
         မာတိကာ

      
  
    
      	
        သမ္မာတရားကို လိုက်စားရန်နည်းလမ်း (၁)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                က။ ဘုရားသခင်၏ အမှုတော်သည် အထူးသဖြင့် သဘာဝလွန်နှင့် စိတ်ကူးယဉ် ဖြစ်သည်ဟူသည် လူတို့၏ စိတ်ကူး
              

              	
                ခ။ ဘုရားသခင်၏ အမှုတော်တွင် သူ ရရှိရန် ရည်ရွယ်သည့် ရလဒ်များနှင့်ပတ်သက်သည့် လူတို့၏ အယူအဆများနှင့် စိတ်ကူးများ
              

              	
                ဂ။ လူတို့ကို ဘုရားသခင် သန့်စင်ပြီး ကယ်တင်ပုံနှင့်ပတ်သက်သည့် လူတို့၏ အယူအဆများနှင့် စိတ်ကူးများ
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၂)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                ဃ။ ဘုရားသခင်၏ အမှုတော်သည် မိမိတို့၏ အစွမ်းအစ၊ ဗီဇများ၊ ပင်ကိုစရိုက်များ စသည်တို့ကို ပြောင်းလဲနိုင်သည်ဟူသည့် လူတို့၏ ယုံကြည်ခြင်း
              

              	
                င။ ဘုရားသခင်၏ အချုပ်အခြာအာဏာ၊ အစီအစဉ်များနှင့်ပတ်သက်သည့် လူတို့၏ အယူအဆများနှင့် စိတ်ကူးများ
              
                	
                  အရာခပ်သိမ်းအပေါ် ဘုရားသခင်၏ အချုပ်အခြာအာဏာနှင့်သက်ဆိုင်သော စည်းမျဉ်းများနှင့် ရည်ရွယ်ချက်
                

                	
                  ဘုရားသခင် စီစဉ်ဖွဲ့စည်းပေးထားသည့် ပတ်ဝန်းကျင်များတွင် သမ္မာတရားကို ရရှိသည့်နည်းလမ်း
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၃)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၁။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ
                

                	
                  ၂။ မိမိ၏ ကိုယ်ပိုင် ပင်ကိုအခြေအနေများကို မှန်ကန်စွာ ချဉ်းကပ်နည်း
                

                	
                  ၃။ သမ္မာတရားနှင့် အသက်ကို ရရှိရန် သမ္မာတရားကို လိုက်စားပြီး မိမိ၏ ဖောက်ပြန်ပျက်စီးသော စိတ်သဘောထားများကို ဖြေရှင်းရမည်
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၄)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၄။ ပင်ကိုအခြေအနေများ ဟူသည်မှာ
                

                	
                  ၅။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများအကြား ကွာခြားချက်နှင့် ဆက်နွှယ်မှု
                

                	
                  ဥပမာ ၁ - ဆင်းဆင်းရဲရဲ ကြီးပြင်းလာခြင်းနှင့် ချမ်းချမ်းသာသာ ကြီးပြင်းလာခြင်း
                

                	
                  ဥပမာ ၂ - ကြည့်ကောင်းခြင်းနှင့် မြင့်မားသော ပညာရေး အရည်အချင်းများ
                

                	
                  ဥပမာ ၃ - စကားနည်းပုံပေါက်ခြင်း
                

                	
                  ဥပမာ ၄ - အပြင်ပန်း အသွင်အပြင်များကို ဂရုစိုက်ခြင်း
                

                	
                  ဥပမာ ၅ - ဆန့်ကျင်ဘက်လိင်ကို ဆွဲဆောင်ရန် တမင်သက်သက် ကြိုးပမ်းခြင်း
                

                	
                  ဥပမာ ၆ - မိမိ၏ အားသာချက်ကို အရင်းအနှီးအဖြစ် မှတ်ယူခြင်း
                

                	
                  ဥပမာ ၇ - အစပ် စားရသည်ကို နှစ်သက်ခြင်း
                

                	
                  ဥပမာ ၈ - လူ့ဗီဇများ
                

                	
                  ဥပမာ ၉ - တစ်ကိုယ်ရေသန့်ရှင်းမှုနှင့်ပတ်သက်၍ ဂရုမစိုက်ခြင်း
                

                	
                  ဥပမာ ၁၀ - ပင်ကိုအားဖြင့် စကားနည်းခြင်း
                

                	
                  ဥပမာ ၁၁ - ကြင်နာပုံပေါက်သော်လည်း ပူဇော်သက္ကာများကို ဖြုန်းတီးခြင်း
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၅)
      
        	
          ဖြည့်စွက်ချက် - ကောလာဟလများကို ချဉ်းကပ်နည်း
        

        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၆)
      
        	
          လူတစ်ဦး၏ အစွမ်းအစကို အကဲဖြတ်ခြင်းအတွက် စံနှုန်း ၁၁ခု
        
          	
            အချက် ၁ - သင်ယူနိုင်စွမ်း
          

          	
            အချက် ၂ - အမှုအရာများကို နားလည်နိုင်စွမ်း
          

          	
            အချက် ၃ - သဘောပေါက်နားလည်နိုင်စွမ်း
          

          	
            အချက် ၄ - အမှုအရာများကို လက်ခံနိုင်စွမ်း
          

          	
            အချက် ၅ - သိမြင်နားလည်နိုင်စွမ်း
          

          	
            အချက် ၆ - သုံးသပ်ဆုံးဖြတ်နိုင်စွမ်း
          

          	
            အချက် ၇ - အမှုအရာများကို ပိုင်းခြားသိမြင်နိုင်စွမ်း
          

          	
            အချက် ၈ - အမှုအရာများကို တုံ့ပြန်နိုင်စွမ်း
          

          	
            အချက် ၉ - ဆုံးဖြတ်ချက်ချနိုင်စွမ်း
          

          	
            အချက် ၁၀ - အမှုအရာများကို အကဲဖြတ်ပြီး တန်ဖိုးထားနိုင်စွမ်း
          

        

        

      

      

      	
        သမ္မာတရားကို လိုက်စားရန်နည်းလမ်း (၇)
      
        	
          လူတစ်ဦး၏ အစွမ်းအစကို အကဲဖြတ်ခြင်းအတွက် စံနှုန်း ၁၁ခု
        
          	
            အချက် ၁၀ - အမှုအရာများကို အကဲဖြတ်ပြီး တန်ဖိုးထားနိုင်စွမ်း
          

          	
            အချက် ၁၁ - ဆန်းသစ်တီထွင်နိုင်စွမ်း
          

        

        

        	
          လူတစ်ဦး၏ အစွမ်းအစကို စေ့စေ့စပ်စပ် အကဲဖြတ်နည်း
        

        	
          မိမိ၏ ကိုယ်ပိုင်အစွမ်းအစကို မှန်ကန်စွာ ချဉ်းကပ်နည်း
        

      

      

      	
        သမ္မာတရားကို လိုက်စားရန်နည်းလမ်း (၈)
      
        	
          လူတို့၏ အစွမ်းအစကို ပိုင်းခြားသိမြင်ခြင်းအတွက် စည်းမျဉ်းများ
        
          	
            လူတို့၏ အစွမ်းအစကို အကဲဖြတ်ရန် သမ္မာတရား စည်းမျဉ်းများကို အသုံးပြုခြင်း
          
            	
              ၁။ အစွမ်းအစကောင်း၏ သရုပ်သကန်များ
            

            	
              ၂။ သာမန် အစွမ်းအစ၏ သရုပ်သကန်များ
            

            	
              ၃။ အစွမ်းအစညံ့ဖျင်းခြင်း၏ သရုပ်သကန်များ
            

          

          

          	
            လူတို့၏ အစွမ်းအစကို အကဲဖြတ်ရန် လူတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို အသုံးပြုခြင်း
          

        

        

        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၉)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၀)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၁)
      
        	
          ဖြည့်စွက်ချက်- လူတို့ လျှောက်လှမ်းသော လမ်းကြောင်းက ၎င်းတို့ နောက်ဆုံးတွင် ရိတ်သိမ်းရမည့်အရာကို အဆုံးအဖြတ်ပေးသည်
        

        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု- လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း- ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ- ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၂)
      
        	
          သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း
        
          	
            မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း
          
            	
              ၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း
            
              	
                စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်
              
                	
                  ၇။ စိတ်ဝင်စားမှုများ၊ ဝါသနာများနှင့် အားသာချက်များအကြား ကွာခြားချက်
                

              

              

            

            

          

          

        

        

        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            တိရစ္ဆာန်များမှ လူဝင်စားသောလူများ၏ လက္ခဏာများ
          
            	
              ၁။ ပထမလက္ခဏာ - လွဲချော်သော သဘောပေါက်နားလည်မှုရှိခြင်း
            

            	
              ၂။ ဒုတိယလက္ခဏာ - ထုံထိုင်းခြင်း
            

            	
              ၃။ တတိယလက္ခဏာ - နားဝေတိမ်တောင်ဖြစ်ခြင်း
            

            	
              ၄။ စတုတ္ထမြောက်လက္ခဏာ - စဉ်းစားဉာဏ်မဲ့ခြင်း
            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၃)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            တိရစ္ဆာန်များမှ လူဝင်စားသောလူများ၏ လက္ခဏာများ
          

          	
            နတ်ဆိုးများမှ လူဝင်စားသောလူများ၏ လက္ခဏာများ
          
            	
              ၁။ ပထမလက္ခဏာ - အကျင့်ဖြစ်စွာ လိမ်ညာခြင်း
            

            	
              ၂။ ဒုတိယလက္ခဏာ - သွေဖည်ခြင်း
            
              	
                က။ စဉ်းလဲခြင်း
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၄)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            နတ်ဆိုးများမှ လူဝင်စားသောလူများ၏ လက္ခဏာများ
          
            	
              ၂။ ဒုတိယလက္ခဏာ - သွေဖည်ခြင်း
            
              	
                ခ။ ဇာတိပကတိ၏ ကာမစိတ်ဆန္ဒများကို မွေ့လျော်ခြင်း
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၅)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            နတ်ဆိုးများမှ လူဝင်စားသောလူများ၏ လက္ခဏာများ
          
            	
              ၂။ ဒုတိယလက္ခဏာ - သွေဖည်ခြင်း
            
              	
                ခ။ ဇာတိပကတိ၏ ကာမစိတ်ဆန္ဒများကို မွေ့လျော်ခြင်း
              

              	
                ဂ။ ထူးဆန်းခြင်း
              

            

            

            	
              ၃။ တတိယလက္ခဏာ - ဆိုးယုတ်ခြင်း
            
              	
                က။ သမ္မာတရားအပေါ် ရန်လိုခြင်း
              

              	
                ခ။ သမ္မာတရားအပေါ် တိုက်ခိုက်ခြင်း
              

              	
                ဂ။ သမ္မာတရားကို အစားထိုးရန် ကြိုးစားခြင်း
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၆)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            လူများမှ လူဝင်စားသောလူများ၏ လက္ခဏာများ
          
            	
              ၁။ အသိစိတ်နှင့် ဆင်ခြင်တုံတရားကို ပိုင်ဆိုင်ခြင်း
            

            	
              ၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း
            
              	
                က။ အမှားနှင့် အမှန်ကို ပိုင်းခြားသိမြင်ခြင်း
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၇)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            လူများမှ လူဝင်စားသောလူများ၏ လက္ခဏာများ
          
            	
              ၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း
            
              	
                က။ အမှားနှင့် အမှန်ကို ပိုင်းခြားသိမြင်ခြင်း
              

              	
                ခ။ မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း
              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၈)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            လူများမှ လူဝင်စားသောလူများ၏ လက္ခဏာများ
          
            	
              ၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း
            
              	
                ဂ။ အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်နည်း အပြုသဘောဆောင်သောအရာများ၏ အနက်ဖွင့်ဆိုချက်
              
                	
                  အပြုသဘောဆောင်သောအရာများ၏ အနက်ဖွင့်ဆိုချက်
                

                	
                  ဘုရားသခင် ဖန်ဆင်းခဲ့သောအရာအားလုံးသည် အပြုသဘောဆောင်သောအရာများဖြစ်သည်
                

                	
                  ဘုရားသခင် အမိန့်ဖြင့် ပြဋ္ဌာန်းထားသော အရာအားလုံးသည် အပြုသဘောဆောင်သော အရာများဖြစ်သည်
                

                	
                  ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်သည်
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၁၉)
      
        	
          လူတို့၏ ဇာစ်မြစ်များအရ လူအမျိုးအစားသုံးမျိုး
        
          	
            လူများမှ လူဝင်စားသောလူများ၏ လက္ခဏာများ
          
            	
              ၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း
            
              	
                ဂ။ အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်နည်း အပြုသဘောဆောင်သောအရာများ၏ အနက်ဖွင့်ဆိုချက်
              
                	
                  လူသားတို့၏ လူမှုတိုးတက်မှုနှင့် ယဉ်ကျေးမှုတို့ကို စိစစ်ချက်
                

                	
                  အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများ၊ စည်းမျဉ်းများနှင့် လူသားမျိုးနွယ်၏ ရှင်သန်မှုတို့အကြား ဆက်နွှယ်မှု
                

                	
                  ဘုရားသခင် ဖန်ဆင်းခဲ့သော အရာခပ်သိမ်းကို ဆက်ဆံမှုအတွက် စည်းမျဉ်းများ
                

              

              

            

            

          

          

        

        

      

      

      	
        သမ္မာတရားကို လိုက်စားရန်နည်းလမ်း (၂၀)
      

      	
        သမ္မာတရားကို လိုက်စားရန်နည်းလမ်း (၂၁)
      

      	
        သမ္မာတရားကို လိုက်စားရန်နည်းလမ်း (၂၆)
      

    

  


သမ္မာတရားကို လိုက်စားရန်နည်းလမ်း (၁)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

သမ္မာတရားကို မည်သို့လိုက်စားရမည်ဟူသည့် ဤခေါင်းစဉ်နှင့်ပတ်သက်၍ ငါတို့သည် အတော်ကြာ အချိန်အထိ မိတ်သဟာယဖွဲ့ခဲ့ပြီးဖြစ်သည်၊ ပြီးလျှင် ငါတို့ မိတ်သဟာယဖွဲ့ခဲ့သည့်အရာအားလုံးသည် သမ္မာတရားကို မည်သို့လိုက်စားရမည်နှင့်ပတ်သက်၍ လက်တွေ့လုပ်ဆောင်ခြင်း၏ ကဏ္ဍတစ်ခုဖြစ်သည့် လက်လွှတ်ခြင်းနှင့် သက်ဆိုင်ခဲ့သည်။ ဆိုလိုသည်မှာ ငါတို့ မိတ်သဟာယ၏ အကြောင်းအရာအားလုံးသည် လူတို့က ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်း လုပ်ငန်းစဉ်တွင် လက်လွှတ်သင့်သည့် အရာများအကြောင်း ဖြစ်ခဲ့ပြီး ယင်းတို့သည် လူတို့က မိမိတို့၏ အသက်တာများနှင့် မိမိတို့ လျှောက်လှမ်းသည့် အသက်လမ်းကြောင်းတွင် လက်လွှတ်သင့်သည့် အရာများလည်း ဖြစ်ကြသည်။ ဤသည်တို့မှာ လူတို့၏ သမ္မာတရားကို လိုက်စားခြင်းအပေါ် လွှမ်းမိုးမှုရှိသော အရာအချို့ အတိအကျပင် ဖြစ်သည်။ သို့ဆိုလျှင် လက်လွှတ်ခြင်းနှင့်ပတ်သက်သည့် ငါတို့၏ အကြောင်းအရာ၏ ပထမအချက်မှာ အဘယ်နည်း။ (လူတို့၏ အမျိုးမျိုးသော အပျက်သဘောဆောင်သည့် စိတ်ခံစားချက်များကို လက်လွှတ်ခြင်း ဖြစ်ပါသည်။) ဒုတိယအချက်မှာရော အဘယ်နည်း။ (လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း ဖြစ်ပါသည်။) လက်လွှတ်ခြင်းနှင့်ပတ်သက်သည့် ငါတို့ အကြောင်းအရာ၏ ပထမအချက်မှာ အမျိုးမျိုးသော အပျက်သဘောဆောင်သည့် စိတ်ခံစားချက်များကို လက်လွှတ်ခြင်းဖြစ်ပြီး ဒုတိယအချက်မှာ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း ဖြစ်သည်။ အချက်တစ်ချက်စီတွင် ခေါင်းစဉ်ငယ်များနှင့် အသေးစိတ်အချက်အတော်များများစီ ပါဝင်သည် မဟုတ်လော။ (ပါဝင်ပါသည်။) မည်သည့်အကြောင်းအရာကို ငါတို့ မိတ်သဟာယဖွဲ့ခဲ့သည်ဖြစ်စေ၊ ဤအကြောင်းအရာအတွင်း မည်သည့်အမျိုးအစားများနှင့် အချက်များ ရှိခဲ့သည်ဖြစ်စေ၊ ဥပမာ မည်မျှပေးခဲ့သည်ဖြစ်စေ၊ အခြေအနေ မည်မျှနှင့် ပြဿနာများ၏ အနှစ်သာရ မည်မျှကို ဖော်ထုတ်ခဲ့သည်ဖြစ်စေ အတိုချုပ်အားဖြင့် ငါတို့ မိတ်သဟာယဖွဲ့ခဲ့သည့် အကြောင်းအရာအားလုံးသည် လူတို့က ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်း လုပ်ငန်းစဉ်တွင် သို့မဟုတ် ၎င်းတို့၏ လက်တွေ့အသက်တာများတွင် ကြုံတွေ့ရသော အမျိုးမျိုးသော ပြဿနာများနှင့် သက်ဆိုင်သည့်အပြင် ဤပြဿနာများကို ရင်ဆိုင်ရသည့်အခါတိုင်း လူတို့ ရွေးချယ်သင့်သည့် လက်တွေ့လုပ်ဆောင်ခြင်း လမ်းကြောင်းများနှင့် ၎င်းတို့ စောင့်ထိန်းလိုက်နာသင့်သည့် သမ္မာတရား စည်းမျဉ်းများနှင့်လည်း သက်ဆိုင်သည်။ ဤပြဿနာများတွင် ပါဝင်သည့် အမျိုးမျိုးသော ကဏ္ဍများသည် အနှစ်မဲ့ခြင်းမရှိသကဲ့သို့ လူတို့၏ အတွေးအခေါ်များ သို့မဟုတ် ဝိညာဉ်ရေးရာနယ်ပယ်များတွင်သာ တည်ရှိခြင်းလည်း မဟုတ်ပေ။ ထိုအစား ယင်းတို့သည် လူတို့၏ လက်တွေ့အသက်တာများတွင် တည်ရှိကြသည်။ သို့ဖြစ်၍ သင်သည် သမ္မာတရားကို လိုက်စားရန် ဆန္ဒရှိပါက မည်သို့သော ပြဿနာမျိုး သင့်အပေါ် ကျရောက်သည်ဖြစ်စေ သင်သည် သမ္မာတရားကို ရှာဖွေကာ သက်ဆိုင်ရာ သမ္မာတရား စည်းမျဉ်းများကို သင်၏ အခြေခံအဖြစ် မှတ်ယူလျက် လက်တွေ့လုပ်ဆောင်ခြင်း လမ်းကြောင်းကို ရှာဖွေတွေ့ရှိပြီး ထိုသို့ဖြင့် ဤပြဿနာများ သင့်အပေါ် ကျရောက်သည့်အခါတိုင်း လိုက်လျှောက်ရန် လမ်းကြောင်းတစ်ခု ရှိနိုင်မည်ဟု ငါမျှော်လင့်သည်။ ဤသည်မှာ ဤအကြောင်းအရာအားလုံးကို မိတ်သဟာယဖွဲ့ခြင်း၏ အခြေခံကျသော ရည်ရွယ်ချက်တစ်ခု ဖြစ်သည်။ ဤသမ္မာတရားအားလုံးကို ငါတို့ မိတ်သဟာယဖွဲ့ပြီး ဖြစ်သော်လည်း လူတို့သည် ဤသမ္မာတရား လက်တွေ့ကျမှုများထဲသို့ ဝင်ရောက်ရန် အချိန်အနည်းငယ် ကြာမြင့်ဦးမည် ဖြစ်သည်။ လူတို့သည် ဤသမ္မာတရားများကို မိတ်သဟာယဖွဲ့ခြင်းဖြင့် စတင်သင့်ပြီး အမျိုးမျိုးသော သမ္မာတရား စည်းမျဉ်းများကို ၎င်းတို့၏ အခြေခံအဖြစ် မှတ်ယူကာ၊ အရာအမျိုးမျိုးအပေါ် ၎င်းတို့၏ ရှုမြင်ပုံများ၊ ဘဝနေထိုင်မှု သဘောထားများနှင့် တည်ရှိခြင်းနည်းလမ်းများကို ပြောင်းလဲသင့်သည်။ ထိုသို့ဖြင့် ဘုရားသခင်ကို ယုံကြည်ခြင်း လုပ်ငန်းစဉ်တွင် သို့မဟုတ် အသက်ရှင်ခြင်းနှင့် တည်ရှိခြင်း လုပ်ငန်းစဉ်တွင် ဤသမ္မာတရား စည်းမျဉ်းများကို လက်ခံလာခြင်းအားဖြင့် လူတို့သည် မိမိတို့ကိုယ်တိုင် သတိမပြုမိဘဲ ယခင်က တည်ရှိနှင့်သော၊ ဟောင်းနွမ်းသော၊ စာတန်ထံမှ မြစ်ဖျားခံသော ၎င်းတို့၏ အမျိုးမျိုးသော မှားယွင်းပြီး အဓိပ္ပာယ်မဲ့သည့် အတွေးအခေါ်များ၊ ရှုမြင်ပုံများ သို့မဟုတ် သဘောထားများနှင့် တည်ရှိခြင်းအတွက် နည်းလမ်းများကို ပြောင်းလဲနိုင်မည်ဖြစ်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်မည် ဖြစ်သည်။ ထို့ကြောင့် ငါတို့ ယခင်က မိတ်သဟာယဖွဲ့ခဲ့သော ဤနှုတ်ကပတ်တော်များနှင့် အနာဂတ်တွင် ငါတို့ မိတ်သဟာယဖွဲ့မည့် နှုတ်ကပတ်တော်များသည် အသိပညာတစ်မျိုးလည်းမဟုတ်၊ ပညာရပ်တစ်မျိုးလည်းမဟုတ်၊ သီအိုရီတစ်ခုလည်း မဟုတ်သည်မှာ သေချာသည်။ ထိုအစား ယင်းတို့ကို လူတို့သည် မိမိတို့၏ နေ့စဉ်အသက်တာများတွင် ကြုံတွေ့ရသော အမျိုးမျိုးသော ပြဿနာများနှင့် အခက်အခဲများကို ဖြေရှင်းရာ၌ လမ်းညွှန်ရန်၊ ညွှန်ကြားရန်နှင့် ကူညီရန် အသုံးပြုသည်။ သင်သည် ပြဿနာတစ်ခုကို ကြုံတွေ့ရသည့်အခါတိုင်း၊ သို့မဟုတ် အခြေအနေတစ်ခု၊ သို့မဟုတ် လူတစ်ဦး၊ ဖြစ်ရပ်တစ်ခု၊ အမှုအရာတစ်ခုကို ကြုံတွေ့ရသည့်အခါတိုင်း သင်၏ ဖောက်ပြန်ပျက်စီးသော စိတ်သဘောထားများနှင့် သင်၏ မမှန်ကန်သော ယခင် ရှုမြင်ပုံများအတိုင်း လက်တွေ့လုပ်ဆောင်မည့်အစား သမ္မာတရားကို သင်၏ အခြေခံနှင့် စံသတ်မှတ်ချက်အဖြစ်ထား၍ လုပ်ဆောင်နိုင်ရန်အလို့ငှာ သင်စောင့်ထိန်းလိုက်နာသင့်ပြီး လက်တွေ့လုပ်ဆောင်သင့်သည့် သမ္မာတရား စံသတ်မှတ်ချက်များကို ငါတို့၏ မိတ်သဟာယ အကြောင်းအရာထဲတွင် ရှာဖွေနိုင်သည်။ လူတို့ ဘုရားသခင်ကို ယုံကြည်ခြင်း၏ ရည်ရွယ်ချက်မှာ သမ္မာတရားကို လိုက်စားရန် ဖြစ်သော်လည်း သမ္မာတရားကို လိုက်စားခြင်း၏ ရည်ရွယ်ချက်မှာ လူတို့၏ အနှစ်မဲ့သောဘဝများကို ဖြည့်ဆည်းရန် သို့မဟုတ် ၎င်းတို့၏ အနှစ်မဲ့သောဘဝများကို ပြောင်းလဲရန် သို့မဟုတ် ၎င်းတို့၏ ဝိညာဉ်ရေးရာနယ်ပယ်များကို ကြွယ်ဝစေရန် မဟုတ်ပေ။ သမ္မာတရားကို လိုက်စားခြင်း၏ ရည်ရွယ်ချက်မှာ အဘယ်နည်း။ လူတို့အတွက်မူ ရည်ရွယ်ချက်မှာ ကယ်တင်ခြင်းခံရရန်အလို့ငှာ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန် ဖြစ်သည်၊ ပြောစရာမလိုသည်မှာ လူတစ်ဦး၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းသည် ဘုရားသခင်ကို ကျိုးနွံနာခံရန်နှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ရန်လည်း ဖြစ်သည်။ သို့သော် ဘုရားသခင်အတွက်မူ လူတို့ သမ္မာတရားကို လိုက်စားခြင်း၏ ရည်ရွယ်ချက်နှင့် အရေးပါမှုမှာ ထိုမျှ သာမညမဟုတ်ပေ၊ ယင်းမှာ လူတစ်ဦး ကယ်တင်ခြင်းခံရခြင်းအကြောင်းမျှသာ မဟုတ်ပေ။ ထိုအစား ယင်းမှာ စာတန်၏ ဖောက်ပြန်ပျက်စီးသော စိတ်သဘောထားများ၏ အရူးလုပ်ခြင်းကို မခံရတော့သည့် လူတစ်ဦးကို ဘုရားသခင် ရရှိခြင်းအကြောင်း ဖြစ်သည်၊ ပြီးလျှင် ပြောစရာမလိုသည်မှာ ယင်းမှာ ဘုရားသခင်နှင့် သဟဇာတဖြစ်နိုင်သော လူအမျိုးအစားတစ်ရပ်ကို ရရှိခြင်းအကြောင်းလည်း ဖြစ်သည်၊ ပို၍အရေးကြီးသည်မှာ ယင်းမှာ ဖန်ဆင်းခံ လူသားမျိုးနွယ်ထဲမှ သူအလိုရှိသော လူအမျိုးအစားတစ်ရပ်၊ အရာခပ်သိမ်းကို စီမံခန့်ခွဲနိုင်ပြီး အရာခပ်သိမ်းနှင့်အတူ ထာဝရ တည်ရှိနိုင်သော လူအမျိုးအစားတစ်ရပ်ကို ဘုရားသခင် ရရှိနိုင်ခြင်းအကြောင်း ဖြစ်သည်။ ဤအရေးပါမှုသည် လူတို့အတွက်ဖြစ်သကဲ့သို့ ကယ်တင်ခြင်းခံရခြင်းမျှသာကဲ့သို့ မရိုးရှင်းပေ။ ထို့ကြောင့် လူတို့အတွက်ဖြစ်စေ၊ ဘုရားသခင်အတွက်ဖြစ်စေ သမ္မာတရားကို လိုက်စားခြင်းသည် အလွန် အရေးကြီးသည်။ ယင်းသည် ဤမျှ အရေးကြီးသောကြောင့် သမ္မာတရားကို လိုက်စားခြင်းနှင့်ပတ်သက်သည့် လက်တွေ့လုပ်ဆောင်ခြင်း၏ ကဏ္ဍတစ်ခုဖြစ်သော “လက်လွှတ်ခြင်း” ၏ အကြောင်းအရာသည် ကယ်တင်ခြင်းကို စွမ်းဆောင်ရရှိရန် လိုက်စားလိုသူတိုင်းအတွက် အလွန်အရေးကြီးသည်။ “လက်လွှတ်ခြင်း” ကို လက်တွေ့လုပ်ဆောင်ခြင်းသည် ဤမျှ အရေးကြီးသောကြောင့် “လက်လွှတ်ခြင်း” နှင့် သက်ဆိုင်သော အမျိုးမျိုးသော သမ္မာတရား စည်းမျဉ်းများအပြင် ဖော်ထုတ်ပြီးဖြစ်သော “လက်လွှတ်ခြင်း” ကို လက်တွေ့လုပ်ဆောင်ခြင်းနှင့် သက်ဆိုင်သည့် အမျိုးမျိုးသော အခြေအနေများ၊ ဖောက်ပြန်ပျက်စီးသော စိတ်သဘောထားများ၏ ထုတ်ဖော်မှုများနှင့် ဖောက်ပြန်ပျက်စီးသော အတွေးအခေါ်များနှင့် ရှုမြင်ပုံများသည် လူတို့ စေ့စေ့စပ်စပ် နားလည်ရမည့်အရာများ ဖြစ်ကြသည်။ လူတို့သည် နေ့စဉ်အသက်တာတွင် မကြာခဏ ထုတ်ဖော်ပြသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများအပြင် ၎င်းတို့၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးခြင်း၏ ထုတ်ဖော်မှုများကို ဆန်းစစ်ပြီး နားလည်ကာ ထိုသို့ဖြင့် မိမိတို့ကိုယ်ကို သိရှိလာပြီး သမ္မာတရား၏ ကဏ္ဍတစ်ခုကို နားလည်လက်ခံကာ ထို့နောက် သက်ဆိုင်ရာ သမ္မာတရား စည်းမျဉ်းများအတိုင်း လက်တွေ့လုပ်ဆောင်မှသာလျှင် သမ္မာတရားကို လိုက်စားခြင်း၏ ရည်ရွယ်ချက်ကို ၎င်းတို့ စွမ်းဆောင်ရရှိကြလိမ့်မည်။ သမ္မာတရားကို မည်သို့လိုက်စားရမည်ဟူသည့်အထဲမှ “လက်လွှတ်ခြင်း” ၏ အဓိကကျသော အချက်ကြီးနှစ်ချက်နှင့်ပတ်သက်ပြီး ဤအချိန်ကာလမှစ၍ ငါတို့၏ မိတ်သဟာယကို အခြေခံအားဖြင့် အဆုံးသတ်လိုက်ပြီ ဖြစ်သည်။ ပထမအချက်မှာ အဘယ်နည်း။ လူတို့၏ အမျိုးမျိုးသော အပျက်သဘောဆောင်သည့် စိတ်ခံစားချက်များကို လက်လွှတ်ခြင်း ဖြစ်သည်။ ဒုတိယအချက်မှာ အဘယ်နည်း။ လူတို့၏ လိုက်စားမှုများ၊ ရည်သန်မျှော်မှန်းချက်များနှင့် လိုအင်ဆန္ဒများကို လက်လွှတ်ခြင်း ဖြစ်သည်။ ဤအချက်နှစ်ချက်နှင့်ပတ်သက်၍ ငါတို့၏ မိတ်သဟာယတွင် အကြောင်းအရာများစွာ ပါဝင်ခဲ့သော်လည်း ပို၍အရေးကြီးသည်မှာ ဤခေါင်းစဉ်များတွင် ပါဝင်သော တိကျသည့် သမ္မာတရား စည်းမျဉ်းတစ်ခုစီကို သင်နားလည်ရန် လိုအပ်ခြင်း ဖြစ်သည်။ လူတို့ သမ္မာတရား စည်းမျဉ်းများကို နားလည်မှသာလျှင် ၎င်းတို့၏ နေ့စဉ်အသက်တာများနှင့် ၎င်းတို့၏ အသက်လမ်းကြောင်းတွင် ဤသမ္မာတရား စည်းမျဉ်းများအတိုင်း ပြုမူကျင့်ကြံပြီး လုပ်ဆောင်နိုင်မည်ဖြစ်ကာ သမ္မာတရား လက်တွေ့ကျမှုထဲသို့ တဖြည်းဖြည်း ဝင်ရောက်နိုင်မည်ဖြစ်ပြီး သမ္မာတရားကို လိုက်စားခြင်း လုပ်ငန်းစဉ်တွင် သမ္မာတရားကို နားလည်ခြင်းနှင့် ရရှိခြင်း၏ အကျိုးရလဒ်များကို တဖြည်းဖြည်းချင်း စွမ်းဆောင်ရရှိကြလိမ့်မည်။

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

သမ္မာတရားကို မည်သို့လိုက်စားရမည်ဟူသည့်အထဲမှ “လက်လွှတ်ခြင်း” ကို လက်တွေ့လုပ်ဆောင်ခြင်း၏ အချက်နှစ်ချက်ကို ငါတို့ ယခင်က မိတ်သဟာယဖွဲ့ခဲ့ပြီးဖြစ်ရာ ယင်းတို့သည် လူတို့၏ ဖောက်ပြန်ပျက်စီးသော စိတ်သဘောထားများ၊ ၎င်းတို့၏ အမျိုးမျိုးသော အတွေးအခေါ်များနှင့် ရှုမြင်ပုံများ၊ ၎င်းတို့၏ နေ့စဉ်အသက်တာများတွင် ၎င်းတို့အပေါ် ကျရောက်သော အမျိုးမျိုးသော ပြဿနာများနှင့် သက်ဆိုင်သည်။ သို့သော် “လက်လွှတ်ခြင်း” အတွင်း၌ ငါတို့ မိတ်သဟာယဖွဲ့ရမည့် ပို၍အရေးကြီးသည်ဟုပင်ဖြစ်စေ၊ ကြီးမြတ်သည်ဟုပင်ဖြစ်စေ ဆိုနိုင်သော အခြားအချက်တစ်ချက် ရှိနေသေးသည်။ ထိုအချက်မှာ အဘယ်နည်း။ ယင်းတွင် ဘုရားသခင်အပေါ် လူတို့ ထားရှိသော သဘောထားများ၊ ဘုရားသခင်နှင့်ပတ်သက်သည့် ၎င်းတို့၏ အတွေးအခေါ်များနှင့် ရှုမြင်ပုံများ၊ ၎င်းတို့၏ နေ့စဉ်အသက်တာများတွင် ဘုရားသခင်ကို ဆက်ဆံသည့် လက်တွေ့လုပ်ဆောင်ခြင်း စည်းမျဉ်းများ ပါဝင်သည်။ ဤအချက်သည် ပထမအချက်နှစ်ချက်ထက် အနည်းငယ် ပို၍အရေးကြီးသည်ဟု ဆိုနိုင်သည်။ အကြောင်းမှာ ဤအချက်သည် လူတို့၏ ဘုရားသခင်အပေါ်ထားရှိသော သဘောထားများ၊ ဘုရားသခင်နှင့်ပတ်သက်သည့် ၎င်းတို့၏ အတွေးအခေါ်များနှင့် ရှုမြင်ပုံများ၊ လူနှင့် ဘုရားသခင်ကြားရှိ ဆက်ဆံရေးတို့နှင့် တိုက်ရိုက်သက်ဆိုင်သောကြောင့် ဖြစ်သည်၊ ထို့ကြောင့် ဤသည်မှာ “လက်လွှတ်ခြင်း” ဟူသည့် ဤအချက်အောက်တွင် ငါတို့ပြောဆိုမည့် နောက်ဆုံးအချက်ဖြစ်သလို အရေးအကြီးဆုံးသော အချက်လည်း ဖြစ်သည်။ ငါတို့ ယခင်က ဆွေးနွေးခဲ့သော အချက်နှစ်ချက်အတွင်းရှိ ခေါင်းစဉ်အချို့သည် လူတို့က ဘုရားသခင်နှင့်ပတ်သက်၍ ထားရှိသော အချို့သော သဘောထားများနှင့် ရှုမြင်ပုံများ သို့မဟုတ် လူနှင့် ဘုရားသခင်ကြားရှိ ဆက်ဆံရေးတို့နှင့် သက်ဆိုင်သော်လည်း ငါတို့၏ မိတ်သဟာယတွင် ငါတို့ခံယူခဲ့သော ရပ်တည်ချက်ရှုထောင့်အရမူ ငါတို့သည် လူတို့နှင့်ဆိုင်သော အမျိုးမျိုးသော ပြဿနာများကို လူ့ရှုထောင့်မှ အခြေခံအားဖြင့် စိတ်ဖြာလေ့လာဆွေးနွေးခဲ့သည်၊ ငါတို့သည် လူတို့၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများ သို့မဟုတ် မှားယွင်းပြီး အဓိပ္ပာယ်မဲ့သော အတွေးအခေါ်များနှင့် ရှုမြင်ပုံများကို ၎င်းတို့၏ မတူညီသော ပြဿနာအမျိုးအစားများ၏ နောက်ခံအခြေအနေအတွင်း၌ စိတ်ဖြာလေ့လာဆွေးနွေးခဲ့သည်။ ယနေ့ ငါတို့ မိတ်သဟာယဖွဲ့မည့်အရာမှာ လူတို့၏ ဘုရားသခင်အပေါ်ထားရှိသော သဘောထားများနှင့် ဘုရားသခင်နှင့်ပတ်သက်သည့် ၎င်းတို့၏ အတွေးအခေါ်များနှင့် ရှုမြင်ပုံများနှင့် သက်ဆိုင်သည်။ ဤသည်တို့မှာ လူတို့သည် သမ္မာတရားကို လိုက်စားခြင်း လုပ်ငန်းစဉ်တွင် လက်လွှတ်ရမည့် အရေးအကြီးဆုံးသော အရာများ ဖြစ်ကြသည်။ ဤအချက်သည်လည်း ထိုသို့ မရိုးရှင်းပေ၊ အကြောင်းမှာ ၎င်းတို့သည် မည်သူပင်ဖြစ်စေ၊ မည်သည့်လူအမျိုးအစားပင်ဖြစ်စေ မည်သူမျှ ဘုရားသခင်အပေါ် သဘောထားတစ်မျိုးတည်း သို့မဟုတ် ဘုရားသခင်နှင့်ပတ်သက်၍ အတွေးအခေါ်နှင့် ရှုမြင်ပုံတစ်မျိုးတည်း မရှိသောကြောင့်ဖြစ်ပြီး ပြောစရာမလိုသည်မှာ လူနှင့် ဘုရားသခင်ကြားရှိ ဆက်ဆံရေးသည်လည်း ဆက်ဆံရေးတစ်မျိုးတည်းသာ မဟုတ်သကဲ့သို့ လူ့အခြေအနေတစ်မျိုးတည်းနှင့်သာ သက်ဆိုင်ခြင်းလည်း မဟုတ်ပေ။ လူတို့၏ ဘုရားသခင်အပေါ်ထားရှိသော အမျိုးမျိုးသော သဘောထားများကြောင့်လည်းကောင်း၊ ဘုရားသခင်၏ ပင်ကိုလက္ခဏာ၊ အဆင့်အတန်းနှင့် ပုံသဏ္ဌာန်တို့အပေါ် လူတို့ထားရှိသော အမျိုးမျိုးသော အတွေးအခေါ်များနှင့် ရှုမြင်ပုံများကြောင့်လည်းကောင်း၊ အခြားသောအကြောင်းရင်းများကြောင့်လည်းကောင်း လူနှင့် ဘုရားသခင်ကြားတွင် အမျိုးမျိုးသော ဆက်ဆံရေးများ ပေါ်ပေါက်လာသည်။ သို့ဖြစ်၍ ယနေ့ ငါတို့သည် ဤအချက်ကို မိတ်သဟာယဖွဲ့ပြီး လူနှင့် ဘုရားသခင်ကြားတွင် မည်သည့်ဆိုးရွားသော ပြဿနာများ သို့မဟုတ် မဖြေရှင်းနိုင်သော ပဋိပက္ခများ ရှိနေသေးသည်ကိုလည်းကောင်း၊ လူတို့ အခြားမည်သည့်အရာများကို အတိအကျ လက်လွှတ်ရန် လိုအပ်သည်ကိုလည်းကောင်း ကြည့်ရှုကြမည်။ ဤအရာကို နားလည်ပြီးနောက် သင်သည် သမ္မာတရားကို လိုက်စားသောသူတစ်ဦးဖြစ်ပါက သင်၏ ဘုရားသခင်နှင့် ဆက်ဆံရေးသည် တိုးတက်လာမည်ဖြစ်ပြီး ဘုရားသခင်နှင့်ပတ်သက်သည့် သင်၏ ရှုမြင်ပုံသည် မှန်ကန်ခြင်း၊ အပြုသဘောဆောင်ခြင်း သို့မဟုတ် သမ္မာတရားနှင့် ကိုက်ညီခြင်းသို့ တဖြည်းဖြည်း ပို၍နီးကပ်လာလိမ့်မည်။ လက်လွှတ်ခြင်းနှင့်ပတ်သက်သည့် အကြောင်းအရာ၏ တတိယအချက်မှာ မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ရန် ဖြစ်သင့်သည်၊ ဤသည်မှာ လူတို့ လက်လွှတ်သင့်သည့် အရာများ၏ တတိယအချက် ဖြစ်သည်။ ဤခေါင်းစဉ်ကို ငါတို့ သတ်သတ်မှတ်မှတ် မိတ်သဟာယမဖွဲ့မီ နေ့စဉ်အသက်တာရှိ မည်သည့်ပြဿနာများတွင် လူနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် လူတို့၏ ရန်လိုမုန်းတီးမှုတို့ ပါဝင်သည်ကို ဦးစွာ အကျဉ်းချုံး ဆွေးနွေးကြစို့။ လူတို့ကိုယ်တိုင်နှင့်ဆိုင်သော ပုဂ္ဂလဓိဋ္ဌာန်ကျသည့် ပြဿနာအချို့အပြင် လူတို့ ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်း လုပ်ငန်းစဉ်တွင် လူတို့ ဘုရားသခင်ကို ဆက်ဆံပုံ၌ အမျိုးမျိုးသော ပြဿနာများ မရှိပေလော။ လူတို့သည် အမျိုးမျိုးသော ဖြစ်ရပ်များနှင့် အမှုအရာများကို ဆက်ဆံပုံ၌ အမျိုးမျိုးသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများ၊ မမှန်ကန်သော လက်တွေ့လုပ်ဆောင်ခြင်း စည်းမျဉ်းများ ရှိကြပြီး ထိုနည်းတူစွာပင် ၎င်းတို့သည် ဘုရားသခင်ကို ဆက်ဆံပုံ၌လည်း အမျိုးမျိုးသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများ၊ မမှန်ကန်သော လက်တွေ့လုပ်ဆောင်ခြင်း စည်းမျဉ်းများ ရှိကြသည်။ လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးအတွက် သင်သည် ၎င်းတို့ကို သမ္မာတရား စည်းမျဉ်းများကို အခြေခံ၍ ဆက်ဆံပြီး လက်တွေ့လုပ်ဆောင်နိုင်မည်ဆိုလျှင်၊ ဆိုလိုသည်မှာ သင်သည် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးနှင့်ပတ်သက်၍ သင်ထားရှိသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများကို သိရှိလာပြီး တစ်ချိန်တည်းတွင် ဤမှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများကို ပြုပြင်ကာ လက်လွှတ်လိုက်ပြီးနောက် ဘုရားသခင်က လူတို့ကို ပြောပြသော မှန်ကန်သည့် အတွေးအခေါ်များနှင့် ရှုမြင်ပုံများအတိုင်း အမျိုးမျိုးသော ပြဿနာများကို ရင်ဆိုင်ဖြေရှင်လျှင် သင်သည် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို ဆက်ဆံပုံအတွက် သင်၏ လက်တွေ့လုပ်ဆောင်ခြင်း စည်းမျဉ်းများသည် သမ္မာတရား စည်းမျဉ်းများနှင့် အတော်အတန် ကိုက်ညီနေလိမ့်မည်။ ဤသည်မှာ လူတစ်ဦး ကယ်တင်ခြင်းခံရသည့် လက္ခဏာတစ်ခုအဖြစ် မှတ်ယူနိုင်သလော။ ယခုကြည့်လျှင် မမှတ်ယူနိုင်ပေ။ ငါသည် ယနေ့ မိတ်သဟာယ၏ အကြောင်းအရာကို ထုတ်မပြောခဲ့ပါက လူတို့သည် “အမှုအရာအမျိုးမျိုးနှင့်ပတ်သက်လာလျှင် ကျွန်ုပ်သည် ဘုရားသခင်၏ နှုတ်ကပတ်တော်များရှိ သမ္မာတရား စည်းမျဉ်းများနှင့်အညီ ရှုမြင်ပြီး လက်တွေ့လုပ်ဆောင်နိုင်သည်၊ ထို့ကြောင့် ကျွန်ုပ်သည် သမ္မာတရားကို လိုက်စားသောသူတစ်ဦး၊ သမ္မာတရားကို လိုက်စားရာတွင် အကျိုးရလဒ်များ စွမ်းဆောင်ရရှိပြီးသူတစ်ဦး၊ ကယ်တင်ခြင်းခံရသူတစ်ဦး ဖြစ်သည်ဟု ကျွန်ုပ်ထင်သည်” ဟု တွေးထင်ကောင်း တွေးထင်ကြလိမ့်မည်။ ယနေ့ ငါထုတ်ပြောခဲ့သော အကြောင်းအရာဖြစ်သည့် လူတို့ ဘုရားသခင်အပေါ်ထားရှိသော အမျိုးမျိုးသော သဘောထားများကို အခြေခံ၍ အကဲဖြတ်ကြည့်လျှင် ၎င်းတို့၏ ဤစိတ်ကူးသည် အဖြစ်မှန်များနှင့် ကိုက်ညီသလော။ (မကိုက်ညီပါ။) ယင်းသည် အဖြစ်မှန်များနှင့် မကိုက်ညီသည်မှာ အလွန် သိသာထင်ရှား၏။ သင်သည် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို ဆက်ဆံပုံ၌ အချို့သော အခြေခံနှင့် အချို့သော အပြုသဘောဆောင်သည့် သဘောထား ရှိသော်လည်း သင်နှင့် ဘုရားသခင်ကြားတွင် အမျိုးမျိုးသော အတားအဆီးများ ရှိနေဆဲဖြစ်ပြီး အမျိုးမျိုးသော ပြဿနာများနှင့်ပတ်သက်လာလျှင် ဘုရားသခင်အပေါ် သင်၏ သဘောထားသည် ရန်လိုနေဆဲ ဖြစ်သည်။ ဤပြဿနာသည် ဆိုးရွားပြီး ပြဿနာအားလုံးထဲတွင် အကြီးမားဆုံးသော ပြဿနာ ဖြစ်သည်။ သင် ဘုရားသခင်နောက်လိုက်ပြီး သင်၏ တာဝန်ကို ထမ်းဆောင်နေသည့် ကာလအတွင်း ကဏ္ဍအားလုံး၌ သင်၏ စွမ်းဆောင်ရည်သည် အခြားသူများအတွက် အတော်အတန် လျောက်ပတ်ပုံရပြီး အပြင်ပန်းအားဖြင့် သမ္မာတရားနှင့် စည်းမျဉ်းများနှင့် ကိုက်ညီပုံရသည်။ သို့သော် သင်၏ စိတ်နှလုံးထဲတွင် ဘုရားသခင်နှင့်ပတ်သက်သည့် အယူအဆများစွာနှင့် သင်နှင့် ဘုရားသခင်ကြားတွင် အတားအဆီးများ ရှိနေပြီး ပြဿနာများစွာနှင့် ကြုံတွေ့ရသည့်အခါ ဘုရားသခင်အပေါ် ရန်လိုသော သဘောထားကိုပင် သင်ထားရှိနေဆဲ ဖြစ်သည်။ ဤပြဿနာများသည် အလွန်ဆိုးရွားသည်။ ဤပြဿနာများသည် သင်၏ စိတ်နှလုံးထဲတွင် ရှိနေပါက ဤသည်မှာ သင်သည် ကယ်တင်ခြင်းခံရသူတစ်ဦးဖြစ်ကြောင်း သက်သေမပြပေ။ အကြောင်းမှာ သင်နှင့် ဘုရားသခင်ကြားတွင် အတားအဆီးများစွာ ရှိနေဆဲဖြစ်ပြီး အဓိကကျသော၊ အရေးပါသော ပြဿနာများနှင့်ပတ်သက်လာလျှင် ဘုရားသခင်အပေါ် ရန်လိုသော သဘောထားကို သင်ထားရှိနေဆဲဖြစ်သောကြောင့် သင်သည် ကယ်တင်ခြင်းခံရသူတစ်ဦး မဟုတ်ရုံသာမက အန္တရာယ်ရှိသူတစ်ဦးလည်း ဖြစ်သည်။ သင်သည် အသက်တာတွင် ပြဿနာများစွာ ကြုံတွေ့ရသည့်အခါ သမ္မာတရား စည်းမျဉ်းများအတိုင်း လုပ်ဆောင်နိုင်သည်ဟုလည်းကောင်း၊ သင်၏ လုပ်ဆောင်ချက်များသည် သမ္မာတရားနှင့် အတော်အတန် ကိုက်ညီသည်ဟုလည်းကောင်း သင်ယုံကြည်လျှင်ပင် ဤသည်မှာ အပြင်ပန်း အသွင်အပြင်မျှသာဖြစ်ပြီး သင်သည် ကယ်တင်ခြင်းခံရပြီးဖြစ်ကြောင်း သက်သေမပြနိုင်ဟု ဆိုနိုင်ပေသည်။ အကြောင်းမှာ သင်သည် သင်၏ ဘုရားသခင်နှင့် ဆက်ဆံရေးတွင် သဟဇာတဖြစ်မှုကို စွမ်းဆောင်ရရှိခြင်း မရှိသေးဘဲ ဘုရားသခင်ကို သင်ကျိုးနွံနာခံခြင်း သို့မဟုတ် ကြောက်ရွံ့ခြင်း မရှိသေးသောကြောင့် ဖြစ်သည်။ ထို့ကြောင့် အမျိုးမျိုးသော အမှုအရာများ သင့်အပေါ် ကျရောက်သည့်အခါတိုင်း သင်၏ အပြင်ပန်း အပြုအမူ သို့မဟုတ် သင်၏ အတွေးအခေါ်များနှင့် ရှုမြင်ပုံများသည် သင်သည် သမ္မာတရား စည်းမျဉ်းများကို စွဲကိုင်မည့်အစား ဤကိစ္စများတွင် သင်မှန်ကန်သည်ဟု ယုံကြည်သော အယူဝါဒများ၊ ဆောင်ပုဒ်များနှင့် စည်းမျဉ်းစည်းကမ်းများကို ပုံသေစောင့်ထိန်းခဲ့ကြောင်းကိုသာ ပြသနိုင်သည်။ ဤသည်မှာ ဤနေရာတွင် အပြန်အလှန်အမှီသဟဲပြုသော ဆက်နွှယ်မှုမျိုး ဖြစ်ကောင်းဖြစ်နိုင်ပြီး ရှုပ်ထွေးသည်ဟု ထင်ရနိုင်သော်လည်း မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း၏ တိကျသော အကြောင်းအရာကို ငါတို့ မိတ်သဟာယဖွဲ့ပြီးနောက် လူတို့သည် စေ့စေ့စပ်စပ် ဆန်းစစ်မှု ပြုလုပ်ပြီးသည့်အခါ ငါ၏ နှုတ်ကပတ်တော်များ၏ အဓိပ္ပာယ်ကို နားလည်ကြလိမ့်မည်။

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်းဟူသည့် ခေါင်းစဉ်ကို တရားဝင် မိတ်သဟာယမဖွဲ့မီ၊ လူနှင့် ဘုရားသခင်ကြားတွင် မည်သည့်အတားအဆီးများ တည်ရှိသည်ကို ဦးစွာ ဆွေးနွေးကြစို့။ သင်၏ နေ့စဉ်အသက်တာတွင် သင်ခံစားနိုင်ပြီး သတိပြုမိသော သို့မဟုတ် အခြားလူများတွင် ဖြစ်ပေါ်သော လူနှင့် ဘုရားသခင်ကြားရှိ မည်သည့်အတားအဆီးများနှင့် ဘုရားသခင်အပေါ် ရန်လိုမုန်းတီးမှုများ ရှိသနည်း။ ဤသရုပ်သကန်များသည် မုချ တည်ရှိသည်။ ယင်းတို့သည် နေ့စဉ် လူတို့၏ ပတ်ဝန်းကျင်တွင် ဖြစ်ပျက်ပြီး နေ့စဉ် သင့်အပေါ်တွင်လည်း ဖြစ်ပျက်သည်၊ သို့ဖြစ်၍ သင်သည် တွေးတောရန် စွမ်းအင်များစွာ အသုံးမပြုရပေ၊ သင် ပါးစပ်ဟလိုက်သည့်အခါ ဤပြဿနာများစာရင်းသည် ချက်ချင်း ထွက်လာလိမ့်မည်။ ဤသည်မှာ ထိုသို့မဟုတ်လော။ (ဟုတ်ပါသည်။) လူနှင့် ဘုရားသခင်ကြားရှိ အတားအဆီးများမှာ အတိအကျအားဖြင့် အဘယ်နည်း။ “အတားအဆီးများ” ဟူသည့် ဝေါဟာရတွင် မည်သည့်အရာများ ပါဝင်သည်ကို ဦးစွာ ပြောကြစို့။ ယင်းတွင် ပဋိပက္ခ၊ မနာခံခြင်း၊ အယူအဆများ၊ နားလည်မှုလွဲခြင်းများနှင့် အလားတူအရာများ ပါဝင်သည် မဟုတ်လော။ ငါ့ကို ထပ်ပြောလော့။ (တစ်စုံတစ်ဦးသည် မိမိ၏ တာဝန်ကို ထမ်းဆောင်နေစဉ် ဖော်ထုတ်ခြင်း သို့မဟုတ် ပြုပြင်ခြင်းခံရသည့်အခါ ၎င်းတို့သည် ဘုရားသခင်နှင့်ပတ်သက်၍ အချို့သော နားလည်မှုလွဲခြင်းများ ရှိနိုင်ပြီး မိမိတို့ ထမ်းဆောင်သည့် တာဝန်က ပို၍အရေးကြီးလေ၊ ပို၍ လျင်မြန်စွာ ဖော်ထုတ်ခံရလေဟု တွေးထင်လျက် ကိုယ်တော့်အပေါ် သတိဖြင့် ကာကွယ်လာနိုင်သည်။ ထို့ကြောင့် ၎င်းတို့၏ စိတ်နှလုံးထဲတွင် ၎င်းတို့နှင့် ဘုရားသခင်ကြား၌ အချို့သော အတားအဆီးများ ရှိလာမည်ဖြစ်ပြီး အချို့သော တာဝန်များနှင့် တာဝန်ပေးစေခိုင်းချက်များကို စင်ကြယ်၍ ပွင့်လင်းသော စိတ်နှလုံးဖြင့် လက်မခံနိုင်ကြတော့ပေ။) ဤနေရာတွင် အတားအဆီးမှာ အဘယ်နည်း။ (သတိထားရှောင်ခြင်းနှင့် နားလည်မှုလွဲခြင်းများ ဖြစ်သည်။) သတိထားရှောင်ခြင်းနှင့် နားလည်မှုလွဲခြင်းများဖြစ်၏။ ဤသည်မှာ အတားအဆီးတစ်မျိုး ဖြစ်သည်။ မည်သူ ထပ်ဖြည့်စွက်နိုင်သေးသနည်း။ သင်တို့ထဲမှ ကျန်သောသူများနှင့် ဘုရားသခင်ကြားတွင် အတားအဆီးများ မရှိကြသလော။ သင်တို့၏ စိတ်နှလုံးများသည် သန့်ရှင်းစင်ကြယ်နေပြီလော။ သင်တို့သည် ဘုရားသခင်နှင့်ပတ်သက်၍ မည်သည့် ဆန့်ကျင်ဘက် သို့မဟုတ် အပျက်သဘောဆောင်သည့် အတွေးအခေါ်များကိုမျှ မထားရှိဖူးသလော။ (ဘုရားသခင်၊ ကျွန်ုပ် တစ်စုံတစ်ခု ထပ်ဖြည့်စွက်နိုင်ပါသည်။ ဘုရားသခင်က ကျွန်ုပ်အတွက် စီစဉ်ညွှန်ကြားပေးသော အခြေအနေများတွင် အမှုအရာများ အတော်အတန် ချောမွေ့နေသည့်အခါတိုင်း ကျွန်ုပ်နှင့် ဘုရားသခင်ကြားရှိ ဆက်ဆံရေးသည် အတော်အတန် ပုံမှန်ဖြစ်ပုံရပါသည်။ သို့သော် ကျွန်ုပ်သည် အခက်အခဲ သို့မဟုတ် ကျွန်ုပ်၏ အယူအဆများနှင့် မကိုက်ညီသော တစ်စုံတစ်ခုနှင့် ကြုံတွေ့ရပါက ဘုရားသခင်က မည်သို့ပြုလုပ်မည်၊ ကျွန်ုပ်အပေါ် နောက်ထပ် မည်သည့်အရာ ကျရောက်မည်၊ အကျိုးဆက်မှာ မည်သို့ဖြစ်မည်တို့ကို ကျွန်ုပ် စတင်၍ မှန်းဆလေသည်။ ကျွန်ုပ်သည် များစွာ တွေးတောပြီး ကျွန်ုပ်၏ စိတ်ထဲတွင် ဘုရားသခင်ကို တိုင်တန်းခြင်းများပင် ပြုလုပ်ကာ တရားစီရင်ပြီး နားလည်မှုလွဲကာ ထိုအခါတွင် ကျွန်ုပ်၏ စိတ်နှလုံးသည် ပိတ်သွားတော့သည်။ ကျွန်ုပ် မြင်တွေ့ခဲ့ရသော အရာတစ်ခုအကြောင်းကိုလည်း ပြောလိုပါသည်။ အချို့လူများသည် မလိုလားအပ်သော အခြေအနေများနှင့် ကြုံတွေ့ရသည့်အခါ ၎င်းတို့သည် စိတ်နှလုံးထဲ၌ အတိုက်အခံပြုသည်ဟု ခံစားရပြီး “ဘုရားသခင်က ကျွန်ုပ်ကို ဤအခြေအနေများနှင့် အဘယ်ကြောင့် ကြုံတွေ့စေရသနည်း။ အခြားလူများအပေါ် အဘယ်ကြောင့် မကျရောက်ရသနည်း” ဟု ပြောဆိုကြသည်။ ၎င်းတို့သည် ဘုရားသခင် စီစဉ်ပေးသော အခြေအနေများကို မနာခံနိုင်ကြဘဲ ၎င်းတို့နှင့် ဘုရားသခင်ကြားတွင် ပဋိပက္ခ ဖြစ်ပေါ်လာပါသည်။) သင် ပထမဦးစွာ ဖော်ပြခဲ့သော ပြဿနာမှာ လူနှင့် ဘုရားသခင်ကြားတွင် အတားအဆီးများ ရှိနေခြင်း၊ အချို့သော အခြေအနေများ၏ အကျင့်ပါနေသော တုံ့ပြန်မှုတစ်ခုအဖြစ် လူတို့သည် မိမိတို့နှင့် ဘုရားသခင်ကြားတွင် အတားအဆီးများ၊ ဘုရားသခင်အပေါ် သတိဖြင့် ကာကွယ်ခြင်းနှင့် ဘုရားသခင်နှင့်ပတ်သက်သည့် နားလည်မှုလွဲခြင်းများ ဖြစ်ပေါ်လာခြင်း ဖြစ်သည်။ သင် ဒုတိယ ဖော်ပြခဲ့သော ပြဿနာမှာ လူတို့သည် စိတ်အတွင်း၌ မနာခံသောကြောင့် ဘုရားသခင်အပေါ် ရန်လိုလာခြင်း ဖြစ်သည်။ အခြားမည်သူ ထပ်ဖြည့်စွက်နိုင်သေးသနည်း။ (ကျွန်ုပ်သည် အထက်လူကြီး၏ ပြုပြင်ခြင်းကို ခံရပြီး ကျွန်ုပ်၏ ညံ့ဖျင်းသော အစွမ်းအစ ဖော်ထုတ်ခံရသည့်အခါတိုင်း ကျွန်ုပ်သည် မိမိကိုယ်ကို သတ်မှတ်လိုက်ပြီး ကယ်တင်ခြင်းမခံရနိုင်ဟု တွေးထင်ကာ သမ္မာတရားကို လိုက်စားလိုသော်လည်း လိုက်စားရန် စိတ်အားထက်သန်မှု မရှိတော့ပါ။ ဤသည်မှာ ဘုရားသခင်နှင့်ပတ်သက်သည့် နားလည်မှုလွဲခြင်းတစ်မျိုး ဖြစ်ပါသည်။ ထို့အပြင် အချို့သော ညီအစ်ကိုမောင်နှမများသည် နာမကျန်းဖြစ်ပြီး သေခြင်းတရားနှင့် ရင်ဆိုင်ရသည့်အခါ ၎င်းတို့က “ငါ ကိုယ်တော့်အတွက် ပြေးလွှားပြီး အသုံးခံခဲ့သမျှကို ဘုရားသခင်က မအောက်မေ့ဘူးလား” ဟု တွေးထင်ကြသည်။ ၎င်းတို့၏ စိတ်နှလုံးထဲတွင် ၎င်းတို့သည် ဘုရားသခင်နှင့် အငြင်းအခုံပြုကြသည်၊ ကိုယ်တော့်ကို ပွက်လောရိုက်ကြသည်၊ ကိုယ်တော့်ကို ဆန့်ကျင်တိုက်ခိုက်ကြသည်။ ဤအခြေအနေမျိုးသည် အတော်ပင် အဖြစ်များပါသည်။) မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် ရန်လိုမုန်းတီးမှုတို့နှင့်ပတ်သက်၍ လူအများစု ဖော်ပြသည့် ပြဿနာများမှာ သတိဖြင့် ကာကွယ်ခြင်းနှင့် နားလည်မှုလွဲခြင်းများအပြင် လူတို့သည် အချို့သော အမှုအရာများနှင့် ကြုံတွေ့ရသည့်အခါ ဖော်ပြသည့် မနာခံခြင်းနှင့် မကျေနပ်ခြင်းတို့ ဖြစ်ပြီး တစ်နည်းအားဖြင့်ဆိုသော် ဘုရားသခင်အပေါ် ရန်လိုမုန်းတီးမှု ဖြစ်သည်။ အခြေခံအားဖြင့် ထိုမျှသာ ဖြစ်သည်။ လူတို့၏ ဘုရားသခင်အပေါ်ထားရှိသော စိတ်အတွင်းပိုင်း သဘောထားများနှင့်ဆိုင်သော အမျိုးမျိုးသော ပြဿနာများသည် အမှန်တကယ်တွင် သင်တို့ မိတ်သဟာယဖွဲ့ခဲ့သော ပြဿနာများ၏ အတိုင်းအတာကို များစွာ ကျော်လွန်သည်။ သင်တို့ သတိမပြုမိသော ပြဿနာအချို့ ရှိနေသည်။ တစ်ဖက်တွင် ဤသည်မှာ လူတို့သည် အမျိုးမျိုးသော အခြေအနေများကို တွေ့ကြုံခံစားရသည့်အခါတိုင်း မိမိတို့ကိုယ်၌ မည်သည့်ပြဿနာများ တည်ရှိသည်ကို မဆန်းစစ်သောကြောင့် ဖြစ်သည်။ အခြားတစ်ဖက်တွင် လူတို့သည် မိမိတို့၏ ဘုရားသခင်နှင့် ဆက်ဆံရေးသည် အတိအကျ မည်သို့ရှိသည်ကို သို့မဟုတ် လူတို့ ဘုရားသခင်အပေါ် ထားရှိသင့်သော မှန်ကန်သည့် သဘောထားများနှင့် ရှုမြင်ပုံများမှာ အဘယ်အရာဖြစ်သည်ကို မည်သည့်အခါမျှ စေ့စေ့စပ်စပ် မစဉ်းစားခဲ့ကြသောကြောင့် ဖြစ်သည်။ သို့ဖြစ်၍ လူတို့၏ မတူညီသော သရုပ်သကန်များနှင့် လက်ရှိတွင် လူတို့၌ အမှန်တကယ် တည်ရှိနေသော ဤအခြေအနေများကို အခြေခံ၍ ယနေ့ ငါတို့သည် လူနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် လူတို့၏ ရန်လိုမုန်းတီးမှုတို့၏ မတူညီသော သရုပ်သကန်များအကြောင်းကို အတိအကျ မိတ်သဟာယဖွဲ့ကြမည်။ ဤမတူညီသော သရုပ်သကန်များကို မိတ်သဟာယဖွဲ့ခြင်း၏ ရည်မှန်းချက်မှာ လူတို့သည် မိမိတို့၏ နေ့စဉ်အသက်တာများတွင် ဤအရာများ ၎င်းတို့၌ ဖြစ်ပေါ်သည့်အခါတိုင်း မိမိတို့နှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် ၎င်းတို့ထားရှိသော ရန်လိုမုန်းတီးမှုကို တက်ကြွစွာ လက်လွှတ်နိုင်စေရန်၊ ကိုယ်တော်နှင့် သဟဇာတဖြစ်သော ဆက်ဆံရေးကို ရရှိစေရန်နှင့် နောက်ဆုံးတွင် ကိုယ်တော်နှင့် အပြည့်အဝ သဟဇာတဖြစ်လာစေရန် ဖြစ်သည်။ ဤနည်းအားဖြင့် ၎င်းတို့သည် မိမိတို့နှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လုံးဝ ဖယ်ရှားပြီးဖြစ်လိမ့်မည်၊ ပြီးလျှင် ဘုရားသခင်ကို ကြောက်ရွံ့ကာ ကိုယ်တော်အား အမှန်တကယ် ကျိုးနွံနာခံလာကြလိမ့်မည်။ ဤသည်သာလျှင် လူနှင့် ဘုရားသခင်ကြားရှိ ပုံမှန်ဆက်ဆံရေးဖြစ်ပြီး ဤကဲ့သို့သော လူတို့သာလျှင် စစ်မှန်သော ဖန်ဆင်းခံများ ဖြစ်ကြသည်။

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

က။ ဘုရားသခင်၏ အမှုတော်သည် အထူးသဖြင့် သဘာဝလွန်နှင့် စိတ်ကူးယဉ် ဖြစ်သည်ဟူသည် လူတို့၏ စိတ်ကူး

ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်လွှတ်ခြင်းနှင့်ပတ်သက်လာလျှင် လူတို့ ပထမဆုံး လက်လွှတ်သင့်သည့်အရာမှာ ၎င်းတို့၏ အယူအဆများနှင့် စိတ်ကူးများ ဖြစ်သည်။ ဤသည်မှာ အလွန် အရေးကြီးသော အကြောင်းအရာတစ်ခု ဖြစ်သည် မဟုတ်လော။ (ဟုတ်ပါသည်။) ဘုရားသခင်နှင့်ပတ်သက်သော အယူအဆများနှင့် စိတ်ကူးများသည် လူတိုင်း၌ တည်ရှိသည် မဟုတ်လော။ (ဟုတ်ပါသည်။) မည်သည့်လူမျှ လေဟာနယ်ထဲတွင် အသက်မရှင်သကဲ့သို့ မည်သည့်လူမျှ စက်ရုပ်မဟုတ်ပေ။ လူတိုင်းတွင် လွတ်လပ်စွာ ရွေးချယ်ပိုင်ခွင့်ရှိသည်၊ ပြီးလျှင် ပြင်ပလောကမှ ရရှိထားသော အမျိုးမျိုးသော အတွေးအခေါ်များနှင့် ရှုထောင့်အမြင်များကို စိတ်ထဲတွင် ထားရှိကြသည်။ ပြောစရာမလိုသည်မှာ၊ လူတိုင်းတွင် မိမိတို့၏ ကိုယ်ပိုင်လိုအပ်ချက်များ၊ နှစ်သက်မှုများနှင့် လိုအင်ဆန္ဒများကို အခြေခံ၍ ၎င်းတို့၏ ပုဂ္ဂလဓိဋ္ဌာန်ကျသော ဆန္ဒအတွင်း၌ ဖြစ်ပေါ်လာခဲ့သည့် ဘုရားသခင်နှင့်ပတ်သက်သော အမျိုးမျိုးသော အယူအဆများနှင့် စိတ်ကူးများလည်း ရှိကြသည်။ ၎င်းတို့ကို “အယူအဆများ” နှင့် “စိတ်ကူးများ” ဟု ခေါ်ဆိုခြင်းက ၎င်းတို့သည် သမ္မာတရား သို့မဟုတ် အဖြစ်မှန်များနှင့် လုံးဝကိုက်ညီမှုမရှိကြောင်းကို ဆိုလိုသည်၊ အနည်းဆုံးအနေဖြင့် ၎င်းတို့သည် ဘုရားသခင်၏ ရည်ရွယ်ချက်များ၊ ဘုရားသခင်၏ ပင်ကိုလက္ခဏာ၊ ဘုရားသခင်၏ အနှစ်သာရတို့နှင့် ကိုက်ညီမှုမရှိပေ။ ထို့ကြောင့် ဤအယူအဆများနှင့် စိတ်ကူးများသည် လူတို့ ပထမဆုံး လက်လွှတ်သင့်သည့် အဓိကကျသောအရာ ဖြစ်သည်။ သို့ဖြစ်၍ ဘုရားသခင်နှင့်ပတ်သက်သော အယူအဆများ၊ စိတ်ကူးများနှင့် သက်ဆိုင်သည့် အကြောင်းအရာတွင် အဓိကအားဖြင့် မည်သည့်အရာများ ပါဝင်သနည်း။ တစ်ဖက်တွင်မူ ၎င်းတို့တွင် လူတို့ ဘုရားသခင်ကို မယုံကြည်မီကတည်းက ဘုရားသခင်အပေါ် ထားရှိခဲ့သော အယူအဆများ ပါဝင်သည်။ အခြားတစ်ဖက်တွင်မူ ၎င်းတို့တွင် လူတို့ ဘုရားသခင်ကို ယုံကြည်ပြီးနောက် ဘုရားသခင်အပေါ် ဖြစ်ပေါ်လာသော အယူအဆသစ်များ ပါဝင်ပြီး ဤအယူအဆသစ်များသည် ပို၍ တိကျပြီး လက်တွေ့ကျသော အယူအဆများနှင့် စိတ်ကူးများ ဖြစ်ကြသည်။ လူတို့ ဘုရားသခင်ကို မယုံကြည်မီတွင် ၎င်းတို့၏ စိတ်နှလုံးများသည် ဘုရားသခင်နှင့်ပတ်သက်သော စိတ်ကူးများဖြင့် ပြည့်နှက်နေပြီး ဤစိတ်ကူးများကို လူသားအားလုံးတွင် ရှိသော တစ်ပုံစံတည်းသော အယူအဆများဟုလည်း ဆိုနိုင်ပေသည်။ ယင်းမှာ တရုတ်လူမျိုးတို့သည် ဘုရားသခင်ကို မယုံကြည်ကြသော်လည်း ကိုယ်တော်အား “မိုးကောင်းကင်ပေါ်ရှိ အဘိုးအို” ဟု ခေါ်ဆိုကြသကဲ့သို့လည်းကောင်း၊ ဘုရားသခင်ကို ယုံကြည်သူ အချိုးအစား ပိုမိုမြင့်မားသော အနောက်တိုင်းသားတို့က ကိုယ်တော်အား “သခင်” ဟု ခေါ်ဆိုကြသကဲ့သို့လည်းကောင်း ဖြစ်သည်။ လူများစွာတို့သည် ဘုရားသခင်ကို မယုံကြည်ကြသော်လည်း လူအများစုမှာမူ ဘုရားသခင်တစ်ပါး ရှိသည်ဟု ယုံကြည်ကြပြီး ကိုယ်တော်နှင့်ပတ်သက်သော စိတ်ကူးများဖြင့် ပြည့်နှက်နေကြကာ ဘုရားသခင်သည် အရာခပ်သိမ်းတို့တွင် တည်ရှိပြီး အရာခပ်သိမ်းအထက်၌ စိုးမိုးတော်မူသည်ဟူ၍လည်းကောင်း၊ ကိုယ်တော်သည် နေရာတိုင်း၌ရှိပြီး အရာခပ်သိမ်းကို တတ်စွမ်းနိုင်ကာ ကြီးမြတ်၍ မယုံနိုင်ဖွယ်သော တန်ခိုးများကို ပိုင်ဆိုင်သည်ဟူ၍လည်းကောင်း တွေးထင်ကြသည်။ သို့ဆိုလျှင် ဤဘုရားသခင်သည် အတိအကျ မည်သူဖြစ်သနည်း။ မည်သူမျှ မသိကြပေ၊ သို့သော် မည်သို့ပင်ဖြစ်စေ ဘုရားသခင်သည် အကြီးမြတ်ဆုံးဖြစ်ပြီး အရာခပ်သိမ်းကို အုပ်စိုးသည်ကိုမူ ၎င်းတို့ သိကြသည်။ သို့ဆိုလျှင် ဘုရားသခင်၏ တိကျသော ပုံသဏ္ဌာန်မှာ အဘယ်နည်း။ လူတိုင်းသည် မိမိတို့၏ စိတ်ထဲတွင် မိမိတို့ စိတ်ကူးပြီး သတ်မှတ်ထားသော ဘုရားသခင်၏ ရုပ်သွင်နှင့် ပုံသဏ္ဌာန်ဆိုင်ရာ အတွေးတစ်ခုကို စွဲကိုင်ထားကြသည်။ လူသားတို့၏ ဤတူညီသော အယူအဆများနှင့် စိတ်ကူးများကို ငါတို့ ယခင်က ဆွေးနွေးခဲ့ပြီးဖြစ်ပြီး ယင်းတို့သည် ယနေ့ မိတ်သဟာယ၏ အဓိကအကြောင်းအရာ မဟုတ်ပေ။ ယနေ့ ငါတို့ မိတ်သဟာယပြုကြမည့်အရာမှာ လူတို့နှင့် ဘုရားသခင်ကြားရှိ အတားအဆီးများ၊ ဘုရားသခင်အပေါ် ၎င်းတို့၏ ရန်လိုမုန်းတီးမှုတို့နှင့် သက်ဆိုင်သော အမျိုးမျိုးကွဲပြားသည့် အယူအဆများနှင့် စိတ်ကူးများအားလုံးထဲမှ လူတို့ လက်လွှတ်သင့်သည့် ဘုရားသခင်ကို ဆန့်ကျင်ပြီး ကိုယ်တော်၏ အနှစ်သာရနှင့် မကိုက်ညီသော အမျိုးမျိုးသော အယူအဆများနှင့် စိတ်ကူးများပင် ဖြစ်သည်။ အနှစ်မဲ့ပြီး အစစ်အမှန်မဟုတ်ကာ နားလည်ရခက်သော ထိုအယူအဆများနှင့် စိတ်ကူးများကို ငါတို့ ပြောဆိုကြမည်မဟုတ်ပေ။ သင်တို့၏ လက်ရှိ ဝိညာဉ်ရင့်ကျက်မှုကို ထောက်ရှုလျှင် ထိုအရာများသည် အခြေခံအားဖြင့် ပြဿနာတစ်ရပ်မဟုတ်တော့ဘဲ သင်တို့၏ ဘုရားသခင်နောက်လိုက်ခြင်းအပေါ် သက်ရောက်မှုရှိရန်ကို မဆိုထားနှင့် သင်တို့၏ သမ္မာတရားကို လိုက်စားခြင်းအပေါ် သက်ရောက်မှုရှိမည် မဟုတ်ကြောင်း၊ အချို့သော လူပုဂ္ဂိုလ်များ၏ စိတ်ထဲတွင် စိတ်ကူးယဉ်ဆန်သော စိတ်ကူးအချို့ ရှိနေသေးလျှင်ပင် ဤအရာများသည် ၎င်းတို့၏ ဘုရားသခင်နောက် လိုက်ခြင်းအပေါ် သက်ရောက်မှုရှိမည် မဟုတ်ကြောင်းနှင့် ထိုမျှ ကြီးမားသော ပြဿနာတစ်ရပ် မဟုတ်ကြောင်း ပြောနိုင်ပေသည်။ ငါတို့ မိတ်သဟာယပြုကြမည့် လူသားတို့၏ အယူအဆများနှင့် စိတ်ကူးများသည် ၎င်းတို့၏ နေ့စဉ်အသက်တာများတွင် ဘုရားသခင်အပေါ် ထားရှိသော လူတို့၏ သဘောထားများ၊ လူတို့၏ တာဝန်များကို ထမ်းဆောင်ခြင်း၊ လူတို့ လျှောက်လှမ်းကြသော လမ်းကြောင်းများနှင့် သက်ဆိုင်ပြီး ပြောစရာမလိုသည်မှာ ၎င်းတို့သည် လူတို့၏ လိုက်စားမှုများနှင့် သာ၍ပင် သက်ဆိုင်လေသည်။ လူတို့ ဘုရားသခင်အပေါ် ထားရှိသော အမျိုးမျိုးသော အယူအဆများနှင့် စိတ်ကူးများထဲတွင် ပထမဦးစွာ လူတို့သည် ကိုယ်တော်၏ အမှုတော်နှင့်ပတ်သက်၍ များစွာသော အယူအဆများနှင့် စိတ်ကူးများ ရှိကြသည်၊ ယင်းတို့သည် ဘာသာတရားမရှိသူများ ဘုရားသခင်အပေါ်ထားရှိသော အမျိုးမျိုးသော စိတ်ကူးများထက် များစွာ ပို၍ လက်တွေ့ကျပြီး အနှစ်မဲ့ခြင်း သို့မဟုတ် နားလည်ရခက်ခြင်းလည်း မရှိပေ။ ယင်းတို့သည် လူတိုင်း ဘုရားသခင်နောက်လိုက်နေစဉ် ၎င်းတို့၏ စိတ်ထဲတွင် တည်ရှိနေသော အရာများ ဖြစ်ကြသည်။ ဆိုလိုသည်မှာ လူတို့သည် ဘုရားသခင်၏ အမှုတော်နှင့်ပတ်သက်၍ စိတ်ကူးယဉ်ဆန်ပြီး လက်တွေ့မကျသော အယူအဆများ၊ စိတ်ကူးများစွာတို့ဖြင့် ပြည့်နှက်နေကြခြင်း ဖြစ်သည်။ ဥပမာအားဖြင့် လူတို့သည် ကိုယ်တော်၏ အမှုတော်သည် ထူးဆန်းသောတန်ခိုးများနှင့် ပြည့်နှက်နေသည်ဟူ၍လည်းကောင်း၊ လူသားတို့ ကြိုမမြင်နိုင်သော သို့မဟုတ် မစွမ်းဆောင်နိုင်သော အံ့ဖွယ်ရာများဖြင့် ပြည့်နှက်နေသည်ဟူ၍လည်းကောင်း စိတ်ကူးကြသည်။ ပြောစရာမလိုသည်မှာ ဤကိစ္စနှင့်ပတ်သက်၍ လူတို့၏ အကြီးမားဆုံးသော အယူအဆများနှင့် စိတ်ကူးများမှာ ဘုရားသခင်၏ အမှုတော်သည် လူတစ်ဦးကို ချက်ချင်းလက်ငင်း စုံလင်အောင် ပြုလုပ်ပေးနိုင်ကောင်း ပြုလုပ်ပေးနိုင်မည်ဟူ၍လည်းကောင်း၊ သို့မဟုတ် စကားအနည်းငယ် ပြောဆိုရုံဖြင့်ဖြစ်စေ၊ ထူးဆန်းသောတန်ခိုး သို့မဟုတ် အံ့ဖွယ်အမှုတစ်ခုကို ပြုလုပ်ရုံဖြင့်ဖြစ်စေ ဘုရားသခင်သည် လူတစ်ဦးကို ချက်ချင်း ပြောင်းလဲစေနိုင်ပြီး ဇာတိပကတိ၏ အသက်တာနှင့် ဇာတိပကတိ၏ အမျိုးမျိုးသော လက်တွေ့ကျသည့် အခက်အခဲများမှ လွတ်မြောက်ပြီးသူတစ်ဦးအဖြစ်သို့ ဖန်တီးပေးနိုင်သည်ဟူ၍လည်းကောင်း ဖြစ်သည်။ ဤလူသည် စားခြင်းဖြစ်စေ၊ သောက်ခြင်းဖြစ်စေ မရှိဘဲ စက်ရုပ်တစ်ရုပ်ကဲ့သို့ ကာယပိုင်းဆိုင်ရာ လိုအပ်ချက်များ မရှိဟု ၎င်းတို့ စိတ်ကူးကြသည်၊ ထို့အပြင် ဤလူသည် တစ်ကိုယ်ကောင်းဆန်သော စဉ်းစားမှုများမရှိဘဲ ဖြူစင်သောနည်းလမ်းဖြင့် တွေးခေါ်သည်ဟူ၍လည်းကောင်း၊ အတွင်း၌ အလွန် သန့်ရှင်းစင်ကြယ်သည်ဟူ၍လည်းကောင်း ၎င်းတို့ ယုံကြည်ကြသည်။ ဤအရာကို စွမ်းဆောင်ရရှိရန် သမ္မာတရားကို လိုက်စားရန် မလိုအပ်ကြောင်း၊ သို့မဟုတ် သမ္မာတရားကို မိတ်သဟာယဖွဲ့ရန် သို့မဟုတ် နှစ်ပေါင်းများစွာ ပြုပြင်ခြင်းကို လက်ခံရန် မလိုအပ်ကြောင်း၊ ထိုအစား ဘုရားသခင် မိန့်တော်မူသမျှသည် ဖြစ်မြောက်မည်ဖြစ်ပြီး ကိုယ်တော် အမိန့်ပေးသမျှသည် ခိုင်မာစွာ တည်တံ့မည်ဖြစ်သောကြောင့် ဘုရားသခင်သည် ဤအရာအားလုံးကို စကားအနည်းငယ်မျှဖြင့် စွမ်းဆောင်နိုင်သည်ဟု ၎င်းတို့ စိတ်ကူးကြသည်။ အထူးသဖြင့် ကနဦးတွင် လူတို့ ဘုရားသခင်၏ တတိယအဆင့် အမှုတော်ကို လက်ခံခဲ့ကြစဉ်အခါက ၎င်းတို့သည် ကိုယ်တော်၏ အမှုတော်နှင့်ပတ်သက်၍ အမျိုးမျိုးသော အယူအဆများ၊ စိတ်ကူးများဖြင့် သာ၍ပင် ပြည့်နှက်ခဲ့ကြသည်။ အချို့လူတို့သည် “ဘုရားသခင်၏ အမှုတော်သည် မကြာမီ ပြီးဆုံးတော့မည်” ဟု ကြားသိသောအခါ မည်သည့်နှစ်၊ မည်သည့်လ၊ မည်သည့်နေ့တွင် ပြီးဆုံးမည်ကို ၎င်းတို့ မသိခဲ့ကြသည့်တိုင် စိုးရိမ်ပူပန်လာကြပြီး ၎င်းတို့၏ အလုပ်များနှင့် မိသားစုများကိုပင် စွန့်လွှတ်ခဲ့ကြသည်။ အချို့သော လယ်သမားများသည် သီးနှံများ စိုက်ပျိုးခြင်းကို ရပ်တန့်ခဲ့ကြပြီး အခြားသူများမှာမူ နွားများနှင့် သိုးများကို မွေးမြူခြင်းအား ရပ်တန့်ခဲ့ကြသည်။ အချို့လူများဆိုလျှင် ၎င်းတို့၏ ပိုင်ဆိုင်မှုများနှင့် ကားများကိုပင် ရောင်းချခဲ့ကြပြီး ဘဏ်၌ရှိသော ငွေအားလုံးကို ထုတ်ယူကာ ၎င်းတို့၏ ပိုင်ဆိုင်မှုများကို စုစည်းခဲ့ကြလျက် ဘုရားသခင်နောက် လိုက်ဖို့ အသင့်ဖြစ်စေရန် ၎င်းတို့၏ ရွှေ၊ ငွေနှင့် တန်ဖိုးရှိပစ္စည်းများကို မိမိတို့အပေါ်၌ ဆောင်ထားခဲ့ကြသည်။ ဤသို့ဖြစ်ရခြင်းမှာ လူတို့က ဘုရားသခင်၏ အမှုတော်သည် ပြီးဆုံးနေပြီဖြစ်သောကြောင့် ၎င်းတို့၏ အသက်တာများကို ဆက်လက်အသက်ရှင်ရန် မလိုအပ်တော့ဟု ထင်မြင်ခဲ့ကြသည့်အပြင် ဘုရားသခင်သည် မိသားစုများနှင့် အိမ်ထောင်များကို ပြိုကွဲစေခဲ့ပြီးဖြစ်သောကြောင့် ၎င်းတို့သည် မိမိတို့၏ အိမ်ထောင်များ၊ အလုပ်များနှင့် အနာဂတ်များကို စွန့်လွှတ်သင့်ကာ လောကီဆိုင်ရာ သာယာမှုအားလုံးကို စွန့်ပယ်ပြီး ဘုရားသခင်နောက် လိုက်သင့်သည်ဟု ယုံကြည်ခဲ့ကြသောကြောင့် ဖြစ်သည်။ တစ်စုံတစ်ဦးက ၎င်းတို့ကို “သင်သည် ထိုခရီးဆောင်သေတ္တာနှင့် သင်၏ မိသားစုတစ်စုလုံးကို ဆွဲလျက် အဘယ်အရပ်သို့ သွားမည်နည်း” ဟု မေးမြန်းပါက ၎င်းတို့က “ကျွန်ုပ်သည် ကောင်းကင်နိုင်ငံတော်သို့ သွားမည်” ဟု ပြောဆိုကြပေမည်။ ထို့နောက်တွင် ၎င်းတို့ကို “ကောင်းကင်နိုင်ငံတော်သည် အဘယ်မှာနည်း” ဟု မေးမြန်းပါက ၎င်းတို့က “ကျွန်ုပ် မသိသေးပါ၊ ဘုရားသခင် ခေါ်ဆောင်သည့် မည်သည့်နေရာကိုမဆို ကျွန်ုပ် သွားမည်” ဟု ပြန်ဖြေကြပေမည်။ မည်သို့ပင်ဖြစ်စေ ၎င်းတို့သည် စိတ်လိုက်မာန်ပါ ပြုမူဆောင်ရွက်ခြင်းဖြစ်စေ၊ သေချာစဉ်းစားပြီးသားဖြစ်စေ၊ ဤသရုပ်သကန်များသည် လူတို့၌ ဘုရားသခင်၏ အမှုတော်နှင့်ပတ်သက်၍ များစွာသော အယူအဆများနှင့် စိတ်ကူးများ ရှိကြသည်ဟူသော အချက်တစ်ရပ်ကို ဖော်ပြနေသည်။ ဘုရားသခင်သည် ၎င်းတို့ကို ကယ်တင်ရန် မည်သို့ အမှုပြုမည်ကိုဖြစ်စေ၊ ကိုယ်တော်က ၎င်းတို့ကို ကယ်တင်ပြီးနောက် ၎င်းတို့ မည်သို့ ခံစားရမည်ကိုဖြစ်စေ၊ မည်သို့သော အခြေအနေနှင့် ပတ်ဝန်းကျင်မျိုးတွင် အသက်ရှင်ကြမည်ကိုဖြစ်စေ ၎င်းတို့ မသိကြပေ။ ပြီးလျှင် ဘုရားသခင်၏ ရည်ရွယ်ချက်များ အတိအကျ မည်သည့်အရာ ဖြစ်သည်ကိုဖြစ်စေ၊ ဘုရားသခင်သည် လူတို့အပေါ် သူ၏အမှုတော်မှတစ်ဆင့် မည်သည့်ရလဒ်ကို ရရှိရန် အလိုရှိသည်ကိုဖြစ်စေ ဤအရာတစ်ခုကိုမျှ ၎င်းတို့ မသိကြပေ။ သို့ဆိုလျှင် ၎င်းတို့ မည်သည့်အရာကို သိကြသနည်း။ ၎င်းတို့သည် စာကြောင်းတစ်ကြောင်းကိုသာ မှတ်မိကြသည်။ ဘုရားသခင်၏ နေ့ရက်သည် နီးကပ်ပြီ၊ ကပ်ဘေးများ ကျရောက်ပြီ၊ ဘုရားသခင်၏ အမှုတော်သည် မကြာမီ ပြီးဆုံးတော့မည်၊ ကျွန်ုပ်တို့သည် အရာခပ်သိမ်းကို စွန့်လွှတ်ပြီး ဘုရားသခင်နောက် လိုက်သင့်သည်ဟူ၍ ဖြစ်သည်။ ဤသည်မှာ ၎င်းတို့၏ အယူအဆများနှင့် စိတ်ကူးများအားလုံး ဖွဲ့စည်းဖြစ်ပေါ်လာခြင်း၏ ရင်းမြစ်နှင့် အခြေခံဖြစ်ပြီး ဤအယူအဆများ၊ စိတ်ကူးများမှတစ်ဆင့်ပင် ၎င်းတို့သည် အမျိုးမျိုးသော ရွေးချယ်မှုများနှင့် ဆုံးဖြတ်ချက်များကို ပြုလုပ်ခဲ့ကြခြင်း ဖြစ်သည်။ ၎င်းတို့သည် မည်သို့သော ရွေးချယ်မှုများနှင့် ဆုံးဖြတ်ချက်များကို ပြုလုပ်ခဲ့ကြသနည်း။ ၎င်းတို့သည် လောကီကို စွန့်လွှတ်ရန်၊ ၎င်းတို့၏ ပညာရေးကို စွန့်လွှတ်ရန်၊ ၎င်းတို့၏ လုပ်ငန်းများကို စွန့်လွှတ်ရန်၊ ၎င်းတို့၏ အိမ်ထောင်ရေးများကို စွန့်လွှတ်ရန်၊ ၎င်းတို့၏ မိသားစုများကို စွန့်လွှတ်ရန်၊ ဇာတိပကတိဆိုင်ရာ၊ မိသားစုချစ်ခြင်းမေတ္တာကိုပင် စွန့်လွှတ်ရန် စသည်တို့ကို ရွေးချယ်ခဲ့ကြပြီး ဤအရာအားလုံးကို လက်လွှတ်ပြီးနောက် ဘုရားသခင်၏ အမှုတော် ပြီးဆုံးရန် စောင့်မျှော်နေကြသည်။ ဘုရားသခင်၏ အမှုတော် ပြီးဆုံးရန် စောင့်မျှော်ခြင်း၌ ၎င်းတို့၏ ရည်ရွယ်ချက်မှာ အဘယ်နည်း။ ယင်းမှာ ခေါ်ဆောင်ခြင်းခံရပြီး ဘုရားသခင်နောက် လိုက်ရန် ဖြစ်သည်။ အတိအကျ မည်သည့်နေရာသို့ ခေါ်ဆောင်ခြင်း ခံရမည်နည်း။ မည်သည့်နေရာသို့ ခေါ်ဆောင်ခြင်း ခံရသည်ဖြစ်စေ၊ မည်သည့်နေ့တွင် အတိအကျ ခေါ်ဆောင်ခြင်းခံရမည်ဖြစ်စေ၊ မည်သို့ပင်ဖြစ်စေ ၎င်းတို့သည် ငရဲသို့ သွားရမည်မဟုတ်ဟု ၎င်းတို့ တွေးထင်ကြသည်။ ကောင်းကင်ဘုံ မဟုတ်လျှင်ပင် ၎င်းတို့သည် ပိုမြင့်သောနေရာတစ်ခုသို့ သွားကြမည်ဖြစ်ကြောင်း၊ ကောင်းကင်ဘုံ မဟုတ်လျှင်ပင် သို့မဟုတ် ရုပ်ခန္ဓာနှင့်ဆိုင်သော နိုင်ငံတော်တစ်ခု မဟုတ်လျှင်ပင် ဘုရားသခင်နောက် လိုက်ခြင်းဖြင့် ၎င်းတို့ မှားနိုင်မည်မဟုတ်ကြောင်း၊ ပြီးလျှင် ဘုရားသခင်ရှိရာ မည်သည့်နေရာသို့မဆို ၎င်းတို့ ခေါ်ဆောင်ခြင်း ခံရဖွယ်ရှိကြောင်း ယုံကြည်ကြသည်။ လူတို့၌ရှိသော ဤအယူအဆများနှင့် စိတ်ကူးများသည် အလွန်ပြီးပြည့်စုံပုံရသော်လည်း ယင်းတို့ အမှန်တကယ် ဖြစ်လာနိုင်သလော။ ၎င်းတို့ စောင့်မျှော်နေခဲ့သော အချိန်အခါဖြစ်သည့် ဘုရားသခင်၏ အမှုတော် ပြီးဆုံးချိန်သည် ရောက်ရှိလာပြီးပြီလော။ (မရောက်ရှိသေးပါ။) ပြီးလျှင် ဘုရားသခင်၏ အမှုတော်သည် မပြီးဆုံးသေးသောကြောင့် လူတို့သည် စိတ်ပျက်ခြင်း သို့မဟုတ် စိုးရိမ်ပူပန်ခြင်းကို ခံစားကြရသလော။ ၎င်းတို့ နောင်တရကြသလော။ အချို့လူတို့သည် စိတ်ပျက်ကြသည်၊ ဟုတ်သည် မဟုတ်လော။ အချို့လူတို့သည် မိမိတို့၏ တာဝန်ကို ထမ်းဆောင်စဉ် အခက်အခဲများနှင့် ကြုံတွေ့ရသည့်အခါ အပျက်သဘောဆောင်လာကြသည်၊ သို့မဟုတ် ၎င်းတို့၏ အိမ်တွင်းအသက်တာ၌ ဆင်းရဲဒုက္ခကို တွေ့ကြုံခံစားရသည့်အခါ သို့မဟုတ် ညှဉ်းပန်းနှိပ်စက်ခြင်းကို ခံရပြီး ထွက်ပေါက်မရှိသည့်အခါ နောင်တရကြသည်။ ပြောစရာမလိုသည်မှာ အချို့လူများအတွက် ယခုအချိန်ထိတိုင် ခံနိုင်ရည်ရှိရန် မလွယ်ကူခဲ့သော်လည်း ၎င်းတို့၏ စိတ်နှလုံးထဲတွင်မူ အမှန်တကယ်ပင် အလွန် စိုးရိမ်ပူပန်နေကြသည်။ ၎င်းတို့သည် မည်သည့်အရာအတွက် စိုးရိမ်ပူပန်နေကြသနည်း။ ၎င်းတို့က “အဘယ်ကြောင့် ဘုရားသခင်၏ အမှုတော်သည် မပြီးဆုံးသေးသနည်း။ ဘုရားသခင်၏ အမှုတော်သည် မည်မျှကြာဦးမည်နည်း။ ကျွန်ုပ် အိမ်ပြန်ပြီး ကျွန်ုပ်၏ဘဝကို ဆက်လက်ရှင်သန်သင့်သလော။ ကျွန်ုပ် အလုပ်ပြန်လုပ်ပြီး လောက၌ ကျွန်ုပ်ကိုယ်တိုင်အတွက် အနာဂတ်တစ်ခုကို ရှာဖွေသင့်သလော။ ကျွန်ုပ်၏အိမ်ကို ပြန်ဝယ်သင့်သလော။ ဘုရားသခင်သည် ကျွန်ုပ်တို့ကို ပြန်မဖြေကြားဘဲ ဤအကြောင်းနှင့်ပတ်သက်၍ ရှင်းလင်းသောအဖြေတစ်ခုကိုလည်း မပေးပေ။ ဘုရားသခင်၏ အမှုတော်သည် မည်သည့်အချိန်တွင် ပြီးဆုံးမည်ကိုလည်းကောင်း၊ ကိုယ်တော်သည် အခြားမည်သည့်အမှုကို ပြုဦးမည်ကိုလည်းကောင်း ကျွန်ုပ်တို့အား ပြောပြသင့်သည် မဟုတ်လော၊ သို့မှသာ ကျွန်ုပ်တို့ ပြင်ဆင်ထားနိုင်မည် ဖြစ်သည်။ ဘုရားသခင်သည် ကျွန်ုပ်တို့ကို ဤအရာများ မပြောပြဘဲ သမ္မာတရားများကို ဆက်လက်ဖော်ပြနေသည်၊ သမ္မာတရားများကို မိတ်သဟာယဖွဲ့နေပြီး ကယ်တင်ခြင်းအကြောင်းကို ပြောဆိုနေသည်။ ကိုယ်တော်သည် နောင်ဖြစ်လာမည့်အရာအကြောင်း၊ သို့မဟုတ် အနာဂတ်အကြောင်း၊ သို့မဟုတ် လူသားမျိုးနွယ်သည် လှပသော ပန်းတိုင်တစ်ခုသို့ မည်သည့်အချိန်တွင် ဝင်ရောက်မည်အကြောင်း၊ သို့မဟုတ် ဇာတိပကတိ၏ အသက်တာသည် မည်သည့်အချိန်တွင် ပြီးဆုံးမည်အကြောင်းကို မည်သည့်အခါမျှ မပြောပေ၊ ကိုယ်တော်သည် ကျွန်ုပ်တို့ကို အကန့်အသတ်မရှိ စောင့်ခိုင်းနေသည်” ဟု တွေးထင်ကြသည်။ လူတို့သည် ဘုရားသခင်၏ အမှုတော်ကို မသိနားမလည်ကြပေ။ ပို၍ တိတိကျကျဆိုရလျှင် ဘုရားသခင်သည် လူတို့ကို မည်သို့ ကယ်တင်သည်၊ လူတို့ကို ကယ်တင်ရန် မည်သည့်နည်းလမ်းများကို အသုံးပြုသည်၊ လူတို့ ကယ်တင်ခြင်းခံရစေရန် ဘုရားသခင်သည် သူ၏ အမှုတော်အားလုံးအတွင်း၌ မည်သည့် တိကျသော အမှုကို ဆောင်ရွက်သည် စသည်တို့ကို ၎င်းတို့ ရှင်းလင်းစွာ မသိကြပေ။ ထိုအစား ၎င်းတို့သည် မိမိတို့၏ ကိုယ်ပိုင် အယူအဆများနှင့် စိတ်ကူးများအတွင်း၌ အစဉ်အသက်ရှင်နေကြပြီး ဘုရားသခင်၏ အမှုတော်ကို ပုံစံတစ်ခု သို့မဟုတ် အံ့ဖွယ်ဆန်းကြယ်သော မျက်လှည့်တစ်မျိုးအဖြစ် မှတ်ယူကြသည်။ ကိုယ်တော်၏ အမှုတော်သည် စကားအလှသက်သက်ဖြစ်ပြီး ယင်း၌ မည်သည့် တိကျသော အကြောင်းအရာမျှ မပါဝင်ဘိသကဲ့သို့ ဖြစ်သည်၊ ဘုရားသခင်သည် စကားအနည်းငယ်သာ ပြောဆိုရန် လိုအပ်ပြီး ကိုယ်တော် မိန့်တော်မူသမျှသည် ဖြစ်မြောက်မည်ဖြစ်ကာ ကိုယ်တော် အမိန့်ပေးသမျှသည် ခိုင်မာစွာ ရပ်တည်မည်ဖြစ်၍ ထို့နောက်တွင် လူတို့သည် ပြောင်းလဲသွားကြပြီး ဗျာဒိတ်ကျမ်း၌ ကြိုတင်ဟောကိန်း ထုတ်ထားသည့်အတိုင်းပင် သူတော်စင်များအဖြစ်သို့ ပြောင်းလဲကာ သန့်ရှင်းစင်ကြယ်စေခြင်းခံရကြမည် ဖြစ်သည်။ လူတို့ ဘုရားသခင်၏ အမှုတော်နှင့်ပတ်သက်၍ မည်သည့်စိတ်ကူးယဉ်ဆန်ပြီး အနှစ်မဲ့သည့် အတွေးများ ရှိနေသည်ဖြစ်စေ၊ ယင်းတို့သည် တိကျသည်ဖြစ်စေ မတိကျသည်ဖြစ်စေ၊ အတိုချုပ်အားဖြင့် လူတို့သည် ကိုယ်တော်၏ အမှုတော်နှင့်ပတ်သက်၍ အယူအဆများ၊ စိတ်ကူးများဖြင့် ပြည့်နှက်နေကြပြီး ၎င်းတို့သည် ဘုရားသခင်၏ အမှုတော်ကို ချဉ်းကပ်ပုံတွင်၊ ဘုရားသခင်က လူသားမျိုးနွယ်ကို ကယ်တင်ရန် ပြုတော်မူသော တိကျသည့် အမှုတော်အပိုင်းအစတိုင်းနှင့် မိန့်တော်မူသော တိကျသည့် အရာတိုင်းကို ချဉ်းကပ်ပုံတွင် အနှစ်မဲ့သော အယူအဆများ၊ စိတ်ကူးများအတွင်း၌ အစဉ်အသက်ရှင်နေကြသည်။ ပြောစရာမလိုသည်မှာ လူအများစုတွင် ဘုရားသခင်၏ အမှုတော်နှင့်ပတ်သက်၍ အယူအဆနှင့် စိတ်ကူးတစ်ခုတည်းသာ ရှိကြသည်၊ ယင်းမှာ ဘုရားသခင်၏ အမှုတော် ပြီးဆုံးသွားသည်နှင့်တစ်ပြိုင်နက် လူတို့သည် နောက်ဆုံးတွင် ဖြတ်သန်းအောင်မြင်ခဲ့ကြမည်ဖြစ်ပြီး ၎င်းတို့သည် ကိုယ်တော်၏ အမှုတော် ပြီးဆုံးသည်အထိ စောင့်ဆိုင်းနိုင်သရွေ့၊ ထိုအချိန်တွင် အသက်ရှင်ကျန်ရစ်နေသရွေ့ ၎င်းတို့သည် အောင်မြင်ခဲ့ကြမည်ဖြစ်ကာ ၎င်းတို့ စွန့်လွှတ်ခဲ့ပြီး ဆက်ကပ်ခဲ့သည့်အရာအားလုံး၊ ၎င်းတို့ ခံစားခဲ့ရသော ဆင်းရဲဒုက္ခများနှင့် ၎င်းတို့ ပေးဆပ်ခဲ့သော အဖိုးအခများအားလုံးသည် တန်ဖိုးရှိခဲ့ပေလိမ့်မည်ဟူ၍ ဖြစ်သည်။ ဤအချက်ကို အခြေခံ၍ အကဲဖြတ်ရလျှင် တစ်ဖက်တွင် လူတို့သည် ဘုရားသခင်၏ အမှုတော်နှင့်ပတ်သက်၍ အမျိုးမျိုးသော အယူအဆများနှင့် စိတ်ကူးများဖြင့် ပြည့်နှက်နေကြသည်။ အခြားတစ်ဖက်တွင်မူ လူတို့သည် ဘုရားသခင်ကို ယုံကြည်ခြင်း၌ သမ္မာတရားကို လိုက်စားနေကြခြင်း မဟုတ်ပေ၊ ထိုအစား ၎င်းတို့၏ ယုံကြည်ခြင်း၌ လောင်းကစားသဘောသဘာဝတစ်ခု ရှိနေသည်၊ ၎င်းတို့သည် မိမိတို့၏ အသက်နှင့် ပိုင်ဆိုင်မှုအားလုံး၊ မိမိတို့၏ အနာဂတ်၊ မိမိတို့၏ အိမ်ထောင်ရေးနှင့် မိမိတို့၌ရှိသမျှ အရာအားလုံးကို လောင်းကြေးထပ်နေကြပြီး ဘုရားသခင်၏ အမှုတော် ပြီးဆုံးသည်အထိ ခံနိုင်ရည်ရှိရန်သာ လိုအပ်သည်ဟု တွေးထင်ကြကာ ဘုရားသခင်က သူ၏အမှုတော် ပြီးဆုံးကြောင်း ကြေညာသည့်အချိန်တွင် ၎င်းတို့ အသက်ရှင်နေသရွေ့ ၎င်းတို့သည် အမြတ်ထွက်ခဲ့ကြမည်ဖြစ်ပြီး မိမိတို့ပေးဆပ်ခဲ့သမျှ အားလုံးကို ပြန်ရရှိခဲ့ကြမည် ဖြစ်သည်။ လူတို့ ဤသို့ တွေးထင်ကြသည် မဟုတ်လော။ (ဟုတ်ပါသည်။) ယခု ဤအကြောင်းကို များစွာ ပြောဆိုပြီးဖြစ်ရာ ဘုရားသခင်၏ အမှုတော်နှင့်ပတ်သက်၍ လူတို့၏ အဓိက အယူအဆများနှင့် စိတ်ကူးများမှာ အဘယ်နည်း။ (လူတို့က ဘုရားသခင်၏ အမှုတော်သည် ထူးဆန်းသောတန်ခိုးများဖြင့် ပြည့်နှက်နေသည်ဟု ယုံကြည်ကြပြီး ဘုရားသခင်သည် လူတို့ကို စကားအနည်းငယ်မျှဖြင့် သန့်စင်ပေးနိုင်ကာ ၎င်းတို့သည် မည်သည့်အဖိုးအခမျှ ပေးဆပ်ရန်မလိုဘဲ သို့မဟုတ် သမ္မာတရားကို လိုက်စားရန်မလိုဘဲ ကောင်းကင်နိုင်ငံတော်သို့ ဝင်ရောက်နိုင်သည်ဟု ယုံကြည်ကြပါသည်။) ဤသည်တို့မှာ လူတို့ ဘုရားသခင်၏ အမှုတော်အပေါ်ထားရှိသော အယူအဆများနှင့် စိတ်ကူးများ ဖြစ်ကြသည်။ အခြားမည်သည့် အယူအဆများနှင့် စိတ်ကူးများ ရှိသေးသနည်း။ (လူတို့သည် ဘုရားသခင်က လူတို့အပေါ် သူ၏အမှုတော်မှတစ်ဆင့် အတိအကျ မည်သည့်ရလဒ်ကို ရရှိရန် အလိုရှိသည်ကို မသိကြဘဲ ဘုရားသခင်၏ အမှုတော် ပြီးဆုံးသည်အထိ ၎င်းတို့ ခံနိုင်ရည်ရှိသရွေ့ ကောင်းကင်နိုင်ငံတော်သို့ ဝင်ရောက်ရန် မျှော်လင့်ချက်ရှိမည်ဟု တွေးထင်ကြပါသည်။) ဤသည်မှာလည်း အယူအဆနှင့် စိတ်ကူးတစ်ခုဖြစ်သည်၊ လူတို့သည် ဘုရားသခင်၏ အမှုတော်ကို ပုံစံတစ်ခုနှင့် လုပ်ငန်းစဉ်တစ်ခုသက်သက်ဟု တွေးထင်ကြသည်။ အခြားမည်သည့်အရာ ရှိသေးသနည်း။ (ဘုရားသခင်ကို ယုံကြည်ခြင်း၌ လူတို့သည် သမ္မာတရားကို လိုက်စားနေကြခြင်း မဟုတ်ဘဲ ၎င်းတို့၏ ယုံကြည်ခြင်း၌ လောင်းကစားသဘောသဘာဝတစ်ခု ရှိနေပါသည်။) ဤသည်မှာ အယူအဆနှင့် စိတ်ကူးတစ်ခုလော။ ဤသည်မှာ လူတို့၏ ဘုရားသခင်ကို ယုံကြည်ခြင်း၏ အနှစ်သာရနှင့် ၎င်းတို့၏ လိုက်စားမှု၏ အနှစ်သာရ ဖြစ်သည်။ ဤအထဲတွင် မည်သည့် အယူအဆများနှင့် စိတ်ကူးများ ရှိနေသနည်း။ လူတို့သည် ဘုရားသခင်နောက်လိုက်စဉ် အရာခပ်သိမ်းကို စွန့်လွှတ်ပြီး တာဝန်တစ်ခုကို ထမ်းဆောင်သရွေ့ မျက်လှည့်ပြလိုက်သကဲ့သို့ ၎င်းတို့သည် ပြောင်းလဲသွားကြမည်ဟု တွေးထင်ကြသည် မဟုတ်လော။ (ဟုတ်ပါသည်။) လူတို့၏ အတွေးများသည် အလွန်အနှစ်မဲ့ပြီး သဘာဝလွန်အရာများနှင့် သက်ဆိုင်ကာ စိတ်ကူးယဉ်ဆန်လှသည်။ လူတို့သည် ပြစ်တင်ဆုံးမခြင်း၊ တရားစီရင်ခြင်း သို့မဟုတ် ပြုပြင်ခြင်းကို လက်ခံရန် မလိုအပ်ကြောင်း၊ သို့မဟုတ် ဘုရားသခင်၏ နှုတ်ကပတ်တော်များ၏ ထောက်ပံ့မှုကို လက်ခံရန် မလိုအပ်ကြောင်း၊ ၎င်းတို့သည် ဤနည်းလမ်းဖြင့် ဘုရားသခင်နောက်သို့ လိုက်ရန်သာ လိုအပ်ပြီး တောင်းဆိုခံရသည့် မည်သည့်တာဝန်ကိုမဆို ထမ်းဆောင်လျက် အဆုံးတိုင်အောင် လိုက်လျှောက်သရွေ့ ၎င်းတို့သည် ပြောင်းလဲသွားကြမည်ဖြစ်ကာ နောက်ဆုံးတွင် ဘုရားသခင်၏ အမှုတော် ပြီးဆုံးသည့်အခါ ကောင်းကင်နိုင်ငံတော်သို့ ဝင်ရောက်ကြမည်ဖြစ်ကြောင်း တွေးထင်ကြသည်။ ဤသည်တို့မှာ လူတို့၏ အယူအဆများနှင့် စိတ်ကူးများ မဟုတ်လော။ (ဟုတ်ပါသည်။)

လူတို့သည် ဘုရားသခင်၏ အမှုတော်အပေါ် အမျိုးမျိုးသော အယူအဆများနှင့် စိတ်ကူးများဖြင့် ပြည့်နေကြသည်။ ငါတို့ ခုနက မိတ်သဟာယဖွဲ့ခဲ့သည့်အရာမှာ ဘုရားသခင်၏ အမှုတော်နှင့်ဆိုင်သော နေ့ရက်များအပေါ် လူတို့၏ အယူအဆများနှင့် သက်ဆိုင်ပေသည်။ ဤအယူအဆများအပြင် အခြားသော အယူအဆနှင့် စိတ်ကူးတစ်မျိုးလည်း ရှိသေးသည်။ ယင်းမှာ လူတို့သည် လက်တွေ့ကျသော အခက်အခဲအချို့ကို ကြုံတွေ့ရသည့်အခါတိုင်း၊ သာမန်အချိန်များတွင် ဘုရားသခင်၏ နှုတ်ကပတ်တော်များကို စားသောက်ရန်၊ သမ္မာတရားဖြင့် မိမိကိုယ်ကို ပြင်ဆင်ရန် သို့မဟုတ် သမ္မာတရား စည်းမျဉ်းများကို ဆုပ်ကိုင်ရန် မလိုအပ်ဘဲ၊ ဘုရားသခင်ထံမှ ဉာဏ်ပွင့်ခြင်းတစ်ခု ရရှိပြီးနောက်တွင် ဖျတ်ခနဲပေါ်လာသော အကြံဉာဏ်ကောင်းတစ်ခု ရရှိရန် မိမိတို့၏ ပုဂ္ဂလဓိဋ္ဌာန်ကျသော ဆန္ဒဖြင့် မကြာခဏ မျှော်လင့်ကြခြင်း ဖြစ်သည်၊ ပြီးလျှင် ၎င်းတို့၏ နေ့စဉ်အသက်တာများတွင် ကြီးသည်ဖြစ်စေ ငယ်သည်ဖြစ်စေ မည်သို့သော ပြဿနာများကို ကြုံတွေ့ရသည်ဖြစ်စေ ဘုရားသခင်က ၎င်းတို့ကို ကူညီဖြေရှင်းပေးနိုင်သည်ဟု မျှော်လင့်ကြခြင်း ဖြစ်သည်။ လူတို့၏ ဘုရားသခင်၏ အမှုတော်အပေါ် နားလည်သဘောပေါက်မှုသည် အလွန်အမင်း မရေရာ၍ စိတ်ကူးယဉ်ဆန်ပြီး အနှစ်သာရမဲ့နေကာ လူကို ကယ်တင်ခြင်းဆိုင်ရာ ဘုရားသခင်၏ နည်းလမ်းများအပေါ်တွင်လည်း အယူအဆများနှင့် စိတ်ကူးများဖြင့် ပြည့်နှက်နေကြသည်။ လူတို့သည် ဘုရားသခင်၏ အမှုတော်တွင် အမျိုးမျိုးသော သမ္မာတရားများကို ရှာဖွေရန်နှင့် ကိစ္စရပ်တိုင်းကို သမ္မာတရား စည်းမျဉ်းများအတိုင်း လက်တွေ့ကျသော နည်းလမ်းဖြင့် ကိုင်တွယ်ဖြေရှင်းရန် မလိုလားကြပေ။ ထိုသို့ပြုမည့်အစား ၎င်းတို့သည် မည်သည့်ပြဿနာမျိုးကိုမဆို ကြုံတွေ့ရသည့်အခါတိုင်းတွင် ၎င်းတို့သည် ဘုရားသခင်ထံ ဆုတောင်းရန်နှင့် သမ္မာတရားကို ရှာဖွေရန် သို့မဟုတ် ဘုရားသခင်၏ နှုတ်ကပတ်တော်များကို စားသောက်ရန် မလိုအပ်ဘဲ၊ ၎င်းတို့သည် မှော်ကမ္ဘာတစ်ခုတွင် အသက်ရှင်နေကြသည့်အလား ဘုရားသခင်သည် ပရောဖက်များကို ဗျာဒိတ်တော်များ ပေးခဲ့သကဲ့သို့ ၎င်းတို့အား အလင်းပေးခြင်းနှင့် ဗျာဒိတ်တော်များ ပေးမည်ဖြစ်ပြီး ထိုသို့ဖြင့် ၎င်းတို့၏ လက်တွေ့အသက်တာများတွင် မည်သည့်အရာကိုပင် ကြုံတွေ့ရသည်ဖြစ်စေ ဉာဏ်ပညာနှင့် စွမ်းရည်ရှိကာ ပြဿနာအမျိုးမျိုးကို ကိုင်တွယ်ဖြေရှင်းရန် နည်းလမ်းများ ရှိလာမည်ဟု မျှော်လင့်ကြသည်။ လူတို့၏ စိတ်ကူးများအရ ၎င်းတို့သည် ဘုရားသခင်ကို စတင်ယုံကြည်သည်နှင့်တစ်ပြိုင်နက် ၎င်းတို့သည် ထက်မြက်ပြီး လိမ္မာပါးနပ်လာမည်ဟု ထင်မှတ်ကြသည်။ အချို့ဆိုလျှင် ဘုရားသခင်ကို စတင်ယုံကြည်သည်နှင့်တစ်ပြိုင်နက် ၎င်းတို့သည် လှပလာမည်ဖြစ်ပြီး ဇာတိပကတိ၏ အခက်အခဲများနှင့် ပြဿနာများ တစ်ခုမျှ ရှိတော့မည်မဟုတ်၊ သို့မဟုတ် ဖောက်ပြန်ပျက်စီးသော စိတ်သဘောထားများ၏ အတားအဆီး သို့မဟုတ် ၎င်းတို့၏ နေ့စဉ်အသက်တာများတွင် မည်သည့်လက်တွေ့ကျသော အခက်အခဲမျှ ရှိတော့မည်မဟုတ်ဟုပင် ထင်မှတ်ကြသည်။ ၎င်းတို့သည် ဘုရားသခင်ကို စိတ်ကျေနပ်စေလိုသော ဆန္ဒရှိနေသရွေ့ ကိုယ်တော်က ၎င်းတို့အား ခွန်အားပေးမည်ဖြစ်ပြီး ၎င်းတို့အတွက် ကောင်းမွန်သာလွန်သော ပတ်ဝန်းကျင်များကို ဖန်တီးပေးကာ ဤအရာအားလုံးကို လက်တွေ့ဖြစ်လာစေပြီး ၎င်းတို့၏ ရည်မှန်းချက်များနှင့် ဆန္ဒများအားလုံးကို အမှန်တကယ် ဖြစ်မြောက်စေမည်ဟု ယုံကြည်ကြသည်၊ အထူးသဖြင့် ၎င်းတို့၏ အစွမ်းအစနှင့် ပင်ကိုသိစိတ်တို့ဖြင့် မစွမ်းဆောင်နိုင်သည့်အရာများကို ကြုံတွေ့ရသည့်အခါတွင် ဘုရားသခင်သည် ၎င်းတို့ လိုလားသည့်အရာများကို လိမ္မာပါးနပ်စွာ သို့မဟုတ် လွယ်ကူစွာ လုပ်ဆောင်နိုင်ရန်အလို့ငှာ သာ၍ပင် ကူညီမစမည်ဟု ယုံကြည်ကြသည်။ အစွမ်းအစ ညံ့ဖျင်းပြီး အတတ်ပညာအမျိုးမျိုးတွင် ကျွမ်းကျင်မှု ကင်းမဲ့သော အချို့လူများလည်း ရှိကြသည်၊ ၎င်းတို့က ဘုရားသခင်သည် အံ့ဖွယ်အမှုတစ်ခု သို့မဟုတ် ထူးဆန်းသောတန်ခိုးတစ်ခုကို ပြုလုပ်လိုက်ရုံမျှဖြင့် ၎င်းတို့၏ အစွမ်းအစသည် ရုတ်တရက် ကောင်းမွန်လာမည်ဖြစ်ပြီး ၎င်းတို့သည် ရုတ်တရက် ထက်မြက်လာမည်ဟု ထင်မှတ်ကြသည်။ ဘုရားသခင်အတွက် စွမ်းဆောင်ရန် ခက်ခဲသောအရာ တစ်ခုမျှမရှိကြောင်း၊ ၎င်းတို့ကိုယ်တိုင် မပြီးမြောက်နိုင်သည့် အရာများကို ဘုရားသခင်က ၎င်းတို့အား ကူညီပြီးမြောက်စေနိုင်ကြောင်းနှင့် ၎င်းတို့ကိုယ်တိုင် မကျော်လွှားနိုင်သည့်အပြင် ၎င်းတို့၏ စွမ်းရည်ထက် ကျော်လွန်သော ခက်ခဲသည့် ပြဿနာများကို ဘုရားသခင်က ၎င်းတို့အား ကူညီဖြေရှင်းပေးနိုင်ကြောင်းကိုလည်း ၎င်းတို့ ယုံကြည်ကြသည်။ အတိုချုပ်ဆိုရလျှင် ဘုရားသခင်၏ အမှုတော်တွင် လူတို့၌ အယူအဆများနှင့် စိတ်ကူးများစွာ ရှိကြသည်။ တစ်ဖက်တွင် ၎င်းတို့သည် ဘုရားသခင်၏ အမှုတော် ကြာမြင့်ချိန်နှင့်ပတ်သက်၍ အမျိုးမျိုးသော စိတ်ကူးများဖြင့် ပြည့်နေကြပြီး ဤကိစ္စနှင့်စပ်လျဉ်း၍ အမျိုးမျိုးသော လုပ်ဆောင်ချက်များကိုလည်း ပြုလုပ်ခဲ့ကြကာ အမျိုးမျိုးသော အဖိုးအခများကိုလည်း ပေးဆပ်ခဲ့ကြသည်။ တစ်ချိန်တည်းမှာပင် လူတို့သည် ၎င်းတို့ကြုံတွေ့ရသော အမျိုးမျိုးသော အခက်အခဲများနှင့် ပြဿနာများအပေါ်၊ ၎င်းတို့၏ ကိုယ်ပိုင် ဖောက်ပြန်ပျက်စီးသော စိတ်သဘောထားများအပေါ်တွင်ပင် အမျိုးမျိုးသော အယူအဆများနှင့် စိတ်ကူးများဖြင့် ပြည့်နှက်နေကြသည်။ ဤအယူအဆများနှင့် စိတ်ကူးအများစုမှာ အနှစ်သာရမဲ့ပြီး စိတ်ကူးယဉ်ဆန်ကာ လက်တွေ့မကျသည့်အပြင် သာ၍ပင် ၎င်းတို့သည် လူတို့၏ အစွမ်းအစနှင့် စိတ်များထက် ကျော်လွန်လျက် ၎င်းတို့၏ ပင်ကိုသိစိတ် အတိုင်းအတာထက် ကျော်လွန်နေကြသည်။ လူတို့က ဘုရားသခင်သည် ၎င်းတို့၏ လက်တွေ့ကျသော အခက်အခဲများအပေါ် အခြေခံ၍ သို့မဟုတ် ၎င်းတို့၏ အစွမ်းအစ၊ စိတ်နှင့် ပင်ကိုသိစိတ်တို့အပေါ် အခြေခံ၍ အမှုမပြုဘဲ၊ ထိုအစား ကိုယ်တော်က ၎င်းတို့အား ဤအရာအားလုံးကို ကျော်လွှားနိုင်စေရန်နှင့် အချို့သောအရာများကို လုပ်ဆောင်ရန် ၎င်းတို့၏ ပုံမှန်လူ့သဘာဝ၊ ၎င်းတို့၏ အစွမ်းအစနှင့် ပင်ကိုသိစိတ်တို့ကို ကျော်လွှားနိုင်စေရန် မကြာခဏ မျှော်လင့်ကြသည်။ လူတို့သည် ဘုရားသခင်၏ အမှုတော်အပေါ် အယူအဆများနှင့် စိတ်ကူးများဖြင့် ပြည့်နေကြပြီး ၎င်းတို့၏ စိတ်ကူးများ၏ အကြောင်းအရာမှာ အလွန်အမင်း သဘာဝလွန်ကျပေသည်။ ဤအယူအဆများနှင့် စိတ်ကူးများသည် ဘုရားသခင် ဖော်ပြသည့် သမ္မာတရားများနှင့် လုံးဝ ဆန့်ကျင်ပြီး ရန်လိုမုန်းတီးကြသည်။ လူတို့သည် မိမိတို့ဘာသာ မစဉ်းစားကြပေ။ ဘုရားသခင်သည် ဤသဘာဝလွန်အရာများကို လုပ်ဆောင်ပါက ကိုယ်တော်သည် အဘယ်ကြောင့် နှုတ်ကပတ်တော်များစွာကို ပြောကြားပြီး သမ္မာတရားများစွာကို လူတို့အား ထောက်ပံ့နေဦးမည်နည်း။ ထိုသို့ပြုလုပ်ရန် ကိုယ်တော်အတွက် လိုအပ်တော့မည် မဟုတ်ပေ။ ဘုရားသခင်၏ အမှုတော်သည် အလွန် လက်တွေ့ကျရခြင်း၏ အကြောင်းရင်းမှာ ဘုရားသခင်သည် သူ၏ နှုတ်ကပတ်တော်များနှင့် သမ္မာတရားများအားလုံးကို လူတို့အား ထောက်ပံ့ပေးရန်နှင့် ၎င်းတို့ကို လူတို့အတွင်း၌ အလုပ်လုပ်ရန် မျှော်လင့်သောကြောင့် ဖြစ်သည်၊ ဤသို့ဖြင့် ၎င်းတို့သည် ဤနှုတ်ကပတ်တော်များနှင့် ဤသမ္မာတရားများအားဖြင့် အသက်ရှင်နေထိုင်နိုင်ကြမည် ဖြစ်သည်။ ကိုယ်တော်၏ ရည်ရွယ်ချက်မှာ လူတို့အား ပုံမှန်လူ့သဘာဝ သို့မဟုတ် ၎င်းတို့၏ ပင်ကိုသိစိတ်တို့ကို ကျော်လွှားနိုင်စေရန် မဟုတ်ဘဲ ပုံမှန်လူ့သဘာဝကို အခြေခံလျက် ၎င်းတို့အား သမ္မာတရား စည်းမျဉ်းများကို စောင့်ထိန်းနိုင်စေရန်နှင့် ကိုယ်တော်က ၎င်းတို့အား ပေးအပ်ထားသည့် တာဝန်များနှင့် တာဝန်ပေးစေခိုင်းချက်များကို စောင့်ထိန်းနိုင်စေရန် ဖြစ်သည်။ သို့သော် လူတို့၏ အယူအဆများနှင့် စိတ်ကူးများသည် ဘုရားသခင်၏ အမှုတော်နှင့် လုံးဝ ဆန့်ကျင်ဘက်ဖြစ်ပြီး ဘုရားသခင် အမှုပြုသည့် နည်းလမ်းနှင့် လုံးဝ မကိုက်ညီပေ။ ဘုရားသခင်သည် လက်တွေ့ကျသော နည်းလမ်းဖြင့် အမှုပြုလိုသော်လည်း ဘုရားသခင်၏ အမှုတော်အပေါ် လူတို့၏ စိတ်ကူးများသည် သဘာဝလွန်အရာများ၊ အနှစ်သာရမဲ့သော အရာများ၊ လက်တွေ့မကျသောအရာများနှင့် သက်ဆိုင်နေသည်။ အချို့လူများသည် ဘုရားသခင်က ၎င်းတို့အား ဗျာဒိတ်တော်များ ပေးရန်၊ ၎င်းတို့အား ထောက်ပံ့ရန်၊ ထောက်မကူညီရန်၊ ၎င်းတို့ကို ပြောင်းလဲရန်နှင့် ကယ်တင်ခြင်းခံရစေရန်အတွက် သာ၍ပင် ထူးခြားသော နည်းလမ်းအချို့ကို အသုံးပြုမည်ဟု မျှော်လင့်ကြသည်မှာ ပြောစရာမလိုပေ။ ဥပမာအားဖြင့် အချို့လူများသည် ပြဿနာတစ်ခုကို ကြုံတွေ့ရသည့်အခါတိုင်း ဘုရားသခင်၏ နှုတ်ကပတ်တော်များထဲတွင် အဖြေများ သို့မဟုတ် လက်တွေ့လုပ်ဆောင်ခြင်း လမ်းကြောင်းများကို မကြာခဏ မရှာဖွေကြဘဲ၊ ထိုအစား ဒူးထောက်၊ မျက်စိမှိတ်ကာ ဆုတောင်းကြသည်။ ၎င်းတို့ ဆုတောင်းသည့်အခါ ပြဿနာနှင့်ပတ်သက်၍ သမ္မာတရားကို မရှာဖွေကြဘဲ ထို့နောက် ယင်းကို ဖြေရှင်းရန် သက်ဆိုင်ရာ ဘုရားသခင်၏ နှုတ်ကပတ်တော်များကိုလည်း မရှာဖွေကြပေ။ ထိုအစား ဘုရားသခင်က ၎င်းတို့၏ စိတ်နှလုံးထဲတွင် မည်သို့လုပ်ဆောင်ရမည်ကို ပြောပြနိုင်မည်ဟု မျှော်လင့်ကြသည်၊ သို့မဟုတ် ဝါကျတစ်ကြောင်း၊ စိတ်ကူးတစ်ခု သို့မဟုတ် ပုံရိပ်တစ်ခုဖြင့် ၎င်းတို့အား ဉာဏ်ပွင့်စေမည်ဟု မျှော်လင့်ကြသည်၊ သို့မဟုတ် အလင်းတချို့ကို ရရှိစေပြီး လှုံ့ဆော်မှုတချို့ကို ပေးမည်ဟု မျှော်လင့်ကြသည်၊ ၎င်းတို့သည် ဤနည်းလမ်းဖြင့် သမ္မာတရားကို နားလည်ရန် လိုလားကြသည်။ အချို့လူများမှာမူ သာ၍ အစွန်းရောက်သော လုပ်နည်းကိုင်နည်းကို ကျင့်သုံးကြသည်မှာ ပြောစရာမလိုပေ၊ ယင်းမှာ ၎င်းတို့သည် ပြဿနာတစ်ခုကို ကြုံတွေ့ရသည့်အခါတိုင်း ဘုရားသခင်က ၎င်းတို့အား အိပ်မက်ထဲတွင် သူ၏ နှုတ်ကပတ်တော်တစ်ပိုဒ်ကို ထုတ်ဖော်ပြသကာ ဤမည်သော အမှုကို လုပ်ဆောင်သင့်ခြင်း ရှိမရှိနှင့် မည်သို့လုပ်ဆောင်ရမည်ကို ပြောပြမည်ဟုဖြစ်စေ၊ ဤမည်သော နေရာသို့ သွားသင့် မသင့်ကို ပြောပြမည်ဟုဖြစ်စေ၊ မည်သူမည်ဝါအား ဧဝံဂေလိတရာဟောသင့်ခြင်း ရှိမရှိကို ပြောပြမည်ဟုဖြစ်စေ မျှော်လင့်ကြခြင်း ဖြစ်သည်။ အချို့လူများသည် ကြီးမားသော အခက်အခဲများနှင့် ရင်ဆိုင်ရသည့်အခါ အိပ်မက်တစ်ခု ရရှိရန် သို့မဟုတ် အိပ်မက်ထဲတွင် အဖြေရရှိရန် မျှော်လင့်ကြပြီး “ဘုရားသခင်က ကျွန်ုပ်ကို ပေးခဲ့သည့် ဤအိပ်မက်၏ အဓိပ္ပာယ်က အဘယ်နည်း။ ကိုယ်တော်က ကျွန်ုပ်ကို မည်သည့်အရာ လုပ်စေချင်သနည်း။ ကိုယ်တော်က ကျွန်ုပ်ကို သွားခိုင်းသလား၊ မသွားခိုင်းဘူးလား” ဟု တွေးတောလျက် ၎င်းတို့၏ ညီအစ်ကိုမောင်နှမများ သို့မဟုတ် အသင်းတော်ခေါင်းဆောင်များနှင့်အတူ ၎င်းတို့၏ အိပ်မက်ကို ပိုင်းခြားစိတ်ဖြာပြီး အဓိပ္ပာယ်ဖွင့်ဆိုရန်ပင် မျှော်လင့်ကြသည်။ ၎င်းတို့သည် ဘုရားသခင်၏ အမှုမှာ ဤထူးခြားသော နည်းလမ်းများကို အသုံးပြု၍ လူတို့အား ဗျာဒိတ်တော်များ ပေးခြင်း၊ လူတို့ကို ဦးဆောင်ခြင်းနှင့် လူတို့အား ထောက်ပံ့ပေးခြင်းဖြစ်ပြီး ဤသို့ဖြင့် ၎င်းတို့အား ကယ်တင်ခြင်းခံရစေရန် ဖြစ်သည်ဟု ယုံကြည်ကြသည်။ ဤသည်မှာ အယူအဆနှင့် စိတ်ကူးတစ်ခု မဟုတ်လော။ (ဟုတ်ပါသည်၊ ဖြစ်ပါသည်။) ၎င်းတို့ထံ ပြဿနာတစ်ခု ကျရောက်လာသည့်အခါ၊ မည်သို့လုပ်ဆောင်ရမည်ကို မသိဘဲ ဆုတောင်းရာတွင် ဘုရားသခင်ထံမှ အဖြေများ မရရှိသည့်အခါ ဒင်္ဂါးပြားလှန်၍ ဆုံးဖြတ်ချက်များချခြင်းကို အသုံးပြုကြသည့် အခြားသောလူများ ရှိကြသည်။ ဥပမာအားဖြင့် ဧဝံဂေလိတရားဟောရန် တစ်နေရာရာသို့ သွားခြင်းနှင့်ပတ်သက်လာသည့်အခါ ၎င်းတို့သည် သွားသင့် မသင့်ကို ဘုရားသခင်ထံ ဆုတောင်းပြီး အဖြေမရရှိသည့်အခါ ၎င်းတို့ မည်သည့်အရာကို လုပ်သနည်း။ ၎င်းတို့သည် သွားသင့် မသင့်ကို ဆုံးဖြတ်ရန် ဒင်္ဂါးပြားလှန်လိုက်ရုံသာ ဖြစ်သည်။ ခေါင်းဘက်ကျလျှင် ဘုရားသခင်က ၎င်းတို့ကို သွားစေလိုကြောင်း သက်သေပြသည်ဟု ၎င်းတို့ ထင်မှတ်ကြပြီး ပန်းဘက်ကျလျှင်မူ ဘုရားသခင်က ၎င်းတို့ကို မသွားစေလိုကြောင်း သက်သေပြသည်ဟု ထင်မှတ်ကြသည်။ ၎င်းတို့သည် ဒင်္ဂါးပြားကို သုံးကြိမ် ပစ်လှန်ရာ တစ်ကြိမ် ခေါင်းကျပြီး နှစ်ကြိမ် ပန်းကျသဖြင့် ၎င်းတို့က “နှစ်ကြိမ်နှင့် တစ်ကြိမ်ဖြစ်သဖြင့်၊ ထို့ကြောင့် ဘုရားသခင်က ကျွန်ုပ်တို့ကို မသွားစေလိုဟု ဆိုလိုသည်” ဟု ကောက်ချက်ချကာ မသွားကြတော့ပေ။ ၎င်းတို့သည် မသွားရသည့်အတွက် စိတ်သက်သာရာရလျက် ယင်းမှာ ဘုရားသခင်၏ ဆန္ဒဖြစ်သည်ဟု ထင်မှတ်ကာ မိမိတို့ကိုယ်ကို “ကျွန်ုပ်သည် ဘုရားသခင်၏ လမ်းညွှန်မှုကို လိုက်နာရမည်။ ဤသည်မှာ ဘုရားသခင်၏ ဆုံးဖြတ်ချက်ဖြစ်သည်၊ ကျွန်ုပ်၏ ဆုံးဖြတ်ချက် မဟုတ်ပေ။ ကျွန်ုပ်သည် ဘုရားသခင်၏ လမ်းညွှန်မှုကို ကျိုးနွံနာခံပြီး မသွားသင့်ပေ” ဟု ပြောဆိုကြသည်။ သို့ဆိုလျှင် ၎င်းတို့သည် အမှန်တကယ် သွားသင့်သလော၊ မသွားသင့်သလော။ ဤနည်းလမ်းဖြင့် ဘုရားသခင်၏ ရည်ရွယ်ချက်များကို ရှာဖွေခြင်းသည် တိကျသော အဖြေတစ်ခုကို ရနိုင်သလော။ အဖြေမှာ လုံးဝ တိကျနိုင်မည် မဟုတ်ပေ။ ထိုသို့သော အခြေအနေနှင့် ရင်ဆိုင်ရသည့်အခါ သင်သည် စည်းမျဉ်းများကို အခြေခံ၍လည်းကောင်း၊ အခါအခွင့်သင့်ခြင်း ရှိမရှိကို အခြေခံ၍လည်းကောင်း ဆုံးဖြတ်ချက်ချသင့်သည်၊ ဤနည်းလမ်းသာလျှင် မှန်ကန်ပေသည်။ ဧဝံဂေလိတရားဟောခြင်းသည် သင်၏ တာဝန်၊ သင်၏ အလုပ်ဖြစ်ပြီး သင် ယနေ့ လုပ်ဆောင်သင့်သည့် အမှုဖြစ်သည်၊ ထို့ကြောင့် သင် သွားသင့်သည်၊ သင် သွားခြင်းသာလျှင် မှန်ကန်ပေသည်။ သို့သော် လူတို့သည် ထိုသို့သော ကိစ္စရပ်များကို ဤလက်တွေ့အရှိတရားများအပေါ် အခြေခံ၍ မကြာခဏ သဘောပေါက်နားလည်ခြင်း သို့မဟုတ် ကိုင်တွယ်ခြင်း မရှိကြပေ။ ၎င်းတို့သည် အချို့သော အယူအဆများနှင့် စိတ်ကူးများကို အခြေခံ၍ ထိုအရာများကို ချဉ်းကပ်လေ့ရှိပြီး အချို့သော ထူးခြားသည့် နည်းလမ်းများနှင့် နည်းစနစ်များကို အသုံးပြု၍ ၎င်းတို့ကို ဆုံးဖြတ်ကာ အဆုံးတွင် အဓိပ္ပာယ်မဲ့ပြီး လွဲချော်သော ဆုံးဖြတ်ချက်အချို့ကို ချမှတ်ကြသည်။ ဤသည်မှာ ၎င်းတို့၏ အယူအဆများနှင့် စိတ်ကူးများကြောင့် ဖြစ်ပေါ်လာခြင်း မဟုတ်လော။ (ဟုတ်ပါသည်။) ဘုရားသခင်၏ အမှုတော်အတွင်း၌ ဘုရားသခင်သည် အမှုအရာတစ်ခုစီကို မည်သို့လုပ်ဆောင်သင့်သည် သို့မဟုတ် ပြဿနာအမျိုးအစားတစ်ခုစီကို ကိုင်တွယ်ရာတွင် မည်သည့်စည်းမျဉ်းများကို လိုက်နာသင့်သည်ကို လူတို့အား ပြောပြသည့် ရှင်းလင်းသော နှုတ်ကပတ်တော်များကို မပေးသည့်အခါ လူတို့သည် သန့်ရှင်းသောဝိညာဉ်တော်၏ လမ်းညွှန်မှုကို လိုက်နာရန်နှင့် လက်တွေ့ ပတ်ဝန်းကျင်များအတွင်း ဘုရားသခင်က ၎င်းတို့အား ပေးသည့် လမ်းပြမှုကို လိုက်နာရန် လိုအပ်သည်။ ၎င်းတို့သည် ညီအစ်ကိုမောင်နှမများနှင့်အတူ စုပေါင်းဆွေးနွေးဖို့ သို့မဟုတ် ဆုတောင်းပြီး ရှာဖွေရန်နှင့် အဆုံးတွင် လက်ရှိကိစ္စကို မည်သို့ကိုင်တွယ်ရမည်ကို လက်တွေ့အခြေအနေအပေါ် အခြေခံ၍ ဆုံးဖြတ်ရန် လိုအပ်သည်မှာ ပြောစရာမလိုပေ။ သို့သော် ဘုရားသခင်၏ အမှုတော်တွင် ဘုရားသခင်၌ အမျိုးမျိုးသော ကိစ္စရပ်များအတွက် လက်တွေ့လုပ်ဆောင်ခြင်း စည်းမျဉ်းများကို လူတို့အား ပြောပြသည့် ရှင်းလင်းသော နှုတ်ကပတ်တော်များနှင့် ရှင်းလင်းသော ညွှန်ကြားချက်များ ရှိသည့်အခါ ယခင်က ကျင့်သုံးခဲ့သော လုပ်ရိုးလုပ်စဉ် ကျင့်ထုံးများကို ဖယ်ရှားနိုင်ပြီး လူတို့သည် ၎င်းတို့ကို လိုက်နာရန် မလိုအပ်တော့ပေ။ ၎င်းတို့သည် ယင်းတို့ကို ဆက်လက်လိုက်နာနေပါက အမှုအရာများကို နှောင့်နှေးစေရုံသာ ဖြစ်မည်။ ဥပမာအားဖြင့် တစ်စုံတစ်ခု ပေါ်ပေါက်လာပြီး သွား၍ လုပ်ဆောင်ရန် လိုအပ်သည့်အခါတိုင်း လူတို့သည် ဒူးထောက်၍ “ဘုရားသခင်၊ ကျွန်ုပ် သွားသင့်ပါသလော၊ မသွားသင့်ပါသလော။ ကိုယ်တော်က ကျွန်ုပ်ကို မသွားစေလိုပါက ကျွန်ုပ်ကို တားဆီးရန် ပတ်ဝန်းကျင်တစ်ခုခုကို ဖန်တီးပေးပါ၊ သို့မဟုတ် ကိုယ်တော်က ကျွန်ုပ်ကို သွားစေလိုပါက၊ ကျွန်ုပ်အတွက် အရာအားလုံးကို ချောမွေ့စေပါ” ဟု ဆုတောင်းနေဆဲဟု ဆိုကြပါစို့။ ဤသည်မှာ လုပ်ရိုးလုပ်စဉ် ကျင့်ထုံးများကို တစ်သဝေမတိမ်း လိုက်နာခြင်းဖြစ်ပြီး လူတို့အပေါ် ဘုရားသခင်၏ တောင်းဆိုချက် မဟုတ်ပေ။ ဘုရားသခင်၌ သူ၏ တောင်းဆိုချက်များ၊ စံသတ်မှတ်ချက်များနှင့် ပတ်သက်၍ ရှင်းလင်းသော နှုတ်ကပတ်တော်များ ရှိသည့်အခါ လူတို့သည် ရှာဖွေခြင်း၊ ဆုတောင်းခြင်း၊ စူးစမ်းခြင်း စသည်တို့ကဲ့သို့သော မည်သည့် လုပ်ရိုးလုပ်စဉ် ကျင့်ထုံးများကိုမျှ လုပ်ဆောင်ရန် မလိုအပ်တော့ပေ။ ထိုအစား တစ်ဖက်တွင် ၎င်းတို့သည် လက်တွေ့အခြေအနေနှင့် လက်တွေ့ ပတ်ဝန်းကျင်များအတိုင်း လုပ်ဆောင်သင့်ပြီး အခြားတစ်ဖက်တွင်မူ အဓိကအားဖြင့် ၎င်းတို့သည် သမ္မာတရား စည်းမျဉ်းများအတိုင်း လုပ်ဆောင်သင့်သည်၊ ဤသည်မှာ မှန်ကန်ပေသည်။ နေ့စဉ်နေ့တိုင်း၊ အမှုအရာများကို သင့်လျော်သော အစီအစဉ်အတိုင်း ကိုင်တွယ်လော့၊ သင် လုပ်ဆောင်သင့်သည့် မည်သည့်အရာကိုမဆို လုပ်ဆောင်လော့၊ သင် မလုပ်ဆောင်သင့်သည့်အရာများကို မလုပ်ဆောင်နှင့်၊ အရေးတကြီးဖြစ်ပြီး ကိုင်တွယ်ရန် လိုအပ်သည့် မည်သည့်အရာကိုမဆို ကိုင်တွယ်လော့၊ လောလောဆယ် ဘေးဖယ်ထားနိုင်သည့် မည်သည့်အရာကိုမဆို ဆိုင်းငံ့ထားပြီး အရေးကြီးသော ကိစ္စရပ်များကို ဦးစွာ ဂရုပြုဆောင်ရွက်လော့။ ဤသည်တို့မှာ စည်းမျဉ်းများ မဟုတ်လော။ (ဟုတ်ပါသည်။) ၎င်းတို့သည် အမှန်ပင် စည်းမျဉ်းများ ဖြစ်ကြသည်။ သင် ဤအရာကို မှတ်သားထားရမည်။ သင် ဘုရားသခင်ထံ ဆုတောင်းပြီး သူ၏ ရည်ရွယ်ချက်များကို သဘောပေါက်ရန် ရှာဖွေသည့်အခါ သင်သည် သူ၏ နှုတ်ကပတ်တော်များကို အခြေခံ၍ ထိုသို့ပြုလုပ်ရမည်၊ ထူးခြားသော အခြေအနေများတွင် ဆိုလိုသည်မှာ ညွှန်ကြားချက်ပေးသည့် ဘုရားသခင်ထံမှ ရှင်းလင်းသော နှုတ်ကပတ်တော်များ မရှိသည့်အခါ ကိုယ်တော်၌ ကိစ္စရပ်အမျိုးအစားအားလုံးအတွက် ရှင်းလင်းသော နှုတ်ကပတ်တော်များနှင့် လက်တွေ့လုပ်ဆောင်ခြင်း စည်းမျဉ်းများ ရှိကြောင်းကို မည်သို့ပင်ဖြစ်စေ သင် သိသင့်သည်၊ ထိုသို့သော အခြေအနေများတွင်၊ သင်သည် ဘုရားသခင်က လူတို့အား ယခင်က သတိပေးဆုံးမခဲ့သည့် အမျိုးမျိုးသော သမ္မာတရား စည်းမျဉ်းများနှင့်အညီ လုပ်ဆောင်သင့်သည်။ သို့သော် ၎င်းတို့၏ စိတ်ထဲတွင် လူတို့သည် ဘုရားသခင်၏ အမှုတော်အပေါ် ရယ်ဖွယ်ကောင်းသော၊ ထူးဆန်းသော၊ သဘာဝလွန်အရာများနှင့် သက်ဆိုင်သော အယူအဆများနှင့် စိတ်ကူးများစွာကို ဖြစ်ပေါ်စေခဲ့ကြသည်၊ ယင်းတို့က ဘုရားသခင်၏ နှုတ်ကပတ်တော်များနှင့် အမျိုးမျိုးသော သမ္မာတရား စည်းမျဉ်းများကို စကားအလှများနှင့် အနှစ်သာရမဲ့သော အယူဝါဒများအဖြစ်သို့ ပြောင်းလဲစေပြီး ပြဿနာများ ၎င်းတို့ထံ ကျရောက်လာသည့်အခါ ၎င်းတို့သည် လူတို့၏ အမှုအရာများကို ကိုင်တွယ်ခြင်းအတွက် စံသတ်မှတ်ချက်များ သို့မဟုတ် လက်တွေ့လုပ်ဆောင်ခြင်း လမ်းကြောင်းများ မဖြစ်နိုင်အောင် ပြုလုပ်ကြသည်။ ဤသည်မှာ ဝမ်းနည်းဖွယ်ရာ အမှုအရာတစ်ခုဖြစ်ပြီး ယင်းမှာ လူတို့သည် ဘုရားသခင်၏ အမှုတော်အပေါ် အလွန်များပြားသော အယူအဆများနှင့် စိတ်ကူးများကို ဖြစ်ပေါ်စေခဲ့သည်ဟူသောအချက်ကြောင့် လုံးလုံးလျားလျား ဖြစ်ပေါ်လာခြင်း ဖြစ်သည်။

လူတို့သည် ၎င်းတို့၏ နေ့စဉ်အသက်တာများတွင် ပျံ့နှံ့နေသော ဘုရားသခင်၏ အမှုတော်အပေါ် အခြားသော ရယ်ဖွယ်ကောင်းသော၊ ထူးဆန်းသော၊ ထူးထွေသော အယူအဆများနှင့် စိတ်ကူးများလည်း ရှိကြသေးသည်။ ဥပမာအားဖြင့် တစ်စုံတစ်ဦးသည် ၎င်းတို့ အလုပ်သင့်ဆုံးသော အလုပ်တစ်ခုကို လုပ်ဆောင်တော့မည် ပြုသည့်အခါ ၎င်းတို့က မဖြစ်သင့်ဟု ထင်မှတ်သည့် အရာတစ်ခု ဖြစ်ပျက်လာသည်ဟု ဆိုကြပါစို့၊ ဥပမာအားဖြင့် အလုပ်သွားလုပ်သည့် လမ်းတွင် ၎င်းတို့၏ လက်ကိုင်ဖုန်း အခိုးခံရခြင်း၊ သို့မဟုတ် လမ်းတွင် ၎င်းတို့၏ ကားပျက်ခြင်း သို့မဟုတ် ခြေချော်လဲကျခြင်း၊ သို့မဟုတ် အခြားတစ်ခုခု မှားယွင်းသွားခြင်းတို့ ဖြစ်သည်။ ဤသည်မှာ အဘယ်အရာကို ဆိုလိုသနည်း။ ဤအလုပ်ကို လုပ်ဆောင်ခြင်းမှ ဘုရားသခင်က ၎င်းတို့ကို တားဆီးနေသည်ဟု ဆိုလိုသလော။ ဤအလုပ်ကို လုပ်ဆောင်ခြင်းသည် ဘုရားသခင်၏ ရည်ရွယ်ချက်များနှင့် မကိုက်ညီဟု ဆိုလိုသလော။ ဤအလုပ်ကို မလုပ်ဆောင်သင့်ဟု ဆိုလိုသလော။ ဤနည်းလမ်းဖြင့် သိမြင်ပြီး သဘောပေါက်နားလည်သင့်သလော။ (မသင့်ပေ။) ဤသည်မှာ သင်၏ တာဝန်ကို ထမ်းဆောင်ရာတွင် ယခု လက်ရှိ သင် လုပ်ဆောင်သင့်သည့် အရေးကြီးဆုံးအရာဖြစ်ပြီး သင် သွား၍ လုပ်ဆောင်ပါက လမ်းတစ်လျှောက်တွင် အတားအဆီးများနှင့် အခက်အခဲအချို့ကို ကြုံတွေ့ရလျှင်ပင်၊ သို့မဟုတ် လူတို့က မဖြစ်သင့်ဟု ထင်မှတ်သည့်အရာများကိုပင် ကြုံတွေ့ရလျှင်ပင် သင် ထမ်းဆောင်နေသည့် ဤတာဝန်နှင့် သင် လုပ်ဆောင်နေသည့် ဤအလုပ်သည် ဘုရားသခင်ကို စိတ်မကျေနပ်စေဟုဖြစ်စေ၊ ဘုရားသခင်က သင့်အား ဤအရာများကို လုပ်ဆောင်ခြင်းမှ တားဆီးနေသည်ဟုဖြစ်စေ မပြောဆိုနိုင်ပေ၊ ယင်းမှာ လူသား၏ အယူအဆနှင့် စိတ်ကူးတစ်ခုသာ ဖြစ်သည်။ ဘုရားသခင်က သင့်ကို တားဆီးလိုပါက ကိုယ်တော်သည် ထိုနည်းလမ်းများကို အသုံးပြုမည်မဟုတ်ပေ။ ကိုယ်တော်သည် ပတ်ဝန်းကျင်တစ်ခုကို တိုက်ရိုက် စီစဉ်ညွှန်ကြားမည်ဖြစ်ပြီး သို့မှသာ သင်သည် ထိုအလုပ်ကို သွား၍ လုပ်ဆောင်ရန် သဘာဝကျကျ မလိုအပ်တော့မည် ဖြစ်သည်။ ဆိုလိုသည်မှာ ဘုရားသခင်သည် သင် ယနေ့ လုပ်ဆောင်သင့်သည့် ပို၍ အရေးကြီးသော အရာတစ်ခုရှိကြောင်းကို သင်၏ စိတ်ထဲတွင် အလွန်ရှင်းလင်းစေမည်ဖြစ်ပြီး အကျိုးဆက်အားဖြင့် ထိုအလုပ်ကို သင်၏ စာရင်းတွင် ဒုတိယ သို့မဟုတ် တတိယနေရာသို့ တွန်းပို့ထားရမည်ဖြစ်ကာ နောက်မှ လုပ်ဆောင်ရန် ချန်ထားရမည် ဖြစ်သည်။ သင် သင်၏ တွက်ချက်မှုများကို မည်သို့ပင် ပြုလုပ်စေကာမူ အမှန်တကယ်ဖြစ်သော အခြေအနေအရ ထိုအလုပ်ကို ယနေ့ ပြီးမြောက်အောင်မြင်ရန် မဖြစ်နိုင်ကြောင်းကို သင် တွေ့ရှိလိမ့်မည်။ ဤသည်မှာ ဘုရားသခင်က သင့်ကို တားဆီးခြင်း ဖြစ်သည်။ သို့သော် သင် မည်သို့ပင် တွေးထင်သည်ဖြစ်စေ၊ ထိုအလုပ်ကို လုပ်ဆောင်သည့် ဖြစ်စဉ်တွင် မည်သို့သော အဆင်မပြေမှုများ သို့မဟုတ် အခက်အခဲများ ပေါ်ပေါက်လာသည်ဖြစ်စေ၊ မည်သို့ပင်ဖြစ်စေ ထိုအလုပ်ကို ယနေ့ လုပ်ဆောင်သင့်ပါက သင် သွား၍ လုပ်ဆောင်သင့်သည်။ ဘုရားသခင်က သင့်ကို တားဆီးပါက ကိုယ်တော်သည် သင့်အား ထိုအလုပ်ကို သဘာဝကျကျ စွန့်လွှတ်စေရန် အသင့်တော်ဆုံးနှင့် အကိုက်ညီဆုံးသော နည်းလမ်းကို အသုံးပြုမည်ဖြစ်သည်၊ ဤသည်မှာ ဘုရားသခင် အမှုပြုသည့် နည်းလမ်း ဖြစ်သည်။ ဘုရားသခင် အမှုပြုသည့် နည်းလမ်းမှာ လူ့သဘာဝ၏ ပင်ကိုသိစိတ် အတိုင်းအတာအတွင်း လူတို့ လုပ်ဆောင်သင့်သည့်အရာကို လုပ်ဆောင်ခွင့်ပြုခြင်း ဖြစ်သည်။ တစ်ဖက်တွင် ဤသည်မှာ လူတို့ ရှိသင့်သည့် သဘောထား ဖြစ်သည်။ အခြားတစ်ဖက်တွင် ဓမ္မဓိဋ္ဌာန်ကျသော ပတ်ဝန်းကျင် အခြေအနေများ ဟူသော အချက်လည်း ရှိသည်၊ အလုပ်ကို လုပ်ဆောင်ရန် အခါအခွင့်သင့်ပါက ယင်းကို လုပ်ဆောင်သင့်သည်၊ အခါအခွင့်မသင့်ပါက လူတို့သည် ယင်းကို လုပ်ဆောင်ရန် ခဏစောင့်ဆိုင်းသင့်သည်။ စောင့်ဆိုင်းရခြင်း၏ ရည်ရွယ်ချက်မှာ အဘယ်နည်း။ ယင်းမှာ ဘုရားသခင် စီစဉ်ပေးသည့် သင့်တော်သော အချိန်နှင့် ပတ်ဝန်းကျင်ကို စောင့်ဆိုင်းခြင်း ဖြစ်သည်။ ပတ်ဝန်းကျင် အခြေအနေများသည် အစဉ်မသင့်တော်ဘဲ ဤအလုပ်ကို သင် လုပ်ဆောင်ရန် ကြိုးစားနေစဉ်တွင် အမှုအရာများ ဆက်လက်မှားယွင်းနေပါက သင်သည် ယင်းကို မလုပ်ဆောင်သင့်ပေ။ သင် နားလည်ပြီလော။ (နားလည်ပါပြီ။) လူတို့၏ နေ့စဉ်အသက်တာများတွင် ၎င်းတို့သည် မည်သို့သောအလုပ်အမျိုးအစားများဖြစ်စေ၊ ကြီးသည်ဖြစ်စေ ငယ်သည်ဖြစ်စေ၊ သို့မဟုတ် ပုဂ္ဂိုလ်ရေးဆိုင်ရာ ကိစ္စရပ်များဖြစ်စေ၊ အသင်းတော်ဆိုင်ရာ ကိစ္စရပ်များဖြစ်စေ အလုပ်များကို လုပ်ဆောင်သည့်အခါ ၎င်းတို့၏ ဝိညာဉ်ထဲတွင် ခံစားနေရသည့်အရာကို သဘောပေါက်ဖို့ ကြိုးစားရန် မလိုအပ်ပေ။ သင်သည် ယနေ့ ဝိညာဉ်ရေးရာ၌ နိမ့်ကျသည်ဟု ခံစားရပြီး သင်၏ စိတ်နှလုံးထဲတွင် အလုပ်တစ်ခုကို မလုပ်ဆောင်လိုပါက သင်နှင့်အတူ ထိုအလုပ်ကို လုပ်ဆောင်မည့် အခြားသူများကို ၎င်းတို့ ဝိညာဉ်ရေးရာ၌ နိမ့်ကျသည်ဟု ခံစားရခြင်း ရှိမရှိ မေးမြန်းလော့။ အခြားသူများက ဝိညာဉ်ရေးရာ၌ နိမ့်ကျသည်ဟု မခံစားရဘဲ ၎င်းတို့၏ စိတ်နှလုံးထဲတွင် ထိုအလုပ်ကို လုပ်ဆောင်လိုစိတ်ရှိသည့်တိုင် သင်သည် သင်၏ ကိုယ်ပိုင်ခံစားချက်များကို အခြေခံ၍ ယင်းကို မလုပ်ဆောင်သင့်ဟု ကောက်ချက်ချပါက သင်သည် ယင်းနှင့်ပတ်သက်၍ အနည်းငယ် ပုဂ္ဂလဓိဋ္ဌာန်ကျလွန်းနေသည် မဟုတ်လော။ (ဟုတ်ပါသည်။) သို့ဖြစ်၍ လူတို့သည် အလုပ်တစ်ခုကို လုပ်ဆောင်သည့်အခါတိုင်း မိမိတို့၏ ခံစားချက်များကို သဘောပေါက်ရန် မကြိုးစားသင့်ကြောင်း သို့မဟုတ် မိမိတို့၏ ခံစားချက်များကို အခြေခံ၍ မပြုမူသင့်ကြောင်းကို အနည်းဆုံး နားလည်ရမည်။ ဥပမာအားဖြင့် သင်သည် အလုပ်တစ်ခုခုကို လုပ်ဆောင်ရမည်ဖြစ်ပြီး အနည်းငယ် စိတ်လှုပ်ရှားနေသည်၊ သင်၏ မျက်ခမ်းသည် အဆက်မပြတ် လှုပ်နေပြီး သင်၏ နားများလည်း အူနေသည်၊ သင်က “ငါ၏ ညာဘက် မျက်ခမ်းက လှုပ်နေသည်၊ ဤသည်မှာ မကောင်းသည့် သတင်းတစ်ခုခုကို ဆိုလိုသလော၊ ဤအလုပ်ကို ငါလုပ်ဆောင်သင့်သလော” ဟု ပြောဆိုသည်ဟု ဆိုကြပါစို့။ ထိုအခါ တစ်စုံတစ်ဦးက “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်။” ဟု ပြောဆိုရာ ဤသည်ကို ကြားပြီးနောက် သင်သည် ထိုအလုပ်ကို သွား၍ လုပ်ဆောင်ရန် မရဲတော့ပေ။ သင်၏ မျက်လုံး မည်သည့်ဘက်က လှုပ်သည်ဖြစ်စေ၊ အကယ်၍ ဤသည်မှာ ယခင်က သဘောတူညီထားသည့် အလုပ်တစ်ခုဖြစ်ပြီး ဤအလုပ်ကို လုပ်ဆောင်ရန် လိုအပ်သော အကြောင်းအချက်အားလုံးသည် အသင့်ရှိနေကာ အချိန်နှင့် နေရာသည်လည်း မှန်ကန်ပါက သင်သည် သွား၍ လုပ်ဆောင်ရမည်သာ ဖြစ်သည်။ သင်သည် တစ်စုံတစ်ဦးက သင်၏ ညာဘက်မျက်ခမ်းလှုပ်ခြင်းသည် ကံဆိုးခြင်းနိမိတ် ဖြစ်သည်ဟု ပြောဆိုရုံမျှဖြင့် မသွားရန် ဆုံးဖြတ်ပါက ယင်းမှာ သင့်လျော်သလော။ (မသင့်လျော်ပါ။) အဘယ်ကြောင့် မသင့်လျော်သနည်း။ ၎င်းသည် သင်၏ တာဝန်ဝတ္တရားဖြစ်ပြီး ယနေ့ ဓမ္မဓိဋ္ဌာန်ကျသော ပတ်ဝန်းကျင် အခြေအနေများနှင့် အခြေအနေအားလုံးက ယင်းကို လုပ်ဆောင်ရန် ခွင့်ပြုပါက၊ ထို့အပြင် အလုပ်ကို အရေးတကြီး လုပ်ဆောင်ရန် လိုအပ်ပါက သင်သည် သွား၍ လုပ်ဆောင်သင့်သည်။ သင်၏ ညာဘက်မျက်ခမ်းလှုပ်လျှင်ကော ဘာဖြစ်နိုင်မည်နည်။ ယင်းမှာ အသေးအဖွဲ ပြဿနာအချို့ ပေါ်ပေါက်လာပြီး အမှုအရာများ အလွန်ချောမွေ့ခြင်း မရှိနိုင်သော်လည်း အလုပ်မှာမူ မည်သို့ပင်ဖြစ်စေ ပြီးမြောက်သွားသည်။ ဘုရားသခင်က ယင်းကို တားဆီးပြီး ပတ်ဝန်းကျင် အခြေအနေများက ခွင့်မပြုမှသာလျှင် သင်သည် ထိုအလုပ်ကို သွား၍ မလုပ်ဆောင်ဘဲ နေနိုင်သည်။ တစ်စုံတစ်ဦးက “သင်၏ ညာဘက်မျက်ခမ်းလှုပ်သည်မှာ တစ်ခုခုမှားနေပြီ” ဟု ပြောသော်လည်း၊ အခြားတစ်စုံတစ်ဦးကမူ “ဤသည်မှာ ယခင်ကတည်းက သဘောတူထားသည့် အလုပ်ဖြစ်သဖြင့် ကျွန်ုပ်တို့ သွား၍ လုပ်ဆောင်သင့်သည်” ဟု ပြောသည်။ အဆုံးတွင် သင်တို့အားလုံးသည် မည်သို့ပင်ဖြစ်စေ ယင်းကို လုပ်ဆောင်ရန် ထွက်ခွာသွားကြသော်လည်း ကားသည် လမ်းတစ်ဝက်တွင် မမျှော်လင့်ဘဲ ပျက်သွားသည်။ ငါ့ကို ပြောလော့၊ အဖွဲ့ထွက်ခွာသည့်အခါ တစ်စုံတစ်ဦး၏ ညာဘက်မျက်ခမ်းလှုပ်ပါက ထိုအခြေအနေတွင် ၎င်းတို့ သွားသင့်သလော။ သင်တို့သည် သမ္မာတရားကို အမှန်တကယ် နားလည်ခြင်း ရှိမရှိကို ငါ ကြည့်မည်။ သင်တို့ မည်သို့ထင်သနည်း၊ ဤအလုပ်ကို သွား၍ လုပ်ဆောင်ခြင်းသည် မှန်ကန်မည်လော။ (မှန်ကန်မည် ဖြစ်ပါသည်။) ယင်းမှာ သေချာပါသည်။ သင်၏ ညာဘက် သို့မဟုတ် ဘယ်ဘက် မျက်ခမ်းလှုပ်ခြင်းအပေါ် အခြေခံ၍ သင် သွားသင့်၊ မသွားသင့်ကို မဆုံးဖြတ်နိုင်ပေ။ ပထမဦးစွာ ဤအလုပ်ကို သွား၍ လုပ်ဆောင်ခြင်းသည် မှန်ကန်သည်။ သို့ဆိုလျှင် ကားသည် အသွားလမ်းတွင် အဘယ်ကြောင့် ပျက်သွားသနည်း။ ယင်းကို ဘုရားသခင်က ခွင့်ပြုခဲ့ခြင်းလော။ ရှင်းပြရန် ခက်ခဲသည် မဟုတ်လော။ (လမ်းတွင် ကားပျက်ခြင်းမှာ ဥပမာအားဖြင့် ကားတွင် ပြဿနာတစ်စုံတစ်ရာ ရှိမရှိကို သိမြင်ရန် ကြိုတင်စစ်ဆေးခြင်း မရှိခဲ့သည့်ကိစ္စမျိုးကဲ့သို့ လူ၏ ပေါ့ဆမှုကြောင့် ဖြစ်နိုင်ပါသည်။) ယင်းမှာ ဖြစ်နိုင်ချေရှိသော အကြောင်းရင်းတစ်ခု ဖြစ်သည်။ ထိုအကြောင်းရင်းကို ငါတို့ ဖယ်ထုတ်လိုက်မည်ဆိုလျှင် ခရီးစဉ်အလယ်တွင် ကားတစ်စီး ပျက်ခြင်းသည် ပုံမှန်ဖြစ်သလော။ (ဖြစ်ပါသည်။) သင်သည် မူလကတည်းက အရည်အသွေး သိပ်မကောင်းသော တစ်ပတ်ရစ် တရုတ်ကားတစ်စီးကို ဝယ်ပြီး သင်က ယင်းကို ကောင်းစွာ ထိန်းသိမ်းခြင်း သို့မဟုတ် ပြုပြင်ခြင်းမရှိဘဲ ဆက်လက်မောင်းနှင်နေပါက ကားသည် ခရီးစဉ်အလယ်တွင် ပျက်သွားမည် ဖြစ်သည်။ ကားသည် ခရီးစဉ်အလယ်တွင် ပျက်သွားပါက ယင်းမှာ အလုပ်ကို သေချာပေါက် မပြီးမြောက်နိုင်ဟု ဆိုလိုသလော။ (မဆိုလိုပါ။) ကားပျက်သွားပြီး ပြင်ဆင်ရန် တစ်နာရီ သို့မဟုတ် နှစ်နာရီ ကြာမြင့်သည်။ သင်တို့ ဦးတည်ရာသို့ ရောက်ရှိသည့်အခါ ထိုနေရာရှိ ညီအစ်ကိုမောင်နှမများက “သင်တို့ ဤအချိန်တွင် ရောက်လာခြင်းက ကံကောင်းသည်၊ စောင့်ကြည့်နေကြသည့်သူများသည် ယခုပင် ထွက်သွားကြသည်။ သင်တို့သာ နှစ်နာရီစောပြီး ရောက်လာခဲ့လျှင် အဆင်းနီသော နဂါးကြီးက သင်တို့ကို သေချာပေါက် ဖမ်းသွားလောက်ပြီဖြစ်သည်။ အလွန်အန္တရာယ်များလှပါတကား” ဟု ပြောဆိုကြသည်။ သင် မြင်သည် မဟုတ်လော၊ မကောင်းသောအရာတစ်ခုသည် ကောင်းသောအရာတစ်ခု ဖြစ်သွားခဲ့သည်။ အလုပ်ကို သွား၍ လုပ်ဆောင်ခြင်းသည် မှန်ကန်ခဲ့သလော။ (မှန်ကန်ခဲ့ပါသည်။) ကားပျက်ခြင်းတွင် ဘုရားသခင်၏ ကောင်းမြတ်သော ရည်ရွယ်ချက် ရှိခဲ့သလော။ (ရှိခဲ့ပါသည်။) သို့ဆိုလျှင် သင်၏ ညာဘက်မျက်ခမ်းလှုပ်ခြင်းသည် ကံဆိုးခြင်း သို့မဟုတ် ကံကောင်းခြင်း၏ နိမိတ်လက္ခဏာ ဖြစ်ခဲ့သလော။ (နှစ်မျိုးလုံး မဟုတ်ပါ။) ယင်းကြောင့် မည်သည့်အရာမျှ ဖြစ်မလာခဲ့ပေ။ ငါတို့သည် ဇာတ်လမ်းကို ကားပျက်သည့်အချိန်တွင် ဖြတ်တောက်လိုက်ပါက “ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်။” ဟူသော အဆိုမှာ အတော်အတန် တိကျပုံရပေမည်။ ကားပျက်ခြင်းသည် မတော်တဆမှုတစ်ခု ဖြစ်ခဲ့သည် မဟုတ်လော။ သို့သော် နောက်ဆုံးရလဒ်ကို ကြည့်သည့်အခါ ကားပျက်ခြင်းသည် ကောင်းသောအရာတစ်ခု ဖြစ်သွားခဲ့သည်။ ကားမပျက်ခဲ့ပါက သင်တို့အားလုံးသည် ဦးတည်ရာသို့ ရောက်သည်နှင့်တစ်ပြိုင်နက် ဒုက္ခရောက်ကြမည် ဖြစ်သည်၊ သင်တို့သည် အလုပ်ကို မပြီးမြောက်နိုင်ရုံသာမက ဖမ်းဆီးခြင်းကိုလည်း ခံရမည် ဖြစ်သည်။ သို့သော် ဖြစ်လာသည်မှာ ကားသည် လမ်းတွင် ပျက်သွားပြီး ပြင်ဆင်ရန် နှစ်နာရီ ကြာခဲ့သဖြင့် သင်တို့ ထိုနေရာသို့ ရောက်သည့်အချိန်တွင် အန္တရာယ်သည် ကင်းစင်သွားခဲ့ပြီး သင်တို့ ဘေးကင်းလုံခြုံသွားခဲ့သည်။ ဤသည်မှာ ဘုရားသခင်က သင်တို့ကို ကာကွယ်စောင့်ရှောက်ခြင်း ဖြစ်သည်။ စဉ်းစားကြည့်လော့၊ ကားပျက်ခြင်း၏ ရှုထောင့်မှ ကြည့်ပါက ဘုရားသခင်သည် သင့်အား သွားခြင်းမှ တားဆီးနေသကဲ့သို့ ထင်ရသော်လည်း အမှန်တကယ်တွင်မူ ကားပြင်ပြီး၍ နောက်ထပ် မတော်တဆမှုမရှိဘဲ သင် ရောက်ရှိသွားပြီးနောက်မှသာ မည်သည့်အရာ ဖြစ်ပျက်ခဲ့သည်ကို သင် သိရှိခဲ့ခြင်း ဖြစ်သည်။ ဤဖြစ်စဉ်တစ်ခုလုံးအတွင်း ဘုရားသခင်၏ လုပ်ဆောင်ချက်များ၏ စည်းမျဉ်းများနှင့် နည်းလမ်းများကို သင်တို့ မည်သို့ ရှုမြင်သနည်း။ ဘုရားသခင်၏ အမှုတော်အပေါ် လူတို့၌ မည်သို့သော နားလည်မှုမျိုး ရှိသင့်သနည်း။ ယင်းကို အကျဉ်းချုပ်ဖော်ပြလော့၊ ဤနေရာတွင် ရှာဖွေနိုင်သော သမ္မာတရားများ ရှိသည်၊ သင်တို့သည် ၎င်းတို့ကို ရှာဖွေနိုင်ခြင်း ရှိမရှိကို ငါ ကြည့်မည်။ (ဘုရားသခင်၊ ကျွန်ုပ်၏ နားလည်မှုမှာ လူတို့အပေါ် ကောင်းသောအရာများဖြစ်စေ၊ ဆိုးသောအရာများဖြစ်စေ မည်သည့်အရာပင် ကျရောက်သည်ဖြစ်စေ ဤအထဲတွင် ဘုရားသခင်၏ ကောင်းမြတ်သော ရည်ရွယ်ချက် ရှိပါသည် ဟူ၍ ဖြစ်ပါသည်။) ဤသည်မှာ ကဏ္ဍတစ်ခု ဖြစ်သည်။ (အခြားကဏ္ဍတစ်ခုလည်း ရှိသေးသည်၊ ယင်းမှာ ဘုရားသခင်၏ အမှုတော်သည် သဘာဝလွန်ဖြစ်ခြင်း သို့မဟုတ် စိတ်ကူးယဉ်ဆန်ခြင်းမရှိဘဲ အလွန် လက်တွေ့ကျပါသည် ဟူ၍ ဖြစ်ပါသည်။) ဟုတ်သည်၊ ယင်းမှာ ကောင်းသော နားလည်မှုတစ်ခု ဖြစ်သည်။ ဘုရားသခင်၏ အမှုတော်သည် လက်တွေ့ကျပြီး ယင်းသည် စိတ်ကူးယဉ်ဆန်ခြင်း သို့မဟုတ် သဘာဝလွန်ခြင်း မရှိပေ၊ ပုံမှန်လူ့သဘာဝရှိသော မည်သူမဆို ယင်းကို ခံစားနိုင်ပြီး အတွေ့အကြုံမှတစ်ဆင့် သိရှိလာနိုင်သည်၊ ပြီးလျှင် ယင်းသည် လူတို့ နားလည်နိုင်စွမ်းရှိသော အရာတစ်ခုလည်း ဖြစ်သည်။ ဤသည်မှာ ဘုရားသခင်၏ အမှုတော်နှင့်ပတ်သက်၍ လူတို့ ရှိသင့်သည့် နားလည်မှု မဟုတ်လော။ (ဟုတ်ပါသည်။) ဤနားလည်မှုအပြင် လူတို့သည် အခြားမည်သည့်အရာကို နားလည်သင့်သေးသနည်း။ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ကိုင်စွဲသည်ကို ၎င်းတို့ နားလည်သင့်သည်။ ဘုရားသခင်၏ အမှုတော်တွင် ကိုယ်တော် လုပ်ဆောင်သည့် တိကျသော အမှုအရာတိုင်းသည် ကိုယ်တော်၏ လုပ်ဆောင်ချက်များမှာ အလွန် လက်တွေ့ကျကြောင်းကို လူတို့အား မြင်တွေ့စေသည်။ အစပိုင်းတွင် သင်တို့အဖွဲ့ ထွက်ခွာသည့်အခါ သင်တို့ထဲမှ အချို့သည် သွားသင့်ခြင်း ရှိမရှိကို ဆွေးနွေးခဲ့ကြသည်။ ဘုရားသခင်သည် သင်တို့ကို မတားဆီးခဲ့ပေ၊ ကိုယ်တော်သည် သင့်အား ပျို့အန်ခြင်း၊ သို့မဟုတ် ဝမ်းလျှောခြင်းတို့ကို မဖြစ်စေခဲ့ပေ။ ကိုယ်တော်သည် သင့်ကို မတားဆီးခဲ့သကဲ့သို့ သွားရန်လည်း မတိုက်တွန်းခဲ့ပေ။ ဤသည်မှာ အလွန် လက်တွေ့ကျသည် မဟုတ်လော။ ကိုယ်တော်သည် အဖွဲ့ကို အတူတကွ ဆွေးနွေးတိုင်ပင်ခွင့် ပြုခဲ့သည်။ အချို့လူများက ၎င်းတို့၏ ညာဘက်မျက်ခမ်းလှုပ်သည်ဟု ပြောဆိုကြပြီး အခြားသူများကမူ စိတ်ထဲတွင် မသက်မသာဖြစ်ကြောင်း ခံစားရသည်ဟု ပြောဆိုကြသော်လည်း သင်သည် သင်၏ ခံစားချက်များနှင့် စိတ်အခြေအနေကိုဖြစ်စေ၊ သို့မဟုတ် သဘာဝလွန်အရာများနှင့် သက်ဆိုင်သော စိတ်ကူးများကိုဖြစ်စေ အားကိုးခြင်း ရှိရှိ မရှိရှိ အဆုံးတွင် သင် သွားသင့်သည့်နေရာကို သင် သွားသင့်ပြီး ဘုရားသခင်သည် သင့်ကို မည်သည့်နည်းနှင့်မျှ မတားဆီးခဲ့ပေ။ ဘုရားသခင်သည် ဤနည်းလမ်းဖြင့် အမှုပြုခြင်းသည် အလွန် လက်တွေ့ကျသည် မဟုတ်လော။ (ဟုတ်ပါသည်။) ဘုရားသခင်၏ လုပ်ဆောင်ချက်များသည် အနည်းငယ်မျှပင် အနှစ်သာရမဲ့ခြင်းမရှိပေ၊ လူသား၏ သရုပ်သကန်အမျိုးမျိုးကို ခွင့်ပြုထားပြီး အချို့လူများ၏ မျက်ခမ်းလှုပ်ခြင်းကိုပင် ပါဝင်ခွင့်ပြုထားသည်။ ငါ့ကို ပြောလော့၊ ဘုရားသခင်သည် လူတို့၏ မျက်ခမ်းလှုပ်ခြင်းကို တားဆီးနိုင်သလော သို့မဟုတ် ထိန်းချုပ်နိုင်သလော။ ဤအရာကို ထိန်းချုပ်ရန် ဘုရားသခင်အတွက် အလွန်လွယ်ကူမည် မဟုတ်လော။ သို့သော် ကိုယ်တော် ထိုသို့ပြုလုပ်ခဲ့သလော။ (မပြုလုပ်ခဲ့ပါ။) ဘုရားသခင်သည် ထိုသို့ မပြုလုပ်ခဲ့ပေ။ ကိုယ်တော်သည် ဝင်ရောက်စွက်ဖက်ခြင်းမရှိဘဲ သင့်အား လွတ်လပ်ခွင့်ပေးခဲ့သည်။ သင်၏ မျက်ခမ်းသည် လှုပ်သင့်သကဲ့သို့ လှုပ်ခဲ့သော်လည်း အဆုံးတွင် အဖွဲ့သည် မည်သို့ပင်ဖြစ်စေ ထွက်ခွာသွားခဲ့သည်၊ ဤအရာအားလုံးသည် အလွန် လက်တွေ့ကျခဲ့သည်။ သို့သော် ဦးတည်ရာတွင် ဒုက္ခရှိခဲ့ပြီး သင်တို့ ထိုနေရာသို့ ဦးတည်နေသောကြောင့် ဘုရားသခင်သည် ဤအန္တရာယ်ကို ဖယ်ရှားပေးခြင်း မရှိခဲ့ပေ။ ဘုရားသခင်သည် ထိုသို့ မပြုလုပ်ခဲ့ဘဲ ဒုက္ခသည်လည်း ဖြစ်သင့်သကဲ့သို့ ဖြစ်ပွားခဲ့သည်။ သို့ရာတွင် ဘုရားသခင်သည် လိမ္မာပါးနပ်သောအရာတစ်ခုကို လုပ်ဆောင်ခဲ့သည်၊ ကိုယ်တော်သည် သင်တို့၏ ကားကို လမ်းတစ်ဝက်တွင် ပျက်စေခဲ့သည်၊ သို့မှသာ ကားပြင်ပြီး၍ သင်တို့အားလုံး ဦးတည်ရာသို့ ရောက်ရှိသည့်အချိန်တွင် အန္တရာယ် ကင်းစင်သွားခဲ့သည်။ ဤသည်မှာ ဘုရားသခင်က သင်တို့ကို ကာကွယ်စောင့်ရှောက်ခြင်း ဖြစ်သည်။ သင်တို့ မြင်သည် မဟုတ်လော၊ ဤအချိန်ကွာဟမှုကြောင့် ကိုယ်တော်သည် သင်တို့အား အန္တရာယ်ကို လိမ္မာပါးနပ်စွာ ရှောင်ရှားနိုင်စေခဲ့သည်။ ဘုရားသခင် လုပ်ဆောင်သမျှ အရာတိုင်းသည် အလွန် လက်တွေ့ကျသည် မဟုတ်လော။ (ဟုတ်ပါသည်။) သို့ဖြစ်၍ ဤအရာက သင်တို့ကို အလွန် လက်တွေ့ကျသော နည်းလမ်းဖြင့် ပြသသည်မှာ ဘုရားသခင် လုပ်ဆောင်သည့်အရာသည် လုံးဝ အနှစ်သာရမဲ့ခြင်း သို့မဟုတ် သဘာဝလွန်ခြင်း မရှိကြောင်းနှင့် အမှုအရာတစ်ခုစီ၏ ဖြစ်ပွားမှုသည် သဘာဝကျပြီး မလွဲမသွေဖြစ်သော်လည်း ထိုအထဲတွင် ဘုရားသခင်၏ အနန္တတန်ခိုး တည်ရှိနေကြောင်း ဖြစ်သည်။ ဖြစ်စဉ်တစ်ခုလုံးတစ်လျှောက်လုံးတွင် လူတို့၏ စိတ်ကူးများ မည်သို့ပင်ဖြစ်စေ၊ ၎င်းတို့၏ အခက်အခဲများ၊ အားနည်းချက်များနှင့် ပြဿနာများ မည်သို့ပင်ဖြစ်စေ၊ ၎င်းတို့ အတူတကွ ဆွေးနွေးခဲ့ကြသော ရှုထောင့်အမြင်များ မှန်သည်ဖြစ်စေ မှားသည်ဖြစ်စေ၊ ဤအရာများ တစ်ခုမျှသည် နောက်ဆုံးတွင် ဖြစ်ပျက်ခဲ့သည့်အရာကို မထိခိုက်ခဲ့သကဲ့သို့ ဖြစ်ရပ်၏ မလွဲမသွေဖြစ်သော ရလဒ်ကိုလည်း မထိခိုက်ခဲ့ပေ။ ဖြစ်သင့်သည့် အမှုအရာတိုင်းသည် ဖြစ်ပျက်ခဲ့သည်၊ ဖြစ်ပွားသင့်သည့် ဒုက္ခသည် ဖြစ်ပွားခဲ့သည်၊ ပျက်သင့်သည့် ကားသည် ပျက်ခဲ့သည်၊ လူတို့၏ ရှုထောင့်အမြင်များသည်လည်း ထုတ်ဖော်ခြင်းခံခဲ့ရသည်၊ သို့သော် ဖြစ်ရပ်၏ နောက်ဆုံးရလဒ်မှာမူ ဘုရားသခင် ချမှတ်ထားသည့် နည်းလမ်းအတိုင်း၊ ဘုရားသခင် ကြိုတင်သတ်မှတ်ပြီး ဘုရားသခင်က ထိုဖြစ်ရပ်ကို အုပ်စိုးတော်မူခဲ့သည့်အတိုင်းပင် ဖြစ်ပျက်ခဲ့သည်။ ဤသည်မှာ ဘုရားသခင်၏ အနန္တတန်ခိုး မဟုတ်လော။ (ဟုတ်ပါသည်။) ဤအရာအားလုံးသည် လူတို့၏ နေ့စဉ်အသက်တာများတွင် နေ့စဉ်ကြုံတွေ့ရသည့် အရာအားလုံးကဲ့သို့ပင် အလွန် လက်တွေ့ကျပြီး ပုံမှန်အတိုင်း ဖြစ်ပျက်ခဲ့သည်၊ ယင်းသည် သဘာဝကျကျ ဖြစ်ပျက်ခဲ့ပြီး သဘာဝလွန်ခြင်းဖြစ်စေ၊ စိတ်ကူးယဉ်ဆန်ခြင်းဖြစ်စေ၊ အနှစ်သာရမဲ့ခြင်းဖြစ်စေ မရှိခဲ့ပေ။ သို့ဖြစ်၍ ဤကိစ္စတွင် လူတို့က ဘုရားသခင်၏ အမှုတော်သည် လက်တွေ့ကျကြောင်းနှင့် ကိုယ်တော်သည် အရာခပ်သိမ်းအပေါ် အချုပ်အခြာအာဏာ ကိုင်စွဲကြောင်းကို နားလည်သင့်သည်။ လူတို့သည် မည်သို့ လက်တွေ့လုပ်ဆောင်သင့်သနည်း။ ပထမဦးစွာ ၎င်းတို့အပေါ် မည်သည့်အရာပင် ကျရောက်သည်ဖြစ်စေ ၎င်းတို့ လိုက်နာသင့်သည့် စည်းမျဉ်းများမှာ အဘယ်အရာဖြစ်သည်ကို ၎င်းတို့ နားလည်ရမည်။ ၎င်းတို့သည် လူ့ခံစားချက်များအတိုင်းသာ လိုက်ပါက ယင်းမှာ အားကိုးမရပေ။ ၎င်းတို့သည် သဘာဝလွန် ခံစားချက်များအတိုင်း မလိုက်သင့်သကဲ့သို့ အနှစ်သာရမဲ့သော စိတ်ကူးများကို အခြေခံ၍လည်း အကြောင်းမဲ့ ထင်ကြေးမပေးသင့်ပေ။ ထိုအစား ၎င်းတို့သည် လက်တွေ့ ပတ်ဝန်းကျင် အခြေအနေများနှင့် ၎င်းတို့ လုပ်ဆောင်သင့်သည့် တာဝန်များကို အခြေခံ၍လည်းကောင်း၊ မိမိတို့ လုပ်ဆောင်သင့်သည့်အရာကို သွား၍လည်းကောင်း လုပ်ဆောင်သင့်သည်။ ထို့အပြင် အရေးကြီးသောအရာမှာ ၎င်းတို့သည် သမ္မာတရား စည်းမျဉ်းများကို အခြေခံ၍ မိမိတို့ လုပ်ဆောင်သင့်သည့်အရာကို သွား၍ လုပ်ဆောင်ရန် ဖြစ်သည်။ ဤသို့ဆိုလျှင် ပို၍ လွယ်ကူသွားသည် မဟုတ်လော။ (ဟုတ်ပါသည်။) သို့ဖြစ်၍ သင် မည်သည့်ပြဿနာများကို ကြုံတွေ့ရသည်ဖြစ်စေ၊ ဘုရားသခင်၏ အမှုတော်သည် မည်သည့်အဆင့်သို့ ရောက်ရှိနေသည်ဖြစ်စေ သင်သည် သင်၏ ခံစားချက်များအတိုင်း လိုက်ရန် မလိုအပ်ပေ၊ သင်သည် နေ့တစ်နေ့ မင်္ဂလာရှိမရှိကို စစ်ဆေးရန် မလိုအပ်ပေ၊ သင်သည် မည်သည့် နက္ခတ္တဆိုင်ရာ ဖြစ်စဉ်များကိုမျှ ကြည့်ရှုရန် သို့မဟုတ် မည်သည့် ပရောဖက်ပြုချက်များကိုမျှ နားထောင်ရန် အထူးသဖြင့် မလိုအပ်သည်မှာ ပြောစရာမလိုပေ၊ သင် လုပ်ဆောင်သင့်သည့်အရာကိုသာ လုပ်ဆောင်လော့။ အချို့လူများသည် နက္ခတ္တဆိုင်ရာ ဖြစ်စဉ်များကို ကြည့်ရှုရန် သို့မဟုတ် နေ့များ မင်္ဂလာရှိမရှိကို စစ်ဆေးရန် နှစ်သက်ကြပြီး “မနက်ဖြန်က နေ့ကောင်းရက်သာ မဟုတ်၊ ကျွန်ုပ် အပြင်ထွက်လျှင် အရာရာ လွဲချော်သွားမလား။ အဆင်းနီသော နဂါးကြီးက ဖမ်းဆီးမှုများ လုပ်ဆောင်နေမလား။ ဤမနက်ခင်းတွင် ကျွန်ုပ် စောစောထ၍ အပြင်ထွက်ချိန်တွင် တံခါးဝတွင် ကျီးကန်းတစ်ကောင်က အဘယ်ကြောင့် လာအော်နေရသနည်း။ အချို့လူများက မနေ့ညက အပြင်ထွက်သည့်အခါတွင် ကြောင်နက်တစ်ကောင် တွေ့သည်ဟု ကျွန်ုပ်ကြားသည်။ ဤအရာများအားလုံးက မကောင်းသော နိမိတ်လက္ခဏာများဖြစ်သည်။ ကျွန်ုပ် မည်သည့်အရာကို လုပ်သင့်သနည်း။ အန္တရာယ်တစ်ခုခု ဖြစ်တော့မည်လော” ဟု ပြောဆိုကြသည်။ သင်၌ ပုံမှန်လူ့သဘာဝနှင့် ပုံမှန်လူ့စဉ်းစားဉာဏ် ရှိပါက မည်သို့သော ပတ်ဝန်းကျင် အခြေအနေများသည် အန္တရာယ်ရှိပြီး မည်သို့သော ပတ်ဝန်းကျင် အခြေအနေများသည် အတော်အတန် ဘေးကင်းလုံခြုံသည်ကို သင် ပိုင်းခြားနိုင်သင့်ပြီး လက်တွေ့အခြေအနေအရ ၎င်းတို့ကို မည်သို့ ချဉ်းကပ်ကိုင်တွယ်ရမည်ကို သိသင့်သည်၊ သင်သည် ထိုအခြားအရာများကို ကြည့်ရှုရန် မလိုအပ်ပေ။ နေ့စဉ် သင် လုပ်ဆောင်သင့်သည့်အရာနှင့် မလုပ်ဆောင်သင့်သည့်အရာနှင့်ပတ်သက်၍မူ တစ်ဖက်တွင် သမ္မာတရား စည်းမျဉ်းများအဖြစ် ဆောင်ရွက်သည့် ဘုရားသခင်၏ ရှင်းလင်းသော နှုတ်ကပတ်တော်များ ရှိသည်၊ အခြားတစ်ဖက်တွင်မူ သင်၌ ပုံမှန်လူ့သဘာဝ၊ အသိစိတ်နှင့် ဆင်ခြင်တုံတရား ရှိပြီး သင်သည် လက်တွေ့ ပတ်ဝန်းကျင် အခြေအနေများ၏ စီစဉ်မှုနှင့် ၎င်းတို့ ပေးသည့် လမ်းညွှန်မှုကို အခြေခံ၍ ပုံမှန်လူ့သဘာဝ၏ လက်တွေ့ကျသော လိုအပ်ချက်များနှင့် သင်၏ ကိုယ်ပိုင် တာဝန်ဝတ္တရားများနှင့် တာဝန်များအတိုင်း နေ့စဉ် သင် လုပ်ဆောင်သင့်သည့်အရာကို လုပ်ဆောင်နေသရွေ့ ဆိုလျှင် လုံလောက်ပေသည်။ လူတို့သည် ၎င်းတို့၏ နေ့စဉ်အသက်တာများကို ဤကဲ့သို့ ချဉ်းကပ်ပါက အမှုအရာများသည် ပို၍ ရိုးရှင်းသွားမည် မဟုတ်လော။ (ဟုတ်ပါသည်။)

ခ။ ဘုရားသခင်၏ အမှုတော်တွင် သူ ရရှိရန် ရည်ရွယ်သည့် ရလဒ်များနှင့်ပတ်သက်သည့် လူတို့၏ အယူအဆများနှင့် စိတ်ကူးများ

ဘုရားသခင်၏ အမှုတော်သည် အနန္တတန်ခိုးနှင့် ပြည့်စုံပြီး အံ့ဩဖွယ်ကောင်းသော်လည်း၊ ဘုရားသခင်၏ နှုတ်ကပတ်တော်များသည် သမ္မာတရားနှင့် အသက်ဖြစ်သော်လည်း လူတို့ကို ညတွင်းချင်း စုံလင်စေရန် သို့မဟုတ် ပြောင်းလဲစေရန် မဖြစ်နိုင်ပေ။ အချို့လူတို့သည် မိမိတို့၏ အယူအဆများနှင့် စိတ်ကူးများကို အခြေခံ၍ “ကျွန်ုပ်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်ရာ အဘယ်ကြောင့် ယခုထိ မပြောင်းလဲသေးသနည်း။ အဘယ်ကြောင့် သန့်ရှင်းစင်ကြယ်ခြင်းကို ယခုထိ မရရှိသေးသနည်း။ အဘယ်ကြောင့် ကျွန်ုပ်၏ စိတ်နှလုံးထဲ၌ လောကကို ချစ်နေဆဲဖြစ်သနည်း။ အဘယ်ကြောင့် ဤမျှ အချည်းနှီးသောအရာများကို တပ်မက်နေဆဲဖြစ်သနည်း။ အဘယ်ကြောင့် ကောက်ကျစ်ဆိုးယုတ်သော တပ်မက်စိတ် ရှိနေဆဲဖြစ်သနည်း။ ကျွန်ုပ်သည် ဘာသာတရားမရှိသူများ၏ လောက၏ ဗီဒီယိုအချို့ သို့မဟုတ် ဖျော်ဖြေရေးအစီအစဉ်များကို ကြည့်ရှုခြင်းကို ယခင်က နှစ်သက်ခဲ့သည်။ ကျွန်ုပ်သည် ယခုအချိန်အထိ ဘုရားသခင်ကို ယုံကြည်ခဲ့ပြီး ဘုရားသခင်၏ နှုတ်ကပတ်တော်များကို နှစ်ပေါင်းများစွာ စားသောက်ခဲ့ကာ ကျွန်ုပ်၏ တာဝန်ကို ထမ်းဆောင်ခဲ့ပြီး အမှုအရာများကို စွန့်လွှတ်ခဲ့၍ နှစ်ပေါင်းများစွာ မိမိကိုယ်ကို အသုံးခံခဲ့ပြီးဖြစ်သည့်အပြင် ကျွန်ုပ်၏ စိတ်နှလုံးထဲ၌ ထိုအရာများကို စွန့်လွှတ်ပြီးဖြစ်သည်ဟု ခံစားရသော်ငြားလည်း အဘယ်ကြောင့် အခါအားလျော်စွာ ထိုအရာများကို ကြည့်ရှုချင်နေဆဲဖြစ်သနည်း” ဟု မကြာခဏ ပြောဆိုကြသည်။ ဤသည်တို့မှာ လူတို့၌ရှိသော အယူအဆအချို့ ဖြစ်သည် မဟုတ်လော။ အထူးသဖြင့် အချို့လူတို့သည် ဘုရားသခင်ကို ယုံကြည်ခြင်း၌ ကိုယ်ကိုထိုး၍နှိပ်စက်ခြင်း၊ ဇာတိပကတိ၏ သာယာမှုများကို မတပ်မက်ခြင်း၊ ပို၍ ဆင်းရဲဒုက္ခခံပြီး အားသွန်ခွန်စိုက်လုပ်ခြင်းနှင့် ရုပ်ပိုင်းဆိုင်ရာ ဒုက္ခများစွာကို ကျော်လွှားနိုင်ခြင်းကဲ့သို့သော အမှုအရာများကို အစဉ်လိုက်စားကြသည်။ သို့သော် ၎င်းတို့သည် ဤနည်းလမ်းဖြင့် ဆက်လက် လိုက်စားနေကြသော်လည်း ဇာတိပကတိ၏ လွန်ကျူးသော လိုအင်ဆန္ဒများ၊ သက်သောင့်သက်သာဖြစ်မှုကို တောင့်တခြင်းများနှင့် ပျင်းရိခြင်းတို့၏ ထိန်းချုပ်မှုကို မကြာခဏ ခံနေရဆဲဖြစ်သည်ဟု ၎င်းတို့ ခံစားကြရဆဲဖြစ်ရာ ၎င်းတို့သည် မကြာခဏ အပျက်သဘောဆောင်လာပြီး “ဘုရားသခင်၏ အမှုတော်သည် ဤအဆင့်သို့ ရောက်ရှိနေပြီဖြစ်ရာ အဘယ်ကြောင့် ကျွန်ုပ်သည် ဤမျှ စိတ်ပျက်ဖွယ်ကောင်းပြီး မကြာခဏ အပျက်သဘောဆောင်နေရဆဲ ဖြစ်သနည်း” ဟု တွေးလျက် ဘုရားသခင်အပေါ် ယုံကြည်ခြင်း ပျောက်ဆုံးကြသည်။ တစ်ခါတစ်ရံတွင် ၎င်းတို့သည် တာဝန်တစ်ခု၌ ရလဒ်အနည်းငယ် စွမ်းဆောင်ရရှိပြီး လူတိုင်း၏ အသိအမှတ်ပြုမှုကို ရရှိသည့်အခါ စိတ်သက်သာရာရကာ “ကျွန်ုပ်၌ ကယ်တင်ခြင်းခံရရန် မျှော်လင့်ချက် ရှိနေသေးသည်။ ဘုရားသခင်၏ အမှုတော်နှင့် ကိုယ်တော်၏ နှုတ်ကပတ်တော်များသည် အလွန်ကောင်းမြတ်လှသည်။ ကိုယ်တော်၏ အမှုတော်သည် လူတို့ကို အမှန်တကယ် ပြောင်းလဲစေနိုင်သည်” ဟု တွေးထင်ကြသည်။ သို့သော် ခဏအကြာတွင် ၎င်းတို့သည် မိမိတို့၏ ချစ်ခင်ရသူများကို လွမ်းဆွတ်နေဆဲဖြစ်သည်ဟု ခံစားကြရသည်။ အထူးသဖြင့် ၎င်းတို့သည် တစ်ခါတစ်ရံတွင် မိမိတို့ တစ်ချိန်က မြတ်နိုးခဲ့သောသူများကိုပင် ပြန်လည်အောက်မေ့ကြပြီး ၎င်းတို့ နေထိုင်ခဲ့သော လောကီအသက်တာကို တမ်းတမ်းတတ ပြန်လည်အမှတ်ရကြကာ လောက၌ ရှိစဉ်က ၎င်းတို့၏ ဘုန်းကျက်သရေရှိသော နေ့ရက်များကို အမှန်တကယ် လွမ်းဆွတ်ကြသောကြောင့် “အဘယ်ကြောင့် ကျွန်ုပ်သည် ထိုအရာများကို လွမ်းဆွတ်နေဆဲဖြစ်သနည်း။ အဘယ်ကြောင့် ဇာတိပကတိ၏ သာယာမှုများကို မစွန့်လွှတ်သေးဘဲ လောကနှင့် သန့်ရှင်းစွာ ခွဲခွာနေခြင်း မရှိသေးသနည်း။ အဘယ်ကြောင့် ကျွန်ုပ်သည် ယခုထိ မပြောင်းလဲသေးသနည်း” ဟု ၎င်းတို့ အံ့ဩကြသည်။ ပြီးလျှင် ၎င်းတို့သည် နောက်တစ်ဖန် စိတ်မချမ်းမသာ ဖြစ်ကြပြန်သည်။ ၎င်းတို့သည် ဤအတွေးအခေါ်များနှင့် ရှုထောင့်အမြင်များအလယ်တွင် မကြာခဏ ကျင်လည်နေကြသည်။ ၎င်းတို့၏ အခြေအနေသည် တစ်ခါတစ်ရံ ကောင်းပြီး တစ်ခါတစ်ရံ ဆိုးသည်၊ ၎င်းတို့သည် ခဏတာ အားနည်းပြီးနောက် ခဏတာ အားရှိသည်၊ ၎င်းတို့သည် ခဏတာ အပျက်သဘောဆောင်ပြီးနောက် ခဏတာ အပြုသဘောဆောင်သည်။ ၎င်းတို့သည် နေ့စဉ်အသက်တာရှိ မိမိတို့၏ သရုပ်သကန်များကို အခြေခံ၍ မိမိတို့ကိုယ်ကို မကြာခဏ ဆုံးဖြတ်သတ်မှတ်ကြသည်။ ၎င်းတို့သည် ကောင်းသော အခြေအနေ၌ ရှိနေပါက မိမိတို့သည် ကယ်တင်ခြင်းခံရမည့်သူများဖြစ်သည်ဟု ယူဆကြသည်၊ မကောင်းသော အခြေအနေ၌ ရှိနေပါက မိမိတို့ ကယ်တင်ခြင်းခံရရန် မျှော်လင့်ချက်မရှိတော့ကြောင်းနှင့် ကယ်တင်၍မရနိုင်တော့ကြောင်း ၎င်းတို့ ခံစားကြရသည်။ ၎င်းတို့သည် အစွန်းတစ်ဖက် သို့မဟုတ် အခြားတစ်ဖက်၌ ရှိနေကြသည်။ ၎င်းတို့သည် ကောင်းသော အခြေအနေ၌ ရှိနေသည့်အခါ မိမိတို့သည် သူတော်စင်တစ်ဦးကဲ့သို့ ဖြစ်ပြီး ဘုရားသခင်နှင့် အလွန်နီးစပ်သည်ဟုလည်းကောင်း၊ မိမိတို့နှင့် ဘုရားသခင်အကြားတွင် မည်သည့်အတားအဆီးမျှ မရှိဟုလည်းကောင်း ခံစားကြရပြီး ဘုရားသခင်သည် မိမိတို့၏ ဘေး၌ပင် ရှိနေသည်ဟု ခံစားကြရသည်။ ၎င်းတို့သည် မကောင်းသော အခြေအနေ၌ ရှိနေသည့်အခါ မိမိတို့သည် ငရဲ၏ ၁၈ ထပ်မြောက် အလွှာထဲသို့ ကျရောက်သွားပြီး ဘုရားသခင်ကို မမြင်နိုင်၊ မထိတွေ့နိုင်ဟု ခံစားကြရကာ ဘုရားသခင်သည် မိမိတို့နှင့် အလွန်ကွာဝေးသည်ဟု ခံစားကြရသည်။ ဤသည်မှာ အဘယ်ကြောင့်နည်း။ အဘယ်ကြောင့် ၎င်းတို့၌ ဤအခြေအနေများ ရှိနေသနည်း။ ဤအခြေအနေများသည် ပုံမှန်လော သို့မဟုတ် ပုံမှန်မဟုတ်လော။ (ပုံမှန်မဟုတ်ပါ။) ၎င်းတို့သည် ကောင်းသော အခြေအနေ၌ ရှိနေသည့်အခါ အသင်းတော်က ၎င်းတို့ကို လုပ်ဆောင်ရန် စီစဉ်ပေးသည့် မည်သည့်အရာကိုမဆို လုပ်ဆောင်ကြပြီး မည်သည့်အခက်အခဲကိုမဆို ကျော်လွှားနိုင်ကာ မည်သည့်ဆင်းရဲဒုက္ခကိုမဆို ခံနိုင်ပြီး မည်သည့်အဖိုးအခကိုမဆို ပေးဆပ်နိုင်သည်။ ၎င်းတို့သည် မိမိတို့သည် ဘုရားသခင်ကို အကျိုးနွံနာခံနိုင်ဆုံးသောသူ ဖြစ်သည်ဟုလည်းကောင်း၊ မိမိတို့သည် ဘုရားအိမ်တော်ရှိ သမ္မာတရားကို လိုက်စားသော လူတစ်ဦး ဖြစ်သည်ဟုလည်းကောင်း၊ မည်သည့်အခက်အခဲကမျှ ၎င်းတို့ကို အကျပ်မရိုက်စေနိုင်ဟုလည်းကောင်း ခံစားကြရသည်။ ၎င်းတို့သည် မိမိတို့၏ တာဝန်ကို ထမ်းဆောင်ရန် အလွန်ကြိုးစားလုပ်ဆောင်ကြပြီး ကြိုးစားအားထုတ်လိုစိတ်ရှိကြသည်။ အခြားသူများနှင့် မိတ်သဟာယဖွဲ့သည့်အခါ မည်မျှပင် စကားပြောဆိုပါစေ ပင်ပန်းသည်ဟု ၎င်းတို့ မခံစားရဘဲ အစာတစ်နပ်လွတ်ခြင်း သို့မဟုတ် အိပ်ချိန် နှစ်နာရီ၊ သုံးနာရီ လျော့နည်းခြင်းကို ဂရုမစိုက်ကြပေ။ ၎င်းတို့သည် ဘုရားသခင်အတွက် မိမိတို့ကိုယ်ကို အသုံးခံလိုပြီး မိမိတို့၏ တစ်သက်တာလုံးကို ဘုရားသခင်ထံ ရည်စူးဆက်ကပ်လိုကြသည်။ ထို့ကြောင့် ၎င်းတို့သည် မိမိတို့ ပြောင်းလဲပြီးဖြစ်သည်ဟု ခံစားကြရသည်။ ၎င်းတို့သည် မိမိတို့၏ မိသားစုအကြောင်းကို မစဉ်းစားကြတော့ပေ၊ မိမိတို့ တစ်ချိန်က ချစ်ခဲ့သောသူများကို မလွမ်းဆွတ်ကြတော့ပေ၊ ပြီးလျှင် လောက၌ မိမိတို့ ရရှိခဲ့သော ဘုန်းကျက်သရေနှင့် ဂုဏ်ကို တမ်းတမ်းတတ ပြန်လည်အမှတ်မရကြတော့ပေ။ ၎င်းတို့သည် ထိုအရာအားလုံးကို ကောင်းကင်ဘုံ၏ အပြင်ဘက်သို့ လွှင့်ပစ်လိုက်ပြီး စိတ်နှလုံးအကြွင်းမဲ့ ဘုရားသခင်အတွက် မိမိတို့ကိုယ်ကို အသုံးခံကြကာ စည်းမျဉ်းများကို လိုက်နာစောင့်ထိန်းလျက်၊ အနှောင့်အယှက်ပေးခြင်းများ သို့မဟုတ် အဖျက်အမှောင့်လုပ်ခြင်းများကို ဖြစ်စေသူတိုင်းကို ပြုပြင်လျက်၊ ဘုရားအိမ်တော်အတွက် တရားမျှတမှုကို ထိန်းသိမ်းလျက်၊ တရားမျှတမှုဘက်၌ ခိုင်မာစွာ ရပ်တည်လျက်၊ ဘုရားအိမ်တော်၏ အကျိုးစီးပွားများကို ကာကွယ်လျက်၊ တင်းကျပ်ပြီး မျှတသော “တရားသူကြီး” တစ်ဦးအဖြစ် မိမိတို့၏ ပုံရိပ်ကို တည်ဆောက်ကြသည်။ ၎င်းတို့သည် ခဏတာအတွက် အတော်ပင် ကောင်းစွာ လုပ်ဆောင်ကြသည်။ သို့သော် ၎င်းတို့၏ ဖောက်ပြန်ပျက်စီးသော စိတ်သဘောထားများကို ထုတ်ဖော်သည့် သို့မဟုတ် မှားယွင်းသောအရာတစ်ခုကို လုပ်ဆောင်သည့် အချိန်တစ်ခု ရောက်လာနိုင်ပြီး ထိုအခါတွင် ၎င်းတို့သည် “ဘုရားသခင်က ကျွန်ုပ်ကို ထုတ်ဖေပြီ၊ ကိုယ်တော်သည် ကျွန်ုပ်ကို မချစ်တော့ပါ” ဟု တွေးလျက် အပျက်သဘောဆောင်ပြီး အားနည်းလာကြလိမ့်မည်။ ထိုအချိန်မှစ၍ ၎င်းတို့သည် ပြန်လည်နလန်ထူနိုင်တော့မည် မဟုတ်ပေ။ ၎င်းတို့သည် မိမိတို့သည် ဘာမျှမဟုတ်ကြောင်းနှင့် မည်သည့်အရာကိုမျှ မလုပ်ဆောင်နိုင်ကြောင်း၊ မိမိတို့၌ တစ်ကိုယ်ကောင်းဆန်သော အတွေးအခေါ်များနှင့် ကောက်ကျစ်ဆိုးယုတ်သော တပ်မက်စိတ်များ ရှိနေဆဲဖြစ်ကြောင်း၊ မိမိတို့ တစ်ချိန်က ချစ်ခဲ့ပြီး နှစ်သက်ခဲ့သောသူများကို မကြာခဏ လွမ်းဆွတ်ကြောင်း၊ မိမိတို့သည် မကြာခဏ အပျက်သဘောဆောင်ပြီး အားနည်းကြောင်း၊ မိမိတို့သည် ဘုရားသခင်ကို အတိုက်အခံလုပ်နေဆဲဖြစ်ကြောင်း၊ မိမိတို့သည် သမ္မာတရားကို လက်တွေ့မလုပ်ဆောင်နိုင်ကြောင်း၊ နှစ်ပေါင်းများစွာ ဘုရားသခင်ကို ယုံကြည်ခဲ့သော်လည်း မပြောင်းလဲသေးကြောင်း ခံစားကြရပြီး “ဤသည်မှာ ကျွန်ုပ်အတွက် အဆုံးသတ်ပြီဟု မဆိုလိုပေလော” ဟု တွေးထင်ကြလိမ့်မည်။ ၎င်းတို့သည် မိမိတို့၌ ကယ်တင်ခြင်းခံရရန် အခွင့်အရေးမရှိတော့ကြောင်းနှင့် မိမိတို့အတွက် လုံးဝ မျှော်လင့်ချက်မရှိတော့ကြောင်း တွေးထင်ကြလိမ့်မည်။ ၎င်းတို့သည် ပျော်ရွှင်သည့်အခါ အတိုင်းမသိ ဝမ်းမြောက်ကြပြီး နာကျင်သည့်အခါ မယုံနိုင်လောက်အောင်ပင် ဆင်းရဲဒုက္ခရောက်ကြသည်။ ၎င်းတို့သည် အစွန်းတစ်ဖက်မှ အခြားတစ်ဖက်သို့ ကူးပြောင်းလျက် ဤအစွန်းနှစ်ဖက်သို့ အစဉ် သွားလာနေကြသည်။ ဤသည်မှာ အဘယ်ကြောင့်နည်း။ ဤအခြေအနေများနှင့် သရုပ်သကန်များသည် အပြုသဘောဆောင်သည်ဖြစ်စေ၊ စိတ်မချမ်းမသာဖြစ်ခြင်းဖြစ်စေ အချုပ်အားဖြင့် ဤသည်မှာ ပြဿနာအမျိုးအစားတစ်ခုတည်းပင် ဖြစ်သည်၊ ဆိုလိုသည်မှာ ဘုရားသခင်၏ အမှုတော်နှင့်ပတ်သက်၍ အယူအဆများနှင့် စိတ်ကူးများဖြင့် ပြည့်နှက်နေခြင်း၊ မိမိတို့၏ စိတ်ခံစားချက်များကို အခြေခံ၍လည်းကောင်း၊ ကာလတစ်ခုအတွင်း မိမိတို့၏ ထုတ်ဖော်မှုများနှင့် သရုပ်သကန်များကို အခြေခံ၍လည်းကောင်း မိမိတို့ကိုယ်ကို အစဉ်သဖြင့် ဆုံးဖြတ်သတ်မှတ်ခြင်းနှင့် စရိုက်လက္ခဏာ သရုပ်ဖော်ခြင်းတို့ဖြစ်ပြီး တစ်ချိန်တည်းမှာပင် ဘုရားသခင်၏ အမှုတော်ကိုလည်းကောင်း၊ လူတို့အပေါ် ကိုယ်တော်၏ အမှုတော်မှ ရရှိသော ရလဒ်များကိုလည်းကောင်း၊ လူတို့အပေါ် ကိုယ်တော်၏ အမှုတော်က ရရှိစေသည့် ရည်ရွယ်ချက်နှင့် ပန်းတိုင်ကိုလည်းကောင်း ဆုံးဖြတ်သတ်မှတ်ခြင်း ဖြစ်သည်။ ဤသည်မှာ ပြဿနာ၏ အရင်းအမြစ် မဟုတ်လော။ (ဟုတ်ပါသည်။) လူတို့သည် အပြုသဘောဆောင်သည့်အခါ ဘုရားသခင် ရှေ့မှောက်၌ ဆုတောင်းကြပြီး မည်သည့်အရာကိုမျှ မတောင်းဆိုဘဲ မိမိတို့၏ တစ်သက်တာလုံးကို ဘုရားသခင်ထံ ရည်စူးဆက်ကပ်ရန် လိုလားလျက်၊ ဘုရားသခင်နောက်လိုက်ပြီး ကိုယ်တော့်အတွက် မိမိတို့ကိုယ်ကို အသုံးခံရန် လိုလားလျက် ပြင်းထန်စွာ ငိုကြွေးရင်း မိမိတို့၏ သန္နိဋ္ဌာန်ကို ဖော်ပြကြသည်။ ၎င်းတို့သည် ဤကဲ့သို့ ဆုတောင်းပြီး သန္နိဋ္ဌာန်များ ချမှတ်သည့်အခါ အခက်အခဲအားလုံးသည် အခက်အခဲများ မဟုတ်တော့ဟု ခံစားကြရသည်။ ၎င်းတို့သည် မျက်ရည်ကျသည်အထိ တို့ထိခံစားရပြီး ယင်းမှာ မိမိတို့ကို တို့ထိသော သန့်ရှင်းသောဝိညာဉ်တော်ပင် ဖြစ်သည်ဟု ယုံကြည်ကြသည်။ ၎င်းတို့က “သန့်ရှင်းသောဝိညာဉ်တော်က ကျွန်ုပ်ကို တို့ထိလေပြီ။ ဘုရားသခင်သည် ကျွန်ုပ်ကို အလွန်ပင် ချစ်လိုက်လေခြင်း။ ဘုရားသခင်သည် ကျွန်ုပ်ကို မစွန့်ပစ်ခဲ့ပါတကား” ဟု တွေးထင်ကြသည်။ ၎င်းတို့သည် မျက်ရည်များဖြင့် ဆုတောင်းပြီး သန့်ရှင်းသောဝိညာဉ်တော်၏ တို့ထိခြင်းကို ခံခဲ့ရသည်ဟု ပြောဆိုကြသည်၊ ဤသည်မှာ အထင်မှားခြင်းတစ်ခု မဟုတ်လော။ (ဟုတ်ပါသည်။) စင်စစ်အားဖြင့် သင်သည် သန့်ရှင်းသောဝိညာဉ်တော်ကြောင့် မဟုတ်ဘဲ သင်၏ ကိုယ်ပိုင် သန္နိဋ္ဌာန်၊ ရည်မှန်းချက်များ၊ ဆန္ဒများနှင့် သင်၏ ကိုယ်ပိုင် လုပ်ဆောင်ချက်များကြောင့် တို့ထိခံစားခဲ့ရခြင်း ဖြစ်သည်၊ သင်သည် သင်၏ ကိုယ်တိုင်အပေါ် ကောင်းသော ခံစားချက်ကြောင့် တို့ထိခံစားရခြင်း ဖြစ်သည်။ အဘယ်ကြောင့် သင်သည် သင်၏ ကိုယ်တိုင်ကြောင့် တို့ထိခံစားခဲ့သည်ဟု ငါပြောရသနည်း။ သင်သည် ဘုရားသခင်၏ အမှုတော်နှင့်ပတ်သက်၍ အလွန်များပြားသော အယူအဆများနှင့် စိတ်ကူးများ ရှိနေပြီး ယင်းတို့သည် အလွန်လွဲချော်နေသည်၊ ဘုရားသခင်က သင့်ကို တို့ထိမည်ဟု သင်ထင်သလော။ သင်သည် ဤအစွန်းရောက်သော အခြေအနေ၌ ရှိနေလျက် ဘုရားသခင်က သင့်ကို ပို၍ပင် အစွန်းရောက်စေရန် တို့ထိမည်လော။ ဘုရားသခင်က သင့်ကို တို့ထိပါက ယင်းသည် သင့်ကို ပို၍ပင် အစွန်းရောက်စေပြီး သင့်ကိုယ်သင် ပို၍ အထင်ကြီးကာ သင့်ကိုယ်သင်ကြောင့် ပို၍ တို့ထိခံစားရုံသာ ဖြစ်မည်ဖြစ်ပြီး “ကျွန်ုပ်သည် အိပ်ချိန်လျှော့ပြီး ပို၍ ဆင်းရဲဒုက္ခခံမည်၊ အစားအစာ ကောင်းသည်ဖြစ်စေ၊ ဆိုးသည်ဖြစ်စေ ကျွန်ုပ် စားမည်၊ မည်သည့်အရာကိုမဆို စားရသည်ကို အဆင်ပြေမည်ဖြစ်ပြီး ယင်းက ကျွန်ုပ်၏ ခန္ဓာကိုယ်အတွက် ကောင်းကျိုးပြုသည်ဖြစ်စေ၊ မပြုသည်ဖြစ်စေ ဂရုမစိုက်ပေ။ ကျွန်ုပ်သည် ကျွန်ုပ်၏ ဇာတိပကတိဟောင်း၏ နှစ်သက်မှုများကို ကျော်လွှားရမည်၊ ကျွန်ုပ်၏ ဇာတိပကတိဟောင်း၏ ချို့ယွင်းချက်များကို အတိအကျ ကုစားရမည်၊ ပြီးလျှင် ကျွန်ုပ်၏ ဇာတိပကတိကို ပို၍ ဆင်းရဲဒုက္ခခံစေပြီး သက်သောင့်သက်သာ မဖြစ်စေရ။ ယင်းက သက်သောင့်သက်သာ ခံစားရပါက ကျွန်ုပ်သည် ဘုရားသခင်ကို ချစ်မည်မဟုတ်ပေ၊ ယင်းက သက်သောင့်သက်သာ ခံစားရပါက ကျွန်ုပ်သည် ဇာတိပကတိ၏ သက်သောင့်သက်သာဖြစ်မှုများ၌ စိတ်အလိုလိုက်ပြီး ကျွန်ုပ်၏ တာဝန်ကို ထမ်းဆောင်ရန် ကြိုးစားလုပ်ဆောင်တော့မည် မဟုတ်ပေ” ဟူသော ဤသန္နိဋ္ဌာန်ကို ချမှတ်ရန် သင့်ကို ပို၍ပင် အလိုရှိစေမည်ဖြစ်သည်။ ဤသည်မှာ သင့်ကို တို့ထိသော သန့်ရှင်းသောဝိညာဉ်တော်ဖြစ်ပါက သင်သည် ဤအစွန်းရောက်မှုကို ဆက်လက် ထိန်းသိမ်းထားမည်သာဖြစ်ပြီး သင်သည် ဇာတိပကတိကို အောင်မြင်ပြီး စာတန်ကို အနိုင်ယူပြီးဖြစ်ကြောင်းနှင့် သင်သည် ကယ်တင်ခြင်းခံရပြီးဖြစ်ကြောင်းကို ပို၍ပင် မှားယွင်းစွာ ယုံကြည်ပေလိမ့်မည်။ ထို့ကြောင့် သင်သည် သန့်ရှင်းသောဝိညာဉ်တော်ကြောင့် တို့ထိခံစားရခြင်း မဟုတ်ဘဲ သင့်ကိုယ်သင်ကြောင့် တို့ထိခံစားခဲ့ရခြင်း ဖြစ်သည်ဟု ငါပြောခြင်းဖြစ်သည်။ သင်တို့သည် သင်တို့ကိုယ်တိုင်ကြောင့် မကြာခဏ တို့ထိခံစားခဲ့ကြရသလော။ (ဟုတ်ပါသည်။) သင်တို့သည် ဘုရားသခင်အတွက် မိမိတို့ကိုယ်ကို အသုံးခံရန်နှင့် ဆင်းရဲဒုက္ခခံရန် မိမိတို့၏ ကိုယ်ပိုင် သန္နိဋ္ဌာန်ကြောင့် တို့ထိခံစားကြပြီး သင်တို့၏ စိတ်နှလုံးထဲ၌ ဘုရားသခင်အတွက် ဆင်းရဲဒုက္ခခံရန်၊ မည်သည့် ဆင်းရဲဒုက္ခကိုမဆို ခံရန် သို့မဟုတ် သေဆုံးရန်ပင် အလွန်လိုလားကြရာ ထို့နောက်တွင် သင်တို့၏ မျက်နှာပေါ်၌ မျက်ရည်များ စီးကျလာသည်။ စင်စစ်အားဖြင့် သင် တို့ထိခံစားရခြင်းကြောင့် ဘုရားသခင်သည် တို့ထိခံစားရခြင်း မဟုတ်ဘဲ သင်၏ သန္နိဋ္ဌာန်ကြောင့်လည်း ကိုယ်တော်သည် တို့ထိခံစားရခြင်း မဟုတ်ပေ။ သင်၏ ဤစိတ်ခံစားမှု ပြင်းထန်စွာ ပေါ်ထွက်လာခြင်းသည် ယာယီ စိတ်လိုက်မာန်ပါမှုတစ်ခု၊ ခဏတာ ပြင်းပြသော စိတ်အားထက်သန်မှုတစ်ခုသာ ဖြစ်သည်။ ဤအခြေအနေတွင် သင်သည် ကိုယ်တော်ထံသို့ “ဘုရားသခင်၊ အကျွန်ုပ်သည် ကိုယ်တော့်အတွက် သေဆုံးရန် လိုလားပါ၏။ ဘုရားသခင်၊ အကျွန်ုပ်သည် ယနေ့ ကျွန်ုပ်၏ တာဝန်ကို ထမ်းဆောင်ရာ၌ အလွန်အလုပ်များခဲ့သဖြင့် အစာတစ်နပ် လွတ်ခဲ့ပါသည်။ အစာ ၁၀ နပ် လွတ်ရမည်ဆိုလျှင်ပင် အကျွန်ုပ် လိုလားမည် ဖြစ်ပါသည်။ လူတို့သည် မုန့်အားဖြင့်သာ အသက်ရှင်ရသည်မဟုတ်၊ ဘုရားသခင်၏ နှုတ်တော်ထွက် စကားအားဖြင့် အသက်ရှင်ရပါသည်။ ဘုရားသခင်၊ အကျွန်ုပ်သည် ကိုယ်တော့်ကို ကျွန်ုပ်၏ တစ်သက်တာလုံး၊ ထာဝစဉ် ချစ်ရန် လိုလားပါ၏၊ ကိုယ်တော့်အပေါ် ကျွန်ုပ်၏ အချစ်သည် မည်သည့်အခါမျှ ပြောင်းလဲမည်မဟုတ်ပါ” ဟု ဆုတောင်း၍ပင် ပြောဆိုပေမည်။ သင်၏ ဤကြီးကျယ်ခမ်းနားသော စကားများသည် သင့်ကို ပြင်းထန်စွာ ငိုကြွေးသည်အထိ တို့ထိခံစားစေသော်လည်း သင့်အပေါ် ဘုရားသခင်၏ သဘောထားသည် ပြောင်းလဲခြင်းမရှိပေ။ အဘယ်ကြောင့်နည်း။ အကြောင်းမှာ သင်သည် ယာယီ စိတ်လိုက်မာန်ပါမှုတစ်ခုကြောင့် တို့ထိခံစားရခြင်းဖြစ်ပြီး သင်၏ မျက်ရည်များသည် နောင်တ၏ မျက်ရည်များ၊ အကြွေးတင်ခြင်း၏ မျက်ရည်များ မဟုတ်သကဲ့သို့၊ သင်ကိုယ်တိုင်ကို အမှန်တကယ် သိလာခြင်းမှ ကျသော မျက်ရည်များလည်း မဟုတ်ပေ၊ သမ္မာတရားကို လက်တွေ့လုပ်ဆောင်ရန်နှင့် သမ္မာတရား စည်းမျဉ်းများကို စောင့်ထိန်းရန် သင်၏ မစွမ်းဆောင်နိုင်မှုအတွက် ဝမ်းနည်းသည့် မျက်ရည်များလည်း လုံးဝမဟုတ်ပေ။ ထို့ကြောင့် သင်၏ ဤစိတ်ခံစားမှုသည် သင်ကိုယ်တိုင်ကိုသာ တို့ထိခံစားစေနိုင်ပြီး အခြားသူများ သို့မဟုတ် သင်၏ ပတ်ဝန်းကျင်ရှိသူများကိုလည်း တို့ထိခံစားစေနိုင်သော်လည်း ဘုရားသခင်သည် ယင်းကြောင့် တို့ထိခံစားရခြင်း မရှိချေ။ ထို့ကြောင့် သင့်ကို တို့ထိခံစားစေသည်မှာ သန့်ရှင်းသောဝိညာဉ်တော် မဟုတ်ဘဲ သင်ကိုယ်တိုင်က သင့်ကိုယ်သင် တို့ထိခံစားစေခြင်းသာ ဖြစ်သည်။ သင်၏ မျက်ရည်များသည် သင်ကိုယ်တိုင် တို့ထိခံစားစေသောကြောင့် စီးကျလာခြင်း ဖြစ်သည်။ သင်၏ မျက်ရည်များ၊ သင်၏ စိတ်လှုပ်ရှားစွာ ပြောသောစကားများနှင့် သင်၏ ပြင်းပြသော စိတ်အားထက်သန်မှုတို့သည် အပေါ်ယံ ဖြစ်စဉ်တစ်ခုသာ ဖြစ်သည်၊ ယင်းတို့သည် အပြုအမူတစ်မျိုးသာ ဖြစ်သည်။ ယင်းတို့သည် သင်၏ အနှစ်သာရနှင့် အသက်တာအတွက် ပြောင်းလဲခြင်းတစ်ခုမဟုတ်သကဲ့သို့ သမ္မာတရားသည် သင်၏ အသက်ဖြစ်ခြင်း၏ ထုတ်ဖော်ပြသမှုတစ်ခုလည်း မဟုတ်ပေ။ သင်သည် ဘုရားသခင်အတွက် မိမိကိုယ်ကို အသုံးခံရန်နှင့် ဆင်းရဲဒုက္ခခံရန် စိတ်အားထက်သန်မှုနှင့် စိတ်လိုက်မာန်ပါမှု ရှိပြီး အထူးတက်ကြွနေသည့်အခါ ယင်းမှာ သင့်ကို တို့ထိခံစားစေသော သန့်ရှင်းသောဝိညာဉ်တော် ဖြစ်သည်ဟုလည်းကောင်း၊ သင်ပြောင်းလဲခဲ့ပြီးဖြစ်သည်ဟုလည်းကောင်း၊ သင်သည် ကယ်တင်ခြင်းခံရမည့်သူတစ်ဦးဖြစ်သည်ဟုလည်းကောင်း သင်ခံစားရသည်၊ ဤသည်မှာ ဘုရားသခင်၏ အမှုတော်နှင့်ပတ်သက်၍ သင်၌ရှိသော အယူအဆနှင့် စိတ်ကူးတစ်မျိုး ဖြစ်သည်။ သင်သည် ယာယီ ကျရှုံးခြင်းနှင့် လဲကျခြင်းကြောင့်ဖြစ်စေ၊ သင်၏ ဖောက်ပြန်ပျက်စီးခြင်းနှင့် ချို့တဲ့မှုများ ထုတ်ဖော်ခံရသောကြောင့်ဖြစ်စေ၊ သို့မဟုတ် သင်သည် ပြုပြင်ခြင်းနှင့် ထုတ်ဖော်ခြင်းခံရသောကြောင့်ဖြစ်စေ အပျက်သဘောဆောင်လာသည့်အခါ သင်သည် ဝမ်းနည်းပြီး နာကျင်သည်ဟု ခံစားရကာ သင်မပြောင်းလဲသေးကြောင်းနှင့် ကယ်တင်ခြင်းခံရရန် မျှော်လင့်ချက်မရှိတော့ကြောင်း တွေးထင်သည်၊ ဤသည်မှာ ဘုရားသခင်၏ အမှုတော်နှင့်ပတ်သက်၍ သင်၌ရှိသော အခြားအယူအဆနှင့် စိတ်ကူးတစ်မျိုး ဖြစ်သည်။ အမှန်မှာ ဘုရားသခင် မြင်တွေ့သည့်အရာ မည်သို့ပင်ဖြစ်စေ၊ သင်သည် အပျက်သဘောဆောင်သော သို့မဟုတ် အပြုသဘောဆောင်သော အခြေအနေ၌ ရှိသည်ဖြစ်စေ၊ သို့မဟုတ် သင်၏ အခြေအနေသည် မည်သည့်အတိုင်းအတာအထိ ဆိုးရွားပြီး ကျဆင်းသွားသည်ဖြစ်စေ ဘုရားသခင်သည် သင့်ကို အစဉ်တစ်လျှောက် မည်သို့ ရှုမြင်တော်မူသနည်း။ သင်၏ ဝိညာဉ်ရင့်ကျက်မှုသည် ရှိရင်းစွဲအတိုင်းပင် ဖြစ်သည်။ ဘုရားသခင်သည် သင်မည်မျှ ပြောင်းလဲခဲ့သည်ကိုလည်းကောင်း၊ သင်သည် သမ္မာတရား လက်တွေ့ကျမှုမည်မျှ ဝင်ရောက်ခဲ့သည်ကိုလည်းကောင်း သင်၏ အမှန်တကယ်ရှိသော အခြေအနေ၊ သင်၏ အမှန်တကယ်ရှိသော သရုပ်သကန်များနှင့် သင်၏ အမှန်တကယ်ရှိသော ဝိညာဉ်ရင့်ကျက်မှုကို အခြေခံ၍ ဆုံးဖြတ်တော်မူလိမ့်မည်။ သင်၏ လက်ရှိ ပြန်လည် နလန်မထူနိုင်ခြင်းနှင့် သင်၏ လက်ရှိ လုံးဝ စိတ်မချမ်းမသာဖြစ်ခြင်းထဲသို့ ကျရောက်ခြင်းတို့သည် ဘုရားသခင်က သင့်ကို ရှုမြင်သည့် သို့မဟုတ် သင်၏ အမှန်တကယ်ရှိသော ဝိညာဉ်ရင့်ကျက်မှုကို ဆုံးဖြတ်သည့် စံနှုန်းမဟုတ်ပေ။ သို့ဖြစ်၍ သင်သည် အပြုသဘောဆောင်သော အခြေအနေ၌ ရှိသည်ဖြစ်စေ၊ အပျက်သဘောဆောင်သော အခြေအနေ၌ ရှိသည်ဖြစ်စေ၊ သင်သည် ပြင်းပြသော စိတ်အားထက်သန်မှုဖြင့် ပြည့်နေသည်ဖြစ်စေ၊ စိတ်မချမ်းမသာဖြစ်နေသည်ဟု ခံစားရသည်ဖြစ်စေ ယင်းသည် သင်၏အပေါ် ဘုရားသခင်၏ အကဲဖြတ်ခြင်းနှင့် သတ်မှတ်ခြင်းကို သက်ရောက်မှုရှိမည်မဟုတ်ပေ။ သင်သည် ဘုရားသခင်၏ အမှုတော်နှင့်ပတ်သက်၍ များစွာသော အယူအဆများနှင့် စိတ်ကူးများ ရှိသောကြောင့် သင်၏ ယာယီ ထုတ်ဖော်မှုများနှင့် သရုပ်သကန်များကို အခြေခံ၍ မိမိကိုယ်ကို မှားယွင်းစွာ သတ်မှတ်သည့် တစ်ဦးတည်းသောသူ ဖြစ်သည်၊ ပေတရုကဲ့သို့ ဖြစ်နေပြီဖြစ်သောသူတစ်ဦးအဖြစ်ဖြစ်စေ၊ ကယ်တင်၍မရနိုင်တော့သောသူတစ်ဦးအဖြစ်ဖြစ်စေ သတ်မှတ်ခြင်း ဖြစ်သည်။ သို့သော် သင်သည် မည်သို့ပင် အဆုံးအဖြတ်ပေးပါစေ၊ သင်သည် မည်သို့သော ကောင်းသော သို့မဟုတ် မကောင်းသော ခံစားချက်များကို တွေ့ကြုံရပါစေ ယင်းတို့အားလုံးသည် ဘုရားသခင်၏ အမှုတော်နှင့်ပတ်သက်၍ သင်၌ ဖြစ်ပေါ်လာသော အယူအဆများနှင့် စိတ်ကူးများကြောင့် ဖြစ်ရခြင်းဖြစ်ပြီး ဤအယူအဆများနှင့် စိတ်ကူးများသည် လူတစ်ဦးအပေါ် ဘုရားသခင်၏ တိကျပြီး လက်တွေ့ကျသော အဓိပ္ပာယ်ဖွင့်ဆိုချက်နှင့် ကိုယ်တော်ချမှတ်သော တိကျပြီး လက်တွေ့ကျသော အဆုံးအဖြတ်တို့နှင့် မကိုက်ညီပေ။ ဤသည်မှာ ထိုသို့မဟုတ်ပေလော။ (ဟုတ်ပါသည်။) ထို့ကြောင့် ၎င်းတို့၏ ကိုယ်ပိုင် သရုပ်သကန်များဖြစ်စေ၊ ၎င်းတို့၏ ကိုယ်ပိုင် အနှစ်သာရဖြစ်စေ၊ မိမိတို့ကိုယ်ကို နောက်ဆုံး သတ်မှတ်ခြင်းဖြစ်စေ လူတို့သည် ဤအရာများကို မိမိတို့၏ ကိုယ်ပိုင် အယူအဆများနှင့် စိတ်ကူးများကို အခြေခံ၍ အဆုံးအဖြတ် မပေးနိုင်ပေ။ ထိုအစား ၎င်းတို့သည် ဤအရာများကို ဘုရားသခင်၏ အမှုတော်၏ ပုံမှန် နိယာမများနှင့် ဘုရားသခင်က မိမိ၏ အမှုတော်၌ ရရှိလိုသော အမှန်တကယ်ရှိသော ရလဒ်များကို အခြေခံ၍ဖြစ်စေ၊ သို့မဟုတ် ဘုရားသခင် အမှုပြုသည့် နည်းလမ်းများနှင့် လူတို့အပေါ် ကိုယ်တော်၏ တိကျသော အဓိပ္ပာယ်ဖွင့်ဆိုချက်များကို အခြေခံ၍ဖြစ်စေ တိုင်းတာသင့်သည်။ ဤနေရာတွင် ဘုရားသခင်၏ အမှုတော်နှင့်ပတ်သက်၍ လူတို့၏ အဓိက အယူအဆများနှင့် စိတ်ကူးများမှာ အဘယ်နည်း။ လူတို့သည် မိမိတို့၏ အမှန်တကယ်ရှိသော ဝိညာဉ်ရင့်ကျက်မှုသည် မိမိတို့၏ ယာယီ သရုပ်သကန်များ သို့မဟုတ် ကာလတစ်ခုအတွင်း မိမိတို့၏ သရုပ်သကန်များကို အခြေခံ၍ ဆုံးဖြတ်သည်ဟု ယုံကြည်ကြသည်။ ၎င်းတို့သည် ဤကာလအတွင်း ကောင်းသော အခြေအနေ၌ ရှိနေပါက သန့်ရှင်းသောဝိညာဉ်တော်သည် ၎င်းတို့အပေါ် အမှုပြုမည်ဖြစ်ပြီး ၎င်းတို့သည် ပြောင်းလဲမည်ဖြစ်ကာ အသက်ကို ပိုင်ဆိုင်ပြီး ဝိညာဉ်ရင့်ကျက်မှု ကြီးထွားလာကာ ကယ်တင်ခြင်းကို ရရှိနိုင်မည်ဖြစ်သည်။ ၎င်းတို့သည် ဤကာလအတွင်း မကောင်းသော အခြေအနေ၌ ရှိနေပြီး ဘုရားသခင်အပေါ် စစ်မှန်သော ယုံကြည်ခြင်း တစ်စုံတစ်ရာ မရှိပါက ဤသည်မှာ ၎င်းတို့၌ မည်သည့် ဝိညာဉ်ရင့်ကျက်မှုမျှ မရှိဟု ဆိုလိုသည်။ ဤသည်တို့မှာ လူတို့၏ အယူအဆများနှင့် စိတ်ကူးများ မဟုတ်လော။ (ဟုတ်ပါသည်။) ဘုရားသခင်၏ အမှုတော်နှင့်ပတ်သက်၍ လူတို့၌ရှိသော အယူအဆနှင့် စိတ်ကူးတစ်ခုမှာ ကိုယ်တော်၏ အမှုတော်သည် လူတို့အပေါ် ရေရှည်နှင့် စဉ်ဆက်မပြတ်သော နည်းလမ်းဖြင့် ဆောင်ရွက်ခြင်းမဟုတ်ဘဲ၊ ခွန်အားတစ်ဟုန်ထိုး ထွက်ပေါ်လာခြင်းနှင့် ယာယီ စိတ်လိုက်မာန်ပါမှုတစ်ခုကို ၎င်းတို့အား ထင်ရှားပြစေလျက် ဉာဏ်အလင်းအနည်းငယ်ကို ခဏတာမျှ ပေးခြင်းသာဖြစ်သည်ဟူ၍ ဖြစ်သည်။ အခြားတစ်မျိုးမှာ လူတို့သည် ဘုရားသခင်၏ အမှုတော်သည် သဘာဝလွန်ဖြစ်သည်ဟု ယုံကြည်ကြသည်၊ ကိုယ်တော်သည် လူတို့ကို အပြုသဘောဆောင်သော သဘောထားရှိစေရန်နှင့် ဆင်းရဲဒုက္ခခံရန်နှင့် ကိုယ်တော့်အတွက် မိမိတို့ကိုယ်ကို အသုံးခံရန် အလိုရှိစေရန် တို့ထိခံစားစေပြီး ထို့နောက်တွင် ၎င်းတို့သည် ဝိညာဉ်ရင့်ကျက်မှု ရရှိကာ ဘုရားသခင်၏ သမ္မာတရားကို မိမိတို့၏ အသက်အဖြစ် ရှိသောသူများ ဖြစ်လာကြသည်ဟု ယုံကြည်ကြသည်။ ၎င်းတို့သည် ပြဿနာတစ်ခုကြောင့် အားနည်းလာပါက ၎င်းတို့ ကျရှုံကာ ထုတ်ဖော်ခံရပြီဖြစ်ကြောင်း ဘုရားသခင်က ဆုံးဖြတ်မည်ဖြစ်ပြီး ထို့နောက်တွင် ၎င်းတို့သည် ဘုရားသခင်၏ ပြစ်တင်ရှုတ်ချခြင်းကို ခံရကာ ကိုယ်တော်၏ ဖယ်ရှားရှင်းလင်းခြင်းနှင့် စွန့်ပစ်ခြင်းတို့ကို ခံရမည်ဟု ၎င်းတို့ ယုံကြည်ကြသည်။ ဤသည်တို့မှာ လူတို့၏ အယူအဆများနှင့် စိတ်ကူးများ မဟုတ်လော။ (ဟုတ်ပါသည်။)

ငါတို့ခုလေးတင်မိတ်သဟာယဖွဲ့ခဲ့သော လူတို့၏ အယူအဆများနှင့် စိတ်ကူးများမှာ အဘယ်အရာများ ဖြစ်သနည်း။ (လူတို့သည် ဘုရားသခင်၏ အမှုတော်နှင့်ပတ်သက်၍ အယူအဆများနှင့် စိတ်ကူးများ အမျိုးမျိုးရှိကြသည်။ ၎င်းတို့က လူတစ်ဦး၏ အမှန်တကယ်ရှိသော ဝိညာဉ်ရင့်ကျက်မှုကို အချိန်ကာလတစ်ခုအတွင်း ၎င်းတို့၏ သရုပ်သကန်များဖြင့်ဖြစ်စေ၊ ၎င်းတို့၏ ယာယီသရုပ်သကန်များဖြင့်ဖြစ်စေ ဆုံးဖြတ်သည်ဟု ယုံကြည်ကြပြီး လူတို့အပေါ် ဘုရားသခင်၏ အမှုတော်သည် ရေရှည်နှင့် အဆက်မပြတ်ဖြစ်မည့်အစား ခဏအတွင်း၌သာ ဖြစ်ပျက်သည်ဟု ထင်မှတ်ကြသည်။ ဘုရားသခင်၏ အမှုတော်သည် အလွန် သဘာဝလွန်ပြီး ဘုရားသခင်က လူတို့ကို မကြာခဏ တို့ထိသည်ဟုလည်း လူတို့က ယုံကြည်ကြသည်။ လူတို့သည် သန့်ရှင်းသောဝိညာဉ်တော်၏ ခဏတာ တို့ထိခြင်းကို ခံရသည့်အခါ ၎င်းတို့သည် စုံလင်အောင် ပြုခြင်းခံရတော့မည်ဟုဖြစ်စေ၊ ပေတရု၏ စံနှုန်းကို ရရှိရန် ပို၍နီးစပ်နေပြီဟုဖြစ်စေ ခံစားကြရပြီး လူတို့ ကျရှုံး၍ အားနည်းလာသည့်အခါတွင်မူ ၎င်းတို့သည် ဖယ်ရှားရှင်းလင်းခြင်းခံရပြီဖြစ်ကြောင်း ဆုံးဖြတ်ကြသည်။) ဤကိစ္စနှင့်ပတ်သက်၍ ဘုရားသခင်၏ အမှုတော်အပေါ် လူတို့၏ အယူအဆများနှင့် စိတ်ကူးများမှာ အဘယ်အရာများ ဖြစ်သနည်း။ လူတို့သည် ၎င်းတို့၏ ယာယီသရုပ်သကန်များက ၎င်းတို့၏ အမှန်တကယ်ရှိသော ဝိညာဉ်ရင့်ကျက်မှုကို ကိုယ်စားပြုသည်ဟုလည်းကောင်း၊ ဘုရားသခင်သည် လူတို့ကို ၎င်းတို့၏ ယာယီသရုပ်သကန်များကို အခြေခံ၍ ဆုံးဖြတ်သတ်မှတ်သည်ဟုလည်းကောင်း ယုံကြည်ကြသည်။ လူတို့သည် ဘုရားသခင်က လူတို့ ဆင်းရဲဒုက္ခခံပြီး အဖိုးအခပေးသည်ကို မြင်လိုသည်ဟုလည်းကောင်း၊ လူတို့ မကြာခဏ ဆုတောင်းပြီး သန္နိဋ္ဌာန်များချကာ မျက်ရည်လည်ရွှဲဖြင့် ငိုကြွေးသည်အထိ တို့ထိခံစားကြသည်ကို မြင်လိုသည်ဟုလည်းကောင်း၊ လူတို့သည် အမှုအရာများကို စွန့်လွှတ်နိုင်ပြီး မိမိတို့ကိုယ်ကို အသုံးခံကာ လုံ့လဝီရိယရှိရှိ အလုပ်လုပ်နိုင်သည်ကိုလည်းကောင်း၊ ဇာတိပကတိ၏ အမျိုးမျိုးသော အခက်အခဲများကို ကျော်လွှားနိုင်သည်ကိုလည်းကောင်း သူနှစ်သက်သည်ဟု ထင်မှတ်ကြသည်။ ၎င်းတို့သည် စည်းမျဉ်းများနှင့်အညီဖြစ်စေ၊ သမ္မာတရားနှင့်အညီဖြစ်စေ ပြုမူခြင်း ရှိရှိ မရှိရှိ အရေးမကြီးဘဲ ၎င်းတို့သည် မကြာခဏ အဖိုးအခပေးနိုင်သရွေ့ မိမိတို့၏ တာဝန်ကို ထမ်းဆောင်ရာတွင် အစားပျက်ခံ၊ အအိပ်ပျက်ခံခြင်း၊ စောစောထ၍ နောက်ကျမှအိပ်ခြင်း၊ နေ့ရောညပါ အလုပ်လုပ်ခြင်းတို့ကို မကြာခဏ ပြုလုပ်သရွေ့ ဘုရားသခင်သည် ဤအရာကို နှစ်သက်လိမ့်မည်ဟု ထင်မှတ်ကြသည်။ ဤသည်မှာ ဘုရားသခင် မည်သည့်အမှုကို ပြုသည်ဖြစ်စေ၊ နှုတ်ကပတ်တော် မည်မျှ ပြောဆိုသည်ဖြစ်စေ လူအားလုံးသည် သူ့အတွက် ဆင်းရဲဒုက္ခခံပြီး အဖိုးအခပေးနိုင်ရန်၊ အစားကောင်းအသောက်ကောင်းများ မစားရန် သို့မဟုတ် ဝတ်ကောင်းစားလှများ မဝတ်ဆင်ရန်၊ အားလပ်ချိန် တစ်ခုမျှ မရှိရန် သူမျှော်လင့်သည်ဟု သွယ်ဝိုက်ညွှန်းဆိုနေပြီး ၎င်းတို့သည် နေ့ရက်တိုင်းကို မိမိတို့၏ တာဝန်များကို ထမ်းဆောင်ခြင်း သို့မဟုတ် ဆုတောင်းခြင်းဖြင့် ကုန်ဆုံးရမည်ဖြစ်ကာ မကြာခဏ သန္နိဋ္ဌာန်များချခြင်း၊ မိမိတို့၏ စိတ်ပိုင်းဖြတ်မှုကို ဖော်ပြခြင်း၊ စိတ်ပိုင်းဖြတ်ခြင်းနှင့် သစ္စာဆိုခြင်းတို့ကို ပြုလုပ်ရမည် ဖြစ်သည်။ အချို့လူများက ဘုရားသခင်သည် လူတို့၏ စိတ်နှလုံးနှင့် ခြေလက်များကို ချုပ်တည်းလိုသည်ဟုလည်းကောင်း၊ သူသည် လူတို့ကို လွတ်လပ်မှုနှင့် လွတ်မြောက်မှုကို မပေးဘဲ ၎င်းတို့ကို လွတ်မြောက်နိုင်ခြင်းမရှိစေရန် ဖိနှိပ်ခံရသည်ဟု ခံစားစေကာ ပုံမှန်လူ့သဘာဝရှိသော အသက်တာ၏ လွတ်လပ်ခွင့်ကို နုတ်ယူသည်ဟုလည်းကောင်း ထင်မှတ်ကြသည်။ လူတို့သည် ဤသို့ ထင်မှတ်ကြသည် မဟုတ်လော။ (ဟုတ်ပါသည်။) လူတို့သည် အခြားမည်သည့်အရာကို ထင်မှတ်ကြသေးသနည်း။ ဘုရားသခင်သည် လူတို့ကို ကျရှုံးခွင့်၊ အားနည်းခြင်း သို့မဟုတ် ဖောက်ပြန်ပျက်စီးခြင်းကို ထုတ်ဖော်ခွင့် သို့မဟုတ် ၎င်းတို့၏ ချို့ယွင်းချက်များကို ပြသခွင့် မပြုဟု ထင်မှတ်ကြသည်။ လူတို့သည် ကယ်တင်ခြင်းကို ရရှိပြီး စုံလင်အောင် ပြုခြင်းခံရလိုပါက မိမိတို့၏ တာဝန်ကို ထမ်းဆောင်သည့် လုပ်ငန်းစဉ်တွင် လုံးဝ အားနည်းခြင်းမရှိနိုင်ဟုလည်းကောင်း၊ ပုံမှန်လူ့သဘာဝ၏ လိုအပ်ချက်များ၊ ချို့ယွင်းချက်များ သို့မဟုတ် အပြစ်အနာအဆာများ တစ်ခုမျှ မရှိနိုင်ဟုလည်းကောင်း၊ မည်သည့် ဖောက်ပြန်ပျက်စီးသော စိတ်သဘောထားများကိုမျှ ထုတ်ဖော်ခြင်း မပြုရဟုလည်းကောင်း ယုံကြည်ကြသည်။ ဤသည်တို့မှာ လူတို့၏ အယူအဆများနှင့် စိတ်ကူးများ မဟုတ်လော။ (ဟုတ်ပါသည်။) လူတို့၏ အယူအဆများနှင့် စိတ်ကူးများထဲတွင် ၎င်းတို့သည် ဘုရားသခင်၏ အမှုတော်နှင့် လမ်းညွှန်မှုအောက်၌ စိတ်နှလုံးနုပျိုနေရမည်၊ စိတ်အားထက်သန်နေရမည်၊ မိမိတို့၏ အလုပ်အတွက် ပြင်းပြသော စိတ်အားထက်သန်မှု အပြည့်ရှိရမည်၊ ယင်းအပေါ် လေးနက်သော သဘောထားရှိရမည်၊ ထို့အပြင် အစဉ်သဖြင့် တင်းတင်းကျပ်ကျပ်ဖြစ်နေပြီး မည်သည့်အခါမျှ အပန်းမဖြေရဟု ထင်မှတ်ကြသည်။ ဤသည်မှာ လူတို့ ထင်မှတ်သည့်အရာ မဟုတ်လော။ ဤသည်မှာ လူတို့၌ရှိသော အယူအဆနှင့် စိတ်ကူးတစ်ခုလော သို့မဟုတ် လူတို့အပေါ် ဘုရားသခင်၏ စစ်မှန်သော တောင်းဆိုချက်လော။ (ဤသည်မှာ လူတို့၌ရှိသော အယူအဆနှင့် စိတ်ကူးတစ်ခု ဖြစ်ပါသည်။) လူတို့သည် မိမိတို့ အနည်းငယ် အပျက်သဘောဆောင်ပြီး အားနည်းပါက သို့မဟုတ် အနည်းငယ် ဇာတိပကတိဆိုင်ရာ အခက်အခဲရှိပါက သို့မဟုတ် ၎င်းတို့၏ လူ့သဘာဝ၌ ချို့ယွင်းချက်များ သို့မဟုတ် အပြစ်အနာအဆာအချို့ ရှိပါက သို့မဟုတ် ဖောက်ပြန်ပျက်စီးသော စိတ်သဘောထားများကို ထုတ်ဖော်ပါက၊ ရံဖန်ရံခါ ဇာတိပကတိဆိုင်ရာ သက်သောင့်သက်သာဖြစ်မှုကို တပ်မက်ပါက ဘုရားသခင်သည် ၎င်းတို့ကို အလိုရှိတော့မည်မဟုတ်၊ သူသည် ၎င်းတို့အား စကားပြောတော့မည်မဟုတ် သို့မဟုတ် ၎င်းတို့အပေါ် အမှုပြုတော့မည်မဟုတ်၊ ၎င်းတို့သည် ဖယ်ရှားရှင်းလင်းခြင်းခံရမည်ဖြစ်ပြီး ကယ်တင်ခြင်းခံရရန် မျှော်လင့်ချက်မရှိတော့ဟု ထင်မှတ်ကြသည်။ ဤသည်မှာ စင်စစ်အားဖြင့် မှန်ကန်သလော။ (မဟုတ်ပါ။) ဤသည်တို့မှာ လူတို့၏ အယူအဆများနှင့် စိတ်ကူးများ မဟုတ်လော။ (ဟုတ်ပါသည်။) လူတို့၏ အယူအဆများနှင့် စိတ်ကူးများထဲတွင် ၎င်းတို့သည် တစ်ဖက်တွင် ဘုရားသခင်က မိမိတို့၏ အလုပ်နှင့်ပတ်သက်၍ အစဉ်သဖြင့် စိတ်အားထက်သန်မှုနှင့် ပြင်းပြသော စိတ်အားထက်သန်မှုတို့ အပြည့်ရှိသောလူများကို နှစ်သက်သည်ဟုလည်းကောင်း၊ အခြားတစ်ဖက်တွင်မူ ဘုရားသခင်သည် လူတို့၏ အပျက်သဘောဆောင်ခြင်းကို မနှစ်သက်ဘဲ ၎င်းတို့၏ အားနည်းချက်များကို ပြသခွင့်မပြုဟုလည်းကောင်း ယုံကြည်ကြသည်။ တစ်နည်းအားဖြင့်ဆိုသော် လူတို့သည် ဘုရားသခင်က ခြိုးခြံစွာကျင့်ကြံသူများကို နှစ်သက်သည်ဟု ထင်မှတ်ကြသည် မဟုတ်လော။ ၎င်းတို့သည် မိမိတို့၏ တစ်သက်တာလုံးကို ဆင်းရဲစွာ နေထိုင်ရန်၊ ပြင်ပကိစ္စများကို လုံးဝ အာရုံမစိုက်ရန်၊ နေ့စဉ်နေ့တိုင်း ဘုရားသခင်၏ နှုတ်ကပတ်တော်များကို မှိန်ဖျော့သော အေးစက်သည့် ဆီမီးခွက်၏ အလင်းရောင်အောက်တွင် ဖတ်ရှုရန် လိုအပ်သည်ဟု ထင်မှတ်ကြသည်၊ နံနက်ခင်းနှင့် ညနေခင်း ဆုတောင်းချက်များ နှစ်မျိုးစလုံးသည် မဖြစ်မနေလုပ်ရမည့်အရာဖြစ်သည်ဟုလည်းကောင်း၊ အစာမစားမီတိုင်း ဘုရားသခင်ကို ကျေးဇူးတော် ချီးမွမ်းရမည်ဟုလည်းကောင်း၊ ပုံမှန်လူ့သဘာဝ၏ အမျိုးမျိုးသော လိုအပ်ချက်များ တစ်ခုမျှ မရှိနိုင်ဟုလည်းကောင်း ၎င်းတို့ ယုံကြည်ကြသည်။ ထိုသို့ပြုမှသာ ၎င်းတို့ကို ဘုရားသခင်အပေါ် အကြွင်းမဲ့ သစ္စာစောင့်သိသူများနှင့် မိမိတို့၏ အလုပ်အပေါ် အကြွင်းမဲ့ သစ္စာရှိသူများအဖြစ် မှတ်ယူနိုင်မည်ဖြစ်ပြီး ဤသို့သော စိတ်အားထက်သန်မှုကို ထိန်းသိမ်းထားခြင်းဖြင့်သာ ၎င်းတို့သည် ဘုရားသခင်၏ နှစ်သက်ခြင်းကို ခံရနိုင်ပြီး ဘုရားသခင် ကယ်တင်လိုကာ စုံလင်စေလိုသောသူတစ်ဦး ဖြစ်နိုင်မည်ဟု ၎င်းတို့ ယုံကြည်ကြသည်။ လူတို့သည် ဤအယူအဆများနှင့် စိတ်ကူးများ ရှိသောကြောင့် အချို့သည် ရံဖန်ရံခါ မိမိတို့၏ မိသားစုကို လွမ်းဆွတ်သည့်အခါ စိတ်ထဲ၌ အထူးပင် အပြစ်တင်ခံရသည်ဟု ခံစားကြရပြီး ရံဖန်ရံခါ အတန်ငယ် စကားစမြည်ပြောသည့်အခါတိုင်းတွင်လည်း ဘုရားသခင်က ၎င်းတို့ကို အပြစ်တင်လိမ့်မည်ဟု ထင်မှတ်လျက် စိတ်မသက်မသာ ခံစားကြရသည်။ အချို့သော အမျိုးသမီးငယ်များသည် ရံဖန်ရံခါ အနည်းငယ် တက်ကြွပြီး အတော်အတန် ခေတ်မီသော အဝတ်အစားများကို ဝတ်ဆင်သည့်အခါ တစ်ကိုယ်လုံး မသက်မသာ ခံစားကြရပြီး “ကျွန်ုပ် ဤကဲ့သို့ ဝတ်ဆင်သည်မှာ မတော်တရော် ဖြစ်နေသလော။ ယင်းမှာ အနည်းငယ် အကျင့်ပျက်သည် မဟုတ်လော” ဟု ထင်ကြသည်။ အမှန်မှာ ၎င်းတို့သည် ထူးဆန်းသော ဝတ်စုံများ သို့မဟုတ် ခန္ဓာကိုယ်ကို ဖော်ပြသော အဝတ်အစားများကို ဝတ်ဆင်ထားခြင်း မဟုတ်သော်လည်း ၎င်းတို့သည် ကိုယ်ကျင့်တရား ပျက်သည်ဟု ခံစားရပြီး “ဘုရားသခင်က ငါ့ကို စိတ်ထဲတွင် အပြစ်တင်နေသည်။ ဤအရာ လုပ်ဆောင်သည်ကို သူ မကြိုက်” ဟု ထင်မှတ်ကြသည်။ ဘုရားသခင် မကြိုက်ဟု သင်ထင်လျှင် သင်သည် အဘယ်ကြောင့် ဘုန်းကြီးသင်္ကန်း သို့မဟုတ် ရသေ့ဝတ်ရုံကို မဝတ်ဆင်သနည်း။ ယင်းမှာ မည်မျှ “ကျက်သရေရှိ” ပြီး “သင့်တော်” လိုက်ပါဘိ။ ယင်းဆိုလျှင် ကိုယ်ကျင့်တရားပျက်တော့မည် မဟုတ်ပေ၊ ဟုတ်သည် မဟုတ်လော။ အချို့လူများသည် ရံဖန်ရံခါ မာနအနည်းငယ်ကို စိတ်အလိုလိုက်ခြင်း သို့မဟုတ် မိမိကိုယ်ကို ဂုဏ်ဖော်ခြင်း ပြုလုပ်ပြီးနောက် စိတ်ထဲ၌ အပြစ်တင်ခံရပြီး မသက်မသာဖြစ်ကာ “ဘုရားသခင်က ငါ့ကို မကြိုက်တော့ပါ။ သူ ငါ့ကို မလိုချင်တော့ပါ” ဟု ထင်မှတ်ကြသည်။ အချို့လူများဆိုလျှင် မိမိတို့ကိုယ်ကို ဆံပင်မဖြီးရန်၊ မိတ်ကပ်မလိမ်းရန် သို့မဟုတ် မှန်မကြည့်ရန် စည်းမျဉ်းများပင် သတ်မှတ်ကြပြီး တစ်လလျှင် တစ်ကြိမ် သို့မဟုတ် ခြောက်လလျှင် တစ်ကြိမ်သာ ရေချိုးနိုင်သည်ဟု သတ်မှတ်ကာ တစ်လလျှင် တစ်ကြိမ် သို့မဟုတ် ခြောက်လလျှင် တစ်ကြိမ်ထက် ပို၍မကြာခဏ ရေချိုးပါက ဤသည်မှာ ဘုရားသခင် ရွံရှာသည့်အရာဖြစ်ပြီး ၎င်းတို့သည် ကယ်တင်ခြင်းကို သေချာပေါက် ခံရမည်မဟုတ်ဟု ထင်မှတ်ကြသည်။ ၎င်းတို့သည် နံနက် ငါးနာရီမတိုင်မီ ထရမည်ဟု စည်းမျဉ်းတစ်ခု သတ်မှတ်ပြီး နာရီဝက်နောက်ကျ၍ ထပါက သက်သောင့်သက်သာ ဖြစ်မှုကို စိတ်အလိုလိုက်ခြင်းဖြစ်ပြီး ဘုရားသခင်ကို ချစ်သောလူများ မဟုတ်ဟု ထင်မှတ်ကြသည်၊ ၎င်းတို့သည် သန်းခေါင်ကျော်မှ အိပ်ရာဝင်ရမည်ဟု စည်းမျဉ်းတစ်ခု သတ်မှတ်ပြီး သန်းခေါင်မတိုင်မီ အိပ်ရာဝင်ပါက မိမိတို့၏ တာဝန်ကို သစ္စာရှိရှိ ထမ်းဆောင်သောသူတစ်ဦး မဟုတ်ဟု ထင်မှတ်ကြသည်။ ဤလူတို့သည် မိမိတို့၏ အပြုအမူ၊ နေ့စဉ်အသက်တာနှင့် ဘဝလိုအပ်ချက်များအတွက် သတ်မှတ်ထားသော စည်းမျဉ်းများစွာကို ဖန်တီးကြသည်။ ၎င်းတို့သည် ဘုရားသခင်၏ တောင်းဆိုချက်များမှာ အဘယ်အရာ ဖြစ်သည်ကို မရှာဖွေကြသကဲ့သို့ ဤကိစ္စရပ်များအပေါ် ဘုရားသခင်၏ ရှုမြင်ပုံများနှင့် သဘောထားများမှာ အဘယ်အရာဖြစ်သည်ကို နားလည်ရန်လည်း မကြိုးစားကြပေ။ ထိုအစား ၎င်းတို့သည် ဘုရားသခင်၏ အမှုတော်တွင် ဘုရားသခင်က လူတို့ကို ဤသရုပ်သကန်များ ရှိခွင့်မပြုဟုလည်းကောင်း၊ ၎င်းတို့၌ ဤသရုပ်သကန်များ ရှိပါက လုံးလုံးလျားလျား ပုန်ကန်နေခြင်းဖြစ်ပြီး ဘုရားသခင် ရွံရှာသည့်အတွက် ကယ်တင်ခြင်းကို မခံရနိုင်ဟုလည်းကောင်း လုံးဝ ပုဂ္ဂလဓိဋ္ဌာန်ကျသောပုံစံဖြင့် ယုံကြည်ကြသည်။ မကြာခဏဆိုသလို၊ မှားယွင်းသောစကားကို ပြောဆိုခြင်း၊ မှားယွင်းသောစကားလုံးကို အသုံးပြုခြင်း၊ သရေစာအနည်းငယ် ပိုစားမိခြင်း သို့မဟုတ် ရံဖန်ရံခါ ဖျော်ဖြေရေးဗီဒီယိုအချို့ကို ကြည့်ရှုခြင်းကဲ့သို့သော ပြောပလောက်အောင်မရှိသည့် အသေးအဖွဲကိစ္စအချို့ကြောင့် လူတို့သည် “ငါတော့ သွားပြီ၊ ဤသည်မှာ ငါ့အတွက် လုံးလုံးလျားလျား ပုန်ကန်ခြင်းပင်တကား။ ငါ့မှာ ထိုသို့သော အပြုအမူများနှင့် ထိုသို့သော နှစ်သက်မှုများ ရှိနိုင်မှန်း ငါမသိခဲ့ပါတကား၊ ငါ့မှာ ဤပြဿနာများ ရှိနေသေးမှန်းပင် ငါမသိခဲ့ပါ။ ဤသည်မှာ ဆိုးရွားလှသည်။ ငါသည် မိမိကိုယ်ကို နက်နက်ရှိုင်းရှိုင်း ဆင်ခြင်သုံးသပ်ရမည်၊ ငါ့စိတ်ဝိညာဉ်၏ နက်ရှိုင်းသောနေရာ၌ မိမိကိုယ်ကို စိတ်ဖြာလေ့လာဆွေးနွေးရမည်၊ တော်လှန်ရေးတစ်ခုကို ပြုလုပ်ရမည်။ ဤအရာကို ငါလက်လွှတ်၍မဖြစ်” ဟု ထင်မှတ်ကြသည်။ လူတို့သည် သမ္မာတရား စည်းမျဉ်းများနှင့် မည်သို့မျှ မသက်ဆိုင်သော ဤကိစ္စရပ်များကို အလွန်အရေးကြီးသည်ဟု မှတ်ယူကြသည်။ ဤသည်တို့အားလုံးမှာ လူတို့၏ အယူအဆများနှင့် စိတ်ကူးများဖြစ်ပြီး ဘုရားသခင်က ၎င်းတို့ကို ရွံရှာတော်မူသည်။ ဘုရားသခင်သည် လူတို့ ဤသရုပ်သကန်များကို ထုတ်ဖော်သည်ကို မြင်လိုတော်မမူပေ။ သို့ဆိုလျှင် ဤကိစ္စနှင့်ပတ်သက်၍ လူတို့ နားလည်သင့်သော သမ္မာတရားများမှာ အဘယ်နည်း။ စောင့်ထိန်းလိုက်နာသင့်သော စည်းမျဉ်းများမှာ အဘယ်နည်း။ ဤအရာများသည် လူတို့၏ အယူအဆများနှင့် စိတ်ကူးများ ဖြစ်သောကြောင့် ၎င်းတို့သည် ဘုရားသခင်က လူတို့အတွက် တောင်းဆိုသော စည်းမျဉ်းများ သေချာပေါက် မဟုတ်သကဲ့သို့ ဘုရားသခင်၏ လူတို့အတွက် တောင်းဆိုချက်များနှင့်လည်း သေချာပေါက် မည်သို့မျှ မသက်ဆိုင်ပေ။ ပြီးလျှင် ၎င်းတို့သည် အယူအဆများနှင့် စိတ်ကူးများ ဖြစ်သောကြောင့် ၎င်းတို့သည် လူ့စိတ်ထဲတွင် စိတ်ကူးပုံဖော်ပြီး ပေါင်းစပ်ထားခြင်းဖြစ်သည်ဟု ဆိုလိုသည်၊ အတိုချုပ်အားဖြင့် ၎င်းတို့သည် လူတို့၏ စိတ်ထဲမှ လာပြီး ဘုရားသခင်က လူတို့ ပိုင်ဆိုင်ရန် တောင်းဆိုသော သမ္မာတရား လက်တွေ့ကျမှုများနှင့် လုံးဝ သက်ဆိုင်ခြင်းမရှိပေ။ လူတို့သည် ဤအယူအဆများနှင့် စိတ်ကူးများကို မည်သို့ပင် စောင့်ထိန်းလိုက်နာပါစေ၊ ၎င်းတို့သည် သမ္မာတရားနှင့် မည်သို့မျှ မသက်ဆိုင်သရွေ့ လူတို့ ၎င်းတို့ကို စောင့်ထိန်းလိုက်နာခြင်းသည် အချည်းနှီးဖြစ်သည်။ သင်သည် ၎င်းတို့ကို စောင့်ထိန်းလိုက်နာလျှင်ပင် သင်သည် သမ္မာတရား စည်းမျဉ်းများကို စောင့်ထိန်းလိုက်နာနေခြင်း မဟုတ်သဖြင့် ဘုရားသခင်က ယင်းကို အမှတ်ရမည်မဟုတ်ပေ။ အထူးသဖြင့် အချို့လူများသည် ရံဖန်ရံခါ မိမိတို့၏ နှစ်သက်မှုများ သို့မဟုတ် ဇာတိပကတိဆိုင်ရာ အလေ့အထများကို ထုတ်ဖော်သည့်အခါ စိတ်ထဲ၌ အလွန်မသက်မသာဖြစ်ပြီး ပြင်းထန်စွာ အပြစ်တင်ခံရသည်ဟု ခံစားကြရသည်။ ဤမသက်မသာဖြစ်ခြင်းနှင့် မိမိကိုယ်ကို အပြစ်တင်ခြင်းသည် မည်သို့ ဖြစ်ပေါ်လာသနည်း။ ယင်းမှာ သန့်ရှင်းသောဝိညာဉ်တော်၏ တို့ထိခြင်းကို ခံရသည့် ရလဒ်လော။ (မဟုတ်ပါ၊ လူတို့သည် ဘုရားသခင်အပေါ် အယူအဆများနှင့် စိတ်ကူးများ ရှိကြသည်၊ ထို့ကြောင့် ၎င်းတို့ မသက်မသာ ခံစားကြရခြင်း ဖြစ်ပါသည်။) ဤခံစားချက်များ၏ အခြေခံမှာ သမ္မာတရားမဟုတ်ဘဲ လူတို့၏ အယူအဆများနှင့် စိတ်ကူးများ ဖြစ်သည်။ အချို့လူများသည် အလွယ်တကူပင် စိတ်ထဲ၌ အပြစ်တင်ခံရပြီး မသက်မသာဖြစ်ကာ ဆုတောင်းပြီး မိမိတို့၏ အပြစ်များကို ဝန်ခံရန် အလျင်အမြန်သွားကြလျက် အလျင်စလို နောင်တရကြသည်။ သင်သည် အဘယ်အရာအတွက် နောင်တရရန် လိုအပ်သနည်း။ သင်ပြုလုပ်ခဲ့သော ဤအရာများသည် နေ့စဉ်အသက်တာရှိ သာမန်အပြုအမူများ ဖြစ်ကြသည်။ ၎င်းတို့သည် အပြစ်များ မဟုတ်သကဲ့သို့ ကြီးမားသော ပြစ်မှားခြင်းများလည်း သေချာပေါက် မဟုတ်ပေ။ အရေးမပါသော ထိုသို့သောအရာများအတွက် ပမွှားကို ဆင်မလုပ်နှင့်။ ထိုအရာများသည် မှားယွင်းသည်ဟု သင်ထင်လျှင် သင်သည် ၎င်းတို့ကို မပြုလုပ်ရန် ရွေးချယ်နိုင်သည်။ သို့သော် ၎င်းတို့ကို မပြုလုပ်ခြင်းက သင်သည် သမ္မာတရား စည်းမျဉ်းများကို စောင့်ထိန်းလိုက်နာနေသည်ဟု မဆိုလိုသကဲ့သို့ မသက်မသာဖြစ်ခြင်းကလည်း သင်သည် သမ္မာတရား စည်းမျဉ်းများကို ချိုးဖောက်ခဲ့သည်ဟု မဆိုလိုပေ။ သင်သည် အဘယ်ကြောင့် နောင်တရနေသနည်း။ သင်သည် အဘယ်ကြောင့် လမ်းကြောင်းပြောင်းလဲနေသနည်း။ သင်၏ အယူအဆများနှင့် စိတ်ကူးများက ထိုအရာများသည် သင်မပြုလုပ်သင့်သော အပြုအမူများဖြစ်သည်ဟု သင့်အား မှားယွင်းစွာ ယုံကြည်စေသောကြောင့်လော သို့မဟုတ် သင်၏ အပြုအမူများသည် ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများကို ဆန့်ကျင်သည်ဟု သင်ထင်သောကြောင့်လော။ ၎င်းတို့သည် သမ္မာတရား စည်းမျဉ်းများကို ဆန့်ကျင်ပြီး သင်သည် အမှန်တကယ် မသက်မသာ ခံစားရပါက သင်၏ လမ်းကြောင်းကို အလျင်အမြန် ပြောင်းပြန်လှန်ပြီး ဘုရားသခင်ထံ နောင်တရသင့်သည်။ ဤမသက်မသာဖြစ်ခြင်းသည် အနည်းဆုံးအားဖြင့် လူ့သဘာဝ၏ အသိစိတ်၏ အပြစ်တင်ခြင်း ဖြစ်သည်။ သင်သည် မိမိ၏ အယူအဆများနှင့် စိတ်ကူးများကို ဆန့်ကျင်ခဲ့သည့်အတွက်ကြောင့်သာ မသက်မသာ ခံစားရပါက သင်သည် ကိုယ့်ဘာသာကိုယ် အရေးလုပ်နေခြင်း မဟုတ်လော။ (ဟုတ်ပါသည်။) ဤသည်မှာ ကိုယ့်ဘာသာကိုယ် အရေးလုပ်နေခြင်းသက်သက်ဖြစ်ပြီး ပိုလျှံသောအရာ ဖြစ်သည်။ သင်သည် အန္တိခရစ်များနောက်သို့ လိုက်သည့်အခါ အဘယ်ကြောင့် မသက်မသာ မခံစားရသနည်း။ ထိုအတွက် အဘယ်ကြောင့် အပြစ်တင်ခံရသည်ဟု မခံစားရသနည်း။ သင်သည် ဆိုးယုတ်သောလူများ အသင်းတော်၏အလုပ်ကို အဖျက်အမှောင့်လုပ်ပြီး နှောင့်ယှက်သည်ကိုလည်းကောင်း၊ ဘုရားအိမ်တော်၏ အကျိုးစီးပွားများကို ပျက်စီးစေသည်ကိုလည်းကောင်း မြင်တွေ့သည့်အခါ သင်သည် ၎င်းတို့ကို တားဆီးရန် မရပ်တည်ဘဲနေလျှင် မသက်မသာ ခံစားရဖူးသလော။ သင်သည် သမ္မာတရား စည်းမျဉ်းများကို ချိုးဖောက်ပြီး သင်၏ ကိုယ်ပိုင်အလိုဆန္ဒကို အခြေခံ၍ ပြောဆိုပြုမူသည့်အခါ မသက်မသာ ခံစားရဖူးသလော။ သင်သည် ဤကိစ္စများတွင် သမ္မာတရား စည်းမျဉ်းများကို ချိုးဖောက်ခဲ့သည့်တိုင် ယင်းနှင့်ပတ်သက်၍ မည်သည့်အခါမျှ မသက်မသာ မခံစားရပါက သင့်တွင် လူ့သဘာဝပင် မရှိသကဲ့သို့ အသိစိတ်လည်း မရှိပေ။ ပြီးလျှင် သင့်တွင် အသိစိတ်မရှိပါက မည်သည့်အရာများက သင့်ကို စိတ်မသိုးမသန့် ခံစားရစေမည်နည်း။ သင်၏ မသက်မသာဖြစ်ခြင်းသည် ကိုယ့်ဘာသာကိုယ် အရေးလုပ်နေခြင်းသက်သက်သာ ဖြစ်သည်။ ယင်းမှာ သင့်ကို ညှဉ်းပန်းနှိပ်စက်ပြီး မသက်မသာ ခံစားရစေသည့် သင်၏ ကိုယ်ပိုင် အယူအဆများနှင့် စိတ်ကူးများသာ ဖြစ်သည်၊ ထိုအရာ၌ အသုံးဝင်မှုမရှိပေ။ သင်၏ ကိုယ်ပိုင် အယူအဆများနှင့် စိတ်ကူးများအတွင်း၌ ဘုရားသခင်ကို ယုံကြည်ခြင်း၏ အဆုံးသတ်ရလဒ်မှာ အဘယ်အရာ ဖြစ်မည်နည်း။ သင်သည် ပို၍ပို၍ အရေခြုံဖြစ်လာပြီး ဖာရိရှဲများနှင့် ပို၍ပို၍ တူလာမည်သာ ဖြစ်သည်။ သင်သည် ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများမှ ပို၍ပို၍ ဝေးကွာသွားမည်သာဖြစ်ပြီး သင် သမ္မာတရား လက်တွေ့ကျမှုထဲသို့ ဝင်ရောက်ရန် မဖြစ်နိုင်ပေ။ သင်သည် မိမိကိုယ်ကို အစဉ်အမြဲ ကောင်းသည်ဟု ခံစားနေရသော်လည်း သင့်၌ အတိအကျ မည်သည့်အရာက ကောင်းနေသနည်း။ သင်သည် အယူအဆများနှင့် စိတ်ကူးများဖြင့် အလွန်ပြည့်နှက်နေပြီး သင်ခံစားရသည့် အရာတိုင်းသည် သမ္မာတရားနှင့် မည်သို့မျှ မသက်ဆိုင်ပေ။ သင်၏ တို့ထိခံစားခြင်းနှင့် အပြစ်တင်ခံရခြင်း ခံစားချက်များ၊ သင်ခံစားရသော အကြွေးတင်ခြင်းနှင့် နောင်တရခြင်း၊ သင်ရှိသင့်သည်ဟု ထင်သော နောင်တနှင့် သင်ပြုလုပ်သော သစ္စာဆိုချက်များနှင့် သန္နိဋ္ဌာန်များအားလုံးသည် သင်၏ အယူအဆများနှင့် စိတ်ကူးများနှင့် သက်ဆိုင်သည်။ ဤအရာများသည် သင်၏ အယူအဆများနှင့် စိတ်ကူးများကိုသာ အခြေခံပြီး သမ္မာတရားနှင့် မည်သို့မျှ မသက်ဆိုင်ပေ။ သို့ဖြစ်၍ သင်ပြုလုပ်သည့် မည်သည့်အရာမဆို၊ ဆင်းရဲဒုက္ခခံပြီး အဖိုးအခပေးခြင်းဖြစ်စေ၊ အရာများကို ပူဇော်ဆက်ကပ်ပြီး မိမိကိုယ်ကို အသုံးခံခြင်းဖြစ်စေ၊ သင်မည်သည့်အရာကို အသုံးခံသည်ဖြစ်စေ ယင်းသည် သမ္မာတရားနှင့် မည်သို့မျှ မသက်ဆိုင်ပါက အချည်းနှီးသာ ဖြစ်သည်။ သင်နားလည်ပြီလော။ (နားလည်ပါပြီ။)

လူတို့၌ ဘုရားသခင်၏ အမှုတော်အပေါ်ရှိသော ဤအယူအဆများနှင့် စိတ်ကူးများကို ငါတို့ မိတ်သဟာယဖွဲ့ကာ စိတ်ဖြာလေ့လာဆွေးနွေးပြီးသည့်နောက်တွင် လူတို့သည် မိမိတို့၏ တာဝန်များကို ထမ်းဆောင်ရာ၌ ဒုက္ခဆင်းရဲခံခြင်း၊ အဖိုးအခပေးဆပ်ခြင်းနှင့် မိမိတို့ကိုယ်ကို ချုပ်တည်းခြင်း ရှိမရှိ၊ အစားကောင်းစားရခြင်းနှင့် ကောင်းစွာ ဝတ်စားဆင်ယင်ရခြင်းတို့ကို နှစ်သက်ခြင်း ရှိမရှိ စသည့်အပြုအမူများကို မည်သို့ရှုမြင်ရမည်ကိုလည်းကောင်း၊ ဘုရားသခင်က လူတို့ထံမှ တောင်းဆိုသော စည်းမျဉ်းများမှာ အဘယ်အရာဖြစ်သည်ကိုလည်းကောင်း၊ ဘုရားသခင်သည် သူ၏အမှုတော်ဖြင့် လူတို့အပေါ်၌ အတိအကျ ရရှိလိုသော အကျိုးသက်ရောက်မှုမှာ အဘယ်အရာ ဖြစ်သည်ကိုလည်းကောင်း သင်တို့ အနည်းငယ် ပို၍ ရှင်းလင်းသွားပြီလော။ ဘုရားသခင်က လူတို့အပေါ်၌ ရရှိလိုသော အကျိုးသက်ရောက်မှုမှာ သင်၏ အလုပ်အတွက် စိတ်အားထက်သန်မှုကို အစဉ်မြင်တွေ့ရန် မဟုတ်ပေ။ ဆိုလိုသည်မှာ ဘုရားသခင် မြင်တွေ့လိုသည့်အရာမှာ သင်၏ စိတ်အားထက်သန်မှု သို့မဟုတ် ဒုက္ခဆင်းရဲခံပြီး အဖိုးအခပေးဆပ်ရန် သင်၏ စိတ်ပိုင်းဖြတ်မှု မဟုတ်ပေ။ ဘုရားသခင်၏ အမြင်တွင် သင်သည် သမ္မာတရားကို နားမလည်ပါက ဤသရုပ်သကန်များသည် ခဏတာ စိတ်လိုက်မာန်ပါ ပြုမူခြင်းမျှသာ ဖြစ်သည်။ တစ်နည်းအားဖြင့်ဆိုသော် ယင်းတို့သည် သင်၏ စိတ်အားထက်သန်မှုမျှသာ ဖြစ်သည်။ စိတ်အားထက်သန်မှု၏ အနှစ်သာရမှာ အဘယ်နည်း။ ယင်းမှာ သင်၏ စိတ်လိုက်မာန်ပါဖြစ်ခြင်းဖြစ်သည်၊ ပို၍ တိတိကျကျဆိုရလျှင် ယင်းမှာ အမှုအရာများအပေါ် စိတ်လှုပ်ရှားမှုဖြင့် ချဉ်းကပ်ခြင်း ဖြစ်သည်။ ဘုရားသခင် အလိုရှိသောအရာမှာ လူတို့၏ စိတ်အားထက်သန်မှု၊ အမှုအရာများအပေါ် ၎င်းတို့၏ စိတ်လှုပ်ရှားမှုဖြင့် ချဉ်းကပ်ခြင်း၊ ၎င်းတို့၏ ခဏတာ စိတ်လိုက်မာန်ပါ ပြုမူခြင်းများ သို့မဟုတ် ဤသို့သော စိတ်ပြင်းပြသည့် အခြေအနေ မဟုတ်ပေ။ ဘုရားသခင် အလိုရှိသောအရာမှာ အဘယ်နည်း။ (ကိုယ်တော်သည် လူတို့ သမ္မာတရားကို နားလည်နိုင်စွမ်းရှိရန် အလိုရှိပါသည်။) အနည်းဆုံးအားဖြင့် ကိုယ်တော်သည် သင် သမ္မာတရားကို ချစ်နိုင်စွမ်းရှိရန်နှင့် သမ္မာတရားကို နားလည်နိုင်စွမ်းရှိရန်၊ အမျိုးမျိုးသော ကိစ္စရပ်များနှင့် ရင်ဆိုင်ရသည့်အခါ စည်းမျဉ်းစည်းကမ်းတစ်ခု၊ ပုံစံတစ်ခု သို့မဟုတ် အပြုအမူတစ်ခုကို ပုံသေစောင့်ထိန်းခြင်းမပြုဘဲ သမ္မာတရား စည်းမျဉ်းများကို လိုက်နာရန် အလိုရှိသည်၊ ကိုယ်တော်သည် သင်ထမ်းဆောင်သော တာဝန်တွင်လည်းကောင်း၊ အရာရာတိုင်းတွင်လည်းကောင်း သမ္မာတရား စည်းမျဉ်းများကို ရှာဖွေနိုင်စွမ်းရှိရန်၊ သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်စွမ်းရှိရန်နှင့် ဘုရားသခင်၏ နှုတ်ကပတ်တော်များနှင့် သမ္မာတရားကို သင်၏ လက်တွေ့ကျမှုဖြစ်စေနိုင်စွမ်း ရှိရန်လည်း အလိုရှိသည်၊ ဤသည်မှာ ဘုရားသခင်၏ အမှုတော်က ရရှိရန် ရည်ရွယ်ထားသော အကျိုးသက်ရောက်မှု ဖြစ်သည်။ သင်၏ ပုဂ္ဂိုလ်ရေးဘဝတွင် သင်သည် စောစောအိပ်ပြီး စောစောထလိုသည်ဖြစ်စေ၊ နောက်ကျမှအိပ်ပြီး နောက်ကျမှထလိုသည်ဖြစ်စေ၊ သင့်တွင် မည်သို့သော ဆုကျေးဇူးများရှိသည်ဖြစ်စေ၊ သင်သည် မည်မျှ စကားပြောကောင်းသည်ဖြစ်စေ ဤအရာအားလုံးသည် ဘုရားသခင်အတွက် အရေးမကြီးပေ။ သင့်တွင် ဒုက္ခဆင်းရဲခံရန် စိတ်ပိုင်းဖြတ်မှု ရှိသည်ဖြစ်စေ မရှိသည်ဖြစ်စေ၊ သင်သည် အဖိုးအခ မည်မျှပေးဆပ်သည်ဖြစ်စေ ဘုရားသခင်သည် ဤအရာများကို တန်ဖိုးမထားပေ။ အချို့လူများက “ဘုရားသခင်ကို ကျွန်ုပ်ယုံကြည်ခြင်းအတွက် နှစ်အတန်ကြာအောင် အဝတ်အစားကောင်းများ မဝယ်ခဲ့သကဲ့သို့ ဆံပင်ညှပ်ဆိုင်သို့လည်း ဆယ်နှစ်ကျော် မသွားခဲ့ပါ” ဟု ပြောဆိုကြသည်။ သင်သည် တစ်သက်လုံး အစားကောင်းမစား၊ အဝတ်အထည်ကောင်းများ မဝတ်ဆင်ဘဲ များစွာသော ဒုက္ခဆင်းရဲများကို ခံလျှင်ပင် အဘယ်အရေးနည်း။ ယင်းမှာ ဘုရားသခင် အလိုရှိသောအရာလော။ ဘုရားသခင်၏ တရားဟောပြောခြင်းနှင့် မိတ်သဟာယဖွဲ့ခြင်း၏ နောက်ဆုံးရည်ရွယ်ချက်မှာ သင့်ကို ခြိုးခြံစွာကျင့်ကြံသူတစ်ဦးအဖြစ်သို့ ပြောင်းလဲရန်အတွက် လူတို့အား များပြားလှသော သမ္မာတရားများဖြင့် ထောက်ပံ့ပေးခြင်းမျှသာလော။ ယင်းမှာ သင့်ကို သနားစရာကောင်းသော ကလေကချေတစ်ယောက်၊ သူတောင်းစားတစ်ဦး သို့မဟုတ် ဒေါသထွက်နေသော လူငယ်တစ်ဦးအဖြစ်သို့ ပြောင်းလဲရန်အတွက်မျှသာလော။ မဟုတ်ပေ။ ဘုရားသခင် လုပ်ဆောင်လိုသည့်အရာမှာ သူ၏ နှုတ်ကပတ်တော်များနှင့် သမ္မာတရား စည်းမျဉ်းများကို လူတို့အတွင်း၌ အလုပ်လုပ်ရန် ဖြစ်သည်။ သို့ဖြစ်၍ ဘုရားသခင်သည် လူတို့ ပို၍ ဒုက္ခဆင်းရဲခံရခြင်းနှင့် ပို၍ အဖိုးအခပေးဆပ်ရခြင်းကို မြင်တွေ့လိုသည်ဟုလည်းကောင်း၊ ၎င်းတို့ အလွန်အမင်း ခြိုးခြံသော၊ ခက်ခဲကြမ်းတမ်းပြီး ရိုးရှင်းသောဘဝများဖြင့် နေထိုင်ခြင်း၊ အလွန်အမင်းဖြစ်သော စိတ်ပိုင်းဖြတ်မှုနှင့် ရည်မှန်းချက်များ ရှိခြင်း၊ အလွန်အမင်း စိတ်ပြင်းပြခြင်း သို့မဟုတ် အလွန်အမင်း မိမိကိုယ်ကို ချုပ်တည်းခြင်း၊ မိမိတို့၏နေရာ၌ အမှန်တကယ်နေပြီး ကောင်းစွာပြုမူနေထိုင်ခြင်းတို့ကို မြင်တွေ့လိုသည်ဟု လူများစွာတို့က ယုံကြည်သည့်အခါ ဤသည်တို့မှာ ဘုရားသခင်၏ အမှုတော်အပေါ် ၎င်းတို့၏ အယူအဆများနှင့် စိတ်ကူးများမျှသာ ဖြစ်သည်။ သင်၏ဘဝတွင် နှစ်ပေါင်းများစွာကြာအောင် တစ်နေ့လျှင် အစာတစ်နပ်သာစားပြီး တစ်ညလျှင် သုံးနာရီသာအိပ်သည်၊ အစားကောင်းများ မစားနိုင် သို့မဟုတ် အဝတ်အထည်ကောင်းများ မဝတ်ဆင်နိုင်ဟု ဆိုကြပါစို့၊ သင်လုပ်ဆောင်သင့်သည်ဟု ထင်သည့်အရာကို နှစ်ပေါင်းများစွာ လုပ်ဆောင်ခဲ့ပြီး မရေမတွက်နိုင်သော ဒုက္ခဆင်းရဲများကို ခံစားခဲ့ရကာ မရေမတွက်နိုင်သော စိတ်ပိုင်းဖြတ်ချက်များကို ချခဲ့သည် ဆိုကြပါစို့။ သင်တို့၏ ကိုယ်ပိုင်စကားများဖြင့်ဆိုသော် သင်သည် “သင်၏ မူလရည်မှန်းချက်အပေါ် သစ္စာစောင့်သိဆဲဖြစ်သည်”၊ သင်သည် ဘုရားသခင်အတွက် ဒုက္ခဆင်းရဲခံပြီး အသုံးခံကာ သင်၏ဘဝတစ်ခုလုံးကို ဘုရားသခင်ထံ ဆက်ကပ်ခဲ့သည်။ သို့သော် ဤအရာအားလုံးရှိနေသော်လည်း သင်သည် ဘုရားသခင်၏ နှုတ်ကပတ်တော်များ သို့မဟုတ် သမ္မာတရားအပေါ် မည်သည့်အခါမျှ ကြိုးစားအားထုတ်ခြင်း မရှိဘဲ သင်လုပ်ဆောင်သမျှအရာတိုင်းတွင် သမ္မာတရား စည်းမျဉ်းများကို မရှာဖွေပါက သင်သည် စွန့်ပစ်ခံရရန် သေချာသူ ဖြစ်သည်။ သင်သည် ဒုက္ခဆင်းရဲခံခြင်းနှင့် အဖိုးအခပေးဆပ်ခြင်းအားဖြင့်လည်းကောင်း၊ သင်၏ မူလရည်သန်မျှော်မှန်းချက်ကို မည်သည့်အခါမျှ မပြောင်းလဲခြင်းအားဖြင့်လည်းကောင်း၊ သင်၏ဘဝတစ်ခုလုံး ဘုရားသခင်အတွက် အသုံးခံခြင်းအားဖြင့်လည်းကောင်း၊ သင့်ထံ၌ရှိသမျှ အရာအားလုံးကို ကိုယ်တော်ထံ ဆက်ကပ်ခြင်းအားဖြင့်လည်းကောင်း ကယ်တင်ခြင်းကို ရရှိလိုသည်။ ဤသည်မှာ အိပ်မက်တစ်ခုမျှသာ ဖြစ်သည်၊ ယင်းမှာ ဖြစ်နိုင်ချေမရှိသော အတွေးတစ်ခု ဖြစ်သည်။ သင်သည် တစ်သက်လုံး ပြောင်းဖူးမှုန့်နှင့် ပြောင်းဖူးပေါင်းမုန့်ကိုသာစားပြီး အစားကောင်းများကို မည်သည့်အခါမျှ မစားဘဲ သို့မဟုတ် ကောင်းမွန်သောအရာများကို မခံစားဘဲနေလျှင်ပင် အသုံးဝင်မည် မဟုတ်ပေ။ ဘုရားသခင်သည် လူတစ်ဦး၏ အပြုအမူကို မည်သည့်အခါမျှ မကြည့်ပေ၊ လူတစ်ဦးက အပြင်ပန်း၌ မည်သည့်စည်းမျဉ်းများကို လိုက်နာသည်ကိုဖြစ်စေ၊ ၎င်းတို့သည် အပြင်ပန်း၌ ရိုးရှင်းပြီး သာမန်ဘဝဖြင့် နေထိုင်ခြင်း ရှိမရှိကိုဖြစ်စေ ကိုယ်တော် မကြည့်ပေ။ ဘုရားသခင် မြင်တွေ့လိုသည့်အရာမှာ သင်လျှောက်လှမ်းနေသော လမ်းကြောင်းသည် အဘယ်အရာဖြစ်သည်၊ သင်ကြုံတွေ့ရသော ကိစ္စရပ်တိုင်းတွင် သင်လိုက်နာသော စည်းမျဉ်းများသည် အဘယ်အရာဖြစ်သည်၊ ပြဿနာများကို ကိုင်တွယ်ဖြေရှင်းရာတွင် သင်သည် သမ္မာတရား စည်းမျဉ်းများကို လိုက်နာခြင်း ရှိမရှိတို့ ဖြစ်သည်။ သင်သည် သမ္မာတရား စည်းမျဉ်းများကို မလိုက်နာပါက ထိုသတ်မှတ်ထားသော စည်းကမ်းချက်များနှင့် စည်းမျဉ်းများကို သင်မည်မျှပင် ကောင်းစွာ လိုက်နာသည်ဖြစ်စေ အသုံးဝင်မည် မဟုတ်ပေ။ ယင်းက သင်သည် အယူအဆများနှင့် စိတ်ကူးများအတွင်း၌ အသက်ရှင်နေထိုင်သောသူတစ်ဦး၊ လုံးလုံးလျားလျား ပုဂ္ဂလဓိဋ္ဌာန်ကျသော ကောင်းမွန်သည့် ဆန္ဒများအတွင်း၌ အသက်ရှင်နေထိုင်သောသူတစ်ဦး၊ ဘုရားသခင်၏ အမှုတော်နှင့် လုံးဝမသက်ဆိုင်သောသူတစ်ဦး၊ ဘုရားသခင်က လူတို့အပေါ် သူ၏ ကယ်တင်ခြင်းအမှုကို ဆောင်ရွက်သည့် နည်းလမ်းတစ်ခုနှင့်မျှ မသက်ဆိုင်သောသူတစ်ဦး၊ ဘုရားသခင်၏ အမှုတော်နှင့် အလှမ်းဝေးသောသူတစ်ဦး ဖြစ်ကြောင်းကိုသာ ဖော်ပြလိမ့်မည်။ သို့ဖြစ်၍ သင်သည် ဘုရားသခင်၏ အမှုတော်မှ တစ်စုံတစ်ခုကို ရရှိလိုပါက သင်သည် သမ္မာတရားအပေါ်၌ ဦးစွာ ကြိုးစားအားထုတ်ရမည်၊ သင်၏ ကိုယ်ပိုင် အယူအဆများနှင့် စိတ်ကူးများအပေါ် မည်သည့်အလုပ်ကိုမျှ မလုပ်ဆောင်ရ၊ မည်သည့်ကြိုးစားအားထုတ်မှုကိုမျှ မပြုလုပ်ရ၊ ထိုသို့ပြုလုပ်ခြင်းသည် အသုံးမဝင်ပေ။ အချို့လူများက ငါ့ကို “ကျွန်ုပ်က ဆံပင်ရှည်ထားတာ ပိုပြီး တင့်တယ်လျောက်ပတ်သည်ဟု ကိုယ်တော် ထင်သလား၊ သို့မဟုတ် ဆံပင်တိုထားတာ ပိုပြီး တင့်တယ်လျောက်ပတ်သည်ဟု ထင်သလား” ဟု မေးကြသည်။ ငါက ၎င်းတို့ကို “သင်က ဆံပင်ရှည်ထားရသည်ကို ကြိုက်သလား၊ ဆံပင်တိုထားရသည်ကို ကြိုက်သလား” ဟု ပြန်မေးသည်။ ၎င်းတို့က “ကျွန်ုပ်က ဆံပင်ရှည်ထားရသည်ကို ကြိုက်ပါသည်။ သို့သော် ဆံပင်ရှည်က တင့်တယ်လျောက်ပတ်မှုမရှိဘဲ ဘုရားသခင်က ယင်းကို မနှစ်သက်ဟု ကျွန်ုပ်ထင်သည်” ဟု ပြောသည်။ ငါကလည်း “ဘုရားသခင်က ထိုစကားကို မည်သည့်အချိန်က ပြောခဲ့သနည်း။ ဤသည်မှာ သမ္မာတရားနှင့် သက်ဆိုင်မှု တစ်ခုတလေ ရှိသလော” ဟု ပြန်ပြောသည်။ ငါ့ကို “ကျွန်ုပ် သရေစာ စား၍ရမလား” ဟု မေးသော အခြားသူများလည်း ရှိသည်။ ငါကလည်း “သရေစာစားခြင်းက ပုံမှန်လူ့သဘာဝ၏ လိုအပ်ချက်တစ်ခုလား။ လူများ သရေစာမစားရဟု ဘုရားသခင်က ပြဋ္ဌာန်းထားသလား။ ဘုရားသခင်က ယင်းကို ပြစ်တင်ရှုတ်ချသလား” ဟု ပြန်ပြောသည်။ ၎င်းတို့ကလည်း “ဘုရားသခင်က ပြစ်တင်ရှုတ်ချသည်ဟု ကျွန်ုပ်ထင်သည်၊ အကြောင်းမှာ သရေစာစားခြင်းသည် ပေါ့ပျက်ပျက်နိုင်သောကြောင့် ဖြစ်သည်” ဟု ပြောသည်။ “ပေါ့ပျက်ပျက်နိုင်သည်” ဟူသည်မှာ မည်သည့်အဓိပ္ပာယ်နည်း။ သရေစာစားခြင်းသည် ပေါ့ပျက်ပျက်နိုင်သည်ဟု သင်ထင်လျှင် သရေစာမစားခြင်းက သင်သည် ပေါ့ပျက်ပျက်မနိုင်ဟု ဆိုလိုသလော။ သရေစာမစားခြင်းက သင်သည် သမ္မာတရားကို နားလည်ပြီး လက်တွေ့လုပ်ဆောင်သည်ဟု ဆိုလိုသလော။ ဤသို့ ငါပြောသည့်အခါ သင် နားလည်နိုင်သည် မဟုတ်လော။ (နားလည်နိုင်ပါသည်။) အယူအဆများနှင့် စိတ်ကူးများသည် သမ္မာတရားမဟုတ်သကဲ့သို့ သမ္မာတရားနှင့်လည်း မည်သို့မျှ မသက်ဆိုင်ပေ။ သင်က ဉာဏ်ရှိလျှင် သင့်ထံတွင် မည်သည့်အယူအဆများနှင့် စိတ်ကူးများ ရှိနေသေးသည်၊ ဖာရိရှဲတို့၏ မည်သည့်ကျင့်ကြံမှုများ၊ အတွေးအခေါ်များနှင့် အမြင်ရှုထောင့်များ သင့်ထံတွင် ရှိနေသေးသည်ကို သင် အမြန် ဆန်းစစ်သင့်ပြီး အချိန်မဆွဲဘဲ ယင်းတို့ကို လက်လွှတ်သင့်သည်။ ဤအရာများကို စွန့်လွှတ်ရခြင်း၏ ရည်ရွယ်ချက်မှာ သင့်ကို ပေါ့ပျက်ပျက်နိုင်သွားပြီး မိမိကိုယ်ကို စိတ်အလိုလိုက်စေရန် မဟုတ်ဘဲ သမ္မာတရား စည်းမျဉ်းများကို ရှာဖွေဖို့ ဘုရားသခင်၏ ရှေ့မှောက်သို့ သင်လာရောက်ရန်နှင့် သမ္မာတရားကို သင်၏အသက်အဖြစ် ရရှိလာစေရန် ဖြစ်သည်။ ဘုရားသခင်သည် သင် သူတောင်းစားတစ်ဦးဖြစ်ပြီး ခြိုးခြံစွာကျင့်ကြံသူတစ်ဦး၏ ဘဝဖြင့် နေထိုင်သည်ကို မြင်တွေ့လိုခြင်း မရှိပေ။ အချို့လူများက “ဘုရားသခင်က လူများ သူတောင်းစားဖြစ်သည်ကို မနှစ်သက်သဖြင့် ယင်းမှာ သူသည် လူများအား ချမ်းသာသည်ကို နှစ်သက်သည်ဟု ဆိုလိုသလော” ဟု ပြောကြသည်။ ဘုရားသခင်သည် လူတို့ ချမ်းသာကြွယ်ဝခြင်းကိုလည်း မကြိုက်ပေ။ အချို့လူများက “ဘုရားသခင်က လူများ ရုပ်ပိုင်းဆိုင်ရာ ဆင်းရဲဒုက္ခခံသည်ကို နှစ်သက်သည်ဟူသည်မှာ လူ၏ အယူအဆနှင့် စိတ်ကူးတို့သာ ဖြစ်သည်။ သို့ဖြစ်၍ ဘုရားသခင်က လူတို့ ဆင်းရဲဒုက္ခခံသည်ကို မနှစ်သက်လျှင် ယင်းမှာ သူသည် လူတို့ သက်သောင့်သက်သာ အသက်ရှင်နေထိုင်သည်ကို နှစ်သက်သည်ဟု ဆိုလိုသလော” ဟု ပြောကြသည်။ မှားသည်၊ ဤသည်မှာလည်း သင်၏ အယူအဆနှင့် စိတ်ကူးပင် ဖြစ်သည်။ သို့ဆိုလျှင် မှန်ကန်သော ပြုမူနည်းမှာ အဘယ်နည်း။ (ဘုရားသခင်သည် လူတို့ မည်သည့်အရာနှင့် ကြုံတွေ့ရသည်ဖြစ်စေ ကိုယ်တော်၏ ရှေ့မှောက်သို့ လာရောက်နိုင်စွမ်းရှိပြီး သမ္မာတရား စည်းမျဉ်းများကို ရှာဖွေနိုင်စွမ်းရှိခြင်းကို နှစ်သက်ပါသည်။) မည်သည့်အချိန်အခါမျိုး၌မဆို သမ္မာတရား စည်းမျဉ်းများကို မေ့ပစ်၍မရပေ။ အချို့လူများက “ဘုရားသခင်သည် လူတို့ ကိုယ်တော်၏ ရှေ့မှောက်၌ စိတ်ပိုင်းဖြတ်ချက်များ ချမှတ်ခြင်းကို နှစ်သက်ပြီး ဒုက္ခဆင်းရဲခံရန် စိတ်ပိုင်းဖြတ်မှုကို ပိုင်ဆိုင်ခြင်းကို နှစ်သက်သည်” ဟု ပြောကြသည်။ အခြားသူများကမူ “ဘုရားသခင်သည် ဒုက္ခဆင်းရဲခံရန် မလိုလားသောသူများကို မနှစ်သက်ပေ” ဟု ပြောကြသည်။ ဤအရာများကို ပြောဆိုခြင်းသည် မှန်သလော မှားသလော။ မည်သည့်စကားက မှန်ပြီး မည်သည့်စကားက မှားသနည်း။ (နှစ်ခုစလုံး မှားပါသည်။) အချို့လူများသည် မိမိတို့၏ ကိုယ်ပိုင်အဆင့်အတန်း၊ ကျော်ကြားမှုနှင့် အကျိုးအမြတ်တို့အတွက် အစဉ် ဒုက္ခဆင်းရဲခံကြသည်၊ ၎င်းတို့တွင် ဒုက္ခဆင်းရဲခံရန် ခိုင်မာသော စိတ်ပိုင်းဖြတ်မှုတစ်ခု ရှိသည်။ ဤသရုပ်သကန်များသည် ဘုရားသခင်ကို နှစ်သက်စေသလော။ (မနှစ်သက်စေပါ။) အချို့လူများသည် ပုဂ္ဂိုလ်ရေးဆိုင်ရာ ကိစ္စရပ်များနှင့် ပတ်သက်လာလျှင် ဒုက္ခဆင်းရဲခံရန် မလိုလားကြသော်လည်း မိမိတို့၏ တာဝန်ကို ထမ်းဆောင်ခြင်းနှင့် သမ္မာတရားအတွက်မူ ဒုက္ခဆင်းရဲခံရန် လိုလားကြပြီး သမ္မာတရား စည်းမျဉ်းများအတိုင်း ပြုမူရန်အလို့ငှာ ဒုက္ခဆင်းရဲ အနည်းငယ်ကို ခံရန် လိုလားကြသည်။ ဤသရုပ်သကန်များထဲမှ မည်သည့်အရာက ပိုကောင်းသနည်း။ (သမ္မာတရား စည်းမျဉ်းများအတွက် ဒုက္ခဆင်းရဲခံခြင်း ဖြစ်ပါသည်။) ဤအရာများမှ အဘယ်အရာကို မြင်တွေ့နိုင်သနည်း။ သမ္မာတရား စည်းမျဉ်းများအတိုင်း ပြုမူခြင်းနှင့် သမ္မာတရားကို လက်တွေ့လုပ်ဆောင်ခြင်းသည် မှန်ကန်သည်ကို မြင်တွေ့နိုင်သည်။ လူတစ်ဦး၏ တာဝန်ကို ထမ်းဆောင်ခြင်းဆိုင်ရာ ကိစ္စရပ်များနှင့် ပတ်သက်သည်ဖြစ်စေ၊ လူတစ်ဦး၏ ကိုယ်ပိုင်ဘဝမှ ကိစ္စရပ်များနှင့် ပတ်သက်သည်ဖြစ်စေ၊ လူတစ်ဦး ဒုက္ခဆင်းရဲခံရခြင်း ရှိမရှိသည် စံနှုန်းတစ်ခု သို့မဟုတ် စည်းမျဉ်းတစ်ခု မဟုတ်ပေ။ စည်းမျဉ်းများမှာ အဘယ်နည်း။ စည်းမျဉ်းများမှာ ဘုရားသခင်၏ တောင်းဆိုချက်များ၊ ဘုရားသခင်၏ နှုတ်ကပတ်တော်များနှင့် သမ္မာတရားတို့ ဖြစ်ကြသည်။ သင်သည် သမ္မာတရား စည်းမျဉ်းများအတိုင်း လက်တွေ့လုပ်ဆောင်ပါက ထိုသို့ပြုလုပ်ရာတွင် သင် ဒုက္ခဆင်းရဲမခံရလျှင်ပင် သင်လုပ်ဆောင်နေသည့်အရာသည် မှန်ကန်ပြီး ဘုရားသခင်က ယင်းကို အသိအမှတ်ပြုတော်မူသည်၊ သင်သည် သမ္မာတရား စည်းမျဉ်းများအတိုင်း မပြုမူပါက ထိုဖြစ်စဉ်တွင် သင်သည် များစွာသော ဒုက္ခဆင်းရဲကို ခံရလျှင်ပင် သို့မဟုတ် ကြီးစွာသော အရှက်ရခြင်းကို တွေ့ကြုံရလျှင်ပင် ယင်းမှာ အချည်းနှီးဖြစ်ပြီး ဘုရားသခင်သည် သင်၏ လုပ်ဆောင်ချက်များကို အသိအမှတ်မပြုပေ။ ယင်းမှာ အချို့လူများက အန္တိခရစ်တစ်ဦးထံမှ အမိန့်တစ်ခုကို ကြားပြီးနောက် ခိုင်းသည့်အတိုင်း လုပ်ဆောင်ကာ အန္တိခရစ်၏ နှစ်သက်မှုများအတိုင်း အလုပ်ကို အကောင်အထည်ဖော်လျက် များစွာ စကားပြောဆိုပြီး ဒုက္ခဆင်းရဲခံကာ မိမိတို့ကိုယ်ကို အလွန်အလုပ်များစေလျက် ကိုယ်ခန္ဓာသည် ကာယပင်ပန်းနွမ်းနယ်မှုကြောင့် ကိုင်းညွတ်ပြီး ပျက်စီးသွားသည်အထိ ဖြစ်ရသကဲ့သို့ပင် ဖြစ်သည်။ ဘုရားသခင်သည် ဤအရာကို အသိအမှတ်ပြုတော်မူသလော။ ဘုရားသခင်သည် ယင်းကို အမှတ်ရမည်လော။ (ကိုယ်တော်သည် ယင်းကို အသိအမှတ်မပြုသကဲ့သို့ အမှတ်ရမည်လည်း မဟုတ်ပါ။) သို့ဆိုလျှင် ဘုရားသခင်၏ သဘောထားမှာ အဘယ်နည်း။ (ဘုရားသခင်သည် ထိုသို့သောလူများကို ရွံရှာတော်မူပါသည်။) ဘုရားသခင်က မည်သို့ မိန့်တော်မူခဲ့သနည်း။ “အဓမ္မအမှုကို ပြုသောသူတို့၊ ငါ့ထံမှ ဖယ်ကြ” ဟူ၍ ဖြစ်သည်။ ဤသည်မှာ ဘုရားသခင်၏ သဘောထား ဖြစ်သည် မဟုတ်လော။ (ဟုတ်ပါသည်။) သင်သည် မည်မျှ ဒုက္ခဆင်းရဲခံခဲ့ရသည်ဖြစ်စေ သို့မဟုတ် မည်မျှ အဖိုးအခပေးဆပ်ခဲ့သည်ဖြစ်စေ သင်သည် သင်၏ ဖြည့်ဆည်းချက်များကို ကြွားဝါရန် ဤအရာများကို အသုံးပြုသော်လည်း ဘုရားသခင်သည် ဤအရာများကို မကြည့်ပေ။ ဘုရားသခင်သည် သင် ဤအရာများကို သမ္မာတရား စည်းမျဉ်းများအတိုင်း လုပ်ဆောင်ခဲ့ခြင်း ရှိမရှိနှင့် သင်သည် ဘုရားသခင်၏ နှုတ်ကပတ်တော်များကို လိုက်နာနေခြင်း ရှိမရှိကိုသာ ကြည့်သည်၊ ကိုယ်တော်သည် သင့်ကို တိုင်းတာရန် ဤစည်းမျဉ်းကို အသုံးပြုသည်။ သင်သည် ဘုရားသခင်၏ နှုတ်ကပတ်တော်များကို မလိုက်နာဘဲ သင်၏ ကိုယ်ပိုင်စိတ်ကူးများအတိုင်း ပြုမူပါက သင်သည် မည်မျှ ဒုက္ခဆင်းရဲခံရသည်ဖြစ်စေ သို့မဟုတ် မည်မျှ အဖိုးအခပေးဆပ်သည်ဖြစ်စေ ယင်းတို့အားလုံးသည် အချည်းနှီးဖြစ်လိမ့်မည်။ ဘုရားသခင်သည် ယင်းကို အမှတ်ရမည် မဟုတ်ရုံသာမက ပြစ်တင်ရှုတ်ချတော်မူမည်လည်း ဖြစ်သည်။ ယင်းမှာ ကိုယ့်သေတွင်းကိုယ်တူးခြင်း ဖြစ်မည် မဟုတ်လော။ (ဟုတ်ပါသည်။) ထိုသို့သောလူများသည် အဆုံးတွင် ဖယ်ရှားရှင်းလင်းခြင်းခံရမည်၊ ၎င်းတို့သည် ဤအရာနှင့် ထိုက်တန်သည် မဟုတ်လော။ (ဟုတ်ပါသည်။) ဘုရားသခင်သည် ထောင်ပေါင်းများစွာသော နှုတ်ကပတ်တော်များကို မိန့်တော်မူခဲ့ပြီး သမ္မာတရား စည်းမျဉ်းများကို သင့်အား ပြောပြခဲ့သော်လည်း သင်သည် နားမထောင်ဘဲနေသည်။ သင်သည် အစဉ် သင်၏ ကိုယ်ပိုင်စိတ်ကူးများ ရှိနေပြီး သင်၏ ကိုယ်ပိုင် အယူအဆများနှင့် စိတ်ကူးများဖြင့် သမ္မာတရားကို အစားထိုးကာ ထိုသို့ဖြင့် ဘုရားသခင်၏ အသိအမှတ်ပြုခြင်းကို ရရှိရန်၊ နိုင်ငံတော်ထဲသို့ ဝင်ရောက်ရန်၊ ကောင်းချီးပေးခြင်းနှင့် ဆုချခြင်းတို့ကို ခံစားရရန် ဖြစ်နိုင်ချေမရှိဘဲ မျှော်လင့်နေသည်။ ဤသည်မှာ သေခြင်းတရားကို လက်ယပ်ခေါ်ခြင်း မဟုတ်လော။ ထိုသို့သောလူများသည် ရှင်ပေါလုနှင့် အမျိုးအစားတူသူများ မဟုတ်လော။ (ဟုတ်ပါသည်။) သို့ဖြစ်၍ လူတို့သည် မိမိတို့နှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမှုကို စွန့်လွှတ်လိုပါက ၎င်းတို့သည် ဘုရားသခင်၏ အမှုတော်ကို တိကျသော နားလည်မှုတစ်ခု ရှိသင့်သည်။ ၎င်းတို့သည် ဘုရားသခင်အကြောင်းကို မှန်းဆခြင်း၊ သူ၏ အမှုတော်ကို တိုင်းတာခြင်း သို့မဟုတ် မိမိတို့၏ ကိုယ်ပိုင်အပြုအမူနှင့် ကျင့်ကြံပြုမူမှုများကို၊ ၎င်းတို့၏ အယူအဆများနှင့် စိတ်ကူးများကို အခြေခံ၍ တိုင်းတာခြင်း မပြုသင့်ဘဲ ထို့နောက် အရာရာတိုင်းကို ဤအယူအဆများနှင့် စိတ်ကူးများကို အခြေခံ၍ ကိုင်တွယ်ခြင်း မပြုသင့်ပေ။ ဤလုပ်နည်းကိုင်နည်း၏ နောက်ဆုံးသော ရလဒ်မှာ အချည်းနှီး ဖြစ်သွားမည်ဖြစ်ပြီး ဆိုးရွားသော အခြေအနေများတွင် ၎င်းတို့သည် အသင်းတော်၏အလုပ်ကို အဖျက်အမှောင့်လုပ်ပြီး နှောင့်ယှက်ကာ ဘုရားသခင်၏ စိတ်သဘောထားကို ပုန်ကန်ပြစ်မှားပြီး အပြစ်ပေးခံရမည် ဖြစ်သည်။ သို့ဖြစ်၍ ဘုရားသခင်၏ အမှုတော်ကို ချဉ်းကပ်ရာတွင် လူတို့သည် ဘုရားသခင်နှင့်ပတ်သက်သော ၎င်းတို့၏ အမျိုးမျိုးသော အယူအဆများနှင့် စိတ်ကူးများကို စွန့်လွှတ်သင့်သည်။ ဆိုလိုသည်မှာ ၎င်းတို့သည် မိမိတို့၏ ကိုယ်ပိုင် အယူအဆများနှင့် စိတ်ကူးများကို ဆန်းစစ်ပြီး စိတ်ဖြာလေ့လာဆွေးနွေးကာ ထို့နောက် ယင်းတို့ကို လက်လွှတ်သင့်သည်၊ ဘုရားသခင်၏ ရည်ရွယ်ချက်များနှင့် သမ္မာတရားကို ရှာဖွေရန် လာရောက်သင့်ပြီး ၎င်းတို့၏ အယူအဆများ၊ စိတ်ကူးများ၊ မှားယွင်းသော စည်းမျဉ်းများနှင့် ကျင့်ကြံပြုမူမှုများကို အစားထိုးရန် သမ္မာတရား စည်းမျဉ်းများကို အသုံးပြုသင့်သည်။ ဤနည်းလမ်းဖြင့်သာ သင်သည် ကယ်တင်ခြင်းလမ်းကြောင်းပေါ်သို့ စတင်လျှောက်လှမ်းနိုင်မည် ဖြစ်သည်။ သို့တည်းမဟုတ်ပါက သင် ကယ်တင်ခြင်းခံရရန်မှာ မဖြစ်နိုင်ပေ၊ ယင်းမှာ လုံးဝ မဖြစ်နိုင်သည့်အရာဖြစ်သည်။ ဤသည်မှာ ဘုရားသခင်၏ အမှုတော်အပေါ် လူတို့ ထားရှိသော အယူအဆနှင့် စိတ်ကူးတစ်မျိုး ဖြစ်သည်။ ငါတို့၏ မိတ်သဟာယကို ဤနေရာတွင် အဆုံးသတ်ကြစို့။

ဂ။ လူတို့ကို ဘုရားသခင် သန့်စင်ပြီး ကယ်တင်ပုံနှင့်ပတ်သက်သည့် လူတို့၏ အယူအဆများနှင့် စိတ်ကူးများ

ဘုရားသခင်၏ အမှုတော်နှင့်ပတ်သက်၍ လူတို့၌ အခြားသော အယူအဆနှင့် စိတ်ကူးတစ်မျိုး ရှိသေးသည်၊ ယင်းမှာ ၎င်းတို့၏ နေ့စဉ်အသက်တာများတွင် ၎င်းတို့ အားနည်းသည့်အခါ၊ ဘုရားသခင်အပေါ် အမျိုးမျိုးသော ပုန်ကန်မှုများ ၎င်းတို့ထဲ၌ ပေါ်ပေါက်လာသည့်အခါ သို့မဟုတ် ဘုရားသခင်ကို ပုန်ကန်ပြီး ဆန့်ကျင်သည့်အရာများကို ၎င်းတို့ လုပ်ဆောင်ခဲ့သည့်အခါ ၎င်းတို့သည် မိမိတို့၏ အယူအဆများနှင့် စိတ်ကူးများတွင် ၎င်းတို့သည် ဆုံးမပဲ့ပြင်ခြင်း၊ ရိုက်နှက်ဆုံးမခြင်း သို့မဟုတ် အပြစ်ဒဏ်ပေးခြင်း၊ ကျိန်ဆဲခြင်း စသည်တို့ကိုပင် ခံရသင့်သည်ဟု ယုံကြည်ကြခြင်း ဖြစ်သည်။ ဥပမာအားဖြင့် လူတို့သည် တစ်ခါတစ်ရံ စကားမှားပြောမိခြင်း သို့မဟုတ် အယူအဆအချို့ကို ထုတ်ဖော်မိခြင်း၊ သို့မဟုတ် တစ်စုံတစ်ခုအပေါ် အမြင်အချို့နှင့် မနာခံမှုအချို့ ရှိခြင်းတို့ ဖြစ်သည်၊ ပြီးနောက် အချိန်အတန်ကြာသော် ၎င်းတို့က “ကျွန်ုပ်သည် ဤပုန်ကန်မှုနှင့် သစ္စာမဲ့ခြင်းကို ထုတ်ဖော်ခဲ့ပြီးဖြစ်သည်၊ သို့သော် အဘယ်ကြောင့် ကျွန်ုပ် ဆုံးမပဲ့ပြင်ခြင်း မခံရသနည်း။ ကျွန်ုပ်၏ လျှာပေါ်တွင် အနာဖုများ မရှိ၊ ညဘက်တွင် အိပ်မက်ဆိုးများ မမက်၊ ကျွန်ုပ်၏ စိတ်နှလုံးထဲတွင်လည်း မငြိမ်မသက် မခံစားရပါ။ အဘယ်ကြောင့်နည်း။ ကျွန်ုပ်သည် သန့်ရှင်းသော ဝိညာဉ်တော်၏ အမှုတော်ကို အဘယ်ကြောင့် မခံစားရသနည်း” ဟု တွေးကြသည်။ ၎င်းတို့၏ အယူအဆများနှင့် စိတ်ကူးများတွင် ၎င်းတို့က ဘုရားသခင်သည် ၎င်းတို့ကို ကယ်တင်ရန် ကြွလာခဲ့သည်၊ ဘုရားသခင်၏ အမှုတော်သည် ၎င်းတို့ကို သိမ်းပိုက်ရုံသာမက ပြောင်းလဲပြီး သန့်စင်ရမည်၊ ၎င်းတို့၌ရှိသော သမ္မာတရားနှင့် မကိုက်ညီသည့် အတွေးအခေါ်များနှင့် ရှုထောင့်အမြင် အမျိုးမျိုးကို ပြောင်းလဲရမည်ဖြစ်သောကြောင့် ၎င်းတို့၏ အတွေးများထဲတွင် သမ္မာတရားနှင့် မကိုက်ညီသည့်အရာများ သို့မဟုတ် ညစ်ညမ်းသော၊ ညစ်ပတ်သော သို့မဟုတ် ကောက်ကျစ်ဆိုးယုတ်သောအရာများ ရှိနေပါက ၎င်းတို့သည် ဆုံးမပဲ့ပြင်ခြင်း၊ ပြစ်တင်ဆုံးမခြင်း သို့မဟုတ် အပြစ်ဒဏ်ပေးခြင်းကိုပင် ခံရသင့်သည်ဟု ယုံကြည်ကြသည်၊ ပြီးလျှင် ၎င်းတို့က “လူတို့သည် မကြာခဏ ဆုံးမပဲ့ပြင်ခြင်း မခံရလျှင် မည်သို့ ပြောင်းလဲနိုင်မည်နည်း၊ မည်သို့ သန့်ရှင်းစင်ကြယ်နိုင်မည်နည်း” ဟု တွေးကြသည်။ ဤတွင် လူတို့၏ အယူအဆများနှင့် စိတ်ကူးများမှာ အဘယ်နည်း။ ဆိုလိုသည်မှာ ၎င်းတို့သည် မကြာခဏ ဆုံးမပဲ့ပြင်ခြင်း၊ ကဲ့ရဲ့ပြစ်တင်ခြင်း၊ ရိုက်နှက်ဆုံးမခြင်း၊ အပြစ်ဒဏ်ပေးခြင်း၊ ပြစ်တင်ဆုံးမခြင်းနှင့် တရားစီရင်ခြင်းတို့ကိုပင် ခံရသင့်သည်၊ ထိုသို့ပြုလုပ်မှသာ ၎င်းတို့သည် စိတ်သဘောထား ပြောင်းလဲခြင်းကို ရရှိနိုင်သည်ဟူ၍ ဖြစ်သည်။ သို့ရာတွင် နေ့စဉ်အသက်တာ၌ လူတို့သည် ညစ်ညမ်းခြင်း၊ ကောက်ကျစ်ဆိုးယုတ်ခြင်းနှင့် ဖောက်ပြန်ပျက်စီးခြင်းတို့ကို ထုတ်ဖော်သည့်အခါ ၎င်းတို့က ယင်းတို့ကို အလွန်သဘာဝကျကျ ထုတ်ဖော်ကြသည်၊ ၎င်းတို့သည် ယင်းကို ခံစားနိုင်ကြသည်၊ ပြီးလျှင် ဤနည်းလမ်းဖြင့် အသက်ရှင်နေထိုင်ရသည်မှာ ငြိမ်သက်သည်ဟုပင် ခံစားရပြီး ၎င်းတို့သည် ဆုံးမပဲ့ပြင်ခြင်း သို့မဟုတ် အပြစ်ဒဏ်ပေးခြင်း ခံနေရသည်ဟု မခံစားရဘဲ ယင်းကို ပုံမှန်မဟုတ်ဟု ၎င်းတို့က တွေ့ရှိကြသည်။ လူတို့က ဖောက်ပြန်ပျက်စီးခြင်းကို ထုတ်ဖော်ပါက အနည်းဆုံးအနေဖြင့် ၎င်းတို့သည် ပြစ်တင်ဆုံးမခံရသည်ဟု ခံစားရသင့်သည်၊ သို့မဟုတ် ဖျားနာသင့်သည်၊ သို့မဟုတ် ၎င်းတို့၏ ပါးစပ်တွင် အနာဖုများ ပေါက်သင့်သည်၊ သို့မဟုတ် အစာစားသည့်အခါ နင်ခြင်း သို့မဟုတ် လျှာကို ကိုက်မိခြင်း ဖြစ်သင့်သည်၊ ပြီးလျှင် ၎င်းတို့ မကြည့်သင့်သည့်အရာတစ်ခုကို ကြည့်မိပါက ၎င်းတို့၏ မျက်လုံးများ နီရဲပြီး ရောင်ရမ်းသင့်သည်ဟု တွေးကြသည်။ ငါ့ကို ပြောလော့၊ ဘုရားသခင်သည် ဤအရာများကို လုပ်ဆောင်တော်မူသလော။ (မလုပ်ဆောင်ပါ။) ကိုယ်တော်သည် ယင်းတို့ကို လုံးဝ မလုပ်ဆောင်သလော။ (လူတို့သည် သမ္မာတရားကို နားမလည်သည့်အခါ ဘုရားသခင်သည် ၎င်းတို့၏ ဝိညာဉ်ရင့်ကျက်မှုအတိုင်း ၎င်းတို့ကို အနည်းငယ် ဆုံးမပဲ့ပြင်ပြီး ပြစ်တင်ဆုံးမကောင်း ဆုံးမနိုင်သည်၊ ထိုသို့ဖြင့် ၎င်းတို့သည် မိမိတို့ကိုယ်ကို ဆင်ခြင်သုံးသပ်ပြီး သမ္မာတရားထဲသို့ ဝင်ရောက်နိုင်မည်။ သို့ရာတွင် လူတို့သည် သမ္မာတရားကို နားလည်ပြီး မိမိတို့ လုပ်ဆောင်ခဲ့သည့်အရာသည် မှားယွင်းကြောင်း မိမိတို့၏ စိတ်နှလုံးထဲတွင် ရှင်းရှင်းလင်းလင်း သိရှိသည့်အခါ ထိုအခြေအနေတွင် ဘုရားသခင်သည် ၎င်းတို့ကို လုံးဝ ဆုံးမပဲ့ပြင်တော်မူမည် မဟုတ်ပေ။ အကြောင်းမှာ ကိုယ်တော်သည် ၎င်းတို့ သမ္မာတရားကို ရှာဖွေနိုင်ရန်နှင့် သူ၏ နှုတ်ကပတ်တော်များနှင့် သမ္မာတရားကို အသုံးပြု၍ မိမိတို့၏ လုပ်ဆောင်ချက်များနှင့် အပြုအမူများကို တိုင်းတာနိုင်ရန် မျှော်လင့်တော်မူသောကြောင့် ဖြစ်သည်။) အလွန်ကောင်းစွာ မိတ်သဟာယဖွဲ့ခဲ့သည်။ လူတို့၏ အယူအဆများနှင့် စိတ်ကူးများတွင် ၎င်းတို့က ဖောက်ပြန်ပျက်စီးခြင်းနှင့် ပုန်ကန်ခြင်းတို့ကို ထုတ်ဖော်သည့်အခါတိုင်း ဘုရားသခင်သည် ၎င်းတို့ကို ဆုံးမပဲ့ပြင်သင့်သည်၊ အထူးသဖြင့် ဆိုးယုတ်သောလူများက မကောင်းမှုပြုသည့်အခါ ဘုရားသခင်၏ အပြစ်ဒဏ်သည် ၎င်းတို့အပေါ် ချက်ချင်း ကျရောက်သင့်သည်၊ ထိုသို့ဖြင့် ဆိုးယုတ်သောလူများသည် သေချာပေါက် အပြစ်ဒဏ်ခံရမည်ဟု ယုံကြည်ကြသည်။ သို့ရာတွင် လက်တွေ့ဘဝ၌ ၎င်းတို့သည် ဤအပြစ်ဒဏ်များ ဖြစ်ပေါ်သည်ကို မြင်တွေ့ရသည်မှာ ရှားလှသည်။ တစ်ဖက်တွင် လူတို့သည် အမျိုးမျိုးသော ဖောက်ပြန်ပျက်စီးခြင်းနှင့် ပုန်ကန်ခြင်းတို့ကို ထုတ်ဖော်သည့်အခါ ၎င်းတို့သည် ဆုံးမပဲ့ပြင်ခြင်း သို့မဟုတ် ပြစ်တင်ဆုံးမခြင်း မခံရကြပေ၊ အခြားတစ်ဖက်တွင် ဆိုးယုတ်သောလူများက မကောင်းမှုပြုသည့်အခါ ၎င်းတို့သည် အပြစ်ဒဏ်ပေးခြင်း မခံရကြပေ။ ဤသည်က လူတို့၏ စိတ်နှလုံး နက်ရှိုင်းရာ၌ ဘုရားသခင်၏ အမှုတော်အပေါ် အယူအဆအချို့ကို ဖြစ်ပေါ်စေသည်၊ ပြီးလျှင် အချို့လူများသည် မိမိတို့၏ ယုံကြည်ခြင်းကိုပင် ဆုံးရှုံးကြလိမ့်မည်ဖြစ်ကာ ဤအပြင်ပန်းအရာများကို အခြေခံ၍ ဘုရားသခင်၏ အမှုတော်ကို တိုင်းတာပြီး သူ၏ အမှုတော်ကို ဝေဖန်အပြစ်တင်ကြလိမ့်မည်။ ဤသည်တို့မှာ လူတို့၏ အယူအဆများနှင့် စိတ်ကူးများ ဖြစ်သည် မဟုတ်လော။ လူတို့သည် ဖောက်ပြန်ပျက်စီးခြင်းနှင့် ပုန်ကန်ခြင်းတို့ကို ထုတ်ဖော်သည့်အခါ ဘုရားသခင်သည် ၎င်းတို့ကို ဆုံးမပဲ့ပြင်ရမည်လော သို့မဟုတ် ပြစ်တင်ဆုံးမပြီး တရားစီရင်ရမည်လော။ (မဟုတ်ပါ။) အချို့လူများက “ဘုရားသခင်သည် လူများကို ကယ်တင်သည့်အခါ ကိုယ်တော်သည် ၎င်းတို့ကို လုံးလုံးလျားလျား ကယ်တင်ရမည်။ ဘုရားသခင်၏ အမှုတော်၏ ရည်ရွယ်ချက်မှာ အဘယ်နည်း။ လူများကို သန့်စင်ရန် မဟုတ်လော။ သို့ဖြစ်၍ လူတို့သည် ဖောက်ပြန်ပျက်စီးခြင်းနှင့် ပုန်ကန်ခြင်းတို့ကို ထုတ်ဖော်သည့်အခါ ဘုရားသခင်သည် ၎င်းတို့ကို ဆုံးမပဲ့ပြင်ပြီး ပြစ်တင်ဆုံးမသင့်သည်၊ ဤသည်မှာ ၎င်းတို့အပေါ် တာဝန်ယူခြင်း ဖြစ်သည်။ သို့မဟုတ်ပါက ကိုယ်တော်သည် လူများကို ဂရုမစိုက်ဘဲ ၎င်းတို့ကို အမှန်တကယ် ချစ်ခြင်းနှင့် သနားကရုဏာထားခြင်း မဟုတ်ပေ” ဟု ပြောကြသည်။ လူတို့သည် ဤနည်းလမ်းဖြင့် တွေးကြသည် မဟုတ်လော။ (ဟုတ်ပါသည်။) ဤတွင် နားလည်သင့်သော သမ္မာတရားများမှာ အဘယ်နည်း။ ဆုံးမပဲ့ပြင်ခြင်း၊ ပြစ်တင်ဆုံးမခြင်းနှင့် အပြစ်ဒဏ်ပေးခြင်းတို့သည် လူတို့ သမ္မာတရားကို နားလည်ပြီး သမ္မာတရား လက်တွေ့ကျမှုထဲသို့ ဝင်ရောက်ရန်အတွက် မရှိမဖြစ်လိုအပ်သော လုပ်ငန်းစဉ်များ ဖြစ်သလော။ ယင်းတို့သည် ဘုရားသခင် လူများကို ကယ်တင်ရန်နှင့် ပြောင်းလဲရန်အတွက် မရှိမဖြစ်လိုအပ်သော နည်းလမ်းများနှင့် နည်းစနစ်များ ဖြစ်သလော။ အချို့လူများသည် ယင်းကို နားမလည်နိုင်ဘဲ “ဘုရားသခင် အမှန်တကယ် တည်ရှိပြီး ကိုယ်တော်သည် လူများကို ကယ်တင်ရန် သူ၏ အမှုတော်ကို လုပ်ဆောင်သည်ဆိုလျှင် ကိုယ်တော်သည် လူတို့ ဖောက်ပြန်ပျက်စီးခြင်းကို ထုတ်ဖော်သည့်အခါ သို့မဟုတ် ကိုယ်တော်ကို ပုန်ကန်သည့်အခါ အဘယ်ကြောင့် ဆုံးမပဲ့ပြင်တော်မမူသနည်း။ ဘုရားသခင်သည် ဆိုးယုတ်သောလူများ မကောင်းမှုပြုသည့်အတွက် အဘယ်ကြောင့် အပြစ်ဒဏ်ပေးတော်မမူသနည်း” ဟု တွေးကြသည်။ ဘုရားသခင်သည် လူများကို ဆုံးမပဲ့ပြင်တော်မမူသည့်အခါ သို့မဟုတ် ဆိုးယုတ်သောလူများ မကောင်းမှုပြုသည့်အတွက် အပြစ်ဒဏ်ပေးခြင်း မခံရသည့်အခါ ယင်းက အချို့လူများကို ဘုရားသခင် တည်ရှိခြင်းအပေါ် သံသယဖြစ်စေမည် မဟုတ်လော၊ သူ၏ အမှုတော်၏ ရလဒ်များအပေါ် သံသယဖြစ်စေမည် မဟုတ်လော။ မကြာခဏ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့သည် လူတို့ သမ္မာတရားကို ရှာဖွေခြင်းကို အစားထိုးနိုင်လျှင် သို့မဟုတ် ၎င်းတို့ကို သမ္မာတရား လက်တွေ့ကျမှုထဲသို့ ဝင်ရောက်စေနိုင်လျှင် ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့သည် ဘုရားသခင် လူများကို ကယ်တင်ရန် အဓိက အမှုတော်နည်းလမ်းတစ်ခု ဖြစ်လိမ့်မည်ဖြစ်ပြီး မရှိမဖြစ်လိုအပ်သော နည်းလမ်းတစ်ခုလည်း ဖြစ်လိမ့်မည်။ သို့သော် လူတို့၏ လက်ရှိ ဖောက်ပြန်ပျက်စီးမှု အဆင့်ကို ထောက်ဆသော် ၎င်းတို့၏ စာတန်ဆန်သော သဘာဝသည် ဘုရားသခင်၏ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းအားဖြင့် ချက်ချင်း ပြောင်းလဲနိုင်မည်လော။ လူတို့သည် ချက်ချင်း စစ်မှန်သော နောင်တရနိုင်မည်လော။ ၎င်းတို့သည် ချက်ချင်း သမ္မာတရား လက်တွေ့ကျမှုထဲသို့ ဝင်ရောက်နိုင်မည်လော။ (မဝင်ရောက်နိုင်ပါ။) ယင်းမှာ ၎င်းတို့၏ စွမ်းဆောင်နိုင်စွမ်းထက် ကျော်လွန်ပေမည်။ ထို့ကြောင့် ဘုရားသခင်၏ အမှုတော်၏ ဤအဆင့်တွင် ဘုရားသခင်သည် လူတို့အား အသက်ဖြင့် ထောက်ပံ့ရန် သမ္မာတရားများကို ဖော်ပြသည့် တစ်ချိန်တည်းမှာပင် သန့်ရှင်းသော ဝိညာဉ်တော်၏ လူများကို အသိဉာဏ်ပွင့်လင်းစေခြင်းနှင့် လမ်းပြခြင်း အမှုတော်မှလွဲ၍ ကိုယ်တော်သည် သဘာဝလွန်အရာတစ်ခုကိုမျှ မလုပ်ဆောင်ပေ၊ ပြီးလျှင် လူများကို ပြစ်တင်ဆုံးမခြင်း၊ ဆုံးမပဲ့ပြင်ခြင်း သို့မဟုတ် အပြစ်ဒဏ်ပေးခြင်း စသည့်အရာများကိုပင် လုပ်ဆောင်သည်မှာ ရှားပင်ရှားလှသည်။ ပြစ်တင်ဆုံးမခြင်း၊ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့သည် ဘုရားသခင်၏ အမှုတော်၏ အဓိက အစိတ်အပိုင်း မဟုတ်သော်လည်း ကိုယ်တော်သည် ဤအရာများကို ဆက်လက် လုပ်ဆောင်နေဆဲ ဖြစ်သည်။ ဆိုလိုသည်မှာ အချို့သော အထူးလူများ သို့မဟုတ် အထူးကိစ္စရပ်များတွင် သို့မဟုတ် အချို့သော အထူးပတ်ဝန်းကျင်များတွင် အချို့သော အထူးရလဒ်များကို ရရှိရန်အတွက် သို့မဟုတ် အချို့သော အထူးအကြောင်းရင်းများကြောင့် ဘုရားသခင်သည် လူများကို ဆုံးမပဲ့ပြင်ခြင်း၊ ပြစ်တင်ဆုံးမခြင်း သို့မဟုတ် အပြစ်ဒဏ်ပေးခြင်း အမှုတော်ကို လုပ်ဆောင်တော်မူမည်။ သို့သော် ယေဘုယျအားဖြင့် ကိုယ်တော်၏ အမှုတော်၏ ဤအဆင့်တွင် ကိုယ်တော် အမှုပြုသည့် အဓိကနည်းလမ်းမှာ လူတို့ သမ္မာတရားကို လိုက်စားသည့် လမ်းခရီးပေါ်တွင် လိုအပ်သည့်အရာကို ထောက်ပံ့ရန် စကားပြောဆိုပြီး သမ္မာတရားကို ဖော်ပြခြင်းဖြစ်သည်၊ ပြီးလျှင် ဤအရာ၏ ရည်ရွယ်ချက်မှာ ၎င်းတို့ သမ္မာတရား စည်းမျဉ်းများကို နားလည်ပြီး သမ္မာတရား လက်တွေ့ကျမှုထဲသို့ ဝင်ရောက်နိုင်စေရန် ဖြစ်သည်။ ယခု ဘုရားသခင်သည် များပြားလှသော သမ္မာတရားများကို ဖော်ပြပြီးဖြစ်သောကြောင့် ကိုယ်တော်သည် အတိတ်တွင် လုပ်ဆောင်ခဲ့သော ဤဆုံးမပဲ့ပြင်ခြင်း၊ ရိုက်နှက်ဆုံးမခြင်းနှင့် အပြစ်ဒဏ်ပေးခြင်း အမှုတော်ကိုပင် လုပ်ဆောင်သည်မှာ ရှားလှပေသည်။ သို့ဖြစ်၍ လူတို့ ပို၍ အာရုံစိုက်သင့်သည့်အရာမှာ ၎င်းတို့ နေ့စဉ်အသက်တာတွင် ကိစ္စရပ်များနှင့် ကြုံတွေ့သည့်အခါ လက်တွေ့လုပ်ဆောင်သင့်သော အမျိုးမျိုးသော သမ္မာတရား စည်းမျဉ်းများ ဖြစ်သည်၊ သတ်မှတ်ထားသော ကိစ္စရပ်တစ်ခုတွင် ဘုရားသခင်သည် ၎င်းတို့ကို ဆုံးမပဲ့ပြင်နေခြင်း၊ တားဆီးနေခြင်း သို့မဟုတ် ၎င်းတို့အတွက် အဆင်ပြေချောမွေ့အောင် လုပ်ဆောင်ပေးနေခြင်း ရှိမရှိနှင့် အခြားသော ထိုသို့သော နည်းလမ်းများနှင့် ကျင့်ကြံပြုမူမှုများအပေါ် အာရုံစိုက်ခြင်းထက် ဖြစ်သည်။ ဘုရားသခင်သည် ဆုံးမပဲ့ပြင်ခြင်း၊ ရိုက်နှက်ဆုံးမခြင်းနှင့် အပြစ်ဒဏ်ပေးခြင်းကဲ့သို့သော နည်းလမ်းများကို ရှားရှားပါးပါး အသုံးပြုသောကြောင့် ကိုယ်တော်သည် ယင်းတို့ကို မည်သည့်အခါမျှ အသုံးမပြုဟု မဆိုလိုပေ၊ ကိုယ်တော်သည် ယင်းတို့ကို ရှားရှားပါးပါးသာ အသုံးပြုခြင်း ဖြစ်သည်။ “ရှားရှားပါးပါး အသုံးပြုသည်” ဟု ငါဆိုလိုသည့်အရာမှာ အဘယ်နည်း။ ရံဖန်ရံခါ အချို့သော အထူးအခြေအနေများတွင် ကိုယ်တော်သည် လူတို့ သမ္မာတရားကို နားလည်ပြီး သမ္မာတရား စည်းမျဉ်းများအတိုင်း လက်တွေ့လုပ်ဆောင်ရန် ကူညီပေးသည့် အမှုအချို့ကို ပေါ့ပါးစွာဖြင့် သို့မဟုတ် ကိုယ်စားပြုသည့်အနေနှင့် ပုံဆောင်သဘောအရ လုပ်ဆောင်ရန် ဆုံးမပဲ့ပြင်ခြင်း၊ ရိုက်နှက်ဆုံးမခြင်း သို့မဟုတ် အပြစ်ဒဏ်ပေးခြင်း နည်းလမ်းများကို အသုံးပြုလိမ့်မည်။ ဆိုလိုသည်မှာ ကိုယ်တော်သည် လူတို့ သမ္မာတရား စည်းမျဉ်းများထဲသို့ ဝင်ရောက်ရန် ကူညီပေးရန် ဤနည်းလမ်းများကို အသုံးပြုသည်၊ သို့သော် ထိုမျှသာ ဖြစ်သည်။ သို့ဆိုလျှင် ဘုရားသခင်သည် သူ၏ အမှုတော်တွင် ဤနည်းလမ်းများကို အဘယ်ကြောင့် များစွာ အသုံးမပြုသနည်း။ ကိုယ်တော်သည် အဘယ်ကြောင့် ဤနည်းလမ်းများဖြင့် အဓိကအားဖြင့် အမှုမပြုသနည်း။ တစ်ဖက်တွင်မူ ယင်းမှာ ကိုယ်တော်၏ အမှုတော်၏ ဤအဆင့်တွင် ကိုယ်တော်သည် ၎င်းတို့ နားလည်သင့်သော အမျိုးမျိုးသော သမ္မာတရားများကို လူတို့အား ပြောပြပြီး ထောက်ပံ့ပေးခဲ့ပြီးဖြစ်သည်၊ ၎င်းတို့သည် ဤသမ္မာတရားများကို ကြားခဲ့ပြီးဖြစ်သည်၊ ၎င်းတို့၏ နားလည်နိုင်စွမ်း နယ်ပယ်အတွင်း၌ ယင်းတို့ကို နားလည်သဘောပေါက်ပြီး သိရှိပြီးဖြစ်သောကြောင့် ဖြစ်သည်။ ဤသည်မှာ အကြောင်းရင်းတစ်ခု ဖြစ်သည်။ အခြားအကြောင်းရင်းမှာ လူတို့၏ ပုဂ္ဂလဓိဋ္ဌာန်ကျသော အကြောင်းရင်းများနှင့် သက်ဆိုင်သည်။ လူတို့၌ ပုံမှန်လူ့သဘာဝ၏ ဟီရိသြတ္တပ္ပ ရှိသည်၊ ပြီးလျှင် ဤဟီရိသြတ္တပ္ပ၏ အကျိုးသက်ရောက်မှုအောက်တွင် ၎င်းတို့သည် မိမိတို့ ထုတ်ဖော်သည့် ဖောက်ပြန်ပျက်စီးသော စိတ်သဘောထားများ သို့မဟုတ် မိမိတို့၏ လုပ်ဆောင်ချက်များ၊ အတွေးအခေါ်များနှင့် ရှုထောင့်အမြင်များသည် အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို တိုင်းတာလိမ့်မည်။ လူတို့အတွင်း၌ အနည်းဆုံးအားဖြင့် ဤအရာအားလုံးကို တိုင်းတာရန် အသိစိတ်၏ စံနှုန်းတစ်ခု ရှိသည်။ သင်သည် အချို့သောအရာတစ်ခုကို တိုင်းတာရန် သင်၏ အသိစိတ်ကို အသုံးပြုပြီး ယင်းမှာ အပြုသဘောဆောင်သည်ဟု သင် ဆုံးဖြတ်ပါက သင်သည် ရှေ့ဆက်ပြီး ယင်းကို လုပ်ဆောင်သင့်သည်၊ ပြီးလျှင် သင်သည် ယင်းကို လုပ်ဆောင်ရာတွင် အနည်းငယ် နှေးကွေးခြင်း သို့မဟုတ် နောက်ကျခြင်း ရှိပါက မိမိကိုယ်ကို ပြစ်တင်ရန် မလိုအပ်ပေ။ သင်သည် ထိုအရာကို တိုင်းတာရန် သင်၏ အသိစိတ်ကို အသုံးပြုပြီး ယင်းမှာ အပျက်သဘောဆောင်ပြီး မလုပ်ဆောင်သင့်သည့်အရာတစ်ခုဖြစ်ကြောင်း သင် ဆုံးဖြတ်ပါက သင်သည် မိမိကိုယ်ကို ချုပ်တည်းပြီး ယင်းကို မပြောဆို သို့မဟုတ် မလုပ်ဆောင်သင့်ပေ။ သို့ရာတွင် သင်သည် သင်၏ အသိစိတ်နှင့် ဆင်ခြင်တုံတရားဖြင့် လှုံ့ဆော်သော ခံစားချက်များ မရှိပါက သင်သည် လူသားတစ်ဦး မဟုတ်ပေ။ သင့်တွင် အသိစိတ်နှင့် ဆင်ခြင်တုံတရားပင် မရှိပါက တစ်စုံတစ်ခုသည် မှန်ခြင်း သို့မဟုတ် မှားခြင်း၊ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို သင် အကဲဖြတ်နိုင်ဖွယ်မရှိပေ၊ ထို့ကြောင့် ဘုရားသခင်သည် သင့်ကို ဆုံးမပဲ့ပြင်ပြီး အပြစ်ဒဏ်ပေးခြင်းသည် အဓိပ္ပာယ်မဲ့ပေလိမ့်မည်။ တစ်နည်းအားဖြင့်ဆိုသော် ဘုရားသခင်သည် အသိစိတ်၏ အကျိုးသက်ရောက်မှုများကို မခံရသောသူတို့အပေါ် အမှုမပြုပေ၊ ပြီးလျှင် ကိုယ်တော်သည် ထိုသို့သောလူများကို မကယ်တင်ပေ။ “၎င်းတို့ကို မကယ်တင်ခြင်း” တွင် အဘယ်အရာ ပါဝင်သနည်း။ ကိုယ်တော်သည် ၎င်းတို့ကို ဆုံးမပဲ့ပြင်ရန်ပင် အလိုမရှိပေ၊ ကိုယ်တော်သည် ၎င်းတို့ကို ဆုံးမပဲ့ပြင်ခြင်း သို့မဟုတ် ရိုက်နှက်ဆုံးမခြင်း မပြုပေ။ “တစ်စုံတစ်ဦးက မကောင်းမှုပြုလျှင် ဘုရားသခင်သည် ၎င်းတို့ကို အပြစ်ဒဏ်ပေးမည်လော” ဟု မေးသောသူများ ရှိသည်။ ဘုရားသခင်သည် ၎င်းတို့ကို တိုက်ရိုက် အပြစ်ဒဏ်ပေးမည် မဟုတ်ပေ၊ အကြောင်းမှာ အသင်းတော်၌ စီမံအုပ်ချုပ်ရေးဆိုင်ရာ အမိန့်များ ရှိသောကြောင့် ဖြစ်သည်။ ၎င်းတို့သည် နှောင့်ယှက်ခြင်း သို့မဟုတ် အဖျက်အမှောင့်လုပ်ခြင်းကို ဖြစ်စေသော ဆိုးယုတ်သောသူတစ်ဦး ဖြစ်ပါက ၎င်းတို့ကို ရှင်းလင်းပစ်ခြင်း သို့မဟုတ် နှင်ထုတ်ခြင်းသည် ယင်း၏အဆုံးသတ် ဖြစ်လိမ့်မည်။ ၎င်းတို့သည် ရှင်းလင်းပစ်ခြင်း သို့မဟုတ် နှင်ထုတ်ခြင်းခံရရန် အခြေအနေများနှင့် မကိုက်ညီလျှင်ပင် ၎င်းတို့ကို ဘီ အုပ်စုသို့ ပို့ဆောင်ခြင်းခံရမည်။ တစ်စုံတစ်ဦးက ဘုရားသခင်၏ ပူဇော်သက္ကာများကို ဖြုန်းတီးပါက ယင်းမှာ ပို၍ ဆိုးရွားသည်၊ ပြီးလျှင် ၎င်းတို့သည် ပေးဆပ်သင့်သည့် မည်သည့်အရာကိုမဆို ပြန်လည်ပေးဆပ်ရမည်၊ ပြီးနောက် ၎င်းတို့ကို သင့်လျော်စွာ ကိုင်တွယ်ရမည်။ ဤသည်မှာ ဘုရားသခင်၏ အမှုတော်၏ စည်းမျဉ်းနှင့် ကိုယ်တော် လူတို့ကို ဆက်ဆံသည့် စည်းမျဉ်း ဖြစ်သည်။ ယင်းမှာ ရိုးရှင်းသည် မဟုတ်လော။ (ဟုတ်ပါသည်၊ ရိုးရှင်းပါသည်။) ဘုရားသခင်သည် သင့်ကို ရွေးချယ်ခြင်းမှာ ကိုယ်တော်သည် သင့်ကို စုံလင်စေရမည်၊ ပြီးလျှင် ကိုယ်တော် ထိုသို့မလုပ်ဆောင်မချင်း ရပ်တန့်မည်မဟုတ်ဟု ဆိုလိုကြောင်း သင်ထင်သလော။ ထိုအရာသည် အသိစိတ်နှင့် ဆင်ခြင်တုံတရားရှိပြီး သမ္မာတရားကို လိုက်စားသောသူတို့အတွက်သာ ဖြစ်သည်၊ ယင်းမှာ ကယ်တင်ခြင်း ခံရနိုင်သောသူတို့အတွက်သာ ဖြစ်သည်။ အသိစိတ်၏ သိနားလည်မှုပင် မရှိသောသူတို့အတွက်မူ ၎င်းတို့ကို အသင်းတော်၏ စီမံအုပ်ချုပ်ရေးဆိုင်ရာ အမိန့်များအတိုင်း ဆက်ဆံပြီး ကိုင်တွယ်ရန်သာ လိုအပ်သည်၊ ဘုရားသခင်သည် ၎င်းတို့ကို ဆုံးမပဲ့ပြင်တော်မူမည် မဟုတ်ပေ။ ၎င်းတို့ကို ဆုံးမပဲ့ပြင်ရာ၌ အဘယ်အကျိုးရှိမည်နည်း။ ပုံမှန်လူ့သဘာဝနှင့် အသိစိတ် ကင်းမဲ့သောလူများကို ဆုံးမပဲ့ပြင်ခြင်းသည် ငါးတစ်ကောင်ကို ကုန်းပေါ်တွင် အသက်ရှင်ခိုင်းခြင်းနှင့်ဖြစ်စေ၊ ဝက်တစ်ကောင်ကို ပျံသန်းခိုင်းခြင်းနှင့်ဖြစ်စေ ညီမျှသည်၊ ယင်းမှာ ဝက်ရှေ့၌ ပုလဲကိုချထားခြင်းနှင့် သန့်ရှင်းသောအရာများကို မစင်ကြယ်သောအရာများအား စားရန် ပစ်ချပေးခြင်းနှင့် တူညီသည်၊ ဘုရားသခင်သည် ယင်းကို သေချာပေါက် မလုပ်ဆောင်ပေ။ သို့ဖြစ်၍ ဤကိစ္စရပ်တွင် လူတို့က “ကျွန်ုပ်သည် ဘုရားသခင်၏ ရွေးချယ်ခြင်းကို ခံခဲ့ရသည်၊ ကျွန်ုပ်သည် ဘုရားသခင်၏ သိုးတစ်ကောင်ဖြစ်သည်၊ ပြီးလျှင် ကျွန်ုပ် အမှားများ ပြုလုပ်ပြီး မကောင်းမှုပြုလျှင်ပင် ဘုရားသခင်သည် ကျွန်ုပ်ကို စွန့်ပစ်တော်မူမည် မဟုတ်” ဟု မတွေးသင့်ပေ။ ဤပြောဆိုချက်သည် ခိုင်လုံခြင်းမရှိပေ၊ သင်သည် သိုးတစ်ကောင် သို့မဟုတ် ဝံပုလွေတစ်ကောင် ဟုတ်မဟုတ် ပြောရန် ခက်သည်။ သင်သည် ဘုရားသခင်၏ သိုးတစ်ကောင် ဟုတ်မဟုတ်ကို သင် မည်သို့ အကဲဖြတ်သနည်း။ ယင်းမှာ သင်သည် လူ့သဘာဝနှင့် အသိစိတ်ကို ဆန့်ကျင်သည့်အရာတစ်ခုကို လုပ်ဆောင်ခဲ့သည့်အခါ သင်၌ ယင်းကို သိနားလည်မှု ရှိမရှိနှင့် သင်၏ အသိစိတ်သည် ပြစ်တင်ဆုံးမခြင်းနှင့် ရှုတ်ချခြင်းကို ခံစားရခြင်း ရှိမရှိအပေါ် မူတည်သည်။ ယင်းက ရှုတ်ချခြင်းကို ခံစားရပါက သင်သည် မိမိကိုယ်ကို ပြုပြင်လိမ့်မည်၊ ပြီးလျှင် သင်သည် သမ္မာတရားကို နားမလည်လျှင်ပင် သင်သည် အသိစိတ်၏ စံနှုန်းအတိုင်း ပြုမူနိုင်စွမ်းရှိလိမ့်မည်။ အနည်းဆုံးအားဖြင့် သင်သည် ပုံမှန်လူ့သဘာဝနှင့်အညီ ပြုမူနိုင်စွမ်းရှိလိမ့်မည်။ သင့်တွင် ဤသရုပ်သကန်များ ရှိပါက သင်သည် ဘုရားသခင်၏ သိုးတစ်ကောင် ဖြစ်သည်။ ပုံမှန်လူ့သဘာဝ၏ အသိစိတ်ကို ဆန့်ကျင်ပြီး ကိုယ်ကျင့်တရားဆိုင်ရာ တရားမျှတမှုကို ချိုးဖောက်သည့်အရာတစ်ခုနှင့် သင်ကြုံတွေ့သည့်အခါ သင့်တွင် တရားမျှတစိတ် အနည်းငယ်မျှပင် မရှိပါက၊ သင်လုပ်ဆောင်ခဲ့သော မကောင်းမှုအတွက် သို့မဟုတ် ဆိုးယုတ်သောလူများကြောင့် ဖြစ်ပေါ်လာသော နှောင့်ယှက်မှုအတွက် ရွံရှာခြင်း သို့မဟုတ် မုန်းတီးခြင်းကို သင်မခံစားရပါက၊ သင်၏ အသိစိတ်သည် လုံးဝ ရှုတ်ချခြင်းကို မခံစားရပါက သင်သည် ဘုရားသခင်၏ သိုးတစ်ကောင် မဟုတ်ပေ၊ သင်သည် ဝံပုလွေတစ်ကောင်၊ သားရဲတစ်ကောင်၊ နတ်ဆိုးတစ်ကောင် ဖြစ်သည်။ ဤသည်မှာ သင်သည် ဘုရားသခင်၏ သိုးတစ်ကောင် သို့မဟုတ် ဝံပုလွေတစ်ကောင် ဟုတ်မဟုတ်ကို တိုင်းတာရန် စံနှုန်း ဖြစ်သည်။ သင်သည် ဘုရားသခင်၏ သိုးတစ်ကောင် မဟုတ်ဘဲ “ကျွန်ုပ်သည် ဖောက်ပြန်ပျက်စီးခြင်းနှင့် ပုန်ကန်ခြင်းတို့ကို ထုတ်ဖော်ခဲ့သော်လည်း ဘုရားသခင်သည် ကျွန်ုပ်ကို ဆုံးမပဲ့ပြင်တော်မမူ၊ ဘုရားသခင်သည် ကျွန်ုပ်ကို ဆုံးမပဲ့ပြင်သင့်သည်” ဟူသကဲ့သို့သော စိတ်ကူးများ၊ အယူအဆများနှင့် စိတ်ကူးများကို အသုံးပြု၍ ဘုရားသခင်၏ အမှုတော်ကို အစဉ်မပြတ် အကဲဖြတ်နေဆဲဖြစ်ပါက သင်သည် မိုက်မဲပေသည်။ သင်သည် ဘုရားသခင်၏ သိုးတစ်ကောင် လုံးဝမဟုတ်ပေ၊ ပြီးလျှင် ဘုရားသခင်သည် သင့်ကို ကယ်တင်ရန် ရည်ရွယ်ချက်မရှိပေ၊ သို့ဖြစ်၍ သင်သည် ဘုရားသခင်၏ အမှုတော်ကို တိုင်းတာရန်နှင့် ဝေဖန်အပြစ်တင်ရန် အရည်အချင်းပြည့်မီသလော။ ဤသည်မှာ မိုက်မဲခြင်းမဟုတ်လျှင် အဘယ်အရာ ဖြစ်မည်နည်း။ ဤကိစ္စကို သင် အကဲဖြတ်နိုင်သည် မဟုတ်လော။ (ယခု အကဲဖြတ်နိုင်ပါပြီ။)

ဟီရိဩတ္တပ္ပရှိခြင်းအတွက် စံနှုန်းမှာ အဘယ်နည်း။ လူတစ်ဦးတွင် ဟီရိဩတ္တပ္ပ ရှိမရှိကို သင်မည်သို့ တိုင်းတာသင့်သနည်း။ (၎င်းတို့သည် ဆိုးယုတ်သောလူများ မကောင်းမှုပြုသည်ကို မြင်သည့်အခါ သို့မဟုတ် ဘုရားအိမ်တော်၏ အကျိုးစီးပွားများကို ထိခိုက်စေသည့်အရာများကို မြင်သည့်အခါ ၎င်းတို့၏ စိတ်နှလုံးထဲတွင် တရားမျှတစိတ် ရှိမရှိနှင့် ဤအရာများကို မုန်းတီးနိုင်ခြင်း ရှိမရှိအပေါ် မူတည်ပါသည်။ ၎င်းတို့၏ စိတ်နှလုံးထဲတွင် လုံးဝ သိနားလည်မှုမရှိလျှင် ၎င်းတို့၌ ဟီရိဩတ္တပ္ပမရှိပေ။ ထို့အပြင် တစ်စုံတစ်ဦးသည် မိမိပြုခဲ့သော မကောင်းမှု သို့မဟုတ် စည်းမျဉ်းများကို သိသိသာသာ ချိုးဖောက်သည့် မိမိပြုခဲ့သော အမှုအရာများနှင့်ပတ်သက်၍ မိမိ၏ စိတ်နှလုံးထဲတွင် သိနားလည်မှုမရှိလျှင် ထိုသို့သောလူများ၌လည်း ဟီရိဩတ္တပ္ပမရှိပေ။) သင်၌ ဟီရိဩတ္တပ္ပမရှိလျှင် သင်သည် လူမဟုတ်ပေ။ ထိုသို့ဖြစ်လျှင် ဘုရားသခင်သည် သင့်ကို ကယ်တင်ဦးမည်လော။ ဘုရားသခင်က သင့်ကို ကယ်တင်မည်မဟုတ်လျှင် ကိုယ်တော်သည် သင့်ကို ဆုံးမပဲ့ပြင်ဦးမည်လော။ ဆုံးမပဲ့ပြင်ခြင်းနှင့် ရိုက်နှက်ခြင်းတို့သည် ဘုရားသခင်၏ အမှုတော်၏ အနည်းငယ်သော အစိတ်အပိုင်းတစ်ခု ဖြစ်သည်။ “အနည်းငယ်သော” ဟု ငါဆိုသည့်အခါ ဘုရားသခင်သည် ဤနည်းလမ်းများကို လျှော့လျှော့ပေါ့ပေါ့ အသုံးပြုတော်မူသည်ဟု ဆိုလိုသော်လည်း ၎င်းတို့သည် ဘုရားသခင်၏ အမှုတော်၏ အစိတ်အပိုင်းတစ်ခု ဖြစ်နေဆဲ ဖြစ်သည်။ သင်၌ ဟီရိဩတ္တပ္ပ သို့မဟုတ် ဆင်ခြင်တုံတရားပင် မရှိလျှင် ဘုရားသခင်က သင့်ကို ဆုံးမပဲ့ပြင်ခြင်းသည် အသုံးဝင်ဦးမည်လော။ သင်၌ တရားမျှတစိတ်မရှိလျှင်၊ ကောက်ကျစ်ဆိုးယုတ်သော အရာအားလုံး၊ သမ္မာတရားကို ဆန့်ကျင်သောအရာအားလုံး၊ ကိုယ်ကျင့်တရားဆိုင်ရာ တရားမျှတမှုကို ဆန့်ကျင်သောအရာအားလုံးနှင့် သင်၏ ဟီရိဩတ္တပ္ပကိုပင် ဆန့်ကျင်သောအရာတို့အပေါ် သင်သည် မည်သည့်အရာမျှ မခံစားရဘဲ ထိုသို့သောအရာများကို သင်မမုန်းတီးလျှင်၊ ဘုရားအိမ်တော်၏ အကျိုးစီးပွားများကို ကာကွယ်ရန် ဘုရားသခင်၏ ဘက်၌ သင်မရပ်တည်နိုင်လျှင်၊ အသင်းတော်၏အလုပ်ကို ကာကွယ်ပြောဆိုရန် သင်ထ၍ စကားတစ်ခွန်းမျှ မပြောနိုင်လျှင်၊ မျှတသော စကားတစ်ခွန်းမျှပင် မပြောနိုင်လျှင် သင်သည် လူမဟုတ်ပေ။ သင်သည် လူမဟုတ်သည့်တိုင် ဘုရားသခင်က သင့်ကို ဆုံးမပဲ့ပြင်ရန် လွန်ကဲစွာ မျှော်လင့်နေသေးသည်။ သင်သည် အမှန်ပင် သင့်ကိုယ်သင် ချီးမြှောက်နေပြီး သင့်ကိုယ်သင် အပြင်လူတစ်ဦးအဖြစ် မမှတ်ယူဘဲနေပေသည်။ “တစ်စုံတစ်ဦးသည် ဘုရားသခင်၏ သိုးတစ်ကောင်မဟုတ်ဘဲ ဝံပုလွေတစ်ကောင်ဖြစ်လျှင် ဘုရားသခင်သည် ၎င်းကို ဆုံးမပဲ့ပြင်မည်မဟုတ်ပေ။ သို့ဆိုလျှင် ၎င်းသည် ဘုရားသခင်၏ သိုးတစ်ကောင်ဖြစ်ပါက ဘုရားသခင်သည် ၎င်းကို ဆုံးမပဲ့ပြင်မည်လော” ဟု ပြောဆိုသူအချို့ ရှိပါသည်။ အထူးအခြေအနေများအောက်တွင် ဘုရားသခင်သည် သင့်ကို ရံဖန်ရံခါ ဆုံးမပဲ့ပြင်ပြီး သင့်အတွက် တာဝန်ယူလိမ့်မည်။ သင်သည် ထုံထိုင်းပြီး သတိမမူလျှင်ပင် ဘုရားသခင်သည် သင့်ကို သတိပေးမည်၊ ဆုံးမပဲ့ပြင်မည်၊ ကဲ့ရဲ့ပြစ်တင်မည် ဖြစ်သည်။ ဘုရားသခင်၏ အမှုတော်သည် သင့်လျော်သော အတိုင်းအတာအထိ လုပ်ဆောင်ပြီး ထိုမျှနှင့် ရပ်ထားခြင်း ဖြစ်သည်။ အဘယ်ကြောင့် ကိုယ်တော်သည် ဤနည်းလမ်းဖြင့် အမှုပြုသနည်း။ အကြောင်းမှာ သင်၌ ဟီရိဩတ္တပ္ပရှိလျှင် ဘုရားသခင်က သင့်ကို ဤနည်းလမ်းဖြင့် ကဲ့ရဲ့ပြစ်တင်သည့်အခါ သင်၏ ဟီရိဩတ္တပ္ပသည် လျင်မြန်စွာ သိနားလည်လာမည်ဖြစ်ပြီး သင်သည် သင့်ကိုယ်သင် အပြစ်တင်ကာ ကိုယ်တော့်အပေါ် အကြွေးတင်သည်ဟု ခံစားရမည် ဖြစ်သောကြောင့်တည်း။ သင်သည် နောင်တရကာ ဝမ်းနည်းပြီး ပူဆွေးသောကရောက်မည်ဖြစ်ပြီး သင်သည် သင့်ကိုယ်သင် ပြုပြင်ပြောင်းလဲနိုင်ကာ နောက်ဆုံးတွင် သမ္မာတရား စည်းမျဉ်းများကို ရှာဖွေပြီး သမ္မာတရားနှင့်အညီ လက်တွေ့လုပ်ဆောင်နိုင်မည် ဖြစ်သည်၊ ဤသည်မှာ ဘုရားသခင်အလိုရှိသော အကျိုးရလဒ် ဖြစ်သည်။ သင်၌ ထက်မြက်သော ဟီရိဩတ္တပ္ပရှိပြီး သမ္မာတရားများစွာကို နားလည်လျှင်၊ ဘုရားသခင်က သင့်ကို ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် သတိပေးခြင်း မပြုလျှင်ပင် သင်သည် ပြဿနာကို သဘောပေါက်နားလည်နိုင်ဆဲဖြစ်ပြီး သင်၏ ဟီရိဩတ္တပ္ပသည်လည်း သိနားလည်မှုရှိနေဆဲဖြစ်ကာ ကဲ့ရဲ့ပြစ်တင်ခြင်းနှင့် ပြစ်တင်ဆုံးမခြင်း ခံရသည်ဟု ခံစားရပါက ထိုသည်မှာ သာ၍ပင် ကောင်းမွန်ပြီး ဘုရားသခင်၏ ဆုံးမပဲ့ပြင်ခြင်းကို မလိုအပ်တော့ပေ။ ဘုရားသခင်က သင့်ကို ဆုံးမပဲ့ပြင်ခြင်းမပြုလျှင်ပင် သင်၏ ဟီရိဩတ္တပ္ပသည် အလွန်အမင်း ထက်မြက်ပြီး ပြစ်တင်ဆုံးမခြင်းခံရသည်ဟု ခံစားရကာ သင်သည် နောင်တရပြီး ဝမ်းနည်းကာ ဘုရားသခင်အပေါ် အကြွေးတင်သည်ဟု ခံစားရပြီး ကိုယ်တော့်ကို သင်ပြစ်မှားခဲ့ကြောင်း၊ စိတ်ပျက်စေခဲ့ကြောင်းနှင့် စိတ်ကျေနပ်မှုမရှိစေခဲ့ကြောင်း ခံစားရကာ သင်သည် သမ္မာတရား စည်းမျဉ်းများကို တက်ကြွစွာ ရှာဖွေပြီး ကိုယ်တော်၏ တောင်းဆိုချက်များအတိုင်း ပြုမူနိုင်ပေသည်။ ဤသည်မှာ ပုံမှန် လူ့သဘာဝ၏ ဟီရိဩတ္တပ္ပက လူတို့အပေါ် သက်ရောက်စေသော အကျိုးသက်ရောက်မှုဖြစ်ပြီး လူတို့အပေါ် သက်ရောက်စေသင့်သော အကျိုးသက်ရောက်မှုလည်း ဖြစ်သည်။ သို့ဖြစ်၍ လူတစ်ဦးသည် ဘုရားသခင်၏ သိုးတစ်ကောင် ဟုတ်မဟုတ်နှင့် ၎င်းတို့ ကယ်တင်ခြင်းခံနိုင်ခြင်း ရှိမရှိသည် ၎င်းတို့၌ ပုံမှန် လူ့သဘာဝနှင့် ဟီရိဩတ္တပ္ပ ရှိမရှိအပေါ် မူတည်သည်။ ဤသည်မှာ အလွန်အရေးကြီးပြီး အရေးပါပေသည်။ သင်သည် သမ္မာတရားများစွာကို နားလည်သည်ဟု ပြောဆိုလျှင် သင်ကိုယ်တိုင် ပုန်ကန်သည့်အခါ သို့မဟုတ် ဆိုးယုတ်သောလူများ မကောင်းမှုပြုသည်ကို သင်ကြုံတွေ့ရသည့်အခါ သင်နားလည်သော သမ္မာတရားများသည် အကျိုးသက်ရောက်မှု ရှိလာသလော။ ၎င်းတို့သည် သင့်ကို ကြီးကြပ်ခြင်း၊ ဉာဏ်ပွင့်စေခြင်းနှင့် သင်၏ ဟီရိဩတ္တပ္ပကို ကဲ့ရဲ့ပြစ်တင်ခြင်း ခံစားရစေကာ အသက်ဝင်လှုပ်ရှားလာစေသည့် အာနိသင် ရှိစေသလော။ သင်၌ ဟီရိဩတ္တပ္ပ၏ သိနားလည်မှုမရှိလျှင် သင်၌ ဟီရိဩတ္တပ္ပနှင့် ပုံမှန် လူ့သဘာဝ ကင်းမဲ့နေပြီး သင်နားလည်သည့်အရာသည် သမ္မာတရားမဟုတ်ဘဲ အယူဝါဒသာ ဖြစ်သည်။ သင်သည် အယူဝါဒကိုသာ နားလည်လျှင် သမ္မာတရားကို လက်တွေ့မလုပ်ဆောင်နိုင်ဘဲ သင်သည် ကယ်တင်ခြင်းခံရမည့်သူများထဲမှ တစ်ဦးမဟုတ်ပေ။ ဤသည်ကို သင်နားလည်သည် မဟုတ်လော။ (နားလည်ပါသည်။) သို့ဖြစ်၍ ဘုရားသခင်၏ အမှုတော်တွင် ဘုရားသခင် အမှုပြုသည့် အခြေခံအကျဆုံးသော နည်းလမ်းအချို့နှင့် ပတ်သက်လာလျှင် လူတို့သည် ယင်းတို့ကို မိမိတို့၏ ကိုယ်ပိုင်အယူအဆများနှင့် စိတ်ကူးများကို အခြေခံ၍ ဘောင်မခတ်သင့်ပေ။ သင်သည် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်းတို့ကို ခံရသည်ဖြစ်စေ၊ သို့မဟုတ် ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းတို့ကို မည်သည့်အခါမျှ မခံရသည်ဖြစ်စေ ဤသည်မှာ သင်သည် သမ္မာတရား စည်းမျဉ်းများ မည်မျှ နားလည်ကြောင်းကို ညွှန်ပြခြင်း မဟုတ်သကဲ့သို့ သင်သည် ဘုရားသခင် ရွေးချယ်ထားသော ပုဂ္ဂိုလ်တစ်ဦးဖြစ်ကြောင်းကိုလည်း ညွှန်ပြခြင်းမဟုတ်ပေ။ သင်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီး မရေမတွက်နိုင်သောအကြိမ်ပေါင်းများစွာ ဆုံးမပဲ့ပြင်ခြင်းနှင့် ရိုက်နှက်ခြင်းတို့ကို ခံခဲ့ရသော်လည်း သမ္မာတရား စည်းမျဉ်းများအတိုင်း မည်သည့်အခါမျှ လုပ်ဆောင်ခဲ့ခြင်း မရှိပေ၊ ထိုသို့ဖြစ်လျှင် အဆုံး၌ သင်ကယ်တင်ခြင်းမခံရသည့်အခါ ယင်းမှာ သင်၏ ကိုယ်ပိုင်အမှားသာဖြစ်ပြီး သင်နှင့် ထိုက်တန်သည့်အရာ အတိအကျပင် ဖြစ်ပေမည်။ သင်သည် ဘုရားသခင်ကို ယုံကြည်ခြင်း၌ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့ကို ခံရသည်မှာ ရှားလှသော်လည်း သင်၏ ဟီရိဩတ္တပ္ပကြောင့် သင်သည် မကြာခဏ ပြစ်တင်ဆုံးမခြင်းနှင့် ကဲ့ရဲ့ပြစ်တင်ခြင်းတို့ကို ခံစားရပြီး သင်ပြစ်မှားမှုများ ကျူးလွန်သည့်အခါ နောင်တရကာ သင့်ကိုယ်သင် ပြုပြင်ပြောင်းလဲပြီး သမ္မာတရား စည်းမျဉ်းများကို ရှာဖွေနိုင်ကာ သမ္မာတရားကို လက်တွေ့လုပ်ဆောင်ပြီး သမ္မာတရား စည်းမျဉ်းများအတိုင်း လုပ်ဆောင်နိုင်ခြင်းလည်း ဖြစ်နိုင်သည်၊ ဤသို့ဖြစ်လျှင် သင်သည် ကယ်တင်ခြင်းခံရမည့်သူများထဲမှ တစ်ဦးဖြစ်ပေသည်။ သင်နားလည်ပြီလော။ (နားလည်ပါပြီ။) ငါသည် အခြေအနေနှစ်မျိုးကို ဖော်ပြခဲ့သည်။ ယင်းတို့မှာ အတိအကျအားဖြင့် အဘယ်နည်း။ (အခြေအနေတစ်ခုမှာ လူတို့သည် ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းများစွာကို ခံခဲ့ရသော်လည်း အဆုံး၌ ၎င်းတို့သည် သမ္မာတရား စည်းမျဉ်းများအတိုင်း လုပ်ဆောင်နိုင်ခြင်းမရှိသေးဘဲ သမ္မာတရားကို မရရှိခဲ့သဖြင့် ၎င်းတို့သည် ကယ်တင်ခြင်းမခံရဘဲ ဤသည်မှာ ကိုယ့်အပြစ်နှင့်ကိုယ်သာ ဖြစ်သည်။ အခြားအခြေအနေတစ်ခုမှာ အချို့လူများသည် ဘုရားသခင်၏ ဆုံးမပဲ့ပြင်ခြင်း သို့မဟုတ် ရိုက်နှက်ခြင်းများစွာကို ခံယူရန်မလိုဘဲ မိမိတို့ကိုယ်ကို ချုပ်တည်းရန် မိမိတို့၏ ဟီရိဩတ္တပ္ပကို အသုံးပြုနိုင်ကြပြီး ၎င်းတို့သည် စည်းမျဉ်းများကို ချိုးဖောက်သည့်အခါတိုင်း သို့မဟုတ် ပုန်ကန်မှုကို ထုတ်ဖော်သည့်အခါတိုင်း ၎င်းတို့၏ ဟီရိဩတ္တပ္ပ၏ ပြစ်တင်ဆုံးမခြင်းကို ခံစားရကာ သမ္မာတရားကို တက်ကြွစွာ ရှာဖွေနိုင်ပြီး သမ္မာတရား စည်းမျဉ်းများအတိုင်း လုပ်ဆောင်နိုင်ကြသည်၊ အနည်းဆုံးအနေဖြင့် ၎င်းတို့သည် အပြုသဘောဆောင်သော အမှုအချို့ကို လုပ်ဆောင်နိုင်ကြသဖြင့် ၎င်းတို့သည် ကယ်တင်ခြင်းခံရမည့်သူများထဲတွင် ပါဝင်သည်။ ဘုရားသခင်သည် ဤအခြေအနေနှစ်မျိုးအကြောင်းကို ယခုလေးတင် ပြောဆိုခဲ့ပါသည်။) ၎င်းတို့သည် သမ္မာတရား စည်းမျဉ်းများအတိုင်း လုပ်ဆောင်နိုင်ခြင်း ရှိမရှိသည် ဤလူစားနှစ်မျိုးကို အကဲဖြတ်ခြင်းအတွက် စံနှုန်းဖြစ်ပေသည်။ အချို့လူများသည် သမ္မာတရား စည်းမျဉ်းများအတိုင်း မလုပ်ဆောင်နိုင်ကြဘဲ ၎င်းတို့သည် အယူဝါဒမည်မျှ နားလည်သည်ဖြစ်စေ သို့မဟုတ် ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းကို မည်မျှခံရသည်ဖြစ်စေ ၎င်းတို့သည် ကယ်တင်ခြင်းခံရမည့်သူများ မဟုတ်ကြပေ။ ဆန့်ကျင်ဘက်အားဖြင့် အခြားအချို့လူများသည် ဘုရားသခင်၏ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်း သို့မဟုတ် ကိုယ်တော်၏ ရိုက်နှက်ဆုံးမခြင်းနှင့် ကဲ့ရဲ့ပြစ်တင်ခြင်းတို့ကို ခံရသည်မှာ ရှားလှသော်လည်း ၎င်းတို့သည် မိမိတို့ကိုယ်ကို မကြာခဏ ဆင်ခြင်သုံးသပ်နိုင်ကြပြီး ၎င်းတို့သည် စည်းမျဉ်းများကို ချိုးဖောက်၍ ပြုမူသည့်အခါတိုင်း သို့မဟုတ် ပုန်ကန်မှုကို ထုတ်ဖော်သည့်အခါတိုင်း ၎င်းတို့၏ ဟီရိဩတ္တပ္ပ၏ ပြစ်တင်ဆုံးမခြင်းနှင့် ကဲ့ရဲ့ပြစ်တင်ခြင်းကို ခံစားရနိုင်ကာ ထို့နောက်တွင် နောင်တရပြီး သမ္မာတရား စည်းမျဉ်းများနှင့်အညီ တက်ကြွစွာ လက်တွေ့လုပ်ဆောင်နိုင်ကြသည်။ ၎င်းတို့သည် ဘုရားသခင်၏ ဆုံးမပဲ့ပြင်ခြင်း သို့မဟုတ် ရိုက်နှက်ဆုံးမခြင်းကို ခံရသည်မှာ ရှားလှသော်လည်း ဤလူစားမျိုးသည် မည်သို့ပင်ဖြစ်စေ ကယ်တင်ခြင်းခံရမည့်သူများ ဖြစ်ကြသည်။ ဤနေရာတွင် ငါ ရည်ညွှန်းသော ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းသည် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့နှင့် မည်သို့မျှ မသက်ဆိုင်ပေ၊ ယင်းတို့သည် လူတို့က မိမိတို့၏ ကိုယ်ပိုင်အယူအဆများနှင့် စိတ်ကူးများထဲတွင် ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းအဖြစ် တွေးထင်သည့်အရာမျှသာ ဖြစ်သည်။ လူတို့၏ အယူအဆများနှင့် စိတ်ကူးများထဲတွင် ၎င်းတို့သည် မကြာခဏ ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့ကို ခံရပါက ဤသည်မှာ ၎င်းတို့၌ အတွေ့အကြုံဆိုင်ရာ သက်သေခံချက်ရှိသည်ကို ဆိုလိုပြီး ၎င်းတို့သည် ဝိညာဉ်ရေးရာဆန်သော လူများဖြစ်သည်ဟု ၎င်းတို့က ယုံကြည်ကြသည်။ လူတို့သည် ဆုံးမပဲ့ပြင်ခြင်းနှင့် အပြစ်ဒဏ်ပေးခြင်းတို့ကို သန့်ရှင်းသောဝိညာဉ်တော်၏ အလုပ်နှင့် မကြာခဏ ချိတ်ဆက်ကြပြီး ၎င်းတို့သည် သန့်ရှင်းသောဝိညာဉ်တော်၏ ရေစီးကြောင်းနှင့် ချိတ်ဆက်မိသည်ဟု ယုံကြည်ကြသည်။ “ကျွန်ုပ်သည် ကျွန်ုပ်၏ တာဝန်ကို ကောင်းစွာမထမ်းဆောင်ခဲ့သဖြင့် နောက်တစ်ကြိမ် ပြုပြင်ခြင်းခံခဲ့ရသည်။ ယခု ကျွန်ုပ်၏ ပါးစပ်တွင် အရည်ကြည်ဖုများပေါက်ပြီး နေမကောင်းဖြစ်နေသည်၊ ဤသည်မှာ ဘုရားသခင်က ကျွန်ုပ်ကို ဆုံးမပဲ့ပြင်နေခြင်း ဖြစ်သည်” ဟု မကြာခဏ ပြောဆိုသော လူအချို့ရှိပါသည်။ လူများစွာတို့သည် ဤအတွေ့အကြုံများအကြောင်းကို မကြာခဏ မိတ်သဟာယဖွဲ့ကြသော်လည်း ကိစ္စရပ်များ ၎င်းတို့အပေါ် ကျရောက်သည့်အခါတိုင်း ၎င်းတို့၏ သရုပ်သကန်များသည် မည်သို့ဖြစ်သည်ကို သင်ကြည့်ရှုသင့်သည်၊ ၎င်းတို့သည် အမှားတစ်ခုခု လုပ်သည့်အခါ ၎င်းတို့၏ ဟီရိဩတ္တပ္ပ၏ ပြစ်တင်ဆုံးမခြင်းကို ခံစားရခြင်း ရှိမရှိနှင့် ၎င်းတို့သည် ဆိုးယုတ်သောလူများ မကောင်းမှုပြုသည်ကို ကြုံတွေ့ရသည့်အခါ သို့မဟုတ် ကောက်ကျစ်ဆိုးယုတ်သော အမှုအရာများကို ကြုံတွေ့ရသည့်အခါ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် သမ္မာတရား စည်းမျဉ်းများကို ထောက်ခံရန် ထ၍ရပ်တည်နိုင်ခြင်း ရှိမရှိကို ကြည့်ရှုလော့။ မဟုတ်ပါက ဤလူတို့၌ ဟီရိဩတ္တပ္ပမရှိဘဲ ၎င်းတို့သည် လူများမဟုတ်ကြပေ။ ၎င်းတို့သည် ကြားကောင်းအာင် ပြောဆိုကြပြီး ၎င်းတို့ပိုင်ဆိုင်သော အတွေ့အကြုံဆိုင်ရာ သက်သေခံချက်များစွာ အကြောင်းကို အလွန် ပြည့်စုံကောင်းမွန်စွာ ပြောဆိုကြသည်၊ ဘုရားသခင်သည် ၎င်းတို့အား ကျေးဇူးတော်များစွာ ပြသခဲ့ပြီး ၎င်းတို့အပေါ် အမှုတော်များစွာကို ပြု၍ နှုတ်ကပတ်တော်များစွာကို ပြောကြားခဲ့သည့်အလားဖြစ်ပြီး ဤသည်မှာ ၎င်းတို့သည် ကယ်တင်ခြင်းကို ရရှိပြီးဖြစ်ကြောင်း ညွှန်ပြနေပုံရသည်။ သို့ရာတွင် ၎င်းတို့၏ နေ့စဉ်အသက်တာများ၌ စည်းမျဉ်းများနှင့် သက်ဆိုင်သော ပြဿနာများကို ကြုံတွေ့ရသည့်အခါတိုင်း ၎င်းတို့သည် သမ္မာတရား စည်းမျဉ်းများကို မည်သည့်အခါမျှ မထောက်ခံကြဘဲ လိပ်က အခွံထဲသို့ဝင်သကဲ့သို့ အမြဲတမ်း ကိစ္စကို ရှောင်လွှဲကြသည်။ ပြီးလျှင် ၎င်းတို့၏ အမြင်များနှင့် ရပ်တည်ချက်ကို ပြောဆိုဖော်ပြရန် တောင်းဆိုခံရသည့်အခါတိုင်း ၎င်းတို့သည် ရှောင်ကြဉ်ခြင်း၊ မသိဟန်ဆောင်ခြင်းနှင့် တိတ်ဆိတ်နေခြင်းတို့ကို ပြုလုပ်ကြသည်။ ၎င်းတို့သည် သမ္မာတရား စည်းမျဉ်းများကို လုံးဝမထောက်ခံသကဲ့သို့ သမ္မာတရားကိုလည်း လက်တွေ့မလုပ်ဆောင်ကြပေ။ ဤသူတို့သည် အဘယ်သို့သော လူစားမျိုးများ ဖြစ်ကြသနည်း။ ၎င်းတို့သည် ကြောင်သူတော်များ ဖြစ်ကြသည်။ ၎င်းတို့သည် အခြားသူများကို ရေလောင်းပေးပြီး ကူညီသည့်အခါ ဝိညာဉ်ရေးရာ သီအိုရီများကို အလွန်စနစ်တကျပြီး ကျိုးကြောင်းဆီလျော်သော ပုံစံဖြင့် ပြောဆိုကြကာ တစ်ကြိမ်လျှင် နာရီပေါင်းများစွာ ကြာအောင်ပြောဆိုလျက် အချို့လူများကို မျက်ရည်ကျသည်အထိ စိတ်လှုပ်ရှားစေသော်လည်း မိမိတို့၏ ကိုယ်ပိုင်လုပ်ဆောင်ချက်များတွင်မူ သမ္မာတရားကို မည်သည့်အခါမျှ လက်တွေ့မလုပ်ဆောင်ကြပေ၊ ဤသူတို့သည် ဖာရိရှဲများ ဖြစ်ကြသည်။ ၎င်းတို့သည် ဝိညာဉ်ရေးရာ အယောင်ဆောင်သော အတွေ့အကြုံများနှင့် ဝိညာဉ်ရေးရာ အယောင်ဆောင်သော အယူဝါဒများကို မည်မျှပင် ပြောဆိုသည်ဖြစ်စေ သို့မဟုတ် အနှစ်မဲ့သော စကားလုံးများနှင့် ချဲ့ကားထားသော စကားလုံးများကို မည်မျှပင် ပြောဆိုသည်ဖြစ်စေ ၎င်းတို့၏ ဟီရိဩတ္တပ္ပသည် ၎င်းတို့ကို မကဲ့ရဲ့ပြစ်တင်ပေ။ ပြီးလျှင် အမှားနှင့်အမှန်၏ အဓိကကျသော ကိစ္စရပ်များ သို့မဟုတ် စည်းမျဉ်းဆိုင်ရာ ကိစ္စရပ်များနှင့်ပတ်သက်လာလျှင် ၎င်းတို့သည် သမ္မာတရားဘက်၌ မရပ်တည်ဘဲ သမ္မာတရား စည်းမျဉ်းများကိုလည်း မထောက်ခံပေ၊ ၎င်းတို့၏ ဟီရိဩတ္တပ္ပသည်လည်း ၎င်းတို့ကို လုံးဝမကဲ့ရဲ့ပြစ်တင်ပေ၊ သို့သော် ထို့နောက်တွင် ၎င်းတို့သည် ဘုရားအိမ်တော်၏ အကျိုးစီးပွားများကို မည်သို့ ကာကွယ်ကြောင်းကို ရှက်ကြောက်ခြင်းမရှိဘဲ ဝါကြွားနိုင်သေးပြီး ကြားကောင်းသော အယူဝါဒများစွာကိုလည်း ထုတ်ဖော်ပြောဆိုနိုင်သေးသည်၊ ဤသည်မှာ ကြောင်သူတော်ဆန်ခြင်းနှင့် ဟီရိဩတ္တပ္ပ၏ သိနားလည်မှု ကင်းမဲ့ခြင်းပင် ဖြစ်သည်။ ၎င်းတို့သည် သမ္မာတရားကို အကြိမ်များစွာ လက်တွေ့လုပ်ဆောင်ရန် ပျက်ကွက်သည်၊ သမ္မာတရားကို အကြိမ်များစွာ ချိုးဖောက်သည်၊ လူတို့ကို အကြိမ်များစွာ လှည့်ဖြားပြီး အထင်အမြင်မှားစေသည်၊ သို့တိုင် ၎င်းတို့၏ ဟီရိဩတ္တပ္ပသည် ၎င်းတို့ကို လုံးဝမကဲ့ရဲ့ပြစ်တင်ဘဲ ၎င်းတို့သည် မိမိတို့ကိုယ်ကို မျက်နှာပြောင်တိုက်ပြီး ကြွားဝါနိုင်သေးသည်၊ ဤသည်မှာ လူ့သဘာဝ ကင်းမဲ့ခြင်းပင် ဖြစ်သည်။ ၎င်းတို့သည် နေရာအနှံ့တွင် ဤနည်းလမ်းဖြင့် မောက်မာစွာ လှည့်လည်ပြီး ဟန်ဆောင်လိမ်ညာကြကာ ရှက်ရွံ့ခြင်းပင် မခံစားရပေ။ ၎င်းတို့သည် သမ္မာတရားကို လက်တွေ့မလုပ်ဆောင်ဘဲ မိမိတို့သည် ဝိညာဉ်ရေးရာလူများ ဖြစ်ကြောင်း၊ ဘုရားသခင်၏ ကယ်တင်ခြင်းနှင့် စုံလင်အောင်ပြုခြင်းကို ခံရသောလူများ ဖြစ်ကြောင်းနှင့် အခြားမည်သူ့ထက်မဆို ဘုရားသခင်ကို ပို၍ချစ်သောသူများဖြစ်ကြောင်း ဝါကြွားနေကြသေးသည်၊ ဤသည်မှာ ဟီရိဩတ္တပ္ပ၏ သိနားလည်မှု ကင်းမဲ့ခြင်းဖြစ်ပြီး ဤသူတို့သည် ကယ်တင်ခြင်း ခံရသောလူများ မဟုတ်ကြပေ။ ကယ်တင်ခြင်း ခံရသောသူတို့သည် ပုံမှန် လူ့သဘာဝနှင့် ဟီရိဩတ္တပ္ပ၏ သိနားလည်မှု ကင်းမဲ့နိုင်သလော။ အချို့လူများသည် မိမိတို့သည် သမ္မာတရားကို ထိုမျှမနှစ်သက်ကြောင်း ခံစားရပြီး သမ္မာတရား စည်းမျဉ်းများပါဝင်သော ပြဿနာများ သို့မဟုတ် အမှားနှင့်အမှန်၏ အဓိကကျသော ကိစ္စရပ်များကို ကြုံတွေ့ရသည့်အခါတိုင်း လူ့အကြိုက်လိုက်သူများ ဖြစ်လာကြပြီး အမှားအမှန်မခွဲခြားဘဲ ပြီးစလွယ်လုပ်ရန် ကြိုးစားကြကာ သမ္မာတရား စည်းမျဉ်းများကို မည်သည့်အခါမျှ မထောက်ခံနိုင်ကြသဖြင့် ၎င်းတို့၏ စိတ်နှလုံးထဲတွင် ကဲ့ရဲ့ပြစ်တင်ခြင်းကို ခံစားရပြီး ဘုရားသခင်ရှေ့မှောက်၌ မကြာခဏ ဆုတောင်းကာ ကိုယ်တော့်အပေါ် အကြွေးတင်သည်ဟု ခံစားကြရသည်။ ၎င်းတို့သည် မကြာခဏ အားနည်းပြီး ဤအတားအဆီးကို မကျော်လွှားနိုင်သော်လည်း မိမိတို့သည် သမ္မာတရား သို့မဟုတ် တရားမျှတမှုကို မထောက်ခံခဲ့ကြောင်းနှင့် ဘုရားသခင်အတွက် မိမိတို့၏ သက်သေခံချက်တွင် ခိုင်မာစွာ မရပ်တည်ခဲ့ကြောင်းနှင့် မိမိတို့သည် လူ့အကြိုက်လိုက်သူများသာ ဖြစ်ကြောင်းကို ၎င်းတို့၏ စိတ်နှလုံးထဲတွင် သိကြသဖြင့် မိမိတို့၌ မည်သည့်သက်သေခံချက်မျှ ရှိသည်ဟု ပြောဆိုရန် အလွန်ရှက်ကြပေမည်။ ဤသည်မှာ ၎င်းတို့သည် သမ္မာတရား စည်းမျဉ်းများကို မထောက်ခံခဲ့ဘဲ စစ်မှန်သော အတွေ့အကြုံဆိုင်ရာ သက်သေခံချက် မရှိသည့်အပြင် ၎င်းတို့သည် ဆင်းရဲမွဲတေပြီး မျက်မမြင်ဖြစ်ကာ ဘုရားသခင်၏ တောင်းဆိုချက်များကို မဖြည့်ဆည်းခဲ့သောကြောင့် ဖြစ်သည်၊ ၎င်းတို့သည် ဤအရာကို မိမိတို့၏ စိတ်နှလုံးထဲတွင် သိကြပြီး ၎င်းတို့၏ ဟီရိဩတ္တပ္ပများသည် ယင်းအတွက် မကြာခဏ ပြစ်တင်ဆုံးမခြင်းကို ခံစားရကာ ဘုရားသခင်အပေါ် အကြွေးတင်သည်ဟု ခံစားရပြီး ဝမ်းနည်းကြသည်။ ဤလူတို့အတွက် ကယ်တင်ခြင်းကို ရရှိရန် မျှော်လင့်ချက်နှင့် အခွင့်အလမ်း ရှိနေသေးသည်။ ဆန့်ကျင်ဘက်အားဖြင့် အပြင်ပန်းတွင် သမ္မာတရားကို အလွန်ကောင်းစွာ နားလည်ပုံရပြီး လူတို့ကို ရေလောင်းပေးနိုင်၊ ထောက်ပံ့ပေးနိုင်နှင့် ကူညီနိုင်ပုံရသော်လည်း သမ္မာတရား စည်းမျဉ်းများ ပါဝင်သော ပြဿနာများ သို့မဟုတ် အမှားနှင့်အမှန်၏ အဓိကကျသော ကိစ္စရပ်များကို ကြုံတွေ့ရသည့်အခါ ဘုရားသခင်၏ ဘက်၌ မည်သည့်အခါမျှ မရပ်တည်ဘဲ သမ္မာတရား စည်းမျဉ်းများကိုလည်း မည်သည့်အခါမျှ မထောက်ခံသည့်တိုင် မိမိတို့သည် ဝိညာဉ်ရေးရာလူများ၊ ဘုရားသခင်ကို ချစ်သောလူများနှင့် ဘုရားသခင်အပေါ် သစ္စာစောင့်သိသောလူများဖြစ်ကြောင်း ဝါကြွားသောသူများ ရှိကြသည်။ ဤလူစားမျိုးသည် အလွန် ဒုက္ခရောက်နေပေသည်။ ၎င်းတို့သည် လက်တွေ့အရှိတရားကို ရင်ဆိုင်ရန် မဝံ့ရဲကြ၊ တကယ့်ပြဿနာများကို ဖြေရှင်းရန် မဝံ့ရဲကြ၊ အဓိကကျသော ကိစ္စရပ်များအပေါ် ၎င်းတို့၏ ရပ်တည်ချက်ကို ကြေညာရန် မဝံ့ရဲကြဘဲ သမ္မာတရား စည်းမျဉ်းများကို ပွင့်လင်းပြီး ရိုးရှင်းသောပုံစံဖြင့် ထောက်ခံရန် မဝံ့ရဲကြပေ၊ သို့သော် အဖြစ်အပျက် ပြီးနောက်တွင် ၎င်းတို့သည် မိမိတို့သည် ဝိညာဉ်ရေးရာဆန်သော လူများဖြစ်ကြောင်း ရှက်ကြောက်ခြင်းမရှိဘဲ ဝါကြွားနေကြသေးသည့်အပြင် မိမိတို့သည် ဘုရားသခင်ကို အချစ်ဆုံးဖြစ်ကြောင်းနှင့် ဘုရားသခင်၏ ရည်ရွယ်ချက်များကို အကောင်းဆုံး နားလည်သဘောပေါက်နိုင်ကြောင်း ပြောဆိုကြသည်။ ဤလူစားမျိုး၌ ဟီရိဩတ္တပ္ပ၏ သိနားလည်မှု လုံးဝမရှိပေ။ ဟီရိဩတ္တပ္ပ၏ သိနားလည်မှု ကင်းမဲ့သောလူတစ်ဦးသည် သမ္မာတရား စည်းမျဉ်းများကို ထောက်ခံနိုင်မည်လော။ ၎င်းတို့သည် မိမိတို့၏ ရပ်တည်ချက်ကို ပွင့်လင်းစွာ ကြေညာပြီး ဆိုးယုတ်သောလူများကို ကိုင်တွယ်ရန် ဘုရားသခင်၏ ဘက်၌ ရပ်တည်ဝံ့မည်လော။ ထိုသို့ဖြစ်ရန် အခွင့်အလမ်းမရှိပေ၊ ထိုသို့သောလူများအတွက် သမ္မာတရားကို လက်တွေ့လုပ်ဆောင်ရန် အလွန်ခက်ခဲပေသည်။

လူတစ်ဦးတွင် ပုံမှန်လူ့သဘာဝ၏ ဟီရိဩတ္တပ္ပရှိပါက ယင်းတို့သည် မိမိ၏ အတွေးအခေါ်များ၊ စကားများနှင့် လုပ်ဆောင်ချက်များကို စည်းကမ်းဖြင့်ထိန်းညှိပေးလိမ့်မည်။ “စည်းကမ်းဖြင့်ထိန်းညှိပေးသည်” ဟူသည်မှာ အဘယ်အရာကို ဆိုလိုသနည်း။ ဆိုလိုသည်မှာ သင်၏ အတွေးအခေါ်များနှင့် အပြုအမူများသည် ပုံမှန်လူ့သဘာဝ၏ စံနှုန်းအပြင်ဘက်သို့ လမ်းလွဲသွားသောအခါ သင်၏ ဟီရိဩတ္တပ္ပက ထိုသို့သောနည်းလမ်းဖြင့် တွေးတောခြင်းသည် မှားယွင်းကြောင်းနှင့် ထိုအရာကို ပြုလုပ်ခြင်းသည် မကောင်းကြောင်း ဝေဖန်သုံးသပ်လိမ့်မည်၊ သို့ဖြစ်၍ သင်သည် မျက်နှာနီမြန်းလာပြီး စိတ်မသက်မသာဖြစ်ကာ ကဲ့ရဲ့ပြစ်တင်ခြင်းကို ခံစားရလိမ့်မည်။ ဤခံစားချက်များ ရှိပြီးနောက် သင်၏ အတွေးအခေါ်များနှင့် အပြုအမူများသည် အတိုင်းအတာတစ်ခုအထိ ချုပ်တည်းခြင်း ခံရလိမ့်မည်ဖြစ်ပြီး ဤအတိုင်းအတာတစ်ခုအထိ ချုပ်တည်းခြင်းက သင်၏ အပြုအမူကို စည်းကမ်းဖြင့်ထိန်းညှိပေးကာ သမ္မာတရား စည်းမျဉ်းများကို သိသာထင်ရှားစွာ ချိုးဖောက်သည့်အရာများနှင့် သင်၏ ဟီရိဩတ္တပ္ပနှင့် ကိုယ်ကျင့်တရား တရားမျှတမှုကို ဆန့်ကျင်သည့်အရာများကို မပြုလုပ်မိစေရန် သင့်ကို ထောက်ကူပေးလိမ့်မည်။ သို့သော် သင့်တွင် ဟီရိဩတ္တပ္ပ၏ စံနှုန်းမရှိပါက သင်သည် အမှုအရာများကို ပြုလုပ်သည့်အခါ သင်၏ အတွေးအခေါ်များနှင့် အပြုအမူများကို စည်းကမ်းဖြင့်ထိန်းညှိရန်နှင့် ချုပ်တည်းရန် မည်သည့်စံနှုန်းမျှ ရှိမည်မဟုတ်ပေ၊ သို့ဖြစ်၍ သင်သည် စည်းမရှိကမ်းမရှိ ဖြစ်သွားလိမ့်မည်၊ သင်၏ ခေါင်းထဲသို့ ရောက်လာသမျှကိုလည်းကောင်း၊ သင်အလိုရှိသမျှကိုလည်းကောင်း၊ သင့်အတွက် အကျိုးရှိပြီး အကျိုးဖြစ်ထွန်းစေမည့် မည်သည့်အရာကိုမဆိုလည်းကောင်း သင်လုပ်ဆောင်လိမ့်မည်။ သင့်တွင် မည်သည့်ချုပ်တည်းမှုမျှ လုံးဝမရှိသည့် ဤအခြေအနေများအောက်တွင် သင်၏ အတွေးအခေါ်များနှင့် အပြုအမူများသည် အဆများစွာ ချဲ့ထွင်ခြင်းခံရလိမ့်မည်။ “အဆများစွာ ချဲ့ထွင်ခြင်းခံရသည်” ဟူသည်မှာ အဘယ်အရာကို ဆိုလိုသနည်း။ ယင်းတို့အပေါ် မည်သည့်စည်းကမ်းဖြင့် ထိန်းညှိမှုမျှ လုံးဝရှိမည်မဟုတ်ပေ။ ယင်းမှာ ဘာသာတရားမရှိသူများက လူများကို လိမ်လည်သည့်အခါ ဖြစ်သကဲ့သို့ပင် ဖြစ်လိမ့်မည်၊ ၎င်းတို့သည် ဟီရိဩတ္တပ္ပ၏ သိနားလည်မှု ကင်းမဲ့ကြပြီး သင့်ထံမှ ဒေါ်လာတစ်ထောင် လိမ်လည်သွားပါက ၎င်းတို့ စိတ်မကောင်းဖြစ်မည် မဟုတ်ပေ၊ သင်၏ မိသားစု ပျက်စီးသွားသည်အထိ သင့်ကို လိမ်လည်လှည့်ဖြားသွားပါကလည်း ၎င်းတို့ စိတ်မကောင်းဖြစ်မည် မဟုတ်ပေ၊ သင်သည် ဒူးထောက်၍ အသနားခံသည့်တိုင် ၎င်းတို့သည် သင့်ကို အရေးစိုက်မည် မဟုတ်ပေ။ ၎င်းတို့သည် အမှန်တကယ်ပင် အလွန်အမင်း ဆိုးယုတ်သောလူများ ဖြစ်ကြသည်။ ၎င်းတို့သည် အဘယ်ကြောင့် ထိုသို့သော မကောင်းမှုကို ပြုလုပ်နိုင်သနည်း။ အကြောင်းမှာ ၎င်းတို့တွင် ဟီရိဩတ္တပ္ပ၏ သိနားလည်မှု သို့မဟုတ် ဟီရိဩတ္တပ္ပက ပေးသော ချုပ်တည်းမှု မရှိသောကြောင့်ဖြစ်ပြီး သို့ဖြစ်၍ ၎င်းတို့သည် အလွန်ဆိုးယုတ်နိုင်ကာ အပြစ်ကြီးမားပြီး ဆိုးယုတ်သောသူများ ဖြစ်လာကြခြင်း ဖြစ်သည်။ သို့ဖြစ်၍ ပုံမှန်လူ့သဘာဝ၏ ဟီရိဩတ္တပ္ပရှိရန် အရေးကြီးသည်။ လူတို့သည် သမ္မာတရား စည်းမျဉ်းများကို ထိန်းသိမ်းနိုင်ခြင်းမှာ ပထမဦးစွာ ၎င်းတို့တွင် ဟီရိဩတ္တပ္ပ၏ သိနားလည်မှု ရှိသည့်အခြေအနေအောက်တွင် ဖြစ်သည်။ ဟီရိဩတ္တပ္ပ၏ သိနားလည်မှုနှင့် အရှက်တရားရှိခြင်းသည် သင်၏ အပြုအမူကို စည်းကမ်းဖြင့်ထိန်းညှိပေးနိုင်ပြီး သမ္မာတရားကို ရှာဖွေခြင်းနှင့် လက်တွေ့လုပ်ဆောင်ခြင်း လမ်းကြောင်းပေါ်သို့ စတင်လျှောက်လှမ်းရန် အခွင့်အရေးကို သင့်အား ပေးသည့်အရာ ဖြစ်သည်။ သင့်ကိုယ်သင် စည်းကမ်းဖြင့်ထိန်းညှိရန် ဟီရိဩတ္တပ္ပ၏ သိနားလည်မှု သင့်တွင် မရှိပါက သင်သည် သမ္မာတရားကို လိုက်စားခြင်း လမ်းကြောင်းပေါ်သို့ စတင်လျှောက်လှမ်းရန် အခွင့်အရေး ရရှိမည်မဟုတ်ပေ။ သို့ဖြစ်၍ ဟီရိဩတ္တပ္ပ၏ သိနားလည်မှု ပိုင်ဆိုင်ခြင်းဟူသည့် အခြေခံအုတ်မြစ်ပေါ်၌သာ လူတို့သည် သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စည်းမျဉ်းများကို ထိန်းသိမ်းခြင်း လမ်းကြောင်းပေါ်သို့ ပို့ဆောင်ခံရရန် အခွင့်အရေး ရရှိနိုင်သည်၊ သို့သော် ထိုသို့ဖြစ်သည့်တိုင် ၎င်းတို့သည် ဤအခွင့်အရေးကိုသာ ရရှိကြခြင်း ဖြစ်သည်။ ၎င်းတို့သည် ဤအခွင့်အရေးကိုသာ ရရှိကြသည်ဟု ငါပြောဆိုရခြင်းမှာ လူတစ်ဦး၏ အတွေးအခေါ်များနှင့် အပြုအမူများသည် ဟီရိဩတ္တပ္ပ၏ သိနားလည်မှုဖြင့် စည်းကမ်းဖြင့် ထိန်းညှိခြင်းခံရလျှင်ပင် ၎င်းတို့သည် သမ္မာတရား စည်းမျဉ်းများကို ချိုးဖောက်နိုင်သေးသည် သို့မဟုတ် ယင်းတို့နှင့်အညီ မပြုမူဘဲ ကြားနေလမ်းစဉ်ကို လိုက်ကာ သမ္မာတရား စည်းမျဉ်းများကို မထိန်းသိမ်းဘဲ ဆိုးယုတ်သောလူများနှင့်လည်း ပူးပေါင်းခြင်းမပြုဘဲ နေနိုင်သေးသောကြောင့် ဖြစ်သည်။ ဆိုလိုသည်မှာ ဟီရိဩတ္တပ္ပ၏ အကျိုးသက်ရောက်မှုအောက်တွင် အတော်အတန် ကောင်းမွန်သောလူများသည် သမ္မာတရားကို လက်တွေ့လုပ်ဆောင်နိုင်ပြီး သမ္မာတရား စည်းမျဉ်းများကို ထိန်းသိမ်းနိုင်သော်လည်း အနည်းငယ် အစွမ်းအစညံ့သောလူများမှာမူ အနည်းဆုံးအနေဖြင့် ဆိုးယုတ်သောလူများ၏ ထိန်းချုပ်ခြင်း သို့မဟုတ် အတင်းအကျပ်စေခိုင်းခြင်းကို ခံရခြင်းမှ ရှောင်ရှားနိုင်ပြီး မကောင်းမှုပြုရာတွင် ၎င်းတို့နောက်သို့ လိုက်ပါခြင်းမှ ရှောင်ရှားနိုင်သည်၊ ဤသည်မှာ ဟီရိဩတ္တပ္ပ၏ စံနှုန်းမှ လာသော အခြေခံစည်းကို ရောက်ရှိရုံမျှသာ ဖြစ်သည်။ သင်သည် သမ္မာတရားကို လက်တွေ့မလုပ်ဆောင်ခဲ့သော်လည်း မကောင်းမှုကိုမူ မပြုလုပ်ခဲ့ပေ။ ဤကဲ့သို့သောလူတစ်ဦးကို အနည်းဆုံးအနေဖြင့် ဟီရိဩတ္တပ္ပရှိသူဟု ခေါ်ဆိုနိုင်သေးပြီး ၎င်းတို့သည် သမ္မာတရားကို လက်တွေ့မလုပ်ဆောင်ခဲ့သော်လည်း မကောင်းမှုကိုမူ မပြုလုပ်ရန် သေချာပေသည်။ ဤသည်မှာ ဟီရိဩတ္တပ္ပက လူတို့အပေါ် သက်ရောက်သည့် အကျိုးသက်ရောက်မှု ဖြစ်သည်။ သမ္မာတရားကို ချစ်သောသူတို့အတွက် ဟီရိဩတ္တပ္ပ၏ အကျိုးအရှိဆုံးသော အကျိုးသက်ရောက်မှုတစ်ခုမှာ ယင်းသည် ၎င်းတို့၏ စကားများနှင့် အပြုအမူများကို စည်းကမ်းဖြင့်ထိန်းညှိပေးရန် အခွင့်အရေးရှိပြီး ၎င်းတို့ကို သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စည်းမျဉ်းများကို ထိန်းသိမ်းခြင်း လမ်းကြောင်းပေါ်သို့ ပို့ဆောင်ပေးနိုင်ခြင်း ဖြစ်သည်။ သို့ဖြစ်၍ လူတို့အတွက် ဟီရိဩတ္တပ္ပသည် ၎င်းတို့၏ လူ့သဘာဝ၏ အလွန်အရေးကြီးသော အစိတ်အပိုင်းတစ်ခုဖြစ်ပြီး ယင်းမှာ ၎င်းတို့ မရှိဘဲ နေ၍မရသည့်အရာတစ်ခု ဖြစ်သည်။ သို့ဆိုလျှင် “ဟီရိဩတ္တပ္ပ” ဟူသည်မှာ အဘယ်အရာကို ဆိုလိုသနည်း။ အခွင့်အရေးရသည့်အခါ ထိုအကြောင်းကို နောက်ပိုင်းတွင် အသေးစိတ် ပြောဆိုကြမည်၊ သို့သော် ယနေ့တွင်မူ ယင်းအကြောင်းကို အကျဉ်းချုပ်မျှသာ ပြောဆိုကြစို့။ ဟီရိဩတ္တပ္ပသည် လူတစ်ဦး၏ ကြင်နာတတ်ခြင်းနှင့် တရားမျှတစိတ်ကို ရည်ညွှန်းပြီး ယင်းတို့သည် အခြေခံအကျဆုံးသော အရည်အသွေးနှစ်ခု ဖြစ်သည်။ သင်သည် ဤအရည်အသွေးနှစ်ခုကို ပိုင်ဆိုင်ပါက သင်သည် ဟီရိဩတ္တပ္ပရှိသူတစ်ဦး ဖြစ်သည်၊ သင်သည် ဤအရည်အသွေးနှစ်ခုထဲမှ တစ်ခုကိုမျှ မပိုင်ဆိုင်ပါက သင်သည် ဟီရိဩတ္တပ္ပ ကင်းမဲ့သူ ဖြစ်သည်။ ဟီရိဩတ္တပ္ပ ကင်းမဲ့သောလူများသည် ပုံမှန်လူ့သဘာဝ မရှိကြပေ၊ ပြီးလျှင် ပုံမှန်လူ့သဘာဝ မရှိခြင်းဆိုသည်မှာ ၎င်းတို့တွင် တရားမျှတစိတ်မရှိဘဲ ကြင်နာတတ်ခြင်း မရှိသည်ကို ဆိုလိုသည်။ “တရားမျှတစိတ်မရှိခြင်း” ဟူသည်မှာ အဘယ်အရာကို ဆိုလိုသနည်း။ ယင်းမှာ ကလိမ်ကကျစ်ကျခြင်းနှင့် ကောက်ကျစ်ဆိုးယုတ်ခြင်းကို ဆိုလိုသည်။ “ကြင်နာတတ်ခြင်းမရှိခြင်း” ဟူသည်မှာ အဘယ်အရာကို ဆိုလိုသနည်း။ ယင်းမှာ မလိုမုန်းထားခြင်း၊ ရက်စက်ကြမ်းကြုတ်ခြင်းနှင့် ကောက်ကျစ်ဆိုးယုတ်ခြင်းကို ဆိုလိုသည်။ ဤစိတ်သဘောထားများကို ပိုင်ဆိုင်သောလူများသည် လူ့သဘာဝမရှိသောလူများ ဖြစ်ကြပြီး အကျိုးဆက်အားဖြင့် ၎င်းတို့သည် မည်သည့်မကောင်းမှုကိုမဆို ပြုလုပ်နိုင်စွမ်းရှိကြသည်၊ အကြောင်းမှာ ၎င်းတို့တွင် ပုံမှန်လူ့သဘာဝ၏ ဟီရိဩတ္တပ္ပမရှိသကဲ့သို့ ပုံမှန်လူ့သဘာဝ၏ ဟီရိဩတ္တပ္ပ၌ ပါဝင်သော တရားမျှတစိတ်နှင့် ကြင်နာတတ်ခြင်းဟူသည့် အနှစ်သာရနှစ်ခုလည်း မရှိသောကြောင့် ဖြစ်သည်။ ၎င်းတို့သည် အရှက်မရှိ၊ အလွန်အမင်း ကလိမ်ကကျစ်ကျပြီး အထူးသဖြင့် ရက်စက်ကြမ်းကြုတ်ကာ မလိုမုန်းထားတတ်ကြသောကြောင့် မည်သည့်မကောင်းမှုကိုမဆို ပြုလုပ်နိုင်စွမ်းရှိကြသည်။ ဆိုလိုသည်မှာ ၎င်းတို့သည် မည်မျှပင် ကောက်ကျစ်ဆိုးယုတ်ပြီး မလိုမုန်းထားသည့်အရာများကို ပြုလုပ်ပါစေ မည်သည့်အရာကိုမျှ မခံစားရပေ၊ ၎င်းတို့သည် စိတ်မကောင်းမဖြစ်သကဲ့သို့ ကဲ့ရဲ့ပြစ်တင်ခြင်းကိုလည်း မခံစားရပေ။ ၎င်းတို့သည် အဘယ်ကြောင့် မည်သည့်မကောင်းမှုကိုမဆို ပြုလုပ်နိုင်စွမ်းရှိသနည်း။ အကြောင်းမှာ ၎င်းတို့သည် ကြင်နာတတ်ခြင်းမရှိဘဲ လူ့သဘာဝ၏ အနှစ်သာရ ကင်းမဲ့သောကြောင့် ဖြစ်သည်၊ ၎င်းတို့ မည်သည့်မကောင်းမှုကို ပြုလုပ်ပါစေ ယင်းမှာ ပြုသင့်ပြုထိုက်သည်ဟု တွေးထင်ကြပြီး မကောင်းမှုဖြစ်သည်ဟု မခံစားရပေ။ ဥပမာအားဖြင့် သင်သည် ဟီရိဩတ္တပ္ပ၏ သိနားလည်မှုရှိသူတစ်ဦး ဖြစ်ပါက အခြားသူတစ်ဦးကို ကျိန်ဆဲသည့် သို့မဟုတ် တိုက်ခိုက်သည့် စကားတစ်ခွန်းကို သင်ပြောဆိုသည့်အခါ သင်သည် လုပ်ရက်မည် မဟုတ်ချေ။ “ကျွန်ုပ်သည် ၎င်းတို့ကို ကျိန်ဆဲသည့် စကားအနည်းငယ် ပြောခဲ့ပြီးဖြစ်၍ ယင်းမှာ လုံလောက်ပြီ။ လူများကို ကျိန်ဆဲခြင်းသည် ၎င်းတို့ကို အလွန်စိတ်မကောင်းဖြစ်စေသည်။ တစ်စုံတစ်ဦးက ကျွန်ုပ်ကို ထိုသို့ ကျိန်ဆဲပါက ကျွန်ုပ်လည်း စိတ်မကောင်းဖြစ်မည်၊ သို့ဖြစ်၍ ယခုအခါ ကျွန်ုပ်၏ အမုန်းတရားကို ဖြေရန်နှင့် ဒေါသအနည်းငယ်ကို လွှတ်ထုတ်ပေးရန် ၎င်းတို့ကို ကျိန်ဆဲသည့် စကားအနည်းငယ် ပြောခဲ့ပြီးဖြစ်သဖြင့် ထိုမျှနှင့်ပင် ရပ်လိုက်တော့မည်” ဟု သင်တွေးလိမ့်မည်။ သို့ဖြစ်၍ သင်သည် ရပ်တန့်လိုက်လိမ့်မည်။ သို့သော် ဆိုးယုတ်သောလူများသည် ထိုသို့မတွေးထင်ကြပေ။ ၎င်းတို့က “သင့်ကို ကျိန်ဆဲခြင်းသည် သင့်ကို လျှော့ပေါ့ပေးရာကျမည်။ ကျွန်ုပ်သည် သင့်ကို ရိုက်နှက်ဦးမည်၊ သင်၏ မိသားစုကို ပျက်စီးစေမည်၊ သင်၏ မျိုးဆက်များကို ဒုက္ခခံစားစေမည်။ သင့်အပေါ် ကျွန်ုပ်ပြုလုပ်သည့် မည်သည့်မကောင်းမှု သို့မဟုတ် ဆိုးယုတ်သည့်အရာမဆိုသည် ကျိုးကြောင်းဆီလျော်သည်။ သင်နှင့်ထိုက်တန်သော အပြစ်ဒဏ်ကို သင်ရပြီး ကျွန်ုပ်၏ အမုန်းတရားကို ဖြေနိုင်သရွေ့ သင့်ကို ဒုက္ခပေးမည့် မည်သည့်အရာကိုမဆို လုပ်ဆောင်ရန် ကျွန်ုပ် ဆန္ဒရှိသည်” ဟု တွေးတောကြသည်။ ၎င်းတို့သည် သင့်ကို ကျိန်ဆဲခြင်းပင် ပြုလုပ်မည်မဟုတ်ဘဲ သင့်အပေါ်ကိုသာ မကောင်းမှုများကို ပြုလုပ်လိုက်ကာ သင့်ကို လက်စားချေလိမ့်မည်၊ ဤသည်မှာ ဆိုးယုတ်ခြင်းပင် ဖြစ်သည်။ ဟီရိဩတ္တပ္ပ၏ သိနားလည်မှု မရှိသောလူများသည် ဤကဲ့သို့ပင် ဖြစ်သည်၊ ၎င်းတို့သည် အမျိုးမျိုးသော မကောင်းမှုများကို ကျူးလွန်နိုင်စွမ်း ရှိကြသည်။

လူတို့တွင် ဘုရားသခင်၏ အမှုတော်နှင့်ပတ်သက်၍ ရှိသော အမျိုးမျိုးသော အယူအဆများနှင့် စိတ်ကူးများထဲတွင် လူတို့ သတိပြုမိသည့်အရာများမှာ အဓိကအားဖြင့် ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်းတို့နှင့် သက်ဆိုင်သည့် ၎င်းတို့ မကြာခဏ ပြောဆိုလေ့ရှိသော အယူအဆများ ဖြစ်ကြသည်။ တစ်ဖက်တွင် ငါတို့သည် ဘုရားသခင်၏ အမှုတော်အတွင်း၌ လူတို့တွင် ပေါ်ပေါက်လာသော အယူအဆများနှင့် စိတ်ကူးများအကြောင်းကို မိတ်သဟာယဖွဲ့ခဲ့ပြီးဖြစ်သည်၊ အခြားတစ်ဖက်တွင်လည်း လူတို့သည် ဘုရားသခင်က လူတို့အပေါ် များပြားပြီး အမျိုးမျိုးသော နည်းလမ်းများဖြင့် အမှုပြုကြောင်းကိုလည်း သိသင့်သည်။ ကိုယ်တော်အမှုပြုသည့် မတူညီသောခေတ်များအပေါ် မူတည်၍လည်းကောင်း၊ လူတို့ထံမှ ကိုယ်တော်တောင်းဆိုသည့် မတူညီသော စံနှုန်းများအပေါ် မူတည်၍လည်းကောင်း၊ ပြောစရာမလိုသည်မှာ ကိုယ်တော်၏ အမှုတော်မှတစ်ဆင့် လူတို့၌ ကိုယ်တော် စွမ်းဆောင်ရရှိလိုသော မတူညီသော အကျိုးရလဒ်များအပေါ် မူတည်၍လည်းကောင်း၊ ကိုယ်တော်၏ အမှုတော်၏ မတူညီသော ပစ်မှတ်များနှင့် လူတို့၏ မတူညီသော သဘာဝအနှစ်သာရများအပေါ် မူတည်၍လည်းကောင်း ဘုရားသခင်သည် မတူညီသော နည်းလမ်းများကို အသုံးပြုပြီး လူတို့အပေါ် များပြား၍ အမျိုးမျိုးသော နည်းလမ်းများဖြင့် အမှုပြုသည်။ ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်းတို့သည် ကိုယ်တော်၏ အမှုတော်၏ သေးငယ်သော အစိတ်အပိုင်းတစ်ခုသာဖြစ်ပြီး ကိုယ်တော်၏ အမှုတော်၌ ကိုယ်တော်အသုံးပြုသည့် အဓိကနည်းလမ်းများ မဟုတ်ပေ။ အကြောင်းမှာ ကိုယ်တော်၏ အမှုတော်၏ တတိယအဆင့်တွင် ဘုရားသခင်သည် လူတို့ကို ထောက်ပံ့ရန်နှင့် ၎င်းတို့ကို ကယ်တင်ခြင်းဟူသည့် အကျိုးရလဒ်ကို စွမ်းဆောင်ရရှိရန် များစွာသော သမ္မာတရားများကို ဖော်ပြခဲ့ပြီးဖြစ်သောကြောင့် ကိုယ်တော်က လူတို့အပေါ် ပြုလုပ်သည့် ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်း အမှုပမာဏသည် အလွန်ပင် နည်းပါးသည်။ ထို့အပြင် ကိုယ်တော်၏ အမှုတော်၏ မတူညီသော ပစ်မှတ်များအပေါ် မူတည်၍ ဘုရားသခင်သည် ဤအရာများကို သက်ဆိုင်ရာ စည်းမျဉ်းများနှင့်အညီလည်း ပြုလုပ်ပြီး ကိုယ်တော်၏ လုပ်ဆောင်ချက်များသည် ခံယူရမည့်သူများနှင့် အမျိုးမျိုးသော မတူညီသည့် အခြေအနေများအပေါ် မူတည်၍ ကွဲပြားသည်။ သို့ဖြစ်၍ နှိုင်းယှဉ်ကြည့်လျှင် ကိုယ်တော်သည် လူတို့ကို ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းကို ရှားရှားပါးပါးသာ ပြုလုပ်သည်။ သို့ဖြစ်၍ လူတို့သည် ဘုရားသခင်၏ အမှုတော်နှင့်ပတ်သက်၍ ၎င်းတို့၏ ယခင် အယူအဆများနှင့် စိတ်ကူးများကို ဆက်လက်ဆုပ်ကိုင်ထားခြင်းကို ရပ်သင့်ပြီး ဘုရားသခင်သည် များစွာသော နှုတ်ကပတ်တော်များနှင့် များစွာသော သမ္မာတရားများကို ဖော်ပြခဲ့ပြီးဖြစ်သဖြင့် ၎င်းတို့သည် သမ္မာတရားကို လက်တွေ့လုပ်ဆောင်ရန်နှင့် သမ္မာတရား လက်တွေ့ကျမှုထဲသို့ ဝင်ရောက်ရန် ဘုရားသခင်က ၎င်းတို့ကို တိုက်တွန်းသည်ကို အလိုက်သင့် ခွင့်ပြုလျက် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းတို့အပေါ် ဆက်လက်မှီခိုမနေသင့်ပေ၊ ဤသည်မှာ လူတို့ မရှိသင့်သည့် အတွေးအခေါ်တစ်ခု ဖြစ်သည်။ လူတို့ ရှိသင့်သည့် မှန်ကန်သော အတွေးအခေါ်မှာ ၎င်းတို့သည် ဘုရားသခင်၏ ရည်ရွယ်ချက်များကို နားလည်စေရန် သို့မဟုတ် ကိုယ်တော်၏ ရှေ့မှောက်သို့ ရောက်လာစေရန် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းတို့အပေါ် ဘာသိဘာသာဖြင့် မှီခိုနေမည့်အစား ကိုယ်တော်၏ ရည်ရွယ်ချက်များနှင့် သမ္မာတရား စည်းမျဉ်းများကို ရှာဖွေရန် ဘုရားသခင်၏ ရှေ့မှောက်သို့ ပို၍ အပြုသဘောဆောင်ပြီး တက်ကြွစွာ လာရောက်ရမည်ဟူ၍ ဖြစ်သည်။ မည်သည့်အချိန်အခါ၌မဆို ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများသည် သင်ရှေ့ဆက်ရန် လားရာဖြစ်ပြီး သင်၏ နေ့စဉ်အသက်တာ၌ သို့မဟုတ် သင်၏ ဖြစ်တည်မှုလမ်းကြောင်း၌ သင်အများဆုံး စွဲကိုင်ပြီး လက်တွေ့လုပ်ဆောင်သင့်သည့် စည်းမျဉ်းများနှင့် လမ်းကြောင်းများ ဖြစ်ကြသည်၊ သို့သော် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းတို့မှာမူ ကိုယ်တော်က လိုအပ်သည်ဟု ယူဆသည့် အချို့သော အထူးအခြေအနေများနှင့် အနေအထားများတွင် ကိုယ်တော်ပြသသည့် အမှုပြုခြင်းနည်းလမ်းများသာ ဖြစ်သည်။ လူတို့အနေဖြင့် “ဘုရားသခင်သည် ကျွန်ုပ် သမ္မာတရားကို ချစ်မြတ်နိုးလာနိုင်ပြီး သမ္မာတရား စည်းမျဉ်းများထဲသို့ ဝင်ရောက်နိုင်စေရန် ကျွန်ုပ်ကို ဆုံးမပဲ့ပြင်သင့်သည်၊ ရိုက်နှက်သင့်သည်၊ အပြစ်ဒဏ်ပေးသင့်သည်” ဟု တွေးထင်လျက် ဤအရာ ဖြစ်ပေါ်လာရန် ဘာသိဘာသာ စောင့်ဆိုင်းခြင်း သို့မဟုတ် မတက်ကြွဘဲ တောင်းဆိုခြင်း မပြုသင့်ပေ။ ဤသည်မှာ မှားယွင်းပြီး အဓိပ္ပာယ်မဲ့သော အတွေးအခေါ်တစ်ခုဖြစ်ပြီး လူတို့ မရှိသင့်သည့်အရာတစ်ခု ဖြစ်သည်။ အချို့လူများက ဟီရိဩတ္တပ္ပ ကင်းမဲ့သောသူတို့သည် တိရစ္ဆာန်များဖြစ်ကြပြီး ကယ်တင်ခြင်းမခံရနိုင်ဟု ကြားသိရသောအခါ စိုးရိမ်လာကြပြီး “ကျွန်ုပ် ကယ်တင်ခြင်းမခံရနိုင်လျှင် တကယ်ကို ဒုက္ခရောက်မည်။ ကျွန်ုပ်တွင် ပုံမှန်လူ့သဘာဝ၏ ဟီရိဩတ္တပ္ပ၏ သိနားလည်မှု မရှိသောကြောင့် ပုံမှန်လူ့သဘာဝ၏ ဟီရိဩတ္တပ္ပအစား ဘုရားသခင်က ကျွန်ုပ်ကို ဆုံးမပဲ့ပြင်ပြီး အပြစ်ဒဏ်ပေးခြင်းကို ပို၍ နှစ်သက်သည်” ဟု တွေးထင်ကြသည်။ ဤသည်မှာ စိတ်ကူးကောင်းတစ်ခု ဟုတ်သလော။ ဖန်ဆင်းခံတစ်ဦးအနေဖြင့်၊ ဖောက်ပြန်ပျက်စီးသော သာမန်လူသားမျိုးနွယ်ဝင် တစ်ဦးအနေဖြင့် သင်သည် မိမိကိုယ်ကို ပုံမှန်လူ့သဘာဝ ကင်းမဲ့ပြီး ပုံမှန်လူ့သဘာဝ၏ ဟီရိဩတ္တပ္ပ ကင်းမဲ့သည်ဟု အမှန်တကယ် တွေးထင်ပါက ဤအရာ၏ နာကျင်မှုကို နက်ရှိုင်းစွာ ခံစားရပြီး ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်းတို့က သင့်ကို စွန့်ခွာသွားမည်မဟုတ်ကြောင်းနှင့် ယင်းတို့က သင့်ကို အသွင်ပြောင်းလဲစေပြီး နောက်ဆုံးတွင် ရှင်သန်စေရန် ထောက်ကူပေးလိမ့်မည်ဟု မျှော်လင့်ပါသည်၊ သင်တွင် ဤကဲ့သို့သော စိတ်ပိုင်းဖြတ်ချက် အမှန်တကယ် ရှိပါက ယင်းမှာ ကောင်းသောအရာတစ်ခု ဖြစ်နိုင်ပြီး သင်၏ ရှင်သန်ရေးအတွက် မျှော်လင့်ချက်အလင်းတန်းတစ်ခု ဖြစ်သည်။ သို့သော် သင့်ထံတွင် ထိုသို့သော စိတ်ပိုင်းဖြတ်ချက် မရှိပါက၊ သင်သည် ပုံမှန်လူ့သဘာဝ၏ ဟီရိဩတ္တပ္ပ၏ သိနားလည်မှု မရှိပါက ကြီးမားသောအန္တရာယ်၌ ရှိနေသည်ဟု သင့်ကို ငါပြောမည်။ သင်သည် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်းနှင့် အပြစ်ဒဏ်ပေးခြင်းတို့ကို ရံဖန်ရံခါ လက်ခံရရှိခဲ့လျှင်ပင် ယင်းမှာ ကိုယ်တော်က သင့်အား ချီးမြှင့်သောအရာတစ်ခု ဖြစ်သည်။ ဘုရားသခင်သည် သင် မကောင်းမှု နည်းနိုင်သမျှ နည်းအောင် ပြုလုပ်ပြီး အပြစ်ဒဏ် နည်းနိုင်သမျှ နည်းအောင် ခံရစေရန်အလို့ငှာ သင့်ကို သတိပေးနှိုးဆော်ရန်နှင့် သတိပေးရန် ဤအရာများကို ပြုလုပ်ပြီး ဤနည်းလမ်းများကို အသုံးပြုသည်။ ဘုရားသခင်သည် သင့်ကို အတော်အတန် သိက္ခာဆယ်ပေးခဲ့ပြီးဖြစ်သည်၊ ဘုရားသခင်က သင့်အား ခြွင်းချက်အနေဖြင့် ဤကျေးဇူးတော်ကို ပြုခြင်းအတွက် သင်သည် ဘုရားသခင်ကို ကျေးဇူးကန်းမည့်အစား ကျေးဇူးတင်သင့်သည်။ ပုံမှန်အခြေအနေများတွင် ဘုရားသခင်သည် လူ့သဘာဝ၏ ဟီရိဩတ္တပ္ပနှင့် ဆင်ခြင်တုံတရား ကင်းမဲ့သူတစ်ဦးအပေါ် မည်သည့်အမှုကိုမျှ ပြုလုပ်မည်မဟုတ်သကဲ့သို့ မည်သည့်အမှုပြုခြင်း နည်းလမ်းကိုမျှ အသုံးပြုမည် မဟုတ်ပေ။ သင်သည် ဘုရားသခင်ထံမှ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းကို လက်ခံရရှိခဲ့ပါက မည်သည့်အရာဖြစ်စေ၊ အနည်းငယ်သာဖြစ်စေ သို့မဟုတ် အတော်အတန် ပို၍ပြင်းထန်သည်ဖြစ်စေ ယင်းအားလုံးအတွက် ဘုရားသခင်ကို သင်ကျေးဇူးတင်သင့်သည်။ လူ၏ အရပ်သုံးစကားဖြင့် ပြောရလျှင် ဤသည်မှာ ဘုရားသခင်က သင့်ကို အလေးထားပြီး ချီးမြှောက်ခြင်း ဖြစ်သည်။ ဘုရားသခင်သည် သင့်ကို ရန်လိုမှုဖြင့် သို့မဟုတ် ပြစ်တင်ရှုတ်ချခြင်းဖြင့် လုံးဝမကြည့်ပေ၊ သို့ဖြစ်၍ သင်သည် ယင်းကို ဘုရားသခင်ထံမှ လက်ခံသင့်သည်။ သင်သည် သမ္မာတရား၏ ထောက်ပံ့မှုအပြင် ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းကို လက်ခံရရှိရန် အခွင့်အရေး အမှန်တကယ် ရှိပါက ယင်းက ဘုရားသခင်သည် သင့်ကို ဖန်ဆင်းခံတစ်ဦးအဖြစ်နှင့် ဖောက်ပြန်ပျက်စီးသော လူသားမျိုးနွယ်၏ အဖွဲ့ဝင်တစ်ဦးအဖြစ် ဆက်ဆံနေဆဲဖြစ်ကြောင်း သက်သေပြသည်။ သင်သည် ဘုရားသခင်ကို ကျေးဇူးတင်သင့်သည်၊ ဤအရာကို မှန်ကန်စွာ နားလည်သင့်ပြီး ဘုရားသခင်၏ ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်းကို ကျိုးနွံနာခံသင့်သည်။ သင်သည် ယင်းကြောင့် ဘုရားသခင်အပေါ် ရန်လိုသော သဘောထား မထားသင့်သကဲ့သို့ ယင်းကြောင့် ဘုရားသခင်ကို သာ၍ပင် ပုန်ကန်ခြင်းလည်း မပြုသင့်ပေ။ သင်သည် မည်သို့သော ဆုံးမပဲ့ပြင်ခြင်းမျိုးကို လက်ခံရရှိခဲ့သည်ဖြစ်စေ သို့မဟုတ် သင်လက်ခံရရှိခဲ့သော အပြစ်ဒဏ်သည် မည်မျှပင် ပြင်းထန်သည်ဖြစ်စေ သင်သည် ဘုရားသခင်ကို ချက်ချင်း ကျိုးနွံနာခံပြီး ကျေးဇူးတင်သင့်သည်၊ သင့်ကို သတိပေးနှိုးဆော်ပြီး သတိပေးသည့်အတွက်လည်းကောင်း၊ သင့်အား ဤအခွင့်အရေးကို ပေးသည့်အတွက်လည်းကောင်း၊ ဘုရားသခင်ထံမှ ဤအရာအားလုံးကို လက်ခံရရှိရန် အခွင့်အရေး ရရှိစေသည့်အတွက်လည်းကောင်း ကိုယ်တော်အား ကျေးဇူးတင်သင့်သည်။ ဤအရာက သင်သည် ဘုရားသခင်နှင့် ဆက်ဆံရေး ရှိနေဆဲဖြစ်ပြီး ဤဆက်နွှယ်မှုသည် လုံးဝ မပြတ်တောက်သေးကြောင်းကိုလည်း သက်သေပြသည်။ ဘုရားသခင်၏ လူသားမျိုးနွယ်ကို စီမံခန့်ခွဲသည့် အမှုတော်၌လည်းကောင်း၊ ကိုယ်တော်က လူတို့ကို ကယ်တင်သည့် ဖြစ်စဉ်၌လည်းကောင်း ဘုရားသခင်သည် သူ၏စိတ်နှလုံးထဲတွင် သင့်ကို ထားရှိနေဆဲဖြစ်သည်၊ အနည်းဆုံးအနေဖြင့် ဘုရားသခင်သည် သင့်ကို မြင်နေဆဲဖြစ်သည်၊ ကိုယ်တော်သည် သင်၏ ပုန်ကန်မှုနှင့် သင်၏ ဖောက်ပြန်ပျက်စီးမှုကို မြင်တွေ့သည့်အခါ သင့်ကို ဆုံးမပဲ့ပြင်ရန်၊ ရိုက်နှက်ရန်နှင့် အပြစ်ဒဏ်ပေးရန် ဆန္ဒရှိနေဆဲ ဖြစ်သည်။ ဤအရာက ကိုယ်တော်သည် သင့်ကို လုံးဝ စွန့်လွှတ်မထားသေးကြောင်း သက်သေပြသည်၊ သင့်အတွက် ဤသည်မှာ ကံကောင်းခြင်းဖြစ်ပြီး သတင်းကောင်းလည်း ဖြစ်သည်။ သို့ဖြစ်၍ သင်သည် နာကျင်ဖွယ်ကောင်းသော ဆုံးမပဲ့ပြင်ခြင်း သို့မဟုတ် ရိုက်နှက်ခြင်း အနည်းငယ်ကို ခံရသည့်တိုင် ဘုရားသခင်၏ ရှေ့မှောက်သို့ ချက်ချင်း လာသင့်သည်။ ဘုရားသခင်၏ ရှေ့မှောက်သို့ လာရခြင်း၏ ရည်ရွယ်ချက်မှာ ကိုယ်တော်၏ရှေ့မှောက်၌ သင်ဦးညွှတ်ပျပ်ဝပ်ရန် မဟုတ်သကဲ့သို့ ဘုရားသခင်သည် ကြောက်မက်ဖွယ်ကောင်းသည် သို့မဟုတ် ကြောက်ရွံ့ဖွယ်ကောင်းသည်ဟု သင့်ကို ခံစားစေရန်လည်း မဟုတ်ပေ။ ထိုအစား သင်သည် ဘုရားသခင်ကို နှစ်သက်စေရန် မည်သည့်အရာကို လုပ်ဆောင်သင့်သည်၊ ဘုရားသခင်သည် သင့်အပေါ် နောက်ထပ် အမျက်မထွက်စေရန် မည်သည့်အရာကို လုပ်ဆောင်သင့်သည်နှင့် ကိုယ်တော်၏ အမျက်ဒေါသကို ပြေပျောက်စေရန် မည်သည့်အရာကို လုပ်ဆောင်သင့်သည်တို့ကို သင်နားလည်သင့်သည်။ အနည်းဆုံးအနေဖြင့် သင်သည် သင်၏ အစွမ်းအစက ဖြစ်မြောက်အောင်နိုင်သည့်အရာ၏ နယ်ပယ်အတွင်းတွင် ဘုရားသခင်က သင့်ကို ပြောပြခဲ့သော သမ္မာတရား စည်းမျဉ်းများကို လက်တွေ့လုပ်ဆောင်ရန် အစွမ်းကုန် ကြိုးစားသင့်ပြီး ဘုရားသခင်ကို သင့်အပေါ် နောက်တစ်ကြိမ် အမျက်ထွက်စေခြင်း မပြုသင့်ပေ။ ဘုရားသခင်သည် သင့်အပေါ် အကြိမ်ကြိမ် အမျက်ထွက်ပြီး သင်သည် အလွန်အမင်း ထုံထိုင်းနေဆဲဖြစ်ကာ ခေါင်းမာစွာ၊ စိတ်နှလုံးခိုင်မာစွာဖြင့် ဘုရားသခင်ကို ရန်လိုမှုဖြင့် ရှုမြင်ပြီး အဆုံးတိုင် ကိုယ်တော်အား တိုက်ခိုက်နေဆဲဖြစ်ပါက အဆုံးတွင် သင်မလွဲမသွေ ကြုံတွေ့ရမည့်အရာမှာ ဘုရားသခင်က သင့်ကို စွန့်လွှတ်ခြင်းပင် ဖြစ်သည်။ ဘုရားသခင်သည် သင့်ကို နောက်ထပ် ဆုံးမပဲ့ပြင်ခြင်း၊ ရိုက်နှက်ခြင်း သို့မဟုတ် အပြစ်ဒဏ်ပေးခြင်း မပြုတော့သည့်အချိန်သည် ဘုရားသခင်က သင့်ကို စွန့်လွှတ်လိုက်သည့်အချိန် ဖြစ်သည်။ ပြီးလျှင် ဘုရားသခင်က သင့်ကို စွန့်လွှတ်လိုက်သည်နှင့်တစ်ပြိုင်နက် ကိုယ်တော်သည် သင့်ကို သတိပေးနှိုးဆော်ခြင်းကို ရပ်တန့်လိမ့်မည်ဖြစ်ပြီး ကိုယ်တော်သည် သင့်ကို သူ၏မျက်မှောက်တော်မှ ဖယ်ရှားကာ အသင်းတော်အပြင်ဘက်ရှိ နေရာတစ်ခုသို့၊ သူ၏အမှုတော်ဗဟိုချက်မှ အဝေးရှိ နေရာတစ်ခုသို့ ရွှေ့ပြောင်းလိမ့်မည်၊ အနည်းဆုံးအနေဖြင့် ကိုယ်တော်သည် သူ၏အမှုတော်ကာလအတွင်း သင့်ကို မမြင်နိုင်စေရန် ပြုလုပ်လိမ့်မည်၊ ဘုရားသခင်သည် သင့်ကို နောက်ထပ် မြင်လိုတော့မည်မဟုတ်ပေ။ သင်သည် ဤအတိုင်းအတာအထိ မကောင်းမှုကို ကျူးလွန်ပြီး ဤအဆင့်သို့ ရောက်ရှိပါက သင်ကယ်တင်ခြင်းခံရရန် မျှော်လင့်ချက် မရှိတော့ပေ။ သင်နားလည်ပြီလော။ (နားလည်ပါပြီ။)

ယနေ့ မိတ်သဟာယဖွဲ့ခြင်းသည် ဘုရားသခင်နှင့် မိမိကြားရှိ အတားအဆီးများကို စွန့်လွှတ်ခြင်းနှင့် ဘုရားသခင်အပေါ်ထားရှိသော မိမိ၏ ရန်လိုမှုကို စွန့်လွှတ်ခြင်းဟူသည့် အကြောင်းအရာနှင့် သက်ဆိုင်သည်။ ဘုရားသခင်နှင့်ပတ်သက်သော လူတို့၏ အယူအဆများနှင့် စိတ်ကူးများကို ဖော်ထုတ်ခြင်းဖြစ်စေ၊ ဘုရားသခင်အပေါ်ထားရှိသော ၎င်းတို့၏ သဘောထားများကို ဖော်ထုတ်ခြင်းဖြစ်စေ၊ ဘုရားသခင်သည် လူတို့အပေါ် သူ၏အမှုကို အတိအကျ မည်သို့မည်ပုံနှင့် မည်သည့်နည်းလမ်းများဖြင့် ဆောင်ရွက်သည်ကို မိတ်သဟာယဖွဲ့ခြင်းဖြစ်စေ မည်သို့ပင်ဖြစ်စေ ဤအရာအားလုံးက လူတို့ကို နောက်ဆုံးတွင် ပြောပြသည့်အရာမှာ အောက်ပါအတိုင်းပင် ဖြစ်သည်။ ဘုရားသခင်၏ အမှုတော်အပေါ် ၎င်းတို့ အများဆုံးထားရှိသင့်သည့် မှန်ကန်သော ရှုမြင်ပုံမှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံပြီး ကျိုးနွံနာခံရန်နှင့် ဘုရားသခင်ထံမှ ဝေးကွာသွားမည့်အစား ဘုရားသခင်၏ နှုတ်ကပတ်တော်များနှင့် ကိုယ်တော်က ၎င်းတို့အား ပေးသနားသည့် သမ္မာတရား စည်းမျဉ်းတစ်ခုစီကို လက်ခံရန် ဖြစ်သည်။ ၎င်းတို့သည် မည်သည့်အရာကိုမဆို ပြုလုပ်သည့်အခါတိုင်း ၎င်းတို့၏ အပြင်ပန်းအပြုအမူတွင် အားထုတ်ကြိုးပမ်းမည့်အစား သို့မဟုတ် အပြင်ပန်းအားဖြင့် ဆင်းရဲဒုက္ခခံပြီး အဖိုးအခပေးရာတွင် အားထုတ်ကြိုးပမ်းမည့်အစား၊ ၎င်းတို့၏ အယူအဆများနှင့် စိတ်ကူးများတွင် နစ်မွန်းနေပြီး ယင်းတို့ကို အရေးလုပ်နေမည့်အစား သမ္မာတရား စည်းမျဉ်းများကို ရှာဖွေပြီး ယင်းတို့နှင့်အညီ လက်တွေ့လုပ်ဆောင်သင့်ကာ သမ္မာတရား လက်တွေ့ကျမှုထဲသို့ ဝင်ရောက်ရန် လိုက်စားသင့်သည်။ မည်သို့ပင်ဆိုစေကာမူ သင်၏ ဘုရားသခင်အပေါ် ထားရှိသော အယူအဆများနှင့် စိတ်ကူးများက မည်သို့ပင်ဖြစ်စေကာမူ ဘုရားသခင်၏ အမှုတော်က စွမ်းဆောင်ရရှိရန် ရည်ရွယ်သည့် အကျိုးရလဒ်မှာ ကိုယ်တော်၏ နှုတ်ကပတ်တော်များနှင့် သမ္မာတရားကို လူတို့အတွင်းသို့ အလုပ်လုပ်ထည့်သွင်းရန်နှင့် ၎င်းတို့၏ နေ့စဉ်အသက်တာများနှင့် ၎င်းတို့၏ ဘဝလမ်းခရီးအတွင်း ကြုံတွေ့ရသည့် အရာအားလုံးတွင် လိုက်နာရန် သမ္မာတရား စည်းမျဉ်းများ ရှိစေရန်နှင့် ဤသမ္မာတရား စည်းမျဉ်းများကို ထိန်းသိမ်းနိုင်စေရန် ဖြစ်သည်၊ ဤသည်မှာ ဘုရားသခင်၏ အမှုတော်၏ ရည်ရွယ်ထားသော အကျိုးရလဒ် ဖြစ်သည်။ ဘုရားသခင်၏ အမှုတော်က စွမ်းဆောင်ရရှိသည့် နောက်ဆုံးအကျိုးရလဒ်မှာ ကိုယ်တော်က ဤအရာအားလုံးကို ၎င်းတို့၏ အယူအဆများနှင့် စိတ်ကူးများအတိုင်း ပြီးမြောက်စေခြင်းထက် သမ္မာတရားသည် လူတို့၏ လက်တွေ့ကျမှုနှင့် လူတို့၏ အသက် ဖြစ်လာခြင်းပင် ဖြစ်သည်။ သင် ဤသည်ကို နားလည်ပြီလော။ ငါတို့သည် ဤအကြောင်းအရာများအပေါ် အနည်းနှင့်အများဆိုသကဲ့သို့ လုံလောက်အောင် မိတ်သဟာယဖွဲ့ခဲ့ပြီးဖြစ်သည် မဟုတ်လော။ (ဟုတ်ပါသည်။) သို့ဆိုလျှင် ယနေ့အတွက် ငါတို့၏ မိတ်သဟာယဖွဲ့ခြင်းကို ဤနေရာတွင် အဆုံးသတ်မည်။ နှုတ်ဆက်ပါသည်။

၂၀၂၃ ခုနှစ်၊ ဇူလိုင်လ ၈ ရက်


သမ္မာတရားကို လိုက်စားရန်နည်းလမ်း (၂)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

ယခုတလော ငါတို့သည် သမ္မာတရားကို လိုက်စားရန်နည်းလမ်း ဟူသည့် လက်တွေ့လုပ်ဆောင်ခြင်းတွင် ပထမဆုံး အဓိကအချက်ဖြစ်သည့် “လက်လွှတ်ခြင်း” ကို ဆွေးနွေးနေခဲ့ကြသည်။ ပြီးခဲ့သည့်တစ်ကြိမ်က ငါတို့သည် “လက်လွှတ်ခြင်း” နှင့်ပတ်သက်သည့် တတိယအချက်ဖြစ်သော မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုတို့ကို လက်လွှတ်ခြင်းဟူသည့် လုံးဝအသစ်ဖြစ်သော အကြောင်းအရာတစ်ခုကို မိတ်သဟာယဖွဲ့ခဲ့သည်။ ဤအကြောင်းအရာတွင် ရှုထောင့်တစ်မျိုးတည်းသာ မဟုတ်ဘဲ အချက်အလက်များနှင့် အကြောင်းအရာများစွာ ပါဝင်သည်။ ဤအကြောင်းအရာများသည် လူတို့က ဘုရားသခင်၏ အလုပ်ဖြစ်စဉ်တွင် တွေ့ကြုံခံစားရသည့်အရာများ ဖြစ်ပြီး ၎င်းတို့သည် လူတို့၏ အသက်တာများနှင့် လိုက်စားမှုများနှင့် တိုက်ရိုက်သက်ဆိုင်သည်၊ ထို့ကြောင့် ငါတို့ အမှန်တကယ် မိတ်သဟာယဖွဲ့ရမည့် ပထမဆုံးရှုထောင့်မှာ ဘုရားသခင်နှင့်ပတ်သက်သည့် လူတို့၏ အယူအဆများနှင့် စိတ်ကူးများ ဖြစ်သည်။ ဤသည်မှာ ဘုရားသခင်ကို ယုံကြည်ခြင်းလမ်းကြောင်းကို လျှောက်လှမ်းသည့် ဖြစ်စဉ်တွင် လူတို့ မရှောင်လွှဲနိုင်သော အကြောင်းအရာတစ်ခု ဖြစ်သည်။ ပြီးခဲ့သည့်တစ်ကြိမ်က ဤအကြောင်းအရာ၏ အစိတ်အပိုင်းတစ်ခုကို ငါ မိတ်သဟာယဖွဲ့ခဲ့သည်။ ငါ အတိအကျ မည်သည့်အရာကို မိတ်သဟာယဖွဲ့ခဲ့သည်ကို တစ်စုံတစ်ဦးက ငါတို့ကို ပြောပြလော့။ (ပြီးခဲ့သည့်တစ်ကြိမ်က ဘုရားသခင်သည် မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုတို့ကို လက်လွှတ်ခြင်းအကြောင်း မိတ်သဟာယဖွဲ့ခဲ့ပါသည်။ ဘုရားသခင်သည် ရှေးဦးစွာ ဘုရားသခင်၏ အလုပ်နှင့်ပတ်သက်သည့် ကျွန်ုပ်တို့၏ အယူအဆများနှင့် စိတ်ကူးများကို ဖော်ထုတ်ခဲ့ပါသည်။ ဥပမာအားဖြင့် ကျွန်ုပ်တို့တွင် ဘုရားသခင်၏ နေ့ရက်နှင့်ပတ်သက်၍ အယူအဆများနှင့် စိတ်ကူးများ ရှိကြသည့်အပြင် ဘုရားသခင်၏ အလုပ်သည် အလွန် သဘာဝလွန်ပြီး သန့်ရှင်းသောဝိညာဉ်တော်က အလုပ်လုပ်ကာ လူတို့ကို တို့ထိနေသမျှကာလပတ်လုံး လူတို့သည် မည်သည့်ပြဿနာကိုမဆို ဖြေရှင်းနိုင်မည်ဖြစ်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားများမှာ ပြောင်းလဲသွားလိမ့်မည်ဟုလည်း ကျွန်ုပ်တို့ ယုံကြည်ကြပါသည်။ ဤအယူအဆများနှင့် စိတ်ကူးများကို ဖော်ထုတ်နေစဉ်တွင် ဘုရားသခင်သည် သူ၏အလုပ်၌ သူရည်ရွယ်ထားသည့် ရလဒ်မှာ သူ၏နှုတ်ကပတ်တော်များကို ကျွန်ုပ်တို့ထဲသို့ အလုပ်လုပ်ထည့်သွင်းရန်ဖြစ်ကြောင်း၊ သို့မှသာ ကျွန်ုပ်တို့၏ နေ့စဉ်အသက်တာများတွင် အမှုအရာများ ကျွန်ုပ်တို့အပေါ် ကျရောက်သည့်အခါ ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများအတိုင်း ကျွန်ုပ်တို့ လက်တွေ့လုပ်ဆောင်နိုင်မည် ဖြစ်ကြောင်းကို ကျွန်ုပ်တို့အား ပြောပြခဲ့ပါသည်၊ ဤသည်မှာ ကျွန်ုပ်တို့တစ်ဦးချင်းစီအပေါ် ဘုရားသခင်၏ တောင်းဆိုချက် ဖြစ်ပါသည်။) အခြားမည်သူ ထပ်ဖြည့်စွက်နိုင်သေးသနည်း။ (ပြီးခဲ့သည့်တစ်ကြိမ်က ဘုရားသခင်သည် လူတို့က ၎င်းတို့၏ ယာယီသရုပ်သကန်များကို အခြေခံ၍ ဘုရားသခင်က ၎င်းတို့ကို ဆုံးဖြတ်သတ်မှတ်သည်ဟု ယုံကြည်ကြသည့်အချက်နှင့်ပတ်သက်၍လည်းကောင်း၊ အပြင်ပန်း စည်းမျဉ်းစည်းကမ်းများနှင့် အပြင်ပန်း ကောင်းမွန်သောအပြုအမူများကို လိုက်နာခြင်းအားဖြင့် ၎င်းတို့သည် ဘုရားသခင်ကို ကျေနပ်စေပြီး ကယ်တင်ခြင်းကို ရရှိနိုင်သည်ဟု ထင်မြင်ကြသည့်အချက်နှင့်ပတ်သက်၍လည်းကောင်း မိတ်သဟာယဖွဲ့ခဲ့ပါသည်၊ ဤအရာအားလုံးသည် လူတို့၏ အယူအဆများနှင့် စိတ်ကူးများ ဖြစ်ကြပါသည်။ ထို့ပြင် လူတို့ အားနည်းနေချိန်တွင်ဖြစ်စေ၊ ပုန်ကန်ခြင်းနှင့် ဖောက်ပြန်ပျက်စီးခြင်းကို ထုတ်ဖော်သည့်အချိန်တွင်ဖြစ်စေ ဘုရားသခင်က ၎င်းတို့ကို ဆုံးမပဲ့ပြင်ပြီး အပြစ်ဒဏ်ပေးလိမ့်မည်ဟု ၎င်းတို့ ယုံကြည်ကြပါသည်၊ ဤသည်မှာလည်း အယူအဆနှင့် စိတ်ကူးတစ်ခု ဖြစ်ပါသည်။ လူတို့၏ ဤအယူအဆများနှင့် စိတ်ကူးများကို ဘုရားသခင် ဖော်ထုတ်ခြင်းမှတစ်ဆင့် ဘုရားသခင် အလိုရှိသောအရာမှာ ကျွန်ုပ်တို့၏ အပြင်ပန်း ကောင်းမွန်သောအပြုအမူများ မဟုတ်သကဲ့သို့ အချို့သော အပြင်ပန်း ကျင့်ကြံမှုများနှင့် စည်းမျဉ်းစည်းကမ်းများကို ကျွန်ုပ်တို့ ပုံသေစောင့်ထိန်းရန်ကိုလည်း သူအလိုမရှိကြောင်း ကျွန်ုပ်တို့ နားလည်ခဲ့ကြပါသည်။ ထိုအစား အမှုအရာများ ကျွန်ုပ်တို့အပေါ် ကျရောက်သည့်အခါတွင် သမ္မာတရား စည်းမျဉ်းများကို ကျွန်ုပ်တို့ ရှာဖွေနိုင်ပြီး သမ္မာတရား လက်တွေ့ကျမှုထဲသို့ ဝင်ရောက်နိုင်ရန်ကို သူမျှော်လင့်ပါသည်။) လူတိုင်းတွင် ဤအယူအဆများနှင့် စိတ်ကူးများ အနည်းနှင့်အများ ရှိကြသည် မဟုတ်လော။ (ဟုတ်ပါသည်။) လူတို့ သမ္မာတရားကို မလိုက်စားမီတွင်ဖြစ်စေ၊ ၎င်းတို့ သမ္မာတရားကို နားမလည်ဘဲ သမ္မာတရားကို မရရှိသေးသည့်အခါတွင်ဖြစ်စေ ၎င်းတို့သည် ဘုရားသခင် အလုပ်လုပ်သည့်နည်းလမ်းနှင့်ပတ်သက်၍ ထင်ကြေးပေးရန် သို့မဟုတ် ဘုရားသခင် အလုပ်လုပ်မည့်နည်းလမ်းနှင့်ပတ်သက်၍ ကောက်ချက်အလျင်အမြန်ချရန် ဤအယူအဆများနှင့် စိတ်ကူးများကို အသုံးပြုလေ့ရှိကြသည်။ တစ်ချိန်တည်းမှာပင် ၎င်းတို့သည် မိမိတို့ကိုယ်ကို၊ မိမိတို့၏ အဆုံးသတ်ကို၊ နောင်တွင် ၎င်းတို့ ကောင်းချီးခံစားရမည် သို့မဟုတ် ကံဆိုးမိုးမှောင်ကျမည်ကို ဆုံးဖြတ်သတ်မှတ်ပေးရန် ဤထင်ကြေးပေးမှုများကို အသုံးပြုလေ့ရှိကြသည်။ ထို့ကြောင့် လူတို့၏ သမ္မာတရားကို လိုက်စားသည့် ဖြစ်စဉ်တွင် ဤအယူအဆများနှင့် စိတ်ကူးများသည် လူတို့၏ ဘုရားသခင်၏အလုပ်ကို လက်ခံခြင်းအတွက်၊ ၎င်းတို့၏ သမ္မာတရားကို လိုက်စားခြင်းအတွက်နှင့် ၎င်းတို့၏ သမ္မာတရားကို ရရှိခြင်းအတွက် ကြီးမားသော အတိုင်းအတာအထိ အတားအဆီးများ ဖြစ်လာခဲ့သည်။ ဆိုလိုသည်မှာ လူတို့သည် ဤအယူအဆများနှင့် စိတ်ကူးများကို လက်မလွှတ်နိုင်ဘဲ ဘုရားသခင်ကို ယုံကြည်ခြင်းနှင့် နောက်လိုက်ခြင်းအတွက် ၎င်းတို့၏ လှုံ့ဆော်မှုနှင့် အခြေခံအကြောင်းရင်းအဖြစ် အမြဲမှတ်ယူနေမည်ဆိုလျှင် ဤအယူအဆများနှင့် စိတ်ကူးများသည် သမ္မာတရားကို လိုက်စားခြင်းနှင့် ရရှိခြင်းမှ ၎င်းတို့ကို ကြီးမားသော အတိုင်းအတာအထိ တားဆီးလိမ့်မည်။ နောက်ဆုံးတွင် ၎င်းတို့သည် ဘုရားသခင်ရှေ့မှောက်၌ မိမိတို့၏ ကိုယ်ပိုင်တန်ဖိုး၊ အမှတ်သညာနှင့် အဆင့်အတန်းကို ဆုံးဖြတ်ရန်၊ ဘုရားသခင်၏ အိမ်တော်၌ မည်သို့သော ဆက်ဆံမှုကို ၎င်းတို့ ရရှိနိုင်မည်ကို ဆုံးဖြတ်ရန်၊ နောင်တွင် ၎င်းတို့၏ ပန်းတိုင်သည် မည်သည့်အရာဖြစ်မည်နှင့် မည်သည့်ကောင်းချီးမင်္ဂလာများကို ရရှိမည်ကို ဆုံးဖြတ်ရန်၊ ၎င်းတို့တွင် အခွင့်အာဏာ မည်မျှရှိမည်နှင့် မြို့မည်မျှကို အုပ်ချုပ်ရမည်ကို ဆုံးဖြတ်ရန်၊ ကောင်းကင်ဘုံ၌ ၎င်းတို့သည် တိုင်တစ်တိုင် သို့မဟုတ် ဒေါက်တိုင်တစ်ခု ဖြစ်မည် မဖြစ်မည်ကို ဆုံးဖြတ်ရန်၊ သို့မဟုတ် ဤဘဝတွင် မည်မျှရရှိနိုင်ပြီး နောင်ဘဝတွင် မည်မျှရရှိနိုင်သည်ကို ဆုံးဖြတ်ရန် မိမိတို့၏ အယူအဆများနှင့် စိတ်ကူးများကိုသာ အသုံးပြုနိုင်ကြလိမ့်မည်။ ဤအယူအဆများနှင့် စိတ်ကူးများသည် လူတို့၏ အသက်တာများနှင့် လိုက်စားမှုများ ပါဝင်သောကြောင့် ၎င်းတို့သည် လူတို့ လျှောက်လှမ်းသော လမ်းကြောင်းများကို လွှမ်းမိုးပြီး ပြောစရာမလိုသည်မှာ ၎င်းတို့သည် လူတို့၏ နောက်ဆုံး အဆုံးသတ်နှင့် ပန်းတိုင်ကိုလည်း လွှမ်းမိုးသည်။ လူတို့သည် ၎င်းတို့၏ အယူအဆများနှင့် စိတ်ကူးများအလယ်တွင် အသက်ရှင်ပြီး လိုက်စားသည်။ ထို့ကြောင့် ၎င်းတို့သည် ဤအယူအဆများ၊ စိတ်ကူးများကို အခြေခံပြီး မလွှဲမရှောင်သာဖြင့် အရာရာတိုင်းနှင့်ပတ်သက်၍ ရှုမြင်ကာ အရာရာတိုင်းကို ဝေဖန်သုံးသပ်ပြီး စိတ်ပိုင်းဖြတ်ချက်များ ချမှတ်ကြသည်။ ထို့ကြောင့် ဘုရားသခင်က သမ္မာတရားကို မည်သို့ပံ့ပိုးပေးပြီး လူတို့အား မည်သည့်အမြင်များကို ကိုင်စွဲသင့်ကာ မည်သည့်လမ်းကြောင်းအား လျှောက်သင့်သည်ကို ပြောသည်ဖြစ်စေ လူတို့က ၎င်းတို့၏ အယူအဆများနှင့် စိတ်ကူးများကို လက်မလွှတ်သရွေ့ ယင်းတို့ဖြင့် ဆက်လက်၍ အသက်ရှင်လိမ့်မည်။ ပြီးလျှင် ၎င်းတို့၏ အယူအဆများနှင့် စိတ်ကူးများသည် သဘာဝအလျောက် လူတို့၏ ဘဝနှင့် ၎င်းတို့ ရှင်သန်သည့် နိယာမများ ဖြစ်လာမည်။ ပြီးလျှင် ယင်းတို့သည် ဖြစ်ရပ်နှင့် အမှုအရာမျိုးစုံတို့ကို လူတို့ကိုင်တွယ်ဖြေရှင်းသည့် လုပ်နည်းကိုင်နည်းများနှင့် နည်းလမ်းများ မလွဲမသွေ ဖြစ်လာလိမ့်မည်။ လူတို့၏ အယူအဆများနှင့် စိတ်ကူးများသည် လူများနှင့် အမှုအရာများကို ၎င်းတို့ ရှုမြင်ပြီး ကျင့်ကြံပြုမူကာ လုပ်ဆောင်သည့် စည်းမျဉ်းများနှင့် စံသတ်မှတ်ချက်များ ဖြစ်လာသည်နှင့်တစ်ပြိုင်နက် ဘုရားသခင်ကို ၎င်းတို့ မည်သို့ယုံကြည်ပါစေ၊ မည်သို့လိုက်စားပါစေ၊ ဆင်းရဲဒုက္ခ မည်မျှကို ခံရပါစေ၊ အဖိုးအခ မည်မျှပေးဆပ်ရပါစေ အားလုံးက အချည်းနှီးဖြစ်လိမ့်မည်။ လူတစ်ဦးက သူ၏ အယူအဆများ၊ စိတ်ကူးများနှင့် အသက်ရှင်သရွေ့ ဤသူသည် ဘုရားသခင်ကို အတိုက်အခံပြုနေပြီး ဘုရားသခင်ကို ရန်မူဆန့်ကျင်သည်။ သူသည် ဘုရားသခင်က ချမှတ်သော ပတ်ဝန်းကျင်များအပေါ်၊ သို့မဟုတ် ဘုရားသခင်၏ တောင်းဆိုချက်များအပေါ် စစ်မှန်သော ကျိုးနွံနာခံမှုမရှိ။ ထို့နောက် အဆုံးတွင် သူ၏ အဆုံးသတ်မှာ အလွန်ပင် ဝမ်းနည်းဖွယ်ရာ ဖြစ်လိမ့်မည်။ သင်က ဘုရားသခင်ကို နှစ်များစွာ ယုံကြည်ခဲ့ပြီး ဖြစ်သော်လည်း ဘုရားသခင်အတွက် သင့်ကိုယ်သင် အသုံးခံခဲ့ပြီး အလုပ်ရှုပ်ကာ အဖိုးအခကြီးစွာပေးဆပ်သော်လည်း စမှတ်နှင့် သင်လုပ်ဆောင်သော အရာတိုင်း၏ အရင်းအမြစ်သည် သင်၏ ကိုယ်ပိုင်အယူအဆများနှင့် စိတ်ကူးများဖြစ်လျှင် သင်သည် ဘုရားသခင်ကို အမှန်တကယ် လက်ခံခြင်းနှင့် ကျိုးနွံနာခံခြင်း မရှိပေ။ ဤအယူအဆများနှင့် စိတ်ကူးများသည် စာအုပ်များမှလာသည်ဖြစ်စေ၊ လူ့အဖွဲ့အစည်းမှလာသည်ဖြစ်စေ၊ သို့မဟုတ် သင်၏ ပုဂ္ဂိုလ်ရေးဆိုင်ရာ လိုအင်ဆန္ဒများနှင့် စိတ်ဝင်စားမှုများမှလာသည်ဖြစ်စေ အတိုချုပ်အားဖြင့် ယင်းတို့သည် အယူအဆများနှင့် စိတ်ကူးများ ဖြစ်နေသရွေ့ ယင်းတို့သည် သမ္မာတရား မဟုတ်ပေ။ ပြီးလျှင် ယင်းတို့သည် သမ္မာတရား မဟုတ်သရွေ့ ယင်းတို့သည် သမ္မာတရားကို ဆန့်ကျင်ဘက်ပြုသည်၊ လူတို့၏ သမ္မာတရားကို လက်ခံခြင်းအတွက် ခလုတ်တံသင်းဖြစ်ပြီး ဘုရားသခင်နှင့် သမ္မာတရား၏ ရန်သူဖြစ်၏။ ထို့ကြောင့် သင်သည် သင်၏ အယူအဆများနှင့် စိတ်ကူးများအတိုင်း အသက်ရှင်နေထိုင်သရွေ့ သင်သည် ဤအယူအဆများနှင့် စိတ်ကူးများအတိုင်း အရာရာတိုင်းကို အကဲဖြတ်ပြီး ရှုမြင်လိမ့်မည်ဖြစ်ကာ ၎င်းတို့ကြောင့် သင်သည် အဆုံးတွင် ဘုရားသခင်က သင့်အတွက် ချမှတ်ပေးသော ပတ်ဝန်းကျင်များကို ပုန်ကန်မည်ဖြစ်ပြီး ဘုရားသခင်၏ လမ်းညွှန်မှု သို့မဟုတ် သင့်အပေါ် သူ၏ အချုပ်အခြာအာဏာကို ပုန်ကန်မည်မှာ သေချာပေသည်။ အတိုချုပ်အားဖြင့် ဤနေရာတွင် စစ်မှန်သော လက်ခံခြင်းနှင့် ကျိုးနွံနာခံခြင်း မရှိပေ။ အဘယ်ကြောင့်နည်း။ အကြောင်းမှာ သင်သည် ဆင်းရဲဒုက္ခ မည်မျှခံရသည်ဖြစ်စေ၊ အဖိုးအခ မည်မျှပေးဆပ်သည်ဖြစ်စေ၊ သင်၏ အယူအဆများနှင့် စိတ်ကူးများအတိုင်း အသက်ရှင်နေထိုင်နေသရွေ့ သင်ခံစားရသော ဆင်းရဲဒုက္ခများနှင့် သင်ပေးဆပ်သော အဖိုးအခသည် သမ္မာတရား စည်းမျဉ်းများနှင့် မကိုက်ညီဘဲ သမ္မာတရားနှင့်လည်း မည်သို့မျှ မသက်ဆိုင်သောကြောင့် ဖြစ်သည်။ သင်ခံစားရသော ဆင်းရဲဒုက္ခများနှင့် သင်ပေးဆပ်သော အဖိုးအခသည် လူ့အယူအဆများနှင့် စိတ်ကူးများကိုလည်းကောင်း၊ သင်၏ နှစ်သက်မှုများကိုလည်းကောင်း အခြေခံပြီး သင်၏ ဇာတိပကတိဆိုင်ရာ လိုအင်ဆန္ဒများကို ဖြည့်ဆည်းရန်နှင့် သင်၏ အချို့သော ရည်မှန်းချက်များကို ကျေနပ်စေရန်အတွက် ဖြစ်သည်။ ပေါလုက ပြသခဲ့သောအရာ ကဲ့သို့ဖြစ်သည်။ သူသည် အလုပ်များစွာ လုပ်ခဲ့ပြီး များစွာလှည့်လည်သွားလာခဲ့သည်။ ဥရောပ၏ နေရာဒေသများစွာတွင် ဧဝံဂေလိတရားဟောခဲ့သည်။ သို့သော် ဆင်းရဲဒုက္ခမည်မျှကို သူခံစားရပါစေ၊ အဖိုးအခမည်မျှပေးဆပ်ပါစေ၊ မည်မျှ လှည့်လည်သွားလာပါစေ သူ့တွင် သမ္မာတရားနှင့် ကိုက်ညီသည့် အတွေးများနှင့် အမြင်များ လုံးဝမရှိခဲ့ပေ။ သမ္မာတရားကို လုံးဝ လက်မခံခဲ့သကဲ့သို့ ဘုရားသခင်အပေါ် ကျိုးနွံနာခံခြင်းနှင့် သက်ဆိုင်သော သဘောထားနှင့် စစ်မှန်သော အတွေ့အကြုံ လုံးဝမရှိခဲ့။ သူသည် သူ၏ ကိုယ်ပိုင်အယူအဆများနှင့် စိတ်ကူးများအတွင်း၌ အစဉ် အသက်ရှင်ခဲ့သည်။ သူ၏ သတ်သတ်မှတ်မှတ်ဖြစ်သော အယူအဆနှင့် စိတ်ကူးမှာ အဘယ်နည်း။ ယင်းမှာ သူသည် ပြေးရသောလမ်းကို အဆုံးတိုင်အောင် ပြေးပြီး ကောင်းစွာသော တိုက်လှန်ခြင်းကို ပြုသောအခါတွင် သူ့အတွက် ဓမ္မသရဖူကို သိုထားခြင်းဖြစ်သည်။ ဤသည်မှာ ပေါလု၏ အယူအဆနှင့် စိတ်ကူးဖြစ်သည်။ သူ့အယူအဆနှင့် စိတ်ကူး၏ သတ်သတ်မှတ်မှတ်ဖြစ်သော သဘောတရားဆိုင်ရာ အခြေပြုချက်မှာ အဘယ်နည်း။ ဘုရားသခင်သည် လူတစ်ဦး ပြုလုပ်ခဲ့သည့် အလုပ်ရှုပ်မှုပမာဏကိုလည်းကောင်း၊ သူပေးဆပ်ခဲ့သည့် အဖိုးအခကိုလည်းကောင်း၊ ဆင်းရဲဒုက္ခမည်မျှကို သူခံစားခဲ့သည်ကိုလည်းကောင်း အခြေခံ၍ သူ၏ အဆုံးသတ်ကို အဆုံးအဖြတ်ပေးမည်ဟူ၍ ဖြစ်သည်။ သူ၏ အယူအဆ၊ စိတ်ကူးတို့နှင့်ပတ်သက်သည့် ထိုသို့သော သဘောတရားဆိုင်ရာ အခြေခံအရ ပေါလုသည် အန္တိခရစ်များ၏ လမ်းကြောင်းပေါ်သို့ အမှုမဲ့အမှတ်မဲ့ တက်ရောက်ခဲ့ခြင်း ဖြစ်သည်။ ရလဒ်အနေဖြင့် သူသည် လမ်းဆုံးသို့ ရောက်သွားသောအခါ နောင်တတစ်ခုတလေရဖို့ မဆိုထားနှင့်၊ သူ့အပြုအမူနှင့် ဘုရားသခင်ကို အတိုက်အခံပြုသည့် သရုပ်သကန်၊ သို့မဟုတ် ဘုရားသခင်ကို အတိုက်အခံပြုသည့် သူ၏ အနှစ်သာရတို့နှင့်ပတ်သက်၍ မည်သည့်နားလည်မှုမျှ မရှိခဲ့ပေ။ သူသည် ဘုရားသခင်ကို ယုံကြည်စဉ်တွင် သူ၏ နဂိုအယူအဆနှင့် စိတ်ကူးကို ကိုင်စွဲထားဆဲ ဖြစ်သည်။ ပြီးလျှင် ဘုရားသခင်အပေါ် စစ်မှန်သော ကျိုးနွံနာခံမှု အနည်းငယ်မျှ မရှိရုံမကဘဲ ပြောင်းပြန်ပင်ဖြစ်ကာ သူသည် အပြန်အလှန်အနေဖြင့် ဘုရားသခင်ထံမှ ကောင်းသောအဆုံးသတ်နှင့် ခရီးပန်းတိုင်ကို ပို၍ပင် ရခွင့်ရှိသည်ဟု ယုံကြည်ခဲ့သည်။ “အပြန်အလှန်” ဆိုသည်မှာ ကြားကောင်းသော၊ ယဉ်ကျေးမှုရှိသော ပြောဆိုနည်း ဖြစ်သည်။ သို့သော် အမှန်တွင် ယင်းသည် အပြန်အလှန်တစ်ခုမဟုတ်၊ သို့မဟုတ် အပေးအယူတစ်ခုပင် မဟုတ်။ သူသည် ဤအရာများကို ဘုရားသခင်ထံမှ တိုက်ရိုက်တောင်းနေခြင်း၊ ယင်းတို့ကို ဘုရားသခင်ထံမှ ပွင့်ပွင့်လင်းလင်း တောင်းဆိုနေခြင်း ဖြစ်သည်။ ယင်းတို့ကို ဘုရားသခင်ထံမှ မည်သို့ တောင်းဆိုသနည်း။ “ကျွန်ုပ်သည် ပြေးရသောလမ်းကို အဆုံးတိုင်အောင် ပြေးပြီး ကောင်းစွာသော တိုက်လှန်ခြင်းကို ပြုခဲ့ပြီ။ ဂုဏ်ကျက်သရေသရဖူသည် ယခုတွင် ငါ၏အရာဖြစ်သည်။ ဤသည်မှာ ငါနှင့် ထိုက်တန်သောအရာ ဖြစ်ပြီး ဘုရားသခင်က ငါ့အား ထိုက်တန်စွာ ပေးသင့်သောအရာဖြစ်သည်” ဟူ၍ သူပြောခဲ့သကဲ့သို့ပင် ဖြစ်သည်။ ပေါလု လျှောက်ခဲ့သော လမ်းကြောင်းသည် ဘုရားသခင်ကို အတိုက်အခံ ပြုခြင်းဖြစ်သည်။ ဤသို့ဖြင့် သူသည် ပျက်စီးခြင်းသို့ရောက်ခဲ့ပြီး သူ့အပေါ် ကျရောက်သော နောက်ဆုံးအဆုံးသတ်မှာ အပြစ်ပေးခံရခြင်း ဖြစ်သည်။ ဤသည်မှာ ဘုရားသခင်အပေါ် သူ၏ အယူအဆနှင့် စိတ်ကူးဖြင့် ခွဲ၍မရနိုင်ပေ။ သူသည် သူ၏ ကိုယ်ပိုင်အယူအဆနှင့် စိတ်ကူးကို အစဉ် ခေါင်းမာစွာ ဆက်လက်ကိုင်စွဲထားခဲ့သည်၊ သူသည် ဘုရားသခင် ပြောခဲ့သည့်အရာ၊ ဘုရားသခင်က လူတို့ကို ပံ့ပိုးပေးခဲ့သည့် သမ္မာတရားများတည်းဟူသော အသက်၏ လမ်းခရီးကို ဘေးဖယ်ထားပြီး လျစ်လျူရှုခဲ့ကာ မထီမဲ့မြင်ပြုခြင်းနှင့် အထင်အမြင်သေးခြင်း သဘောထားကိုပင် ခံယူခဲ့သည့်အပြင် ယေရှုခရစ်တော်သည် ဘုရားသခင်၏ လူ့ဇာတိခံယူခြင်း ဖြစ်သည်ဟူသော အချက်ကိုပင် သူအသိအမှတ်မပြု သို့မဟုတ် လက်မခံခဲ့ပေ။ သူသည် လမ်းဆုံးသို့ ရောက်သွားသောအခါတွင် သူ၏ အယူအဆနှင့် စိတ်ကူးကို ယခင်ကအတိုင်း ခေါင်းမာစွာ မလျှော့တမ်း စွဲကိုင်ထားဆဲဖြစ်ပြီး ဘုရားသခင်နှင့် မိမိကိုယ်ကို ဆက်လက်ယှဉ်ပြိုင်ကာ အဆုံးတွင် မလွှဲမရှောင်သာသော ပျက်စီးခြင်း၏ အဆုံးသတ်ဆီသို့ ဦးတည်သွားခဲ့သည်။ ထို့ကြောင့် ဘုရားသခင်ကို ယုံကြည်ခြင်း ဖြစ်စဉ်တွင် လူတို့သည် ၎င်းတို့၏ အမျိုးမျိုးသော အပျက်သဘောဆောင်သည့် စိတ်ခံစားမှုအားလုံးကို လက်လွှတ်နိုင်ပြီး သမ္မာတရားကို လိုက်စားခြင်းမှ ၎င်းတို့ကို တားဆီးသည့် လက်တွေ့ဘဝမှ အချို့အရာများကို လက်လွှတ်နိုင်သည့်တိုင် မိမိတို့နှင့် ဘုရားသခင်ကြားရှိ အတားအဆီးများ သို့မဟုတ် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်မလွှတ်နိုင်ပါက ဤသည်မှာ အလွန်ပင် စိတ်မကောင်းဖွယ်ရာနှင့် ဝမ်းနည်းဖွယ်ရာ အရာတစ်ခု ဖြစ်လိမ့်မည်ဖြစ်ကာ အဆုံးတွင် လူတို့သည် ပေါလုကဲ့သို့ အပြစ်ပေးခံရခြင်းတည်းဟူသော တူညီသည့်အဆုံးသတ်ကို ရိတ်သိမ်းကြလိမ့်မည်။ ယင်းမှာ လုံးဝ သံသယဖြစ်ဖွယ်မရှိ သေချာသည်။ ထို့ကြောင့် “လက်လွှတ်ခြင်း” ၏ လက်တွေ့လုပ်ဆောင်ခြင်းတွင် “မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း” ဟူသောအချက်သည် အလွန်အရေးကြီးပြီး အရေးပါဆုံးဖြစ်ကာ လျစ်လျူရှု၍မရနိုင်ပေ။ ဤသည်မှာ သင် မကြာခဏ ဆန်းစစ်ရမည့်အရာ ဖြစ်သည်။ သင်၏ ဘုရားသခင်နှင့် ဆက်ဆံရေးတွင်လည်းကောင်း၊ ဘုရားသခင်၏ အလုပ်ကို တွေ့ကြုံခံစားခြင်း ဖြစ်စဉ်တွင်လည်းကောင်း၊ သမ္မာတရားနှင့်ဖြစ်စေ၊ ဘုရားသခင်၏ လိုအင်ဆန္ဒများနှင့်ဖြစ်စေ၊ ဘုရားသခင်၏ တောင်းဆိုချက်များနှင့်ဖြစ်စေ မကိုက်ညီဘဲ သင်နှင့် ဘုရားသခင်ကြားတွင် တည်ရှိနေသော မည်သည့်အယူအဆများနှင့် စိတ်ကူးများ သင်၌ ရှိနေသေးသနည်း။ သင်သည် ဤအရာများကို ဆန်းစစ်သင့်ပြီး ဘုရားသခင်၏ နှုတ်ကပတ်တော်များနှင့် နှိုင်းယှဉ်ကာ ထို့နောက် ယင်းတို့ကို လက်လွှတ်သင့်သည်။ လက်လွှတ်ခြင်း၏ ရည်ရွယ်ချက်မှာ ဖြစ်စဉ်တစ်ခုကို ဖြတ်သန်းရန်မဟုတ်ဘဲ သမ္မာတရားကို လက်ခံရန်၊ ဤကိစ္စနှင့်ပတ်သက်၍ ဘုရားသခင်က လူတို့အား တင်ပြခဲ့သည့် သမ္မာတရား စည်းမျဉ်းများကို လက်ခံရန်နှင့် သင်၏ အယူအဆများနှင့် စိတ်ကူးများကို အစားထိုးဖို့ ဤသမ္မာတရား စည်းမျဉ်းများကို အသုံးပြုရန်၊ သင်၏ လိုက်စားမှုနောက်ကွယ်မှ ရှုထောင့်နှင့် သင်၏ လိုက်စားမှု ဦးတည်ချက်ကို ပြောင်းလဲရန်ဖြစ်သည်၊ သို့မှသာ သင်သည် သင်၏ အယူအဆများနှင့် စိတ်ကူးများနှင့် သဟဇာတဖြစ်မည့်အစား သင်၏ အသက်တာတွင်လည်းကောင်၊ ဘုရားသခင်နောက်သို့ လိုက်သည့် ဖြစ်စဉ်တွင်လည်းကောင်း ဘုရားသခင်နှင့် သဟဇာတဖြစ်နိုင်မည် ဖြစ်သည်။ ဘုရားသခင်၏ အလုပ်သည် လူတို့၏ အယူအဆများနှင့် စိတ်ကူးများကို ဖြေရှင်းရန်ဖြစ်ပြီး သူသည် လူတို့အား ၎င်းတို့၏ အယူအဆများနှင့် စိတ်ကူးများကို ဖြေရှင်းရန်အလို့ငှာ သမ္မာတရားကိုလည်း ပံ့ပိုးပေးသည်။ ၎င်းတို့၏ အယူအဆများနှင့် စိတ်ကူးများကို ဖြေရှင်းခြင်းအားဖြင့် ဘုရားသခင်သည် သူချမှတ်ပေးသော ပတ်ဝန်းကျင်တိုင်းကို ချဉ်းကပ်ရန်နှင့် ၎င်းတို့ အသက်တာတွင် ရင်ဆိုင်ရသော အမှုအခင်းတိုင်းကို ချဉ်းကပ်ရန်အတွက် မှန်ကန်သော အတွေးအခေါ်များ၊ အမြင်များ၊ ရပ်တည်ချက်များနှင့် ရှုထောင့်များကို လူတို့အား ရှိစေသည်။ ဘုရားသခင်သည် သူ၏အလုပ်ကို လုပ်ဆောင်ပြီး သူ၏နှုတ်ကပတ်တော်များမှတစ်ဆင့် လူတို့အား သမ္မာတရားကို ပံ့ပိုးပေးခြင်းမှာ ၎င်းတို့၏ အယူအဆများနှင့် စိတ်ကူးများကို ဖြည့်ဆည်းပေးရန်အလို့ငှာ မဟုတ်ဘဲ ၎င်းတို့၏ အယူအဆများနှင့် စိတ်ကူးများကို တန်ပြန်တိုက်ခိုက်ရန်နှင့် အဆုံးတွင် ၎င်းတို့၏ အယူအဆများနှင့် စိတ်ကူးများကို လက်လွှတ်စေပြီး ဘုရားသခင်ကို သိကျွမ်းနားလည်မှုကို ရရှိစေရန် ဖြစ်သည်။

ဃ။ ဘုရားသခင်၏ အမှုတော်သည် မိမိတို့၏ အစွမ်းအစ၊ ဗီဇများ၊ ပင်ကိုစရိုက်များ စသည်တို့ကို ပြောင်းလဲနိုင်သည်ဟူသည့် လူတို့၏ ယုံကြည်ခြင်း

ဘုရားသခင်၏ အလုပ်နှင့်ပတ်သက်သည့် လူတို့၏ အယူအဆများနှင့် စိတ်ကူးများအချို့ကို ငါတို့ ယခင်က မိတ်သဟာယဖွဲ့ခဲ့ပြီးဖြစ်သည်။ ဤအယူအဆများနှင့် စိတ်ကူးများအပြင် လူတို့တွင် သမ္မာတရားကို လိုက်စားသည့် ဖြစ်စဉ်၌ ၎င်းတို့ လက်လွှတ်သင့်သော ဘုရားသခင်၏ အလုပ်နှင့်ပတ်သက်သည့် အခြားသော အယူအဆများနှင့် စိတ်ကူးအချို့လည်း ရှိကြသေးသည်။ ဥပမာအားဖြင့် လူတို့သည် ဘုရားသခင်၏ အလုပ်ကို လက်ခံပြီးနောက် ၎င်းတို့ သမ္မာတရားကို လိုက်စားနိုင်မည်ဆိုလျှင် ၎င်းတို့သည် လုံးဝ အသစ်ပြုပြင်ခြင်းခံရမည်ဖြစ်ပြီး ၎င်းတို့တွင် ဘုရားသခင်၏ နှုတ်ကပတ်တော်များကို မိမိတို့၏ အသက်အဖြစ် ရရှိသည်နှင့်တစ်ပြိုင်နက် ၎င်းတို့သည် လုံးဝအသစ်သော အသက်တာတစ်ခုကို ရရှိမည်ဖြစ်ကာ လူသစ်တစ်ဦးအဖြစ် ပြန်လည်မွေးဖွားလာမည်ဟု ယုံကြည်ကြသည်။ ၎င်းတို့၏ အစွမ်းအစသည် တိုးတက်လာမည်ဖြစ်ပြီး ၎င်းတို့၏ ပင်ကိုအသိစိတ်များမှာလည်း အတိုင်းအတာတစ်ခုအထိ ပြောင်းလဲသွားမည်ဖြစ်ရာ ၎င်းတို့ လုံးဝမမျှော်လင့်ထားသည့် အမှုအရာများ ၎င်းတို့အပေါ် မကြာခဏ ဖြစ်ပျက်လာလိမ့်မည်ဟု ၎င်းတို့ ယုံကြည်ကြသည်။ ဆိုလိုသည်မှာ ၎င်းတို့သည် မိမိတို့၏ ကိုယ်ပိုင်အစွမ်းအစနှင့် ပင်ကိုအရည်အသွေးများထက် ကျော်လွန်သော အမှုအရာများကို လုပ်ဆောင်နိုင်မည်သာမက ယင်းတို့ကို အလွန်အမင်း လွယ်ကူစွာနှင့် ချောမွေ့စွာ လုပ်ဆောင်နိုင်ကြလိမ့်မည်။ ထို့ထက်မက ဘုရားသခင်ကို ယုံကြည်သည့် ဖြစ်စဉ်တွင် အချို့သောလူတို့သည် သမ္မာတရားကို စတင်လိုက်စားသည့်အချိန်မှစ၍ ၎င်းတို့၏ ပင်ကိုစရိုက်နှင့် စိတ်ထားတို့ တိုးတက်လာခဲ့ကြောင်း၊ ၎င်းတို့၏ မျက်စိများသည် ယခင်ကထက် ပို၍တောက်ပလာကြောင်းနှင့် ၎င်းတို့၏ အကြားအာရုံသည် ယခင်ကထက် ပိုကောင်းလာကြောင်းကိုပင် မကြာခဏ ခံစားကြရသည်။ အခါအားလျော်စွာ ၎င်းတို့သည် မှန်ထဲတွင် ကြည့်ရှုပြီး ၎င်းတို့သည် ကောင်းကင်တမန်များနှင့် တဖြည်းဖြည်း ပို၍တူလာသည်ဟု ခံစားကြရသည်၊ ၎င်းတို့သည် ပို၍ပို၍ လှပလာသည်ဟု ခံစားကြရပြီး ယခင်ကထက် များစွာ ပို၍ တက်ကြွလန်းဆန်းနေသည်ဟု ခံစားကြရသည်။ အချို့သောလူတို့သည် ၎င်းတို့၏ အသက်တာဆိုင်ရာ အလေ့အကျင့်အချို့ ပြောင်းလဲသွားပြီး ၎င်းတို့၏ နေထိုင်မှုပုံစံများ ကွဲပြားသွားသည်ဟုပင် ခံစားကြရသည်၊ ယခင်က ၎င်းတို့ အိပ်ရာဝင်နောက်ကျပါက အဆက်မပြတ် သမ်းဝေနေလိမ့်မည်၊ သို့သော် ၎င်းတို့ သမ္မာတရားကို စတင်လိုက်စားသည့်အချိန်မှစ၍ ဤတုံ့ပြန်မှုများ ပျောက်ကွယ်သွားခဲ့ပြီး ၎င်းတို့သည် ဤအရာကို အထူးပင် အံ့ဩဖွယ်ဖြစ်သည်ဟု မြင်ကြသည်။ လူတို့၏ အယူအဆများနှင့် စိတ်ကူးများထဲတွင် ၎င်းတို့ သမ္မာတရားကို စတင် လိုက်စားသည်နှင့်တစ်ပြိုင်နက် ဘုရားသခင်သည် ၎င်းတို့အပေါ် အလုပ်အချို့ကို လုပ်ဆောင်မည်ဖြစ်ရာ ၎င်းတို့သည် မမျှော်လင့်ထားသော ပြောင်းလဲခြင်းများကို ကြုံတွေ့ရမည်ဟု ၎င်းတို့ ယုံကြည်ကြသည်။ ဤအရာတွင် ၎င်းတို့၏ အစွမ်းအစသည် တစ်ညအတွင်း တိုးတက်လာခြင်း ပါဝင်သည်၊ ၎င်းတို့သည် သာမန် သို့မဟုတ် အလွန်ညံ့ဖျင်းသော အစွမ်းအစ ရှိသည့်အခြေအနေမှ အလွန် ထက်မြက်သော၊ အရည်အချင်းရှိသော၊ အတွေ့အကြုံရှိသော အခြေအနေသို့ ရောက်ရှိသွားပြီး အစွမ်းအစနှင့် ဉာဏ်ပညာရှိသော လူတစ်ဦး ဖြစ်လာကာ ၎င်းတို့၏ တွေးခေါ်မှုနယ်ပယ်သည်လည်း မြင့်မားလာလိမ့်မည်။ လူတို့ ဘုရားသခင်ကို ပထမဆုံး စတင်ယုံကြည်ပြီး သမ္မာတရားကို လိုက်စားရန် ဆုံးဖြတ်သည့်အခါ ၎င်းတို့တွင် သမ္မာတရားကို လိုက်စားခြင်းနှင့်ပတ်သက်၍ အလွန်အကျွံ ချဲ့ကားပြီး လက်တွေ့မကျသော စိတ်ကူးများ ရှိကြသည်၊ အတိုချုပ်အားဖြင့် ၎င်းတို့ထဲမှ တစ်ခုမျှ လက်တွေ့အရှိတရားနှင့် အမှန်တကယ် မကိုက်ညီပေ။ လူတို့သည် ၎င်းတို့ သမ္မာတရားကို လိုက်စားနေသမျှကာလပတ်လုံး ၎င်းတို့နှင့်ပတ်သက်သည့် ရှုထောင့်များစွာသည် မြင့်တက်လာပြီး ရှေ့သို့ ခုန်တက်သွားမည်ဖြစ်ကာ အချို့သောနယ်ပယ်များတွင် ၎င်းတို့သည် သာမန်လူများကိုပင် ကျော်လွန်သွားလိမ့်မည်ဟု ယုံကြည်ကြသည်။ ထို့ကြောင့် အချို့သောလူတို့သည် မိမိတို့ကိုယ်ကို “မြည်းထက်သာ”၊ အချို့က “မြင်းထက်သာ”၊ အချို့ကမူ “နွားထက်သာ” ဟု အမည်ပေးကြသည်။ ဤအမည်များသည် မြည်းများ၊ မြင်းများနှင့် နွားများကို ကျော်လွန်ခြင်းဟု အသီးသီး အဓိပ္ပာယ်ရသည်၊ ဆိုလိုသည်မှာ မြင်းတစ်ကောင်ထက် ပိုမြန်အောင် ပြေးနိုင်ခြင်းနှင့် မြည်းတစ်ကောင် သို့မဟုတ် နွားတစ်ကောင်ထက် ပို၍အားရှိခြင်း ဖြစ်သည်။ မြည်းများသည် ယေဘုယျအားဖြင့် ပစ္စည်းများကို ဆွဲရာတွင် အလွန်အားကောင်းသည်၊ မြင်းများတွင် အလွန်အားကောင်းသော ခြေထောက်များရှိပြီး နွားများတွင် ကြီးမားသော ခံနိုင်ရည်ရှိသည်၊ ထို့ကြောင့် ဤလူတို့သည် မိမိတို့ကိုယ်ကို “မြည်းထက်သာ”၊ “မြင်းထက်သာ” နှင့် “နွားထက်သာ” ဟု ခေါ်ကြသည်။ သင်တို့ မြင်သလော၊ ၎င်းတို့သည် ၎င်းတို့ရွေးချယ်သော အမည်များကို အထူးပင် စဉ်းစားသုံးသပ်ကြသည်။ လူတို့ မိမိတို့အတွက် ရွေးချယ်သော အမည်များမှတစ်ဆင့် လူတို့တွင် ဘုရားသခင်၏ အလုပ်နှင့်ပတ်သက်၍ ၎င်းတို့၏ ကိုယ်ပိုင်နားလည်မှုရှိကြောင်း တွေ့မြင်နိုင်သည်၊ ဝမ်းနည်းစရာမှာ ဤနားလည်မှုသည် သမ္မာတရားနှင့် မကိုက်ညီဘဲ အပြုသဘောမဆောင်ခြင်း ဖြစ်သည်၊ ယင်းမှာ လူတို့၏ အယူအဆနှင့် စိတ်ကူးတစ်ခု ဖြစ်သည်။ ဤအယူအဆနှင့် စိတ်ကူးသည် လွဲချော်သည်ဖြစ်စေ၊ အစွန်းရောက်သည်ဖြစ်စေ အတိုချုပ်အနေဖြင့် ယင်းသည် အချက်အလက်များနှင့်လည်းကောင်း၊ သမ္မာတရားနှင့်လည်းကောင်း မကိုက်ညီပေ၊ ယင်းသည် အလွန်အနှစ်မဲ့ပြီး သဘာဝလွန်အမှုအရာများနှင့် သက်ဆိုင်သည်။ လူတို့အပေါ် ဘုရားသခင် အလုပ်လုပ်သည့် စည်းမျဉ်းမှာ ဤသို့ဖြစ်သည်။ လူတို့တွင် မည်သို့သော အစွမ်းအစမျိုးရှိသည်ဖြစ်စေ၊ သို့မဟုတ် မည်သို့သော အလုပ်လုပ်နိုင်စွမ်း သို့မဟုတ် အမှုအရာများကို ကိုင်တွယ်နိုင်စွမ်းရှိသည်ဖြစ်စေ၊ ၎င်းတို့၏ မွေးရာပါ ပင်ကိုအရည်အသွေးများ မည်သို့ပင်ဖြစ်စေ၊ ၎င်းတို့၏ ပင်ကိုစရိုက်၊ အလေ့အကျင့်များ၊ နေထိုင်မှုပုံစံများ၊ စိတ်ဝင်စားမှုများနှင့် ဝါသနာများ မည်သို့ပင်ဖြစ်စေ၊ ၎င်းတို့၏ လိင်အမျိုးအစား မည်သို့ပင်ဖြစ်စေ၊ အတိုချုပ်အနေဖြင့် ဘုရားသခင်၏ အလုပ်မှာ လူတို့အား ၎င်းတို့၏ မွေးရာပါ အစွမ်းအစ၊ ပင်ကိုအသိစိတ်များ၊ ပင်ကိုစရိုက်၊ အလေ့အကျင့်များ၊ ၎င်းတို့၏ မှန်ကန်သော နေထိုင်မှုပုံစံများနှင့် လျော်ကန်သင့်မြတ်သော စိတ်ဝင်စားမှုများနှင့် ဝါသနာများ စသည်တို့ကို အခြေခံ၍ သမ္မာတရားကို နားလည်စေခြင်း၊ သမ္မာတရားကို လက်ခံစေခြင်း၊ သမ္မာတရားကို ကျိုးနွံနာခံစေခြင်း၊ ထို့နောက် သမ္မာတရား လက်တွေ့ကျမှုထဲသို့ ဝင်ရောက်စေခြင်းဟူသည့် ရလဒ်ကို ရရှိစေရန် ဖြစ်သည်။ သို့ဆိုလျှင် ဤရလဒ်ကို မည်သည့်အရာပေါ် အခြေခံ၍ ရရှိသနည်း။ ယင်းကို လူတို့တွင် သမ္မာတရားကို သိမြင်ပြီး သဘောပေါက်နားလည်နိုင်စွမ်း ရှိခြင်းအပေါ် အခြေခံ၍လည်းကောင်း၊ ၎င်းတို့တွင် ပုံမှန်လူ့သဘာဝရှိခြင်းအပေါ် အခြေခံ၍လည်းကောင်း ရရှိခြင်းဖြစ်သည်။ ယင်းကို မြင့်မားသော လူ့သဘာဝဟု ခေါ်သည့်အရာပေါ် အခြေခံ၍ ရရှိခြင်းမဟုတ်သကဲ့သို့ သဘာဝလွန် လူ့သဘာဝတစ်ခုပေါ် အခြေခံ၍ ရရှိခြင်းလည်း မဟုတ်ပေ။ ထို့ကြောင့် ငါတို့သည် သမ္မာတရား၏ မည်သည့်ရှုထောင့်များကို မိတ်သဟာယဖွဲ့သည်ဖြစ်စေ၊ သင်တို့သည် ပုံမှန်လူ့သဘာဝနှင့် သမ္မာတရားကို သဘောပေါက်နားလည်နိုင်စွမ်း ပိုင်ဆိုင်ထားသည်ဟူသော အခြေခံအပေါ်၌ ယင်းတို့ထဲသို့ ဝင်ရောက်နိုင်စေရန်သာ ဖြစ်သည်။ သို့ရာတွင် လူတို့၏ အယူအဆများနှင့် စိတ်ကူးများသည် ဤအရာနှင့် လုံးဝ ဆန့်ကျင်ဘက်ဖြစ်သည်။ ဘုရားသခင်၏ အလုပ်နှင့် သူ၏ သမ္မာတရားကို ဖော်ပြခြင်းအားဖြင့် လူတို့၌ ရရှိသောရလဒ်သည် ၎င်းတို့၏ မွေးရာပါ အစွမ်းအစနှင့် ပင်ကိုအသိစိတ်များကို ဆန့်ကျင်သည်၊ ၎င်းတို့၏ ပင်ကိုစရိုက်၊ အလေ့အကျင့်များ၊ စိတ်ဝင်စားမှုများနှင့် ဝါသနာများကိုလည်း ဆန့်ကျင်သည်ဟု လူတို့က ယုံကြည်ကြသည်။ လူတို့သည် သမ္မာတရားကို လက်တွေ့ကျသော နည်းလမ်းဖြင့် လိုက်စားရန် ကြိုးစားအားထုတ်မည့်အစား အံ့ဖွယ်ရာတစ်ခုခု ၎င်းတို့အပေါ် ဖြစ်ပျက်လာရန်၊ သဘာဝလွန်သည့်အရာ သို့မဟုတ် မမျှော်လင့်ထားဘဲ ၎င်းတို့၏ ကိုယ်ပိုင်အစွမ်းအစနှင့် ပင်ကိုအသိစိတ်များထက် ကျော်လွန်သည့်အရာတစ်ခုခု ၎င်းတို့အပေါ် ဖြစ်ပျက်လာရန် မကြာခဏ မျှော်လင့်ကြသည်။ ဤအချက်က အဘယ်အရာကို သက်သေပြသနည်း။ လူတို့သည် သမ္မာတရားကို လိုက်စားခြင်းအား အထူးပင် သဘာဝလွန်ပြီး အနှစ်မဲ့သည့်အရာတစ်ခုအဖြစ် ရှုမြင်ကြသည် မဟုတ်လော။ ၎င်းတို့သည် ဘုရားသခင် လူတို့အပေါ် အလုပ်လုပ်သည့် နည်းလမ်းများကို အထူးပင် သဘာဝလွန်ပြီး အနှစ်မဲ့သည်ဟု ရှုမြင်ကြသည် မဟုတ်လော။ (ဟုတ်ပါသည်။) လူတို့သည် ၎င်းတို့ သမ္မာတရားကို ပို၍လိုက်စားလေ၊ ၎င်းတို့၏ အစွမ်းအစ ပို၍မြင့်မားလာလေဖြစ်ရန်၊ သို့မဟုတ် တရားဒေသနာများစွာကို နားထောင်ပြီး သမ္မာတရားများစွာကို လက်ခံနားလည်ပြီးနောက် ၎င်းတို့၏ အစွမ်းအစသည် ယခင်ကထက် ပို၍မြင့်မားလာရန် မကြာခဏ မျှော်လင့်ကြသည်။ ဤသည်မှာ အယူအဆနှင့် စိတ်ကူးတစ်ခု ဖြစ်သည် မဟုတ်လော။ (ဟုတ်ပါသည်။) ဥပမာအနေဖြင့် အတတ်ပညာတစ်ခုကို သင်ယူခြင်းကို ကြည့်လော့။ သင်သည် ကျောင်းတွင် ပညာသင်ကြားနေစဉ်က လုပ်ငန်းပိုင်းဆိုင်ရာ အတတ်ပညာတစ်ခုခုကို ကျွမ်းကျင်လိုပါက သင်သည် ဤလုပ်ငန်းပိုင်းဆိုင်ရာ အတတ်ပညာနှင့်ပတ်သက်သော အသိပညာကို အလွတ်ကျက်မှတ်ခဲ့ရပြီး မိုးလင်းမှ မိုးချုပ်ထိ စာသင်ခဲ့ရကာ သင်၏အားလပ်ချိန်များကို အသုံးပြု၍ ယင်းကိုသင်ယူရန် ကြိုးစားအားထုတ်ခဲ့ရသည်။ သင် ဘုရားသခင်ကို စတင်ယုံကြည်သည့်အချိန်မှစ၍၊ သန့်ရှင်းသောဝိညာဉ်တော် အလုပ်လုပ်နေသမျှ ကာလပတ်လုံး၊ လူတို့၏ အစွမ်းအစသည် တိုးတက်လာမည်၊ ၎င်းတို့ ပြောင်းလဲသွားမည်၊ ၎င်းတို့သည် ယခင်ကနှင့် မတူတော့ဟု သင်ထင်သည်။ သို့ဖြစ်၍ ဘုရားသခင် မည်သို့ပင်အလုပ်လုပ်ပါစေ၊ လူတစ်ဦးသည် ပူးပေါင်းဆောင်ရွက်ရန်သာ လိုအပ်ပြီး၊ သမ္မာတရားကို လိုက်စားရန်နှင့် လုပ်ငန်းပိုင်ဆိုင်ရာ အတတ်ပညာနှင့်ဆိုင်သော အသိပညာကို သင်ယူရန် ကြိုးစားအားထုတ်ဖို့ မလိုအပ်ဟု သင်ဆုံးဖြတ်သည်၊ လူတစ်ဦးသည် မိမိ၏တာဝန်ကို ထမ်းဆောင်ခြင်းမှာ လုံလောက်သည်၊ ဤနည်းလမ်းဖြင့် ဘုရားသခင်ကို ယုံကြည်ခြင်း၌ လူတစ်ဦးသည် တိုးတက်မှုရှိနေဆဲ ဖြစ်လိမ့်မည်။ ဤသည်မှာ လူတို့ စိတ်ကူးပုံဖော်သည့် နည်းလမ်းပင် မဟုတ်လော။ (ဟုတ်ပါသည်။) ငါ့ကို ပြောလော့၊ ဤသည်မှာ လိုက်စားရန် မှန်ကန်သော နည်းလမ်းလော။ ဤနည်းလမ်းဖြင့် လိုက်စားခြင်းသည် စစ်မှန်သော ပြောင်းလဲခြင်းဆီသို့ ဦးတည်နိုင်သလော။ (မဟုတ်ပါ၊ မဦးတည်နိုင်ပါ။) ပြောင်းလဲခြင်းတစ်ခု ဖြစ်နိုင်ချေ လုံးဝမရှိပေ။ ဥပမာအားဖြင့် အချို့သောလူတို့သည် ကောင်းစွာသီချင်းဆိုနိုင်ရန် မိုးလင်းမှ မိုးချုပ်ထိ လေ့ကျင့်ရမည်၊ အခြားသူများ၏ နည်းစနစ်များကို ခိုးယူရမည်၊ အခြားလူများ၏ အားသာချက်များမှ သင်ယူရန် သီချင်းအမျိုးမျိုးကို နားထောင်ရမည်၊ ဤနည်းလမ်းဖြင့်သာ ၎င်းတို့ အောင်မြင်မှုများ ရရှိနိုင်မည်ဟု ထင်ကြသည်။ ဆန့်ကျင်ဘက်အားဖြင့် အချို့သောလူတို့က သီချင်းဆိုခြင်းသည် ပါရမီအပေါ် မူတည်သည်ဟု ယုံကြည်ကြသည်၊ လူတစ်ဦးသည် သီချင်းဆိုခြင်းအတွက် ဆုကျေးဇူးရှိပြီး သီချင်းဆိုခြင်းကို နှစ်သက်ပါက ၎င်းတို့ ကောင်းစွာသီချင်းဆိုနိုင်လိမ့်မည်ဖြစ်ပြီး တစ်စုံတစ်ဦးသည် သီချင်းဆိုခြင်းအတွက် ဆုကျေးဇူးမရှိပါက သို့မဟုတ် သီချင်းဆိုခြင်းကို မနှစ်သက်ပါက ကောင်းစွာသီချင်းဆိုနိုင်ရန်၊ စိတ်ခံစားမှုဖြင့် သီချင်းဆိုနိုင်ရန် သန့်ရှင်းသောဝိညာဉ်တော်၏ တို့ထိမှုကို အားကိုးရမည်ဖြစ်ပြီး သို့မှသာ ၎င်းတို့ သီချင်းဆိုသည်ကို ကြားရခြင်းက အခြားသူများကို ပျော်ရွှင်မှု ဆောင်ကြဉ်းပေးလိမ့်မည်ဟု ၎င်းတို့ ထင်ကြသည်။ အကျိုးဆက်အနေဖြင့် လူအများစုသည် ဤသို့သော အထင်အမြင်မှားခြင်းမျိုးကို အစဉ်သဖြင့် ထားရှိကြသည်၊ ၎င်းတို့သည် ၎င်းတို့ကို လှုံ့ဆော်ရန် သန့်ရှင်းသောဝိညာဉ်တော်ကို အားကိုးကြသည်၊ သို့မဟုတ်ပါက ၎င်းတို့ သီချင်းဆိုရန် ပါးစပ်ကို ဖွင့်ကြမည်မဟုတ်ပေ။ ဤသည်မှာ အယူအဆနှင့် စိတ်ကူးတစ်ခု ဖြစ်သည် မဟုတ်လော။ အချို့သောလူတို့သည် လုပ်ငန်းပိုင်ဆိုင်ရာ အတတ်ပညာနှင့်ဆိုင်သော အသိပညာကို သင်ယူရာတွင် ထိုမျှလောက် ကြိုးစားအားထုတ်ရန် မလိုအပ်ဟု ထင်ကြပြီး လူတို့ သမ္မာတရားကို လိုက်စားနေသမျှ ကာလပတ်လုံး ဘုရားသခင် အလုပ်လုပ်မည်ဖြစ်ကာ လူတို့ ထိုအချည်းနှီးဖြစ်သော စွန့်လွှတ်အနစ်နာခံမှုများကို ပြုလုပ်ခြင်းသည် အသုံးမဝင်ဘဲ အချည်းနှီးဖြစ်သည်ဟု ထင်ကြသည်။ ဘုရားသခင် အလုပ်လုပ်သည်နှင့်တစ်ပြိုင်နက် ယင်းသည် လူတို့ ကြိုးစားအားထုတ်ခြင်း၏ မည်သည့်ပမာဏထက်မဆို ပို၍အသုံးဝင်သည်ဟု ၎င်းတို့ ထင်ကြသည်၊ ထို့ကြောင့် လူတို့သည် မိမိတို့၏ တာဝန်များကို ရိုးသားစွာထမ်းဆောင်ပြီး မိမိတို့၏ စိတ်နှလုံးများကို ဘုရားသခင်ထံ ဆက်ကပ်ရန် လိုလားနေသမျှကာလပတ်လုံး သန့်ရှင်းသောဝိညာဉ်တော်သည် ၎င်းတို့ထဲ၌ အလုပ်လုပ်မည်ဖြစ်ပြီး ၎င်းတို့၏ အစွမ်းအစနှင့် အရည်အချင်းများသည် ပုံမှန်လူ့သဘာဝ၏ အတိုင်းအတာကို ကျော်လွန်၍ ချက်ချင်း မြင့်တက်သွားလိမ့်မည်၊ ၎င်းတို့သည် ယခင်က နားမလည်ခဲ့သော အရာများကို နားလည်နိုင်လိမ့်မည်ဖြစ်ပြီး ယခင်က စာနှစ်ကြောင်းကိုပင် တစ်ကြိမ်တည်း မဖတ်နိုင်ခဲ့သော်လည်း ဘုရားသခင်ကို စတင် ယုံကြည်ပြီးနောက် စာဆယ်ကြောင်းကို တစ်ကြိမ်တည်း ဖတ်နိုင်ပြီး ယင်းတို့အားလုံးကို အလွတ်ကျက်မှတ်နိုင်လိမ့်မည်။ သို့သော် ၎င်းတို့ မည်မျှပင် လေ့ကျင့်ပါစေ ဤအရာကို ၎င်းတို့ မအောင်မြင်နိုင်သေးပေ၊ ထို့ကြောင့် ၎င်းတို့က “ဘုရားသခင်က ငါ့ကို ကျေးဇူးမပြုနေဘူးလား။ ငါ့တာဝန်ကို ထမ်းဆောင်ရာမှာ ငါက လုံလောက်အောင် အလုပ်မကြိုးစားဘူးလား၊ လုံလောက်အောင် ရိုးသားမှုမရှိဘူးလား” ဟု စဉ်းစားကြသည်။ ဤသည်မှာ အမှန်ပင်လော။ (မဟုတ်ပါ။) သင်တို့က သင်တို့၏ ကိုယ်ပိုင်အစွမ်းအစနှင့် စွမ်းရည်များ၏ အတိုင်းအတာကို ကျော်လွန်သော သဘာဝလွန်သည့်အရာကို သင်တို့ ပို၍ ရရှိနိုင်စွမ်းရှိခြင်းသည် ဘုရားသခင်၏ အမှုတော် ဖြစ်ကြောင်း သက်သေပြခြင်း ဖြစ်သည်ဟုလည်းကောင်း၊ သင်တို့၏ ရိုးသားဖြောင့်မတ်ခြင်းနှင့် ပူးပေါင်းဆောင်ရွက်လိုစိတ်တို့သည် တစ်နေ့တခြား ကြီးမားလာလျှင်၊ ဘုရားသခင်သည် သင်တို့၌ ပို၍ပို၍ အမှုပြုမည်ဖြစ်ကာ သင်တို့၏ အစွမ်းအစနှင့် စွမ်းရည်များသည်လည်း တစ်နေ့တခြား ကြီးမားလာလိမ့်မည်ဟုလည်းကောင်း တွေးထင်ကြ၏။ ဤသည်မှာ လူတို့တွင် ရှိသည့် အယူအဆနှင့် စိတ်ကူးတစ်ခု မဟုတ်လော။ (ဟုတ်ပါသည်။) သင်တို့သည် အထူးသဖြင့် ဤသို့ တွေးလေ့ရှိကြသလော။ (ရှိကြပါသည်။) ဤသို့ စဉ်းစားခြင်း၏ ရလဒ်မှာ အဘယ်နည်း။ အမြဲ ကျရှုံးခြင်းနှင့် အမှန်တကယ် ဖြစ်ပေါ်လာမှု မရှိခြင်း မဟုတ်လော။ အစဉ်အမြဲ မအောင်မြင်ခြင်းနှင့် ဖြစ်မြောက်မလာခြင်းသာ မဟုတ်လော။ အချို့သောသူတို့က “ကျွန်ုပ်သည် ဘုရားသခင်အား မိမိ၏ အစွမ်းကုန် ရိုးသားဖြောင့်မတ်ခြင်းကို ပေးအပ်ခဲ့လင့်ကစား ဘုရားသခင်သည် ကျွန်ုပ်အား အဘယ်ကြောင့် ကောင်းသော အစွမ်းအစကို ပေးမသနားသနည်း။ ဘုရားသခင်သည် ကျွန်ုပ်အား အဘယ်ကြောင့် လောကီသဘာဝလွန်သော စွမ်းရည်များကို မပေးသနည်းကျွန်ုပ် အဘယ်ကြောင့် အမြဲအားနည်းနေသေးသနည်း။ ကျွန်ုပ်၏ အစွမ်းအစ မတိုးတက်သေးပေ။ မည်သည့်အရာကိုမျှ ရှင်းလင်းစွာ ကျွန်ုပ် မမြင်နိုင်သကဲ့သို့ ခက်ခဲရှုပ်ထွေးသော ကိစ္စရပ်များနှင့် ရင်ဆိုင်ရသည့်အခါ ကျွန်ုပ် စိတ်ရှုပ်ထွေးလာသည်။ ယခင်က ဤကဲ့သို့ ဖြစ်ခဲ့သည်။ အဘယ်ကြောင့် ယခုတွင် တစ်ပုံစံတည်း ဖြစ်နေသေးသနည်း။ ထို့အပြင် ကျွန်ုပ်၏ တာဝန်ထမ်းဆောင်မှုနှင့် ပြဿနာများကို ကျွန်ုပ်၏ ကိုင်တွယ်မှုတို့တွင် ကျွန်ုပ်၏ ဇာတိပကတိကို အဘယ်ကြောင့် ကျွန်ုပ် လုံးဝ မကျော်လွန်နိုင်သနည်း။ အယူဝါဒအချို့ကို ကျွန်ုပ် နားလည်သော်လည်း အမှုအရာများကို ရှင်းလင်းစွာ မမြင်နိုင်သေးသကဲ့သို့ ကိစ္စရပ်များကို ကိုင်တွယ်ဖြေရှင်းခြင်းနှင့် ပတ်သက်လာသည့်အခါ ကျွန်ုပ် မပြတ်မသားဖြစ်နေပြီး အစွမ်းအစရှိသူတို့ကို မမီသေးပါ။ ကျွန်ုပ်၏ အလုပ်လုပ်နိုင်စွမ်းသည်လည်း ညံ့ဖျင်းပြီး ကျွန်ုပ်၏ တာဝန် ထမ်းဆောင်မှုသည် အရည်အသွေးညံ့သည်။ ကျွန်ုပ်၏ အစွမ်းအစသည် လုံးဝ မတိုးတက်သေးပါ။ မည်သည့်အရာ ဖြစ်နေသနည်း။ ဘုရားသခင်အပေါ် ကျွန်ုပ်၏ ရိုးသားစစ်မှန်မှုက မလုံလောက်ခြင်းများ ဖြစ်နိုင်မည်လော။ သို့မဟုတ် ဘုရားသခင်က ကျွန်ုပ်ကို မနှစ်သက်လေသလော။ မည်သည့်နေရာတွင် ကျွန်ုပ် ချို့တဲ့နေသနည်း”ဟုဆိုလျက် အပျက်သဘောပင် ဆောင်လာကြသည်။ လူအချို့သည် အမျိုးမျိုးသော အကြောင်းပြချက်များကို ရှာကြပြီး ဤအချက်ကို ပြောင်းလဲရန် တရားဒေသနာများကို ပိုမိုနားထောင်ခြင်း၊ ပိုမိုများပြားသော ဘုရားနှုတ်ကပတ်တော်များကို အလွတ်ကျက်ခြင်း၊ ပိုမိုများပြားသော ဝိညာဉ်ရေးရာ ဝတ်ပြုခြင်း မှတ်စုများကို ရေးသားခြင်းအပြင် သမ္မာတရားကို လူတို့ မိတ်သဟာယပြုသည်ကို ပိုမိုနားထောင်ခြင်းနှင့် ပိုမိုရှာဖွေခြင်းတို့ကဲ့သို့သော လုပ်နည်းကိုင်နည်းများစွာကို ကြိုးစားကြည့်ကြပြီးဖြစ်သည်။ သို့သော် နောက်ဆုံးရလဒ်မှာ စိတ်ပျက်စရာဖြစ်နေဆဲဖြစ်သည်။ အလုပ်ကို လုပ်ဆောင်ရန် ၎င်းတို့၏ အစွမ်းအစနှင့် အလုပ်လုပ်နိုင်စွမ်းတို့သည် ဘုရားသခင်ကို သုံးနှစ် သို့မဟုတ် ငါးနှစ်ကြာ ယုံကြည်ပြီးနောက်တွင်ပင် မည်သည့် တိုးတက်မှုမျှမရှိဘဲ ယခင်ကဲ့သို့ ဖြစ်နေဆဲဖြစ်သည်။ ၎င်းတို့သည် မိမိတို့၏ ကိုယ်ပိုင်ပင်ကိုစရိုက်ကို ကြည့်ရှုပြီး ယခင်ကကဲ့သို့ပင် သတ္တိမရှိသေးကြောင်း၊ အိုမင်းသော နွားတစ်ကောင်ကဲ့သို့ နှေးကွေးနေဆဲဖြစ်ကြောင်း၊ သို့မဟုတ် ၎င်းတို့တွင် စိတ်မရှည်သော ပင်ကိုစရိုက်ရှိနေဆဲဖြစ်ပြီး အရာရာတိုင်းကို ကမူးရှူးထိုးပုံစံဖြင့် ကိုင်တွယ်နေဆဲ ဖြစ်ကြောင်း တွေ့ရှိကြသည်၊ ပြောင်းလဲခြင်း လုံးဝမရှိပေ။ အခြားသူများကမူ မကြာသေးမီက ၎င်းတို့၏ စိတ်ဝင်စားမှုများနှင့် ဝါသနာများ မပြောင်းလဲသေးဟု ထင်ရကြောင်း၊ ၎င်းတို့၏ ချို့ယွင်းချက်များ၊ အလေ့အကျင့်များနှင့် အပြစ်အနာအဆာအချို့လည်း မပြောင်းလဲသေးကြောင်း သတိပြုမိကြသည်။ အိပ်ရာဝင်နောက်ကျပြီး အိပ်ရာထနောက်ကျခြင်းကို နှစ်သက်သော အခြားသူများကမူ ဤအသက်တာဆိုင်ရာ အလေ့အကျင့်များလည်း မပြောင်းလဲသေးကြောင်း သတိပြုမိကြသည်။ ထို့ကြောင့် ၎င်းတို့အားလုံးက “မည်သည့်အရာဖြစ်နေသနည်း။ သန့်ရှင်းသော ဝိညာဉ်တော်သည် ငါ့အပေါ်တွင် အလုပ်မလုပ်နေခြင်းများ ဖြစ်သလား။ ဘုရားသခင်က ငါ့ကို စွန့်ပစ်လိုက်ပြီလား။ ဘုရားသခင်က ငါ့ကို မနှစ်သက်ဘူးလား။ ငါက လမ်းမှားကို လျှောက်နေခြင်း ဖြစ်သလား။ ငါက မှားယွင်းသည့်နည်းလမ်းဖြင့် လိုက်စားနေခြင်း ဖြစ်သလား။ ငါ့တာဝန်ကို ထမ်းဆောင်ရာတွင် ငါ့စိတ်နှလုံးကို လုံလောက်အောင် မထည့်ထားဘူးလား။ ငါက လုံလောက်သည့် အဖိုးအခကို မပေးဆပ်ခဲ့ဘူးလား” ဟု စူးစမ်းကြသည်။ ၎င်းတို့သည် အကြောင်းရင်းအမျိုးမျိုးကို ရှာဖွေကြသော်လည်း နောက်ဆုံးတွင် ရလဒ်မထွက်ဘဲ အဆုံးသတ်ကြသည်။ ၎င်းတို့ ရလဒ်မထွက်ရခြင်း၏ အကြောင်းရင်းမှာ အဘယ်နည်း။ (အကြောင်းမှာ ၎င်းတို့သည် မိမိတို့၏ ကိုယ်ပိုင်အယူအဆများနှင့် စိတ်ကူးများအတွင်း၌ အစဉ်အသက်ရှင်ခဲ့သောကြောင့် ဖြစ်သည်။ ဘုရားသခင်ကို ယုံကြည်ပြီးနောက် ၎င်းတို့သည် ကိုယ်တော့်အပေါ် ရိုးသားနေသမျှကာလပတ်လုံး ဘုရားသခင် အလုပ်လုပ်သည်နှင့်တစ်ပြိုင်နက် ၎င်းတို့၏ အစွမ်းအစနှင့် အလုပ်လုပ်နိုင်စွမ်းတို့ တိုးတက်လာလိမ့်မည်ဟု ၎င်းတို့ ထင်ကြသည်၊ ၎င်းတို့၏ ထိုသို့သော အတွေးအခေါ်များသည် ၎င်းတို့၏ အယူအဆများနှင့် စိတ်ကူးများမှ ပေါက်ဖွားလာခြင်း ဖြစ်ပါသည်။) လူတို့၏ အယူအဆများနှင့် စိတ်ကူးများသည် ၎င်းတို့၏ လိုက်စားမှု၏ ပန်းတိုင်များနှင့် နည်းလမ်းများကို ဆုံးဖြတ်သည်၊ ၎င်းတို့ လျှောက်လှမ်းသော လမ်းကြောင်းများကို ဆုံးဖြတ်သည်၊ နောက်ဆုံးတွင် ၎င်းတို့၏ အကျိုးအမြတ်များနှင့် အဆုံးသတ်များကို ဆုံးဖြတ်သည်။ လူတို့တွင် ထိုသို့သော အယူအဆများနှင့် စိတ်ကူးများ ရှိပါက ၎င်းတို့ အဘယ်အရာကို ရရှိမည်နည်း။ ၎င်းတို့ သမ္မာတရားကို ရရှိမည်လော။ ၎င်းတို့ ဘုရားသခင်အပေါ် စစ်မှန်သော ယုံကြည်ခြင်းနှင့် ဘုရားသခင်အတွက် စစ်မှန်သော ချစ်ခြင်းမေတ္တာကို ရရှိမည်လော။ ၎င်းတို့ ဘုရားသခင်အပေါ် စစ်မှန်သော ကျိုးနွံနာခံမှုကို ရရှိမည်လော။ (မရရှိပါ။) ၎င်းတို့သည် ဤအရာများထဲမှ တစ်ခုကိုမျှ ရရှိမည်မဟုတ်ပေ။

ဘုရားသခင်ကို ယုံကြည်ခြင်း၌ ဘုရားသခင်၏ အမှုတော်သည် လူတို့နှင့်ပတ်သက်၍ အတိအကျ မည်သည့်အရာကို ပြောင်းလဲရန် ရည်ရွယ်သည်ကိုလည်းကောင်း၊ ဘုရားသခင်သည် လူတို့၏ ဖောက်ပြန်ပျက်စီးခြင်း ပြဿနာကို မည်သို့ ဖြေရှင်းသည်ကိုလည်းကောင်း၊ လူတို့၌ သူ မည်သည့်အရာကို ပြီးမြောက်အောင်မြင်စေရန် ရည်ရွယ်သည်ကိုလည်းကောင်း လူတစ်ဦးသည် နားလည်သင့်သည်၊ ဤသည်တို့မှာ ရှင်းလင်းစွာ မိတ်သဟာယဖွဲ့သင့်သည့် ကိစ္စရပ်များဖြစ်သည် မဟုတ်လော။ အချုပ်အားဖြင့်ဆိုသော် ဘုရားသခင်သည် သူ၏အမှုတော်ဖြင့် လူတို့၌ အတိအကျ မည်သည့်အကျိုးသက်ရောက်မှုများကို ရရှိရန် ရည်ရွယ်သည်ကို လူတစ်ဦးသည် နားလည်သင့်သည်။ ပထမဦးစွာ ဘုရားသခင်၏ အမှုတော်၏ ဤအဆင့်တွင် သူသည် သမ္မာတရားကို ဖော်ပြပြီး အသက်ကို ထောက်ပံ့နေခြင်း ဖြစ်သည်။ လူတို့အား သမ္မာတရားကို ထောက်ပံ့ပေးခြင်းအလုပ်သည် ၎င်းတို့အနေဖြင့် လက်တွေ့ဘဝတွင် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးတို့ကို ကြုံတွေ့သည့်အခါ လိုက်နာရမည့် သမ္မာတရား စည်းမျဉ်းများအကြောင်း ရှင်းလင်းစွာ မိတ်သဟာယဖွဲ့ခြင်း ဖြစ်သည်၊ သို့မှသာ ယင်းတို့ကို နားလည်ပြီးနောက် ၎င်းတို့သည် ဤသမ္မာတရား စည်းမျဉ်းများကို အခြေခံ၍ လူများနှင့် အမှုအရာများကို ရှုမြင်နိုင်မည်ဖြစ်ပြီး ကျင့်ကြံပြုမူကာ လုပ်ဆောင်နိုင်မည်ဖြစ်ကာ ဤအခြေခံအပေါ်၌ ၎င်းတို့၏ ဖောက်ပြန်ပျက်စီးသော စိတ်သဘောထားများ ဖြေရှင်းခြင်းခံရပြီး ဤဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ကာ ဘုရားသခင်ကို စစ်မှန်စွာနှင့် အကြွင်းမဲ့ ကျိုးနွံနာခံနိုင်ကြမည် ဖြစ်သည်။ ဤသည်မှာ ကယ်တင်ခြင်းခံရခြင်း၏ နိမိတ်လက္ခဏာတစ်ခုလည်းဖြစ်ပြီး နောက်ဆုံးတွင် လူတို့၌ မြင်တွေ့နိုင်သည့် ကယ်တင်ခြင်းခံရခြင်း၏ စစ်မှန်သော သရုပ်သကန်တစ်ခု ဖြစ်သည်မှာ ပြောစရာမလိုပေ။ ဘုရားသခင်က လူတို့အား သမ္မာတရားကို ထောက်ပံ့ပေးသည့် ဖြစ်စဉ်တစ်ခုလုံးတွင် ဖြေရှင်းရန်လိုအပ်သည့် အဓိကကျသော ကိစ္စရပ်များမှာ အဘယ်အရာများ ဖြစ်သနည်း။ အဓိကအားဖြင့် ဖြေရှင်းရန် ကိစ္စရပ်နှစ်မျိုး ရှိသည်။ ဖြေရှင်းရန် ပထမကိစ္စရပ်အမျိုးအစားမှာ လူတို့၏ အယူအဆများ ဖြစ်သည်။ စာတန်ထံမှလာသော လူတို့၏ မှားယွင်းသော၊ လွဲချော်သော၊ ခိုင်မြဲစွာဆုပ်ကိုင်ထားသော အတွေးအခေါ်များနှင့် ရှုမြင်ချက်အမျိုးမျိုးတို့ကို လူတို့၏ အယူအဆများဟု စုပေါင်းရည်ညွှန်းသည်။ ဤမှားယွင်းသော အတွေးအခေါ်များနှင့် ရှုမြင်ချက်များသည် လူတို့၏ အတွေးအခေါ်များနှင့် အပြုအမူများကို ထိန်းချုပ်ပြီး ၎င်းတို့က လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်သည့် အခြေခံ အတွေးအခေါ်သီအိုရီတစ်ခု ဖြစ်နှင့်ပြီးဖြစ်သောကြောင့် ယင်းတို့ကို လုံးဝဥဿုံ ဖြေရှင်းရမည်ဖြစ်သည်။ ဤသည်မှာ လူတို့၏ အတွေးအခေါ်များနှင့် သက်ဆိုင်သော ဖြေရှင်းရန်လိုအပ်သည့် ကိစ္စရပ်တစ်ခု ဖြစ်သည်။ ဖြေရှင်းရန် အခြားကိစ္စရပ်အမျိုးအစားမှာ လူတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ ဖောက်ပြန်ပျက်စီးသော စိတ်သဘောထားများသည် အသင်းတော်အသက်တာတွင် မကြာခဏ မိတ်သဟာယဖွဲ့ခြင်း၊ ဆွေးနွေးခြင်းနှင့် စိတ်ဖြာလေ့လာဆွေးနွေးခြင်း ခံရသည့် ခေါင်းစဉ်တစ်ခု ဖြစ်သည်။ အချို့သော ဖောက်ပြန်ပျက်စီးသော စိတ်သဘောထားများသည် လူတို့၏ မှားယွင်းသော အတွေးအခေါ်များနှင့် ရှုမြင်ချက်များကြောင့် ဖြစ်ပွားပြီး အခြားသော ဖောက်ပြန်ပျက်စီးသော စိတ်သဘောထားများမှာမူ စာတန်ဆန်သော စိတ်သဘောထားများသက်သက် ဖြစ်ကြသည်။ သူ၏အမှုတော်နှင့် နှုတ်ကပတ်တော်များမှတစ်ဆင့် ဘုရားသခင်က လူတို့၌ ဖြေရှင်းရန် ရည်ရွယ်သည့် အရာနှစ်ခုမှာ ၎င်းတို့၏ အယူအဆများနှင့် ၎င်းတို့၏ ဖောက်ပြန်ပျက်စီးသော စိတ်သဘောထားများ ဖြစ်ကြသည်။ ၎င်းတို့၏ အယူအဆများသည် လူများနှင့် အမှုအရာများကို လူတစ်ဦး မည်သို့ရှုမြင်သည်နှင့် သက်ဆိုင်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားများ လူတစ်ဦး မည်သို့ကျင့်ကြံပြုမူပြီး လုပ်ဆောင်သည်နှင့် သက်ဆိုင်သည်။ ဤအရာနှစ်ခု ဖြေရှင်းပြီး၍ လူတို့သည် သမ္မာတရားကို ရရှိကာ ဘုရားသခင်ကို ကျိုးနွံနာခံနိုင်ပြီး သူနှင့် သဟဇာတ ဖြစ်လာနိုင်သည့်အခါ ဘုရားသခင်၏အမှုတော်သည် ယင်း၏အကျိုးသက်ရောက်မှုကို ရရှိပြီးဖြစ်လိမ့်မည်ဖြစ်ကာ ဘုရားသခင်၏အမှုတော်သည် အဆုံးသတ်သို့ ရောက်ရှိပြီးဖြစ်လိမ့်မည်။ သို့ရာတွင် ဘုရားသခင်၏အမှုတော် ဖြစ်စဉ်တစ်ခုလုံးတစ်လျှောက် ဘုရားသခင် အလုပ်လုပ်သည့် နည်းလမ်းဖြစ်စေ၊ သူ၏အမှုတော်၏ တိကျသော အဆင့်များဖြစ်စေ၊ သို့မဟုတ် သူဖော်ပြသည့် သမ္မာတရားတစ်ခုစီဖြစ်စေ ဤအရာတစ်ခုမျှသည် လူတို့၏ ပင်ကိုစရိုက်များ၊ အစွမ်းအစများ၊ အရည်အချင်းများ၊ ပင်ကိုအသိစိတ်များ၊ ဘဝအလေ့အထများနှင့် နေထိုင်မှုပုံစံများ၊ သို့မဟုတ် ၎င်းတို့၏ စိတ်ဝင်စားမှုများနှင့် ဝါသနာများကဲ့သို့သော ကဏ္ဍများကို ပစ်မှတ်ထားခြင်း မရှိပေ။ တစ်နည်းအားဖြင့်ဆိုသော် ဘုရားသခင်၏အမှုတော်၏ ရည်မှန်းချက်၊ ရည်ရွယ်ချက်နှင့် အရေးပါမှုသည် လူတို့၏ မွေးရာပါ အစွမ်းအစများနှင့် အရည်အချင်းများ၊ ပင်ကိုအသိစိတ်များ၊ ပင်ကိုစရိုက်များ စသည်တို့ကို ပြောင်းလဲရန် မဟုတ်ပေ။ သင်သည် မည်သို့သော အစွမ်းအစနှင့် အလုပ်လုပ်နိုင်စွမ်းကို ပိုင်ဆိုင်သည်ဖြစ်စေ၊ သို့မဟုတ် သင်၏ မွေးရာပါ ပင်ကိုစရိုက်၊ ဘဝအလေ့အထများ၊ ပင်ကိုအသိစိတ်များနှင့် အခြားသော ကဏ္ဍအမျိုးမျိုးတို့သည် မည်သို့ပင်ဖြစ်နေပါစေ ဘုရားသခင်သည် ဤအရာတစ်ခုကိုမျှ မကြည့်ပေ။ သူသည် သင် ပုံမှန်လူ့သဘာဝရှိသော လူတစ်ဦး ဟုတ်မဟုတ်ကိုသာ ကြည့်ပြီး ထို့နောက် ဤအခြေခံအပေါ်၌ သင့်အား သမ္မာတရားကို ထောက်ပံ့ပေးကာ သင့်အပေါ် အလုပ်လုပ်သည်။ ဘုရားသခင်သည် သင့်အား သမ္မာတရား၏ မည်သည့်ကဏ္ဍများကို ထောက်ပံ့ပေးသည်ဖြစ်စေ၊ သို့မဟုတ် သင့်အပေါ် သူ မည်သို့သောအလုပ်မျိုးကို လုပ်ဆောင်သည်ဖြစ်စေ၊ နောက်ဆုံးတွင် ယင်းမှာ သင်၏ မွေးရာပါ အစွမ်းအစနှင့် ပင်ကိုအသိစိတ်များကို ပြောင်းလဲရန်အလို့ငှာ မဟုတ်ပေ၊ ယင်းမှာ သင်၏ အစွမ်းအစ သို့မဟုတ် ပင်ကိုအသိစိတ်များကို မြှင့်တင်ပြီး ပိုကောင်းအောင်ပြုလုပ်ရန်၊ သို့မဟုတ် ယင်းတို့ကို အထူးသဖြင့် သဘာဝလွန်ဖြစ်အောင် ပြုလုပ်ရန် မဟုတ်ပေ၊ ဤကဏ္ဍတစ်ခုမျှသည် ဘုရားသခင်က သူ၏အမှုတော်ဖြင့် ပြောင်းလဲလိုသည့် ပစ်မှတ်များ မဟုတ်ပေ။ ထို့ကြောင့် သင်သည် ဘုရားသခင်ကို နှစ်ပေါင်းမည်မျှ ယုံကြည်ခဲ့သည်ဖြစ်စေ၊ တရားဒေသနာ မည်မျှကို သင် နားထောင်ခဲ့သည်ဖြစ်စေ၊ ဘုရားသခင်၏ နှုတ်ကပတ်တော်များအပေါ် သင် မည်မျှ အားထုတ်ကြိုးပမ်းခဲ့သည်ဖြစ်စေ သင်၏ မွေးရာပါ အစွမ်းအစသည် အတူတူပင်ဖြစ်နေမည်ဖြစ်ပြီး ပြောင်းလဲမည် မဟုတ်ပေ။ သင်သည် ဘုရားသခင်ကို နှစ်ပေါင်းများစွာ ယုံကြည်ခဲ့ခြင်း၊ တရားဒေသနာများကို နှစ်ပေါင်းများစွာ နားထောင်ခဲ့ခြင်းနှင့် နှစ်ပေါင်းများစွာ လှည့်လည်သွားလာကာ မိမိကိုယ်ကို အသုံးခံခဲ့ခြင်းတို့ကြောင့် ယင်းသည် ပြောင်းလဲမည် မဟုတ်ပေ။ သင်၏ ပင်ကိုစရိုက်၊ ပင်ကိုအသိစိတ်များ၊ ဘဝအလေ့အထများ၊ စိတ်ဝင်စားမှုများ၊ ဝါသနာများ စသည်တို့အတွက်လည်း အတူတူပင် ဖြစ်သည်မှာ အမှန်ပင်၊ သင်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီး သင်၏တာဝန်ကို နှစ်ပေါင်းများစွာ ထမ်းဆောင်ခဲ့ခြင်းကြောင့် ၎င်းတို့သည် ပြောင်းလဲမည် မဟုတ်ပေ။ လူတို့၏ အယူအဆများထဲတွင် ဤပြောင်းလဲခြင်းသည် နိမ့်ကျသွားခြင်းကို ဆိုလိုခြင်းမဟုတ်ဘဲ မြင့်တက်လာခြင်းကို ဆိုလိုသည်မှာ သေချာသည်၊ ဤအရာများကို ယခင်ကထက် ပိုမြင့်မားပြီး ပိုကောင်းအောင် ပြုလုပ်ခြင်း ဖြစ်သည်။ ဆိုလိုသည်မှာ ဘုရားသခင်၏အမှုတော်သည် မည်သည့်အဆင့်တွင် ရှိနေသည်ဖြစ်စေ၊ ယင်းကိုလုပ်ဆောင်ရန် သူ မည်သည့်နည်းလမ်းကို အသုံးပြုသည်ဖြစ်စေ၊ သူ၏အမှုတော်က ပြောင်းလဲသည့်အရာသည် လူတို့၏ မွေးရာပါ အစွမ်းအစများ၊ အလုပ်လုပ်နိုင်စွမ်းများ၊ ပင်ကိုအသိစိတ်များ၊ ပင်ကိုစရိုက်များနှင့် စသည်တို့ မဟုတ်ပေ။ သို့ဖြစ်၍ သင်၏ အစွမ်းအစသည် ညံ့ဖျင်းပြီး သင်သည် ခေါင်းဆောင် သို့မဟုတ် အမှုဆောင်တစ်ဦးဖြစ်ရန်၊ သို့မဟုတ် အလုပ်ကိစ္စရပ်တစ်ခုအတွက် ကြီးကြပ်ရေးမှူးတစ်ဦး ဖြစ်ရန် အစွမ်းအစကို လက်ရှိတွင် မပိုင်ဆိုင်ပါက နောင် အနှစ် ၂၀ သို့မဟုတ် ၃၀ တွင်လည်း သင် ပိုင်ဆိုင်မည် မဟုတ်ပေ၊ သင်သည် သမ္မာတရားကို လိုက်စားခြင်းကြောင့် အဆုံးစွန်တွင် ကယ်တင်ခြင်းခံရလျှင်ပင် သင်သည် ယင်းကို ပိုင်ဆိုင်ဦးမည် မဟုတ်ပေ။ သင်၏ အစွမ်းအစသည် ပြောင်းလဲမည် မဟုတ်ပေ။ သို့ဆိုလျှင် သင်၏ ပင်ကိုအသိစိတ်များက ပြောင်းလဲမည်လော။ လူတိုင်းသည် မွေးဖွားခြင်း၊ အိုခြင်း၊ နာခြင်းနှင့် သေခြင်းတို့ကို တွေ့ကြုံခံစားရပြီး ကြီးမားသော ဖြစ်ရပ်များနှင့် ရင်ဆိုင်ရသည့်အခါ ၎င်းတို့သည် စိတ်လှုပ်ရှားခြင်း၊ ကြောက်ရွံ့ခြင်း၊ ထိတ်လန့်ခြင်း စသည်တို့ ဖြစ်လာကြလိမ့်မည်၊ ဤပင်ကိုအသိစိတ်များသည်လည်း ပြောင်းလဲမည် မဟုတ်ပေ။ ဥပမာအားဖြင့် လူတို့သည် အလွန်ကျယ်လောင်သော အသံတစ်ခုကို ကြားသည့်အခါ ၎င်းတို့အားလုံးသည် မိမိတို့၏ခေါင်းများကို အုပ်ပြီး လုံခြုံသောနေရာတစ်ခုတွင် ပုန်းကြလိမ့်မည်၊ ဤသည်မှာ ပင်ကိုအသိစိတ် ဖြစ်သည်။ သင်၏လက်သည် မီးတောက်တစ်ခု သို့မဟုတ် ပူသောအရာတစ်ခုခုကို ထိမိသည့်အခါ သင်သည် လက်ကို အလိုအလျောက် ပြန်ရုတ်လိမ့်မည်၊ သို့မဟုတ် သင်သည် ကံမကောင်းအကြောင်းမလှသော သတင်းတစ်ခုခုကို ကြားသည့်အခါ သင်သည် အတွင်း၌ အလိုအလျောက် တုန်လှုပ်ပြီး ထိတ်လန့်မှုကို ခံစားရလိမ့်မည်။ သင်သည် အန္တရာယ်နှင့် ရင်ဆိုင်ရသည့်အခါ အလိုအလျောက်ဆိုသလို သင်၏ ပထမဆုံးအတွေးမှာ “ငါ လုံခြုံပါ၏လော။ ဤအန္တရာယ်က ငါ့ထံ လာနေသလော” ဟူ၍ ဖြစ်လိမ့်မည်။ ဤသည်မှာ ပင်ကိုအသိစိတ် ဖြစ်သည်။ ထို့ပြင် တစ်စုံတစ်ယောက်က သင့်ကို ရိုက်ရန် လက်လှမ်းသည့်အခါ သင်သည် မိမိကိုယ်ကို ကာကွယ်ရန် အလိုအလျောက် ရှောင်တိမ်းလိမ့်မည်၊ ဖုန် သို့မဟုတ် ရေသည် သင်၏မျက်လုံးများထဲသို့ ဝင်သည့်အခါ သင်သည် အလိုအလျောက် မျက်စိမှိတ်လိမ့်မည်၊ သင် သွားကိုက်သည့်အခါ သင်၏သွားကို သင်၏လက်ဖြင့် မကြာခဏ ထိကိုင်လိမ့်မည်။ သင်သည် ပင်ကိုအသိစိတ်ဖြင့် အလိုအလျောက်တုံ့ပြန်မှုတစ်ခု ရှိမည်ဖြစ်ပြီး သရုပ်သကန်တစ်ခုခု ရှိမည် သို့မဟုတ် ပင်ကိုအသိစိတ်နှင့်ဆိုင်သော လုပ်ဆောင်မှုတစ်ခုကို လုပ်ဆောင်လိမ့်မည်။ လူတို့သည် ဤပင်ကိုအသိစိတ်နှင့်ဆိုင်သော တုံ့ပြန်မှုများဖြင့် မွေးဖွားလာခဲ့ကြသည်။ မည်သူမျှ ယင်းတို့ကို ယူဆောင်သွား၍မရသကဲ့သို့ ဘုရားသခင်သည်လည်း ၎င်းတို့ကို ပြောင်းလဲတော်မူမည် မဟုတ်ပေ။ ဤပင်ကိုအသိစိတ်နှင့်ဆိုင်သော တုံ့ပြန်မှုများကို လူတို့ကို သူဖန်ဆင်းခဲ့စဉ်က ဘုရားသခင်က ၎င်းတို့အတွက် စီစဉ်ပေးခဲ့ခြင်းဖြစ်ပြီး ၎င်းတို့သည် လူတို့ကို ကာကွယ်ရန် ရည်ရွယ်သည်။ ၎င်းတို့သည် ဖန်ဆင်းခံလူသားတစ်ဦး ပိုင်ဆိုင်ရမည့်အရာတစ်ခု ဖြစ်သည်။ ဘုရားသခင်သည် ဤပင်ကိုအသိစိတ်များကို ယူဆောင်သွားမည် မဟုတ်သကဲ့သို့ သင်သည် သမ္မာတရားကို လိုက်စားခြင်းကြောင့်လည်း ယင်းတို့ကို ဆုံးရှုံးသွားမည် မဟုတ်ပေ။ ဤအရာဖြင့် ငါ မည်သည့်အရာကို ဆိုလိုသနည်း။ သင်သည် သမ္မာတရားကို လိုက်စားခြင်း၊ သမ္မာတရားများစွာကို နားလည်ပြီးဖြစ်ခြင်းနှင့် ဘုရားသခင်ကို စစ်မှန်သော ကျိုးနွံနာခံမှုရှိခြင်းတို့ကြောင့် မီးလောင်သည့်အခါ သင် ကြောက်ရွံ့မည်မဟုတ်ခြင်း သို့မဟုတ် သင်၏လက်ကို ဆီပူအိုးထဲသို့ ထည့်သည့်အခါ အပူလောင်သည်ကို သင် ခံစားရမည်မဟုတ်ခြင်းတို့ ဖြစ်မည်မဟုတ်ဟု ငါဆိုလိုသည်၊ ဤသည်မှာ မဖြစ်နိုင်သည့်အရာ ဖြစ်သည်။ တစ်စုံတစ်ယောက်က ထိုသို့သော သက်သေခံချက်တစ်ခုကို ပေးခဲ့လျှင် သင် မည်သို့ထင်မည်နည်း။ သင်သည် ၎င်းတို့ကို အားကျပြီး အထင်ကြီးလေးစားမည်လော။ သင်သည် ယင်းကို မည်သို့သော အကဲဖြတ်မှုနှင့် စရိုက်လက္ခဏာ သရုပ်ဖော်မှုမျိုး ပြုလုပ်မည်နည်း။ အနည်းဆုံးအနေဖြင့် ဤသည်မှာ သဘာဝလွန် ဖြစ်ရပ်တစ်ခုဖြစ်ပြီး ဘုရားသခင်သည် ယင်းကို ပြုလုပ်တော်မူမည် မဟုတ်ပေ။ ဘုရားသခင်သည် လူသားမျိုးနွယ်အတွက် ဖန်ဆင်းပေးထားသည့် ပင်ကိုအသိစိတ်များနှင့် ပတ်သက်၍မူ သင်သည် သမ္မာတရားကို လိုက်စားသောကြောင့် ဘုရားသခင်သည် သင်၏ ဤပင်ကိုအသိစိတ်များကို ယူဆောင်သွားမည် မဟုတ်သကဲ့သို့၊ သူသည် ဤပင်ကိုအသိစိတ်များကို သဘာဝလွန် စွမ်းအားများအဖြစ်သို့လည်း ပြောင်းလဲပေးမည် မဟုတ်ပေ။ ဥပမာအားဖြင့် သင်သည် မှောင်မိုက်သောနေရာတစ်ခုတွင် ရှိနေပြီး မည်သည့်အရာကိုမျှ မမြင်နိုင်ဟု ဆိုကြပါစို့၊ သင်သည် သင့်အနီးအနားကို အလိုအလျောက် စမ်းတဝါးဝါး လုပ်မည်ဖြစ်ပြီး သင့်ပတ်လည်ရှိ အသံများကို ခွဲခြားသိမြင်ရန် သင်၏နားများဖြင့် ဂရုတစိုက် နားထောင်ကာ ရှေ့သို့ သင်၏လမ်းကို အလိုအလျောက် စမ်းတဝါးဝါးသွားလိမ့်မည်။ သင်သည် သမ္မာတရားကို လိုက်စားသောကြောင့် ဇာတိပကတိကို ကျော်လွန်သွားမည် မဟုတ်ပေ၊ ပို၍မှောင်လာလေလေ၊ သင်၏မျက်လုံးများသည် ပို၍လင်းလာသည်ဟု ခံစားရလေလေဖြစ်ပြီး အမှုအရာများကို သင် ပို၍ရှင်းလင်းစွာ မြင်နိုင်လေလေ၊ သင်၏ဦးတည်ရာကို ရှာတွေ့ရန် ပို၍လွယ်ကူလေလေ ဖြစ်မည်မဟုတ်ပေ၊ ဤသည်မှာ သဘာဝလွန်ဖြစ်ပြီး ဘုရားသခင် လုပ်ဆောင်သည့်အရာတစ်ခု မဟုတ်ပေ။ သင်သည် သမ္မာတရားများစွာကို နားလည်ပြီးဖြစ်လျှင်ပင်၊ သမ္မာတရားကို ကျိုးနွံနာခံနိုင်ပြီး သမ္မာတရားကို လက်တွေ့လုပ်ဆောင်နိုင်လျှင်ပင် ဤကိစ္စနှင့်ပတ်သက်၍ သင်၏ ပင်ကိုအသိစိတ်များသည် အတူတူပင်ဖြစ်နေနိုင်ပြီး ဆုတ်ယုတ်မသွားပါက ယင်းမှာ ကောင်းမွန်လှပြီးဖြစ်သည်၊ သို့တိုင် သင်သည် ၎င်းတို့ကို သဘာဝလွန်ဖြစ်လာစေလိုသည်၊ ယင်းမှာ မဖြစ်နိုင်သည့်အရာ ဖြစ်ပေသည်တကား။ ထို့အပြင် လူတစ်ဦး၏ အမှုအရာများကို ရှုမြင်နိုင်စွမ်း၊ ကိုင်တွယ်နိုင်စွမ်းနှင့် ၎င်းတို့၏ ပြဿနာများကို ဖြေရှင်းနိုင်စွမ်းတို့သည်လည်း ဘုရားသခင်က သူ၏အမှုတော်ဖြင့် ပြောင်းလဲရန် ရည်ရွယ်သည့်အရာများ မဟုတ်ပေ။ လူတစ်ဦး၏ အမှုအရာများကို ကိုင်တွယ်နိုင်စွမ်းသည် တစ်ဖက်တွင် ၎င်းတို့၏ အစွမ်းအစအပေါ် မူတည်ပြီး အခြားတစ်ဖက်တွင် ၎င်းတို့၏ မွေးရာပါ ပင်ကိုဉာဏ်ရည် အပေါ် မူတည်ကာ ၎င်းတို့၏ ပင်ကိုဉာဏ်ရည်တွင် ၎င်းတို့၏ ဆုကျေးဇူးများ ပါဝင်သည်။ အချို့လူများသည် ပြင်ပကိစ္စရပ်များကို ကိုင်တွယ်ရန်အတွက် အချို့သော အရည်အချင်းများနှင့် ဆုကျေးဇူးများကို အထူးသဖြင့် ပိုင်ဆိုင်လျက် မွေးဖွားလာကြသည်၊ ဆိုလိုသည်မှာ ၎င်းတို့သည် တွေးခေါ်ခြင်းနှင့် လူမှုဆက်ဆံရေးတွင် ကောင်းမွန်ကြသည်၊ ၎င်းတို့သည် အထူးလူမှု ဆက်ဆံရေးစွမ်းရည်တစ်ခုဖြင့် မွေးဖွားလာကြပြီး လူများနှင့် မည်သို့ အပြန်အလှန်ဆက်ဆံရမည်၊ အမှုအရာများကို ရှုမြင်ရမည်နှင့် အချို့သောကိစ္စရပ်များကို ကိုင်တွယ်ရမည်ကို ၎င်းတို့ သိကြသည်။ ၎င်းတို့၏စိတ်ထဲတွင် အမှုအရာအမျိုးမျိုးနှင့် ပတ်သက်လာလျှင် အလွန်ယုတ္တိရှိသော အလွန်ရှင်းလင်းသည့် အတွေးအခေါ်အမျှင်တန်းများ ၎င်းတို့၌ ရှိကြသည်။ တစ်စုံတစ်ခုကို ၎င်းတို့ ရှုမြင်သည့်အခါ မည်သည့်သွေဖည်ခြင်း သို့မဟုတ် အဓိပ္ပာယ်မဲ့ခြင်းမျှမရှိဘဲ ကိစ္စရပ်၏ အခရာကို သဘောပေါက်နိုင်ကြပြီး ပြဿနာများကို အတော်အတန် တိကျမှန်ကန်သောနည်းလမ်းဖြင့် ကိုင်တွယ်နိုင်ကြသည်။ ဤလူအမျိုးအစားသည် ကိစ္စရပ်များကို ကိုင်တွယ်နိုင်စွမ်းကို ပိုင်ဆိုင်သည်။ အချို့လူများသည် ဤစွမ်းရည်ဖြင့် မွေးဖွားလာကြခြင်းမဟုတ်ဘဲ ၎င်းတို့သည် စာအုပ်များဖတ်ခြင်း၊ ပန်းများစိုက်ခြင်း၊ မြက်ပင်များစိုက်ခြင်း၊ ငှက်များမွေးခြင်းနှင့် ထိုသို့သောအရာများကိုသာ နှစ်သက်ကြသည်။ ဤအရာကို အဘယ်သို့ခေါ်သနည်း။ ယင်းကို သန့်စင်ပြီး အေးချမ်းသော နေထိုင်မှုဘဝပုံစံရှိခြင်းဟု ခေါ်သည်။ ဤသူတို့သည် ကျက်သရေရှိခြင်းနှင့် သန့်စင်ခြင်းကို လိုက်စားသောလူများ ဖြစ်ကြသည်။ ၎င်းတို့သည် လူမှုဆက်ဆံရေး သို့မဟုတ် ပြင်ပကိစ္စရပ်များကို ကိုင်တွယ်ရာတွင် မတော်ကြပေ၊ ၎င်းတို့၌ ဤစွမ်းဆောင်နိုင်ရည် မရှိပေ။ ၎င်းတို့ အပြင်ထွက်၍ ကိစ္စရပ်များ ကိုင်တွယ်ရန်၊ ရှေ့နေတစ်ဦးနှင့် တိုင်ပင်ရန် သို့မဟုတ် အရေးပါသောပုဂ္ဂိုလ်တစ်ဦးနှင့် အပြန်အလှန်ဆက်ဆံရန် လိုအပ်သည့်အခါ ၎င်းတို့သည် အလွန်ကြောက်ရွံ့ထိတ်လန့်ပြီး ထိုလူကို တည့်တည့်မကြည့်ဝံ့ကြပေ၊ ၎င်းတို့ကို မေးခွန်းများမေးသည့်အခါ ၎င်းတို့သည် စကားအထစ်အငေါ့ငေါ့ဖြစ်ပြီး မည်သို့ပြောရမည်ကို မသိဖြစ်ကြသည်။ ၎င်းတို့သည် အသုံးမကျပေ၊ ဟုတ်သည် မဟုတ်လော။ ဤလူအမျိုးအစားသည် ကိစ္စတစ်ခုခုနှင့် မရင်ဆိုင်ရသည့်အခါ “ကျွန်ုပ်သည် မည်သို့မည်ပုံရှိသော အမှုအရာများကို လုပ်ခဲ့ပါသည်၊ ကျွန်ုပ်၌ မည်သို့မည်ပုံရှိသော ထင်ရှားကျော်ကြားသည့် အတိတ်ရှိခဲ့ပါသည်၊ ကျွန်ုပ်သည် တစ်ချိန်က မည်သို့မည်ပုံရှိသော လူများနှင့် အပြန်အလှန် ဆက်ဆံခဲ့ဖူးပြီး မည်သို့မည်ပုံရှိသော ကျော်ကြားသူများကို သိကျွမ်းခဲ့ပါသည်...” ဟုဆိုလျက် ကြွားဝါရာ၌ အလွန်တော်ကြသည်။ သို့ရာတွင် ၎င်းတို့ကို တစ်စုံတစ်ခုကို ကိုင်တွယ်ရန် အမှန်တကယ် စေလွှတ်သည့်အခါ ၎င်းတို့သည် အရိပ်အယောင်ပင် မတွေ့ရဘဲ ပျောက်ကွယ်သွားကြသည်။ ဖြစ်ချင်တော့ ၎င်းတို့စွမ်းဆောင်နိုင်သည့် တစ်ခုတည်းသောအရာမှာ ကြွားဝါခြင်းဖြစ်ပြီး ၎င်းတို့၌ စစ်မှန်သော အရည်အချင်း သို့မဟုတ် အသိပညာမရှိသကဲ့သို့ ကိစ္စရပ်များ ကိုင်တွယ်နိုင်စွမ်းလည်း မရှိကြောင်း ထင်ရှားသွားသည်။ တစ်စုံတစ်ယောက်သည် ကိစ္စရပ်များကို ကိုင်တွယ်ရာ၌ ညံ့ဖျင်းသည်ဟူသောအချက်ကို ၎င်းတို့ သမ္မာတရားကို လိုက်စားခြင်းဖြင့် ပြောင်းလဲနိုင်သလော။ ကံမကောင်းစွာပင် ယင်းကို မပြောင်းလဲနိုင်ပေ။ သီးသန့်နေတတ်သော ပင်ကိုစရိုက်ရှိပြီး ငယ်စဉ်ကတည်းက အခြားလူများကို ရင်ဆိုင်ရန် ကြောက်ရွံ့ခဲ့ကြသော ထိုတစ်ဦးချင်းစီကို ကြည့်လော့။ ၎င်းတို့သည် အသက်နှစ်ဆယ် သို့မဟုတ် သုံးဆယ်အရွယ်တွင် လူတို့နှင့် စကားပြောသည့်အခါ သို့မဟုတ် လူတို့နှင့် အပြန်အလှန်ဆက်ဆံခြင်းပါဝင်သည့် ကိစ္စရပ်များကို ကိုင်တွယ်သည့်အခါ အလွန်စိတ်လှုပ်ရှားနေဆဲ ဖြစ်သည်။ ၎င်းတို့ အသက်လတ်ပိုင်းအရွယ်သို့ ရောက်သည့်အချိန်တွင် လူအုပ်ရှေ့တွင် စကားပြောသည့်အခါ ရှက်ပြီး မျက်နှာနီနေဆဲ ဖြစ်သည်။ ထိုသို့သောလူများသည် ၎င်းတို့ အသက်ရှင်နေသမျှကာလပတ်လုံး ကျယ်ပြန့်သောလောကကို မည်သည့်အခါမျှ ရင်ဆိုင်နိုင်ကြမည် မဟုတ်ပေ။ အခြားလူများမှာမူ ကွဲပြားသည်၊ ၎င်းတို့သည် ဆယ်ကျော်သက်အရွယ်ကတည်းက လူတို့နှင့် စကားစမြည်ပြောခြင်းနှင့် အပြန်အလှန်ဆက်ဆံခြင်းကို နှစ်သက်ခဲ့ကြသည်။ ၎င်းတို့ မည်သို့သောအရေးပါသည့် ပုဂ္ဂိုလ်နှင့် အပြန်အလှန်ဆက်ဆံသည်ဖြစ်စေ ၎င်းတို့ ကြောက်ရွံ့မည်မဟုတ်သကဲ့သို့ ၎င်းတို့ မည်သည့်အရာကို လုပ်ဆောင်နေသည်ဖြစ်စေ ၎င်းတို့ စိုးရိမ်ပူပန်ခြင်း သို့မဟုတ် ထိတ်လန့်ခြင်း မဖြစ်ပေ။ ၎င်းတို့၌ ဉာဏ်ပညာရှိသောကြောင့် လူကြောက်ခြင်း မရှိပေ။ လူများများရှိလေ၊ ၎င်းတို့ ပို၍ပျော်ရွှင်ပြီး ပို၍အားတက်သရောဖြစ်လေဖြစ်ကာ ၎င်းတို့ ပို၍ စွမ်းပကားပြလေ ဖြစ်သည်။ တစ်စုံတစ်ယောက်၏ ပင်ကိုစရိုက်နှင့် ကိစ္စရပ်များကို ကိုင်တွယ်နိုင်စွမ်းသည် ၎င်းတို့ ဘုရားသခင်၏အမှုတော်ကို တွေ့ကြုံခံစားခြင်းမှတစ်ဆင့် ပြောင်းလဲနိုင်သလော။ (မပြောင်းလဲနိုင်ပါ။) ဘုရားသခင်သည် လူတို့နှင့်ပတ်သက်၍ ဤအရာများကို ပြောင်းလဲတော်မမူပေ။ အချို့လူများသည် ၎င်းတို့၏ ကိစ္စရပ်များကို ကိုင်တွယ်နိုင်စွမ်း ညံ့ဖျင်းခြင်းသည် ၎င်းတို့၏ လူ့သဘာဝ၌ ချို့ယွင်းချက်တစ်ခုဖြစ်ကြောင်း သိသောကြောင့် ယင်းကို ကျော်လွှားရန် ကြိုးစားလုပ်ဆောင်ကြသည်။ ၎င်းတို့သည် အသက်လတ်ပိုင်း သို့မဟုတ် အသက်ကြီးပိုင်းသို့ ရောက်သည့်အခါ ဆယ်စုနှစ်များစွာ မာကျောအောင်ပြုခြင်းကို တွေ့ကြုံခံစားပြီးနောက်တွင်လည်းကောင်း၊ များပြားကျယ်ပြန့်သော အတွေ့အကြုံကို စုဆောင်းပြီးနောက်တွင်လည်းကောင်း ၎င်းတို့သည် လောလောလတ်လတ် ကိစ္စရပ်အချို့ကို မနည်းမနော ကိုင်တွယ်ဖြေရှင်းနိုင်ကောင်း ဖြေရှင်းနိုင်မည် ဖြစ်သည်၊ သို့သော် ၎င်းတို့သည် အရေးကြီးသော၊ အသက်သေဆုံးနိုင်သည့် ကိစ္စရပ်များကို ကိုင်တွယ်နိုင်စွမ်း ရှိနေဦးမည် မဟုတ်ပေ။ အထူးသဖြင့် အချို့လူများသည် အသက်ကြီးလာသည့်အခါ မိမိတို့ဘာသာ ဘာတစ်ခုမျှ မကိုင်တွယ်နိုင်ကြပေ၊ ၎င်းတို့ ကိုင်တွယ်ရန် ကြိုးစားသည့် မည်သည့်အရာမဆို၊ ၎င်းတို့သည် ယင်းကို လုံးဝ ကမောက်ကမဖြစ်အောင် လုပ်သည်၊ ၎င်းတို့သည် ယင်းကို လုံးဝ မထမ်းဆောင်နိုင်ပေ၊ မိမိတို့၏ မိသားစုရေးရာများ၏ ဝန်ကိုပင် မထမ်းနိုင်ကြပေ။ ပြီးလျှင် ၎င်းတို့ မည်သည့်အရာလုပ်ကြသနည်း။ အချို့ကိစ္စများတွင် ၎င်းတို့၏ကလေးများသည် ကိစ္စရပ်များကို ကိုင်တွယ်နိုင်စွမ်းရှိသောကြောင့် ဤလူများသည် ၎င်းတို့၏ကလေးများကို ကူညီခိုင်းပြီး ၎င်းတို့အတွက် လုပ်ဆောင်ပြီးဖြစ်သည့်အရာများကို ခံစားကြသည်။ ၎င်းတို့က “ကျွန်ုပ်သည် အကျိုးပြုခဲ့ပြီးပြီ ကျွန်ုပ်၌ ကိစ္စရပ်များ ကိုင်တွယ်နိုင်စွမ်း ရှိသည်” ဟု ထင်ကြသော်လည်း အမှန်တကယ်တွင် ၎င်းတို့၌ ဤစွမ်းဆောင်နိုင်ရည် မရှိပေ။ ယခု ကြီးပြင်းလာပြီး တာဝန်ယူနိုင်ပြီဖြစ်သော ၎င်းတို့၏ကလေးများက ဤကိစ္စရပ်များ တာဝန်ယူခဲ့ခြင်း ဖြစ်သည်။ ဤလူများသည် ယခုအခါ အမှုအရာများကို ကိုင်တွယ်ဖြေရှင်းရာ၌ ငယ်စဉ်ကကဲ့သို့ စိုးရိမ်ကြောင့်ကြပြီး ကြောက်ရွံ့ခြင်း မရှိနိုင်တော့သော်လည်း ယင်းမှာ ၎င်းတို့၏ ကိစ္စရပ်များကို ကိုင်တွယ်နိုင်စွမ်းသည် ပြောင်းလဲသွားပြီ သို့မဟုတ် တိုးတက်လာပြီဟု မဆိုလိုပေ။ ယင်းက မည်သည့်အရာကို ဆိုလိုသနည်း။ ယင်းက ၎င်းတို့ အသက်ကြီးလာပြီ၊ အတွေ့အကြုံရလာပြီ၊ အမှုအရာများကို မကြောက်တော့ဟု ဆိုလိုသည်။ “အမှုအရာများကို မကြောက်တော့” ဟူသည်မှာ မည်သည့်အရာကို ရည်ညွှန်းသနည်း။ ယင်းမှာ ၎င်းတို့သည် အမှုအရာများစွာကို တွေ့ကြုံခံစားခဲ့ပြီး အမှုအရာများ၏ ပုံစံများကို သဘောပေါက်လာသောကြောင့် အမှုအရာများကို ပို၍ ပွင့်လင်းသောစိတ်ဖြင့် ကြည့်ရှုနိုင်ကြသည်၊ သို့ဖြစ်၍ ၎င်းတို့သည် အန္တရာယ်အနည်းငယ်နှင့် အမှန်တကယ် ကြုံတွေ့ရပါက ၎င်းတို့ ကြောက်ရွံ့မည်မဟုတ်ဘဲ “ကောင်းပြီ၊ ကျွန်ုပ် ဤနေရာတွင်ရှိသည်။ ပိုက်ဆံလိုချင်လျှင် ကျွန်ုပ်မှာ တစ်ပြားမျှ မရှိပါ၊ အသက်လိုလျှင် အသက်တစ်ချောင်းသာ ရှိသည်၊ ကြိုက်သလိုလုပ်” ဟု တွေးကြလိမ့်မည်။ ထိုသို့သောလူများသည် တိုးတက်မှုတစ်စုံတစ်ရာ ရရှိပြီးပြီလော။ ၎င်းတို့သည် တိုးတက်မှု လုံးဝမရရှိသေးပေ၊ ၎င်းတို့သည် အမှုအရာများကို ကိုင်တွယ်ခြင်းနှင့်ပတ်သက်လာလျှင် အတော်အတန် ပေါ့ဆပြီး နားဝေတိမ်တောင်ဖြစ်နေဆဲ ဖြစ်သည်။ ၎င်းတို့သည် ယခင်ကကဲ့သို့ပင် စိတ်မဆင်ခြင်ဘဲ စိတ်မရှည်ကြပေ။ ၎င်းတို့သည် ယခင်က အမှုအရာများကို အဆုံးတိုင် မလုပ်ဆောင်နိုင်ခဲ့သကဲ့သို့ ယခုပင်လျှင် တစ်စက်မျှ မပြောင်းလဲသေးပေ။ ယင်းမှာ ၎င်းတို့ဖြစ်သည့် ပုံစံပင် ဖြစ်သည်။ ငါ့ကို ပြောလော့၊ ဤသည်မှာ အမှုအရာများ အမှန်တကယ်ဖြစ်သည့် ပုံစံ မဟုတ်လော။ (ဟုတ်ပါသည်။)

သင်တို့ထဲတွင် အသက်အရွယ်အမျိုးမျိုးရှိသော လူများ ရှိကြသည်။ ယခုအချိန်အထိ သင်သည် ထူးခြားသောအရာတစ်ခုကို တွေ့ကြုံခံစားခဲ့ဖူးသလော။ သမ္မာတရားကို လိုက်စားခြင်းဖြစ်စဉ်တွင် သင်၏ အစွမ်းအစသည် လုံးဝပြောင်းလဲသွားပြီး ယခင်ကထက် များစွာ ပိုကောင်းလာခဲ့သလော၊ သို့မဟုတ် သင်၏ ပင်ကိုအသိစိတ်များ ပြောင်းလဲသွားခဲ့သလော။ သင်သည် ထိုသို့သော အတွေ့အကြုံမျိုး ရှိခဲ့ဖူးသလော။ (မရှိခဲ့ဖူးပါ။) သို့ဆိုလျှင် “ကျွန်ုပ်သည် ယခင်က အတော်လေး အသုံးမကျခဲ့ပါ။ ကျွန်ုပ်သည် စကားပြောမကောင်းခဲ့ပါ၊ ကျွန်ုပ်၌ မည်သည့်စွမ်းရည်များ သို့မဟုတ် ကျွမ်းကျင်မှုများမျှ မရှိခဲ့ပါ၊ မည်သည့် လူမှုဆက်ဆံရေး စွမ်းရည်များမျှလည်း မရှိခဲ့ပါ။ ယခု ဘုရားသခင်၏ အမှုတော်ကို ကျွန်ုပ်လက်ခံပြီးဖြစ်သောအခါ ကျွန်ုပ်သည် စကားပြောကောင်းလာသည်၊ ကျွန်ုပ်၌ လူမှုဆက်ဆံရေးစွမ်းရည်များ ရှိလာပြီး အမှုအရာများကို ကိုင်တွယ်ခြင်းနှင့်ပတ်သက်လာလျှင် ဉာဏ်ကောင်းပြီး နည်းလမ်းကျွမ်းကျင်ကာ အမှုအရာများကို မည်သို့ကိုင်တွယ်ရမည်ကို သိပါသည်” ဟု တစ်စုံတစ်ယောက်က ပြောခဲ့ဖူးသလော။ တစ်စုံတစ်ယောက်သည် ဤသို့သော အတွေ့အကြုံမျိုး ရှိခဲ့ဖူးသလော။ (မရှိခဲ့ဖူးပါ။) အချို့က “ထိုအရာများသည် ကျွန်ုပ်အပေါ် မဖြစ်ပျက်ခဲ့သော်လည်း ဘုရားသခင်ကို ယုံကြည်လာပြီးနောက် ဘုရားသခင်၏အမှုတော်ကို တွေ့ကြုံခံစားခြင်းဖြစ်စဉ်တွင် ကျွန်ုပ်၏ ပင်ကိုစရိုက် ပြောင်းလဲသွားသည်ဟု ကျွန်ုပ်ခံစားရသည်။ ကျွန်ုပ်သည် ယခင်က စကားဖြည်းဖြည်းပြောတတ်ပြီး လူတိုင်းက ကျွန်ုပ်ကို ‘စိတ်ပေါက်မှလိပ်လောက်ပြေးသူ’ ဟု ခေါ်ကြသည်။ ကျွန်ုပ်၌ ‘နှေးကွေးလေးကန်သူ’ ဟူသော အခြားနာမည်ပြောင်တစ်ခုလည်း ရှိခဲ့သည်။ ဘုရားသခင်ကို ကျွန်ုပ်ယုံကြည်စပြုကတည်းက ကျွန်ုပ်၏ တုံ့ပြန်မှုများသည် ယခင်ကထက် ပိုမြန်လာပြီး ကျွန်ုပ်သည် ပိုမြန်မြန် စကားပြောကာ လှုပ်ရှားသည်။ ကျွန်ုပ်သည် အမှုအရာများကိုလည်း ပို၍မြန်ဆန်ပြီး ထိရောက်စွာ ကိုင်တွယ်ပါသည်” ဟု ဆိုကြသည်။ ထိုသို့သောအရာများ ဖြစ်တတ်သလော။ (မဖြစ်တတ်ပါ။) ယင်းမှာ ဖြစ်နိုင်ကောင်းဖြစ်နိုင်သည့် ကိစ္စတစ်ခု ရှိသည်။ ဥပမာအားဖြင့် အချို့လူများသည် နိုင်ငံခြားဘာသာစကား တစ်ခုကို သင်ယူပြီး ယင်းကို စတင်၍ ပြောဆိုလေ့ကျင့်သည့်အခါ ၎င်းတို့သည် တစ်ကြိမ်လျှင် စကားတစ်လုံးဖြင့် အလွန်ဖြည်းညင်းစွာ ပြောကြသည်။ အခြားသူများက ဤလူများသည် နှေးကွေးသော စိတ်နေစိတ်ထားဖြင့် မွေးဖွားလာသောကြောင့် အလွန်ဖြည်းညင်းစွာ စကားပြောခြင်းဖြစ်နိုင်သည်ဟု ထင်ကြသည်။ သုံးနှစ် သို့မဟုတ် ငါးနှစ်ကြာပြီးနောက် ဤလူများသည် ထိုနိုင်ငံခြားဘာသာစကားကို ပြောဆိုသူများနှင့် မကြာခဏ ထိတွေ့ဆက်ဆံခဲ့သောကြောင့် မိမိတို့၏ မိခင်ဘာသာစကားကို ပြောဆိုသကဲ့သို့ လျင်မြန်စွာပင် ယင်းကို အလွန်ကျွမ်းကျင်စွာ ပြောဆိုနိုင်လာကြပြီး အဖြစ်မှန်ကို မသိသော အခြားသူများက “ထိုလူ၏ ပင်ကိုစရိုက် ပြောင်းလဲသွားပြီ။ ၎င်းသည် ယခင်က ဖြည်းညင်းစွာ စကားပြောတတ်ပြီး လူတို့သည် ၎င်းကို နားထောင်ရင်း စိတ်မရှည်ဟု ခံစားခဲ့ကြရသော်လည်း ယခုအခါ ၎င်းသည် အလွန်ကျွမ်းကျင်စွာ စကားပြောသည်၊ ၎င်းသည် သွက်လက်သောသူတစ်ဦး ဖြစ်လာပြီ။ ၎င်း၏ ရှင်းလင်းပြတ်သားသော စကားပြောပုံအရ ၎င်းသည် အမှုအရာများကို လျင်မြန်စွာ ကိုင်တွယ်ပြီး ပင်ကိုစရိုက်ကောင်းရှိသည်ကို သင်ပြောနိုင်သည်” ဟု ထင်ကြသည်။ ဤကိစ္စတွင် ၎င်း၏ ပင်ကိုစရိုက်၌ ပြောင်းလဲမှုတစ်ခု ရှိခဲ့ပါသလော။ (မရှိခဲ့ပါ။) အမှန်တကယ်တွင် ဤသည်မှာ ပုံမှန်ပုံစံတစ်ခု ဖြစ်သည်။ ယင်းမှာ အတတ်ပညာတစ်မျိုးကို သင်ယူရာတွင် ပုံမှန်တိုးတက်မှု၏ ဖြစ်စဉ်တစ်ခုဖြစ်သည်၊ ယင်းမှာ ပင်ကိုစရိုက်ကို ပြောင်းလဲခြင်းဖြစ်စဉ်တစ်ခု မဟုတ်ပေ။ အစွမ်းအစ၊ အရည်အချင်းနှင့် ပင်ကိုအသိစိတ်များဖြစ်စေ၊ သို့မဟုတ် ပင်ကိုစရိုက်၊ အလေ့အထများ၊ စိတ်ဝင်စားမှုများနှင့် ဝါသနာများဖြစ်စေ၊ ဤကဏ္ဍတစ်ခုမျှသည် ဘုရားသခင်က သူ၏အမှုတော်မှတစ်ဆင့် ပြောင်းလဲလိုသည့်အရာများ မဟုတ်ပေ။ လူတို့ကို သမ္မာတရားဖြင့် ထောက်ပံ့ရန် ဘုရားသခင် အမှုပြုခြင်းနှင့် စကားပြောခြင်းတို့၏ ရည်ရွယ်ချက်မှာ လူသားများ၏ ဤမွေးရာပါ စွမ်းရည်များအားလုံးကို ပြောင်းလဲရန်ဖြစ်သည်ဟု သင် အမြဲ ယုံကြည်ပြီး ထိုအခါတွင်မှ လူတစ်ဦးကို လုံးဝ ပြန်မွေးဖွားသူတစ်ဦး၊ ဘုရားသခင် ပြောထားသည့်အတိုင်း အမှန်တကယ် လူသစ်တစ်ဦးအဖြစ် ယူဆ၍ရနိုင်သည်ဟု တွေးထင်လျှင် သင် အလွန်တရာ မှားယွင်းပေသည်။ ဤသည်မှာ လူသား အယူအဆနှင့် စိတ်ကူးတစ်ခု ဖြစ်သည်။ ဤအရာကို နားလည်ပြီးနောက်တွင် ထိုသို့သော အယူအဆများ၊ စိတ်ကူးများ၊ ခန့်မှန်းချက်များ သို့မဟုတ် ခံစားချက်များကို သင် လက်လွှတ်သင့်သည်။ ဆိုလိုသည်မှာ သမ္မာတရားကို လိုက်စားခြင်း ဖြစ်စဉ်တွင် “ကျွန်ုပ်၏ အစွမ်းအစ တိုးတက်ပြီလော။ ကျွန်ုပ်၏ ပင်ကိုအသိစိတ်များ ပြောင်းလဲပြီလော။ ကျွန်ုပ်၏ ပင်ကိုစရိုက်များသည် ယခင်ကလောက် ဆိုးသေးသလော။ ကျွန်ုပ်၏ အသက်ရှင်နေထိုင်မှုပုံစံများ ပြောင်းလဲပြီလော”ဟူသည့် ဤအရာများကို အကျဉ်းရုံးရန် ခံစားချက်များ သို့မဟုတ် မှန်းဆချက်များအပေါ် သင် အမြဲ မမှီခိုသင့်ပေ။ ဤအရာများအပေါ် မတွေးဆနှင့်။ ထိုသို့တွေးဆခြင်းသည် အချည်းနှီးဖြစ်သည်။ အဘယ်ကြောင့်ဆိုသော် ဤအရာများသည် ဘုရားသခင်က ပြောင်းလဲရန် ရည်ရွယ်သည့် သွင်ပြင်လက္ခဏာများ မဟုတ်သကဲ့သို့ ဘုရားသခင်၏ နှုတ်ကပတ်တော်များနှင့် အမှုတော်က ဤအရာများကို မည်သည့်အခါတွင်မျှ ပစ်မှတ်ထားခြင်းမရှိခဲ့သောကြောင့်ဖြစ်သည်။ ဘုရားသခင်၏ အမှုတော်က လူတို့၏ အစွမ်းအစ၊ ပင်ကိုအသိစိတ်များ၊ ပင်ကိုစရိုက် စသည်တို့ကို ပြောင်းလဲရန် လုံးဝ မရည်ရွယ်ခဲ့သကဲ့သို့ လူတို့၏ ဤသွင်ပြင်လက္ခဏာများကို ပြောင်းလဲခြင်းနှင့်ဆိုင်သော ရည်ရွယ်ချက်အတွက် ဘုရားသခင် မည်သည့်အခါကမျှ စကားမပြောလေပြီ။ သွယ်ဝိုက်ညွှန်းဆိုချက်မှာ ဘုရားသခင်၏ အမှုတော်သည် လူတို့အား သမ္မာတရားကို နားလည်စေရန်နှင့်၊ ထို့နောက်တွင် သမ္မာတရားကို လက်ခံကာ ကျိုးနွံနာခံစေရန် ရည်မှန်းလျက် ၎င်းတို့၏ ပင်ကိုအနေအထားများအရ သမ္မာတရား ထောက်ပံ့ပေးသည်။ တစ်နည်းအားဖြင့် ဆိုရသော် သင့်ထံတွင် မည်သည့် အစွမ်းအစမျိုးရှိသည်ဖြစ်စေ၊ ပြီးလျှင် သင်၏ ပင်ကိုစရိုက်နှင့် ပင်ကိုအသိစိတ်များက မည်သို့ဖြစ်စေ၊ ဘုရားသခင် လုပ်ဆောင်လိုသည့်အရာမှာ သင်၏ ပင်ကိုအစွမ်းအစ၊ ပင်ကိုအသိစိတ်များနှင့် ပင်ကိုစရိုက်တို့ကို ပြောင်းလဲခြင်းထက် သင့်အထဲသို့ သမ္မာတရားကို အမှုပြုရန်၊ သင်၏ အယူအဆဟောင်းများနှင့် ဖောက်ပြန်ပျက်စီးသော စိတ်သဘောထားများကို ပြောင်းလဲရန် ဖြစ်သည်။ ယခုတွင် သင်နားလည်ပြီဖြစ်သည် မဟုတ်လော။ ဘုရားသခင်၏ အမှုတော်က ပြောင်းလဲရန် ရည်မှန်းသည့်အရာမှာ အဘယ်နည်း။ (ဘုရားသခင်၏ အမှုတော်သည် လူတို့အတွင်းရှိ အယူအဆဟောင်းများနှင့် ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်။) ယခု ဤသမ္မာတရားကို သင် နားလည်သဖြင့် လက်တွေ့မကျသကဲ့သို့ သဘာဝလွန်သော အရာများနှင့် သက်ဆိုင်သည့် စိတ်ကူးများနှင့် အယူအဆများကို လက်လွှတ်သင့်ပြီး သင့်ကိုယ်သင် တိုင်းတာရန် သို့မဟုတ် မိမိကိုယ်ကိုအပေါ် တောင်းဆိုမှုများပြုလုပ်ရန် ဤအယူအဆများနှင့် စိတ်ကူးများကို အသုံးမပြုသင့်ပေ။ ထိုအစား ဘုရားသခင်က သင့်ကို ပေးထားသည့် ပင်ကိုအနေအထားအမျိုးမျိုးပေါ် အခြေခံ၍ သမ္မာတရားကို သင် ရှာဖွေကာ လက်ခံသင့်သည်။ ဤအရာတွင် နောက်ဆုံး ရည်မှန်းချက်မှာ အဘယ်နည်း။ ထိုအရာမှာ သင်၏ ပင်ကိုအနေအထားများအရ၊ သမ္မာတရား စည်းမျဉ်းများကို သင် နားလည်ခြင်း၊ သင် ကြုံရသည့် အမျိုးမျိုးသော အခြေအနေများကို ရင်ဆိုင်ရာတွင် လက်တွေ့လုပ်ဆောင်သင့်သည့် သမ္မာတရား စည်းမျဉ်းတစ်ခုစီတိုင်းကို နားလည်ခြင်းနှင့် သင့်အနေဖြင့် ဤသမ္မာတရား စည်းမျဉ်းများအတိုင်း လူများနှင့် အမှုအရာများကို ရှုမြင်နိုင်ပြီး ပြုမူနေထိုင်ကာ ဆောင်ရွက်နိုင်ခြင်း ဖြစ်သည်။ ဤအရာကို လုပ်ဆောင်ခြင်းက ဘုရားသခင်၏ သတ်မှတ်ချက်များကို ပြည့်မီသည်။ ဤသည်မှာ ဘုရားသခင်၏ နှုတ်ကပတ်တော်များနှင့် အမှုတော်၏ ရည်ရွယ်ချက်သည် သမ္မာတရားများကို လူတို့ထဲသို့ သွင်းပေးရန်ဖြစ်ပြီး သို့မှသာ ၎င်းတို့သည် ၎င်းတို့၏ လက်တွေ့လုပ်ဆောင်ခြင်း၏ စည်းမျဉ်းများနှင့် စံသတ်မှတ်ချက်များ ဖြစ်လာမည်ဖြစ်ကာ ၎င်းတို့က လူများနှင့် အမှုအရာများကို ရှုမြင်သည့်၊ ကျင့်ကြံပြုမူပြီး လုပ်ဆောင်သည့် အခြေခံများ ဖြစ်လာမည်ဖြစသည့်အပြင် ၎င်းတို့၏အသက် ဖြစ်လာမည်ဖြစ်သောကြောင့် ဖြစ်သည်၊ လူတို့ကို စွမ်းအားရှင်များ သို့မဟုတ် သဘာဝလွန် စွမ်းအားများရှိသော လူများအဖြစ်သို့ ပြောင်းလဲရန် မဟုတ်ပေ။ “စွမ်းအားရှင်” နှင့် “သဘာဝလွန် စွမ်းအားများရှိသော လူများ” ဖြင့် ငါ မည်သည့်အရာကို ဆိုလိုသနည်း။ လူတစ်ဦး၏ ပင်ကိုအသိစိတ်များကို ကျော်လွန်နိုင်ခြင်း၊ လူတစ်ဦး၏ စွမ်းရည်အတိုင်းအတာကို ကျော်လွန်နိုင်ခြင်း၊ လူတစ်ဦး၏ အစွမ်းအစကို ကျော်လွန်နိုင်ခြင်း၊ လူတစ်ဦး၏ လိင်ကိုပင် ကျော်လွန်နိုင်ခြင်းနှင့် လူတစ်ဦး၏ လိင်ကို ကျော်လွန်၍ အသက်ရှင်နိုင်ခြင်းဟူသည့် ဤသည်တို့မှာ သဘာဝလွန် စွမ်းအားများ မဟုတ်လော။ (ဟုတ်ပါသည်။) ဥပမာအားဖြင့် အချို့လူများသည် အထူးပြု ဘာသာစကားလေ့လာမှုများတွင် မပါဝင်ဘဲ ဘာသာစကားများစွာ သို့မဟုတ် ဆယ်မျိုးထက်မကကိုပင် ပြောဆိုနိုင်သည်။ ဤသည်မှာ သဘာဝလွန် ဟုတ်သလော။ (ဟုတ်ပါသည်။) ဤသဘာဝလွန်ဖြစ်ခြင်းသည် လူ့အစွမ်းအစ၊ အရည်အချင်းနှင့် ပင်ကိုအသိစိတ်ကို ကျော်လွန်သည် မဟုတ်လော။ (ကျော်လွန်ပါသည်။) ထို့ထက်မက ဘာသာစကားအမျိုးမျိုးကို ပြောဆိုသည့်အခါ ၎င်းတို့သည် မတူညီသော ယောက်ျားနှင့် မိန်းမအသံများကိုပင် ပြောင်းလွယ်ပြင်လွယ် အသုံးပြုနိုင်သည်။ ဤသည်မှာ သာ၍ပင် သဘာဝလွန် မဟုတ်လော။ (ဟုတ်ပါသည်။) ၎င်းတို့ ဘာသာစကားမည်မျှ ပြောဆိုသည်ဖြစ်စေ၊ ၎င်းတို့ ရောထွေးသွားခြင်းမရှိသကဲ့သို့၊ မည်မျှကြာကြာ ပြောဆိုသည်ဖြစ်စေ မပင်ပန်းကြပေ၊ ရေအနည်းငယ် မသောက်လျှင်ပင် ရေမငတ်ကြပေ။ ထို့အပြင် ၎င်းတို့ ပို၍စကားပြောလေ၊ ၎င်းတို့၏မျက်လုံးများ ပို၍လင်းလက်လာလေ၊ ၎င်းတို့၏မျက်နှာ ပို၍တောက်ပလာလေဖြစ်ပြီး ၎င်းတို့တစ်ကိုယ်လုံး တောက်ပနေသည်။ ဤသည်မှာ သဘာဝလွန် ဖြစ်သည် မဟုတ်လော။ (ဟုတ်ပါသည်။) ၎င်းတို့ စကားပြောနေစဉ် သေနတ်ဖြင့် ပစ်ခံရလျှင်ပင် ၎င်းတို့ မည်သည့်အရာမျှ မဖြစ်ဘဲ ဆက်လက်စကားပြောနေသည်။ ယင်းမှာ သာ၍ပင် သဘာဝလွန်ဖြစ်သည် မဟုတ်လော။ (ဟုတ်ပါသည်။) ၎င်းတို့ ကျည်ဆန်ကို မြင်သည့်အခါ ရှောင်ရန်ပင် မကြိုးစားဘဲ ယင်းအစား တည့်တည့်ရင်ဆိုင်သည်။ ကျည်ဆန်သည် ၎င်းတို့၏ ရင်ဘတ်ကို ဖြတ်သွားသော်လည်း ၎င်းတို့သည် ခိုင်မာစွာရပ်တည်ပြီး ယိမ်းယိုင်ခြင်းမရှိပေ။ ၎င်းတို့သည် မည်သည့်နည်းနှင့်မျှ ထိခိုက်ခြင်းမရှိသကဲ့သို့ ၎င်းတို့၏ ခေါင်းပေါ်မှ ဆံပင်တစ်မျှင်မျှပင် မထိခိုက်ပေ။ ဤသည်မှာ ပင်ကိုအသိစိတ်ကို ကျော်လွန်ခြင်း မဟုတ်လော။ (ဟုတ်ပါသည်။) ဤဖြစ်ရပ်အားလုံးသည် လူ့ပင်ကိုအသိစိတ်ကို ကျော်လွန်သည်။ အားလုံးထဲတွင် အပြင်းထန်ဆုံးအရာမှာ ၎င်းတို့သည် သာမန်မဟုတ်သော သူတစ်ဦး ဖြစ်လာခြင်းဖြစ်သည်၊ ဆိုလိုသည်မှာ သာမန်လူများနှင့် ကွဲပြားသောသူ၊ သာမန်လူများ၏ အစွမ်းအစနှင့် အရည်အချင်းများကို ကျော်လွန်သောသူ၊ သာမန်လူများ၏ ပင်ကိုအသိစိတ်များကိုလည်း ကျော်လွန်သောသူတစ်ဦး ဖြစ်လာခြင်း ဖြစ်သည်။ ကဏ္ဍအားလုံးတွင် ၎င်းတို့၏ သရုပ်သကန်များသည် သာမန်လူများ၏ သရုပ်သကန်များနှင့် ကွဲပြားပြီး အထူးသဖြင့် သဘာဝလွန်ဖြစ်သည်။ ဤသည်မှာ ပြဿနာကို ဆိုလိုသည်။ ၎င်းတို့သည် သာမန်လူတစ်ဦး ဖြစ်နေသေးသလော။ (မဟုတ်ပါ။) သို့ဆိုလျှင် ၎င်းတို့သည် အဘယ်အရာများ ဖြစ်ကြသနည်း။ (ဝိညာဉ်ဆိုးတစ်ခု ဖြစ်ပါသည်။) ၎င်းတို့သည် ဝိညာဉ်ဆိုးတစ်ခု ဖြစ်သည်။ သင်တို့သည် ဤအရာကို လိုက်စားလိုသလော။ (မလိုက်စားလိုပါ။) သင်တို့တစ်ဦးမျှ မလိုက်စားလိုပါ၊ သို့ဆိုလျှင် ဘုရားသခင်၏အမှုတော်သည် လူတို့ကို ထိုအတိုင်းအတာအထိ ပြောင်းလဲစေမည်ဟု သင် ထင်သလော။ ဘုရားသခင်၏အမှုတော်၏ ရည်ရွယ်ချက်သည် တစ်ဦးချင်းစီကို သာမန်မဟုတ်သော လူများအဖြစ်သို့ ပြောင်းလဲရန် ဖြစ်သလော။ (မဟုတ်ပါ။) ယင်းမှာ သင်သည် သမ္မာတရားကို လက်ခံရန်နှင့် သူ သင့်အတွက် ချမှတ်ပေးထားသည့် ပတ်ဝန်းကျင်များကို ပုံမှန်လူ့သဘာဝ၏ အတိုင်းအတာအတွင်း တွေ့ကြုံခံစားရန်ဖြစ်ပြီး သို့မှသာ ဤအရာမှ သင်သည် ဘုရားသခင် သူ၏အမှုတော်ကို လုပ်ဆောင်သည့် အပင်ပန်းခံရသော ရည်ရွယ်ချက်များကိုဖြစ်စေ၊ သင်၏ကိုယ်ပိုင် မလုံလောက်မှုများနှင့် ချို့တဲ့မှုများကိုဖြစ်စေ၊ သင်၏ကိုယ်ပိုင် ဖောက်ပြန်ပျက်စီးသော စိတ်သဘောထားများကိုဖြစ်စေ နားလည်နိုင်မည်ဖြစ်ကာ ထို့နောက် ဤနားလည်မှုကို အခြေခံ၍ သမ္မာတရားကို ရှာဖွေပြီး လက်တွေ့လုပ်ဆောင်သည့်အပြင် တဖြည်းဖြည်း သမ္မာတရားထဲသို့ ဝင်ရောက်လာရန် ဖြစ်သည်၊ ဤဖြစ်စဉ်သည် နှေးကွေးပြီး လုံးဝ သဘာဝလွန် မဟုတ်ပေ။ အချို့လူများသည် အပျက်သဘောဆောင်နေသည့်အခါ ဤသို့ပြောလိုကြသည်။ “ကျွန်ုပ် ဘုရားသခင်ကို နှစ်ပေါင်းများစွာ ယုံကြည်ခဲ့ရာမှ မည်သည့်အရာ ရခဲ့ပြီနည်း” ဟူ၍ဖြစ်သည်။ သင်သည် မည်သည့်အရာမျှ မရခဲ့ဟု ဆိုသော်လည်း၊ အောက်ပါတို့ကို သင် ဂရုတစိုက် စဉ်းစားသင့်သည်။ ဘုရားသခင်ကို နှစ်ပေါင်းများစွာ ယုံကြည်ခဲ့ပြီးနောက် သင်သည် ယခုအခါ အမှုအရာများစွာကို ရှင်းလင်းစွာ ရှုမြင်နေရသလော။ သင် ယုံကြည်သည့်အချိန် ကြာလေလေ၊ သင် ပို၍ငြိမ်းချမ်းပြီး အခြေခိုင်သည်ဟု ခံစားရလေလေ၊ ဤသည်မှာ ဘဝ၏ မှန်ကန်သောလမ်းခရီးဖြစ်သည်ဟု သင် ပို၍ခံစားရလေလေ ဖြစ်သည်မှာ ဟုတ်သလော။ သင်သည် ဤသို့ခံစားရပါကအမှန်တကယ် တစ်စုံတစ်ခုကို ရရှိခဲ့ပြီးဖြစ်သည်ကို ဆိုလိုသည်။ သင်သည် မည်သည့်ရုပ်ဝတ္ထုပစ္စည်းများကိုမျှ မရရှိခဲ့သော်လည်း၊ ပိုက်ဆံ၊ အဆင့်အတန်း၊ ကျော်ကြားမှု၊ အကျိုးအမြတ်ဖြစ်သည့် သင်၏လက်ဖြင့် ဆုပ်ကိုင်နိုင်သော သို့မဟုတ် သင်၏မျက်စိဖြင့် မြင်နိုင်သောအရာများကို မရရှိခဲ့သော်လည်း၊ သင်သည် သင်၏စိတ်နှလုံးထဲတွင် အချို့သော သမ္မာတရားများကိုမူ နားလည်ခဲ့ပြီးဖြစ်သည်။ သင်သည် ဘုရားသခင်၏ အမှန်တကယ်တည်ရှိမှုနှင့် အရာခပ်သိမ်းအပေါ် သူ၏အချုပ်အခြာအာဏာကိုင်စွဲမှုအပေါ် အတိုင်းအတာတစ်ခုအထိ နားလည်မှုကို ရရှိခဲ့ပြီးဖြစ်သည်။ ထို့အပြင် သင်သည် ဘုရားသခင်၏ ရည်ရွယ်ချက်များနှင့် လူတို့အတွက် သူ၏လိုအပ်ချက်များကိုလည်း နားလည်ခဲ့ပြီးဖြစ်ကာ ဖန်ဆင်းခံတစ်ဦးဆိုသည်မှာ အဘယ်အရာ ဖြစ်သည်ကိုလည်းကောင်း၊ မည်သည့်တာဝန်ကို ထမ်းဆောင်သင့်သည်ကိုလည်းကောင်း သင် သိသည်။ ပြီးလျှင် ယခုချက်ချင်း၊ သင့်ကို တာဝန်တစ်ခု ထမ်းဆောင်ခွင့်မပြုပါက သင်သည် ပြင်းစွာသောဝေဒနာကို ခံစားရပြီး သင်၏အသက်တာသည် အနှစ်မဲ့သည်ဟု ခံစားရလိမ့်မည်။ ဤအရာအားလုံးက သင်သည် ဘုရားသခင်ကို ယုံကြည်ခြင်းမှ အကျိုးကျေးဇူးများ ရရှိပြီးဖြစ်ကြောင်း မဖော်ပြပေလော။ သင် ရရှိခဲ့သည့်အရာသည် မည်သည့်ရုပ်ဝတ္ထုပစ္စည်းထက်မဆို ပို၍တန်ဖိုးရှိသည်။ ဤသည်တို့မှာ ဘုရားသခင်၏ အမှုတော်က လူတို့၌ ပြီးမြောက်အောင်မြင်စေသည့် အကျိုးသက်ရောက်မှုများ ဖြစ်သည်။ သူသည် လူတို့အား လူ့သဘာဝ၊ လူ့ပင်ကိုအသိစိတ်များ၊ သို့မဟုတ် ဇာတိပကတိ၏ ပုံမှန်လိုအပ်ချက်များနှင့် ပုံမှန်သရုပ်သကန်များကို ကျော်လွန်သည့် သဘာဝလွန်၊ လက်တွေ့မကျသော ပြောင်းလဲမှုအချို့ကို တွေ့ကြုံခံစားစေရန် ရည်ရွယ်တော်မမူပေ။ ယင်းအစား သူသည် လူတို့အား ပုံမှန်လူ့သဘာဝ၏ အတိုင်းအတာအတွင်း ပတ်ဝန်းကျင်အမျိုးမျိုးကို တွေ့ကြုံခံစားစေရန် ရည်ရွယ်ပြီး ဤဖြစ်စဉ်တွင်၊ နားလည်မှုများနှင့် အတွေ့အကြုံအမျိုးမျိုးကို တဖြည်းဖြည်းနှင့် ဖြည်းညင်းစွာ ရရှိစေရန် ရည်ရွယ်သည်။ အချုပ်အားဖြင့်ဆိုသော် ဤတစ်ဆင့်ဆင့်နှင့် ဖြည်းညင်းသော ဖြစ်စဉ်တစ်လျှောက်လုံးတွင် လူတို့၏ အတွေးအခေါ်များနှင့် အယူအဆများသည် တစ်စတစ်စ ပြောင်းလဲသွားသည်၊ ၎င်းတို့ လူများနှင့် အမှုအရာများကို ရှုမြင်သည့် ရှုထောင့်များ ပြောင်းလဲသွားသည်၊ လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးတို့ကို ကိုင်တွယ်သည့် ၎င်းတို့၏ ရှုမြင်ချက်များနှင့် နည်းလမ်းများ ပြောင်းလဲသွားသည်၊ ၎င်းတို့၏ ဖောက်ပြန်ပျက်စီးသော စိတ်သဘောထားအချို့သည် ယခင်ကကဲ့သို့ သိသာထင်ရှားခြင်း မရှိတော့သကဲ့သို့ ၎င်းတို့၏ အသိစိတ်နှင့် ဆင်ခြင်တုံတရားသည် အတိုင်းအတာတစ်ခုအထိ ပြန်လည်ကောင်းမွန်လာသည်။ ၎င်းတို့သည် ထိုလက်တွေ့မကျသော၊ အထင်မှားစေသော၊ အနှစ်မဲ့သော၊ ဗလာဖြစ်သော၊ သို့မဟုတ် သဘာဝလွန်သောအရာများအစား ဤစစ်မှန်သော အကျိုးကျေးဇူးများကို ရရှိကြသည်။

ဘုရားသခင်သည် လူသားမျိုးနွယ်ကို ကယ်တင်သည့်အလုပ်ကို တဖြည်းဖြည်းချင်းဖြစ်သော ပုံစံဖြင့် လုပ်ဆောင်တော်မူပြီး မလွဲဧကန်ပင် ပို၍ အဓိကကျသည့် အခြားစည်းမျဉ်းတစ်ခု ရှိသေးသည်မှာ သူ၏အလုပ်ကို လုပ်ဆောင်ရာတွင် ဘုရားသခင်သည် အမှုအရာများကို ယင်းတို့၏ သဘာဝအတိုင်း ဆောင်ရွက်ခြင်းပင် ဖြစ်သည်။ “အမှုအရာများကို ယင်းတို့၏ သဘာဝအတိုင်း ဆောင်ရွက်ခြင်း” ဟူသည့် ဤစည်းမျဉ်းသည် လူတို့အတွက် နားလည်ရန် အနည်းငယ် ခက်ခဲနိုင်သည်။ အမှုအရာများကို ယင်းတို့၏ သဘာဝအတိုင်း ဖြစ်စေသည်ဟူသည်မှာ အဘယ်အရာကို ဆိုလိုသနည်း။ ယင်းမှာ ဘုရားသခင်သည် လူတို့အပေါ် အလုပ်လုပ်သည်ဖြစ်စေ၊ လူတို့အား စကားပြောသည်ဖြစ်စေ၊ သူသည် မည်သူတစ်ဦးတစ်ယောက်ကိုမျှ အမှုအရာများကို အတင်းအကျပ်မခိုင်းဟု ဆိုလိုသည်။ ဘုရားသခင်သည် သင့်အတွက် ပတ်ဝန်းကျင်များကို ချမှတ်ပေးပြီး အခြားလူတို့ကို သူပြုသည့်အတိုင်းပင် သင့်အား သမ္မာတရားဖြင့် ထောက်ပံ့သည်။ သူချမှတ်ပေးသည့် ပတ်ဝန်းကျင်များကို သင်မည်သို့ ရှုမြင်နားလည်သင့်သည်နှင့်ပတ်သက်၍လည်းကောင်း၊ သင်သည် မည်သည့်အမြင်ရှုထောင့်နှင့် သဘောထားဖြင့် ယင်းတို့ကို ချဉ်းကပ်သင့်သည်နှင့်ပတ်သက်၍လည်းကောင်း ဘုရားသခင်သည် ရှင်းလင်းသော နှုတ်ကပတ်တော်များကို မိန့်ကြားခဲ့ပြီး သင့်အား ရှင်းလင်းသော သမ္မာတရား စည်းမျဉ်းများကိုလည်း ပြောကြားပြီးဖြစ်သည်။ သင်သည် ယင်းတို့ကို မည်သို့ ချဉ်းကပ်သည်နှင့်ပတ်သက်၍မူ ယင်းမှာ သင်၏ ကိုယ်ပိုင် လွတ်လပ်စွာ ရွေးချယ်မှု ဖြစ်သည်။ သင်သည် သမ္မာတရားကို လက်ခံပြီး မိမိကိုယ်ကို သိရန် ရွေးချယ်နိုင်သည် သို့မဟုတ် သမ္မာတရားကို ငြင်းပယ်ရန် ရွေးချယ်နိုင်သည်။ ဘုရားသခင် စီစဉ်ညွှန်ကြားသည့် ပတ်ဝန်းကျင်များမှတစ်ဆင့် သင့်အား ထုတ်ဖော်ခြင်းကို လက်ခံရန် သင် ရွေးချယ်နိုင်သည် သို့မဟုတ် ဘုရားသခင်၏ အလုပ်ကို လျစ်လျူရှုရန် ရွေးချယ်နိုင်သည်၊ သင်၌ ရွေးချယ်ပိုင်ခွင့် လွတ်လပ်မှု ရှိသည်၊ သင်သည် လွတ်လပ်စွာ ရွေးချယ်နိုင်သည်။ ဥပမာအားဖြင့် သင်ထမ်းဆောင်သင့်သော တာဝန်နှင့်ပတ်သက်လာလျှင် သင်၏ စိတ်နှလုံးအကြွင်းမဲ့နှင့် အစွမ်းသတ္တိရှိသမျှဖြင့် ယင်းကို လုပ်ဆောင်ရန် သင်ရွေးချယ်နိုင်သည် သို့မဟုတ် ဝတ်ကျေတမ်းကျေ သဘောထားဖြင့် ယင်းကို လုပ်ဆောင်ရန် သင်ရွေးချယ်နိုင်သည်။ ဤသည်မှာ သင်၏ ပုဂ္ဂိုလ်ရေး ရွေးချယ်မှုအပေါ် လုံးလုံးလျားလျား အခြေခံပြီး သင်၏ ကိုယ်ပိုင် အစွမ်းအစ၊ စွမ်းရည်များ၊ ပင်ကိုအသိစိတ်များ စသည်တို့အပေါ်တွင်လည်း အခြေခံသည်မှာ ဧကန်မုချပင်။ ဘုရားသခင်သည် အပိုအလုပ်ကို မလုပ်ဆောင်ပေ၊ ဆိုလိုသည်မှာ ပုံမှန်အခြေအနေများအောက်တွင် ဘုရားသခင်သည် တိုက်တွန်းခြင်း သို့မဟုတ် အတင်းအကျပ်ခိုင်းခြင်း ဟူသည့် မည်သည့်အပိုအလုပ်ကိုမျှ မလုပ်ဆောင်ပေ။ ဤသည်မှာ အဘယ်အရာကို ဆိုလိုသနည်း။ ယင်းမှာ ဘုရားသခင်သည် သင့်အတွက် ပတ်ဝန်းကျင်များကို ချမှတ်ပေးသည်ဟု ဆိုလိုသည်၊ ယင်းမှာ သူသည် သင့်အတွက် အပူစာ၊ အအေးစာ၊ ထမင်းနှင့် ဟင်းချို၊ သစ်သီးများ၊ ဖျော်ရည်များနှင့် စသည်တို့ပါဝင်သော စားသောက်ပွဲတစ်ခုကို ပြင်ဆင်ပေးသကဲ့သို့ပင် ဖြစ်ပြီး သင်ရွေးချယ်သည့်အရာနှင့်ပတ်သက်လာလျှင် ဘုရားသခင်သည် သင့်အား လွတ်လပ်ခွင့်ကို ပေးသည်၊ သင်မည်သည့်ရွေးချယ်မှုကို ပြုလုပ်သည်ဖြစ်စေ ထိုသို့ပြုလုပ်ရန် သင့်တွင် လွတ်လပ်ခွင့်ရှိပြီး ဘုရားသခင်သည် ဝင်ရောက်မစွက်ဖက်ဘဲ သူသည် လူတို့ကို ထောက်ပံ့ရန် သမ္မာတရားကို ဖော်ပြခြင်းအပေါ်၌သာ အာရုံစိုက်သည်။ အချို့သောလူတို့သည် စားသောက်ပွဲ၏ အရသာရှိသော ဟင်းလျာများ မည်သို့ရှိသည်ကို မိမိတို့ကိုယ်တိုင် မြည်းစမ်းခြင်းမရှိဘဲ စားသောက်ပွဲကို အပေါ်ယံ ကြည့်ရှုရုံသာ ကြည့်ကြသည်။ ၎င်းတို့သည် စားသောက်ပွဲအပေါ် မှတ်ချက်ပေးပြီး အယူဝါဒအချို့ကို ပြောဆိုကာ ထို့နောက် ထွက်ခွာသွားကြသည်။ အခြားသူတို့သည် စားသောက်ပွဲကို ကြည့်ရန်သာ ရွေးချယ်ပြီး ယင်း၏ အရသာရှိသော အစားအစာများကို လျစ်လျူရှုကာ မည်သည့်သဘောထား သို့မဟုတ် မည်သည့်အမြင်မျှမရှိဘဲ ထွက်ခွာသွားကြသည်။ ယင်း၏ အရသာရှိသော ဟင်းလျာများကို မိမိတို့ကိုယ်တိုင် မြည်းစမ်းခဲ့ကြပြီး တွေ့ကြုံခံစားခဲ့ကြသည့်အပြင် အရသာရှိသော အစားအစာများထဲမှ တစ်ခုကို မည်သို့ပြုလုပ်ရမည်ကိုလည်း သင်ယူခဲ့ကြသည့် အခြားသူများလည်း ရှိသေးသည်။ ဘုရားသခင် ချမှတ်ပေးသည့် ပတ်ဝန်းကျင်တွင် သင်၏ သဘောထားသည် မည်သို့ပင်ဖြစ်စေ၊ ယင်းကို ဝမ်းမြောက်ဝမ်းသာ လက်ခံသည်ဖြစ်စေ၊ ယင်းကို ငြင်းပယ်ပြီး ပိတ်ပင်သည်ဖြစ်စေ၊ ယင်းကို စက်ဆုပ်ရွံရှာပြီး ရန်လိုသည်ဖြစ်စေ စသည်တို့အားလုံးသည် ဘုရားသခင်နှင့်ပတ်သက်သမျှ သဘောထားများ ဖြစ်ကြသည်။ လူတို့၏ အမျိုးမျိုးသော သဘောထားများကို ဘုရားသခင်သည် မည်သို့ ချဉ်းကပ်ပြီး ကိုင်တွယ်သနည်း။ လူတို့အား များစွာသော သမ္မာတရားများကို ပေးပြီးနောက်တွင် ၎င်းတို့အပေါ် ဘုရားသခင်၏ သဘောထားမှာ ကြည့်ရှုပြီး မှတ်တမ်းတင်ရန်သာ ဖြစ်သည်။ လူတို့ ရွေးချယ်သည့်အရာ သို့မဟုတ် ၎င်းတို့၏ သဘောထား မည်သို့ရှိသည်နှင့်ပတ်သက်၍ ဘုရားသခင်သည် ဝင်ရောက်မစွက်ဖက်ပေ၊ ဤကိစ္စသည် ဘုရားသခင်နှင့် မသက်ဆိုင်ပေ။ သို့ဆိုလျှင် ဤကိစ္စသည် အဘယ်အရာနှင့် သက်ဆိုင်သနည်း။ ယင်းမှာ သင်ရွေးချယ်သော လမ်းကြောင်း၊ သင်နောက်ဆုံးတွင် ရရှိသည့်အရာနှင့် သင်၏ ကိုယ်ပိုင် နောက်ဆုံးအဆုံးသတ်တို့နှင့် သက်ဆိုင်သည်။ ဤကိစ္စနှင့်ပတ်သက်၍ ဘုရားသခင်သည် မည်သည့်အပို အထောက်အကူပြုသော အလုပ်ကိုမျှ မလုပ်ဆောင်ဘဲ သူဖြည့်ဆည်းသင့်သော တာဝန်ဝတ္တရားများကိုသာ ဖြည့်ဆည်းသည်။ သူသည် သင့်အား သမ္မာတရားကို ပေးပြီး လူ၊ ဖြစ်ရပ်နှင့် အမှုအရာအမျိုးမျိုးတို့ကို ကိုင်တွယ်ရန်အတွက် စည်းမျဉ်းများကို သင့်အား ပြောကြားပြီးနောက်တွင် သူသည် သင့်အတွက် ပတ်ဝန်းကျင်များကိုလည်း ချမှတ်ပေးကောင်း ချမှတ်ပေးပေမည်။ သို့ရာတွင် သင်ပြုလုပ်သော နောက်ဆုံးရွေးချယ်မှုများ အတိအကျ မည်သို့ရှိသည် သို့မဟုတ် သင်လျှောက်လှမ်းသော လမ်းကြောင်း မည်သို့ရှိသည်ကို ဘုရားသခင် ဝင်ရောက်မစွက်ဖက်ပေ၊ သူသည် သင့်အား မိမိကိုယ်တိုင် ရွေးချယ်စေသည်။ ဥပမာအားဖြင့် သင်သည် ခေါင်းဆောင် သို့မဟုတ် အမှုဆောင်တစ်ဦးအဖြစ် ရွေးကောက်တင်မြှောက်ခြင်းခံရလျှင် သမ္မာတရား စည်းမျဉ်းများနှင့် ဘုရားအိမ်တော်၏ အလုပ်အစီအစဉ်များအတိုင်း ပြုမူရန် သို့မဟုတ် သင်၏ ကိုယ်ပိုင် နှစ်သက်မှုများအတိုင်း ထင်ရာစိုင်းပြီး မဆင်မခြင် ပြုမူရန် သင်ရွေးချယ်နိုင်သည်။ အရာရာတိုင်းကို သမ္မာတရား စည်းမျဉ်းများအတိုင်း ကိုင်တွယ်ရန်နှင့် သင်၏တာဝန်ကို အလုပ်အစီအစဉ်များအတိုင်း ထမ်းဆောင်ရန် သင်ရွေးချယ်ပါက ဘုရားသခင်သည် ဤအရာကို စောင့်ကြည့်လေ့လာပြီး မှတ်တမ်းတင်လိမ့်မည်ဖြစ်ကာ နောက်ဆုံးတွင် သင်သည် သမ္မာတရားကို ရရှိပြီး ဘုရားသခင်ကို ကျိုးနွံနာခံပြီးဖြစ်လိမ့်မည်၊ ဤသည်မှာ အဆုံးသတ်တစ်ခု ဖြစ်သည်။ သင်သည် သင်၏ ကိုယ်ပိုင်အလိုအတိုင်း အမှုအရာများကို လုပ်ဆောင်ပြီး ဘုရားအိမ်တော်၏ အလုပ်အစီအစဉ်များနှင့် သမ္မာတရား စည်းမျဉ်းများကို ချိုးဖောက်လျက် ထင်ရာစိုင်းပြီး မဆင်မခြင် ပြုမူပါက ဤသည်မှာလည်း ရွေးချယ်မှုတစ်ခုဖြစ်ပြီး သင်လျှောက်လှမ်းနေသော လမ်းကြောင်းကို ကိုယ်စားပြုကာ ဘုရားသခင်သည်လည်း ယင်းကို စောင့်ကြည့်ပြီး မှတ်တမ်းတင်လိမ့်မည်ဖြစ်ကာ သင်၏ အဆုံးသတ် မည်သို့ဖြစ်မည်မှာ ပြောစရာမလိုပေ။ သင်သည် သမ္မာတရားနှင့် အသက်ကို ရရှိပြီးဖြစ်ပါက ဤသည်မှာ ဘုရားသခင်၏ အသိအမှတ်ပြုခြင်းကို သင့်အား ရရှိစေမည်ဖြစ်ပြီး သင့်အတွက် ကောင်းမွန်သော ပန်းတိုင်တစ်ခုကိုလည်း ရရှိစေမည်ဖြစ်သည်။

င။ ဘုရားသခင်၏ အချုပ်အခြာအာဏာ၊ အစီအစဉ်များနှင့်ပတ်သက်သည့် လူတို့၏ အယူအဆများနှင့် စိတ်ကူးများ

ဘုရားသခင်၏အလုပ်တွင် သူ၏ စီစဉ်ညွှန်ကြားခြင်းများနှင့် အစီအစဉ်များ ပါဝင်သည်ဟု လူတို့က ယုံကြည်ကြသည်။ သို့ဆိုလျှင် လူတို့၏ အယူအဆများနှင့် စိတ်ကူးများထဲရှိ ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များမှာ အဘယ်အရာများ ဖြစ်သနည်း။ ၎င်းတို့သည် ကြိုးကိုင်ညွှန်ကြားခြင်းတစ်မျိုး ဖြစ်သည်၊ ဆိုလိုသည်မှာ ဘုရားသခင်သည် လူတို့ကို ပိုက်ကွန်ကြီးတစ်ခုထဲ၌ လျှို့ဝှက်စွာ ဖုံးအုပ်ထားပြီး ၎င်းတို့၏ အပြုအမူအားလုံးနှင့် ၎င်းတို့ရှိနေသော ပတ်ဝန်းကျင်များကို ကြိုးကိုင်ညွှန်ကြားကာ ၎င်းတို့လုပ်ဆောင်သမျှကို စောင့်ကြည့်နေသည်ဟူ၍ ဖြစ်သည်။ ဤသည်တို့မှာ လူတို့၌ရှိသော အယူအဆများနှင့် စိတ်ကူးများ ဖြစ်သည် မဟုတ်လော။ (ဟုတ်ပါသည်။) အကျိုးဆက်အနေဖြင့် လူတို့သည် မိမိတို့၏ စိတ်နှလုံးထဲတွင် ဘုရားသခင်ကို သတိထားရှောင်ကာ ကြောက်ရွံ့လာကြပြီး ဤသည်မှာ ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များအပေါ် ၎င်းတို့၏ အယူအဆများနှင့် စိတ်ကူးများကြောင့် ဖြစ်ရခြင်း ဖြစ်သည်။ ၎င်းတို့ ဤသို့ ကြောက်ရွံ့ပြီး ကာကွယ်နေခြင်းသည် ဘုရားသခင်ကို စစ်မှန်သော ကျိုးနွံနာခံခြင်းနှင့် ကြောက်ရွံ့ခြင်းမဟုတ်ဘဲ ပုန်ကန်ခြင်းနှင့် အတိုက်အခံလုပ်ခြင်း ပုံစံတစ်မျိုး ဖြစ်သည်။ ဘုရားသခင်သည် အနန္တတန်ခိုးရှင်ဖြစ်ပြီး အရာခပ်သိမ်း၌ ရှိသည်ဟုလည်းကောင်း၊ ၎င်းတို့ မည်သည့်အရာကို လုပ်ဆောင်သည်ဖြစ်စေ “လူက ပြုမူဆောင်ရွက်သည့်အခါ ကောင်းကင်ဘုံက စောင့်ကြည့်နေသည်။” ဟူသည်မှာ မှန်ကန်သည်ဟုလည်းကောင်း လူတို့က ထင်ကြသည်။ ဘုရားသခင်သည် ၎င်းတို့အား ရွေးချယ်ပိုင်ခွင့် လွတ်လပ်မှုကို မပေးဘဲ ၎င်းတို့၏ စိတ်နှလုံးများ၊ ၎င်းတို့၏ လက်များနှင့် ခြေထောက်များကို ချုပ်တည်းရန် ရည်ရွယ်ချက်ဖြင့် ၎င်းတို့အပေါ် အဆက်မပြတ် စောင့်ကြည့်နေပြီး မျက်ခြေမပြတ် ကြည့်နေသည်ဟုလည်းကောင်း၊ ၎င်းတို့ကို သမ္မာတရား လက်တွေ့လုပ်ဆောင်ရန် အတင်းအကျပ်ခိုင်းခြင်း၊ ၎င်းတို့၏ အတွေးအခေါ်များနှင့် အမြင်များကို ပြောင်းလဲရန် အတင်းအကျပခိုင်းခြင်းနှင့် ဘုရားသခင်၏ အလိုတော်များနှင့်အညီ အမှုအရာများကို လုပ်ဆောင်ရန် အတင်းအကျပ်ခိုင်းခြင်းတို့ကို ပြုသည်ဟုလည်းကောင်း ၎င်းတို့က ထင်ကြသည်။ ဤသည်တို့အားလုံးမှာ လူ့အယူအဆများ ဖြစ်ကြသည်။ အတိအကျဆိုရလျှင် ဤသည်မှာ ဘုရားသခင်အပေါ် ပြစ်မှားစော်ကားခြင်းတစ်မျိုး ဖြစ်သည်။ အမှန်တွင် ဘုရားသခင်သည် လူတို့ကို အတင်းအကျပ်ခိုင်းရန်၊ ချည်နှောင်ရန် သို့မဟုတ် ကြိုးကိုင်ညွှန်ကြားရန် မည်သည့်အခါမျှ ရည်ရွယ်ခြင်း မရှိခဲ့ပေ။ ဘုရားသခင်သည် လူတို့ကို မည်သည့်အခါမျှ ဘောင်မခတ်ပေ သို့မဟုတ် အတင်းအကျပ် မခိုင်းသည့်အပြင် လူတို့ကို သာ၍ပင် အတင်းအကျပ် မပြုပေ။ ဘုရားသခင်က လူတို့အား ပေးသည့်အရာမှာ လုံလောက်သော လွတ်လပ်ခွင့် ဖြစ်သည်၊ သူသည် လူတို့အား ၎င်းတို့ လျှောက်လှမ်းသင့်သော လမ်းကြောင်းကို ရွေးချယ်ခွင့်ပြုသည်။ သင်သည် ဘုရားအိမ်တော်၌ ရှိနေလျှင်ပင်၊ သင်သည် ဘုရားသခင်၏ ကြိုတင်ခွဲခန့်မှတ်သားခြင်းနှင့် ရွေးချယ်ခြင်းကို ခံရလျှင်ပင် သင်သည် မည်သို့ပင်ဖြစ်စေ လွတ်လပ်သည်။ သင်သည် ဘုရားသခင်၏ အမျိုးမျိုးသော တောင်းဆိုချက်များနှင့် အစီအစဉ်များကို ငြင်းပယ်ရန် ရွေးချယ်နိုင်သည် သို့မဟုတ် ၎င်းတို့ကို လက်ခံရန် ရွေးချယ်နိုင်သည်၊ ဘုရားသခင်သည် သင့်အား လွတ်လပ်စွာ ရွေးချယ်ရန် အခွင့်အရေးကို ပေးသည်။ သို့သော် သင်မည်သည့်အရာကို ရွေးချယ်သည်ဖြစ်စေ၊ သင်မည်သို့ ပြုမူသည်ဖြစ်စေ၊ သင်ရင်ဆိုင်ရသော ကိစ္စရပ်တစ်ခုကို ကိုင်တွယ်ရာတွင် သင်၏ အမြင်ရှုထောင့် မည်သို့ရှိသည်ဖြစ်စေ၊ ယင်းကို ဖြေရှင်းရန် သင်နောက်ဆုံးတွင် မည်သည့်နည်းလမ်းများကို အသုံးပြုသည်ဖြစ်စေ သင်၏ လုပ်ဆောင်ချက်များအတွက် သင်တာဝန်ယူရမည်။ သင်၏ နောက်ဆုံးအဆုံးသတ်သည် သင်၏ ပုဂ္ဂိုလ်ရေး တရားစီရင်မှုများနှင့် အဓိပ္ပာယ်ဖွင့်ဆိုချက်များအပေါ် အခြေမခံဘဲ ဘုရားသခင်က သင့်အပေါ် မှတ်တမ်းတင်နေခြင်း ဖြစ်သည်။ ဘုရားသခင်သည် များစွာသော သမ္မာတရားများကို ဖော်ပြပြီးနောက်နှင့် လူတို့သည် ဤများစွာသော သမ္မာတရားများကို ကြားပြီးနောက်တွင် ဘုရားသခင်သည် လူတစ်ဦးစီ၏ အမှားအမှန်များကို တိတိကျကျ အကဲဖြတ်မည်ဖြစ်ပြီး လူတစ်ဦးစီ၏ နောက်ဆုံးအဆုံးသတ်ကို သူပြောဆိုခဲ့သည့်အရာ၊ သူတောင်းဆိုသည့်အရာနှင့် လူတို့အတွက် သူဖော်ထုတ်ခဲ့သော စည်းမျဉ်းများကို အခြေခံ၍ ဆုံးဖြတ်မည်ဖြစ်သည်။ ဤကိစ္စတွင် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းနှင့် ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များသည် ဘုရားသခင်က လူတို့ကို ကြိုးကိုင်ညွှန်ကြားနေခြင်း သို့မဟုတ် သူက ၎င်းတို့ကို ချည်နှောင်နေခြင်း မဟုတ်ပေ၊ သင်သည် လွတ်လပ်သည်။ သင်သည် ဘုရားသခင်ကို သတိထားရှောင်ရန် မလိုအပ်သကဲ့သို့ ကြောက်ရွံ့ရန် သို့မဟုတ် စိုးရိမ်ပူပန်ရန်လည်း မလိုအပ်ပေ။ သင်သည် အစမှအဆုံး လွတ်လပ်သူတစ်ဦး ဖြစ်သည်။ ဘုရားသခင်သည် သင့်အား လွတ်လပ်သော ပတ်ဝန်းကျင်တစ်ခု၊ လွတ်လပ်စွာ ရွေးချယ်ရန် ဆန္ဒတစ်ခုနှင့် လွတ်လပ်စွာ ရွေးချယ်ရန် နေရာတစ်ခုကို ပေးလျက် သင့်အား မိမိကိုယ်တိုင် ရွေးချယ်စေပြီး သင်အဆုံးသတ် ရရှိသည့် မည်သည့်အဆုံးသတ်မဆိုသည် သင်လျှောက်လှမ်းသော လမ်းကြောင်းအားဖြင့် လုံးလုံးလျားလျား ဆုံးဖြတ်ခြင်းခံရသည်။ ဤသည်မှာ မျှတသည် မဟုတ်လော။ (ဟုတ်ပါသည်။) အဆုံးစွန်၌ သင်သည် ကယ်တင်ခြင်းခံရပြီး ဘုရားသခင်ကို ကျိုးနွံနာခံကာ ဘုရားသခင်နှင့် သဟဇာတဖြစ်သူတစ်ဦး ဖြစ်လျှင် သင်သည် ဘုရားသခင် လက်ခံသောသူတစ်ဦး ဖြစ်လျှင် ယင်းမှာ သင်၏ မှန်ကန်သော ရွေးချယ်မှုများကြောင့် သင်ရရှိသည့်အရာ ဖြစ်သည်၊ အဆုံးစွန်၌ သင်သည် ကယ်တင်ခြင်းမခံရဘဲ ဘုရားသခင်နှင့် သဟဇာတ မဖြစ်နိုင်လျှင်၊ ဘုရားသခင်၏ ရယူခြင်းကို သင်မခံရလျှင်၊ သင်သည် ဘုရားသခင် လက်ခံသောသူတစ်ဦး မဟုတ်လျှင် ယင်းမှာလည်း သင်၏ ကိုယ်ပိုင် ရွေးချယ်မှုများကြောင့်ပင် ဖြစ်သည်။ ထို့ကြောင့် သူ၏အလုပ်တွင် ဘုရားသခင်သည် လူတို့အား ရွေးချယ်ရန် လွတ်လပ်မှုများစွာကို ပေးပြီး လူတို့အား အကြွင်းမဲ့ လွတ်လပ်ခွင့်ကိုလည်း ပေးသည်။ အကြောင်းမှာ ဘုရားသခင်သည် လူတို့၏ အဆုံးသတ်များနှင့် ပန်းတိုင်များအပါအဝင် လူ၊ ဖြစ်ရပ်နှင့် အမှုအရာအားလုံးကို တိုင်းတာရန် သမ္မာတရားကို အသုံးပြုသောကြောင့် ဖြစ်သည်။ လူတို့၏ အဆုံးသတ်များနှင့် ပန်းတိုင်များသည်လည်း သမ္မာတရားကို အသုံးပြု၍ ဆုံးဖြတ်ခြင်းခံရသည်၊ ဤသည်မှာ ဘုရားသခင်၏ အလုပ်နှင့်ဆိုင်သည့် စည်းမျဉ်းဖြစ်ပြီး မည်သည့်အခါမျှ မပြောင်းလဲပေ။ သင်သည် သူ့ကို ကြောက်ရွံ့ခြင်း၊ သူ့ကို သတိထားရှောင်ခြင်းနှင့် လမ်းဆုံးတိုင်အောင် ကြောက်ရွံ့တုန်လှုပ်စွာနှင့် ကျိုးကျိုးနွံနွံဖြင့် လျှောက်လှမ်းခြင်းတို့ကြောင့် ဘုရားသခင်သည် သင့်ကို လက်ခံမည်မဟုတ်၊ သင့်အား ကျေးဇူးပြုမည်မဟုတ်၊ သင့်ကို ကယ်တင်ခြင်းခံရခွင့်ပြုမည်လည်း မဟုတ်ပေ၊ သို့မဟုတ် သင်ပြုလုပ်ခဲ့သော မည်သည့်ဖြည့်ဆည်းမှုကြောင့်မဆို အဆုံးတွင် သင့်ကို ကယ်တင်ခြင်းခံရခွင့်ပြုမည်လည်း မဟုတ်ပေ။ တစ်နည်းအားဖြင့်ဆိုသော် လူတစ်ဦးသည် မိမိတို့ မထိုက်တန်သော အဆုံးသတ်တစ်ခု သို့မဟုတ် ကောင်းသော ပန်းတိုင်တစ်ခုဖြင့် အဆုံးသတ်ရသည့် ခြွင်းချက်များ ရှိမည်မဟုတ်ပေ၊ လူတစ်ဦးစီ အဆုံးသတ်ရရှိသည့် မည်သည့်အဆုံးသတ်မဆိုသည် ၎င်းတို့ လျှောက်လှမ်းသော လမ်းကြောင်းအားဖြင့် ဆုံးဖြတ်ခြင်းခံရသည်။ ငါသည် သင့်အား ဥပမာတစ်ခု ပေးမည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ချမှတ်ပေးသည်ဆိုပါစို့၊ ပြီးလျှင် ဤပတ်ဝန်းကျင်တွင် သင်လုပ်ဆောင်သင့်သည့်အရာမှာ သင်၏ ကိုယ်ပိုင် ပြစ်မှားခြင်းများကို ဆင်ခြင်သုံးသပ်ပြီး သိကျွမ်းရန်၊ သင်၏ ဖောက်ပြန်ပျက်စီးသော စိတ်သဘောထားများ၊ မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များ၊ ချို့တဲ့မှုများနှင့် မလုံလောက်မှုများ၊ သို့မဟုတ် ဘုရားသခင်အပေါ် သင်၏ နားလည်မှုလွဲမှားခြင်းများနှင့် စောဒကတက်ခြင်းအချို့ကို သိလာရန် ဖြစ်သည်။ သင်သည် ဆင်ခြေများပေးခြင်းနှင့် မိမိကိုယ်ကို ကာကွယ်ရန် လိမ်လည်လှည့်ဖြားစွာ ခုခံချေပခြင်းတို့ကိုလည်း ရပ်တန့်သင့်ပြီး ထိုအစား သင်၏ လက်ရှိအခြေအနေကို ပြောင်းလဲရန် သက်ဆိုင်ရာ သမ္မာတရားများကို ကျိုးနွံနာခံနိုင်ကာ ရှာဖွေနိုင်ပြီး သမ္မာတရားကို သင့်အတွင်းသို့ လက်ခံကာ ထို့နောက် သမ္မာတရား စည်းမျဉ်းများနှင့်အညီ ပြုမူသင့်သည်။ ထိုသို့ပြုလုပ်ခြင်းဖြင့် သင်သည် အလိုရှိသော အကျိုးသက်ရောက်မှုကို ရရှိလိမ့်မည်။ အလားတူအမှုအရာများ သင့်အပေါ် နောက်တစ်ကြိမ် ဖြစ်ပျက်လာသောအခါ သင်သည် သမ္မာတရား စည်းမျဉ်းများအတိုင်း သဘာဝအတိုင်း လက်တွေ့လုပ်ဆောင်လိမ့်မည်ဖြစ်ပြီး သင့်အား ကူညီရန် ဘုရားသခင်အနေဖြင့် အထူးပတ်ဝန်းကျင်များကို ချမှတ်ပေးရန် လိုအပ်တော့မည် မဟုတ်ပေ။ ဤသည်မှာ လူတို့ ရရှိနိုင်သောအရာတစ်ခုဖြစ်ပြီး ၎င်းတို့ ယင်းကို ရရှိနိုင်ပါက ဘုရားသခင်သည် မလိုအပ်သော အလုပ်တစ်ခုတလေကိုမျှ လုပ်ဆောင်မည် မဟုတ်ပေ။ သို့သော် သမ္မာတရားကို မလိုက်စားသောသူများနှင့်ပတ်သက်လာလျှင်မူ ဘုရားသခင်၏ သဘောထားသည် ကွဲပြားသည်။ အချို့သောလူတို့သည် ၎င်းတို့အပေါ် အမှုအရာများ ကျရောက်သည့်အခါ သမ္မာတရားကို မရှာဖွေကြ သို့မဟုတ် မိမိတို့ကိုယ်ကို ဆင်ခြင်သုံးသပ်ခြင်း မရှိကြဘဲ ထိုအစား အပျက်သဘောဆောင်ပြီး မြည်တွန်တောက်တီးကာ ဘုရားသခင်နှင့် အခြားလူတို့အပေါ် စောဒကတက်နေကြသည်။ ၎င်းတို့သည် ဘုရားသခင်အပေါ် အယူအဆများ ဖြစ်ပေါ်လာသည်သာမက သူ့အပေါ် ဝေဖန်သုံးသပ်ခြင်းလည်း ပြုကြသည်။ တစ်စုံတစ်ဦးက ၎င်းတို့ကို ပြုပြင်ပြီး ဖော်ထုတ်ပါက ၎င်းတို့သည် မိမိတို့ကိုယ်ကို မှန်ကန်ကြောင်းပြရန် ဆင်ခြေများကို ရှာဖွေကြမည်ဖြစ်ပြီး ၎င်းတို့သည် မိမိတို့၏အလုပ်တွင် အပျက်သဘောဆောင်ကာ ခိုကပ်လာနိုင်သည် သို့မဟုတ် အမှုအရာများကိုပင် ဖြိုဖျက်နိုင်သည်။ ထိုသို့သောလူတို့သည် ကယ်တင်၍မရနိုင်ဘဲ ဘုရားသခင် ပစ်ပယ်သောသူများ ဖြစ်ကြသည်။ သင်သည် ဘုရားသခင်ကို ယုံကြည်ရင်း သမ္မာတရားကို အနည်းငယ် စိတ်ဝင်စားမှုရှိပြီး တရားဒေသနာများကို နားထောင်လိုစိတ်ရှိကာ သမ္မာတရားဆီသို့ ကြိုးစားအားထုတ်လျှင်၊ သင်၌ အပြုသဘောဆောင်သော သဘောထား အနည်းငယ်ရှိလျှင် ဘုရားသခင်သည် သင်၏ စိတ်နှလုံးကို စေ့စေ့စပ်စပ် ကြည့်ရှုစစ်ဆေးမည်ဖြစ်ပြီး သင်သည် သမ္မာတရားကို ရှာဖွေသောအခါ သင့်အား အနည်းငယ် လှုံ့ဆော်မည်ဖြစ်ကာ ထို့နောက် သင်သည် သမ္မာတရားကို လက်တွေ့လုပ်ဆောင်နိုင်စွမ်းရှိမရှိကို သူ စေ့စေ့စပ်စပ် ကြည့်ရှုစစ်ဆေးလိမ့်မည်။ သို့သော် သင်သည် သင်၏အလုပ်တွင် အပျက်သဘောဆောင်ပြီး ခိုကပ်ရန်၊ ဆင်ခြေများပေးပြီး မိမိကိုယ်ကို မှန်ကန်ကြောင်းပြရန်နှင့် နေရာအနှံ့တွင် အော်ဟစ်ဆူပူရန် ရွေးချယ်ပြီး မိမိကိုယ်ကို သိရန် သို့မဟုတ် နောင်တရရန် မရွေးချယ်ပါက ဘုရားသခင်သည် အဘယ်အရာကို လုပ်ဆောင်မည်ဖြစ်ပြီး သင့်ကို သူမည်သို့ ကိုင်တွယ်မည်နည်း။ ဘုရားသခင်သည် မည်သည့်ပြောင်းလဲမှုများ ဖြစ်ပေါ်သည်ကို တိတ်တဆိတ် စောင့်ကြည့်ရုံသာ ကြည့်ရှုမည်။ ဘုရားသခင်သည် သင့်ကို လှုံ့ဆော်မည် မဟုတ်သကဲ့သို့ သူ၏နှုတ်ကပတ်တော်များကို ဖတ်ရှုပြီး သမ္မာတရားကို ရှာဖွေရန် သင့်အား တိုက်တွန်းမည်လည်း မဟုတ်ပေ။ ဘုရားသခင်သည် ပါဝင်ပတ်သက်မည်မဟုတ် သို့မဟုတ် ဝင်ရောက်စွက်ဖက်မည်မဟုတ်ဘဲ သူသည် သင်၏ စိတ်တိုင်းကျ သရုပ်ဆောင်စေမည်။ သင်၏ အသိစိတ် နိုးကြားလာပြီး “ငါ ဤသို့ မလုပ်ဆောင်ခဲ့သင့်ပါ” ဟု သင်တွေးထင်သည့်အခါ၊ သို့မဟုတ် သင်၏ လက်ရှိအခြေအနေနှင့် ဆင်တူသော အတွေ့အကြုံဆိုင်ရာ သက်သေခံချက်တစ်ခုကို သင် ရံဖန်ရံခါ ကြားပြီး ထိုလူ မည်သို့ ပြုမူခဲ့သည်ကို သိရှိကာ ထို့နောက် သင်လုပ်ဆောင်ခဲ့သည့်အရာသည် မသင့်လျော်၊ ကျိုးကြောင်းမဆီလျော်ဘဲ မဖွယ်မရာဖြစ်သည်ဟု ရုတ်တရက် ခံစားရပြီး သင်၏ စိတ်နှလုံးထဲတွင် သိမ်မွေ့သော နာကျင်မှုတစ်ခု ရှိလာသည့်အခါ ထိုအချိန်မှစ၍ သင်သည် နောက်တစ်ဖန် အပျက်သဘောဆောင်ခြင်း သို့မဟုတ် အားနည်းခြင်း ရှိတော့မည်မဟုတ်ဘဲ မိမိကိုယ်ကို မှန်ကန်ကြောင်းပြရန် သင်၏ ပါးစပ်ကို ဖွင့်ဟရန် ရှက်ရွံ့နေမည်ဖြစ်ကာ အနှောင့်အယှက်ပေးပြီး ဖြိုဖျက်တတ်သော သင်၏ စိတ်ကူးများ သို့မဟုတ် လုပ်ဆောင်ချက်များသည် အရေအတွက်အားဖြင့် တဖြည်းဖြည်း နည်းပါးလာမည်ဖြစ်ပြီး တဖြည်းဖြည်းနှင့် လျော့နည်းပြင်းထန်လာမည်ဖြစ်သည်။ ဤသည်မှာ နောက်ဆုံး၌ မည်မျှအထိ တိုးတက်သွားသည်ဖြစ်စေ၊ မည်သို့ပင်ဖြစ်စေ ယင်းမှာ သင်၏ ကိုယ်ပိုင် အပြုအမူသာ ဖြစ်သည်။ ဘုရားသခင်သည် သင့်အား နောက်ဆုံး၌ အကဲဖြတ်ရန်အတွက် သက်သေအထောက်အထားကို ရှာဖွေဖို့ ရည်ရွယ်ချက်ဖြင့် လျှို့ဝှက်စွာနှင့် တိတ်တဆိတ် စောင့်ကြည့်နေခြင်းသာ ဖြစ်သည်။ နိနေဝေမြို့သည် ပျက်စီးခြင်းခံရတော့မည့်အချိန်မှာကဲ့သို့ပင် ဘုရားသခင်သည် နိနေဝေမြို့သားတို့ထံ သတင်းစကားတစ်ခုကို သယ်ဆောင်သွားရန် ယောနကို စေလွှတ်ရုံသာ ပြုခဲ့သည်။ ဘုရားသခင်သည် ၎င်းတို့အား မိမိတို့၏ အပြစ်များကို ဝန်ချတောင်းပန်ရန်၊ နောင်တရရန် သို့မဟုတ် မိမိတို့၏ ကိုယ်ပိုင် ပြဿနာများကို နားလည်ရန် မလှုံ့ဆော်ခဲ့ပေ၊ သူသည် ဤအရာများကို မလုပ်ဆောင်ခဲ့ပေ။ ဘုရားသခင်သည် သတင်းစကားကို သယ်ဆောင်သွားရန် ယောနကို စေလွှတ်ရုံသာ ပြုခဲ့ပြီး တစ်ချိန်တည်းတွင် ဤသတိပေးချက်ကို ကြားပြီးနောက် ၎င်းတို့ မည်သို့သော တုံ့ပြန်မှုများနှင့် လုပ်ဆောင်ချက်များကို လုပ်ဆောင်ခဲ့သည်ကိုလည်းကောင်း၊ အထက်မှ အောက်ခြေအထိ အမျိုးမျိုးသော လူအားလုံး၏ အစီအစဉ်များ မည်သို့ရှိသည်ကိုလည်းကောင်း၊ ဘုရားသခင်ထံမှ ဤသတိပေးချက်အပေါ် ၎င်းတို့၏ သဘောထားများ မည်သို့ရှိသည်ကိုလည်းကောင်း သိမြင်ရန် လျှို့ဝှက်စွာ စောင့်ကြည့်ခဲ့သည်။ သူလုပ်ဆောင်ခဲ့သမျှမှာ လျှို့ဝှက်စွာ စောင့်ကြည့်ခြင်း ဖြစ်သည်။ “စောင့်ကြည့်သည်” ဟူသည်မှာ အဘယ်အရာကို ဆိုလိုသနည်း။ ယင်းမှာ ဘုရားသခင်သည် ဘေးမှရပ်ကြည့်သူတစ်ဦးကဲ့သို့ အမှုအရာများ မည်သို့ ဖွံ့ဖြိုးတိုးတက်သွားသည်နှင့် အမှုအရာများ ပြောင်းလဲသွားသည့် လားရာကို စောင့်ကြည့်နေပြီး သူသည် မည်သည့်နည်းလမ်းဖြင့်မျှ ဝင်ရောက်မစွက်ဖက်ဟု ဆိုလိုသည်။ ယောနကို ထိုစာကြောင်းအနည်းငယ်ကို သယ်ဆောင်သွားစေခြင်းမှလွဲ၍ ဘုရားသခင်သည် မည်သည့်ထပ်ဆောင်းအလုပ်ကိုမျှ မလုပ်ဆောင်ခဲ့သကဲ့သို့ လူတို့ကို တိုက်တွန်းအားပေးသည့် မည်သည့်အလုပ်ကိုမျှလည်း မလုပ်ဆောင်ခဲ့သည့်အပြင် ထို့ထက်ပင် သတင်းပါးစေရန် ထပ်ဆောင်းနှုတ်ကပတ်တော်များ မရှိခဲ့ဘဲ ယောန၏ ပါးစပ်မှ ထွက်ပေါ်လာသော ထိုစကားသုံးလေးခွန်းသာ ရှိခဲ့သည်။ မလွဲဧကန်ပင် ယနေ့ခေတ်လူတို့အပေါ် ဘုရားသခင်၏ အလုပ်နှင့်ဆိုင်သည့် စည်းမျဉ်းများသည် မပြောင်းလဲဘဲ ရှိနေသည်၊ သူသည် ဤနည်းလမ်းဖြင့် အလုပ်လုပ်နေဆဲဖြစ်ပြီး ဤသည်မှာ အစမှအဆုံး လူသားမျိုးနွယ်အပေါ် ဘုရားသခင်၏ သဘောထား ဖြစ်သည်။ သူသည် တစ်စုံတစ်ဦးကို ပြောင်းလဲစေလိုသည်ဖြစ်စေ သို့မဟုတ် လူတစ်ဦး၌ တစ်စုံတစ်ခုကို ပြီးမြောက်စေလိုသည်ဖြစ်စေ သူ၏အလုပ်တွင် ဘုရားသခင်၏ သဘောထား၊ စည်းမျဉ်းများနှင့် နည်းလမ်းများသည် မပြောင်းလဲပေ။ အဘယ်ကြောင့် ထိုသို့ဖြစ်ရသနည်း။ ဘုရားသခင် ဖန်ဆင်းခဲ့သည့်အရာမှာ စက်များ သို့မဟုတ် ရုပ်သေးရုပ်များမဟုတ်ဘဲ လွတ်လပ်သောဆန္ဒရှိသည့် အသက်ရှင်သောလူများ၊ ဖန်ဆင်းခံ လူသားများ ဖြစ်ကြသည်။ ဘုရားသခင်သည် သမ္မာတရားကို ဖော်ပြသည့်အခါ သို့မဟုတ် တစ်စုံတစ်ခုကို ပြီးမြောက်စေလိုသည့်အခါ သူသည် သူ၏ရည်ရွယ်ချက်များကို သဘောပေါက်ဖို့ ကြိုးစားရန် ၎င်းတို့အား ထောက်ကူပေးဖို့ ပတ်ဝန်းကျင်တစ်ခုကို ဦးစွာ မကြာခဏ ချမှတ်ပေးပြီး တစ်ခါတစ်ရံတွင် သူ၏ရည်ရွယ်ချက်များနှင့် တောင်းဆိုချက်များက မည်သည့်အရာများဖြစ်သည်ကို လူတို့အား တိုက်ရိုက် ပြောကြားလိမ့်မည်၊ ကျန်သည့်အရာမှာ ၎င်းတို့၏ လွတ်လပ်သောဆန္ဒနှင့် ၎င်းတို့ ပိုင်ဆိုင်သော အမျိုးမျိုးသော အခြေအနေများကို အခြေခံ၍ ဆုံးဖြတ်ချက်များ ချမှတ်သည့် လူတို့အပေါ်တွင် မူတည်သည်။ ဤသည်မှာ နိနေဝေမြို့သားတို့အပေါ် ဘုရားသခင်၏ သဘောထားဖြစ်ခဲ့ပြီး ယခု သူကယ်တင်လိုသော လူတို့အပေါ် သူ၏သဘောထားသည် မပြောင်းလဲဘဲ ရှိနေသည်။ ဘုရားသခင်၏ အလုပ်နှင့်ဆိုင်သည့် စည်းမျဉ်းများသည် မပြောင်းလဲခဲ့ပေ၊ ဘုရားသခင်သည် ဤနည်းလမ်းဖြင့် အမြဲ အလုပ်လုပ်ပြီး သူဖန်ဆင်းခဲ့သော လူသားများအပေါ် သူ၏အလုပ်နှင့်ဆိုင်သည့် စည်းမျဉ်းများသည် အမြဲ ဤသို့ပင် ဖြစ်သည်။ ယောနသည် နိနေဝေမြို့သားတို့အား သတိပေးပြီးနောက်တွင် သူသည် အနားယူစိတ်ဖြေလျှော့ဖို့ နေရာတစ်ခုကို ရှာဖွေရန် သွားခဲ့ပြီး ဘုရားသခင်၏ သတင်းစကားကို မြို့၏အထက်မှ အောက်ခြေအထိ သတင်းပါးပြီးနောက်တွင်လည်းကောင်း၊ ဘုရားသခင်က နိနေဝေမြို့ကို ဖျက်ဆီးတော့မည်ဟူသော သတင်းကို လူတိုင်း သိရှိပြီးနောက်တွင်လည်းကောင်း နိနေဝေမြို့သားတို့အကြား မည်သို့သော တုန်လှုပ်မှုများနှင့် လှုပ်ရှားမှုများ ဖြစ်ပေါ်လာမည်ကို သိမြင်ရန် မြို့သူမြို့သားများကို ဘေးမှနေ၍ စောင့်ကြည့်ခဲ့သည်၊ သူလုပ်ဆောင်ခဲ့သမျှမှာ စောင့်ကြည့်လေ့လာခြင်း ဖြစ်သည်။ ဤစောင့်ကြည့်ခြင်းသည် အချိန်ယူခဲ့ပြီး ဤဖြစ်စဉ်အတွင်းတွင် ဘုရားသခင်သည် ဤအမှုအရာအားလုံးရှိ ပြောင်းလဲမှုများကို စောင့်ကြည့်နေခဲ့သည်။ အမှုအရာများသည် ကောင်းသော ဦးတည်ချက်တစ်ခု၌ ဖွံ့ဖြိုးတိုးတက်သွားပါက ဘုရားသခင်သည် နှစ်ထောင်းအားရဖြစ်ပေမည်၊ အမှုအရာများသည် မကောင်းသော ဦးတည်ချက်တစ်ခု၌ ဖွံ့ဖြိုးတိုးတက်သွားပါက သူသည် ဝမ်းနည်းကြေကွဲခြင်း ဖြစ်ကောင်း ဖြစ်မည်ဖြစ်သော်လည်း ယင်းမှာ အခြေအနေအပေါ်တွင် မူတည်ပေမည်။ လူသားများသည် ဘုရားသခင်၏ ဖန်ဆင်းခြင်းကို ခံရသောကြောင့် ဘုရားသခင်သည် စိတ်မကောင်းဖြစ်မည်ဖြစ်ပြီး လူသားများသည် ပျက်စီးခြင်းနှင့် ရင်ဆိုင်နေရသည့်အခါ သို့မဟုတ် အသက်တစ်ချောင်း ဆုံးရှုံးတော့မည့်အခါတွင် ဘုရားသခင်သည် စိတ်မကောင်းဖြစ်သည်။ သို့သော် ဖောက်ပြန်ပျက်စီးသောလူတို့ ဤသို့ ထုံထိုင်း၍ ဉာဏ်နှေးကာ ဤသို့ ပုန်ကန်ခြင်းနှင့် ရင်ဆိုင်ရသည့်အခါ ဘုရားသခင်သည် စိတ်မကောင်းဖြစ်ခြင်းမရှိပေ။ ဘုရားသခင်သည် သူ၏မူလအစီအစဉ်အတိုင်း၊ သူအလုပ်လုပ်သည့် နည်းလမ်းများအတိုင်းလည်းကောင်း၊ ဖန်ဆင်းခံများကို သူကိုင်တွယ်သည့် နည်းလမ်းများနှင့် စည်းမျဉ်းများအတိုင်းလည်းကောင်း သူလုပ်ဆောင်သင့်သည့်အရာကို လုပ်ဆောင်မည်ဖြစ်သည်။ ဤနေရာတွင် လူ့ခံစားချက်များ သို့မဟုတ် စိတ်လှုပ်ရှားမှုများ မရှိဘဲ ဖန်ဆင်းရှင်၏ အမှုအရာများကို လုပ်ဆောင်ရာရှိ စည်းမျဉ်းများနှင့် စံသတ်မှတ်ချက်များသာ ရှိသည်။ သို့ဖြစ်၍ ဤကိစ္စနှင့်ပတ်သက်၍ ဖန်ဆင်းခံလူသားများ၏ ကျဉ်းမြောင်းသောစိတ်ထားကို အသုံးပြုကာ ဘုရားသခင်၏ အတွေးအခေါ်များနှင့် စိတ်ကူးများအပေါ် မှန်းဆချက်များနှင့် ခန့်မှန်းချက်များ ပြုလုပ်ခြင်းအစား လူတို့သည် မိမိတို့၏ ကိုယ်ပိုင် အယူအဆများကို လက်လွှတ်သင့်ပြီး လူတို့ကို ဆက်ဆံရန် ဘုရားသခင်၏ သဘောထားနှင့် နည်းလမ်းများကို တိကျစွာ နားလည်သဘောပေါက်သင့်သည်။ ဘုရားသခင်သည် သင့်အပေါ် အလုပ်လုပ်ပြီး သင့်အား လေ့ကျင့်ပေးရန်နှင့် လက်တွေ့လုပ်ဆောင်နိုင်စေရန် သင့်အတွက် ပတ်ဝန်းကျင်များကို ချမှတ်ပေးကာ လူ၊ ဖြစ်ရပ်နှင့် အမှုအရာများကို စီစဉ်ပေးပြီး သူသည် သင့်အတွင်းသို့ သမ္မာတရားကို အလုပ်လုပ်သွင်းလိုသည်၊ ဤနည်းလမ်းဖြင့် အမှုအရာများကို လုပ်ဆောင်ရန် ဘုရားသခင်၏ မူလရည်ရွယ်ချက်သည် အဘယ်အရာကို အခြေခံသနည်း။ ယင်းမှာ အသက်ကို လေးမြတ်ခြင်းနှင့် တန်ဖိုးထားခြင်းဟူသည့် စည်းမျဉ်းအပေါ် အခြေခံသည်။ ဤသည်မှာ ဖန်ဆင်းရှင်က ဖန်ဆင်းခံလူသားများအပေါ် ထားရှိသော ခံစားချက်တစ်ခု မဟုတ်ပေ၊ ဘုရားသခင်၌ ခံစားချက်များ မရှိပေ။ ဤမူလရည်ရွယ်ချက်၏ စည်းမျဉ်းသည် လူ့ဇာတိပကတိဆိုင်ရာ ဆွေမျိုးတော်စပ်မှု၏ ခံစားချက်များကို ကျော်လွန်ပြီး ယင်းမှာ ချစ်ခင်တွယ်တာမှုတစ်မျိုးလည်း မဟုတ်ဘဲ ယင်းမှာ အသက်ကို တန်ဖိုးထားခြင်းနှင့် လေးမြတ်ခြင်းဟူသည့် စည်းမျဉ်းကြောင့် ပေါ်ပေါက်လာခြင်း ဖြစ်သည်မှာ အမှန်ပင်ဖြစ်သည်။ အချို့သောလူတို့က “ဤသည်မှာ ဘုရားသခင်၏ စိတ်သဘောထားကြီးခြင်းလော။ ဤသည်မှာ သူ၏ မြင့်မားသော ဖြစ်ခြင်းအဆင့်အတန်းလော” ဟု ဆိုကြသည်။ သင်တို့ ယင်းသို့ဖြစ်သည်ဟု ထင်သလော။ (မဟုတ်ပါ။) သင်သည် “ဖြစ်ခြင်းအဆင့်အတန်း” နှင့် “စိတ်သဘောထားကြီးခြင်း” ဟူသော ဝေါဟာရများကို လူတို့ကို ဖော်ပြရန် အသုံးပြုနိုင်သော်လည်း ယင်းတို့ကို ဘုရားသခင်နှင့်ပတ်သက်၍ မသုံးနှုန်းနှင့်။ ဤသည်မှာ စိတ်သဘောထားကြီးခြင်းလည်း မဟုတ်၊ ဖြစ်ခြင်းအဆင့်အတန်းတစ်ခုလည်း မဟုတ်ပေ။ ရှုထောင့်တစ်ခုအားဖြင့် ဤသည်မှာ ဖန်ဆင်းရှင်၏ ချစ်ခင်နှစ်လိုဖွယ်ကောင်းခြင်းဟု ဆိုနိုင်ပြီး အခြားရှုထောင့်တစ်ခုအားဖြင့် ဤသည်မှာ ဘုရားသခင်၏ ပင်ကိုလက္ခဏာနှင့် အနှစ်သာရကို ထုတ်ဖော်ခြင်းတစ်ခုဖြစ်သည်ဟုလည်း ဆိုနိုင်သည်။ ဘုရားသခင်သည် မည်သည့်ဖန်ဆင်းခံ၏ အသက်ကိုမဆို တန်ဖိုးထားပြီး လေးမြတ်သော်လည်း ဤတန်ဖိုးထားခြင်းနှင့် လေးမြတ်ခြင်းကို အခြေခံ၍ ဘုရားသခင်သည် သူ၏စည်းမျဉ်းများအပေါ် အလျှော့မပေးဘဲ ဤစည်းမျဉ်းများသည် ခံစားချက်များ သို့မဟုတ် ဇာတိပကတိနှင့် မသက်ဆိုင်ပေ။ ၎င်းတို့သည် အဘယ်အရာနှင့် သက်ဆိုင်သနည်း။ ၎င်းတို့သည် ဘုရားသခင်တစ်ဦးတည်းသာ ပိုင်ဆိုင်သော သမ္မာတရား၏ စည်းမျဉ်းများ ဖြစ်ကြသည်။ စဉ်းစားကြည့်လော့၊ လူတို့၌ ကလေးများရှိလျှင် ၎င်းတို့သည် ၎င်းတို့ကို အလွန်အမင်း ချစ်ခင်ကြပြီး ၎င်းတို့အပေါ် အလွန်နက်ရှိုင်းသော ခံစားချက်များ ရှိကြသည်။ ၎င်းတို့သည် မိမိတို့၏ ကလေးများကို မိမိတို့၏ လက်မောင်းများထဲ၌ ပွေ့ချီထားနိုင်ပြီး ၎င်းတို့နှင့် တစ်နေ့လုံး အတူရှိနေနိုင်ရန်ပင် ဆန္ဒရှိကြသည်။ ဘုရားသခင်၌ လူသားများအပေါ် ထိုသို့သော ခံစားချက်များ သို့မဟုတ် ချစ်ခင်တွယ်တာမှု မရှိပေ။ ၎င်းတို့၏ သွေးသားတော်စပ်မှုများကြောင့် လူတို့သည် မိမိတို့၏ ကလေးများအပေါ် ထိုသို့သော ခံစားချက်များ ဖြစ်ပေါ်လာပြီး ထိုသို့သော ခံစားချက်များသည် လူတို့ကို ၎င်းတို့၏ ဆင်ခြင်တုံတရားနှင့် စည်းမျဉ်းများကို ဆုံးရှုံးစေလိမ့်မည်။ ၎င်းတို့သည် ပုံမှန်လူ့သဘာဝ၏ သဘာဝကျသော သို့မဟုတ် ပုံမှန်ဖြစ်သော ထုတ်ဖော်ခြင်းများ မဟုတ်သကဲ့သို့ ချစ်ခြင်းမေတ္တာ၏ သရုပ်သကန်တစ်ခုလည်း မဟုတ်ပေ။ ၎င်းတို့သည် ခံစားချက်များနှင့် တဇောက်ကန်းဖြစ်ခြင်းသက်သက်သာ ဖြစ်သည်၊ ၎င်းတို့သည် သွေးသားတော်စပ်မှုမှ ပေါ်ပေါက်လာသော ခံစားချက်များ ဖြစ်ကြသည်။ ခံစားချက်များသည် သမ္မာတရားများ မဟုတ်သကဲ့သို့ ၎င်းတို့သည် ပုံမှန်လူ့သဘာဝ ပိုင်ဆိုင်သင့်သည့်အရာလည်း မဟုတ်ပေ၊ ၎င်းတို့သည် အပျက်သဘောဆောင်သော အရာများ ဖြစ်ကြသည်။ ဘုရားသခင်သည် လူသားမျိုးနွယ်ကို ဖူးဖူးမှုထားခြင်း မရှိ သို့မဟုတ် အလိုမလိုက်ပေ။ လူသားမျိုးနွယ်အပေါ် ဘုရားသခင်၏ သဘောထားသည် အဘယ်နည်း။ ဘုရားသခင်သည် ဖန်ဆင်းခံလူသားများ၏ အသက်ကို တန်ဖိုးထားခြင်းနှင့် အသက်ကို လေးမြတ်ခြင်းဟူသည့် စည်းမျဉ်းကို အခြေခံ၍ သင့်ကို ရွေးချယ်ခဲ့ပြီး သင့်အတွက် တာဝန်ရှိကာ သင့်အပေါ် အလုပ်လုပ်ပြီး အဖိုးအခပေးလျက် သင့်အား သမ္မာတရားနှင့် အသက်ဖြင့် ထောက်ပံ့ရန် နှုတ်ကပတ်တော်များကို ပြောဆိုသည်။ သို့သော် ဘုရားသခင် အလုပ်လုပ်သည့်နည်းလမ်းမှာ လူတို့ စိတ်ကူးသည့်အတိုင်း သင့်ကို တင်းကျပ်စွာ ဆုပ်ကိုင်ထားခြင်း သို့မဟုတ် ပို၍ အရပ်သုံးစကားဆန်သော ဝေါဟာရကို သုံးရလျှင် သင့်ကို ဇွတ်အတင်း တောင်းဆိုခြင်းအားဖြင့် မဟုတ်ပေ။ ယင်းမှာ ထိုသို့မဟုတ်ပေ။ ဘုရားသခင်သည် လူတို့ကို ဇွတ်အတင်း မတောင်းဆိုပေ၊ သူသည် လူတို့ကို မည်သည့်အရာကိုမျှ လုပ်ဆောင်ရန် မည်သည့်အခါမျှ အတင်းအကျပ်မခိုင်းပေ။ ကောင်းချီးများကို ရရှိရန်အလို့ငှာ ဘုရားသခင်ကို ၎င်းတို့၏ ယုံကြည်ခြင်း၌ လူတို့သည် ဘုရားသခင်ကို အမြဲ ဇွတ်အတင်း တောင်းဆိုလိုကြပြီး ဘုရားသခင်အား ၎င်းတို့ကို ကောင်းချီးများပေးရန် အမြဲ အတင်းအကျပ်ပြုလိုကြသည့်အပြင် ဘုရားသခင်အပေါ် တွယ်ကပ်ပြီး ကောင်းကင်နိုင်ငံတော်ထဲသို့ သူ ၎င်းတို့ကို ဝင်ခွင့်ပြုရန် သူ့ကို ဇွတ်အတင်း တောင်းဆိုလိုကြသည်။ ဤသည်မှာ မှန်သည်မဟုတ်လော။ (မှန်ပါသည်။) ဘုရားသခင်သည် သင့်ကို ဇွတ်အတင်း မတောင်းဆိုပေ။ ဤအရပ်သုံးစကားဖြစ်သော “သင့်ကို ဇွတ်အတင်း တောင်းဆိုသည်” ဟူသော ဝေါဟာရကို အသုံးပြုရန် မကောင်းသော်လည်း ယင်းမှာ အနည်းငယ် ပုံဖော်နိုင်ပြီး လူတို့အတွက် နားလည်ရန် လွယ်ကူသည်။ ဘုရားသခင်သည် သင့်ကို တင်းကျပ်စွာ ဆုပ်ကိုင်ထားခြင်း မဟုတ်ပေ၊ သင်သည် လွတ်လပ်သည်။ သူသည် သင်၏အသက်ကို လေးမြတ်ခြင်း၊ တန်ဖိုးထားခြင်းနှင့် မြတ်နိုးခြင်းတို့ကြောင့် သင့်အပေါ် ဘုရားသခင် လုပ်ဆောင်သော ဤအလုပ်အားလုံးကို သင်တန်ဖိုးထားပါက သူသည် သင့်အတွက် မည်သည့်ပတ်ဝန်းကျင်ကိုမဆို စီစဉ်ညွှန်ကြားပြီး စီစဉ်သည့်အခါ ဘုရားသခင်ကို သတိထားရှောင်ရန်၊ နားလည်မှုလွဲမှားခြင်းများ ထားရှိရန်၊ အတိုက်အခံလုပ်သည်ဟု ခံစားရရန် သို့မဟုတ် ငြင်းပယ်ရန် သင်မရွေးချယ်သင့်ပေ။ ထိုအစား သင်သည် ဖန်ဆင်းခံတစ်ဦး လုပ်ဆောင်သင့်သည့်အရာကို လုပ်ဆောင်သင့်ပြီး ဖန်ဆင်းရှင်အပေါ် ဖန်ဆင်းခံတစ်ဦး ရှိသင့်သည့် သဘောထားဖြစ်သော ကျိုးနွံနာခံခြင်းနှင့် လက်ခံခြင်းကို ပြသသင့်သည်။ ဤသို့မဟုတ်လော။ (ဟုတ်ပါသည်။) ဤရှုထောင့်ကို ယခု ရှင်းလင်းစွာ မိတ်သဟာယဖွဲ့ပြီးဖြစ်သည်။

လူတို့ ဘုရားသခင်၏အလုပ်ကို ချဉ်းကပ်သည့် နည်းလမ်းသည် ၎င်းတို့၏ အယူအဆများနှင့် စိတ်ကူးများထဲမှ တစ်ခုကို ဖော်ထုတ်ပြီးဖြစ်သည်။ ဤအယူအဆနှင့် စိတ်ကူးမှာ အဘယ်နည်း။ ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များဟူသည်မှာ သူက လူတို့ကို ကြိုးကိုင်ညွှန်ကြားပြီး ထိန်းချုပ်နေခြင်းအဖြစ် ၎င်းတို့က အဓိပ္ပာယ်ဖွင့်ဆိုကြသည်။ ဤသည်မှာ ဘုရားသခင် အလုပ်လုပ်သည့်ပုံစံလော။ (မဟုတ်ပါ။) လူတို့၏ စိတ်နှလုံး နက်ရှိုင်းသောနေရာတွင် ၎င်းတို့သည် ဘုရားသခင်ကို မထင်မရှား ကြောက်ရွံ့ကြသည်။ ဘုရားသခင်အကြောင်း ပြောဆိုရုံမျှဖြင့် သူသည် ကြောက်မက်ဖွယ်ကောင်းပြီး ချစ်ခင်နှစ်လိုဖွယ်မကောင်းဟု ၎င်းတို့ ခံစားကြရသည်။ သင်သည် ဘုရားသခင်၏ နှုတ်ကပတ်တော်များကို နားမထောင်ဘဲ သူ၏ စီစဉ်ညွှန်ကြားခြင်းများနှင့် အစီအစဉ်များကို ကျိုးနွံနာခံခြင်း မရှိပါက သင်သည် သူ၏နှုတ်ကပတ်တော်များကို နားထောင်ပြီး သူ၏ စီစဉ်ညွှန်ကြားခြင်းများနှင့် အစီအစဉ်များကို ကျိုးနွံနာခံသည့်တိုင်အောင် သူသည် သင့်အပေါ် အမျက်ထွက်မည်ဖြစ်ပြီး သူသည် သင့်ကို စုံလင်စေသည်အထိ လက်လျှော့မည်မဟုတ်ဟု ၎င်းတို့က ယုံကြည်ကြသည်။ ဤသည်မှာ လူတို့၌ရှိသော အယူအဆတစ်ခု မဟုတ်လော။ လူတို့သည် ဘုရားသခင်ကို အဘယ်အရာဟု စိတ်ကူးကြသနည်း။ ၎င်းတို့သည် သူ့ကို အာဏာရှင်တစ်ဦးအဖြစ် စိတ်ကူးကြသည် မဟုတ်လော။ သင်သည် သူ၏အုပ်ချုပ်မှုကို လက်ခံရမည်၊ သူ၏မူဝါဒများကို လက်ခံရမည်၊ သူ့အပေါ် ရိုသေကိုင်းရှိုင်းပြီး သူသင့်အား ပြောသမျှကို လုပ်ဆောင်ရမည်ဟုလည်းကောင်း၊ သင်သည် သူ၏နောက်ကွယ်တွင် သူ့အကြောင်း ပြော၍မရနိုင်ဟုလည်းကောင်း၊ သူက သင့်အတွက် ချမှတ်ပေးသော ပတ်ဝန်းကျင်များကို သင်လက်ခံရမည်ဟုလည်းကောင်း၊ သင်လက်မခံပါက သင်သည် အပြစ်ပေးခြင်းခံရပြီး တုံ့ပြန်ဒဏ်ခတ်ခြင်းကို ခံရမည်ဟုလည်းကောင်း ၎င်းတို့က ထင်ကြသည်။ ဘုရားသခင်သည် အမှန်တကယ် ဤနည်းလမ်းဖြင့် အမှုအရာများကို လုပ်ဆောင်သလော။ (မဟုတ်ပါ။) ဘုရားသခင်သည် သင့်ကို လေးစားပြီး သင့်အတွက် တာဝန်ယူသည်။ ဘုရားသခင်သည် ဖန်ဆင်းခံလူသားများ၏ အသက်ကို တန်ဖိုးထားသည်။ လူတို့သည် မိမိတို့အတွက် အဘယ်အရာ ကောင်းသည်ကို မသိရှိခြင်း သို့မဟုတ် ကိုယ်တော်၏ ကြင်နာမှုကို အသိအမှတ်မပြုခြင်းတို့ မဖြစ်သင့်ပေ။ သင်သည် ဘုရားသခင်၏ ကြင်နာမှုကို အသိအမှတ်ပြုပါက သူချမှတ်ပေးသော ပတ်ဝန်းကျင်များကို သင်လက်ခံသင့်ပြီး သူ့ထံမှ ၎င်းတို့ကို လက်ခံသင့်သည်။ သင်သည် ယင်းတို့ထဲရှိ သမ္မာတရားများကို လက်မခံလျှင်ပင်၊ ယင်းတို့ထဲရှိ သမ္မာတရား စည်းမျဉ်းများကို နားမလည်လျှင်ပင်၊ သင်မည်သည့်အရာကို လက်တွေ့လုပ်ဆောင်သင့်သည်ကိုဖြစ်စေ၊ ပြောင်းလဲသင့်သည်ကိုဖြစ်စေ နားမလည်လျှင်ပင် အနည်းဆုံးအနေဖြင့် သင်သည် ဘုရားသခင်ကို သတိထားရှောင်ခြင်း သို့မဟုတ် သူ့ကို နားလည်မှုလွဲမှားခြင်းတို့ မဖြစ်သင့်ပေ၊ ဤသည်မှာ သင်ရရှိသင့်သည့်အရာ ဖြစ်သည်။ သင်သည် ဤပတ်ဝန်းကျင်များမှ မည်သည့်အရာကိုမျှ မရရှိလျှင်ပင် ဘုရားသခင်၏ အလိုတော်များကို အဓိပ္ပာယ်လွဲမှားစွာ မကောက်ယူနှင့်။ ဘုရားသခင်သည် သင့်ထံမှ မည်သည့်အရာကိုမျှ ရရှိရန် မရှာဖွေနေပေ။ သင်သည် သေးငယ်သော ဖန်ဆင်းခံတစ်ဦးသာ ဖြစ်သည်၊ ဘုရားသခင်သည် သင့်ထံမှ အဘယ်အရာကို ရရှိရန် ရှာဖွေနိုင်မည်နည်း။ သင်၏အသက်နှင့် ယနေ့ သင်ခံစားနေရသမျှအားလုံးကို ဘုရားသခင်က သင့်အား ပေးခဲ့ခြင်းဖြစ်ပြီး သင်နားလည်သော အယူဝါဒအနည်းငယ်သည်လည်း ထိုသို့ပင် ဖြစ်သည်။ သင်၏ လွတ်လပ်သောဆန္ဒ၊ သင်၏ အစွမ်းအစ၊ သင်၏ ဆုကျေးဇူးများ၊ သင်၏ စွမ်းရည် ကြီးကြီးငယ်ငယ်များနှင့် ကျွမ်းကျင်မှုများအားလုံးကို ဘုရားသခင်က သင့်အား ပေးခဲ့ခြင်း ဖြစ်သည်။ ဘုရားသခင်သည် သင့်ထံမှ ရရှိရန် ရှာဖွေဖို့ အဘယ်အရာ ရှိသနည်း။ ဘုရားသခင်သည် သင့်အား သူ့ကို ကျိုးနွံနာခံစေပြီး ကြောက်ရွံ့စေလျက် သင့်အတွင်းသို့ သမ္မာတရားကို အလုပ်လုပ်သွင်းပြီးနောက် ဘုန်းအသရေကို ရရှိပြီး ဤသည်မှာ ဘုရားသခင် သင့်ထံမှ ရရှိရန် ရှာဖွေသည့်အရာဖြစ်သည်ဟု သင်ထင်ပါက သင်သည် သင်၏ ကိုယ်ပိုင် ယုတ်ညံ့သော စံနှုန်းများဖြင့် သူ့ကို တရားစီရင်နေခြင်း မဟုတ်လော။ ဤသည်မှာ ဘုရားသခင်အပေါ် ပြစ်မှားစော်ကားခြင်း ဖြစ်သည် မဟုတ်လော။ (ဟုတ်ပါသည်။) ဘုရားသခင်သည် လူတို့ထံမှ အဘယ်ဘုန်းအသရေကို ရရှိနိုင်သနည်း။ အဆုံးတွင် လက်ဆုပ်လက်ကိုင်ပြနိုင်သော အကျိုးကျေးဇူးများကို ရရှိကြသူများမှာ လူတို့ကိုယ်တိုင် ဖြစ်ကြသည်။ သူ၏အလုပ် မပြီးဆုံးမီတွင် ဘုရားသခင်သည် ဘုန်းအသရေကို ရရှိပြီးဖြစ်သည်၊ အကြောင်းမှာ ဘုရားသခင်ကိုယ်တော်တိုင်သည် ဘုန်းအသရေနှင့် ပြည့်စုံသောကြောင့် ဖြစ်သည်၊ သူ၏သမ္မာတရားနှင့် သြဇာအာဏာသည် စာတန်၏ ရှုံးနိမ့်မှုကို သက်သေပြချက်ဖြစ်ပြီး ၎င်းတို့သည် အပြုသဘောဆောင်သော အရာအားလုံး၏ လက်တွေ့ကျမှု ဖြစ်ကြသည်။ ဘုရားသခင်ကိုယ်တော်တိုင်သည် ဘုန်းအသရေနှင့် ပြည့်စုံသည်၊ သို့ဖြစ်လျှင် သူသည် သင်ကဲ့သို့ သေးငယ်သော ဖန်ဆင်းခံတစ်ဦးထံမှ ဘုန်းအသရေအနည်းငယ်ကို ရရှိရန် လိုအပ်နေသေးသလော။ ဘုရားသခင်သည် လူတို့ထံမှ မည်သည့်အရာကိုမျှ ရရှိရန် မရှာဖွေပေ။ သူသည် မည်သည့်အရာကိုမဆို ရရှိရန် ရှာဖွေပါက ယင်းမှာ လူတို့အား သူ၏စီမံခန့်ခွဲမှုအစီအစဉ်အတိုင်း သူ၏တောင်းဆိုချက်များကို အဆုံးစွန်၌ ဖြည့်ဆည်းနိုင်စေရန်ဖြစ်ပြီး လူတို့သည် ကယ်တင်ခြင်းကို ရရှိပြီး ဘုရားသခင်နှင့် သဟဇာတ ဖြစ်နိုင်သည်နှင့်တစ်ပြိုင်နက် သူသည် ထို့နောက်တွင် ငြိမ်သက်ခြင်းချမ်းသာသို့ ဝင်ရောက်လိမ့်မည်၊ လူသားမျိုးနွယ်၏ ကယ်တင်ခြင်းကြောင့် ဘုရားသခင်သည် အပြန်အလှန်အားဖြင့် ငြိမ်သက်ခြင်းချမ်းသာသို့ ဝင်ရောက်ခွင့်ရလိမ့်မည်၊ ဤသည်မှာ ဘုရားသခင် ရရှိရန် ရှာဖွေသည့်အရာ ဖြစ်သည်။ သို့ဆိုလျှင် အဆုံးတွင် လက်ဆုပ်လက်ကိုင်ပြနိုင်သော အကျိုးကျေးဇူးများကို ရရှိကြသူများမှာ လူတို့မဟုတ်လော။ လူတို့သည် သမ္မာတရားကို ရရှိပြီးဖြစ်လိမ့်မည်၊ ၎င်းတို့သည် ဘဝတွင် ပျောက်ဆုံးနေသည်ဟု နောက်တစ်ဖန် ခံစားရတော့မည်မဟုတ်၊ ၎င်းတို့၌ ဦးတည်ချက်တစ်ခုနှင့် လမ်းကြောင်းတစ်ခု ရှိလိမ့်မည်၊ ၎င်းတို့သည် ဘုရားသခင်နှင့် သဟဇာတဖြစ်ပြီး သူ့ကို နောက်တစ်ဖန် ပုန်ကန်တော့မည်မဟုတ်၊ ၎င်းတို့သည် မည်သည့်ဆိုးယုတ်သော အင်အားစု၏ ဖမ်းဆီးခြင်းကိုမျှ နောက်တစ်ဖန် ခံရတော့မည်မဟုတ်၊ ၎င်းတို့သည် စစ်မှန်သော ဖန်ဆင်းခံများ ဖြစ်ကြလိမ့်မည်ဖြစ်ပြီး ၎င်းတို့သည် သေခြင်းနှင့် နောက်တစ်ဖန် ရင်ဆိုင်ရတော့မည်မဟုတ်၊ ယင်းမှာ အလွန်ကြီးမြတ်သော ဂုဏ်တစ်ခုဖြစ်သည်တကား။ အကြီးမားဆုံး လက်ဆုပ်လက်ကိုင်ပြနိုင်သော အကျိုးကျေးဇူးများကို ရရှိကြသူများမှာ လူသားများ၊ ဘုရားသခင်၏အလုပ်နှင့် ဘုရားသခင်၏ ကယ်တင်ခြင်းကို လက်ခံသောသူများ ဖြစ်ကြသည်။ ဤရှုထောင့်ကို ရှင်းလင်းစွာ မိတ်သဟာယဖွဲ့ပြီးပြီလော။ ဤအတွင်း၌ လူတို့၏ အယူအဆနှင့် စိတ်ကူးမှာ အဘယ်နည်း။ (ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များဟူသည်မှာ သူက လူတို့ကို ကြိုးကိုင်ညွှန်ကြားပြီး ထိန်းချုပ်နေခြင်းအဖြစ် ၎င်းတို့က အဓိပ္ပာယ် ဖွင့်ဆိုကြသည်။) ငါတို့သည် ဤအကြောင်းကို မိတ်သဟာယမဖွဲ့ခဲ့ပါက လူတို့သည် မိမိတို့၏ စိတ်ထဲတွင် ၎င်းတို့ မဖော်ပြနိုင်သော သို့မဟုတ် စနစ်ကျသော သီအိုရီတစ်ခုအဖြစ် မဖော်ဆောင်ရသေးသော အတွေးအခေါ်များနှင့် အမြင်အချို့ အမြဲရှိနေလိမ့်မည်။ ဤအရာများသည် ၎င်းတို့၏ တာဝန်များကို ထမ်းဆောင်ရာတွင် ၎င်းတို့ကို ဘောင်မခတ်သော်လည်း သို့မဟုတ် ၎င်းတို့၏ နေ့စဉ်ဘဝများကို သိသာသောနည်းလမ်းဖြင့် မထိခိုက်သော်လည်း ၎င်းတို့သည် ၎င်းတို့၏ သမ္မာတရားကို လိုက်စားခြင်း၊ ဘုရားသခင်အပေါ် ၎င်းတို့၏ သဘောထားနှင့် ဘုရားသခင်နှင့် ၎င်းတို့၏ ဆက်ဆံရေးကို ပြင်းထန်စွာ ထိခိုက်စေသည်။ ထို့ကြောင့် ဤသည်တို့မှာ လူတို့ လက်လွှတ်ရမည့်အရာများ ဖြစ်ကြသည်။ ဤပြဿနာကို ဖြေရှင်းပြီးသည်နှင့်တစ်ပြိုင်နက် သင်သည် သင်နှင့် ဘုရားသခင်ကြားရှိ အတားအဆီးတစ်ခုကို လက်လွှတ်ပြီး ဖြစ်လိမ့်မည်ဖြစ်ပြီး သင်၏ သမ္မာတရားကို လိုက်စားခြင်း လမ်းကြောင်းပေါ်ရှိ အတားအဆီးတစ်မျိုးကို ဖယ်ရှားပြီးဖြစ်လိမ့်မည်ဖြစ်ကာ သင်သည် သမ္မာတရားကို လိုက်စားရန် ပို၍ လွယ်ကူစေမည်ဖြစ်သည်။ စစ်မှန်သော အခက်အခဲများကို ဖြေရှင်းသည့်အခါ သင်နှင့် ဘုရားသခင်ကြားရှိ အတားအဆီးများနှင့် အနှောင့်အယှက်များ လျော့နည်းသွားမည်ဖြစ်သောကြောင့် သင်သည် သင်၏တာဝန်ကို ထမ်းဆောင်ပြီး သမ္မာတရားကို လက်တွေ့လုပ်ဆောင်ရန် ပို၍ လွယ်ကူစွာ လုပ်ဆောင်နိုင်မည်ဖြစ်သည်။ ယင်းမှာ စစ်မြေပြင်သို့ သွားခြင်းနှင့်တူသည်၊ သင်တို့သည် စစ်တိုက်ရန် သွားသည့်အခါ ဝန်ပေါ့ပေါ့ဖြင့် သွားခြင်းက ပိုကောင်းသည် သို့မဟုတ် ဝန်ထုပ်ဝန်ပိုးကြီးကို ထမ်း၍သွားခြင်းက ပိုကောင်းသည်ဟု သင်တို့ ထင်သလော။ မည်သည့်အရာက ပို၍ သက်သောင့်သက်သာရှိသနည်း။ (စစ်တိုက်ရန် ဝန်ပေါ့ပေါ့ဖြင့် သွားခြင်း ဖြစ်ပါသည်။) ဝန်ပေါ့ပေါ့ဖြင့် စစ်တိုက်ရန် သွားခြင်း၊ သင်၏ကျောပေါ်တွင် လက်နက်တစ်ခုကို သယ်သွားရုံမျှဖြင့် လုံလောက်သည်၊ ယင်းမှာ ထိုနည်းလမ်းဖြင့် ရိုးရှင်းပြီး လွယ်ကူသည်။ ထို့အပြင် သင်သည် အိုးများနှင့် ခရီးဆောင်အိတ် သို့မဟုတ် အလှကုန်များနှင့် အားကစားပစ္စည်းများကို သယ်ဆောင်သွားပါက ဝန်ထုပ်ဝန်ပိုးသည် အလွန်လေးလံလိမ့်မည်၊ အရာများစွာကို သယ်ဆောင်၍ စစ်တိုက်ခြင်းသည် နာကျင်ဖွယ်ဖြစ်ပြီး တိုက်ခိုက်ရန် အဆင်မပြေဖြစ်လိမ့်မည်။ ဤအယူအဆများနှင့် စိတ်ကူးများသည် လူတို့ သယ်ဆောင်သွားလာသော ဝန်ထုပ်ဝန်ပိုးအမျိုးမျိုးနှင့်တူပြီး ၎င်းတို့ သွားလေရာရာ၌ ၎င်းတို့အတွက် ပြဿနာများနှင့် ဝန်ထုပ်ဝန်ပိုးများ ဖြစ်ကြသည်။ အတိုချုပ်ဆိုရလျှင် အခါအားလျော်စွာ ဤအရာများသည် သင့်အား ထိခိုက်စေမည်ဖြစ်ပြီး သမ္မာတရားကို လိုက်စားခြင်းနှင့် လက်တွေ့လုပ်ဆောင်ခြင်းမှ သင့်အား တားဆီးမည်ဖြစ်သည်။ အရေးကြီးသော ပြဿနာများ မရှိသည့်အခါ သင်၌ မည်သည့်ကြီးမားသော ပြဿနာမျှ မရှိဟု ထင်ရလိမ့်မည်။ သို့သော် အရေးကြီးသော စည်းမျဉ်းဆိုင်ရာ ပြဿနာများ ပေါ်ပေါက်လာသည်နှင့်တစ်ပြိုင်နက် သင်သည် သင့်အား ဘုရားသခင်ထံမှ ပိုင်းခြားထားသော ဤအရာများ၏ အတားအဆီးတစ်ခု ရှိလိမ့်မည်။ ဤအရာများ ထွက်ပေါ်လာသည့်အခါ သင်သည် ဘုရားသခင်နှင့် သင်၏ ဆက်ဆံရေး၌ ပြဿနာတစ်ခု ရှိသည်ဟုလည်းကောင်း၊ သင်နှင့် ဘုရားသခင်ကြား၌ ပဋိပက္ခတစ်ခုရှိသည်ဟုလည်းကောင်း ခံစားရလိမ့်မည်၊ ဘုရားသခင်ကို ယုံကြည်သော သင်၏ စိတ်နှလုံးသည် နောက်တစ်ဖန် ထိုသို့ သန့်စင်တော့မည်မဟုတ်ဘဲ သင်၌ အခက်အခဲများစွာ ရှိလိမ့်မည်။ သို့သော် သင်သည် ဤအရာများကို လက်လွှတ်လိုက်သည့်အခါ သင်သည် ကောင်းသည်ဟု ခံစားရလိမ့်မည်၊ သင်၏ စိတ်နှလုံးသည် သက်သောင့်သက်သာရှိပြီး လွတ်မြောက်ကာ နောက်တစ်ဖန် ဘောင်ခတ်ခြင်း သို့မဟုတ် ချည်နှောင်ခြင်း မခံရတော့ပေ။ ဤအရာများသည် သင်၏ မသိစိတ် သို့မဟုတ် သင်၏ အတွေးအခေါ်များထဲတွင် အခါအားလျော်စွာ ပေါ်လာမည်ဖြစ်သော်လည်း သင်သည် ၎င်းတို့ကို အခြေခံအားဖြင့် ဖြေရှင်းပြီးဖြစ်လိမ့်မည်ဖြစ်ပြီး သင်သည် အမှုအရာများကို နောက်တစ်ကြိမ် လုပ်ဆောင်သည့်အခါ ၎င်းတို့ကို လုပ်ဆောင်ရာတွင် ပို၍ လွယ်ကူစွာ ခံစားရမည်ဖြစ်ပြီး ပို၍ ရိုးရှင်းစွာ လုပ်ဆောင်လိမ့်မည်။ ဤအယူအဆများနှင့် စိတ်ကူးများသည် သင်၏ စိတ်နက်ရှိုင်းသော နေရာများတွင် သိမ်မွေ့သော အကျိုးသက်ရောက်မှုတစ်ခု ရှိနေနိုင်သေးသော်လည်း အနည်းဆုံးအနေဖြင့် သင်သည် သင်၏ ပုဂ္ဂလဓိဋ္ဌာန်ကျသော ဆန္ဒထဲတွင် ၎င်းတို့သည် အပြုသဘောဆောင်သော အရာများမဟုတ်ကြောင်းကို ရှင်းလင်းစွာ ပိုင်းခြားသိမြင်ပြီး ဖြစ်လိမ့်မည်ဖြစ်သောကြောင့် ပုဂ္ဂလဓိဋ္ဌာန်ကျကျအားဖြင့် သင်သည် ၎င်းတို့ကို လက်လွှတ်မည်ဖြစ်ပြီး ၎င်းတို့၏ ထိခိုက်မှုကို ခံရမည်မဟုတ်ပေ။ ဤသို့ဖြင့် သင်သည် သင်နှင့် ဘုရားသခင်ကြားရှိ ဤအတားအဆီးကို အခြေခံအားဖြင့် လက်လွှတ်ပြီး ဖြေရှင်းပြီးဖြစ်လိမ့်မည်။

ငါတို့သည် သမ္မာတရားကို လိုက်စားခြင်းဟူသည့် အကြောင်းအရာနှင့်ပတ်သက်၍ ဤနည်းလမ်းအတိုင်း မကြာခဏ မိတ်သဟာယဖွဲ့ကြသည်။ သင်တို့သည် သမ္မာတရားကို လိုက်စားခြင်း၏ အရေးပါမှုကို ခံစားရနိုင်သလော။ သင်တို့နှင့် သိကျွမ်းသော သင်တို့ပတ်ဝန်းကျင်မှ လူများထဲမှ အချို့သည် အသင်းတော်၏ ရှင်းလင်းပစ်ခြင်း သို့မဟုတ် နှင်ထုတ်ခြင်းပင် ခံရလျက် ကိုင်တွယ်ခြင်းခံရသည်ကို သင်တို့ မြင်တွေ့သောအခါ ယင်းနှင့်ပတ်သက်၍ သင်တို့၌ အတွေးတစ်ခုခု ရှိခဲ့သလော။ သင်တို့သည် ယင်းမှ အတွေ့အကြုံ သို့မဟုတ် သင်ခန်းစာ တစ်ခုခု ရရှိခဲ့သလော။ ဘီ အုပ်စုသို့ ပြောင်းရွှေ့ခံရသူများနှင့် ရှင်းလင်းပစ်ခြင်းခံရသူများ၏ အဓိကပြဿနာများမှာ အဘယ်အရာများ ဖြစ်သနည်း။ (ကျွန်ုပ်နှင့် သိကျွမ်းသော ကျွန်ုပ်ပတ်ဝန်းကျင်မှ အချို့သောလူများ ဘီ အုပ်စုသို့ ပြောင်းရွှေ့ခံရခြင်း သို့မဟုတ် ရှင်းလင်းပစ်ခြင်း ခံရသည်ကို ကျွန်ုပ် မြင်တွေ့သောအခါ ယင်းက ကျွန်ုပ်၏ နှလုံးသားနှင့် စိတ်တို့ကို လှုပ်နှိုးခဲ့ပါသည်။ ၎င်းတို့သည် ဘုရားသခင်ကို နှစ်ပေါင်းများစွာ ယုံကြည်ခဲ့ကြသော်လည်း သမ္မာတရားကို အမှန်တကယ် မလိုက်စားကြဘဲ၊ ကျွန်ုပ်သည်လည်း သမ္မာတရားကို မလိုက်စားဘဲ ကျွန်ုပ်အပေါ် အမှုအရာများ ကျရောက်သည့်အခါတိုင်း သမ္မာတရားကို မရှာဖွေပါက ကျွန်ုပ်သည် နောက်ဆုံး၌ ၎င်းတို့ကဲ့သို့ ဖယ်ရှားရှင်းလင်းခြင်း ခံရမည် ဖြစ်ပါသည်။) ဤလူများကို ကိုင်တွယ်ရာတွင် ဘုရားအိမ်တော်၏ စည်းမျဉ်းများမှာ အဘယ်အရာဖြစ်သည်ကို သင်တို့ သိသလော။ ဘုရားအိမ်တော်သည် ၎င်းတို့၏ လူ့သဘာဝ ညံ့ဖျင်းပြီး သမ္မာတရားကို မလိုက်စားရုံဖြင့်၊ ၎င်းတို့ကို မနှစ်မြို့ဖွယ်ဟု မြင်ရုံဖြင့် ၎င်းတို့ကို ရှင်းလင်းပစ်ခဲ့ခြင်းလော။ (မဟုတ်ပါ။) သို့ဆိုလျှင် ကိုင်တွယ်ခြင်းမခံရသောသူအားလုံးသည် ၎င်းတို့၏ လူ့သဘာဝနှင့်ပတ်သက်၍ ပြဿနာမရှိ၊ ၎င်းတို့အားလုံးသည် သမ္မာတရားကို ချစ်မြတ်နိုးပြီး သမ္မာတရားကို လိုက်စားကာ သမ္မာတရားကို ကျိုးနွံနာခံနိုင်ပြီး ဘုရားသခင်ကို ချစ်၍ ကြောက်ရွံ့သည်ဟူသော အဆိုမှာ မှန်သလော။ ယင်းမှာ မှန်ကန်သလော။ (မမှန်ကန်ပါ။) ထိုလူများသည် သမ္မာတရားကို မချစ်မြတ်နိုးဘဲ ယင်းကို အလွန်အမင်း မနှစ်မြို့ရုံဖြင့် ဘုရားအိမ်တော်၏ ရှင်းလင်းပစ်ခြင်း သို့မဟုတ် ဘီ အုပ်စုသို့ ပြောင်းရွှေ့ခြင်းကို ခံခဲ့ရခြင်းလော။ ၎င်းတို့သည် လူ့သဘာဝ ညံ့ဖျင်းပြီး သမ္မာတရားကို လက်ခံရန် လုံးဝငြင်းပယ်သောကြောင့် သို့မဟုတ် ၎င်းတို့၏ ရုပ်ရည်မရှိခြင်း သို့မဟုတ် ယာယီပြစ်မှားမှုတစ်ခုခုကြောင့် ကိုင်တွယ်ခံခဲ့ရခြင်းလော။ ဤသည်မှာ ဘုရားအိမ်တော်က လူတို့ကို ကိုင်တွယ်သည့် စည်းမျဉ်းဖြစ်သလော။ (မဟုတ်ပါ။) တစ်စုံတစ်ဦးသည် သမ္မာတရားကို မလိုက်စားသောကြောင့် ဘုရားအိမ်တော်က ၎င်းတို့ကို ကိုင်တွယ်ပြီး သတ်မှတ်ချက်နှင့်မညီညွတ်သဖြင့် တာဝန်ထမ်းဆောင်ခြင်းမှ ပိတ်ပင်ကာ ၎င်းတို့ကို မောင်းထုတ်လိုက်ခြင်း ဖြစ်သလော။ (မဟုတ်ပါ။) သို့ဆိုလျှင် ဤလူများကို အဘယ်ကြောင့် ကိုင်တွယ်ပြီး ေမောင်းထုတ်လိုက်သနည်း။ (အကြောင်းမှာ ၎င်းတို့သည် သမ္မာတရား စည်းမျဉ်းများနှင့်အညီ မလုပ်ဆောင်ခဲ့ဘဲ အသင်းတော်၏အလုပ်ကို အဖျက်အမှောင့်လုပ်ပြီး နှောင့်ယှက်ခဲ့ကာ ဘုရားအိမ်တော်၏အလုပ်ကို ကြီးမားသော ဆုံးရှုံးမှုများ ဖြစ်စေခဲ့သောကြောင့် ဖြစ်ပါသည်။) ဤသည်မှာ အဓိကအကြောင်းရင်း ဖြစ်ခဲ့သလော။ (ဟုတ်ပါသည်။) အခြားမည်သည့် အကြောင်းရင်းများ ရှိခဲ့သေးသနည်း။ အစဉ်မပြတ် လိမ်လည်ပြောဆိုမှုကြောင့် တစ်စုံတစ်ဦး မောင်းထုတ်ခြင်း ခံရဖူးသလော။ (မခံရဖူးပါ။) သမ္မာတရားကို မချစ်မြတ်နိုးဘဲ သမ္မာတရားကို အလွန်အမင်း မနှစ်မြို့သောကြောင့် တစ်စုံတစ်ဦး မောင်းထုတ်ခြင်းခံရဖူးသလော။ မိမိတို့၏ တာဝန်ကို ထမ်းဆောင်ရာတွင် သစ္စာမစောင့်သိသောကြောင့် တစ်စုံတစ်ဦး မောင်းထုတ်ခြင်းခံရဖူးသလော။ (မခံရဖူးပါ။) ဤလူများ မောင်းထုတ်ခြင်းခံရသည်မှာ ဝမ်းနည်းစရာဖြစ်သည်ဟု သင် ထင်သလော။ ၎င်းတို့ထဲမှ တစ်စုံတစ်ဦးမျှ မတရားပြုခံရခြင်း ရှိခဲ့သလော။ (မရှိပါ။) လုံးဝတစ်ဦးတစ်ယောက်မျှ မတရားပြုခံရခြင်း မရှိခဲ့ပေ။ ဤလူများ ကျူးလွန်ခဲ့သော ဒုစရိုက်အမှုများအရ ၎င်းတို့သည် ဝိညာဉ်ရေးရာနယ်ပယ်သို့ သွားသောအခါ ဆယ့်ရှစ်ကြိမ်တိုင်တိုင် သေဆုံးထိုက်ပြီး ၎င်းတို့အားလုံး အပြစ်ဒဏ်ပေးခြင်းခံရမည် ဖြစ်သည်။ သေဆုံးပြီးနောက် ပြန်အသက်ရှင်လာကာ နောက်တစ်ဖန် အပြစ်ဒဏ်ပေးခြင်းခံရပြီး နောက်တစ်ဖန် သေဆုံးကာ နောက်တစ်ဖန် ပြန်အသက်ရှင်လာပြီး နောက်တစ်ဖန် အပြစ်ဒဏ်ပေးခြင်းခံရကာ နောက်တစ်ဖန် သေဆုံးသည်။ ၎င်းတို့သည် စုစုပေါင်း ဆယ့်ရှစ်ကြိမ် သေဆုံးထိုက်သည်။ ၎င်းတို့သည် ဒုစရိုက်အမှုများစွာကို ကျူးလွန်ခဲ့ပြီး ၎င်းတို့၏ အပြစ်များသည် အလွန် ယုတ်မာလှပေတကား။ သို့ဆိုလျှင် ဤလူများကို အဘယ်ကြောင့် ကိုင်တွယ်ပြီး နှင်ထုတ်ခဲ့သနည်း။ အကြောင်းမှာ ၎င်းတို့ကို မကိုင်တွယ်ဘဲ နေ၍မဖြစ်သောကြောင့် ဖြစ်သည်။ ၎င်းတို့သည် မိမိတို့၏ တာဝန်များကို ထမ်းဆောင်နေခြင်းမဟုတ်ဘဲ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေနေပြီး အမှုအရာများကို ဖြိုဖျက်နေခြင်းတည်း။ အချို့က ဤလူများသည် လိမ်လည်ပြောဆိုခြင်းကို နှစ်သက်ပြီး လူ့သဘာဝ ညံ့ဖျင်းသောကြောင့် သို့မဟုတ် အဆင့်အတန်းနှင့် အာဏာအတွက် ယှဉ်ပြိုင်ပြီး မိမိတို့၏ တာဝန်ကို ထမ်းဆောင်ရာတွင် သစ္စာမစောင့်သိသောကြောင့် ကိုင်တွယ်ခြင်းခံရသည်ဟုပင် ထင်ကြသည်။ အခြားနားဝေတိမ်တောင်ဖြစ်သောလူများကမူ ၎င်းတို့သည် သမ္မာတရားကို မချစ်မြတ်နိုးဘဲ သမ္မာတရားကို မလိုက်စားသောကြောင့် ဖြစ်သည်ဟု ဆိုကြသည်။ သို့ဆိုလျှင် သင်တို့သည် သမ္မာတရားကို ချစ်မြတ်နိုးသလော။ မောင်းထုတ်ခြင်း မခံရသောသူအားလုံးသည် သမ္မာတရားကို ချစ်မြတ်နိုးပြီး သမ္မာတရားကို လိုက်စားကြသလော။ (မဟုတ်ပါ။) ဤအရာများထဲမှ တစ်ခုမျှ အဖြစ်မှန်များ မဟုတ်ပေ။ အမှန်တကယ်တွင် ဤလူများသည် မိမိတို့၏ တာဝန်များကို ထမ်းဆောင်နေစဉ်တွင် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေကာ အမှုအရာများကို ဖြိုဖျက်သည့် အခန်းကဏ္ဍမှ ပါဝင်ခဲ့သောကြောင့် ကိုင်တွယ်ပြီး နှင်ထုတ်သည်ကို ခံခဲ့ရခြင်း ဖြစ်သည်။ ၎င်းတို့သည် စာတန်နှင့် နတ်ဆိုးများ၊ အဆင်းနီသော နဂါးကြီးတို့ လုပ်ဆောင်လိုသော်လည်း မလုပ်ဆောင်နိုင်သည့် အမှုအရာများကို လုပ်ဆောင်ခဲ့ကြပြီး ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များကို ကြီးမားစွာ ချိုးဖောက်ကာ ဘုရားသခင်ကို ပြင်းထန်စွာ အမျက်ထွက်စေခဲ့သည်။ ၎င်းတို့ကို မမောင်းထုတ်ဘဲ နေ၍မဖြစ်သောကြောင့်သာ မောင်းထုတ်ခဲ့ခြင်း ဖြစ်သည်။ ယင်းမှာ ဘုရားအိမ်တော်က လူတို့အပေါ် မေတ္တာကင်းမဲ့ပြီး ကြမ်းတမ်းခြင်းကြောင့် မဟုတ်သကဲ့သို့ ဘုရားသခင်က လူတို့အား အခွင့်အရေးများ မပေးခြင်းကြောင့်လည်း မဟုတ်ပေ။ ထိုအစား ထိုလူများသည် မိမိတို့၏ လုပ်ဆောင်ချက်များတွင် အလွန်အကျွံပြုမူခဲ့ကြပြီး အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေကာ အသင်းတော်၏အလုပ်ကို ၎င်းတို့ ဖြစ်ပေါ်စေခဲ့သော ဆုံးရှုံးမှုများမှာ အလွန်ကြီးမားခဲ့သောကြောင့် ဖြစ်သည်။ ၎င်းတို့သည် မိမိတို့၏ တာဝန်များကို ထမ်းဆောင်နေခြင်းမဟုတ်သည့်အပြင် အလုပ်လုပ်ပေးနေခြင်းပင် မဟုတ်ပေ။ ၎င်းတို့သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေနေပြီး မကောင်းမှုကို ပြုနေခြင်း ဖြစ်သည်။ ဘုရားသခင် ရွေးချယ်ထားသူများထဲမှ တစ်ဦးတစ်ယောက်မျှ အသင်းတော်၌ ဤကဲ့သို့သော လူများ ရှိနေခြင်းကို မနှစ်သက်ပေ။ သင်သည် အသင်းတော်၌ လှောင်ပြောင်သည့်စကားတစ်ခုခု ပြောဆိုလျှင် သို့မဟုတ် လိမ်လည်ပြောဆိုလျှင် ယင်းမှာ သင်၏ ပုဂ္ဂိုလ်ရေးအပြုအမူမျှသာဖြစ်ပြီး သင်သည် သမ္မာတရားကို မချစ်မြတ်နိုးဘဲ သမ္မာတရားကို မလိုက်စားခြင်းမျှသာ ဖြစ်သည်။ ယင်းက အဖျက်အမှောင့်လုပ်ခြင်း သို့မဟုတ် နှောင့်ယှက်ခြင်းကို မဖြစ်ပေါ်စေသရွေ့ သင့်ကို မည်သူမျှ ကိုင်တွယ်မည်မဟုတ်ပေ။ သင်သည် တစ်ခါတစ်ရံ မိမိ၏ တာဝန်ကို ထမ်းဆောင်ရာတွင် အနည်းငယ် ဝတ်ကျေတမ်းကျေလုပ်သော်လည်း အချိန်အများစုတွင် သင်သည် အကျိုးသက်ရောက်မှုရှိပါက သင်သည် အဖျက်အမှောင့်လုပ်ခြင်း သို့မဟုတ် နှောင့်ယှက်ခြင်းကို မဖြစ်ပေါ်စေသရွေ့ ဘုရားအိမ်တော်သည် သင့်အား စည်းမျဉ်းများနှင့်အညီ ဆက်ဆံလျက် နေထိုင်ပြီး တာဝန်ထမ်းဆောင်ရန် အခွင့်အရေးကို ပေးလိမ့်မည်။ သို့သော် ဤလူများသည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေခဲ့သည်။ ၎င်းတို့သည် မဆင်မခြင်ဘဲ ဒုစရိုက်အမှုများကို ကျူးလွန်ခဲ့ကြပြီး ကဏ္ဍတိုင်းတွင် စည်းမျဉ်းများကို ချိုးဖောက်ကာ ကြီးမားသော ဂယက်ရိုက်မှုကို ဖြစ်ပေါ်စေခဲ့သည်။ အသင်းတော်အလုပ်၏ ကဏ္ဍအားလုံးသည် ဖြိုဖျက်ခြင်းခံခဲ့ရပြီး ညီအစ်ကိုမောင်နှမများစွာတို့ ထမ်းဆောင်ခဲ့သော တာဝန်များ၏ အသီးအပွင့်များသည် လုံးဝ အလဟဿ ဖြစ်ခဲ့ရသည်။ ၎င်းတို့၏ အဖျက်အမှောင့်လုပ်ခြင်းများနှင့် နှောင့်ယှက်ခြင်းများ၏ အကျိုးဆက်များသည် အလွန်ကြီးမားပြီး ယင်းတို့ကို ပြန်လည်ပြုပြင်ရန် မရေမတွက်နိုင်သော အခြားသူများက မရေမတွက်နိုင်သော အချိန်များစွာ ယူရမည်ဖြစ်သောကြောင့် ဤလူများကို မောင်းထုတ်ခဲ့ရခြင်း ဖြစ်သည်။ ဤနည်းလမ်းဖြင့်သာ ညီအစ်ကိုမောင်နှမများက မိမိတို့၏ တာဝန်များကို ပုံမှန်ထမ်းဆောင်နိုင်ပြီး ကောင်းမွန်သောရလဒ်များ ရရှိစေရန် ကာကွယ်ပေးနိုင်ခဲ့ခြင်း ဖြစ်သည်။ ဤဆိုးယုတ်သောလူများနှင့် အန္တိခရစ်များကို ရှင်းလင်းပစ်ခြင်းဖြင့်သာ ညီအစ်ကိုမောင်နှမများအတွက် သင့်လျော်သော အလုပ်လုပ်သည့် ပတ်ဝန်းကျင်နှင့် နေထိုင်သည့် ပတ်ဝန်းကျင်တစ်ခုကို ဖန်တီးပေးနိုင်ခဲ့ခြင်း ဖြစ်သည်။ ဤဆိုးယုတ်သောလူများနှင့် အန္တိခရစ်များသည် အသင်းတော်၌ ကျန်ရှိနေမည်ဆိုလျှင် ၎င်းတို့သည် ဘေးဆိုးတစ်ခုသာ ဖြစ်မည်ဖြစ်ပြီး ၎င်းတို့ သွားလေရာရာ၌ ညစ်ညမ်း၍ အဆိပ်အတောက်ဖြစ်စေသော အငွေ့အသက်နှင့် ပရမ်းပတာအခြေအနေတစ်ခု ရှိနေမည် ဖြစ်သည်။ ၎င်းတို့ လုပ်ဆောင်ခဲ့သည့် မည်သည့်အရာကမျှ အလုပ်လုပ်ပေးခြင်း၏ စံနှုန်းနှင့်ပင် မကိုက်ညီခဲ့ပေ။ ၎င်းတို့ လုပ်ဆောင်ခဲ့သမျှမှာ နှောင့်ယှက်ခြင်း၊ ဖြိုဖျက်ခြင်းနှင့် ဖျက်ဆီးခြင်းတို့သာ ဖြစ်သည်။ ၎င်းတို့ လုပ်ဆောင်ခဲ့သည့် အရာတိုင်းမှာ အသင်းတော်၏အလုပ်နှင့် အသင်းတော်အသက်တာကို အဖျက်အမှောင့်လုပ်ပြီး နှောင့်ယှက်ရန်အလို့ငှာ ဖြစ်သည်။ ၎င်းတို့သည် စာတန်၏ အစေခံများ မဟုတ်လော။ ထိုသို့သောလူများသည် အသင်းတော်၌ ကျန်ရှိနေနိုင်သလော။ ၎င်းတို့သည် သာမန်ဖောက်ပြန်ပျက်စီးသော လူသားများမဟုတ်ဘဲ စာတန်၏ အစေခံများ ဖြစ်ကြသည်။ ဤလူများသည် အဘယ်အရာကို လုပ်ဆောင်ခဲ့ကြသနည်း။ ၎င်းတို့သည် ဘုရားသခင်၏ ပူဇော်သက္ကာများကို ဖြုန်းတီးခဲ့ပြီး ဘာသာတရား မရှိသူများအား အကြွင်းမဲ့ ပေးခဲ့သည်။ ၎င်းတို့သည် ဘာသာတရား မရှိသူများအား ငွေပေးရာတွင် အလွန် ရက်ရောခဲ့ကြပြီး ထိုသူတို့က မတောင်းဆိုသည့်အခါ၌ပင် ၎င်းတို့အပေါ် အတင်းအကျပ် ပေးခဲ့ကြသည်။ ၎င်းတို့က ဘာသာတရား မရှိသူများအား အလုပ်အချို့ လုပ်ဆောင်ရန် တောင်းဆိုပြီး ဘာသာတရား မရှိသူများက ဒေါ်လာတစ်ရာ လုံလောက်မည်ဟု ပြောသောအခါ ၎င်းတို့က သုံးရာ အတင်းပေးခဲ့ကြပြီး ဘာသာတရား မရှိသူများက ဒေါ်လာသုံးရာ တောင်းသောအခါ ၎င်းတို့က ငါးရာ အတင်းပေးခဲ့ကြကာ ၎င်းတို့၏ လုပ်အားခများကို ပေးချေပြီးနောက်တွင် ဘာသာတရား မရှိသူများအား အပိုဆုကြေးငွေများပင် ပေးခဲ့ကြသည်။ ပူဇော်သက္ကာ မည်မျှ သုံးစွဲရမည်ဖြစ်စေ ၎င်းတို့သည် အထက်ကို ယင်းနှင့်ပတ်သက်၍ မေးမြန်းရမည့်အစား မိမိတို့သဘောအတိုင်း ဆုံးဖြတ်ချက်ချခဲ့ကြသည်။ ၎င်းတို့ မည်သည့်အလုပ်ကို လုပ်ဆောင်သည်ဖြစ်စေ ဘုရားအိမ်တော်၏ အလုပ်အစီအစဉ်များနှင့်အညီ သို့မဟုတ် ဘုရားအိမ်တော်က ပေးအပ်သော စည်းမျဉ်းများနှင့်အညီ မလုပ်ဆောင်ခဲ့ကြသည့်အပြင် အမှန်စင်စစ် ၎င်းတို့သည် သမ္မာတရား စည်းမျဉ်းများနှင့်အညီ လုံးဝ မလုပ်ဆောင်ခဲ့ကြပေ။ ၎င်းတို့သည် ဘုရားအိမ်တော်၏ အကျိုးစီးပွားကို လုံးဝမကာကွယ်ဘဲ မိမိတို့၏ ကိုယ်ပိုင်လိုအင်ဆန္ဒများကို လိုက်ကာ မိမိတို့နှစ်သက်သလို လုပ်ဆောင်ခဲ့ကြသည်။ ၎င်းတို့သည် ဘုရားအိမ်တော်၏ အကျိုးစီးပွားများထက် ဘာသာတရား မရှိသူများကို ကာကွယ်ပေးလိုကြပြီး ဘုရားသခင်၏ ပူဇော်သက္ကာများကို နေရာတိုင်းတွင် ဖြုန်းတီးခဲ့ကြသည်။ ထိုငွေသည် ၎င်းတို့ ရှာဖွေခဲ့သော ငွေဖြစ်သလော။ ဘာသာတရား မရှိသူများအား ဆုကြေးငွေများနှင့် လက်ဆောင်များ ပေးသည့်အခါ ၎င်းတို့သည် လုံးဝ နောက်မတွန့်ခဲ့ကြဘဲ မည်သူမျှ ၎င်းတို့နှင့် သဘောထားကွဲလွဲခွင့် မရှိခဲ့သည့်အပြင် ၎င်းတို့နှင့် သဘောထားကွဲလွဲသူ မည်သူ့ကိုမဆို ၎င်းတို့က ပြစ်တင်ဆုံးမခဲ့ကြသည်။ ဤကဲ့သို့သော လူများသည် ဘုရားသခင်ကို ယုံကြည်ပြီး ဘုရားသခင်နောက် လိုက်သောလူများဖြစ်သည်ဟု သင် ထင်သလော။ ၎င်းတို့သည် အမှိုက်သရိုက်များ မဟုတ်လော။ ဤကဲ့သို့သော လူများကို ရှင်းလင်းပစ်သင့်သလော။ (ရှင်းလင်းပစ်သင့်ပါသည်။) ဤလူများသည် အခြားမည်သည့် မကောင်းမှုများကို ကျူးလွန်ခဲ့ကြသေးသနည်း။ ဧဝံဂေလိတရားကို ဟောပြောရာတွင် ၎င်းတို့သည် ဘုရားအိမ်တော်ကို လှည့်ဖြားရန် မှားယွင်းသော ကိန်းဂဏန်းများကို တင်ပြခဲ့ကြပြီး မှားယွင်းသော ကိန်းဂဏန်းများကို မတင်ပြသူ မည်သူ့ကိုမဆို ရက်စက်စွာ ညှဉ်းပန်းနှိပ်စက်ပြီး ဖိနှိပ်ခဲ့ကြသည်။ ၎င်းတို့သည် အခြားသူများအား မှားယွင်းသော ကိန်းဂဏန်းများကို တင်ပြရန် အတင်းအကျပ်ခိုင်းစေခဲ့ပြီး ထိုသို့ပြုလုပ်ရန်မှလွဲ၍ အခြားရွေးချယ်စရာ မပေးခဲ့ပေ။ မည်သည့်လူစားမျိုးက ဤသို့ပြုမူကြသနည်း။ ၎င်းတို့သည် လူများပင် ဟုတ်ကြသေးသလော။ အကယ်၍ သင်က ၎င်းတို့သည် လူ့သဘာဝ ညံ့ဖျင်းပြီး သမ္မာတရားကို မချစ်မြတ်နိုးသကဲ့သို့ သမ္မာတရားကို မလိုက်စားကြသူများမျှသာ ဖြစ်သည်ဟု ဆိုပါက ဤအဆိုသည် ကျိုးကြောင်းဆီလျော်သလော။ ယင်းမှာ အဓိပ္ပာယ်မရှိသောစကား မဟုတ်လော။ (ဟုတ်ပါသည်။) ၎င်းတို့သည် သမ္မာတရားကို မချစ်မြတ်နိုးဘဲ သမ္မာတရားကို မလိုက်စားကြသည်သာမက သမ္မာတရားကို ချစ်မြတ်နိုးခြင်းနှင့် လိုက်စားခြင်းကို မဆိုထားနှင့်၊ ပုံမှန်လူ့သဘာဝကိုပင် မပိုင်ဆိုင်ကြပေ။ ၎င်းတို့သည် နတ်ဆိုးများပင်တည်း။ သင် ဤအရာကို ယခု ရှင်းရှင်းလင်းလင်း မြင်ပြီ မဟုတ်လော။ (မြင်ပါပြီ။) ဤလူများ၏ သဘာဝသည် အဘယ်အရာဖြစ်သနည်း။ (နတ်ဆိုးတို့၏ သဘာဝ ဖြစ်ပါသည်။) ၎င်းတို့၌ နတ်ဆိုးတို့၏ သဘာဝ ရှိသည်။ ရှင်းလင်းပစ်ခြင်း ခံရပြီးနောက်တွင် ဤလူများသည် “ကျွန်ုပ် အပြစ်မရှိပါ၊ ကျွန်ုပ် ထိုသို့ မလုပ်ခဲ့ပါ” ဟု ဆိုလျက် အာခံခဲ့ကြပြီး မတရားပြုခံရသည်ဟုပင် ခံစားခဲ့ကြသည်။ အမှန်တရားသည် ၎င်းတို့၏ မျက်စိရှေ့တွင် ရှိနေသော်လည်း ၎င်းတို့သည် ဝန်ခံရန် ငြင်းပယ်ခဲ့ကြပြီး မိမိတို့၏ ဆင်ခြေများကို ခေါင်းမာစွာ ဖက်တွယ်ထားကာ အဆုံးတိုင် အာခံနေခဲ့ကြသည်၊ ၎င်းတို့ကို ရှင်းလင်းပစ်ခဲ့ခြင်းမှာ မှန်ကန်ကြောင်းကို ဤအရာက သက်သေမပြပေလော။ ဤသို့သော လူစားမျိုးများကို ရှင်းလင်းမပစ်ပါက အကျိုးဆက်များမှာ အဘယ်အရာ ဖြစ်မည်နည်း။ ၎င်းတို့ နောင်တရမည်လော။ သင်သည် ၎င်းတို့အား တာဝန်တစ်ခုကို ဆက်လက်ထမ်းဆောင်ရန် အခွင့်အရေးပေးပြီး ၎င်းတို့ကို ပြုပြင်ရုံမျှသာ ပြုလုပ်လျှင်ပင် ၎င်းတို့သည် နောင်တရပြီး ပိုကောင်းအောင် ပြောင်းလဲနိုင်မည်လော။ (မပြောင်းလဲနိုင်ပါ။) ၎င်းတို့ နောင်တရနိုင်ချေ လုံးဝမရှိပေ။ ဤသည်မှာ မည်သည့် သဘာဝ အနှစ်သာရ ဖြစ်သနည်း။ မည်သို့သော လူစားမျိုးသည် နောင်တမရနိုင်ဘဲ အမှန်တရားနှင့် ရင်ဆိုင်ရသည့်အခါ၌ပင် နောင်တမရသနည်း။ (နတ်ဆိုးများ ဖြစ်ပါသည်။) နတ်ဆိုးများ၊ စာတန်၏ အနှစ်သာရရှိသော လူများ၊ ဝိညာဉ်ဆိုးများနှင့် ညစ်ညူးသော မကောင်းဆိုးဝါးများသည် နောင်တရမည်မဟုတ်ပေ၊ သင်သည် သမ္မာတရားကို မည်သို့ပင် မိတ်သဟာယဖွဲ့စေကာမူ ၎င်းတို့ နောင်တရမည်မဟုတ်ပေ။ ၎င်းတို့သည် မိမိတို့၏ ဒုစရိုက်အမှုနှင့်ဆိုင်သော အမှန်တရားများကိုပင် အသိအမှတ်မပြုကြပေ၊ သို့ဖြစ်လျှင် ၎င်းတို့သည် သမ္မာတရားကို လက်ခံပြီး မိမိတို့ကိုယ်ကို သိလာနိုင်မည်လော။ ၎င်းတို့သည် ထိုသို့ လုံးဝပြုလုပ်မည်မဟုတ်ပေ။ ၎င်းတို့သည် မိမိတို့၏ ဒုစရိုက်အမှုနှင့်ဆိုင်သော အမှန်တရားများကို အသိအမှတ်ပြုနိုင်ခဲ့ပါက သမ္မာတရားကို လက်ခံရန် အခွင့်အရေးတစ်ခု ရှိပေမည်၊ သို့သော် ၎င်းတို့သည် အမှန်တရားများကိုပင် ဝန်မခံကြသည့်အပြင် မိမိတို့၏ လုပ်ရပ်များ၏ သဘောသဘာဝကို အသိအမှတ်မပြု သို့မဟုတ် လက်မခံကြပေ။ ထိုသို့သောလူများသည် နောင်တရရန် မဖြစ်နိုင်ပေ။ ၎င်းတို့သည် သောဒုံမြို့သားများကဲ့သို့ပင် ဖြစ်သည်။ သင်က သောဒုံမြို့သားများအား “သင်တို့ နောင်တမရပါက ဘုရားသခင်သည် ဤမြို့ကို ဖျက်ဆီးတော်မူလိမ့်မည်” ဟု ပြောခဲ့လျှင် ၎င်းတို့ လက်ခံမည်လော။ ဤစကားများကို ကြားပြီးနောက် ၎င်းတို့၏ သဘောထားသည် မည်သို့ ဖြစ်မည်နည်း။ ၎င်းတို့သည် ထိုစကားများကို မကြားခဲ့သည့်အလား ပြုမူပြီး မိမိတို့၏ ကိုယ်ပိုင်နှစ်သက်မှုများအတိုင်း အမှုအရာများကို ဆက်လက်လုပ်ဆောင်ကာ လုံးဝ နောင်တရခြင်းမရှိဘဲ မိမိတို့ကြိုက်နှစ်သက်သမျှကို လုပ်ဆောင်ကြပေမည်။ ထို့ကြောင့် ၎င်းတို့၏ နောက်ဆုံးအဆုံးသတ်မှာ ဖျက်ဆီးခြင်းခံရခြင်း ဖြစ်ခဲ့သည်။ အသင်းတော်၌ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေခဲ့သော ဤလူများအတွက်မူ ဘုရားသခင်သည် ၎င်းတို့အား အခွင့်အရေးများ ပေးခဲ့သည့်တိုင် ၎င်းတို့သည် ထိုအခွင့်အရေးများကို တန်ဖိုးမထား သို့မဟုတ် နောင်တမရခဲ့ဘဲ ဘုရားသခင်ကို အဆုံးတိုင် ခေါင်းမာစွာ ဆန့်ကျင်ခဲ့ကြသည်။ ဤလူများ၌ အသိတရား သို့မဟုတ် ဆင်ခြင်တုံတရား မရှိပေ။ ၎င်းတို့သည် သနားထိုက်သလော။ (မသနားထိုက်ပါ။) မသနားထိုက်သော ဤလူများကို ကာကွယ်ပေးခဲ့သူ တစ်စုံတစ်ဦး ရှိသလော။ ၎င်းတို့သည် နှစ်ပေါင်းများစွာ ဒုက္ခခံစားခဲ့ပြီး အဖိုးအခပေးခဲ့သည်ဟုလည်းကောင်း၊ အလွန်ပင် ပင်ပန်းစွာနှင့် အလွန်ပင် လုံ့လဝီရိယရှိစွာ အလုပ်လုပ်ခဲ့သည်ဟုလည်းကောင်း၊ ၎င်းတို့ထဲမှ အချို့သည် အတော်လေး ကောင်းမွန်သော အစွမ်းအစရှိပြီး ကြီးမားသော အလုပ်လုပ်နိုင်စွမ်းနှင့် ခေါင်းဆောင်မှုစွမ်းရည်များကို ပိုင်ဆိုင်သည်ဟုလည်းကောင်း၊ ၎င်းတို့ မောင်းထုတ်ခြင်း ခံရသည်မှာ ဝမ်းနည်းစရာဖြစ်သည်ဟုလည်းကောင်း ခံစားလျက် ၎င်းတို့ကို အထင်ကြီးလေးစားသူ တစ်စုံတစ်ဦး ရှိသလော။ ယင်းမှာ ဝမ်းနည်းစရာလော။ (မဟုတ်ပါ။) ယင်းမှာ ဝမ်းနည်းစရာမဟုတ်ပေ၊ ဆိုလိုသည်မှာ ၎င်းတို့ကို မောင်းထုတ်လိုက်ခြင်းသည် မှန်ကန်ခဲ့သည်ဟု ဆိုလိုသည်။ ဤလူများသည် သမ္မာတရားကို လက်ခံနိုင်ခြင်း ရှိမရှိနှင့် ၎င်းတို့ မည်သည့်လမ်းကြောင်းကို လျှောက်လှမ်းနေသည်ကို စောင့်ကြည့်လေ့လာပြီး ကြည့်ရှုရုံသာ ပြုလော့။ လူများသည် မိမိတို့၏ တာဝန်များကို ထမ်းဆောင်နေစဉ်၌ပင် အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများကို ဖြစ်ပေါ်စေပါက ၎င်းတို့သည် လူသားမျိုးနွယ်၏ အမှိုက်သရိုက်များ ဖြစ်ကြသည်။ ဖန်ဆင်းခံများသည် မိမိတို့၏ တာဝန်များကို ထမ်းဆောင်ခြင်းသည် မှန်ကန်မျှတခြင်း ရှိကိုရှိပြီး ထိုတာဝန်သည် မည်သည့်အရာပင်ဖြစ်စေ ၎င်းတို့သည် မိမိတို့၏ တာဝန်ဝတ္တရားကို ကောင်းမွန်စွာ ဖြည့်ဆည်းရမည် ဖြစ်သည်။ ၎င်းတို့၏ တာဝန်ထမ်းဆောင်မှုသည် စံချိန်မီခြင်းထက် လျော့နည်းနေလျှင်ပင် အနည်းဆုံးအနေဖြင့် ၎င်းတို့သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်ပေါ်စေသင့်ပေ။ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေခြင်းသည် စာတန်လုပ်ဆောင်သည့်အရာ ဖြစ်သည်၊ ယင်းမှာ ဖောက်ပြန်ပျက်စီးသော လူသားများ လုပ်ဆောင်သင့်သည့်အရာ မဟုတ်ပေ။ ဖောက်ပြန်ပျက်စီးသော လူသားများသည် စာတန်၏ ဖောက်ပြန်ပျက်စီးစေခြင်းကို ခံခဲ့ရပြီး ဘုရားသခင်ကို အတိုက်အခံမလုပ်ဘဲ မနေနိုင်ကြပေ၊ သို့သော် ပုံမှန်လူ့သဘာဝ၊ အသိတရားနှင့် ဆင်ခြင်တုံတရားရှိသော လူများသည် မိမိတို့၏ တာဝန်များကို ထမ်းဆောင်နေစဉ်တွင် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို တမင်တကာ ဖြစ်ပေါ်စေမည်မဟုတ်ပေ။ အကြောင်းမှာ ၎င်းတို့၏ အသိတရားနှင့် ဆင်ခြင်တုံတရားက ၎င်းတို့ကို ချုပ်တည်းထားသောကြောင့်ဖြစ်ပြီး သို့ဖြစ်၍ ၎င်းတို့သည် မိမိတို့၏ တာဝန်ကို ထမ်းဆောင်နေစဉ်တွင် ဘုရားအိမ်တော်၏အလုပ်ကို အဖျက်အမှောင့်လုပ်ခြင်း၊ နှောင့်ယှက်ခြင်း သို့မဟုတ် ဖြိုဖျက်ခြင်း ပြုမည်မဟုတ်ပေ။ တစ်စုံတစ်ဦးသည် မိမိ၏ တာဝန်ကို စံချိန်မီသော နည်းလမ်းဖြင့် မထမ်းဆောင်နိုင်လျှင်ပင် ယင်းကို သာမန်အဆင့်အတန်းတစ်ခုအထိ ထမ်းဆောင်ရန်မှာ လက်ခံနိုင်ဖွယ်ဖြစ်ပြီး ဤသည်မှာ အနည်းဆုံးအနေဖြင့် အသိစိတ်နှင့် ဆင်ခြင်တုံတရား၏ စံနှုန်းနှင့် ကိုက်ညီသည်။ သို့သော် ဤလူများသည် ဤစံနှုန်းနှင့်ပင် မကိုက်ညီနိုင်ကြပေ၊ သို့ဖြစ်၍ အဆုံးတွင် ၎င်းတို့သည် ဤအဆင့်သို့သာ ဆိုက်ရောက်နိုင်သည်။ ၎င်းတို့၏ များပြားသော ဒုစရိုက်အမှုများကြောင့် ဘုရားအိမ်တော်၏ ရှင်းလင်းပစ်ခြင်း သို့မဟုတ် နှင်ထုတ်ခြင်းကို ခံရခြင်း ဖြစ်သည်။ ဤသူများသည် လူသားမျိုးနွယ်၏ အမှိုက်သရိုက်များ ဖြစ်ကြသည်။

နောက်တစ်ခုအနေဖြင့် သမ္မာတရားကို မည်သို့လိုက်စားရမည်ဟူသည့် လက်တွေ့လုပ်ဆောင်မှုအတွင်းရှိ “လက်လွှတ်ခြင်း” ၏ တတိယအချက်ဖြစ်သော “မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမှုကို လက်လွှတ်ခြင်း” ဟူသည့်အချက်နှင့် သက်ဆိုင်သော အယူအဆများနှင့် စိတ်ကူးများ၏ ပြဿနာများအကြောင်းကို ငါတို့ ပြောကြစို့။ ငါတို့သည် ဘုရားသခင်၏အလုပ်နှင့်ပတ်သက်သော လူတို့၏ အယူအဆများနှင့် စိတ်ကူးများအချို့ကို ယခုလေးတင် ပြောခဲ့ကြသည်။ ယခု ယင်းကို ကြည့်ရှုရာတွင် လူတို့၌ ဘုရားသခင်၏အလုပ်နှင့်ပတ်သက်၍ အခြားသော အယူအဆများနှင့် စိတ်ကူးများအချို့ မရှိကြပေလော။ ဤအယူအဆများနှင့် စိတ်ကူးများသည် လူတို့က ဘုရားသခင်၏အလုပ်ကို မည်သို့သဘောထားသည်ကိုလည်းကောင်း၊ ဘုရားသခင်၏အလုပ်ကို ၎င်းတို့ မည်သို့တွေ့ကြုံခံစားသည်ကိုလည်းကောင်း၊ ဘုရားသခင်၏အလုပ်ကို ၎င်းတို့ မည်သို့နားလည်ပြီး သိရှိသည်ကိုလည်းကောင်း သက်ရောက်မှုရှိမည်လော။ အသင်းတော်၌ ပေါ်ပေါက်သည့် အမျိုးမျိုးသော လူစားမျိုးများထဲတွင် တစ်မျိုးမှာ ဆိုးယုတ်သောလူများနှင့် အန္တိခရစ်များ ဖြစ်ကြသည်။ ၎င်းတို့ကို ကိုင်တွယ်ခြင်းခံရစေသည့် မည်သည့်မကောင်းမှုကို ၎င်းတို့ လုပ်ဆောင်ခဲ့သည်ဖြစ်စေ၊ အသင်းတော်က ၎င်းတို့ကို ရှင်းလင်းပစ်ရန် သို့မဟုတ် နှင်ထုတ်ရန် ဖြစ်စေခဲ့သည့် မည်သည့်ကိစ္စရပ်များပင်ဖြစ်စေ၊ ဘုရားအိမ်တော်က မယုံကြည်သူများ၊ ဆိုးယုတ်သောလူများနှင့် အန္တိခရစ်များကို ရှင်းလင်းဖယ်ရှားခြင်းနှင့်ပတ်သက်၍ အချို့သော အယူအဆများရှိသည့် လူအချို့ အမြဲရှိနေပြီး ဤအယူအဆများနှင့် စိတ်ကူးများသည် ၎င်းတို့၌ ဘုရားသခင်၏အလုပ် သို့မဟုတ် ဘုရားသခင်၏ အချုပ်အခြာအာဏာနှင့်ပတ်သက်၍ လုံးဝနားလည်မှု မရှိဟူသောအချက်ကြောင့် ဖြစ်သည်။ လူတို့၏ အယူအဆများနှင့် စိတ်ကူးများထဲတွင် အသင်းတော်သည် ဘုရားသခင် မြေကြီးပေါ်၌ အလုပ်လုပ်သည့်နေရာ ဖြစ်သောကြောင့် အသင်းတော်သည် လူတို့ ဘုရားသခင်၏ အချုပ်အခြာအာဏာကို မြင်တွေ့ရန် အနီးစပ်ဆုံးနေရာဖြစ်ပြီး ယင်းမှာ ဘုရားသခင်၏ အချုပ်အခြာအာဏာ ပေါ်လွင်ထင်ရှားသည့် အထင်ရှားဆုံးနေရာဖြစ်သည်ဟုလည်း ဆိုနိုင်ပေသည်။ သို့သော် ဤနေရာ၌ လူတို့သည် ၎င်းတို့၏ အယူအဆများနှင့် မကိုက်ညီသော လူများ၊ ဖြစ်ရပ်များနှင့် အမှုအရာများအချို့ ပေါ်ပေါက်သည်ကို မကြာခဏ မြင်တွေ့ကြရသည်။ လူတို့၏ အယူအဆများထဲတွင် ၎င်းတို့က အသင်းတော်သည် ဘုရားသခင်၏အလုပ်နှင့် ဆက်စပ်သောနေရာဖြစ်သောကြောင့် ယင်းမှာ ခင်မင်ရင်းနှီးမှုနှင့် ငြိမ်းချမ်းမှု၊ မေတ္တာနှင့် ခွင့်လွှတ်ခြင်း၊ ပျော်ရွှင်မှုနှင့် နှစ်သိမ့်မှုတို့နှင့် ပြည့်နှက်နေသော ငြိမ်သက်အေးချမ်းသည့် နေရာတစ်ခု ဖြစ်သင့်သည်ဟု ထင်ကြသည်။ ၎င်းတို့က ဆိုးယုတ်သောလူများနှင့် အန္တိခရစ်များကဲ့သို့သော ပုဂ္ဂိုလ်များသည် အသင်းတော်၌ မည်သည့်အခါမျှ မပေါ်ပေါက်သင့်ဟုလည်းကောင်း၊ ဆိုးယုတ်သောလူများ မကောင်းမှုပြုသည့် ဖြစ်စဉ်များ မရှိသင့်ဟုလည်းကောင်း ယုံကြည်ကြသည်။ ပြီးလျှင် ၎င်းတို့က ဘုရားသခင်၏ အချုပ်အခြာအာဏာအောက်တွင် အသင်းတော်၌ သမ္မာတရား စည်းမျဉ်းများကို ချိုးဖောက်သည့် ဖြစ်စဉ်များ မရှိသင့်သည်မှာ အမှန်ပင်ဖြစ်ပြီး မည်သည့်အမျိုးအစားမဆိုဖြစ်သော ဥပဒေမဲ့သောလူများ သို့မဟုတ် ဥပဒေမဲ့သောအရာများ၊ သို့မဟုတ် လူ့အလို၊ လူ့ခံစားချက်များနှင့် လူ့သဘာဝတို့နှင့် မကိုက်ညီသော အရာများ သာ၍ပင် မရှိနေသင့်ဟု ထင်ကြသည်။ ၎င်းတို့က အသင်းတော်၌ အရာအားလုံးသည် အလွန်ငြိမ်းချမ်း၊ အေးချမ်း၊ သာယာ၊ အပြုသဘောဆောင်၊ အကောင်းမြင်ပြီး တက်ကြွနေသင့်သည်ဟုလည်းကောင်း၊ လူ့သဘာဝ၏ လိုအပ်ချက်များနှင့် မကိုက်ညီသော တိုက်ခိုက်ခြင်းများ သို့မဟုတ် စက်ဆုပ်ဖွယ်ရာများ သို့မဟုတ် အကျည်းတန်သော အရာများပင် မရှိသင့်ဟုလည်းကောင်း ယုံကြည်ကြသည်။ ဤအရာအားလုံးသည် လူတို့၏ အယူအဆများ ဖြစ်ကြသည်။ သို့သော် အဖြစ်မှန်များသည် လူတို့၏ အယူအဆများနှင့် စိတ်ကူးများနှင့် မကိုက်ညီပေ။ ကာလ သို့မဟုတ် အလုပ်အဆင့် မည်သို့ပင်ဖြစ်စေ၊ အသင်းတော်၌ အချို့သော ဆိုးယုတ်သောလူများနှင့် အန္တိခရစ်တို့က အသင်းတော်၏အလုပ်ကို နှောင့်ယှက်ပြီး အဖျက်အမှောင့်လုပ်ကာ ဘုရားအိမ်တော်အလုပ်၏ ကဏ္ဍအချို့ကို ဖြိုဖျက်ခြင်းခံရစေပြီး အသင်းတော်အလုပ်၏ စနစ်တကျရှိမှုကို ဖရိုဖရဲဖြစ်စေ၍ နှောင့်ယှက်ခြင်းခံရစေသည့် ဖြစ်ရပ်များနှင့် အခြားထိုသို့သောအရာများ အမြဲတစေ ဖြစ်ပေါ်လျက်ရှိသည်။ ဤအရာများ ဖြစ်ပျက်သောအခါ လူတို့သည် ယင်းမှာ စဉ်းစား၍မရနိုင်ဟု ခံစားရပြီး ၎င်းတို့၏ စိတ်နှလုံးများသည် အကူအညီမဲ့ခြင်း၊ သဘောပေါက်နားမလည်နိုင်ခြင်းနှင့် စိတ်ရှုပ်ထွေးခြင်းတို့နှင့် ပြည့်နှက်နေကာ ၎င်းတို့က “ဘုရားသခင် အမှန်တကယ် တည်ရှိသလော။ ဘုရားသခင်သည် လူသားမျိုးနွယ်အပေါ် အချုပ်အခြာအာဏာကို မည်သို့ကိုင်စွဲပြီး သူ၏အသင်းတော်၊ သူ၏ အိမ်တော်ကို မည်သို့အုပ်စိုးသနည်း။ ဘုရားသခင်သည် ဤအရာကို အမှန်တကယ် အရေးစိုက်သလော၊ သို့မဟုတ် မစိုက်သလော။ ဘုရားသခင် အဘယ်မှာရှိသနည်း။ ဤဥပဒေမဲ့သောအရာများ ဖြစ်ပျက်သည့်အခါနှင့် ဆိုးယုတ်သောလူများ ပေါ်ပေါက်ပြီး နှောင့်ယှက်မှုတစ်ခုကို ဖြစ်ပေါ်စေသည့်အခါ အဘယ်ကြောင့် မည်သူမျှ ၎င်းတို့ကို တားဆီးရန် ရှေ့မထွက်လာဘဲ ဘုရားသခင်သည်လည်း ရှေ့ထွက်ပြီး ၎င်းတို့ကို တားဆီးခြင်း မရှိသနည်း။ ဤနေရာတွင် အတိအကျ မည်သို့ဖြစ်ပျက်နေသနည်း။ အသင်းတော်သည် ဘုရားအိမ်တော် မဟုတ်လော။ ဘုရားသခင်နောက် လိုက်သောသူများသည် သူ၏ ရွေးချယ်ထားသောလူများ မဟုတ်လော။ အဘယ်ကြောင့် ဘုရားသခင်သည် သူ၏အိမ်တော်ကို မစောင့်ကြည့် သို့မဟုတ် မကာကွယ်သနည်း။ အဘယ်ကြောင့် ဘုရားသခင်သည် သူ၏ ရွေးချယ်ထားသောလူများက ပိုးအိမ်တစ်ခုထဲတွင်၊ ခိုလှုံရာတစ်ခုထဲတွင် ငြိမ်းချမ်းစွာ နေထိုင်နိုင်ရန် မကာကွယ်သနည်း” ဟု တွေးမိကြသည်။ လူတို့၌ရှိသော ဤသံသယများနှင့် ဤနားမလည်နိုင်ခြင်းသည် လူတို့၏ အမျိုးမျိုးသော အယူအဆများကြောင့် ဖြစ်ပေါ်လာသည် မဟုတ်လော။ (ဟုတ်ပါသည်။) သို့ဆိုလျှင် ဤအယူအဆများသည် အဓိကအားဖြင့် အဘယ်အရာနှင့်ပတ်သက်သနည်း။ ယင်းတို့သည် ဘုရားသခင်၏အလုပ်နှင့် ဘုရားသခင်၏ အချုပ်အခြာအာဏာနှင့်ပတ်သက်သည် မဟုတ်လော။ ဆိုးယုတ်သောလူများ မကောင်းမှုပြုခြင်းနှင့် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်ပေါ်စေခြင်းကဲ့သို့သော ကိစ္စရပ်များ အသင်းတော်၌ ဖြစ်ပျက်သောကြောင့်လည်းကောင်း၊ လူတို့သည် ဤကိစ္စရပ်များကို နားမလည်သောကြောင့်လည်းကောင်း ဤကိစ္စရပ်များ၏ ဇာစ်မြစ်များနှင့် ၎င်းတို့၏ အဆုံးသတ်ရလဒ်မှာ အဘယ်အရာဖြစ်မည်ကို ၎င်းတို့ ထွင်းဖောက်မြင်နိုင်ရန် ခက်ခဲသည်။ လူတို့သည် ဤအရာများကို ထွင်းဖောက်မမြင်နိုင်သောကြောင့် ၎င်းတို့သည် အယူအဆအမျိုးမျိုးနှင့် ဘုရားသခင်နှင့်ပတ်သက်သော အယူအဆများကို ဖြစ်ပေါ်စေသည်။ အချို့လူများက “ဘုရားအိမ်တော်သည် ဆိုးယုတ်သောလူများနှင့် အန္တိခရစ်များအပေါ် မေတ္တာပြသင့်သည်။ ဘုရားအိမ်တော်က ၎င်းတို့အား မေတ္တာမပြပါက ယင်းမှာ လူ့အဖွဲ့အစည်းနှင့် တူညီမည် မဟုတ်လော။ လူ့အဖွဲ့အစည်းတွင် လူတစ်စုက အခြားလူတစ်စုကို အစဉ်သဖြင့် ညှဉ်းပန်းနှိပ်စက်နေကြပြီး အားလုံးမှာ အာဏာနှင့် ဩဇာအတွက် ယှဉ်ပြိုင်ခြင်းငှာ ဖြစ်သည်။ ဆိုးယုတ်သောလူများကို ရှင်းလင်းပစ်ပြီး နှင်ထုတ်ခြင်းအားဖြင့် ဘုရားအိမ်တော်သည်လည်း အလားတူ လူတို့ကို ညှဉ်းပန်းနှိပ်စက်နေသည် မဟုတ်လော။ ဘုရားအိမ်တော်၌ နေထိုင်ခြင်းသည် ထင်သလောက် လုံခြုံခြင်း မရှိပါတကား။ သင်သည် မည်သည့် လှုပ်ခတ်မှုများသော အခြေအနေများကိုမဆို အမှန်တကယ် ကြုံတွေ့ရပါက သင်သည် မတရားပြုခံရပြီး ရှင်းလင်းပစ်ခြင်းခံရနိုင်ကာ သင့်အတွက် မည်သူမျှ အပြစ်ကင်းစင်ကြောင်း သက်သေပြလိမ့်မည်မဟုတ်ပေ။ ဘုရားသခင် အတိအကျ အဘယ်မှာရှိသနည်း။ အဘယ်ကြောင့် ဘုရားသခင်သည် ထွက်လာပြီး တစ်စုံတစ်ခုကို မပြောဆို သို့မဟုတ် မလုပ်ဆောင်သနည်း။ ကျွန်ုပ်တို့အား သင်၏ တည်ရှိမှုကို မြင်တွေ့ခွင့်ပေးပါ၊ ကျွန်ုပ်တို့အား သင်၏ အနန္တတန်ခိုးကို မြင်တွေ့ခွင့်ပေးပါ၊ ကျွန်ုပ်တို့အား သင်၏ အချုပ်အခြာအာဏာကို ကိုယ်မျက်စိဖြင့် မြင်တွေ့ခွင့်ပေးပါ၊ ထိုနည်းဖြင့် ကျွန်ုပ်တို့ စိတ်သက်သာရာရမည် မဟုတ်လော” ဟု ထင်ကြသည်။ အသင်းတော်၌ လူတို့သည် ၎င်းတို့ နားမလည်နိုင်ဟု မြင်သော ဖြစ်ရပ်အချို့ကို ကြုံတွေ့ရသည့်အခါတိုင်း၊ ၎င်းတို့ထဲမှ အချို့တွင် မလုံခြုံမှုနှင့် သံသယကဲ့သို့သော ခံစားချက်များ ဖြစ်ပေါ်လာပြီး အချို့က ဤဖြစ်ရပ်များကို ရှောင်ပင် ရှောင်ရှားလိုကြကာ အခြားသူများက အပျက်သဘောဆောင်မှုထဲသို့ ကျရောက်သွားကြသည်၊ အထူးသဖြင့် အချို့မှာ အန္တိခရစ်များ၏ အထင်အမြင်မှားစေခြင်းနှင့် လှည့်စားခြင်းကို ခံရပြီးနောက် မိမိတို့ကိုယ်ကို လက်လျှော့လိုက်ကြကာ အချို့မှာ အန္တိခရစ်များ၏ အထင်အမြင်မှားစေခြင်းနှင့် အသုံးချခြင်းကို ခံရပြီး ၎င်းတို့၏ ကြံရာပါများ ဖြစ်လာပြီးနောက် မိမိကိုယ်ကို ဆင်ခြင်သုံးသပ်ရန် အသင်းတော်၏ သီးခြားခွဲထုတ်ထားခြင်း သို့မဟုတ် ရှင်းလင်းပစ်ခြင်းကိုပင် ခံကြရသည်။ ဤအရာအားလုံးကို နားမလည်နိုင်ဟု မြင်လာသည့် တစ်ချိန်တည်းမှာပင် လူတို့သည် ဘုရားသခင်၏ တည်ရှိမှုကိုလည်း သံသယဝင်လာကြသည်။ အကြောင်းမှာ လူများစွာတို့၏ ဘုရားသခင်အပေါ် ယုံကြည်ခြင်း၏ အဓိကရင်းမြစ်မှာ ဘုရားသခင်သည် အရာခပ်သိမ်းအပေါ်၊ အရာအားလုံးအပေါ် အချုပ်အခြာအာဏာ ကိုင်စွဲသည်ဟူသော ၎င်းတို့၏ ယုံကြည်ချက်ကြောင့် ဖြစ်သည်။ ဆိုလိုသည်မှာ လူများစွာတို့သည် ဘုရားသခင်က အရာအားလုံးအပေါ်၊ အရာခပ်သိမ်းအပေါ်နှင့် လူသားမျိုးနွယ်၏ ကံကြမ္မာအပေါ် အချုပ်အခြာအာဏာကိုင်စွဲနိုင်သည်ဟု ယုံကြည်ကြပြီး သို့ဖြစ်၍ ၎င်းတို့သည် ဘုရားသခင်၏ တည်ရှိမှုကိုလည်းကောင်း၊ ဘုရားသခင်၏ ပင်ကိုလက္ခဏာနှင့် အနှစ်သာရကိုလည်းကောင်း ယုံကြည်ကြသည်။ သို့သော် ၎င်းတို့ပတ်ဝန်းကျင်၌ ဖြစ်ပျက်နေသော ဤအရာများက ၎င်းတို့အား ဘုရားသခင်၏ အချုပ်အခြာအာဏာအပေါ် ၎င်းတို့၏ ယုံကြည်ချက်ကို သံသယဝင်စေပြီး ယိမ်းယိုင်စေကာ ထို့နောက် ၎င်းတို့သည် ဘုရားသခင်က အရာခပ်သိမ်းအပေါ် အချုပ်အခြာအာဏာ ကိုင်စွဲသည်ဟူသောအချက်ကို သံသယဝင်လာကြပြီး ၎င်းတို့၏ ဘုရားသခင်အပေါ် ယုံကြည်ခြင်းသည်လည်း နောက်ဆက်တွဲအဖြစ် စတင်ယိမ်းယိုင်လာသဖြင့် ဤပြဿနာစဉ်ဆက်မပြတ် ဖြစ်ပေါ်လာသည်။ လူတို့၌ ဘုရားသခင်၏ အချုပ်အခြာအာဏာနှင့်ပတ်သက်၍ အယူအဆများနှင့် စိတ်ကူးများ အမျိုးမျိုးရှိကြပြီး ဤအယူအဆများနှင့် စိတ်ကူးများသည် သမ္မာတရား သို့မဟုတ် အဖြစ်မှန်များနှင့် လုံးဝမကိုက်ညီဘဲ ထိုအစား ယင်းတို့သည် လူတို့၏ မှားယွင်းပြီး အဓိပ္ပာယ်မဲ့သော အနက်ဖွင့်ဆိုချက်များ သို့မဟုတ် နားလည်မှုလွဲမှားခြင်းများ ဖြစ်ကြသည်။ သို့ဖြစ်၍ ဆက်လက်၍ ငါတို့သည် ဘုရားသခင်က သင် မြင်နိုင်ပြီး ခံစားနိုင်သော သင်၏အနီးအနားရှိ လူများ၊ ဖြစ်ရပ်များနှင့် အမှုအရာများအားလုံးအပေါ် မည်သို့ အချုပ်အခြာအာဏာကိုင်စွဲသည်ကိုလည်းကောင်း၊ ဤအရာအားလုံးအပေါ် ဘုရားသခင်၏ အချုပ်အခြာအာဏာအတွက် စည်းမျဉ်းများမှာ အဘယ်အရာဖြစ်သည်ကိုလည်းကောင်း၊ သူ အောင်မြင်ရန် ရည်ရွယ်သည့် ရည်ရွယ်ချက်မှာ အဘယ်အရာဖြစ်သည်ကိုလည်းကောင်း မိတ်သဟာယဖွဲ့ကြမည်။

အရာခပ်သိမ်းအပေါ် ဘုရားသခင်၏ အချုပ်အခြာအာဏာနှင့်သက်ဆိုင်သော စည်းမျဉ်းများနှင့် ရည်ရွယ်ချက်

“ဘုရားသခင်၏ အချုပ်အခြာအာဏာ” ဟူသော ဝေါဟာရသည် အလွန်ကျယ်ပြန့်သော အကြောင်းအရာများကို လွှမ်းခြုံသည်။ ပိုမိုကျယ်ပြန့်သော ပတ်ဝန်းကျင်ကို ဘေးဖယ်ထားလျှင် အသင်းတော်နှင့် ပတ်သက်လာသောအခါ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ကိုင်စွဲသည်ဟူသောအချက်မှာ စစ်မှန်သည်။ ဘုရားသခင်၏ အချုပ်အခြာအာဏာသည် အနှစ်သာရ မရှိသော စကားစုတစ်ခုမဟုတ်သကဲ့သို့ ဖြစ်စဉ်တစ်ခုမျှသာလည်း မဟုတ်ဘဲ ထိုအစား ယင်း၏ အမှန်တကယ်ဖြစ်သော ဥပမာများနှင့် အမှန်တကယ် ဖြစ်သော ရလဒ်များ ရှိနေသည်။ သို့ဆိုလျှင် အသင်းတော်၌ ဘုရားသခင်၏ အချုပ်အခြာအာဏာ၏ စည်းမျဉ်းများမှာ အဘယ်အရာများ ဖြစ်သနည်း။ ငါတို့သည် ဤအရာကို ဦးစွာ စဉ်းစားကြစို့။ ဘုရားသခင်သည် မည်သည့်လူများကို အသင်းတော်ထဲသို့ လက်ခံသည်ကို အချုပ်အခြာအာဏာကိုင်စွဲပြီး စီစဉ်သလော။ (ဟုတ်ပါသည်။) ဤသည်မှာ အနှစ်သာရ မရှိခြင်း မဟုတ်ပေ။ ဘုရားသခင်၏ ဧဝံဂေလိတရားနှင့် ဘုရားသခင်၏ နှုတ်ကပတ်တော်များသည် မည်သည့်လူများထံသို့ ရောက်ရှိသည်၊ မည်သည့်လူများသည် ဘုရားသခင်၏အလုပ်ကို လက်ခံနိုင်စွမ်းရှိသည်၊ မည်သည့်လူများသည် အသင်းတော်ထဲသို့ ဝင်ရောက်နိုင်သည်။ ဤအရာအားလုံးကို ဘုရားသခင်က ပြဋ္ဌာန်းသတ်မှတ်သည်။ ယခုလောလောဆယ်၊ ငါတို့သည် ဤလူများ၏ လူ့သဘာဝအကြောင်းနှင့် ၎င်းတို့သည် ဆိုးယုတ်သောလူများ ဟုတ်မဟုတ်ကို မပြောကြစို့၊ ၎င်းတို့သည် အသင်းတော်ထဲသို့ ဝင်ရောက်နိုင်စွမ်း ရှိသည်ဟူသောအချက်က ဘုရားသခင်သည် ဤအရာကို ပြဋ္ဌာန်းသတ်မှတ်သည်ဟု ဆိုလိုသည်။ ဘုရားသခင်၏ ပြဋ္ဌာန်းသတ်မှတ်ခြင်းသည် ဘုရားသခင်၏ အချုပ်အခြာအာဏာ၏ ကဏ္ဍတစ်ခုလော။ (ဟုတ်ပါသည်။) ဦးစွာပထမအနေဖြင့် ငါတို့ သေချာနိုင်သည့်အရာတစ်ခုရှိသည်၊ ယင်းမှာ လူတိုင်း အသင်းတော်ထဲသို့ ဝင်ရောက်ခြင်းကို ဘုရားသခင်က ပြဋ္ဌာန်းသတ်မှတ်သည်ဟူ၍ ဖြစ်သည်။ “ဘုရားသခင်၏ ပြဋ္ဌာန်းသတ်မှတ်ခြင်း” ဟူသော ဝေါဟာရသည် အနည်းငယ် မရှင်းလင်းဟု ထင်ရသောကြောင့် “ဘုရားသခင်က အဆုံးအဖြတ်ပေးသည်၊ ဘုရားသခင်က တံခါးကို စောင့်ကြပ်သည်” ဟုသာ ဆိုကြစို့။ ဘုရားသခင်သည် နိုင်ငံတော်၏ တံခါးဖြစ်ပြီး အသင်းတော်၏ တံခါးလည်း ဖြစ်သည်။ မည်သို့သော လူစားမျိုးသည် အသင်းတော်၏၊ ဘုရားအိမ်တော်၏ အဖွဲ့ဝင်များအဖြစ် တရားဝင် ဖြစ်လာနိုင်သည်နှင့်ပတ်သက်လာလျှင် ဘုရားသခင်က တံခါးကို စောင့်ကြပ်သည်။ ၎င်းတို့သည် အသင်းတော်ထဲသို့ ဝင်ရောက်လာခဲ့သော မယုံကြည်သူများ သို့မဟုတ် ဆိုးယုတ်သောလူများ ဖြစ်စေ၊ ဘုရားသခင်ကို ယုံကြည်ရန် စိတ်ဝင်စားသော သို့မဟုတ် သမ္မာတရားကို လက်ခံပြီး ဘုရားသခင်နောက် လိုက်နိုင်စွမ်းရှိသော လူကောင်းများ ဖြစ်စေ ၎င်းတို့သည် အသင်းတော်သို့ ဝင်ရောက်ပြီး အသင်းတော်၏ အဖွဲ့ဝင်များ ဖြစ်လာပါက ဤသည်မှာ မည်သည့်လူကမျှ ဆုံးဖြတ်နိုင်သည့်အရာမဟုတ်ဘဲ ဘုရားသခင်၏ အချုပ်အခြာအာဏာ၊ စီစဉ်မှုများနှင့် ပြဋ္ဌာန်းသတ်မှတ်ခြင်းကြောင့် ဖြစ်သည်။ ၎င်းတို့သည် ဘုရားသခင်ကို ယုံကြည်ခြင်းအတွက် အချို့သော မသမာသော ရည်ရွယ်ချက်များ သို့မဟုတ် ပန်းတိုင်များကို စိတ်ထဲထားရှိသည်ဖြစ်စေ၊ ၎င်းတို့၏ လူ့သဘာဝသည် မည်သို့ရှိသည်ဖြစ်စေ၊ ၎င်းတို့၏ ပညာရေးအဆင့်နှင့် လူမှုရေးနောက်ခံသည် မည်သို့ရှိသည်ဖြစ်စေ ၎င်းတို့သည် အသင်းတော်သို့ ဝင်ရောက်ပြီး သူ၏ရှေ့မှောက်သို့ လာရောက်နိုင်သည်ကို ဆုံးဖြတ်သူမှာ ဘုရားသခင်ဖြစ်သည်။ တံခါးကို စောင့်ကြပ်သူမှာ ဘုရားသခင် ဖြစ်သည်။ လူတို့သည် တံခါးကို ကောင်းစွာ စောင့်ကြပ်နိုင်သလော။ (မစောင့်ကြပ်နိုင်ပါ။) လူတို့သည် ဤကိစ္စကို မဆုံးဖြတ်နိုင်ပေ၊ ယင်းမှာ လူတို့၏ အလိုဆန္ဒအပေါ် မူမတည်ပေ။ ဥပမာအားဖြင့် သင်က တစ်စုံတစ်ဦးသည် ပါးနပ်ပြီး လူ့အဖွဲ့အစည်း၌ အဆင့်အတန်းရှိသည်ကို မြင်သောအခါ “ဤလူသည် ဘုရားအိမ်တော်သို့ အသင်းတော် ခေါင်းဆောင်တစ်ဦးအဖြစ် လာရောက်နိုင်လျှင် ကောင်းမည်။ ငါတို့အသင်းတော်၌ ထိုသို့သောလူများ လိုအပ်သည်” ဟု ထင်ပေမည်။ သို့သော် ဘုရားသခင်သည် ၎င်းတို့ကို အလိုမရှိပေ၊ သူသည် ၎င်းတို့ကို မနှိုးဆော်ပေ။ အခြားလူများက ၎င်းတို့အား ဧဝံဂေလိတရားကို ဟောပြောပြီး ဘုရားသခင်၏ နှုတ်ကပတ်တော်များကို မိတ်သဟာယဖွဲ့သောအခါ ၎င်းတို့သည် ကြားရသည့်အရာကို နားမလည်ကြပေ။ ၎င်းတို့သည် အခြားမည်သည့်အရာကိုမဆို နားထောင်သောအခါ နားလည်နိုင်စွမ်းရှိသည်၊ ဘုရားသခင်၏ နှုတ်ကပတ်တော်များကို ကြားသောအခါမှသာ ၎င်းတို့ နားမလည်နိုင်ဘဲ ငတုံးများကဲ့သို့ ဖြစ်နေသည်။ ထိုသို့သောလူများသည် အသင်းတော်ထဲသို့ ဝင်ရောက်နိုင်သေးသလော။ ၎င်းတို့သည် ကောင်းချီးမင်္ဂလာများ ရရှိရန် စိတ်ဝင်စားသော်လည်း၊ ဘုရားသခင်၏ နှုတ်ကပတ်တော်များနှင့် သမ္မာတရားဆိုင်ရာ မိတ်သဟာယဖွဲ့ခြင်းကို နားထောင်သောအခါ မိမိတို့၏ စိတ်နှလုံးများကို မငြိမ်သက်စေနိုင်ဘဲ ငြိမ်ငြိမ်မထိုင်နိုင်ကြပေ၊ တရားဒေသနာ နှစ်ခု သို့မဟုတ် သုံးခုကို နားထောင်ပြီးနောက် ၎င်းတို့ မလာတော့ပေ။ ထိုသို့သောလူများ၌ စစ်မှန်သော ယုံကြည်ခြင်းမရှိပေ၊ သို့ဖြစ်လျှင် ၎င်းတို့အပေါ် သင်၏ ကောင်းမွန်သော ရည်ရွယ်ချက်များသည် အကျိုးသက်ရောက်မှုတစ်ခုခု ရှိမည်လော။ သင်သည် ၎င်းတို့ကို အသင်းတော်ထဲသို့ ခေါ်ဆောင်လာနိုင်မည်လော။ မခေါ်ဆောင်နိုင်ပေ။ ထိုအရာကို ဘုရားသခင်က အဆုံးအဖြတ် ပေးပိုင်ခွင့်ရှိသည်။ ဘုရားသခင်က သူသည် ထိုသို့သောလူများကို အလိုမရှိဟု ဆိုပြီး ယင်းမှာ အစေခံခြင်းအတွက်ဖြစ်စေ၊ အခန်းကဏ္ဍတစ်ခုခုမှ ပါဝင်ရန်အတွက်ဖြစ်စေ သူသည် ၎င်းတို့ကို အလိုမရှိပေ။ သို့ဖြစ်၍ သင်သည် စေတနာကောင်းများဖြင့် ၎င်းတို့ကို အတင်းဆွဲခေါ်လျှင်ပင် အချည်းနှီးဖြစ်မည်ဖြစ်ပြီး အဆုံးတွင် ၎င်းတို့သည် ထွက်ခွာသွားရမည်သာ ဖြစ်သည်။ ၎င်းတို့သည် အသင်းတော်၏ အဖွဲ့ဝင်များ ဖြစ်လာရန် မဖြစ်နိုင်ပေ၊ မည်သူက ၎င်းတို့ကို ဆွဲခေါ်သည်ဖြစ်စေ အချည်းနှီးဖြစ်မည်။ ဤသည်မှာ လူတို့က မဆုံးဖြတ်နိုင်သော ကိစ္စရပ်တစ်ခုဖြစ်သည်၊ ယင်းကို ဘုရားသခင်က ပြဋ္ဌာန်းသတ်မှတ်ပြီး ဘုရားသခင်က တံခါးကို စောင့်ကြပ်သည်။ အချို့လူများ၌ လူမှုရေးအဆင့်အတန်းမရှိ၊ ၎င်းတို့သည် အရေးပါသော ပုဂ္ဂိုလ်များမဟုတ်ဘဲ သာမန်အစွမ်းအစရှိပြီး ထူးမခြားနားသော ရုပ်ရည်ရှိသော်လည်း ၎င်းတို့သည် အတော်လေး ရိုးစင်းပြီး ပွင့်လင်းကာ ဘုရားသခင်ကို ယုံကြည်ခြင်းကိစ္စရပ်များ၌ စိတ်ဝင်စားကြသည်။ ၎င်းတို့၌ မည်သည့်အခက်အခဲများ ရှိသည်ဖြစ်စေ ၎င်းတို့သည် ဘုရားသခင်နှင့် ခွဲခွာ၍မရနိုင်ဘဲ ၎င်းတို့၏ စိတ်အားထက်သန်မှုသည် အလွန်ကြီးမားသည်။ ဤစိတ်အားထက်သန်သော စွမ်းအင်သည် ညီအစ်ကိုမောင်နှမများ မြင်တွေ့ရသည်ကို ပျော်ရွှင်စေသည့်အရာဖြစ်ပြီး ဘုရားသခင်သည်လည်း ယင်းကို မြင်တွေ့ရသည်ကို နှစ်သက်တော်မူသည်။ အမှန်တကယ်တွင် ၎င်းတို့သည် ဘုရားသခင်၏ ဝိညာဉ်တော်၏ နှိုးဆော်ခြင်းကို ခံရသောကြောင့် ဤမျှ စိတ်အားထက်သန်ကြခြင်း ဖြစ်သည်။ ၎င်းတို့သည် အသင်းတော်ထဲသို့ ဝင်ရောက်ပြီး အသင်းတော်ရှိ လူများသည် လူကောင်းများ ဖြစ်ကြသည်ကိုလည်းကောင်း၊ နေ့စဉ် ဘုရားသခင်၏ နှုတ်ကပတ်တော်များကို စားသောက်ပြီး သမ္မာတရားကို မိတ်သဟာယဖွဲ့နေကြသည်ကိုလည်းကောင်း မြင်တွေ့ပြီးနောက် ၎င်းတို့သည် ဤအရာကြောင့် အလွန်အားတက်လာပြီး ဤသည်မှာ အသက်တာ၏ မှန်ကန်သောလမ်းခရီးဖြစ်သည်ဟု ခံစားရသောကြောင့် ၎င်းတို့သည် ဧဝံဂေလိတရားကို စတင်ဟောပြောပြီး မိမိတို့၏ တာဝန်များကို ထမ်းဆောင်ကာ ဘုရားသခင်နောက် လိုက်သောသူများ ဖြစ်လာကြသည်။ ၎င်းတို့သည် ဘုရားသခင်ကို ယုံကြည်နိုင်သည်ကို မည်သူက ဆုံးဖြတ်သနည်း။ (ဘုရားသခင်က ဆုံးဖြတ်ပါသည်။) ဆုံးဖြတ်သူမှာ ဘုရားသခင် ဖြစ်သည်။ ၎င်းတို့သည် ဘုရားသခင်က ၎င်းတို့အား အသင်းတော်ထဲသို့ ဝင်ရောက်ရန် ခွင့်ပြုသောကြောင့်သာ ဘုရားသခင်ကို ယုံကြည်နိုင်ကြသည်။ ဘုရားသခင်က အလုပ်မလုပ်ဘဲ ၎င်းတို့ကို မနှိုးဆော်ခဲ့ပါက ၎င်းတို့သည် ဘုရားသခင်ကို ယုံကြည်နိုင်မည်မဟုတ်ဘဲ ၎င်းတို့သည် အသင်းတော်ထဲသို့ အတင်းအကျပ် ဆွဲခေါ်ခြင်းခံခဲ့ရပါက ၎င်းတို့သည် အနှေးနှင့်အမြန်ဆိုသလို ထွက်ခွာသွားရမည်သာ ဖြစ်သည်။ လူတို့၌ သမ္မာတရားကို လက်ခံရန်အတွက် ၎င်းတို့၏ ပင်ကိုယ်အရည်အသွေးများအတွင်း၌ စွမ်းရည်မရှိပေ၊ ၎င်းတို့သည် သမ္မာတရားကို ချစ်မြတ်နိုးပြီး သမ္မာတရားကို လက်ခံနိုင်သည်ဟူသောအချက်က ဘုရားသခင်သည် ၎င်းတို့အပေါ် အလုပ်လုပ်ကြောင်း သက်သေပြသည်။ ဘုရားသခင်က ၎င်းတို့အပေါ် အလုပ်လုပ်ပါက ၎င်းတို့သည် အသင်းတော်၏ အဖွဲ့ဝင်များ ဖြစ်လာနိုင်သည်။ ဤသည်မှာ လူအမျိုးမျိုး အသင်းတော်ထဲသို့ ဝင်ရောက်ရန်အတွက် ကြိုတင်လိုအပ်ချက်ဖြစ်ပြီး ထိုကြိုတင်လိုအပ်ချက်မှာ ဘုရားသခင်က ၎င်းတို့ကို အလိုရှိခြင်း ဖြစ်သည်။ ၎င်းတို့သည် အသင်းတော်၌ မည်သည့်အခန်းကဏ္ဍမှ ပါဝင်သည်ဖြစ်စေ၊ မည်သို့ပင်ဖြစ်စေ ဘုရားသခင်သည် သူ၏အိမ်တော်၏ တံခါးကို စောင့်ကြပ်သည်။ သူက ၎င်းတို့ကို ဝင်ခွင့်မပြုပါက ၎င်းတို့သည် တံခါးအပြင်ဘက်တွင် ရှိနေသည်၊ သူက ၎င်းတို့ကို ဝင်ခွင့်ပြုပါက ၎င်းတို့သည် တံခါးအတွင်းဘက်တွင် ရှိနေသည်။ ထို့ကြောင့် အသင်းတော်၏ အဖွဲ့ဝင်တစ်ဦး ဖြစ်လာခြင်းသည် ထိုမျှ ရိုးရှင်းသော ကိစ္စရပ်တစ်ခု မဟုတ်ပေ။ လူများကို လက်ခံရန် ဘုရားသခင်အတွက် အခြေခံအဖြစ် အသုံးပြုသည့် စည်းမျဉ်းများနှင့် ပတ်သက်လာလျှင် ဘုရားသခင်၌ သူ၏ ကိုယ်ပိုင်စည်းမျဉ်းများ ရှိသည်မှာ အမှန်ပင်ဖြစ်သည်။ ငါတို့သည် ဘုရားသခင်က မည်သို့သောလူကို အလိုရှိသည်နှင့် မည်သို့သောလူကို အလိုမရှိသည်ကို မိတ်သဟာယဖွဲ့မည်မဟုတ်ပေ။ ယင်းမှာ အလွန်ရှုပ်ထွေးသည်။ အဘယ်ကြောင့် ယင်းမှာ ရှုပ်ထွေးသည်ဟု ငါ ဆိုရသနည်း။ ဘုရားသခင်၌ မည်သူက အသင်းတော်သို့ ဝင်ရောက်သည်၊ မည်သည့်ကာလအတွင်း ၎င်းတို့ မည်သည့်အခန်းကဏ္ဍမှ ပါဝင်သည်၊ မည်သည့်ကာလအတွင်း ၎င်းတို့ မည်သည့်တာဝန်ကို ထမ်းဆောင်သည် သို့မဟုတ် မည်သည့်အရေးကြီးသော အလုပ်ကို တာဝန်ယူသည်၊ မည်သည့်ကာလ၌ ၎င်းတို့သည် ဘုရားအိမ်တော်၏ အလုပ်လိုအပ်ချက်များနှင့် ၎င်း၏ ဝန်ထမ်းလိုအပ်ချက်များနှင့် ကိုက်ညီသည်တို့အတွက် အစီအစဉ်တစ်ခု ရှိသည်။ ဘုရားသခင်သည် ပစ္စုပ္ပန်အခိုက်အတန့်၌သာ လုပ်ဆောင်ခြင်းထက်၊ မဟာအမြင်နှင့် အလုံးစုံအဆင့်တွင် ထိန်းညှိပြီး ထိန်းချုပ်သည်။ ဤသည်မှာ အလွန်ရှုပ်ထွေးသော ကိစ္စရပ်တစ်ခုဖြစ်ပြီး စကားအနည်းငယ်ဖြင့် ရှင်းလင်းစွာ ရှင်းပြ၍မရနိုင်သောကြောင့် ငါတို့သည် အသေးစိတ်ကို ပြောမည်မဟုတ်ပေ။ အတိုချုပ်အားဖြင့် လူတစ်ဦးသည် ဘုရားအိမ်တော်၏ တံခါးသို့ ဝင်ရောက်နိုင်ခြင်း ရှိမရှိကို မည်သည့်လူကမျှ မဆုံးဖြတ်နိုင်ပေ၊ ဘုရားသခင်သည် ဤအရာအပေါ် အချုပ်အခြာအာဏာကိုင်စွဲပြီး ဤအရာကို စီစဉ်သည်။ ဘုရားအိမ်တော်သို့ ဝင်ရောက်ပြီးနောက် လူအမျိုးမျိုးသည် တာဝန်အမျိုးမျိုးကို ထမ်းဆောင်ကြပြီး အခန်းကဏ္ဍအမျိုးမျိုးမှ ပါဝင်ကာ လမ်းကြောင်းအမျိုးမျိုးကို လျှောက်လှမ်းကြသည်။ ဤအမျိုးမျိုးသော လူစားမျိုးအားလုံး၌ ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ၊ တက်ကြွသည်ဖြစ်စေ၊ မတက်ကြွသည်ဖြစ်စေ အမျိုးမျိုးသော မတူညီသည့် သရုပ်သကန်များ ရှိကြသည်။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် အုပ်ချုပ်မှုအောက်တွင် ရှိလေသည်။

ဘုရားသခင်၏ အချုပ်အခြာအာဏာဟူသည်မှာ အရာခပ်သိမ်းသည် ကိုယ်တော်၏ အုပ်စိုးမှုအောက်တွင် ယင်းတို့၏ သဘာဝအတိုင်း ဖြစ်ပေါ်လာပြီး ဖြစ်ပျက်ခြင်းကို ဆိုလိုသည်။ မည်သည့်ဖြစ်ရပ်မျှ တိုက်ဆိုင်မှုအားဖြင့် ဖြစ်ပေါ်ခြင်းမရှိသကဲ့သို့ မည်သည့်ဖြစ်ရပ်မဆို ကြုံတွေ့ရသော တိုးတက်မှုများနှင့် အပြောင်းအလဲများကို မည်သည့်လူတစ်ဦးတစ်ယောက်ကမျှ စတင်ခြင်း သို့မဟုတ် ဆုံးဖြတ်ခြင်း မဟုတ်ပေ၊ ဘုရားသခင်သည် ဤအရာအားလုံးအပေါ် အချုပ်အခြာအာဏာ ကိုင်စွဲထားသည်။ အမှန်ပင်၊ ဖြစ်ရပ်တစ်ခုတလေ၏ နောက်ဆုံးအကျိုးဆက်နှင့် သရုပ်ဖော်ချက်မဆိုသည်လည်း ထိုဖြစ်ရပ်အမျိုးအစား၏ အနှစ်သာရနှင့် ယင်းတွင် ပါဝင်ပတ်သက်သော လူအမျိုးအစားများ၏ အနှစ်သာရအပေါ် အခြေခံပြီး ထိုဖြစ်ရပ်ကို သတ်မှတ်ရန်အတွက် အခြေခံမှာ ဘုရားသခင်၏ နှုတ်ကပတ်တော်များနှင့် ဘုရားသခင် သတ်မှတ်ထားသော စည်းမျဉ်းများ လုံးလုံးဖြစ်ပေသည်။ မည်သည့်ဖြစ်ရပ်အမျိုးအစားမျှ တိုက်ဆိုင်မှုအားဖြင့် ဖြစ်ပေါ်ခြင်းမရှိသကဲ့သို့ မည်သည့်ဖြစ်ရပ်အမျိုးအစား၏ နောက်ဆုံးအကျိုးဆက်ကိုမျှ လူတို့က ဆုံးဖြတ်ခြင်းမဟုတ်ပေ။ စင်စစ်အားဖြင့် ဖြစ်ပျက်သည့် မည်သည့်ဖြစ်ရပ်အမျိုးအစား၏ အစကိုမဆို ဘုရားသခင်က စီစဉ်ပြီး ဖြစ်ပေါ်စေသည်။ ဘုရားသခင်သည် ဖြစ်ရပ်အမျိုးအစားတစ်ခုကို ဖြစ်ပေါ်စေသည့်အခါ ကိုယ်တော်သည် ယင်းတွင် ပါဝင်လုပ်ဆောင်ရန် လူအမျိုးအစားတစ်ရပ်ကို စီစဉ်ပေးပြီး ထိုလူအမျိုးအစားသည် အစေခံသူတစ်ဦး၏ သို့မဟုတ် အဖြည့်ခံတစ်ဦး၏ ကဏ္ဍမှ ပါဝင်ကောင်းပါဝင်မည်ဖြစ်ကာ ၎င်းတို့သည် အပျက်သဘောဆောင်သော ကဏ္ဍမှ ပါဝင်ကောင်းပါဝင်မည် သို့မဟုတ် အပြုသဘောဆောင်သော ကဏ္ဍမှ ပါဝင်ကောင်းပါဝင်မည် ဖြစ်သည်။ သို့သော် ၎င်းတို့သည် မည်သည့်ကဏ္ဍမှ ပါဝင်သည်ဖြစ်စေ ဤအမှုအရာအားလုံး၏ အစကို ဘုရားသခင်က စီစဉ်ခြင်း ဖြစ်သည်။ ဤကိစ္စနှင့်ပတ်သက်၍ ဘုရားသခင် စီစဉ်မှုများ ပြုလုပ်ခြင်းနှင့်ဆိုင်သော ရှင်းပြချက်နှစ်ခု ရှိသည်။ ရှင်းပြချက်တစ်ခုမှာ ဘုရားသခင်သည် အပြုသဘောဆောင်သော စီစဉ်မှုအချို့ကို ကိုယ်တိုင်ပြုလုပ်ပြီး အပြုသဘောဆောင်သော လမ်းညွှန်မှုနှင့် ကြီးကြပ်မှုအချို့ကို ပံ့ပိုးပေးကာ အပြုသဘောဆောင်သော ပုဂ္ဂိုလ်အချို့ကို ဖြစ်ရပ်တစ်ခု စတင်စေသည်၊ ဤသည်မှာ “ဘုရားသခင်၏ စီစဉ်မှုများ” နှင့်ဆိုင်သော ရှင်းပြချက်တစ်ခု ဖြစ်သည်။ နောက်ထပ် ရှင်းပြချက်တစ်ခုမှာ ဘုရားသခင်သည် အချို့သောအမှုအရာများကို လုပ်ဆောင်ရန် ဝိညာဉ်အမျိုးအစားတစ်ခုကို စေလွှတ်ပြီး စေခိုင်းခြင်း ဖြစ်သည်။ ဤအမှုအရာများသည် လူတို့၏အမြင်တွင် အပျက်သဘောဆောင်ပြီး ကောက်ကျစ်ဆိုးယုတ်သောကြောင့် ဤအပျက်သဘောဆောင်ပြီး ကောက်ကျစ်ဆိုးယုတ်သော ပုဂ္ဂိုလ်များသည် အပျက်သဘောဆောင်သော ပုဂ္ဂိုလ်များ မုချဖြစ်ကြသည်၊ ဆိုလိုသည်မှာ ဘုရားသခင်က အဖြည့်ခံများနှင့် အပျက်သဘောဆောင်သော သင်ခန်းစာများအဖြစ် သူ၏အိမ်တော်သို့ ဝင်ရောက်ရန် အစကတည်းက ကြိုတင်ပြဋ္ဌာန်းထားသော လူအမျိုးအစားများ ဖြစ်ကြသည်။ ဘုရားသခင်သည် ၎င်းတို့အား ဤကဏ္ဍများမှ ပါဝင်စေသည်၊ အကြောင်းမှာ ၎င်းတို့၏ သဘာဝ အနှစ်သာရနှင့်ဆိုလျှင် ဤသည်တို့မှာ ၎င်းတို့ ပါဝင်ဆောင်ရွက်နိုင်သည့် တစ်ခုတည်းသော ကဏ္ဍများ ဖြစ်သောကြောင့် ဖြစ်ပြီး ကိုယ်တော်သည် ၎င်းတို့အား ၎င်းတို့၏ စိတ်တိုင်းကျ သရုပ်ဆောင်စေကာ အဖြည့်ခံများအဖြစ် ၎င်းတို့ လုပ်ဆောင်သင့်သည်ကို ၎င်းတို့၏ စိတ်တိုင်းကျ လုပ်ဆောင်စေသည်။ လုပ်ငန်းစဉ်တစ်ခုလုံးတစ်လျှောက်တွင် အပြုသဘောဆောင်သော ပုဂ္ဂိုလ်များ၏ သရုပ်သကန်များဖြစ်စေ၊ အပျက်သဘောဆောင်သော ပုဂ္ဂိုလ်များ၏ သရုပ်သကန်များဖြစ်စေ ဤအမှုအရာအားလုံးကို ချဉ်းကပ်ရာတွင်လည်းကောင်း၊ ကိုင်တွယ်ရာတွင်လည်းကောင်း ဘုရားသခင်၏ စည်းမျဉ်းမှာ ၎င်းတို့ကို ၎င်းတို့၏ သဘာဝအတိုင်း ဖြစ်စေခြင်း ဖြစ်သည်။ ဤအမှုအရာများကို ရှုမြင်ရာတွင်လည်းကောင်း၊ ကိုင်တွယ်ရာတွင်လည်းကောင်း အပြုသဘောဆောင်သော ပုဂ္ဂိုလ်များ၌ အပြုသဘောဆောင်သော ရှုမြင်ချက်အချို့၊ လူ့သဘာဝနှင့် အသိစိတ်၏ စံနှုန်းတို့နှင့် ကိုက်ညီသော ရှုမြင်ချက်အချို့ ရှိကြသည်။ ၎င်းတို့ထဲမှ အချို့သည် ဖောက်ပြန်ပျက်စီးသော စိတ်သဘောထားအချို့ကို ထုတ်ဖော်ကြသော်လည်း၊ လူ့အကြိုက်လိုက်သူတစ်ဦးဖြစ်ခြင်း၏ သရုပ်သကန်အချို့ကို ပိုင်ဆိုင်ခြင်း သို့မဟုတ် အခြားသော ဖောက်ပြန်ပျက်စီးသည့် စိတ်သဘောထားအချို့ကို ထုတ်ဖော်ခြင်းတို့ ရှိကြသော်လည်း အနည်းဆုံးအနေဖြင့် ၎င်းတို့သည် လူ့သဘာဝ၏ အသိစိတ်နှင့် ဆင်ခြင်တုံတရားကို စွဲကိုင်ကြသည်၊ ဆိုလိုသည်မှာ ၎င်းတို့သည် ကျင့်ကြံပြုမူခြင်းအတွက် အခြေခံအကျဆုံး စံသတ်မှတ်ချက်ကို စွဲကိုင်ကြသည်။ အပျက်သဘောဆောင်သော ပုဂ္ဂိုလ်များနှင့် ပတ်သက်လာလျှင်မူ ဘုရားသခင်သည် ၎င်းတို့လုပ်ဆောင်သည့် မည်သည့်အရာကိုမျှ ဝင်ရောက်စွက်ဖက်ခြင်း သို့မဟုတ် လမ်းညွှန်ခြင်း မပြုဘဲ ၎င်းတို့ကို ၎င်းတို့၏ သဘာဝအတိုင်း လိုက်လျှောက်စေသည်။ ၎င်းတို့သည်လည်း ၎င်းတို့၏ စိတ်တိုင်းကျ သရုပ်ဆောင်ကြပြီး ၎င်းတို့၏ ရုပ်ပျက်ဆင်းပျက်ဖြစ်မှုကို ဖော်ထုတ်ကာ အချို့သောအမှုအရာများကို ၎င်းတို့၏ စိတ်တိုင်းကျ လုပ်ဆောင်ကြသည်။ ၎င်းတို့သည် ဘုရားသခင် ဖော်ထုတ်သည့် အပျက်သဘောဆောင်သော ပုဂ္ဂိုလ်များ၊ ဆိုလိုသည်မှာ ဆိုးယုတ်သောလူများနှင့် အန္တိခရစ်များ၏ ကဏ္ဍများမှ အောင်မြင်စွာ ပါဝင်သရုပ်ဆောင်ကြပြီး အခြားသူများကို လက်တွေ့ဘဝတွင် မည်သို့သော လူစားမျိုးများသည် နတ်ဆိုးများဖြစ်ကြောင်း၊ မည်သို့သောလူစားမျိုးများသည် ဆိုးယုတ်သောလူများ ဖြစ်ကြောင်း၊ မည်သို့သောလူစားမျိုးများသည် အန္တိခရစ်များဖြစ်ကြောင်းနှင့် ဘုရားသခင် ဖော်ထုတ်သည့် အန္တိခရစ်များ၊ ဆိုးယုတ်သောလူများ၊ စာတန်များနှင့် နတ်ဆိုးများ၏ ရုပ်ဆိုးအကျည်းတန်သော မျက်နှာများသည် အတိအကျ မည်သို့မည်ပုံ ဖြစ်ကြောင်းကို ထင်ထင်ရှားရှား မြင်တွေ့နိုင်စေသည်။ ဤအပျက်သဘောဆောင်သော ပုဂ္ဂိုလ်များကို လက်တွေ့ဘဝတွင် သက်ရှိသင်ခန်းစာများအဖြစ် အသုံးမပြုခဲ့ပါက သင်၏စိတ်ထဲတွင် နတ်ဆိုးများနှင့် စာတန်များသည် ထာဝရ မြင်တွေ့ကိုင်တွယ်၍ မရသောအရာများ ဖြစ်နေမည်ဖြစ်ပြီး ထာဝရ မှန်းဆချက်တစ်ခု သို့မဟုတ် ရုပ်ပုံတစ်ခုမျှသာ ဖြစ်နေမည်ဖြစ်သည်။ သို့သော် ယခုအခါတွင် ဤသက်ရှိသာဓကများကို သင်၏ မျက်စိရှေ့တွင် အတိအကျ ချထားပြီးဖြစ်ကာ ဤလူ့အရေခွံခြုံထားသော နတ်ဆိုးများသည် သင်၏ မျက်စိရှေ့တွင် အသက်ဝင်ထင်ရှားစွာ နေထိုင်လျက်ရှိပြီး ၎င်းတို့၏ ပြောဆိုပြုမူပုံ၊ ၎င်းတို့၏ စကားတစ်လုံးချင်းနှင့် လုပ်ရပ်တစ်ခုချင်း၊ ၎င်းတို့၏ မျက်နှာအမူအရာများနှင့် ၎င်းတို့၏ စကားပြောသံနေသံထားပင်လျှင် သင်၏အသက်တာတွင်၊ သင်၏ရှေ့မှောက်၌ အသက်ဝင်ထင်ရှားစွာ ပေါ်ပေါက်လာပြီး သင်၏စိတ်ထဲတွင် စွဲထင်သွားသည်။ ဤသည်မှာ သင့်အတွက် မကောင်းသည့်အရာ မဟုတ်ပေ။ ဤသို့သောအရာမျိုးသည် အသင်းတော်တွင် အကြိမ်ကြိမ်အခါခါ ဖြစ်ပေါ်သည်။ ပထမအကြိမ် ဖြစ်ပျက်သည့်အခါ သင်သည် စိတ်မသက်မသာခံစားရပြီး ဘုရားသခင်ထံ ဆုတောင်းရန် လိုအပ်သည်ဟု သင်ထင်သည်။ ဒုတိယအကြိမ် ဖြစ်ပျက်သည့်အခါ သင်က “ကျွန်ုပ်သည် မိမိကိုယ်ကို ကာကွယ်ရန် သမ္မာတရားကို အသုံးပြုတတ်ဖို့ သင်ယူရမည်ဖြစ်ပြီး နောက်တစ်ကြိမ် ဤသို့သောလူစားမျိုးကို ကြုံတွေ့သည့်အခါ ၎င်းတို့ကို ကျွန်ုပ် ရှောင်ရမည်” ဟု သင်တွေးတောကာ သင့်ကိုယ်သင် ကာကွယ်ရန်နှင့် ဆိုးယုတ်သောလူများထံမှ ဝေးဝေးနေရန် မည်သို့လုပ်ဆောင်ရမည်ကို သင် စတင်စဉ်းစားသည်။ တတိယအကြိမ် ဤသို့သောလူစားမျိုး ပေါ်လာသည့်အခါ သင်က “အဘယ်ကြောင့် ဤလူများသည် အဆင်းနီသော နဂါးကြီးကဲ့သို့၊ စာတန်ကဲ့သို့ တစ်ပုံစံတည်း စကားပြောကြသနည်း။ ၎င်းတို့ပြောသည့်အရာများသည် အထင်အမြင်မှားစေသောအရာများ မဟုတ်လော။ ၎င်းတို့သည် ဆိုးယုတ်သောလူများ မဟုတ်လော။ ဤသရုပ်သကန်များကို ပြသသောလူများသည် အန္တိခရစ်များဖြစ်သည်ဟု ဘုရားသခင်၏ နှုတ်ကပတ်တော်များက ပြောထားပုံရသည်။ ကျွန်ုပ်သည် ၎င်းတို့ကို ပိုင်းခြားသိမြင်ပြီး ဖော်ထုတ်ရမည်၊ ၎င်းတို့၏ အထင်အမြင်မှားစေခြင်းကို ကျွန်ုပ် မခံနိုင်ပါ၊ ၎င်းတို့ထံမှ ကျွန်ုပ် ဝေးဝေးနေရမည်” ဟု သင် စဉ်းစားသုံးသပ်သည်။ ဤသို့သောအရာမျိုးကို အကြိမ်ကြိမ်အခါခါ တွေ့ကြုံခံစားခြင်းအားဖြင့် သင်သည် အန္တိခရစ်များ၊ ဆိုးယုတ်သောလူများ၊ စာတန်များနှင့် နတ်ဆိုးများကို ပိုင်းခြားသိမြင်ခြင်းကိုလည်းကောင်း၊ အဖျက်အမှောင့်လုပ်ခြင်းများနှင့် နှောင့်ယှက်ခြင်းများဟူသည် အဘယ်အရာ ဖြစ်သည်ကိုလည်းကောင်း ပို၍ရှင်းလင်းပြီး ပို၍နက်ရှိုင်းသော နားလည်မှုတစ်ခုကို ရရှိသည်။ သင်၏နားလည်မှုသည် စကားလုံးများနှင့် အယူဝါဒများတွင် ရပ်တန့်မနေတော့သကဲ့သို့ ရုပ်ပုံများတွင် သာ၍ပင် ရပ်တန့်မနေတော့ပေ။ ထိုအစား သင်သည် ဤအရာများကို လက်တွေ့ဘဝတွင် ပို၍ပို၍ ခွဲခြားသိမြင်နိုင်လာပြီး တစ်ချိန်တည်းတွင် သင်သည် ဤလူများအား သမ္မာတရားကိုအသုံးပြု၍ ရှုမြင်နိုင်လာသည့်အပြင် ဖြစ်ပျက်ခဲ့သော ဤအမှုအရာများကိုလည်း သမ္မာတရားကို အသုံးပြု၍ ဖြေရှင်းနိုင်လာသည်။ မှန်ပေသည်၊ ဤအမှုအရာများ ဖြစ်ပျက်သည့်အခါ သင်သည် ဤလူများအပေါ် အတိအကျ မည်သို့သော ရပ်တည်ချက်ကို ခံယူသင့်သည်၊ ၎င်းတို့ကို မည်သည့်ရှုထောင့်မှ ရှုမြင်သင့်သည်၊ ၎င်းတို့နှင့် မည်သို့သော ဆက်ဆံရေးမျိုးကို ထိန်းသိမ်းထားသင့်သည်တို့ကို စဉ်းစားလျက် သင်၏အမြင်များနှင့် ရပ်တည်ချက်များကိုလည်း အဆက်မပြတ် ပြင်ဆင်နေသည်။ သင်သည် ဤအမှုအရာများကို ရင်ဆိုင်ရသည့်အခါ ဤပြဿနာများကို အလိုအလျောက် စဉ်းစားသုံးသပ်မည်ဖြစ်ပြီး အဖြေများရှာဖွေရန်နှင့် ကောက်ချက်များချရန် သမ္မာတရားကို အဆက်မပြတ် ရှာဖွေကာ နောက်ဆုံးတွင် တစ်စုံတစ်ရာကို ရရှိမည်ဖြစ်သည်။ ဤလုပ်ငန်းစဉ်အတွင်း ဘုရားသခင် လုပ်ဆောင်သမျှမှာ လူတို့ကို သမ္မာတရားဖြင့် ပံ့ပိုးပေးပြီး ၎င်းတို့အား သမ္မာတရားကို နားလည်စေရန်ဖြစ်သည်၊ သမ္မာတရားကို မိတ်သဟာယဖွဲ့ခြင်းဖြစ်စေ၊ ၎င်းတို့အပေါ် ကျရောက်သည့်အမှုအရာများ၌ သမ္မာတရားကို လူတို့အား နားလည်စေခြင်းဖြစ်စေ ခြုံငုံ၍ဆိုရလျှင် ဘုရားသခင်သည် ဤအခြေအနေကို အစပျိုးချိန်တွင်ပင် ဖယ်ရှားခြင်းမပြုပေ။ ဤအမှုသည် ဖြစ်ပျက်ရမည်ဖြစ်ပြီး ယင်းသည် ဘုရားသခင် ရွေးချယ်ထားသောလူများ၏ အသက် ဝင်ရောက်မှုနှင့် အသင်းတော်၏အလုပ်အတွက် အကျိုးရှိပါက ဘုရားသခင်သည် ယင်းကို လူတို့အပေါ် ကျရောက်ခွင့်ပြုမည်ဖြစ်ပြီး ကိုယ်တော်သည် ယင်းကို တားဆီးမည်မဟုတ်ဘဲ ယင်း၏ သဘာဝအတိုင်း တိုးတက်ပြောင်းလဲစေမည်ဖြစ်သည်။ ဤနည်းလမ်းဖြင့် အလုပ်လုပ်ဆောင်ရာတွင် ဘုရားသခင်၏ ရည်ရွယ်ချက်မှာ တစ်ဖက်တွင် လူတို့ကို ဖယ်ရှားရှင်းလင်းရန်ဖြစ်ပြီး အခြားတစ်ဖက်တွင် လူတို့ကို စုံလင်အောင် ပြုလုပ်ပေးရန် ဖြစ်သည်။ မှန်ပေသည်၊ လူတို့ကို ဖယ်ရှားရှင်းလင်းရာတွင် ကိုယ်တော်သည် အဖြည့်ခံများအဖြစ် အစေခံပြီး အစေခံခြင်းနှင့်ပင် မထိုက်တန်သူများကို မုချ ပစ်မှတ်ထားသော်လည်း လူတို့ကို စုံလင်အောင်ပြုလုပ်ရာတွင်မူ ကိုယ်တော်သည် သူရွေးချယ်ထားသူများ၊ ဆိုလိုသည်မှာ သမ္မာတရားကို လိုက်စားလိုသော ၎င်းတို့ထဲမှသူများကို ပစ်မှတ်ထားသည်။ ဤအရာ၌ နှစ်ခွသော အရေးပါမှုရှိသည်။ အရေးပါမှုတစ်ခုမှာ ၎င်းတို့ တင်ဆက်သည့် ဟန်ဆောင်လုပ်ပြခြင်းမှတစ်ဆင့် ဆိုးယုတ်သောလူများသည် ထုတ်ဖော်ခြင်း၊ ဖယ်ရှားရှင်းလင်းခြင်းနှင့် အသင်းတော်မှ ရှင်းလင်းပစ်ခြင်းတို့ကို ခံကြရခြင်းဖြစ်သည်။ အခြားတစ်ခုမှာ ဤဆိုးယုတ်သောလူများ တဖြည်းဖြည်း ဟန်ဆောင်လုပ်ပြပြီး အဖြည့်ခံများအဖြစ် အစေခံသည့် လုပ်ငန်းစဉ်တွင် ဘုရားသခင် ရွေးချယ်ထားသောလူများသည် ပိုင်းခြားသိမြင်တတ်ရန်နှင့် ဘုရားသခင်၏ နှုတ်ကပတ်တော်များထဲရှိ သမ္မာတရားကို နားလည်ရန် အစွမ်းရှိလာကြခြင်း ဖြစ်သည်။ ဤနည်းလမ်းဖြင့် ဘုရားသခင်သည် သမ္မာတရားကို လူတို့ထဲသို့ လက်တွေ့ကျသော နည်းလမ်းဖြင့် အလုပ်လုပ်သွင်းပေးသည်၊ ဆိုလိုသည်မှာ ဘုရားသခင်သည် သူဖော်ထုတ်သည့် ဆိုးယုတ်သောလူအမျိုးမျိုး၊ အန္တိခရစ်များ၊ စာတန်များနှင့် နတ်ဆိုးအမျိုးမျိုးတို့၏ ကောက်ကျစ်ဆိုးယုတ်သော အနှစ်သာရနှင့်ဆိုင်သော အမျိုးမျိုးသော သရုပ်သကန်အားလုံးကို လူတို့၏ လက်တွေ့ဘဝများတွင် ပြသစေပြီး ဤအရာက လူတို့ကို ကောက်ကျစ်ဆိုးယုတ်သော၊ ရုပ်ဆိုးအကျည်းတန်သော၊ အပျက်သဘောဆောင်သော ပုဂ္ဂိုလ်များ၊ ဖြစ်ရပ်များနှင့် အမှုအရာအမျိုးမျိုးတို့နှင့်ပတ်သက်၍ ရှင်းလင်းသော နားလည်မှုနှင့် အသိပညာတစ်ခု ရှိစေသည်။ ဥပမာအားဖြင့် ဆိုရလျှင် ဘုရားသခင်က သင့်အား “သင်သည် မီးသွေးခဲများကို သင်၏လက်များဖြင့် မထိတွေ့နိုင်၊ သင်၏လက်ချောင်းများ မီးလောင်ပြီး နာကျင်လိမ့်မည်” ဟု သင့်အား ပြောသည် ဆိုကြပါစို့။ သင်သည် မီးသွေးခဲများ မည်သို့ပုံပန်းသဏ္ဌာန်ရှိသည်ကို မသိ၊ ၎င်းတို့ကို ထိတွေ့ရခြင်းက မည်သို့ခံစားရသည်ကို သင်မသိသကဲ့သို့ ကိုယ်တော်က သင့်အား ဤသို့ပြောပြီးနောက်တွင် သင်နားလည်သည့်အရာမှာ အယူဝါဒတစ်ခု ဖြစ်သည်။ ထို့နောက် အချို့လူများက မီးသွေးခဲတစ်ခုသည် ဘောလုံးတစ်လုံး သို့မဟုတ် ရှည်လျားသော အတုံးတစ်တုံးဖြစ်သည်ဟု စိတ်ကူးကြည့်ကြသည်။ မီးသွေးခဲများ၏ အရောင်သည် မည်သို့ရှိသနည်း။ ယင်းတို့ကို ထိတွေ့ရခြင်းက မည်သို့ခံစားရသနည်း။ ယင်းတို့ကို ထိတွေ့ခြင်း၏ နာကျင်မှုသည် မည်သို့ဖြစ်မည်နည်း။ သင်မသိပေ။ မီးသွေးခဲများအပေါ် သင်၏ စိတ်ထဲတွင် စွဲမှတ်နေသောအရာမှာ သင်၏စိတ်က စိတ်ကူးနိုင်သည့်အရာ၏ ရုပ်ပုံတစ်ခုမျှသာဖြစ်ပြီး ယင်းသည် တကယ့်အရာဝတ္ထုနှင့် မည်သည့်အခါမျှ သက်ဆိုင်မည်မဟုတ်ပေ။ သို့ဖြစ်၍ တစ်နေ့တွင် ဘုရားသခင်က လောင်ကျွမ်းနေသော မီးသွေးခဲ ဗန်းတစ်ဗန်းကို ထုတ်ယူပြီး သင်၏ရှေ့တွင် ချထားသည့်အခါ သင်သည် ယင်းတို့ကို မမှတ်မိဘဲ ယင်းတို့သည် အတော်လေးပူပုံရသည်ဟု သင် ခံစားရုံသာ ခံစားရသည်။ သင်သည် ယင်းတို့ကို ထိတွေ့သည့်အခါ သင်၏လက်ချောင်းများ ပိုပူလာမည်ဟုတ်မဟုတ်ကို ကြည့်ရန် သင်၏လက်ကို ယင်းတို့ထံသို့ သတိဖြင့် လှမ်းလိုက်သည်။ ဘုရားသခင်က “သင် ထိကြည့်နိုင်သည်၊ သို့သော် ၎င်းတို့ကို အချိန်ကြာမြင့်စွာ မထိတွေ့နှင့်၊ သို့မဟုတ်ပါက ယင်းတို့သည် သင်၏အရေပြားကို မီးလောင်စေလိမ့်မည်” ဟု မိန့်တော်မူသည်။ အချို့လူများသည် မိုက်မဲကြသည်၊ ၎င်းတို့သည် လက်ငါးချောင်းလုံးကို ဆန့်ထုတ်ပြီး မီးသွေးခဲတစ်ခဲကို ဆုပ်ကိုင်လိုက်ရာ ၎င်းတို့၏ လက်တစ်ဖက်လုံး မီးလောင်ပြီး အရည်ကြည်ဖုထွက်လေသည်။ အခြားသူများမှာမူ ထက်မြက်ပြီး သတိရှိကြသည်၊ ၎င်းတို့သည် လက်တစ်ချောင်းကိုသာ ဆန့်ထုတ်ပြီး မီးသွေးခဲတစ်ခဲကို ညင်သာစွာ ထိတွေ့ကာ တစ်စက္ကန့်မပြည့်မီ ပြန်ရုတ်လိုက်ပြီး “အိုး၊ အလွန်ပင် ပူပါတကား။ တကယ်ကို အပူလောင်နေသည်” ဟု ပြောကြသည်။ သင်သည် ၎င်းကို ထိတွေ့ရန် လက်ငါးချောင်းကို အသုံးပြုသည်ဖြစ်စေ၊ လက်တစ်ချောင်းကို အသုံးပြုသည်ဖြစ်စေ မည်သို့ပင်ဖြစ်စေကာမူ သင်ထိတွေ့သည့်အရာမှာ ရုပ်ပုံ သို့မဟုတ် စကားလုံးများအစား တကယ့်အရာဝတ္ထုဖြစ်ပြီး သင်၏ ကျန်သည့်ဘဝတစ်သက်တာလုံး သင်သည် လောင်ကျွမ်းနေသော မီးသွေးခဲများကို ထိတွေ့ရသည့် ခံစားချက်နှင့် အတွေ့အကြုံကိုလည်းကောင်း၊ လောင်ကျွမ်းနေသော မီးသွေးခဲများက သင့်အတွက် မည်သည့်အရာကို ဆိုလိုသည်ကိုလည်းကောင်း မည်သည့်အခါမျှ မေ့မည်မဟုတ်ပေ။ သင်သည် လောင်ကျွမ်းနေသော မီးသွေးခဲများကို နောက်တစ်ကြိမ် မြင်တွေ့သည့်အခါ သင်သည် အခြားသူများကို “သင်သည် ယင်းတို့ကို မီးလှုံရန်၊ အဝတ်အစားများကို ခြောက်သွေ့စေရန်နှင့် ပေါင်မုန့်များကို မီးကင်ရန် အသုံးပြုနိုင်သည်၊ သို့သော် သင်သည် ယင်းတို့ကို သင်၏လက်များဖြင့် မည်သည့်အခါမျှ မထိတွေ့ရ၊ သင်ထိတွေ့ပါက မီးလောင်ပြီး အရည်ကြည်ဖုထွက်လိမ့်မည်” ဟု ပြောလိမ့်မည်။ လူများက “ကျွန်ုပ် မီးလောင်ပြီး အရည်ကြည်ဖုထွက်လျှင် မည်သည့်အရာ ဖြစ်မည်နည်း” ဟု ပြောကောင်းပြောမည်။ သင်ကလည်း “အနည်းဆုံးတော့ သင်သည် အရာဝတ္ထုများကို သင်၏လက်များဖြင့် ကိုင်နိုင်တော့မည်မဟုတ်သကဲ့သို့ သင်စားသောက်ရန်လည်း အဆင်မပြေဖြစ်မည်ဖြစ်ပြီး ကာယအလုပ်လုပ်ရန် သာ၍ပင် အဆင်မပြေဖြစ်လိမ့်မည်” ဟု ပြန်ပြောလိမ့်မည်။ ဤသည်မှာ အတွေ့အကြုံအရ ပြောခြင်းဖြစ်သည် မဟုတ်လော။ ထိုနက်ရှိုင်းသော အတွေ့အကြုံပြီးနောက်တွင် ပူလောင်သော မီးသွေးခဲများ၏ အပူလောင်သည့်ခံစားမှုသည် သင်၏ မှတ်ဉာဏ်ထဲတွင် နက်နက်ရှိုင်းရှိုင်း စွဲထင်သွားလိမ့်မည် ဖြစ်သောကြောင့် သင်သည် မီးသွေးခဲများကို နောက်တစ်ကြိမ် အလွယ်တကူ ထိတွေ့တော့မည်မဟုတ်ပေ။ ဘုရားသခင်သည် အရာခပ်သိမ်းအပေါ် အချုပ်အခြာအာဏာကိုင်စွဲထားပြီး လူတို့သည် သင်ခန်းစာများ သင်ယူနိုင်ပြီး ၎င်းတို့ထံမှ အကျိုးခံစားနိုင်ရန်နှင့် ကိုယ်တော်က လူတို့အား ပံ့ပိုးပေးသော သမ္မာတရားများနှင့် နှုတ်ကပတ်တော်များကို ၎င်းတို့ထဲသို့ အမှန်တကယ် အလုပ်လုပ်သွင်းပေးနိုင်ရန်အလို့ငှာ အမှုအရာအမျိုးမျိုးကို လူတို့အပေါ် ဖြစ်ပျက်စေရန် စီစဉ်သည်၊ သို့ဖြစ်၍ ဘုရားသခင်၏ နှုတ်ကပတ်တော်များနှင့် သမ္မာတရားများသည် လူတို့၏စိတ်နှလုံးထဲတွင် အယူဝါဒများ၊ ကြွေးကြော်သံများ သို့မဟုတ် စည်းမျဉ်းစည်းကမ်းများ မဟုတ်တော့ဘဲ ၎င်းတို့၏အသက်နှင့် ၎င်းတို့ ရှင်သန်ရန် မှီခိုအားထားရသော စည်းမျဉ်းများနှင့် စံသတ်မှတ်ချက်များ ဖြစ်လာကာ ၎င်းတို့၏အသက်၏ အစိတ်အပိုင်းတစ်ခု ဖြစ်လာသည်၊ ဤနည်းလမ်းဖြင့် ဘုရားသခင်၏အမှုတော်သည် အကျိုးဖြစ်ထွန်းပြီး ဖြစ်လိမ့်မည်။

ဘုရားသခင်၏ အချုပ်အခြာအာဏာနှင့် ပတ်သက်လာသည့်အခါ လူတို့ မြင်သင့်သည့်အရာမှာ ဘုရားသခင်သည် ဖြစ်ရပ်တစ်ခု၏ အစကို စီစဉ်ပြီးနောက် ယင်း၏ တိုးတက်ပြောင်းလဲမှုလမ်းကြောင်းကို လမ်းညွှန်ပြီး ဦးဆောင်သည်ဟူ၍ ဖြစ်သည်။ နောက်ဆုံးတွင် ထိုဖြစ်ရပ်၏ အကျိုးဆက်သည် မည်သည့်အရာဖြစ်သည်၊ သမ္မာတရားကို လိုက်စားသူတို့သည် ယင်းမှ အဘယ်အရာကို ရရှိပြီး မည်မျှရရှိသည်၊ ဤဖြစ်ရပ်နှင့် ယင်းတွင် ပါဝင်ပတ်သက်သော လူများနှင့် အမှုအရာများသည် အဘယ်သို့ အဆုံးသတ်သွားသည်၊ ၎င်းတို့ကို နောက်ဆုံးတွင် မည်သို့ စီစဉ်သည်တို့နှင့်ပတ်သက်၍မူ ဤအရာများကိုလည်း ဘုရားသခင်က ဆုံးဖြတ်သည်မှာ ဟုတ်ပေသည်၊ ဤသည်မှာ အရာခပ်သိမ်းအပေါ် ဘုရားသခင်၏ အချုပ်အခြာအာဏာ ကိုင်စွဲသော စည်းမျဉ်းတစ်ခု ဖြစ်သည်။ ဘုရားသခင်သည် ဖြစ်ရပ်တစ်ခုစီ၏ အစ၊ ဖြစ်စဉ်နှင့် အကျိုးဆက်ကိုသာ ကြိုတင်သတ်မှတ်၏၊ ထို့နောက် ကိုယ်တော်သည် ဖြစ်ရပ်တစ်ခုလုံးကို မိမိသတ်မှတ်ထားသည့် ဦးတည်ချက်အတိုင်း လွတ်လပ်စွာ ဖြစ်ပေါ်တိုးတက်သွားရန် ခွင့်ပြုသည်။ ဤသို့ပြုရခြင်း၏ ရည်ရွယ်ချက်မှာ အရာခပ်သိမ်းကို သဘာဝ နိယာမတရားများနှင့်အညီ ကိုက်ညီစေရန်၊ သို့မဟုတ် မည်သည့်လွဲချော်မှုကိုမျှဖြစ်စေ၊ မည်သည့်ပြုပြင်မွမ်းမံခြင်းကိုမျှဖြစ်စေ မခံရဘဲ ၎င်းတို့၏ တာဝန်ကို ထမ်းဆောင်စေရန်ဖြစ်ပြီး ထိုသို့အားဖြင့် ဘုရားသခင် ရည်ရွယ်သည့် အကျိုးသက်ရောက်မှုကို ရရှိစေရန် ဖြစ်ပေသည်။ ဤသို့မဟုတ်လော။ (ဟုတ်ပါသည်။) ဥပမာအားဖြင့် ဘုရားသခင်သည် ဖြစ်ရပ်တစ်ခုကို စတင်ရန်နှင့် ဖြစ်ပေါ်ရန် စီစဉ်သည့်အခါ ကိုယ်တော်သည် ဤဖြစ်ရပ်နှင့် ထိတွေ့သောလူတို့၏ သဘောထားများနှင့် ယင်းအပေါ် ၎င်းတို့၏ ရှုမြင်ချက်များ မည်သို့ဖြစ်သည်ကို စတင်လေ့လာသည်၊ ၎င်းတို့သည် ယင်းကို အာရုံစိုက်သောပုံစံဖြင့် ရှုမြင်သည်ဖြစ်စေ သို့မဟုတ် ယင်းကို အရေးတယူပြုရန် စိတ်မဝင်စားသည်ဖြစ်စေ၊ ၎င်းတို့သည် ယင်းတွင် ၎င်းတို့၏စိတ်နှလုံးဖြင့် ပါဝင်ဆောင်ရွက်သည်ဖြစ်စေ၊ ယင်းကို ငြင်းပယ်၊ အတိုက်အခံလုပ်ပြီး ရှောင်ကြဉ်သည်ဖြစ်စေ ဘုရားသခင်သည် လူအမျိုးမျိုးတို့၏ သရုပ်သကန်များကို လေ့လာနေခြင်းဖြစ်သည်။ သို့ဆိုလျှင် ဘုရားသခင်သည် လူအမျိုးမျိုးတို့၏ သရုပ်သကန်များတွင် ဝင်ရောက်စွက်ဖက်သလော။ ဘုရားသခင်သည် ဝင်ရောက်စွက်ဖက်ခြင်းမပြုပေ။ ဘုရားသခင်သည် သင့်အား လွတ်လပ်စွာ ရွေးချယ်ပိုင်ခွင့်ကို ပေးသည်။ သင်သည် ဤဖြစ်ရပ်ကို အလွန်အရေးကြီးသည်ဟု မှတ်ယူပြီး ယင်းနှင့်ပတ်သက်၍ အလွန် အလေးအနက်ထားနိုင်သည် သို့မဟုတ် သင်သည် ယင်းကို လျစ်လျူရှုပြီး ယင်းအပေါ် အရေးမစိုက်သော သဘောထားကို ခံယူနိုင်သကဲ့သို့ သင်သည် ကြားနေခြင်း၊ ယင်းကို ရှောင်ရှားခြင်းနှင့် ယင်းတွင် မပါဝင်ခြင်းဟူသော သဘောထားကိုလည်း ခံယူနိုင်သည်မှာ ပြောစရာမလိုပေ၊ ဘုရားသခင်သည် တိတ်ဆိတ်စွာ စောင့်ကြည့်လေ့လာနေရုံသာ ဖြစ်သည်။ သို့သော် ဖြစ်ရပ်တစ်ခုလုံး၏ ပေါ်ပေါက်လာခြင်းနှင့် ဖြစ်ပျက်ခြင်းကို ဘုရားသခင်က စတင်ခြင်းဖြစ်သည်။ ဤသည်မှာ ဖြစ်ရပ်တစ်ခုအပေါ် ဘုရားသခင်၏ အချုပ်အခြာအာဏာနှင့်ဆိုင်သော ကနဦးအဆင့် ဖြစ်သည်။ ဤဖြစ်ရပ်သည် တိုးတက်ပြောင်းလဲလာသည့်အခါ ယင်းတွင် မည်သည့်လူများ ပါဝင်သည်၊ မည်သည့်လူများ ပါဝင်ပတ်သက်လာသည်၊ ၎င်းတို့ ပါဝင်ပတ်သက်လာသည်နှင့်တစ်ပြိုင်နက် ထိုဖြစ်ရပ်သည် မည်သည့်ဦးတည်ချက်သို့ တိုးတက်ပြောင်းလဲသွားသည်တို့နှင့်ပတ်သက်၍မူ ထိုဖြစ်ရပ်သည် ဘုရားသခင်အလိုရှိသော ဦးတည်ချက်အတိုင်းလည်းကောင်း၊ အကျိုးသက်ရောက်မှုဖြင့်လည်းကောင်း တိုးတက်ပြောင်းလဲသွားစေရန် ဤလူအားလုံးကို လှည့်ပတ်စီမံပြီး စီစဉ်ခင်းကျင်းသူမှာ ဘုရားသခင်ဖြစ်သည်မှာ မှန်ပေသည်။ ထိုနည်းတူစွာပင် ဤဖြစ်ရပ်သည် လူအများသိရှိလာပြီး အရေးကိစ္စတစ်ခုလုံးသည် အထွတ်အထိပ်သို့ တိုးတက်ပြောင်းလဲသွားသည့်အခါ ဘုရားသခင်သည် လူအမျိုးမျိုးတို့၏ သဘောထားများ၊ သရုပ်သကန်များ၊ ထင်မြင်ချက်များနှင့် ရှုမြင်ချက်များကို ကြည့်ရှုနေဆဲဖြစ်သည်။ ကိုယ်တော်က သင်သည် ဤဖြစ်ရပ်ကို အမှန်တကယ် နှလုံးသွင်းခြင်း ရှိမရှိ၊ သင်သည် ဤဖြစ်ရပ်နှင့်ပတ်သက်၍ အလွန်အမင်း အလေးအနက်ထားကာ တင်းကျပ်ပြီး အလွန်စိတ်ထက်သန်ခြင်း ရှိမရှိ၊ သို့မဟုတ် သင်သည် ယင်းအပေါ် လျစ်လျူရှုခြင်း၊ ယင်းကို အရေးမစိုက်ခြင်း၊ ယင်းအပေါ် မယုံနိုင်လောက်အောင် ထုံထိုင်းနေခြင်း ရှိမရှိ၊ သို့မဟုတ် ယင်းအပေါ် ရှောင်ရှားခြင်းနှင့် ရွံရှာခြင်းဟူသော သဘောထားကို ခံယူခြင်း ရှိမရှိတို့ကို စောင့်ကြည့်နေသည်။ ကိုယ်တော်က သင်သည် သမ္မာတရားကို ချစ်မြတ်နိုးသူတစ်ဦး ဟုတ်မဟုတ်နှင့် သင်သည် ဘုရားသခင်၏ နှုတ်ကပတ်တော်များ၊ ဘုရားသခင်၏ တောင်းဆိုချက်များ၊ သမ္မာတရားတို့နှင့်ပတ်သက်လာလျှင် စိတ်ထက်သန်သူတစ်ဦး ဟုတ်မဟုတ်တို့ကို သိရှိရန် စောင့်ကြည့်နေသည်။ ဖြစ်ရပ်တစ်ခုလုံး၏ တိုးတက်ပြောင်းလဲမှုဖြစ်စဉ်တွင် သင်၏သဘောထားသည် ပို၍ပို၍ ထင်ရှားလာပြီး ဘုရားသခင်သည် သမ္မာတရားအပေါ် သင်၏သဘောထား၊ သူချမှတ်ပေးသော ပတ်ဝန်းကျင်များအပေါ် သင်၏သဘောထားတို့ကို ပို၍ပို၍ ရှင်းလင်းစွာ မြင်တွေ့လိမ့်မည်ဖြစ်ကာ ကိုယ်တော်သည် သမ္မာတရားကို လိုက်စားခြင်းအပေါ် သင်၏သဘောထားကိုလည်း ရှင်းလင်းစွာ မြင်တွေ့လိမ့်မည်ဖြစ်သည်။ ဖြစ်ရပ်တစ်ခုလုံးသည် ယင်း၏အဆုံးသို့ တိုးတက်ပြောင်းလဲသွားပြီး ယင်း၏ မလွှဲမရှောင်သာသော အကျိုးဆက်ကို ရရှိသည့်အခါ ဘုရားသခင်သည် ဖြစ်ရပ်တစ်ခုလုံးမှ သင်အဘယ်အရာကို ရရှိခဲ့သည်၊ သင်၏စိတ်ထဲတွင် သင်အဘယ်အရာကို တွေးတောနေသည်၊ သင်အဘယ်အရာကို တွက်ချက်နေသည်တို့ကို စောင့်ကြည့်နေဆဲဖြစ်သည်။ ကိုယ်တော်က သင်သည် သင့်ကိုယ်သင် ကာကွယ်ရန်၊ လူ့အကြိုက်လိုက်သူတစ်ဦးဖြစ်ရန်၊ ဤဖြစ်ရပ်မှ အတွေ့အကြုံရရှိရန်နှင့် သင်ခန်းစာများ ရယူရန်ကိုသာ အာရုံစိုက်နေခြင်းဟုတ်မဟုတ် သို့မဟုတ် သင်သည် အမှုအရာများကို သမ္မာတရား စည်းမျဉ်းများအတိုင်း လုပ်ဆောင်ပြီး သင် ယခင်ကကဲ့သို့ ရှုပ်ထွေးနောက်ကျိခြင်း မရှိတော့ခြင်း ဟုတ်မဟုတ်တို့ကို ကြည့်ရှုနေသည်။ ဘုရားသခင်သည် ဤဖြစ်ရပ်အပေါ် သင်၏သဘောထားသည် မည်သို့ဖြစ်သည်ကိုလည်း ကြည့်ရှုလိမ့်မည်၊ သင်သည် တိတ်ဆိတ်နေပြီး မည်သည့်အမြင်ကိုမျှ မဖော်ပြဘဲ သင့်အပေါ် ပုဂ္ဂိုလ်ရေးအရ သက်ရောက်မှုမရှိသည့် မည်သည့်အရာနှင့်မဆို အဝေးတွင်နေခြင်း ဟုတ်မဟုတ်၊ သို့မဟုတ် ဤဖြစ်ရပ်ကို ကြုံတွေ့ရာတွင် သင်သည် ဖြူစင်သော နားလည်သဘောပေါက်မှု ကင်းမဲ့သည်သာမက ထိုအစား ဘုရားသခင်အပေါ် သင်၏နားလည်မှုလွဲမှားခြင်းများနှင့် မကျေမနပ်ပြောဆိုခြင်းများသည်လည်း ပို၍ပြင်းထန်လာပြီး သင်သည် သူနှင့်ပတ်သက်ပြီး သာ၍များသော အယူအဆများနှင့် စိတ်ကူးများကို ဖြစ်ပေါ်စေကာ ယင်းကို ရှောင်ရှားလိုသည့် အဆင့်အထိပင် ဖြစ်ခြင်းဟုတ်မဟုတ်တို့ကို ကြည့်ရှုလိမ့်မည်။ အမှုအရာအမျိုးမျိုး ဖြစ်ပေါ်လာသည့်အခါ လူအမျိုးမျိုးတို့တွင် မတူညီသော အတွေးအခေါ်များနှင့် ရှုမြင်ချက်များ ရှိကြပြီး ဘုရားသခင်သည် ၎င်းတို့အားလုံးကို လေ့လာပြီး မှတ်တမ်းတင်နေသည်။ မည်သည့်နှစ်၊ မည်သည့်နေ့၊ မည်သည့်နာရီ၊ မည်သည့်မိနစ် သို့မဟုတ် မည်သည့်စက္ကန့်တွင်မဆို သင်အဘယ်အရာကို တွေးတောနေသည်၊ သင်အဘယ်အရာကို ပြောဆိုနေသည်၊ သင်အဘယ်အရာကို တွက်ချက်နေသည်၊ သင်အဘယ်အရာကို စီစဉ်နေသည်၊ သမ္မာတရားများ၏ မည်သည့်ရှုထောင့်ကို သင်နားလည်လာသည်၊ တစ်စုံတစ်ဦးက သမ္မာတရား၏ ရှုထောင့်အချို့ကို မိတ်သဟာယဖွဲ့သည့်အခါ သင်၏သဘောထားသည် မည်သို့ဖြစ်သည်၊ သင်သည် ယင်းကို အတိုက်အခံလုပ်ပြီး ယင်းအပေါ် စက်ဆုပ်ရွံရှာကာ ယင်းကို နားမထောင်လိုခြင်းဟုတ်မဟုတ်၊ သို့မဟုတ် သင်၏လွတ်မြောက်ရာလမ်းကို ဖန်တီးရန် စီစဉ်ခြင်းဟုတ်မဟုတ်၊ ဘုရားသခင်သည် ဤအမှုအရာအားလုံးကို စေ့စေ့စပ်စပ် ကြည့်ရှုစစ်ဆေးသည်။ အသင်းတော်၊ ဘုရားအိမ်တော် သို့မဟုတ် ၎င်းတို့၏ပတ်ဝန်းကျင်တွင် ပေါ်ပေါက်လာသော လူများ၊ ဖြစ်ရပ်များနှင့် အမှုအရာများအပေါ် မည်သည့်သဘောထားမျှ လုံးဝ မရှိဘဲ အရုပ်များကဲ့သို့ ထုံထိုင်းပြီး ဉာဏ်ထိုင်းနေသော လူအချို့လည်း ရှိသည်။ ၎င်းတို့က “ကျွန်ုပ်သည် မကောင်းမှုမပြုသကဲ့သို့ အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများ မဖြစ်စေဘဲ သို့မဟုတ် အခြားသူများကို တရားမစီရင်သကဲ့သို့ မည်သည့်လူများကိုဖြစ်စေ၊ မည်သည့်ဖြစ်ရပ်များကိုဖြစ်စေ၊ မည်သည့်အမှုအရာများကိုဖြစ်စေ ကြုံတွေ့သည့်အခါ မည်သည့်မှတ်ချက်မျှ မပေးဘဲ၊ သဘောထား သို့မဟုတ် အမြင်များ မရှိဘဲ ကျွန်ုပ်သည် စက်ရုပ်တစ်ရုပ်ကဲ့သို့ ပြုမူပြီး ကျွန်ုပ်၏တာဝန်ကို ကောင်းစွာထမ်းဆောင်ကာ စည်းကမ်းလိုက်နာသောပုံစံဖြင့် ကောင်းစွာ အလုပ်လုပ်ပေးရုံသာဆိုလျှင် လုံလောက်ပြီ” ဟု တွေးတောလျက် ၎င်းတို့၏ ကိုယ်ပိုင်အမြင်များကိုသာ တင်းကျပ်စွာ ဆုပ်ကိုင်ထားကြသည်။ ဤသည်မှာလည်း အတွေးအခေါ်နှင့် အမြင်တစ်မျိုးဖြစ်သည်။ ဘုရားသခင်သည် ဤအတွေးအခေါ်နှင့် အမြင်အမျိုးအစားကိုလည်း လေ့လာပြီး မှတ်တမ်းတင်လိမ့်မည်မှာ အမှန်ပင်။ အရာခပ်သိမ်းနှင့် ဖြစ်ရပ်အားလုံးအပေါ်တွင်လည်းကောင်း၊ လူတို့၏ပတ်ဝန်းကျင်တွင် ဖြစ်ပျက်သည့် တိကျသော အမှုအရာတိုင်းအပေါ်တွင်လည်းကောင်း ဘုရားသခင်၏ အချုပ်အခြာအာဏာ ကိုင်စွဲခြင်း၏ ရည်ရွယ်ချက်မှာ လူတို့အတွက် ပတ်ဝန်းကျင်များကို ချမှတ်ပေးရန်နှင့် ၎င်းတို့အား သက်ရှိသင်ခန်းစာများဖြင့် ပံ့ပိုးပေးရန်ဖြစ်သည်၊ သို့မှသာ အမှုအရာအမျိုးမျိုးတို့ကို ရင်ဆိုင်ရာတွင် လူအမျိုးမျိုးတို့သည် ၎င်းတို့၏ အမှန်ကန်ဆုံးသောဘက်ကို ပြသကြမည်ဖြစ်ပြီး ၎င်းတို့၏ အမှန်ကန်ဆုံးသော အတွေးအခေါ်များနှင့် ရှုမြင်ချက်များ၊ ဘုရားသခင်နှင့် သမ္မာတရားအပေါ် ၎င်းတို့၏ အမှန်ကန်ဆုံးသော သဘောထားကို ပြသကြမည်ဖြစ်သည်။ လူတို့တွင်ရှိသော ဤသဘောထားများသည် လွတ်လပ်မှုနှင့် လွတ်လပ်ခွင့်အခြေအနေတစ်ခုတွင် လုံးလုံးလျားလျား ထင်ရှားပေါ်လွင်သည်။ ဘုရားသခင်သည် မည်သည့်အခါမျှ ဝင်ရောက်စွက်ဖက်ခြင်း၊ နှောင့်ယှက်ခြင်း သို့မဟုတ် ကြိုးကိုင်ညွှန်ကြားခြင်း မပြုဘဲ ကိုယ်တော်သည် လူအမျိုးမျိုးတို့ကို ၎င်းတို့၏ အတွေးအခေါ်များ၊ ရှုမြင်ချက်များနှင့် သဘောထားများကို ၎င်းတို့၏ စိတ်တိုင်းကျနှင့် ၎င်းတို့၏ သဘာဝအတိုင်း ဖော်ပြခွင့်ပြုရုံသာဖြစ်ပြီး နောက်ဆုံးတွင် လူအမျိုးမျိုးတို့ကို ၎င်းတို့၏ သရုပ်သကန်များအတိုင်း ထုတ်ဖော်ပြီး အမျိုးမျိုးသော လူတို့ကို ဆက်ဆံသည်။ “လူအမျိုးမျိုးတို့” အတွင်းတွင် မည်သူတို့ ပါဝင်သနည်း။ ဘုရားသခင်သည် လူအမျိုးမျိုးတို့အတွက် မည်သို့သော စီစဉ်ခင်းကျင်းမှုများကို ပြုလုပ်သနည်း။ ဘုရားသခင်သည် သမ္မာတရားကို ချစ်မြတ်နိုးသူတို့အား သမ္မာတရားကို ရရှိစေသည်။ ကိုယ်တော်သည် သမ္မာတရားကို စိတ်မဝင်စားသော်လည်း အလုပ်လုပ်ပေးလိုသူတို့အား ထိုသို့လုပ်ဆောင်ရန် စိတ်တည်ငြိမ်စေသည်။ သမ္မာတရားကို ရွံရှာပြီး အလွန်အမင်း မနှစ်မြို့သူတို့နှင့်ပတ်သက်၍မူ ကိုယ်တော်သည် သမ္မာတရားကို အလွန်အမင်း မနှစ်မြို့သော ၎င်းတို့၏ သဘောထားကို ဖော်ထုတ်သော်လည်း ၎င်းတို့သည် အစေခံရန် စိတ်တည်ငြိမ်နိုင်လျှင် သို့မဟုတ် အစေခံရန် သင့်လျော်လျှင် ဘုရားသခင်သည် ဤပိုကောင်းသောသူများကို ရွေးချယ်ပြီး ၎င်းတို့အား အစေခံပိုင်ခွင့် ပေးလိမ့်မည်၊ သို့သော် ၎င်းတို့သည် အစေခံရန် မသင့်လျော်လျှင် သို့မဟုတ် ၎င်းတို့သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေနိုင်သည့်အဆင့်အထိ သမ္မာတရားကို အလွန်အမင်း မနှစ်မြို့လျှင် ဘုရားသခင်သည် အခါအခွင့်သင့်သည့်အခါတွင် ၎င်းတို့ကို ရှင်းလင်းပစ်လိမ့်မည်။ ဘုရားသခင်လုပ်ဆောင်သော ဤအလုပ်အားလုံးသည် လူတို့၏ အယူအဆများနှင့် မကိုက်ညီသည် မဟုတ်လော။ (ဟုတ်ပါသည်။) လူတို့သည် ဤအရာအားလုံးတွင် ဘုရားသခင်၏ သည်းခံခြင်းနှင့် ချစ်ခင်နှစ်လိုဖွယ်ကောင်းခြင်းကို မြင်နိုင်သလော။ (ဤအမှုအရာများမှ ကျွန်ုပ်တို့သည် ဤလက်တွေ့ကျသော အလုပ်မှတစ်ဆင့် ဘုရားသခင်သည် လူတို့ကို တွေ့ကြုံခံစားရန် ဦးဆောင်သည်ကိုလည်းကောင်း၊ ဤအလုပ်အားလုံး၏ နောက်ကွယ်တွင် လူသားအပေါ် ဘုရားသခင်၏ ချစ်ခြင်းမေတ္တာရှိသည်ကိုလည်းကောင်း မြင်နိုင်ပါသည်။) ဤအလုပ်အတွင်းတွင် ဘုရားသခင်၏ အပင်ပန်းခံရသော ရည်ရွယ်ချက်များ၊ သူ၏အမှုတော်၏ ဉာဏ်ပညာနှင့် သူကယ်တင်ရန် ရည်ရွယ်သော လူသားများအပေါ် သူ၏ တာဝန်ယူသော သဘောထားတို့ ရှိသည်။ နောက်ထပ် ရှုထောင့်တစ်ခုရှိသေးသည်၊ ၎င်းမှာ ဘုရားသခင်၏ အရာအားလုံးနှင့် ဖြစ်ခြင်းသည် လူသားများတွင်ရှိသော အရာများမဟုတ်ခြင်း ဖြစ်သည်။ ဘုရားသခင်သည် သူလုပ်ဆောင်သမျှအရာတိုင်းတွင် အလွန်တင်းကျပ်ပြီး စိတ်ထက်သန်ကာ မည်သည့်အခါမျှ ပေါ့ဆခြင်းမရှိပေ။ အထူးသဖြင့် လူတို့ သမ္မာတရားကို ရရှိခြင်းကိစ္စနှင့်ပတ်သက်လာလျှင် ကိုယ်တော်သည် အလွန်တင်းကျပ်ပြီး စိတ်ထက်သန်သည်။ လူတို့၏အသက်တာများနှင့် လူတို့၏ အဆုံးသတ်များအတွက် တာဝန်ယူရန်အလို့ငှာ ဘုရားသခင်သည် ဤသို့ ပြုမူရမည်ဖြစ်သည်။ အမှန်ပင်၊ ဘုရားသခင်အတွက်မူ ဤသည်မှာ သူ၏အနှစ်သာရ၊ သူ၏အရာအားလုံးနှင့် ဖြစ်ခြင်းတို့သည် အတိအကျ ဤသို့ဖြစ်ခြင်းပင်တည်း။ သင်သည် သင်၏အသက်တာအပေါ်နှင့် သင်၏အဆုံးသတ်နှင့် ပန်းတိုင်အပေါ် မည်သို့သဘောထားရှိသည်ဖြစ်စေ၊ ယင်းသည် အလေးအနက်ထားပြီး တင်းကျပ်သော သဘောထားဖြစ်စေ သို့မဟုတ် ဝတ်ကျေတမ်းကျေ သဘောထားဖြစ်စေ၊ မည်သို့ပင်ဖြစ်စေကာမူ ဘုရားသခင်အတွက်မူ ကိုယ်တော်သည် သင့်အား ရွေးချယ်ခဲ့ပြီးဖြစ်သောကြောင့်လည်းကောင်း၊ ကိုယ်တော်သည် သင့်အား သမ္မာတရားဖြင့် ပံ့ပိုးပေးပြီး ကယ်တင်လိုသောကြောင့်လည်းကောင်း ကိုယ်တော်သည် သင်၏ စကားတစ်လုံးချင်းနှင့် လုပ်ရပ်တစ်ခုချင်း၊ အရာခပ်သိမ်း၌ သင်၏ သဘောထားများကို အပြည့်အဝ နားလည်သဘောပေါက်မည်ဖြစ်ပြီး သင်၏သဘောထားအားလုံးကို အခြေခံ၍ သင်၏အဆုံးသတ်ကို နောက်ဆုံးတွင် ဆုံးဖြတ်မည်ဖြစ်သည်။ သင်၏သဘောထားအားလုံးကို အခြေခံ၍ သင်သည် နောက်ဆုံးတွင် သမ္မာတရားကို ရရှိသူတစ်ဦးနှင့် ဘုရားသခင်ကို ကျိုးနွံနာခံပြီး ကိုယ်တော်နှင့် သဟဇာတဖြစ်နိုင်မည့်သူတစ်ဦး ဖြစ်မည်ဟုတ်မဟုတ်ကို ကိုယ်တော်က ကြည့်ရှုလိမ့်မည်။ သင်သည် ဘုရားသခင် လူတို့ကို ကယ်တင်ခြင်းကိစ္စနှင့်ပတ်သက်၍ မည်သည့်အခါမျှ စိတ်ထက်သန်ခြင်းမရှိခဲ့ဘဲ ယင်းကို ဂရုတစိုက် စဉ်းစားသုံးသပ်ခဲ့ဖူးခြင်း မရှိကာ ဘုရားသခင်သည် လူတို့ကို မည်သို့ကယ်တင်သည်ကို မသိခြင်း ဖြစ်ကောင်းဖြစ်နိုင်သည်။ သို့သော် ဖန်ဆင်းခံလူသားများအပေါ် အချုပ်အခြာအာဏာ ကိုင်စွဲထားသော ဖန်ဆင်းရှင်တစ်ဦးအနေဖြင့် ကိုယ်တော်သည် လူသားများကဲ့သို့ ရှုပ်ထွေးနောက်ကျိပြီး စိတ်ရှုပ်ထွေးနေခြင်းမရှိပေ။ ကိုယ်တော်သည် လူသားမျိုးနွယ်အား ကယ်တင်ခြင်းအလုပ်ကို အလေးအနက်ထားသောပုံစံဖြင့် လုပ်ဆောင်သည်။ ကိုယ်တော်သည် သင့်အား ဖန်ဆင်းခဲ့ပြီး သင့်အား ရွေးချယ်ခဲ့သည်။ ကိုယ်တော်သည် ၎င်းတို့အား လုံးဝ ကယ်တင်မည်ဟု လူတို့အား ကတိပေးခဲ့သောကြောင့် ကိုယ်တော်သည် ဤအလုပ်ကို ပြီးမြောက်အောင်မြင်စေမည်ဖြစ်ပြီး အဆုံးတိုင် တာဝန်ယူမည်ဖြစ်သည်။ ထို့ကြောင့် ဘုရားသခင် သူ၏အလုပ်ကို ပြီးမြောက်အောင်မြင်စေခြင်းနှင့် အဆုံးတိုင် တာဝန်ယူခြင်းတို့တွင် စစ်မှန်သော သရုပ်သကန်များနှင့် လက်တွေ့ကျသော အလုပ်အကြောင်းအရာများ ရှိသည်။ ဤသည်မှာ ဘုရားသခင် အလုပ်လုပ်ဆောင်ပုံဖြစ်ပြီး ဤသည်မှာ သူ၏ ရိုးသားပြီး စိတ်ရင်းမှန်သော သဘောထား ဖြစ်သည်။ ဘုရားသခင်သည် သင့်အား ဝတ်ကျေတမ်းကျေ ဆက်ဆံမည်မဟုတ် သို့မဟုတ် သင့်အား ကြွေးကြော်သံတစ်ခုခုဖြင့် ဝတ်ကျေတမ်းကျေ လှည့်ဖြားမည်မဟုတ်သကဲ့သို့ အထူးသဖြင့် ဘုရားသခင်၏ အမှုတော်သည် လူတို့ကို ကယ်တင်ရန်အလို့ငှာ ဘုရားသခင် ပေးဆပ်သည့် စစ်မှန်သော အဖိုးအခနှင့် လူတို့အပေါ် သူ၏ တာဝန်ယူသော သဘောထားကို ပို၍ကောင်းစွာ ထင်ဟပ်စေသည်။

ဘုရားသခင် စီစဉ်ဖွဲ့စည်းပေးထားသည့် ပတ်ဝန်းကျင်များတွင် သမ္မာတရားကို ရရှိသည့်နည်းလမ်း

လူတို့သည် လူတို့ကို ဘုရားသခင် ကယ်တင်ခြင်းနှင့် အရာခပ်သိမ်းအပေါ် ဘုရားသခင်၏ အချုပ်အခြာအာဏာ ကိုင်စွဲခြင်းတို့၏ စည်းမျဉ်းများနှင့် ရည်ရွယ်ချက်ကို နားလည်သည်နှင့်တစ်ပြိုင်နက် ဤကိစ္စနှင့်ပတ်သက်၍ ဘုရားသခင်အပေါ် ၎င်းတို့၏ အယူအဆများနှင့် စိတ်ကူးများသည် အတိုင်းအတာတစ်ခုအထိ ဖြေရှင်းပြီးဖြစ်လိမ့်မည် မဟုတ်လော။ (ဟုတ်ပါသည်။) ဤကိစ္စနှင့်ပတ်သက်၍ လူတို့ အဘယ်အရာကို နားလည်သင့်သနည်း။ ယင်းမှာ ဘုရားသခင် အချုပ်အခြာအာဏာကိုင်စွဲထားသော အမှုအရာအမျိုးမျိုးတွင်ဖြစ်စေ၊ တိကျသောအမှုအရာတစ်ခုတွင်ဖြစ်စေ လူတို့၏ ပူးပေါင်းဆောင်ရွက်မှုသည် ၈၀ ရာခိုင်နှုန်း သို့မဟုတ် ၉၀ ရာခိုင်နှုန်းပင် ရှိပြီး ၎င်းတို့၏ အတွေးအခေါ်များနှင့် ရှုမြင်ချက်များ၊ အဆိုပါအမှုအရာအပေါ် ၎င်းတို့၏ သဘောထားများသည် ဘုရားသခင်၏အမြင်တွင် အလွန်အရေးကြီးသည်ဟူ၍ ဖြစ်သည်။ အမှုအရာများ သင့်အပေါ် ကျရောက်သည့်အခါ သင်သည် မည်သည့်အရာမျှမပြောဘဲ သင်၏ရပ်တည်ချက်ကို မပြပါက ဘုရားသခင်သည် သင့်အား ဂရုစိုက်မည်မဟုတ်ဘဲ သင့်အား လျစ်လျူရှုလိမ့်မည်ဟု မထင်နှင့်။ သင်သည် ဘုရားသခင်က သင့်အား လျစ်လျူရှုစေလိုပါက သင်သည် ဘုရားသခင်ကို မယုံကြည်ဘဲနေခြင်းက ပိုကောင်းလိမ့်မည်။ သင်သည် ဘုရားသခင်၏အိမ်တော်၌ ရှိနေသောကြောင့်လည်းကောင်း၊ ဘုရားသခင်သည် သင့်အား ရွေးချယ်ခဲ့ပြီးဖြစ်သောကြောင့်လည်းကောင်း ဘုရားသခင်သည် သင့်အား လုံးဝ လျစ်လျူရှုမည် မဟုတ်ပေ။ အရာခပ်သိမ်းသည် ဘုရားသခင်၏ အမြင်တွင် စေ့စေ့စပ်စပ် ကြည့်ရှုစစ်ဆေးခြင်းခံရသည်၊ သင့်ကဲ့သို့ သေးငယ်သောလူတစ်ဦးကို သာ၍ပင် စေ့စေ့စပ်စပ် ကြည့်ရှုစစ်ဆေးခြင်း ခံရပေသည်။ သင်သည် ပုရွက်ဆိတ်တစ်ကောင်ဖြစ်လျှင်ပင် ဘုရားသခင်၏ ရွေးချယ်ခြင်းကို ခံရပါက ဘုရားသခင်သည် သင့်အား အဆက်မပြတ် စေ့စေ့စပ်စပ် ကြည့်ရှုစစ်ဆေးပြီး သင့်အား ဦးဆောင်နေဆဲ ဖြစ်လိမ့်မည်။ ဘုရားသခင်သည် သင့်အား စေ့စေ့စပ်စပ် ကြည့်ရှုစစ်ဆေးသောကြောင့် သင်သည် မိမိအပေါ် ကျရောက်သည့်အမှုအရာများအား လက်ကို လက်ခံရမည်ဖြစ်သည်။ ယင်းတို့ကို မရှောင်ရှားနှင့်၊ ရှောင်ရှားခြင်းသည် ပညာရှိသော ရွေးချယ်မှုတစ်ခု မဟုတ်ပေ။ သင်သည် ယင်းတို့ကို ရင်ဆိုင်ရမည်။ သင်သည် ယင်းတို့ကို ရင်ဆိုင်ပြီး ရှင်းလင်းသော သဘောထားတစ်ခုရှိမှသာလျှင် သူက သင့်အတွက် ချမှတ်ပေးထားသော ပတ်ဝန်းကျင်များတွင် ဘုရားသခင်က သင့်အား နားလည်စေသော သမ္မာတရားများကို ရရှိရန် အခွင့်အရေး ရရှိလိမ့်မည် ဖြစ်သော်လည်း ယင်းတို့ကို ရှောင်ရှားခြင်းကမူ သင်၏ တိတ်ဆိတ်နေမှုထဲတွင် သမ္မာတရားများကို နားလည်စေနိုင်မည် မဟုတ်ပေ။ ရူပါရုံများနှင့်သက်ဆိုင်သော သမ္မာတရားများမှလွဲ၍ အခြားသောသမ္မာတရားများ၊ ဆိုလိုသည်မှာ လူ့အသက်တာနှင့် ဖြစ်တည်မှုနှင့်သက်ဆိုင်သော သမ္မာတရားအမျိုးမျိုးတို့သည် ပတ်ဝန်းကျင်တစ်ခုမှတစ်ဆင့် သို့မဟုတ် ဖြစ်ပေါ်နေသော လူအမျိုးအစားတစ်ရပ်၏ အပြုအမူနှင့်ဆိုင်သော ဆက်စပ်အခြေအနေမှတစ်ဆင့် ဖော်ပြခြင်းခံရသည်။ လူတို့သည် စစ်မှန်သော အတွေ့အကြုံနှင့် နားလည်မှုကို ရရှိပြီးမှသာလျှင် ဤသမ္မာတရားများ၏ လက်တွေ့ကျမှုများကို အမှန်တကယ် နားလည်သဘောပေါက်နိုင်သည်။ လူအများစုသည် ဤအချက်ကို ရှင်းလင်းစွာ မမြင်နိုင်ဘဲ သမ္မာတရားအမျိုးမျိုးအပေါ် ၎င်းတို့၏ သဘောထားသည် လျစ်လျူရှုသော သဘောထားဖြစ်ကာ ၎င်းတို့သည် ဤပတ်ဝန်းကျင်များကိုလည်း အဆက်မပြတ် ရှောင်ရှားလိုကြပြီး လက်တွေ့ပြဿနာများနှင့် ပတ်သက်၍ သမ္မာတရားကို ရှာဖွေရန် ဆန္ဒမရှိကြပေ။ ၎င်းတို့သည် သမ္မာတရားကိုအခြေခံ၍ လူအမျိုးအစားအမျိုးမျိုးနှင့် ဖြစ်ရပ်အမျိုးမျိုးကို ပိုင်းခြားသိမြင်တတ်ရန် မသင်ယူသကဲ့သို့ ပြဿနာအမျိုးမျိုးကို ဖြေရှင်းရန် သမ္မာတရားကို အသုံးချရာ၌လည်း လေ့ကျင့်ခြင်းမရှိပေ။ ၎င်းတို့အပေါ် မည်သည့်အရာကျရောက်သည်ဖြစ်စေ ၎င်းတို့တွင် သဘောထား သို့မဟုတ် ရှုမြင်ချက်များ မရှိသကဲ့သို့ ၎င်းတို့သည် မိတ်သဟာယဖွဲ့ခြင်းများနှင့် ဆွေးနွေးမှုများတွင်လည်း မပါဝင်ကြပေ။ ၎င်းတို့သည် နေ့စဉ် ဘုရားသခင်ထံ ဆုတောင်းခြင်း၊ ဘုရားသခင်၏ နှုတ်ကပတ်တော်များကို ဖတ်ရှုခြင်း၊ ဓမ္မသီချင်းများ သင်ယူခြင်းနှင့် ၎င်းတို့၏တာဝန်များကို ဖြည့်ဆည်းခြင်းတို့ဖြင့်သာ ကျေနပ်နေကြပြီး ဤသည်မှာဖြစ်၏။ ငါသည် သင့်အား အရာတစ်ခုကို ပြောမည်၊ ယင်းက အလုပ်လုပ်ပေးသူတစ်ဦး၏ လက္ခဏာများမှာ ၎င်းတို့သည် အားထုတ်ရန်သာ ဆန္ဒရှိပြီး သမ္မာတရား၏ မည်သည့်ရှုထောင့်ကိုမျှ စိတ်မဝင်စား သို့မဟုတ် သမ္မာတရား၏ မည်သည့်ရှုထောင့်နှင့်ပတ်သက်၍မျှ စိတ်ထက်သန်ရန် ဆန္ဒမရှိဘဲ ထိုသို့လုပ်ဆောင်ခြင်းကို စိတ်အနှောင့်အယှက် ဖြစ်သည်ဟု မြင်ခြင်းဖြစ်သည်၊ ဤသည်မှာ အလုပ်လုပ်ပေးသူတစ်ဦး ဖြစ်သည်။ သင်သည် စာတန်၏ အစေခံတစ်ဦး သို့မဟုတ် ဆိုးယုတ်သောလူတစ်ဦး သို့မဟုတ် အန္တိခရစ်တစ်ဦး မဟုတ်ပါက အကောင်းဆုံးအနေဖြင့် သင်သည် အလုပ်လုပ်ပေးသူတစ်ဦးသာ ဖြစ်နိုင်သည်။ သို့သော် ကယ်တင်ခြင်းကို ရရှိနိုင်သော ဘုရားသခင်၏ လူများအတွက်မူ ကွဲပြားသည်။ ၎င်းတို့သည် အလုပ်လုပ်ပေးပြီး အားအနည်းငယ်ထုတ်ရုံမျှဖြင့် မကျေနပ်ကြဘဲ လူ၊ ဖြစ်ရပ်နှင့် အမှုအရာအမျိုးမျိုးတို့တွင် သမ္မာတရားအမျိုးမျိုးကို သင်ယူပြီး နားလည်ကာ ထို့နောက် ဤသမ္မာတရားများကို အခြေခံ၍ လူအမျိုးမျိုးနှင့် ဖြစ်ရပ်အမျိုးမျိုးကို ရှုမြင်ပြီး ကိုင်တွယ်ကြသည်။ ဤနည်းလမ်းဖြင့် သမ္မာတရားအမျိုးမျိုးသည် ၎င်းတို့ထဲသို့ တဖြည်းဖြည်း အလုပ်လုပ်သွင်းခြင်းခံရပြီး ၎င်းတို့၏အသက်နှင့် ၎င်းတို့၏ လုပ်ဆောင်ချက်များနှင့် ကျင့်ကြံပြုမူခြင်းအတွက် စည်းမျဉ်းများ တဖြည်းဖြည်း ဖြစ်လာသည်။ သမ္မာတရားက သင်၏အသက် ဖြစ်လာမှသာလျှင် သင်သည် ဘုရားသခင်ကို ကျိုးနွံနာခံနိုင်မည်ဖြစ်ပြီး ဘုရားသခင်ကို ကြောက်ရွံ့ကာ မကောင်းမှုကို ရှောင်ကြဉ်နိုင်မည်ဖြစ်သည်။ သို့မဟုတ်ပါက ဤအကျိုးသက်ရောက်မှုကို ရရှိနိုင်မည်မဟုတ်ပေ။ အမှုအရာများကို တွေ့ကြုံခံစားရန် မကြောက်နှင့်၊ လူတို့ကို ပိုင်းခြားသိမြင်ရန် မကြောက်နှင့်။ အမှုအရာအမျိုးမျိုး ဖြစ်ပေါ်ခြင်းသည် မကောင်းသည့်အရာ မဟုတ်ဘဲ ဘုရားသခင်သည် ဤအရာအပေါ် အချုပ်အခြာအာဏာကိုင်စွဲထားသည်။ ဘုရားသခင် အချုပ်အခြာအာဏာကိုင်စွဲထားပြီး စီစဉ်မှုများ ပြုလုပ်နေသဖြင့် သင်သည် အဘယ်အရာကို ကြောက်ရွံ့စရာရှိသနည်း။ ဘုရားသခင် အချုပ်အခြာအာဏာ ကိုင်စွဲထားပြီး စီစဉ်မှုများ ပြုလုပ်နေသောကြောင့် သင့်အတွက်မူ ဖြစ်ရပ်တစ်ခု ဖြစ်ပေါ်ခြင်းသည် အနည်းဆုံးအနေဖြင့် မလိုမုန်းထားခြင်း သို့မဟုတ် စုံစမ်းသွေးဆောင်ခြင်း မဟုတ်ပေ။ ထိုအစား ယင်းသည် သင့်အနေဖြင့် သင်ခန်းစာများ သင်ယူရန်၊ ဆုံးမသွန်သင်ခံရရန်၊ အကျိုးခံစားရရန်နှင့် သင့်အား စုံလင်အောင်ပြုလုပ်ရန်အလို့ငှာ ဖြစ်သည်။ သင်သည် ဘုရားသခင်၏ စီစဉ်ညွှန်ကြားခြင်းများနှင့် စီစဉ်မှုများကို ကျိုးနွံနာခံနိုင်လျှင်၊ သင့်အပေါ် ဖြစ်ပျက်သည့်အရာကို အပြုသဘောဆောင်သော သင်ခန်းစာများအဖြစ် ချဉ်းကပ်နိုင်လျှင်၊ သမ္မာတရားကို ရှာဖွေပြီး မိမိ သင်ယူသင့်သော သင်ခန်းစာများကို သင်ယူနိုင်လျှင် သမ္မာတရားသည် သဘာဝအတိုင်းနှင့် မသိမသာ သင်၏အထဲသို့ အလုပ်လုပ်သွင်းခြင်းခံရမည်ဖြစ်ပြီး သင်၏အသက် ဖြစ်လာလိမ့်မည်။ ထို့ကြောင့် လူအများစုသည် အမှုအရာအမျိုးမျိုးနှင့် ရင်ဆိုင်ရသည့်အခါ လျစ်လျူရှုခြင်း၊ ရှောင်ရှားခြင်း၊ မပါဝင်ခြင်းနှင့် စိတ်မဝင်စားခြင်းဟူသော သဘောထားကို ခံယူပြီး အမြင်များ မဖော်ပြခြင်း သို့မဟုတ် မိတ်သဟာယမဖွဲ့ခြင်းတို့မှာ မှားယွင်းသည်၊ ဤသည်မှာ မသင့်လျော်ပေ။ အဘယ်ကြောင့် ယင်းသည် မှားယွင်းပြီး မသင့်လျော်ဟု ငါပြောရသနည်း။ ဤသဘောထားမှာ သင်သည် သူ၏ကယ်တင်ခြင်း သို့မဟုတ် သူ၏ ရည်ရွယ်ချက်ကောင်းများကို စိတ်မဝင်စားကြောင်းနှင့် သင်သည် ဘုရားသခင်၏ စုံလင်အောင်ပြုလုပ်ခြင်းကို ခံရရန် စိတ်မဝင်စားဘဲ ယင်းကို အရေးမစိုက်ကာ ငြင်းပယ်ကြောင်းကို ဘုရားသခင်အား ပြသသည်။ ဤသည်မှာ သင်၏ သဘောထားဖြစ်သည်ကို ဘုရားသခင် မြင်တွေ့သည့်အခါ သူသည် သင့်အား ကယ်တင်လိုဦးမည်လော။ ဘုရားသခင်သည် သင့်အား ကယ်တင်လိုလျှင်ပင် သင်သည် ပူးပေါင်းဆောင်ရွက်ခြင်း မရှိပါက သူသည် သင့်အား မည်သို့ ကယ်တင်နိုင်မည်နည်း။ “ရွှံ့ပျော့ကို နံရံတွင်ကပ်၍မရ” ဟူသော ဆိုရိုးစကားရှိသည့်အတိုင်းပင် ဤဆိုရိုးစကားသည် ဤသို့သောလူစားမျိုးကို အတိအကျ ရည်ညွှန်းသည်။

ဘုရားသခင်၏ စီမံခန့်ခွဲမှုအစီအစဉ်တစ်ခုလုံးအတွင်း၊ အထူးသဖြင့် သူ၏အမှုတော်၏ ဤနောက်ဆုံးအဆင့်အတွင်းတွင်၊ ကိုယ်တော်သည် များစွာသော သမ္မာတရားများကို ဖော်ပြခဲ့ပြီးဖြစ်ကာ သင်သည် ထိုအရာအားလုံးကို ကြားခဲ့ပြီးဖြစ်သည်။ သင်သည် ထိုသမ္မာတရားများထဲမှ မည်မျှကို တွေ့ကြုံခံစားခဲ့သည်ဖြစ်စေ၊ နားလည်ခဲ့သည်ဖြစ်စေ၊ အနည်းဆုံးအနေဖြင့် ထိုအရာများကို သင် သိရှိသည်၊ ထို့ကြောင့် ဘုရားသခင်သည် မည်သည့် ထပ်ဆောင်း ဝင်ရောက်စွက်ဖက်ခြင်းနှင့် လွယ်ကူချောမောစေသည့် အလုပ်ကိုမျှ လုပ်ဆောင်တော့မည် မဟုတ်ပေ။ ဘုရားသခင်သည် သင့်အပေါ် ကျရောက်သည့်အရာတိုင်းတွင် သင်၏ သဘောထားနှင့် သင်၏ ပူးပေါင်းဆောင်ရွက်မှုကိုသာ စောင့်မျှော်နေသည်။ ကိုယ်တော်သည် သင်၏ သဘောထား၊ သင်၏ ရှုထောင့်အမြင်များ၊ သင်၏ လိုက်စားမှုများနှင့် သင်လျှောက်လှမ်းသော လမ်းကြောင်းကို မြင်တွေ့လိုသည်။ သင်သည် လူများ၊ ဖြစ်ရပ်များ၊ သို့မဟုတ် အမှုအရာများကို ရင်ဆိုင်ရသည့်အခါတိုင်း ဘုရားသခင်က သင်၌ သဘောထားမရှိ၊ ရှုထောင့်အမြင်များမရှိဘဲ အစဉ်သဖြင့် ပြောစရာမရှိကြောင်း မှတ်တမ်းတင်လျှင် ငါ့ကို ပြောလော့၊ သင်သည် လူအတစ်ဦး မဟုတ်လော။ မည်သည့်လူစားမျိုးက အစဉ်သဖြင့် ပြောစရာမရှိသနည်း။ နားမကြားသူများ၊ စကားမပြောနိုင်သူများ၊ ဉာဏ်တစ်ပိုင်းတစ်စသာရှိသူများ၊ သို့မဟုတ် လူပေါများ မဟုတ်လော။ ဘုရားသခင် မှတ်တမ်းတင်သည့်အရာမှာ သင်၌ သဘောထားမရှိဟူ၍ ဖြစ်သည်၊ သို့ဖြစ်၍ ကိုယ်တော်က သင့်ကို နောက်ဆုံးတွင် အမှတ်ပေးသည့်အခါ သင်ရရှိမည့်အရာမှာ အမှတ် သုည ဖြစ်လိမ့်မည်။ သင့်အပေါ် တစ်စုံတစ်ခု ကျရောက်သည့်အခါ ဘုရားသခင်က “သင်သည် အဖိုးအခပေးလိုစိတ် ရှိသလော” ဟု မေးပြီး သင်က “ဟုတ်ကဲ့၊ ရှိပါသည်” ဟု ဆိုကာ ကိုယ်တော်က “သင်၌ စိတ်ပိုင်းဖြတ်မှု ရှိသလော။ သင် သစ္စာဆိုပြီးပြီလော” ဟု မေး၍ သင်က “ဟုတ်ကဲ့” ဟု ပြန်ဖြေသည်။ သင်၌ ဤစိတ်ပိုင်းဖြတ်မှုသာ ရှိသော်လည်း ဤပတ်ဝန်းကျင်ကို တွေ့ကြုံခံစားခြင်းမှ သင် အဘယ်အရာ ရရှိခဲ့သည်ကို မေးသည့်အခါ သင်၌ ပြောစရာမရှိဘဲ သင်တွေ့ကြုံခံစားခဲ့ရသည့် ပတ်ဝန်းကျင်တိုင်းမှ မည်သည့်အရာမျှ မရရှိခဲ့လျှင် အဆုံးတွင် ဘုရားသခင်က သင့်ကို အမှတ်ပေးသည့်အခါ ယင်းမှာ နှစ်မှတ်သာ ဖြစ်လိမ့်မည်။ အဘယ်ကြောင့် နှစ်မှတ်ဖြစ်သနည်း။ သင်၏ ထိုစိတ်ပိုင်းဖြတ်မှု အနည်းငယ်ကြောင့် သင်သည် နှစ်မှတ် ရရှိခဲ့ခြင်း ဖြစ်သည်။ ငါ့ကို ပြောလော့၊ သို့ဆိုလျှင် သင်သည် ပျက်စီးရတော့မည် မဟုတ်လော။ သင်၌ ကယ်တင်ခြင်း မျှော်လင့်ချက် ရှိနေဦးမည်လော။ ကယ်တင်ခြင်း မျှော်လင့်ချက်ကို သင်ကိုယ်တိုင် ကြိုးစားခြင်းမှတစ်ဆင့် ရရှိခြင်း ဖြစ်သည်။ ယင်းမှာ သမ္မာတရားကို လိုက်စားသည့် လမ်းကြောင်းပေါ် လျှောက်လှမ်းရန် ရွေးချယ်ခြင်းအတွက် သင်ပြန်လည်ရရှိသော အသီးအပွင့် ဖြစ်သည်။ သို့ဖြစ်၍ သင့်အပေါ် မည်သည့်အရာ ကျရောက်သည်ဖြစ်စေ ယင်းကို မကြောက်ရွံ့နှင့် သို့မဟုတ် မရှောင်ကြဉ်နှင့်၊ ကိုယ့်ခေါင်းကိုယ် လက်နှင့်ကာပြီး လိပ်ခေါင်းကျုံ့ဝင်သကဲ့သို့ မလုပ်နှင့်။ ထိုအစား ယင်းကို အပြုသဘောဆောင်စွာနှင့် တက်ကြွစွာ ရင်ဆိုင်လော့။ သင်သည် အမှုအရာများကို ကြောက်တတ်ပြီး ကြောက်ရွံ့ကာ သင်စကားမှားပြောမိလျှင် ဖော်ထုတ်ခံရပြီး အခြားသူများ၏ ထွင်းဖောက်မြင်ခြင်းကို ခံရမည်ကို စိုးရိမ်သဖြင့် မည်သူနှင့် သက်ဆိုင်သည်ဖြစ်စေ မည်သည့်အရာကိုမျှ အကဲဖြတ်ရန် မရဲလျှင်၊ သင်သည် အစဉ်သဖြင့်ကြောက်ရွံ့ပြီး မည်သည့်အခါမျှ မပါဝင်လျှင် ဤသည်မှာ သင်သည် သင်၏အခွင့်အရေးကို စွန့်လွှတ်နေခြင်းဟု ဆိုလိုသည်။ သင်သည် သင်၏တာဝန်ကို ထမ်းဆောင်ရာတွင် စွမ်းအင်များစွာ အသုံးပြုခဲ့ကောင်း ပြုခဲ့နိုင်သော်လည်း အမှန်တရားမှာ သင်သည် သင်၏ကိုယ်ပိုင်အဆုံးသတ်ကို လွန်ခဲ့သော အချိန်ကတည်းက ဆုံးဖြတ်ခဲ့ပြီးဖြစ်သည်ဟူ၍ ဖြစ်သည်။ အဆုံးတွင် သင်သည် နှစ်မှတ်သာ ရရှိမည်ဖြစ်ရာ သင်သည် နှစ်မှတ်တန် လူအတစ်ဦး မဟုတ်လော။ နှစ်မှတ်ရခြင်းသည် နှစ်မှတ်တန် လူအတစ်ဦးဖြစ်ခြင်းနှင့် အတူတူပင် မဟုတ်လော။ သင်သည် နှစ်မှတ်သာ ရရှိမည်ဖြစ်သဖြင့် ဤတစ်သက်တာအတွင်း သင်၏ ဘုရားသခင်ကို ယုံကြည်ခြင်းသည် အချည်းနှီး ဖြစ်ခဲ့ရမည် မဟုတ်လော။ ဤသည်မှာ ဘုရားသခင်၏ အမှုတော်၏ နောက်ဆုံးအဆင့်ဖြစ်သည်၊ ဤတစ်ကြိမ်တွင် သင်၏ယုံကြည်ခြင်းသည် အချည်းနှီးဖြစ်ခဲ့လျှင် သင်၏အဆုံးသတ်သည် သတ်မှတ်ပြီးဖြစ်လိမ့်မည်။ ဘုရားသခင်သည် လူသားများကို ကယ်တင်သည့်အမှုကို မည်သည့်အခါမျှ ထပ်မံလုပ်ဆောင်တော့မည် မဟုတ်ပေ။ ဤသည်မှာ နောက်ဆုံးအခွင့်အရေး ဖြစ်သည်။ သင်သည် ယင်းအတွက် ယခုတိုင် မကြိုးစားဘဲ လွတ်သွားစေလျှင်၊ သင်သည် ကယ်တင်ခြင်းကို မရရှိနိုင်လျှင် ယင်းမှာ အလွန်ပင် ဝမ်းနည်းစရာ ဖြစ်ပေလိမ့်မည်။ သင်သည် ဘုရားသခင်၏ အမှုတော်ကို နှစ်ပေါင်းမည်မျှ တွေ့ကြုံခံစားခဲ့သည်ဖြစ်စေ သင်သည် အနည်းဆုံး အောင်မှတ်တစ်ခု ရရှိရမည်၊ သို့မှသာ သင်ရှင်သန်ရန် မျှော်လင့်ချက် ရှိနေဦးမည် ဖြစ်သည်။ သင်၏ အလုပ်လုပ်ပေးခြင်းသည်ပင် စံမမီလျှင်၊ သင်သည် များစွာသော အဖျက်အမှောင့်လုပ်ခြင်းများနှင့် နှောင့်ယှက်ခြင်းများကိုလည်း ဖြစ်ပေါ်စေခဲ့လျှင် သင်သည် မည်သည့်အသီးအပွင့်ကိုမျှ လုံးဝ ရိတ်သိမ်းခဲ့ရမည် မဟုတ်ဘဲ ကယ်တင်ခြင်းရရှိရန် သင်၏မျှော်လင့်ချက်သည်လည်း သုည ဖြစ်သွားပေလိမ့်မည်။ ဘုရားသခင် ချမှတ်ပေးသော ပတ်ဝန်းကျင်တိုင်းတွင် ပွဲကြည့်ပရိတ်သတ် မလုပ်နှင့်။ ပါဝင်သူတစ်ဦး ဖြစ်လော့၊ ယင်း၏ အစိတ်အပိုင်းတစ်ခု ဖြစ်လော့။ သို့သော် သင်အနိမ့်ဆုံး လိုက်နာရမည့် စည်းမျဉ်းတစ်ခု ရှိသည်။ နှောင့်ယှက်မှုများကို မဖြစ်ပေါ်စေနှင့်။ သင်သည် ပါဝင်နိုင်ပြီး သင်၏ ကိုယ်ပိုင်ထင်မြင်ချက်များနှင့် အကဲဖြတ်မှုများကို ဖော်ပြနိုင်သည်၊ သင်သည် သာမန်လူတစ်ဦးကဲ့သို့ ပြောဆိုပြီး စကားလုံးများနှင့် အယူဝါဒများကိုသာ ပြောဆိုလျှင်ပင် အရေးမကြီးပေ။ သို့ရာတွင် သင်သည် အမှုအရာတိုင်းတွင် သမ္မာတရားကို ရှာဖွေခြင်း၊ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရားကို ကျိုးနွံနာခံခြင်းဟူသည့် စည်းမျဉ်းနှင့် ရည်ရွယ်ချက်ဖြင့် ပါဝင်ရမည်။ သို့မှသာ သင်၏ ကယ်တင်ခြင်းအတွက် မျှော်လင့်ချက် ရှိပေမည်။ ကယ်တင်ခြင်းနှင့်ဆိုင်သည့် မျှော်လင့်ချက်ကို မည်သည့် အခြေခံအချက်အလက်ပေါ်တွင် ထူထောင်ထားသနည်း။ ကိစ္စရပ်အသီးသီး ဖြစ်ပေါ်သည့်အခါ သမ္မာတရားအတွက် ကြိုးပမ်းရန်၊ သမ္မာတရားနှင့်ပတ်သက်၍ တွေးဆကာ သမ္မာတရားကို အားထုတ်ရန် သင်စွမ်းဆောင်နိုင်သည့် အခြေခံအချက်အလက်ပေါ်တွင် ထူထောင်ထားခြင်း ဖြစ်သည်။ ဤအခြေခံအချက်အလက်ပေါ်တွင်သာ သင်သည် သမ္မာတရားကို နားလည်နိုင်သည်၊ သမ္မာတရားကို လက်တွေ့လုပ်ဆောင်နိုင်ပြီး ကယ်တင်ခြင်းကို ရရှိနိုင်ပေသည်။ သို့သော် ကိစ္စရပ်များ ဖြစ်ပေါ်သည့်အခါ သင်သည် မည်သည့် အကဲဖြတ်ချက်မျှ သို့မဟုတ် မည်သည့် သရုပ်ဖော်ချက်များနှင့် မည်သည့် ကိုယ်ပိုင်အယူအဆမျှ မပေးဘဲ အစဉ်သဖြင့် ပွဲကြည့်ပရိတ်သတ်တစ်ဦးဖြစ်နေပြီး မည်သည့်အရာအပေါ်တွင်မျှ မည်သည့်အမြင်မျှမရှိလျှင် သို့မဟုတ် သင့်ထံတွင် အမြင်များ အမှန်တကယ်ရှိလျှင်ပင် သင် မဖော်ပြသကဲ့သို့ ယင်းတို့က မှန်သည်ကိုဖြစ်စေ၊ မှားသည်ကိုဖြစ်စေ မသိဘဲ သင်၏ စိတ်ထဲတွင်သာ ပိတ်လှောင်ထားပြီး ယင်းတို့အကြောင်းကို စဉ်းစားလျှင် သင်သည် သမ္မာတရားကို ရရှိခြင်းမရှိဘဲ အဆုံးသတ်သွားရလိမ့်မည်။ ထိုအကြောင်းကို တွေးလော့။ ဤသည်မှာ ကြီးကျယ်ခမ်းနားသော စားပွဲတော်၌ ထိုင်နေပြီး ငတ်မွတ်နေသကဲ့သို့ပင် ဖြစ်သည်။ သင်သည် သနားစဖွယ် ဖြစ်သည် မဟုတ်လော။ ဘုရားသခင်၏ အမှုတော်တွင် သင်သည် ဆယ်နှစ်ကြာ ယုံကြည်ပြီး ထိုတစ်ချိန်လုံး ပွဲကြည့်ပရိတ်သတ်တစ်ဦး ဖြစ်နေခဲ့လျှင် သို့မဟုတ် သင်သည် အနှစ် ၂၀၊ ၃၀ ကြာ ယုံကြည်ပြီးဖြစ်ကာ ထိုတစ်ချိန်လုံး ပွဲကြည့်ပရိတ်သတ်တစ်ဦး ဖြစ်နေခဲ့လျှင် အဆုံး၌ သင်၏ အဆုံးသတ်ကို ဆုံးဖြတ်ရမည့်အချိန် ရောက်သည့်အခါ ဘုရားသခင်က သင်၏ မှတ်တမ်းအား ပေးအပ်သော အဆင့်သတ်မှတ်ချက်မှာ နှစ်မှတ်သာ ရှိသည်ဖြစ်၍ သင်သည် နှစ်ပြားမတန်သော လူနုံလူအတစ်ဦးသာ ဖြစ်လိမ့်မည်ဖြစ်ပြီး သမ္မာတရားကို ရရှိရန် သင်၏ အခွင့်အလမ်းနှင့် ကယ်တင်ခြင်း ရရှိရန် မျှော်လင့်ချက်တို့မှာလည်း သင်ကိုယ်တိုင်ကြောင့် လုံးဝ ပျက်စီးပြီး ဖြစ်လိမ့်မည်။ တကယ့်အဆုံးတွင် သင်သည် နှစ်ပြားမတန်သော လူနုံလူအတစ်ဦးအဖြစ် အမည်တပ်ခံရလိမ့်မည်ဖြစ်ပြီး ထိုအရာသည် သင့်ထိုက်နှင့်သင့်ကံ ဖြစ်သည်မဟုတ်လော။ (ဟုတ်ပါသည်။) နှစ်ပြားမတန်သော လူနုံလူအတစ်ဦး မဖြစ်ခြင်းအတွက် လျှို့ဝှက်ချက်မှာ အဘယ်နည်း။ (လျှို့ဝှက်ချက်မှာ ပွဲကြည့်ပရိတ်သတ်တစ်ဦး မဖြစ်ရန်ဖြစ်သည်။) ပွဲကြည့်ပရိတ်သတ်တစ်ဦး မဖြစ်နှင့်။ သင်သည် ဘုရားသခင်ကို ယုံကြည်သောကြောင့် သမ္မာတရားကို ရရှိရန်အလို့ငှာ ဘုရားသခင်၏ အမှုတော်ကို တွေ့ကြုံရမည်ဖြစ်သည်။ အချို့က “သို့ဆိုလျှင် သင်သည် ကျွန်ုပ်အား အရာရာတိုင်း၌ ကိုယ်တိုင် ပါဝင်ပတ်သက် ခိုင်းချင်သလော။ သို့သော် လူတို့က ‘မဆိုင်လျှင် ဝင်မရှုပ်နှင့်’ဟု ပြောကြသည်”ဟု ဆိုကောင်းဆိုနိုင်သည်။ သင့်အား ပါဝင်ပတ်သက်ရန် စေခိုင်းခြင်းသည် သမ္မာတရားကို ရှာဖွေကာ သင် ကြုံရသည့် အမှုအရာများမှ သင်ခန်းစာများယူရန် သင့်ကို စေခိုင်းခြင်း ဖြစ်သည်ဟု ဆိုလိုသည်။ ဥပမာအနေဖြင့် လူတစ်မျိုးမျိုးကို သင် ကြုံရသည့်အခါ ၎င်းတို့၏ သရုပ်သကန်များနှင့် ၎င်းတို့ လုပ်ဆောင်သည့် အရာများမှတစ်ဆင့် ချင့်ချိန်နိုင်စွမ်းကို သင် ရရှိရမည်ဖြစ်သည်။ ၎င်းတို့က သမ္မာတရားကို ချိုးဖောက်လျှင် သမ္မာတရားကို ချိုးဖောက်သည့် မည်သည့်အရာအား ၎င်းတို့ လုပ်ဆောင်မိခဲ့သည်ကို သင် ပိုင်းခြားသိမြင်ရမည်။ ဤလူက ဆိုးယုတ်သည့်သူတစ်ဦး ဖြစ်သည်ဟု အခြားသူတို့က ပြောလျှင် ၎င်းတို့က ထိုသူအား ဆိုးယုတ်သော သူတစ်ဦးအဖြစ် သရုပ်ဖော်ဖို့အတွက် မည်သည့်အရာကို ထိုသူ ပြောဆိုကာ လုပ်ဆောင်ခဲ့ပြီး မကောင်းမှုပြုခြင်းနှင့်ဆိုင်သည့် မည်သည့် သရုပ်သကန်များ ထိုသူတွင် ရှိသည်ဟူသည်ကို သင် ပိုင်းခြားသိမြင်ရမည်။ ဤလူသည် ဘုရားအိမ်တော်၏ အကျိုးစီးပွားများကို ကာကွယ်ခြင်း မရှိသကဲ့သို့ ဘုရားအိမ်တော်၏ အကျိုးစီးပွားများကို အဆုံးရှုံးအနစ်နာခံလျက် အပြင်လူတို့အား ကူညီသည်ဟု အခြားသူတို့က ပြောလျှင် ဤလူလုပ်ဆောင်နေခဲ့သည့်အရာက မည်သည့်အရာဖြစ်သည်ကို သင် မေးမြန်းစုံစမ်းသင့်သည်။ ပြီးလျှင် မေးမြန်းစုံစမ်းပြီးနောက်တွင် ဤအရာများကို သိရုံမျှက မလုံလောက်ပေ။ သင့်အနေဖြင့် “ထိုသို့သောအရာများကို ငါ လုပ်များ လုပ်ဆောင်မိနိုင်သလော။ မည်သူကမျှ ငါ့ကို အပြစ်ဖော်ဆုံးမခြင်း မရှိလျှင် အလားတူအရာများကို ငါလည်း လုပ်ကောင်းလုပ်မိမည်ဖြစ်ပြီး ထိုအခါ ထိုလူကဲ့သို့ပင် ငါသည်လည်း အလားတူ အဆုံးသတ်ရှိမည် မဟုတ်လော။ ဤသည်မှာ အန္တရာယ်များမည် မဟုတ်လော။ ကံကောင်းထောက်မ၍ ဘုရားသခင်သည် ငါ့ကို သတိပေးချက်တစ်ခုပေးဖို့ ဤပတ်ဝန်းကျင်ကို ခင်းကျင်းပေးခဲ့သည်။ ယင်းမှာ ငါ့အတွက် အကြီးမားဆုံး ကွယ်ကာပေးခြင်း ဖြစ်သည်”ဟူ၍လည်း တွေးဆရမည်ဖြစ်သည်။ ထိုအရာနှင့်ပတ်သက်၍ တွေးဆပြီးနောက်တွင် သင်သည် အမှုအရာတစ်ခုကို သဘောပေါက်၏။ ထိုလူစားမျိုး လိုက်လျှောက်နေသည့် လမ်းကြောင်းကို သင် လိုက်လျှောက်၍မရဘဲ ထိုလူစားမျိုး သင် ဖြစ်၍မရ၊ သင့်ကိုယ်သင် ဆုံးမရမည်ဟူ၍ ဖြစ်သည်။ မည်သည့်အရာများကို သင် ကြုံရသည်ဖြစ်စေ ယင်းတို့မှ သင်ခန်းစာများကို သင်ယူရမည်ဖြစ်သည်။ သင် အပြည့်အဝ နားမလည်သကဲ့သို့ သင်၏ စိတ်နှလုံးတွင် ထူးဆန်းသည်ဟု ခံစားရသည့် အရာများရှိလျှင် ယင်းတို့နှင့်ပတ်သက်၍ သင် မေးခွန်းများမေးပြီး ယင်းတို့အကြောင်းကို သိရှိအောင် လုပ်ကာ သမ္မာတရားကို ရှာဖွေခြင်းအားဖြင့် အရေးကိစ္စများ၏ စစ်မှန်သော အခြေအနေကို သေချာအောင် လေ့လာစိစစ်သင့်သည်။ ဤသည်မှာ စူးစမ်းခြင်း မဟုတ်၊ အလေးအနက်ထားခြင်း ဖြစ်သည်။ အလေးအနက်ထားခြင်းဟူသည်မှာ ဟန်ဆောင်လုပ်ပြခြင်း သို့မဟုတ် အများလုပ်သည့်အတိုင်းလိုက်လုပ်ခြင်း မဟုတ်ပေ။ တာဝန်ယူသည့် သဘောထားတစ်ခု ဖြစ်သည်။ ပြဿနာများနှင့်ပတ်သက်၍ ရှင်းလင်းမှုကို ရရှိခြင်းနှင့် ထို့နောက် ယင်းတို့ကို ဖြေရှင်းရန် သမ္မာတရားကို ရှာဖွေခြင်းတို့အားဖြင့် ထို့နောက်တွင်သာ အနာဂတ်၌ အလားတူ အခြေအနေမျိုး ရင်ဆိုင်ရသည့်အခါ သင်သည် လက်တွေ့လုပ်ဆောင်မှု လမ်းကြောင်းတစ်ခု၊ မှန်ကန်တိကျစွာ လက်တွေ့လုပ်ဆောင်နိုင်ခြင်းနှင့် စိတ်အေးချမ်းကာ စိတ်အေးလက်အေးဖြစ်သည့် ခံစားချက်တစ်ခု ရှိလိမ့်မည် ဖြစ်သည်။ သင်သည် ကိစ္စရပ်အားလုံးတွင် အခြားလူများနောက်လိုက်ခြင်းနှင့် အလိုက်သင့်လုပ်ဆောင်ခြင်းထက် အဖြစ်မှန်များ၏ စစ်မှန်သော အခြေအနေကို နားလည်ရန်နှင့် ထိုအရာများမှ သမ္မာတရားကို ရရှိပြီး လူများနှင့် အမှုအရာများအား မည်သို့ ရှုမြင်ရမည်ကို သင်ယူရန် ကြိုးစားခြင်းနှင့်ဆိုင်သည့် စည်းမျဉ်းအပေါ် အခြေခံ၍ အလေးအနက် ထားနေခြင်း ဖြစ်သည်။ သင်၏ လုပ်ရပ်များတွင် အလေးအနက် ထားခြင်းအားဖြင့်သာ သင်သည် သမ္မာတရားကို လက်တွေ့လုပ်ဆောင်လာနိုင်ပြီး စည်းမျဉ်းများအပေါ် အခြေခံ၍ ပြုမူလာနိုင်ပေသည်။ အလေးအနက်ထားခြင်း မရှိသောသူတို့သည် အခြားလူများနောက်လိုက်ကာ အလိုက်သင့်လုပ်ဆောင်ဖွယ်ရှိပြီး ဤနည်းဖြင့် ၎င်းတို့သည် သမ္မာတရား စည်းမျဉ်းများကို ချိုးဖောက်ဖို့ အလားအလာရှိပေသည်။ ဥပမာအားဖြင့်ဆိုသော် တစ်စုံတစ်ဦးသည် သူ၏တာဝန်ကို တစ်သမတ်တည်း ဝတ်ကျေတမ်းကျေ လုပ်သောကြောင့် တာဝန်ထမ်းဆောင်ခြင်းရာတွင် အရည်အချင်းမပြည့်မီဟု သတ်မှတ်ခံရသည် ဆိုပါစို့။ သင်က “သူက အပြင်ပန်းတွင် ကောင်းပုံရသည်။ သူ ဝတ်ကျေတမ်းကျေ လုပ်နေသည်ကို ကျွန်ုပ် မည်သို့ဖြစ်၍များ သတိမပြုမိခဲ့သနည်း။ သူ၏ အထင်အမြင်မှားစေခြင်းကို ကျွန်ုပ် ခံလိုက်ရသလော။ သူသည် သူ၏ တာဝန်တွင် မည်သည့်နည်းလမ်းများဖြင့် ဖြစ်ကတတ်ဆန်း လုပ်နေခဲ့သနည်း။ မည်သည့်အရာများကို ဝတ်ကျေတမ်းကျေ နည်းလမ်းဖြင့် သူ လုပ်ဆောင်ခဲ့သနည်း” ဟု ဆိုသည်။ ထိုသူ ဝတ်ကျေတမ်းကျေလုပ်ခဲ့သည့် နည်းလမ်းအချို့ကို အခြားတစ်စုံတစ်ဦးက သင့်အား ပြောပြသည့်အခါ သင်က “ထိုသူသည် အမှန်ပင် ဟန်ဆောင်ကောင်းလေစွ။ အပေါ်ယံတွင် သူသည် ကောင်းမွန်ပုံရပြီး သာယာနာပျော်ဖွယ်ဖြစ်သော စကားများကို ပြောဆိုခဲ့၏။ သူက ‘ဘုရားသခင်သည် ကျွန်ုပ်တို့အား ကျေးဇူးတော်များစွာ ပေးသနားခဲ့ပြီဖြစ်၍ ကျွန်ုပ်တို့သည် ဟီရိသြတ္တပ္ပကင်းမဲ့၍မဖြစ်၊ မိမိတို့၏ တာဝန်များကို ကောင်းမွန်စွာ ထမ်းဆောင်ကြရမည်’ ဟု ဆိုခဲ့၏။ သူ ထိုသို့ပြောသည်ကို ကျွန်ုပ်ကြားရသောအခါ၊ သူသည် မိမိ၏တာဝန်ကို သစ္စာစောင့်သိစွာ ထမ်းဆောင်နေသည်ဟု ထင်မှတ်ခဲ့၏။ သူသည် ဤမျှလောက် ဝတ်ကျေတမ်းကျေ ဖြစ်လိမ့်မည်ဟုမူ ကျွန်ုပ်သည် တစ်ခါမျှပင် စိတ်မကူးမိခဲ့ချေ။ ကျွန်ုပ်သည် အထင်အမြင်မှားစေခြင်းကို ခံလိုက်ရသည် မဟုတ်လော။ ကျွန်ုပ်၌ လူတို့ကို ပိုင်းခြားသိမြင်နိုင်စွမ်း ကင်းမဲ့ခဲ့၏။ လူပုဂ္ဂိုလ်များနှင့် အမှုအရာများကို ရှုမြင်ရာ၌ဖြစ်စေ၊ လူတို့ကို ဆက်ဆံရာ၌ဖြစ်စေ သမ္မာတရား စည်းမျဉ်းများကို အခြေမခံခဲ့ပေ။ ကျွန်ုပ်သည် သူ၏ တာဝန်၌ ရရှိသော အကျိုးသက်ရောက်မှုများကိုဖြစ်စေ၊ သူ၏ တိကျသော အပြုအမူနှင့် သရုပ်သကန်များကိုဖြစ်စေ၊ သို့တည်းမဟုတ် သူ၏ အနှစ်သာရကိုဖြစ်စေ မကြည့်ဘဲ ထိုသူ၏ စကားပြောကောင်းခြင်းကိုသာ ကြည့်ခဲ့မိ၏။ ဤအရေးကိစ္စ၌ ကျွန်ုပ် အမှား လုပ်ခဲ့လေပြီ။ အပြင်ပန်းတွင် ကောင်းဟန်ရှိသောလူတို့သည် အမှန်တကယ်တွင် ကောင်းချင်မှကောင်းကြပြီး နားထောင်၍ကောင်းသော စကားများ ပြောဆိုကြသော်လည်း သူတို့ပြောသည့်အတိုင်း အမှန်တကယ် လုပ်ဆောင်ချင်မှ လုပ်ဆောင်ကြကာ သူတို့သည် ဟီရိသြတ္တပ္ပနှင့် လူ့သဘာဝရှိသော လူများလည်း ဖြစ်ချင်မှ ဖြစ်ကြသည်ကို သိလာရ၏။ ယခုမှစ၍ ကျွန်ုပ်သည် လူတို့ကို ဘုရားသခင်၏ နှုတ်ကပတ်တော်များအပေါ် အခြေခံ၍ ရှုမြင်ရမည်ဖြစ်ပြီး လူတို့ကို ပိုင်းခြားသိမြင်တတ်ရန်လည်း သင်ယူရပေမည်။ ကျွန်ုပ်သည် နောက်တစ်ကြိမ် အရူးလုပ်ခံရ၍ မဖြစ်တော့ချေ” ဟု ဆိုသည်။ သင်မြင်သည် မဟုတ်လော၊ မည်သည့်အရာ ဖြစ်ပျက်သည်ဖြစ်စေ၊ သင်က အနည်းငယ် အလေးအနက်ထားပြီး သမ္မာတရားကို ရှာဖွေကာ ထို့နောက် ကောက်ချက်များချသရွေ့ သင်သည် တစ်စုံတစ်ခုကို ရရှိလိမ့်မည်။ သင်သည် ဤအကျိုးကျေးဇူးများကို ရိတ်သိမ်းရလျှင် ယင်းမှာ ကောင်းသောအရာတစ်ခု မဟုတ်လော။ (ဟုတ်ပါသည်။) သင်သည် လူတို့ကို ပိုင်းခြားသိမြင်ခြင်းအမှုတွင် တစ်စုံတစ်ခု သင်ယူခဲ့ပြီး အနည်းငယ် အကျိုးကျေးဇူး ရရှိခဲ့လိမ့်မည်။ ဤသည်မှာ သမ္မာတရားနှင့်ပတ်သက်၍ အလေးအနက်ထားခြင်းနှင့် ကြိုးစားအားထုတ်ခြင်းမှ သင်ရရှိသည့်အရာ ဖြစ်သည်။ သင်သည် ဤနည်းလမ်းအတိုင်း အလေးအနက်မထားဟု ဆိုပါစို့။ တစ်စုံတစ်ဦးသည် သူ၏တာဝန်ကို အစဉ်သဖြင့် ဝတ်ကျေတမ်းကျေ ထမ်းဆောင်သောကြောင့် မောင်းထုတ်ခိုင်းခြင်း ခံရသည်ဟု သင်ကြားသည့်အခါ သင်က “သူသည် အဘယ်ကြောင့် ဝတ်ကျေတမ်းကျေ လုပ်ရသနည်း။ သူသည် အဘယ်ကြောင့် မောင်းထုတ်ခြင်းခံရသနည်း” ဟု မမေးပေ။ ထိုအစား သင်က သင်၏စိတ်ထဲတွင် “ဝတ်ကျေတမ်းကျေလုပ်သည်မှာ မည်သည့်အရေးနည်း။ မည်သို့ပင်ဖြစ်စေ ငါ့ကိုမူ မောင်းမထုတ်သေးပေ၊ သို့ဖြစ်၍ အရာအားလုံး အဆင်ပြေသည်” ဟုသာ တွေးနေသည်။ ထိုသို့ဆိုလျှင် သင်သည် ဤအမှုအရာမှ သတိပေးချက် အနည်းငယ် ရရှိခဲ့ခြင်း၊ သင်ခန်းစာ အနည်းငယ် သင်ယူခဲ့ခြင်း၊ သို့မဟုတ် ပိုင်းခြားသိမြင်မှု အနည်းငယ် တိုးပွားခဲ့ခြင်း ရှိမည်လော။ မရှိပေ။ အဘယ်ကြောင့် သင်၌ ရှိမည်မဟုတ်သနည်း။ အကြောင်းမှာ သင်သည် ထိုသို့သောအရာများကို စိတ်မဝင်စား သို့မဟုတ် အလေးမထားသောကြောင့် ဖြစ်ပြီး သင်သည် သင်၏ကိုယ်ပိုင် အသက်ဝင်ရောက်မှု သို့မဟုတ် သမ္မာတရားကို လိုက်စားမှုအတွက် မည်သည့်ဝန်ကိုမျှ လုံးဝ မထမ်းဆောင်ပေ၊ သင်သည် သမ္မာတရားကို လိုက်စားခြင်းနှင့် အသက်ဝင်ရောက်မှုဆိုင်ရာ အမှုအရာများအပေါ် အခြားသူများ၏ မိတ်သဟာယဖွဲ့ခြင်းကို စိတ်မဝင်စားသကဲ့သို့ ပါဝင်ခြင်းလည်း မရှိဘဲ အများဆုံးအနေဖြင့် သင်သည် သဘောတူညီသည့် စကားအချို့ကို ဝတ်ကျေတမ်းကျေ ပြောဆိုလိုက်ရုံသာ ဖြစ်သည်။ ဤသို့သော လူစားမျိုး များစွာရှိသလော။ ၎င်းတို့အပေါ် အမှုအရာများ ကျရောက်သည့်အခါ ၎င်းတို့သည် အထူးသဖြင့် ဝတ်ကျေတမ်းကျေလုပ်ပြီး ဖြစ်သလို လုပ်ဆောင်ခြင်းကို နှစ်သက်ကြကာ ၎င်းတို့၏ ကိုယ်ပိုင် အသက်ဝင်ရောက်မှု သို့မဟုတ် သမ္မာတရားကို လိုက်စားမှုအတွက် မည်သည့်ဝန်တာကိုမျှ လုံးဝ မထမ်းဆောင်ကြပေ။ အခြားသူများနှင့် ဆက်ဆံသည့်အခါ အတင်းအဖျင်း အနည်းငယ် ပြောဆိုခြင်းကို နှစ်သက်ခြင်းမှလွဲ၍ အသက်ဝင်ရောက်မှု ပါဝင်ပတ်သက်သည့် အရာများ သို့မဟုတ် ဘုရားသခင် ချမှတ်ပေးသော ပတ်ဝန်းကျင်များတွင် လူတို့ သင်ယူသင့်သည့် သင်ခန်းစာများကဲ့သို့သော အရာများကို ၎င်းတို့ လုံးဝ စိတ်ဝင်စားခြင်းမရှိပေ။ ၎င်းတို့၏ လက်ရှိ အလုပ်အနည်းငယ်ကို ပြီးစီးသွားပြီးနောက် ၎င်းတို့သည် ထိုနေရာတွင် ငေးမောတွေဝေစွာ ထိုင်နေကြပြီး ခဏတာ မှေးစက်ရန် သို့မဟုတ် အနားယူရန်သာ လိုလားကြကာ ၎င်းတို့၏ ကိုယ်ပိုင် အသက်ဝင်ရောက်မှုအတွက် မည်သည့်ဝန်တာကိုမျှ လုံးဝ မထမ်းဆောင်ကြပေ။ ၎င်းတို့၌ရှိသော စိတ်ပိုင်းဖြတ်မှု အနည်းငယ်နှင့် ဆန္ဒအနည်းငယ်မှလွဲ၍ ဤလူတို့သည် နောက်ဆုံး၌ မည်သည့်သမ္မာတရားကိုမျှ ရရှိမည်မဟုတ်ဘဲ အဆုံးတွင် ၎င်းတို့၏ စုစုပေါင်းအမှတ်သည် နှစ်မှတ်သာ ဖြစ်နိုင်ပြီး ၎င်းတို့သည် ၎င်းတို့၏ နှစ်ပြားတန် ငမိုက်ဖြစ်ခြင်းကို ဖယ်ရှားနိုင်မည်မဟုတ်ပေ၊ သို့ဖြစ်၍ ဤတစ်သက်တာတွင် ၎င်းတို့သည် ပြီးဆုံးသွားပေလိမ့်မည်။ သင်သည် ဤတစ်ကြိမ်တွင် ပြီးဆုံးသွားလျှင် သင်သည် အမှန်တကယ်ပင် ပြီးဆုံးသွားမည်ဖြစ်ပြီး သင်ကယ်တင်ခြင်းခံရရန် မျှော်လင့်ချက် ရှိတော့မည် မဟုတ်ပေ၊ အကြောင်းမှာ သင်၏အဆုံးသတ်သည် သတ်မှတ်ပြီးဖြစ်သောကြောင့် ဖြစ်သည်။ ဖန်ဆင်းခံတစ်ဦး နောက်ဆုံး၌ ရရှိသည့်အမှတ်သည် သူ၏အဆုံးသတ်နှင့် တိုက်ရိုက်ဆက်စပ်နေသည်။ သင်သည် အောင်မှတ်တစ်ခု ရရှိလျှင် သင်၏အဆုံးသတ်မှာ သင်ကယ်တင်ခြင်းခံရခြင်း ဖြစ်လိမ့်မည်။ သင်သည် အောင်မှတ်တစ်ခု မရရှိလျှင် သင်၌ ကောင်းသော အဆုံးသတ်တစ်ခု ရှိမည်မဟုတ်ပေ။ ဤသည်မှာ လူတို့၏ အဆုံးသတ်များကို နောက်ဆုံးတွင် ဆုံးဖြတ်သည့်အချိန်ဖြစ်ပြီး အဆုံးသတ်တစ်ခု သတ်မှတ်ပြီးသည်နှင့်တစ်ပြိုင်နက် ယင်းမှာ ထာဝရဖြစ်ပြီး ပြောင်းလဲတော့မည် မဟုတ်ပေ။ ကောင်းသော အဆုံးသတ်တစ်ခုအတွက် ကြိုးစားရန် နောက်ထပ်အခွင့်အရေး ရှိတော့မည်မဟုတ်သကဲ့သို့ ယင်းကို ပြောင်းလဲရန်လည်း မည်သည့်အခွင့်အရေးမျှ ရှိတော့မည်မဟုတ်ပေ။ သင်၏ကံကြမ္မာသည် အပြီးတိုင် သတ်မှတ်ပြီးဖြစ်လိမ့်မည်။ သင်နားလည်ပြီလော။ ဤသည်မှာ သင့်ကို ခြောက်လှန့်ရန် ရည်ရွယ်သလော။ (မဟုတ်ပါ။) စဉ်းစားကြည့်လော့။ ဘုရားသခင်သည် လူသားမျိုးနွယ်ကို စီမံခန့်ခွဲပြီး ကယ်တင်သည့်အမှုကို လုပ်ဆောင်နေကာ ကိုယ်တော်သည် လူတို့ ပိုင်ဆိုင်သင့်သည့် အမျိုးမျိုးသော သမ္မာတရားများကို ၎င်းတို့အား ပေးသနားနေသည်။ ဘုရားသခင်သည် ဤသို့သောအမှုကို အကြိမ်မည်မျှ လုပ်ဆောင်နိုင်သနည်း။ (ဤတစ်ကြိမ်တည်းသာ ဖြစ်ပါသည်။) ယင်းကို ယခင်က မည်သည့်အခါမျှ မလုပ်ဆောင်ခဲ့ဖူးသကဲ့သို့ နောင်တွင်လည်း မည်သည့်အခါမျှ ထပ်မံလုပ်ဆောင်တော့မည် မဟုတ်ပေ။ ဤသည်မှာ တစ်ကြိမ်တည်းသာဖြစ်ပြီး ယင်းပြီးစီးသည်နှင့်တစ်ပြိုင်နက် ဘုရားသခင်၏ ကြီးမြတ်သောအမှုသည် အပြည့်အဝ ပြီးမြောက်လိမ့်မည်။ “အပြည့်အဝ ပြီးမြောက်သည်” ဟူသည်မှာ အဘယ်အရာကို ဆိုလိုသနည်း။ ကိုယ်တော်သည် ယင်းကို ထပ်မံလုပ်ဆောင်တော့မည် မဟုတ်ကြောင်းနှင့် လုပ်ဆောင်ရန် အစီအစဉ်မရှိကြောင်းကို ဆိုလိုသည်။ ထို့ကြောင့် ဤတစ်ကြိမ်တွင် လူတို့၏ နောက်ဆုံးသော အဆုံးသတ်များသည် မည်သို့ပင်ဖြစ်စေ၊ ၎င်းတို့သည် အပြီးသတ်သတ်မှတ်ပြီးဖြစ်ကာ ပြောင်းလဲတော့မည် မဟုတ်ပေ။ ဘုရားသခင်သည် လူတို့အား နောက်တစ်ကြိမ် ထမ်းဆောင်ရန် သို့မဟုတ် ၎င်းတို့၏ဘဝများကို နောက်တစ်ကြိမ် အသက်ရှင်ရန် အခွင့်အရေး ပေးတော့မည်မဟုတ်ပေ။ ကုန်လွန်သွားသော အချိန်သည် မည်သည့်အခါမျှ ပြန်လာတော့မည်မဟုတ်သကဲ့သို့ မည်သည့်ပြောင်းလဲမှုမျှလည်း ရှိတော့မည်မဟုတ်ပေ။ သို့ဖြစ်၍ သင်သည် ဤအခွင့်အရေးကို ဆုပ်ကိုင်မထားလျှင် သင်သည် ကယ်တင်ခြင်းခံရမည့် အခွင့်အရေးကို ဆုံးရှုံးလိမ့်မည်။ သင်သည် ဘုရားသခင် ချမှတ်ပေးထားသော အမျိုးမျိုးသော ပတ်ဝန်းကျင်များနှင့် အမျိုးမျိုးသော လူများ၊ ဖြစ်ရပ်များနှင့် အမှုအရာများကို လျစ်လျူရှုလျှင်၊ ယင်းတို့နှင့်ပတ်သက်လာပါက ထုံထိုင်းပြီး ဉာဏ်မမီလျှင်၊ ယင်းတို့ကို ဂရုမစိုက်ဘဲ ဆက်ဆံလျှင် သင်သည် နှစ်ပြားတန် ငမိုက်တစ်ဦး ဖြစ်သည်။ သင်ကိုယ်တိုင်ပင် သင်၏ကိုယ်ပိုင် အဆုံးသတ်နှင့် ပန်းတိုင်ကို အလေးမထားလျှင် သင့်ကို မည်သူက အရေးစိုက်မည်နည်း။ သင့်ကို ဤမျှအကြိမ်များစွာ ပြောခဲ့ပြီးဖြစ်သော်လည်း သင်က အလေးမထားပေ၊ သို့ဖြစ်ပါက သင်သည် နှစ်ပြားတန် ငမိုက်တစ်ဦးမဟုတ်လျှင် အဘယ်အရာဖြစ်မည်နည်း။ ကယ်တင်ခြင်းခံရခြင်းအမှုထက် ပိုအရေးကြီးသောအရာ မရှိပေ။ ထိုသို့မဟုတ်လော။ (ဟုတ်ပါသည်။) မှန်ပေသည်၊ ငါ စောစောကပြောခဲ့သည့်အတိုင်း၊ လူတစ်ဦး၏ နောက်ဆုံးသော အဆုံးသတ်သည် ဘုရားသခင်က အချုပ်အခြာအာဏာကိုင်စွဲသော အမျိုးမျိုးသော ပတ်ဝန်းကျင်များတွင် ထိုသူ၏ ခြုံငုံသော သရုပ်သကန်များဖြင့် ဆုံးဖြတ်ခြင်းခံရသည်၊ သို့ဖြစ်၍ လူတို့သည် နေ့စဉ်ဘဝတွင် ၎င်းတို့၏ ခြုံငုံသော သရုပ်သကန်များကို အာရုံစိုက်သင့်သည်။ ဤနေရာရှိ ရည်ရွယ်ချက်မှာ သင့်အား အတင်းအဖျင်းပြောပြီး အငြင်းပွားမှုများတွင် ပါဝင်စေရန် တောင်းဆိုနေခြင်း မဟုတ်ဘဲ သင်၏ လက်ရှိပတ်ဝန်းကျင်နှင့် အခြေအနေများကို အခြေခံ၍ ဖြစ်နိုင်သမျှ အတိုင်းအတာအထိ သမ္မာတရားကို နားလည်စေပြီး သမ္မာတရားထဲသို့ ဝင်ရောက်စေရန်၊ သမ္မာတရားကို လိုက်စားသည့် လမ်းကြောင်းပေါ် စတင်လျှောက်လှမ်းစေရန်၊ ဘုရားသခင်၏အမှုတော် မပြီးဆုံးမီတွင် ငါတို့မိတ်သဟာယဖွဲ့ခဲ့သော “လက်လွှတ်ခြင်း” ၏ အချက်သုံးချက်ထဲသို့ အနည်းနှင့်အများဆိုသလို ဝင်ရောက်ဖို့ ကြိုးစားစေရန် ဖြစ်သည်။ သို့မှသာ သင်သည် အမှတ် ၆၀ သို့မဟုတ် ထို့ထက်ပို၍ အောင်မြင်မည်ဖြစ်ပြီး သင်သည် ကယ်တင်ခြင်းခံရသူတစ်ဦး ဖြစ်လိမ့်မည်။ သို့ရာတွင် သင်သည် ဤအချက်သုံးချက်ထဲမှ တစ်ခုနှင့်မျှ နီးပင်မနီးစပ်လျှင်၊ သို့မဟုတ် ယင်းတို့ထဲမှ တစ်ခုတွင်မျှ မအောင်မြင်လျှင်၊ ယင်းတို့ထဲမှ တစ်ခုတွင်မျှ အမှန်တကယ် ဝင်ရောက်မှုမရှိလျှင် သင်သည် အောင်မှတ်တစ်ခု ရရှိမည်မဟုတ်ဘဲ သင်သည် ကယ်တင်ခြင်း၏ ပစ်မှတ်တစ်ခု ဖြစ်လိမ့်မည်မဟုတ်ပေ။ သင်နားလည်ပြီလော။ (ဟုတ်ပါသည်။)

ယခု သင်တို့အားလုံး အဘယ်အရာကို လက်တွေ့လုပ်ဆောင်ရန် အာရုံစိုက်သင့်သနည်း။ ဘုရားသခင် ချမှတ်ပေးသော ပတ်ဝန်းကျင်များတွင် သမ္မာတရားကို ရှာဖွေခြင်းနှင့် သင်ခန်းစာများ သင်ယူခြင်း ဖြစ်သည်။ နေ့စဉ်နေ့တိုင်း သင်သည် သမ္မာတရားကို လုံးဝ မလိုက်စားဘဲ အားထုတ်လုပ်ဆောင်ပြီး အလုပ်လုပ်ဆောင်ခြင်းကိုသာ ကျေနပ်နေလျှင် အစေခံသူတစ်ဦးသာ ဖြစ်သည်။ သင်သည် အားထုတ်လုပ်ဆောင်ခဲ့ပြီး ဘုရားသခင် ချမှတ်ပေးသော အမျိုးမျိုးသော ပတ်ဝန်းကျင်များကို တွေ့ကြုံခံစားခဲ့ကာ သမ္မာတရားအချို့ကို နားလည်ခဲ့လျှင် သမ္မာတရားမည်မျှ ရရှိခဲ့သည်ဖြစ်စေ၊ ကြီးသည်ဖြစ်စေ ငယ်သည်ဖြစ်စေ၊ များသည်ဖြစ်စေ၊ နည်းသည်ဖြစ်စေ နောက်ဆုံးတွင် အကျိုးကျေးဇူးများ ရရှိခဲ့သည်၊ ပြီးလျှင် ဤအရာများကို ရရှိရန် သင့်အတွက် အလွန်ကြာမြင့်သော အချိန်ယူခဲ့ရပြီး သင်၏တိုးတက်မှုသည် နှေးကွေးခဲ့လျှင်ပင် သင်သည် အနည်းဆုံးအနေဖြင့် ဘုရားသခင်၏ အမှုတော်၏ ရေစီးကြောင်းထဲတွင် ရှိနေပြီး သင်သည် အကျိုးကျေးဇူးများ ရရှိခဲ့သူတစ်ဦး ဖြစ်သည်၊ သို့ဖြစ်လျှင် သင်သည် ကယ်တင်ခြင်းခံရမည့် အခွင့်အရေးတစ်ခု ရှိပေမည်။ ယခု သင်တို့လုပ်ဆောင်သင့်သည့် အခြေခံအကျဆုံးအရာမှာ အဘယ်နည်း။ သင်တို့သည် အမျိုးမျိုးသော ရှုပ်ထွေးပြီး အဓိပ္ပာယ်မဲ့သည့် အရေးကိစ္စများအားလုံးမှ ဖယ်ထွက်လိုက်ပြီး သင်တို့၏ စိတ်နှလုံးကို သမ္မာတရားကို လိုက်စားခြင်းအပေါ်၌ ထားသင့်သည်၊ သင်တို့သည် အချိန်တိုအတွင်း သင်တို့၏ အမျိုးမျိုးသော အခြေအနေများကို ကိုင်တွယ်နိုင်ရန်၊ သင်တို့၏ အသက်သေစေနိုင်သော အားနည်းချက်၊ သင်တို့၏ ပျော့ချက်များနှင့် သင်တို့၏ ပြဿနာများကို သိရှိလာရန်၊ ထို့နောက် ၎င်းတို့ကို ဖြေရှင်းရန် သမ္မာတရားကို ရှာဖွေရန် ကြိုးစားသင့်သည်၊ ထိုသို့ဖြင့် သင်၌ လိုက်လျှောက်ရန် လမ်းကြောင်းတစ်ခုနှင့် လိုက်စားရန် ပန်းတိုင်တစ်ခု ရှိမည်ဖြစ်ပြီး သင်လုပ်ဆောင်သော တာဝန်တွင် လိုက်နာရန် ရှင်းလင်းသော သမ္မာတရား စည်းမျဉ်းများ ရှိမည်ဖြစ်သည်။ သင်သည် သင်၏ကိုယ်ပိုင် ချို့တဲ့မှုများ၊ သင်၏ကိုယ်ပိုင် တာဝန်နှင့် သင်၏ကိုယ်ပိုင် ပတ်ဝန်းကျင်နှင့်ပတ်သက်၍ လိုက်စားရန် ရှင်းလင်းသော ပန်းတိုင်နှင့် ဦးတည်ချက်တစ်ခု ရှိသင့်သည်၊ ခေါင်းမပါသော ကြက်တစ်ကောင်ကဲ့သို့ ပြေးလွှားပြီး သင်၏ ခြေထောက်များက မျက်စိစုံမှိတ် ခေါ်ဆောင်သွားရာ မည်သည့်နေရာတွင်မဆို အဆုံးသတ်ခြင်းမျိုး မဖြစ်သင့်ပေ၊ ယင်းမှာ အန္တရာယ်ရှိသည်။ သင်သည် အားထုတ်လုပ်ဆောင်ရုံသာ လုပ်ပြီး သမ္မာတရားကို မရရှိသည့် အခြေအနေနှင့် သင်၏ဘဝ၏ လက်ရှိအခြေအနေကို ဖယ်ရှားပစ်ရမည်။ ပွဲကြည့်ပရိတ်သတ် မလုပ်နှင့်၊ အမျိုးမျိုးသော အငြင်းပွားမှုများထဲသို့ ပါဝင်ခြင်း မပြုနှင့်။ သင်သည် ၎င်းတို့ထဲသို့ ပါဝင်လိုစိတ်မရှိလျှင် သင်သည် သမ္မာတရား စည်းမျဉ်းများတွင် ကြိုးစားအားထုတ်တတ်ရန် သင်ယူရမည်။ သင်သည် သမ္မာတရား စည်းမျဉ်းတစ်ခုစီကို နားလည်လျှင် သင်သည် ဤသို့သော အငြင်းပွားမှုများမှ လွတ်မြောက်နိုင်လိမ့်မည်။ အဘယ်ကြောင့် ငါ ထိုသို့ပြောရသနည်း။ သင်သည် အမျိုးမျိုးသော သမ္မာတရားများကို နားလည်ပြီးမှသာလျှင် ၎င်းတို့ထဲသို့ ဝင်ရောက်နိုင်ပြီး သမ္မာတရား လက်တွေ့ကျမှုထဲသို့ ဝင်ရောက်ရန် မျှော်လင့်ချက် ရှိပေမည်။ ထို့နောက် သင်သည် အမျိုးမျိုးသော အမှုအရာများတွင် ပါဝင်သည့်အခါ သင်၌ စည်းမျဉ်းများ ရှိမည်ဖြစ်ပြီး ဤအရာများကို မည်သို့ရင်ဆိုင်ရမည်ကို သိရှိလိမ့်မည်။ အကယ်၍ သင်သည် ပွဲကြည့်ပရိတ်သတ်အဖြစ်မှ ရပ်တန့်လိုက်ရုံသာဖြစ်သော်လည်း သမ္မာတရားတိုင်းနှင့်ပတ်သက်၍ လုံးဝ ရှုပ်ထွေးနေပြီး မည်သည့်သမ္မာတရားကိုမျှ နားမလည်ဘဲ သင်နားလည်သမျှမှာ အယူဝါဒများနှင့် စကားလုံးအနည်းငယ်သာဖြစ်ကာ သင်သည် မတူညီသော အမျိုးအစားရှိ လူတို့ကို မည်သို့ပိုင်းခြားသိမြင်ရမည်ကို မသိဘဲ သင်သည် ပြဿနာများနှင့် ကြုံတွေ့သည့်အခါ ဖြစ်ရပ်များ၏ အကြောင်းအရာကိုသာ ပြောဆိုသည့်အပြင် မည်သူမှန်သည်၊ မည်သူမှားသည်ကိုသာ ဆုံးဖြတ်ချက်ချကာ ထို့ထက်မပိုဘဲ အဆုံးတွင် သင်သည် သမ္မာတရားကို မရရှိလျှင် မည်သည့်အမှုအရာတွင်မဆို သင်၏ပါဝင်မှုသည် တန်ဖိုးမရှိပေ။ ဤသို့သော ပါဝင်မှုသည် အဘယ်အရာအဖြစ်သို့ ပြောင်းလဲသွားသနည်း။ ယင်းသည် အငြင်းပွားမှုများကို လှုံ့ဆော်ခြင်းအဖြစ်သို့ ပြောင်းလဲသွားသည်။ ထို့ကြောင့် သင်သည် သမ္မာတရား စည်းမျဉ်းများတွင် ကြိုးစားအားထုတ်တတ်ရန် သင်ယူရမည်ဖြစ်ပြီး ၎င်းတို့ကို အသုံးချခြင်းအပေါ် သင်ပို၍ပို၍ ရှင်းလင်းလာသည်နှင့်တစ်ပြိုင်နက် သင်သည် တိုး၍တိကျမှန်ကန်စွာ လုပ်ဆောင်သည်နှင့် သင်၌ သမ္မာတရားထဲသို့ ဝင်ရောက်ရန် မျှော်လင့်ချက် ရှိလိမ့်မည်ဖြစ်ပြီး ထို့နောက် သင်၌ ကယ်တင်ခြင်းခံရရန်လည်း မျှော်လင့်ချက် ရှိပေလိမ့်မည်။

ဘုရားသခင်က လူတို့အတွက် ချမှတ်ပေးထားသော ပတ်ဝန်းကျင်များတွင် ၎င်းတို့က သမ္မာတရားကို မည်သို့ရရှိနိုင်သည်နှင့်ပတ်သက်၍ ငါတို့သည် စုစုပေါင်း လက်တွေ့လုပ်ဆောင်ခြင်း စည်းမျဉ်း မည်မျှကို ခုနက မိတ်သဟာယဖွဲ့ခဲ့သနည်း။ ပွဲကြည့်ပရိတ်သတ် မလုပ်နှင့်၊ ဆက်လက်၍ မည်သည့်အရာရှိသေးသနည်း။ (အားထုတ်လုပ်ဆောင်ရုံသာ မလုပ်နှင့်။) သင်သည် အားထုတ်လုပ်ဆောင်ရုံခြင်းဖြင့်သာ ကျေနပ်နေသော်လည်း သမ္မာတရားကို လိုက်စားလိုစိတ် မရှိသည့် အခြေအနေမျိုးကို ဖယ်ရှားလော့။ အခြားမည်သည့်အရာ ရှိသေးသနည်း။ (အမျိုးမျိုးသော အငြင်းပွားမှုများထဲသို့ ပါဝင်ခြင်း မပြုနှင့်။) အမျိုးမျိုးသော အငြင်းပွားမှုများထဲသို့ ပါဝင်ခြင်း မပြုနှင့်၊ အမျိုးမျိုးသော ရှုပ်ထွေးသည့် အရေးကိစ္စများတွင် နစ်မနေနှင့်။ ဤအရာများဖြင့် သမ္မာတရား စည်းမျဉ်းများကို လိုက်နာခြင်းအား အစားမထိုးနှင့်။ သင်တို့သည် ဤစည်းမျဉ်းအားလုံးကို လိုက်နာသင့်သည်။ သင်သည် ၎င်းတို့ကို စွဲကိုင်ထားလျှင် သင်သည် သမ္မာတရားကို လိုက်စားခြင်းနှင့် မဝေးတော့ဘဲ မကြာမီ သမ္မာတရားကို လိုက်စားခြင်း၏ လက်တွေ့ကျမှုထဲသို့ ဝင်ရောက်နိုင်လိမ့်မည်။ ဤအရာသည် လက်တွေ့လုပ်ဆောင်ရန် လွယ်ကူသလော။ ငါသည် အသင်းတော်ရှိ လူတို့နှင့် နှစ်ပေါင်းများစွာ ထိတွေ့ဆက်ဆံခဲ့ပြီးဖြစ်သော်လည်း အလွန်နည်းသော လူတို့ကသာ ငါ့ကို အသက်ဝင်ရောက်မှုအကြောင်း သို့မဟုတ် သမ္မာတရား စည်းမျဉ်းများ ပါဝင်ပတ်သက်သည့် မေးခွန်းများကို မေးကြပြီး အလွန်နည်းသော လူတို့ကသာ ၎င်းတို့၏ ပုဂ္ဂိုလ်ရေး အခြေအနေများအကြောင်း ပြောဆိုပြီးနောက် လက်တွေ့လုပ်ဆောင်ရန် လမ်းကြောင်းများကို ရှာဖွေကြသည်။ ထိုအစား အချို့လူတို့က သမ္မာတရားနှင့် မည်သည့်အရာမျှ မဆိုင်သော မေးခွန်းများကို မေးကြပြီး ၎င်းတို့သည် “ရှာဖွေသည်” ကဲ့သို့သော စကားလုံးများကိုပင် အသုံးပြုကြသည်။ ငါသည် “ရှာဖွေသည်” ဟူသော စကားလုံးကို ကြားသည့်အခါ ငါသည် အလွန်ဂရုတစိုက်နှင့် အလေးအနက် နားထောင်ကာ ၎င်းတို့အား ငါ၏အာရုံကို အပြည့်အဝ ပေးသော်လည်း ၎င်းတို့သည် မပြောပလောက်သော အပြင်ပန်းကိစ္စတစ်ခုကို မေးနေခြင်းဖြစ်ကြောင်း ထင်ရှားလာသည့်အခါ ငါသည် စက်ဆုပ်ရွံရှာမိသည်။ ငါက “သင်မေးနေသည့် အမှုအရာသည် အသင်းတော်၏အလုပ် သို့မဟုတ် အသက်ဝင်ရောက်မှုနှင့် တစ်စက်မျှ မဆိုင်ပေ။ ‘ရှာဖွေသည်’ ဟူသော စကားလုံးကို မသုံးနှင့်။ သင်သည် ‘ရှာဖွေသည်’ ဟူသော စကားလုံးကို စော်ကားနေခြင်း ဖြစ်သည်” ဟု ဆိုသည်။ “ရှာဖွေသည်” ဟူသော စကားလုံးကို မလျော်ကန်စွာ အသုံးပြု၍ရနိုင်သလော။ (မသုံးနိုင်ပါ။) တစ်စုံတစ်ဦးက ငါ့ကို “ကျွန်ုပ်၏ကလေး ကျောပေါ်တွင် မှဲ့တစ်လုံးရှိသည်။ အချို့လူများက ဤမှဲ့သည် သူကံမကောင်းကြောင်း ဆိုလိုသည်ဟု ပြောကြပြီး အခြားသူများက ထိုမှဲ့ပေါက်နေသည့်နေရာတွင် ဖျားနာမှုအန္တရာယ် ရှိနိုင်သည်ဟု ပြောကြသည်။ မည်သို့ပင်ဖြစ်စေ၊ သူကံမကောင်းသည်ဖြစ်စေ၊ မကောင်းသည်ဖြစ်စေ ကျွန်ုပ်ဂရုမစိုက်ပါ၊ သို့သော် ယင်းသည် သူ၏ကျန်းမာရေးအတွက် အမှန်တကယ် အန္တရာယ်ရှိလျှင် ဤမှဲ့ကို ဖယ်ရှားသင့်သည်ဟု ကိုယ်တော်ထင်ပါသလော” ဟုပင် မေးခဲ့သည်။ သင်တို့ကို ဤသို့မေးခဲ့လျှင် သင်တို့ မည်သို့ဖြေမည်နည်း။ ဤအရာသည် သမ္မာတရားနှင့် သက်ဆိုင်သည်ဟု သင်တို့ထင်သလော။ ဤအရာသည် အသင်းတော်၏အလုပ်နှင့် သက်ဆိုင်သလော။ (မသက်ဆိုင်ပါ။) ယင်းသည် ဤအရာနှစ်ခုလုံးနှင့် မသက်ဆိုင်ပေ၊ သို့ဖြစ်၍ ငါသည် ဤအမှုအရာနှင့်ပတ်သက်၍ ကိုယ့်ကိုယ်ကိုယ် အရေးတယူလုပ်ရန် တာဝန်ရှိသလော။ (မရှိပါ။) ငါ၌ ထိုသို့သော တာဝန်မရှိပေ။ သို့ဖြစ်၍ ငါက “သင်၏သား ကိုယ်ပေါ်တွင် မှဲ့တစ်လုံးရှိသည်ဟူသောအချက်သည် သမ္မာတရားနှင့် မည်သည့်အရာမျှ မဆိုင်ပေ။ ထိုအကြောင်း ငါ့ကိုမမေးနှင့်၊ ဆရာဝန်တစ်ဦးထံသွားပြီး မေးလော့။ ငါသည် သင်၏မိသားစုဆရာဝန် မဟုတ်ပေ” ဟု ဆိုခဲ့သည်။ ငါသည် ဤအမှုအရာနှင့်ပတ်သက်၍ ကိုယ့်ကိုယ်ကိုယ် အရေးတယူလုပ်သင့်သည်ဟု သင်တို့ထင်သလော။ (မလုပ်သင့်ပါ။) သင် မည်သူ့ကိုမေးသည်ဖြစ်စေ၊ မည်သူမျှ ဤအမှုအရာနှင့်ပတ်သက်၍ ကိုယ့်ကိုယ်ကိုယ် အရေးတယူလုပ်လိုမည် မဟုတ်ပေ။ ၎င်းတို့က တာဝန်ယူရန် ကြောက်ရွံ့၍မဟုတ်ပေ။ ထိုအစား ၎င်းတို့၌ ထိုသို့သောရာများနှင့်ပတ်သက်၍ ကိုယ့်ကိုယ်ကိုယ် အရေးတယူလုပ်ရန် တာဝန်မရှိသောကြောင့် ဖြစ်သည်။ သင်၏သား၏မှဲ့ကို ဖယ်ရှားခြင်း သို့မဟုတ် မဖယ်ရှားခြင်းသည် အသင်းတော်၏အလုပ်ကို သက်ရောက်မှု ရှိမည်လော။ ယင်းသည် သင်၏ကိုယ်ပိုင် တာဝန်ထမ်းဆောင်မှုကို သက်ရောက်မှုရှိမည်လော။ ဤအမှုအရာသည် ငါနှင့် တစ်စက်မျှ မဆိုင်ပေ။ ထိုအကြောင်း ငါ့ကိုမမေးနှင့်၊ ဤသည်မှာ အဓိပ္ပာယ်မရှိသော ကိစ္စတစ်ခု ဖြစ်သည်။ ယင်းသည် သမ္မာတရားနှင့် လုံးဝ တစ်စက်မျှ မသက်ဆိုင်ပေ၊ သို့သော်လည်း သင်သည် “ရှာဖွေသည်” ဟူသော စကားလုံးကို သုံးနေသေးသည်။ သင်သည် “ရှာဖွေသည်” ဟူသော စကားလုံးကို ညစ်ညူးစေသည်။ ယင်းမှာ စက်ဆုပ်ဖွယ်ကောင်းလှသည်။ တစ်စုံတစ်ဦးကလည်း “လိပ်တစ်ကောင် ကျွန်ုပ်၏ခြံထဲသို့ ရောက်လာသည်၊ ကျွန်ုပ် သူ့ကို ဖမ်းသင့်သလော၊ မဖမ်းသင့်သလော။ ကိုယ်တော့်ထံမှ ကျွန်ုပ် ရှာဖွေလိုပါသည်” ဟု မေးခဲ့သည်။ သူသည် ငါ့ထံမှ အဖြေတစ်ခုကို ရှာဖွေရန် ဤမေးခွန်းကို တင်ပြခဲ့သည်။ ငါ သူ့ကို ဖြေသင့်သည်ဟု သင်ထင်သလော။ (မဖြေသင့်ပါ။) သူက “ကျွန်ုပ် သူ့ကို ဖမ်းခြင်းဖြင့် ဥပဒေချိုးဖောက်မိလျှင်ကော အသို့နည်း။ ကျွန်ုပ် ဥပဒေချိုးဖောက်ပြီး ကိုယ်တော်က ကျွန်ုပ်ကို မတားလျှင် ကိုယ်တော်၌ တာဝန်ရှိလိမ့်မည်” ဟု ဆိုသည်။ သင်ဘာပြောမည်နည်း။ (သင်သည် သင်၏ကိုယ်ပိုင်သဘောဆန္ဒအလျောက် သူ့ကို ဖမ်းရန် ဆုံးဖြတ်ခဲ့သည်။ သင် ဥပဒေချိုးဖောက်ခြင်းသည် ကျွန်ုပ်နှင့် တစ်စက်မျှ မသက်ဆိုင်ပေ။) သင်ဥပဒေချိုးဖောက်သည်ဖြစ်စေ၊ မချိုးဖောက်သည်ဖြစ်စေ ယင်းမှာ သင်၏ကိစ္စဖြစ်ပြီး ငါနှင့် တစ်စက်မျှ မသက်ဆိုင်ပေ။ သင်သည် ငါ့ကို အသင်းတော်၏အလုပ်ဆိုင်ရာ စည်းမျဉ်းများနှင့် သမ္မာတရား စည်းမျဉ်းများကဲ့သို့သော အရာများအကြောင်း မေးခွန်းများ မေးနိုင်သည်၊ သို့သော် ဥပဒေရေးရာကိစ္စများနှင့်ပတ်သက်လာလျှင် ရှေ့နေတစ်ဦးကို သွားရှာလော့။ သင်နေထိုင်ရာ မည်သည့်နိုင်ငံတွင်မဆို ရှေ့နေတစ်ဦးနှင့် တိုင်ပင်လော့။ ငါသည် ရှေ့နေတစ်ဦးမဟုတ်ပေ၊ သို့ဖြစ်၍ ထိုသို့သောကိစ္စများအကြောင်း ငါ့ကိုမမေးနှင့်။ ငါသည် သမ္မာတရားကို ဖော်ပြရန်နှင့် လူသားမျိုးနွယ်ကို ကယ်တင်သည့်အမှုကို လုပ်ဆောင်ရန် ဤနေရာတွင် ရှိနေခြင်းဖြစ်သည်။ ငါသည် သမ္မာတရားကိုသာ ပေးသနားပြီး စည်းမျဉ်းများအပေါ် မိတ်သဟာယဖွဲ့သည်။ သင်ကယ်တင်ခြင်းခံရနိုင်သည်ဖြစ်စေ၊ မခံရနိုင်သည်ဖြစ်စေ ယင်းမှာ ငါနှင့် တစ်စက်မျှ မသက်ဆိုင်ပေ။ ယင်းမှာ သင်၏ကိုယ်ပိုင်ကိစ္စ ဖြစ်သည်။ သင်၏ကိုယ်ပိုင်ဘဝရှိ သီးသန့်ကိစ္စများကို မဆိုထားနှင့်၊ သင်သည် ထိုအရာများအကြောင်း ငါ့ကို သာ၍ပင် မမေးသင့်ပေ၊ ငါ၌ သင့်ကို ဖြေရန် တာဝန်မရှိပေ။ ထိုသို့ပင်ဖြစ်သည်၊ ဟုတ်သည် မဟုတ်လော။ (ဟုတ်ပါသည်။)

ဘုရားသခင်၏အမှုတော်နှင့် သက်ဆိုင်သော ဤအကြောင်းအရာသည် လူတို့၏ နောက်ဆုံးအဆုံးသတ်များနှင့် ခွဲခြား၍မရအောင် ဆက်စပ်နေသည်၊ သို့ဖြစ်၍ လူတို့သည် ဘုရားသခင်၏ အမှုတော်ကို လက်ခံပြီး တွေ့ကြုံခံစားသည့်အခါ ၎င်းတို့နှင့်အတူ အယူအဆများနှင့် စိတ်ကူးများကို သယ်ဆောင်မသွားနိုင်ပေ၊ ၎င်းတို့သည် ဤအယူအဆများနှင့် စိတ်ကူးများကို အခြေအမြစ်မှ လက်လွှတ်သင့်ပြီး ၎င်းတို့ကို မိမိတို့ကိုယ်နှင့် ဘုရားသခင်ကြားတွင် တည်ရှိခွင့် မပြုသင့်ပေ။ မှန်ကန်သော အတွေးအခေါ်များ၊ ရှုထောင့်အမြင်များနှင့် သဘောထားများဖြင့် ဘုရားသခင်၏အမှုတော်ကို ချဉ်းကပ်ခြင်းအားဖြင့်သာလျှင် လူတို့သည် သမ္မာတရားကို နားလည်ပြီး ရရှိရန် အခွင့်အရေး ရှိနိုင်မည်၊ မှန်ကန်သော သဘောထားများနှင့် မှန်ကန်သော အတွေးအခေါ်များနှင့် ရှုထောင့်အမြင်များဖြင့် ဘုရားသခင်၏အမှုတော်ကို ချဉ်းကပ်ခြင်းအားဖြင့်သာလျှင် လူတို့သည် ဘုရားသခင်၏ အမှုတော်ကို အမှန်တကယ် နားလည်ပြီး တွေ့ကြုံခံစားနိုင်ကာ နောက်ဆုံး၌ ဘုရားသခင်၏အမှုတော်အတွင်းမှ ၎င်းတို့ရရှိသင့်သည့် သမ္မာတရားများကို ရရှိနိုင်မည်ဖြစ်သည်။ ထို့ကြောင့် သင်မည်သည့်အရာကို လက်လွှတ်သည်ဖြစ်စေ အချုပ်အားဖြင့်ဆိုသော် ယင်းအားလုံးမှာ သင့်အား မှန်ကန်သောလမ်းကြောင်းပေါ်သို့ ရောက်ရှိစေရန်နှင့် သမ္မာတရားကို လိုက်စားသည့် လမ်းကြောင်းပေါ် စတင်လျှောက်လှမ်းစေရန်ဖြစ်ပြီး အဆုံးစွန်သော ရလဒ်နှင့် ရည်ရွယ်ချက်မှာ သင့်အား သမ္မာတရား စည်းမျဉ်းများကို နားလည်စေပြီး သမ္မာတရားကို ရရှိစေရန်မှလွဲ၍ အခြားမဟုတ်ပေ။ ဤသည်မှာ ဤအကြောင်းအရာအပေါ် ငါတို့၏ မိတ်သဟာယဖွဲ့ခြင်း၏ နောက်ဆုံးသော ရည်ရွယ်ချက် ဖြစ်သည်။ ငါတို့မည်သည့်အရာကို မိတ်သဟာယဖွဲ့ခဲ့သည်ဖြစ်စေ နောက်ဆုံးသော ရည်ရွယ်ချက်မှာ လူတို့အား သမ္မာတရား လက်တွေ့ကျမှုထဲသို့ ဝင်ရောက်စေရန် ဖြစ်သည်။ သင်သည် သမ္မာတရားကို နားလည်ပြီး များစွာသော အမှုအရာများတွင် သင်၏အခြေခံအဖြစ် သမ္မာတရား စည်းမျဉ်းများ ရှိကာ အမှုအရာများကို လုပ်ဆောင်ရာတွင် လားရာမဲ့ခြင်း၊ ပန်းတိုင်မဲ့ခြင်း၊ သို့မဟုတ် ပျောက်ဆုံးခြင်း မရှိတော့လျှင် ဤသည်မှာ သင်၏အစွမ်းအစ တိုးတက်လာသည်ဟု မဆိုလိုဘဲ သင်၏လုပ်ဆောင်ချက်များနှင့် ကျင့်ကြံပြုမူခြင်းအတွက် စံသတ်မှတ်ချက်များအဖြစ် ဘုရားသခင်၏ သမ္မာတရား၊ ဘုရားသခင်၏ နှုတ်ကပတ်တော်များ သင့်၌ရှိသည်ဟု ဆိုလိုသည်။ ဆိုလိုသည်မှာ သင်၏ပင်ကို အစွမ်းအစ၊ စွမ်းရည်များနှင့် အရည်အချင်းများကို အခြေခံ၍ သင်သည် သမ္မာတရားကို နားလည်ခဲ့ပြီး သင်၏ ကျင့်ကြံပြုမူခြင်းအတွက် စံသတ်မှတ်ချက်များ သင့်၌ရှိသည်၊ သို့ဖြစ်၍ သင်သည် ဤလောကနှင့် အရာခပ်သိမ်းတို့တွင် လွတ်လပ်စွာ နေထိုင်နိုင်သော ဖန်ဆင်းခံ လူသားတစ်ဦး ဖြစ်သည်။ ထိုသို့သော လူသားတစ်ဦးသာလျှင် ဖန်ဆင်းခံ လူသားတစ်ဦးအဖြစ် အမှန်တကယ် စံမီသည်။ ဤသည်မှာ စံမီသော ဖန်ဆင်းခံ လူသားတစ်ဦး ဖြစ်သည်။ သင်နားလည်ပြီလော။ (ဟုတ်ကဲ့။) သို့ဆိုလျှင် ယနေ့အတွက် ငါတို့၏ မိတ်သဟာယဖွဲ့ခြင်းသည် ဤနေရာတွင် ပြီးဆုံးပြီ။ နှုတ်ဆက်ပါသည်။

၂၀၂၃ ခုနှစ်၊ ဇူလိုင်လ ၁၅ ရက်


သမ္မာတရားကို လိုက်စားရန်နည်းလမ်း (၃)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

ကျွန်ုပ်တို့သည် သမ္မာတရားကို လိုက်စားခြင်းဟူသည့် ခေါင်းစဉ်နှင့်ပတ်သက်၍ မိတ်သဟာယဖွဲ့နေခဲ့ကြသည်မှာ အတော်ပင်ကြာခဲ့ပြီဖြစ်သည်။ ဤခေါင်းစဉ်တွင် ပါဝင်သည့် အကြောင်းအရာသည် အတော်အတန် ကျယ်ပြန့်သော်လည်း အကြောင်းအရာ မည်မျှပင် ကျယ်ပြန့်သည်ဖြစ်စေ ယင်းသည် လူများနှင့် အမှုအရာများကို ၎င်းတို့ မည်သို့ ရှုမြင်ပုံ၊ မည်သို့ကျင့်ကြံပြုမူပုံတို့နှင့် သက်ဆိုင်သော နေ့စဉ်အသက်တာတွင် လူတို့ကြုံတွေ့ရသည့် အချို့သော ပြဿနာများနှင့် ကင်းကွာ၍မရပေ။ ဟုတ်သည် မဟုတ်လော။ (ဟုတ်ပါသည်။) ဤအရာများသည် လူတို့၏ အသက်တာများထဲမှ စစ်မှန်သော ပြဿနာများ ဖြစ်ကြသည်။ ၎င်းတို့သည် လူတို့၏ နေ့စဉ်အသက်တာများနှင့် ကင်းလွတ်ခြင်းမရှိသကဲ့သို့ လူတို့၏ ပုံမှန် လူ့သဘာဝနှင့်လည်း ကင်းလွတ်ခြင်းမရှိပေ။ ဤပြဿနာများတွင် အမျိုးမျိုးသော အမှုအရာများအပေါ် လူတို့၏ သဘောထားများနှင့် ရှုမြင်ပုံများအပြင် ၎င်းတို့၏ ဖြစ်တည်မှုတွင်လည်းကောင်း၊ ၎င်းတို့၏ ဘဝခရီးလမ်းများတွင်လည်းကောင်း လူတို့ကြုံတွေ့ရသည့် ကြီးမားသော ကိစ္စရပ်အမျိုးမျိုးတို့ ပါဝင်သည်။ ကျွန်ုပ်တို့၏ နောက်ဆုံး မိတ်သဟာယဖွဲ့ခြင်း၏ အကြောင်းအရာသည် “သမ္မာတရားကို လိုက်စားရန်နည်းလမ်း” ထဲရှိ “လက်လွှတ်ခြင်း” အတွင်းမှ လက်တွေ့လုပ်ဆောင်ခြင်း၏ ကဏ္ဍတစ်ခုဖြစ်သည့် ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်လွှတ်ခြင်းနှင့် သက်ဆိုင်သည်။ ဤလက်တွေ့လုပ်ဆောင်ခြင်းတွင် အဘယ်အရာ ပါဝင်သနည်း။ ယင်းသည် လူများနှင့် ဘုရားသခင်ကြားရှိ ဆက်ဆံရေးနှင့် သက်ဆိုင်သည် မဟုတ်လော။ (သက်ဆိုင်ပါသည်။) လွန်ခဲ့သော မိတ်သဟာယဖွဲ့ခြင်း အနည်းငယ်၏ အကြောင်းအရာသည် ဘုရားသခင် တောင်းဆိုသော စည်းမျဉ်းများနှင့် စံနှုန်းများအတိုင်း လူတစ်ဦးသည် လူအမျိုးမျိုးနှင့် အမှုအရာအမျိုးမျိုးကို မည်သို့ ရှုမြင်သင့်သည်နှင့်လည်းကောင်း၊ လူအမျိုးမျိုးနှင့် အမှုအရာအမျိုးမျိုးကို မည်သို့ ကိုင်တွယ်သင့်သည်တို့နှင့်လည်းကောင်း သက်ဆိုင်သည်။ ကျွန်ုပ်တို့၏ နောက်ဆုံး မိတ်သဟာယဖွဲ့ခြင်း၏ အကြောင်းအရာသည် လူများနှင့် ဘုရားသခင်ကြားရှိ ဆက်ဆံရေးနှင့် သက်ဆိုင်ပြီး ဘုရားသခင်၏ ရည်ရွယ်ချက်များနှင့် မကိုက်ညီသော၊ ဘုရားသခင်၏ တောင်းဆိုချက်များနှင့် မကိုက်ညီသော၊ သမ္မာတရား စည်းမျဉ်းများနှင့် မကိုက်ညီသော အမျိုးမျိုးသော အယူအဆများနှင့် စိတ်ကူးများကို လူတို့ မည်သို့ လက်လွှတ်သင့်သည်ကို အသိပေးခဲ့သည်။ ဤအရာများသည် ဘုရားသခင်ကို ယုံကြည်ခြင်း၏ ခရီးလမ်းတွင်နှင့် တည်ရှိခြင်း၏ ဖြစ်စဉ်တွင် လူများနှင့် ဘုရားသခင်ကြား၌ တည်ရှိသော စစ်မှန်သည့် ပြဿနာများ ဖြစ်ကြသည်။ ကျွန်ုပ်တို့သည် “ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်လွှတ်ခြင်း” ဟူသည့် ဤခေါင်းစဉ်ကြီးကို ကဏ္ဍလေးခုအဖြစ် ပိုင်းခြားခဲ့သည်၊ ပထမတစ်ခုမှာ အယူအဆများနှင့် စိတ်ကူးများ၊ ဒုတိယတစ်ခုမှာ ကျိုးကြောင်းမဆီလျော်သော တောင်းဆိုမှုများ၊ တတိယတစ်ခုမှာ သတိထားရှောင်ခြင်းနှင့် သံသယဖြစ်ခြင်း၊ စတုတ္ထတစ်ခုမှာ စေ့စေ့စပ်စပ် ကြည့်ရှုစစ်ဆေးခြင်းနှင့် စပ်စုခြင်းတို့ ဖြစ်သည်။ ကျွန်ုပ်တို့သည် အယူအဆများနှင့် စိတ်ကူးများဖြင့် ကျွန်ုပ်တို့၏ မိတ်သဟာယဖွဲ့ခြင်းကို စတင်ခဲ့သည်။ အယူအဆများနှင့် စိတ်ကူးများအတွင်းမှ ပထမအချက်သည် ဘုရားသခင်၏ အလုပ်နှင့် သက်ဆိုင်သည်၊ ဆိုလိုသည်မှာ လူတို့သည် ဘုရားသခင်၏ အလုပ်နှင့်ပတ်သက်၍ မည်သည့် အယူအဆများနှင့် စိတ်ကူးများ ရှိကြသည်ဟူ၍ ဖြစ်သည်။ ကျွန်ုပ်တို့သည် ဤအပေါ်တွင် မိတ်သဟာယဖွဲ့ခြင်းအချို့ ပြုလုပ်ခဲ့သည်။ ဤအချက်အပေါ် ကျွန်ုပ်တို့၏ မိတ်သဟာယဖွဲ့ခြင်းသည် လူတို့ ဘုရားသခင်၏ အလုပ်ကို မည်သို့ ရှုမြင်ကြသည်နှင့်လည်းကောင်း၊ ဘုရားသခင်၏ အလုပ်နှင့်ပတ်သက်၍ ၎င်းတို့၏ သိနားလည်မှုနှင့် အတွေးအခေါ်များတွင် မည်သည့် လမ်းလွဲခြင်းများ၊ အယူအဆများနှင့် စိတ်ကူးများ ရှိကြသည်တို့နှင့်လည်းကောင်း သက်ဆိုင်သည်၊ ဤအယူအဆများနှင့် စိတ်ကူးများသည် လူတို့ လက်လွှတ်သင့်သည့် အရာတစ်ခု ဖြစ်သည်။ လူတို့သည် ဤအယူအဆများနှင့် စိတ်ကူးများကို လက်လွှတ်ပြီး သမ္မာတရားကို ရှာဖွေပါက ၎င်းတို့သည် ဘုရားသခင်၏ အလုပ်ကို သိနိုင်မည်ဖြစ်ပြီး ဘုရားသခင်၏ နှုတ်ကပတ်တော်များကို စင်ကြယ်သော သဘောပေါက်နားလည်မှုတစ်ခု ရှိကြလိမ့်မည်။ ဘုရားသခင်၏ အလုပ်သည် လူတို့၏ အယူအဆများနှင့် စိတ်ကူးများနှင့် မကိုက်ညီသောအခါ ၎င်းတို့သည် မိမိတို့ကိုယ်ကို ဆင်ခြင်သုံးသပ်ပြီး သိရန် ကြိုးစားသင့်သည့်အပြင် ဘုရားသခင်၏ အလုပ်သည် မည်သို့ ဖြစ်သင့်သည်ကိုဖြစ်စေ၊ ဘုရားသခင်၏အလုပ်ဖြင့် လူတို့၌ ရရှိစေရန် သူရည်ရွယ်သည့် အကျိုးသက်ရောက်မှုသည် မည်သည့်အရာ ဖြစ်သည်ကိုဖြစ်စေ တိုင်းတာရန် မိမိတို့၏ အယူအဆများနှင့် စိတ်ကူးများအပေါ် မှီခိုမည့်အစား မိမိတို့၏ ကိုယ်ပိုင် အယူအဆများနှင့် စိတ်ကူးများကိုလည်း လက်လွှတ်သင့်သည်။ ဘုရားသခင်၏ အလုပ်နှင့်ပတ်သက်၍ လူတို့၏ အယူအဆများနှင့် စိတ်ကူးများသည် လူတို့၏ အသက် ဝင်ရောက်မှုနှင့် ဘုရားသခင်အပေါ် ၎င်းတို့၏ သဘောထားအပေါ် တိုက်ရိုက် သက်ရောက်မှုရှိသဖြင့်၊ ဤအယူအဆများနှင့် စိတ်ကူးများသည်လည်း လူတို့ လက်လွှတ်ရမည့် အရာတစ်ခု ဖြစ်သည်။ ဥပမာအနေနှင့် ဘုရားသခင်သည် လူတို့၏ ပင်ကိုအစွမ်းအစ၊ ပင်ကိုစရိုက်၊ ဗီဇစိတ် စသည်တို့ကို မပြောင်းလဲကြောင်း၊ လူတို့ မွေးဖွားလာကတည်းက ပါလာသော မွေးရာပါ အရည်အချင်းများနှင့် ၎င်းတို့၏ ဇာတိပကတိ၏ ဗီဇစိတ်တို့သည် ဘုရားသခင်၏ အလုပ်၏ ပစ်မှတ်များ မဟုတ်ကြောင်းနှင့် သူ၏အလုပ်သည် လူတို့၏ ဖောက်ပြန်ပျက်စီးသော စိတ်သဘောထားများနှင့် လူတို့အတွင်း၌ ဘုရားသခင်ကို ပုန်ကန်ပြီး ဘုရားသခင်နှင့် သဟဇာတမဖြစ်သော အရာများကို ပစ်မှတ်ထားကြောင်း ကျွန်ုပ်တို့ မိတ်သဟာယဖွဲ့ခဲ့သည်။ လူတို့သည် ဘုရားသခင်၏ အလုပ်က ၎င်းတို့၏ အစွမ်းအစ၊ ၎င်းတို့၏ ဗီဇစိတ်များနှင့် ၎င်းတို့၏ ပင်ကိုစရိုက်၊ အလေ့အကျင့်များ၊ နေထိုင်မှုပုံစံများ စသည်တို့ကိုပင် ပြောင်းလဲရန် ရည်ရွယ်သည်ဟု စိတ်ကူးပါက နေ့စဉ်အသက်တာ၌ ၎င်းတို့၏ လက်တွေ့လုပ်ဆောင်ခြင်း၏ ကဏ္ဍတိုင်းသည် ၎င်းတို့၏ ကိုယ်ပိုင် အယူအဆများနှင့် စိတ်ကူးများ၏ လွှမ်းမိုးခြင်းနှင့် စိုးမိုးခြင်းကို ခံရမည်ဖြစ်ပြီး လွဲချော်သော အပိုင်းများ သို့မဟုတ် အစွန်းရောက်သော အရာများစွာ မလွဲမသွေ ရှိလာမည်ဖြစ်သည်။ ဤလွဲချော်သော အပိုင်းများနှင့် အစွန်းရောက်သော အရာများသည် သမ္မာတရား စည်းမျဉ်းများနှင့် မကိုက်ညီဘဲ လူတို့အား ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားတို့မှ သွေဖည်စေမည်ဖြစ်ပြီး ပုံမှန် လူ့သဘာဝ၏ လမ်းကြောင်းမှ ကင်းကွာစေမည်ဖြစ်သည်။ ဥပမာဆိုပါစို့ သင်၏ အယူအဆများနှင့် စိတ်ကူးများထဲတွင် ဘုရားသခင်သည် လူတို့၏ အစွမ်းအစ၊ စွမ်းရည်များနှင့် ၎င်းတို့၏ ဗီဇစိတ်များကိုပင် ပြောင်းလဲလိုသည်ဟု သင်ယုံကြည်သည်၊ ဤအရာများသည် ဘုရားသခင် ပြောင်းလဲလိုသည့် အရာများဖြစ်သည်ဟု သင်ထင်ပါက သင်သည် မည်သို့သော လိုက်စားမှုမျိုးများ ရှိမည်နည်း။ သင်သည် လွဲမှား၍ အစွဲအလမ်းကြီးသော လိုက်စားမှုများ ရှိလိမ့်မည်။ သာလွန်သော အစွမ်းအစကို လိုက်စားလိုမည်ဖြစ်ပြီး သာလွန်သော အစွမ်းအစနှင့် သာလွန်သော စွမ်းရည်များ၊ သာလွန်သော ထိုးထွင်းသိမြင်မှုနှင့် မိမိကိုယ်ကို ပြုစုပျိုးထောင်မှု၊ သာမန်လူများ၏ စွမ်းရည်များထက် သာလွန်သော စွမ်းဆောင်နိုင်ရည်အချို့ပင် ရရှိလာစေရန် အမျိုးမျိုးသော ကျွမ်းကျင်မှုများကို သင်ယူခြင်းနှင့် အမျိုးမျိုးသော အသိပညာများကို ကျွမ်းကျင်အောင်ပြုလုပ်ခြင်းအပေါ် အာရုံစိုက်လိမ့်မည်။ ဤနည်းအားဖြင့် အပြင်ပန်း စွမ်းရည်များနှင့် ပင်ကိုစွမ်းရည်များကို အာရုံစိုက်ပေလိမ့်မည်။ သို့ဆိုလျှင် ထိုသို့သော လိုက်စားမှုများ၏ အကျိုးဆက်များသည် လူတို့အပေါ် မည်သို့ ရှိသနည်း။ ၎င်းတို့သည် သမ္မာတရားကို လိုက်စားခြင်း၏ လမ်းစဉ်ပေါ်သို့ စတင်ရန် ပျက်ကွက်မည်သာမက ထိုအစား ဖာရိရှဲတို့၏ လမ်းစဉ်ကိုလည်း လိုက်ကြလိမ့်မည်။ ၎င်းတို့သည် မည်သူက သာလွန်သော အစွမ်းအစရှိသည်၊ မည်သူက သာလွန်သော ဆုကျေးဇူးများရှိသည်၊ မည်သူက သာလွန်သော အသိပညာရှိသည်၊ မည်သူက ပိုကြီးမားသော စွမ်းဆောင်နိုင်ရည်များရှိသည်၊ မည်သူက ပိုများသော အားသာချက်များရှိသည်၊ မည်သူက လူတို့ကြားတွင် ပိုမြင့်သော ဂုဏ်သတင်းရှိပြီး အခြားသူများ၏ လေးစားကြည်ညိုခြင်းနှင့် အထင်ကြီးခြင်းကို ခံရသည်တို့ကို သိရှိရန် အချင်းချင်း အပြိုင်အဆိုင်ပြုကြလိမ့်မည်။ ဤနည်းအားဖြင့် ၎င်းတို့သည် သမ္မာတရားကို လက်တွေ့လုပ်ဆောင်နိုင်မည် မဟုတ်သကဲ့သို့ သမ္မာတရား စည်းမျဉ်းများအတိုင်း ပြုမူနိုင်မည်လည်း မဟုတ်ဘဲ ထိုအစား သမ္မာတရားနှင့် ဝေးကွာရာသို့ ဦးတည်သော လမ်းကြောင်းအတိုင်း လျှောက်လှမ်းကြလိမ့်မည်။

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

၁။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ

ဘုရားသခင်၏ အလုပ်သည် လူတို့၏ ဖောက်ပြန်ပျက်စီးသော စိတ်သဘောထားများနှင့် သမ္မာတရားကို ချိုးဖောက်သည့် ၎င်းတို့၏ အမျိုးမျိုးသော မှားယွင်းပြီး အဓိပ္ပာယ်မဲ့သော အတွေးအခေါ်များနှင့် ရှုမြင်ပုံများကို ၎င်းတို့၏ ပုံမှန် လူ့သဘာဝ ဘောင်အတွင်း၌ ပြောင်းလဲရန်ဖြစ်ပြီး ထိုသို့ဖြင့် ၎င်းတို့၏ အသိစိတ်နှင့် ဆင်ခြင်တုံတရားတို့သည် ပြန်လည်ရရှိပြီး စုံလင်လာမည် ဖြစ်သည်။ တစ်နည်းအားဖြင့်ဆိုသော် သင်သည် သမ္မာတရားကို ပို၍ နားလည်လေလေ၊ သင်၏ အသိစိတ်နှင့် ဆင်ခြင်တုံတရားတို့သည် ပို၍ ပုံမှန်ဖြစ်လာလေလေ ဖြစ်မည်ဖြစ်ပြီး ၎င်းတို့သည် အကျိုးရှိသော ဦးတည်ရာတစ်ခု၌ ဆက်လက်၍ ဖွံ့ဖြိုးတိုးတက်လာလိမ့်မည်၊ ဤသည်မှာ လုံးဝ သဘာဝလွန်ခြင်း မဟုတ်ပေ။ ဤ “ပုံမှန်” ဟူသော စကားလုံးဖြင့် ကျွန်ုပ်သည် အဘယ်အရာကို ဆိုလိုသနည်း။ လူတို့တွင် အသိစိတ်နှင့် တရားမျှတစိတ်တစ်ခု ရှိပါက ၎င်းတို့သည် ကြင်နာတတ်လာလိမ့်မည်၊ လူ့စကားဖြင့် ပြောရလျှင် ၎င်းတို့သည် နားလည်တတ်သော၊ ဖြောင့်မတ်သော၊ ကျိုးကြောင်းဆီလျော်သောသူများ ဖြစ်လာမည်ဖြစ်ပြီး ခေါင်းမာပြီး လွဲချော်တတ်သောသူများ ဖြစ်ကြမည် မဟုတ်ပေ။ ဤသည်မှာ လူတို့၏ လူ့သဘာဝနှင့်ပတ်သက်၍ ဘုရားသခင် ရရှိစေရန် ရည်ရွယ်သည့် အကျိုးသက်ရောက်မှု ဖြစ်သည်။ လူတို့သည် သမ္မာတရားကို တဖြည်းဖြည်း ပို၍ နားလည်လာသည်နှင့်အမျှ နောက်ဆက်တွဲ အကျိုးသက်ရောက်မှုတစ်ခုမှာ ၎င်းတို့၏ လူ့သဘာဝသည် တဖြည်းဖြည်း ပို၍ ပုံမှန်ဖြစ်လာခြင်း ဖြစ်သည်။ သို့ရာတွင် လူတို့သည် မိမိတို့၏ ကိုယ်ပိုင် အယူအဆများနှင့် စိတ်ကူးများအတိုင်း လိုက်စားပါက ဤအယူအဆများနှင့် စိတ်ကူးများသည် ၎င်းတို့၏ လိုက်စားမှုများအပေါ် အလွန်များပြားသော အပျက်သဘောဆောင်သည့် လွှမ်းမိုးမှုနှင့် အပျက်သဘောဆောင်သည့် လမ်းညွှန်မှုကို သက်ရောက်စေမည်ဖြစ်ပြီး ၎င်းတို့အား လွဲချော်၍ အစွဲအလမ်းကြီးသော၊ အစွန်းရောက်သော၊ မှားယွင်းပြီး အဓိပ္ပာယ်မဲ့သော လမ်းကြောင်းအမျိုးမျိုးပေါ်သို့ ပို့ဆောင်လိမ့်မည်။ ဥပမာအနေနှင့် လူတို့၏ အယူအဆများနှင့် စိတ်ကူးများထဲတွင် ဘုရားသခင်၏ အလုပ်သည် လူတို့၏ လူ့သဘာဝကို မြှင့်တင်ရန်နှင့် လူတို့အား လူ့ဗီဇစိတ်များ၊ လူ့အစွမ်းအစ၊ လူ့အသက်အရွယ်နှင့် လိင်ကိုပင် ကျော်လွန်နိုင်စေရန် ရည်ရွယ်သည်ဟု ၎င်းတို့ ယုံကြည်ကြသည်။ လူတို့တွင် ဤကဲ့သို့သော အယူအဆများ ရှိသောအခါ ၎င်းတို့သည် ဤဦးတည်ရာအတိုင်း လိုက်စားမည်၊ ကြိုးပမ်းမည်ဖြစ်ပြီး စမ်းတဝါးဝါး လျှောက်လှမ်းကြလိမ့်မည်။ သို့ဆိုလျှင် ၎င်းတို့သည် မည်သည့်အရာများကို အာရုံစိုက်ကြမည်နည်း။ ကဏ္ဍတစ်ခုအနေနှင့် ၎င်းတို့သည် အသိပညာ၊ စွမ်းရည်များ၊ ကျွမ်းကျင်မှုများ၊ ဆုကျေးဇူးများနှင့် ပင်ကိုစွမ်းရည်များကို အာရုံစိုက်ကြလိမ့်မည်၊ အခြားကဏ္ဍတစ်ခုအနေနှင့် ၎င်းတို့သည် သဘာဝလွန်ခြင်းကို အာရုံစိုက်ကြလိမ့်မည်။ သဘာဝလွန်ခြင်း၏ သရုပ်သကန်များမှာ အဘယ်အရာဖြစ်သည်ကို သင်တို့ သိကြသလော။ (ယင်းမှာ အချို့သောအရာများတွင် လူတို့သည် အဖိုးအခမပေးရဘဲ အရည်အသွေးပိုင်းဆိုင်ရာ ပြောင်းလဲမှုများကို တိုက်ရိုက် ကြုံတွေ့ရမည်ဟု ဆိုလိုပါသလော။) ယင်းမှာ တစ်စုံတစ်ဦးသည် ပုံမှန်အားဖြင့် ဘုရားသခင်၏ နှုတ်ကပတ်တော်များကို မဖတ်သော်လည်း ၎င်းတို့အပေါ် တစ်စုံတစ်ခု ဖြစ်ပျက်လာပြီး ဘုရားသခင်၏ နှုတ်ကပတ်တော်များ ၎င်းတို့၏ စိတ်ထဲတွင် ရုတ်တရက် ပေါ်လာခြင်းကဲ့သို့ ဖြစ်သည်၊ သို့မဟုတ် တစ်စုံတစ်ဦးသည် သီချင်းဆိုခြင်း သို့မဟုတ် ကခုန်ခြင်းကို မည်သည့်အခါကမျှ မလုပ်နိုင်ခဲ့သော်လည်း စိတ်အားထက်သန်မှု ရရှိပြီးနောက် ၎င်းတို့ ရုတ်တရက် သီချင်းဆိုနိုင်၊ ကခုန်နိုင်လာပြီး အတော်ပင် ကောင်းမွန်စွာ ကခုန်နိုင်ခြင်းကဲ့သို့ ဖြစ်သည်၊ သို့မဟုတ် တစ်စုံတစ်ဦးသည် နိုင်ငံခြားဘာသာစကားတစ်ခုကို မည်သည့်အခါကမျှ မသင်ယူခဲ့ဖူးသော်လည်း ရုတ်တရက် ၎င်းတို့ နိုင်ငံခြားဘာသာစကားတစ်ခုကို ပြောနိုင်ခြင်းကဲ့သို့ ဖြစ်သည်။ ဤအရာများသည် သဘာဝလွန်ခြင်း ဖြစ်သလော။ (ဟုတ်ပါသည်။) ဥပမာအနေနှင့် သင်သည် အရေးကြီးသော ကိစ္စတစ်ခုအတွက် အပြင်ထွက်ရန် လိုအပ်သော်လည်း ကားမမောင်းတတ်ဟု ဆိုပါစို့၊ အခြေအနေတွင် သင် ဆုတောင်းလိုက်ရာ ချက်ချင်းပင် သင် စိတ်အားထက်သန်လာသည်ဟု ခံစားရပြီး ရုတ်တရက် သင် ကားမောင်းတတ်လာကာ အတွေ့အကြုံရှိသော ယာဉ်မောင်းတစ်ဦးကဲ့သို့ပင် တည်ငြိမ်စွာ မောင်းနှင်လေသည်။ တစ်စုံတစ်ဦးက သင့်အား “သင် မည်သို့ဖြစ်၍များ ဤမျှ ကောင်းမွန်စွာ ကားမောင်းတတ်သနည်း” ဟု မေးသည်။ သင်က “ကျွန်ုပ်လည်း မသိပါ။ ဤအရာအားလုံးကို ဘုရားသခင်က ပြုလုပ်တော်မူခြင်း ဖြစ်သည်၊ ကျွန်ုပ် သန့်ရှင်းသောဝိညာဉ်တော်၏ တို့ထိခြင်းကိုခံခဲ့ရသည်။ ကြည့်ပါဦး၊ ကျွန်ုပ်၏ ဤလက်များသည် ကျွန်ုပ်၏ ကိုယ်ပိုင်လက်များ မဟုတ်တော့ပါ၊ ယင်းတို့ကို သန့်ရှင်းသောဝိညာဉ်တော်က ကိုင်ထားခြင်း ဖြစ်သည်” ဟု ပြောသည်။ အမှန်တကယ်တွင် သန့်ရှင်းသောဝိညာဉ်တော်သည် ဤသို့ ပြုလုပ်နေခြင်း မဟုတ်ပေ၊ ထိုအစား အခြားသော ဝိညာဉ်တစ်မျိုးသည် သင့်အတွင်းသို့ ဝင်ရောက်ပြီး သင့်ကို ကြိုးကိုင်ညွန်ကြားနေခြင်း ဖြစ်ရာ သင်သည် အခြားသူတစ်ဦး ဖြစ်လာပြီး သင့်ကိုယ်သင် မထိန်းချုပ်နိုင်တော့ပေ။ ဤသည်မှာ လူတစ်ဦး၏ မွေးရာပါ စွမ်းဆောင်နိုင်ရည်များကို ကျော်လွန်ခြင်း မဟုတ်လော။ ဤသည်မှာ သဘာဝလွန်ခြင်း ဖြစ်သည်၊ ဟုတ်သည် မဟုတ်လော။ (ဟုတ်ပါသည်။) သဘာဝလွန်ခြင်းဟူသည် အဘယ်အရာကို ဆိုလိုသနည်း။ ဤသည်မှာ ကောင်းသော ဖြစ်စဉ်တစ်ခုလော။ (မဟုတ်ပါ၊ ဤသည်မှာ လူတစ်ဦးကို ပုံမှန်မဟုတ်အောင် ပြုလုပ်ပါသည်။) သင်သည် အချိန်ကာလတစ်ခုကြာ လေ့လာခြင်းမရှိဘဲ သို့မဟုတ် မည်သည့် ကျွမ်းကျင်သူ၏ လမ်းညွှန်မှုကိုမျှ မခံယူဘဲ ဘာသာစကားတစ်ခုကို ရုတ်တရက် သိရှိနိုင်လျှင်ဖြစ်စေ၊ ကျွမ်းကျင်မှုတစ်ခု ရှိနိုင်လျှင်ဖြစ်စေ၊ အသိပညာအချို့ကို နားလည်နိုင်လျှင်ဖြစ်စေ ယင်းမှာ သဘာဝလွန်ခြင်း ဖြစ်သည်။ လူတစ်ဦး၏ အသက်စိတ်သဘောထားသည် ၎င်းတို့ သမ္မာတရားကို လိုက်စားရန်၊ ရှာဖွေရန်၊ စောင့်ဆိုင်းရန် သို့မဟုတ် အမှုအရာများကို တွေ့ကြုံခံစားရန် မလိုအပ်ဘဲ ပြောင်းလဲသွားခဲ့ပါက ဤသည်မှာ ကြောက်မက်ဖွယ်ရာ ကိစ္စရပ်တစ်ခု မဟုတ်လော။ (ဟုတ်ပါသည်။) သင်၏ စိတ်ထဲတွင်လည်းကောင်း၊ သင်၏ မသိစိတ်ထဲတွင်လည်းကောင်း အယူအဆများနှင့် စိတ်ကူးများ၏ အရာများစွာ ရှိနေသေးပါက သင်သည် ၎င်းတို့ကို လက်လွှတ်သင့်ပြီး မလိုက်စားသင့်ပေ၊ အကြောင်းမှာ ယင်းတို့သည် ဘုရားသခင်၏ အလုပ်နှင့်ပတ်သက်သည့် စစ်မှန်သော သိနားလည်မှု မဟုတ်သကဲ့သို့ ယင်းတို့သည် ဘုရားသခင်၏ အလုပ်နှင့်ဆိုင်သော နည်းလမ်းများ၊ စည်းမျဉ်းများနှင့်လည်း မကိုက်ညီသောကြောင့် ဖြစ်သည်။ ဘုရားသခင်၏ အလုပ်သည် သင်၏ ပုံမှန် လူ့သဘာဝကို လုံးဝ ကျော်လွန်မည် မဟုတ်သကဲ့သို့ သင့်အပေါ် ဘုရားသခင်၏ အလုပ်ဖြင့် ရရှိသည့် အကျိုးသက်ရောက်မှုသည် သင်၏ ပုံမှန် လူ့သဘာဝကို ပို၍မြင့်မြတ်သော၊ သဘာဝလွန် လူ့သဘာဝတစ်ခု အဖြစ်သို့ ပြောင်းလဲခြင်း လုံးဝ မဟုတ်ပေ။ ထို့အပြင် ဘုရားသခင်သည် သင့်အား ပုံမှန်လူတစ်ဦးမှ ထူးဆန်းသော ပုဂ္ဂိုလ်တစ်ဦးအဖြစ်သို့ ပြောင်းလဲမည် မဟုတ်ပေ။ ဘုရားသခင်၏ အလုပ်ကို တွေ့ကြုံခံစားခြင်း ဖြစ်စဉ်တွင် သင်၏ အသိစိတ်သည် တဖြည်းဖြည်း ပို၍ နိုးကြားလာပြီး သင်သည် ပိုကြီးမားသော ရှက်ကြောက်စိတ် ဖြစ်ပေါ်လာသည်ဟု ဆိုကြပါစို့။ သင်သည် ကြင်နာတတ်လာသည်၊ ဘုရားသခင်၏ ရည်မှန်းချက်များကို ထောက်ထားစာနာနိုင်လာသည်၊ အသင်းတော်၏ အလုပ်နှင့် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်လာသည်။ ထို့အပြင် သင်၏ စကားများနှင့် လုပ်ဆောင်ချက်များသည် သင်၏ အသိစိတ်နှင့် ဆင်ခြင်တုံတရားတို့ကို မဆန့်ကျင်ပေ၊ သင်သည် သမ္မာတရား စည်းမျဉ်းများနှင့်အညီ တဖြည်းဖြည်း ပြုမူနိုင်လာပြီး ဘုရားသခင်၏ နှုတ်ကပတ်တော်များကို အခြေခံ၍ လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို ပိုင်းခြားသိမြင်နိုင်သည်။ ဤသည်မှာ သင် ဘုရားသခင်ကို ယုံကြည်ခြင်း၌ လျှောက်လှမ်းနေသော လမ်းကြောင်းသည် မှန်ကန်ကြောင်း သက်သေပြသည်။ သို့သော် သင် ဆုတောင်းသောအခါ အသံတစ်ခုခုကို ကြားရန် အာရုံစိုက်နေဆဲဖြစ်ပြီး ဘုရားသခင်ထံမှ သင် ရှာဖွေပြီး တောင်းပန်လျှောက်ထားသောအခါ လှုံ့ဆော်မှုတစ်ခုခု၊ အလင်းတန်းတစ်ခု သို့မဟုတ် သဘာဝလွန် ဗျာဒိတ်တော်တစ်ခုခုကို စောင့်မျှော်နေဆဲဖြစ်သည်ဟု ဆိုကြပါစို့။ ထို့အပြင် သင်၏ အသိစိတ်နှင့် ဆင်ခြင်တုံတရားတို့သည် မည်သည့်နည်းနှင့်မျှ ပြန်လည်ရရှိခြင်း သို့မဟုတ် ပြုပြင်ခြင်း မခံရသေးသကဲ့သို့ သင်၌ တရားမျှတစိတ် ရှိမလာသေးခြင်း သို့မဟုတ် ဘုရားသခင်ကို ကျိုးနွံနာခံခြင်းလည်း မရှိသေးပေ။ ဤသည်မှာ သင်၏ လိုက်စားမှုနှင့် သင် လျှောက်လှမ်းနေသော လမ်းစဉ်တွင် ပြဿနာများ ရှိနေကြောင်း သက်သေပြပြီး သင်သည် သမ္မာတရားကို လိုက်စားခြင်း၏ လမ်းကြောင်းပေါ်သို့ လုံးဝ စတင်လျှောက်လှမ်းခြင်း မရှိသေးဟုလည်း ဆိုနိုင်ပေသည်။ သင်သည် သဘာဝလွန် ပုဂ္ဂိုလ်တစ်ဦး ဖြစ်လာရန် မသိစိတ်ထဲ၌ မကြာခဏ ရှာဖွေနေဆဲဖြစ်ပြီး သင်သည် ဇာတိပကတိကို ကျော်လွန်သင့်သည်ဟု မကြာခဏ ခံစားရသည်၊ အစာမစားဘဲ မဆာလောင်ခြင်း၊ ရက်အတန်ကြာ မအိပ်စက်၊ မနားနေဘဲ မပင်ပန်း၊ မအိပ်ငိုက်ခြင်းတို့ ဖြစ်ပြီး သင်၏ တာဝန်ကို ထမ်းဆောင်ခြင်း ဖြစ်စဉ်တွင် သင် အရေးတကြီး လိုအပ်သောအခါ သင် နားမလည်သော သို့မဟုတ် မသင်ယူဖူးသော အရာများကို ရုတ်တရက် နားလည်ပြီး ကျွမ်းကျင်လာရန်ပင် သင် ကြိုးစားသည်။ သဘာဝလွန် အရာများနှင့်ပတ်သက်သည့် ဤစိတ်ကူးများသည် လူ့အယူအဆများနှင့် စိတ်ကူးများမှ လာခြင်း ဖြစ်သည်။ လူတို့သည် ဘုရားသခင်၏ အလုပ်ကို မတွေ့ကြုံဖူးသောကြောင့် ၎င်းတို့သည် သူ၏အလုပ်နှင့်ပတ်သက်၍ စိတ်ကူးများဖြင့် အလိုအလျောက် ပြည့်နှက်နေကြသည်။ အမှန်တကယ်တွင် ဘုရားသခင်၏ အလုပ်သည် အစစ်မှန်ဆုံးနှင့် လက်တွေ့အကျဆုံးသော အရာများ ဖြစ်သည်။ ဘုရားသခင်သည် လူတို့၏ အယူအဆများနှင့် စိတ်ကူးများအတိုင်း မည်သည့်အခါမျှ ပြုမူတော်မမူပေ၊ သူသည် လူတို့အပေါ် ဤသို့သောအလုပ်မျိုးကို မည်သည့်အခါမျှ လုပ်ဆောင်တော်မမူပေ။ သူသည် အလွန်ထူးခြားသော အခြေအနေများအောက်တွင်သာလည်းကောင်း၊ အလွန်နည်းပါးသော လူအနည်းငယ်အပေါ်တွင်သာလည်းကောင်း သဘာဝလွန် အလုပ်အနည်းငယ်ကို လုပ်ဆောင်တော်မူသော်လည်း ဤအလုပ်သည် ကာလတိုမျှသာဖြစ်ပြီး အထူးအခြေအနေများတွင် လိုအပ်သည့်အရာတစ်ခု ဖြစ်သည်၊ ယင်းမှာ ဘုရားသခင်၏ ကယ်တင်ခြင်းအတွင်း လူတို့၌ မကြာခဏ ထင်ရှားပေါ်လွင်သော အလုပ်လုပ်သည့် နည်းလမ်းတစ်ခု မဟုတ်ပေ။ သူ၏ စီမံခန့်ခွဲမှုအလုပ်တွင် ဘုရားသခင်သည် လူတို့ကို ကယ်တင်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ရန်နှင့် ကယ်တင်ခြင်းကို ရရှိနိုင်ရန် ရည်ရွယ်ပြီး ဘုရားသခင် အလုပ်လုပ်သည့် အခြေခံနည်းလမ်းမှာ လူတို့အား သမ္မာတရားကို ပေးသနားရန်ဖြစ်ပြီး သို့မှသာ ၎င်းတို့သည် သမ္မာတရားကို နားလည်ပြီးနောက် သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်မည် ဖြစ်သည်။ ထို့ကြောင့် သင်၏စိတ်ထဲတွင်လည်းကောင်း၊ သင်၏ မသိစိတ်ထဲတွင်လည်းကောင်း မည်သို့သော အယူအဆများနှင့် စိတ်ကူးများ ရှိသည်ဖြစ်စေ၊ သင်၏ အယူအဆများနှင့် စိတ်ကူးများသည် မည်မျှပင် ယုတ္တိတန်သည်ဖြစ်စေ၊ သင်၏ ဝိညာဉ်ရေးရာ လိုအပ်ချက်များကို မည်မျှပင် ဖြည့်ဆည်းပေးသည်ဖြစ်စေ၊ အကြောင်းပြချက်များ မည်သို့ပင်ဖြစ်စေ ၎င်းတို့သည် အယူအဆများနှင့် စိတ်ကူးများသာ အမြဲဖြစ်လိမ့်မည်ဖြစ်ပြီး သင်သည် ယင်းတို့ကို လက်လွှတ်သင့်ကာ စွဲကိုင်မထားသင့်ပေ။ ဘုရားသခင်၏ အလုပ်သည် မည်သည့်အတိုင်းအတာအထိ လုပ်ဆောင်ပြီးသည်ဖြစ်စေ၊ မည်မျှကြာအောင် ဆက်လက်လုပ်ဆောင်နေသည်ဖြစ်စေ လူတို့သည် လူများသာ အစဉ်အမြဲ ဖြစ်မည်ဖြစ်ပြီး ၎င်းတို့သည် ကောင်းကင်တမန်များ ဘယ်သောအခါမျှ ဖြစ်လာမည် မဟုတ်ပေ။ သင်သည် ဦးခေါင်းမှ ခြေဖျားအထိ အဖြူရောင်ဖြစ်သွားလျှင်ပင်၊ ဆံပင်ဖြူ၊ မျက်နှာကို အဖြူရောင်သုတ်လိမ်းပြီး အင်္ကျီအဖြူနှင့် ဘောင်းဘီအဖြူကို ဝတ်ဆင်ကာ တောင်ပံနှစ်ခုကိုလည်း တပ်ဆင်ထားလျှင်ပင် သင်သည် ကောင်းကင်တမန်တစ်ပါး ဖြစ်မလာနိုင်ပေ၊ လူတို့သည် လူများသာ အစဉ်အမြဲ ဖြစ်လိမ့်မည်။ ထို့အပြင် ဤနေရာရှိ “လူများ” ဟူသည်မှာ ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားရှိသော လူများကို ရည်ညွှန်းသည်၊ ထူးခြားသော ပုဂ္ဂိုလ်များကို မဟုတ်သကဲ့သို့ ထူးဆန်းသော ပုဂ္ဂိုလ်များမှာ သာ၍ပင် မဟုတ်ချေ။ ဤလူများသည် လုံးဝ သဘာဝလွန်ခြင်း မရှိသော်လည်း ၎င်းတို့သည် မကောင်းမှု မပြုလုပ်ခြင်း၊ သမ္မာတရားကို နားလည်သည်နှင့်တစ်ပြိုင်နက် လက်တွေ့လုပ်ဆောင်နိုင်ခြင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားများနှင့်လည်းကောင်း၊ စာတန်က လူတို့၌ သွတ်သွင်းသော အမျိုးမျိုးသော အတွေးအခေါ်များနှင့် ရှုမြင်ပုံများဖြင့်လည်းကောင်း အသက်ရှင်ခြင်းထက် ဘုရားသခင်၏ နှုတ်ကပတ်တော်များကို အခြေခံ၍ ဘုရားသခင်၏ တောင်းဆိုချက်များ၊ သမ္မာတရား စည်းမျဉ်းများအတိုင်း လူများနှင့် အမှုအရာများကို ရှုမြင်ရန်၊ ကျင့်ကြံပြုမူရန်နှင့် လုပ်ဆောင်ရန် နားလည်ခြင်းတို့၌ ဘုရားသခင်ကို မယုံကြည်သော ဘာသာတရား မရှိသူများနှင့် သိသာထင်ရှားစွာ ကွဲပြားကြလေသည်။ လူတို့သည် ဘုရားသခင်ကို ယုံကြည်ခြင်း ဖြစ်စဉ်တွင် မိမိတို့၏ ကိုယ်ပိုင် အယူအဆများနှင့် စိတ်ကူးများအတိုင်း မည်မျှကြာအောင် လိုက်စားခဲ့သည်ဖြစ်စေ၊ ၎င်းတို့ မည်မျှ ရရှိခဲ့သည်ဟု ခံစားရသည်ဖြစ်စေ ယင်းသည် ဘုရားသခင်၏ အမြင်တွင် အကျုံးမဝင်သကဲ့သို့ ဘုရားသခင်ကလည်း ယင်းတို့ထဲမှ တစ်ခုကိုမျှ အောက်မေ့တော်မမူပေ။ ဤသို့ပြောရာတွင် ကျွန်ုပ်သည် အဘယ်အရာကို ရည်ညွှန်းနေသနည်း။ ဆိုလိုသည်မှာ သင်သည် သင်၏ အယူအဆများနှင့် စိတ်ကူးများကို အခြေခံ၍ သင်၏ ဇာတိပကတိ၏ အမျိုးမျိုးသော ပုံမှန် လိုအပ်ချက်အားလုံးကို ချုပ်တည်းလျှင် သို့မဟုတ် သင်၏ ဗီဇစိတ်များ၊ အစွမ်းအစ၊ စွမ်းရည်များ၊ ပင်ကိုစရိုက်၊ နေထိုင်မှုပုံစံများနှင့် ဘဝအလေ့အထများကို ပြောင်းလဲရန် ကြိုးစားလျှင် ဤအရာများကို ချုပ်တည်းရန်နှင့် ပြောင်းလဲရန် သင် မည်မျှပင် ကြိုးစားသည်ဖြစ်စေ သင်သည် အကျိုးရလဒ်အချို့ကို ရရှိနိုင်လျှင်ပင် ယင်းမှာ သင်သည် သမ္မာတရားကို လက်တွေ့လုပ်ဆောင်ခြင်း၏ လမ်းကြောင်းပေါ်တွင် တစ်စုံတစ်ရာ ရရှိပြီးဖြစ်သည်ဟု မဆိုလိုသကဲ့သို့ သင်သည် သမ္မာတရားကို လိုက်စားသူတစ်ဦး ဖြစ်နှင့်ပြီးဖြစ်သည်ဟု သာ၍ပင် မဆိုလိုပေ၊ ဘုရားသခင်သည် ဤအရာများကို အောက်မေ့တော်မမူပေ။ သင်တို့ နားလည်ပြီလော။ (နားလည်ပါပြီ။)

လူတို့၏ အယူအဆများနှင့် စိတ်ကူးများသည် မမြင်နိုင်သော်လည်း အပြင်ပန်းအားဖြင့် လူတို့အား တစ်စုံတစ်ခုကို ပြောဆိုရန် သို့မဟုတ် လုပ်ဆောင်ရန်၊ သို့မဟုတ် မည်သည့်လမ်းစဉ်မျိုးကိုမဆို လျှောက်လှမ်းရန် အတင်းအကျပ်ပြုလုပ်ပုံ မရသော်လည်း ၎င်းတို့သည် လူတို့၏ စိတ်နှလုံး နက်ရှိုင်းသောနေရာနှင့် ၎င်းတို့၏ မသိစိတ်ထဲတွင် လူတို့၏ အတွေးအခေါ်များနှင့် အတွင်းစိတ်တို့ကို တင်းကျပ်စွာ ထိန်းချုပ်ထားသည်။ အဘယ်ကြောင့် ဤသို့ဖြစ်ရသနည်း။ အကြောင်းမှာ လူတို့ ချစ်မြတ်နိုးပြီး လိုက်စားသော အရာများသည် ၎င်းတို့၏ အယူအဆများနှင့် စိတ်ကူးများနှင့် အလွန်အမင်း ကိုက်ညီနေပြီး ဤအရာများသည် လူ့ဇာတိပကတိ၏ လိုအပ်ချက်များကို အလိုလိုက်ကျေနပ်စေကာ လူ့လိုအင်ဆန္ဒများနှင့် စူးစမ်းလိုစိတ် အမျိုးမျိုးကိုလည်း ဖြည့်ဆည်းပေးသောကြောင့် ဖြစ်သည်။ ဥပမာအနေနှင့် လူတို့၏ အယူအဆများနှင့် စိတ်ကူးများထဲတွင် ဘုရားသခင်၏ အလုပ်သည် ၎င်းတို့အား သာမန်လူများနှင့် ကွဲပြားသော ထူးခြားသည့် ပုဂ္ဂိုလ်များအဖြစ်သို့ ပြောင်းလဲရန် ရည်ရွယ်သည်ဟု ၎င်းတို့ ယုံကြည်ကြပြီး ၎င်းတို့ သန့်ရှင်းသောဝိညာဉ်တော်၏ တို့ထိခြင်းခံရသောအခါ ဘာသာစကားအချို့ကို ပြောနိုင်လိမ့်မည်ဟု ယုံကြည်ကြသည်။ ဤသည်မှာ လူတို့၏ မွေးရာပါ စွမ်းဆောင်နိုင်ရည်များနှင့် ပုံမှန် လူ့သဘာဝ၏ ဘောင်ကို သိသာစွာ ကျော်လွန်သော်လည်း ၎င်းသည် ၎င်းတို့၏ အချည်းနှီးသောမာန၊ စူးစမ်းလိုစိတ်နှင့် ပြိုင်ဆိုင်လိုစိတ်တို့ကို အလွန်ကြီးမားသော အတိုင်းအတာအထိ ကျေနပ်စေသည်။ တစ်နည်းအားဖြင့်ဆိုသော် လူတို့သည် သမ္မာတရားကို မရရှိမီတွင် ၎င်းတို့သည် သဘာဝလွန် အရာအချို့ကို နှစ်သက်ကြပြီး ဤအရာများက ၎င်းတို့အား အရေးပါသည်ဟု ခံစားရစေကာ သာမန်လူများထက် သာလွန်ပြီး ကွဲပြားသည်ဟု ခံစားရစေသည်၊ ဤသည်မှာ ဖောက်ပြန်ပျက်စီးသော လူသားမျိုးနွယ်က အတိအကျ ချစ်မြတ်နိုးပြီး တောင့်တသည့်အရာ ဖြစ်သည်။ လူတိုင်းသည် လူသားမျိုးနွယ်ကြားတွင် ထူးချွန်ပြောင်မြောက်သူတစ်ဦး ဖြစ်ရန်၊ အခြားလူတိုင်းနှင့် ကွဲပြားရန်၊ တစ်မူထူးခြားပြီး တစ်ဦးတည်းဖြစ်ရန်၊ အခြားသူများ၏ လေးစားကြည်ညိုခြင်းနှင့် အထင်ကြီးခြင်းကို ခံရရန် မျှော်လင့်ကြသည်။ ဥပမာအနေနှင့် ဖောက်ပြန်ပျက်စီးသော လူသားမျိုးနွယ်ကြားတွင် ဖြစ်စဉ်တစ်ခု ရှိသည်မှာ တစ်စုံတစ်ခုကို တစ်ခုတည်းသာ ထုတ်လုပ်ပါက ချမ်းသာပြီး ထင်ရှားကျော်ကြားသော ထိုလူများသည် ယင်းကို ဝယ်ယူရန် အပြင်းအထန် ပြိုင်ဆိုင်ကြလိမ့်မည်။ ၎င်းတို့သည် မည်သည့်အတိုင်းအတာအထိ ဤသို့ ပြုလုပ်ကြမည်နည်း။ ဤထုတ်ကုန်သည် ၎င်း၏ မူလဈေးနှုန်းထက် အဆပေါင်းအတန်ငယ် သို့မဟုတ် ဆယ်ဆကျော်ပင် မြင့်မားသော ဈေးနှုန်းဖြင့် ရောင်းချခြင်းခံရသည့် အတိုင်းအတာအထိ ဖြစ်သည်။ ယင်းကို ဝယ်ယူနိုင်ခဲ့သူက “ကြည့်ပါဦး၊ ကမ္ဘာပေါ်တွင် တစ်ခုတည်းရှိသော ဤအရာကို ငါ လုယူနိုင်ခဲ့သည်။ ငါသည် အမှန်တကယ် အာဏာကြီးသည် မဟုတ်လော။ ငါသည် အခြားသူများထက် ပိုသာသည် မဟုတ်လော။ မည်သူမျှ ငါ့လောက် စွမ်းဆောင်နိုင်ခြင်း မရှိပါတကား” ဟု တွေးသည်။ ၎င်းတို့၏ စိတ်ထဲတွင် မိမိတို့ကိုယ်ကို သဘောကျကျေနပ်ကြပြီး ၎င်းတို့သည် အထူးဖြစ်သည်၊ ထူးခြားသည်၊ အလွန်စွမ်းဆောင်နိုင်သည်ဟု ခံစားကြရသည်။ ဤသည်မှာ မည်သို့သော စိတ်သဘောထားမျိုး ဖြစ်သနည်း။ (မာနထောင်လွှားခြင်း ဖြစ်ပါသည်။) ဤသည်မှာ မာနထောင်လွှားသော စိတ်သဘောထားကြောင့် ဖြစ်ရခြင်း ဖြစ်သည်။ အချို့လူများသည် အခြားသူတစ်ဦးနှင့် တူညီသော အဝတ်အစားကို ဝတ်ဆင်ရသောအခါ မသက်မသာ ခံစားရသည်။ ၎င်းတို့သည် အခြားလူများ မတတ်နိုင်သော၊ မည်သည့်အခါကမျှ မမြင်ဖူးသော အဝတ်အစားတစ်ခုကို ဝတ်ဆင်ပြီး ယင်းကို မြင်သူတိုင်းက မနာလိုဖြစ်ကြပါက ၎င်းတို့ မည်သို့ ခံစားရသနည်း။ (မိမိတို့ကိုယ်ကို သဘောကျကျေနပ်ကြပါသည်။) ၎င်းတို့သည် မိမိတို့ကိုယ်ကို အထူးသဖြင့် သဘောကျကျေနပ်ကြပြီး ၎င်းတို့သည် အခြားသူများနှင့်မတူ၊ အခြားသူများထက် သာလွန်သည်ဟု ထင်ကြသည်။ ဤသည်မှာ မည်သို့သော စိတ်သဘောထားကြောင့် ဖြစ်ရသနည်း။ (မာနထောင်လွှားခြင်း ဖြစ်ပါသည်။) ဤသည်မှာလည်း မာနထောင်လွှားသော စိတ်သဘောထားကြောင့် ဖြစ်ရခြင်း ဖြစ်သည်။ ကြည့်ပါဦး၊ လူများ၏ ၁၀၀ ရာခိုင်နှုန်းနီးပါးသည် ဤသို့သော စိတ်ဓာတ်ရှိကြသည်၊ ၎င်းတို့သည် နည်းပညာပိုင်းဆိုင်ရာ သို့မဟုတ် ပညာရပ်ဆိုင်ရာ ကျွမ်းကျင်မှုတစ်ခုကို ကျွမ်းကျင်ပါက ၎င်းတို့သည် အခြားသူများထက် ပိုတော်ပြီး ၎င်းတို့လောက် တော်သူ တစ်ဦးတစ်ယောက်မျှ မရှိဟု ထင်ကြသည်။ အခြားတစ်စုံတစ်ဦးကလည်း တူညီသော နည်းပညာပိုင်းဆိုင်ရာ သို့မဟုတ် ပညာရပ်ဆိုင်ရာ ကျွမ်းကျင်မှုကို ကျွမ်းကျင်ပါက ၎င်းတို့သည် ထိုသူကို မနာလိုဖြစ်မည်ဖြစ်ပြီး မည်သူမျှ ၎င်းတို့နှင့် မယှဉ်နိုင်စေရန် အသည်းအသန် ဆန္ဒရှိကြလိမ့်မည်။ အဘယ်ကြောင့် ၎င်းတို့တွင် ထိုသို့သော စိတ်ဓာတ်ရှိကြသနည်း။ (၎င်းတို့သည် အခြားသူများနှင့်မတူသည်ကို ဖြစ်ချင်ကြပါသည်။) ၎င်းတို့သည် ဤပညာရပ်ဆိုင်ရာ ကျွမ်းကျင်မှုကို ကျွမ်းကျင်သော တစ်ဦးတည်းသောသူ ဖြစ်ပါက ၎င်းတို့သည် ၎င်းတို့၏ အုပ်စုအတွင်းရှိ သာမန်လူထက် သာလွန်သည်။ ဤနည်းပညာပိုင်းဆိုင်ရာ သို့မဟုတ် ပညာရပ်ဆိုင်ရာ ကျွမ်းကျင်မှု၏ အသိပညာရှိသဖြင့် ၎င်းတို့သည် အခြားသူများ ၎င်းတို့ထံမှ သင်ယူသွားမည်ကို ကြောက်ရွံ့ကြသည်။ အခြားသူများက ၎င်းတို့ထံမှ အကူအညီ တောင်းပါက ၎င်းတို့ သင်ပေးမည်လော။ (မဟုတ်ပါ၊ ၎င်းတို့ သင်ပေးမည်မဟုတ်ပါ။) ၎င်းတို့သည် သင့်အား ရိုးရှင်းသောအရာအချို့ကိုသာ သင်ပေးလိမ့်မည်၊ အရေးကြီးဆုံးနှင့် အခရာကျဆုံးသော အရာများအတွက်မူ ၎င်းတို့သည် ထိုအရာများကို မည်သူ့ကိုမျှ သင်ပေးမည်မဟုတ်ဘဲ သင့်အား သင်ကိုယ်တိုင် နားလည်စေရန် ထားခဲ့လိမ့်မည်။ ၎င်းတို့ အမှန်တကယ် မည်သည့်အရာများကို တွေးနေကြသနည်း။ “ငါက သင့်အား ဤအရာ သင်ပေးလိုက်လျှင် မည်သို့များ ထင်ပေါ်နိုင်တော့မည်နည်း။ လူတိုင်းသာ လုပ်ဆောင်နိုင်လျှင် ငါသည် သာမန်လူတစ်ဦး ဖြစ်သွားပေမည်။ သင်တို့ထဲက မည်သူမျှ ဤအရာကို မည်သို့လုပ်ဆောင်ရကောင်းမှန်း မသိကြလျှင် ဤနေရာတွင် ငါသည် အသာလွန်ဆုံးသူဖြစ်၏၊ ပြီးလျှင် သင်တို့အားလုံးသည် ငါ့ကို မျက်နှာလုပ်ရလိမ့်မည်၊ ထိုနည်းနှင့် ငါသည် အရေးပါသည်ဟု ခံစားရမည်ဖြစ်သည် မဟုတ်လော။ သင်တို့ကြားတွင် အမြင့်ဆုံးအဆင့်အတန်းရှိပြီး အစွမ်းဆောင်နိုင်ဆုံးဖြစ်သူမှာ ငါ ဖြစ်သည် မဟုတ်လော။ သင်တို့အလယ်တွင် ထိပ်ဆုံးမှလူသည် ငါသာ ဖြစ်သည် မဟုတ်လော” ဟူ၍ ဖြစ်သည်။ ပညာရပ်ဆိုင်ရာ သို့မဟုတ် နည်းပညာပိုင်းဆိုင်ရာ ကျွမ်းကျင်မှု၏ အသိပညာအချို့ ရှိသဖြင့် ၎င်းတို့သည် အခြားသူများ ၎င်းတို့ထံမှ သင်ယူသွားမည်ကို အလွန်အမင်း ကြောက်ရွံ့ကြပြီး အခြားသူများ ၎င်းတို့နှင့် တူညီသည်ကို မလိုလားကြပေ။ မည်သူမဆို ၎င်းတို့နှင့် တူညီသော ပညာရပ်ဆိုင်ရာ သို့မဟုတ် နည်းပညာပိုင်းဆိုင်ရာ ကျွမ်းကျင်မှု သို့မဟုတ် အထူးကျွမ်းကျင်မှု ရှိပါက ၎င်းတို့ စိတ်မသက်မသာ ခံစားရမည်ဖြစ်သဖြင့် ၎င်းတို့သည် အခြားသူများကို သာလွန်ကျော်လွှားရန် တစ်စုံတစ်ခုကို သင်ယူရန် နည်းလမ်းများကို အမြဲတမ်း စဉ်းစားနေကြသည်။ ၎င်းတို့သည် အခြားသူများထက် သာလွန်လိုပြီး အရေးပါသည်ဟု ခံစားရရန် အခြားသူများကို အမြဲတမ်း သာလွန်ကျော်လွှားလိုကြသည်။ ဤသည်မှာ မှန်ကန်သော လိုက်စားမှုလော။ (မဟုတ်ပါ။) ဖောက်ပြန်ပျက်စီးသော လူသားမျိုးနွယ်သည် ထိုသို့သော တောင့်တမှုများနှင့် လိုက်စားမှုများ ရှိသောကြောင့် ၎င်းတို့သည် ဘုရားသခင်၏ အလုပ်နှင့်ပတ်သက်၍ အယူအဆများနှင့် စိတ်ကူးအမျိုးမျိုးကို သဘာဝအတိုင်း ဖြစ်ပေါ်စေပြီး အခြားလူများထက် သာလွန်ရန်၊ အဆင့်အတန်းနှင့် ဂုဏ်သိက္ခာရှိရန်၊ အရေးပါသည်ဟု ခံစားရရန်၊ အခြားသူများနှင့်မတူဘဲ ဖြစ်လာရန်၊ အခြားသူများ၏ အမြင်တွင် လူစွမ်းကောင်းများ သို့မဟုတ် ထူးခြားသော ပုဂ္ဂိုလ်များ ဖြစ်လာရန်ပင် ရှာဖွေကြသည်။ ထို့ကြောင့် လူတို့သည် ဘုရားသခင်၏ အမှုတော်နှင့်ပတ်သက်သည့် ဤအယူအဆများနှင့် စိတ်ကူးများကို လက်လွှတ်သင့်သည်။ အသေးစိတ်အရ ဤအရာကို မည်သို့ လက်တွေ့လုပ်ဆောင်သင့်သနည်း။ သာလွန်ကောင်းမွန်သော ဆုကျေးဇူးများ သို့မဟုတ် ပါရမီများကို မလိုက်စားနှင့်၊ ပြီးလျှင် သင်၏ ကိုယ်ပိုင် အစွမ်းအစ သို့မဟုတ် ဗီဇများကို ပြောင်းလဲခြင်းအား မလိုက်စားဘဲ၊ ထို့ထက် သင်၏ ပင်ကို အခြေအနေများဖြစ်သည့် ထိုသို့သော အစွမ်းအစ၊ အရည်အချင်းများနှင့် ဗီဇများအပြင် ဘုရားသခင်၏ သတ်မှတ်ချက်များအတိုင်း သင်၏ တာဝန်ကို ထမ်းဆောင်ကာ ဘုရားသခင် စေခိုင်းသည့်အရာအတိုင်း အမှုအရာတစ်ခုစီကို လုပ်ဆောင်လော့။ သင်၏ အရည်အချင်းများ သို့မဟုတ် အစွမ်းအစကို ကျော်လွန်သည့်အရာအား ဘုရားသခင် မတောင်းဆိုပေ။ သင့်အတွက် အမှုအရာများကို ခက်ခဲအောင်လည်း သင် မပြုလုပ်သင့်ပေ။ သင် သိနားလည်သည့်အရာနှင့် သင် စွမ်းဆောင်ရရှိနိုင်သည့်အရာပေါ် အခြေခံ၍ သင် အစွမ်းကုန် လုပ်ဆောင်ပြီး သင်၏ ကိုယ်ပိုင် အခြေအနေများက အခွင့်ပေးသည့်အရာအတိုင်း လက်တွေ့လုပ်ဆောင်ပါက အဆင်ပြေပေသည်။ ဥပမာအနေနှင့် သင်၏ အစွမ်းအစနှင့် ပင်ကိုစွမ်းရည်များက သင့်အား အဖွဲ့ခေါင်းဆောင်၏ အခန်းကဏ္ဍအတွက်သာ သင့်တော်စေလျှင် ထို့နောက် အဖွဲ့ခေါင်းဆောင်အလုပ်ကို ကောင်းမွန်စွာ လုပ်ဆောင်လော့၊ ဤအခန်းကဏ္ဍ၏ ဘောင်အတွင်းရှိ အလုပ်များနှင့် ပညာရပ်ဆိုင်ရာ ကျွမ်းကျင်မှုအားလုံးကို စီစဉ်ခွဲခြားပြီး ၎င်းတို့ကို တစ်ခုပြီးတစ်ခု ကျွမ်းကျင်အောင် လုပ်ဆောင်ကာ ဘုရားသခင်က သင့်အား သင်ပေးခဲ့သော နည်းလမ်းများနှင့် စည်းမျဉ်းများအတိုင်း အကောင်အထည်ဖော်လော့၊ ဤနည်းအားဖြင့် သင်သည် ဘုရားသခင်ကို စိတ်ကျေနပ်စေလိမ့်မည်။ သင်သည် သင်၏ အယူအဆများနှင့် စိတ်ကူးများအတိုင်း လိုက်ပြီး “ငါသည် အဖွဲ့ခေါင်းဆောင်တစ်ဦး ဖြစ်နိုင်စွမ်းရှိသည်၊ ငါ ပိုကောင်းအောင် ပိုမိုကြိုးစားပြီး အခက်အခဲ အနည်းငယ်ကို ခံနိုင်ရည်ရှိကာ အဖိုးအခအနည်းငယ်ကို ပေးဆပ်ပြီး သန့်ရှင်းသောဝိညာဉ်တော်က ငါ့အပေါ် ကြီးမားသည့်အလုပ်ကို လုပ်ဆောင်လျှင် ငါသည် အသင်းတော်ခေါင်းဆောင် သို့မဟုတ် ဆုံးဖြတ်ချက်ချသည့်အဖွဲ့၏ ခေါင်းဆောင်တစ်ယောက် ဖြစ်လာနိုင်မည် မဟုတ်လော။ ငါ့ထံတွင် ထိုအရည်အချင်း မရှိဟု လူများက ထင်ကောင်းထင်လိမ့်မည်၊ သို့သော် ငါသည် ဘုရားသခင်ထံ တောင်းလျှောက်မည်၊ ဘုရားသခင်အတွက် ဖြစ်မြောက်အောင်မြင်ဖို့ ခက်ခဲသည့်အရာ တစ်ခုမျှ မရှိပါ။ ငါ အဖွဲ့ခေါင်းဆောင် မလုပ်ချင်ပါ။ ငါ့အား ပိုကြီးမားသည့်အလုပ်ကို ထမ်းဆောင်ခွင့်ပေးရန်နှင့် ခေါင်းဆောင် သို့မဟုတ် အမှုဆောင်တစ်ယောက် ဖြစ်ခွင့်ပေးရန် ဘုရားသခင်ထံ ဆုတောင်းမည်” ဟု တွေးသည်ဟု ဆိုကြပါစို့။ ဤသို့သော လိုက်စားမှုမျိုးသည် မှန်ကန်သလော။ (ယင်းမှာ မှားယွင်းပါသည်။) အဘယ်ကြောင့် ယင်းမှာ မှားယွင်းသည်ဟု သင်တို့ ဆိုသနည်း။ (ထိုသို့သော လူများသည် မိမိတို့၏ အစွမ်းအစနှင့် စွမ်းရည်များထက် ကျော်လွန်သော အရာများကို အမြဲတမ်း လုပ်ချင်ကြပြီး မိမိတို့၏ သင့်တော်သော နေရာတွင် နေကာ မိမိတို့၏ အစွမ်းအစနှင့် ပင်ကိုစွမ်းရည်များအပေါ် အခြေခံ၍ မိမိတို့၏ အလုပ်ကို ဇောက်ချလုပ်ဆောင်ခြင်း မပြုနိုင်ကြပါ။) အစဉ်သဖြင့် လူစွမ်းကောင်းတစ်ဦး ဖြစ်ချင်နေခြင်းသည် မသင့်လျော်ပေ၊ ဤသည်မှာ ပုံမှန်လူတစ်ဦး လိုက်စားသင့်သည့်အရာ မဟုတ်ပေ။

လူအချို့က “ဘုရားသခင်အတွက် ခက်ခဲသောအရာမရှိ” ဟု မကြာခဏ ပြောလေ့ရှိကြသည်။ ဤစကားသည် အမှန်တရားတစ်ခုဖြစ်ပြီး လူတိုင်းက ယင်းကို နားလည်နိုင်သည်။ သို့သော် လူအချို့တွင် လွဲချော်သော နားလည်သဘောပေါက်မှု ရှိကြပြီး ၎င်းတို့က လူတို့အတွက် လုပ်ဆောင်ရန် မဖြစ်နိုင်သည့် မည်သည့်အရာမဆို ဘုရားသခင်ထံ ဆုတောင်းရုံမျှဖြင့် ဘုရားသခင်က ၎င်းတို့အတွက် ပြီးမြောက်အောင်မြင်စေနိုင်သည်ဟုလည်းကောင်း၊ ဤနည်းလမ်းဖြင့် ဘုရားသခင်ကို မှီခိုခြင်းအားဖြင့် လူတို့သည် မိမိတို့၏ ကိုယ်ပိုင်ဗီဇများကို ကျော်လွှားပြီးလျှင် စွမ်းအားရှင်များ ဖြစ်လာနိုင်သည်ဟုလည်းကောင်း ယုံကြည်ကြသည်။ ဤသည်မှာ အမှန်တကယ်ပင် ထိုသို့ ဖြစ်သလော။ (မဟုတ်ပါ။) “ဘုရားသခင်အတွက် ခက်ခဲသောအရာမရှိ” ဟူသော စကားသည် ဘုရားသခင်၏ တန်ခိုးနှင့် အနှစ်သာရ၊ ဘုရားသခင်၏ အနန္တတန်ခိုးအပြင် အရာခပ်သိမ်းအပေါ် ဘုရားသခင်၏ အချုပ်အခြာအာဏာ ကိုင်စွဲမှုကိုလည်း သိသာထင်ရှားစွာ ရည်ညွှန်းသည်၊ ဘုရားသခင် ပြီးမြောက်အောင်မြင်နိုင်ခြင်း မရှိသည့်အရာ တစ်ခုမျှ မရှိပေ။ သို့ရာတွင် ယင်းက လူတို့သည် ပုံမှန် လူ့သဘာဝကို ကျော်လွှားပြီးလျှင် သဘာဝလွန် ဖြစ်လာရမည်ဟု ဆိုလိုခြင်းမဟုတ်ပေ။ ဘုရားသခင်သည် မည်မျှပင် အနန္တတန်ခိုးနှင့် ပြည့်စုံစေကာမူ ကိုယ်တော်က လူတို့အပေါ် လုပ်ဆောင်သည့်အမှုသည် ၎င်းတို့၏ ပုံမှန် လူ့သဘာဝအပေါ် အခြေခံပြီးလျှင် ပုံမှန် လူ့သဘာဝ၏ ဘောင်အတွင်း၌ လုပ်ဆောင်ခြင်းဖြစ်သည်။ ဘုရားသခင်သည် အရာခပ်သိမ်းကို စီစဉ်ညွှန်ကြားပြီး ကြိုးကိုင်တော်မူသည်။ ကိုယ်တော်သည် အမျိုးမျိုးသော အမှုအရာများကို ပြီးမြောက်အောင်မြင်စေခြင်းအတွက် အစေခံစေရန် လူများ၊ ဖြစ်ရပ်များနှင့် အမှုအရာများကို ကြိုးကိုင်တော်မူပြီး ကိုယ်တော် ပြီးမြောက်အောင်မြင်စေတော့မည့် အဖြစ်မှန်များကို ပြီးမြောက်အောင်မြင်စေသည်။ ဘုရားသခင်က အမျိုးမျိုးသော အမှုအရာများကို ပြီးမြောက်အောင်မြင်စေသည့် ကာလအတောအတွင်းတွင် လူတို့သည် ပုံမှန် လူ့သဘာဝ၌ ရှိနေဆဲဖြစ်သည်၊ ၎င်းတို့နှင့်ပတ်သက်၍ မည်သည့်အရာမျှ ပြောင်းလဲသွားခြင်းမရှိဘဲ ၎င်းတို့သည် လူများဖြစ်နေဆဲ ဖြစ်သည်။ ဘုရားသခင်သည် မည်မျှပင် အနန္တတန်ခိုးနှင့် ပြည့်စုံစေကာမူ ဘုရားသခင်က တစ်စုံတစ်ခုအပေါ် အချုပ်အခြာအာဏာဖြင့် အုပ်စိုးရန် သို့မဟုတ် တစ်စုံတစ်ခုကို ပြီးမြောက်အောင်မြင်စေရန် မည်သည့်နည်းလမ်းများကို အသုံးပြုသည်ဖြစ်စေ၊ ဖန်ဆင်းခံလူသားများသည် အစဉ်အမြဲ ဖန်ဆင်းခံလူသားများသာ ဖြစ်ကြသည်၊ ၎င်းတို့သည် ပုံမှန် လူ့သဘာဝ၌ နေထိုင်နေဆဲဖြစ်ပြီး မည်သည့်နည်းနှင့်မျှ သဘာဝလွန် မဟုတ်ကြပေ။ ဤအရာများသည် အဖြစ်မှန်များဖြစ်သည်ဟု သင်တို့အားလုံး ဆိုမည်လော။ (ဟုတ်ပါသည်။) “သဘာဝလွန် မဟုတ်” ဟူသည်မှာ အဘယ်အရာကို ဆိုလိုသနည်း။ ယင်းမှာ ဘုရားသခင်က လူများ၊ ဖြစ်ရပ်များနှင့် အမှုအရာများကို စီစဉ်ညွှန်ကြားသည့်အခါ လူတို့သည် ဘုရားသခင်၏ စီစဉ်ညွှန်ကြားမှုအောက်တွင် နေထိုင်ခြင်း၊ အသက်ရှင်ရပ်တည်ခြင်း၊ အမှုအရာတစ်ခုစီကို လုပ်ဆောင်ခြင်းနှင့် ပစ္စုပ္ပန်အခိုက်အတန့်တွင် နေထိုင်ခြင်းမှတစ်ပါး အခြားမတတ်နိုင်ဟု ဆိုလိုသည်။ သို့သော် သင်သည် ပစ္စုပ္ပန်အခိုက်အတန့်တွင် နေထိုင်သည့်အခါ သင်၏ အသိစိတ်သည် ဝေဝါးနေသလော။ (မဝေဝါးပါ။) သင်သည် ကြည်လင်နေဆဲဖြစ်သည်။ သို့ဆိုလျှင် သင်၏ အစွမ်းအစသည် ချက်ချင်း တိုးတက်လာခဲ့သလော သို့မဟုတ် ပြောင်းလဲသွားခဲ့သလော။ (မပြောင်းလဲပါ။) ယင်းမှာ မူလအတိုင်းပင် ရှိနေသည်။ သို့ဆိုလျှင် သင်၏ ဗီဇများသည် ချက်ချင်း ပြောင်းလဲသွားခဲ့သလော။ ယင်းတို့လည်း မပြောင်းလဲခဲ့ပေ။ ဘုရားသခင်၏ အချုပ်အခြာအာဏာ၊ စီစဉ်ညွှန်ကြားမှုများနှင့် စီစဉ်မှုများအောက်တွင် သင်သည် အမှုအရာမည်မျှပင် တွေ့ကြုံရစေကာမူ သင်၏ ပင်ကိုစရိုက်၊ အလေ့အထများ၊ နေထိုင်မှုပုံစံများနှင့် သင်၏ ပုံမှန် လူ့သဘာဝ၏ အစွမ်းအစ၊ စွမ်းရည်များနှင့် အမျိုးမျိုးသော လုပ်ဆောင်ချက်များတွင် မည်သို့သော ပြောင်းလဲမှုမျှ လုံးဝမရှိပေ။ လူတို့သည် ဘုရားသခင်၏ အမှုကို တွေ့ကြုံခံစားသည့်အခါ ၎င်းတို့သည် မိမိတို့၏ သက်ဆိုင်ရာ ပတ်ဝန်းကျင်များတွင် အမှုအရာအမျိုးမျိုးနှင့် လူအမျိုးမျိုးကို တွေ့ကြုံခံစားရပြီး အဆုံးသတ်ရလဒ်မှာ ဘုရားသခင်၏ အမှုကို တွေ့ကြုံခံစားသည့် ဖြစ်စဉ်အတွင်းတွင် ၎င်းတို့သည် အတွင်းကျကျသိမြင်မှု ရရှိပြီး သင်ခန်းစာအချို့ကို သင်ယူရခြင်းသာ ဖြစ်သည်။ ၎င်းတို့သည် သမ္မာတရားကို လိုက်စားသောလူများဖြစ်ပါက ၎င်းတို့သည် သမ္မာတရားနှင့် ဘုရားသခင်ကို သိကျွမ်းခြင်းတို့နှင့်ပတ်သက်၍ အကျိုးကျေးဇူးကို ရိတ်သိမ်းနိုင်ကြသည်။ ဘုရားသခင်၏ အမှုကို တွေ့ကြုံခံစားသည့် ဖြစ်စဉ်တွင် လူတို့၏ တွေးခေါ်မှုသည် ပုံမှန်ဖြစ်သည်၊ ၎င်းတို့၏ အသိစိတ်သည် မဝေဝါးပေ၊ ၎င်းတို့၏ အစွမ်းအစ၊ စွမ်းရည်များနှင့် ဗီဇများသည် မည်သည့်ပြောင်းလဲမှုမျှမရှိဘဲ မူလအတိုင်းပင် ရှိနေသည်။ ထို့ကြောင့် “ဘုရားသခင်အတွက် ခက်ခဲသောအရာမရှိ” ဟူသည်မှာ ဘုရားသခင်၏ အနန္တတန်ခိုးနှင့် ဘုရားသခင်၏ အရာခပ်သိမ်းအား စီစဉ်ညွှန်ကြားခြင်းကို ရည်ညွှန်းသည်။ ယင်းသည် လူတို့ကို သဘာဝလွန်ဖြစ်စေခြင်း သို့မဟုတ် ဖန်ဆင်းခံလူသားများ၏ အနှစ်သာရကို ပြောင်းလဲခြင်းကို ရည်ညွှန်းခြင်းမဟုတ်ပေ။ ဘုရားသခင်သည် လူတို့၏ အနှစ်သာရကို မပြောင်းလဲပေ၊ လူသားများသည် လူသားများသာ ဖြစ်နေဆဲဖြစ်ပြီး သင်သည် ယောက်ျားဖြစ်စေ၊ မိန်းမဖြစ်စေ ဤကိစ္စနှင့်ပတ်သက်၍ မည်သို့သော ပြောင်းလဲမှုမျှ လုံးဝမရှိပေ။ ဘုရားသခင်သည် အရာခပ်သိမ်းကို စီစဉ်ညွှန်ကြားပြီး ဘုရားသခင်သည် အနန္တတန်ခိုးရှင်ဖြစ်သည်၊ ဤသည်မှာ ဘုရားသခင်၏အရာအားလုံးနှင့်ဖြစ်ခြင်းဖြစ်ပြီး ဤသည်မှာ ဘုရားသခင် ပိုင်ဆိုင်သည့်အရာ ဖြစ်သည်။ “ဘုရားသခင်အတွက် ခက်ခဲသောအရာမရှိ” ဟူသည်မှာ လူတို့သည် သဘာဝလွန်ဖြစ်လာသည်ဟု ဆိုလိုခြင်းမဟုတ်သကဲ့သို့ လူတို့သည် အနန္တတန်ခိုးရှင်များ ဖြစ်သည်ဟုလည်း ဆိုလိုခြင်းမဟုတ်ပေ။ အချို့သော တစ်ဦးတစ်ယောက်ချင်းစီသည် တစ်ခါတစ်ရံတွင် ၎င်းတို့၏ ကိုယ်ပိုင်အစွမ်းအစထက် သို့မဟုတ် ၎င်းတို့၏ ရုပ်ခန္ဓာဆိုင်ရာ ဗီဇများထက် ကျော်လွန်သည့် အချို့သောအရာများကို ပြီးမြောက်အောင်မြင်နိုင်လျှင်ပင် ယင်းမှာ သန့်ရှင်းသော ဝိညာဉ်တော်၏ အလုပ်ဖြစ်သည်။ ဤဆုကျေးဇူးကို ၎င်းတို့အား ပေးအပ်ခဲ့သူမှာ ဘုရားသခင်ဖြစ်သည်၊ ၎င်းတို့သည် ဤစွမ်းရည်ဖြင့် မွေးဖွားလာခဲ့ခြင်း မဟုတ်ပေ။ အကြောင်းမှာ ဖန်ဆင်းခံလူသားများသည် ဘုရားသခင် ကြိုတင်ပြဋ္ဌာန်းထားသည့် ဤအရာအားလုံးကို ပြောင်းလဲနိုင်စွမ်း မရှိသောကြောင့် ဖြစ်သည်။ လူ့ဗီဇ ကိစ္စနှင့်ပတ်သက်၍ ငါသည် ရိုးရှင်းသော ဥပမာတစ်ခုကို ပေးမည်။ ဥပမာအနေနှင့် လူတို့သည် ကြောက်မက်ဖွယ်ကောင်းသော အသံတစ်ခုကို ကြားသည့်အခါ ၎င်းတို့သည် ကြောက်ရွံ့မှုကို ခံစားရမည်ဖြစ်ပြီး အလိုလို တွန့်ဆုတ်သွားကြလိမ့်မည်။ သင်သည် မည်သည့်အရွယ်ပင်ဖြစ်စေကာမူ သင်သည် ငယ်စဉ်ကတည်းက ဤသို့ဖြစ်ခဲ့ပြီး သင်သေဆုံးသည့်တိုင်အောင် ဤသို့ပင် ဖြစ်နေဦးမည်၊ ဤသည်မှာ ဗီဇ ဖြစ်သည်။ “ဗီဇ” ဟူသည်မှာ အဘယ်အရာကို ဆိုလိုသနည်း။ ယင်းမှာ ရုပ်ခန္ဓာ၏ မွေးရာပါ လုပ်ဆောင်ချက်တစ်ခုဖြစ်ပြီး ယင်းသည် မည်သည့်အခါမျှ ပြောင်းလဲလိမ့်မည်မဟုတ်ပေ။ မွေးရာပါ ဗီဇများကို ပိုင်ဆိုင်ခြင်းအားဖြင့်သာလျှင် ပုံမှန်လူတစ်ဦးသည် ပုံမှန် လူ့သဘာဝ၏ အသက်နှင့် အသက်ရှင်ရပ်တည်မှုကို ထိန်းသိမ်းထားနိုင်သည်၊ ထို့ကြောင့် လူ့ဗီဇများသည် ဘုရားသခင် ပြောင်းလဲရန် ရည်ရွယ်သည့်အရာတစ်ခု မဟုတ်ပေ။ ဤအရာကို သင်တို့ နားလည်ပြီလော။ (နားလည်ပါပြီ။) “ဘုရားသခင်သည် အနန္တတန်ခိုးရှင်ဖြစ်သည်” ဟူသည်မှာ အဘယ်အရာကို ရည်ညွှန်းသနည်း။ (ယင်းမှာ ဘုရားသခင်၏ ကိုယ်ပိုင်သြဇာအာဏာနှင့် ဘုရားသခင်၏ အနန္တတန်ခိုးကို ရည်ညွှန်းပါသည်။) ယင်းသည် လူတို့နှင့် တစ်စုံတစ်ရာ သက်ဆိုင်သလော။ (ယင်းမှာ လူတို့နှင့် တစ်စုံတစ်ရာ မသက်ဆိုင်ပါ၊ ပြီးလျှင် ယင်းက လူတို့သည် သဘာဝလွန်အမှုအရာများကို လုပ်ဆောင်နိုင်သည်ဟု ဆိုလိုခြင်းမဟုတ်ပါ။) ယင်းက ဘုရားသခင်၏ ထိန်းချုပ်မှုအောက်တွင် လူတို့သည် အနန္တတန်ခိုးရှင်များ ဖြစ်သည်ဟု ဆိုလိုခြင်းမဟုတ်ပေ၊ လူတို့သည် ဘုရားသခင်၏ ထိန်းချုပ်မှုအောက်တွင် ရှိနေသည့်အခါ၌ပင် ၎င်းတို့သည် အနန္တတန်ခိုးကို မရရှိနိုင်ကြပေ။ အဘယ်ကြောင့် ထိုသို့ဖြစ်ရသနည်း။ (အကြောင်းမှာ လူတို့သည် ဘုရားသခင် မဟုတ်သောကြောင့် ဖြစ်ပါသည်၊ လူတို့သည် ဖန်ဆင်းခံများသာဖြစ်ပြီး ဘုရားသခင်မှာမူ အတုမရှိသောကြောင့် ဖြစ်ပါသည်။) မှန်ပေသည်၊ ထိုသို့ပင် ဖြစ်သည်။ လူတို့သည် အစဉ်အမြဲ လူများသာ ဖြစ်ကြလိမ့်မည်။ ၎င်းတို့သည် အခြားမျိုးစိတ်တစ်ခု ဖြစ်လာမည်မဟုတ်သကဲ့သို့ ဘုရားသခင် ဖြစ်လာမည်မှာ ပို၍ပင် မဟုတ်သည်မှာ သေချာသည်၊ လူတို့၏ အရည်အသွေးများသည် ပြောင်းလဲမည်မဟုတ်ပေ။ လူတို့၏ အရည်အသွေးများသည် ပြောင်းလဲမည်မဟုတ်ချေ၊ သို့ဆိုလျှင် ၎င်းတို့၏ ဗီဇများက ပြောင်းလဲမည်လော။ (မပြောင်းလဲပါ။) လူတို့၏ ဗီဇများသည် ပြောင်းလဲမည်မဟုတ်သကဲ့သို့ ၎င်းတို့၏ ဘဝအလေ့အထများနှင့် နေထိုင်မှုပုံစံများ သို့မဟုတ် ဘုရားသခင်က ပေးအပ်ထားသည့် မွေးရာပါ ပင်ကိုစရိုက်များလည်း ပြောင်းလဲမည်မဟုတ်ပေ။ ဥပမာအနေနှင့် နေထိုင်မှုပုံစံများကို ယူကြည့်လော့။ လူသားများသည် သတ္တဝါအများစုကဲ့သို့ပင် နေထွက်ပြီးနောက် အလုပ်လုပ်ကြပြီး နေဝင်ပြီးနောက် အနားယူကြသည်။ ၎င်းတို့သည် နံနက်ခင်းတွင် အိပ်ရာထသည့်အခါ ၎င်းတို့၏ ဦးနှောက်များသည် ကောင်းစွာ အနားရပြီးဖြစ်ကာ ၎င်းတို့၏ ခန္ဓာကိုယ်များက သက်သောင့်သက်သာ ခံစားရသည့်အခါ ၎င်းတို့သည် အလုပ်စတင်ကြသည်၊ ညဘက်တွင် ၎င်းတို့၏ ခန္ဓာကိုယ်က ပင်ပန်းနွမ်းနယ်လာသည့်အခါ ၎င်းတို့ သမ်းဝေပြီး ၎င်းတို့၏ ဦးနှောက်က ပင်ပန်းနွမ်းနယ်နေသည့်အခါ ၎င်းတို့သည် အနားယူသည့် အခြေအနေသို့ စတင်ဝင်ရောက်သည်၊ ဤသည်မှာ အလွန်ပုံမှန်ကျသော နေထိုင်မှုပုံစံတစ်ခု ဖြစ်သည်။ ဤသည်မှာ လူသားများ၏ ဘုံလက္ခဏာတစ်ခုဖြစ်ပြီး လူ့ဗီဇတစ်ခုလည်းဖြစ်ကာ လူသားမျိုးနွယ်အတွက် ဘုရားသခင်က သတ်မှတ်ထားသည့် နေထိုင်မှုပုံစံတစ်ခုလည်း ဖြစ်သည်မှာ သေချာသည်။ ဤပုံစံသည် နေ၊ လနှင့် ကြယ်များ၏ လည်ပတ်မှုနှင့် နေဝင်ခြင်းနှင့် နေထွက်ခြင်းတို့အရ သတ်မှတ်ထားခြင်းဖြစ်သည်။ သင်သည် ဤနေထိုင်မှုပုံစံကို ချိုးဖောက်လျှင် ရေတိုတွင် ကြီးမားသော ပြဿနာများ ရှိမည်မဟုတ်ပေ၊ သင်သည် တစ်ခါတစ်ရံ မောပန်းပြီး အိပ်ချင်သည့်အခါ သင်သည် မိမိကိုယ်ကို ချုပ်တည်းပြီး လက်ဖက်ရည် သို့မဟုတ် ကော်ဖီအချို့ သောက်နိုင်သည်၊ သင်၏ ရုပ်ပိုင်းဆိုင်ရာ မောပန်းမှုသည် အနည်းငယ် သက်သာသွားလိမ့်မည်၊ သို့သော် ရေရှည်တွင်မူ သင်၏ ခန္ဓာကိုယ်၌ ပြဿနာများ ဖြစ်ပေါ်လာလိမ့်မည်။ အဘယ်ကြောင့် ပြဿနာများ ဖြစ်ပေါ်လာမည်နည်း။ အကြောင်းမှာ သင်သည် လူတို့အတွက် ဘုရားသခင် သတ်မှတ်ထားသည့် နေထိုင်မှုပုံစံကို ချိုးဖောက်ခဲ့သောကြောင့် ဖြစ်သည်။ သင်၏ ခန္ဓာကိုယ်၌ ပြဿနာများ ဖြစ်ပေါ်ပြီး သင် ဆရာဝန်ထံ သွားပြသည့်အခါ ၎င်းတို့က “သင်သည် ညဘက်တွင် စောစောအိပ်ရာဝင်ရမည်၊ ၁၀ နာရီတွင် အနားယူပြီး၊ နံနက် ၄ နာရီ သို့မဟုတ် ၅ နာရီတွင် အိပ်ရာထရမည်၊ လအနည်းငယ်အတွင်းတွင်၊ သင်သည် ပြန်လည်ကောင်းမွန်လာလိမ့်မည်” ဟု ပြောလိမ့်မည်။ ဆရာဝန်၏ အကြံပြုချက်ကို လိုက်နာပြီး သုံးလအကြာတွင် သင်၏ ခန္ဓာကိုယ်ဆိုင်ရာ မအီမသာဖြစ်မှု လက္ခဏာအားလုံးသည် အခြေခံအားဖြင့် ပျောက်ကွယ်သွားလိမ့်မည်ဖြစ်ရာ သင်က “ဖြစ်ချင်တော့ ငါ၏ ခန္ဓာကိုယ်ရှိ ပြဿနာများသည် ဆိုးရွားသော ရောဂါတစ်ခုခု မဟုတ်ခဲ့ဘဲ ငါ၏ ဘဝတွင် ပုံမှန်ပုံစံအတိုင်း ငါ လိုက်နာခြင်း မရှိသောကြောင့်ဖြစ်သည်” ဟု မိမိကိုယ်ကို တွေးလိမ့်မည်။ မြင်သလော၊ လူတို့၏ နေထိုင်မှုပုံစံများကို ချိုးဖောက်၍မရဟု သင်ဆိုမည်မဟုတ်လော။ (ဟုတ်ပါသည်။) လူသားများ၏ ဤနေထိုင်မှုပုံစံသည် အခြားသတ္တဝါများ၏ နေထိုင်မှုပုံစံနှင့် တူညီသည်၊ ၎င်းတို့အားလုံးသည် နေထွက်ပြီးနောက် အလုပ်လုပ်ကြပြီး နေဝင်ပြီးနောက် အနားယူကြသည်။ ဇီးကွက်များကဲ့သို့ နေ့ဘက်တွင် အနားယူပြီး ညဘက်တွင် ထွက်၍ လှုပ်ရှားတက်ကြွသော သတ္တဝါအချို့ ရှိသည်မှာလည်း အမှန်ပင်၊ ၎င်းတို့၏ နေထိုင်မှုပုံစံသည် လူသားများနှင့် အခြားသတ္တဝါများနှင့် မတူညီပေ၊ သို့သော် သင်သည် ၎င်းတို့၏ ဤပုံစံကို ချိုးဖောက်လိုလျှင်မူ ယင်းမှာ မဖြစ်နိုင်ပေ။ ထို့အပြင် အချို့သတ္တဝါများသည် ဆောင်းရာသီတွင် ဆောင်းခိုကြသည်။ လူသားများတွင် ဤပုံစံရှိသလော။ (မရှိပါ။) မရှိပေ၊ လူသားများသည် ဆောင်းခိုရန် မလိုအပ်ပေ။ လူသားများ၏ ဘဝတွင် ပုံစံတစ်ခုရှိသည်၊ ၎င်းတို့သည် တစ်ပတ်လျှင် တစ်ရက် သို့မဟုတ် နှစ်ရက် အနားယူကြသည်၊ ၎င်းတို့သည် နေထွက်ပြီးနောက် အလုပ်လုပ်ပြီး နေဝင်ပြီးနောက် အနားယူကြကာ ဤပုံမှန် အလုပ်နှင့် အနားယူမှုပုံစံကို အဆက်မပြတ် ထိန်းသိမ်းထားကြသည်၊ ဤနည်းအားဖြင့် ၎င်းတို့၏ ဘဝများကို ကာကွယ်စောင့်ရှောက်နိုင်ပြီး ၎င်းတို့၏ အသက်ရှင်ရပ်တည်မှုကို ထိန်းသိမ်းထားနိုင်သည်။ လူသားများတွင် ၎င်းတို့၏ ကိုယ်ပိုင်နေထိုင်မှုပုံစံများ ရှိကြပြီး ဤနေထိုင်မှုပုံစံများကို ဘုရားသခင်က သတ်မှတ်ခဲ့သည်။ ၎င်းတို့အားလုံးသည် အဓိပ္ပာယ်ရှိပြီး လူသားမျိုးနွယ်၏ ပုံမှန်ဘဝနှင့် အသက်ရှင်ရပ်တည်မှုကို ထိန်းသိမ်းရန် ရည်ရွယ်ချက်အတွက်သာ ဖြစ်သည်။ ထို့ကြောင့် ဘုရားသခင်၏ အမှုသည် လူတို့ စိတ်ကူးထားသကဲ့သို့ လူ့ဘဝနှင့် အသက်ရှင်ရပ်တည်မှုပုံစံများကို လုံးဝ ချိုးဖောက်လိမ့်မည်မဟုတ်ဘဲ သင်သည်လည်း ဤအယူအဆနှင့် စိတ်ကူးကို လက်လွှတ်သင့်သည်။ လူသားများသည် ၎င်းတို့အတွက် ဘုရားသခင် သတ်မှတ်ထားသည့် ဤပုံစံများကို အတင်းအကျပ် ချိုးဖောက်မည်ဆိုလျှင်၊ သို့မဟုတ် လူသားများသည် သဘာဝလွန်အရာများနှင့်ပတ်သက်သည့် အချို့သော အတွေးအခေါ်များ၏ စိုးမိုးမှုကြောင့် ၎င်းတို့ကို အဆက်မပြတ် ပြောင်းလဲလိုမည်ဆိုလျှင် ယင်းမှာ မိုက်မဲခြင်းသာ ဖြစ်ပေမည်။ သင်သည် ၎င်းတို့ကို ပြောင်းလဲခြင်းက သင်၏ ဘဝကို မြှင့်တင်ပေးမည်ဖြစ်ပြီး သင်၏ လူ့သဘာဝကို တိုးတက်ကောင်းမွန်စေမည်ဟု ထင်လျှင် ၎င်းတို့ကို ပြောင်းလဲကြည့်ပြီး သင်သည် မည်မျှကြာကြာ အသက်ရှင်နိုင်သည်ကို ကြည့်လော့၊ နောက်ဆက်တွဲ ရက်များတွင် အမှုအရာများ မည်သို့ ပြောင်းလဲသည်ကိုလည်းကောင်း၊ သင်၏ ပုံမှန် လူ့သဘာဝသည် မြင့်တက်လာခြင်းရှိမရှိကိုလည်းကောင်း၊ သင်သည် စွမ်းအားရှင်တစ်ဦး သို့မဟုတ် ကောင်းကင်တမန်တစ်ပါး ဖြစ်လာခြင်း ရှိမရှိကိုလည်းကောင်း ကြည့်လော့။ သင်သည် ဘုရားသခင်၏ အမှုတွင် သဘာဝလွန် အစိတ်အပိုင်းတစ်ခု ပါဝင်သင့်သည်ဟုလည်းကောင်း၊ ယင်းက သင်၏ နေထိုင်မှုပုံစံများကို ပြောင်းလဲသင့်သည်ဟုလည်းကောင်း ယုံကြည်ပြီး မိမိကိုယ်ကို သာမန်ထက် ထူးကဲသောသူ ဖြစ်လာစေရန် ယင်းတို့ကို အတင်းအကျပ် ပြောင်းလဲလိုလျှင် သင်သည် စမ်းကြည့်နိုင်သည်။ နှစ်အနည်းငယ် ကြိုးစားပြီးနောက် သင်သည် သင်၏ ဘဝနှင့် အသက်ရှင်ရပ်တည်မှုပုံစံများကို အမှန်တကယ် ပြောင်းလဲသွားနိုင်ကောင်း ပြောင်းလဲသွားနိုင်သည်။ ဤသို့ဖြစ်နိုင်သည့် အခြေအနေတစ်ခုတည်းသာ ရှိသည်၊ ယင်းမှာ သင်၏ ရုပ်ခန္ဓာသည် နောက်ထပ် တည်ရှိတော့မည် မဟုတ်သည့်အခါဖြစ်ပြီး ထိုအချိန်တွင် သင်သည် အမှန်တကယ် သဘာဝလွန်ဖြစ်ကာ မီးခိုးငွေ့အဖြစ်သို့ ပြောင်းလဲသွားပြီး “ကောင်းကင်ဘုံသား” အဖြစ်သို့ ပြောင်းလဲကာ မသေမျိုး ဖြစ်လာလိမ့်မည်။ သင်၏ ရုပ်ခန္ဓာကို ပုံမှန်ဖြစ်ပြီး ကျန်းမာနေစေလိုလျှင် ပုံမှန်အခြေအနေတွင် ရှိနေစဉ် ဘုရားသခင်၏ အမှုနှင့် ကိုယ်တော်၏ နှုတ်ကပတ်တော်များကို လက်ခံနိုင်လိုလျှင် သင်သည် သင်၏ ကိုယ်ပိုင်အယူအဆများနှင့် စိတ်ကူးများကို အခြေခံ၍ သဘာဝလွန်လူသားဟုခေါ်သောသူ ဖြစ်လာရန် မကြိုးစားသင့်သကဲ့သို့ မြှင့်တင်ထားသော လူ့သဘာဝဟုခေါ်သည့်အရာကို မလိုက်စားသင့်ပေ၊ ထိုသို့ပြုမည့်အစား သင်သည် ပုံမှန် လူ့သဘာဝ၌ နေထိုင်သင့်သည်၊ သင်၏ ပုံမှန် လူ့သဘာဝ၏ ဘဝနှင့် အသက်ရှင်ရပ်တည်မှုပုံစံကို ထိန်းသိမ်းသင့်ပြီး သင်၏ ပုံမှန် လူ့သဘာဝ၏ ဗီဇများကိုလည်း ထိန်းသိမ်းသင့်သည်။ ဘုရားသခင်ထံ ကျိုးကြောင်းမဆီလျော်သော တောင်းဆိုမှုများ မပြုနှင့်၊ ဤကျိုးကြောင်းမဆီလျော်သော တောင်းဆိုမှုများအားလုံးသည် သင်၏ စိတ်ကူးများနှင့် အယူအဆများမှ လာသည်။ သင်၏ ဗီဇများ၊ နေထိုင်မှုပုံစံများ အစရှိသည်တို့သည် ဘုရားသခင် ပြောင်းလဲရန် ရည်ရွယ်သည့်အရာများ မဟုတ်သကဲ့သို့ ကိုယ်တော်က သူ၏ အမှုဖြင့် ပြောင်းလဲရန် ရည်ရွယ်သည့်အရာများလည်း မဟုတ်ပေ။ ကယ်တင်ခြင်းရရှိသူတစ်ဦးသည် အယူအဆများနှင့် စိတ်ကူးများဖြင့် ပြည့်နေသူတစ်ဦး မဟုတ်သည်မှာ သေချာပြီး ၎င်းသည် သဘာဝလွန်လူသားတစ်ဦး သို့မဟုတ် ထူးခြားသောလူတစ်ဦး ပို၍ပင် မဟုတ်ပေ။ ထိုသို့ဖြစ်မည့်အစား ၎င်းတို့သည် ပုံမှန် လူ့သဘာဝ၊ အသိစိတ်နှင့် ဆင်ခြင်တုံတရားရှိသူတစ်ဦး၊ ဘုရားသခင်၏ နှုတ်ကပတ်တော်များကို အလေးဂရုပြု နားထောင်နိုင်ပြီး သမ္မာတရား စည်းမျဉ်းများအတိုင်း လူများနှင့် အမှုအရာများကို ရှုမြင်ကာ ကျင့်ကြံပြုမူပြီး လုပ်ဆောင်နိုင်သူတစ်ဦး ဖြစ်သည်၊ ၎င်းတို့သည် အမှုအရာအားလုံးတွင် ဘုရားသခင်ထံ ကျိုးနွံနာခံနိုင်သူတစ်ဦးဖြစ်ပြီး လုံးဝ သဘာဝလွန်မဟုတ်ဘဲ ၎င်းတို့၏ လူ့သဘာဝသည် အထူးသဖြင့် ပုံမှန်ဖြစ်ပြီး လက်တွေ့ကျသည်။

ပုံမှန် လူ့သဘာဝ၌ နေထိုင်သောလူများသည် ရုပ်ခန္ဓာဆိုင်ရာ ဗီဇများစွာနှင့် ရုပ်ခန္ဓာဆိုင်ရာ လိုအပ်ချက်များစွာ၏ ကန့်သတ်ခြင်းကိုလည်း ခံရသည်။ ဥပမာအနေနှင့် တစ်ခါတစ်ရံတွင် လူတို့သည် အလွန်မောပန်းနေသောကြောင့် သို့မဟုတ် နာမကျန်းဖြစ်ပြီး အနားယူရန် လိုအပ်သောကြောင့် မိမိတို့၏ တာဝန်များကို လုပ်ဆောင်ရာတွင် ရက်အနည်းငယ် ကြန့်ကြာနိုင်သည်၊ တစ်ခါတစ်ရံတွင် တင်းမာသော ပတ်ဝန်းကျင်ကြောင့် ၎င်းတို့သည် ကြောက်ရွံ့မှုကို ခံစားရပြီး မိမိတို့၏ တာဝန်များကို လုပ်ဆောင်ရန် စိတ်တည်ငြိမ်အောင် မထားနိုင်ပေ၊ သို့မဟုတ် ၎င်းတို့၏ အကန့်အသတ်ရှိသော အစွမ်းအစနှင့် စွမ်းရည်များကြောင့် အချို့သော အလုပ် သို့မဟုတ် တာဝန်တစ်မျိုးမျိုးတွင် အရည်အချင်း မပြည့်မီနိုင်သောကြောင့် ၎င်းတို့၏ စိတ်နှလုံးထဲတွင် အကြွေးတင်ခြင်းနှင့် ဝမ်းနည်းခြင်း ခံစားချက်ကို မကြာခဏ ခံစားရနိုင်သည်၊ ဤအရာအားလုံးသည် ပုံမှန် လူ့သဘာဝ၏ ဘောင်အတွင်း ကျရောက်သော ပုံမှန် သရုပ်သကန်များ ဖြစ်ကြသည်။ တစ်ခါတစ်ရံတွင် လူတို့သည် ခံစားချက်များနှင့် ရုပ်ခန္ဓာဆိုင်ရာ လိုအပ်ချက်များ၏ ဘောင်ခတ်ခြင်းကို ခံရနိုင်ပြီး တစ်ခါတစ်ရံတွင် ရုပ်ခန္ဓာဆိုင်ရာ ဗီဇများ၏ ကန့်သတ်ချက်များကိုဖြစ်စေ၊ အချိန်နှင့် ပင်ကိုစရိုက်တို့၏ ကန့်သတ်ချက်များကိုဖြစ်စေ ခံရနိုင်သည်၊ ဤသည်မှာ ပုံမှန်ဖြစ်ပြီး သဘာဝကျသည်။ ဥပမာအနေနှင့်၊ အချို့သောသူတို့သည် ငယ်စဉ်ကတည်းကပင် အတော်အတန် သီးသန့်နေထိုင်တတ်ကြ၏။ သူတို့သည် စကားပြောရန် မနှစ်သက်ကြသည့်အပြင် အခြားသူများနှင့် ပေါင်းသင်းဆက်ဆံရေးတွင်လည်း ရုန်းကန်ကြရသည်။ အသက် သုံးဆယ်၊ လေးဆယ်အရွယ်သို့ ရောက်သည့်တိုင် ဤပင်ကိုစရိုက်ကို သူတို့ ကျော်လွှားနိုင်ခြင်း မရှိသေးပေ။ သူတို့သည် စကားပြောဆိုရာ၌ ကျွမ်းကျင်မှုမရှိသေးပေ၊ သို့မဟုတ် အခြားသူများနှင့် ပေါင်းသင်းဆက်ဆံရေး၌လည်း ကောင်းမွန်ခြင်းမရှိကြသေးပေ။ သူတို့သည် ခေါင်းဆောင်တစ်ဦး ဖြစ်လာပြီးသည့်နောက်တွင် ဤပင်ကိုစရိုက်လက္ခဏာသည် သူတို့၏အလုပ်ကို အတိုင်းအတာတစ်ခုအထိ ကန့်သတ်ပြီး အဟန့်အတားဖြစ်စေကာ ဤသည်က သူတို့ကို မကြာခဏ စိတ်ဆင်းရဲမှုနှင့် စိတ်ပျက်အားငယ်မှုကို ဖြစ်စေလျက် အလွန် ဘောင်ခတ်ခံနေရသကဲ့သို့ ခံစားရစေသည်။ သီးသန့်နေတတ်ခြင်းနှင့် စကားပြောရန် မနှစ်သက်ခြင်းတို့သည် ပုံမှန် လူ့သဘာဝ၏ သရုပ်သကန်များ ဖြစ်ကြသည်။ ၎င်းတို့သည် ပုံမှန်လူ့သဘာဝ၏ သရုပ်သကန်များဖြစ်ကြသောကြောင့် ယင်းတို့ကို ဘုရားသခင်အား ပြစ်မှားခြင်းများဟု ယူဆရမည်လော။ မဟုတ်ပေ၊ ယင်းတို့သည် ပြစ်မှားခြင်းများ မဟုတ်ကြသည့်အပြင် ဘုရားသခင်သည် ၎င်းတို့ကို မှန်မှန်ကန်ကန် ဆက်ဆံလိမ့်မည်။ သင်၏ပြဿနာများ၊ ချို့ယွင်းချက်များ၊ သို့မဟုတ် အပြစ်အနာအဆာများ မည်သို့ပင်ရှိစေ ဘုရားသခင်၏အမြင်တွင် ဤအရာများအနက်မှ တစ်ခုမှ ပြဿနာများမဟုတ်ကြချေ။ သမ္မာတရားကို သင်မည်သို့ရှာဖွေပုံ၊ သမ္မာတရားကို သင်မည်သို့လက်တွေ့လုပ်ဆောင်ပုံ၊ သမ္မာတရားစည်းမျဉ်းများနှင့်အညီ သင်မည်သို့ပြုမူပုံနှင့် ပုံမှန်လူ့သဘာဝ၏ ပင်ကိုအခြေအနေများအောက်တွင် ဘုရားသခင်၏ လမ်းခရီးနောက်သို့ သင်မည်သို့လိုက်လျှောက်ပုံတို့ကိုသာ ဘုရားသခင်က ကြည့်သည်။ ဤအရာများသည် ဘုရားသခင်က ကြည့်သည့်အရာများ ဖြစ်ကြသည်။ ထို့ကြောင့် သမ္မာတရားစည်းမျဉ်းများနှင့် သက်ဆိုင်သည့်ကိစ္စများတွင် ပုံမှန်လူ့သဘာဝ၏ အစွမ်းအစ၊ ဗီဇစိတ်များ၊ ပင်ကိုစရိုက်၊ အကျင့်များနှင့် ရှင်သန်နေထိုင်သည့်ပုံစံများကဲ့သို့သော အခြေခံအခြေအနေများက သင့်ကို ကန့်သတ်သည်ကို မခံနှင့်။ မှန်ပေသည်၊ ဤအခြေခံအခြေအနေများကို ကျော်လွှားဖို့ ကြိုးစားရာတွင် သင်၏စွမ်းအင်နှင့် အချိန်တို့ကို မသုံးသင့်သကဲ့သို့ ယင်းတို့ကို ပြောင်းလဲဖို့ ကြိုးစားရာတွင်လည်း မသုံးသင့်သည်မှာလည်း ပြောစရာမလိုပေ။ ဥပမာအနေနှင့် သင်သည် သီးသန့်နေတတ်သော ပင်ကိုစရိုက်ရှိပြီး စကားပြောရသည်ကို မနှစ်သက်ဘဲ စကား အဆီအငေါ်တည့်အောင် မပြောတတ်သည့်အပြင် လူတို့နှင့် ပေါင်းသင်းဆက်ဆံရာတွင် မကျွမ်းကျင်လျှင် ဤအရာများထဲမှ တစ်ခုမျှ ပြဿနာမဟုတ်ပေ။ ဘွင်းဘွင်းနှင့်ပျော်ပျော်နေတတ်သူများသည် စကားပြောရသည်ကို နှစ်သက်သော်လည်း ၎င်းတို့ပြောသမျှအားလုံးသည် အသုံးဝင်ခြင်း သို့မဟုတ် သမ္မာတရားနှင့် ကိုက်ညီခြင်း မဟုတ်ပေ၊ ထို့ကြောင့် သီးသန့်နေတတ်ခြင်းသည် ပြဿနာမဟုတ်ဘဲ သင်သည် ယင်းကို ပြောင်းလဲရန် ကြိုးစားရန်မလိုအပ်ပေ။ သင်က “ကျွန်ုပ်သည် သာမန်နောက်လိုက်တစ်ဦးဖြစ်ခဲ့လျှင် သီးသန့်နေတတ်သော ပင်ကိုစရိုက်ရှိခြင်းသည် ကျွန်ုပ်အတွက် ပြဿနာဖြစ်မည်မဟုတ်ပါ၊ သို့သော် ယခု ကျွန်ုပ်သည် ခေါင်းဆောင်တစ်ဦးဖြစ်နေပြီ၊ သို့ဖြစ်၍ ကျွန်ုပ်၏ သီးသန့်နေတတ်သော ဤပင်ကိုစရိုက်ကို ပြောင်းလဲရန် မလိုအပ်ဘူးလော” ဟု ဆိုကောင်းဆိုနိုင်သည်။ သင်သည် ယင်းကို အမှန်တကယ် ပြောင်းလဲလိုလျှင် အခြားသူများနှင့် မည်သို့ ပေါင်းသင်းရမည်ကို သင်ယူရန် သင် ကြိုးစားနိုင်သည်၊ သို့မဟုတ် တစ်နေ့တာအတွင်း မည်မျှပြောဆိုမည်၊ အမှုအရာမည်မျှကို ကိုင်တွယ်မည်၊ လူအမျိုးအစားမည်မျှနှင့် ဆက်ဆံမည်ဟူသော စည်းမျဉ်းတစ်ခုကို သင် ပြုလုပ်နိုင်သည်။ အကယ်၍ သင်သည် သင်၏ မွေးရာပါ ပင်ကိုစရိုက်ကို ပြောင်းလဲနိုင်စွမ်း အမှန်တကယ်ရှိလျှင် ဤသည်မှာ သင် အသင်းတော်၏ အလုပ်ကို လုပ်ဆောင်ခြင်းနှင့်ပတ်သက်၍ မကောင်းသောအရာတစ်ခု ဟုတ်ချင်မှ ဟုတ်မည်မှာ ပြောစရာမလိုပေ။ သို့ရာတွင် သင်သည် မွေးရာပါ သီးသန့်နေတတ်သော ပင်ကိုစရိုက်ရှိပြီး စကား အဆီအငေါ်တည့်အောင် မပြောတတ်သည့်အပြင် လူမှုရေးတွင် မကျွမ်းကျင်သဖြင့် အခြားသူများနှင့် မည်သို့ စကားစမြည်ပြောဆိုရမည် သို့မဟုတ် ဆက်ဆံရမည်ကို မသိလျှင် ဤအရာကို မည်သူမျှ မပြောင်းလဲနိုင်ပေ။ အချို့လူများသည် သီးသန့်နေတတ်သော ပင်ကိုစရိုက်ရှိသည်၊ ၎င်းတို့သည် အခြားသူများနှင့် ဆက်ဆံရန် သို့မဟုတ် စကားစမြည်ပြောဆိုရန် မလိုလားကြသည့်အပြင် ၎င်းတို့တွင် ပြောစရာ ထိုမျှများများစားစား မရှိပေ။ ၎င်းတို့သည် အသုံးဝင်သောအရာတစ်ခုခုကို ပြောဆိုခြင်းသာ မှန်ကန်သည်ဟု အမြဲခံစားရပြီး မလိုအပ်သောအရာများကို ပြောရန်မလိုအပ်ဟု ခံစားရသောကြောင့် ၎င်းတို့သည် များများစားစား ပြောဆိုရန် မလိုလားကြပေ။ အချို့လူများအတွက်မူ ၎င်းတို့သည် အလွန်ငယ်ရွယ်ပြီး ဘဝအတွေ့အကြုံမရှိဘဲ စကားလုံးများ ချို့တဲ့သောကြောင့် ဖြစ်နိုင်သည်၊ အခြားလူများအတွက်မူ ၎င်းတို့သည် မငယ်တော့ဘဲ ဘဝအတွေ့အကြုံ ရှိပြီးဖြစ်သော်လည်း ဤသီးသန့်နေတတ်သော ပင်ကိုစရိုက် ရှိနေဆဲဖြစ်သောကြောင့် ဖြစ်နိုင်သည်။ သင်သည် ဤပင်ကိုစရိုက်မျိုးကို ပြောင်းလဲရန် ကြိုးစားပြီး ယင်းကို ပြောင်းလဲရန် နည်းလမ်းအမျိုးမျိုးကို ကျင့်သုံးလျှင် ငါ့အနေဖြင့် သင့်ကို ပြောမည်၊ သင်သည် သင်၏ တစ်သက်တာလုံးတွင် ယင်းကို မည်သည့်အခါမျှ ပြောင်းလဲနိုင်မည်မဟုတ်ပေ၊ အကြောင်းမှာ ဘုရားသခင်သည် ဤအလုပ်မျိုးကို မလုပ်ဆောင်သောကြောင့် ဖြစ်သည်။ သင်၏ မျက်နှာ သို့မဟုတ် ရုပ်သွင်သည် သင်၏ ဖခင်၊ သင်၏ မိခင် သို့မဟုတ် အခြားမည်သည့် ဆွေမျိုးနှင့်ပင် တူသည်ဖြစ်စေ၊ ဤရုပ်သွင်သည် ပြောင်းလဲမည်မဟုတ်သကဲ့သို့ သင်၏ ပင်ကိုစရိုက်သည် အထူးသဖြင့် ပို၍ပင် ပြောင်းလဲမည်မဟုတ်ပေ။ အချို့လူများက “သီးသန့်နေတတ်သော ပင်ကိုစရိုက်ကို ပြောင်းလဲရန် ခက်ခဲသည်၊ သို့ဆိုလျှင် ဘွင်းဘွင်းနှင့်ပျော်ပျော် နေတတ်သော ပင်ကိုစရိုက်ကို ပြောင်းလဲရန် လွယ်ကူသလော” ဟု ဆိုကြသည်။ ဘွင်းဘွင်းနှင့်ပျော်ပျော် နေတတ်သော ပင်ကိုစရိုက်ကို ပြောင်းလဲရန်လည်း ထိုနည်းတူ ခက်ခဲသည်။ ဘွင်းဘွင်းနှင့်ပျော်ပျော် နေတတ်သောသူများသည် စကားပြောရသည်ကို နှစ်သက်ပြီး ၎င်းတို့ ပြောလိုသည့်အရာများစွာ ရှိသည်၊ သင်က ၎င်းတို့ကို စကားမပြောရန် သို့မဟုတ် လျှော့ပြောရန် တောင်းဆိုလျှင် ၎င်းတို့သည် မိမိတို့ကိုယ်ကို မထိန်းချုပ်နိုင်ကြပေ၊ မည်သူမဆို ၎င်းတို့ကို စကားပြောခြင်းမှ ကန့်သတ်လျှင် ယင်းမှာ ၎င်းတို့၏ အသက်ကို နုတ်ယူခြင်းနှင့်တူသည်။ သီးသန့်နေတတ်သူတစ်ဦးကို ဘွင်းဘွင်းနှင့်ပျော်ပျော် နေတတ်သောသူတစ်ဦးနှင့် ပေါင်းသင်းစေလျှင် ၎င်းတို့သည် အချင်းချင်း လွှမ်းမိုးကြမည်လော။ အစပိုင်းတွင် ၎င်းတို့သည် အနည်းငယ် လွှမ်းမိုးကောင်း လွှမ်းမိုးကြလိမ့်မည်၊ သိက္ခာမကျရန်အတွက် လူနှစ်ဦးသည် အချင်းချင်း အလိုက်သင့်နေထိုင်ပြီး သည်းခံကြလိမ့်မည်၊ သို့မဟုတ် အချင်းချင်း စိတ်ရှည်ပြီး နားလည်ပေးကြလိမ့်မည်။ သို့သော် အချိန်ကြာလာသည်နှင့်အမျှ ၎င်းတို့သည် အချင်းချင်း သိကျွမ်းလာပြီး တစ်ဦး၏ ပင်ကိုစရိုက်ကို တစ်ဦးက ရှင်းလင်းစွာ သိမြင်လာကြလိမ့်မည်ဖြစ်ရာ အချင်းချင်း ထိုသို့ စိတ်ရှည်ပြီး ထောက်ထားစာနာစွာ ပြုမူရန် မလိုအပ်တော့ပေ၊ ထို့ကြောင့် ၎င်းတို့သည် မူလအခြေအနေများသို့ လျင်မြန်စွာ ပြန်ရောက်သွားကြလိမ့်မည်။ သင်သည် မူလက သီးသန့်နေတတ်သော ပင်ကိုစရိုက်ရှိခဲ့လျှင် သင်သည် ယခုလည်း သီးသန့်နေတတ်သူ ဖြစ်နေဆဲဖြစ်သည်၊ သင် စကားပြောဆိုသည့်အခါနှင့် စကားလက်ဆံကျသည့်အခါတွင် စကားလုံးအနည်းငယ် သို့မဟုတ် ဝါကျအနည်းငယ်သာ ပြောဆိုပြီး အခြားပြောစရာမရှိပေ။ တစ်စုံတစ်ဦးက “သင် အပြင်ထွက်ခဲ့သလား” ဟု မေးလျှင် သင်က “ထွက်ခဲ့သည်” ဟု ဖြေသည်။ ထို့နောက် ၎င်းတို့က “မည်သည့်အချိန်တွင် ပြန်ရောက်သနည်း” ဟု မေးလျှင်၊ သင်က “ယခုလေးတင် ပြန်ရောက်သည်” ဟု ဖြေသည်။ သင်သည် မည်သည့်အရာဖြစ်ခဲ့သည်ကို မပြောသကဲ့သို့ ထိုသူ ကြားလိုသည့်အရာကိုလည်း မပြောပေ။ ဆန့်ကျင်ဘက်အားဖြင့် ဘွင်းဘွင်းနှင့် ပျော်ပျော် နေတတ်သူများသည် စက်သေနတ်ကဲ့သို့ စကားလုံးများကို မရပ်မနား ပစ်လွှတ်ကြပြီး သင်က ၎င်းတို့ကို ကြားဖြတ်ပြောလျှင်ပင် ခဏအကြာတွင် ၎င်းတို့သည် ဆက်လက်ပြောဆိုကြလိမ့်မည်။ လူတစ်ဦး၏ ပင်ကိုစရိုက်သည် ပြောင်းလဲရန် လွယ်ကူသလော။ (မလွယ်ကူပါ။) ဤသည်မှာ ဖန်ဆင်းခံလူသားတိုင်း မွေးရာပါအရာတစ်ခု ဖြစ်သည်။ ယင်းသည် ဖောက်ပြန်ပျက်စီးသော စိတ်သဘောထားများ သို့မဟုတ် လူတစ်ဦး၏ လူ့သဘာဝ အနှစ်သာရနှင့် မည်သို့မျှ မသက်ဆိုင်ပေ၊ ယင်းမှာ လူတို့ အပြင်ဘက်မှ မြင်နိုင်သည့် အနေအထားတစ်ခုနှင့် လူတစ်ဦးက လူများ၊ ဖြစ်ရပ်များနှင့် အမှုအရာများကို ချဉ်းကပ်သည့် နည်းလမ်းတစ်ခုသာ ဖြစ်သည်။ အချို့လူများသည် မိမိတို့၏ စိတ်ထဲရှိသည့်အရာကို ထုတ်ပြောရာတွင် တော်ကြပြီး အချို့မှာမူ မတော်ကြချေ၊ အချို့သည် အမှုအရာများကို သရုပ်ဖော်ပြရသည်ကို နှစ်သက်ကြပြီး အချို့မှာမူ မနှစ်သက်ကြပေ၊ အချို့သည် မိမိတို့၏ အတွေးများကို မိမိတို့ဘာသာ စိတ်ထဲထားရသည်ကို နှစ်သက်ကြပြီး အချို့မှာမူ အတွေးများကို စိတ်ထဲထားရသည်ကို မနှစ်သက်ဘဲ လူတိုင်းက ၎င်းတို့ကို ကြားနိုင်ရန် အသံကျယ်ကျယ်ဖြင့် ထုတ်ပြောပြလိုကြပြီး ထိုအခါမှသာ ၎င်းတို့သည် ပျော်ရွှင်သည်ဟု ခံစားရသည်။ ဤအရာများသည် လူတို့က ဘဝနှင့် လူများ၊ ဖြစ်ရပ်များနှင့် အမှုအရာများကို ကိုင်တွယ်သည့် မတူညီသော နည်းလမ်းများဖြစ်သည်၊ ဤအရာများသည် လူတို့၏ ပင်ကိုစရိုက်များ ဖြစ်ကြသည်။ သင်၏ ပင်ကိုစရိုက်သည် သင်၏ မွေးရာပါအရာတစ်ခု ဖြစ်သည်။ သင်သည် အကြိမ်များစွာ ကြိုးစားပြီးနောက်၌ပင် ယင်းကို ပြောင်းလဲရန် ပျက်ကွက်ခဲ့လျှင် ငါ့အနေဖြင့် သင့်ကို ပြောမည်၊ သင်သည် ယခု အနားယူနိုင်ပြီ၊ ထိုမျှလောက် မိမိကိုယ်ကို ပင်ပန်းအောင်လုပ်ရန် မလိုအပ်ပေ။ ယင်းကို မပြောင်းလဲနိုင်ပေ၊ ထို့ကြောင့် ယင်းကို ပြောင်းလဲရန် မကြိုးစားနှင့်။ သင်၏ ပင်ကိုစရိုက်က မည်သို့ပင်ဖြစ်နေပါစေ၊ ယင်းသည် သင်၏ပင်ကိုစရိုက်အဖြစ်ပင် ဆက်ရှိနေဦးမည်။ ကယ်တင်ခြင်းခံရဖို့အတွက်သက်သက်ဖြင့် သင်၏ပင်ကိုစရိုက်ကို ပြောင်းလဲဖို့ မကြိုးစားနှင့်။ ဤသည်မှာ မှားယွင်းပြီး အဓိပ္ပာယ်မဲ့သည့် စိတ်ကူးတစ်ခုဖြစ်သည်။ သင့်တွင် မည်သည့်ပင်ကိုစရိုက်ရှိနေပါစေ၊ ထိုအချက်သည် ဓမ္မဓိဋ္ဌာန်ကျသော အချက်တစ်ခုပင်ဖြစ်ပြီး ယင်းကို သင်မပြောင်းလဲနိုင်ပေ။ ဤအတွက် ဓမ္မဓိဋ္ဌာန်ကျသည့် အကြောင်းပြချက်များအရ သူ၏အမှုတော်တွင် ရယူဖို့ ဘုရားသခင် လိုချင်သည့်ရလဒ်သည် သင်၏ပင်ကိုစရိုက်နှင့် မည်သို့မျှမပတ်သက်ချေ။ သင်ကယ်တင်ခြင်း ခံရနိုင်မနိုင်ဆိုသည်မှာလည်း သင်၏ပင်ကိုစရိုက်နှင့် ဆက်စပ်မှုမရှိချေ။ ထို့အပြင် သင်သည် သမ္မာတရားကို လက်တွေ့လုပ်ဆောင်ပြီး သမ္မာတရားစစ်မှန်မှုရှိသည့် လူတစ်ဦးဖြစ်မဖြစ်ဆိုသည်မှာ သင်၏ပင်ကိုစရိုက်နှင့် မည်သို့မျှမပတ်သက်ပေ။ ထို့ကြောင့် သင်သည် ထိုထိုသောအချို့တာဝန်များကို ထမ်းဆောင်နေရသောကြောင့် သို့မဟုတ် ထိုထိုသော အချို့လုပ်ငန်းကိစ္စများကို ကြီးကြပ်သူတစ်ဦးအဖြင့် တာဝန်ထမ်းဆောင်သောကြောင့် သင်၏ပင်ကိုစရိုက်ကို ပြောင်းလဲဖို့ မကြိုးစားနှင့်။ ဤသည်မှာ မှားယွင်းသောစိတ်ကူးတစ်ခုပင်ဖြစ်သည်။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ သင်၏ပင်ကိုစရိုက် သို့မဟုတ် ပင်ကိုအခြေအနေများကို ထည့်မစဉ်းစားဘဲ သင်သည် သမ္မာတရားစည်းမျဉ်းများကို လိုက်နာစောင့်ထိန်းပြီး လက်တွေ့လုပ်ဆောင်သင့်သည်။ နောက်ဆုံးတွင် ဘုရားသခင်သည် သင်တို့သည် ကိုယ်တော်၏ လမ်းခရီးကို လိုက်လျှောက်ခြင်း ရှိမရှိ သို့မဟုတ် ကယ်တင်ခြင်းကို ရရှိနိုင်ခြင်း ရှိမရှိကို သင်တို့၏ ပင်ကိုစရိုက်အပေါ်၌ဖြစ်စေ၊ သင်တို့ ပိုင်ဆိုင်သော ပင်ကို အစွမ်းအစ၊ ကျွမ်းကျင်မှု၊ စွမ်းရည်၊ ဆုကျေးဇူးများ သို့မဟုတ် ပါရမီများအပေါ်၌ဖြစ်စေ မူတည်၍ တိုင်းတာဆုံးဖြတ်ခြင်း မဟုတ်ပေ။ ထို့ပြင် မလွဲဧကန်ပင် ကိုယ်တော်သည် သင်တို့၏ ဇာတိပကတိဆိုင်ရာ ဗီဇစိတ်များနှင့် လိုအပ်ချက်များကို မည်မျှအထိ ချုပ်တည်းခဲ့သည်ကိုလည်း မကြည့်ချေ။ ထိုအစား ဘုရားသခင်နောက်သို့ လိုက်လျှောက်ပြီး သင်၏တာဝန်များကို ထမ်းဆောင်နေစဉ်အတွင်း သင်သည် သူ၏နှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံနေခြင်း ရှိမရှိ၊ သင့်တွင် သမ္မာတရားကို လိုက်စားဖို့ လိုလားခြင်းနှင့် စိတ်ပိုင်းဖြတ်ထားခြင်းတို့ ရှိမရှိနှင့် နောက်ဆုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်၏လမ်းခရီးကို လိုက်လျှောက်ခြင်းတို့ကို စွမ်းဆောင်ရရှိပြီး ရှိမရှိတို့ကို ဘုရားသခင်က ကြည့်သည်။ ဤသည်မှာ ဘုရားသခင်က ကြည့်သည့်အရာဖြစ်သည်။ ဤသည်ကို သင်နားလည်သလော။ (ဟုတ်ကဲ့၊ ကျွန်ုပ်တို့ နားလည်ပါသည်။)

အချို့အမျိုးသမီးများသည် ပြုမူဆောင်ရွက်သည့်အခါ ၎င်းတို့သည် အမှုအရာများကို လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ဆိုးခနဲ ဆတ်ခနဲ လုပ်ဆောင်ကြကာ ချက်ချင်းလက်ငင်း ပြတ်သားသော ဆုံးဖြတ်ချက်များ ချကြသည်၊ ၎င်းတို့၏ ပင်ကိုစရိုက်သည် ယောက်ျားတစ်ဦး၏ ပင်ကိုစရိုက်နှင့် တူလှသည်။ ယနေ့ခေတ်တွင် ၎င်းတို့ကို ဖော်ပြရန် အသုံးပြုသည့် လူကြိုက်များသော ဝေါဟာရမှာ အဘယ်နည်း။ ယောက်ျားဆန်သော အမျိုးသမီးများ ဖြစ်သည်။ “ယောက်ျားဆန်သော အမျိုးသမီးများ” ဟုဆိုရာတွင် လူတို့က ဤဝေါဟာရဖြင့် ရည်ညွှန်းခဲ့သော မိုက်မဲပြီး ကြီးမားကာ ထွားကျိုင်းသော ငတုံးများ မဟုတ်ကြတော့ပေ။ ယင်းသည် အထင်သေးသော ဝေါဟာရတစ်ခုမဟုတ်၊ ချီးကျူးသော ဝေါဟာရတစ်ခု ဖြစ်သည်။ သို့သော် ဘုရားသခင်သည် ဤချီးကျူးသော ဝေါဟာရကို မည်သို့ သဘောထားသနည်း။ သင်သည် လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် သင်၏ လုပ်ဆောင်ချက်များတွင် ရဲရင့်ပြီး ပြတ်သားစွာ ဆုံးဖြတ်တတ်သည်၊ သို့သော် သင်၏ လက်တွေ့လုပ်ဆောင်ခြင်း စည်းမျဉ်းများနှင့် သင်၏ လုပ်ဆောင်ချက်များအတွက် အခြေခံမှာ အဘယ်နည်း။ ယင်းမှာ သမ္မာတရားလော။ ယင်းမှာ ဘုရားသခင်၏ နှုတ်ကပတ်တော်များလော။ ဤသည်မှာ အဓိကကျသည်။ အမျိုးသားတစ်ဦးသည် သူ၏ လုပ်ဆောင်ချက်များတွင် နှေးကွေးပြီး စေ့စပ်သေချာလျှင် မယုံကြည်သူများ၏ စကားအရ သူသည် ခြေဖဝါးကို ချိုး၍ စည်းထားသော အမျိုးသမီးကဲ့သို့ ဖြစ်သည်၊ အချို့က သူသည် “အနည်းငယ် မိန်းမဆန်သည်” ဟုဆိုကာ အထင်သေးသော ဝေါဟာရတစ်ခုကိုပင် အသုံးပြုကြသည်၊ သို့သော် ဘုရားသခင်သည် သူ့ကို မည်သို့ ရှုမြင်သနည်း။ လူတစ်ဦးသည် အမှုအရာများကို လုပ်ဆောင်ရာတွင် လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ရှိကာ ရဲရင့်ပြီး ပြတ်သားစွာ ဆုံးဖြတ်သည်ဖြစ်စေ၊ သို့မဟုတ် ခြေဖဝါးကို ချိုး၍ စည်းထားသော အမျိုးသမီးကဲ့သို့ ပြုမူပြီး သူ၏ လုပ်ဆောင်ချက်များတွင် အနည်းငယ် မိန်းမဆန်သည်ဖြစ်စေ ဤအရာများထဲမှ တစ်ခုခုသည် ပြဿနာများလော။ (မဟုတ်ပါ။) လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ရှိကာ ရဲရင့်ပြီး ပြတ်သားစွာ ဆုံးဖြတ်ခြင်းသည် အားသာချက်တစ်ခုလော။ (မလွဲမသွေဖြစ်ခြင်းမျိုး မဟုတ်ပါ။) သို့ဆိုလျှင် ခြေဖဝါးကို ချိုး၍ စည်းထားသော အမျိုးသမီးကဲ့သို့ ပြုမူခြင်းသည် အားနည်းချက်တစ်ခုလော။ (ထိုနည်းတူ မဟုတ်ပါ၊ မလွဲမသွေဖြစ်ခြင်းမျိုး မဟုတ်ပါ။) “ယောက်ျားဆန်သော အမျိုးသမီးများ” နှင့် “အနည်းငယ် မိန်းမဆန်သည်” ဟူသော ဝေါဟာရနှစ်ခုအနက် တစ်ခုက ချီးကျူးပြီး အခြားတစ်ခုက အထင်သေးသော်လည်း ဤအပြုအမူ သို့မဟုတ် အမှုအရာလုပ်ဆောင်နည်း အမျိုးအစားနှစ်ခု၏ အနှစ်သာရကို ၎င်းတို့၏ စာသားအတိုင်း အဓိပ္ပာယ်များအပေါ် အခြေခံ၍ မဆုံးဖြတ်သင့်ပေ။ ဤအရာကို ဆုံးဖြတ်ရန် အဘယ်အရာကို အသုံးပြုသင့်သနည်း။ (တစ်စုံတစ်ဦး လက်တွေ့လုပ်ဆောင်သည့်အရာသည် ဘုရားသခင်၏ နှုတ်ကပတ်တော် ဟုတ်မဟုတ်ဟူသည်ကို ဖြစ်ပါသည်။) ၎င်းတို့၏ လုပ်ဆောင်ချက်များ၏ အခြေခံနှင့် ၎င်းတို့ ရရှိရန် ရည်ရွယ်သည့် အကျိုးသက်ရောက်မှုကို ဤအရာကို ဆုံးဖြတ်ရန် အသုံးပြုသင့်သည်။ ၎င်းတို့၏ လုပ်ဆောင်ချက်များ၏ အခြေခံသည် ဘုရားသခင်၏ နှုတ်ကပတ်တော်နှင့် သမ္မာတရား စည်းမျဉ်းများဖြစ်လျှင် ၎င်းတို့သည် အမှားမလုပ်မိကြောင်း အခြေခံအားဖြင့် ၉၀ ရာခိုင်နှုန်း သေချာသည်။ ၎င်းတို့သည် သမ္မာတရား စည်းမျဉ်းများအတိုင်း အမှုအရာများကို လုပ်ဆောင်သည်သာမက ၎င်းတို့ ရရှိရန် ရည်ရွယ်သည့် အကျိုးသက်ရောက်မှုသည် ဘုရားသခင်၏ သက်သေခံချက်နှင့် ဘုရားအိမ်တော်၏ အကျိုးစီးပွားများကို ကာကွယ်ခြင်းနှင့် ညီအစ်ကိုမောင်နှမများ ပိုမို တည်ဆောက်မှုကို ရရှိစေခြင်းဖြစ်လျှင် ၎င်းတို့သည် အမှားမလုပ်မိကြောင်း ကျွန်ုပ်တို့ ၁၀၀ ရာခိုင်နှုန်း သေချာနိုင်သည်။ ၎င်းတို့သည် ရဲရင့်ပြီး ပြတ်သားစွာ ဆုံးဖြတ်သည်ဖြစ်စေ သို့မဟုတ် ခြေဖဝါးကို ချိုး၍ စည်းထားသော အမျိုးသမီးကဲ့သို့ ဖြစ်သည်ဖြစ်စေ ဂရုမစိုက်နှင့်၊ ၎င်းတို့ အပြင်ပန်း ပြုမူသည့်နည်းလမ်းကို ဂရုမစိုက်နှင့်၊ ယင်းမှာ အရေးမကြီးပေ။ အရေးကြီးသည်မှာ သမ္မာတရား စည်းမျဉ်းများသည် ၎င်းတို့၏ လုပ်ဆောင်ချက်များ၏ အခြေခံ ဟုတ်မဟုတ်၊ ၎င်းတို့၏ လုပ်ဆောင်ချက်များ၏ ပန်းတိုင်နှင့် ၎င်းတို့၏ လုပ်ဆောင်ချက်များမှတစ်ဆင့် ရရှိရန် ရည်ရွယ်သည့် အကျိုးသက်ရောက်မှုသည် ဘုရားအိမ်တော်၏ အကျိုးစီးပွားများနှင့် အသင်းတော်၏ အလုပ်ကို ကာကွယ်စောင့်ရှောက်ခြင်းနှင့် လူများ ပိုမို တည်ဆောက်မှုကို ရရှိစေခြင်း ဟုတ်မဟုတ် ဖြစ်သည်။ သို့ဆိုလျှင် ၎င်းတို့၏ လုပ်ဆောင်ချက်များက ယူဆောင်သည့် ပုံစံသည် အရေးကြီးသလော။ (မကြီးပါ။) သင်သည် ယောက်ျားဆန်သော အမျိုးသမီးဖြစ်စေ သို့မဟုတ် ခြေဖဝါးကို ချိုး၍ စည်းထားသော အမျိုးသမီးကဲ့သို့ဖြစ်စေ ဤသည်မှာ ဘုရားသခင် ကြည့်ရှုသည့်အရာ မဟုတ်ပေ၊ ဤသည်မှာ ဘုရားသခင်က လူတို့ကို အကဲဖြတ်ရန် အသုံးပြုသည့် စံနှုန်းမဟုတ်ပေ။ သို့ဖြစ်၍ အမျိုးသမီးတစ်ဦးသည် ယောက်ျားဆန်သော အမျိုးသမီးကဲ့သို့ထင်ရပြီး သူမ၏ လုပ်ဆောင်ချက်များတွင် သူမသည် လျှပ်စီးကဲ့သို့ လျင်မြန်ပြီး အားအင်အပြည့်ဖြင့် ရှိကာ ရဲရင့်ပြီး ပြတ်သားစွာ ဆုံးဖြတ်လျှင် ဤသည်မှာ ချီးကျူးခြင်းနှင့် လေးစားခြင်းကို ရထိုက်သလော။ (မရထိုက်ပါ။) လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ရှိကာ ရဲရင့်ပြီး ပြတ်သားစွာ ဆုံးဖြတ်ခြင်းသည် အမှုအရာများကို လုပ်ဆောင်ရန် စည်းမျဉ်းတစ်ခုလော။ (မဟုတ်ပါ။) သင်သည် ယောက်ျားဖြစ်စေ၊ မိန်းမဖြစ်စေ ရဲရင့်ပြီး ပြတ်သားစွာ ဆုံးဖြတ်ခြင်းနှင့် လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ရှိခြင်းသည် အမှုအရာများကို လုပ်ဆောင်ရန် စည်းမျဉ်းတစ်ခု မဟုတ်ပေ။ သို့ဆိုလျှင် အမှုအရာများကို လုပ်ဆောင်ရန် စည်းမျဉ်းတစ်ခုမှာ အဘယ်နည်း။ (လူတစ်ဦးသည် သမ္မာတရား စည်းမျဉ်းများအတိုင်း အမှုအရာများကို လုပ်ဆောင်ရမည်ဖြစ်ပြီး လူတစ်ဦး ရရှိရန် ရည်ရွယ်သည့် အကျိုးသက်ရောက်မှုသည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ရန်နှင့် လူများ ပိုမို တည်ဆောက်မှုကို ရရှိစေရန် ဖြစ်ရမည်၊ ဤသည်မှာ စည်းမျဉ်းတစ်ခု ဖြစ်ပါသည်။) ဤသည်မှာ လက်တွေ့ကျသော စည်းမျဉ်းတစ်ခု ဖြစ်သည်။ သင်သည် ဤစည်းမျဉ်းအတိုင်း ပြုမူလျှင် သင်သည် သမ္မာတရားကို လက်တွေ့လုပ်ဆောင်နေခြင်း ဖြစ်သည်၊ သင်သည် ဤစည်းမျဉ်းအတိုင်း မပြုမူလျှင် ငါ၏ အမြင်တွင် သင်၏ ရဲရင့်ပြီး ပြတ်သားစွာ ဆုံးဖြတ်ခြင်း၊ လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့် ရှိခြင်းကို အကောင်းဆုံး အဓိပ္ပာယ်ဖွင့်ဆိုသည့် စကားရပ်မှာ “မကောင်းသည့်အရာများပြုရင်း ဆူပူသောင်းကျန်းခြင်း” ဖြစ်သည်။ မကောင်းသည့်အရာများပြုရင်း ဆူပူသောင်းကျန်းခြင်းသည် သမ္မာတရား စည်းမျဉ်းများအပေါ် အခြေခံ၍ ပြုမူခြင်းမဟုတ်သည်မှာ သိသာထင်ရှားသည်၊ သင်သည် သင်၏ လုပ်ဆောင်ချက်များတွင် ဆုံးဖြတ်ချက်ခိုင်မာပြီး မတွန့်ဆုတ်ဘဲ ခေါင်းဆောင် သို့မဟုတ် ဘုရင်တစ်ပါး၏ အရှိန်အဝါရှိပုံပေါ်သော်လည်း လက်တွေ့တွင် သင်သည် မကောင်းသည့်အရာများပြုရင်း ဆူပူသောင်းကျန်းခြင်း ဖြစ်သည်။ မကောင်းသည့်အရာများပြုရင်း ဆူပူသောင်းကျန်းခြင်း၏ အကျိုးဆက်များမှာ အဘယ်နည်း။ ယင်းသည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေပြီး အသင်းတော်၏ အလုပ်ကို ဖျက်ဆီးသည်။ သို့ဆိုလျှင် ဘုရားသခင်သည် ဤအရာကို အမှတ်ရမည်လော။ (အမှတ်မရပါ။) ဘုရားသခင်သည် ဤအရာကို အမှတ်မရမည်သာမက ကိုယ်တော်သည် ယင်းကို ပြစ်တင်ရှုတ်ချလိမ့်မည်။ သို့ဖြစ်၍ သင်က မိမိသည် ယောက်ျားဆန်သော အမျိုးသမီးဖြစ်ပြီး သင်၏ လုပ်ဆောင်ချက်များတွင် သင်သည် လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့့်် ရှိကာ ရဲရင့်ပြီး ပြတ်သားစွာ ဆုံးဖြတ်သည်ဟု ဆိုသည်၊ သို့သော် ယင်းမှာ အသုံးဝင်သလော။ (မဝင်ပါ။) သမ္မာတရားကို ရှာဖွေပြီး သမ္မာတရား စည်းမျဉ်းများအတိုင်း ပြုမူခြင်းကိုသာ စစ်မှန်သော စွမ်းရည်ဟု ခေါ်ဆိုနိုင်သည်၊ ဤသည်သာ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရားကို လိုက်စားခြင်းဖြစ်ပြီး ဤသည်သာ ပုံမှန် လူ့သဘာဝရှိသော လူတို့ လုပ်ဆောင်သင့်သည့်အရာ ဖြစ်သည်။ သင်က “ဤသည်မှာ ကျွန်ုပ်၏ ပင်ကိုစရိုက်သာဖြစ်ပြီး ယင်းကို မပြောင်းလဲနိုင်ပါ၊ သို့ဆိုလျှင် ကျွန်ုပ် ဘာလုပ်ရမည်နည်း” ဟု ပြောသည် ဆိုကြပါစို့။ လွယ်ကူသော ဖြေရှင်းချက်တစ်ခု ရှိသည်။ သင်သည် လျင်မြန်သောသူဖြစ်စေ၊ နှေးကွေးသော စိတ်နေစိတ်ထားရှိသည်ဖြစ်စေ ပြဿနာမဟုတ်ပေ၊ ဤအရာကြောင့် ဘောင်ခတ်ခြင်း မခံရနှင့်။ သင်သည် စည်းမျဉ်းများအတိုင်း ပြုမူလိုသောကြောင့် သင်၏ အမှုအရာလုပ်ဆောင်နည်းကို ကြိုးစားပြောင်းလဲရန်လည်း မလိုအပ်ပေ။ သင်၏ နည်းလမ်း မည်သို့ပင်ဖြစ်စေ သင်၏ လုပ်ဆောင်ချက်များ၏ အခြေခံသည် သမ္မာတရား စည်းမျဉ်းများဖြစ်ပြီး သင် ရရှိသည့် အကျိုးသက်ရောက်မှုသည် ဘုရားသခင်၏ သက်သေခံချက်၊ ဘုရားသခင်၏ အကျိုးစီးပွားများနှင့် ဘုရားအိမ်တော်၏ အလုပ်ကို ကာကွယ်ခြင်းဖြစ်လျှင် ဤအရာများသည် ကောင်းမှုများဖြစ်ပြီး ၎င်းတို့ကို ဘုရားသခင်က အောက်မေ့တော်မူလိမ့်မည်။ ဆန့်ကျင်ဘက်အားဖြင့် သင်သည် အပြင်ပန်းအားဖြင့် ခြေဖဝါးကို စည်းထားသော အမျိုးသမီးကဲ့သို့ ရှက်ရွံ့ပြီး တွန့်ဆုတ်နေသည်ဖြစ်စေ၊ ခေါင်းဆောင် သို့မဟုတ် ဘုရင်တစ်ပါးကဲ့သို့ လျှပ်ပြက်သကဲ့သို့ လျင်မြန်ပြီး အားမာန်အပြည့်ဖြင့့်် ရှိသည်ဖြစ်စေ၊ သင်၏ လုပ်ဆောင်ချက်များ၏ အပြင်ပန်းပုံစံ မည်သို့ပင်ဖြစ်စေ သင်သည် သမ္မာတရား စည်းမျဉ်းများအတိုင်း မပြုမူလျှင် သင်သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေခြင်းဖြစ်ပြီး ဤအရာများသည် ဒုစရိုက်အမှုများဖြစ်ကာ ယင်းတို့ကို ဘုရားသခင်က ပြစ်တင်ရှုတ်ချမည်ဖြစ်သည့်အပြင် ဘုရားသခင်က အောက်မေ့တော်မူမည် မဟုတ်ပေ။ ဤသည်မှာ လူတစ်ဦးသည် ကောင်းသည် သို့မဟုတ် ဆိုးသည်ကို ဆုံးဖြတ်ရန် စည်းမျဉ်းဖြစ်သည်။ သင်တို့ နားလည်ပြီလော။ (နားလည်ပါပြီ။) သို့ဆိုလျှင် ယခု ကျွန်ုပ်တို့ ဤအရာများနှင့်ပတ်သက်၍ မိတ်သဟာယဖွဲ့ပြီးစီးပြီဖြစ်ရာ ဘုရားသခင်၏ အမှုနှင့်ပတ်သက်၍ လူတို့တွင် မည်သည့် အယူအဆများနှင့် စိတ်ကူးများ ရှိသည်ကို သင်တို့ အနည်းငယ် နားလည်ပြီလော။ (နားလည်ပါပြီ။) ယခု သင်တို့ နားလည်ပြီဖြစ်ရာ ဘုရားသခင်ကို ယုံကြည်ပြီး သမ္မာတရားကို လိုက်စားသည့် ဖြစ်စဉ်တွင် လူတို့တွင်ရှိသော လမ်းလွဲမှုအချို့ကို သင်တို့ သိပြီလော။ သင်တို့ မည်သို့ လက်တွေ့လုပ်ဆောင်သင့်သည်ကိုလည်း ရှင်းလင်းပြီလော။ (ရှင်းလင်းပါပြီ။)

လူတို့၏ အယူအဆများနှင့် စိတ်ကူးများကို နားလည်ခြင်း၏ ရည်ရွယ်ချက်မှာ တစ်ဖက်တွင်မူ လူတို့အား ဤအယူအဆများနှင့် စိတ်ကူးများအတိုင်း အသက်ရှင်ခြင်းနှင့် မှားယွင်းသော ဘဝလမ်းကြောင်းကို လျှောက်လှမ်းခြင်းတို့မှ ရပ်တန့်စေရန် ဖြစ်သည်။ အခြားတစ်ဖက်တွင်မူ လူတို့အား ဤအယူအဆများနှင့် စိတ်ကူးများကို ၎င်းတို့ စွန့်လွှတ်နေစဉ်တွင် ပုံမှန် လူ့သဘာဝအတွင်း အသက်ရှင်နေထိုင်ပြီး ၎င်းတို့၏ တာဝန်ဝတ္တရားများကို လွယ်ကူပျော်ရွှင်စွာဖြင့် ကောင်းကောင်းမွန်မွန် ဖြည့်ဆည်းနိုင်စေရန်နှင့် ၎င်းတို့ မလုပ်ဆောင်နိုင်သည့်အရာများကို မိမိတို့ကိုယ်ကို အတင်းအကျပ်မခိုင်းစေရန် ဖြစ်သည်။ သင်အောင်မြင်နိုင်ပြီး လုပ်ဆောင်သင့်သည့် အရာတစ်ခုခုရှိပါက ယင်းကို လုပ်ဆောင်ရန် သင်၏ အကောင်းဆုံးကြိုးစားအားထုတ်မှုကို အသုံးပြုလော့။ တစ်စုံတစ်ခုသည် သင်၏ အစွမ်းအစနှင့် စွမ်းရည်ထက် ကျော်လွန်နေပါက ယင်းနှင့်ပတ်သက်၍ သင်နှင့်အတူ ပူးပေါင်းဆောင်ရွက်ရန် တစ်စုံတစ်ဦးကို ရှာဖွေပါ သို့မဟုတ် အခြားညီအစ်ကိုမောင်နှမများထံမှ အကူအညီတောင်းပြီး သင်၏ အကောင်းဆုံးစွမ်းရည်ဖြင့် လုပ်ဆောင်လော့၊ ဤသည်တို့မှာ စည်းမျဉ်းများ ဖြစ်ကြသည်။ အနှစ်ချုပ်အားဖြင့် ဤကိစ္စနှင့်ပတ်သက်၍ လူတို့နားလည်သင့်သည့်အရာမှာ ဘုရားသခင် အလုပ်လုပ်သည့် ကာလအတောအတွင်းတွင် လူတိုင်း၏ လူ့သဘာဝသည် ဘုရားသခင်၏ နှုတ်ကပတ်တော်များကို လက်ခံသည့် ဖြစ်စဉ်တွင် ကောင်းမွန်သော ဦးတည်ချက်တစ်ခုသို့ တဖြည်းဖြည်း တိုးတက်နေခြင်းဖြစ်ပြီး ပုံပျက်ပန်းပျက်ဖြစ်ခြင်း၊ သဘာဝလွန်ခြင်း သို့မဟုတ် ပုံမှန်မဟုတ်ခြင်းတို့ ဖြစ်လာမည့်အစား ၎င်းတို့၏ လူ့သဘာဝနှင့်ဆိုင်သော ပင်ကိုအခြေခံအခြေအနေများ၏ ဘောင်အတွင်း၌ ရှိနေခြင်းပင် ဖြစ်သည်။ ထို့ကြောင့် သင်ထမ်းဆောင်သော တာဝန်တွင် နည်းပညာပိုင်းဆိုင်ရာ သို့မဟုတ် လုပ်ငန်းပိုင်းဆိုင်ရာ ကျွမ်းကျင်မှုတစ်ခု ပါဝင်ပါက ထိုတာဝန်ကို ကောင်းစွာထမ်းဆောင်ရန်အလို့ငှာ သင်သည် ထိုနည်းပညာပိုင်းဆိုင်ရာ သို့မဟုတ် အတတ်ပညာပိုင်းဆိုင်ရာ ကျွမ်းကျင်မှုကို လုံ့လဝီရိယရှိရှိ လေ့လာပြီး နှိုက်နှိုက်ချွတ်ချွတ် စူးစမ်းရန် ကြိုးစားအားထုတ်သင့်သည်။ သင်ကိုယ်တိုင် ကျွမ်းကျင်မှုကို လေ့လာရန် ကြိုးစားအားထုတ်မှုမရှိဘဲ “ဘုရားသခင်သည် အနန္တတန်ခိုးရှင်ဖြစ်ပြီး လူတို့ မလုပ်ဆောင်နိုင်သည့် မည်သည့်အရာမဆို ကျွန်ုပ်တို့ သူ့ထံ ဆုတောင်းလိုက်ပါက ဘုရားသခင်က ပြီးမြောက်အောင်မြင်စေနိုင်သည်” ဟူသော အတွေးအခေါ်များနှင့် အမြင်များအပြင် သဘာဝလွန်အရာများနှင့်ပတ်သက်သည့် စိတ်ကူးများကို အခြေခံ၍ ဘုရားသခင် အလုပ်လုပ်ရန် ကြောင်းကျိုးမမြင်ဘဲ စောင့်ဆိုင်းမနေသင့်ပေ။ သင်၏ အစွမ်းအစက ဖြစ်မြောက်အောင်မြင်စေနိုင်သည့် ဘောင်အတွင်း၌ရှိသော အရာကို လုပ်ဆောင်ရာတွင် သင်၏ စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှကို စိုက်ထုတ်သင့်ပြီး သင်၏ အစွမ်းအစနှင့် စွမ်းရည်များထက် ကျော်လွန်သည့်အရာနှင့် ပတ်သက်လာလျှင် သင်ကိုယ်တိုင်အတွက် အခက်အခဲမဖြစ်စေနှင့်၊ မည်သည့်နည်းလမ်းဖြင့်မျှ သင့်ကိုယ်သင် ဝန်ထုပ်ဝန်ပိုးဖြစ်စေခြင်း၊ ဖိစီးစေခြင်း သို့မဟုတ် ဖိအားပေးခြင်းတို့ မပြုဘဲ သင့်ကိုယ်သင် သက်ညှာလော့။ ဥပမာအားဖြင့် ကွန်ပျူတာကျွမ်းကျင်မှုများကို လေ့လာခြင်းကို ကြည့်လော့။ သင်သည် အသက်အရွယ် ကြီးရင့်လာပြီဖြစ်ပြီး သင်၏ အသက်၊ သင်၏ အစွမ်းအစနှင့် သင်၏ လက်ရှိအခြေအနေများကို အခြေခံ၍ စာရိုက်ခြင်းကို လေ့လာရုံမျှဖြင့် သင့်အတွက် အတော်အတန် ကြီးမားသော အောင်မြင်မှုတစ်ခု ဖြစ်နေပြီဆိုကြပါစို့။ သင်သည် ညီအစ်ကိုမောင်နှမများကို ဆက်သွယ်ရန်နှင့် အွန်လိုင်းပေါ်တွင် အလုပ်လုပ်ရန်လည်း လေ့လာနိုင်ပါက ယင်းမှာ အတော်လေး ကောင်းမွန်နေပြီဖြစ်သည်။ သို့သော် သင်သည် မည်သည့်အခါမျှ မကျေနပ်ဘဲ ပို၍လိုချင်စိတ် ရှိနေဆဲဖြစ်သည်၊ သင်သည် ပရိုဂရမ်များရေးဆွဲနည်းနှင့် ကွန်ရက်လုံခြုံရေးကို ထိန်းသိမ်းနည်း လေ့လာလိုပြီး အင်တာနက်ကွန်ရက် အင်ဂျင်နီယာများနှင့် အဆင့်မြင့်နည်းပညာဝန်ထမ်းများသာ လုပ်ဆောင်နိုင်သည့် အလုပ်အချို့ကို လုပ်ဆောင်လိုသည်။ ဤသည်မှာ မိုက်မဲခြင်း မဟုတ်လော။ (ဟုတ်ပါသည်။) သင်သည် ဤအရာများကို မသင်ယူနိုင်သောကြောင့် အပျက်သဘောဆောင်လာပြီး ဘုရားသခင်အကြောင်း မကျေမနပ်ပြောသည်။ “အို ဘုရားသခင်၊ အဘယ်ကြောင့် ကျွန်ုပ်သည် ဤအရာများကို မကျွမ်းကျင်နိုင်ရသနည်း။ ကိုယ်တော်က ကျွန်ုပ်ကို အဘယ်ကြောင့် ဤသို့သော အစွမ်းအစမျိုး ပေးခဲ့သနည်း။ ကျွန်ုပ် အလွန်အသက်ကြီးနေပြီ၊ အဘယ်ကြောင့် ကိုယ်တော်က ကျွန်ုပ်ကို တစ်ဖန်ပြန်၍ ငယ်ရွယ်အောင် မလုပ်ပေးနိုင်ရသနည်း။ ဘုရားသခင်သည် အနန္တတန်ခိုးရှင် မဟုတ်လော” ဟူ၍ ဖြစ်သည်။ သင်၌ ထိုသို့သော အတွေးများရှိခြင်းနှင့် ထိုသို့သော တောင်းဆိုမှုများ ပြုလုပ်ခြင်းသည် မှားယွင်းသည်။ “မိမိတတ်စွမ်းသမျှကို လုပ်ဆောင်ခြင်းနှင့် မိမိ၏ အစွမ်းအစ၊ စွမ်းရည်များနှင့် ပင်ကိုဗီဇများကို မကျော်လွန်ခြင်း” ဟူသည်မှာ အဘယ်အရာကို ဆိုလိုသနည်း။ သင်၏ အစွမ်းအစနှင့် စွမ်းရည်များက သင့်ကို အောင်မြင်စေနိုင်သည့် မည်သည့်အရာမဆိုမှာ ဘုရားသခင်က သင့်ထံမှ တောင်းဆိုသည့်အရာ ဖြစ်သည်။ သင့်အစွမ်းအစထက် ကျော်လွန်သည့် မည်သည့်အရာကိုမဆို ဘုရားသခင်က သင့်ထံမှ မတောင်းဆိုသကဲ့သို့ သင်သည်လည်း သင့်ကိုယ်သင် တောင်းဆိုရန် မလိုအပ်ပေ။ သင်သည် တစ်စုံတစ်ခုကို မလုပ်ဆောင်နိုင်ပါက လုပ်ဆောင်နိုင်သည့် အခြားသူများ ရှိသည်၊ ဘုရားသခင်က သင်လုပ်ဆောင်ရမည်ဟု မတောင်းဆိုပေ။ သင်က “ကျွန်ုပ် အသက်ကြီးပြီ၊ ဗီဒီယိုများ မည်သို့တင်ရမည်ကို ကျွန်ုပ်မသိ၊ အင်တာနက်ကွန်ရက်ကို မည်သို့လုံခြုံအောင်ထားရမည်ကိုလည်း ကျွန်ုပ်မသိသည့်အပြင် ပရိုဂရမ်များ မည်သို့ရေးဆွဲရမည်ကို သာ၍ပင် မသိပါ” ဟု ပြောသည့်တိုင် သင်သည် ဤအရာများကို မရမက သင်ယူနေသည်၊ ဘုရားအိမ်တော်က သင့်ကို ဤအလုပ်လုပ်ရန် လိုအပ်ခြင်း ရှိမရှိကို သင်မေးပြီးပြီလော။ သင်၏ ကိုယ်ပိုင်အလုပ်ကို ကောင်းစွာလုပ်ဆောင်ပြီးပြီလော။ သင်၏ အစွမ်းအစက သင့်ကို အောင်မြင်စေနိုင်သည့် အလုပ်ကို သင်ကောင်းစွာ လုပ်ဆောင်ပြီးပြီလော။ သင်သည် ယင်းကို ကောင်းစွာ မလုပ်ဆောင်ရသေးဘဲ သင်၏ လက်လှမ်းမမီသည့်အရာ၊ သင် နားလည်သဘောပေါက်ခြင်း မရှိနိုင်သည့်အရာ၊ သင်၏ တစ်သက်တာလုံးတွင်ပင် သင် မည်သည့်အခါမျှ လေ့လာနိုင်မည်မဟုတ်သည့် အရာများကို မရမက လုပ်ဆောင်နေဆဲဖြစ်ပါက သင်သည် သင့်ကိုယ်သင် ဆန့်ကျင်တိုက်ခိုက်နေသည်ဟု ထင်သလော၊ သို့မဟုတ် ဘုရားသခင်ကို ဆန့်ကျင်တိုက်ခိုက်နေသည်ဟု ထင်သလော။ ဤသည်မှာ အလွန် စိတ်အနှောင့်အယှက်ဖြစ်စရာ မဟုတ်လော။ (ဟုတ်ပါသည်။) သင်သည် သင့်ကိုယ်သင် အမြဲ ကျော်လွန်လိုပြီး စွမ်းအားရှင်တစ်ဦး ဖြစ်ချင်သော်လည်း ဘုရားသခင်က သင့်ကို ထိုသို့လုပ်ဆောင်ရန် မတောင်းဆိုခဲ့ပေ။ သင် စွမ်းအားရှင်တစ်ဦး ဖြစ်ချင်ရသည့် အကြောင်းရင်းတစ်ခုသာ ရှိနိုင်သည်၊ ယင်းမှာ သင်သည် မိမိကိုယ်ကို ကိုယ်ရည်သွေးလိုပြီး ရှုံးနိမ့်ကြောင်း ဝန်မခံလိုခြင်း သို့မဟုတ် အသက်အရွယ်ကြီးရင့်မှုကို အလျှော့မပေးလိုခြင်း ဖြစ်သည်။ သင်သည် ဆင်းရဲဒုက္ခကို ခံနိုင်ရည်ရှိပြီး အဖိုးအခပေးဆပ်ခြင်းမှာ သင်၏ တာဝန်ကို ကောင်းစွာထမ်းဆောင်ရန်အလို့ငှာ မဟုတ်ပေ၊ သင်သည် ကောင်းစွာပြုမူကျင့်ကြံခြင်းနှင့် သင်၏ သင့်တော်သောနေရာကို ခိုင်မြဲစွာကိုင်စွဲခြင်းဟူသော စည်းမျဉ်းအတိုင်း သင်၏ တာဝန်ကို ထမ်းဆောင်နေခြင်း မဟုတ်ပေ။ သင်သည် သင်၏ ကိုယ်ပိုင်အစွမ်းအစနှင့် စွမ်းရည်များကို စိန်ခေါ်ခြင်းအားဖြင့် သင်အသက်မကြီးသေးကြောင်း သက်သေပြလိုသည်။ သင်က “ကျွန်ုပ် လုပ်နိုင်သေးသည်” ဟု တွေးထင်သည်။ “ကျွန်ုပ်သည် အခြားသူများကဲ့သို့ပင် တော်သည်၊ အခြားလူများ လုပ်နိုင်သည့် မည်သည့်အရာကိုမဆို ကျွန်ုပ်လုပ်နိုင်သည်” ဟု တွေးထင်သည်။ ဤသည်မှာ အဓိပ္ပာယ်ရှိသလော။ (မရှိပါ။) ယင်းမှာ အဓိပ္ပာယ်မရှိပေ။ သင် စိုက်ထုတ်နေသော ဤကြိုးစားအားထုတ်မှုအားလုံးသည် အချည်းနှီးဖြစ်ပြီး တန်ဖိုးမရှိပေ။ သင်ဖြစ်မြောက်အောင်မြင်ရန် အခြေအနေပေးလာသည့်အရာကို ကောင်းစွာလုပ်ဆောင်ရန် သင်၏ စိတ်နှလုံးအကြွင်းမဲ့၊ ဉာဏ်ရှိသမျှ၊ အစွမ်းသတ္တိရှိသမျှကို သင် စိုက်ထုတ်ပါက ဘုရားသခင် ကျေနပ်တော်မူလိမ့်မည်။ သင့်ကိုယ်သင် စိန်မခေါ်ပါနှင့်၊ သို့မဟုတ် သင်၏လုပ်နိုင်စွမ်းရှိသည်ထက် ကျော်လွန်၍ လုပ်နိုင်အောင် တွန်းအားပေးဖို့ မရှာဖွေပါနှင့်။ ဘုရားသခင်က သင်၏အစွမ်းအစနှင့် လုပ်နိုင်စွမ်းတို့က မည်သို့ရှိသည်ကို သိသည်။ မည်သည့်အစွမ်းအစနှင့် လုပ်နိုင်စွမ်းတို့ကို ဘုရားသခင်က သင့်အား ပေးထားသည်ဆိုသည်ကို ဟိုးယခင်ကတည်းကပင် သူက ကြိုတင်သတ်မှတ်ထားပြီးဖြစ်သည်။ ဤသည်များကို အစဉ်သဖြင့် သာလွန်လိုခြင်းမှာ မာနထောင်လွှားခြင်းနှင့် မိမိကိုယ်ကို အထင်ကြီးခြင်းဖြစ်စေသည်၊ ယင်းက ကိုယ့်ဒုက္ခကိုယ်ရှာနေခြင်းဖြစ်ကာ မလွဲဧကန် ရှုံးနိမ့်ခြင်းဖြင့် အဆုံးသတ်လိမ့်မည်။ ထိုကဲ့သို့သောလူများသည် သူတို့၏သင့်တော်သောလုပ်ငန်းတာဝန်များကို လျစ်လျူရှုနေကြခြင်း မဟုတ်လော။ (ဟုတ်ပါသည်။) သူတို့သည် စည်းမျဉ်းလိုက်နာသည့်ပုံစံဖြင့် ကျင့်ကြံပြုမူခြင်း မရှိကြဘဲ ဖန်ဆင်းခံ၏တာဝန်များကို ကောင်းမွန်စွာ ဖြည့်ဆည်းရန်အတွက် သူတို့၏ သင့်တော်သောရာထူးနေရာများကို မြဲအောင် မထိန်းထားပေ။ ၎င်းတို့သည် သူတို့၏လုပ်ရပ်များတွင် ဤစည်းမျဉ်းများအတိုင်း မလုပ်ကြပေ။ သို့သော် သူတို့သည် ကြွားဝါဖို့ အမြဲ ကြိုးစားနေကြသည်။ “အဒေါ်ကြီးက နှုတ်ခမ်းနီဆိုးသည်၊ သင်သတိပြုမိအောင်” ဟူ၍ အပိုင်းနှစ်ပိုင်းပါသောဆိုရိုးစကားရှိပါသည်။ “အဒေါ်ကြီး” က မည်သည့်ရည်ရွယ်ချက်ဖြင့် ဤသည်ကို လုပ်ရသနည်း။ (သူမကိုယ်သူမ ကြွားဝါဖို့ဖြစ်သည်။) “ကျွန်မသည် အဒေါ်ကြီးဖြစ်သောကြောင့် သာမန်မဟုတ်ပါ၊ ထူးခြားတာတစ်ခုခု သင့်ကို ကျွန်မ ပြပါမည်” ဟူ၍ အဒေါ်ကြီးက သင့်ကို ပြလိုသည်။ သူမသည် အထင်သေးမခံချင်သော်လည်း၊ ထိုအစား အထင်ကြီးလေးစား၍ ချစ်ကြောက်ရိုသေခြင်းခံချင်သည်။ သူမသည် သူမ၏လုပ်နိုင်စွမ်းကို စိန်ခေါ်ကြည့်ချင်ပြီး သူမကိုယ်သူမ သာလွန်ချင်သည်။ ဤသည်မှာ မာနထောင်လွှားသောသဘာဝရှိခြင်းမဟုတ်လော။ (ဟုတ်ပါသည်။) သင့်တွင် မာနထောင်လွှားသောသဘာဝရှိပါက သင်သည် စည်းနှင့်ဘောင်နှင့် မနေတော့ပေ။ သင်သည် သင်၏အဆင့်အတန်းနှင့်ကိုက်ညီသည့် အပြုအမူဖြင့် မပြုမူမနေထိုင်ချင်ပေ။ သင်သည် သင့်ကိုယ်သင် အမြဲ စိန်ခေါ်ချင်သည်။ အခြားလူများက လုပ်နိုင်သည့်ဘာမဆိုကို သင်လည်း ကောင်းမွန်စွာ လုပ်နိုင်ချင်သည်။ အခြားလူများက ၎င်းတို့ကို ပေါ်လွင်စေသည့်အရာများ၊ ရလဒ်များရရှိစေသည့်အရာများကို လုပ်ဆောင်သည့်အခါ သို့မဟုတ် ထည့်ဝင်ထောက်ပံ့၍ လူတိုင်း၏ချီးကျူးခြင်းကို ခံရသောအခါ သင်သည် မသက်မသာခံစားရသည်၊ မနာလိုဖြစ်ပြီး စိတ်မကျေနပ်ချက်ကို ခံစားရသည်။ သင်သည် ထိုအခါတွင် သင့်ကို ထင်ပေါ်စေသည့်အလုပ်ကို လက်ခံဆောင်ရွက်ဖို့အတွက် သင်၏လက်ရှိလုပ်ငန်းတာဝန်များကို စွန့်ပစ်ချင်ကာ အထင်ကြီး၊ လေးစားမှုကို လိုချင်သည်။ သို့သော် သင်သည် မိမိအား ထင်ပေါ်စေသည့်အလုပ်ကို လုပ်နိုင်စွမ်းမရှိချေ။ သို့ဖြစ်လျှင် ဤသည်မှာ အချိန်ဖြုန်းတီးခြင်းမဟုတ်လော။ ဤသည်မှာ သင်၏သင့်တော်သောလုပ်ငန်းတာဝန်များကို လျစ်လျူရှုခြင်းမဟုတ်လော။ (ဟုတ်ပါသည်။) လုပ်သင့်လုပ်ထိုက်သော လုပ်ငန်းဆောင်တာများကို လျစ်လျူမရှုနှင့်၊ အကြောင်းမှာ ယင်းတို့ကို လျစ်လျူရှုခြင်းသည် အဆုံးသတ်ကောင်းမည် မဟုတ်သောကြောင့်ဖြစ်၏။ ယင်းသည် အမှုအရာများကို နှောင့်နှေးစေကာ အချိန်ဖြုန်းတီးပစ်၍ သင့်အပေါ် အခြားလူများက အထင်အမြင်သေးစေရုံသာမက ယင်းသည် ဘုရားသခင်ကိုလည်း သင့်အား စက်ဆုပ်ရွံရှာသည်၊ ပြီးလျှင် အဆုံးတွင် သင်သည် အတော်ပင် အပျက်သဘောဆောင်လာသည်အထိ သင့်ကိုယ်သင် ညှဉ်းပန်းလေသည်။ လူတစ်ဦး၏ အသက်အရွယ် မည်သို့ပင်ဖြစ်စေ၊ ၎င်းသည် လူငယ်၊ သက်လတ်ပိုင်း သို့မဟုတ် သက်ကြီးရွယ်အို ဖြစ်စေ ၎င်းတွင် ၎င်း၏ အစွမ်းအစနှင့် စွမ်းရည်များအရ ကန့်သတ်ချက်များ ရှိသည်၊ မည်သူမျှ စုံလင်ခြင်းမရှိပေ။ စုံလင်သောလူတစ်ဦးဖြစ်ခြင်းကို အိပ်မက်ပင်မမက်နှင့်၊ အရာအားလုံးကို လုပ်ဆောင်နည်းသိခြင်း၊ အရာအားလုံးကို လုပ်ဆောင်နိုင်ခြင်းနှင့် အရာအားလုံးကို နားလည်ခြင်းတို့ကို အိပ်မက်ပင်မမက်နှင့်၊ သင်၌ ဤသို့သော စိတ်သဘောထားမျိုးရှိပါက ယင်းမှာ စိတ်အနှောင့်အယှက် ဖြစ်စရာပေတည်း။

ဘုရားသခင်၏ အလုပ်အတွင်းတွင် ကိုယ်တော်က လူအမျိုးမျိုးကို မည်သည့်အကြောင်းအရာ သို့မဟုတ် မည်သည့်ပြဿနာမျိုးနှင့်ပတ်သက်၍မဆို စကားပြောသည့်အခါ အဘယ်ကြောင့် ကိုယ်တော်သည် မတူညီသော အခြေအနေများနှင့် အဖြစ်အပျက်များကို ပြောဆိုလျက် အကြောင်းအရာတစ်ခုတည်းကို ထပ်ခါတလဲလဲ ပြောဆိုရသနည်း။ ဝိညာဉ်ရေးရာ နားလည်သဘောပေါက်မှု ကင်းမဲ့သူတို့က “ဤနည်းလမ်းဖြင့် ပြောဆိုခြင်းသည် အလွန်အသေးစိတ်ကျပြီး ရှည်လျားလွန်းသည်၊ ကျွန်ုပ်တို့ နားလည်ပြီးသားဖြစ်သည်” ဟု တွေးထင်ကြသည်။ သင်နားလည်ပြီးသား ဖြစ်နိုင်သော်လည်း အခြားသူများက နားမလည်ကြသေးပေ၊ သင်နားလည်လျှင်ပင် အမျိုးမျိုးသော အခြေအနေများ၏ ပြဿနာများကို သင်ဖြေရှင်းနိုင်သလော။ သင်မဖြေရှင်းနိုင်ပါက သင်သည် အပြည့်အဝ နားမလည်သေးဟု ဆိုလိုသည်၊ ထို့ကြောင့် သင်နားလည်သယောင် ဟန်မဆောင်နှင့်။ လူတို့၏ အခြေအနေများမှာ အားလုံးမတူညီကြပေ။ လူအမျိုးအစားတစ်မျိုးစီ၏ အခြေအနေအားလုံးကို ပြောဆိုပြီးမှသာလျှင်၊ အမျိုးမျိုးသော အခြေအနေအားလုံးကို ဆွေးနွေးပြောဆိုပြီးမှသာလျှင်၊ ဆိုလိုသည်မှာ အချို့သော အဓိကပြဿနာတစ်ခုအတွင်းရှိ လူအမျိုးအစားအားလုံး၏ အခြေအနေများကို ဆွေးနွေးပြီးမှသာလျှင်၊ လူတိုင်းသည် ဤသမ္မာတရားကဏ္ဍကို နားလည်မှသာလျှင် ဤပြဿနာကို အသေအချာ ရှင်းပြပြီးဖြစ်ပေမည်။ ဤအရာဖြင့် ငါ မည်သည့်အရာကို ဆိုလိုသနည်း။ လူတိုင်းသည် ကိုယ့်အခြေအနေနှင့်ကိုယ် နေထိုင်နေစဉ် မတူညီသော ပြဿနာများ ဖြစ်ပေါ်လာသည်ကို ဆိုလိုသည်၊ လူတိုင်း၏ ပြဿနာများမှာ မတူညီကြသကဲ့သို့ လူတိုင်း၏ ပင်ကိုစရိုက်များ၊ အားသာချက်များနှင့် ၎င်းတို့ကျွမ်းကျင်သည့်အရာများမှာလည်း မတူညီကြပေ။ ထို့ကြောင့် လူတိုင်းတွင် ကိုယ့်အခြေအနေနှင့်ကိုယ်၊ ကိုယ့်အခက်အခဲနှင့်ကိုယ်၊ ၎င်းတို့၏ မတူညီသော အတွေးအခေါ်များနှင့် အမြင်များ ရှိကြသည်။ သို့သော် လူတို့၏ ကိုယ်ပိုင်အခြေအနေများ မည်မျှပင်ကွဲပြားနေပါစေ၊ ၎င်းတို့၏ စွမ်းရည်များ၊ အစွမ်းအစများ၊ ရူပါရုံအဆင့်၊ ပင်ကိုစရိုက်များနှင့် အလေ့အထများ မည်မျှပင်ကွဲပြားနေပါစေ၊ လူသားတို့၏ ဖောက်ပြန်ပျက်စီးသော စိတ်သဘောထားများနှင့် သဘာဝ အနှစ်သာရမှာ တူညီကြသည်။ ဆိုလိုသည်မှာ လူတို့၏ လူ့သဘာဝနှင့်ဆိုင်သော အမျိုးမျိုးသောအခြေအနေများ မည်မျှပင်ကွဲပြားနေပါစေ၊ လူတို့သည် တူညီသော ဘုံလက္ခဏာများကို ပိုင်ဆိုင်ကြသည်။ အဘယ်ကြောင့် လူသားများသည် တူညီသော ဘုံလက္ခဏာများ ရှိကြသနည်း။ အဘယ်ကြောင့်ဆိုသော် လူသားများ ရှင်သန်ရေးအတွက် မှီခိုအားထားရသည့် စိတ်သဘောထား အနှစ်သာရမှာ တူညီသောကြောင့် ဖြစ်သည်။ ထို့ကြောင့် လူအမျိုးမျိုး၏ အခြေအနေများနှင့် ပြဿနာများကို ဖော်ထုတ်ပြီးနောက်တွင် လူသားများလုပ်ဆောင်ရန် လိုအပ်သည့်အရာမှာ ဘုရားသခင်တောင်းဆိုသော သမ္မာတရားများနှင့် စည်းမျဉ်းများအတိုင်း လက်တွေ့လုပ်ဆောင်ရန်ဖြစ်ပြီး ထိုသို့ဆိုလျှင် လူသားမျိုးနွယ်၏ ဘုံပြဿနာများ ဖြေရှင်းပြီးဖြစ်လိမ့်မည်။ သင်၏ ပင်ကိုစရိုက် သို့မဟုတ် အစွမ်းအစ မည်သို့ပင်ဖြစ်စေ၊ သင်မည်မျှပင် စွမ်းဆောင်နိုင်သည်ဖြစ်စေ၊ သင်သည် ယောက်ျားဖြစ်စေ မိန်းမဖြစ်စေ၊ အနောက်နိုင်ငံတွင် မွေးဖွားသည်ဖြစ်စေ၊ အရှေ့တိုင်းတွင် မွေးဖွားသည်ဖြစ်စေ၊ တောင်ပိုင်းမှဖြစ်စေ မြောက်ပိုင်းမှဖြစ်စေ သင်၏ ဖောက်ပြန်ပျက်စီးသော စိတ်သဘောထားများကို သမ္မာတရားကို လက်ခံခြင်းအားဖြင့်လည်းကောင်း၊ ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံခြင်းအားဖြင့်လည်းကောင်း၊ သမ္မာတရားကို လက်တွေ့လုပ်ဆောင်ခြင်းအားဖြင့်လည်းကောင်း ဖြေရှင်းနေသမျှကာလပတ်လုံး သင်၏ အခက်အခဲများ ဖြေရှင်းပြီးဖြစ်လိမ့်မည်။ ဤသည်မှာ လူသားတို့၏ ဘုံပြဿနာများမှ ဖြစ်ပေါ်လာသော အမျိုးမျိုးသော အခြေအနေအားလုံးကိုလည်း ဖြေရှင်းနိုင်သည်ဟု ဆိုလိုသည်။ အဘယ်ကြောင့် လူတို့၌ အမျိုးမျိုးသောအခြေအနေများ ဖြစ်ပေါ်လာသနည်း။ အဘယ်ကြောင့်ဆိုသော် လူတစ်ဦးစီ ပိုင်ဆိုင်သည့် လူ့သဘာဝ၏ ပင်ကိုအခြေအနေများမှာ မတူညီသောကြောင့် ဖြစ်သည်။ ဥပမာအားဖြင့် သင်သည် တောင်ပိုင်းတွင် နေထိုင်ပြီး သင့်တွင် တောင်ပိုင်းသားတို့၏ နေထိုင်မှုအလေ့အထများနှင့် ပုံစံအချို့ရှိကာ တောင်ပိုင်းသားတို့အတွက် သီးသန့်ဖြစ်သော ပင်ကိုစရိုက်နှင့် နေထိုင်မှုပုံစံ လက္ခဏာအချို့ကိုလည်း သင် ရရှိထားပါက ထိုသို့သော နောက်ကြောင်းရာဇဝင်မျိုးဖြင့် သင်သည် အချို့သော သီးခြားအယူအဆများနှင့် စိတ်ကူးများ၊ သီးခြားအတွေးအခေါ်များနှင့် အမြင်များနှင့် သီးခြားအခြေအနေများကို ဖြစ်ပေါ်လာစေလိမ့်မည်။ သင်သည် မြောက်ပိုင်းတွင် မွေးဖွားခဲ့ပါက သင့်တွင် မြောက်ပိုင်းသားတို့၏ ပင်ကိုစရိုက်နှင့် နေထိုင်မှုအလေ့အထများ သို့မဟုတ် မြောက်ပိုင်းသားတို့၏ ပင်ကိုဖြစ်သော ဓလေ့ထုံးတမ်းများ၊ ယဉ်ကျေးမှုနောက်ကြောင်းရာဇဝင်၊ ပညာရေးနည်းလမ်းများနှင့် အခြားထိုသို့သောအရာများမှ ဖြစ်ပေါ်လာသော အခြေအနေအချို့ ရှိပေမည်။ ဤနည်းအားဖြင့် တောင်ပိုင်းနှင့် မြောက်ပိုင်းတွင် နေထိုင်သော လူတို့၌ ဖြစ်ပေါ်လာသော အခြေအနေများမှာ မတူညီကြပေ။ သို့သော် ပြဿနာတစ်ခုတည်းမှ ဖြစ်ပေါ်လာသော အခြေအနေများ၏ အရင်းအမြစ်နှင့် အနှစ်သာရမှာ တူညီသောကြောင့် ၎င်းတို့အားလုံးကို တူညီသော သမ္မာတရားများဖြင့် ဖြေရှင်းနိုင်သည်။ ဤသို့ဖြစ်နေသောကြောင့် သင်သည် မြောက်ပိုင်းမှဖြစ်စေ တောင်ပိုင်းမှဖြစ်စေ၊ အရှေ့တိုင်းမှဖြစ်စေ အနောက်နိုင်ငံမှဖြစ်စေ အရေးမကြီးပေ၊ သင်သည် ဖန်ဆင်းခံလူသားတစ်ဦးဖြစ်နေသမျှကာလပတ်လုံး သင်၏ ပြဿနာများအားလုံးကို သမ္မာတရားများဖြင့် ဖြေရှင်းနိုင်သည်။ သင်နားလည်ပြီလော။ ဤပြဿနာသည် ရှုပ်ထွေးသလော။ (ယခု ရှင်းပြသည်ကို ကြားပြီးနောက်တွင် ကျွန်ုပ်သည် ယင်းမှာ မရှုပ်ထွေးတော့ဟု ခံစားရပါသည်။) အဘယ်ကြောင့် ဤပြဿနာသည် မရှုပ်ထွေးဟု သင်ပြောသနည်း။ (လူတို့၏ ကိုယ်ပိုင်အခြေအနေများ၊ နောက်ကြောင်းရာဇဝင်များနှင့် ပင်ကိုစရိုက်များမှာ မတူညီကြသော်လည်း ဤသည်မှာ မတူညီသော အခြေအနေများကို သဘာဝကျကျ ဖြစ်ပေါ်စေသည်၊ ဤမတူညီသော အခြေအနေများ၏ အရင်းခံအကြောင်းရင်းမှာ တူညီပြီး လူတို့၏ ဖောက်ပြန်ပျက်စီးသော အနှစ်သာရမှာ တူညီပါသည်။ လူတို့သည် ဖောက်ပြန်ပျက်စီးသော စိတ်သဘောထားကို မည်မျှပင်ထုတ်ဖော်ပါစေ ယင်းကို တူညီသော သမ္မာတရားများဖြင့် ဖြေရှင်းနိုင်သည်၊ ထို့ကြောင့် သမ္မာတရားများသည် လူတိုင်း၏ ပြဿနာများကို ဖြေရှင်းနိုင်ပါသည်။) လူတို့သည် တောင်ပိုင်း၊ မြောက်ပိုင်း၊ အရှေ့တိုင်း သို့မဟုတ် အနောက်နိုင်ငံမှ ဖြစ်စေ၊ ၎င်းတို့သည် ယောက်ျားဖြစ်စေ မိန်းမဖြစ်စေ၊ လူငယ်ဖြစ်စေ လူကြီးဖြစ်စေ၊ ၎င်းတို့၏ ကိုယ်ပိုင်အခြေအနေများ မည်သို့ပင်ဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ တူညီကြပြီး ဤဖောက်ပြန်ပျက်စီးသော စိတ်သဘောထားများက ဖြစ်ပေါ်စေသည့် အမျိုးမျိုးသော အခြေအနေများ၊ အတွေးအခေါ်များနှင့် အမြင်များနှင့် သမ္မာတရားအပေါ် သဘောထားများတွင် ဘုံလက္ခဏာတစ်ခု ရှိသည်။ ဤဘုံလက္ခဏာကား အဘယ်နည်း။ ဤဖောက်ပြန်ပျက်စီးသော စိတ်သဘောထားများမှ ဖြစ်ပေါ်လာသော အရာအားလုံးသည် စာတန်နှင့်ဆိုင်ပြီး သမ္မာတရားနှင့် မကိုက်ညီပေ။ ပို၍တိတိကျကျပြောရလျှင် ယင်းသည် သမ္မာတရားနှင့် ဆန့်ကျင်ဘက်ဖြစ်သည်ဟု ဆိုနိုင်သည်မှာ ပြောစရာမလိုပေ။ ထို့ကြောင့် ဖောက်ပြန်ပျက်စီးသော လူသားမျိုးနွယ်၏ လူမျိုး၊ ဘာသာတရား သို့မဟုတ် ယဉ်ကျေးမှုများအကြား မည်သို့ပင် ကွဲပြားမှုများရှိနေပါစေ၊ လူတို့တွင် အဝါ၊ အဖြူ၊ အညို သို့မဟုတ် အနက်ရောင် အသားအရေ ရှိသည်ဖြစ်စေ ၎င်းတို့အားလုံးသည် ဖောက်ပြန်ပျက်စီးသော လူသားများဖြစ်ကြပြီး လူသားများအားလုံးတွင် ဘုရားသခင်ကို ဆန့်ကျင်သည့် တူညီသော အနှစ်သာရရှိသည်။ ဤသည်မှာ ၎င်းတို့တွင် ဘုံဖြစ်သော အရာတစ်ခုဖြစ်သည်။ ထို့ကြောင့် လူတို့သည် မည်သည့်နိုင်ငံမှဖြစ်စေ၊ မည်သည့်လူမျိုးဖြစ်စေ အရေးမကြီးဘဲ ၎င်းတို့ကို ဖောက်ပြန်ပျက်စီးသော လူသားများဟု စုပေါင်းရည်ညွှန်းသည်။ ဆိုလိုသည်မှာ ဤလူမျိုးများသည် ၎င်းတို့၏ အသားအရောင်၊ ရုပ်ရည်၊ ဘဝအလေ့အထ သို့မဟုတ် လူမျိုးရေးယဉ်ကျေးမှုအရ မြင့်မြတ်သည်ဖြစ်စေ နိမ့်ကျသည်ဖြစ်စေ၊ ဆင်းရဲသည်ဖြစ်စေ ချမ်းသာသည်ဖြစ်စေ၊ ၎င်းတို့ရရှိခဲ့သော ပညာရေး မည်သို့ပင်ဖြစ်စေ၊ မည်သို့သောအခြေအနေတွင်မဆို ၎င်းတို့ရှင်သန်ရေးအတွက် မှီခိုအားထားရသည့် စည်းမျဉ်းများသည် စာတန်ထံမှလာပြီး သမ္မာတရားနှင့် မကိုက်ညီသည့်အပြင် ဘုရားသခင်ကို အတိုက်အခံလုပ်ကြသည်။ လူတို့သည် မြင့်မားသော ဘာသာရေး နောက်ကြောင်းရာဇဝင်ရှိသည့် ကြွယ်ဝချမ်းသာပြီး မြင့်မြတ်သော လူမျိုးတစ်မျိုးနှင့် သက်ဆိုင်လျှင်ပင် ၎င်းတို့၏ အနှစ်သာရမှာ ဖောက်ပြန်ပျက်စီးသော လူသားများ၏ အနှစ်သာရသာ ဖြစ်နေဆဲဖြစ်သည်၊ ၎င်းတို့သည် ဘုရားသခင်ကို ဆန့်ကျင်သော စာတန်၏ မျိုးနွယ်သာ ဖြစ်နေဆဲဖြစ်သည်၊ ၎င်းတို့သည် ဖောက်ပြန်ပျက်စီးသော လူသားများသာဖြစ်နေဆဲဖြစ်သည်၊ ၎င်းတို့အားလုံးသည် ဘုရားသခင်ကို အတိုက်အခံလုပ်ကြသည်၊ ၎င်းတို့အားလုံးသည် ဘုရားသခင်၏ အလုပ်အတွင်း တရားစီရင်ခြင်းနှင့် ပြစ်တင်ဆုံးမခြင်း ခံရသောသူများဖြစ်ကြပြီး ၎င်းတို့အထဲမှ သမ္မာတရားကို လက်ခံနိုင်သူများသည် ဘုရားသခင်ကယ်တင်ရန် ရည်ရွယ်ထားသူများ ဖြစ်ကြသည်။ ဤအရာ၏ သွယ်ဝိုက်ညွှန်းဆိုသော အဓိပ္ပာယ်မှာ အဘယ်နည်း။ သင်သည် ကယ်တင်ခြင်းမခံရမီတွင် သင်၏ ယဉ်ကျေးမှု နောက်ကြောင်းရာဇဝင်၊ ပညာရေး နောက်ကြောင်းရာဇဝင်နှင့် ဘာသာရေး နောက်ကြောင်းရာဇဝင်တို့ မည်မျှပင် မြင့်မားနေပါစေ၊ သင်၏ အနှစ်သာရမှာ ဘုရားသခင်ကို အတိုက်အခံလုပ်ပြီး ဘုရားသခင်ကို ရန်လိုနေဆဲဖြစ်သည်ကို ဆိုလိုသည်။ ထိုသို့ဖြစ်သဖြင့် လူသားတို့၏ အနှစ်သာရသည် ၎င်းတို့၏ အသားအရောင်၊ ဘာသာတရား၊ မွေးဖွားရာနိုင်ငံ သို့မဟုတ် ၎င်းတို့၏ ပညာရေးနောက်ကြောင်းရာဇဝင် သို့မဟုတ် ယဉ်ကျေးမှုနောက်ကြောင်းရာဇဝင်တို့ကြောင့် ပြောင်းလဲမည် မဟုတ်ပေ။ အလားတူပင် လူတစ်ဦးသည် မည်သည့်လူမျိုးပင်ဖြစ်စေ၊ ၎င်းတို့သည် မိမိတို့၏ ကိုယ်ပိုင်အခြေအနေများကြောင့် ဘုရားသခင်၏ အမြင်တွင် မြင့်မြတ်လာခြင်း သို့မဟုတ် နိမ့်ကျသွားခြင်းတို့ ဖြစ်မည်မဟုတ်ပေ။ သို့ဆိုလျှင် ဘုရားသခင်၏ အမြင်တွင် လူတို့သည် မြင့်မြတ်ခြင်း သို့မဟုတ် နိမ့်ကျခြင်းရှိမရှိကို အကဲဖြတ်ရန် စံနှုန်းမှာ အဘယ်နည်း။ စံနှုန်းတစ်ခုတည်းသာရှိသည်၊ ယင်းမှာ သင်သည် သမ္မာတရားကို လက်ခံခြင်းရှိမရှိပင် ဖြစ်သည်။ သင်သည် သမ္မာတရားကို လက်ခံပါက သင်၏ လူမျိုး သို့မဟုတ် သင်၏ အသားအရောင် မည်သို့ပင်ဖြစ်စေ သင်သည် မြင့်မြတ်သည်။ သင်သည် သမ္မာတရားကို လက်မခံပါက သင်က “ကျွန်ုပ်တွင် အဖြူရောင်အသားအရေ၊ ရွှေရောင်ဆံပင်နှင့် အပြာရောင်မျက်လုံးများရှိပြီး ကျွန်ုပ်၏ မိသားစုသည် မျိုးဆက်ပေါင်းများစွာ တော်ဝင်မျိုးနွယ်ဖြစ်ခဲ့သည်” ဟု ပြောလျှင်ပင် ယင်း၌ အသုံးမဝင်ပေ။ သင်သည် လူသားမျိုးနွယ်အကြားတွင် မြင့်မြတ်လျှင်ပင် သင်သည် သမ္မာတရားကို လက်မခံပါက ဘုရားသခင်၏ အမြင်တွင် သင်သည် ဖောက်ပြန်ပျက်စီးသော လူသားတစ်ဦးသာ ဖြစ်နေဆဲဖြစ်သည်၊ သင်သည် အခြားမည်သည့် ဖောက်ပြန်ပျက်စီးသော လူသားနှင့်မဆို တူညီသည်၊ ကွာခြားမှုမရှိပေ။ လူသားမျိုးနွယ်ဝင် မည်မျှများများက သင့်ကို အထင်ကြီးလေးစားသည်ဖြစ်စေ၊ ကြည်ညိုသည်ဖြစ်စေ၊ သင့်အား ပူဇော်သက္ကာများ ဆက်သသည်ဖြစ်စေ အရေးမကြီးပေ၊ ယင်းမှာ အသုံးမဝင်သကဲ့သို့ ဘုရားသခင်၏ အမြင်ရှိ သင်၏ အဆင့်အတန်း၊ ပင်ကိုလက္ခဏာနှင့် အနှစ်သာရကို ပြောင်းလဲစေမည်မဟုတ်ပေ။ လူသားမျိုးနွယ်ကို အကဲဖြတ်ရန် ဘုရားသခင်၏ စံနှုန်းမှာ လူသားမျိုးနွယ်ကို အကဲဖြတ်ရန် ဘုရားသခင်၏ ပုံသေမြင့်မားသော စံအမှတ်နှင့် စံနှုန်းလည်းဖြစ်ပြီး ၎င်းတို့ကို သမ္မာတရားဖြင့် အကဲဖြတ်ရန် ဖြစ်သည်။ သင်သည် သမ္မာတရားကို ချစ်ပြီး သမ္မာတရားကို လက်တွေ့လုပ်ဆောင်ပါက သင်သည် မြင့်မြတ်သည်၊ သင်သည် သမ္မာတရားကို လက်တွေ့မလုပ်ဆောင်ပါက သင်၏ ဤအသွေးအသားဟောင်းသည် ဖောက်ပြန်ပျက်စီးသော လူသားတစ်ဦးဖြစ်သည်၊ ယင်းမှာ တစ်ပြားတစ်ချပ်မှ မတန်သည့်အပြင် မြေပေါ်ရှိ ပုရွက်ဆိတ်တစ်ကောင်လောက်ပင် တန်ဖိုးမရှိပေ။ လူတို့မမြင်နိုင်သော အဏုဇီဝသက်ရှိများမှလွဲ၍ ပုရွက်ဆိတ်များသည် သက်ရှိအားလုံးတွင် အတော်အတန်သေးငယ်သည်။ ၎င်းတို့၏ နေထိုင်မှုပုံစံများ၊ ရှင်သန်မှုစည်းမျဉ်းများနှင့် ပင်ကိုဗီဇများသည် ဘုရားသခင် သတ်မှတ်ထားသော နိယာမများကို အပြည့်အဝ လိုက်နာကြသည်။ ၎င်းတို့၏ အလုပ်လုပ်ခြင်းနှင့် အနားယူခြင်းအချိန်ဇယားသည် ရာသီလေးခု၏ ရာသီဥတုနှင့် အပူချိန်အတက်အကျအလိုက် ပြောင်းလဲပြီး ၎င်းတို့သည် ဤပုံစံများနှင့် စည်းမျဉ်းများကို မည်သည့်အခါမျှ တက်ကြွစွာ ပြောင်းလဲမည်မဟုတ်ပေ။ သို့သော် လူသားများမှာ မတူညီပေ။ လူသားများသည် ရှိရင်းစွဲအခြေအနေနှင့် ကမ္ဘာကြီးကို အမြဲ ပြောင်းလဲလိုကြသည်၊ ၎င်းတို့တွင် အမြဲ ရည်မှန်းချက်များရှိပြီး ၎င်းတို့သည် သစ္စာဖောက်ခြင်းနှင့် ပုန်ကန်ခြင်းတို့ကို အဆက်မပြတ် ပြုလုပ်ကြသည်။ ပုရွက်ဆိတ်များတွင် သမ္မာတရားကို လက်ခံနိုင်သည့် စွမ်းရည်မရှိသကဲ့သို့ သမ္မာတရားကို သဘောပေါက်နားလည်နိုင်စွမ်းလည်း မရှိသော်လည်း အနည်းဆုံးအနေဖြင့် ၎င်းတို့သည် ဘုရားသခင်ကို အတိုက်အခံ မလုပ်ကြပေ။ လူသားများမှာ ကွဲပြားသည်၊ ၎င်းတို့သည် ဘုရားသခင်ကို တိုက်ခိုက်ရန်နှင့် အတိုက်အခံလုပ်ရန် တက်ကြွစွာ ရှေ့ထွက်လာကြလိမ့်မည်။ ထို့ကြောင့် ဘုရားသခင်၏ အမြင်တွင် သမ္မာတရားကို မရရှိသေးသော၊ ကယ်တင်ခြင်းမခံရသေးသော လူသားများသည် တန်ဖိုးမရှိပေ။ ဤသည်မှာ အမှန်တရားမဟုတ်လော။ (ဟုတ်ပါသည်။) ဤအမှန်တရားကို အခြေခံ၍ လူတို့ကို အကဲဖြတ်ခြင်းနှင့် သတ်မှတ်ပိုင်းခြားခြင်းသည် သမ္မာတရား စည်းမျဉ်းများနှင့် လုံးဝကိုက်ညီသည်။ ဤပြဿနာများကို မိတ်သဟာယဖွဲ့ခြင်းအားဖြင့် လူတို့သည် လူသားမျိုးနွယ်၏ အနှစ်သာရနှင့် ဘုရားသခင်၏ အလုပ်က အောင်မြင်စေရန် ရည်ရွယ်သည့် အကျိုးသက်ရောက်မှုအပေါ် မှန်ကန်သော အမြင်နှင့် နားလည်မှုတစ်ခု ရှိသင့်သည်။ သင်သည် ဤသမ္မာတရားကဏ္ဍကို နားလည်ပြီးနောက်တွင် လူတို့အား ဧဝံဂေလိတရားဟောသည့်အခါ သို့မဟုတ် ၎င်းတို့နှင့် ပေါင်းသင်းဆက်ဆံပြီး မိတ်သဟာယဖွဲ့သည့်အခါတွင် ၎င်းတို့သည် မည်သည့်လူအမျိုးအစားပင်ဖြစ်စေ၊ ၎င်းတို့တွင် ဘာသာရေး နောက်ကြောင်းရာဇဝင်ရှိသည်ဖြစ်စေ၊ မရှိသည်ဖြစ်စေ၊ ၎င်းတို့သည် လူ့အဖွဲ့အစည်းတွင် ရာထူးအဆင့်အတန်း ရှိသည်ဖြစ်စေ၊ နိမ့်ကျသော လူမှုအဆင့်အတန်းရှိသည်ဖြစ်စေ၊ ၎င်းတို့သည် လူဖြူဖြစ်စေ အသားအရောင်ရှိသူတစ်ဦးဖြစ်စေ အရေးမကြီးဘဲ သင်သည် ဘောင်ခတ်ခံရခြင်း ပို၍ နည်းသွားမည် မဟုတ်လော။ (ဟုတ်ပါသည်။) သင်သည် ဤသမ္မာတရားများကို နားမလည်ပါက အခြားလူမျိုးများမှ လူတို့ကို အမြဲ အထင်ကြီးလေ့ရှိမည် သို့မဟုတ် ၎င်းတို့ကို သင် ဉာဏ်မမီနိုင်ဟု ခံစားရပြီး ၎င်းတို့နှင့် မည်သို့မိတ်သဟာယဖွဲ့ရမည် သို့မဟုတ် ပေါင်းသင်းဆက်ဆံရမည်ကို မသိဖြစ်နေမည်။ ဤသမ္မာတရားများကို နားလည်ခြင်းက ထိုလူများနှင့် ပေါင်းသင်းဆက်ဆံရာတွင် သင်တို့ကို အထောက်အကူမပြုပေလော။ ယင်းက လူသားမျိုးနွယ်တစ်ရပ်လုံးကို မှန်ကန်သော ရပ်တည်ချက်နှင့် မှန်ကန်သော ရှုမြင်ပုံမှ ကြည့်မြင်ရန် သင်တို့ကို ကူညီလိမ့်မည်။ ဤသည်မှာ သမ္မာတရားကို နားလည်ခြင်း၏ အကျိုးကျေးဇူးဖြစ်သည်။ သင်သည် သမ္မာတရားကို နားလည်သောအခါ အမှုအရာများအပေါ် သင်၏ ရှုမြင်ပုံသည် မှန်ကန်မည်ဖြစ်ပြီး ယင်းမှာ အတော်အတန် အမြင်ကျယ်မည်ဖြစ်ကာ ထိုမျှ အမြင်ကျဉ်းမြောင်းတော့မည် မဟုတ်ပေ။ သို့တည်းမဟုတ်ပါက သင်သည် ခေါင်းဆောင် သို့မဟုတ် အမှုဆောင်တစ်ဦးအနေဖြင့် ယုံကြည်မှု အစဉ်သဖြင့် ကင်းမဲ့နေလိမ့်မည်။ ပထမဦးစွာ သင်သည် ဘဝအတွေ့အကြုံမရှိဟု ခံစားရလိမ့်မည်။ ဒုတိယအနေဖြင့် သင်သည် လုံလောက်သော အတွေ့အကြုံများမရှိခဲ့ဟု ခံစားရလိမ့်မည်။ တတိယအနေဖြင့် သင်သည် စကားပြောမကောင်းဟု ခံစားရပြီး လူအများစု၏ အခြေအနေများကို ထွင်းဖောက်မမြင်နိုင်ဟု ခံစားရလိမ့်မည်၊ အထူးသဖြင့် သင်သည် အသက်ကြီးသူများကို မြင်သောအခါ ကြောက်ရွံ့ပြီး စိတ်လှုပ်ရှားကာ စကားမပြောရဲဖြစ်လိမ့်မည်။ အချို့လူများက “အထူးသဖြင့် သက်တမ်းကြာ ဘာသာရေးယုံကြည်သူများသည် သမ္မာကျမ်းစာ အသိပညာအချို့ ရှိသည်ကို ကျွန်ုပ်မြင်သောအခါ ၎င်းတို့အား ဧဝံဂေလိတရားကို မည်သို့ဟောပြောရမည်ကို ကျွန်ုပ်မသိတော့ဘဲ ကြောက်ရွံ့ကာ ၎င်းတို့ထက် နိမ့်ကျသည်ဟု ခံစားရသည်” ဟု ပြောကြသည်။ သင်သည် သမ္မာတရားများစွာကို နားလည်သည်၊ သို့ဆိုလျှင် သင်ကြောက်နေသည့်အရာမှာ အဘယ်နည်း။ ဤသည်မှာ ကိစ္စရပ်များကို ထွင်းဖောက်မမြင်နိုင်ခြင်း မဟုတ်လော။ လူတို့သည် သမ္မာတရားကို နားလည်သည်နှင့်တစ်ပြိုင်နက် ၎င်းတို့သည် ဤကိစ္စရပ်များနှင့် ပြဿနာများကို ဖြေရှင်းနိုင်သင့်ပြီး ၎င်းတို့သည် ဤအရာများ၏ ဘောင်ခတ်ခြင်းကို ခံရတော့မည်မဟုတ်ပေ။

ယနေ့ ငါတို့မိတ်သဟာယဖွဲ့ခဲ့သော အကြောင်းအရာများမှတစ်ဆင့် သင်တို့သည် မည်သည့်သမ္မာတရားကဏ္ဍများကို နားလည်ခဲ့သနည်း။ သင်တို့သည် ဘုရားသခင်၏ အလုပ်အကြောင်း၊ ဘုရားသခင်က လူတို့ကို မည်သို့ကယ်တင်ပုံ၊ လူတို့ကို ကယ်တင်သည့် ဘုရားသခင်၏ နည်းလမ်းများနှင့် ဘုရားသခင်ပြောင်းလဲသည့် လူတို့၏ ကဏ္ဍများအကြောင်း ရှင်းလင်းပြီလော။ (ရှင်းလင်းပါသည်။) ယခု သင်တို့သည် ဤအရာများကို ရှင်းလင်းပြီဖြစ်သောကြောင့် သမ္မာတရားကို လက်တွေ့လုပ်ဆောင်ခြင်းနှင့် အရာခပ်သိမ်းကို သမ္မာတရားဖြင့် အကဲဖြတ်ခြင်း၏ အရေးကြီးမှုကို သင်တို့ သာ၍ပင် မခံစားရပေလော။ (ခံစားရပါသည်။) သမ္မာတရားကို လိုက်စားခြင်းနှင့် နားလည်ခြင်းသည် အလွန်အရေးကြီးသည်ဟု သင်တို့ သာ၍ပင် မထင်ပေလော။ တစ်စုံတစ်ဦးသည် သမ္မာတရားကို နားမလည်ပါက ၎င်းတို့သည် မည်သည့်ကိစ္စကိုမျှ ထွင်းဖောက်မမြင်နိုင်၊ လူအမျိုးအစားအားလုံးကို ထွင်းဖောက်မမြင်နိုင်၊ နိုင်ငံအားလုံးနှင့် လူမျိုးစုအားလုံးမှ လူတို့ကို ထွင်းဖောက်မမြင်နိုင်ပေ၊ ထို့ကြောင့် ၎င်းတို့သည် လူမိုက်၊ လူအတစ်ဦး ဖြစ်သည်။ အချို့သောသူများသည် မျက်မှန်တပ်ထားသူများကို မြင်သောအခါ ထိုလူတို့သည် ပါမောက္ခများ သို့မဟုတ် ပညာတတ်များဖြစ်သည်ဟု ယူဆကြပြီး ထို့ကြောင့် ၎င်းတို့သည် ဘောင်ခတ်ခံရသည်ဟု ခံစားရကာ စကားမပြောရဲဖြစ်ကြသည်၊ အရပ်ရှည်ပြီး ရုပ်ရည်ကြည့်ကောင်းသူများကို မြင်သည့်အခါတိုင်း ၎င်းတို့သည် သူတို့ထက် နိမ့်ကျသည်ဟု ခံစားရသည်။ သမ္မာတရားကို နားလည်ပြီးနောက်တွင် လူတို့သည် အခြေခံအားဖြင့် ဤအရာများ၏ သက်ရောက်မှုကို ခံရတော့မည်မဟုတ်ပေလော။ တစ်ဖက်တွင် ၎င်းတို့သည် မိမိတို့ကိုယ်ကို ဘောင်ခတ်တော့မည်မဟုတ်၊ အခြားတစ်ဖက်တွင် ၎င်းတို့သည် လူများနှင့် အမှုအရာများနှင့် ဆက်ဆံရာတွင် မိမိတို့၏ သဘောထားနှင့် ရှုမြင်ပုံကို အတိုင်းအတာတစ်ခုအထိ တိုးတက်စေမည်ဖြစ်ပြီး ယင်းနှင့်ပတ်သက်၍ ထိုးထွင်းသိမြင်မှုအချို့လည်း ရှိလာမည်ဖြစ်သည်။ ဤသည်မှာ ၎င်းတို့၏ တာဝန်ကို ထမ်းဆောင်ရန်အတွက် အကျိုးရှိမည်ဖြစ်ပြီး အထူးသဖြင့် အဆင့်ဆင့်ရှိ ခေါင်းဆောင်များနှင့် အမှုဆောင်များ အလုပ်လုပ်ဆောင်ရာတွင် အကျိုးရှိမည်ဖြစ်သည်။

၂။ မိမိ၏ ကိုယ်ပိုင် ပင်ကိုအခြေအနေများကို မှန်ကန်စွာ ချဉ်းကပ်နည်း

လူတို့သည် ဘုရားသခင်၏ အလုပ်၏ ပစ်မှတ်များနှင့် စစ်မှန်သော အဓိပ္ပာယ်ကို နားလည်ပြီးနောက်တွင် မိမိတို့၏ ပင်ကိုအခြေအနေများကို မှန်ကန်စွာ ချဉ်းကပ်ရန်အလို့ငှာ မည်သို့ပြုမူဆောင်ရွက်သင့်သနည်း။ စည်းမျဉ်းမည်မျှရှိသနည်း။ (ကျွန်ုပ်စဉ်းစားနိုင်သည်များမှာ လူတို့သည် မိမိတို့၏ ပင်ကိုစရိုက်၊ အစွမ်းအစနှင့် အခြားအခြေအနေများကို မှန်ကန်စွာ ရှုမြင်သင့်သည်၊ သဘာဝလွန်အရာများကို လိုက်စားခြင်းကို ရပ်တန့်ပြီး စွမ်းအားရှင်ဖြစ်ရန် ကြိုးပမ်းခြင်းကို ရပ်တန့်သင့်သည်၊ မိမိတို့တတ်စွမ်းသမျှကို အကောင်းဆုံးလုပ်ဆောင်သင့်ပြီး မိမိတို့ လက်လှမ်းမမီသည့်အရာကို အောင်မြင်ရန် မိမိတို့ကိုယ်ကို အတင်းအကျပ်မခိုင်းသင့်ပေ။ ထိုနည်းအားဖြင့် ၎င်းတို့၏ ဘဝသည် ပို၍လွတ်မြောက်မည်ဖြစ်ပြီး ၎င်းတို့၏ လူ့သဘာဝသည် တိုး၍ ပုံမှန်ဖြစ်လာမည်ဖြစ်သည်။) ပထမဦးစွာ သင်သည် မိုက်မဲသော သို့မဟုတ် တုံးအသောအရာများကို ရှောင်ရှားလိုပါက သင်သည် သင်၏ ကိုယ်ပိုင်အခြေအနေများကို ဦးစွာနားလည်ရမည်။ သင်၏ အစွမ်းအစသည် မည်သို့ရှိသည်၊ သင်၏ အားသာချက်များမှာ အဘယ်နည်း၊ သင် မည်သည့်အရာကို ကျွမ်းကျင်ပြီး မည်သည့်အရာကို မကျွမ်းကျင်သနည်း၊ သင်၏ အသက်၊ လိင်၊ သင်ပိုင်ဆိုင်သော အသိပညာနှင့် သင်၏ ထိုးထွင်းသိမြင်မှုများနှင့် ဘဝအတွေ့အကြုံတို့ကို အခြေခံ၍ သင်လုပ်နိုင်သည့်အရာများနှင့် မလုပ်နိုင်သည့်အရာများမှာ အဘယ်အရာများဖြစ်သည်ကို နားလည်ရမည်။ ဆိုလိုသည်မှာ သင်ထမ်းဆောင်သော တာဝန်နှင့် သင်လုပ်ဆောင်သော အလုပ်တွင် သင်၏ အားသာချက်များနှင့် အားနည်းချက်များမှာ အဘယ်အရာများဖြစ်သည်ကိုလည်းကောင်း၊ သင်၏ ကိုယ်ပိုင်ပင်ကိုစရိုက်၏ ချို့ယွင်းချက်များနှင့် အားသာချက်များမှာ အဘယ်အရာများ ဖြစ်သည်ကိုလည်းကောင်း သင်ရှင်းလင်းနေသင့်သည်။ သင်သည် သင်၏ ကိုယ်ပိုင်အခြေအနေများ၊ ကောင်းကျိုးများနှင့် ချို့ယွင်းချက်များကို ရှင်းလင်းသည်နှင့်တစ်ပြိုင်နက် မည်သည့်ကောင်းကျိုးများနှင့် အားသာချက်များကို ဆက်လက်ထိန်းသိမ်းသင့်သည်၊ မည်သည့်ချို့ယွင်းချက်များနှင့် အပြစ်အနာအဆာများကို ကျော်လွှားနိုင်သည်၊ မည်သည့်အရာများကို လုံးဝကျော်လွှားနိုင်မည်မဟုတ်သည်ကို သင် ရှင်းလင်းစွာ သိရှိရမည်။ ဤရှင်းလင်းမှုကို ရရှိရန်အလို့ငှာ တစ်ဖက်တွင် သင်သည် သမ္မာတရားကို ရှာဖွေသင့်သည်၊ ဘုရားသခင်၏ နှုတ်ကပတ်တော်များကို သင်၏ အမှန်တကယ်အခြေအနေနှင့် နှိုင်းယှဉ်ခြင်းအားဖြင့် ဤအရာများကို ဆင်ခြင်ပြီး သိမြင်မှုရယူသင့်သည်၊ တစ်ချိန်တည်းတွင် ဤအရာများကို ထုတ်ဖော်ပေးရန် ဘုရားသခင်ထံ ဆုတောင်းသင့်သည်။ အခြားတစ်ဖက်တွင် သင်သည် သင်၏ ပတ်ဝန်းကျင်ရှိ ညီအစ်ကိုမောင်နှမများကိုလည်း မေးမြန်းနိုင်ပြီး ၎င်းတို့အား သင့်ကို သတိပေးချက်များနှင့် လမ်းညွှန်ချက်များ ပေးစေနိုင်သည်။ ထိုနည်းအားဖြင့် သင်သည် သင့်ကိုယ်သင် ပိုမိုနက်ရှိုင်းစွာ နားလည်လာမည်ဖြစ်ပြီး သင့်ကိုယ်သင် သိခြင်းကိစ္စနှင့် ပတ်သက်လာလျှင် သင့်တွင် အတွေးအခေါ်များနှင့် သဲလွန်စများ ပိုမိုရှိလာမည်ဖြစ်သည်။ လူတို့ မဖြေရှင်းနိုင်သည့် ပြဿနာအချို့ ရှိသည်။ ဥပမာအနေဖြင့် သင်သည် အခြားသူများကို စကားပြောနေချိန်တွင် စိတ်လှုပ်ရှားတတ်ခြင်း ဖြစ်ကောင်းဖြစ်နိုင်သည်။ အခြေအနေများနှင့် သင် ရင်ဆိုင်ရသည့်အခါ သင့်ထံတွင် ကိုယ်ပိုင် စိတ်ကူးများနှင့် ရှုထောင့်များ ရှိကောင်းရှိနိုင်သော်လည်း ယင်းတို့ကို ရှင်းလင်းစွာ သင် မပြောဆိုနိုင်ပေ။ အထူးသဖြင့် လူများစွာ ရှိနေချိန်တွင် သင် စိတ်လှုပ်ရှားသည်။ သင် ဗလုံးဗထွေးပြောဆိုပြီး သင်၏ ပါးစပ်က တုန်တုန်ယင်ယင်ဖြစ်နေသည်။ လူအချို့သည် သာ၍ပင် စကားထစ်ကြသည်။ အခြားသူများအတွက်မူ ဆန့်ကျင်ဖက်လိင်တစ်ဦး ရှိနေလျှင် ၎င်းတို့သည် မည်သည့်အရာ ပြောရမည်ကိုဖြစ်စေ၊ မည်သည့်အရာ လုပ်ဆောင်ရမည်ကိုဖြစ်စေ တကယ်ပင် မသိဘဲ မိမိကိုယ်ကို ရှင်းလင်းစွာ သာ၍ပင် ဉာဏ်ရည်နည်းပါးကြလေသည်။ ဤသည်မှာ အောင်မြင်ကျော်လွှားရန် လွယ်ကူသလော။ (မလွယ်ကူပါ။) ဤချို့ယွင်းချက်သည် သင်တို့၏ ပင်ကိုယ်သဘာဝ၏ အစိတ်အပိုင်းတစ်ခု ဖြစ်သောကြောင့် အနည်းဆုံးအားဖြင့် ကာလတိုအတွင်း၌ ယင်းကို ကျော်လွှားနိုင်ရန် မလွယ်ကူလှပေ။ လအနည်းငယ် လေ့ကျင့်ပြီးသည့်နောက်တွင်ပင် သင်တို့သည် စိတ်လှုပ်ရှားနေဆဲဖြစ်ပါက ထိုစိတ်လှုပ်ရှားမှုသည် ဖိအားတစ်ခုအဖြစ်သို့ ပြောင်းလဲသွားမည်ဖြစ်ပြီး ထိုဖိအားကြောင့် သင်တို့သည် စကားပြောဆိုရန်၊ လူများနှင့် တွေ့ဆုံရန်၊ စုဝေးပွဲများ တက်ရောက်ရန် သို့မဟုတ် တရားဒေသနာဟောကြားရန် ကြောက်ရွံ့လာကြလိမ့်မည်၊ ထို့ပြင် ဤကြောက်ရွံ့မှုများက သင်တို့ကို လွှမ်းမိုးဖိစီးသွားလိမ့်မည်။ သို့ဆိုလျှင် မည်သည့်အရာကို သင် လုပ်ဆောင်သင့်သနည်း။ သင့်အနေဖြင့် ဤပြဿနာကို တွေးဆကာ အခြားသူများနှင့် ဆွေးနွေးပြောဆိုနိုင်သည်။ အခြားသူများက ဤပြဿနာကို ကြုံရသည့်အခါ မည်သည့် တွေးခေါ်မှုအလေ့အထရှိပြီး မည်သို့ ဖြေရှင်းသည်ကို ကြည့်လော့။ ထို့နောက်တွင် သင်သည်လည်း ဤသို့ သင့်ဘာသာ လက်တွေ့လုပ်ဆောင်သင့်ပေသည်။ ယနေ့စုဝေးပွဲအတွင်း သင်သည် အတော်လေး ကောင်းမွန်သော အခြေအနေတွင် ရှိသည် ဆိုကြပါစို့၊ သင်သည် ပျော်ရွှင်သော စိတ်နေစိတ်ထားတွင် ရှိပြီး ထို့ထက်မက သင်သည် ဘုရားသခင်၏ နှုတ်ကပတ်တော်များကို ဖတ်ရှုခြင်းဖြင့်လည်း စိတ်နှိုးဆော်ခံရကာ သင့်ကိုယ်သင် ဖော်ပြလိုသော သီးခြားဆန္ဒတစ်ခုကို ခံစားရသည်။ ယင်းမှာ လူအနည်းငယ်သာရှိသော အဖွဲ့ငယ်စုဝေးပွဲတစ်ခု ဖြစ်နေသောကြောင့် သင်သည် စကားအနည်းငယ်ကို မိတ်သဟာယဖွဲ့ကြည့်ရာ အတော်လေး ကောင်းသည်ဟု ခံစားရပြီး စိတ်မလှုပ်ရှားပေ။ ဤအခြေအနေတွင် သင်သည် မည်သည့်ဖိအားအောက်တွင်မှ မရှိဘဲ လုံးဝ ကြိုတင်ပြင်ဆင်ထားခြင်း မရှိသည့်အခါ သင်သည် သင့်ကိုယ်သင် အလွန်ကောင်းမွန်စွာ လွတ်လွတ်လပ်လပ် ဖော်ပြပြီး လူတိုင်းသည် ယင်းကြောင့် အမှန်တကယ် စိတ်နှိုးဆော်ခံရကာ တည်ဆောက်ခြင်းခံရသည်။ ဤသည်မှာ တိုးတက်မှုမဟုတ်လော။ လူအနည်းငယ်သာရှိသော အဖွဲ့ငယ်စုဝေးပွဲများတွင် စကားပြောခြင်းနှင့် မိတ်သဟာယဖွဲ့ခြင်းကို စတင်လေ့ကျင့်ရုံမျှဖြင့် တဖြည်းဖြည်း သင်သည် ပုံမှန်စကားပြောနိုင်လာမည်ဖြစ်ပြီး သင်၏ စိတ်လှုပ်ရှားမှုများသည် တဖြည်းဖြည်း ပျောက်ကွယ်သွားလိမ့်မည်။ ဤနည်းလမ်းဖြင့် လေ့ကျင့်ခြင်းသည် အကောင်းဆုံးရလဒ်များကို ရရှိစေလိမ့်မည်။ ပထမဦးစွာ သင်၏ ဤအပြစ်အနာအဆာကို ကျော်လွှားရန်အလို့ငှာ သင်သည် စကားစမြည်ပြောနေသည့်အလား အလိုအလျောက်ဖြစ်သော စကားပြောခြင်းနှင့် မိတ်သဟာယဖွဲ့ခြင်းဖြင့် ဤအရာကို လေ့ကျင့်ရန် လူအနည်းငယ်သာရှိသော အဖွဲ့ငယ်စုဝေးပွဲ သို့မဟုတ် လွတ်လွတ်လပ်လပ်ဖြစ်သော အခြေအနေတစ်ခုကို ရွေးချယ်လော့။ တစ်ခါတစ်ရံ တစ်မိနစ်ခန့် စကားပြောပြီးနောက် သင်သည် အနည်းငယ် စိတ်လှုပ်ရှားသည်ဟု ခံစားရနိုင်သည်၊ သင်စကားများများပြောလေ ယုံကြည်မှုနည်းလာလေဟု ခံစားရနိုင်ပြီး သင်ဆက်ပြောလေ ပြောစရာနည်းလာလေ ဖြစ်နိုင်သည်၊ ထိုသို့သောအခြေအနေများတွင် နောက်ထပ်စကားမပြောတော့ဘဲ လျင်မြန်စွာ အဆုံးသတ်ပြီး ရပ်တန့်လိုက်လော့။ တစ်ခါတစ်ရံ သင်သည် ခဏတာစကားပြောပြီးနောက် လူတိုင်းသည် နားထောင်လိုစိတ်ရှိပြီး အလွန်လွတ်မြောက်သည်ဟု ခံစားရနိုင်သည်၊ ထိုသို့သော ဝန်းကျင်တွင် သင်၏ စိတ်လှုပ်ရှားမှုများနှင့် ဖိစီးမှုများသည် သင်သတိမထားမိဘဲ ပျောက်ကွယ်သွားလိမ့်မည်။ ထိုသို့သော အခြေအနေများအောက်တွင်သာ သင်၏ ဤအပြစ်အနာအဆာသည် တဖြည်းဖြည်း တိုးတက်လာနိုင်သည်၊ သို့သော် ယင်းကို ကျော်လွှားနိုင်မည်မဟုတ်ပေ။ တစ်လကြာ လေ့ကျင့်လုပ်ပြီးနောက်တွင် သင်၏ အခြေအနေက များစွာ မတိုးတက်သေးဘဲသင်၏ စိတ်နှလုံးတွင် ဖိအားတစ်မျိုးဖြစ်ပေါ်ကာ သင့်ကို ပိုစိတ်လှုပ်ရှားသည်ထက် စိတ်လှုပ်ရှားစေလျက်၊ ယင်းက သင်၏ ပုံမှန် အလုပ်၊ ဘဝနှင့် တာဝန်ထမ်းဆောင်မှုတို့ကို ထိခိုက်စေလျှင် သင် ဆက်လေ့ကျင့်ရန် မလိုအပ်ပေ။ သင်၏ တာဝန်ကို ပုံမှန်လုပ်ဆောင်နိုင်လျှင် လုံလောက်၏။ သင်၏ တာဝန်ကို ကောင်းစွာ လုပ်ဆောင်ခြင်းအားသာ အာရုံစိုက်လော့။ ဤသည်မှာ မှန်၏။ ထိုချို့ယွင်းချက်၊ ထိုအားနည်းချက်ကို သင်၏စိတ်နှလုံးထဲ၌ စွဲမှတ်ထားလော့၊ ဘုရားသခင်ထံသို့ တိတ်တဆိတ် ဆုတောင်းလော့၊ ထို့နောက် စကားလုံးတိုင်းကို ရှင်းလင်းပြတ်သားစွာ ဆို၍ အစီအစဉ်တကျ ရှင်းလင်းစွာ ပြောဆိုခြင်းဖြင့် သင်ပြောလိုသည့်အရာကို ဖော်ပြလျက် လူအများနှင့် စကားပြောဆိုရန်နှင့် ပေါင်းသင်းဆက်ဆံရန်တို့ကို သင့်တော်သော အခါအခွင့်များကို ကြိုးစားရှာဖွေလော့။ ဤနည်းဖြင့် သင်၏ ချို့ယွင်းချက်၊ ဤအပြစ်အနာအဆာသည် တဖြည်းဖြည်း သက်သာသွားလိမ့်မည်။ တစ်နှစ် သို့မဟုတ် နှစ်နှစ်ခန့် ကြာပြီးနောက်တွင် သင်သည် အသက်အရွယ်အရ ပိုမိုရင့်ကျက်လာနိုင်ပြီး သင်၏ ပတ်ဝန်းကျင်ရှိ လူများနှင့် ပိုမိုရင်းနှီးကျွမ်းဝင်လာနိုင်ကာ သူတို့၏ စိုက်ကြည့်မှုများ၊ သဘောထားအမြင်များနှင့် လူများအားလုံးနှင့် အတူရှိနေချိန်တွင် ဖြစ်ပေါ်လာသော အခြေအနေတို့သည် သင့်အပေါ် ဖိအားပေးမှု၊ ချည်နှောင်မှု သို့မဟုတ် ဘောင်ခတ်မှုတို့ကို ဖြစ်ပေါ်စေတော့မည် မဟုတ်ဘဲ ထိုအခါ ဤလူများ၏အလယ်တွင် သင်တို့၏ ချို့ယွင်းချက်ကို ကျော်လွှားဖြေရှင်းနိုင်ပေလိမ့်မည်။ ဤသည်ကား ဤချို့ယွင်းချက်ကို အပြင်းထန်ဆုံးပုံစံဖြင့် ခံစားရသော လူစားမျိုးဖြစ်၏။ သူတို့သည် ထိုကဲ့သို့သော ပတ်ဝန်းကျင်များတွင် ကာလရှည်ကြာ ကြံ့ခိုင်ဖွံ့ဖြိုးအောင် လုပ်ခြင်းနှင့် လေ့ကျင့်ခြင်းတို့အားဖြင့်သာလျှင် ယင်းကို ကျော်လွှားနိုင်ကြပေမည်။ ၃လမှ ၅ လကြာ တိုတောင်းသော ကာလတွင် ဤအပြစ်အနာအဆာကို တဖြည်းဖြည်း ဖြေရှင်းကြသည့် လူများလည်းရှိသည်မှာ အမှန်ဖြစ်၏။ ၎င်းတို့သည် အခမ်းအနားကြီးများကို ရင်ဆိုင်ရသည့်အခါတွင်မှလွဲ၍ ပုံမှန် အခြေအနေများတွင် အခြားသူများနှင့် ဆက်ဆံကာ စကားပြောသည့်အခါ စိတ်မလှုပ်ရှားကြပေ။ ထို့ကြောင့် အချိန်တိုတိုဖြင့် ဤချို့ယွင်းချက်၊ ဤအပြစ်အနာအဆာကို သင် အောင်မြင်ကျော်လွှားနိုင်လျှင် ထိုသို့လုပ်ဆောင်လော့။ အောင်မြင်ကျော်လွှားရန် ခက်ခဲလျှင် ဒုက္ခမခံနှင့်။ ထိုအရာကို မတွန်းလှန်နှင့်။ သင့်ကိုယ်သင် အခက်မတွေ့စေနှင့်။ ထိုအရာကို သင် အောင်မြင်ကျော်လွှားနိုင်ခြင်း မရှိလျှင် အပျက်သဘောမဆောင်သင့်သည်မှာ အမှန်ဖြစ်၏။ သင်၏ တစ်သက်တာတွင် ထိုအရာကို သင် လုံးဝ အောင်မြင်ကျော်လွှားနိုင်ခြင်း မရှိလျှင်ပင် ဤသည်မှာ သင်၏ ဖောက်ပြန်ပျက်စီးသော စိတ်သဘောထား မဟုတ်သည့်အတွက် ဘုရားသခင်က သင့်ကို ရှုတ်ချလိမ့်မည် မဟုတ်။ သင်၏ စင်မြင့်ကြောက်ခြင်း၊ သင်၏ စိတ်လှုပ်ရှားခြင်းနှင့် အကြောက်တရားဖြစ်သည့် ဤသရုပ်သကန်များသည် သင်၏ ဖောက်ပြန်ပျက်စီးသော စိတ်သဘောထားကို မထင်ဟပ်စေပေ။ ယင်းတို့သည် မွေးရာပါဖြစ်စေ၊ ဘဝတွင် နောက်ပိုင်း၌ ပတ်ဝန်းကျင်ကြောင့် ဖြစ်ပေါ်သည်ဖြစ်စေ၊ ယင်းတို့သည် အလွန်ဆုံးအနေဖြင့် သင့်လူ့သဘာဝ၏ ချို့ယွင်းချက်တစ်ခု၊ အပြစ်အနာအဆာတစ်ခု ဖြစ်သည်။ ရေရှည်တွင်ဖြစ်စေ၊ သင်၏တစ်သက်တာတွင်ပင်ဖြစ်စေ ထိုအရာကို သင် မပြောင်းလဲနိုင်လျှင် ထိုအရာကို တဝဲလည်လည် မတွေးနှင့်။ သင့်အား ဘောင်ခတ်ခွင့် မပေးနှင့်။ ပြီးလျှင် ဤသည်မှာ သင်၏ ဖောက်ပြန်ပျက်စီးသော စိတ်သဘောထား မဟုတ်သည့်အတွက် ထိုအရာကြောင့် သင် အပျက်သဘောဆောင်မလာသင့်ပေ။ ထိုအရာကို ပြောင်းလဲရန် သို့မဟုတ် ထိုအရာကို တွန်းလှန်ရန် ကြိုးစားရာတွင် အသုံးဝင်မှု မရှိပေ။ ထိုအရာကို သင် မပြောင်းလဲနိုင်လျှင်၊ လက်ခံလော့။ ထိုအရာကို တည်ရှိခွင့်ပေးကာ မှန်မှန်ကန်ကန် သဘောထားလော့။ အဘယ်ကြောင့်ဆိုသော် သင်သည် ဤချို့ယွင်းချက်၊ ဤအပြစ်အနာအဆာနှင့်အတူ ယှဉ်တွဲနေထိုင်သောကြောင့် ဖြစ်သည်။ သင့်ထံတွင် ထိုအရာရှိခြင်းသည် သင်၏ ဘုရားသခင်နောက် လိုက်လျှောက်ခြင်းနှင့် သင်၏ တာဝန်များကို ထမ်းဆောင်ခြင်းတို့အား မထိခိုက်ပေ။ သမ္မာတရားကို သင် လက်ခံကာ သင်၏ တာဝန်များကို အစွမ်းကုန် ထမ်းဆောင်သရွေ့၊ သင် ကယ်တင်ခံရနိုင်သေး၏။ ထိုအရာသည် သင်၏ သမ္မာတရားလက်ခံခြင်းအား မထိခိုက်သကဲ့သို့ သင်၏ ကယ်တင်ခြင်း ရရှိခြင်းကို မထိခိုက်ပေ။ ထို့ကြောင့် သင်သည် သင်၏ လူ့သဘာဝတွင်ရှိသည့် ချို့ယွင်းချက် သို့မဟုတ် အပြစ်အနာအဆာတစ်ခုခုအားဖြင့် ဘောင်ခတ်မခံရသင့်သကဲ့သို့ မကြာခဏ အပျက်သဘောဆောင်ကာ စိတ်ဓာတ်မကျသင့်ပေ၊ သို့မဟုတ် ထိုအကြောင်းရင်းကြောင့်ပင် သင်၏ တာဝန်ကိုပင်လျှင် စွန့်လွှတ်ကာ သမ္မာတရား လိုက်စားခြင်းအား လက်လျှော့၍ ကယ်တင်ခံရမည့် အခွင့်အရေးဖြင့် မလွဲချော်သင့်ပေ။ ထိုအရာသည် လုံးဝ မတန်ပေ။ ယင်းမှာ မိုက်မဲသည့်၊ မသိနားမလည်သော လူများ လုပ်ဆောင်မည့်အရာ ဖြစ်သည်။

လူအချို့သည် သီချင်းဆိုသောအခါ အနေတော်ကီးကိုသာ သီဆိုနိုင်ပြီး မည်မျှပင် လေ့ကျင့်သည်ဖြစ်စေ မြင့်သောကီးများကို မသီဆိုနိုင်ကြပေ။ သို့ဆိုလျှင် ဤအရာနှင့်ပတ်သက်၍ အဘယ်အရာ လုပ်ဆောင်နိုင်သနည်း။ အနေတော်ကီးနှင့် နိမ့်သောကီး အတိုင်းအတာအတွင်းရှိ သံစဉ်များကိုသာ ဆိုလော့။ ထိုသံစဉ်များကို ကောင်းစွာဆိုနိုင်ရုံမျှဖြင့် အဆင်ပြေပါသည်။ သင်က “ကျွန်ုပ်သည် အနေတော်ကီးများကို ကောင်းစွာ ဆိုနိုင်ပါသည်။ ကျွန်ုပ်သည် မြင့်သောကီးများကို ဆိုနိုင်ရန် ကိုယ့်ကိုယ်ကိုယ် စိန်ခေါ်ချင်သည်” ဟုဆိုလျက် သင့်ကိုယ်သင် အဆက်မပြတ် စိန်ခေါ်လိုလျှင် သင်သည် ဤစိန်ခေါ်မှုတွင် အောင်မြင်လျှင်ပင် အဓိပ္ပာယ်မဲ့မည်ဖြစ်ပြီး သင်သည် သမ္မာတရားကို ရရှိပြီးဖြစ်သည်ဟု ဆိုလိုမည်မဟုတ်ပေ။ အလွန်ဆုံးအနေဖြင့် သင်သည် အပိုစွမ်းရည်တစ်ခုကို ရရှိခဲ့သည်၊ အပိုတာဝန်တစ်ခုကို ထမ်းဆောင်နိုင်သည်၊ သီချင်းအချို့ကို ပို၍ဆိုနိုင်သည်၊ အနည်းငယ်ပို၍ ထင်ပေါ်ကျော်ကြားနိုင်သည်ဟုသာ ဆိုလိုပေမည်။ သို့သော် မည်သည့်အရာဖြစ်မည်နည်း။ ပို၍ ထင်ပေါ်ကျော်ကြားခြင်းက သင်သည် သမ္မာတရားကို ပို၍ လက်တွေ့လုပ်ဆောင်နေသည်ဟု ဆိုလိုသလော။ ဤအရာနှစ်ခုကြားတွင် ဆက်စပ်မှုတစ်ခု ရှိသလော။ (မရှိပါ။) သင်သည် အနေတော်ကီးများကို ဆိုနိုင်လျှင် ယင်းတို့ကို ကောင်းစွာဆိုလော့။ သင်သည် မြင့်သောကီးများကို ကောင်းစွာမဆိုနိုင်သော်လည်း ယင်းတို့ကိုဆိုရန် အားစိုက်၍ မရမကဆိုပြီး နောက်ဆုံးတွင် ယင်းတို့ကို မှန်ကန်စွာ မဆိုနိုင်ဘဲ ပင်ပန်းနွမ်းနယ်မှုကြောင့်လည်း သင့်ကိုယ်သင် ဖျားနာစေသည်ဆိုလျှင် ဘုရားသခင်သည် ဤအရာကို အသိအမှတ်ပြုမည် မဟုတ်ပေ။ သင်သည် မြင့်သောကီးများကို၊ သို့မဟုတ် အနေတော်ကီးများကို ဆိုနိုင်သည်ဖြစ်စေ၊ မဆိုနိုင်သည်ဖြစ်စေ အရေးမကြီးပေ၊ သင်သည် ကောင်းစွာသီဆိုနိုင်သရွေ့ သင်၏ တာဝန်တွင် သစ္စာစောင့်သိပြီး သင်၏ အစွမ်းရှိသမျှကို ပေးသရွေ့ ဝတ်ကျေတမ်းကျေလုပ်ခြင်းမရှိဘဲ၊ သို့မဟုတ် ကောက်ကျစ်စဉ်းလဲပြီး ခိုကပ်ခြင်းမရှိဘဲ၊ သို့မဟုတ် ဒုစရိုက်အမှုများကို ထင်ရာစိုင်းကျူးလွန်ခြင်းမရှိဘဲ၊ သို့မဟုတ် ဟိတ်ကြီးဟန်ကြီးနိုင်သော အတွေးအခေါ်များကို တတွတ်တွတ်ပြောခြင်းမရှိဘဲ နည်းစနစ်ပိုင်းတွင်ဖြစ်စေ၊ စိတ်ခံစားမှုပိုင်းတွင်ဖြစ်စေ၊ အသံအရည်အသွေးပိုင်းတွင်ဖြစ်စေ၊ သံစဉ်ပိုင်းတွင်ဖြစ်စေ စံမီပြီး လှပကာ နှလုံးသားကိုထိစေသည့် နည်းလမ်းဖြင့် သီဆိုရန်နှင့် လူတို့ကို လှုပ်ရှားစေနိုင်ပြီး ဘုရားသခင်၏ ရှေ့မှောက်တွင် လူတို့၏ စိတ်နှလုံးများကို ငြိမ်သက်စေနိုင်ကာ သင့်ကို နားထောင်သောအခါ လူတို့ကို တည်ဆောက်မှုဖြစ်စေနိုင်သည့် နည်းလမ်းဖြင့် သီဆိုရန် ကြိုးပမ်းနေသရွေ့ ဤသည်မှာ စံနှုန်းပြည့်မီသော နည်းလမ်းဖြင့် သင်၏ တာဝန်ကို ထမ်းဆောင်ခြင်း ဖြစ်သည်။ သင်သည် သင်၏ ကန့်သတ်ချက်များကို အမြဲ စိန်ခေါ်လိုလျှင်လည်းကောင်း၊ တစ်ကိုယ်ရေ အောင်မြင်မှုများရရှိရန်နှင့် သင့်ကိုယ်သင် တိုးတက်သည်ထက် တိုးတက်အောင်လုပ်ဖို့ အမြဲလိုလားနေလျှင်လည်းကောင်း ဤသည်မှာ သင်၏ စာတန်ဆန်သော ဖောက်ပြန်ပျက်စီးသည့် စိတ်သဘောထားကို ထုတ်ဖော်နေခြင်းဖြစ်ပြီး သင်၏ တာဝန်ကို ထမ်းဆောင်နေခြင်း မဟုတ်ပေ။ သင်သည် သင်၏ ကိုယ်ပိုင်အလုပ်ကို ကောင်းစွာ လုပ်ဆောင်ပြီးနောက်တွင်လည်းကောင်း၊ သင်အောင်မြင်နိုင်သည့်အရာကို ကောင်းစွာ လုပ်ဆောင်ပြီးနောက်တွင်လည်းကောင်း သင်၏ အားလပ်ချိန်၌ သင်၏ တာဝန်အတွက် အသုံးဝင်သောအရာတစ်ခုခုကို သင်ယူခြင်းသည် အဆင်ပြေပါသည်၊ သို့သော် ဤသည်မှာ ဘုရားသခင် တောင်းဆိုသည့်အရာ မဟုတ်ပေ။ သင်သည် အနေတော်ကီးများကို ကောင်းစွာဆိုပြီး သင်၏ အားလပ်ချိန်တွင် မြင့်သောကီးများကို ဆိုရန် လေ့ကျင့်သည် ဆိုပါစို့။ အချိန်ကာလတစ်ခုကြာပြီးနောက် သင်သည် အောင်မြင်မှုတစ်ခု ရရှိပြီး နှစ်နှစ် သို့မဟုတ် သုံးနှစ်ကြာ ကြိုးစားလုပ်ဆောင်ပြီးနောက်တွင် သင်သည် မြင့်သောကီးများကိုလည်း ကောင်းစွာသီဆိုနိုင်လာသည်။ သင်သည် အနေတော်ကီးနှင့် မြင့်သောကီး နှစ်မျိုးလုံးကို ဆိုနိုင်ပြီး ဤတာဝန်နှစ်ခုလုံးကို ကောင်းမွန်စွာ ဖြည့်ဆည်းနိုင်သည်၊ သင်သည် ဤတာဝန်နှစ်ခုလုံးကို သမ္မာတရား စည်းမျဉ်းများနှင့်အညီ ထမ်းဆောင်နိုင်ပြီး ဝတ်ကျေတမ်းကျေလုပ်ခြင်း၊ ကောက်ကျစ်စဉ်းလဲခြင်း သို့မဟုတ် ခိုကပ်ခြင်း သို့မဟုတ် ဟိတ်ကြီးဟန်ကြီးနိုင်သော အတွေးအခေါ်များကို ထုတ်ပြောခြင်းမရှိဘဲ သင်၏ စိတ်နှလုံးအကြွင်းမဲ့ဖြင့် သီဆိုနိုင်သည် ဆိုပါစို့။ ဤသည်မှာ သာ၍ပင် ကောင်းမွန်သည်၊ ယင်းမှာ ကောင်းမှုတစ်ခုဖြစ်ပြီး ဘုရားသခင်သည် ယင်းကို အသိအမှတ်ပြုပေမည်။ သို့သော် သင်သည် ဤအရာကို မအောင်မြင်နိုင်ဘဲ “ဘုရားသခင်က ကျွန်ုပ်အပေါ် မျှော်လင့်ချက်ကြီးကြီးထားသည်၊ ကျွန်ုပ်က အနေတော်ကီးများသာဆိုလျှင် ကောက်ကျစ်စဉ်းလဲပြီး ခိုကပ်နေခြင်း မဟုတ်လော။ ဘုရားသခင် စိတ်ကျေနပ်မှုမရှိပါ” ဟု အမြဲတွေးနေသေးသည် ဆိုပါစို့။ ယင်းမှာ သင်၏ ကိုယ်ပိုင်စိတ်ကူး ဖြစ်သည်။ သင်သည် ဘုရားသခင်အကြောင်းကို မှန်းဆနေခြင်းဖြစ်ပြီး “မြင့်မြတ်သူကို ယုတ်ညံ့သူ၏ စံနှုန်းများဖြင့် အကဲဖြတ်ခြင်း” ကို ကျင့်သုံးနေခြင်း ဖြစ်သည်။ ဘုရားသခင်သည် သင့်အပေါ်၌ ထိုသို့သော တောင်းဆိုချက်များကို မထားရှိခဲ့ပေ။ ဘုရားသခင် သင့်ထံမှ တောင်းဆိုသည့်အရာမှာ သင်၏ ပင်ကို အစွမ်းအစနှင့် စွမ်းရည်များ၏ အတိုင်းအတာအတွင်း သင်လုပ်ဆောင်သင့်သည့်အရာကို ကောင်းစွာ လုပ်ဆောင်ရန်ဖြစ်ပြီး သင်သည် ယင်းကို ဘုရားသခင် တောင်းဆိုသော စည်းမျဉ်းများနှင့်အညီ ကောင်းစွာ လုပ်ဆောင်လျှင် ဘုရားသခင်သည် သင့်အား အမှတ်ပြည့် ပေးပြီးဖြစ်ပေမည်။ သို့သော် သင်အောင်မြင်နိုင်သည့်အရာကို ကောင်းစွာလုပ်ဆောင်ရန် သင်မကြိုးစားလျှင်လည်းကောင်း၊ သင်သည် ယင်းကို စည်းမျဉ်းများနှင့်အညီ မလုပ်ဆောင်လျှင်လည်းကောင်း၊ သင်သည် အမြဲ ကောက်ကျစ်စဉ်းလဲပြီး ခိုကပ်ကာ ဟိတ်ကြီးဟန်ကြီးနိုင်သော အတွေးအခေါ်များကို အမြဲထုတ်ပြောလိုနေလျှင်လည်းကောင်း၊ သင်သည် အမျိုးမျိုးသော သီဆိုခြင်းနည်းစနစ်များကို မလေ့ကျင့်ဘဲ သင်၏ ကန့်သတ်ချက်များကို စိန်ခေါ်လိုနေသေးလျှင်လည်းကောင်း သင် ဤသို့ပြုမူခြင်းသည် ဆင်ခြင်တုံတရား ကင်းမဲ့ခြင်းဖြစ်ပြီး မာနထောင်လွှားမှုနှင့် မသိနားမလည်မှု၏ သရုပ်သကန်တစ်ခုဖြစ်ကာ ဘုရားသခင်သည် နှစ်သက်မည်မဟုတ်ပေ။ ကိုယ်တော်က “ဤလူသည် အနေတော်ကီးများကို ဆိုနိုင်ပြီး မြင့်သောကီးများကိုလည်း ဆိုရန် ကြိုးစားနေသည်။ သူသည် အမြင့်သံများကို ကောင်းစွာ မဆိုနိုင်သော်လည်း ဤသည်မှာ သူ့ဘက်မှ အတော်လေး စေတနာရှိခြင်းဖြစ်ပြီး ယင်းသည် လုံလောက်ပြီ” ဟု လုံးဝပြောဆိုမည် မဟုတ်ပေ။ ဘုရားသခင်သည် သင့်ကို ထိုနည်းလမ်းဖြင့် ရှုမြင်မည်မဟုတ်သောကြောင့် သင့်ကိုယ်သင် ကျေနပ်မနေနှင့်။ ဘုရားသခင်က သင်သည် မိမိ၏နေရာ၊ ဂုဏ်အဆင့်အတန်းတို့နှင့်အညီ ကျင့်ကြံပြုမူခြင်း ရှိမရှိနှင့် သင်သည် ဖန်ဆင်းခံတစ်ဦး၏ တာဝန်များကို ကောင်းစွာထမ်းဆောင်သူတစ်ဦး ဟုတ်မဟုတ်ကိုသာ စောင့်ကြည့်လေ့လာသည်။ ကိုယ်တော်သည် သင်၏ တာဝန်ကို ထမ်းဆောင်ရာတွင် ဘုရားသခင် သင့်အား ပေးထားသော ပင်ကိုအခြေအနေများအောက်၌ သင်၏ စိတ်နှလုံးနှင့် အစွမ်းသတ္တိ အားလုံးကို အသုံးပြုခြင်း ရှိမရှိနှင့် သင်သည် စည်းမျဉ်းများနှင့်အညီ ပြုမူပြီး ဘုရားသခင် အလိုရှိသောရလဒ်များကို ရရှိအောင်မြင်ခြင်း ရှိမရှိကို စောင့်ကြည့်လေ့လာသည်။ သင်သည် ဤအရာအားလုံးကို ပြီးမြောက်အောင်မြင်နိုင်လျှင် ဘုရားသခင်သည် သင့်အား အမှတ်ပြည့်ပေးသည်။ သင်သည် အမှုအရာများကို ဘုရားသခင်၏ တောင်းဆိုချက်များနှင့်အညီ မလုပ်ဆောင်ဘဲ သင်ကြိုးစားပြီး အားထုတ်လျှင်ပင် သင်လုပ်ဆောင်သမျှ အားလုံးသည် သင့်ကိုယ်သင် ကြွားလုံးထုတ်ပြီး ကိုယ်ရည်သွေးခြင်းသာဖြစ်ကာ သင်သည် သမ္မာတရား စည်းမျဉ်းများနှင့်အညီ မလုပ်ဆောင် သို့မဟုတ် သင်၏ တာဝန်ကို ထမ်းဆောင်ရာတွင် ဘုရားသခင်ကို စိတ်ကျေနပ်စေရန် သင်၏ စိတ်နှလုံးနှင့် အစွမ်းသတ္တိအားလုံးကို မပေးဟုဆိုပါစို့။ ထိုသို့ဆိုလျှင် သင်၏ သရုပ်သကန်များနှင့် အပြုအမူသည် ဘုရားသခင်အတွက် စက်ဆုပ်ရွံရှာဖွယ်ဖြစ်သည်။ အဘယ်ကြောင့် ဘုရားသခင်က ယင်းတို့ကို စက်ဆုပ်ရွံရှာသနည်း။ ဘုရားသခင်က သင်သည် လုပ်သင့်လုပ်ထိုက်သော တာဝန်များအပေါ် အာရုံမစိုက်၊ သင်၏ တာဝန်ကို ထမ်းဆောင်ရာတွင် သင်၏ စိတ်နှလုံးအကြွင်းမဲ့၊ အစွမ်းသတ္တိရှိသမျှ၊ သို့မဟုတ် ဉာဏ်စွမ်းရှိသမျှ မထည့်ထားဘဲ လမ်းကြောင်းမှန်ကို မလိုက်လျှောက်ဟု မိန့်တော်မူသည်။ ဘုရားသခင် သင့်အား ပေးထားသော အစွမ်းအစ၊ ဆုကျေးဇူးများနှင့် ပင်ကိုစွမ်းရည်များသည် လုံလောက်ပြီးဖြစ်သည်၊ သင်ကသာ စိတ်ကျေနပ်မှုမရှိခြင်း၊ သင်၏ တာဝန်ကို စိတ်ရောကိုယ်ပါ သစ္စာမစောင့်သိခြင်း၊ သင်၏နေရာကို မည်သည့်အခါမျှ မသိခြင်း၊ ဟိတ်ကြီးဟန်ကြီးနိုင်သော အတွေးအခေါ်များကို ထုတ်ပြောပြီး ကိုယ်ရည်သွေးရန် အမြဲလိုလားနေခြင်းဖြစ်ပြီး နောက်ဆုံးတွင် သင်၏ တာဝန်များကို ကမောက်ကမဖြစ်စေသည်။ သင်သည် ဘုရားသခင် သင့်အား ပေးထားသော အစွမ်းအစ၊ ဆုကျေးဇူးများနှင့် ပင်ကိုစွမ်းရည်များကို အသုံးမချခဲ့ပေ၊ သင်သည် အပြည့်အဝ အားမထုတ်ခဲ့သကဲ့သို့ မည်သည့်ရလဒ်ကိုမျှ မရရှိခဲ့ပေ။ သင်သည် အတော်လေး အလုပ်များနေနိုင်သော်လည်း ဘုရားသခင်က သင်သည် ကိုယ့်နေရာကိုယ် သိကာ မိမိ၏ လုပ်သင့်လုပ်ထိုက်သော လုပ်ငန်းဆောင်တာများကို အာရုံစိုက်သော လူတစ်ဦးမဟုတ်ဘဲ လူပြက်တစ်ဦးကဲ့သို့ ဖြစ်သည်ဟု မိန့်တော်မူသည်။ ဘုရားသခင်သည် ထိုသို့သောလူများကို မနှစ်သက်ပေ။ ထို့ကြောင့် သင်၏ အစီအစဉ်များနှင့် ပန်းတိုင်များက မည်သို့ပင်ဖြစ်စေ၊ အဆုံးတွင် သင်သည် ဘုရားသခင် သင့်အား ပေးထားသော ပင်ကို အစွမ်းအစ၊ ဆုကျေးဇူးများ၊ ပင်ကိုစွမ်းရည်များ၊ လုပ်နိုင်စွမ်းများနှင့် အခြားအခြေအနေများကို အခြေခံ၍ သင်၏ စိတ်နှလုံးအကြွင်းမဲ့၊ ဉာဏ်စွမ်းရှိသမျှ၊ အစွမ်းသတ္တိရှိသမျှတို့ဖြင့် ဘုရားသခင် တောင်းဆိုသော စည်းမျဉ်းများနှင့်အညီ သင်၏ တာဝန်ကို ထမ်းဆောင်ခြင်းသို့ မရောက်လျှင် ဘုရားသခင်သည် သင်လုပ်ဆောင်ခဲ့သည့်အရာကို အမှတ်ရမည်မဟုတ်ဘဲ သင်သည် သင်၏ တာဝန်ကို ထမ်းဆောင်နေခြင်း မဟုတ်ဘဲ မကောင်းမှုကို ပြုနေခြင်းသာ ဖြစ်ပေလိမ့်မည်။

သင်၏ ပင်ကိုအခြေအနေများဖြစ်သော သင်၏ ကိုယ်ပိုင်အခြေအနေများ၊ အားသာချက်များနှင့် ချို့ယွင်းချက်များကို မှန်ကန်စွာ ချဉ်းကပ်နည်းအတွက် လက်တွေ့လုပ်ဆောင်ခြင်း စည်းမျဉ်းကို သင်တို့ နားလည်ပြီလော။ (နားလည်ပါပြီ။) ပထမအဆင့်မှာ အဘယ်အရာနည်း။ ပထမဦးစွာ ဘုရားသခင် သင့်အား ပေးထားသော ပင်ကိုနှင့် ရှိရင်းစွဲ ဆုကျေးဇူးများ၊ စွမ်းရည်များနှင့် အားသာချက်များအပြင် သင်ရယူအောင်မြင်နိုင်သည့် နည်းပညာပိုင်းဆိုင်ရာ သို့မဟုတ် အတတ်ပညာပိုင်းဆိုင်ရာ ကျွမ်းကျင်မှုများကို အပြည့်စုံဆုံး အသုံးချလော့၊ ထိမ်ချန်မထားနှင့်။ ဤအရာအားလုံးနှင့်ပတ်သက်၍ သင်သည် ဘုရားသခင်ကို စိတ်ကျေနပ်စေပြီးဖြစ်သည့်အပြင် သင်သည် တစ်ဆင့်ထက်တစ်ဆင့် ပို၍မြင့်မားလာနိုင်သေးသည်ဟု ခံစားရလျှင် သင်၏ အစွမ်းအစက အောင်မြင်နိုင်သည့် အတိုင်းအတာအတွင်း သင်တိုးတက်နိုင်သော သို့မဟုတ် အောင်မြင်မှုရနိုင်သော မည်သည့် နည်းပညာပိုင်းဆိုင်ရာ သို့မဟုတ် အတတ်ပညာပိုင်းဆိုင်ရာ ကျွမ်းကျင်မှုများ ရှိသည်ကို ကြည့်ရှုလော့။ သင်၏ ကိုယ်ပိုင်အစွမ်းအစဖြင့် သင်ရရှိနိုင်သည့်အရာကို အခြေခံ၍ ဆက်လက်သင်ယူပြီး တိုးတက်နိုင်သည်။ သို့ဆိုလျှင် ဘုရားသခင်၏ အလုပ်နှင့်ပတ်သက်သည့် မိမိ၏ အယူအဆများနှင့် စိတ်ကူးများကို စွန့်လွှတ်ရန် မည်သို့ လက်တွေ့လုပ်ဆောင်သင့်သနည်း။ ပထမဦးစွာ သင်သည် သင်၏ ပင်ကိုအခြေအနေများကား အဘယ်အရာဖြစ်သည်၊ ဘုရားသခင်က သင့်အား အဘယ်အရာ ပေးထားသည်၊ သင်သည် ဤအရာများကို မည်သို့ အသုံးပြုသင့်သည်၊ ယင်းတို့၏ အလားအလာအပြည့်အဝကို မည်သို့ ထုတ်ဖော်စေပြီး ယင်းတို့ကို အပြည့်စုံဆုံး အသုံးချကာ သင်၏ တာဝန်ကို စိတ်ရောကိုယ်ပါ သစ္စာစောင့်သိ၍ ထမ်းဆောင်ခြင်းသို့ ရောက်လာရန်အတွက် ယင်းတို့ကို အတားအဆီးများအဖြစ်သို့ ပြောင်းလဲမည့်အစား အခြေခံအခြေအနေများအဖြစ်သို့ မည်သို့ ပြောင်းလဲရမည်ကို နားလည်ရမည်။ သင်သည် ကိုယ့်အားသာချက်များကိုယ် နားလည်ပြီး ယင်းတို့ကို အသုံးချလော့။ သင်၏ ကိုယ်ပိုင်ဟာကွက်များနှင့် ချို့ယွင်းချက်များကို နားလည်ပြီး အချိန်တိုအတွင်း ပြောင်းလဲနိုင်လျှင် ပြောင်းလဲလော့၊ ပြောင်းလဲရန် မလွယ်ကူလျှင် သင်၏ တာဝန်ကို ထမ်းဆောင်သည့် ဖြစ်စဉ်တွင် ယင်းတို့ကို ခလုတ်တံသင်းများ သို့မဟုတ် အတားအဆီးများ မဖြစ်စေနှင့်၊ ယင်းတို့၏ ဘောင်ခတ်ခြင်း သို့မဟုတ် လွှမ်းမိုးခြင်းကို မခံနှင့်၊ ယင်းတို့၏ ချည်နှောင်ခြင်း သို့မဟုတ် လက်ခြေများ ချည်နှောင်ခံရခြင်းကို မခံနှင့်။ ဥပမာအားဖြင့် သင်သည် ကျန်းမာရေးမကောင်းဘဲ အားနည်းသော ကိုယ်ခန္ဓာဖြင့် မွေးဖွားလာပြီး ဤအရာကို အဆက်မပြတ် ကျော်လွှားလိုကာ ပုံမှန်လူတစ်ဦးကဲ့သို့ စားနိုင်၊ သောက်နိုင်ပြီး ညဉ့်နက်သည်အထိ နေနိုင်လိုသော်လည်း ဘုရားသခင်က သင့်အား ထိုအရင်းအနှီးကို မပေးခဲ့ဟု ဆိုကြပါစို့။ သို့ဆိုလျှင် သင်သည် သင်၏ ကိုယ်ပိုင်အခြေအနေများကို အခြေခံ၍ နေ့ရက်တိုင်းကို ရင်ဆိုင်သင့်ပြီး ဘုရားသခင် တောင်းဆိုသော စည်းမျဉ်းများနှင့်အညီ အမှုအရာများကို လုပ်ဆောင်သင့်သည်။ သင့်ကိုယ်သင် စိန်မခေါ်နှင့်၊ သင်၏ ကိုယ်ပိုင်ဟာကွက်များနှင့် ချို့ယွင်းချက်များကို ဘုရားသခင်နောက်လိုက်ခြင်း၊ သင်၏ တာဝန်ကို ထမ်းဆောင်ခြင်းနှင့် သမ္မာတရားကို လိုက်စားခြင်းဟူသော သင်၏ လမ်းကြောင်းပေါ်တွင် ခလုတ်တံသင်းများနှင့် အတားအဆီးများ မဖြစ်စေနှင့်၊ သင့်အား အပျက်သဘောဆောင်စေရန် မီးစမဖြစ်စေနှင့်၊ သင်၌ အချို့သော ချို့ယွင်းချက်များ၊ ဟာကွက်များနှင့် မလုံလောက်မှုများ ရှိရုံဖြင့် သမ္မာတရားကို လိုက်စားခြင်းကို သို့မဟုတ် သင်၏ တာဝန်ကို ထမ်းဆောင်ခြင်းကို သာ၍ပင် မစွန့်လွှတ်နှင့်၊ သို့မဟုတ် အခြားသူများအပေါ် မနာလိုခြင်းနှင့် မုန်းတီးခြင်း မခံစားနှင့်၊ ဤအရာများထဲမှ တစ်ခုမျှ မရှိသင့်ပေ။ သင်သည် သင်၏ ကိုယ်ပိုင်ချို့ယွင်းချက်များနှင့် ဟာကွက်များကို မှန်ကန်စွာ ချဉ်းကပ်ရမည်၊ သင်သည် ယင်းတို့ကို မပြောင်းလဲနိုင်လျှင် ယင်းတို့ကို တည်ရှိခွင့်ပြုသင့်ပြီး ထို့နောက် ဘုရားသခင်၏ ရည်ရွယ်ချက်များကို နားလည်ရန် သမ္မာတရားကို ရှာဖွေကာ ယင်းတို့ကို မှန်ကန်စွာ ချဉ်းကပ်နိုင်ပြီး ယင်းတို့၏ ဘောင်ခတ်ခြင်းကို မခံရသင့်ပေ။ အဘယ်ကြောင့် သင်သည် ထိုသို့လုပ်ဆောင်ရသနည်း။ ဤသည်မှာ ပုံမှန် လူ့သဘာဝ၌ ရှိသင့်သည့် ဆင်ခြင်တုံတရားပင် ဖြစ်သည်။ သင့်လူ့သဘာဝ၏ အသိစိတ်က ပုံမှန်ဖြစ်လျှင် မှန်ကန်သည့် ပုံစံဖြင့် သင်၏ ချို့ယွင်းချက်များနှင့် အပြစ်အနာအဆာများကို သင် ရင်ဆိုင်သင့်သည်။ ယင်းတို့ကို သင် အသိအမှတ်ပြုကာ လက်ခံသင့်သည်။ ဤသည်မှာ သင့်အတွက် အကျိုးရှိပေသည်။ ယင်းတို့ကို လက်ခံခြင်းဟူသည်မှာ ယင်းတို့၏ ဘောင်ခတ်မှုကို ခံရခြင်းကို မဆိုလိုသကဲ့သို့ ယင်းတို့ကြောင့် မကြာခဏ အပျက်သဘောဆောင်နေခြင်းကိုလည်း ဆိုလိုခြင်းမဟုတ်ဘဲ ထိုအစား ယင်းတို့၏ ဘောင်ခတ်မှု မခံရဘဲ သင်သည် ဖောက်ပြန်ပျက်စီးသော လူသားမျိုးနွယ်ဝင် သာမန်တစ်ဦးသာဖြစ်၍ မိမိကိုယ်ပိုင် ချို့ယွင်းချက်များနှင့် အားနည်းချက်များရှိကာ ဝါကြွားစရာ တစ်စက်မျှ မရှိကြောင်း၊ တာဝန်ထမ်းဆောင်ရန် လူတို့ကို ချီးမြှောက်သောသူမှာ ဘုရားသခင်ဖြစ်ကြောင်းနှင့် ဘုရားသခင်သည် သူတို့အား ကယ်တင်ခြင်းကို ရရှိစေပြီး စာတန်၏ စွမ်းအား လွတ်မြောက်စေရန်အလို့ငှာ သူတို့အတွင်းသို့ ကိုယ်တော်၏ နှုတ်ကပတ်တော်နှင့် အသက်ကို သွင်းပေးရန် ရည်ရွယ်ကြောင်း၊ ဤသည်မှာ ဘုရားသခင်က လူတို့ကို ချီးမြှောက်ခြင်းသာ လုံးဝဥဿုံ ဖြစ်ကြောင်းကို အသိအမှတ်ပြုခြင်းကို ဆိုလိုပေသည်။ လူတိုင်းတွင် ချို့ယွင်းချက်များနှင့် အားနည်းချက်များ ရှိကြသည်။ သင်သည် သင်၏ ချို့ယွင်းချက်များနှင့် အားနည်းချက်များကို သင်နှင့်အတူ ယှဉ်တွဲတည်ရှိခွင့်ပြုသင့်၏။ ယင်းတို့ကို ရှောင်ကြဉ်ခြင်း သို့မဟုတ် ဖုံးကွယ်ခြင်း မပြုပါနှင့်။ ယင်းတို့ကြောင့် စိတ်ထဲ၌ မကြာခဏ ဖိနှိပ်ခံစားရခြင်း သို့မဟုတ် အမြဲတစေ သိမ်ငယ်စိတ် ဝင်နေခြင်းမျိုးလည်း မဖြစ်သင့်ပေ။ သင်သည် မနိမ့်ကျပေ။ သင်သည် သင်၏ တာဝန်ကို စိတ်နှလုံးအကြွင်းမဲ့၊ ကိုယ်စွမ်းရှိသမျှ၊ ဉာဏ်စွမ်းရှိသမျှဖြင့်၊ အစွမ်းကုန် ထမ်းဆောင်နိုင်ပြီး ရိုးသားစစ်မှန်သည့် စိတ်နှလုံးတစ်ခုရှိလျှင် ဘုရားသခင်၏ ရှေ့မှောက်၌ သင်သည် ရွှေတမျှတန်ဖိုးရှိပေသည်။ သင်၏ တာဝန်ကို ထမ်းဆောင်ရာတွင် သင်သည် အဖိုးအခ မပေးနိုင်သကဲ့သို့ သစ္စာစောင့်သိမှု ကင်းမဲ့လျှင် သင်၏ မွေးရာပါ အခြေအနေများက ထိုသာမန်လူထက် ပိုကောင်းလျှင်ပင် ဘုရားသခင်၏ ရှေ့မှောက်၌ သင်သည် တန်ဖိုးမရှိ၊ သင်သည် သဲတစ်ပွင့်မျှပင် တန်ဖိုးမရှိပေ။ သင်နားလည်ပြီလော။ (နားလည်ပါပြီ။) သင်၏ ပင်ကိုရုပ်ရည်ဖြစ်စေ၊ သင်၏ ပင်ကိုအစွမ်းအစနှင့် ပင်ကိုစွမ်းရည်များဖြစ်စေ၊ သင်၏ လူ့သဘာဝ၏ အသွင်အပြင်တစ်ရပ်ရပ်၏ ချို့ယွင်းချက်များနှင့် မလုံလောက်မှုများဖြစ်စေ ယင်း၏ ဘောင်ခတ်ခြင်းကို မခံရစေနှင့်၊ ပြီးလျှင် သင်၏ ဘုရားသခင်အပေါ် သစ္စာစောင့်သိမှုနှင့် ကျိုးနွံနာခံမှုကို သက်ရောက်မှု မရှိစေနှင့်၊ သင်၏ သမ္မာတရားကို လိုက်စားခြင်းအပေါ် သက်ရောက်မှုမရှိစေနှင့်၊ ပြီးလျှင် မုချပင် သင်၏ ကယ်တင်ခြင်းတည်းဟူသော ကြီးမြတ်သည့်ကိစ္စရပ်အပေါ် ပို၍ပင် သက်ရောက်မှုမရှိစေနှင့်။ သင်သည် သင်၏ ချို့ယွင်းချက်များနှင့် မလုံလောက်မှုများကို မှန်ကန်စွာ ချဉ်းကပ်သင့်ပြီး ယင်းတို့အား သင်နှင့်အတူ ယှဉ်တွဲတည်ရှိခွင့်ပြုသင့်သည်၊ ဆိုလိုသည်မှာ သင်သည် ယင်းတို့ကို ပြောင်းလဲရန် မကြိုးစားသင့်တော့ပေ၊ အကြောင်းမှာ ယင်းတို့သည် သင်၏ စိတ်နှလုံးအကြွင်းမဲ့၊ ဉာဏ်စွမ်းရှိသမျှ၊ အစွမ်းသတ္တိရှိသမျှတို့ဖြင့် သင်၏ တာဝန်ကို ထမ်းဆောင်ခြင်းအပေါ် အနည်းငယ်မျှ သက်ရောက်မှုရှိမည်မဟုတ်သကဲ့သို့ မုချပင် ယင်းတို့သည် စည်းမျဉ်းများနှင့်အညီ သင်၏ တာဝန်ကို ထမ်းဆောင်ခြင်းအပေါ်လည်း သက်ရောက်မှု ရှိမည်မဟုတ်ပေ၊ သင်၏ ဘုရားသခင်ကို ယုံကြည်ခြင်း၌ တစ်သက်တာ သမ္မာတရားကို လိုက်စားခြင်းအပေါ် သာ၍ပင် သက်ရောက်မှု ရှိမည်မဟုတ်သကဲ့သို့ သမ္မာတရားကို လိုက်စားသည့် ဖြစ်စဉ်တွင် လူများနှင့် အမှုအရာများကို သင် ရှုမြင်ပုံနှင့် သင်ကိုယ်တိုင် ကျင့်ကြံပြုမူပြီး လုပ်ဆောင်ပုံတို့ကိုလည်း သက်ရောက်မှု ရှိမည်မဟုတ်ပေ။ မုချပင် သင်သည် “ဤဟာကွက်ကို မပြနှင့်၊ အခြားသူများကို ကျွန်ုပ်၏ ချို့ယွင်းချက်များကို မမြင်စေနှင့်၊ အခြားသူများကို ကျွန်ုပ်အား အထင်မသေးစေနှင့်” ဟုတွေးလျက် သင့်ကိုယ်သင် တောင်းဆိုမှုများ အစဉ်သဖြင့် မလုပ်သင့်ပေ။ သင်ထိုသို့လုပ်လျှင် သင်သည် အလွန်ပင်ပန်းသော ဘဝဖြင့် အသက်ရှင်ရလိမ့်မည်။ သင်သည် သင်၏ ချို့ယွင်းချက်များနှင့် ဟာကွက်များကို သင်နှင့်အတူ ယှဉ်တွဲတည်ရှိခွင့်ပြုလျှင် ယင်းတို့ကို တည်ရှိခွင့်ပြုလော့၊ အခြားသူများက သင်၏ ချို့ယွင်းချက်များကို မြင်လျှင်ပင် ဤသည်မှာ သင့်အတွက် အကျိုးရှိနိုင်ပြီး သင်မာနထောင်လွှားကာ စိတ်ကြီးဝင်ခြင်းမှ ကာကွယ်ပေးသည့် အကာအကွယ်တစ်ခုလည်း ဖြစ်သည်။ မုချပင် လူများစွာအတွက် မိမိတို့၏ ကိုယ်ပိုင်ချို့ယွင်းချက်များနှင့် ဟာကွက်များကို ထုတ်ဖော်ရန် သတ္တိလိုအပ်သည်။ အချို့လူများက “လူတိုင်းက မိမိတို့၏ အားသာချက်များနှင့် ကောင်းကွက်များကို ထုတ်ဖော်ကြသည်။ မည်သူကများ မိမိတို့ကိုယ်တိုင်၏ အားနည်းချက်များနှင့် ချို့ယွင်းချက်များကို တမင်သက်သက် ထုတ်ဖော်မည်နည်း” ဟုဆိုကြသည်။ သင်က ယင်းတို့ကို တမင်သက်သက် ထုတ်ဖော်ခြင်းမဟုတ်ဘဲ ယင်းတို့ကို ထုတ်ဖော်ခံရခွင့်ပြုခြင်း ဖြစ်သည်။ ဥပမာအားဖြင့် သင်သည် ကြောက်တတ်ပြီး လူများစွာရှိသည့်အခါ စကားပြောရန် မကြာခဏ စိတ်လှုပ်ရှားလျှင် သင်သည် အခြားသူများကို “ကျွန်ုပ်က စကားပြောလျှင် အလွယ်တကူ စိတ်လှုပ်ရှားတတ်သည်၊ လူတိုင်းက နားလည်ပေးပြီး ကျွန်ုပ်ကို အပြစ်မတင်ဖို့ ကျွန်ုပ် တောင်းဆိုပါသည်” ဟု အလျင်ဦးအောင် ပြောနိုင်သည်။ သင်သည် သင်၏ ချို့ယွင်းချက်များနှင့် ဟာကွက်များကို လူတိုင်းအား မိမိဘာသာ ထုတ်ဖော်ခြင်းဖြင့် ၎င်းတို့က သင့်ကို နားလည်ပေးပြီး သည်းခံနိုင်ရန်နှင့် လူတိုင်းက သင့်ကို သိလာစေရန် ဖြစ်သည်။ လူတိုင်းက သင့်ကို ပို၍သိလာလေလေ၊ သင်၏ စိတ်နှလုံးသည် ပို၍ စိတ်သက်သာရာရလေလေဖြစ်ပြီး သင်သည် သင်၏ ချို့ယွင်းချက်များနှင့် ဟာကွက်များ၏ ဘောင်ခတ်ခြင်းကို ခံရခြင်း နည်းပါးလေလေ ဖြစ်လိမ့်မည်။ ဤသည်မှာ အမှန်တကယ်တွင် သင့်အတွက် အကျိုးရှိပြီး အထောက်အကူ ဖြစ်ပေလိမ့်မည်။ သင်၏ ချို့ယွင်းချက်များနှင့် ဟာကွက်များကို အမြဲဖုံးကွယ်ထားခြင်းက သင်သည် ၎င်းတို့နှင့်အတူ ယှဉ်တွဲတည်ရှိလိုခြင်းမရှိကြောင်း သက်သေပြသည်။ သင်သည် ယင်းတို့ကို သင်နှင့်အတူ ယှဉ်တွဲတည်ရှိခွင့်ပြုလျှင် ယင်းတို့ကို ထုတ်ဖော်ရမည်၊ ရှက်သည်ဟု သို့မဟုတ် စိတ်ဓာတ်ကျသည်ဟု မခံစားနှင့်၊ အခြားသူများထက် နိမ့်ကျသည်ဟု မခံစားနှင့်၊ သို့မဟုတ် သင်သည် မကောင်းဟုဖြစ်စေ၊ ကယ်တင်ခြင်းခံရရန် မျှော်လင့်ချက်မရှိဟုဖြစ်စေ၊ ရှက်စရာဖြစ်သည်ဟုဖြစ်စေ မထင်နှင့်။ သင်သည် သမ္မာတရားကို လိုက်စားနိုင်သရွေ့၊ သင်၏ စိတ်နှလုံးအကြွင်းမဲ့၊ ဉာဏ်စွမ်းရှိသမျှ၊ အစွမ်းသတ္တိရှိသမျှတို့ဖြင့် စည်းမျဉ်းများနှင့်အညီ သင်၏ တာဝန်ကို ထမ်းဆောင်နိုင်သရွေ့၊ သင်၏ စိတ်နှလုံးသည် ရိုးသားဖြောင့်မတ်ပြီး သင်သည် ဘုရားသခင်အပေါ် ဝတ်ကျေတမ်းကျေလုပ်နေခြင်း မဟုတ်သရွေ့ သင်သည် ကယ်တင်ခြင်းခံရရန် မျှော်လင့်ချက်ရှိသည်။ တစ်စုံတစ်ဦးက “သင် မည်မျှ အသုံးမကျဘဲ ကြောက်တတ်လိုက်သည်ကို ကြည့်လော့။ စကားအနည်းငယ် ပြောရုံမျှဖြင့် သင်ထိုမျှ စိတ်လှုပ်ရှားပြီး သင်မျက်နှာတစ်ခုလုံး နီရဲသွားသည်” ဟုဆိုလျှင် သင်က “ကျွန်ုပ်က အစွမ်းအစညံ့ပြီး လုံးစေ့ပတ်စေ့ မပြောတတ်ပါ။ သင်တို့က ကျွန်ုပ်ကို အားပေးလျှင် စကားပြောလေ့ကျင့်ဖို့ သတ္တိရှိလာမည်ဖြစ်သည်” ဟု ဆိုသင့်သည်။ သင်သည် မတော်ဟုဖြစ်စေ၊ သင်သည် ရှက်စရာတစ်ခု ဖြစ်သည်ဟုဖြစ်စေ မထင်လေနှင့်။ ဤအရာများသည် သင်၏ ချို့ယွင်းချက်များနှင့် သင်၏ လူ့သဘာဝနှင့်ဆိုင်သော ပြဿနာများ ဖြစ်ကြောင်း သင်သိသောကြောင့် ယင်းတို့ကို ရင်ဆိုင်ပြီး လက်ခံသင့်သည်။ ယင်းတို့ကြောင့် မည်သည့်နည်းနှင့်မျှ အထိခိုက် မခံနှင့်။ ဤချို့ယွင်းချက်များနှင့် ဟာကွက်များ မည်သည့်အချိန်တွင် ပြောင်းလဲမည်ကိုမူ သင်ကိုယ်တိုင် စိတ်မပူနှင့်။ ဤနည်းလမ်းဖြင့် ပုံမှန်အသက်ရှင်ပြီး သင်၏ တာဝန်ကို ထမ်းဆောင်ရန်သာ အာရုံစိုက်လော့။ သင်သည် ဤအရာကိုသာ အမှတ်ရရမည်။ လူ့သဘာဝ၏ ဤချို့ယွင်းချက်များနှင့် ဟာကွက်များသည် အပျက်သဘောဆောင်သော အရာများ သို့မဟုတ် ဖောက်ပြန်ပျက်စီးသော စိတ်သဘောထားများ မဟုတ်ကြပေ၊ ယင်းတို့သည် ဖောက်ပြန်ပျက်စီးသော စိတ်သဘောထားများ မဟုတ်သရွေ့ သင်၏ တာဝန်ကို ထမ်းဆောင်ခြင်း သို့မဟုတ် သင်၏ သမ္မာတရားကို လိုက်စားခြင်းအပေါ် သက်ရောက်မှု ရှိမည်မဟုတ်သကဲ့သို့ သင်၏ ကယ်တင်ခြင်းကို ရရှိခြင်းအပေါ် သာ၍ပင် သက်ရောက်မှုရှိမည်မဟုတ်ပေ၊ မုချပင် သာ၍အရေးကြီးသည်မှာ ယင်းတို့သည် ဘုရားသခင် သင့်အား ရှုမြင်ပုံအပေါ် သက်ရောက်မှု ရှိမည်မဟုတ်ခြင်း ဖြစ်သည်။ ယင်းက သင့်စိတ်ကို သက်သာရာရစေသည် မဟုတ်လော။ (ဟုတ်ပါသည်။) သင်သည် အခြားလူများ၏ အထင်သေးခြင်းကို ခံရမည်ကို စိုးရိမ်နေသေးလျှင် ယင်းမှာ သင်၏ မာနထောင်လွှားသော စိတ်သဘောထား၏ ပြဿနာဖြစ်ပြီး သင်သည် မာနထောင်လွှားသော ဤစိတ်သဘောထားကို ဖြေရှင်းရမည်။ ဤသည်မှာ သင်၏ ကိုယ်ပိုင်ချို့ယွင်းချက်များနှင့် ဟာကွက်များကို မှန်ကန်စွာ ချဉ်းကပ်ရန် လက်တွေ့လုပ်ဆောင်ရမည့် လမ်းကြောင်း ဖြစ်သည်။ ဤနည်းလမ်းဖြင့် လက်တွေ့လုပ်ဆောင်ခြင်းက သင့်အား ဤအရာများကို စွန့်လွှတ်ရန်နှင့် ၎င်းတို့၏ ဘောင်ခတ်ခြင်းကို မခံရတော့ရန် လွယ်ကူစေသည် မဟုတ်လော။ (ဟုတ်ပါသည်။)

လူတစ်ဦး၏ တာဝန်ကို ပုံမှန်ထမ်းဆောင်ခြင်းနှင့် သူ၏ လူ့သဘာဝ၏ ချို့ယွင်းချက်များနှင့် ဟာကွက်များသည် တစ်ခုနှင့်တစ်ခု သက်ရောက်မှု ရှိမည်လော။ (ဘုရားသခင်၏ မိတ်သဟာယဖွဲ့ခြင်းမှတစ်ဆင့် လူ့သဘာဝ၏ ချို့ယွင်းချက်များနှင့် ဟာကွက်များသည် ဖောက်ပြန်ပျက်စီးသော စိတ်သဘောထားများ မဟုတ်ကြောင်းနှင့် ယင်းတို့သည် လူတို့၏ တာဝန်များကို ပုံမှန်ထမ်းဆောင်ခြင်းအပေါ် သက်ရောက်မှု ရှိမည်မဟုတ်ကြောင်းကို ယခု ကျွန်ုပ်နားလည်ပါသည်။ လူတို့သည် မိမိတို့၏ တာဝန်များကို သမ္မာတရား စည်းမျဉ်းများနှင့်အညီ ထမ်းဆောင်သရွေ့ ၎င်းတို့သည် ကောင်းသောရလဒ်များကို ရရှိကြလိမ့်မည်။ လူ့သဘာဝ၏ ချို့ယွင်းချက်များနှင့် မလုံလောက်မှုများနှင့်ပတ်သက်၍မူ ကျွန်ုပ်တို့သည် ယင်းတို့ကို ကျော်လွှားနိုင်လျှင် ကျော်လွှားနိုင်ပါသည်။ အချိန်တိုအတွင်း မကျော်လွှားနိုင်လျှင် ယင်းတို့ကို တည်ရှိခွင့်ပြုသင့်ပြီး ယင်းတို့ကို မှန်ကန်စွာ ချဉ်းကပ်နိုင်သင့်ပါသည်။) သင်သည် ပညာအရည်အချင်း နိမ့်သော်လည်း သင်၏ တာဝန်တွင် ပညာရပ်ဆိုင်ရာ အသိပညာကို အသုံးချရန်လိုအပ်လျှင် ဤသည်မှာ ချို့တဲ့မှုတစ်မျိုး မဟုတ်လော။ (ဟုတ်ပါသည်။) သို့ဆိုလျှင် ဤအခက်အခဲကို မည်သို့ ဖြေရှင်းနိုင်သနည်း။ (ကျွန်ုပ်၏ ပညာအရည်အချင်းအဆင့်ကို အခြေခံ၍ ကျွန်ုပ်နှင့် သင့်တော်သော တာဝန်တစ်ခုကို ကျွန်ုပ် ထမ်းဆောင်နိုင်ပါသည်။ သို့မဟုတ် ဤတာဝန်သည် ကျွန်ုပ်နှင့် သင့်တော်သော်လည်း ပညာရပ်ဆိုင်ရာ အသိပညာ အတိုင်းအတာတစ်ခု လိုအပ်လျှင် ကျွန်ုပ်နှင့် ပူးပေါင်းဆောင်ရွက်ရန် ပညာတတ် ညီအစ်ကိုမောင်နှမအချို့ကို ကျွန်ုပ်ရှာဖွေနိုင်သည်၊ ကျွန်ုပ်တို့သည် မိမိတို့၏ အားနည်းချက်များကို ဖြည့်ဆည်းရန် တစ်ဦး၏ အားသာချက်များကို တစ်ဦး အသုံးပြုနိုင်ပြီး ဤတာဝန်ကို အတူတကွ ကောင်းမွန်စွာ ဖြည့်ဆည်းနိုင်ပါသည်။) သမ္မာတရားသည် ပညာအရည်အချင်းနိမ့်ကျမှုကို ဖြည့်စွက်ပေးနိုင်သလော။ (ဖြည့်စွက်ပေးနိုင်ပါသည်၊ အကြောင်းမှာ လူတစ်ဦး၌ သမ္မာတရားရှိသောအခါ ၎င်းတို့သည် အမှုအရာများကို ထွင်းဖောက်မြင်နိုင်သောကြောင့် ဖြစ်ပါသည်။) ပညာရေးသည် အသိပညာအဆင့်ရှိ အရာတစ်ခုဖြစ်သည်။ သင်သည် မည်မျှပင် အသိပညာကြွယ်ဝသည်ဖြစ်စေ သမ္မာတရားကို နားမလည်လျှင် သင်စကားပြောသောအခါ သို့မဟုတ် ဆောင်းပါးများ ရေးသောအခါ သင်သည် မှန်ကန်သော သဒ္ဒါကိုသာ အသုံးပြုနိုင်မည်ဖြစ်ပြီး သမ္မာတရားနှင့် သက်ဆိုင်သော ပြဿနာများကို ရှင်းလင်းစွာ ရှင်းပြနိုင်မည် သို့မဟုတ် ဖြေရှင်းနိုင်မည်မဟုတ်ပေ။ ထို့ကြောင့် ပညာရေးသည် အရေးမကြီးပေ၊ သမ္မာတရားသည် ပညာရေးထက် ပို၍အရေးကြီးသည်။ မုချပင် သင်သည် ပညာရေး အခြေခံမရှိလျှင်၊ သင်ထမ်းဆောင်သော တာဝန်တွင် ပညာရပ်ဆိုင်ရာ အသိပညာပါဝင်လျှင် သင်သည် ယင်း၌ ကျွမ်းကျင်လိမ့်မည်မဟုတ်ပေ။ သို့သော် သင်သည် သမ္မာတရားကို နားလည်လျှင် သင်သည် အခြားလူများကို လမ်းညွှန်နိုင်သည်၊ သင်သည် သမ္မာတရား စည်းမျဉ်းများအရ စိစစ်ခြင်းကို လုပ်ဆောင်နိုင်သည်။ သင်သည် ပညာအရည်အချင်းနိမ့်ပြီး သင့်ကိုယ်သင် ဖော်ပြနိုင်စွမ်းမရှိလျှင်၊ သင်သည် တရားဒေသနာများ ဟောကြားလိုလျှင် သို့မဟုတ် သမ္မာတရားကို မိတ်သဟာယဖွဲ့လိုလျှင် သင်၏ စာကြမ်းများကို ဘာသာစကား ပိုမိုရှင်းလင်းပြေပြစ်စေရန် သင့်အား ကူညီဖို့ ပညာတတ်တစ်ဦးကို သင်ရှာဖွေနိုင်သည်။ ထို့နောက် သင်မိတ်သဟာယဖွဲ့သောအခါ သို့မဟုတ် တရားဟောသောအခါ ရလဒ်များရရှိရန် သင့်အတွက် လွယ်ကူပေလိမ့်မည်။ သို့သော် အနည်းဆုံးအားဖြင့် သင်သည် သမ္မာတရားကို နားလည်ရမည်။ သင်သည် သမ္မာတရားကို နားမလည်လျှင်လည်းကောင်း၊ ပညာမတတ်သူလည်း ဖြစ်လျှင်လည်းကောင်း သင်သည် ပညာရပ်ဆိုင်ရာ အသိပညာပါဝင်သော တာဝန်များကို ထမ်းဆောင်နိုင်မည် မဟုတ်သောကြောင့် သင်၏ ပညာအရည်အချင်းအဆင့်နှင့် သင့်တော်သော တာဝန်တစ်ခုကို သင်ထမ်းဆောင်သင့်သည်။ ဤသည်က ပြဿနာကို ဖြေရှင်းပြီးဖြစ်သည် မဟုတ်လော။ (ဟုတ်ပါသည်။) သို့ဖြစ်၍ သမ္မာတရားကို လိုက်စားခြင်းကို မည်သည့်ရှုထောင့်မှ သင်ကြည့်သည်ဖြစ်စေ ယင်းသည် အရေးအကြီးဆုံးအရာ ဖြစ်သည်။ လူ့သဘာဝ၏ချို့ယွင်းချက်များနှင့် ပျော့ကွက်များကို သင်ရှောင်ရှားနိုင်သော်လည်း သင်သည် သမ္မာတရားကို လိုက်စားခြင်းလမ်းကြောင်းကို မည်သည့်အခါမျှ ရှောင်လွှဲနိုင်မည်မဟုတ်ချေ။ သင်၏ လူ့သဘာဝက မည်မျှပြီးပြည့်စုံနေနိုင်သည်ဖြစ်စေ၊ မြင့်မြတ်နေနိုင်သည်ဖြစ်စေ၊ အခြားလူများထက် သင့်တွင် ပို၍နည်းပါးသော အပြစ်အနာအဆာများနှင့် ချို့ယွင်းချက်များ ရှိကောင်းရှိနိုင်ပြီး ပို၍များသော အားသာချက်များကို ပိုင်ဆိုင်သည်ဖြစ်စေ၊ ဤသည်မှာ သင်သည် သမ္မာတရားကို နားလည်သည်ဟု မညွှန်ပြသကဲ့သို့ ယင်းက သင်၏ သမ္မာတရားလိုက်စားခြင်းကိုလည်း အစားမထိုးနိုင်ချေ။ ယင်းနှင့်ပြောင်းပြန်အနေဖြင့် အကယ်၍ သင်သည် သမ္မာတရားကို လိုက်စားပါက၊ သမ္မာတရားအကြောင်း များစွာ နားလည်ပြီး ယင်းနှင့်ပတ်သက်၍ လုံလောက်စွာ နက်နက်ရှိုင်းရှိုင်းနှင့် လက်တွေ့ကျကျ နားလည်မှုရှိပါက သင်၏ လူ့သဘာဝရှိ ချို့ယွင်းချက်များနှင့် ပြဿနာများ အမြောက်အမြားကို ဤအရာက ထေမိစေလိမ့်မည်။ ဥပမာအားဖြင့် သင်သည် ကြောက်တတ်ပြီး သီးသန့်နေတတ်သူဖြစ်သည်၊ သင်သည် စကားထစ်သည်၊ သင်သည် ပညာကောင်းစွာမတတ်ဟု ဆိုကြပါစို့၊ ဆိုလိုသည်မှာ သင်၌ ချို့ယွင်းချက်များနှင့် မလုံလောက်မှုများစွာ ရှိသည်၊ သို့သော် သင်၌ လက်တွေ့ကျသော အတွေ့အကြုံရှိပြီး သင်စကားပြောသောအခါ စကားထစ်သော်လည်း သမ္မာတရားကို ရှင်းလင်းစွာ မိတ်သဟာယဖွဲ့နိုင်သည်၊ ဤမိတ်သဟာယဖွဲ့ခြင်းသည် လူတိုင်းကြားသောအခါ ၎င်းတို့ကို တည်ဆောက်မှုဖြစ်စေသည်၊ ပြဿနာများကို ဖြေရှင်းပေးသည်၊ လူတို့ကို အပျက်သဘောဆောင်ခြင်းမှ ထွက်ပေါ်လာစေပြီး ဘုရားသခင်အပေါ် ၎င်းတို့၏ မကျေမနပ်ပြောဆိုမှုများနှင့် နားလည်မှုလွဲမှားခြင်းများကို ဖယ်ရှားပေးသည်။ ကြည့်လော့၊ သင်သည် သင်၏ စကားလုံးများကို ထစ်ထစ်ငေါ့ငေါ့ ပြောဆိုသော်လည်း ၎င်းတို့သည် ပြဿနာများကို ဖြေရှင်းပေးနိုင်သည်၊ ဤစကားလုံးများ အရေးကြီးလှပါတကား။ သာမန်လူများ ကြားသောအခါ ၎င်းတို့က သင်သည် ပညာမတတ်သူတစ်ဦး ဖြစ်သည်၊ သင်စကားပြောသောအခါ သဒ္ဒါစည်းမျဉ်းများကို မလိုက်နာ၊ တစ်ခါတစ်ရံ သင်အသုံးပြုသော စကားလုံးများသည်လည်း အမှန်တကယ် မသင့်တော်ဟု ဆိုကြသည်။ သင်သည် ဒေသသုံးစကား သို့မဟုတ် နေ့စဉ်သုံးဘာသာစကားကို အသုံးပြုခြင်းဖြစ်နိုင်ပြီး သင်၏ စကားလုံးများသည် အလွန်တရာ သာယာနာပျော်ဖွယ်ကောင်းစွာ ပြောဆိုသော အလွန်ပညာတတ်သူများ၏ အဆင့်အတန်းနှင့် ဟန်ပန်တို့ ကင်းမဲ့နေနိုင်သည်။ သို့သော် သင်၏ မိတ်သဟာယဖွဲ့ခြင်းတွင် သမ္မာတရား လက်တွေ့ကျမှု ပါဝင်သည်၊ ယင်းက လူတို့၏ အခက်အခဲများကို ဖြေရှင်းပေးနိုင်ပြီး လူတို့ကြားပြီးနောက် ၎င်းတို့ပတ်လည်ရှိ မှောင်မိုက်တိမ်တိုက်အားလုံး ပျောက်ကွယ်သွားကာ ၎င်းတို့၏ ပြဿနာအားလုံး ဖြေရှင်းပြီးဖြစ်သည်။ သင်မြင်သလော၊ သမ္မာတရားကို နားလည်ခြင်းသည် အရေးမကြီးသလော။ (အရေးကြီးပါသည်။) သင်သည် သမ္မာတရားကို နားလည်ခြင်းမရှိဟု ဆိုကြပါစို့၊ သင်၌ ပညာရပ်ဆိုင်ရာ အသိပညာအချို့ရှိပြီး သင်သည် သာယာနာပျော်ဖွယ်ကောင်းစွာ ပြောဆိုသော်လည်း လူတိုင်းက သင်ပြောသည်ကို ကြားသောအခါ ၎င်းတို့က “သင်၏ စကားလုံးများသည် အယူဝါဒများသာဖြစ်သည်၊ ယင်းတို့ထဲတွင် သမ္မာတရား လက်တွေ့ကျမှု တစ်စက်မျှမရှိဘဲ ယင်းတို့သည် စစ်မှန်သော ပြဿနာများကို လုံးဝမဖြေရှင်းနိုင်ပေ၊ သို့ဆိုလျှင် သင်၏ ဤစကားလုံးများအားလုံးသည် အနှစ်မဲ့သည် မဟုတ်လော။ သင်သည် သမ္မာတရားကို နားမလည်ပေ။ သင်သည် ဖာရိရှဲတစ်ဦးမျှသာ မဟုတ်လော” ဟု တွေးကြသည်။ သင်သည် အယူဝါဒများစွာကို ပြောခဲ့သော်လည်း ပြဿနာများသည် ဖြေရှင်းပြီးမဖြစ်ဘဲ ကျန်ရှိနေဆဲဖြစ်ပြီး သင်ကိုယ်တိုင်က “ကျွန်ုပ်က အတော်ပင် ရိုးသားစွာ အလေးအနက်ထားပြီး ပြောခဲ့ခြင်းဖြစ်သည်။ သင်တို့သည် ကျွန်ုပ်ပြောသည့်အရာကို အဘယ့်ကြောင့်များ နားမလည်ကြသနည်း” ဟု တွေးသည်။ သင်သည် အယူဝါဒများ အစုအပုံလိုက်ကို ပြောခဲ့သော်လည်း အပျက်သဘောဆောင်သူများသည် အပျက်သဘောဆောင်ဆဲဖြစ်ပြီး ဘုရားသခင်အပေါ် နားလည်မှုလွဲမှားခြင်းများ ရှိသူများသည် ထိုနားလည်မှုလွဲမှားခြင်းများ ရှိနေဆဲဖြစ်ကာ ၎င်းတို့၏ တာဝန်များကို ထမ်းဆောင်ရာတွင် တည်ရှိသော အခက်အခဲများထဲမှ တစ်ခုမျှ ဖြေရှင်းပြီးမဖြစ်ပေ၊ ဤသည်မှာ သင်ပြောခဲ့သော စကားလုံးများသည် အနှစ်သာရမရှိသော စကားများသာဖြစ်သည်ဟု ဆိုလိုသည်။ သင်၏ လူ့သဘာဝ၌ ချို့ယွင်းချက်များနှင့် ဟာကွက်များ မည်မျှပင်ရှိသည်ဖြစ်စေ သင်ပြောသော စကားလုံးများတွင် သမ္မာတရား လက်တွေ့ကျမှု ပါဝင်လျှင် သင်၏ မိတ်သဟာယဖွဲ့ခြင်းသည် ပြဿနာများကို ဖြေရှင်းပေးနိုင်သည်၊ သင်ပြောသော စကားလုံးများသည် အယူဝါဒများဖြစ်ပြီး ၎င်းတို့တွင် လက်တွေ့ကျသော အသိပညာ အနည်းငယ်မျှ ကင်းမဲ့နေလျှင် သင်မည်မျှပင် ပြောသည်ဖြစ်စေ သင်သည် လူတို့၏ စစ်မှန်သော ပြဿနာများကို ဖြေရှင်းနိုင်မည် မဟုတ်ပေ။ လူတို့က သင့်ကို မည်သို့ပင် ရှုမြင်သည်ဖြစ်စေ သင်ပြောသော အရာများသည် သမ္မာတရားနှင့် မကိုက်ညီသရွေ့၊ ၎င်းတို့သည် လူတို့၏ အခြေအနေများကို မဖြေရှင်းနိုင်သရွေ့ သို့မဟုတ် လူတို့၏ အခက်အခဲများကို မဖြေရှင်းနိုင်သရွေ့ လူတို့သည် ယင်းတို့ကို နားထောင်လိုကြမည်မဟုတ်ပေ။ သို့ဆိုလျှင် မည်သည်က ပို၍အရေးကြီးသနည်း။ သမ္မာတရားလော သို့မဟုတ် လူတို့၏ ကိုယ်ပိုင်အခြေအနေများလော။ (သမ္မာတရားက ပို၍အရေးကြီးပါသည်။) သမ္မာတရားကို လိုက်စားခြင်းနှင့် သမ္မာတရားကို နားလည်ခြင်းတို့သည် အရေးကြီးဆုံးအရာများ ဖြစ်သည်။ သို့ဖြစ်၍ သင်၏ လူ့သဘာဝ သို့မဟုတ် သင်၏ ပင်ကိုအခြေအနေများအရ သင်၌ မည်သို့သော ချို့ယွင်းချက်များပင် ရှိသည်ဖြစ်စေ သင်သည် ၎င်းတို့၏ ဘောင်ခတ်ခြင်းကို မခံရပေ။ ထိုအစား သင်သည် သမ္မာတရားကို လိုက်စားသင့်ပြီး သမ္မာတရားကို နားလည်ခြင်းဖြင့် သင်၏ အမျိုးမျိုးသော ချို့ယွင်းချက်များကို ဖြည့်ဆည်းသင့်ကာ သင်ကိုယ်တိုင်၌ အားနည်းချက်အချို့ကို တွေ့ရှိလျှင် ၎င်းတို့ကို ပြင်ဆင်ရန် အလျင်အမြန်လုပ်ဆောင်သင့်သည်။ အချို့လူများသည် သမ္မာတရားကို လိုက်စားခြင်းအပေါ် အာရုံစိုက်ရမည့်အစား ၎င်းတို့၏ လူ့သဘာဝရှိ အခက်အခဲများ၊ ဟာကွက်များနှင့် ချို့ယွင်းချက်များကို ဖြေရှင်းခြင်းနှင့် ၎င်းတို့၏ လူ့သဘာဝနှင့်ဆိုင်သော ပြဿနာများကို ပြုပြင်ခြင်းအပေါ် အမြဲအာရုံစိုက်ကြပြီး ၎င်းတို့သည် နှစ်ပေါင်းများစွာ အားထုတ်ကြိုးပမ်းသော်လည်း ရှင်းလင်းသောရလဒ်များ မရရှိဘဲ နောက်ဆုံးတွင် ၎င်းတို့သည် ကိုယ့်အပေါ်ကိုယ် စိတ်ပျက်ကာ ၎င်းတို့၏ လူ့သဘာဝသည် အလွန်ညံ့ဖျင်းပြီး ၎င်းတို့သည် ကယ်တင်ခြင်းမခံရနိုင်ဟု တွေးကြသည်။ ဤသည်မှာ အလွန် မိုက်မဲသည် မဟုတ်လော။

၃။ သမ္မာတရားနှင့် အသက်ကို ရရှိရန် သမ္မာတရားကို လိုက်စားပြီး မိမိ၏ ဖောက်ပြန်ပျက်စီးသော စိတ်သဘောထားများကို ဖြေရှင်းရမည်

အချို့သောလူများသည် နူးညံ့သိမ်မွေ့ပုံ၊ အလျှော့ပေးတတ်ပုံ၊ သည်းခံတတ်ပုံပေါ်သည်။ ၎င်းတို့သည် ယဉ်ကျေးစွာ ပြောဆိုကာ လျှပ်ပြက်သကဲ့သို့ လျင်မြန်ပြီး အားမာန်အပြည့် သြဇာအာဏာရှိသော အသွင်အပြင်ဖြင့် အလုပ်ကို ဆောင်ရွက်ကြသည်။ ၎င်းတို့၏ လူ့သဘာဝသည် အတော်လေး စုံလင်ပုံရပြီး ၎င်းတို့တွင် စံနှုန်းမီသော ခေါင်းဆောင်တစ်ဦး၏ အမူအရာ ရှိသည်။ သို့သော်လည်း ၎င်းတို့သည် မည်သည့်သမ္မာတရားကိုမျှ လုံးဝနားမလည်ကြပေ၊ ၎င်းတို့သည် ပြဿနာအမျိုးအစားတိုင်းကို ဖြေရှင်းရန် အယူဝါဒများကို အသုံးပြုဖို့ ကြိုးစားကြပြီး မည်သည့် အနှစ်သာရရှိသော အလုပ်ကိုမျှ လုပ်ဆောင်နိုင်စွမ်း မရှိသကဲ့သို့ အလုပ်အစီအစဉ်များကိုလည်း အကောင်အထည်ဖော်နိုင်စွမ်း မရှိကြပေ။ ၎င်းတို့သည် အသုံးမကျသူများ မဟုတ်လော။ ၎င်းတို့သည် စံပြဖာရိရှဲများ ဖြစ်ကြသည်။ အပြင်ပန်းတွင် ဖာရိရှဲများသည် အပြစ်ဆိုဖွယ်မရှိအောင် ဝတ်စားဆင်ယင်သည်၊ ဂုဏ်သိက္ခာရှိပြီး တည်ငြိမ်သည်။ ၎င်းတို့သည် ယဉ်ကျေးသည်၊ ကျင့်ဝတ်ကို နောကျေနေသည်၊ ယဉ်ကျေးသိမ်မွေ့သည်၊ မေတ္တာထားသည်၊ သည်းခံတတ်ပြီး စိတ်ရှည်သည်။ ၎င်းတို့၏ ကိုယ်ဟန်အမူအရာသည် အလွန်အမင်း တင့်တယ်လျောက်ပတ်ပြီး အခြားသူများကို အထူး နူးညံ့သိမ်မွေ့စွာ၊ ကျိုးနွံစွာ၊ နှိမ့်ချစွာ ပြောဆိုကြသည်။ သင်သည် ၎င်းတို့၌ မည်သည့် မစုံလင်မှုများ၊ ဟာကွက်များ သို့မဟုတ် ချို့ယွင်းချက်များကိုမျှ မမြင်နိုင်ပေ။ ၎င်းတို့၏ လူ့သဘာဝကို အကဲဖြတ်ကြည့်သော် ၎င်းတို့သည် တရုတ်လူမျိုးများ ပြောဆိုကြသည့် ယဉ်ကျေးပြီး ကျက်သရေရှိသော လူကြီးလူကောင်းများကဲ့သို့ပင် အထူးသဖြင့် စိတ်ချအားကိုးရသည်၊ ထိုးထွင်းသိမြင်နိုင်စွမ်းရှိသည်၊ ယဉ်ကျေးသိမ်မွေ့ပြီး ကျက်သရေရှိပုံရသည်။ ၎င်းတို့၏ လူ့သဘာဝသည် စုံလင်ပုံရပြီး အပြင်ပန်းအားဖြင့် ၎င်းတို့နှင့်ပတ်သက်၍ မည်သည့်အပြစ်ကိုမျှ ရှာမတွေ့နိုင်ပေ၊ သို့သော် ၎င်းတို့သည် ဘုရားသခင်၏ ရည်ရွယ်ချက်များကို နားလည်ကြသလော။ ၎င်းတို့သည် အမှုအရာအမျိုးမျိုးကို လုပ်ဆောင်ခြင်းအတွက် စည်းမျဉ်းများကို နားလည်ကြသလော။ ဤလူများသည် စုဝေးပွဲတိုင်းတွင် နာရီနှင့်ချီ၍ စကားပြောနိုင်ပြီး သမ္မာတရားကို နားမလည်သူတို့သည် ၎င်းတို့က အလွန် စကားပြောကောင်းသောပုံစံဖြင့် ပြောဆိုသည်ဟုလည်းကောင်း၊ မိမိတို့ကိုယ်ကို အလွန်ရှင်းလင်းပြီး ကျိုးကြောင်းဆီလျော်သော နည်းလမ်းဖြင့် ဖော်ပြသည်ဟုလည်းကောင်း တွေးထင်လျက် လေးစားကြည်ညိုလွန်း၍ မိမိတို့ကိုယ်ကို ပျပ်ဝပ်ကြသည်။ သို့သော် သမ္မာတရားကို နားလည်သူတို့မူကား ဤပုဂ္ဂိုလ်များ၏ စကားကို နားထောင်ပြီးနောက် ၎င်းတို့ပြောဆိုသည့်အရာသည် အယူဝါဒမျှသာဖြစ်ကြောင်းနှင့် ယင်းက လူတို့၏ ပြဿနာများကို ပစ်မှတ်ထားခြင်းဖြင့် ၎င်းတို့၏ တကယ့်အခက်အခဲများကို မဖြေရှင်းပေးကြောင်း သိကြသည်။ ဤပုဂ္ဂိုလ်များသည် လူတို့၏ တကယ့်အခက်အခဲများ အမှန်တကယ် မည်သည့်အရာဖြစ်သည်ကို လျစ်လျူရှုပြီး အနှစ်မဲ့သော အယူဝါဒများကို ဟောပြောရန်နှင့် ကြီးကျယ်မြင့်မြတ်ပြီး အနှစ်မရှိသော သီအိုရီများအကြောင်း အဆုံးမရှိ ပြောဆိုရန်ကိုသာ သိကြသည်။ စကားပြောပြီးနောက်တွင် ၎င်းတို့သည် မိမိတို့ကိုယ်ကို အတော်လေး ကျေနပ်အားရနေကြပြီး မိမိတို့သည် သမ္မာတရားကို နားလည်ကာ သမ္မာတရား လက်တွေ့ကျမှုကို ပိုင်ဆိုင်သည်ဟု တွေးထင်ကြသည်။ အမှန်တွင် ၎င်းတို့ရှာဖွေသည့်အရာမှာ မိမိတို့၏ လူ့သဘာဝနှင့်ဆိုင်သော အပြင်ပန်းအသွင်အပြင်ကို စုံလင်ပြီး ကျက်သရေရှိပုံပေါက်စေရန်၊ ယင်းကို မြင့်မြတ်ပြီး ခမ်းနားပုံပေါက်စေရန် ဟန်ဆောင်ခြင်းမျှသာ ဖြစ်သည်။ သို့သော် ဘုရားသခင်ကို ဆန့်ကျင်သော ၎င်းတို့၏ အနှစ်သာရနှင့် ဖောက်ပြန်ပျက်စီးသော စိတ်သဘောထားများသည် စိုးစဉ်းမျှပင် မပြောင်းလဲခဲ့ပေ။ ဘုရားသခင်နှင့်ပတ်သက်သော ၎င်းတို့၏ အယူအဆများ၊ ကိုယ်တော်အပေါ် ၎င်းတို့၏ ပုန်ကန်ခြင်း၊ ဘုရားသခင်နှင့်ပတ်သက်၍ ၎င်းတို့၏ နားလည်မှုလွဲမှားခြင်းများ၊ သတိထားရှောင်ခြင်းများနှင့် သံသယများ၊ အထူးသဖြင့် ဘုရားသခင်အပေါ် ၎င်းတို့၏ ကျိုးကြောင်းမဆီလျော်သော တောင်းဆိုမှုများနှင့် မတန်တဆ လိုအင်ဆန္ဒများသည် ၎င်းတို့၏ စိတ်တစ်ခုလုံးကို ပြည့်စေသည်။ ၎င်းတို့သည် သမ္မာတရားကို လုံးဝမလိုက်စားသကဲ့သို့ သမ္မာတရားကိုလည်း လုံးဝလက်မခံကြပေ။ သို့ဖြစ်၍ ၎င်းတို့၏ လူ့သဘာဝကို “စုံလင်သည်” ဟု သရုပ်ဖော်ခြင်းသည် “စုံလင်သည်” ဟူသော စကားလုံးကို အထင်သေးသည့် သဘောဖြင့် အသုံးပြုနေခြင်းဖြစ်သည်၊ အကြောင်းမှာ မည်သည့်လူ့သဘာဝမျှ မစုံလင်သောကြောင့် ဖြစ်သည်။ ၎င်းတို့၏ “စုံလင်ခြင်း” သည် မျက်နှာဖုံးနှင့် ဟန်ဆောင်မှုမျှသာ ဖြစ်သည်။ ချို့ယွင်းချက်များမရှိသော လူ့သဘာဝသည် တည်ရှိခြင်းမရှိပေ။ ယင်းမှာ မျက်နှာဖုံးတစ်ခုဖြစ်သည်၊ ၎င်းတို့ကို မယုံကြည်ကြနှင့်။ လူတစ်ဦးသည် အပြင်ပန်း၌ ပို၍စုံလင်ပုံရလေ၊ သင်သည် ၎င်းကို ပို၍သတိထားရှောင်ရမည်၊ ၎င်းကို စောင့်ကြည့်လေ့လာရမည်၊ ၎င်းကို ပိုင်းခြားသိမြင်ရမည် ဖြစ်သည်။ သင်သည် ၎င်းကို မည်သို့ ပိုင်းခြားသိမြင်သနည်း။ ၎င်းနှင့် ပို၍ဆက်ဆံလော့၊ ၎င်းနှင့် ပို၍စကားပြောလော့၊ ၎င်းသည် မိမိကိုယ်ကို နားလည်ခြင်းရှိမရှိ ကြည့်ရှုလော့။ ၎င်းက “ကျွန်ုပ်သည် နတ်ဆိုးတစ်ကောင်ဖြစ်သည်၊ ကျွန်ုပ်သည် စာတန်တစ်ကောင်ဖြစ်သည်၊ ကျွန်ုပ်သည် ဘုရားသခင်ကို အတိုက်အခံလုပ်သည်၊ ကျွန်ုပ်သည် ဖောက်ပြန်ပျက်စီးလှပါတကား။ ကျွန်ုပ်သည် အပြစ်သားတစ်ဦး၊ အပြစ်သားခေါင်တစ်ဦး ဖြစ်သည်၊ ဘုရားသခင်သည် ကျွန်ုပ်ကို နှစ်သက်တော်မမူ၊ ဘုရားသခင်သည် ကျွန်ုပ်ကို စက်ဆုပ်ရွံရှာတော်မူသည်” သို့မဟုတ် “ကျွန်ုပ်သည် မျက်စိကန်းပြီး တုံးသည်၊ ဆင်းရဲပြီး သနားစရာကောင်းပါတကား။ ကျွန်ုပ်သည် ညစ်ညူးသည်၊ ကျွန်ုပ်သည် မစင်ကြယ်ပါတကား” ဟု ပြောသည် ဆိုပါစို့။ ဤစကားများထဲတွင် မည်သည့် အမှန်တကယ်ဖြစ်သော အချက်အလက်များ ရှိသနည်း။ မည်သည့် အနှစ်သာရရှိသော နားလည်မှု ရှိသနည်း။ (မရှိပါ။) ၎င်းတို့တွင် မိမိတို့၏ ဖောက်ပြန်ပျက်စီးသော စိတ်သဘောထားများနှင့်ပတ်သက်၍ မည်သည့်နားလည်မှုမျှ လုံးဝမရှိပေ။ ၎င်းတို့တွင် ဖောက်ပြန်ပျက်စီးသော စိတ်သဘောထားများ ရှိသည်ဟူသော အချက်ကိုပင် ၎င်းတို့ ဝန်မခံကြပေ။ ၎င်းတို့သည် အနှစ်မဲ့သော စကားအချို့နှင့် သဘောတရားအချို့ကို ပြောတတ်ရန် သင်ယူထားခြင်းသာ ဖြစ်သည်။ ဤအနှစ်မဲ့သော စကားများနှင့် သဘောတရားများသည် ၎င်းတို့၏ စိတ်နှလုံး နက်ရှိုင်းသောနေရာ၌ ခံစားခဲ့ရခြင်း သို့မဟုတ် တွေ့ကြုံခဲ့ရခြင်းတို့မှ လာသော နားလည်မှု မဟုတ်ပေ။ ယင်းတို့သည် နားထောင်၍ကောင်းသော စကားများမျှသာ ဖြစ်သည်၊ ယင်းတို့အားလုံးသည် ၎င်းတို့တင်ပြနေသည့် မျက်နှာဖုံးတစ်ခု ဖြစ်သည်။ ထို့နောက် သင်က ၎င်းတို့ကို မိမိတို့၏ ကိုယ်ပိုင်အတွေ့အကြုံများအကြောင်း၊ မိမိတို့၏ ဖောက်ပြန်ပျက်စီးသော စိတ်သဘောထားများကို မည်သို့ နားလည်လာခဲ့ကြောင်း၊ မည်သည့်ပြုပြင်ခြင်းကို ၎င်းတို့ ခံခဲ့ရကြောင်းနှင့် မိမိတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် မည်သည့်ဘုရားသခင်၏ နှုတ်ကပတ်တော်များကို ဖတ်ရှုခဲ့ကြောင်း ပြောပြရန် တောင်းဆိုလျှင် ၎င်းတို့သည် သင်ပြောသည်ကို မကြားသကဲ့သို့ ပြုမူပြီး အသုံးမဝင်သော စကားတစ်ပုံတစ်ပင်ကို ထပ်ပြောလိမ့်မည်။ “ကျွန်ုပ်၏ အစွမ်းအစမှာ ညံ့ဖျင်းသည်၊ ကျွန်ုပ်သည် မွေးရာပါ အပြစ်သားတစ်ဦးဖြစ်သည်၊ ကျွန်ုပ်သည် နောက်ချေးပုံထဲမှ ယုတ်ညံ့သူတစ်ဦးဖြစ်သည်၊ ကျွန်ုပ်သည် ဘုရားသခင်၏ ကယ်တင်ခြင်းနှင့် မထိုက်တန်ပါ။ ကျွန်ုပ်တွင် ဖောက်ပြန်ပျက်စီးသော စိတ်သဘောထားများ ရှိပြီး ကျွန်ုပ်ရှိရာ မည်သည့်နေရာတွင်မဆို ဘုရားသခင်အတွက် သက်သေခံနိုင်စွမ်းမရှိပါ၊ ကျွန်ုပ်သည် အဆင့်အတန်းရှိခြင်းကိုသာ နှစ်သက်သည်” ဟူ၍ ဖြစ်သည်။ သင်က ဤအရာကို ဖြေရှင်းရန် မည်သို့ကြိုးစားခဲ့ကြောင်း မေးလျှင် ၎င်းတို့က သင့်အား မသက်ဆိုင်သော အဖြေတစ်ခုကိုပင် ပေးလိမ့်ဦးမည်။ “လူများတွင် အဆင့်အတန်း မရှိသင့်ပါ၊ လူများတွင် အဆင့်အတန်းရှိသည်နှင့် ဇာတ်သိမ်းသွားပြီဖြစ်သည်။ အဆင့်အတန်းကို လိုက်စားခြင်းသည် အလွန်အကျူး လိုအင်ဆန္ဒတစ်ခုဖြစ်သည်။ အရေးမပါဆုံးသော သူတစ်ဦးဖြစ်အောင်သာ ကြိုးစားပါ၊ ပြီးလျှင် မည်သည့်နေရာကိုသွားပါစေ အနိမ့်ဆုံးခွေးခြေမှာထိုင်ပါ၊ အထင်မရှား အဖြစ်ဆုံးနေရာမှာ ထိုင်ပါ။ လူများသည် နှိမ့်ချရမည်ဖြစ်သည်၊ ဤသည်ကို နှိမ့်ချခြင်းဟု ခေါ်သည်” ဟူ၍ ဖြစ်သည်။ ၎င်းတို့သည် အနှစ်သာရပိုင်းဆိုင်ရာ ပြောင်းလဲမှုကို တစ်ခုတလေ ကြုံခဲ့ရဖူးသလော။ ၎င်းတို့တွင် စစ်မှန်သော အတွေ့အကြုံ တစ်ခုတလေ ရှိခဲ့ဖူးသလော။ (မရှိပါ။) ဤအရာနှစ်ခုစလုံး ဖြစ်မလာခဲ့ပေ။ ၎င်းတို့တွင် မိမိတို့၏ ဖောက်ပြန်ပျက်စီးသော စိတ်သဘောထားများနှင့်ပတ်သက်၍ နားလည်မှု တစ်ခုတလေ ရှိသလော။ (မရှိပါ။) ၎င်းတို့တွင် ထိုအရာများနှင့်ပတ်သက်၍ နားလည်မှုမရှိပေ။ သို့ဆိုလျှင် ၎င်းတို့သည် သမ္မာတရားကို သို့မဟုတ် ဘုရားသခင်၏ နှုတ်ကပတ်တော်များကို လက်ခံသလော။ (မခံပါ။) မိမိတို့တွင် ဖောက်ပြန်ပျက်စီးသော စိတ်သဘောထားများ ရှိကြောင်း ဝန်မခံသောလူများသည် သမ္မာတရားကို မည်သည့်အခါမျှ လက်မခံကြပေ။ ၎င်းတို့သည် သမ္မာတရားကို လက်ခံခဲ့လျှင် မိမိတို့၏ စကားလုံးတိုင်းနှင့် လုပ်ဆောင်ချက်တိုင်းကိုလည်းကောင်း၊ မိမိတို့၏ ဖောက်ပြန်ပျက်စီးခြင်း ထုတ်ဖော်ပြမှုများကိုလည်းကောင်း ဘုရားသခင်၏ နှုတ်ကပတ်တော်များနှင့် နှိုင်းယှဉ်ချိန်ဆကြလိမ့်မည်။ ၎င်းတို့သည် ဖောက်ပြန်ပျက်စီးမှုကို ထုတ်ဖော်ပြသောအခါ မိမိတို့ကိုယ်ကို ဆင်ခြင်သုံးသပ်ကြလိမ့်မည်ဖြစ်ပြီး မည်သည့်အကြောင်းကြောင့် ထိုသို့သော အခြေအနေမျိုးတွင် ဖောက်ပြန်ပျက်စီးမှုကို ထုတ်ဖော်ပြခဲ့ရကြောင်း၊ ထိုအချိန်တွင် မည်သည့်အရာကို တွေးတောနေခဲ့ပြီး မည်သည့်အရာ၏ စိုးမိုးမှုကို ခံခဲ့ရကြောင်း မိမိတို့ကိုယ်ကို မေးမြန်းကြလိမ့်မည်။ ဘုရားသခင်၏ နှုတ်ကပတ်တော်များ၏ ဖော်ထုတ်ခြင်းနှင့် နှိုင်းယှဉ်မှုများ ပြုလုပ်ခြင်းမှတစ်ဆင့် ၎င်းတို့သည် ဤသည်မှာ ဖောက်ပြန်ပျက်စီးသော စိတ်သဘောထားတစ်ခုဖြစ်ကြောင်း၊ မိမိတို့သည် မိမိတို့စိတ်ကူးသကဲ့သို့ သန့်စင်ခြင်း သို့မဟုတ် စင်ကြယ်ခြင်း မရှိကြောင်း၊ ဖြစ်ချင်တော့ မိမိတို့တွင်လည်း လှည့်ဖြားတတ်ခြင်း၊ တစ်ကိုယ်ကောင်းဆန်သော ရည်ရွယ်ချက်များ၊ ရည်မှန်းချက်များနှင့် လိုအင်ဆန္ဒများ ပိုင်ဆိုင်ကြောင်း၊ မိမိတို့သည် သမ္မာတရား လက်တွေ့ကျမှုကို ပိုင်ဆိုင်သောလူများ လုံးဝမဟုတ်ကြောင်း ရှာဖွေတွေ့ရှိကြလိမ့်မည်။ ၎င်းတို့တွင် ထိုသို့သော အတွေ့အကြုံများ ရှိခဲ့ဖူးသလော။ မရှိပေ။ ၎င်းတို့သည် စကားများစွာ ပြောဆိုခဲ့သော်လည်း မိမိတို့တွင် ဖောက်ပြန်ပျက်စီးသော စိတ်သဘောထားများ ရှိကြောင်း ဝန်ခံသည်ကို သက်သေပြသည့် အချက်တစ်ခုမျှကို မရှိပေ။ ၎င်းတို့သည် ဘုရားသခင်ကို နှစ်ပေါင်းများစွာ ယုံကြည်ခဲ့ကြသည့်တိုင် သမ္မာတရားနှင့်ပတ်သက်၍ အတွေ့အကြုံတစ်စက်မျှ လုံးဝမရှိကြပေ။ ၎င်းတို့သည် အယူဝါဒများကိုသာ ပြောဆိုကြသည်၊ မိမိတို့၏ လူ့သဘာဝနှင့်ဆိုင်သော အပြစ်အနာအဆာများနှင့် ချို့ယွင်းချက်များကို ဖုံးကွယ်ရန်အတွက် မျက်နှာဖုံးတစ်ခုကို တပ်ဆင်ဖို့နှင့် မိမိတို့ကိုယ်ကို အမွှမ်းတင်ဖို့သာ စဉ်းစားကြသည်။ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို အတွင်း၌ တင်းတင်းကျပ်ကျပ်၊ ခိုင်ခိုင်မာမာနှင့် လုံခြုံစွာ စုစည်းထားလျက် မိမိတို့ကိုယ်ကို ဝိညာဉ်ရေးရာ ဟန်ဆောင်မှု၏ အပြင်ပန်း အပြုအမူများ၊ လုပ်ဆောင်ချက်များ၊ မျက်နှာအမူအရာများ၊ အနေအထိုင်များနှင့် အမူအကျင့်များဖြင့် မိမိတို့ကိုယ်ကို အမွှမ်းတင်ကြသည်။ လူတွင် ဘုရားသခင် ဖော်ထုတ်သည့် ဖောက်ပြန်ပျက်စီးသော စိတ်သဘောထားများနှင့်ဆိုင်သော အမျိုးမျိုးသော ပြဿနာများကိုဖြစ်စေ၊ ဤစိတ်သဘောထားများကို ဖော်ထုတ်ရန် ဘုရားသခင် အသုံးပြုသည့် အမျိုးမျိုးသော မိန့်ဆိုချက်များကိုဖြစ်စေ ၎င်းတို့သည် စိုးစဉ်းမျှ လက်မခံကြသကဲ့သို့ မှတ်သားခြင်း သို့မဟုတ် နှလုံးသွင်းခြင်းလည်း မရှိကြပေ။ ၎င်းတို့သည် မိမိတို့၏ လူ့သဘာဝနှင့်ဆိုင်သော အပြင်ပန်းအသွင်အပြင်ကိုသာ အားထုတ်ကြသည်။ ထို့နောက် သင်က ၎င်းတို့ကို ဘုရားသခင်၏ နှုတ်ကပတ်တော်များနှင့်ပတ်သက်သော ၎င်းတို့၏ နားလည်မှုအကြောင်း၊ ကိုယ်တော်၏ ပြစ်တင်ဆုံးမခြင်းနှင့် တရားစီရင်ခြင်း နှုတ်ကပတ်တော်များ၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများကို ဖော်ထုတ်သည့် ကိုယ်တော်၏ နှုတ်ကပတ်တော်များ သို့မဟုတ် ဘုရားသခင်၏ စိတ်သဘောထားနှင့်ဆိုင်သော ကိုယ်တော်၏ နှုတ်ကပတ်တော်များအပေါ် စစ်မှန်သော နားလည်မှု သို့မဟုတ် သိနားလည်မှု တစ်စုံတစ်ရာ ရှိမရှိ ပြောပြရန် တောင်းဆိုလျှင် ၎င်းတို့သည် ဤလက်တွေ့ကျသော အကြောင်းအရာများကို ရှောင်ရှားပြီး ဝိညာဉ်ရေးရာ သဘောတရား တသီတတန်းကြီးကို ထပ်မံ၍ တတွတ်တွတ် ပြောဆိုကြလိမ့်မည်။ “ဘုရားသခင်သည် ဖန်ဆင်းရှင်ဖြစ်သည်၊ ဘုရားသခင်သည် အရာခပ်သိမ်းအပေါ် အချုပ်အခြာအာဏာကိုင်စွဲသည်၊ ဘုရားသခင်၏ လုပ်ဆောင်ချက်များသည် အံ့ဩဖွယ်ပါတကား။ ဘုရားသခင်သည် ချီးမွမ်းခြင်းနှင့် ဂုဏ်ပြုခြင်းကို ခံထိုက်သည်၊ ဘုရားသခင်သည် တစ်မူထူးခြားသည်၊ ဘုရားသခင်၏ သြဇာအာဏာနှင့် တန်ခိုးသည် အမြင့်မြတ်ဆုံးဖြစ်သည်” ဟူ၍ ဖြစ်သည်။ လူတို့က “သို့ဆိုလျှင် သင်၏ ကိုယ်ပိုင်အတွေ့အကြုံအကြောင်း ပြောပြပါ။ မည်သည့်အမှုအရာ၌ သင်သည် ဘုရားသခင်၏ စိတ်သဘောထားနှင့် ဘုရားသခင်၏ သန့်ရှင်းခြင်းကို မြင်တွေ့ခဲ့သနည်း” ဟု ပြောကြသည်။ ၎င်းတို့က “ဘုရားသခင်သည် အလွန်ကြီးမြတ်သည်၊ လူသည် အလွန်သေးနုပ်သည်၊ လူသည် မထိုက်တန်ပါတကား။ ဘုရားသခင်၏ အမြင်တွင် လူသည် မြေပေါ်မှ ပုရွက်ဆိတ်များထက်ပင် နိမ့်ကျသည်။ ဘုရားသခင်သည် လူကို ချီးမြှောက်တော်မူသည်” ဟု ပြန်ဖြေကြသည်။ ၎င်းတို့တွင် ဤသို့သော နားလည်မှုမျိုး တစ်စုံတစ်ရာ ရှိသလော။ (မရှိပါ။) ၎င်းတို့တွင် ဤသို့သော နားလည်မှုမျိုး လုံးဝမရှိပေ။ ဤသည်မှာ မည်သို့သော လူစားမျိုးဖြစ်သနည်း။ (ကြောင်သူတော် ဖာရိရှဲတစ်ဦး ဖြစ်ပါသည်။) ဤသည်မှာ ကြောင်သူတော် ဖာရိရှဲတစ်ဦး ဖြစ်သည်။ ၎င်းတို့သည် သမ္မာတရားကို စိုးစဉ်းမျှ လက်မခံကြပေ။ ဘုရားသခင်၏ နှုတ်ကပတ်တော်များနှင့် သမ္မာတရားသည် ၎င်းတို့၏ အမြင်တွင် ကြွေးကြော်သံများနှင့် အယူဝါဒများမျှသာ ဖြစ်သည်။ ၎င်းတို့သည် အများအားဖြင့် ဘုရားသခင်၏ နှုတ်ကပတ်တော်များကို ဖတ်ရှုသည်၊ ဝိညာဉ်ရေးရာ ဆက်ကပ်ခြင်း မှတ်စုများကို ရေးသည်၊ စုဝေးပွဲများ တက်ရောက်ပြီး ဘုရားသခင်၏ နှုတ်ကပတ်တော်များကို ဆုတောင်းရင်းဖြင့် ဖတ်ရှုကြသည်။ ၎င်းတို့သည် ဤလုပ်ရိုးလုပ်စဉ်အားလုံးကို တစ်ခုမျှမလွဲစေဘဲ သို့မဟုတ် တစ်ခုမျှမချန်လှပ်ဘဲ လုပ်ဆောင်ကြသည်။ သို့ဆိုလျှင် ဤဘုရားသခင်၏ နှုတ်ကပတ်တော်များကို ဖတ်ရှုခြင်းမှ ၎င်းတို့ အဘယ်အရာကို မှတ်သားရရှိခဲ့သနည်း။ ၎င်းတို့ အဘယ်အရာကို ရရှိခဲ့သနည်း။ ၎င်းတို့သည် သမ္မာတရားကို နားလည်ရန် ဘုရားသခင်၏ နှုတ်ကပတ်တော်များကို ဖတ်ရှုခြင်းမဟုတ်ဘဲ မိမိတို့၏ ပြဿနာများကို ဖြေရှင်းနိုင်ရန်နှင့် မိမိတို့၏ လက်တွေ့လုပ်ဆောင်မှုတွင် လိုက်လျှောက်ရန် လမ်းကြောင်းတစ်ခု ရှိလာစေရန်အလို့ငှာ ကိုယ်တော်၏ နှုတ်ကပတ်တော်များကို မိမိတို့၏ ဖောက်ပြန်ပျက်စီးသော စိတ်သဘောထားများ၊ မိမိတို့၏ အယူအဆများနှင့် စိတ်ကူးများ သို့မဟုတ် မိမိတို့၏ လွဲချော်သော အတွေးအခေါ်များနှင့် အမြင်များနှင့် နှိုင်းယှဉ်ချိန်ဆဖို့ ဖတ်ရှုခြင်း သာ၍ပင် မဟုတ်ပေ။ ၎င်းတို့သည် စုဝေးပွဲများတွင် အခြားသူများကို ဩဝါဒခြွေရန်နှင့် သင်ခန်းစာများ ပေးနိုင်ရန် အယူဝါဒများဖြင့် မိမိတို့ကိုယ်ကို တပ်ဆင်ဖို့ ဘုရားသခင်၏ နှုတ်ကပတ်တော်များကို ဖတ်ရှုကြသည်။ ၎င်းတို့ပြောဆိုသည့်အရာသည် အကြိမ်တိုင်း ကွဲပြားပြီး အခြားသူများက ၎င်းတို့ကို လေးစားကြည်ညိုကာ ကိုးကွယ်စေရန် ရည်ရွယ်လျက် လူအမျိုးမျိုးအတွက် မတူညီသော ဘုရားသခင်၏ နှုတ်ကပတ်တော်များကို ရွေးချယ်ကာ မိတ်သဟာယဖွဲ့လျက် အချိန်ကြာမြင့်စွာ မရပ်မနား ပြောဆိုနိုင်ကြသည်။ အချို့သောလူများသည် မိမိတို့ကိုယ်ကို ဟန်ဆောင်ရာ၌ အထူးကျွမ်းကျင်ကြသည်။ ၎င်းတို့သည် မည်မျှပင် စက်ဆုပ်ရွံရှာဖွယ်ကောင်းနိုင်သနည်း။ ၎င်းတို့သည် ငါပြောခဲ့သော စကားများကို နားထောင်ပြီး အသုံးဝင်သည်ဟု တွေ့ရှိသောအခါ ယင်းတို့ကို အလွတ်ကျက်မှတ်ထားပြီး စုဝေးပွဲများအတွင်း ကိုယ်ရည်သွေးရန် အခွင့်အရေးများကို ရှာဖွေကြသည်။ အထူးသဖြင့် တရားဒေသနာများစွာ မကြားဖူးကြသေးဘဲ ဘုရားသခင်၏ အချို့သော နှုတ်ကပတ်တော်များကို ဖတ်ရှုဖူးလျှင်ပင် မမှတ်မိနိုင်ကြသည့် လူများဖြစ်သည့် ယုံကြည်သူအသစ်များ အုပ်စုထဲတွင် ရောက်သောအခါ ၎င်းတို့သည် ဤအခွင့်အရေးကို အသုံးချပြီး ထိုလူသစ်များကြားတွင် မိမိတို့ကိုယ်ကို ကိုယ်ရည်သွေးကာ ကြွားဝါကြသည်။ ၎င်းတို့၏ စကားကို နားထောင်ပြီးနောက် လူတိုင်းက “ဤပုဂ္ဂိုလ်သည် သန့်ရှင်းသောဝိညာဉ်တော်၏ ဉာဏ်အလင်းပေးခြင်းကို ခံရသည်၊ ၎င်းသည် ဝိညာဉ်ရေးရာဆန်သည်” ဟု တွေးထင်ကြသည်။ အခြားသူများ၏ လေးစားကြည်ညိုမှုနှင့် ကိုးကွယ်မှုကို ရရှိရန်အလို့ငှာ မိမိတို့ကိုယ်ကို ကြွားဝါရန် ထိုသို့သော နည်းလမ်းများကို အသုံးပြုခြင်းသည် စက်ဆုပ်ရွံရှာဖွယ်ကောင်းသည် မဟုတ်လော။ ဤသည်မှာ လူတို့ကို အထင်အမြင်မှားစေခြင်း မဟုတ်လော။ (ဟုတ်ပါသည်။) ဤသည်မှာ လူတို့ကို အထင်အမြင်မှားစေခြင်း ဖြစ်သည်။

သင်၏ဘဝတစ်လျှောက်လုံးတွင် သင်သည် သင်၏ ဖောက်ပြန်ပျက်စီးသော စိတ်သဘောထားများနှင့် သင်၌ရှိသော သမ္မာတရားနှင့် သဟဇာတမဖြစ်သော အရာများကို ဖြေရှင်းရန် အခြေခံအဖြစ် သမ္မာတရား စည်းမျဉ်းများကို ရှာဖွေပြီး ဘုရားသခင်၏ နှုတ်ကပတ်တော်များကို ရှာဖွေပါက အဆုံးတွင် သင်သည် ကယ်တင်ခြင်းကို ရရှိသောသူတစ်ဦး ဧကန်မုချ ဖြစ်လိမ့်မည်။ သို့သော် သင်၏ဘဝတစ်လျှောက်လုံးတွင် သင်သည် သင်၏ လူ့သဘာဝနှင့်ဆိုင်သော အပြစ်အနာအဆာများနှင့် ချို့ယွင်းချက်များကို ဖြေရှင်းရန်အတွက် သင်၏ ကြိုးစားအားထုတ်မှုများကို အာရုံစိုက်ပြီး လမ်းကြောင်းများကို ရှာဖွေသည်၊ သင်သည် အခြားသူများနှင့်မတူ၊ စုံလင်ပြီး အပြစ်ကင်းစင်သောသူတစ်ဦး ဖြစ်လာစေရန်အလို့ငှာ မည်သည့် အပြစ်အနာအဆာများနှင့် ချို့ယွင်းချက်များမှမဆို သင့်ကိုယ်သင် ကင်းလွတ်စေရန် နည်းလမ်းအမျိုးမျိုးကို ကြံဆသည် ဆိုပါစို့။ အချို့သောလူများကပင် “ကျွန်ုပ်သည် စင်ကြယ်သောသူတစ်ဦး၊ မြင့်မြတ်ပြီး ခမ်းနားသောသူတစ်ဦး၊ သာမန်လူ့သဘာဝအားလုံးကို ကျော်လွန်သောသူတစ်ဦး ဖြစ်ချင်သည်” ဟု ပြောကြသည်။ ငါသင့်ကို ပြောမည်။ ဤသို့ပြုလုပ်ခြင်းဖြင့် သင်သည် ရှုံးနိမ့်ခဲ့ပြီတကား။ သင်သည် သင်၏ လူ့သဘာဝနှင့်ဆိုင်သော မည်သည့်အပြစ်အနာအဆာ သို့မဟုတ် ချို့ယွင်းချက်ကို ဖြေရှင်းရန် ကြိုးစားသည်ဖြစ်စေ၊ ယင်းမှာ သင်၏ ကယ်တင်ခြင်းနှင့် မည်သို့မျှ မသက်ဆိုင်ပေ၊ အကြောင်းမှာ သင်သည် သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို လိုက်စားနေခြင်း မဟုတ်သောကြောင့် ဖြစ်သည်။ သင်သည် သင်၏ လူ့သဘာဝနှင့်ဆိုင်သော ချို့ယွင်းချက်များနှင့် အပြစ်အနာအဆာများကို ဖြေရှင်းခဲ့လျှင်၊ အများဆုံးအနေဖြင့် ဤသည်မှာ အပြင်ပန်းမှကြည့်လျှင် သင်၌ လူ့သဘာဝ၏ အပြစ်အနာအဆာများကို မမြင်နိုင်တော့ကြောင်းနှင့် သင်သည် အပေါ်ယံအားဖြင့် စုံလင်ပြီး ယဉ်ကျေးသိမ်မွေ့ပုံ ပေါက်ကြောင်းကိုသာ ဆိုလိုသည်။ သင်၏ လူ့သဘာဝနှင့်ဆိုင်သော အပြစ်အနာအဆာများနှင့် ချို့ယွင်းချက်များသည် အခြေခံအားဖြင့် ပြောင်းလဲရန် မဖြစ်နိုင်ဟူသော အချက်ကို ထားလိုက်ဦး။ ယင်းတို့ ပြောင်းလဲခဲ့လျှင်ပင် သင်၏ ပိုကြီးမားသော အပြစ်အနာအဆာများနှင့် ချို့ယွင်းချက်များဖြစ်သည့် သင်၏ ဖောက်ပြန်ပျက်စီးသော စိတ်သဘောထားများသည် သင်၏အတွင်း၌ ကွယ်ဝှက်နေဆဲပါတကား။ သင်သည် မျက်နှာဖုံးကို ပို၍တပ်ဆင်လေ၊ မည်သည့်ချို့ယွင်းချက်မျှ မရှိသော စုံလင်သည့် လူ့သဘာဝတစ်ခုကို ပို၍လိုက်စားလေ၊ သင်၏ ဖောက်ပြန်ပျက်စီးသော စိတ်သဘောထားများသည် သင့်ကို ပို၍နက်ရှိုင်းစွာ၊ တင်းကျပ်စွာ ရစ်ပတ်ပြီး ချည်နှောင်ကာ သင့်ကို ပို၍ပင် မာနထောင်လွှားစေသည်၊ လှည့်ဖြားတတ်စေသည်၊ ကောက်ကျစ်ဆိုးယုတ်စေသည်၊ စိတ်နှလုံးမာကျောစေသည်။ ဤအရာ၏ အကျိုးဆက်မှာ အဘယ်အရာဖြစ်သနည်း။ ယင်းက သင့်ကို သမ္မာတရားနှင့်လည်းကောင်း၊ သမ္မာတရားကို လိုက်စားခြင်း လမ်းကြောင်းနှင့်လည်းကောင်း ပို၍ကင်းကွာစေသည်။ အဆုံးစွန်အားဖြင့် ဖယ်ရှားရှင်းလင်းခြင်းသည် သင်၏အဆုံးသတ် ဖြစ်လာမည်ဖြစ်ပြီး သင်သည် ဇာတ်သိမ်းသွားလိမ့်မည်။ သင်သည် အပြင်ပန်းအားဖြင့် စုံလင်ရုံဖြင့် သို့မဟုတ် စင်ကြယ်သောသူတစ်ဦး ဖြစ်ပုံရရုံဖြင့် ဘုရားသခင်က ခြွင်းချက်ထားပြီး သင့်ကို ကယ်တင်မည့် အခွင့်အရေး မရှိပေ။ ဆန့်ကျင်ဘက်အားဖြင့် သင်သည် မည်သည့်ချို့ယွင်းချက်မျှမရှိသော စုံလင်သည့် လူ့သဘာဝတစ်ခုကို ပို၍လိုက်စားလေ၊ ဘုရားသခင်သည် သင့်ကို ပို၍စက်ဆုပ်ရွံရှာပြီး သင့်အပေါ် အလုပ်လုပ်မည် မဟုတ်လေ ဖြစ်ပေသည်။ သို့သော် အချို့သောလူများသည် ဖောက်ပြန်ပျက်စီးသော စိတ်သဘောထားများကို ထုတ်ဖော်ပြသောကြောင့် မကြာခဏ နောင်တရပြီး ဝမ်းနည်းကြသည်။ နောင်တရနေစဉ်တွင် ၎င်းတို့သည် သမ္မာတရားကို လိုက်စားရန် စိတ်ပိုင်းဖြတ်မှုကို ဖြစ်ပေါ်စေသည်၊ ၎င်းတို့သည် သမ္မာတရားကို ရရှိရန် အခက်အခဲကို ဒုက္ခခံနိုင်ပြီး အဖိုးအခကို ပေးနိုင်သည်၊ ၎င်းတို့သည် နေ့စဉ် ဘုရားသခင်၏ နှုတ်ကပတ်တော်များကို ဇွဲဖြင့်ဖတ်ရှုကြပြီး အမှုအရာအားလုံးတွင် ဘုရားသခင်ထံ ဆုတောင်းကာ သမ္မာတရားကို ရှာဖွေကြသည်။ ဤနည်းအားဖြင့် ၎င်းတို့သည် သမ္မာတရားနှင့်ပတ်သက်၍ တိုး၍ရှင်းလင်းလာကြပြီး သမ္မာတရား၏ ကဏ္ဍအားလုံးနှင့်ပတ်သက်၍ ဝင်ရောက်မှု၊ အကျိုးကျေးဇူးများနှင့် လက်တွေ့ အသက်ရှင်နေထိုင်ခြင်းအချို့ကို တဖြည်းဖြည်း ရရှိကြသည်။ နောက်ဆုံးတွင် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးတို့ကို ရင်ဆိုင်ရသောအခါ ၎င်းတို့တွင် လက်တွေ့လုပ်ဆောင်ရန်နှင့် စစ်ဆေးရန် သက်ဆိုင်ရာ သမ္မာတရား စည်းမျဉ်းများ ရှိကြသည်။ နှစ်ပေါင်းများစွာသော အတွေ့အကြုံပြီးနောက် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်း၊ ပြုပြင်ခြင်းတို့မှတစ်ဆင့်၊ ထို့အပြင် သမ္မာတရားကို လိုက်စားရာတွင် ၎င်းတို့ပေးဆပ်ခဲ့သော အဖိုးအခမှတစ်ဆင့် ၎င်းတို့သည် မိမိတို့အတွင်း၌ သမ္မာတရားကို မိမိတို့၏အသက်အဖြစ် တဖြည်းဖြည်း ရှိလာကြသည်။ ၎င်းတို့၏ ကယ်တင်ခြင်း မျှော်လင့်ချက်သည် အစဉ်တစိုက် ပို၍ကြီးမားလာပြီး ၎င်းတို့ ဘုရားသခင်ကို ပုန်ကန်ခြင်းနှင့် သစ္စာဖောက်ခြင်း ဖြစ်နိုင်ချေသည် အစဉ်တစိုက် ပို၍နည်းပါးလာသည်။ ၎င်းတို့၏ လူ့သဘာဝနှင့်ဆိုင်သော ချို့ယွင်းချက်များနှင့် အပြစ်အနာအဆာများအပြင် ၎င်းတို့၏ ပင်ကိုအခြေအနေများသည် အခြေခံအားဖြင့် မပြောင်းလဲဘဲ ရှိနေသော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများသည် တဖြည်းဖြည်း လျော့ပါးသွားသည်၊ ၎င်းတို့သည် ဘုရားသခင်ကို ဆန့်ကျင်ပြီး ပုန်ကန်သည့် အကြိမ်ရေ နည်းပါးလာသည်၊ ၎င်းတို့သည် ဘုရားသခင်၏ နှစ်သက်ခြင်းကို တိုး၍ခံရသည်၊ အခြားသူများအတွက် တိုး၍ တည်ဆောက်စရာဖြစ်လာပြီး အသုံးပြုရန် တိုး၍ သင့်တော်လာသည်။ ဤကဲ့သို့သော လူများသည် ဤလမ်းကြောင်းအတိုင်း ဆက်လက်လျှောက်လှမ်းပါက ၎င်းတို့သည် ကယ်တင်ခြင်းကို ရရှိသောသူများ ဧကန်မုချ ဖြစ်လိမ့်မည်။ ၎င်းတို့သည် ဘုရားသခင်၏ အလုပ်က ကယ်တင်ရန် ရည်ရွယ်သောသူများ ဖြစ်ကြသည်။ သင်တို့ပတ်ဝန်းကျင်ရှိ လူများကို စောင့်ကြည့်လေ့လာလော့။ မည်သူသည် အခြားသူများ၏ လေးစားကြည်ညိုမှု၊ အားကျမှုနှင့် ကိုးကွယ်မှုကို ရရှိရန်နှင့် လူတို့၏ စိတ်နှလုံးထဲတွင် အဆင့်အတန်းရှိရန် မိမိတို့ကိုယ်ကို ဖုံးကွယ်ပြီး ဟန်ဆောင်ဖို့ အစွမ်းကုန် လုပ်ဆောင်လျက် အသွင်အပြင်များပေါ်တွင်၊ မိမိတို့၏ လူ့သဘာဝနှင့်ဆိုင်သော ချို့ယွင်းချက်များ၊ အပြစ်အနာအဆာများနှင့် အားနည်းချက်များပေါ်တွင် အမြဲတစေ ဇွဲဖြင့် အားထုတ်နေသည်ကို ကြည့်ရှုလော့။ ဤအမျိုးအစားဝင် လူများသည် ဖာရိရှဲများ ဖြစ်ကြသည်။ ဖာရိရှဲများတွင် နောက်ဆုံးရလဒ်တစ်ခုသာ ရှိသည်။ ကြွက်နှင့်အတူ ပျက်စီးခြင်း ဖြစ်သည်။ ထို့ကြောင့် ဤအမျိုးအစားဝင် လူများသည် ဇာတ်သိမ်းသွားပြီဖြစ်ပြီး ဖယ်ရှားရှင်းလင်းခြင်းခံရပြီဟု ငါပြောဆိုသည်။

အစမှအဆုံးတိုင် ဘုရားသခင် လုပ်ဆောင်သောအလုပ်သည် လူတို့၏ လူ့သဘာဝနှင့်ဆိုင်သော ချို့ယွင်းချက်များနှင့် အပြစ်အနာအဆာများကို ပြောင်းလဲရန်မဟုတ်၊ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို ပြန်လည်ကောင်းမွန်စေရန်သာ ဖြစ်သည်။ ဘုရားသခင် ပြောင်းလဲလိုသည့်အရာမှာ လူတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ အမှန်ပင် ဘုရားသခင်သည် လူတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် ထိုသို့ဖြင့် ၎င်းတို့ကို ကယ်တင်ခြင်းရရှိစေခြင်းအကြောင်းကိုလည်း မကြာခဏ ပြောဆိုတော်မူသည်။ သို့ဆိုလျှင် ပုံမှန်လူ့သဘာဝကို ပြန်လည်ကောင်းမွန်စေခြင်းသည် မည်သည့်အခြေခံအုတ်မြစ်ပေါ်တွင် တည်ဆောက်ထားသနည်း။ ယင်းမှာ လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီးဖြစ်သည်ဟူသော အခြေခံအုတ်မြစ်ပေါ်တွင် တည်ဆောက်ထားသည်။ လူတို့၏ ပုံမှန်လူ့သဘာဝ တဖြည်းဖြည်း ပြန်လည်ကောင်းမွန်လာခြင်းဆိုသည်မှာ ၎င်းတို့၏ အသိစိတ်သည် ခံစားသိရှိလာသည်၊ ၎င်းတို့၏ ဆင်ခြင်တုံတရားသည် တိုး၍ ပုံမှန်ဖြစ်လာသည်၊ ၎င်းတို့သည် ပုံမှန်လူ့သဘာဝ၏ ရှုထောင့်မှ မှန်ကန်သောအရာများကို လုပ်ဆောင်နိုင်ပြီး မှန်ကန်သောစကားများကို ပြောဆိုနိုင်သည်ကို ဆိုလိုသည်။ ၎င်းတို့သည် အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများကို မဖြစ်စေပေ၊ ၎င်းတို့၏ ပြောဆိုမှုနှင့် လုပ်ဆောင်ချက်များသည် ကမူးရှူးထိုးဖြစ်ခြင်း၊ အမြင်ကန်းခြင်း သို့မဟုတ် ိစိတ်လိုက်မာန်ပါဖြစ်ခြင်း မရှိဘဲ ဘုရားသခင်၏ နှုတ်ကပတ်တော်များ၏ စည်းမျဉ်းများအပေါ် လုံးဝအခြေခံသည်၊ ၎င်းတို့၏ ဆင်ခြင်တုံတရားသည် အထူးပုံမှန်ဖြစ်ပြီး ၎င်းတို့၏ လူ့သဘာဝသည် အထူးဖြောင့်မှန်ပြီး ကြင်နာတတ်သည်။ သို့ဆိုလျှင် မည်သည့်အခြေခံပေါ်တွင် ဤအရာများကို ဖြစ်မြောက်အောင်မြင်နိုင်ပြီး ဤအတိုင်းအတာအထိ ပြန်လည်ကောင်းမွန်မှုကို ရောက်ရှိနိုင်သနည်း။ ယင်းမှာ လူတို့၏ ဖောက်ပြန်ပျက်စီးသော စိတ်သဘောထားများ ပြောင်းလဲခြင်းခံရသည့် အခြေခံပေါ်တွင်လည်းကောင်း၊ လူတို့သည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံခြင်းမှတစ်ဆင့် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားသည့် အခြေခံပေါ်တွင်လည်းကောင်း ဖြစ်မြောက်အောင်မြင်ခြင်းဖြစ်သည်။ သို့သော် သင်၏ ဖောက်ပြန်ပျက်စီးသော စိတ်သဘောထားများသည် ပြောင်းလဲခြင်း သို့မဟုတ် ဖယ်ရှားခြင်း မခံရပါက သင်၏ လူ့သဘာဝသည် အတော်လေးကောင်းပြီး သင့်တွင် အသိစိတ်နှင့် ဆင်ခြင်တုံတရားအချို့ ပိုင်ဆိုင်လျှင်ပင် သမ္မာတရားကို သင်၏အသက်အဖြစ် မရှိဘဲနှင့် သင်၏ အသိစိတ်နှင့် ဆင်ခြင်တုံတရားသည် ဦးဆောင်နိုင်မည် မဟုတ်ဘဲ သင်သည် သင်၏ အသိစိတ်နှင့် ဆင်ခြင်တုံတရားကို ဆန့်ကျင်သောအရာများ ပြုလုပ်ရန် သင်၏ ဖောက်ပြန်ပျက်စီးသော စိတ်သဘောထားများ၏ လွှမ်းမိုးခြင်း၊ လှုံ့ဆော်ခြင်းနှင့် သွေးထိုးခြင်းကို မကြာခဏ ခံနေရဦးမည်ဖြစ်သည်။ ထို့ကြောင့် သင့်တွင် တရားမျှတစိတ်အနည်းငယ် ပိုင်ဆိုင်လျှင်ပင် ယင်းမှာ ဆန္ဒနှင့် စိတ်ပိုင်းဖြတ်မှုတစ်မျိုးမျှသာ ဖြစ်သည်။ သင့်တွင် ကြင်နာတတ်သော လူ့သဘာဝအနည်းငယ်မျှသာ ရှိသော်လည်း သင်၏ ဖောက်ပြန်ပျက်စီးသော စိတ်သဘောထားများသည် သင်၏အသက်ဖြစ်ပြီး သင့်ကို အတွင်းမှ ထိန်းချုပ်သောကြောင့် သင် ဖြစ်မြောက်အောင်မြင်နိုင်သည့်အရာမှာ မကောင်းမှုမပြုခြင်းနှင့် အခြားသူများကို လှည့်ဖြားရန်နှင့် ထိခိုက်စေရန် အလျင်ဦးအောင် မလုပ်ဆောင်ခြင်းမျှသာဖြစ်ပြီး ယင်းမှာ အတော်လေး ကောင်းမွန်နေပြီဖြစ်သည်။ တစ်နည်းအားဖြင့်ဆိုသော် သင်၏ ကိုယ်ပိုင်အကျိုးစီးပွားများ မထိခိုက်သည့်အခါ၌သာ သင်သည် မကောင်းမှုမပြုကြောင်း သေချာစေနိုင်ပြီး သင်၏ ကိုယ်ပိုင်အကျိုးစီးပွားများ ထိခိုက်သည်နှင့်တစ်ပြိုင်နက် သင်၏ ဖောက်ပြန်ပျက်စီးသော စိတ်သဘောထားများသည် သင်၏ အသိစိတ်နှင့် ဆင်ခြင်တုံတရားကို ဖိနှိပ်ရန် ထွက်ပေါ်လာမည်ဖြစ်ပြီး သင့်ကို သင်၏ ကိုယ်ပိုင်အကျိုးစီးပွားများနှင့် အခွင့်အရေးများကို ကာကွယ်စေကာ ထိုသို့ဖြင့် အသိစိတ်နှင့် ဆင်ခြင်တုံတရားကို ဦးဆောင်ခွင့်ပြုရန် သင့်အတွက် အလွန်ခက်ခဲလိမ့်မည်။ အဘယ်ကြောင့် ထိုသို့ဖြစ်ရသနည်း။ အကြောင်းမှာ သမ္မာတရားသည် သင်၏အသက်မဟုတ်ဘဲ စာတန်၏ ဖောက်ပြန်ပျက်စီးသော စိတ်သဘောထားများက သင်၏အသက် ဖြစ်နေသောကြောင့် ဖြစ်သည်။ ထို့ကြောင့် သင်၏အကျိုးစီးပွားများ မထိခိုက်သည့်အခါ၌သာ သင်၏ လူ့သဘာဝနှင့်ဆိုင်သော အသိစိတ် သို့မဟုတ် ဆင်ခြင်တုံတရား အနည်းငယ်ကို သင် ထုတ်ဖော်ပြနိုင်မည်။ သင်၏အကျိုးစီးပွားများ ထိခိုက်ခြင်း သို့မဟုတ် ခြိမ်းခြောက်ခြင်းခံရသည်နှင့်တစ်ပြိုင်နက် သင်၏ ဖောက်ပြန်ပျက်စီးသော စိတ်သဘောထားများသည် သင်၏ အသိစိတ်နှင့် ဆင်ခြင်တုံတရားကို ဖိနှိပ်ရန် ချက်ချင်း ထွက်ပေါ်လာမည်ဖြစ်ပြီး သင့်ကို အသိစိတ်နှင့် ဆင်ခြင်တုံတရားကို ဆန့်ကျင်သောအရာများ၊ ဆိုလိုသည်မှာ ကိုယ်ကျင့်တရားနှင့် ကျင့်ဝတ်သိက္ခာကို ဆန့်ကျင်သောအရာများကို ပြုလုပ်စေမည်ဖြစ်ပြီး သင်သည် မည်သည့်အရာကိုမဆို လုပ်ဆောင်နိုင်စွမ်းပင် ရှိကောင်းရှိနိုင်သည်။ မှန်ပေသည်၊ ဤလုပ်ဆောင်ချက်အားလုံးသည် သမ္မာတရားကို ဆန့်ကျင်သည်ဟု ဆိုနိုင်သည်၊ ဤသည်မှာ ရှောင်လွှဲမရပေ။ ထို့ကြောင့် လူတစ်ဦး အသက်ရှင်နေထိုင်သည့်အရာသည် ၎င်းတို့၏ လူ့သဘာဝနှင့်ဆိုင်သော အခြေအနေများပေါ်တွင် မူတည်ခြင်း မရှိဘဲ ၎င်းတို့၏ အတွင်းစိတ် အသက် အနှစ်သာရ မည်သည့်အရာဖြစ်သည်ပေါ်တွင် မူတည်သည်။ ၎င်းတို့တွင် သမ္မာတရားကို အသက်အဖြစ် အမှန်တကယ်ရှိပါက ၎င်းတို့၏အသက်တွင် သမ္မာတရား၊ ဘုရားသခင်၏ နှုတ်ကပတ်တော်များနှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်း၏ လမ်းကြောင်းတို့ ပါရှိသည်။ ထို့နောက် ၎င်းတို့၏ ပုံမှန်လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားသည် အကောင်းဆုံးအခြေအနေတွင် ရှိနေမည်ဖြစ်ပြီး လုပ်ဆောင်နိုင်စွမ်းရှိကာ ၎င်းတို့ကို သမ္မာတရားကို လက်တွေ့လုပ်ဆောင်ရန်နှင့် စည်းမျဉ်းများအတိုင်း ပြုမူရန် ဖြစ်စေနိုင်သည်။ သို့သော် လူတစ်ဦး၏ အသက် အနှစ်သာရသည် ၎င်းတို့၏ ဖောက်ပြန်ပျက်စီးသော စိတ်သဘောထားများဖြစ်ပါက ၎င်းတို့၏ အသိစိတ်နှင့် ဆင်ခြင်တုံတရားသည် အနိမ့်ဆုံးစံနှုန်းသို့ လျော့ကျသွားသည်၊ ဆိုလိုသည်မှာ ၎င်းတို့သည် လူ့သဘာဝ၏ အနိမ့်ဆုံးစည်းမျဉ်းအောက်သို့ မရောက်ရှိရုံမျှသာ ဖြစ်သည်။ ဤအနိမ့်ဆုံးစည်းမျဉ်းကား အဘယ်နည်း။ “တိုက်ခိုက်မခံရလျှင် ကျွန်ုပ် တိုက်ခိုက်မည် မဟုတ်ပါ။ ကျွန်ုပ် တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏”၊ “သွားတစ်ချောင်းအတွက် သွားတစ်ချောင်း၊ မျက်လုံးတစ်လုံးအတွက် မျက်လုံးတစ်လုံး ဖြစ်သည်”၊ “သူတို့ဖော်သည့်ဆေး သူတို့ကို ပြန်သောက်ခိုင်း” တို့ ဖြစ်သည်။ အခြားအဘယ်အရာ ရှိသေးသနည်း။ “လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်အစစ်ဖြစ်ခြင်းက ပို၍ကောင်းသည်” ဟူ၍ ဖြစ်သည်။ ဤသည်မှာ ဘာသာတရားမရှိသူများစွာ ကျင့်ကြံပြုမူပုံအတွက် အနိမ့်ဆုံးစည်းမျဉ်း ဖြစ်သည်။ ဘာသာတရားမရှိသူတစ်ဦးအတွက် ဤနည်းလမ်းအတိုင်း လက်တွေ့လုပ်ဆောင်နိုင်ခြင်းသည် အတော်လေး ကောင်းမွန်နေပြီဖြစ်သည်။ သင်တို့သည် ဤအရာမှ အဘယ်အရာကို နားလည်ခဲ့သနည်း။ သင်သည် သမ္မာတရားကို မလိုက်စားပါက သင်၏ ဖောက်ပြန်ပျက်စီးသော စိတ်သဘောထားများသည် ဖယ်ရှားခြင်းခံရမည်မဟုတ်၊ သင်၏ အသက် အနှစ်သာရသည် ပြောင်းလဲမည်မဟုတ်၊ သင်၏ အသက် အနှစ်သာရ မပြောင်းလဲပါက သင်၏ ပုံမှန်လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားသည် အနှစ်သာရပိုင်း၌ ပြန်လည် ကောင်းမွန်လာမည်မဟုတ်ဘဲ ပုံစံအရသာ လူ့သဘာဝ၏ အနိမ့်ဆုံးစည်းမျဉ်းအောက်သို့ မရောက်ရှိခြင်းသာ ဖြစ်လိမ့်မည်။ သို့သော် သင်၏ ဖောက်ပြန်ပျက်စီးသော စိတ်သဘောထားများသည် ဖယ်ရှားခြင်းခံခဲ့ရပြီး သင်၏အသက်၏ အနှစ်သာရသည် ပြောင်းလဲခဲ့ပါက သင်၏ ပုံမှန်လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားသည် အတိုင်းအတာတစ်ခုအထိ ပိုမိုကောင်းမွန်အောင် ပြုပြင်ခြင်းနှင့် မြှင့်တင်ခြင်း ခံရလိမ့်မည်။ ဤနေရာတွင် “ပိုမိုကောင်းမွန်အောင် ပြုပြင်ခြင်း” နှင့် “မြှင့်တင်ခြင်း” သည် အဘယ်အရာကို ရည်ညွှန်းသနည်း။ ယင်းမှာ သင်၏ အသိစိတ်နှင့် ဆင်ခြင်တုံတရားသည် ပုံမှန်အတိုင်း လုပ်ဆောင်လာသည်ကို ဆိုလိုသည်။ ယင်းတို့သည် အနိမ့်ဆုံးစည်းမျဉ်းကို မကျော်လွန်ရုံမျှသာ မဟုတ်ဘဲ သမ္မာတရားကို လက်တွေ့လုပ်ဆောင်ခြင်း၏ စံနှုန်းသို့ ရောက်ရှိခြင်း ဖြစ်သည်။ ဘာသာတရားမရှိသူများထဲမှ လူကောင်းဟု ခေါ်သူများသည် အသိစိတ်နှင့် ဆင်ခြင်တုံတရားအချို့ကိုသာ ပြသသည်၊ သိသာထင်ရှားသော မကောင်းမှုကို မကျူးလွန်ကြဘဲ ကိုယ်ကျင့်တရားဆိုင်ရာ တရားမျှတမှု၏ အနိမ့်ဆုံးစည်းမျဉ်းကို မကျော်လွန်ကြပေ။ ဤသည်မှာ အတော်လေး ကောင်းမွန်နေပြီဖြစ်သည်၊ ၎င်းတို့ကို အလွန်ကောင်းသောလူများဟု မှတ်ယူနိုင်သည်။ သို့သော် သမ္မာတရားကို မိမိတို့၏အသက်အဖြစ် ရှိသောလူများသည် ဤအရာကို ကျော်လွန်ကြသည်၊ ၎င်းတို့တွင် အမှားနှင့်အမှန်ကို ပိုင်းခြားသိမြင်နိုင်စွမ်းရှိပြီး အမှားအမှန်အမျိုးမျိုးနှင့် လူအမျိုးအစားအမျိုးမျိုးကို ခွဲခြားသတ်မှတ်နိုင်သည်။ သို့ဆိုလျှင် ၎င်းတို့၏ အခြေခံမှာ အဘယ်နည်း။ ယင်းမှာ သမ္မာတရား စည်းမျဉ်းများ ဖြစ်သည်။ ၎င်းတို့သည် သမ္မာတရား စည်းမျဉ်းများကို ပိုင်ဆိုင်သည်။ ဤသည်မှာ အသိစိတ်နှင့် ဆင်ခြင်တုံတရား၏ စံနှုန်းထက် များစွာပို၍ မြင့်မားသည် မဟုတ်လော။ (ဟုတ်ပါသည်။) အကြောင်းမှာ ၎င်းတို့သည် သမ္မာတရားကို နားလည်ပြီး သမ္မာတရားကို မိမိတို့၏အသက်အဖြစ် ရှိသောကြောင့်ဖြစ်ပြီး ၎င်းတို့ အမျိုးမျိုးသော အမှုအရာများကို ခွဲခြားသိသည့် အခြေခံသည် သာမန်ဖောက်ပြန်ပျက်စီးသော လူများ၏ စံနှုန်းထက် များစွာပို၍ မြင့်မားသောကြောင့် ၎င်းတို့သည် ရှုပ်ထွေးသော အမှုအရာများကို ရင်ဆိုင်ရသည့်အခါ သမ္မာတရား စည်းမျဉ်းများအတိုင်း ပြုမူရန် ဇွဲဖြင့်လုပ်ဆောင်ကြလိမ့်မည်။ သမ္မာတရား စည်းမျဉ်းများကို သဘောပေါက်ပြီးနောက် ၎င်းတို့၏ စိတ်များသည် ရှုပ်ထွေးမည်မဟုတ်ဘဲ ၎င်းတို့၏ တွေးခေါ်မှုသည် ကြည်လင်နေလိမ့်မည်။ ကြည်လင်သည်ဟူသည်မှာ အဘယ်အရာကို ဆိုလိုသနည်း။ ယင်းမှာ ဆင်ခြင်တုံတရားနှင့် ပြည့်စုံခြင်းကို ဆိုလိုသည်။ ၎င်းတို့ကြုံတွေ့ရသော အမှုအရာများသည် မည်မျှပင် ရှုပ်ထွေးသည်ဖြစ်စေ လက်တွေ့လုပ်ဆောင်ရန်အတွက် သမ္မာတရား စည်းမျဉ်းများသည် ၎င်းတို့၏ စိတ်နှလုံးထဲတွင် စွဲထင်နေသည်၊ ၎င်းတို့သည် သမ္မာတရားကို တိကျစွာ၊ စေ့စေ့စပ်စပ် သဘောပေါက်ခဲ့ပြီးဖြစ်ကာ ယင်းမှာ ၎င်းတို့၏အသက် ဖြစ်နေနှင့်ပြီဖြစ်သည်။ ရှုပ်ထွေးသော လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးတို့၏ ရှေ့မှောက်တွင် ၎င်းတို့၌ အခြေခံစံသတ်မှတ်ချက်တစ်ခု ရှိသည်၊ ယင်းမှာ သမ္မာတရား စည်းမျဉ်းများကို စွဲကိုင်ခြင်း ဖြစ်သည်။ ဤသမ္မာတရား စည်းမျဉ်းများသည် ၎င်းတို့ကို ရှုပ်ထွေးသောအရာအမျိုးမျိုး၏ အနှစ်သာရကိုလည်းကောင်း၊ ပြဿနာ၏ တကယ့်အရှိတရား မည်သည့်အရာ ဖြစ်သည်ကိုလည်းကောင်း ထိုးထွင်းသိမြင်စေနိုင်သည်၊ ၎င်းတို့သည် ဤအရာများကို ခွဲခြားသိနိုင်သည်။ ဤသည်မှာ ၎င်းတို့၏ ဆင်ခြင်တုံတရား ဖြစ်သည်။ ဤဆင်ခြင်တုံတရားသည် သာမန်လူများ၏ ဆင်ခြင်တုံတရားထက် ပို၍မမြင့်မားသလော။ (မြင့်မားပါသည်။) သို့ဆိုလျှင် ဤအဆင့်သို့ ရောက်ရှိပြီးသည့်အခါ ၎င်းတို့၏ ဆင်ခြင်တုံတရားသည် မြှင့်တင်ခြင်းနှင့် ပိုမိုကောင်းမွန်အောင် ပြုပြင်ခြင်း မခံခဲ့ရသလော။ (ခံခဲ့ရပါသည်။) ဤသို့သော ပုံမှန်လူ့သဘာဝမျိုးသည် ဘုရားသခင် အလိုရှိသည့်အရာ ဖြစ်သည်၊ ဘုရားသခင်သည် နားဝေတိမ်တောင်ဖြစ်သော လူများကို အလိုမရှိပေ။ အချို့သောလူများက “ကျွန်ုပ်သည် ဟန်ဆောင်မှုကင်းပြီး သတ္တိမရှိပါ၊ ကျွန်ုပ်သည် အစဉ်သဖြင့် အနိုင်ကျင့်ခံရသည်” ဟု ပြောကြပြီး အခြားသူများကမူ “ကျွန်ုပ်၏ အစွမ်းအစမှာ အလွန်ညံ့ဖျင်းပြီး ကျွန်ုပ်တွင် မည်သည့်စွမ်းရည်မျှဖြစ်စေ၊ မည်သည့်အရည်အချင်းမျှဖြစ်စေ မရှိပါ” ဟု ပြောကြသည်။ ဘုရားသခင်က ဤအရာများသည် အရေးမကြီးကြောင်း၊ အရေးကြီးသည်မှာ သင်သည် သမ္မာတရား စည်းမျဉ်းများကို နားလည်ခြင်းရှိမရှိ ဖြစ်ကြောင်း မိန့်ဆိုသည်။ သင်သည် သမ္မာတရား စည်းမျဉ်းများကို နားလည်ပြီး ရိုးသားသောသူတစ်ဦး ဖြစ်ခြင်း၏ စံနှုန်းများနှင့် စည်းမျဉ်းများအတိုင်း ပြောဆိုပြုမူပါက ဘာသာတရားမရှိသူများက သင့်ကို တုံးအသည်ဟု လှောင်ပြောင်လျှင်ပင် ယင်းမှာ စစ်မှန်သော တုံးအခြင်းမဟုတ်ပေ။ အဘယ်ကြောင့်နည်း။ အကြောင်းမှာ သင်သည် သမ္မာတရား စည်းမျဉ်းများကို နားလည်သည်နှင့်တစ်ပြိုင်နက် သင်၏ ဆင်ခြင်တုံတရားသည် ခိုင်မာပြီး ပိုမိုကောင်းမွန်လာကာ သာမန်လူများထက် ပို၍မြင့်မားလာသောကြောင့် ဖြစ်သည်။ သင်သည် မည်သည့်အမှုအရာကိုမဆို ကြုံတွေ့ရသည့်အခါ သင်သည် နားဝေတိမ်တောင် ဖြစ်မည်မဟုတ်ပေ၊ သင့်တွင် ယင်းကို ကိုင်တွယ်ရန် အခြေခံအဖြစ် မှန်ကန်သော စည်းမျဉ်းများ၊ ရပ်တည်ချက်နှင့် ပန်းတိုင်များ ရှိသည်။ သင်၏စိတ်သည် ကြည်လင်ပြီး သင်၏အတွေးအခေါ်များသည် ရှင်းလင်းသည်။ သင်သည် ထိုစည်းမျဉ်းများနှင့် စံနှုန်းများကို ပြည့်မီရန် ကြိုးစားလျက် ပြုမူပြီး သင်သည် ဘုရားသခင်၏ ရည်ရွယ်ချက်များကို ဧကန်မုချ ဆန့်ကျင်မည် မဟုတ်ပေ၊ သင်သည် ကိုယ်တော်၏ ရည်ရွယ်ချက်များနှင့်အညီ ဧကန်အမှန် ပြုမူလိမ့်မည်။ သင်သည် အမှုအရာကို ကိုင်တွယ်ပြီးနောက် ထိုအချိန်တွင် လူတို့က ယင်းကို ထိုးထွင်းသိမြင်ခဲ့သည်ဖြစ်စေ မမြင်ခဲ့သည်ဖြစ်စေ အချိန်အလုံအလောက် ကြာမြင့်သွားပြီး လူတို့နားလည်လာသောအခါ ၎င်းတို့အားလုံးသည် လုံးဝသဘောကျကြမည်ဖြစ်ပြီး သင်ကိုင်တွယ်ခဲ့ပုံမှာ အလွန်အကျိုးရှိခဲ့ကြောင်း သိကြလိမ့်မည်။ သို့ဆိုလျှင် ထိုသို့သော အကျိုးသက်ရောက်မှုကို ရရှိခြင်း၏ အရင်းခံအကြောင်းတရားမှာ အဘယ်နည်း။ ယင်းမှာ သင့်တွင် သမ္မာတရားကို သင်၏အသက်အဖြစ် ရှိနေခြင်း ဖြစ်သည်။ ထိုအခါမှသာ သင်၏ ဆင်ခြင်တုံတရားသည် သင့်ကို မည်သူနှင့်ပတ်သက်၍မဆို၊ မည်သည့်အရာနှင့်ပတ်သက်၍မဆို တိကျသော ဆုံးဖြတ်ချက်များ၊ တိကျမှန်ကန်သော စရိုက်လက္ခဏာ သရုပ်ဖော်ချက်များနှင့် တိကျသော ကောက်ချက်များကို ရှိစေနိုင်သည့်အပြင် တိကျသော လက်တွေ့လုပ်ဆောင်ခြင်း စည်းမျဉ်းများအပြင် လူတို့ကို ကူညီရန်နှင့် လမ်းညွှန်ရန် တိကျသော စည်းမျဉ်းများကိုလည်း ရှိစေနိုင်သည်မှာ အမှန်ပင်ဖြစ်၏။ ထိုအခါ သင်၏ ဆင်ခြင်တုံတရားသည် မြှင့်တင်ခြင်းနှင့် ပိုမိုကောင်းမွန်အောင် ပြုပြင်ခြင်း မခံခဲ့ရသလော။ ပုံမှန်လူ့သဘာဝသည် ထိုသို့သော ဆင်ခြင်တုံတရားကို အဘယ်မှ ရရှိသနည်း။ (သမ္မာတရား ဖြစ်ပါသည်။) သမ္မာတရားကို မိမိတို့၏အသက်အဖြစ် ရှိသောလူများသည် ဘုရားသခင် အလိုရှိသော လူသားမျိုးနွယ် ဖြစ်သည်။ သင်သည် မိုက်မဲသူ၊ ဟန်ဆောင်မှုကင်းသူ၊ သတ္တိမရှိသူနှင့် အရည်အချင်းမရှိသူ ဖြစ်ကောင်းဖြစ်မည်၊ သင်သည် လောကတွင် လူကြိုက်နည်းပြီး လူတို့၏ အနိုင်ကျင့်ခြင်းကို ခံရကောင်းခံရမည်၊ သို့သော် ဤအရာတစ်ခုမျှ အရေးမကြီးပေ၊ ဤသည်မှာ ဘုရားသခင် ကြည့်ရှုသည့်အရာ မဟုတ်ပေ။ သင်သည် လောကတွင် အလွန်စွမ်းဆောင်နိုင်ပြီး လူကဲခတ်ရာ၌လည်းကောင်း၊ ရေစီးကြောင်းများကို ပိုင်းခြားသိမြင်ရာ၌လည်းကောင်း၊ အခြေအနေကြည့်၍ လိုက်လျောညီထွေ ပြုမူရာ၌လည်းကောင်း အထူးကျွမ်းကျင်ကောင်း ကျွမ်းကျင်မည်၊ သို့သော် ဤသည်မှာလည်း အသုံးမဝင်ပေ၊ ယင်းမှာ သင်၏ ဆင်ခြင်တုံတရား ခိုင်လုံခြင်းနှင့် မတူညီပေ။ သင်သည် သမ္မာတရားကို လက်ခံပြီး သမ္မာတရားကို နားလည်ကာ သမ္မာတရားအားလုံးကို သဘောပေါက်ပြီး လက်တွေ့လုပ်ဆောင်ကာ အတွေ့အကြုံ ရရှိသည့်အပြင် သမ္မာတရားသည် သင်၏အသက် ဖြစ်လာသည့်အခါမှသာ အမျိုးမျိုးသော အမှုအရာများနှင့်ပတ်သက်၍ သင်၏ ခွဲခြားသိမြင်မှု၊ ဝေဖန်ပိုင်းခြားမှုနှင့် ဆုံးဖြတ်ချက်ချမှတ်မှုတို့သည် တိကျမှန်ကန်နိုင်မည်ဖြစ်သည်။

အသိစိတ်နှင့်စပ်လျဉ်း၍ ယင်းက မည်သည့်အရာကို ရည်ညွှန်းသည်ဟု ငါတို့ ယခင်က ပြောပြီးဖြစ်သနည်း။ ယင်းသည် ပုံမှန်လူ့သဘာဝ၏ တရားမျှတစိတ်နှင့် ကြင်နာမှု ဖြစ်သည်။ လူတစ်ဦးအနေဖြင့် အသိစိတ်ရှိသည်ဟု ဆိုရန်မှာ တည်ကြည်ဖြောင့်မတ်ပြီး ကြင်နာရမည်ဖြစ်သည်။ သို့ဆိုလျှင် လူတစ်ဦးသည် ဘုရားသခင်ကို ယုံကြည်လာပြီးနောက်တွင် ပုံမှန်လူ့သဘာဝ၏ တည်ကြည်ဖြောင့်မတ်ခြင်းနှင့် ကြင်နာမှုအား မည်သို့ စုံလင်ပြည့်ဝစေပြီး မြှင့်တင်နိုင်မည်နည်း။ ဤအရာကို သမ္မာတရားအား နားလည်ခြင်းဟူသော အခြေခံအုတ်မြစ်အပေါ်၌ တည်ဆောက်ရမည်ဖြစ်သည်။ ဆိုလိုသည်မှာ လူတစ်ဦးသည် သမ္မာတရားကို နားလည်ပြီးနောက် ၎င်းတို့ ကျင့်ကြံပြုမူပြီး ဆောင်ရွက်သည့် စံသတ်မှတ်ချက်များသည် အပြုသဘောဆောင်သော ပန်းတိုင်တစ်ခု ဖြစ်လိမ့်မည်ဖြစ်သည်။ ယင်းက ၎င်းတို့ကိုယ်တိုင်အတွက်လည်းကောင်း၊ အခြားလူတိုင်းအတွက်လည်းကောင်း အပြုသဘောဆောင်သော အကျိုးသက်ရောက်မှု၊ တန်ဖိုးနှင့် အရေးပါမှု ရှိလိမ့်မည်။ ၎င်းတို့သည် သမ္မာတရားကို နားလည်သည်နှင့်တစ်ပြိုင်နက် အရာခပ်သိမ်းကို ဘုရားသခင် သင်ကြားပေးသည့် သမ္မာတရားစည်းမျဉ်းများအား အခြေခံ၍ ရှုမြင်ပြီး ကိုင်တွယ်ကြလိမ့်မည်။ အခြားသူများ၏ အမြင်တွင် ထိုသို့သော လူတစ်ဦးသည် အတော်လေး တည်ကြည်ဖြောင့်မတ်ပေသည်။ တည်ကြည်ဖြောင့်မတ်ခြင်းဟူသည် အဘယ်အရာကို ဆိုလိုသနည်း။ တည်ကြည်ဖြောင့်မှန်ခြင်းဟူသည်မှာ ဘယ်ညာ တိမ်းစောင်း၍လည်းကောင်း၊ စိတ်လိုက်မာန်ပါဖြစ်၍လည်းကောင်း၊ ခံစားချက်များဖြင့်လည်းကောင်း၊ သီးသန့်အကျိုးစီးပွား သို့မဟုတ် ဆက်ဆံရေးများ၊ သို့မဟုတ် ကိုယ်ရေးကိုယ်တာ ရည်ရွယ်ချက်များဘက်သို့လည်းကောင်း မှားယွင်းခြင်း မဟုတ်ဘဲ၊ ထို့ထက် အမှန်ကန်ဆုံး၊ အလျောက်ပတ်ဆုံးဖြစ်သော ပန်းတိုင်၊ လူတို့၏ လေးစားမှု၊ လေးစားအထင်ကြီးမှုနှင့် အလွန်အလေးထားမှုတို့နှင့် အထိုက်တန်ဆုံးဖြစ်သော ပန်းတိုင်အတွက် လက်တွေ့လုပ်ဆောင်ခြင်း ဖြစ်သည်၊ သို့မဟုတ် ဘုရားသခင်က ကောင်းသည်ဟုမြင်ပြီး အသိအမှတ်ပြုသည့် ပန်းတိုင်အတွက် လက်တွေ့လုပ်ဆောင်ခြင်းဟု ဆိုနိုင်သည်။ ဤသည်မှာ သာမန်ဖောက်ပြန်ပျက်စီးသော လူသားမျိုးနွယ်က ရှုမြင်သည့် “တည်ကြည်ဖြောင့်မတ်ခြင်း”ထက် သာလွန်သည် မဟုတ်လော။ (ဟုတ်ပါသည်။) ဤတည်ကြည်ဖြောင့်မတ်ခြင်းက အဘယ်အရာကို ဆိုလိုသနည်း။ ယင်းသည် သမ္မာတရားစည်းမျဉ်းများနှင့် လုံးဝကိုက်ညီသည်၊ ဘုရားသခင်၏ နှုတ်ကပတ်တော်များကို လုံးလုံး အခြေခံပြီး အသိစိတ်၏ အခြေခံအုတ်မြစ်အပေါ်၌ တည်ဆောက်ထားသည်။ လူတစ်ဦးသည် သမ္မာတရားကို နားလည်သောအခါ ပြဿနာများကို ဖြေရှင်းရန်နှင့် ကိစ္စရပ်များကို ကိုင်တွယ်ရန် နည်းလမ်းများနှင့် စည်းမျဉ်းများကို ပိုင်ဆိုင်လေသည်။ သို့ဖြစ်၍ ဤလူ၏ အသိစိတ်သည် အတော်လေး စုံလင်သည် မဟုတ်လော။ ယင်းသည် စုံလင်ပြည့်ဝစေခြင်း ခံရပြီးဖြစ်သည် မဟုတ်လော။ (ဟုတ်ပါသည်။) သို့ဆိုလျှင် စစ်မှန်သော လူတစ်ဦး၊ စစ်မှန်သော ဖန်ဆင်းခံတစ်ဦးသည် ထိုသို့သော အသိစိတ်ကို ပိုင်ဆိုင်သင့်သည် မဟုတ်လော။ ၎င်းတို့သည် ဤသဘောအရ တည်ကြည်ဖြောင့်မတ်ကို ပိုင်ဆိုင်သင့်သည် မဟုတ်လော။ (ဟုတ်ပါသည်။) စစ်မှန်သော လူတစ်ဦးသည် လူတို့ပြောဆိုကြသည့် ပြတ်သားစွာ တည်ကြည်ဖြောင့်မတ်ပြီး မျက်နှာမလိုက်ခြင်း၊ ပွင့်လင်းပြီး ရိုးသားခြင်း၊ သို့မဟုတ် “ယောက်ျားကောင်းတို့သည် မည်သည့်အရာကိုမျှ မဖုံးကွယ်ဘဲ မိမိတို့၏ လုပ်ရပ်များအတွက် အမြဲတစေ တာဝန်ယူသည်” ဟူသည့်အရာအစား သမ္မာတရားနှင့် ကိုက်ညီသည့်သဘောအရ တည်ကြည်ဖြောင့်မတ်ခြင်းကို ပိုင်ဆိုင်သင့်သည်။ လူတို့ပြောသည့်အရာမှာ စိတ်လိုက်မာန်ပါဖြစ်ခြင်း ဖြစ်သည်၊ ယင်း၌ အမှန်တကယ်ဖြစ်သော အကြောင်းအရာ တစ်ခုမျှ မရှိသည့်အပြင်၊ လူတို့ လုံးလုံး ဟန်ဆောင်ထားခြင်းသာ ဖြစ်သည်။ တည်ကြည်ဖြောင့်မတ်ခြင်းတွင် သမ္မာတရားက ယင်း၏ အခြေခံအကြောင်းရင်းအဖြစ် ရှိသည်။ ယင်းနှင့်ပတ်သက်၍ အမှန်တကယ် အသက်ရှင်နေထိုင်သည့် လက်တွေ့လုပ်ဆောင်မှုများ ရှိသည်။ ဆိုလိုသည်မှာ ပုံမှန်လူ့သဘာဝရှိသော လူတစ်ဦးသည် သမ္မာတရားကို ၎င်း၏ အရင်းအမြစ်နှင့် စမှတ်အဖြစ် ရှိပြီး အမျိုးမျိုးသော ကိစ္စရပ်များကို ဘုရားသခင်၏ နှုတ်ကပတ်တော်များအတိုင်း သဘောထားကာ ကိုင်တွယ်နိုင်သည်။ ဤသည်ကို တည်ကြည်ဖြောင့်မတ်ခြင်းဟု ခေါ်သည်။ ကြင်နာခြင်းမှာ သာ၍ပင် ပြောစရာမလိုပေ။ အနည်းဆုံးအနေဖြင့် ယင်းသည် အသိစိတ်နှင့် ဆင်ခြင်တုံတရား၏ စံနှုန်းကို ကျော်လွန်သည်။ ကြင်နာခြင်းအတွင်း၌ ရက်စက်ကြမ်းကြုတ်ခြင်း မဆိုထားနှင့်၊ သူတော်ကောင်း ယောင်ဆောင်ခြင်းပင် မရှိပေ။ ယင်းမှာ လူတို့အတွက် အကျိုးရှိပြီး တည်ဆောက်မှုပေးသည့်အပြင် တစ်ချိန်တည်းတွင် ဘုရားသခင်၏ တောင်းဆိုချက်များနှင့် ကိုက်ညီသော နည်းလမ်းများကို လုံးလုံး အခြေခံ၍ ပြုမူဆောင်ရွက်ခြင်း ဖြစ်သည်။ ယင်းမှာ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်း၊ ဘုရားသခင်ကို စိတ်ကျေနပ်စေခြင်းနှင့် ဘုရားသခင်၏ လမ်းခရီးကို လိုက်လျှောက်ခြင်းတို့၏ ပန်းတိုင်နှင့် စံသတ်မှတ်ချက်များကို လုံးလုံး အခြေခံ၍ ပြုမူဆာင်ရွက်ခြင်း ဖြစ်သည်။ ဤသည်မှာ ကောင်းကင်အောက်၊ စကြဝဠာတစ်ခုလုံးတွင် အကြင်နာဆုံး၊ အံ့ဩဖွယ်အကောင်းဆုံးအရာ ဖြစ်သည်။ ဘုရားသခင်၏ နှုတ်ကပတ်တော်များ သို့မဟုတ် သမ္မာတရားကို မိမိ၏အသက်အဖြစ် ပိုင်ဆိုင်သော လူတစ်ဦးတွင် အကြင်နာဆုံးသော စိတ်နှလုံး ရှိသည်မှာ သေချာသည်၊ အကြောင်းမှာ ၎င်းသည် သမ္မာတရားကို လက်ခံနိုင်ပြီး ဤသည်မှာ ဘုရားသခင်က လူတို့အပေါ် တောင်းဆိုသည့် စံနှုန်းနှင့် လုံးဝကိုက်ညီသောကြောင့် ဖြစ်သည်။ ၎င်းတို့သည် ဤလူ့သဘာဝမျိုးကို ပိုင်ဆိုင်သောကြောင့် ၎င်းတို့ တည်ကြည်ဖြောင့်မတ်သည်ဟု ဆိုခြင်းက သင့်လျော်သည့်အပြင်၊ ၎င်းတို့ ကြင်နာသည်ဟု ဆိုခြင်းကလည်း သင့်လျော်ပေသည်။ ဤသည်မှာ အဘယ့်ကြောင့်ဆိုသော် ၎င်းတို့သည် သမ္မာတရားကို လက်ခံပြီး လက်တွေ့လုပ်ဆောင်နိုင်သည်၊ မိမိတို့၏ တာဝန်ကို ထမ်းဆောင်ရာတွင် မိမိတို့၏ ခံစားချက်များအတိုင်း ၎င်းတို့ မလုပ်ဆောင်ကြ သို့မဟုတ် ရည်မှန်းချက်များဖြစ်စေ၊ လိုအင်ဆန္ဒများဖြစ်စေ မရှိကြသည့်အပြင်၊ ၎င်းတို့သည် မိမိတို့အတွင်း၌ ရိုးရာယဉ်ကျေးမှု၏ အဆိပ်အတောက်များကို မထားရှိဘဲ၊ ကိုယ်ကျင့်တရားနှင့် လူ့သဘာဝကို တိုင်းတာရန် ၎င်းတို့၏ စံနှုန်းက စာတန်၏ မည်သည့် အတွေးအခေါ်များ၊ အကြံအစည်များ သို့မဟုတ် အမြင်များနှင့်မျှ ရောနှောခြင်း မရှိ၊ သမ္မာတရားနှင့် လုံးဝကိုက်ညီသောကြောင့် ဖြစ်သည်။ သို့ဖြစ်၍ ငါ့ကို ပြောလော့၊ ထိုသို့သော အသိစိတ်နှင့် ဆင်ခြင်တုံတရား ပါရှိသည့် လူ့သဘာဝသည် အလွန် စုံလင်ပြည့်ဝနှင့်ပြီးသားဖြစ်သည် မဟုတ်လော။ (ဟုတ်ပါသည်။) ဤလူစားမျိုးသည် သမ္မာတရားကို ပိုင်ဆိုင်သောကြောင့်လည်းကောင်း၊ ၎င်းက အသက်ရှင်နေထိုင်သည့် အသက်၏ အနှစ်သာရသည် သမ္မာတရား ဖြစ်သောကြောင့်လည်းကောင်း၊ ထိုသို့သော အသက်အနှစ်သာရကို ပိုင်ဆိုင်သည့် ၎င်း၏ လူ့သဘာဝက စုံလင်ပေသည်။ သင်တို့သည် “စုံလင်သော” ဟူသော စကားလုံးကို ကြားရခြင်းအား မနှစ်သက်လျှင် ငါသည်လည်း ယင်းကို “စုံလင်ပြည့်ဝသော” ဟု ခေါ်ဆိုနိုင်သည်။ အနည်းဆုံးအနေဖြင့် ဘုရားသခင်၏ အမြင်တွင် ၎င်းတို့သည် စုံလင်ပြည့်ဝပြီး ဘုရားသခင်၏ ချစ်ခြင်းကို ခံရသူများ ဖြစ်ကြသည်။ ဘုရားသခင်သည် လူတို့ထဲတွင် သူ၏ နှုတ်ကပတ်တော်များနှင့် သမ္မာတရားကို အမှုပြုရန် ၎င်းတို့၌ရှိသော အသိစိတ်၊ ဆင်ခြင်တုံတရားနှင့် ရှက်စိတ် အနည်းငယ်ကို အသုံးပြုသည်။ ဘုရားနှုတ်ကပတ်တော်များ၏ သမ္မာတရားက သင်၏အထဲတွင် အလုပ်လုပ်သောအခါ၊ သင်၏ အသိစိတ်နှင့် ဆင်ခြင်တုံတရားသည် အားနည်းသွားခြင်းမရှိ သို့မဟုတ် ဖုံးကွယ်ခံရခြင်းမရှိဘဲ၊ ထိုအစား ပို၍ ပုံမှန်ဖြစ်လယပြီး စုံလင်ပြည့်ဝလာသည်။ ထိုသို့သော လူသားမျိုးနွယ်သည် ဘုရားသခင် အလိုရှိသော လူသားမျိုးနွယ် ဖြစ်သည်။ စုံလင်သည်ဟု မပြောဘဲ စုံလင်ပြည့်ဝသည်ဟု ပြောကြစို့။ အဘယ်ကြောင့် စုံလင်သည်ဟု မပြောသနည်း။ ငါက စုံလင်သည်ဟု ပြောလျှင် ဝိညာဉ်ရေးရာ နားလည်သဘောပေါက်မှု ကင်းမဲ့သော အချို့လူတို့က “ကိုယ်တော်က စုံလင်သောလူများ မဖြစ်ရန် ပြောခဲ့သည် မဟုတ်လောဟု” ပြောကြလိမ့်မည်။ သို့ဖြစ်၍ အချို့လူများ အထင်မလွဲစေရန်အတွက် ငါသည် ဤစကားလုံးကို ရှောင်ရပေမည်။ အမှန်တွင် တစ်စုံတစ်ခုသည် ဘုရားသခင်၏ အမြင်တွင် စုံလင်ပြည့်ဝလျှင် ဖန်ဆင်းခံလူသားမျိုးနွယ်အလယ်တွင် ယင်းကို စုံလင်သည်ဟု ဆိုနိုင်ပေသည်။ ဤစုံလင်ခြင်းသည် လူတို့၏ စိတ်ကူးများထဲတွင်ရှိသည့် စုံလင်ခြင်းမဟုတ်ဘဲ၊ ထို့ထက် လှပပြီး ကောင်းမွန်သောအရာတစ်ခု၊ တရားမျှတမှု၏ အင်အားစုတစ်ခုဖြစ်သည့်အပြင် အပြုသဘောဆောင်သော အရာတစ်ခု၊ လူတို့၏ ချီးမွမ်းခြင်း၊ တမ်းတခြင်း၊ မြတ်နိုးခြင်း၊ လေးစားခြင်းနှင့် တန်ဖိုးထားခြင်းတို့နှင့် ထိုက်တန်သောအရာတစ်ခုလည်း ဖြစ်သည်။ ထို့ကြောင့် သင်သည် သင်၏အသိစိတ်ကို သင်၏ ကျင့်ကြံပြုမူခြင်းတွင်ရှိသည့် လူ့သဘာဝ၏ အနိမ့်ဆုံးစည်းကို မကျော်လွန်ရုံမျှဖြင့် ရပ်တန့်မနေစေဘဲ သင်၏အသိစိတ်ကို ပို၍ သိတတ်စေရန်၊ ပို၍ သတိပြုတတ်စေရန်အပြင်၊ သင်၏ ဆင်ခြင်တုံတရားကို ဘုရားသခင်၏ တောင်းဆိုချက်များနှင့် ကိုက်ညီစေရန် အလိုရှိလျှင် သင်၌ လမ်းကြောင်းတစ်ခုသာ ရှိသည်။ ဤလမ်းကြောင်းသည် လူ့သဘာဝ၏ အမျိုးမျိုးသော ချို့ယွင်းချက်များနှင့် အပြစ်အနာအဆာများကို ကျော်လွှားအောင်မြင်ခြင်း မဟုတ်ဘဲ သမ္မာတရားကို လိုက်စားခြင်း၊ ဘုရားသခင်က လူတို့ကို သွန်သင်ပေးသည့် အမျိုးမျိုးသော သမ္မာတရားများကိုအားထုတ်ခြင်း၊ အမျိုးမျိုးသော လူများ၊ ဖြစ်ရပ်များနှင့် အမှုအရာများနှင့် ပတ်သက်လာသည့်အခါတွင် သင့်အတွက် ဘုရားသခင်၏ သတ်မှတ်ထားသော စံနှုန်းများက အဘယ်အရာ ဖြစ်သည်ကိုလည်းကောင်း၊ ဤလူများ၊ ဖြစ်ရပ်များနှင့် အမှုအရာများကို သင် မည်သို့ ရှုမြင်သင့်၊ သဘောထားသင့်ပြီး ကိုင်တွယ်သင့်သည်ကိုလည်းကောင်း နားလည်ခြင်း ဖြစ်သည်။ ဘုရားသခင်၌ ဤကဏ္ဍအားလုံးအတွက် သတ်မှတ်ထားသော စည်းမျဉ်းများနှင့် စံနှုန်းများ ရှိသည်။ သင်၏ လုပ်ငန်းဆောင်တာမှာ အဘယ်နည်း။ ဤဦးတည်ချက်၊ ဤပန်းတိုင်အတွက် ဤစံနှုန်းများအတိုင်း လက်တွေ့လုပ်ဆောင်ရန် ဖြစ်သည်။ ပထမဆုံးအနေဖြင့်၊ သမ္မာတရားကို လက်တွေ့လုပ်ဆောင်ခြင်းအတွက် စံနှုန်းများမှာ အဘယ်အရာဖြစ်သည်ကို ရှာဖွေပြီး နားလည်လော့။ ဆက်လက်၍၊ ဘုရားသခင် တောင်းဆိုသည့် စံနှုန်းများအတိုင်း သင့်ကိုယ်သင် တောင်းဆိုမှုများ ပြုလုပ်စဉ်၊ တစ်ချိန်တည်းတွင် သင်၏ အယူအဆများနှင့် စိတ်ကူးများထဲရှိ ဘုရားသခင်၏ နှုတ်ကပတ်တော်များ သို့မဟုတ် သမ္မာတရားနှင့် မကိုက်ညီသည့် အမျိုးမျိုးသော အတွေးများ၊ အမြင်များ၊ စည်းမျဉ်းများ၊ စည်းမျဉ်းစည်းကမ်းများနှင့် အခြားအရာများကို လက်လွှတ်လော့။ ထို့နောက် ဘုရားသခင်၏ နှုတ်ကပတ်တော်များကို သင်၏ လက်တွေ့လုပ်ဆောင်ခြင်း စည်းမျဉ်းများ တဖြည်းဖြည်းချင်း ဖြစ်လာစေလော့။ လက်လွှတ်ရန် သင်ယူနေစဉ်တွင် မမေ့နှင့်၊ လက်လွှတ်ခြင်း၏ ရည်ရွယ်ချက်မှာ သင့်အား ခံစားချက်မဲ့သောသူတစ်ဦး ဖြစ်စေရန် မဟုတ်ပေ။ ဘုရားသခင်သည် သင်၏အသက်တာတွင် အကြောင်းအရာ ရှိစေလိုသည်။ ဤအကြောင်းအရာက အဘယ်အရာကို ရည်ညွှန်းသနည်း။ ယင်းက အမျိုးမျိုးသော ကိစ္စရပ်များအတွက် ဘုရားသခင်၏ သတ်မှတ်ထားသော စည်းမျဉ်းများကို ရည်ညွှန်းသည်။ လူတို့က အမျိုးမျိုးသော လက်တွေ့လုပ်ဆောင်ခြင်း စည်းမျဉ်းများကို အနှစ်မဲ့ သဘောတရားများအဖြစ် ပြောင်းလဲစေကာ ယင်းတို့အကြောင်း ပြောရုံသာပြောပြီး လက်တွေ့မလုပ်ဆောင်သည်ကို ဘုရားသခင် အလိုမရှိသည်မှာ အမှန်ပင်ဖြစ်သည်။ ထိုအစား လူတို့က ဤသမ္မာတရားစည်းမျဉ်းများကို ၎င်းတို့ အသက်၏ တစ်စိတ်တစ်ပိုင်းအဖြစ် ခိုင်မာစွာ ပြောင်းလဲစေနိုင်ပြီး ဘုရားသခင်၏ နှုတ်ကပတ်တော်များကို ၎င်းတို့၏ လက်တွေ့ဘဝများထဲသို့ ဆောင်ကြဉ်းနိုင်မည်ဟု သူမျှော်လင့်သည်။ တာဝန်တစ်ခုကို ထမ်းဆောင်ခြင်းအား ဥပမာအနေဖြင့် ကြည့်လော့၊ ဤကိစ္စနှင့်စပ်လျဉ်း၍ လူတို့ထံမှ ဘုရားသခင်က မည်သည့်စံနှုန်းကို တောင်းဆိုသနည်း။ ၎င်းတို့အနေဖြင့် မိမိတို့ကိုယ်ကို လက်တွေ့ကျကျပုံစံဖြင့်လည်းကောင်း၊ မိမိတို့၏ သင့်တင်လျောက်ပတ်သော အဆင့်အတန်းနှင့်အညီလည်းကောင်း ကျင့်ကြံပြုမူရန် ဖြစ်သည်။ ဆိုလိုသည်မှာ သင်၏ တာဝန်ကို ထမ်းဆောင်ရာတွင် သင်သည် လက်တွေ့ကျရမည်၊ သင်သည် ဝတ်ကျေတမ်းကျေ မလုပ်ရ၊ သို့မဟုတ် ပေါ့ပေါ့တန်တန် မလုပ်ရ၊ သင်သည် ဟန်ဆောင်လုပ်ပြရုံ မလုပ်ပြရ၊ သို့မဟုတ် အခြားသူများ မြင်ရန်အတွက် မလုပ်ဆောင်ရသည့်အပြင်၊ သင်သည် ကြွားလည်းမကြွားရပေ။ သာ၍ပင် အရေးကြီးသည်မှာ သင့်အနေဖြင့် သမ္မာတရားစည်းမျဉ်းများအတိုင်း လုပ်ဆောင်ရမည်ဖြစ်သည်မှာ အမှန်ပင်ဖြစ်သည်။ ဘုရားသခင်က သင့်ကို လုပ်ဆောင်ရန် ပြောသည့်အတိုင်း သင် လုပ်ဆောင်သင့်ပြီး ဘုရားသခင်က သင့်ကို မလုပ်ဆောင်ရန် ပြောသည့်အရာများကို သင် မလုပ်ဆောင်ဘဲ ရှောင်ကြဉ်သင့်သည်။ သင်သည် ထိုအရာများကို လုပ်ဆောင်ခြင်းအား လုံးဝ ရှောင်ကြဉ်နိုင်ခြင်း မရှိလျှင် ယင်းတို့ကို လျှော့လုပ်ခြင်းဖြင့် စတင်လော့။ သင်၏ ကိုယ်ပိုင် လိုအင်ဆန္ဒများနှင့် သင်၏ ကိုယ်ပိုင် နှစ်သက်မှုများကို ဆန့်ကျင်တွန်းလှန်ပြီး ယင်းတို့ကို လုပ်ဆောင်ခြင်းမှ လုံးဝ ရှောင်ကြဉ်သည်အထိ တဖြည်းဖြည်း ရောက်စေလော့။ ဤသည်မှာ စွမ်းဆောင်ရရှိရန် လွယ်ကူသည် မဟုတ်လော။ (လွယ်ပါသည်။) ကယ်တင်ခြင်းကို လိုက်စားသည့် ဖြစ်စဉ်တွင် သင်သည် ဘုရားသခင်၏ နှုတ်ကပတ်တော်များက ဖော်ထုတ်သည့် အမျိုးမျိုးသော ဖောက်ပြန်ပျက်စီးသော စိတ်သဘောထားများကို ဖြေရှင်းပြီး လက်လွှတ်သင့်သည်။ ဤဖောက်ပြန်ပျက်စီးသော စိတ်သဘောထားများကို လက်လွှတ်ခြင်းသည် နောက်ဆုံးသော ပန်းတိုင် မဟုတ်သည်မှာ အမှန်ပင်ဖြစ်သည်။ နောက်ဆုံးသော ပန်းတိုင်မှာ ဤဖောက်ပြန်ပျက်စီးသော စိတ်သဘောထားများကို လက်လွှတ်ခြင်းနှင့်ဆိုင်သည့် မရှိမဖြစ်လိုအပ်ချက်အရ၊ ဘုရားသခင်၏ နှုတ်ကပတ်တော်များနှင့် ဘုရားသခင်၏ တောင်းဆိုချက်များကို လက်ခံရန် ဖြစ်သည်။ ယင်းတို့ကို လက်ခံခြင်းသည် သင်၏ စိတ်အခြေအနေကို ပြောင်းလဲရန်အလို့ငှာ မဟုတ်သည့်အပြင်၊ သင် ဂုဏ်သိက္ခာဖြင့် သင့်ကို အသက်ရှင်နိုင်စေရန်အလို့ငှာလည်း မဟုတ်ပေ။ ယင်းမှာ သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်အတွက် ဖြစ်သည်။ သင်သည် သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီးမှသာ ကယ်တင်ခြင်းကို ရရှိနိုင်သည်နှင့်အမျှ ဤသည်မှာ နောက်ဆုံးသော ပန်းတိုင်ဖြစ်သည်။

ကယ်တင်ခြင်းကို ရရှိရန် လူတို့အတွက် အကြီးမားဆုံးသော အတားအဆီးမှာ ၎င်းတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ သင်၏ ပညာအရည်အချင်းနိမ့်ကျခြင်း၊ အသက်အရွယ်ကြီးရင့်ခြင်း၊ သို့မဟုတ် စကားပြောပုံ အဆင်မပြေခြင်းနှင့် သင့်ကိုယ်သင် ဖော်ပြနိုင်စွမ်း မရှိခြင်းဟူသည့် ဤအရာများထဲမှ တစ်ခုမျှ ကယ်တင်ခြင်းအတွက် အကြီးမားဆုံးသော အတားအဆီးများ မဟုတ်ပေ။ သင်၏ တာဝန်တွင်ရှိသည့် သင်၏ ညံ့ဖျင်းသော အတတ်ပညာဆိုင်ရာ ကျွမ်းကျင်မှုများနှင့် ယင်းကို သင်၏ လေ့လာနိုင်စွမ်း မရှိခြင်း၊ ဤသည်မှာလည်း သင်၏ ကယ်တင်ခြင်းအတွက် အကြီးမားဆုံးသော အတားအဆီး မဟုတ်ပေ။ သို့ဆိုလျှင် ကယ်တင်ခြင်းအတွက် အကြီးမားဆုံးသော အတားအဆီးမှာ အဘယ်နည်း။ ယင်းမှာ သင်၏ ဖောက်ပြန်ပျက်စီးသော စိတ်သဘောထားများ ဖြစ်သည်။ ဘုရားသခင်၏ နှုတ်ကပတ်တော်များ၌ ဖော်ထုတ်ထားသည့် လူ၏ အမျိုးမျိုးသော ဖောက်ပြန်ပျက်စီးသော စိတ်သဘောထားများသည် လူတို့အတွက် ဖြေရှင်းရန် မလွယ်ကူသည်မှာ အမှန်ပင်ဖြစ်၏။ ဤသည်မှာ လူတို့က မိမိတို့၏ ဖောက်ပြန်ပျက်စီးသော စိတ်သဘောထားများကို လက်လွှတ်လိုစိတ် မရှိသောကြောင့် မဟုတ်သည့်အပြင်၊ ၎င်းတို့၏ အတွေးများနှင့် အမြင်များ ခေတ်မမီတော့သောကြောင့်လည်း မဟုတ်ပေ။ ယင်းမှာ ၎င်းတို့၏ လူ့သဘာဝရှိ ချို့ယွင်းချက်များ သို့မဟုတ် အပြစ်အနာအဆာများကြောင့် သာ၍ပင် မဟုတ်သည့်အပြင် လူတို့သည် ထုံထိုင်းပြီး တုံ့ပြန်မှု နှေးကွေးသောကြောင့်လည်း မဟုတ်သည်မှာ အမှန်ဖြစ်၏၊ ဤအရာများထဲမှ တစ်ခုမျှ ပြဿနာ၏ အရင်းအမြစ်မဟုတ်ပေ။ သို့ဆိုလျှင် အဘယ်ကြောင့် ဖြစ်သနည်း။ ယင်းမှာ လူတို့၏ ဖောက်ပြန်ပျက်စီးသော စိတ်သဘောထားများသည် ၎င်းတို့၏ စိတ်နှလုံးထဲတွင် အမြစ်တွယ်နေသောကြောင့်သာ ဖြစ်သည်။ လူတို့သည် ယင်းတို့ကို ဖယ်ရှားရန် ဆန္ဒရုံမျှဖြင့် မဖယ်ရှားနိုင်ပေ။ သို့ဖြစ်၍ ၎င်းတို့၏ ဖောက်ပြန်ပျက်စီးသော စိတ်သဘောထားများသည် ၎င်းတို့ တာဝန်များကို ထမ်းဆောင်နေစဉ်တွင် အနှောင့်အယှက်များ ဖြစ်စေရန်နှင့် ပြဿနာရှာရန် မကြာခဏ ထွက်ပေါ်လာတတ်သည်။ ဥပမာအနေနှင့် သင်သည် အသင်းတော် ခေါင်းဆောင်တစ်ဦးဖြစ်ပြီး တစ်စုံတစ်ခုကို မှားလုပ်မိကာ ပြုပြင်ခြင်းခံခဲ့ရသည် ဆိုပါစို့။ ထိုအခြေအနေတွင် သင်သည် ယင်းကို လက်ခံသင့်သည်၊ တစ်စုံတစ်ရာကို သင် အမှားလုပ်ခဲ့ကြောင်း ဝန်ခံသင့်သည်၊ နောင်တရလိုစိတ်ရှိသင့်ပြီး ထိုမှားယွင်းသော လုပ်နည်းကိုင်နည်းကို ပြောင်းပြန်လှန်ကာ သမ္မာတရားစည်းမျဉ်းများအတိုင်း လုပ်ဆောင်သင့်သည်။ ဤသည်မှာ အလွန်ရိုးရှင်းသော ကိစ္စရပ်ဖြစ်သော်လည်း သင် မလုပ်ဆောင်နိုင်ပေ။ သင်က “ငါ့ကို မနှစ်မြို့စရာအဖြစ် မြင်ကာ ဖြုတ်ချချင်သောကြောင့် ငါသည် ဤသို့ ပြုပြင်ခြင်းခံရသည်လော”ဟု တွေးဆသည်။ သင်၏ စိတ်နှလုံးထဲတွင် မကျေနပ်ခြင်းများနှင့် အထင်အမြင်လွဲမှားမှုများ ပေါ်ပေါက်လာပြီး သင်က ဘုရားသခင်နှင့်ပင် အငြင်းအခုံလုပ်ရန် ကြိုးစားသည်၊ “ကိုယ်တော်က ကျွန်ုပ်ကို မနှစ်မြို့စရာဟု မြင်ပြီး ဖြုတ်ချကာ ဖယ်ရှားရှင်းလင်းလိုသည့်အတွက် ဤအရာကို ရှင်းကြစို့။ ကျွန်ုပ်က ဘုရားသခင်ကို ဆယ့်ရှစ်နှစ်အရွယ်တွင် စတင်ယုံကြည်ခဲ့သည်၊ ဤနှစ်များတစ်လျှောက်လုံးတွင် ကျွန်ုပ်သည် မိသားစုနှင့် အလုပ်အကိုင်ကို စွန့်လွှတ်ရင်း၊ အိမ်ထောင်နှင့် မိသားစုတို့ကို စွန့်ပစ်လျက်၊ ခေါင်းဆောင်တစ်ဦး ဖြစ်ခဲ့သည်။ ဤအရာများကို မည်သို့ ထည့်တွက်မည်နည်း” ဟူ၍ ဖြစ်သည်။ သင် ပို၍ တွက်ချက်လေ၊ ပို၍ စိုးရိမ်ကြောင့်ကြလေလေ ဖြစ်သည်။ ဤသည်မှာ လက်လွှတ်နိုင်ခြင်း မရှိရုံမျှသာဖြစ်သလော။ မဟုတ်ပေ။ အဘယ်ကြောင့် သင်သည် ဤအရာများကို လက်မလွှတ်နိုင်သနည်း။ ဤနေရာတွင် အရင်းခံပြဿနာတစ်ခု ရှိနေသည်။ သင် ပြုပြင်ခြင်းခံရသောအခါ မတရားခံရသည်ဟု သင် ခံစားရသည်။ သင်၏ စိတ်နှလုံးထဲတွင် စောဒကတက်ပြီး အာခံသည့်စိတ်ကို ခံစားရသည့်အပြင်၊ သင်သည် အငြင်းအခုံလုပ်ပြီး သင့်ကိုယ်သင် မှန်ကြောင်းပြရန်လည်း ကြိုးစားကာ အခြားသူများကို သင့်အတွက် ရပ်တည်ပေးရန်ပင် တောင်းဆိုသည်။ အဘယ်ကြောင့် သင်သည် ဤသို့ ပြုမူသနည်း။ (အဘယ်ကြောင့်ဆိုသော် ကျွန်ုပ်တို့တွင် ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်ပါသည်။) အကြောင်းရင်းတစ်ခုတည်း၊ အရင်းခံအကြောင်းတရားတစ်ခုတည်းသာ ရှိသည်။ သင်၌ မဖြေရှင်းရသေးသော ဖောက်ပြန်ပျက်စီးသော စိတ်သဘောထားများ ရှိနေပေသည်။ သင်တို့ထဲမှ အချို့က “ကျွန်ုပ်၏ ပင်ကိုအစွမ်းအစနှင့် အရည်အချင်းက မလုံလောက်သည့်အပြင် ထိုအလုပ်ကို မလုပ်နိုင်သောကြောင့် ဖြစ်သလော”ဟု ပြောကြလိမ့်မည်။ သင်တို့ထဲမှ အချို့အတွက် ဤသည်မှာ အကြောင်းရင်းများထဲမှ တစ်ခု ဖြစ်နိုင်သည်၊ ညံ့ဖျင်းသော အစွမ်းအစကြောင့် သင်သည် အလုပ်အတွက် အရည်အချင်းမမီသည့်အပြင်၊ သမ္မာတရားကိုလည်း နားမလည်ပေ။ သို့ဖြစ်၍ သင်သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေသည့်အရာများအား လုပ်ဆောင်မိသည်။ ဤသည်မှာ အမှန်ပင် သင်၏ အစွမ်းအစ ညံ့ဖျင်းသောကြောင့်သက်သက် ဖြစ်သလော။ ယင်းမှာ သွင်ပြင်လက္ခဏာတစ်ခုသာ ဖြစ်သည်။ အရင်းခံပြဿနာမှာ သင်၏ အသိစိတ်နှင့်ပတ်သက်၍ ပြဿနာတစ်ခု ရှိနေခြင်း ဖြစ်သည်။ သင်၏ အသိစိတ်နှင့်ပတ်သက်သည့် ဤပြဿနာက သင်၏ ဖောက်ပြန်ပျက်စီးသော စိတ်သဘောထားများနှင့် တိုက်ရိုက်ဆက်စပ်နေသည်။ သင်သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေသည့်အရာများအား လုပ်ဆောင်ခဲ့ပြီး ပြုပြင်ခြင်းခံခဲ့ရသည်၊ ဤအရာကို သင် မည်သို့ ချဉ်းကပ်သင့်သနည်း။ အလုပ်အတွက် အရည်အချင်းမမီသည့် ကိစ္စရပ်ကို သင် မည်သို့ ချဉ်းကပ်သနည်း။ သင်သည် သမ္မာတရားကို လက်တွေ့လုပ်ဆောင်နိုင်လျှင် ဤအရာများသည် ပြဿနာများမဟုတ်သည့်အပြင်၊ ယင်းတို့ကို မှန်ကန်စွာ သင် ချဉ်းကပ်နိုင်သည်။ သို့သော် လူအများစုသည် ဤအရာများကို ကြုံတွေ့ရသောအခါ မည်သို့ ပြုမူကြသနည်း။ ၎င်းတို့သည် အငြင်းအခုံလုပ်ရန် ကြိုးစားသည်၊ ၎င်းတို့ စောဒကတက်ကြသည်၊ အပျက်သဘောဆောင်လာပြီး ၎င်းတို့က၊ “ယင်းမှာ သင်က ကျွန်ုပ်၏ အစွမ်းအစ ညံ့ဖျင်းပြီး တတ်စွမ်းနိုင်ခြင်းမရှိဟု ထင်သောကြောင့်သာ ဖြစ်သည် မဟုတ်လော။ ဘုရားသခင်က ကျွန်ုပ်ကို ဤအစွမ်းအစ ပေးခဲ့သည် မဟုတ်လော။ သို့တိုင် သင်က ကျွန်ုပ် အလုပ်မလုပ်နိုင်ဟု စောဒကတက်နေသည်။ သင် ကျွန်ုပ်ကို မနှစ်မြို့စရာဟု မြင်လျှင် စောစောစီးစီး ပြောခဲ့သင့်သည်”ဟု စိတ်လိုက်မာန်ပါဖြင့် ပြောဆိုကြသည်။ ၎င်းတို့ ပြုပြင်ခြင်းခံရစဉ်တွင် အတော်အတန် ပို၍ ပြင်းထန်သော စကားလုံးများကို အသုံးပြုထားလျှင် ၎င်းတို့က “ကောင်းချီးများ ရရှိဖို့ ကျွန်ုပ်၏ မျှော်လင့်ချက် မရှိတော့ပြီလော။ ဤဘဝတွင် ကျွန်ုပ်၏ အဆင့်အတန်းက အန္တရာယ်ရှိနေပြီဖြစ်ပြီး နောင်ဘဝတွင်လည်း ကျွန်ုပ် မျှော်လင့်ချက် မရှိဟု ထင်သည်”ဟု တွေးကြသည်။ ၎င်းတို့၌ သမ္မာတရားကို ရှာဖွေရန် ရည်ရွယ်ချက် တစ်ခုတလေ ရှိသလော။ ၎င်းတို့သည် မိမိတို့၏ စိတ်နှလုံးများထဲတွင် ကျိုးနွံနာခံနိုင်သလော။ ၎င်းတို့အတွက် ကျိုးနွံနာခံရန် မလွယ်ကူပေ။ နောက်ဆုံး စိစစ်မှုတွင်၊ ဤသရုပ်သကန်အားလုံးသည် လူတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်သည်။ သင်၏ အစွမ်းအစ ညံ့ဖျင်းပြီး သင်သည် အလုပ်အတွက် အရည်အချင်းမမီပေ။ ယင်းမှာ လူ့သဘာဝ၏ ပင်ကို အပြစ်အနာအဆာများ သို့မဟုတ် ချို့ယွင်းချက်များထဲမှ တစ်ခုသာ ဖြစ်သည်။ ယင်းမှာ ပြဿနာတစ်ခု မဟုတ်ပေ။ သင်၏ ပင်ကိုအပြစ်အနာအဆာများနှင့် ချို့ယွင်းချက်များ ကြီးမားပြီး သင်သည် အလုပ်အတွက် အရည်အချင်းမမီလျှင်ပင် ဘုရားသခင်သည် သင့်အပေါ်၌ မနှစ်မြို့ခြင်း သို့မဟုတ် စက်ဆုပ်ရွံရှာခြင်း လုံးဝမခံစားရပေ။ သို့သော် အလုပ်အတွက် အရည်အချင်း မမီခြင်းအပြင် သင်သည် သင်၏ ကိုယ်ပိုင်ပြဿနာများကို အသိအမှတ်မပြုဘဲ၊ စောဒကလည်းတက်သည်၊ အတိုက်အခံလုပ်သည့်စိတ်ကို ခံစားရပြီး အဆုံးတွင် အပျက်သဘောဆောင်လာကာ သင်၏ တာဝန်များကို စွန့်ပစ်သည်၊ ဤသည်မှာ အဘယ်နည်း။ ဤသည်မှာ ဖောက်ပြန်ပျက်စီးသော စိတ်သဘောထားများ ဖြစ်သည်။ ဤသည်မှာ သင် ဖြေရှင်းရန် လိုအပ်သည့်အရာ ဖြစ်သည်။ ဟုတ်သည် မဟုတ်လော။ (ဟုတ်ပါသည်။) သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းပြီးနောက်တွင် သင်၏ အစွမ်းအစနှင့် သင်၏ လူ့သဘာဝ အခြေအနေများက အရည်အချင်းမီသည့် အလုပ်တွင် သင်သည် အသုံးပြုရန် သင့်တော်လာလိမ့်မည်။ သို့သော် သင်သည် သင်၏ ဖောက်ပြန်ပျက်စီးသော စိတ်သဘောထားများကို မဖြေရှင်းနိုင်သည့်အပြင်၊ သမ္မာတရားအတိုင်း လက်တွေ့မလုပ်ဆောင်နိုင်လျှင်၊ ပြုပြင်ခြင်းကို ကျိုးနွံနာခံနိုင်ခြင်း မရှိလျှင်၊ သို့မဟုတ် ဖော်ထုတ်ခြင်းခံရသည်ကို ကျိုးနွံနာခံနိုင်ခြင်း မရှိလျှင်၊ သင်၏ အစွမ်းအစ မည်မျှပင် ကောင်းမွန်သည်ဖြစ်စေ၊ သင်၏ လူ့သဘာဝ အခြေအနေများက မည်မျှပင် သာလွန်သည်ဖြစ်စေ သင်သည် အသုံးပြုခံရရန် သင့်တော်လိမ့်မည်မဟုတ်ပေ။ နားလည်ပြီလော။ (နားလည်ပါပြီ။) ငါ့ကို ပြောလော့၊ ငါတို့ ယခုလေးတင် မိတ်သဟာယဖွဲ့ခဲ့သည့်အရာ၏ အဓိပ္ပာယ်မှာ အဘယ်နည်း။ (ဘုရားသခင်ကို ယုံကြည်ရာတွင် အရေးကြီးဆုံးအရာမှာ မိမိ၏ ဖောက်ပြန်ပျက်စီးသော စိတ်သဘောထားများကို သိရှိရန် ဖြစ်ပါသည်။ အလေးပေးရမည့်အရာမှာ မိမိလူ့သဘာဝ၏ အပြင်ပန်း ချို့ယွင်းချက်များ သို့မဟုတ် မပြည့်စုံမှုများ မဟုတ်ဘဲ၊ မိမိ၏ ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းဖြစ်ပါသည်။ ကျွန်ုပ်တို့ အခြေအနေများကို ကြုံတွေ့ရသောအခါ အပြင်ပန်းကိစ္စရပ်များကို အမြဲတစေ စိတ်ဝင်စားကြပြီး အနှစ်သာရရှိသော ပြဿနာများကို အခြေခံကျကျ မဖြေရှင်းနိုင်သည့်အပြင်၊ ပြုပြင်ခြင်းကို ကျိုးနွံနာခံခြင်း သို့မဟုတ် ဘုရားသခင် စီစဉ်ပေးသည့် ပတ်ဝန်းကျင်များကို ကျိုးနွံနာခံခြင်းကိုလည်း မရရှိနိုင်ပါ။) သင်၏ ဖောက်ပြန်ပျက်စီးသော စိတ်သဘောထားများ ပြေလည်သွားပြီး၊ သင် ကြုံတွေ့ရသည့် ကိစ္စရပ်များတွင် သင်သည် သမ္မာတရားစည်းမျဉ်းများကို သဘောပေါက်နိုင်သည့်အပြင်၊ ယင်းတို့ကို စည်းမျဉ်းများအတိုင်း မည်သို့ ကိုယ်တွယ်ရမည်ကို သင် သိရှိလျှင် သင်၏ တာဝန်ကို ထမ်းဆောင်ရာတွင် သင်သည် အသုံးပြုခံရရန် သင့်တော်လိမ့်မည်။ သင်၏ အစွမ်းအစ မြင့်သည်ဖြစ်စေ၊ နိမ့်သည်ဖြစ်စေ၊ သင်၌ ပါရမီ မည်မျှပင် ရှိသည်ဖြစ်စေ သင်၏ ဖောက်ပြန်ပျက်စီးသော စိတ်သဘောထားများ ဖြေရှင်းခြင်းမရှိလျှင်၊ သင့်ကို မည်သည့်နေရာတွင် ထားရှိသည်ဖြစ်စေ သင်သည် အသုံးပြုခြင်းအတွက် သင့်တော်မည်မဟုတ်ပေ။ ဆန့်ကျင်ဘက်အားဖြင့် သင်၏ အစွမ်းအစနှင့် အရည်အချင်းများ အကန့်အသတ်ရှိသော်လည်း သင်သည် သမ္မာတရားစည်းမျဉ်းအမျိုးမျိုးကို နားလည်သည့်အပြင် သင်၏ အလုပ်နယ်ပယ်အတွင်းရှိ သင် နားလည်သင့်ပြီး သဘောပေါက်သင့်သည့် သမ္မာတရားစည်းမျဉ်းများကို နားလည်ကာ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းပြီးဖြစ်လျှင် သင်သည် အသုံးပြုခံရရန် သင့်တော်သောသူတစ်ဦး ဖြစ်လိမ့်မည်။ နားလည်ပြီလော။ ဤစကားများကို အပြည့်အဝ နားလည်ရန် သင်တို့အနေဖြင့် အတန်ကြာ စဉ်းစားသုံးသပ်ဖို့ လိုကောင်းလိုပေမည်။

လက်ရှိတွင် လူအများစုသည် မိမိတို့၏ တာဝန်ကို ထမ်းဆောင်ရာ၌ ဆုကျေးဇူးများအပေါ် မှီခိုနေဆဲဖြစ်ပြီး စည်းမျဉ်းစည်းကမ်းများကို ပုံသေစောင့်ထိန်းနေဆဲ ဖြစ်သည်။ ၎င်းတို့သည် အပြစ်မလုပ်သရွေ့ သို့မဟုတ် မကောင်းမှုမပြုသရွေ့ မိမိတို့၏ တာဝန်ကို ကောင်းမွန်စွာ ဖြည့်ဆည်းပြီးဖြစ်သည်ဟု ယုံကြည်ကြသည်။ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို လိုက်စားခြင်းနှင့် မိမိတို့ကိုယ်ကို ဆင်ခြင်သုံးသပ်ခြင်းအပေါ် အာရုံမစိုက်ကြပေ။ လူအများစုသည် လုပ်နည်းကိုင်နည်းများနှင့် အပြုအမူများတွင် ရှုပ်ယှက်ခတ်ပြီး ရုန်းမထွက်နိုင်ဖြစ်နေကြသော်လည်း သမ္မာတရားကို ရှာဖွေခြင်းနှင့် စည်းမျဉ်းများအတိုင်း လုပ်ဆောင်ခြင်းအပေါ် အာရုံမစိုက်ကြပေ။ ၎င်းတို့သည် မိမိတို့တတ်နိုင်သမျှကို လုပ်ဆောင်ရုံမျှဖြင့်၊ အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများကို မဖြစ်စေရန်၊ သို့မဟုတ် အမှုအရာများကို မဖျက်ဆီးမိရန် ကြိုးစားရုံမျှဖြင့် ကျေနပ်နေကြပြီး ထိုမျှသာဖြစ်သည်။ လူအများစုသည် ပြုပြင်ခြင်း သို့မဟုတ် ဖော်ထုတ်ခြင်းကို မကြုံတွေ့ကြရသေးသကဲ့သို့ ပြစ်တင်ဆုံးမခြင်းနှင့် တရားစီရင်မှုကိုလည်း မတွေ့ကြုံကြရသေးပေ၊ ပြင်းထန်သော စမ်းသပ်မှုများ၏ အဆင့်ကို သာ၍ပင် မတွေ့ကြုံကြရသေးပေ၊ သို့ဖြစ်၍ လူအများစု၏ ဖောက်ပြန်ပျက်စီးသော စိတ်သဘောထားများသည် ပြောင်းလဲရန် မစတင်သေးပေ။ ဤသည်မှာ သတင်းကောင်း မဟုတ်သော်လည်း အမှန်တရားဖြစ်၏။ ငါ ဥပမာတစ်ခု ပေးမည်၊ ထို့နောက် သင်တို့ အဘယ်အရာ ဖြစ်ပျက်နေသည်ကို သိလာလိမ့်မည်။ သင် ကြည့်လော့၊ ယခု တာဝန်များ ထမ်းဆောင်နေသည့် လူအများစုမှာ သာမန်နောက်လိုက်များ ဖြစ်ကြသည်၊ ၎င်းတို့၌ အဆင့်အတန်းမရှိသကဲ့သို့ အဆင့်အတန်းနှင့် အာဏာရှိနေစဉ် အလုပ်တစ်ခုကို လုပ်ဆောင်သည့်အဆင့်သို့လည်း မရောက်ကြသေးပေ။ လူအများစု လက်တွေ့လုပ်ဆောင်သည့် အခြေခံစည်းမျဉ်းမှာ စကားနားထောင်ပြီး ကျိုးနွံနာခံရန် ဖြစ်သည်။ ၎င်းတို့သည် မည်သို့ပင်ဖြစ်စေ ခေါင်းဆောင်များသည် အထက်၏ အလုပ်အစီအစဉ်များအတိုင်း မိတ်သဟာယ ဖွဲ့နေကြသည်၊ သို့ဖြစ်၍ ၎င်းတို့သည် ခေါင်းဆောင်များ ခိုင်းသည့်အရာကို ခိုင်းသည့်အတိုင်း လုပ်ဆောင်ရုံသာဖြစ်ပြီး အမှားအမှန်ကို ပိုင်းခြားသိမြင်ရန် သို့မဟုတ် သမ္မာတရားနှင့် ကိုက်ညီမှုရှိမရှိ စုံစမ်းစစ်ဆေးရန် မလိုအပ်ဘဲ အမှားမလုပ်သရွေ့ အဆင်ပြေသည်ဟု ၎င်းတို့က တွေးထင်ကြသည်။ ဤသည်မှာ သမ္မာတရားစည်းမျဉ်းများကို မိမိ၏အသက်အဖြစ် ပိုင်ဆိုင်ခြင်းလော။ (မဟုတ်ပါ။) သို့ဆိုလျှင် သင်၌ သမ္မာတရားကို သင်၏အသက်အဖြစ် ရှိမရှိကို မည်သည့်အခြေအနေများအောက်တွင် သေချာစွာ သိနိုင်မည်နည်း။ ယင်းမှာ သင်သည် အသင်းတော်အလုပ်ကို လုပ်ဆောင်ရန် ခေါင်းဆောင်တစ်ဦးအဖြစ် ရွေးချယ်ခံရသည့်အခါ ဖြစ်သည်၊ ဤသည်က လူတို့ကို အများဆုံး ဖော်ထုတ်သည်။ သင်သည် ကိစ္စရပ်များကို ကိုင်တွယ်ရာတွင် စည်းမျဉ်းများ ရှိမရှိနှင့် သင်၏ ဖောက်ပြန်ပျက်စီးသော စိတ်သဘောထားများကို သင် မည်မျှ ထုတ်ဖော်သည်တို့က သင်၌ သမ္မာတရား လက်တွေ့ကျမှု ရှိမရှိနှင့် သင်သည် ခေါင်းဆောင် သို့မဟုတ် အမှုဆောင်တစ်ဦး ဖြစ်ရန် သင့်တော်မှုရှိမရှိကို သက်သေပြနိုင်သည်။ သင်သည် ဖောက်ပြန်ပျက်စီးသော စိတ်သဘောထားများကို ဖော်ထုတ်လျှင် ဤအရာကို သင် မည်သို့ သဘောထားပြုမူသင့်သနည်း။ သင်သည် သင့်ကိုယ်သင် ဖွင့်ဟပြီး သမ္မာတရားကို မိတ်သဟာယဖွဲ့သင့်သလော၊ သို့မဟုတ် သင့်ကိုယ်သင် ဖုံးကွယ်ပြီး ဟန်ဆောင်သင့်သလော။ ဤသည်မှာလည်း လူတို့ အများဆုံး ထုတ်ဖော်ခံရသည့်အချိန် ဖြစ်သည်။ အသင်းတော်ရှိ လူအများစုသည် အမှုအရာများကို သမ္မာတရားစည်းမျဉ်းများအတိုင်း မရှုမြင်နိုင်ကြပေ၊ ထိုအစား ၎င်းတို့သည် အမှုအရာများကို မိမိတို့၏ ကိုယ်ပိုင် အယူအဆများနှင့် စိတ်ကူးများအတိုင်း၊ မိမိတို့၏ နှစ်သက်မှုများကို အခြေခံ၍ ရှုမြင်ပြီး မှတ်ချက်ပေးကြသည်။ လူအများစုက “ငါ၏ တာဝန်တွင် ကြီးမားသောအမှားများ မလုပ်ဘဲ အလုပ်ကို ဤကဲ့သို့ ရှေ့ဆက်လုပ်ဆောင်သွားသရွေ့ လုံလောက်ပြီဖြစ်သည်။ ကြီးမားသောအမှားများ ငါလုပ်မိပြီး မိမိကိုယ်ကို ဆင်ခြင်သုံးသပ်ရန်အတွက် သီးသန့်ခွဲထားခံရပါက သို့မဟုတ် ဘီအုပ်စုသို့ ပြောင်းရွှေ့ခြင်း ခံရပါက ယင်းမှာ ငါ၏ ကံဆိုးခြင်းသာ ဖြစ်သည်” ဟု တွေးထင်ကြသည်။ ဤအခြေအနေက အဘယ်အရာကို သရုပ်ဖော်သနည်း။ သင်သည် သင်၏ တာဝန်ကို ထမ်းဆောင်သည့် ဖြစ်စဉ်တွင် ခိုင်းသမျှကို လုပ်ဆောင်လျက် နာခံပြီး ကျိုးနွံနာခံနိုင်သော်လည်း ဤသည်မှာ သင်၌ သမ္မာတရားကို သင်၏အသက်အဖြစ် ရှိသည်ဟု မဆိုလိုသကဲ့သို့ သင်သည် ဘုရားသခင်ကို ကျိုးနွံနာခံသောသူတစ်ဦး ဖြစ်သည်ဟုလည်း မဆိုလိုပေ။ သင်သည် ခေါင်းဆောင်တစ်ဦးအဖြစ် ရွေးချယ်ခံရပြီး ထိုအဆင့်အတန်းကို ရရှိသောအခါ သင်သည် ထုတ်ဖော်ခြင်းခံရလိမ့်မည်။ အဘယ်ကြောင့်နည်း။ သင်၌ အဆင့်အတန်း ရှိသည်နှင့်တစ်ပြိုင်နက် သင်သည် မိမိစိတ်တိုင်းကျ လုပ်ဆောင်မည်၊ အရာခပ်သိမ်းကို ထိန်းချုပ်မည်၊ လုံးဝဥဿုံ စိုးမိုးခြယ်လှယ်မည်ဖြစ်ပြီး အမှီအခိုကင်းသော နယ်မြေတစ်ခုကို တည်ထောင်လိမ့်မည်၊ သင်သည် စိတ်လိုက်မာန်ပါဖြစ်ခြင်းကို အခြေခံ၍လည်းကောင်း၊ သင်၏ ဖောက်ပြန်ပျက်စီးသော စိတ်သဘောထားများကို အခြေခံ၍လည်းကောင်း၊ သင်၏ ကိုယ်ပိုင် လိုအင်ဆန္ဒများနှင့် ရည်မှန်းချက်များကို အခြေခံ၍လည်းကောင်း လုပ်ဆောင်လိမ့်မည်။ သို့ဖြစ်၍ သင်သည် အသုံးပြုခံရရန် သင့်တော်ခြင်း မရှိသေးပေ။ ယခုအချိန်အထိ လူပေါင်း ကိုးဆယ့်ကိုးရာခိုင်နှုန်းသည် ဤသို့သော အခြေအနေနှင့် အနေအထားမျိုးတွင် ရှိနေသည်ဟု ဆိုနိုင်သည်။ လူအများစုသည် မိမိတို့၏ တာဝန်ကို နှစ်ပေါင်းများစွာ ထမ်းဆောင်ခဲ့ပြီး အပြင်ပန်းအားဖြင့် အတော်အတန် နာခံပြီး အမူအကျင့်ကောင်းမွန်လာကြသော်လည်း ဤသည်မှာ ၎င်းတို့၌ ဖောက်ပြန်ပျက်စီးသော စိတ်သဘောထားများ မရှိတော့ဟု ဆိုလိုသလော။ (မဆိုလိုပါ။) ၎င်းတို့၏ အပြုအမူသည် အကျင့်ပျက်ခြင်း မရှိတော့ပေ၊ အပြင်ပန်းအားဖြင့် ၎င်းတို့သည် အမူအကျင့်ကောင်းမွန်ပြီး သူတော်စင်တစ်ဦး၏ ကျင့်ဝတ် အနည်းငယ် ရှိပုံပေါ်သော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများသည် စိုးစဉ်းမျှပင် မပြောင်းလဲသေးပေ၊ အကြောင်းမှာ ၎င်းတို့သည် မိမိတို့၏ ကိုယ်ပိုင် ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို တက်ကြွစွာ မရှာဖွေသောကြောင့် ဖြစ်သည်။ ၎င်းတို့၏ အလုပ်တွင် ပြဿနာများ ပေါ်ပေါက်လာသောအခါ ၎င်းတို့သည် ခေါင်းဆောင်များ သို့မဟုတ် အထက်က ပြုပြင်သည်ဖြစ်စေ၊ အများဆုံးအားဖြင့် ၎င်းတို့က “ကောင်းပြီ၊ ငါ့အား ယင်းကို ပြင်ခိုင်းလျှင် ပြင်လိုက်မည်။ ဒုက္ခအနည်းငယ် ပို၍ခံလိုက်မည်၊ အချိန်အနည်းငယ် ပိုပေးလိုက်မည်ဖြစ်ပြီး အမြန်ပြန်ပြင်လိုက်ရုံသာရှိသည်” ဟု တွေးကြသည်။ ၎င်းတို့၌ ဤသို့သော သဘောထားနှင့် စိတ်နေစိတ်ထားမျိုးသာ ရှိသည်။ ဤသည်မှာ သမ္မာတရားကို ကျိုးနွံနာခံခြင်းကို ကိုယ်စားမပြုသကဲ့သို့ စစ်မှန်သော ကျိုးနွံနာခံခြင်းကိုလည်း ကိုယ်စားမပြုပေ။ ဤစိတ်နေစိတ်ထားသည် အဘယ်မှ လာသနည်း။ ယင်းမှာ လူတို့သည် ဘုရားသခင်ကို ယုံကြည်ခြင်း၌ အပြုသဘောဆောင်သော တောင့်တမှုတစ်ခု၊ လူကောင်းများဖြစ်ရန် တောင့်တမှု၊ စံနှုန်းပြည့်မီသော ဖန်ဆင်းခံများဖြစ်ရန် တောင့်တမှု ရှိသည်ဟူသောအချက်မှ လာသည်။ ဤဆန္ဒသည် လူတို့၏ နေ့စဉ်ဘဝများနှင့် ၎င်းတို့၏ တာဝန်ထမ်းဆောင်မှုတွင် ဤသို့သော စိတ်နေစိတ်ထားမျိုးကို ဖြစ်ပေါ်စေသည်၊ လူ့စကားဖြင့်ဆိုသော် “အနှောင့်အယှက် မပေးကြနှင့်၊ ကောင်းမွန်စွာ နေထိုင်ကြပါစို့” ဟူ၍ ဖြစ်သည်။ “ကောင်းမွန်စွာ နေထိုင်ခြင်း” က အဘယ်အရာကို ရည်ညွှန်းသနည်း။ ဤသည်မှာ သမ္မာတရား စည်းမျဉ်းတစ်ခုလော။ ဤသည်က သင့်ကို နာခံရန်၊ စည်းမျဉ်းများကို လိုက်နာရန်နှင့် ဒုက္ခမပေးရန်သာ ဖြစ်စေသည်။ ဤသည်မှာ လူတို့အတွက် အနိမ့်ဆုံး လိုအပ်ချက်ဖြစ်ပြီး သမ္မာတရားစည်းမျဉ်းတစ်ခုအဖြစ် စံမမီပေ။ သို့ဆိုလျှင် သမ္မာတရားစည်းမျဉ်းကား အဘယ်နည်း။ ယင်းမှာ သင်သည် ဘုရားသခင်၏ ရည်ရွယ်ချက်များကို တက်ကြွစွာ ရှာဖွေရမည် ဖြစ်သည်။ သင် ဖောက်ပြန်ပျက်စီးသော စိတ်သဘောထားများကို ထုတ်ဖော်သောအခါ၊ သင်၌ တစ်ကိုယ်ကောင်းဆန်သော လိုအင်ဆန္ဒများ ရှိသောအခါ သို့မဟုတ် စိတ်လိုက်မာန်ပါဖြစ်ခြင်းကို ထုတ်ဖော်သောအခါ၊ ဖောက်ပြန်ပျက်စီးသော စိတ်သဘောထားများက သင့်၌ အခြေအနေတစ်ခုကို ဖြစ်ပေါ်စေသောအခါ သင်သည် ဤသရုပ်သကန်များကို ဘုရားသခင်၏ နှုတ်ကပတ်တော်များနှင့် တက်ကြွစွာ နှိုင်းယှဉ်ချိန်ဆရမည် ဖြစ်သည်။ ဘုရားသခင်၏ ဉာဏ်ပွင့်စေခြင်း၊ လမ်းညွှန်ခြင်း၊ ကူညီခြင်း၊ ထောက်ပံ့ခြင်းနှင့် ဘုရားသခင်၏ နှုတ်ကပတ်တော်များ၏ ပြင်းထန်သော တရားစီရင်မှုနှင့် ပြစ်တင်ဆုံးမခြင်းတို့နှင့်အတူ သင်သည် ဘုရားသခင်၏ နှုတ်ကပတ်တော်များအပေါ် သင်၏ သဘောထားကို တဖြည်းဖြည်း ပြောင်းလဲသည်၊ ဘုရားသခင်၏ နှုတ်ကပတ်တော်များကို သင်၏ လက်ခံနိုင်စွမ်းသည် တိုး၍တိုး၍ မြင့်မားလာပြီး သင်သည် ဘုရားသခင်၏ နှုတ်ကပတ်တော်များကို တိုး၍ အသိအမှတ်ပြုကာ အာမင်ဟု ဆိုလာသည်။ ထို့နောက် သင်သည် ဘုရားသခင်၏ နှုတ်ကပတ်တော်များကို သင့်အတွင်း၌ လက်ခံသည်၊ မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များကို စွန့်လွှတ်ပြီး လူ၏ အမွေအနှစ်ကို ဆက်လက်ဆုပ်ကိုင်မထားတော့ပေ၊ သင်သည် သမ္မာတရားကို လက်ခံနိုင်ပြီး သင်၏ ပတ်ဝန်းကျင်ရှိ လူများ၊ ဖြစ်ရပ်များနှင့် အမှုအရာများကို ကိုင်တွယ်နိုင်သည့်အပြင် လူများ၊ ဖြစ်ရပ်များနှင့် အမှုအရာများအပေါ် သင်၏ ရှုထောင့်၊ ရပ်တည်ချက်နှင့် အမြင်ကို ဘုရားသခင်၏ နှုတ်ကပတ်တော်များ၊ သမ္မာတရားစည်းမျဉ်းများနှင့်အညီ ပြောင်းလဲနိုင်သည်။ ဤသည်မှာ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် လမ်းကြောင်း ဖြစ်သည်။ သို့ဆိုလျှင် သင်တို့၌ ယခု ဤသို့သော တက်ကြွသည့် လက်တွေ့လုပ်ဆောင်မှုမျိုး ရှိသလော။ လူပေါင်း ကိုးဆယ့်ကိုးရာခိုင်နှုန်းတွင် မရှိဟု ငါထင်သည်။ လူအများစု၏ အတွေ့အကြုံဆိုင်ရာ သက်သေခံချက် ဆောင်းပါးများသည် ၎င်းတို့ကို တိကျသောနည်းလမ်းဖြင့် ပြုမူရန် တွန်းအားပေးသည့် ပတ်ဝန်းကျင်တစ်ခုကို တွေ့ကြုံခြင်းနှင့် ၎င်းတို့၏ လုပ်ဆောင်ချက်များတွင် “ဘုရားသခင်ကို ကျိုးနွံနာခံခြင်း” ကို ရရှိခြင်းအကြောင်း ဖြစ်သည်။ ၎င်းတို့သည် မိမိတို့၌ သမ္မာတရား လက်တွေ့ကျမှု ရှိသည်ဟု တွေးထင်လျက် မိမိတို့ကိုယ်ကို အတော်အတန် ကျေနပ်နေကြသည်။ သင်သည် သက်သေခံချက် ဆောင်းပါးတစ်ပုဒ် ရေးခဲ့သော်လည်း ယင်းမှာ အမှန်တကယ်တွင် မိမိကိုယ်ကို ကြွားဝါခြင်း၊ သင့်ကိုယ်သင် သက်သေခံခြင်းနှင့် သင့်ကိုယ်သင် တည်ဆောက်ခြင်းအကြောင်း ဖြစ်သည်၊ “ကြည့်ပါ၊ ကျွန်ုပ်တွင် သက်သေခံချက်ရှိသည်။ ကျွန်ုပ်သည် ဘုရားသခင်ကို စိတ်မပျက်စေခဲ့ပါ။ ဤပတ်ဝန်းကျင်တွင် ကျွန်ုပ်၏ တာဝန်ကို မြဲမြံစွာ စောင့်ထိန်းခဲ့သည်” ဟူ၍ ဖြစ်သည်။ အခြားလူအချို့၏ အတွေ့အကြုံဆိုင်ရာ သက်သေခံချက် ဆောင်းပါးများမှာ ပြုပြင်ခြင်းခံရပြီးနောက် ၎င်းတို့ မည်သို့ ဆင်ခြင်သုံးသပ်ပြီး သိနားလည်လာပုံ၊ ၎င်းတို့ ဝတ်ကျေတမ်းကျေဖြစ်ခဲ့ပြီး ဘုရားသခင်ကို စိတ်ကျေနပ်မှု မပေးခဲ့ကြောင်း သိရှိကာ ယခု နောင်တရလိုစိတ် ရှိပုံအကြောင်းတို့ ဖြစ်သည်။ နောင်တရကြောင်း ပြသည့် ကာလတစ်ခု ရှိနေပြီး ၎င်းတို့ ဝတ်ကျေတမ်းကျေ မလုပ်တော့ပုံရသော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများ ပြောင်းလဲသွားပြီလော။ မပြောင်းလဲသေးပေ။ နောက်ကွယ်တွင် ၎င်းတို့သည် အလွန် မာနထောင်လွှားပြီး ဗိုလ်ကျနေဆဲဖြစ်သည်။ ၎င်းတို့ လူများနှင့် အမှုအရာများကို ရှုမြင်ပြီး ဆက်ဆံသည့် ရပ်တည်ချက်၊ ရှုထောင့်နှင့် အမြင်များသည် ဘုရားသခင်၏ နှုတ်ကပတ်တော်များကို လုံးဝ အခြေမခံပေ။ သို့ဖြစ်၍ ၎င်းတို့၏ ဖောက်ပြန်ပျက်စီးသော စိတ်သဘောထားများသည် လုံးဝ ပြောင်းလဲရန် မစတင်သေးပေ။ သို့ဆိုလျှင် သင် ပြောဆိုသည့် ပြောင်းလဲခြင်းကား အဘယ်နည်း။ ယင်းမှာ အပြုအမူ၊ လူနေမှုပုံစံနှင့် သင် အခြားသူများနှင့် အပြန်အလှန် ဆက်ဆံပြီး ကိစ္စရပ်များကို ကိုင်တွယ်သည့် လေသံ၊ ဖော်ပြပုံနှင့် ပုံစံတို့တွင် ပြောင်းလဲခြင်းမျှသာ ဖြစ်သည်။ သင်၏ ယုံကြည်ခြင်းသည်လည်း ခိုင်မာလာခဲ့သည်၊ သင်သည် အမျိုးမျိုးသော ပတ်ဝန်းကျင်များတွင် အကြိမ်များစွာ ပြုပြင်ခြင်းခံရပြီးနောက် သမ္မာတရားကို ရှာဖွေနိုင်ပြီး ယခု သမ္မာတရားများစွာကို နားလည်ကာ ဘုရားသခင်နောက်လိုက်ရန် သင်၏ စိတ်ပိုင်းဖြတ်မှုသည် ယခင်ကထက် ပို၍ ခိုင်မာသည်၊ ဤကဏ္ဍအားလုံး ပြောင်းလဲသွားခဲ့ပြီ ဖြစ်သည်။ ဤပြောင်းလဲမှုများသည် လူတို့ကို ကယ်တင်ခြင်းရရှိရာ၌ ပို၍ ယုံကြည်မှု ရှိစေသည်၊ သမ္မာတရားကို လိုက်စားရန် ပို၍ လိုလားစေပြီး ဘုရားသခင်နောက် လိုက်ခြင်းနှင့်ပတ်သက်၍ ပို၍ မျှော်လင့်ချက်ရှိပြီး အကောင်းမြင်စေသည်။ မည်သည့် စမ်းသပ်မှုများ သို့မဟုတ် ဆင်းရဲဒုက္ခများ ကြုံတွေ့လာသည်ဖြစ်စေ ၎င်းတို့သည် မိမိတို့၏ ယုံကြည်ခြင်းကို စွန့်လွှတ်သည်အထိ အပျက်သဘောဆောင်လာမည် မဟုတ်ပေ။ သို့သော်လည်း ဤအရာများသည် ပုံမှန်လူ့သဘာဝတွင် အပြင်ပန်းအားဖြင့် အသက်ရှင်နေထိုင်သည့်အရာ၌ ပြောင်းလဲခြင်းများမျှသာ ဖြစ်သည်။ ဤအတော်အတန် အပြုသဘောဆောင်ပြီး တက်ကြွသော အတွေးအခေါ်များနှင့် အမြင်များသည် လူတို့၏ စိတ်နှလုံးများကို ဖြည်းဖြည်းချင်း နေရာယူလာသည်။ ဤပြောင်းလဲမှုများသည် ၎င်းတို့၏ စိတ်နှလုံးများ နိုးထလာပြီး ပြန်လည် အသက်ဝင်လာနေသည့် လက္ခဏာများ ဖြစ်သည်။ ဆိုလိုသည်မှာ လူတို့သည် ပို၍ တက်ကြွပြီး ရည်မှန်းချက်ကြီးလာကာ အပြုသဘောဆောင်သော အရာများကို ပို၍ တောင့်တလာပြီး ဘုရားသခင်၏ နှုတ်ကပတ်တော်များ၊ ကိုယ်တော်၏ အမှုနှင့် ကိုယ်တော်၏ တောင်းဆိုချက်များကို လိုက်စားရာ၌ ပို၍ ယုံကြည်မှုရှိလာကြသည်။ သဘာဝအားဖြင့် ၎င်းတို့သည် ဘုရားသခင် လုပ်ဆောင်နေသည့် အရေးကြီးဆုံးသော အလုပ်ဖြစ်သော လူတို့ကို ကယ်တင်ခြင်းအလုပ်နှင့်ပတ်သက်၍ ပို၍ ရှင်းလင်းသော သဘောတရားတစ်ခုလည်း ရှိလာကြသည်။ ဤအခြေအနေများကို အခြေခံ၍ လူများစွာသည် မိမိတို့၏ တာဝန်များကို ယခင်ကထက် ပို၍ လက်တွေ့ကျကျပုံစံဖြင့်လည်းကောင်း၊ ပို၍ စည်းကမ်းလိုက်နာသော ပုံစံဖြင့်လည်းကောင်း၊ ပို၍ နာခံစွာဖြင့်လည်းကောင်း ထမ်းဆောင်ကြသည်။ ၎င်းတို့၏ တာဝန်များ၏ ထိရောက်မှု တိုးတက်လာသည်၊ အထူးသဖြင့် နည်းပညာပိုင်းဆိုင်ရာ အလုပ်တွင် ယခု ပို၍ လျင်မြန်စွာ တိုးတက်နေသည်။ ၎င်းတို့သည် ရက်အနည်းငယ် ကြာသင့်သည့် အလုပ်များကို တစ်ပတ် သို့မဟုတ် ထို့ထက်ပို၍ ကြာအောင် ဆွဲထားခဲ့သည့် ယခင်ကကဲ့သို့ နှေးကွေးလေးလံခြင်း မရှိတော့ပေ၊ ယခု ရက်အနည်းငယ်အတွင်း ရလဒ်များ ထွက်ပေါ်နေပြီ ဖြစ်သည်။ ဤအရာက သတင်းကောင်း ဖြစ်သည်မှာ ပြောစရာမလိုပေ။ သို့သော် သတင်းဆိုးကား အဘယ်နည်း။ ယင်းမှာ သင်တို့ ထုတ်ဖော်ပြီး ပြသသည့်အရာသည် အပြုအမူ၊ အတွေးအခေါ်နှင့် စိတ်နေစိတ်ထားတို့တွင် ပြောင်းလဲခြင်းများမျှသာဖြစ်ပြီး သင်တို့၏ မသိစိတ်ထဲရှိ အတော်အတန် အပြုသဘောဆောင်သော၊ တက်ကြွသော၊ အကောင်းမြင်သော အရာများ နိုးထလာသည့် လက္ခဏာအချို့မျှသာ ဖြစ်သည်။ သို့သော်လည်း ဤလက္ခဏာများသည် သင်တို့၏ ဖောက်ပြန်ပျက်စီးသော စိတ်သဘောထားများ ပြောင်းလဲရန် စတင်နေပြီဟု မဆိုလိုပေ။ ဤသတင်းသည် သိပ်မကောင်းလှပေ၊ ဟုတ်သည် မဟုတ်လော။ (မှန်ပါသည်၊ သိပ်မကောင်းပါ။) ဤသတင်း သိပ်မကောင်းသော်လည်း ဤသည်မှာ ဖောက်ပြန်ပျက်စီးသော လူသားမျိုးနွယ်က ကယ်တင်ခြင်းကို ရရှိရန် မလွှဲမရှောင်သာသော ဖြစ်စဉ်တစ်ခု ဖြစ်သည်။ လူတို့သည် ဤမျှ သနားစရာကောင်းပြီး ဆင်းရဲသည်၊ ဤမျှ မရင့်ကျက်ဘဲ ၎င်းတို့၏ အသက်ဝင်ရောက်မှုနှင့် ဖောက်ပြန်ပျက်စီးသော စိတ်သဘောထားများကို ဖယ်ရှားခြင်း၏ အရှိန်သည် ဤမျှ နှေးကွေးသည်။ ဤသို့ အရှိန်နှေးကွေးရခြင်း၏ အခြေခံအကြောင်းရင်းမှာ ထိုသို့သော လူသားမျိုးနွယ်တွင် သမ္မာတရားကို လက်ခံရန် စွမ်းရည် ကင်းမဲ့နေပြီး ၎င်းတို့သည် သမ္မာတရား၊ အပြုသဘောဆောင်သော အရာများနှင့် ဘုရားသခင်ထံမှ လာသည့် မည်သည့်အရာကိုမဆို ဤမျှ ထုံထိုင်းနေသောကြောင့် ဖြစ်သည်။

အချို့သောလူများသည် ဘုရားသခင်ကို ဆယ်နှစ်၊ အနှစ်နှစ်ဆယ် သို့မဟုတ် အနှစ်သုံးဆယ်ကျော် ယုံကြည်ခဲ့ကြသော်လည်း ဤနှစ်များအားလုံး ကုန်လွန်ပြီးနောက်တွင် ၎င်းတို့သည် မိမိတို့၏ အပြင်ပန်း အပြုအမူ၌ အနည်းငယ် ပြောင်းလဲခဲ့ပြီး မိမိတို့၏ စိတ်နှလုံးထဲတွင် အနည်းငယ် နိုးကြားမှုကို တွေ့ကြုံခံစားခဲ့ရုံမျှသာဖြစ်ကြောင်း၊ သို့သော် ၎င်းတို့၏ ဖောက်ပြန်ပျက်စီးသော စိတ်သဘောထားများတွင် အခြေခံကျသော ပြောင်းလဲမှုတစ်ခု မရှိခဲ့ကြောင်းကို ယခုမှသာ သဘောပေါက်ကြသည်။ အချို့က မိမိတို့ကိုယ်၌ အပြုအမူဆိုင်ရာ ပြောင်းလဲမှုအချို့ကို မြင်တွေ့သောအခါ ဤသည်မှာ အသက်စိတ်သဘောထား ပြောင်းလဲခြင်းဖြစ်သည်ဟု ထင်ကြပြီး “ကြည့်ပါ၊ ကျွန်ုပ်၏ အသက်စိတ်သဘောထား ပြောင်းလဲသွားပြီ မဟုတ်လော” ဟု အခြားသူများကို ကြွားဝါကြသည်။ အမှန်တွင် သင်သည် အပြုအမူ၌သာ ပြောင်းလဲခဲ့ခြင်း ဖြစ်သည်၊ သင်၌ စိတ်သဘောထား ပြောင်းလဲခြင်း၏ စစ်မှန်သော သရုပ်သကန်များ မရှိသကဲ့သို့ ပုံမှန်လူ့သဘာဝကိုလည်း အသက်ရှင်နေထိုင်ခြင်း မရှိသေးပေ။ သို့ဆိုလျှင် သင်၏ စိတ်သဘောထားတွင် ပြောင်းလဲမှုတစ်ခု ရှိမရှိကို မည်သို့ သိနိုင်မည်နည်း။ ဤသည်မှာ မျက်နှာဖတ်ခြင်းပညာ မဟုတ်ပေ။ သင်၏ အပြင်ပန်းပုံပန်းသဏ္ဌာန်ကို ကြည့်ခြင်းအားဖြင့်ဖြစ်စေ၊ သင်ပြောသည့်အရာကို နားထောင်ခြင်းအားဖြင့်ဖြစ်စေ မသိနိုင်ပေ၊ သင်၏ သန္နိဋ္ဌာန်များနှင့် ဆန္ဒများကို သင်ထုတ်ပြောပြသည်ကို ကြားရုံမျှဖြင့် သာ၍ပင် မသိနိုင်ပေ၊ သန္နိဋ္ဌာန်များနှင့် ဆန္ဒများသည် အနှစ်မရှိဆုံးသောအရာများ ဖြစ်သည်။ သို့ဆိုလျှင် မည်သို့ သိနိုင်မည်နည်း။ မည်သူမျှ သင့်ကို တိုက်တွန်းခြင်း၊ ကြီးကြပ်ခြင်း သို့မဟုတ် ထောက်ပံ့ခြင်းနှင့် ကူညီခြင်းပင် မရှိဘဲ သင်သည် အမှုအရာတိုင်းကို ဘုရားသခင်၏ နှုတ်ကပတ်တော်များနှင့်အညီ ရှုမြင်ပြီး ကိုင်တွယ်ရန် လမ်းကြောင်းနှင့် စွမ်းရည်ရှိမရှိကိုလည်းကောင်း၊ သင်ပြုလုပ်သည့် အရာတိုင်းတွင် သင့်ကို ချုပ်တည်းရန် သင်၏ စိတ်နှလုံးထဲ၌ ဘုရားသခင်၏ နှုတ်ကပတ်တော်များကို သင်၏အသက်အဖြစ် ရှိမရှိကိုလည်းကောင်း ကြည့်ခြင်းအားဖြင့် သိနိုင်ပေသည်။ သင်သည် ဤအဆင့်သို့ မရောက်သေးပါက ပိုနိမ့်သည့်အဆင့်တစ်ခုအကြောင်းကို ငါတို့ ပြောကြစို့။ သင်ပြုလုပ်ပြောဆိုသည့် အရာအားလုံးအတွက် ဘုရားသခင်၏ နှုတ်ကပတ်တော်များကို စည်းမျဉ်းအဖြစ် အသုံးပြုရန် သတိရှိမရှိပင် ဖြစ်သည်။ သင်သည် ဤအရာကို ဖြစ်မြောက်အောင်မြင်နိုင်ခြင်း မရှိပါက ဝမ်းနည်းစရာပင်ဖြစ်သည်မှာ သင်၌ အသက်အဖြစ် သမ္မာတရား မရှိသေးပေ။ သင်၏ ဖောက်ပြန်ပျက်စီးသော စိတ်သဘောထားများသည် သင်၏အသက် ဖြစ်နေဆဲဖြစ်သည်၊ ယင်းတို့သည် သင်၏ အသိစိတ်နှင့် သင်၏ အတွေးအခေါ်အမြင်များကို စိုးမိုးလျက် သင့်ကို အချိန်မရွေး၊ နေရာမရွေး ထိန်းချုပ်နိုင်နေဆဲ ဖြစ်သည်။ သင်သည် မည်သည့်လူ၊ ဖြစ်ရပ် သို့မဟုတ် အမှုအရာကိုမဆို သင်၏ ကိုယ်ပိုင်စိတ်ခံစားချက်များ၊ စိတ်အခြေအနေ၊ လိုအင်များ၊ သုံးသပ်ဆုံးဖြတ်မှု၊ ရှုထောင့်အမြင်နှင့် နှစ်သက်မှုများကို အခြေခံ၍ အချိန်မရွေး၊ နေရာမရွေး သဘောထားပြုမူပြီး ကိုင်တွယ်လိမ့်မည်။ သင်သည် ကြီးမားသော အန္တရာယ်ထဲတွင် ရှိနေဆဲဖြစ်သည်၊ သင်သည် သင်၏တာဝန်ကို အမှီအခိုကင်းစွာ မဖြည့်ဆည်းနိုင်သေးသကဲ့သို့ အမှီအခိုကင်းစွာလည်း အသက်မရှင်နိုင်သေးပေ၊ သင်သည် အခြားသူများကို အမြဲတစေ မှီခိုအားထားရပြီး အခြားသူများ၏ ထောက်ပံ့မှုမရှိပါက သင်သည် လဲကျသွားလိမ့်မည်။ ဤသည်မှာ သင်၏ ဝိညာဉ်ရင့်ကျက်မှုသည် အလွန်သေးငယ်သည်ကို ဆိုလိုသည်၊ ယင်းက သင်သည် သမ္မာတရားကို သင်၏အသက်အဖြစ် မရရှိသေးကြောင်း သက်သေပြသည်။ သမ္မာတရားကို အသက်အဖြစ် မရရှိသေးဟုဆိုရာတွင် မည်သည့်အရာကို ဆိုလိုသနည်း။ ယင်းမှာ သင့်ကို မကောင်းမှုများပြုလုပ်ခြင်း သို့မဟုတ် ကြီးမားသော အမှားများပြုလုပ်ခြင်းမှ ချုပ်တည်းပေးသည့် စည်းမျဉ်း တစ်ခု သို့မဟုတ် နှစ်ခုသာ သင့်ထံတွင် ရှိသည်ကို ဆိုလိုသည်။ ဆိုလိုသည်မှာ သင်၏ ဆင်ခြင်တုံတရား ပုံမှန်ဖြစ်နေချိန်နှင့် သင့်ကို မည်သူမျှ သွေးထိုးလှုံ့ဆော်ခြင်း သို့မဟုတ် မြှောက်ထိုးပင့်ကော်လုပ်ခြင်း မရှိသည့်အခါတွင် သင်သည် ဘုရားသခင်ကို တမင်တကာ ပြစ်မှားစော်ကားခြင်း၊ ဘုရားသခင်ကို ကျိန်ဆဲခြင်း သို့မဟုတ် အသင်းတော်၏အလုပ်ကို အဖျက်အမှောင့်လုပ်ပြီး နှောင့်ယှက်ခြင်းတို့ကို လုံးဝ ပြုလုပ်မည်မဟုတ်ပေ။ သို့သော် သင်သည် ထိုသို့ တမင်တကာ ပြုလုပ်မည်မဟုတ်ဟူသောအချက်က သင်သည် ထိုသို့ပြုလုပ်ရန် မတတ်နိုင်ဟု မဆိုလိုပေ၊ သင်သည် ယင်းကို တက်ကြွစွာ မပြုလုပ်ကောင်း မပြုလုပ်နိုင်သော်လည်း မတက်မကြွ ပြုလုပ်မိနိုင်သေးသည်။ ဤနေရာတွင် မတက်မကြွ ပြုလုပ်မိခြင်း ဆိုသည်မှာ အဘယ်အရာကို ရည်ညွှန်းသနည်း။ ယင်းမှာ သင်၏ ဖောက်ပြန်ပျက်စီးသော စိတ်သဘောထားများသည် သင့်ကို ထိန်းချုပ်ရန်နှင့် သင်အား မည်သည့်အရာကိုမဆို ပြောဆိုစေရန်နှင့် ပြုလုပ်စေရန် အချိန်မရွေး ထွက်ပေါ်လာနိုင်သည်ကိုလည်းကောင်း၊ လူတစ်ဦး သို့မဟုတ် အမှုအရာတစ်ခုကို မှားယွင်းပြီး အဓိပ္ပာယ်မဲ့သော အမြင်ရှုထောင့်များဖြင့် အချိန်မရွေး ရှုမြင်စေနိုင်သည်ကိုလည်းကောင်း၊ ထို့နောက်တွင် အမှုအရာတစ်ခုကို ကိုင်တွယ်ရန် သို့မဟုတ် လူအမျိုးအစားတစ်ရပ်ကို ဆက်ဆံရန် သင်၏ ဖောက်ပြန်ပျက်စီးသော စိတ်သဘောထားများကို အသုံးပြုစေနိုင်သည်ကိုလည်းကောင်း ဆိုလိုသည်။ ဥပမာ သင်သည် မှားယွင်းသောအရာတစ်ခုကို လုပ်ဆောင်ခဲ့ပြီး အထက်၊ ခေါင်းဆောင်များ သို့မဟုတ် အခြားမည်သူ့ကိုမျှ ယင်းကို အသိပေးခွင့်မပြုနိုင်ဟု ထင်သည် ဆိုပါစို့။ ဤအရာနောက်ကွယ်ရှိ အကြောင်းပြချက် မည်သို့ပင်ဖြစ်စေ၊ မည်သို့ပင်ဖြစ်စေကာမူ သင်၌ သင်၏ကိုယ်ပိုင် နတ်ဆိုးဆန်သော စိတ်ကူးများ ရှိနေသဖြင့် သင်သည် ယင်းကို ဖုံးကွယ်ထားပြီး မည်သည့်အရာမျှ မပြောဆိုပေ။ ဤနေရာတွင် သင်၏ ဖောက်ပြန်ပျက်စီးသော စိတ်သဘောထားများက ကြီးကြပ်ကွပ်ကဲနေသလော သို့မဟုတ် သမ္မာတရားက ကြီးကြပ်ကွပ်ကဲနေသလော။ သင်၏ ဖောက်ပြန်ပျက်စီးသော စိတ်သဘောထားများက ကြီးကြပ်ကွပ်ကဲနေသည်မှာ သိသာထင်ရှားပေ၏။ သင်၏ ဖောက်ပြန်ပျက်စီးသော စိတ်သဘောထားများက သင့်ကို စိုးမိုးလျက်၊ သင်အား ယင်းကို ဖုံးကွယ်စေပြီး မည်သည့်အရာမျှ မပြောဆိုစေဘဲ သင်သည် ရုန်းမထွက်နိုင်ပေ။ ရုန်းမထွက်နိုင်ခြင်းက မည်သည့်အရာကို ဆိုလိုသနည်း။ ယင်းမှာ သင်နားလည်သော သမ္မာတရားများကို သင်လက်တွေ့လုပ်ဆောင်လိုသော်လည်း ထိုသို့ပြုလုပ်ရန် ခွန်အားမရှိခြင်းကို ဆိုလိုသည်၊ သင်သည် သင်၏ ဖောက်ပြန်ပျက်စီးသော စိတ်သဘောထားများကို လုံးဝ မကျော်လွှားနိုင်ပေ။ ဤသည်မှာ သင်သည် ဒုက္ခရောက်နေကြောင်း ဆိုလိုသည်၊ သင်သည် သမ္မာတရားကို လက်တွေ့မလုပ်ဆောင်နိုင်ပေ။ သင်သည် အမှုအရာများကို ဖုံးကွယ်ပြီး အခြားသူများကို လှည့်စားလိုပါက အထူးသဖြင့် အထက်ကို သတင်းကောင်းကိုသာ တင်ပြပြီး သတင်းဆိုးကိုမူ မတင်ပြဘဲ အထက်လူကြီးများကိုပင် လှည့်စားကာ အောက်လူများထံမှ အမှုအရာများကို ဖုံးကွယ်ခြင်းဖြစ်သည့် ဖုံးကွယ်ခြင်းနှင့် လှည့်စားခြင်း လုပ်ရပ်များကို သင်လုံးဝ ကျူးလွန်နိုင်စွမ်းရှိသည်။ သင်က “ကျွန်ုပ်သည် သမ္မာတရားကို အမှန်တကယ် ချစ်မြတ်နိုးပြီး သမ္မာတရားကို လက်တွေ့လုပ်ဆောင်သူတစ်ဦး ဖြစ်ပါသည်။ ဘုရားသခင်ပြောသည့် သမ္မာတရားတိုင်းကို ကျွန်ုပ်သည် ဂရုတစိုက် မှတ်သား၊ တွေးဆပြီး ပေါင်းရုံးသုံးသပ်ကာ လက်တွေ့ဘဝတွင် လက်တွေ့လုပ်ဆောင်ပါသည်” ဟု ပြောသည်။ သင်သည် ဤသို့ တွေးထင်သည်၊ သင့်၌ ဤဆန္ဒရှိသည်၊ သို့သော် ယင်းက သင်သည် သမ္မာတရားကို လက်တွေ့လုပ်ဆောင်ပြီးဖြစ်သည်ဟု မဆိုလိုပေ။ အဘယ်ကြောင့်နည်။ အကြောင်းမှာ သင်၏ စိတ်နှလုံးကို သိမ်းပိုက်ပြီးဖြစ်သော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် အမြင်ရှုထောင့်များစွာ သင်၏အတွင်း၌ ရှိသောကြောင့် ဖြစ်သည်။ အကျိုးဆက်အနေဖြင့် ဖောက်ပြန်ပျက်စီးသော စိတ်သဘောထားများသည် သင်၏အသက် ဖြစ်လာခဲ့ပြီးဖြစ်သည်။ သင်၏ ဖောက်ပြန်ပျက်စီးသော စိတ်သဘောထားများက ကြီးကြပ်ကွပ်ကဲလျက် သင်၏ အတွေးအခေါ်များနှင့် လုပ်ဆောင်ချက်များကို စိုးမိုးခြယ်လှယ်နေသည်။ သင်သည် သမ္မာတရားကို လက်တွေ့လုပ်ဆောင်လိုလျှင်ပင် အသုံးမဝင်ပေ၊ သင်သည် မိမိကိုယ်ကိုမိမိ မနိုင်ပေ။ ထို့ကြောင့် သင်၏ ဖောက်ပြန်ပျက်စီးသော စိတ်သဘောထားများကို မဖြေရှင်းပါက သင်သည် သင်၏တာဝန်ကို ထမ်းဆောင်နေလျှင်ပင် စည်းမျဉ်းများအတိုင်း ပြုမူရန် မဖြစ်နိုင်ပေ၊ သင်သည် ဘုရားသခင်ကို တက်ကြွစွာနှင့် ပွင့်ပွင့်လင်းလင်း ဝေဖန်သုံးသပ်ခြင်း၊ အတိုက်အခံလုပ်ခြင်း သို့မဟုတ် ပြစ်မှားစော်ကားခြင်းတို့မှ ရှောင်ကြဉ်နိုင်လျှင်ပင် အတော်ကောင်းနေပြီဖြစ်သည်။ သို့သော် သင်၏ စိတ်နှလုံးထဲတွင် ဖောက်ပြန်ပျက်စီးသော စိတ်သဘောထားများက အုပ်စိုးနေသဖြင့် သင်သည် ဘုရားသခင်ကို မပုန်ကန်ဘဲ မနေနိုင်၊ မဆန့်ကျင်ဘဲ မနေနိုင် ဖြစ်သည်။ သင်သည် မတက်မကြွဖြစ်နေချိန် သို့မဟုတ် အလွန်အမင်း ကြံရာမရဖြစ်ချိန်များတွင်သာ အထက်ကို လှည့်စားပြီး အမှုအရာများကို ဖုံးကွယ်ရန် ကြိုးစားကာ ဘုရားသခင်ကို လှည့်စားသည်ဟုလည်းကောင်း၊ အလွန်အမင်း ကြံရာမရဖြစ်ချိန်များတွင်သာ လူတို့ကို ဖိနှိပ်ခြင်း သို့မဟုတ် စိတ်လိုက်မာန်ပါ ဖြစ်ခြင်းကို ထုတ်ဖော်သည်ဟုလည်းကောင်း သင်ထင်ကောင်းထင်ပေမည်။ ယင်းမှာ ယာယီ ကြံရာမရဖြစ်ချိန်များကြောင့် အမှန်တကယ် ဖြစ်သလော။ မဟုတ်ပေ၊ ယင်းမှာ သင်၏ အမြစ်တွယ်နေသော ဖောက်ပြန်ပျက်စီးသည့် စိတ်သဘောထားများက ကြီးကြပ်ကွပ်ကဲနေခြင်း၏ အကျိုးဆက် ဖြစ်သည်။ ယင်းမှာ ရှောင်လွှဲ၍မရပေ။ အဘယ်ကြောင့် ရှောင်လွှဲ၍မရသနည်း။ အကြောင်းမှာ သင်နားလည်သော သမ္မာတရားများသည် သင့်အတွက် ဆန္ဒတစ်မျိုး၊ ယုံကြည်ချက်တစ်မျိုးမျှသာ ဖြစ်သောကြောင့် ဖြစ်သည်၊ ၎င်းတို့သည် သင်၏အသက် ဖြစ်မလာသေးပေ။ သင်၌ အသိပညာ ရှိသည်ဖြစ်စေ၊ မရှိသည်ဖြစ်စေ သို့မဟုတ် သင်၏ အစွမ်းအစသည် မြင့်သည်ဖြစ်စေ၊ နိမ့်သည်ဖြစ်စေ၊ အနည်းဆုံးအနေဖြင့် သမ္မာတရားသည် သင်၏အသက် ဖြစ်မလာသေးပေ။ ဆိုလိုသည်မှာ သင်၏အတွင်း၌ သမ္မာတရားက မကြီးကြပ်ပေ၊ သင်၏အတွင်း၌ ကြီးကြပ်နေသည့်အရာမှာ စာတန်ဆန်သော စိတ်သဘောထားများနှင့် စာတန်၏ အတွေးအခေါ်များ ဖြစ်သည်။ သင်သည် စာတန်ဆန်သော စိတ်သဘောထားများ၏ စိုးမိုးခြင်းကို ခံရသောအခါ စာတန်ဆန်သော စိတ်သဘောထားများဖြင့် အသက်ရှင်နေခြင်းဖြစ်ပြီး စာတန်၏ စွမ်းအားအောက်တွင် အသက်ရှင်နေဆဲ ဖြစ်သည်။ သင်၏ အကျိုးစီးပွားနှင့် ဂုဏ်သိက္ခာ ထိခိုက်ခြင်းမရှိသည့်အခါ၊ သင်၏ အဆင့်အတန်း၊ ကျော်ကြားမှုနှင့် အကျိုးအမြတ်တို့ မပါဝင်သည့်အခါတွင် သင်သည် သမ္မာတရားအနည်းငယ်ကို လက်တွေ့လုပ်ဆောင်လိုစိတ် ရှိသည်။ သို့သော် သင်၏ ကျော်ကြားမှု၊ အကျိုးအမြတ်၊ အဆင့်အတန်း သို့မဟုတ် ပန်းတိုင်တို့ ပါဝင်လာသည်နှင့်တစ်ပြိုင်နက် သင်၏ ဖောက်ပြန်ပျက်စီးသော စိတ်သဘောထားများက သင့်ကို ခိုင်မြဲစွာနှင့် တင်းကျပ်စွာ ဆုပ်ကိုင်ထိန်းချုပ်ထားသည်။ သင်၌ ဘုရားသခင်အပေါ် စစ်မှန်သော ကျိုးနွံနာခံခြင်း မရှိသေးပေ၊ သင်သည် ဘုရားသခင်နှင့် သမ္မာတရားကို သစ္စာဖောက်ရန် ရာနှုန်းပြည့် ဖြစ်နိုင်ချေရှိနေဆဲ ဖြစ်သည်။ ဤဖြစ်စဉ်များမှ အကဲဖြတ်ကြည့်လျှင် သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းပြီးပြီလော။ ၎င်းတို့ကို ဖယ်ရှားပြီးပြီလော။ သမ္မာတရားသည် သင်၏အသက် ဖြစ်လာပြီလော။ အမှုအရာတစ်ခု ဖြစ်ပျက်သောအခါ သင်နားလည်သော သမ္မာတရားများက သင်၏ ဖောက်ပြန်ပျက်စီးသော စိတ်သဘောထားများကို မကျော်လွှားနိုင်ပါက၊ သင်၏ ရွေးချယ်မှုများနှင့် လိုအင်များကို မကျော်လွှားနိုင်ပါက၊ သင်၏ လိုအင်ဆန္ဒများ၊ ရည်မှန်းချက်များ၊ အဆင့်အတန်းနှင့် ဂုဏ်သတင်းကို မကျော်လွှားနိုင်ပါက သင်နားလည်သော သမ္မာတရားများသည် သင်၏အသက် မဟုတ်ပေ။ သမ္မာတရားသည် သင်၏အသက် ဖြစ်လာသောအခါ သင်သည် ဤဖောက်ပြန်ပျက်စီးသော စိတ်သဘောထားများကို အလိုအလျောက် ကျော်လွှားနိုင်ပေမည်။ သင်သည် သင်၏ ဖောက်ပြန်ပျက်စီးသော စိတ်သဘောထားများကို မကျော်လွှားနိုင်ပါက ယင်းက သင်၏အတွင်း၌ သမ္မာတရားသည် အုပ်မစိုးသေးကြောင်းနှင့် သင်၏အသက် ဖြစ်မလာသေးကြောင်းကို ပြသသည်။ သင်သည် သမ္မာတရားကို ချစ်မြတ်နိုးသည်ဟု ပြောသော်လည်း ဤသည်မှာ သင်၏ တောင့်တခြင်းနှင့် သင်၏ ဆန္ဒမျှသာ ဖြစ်သည်၊ ယင်းက သင်၏အသက်ကို ကိုယ်စားမပြုပေ။ ပုံမှန်လူ့သဘာဝရှိသော လူအားလုံး၌ အပြုသဘောဆောင်သော တောင့်တခြင်းများ ရှိကြသည်။ လူကောင်းတစ်ဦးဖြစ်ရန် တောင့်တခြင်းက သင်သည် လူကောင်းတစ်ဦးဖြစ်သည်ဟု ဆိုလိုသလော။ (မဟုတ်ပါ။) သမ္မာတရား၊ မျှတမှုနှင့် ဖြောင့်မတ်ခြင်းကို ချစ်မြတ်နိုးခြင်းက သင်သည် သမ္မာတရား၊ မျှတမှုနှင့် ဖြောင့်မတ်ခြင်းတို့ကို ပိုင်ဆိုင်သည်ဟု ဆိုလိုသလော။ မဆိုလိုပေ၊ သင်သည် ဤအရာများကို မပိုင်ဆိုင်ပေ၊ သင်သည် ၎င်းတို့အတွက် တောင့်တရုံသာ ဖြစ်သည်။ တောင့်တခြင်းက အဘယ်အရာကို ရည်ညွှန်းသနည်း။ (လူတစ်ဦး၏ အံ့ဩဖွယ်ကောင်းသော ဆန္ဒတစ်ခု ဖြစ်ပါသည်။) မှန်သည်၊ ယင်းမှာ ဆန္ဒတစ်ခုမျှသာ ဖြစ်သည်။ ယင်းမှာ သင်အမှန်တကယ် မည်သို့ ကျင့်ကြံပြုမူသည်နှင့် မည်သို့မျှ မသက်ဆိုင်ပေ၊ ဟုတ်သည် မဟုတ်လော။ (ဟုတ်ပါသည်။)

သင်တို့၌ ယခု သမ္မာတရားကို သင်တို့၏အသက်အဖြစ် ရှိသလော။ (မရှိပါ။) သင်၌ သမ္မာတရားကို သင်၏အသက်အဖြစ် ရှိမရှိ မည်သို့ သိမြင်နိုင်မည်နည်း။ သင်၏ အကျိုးစီးပွားသည် သမ္မာတရားနှင့် ပဋိပက္ခဖြစ်သည့်အခါ၊ သင်၏ အကျိုးစီးပွားသည် နစ်နာဆုံးရှုံးတော့မည် သို့မဟုတ် ခြိမ်းခြောက်ခံရတော့မည် ဖြစ်သည့်အခါတွင် သင်နားလည်သော သမ္မာတရားများက သင်၏ ဖောက်ပြန်ပျက်စီးသော စိတ်သဘောထားများကို ကျော်လွှားနိုင်ခြင်း ရှိမရှိကို ကြည့်ခြင်းအားဖြင့် သိနိုင်ပေသည်။ ကျော်လွှားနိုင်ပါက သင်သည် သမ္မာတရားကို သင်၏အသက်အဖြစ် ရှိသူတစ်ဦး ဖြစ်သည်။ မကျော်လွှားနိုင်ပါက ယင်းက သင်၏ ဝိညာဉ်ရင့်ကျက်မှုသည် အလွန်သေးငယ်ကြောင်း သက်သေပြသည်။ မည်မျှ သေးငယ်သနည်း။ သင်၌ သမ္မာတရားကို သင်၏အသက်အဖြစ် မရှိပေ။ ဤသည်မှာ လက်တွေ့ကျမှု ဖြစ်သည်။ အချို့လူများက “ကျွန်ုပ်တို့၌ သမ္မာတရားကို ကျွန်ုပ်တို့၏အသက်အဖြစ် မရှိပါက ဘုရားအိမ်တော်၌ ကျွန်ုပ်တို့၏ တာဝန်များကို ထမ်းဆောင်ရန် အရာအားလုံးကို အဘယ်ကြောင့် စွန့်လွှတ်နိုင်သေးသနည်း။ အဘယ်ကြောင့် ဘုရားသခင်အတွက် ဆင်းရဲဒုက္ခခံပြီး အဖိုးအခပေးနိုင်သေးသနည်း” ဟု ပြောကြသည်။ အချို့ကပင် “ကျွန်ုပ်၌ သစ္စာစောင့်သိခြင်း အချို့ရှိပြီးဖြစ်သည်၊ ကျွန်ုပ်သည် အောင်နိုင်သူတစ်ဦးအဖြစ် ပြုလုပ်ခြင်းခံရပြီးဖြစ်သည်” ဟု ပြောကြသည်။ အမှန်တွင် ထိုသို့သော ပြောဆိုချက်များသည် လူတို့၏ အယူအဆများနှင့် စိတ်ကူးများဖြင့် ရောနှောနေသည်။ လူတို့၌ သန္နိဋ္ဌာန်များနှင့် ရည်မှန်းချက်များ ရှိခြင်းမှာ မမှားပေ။ လူတို့၏ အလင်းကို တောင့်တခြင်း၊ တရားမျှတမှုကို တောင့်တခြင်းနှင့် သမ္မာတရားကို လိုက်စားရန်၊ ကယ်တင်ခြင်းကို ရရှိရန် စသည်တို့ကို တောင့်တခြင်းတို့ဖြစ်သည့် ဤအံ့ဩဖွယ်ကောင်းသော ဆန္ဒများသည် ၎င်းတို့၏ အသိစိတ်အချို့ကိုလည်းကောင်း၊ ၎င်းတို့ လျှောက်လှမ်းသည့် လမ်းကြောင်း၏ ဦးတည်ချက်ကိုလည်းကောင်း၊ ၎င်းတို့၏ အပြုအမူအချို့ကိုလည်းကောင်း၊ အပြင်ပန်းအားဖြင့် ၎င်းတို့၏ အမူအကျင့်နှင့် အသက်ရှင်နေထိုင်ပုံ နည်းလမ်းတို့၏ သွင်ပြင်အချို့ကိုလည်းကောင်း ပြောင်းလဲစေနိုင်သည်မှာ အမှန်ပင်ဖြစ်၏။ ဤနေရာတွင် ပြောင်းလဲခြင်းက အဘယ်အရာကို ရည်ညွှန်းသနည်း။ ဥပမာအနေဖြင့် သင်သည် လက်ရှိတွင် ယုံကြည်ခြင်းရှိသည်၊ သင်၏ အခြေအနေသည် အလွန်ကောင်းသည်၊ သင်သည် အပျက်သဘောမဆောင်ဘဲ သင်၏ တာဝန်သည်လည်း အထူးသဖြင့် ချောမွေ့နေသည် ဆိုပါစို့။ အကျိုးဆက်အနေဖြင့် သင်သည် အထူးသဖြင့် သစ္စာစောင့်သိသည်ဟုလည်းကောင်း၊ ကယ်တင်ခြင်းကို ရရှိရန် သင်၏ဆန္ဒကို အမှန်တကယ်ဖြစ်လာစေဖို့ မျှော်လင့်ချက်ရှိသည်ဟုလည်းကောင်း သင်ခံစားရပြီး မည်သည့်အခက်အခဲကိုမဆို ကြံ့ကြံ့ခံရန် အဆင်ပြေနေသည်။ သို့သော် ကောင်းသောအချိန်များသည် ကြာရှည်မခံပေ။ သင်၏ တာဝန်ကို ထမ်းဆောင်သည့် ဖြစ်စဉ်တွင် သင်သည် အခက်အခဲများ၊ အတားအဆီးများနှင့် ကျရှုံးမှုအချို့ကို ကြုံတွေ့ရသည်၊ ပြုပြင်ခြင်းခံရသည်၊ လမ်းလွဲများစွာကို လျှောက်လှမ်းမိသည်၊ အန္တိခရစ်များ၏ အထင်အမြင်မှားစေခြင်းနှင့် ဖိနှိပ်ခြင်းကိုပင် ခံရကာ နစ်နာမှုများစွာကို ခံစားရသည်။ ထို့နောက် သင်၏ စိတ်နှလုံးထဲတွင် မသက်မသာ ခံစားရသည်။ သင်သည် သမ္မာတရားကို နားမလည်ပေ၊ ဤအမှုအရာများ အဘယ်ကြောင့် ဖြစ်ပျက်ခဲ့သည်ကို သင်မသိသကဲ့သို့ ဘုရားသခင်ထံ ဆုတောင်းခြင်းမှ မည်သည့်အဖြေကိုမျှ မရရှိသောကြောင့် သင်သည် စိတ်ဆင်းရဲမှုကို ခံစားရသည်။ ကြီးမားသော အတိုင်းအတာတစ်ခုအထိ ဤအမှုအရာများ ဖြစ်ပျက်ခြင်းက သင်၏ သမ္မာတရားနှင့် အလင်းကို တောင့်တသည့် သန္နိဋ္ဌာန်အပေါ် အတိုင်းအတာတစ်ခုအထိ ထိုးနှက်မှုနှင့် ပျက်စီးမှုကို သက်ရောက်စေသည်။ ဤပျက်စီးမှုကို ခံစားရပြီးနောက်တွင် သင်၏ တာဝန်ကို ထမ်းဆောင်ခြင်းသည် အဓိပ္ပာယ်မဲ့သည်ဟု ခံစားရလျက် သင်သည် သင်၏ တာဝန်ကို ဆက်လက်ထမ်းဆောင်လိုတော့မည် မဟုတ်ပေ။ ဤနေရာတွင် မည်သို့ ဖြစ်ပျက်နေသနည်း။ သင်သည် အဘယ်ကြောင့် ဤမျှ လျင်မြန်စွာ ပြောင်းလဲသွားခဲ့သနည်း။ သင်သည် အဘယ်ကြောင့် ယခင်ကနှင့် လုံးဝကွဲပြားသော လူတစ်ဦးကဲ့သို့ ဖြစ်နေသနည်း။ သင်၌ ဝိညာဉ်ရင့်ကျက်မှုရှိပြီး သမ္မာတရားကို သင်၏အသက်အဖြစ် ရှိပါက သင်၏ သစ္စာစောင့်သိခြင်းသည် ပြောင်းလဲမည်မဟုတ်ပေ။ သို့သော် သင်၌ သမ္မာတရားကို သင်၏အသက်အဖြစ် မရှိသောကြောင့် သင်၏ အတွင်းပိုင်းအခြေအနေ၊ စိတ်နေသဘောထားနှင့် ဘုရားသခင်ကို ယုံကြည်ပြီး မိမိကိုယ်ကို အသုံးခံရန် သင်၏ စိတ်အားထက်သန်မှုတို့သည် အစဉ်သဖြင့် မတည်ငြိမ်ဘဲ ပူလိုက်အေးလိုက်ဖြင့် ပြောင်းလဲနေသည်။ အရာအားလုံး ချောမွေ့ပြီး သင်စိတ်အခြေအနေ ကောင်းမွန်နေသည့် ကာလများအတွင်းတွင် သင်၌ စိတ်အားထက်သန်မှု ရှိသည်၊ ဆုတောင်းချိန်တွင် ပြောစရာများစွာရှိသည်၊ ဘုရားသခင်၏ နှုတ်ကပတ်တော်များကို ဖတ်ရှုလိုစိတ်ရှိသည်၊ သင်၏ တာဝန်တွင် အလွန်ကြိုးစားလုပ်ဆောင်ပြီး အလုပ်များခြင်းနှင့်ဖြစ်စေ၊ မောပန်းခြင်းနှင့်ဖြစ်စေ၊ မည်သည့်အခက်အခဲကိုမဆို ကြံ့ကြံ့ခံခြင်းဖြင့်ဖြစ်စေ အဆင်ပြေနေသည်။ သို့သော် အမှုအရာများ အနည်းငယ် အဆင်မပြေ ဖြစ်လာသည်နှင့်တစ်ပြိုင်နက် သင်သည် အပျက်သဘောဆောင်ပြီး အားနည်းလာကာ သင်၏ တာဝန်ကို ထမ်းဆောင်ရန် စိတ်အားထက်သန်မှု ပျောက်ဆုံးသွားသည်။ သင်သည် အစာတစ်နပ်လွတ်သွားသည့်အခါ သို့မဟုတ် အနည်းငယ် အိပ်ရေးပျက်သည့်အခါတွင် ယင်းကို ကြီးမားသော အခက်အခဲတစ်ခုဟု သင်ခံစားရပြီး “အဘယ်ကြောင့် ငါ ဆင်းရဲဒုက္ခခံသင့်သနည်း။ ငါ့တာဝန်ကို ထမ်းဆောင်ခြင်းမှ ငွေကြေးပင်မရ၊ ယင်းမှာ မတန်ပေ” ဟူ၍ သင်၏ စိတ်နှလုံးထဲတွင် ညည်းညူခြင်းများ ပေါ်ပေါက်လာသည်။ ကြည့်လော့၊ သင်၏ စိတ်နေသဘောထားသည် လုံးဝ ကွဲပြားသွားသည်။ အဘယ်ကြောင့် ဤမျှ ကြီးမားသော ပြောင်းလဲမှုတစ်ခု ဖြစ်ပေါ်ခဲ့သနည်း။ ယင်းမှာ သင်၌ သမ္မာတရားကို သင်၏အသက်အဖြစ် မရှိဘဲ သင်၏ ဖောက်ပြန်ပျက်စီးသော စိတ်သဘောထားများသည် သင်၏အတွင်း၌ ရှိနေဆဲဖြစ်သောကြောင့် ဖြစ်သည်။ လူတို့သည် စိတ်အားထက်သန်နေသည့်အခါတွင် ၎င်းတို့၌ ရည်မှန်းချက်များ သို့မဟုတ် လိုအင်ဆန္ဒများ၊ သို့မဟုတ် ဘုရားသခင်အပေါ် တောင်းဆိုမှုများ မရှိဟု ခံစားရသည်။ အမှန်တွင် ၎င်းတို့၏ ဖောက်ပြန်ပျက်စီးသော စိတ်သဘောထားများသည် ၎င်းတို့၏အတွင်း၌ ကြီးကြပ်နေဆဲဖြစ်သည်၊ ဤအရာများသည် မပြောင်းလဲဘဲ ရှိနေသည်။ လူတို့သည် အပြုသဘောဆောင်သည့်အခါတွင် ၎င်းတို့သည် အလွန်တရာ စိတ်အားထက်သန်ပြီး အထူးပင် တက်ကြွကြကာ မည်သူမျှ ၎င်းတို့ကို တားဆီးနိုင်မည်မဟုတ်ပေ။ ၎င်းတို့ အပျက်သဘောဆောင်သည့်အခါတွင် ၎င်းတို့သည် မည်သူမျှ ဆွဲမထူနိုင်သည့် ရွှံ့ဗွက်အိုင်များကဲ့သို့ ဖြစ်နေသည်။ ၎င်းတို့သည် အမြဲတစေ အစွန်းရောက်ကြပြီး လုံးဝ မတည်ငြိမ်ကြပေ။ ဤသည်မှာ ၎င်းတို့သည် ၎င်းတို့၏ ပုံမှန်လူ့သဘာဝတွင် တစ်စုံတစ်ခု ချို့တဲ့နေကြောင်း ပြသသည်။ ၎င်းတို့ မည်သည့်အရာ ချို့တဲ့နေသနည်း။ ၎င်းတို့သည် သမ္မာတရားကို ၎င်းတို့၏အသက်အဖြစ် ချို့တဲ့နေခြင်းဖြစ်သည်၊ ယင်းမှာ ပကတိအခြေအနေ ဖြစ်သည်။ သင်၏ အခြေအနေသည် အပူအအေးကြားတွင် ပြောင်းလဲနေသည်၊ တစ်ခဏတွင် အပျက်သဘောဆောင်ပြီး နောက်တစ်ခဏတွင် အပြုသဘောဆောင်သည်။ ဤအရာကို မည်သည့်အရာက ဖြစ်စေသနည်း။ ယင်းမှာ ဒုက္ခပေးနေသည့် သင်၏ ဖောက်ပြန်ပျက်စီးသော စိတ်သဘောထားများ ဖြစ်သည်။ ယနေ့ ၎င်းတို့က သင့်ကို တစ်မျိုးတွေးစေပြီး မနက်ဖြန်တွင် နောက်တစ်မျိုး တွေးစေသည်၊ မည်သို့ပင်ဖြစ်စေ ဤအတွေးများသည် သင်၏ လိုအင်များ၊ သင်၏ စိတ်လိုက်မာန်ပါဖြစ်ခြင်းနှင့် သင်၏ လက်ရှိအခြေအနေ၊ စိတ်အခြေအနေ၊ စိတ်ခံစားချက်များနှင့် အမြဲတစေ ကိုက်ညီနေသည်။ သို့သော် လူတို့၏အတွင်း၌ သမ္မာတရားရှိသည့်အခါတွင်မူ ကွဲပြားသည်။ သမ္မာတရားသည် သင်၏အသက် ဖြစ်လာပါက ယင်းက သင်ပြုလုပ်သည့်အရာအတွက် တိကျမှန်ကန်ပြီး စစ်မှန်သော အဓိပ္ပာယ်ဖွင့်ဆိုချက်တစ်ခုကို သင့်အား အစဉ်သဖြင့် ရရှိစေမည်ဖြစ်ပြီး ဤသည်မှာ မည်သည့်အခါမျှ ပြောင်းလဲမည်မဟုတ်ပေ။ သင်သည် အပူအအေးကြားတွင် ပြောင်းလဲနေမည်မဟုတ်သကဲ့သို့ ကျရှုံးမှုတစ်ခုနှင့် လဲကျမှုတစ်ခုကြောင့်ဖြစ်စေ၊ ပြုပြင်ခြင်းအနည်းငယ် သို့မဟုတ် အခက်အခဲ အနည်းငယ်ကြောင့်ဖြစ်စေ အပျက်သဘောဆောင်ပြီး စိတ်ဓာတ်ကျမည်မဟုတ်ပေ။ သင်သည် သုံးရက်သုံးည မအိပ်ဘဲ နေသည့် စိတ်အားထက်သန်နေသော လူငယ်တစ်ဦးကဲ့သို့ အလွန်အမင်း အပြုသဘောဆောင်နေမည်လည်း မဟုတ်ပေ။ ထိုအစား သင်၌ ပုံမှန် ဆင်ခြင်တုံတရား ရှိလိမ့်မည်။ ဟုတ်သည် မဟုတ်လော။ (ဟုတ်ပါသည်။) လူတို့သည် သမ္မာတရားကို နားလည်ပြီး သမ္မာတရားသည် ၎င်းတို့၏အသက် ဖြစ်လာသည်နှင့်တစ်ပြိုင်နက် ၎င်းတို့သည် ရူပါရုံများအပေါ် ရှင်းလင်းလာကြသည်။ ၎င်းတို့သည် အဘယ်ကြောင့် ဘုရားသခင်နောက်သို့ လိုက်ရန်လိုအပ်သည်ကိုလည်းကောင်း၊ အဘယ်ကြောင့် ၎င်းတို့၏ တာဝန်ကို ထမ်းဆောင်ရန် လိုအပ်သည်ကိုလည်းကောင်း၊ ၎င်းတို့၏ တာဝန်ကို ထမ်းဆောင်ရာတွင် မည်သည့်ရလဒ်များကို ၎င်းတို့ ရရှိသင့်သည်ကိုလည်းကောင်း၊ ဤအခက်အခဲများကို ကြံ့ကြံ့ခံခြင်း၏ ရည်ရွယ်ချက်၊ အရေးပါမှုနှင့် တန်ဖိုးမှာ အဘယ်အရာဖြစ်သည်ကိုလည်းကောင်း သိကြသည်။ ၎င်းတို့သည် ဤသမ္မာတရားစည်းမျဉ်းအားလုံးကို ရှုပ်ထွေးခြင်း သို့မဟုတ် နောက်ကျိခြင်းမရှိဘဲ ၎င်းတို့၏ စိတ်နှလုံးထဲတွင် အပြည့်အဝ နားလည်ကြသည်။ သို့ဖြစ်၍ ၎င်းတို့သည် ဆန္ဒအလျောက်နှင့် စောဒကတက်ခြင်းမရှိဘဲ ဆင်းရဲဒုက္ခခံကြသည်၊ ၎င်းတို့ပြုလုပ်သည့် အရာတိုင်းတွင် စည်းမျဉ်းများနှင့် စည်းကမ်းများ ရှိကြပြီး ဘုရားသခင်အပေါ် မည်သည့်အခါမျှ ယုံကြည်ခြင်း မပျောက်ဆုံးကြပေ၊ ၎င်းတို့ အပျက်သဘောဆောင်သည်ဟု ခံစားရသည့်အခါတွင် ဘုရားသခင်အပေါ် စောဒကတက်ခြင်း သို့မဟုတ် သူ့ကို စွန့်ပစ်ခြင်း မပြုကြသကဲ့သို့ ၎င်းတို့ အပြုသဘောဆောင်သည်ဟု ခံစားရသည့်အခါတွင်လည်း ဘုရားသခင်အပေါ် အပိုတောင်းဆိုမှုများ မရှိကြဘဲ ၎င်းတို့၏ အခြေအနေသည် အလွန်ပုံမှန်ဖြစ်သည်။ သင်တို့သည် ယခု ဤကဲ့သို့ ဖြစ်နေသလော။ (မဖြစ်ပါ။) သို့ဆိုလျှင် မည်သို့ ပြုလုပ်သင့်သနည်း။ (ယခုမှစ၍ ကျွန်ုပ်တို့သည် ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် သမ္မာတရားကို လိုက်စားခြင်းအပေါ် အာရုံစိုက်သင့်ပါသည်၊ အခြားလမ်းကြောင်းမရှိပါ။) သမ္မာတရားကို လိုက်စားခြင်းမှလွဲ၍ အခြားလမ်းကြောင်းမရှိပေ။ ငါ သင့်ကို ပြောမည်။ သင်သည် သမ္မာတရားကို မလိုက်စားဘဲ ဖောက်ပြန်ပျက်စီးသော စိတ်သဘောထားများသည် သင်၏အသက်အဖြစ် အစဉ်သဖြင့် ကြီးကြပ်နေပါက သင်သည် ကောင်းသောပန်းတိုင်တစ်ခု ရှိမည်မဟုတ်ပေ၊ အများဆုံးအနေဖြင့် သင်သည် အစေခံသူတစ်ဦးအဖြစ် အဆုံးသတ်လိမ့်မည်။ သို့သော် သင်သည် သမ္မာတရားကို လိုက်စားပါက သင်၏ ကယ်တင်ခြင်းရရှိရန် မျှော်လင့်ချက်သည် ကြီးမားလိမ့်မည်ဖြစ်ပြီး သင်နောက်ဆုံးတွင် ရရှိမည့် ကောင်းချီးများသည်လည်း ကြီးမားလိမ့်မည်။ သင်သည် သမ္မာတရားကို လိုက်စားပါက သင်သည် ဖောက်ပြန်ပျက်စီးသော စိတ်သဘောထားများ၏ ချည်နှောင်ခြင်းမှ လွတ်မြောက်လိမ့်မည်၊ ဖောက်ပြန်ပျက်စီးသော စိတ်သဘောထားများသည် သင်၏အသက် ဖြစ်တော့မည်မဟုတ်ဘဲ အကျိုးဆက်အနေဖြင့် သင်သည် ကယ်တင်ခြင်းရရှိရန် မျှော်လင့်ချက်ကို အမှန်တကယ် မြင်တွေ့လိမ့်မည်။ သင်သည် သမ္မာတရားကို မလိုက်စားဘဲ သင်၏ ဖောက်ပြန်ပျက်စီးသော စိတ်သဘောထားများသည် မဖြေရှင်းဘဲ ကျန်ရှိနေကာ ကောင်းမှုများပြုလုပ်ရန်နှင့် မကောင်းမှုမကျူးလွန်ရန် မိမိကိုယ်ကို ချုပ်တည်းခြင်းနှင့် စိတ်ဓာတ်ခွန်အားအပေါ်တွင်သာ မှီခိုလိုပါက သင်သည် လမ်းကြောင်း အဆုံးတိုင်အောင်ပင် လျှောက်လှမ်းနိုင်မနိုင် ပြောရန် ခက်သည်။ နားလည်ပြီလော။ (နားလည်ပါသည်။) ဘုရားသခင်ကို ယုံကြည်ရာတွင် လူတို့ ဖြေရှင်းရန်လိုအပ်သည့် အကြီးမားဆုံးသော ပြဿနာမှာ အဘယ်အရာနည်း။ (ဖောက်ပြန်ပျက်စီးသော စိတ်သဘောထားများ ဖြစ်ပါသည်။) ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းသည် အရေးအကြီးဆုံးသောအရာ ဖြစ်သည်။ “ကျွန်ုပ်သည် ယခု ဘုရားအိမ်တော်၌ အချိန်ပြည့် တာဝန်ထမ်းဆောင်နေသည်၊ အချိန်ပြည့် မိမိကိုယ်ကို အသုံးခံနေသည်၊ ထို့ကြောင့် ကျွန်ုပ်သည် အောင်နိုင်သူတစ်ဦး ဖြစ်သည်” ဟု မထင်နှင့်။ ဘုရားသခင်သည် အောင်နိုင်သူတစ်စုကို ပြုလုပ်ခြင်းအကြောင်း ပြောသည်၊ အောင်နိုင်သူများဟု ဆိုရာတွင် မည်သည့်အရာကို ဆိုလိုသနည်း။ “သိုးသငယ် သွားလေ ရာရာအရပ်သို့ နောက်တော်၌ လိုက်သောသူဖြစ်ကြ၏။” (ဗျာဒိတ်ကျမ်း ၁၄:၄) ဤသည်တို့မှာ ရိုးရှင်းသောအားဖြင့် အောင်နိုင်သူများ ဖြစ်ကြသည်။ လူတစ်ဦးသည် အောင်နိုင်သူတစ်ဦး ဖြစ်ရုံမျှဖြင့် ကျေနပ်နေ၍မရပေ။ ဤရိုးရှင်းသော အဓိပ္ပာယ်အားဖြင့် အောင်နိုင်သူတစ်ဦးဖြစ်ခြင်းက လူတစ်ဦး၏ ဖောက်ပြန်ပျက်စီးသော စိတ်သဘောထားများ ဖယ်ရှားပြီးဖြစ်သည်ဟု မဆိုလိုသကဲ့သို့ လူတစ်ဦး၌ သမ္မာတရားကို သူ၏အသက်အဖြစ် ရှိသည်ဟုလည်း မဆိုလိုပေ။ နောက်ဆုံးတွင် ကယ်တင်ခြင်းခံရသူများသည် အောင်နိုင်သူများမျှသာ မဟုတ်ပေ၊ ယင်းမှာ ထိုမျှ မရိုးရှင်းပေ။ အောင်နိုင်သူများသည် လောကီကမ္ဘာ၊ စာတန်၊ ဆိုးယုတ်သော ခေတ်ရေစီးကြောင်းများနှင့် ဆိုးယုတ်သော အစိုးရစနစ်များကို ကျော်လွှားသူများမျှသာ ဖြစ်သည်၊ ဤသည်မှာ အောင်နိုင်သူများ ဖြစ်ကြသည်။ သင်သည် သမ္မာတရားစည်းမျဉ်းအချို့ကို နားလည်ရုံမျှသာဖြစ်ပြီး ဇာတိပကတိနှင့် ခံစားချက်များကို ယာယီ ကျော်လွှားနိုင်ပါက သို့မဟုတ် အမျိုးမျိုးသော အခြေအမြစ်မရှိသည့် ကောလာဟလများ၏ ချုပ်ချယ်ခြင်းကို မခံရပါက သို့မဟုတ် ဆိုးယုတ်သောလူများ သို့မဟုတ် မယုံကြည်သူများ၏ နှောင့်ယှက်ခြင်းကို မခံရပါက ဤသည်မှာ အောင်နိုင်သူတစ်ဦး၏ စံနှုန်းကို အပြည့်အဝ မပြည့်မီသေးပေ။ ဤသေးငယ်သော အတွေ့အကြုံအနည်းငယ်မျှသာ ရှိခြင်းသည် တန်ဖိုးကြီးမားခြင်း မရှိပေ။ မည်သည့်အရာက တန်ဖိုးရှိသနည်း။ သမ္မာတရားကို လူတစ်ဦး၏ အသက်အဖြစ် ရှိခြင်းသည် တန်ဖိုးအရှိဆုံးသောအရာ ဖြစ်သည်။ လူတစ်ဦးသည် သမ္မာတရားကို သူ၏အသက်ဖြစ်လာစေရန် မည်သို့ ပြုလုပ်နိုင်မည်နည်း။ လမ်းကြောင်းတစ်ခုတည်းသာ ရှိသည်။ သင်သည် ဘုရားသခင်၏ နှုတ်ကပတ်တော်များကို ပို၍ဖတ်ရှုရမည်ဖြစ်ပြီး ဘုရားသခင်၏ နှုတ်ကပတ်တော်များကို ပို၍ လက်တွေ့လုပ်ဆောင်ပြီး တွေ့ကြုံခံစားရမည်။ ဤနည်းလမ်းဖြင့်သာ သင်သည် ဘုရားသခင်၏ နှုတ်ကပတ်တော်များမှ သမ္မာတရားကို ရရှိနိုင်ပြီး သမ္မာတရားကို သင်၏အသက်အဖြစ် ရရှိလာနိုင်သည်။ သင်သည် သင်၏ ဘဝတစ်ခုလုံးကိုလည်းကောင်း၊ သင်၏ နေ့စဉ်အသက်တာကိုလည်းကောင်း၊ သင်ဆောင်ရွက်ပြီး ပြုမူကျင့်ကြံသည့် စည်းမျဉ်းများကိုလည်းကောင်း လမ်းညွှန်ရန် သမ္မာတရားကို အသုံးပြုပါက၊ သင်သည် ဤနည်းလမ်းအတိုင်း လက်တွေ့လုပ်ဆောင်ပါက သင်၌ သမ္မာတရား လက်တွေ့ကျမှု ရှိလိမ့်မည်။ သင်၌ သမ္မာတရား လက်တွေ့ကျမှု ရှိသည့်အခါ သင်၏ ယခင် စာတန်ဆန်သော စိတ်သဘောထားများသည် နေရာဖယ်ပေးရလိမ့်မည်။ သင်သည် မည်သို့ပြုမူရမည်ကို မဆုံးဖြတ်မီ ဦးစွာ “ငါထင်သည့်အရာက သမ္မာတရားစည်းမျဉ်းများကို ကိုယ်စားမပြုပေ။ ဘုရားသခင်၏ နှုတ်ကပတ်တော်များက မည်သည့်အရာ ပြောဆိုသည်ကို ငါကြည့်ရမည်” ဟု စဉ်းစားသုံးသပ်လော့။ သင်သည် အကြိမ်တိုင်း ဤသို့ စဉ်းစားသုံးသပ်ပြီး အကြိမ်တိုင်း ဘုရားသခင်၏ နှုတ်ကပတ်တော်များအတိုင်း ပြောဆိုကာ လက်တွေ့လုပ်ဆောင်ပါက သမ္မာတရားသည် သင်၏အသက်ထဲသို့ တဖြည်းဖြည်း ဝင်ရောက်လာမည် မဟုတ်လော။ ရေစက်ငယ်များစွာသည် သမုဒ္ဒရာကို ဖြစ်စေသည်။ သင်၏ နေ့စဉ်အသက်တာ၊ သင်၏ အမြင်ရှုထောင့်များ၊ သင်၏ လက်ရှိတည်ရှိမှု အခြေအနေနှင့် သင်၏ အခြေအနေတို့ကို ပြောင်းလဲရန် သမ္မာတရားကို သင်၏ စိတ်နှလုံးထဲသို့ တဖြည်းဖြည်း ဝင်ရောက်ခွင့်ပြုလော့။ သင်၏ အခြေအနေသည် တဖြည်းဖြည်း ပြောင်းလဲပြီး ကောင်းသောဦးတည်ချက်သို့ တိုးတက်လာသည်နှင့်အမျှ သင်မကောင်းမှုပြုလုပ်ခြင်းနှင့် အဖျက်အမှောင့်လုပ်ခြင်းများနှင့် နှောင့်ယှက်ခြင်းများ ပြုနိုင်ချေသည် ဆက်လက်လျော့နည်းသွားလိမ့်မည်၊ သင့်ကိုယ်သင် ထုတ်ဖော်ပြသနိုင်ချေသည် ဆက်လက် လျော့နည်းသွားလိမ့်မည်၊ တစ်ချိန်တည်းတွင် သမ္မာတရားစည်းမျဉ်းများအတိုင်း လက်တွေ့လုပ်ဆောင်ခြင်းဆိုင်ရာ သင်၏ သက်သေခံချက်များသည် ဆက်လက်၍ တိုးပွားလာလိမ့်မည်။ အမှားအမှန်ဆိုင်ရာ အရေးကြီးသည့် ကိစ္စရပ်များ ပေါ်ပေါက်လာသည့်အခါတွင် သမ္မာတရား စည်းမျဉ်းများသည် သင်၏ စာတန်ဆန်သော ဖောက်ပြန်ပျက်စီးသည့် စိတ်သဘောထားများနှင့် သင်၏ ပုဂ္ဂိုလ်ရေးဆိုင်ရာ လိုအင်များ၊ နှစ်သက်မှုများနှင့် အစီအစဉ်များကို ကျော်လွှားသည်။ ထိုအခါမှသာ သင်သည် စစ်မှန်သော အောင်နိုင်သူတစ်ဦး၊ သမ္မာတရားကို သူ၏အသက်အဖြစ် ရှိသူတစ်ဦးနှင့် ကယ်တင်ခြင်းကို ရရှိနိုင်သူတစ်ဦး ဖြစ်လိမ့်မည်။ သို့တည်းမဟုတ်ပါက သင်က “ဤသို့ပြုမူခြင်းသည် ကောင်းသည်၊ ငါသည် ဤအရာများကို လိုလိုလားလားနှင့် ဆန္ဒရှိရှိ ပြုလုပ်ပြီး ငါ၌ ညည်းညူမှုများ မရှိ” ဟု တွေးထင်လျက် သင်၏ နှစ်သက်မှုများအပေါ် အခြေခံ၍ ပြုမူရုံမျှသာဖြစ်ပါက အဘယ်အသုံးဝင်မည်နည်း။ သင်၌ ညည်းညူမှုများ မရှိပေ၊ သို့သော် သင်၏ လက်တွေ့လုပ်ဆောင်ခြင်းဆိုင်ရာ စည်းမျဉ်းများမှာ အဘယ်အရာများ ဖြစ်သနည်း။ သင်၏ လက်တွေ့လုပ်ဆောင်ခြင်းသည် သင်၏ ဖောက်ပြန်ပျက်စီးသော စိတ်သဘောထားများ၏ နှစ်သက်မှုများ၊ မှားယွင်းသော အတွေးအခေါ်များနှင့် အမြင်ရှုထောင့်များ၊ တစ်ကိုယ်ကောင်းဆန်သော ရည်ရွယ်ချက်များ၊ ရည်မှန်းချက်များနှင့် လိုအင်ဆန္ဒများ၊ ခံစားချက်များနှင့် စိတ်လိုက်မာန်ပါဖြစ်ခြင်းတို့မှ လုံးလုံးလျားလျား လာခြင်းဖြစ်သည်၊ ယင်းကို သင်၏ ဖောက်ပြန်ပျက်စီးသော စိတ်သဘောထားများက လုံးဝ လမ်းညွှန်ထားသည်။ ဤသည်မှာ ဖောက်ပြန်ပျက်စီးသော စိတ်သဘောထားများကို ထုတ်ဖော်သည့် အသက်ဖြစ်ပြီး သမ္မာတရားကို ထုတ်ဖော်သည့် အသက်မဟုတ်ပေ။ ဘုရားသခင်သည် ယင်းကို အမှတ်ရမည် မဟုတ်သည်သာမက သူသည် ယင်းကို ပြစ်တင်ရှုတ်ချလိမ့်မည်။ သင်အသက်ရှင်နေထိုင်သည့်အရာ၊ သင်ပြောဆိုသည့် စကားများ၊ ပြုလုပ်သည့် အမှုအရာများ၊ သင်ထုတ်ဖော်သည့် အတွေးအခေါ်များနှင့် အမြင်ရှုထောင့်များအားလုံး သမ္မာတရားနှင့် ကိုက်ညီစေရန်လည်းကောင်း၊ ဖောက်ပြန်ပျက်စီးသော စိတ်သဘောထားများမှ ထုတ်လုပ်လိုက်သည့် ထိုမှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်ရှုထောင့်များသည် သင်၏ စိတ်နှလုံးထဲတွင် တဖြည်းဖြည်း နည်းပါးလာစေရန်လည်းကာင်း၊ သင်၏ စိတ်နှလုံးထဲတွင် သင်တွေးထင်သည့်အရာနှင့် အမှုအရာများအပေါ် သင်၏ အမြင်ရှုထောင့်များသည် သမ္မာတရားနှင့် သက်ဆိုင်ပြီး သမ္မာတရားနှင့် ကိုက်ညီစေရန်လည်းကောင်း သင်တတ်နိုင်သမျှ နည်းလမ်းအားလုံးကို ကြိုးစားရမည်။ သင်သည် ဤသွင်ပြင်လက္ခဏာကို လိုက်စားပြီး အာရုံစိုက်ရမည်၊ သို့မှသာ သင်၏အတွင်း၌ တဖြည်းဖြည်း ပြောင်းလဲမှုများ ပိုမိုရှိလာပြီး သင်၏ အခြေအနေသည် တဖြည်းဖြည်း ပိုကောင်းလာလိမ့်မည်။ ယနေ့ခေတ်တွင် လူများစွာသည် စကားလုံးများနှင့် အယူဝါဒများကို ရှင်းလင်းစွာနှင့် ယုတ္တိကျကျ ပြောဆိုနိုင်ကြသော်လည်း သမ္မာတရား လက်တွေ့ကျမှုအကြောင်း ပြောဆိုသည့်အခါတွင်မူ ၎င်းတို့၌ ပြောစရာမရှိတော့ဘဲ လက်တွေ့ကျသော နားလည်သဘောပေါက်မှု အနည်းငယ်ကိုပင် မဖော်ပြနိုင်ကြပေ။ ဤနေရာတွင် မည်သည့်အရာ ဖြစ်ပျက်နေသနည်း။ (ကျွန်ုပ်တို့၌ သမ္မာတရား မရှိပါ။) သင်၏အသက်သည် ဖောက်ပြန်ပျက်စီးသော စိတ်သဘောထားများ၏ အသက်၊ စာတန်၏အသက် ဖြစ်နေဆဲဖြစ်ပြီး သမ္မာတရား၏အသက် မဟုတ်ပေ။

ငါတို့ မကြာမီက မိတ်သဟာယဖွဲ့ခဲ့သည့်အရာကို သင်နားလည်ပြီလော။ သင်တို့သည် သင်တို့၏ ဖောက်ပြန်ပျက်စီးသော စိတ်သဘောထားများ မဖယ်ရှားရသေးကြောင်းနှင့် ဖောက်ပြန်ပျက်စီးသော စိတ်သဘောထားများဖြင့် အသက်ရှင်နေဆဲ ဖြစ်ကြောင်းကို အမှန်တကယ် အသိအမှတ်ပြုပါက သင်တို့ အပျက်သဘောဆောင်လာမည်လော။ (ယခုလေးတင် ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများ မပြောင်းလဲသေးကြောင်း ဘုရားသခင်ပြောသည်ကို ကျွန်ုပ်ကြားရသည့်အခါ ကျွန်ုပ်၏ စိတ်နှလုံးထဲတွင် ကြီးမားသော ကွဲလွဲချက်ကို ခံစားခဲ့ရပြီး ဤနှစ်များတစ်လျှောက်လုံး ဘုရားသခင်၏ နှုတ်ကပတ်တော်များကို အဆက်မပြတ် စားသောက်ခဲ့ပြီး အထူးအခြေအနေများတွင် သမ္မာတရားကို လက်တွေ့လုပ်ဆောင်ရန် အာရုံစိုက်ခဲ့သည်၊ သို့ဆိုလျှင် အဘယ်ကြောင့် ကျွန်ုပ်၏ ဖောက်ပြန်ပျက်စီးသော စိတ်သဘောထားများ မပြောင်းလဲသေးသနည်းဟု တွေးမိပါသည်။ ကျွန်ုပ်သည် အနည်းငယ် စိတ်ပျက်ပြီး အပျက်သဘောဆောင်ခဲ့ပါသည်။ သို့သော် ဘုရားသခင်က လမ်းညွှန်မှုပေးပြီး တဖြည်းဖြည်း မိတ်သဟာယဖွဲ့ခြင်းအားဖြင့် ကျွန်ုပ်သည် အပြင်ပန်း ကောင်းသောအပြုအမူအချို့ကိုသာ ပြသပြီး ကျွန်ုပ်၏ ဖောက်ပြန်ပျက်စီးသော စိတ်သဘောထားများသည် ကျွန်ုပ်၏အတွင်း၌ အုပ်စိုးနေဆဲဖြစ်ကြောင်း၊ အမှန်တကယ်ပင် မည်သည့်ပြောင်းလဲမှုမျှ မရှိခဲ့ကြောင်းကို ကျွန်ုပ်နားလည်ခဲ့ပါသည်။ အမှုအရာများကို ပြုလုပ်သည့်အခါတွင် လူတို့သည် ဦးစွာ စဉ်းစားသုံးသပ်ရမည်ဖြစ်ကြောင်း၊ ၎င်းတို့၏ စိတ်ကူးများ မည်မျှပင်ကောင်းမွန်စေကာမူ သမ္မာတရားစည်းမျဉ်းများကို ကိုယ်စားမပြုကြောင်း၊ ဘုရားသခင်၏ နှုတ်ကပတ်တော်များထဲရှိ သမ္မာတရားက မည်သို့ဆိုသည်ကို ၎င်းတို့ ကြည့်ရှုရမည်ဖြစ်ကြောင်း၊ အမှုအရာတစ်ခုကို ပြုလုပ်သည့်အခါတိုင်း သမ္မာတရားကို ရှာဖွေပြီး ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ရန် လေ့ကျင့်ရမည်ဖြစ်ကြောင်း၊ သို့မှသာ ၎င်းတို့၏ အခြေအနေသည် တဖြည်းဖြည်း ပြောင်းလဲလာမည်ဖြစ်ကြောင်း ဘုရားသခင်က ပြောဆိုခဲ့သည်။ ဘုရားသခင်၏ မိတ်သဟာယကို ကျွန်ုပ်ကြားပြီးနောက်တွင် မျှော်လင့်ချက်ကို တစ်ဖန်ပြန်မြင်ရသည်ဟု ထင်ရပြီး လမ်းခရီးတစ်ခုရှိသည်ဟု ကျွန်ုပ်ခံစားခဲ့ရကာ အပျက်သဘောမဆောင်တော့ပါ။) အပျက်သဘောဆောင်ခြင်းသည် မှားသည်၊ သင်သည် မည်သည့်အခြေအနေအောက်တွင်မျှ အပျက်သဘောမဆောင်သင့်ပေ။ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းသည် ကယ်တင်ခြင်းကို ရရှိရန် အရေးကြီးသောကိစ္စရပ် ဖြစ်သည်။ အထူးသဖြင့် ဖောက်ပြန်ပျက်စီးသော စိတ်သဘောထားကိုမူ ဖြေရှင်းရန် ပို၍ အာရုံစိုက်ရမည်ဖြစ်သည်။ သင်သည် စိတ်ရောကိုယ်ပါ နှစ်ပြီး အစွမ်းကုန် ကြိုးစားရမည်။ သင်သည် အပျက်သဘောမဆောင်နိုင်သကဲ့သို့ လက်မလွှတ်နိုင်ပေ။ သင်တို့သည် ယခု သမ္မာတရားကို လိုက်စားခြင်းအပေါ် အာရုံစိုက်လာကြသော်လည်း တစ်ခါတစ်ရံတွင် သင်တို့သည် မည်သို့ လက်တွေ့လုပ်ဆောင်ရမည်ကို မသိကြသေးပေ။ သင်တို့အား လက်တွေ့လုပ်ဆောင်ခြင်း၏ လမ်းကြောင်းအကြောင်း ယခု ပြောဆိုခြင်းသည် သင်တို့၏ အသက်ဝင်ရောက်မှုအတွက် ပို၍အကျိုးရှိပြီး တစ်ချိန်တည်းတွင် သင်တို့၌ အရေးတကြီးဖြစ်မှု ခံစားချက်ကို ဖြစ်ပေါ်စေနိုင်ကာ သမ္မာတရားအပေါ် အာရုံစိုက်နိုင်စေပြီး သမ္မာတရားကို နားလည်ကာ သမ္မာတရား လက်တွေ့ကျမှုထဲသို့ တတ်နိုင်သမျှ အမြန်ဆုံး ဝင်ရောက်နိုင်စေသည်။ မိမိကိုယ်ကို ကျေနပ်မနေနှင့်၊ သင်၏ လက်ရှိအခြေအနေနှင့်လည်း ကျေနပ်မနေနှင့်။ သင်တို့သည် နာခံတတ်ပြီး အမူအကျင့် ကောင်းမွန်လာရုံမျှသာဖြစ်ကာ ယခင်ကထက် အသိတရား အနည်းငယ် ပိုရှိလာသည်၊ သို့သော် သင်တို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် များစွာ ကွာဝေးနေသေးသည်။ အဖြစ်မှန်များကို ရှင်းလင်းစွာ မြင်နိုင်သည်၊ သို့ဖြစ်၍ အပျက်သဘောဆောင်နေခြင်းက အဘယ်အသုံးဝင်မည်နည်း။ အပျက်သဘောဆောင်ခြင်းသည် လက်တွေ့ကျသော ပြဿနာများကို မဖြေရှင်းနိုင်ပေ။ သင်သည် ပြဿနာ အရင်းခံသည့်နေရာကို ရှာဖွေပြီး ထိုနေရာမှ စတင်ဖြေရှင်းရန် ကြိုးစားသင့်သည်။ ယခု စတင်ခြင်းက နောက်မကျသေးပေ။ မည်သည့်အချိန်တွင် နောက်ကျသွားမည်နည်း။ ဘုရားသခင်၏အလုပ် ပြီးဆုံးသည့်အခါတွင် နောက်ကျသွားလိမ့်မည်။ သင်တို့၌ သမ္မာတရား လက်တွေ့ကျမှုထဲသို့ ဝင်ရောက်ပြီး သမ္မာတရားကို သင်တို့၏အသက်အဖြစ် ရရှိလာရန် သန္နိဋ္ဌာန် ရှိသလော။ (ကျွန်ုပ်တို့၌ ယခု ဤသန္နိဋ္ဌာန် ရှိပါသည်။) အမှန်တွင် သမ္မာတရား လက်တွေ့ကျမှုထဲသို့ ဝင်ရောက်ခြင်းသည် မခက်ခဲပေ။ စဉ်းစားကြည့်လော့၊ သမ္မာတရားအပေါ် မိတ်သဟာယဖွဲ့သည့် နှုတ်ကပတ်တော်များစွာကို ပြောဆိုခဲ့ပြီးဖြစ်ကာ ၎င်းတို့သည် အလွန်အသေးစိတ်ကျပြီး တိကျသည်။ အကြောင်းအရာများစွာ ရှိပုံရသော်လည်း စည်းမျဉ်းများသည် မပြောင်းလဲသကဲ့သို့ လက်တွေ့လုပ်ဆောင်ခြင်း၏ လမ်းကြောင်းသည်လည်း မပြောင်းလဲပေ။ သင်သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်သည့်အခါတွင် ထိုစိတ်ကူးကိုဖြစ်စေ၊ ထိုအတွေးကိုဖြစ်စေ သတိဖြင့် သိမှတ်ကာ သင်၏ စိတ်နှလုံးထဲတွင် “ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်၊ သို့ဆိုလျှင် ယင်းကို ငါမည်သို့ ဖြေရှင်းသင့်သနည်း။ ငါယခင်က ယင်းကို မဖြေရှင်းခဲ့ဖူးပေ။ ငါသည် ဘုရားသခင်ကို နှစ်ပေါင်းများစွာ ယုံကြည်ခဲ့သော်လည်း အပေါ်ယံ လုပ်ဆောင်ချက်များနှင့် မိမိကိုယ်ကို ကိုယ်ရည်သွေးခြင်းအပေါ်တွင်သာ အာရုံစိုက်ခဲ့ပြီး ငါ၌ ဖောက်ပြန်ပျက်စီးသော စိတ်သဘောထားများ ရှိနေဆဲဖြစ်သည်ဟူသောအချက်ကို မည်သည့်အခါမျှ စဉ်းစားသုံးသပ်ခြင်း မရှိခဲ့ဖူးပေ။ ယနေ့ ငါ၏အတွင်း၌ ထိုသို့သော အတွေးတစ်ခုရှိကြောင်းကို ငါရုတ်တရက် ရှာဖွေတွေ့ရှိခဲ့သည်။ ဤအတွေးသည် အဘယ်မှ လာခဲ့သနည်း။ ဖောက်ပြန်ပျက်စီးသော စိတ်သဘောထားတစ်ခုမှ လာခဲ့သည်။ သို့ဆိုလျှင် ဤဖောက်ပြန်ပျက်စီးသော စိတ်သဘောထားကို မည်သို့ ဖြေရှင်းသင့်သနည်း” ဟု စဉ်းစားသုံးသပ်လော့။ ဘုရားသခင်ထံ ဆုတောင်းပြီး သမ္မာတရားကို ရှာဖွေလော့၊ သင်၏ ပတ်ဝန်းကျင်ရှိ အတွေ့အကြုံများ ရှိသူများကိုလည်း မေးမြန်းလော့၊ ၎င်းတို့သည် သမ္မာတရားကို ရှာဖွေပြီး ပြဿနာကို ဖြေရှင်းရန် သင့်ကို ဦးဆောင်လိမ့်မည်။ လူတိုင်း အတူတကွ ရှိသည့်အခါတွင် သင်တို့သည် အချင်းချင်း ထောက်ပံ့ကူညီရမည်ဖြစ်ပြီး အချင်းချင်း နားလည်ပေးရမည်။ လူတိုင်း၏ ဝိညာဉ်ရင့်ကျက်မှုသည် တူညီကြပြီး မည်သူမျှ တစ်ယောက်ကို အထင်ကြီးခြင်း သို့မဟုတ် အထင်သေးခြင်း မပြုသင့်ပေ။ လူတိုင်း ဤသို့ အချင်းချင်း ကူညီထောက်ပံ့ပြီး လူတိုင်း၏ ဝိညာဉ်ရင့်ကျက်မှုသည် ဖြည်းဖြည်းချင်း ကြီးထွားလာကာ နောက်ဆုံးတွင် သင်တို့အားလုံး အတူတကွ ကယ်တင်ခြင်းကို ရရှိပြီး နိုင်ငံတော်ထဲသို့ အတူတကွ ဝင်ရောက်ပါက ကောင်းမည် မဟုတ်လော။ (ဟုတ်ပါသည်။) ကောင်းပြီ၊ ယနေ့အတွက် ငါတို့၏ မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ စက်တင်ဘာလ ၉ ရက်


သမ္မာတရားကို လိုက်စားရန်နည်းလမ်း (၄)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

ပြီးခဲ့သည့် စုဝေးပွဲတွင် “သမ္မာတရားကို လိုက်စားရန်နည်းလမ်း” ဟူသည့် အကြောင်းအရာနှင့်ပတ်သက်၍ ငါတို့ ဆက်လက် မိတ်သဟာယဖွဲ့ခဲ့ကြသည်။ မိတ်သဟာယ၏ အဓိကအကြောင်းအရာမှာ အဘယ်အရာဖြစ်သနည်း။ ငါတို့သည် လူတို့၏ ပင်ကိုအခြေအနေများနှင့် ၎င်းတို့၏ ဖောက်ပြန်ပျက်စီးသော စိတ်သဘောထားများကြား ခြားနားချက်များနှင့်ပတ်သက်၍ မိတ်သဟာယဖွဲ့ခဲ့ကြပြီး ဤကဏ္ဍနှစ်ခုနှင့်ပတ်သက်၍လည်း သီးသန့် မိတ်သဟာယဖွဲ့ခဲ့ကြသည်။ မိတ်သဟာယမှတစ်ဆင့် ဘုရားသခင် လုပ်ဆောင်ရန် ရည်ရွယ်သည့် အလုပ်ကိုလည်းကောင်း၊ လူတို့ကို ကယ်တင်ရာတွင် မည်သည့်ကဏ္ဍများကို ဘုရားသခင် ပြောင်းလဲလိုသည်ကိုလည်းကောင်း သင်တို့တွင် အတိုင်းအတာတစ်ခုအထိ နားလည်မှု ရှိကြသလော။ (ရှိပါသည်။ ဘုရားသခင်၏ ပြီးခဲ့သည့် မိတ်သဟာယဖွဲ့ခြင်းမှတစ်ဆင့် ကိုယ်တော်၏အလုပ်ဖြင့် ဘုရားသခင် ပြောင်းလဲရန် ရည်ရွယ်သည့်အရာမှာ လူတို့၏ ဖောက်ပြန်ပျက်စီးသော စိတ်သဘောထားများ ဖြစ်ကြောင်း ကျွန်ုပ်နားလည်ခဲ့ပါသည်။) လူတို့ကို ကယ်တင်ရာတွင် ဘုရားသခင်သည် ၎င်းတို့ကို ၎င်းတို့၏ ဖောက်ပြန်ပျက်စီးသော စိတ်သဘောထားများမှ ကင်းစင်စေရန် ရည်ရွယ်သည်။ သူသည် ၎င်းတို့၏ ပင်ကိုအခြေအနေများကို ပြောင်းလဲရန် ရည်ရွယ်ခြင်း မရှိပေ၊ မှန်သည် မဟုတ်လော။ (မှန်ပါသည်။) ဘုရားသခင်သည် သမ္မာတရားကို ဖော်ပြပြီး လူတို့အား သမ္မာတရားဖြင့် ထောက်ပံ့ပေးကာ အမျိုးမျိုးသော အလုပ်နည်းလမ်းများကို အသုံးပြုသည်။ ဤအရာအားလုံးသည် လူတို့၏ ဖောက်ပြန်ပျက်စီးသော စိတ်သဘောထားများကို ဦးတည်ပေသည်။ သူ၏အလုပ်မှတစ်ဆင့် ဘုရားသခင်သည် လူတို့အား ရှင်သန်မှုအတွက် ၎င်းတို့မှီခိုအားထားရပြီး စာတန်၏ ဖောက်ပြန်ပျက်စီးစေခြင်းကို ခံထားရသည့် စိတ်သဘောထားများကို ဖယ်ရှားနိုင်စေသည်။ ဤနည်းအားဖြင့် ဘုရားသခင်၏ နှုတ်ကပတ်တော်များနှင့် သမ္မာတရားသည် လူတို့ထဲတွင် အလုပ်လုပ်ပြီး ၎င်းတို့၏အသက် ဖြစ်လာသည်။ ဤသည်မှာ ဘုရားသခင်၏အလုပ်က စွမ်းဆောင်ရရှိရန် ရည်ရွယ်သည့် နောက်ဆုံးရလဒ် ဖြစ်သည်။ ဤကဏ္ဍနှင့်ပတ်သက်သည့် မိတ်သဟာယဖွဲ့ခြင်းမှ သင်တို့ အဘယ်အရာကို သဘောပေါက်ခဲ့ကြသနည်း။ မည်သည့်အကြောင်းအရာက သင်တို့အပေါ် အနက်ရှိုင်းဆုံးသော အထင်အမြင်ကို ဖြစ်စေခဲ့သနည်း။ ခေတ္တမျှ စဉ်းစားကြည့်လော့။ (ဘုရားသခင်၏ ပြီးခဲ့သည့် မိတ်သဟာယဖွဲ့ခြင်းက ကျွန်ုပ်ထားရှိခဲ့သော မှားယွင်းပြီး အဓိပ္ပာယ်မဲ့သည့် အမြင်ရှုထောင့်တစ်ခုကို ပြုပြင်ရန် ကူညီပေးခဲ့ပါသည်။ ယခင်က ဘုရားသခင်သည် လူတို့၏ ပင်ကိုယ်အစွမ်းအစ၊ စွမ်းရည်များနှင့် ပင်ကိုစရိုက်ကို ပြောင်းလဲလိမ့်မည်ဟု ကျွန်ုပ်ထင်ခဲ့သော်လည်း ဘုရားသခင်၏ မိတ်သဟာယဖွဲ့ခြင်းမှတစ်ဆင့် ဘုရားသခင်သည် သဘာဝလွန်အလုပ်ကို မလုပ်ဆောင်ကြောင်း ကျွန်ုပ်နားလည်ခဲ့ပါသည်။ ဘုရားသခင်၏အလုပ်မှာ စာတန်၏အရာများဖြစ်ကြသည့် လူတို့၏ ဖောက်ပြန်ပျက်စီးသော စိတ်သဘောထားများနှင့် ၎င်းတို့၏ အမျိုးမျိုးသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများကို ပြောင်းလဲရန် ဖြစ်ပါသည်။ ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းအားဖြင့် လူတို့၏ ပုံမှန်လူ့သဘာဝသည် ပြန်လည်ကောင်းမွန်လာပြီး ၎င်းတို့၏ အသိစိတ်နှင့် ဆင်ခြင်တုံတရားတို့သည် တိုး၍ ပုံမှန်ဖြစ်လာပါသည်။ တစ်ချိန်တည်းတွင် သမ္မာတရားကို လိုက်စားခြင်း၏ အရေးပါမှုကိုလည်း ကျွန်ုပ်နားလည်ခဲ့ပါသည်။ သမ္မာတရားကို လိုက်စားပြီး သမ္မာတရားကို လက်တွေ့လုပ်ဆောင်ခြင်းအားဖြင့်သာ ကျွန်ုပ်တို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းနိုင်ပါသည်၊ ဘုရားသခင်၏ နှုတ်ကပတ်တော်များ ကျွန်ုပ်တို့၏ အသက် ဖြစ်လာသည့်အခါ ဘုရားသခင်၏ ကယ်တင်ခြင်းကို ကျွန်ုပ်တို့ ခံရပါသည်။ ဘုရားသခင်၏ မိတ်သဟာယဖွဲ့ခြင်းနှင့်ဆိုင်သော ဤကဏ္ဍနှစ်ခုသည် ကျွန်ုပ်အပေါ် အတော်အတန် နက်ရှိုင်းသော အထင်အမြင်ကို ဖြစ်စေခဲ့ပါသည်။) ပြီးခဲ့သည့် မိတ်သဟာယဖွဲ့ခြင်း၏ အကြောင်းအရာတွင် ရူပါရုံများနှင့်သက်ဆိုင်သော သမ္မာတရားတစ်ခု ပါဝင်ခဲ့သည်၊ ယင်းတွင် ဘုရားသခင်၏ အလုပ်နှင့်ဆိုင်သော တိကျသည့် ကဏ္ဍအချို့၊ ဘုရားသခင်၏အလုပ်က ဦးတည်သည့်အရာများနှင့် ယင်းက စွမ်းဆောင်ရရှိရန် ရည်ရွယ်သည့် ရလဒ်များ ပါဝင်ခဲ့သည်။ မိတ်သဟာယဖွဲ့ခဲ့သည့် အကြောင်းအရာကို အခြေခံ၍ တိကျသော မေးခွန်းအချို့ ပေါ်ပေါက်လာခဲ့သည်။ ဤမေးခွန်းများတွင် နေ့စဉ်အသက်တာရှိ မည်သည့်သရုပ်သကန်များကို လူတစ်ဦး၏ ပင်ကိုအခြေအနေများအဖြစ် မှတ်ယူရသည်၊ မည်သည့်သရုပ်သကန်များက လူတစ်ဦး၏ ကိုယ်ကျင့်စရိုက် သို့မဟုတ် ၎င်းတို့၏ လူ့သဘာဝ အနှစ်သာရကို ထင်ဟပ်စေသည်၊ ဆိုလိုသည်မှာ လူတစ်ဦး၏ လူ့သဘာဝသည် ကောင်းမကောင်းဟူသည့် သရုပ်သကန်အချို့ဟု ငါတို့ အများအားဖြင့် ရည်ညွှန်းသည့်အရာနှင့် မည်သည့်သရုပ်သကန်များက ဖောက်ပြန်ပျက်စီးသော စိတ်သဘောထားများ၏ ထုတ်ဖော်ခြင်းများဖြစ်သည်တို့ ပါဝင်သည်။ ဤသည်တို့မှာ တိကျသော မေးခွန်းများ ဖြစ်သည်၊ ဟုတ်သည် မဟုတ်လော။ ယခင်က ဤခေါင်းစဉ်ကို ငါတို့ မိတ်သဟာယဖွဲ့ခဲ့စဉ်က ဥပမာအချို့ကို ပေးခဲ့သော်လည်း ၎င်းတို့သည် သိပ်ပြီး ဦးတည်ချက်မရှိသကဲ့သို့ တိတိကျကျလည်း မရှိခဲ့ပေ။ ယနေ့ ငါတို့သည် လူတို့ဖော်ပြသည့် မည်သည့်သရုပ်သကန်များက ပင်ကိုအခြေအနေများဖြစ်သည်၊ မည်သည့်အရာများက ၎င်းတို့၏ ကိုယ်ကျင့်စရိုက်နှင့် သက်ဆိုင်သည်၊ မည်သည့်အရာများက ဖောက်ပြန်ပျက်စီးသော စိတ်သဘောထားများဟူသည့် အမျိုးအစားထဲသို့ ကျရောက်သည်တို့ကို ခွဲခြားရန်၊ ဤကဏ္ဍသုံးခု၏ တိကျသော သရုပ်သကန်များကို ခွဲခြားရန် ဤပြဿနာနှင့်ပတ်သက်၍ အတိအကျ မိတ်သဟာယဖွဲ့ကြမည်။ ဤသို့ဖြင့် လူတို့သည် မိမိတို့၏ နေ့စဉ်အသက်တာတွင် ကြုံတွေ့ရသော မရေမတွက်နိုင်သော ပြဿနာများကို ဘုရားသခင်၏ နှုတ်ကပတ်တော်များနှင့် သမ္မာတရားအပေါ် အခြေခံ၍ ဤကဏ္ဍသုံးခုနှင့် မည်သို့မှန်ကန်စွာ အမျိုးအစား ခွဲခြားရမည်ကို ပို၍ ရှင်းလင်းလာမည်ဖြစ်သည်။ ဤသည်တွင် လူတို့၏ မည်သည့်ထုတ်ဖော်ခြင်းများက ကိုင်တွယ်ရန် သို့မဟုတ် ချုပ်တည်းရန် မလိုအပ်သည့် ပုံမှန်လူ့သဘာဝ၏ ပင်ကိုကဏ္ဍများဖြစ်သည်၊ မည်သည့်ကဏ္ဍများက လူတို့၏ လူ့သဘာဝနှင့်ဆိုင်သော ပြဿနာများ၏ ထုတ်ဖော်ခြင်းများဖြစ်ပြီး ၎င်းတို့ကို မည်သို့ပြောင်းလဲကာ ပြုပြင်သင့်သည် သို့မဟုတ် သမ္မာတရားကို ရှာဖွေခြင်းမှတစ်ဆင့် ဖြေရှင်းသင့်သည်၊ ပြီးလျှင် မည်သည့်သရုပ်သကန်များက ဖောက်ပြန်ပျက်စီးသော စိတ်သဘောထားများဟူသည့် အမျိုးအစားထဲသို့ ကျရောက်ပြီး လူတို့သည် ဤစိတ်သဘောထားများ၏ အနှစ်သာရကို မည်သို့နားလည်လာသင့်ကာ သမ္မာတရားကို လက်ခံပြီး လက်တွေ့လုပ်ဆောင်ခြင်းမှတစ်ဆင့် ဖြေရှင်းကာ ဖယ်ရှားသင့်သည်တို့ ပါဝင်သည်။ ဤအရာအားလုံးတွင် တိကျသော သရုပ်သကန်များ ရှိကြပြီး ပါဝင်သော လက်တွေ့လုပ်ဆောင်ခြင်း၏ တိကျသော လမ်းကြောင်းများလည်း ရှိသည်မှာ ပြောစရာမလိုချေ။ လူတို့၏ မတူညီသော သရုပ်သကန်များနှင့်အညီ ငါတို့သည် လက်တွေ့လုပ်ဆောင်ခြင်း၏ စည်းမျဉ်းများနှင့် လမ်းကြောင်းများကို မိတ်သဟာယဖွဲ့မည်ဖြစ်ရာ လူတို့သည် ဤပြဿနာများကို မည်သို့ရင်ဆိုင်ကာ ဖြေရှင်းရမည်ကို နားလည်နိုင်မည်ဖြစ်သောကြောင့် အမျိုးမျိုးသော ပြဿနာများအတွက် ပို၍ လက်တွေ့ကျသော သဘောထားများနှင့် လက်တွေ့လုပ်ဆောင်ခြင်း လမ်းကြောင်းများ ရှိနိုင်မည်ဖြစ်သည်။ ဤနည်းလမ်းဖြင့် မိတ်သဟာယဖွဲ့ခြင်းသည် ကောင်းသလော။ (ကောင်းပါသည်။)

၄။ ပင်ကိုအခြေအနေများ ဟူသည်မှာ

ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ပြဿနာသုံးခုနှင့်ပတ်သက်၍ ငါတို့သည် ယခင်က နှစ်ကြိမ် မိတ်သဟာယဖွဲ့ခဲ့ပြီးဖြစ်သည်။ လူတို့၏ သရုပ်သကန်များနှင့် ထုတ်ဖော်ခြင်းများသည် ဤပြဿနာသုံးခုထဲမှ မည်သည့်အရာနှင့် သက်ဆိုင်သည်ကို ငါတို့သည် ပစ်မှတ်ထား၍ အတိအကျ မရှင်းပြခဲ့သော်လည်း ပြဿနာတစ်ခုစီကို မိတ်သဟာယဖွဲ့သည့်အခါ ဥပမာအချို့ကို ပေးခဲ့သည်။ ယခင်မိတ်သဟာယဖွဲ့ခြင်းများတွင် ဤပြဿနာသုံးခုကို ထိမိသည့်အခါ ဤပြဿနာများ၏ အနှစ်သာရ သို့မဟုတ် ပါဝင်သော လက်တွေ့လုပ်ဆောင်ခြင်း၏ လမ်းကြောင်းများနှင့် စည်းမျဉ်းများကိုလည်း ငါတို့ မိတ်သဟာယဖွဲ့ခဲ့သည်။ ယခု ခုနက ငါဖော်ပြခဲ့သော ပြဿနာသုံးခုနှင့်ပတ်သက်၍ ပင်ကိုအခြေအနေများက မည်သည့်အရာကို ရည်ညွှန်းသည်ကို လူတိုင်းအား ဦးစွာ ဆွေးနွေးစေလိုသည်။ သင်တို့အားလုံးသည် ဦးစွာ အခြေခံသဘောတရားတစ်ခုကို ရရှိရန် ဤအကြောင်းကို အကြမ်းဖျင်း မိတ်သဟာယဖွဲ့နိုင်သည်။ (ပင်ကိုအခြေအနေများဆိုသည်မှာ လူတစ်ဦး၏ အစွမ်းအစ၊ စွမ်းရည်များ၊ ပင်ကိုစရိုက်နှင့် ပင်ကိုအသိစိတ်တို့ကို ရည်ညွှန်းပါသလော။) ဤအကြောင်းအရာကို ငါတို့ ယခင်က မိတ်သဟာယဖွဲ့ခဲ့ပြီးဖြစ်သဖြင့် သင်တို့အားလုံး ယင်းနှင့် ရင်းနှီးသင့်သည်။ နောက်ထပ် ရှိသေးသလော။ အားသာချက်များနှင့် အသွင်အပြင်ကို ပင်ကိုအခြေအနေများအဖြစ် မှတ်ယူပါသလော။ (မှတ်ယူပါသည်။) လူတစ်ဦး၏ မျိုးရိုးနောက်ခံနှင့်ပတ်သက်၍ရော မည်သို့နည်း။ (ယင်းလည်း ပါဝင်ပါသည်။) ပြီးလျှင် လူနေမှုဘဝ လုပ်ရိုးလုပ်စဉ်များနှင့် အလေ့အထများ၊ ဟုတ်သည် မဟုတ်လော။ အခြားအရာ ရှိသေးသလော။ (စိတ်ဝင်စားမှုများနှင့် ဝါသနာများလည်း ပါဝင်ပါသည်။) စိတ်ဝင်စားမှုများနှင့် ဝါသနာများနှင့် အားသာချက်များကြားတွင် အနည်းငယ် ခြားနားမှုရှိသည်။ စိတ်ဝင်စားမှုများနှင့် ဝါသနာများကို ထည့်သွင်းခြင်းက ပို၍ တိကျစေသည်။ ၎င်းတို့ကို အစဉ်လိုက် စာရင်းပြုစုကြစို့။ ပထမမှာ မျိုးရိုးနောက်ခံ ဖြစ်သည်။ ဒုတိယမှာ အသွင်အပြင် ဖြစ်သည်။ တတိယမှာ ပင်ကိုစရိုက် ဖြစ်သည်။ စတုတ္ထမှာ ဗီဇ ဖြစ်သည်။ ပဉ္စမမှာ အစွမ်းအစ ဖြစ်သည်။ ဆဋ္ဌမမှာ အားသာချက်များ ဖြစ်သည်။ သတ္တမမှာ စိတ်ဝင်စားမှုများနှင့် ဝါသနာများ ဖြစ်သည်။ အဋ္ဌမမှာ စွမ်းရည်များ ဖြစ်သည်။ ပြီးလျှင် လူနေမှုဘဝ အလေ့အထများနှင့် လူနေမှုဘဝ လုပ်ရိုးလုပ်စဉ်များ ဖြစ်သည်။ ဤနောက်ဆုံးနှစ်ခုသည် ဆင်တူသော်လည်း တိကျသော ခြားနားချက်အချို့ ရှိသည်။ ဤအရာများသည် စုစုပေါင်း ဆယ်ခုအထိ ရှိသည်။ ရှေ့ဆက်ပြီး ၎င်းတို့ကို ဖတ်ပြလော့။ (တစ်- မျိုးရိုးနောက်ခံ။ နှစ်- အသွင်အပြင်။ သုံး- ပင်ကိုစရိုက်။ လေး- ဗီဇ။ ငါး- အစွမ်းအစ။ ခြောက်- အားသာချက်များ။ ခုနစ်- စိတ်ဝင်စားမှုများနှင့် ဝါသနာများ။ ရှစ်- စွမ်းရည်များ။ ကိုး- လူနေမှုဘဝ အလေ့အထများ။ ဆယ်- လူနေမှုဘဝ လုပ်ရိုးလုပ်စဉ်များ ဖြစ်ပါသည်။) ဤသည်တို့အားလုံးသည် လူတို့၏ ပင်ကိုအခြေအနေများ ဖြစ်ကြသည်။ ငါတို့သည် ပင်ကိုအခြေအနေများအကြောင်းကိုလည်း အတိအကျ မိတ်သဟာယဖွဲ့သင့်သည် မဟုတ်လော။ မိတ်သဟာယဖွဲ့ခြင်းမရှိဘဲ မှန်ကန်သော ခွဲခြားမှုများကို သင်တို့ဘာသာ ပြုလုပ်နိုင်ကြမည်လော။ (မပြုလုပ်နိုင်ပါ။) မည်သည့်အခြေအနေများတွင် သင်တို့သည် ခွဲခြားမှုများကို မပြုလုပ်နိုင်ကြသနည်း။ (တစ်ခါတစ်ရံ လူတစ်ဦး၌ အချို့သော သရုပ်သကန်များကို ငါတို့မြင်သည့်အခါ ၎င်းတို့သည် ထိုသူ၏ ပင်ကိုစရိုက် သို့မဟုတ် ဗီဇကို ထင်ဟပ်စေခြင်းလော သို့မဟုတ် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ခြင်းများလောဟု ငါတို့ မပြောနိုင်ပါ။) (လူနေမှုဘဝ အလေ့အထများနှင့် လူနေမှုဘဝ လုပ်ရိုးလုပ်စဉ်များလည်း ပါဝင်ပါသည်၊ ယခင်က ဤအရာများသည် ရရှိလာသော လူနေမှုအခြေအနေများနှင့် နောက်ခံကို အခြေခံ၍ ဖြစ်ပေါ်လာသည်ဟု ကျွန်ုပ်ထင်ခဲ့သည်၊ ယင်းတို့သည် ပင်ကိုအခြေအနေများ ဖြစ်နိုင်သည်ကို ကျွန်ုပ် မသိခဲ့ပါ။) သင်မြင်သလော၊ အဓိကအကြောင်းအရာတစ်ခုအတွင်း အသေးစိတ်ကျပြီး တိကျသော အကြောင်းအရာအချို့ကို ငါတို့ ခွဲခြမ်းလိုက်သည့်အခါ အပေါ်ယံအားဖြင့် သင်သည် ဤတိကျသောအရာများကို သိပုံရသော်လည်း လက်တွေ့အသက်တာတွင် သင်သည် ယင်းတို့ကို အနည်းငယ် ရောထွေးသွားသည်၊ ယင်းတို့ကို မည်သို့ခွဲခြားရမည်ကို သင် သိပ်ပြီး ရှင်းရှင်းလင်းလင်း မသိသေးပေ၊ ဟုတ်သည် မဟုတ်လော။ (ဟုတ်ပါသည်။) ငါတို့သည် ဤပြဿနာနှင့်ပတ်သက်၍ တိကျသော မိတ်သဟာယဖွဲ့ခြင်းအချို့ကို ပြုလုပ်ရန် လိုအပ်နေသေးသည်။

၅။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများအကြား ကွာခြားချက်နှင့် ဆက်နွှယ်မှု

ငါတို့ ခုနက ဖော်ပြခဲ့သော ကဏ္ဍသုံးခုဖြစ်သည့် ပင်ကိုအခြေအနေများ၊ လူ့သဘာဝ၊ ဖောက်ပြန်ပျက်စီးသော စိတ်သဘောထားများတို့နှင့်ပတ်သက်၍ ပင်ကိုအခြေအနေများအတွက် တိကျသော အကြောင်းအရာအချို့ကို စာရင်းပြုစုပြီး ယင်းတို့ကို တစ်ခုချင်း အသေးစိတ် မိတ်သဟာယဖွဲ့ကြစို့။ လူ့သဘာဝနှင့် ဖောက်ပြန်ပျက်စီးသော စိတ်သဘောထားများအတွက်မူ ယင်းတို့ကို ငါတို့ စာရင်းပြုစုမည်မဟုတ်။ ပင်ကိုအခြေအနေများ၏ တိကျသော အကြောင်းအရာများနှင့် သရုပ်သကန်များကို မိတ်သဟာယဖွဲ့နေစဉ်တွင် လူ့သဘာဝ၏ သရုပ်သကန်အချို့နှင့် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ခြင်းများကိုလည်း ငါတို့ ဆွေးနွေးသွားမည် ဖြစ်သည်။ ဤအရာများကို ငါတို့ မိတ်သဟာယဖွဲ့သည့်အခါ ယင်းတို့သည် ပြောင်းလဲရန် မလိုအပ်သည့် ပင်ကိုအခြေအနေများနှင့် သက်ဆိုင်ခြင်းဟုတ်မဟုတ်ကိုဖြစ်စေ၊ သမ္မာတရားကို ရှာဖွေခြင်းမှတစ်ဆင့် ဖြေရှင်းရန် လိုအပ်သည့် လူတို့၏ ကိုယ်ကျင့်စရိုက် သို့မဟုတ် ၎င်းတို့၏ ဖောက်ပြန်ပျက်စီးသော စိတ်သဘောထားများနှင့်ဆိုင်သော ပြဿနာများနှင့် သက်ဆိုင်ခြင်း ရှိမရှိကိုဖြစ်စေ သင်တို့ ပိုင်းခြားပြီး ခွဲခြားနိုင်သည်။ တိကျသော ဥပမာများနှင့် ပြဿနာများကို အသုံးပြု၍ တိကျသော မိတ်သဟာယဖွဲ့ခြင်းတွင် ပါဝင်ခြင်းအားဖြင့် ခွဲခြားမှုများသည် ပို၍ ရှင်းလင်းလာမည် ဖြစ်သည်၊ ဟုတ်သည် မဟုတ်လော။ (ဟုတ်ပါသည်။)

ဥပမာ ၁ - ဆင်းဆင်းရဲရဲ ကြီးပြင်းလာခြင်းနှင့် ချမ်းချမ်းသာသာ ကြီးပြင်းလာခြင်း

ဥပမာအားဖြင့် အချို့လူများသည် ဆင်းရဲသော မိသားစုများမှ လာကြပြီး စီးပွားရေးအရ အဆင်မပြေကြပေ။ ၎င်းတို့သည် ငွေကြေးကျပ်တည်းသော အခြေအနေများတွင် နေထိုင်ကြသည်၊ ၎င်းတို့သည် အစဉ်သဖြင့် ငွေရေးကြေးရေးခက်ခဲပြီး အသုံးစရိတ်တိုင်းကို တွက်ချက်ကာ စီစဉ်ရသည်။ ငွေသုံးခြင်းနှင့်ပတ်သက်လာလျှင် ၎င်းတို့၏ လုပ်နည်းကိုင်နည်းမှာ ငွေတစ်ပြားကို တတ်နိုင်သမျှ အသုံးခံအောင် သုံးစွဲရန် ဖြစ်သည်။ ၎င်းတို့သည် ထိုသို့သော မိသားစုများနှင့် ထိုသို့သော အခြေအနေများအောက်တွင် မွေးဖွားလာခဲ့ကြသည်။ ဤသည်မှာ ငါတို့ မိတ်သဟာယဖွဲ့ခဲ့သော ကဏ္ဍသုံးခုထဲမှ မည်သည့်အရာတွင် ပါဝင်သနည်း။ ယင်းသည် ပင်ကိုအခြေအနေလော၊ လူ့သဘာဝလော သို့မဟုတ် ဖောက်ပြန်ပျက်စီးသော စိတ်သဘောထားလော။ ဤသည်မှာ ၎င်းတို့၏ မျိုးရိုးနောက်ခံ၏ ကဏ္ဍတစ်ခုဖြစ်ပြီး ပင်ကိုအခြေအနေတစ်ခု ဖြစ်သည်၊ ဟုတ်သည် မဟုတ်လော။ (ဟုတ်ပါသည်။) ဤမျိုးရိုးနောက်ခံသည် ကောင်းသလော သို့မဟုတ် ဆိုးသလော။ (လူ့ရှုထောင့်မှကြည့်လျှင် ဆိုးပါသည်။) ၎င်းတို့သည် ရပ်တည်ရန် ရုန်းကန်ရသည်၊ ၎င်းတို့၏ မိသားစုများသည် ဆင်းရဲမွဲတေသည်၊ ၎င်းတို့၏ စီးပွားရေးအခြေအနေများသည် မကြွယ်ဝ သို့မဟုတ် မချောင်လည်ပေ၊ ဤသည်တို့မှာ ၎င်းတို့၏ မျိုးရိုးနောက်ခံနှင့် သက်ဆိုင်သော ပြဿနာများ ဖြစ်ကြသည်။ ဤလူအမျိုးအစားသည် ဆင်းရဲသော မိသားစုတွင် မွေးဖွားခဲ့ကာ ငါးဥဆားနယ်ကို မည်သည့်အခါမျှ မစားသုံးဖူးဘဲ၊ နာမည်ကြီးတံဆိပ် အဝတ်အစားများကို မည်သည့်အခါမျှ မဝတ်ဆင်ဖူးဘဲ၊ အမျိုးမျိုးသော ဇိမ်ခံပစ္စည်းများကို မည်သည့်အခါမျှ မခံစားဖူးဘဲ၊ ဈေးကြီးသည့် မည်သည့်အရာနှင့်မျှဖြစ်စေ၊ ကြွယ်ဝသောပုဂ္ဂိုလ် တစ်ဦးတလေနှင့်မျှဖြစ်စေ၊ ကျော်ကြားသူ တစ်ဦးတလေနှင့်မျှဖြစ်စေ မထိတွေ့ဖူးသော်လည်း ၎င်းတို့သည် အသိစိတ်နှင့် ဆင်ခြင်တုံတရားကို ပိုင်ဆိုင်ကြသည်။ အခြားသူများနှင့် ပေါင်းသင်းဆက်ဆံသည့်အခါ ၎င်းတို့သည် မည်သည့်အခါမျှ အခွင့်အရေးမယူကြပေ။ တစ်စုံတစ်ဦး ကောင်းမွန်သောအရာများကို ခံစားနေသည်ကို ၎င်းတို့မြင်သည့်အခါ သို့မဟုတ် တစ်စုံတစ်ဦး ကြွယ်ဝချမ်းသာသည်ကို ၎င်းတို့မြင်သည့်အခါ အားကျစိတ်ကို ခံစားရသော်လည်း အခြားသူများ၏ ပိုင်ဆိုင်မှုများကို ခိုးယူရန် သို့မဟုတ် သိမ်းပိုက်ရန် မည်သည့်အခါမျှ မစဉ်းစားကြပေ။ ဤလူအမျိုးအစား၏ ထုတ်ဖော်ခြင်းသည် မည်သည့်ကဏ္ဍနှင့် သက်ဆိုင်သနည်း။ (ကိုယ်ကျင့်စရိုက်နှင့် လူ့သဘာဝ ဖြစ်ပါသည်။) ယင်းသည် ၎င်းတို့၏ လူ့သဘာဝနှင့် သက်ဆိုင်သည်။ ဤကဏ္ဍတွင် ၎င်းတို့၏ လူ့သဘာဝ၏ သရုပ်သကန်သည် ကောင်းသလော သို့မဟုတ် ဆိုးသလော။ (၎င်းတို့၏ လူ့သဘာဝသည် ကောင်းပြီး ဖြောင့်မတ်ပါသည်။) ဤသည်ကို ဖြောင့်မတ်သည်ဟုေ မှတ်ယူ၍မရသေးပေ၊ ယင်းမှာ ၎င်းတို့သည် သေးငယ်သော အကျိုးအမြတ်များကို အခွင့်အရေး မယူသကဲ့သို့ သူဌေးများကို မျက်နှာချိုမသွေးဟုသာ ဆိုလိုသည်။ ၎င်းတို့သည် ထိုသို့သော ကိစ္စရပ်များကို မှန်ကန်စွာ ဆက်ဆံနိုင်ကြသည်။ ဤလူအမျိုးအစား၏ လူ့သဘာဝသည် မည်သို့ရှိသနည်း။ (၎င်းတို့၏ လူ့သဘာဝသည် အတော်အတန် ကောင်းမွန်ပါသည်။) ဤသည်မှာ ဓမ္မဓိဋ္ဌာန်ကျသော ပြောဆိုချက်ဖြစ်သည်၊ ၎င်းတို့၏ လူ့သဘာဝသည် အတော်အတန် ကောင်းမွန်သည်၊ ဆိုလိုသည်မှာ ၎င်းတို့၏ ကိုယ်ကျင့်စရိုက်အရ ၎င်းတို့တွင် အတော်အတန် တည်ကြည်မှုနှင့် ဂုဏ်သိက္ခာ ရှိကြသည်။ ၎င်းတို့၏ မျိုးရိုးနောက်ခံသည် ဆင်းရဲပြီး မမြင့်မြတ်သော်လည်း ၎င်းတို့သည် ဆင်းရဲသားကို မထီမဲ့မြင်မပြုသကဲ့သို့ သူဌေးကို မျက်နှာသာမပေးသည့်အပြင် အခြားသူများကို အခွင့်အရေးမယူကြပေ။ အခြားလူအမျိုးအစားတစ်ခု ရှိသေးသည်။ ၎င်းတို့သည် ကြွယ်ဝသော မိသားစုတွင် မွေးဖွားခဲ့သည်၊ သို့မဟုတ် ဘာသာတရားမရှိသူများ ပြောသည့်အတိုင်း “ရွှေဇွန်းကိုက်ပြီး မွေးလာသည်” ဟူ၍ဖြစ်သည်။ ၎င်းတို့သည် အစားအသောက် သို့မဟုတ် အဝတ်အစားအတွက် မည်သည့်အခါမျှ စိုးရိမ်ပူပန်စရာ မလိုခဲ့ဘဲ အရာရာသည် ၎င်းတို့အတွက် အဆင်သင့် ရှိနေသည်၊ ၎င်းတို့ စားလိုသည့် မည်သည့်အစားအစာမဆို လက်တစ်ကမ်းတွင် ရှိသည်။ ၎င်းတို့၏ မိသားစုအခြေအနေများသည် အထူးကောင်းမွန်ပြီး ၎င်းတို့၏ မိဘများသည် ၎င်းတို့ကို အလွန်ကောင်းမွန်စွာ ဆက်ဆံကြသည်။ ဤသည်မှာ မည်သည့်ကဏ္ဍနှင့် သက်ဆိုင်သနည်း။ (ဤသည်မှာလည်း ၎င်းတို့၏ မျိုးရိုးနောက်ခံနှင့် သက်ဆိုင်ပါသည်။) လူတစ်ဦး၏ မျိုးရိုးနောက်ခံသည် ပင်ကိုအခြေအနေတစ်ခု ဖြစ်သည်။ ဤလူအမျိုးအစားသည် အထူးကောင်းမွန်သော မျိုးရိုးနောက်ခံ၊ ကောင်းမွန်သော စီးပွားရေးအခြေအနေများ ရှိပြီး အစားအသောက်၊ အဝတ်အစားအတွက် စိုးရိမ်ပူပန်စရာမရှိသကဲ့သို့ ကောင်းမွန်သောအရာများကို မြင်ဖူးပြီး အတွေ့အကြုံကောင်းများစွာ ရှိသော်ငြားလည်း အခြားသူများနှင့် ပေါင်းသင်းဆက်ဆံသည့်အခါ မိမိတို့ထက် ပိုသာပြီး ပိုစွမ်းဆောင်နိုင်သော တစ်စုံတစ်ဦးကို သို့မဟုတ် နယ်ပယ်တစ်ခုခုတွင် ထူးထူးခြားခြား ထူးချွန်သောသူကို သို့မဟုတ် လူတို့ကြားတွင် ဩဇာအရှိန်အဝါရှိသောသူကို ၎င်းတို့မြင်ပါက မနာလိုဝန်တိုစိတ် ခံစားရပြီး ထိုလူတို့ကို သိမ်ငယ်အောင်လုပ်ရန် နည်းလမ်းများအတွက် ဦးနှောက်ခြောက်အောင် စဉ်းစားကြသည်။ ဤသရုပ်သကန်များသည် မည်သည့်ကဏ္ဍနှင့် သက်ဆိုင်သနည်း။ (ကျွန်ုပ်ထင်သည်မှာ ယင်းတို့သည် ဖောက်ပြန်ပျက်စီးသော စိတ်သဘောထားများနှင့် လူ့သဘာဝ နှစ်ခုလုံးနှင့် သက်ဆိုင်ပါသည်။) မှန်ပေသည်။ ဤသရုပ်သကန်များသည် ၎င်းတို့၏ လူ့သဘာဝနှင့် ၎င်းတို့၏ ဖောက်ပြန်ပျက်စီးသော စိတ်သဘောထား နှစ်ခုလုံးနှင့် သက်ဆိုင်သည်။ ဤလူအမျိုးအစားသည် မိမိတို့ထက် ပိုသာသောသူကို မြင်သည့်အခါ မနာလိုဝန်တိုစိတ်၊ မုန်းတီးစိတ် ခံစားရပြီး ထိုသူတို့ကို ဖိနှိပ်ရန်၊ ညှဉ်းပန်းရန်နှင့် ဖယ်ကြဉ်ရန် အလိုရှိသည်၊ ၎င်းတို့သည် ထိုသူတို့ကို ကျော်လွန်လိုကြသည်။ ၎င်းတို့တွင် ဤအတွေးများသာရှိပြီး ယင်းတို့အတိုင်း မလုပ်ဆောင်ပါက ၎င်းတို့သည် လူ့သဘာဝ မကောင်းသောသူ ဖြစ်သည်၊ ၎င်းတို့၏ လူ့သဘာဝသည် ဆိုးယုတ်သလော။ (ဆိုးယုတ်ပါသည်။) ဤဆိုးယုတ်သော လူ့သဘာဝကို အခြေခံ၍ မိမိတို့ထက် ပိုသာသောသူကို မြင်သည့်အခါ အာခံစိတ်ကို ခံစားရလျှင်၊ ထိုသူ၏ နောက်ကွယ်၌ ဝေဖန်သုံးသပ်လျှင်၊ ၎င်းကို ဖိနှိပ်ရန် မသမာသော နည်းလမ်းများတွင်ပင် ပါဝင်ဆောင်ရွက်လျှင် ဤသည်တို့မှာ ဖောက်ပြန်ပျက်စီးသော စိတ်သဘောထား၏ တိကျသော သရုပ်သကန်များ ဖြစ်ကြသည်။ ဤဖောက်ပြန်ပျက်စီးသော စိတ်သဘောထား၏ အနှစ်သာရမှာ အဘယ်နည်း။ ယင်းမှာ ရက်စက်ကြမ်းကြုတ်ခြင်း ဖြစ်သည်။ ဤသရုပ်သကန်များသည် လူ့သဘာဝနှင့် ဖောက်ပြန်ပျက်စီးသော စိတ်သဘောထား နှစ်ခုလုံးနှင့် သက်ဆိုင်သည်။ ဤလူစားမျိုး၏ မိသားစုအခြေအနေများသည် ကောင်းမွန်ပြီး ၎င်းသည် ကောင်းကောင်းစား၊ ကောင်းကောင်းဝတ်ရကာ သင်က ၎င်းကို ထိုးထွင်းအမြင်ရှီပြီး အခြားသူများအပေါ် သည်းခံလိမ့်မည်ဟု မျှော်လင့်နိုင်သော်ငြားလည်း လူများနှင့် ပေါင်းသင်းဆက်ဆံသည့်အခါ ၎င်းသည် အစဉ်သဖြင့် အခွင့်ကောင်းယူလိုပြီး အစဉ်သဖြင့် အလွန်အကျွံ တွက်ချက်တတ်ကြသည်။ ၎င်းသည် အခြားသူများနှင့်အတူ တစ်နေရာရာသို့ အပြင်ထွက်သည့်အခါ မည်သူက ငွေပိုသုံးသည်၊ မည်သူက ခရီးစရိတ်ပေးသည်ကို ကပ်သပ်နေပြီး တစ်ပြားတစ်ချပ်ပို၍ပင် သုံးစွဲရန် မလိုလားကြပေ။ အခြားသူများနှင့် အလုပ်လုပ်သည့်အခါ မည်သူက ပိုလုပ်သည်၊ မည်သူက နည်းနည်းလုပ်သည်ကို အစဉ်သဖြင့် တွက်ချက်ပြီး ခိုကပ်ရန် နည်းလမ်းများကို အစဉ်သဖြင့် စဉ်းစားနေကြသည်။ ဤသည်မှာ မည်သည့်ကဏ္ဍနှင့် သက်ဆိုင်သနည်း။ (ယင်းမှာ ၎င်းတို့၏ လူ့သဘာဝနှင့် သက်ဆိုင်ပါသည်။) လူ့သဘာဝ၏ မည်သည့်ကဏ္ဍနှင့် သက်ဆိုင်သနည်း။ (တစ်ကိုယ်ကောင်းဆန်ခြင်း၊ ယုတ်ညံ့ခြင်းတို့နှင့် သက်ဆိုင်ပါသည်။) တစ်ကိုယ်ကောင်းဆန်ခြင်းနှင့် ယုတ်ညံ့ခြင်း၊ အခြားသူများအပေါ် အခွင့်အရေးယူတတ်ခြင်း၊ တည်ကြည်မှုနှင့် ဂုဏ်သိက္ခာ ကင်းမဲ့ခြင်း၊ ဤသည်မှာ ၎င်းတို့၏ ကိုယ်ကျင့်စရိုက်နှင့် သက်ဆိုင်သည်။ လူများနှင့် ပေါင်းသင်းဆက်ဆံသည့်အခါ ၎င်းတို့သည် တွက်ချက်တတ်ပြီး အခြားသူများကို အခွင့်ကောင်းယူတတ်သည်၊ ရရှိမည့် အကျိုးအမြတ်သည် တစ်ပြားတစ်ချပ်မျှသာ ဖြစ်လျှင်ပင်ဖြစ်ပြီး အခွင့်အရေးရရန် အခွင့်အလမ်းတိုင်းကို ရှာဖွေကြသည်။ ယင်းသည် အများပြည်သူ သို့မဟုတ် ပုဂ္ဂလိက ရင်းမြစ်မှဖြစ်စေ၊ လူငယ် သို့မဟုတ် လူကြီးများထံမှဖြစ်စေ မသက်ဆိုင်ဘဲ လူတိုင်းကို အခွင့်အရေးယူကြသည်။ မည်သူဖြစ်သည်ဖြစ်စေ ၎င်းတို့သည် လက်မနှေးကြဘဲ အခွင့်အရေး ပေါ်လာသည့်အခါတိုင်း အခွင့်အရေးယူကြသည်။ ၎င်းတို့သည် အခြားသူများနှင့် ပေါင်းသင်းဆက်ဆံရာတွင် အထူးသဖြင့် တိကျပြီး တွက်ချက်တတ်ကြသည်။ ဥပမာအားဖြင့် ပြီးခဲ့သည့်တစ်ကြိမ်က သင်သည် ၎င်းတို့ကို အကူအညီတစ်ခု တောင်းခဲ့ပြီး ယခု သင်က ၎င်းတို့အပေါ် အကြွေးတင်သည်ဟု ၎င်းတို့ ခံစားရသည်။ သင်က ထိုကျေးဇူးကို ပြန်ဆပ်လာအောင် ၎င်းတို့က နည်းမျိုးစုံဖြင့် ကြိုးစားလိမ့်မည်ဖြစ်ပြီး ယင်းသည် ၎င်းတို့ သင့်အတွက် လုပ်ပေးခဲ့သော ကျေးဇူးထက်ပင် ပိုကြီးမားသော ကျေးဇူးတစ်ခု ဖြစ်ရမည်၊ သို့မှသာလျှင် အပေးအယူမျှသည်ဟု ၎င်းတို့ ခံစားရသည်။ ဤသည်မှာ အလွန်အကျွံ တွက်ချက်ခြင်း မဟုတ်လော။ (ဟုတ်ပါသည်။) ဤသည်မှာ အလွန်အကျွံ တွက်ချက်ခြင်း၊ အခြားသူများအပေါ် အလွန်အမင်း တောင်းဆိုခြင်းနှင့် အလွန်ပရိယာယ်များခြင်း ဖြစ်သည်။ ၎င်းတို့သည် အစားအသောက်နှင့် အဝတ်အစားပိုင်းတွင် မည်သည့်အရာမျှ မချို့တဲ့သကဲ့သို့ အခြားသူများနှင့် နှိုင်းယှဉ်လျှင် ကဏ္ဍအားလုံးတွင် ပိုကောင်းသောဘဝကို ခံစားရသော်ငြားလည်း တစ်စုံတစ်ဦးထံတွင် မိမိတို့ မမြင်ဖူးသော အရာတစ်ခုကို မြင်သည့်အခါတိုင်း ယင်းကို ခဏအသုံးပြုပြီး စမ်းကြည့်လိုကြသည်။ အခြားသူများ ပိုင်ဆိုင်သမျှကို ပိုင်ဆိုင်ရန် လိုအပ်သည်ဟု ၎င်းတို့ ခံစားရသည်။ ၎င်းတို့ မပိုင်ဆိုင်ပါက စိတ်နှလုံးထဲတွင် မသက်မသာဖြစ်ပြီး ဟန်ချက်မညီဟု ခံစားရကာ အစားအသောက်ပျက်ပြီး အိပ်မပျော်သည့်အထိ ဖြစ်သည်၊ မိမိတို့ကိုယ်တိုင် ပိုင်ဆိုင်မှသာလျှင် ကျေနပ်သည်ဟု ၎င်းတို့ ခံစားရသည်။ ဤသည်မှာ မည်သည့်ပြဿနာမျိုး ဖြစ်သနည်း။ (ဤသည်မှာ လူ့သဘာဝ၏ ပြဿနာတစ်ခု ဖြစ်နေဆဲ ဖြစ်ပါသည်။) ဤတိကျသော သရုပ်သကန်များသည် ၎င်းတို့၏ လူ့သဘာဝ၏ ပြဿနာများဖြစ်ပြီး ၎င်းတို့၏ ပင်ကိုအခြေအနေများ မဟုတ်ပေ။ ပင်ကိုအခြေအနေများသည် ၎င်းတို့၏ မျိုးရိုးနောက်ခံနှင့် ၎င်းတို့ ပျော်မွေ့ခံစားနိုင်သော မိသားစုအခြေအနေများကိုသာ ရည်ညွှန်းသည်၊ သို့သော် ၎င်းတို့၏ ပြုမူကျင့်ကြံပုံနှင့် အမှုအရာများကို ကိုင်တွယ်ပုံနည်းလမ်းများမှာမူ ၎င်းတို့၏ လူ့သဘာဝနှင့် သက်ဆိုင်သည်။ ၎င်းတို့၏ ထုတ်ဖော်ခြင်းများနှင့် သရုပ်သကန်များဖြစ်သည့် ၎င်းတို့၏ သဘောထားများ၊ နည်းလမ်းများနှင့် ပြုမူကျင့်ကြံပုံနှင့် အမှုအရာများကို ကိုင်တွယ်ပုံအတွက် စေ့ဆော်မှုများသည် ၎င်းတို့၏ ကိုယ်ကျင့်စရိုက်၏ ပြဿနာနှင့် သက်ဆိုင်သည်၊ ယင်းသည် ဖောက်ပြန်ပျက်စီးသော စိတ်သဘောထားများ၏ အဆင့်သို့ မရောက်သေးပေ။ ၎င်းတို့သည် တစ်ကိုယ်ကောင်းဆန်သည်၊ တောင်းဆိုလွန်းသည်၊ အလွန်အကျွံ တွက်ချက်တတ်သည်၊ ပရိယာယ်များပြီး အခြားသူများကို အခွင့်အရေးယူတတ်သည်၊ ဤသည်တို့မှာ ကောင်းသောလူ့သဘာဝ၏ သရုပ်သကန်များလော သို့မဟုတ် ဆိုးသော လူ့သဘာဝ၏ သရုပ်သကန်များလော။ (ဤသည်တို့မှာ ဆိုးသောလူ့သဘာဝ၏ သရုပ်သကန်များ ဖြစ်ပါသည်။) ဤအရာအားလုံးသည် နိမ့်ကျသော ကိုယ်ကျင့်စရိုက်နှင့် ဆိုးသောလူ့သဘာဝ၏ သရုပ်သကန်များ ဖြစ်ကြသည်။ ဆိုးသောလူ့သဘာဝ၏ ဤသရုပ်သကန်များကို အခြားသူများ မြင်နိုင်ပြီး သတိထားမိနိုင်သလော။ (မြင်နိုင်ပြီး သတိထားမိနိုင်ပါသည်။)

ဥပမာ ၂ - ကြည့်ကောင်းခြင်းနှင့် မြင့်မားသော ပညာရေး အရည်အချင်းများ

အချို့လူများသည် ရုပ်ရည်ပြေပြစ်ပြီး လှုပ်ရှားသက်ဝင်ကာ ခံစားချက်ကိုဖော်ပြနိုင်ပုံရသော ကြီးမားတောက်ပ၍ ဉာဏ်ကောင်းသည့် မျက်လုံးများဖြင့် မွေးဖွားလာကြသည်။ ငယ်စဉ်ကတည်းက ၎င်းတို့သည် အတော်လေး ချစ်ခင်နှစ်လိုဖွယ် ကောင်းကြသည်။ ဤသည်မှာ မည်သည့်ကဏ္ဍအောက်သို့ ကျရောက်သနည်း။ (ဤသည်မှာ ၎င်းတို့၏ အသွင်အပြင်နှင့် သက်ဆိုင်ပါသည်။) အသွင်အပြင်သည် ပင်ကိုအခြေအနေများနှင့် သက်ဆိုင်သည်၊ ဟုတ်သည် မဟုတ်လော။ (ဟုတ်ပါသည်။) မျက်လုံးကြီးကြီးနှင့် ရုပ်ရည်ပြေပြစ်ခြင်း၊ ရုပ်ရည်ကောင်းခြင်း၏ အားသာချက်ကို ပင်ကိုအားဖြင့် ပိုင်ဆိုင်ခြင်းဟူသည့် ဤသည်မှာ ဖောက်ပြန်ပျက်စီးသော စိတ်သဘောထားများ၏ ကဏ္ဍတစ်ခုလော။ (မဟုတ်ပါ။) ယင်းသည် လူ့သဘာဝ၏ ပြဿနာများနှင့် သက်ဆိုင်သလော။ (မသက်ဆိုင်ပါ။) ယင်းသည် လူ့သဘာဝ သို့မဟုတ် ဖောက်ပြန်ပျက်စီးသော စိတ်သဘောထားများနှင့် မသက်ဆိုင်ချေ၊ ထို့ကြောင့် မည်သည့်အရာကိုမျှ ပြောင်းလဲရန် မလိုအပ်ပေ။ ပင်ကိုအခြေအနေများသည် မွေးရာပါဖြစ်သည်၊ ၎င်းတို့သည် ဤအသွင်အပြင်ဖြင့် မွေးဖွားလာခဲ့ပြီး လူကဖန်တီးသော ခွဲစိတ်ပြုပြင်မှုမျှဖြစ်စေ၊ ပြောင်းလဲမှုကိုမျှဖြစ်စေ မခံယူခဲ့ကြပေ။ ဤသည်မှာ ၎င်းတို့၏ ပကတိအခြေအနေပင် ဖြစ်၏။ ၎င်းတို့သည် သဘာဝအတိုင်း ရုပ်ရည်ကောင်းမွန်သော်လည်း နေ့စဉ်အသက်တာတွင် ရှုပ်ထွေးသော ပြဿနာများကို ကိုင်တွယ်ဖြေရှင်းသည့်အခါ အစဉ်သဖြင့် နားဝေတိမ်တောင်ဖြစ်နေပြီး ယင်းတို့ကို မည်သို့ကိုင်တွယ်ရမည်ကို မသိကြပေ။ ၎င်းတို့သည် လူများ၊ ဖြစ်ရပ်များနှင့် အမှုအရာများနှင့်ပတ်သက်၍ ပိုင်းခြားသိမြင်မှုလည်း ကင်းမဲ့ကြသည်။ မည်သူနှင့် ပေါင်းသင်းနိုင်ပြီး မည်သူကို ရှောင်ကြဉ်သင့်သည်ကို ၎င်းတို့ ရှင်းရှင်းလင်းလင်း မသိကြပေ။ မည်သူက ဆိုးယုတ်ပြီး မည်သည့်ပေါင်းသင်းဆက်ဆံမှုများက ဒုက္ခဖြစ်စေနိုင်သည်ကို ၎င်းတို့ မသိကြပေ။ အသက်နှစ်ဆယ်ကျော်အရွယ်တွင် ဤအရာများကို ၎င်းတို့ မသိကြသကဲ့သို့ အသက်သုံးဆယ် သို့မဟုတ် လေးဆယ်အရွယ်တွင် အသက်တာအတွေ့အကြုံအချို့ ရှိနေသော်လည်း ၎င်းတို့ မသိကြသေးပေ။ ၎င်းတို့တွင် ကြီးမားပြီး ခံစားချက်ကိုဖော်ပြနိုင်သော မျက်လုံးများ ရှိသော်လည်း ၎င်းတို့၏ စိတ်သည် အတော်လေး နားဝေတိမ်တောင် ဖြစ်နေသည်။ ဤသည်မှာ မည်သို့သော ပြဿနာမျိုး ဖြစ်သနည်း။ (ဤသည်မှာ ၎င်းတို့၏ ပင်ကိုအစွမ်းအစနှင့်ဆိုင်သော ပြဿနာတစ်ခုလော။) ၎င်းတို့၏ ပင်ကိုအစွမ်းအစသည် သိပ်မကောင်းပေ။ အခြားသူများနှင့် ပေါင်းသင်းဆက်ဆံပြီး အမှုအရာများကို ကိုင်တွယ်သည့်အခါ စည်းမျဉ်းများကို မည်သည့်အခါမျှ ရှာမတွေ့နိုင်ကြသကဲ့သို့ လူအမျိုးမျိုးကိုလည်း ထိုးထွင်းမြင်နိုင်ခြင်း မရှိကြချေ။ ၎င်းတို့သည် မကြာခဏ လိမ်လည်လှည့်ဖြားခံရပြီး အခြားသူများ၏ ကစားစရာကဲ့သို့ သဘောထားခြင်းကို ခံကြရသည်။ ဤလူအမျိုးအစား၏ အစွမ်းအစသည် မည်သို့ရှိသနည်း။ (၎င်းတို့၏ အစွမ်းအစသည် အတော်အတန် ညံ့ဖျင်းပါသည်။) ၎င်းတို့၏ အစွမ်းအစသည် မကောင်းပေ။ ခံစားချက်ကိုဖော်ပြနိုင်သော မျက်လုံးများ ရှိခြင်းသည် ပညာရှိသောစိတ်ရှိသည်ဟု မလွဲမသွေ ဆိုလိုခြင်းမဟုတ်ပေ။ ၎င်းတို့၏ ပင်ကိုအခြေအနေအရ ရုပ်ရည်ကောင်းမွန်သော်လည်း ၎င်းတို့၏ အစွမ်းအစသည် မကောင်းမွန်ပေ။ သို့သော် အချက်တစ်ချက်ရှိသည်။ ၎င်းတို့၏ ကျောင်းသားဘဝကာလများအတွင်း ကျောင်းစာအသိပညာများ ဆည်းပူးရာတွင် ထူးချွန်ခဲ့သည်၊ စာပေများကို လျင်မြန်စွာ အလွတ်ကျက်မှတ်နိုင်ခဲ့ပြီး သင်္ချာ၊ ရူပဗေဒနှင့် ဓာတုဗေဒ သို့မဟုတ် ဘာသာစကားအသစ်တစ်ခုကို သင်ယူသည့်အခါ ဘာသာရပ်ကို လျင်မြန်စွာ သဘောပေါက်ခဲ့သည်။ ၎င်းတို့သည် တက္ကသိုလ်သို့ ချောမွေ့စွာ ဝင်ရောက်ခဲ့ပြီး မဟာဘွဲ့ကို ဆက်လက်သင်ယူကာ ပါရဂူဘွဲ့ကို ရရှိခဲ့သည်။ ဤသည်မှာ မည်သည့်အရာအောက်သို့ ကျရောက်သင့်သနည်း။ ယင်းသည် ၎င်းတို့၏ ကောင်းမွန်သော အစွမ်းအစအောက်သို့ ကျရောက်နိုင်သလော။ (မကျရောက်နိုင်ပါ။) သို့ဆိုလျှင် ယင်းသည် မည်သည့်အရာအောက်သို့ ကျရောက်သနည်း။ (ယင်းသည် ၎င်းတို့၏ ပင်ကိုအခြေအနေဖြစ်သည့် ၎င်းတို့၏ အားသာချက်များအောက်သို့ ကျရောက်ပါသည်။) ထိုအချက်သည် တိကျမှန်ကန်သည်။ ဤလူအမျိုးအစားသည် စာသင်ခြင်း၊ အသိပညာဆည်းပူးခြင်းနှင့် ပညာရပ်ဆိုင်ရာ ဘာသာရပ်များတွင် ထူးချွန်သည်။ ၎င်းတို့သည် ကျောင်းစာအသိပညာနှင့် သဘောတရားဆန်ပြီး စည်းမျဉ်းများကို အခြေခံသည့်အရာများဖြစ်သည့် လုပ်ငန်းပိုင်းဆိုင်ရာ ကျွမ်းကျင်မှုများ၊ နည်းပညာ သို့မဟုတ် သင်္ချာ၊ ရူပဗေဒနှင့် ဓာတုဗေဒအတွက် ဖော်မြူလာများအပြင် စည်းမျဉ်းများနှင့် သက်ဆိုင်သော ကဏ္ဍများကို လျင်မြန်စွာ သဘောပေါက်ပြီး ယင်းတို့ကို အလွန်ကောင်းမွန်စွာ မှတ်မိကြသည်။ ဤလူအမျိုးအစားသည် ဤအရာများကို သင်ယူရာတွင် ထူးချွန်ပြီး ၎င်းတို့အတွက် အထုံပါရမီရှိသည်။ ၎င်းတို့သည် ထိုအရာများကို တစ်ချက်ကြည့်ရုံဖြင့် နားလည်နိုင်ပြီး အထူးသဖြင့် စာမေးပွဲများနှင့် မေးခွန်းများဖြေဆိုရာတွင် ထူးချွန်သည်၊ မေးခွန်းများ ဖြေဆိုခြင်းနှင့်ပတ်သက်လာလျှင် ၎င်းတို့သည် လွယ်ကူစွာ ဖြေဆိုကြသည်၊ ဤသည်မှာ ၎င်းတို့၏ အားသာချက်များကို အကောင်းဆုံး အသုံးချနိုင်သည့်နေရာ ဖြစ်သည်။ ဤလူစားမျိုးသည် ကျယ်ပြန့်လှသော အသိပညာနှင့်ပတ်သက်သော် အေးဆေးသက်သာ ရှိသည်ဟု သင်ပြောနိုင်ပေသည်။ ဤသရုပ်သကန်များသည် ၎င်းတို့၏ အစွမ်းအစကို ကိုယ်စားပြုသလော။ (မပြုပါ။) ယင်းတို့က ၎င်းတို့တွင် တိကျသော အားသာချက်တစ်ခုရှိသည်ကိုသာ ကိုယ်စားပြုသည်။ ဤလူစားမျိုးသည် အသိပညာနယ်ပယ်တွင် အထူးကောင်းမွန်သော စွမ်းဆောင်ရည်ကို ပြသပြီး ဤနယ်ပယ်တွင် ၎င်းတို့၏ အားသာချက်သည် ထင်ရှားပေါ်လွင်ကြောင်း လူတို့ကို မြင်စေသည်။ ဤအားသာချက်ကို ၎င်းတို့ ပိုင်ဆိုင်သောကြောင့်လည်းကောင်း၊ မဟာဘွဲ့နှင့် ပါရဂူဘွဲ့ကို ရရှိခြင်းနှင့် အဆင့်မြင့်ပညာရေးကို ရရှိခြင်းဟူသည့် အချို့သော အောင်မြင်မှုများကို စွမ်းဆောင်ရရှိခဲ့သောကြောင့်လည်းကောင်း အခြားလူများအကြားတွင် ၎င်းတို့သည် မိမိတို့ကိုယ်ကို အသိပညာကြွယ်ဝသော ပုဂ္ဂိုလ်များ၊ ပညာရှင်များနှင့် အဆင့်မြင့်ပညာတတ်များအဖြစ် ရှုမြင်ကြသည်။ ၎င်းတို့ စာအုပ်များ ပိုဖတ်လေလေ၊ မိမိတို့သည် ကျော်ကြားသော ပုဂ္ဂိုလ်တစ်ဦး၊ သာလွန်သောသူတစ်ဦးဖြစ်ပြီး အခြားလူတိုင်းသည် သာမန်ဖြစ်ကာ အသိပညာမရှိဘဲ ၎င်းတို့၏စိတ်ကို နားမလည်နိုင် သို့မဟုတ် ထွင်းဖောက်မမြင်နိုင်ဘဲ ၎င်းတို့နှင့် တစ်တန်းတည်း မဟုတ်ဟု ပို၍ ခံစားရလေလေ ဖြစ်သည်။ ရလဒ်အနေဖြင့် ၎င်းတို့သည် အခြားသူများထက် သာလွန်သည်ဟု မကြာခဏ ခံစားရပြီး မိမိတို့ကိုယ်ကို ထူးကဲသာလွန်ပြီး ထူးခြားသည်ဟု မှတ်ယူကြသည်။ ဤသည်မှာ မည်သည့်သရုပ်သကန် ဖြစ်သနည်း။ (ဖောက်ပြန်ပျက်စီးသော စိတ်သဘောထားတစ်ခု ဖြစ်ပါသည်။) ဖောက်ပြန်ပျက်စီးသော စိတ်သဘောထားများ၏ မည်သည့်ကဏ္ဍ ဖြစ်သနည်း။ (မာနထောင်လွှားမှု ဖြစ်ပါသည်။) ၎င်းတို့၏ မာနထောင်လွှားသော ဖောက်ပြန်ပျက်စီးသည့် စိတ်သဘောထားက ၎င်းတို့ကို အဆင့်မြင့်ပညာရေးကို ရရှိပြီးနောက် လူထုနှင့် ဘဝအလွှာပေါင်းစုံမှ လူများကို ပို၍ပင် အထင်သေးစေသည်။ ၎င်းတို့၏ အဆင့်မြင့်ဘွဲ့နှင့် ဒီပလိုမာကြောင့် ဘုရားသခင်ကို ယုံကြည်ပြီးနောက် အသင်းတော်တွင် အဆုံးအဖြတ်စကားကို အစဉ်သဖြင့် ပြောလိုပြီး ခေါင်းဆောင်တစ်ဦးဖြစ်ရန် ကြိုးပမ်းကြသည်။ ရွေးကောက်ပွဲရှိတိုင်း ၎င်းတို့သည် ရွေးကောက်ခံရရန် မျှော်လင့်ကြသည်။ ၎င်းတို့ ရွေးကောက်မခံရပါက အပျက်သဘောဆောင်လာပြီး မိမိတို့ကိုယ်ကို မျှော်လင့်ချက်မဲ့သူအဖြစ် ကျိတ်မှိတ်လက်ခံလိုက်ကြသည်။ ခေါင်းဆောင်များနှင့် အမှုဆောင်များ မည်သို့ပင်ပြောစေကာမူ ၎င်းတို့ နားမထောင်လိုဘဲ ယင်းကို အတိုက်အခံလုပ်လိုကြသည်။ မည်သည့်တာဝန်ကို ၎င်းတို့အား ပေးအပ်သည်ဖြစ်စေ ဤတာဝန်ပေးအပ်မှုကို ၎င်းတို့ စက်ဆုပ်ရွံရှာပြီး နောက်ကွယ်တွင် တရားစီရင်ကြသည်။ ၎င်းတို့၏ စိတ်နှလုံးထဲတွင် ဤသို့ တွေးထင်ကြသည်၊ “သင်သည် အသိပညာများစွာ မရှိပေ။ သင်၏ စကားများသည် ယုတ္တိမတန်ပေ။ ငါ့စိတ်နှလုံးထဲတွင်မူ သင့်ကို အသင်းတော်ခေါင်းဆောင်တစ်ဦးအဖြစ် အထင်သေးသည်။ ငါ သင့်ကို အလျှော့ပေးရန် ငြင်းဆန်သည်။ သင်သည် ငါ့ထက် ပိုသာသည်ဟု မထင်နှင့်။ မည်သူက မည်မျှစွမ်းသည်ဟူသည်ကို နှိုင်းယှဉ်ကြည့်ကြစို့၊ မည်သူက ဘုရားသခင်၏ နှုတ်ကပတ်တော်များကို ပို၍ရွတ်ဆိုနိုင်သည်၊ မည်သူက ပိုကြီးမားသော နားလည်မှုကို မျှဝေနိုင်သည်ကို ကြည့်ကြစို့။ သင်၏ မိတ်သဟာယဖွဲ့ခြင်းသည် ငါ့လောက် မကောင်းပါက ငါ သင့်ကို အလျှော့ပေးရန် ငြင်းဆန်သည်။ သင်သည် ခေါင်းဆောင်တစ်ဦးအဖြစ် ရွေးကောက်ခံခဲ့ရသော်လည်း သင် ငါ့ကို တောင်းဆိုသမျှကို နားထောင်ရန်၊ အကောင်အထည်ဖော်ရန် သို့မဟုတ် နာခံရန် မလိုအပ်ပေ” ဟူ၍ ဖြစ်လေသည်။ ဤသည်မှာ မည်သည့်သရုပ်သကန် ဖြစ်သနည်း။ (ဖောက်ပြန်ပျက်စီးသော စိတ်သဘောထားတစ်ခု ဖြစ်ပါသည်။) ဤသည်မှာ ဖောက်ပြန်ပျက်စီးသော စိတ်သဘောထား၏ တိကျသော ထုတ်ဖော်ခြင်းတစ်ခု ဖြစ်သည်။ ဤသည်မှာ လူ့သဘာဝနှင့် သက်ဆိုင်သလော။ ဤလူစားမျိုးသည် ပင်ကိုအားသာချက်တစ်ခုရှိပြီး ဤအခြေခံအုတ်မြစ်ကို အခြေခံ၍ ကျယ်ကျယ်ပြန့်ပြန့် လေ့လာကာ အသိပညာများစွာ ဆည်းပူးပြီး လူမှုအဆင့်အတန်းကို ရရှိသောကြောင့် အခြားသူများထက် သာလွန်သည်ဟု ခံစားရကာ တစ်မူထူးခြားသည်ဟု ခံစားရပြီး အခြားလူတိုင်းအပေါ် အထက်စီးမှ စကားပြောလိုကာ ဗိုလ်ကျစိုးမိုးလိုသည်၊ လူတို့ကြားတွင် ၎င်းတို့သည် အစဉ်သဖြင့် ခေါင်းဆောင်ဖြစ်လိုပြီး အခြားသူများက ၎င်းတို့ကို နားထောင်စေလိုသည်၊ ဤလူစားမျိုးသည် ၎င်းတို့၏ အသိစိတ်နှင့် ဆင်ခြင်တုံတရားတွင် ပြဿနာရှိသလော။ (ရှိပါသည်။) ဤသည်မှာ မည်သို့သော ပြဿနာမျိုး ဖြစ်သနည်း။ ၎င်းတို့၏ အားသာချက်က စာသင်ခြင်းမှတစ်ဆင့် အဆင့်မြင့်ပညာရေးကို ရရှိရန် အလွန်လွယ်ကူစေခဲ့သည်။ ဤအားသာချက်ကိုယ်တိုင်က ပြဿနာတစ်ခုလော။ အားသာချက်ကိုယ်တိုင်သည် ဖောက်ပြန်ပျက်စီးသော စိတ်သဘောထားများ၏ ကဏ္ဍတစ်ခုလော။ ယင်းသည် ဆိုးသောလူ့သဘာဝ၏ သရုပ်သကန်တစ်ခုလော။ (မဟုတ်ပါ။) သို့သော် ဤအားသာချက်ကို ၎င်းတို့ ပိုင်ဆိုင်သောကြောင့် အသိပညာများစွာ ဆည်းပူးခဲ့ပြီး အဆင့်မြင့်ပညာရေးကို ရရှိခဲ့ကာ အဆင့်အတန်းအတွက် လူ့အဖွဲ့အစည်း၏ အကဲဖြတ်မှု၊ အဓိပ္ပာယ်ဖွင့်ဆိုချက်တို့နှင့် ကိုက်ညီခဲ့သည်။ ဤသည်မှာ ၎င်းတို့ကို အသင်းတော်တွင် အဆုံးအဖြတ်စကား ပြောသင့်သည်၊ မည်သည့်လူအုပ်စုတွင်မဆို ထိပ်တန်းဖြစ်သင့်ပြီး အခြားလူတိုင်းအထက်တွင် ရှိသင့်သည်ဟု ယုံကြည်စေခဲ့သည်။ ထိုသို့သော လူ့သဘာဝတွင် ဆင်ခြင်တုံတရား တစ်ခုခု ရှိပါသလော။ ထိုသို့သော လူ့သဘာဝသည် ကောင်းပါသလော။ (၎င်းတို့၏ လူ့သဘာဝသည် မကောင်းပါ။) မည်သည့်နည်းလမ်းများဖြင့် ၎င်းတို့၏ လူ့သဘာဝသည် မကောင်းသနည်း။ (၎င်းတို့သည် ဆင်ခြင်တုံတရားနှင့် အသိစိတ် ကင်းမဲ့သည်၊ ၎င်းတို့သည် အခြားသူများအထက်တွင် အစဉ်သဖြင့် ရှိလိုပါသည်။) အခြားသူများအထက်တွင် အစဉ်သဖြင့် ရှိလိုခြင်းသည် ဖောက်ပြန်ပျက်စီးသော စိတ်သဘောထားကြောင့် တစ်စိတ်တစ်ပိုင်း ဖြစ်သည်။ အခြားတစ်နည်းအားဖြင့် လူ့သဘာဝ၏ ရှုထောင့်မှကြည့်လျှင် ဤသည်မှာ အနည်းငယ် အရှက်မရှိခြင်း မဟုတ်လော။ (ဟုတ်ပါသည်။) ဘုရားသခင်၏အိမ်တော်သည် လူ့အဖွဲ့အစည်း မဟုတ်ပေ။ ဘုရားသခင်၏ အိမ်တော်သည် ခေါင်းဆောင်များကို ရွေးကောက်သည့်အခါ ပညာရေးဆိုင်ရာ အရည်အချင်းများကို နှိုင်းယှဉ်သလော။ (မနှိုင်းယှဉ်ပါ။) ဘုရားသခင်၏အိမ်တော်သည် ခေါင်းဆောင်များ ရွေးကောက်ခြင်းကို မည်သည့်အရာပေါ်တွင် အခြေခံသနည်း။ ယင်းသည် သမ္မာတရား စည်းမျဉ်းများကို အခြေခံသည် မဟုတ်လော။ (ဟုတ်ပါသည်။) ဘုရားသခင်၏အိမ်တော်တွင် ခေါင်းဆောင်များ ရွေးကောက်ခြင်းသည် မည်သူက ပိုမြင့်သော ပညာရေးဆိုင်ရာ အရည်အချင်းများ ရှိသည်ကို မဟုတ်ဘဲ သမ္မာတရား စည်းမျဉ်းများကို အခြေခံသည်။ ခေါင်းဆောင်များ ရွေးကောက်ခြင်းအတွက် စည်းမျဉ်းများကို ၎င်းတို့ သိပါသလော။ သိပါသည်၊ သို့သော် ၎င်းတို့သည် ဤစည်းမျဉ်းများကို ဗျူရိုကရေစီဆန်သော ပြောဆိုချက်များနှင့် သီအိုရီများအဖြစ်သာ သဘောထားပြီး နေ့စဉ်အသက်တာတွင် မည်သို့လက်တွေ့လုပ်ဆောင်ရမည် သို့မဟုတ် အသုံးချရမည်ကို မသိကြပေ။ အဆင့်မြင့် ပညာရေးဆိုင်ရာ အရည်အချင်းများ ရှိသူများသာလျှင် အစွမ်းအစကောင်းရှိပြီး သမ္မာတရားကို နားလည်နိုင်ကာ အခြားသူများကို ဦးဆောင်နိုင်သည်ဟူသော အတွေးအခေါ်ကို ၎င်းတို့သည် အဆက်မပြတ် ဖြန့်ဝေကြသည်။ ၎င်းတို့တွင် အဆင့်မြင့် ပညာရေးဆိုင်ရာ အရည်အချင်းများ၊ အသိပညာအချို့နှင့် လူမှုအဆင့်အတန်း ရှိသောကြောင့် ဘုရားသခင်၏ အိမ်တော်သည် လူ့အဖွဲ့အစည်းနှင့် တစ်ပုံစံတည်း လည်ပတ်သည်ဟု တွေးထင်ကာ ၎င်းတို့၏ အသိပညာနှင့် အဆင့်မြင့် ပညာရေးဆိုင်ရာ အရည်အချင်းများကို ဘုရားသခင်၏အိမ်တော်တွင် ဆုံးဖြတ်ပိုင်ခွင့်ရှိရန် ကြိုးစားရာ၌ အရင်းအနှီးအဖြစ် အသုံးပြုကြသည်။ ၎င်းတို့သည် ဘုရားသခင်၏ အိမ်တော်တွင် ခေါင်းဆောင်များ ရွေးကောက်ခြင်းအတွက် စည်းမျဉ်းများကို မိမိတို့၏ လူများကို ရှုမြင်ပုံနှင့် အမှုအရာများကို ကိုင်တွယ်ပုံ နည်းလမ်းများ၊ လူမှုရပ်တည်မှုနှင့် အဆင့်အတန်းအပေါ် ထားသည့် မိမိတို့၏ ချဉ်းကပ်ပုံများ၊ ရှုထောင့်များနှင့် ရှုမြင်ပုံများဖြင့် အစားထိုးလိုကြသည်။ ဤသည်မှာ ဆင်ခြင်တုံတရား ကင်းမဲ့ခြင်း မဟုတ်လော။ (ဟုတ်ပါသည်။) ဆင်ခြင်တုံတရား ကင်းမဲ့ခြင်းကို ဖော်ပြရန် အခြားနည်းလမ်းတစ်ခုမှာ အဘယ်နည်း။ (အရှက်မရှိခြင်း ဖြစ်ပါသည်။) ရိုးရိုးရှင်းရှင်းပြောရလျှင် ယင်းမှာ အရှက်မရှိခြင်း ဖြစ်သည်၊ အခြားပြောနည်းတစ်ခုမှာ ဤလူအမျိုးအစားသည် အလွန်ညံ့ဖျင်းသော ဆင်ခြင်တုံတရား ရှိသည်ဟု ဖြစ်သည်။ သင်မြင်သည့်အတိုင်းပင် ၎င်းတို့သည် အဆင့်မြင့်ပညာရေးဟု ခေါ်သောအရာကို ရရှိခဲ့ပြီး စာအုပ်များစွာ ဖတ်ခဲ့သော်လည်း ထိုစာအုပ်များထဲမှ တစ်အုပ်မျှဖြစ်စေ၊ မည်သည့်ဆရာမျှဖြစ်စေ၊ မည်သည့်ပညာပေးသူကမျှဖြစ်စေ ဆင်ခြင်တုံတရားရှိရန် မည်သို့ပြုမူရမည်ကို ၎င်းတို့အား မည်သည့်အခါမျှ မသင်ပေးခဲ့ပေ။ စာအုပ်များမှ အရာများစွာကို သင်ယူပြီးနောက်တွင်ပင် ၎င်းတို့သည် အရင်းအနှီးရရှိခဲ့ပြီး သာမန်လူများထက် သာလွန်သည်ဟု ခံစားရသည်။ ၎င်းတို့၏ အားသာချက်သည် အပျက်သဘောဆောင်သော အရာမဟုတ်ဘဲ ပင်ကိုအခြေအနေတစ်ခု ဖြစ်သော်လည်း ဤအားသာချက်သည် အကျိုးဆက်တစ်ခုကို အလွယ်တကူ ဖြစ်ပေါ်စေနိုင်သည်၊ ယင်းက ၎င်းတို့ကို မာနထောင်လွှားပြီး စိတ်ကြီးဝင်စေကာ ၎င်းတို့၏ ဆင်ခြင်တုံတရားကို ဆုံးရှုံးစေပြီး မျက်နှာပြောင်တိုက်ကာ အရှက်ကင်းမဲ့လာစေသည်။ စာအုပ်များစွာ ဖတ်ပြီး အသိပညာများစွာ ဆည်းပူးခဲ့သော်လည်း အရှက်တရားဆိုသည်မှာ မည်သည့်အရာမှန်းပင်မသိကြပေ။ ထို့ကြောင့် ပညာရေးဆိုင်ရာ အရည်အချင်းအချို့ကို ရရှိပြီးနောက် ၎င်းတို့သည် ဤအရာကို နေရာတိုင်းတွင် ကြွားဝါရန် အရင်းအနှီးအဖြစ် အသုံးပြုပြီး ဘုရားသခင်၏ အိမ်တော်တွင် အဆင့်အတန်းရရှိရန်နှင့် အဆုံးအဖြတ်စကား ပြောရန် ယင်းကို အသုံးပြုလိုကြသည်။ ၎င်းတို့သည် ဤသို့ တွေးထင်ကြသည်၊ “ငါသည် အဆင့်မြင့် ပညာရေးဆိုင်ရာ အရည်အချင်းများ ရှိပြီး အရာများကို လျင်မြန်စွာ သင်ယူနိုင်သည်၊ ဆိုလိုသည်မှာ ငါသည် အစွမ်းအစကောင်း ရှိသည်။ ထို့ထက်မက ငါသည် အသိပညာကြွယ်ဝသည်၊ လောကအတွေ့အကြုံများစွာ ရှိပြီး လျင်မြန်စွာ တွေးခေါ်နိုင်သည်၊ ထို့ကြောင့် ငါသည် အခြားသူများကို ဦးဆောင်ရန် အရည်အချင်း ပြည့်မီသည်” ဟူ၍ဖြစ်သည်။ ဆိုလိုရင်းမှာ ၎င်းတို့၏ အသိပညာနှင့် အားသာချက်များသည် သမ္မာတရား ဖြစ်သည်ဟု ဖြစ်သည်။ ဤအရာအားလုံးသည် ဆင်ခြင်တုံတရား ကင်းမဲ့ခြင်း၏ သရုပ်သကန်များ ဖြစ်ကြသည်။ ဆင်ခြင်တုံတရား ကင်းမဲ့သော ဤကဲ့သို့သော လူတစ်ဦးသည် တည်ကြည်မှု ရှိသလော။ ၎င်းတို့တွင် ဂုဏ်သိက္ခာ ရှိသလော။ (မရှိပါ။) တည်ကြည်မှုနှင့် ဂုဏ်သိက္ခာ ကင်းမဲ့ခြင်းဟူသည့် ဤအရာမှာ ကောင်းသောလူ့သဘာဝ၏ သရုပ်သကန် ဖြစ်သလော သို့မဟုတ် ယုတ်ညံ့သိမ်ဖျင်းသော လူ့သဘာဝ၏ သရုပ်သကန်ဖြစ်သလော။ (ယင်းသည် ယုတ်ညံ့သိမ်ဖျင်းသော လူ့သဘာဝ၏ သရုပ်သကန်တစ်ခု ဖြစ်ပါသည်။) ထိုသို့သော လူများတွင် လူ့သဘာဝကောင်း မရှိပေ။ ၎င်းတို့ အမြတ်နိုးဆုံးအရာများမှာ ၎င်းတို့၏ ပညာရေးဆိုင်ရာ အရည်အချင်းများ၊ လူမှုအဆင့်အတန်း၊ တစ်ကိုယ်ရေတန်ဖိုးနှင့် ရပ်တည်မှုတို့ ဖြစ်ကြသည်။ ဤအရာများကို ၎င်းတို့၏ အရင်းအနှီးအဖြစ်ထား၍ ၎င်းတို့သည် အလွန်အမင်း မာနထောင်လွှားပြီး စိတ်ကြီးဝင်ကာ မိမိတို့ပဲ သြဇာလွှမ်းမိုးချင်ကြသည်။ ဤသည်မှာ ယုတ်ညံ့သိမ်ဖျင်းသော လူ့သဘာဝ၏ သရုပ်သကန်တစ်ခု ဖြစ်သည်။ ဤပြဿနာတွင် ကဏ္ဍနှစ်ခု ပါဝင်သည်။ တစ်ခုမှာ ၎င်းတို့၏ လူ့သဘာဝနှင့် သက်ဆိုင်ပြီး အခြားတစ်ခုမှာ ၎င်းတို့၏ ဖောက်ပြန်ပျက်စီးသော စိတ်သဘောထားနှင့် သက်ဆိုင်သည်။ ပြဿနာများအပေါ် ၎င်းတို့၏ ရှုထောင့်နှင့် ပြဿနာများကို ကိုင်တွယ်ရာတွင် ၎င်းတို့၏ သဘောထားနှင့် ရှုမြင်ပုံများသည် ၎င်းတို့၏ လူ့သဘာဝနှင့် သက်ဆိုင်သည်။ ဤကဲ့သို့သော လူ့သဘာဝက ၎င်းတို့ကို ဖောက်ပြန်ပျက်စီးသော စိတ်သဘောထား၏ ဖော်ပြချက်များဖြစ်သည့် တိကျသော လုပ်ဆောင်ချက်များ၊ သရုပ်သကန်များနှင့် ထုတ်ဖော်ခြင်းများကို ဖြစ်ပေါ်စေသည်။

ဥပမာ ၃ - စကားနည်းပုံပေါက်ခြင်း

လူအချို့သည် ပင်ကိုသဘာဝအားဖြင့် စကားနည်းကြသည်၊ ငယ်စဉ်ကတည်းက ၎င်းတို့သည် စကားများများပြောရခြင်းကို မနှစ်သက်ကြပေ။ အခြားသူများနှင့် ပြောဆိုဆက်ဆံသည့်အခါ ၎င်းတို့သည် ရိုးရှင်းပြီး မများပြားသော စကားလုံးများဖြင့် ပြောဆိုကြကာ ၎င်းတို့အပေါ် အမှုအရာများစွာ ဖြစ်ပျက်သည့်အခါတွင်လည်း ၎င်းတို့တွင် အတွေးအခေါ်များစွာ မရှိသကဲ့သို့ ယင်းတို့ကို ဖော်ပြရန် စကားလုံးများစွာလည်း မရှိကြပေ။ ၎င်းတို့ မိမိတို့၏ စိတ်ထဲရှိသည်ကို ဖော်ပြလျှင်ပင် ယင်းမှာ အလွန် ရိုးရှင်းလှသည်။ ဤသည်မှာ မည်သည့်ပြဿနာအမျိုးအစား ဖြစ်သနည်း။ (ဤသည်မှာ ၎င်းတို့၏ ပင်ကိုစရိုက်နှင့်ပတ်သက်သော ပြဿနာတစ်ခု ဖြစ်ပါသည်။) ဤသည်မှာ ၎င်းတို့၏ ပင်ကိုစရိုက်နှင့်ဆိုင်သော ပြဿနာတစ်ခုဖြစ်ပြီး ယင်းမှာ ၎င်းတို့၏ ပင်ကိုအခြေအနေများတွင် ပါဝင်သည်။ ၎င်းတို့၏ ပင်ကိုစရိုက်သည် ပင်ကိုသဘာဝအားဖြင့် စကားနည်းတတ်သည်။ ၎င်းတို့သည် ရိုးရှင်းသောစကားကို အသုံးပြုသည်၊ အလွန်ရှုပ်ထွေးသော အတွေးအခေါ်များ မရှိကြသကဲ့သို့ အခြားသူများနှင့် ပြောဆိုဆက်ဆံသည့်အခါ စကားပြောရန် မလိုလားကြပေ။ စုဝေးပွဲများအတွင်း သမ္မာတရားကို မိတ်သဟာယဖွဲ့သည့်အခါ ၎င်းတို့သည် အခြားသူများ ပြောဆိုသည်ကိုသာ နားထောင်ကြပြီး အခြားသူများ ပြောဆိုပြီးသည့်နောက် ရိုးရှင်းသော တုံ့ပြန်မှုတစ်ခု ပေးနိုင်လျှင်ပင် အတော်လေး ကောင်းမွန်နေပြီဖြစ်သည်။ သင်က ၎င်းတို့ကို “ဤအရာနှင့်ပတ်သက်၍ သင်၏ နားလည်မှုမှာ အဘယ်နည်း” ဟု မေးလျှင် ၎င်းတို့က “ကျွန်ုပ်၏ နားလည်မှုသည် သင်၏ နားလည်မှုနှင့် ဆင်တူပါသည်” ဟု ပြောပေမည်။ သင်က ၎င်းတို့ကို တိတိကျကျပြောရန် တောင်းဆိုလျှင် ၎င်းတို့က “ကျွန်ုပ်သည် သင်နှင့် အတွေးတူပါသည်” ဟု ပြောမည်ဖြစ်ပြီး ထို့နောက်တွင် ၎င်းတို့၌ နောက်ထပ်ပြောစရာ တစ်စုံတစ်ရာ မရှိတော့ပေ။ ဤသည်မှာ ၎င်းတို့၏ ပင်ကိုစရိုက်မျှသာ ဖြစ်သည်၊ သင်က ၎င်းတို့ကို ပို၍ပြောရန် တောင်းဆိုလျှင် ၎င်းတို့၌ ပြောစရာမရှိတော့ပေ။ ဤသည်မှာ ၎င်းတို့၏ ပင်ကိုအခြေအနေများတွင် ပါဝင်သည်။ အခြားလူအမျိုးအစားတစ်မျိုးလည်း ရှိသေးသည်၊ ၎င်းတို့သည် အပြင်ပန်းအားဖြင့် ပြောစရာများများစားစားမရှိဟု ထင်ရပြီး မကြာခဏ စကားနည်းတတ်သော်လည်း “ညီအစ်ကိုညီအစ်မ မည်သူမည်ဝါသည် မည်သည့် သင်းအုပ်နယ်မြေမှ ဖြစ်သနည်း။ ကျွန်ုပ်ကြားသည်မှာ ၎င်းသည် ဘုရားသခင်ကို ရှစ်နှစ်ကြာ ယုံကြည်ခဲ့ပြီးဖြစ်သည်၊ ၎င်းသည် ခေါင်းဆောင်တစ်ဦး ဖြစ်ဖူးသလော။ အသက်ဘယ်လောက်ရှိပြီနည်း။ ၎င်းသည် ကွာရှင်းခဲ့ပြီး ကလေးတစ်ဦးရှိသည်ဆိုသည်မှာ မှန်သလော” ဟု ပြောဆိုလျက် နှစ်ကိုယ်ကြား အတင်းအဖျင်းများအကြောင်း မေးမြန်းရခြင်းကို နှစ်သက်လေသည်။ ဤသည်မှာ မည်သည့်သရုပ်သကန်အမျိုးအစား ဖြစ်သနည်း။ အပေါ်ယံအားဖြင့် ၎င်းတို့သည် စကားများများ မပြောတတ်ကြသကဲ့သို့ လူအများကြားတွင်လည်း စကားပြောရခြင်းကို မနှစ်သက်ကြပေ။ ၎င်းတို့၏ စကားအသုံးအနှုန်းသည် ကြွယ်ဝခြင်းမရှိသကဲ့သို့ အခြားသူများနှင့် ပုံမှန်ဆက်ဆံပြောဆိုရန် စကားလုံးများလည်း မရှိကြပေ။ သို့သော် အခြားကိစ္စရပ်များတွင်မူ ၎င်းတို့၌ ပြောစရာများစွာရှိပြီး အခြားသူများအကြောင်းကို စုံစမ်းမေးမြန်းရခြင်းကို အစဉ်သဖြင့် နှစ်သက်ကာ ဤသို့ ပြောဆိုကြသည်၊ “ထိုလူက မျက်ခွံခွဲစိတ်ထားသလော။ သူ့အသားအရေက ဖြူဖွေးနေသည်၊ သူက အလှပြင်ဆိုင်များကို မကြာခဏ သွားသလော။” သို့မဟုတ် “မည်သူမည်ဝါက နောက်ဆုံးပေါ်ကွန်ပျူတာ အစဉ်သဖြင့် အသုံးပြုသည်ကို ကျွန်ုပ်တွေ့သည်၊ ပြီးလျှင် ၎င်း၏ အဝတ်အထည်များသည် နာမည်ကြီးတံဆိပ်များသာဖြစ်ပြီး အတော်အတန် ဈေးကြီးသည်။ သူ၏ မိသားစုသည် ချမ်းသာကြွယ်ဝသလော။ သူ၏ မိသားစုက မည်သည့်စီးပွားရေးလုပ်ငန်းမျိုး လုပ်ကိုင်သနည်း။ သူ၏ ဖခင်သည် အရာရှိတစ်ဦးဖြစ်သလော” ဟူ၍ ဖြစ်လေသည်။ ဤသရုပ်သကန်များတွင် မည်သည့်ပြဿနာများ ပါဝင်သနည်း။ (၎င်းတို့တွင် ၎င်းတို့၏ လူ့သဘာဝနှင့်ဆိုင်သော ပြဿနာများ ပါဝင်ပါသည်။) အတင်းအဖျင်းများအကြောင်း မေးမြန်းရခြင်းကို နှစ်သက်ခြင်း၊ အသေးအဖွဲ ပုဂ္ဂိုလ်ရေးဆိုင်ရာ ကိစ္စရပ်များအကြောင်း သတင်းအချက်အလက် စုဆောင်းခြင်းနှင့် အခြားသူများ၏ အရေးကိစ္စများအကြောင်း ပြောဆိုရခြင်းကို နှစ်သက်ခြင်းဟူသည့် ဤအရာတို့မှာ လူတစ်ဦး၏ လူ့သဘာဝနှင့် သက်ဆိုင်သော သရုပ်သကန်များ ဖြစ်ကြသည်။ ဤသရုပ်သကန်များသည် ကောင်းသလော။ (မကောင်းပါ။) မည်သည့်နည်းလမ်းများဖြင့် မကောင်းခြင်းဖြစ်သနည်း။ ယင်းတို့တွင် လူ့သဘာဝ၏ မည်သည့်ပြဿနာများ ပါဝင်သနည်း။ ၎င်းတို့သည် မည်သူ့ကိုမျှ အန္တရာယ်မပြုခဲ့ သို့မဟုတ် ညှဉ်းပန်းခြင်း မရှိခဲ့သကဲ့သို့ အခြားသူများ၏ အကျိုးစီးပွားကိုလည်း မထိခိုက်ခဲ့ပေ၊ သို့ဖြစ်လျှင် အဘယ်ကြောင့် ဤသရုပ်သကန်များကို မကောင်းဟု သတ်မှတ်ရသနည်း။ (၎င်းတို့သည် အခြားသူများ၏ အရေးကိစ္စများကို အစဉ်သဖြင့် သိချင်နေကြပြီး ၎င်းတို့၏ နောက်ကွယ်တွင် အခြားသူများ၏ လုပ်ငန်းဆောင်တာများကို အဆက်မပြတ် စပ်စုနေကြသည်။ ၎င်းတို့၏ လူ့သဘာဝနှင့်ဆိုင်သော ဆင်ခြင်တုံတရားတွင် ပြဿနာတစ်ခု ရှိပါသည်။) ယင်းသည် ၎င်းတို့၏ လူ့သဘာဝနှင့်ဆိုင်သော ဆင်ခြင်တုံတရားနှင့် သက်ဆိုင်သည်။ ၎င်းတို့က ပွင့်ပွင့်လင်းလင်းနှင့် တည့်တည့်မတ်မတ် မေးခဲ့ပါက ဥပမာအားဖြင့် “ညီအစ်ကို မည်သူမည်ဝါ၊ သင် အသက်ဘယ်လောက်ရှိပြီနည်း” ဟု မေးလျှင် ဤသည်မှာ လူ့သဘာဝ၏ ပုံမှန်သရုပ်သကန်တစ်ခု ဖြစ်မည်လော။ (ဟုတ်ပါသည်။) ဤနည်းဖြင့် မေးမြန်းခြင်းသည် ပွင့်လင်းပြီး ရိုးသားသည် မဟုတ်လော။ ယင်းမှာ သင့်လျော်သည် မဟုတ်လော။ (သင့်လျော်ပါသည်။) သို့ဆိုလျှင် အဘယ်ကြောင့် လူအချို့သည် သက်ဆိုင်သူများကို တိုက်ရိုက်မေးခွန်းများမေးခြင်း သို့မဟုတ် စကားပြောဆိုခြင်း မပြုကြသနည်း။ အဘယ်ကြောင့် ၎င်းတို့သည် အခြားသူများ၏ နောက်ကွယ်၌ မသမာသည့်အပြုအမူများ ပြုလုပ်ခြင်းကို အားကိုးအားထား ပြုကြသနည်း။ အကြောင်းအရာတစ်ခုကို လူကိုယ်တိုင် မေးမြန်းနိုင်ပါက သို့မဟုတ် ဆွေးနွေးနိုင်ပါက ယင်းကို ပွင့်လင်းစွာ ဖော်ထုတ်ပေးသင့်သည်။ အဘယ်ကြောင့် အခြားသူများ၏ နောက်ကွယ်တွင် တီးတိုးပြောဆိုနေရမည်နည်း။ ဤအရာတွင် ကျင့်ကြံပြုမူခြင်းဆိုင်ရာ၊ အမှုအရာများကို ကိုင်တွယ်ခြင်းဆိုင်ရာ သဘောထားနှင့် နည်းလမ်းတစ်ခု ပါဝင်သည် မဟုတ်လော။ ဤသဘောထားနှင့် နည်းလမ်းသည် ကောင်းသလော။ (မကောင်းပါ။) အဘယ်ကြောင့် ဤသဘောထားနှင့် နည်းလမ်းကို မကောင်းဟု သတ်မှတ်ရသနည်း။ အမှုကိစ္စများကို တိတ်တဆိတ် စုံစမ်းမေးမြန်းရခြင်းကို နှစ်သက်သော ဤလူများသည် အခြားသူများ၏ ကိုယ်ရေးကိုယ်တာကို နှိုက်နှိုက်ချွတ်ချွတ် စုံစမ်းရခြင်းနှင့် လူများကို ၎င်းတို့၏ နောက်ကွယ်တွင် စေ့စေ့စပ်စပ် ကြည့်ရှုစစ်ဆေးရခြင်းကို နှစ်သက်ကြသည် မဟုတ်လော။ (ဟုတ်ပါသည်။) အဘယ်ကြောင့် ၎င်းတို့သည် လူများကို ၎င်းတို့၏ နောက်ကွယ်တွင် စေ့စေ့စပ်စပ် ကြည့်ရှုစစ်ဆေးရခြင်းကို နှစ်သက်ကြသနည်း။ ၎င်းတို့တွင် မေးခွန်းများရှိပါက အဘယ်ကြောင့် တိုက်ရိုက်မမေးကြသနည်း။ မျက်နှာချင်းဆိုင် မေးမြန်းရာတွင် အခက်အခဲတစ်ခု ရှိနေသလော။ ၎င်းတို့သည် တိုက်ရိုက်မေးမြန်းရန် မလွယ်ကူ သို့မဟုတ် မဖြစ်နိုင်ဟု ခံစားရသောကြောင့် အခြားသူများ၏ နောက်ကွယ်တွင် စုံစမ်းမေးမြန်းကြသည်။ ၎င်းတို့ ဤနည်းအတိုင်း ပြုမူကြသည်မှာ ဤအကြောင်းကြောင့် မဟုတ်လော။ (ဟုတ်ပါသည်။) အမှန်တကယ်တွင် အချို့အရာများကို တိုက်ရိုက်မေးမြန်းနိုင်သည်၊ ဥပမာအားဖြင့် တစ်စုံတစ်ဦးကို ဤသို့သော မေးခွန်းများ မေးမြန်းခြင်းဖြစ်သည်။ “သင် ဘုရားသခင်ကို ယုံကြည်သည်မှာ နှစ်မည်မျှရှိပြီနည်း။ သင် ကောလိပ်တက်ဖူးသလော။ သင်၏ ပညာအရည်အချင်း အဆင့်မှာ အဘယ်နည်း။ သင် အသက်မည်မျှရှိပြီနည်း” ဟူ၍ဖြစ်သည်။ ဤအရာအားလုံးကို မျက်နှာချင်းဆိုင် မေးမြန်းနိုင်သည်။ လူအချို့က သင့်ကို ပြောပြရန် မလိုလားပါက မမေးနှင့်၊ ၎င်းတို့၏ နောက်ကွယ်တွင်လည်း မစုံစမ်းနှင့်။ ၎င်းတို့သည် အချို့အရာများကို သင်နှင့် ဝေမျှလိုမည်ဟု သင်ထင်ပါက သို့မဟုတ် သင်တို့နှစ်ဦး ရင်းနှီးပြီး ၎င်းတို့က သင့်ကို အတော်အတန် ယုံကြည်၍ ပြောဆိုပါက ၎င်းတို့ကို တိုက်ရိုက်မေးမြန်းနိုင်သည်။ အဘယ်ကြောင့် ၎င်းတို့၏ နောက်ကွယ်တွင် မရမက လျှောက်စုံစမ်းနေမည်နည်း။ ယင်းမှာ အမှန်တကယ် လိုအပ်သလော။ ယင်းမှာ အတော်ပင် ယုတ်ညံ့ပုံမပေါ်ပေလော။ ဤလူများသည် အခြားသူက ၎င်းတို့ကို ပြောမည်မဟုတ်ဟု ကြောက်ရွံ့သောကြောင့် တိုက်ရိုက်မမေးဝံ့ကြပေ။ သို့သော် ၎င်းတို့သည် ဤအရာများအကြောင်းကို အလွန်အမင်း သိရှိနားလည်လိုကြသည်။ ၎င်းတို့ မသိရှိရပါက စိတ်မသက်မသာ ခံစားရမည်ဖြစ်ပြီး သတင်းအချက်အလက်ကို ရရှိသည်နှင့်တစ်ပြိုင်နက် အဖိုးတန်ရတနာတစ်ခုကို ရရှိခဲ့သည့်အလား စိတ်ထဲတွင် သက်သောင့်သက်သာ ခံစားရသည်။ ၎င်းတို့သည် မည်သို့သောလူစားမျိုးများ ဖြစ်ကြသနည်း။ အခြားသူများ၏ ကိုယ်ရေးကိုယ်တာကိစ္စများ သို့မဟုတ် ပုဂ္ဂိုလ်ရေးဆိုင်ရာ အချက်အလက်များကို မေးမြန်းစုံစမ်းခြင်းနှင့် သိရှိနားလည်ခြင်းတို့၌ ပျော်မွေ့သော ထိုသို့သောလူများသည် အတင်းအဖျင်း ပြောတတ်ပြီး အခြားသူများကို ဝေဖန်သုံးသပ်တတ်ကြသည် မဟုတ်လော။ (ဟုတ်ပါသည်။) အခြားသူက သင်၏ မေးခွန်းများကို ဖြေလိုမည်ဟု သင်ယုံကြည်ပါက ၎င်းကို တိုက်ရိုက်မေးမြန်းပြီး ဤအရာများအကြောင်းကို သိရှိအောင် လုပ်နိုင်သည်။ အခြားသူက သင်၏ မေးခွန်းအချို့သည် လွန်ကျူးပြီး သင်မေးသင့်သည့်အရာကို ကျော်လွန်သည်ဟု ခံစားရကာ သင့်ကို ဖြေဆိုရန် ငြင်းပယ်ပါက အဆင်ပြေပါသည်။ ၎င်းတို့က သင့်ကို မဖြေလိုပါက သို့မဟုတ် အချို့အရာများကို သင်သိရှိရန် မလိုလားပါက ၎င်းတို့၏ နောက်ကွယ်တွင်လည်း မစုံစမ်းနှင့်။ သင်က အခြားတစ်စုံတစ်ဦး၏ သတင်းအချက်အလက် သို့မဟုတ် ကိုယ်ရေးကိုယ်တာကိစ္စများကို သိရှိရန် အတင်းအကျပ်ပြုပါက တစ်ချက်အနေဖြင့် ၎င်းတို့သည် သင့်ကို သံသယဖြင့် သဘောထားလာလိမ့်မည်၊ “အဘယ်ကြောင့် သင်က ဤအရာများကို သိလိုရသနည်း။ အဘယ်ကြောင့် သင်က ကျွန်ုပ်၏ နောက်ကွယ်တွင် ကျွန်ုပ်အကြောင်းကို သိရှိရန် ကြိုးစားနေရသနည်း။ သင်က ကျွန်ုပ်ကို ထိန်းချုပ်ရန်၊ ညှဉ်းပန်းရန် သို့မဟုတ် သစ္စာဖောက်ရန် ကြံစည်နေသလော” ဟူ၍ဖြစ်သည်။ ယင်းမှာ ကဏ္ဍတစ်ခု ဖြစ်သည်။ နောက်တစ်ချက်အနေဖြင့် အခြားသူများအကြောင်းကို သင်သိရှိရန် အဘယ်လိုအပ်ချက် ရှိသနည်း။ ၎င်းတို့အကြောင်း အရာများကို သိရှိရန် သင်တွင် အဘယ်အခွင့်အရေး ရှိသနည်း။ သင်က လူတိုင်းအပေါ် သတင်းအချက်အလက် စုဆောင်းလိုသလော။ သင်က အရာအားလုံးအကြောင်းကို သိရှိရမှဖြစ်မည်၊ သင်သည် သတင်းအချက်အလက် စုဆောင်းရာတွင် အထူးပြုလေ့လာထားသူလော။ ဤသည်မှာ သင်၏ အလုပ်လော။ ဘုရားအိမ်တော်သည် မည်သူ့ကိုမျှ ထိုသို့သော တာဝန်ပေးစေခိုင်းချက်ကို မပေးခဲ့ပေ။ သင်က အခြားသူများ၏ ကိုယ်ရေးကိုယ်တာ အရေးကိစ္စများအကြောင်းကို အဆက်မပြတ် စုံစမ်းရန် ကြိုးစားနေပါက ၎င်းတို့က သင်သိရှိရန် မလိုလားသော အရာများအကြောင်းကို စုံစမ်းနေပါက ယင်းက ၎င်းတို့ကို သင့်အား အလွန် စိတ်အနှောင့်အယှက် ဖြစ်ဖွယ်ကောင်းသည်ဟု ထင်မြင်စေသည်။ အခြားသူများက စိတ်အနှောင့်အယှက် ဖြစ်ဖွယ်ကောင်းသည်ဟု ထင်မြင်ခံရသူတစ်ဦး၏ လူ့သဘာဝသည် မည်သို့ရှိသနည်း။ အနည်းဆုံးအနေဖြင့် ဤလူသည် အရှက်မရှိပေ။ ဘာသာတရား မရှိသူများက ထိုသို့သောလူတစ်ဦးကို အဘယ်သို့ခေါ်သနည်း။ အတင့်ရဲသော လူယုတ်မာတစ်ဦးဟု ခေါ်သည်။ ၎င်းတို့၏ လူ့သဘာဝသည် ယုတ်ညံ့သည်၊ ၎င်းတို့သည် ဂုဏ်သိက္ခာ ကင်းမဲ့ပြီး အရာခပ်သိမ်းကို စုံစမ်းလိုကြကာ မလျော်မကန် ကျင့်ကြံပြုမူကြသည်။ ၎င်းတို့သည် ဤသို့မဟုတ်လော။ (ဟုတ်ပါသည်။) ဤလူအမျိုးအစား၏ လူ့သဘာဝသည် ကောင်းသလော သို့မဟုတ် ဆိုးသလော။ (၎င်းတို့၏ လူ့သဘာဝသည် မကောင်းပါ။) အနည်းဆုံးအနေဖြင့် ၎င်းတို့၏ လူ့သဘာဝသည် မကောင်းပေ။ ဤသည်မှာ ကောင်းသောလူ့သဘာဝမရှိခြင်းဟူသည့် အမျိုးအစားအတွင်းမှ သရုပ်သကန်တစ်ခုဖြစ်သည်၊ မလျော်မကန် ပြုမူခြင်းနှင့် အစဉ်သဖြင့် မသမာသည့်အပြုအမူများ ပြုလုပ်ခြင်း ဖြစ်သည်။ အပေါ်ယံအားဖြင့် ၎င်းတို့သည် သင့်အပေါ် ယဉ်ကျေးပျူငှာပြီး လေးစားကာ ရည်မွန်ပုံရပြီး ကျင့်ကြံပြုမူရာတွင် အမူအကျင့်ကောင်းမွန်ပြီး သင့်လျော်ပုံရသည်။ သို့သော် သင်၏ နောက်ကွယ်တွင်မူ ၎င်းတို့သည် သင်၏ အသက်၊ မျိုးရိုးနောက်ခံနှင့် သင်၏ အခြားသော ကဏ္ဍများအကြောင်းကို စုံစမ်းလျက် သင့်ကို တိုက်ရိုက် ပွင့်ပွင့်လင်းလင်း ဆွေးနွေးခြင်း သို့မဟုတ် မေးမြန်းခြင်းမရှိဘဲ မသမာသည့်အပြုအမူများ ပြုလုပ်ကြသည်။ အခြားသူများနှင့် ပြောဆိုဆက်ဆံပြီး စကားစမြည်ပြောသည့်အခါ ၎င်းတို့သည် ပွင့်လင်းခြင်းဖြစ်စေ၊ ဘွင်းဘွင်းရှင်းရှင်းဖြစ်စေ မရှိပေ၊ ထိုအစား ၎င်းတို့သည် လူများ၏ နောက်ကွယ်တွင် မသမာသည့်အပြုအမူများ အစဉ်သဖြင့် ပြုလုပ်ကြပြီး လူရှေ့မထွက်ဝံ့သော အရာများကို ပြုလုပ်ကြသည်။ ၎င်းတို့သည် အခြားသူများ၏ ကိုယ်ရေးကိုယ်တာ အရေးကိစ္စများနှင့် အခြားသူများ မည်သို့စဉ်းစားနေသည်ကို အဆက်မပြတ် စဉ်းစားသုံးသပ်ကြပြီး ထိုသို့သောကိစ္စရပ်များဖြင့် အစဉ်သဖြင့်အလုပ်ရှုပ်နေကြသည်။ ဤလူအမျိုးအစား၏ လူ့သဘာဝသည် မကောင်းပေ၊ မည်သည့်အုပ်စုတွင်မဆို ထိုသို့သောလူများကို လူတိုင်းက မနှစ်သက်ကြပေ။ လူများက သင့်ကို ပုဂ္ဂိုလ်ရေးဆိုင်ရာ အရာများကို မသိစေချင်၍ သို့မဟုတ် ၎င်းတို့က သင်ထံမှ တစ်စုံတစ်ခုကို ဖုံးကွယ်ထား၍ မဟုတ်ပေ၊ သင်၏ လူ့သဘာဝ၊ သင်၏ ကျင့်ကြံပြုမူခြင်းနှင့် အမှုအရာများကို ကိုင်တွယ်ခြင်းနည်းလမ်းက အခြားသူများကို သင်အား မနှစ်သက်စေခြင်း ဖြစ်သည်။ လူများက သင့်ကို မနှစ်သက်ရသည့်အကြောင်းရင်းမှာ သင်၏ ကျင့်ကြံပြုမူခြင်းနှင့် အမှုအရာများကို ကိုင်တွယ်ခြင်းနည်းလမ်းသည် သင့်လျော်ပြီး ဘွင်းဘွင်းရှင်းရှင်း ဖြစ်မည့်အစား အနည်းငယ် မသမာသောကြောင့် ဖြစ်သည်၊ သင်အသုံးပြုသည့် နည်းဗျူဟာများသည် ယုတ်ညံ့ပြီး ညစ်ညမ်းသောကြောင့် ဖြစ်သည်။ အချို့လူများသည် အခြားသူများနှင့် မျက်နှာချင်းဆိုင် ပြောဆိုဆက်ဆံသည့်အခါ ပြဿနာမရှိဟု ထင်ရသော်လည်း ၎င်းတို့၏ နောက်ကွယ်တွင်မူ ၎င်းတို့သည် အရာများကို ခိုးကြောင်ခိုးဝှက်ပုံစံဖြင့် အစဉ်သဖြင့် လုပ်ဆောင်ကြသည်။ အခြားသူများ ထွက်သွားသည့်အခါ ၎င်းတို့သည် အခြားသူတို့ မည်သူနှင့် စကားပြောခဲ့သည်၊ မည်သည့်အကြောင်း ပြောဆိုခဲ့သည်၊ ၎င်းတို့၏ နေ့စဉ်မှတ်တမ်းများတွင် မည်သည့်အရာများ ရေးသားခဲ့သည်၊ မည်သည့်အတွင်းကျကျ သိမြင်မှုများ ရှိသည်တို့ကို ကြည့်ရှုရန် ၎င်းတို့၏ ကွန်ပျူတာများကို လျင်မြန်စွာ ဖွင့်ကြသည်။ တစ်ခါတစ်ရံ တစ်စုံတစ်ဦး၏ ကွန်ပျူတာတွင် စကားဝှက်တစ်ခုရှိသည့်အခါ ၎င်းတို့က ဤသို့ပြောဆိုခြင်းဖြင့် ယင်းကို ချော့မော့တောင်းယူရန် ကြိုးစားကြသည်၊ “သင်၏ ကွန်ပျူတာစကားဝှက်ကို ပြောင်းလိုက်သလော။ ကျွန်ုပ်၏ စကားဝှက်ကို ၁၂၃၄၅၆၇ အဖြစ်သာ ပြောင်းလိုက်သည်၊ သင်၏ စကားဝှက်ကိုလည်း သင်ပြောင်းလျှင် ပြောင်းသင့်ပေသည်” ဟူ၍ ဖြစ်သည်။ ဤသို့ပြောဆိုခြင်း၏ ရည်ရွယ်ချက်မှာ အဘယ်နည်း။ “ကျွန်ုပ်က သင့်ကို ကျွန်ုပ်၏ စကားဝှက်ကို ပြောပြနေသည်၊ သင်လည်း ကျွန်ုပ်ကို သင်၏ စကားဝှက်ကို ပြောပြသင့်သည်၊ သို့မှသာ ကျွန်ုပ် သင်၏ ကွန်ပျူတာကို စစ်ဆေးရန် အခွင့်အရေးရမည်” ဟူ၍ဖြစ်သည်။ အချို့လူများသည် အခြားသူများ မရှိသည့်အခါ ၎င်းတို့၏ အိတ်များနှင့် ပစ္စည်းများကိုပင် မွှေနှောက်ရှာဖွေဝံ့ကြသည်။ ဥပမာအားဖြင့် ၎င်းတို့က တစ်စုံတစ်ဦး နားကြပ်အသစ်တစ်စုံ တပ်ထားသည်ကို မြင်ပြီး အသံအရည်အသွေး မည်သို့ရှိသည်ကို သိလိုပါက ထိုလူမရှိသည့်အခါ နားကြပ်များကို ယူပြီး နားထောင်ဝံ့ကြပေမည်။ သင်က ထိုလူ၏ နားကြပ်များကို ငှားရန် ပွင့်ပွင့်လင်းလင်း တောင်းဆိုပြီး ၎င်းတို့က သဘောတူပါက သင်သည် ယင်းတို့ကို တရားဝင် စမ်းသပ်နိုင်သည်။ ၎င်းတို့က သဘောမတူပါက သင်မစမ်းသပ်သင့်ပေ။ ယင်းမှာ ကိုင်တွယ်ရန် သင့်လျော်သောနည်းလမ်း မဟုတ်လော။ အခြားသူများ သဘောတူသည်ဖြစ်စေ၊ မတူသည်ဖြစ်စေ သင်သည် အမှုအရာများကို ၎င်းတို့၏ နောက်ကွယ်တွင်မဟုတ်ဘဲ ၎င်းတို့၏ ရှေ့မှောက်တွင် ပွင့်ပွင့်လင်းလင်း ကိုင်တွယ်သင့်သည်။ ဤလူအမျိုးအစားသည် ထိုသို့မလုပ်နိုင်ပေ၊ ၎င်းတို့သည် အစဉ်သဖြင့် မသမာသည့်အပြုအမူများ ပြုလုပ်ကြသည်။ မည်သည့်အတိုင်းအတာအထိ ပြုလုပ်ကြသနနည်း။ သင်ထွက်သွားသည်နှင့်တစ်ပြိုင်နက် ၎င်းတို့သည် သင်၏ ဝိညာဉ်ရေးရာ ဆက်ကပ်ခြင်း မှတ်စုများတွင် သင်ရေးသားထားသည်ကို စစ်ဆေးပြီး တစ်စုံတစ်ရာ လွတ်သွားမည်ကို ကြောက်ရွံ့လျက် ယင်းကို လျင်မြန်စွာ ကူးယူကာ သင်၏ ပစ္စည်းများကို ချက်ချင်း မွှေနှောက်ရှာဖွေကြသည်။ အပေါ်ယံအားဖြင့် ၎င်းတို့သည် သမ္မာတရားကို တောင့်တပုံရသော်လည်း နောက်ကွယ်မှ ၎င်းတို့၏ လုပ်ရပ်များသည် ညစ်ညမ်းလှသည်။ ၎င်းတို့က သင် ကွန်ပျူတာအသစ်တစ်လုံး ဝယ်သည်ကို မြင်သည့်အခါ မနာလိုဖြစ်ကြသည်။ အပြင်ပန်းတွင် ၎င်းတို့က ကွန်ပျူတာအသစ်သည် ကောင်းမွန်ပြီး မြန်သည်ဟု ပြောသော်လည်း စိတ်ထဲတွင်မူ ၎င်းတို့က “မြန်သည်ဟု ဆိုသလော။ တစ်နေ့နေ့တွင် ပျက်သွားပါစေဟု ကျွန်ုပ် မျှော်လင့်သည်” ဟု တွေးတောကြသည်။ တစ်နေ့တွင် သင်က ကွန်ပျူတာအသစ်သည် ကောင်းစွာအလုပ်မလုပ်ဘဲ နှေးကွေးနေသည်ဟု စကားထဲထည့်ပြောသည့်အခါ ၎င်းတို့က “အသစ်သုံးသည့်အတွက် ခံရသည်မှာ နည်းပင်နည်းသေးသည်။ ငါဆိုလျှင် တစ်လုံးပင် သုံးခွင့်မရသေး၊ သို့ဖြစ်၍ သင် မသုံးနိုင်လျှင် ပို၍ ကောင်းလေသည်” ဟု တိတ်တဆိတ် ဝမ်းမြောက်ဝမ်းသာ ခံစားရသည်။ ၎င်းတို့၏ စိတ်သည် လူရှေ့သူရှေ့ ထုတ်မပြဝံ့သော ယုတ်ညံ့ပြီး ညစ်ညမ်းသည့် အတွေးအခေါ်များဖြင့် ပြည့်နေသည်။ အချို့လူများက တစ်စုံတစ်ဦးတွင် လှပသော အဝတ်အစားတစ်ထည်ရှိသည်ကို မြင်ပြီး ၎င်းတို့လည်း ဝတ်ဆင်ကြည့်ချင်ကြသည်။ သို့သော် တိုက်ရိုက်တောင်းဆိုမည့်အစား ထိုလူမရှိသည့်အခါ ခိုး၍ဝတ်ဆင်ရန် အခွင့်အရေးကို စောင့်ဆိုင်းရုံသာ စောင့်ဆိုင်းကြသည်။ ၎င်းတို့သည် မိမိတို့ကိုယ်ကို မှန်ထဲတွင် ကြည့်ကာ အလွန်လှသည်ဟု တွေးထင်ကြသော်လည်း ထိုလူပြန်လာသည့် ခြေသံကို ကြားသည်နှင့်တစ်ပြိုင်နက် အလျင်အမြန် ချွတ်ချပြီး နေရာတကျ ပြန်ထားလိုက်ကြသည်။ ဤလူအမျိုးအစား၏ မသမာသည့်အပြုအမူများနှင့် ၎င်းတို့၏ အမှုအရာများကို ကိုင်တွယ်ပုံနည်းလမ်းများတွင် ဖောက်ပြန်ပျက်စီးသော စိတ်သဘောထားတစ်ခု မပါဝင်နိုင်သကဲ့သို့ ဖောက်ပြန်ပျက်စီးသော စိတ်သဘောထားတစ်ခုကဲ့သို့ မဆိုးရွားနိုင်သော်လည်း ၎င်းတို့၏ ကျင့်ကြံပြုမူခြင်းနှင့် အမှုအရာများကို ကိုင်တွယ်ခြင်းဆိုင်ရာ သဘောထားနှင့် လူများကို ၎င်းတို့ဆက်ဆံပုံနည်းလမ်းသည် အတော်ပင် စက်ဆုပ်ဖွယ်ကောင်းပြီး ရွံရှာဖွယ်ဖြစ်ကာ ဤသည်မှာ အခြားသူများ၏ ပုံမှန်အသက်တာများကို အတိုင်းအတာတစ်ခုအထိ သက်ရောက်မှုရှိသည်။ ထို့ကြောင့် ဤလူအမျိုးအစားသည် ၎င်းတို့၏ လူ့သဘာဝနှင့်ပတ်သက်၍ ဆိုးရွားသော ပြဿနာများရှိသည်ဟု ဆိုနိုင်သည်။ မည်မျှဆိုးရွားသနည်း။ ၎င်းတို့သည် ကျင့်ကြံပြုမူရာတွင် မလျော်ကန်ပေ၊ နောက်ကွယ်တွင် မသမာသည့် အပြုအမူများစွာ ပြုလုပ်ကြပြီး ၎င်းတို့၏ ပြဿနာများကို ကိုင်တွယ်ပုံနည်းလမ်းသည် မသမာသည့်အပြင် ညစ်ညမ်းလှသည်။ ၎င်းတို့သည် အစဉ်သဖြင့် လျှို့ဝှက်တတ်ကြသည်၊ ၎င်းတို့သည် အမှုအရာများကို မည်သည့်အခါမျှ ပွင့်ပွင့်လင်းလင်း မလုပ်ဆောင်ဘဲ လူများ၏ နောက်ကွယ်တွင် အစဉ်သဖြင့် လုပ်ဆောင်ကြသည်။ အခြားသူများ မရှိသည့်အခါတွင်ဖြစ်စေ၊ အာရုံမစိုက်သည့်အခါတွင်ဖြစ်စေ၊ ၎င်းတို့လုပ်ဆောင်နေသည့်အရာကို မည်သူမျှ မမြင်နိုင်သည့်အခါတွင်ဖြစ်စေ၊ မတွေ့ရှိနိုင်သည့်အခါတွင်ဖြစ်စေ ၎င်းတို့သည် ခိုးကြောင်ခိုးဝှက်ဖြင့် အရာများကို လုပ်ဆောင်ကြသည်။ ဤလူအမျိုးအစား၏ လူ့သဘာဝသည် မကောင်းပေ။ ၎င်းတို့သည် အလင်းရောင် သို့မဟုတ် အခြားလူများကို ရင်မဆိုင်နိုင်ဘဲ အမှောင်ထု၏ လေထုထဲတွင် နစ်မြုပ်လျက် မှောင်သောချောင်များတွင် အစဉ်သဖြင့် နေထိုင်ကြသည်။ ၎င်းတို့၏ လူ့သဘာဝသည် ယုတ်ညံ့ပြီး ညစ်ညမ်းလှသည်။ ၎င်းတို့၏ ယုတ်ညံ့သော လူ့သဘာဝနှင့်ဆိုင်သော ဤသရုပ်သကန်များသည် ဗီဇလော။ (မဟုတ်ပါ။) ၎င်းတို့သည် အခြားသူများရှေ့တွင် အမှုအရာများကို လုပ်ဆောင်ရန် ရှက်ရွံ့သည်ဟု ခံစားရသည်၊ ၎င်းတို့သည် အခြားသူများ၏ နောက်ကွယ်တွင် လုပ်ဆောင်ရသည်ကို ပိုနှစ်သက်ကြပြီး အခြားသူများ၏ နောက်ကွယ်တွင် ပြုမူသည့်အခါ လုံးဝ ချုပ်တည်းမှုမရှိကြပေ။ ဤသည်မှာ ၎င်းတို့၏ ပင်ကိုစရိုက်နှင့် တစ်စုံတစ်ရာ သက်ဆိုင်သလော။ (မသက်ဆိုင်ပါ။) သင်က ဤမသမာသည့်အပြုအမူများ သို့မဟုတ် ၎င်းတို့၏ လူ့သဘာဝတွင် ၎င်းတို့ထုတ်ဖော်ပြီး အသက်ရှင်နေထိုင်သည့်အရာသည် ဖောက်ပြန်ပျက်စီးသော စိတ်သဘောထားများ၏ ကဏ္ဍတစ်ခုနှင့် သက်ဆိုင်သည်ဟု ဆိုပါက ယင်းမှာ တိကျမှန်ကန်မည်မဟုတ်ပေ။ သို့သော် ၎င်းတို့၏ မသမာသည့်အပြုအမူများသည် အဆက်မပြတ် ဖြစ်နေသည်။ အပေါ်ယံအားဖြင့် ၎င်းတို့သည် မည်သည့်အမှားကြီးကြီးမားမားကိုမျှ မကျူးလွန်ခဲ့ဟု ထင်ရပြီး အသင်းတော်က ၎င်းတို့ကို တာဝန်တစ်ခု ခန့်အပ်သည့်အခါ အများအားဖြင့် ၎င်းတို့သည် စိတ်နှစ်ထားပြီး နာခံကြသည်၊ ၎င်းတို့သည် အပြင်ပန်းအားဖြင့် အတော်လေး ရည်မွန်ပုံပင် ရလေသည်။ သို့သော် နောက်ကွယ်တွင်မူ အခြေအနေက တစ်မျိုးတစ်ဖုံ ဖြစ်သွားသည်၊ မည်သူမျှ မကြည့်နေသည်နှင့်တစ်ပြိုင်နက် ကြွက်တစ်ကောင်ကဲ့သို့ ၎င်းတို့သည် မသမာသည့်အပြုအမူများ ပြုလုပ်ပြီး ကိစ္စရပ်များကို စတင်လုပ်ဆောင်ကြသည်။ ဤလူများသည် ကြွက်များနှင့်တူသည် မဟုတ်လော။ စဉ်းစားကြည့်လော့၊ ဤသည်မှာ ၎င်းတို့၏ လူ့သဘာဝနှင့် အခြားသူများနှင့် ပြောဆိုဆက်ဆံပြီး အမှုအရာများကို ကိုင်တွယ်ပုံနည်းလမ်းဖြစ်ပါက၊ ၎င်းတို့၏ လူ့သဘာဝနှင့်ဆိုင်သော ကိုယ်ကျင့်တရား စရိုက်လက္ခဏာသည် ဤအမျိုးအစားဖြစ်ပြီး ၎င်းတို့တွင် ဤသို့သော လူ့သဘာဝ အနှစ်သာရရှိပါက ၎င်းတို့သည် ဘုရားသခင်နှင့် သမ္မာတရားကို မည်သို့သဘောထားဆက်ဆံကြမည်နည်း။ ၎င်းတို့သည် ဘုရားသခင်နှင့် သမ္မာတရားကို လူများကို သဘောထားဆက်ဆံသည့်နည်းလမ်းအတိုင်း သဘောထားဆက်ဆံကြသလော။ (သဘောထားဆက်ဆံပါသည်။) ၎င်းတို့သည် နောက်ကွယ်တွင်လည်း မသမာသည့်အပြုအမူများ ပြုလုပ်ကြသည် မဟုတ်လော။ ၎င်းတို့သည် ခေါင်းဆောင်များနှင့် အမှုဆောင်များ၏ ကြီးကြပ်မှုကို ရှောင်ရှားရန် တတ်နိုင်သမျှ ကြိုးစားကြပြီး ထိုလူတို့၏ ရှေ့တွင် တစ်မျိုး၊ ထိုလူတို့၏ နောက်ကွယ်တွင် တစ်မျိုး ပြုမူကြသည်။ ၎င်းတို့သည် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းကို လက်မခံကြသကဲ့သို့ ၎င်းတို့၏ စိတ်နှလုံး နက်ရှိုင်းသောနေရာတွင် သမ္မာတရားကိုလည်း လက်မခံကြပေ။ ဘုရားသခင်၏ နှုတ်ကပတ်တော်များက မည်သို့ပင်ဆိုစေကာမူ ၎င်းတို့သည် မိမိတို့၏ ကိုယ်ပိုင်နည်းလမ်းဖြင့် ချဉ်းကပ်ကြပြီး မသမာသည့်အပြုအမူအချို့ ပြုလုပ်ကာ အချို့အရာများကို အပေါ်ယံပြသရန် လုပ်ဆောင်ကြသောကြောင့် အပြင်ပန်းအားဖြင့် မည်သူမျှ မည်သည့်ပြဿနာ သို့မဟုတ် မှားယွင်းမှုများကိုမျှ မမြင်နိုင်ပေ။ အပြင်ပန်းအားဖြင့် ၎င်းတို့သည် မည်သည့်အမှားမျှ မလုပ်ဆောင်သည့်ပုံပေါက်ပြီး သမ္မာတရားကို လက်တွေ့လုပ်ဆောင်နေပုံရသော်လည်း နောက်ကွယ်တွင်မူ ၎င်းတို့သည် မိမိတို့၏ မသမာသည့်အပြုအမူများကို လုပ်ဆောင်ပြီးဖြစ်ကာ အမှားများကို မည်သူမျှမသိဘဲ တိတ်တဆိတ် ကျူးလွန်ပြီးဖြစ်သည်။ ၎င်းတို့သည် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းကို မယုံကြည် သို့မဟုတ် လက်မခံကြပေ၊ ထို့ကြောင့် ၎င်းတို့သည် သမ္မာတရားကို လက်မခံကြပေ။ ဤသည်မှာ အဘယ်အရာနှင့် သက်ဆိုင်သနည်း။ ယင်းသည် ဖောက်ပြန်ပျက်စီးသော စိတ်သဘောထားများနှင့် သက်ဆိုင်သည်။ ၎င်းတို့သည် ဘုရားသခင်၊ သမ္မာတရားနှင့် ၎င်းတို့၏ တာဝန်ကို ဤသို့သော လူ့သဘာဝနှင့်လည်းကောင်း၊ ဤသို့သော အခြားသူများနှင့် ပြောဆိုဆက်ဆံပြီး အမှုအရာများကို ကိုင်တွယ်ပုံနည်းလမ်းဖြင့်လည်းကောင်း ဆက်ဆံသည့်အခါ ၎င်းတို့ထုတ်ဖော်သည့် ၎င်းတို့၏ လူ့သဘာဝနှင့်ဆိုင်သော တိကျသည့်သရုပ်သကန်များတွင် ဖောက်ပြန်ပျက်စီးသော စိတ်သဘောထားများ ပါဝင်သည်။ ဤဖောက်ပြန်ပျက်စီးသော စိတ်သဘောထားများတွင် အဘယ်အရာများ ပါဝင်သနည်း။ အနည်းဆုံးအနေဖြင့် ၎င်းတို့တွင် လှည့်ဖြားတတ်ခြင်း ပါဝင်သည်။ ၎င်းတို့၏ လုပ်ရပ်များသည် ပို၍ပင် လျှို့ဝှက်ပြီး လှည့်ဖြားတတ်ပါက အဘယ်အရာနှင့် သက်ဆိုင်သနည်း။ (ယင်းသည် ကောက်ကျစ်ဆိုးယုတ်မှုသို့ တိုးမြင့်သွားပါသည်။) ယင်းသည် ၎င်းတို့၏ ဖောက်ပြန်ပျက်စီးသော စိတ်သဘောထားများအတွင်းရှိ လှည့်ဖြားတတ်ခြင်း၊ ကောက်ကျစ်ဆိုးယုတ်မှုတို့နှင့် သက်ဆိုင်သည်။ ထို့အပြင် ၎င်းတို့၏ စိတ်နှလုံး နက်ရှိုင်းသောနေရာတွင် ၎င်းတို့သည် သမ္မာတရားနှင့် ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းအပေါ် သံသယများကို အစဉ်သဖြင့် ထားရှိကြသည်။ ဤသည်မှာ ၎င်းတို့တွင် နက်ရှိုင်းစွာ အမြစ်တွယ်နေသည်။ ၎င်းတို့က “ငါ နောက်ကွယ်တွင် လုပ်သည့်အရာကို မည်သူမျှ မသိပေ၊ ငါ ဘုရားသခင်ကို မည်သည့်နေရာတွင်မျှ မမြင်ဖူးပေ၊ ထို့ကြောင့် ဘုရားသခင်လည်း သေချာပေါက် သိမည်မဟုတ်ပေ၊ ငါတစ်ယောက်တည်းသာလျှင် သိသည်” ဟု တွေးထင်ကြသည်။ ဤသည်မှာလည်း ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည် မဟုတ်လော။ ဤသည်မှာ ဖောက်ပြန်ပျက်စီးသော စိတ်သဘောထားများ၏ မည်သည့်ကဏ္ဍနှင့် သက်ဆိုင်သနည်း။ (ယင်းသည် စိတ်နှလုံးမာကျောခြင်း ဖြစ်သလော။) ၎င်းတို့၏ အတွင်း၌ စိတ်နှလုံးမာကျောသော စိတ်သဘောထားတစ်ခု ရှိကြသည်။ သို့ဆိုလျှင် ဤအတွေးအခေါ်များ၏ အနှစ်သာရသည် သမ္မာတရားကို အလွန်အမင်း မနှစ်မြို့ခြင်း ဖြစ်သည် မဟုတ်လော။ (ဟုတ်ပါသည်။) သမ္မာတရားအပေါ် ၎င်းတို့၏ သဘောထားသည် အတိုက်အခံလုပ်ခြင်းနှင့် ဆန့်ကျင်ခြင်းတစ်ခု ဖြစ်သည်။ စိတ်နှလုံးခိုင်မာခြင်းအပြင် ၎င်းတို့သည် သမ္မာတရားကို အထူးသဖြင့် အလွန်အမင်း မနှစ်မြို့ကြပေ၊ ယင်းက ဤသည်မှာ ဆိုးရွားသောပြဿနာတစ်ခု ဖြစ်စေသည်။ ယင်းသည် ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည်နှင့်တစ်ပြိုင်နက် ယင်းမှာ ညံ့ဖျင်းသော လူ့သဘာဝမျှထက် ပို၍ဆိုးရွားလေသည်။ ယင်းသည် ဘုရားသခင်ကို ပုန်ကန်ခြင်း၊ ဘုရားသခင်ကို ဆန့်ကျင်ခြင်းနှင့် သမ္မာတရားကို ဆန့်ကျင်ခြင်း၏ အနှစ်သာရတို့နှင့် သက်ဆိုင်သည်။ ယင်းသည် ဘုရားသခင်နှင့် သမ္မာတရားအပေါ် လူတစ်ဦး၏ သဘောထားနှင့် သက်ဆိုင်သည်။ ယင်းသည် ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည်နှင့်တစ်ပြိုင်နက် သမ္မာတရား စည်းမျဉ်းများနှင့် ဖောက်ပြန်ပျက်စီးသော စိတ်သဘောထားများကို သမ္မာတရားဖြင့် ဖြေရှင်းရန် လိုအပ်ချက်တို့နှင့် သက်ဆိုင်သည်။

ဥပမာ ၄ - အပြင်ပန်း အသွင်အပြင်များကို ဂရုစိုက်ခြင်း

လူအချို့သည် ပင်ကိုသဘာဝအားဖြင့် အရပ်ရှည်ပြီး ကျော့ရှင်းသော ကိုယ်ဟန်အနေအထားရှိကြသည်၊ ထို့အပြင် ၎င်းတို့တွင် အခြားသူများ နှစ်သက်ဖွယ်တွေ့ရှိရသော အချိုးကျပြီး သန့်ရှင်းကာ ကျက်သရေရှိသော ရုပ်သွင်များလည်း ရှိကြသည်။ ၎င်းတို့ မည်သည့်အရာကို ဝတ်ဆင်သည်ဖြစ်စေ လူများက ၎င်းတို့ကို အထင်ကြီးလေးစားကြပြီး ဤသို့ပြောဆိုကြသည်၊ “သူတို့က လမ်းလျှောက်နေသော မဂ္ဂဇင်းကြော်ငြာတစ်ခုနှင့်ပင် တူသည်၊ အလွန် ခန့်ညားသည်၊ အလွန်လှပသည်၊ အလွန်ရင်သပ်ရှုမောဖွယ် ကောင်းသည်” ဟူ၍ဖြစ်လေသည်။ ဤသည်မှာ ၎င်းတို့၏ ပင်ကိုအခြေအနေများ၊ ၎င်းတို့၏ လူ့သဘာဝ သို့မဟုတ် ၎င်းတို့၏ ဖောက်ပြန်ပျက်စီးသော စိတ်သဘောထားများအောက်တွင် ကျရောက်သလော။ (ဤသည်မှာ ၎င်းတို့၏ ပင်ကိုအသွင်အပြင် ဖြစ်ပါသည်။) ၎င်းတို့သည် ရုပ်ရည်ကောင်းမွန်စွာဖြင့် မွေးဖွားလာကြသည်။ ၎င်းတို့သည် ပင်ကိုသဘာဝအားဖြင့် ဆွဲဆောင်မှုရှိပြီး ကိုယ်ဟန်အနေအထား ကောင်းမွန်သောကြောင့် ငယ်စဉ်ကတည်းက ၎င်းတို့၏ အကြီးအကဲများက ၎င်းတို့ကို ချီးကျူးကြသည်၊ ၎င်းတို့၏ အတန်းဖော်များက ၎င်းတို့ကို မနာလိုဖြစ်ကြပြီး ၎င်းတို့၏ မိဘများက ၎င်းတို့ကို အထူးသဖြင့် အလွန်အမင်း ချစ်ခင်ကြသည်။ နေ့စဉ်နေ့တိုင်း ၎င်းတို့၏ မိဘများက ၎င်းတို့ကို အဝတ်အစားများ ဆင်ယင်ပေးကြပြီး ၎င်းတို့ အသက်သုံးနှစ် သို့မဟုတ် ငါးနှစ်မတိုင်မီ တစ်နေ့တွင် မိန်းကလေးငယ်တစ်ဦးကဲ့သို့ ဝတ်ဆင်ပေးပြီး နောက်တစ်နေ့တွင် ယောက်ျားလေးငယ်တစ်ဦးကဲ့သို့ ဝတ်ဆင်ပေးကြပြန်သည်။ အတိုချုပ်အနေဖြင့် ၎င်းတို့သည် တန်ဖိုးထားရသော အရုပ်ကလေးတစ်ခုကဲ့သို့ ချစ်ခင်ခြင်းခံခဲ့ရသည်။ ၎င်းတို့ ကြီးပြင်းလာသည်နှင့်အမျှ ရုပ်ရည်ကောင်းမွန်ခြင်းကို အထူးသဖြင့် နှစ်သက်လာကြသည်။ ခေတ်မီပြီး အခွင့်ထူးခံ လူနေမှုပတ်ဝန်းကျင်တွင် ကြီးပြင်းလာသောကြောင့် ၎င်းတို့တွင် အဝတ်အစားများ ဆင်ယင်ခြင်းအလေ့အထ ဖြစ်ပေါ်လာသည်။ အထူးသဖြင့် အမျိုးမျိုးသော ဖက်ရှင်ဆိုင်ရာ ထိုးထွင်းသိမြင်မှုများကို ရရှိပြီးနောက် ၎င်းတို့သည် အရောင်များ၊ အနေတော်ကျမှုများနှင့် ဖက်ရှင်ပုံစံများကို တွဲဖက်ရခြင်းကို နှစ်သက်လာကြသည်၊ ၎င်းတို့သည် အထူးသဖြင့် မျက်စိပသာဒကျအောင် ဝတ်စားဆင်ယင်ကြပြီး ကျက်သရေရှိသော အမူအရာကို ထုတ်ဖော်ပြသကြသည်။ ရိုးရှင်းသော တီရှပ်တစ်ထည်နှင့် ဂျင်းဘောင်းဘီတစ်ထည်ပင် ၎င်းတို့ဝတ်ဆင်ပါက မတူခြားနားနေပြီး လိုက်ဖက်သောအရောင်ရှိသည့် ဖိနပ်တစ်ရန်နှင့် တွဲဖက်လိုက်သည့်အခါ ၎င်းတို့၏ ဖက်ရှင်ပုံစံသည် ပို၍ပင် အထင်ကြီးစရာဖြစ်လာသည်၊ ၎င်းတို့သည် လုံးဝရင်သပ်ရှုမောဖွယ်ကောင်းပြီး မယုံနိုင်လောက်အောင် ခန့်ညားလှသည်။ ၎င်းတို့ကို မြင်ရုံမျှဖြင့် မျက်စိပသာဒဖြစ်စေသည်။ ၎င်းတို့သည် လူမြင်ကွင်းတွင် သို့မဟုတ် လမ်းများပေါ်တွင် ပေါ်လာသည့်အခါတိုင်း လူအများ၏ အာရုံကို ဖမ်းစားနိုင်သည်မှာ သေချာသည်။ ၎င်းတို့သည် ရုပ်ရည်ကောင်းမွန်စွာဖြင့် မွေးဖွားလာပြီး ဤပင်ကိုအခြေအနေရှိသောကြောင့်လည်းကောင်း၊ မည်သို့ပင် ဝတ်စားဆင်ယင်သည်ဖြစ်စေ အထူးသဖြင့် ကျက်သရေရှိသော အမူအရာကို ထုတ်ဖော်ပြသလျက် ကောင်းမွန်စွာ ဝတ်စားဆင်ယင်တတ်သောကြောင့်လည်းကောင်း လိင်တူနှင့် လိင်ကွဲတစ်ဦးချင်း နှစ်မျိုးစလုံးက ၎င်းတို့နှင့် ပြောဆိုဆက်ဆံပေါင်းသင်းရခြင်းကို အထူးသဖြင့် နှစ်သက်ကြသည်။ လူများသည် ၎င်းတို့၏ အလှတရားက မိမိတို့အား ပျော်ရွှင်မှုဆောင်ကြဉ်းပေးနိုင်ရန်အလို့ငှာ ၎င်းတို့နှင့် နီးကပ်စွာထိုင်ပြီး စကားပြောဆိုခြင်း၊ စကားစမြည်ပြောခြင်းနှင့် ရင်းနှီးစွာ ပြောဆိုဆက်ဆံခြင်းတို့ကို ပြုလုပ်ရန် စိတ်အားထက်သန်ကြသည်။ ဤသည်မှာ ၎င်းတို့၏ အမှားလော။ (မဟုတ်ပါ။) ၎င်းတို့၏ ကောင်းမွန်သော ပင်ကိုအခြေအနေကြောင့် လူများသည် ၎င်းတို့တွင်ရှိနိုင်သော မည်သည့်ပြဿနာ၊ အမှား သို့မဟုတ် ချို့ယွင်းချက်များကိုမဆို အစဉ်သဖြင့် သည်းခံကြသည်။ ထို့ကြောင့် ၎င်းတို့ မည်သည့်နေရာသို့ သွားသည်ဖြစ်စေ အထူးသဖြင့် ကောင်းစွာ လက်ခံခြင်းခံရပြီး လူကြိုက်များကြသည်။ ၎င်းတို့က မနှစ်မြို့ဖွယ် တစ်စုံတစ်ခုကို ပြောဆိုသည့်တိုင် အခြားသူများက ကြားရသည်မှာ ပျော်စရာကောင်းသည်ဟု ထင်မြင်နေဆဲဖြစ်သည်။ ၎င်းတို့ ဒေါသပေါက်ကွဲသည့်အခါ သို့မဟုတ် မျက်နှာထား တင်းမာပြသည့်အခါ လူများက စိတ်ထဲမထား သို့မဟုတ် စိတ်မဆိုးကြပေ၊ ၎င်းတို့ထံမှ ဆုလာဘ်တစ်ခုကဲ့သို့ပင် ခံစားရသည်။ ဤအတွေ့အကြုံများ စုပုံလာသည်နှင့်အမျှ ၎င်းတို့၏ ပင်ကိုအခြေအနေက ၎င်းတို့ကို သာလွန်သည်ဟု ခံစားရသောစိတ်ကို ပေးသည်။ ၎င်းတို့က ဤသို့တွေးထင်လာကြသည်။ “ရုပ်ရည်ကောင်းမွန်ခြင်း၊ ကျက်သရေရှိသော အမူအရာရှိခြင်းနှင့် ကောင်းမွန်စွာ ဝတ်စားဆင်ယင်ခြင်းတို့က ငါ့ကို မည်သည့်နေရာသို့သွားသွား လူကြိုက်များစေသည်၊ ဤသည်မှာ အံ့ဩစရာပင်ဖြစ်သည်။ ဤလူ့အဖွဲ့အစည်း၊ ဤလူသားမျိုးနွယ်က ဤအရာကို တကယ်တန်ဖိုးထားသည်။ ငါ့မိဘများက ငါ့ကိုပေးသည့် ဤပင်ကိုအခြေအနေက ငါ၏ အရင်းအနှီးပင် ဖြစ်ပုံရသည်။ အလုပ်ရှာရသည်မှာ ပိုလွယ်သည်၊ စာမေးပွဲများတွင် တစ်စုံတစ်ဦး၏ အဖြေလွှာကို ခိုးချလိုပါက သူတို့ကို တစ်ချက်ကြည့်လိုက်ရုံဖြင့် သူတို့က ငါ့ကို အလိုအလျောက် ကမ်းပေးလိမ့်မည်” ဟူ၍ ဖြစ်လေသည်။ ဆန့်ကျင်ဘက်လိင်မှ လူများစွာက ၎င်းတို့ကို လိုက်ကြသည်၊ လိင်တူများထဲတွင်လည်း ၎င်းတို့ကို ကောင်းစွာဆက်ဆံပြီး ၎င်းတို့၏ အလှတရားနှင့် ရုပ်ရည်ကောင်းမွန်မှုကို အဆက်မပြတ် ချီးကျူးသောသူများစွာ ရှိသည်။ အချိန်ကြာလာသည်နှင့်အမျှ ဤသည်မှာ ၎င်းတို့ကို ဤအားသာချက်ကို တိုး၍နှစ်သက်စေသည်။ ဤအားသာချက်သည် ၎င်းတို့အား သက်သောင့်သက်သာမှုများစွာ၊ အကျိုးကျေးဇူးများစွာနှင့် ဦးစားပေးဆက်ဆံမှုများစွာကို ဆောင်ကြဉ်းပေးပြီး အရာများစွာကို ခံစားစေသည်။ သို့ဖြစ်၍ ဤသို့သော ပတ်ဝန်းကျင်မျိုးတွင် ၎င်းတို့သည် မိမိတို့ကိုယ်တိုင်အတွက် အချို့သော လိုအပ်ချက်များကို ဖြစ်ပေါ်စေသည်။ ၎င်းတို့သည် မိတ်ကပ်မလိမ်းဘဲ အိမ်မှထွက်မည် မဟုတ်သကဲ့သို့ ဝက်ခြံတစ်လုံးလောက် ပေါက်လျှင်ပင် လူရှေ့မထွက်ဝံ့ကြပေ။ ၎င်းတို့သည် မိမိတို့၏ အစားအသောက်ကို သတိထားကြပြီး အစပ်နှင့် ပဲငံပြာရည်များကို ရှောင်ကြဉ်ကာ မိမိတို့ဘာသာ ဤသို့စိုးရိမ်ကြသည်၊ “ဤဝက်ခြံသည် မည်သည့်အခါမျှ ပျောက်မည်နည်း။ ငါညှစ်လို့မရပါ၊ အမာရွတ်ကျန်ခဲ့မည်ကို စိုးရွံ့သည်။ သို့သော်လည်း ငါမညှစ်လျှင် တစ်ချိန်က ငါ့ကို အထင်ကြီးလေးစားခဲ့သည့် ဆန့်ကျင်ဘက်လိင်များသည် ဤအရာကိုမြင်၍ ငါမလှတော့ဘူး၊ သူတို့၏ အိပ်မက်ထဲမှ လူမဟုတ်တော့ဘူးဟု ထင်သွားမလား။ သူတို့ ငါ့အပေါ်မှာ ခပ်စိမ်းစိမ်းဖြစ်သွားမလား။ ငါ မည်သည့်အရာကို လုပ်သင့်သနည်း။ ဝက်ခြံမပျောက်မီ အပြင်မထွက်ဘဲ စောင့်ရမည်ဟု ထင်သည်။ ငါ့ကို ဤပုံစံနှင့် လူများအား အမြင်ခံ၍ လုံးဝမဖြစ်ပါ၊ ဤသည်မှာ သူတို့၏ စိတ်ထဲတွင်ရှိသည့် ငါ၏ ပြီးပြည့်စုံသော ပုံရိပ်ကို ပျက်စီးစေလိမ့်မည်” ဟူ၍ဖြစ်လေသည်။ အချို့လူများက ၎င်းတို့၏ ဝတ်စုံများ၏ အရောင်များ၊ အနေတော်ကျမှုများနှင့် ဖက်ရှင်ပုံစံများကို စုံလင်စွာ တွဲဖက်ရသည်။ အပြင်မထွက်မီ ၎င်းတို့သည် မိမိတို့ကိုယ်ကို မှန်ထဲတွင် ရှုထောင့်ပေါင်းစုံမှ အကြိမ်များစွာ စစ်ဆေးရပြီး အချို့သည် နေရောင်အောက်တွင် သို့မဟုတ် မီးရောင်အောက်တွင် မိမိတို့ ပြီးပြည့်စုံနေသည်ကို သေချာစေရန် ဆယ်လ်ဖီများပင် ရိုက်ကြကာ ၎င်းတို့၏ အသားအရေ၊ အသားအရောင်၊ ဆံပင်ပုံစံ၊ အဝတ်အစားနှင့် အမူအရာကဲ့သို့သော ကဏ္ဍများသည် မျက်စိပသာဒ ဖြစ်စေပြီး အခြားသူများ၏ နှစ်သက်မှုကို ရရှိစေကြောင်း သေချာစေပြီးမှသာ အပြင်ထွက်ရန် အဆင်သင့် ဖြစ်သည်ဟု ခံစားရသည်။ တာဝန်ကို စတင်ထမ်းဆောင်ပြီးသည့်နောက်မှာပင် ၎င်းတို့သည် ဤလူနေမှုပုံစံကို ဆက်လက်ထိန်းသိမ်းကြသည်။ အထူးအခြေအနေများကြောင့် ၎င်းတို့သည် ထိုနေ့တွင် ရေမချိုးရဘဲ ဆန့်ကျင်ဘက်လိင်မှ တစ်စုံတစ်ဦး ချဉ်းကပ်လာပါက ၎င်းတို့သည် အလျင်အမြန် ရှောင်ရှားကြသည်။ ရေမချိုးရပါက လူမြင်မခံနိုင်ဟု ၎င်းတို့ ခံစားရသည်။ ၎င်းတို့သည် မိမိတို့၏ အသွင်အပြင်နှင့် အမူအရာအပေါ် တောင်းဆိုမှုများစွာ ရှိသောကြောင့် ယင်းက ၎င်းတို့၏ နေ့စဉ်အသက်တာကို သက်ရောက်မှုရှိသည်။ ၎င်းတို့သည် ရေမချိုးနိုင်သော တစ်နေရာရာသို့ သွားပါက စိတ်ဆင်းရဲပြီး အလွန်အမင်း ဒုက္ခခံစားရကာ ကောင်းစွာ မစားနိုင် သို့မဟုတ် မအိပ်နိုင်ကြပေ။ ၎င်းတို့က “ငါ ရေမချိုးရလျှင် မည်သို့လုပ်ရမည်နည်း။ ငါ သုံးရက်ထက်ပို၍ ရေမချိုးဘဲ မည်သည့်အခါကမျှ မနေဖူးပါ။ ငါ့ကိုယ်က အနံ့ထွက်လာလျှင် လူများက ငါ့ကို အထင်သေးကြမလား။ ငါ့ပုံရိပ်က မပြည့်စုံတော့ဘူး မဟုတ်လား။ ငါက အခြားသူများ၏ အိပ်မက်ထဲမှလူ မဟုတ်တော့ဘူး မဟုတ်လား။ ငါမည်သို့ လုပ်ဆောင်ရမည်နည်း” ဟု တွေးတောကြသည်။ ၎င်းတို့သည် ညံ့ဖျင်းသော လူနေမှုအခြေအနေများနှင့် အာဟာရမပြည့်ဝသော သို့မဟုတ် မျှတမှုမရှိသော အစားအစာများရှိသည့် နေရာတစ်ခုတွင် မိမိတို့ကိုယ်ကို တွေ့ရှိပါက ဤသို့စိုးရိမ်လာကြသည်၊ “ဤအရာက ငါ့အသားအရေကို သက်ရောက်မှုရှိမလား။ ငါ့အသားအရေက ကြမ်းတမ်းလာမလား သို့မဟုတ် အိုမင်းသွားမလား။ ငါ အရေးအကြောင်းများ ထွက်လာမလား။ ငါ ဤနေရာတွင် မနေနိုင်ပါ၊ ဤနေရာမှ ထွက်သွားမှဖြစ်မည်” ဟူ၍ ဖြစ်သည်။ ၎င်းတို့၏ ပင်ကိုအခြေအနေက ဆောင်ကြဉ်းပေးသော သာလွန်သည်ဟု ခံစားရသောစိတ်သည် ၎င်းတို့၏ ဘဝကို အထူးသဖြင့် ရှုပ်ထွေးစေပြီး အထူးပင် ပင်ပန်းနွမ်းနယ်၍ ချုပ်တည်းသောနည်းလမ်းဖြင့် နေထိုင်စေသည်။ ၎င်းတို့သည် အခြားသူများ၏ ၎င်းတို့အပေါ်ထားရှိသော ထင်မြင်ချက်များ၊ အထူးသဖြင့် အခြားသူများက ၎င်းတို့၏ ဝတ်စားဆင်ယင်မှု၊ အမူအရာနှင့် ဟန်ပန်တို့ကို မည်သို့အကဲဖြတ်သည်ကို အလွန်အမင်း စိုးရိမ်ကြပြီး အခြားသူများက ၎င်းတို့ကို မည်သို့မြင်သည်ကို အလွန်ဂရုစိုက်ကြသည်၊ မည်သည့်အတိုင်းအတာအထိနည်း။ ၎င်းတို့၏ ပုံမှန်အသက်တာ၊ အလုပ်နှင့် တာဝန်ထမ်းဆောင်ခြင်းကို သက်ရောက်မှုရှိသည့် အတိုင်းအတာအထိ ဖြစ်သည်။ ၎င်းတို့၏ အသွင်အပြင်မှ လာသော သာလွန်စိတ်သည် ၎င်းတို့ကို အလွန် အပေါ်ယံဆန်စေသည်၊ ၎င်းတို့၏ ရုပ်ရည်ကို အလွန်စိုးရိမ်စေပြီး အခြားသူများက ၎င်းတို့ကို မည်သို့မြင်သည်ကို အလွန်စိုးရိမ်စေသည်။ ဤသည်မှာ မည်သည့်ပြဿနာအမျိုးအစား ဖြစ်သနည်း။ ဤသရုပ်သကန်အားလုံးသည် နေ့စဉ်အသက်တာတွင် ပြဿနာများကို ကိုင်တွယ်ရန် မှန်ကန်သော သဘောထားတစ်ခုလော။ (မဟုတ်ပါ။) ဤသည်တို့မှာ ၎င်းတို့၏ နေ့စဉ်အသက်တာတစ်လျှောက်လုံးတွင် ၎င်းတို့ဖြစ်ပေါ်လာခဲ့သော လွဲမှားသော အမြင်များလော။ (ဟုတ်ပါသည်။) သို့ဆိုလျှင် ဤသရုပ်သကန်များသည် အဘယ်အရာနှင့် သက်ဆိုင်သနည်း။ (၎င်းတို့သည် ၎င်းတို့၏ လူ့သဘာဝနှင့် သက်ဆိုင်ပါသည်။) ဤသည်မှာ ၎င်းတို့၏ လူ့သဘာဝ၏ မည်သည့်ကဏ္ဍနှင့် သက်ဆိုင်သနည်း။ ၎င်းတို့ ကျင့်ကြံပြုမူပုံနှင့်ပတ်သက်သည့် ပြဿနာမှာ အဘယ်နည်း။ ယင်းသည် အပေါ်ယံဆန်ခြင်းလော။ (ဟုတ်ပါသည်။) အပေါ်ယံဆန်ခြင်းသည် ၎င်းတို့၏ လူ့သဘာဝအတွင်းမှ ပြဿနာတစ်ခု ဖြစ်သည်။ အခြားအဘယ်အရာ ရှိသေးသနည်း။ ဂုဏ်ပကာသန မက်မောခြင်း၊ အခြားသူများက ၎င်းတို့ကို မည်သို့မြင်သည်ကို စိုးရိမ်ခြင်း၊ အခြားသူများ၏ မျက်စိတွင် အပြည့်စုံဆုံးသောလူ ဖြစ်လိုသည့်ဆန္ဒ၊ အထူးပျော့ညံ့ခြင်းနှင့် အခက်အခဲမခံနိုင်ခြင်းတို့ ဖြစ်သည်။ ထို့အပြင် တစ်ကိုယ်ကောင်းဆန်ခြင်းလည်း ရှိသေးသည်။ မိမိတို့၏ ပုံရိပ်ကို ထိန်းသိမ်းရန် ၎င်းတို့သည် အနည်းငယ်မျှသော အခက်အခဲကိုပင် ခံနိုင်ရည်ရှိရန် ငြင်းဆန်နေစဉ် လူတိုင်းကို မိမိတို့အား ပြုစုလုပ်ကျွေးစေသည်။ ၎င်းတို့၏ ပင်ကိုအသွင်အပြင်က ဆောင်ကြဉ်းပေးသော သာလွန်စိတ်သည် လူတိုင်းကို ၎င်းတို့ကို ဝန်းရံစေချင်သည်။ ၎င်းတို့၏ နေ့စဉ်အသက်တာ၏ အဓိကအာရုံစိုက်ရာနှင့် ၎င်းတို့အောင်မြင်ရန် ရည်မှန်းသည့်ပန်းတိုင်မှာ ၎င်းတို့၏ အပြင်ပန်းအသွင်အပြင်ကို ထိန်းသိမ်းရန် ဖြစ်သည်။ ဥပမာအားဖြင့် တစ်ခါက ဓာတ်ပုံရိုက်နေစဉ် တစ်စုံတစ်ဦးက ၎င်းတိပြုံးလိုက်သည့်အခါ သွားတွင် ဆလတ်ရွက်တစ်ရွက် ကပ်နေသည်ကို သတိပြုမိသည်။ ထိုအချိန်မှစ၍ ၎င်းတို့သည် အရွက်စိမ်းများကို စားသုံးခြင်းကို ရပ်တန့်လိုက်သည်။ ယင်းသည် တစ်ခုတည်းသော ရွေးချယ်စရာဖြစ်ပြီး ယင်းကို စားရန်မှလွဲ၍ ရွေးချယ်စရာမရှိလျှင်ပင် ၎င်းတို့သည် စားပြီးနောက် ချက်ချင်း ပလုတ်ကျင်းပြီး အခြားသူများနှင့် တွေ့ဆုံရန် အပြင်မထွက်ဝံ့မီ သွားကြားတွင် တစ်စုံတစ်ရာ ကပ်မနေကြောင်း သေချာစေရန် မှန်ကို မဖြစ်မနေ ကြည့်ရသည်။ ဤသည်မှာ ၎င်းတို့၏ လူ့သဘာဝအတွင်းမှ ပြဿနာတစ်ခုလော။ (ဟုတ်ပါသည်။) နေ့စဉ်အသက်တာရှိ ဤသာမန်ပြဿနာများသည် လူ့သဘာဝ၏ နယ်ပယ်အတွင်း ကျရောက်ပြီး ဖောက်ပြန်ပျက်စီးသော စိတ်သဘောထားတစ်ခု၏ အဆင့်သို့ မမြင့်တက်သေးပေ။ ၎င်းတို့ကိုင်တွယ်သော ပြဿနာများသည် လူ့အသက်တာ၏ ကဏ္ဍများနှင့်သာ သက်ဆိုင်သည်၊ ၎င်းတို့သည် မိမိတို့၏ ရုပ်ပိုင်းဆိုင်ရာ အသွင်အပြင်နှင့် အတွင်းပိုင်းတောင်းဆိုမှုများအပေါ် အာရုံစိုက်ခြင်းဖြင့် မိမိတို့၏ အလှတရားနှင့် အခြားသူများထံမှ မြင့်မားသောအာရုံစိုက်မှုကို ထိန်းသိမ်းရန် ကြိုးစားကြသည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ၊ စားသုံးခြင်း၊ ဝတ်စားဆင်ယင်ခြင်း သို့မဟုတ် အခက်အခဲကို ခံနိုင်ရည်ရှိပြီး အဖိုးအခပေးခြင်းဖြစ်စေ၊ ဤပြဿနာများကို ကိုင်တွယ်ရာတွင် ၎င်းတို့၏ ရှုမြင်ပုံများနှင့် သဘောထားအားလုံးသည် ၎င်းတို့၏ အပြင်ပန်းပုံရိပ်ကို ထိန်းသိမ်းရန် ဦးတည်သည်၊ သို့မှသာ ၎င်းတို့သည် အစဉ်သဖြင့် မျက်စိပသာဒဖြစ်စေပုံရပြီး အခြားသူများက ၎င်းတို့အပေါ် အကောင်းမြင်စေရန်နှင့် ၎င်းတို့က မြင့်မားသောအာရုံစိုက်မှုကို ရရှိစေရန် သေချာစေသည်။ ဤသည်မှာ ၎င်းတို့၏ လူ့သဘာဝနှင့် သက်ဆိုင်သလော။ (ဟုတ်ပါသည်။) ဤသရုပ်သကန်အားလုံးသည် ၎င်းတို့၏ လူ့သဘာဝနှင့် သက်ဆိုင်သည်၊ ၎င်းတို့၏ လူ့သဘာဝသည် အလွန်အမင်း အပေါ်ယံဆန်ကြောင်း ၎င်းတို့က ပြသသည်။

ဥပမာ ၅ - ဆန့်ကျင်ဘက်လိင်ကို ဆွဲဆောင်ရန် တမင်သက်သက် ကြိုးပမ်းခြင်း

အခြားလူအမျိုးအစားတစ်မျိုးလည်း ရှိသေးသည်၊ ၎င်းတို့သည် ဆန့်ကျင်ဘက်လိင်ရှိသူများ အနီးအနားတွင် ရှိသည့်အခါတိုင်း အစွမ်းကုန် ကိုယ်ရည်သွေးကြပြီး ပို၍ထူးခြားသောနည်းလမ်းဖြင့် ဝတ်စားဆင်ယင်ကာ ပို၍ စွဲမက်စရာကောင်းပုံပေါ်ဖို့ မိတ်ကပ်လိမ်းခြယ်ရန် ကြိုးစားကြသည်။ ဥပမာအားဖြင့် ၎င်းတို့ အထူးတလည် ရင်းနှီးသော ညီအစ်ကိုမောင်နှမများနှင့် အတူရှိသည့်အခါ ၎င်းတို့၏ အပြုအမူနှင့် အသွင်အပြင်သည် ပုံမှန်အတိုင်းပင် ဖြစ်သော်လည်း ၎င်းတို့နှင့် အသက်အရွယ်တန်းတူ ဆန့်ကျင်ဘက်လိင်ရှိသူတစ်ဦး ရောက်လာသည်နှင့်တစ်ပြိုင်နက် ၎င်းတို့သည် အလွန်စိတ်လှုပ်ရှားလာကြပြီး ထူးခြားသော ဝတ်စားဆင်ယင်မှုနှင့် အသွင်အပြင်ကို ခံယူရန် ဖိအားပေးခံရသည်ဟု ခံစားကြရသည်။ အချို့အမျိုးသမီးများသည် ၎င်းတို့၏ နှုတ်ခမ်းများကို ပို၍ထင်ရှားပေါ်လွင်စေရန် ချက်ချင်း နှုတ်ခမ်းနီဆိုးကြသည်၊ မျက်ခုံးမွှေးများကို ပြင်ဆင်ကြသည်၊ အချိန်ရပါက ပါးနီအချို့ကိုပင် ထပ်ခြယ်ကြသည်။ ပုံမှန်အားဖြင့် ၎င်းတို့သည် ဆံပင်ကို စည်းထားကြသော်လည်း ၎င်းတို့နှစ်သက်သော သို့မဟုတ် ဆွဲဆောင်မှုရှိသည်ဟု ၎င်းတို့ေမြင်သော ဆန့်ကျင်ဘက်လိင်ရှိသူတစ်ဦးနှင့် ကြုံတွေ့သည်နှင့်တစ်ပြိုင်နက် ၎င်းတို့သည် ဆံပင်ကို ပခုံးအထိ ချထားခြင်းဖြင့် မိမိတို့၏ ပုံရိပ်ကို မြှင့်တင်ကြသည်။ ထိုအချိန်တွင် အချို့အမျိုးသားများမှာမူ ၎င်းတို့၏ ဆံပင်ကို ပို၍တောက်ပြောင်စေသည်၊ ကိုရီးယား၊ ဟောင်ကောင် သို့မဟုတ် အနောက်တိုင်းဆံပင်ပုံစံဖြစ်အောင် ပြင်ဆင်သည်၊ ၎င်းတို့၏ မုတ်ဆိတ်မွှေး၊ နှုတ်ခမ်းမွှေးများကို ညှိသည်၊ မျက်မှန်တစ်လက် တပ်သည်၊ ပိုကောင်းသော အဝတ်အစားများသို့ ပြောင်းဝတ်ဆင်သည်၊ အခါအခွင့်သင့်ပါက ရေမွှေးအချို့ကိုပင် ဖျန်းကြသည်၊ ဤအားလုံးမှာ ဆန့်ကျင်ဘက်လိင်ကို ဆွဲဆောင်ရန် ဖြစ်သည်။ ဆန့်ကျင်ဘက်လိင်များနှင့် စကားပြောသည့်အခါ ၎င်းတို့သည် မိမိတို့၏ ယဉ်ကျေးရည်မွန်မှု၊ ကျက်သရေရှိမှု၊ ဉာဏ်ကောင်းမှုနှင့် ဟာသဉာဏ်ရှိမှုကို ပြသရန် ရည်ရွယ်လျက် ကိုယ်ရည်သွေးရန် စကားလုံးအကြီးကြီးအချို့ကို မကြာခဏ ကြားညှပ်ပြောဆိုကြသည်။ ဤလုပ်ဆောင်ချက်များ အားလုံး၏ နောက်ကွယ်ရှိ ၎င်းတို့၏ ရည်ရွယ်ချက်မှာ အလွန်တရာ ကြံစည်ထားခြင်းဖြစ်သည်၊ ၎င်းတို့သည် ဆန့်ကျင်ဘက်လိင်ကို ဆွဲဆောင်ရန်သက်သက်အတွက်သာ ယင်းကို လုပ်ဆောင်ကြခြင်း ဖြစ်သည်။ အချို့လူများသည် ၎င်းတို့နှစ်သက်သော ဆန့်ကျင်ဘက်လိင်တစ်ဦး သို့မဟုတ် အသက်အရွယ်တူ ဆန့်ကျင်ဘက်လိင်တစ်ဦး၏ အနီးအနားတွင် ရှိသည့်အခါ ပို၍ပင် တက်ကြွလာကြသည်၊ စကားပိုများလာကြသည်၊ မိမိတို့ကိုယ်ကို ပို၍ကောင်းမွန်စွာ ဖော်ပြလာကြသည်၊ ၎င်းတို့၏ မျက်လုံးများသည် ပို၍အသက်ဝင်လာကြပြီး မွဲခြောက်၍ အသက်မဲ့ခြင်းမှ ရပ်တန့်သွားကာ ၎င်းတို့၏ မျက်နှာအမူအရာများသည်လည်း အထူးသဖြင့် အမျိုးမျိုး ပြောင်းလဲလာကြသည်။ ဤနေရာတွင် မည်သည့်အရာ ဖြစ်နေသနည်း။ အဘယ်ကြောင့် ၎င်းတို့သည် ဆန့်ကျင်ဘက်လိင်ကို မြင်သည့်အခါ အထူးသဖြင့် ဟန်ဆောင်ပြီး မူမမှန်ဖြစ်နေပုံ ပေါ်ရသနည်း။ ဆန့်ကျင်ဘက်လိင်များ ပထမဆုံး တွေ့ဆုံသည့်အခါ ၎င်းတို့သည် အများအားဖြင့် အနည်းငယ် ရှက်ကြသော်လည်း အကြိမ်အနည်းငယ် တွေ့ဆုံပြီးနောက် ၎င်းတို့သည် ပို၍ရင်းနှီးလာကြပြီး ပို၍သဘာဝကျစွာ ပြုမူကြသည်။ သို့သော် အချို့လူများသည် ဆန့်ကျင်ဘက်လိင်ကို မြင်သည့်အခါတိုင်း အထူးသဖြင့် တက်ကြွပြီး စိတ်လှုပ်ရှားလာကြသည်။ ဤသည်မှာ မည်သို့သော ပြဿနာမျိုး ဖြစ်သနည်း။ (ယင်းမှာ သွေးဆောင်ဖြားယောင်းခြင်းနှင့် ပတ်သက်ပြီး ဖောက်ပြန်ပျက်စီးသော စိတ်သဘောထား အဆင့်အထိ တက်သွားပါသည်။) ဤသည်မှာ မည်သို့သော ဖောက်ပြန်ပျက်စီးသော စိတ်သဘောထားမျိုး ဖြစ်သနည်း။ (ကောက်ကျစ်ဆိုးယုတ်မှု ဖြစ်ပါသည်။) ၎င်းတို့၏ လူ့သဘာဝတွင် ပြဿနာမရှိသလော။ (ရှိပါသည်။) တိတိကျကျပြောရလျှင် ဤသည်မှာ ထိုသို့သောလူများ၏ လူ့သဘာဝနှင့်ဆိုင်သော ပြဿနာတစ်ခု ဖြစ်သည်။ ဤနေရာတွင် ၎င်းတို့၏ လူ့သဘာဝ၏ မည်သည့်ကဏ္ဍက ပြဿနာရှိနေသနည်း။ ယင်းမှာ ဆန့်ကျင်ဘက်လိင်နှင့် ပေါင်းသင်းဆက်ဆံခြင်းဆိုင်ရာ ပြဿနာတစ်ခု ဖြစ်သည်။ ဘာသာတရားမရှိသူများက ဤအရာကို မည်သို့ သရုပ်ဖော်ကြသနည်း။ ၎င်းတို့က ယင်းကို လူတစ်ဦး၏ လူအချင်းချင်းဆက်ဆံရေးဆိုင်ရာ အပြုအမူနှင့်ဆိုင်သော ပြဿနာတစ်ခုဟု ခေါ်သည် မဟုတ်လော။ (ဟုတ်ပါသည်။) ယင်းတွင် ဖောက်ပြန်ပျက်စီးသော စိတ်သဘောထားတစ်ခု ပါဝင်ပါက ယင်းကို ကောက်ကျစ်ဆိုးယုတ်မှုအဖြစ် အတော်အသင့် အကျဉ်းချုပ်နိုင်သည်၊ သို့သော် ပို၍သင့်လျော်စွာ ဆိုရလျှင် ယင်းမှာ လူတစ်ဦး၏ လူ့သဘာဝနှင့် သက်ဆိုင်သော ကျားမဆက်ဆံရေးဆိုင်ရာ အပြုအမူ၏ ပြဿနာတစ်ခု ဖြစ်သည်။ ဆန့်ကျင်ဘက်လိင်နှင့် ရင်ဆိုင်ရသည့်အခါ အချို့လူများသည် အထူးသဖြင့် တက်ကြွလာကြပြီး အထူးသဖြင့် အပြုသဘောဆောင်ကာ တက်ကြွစွာ ပြုမူလာကြသည်။ ဤ “အထူးသဖြင့်” များက ဖော်ပြသည့်အရာမှာ လူတစ်ဦး၏ လူ့သဘာဝနှင့် သက်ဆိုင်သော လူအချင်းချင်းဆက်ဆံရေးဆိုင်ရာ အပြုအမူ၏ ပြဿနာတစ်ခု ဖြစ်သည်။ ဤလူအချင်းချင်းဆက်ဆံရေးဆိုင်ရာ အပြုအမူသည် ပုံမှန်ဖြစ်သလော သို့မဟုတ် ပုံမှန်မဟုတ်သလော။ (ပုံမှန်မဟုတ်ပါ။) သို့ဆိုလျှင် ယင်းကို ကောက်ကျစ်ဆိုးယုတ်သည်ဟု သရုပ်ဖော်နိုင်သလော။ ယင်းကို ကောက်ကျစ်ဆိုးယုတ်သည်ဟု ဆိုခြင်းသည် သင့်လျော်သလော။ ယင်းမှာ အနည်းငယ် ယုတ်ညံ့သည်ဟု ဆိုလျှင် ရနိုင်သလော။ (ရနိုင်ပါသည်။) ထိုသို့သောလူများသည် အနည်းငယ် ယုတ်ညံ့သည်။ ၎င်းတို့ သဘောကျသော ဆန့်ကျင်ဘက်လိင်တစ်ဦး ရှိသည့် မည်သည့်နေရာတွင်မဆို ၎င်းတို့သည် ထိုသူ၏ အုပ်စုထံသို့ တိမ်းညွတ်ကြသည်၊ ၎င်းတို့၏ ဘေးတွင် မရမက ဝင်ထိုင်သည်၊ ကိုယ်ထိလက်ရောက် ပတ်သက်မှုများ ပြုလုပ်ပြီး မျက်စိမှိတ်ပြ၊ ဖွင့်ပြ လုပ်ကြသည်။ ဤသည်မှာ ၎င်းတို့၏ ကိုယ်ကျင့်စရိုက်နှင့်ဆိုင်သော ပြဿနာတစ်ခုကို ထင်ဟပ်စေသည်၊ ၎င်းတို့သည် စည်းကမ်းမရှိ၊ အကျင့်မကောင်းဘဲ ယုတ်ညံ့ကြသည်။ အကယ်၍ လူတစ်ဦးသည် အပေါ်ယံဆန်ပါက ၎င်းတို့သည် လိင်တူ၏ ရှေ့မှောက်တွင်ဖြစ်စေ၊ ဆန့်ကျင်ဘက်လိင်၏ ရှေ့မှောက်တွင်ဖြစ်စေ ၎င်းတို့၏ သရုပ်သကန်များသည် အတူတူပင် ဖြစ်သင့်သည်၊ ၎င်းတို့သည် ကြည့်ကောင်းလိုရုံသာဖြစ်ပြီး အခြားသူများ၏ နှစ်သက်ခြင်း၊ အားကျခြင်းနှင့် တန်ဖိုးထားခြင်းကို ခံလိုကြသည်။ ဤသည်မှာ ၎င်းတို့၏ လူ့သဘာဝတွင် အပေါ်ယံဆန်ခြင်းနှင့်ဆိုင်သော ပြဿနာတစ်ခု ဖြစ်သည်။ သို့သော် ၎င်းတို့၏ ရည်ရွယ်ချက်မှာ ဆန့်ကျင်ဘက်လိင်ကို ဆွဲဆောင်ပြီး ၎င်းတို့ကို လိုက်ကပ်နေရန်သာ ဖြစ်ပါက ယင်းသည် ဆန့်ကျင်ဘက်လိင်နှင့် ၎င်းတို့၏ လူအချင်းချင်းဆက်ဆံရေးဆိုင်ရာ အပြုအမူ၏ ပြဿနာတစ်ရပ် ဖြစ်လာသည်။ လူတစ်ဦးသည် ၎င်းတို့၏ ပုံမှန်အသက်တာကို ထိခိုက်သည်အထိ အလွန်အမင်း အပေါ်ယံဆန်ပါက ယင်းမှာ ၎င်းတို့၏ လူ့သဘာဝ၏ ကဏ္ဍတစ်ခုရှိ ချို့ယွင်းချက် သို့မဟုတ် ပြဿနာတစ်ခုမျှသာ ဖြစ်သည်။ သို့သော် တစ်စုံတစ်ဦးသည် ဆန့်ကျင်ဘက်လိင်များကို ဆွဲဆောင်ရန်၊ လိင်ပိုင်းဆိုင်ရာ ဆွဲဆောင်မှုရှိပုံ၊ စွဲမက်ဖွယ်ကောင်းပုံ ပေါ်ရန်နှင့် လူအများ၏ အာရုံကို ဖမ်းစားရန် ရည်ရွယ်လျက် သီးသန့် ဝတ်စားဆင်ယင်ပါက ထိုအရာသည် ကောက်ကျစ်ဆိုးယုတ်သည်၊ ယုတ်ညံ့သည်၊ ညံ့ဖျင်းသော လူအချင်းချင်းဆက်ဆံရေးဆိုင်ရာ အပြုအမူကို ညွှန်ပြသည်။ အချို့လူများသည် လူများ ပို၍ရှိလေ၊ ပို၍ပင် ယုတ်ညံ့လာကြလေဖြစ်ပြီး ဆန့်ကျင်ဘက်လိင်နှင့် ထိတွေ့ရန် အစဉ်သဖြင့် ကြိုးစားကာ ၎င်းတို့၏ ရှေ့မှောက်တွင် ကိုယ်ရည်သွေးကြသည်။ ဘာသာတရားမရှိသူများကြားတွင် ခေတ်စားသည့် မည်သည့်အရာကိုမဆို ၎င်းတို့သည် ထိုနည်းအတိုင်း ဝတ်စားဆင်ယင်ကြလိမ့်မည်။ အထူးသဖြင့် စုဝေးပွဲများ တက်ရောက်သည့်အခါ သို့မဟုတ် ကင်မရာရှေ့တွင် ပေါ်လာသည့်အခါ ဆန့်ကျင်ဘက်လိင်များ ပို၍များလေ၊ ၎င်းတို့သည် ပို၍ ဝတ်စားဆင်ယင်လိုလေ ဖြစ်သည်။ အချို့အမျိုးသမီးများသည် စွပ်ကျယ်လက်ပြတ်များကို ဝတ်ဆင်သည်၊ ၎င်းတို့၏ ဆံပင်ကို ချထားသည်၊ ထင်ရှားပေါ်လွင်သော နှုတ်ခမ်းနီကို ဆိုးသည်၊ ပါးနီကို ထပ်ခြယ်ကြသည်။ အချို့သည် ၎င်းတို့၏ နှာတံကိုပင် ပုံဖော်သည်၊ မျက်လုံးခြယ်ဆေး လိမ်းခြယ်သည်၊ လက်ဝတ်ရတနာအမျိုးမျိုးကို ဝတ်ဆင်ကြသည်။ ၎င်းတို့သည် ဆန့်ကျင်ဘက်လိင်ကို ဆွဲဆောင်မည့် မည်သည့်နည်းလမ်းဖြင့်မဆို ဝတ်စားဆင်ယင်ကြသည်။ ဤသည်မှာ အပေါ်ယံဆန်ခြင်းထက် ပို၍ဆိုးရွားသည်။ အပေါ်ယံဆန်ခြင်းသည် လူတစ်ဦး၏ လူ့သဘာဝ၏ ကဏ္ဍတစ်ခုရှိ ချို့ယွင်းချက် သို့မဟုတ် အပြစ်အနာအဆာတစ်ခုဖြစ်ပြီး အသေးအဖွဲ ပြဿနာတစ်ခုဖြစ်ပါက ဆန့်ကျင်ဘက်လိင်နှင့် ဆက်ဆံရေး၏ ကောက်ကျစ်ဆိုးယုတ်ပြီး ယုတ်ညံ့သော ကဏ္ဍများသည် အဓိကပြဿနာတစ်ရပ် ဖြစ်သည်။ အပေါ်ယံဆန်သောသူတစ်ဦးသည် ကာမဂုဏ်လိုက်စားသော အပြုအမူများတွင် ပါဝင်ပတ်သက်ချင်မှ ပတ်သက်မည်ဖြစ်သော်လည်း ကောက်ကျစ်ဆိုးယုတ်ပြီး ယုတ်ညံ့သောသူများထဲတွင်မူ ကိုးဆယ်ရာခိုင်နှုန်းကျော်သည် ကာမဂုဏ်လိုက်စားသော အပြုအမူများတွင် ပါဝင်ပတ်သက်လာဖွယ်ရှိသည်။ အဘယ်ကြောင့် ငါ ထိုသို့ပြောရသနည်း။ အကယ်၍ လူတစ်ဦးသည် ဆန့်ကျင်ဘက်လိင်နှင့် ၎င်းတို့၏ ပေါင်းသင်းဆက်ဆံရေးကို အလွန်အရေးကြီးသည်ဟု သတ်မှတ်ပြီး ဆန့်ကျင်ဘက်လိင်များ၏ ရှေ့မှောက်တွင် မိမိကိုယ်ကို ကိုယ်ရည်သွေးရန်နှင့် ပြသရန် အထူးသဖြင့် နှစ်သက်ပါက ထိုသို့သောသူတစ်ဦးသည် ဆန့်ကျင်ဘက်လိင်များ မိမိတို့အား နှစ်သက်လာအောင် လုပ်ရန် ပို၍ ဖြစ်နိုင်ချေရှိ၏။ ဆန့်ကျင်ဘက်လိင်များက မိမိတို့အား နှစ်သက်လာအောင် လုပ်ဆောင်ခြင်း၏ ရည်ရွယ်ချက်မှာ အဘယ်နည်း။ မသင့်လျော်သော ဆက်ဆံရေးများတွင် ပါဝင်ရန် ဖြစ်သည်။ ၎င်းတို့သည် ဆန့်ကျင်ဘက်လိင်တစ်ဦးကို ပေါ့ပေါ့ဆဆ သွေးဆောင်ဖြားယောင်းနိုင်ပါက ဤသည်မှာ ဆန့်ကျင်ဘက်လိင်နှင့် ဆက်ဆံရေးများနှင့်ပတ်သက်လာလျှင် ၎င်းတို့သည် အလွန် ပေါ့ပေါ့ဆဆနိုင်ကြောင်းကို မညွှန်ပြပေလော။ (ညွှန်ပြပါသည်။) ထိုသို့သောလူများတွင် ဂုဏ်သိက္ခာမရှိပေ၊ ၎င်းတို့သည် အခြားသူများကို ပေါ့ပေါ့ဆဆ ပရောပရည်လုပ်ကြပြီး အလျင်ဦးအောင်ပင် လှုပ်ရှားကြလေသည်။ ၎င်းတို့ ပရောပရည်လုပ်သည့်လူ ပိုများလေ၊ ၎င်းတို့ ပို၍ပျော်ရွှင်လာလေဖြစ်ပြီး ၎င်းတို့ကြိုက်သရွေ့ မည်သူ့ကိုမျှ မည်သည့်အခါမျှ မငြင်းပယ်ကြပေ။ ဤသည်မှာ မည်သို့သောလူစားမျိုး ဖြစ်သနည်း။ ၎င်းတို့တွင် မည်သို့သော ဖောက်ပြန်ပျက်စီးသော စိတ်သဘောထားများ ရှိသည်ကို ယခုလောလောဆယ် ဘေးဖယ်ထားလျက် ဤသို့သော လူ့သဘာဝမျိုးသည် ကောင်းမွန်သလော။ (မကောင်းမွန်ပါ။) ၎င်းတို့၏ လူ့သဘာဝ၏ အခြားကဏ္ဍများတွင် မည်သို့သော အားသာချက်များ သို့မဟုတ် အားနည်းချက်များ ရှိသည်ဖြစ်စေ ဆန့်ကျင်ဘက်လိင်နှင့် ၎င်းတို့၏ လူအချင်းချင်းဆက်ဆံရေးဆိုင်ရာ အပြုအမူပိုင်းတွင် အထူးသဖြင့် ပေါ့ပေါ့တန်တန်ထားပြီး ပေါ့ပျက်ပျက်နိုင်ကာ မွေ့လျော်ခံစားလွန်းပါက ဤတစ်ချက်တည်းကပင် ၎င်းတို့၏ လူ့သဘာဝ မကောင်းကြောင်းကို ပြသရန် လုံလောက်သည်။ ၎င်းတို့သည် မည်သည့်အချိန်၊ မည်သည့်နေရာတွင်မဆို အမှားလုပ်နိုင်သည် သို့မဟုတ် စည်းကျော်နိုင်ပါက ဤသည်မှာ ဆိုးရွားသော ပြဿနာတစ်ခု မဟုတ်လော။ (ဟုတ်ပါသည်။) ထိုသို့သောသူတစ်ဦးသည် ယုံကြည်အားထားရသလော။ (မရပါ။) ၎င်းတို့၏ မယုံကြည်အားထားရခြင်း၏ အရင်းမြစ်မှာ အဘယ်နည်း။ ယင်းမှာ ၎င်းတို့၏ ကောက်ကျစ်ဆိုးယုတ်သော သဘာဝ၌ တည်ရှိသည်။ ၎င်းတို့သည် ကာမရာဂစိတ်များ အချိန်မရွေး၊ နေရာမရွေး ထားရှိနိုင်ပြီး ဆန့်ကျင်ဘက်လိင်ကို အချိန်မရွေး၊ နေရာမရွေး သွေးဆောင်ဖြားယောင်းနိုင်သည်၊ ၎င်းတို့၏ စိတ်များသည် ဤအတွေးအခေါ်များဖြင့်သာ ပြည့်နှက်နေသည်။ အခါအခွင့်မသင့်ပါက သို့မဟုတ် ၎င်းတို့တွင် ဝတ်စားဆင်ယင်ရန် အချိန်အလုံအလောက် မရှိပါက ၎င်းတို့သည် နည်းလမ်းတစ်ခုကို ရှာတွေ့ဆဲဖြစ်သည်၊ ၎င်းတို့သည် ကလက်တက်တက် အကြည့်များကို အသုံးပြုပြီး ၎င်းတို့၏ ခန္ဓာကိုယ် သို့မဟုတ် ၎င်းတို့၏ အမူအရာများကို ကိုယ်ရည်သွေးကာ အခြားသူများကို သွေးဆောင်ဖြားယောင်းရန် ကလူမြူဆွယ်သည့် အကြည့်ဖြင့် ကြည့်ကြ၏။ ထိုသို့သောလူများသည် တန်ဖိုးမရှိပေ၊ ၎င်းတို့သည် အလွန် မယုံကြည်အားထားရပေတကား။ ၎င်းတို့သည် ပေါ့ပျက်ပျက်နိုင်သည်၊ အကျင့်ပျက်သည်၊ ပေါ့ပေါ့ဆဆနိုင်သည်၊ အခြားသူများကို အပြစ်လုပ်ရန် အချိန်မရွေး၊ နေရာမရွေး သွေးဆောင်ဖြားယောင်းနိုင်ပြီး ပြစ်မှားခြင်းများကို ကျူးလွန်နိုင်သည်၊ ထိုသို့သောလူများသည် ၎င်းတို့၏ လူ့သဘာဝတွင် အရှက်တရားသိစိတ်မရှိ၊ ၎င်းတို့သည် ကယ်တင်၍မရနိုင်သောသူများ ဖြစ်ကြသည်။ ထိုသို့သောလူများသည် ကြောက်စရာကောင်းပါသလော။ (ကောင်းပါသည်။) ပြီးလျှင် ၎င်းတို့သည် ဤအရာများမှာ ရှက်ဖွယ်ကောင်းသောအရာများဟု မထင်ကြပေ၊ ပတ်ဝန်းကျင်တွင် လူမည်မျှပင် ရှိသည်ဖြစ်စေ ၎င်းတို့သည် ဤသို့ ပေါ်ပေါ်တင်တင် ဝတ်စားဆင်ယင်ပြီး ကိုယ်ရည်သွေးကာ ဤနည်းလမ်းဖြင့် မွေ့လျော်ခံစား၍ ပြုမူပြီး အခြားသူများကို သွေးဆောင်ဖြားယောင်းကြသည်။ အခြားသူများမှာမူ မည်သို့ဖြစ်နေသည်ကိုပင် မသိကြပေ၊ ၎င်းတို့သည် မိမိတို့၏ ပုံမှန်အလုပ်ကို အာရုံစိုက်နေဆဲ၊ အတူတကွ စကားစမြည်ပြောနေဆဲ သို့မဟုတ် ဆွေးနွေးပြောဆိုနေဆဲဖြစ်စဉ် ဤပုဂ္ဂိုလ်များမှာမူ တစ်စုံတစ်ဦးကို ကလက်တက်တက် အကြည့်များဖြင့် ပရောပရည်လုပ်ခြင်းကို စတင်နှင့်ပြီးဖြစ်သည်။ ထိုသို့သောလူများသည် မည်မျှ စက်ဆုပ်ဖွယ်ကောင်းပြီး ကြောက်မက်ဖွယ်ကောင်းသည်ကို ကြည့်လော့။ ၎င်းတို့တွင် အရှက်တရား တစ်စုံတစ်ရာ မရှိကြပေ၊ ဟုတ်သည်မဟုတ်လော။ အရှက်တရား မရှိသောလူများသည် ပြစ်မှားခြင်းများကို အဆက်မပြတ် ကျူးလွန်ကြပြီး ၎င်းတို့၏ နောက်ဆုံးအဆုံးသတ်မှာ အဘယ်နည်း။ (၎င်းတို့သည် ငရဲတွင် အပြစ်ဒဏ်ပေးခံရခြင်းဖြင့် အဆုံးသတ်ကြလိမ့်မည်။) ဘုရားသခင်၏ နှုတ်ကပတ်တော်များက မည်သို့ဆိုသနည်း။ “ပြစ်မှားခြင်းများက လူသားကိုငရဲသို့ ဦးဆောင်လမ်းပြလိမ့်မည်” ဟူ၍ဖြစ်လေသည်။ ထို့ကြောင့် သင်၏ လူ့သဘာဝနှင့်ဆိုင်သော ပြဿနာများသည် အလွန်ဆိုးရွားပါက သင်သည် ကြီးမားသော အန္တရာယ်၌ ရှိနေသည်။ အချို့သော ကိစ္စရပ်၌ လူတစ်ဦး၏ ညံ့ဖျင်းသော လူ့သဘာဝသည် ချို့ယွင်းချက်တစ်ခုဖြစ်ပါက ယင်းကို ပြုပြင်ရန် အခွင့်အရေးများ ရှိကောင်းရှိနိုင်မည်။ သို့သော် ၎င်းတို့တွင် သဘာဝအားဖြင့် ရှက်စိတ်မရှိသောကြောင့် ၎င်းတို့၏ လူ့သဘာဝ၏ အချို့ကဏ္ဍသည် ညံ့ဖျင်းပြီး အခြားသူများကို အချိန်မရွေး၊ နေရာမရွေး သွေးဆောင်ဖြားယောင်းနိုင်ပါက ၎င်းတို့သည် သိသာထင်ရှားသော ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ခြင်း မရှိသေးလျှင်ပင် ဆိုးရွားသော အကျိုးဆက်များဆီသို့ ဦးတည်စေသည့် ကြီးမားသော ပြစ်မှားခြင်းများကို ကျူးလွန်နိုင်ဆဲဖြစ်သည်၊ ထိုအခါ ထိုသို့သောလူများသည် ကျင့်ကြံပြုမူပုံ၌ စည်းများမရှိ၊ ၎င်းတို့၏ ကိုယ်ကျင့်စရိုက်သည် အထူးသဖြင့် ညံ့ဖျင်းသည်၊ ၎င်းတို့သည် ပြစ်မှားခြင်းအနည်းငယ်ကို ကျူးလွန်ပါက ယင်းက ၎င်းတို့ကို ဖျက်ဆီးပစ်နိုင်သည်။ လူ့သဘာဝ၏ ပြဿနာများနှင့်ပတ်သက်၍ ၎င်းတို့သည် မိမိတို့၏ ကိုယ့်ရှေ့ဆက်ရမည့်လမ်းကိုယ် ပိတ်ဆို့လိုက်ကြပြီးဖြစ်သည်။ အကြောင်းမှာ ၎င်းတို့၏ လူ့သဘာဝသည် အလွန်ညံ့ဖျင်းပြီး ၎င်းတို့၏ ပြစ်မှားခြင်းများသည် အလွန်များပြားသောကြောင့် ၎င်းတို့ကို ငရဲသို့ ပို့ဆောင်ရန် လုံလောက်နေပြီး သမ္မာတရားကို လိုက်စားခြင်းနှင့် ကယ်တင်ခြင်းကို စွမ်းဆောင်ရရှိခြင်း၏ လမ်းကြောင်းကို လျှောက်လှမ်းရန် မည်သည့်အခွင့်အရေးမျှ မရရှိမီ ၎င်းတို့အတွက် အရာရာသည် ပြီးဆုံးသွားလိမ့်မည် ဖြစ်သောကြောင့် ဖြစ်သည်။ ရှက်စိတ်ကင်းမဲ့ခြင်းသည် လူတစ်ဦး၏ လူ့သဘာဝနှင့် သက်ဆိုင်သော အလွန်ဆိုးရွားသည့် ပြဿနာတစ်ရပ် ဖြစ်သည်။ တိတိကျကျပြောရလျှင် ယင်းသည် ဖောက်ပြန်ပျက်စီးသော စိတ်သဘောထား အဆင့်အထိ မရောက်ရှိပေ၊ ယင်းမှာ လူတစ်ဦးက ကျင့်ကြံပြုမူရာတွင်လည်းကောင်း၊ အချို့သောကိစ္စရပ်များကို ကိုင်တွယ်ရာတွင်လည်းကောင်း ခံယူသော နည်းလမ်းတစ်ခု၊ သဘောထားတစ်ခုမျှသာ ဖြစ်သည်။ ဤသဘောထားသည် ၎င်းတို့၏ လူ့သဘာဝနှင့် ဆက်စပ်ပြီး ပြစ်မှားခြင်းများဆီသို့ ဦးတည်စေနိုင်ကာ ပြဿနာကို ဆိုးရွားစေသည်။

ဥပမာ ၆ - မိမိ၏ အားသာချက်ကို အရင်းအနှီးအဖြစ် မှတ်ယူခြင်း

အချို့လူများသည် ကခုန်ခြင်းကို နှစ်သက်ပြီး အကကွက်များကို အလွန်လျင်မြန်စွာ သင်ယူကြသည်။ ဆရာက သုံးကြိမ် သရုပ်ပြပြီးနောက် ၎င်းတို့သည် အကတစ်ခု၏ စည်းချက်နှင့် လှုပ်ရှားမှုများကို အခြေခံအားဖြင့် ကျွမ်းကျင်သွားပြီး ယင်းကို တိကျမှန်ကန်စွာ ဖျော်ဖြေနိုင်သည်။ ၎င်းတို့သည် ဆုများရရှိထားကာ အတော်အတန် ကောင်းမွန်စွာလည်း ကခုန်ကြသည်၊ ၎င်းတို့သည် အကနှင့်သက်ဆိုင်သော အသက်မွေးဝမ်းကျောင်းတစ်ခုကို လိုက်စားရန် မျှော်လင့်ကြသည်၊ ဖြစ်နိုင်သည်မှာ အကဆရာတစ်ဦး သို့မဟုတ် ဖျော်ဖြေသူတစ်ဦးအဖြစ် ဖြစ်သည်။ ဤသည်မှာ မည်သည့်ကဏ္ဍနှင့် သက်ဆိုင်သနည်း။ (ဤသည်မှာ ၎င်းတို့၏ စိတ်ဝင်စားမှုများ၊ ဝါသနာများနှင့် သက်ဆိုင်ပါသည်။) ဤသည်မှာ ၎င်းတို့၏ အားသာချက်ဖြစ်သည်၊ ယင်းမှာ ၎င်းတို့၏ စိတ်ဝင်စားမှုတစ်ခုနှင့် ဝါသနာတစ်ခု ဖြစ်သည်။ ၎င်းတို့သည် ကခုန်ခြင်းကို အလွန်လျင်မြန်စွာ သင်ယူကြသည်၊ ယင်းက ၎င်းတို့သည် ကခုန်ခြင်း၌ အလွန်တော်ကြောင်းကို ပြသသည်၊ ၎င်းတို့သည် ဤအရာမျိုးကို တိကျစွာဖြင့် သဘာဝအတိုင်း နားလည်သဘောပေါက်ပြီး လွယ်ကူစွာ တတ်မြောက်ကြသည်။ ဤသည်မှာ အားသာချက်တစ်ခု မဟုတ်လော။ (ဟုတ်ပါသည်။) ၎င်းတို့တွင် ဤကိစ္စ၌ အားသာချက်တစ်ခု ရှိသည်။ ကခုန်ခြင်းကို သင်ယူပြီးနောက် ၎င်းတို့သည် ကခုန်ခြင်းကိုလည်း နှစ်သက်ကြသည်၊ ကခုန်ရန် စိတ်အားထက်သန်ကြသည်၊ ထို့ထက်မက ၎င်းတို့သည် အနာဂတ်တွင် အကနှင့်သက်ဆိုင်သော အသက်မွေးဝမ်းကျောင်းတစ်ခုကို လိုက်စားရန် စီစဉ်ကြပြီး အကကို ၎င်းတို့၏ အနာဂတ်အသက်တာနှင့် အနာဂတ်ခရီးစဉ်တွင် အဖော်ပြုခွင့်ပေးရန် ရည်ရွယ်ကြသည်၊ ဤသည်မှာ ၎င်းတို့၏ စိတ်ဝင်စားမှုများနှင့် ဝါသနာများနှင့် သက်ဆိုင်သည်။ အကသည် ၎င်းတို့၏ အားသာချက်ဖြစ်သကဲ့သို့ ၎င်းတို့၏ စိတ်ဝင်စားမှုနှင့် ဝါသနာလည်း ဖြစ်သည်၊ ဤသည်မှာ ၎င်းတို့၏ ပင်ကိုအခြေအနေတစ်ခု ဖြစ်သည်။ အချို့လူများတွင် ဤပင်ကိုအခြေအနေရှိပြီး ၎င်းတို့ ဘုရားသခင်ကို စတင်ယုံကြည်ပြီးနောက် အကဗီဒီယိုများ ကြည့်ရှုခြင်းကိုလည်း နှစ်သက်ကြသည်။ သို့ဖြစ်၍ ၎င်းတို့သည် မိမိတို့ သင်ယူထားသောအရာကို မိမိတို့၏ တာဝန်ကို ထမ်းဆောင်ရာတွင် အသုံးချနိုင်ရန်၊ ဘုရားသခင်၏ အိမ်တော်၌ အသုံးဝင်စေရန်နှင့် ဘုရားသခင်က အမှတ်ရမည့် မိမိတို့၏ ကောင်းမှုများကို ပြင်ဆင်နိုင်ရန် မျှော်လင့်လျက် ဘုရားသခင်၏ အိမ်တော်၌ ကခုန်ခြင်းတာဝန်ကို ထမ်းဆောင်ကြ၏။ ၎င်းတို့တွင် အက၌ ခိုင်မာသော အခြေခံအုတ်မြစ်တစ်ခုရှိပြီး အမျိုးမျိုးသော အကအမျိုးအစားများကိုလည်း လျင်မြန်စွာ သင်ယူကြသည်။ ဘုရားအိမ်တော်၏ သတ်မှတ်ချက်များနှင့်အညီ အကအစီအစဉ်များကို ဖန်တီးနေစဉ် ၎င်းတို့သည် မိမိတို့သင်ယူခဲ့သမျှ အရာအားလုံးကို မည်သည့်အရာမျှ ချန်မထားဘဲ အခြားသူများကို သင်ကြားပေးလိုစိတ် ရှိကြသည်။ ၎င်းတို့သည် အခြားသူများထက် အကအမျိုးအစားများ ပိုမိုသင်ယူခဲ့ပြီးကာ ၎င်းတို့၏ အသက်မွေးဝမ်းကျောင်း၌ ပို၍ကျွမ်းကျင်သော်ငြားလည်း ၎င်းတို့သည် မောက်မာခြင်းမရှိကြပေ။ ၎င်းတို့သည် အခြားသူများနှင့် သင့်မြတ်စွာ ပေါင်းသင်းဆက်ဆံကြပြီး မိမိတို့သင်ယူခဲ့သောအရာကို ညီအစ်ကိုမောင်နှမများအား အလွန်စိတ်ရှည်စွာ သင်ကြားပေးကြသည်။ ဤသည်မှာ မည်သည့်အရာ၏ သရုပ်သကန်တစ်ခု ဖြစ်သနည်း။ (ယင်းမှာ ၎င်းတို့၏ လူ့သဘာဝ၏ သရုပ်သကန်တစ်ခု ဖြစ်ပါသည်။) ၎င်းတို့၏ လူ့သဘာဝသည် ကောင်းမွန်သလော သို့မဟုတ် မကောင်းမွန်သလော။ (၎င်းတို့၏ လူ့သဘာဝသည် ကောင်းမွန်ပါသည်။) မည်သည့်နည်းလမ်းများဖြင့် ကောင်းမွန်သနည်း။ (၎င်းတို့သည် မိမိတို့သိသမျှ အရာအားလုံးကို တစ်ခုမျှ ထိမ်ချန်မထားဘဲ အခြားသူများကို သင်ကြားပေးနိုင်စွမ်းရှိပြီး အခြားသူများကို ၎င်းတို့ရရှိသောအရာကို ရရှိစေသည်၊ ဤသည်မှာ ကောင်းမွန်သော လူ့သဘာဝ ဖြစ်ပါသည်။) ၎င်းတို့သည် မိမိတို့သင်ယူခဲ့သမျှ အရာအားလုံးကို မည်သည့်အရာမျှ ထိမ်ချန်မထားဘဲ အခြားသူများကို သင်ကြားပေးနိုင်စွမ်း ရှိကြသည်။ ၎င်းတို့တွင် အခြားမည်သည့် အရည်အချင်းကောင်းများ ရှိသေးသနည်း။ ၎င်းတို့သည် အမှန်တကယ် ကိုယ်ရည်သွေးခြင်း မရှိကြပေ။ ဤလူအမျိုးအစား၏ လူ့သဘာဝသည် ကောင်းမွန်သည်။ ၎င်းတို့တွင် အက၌ အားသာချက်တစ်ခုရှိသောကြောင့် ဘုရားအိမ်တော်၌ အကနှင့်သက်ဆိုင်သော တာဝန်တစ်ခုကို ယူကြသည်။ သို့သော် အချိန်အနည်းငယ်ကြာပြီးနောက် အလုပ်၏ လိုအပ်ချက်များကြောင့် ဘုရားအိမ်တော်က ၎င်းတို့ကို အခြားသင့်လျော်သော အလုပ်တစ်ခုကို လုပ်ဆောင်ရန် စီစဉ်ပေးသည်။ ၎င်းတို့သည် “ငါ အနှစ်နှစ်ဆယ်ကြာ ကခုန်ခြင်းကို သင်ယူခဲ့ရသည်မှာ အလဟဿ ဖြစ်သွားပြီလော။ ယခု ကခုန်ခြင်းနှင့် မသက်ဆိုင်သော အလုပ်ကို လုပ်ခိုင်းသဖြင့် ငါသည် အလွန် စိတ်တိုင်းမကျ ဖြစ်မိ၏။ ငါ့ကို အဖွဲ့ခေါင်းဆောင် သို့မဟုတ် ကြီးကြပ်ရေးမှူးအဖြစ် ခန့်မည့်အစား ငါ၏ အားသာချက်၊ ငါ၏ ကျွမ်းကျင်မှုများကို အဘယ်ကြောင့် အသုံးမပြုစေရသနည်း။ ဤသည်မှာ ငါ၏ အားသာချက်လည်း မဟုတ်သကဲ့သို့ မည်သို့လုပ်ဆောင်ရမည်ကိုလည်း ငါ မသိပေ။ ဤသည်မှာ ငါ မည်သည့်အခါကမျှ မျှော်လင့်မထားခဲ့သော အရာတစ်ခု ဖြစ်၏” ဟု မိမိတို့ဘာသာ တွေးကြသည်။ အပြင်ပန်းအားဖြင့် ၎င်းတို့က “ဤအရာအားလုံးသည် ဘုရားသခင်၏ အစီအစဉ်များတွင် ပါဝင်ပြီး ကျွန်ုပ်သည် ကျိုးနွံနာခံရန် လိုလားနေပါသည်” ဟု ဆိုသော်လည်း လက်တွေ့တွင်မူ ခေါင်းဆောင်များ မည်သို့ပင်ပြောစေကာမူ ၎င်းတို့သည် ယင်းကို လက်ခံရန် မလိုလားကြဘဲ စိတ်ထဲသို့လည်း မထည့်ကြပေ။ ၎င်းတို့က “သင်တို့သည် လုပ်ငန်းပိုင်းဆိုင်ရာ အသိပညာမရှိသည့်တိုင် ငါတို့ကို ဦးဆောင်ရန် လာခဲ့သည်။ သင်တို့လုပ်သမျှမှာ အယူဝါဒအကြောင်း ပြောခြင်းသာ ဖြစ်သည်။ သင်တို့သည် ငါ့ထက် မသာပါ” ဟု တွေးကြသည်။ ဤသည်မှာ မည်သည့်အရာ၏ သရုပ်သကန်တစ်ခု ဖြစ်သနည်း။ (စိတ်ထဲမှ အာခံခြင်း ဖြစ်ပါသည်။) ဤသည်မှာ မည်သို့သော ပြဿနာမျိုး ဖြစ်သနည်း။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ခြင်းလော။ (ဟုတ်ပါသည်။) ၎င်းတို့၏ လူ့သဘာဝသည် ယေဘုယျအားဖြင့် မဆိုးလှသော်လည်း ၎င်းတို့သည် အခြားသူများနှင့် ပူးပေါင်းဆောင်ရွက်လိုစိတ်ရှိသည်၊ ကြင်နာတတ်သည်၊ လူကောင်းတစ်ဦးဖြစ်လိုသည်၊ အဖျက်အမှောင့်လုပ်ခြင်းနှင့် နှောင့်ယှက်ခြင်း သို့မဟုတ် ဒုက္ခပေးခြင်းနှင့် ပြဿနာရှာခြင်းတို့ကို မပြုလုပ်လိုသော်လည်း ၎င်းတို့၏ ခံစားချက်နှင့်ဆိုင်သော ဆန္ဒအရ ၎င်းတို့သည် ဘုရားအိမ်တော်၏ စီစဉ်မှုများကို ကျိုးနွံနာခံပြီး မိမိတို့၏ တာဝန်ကို ကောင်းမွန်စွာ ထမ်းဆောင်လိုစိတ်ရှိသော်လည်း ၎င်းတို့၏ အဆင့်အတန်းနှင့်ပတ်သက်လာသည့်အခါ သို့မဟုတ် မိမိတို့၏ ကိုယ်ပိုင်အယူအဆများနှင့် ဆန္ဒများနှင့် မကိုက်ညီသော ကိစ္စရပ်များနှင့်ပတ်သက်လာသည့်အခါ ၎င်းတို့တွင် ကျိုးနွံနာခံခြင်း ရှိသလော။ ၎င်းတို့သည် သမ္မာတရားကို ရှာဖွေခြင်း၏ မည်သည့်သရုပ်သကန်များကိုမဆို ပြသသလော။ (မပြသပါ။) သို့ဆိုလျှင် ၎င်းတို့သည် မည်သည့်အရာကို ဖော်ပြသနည်း။ (၎င်းတို့ ဖော်ပြသည့်အရာမှာ အတိုက်အခံလုပ်ခြင်း၊ ညည်းညူခြင်းနှင့် ဘုရားအိမ်တော်၏ စီစဉ်မှုများကို ကျိုးနွံနာခံမှု ကင်းမဲ့ခြင်းတို့ ဖြစ်ပါသည်။) မှန်ပေသည်။ သို့ဆိုလျှင် ဤသရုပ်သကန်များကို မည်သို့သော ပြဿနာမျိုးအဖြစ် အကျဉ်းချုပ်နိုင်သနည်း။ (ဖောက်ပြန်ပျက်စီးသော စိတ်သဘောထားတစ်ခု ဖြစ်ပါသည်။) အပြင်ပန်းအားဖြင့် ၎င်းတို့၏ လူ့သဘာဝသည် ကြင်နာပုံရပြီး ၎င်းတို့သည် ခေါင်းဆောင်များကို ပေါ်ပေါ်တင်တင် ဆန့်ကျင်ခြင်း၊ ပွက်လောရိုက်ခြင်း သို့မဟုတ် ဝေဖန်သုံးသပ်ခြင်းတို့ကို မပြုလုပ်သော်လည်း ဤကိစ္စရပ်များအပေါ် ၎င်းတို့၏ သဘောထားသည် ၎င်းတို့၏ ဖောက်ပြန်ပျက်စီးသော စိတ်သဘောထား၏ ထုတ်ဖော်ခြင်းတစ်ခု ဖြစ်သည်။ ၎င်းတို့သည် မည်သို့သော ဖောက်ပြန်ပျက်စီးသော စိတ်သဘောထားမျိုးကို ထုတ်ဖော်သနည်း။ (မာနထောင်လွှားသော စိတ်သဘောထားတစ်ခု ဖြစ်ပါသည်။) မှန်ပေသည်၊ မာနထောင်လွှားမှု ဖြစ်သည်။ ၎င်းတို့သည် မိမိတို့သည် အချို့သောနယ်ပယ်၌ ကျွမ်းကျင်သည်ဟုလည်းကောင်း၊ မိမိတို့၏ လူ့သဘာဝသည် အတော်အတန် ကောင်းမွန်သည်ဟုလည်းကောင်း တွေးထင်ကြသဖြင့် ၎င်းတို့သည် ဤအရာကို အခွင့်ကောင်းယူ၍ အသင်းတော်ခေါင်းဆောင်များ၏ စီစဉ်မှုများကို ကျိုးနွံနာခံရန် အတိုက်အခံလုပ်ကြသည်။ ၎င်းတို့သည် သမ္မာတရားကို မရှာဖွေဘဲ မိမိတို့နှစ်သက်ရာ မည်သည့်တာဝန်ကိုမဆို ထမ်းဆောင်လိုကြသည်။ အသင်းတော်က ၎င်းတို့ကို သင့်လျော်သော တာဝန်တစ်ခု ခန့်အပ်သည့်အခါတွင်ပင် ၎င်းတို့သည် လက်မခံနိုင်ကြပေ၊ တစ်စုံတစ်ခုသည် ၎င်းတို့၏ အယူအဆများနှင့် စိတ်ကူးများနှင့် မကိုက်ညီပါက ယင်းမှာ ဘုရားအိမ်တော်၏ စီစဉ်မှုတစ်ခုဖြစ်လျှင်ပင် ၎င်းတို့သည် ကျိုးနွံနာခံရန် ငြင်းပယ်ကြသည်။ ဤသည်တို့မှာ ပုန်ကန်ခြင်းနှင့် မာနထောင်လွှားသော စိတ်သဘောထားတစ်ခု၏ ထုတ်ဖော်ခြင်းများ ဖြစ်ကြသည်။ ၎င်းတို့ပြသသော ဤသရုပ်သကန်များ အစဉ်လိုက်ကို ကြည့်လော့။ ၎င်းတို့၏ ပင်ကိုအခြေအနေများ၏ အားသာချက်များမှသည် ၎င်းတို့၏ လူ့သဘာဝ၊ နောက်ဆုံးတွင် ၎င်းတို့၏ ဖောက်ပြန်ပျက်စီးသော စိတ်သဘောထားအထိ ၎င်းတို့၏ သရုပ်သကန်များသည် ဤမတူညီသော ကဏ္ဍသုံးရပ်ကို လွှမ်းခြုံထားသည်။ ၎င်းတို့၏ ပင်ကိုအခြေအနေများ၏ အားသာချက်များသည် ၎င်းတို့ မွေးရာပါအရာတစ်ခုဖြစ်ပြီး ထိုအရာ၌ ဝေဖန်စရာ တစ်ခုမျှမရှိပေ။ ၎င်းတို့ မည်သည့်အရာ၌ ကျွမ်းကျင်သည်ဖြစ်စေ ယင်းက ၎င်းတို့တွင် ဖောက်ပြန်ပျက်စီးသော စိတ်သဘောထားမရှိဟု မဆိုလိုသကဲ့သို့ ၎င်းတို့၏ ကိုယ်ကျင့်စရိုက် ကောင်းသည်ဖြစ်စေ၊ ဆိုးသည်ဖြစ်စေကိုလည်း မပြသနိုင်ပေ။ သို့သော် အချို့သော ပင်ကိုအခြေအနေများကြောင့် ဖြစ်ပေါ်လာသော လူတစ်ဦး၏ သာလွန်စိတ် သို့မဟုတ် လောကီလူထုအမြင်က ၎င်းတို့အပေါ် အတင်းအကျပ် သတ်မှတ်ပေးသော နေရာထားမှုနှင့် သတ်မှတ်ချက်သည် ၎င်းတို့၏ လူ့သဘာဝကို ပုံပျက်စေနိုင်သည်။ ဤပုံပျက်ခြင်းက မည်သည့်အရာကို ဆိုလိုသနည်း။ ယင်းမှာ လူတစ်ဦးသည် အခြားသူများက အတော်အသင့် နှစ်သက်ဖွယ်အဖြစ် ရှုမြင်သော ပင်ကိုအခြေအနေအချို့ကို ပိုင်ဆိုင်သောကြောင့်လည်းကောင်း၊ ၎င်းတို့သည် လူ့အဖွဲ့အစည်းရှိ အချို့လူများထံမှ အားကျခြင်းနှင့် လေးစားခြင်းကို လက်ခံရရှိသောကြောင့်လည်းကောင်း ၎င်းတို့သည် မိမိတို့၏ ကိုယ်ပိုင်တန်ဖိုးနှင့် ရာထူးအပေါ် မမှန်ကန်သော သတ်မှတ်ချက်တစ်ခုကို ဖြစ်ပေါ်လာစေသည်ဟု ဆိုလိုသည်။ ၎င်းတို့က မိမိတို့သည် အတော်အတန် တော်သည်ဟုလည်းကောင်း၊ အခြားသူများထက် သာလွန်သည်ဟုလည်းကောင်း တွေးထင်ကြပြီး လူတို့ကို အထင်သေးစပြုလာကာ မိမိတို့သည် အစဉ်သဖြင့် မှန်ကန်ပြီး မိမိတို့နှင့်ပတ်သက်သည့် အရာအားလုံးသည် ကောင်းသည်ဟု အစဉ်သဖြင့် ယုံကြည်လျက် အခြားသူများက ၎င်းတို့ကို စကားနားထောင်ပြီး ၎င်းတို့နောက်လိုက်ရန် အလိုရှိကြသည်။ ထိုသို့ဖြစ်ပါက အမှုအရာများအပေါ် ၎င်းတို့၏ ရှုမြင်ပုံများနှင့် ရပ်တည်ချက်များသည် အားလုံး မှားယွင်းနေသည်။ ဤမှားယွင်းသော ရှုမြင်ပုံများနှင့် ရပ်တည်ချက်များဖြင့် လူတစ်ဦးသည် လောကနှင့် ဆိုးယုတ်သော လူသားမျိုးနွယ်နောက်သို့ လိုက်လိမ့်မည်။ ဆိုးယုတ်သော လူသားမျိုးနွယ်နှင့် ဆိုးယုတ်သော လောကနောက်သို့ လိုက်ခြင်း၏ သွယ်ဝိုက်သော အဓိပ္ပာယ်မှာ အဘယ်နည်း။ သွယ်ဝိုက်သော အဓိပ္ပာယ်မှာ သင်သည် ဤဆိုးယုတ်သော လောကနှင့် ဆိုးယုတ်သော လူသားမျိုးနွယ်ထံမှ လာသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများအတိုင်း အသက်ရှင်လိမ့်မည်ဖြစ်ပြီး သင်သည် အရာခပ်သိမ်းကို ခွဲခြားရန်နှင့် သတ်မှတ်ရန် ဤမှားယွင်းပြီး အဓိပ္ပာယ်မဲ့သည့် အတွေးအခေါ်များ၊ ရှုမြင်ပုံများနှင့် ဆိုရိုးများကို အသုံးပြုလိမ့်မည် ဖြစ်သည်။ ဥပမာအားဖြင့် သင်သည် အတော်အတန် ရုပ်ရည်ကောင်းမွန်ပြီး မျက်နှာအသွင်အပြင် ပြေပြစ်ကာ ကောင်းမွန်သော ကိုယ်လုံးကိုယ်ပေါက်ရှိသည် ဆိုကြပါစို့၊ ဤသည်တို့မှာ ဘုရားသခင်က ပေးသနားတော်မူသော ပင်ကိုအခြေအနေများ ဖြစ်ကြသည်။ ဤအရာ၌ မှားယွင်းသောအရာ တစ်ခုမျှမရှိပေ၊ ယင်းမှာ အဖြစ်မှန်တစ်ခုမျှသာ ဖြစ်သည်။ သို့သော် ဤလူ့အဖွဲ့အစည်းနှင့် ဤဆိုးယုတ်သော လူသားမျိုးနွယ်၏ မှားယွင်းသော သတ်မှတ်မှုအောက်တွင် ဤအဖြစ်မှန်က သင့်ကို ဘဝင်မြင့်ပြီး အပျော်အပါးလိုက်စားလွန်းသူ၊ အပေါ်ယံဆန်ပြီး မာနကြီးသူ ဖြစ်လာစေနိုင်သည်။ ဆိုလိုသည်မှာ ပင်ကိုအားဖြင့် သာလွန်သော အခြေအနေများကို ပိုင်ဆိုင်ထားခြင်းကြောင့်၊ ထို့အပြင် ဤလူ့အဖွဲ့အစည်းနှင့် လူသားမျိုးနွယ်ထံမှ အမျိုးမျိုးသော မှားယွင်းပြီး အဓိပ္ပာယ်မဲ့သည့် အတွေးအခေါ်များနှင့် ရှုမြင်ပုံများ၏ လေ့ကျင့်ပေးခြင်း၊ သွေးဆောင်ခြင်းနှင့် ပုံသွင်းခြင်းတို့နှင့် ပေါင်းစပ်လိုက်သည့်အခါ သင်၏ လူ့သဘာဝသည် ပုံပျက်သွားသည်။ “ပုံပျက်သည်” ဟူသည်မှာ မည်သည့်အရာကို ရည်ညွှန်းသနည်း။ သင်သည် ဤပင်ကိုအခြေအနေများကို ပိုင်ဆိုင်ခြင်းသည်မှာ ယင်းကိုယ်၌က လုံးဝ ဓမ္မတာပင်ဖြစ်သည်၊ ရုပ်ရည်ကောင်းမွန်ခြင်းသည် ထူးခြားသောအရာ တစ်စက်မျှ မဟုတ်ပေ၊ ယင်းက သင်သည် သမ္မာတရားကို နားလည်သည်ဟု မဆိုလိုသကဲ့သို့ သင်သည် မြင့်မြတ်သည်ဟုလည်း မဆိုလိုပေ။ ယင်းက သင်သည် ရုပ်ရည်ကြည့်ကောင်းသည်၊ သပ်ရပ်သော အသွင်အပြင် ရှိသည်၊ လူများက သင့်ကို အနည်းငယ် ပို၍ လှည့်ကြည့်လိုစိတ် ရှိနိုင်သည်ဟုသာ ဆိုလိုသည်၊ သင်သည် အခြားသူများအတွက် စိတ်အနှောင့်အယှက် ဖြစ်စရာ သို့မဟုတ် မနှစ်မြို့စရာ မဟုတ်ပေ၊ ထိုမျှသာ ဖြစ်သည်။ သို့သော် အလှအပ၊ ဆွဲဆောင်မှုရှိခြင်းနှင့် အဆင့်အတန်းမြင့်ပြီး ခေတ်မီစွဲလမ်းဖွယ်ဖြစ်သော အတွေးအခေါ်များကို အလွန်အမင်း တန်ဖိုးထားသည့် လူမှုပတ်ဝန်းကျင်တစ်ခုတွင် ဤရေစီးကြောင်းက သင့်ကို အစွန်းတစ်ဖက်ဆီသို့ တွန်းပို့ပြီး သင်၏ လူ့သဘာဝကို မာနကြီးသူ၊ အပျော်အပါးလိုက်စားလွန်းသူနှင့် အပေါ်ယံဆန်သူ ဖြစ်လာစေသည်။ ရုပ်ရည်ကောင်းမွန်ခြင်းသည် ပင်ကိုအခြေအနေတစ်ခု ဖြစ်သည်။ ဘုရားသခင်က သင့်ကို ဤပင်ကိုအခြေအနေကို သင့်ကို မာနကြီးသူ၊ အပျော်အပါးလိုက်စားလွန်းသူ သို့မဟုတ် အပေါ်ယံဆန်သူ ဖြစ်လာစေရန် ပေးသနားတော်မူခဲ့ခြင်း မဟုတ်ဘဲ ထိုအစား ကိုယ်တော်က သင်သည် ယင်းကို ပုံမှန်အတိုင်း ရှုမြင်စေရန် အလိုရှိတော်မူသည်။ “ကျွန်ုပ်ကို ဤပင်ကိုအခြေအနေ၊ ဤအသွင်အပြင်ကို ပေးသနားတော်မူသည့်အတွက် ဘုရားသခင်ကို ကျေးဇူးတင်ပါသည်။ ယင်းမှာ ဘုရားသခင်၏ ကျေးဇူးတော်နှင့် ချီးမြှင့်ပေးသနားခြင်း ဖြစ်သည်။ ကျွန်ုပ်သည် ဘုရားသခင်ကို ကျေးဇူးတင်သင့်သည်။ ကျွန်ုပ်၌ ကြွားဝါစရာ တစ်စက်မျှ မရှိပါ” ဟူ၍ဖြစ်၏။ ထိုသို့သော ပင်ကိုအခြေအနေတစ်ခုဖြင့် လူတစ်ဦး လုပ်ဆောင်သင့်သောအရာမှာ လူများနှင့် အမှုအရာများကို ရှုမြင်ရန်နှင့် ဘုရားသခင်၏ သွန်သင်ချက်များအတိုင်း ကျင့်ကြံပြုမူပြီး လုပ်ဆောင်ရန် ဖြစ်သည်။ သို့သော် လူ့အဖွဲ့အစည်းနှင့် စာတန်ထံမှ အမျိုးမျိုးသော အတွေးအခေါ်များနှင့် ရှုမြင်ပုံများကို လက်ခံပြီးနောက် ၎င်းတို့သည် အလှအပနှင့် ဆွဲဆောင်မှုရှိခြင်းကို အရင်းအနှီးပုံစံတစ်မျိုးအဖြစ် ရှုမြင်လာကြသည်။ ထို့နောက် ၎င်းတို့သည် ဤပင်ကိုအားဖြင့် အခြေခံကျသော အခြေအနေကို အခွင့်ကောင်းယူ၍ မိမိတို့အလိုရှိသောအရာကို ရရှိရန် အုပ်စုတိုင်းရှိ လူတိုင်းထံမှ မျက်နှာသာရရန် ဤအရင်းအနှီးကို အသုံးပြုကြသည်။ အချို့သည် ဥပဒေကို ချိုးဖောက်သော၊ ကိုယ်ကျင့်တရားဆိုင်ရာ စည်းများကို ချိုးဖောက်သော သို့မဟုတ် လူ့သဘာဝကို ဆန့်ကျင်သော အမှုအရာများကို လုပ်ဆောင်ရန် ဤပင်ကိုအခြေအနေကိုပင် အသုံးပြုကြသည်။ လူတစ်ဦး၏ လူ့သဘာဝတွင် ပုံပျက်ပြီး အစွန်းရောက်သောအရာအချို့ ပါဝင်ရသည့်အကြောင်းရင်းမှာ လူ့အဖွဲ့အစည်းနှင့် ဆိုးယုတ်သော လူသားမျိုးနွယ်ထံမှ အချို့သော မိစ္ဆာအယူဝါဒများ၊ မှားယွင်းပြီး အဓိပ္ပာယ်မဲ့သော အယူအဆများနှင့် မှားယွင်းသော လူထုအမြင်များ၏ ပိုမိုဆိုးရွားစေသော လွှမ်းမိုးမှုကြောင့် ဖြစ်သည်။ အကြောင်းမှာ လူတို့သည် ပင်ကိုအားဖြင့် သမ္မာတရားနှင့် ပိုင်းခြားသိမြင်နိုင်စွမ်း ကင်းမဲ့သောကြောင့် ၎င်းတို့သည် လူ့အဖွဲ့အစည်းနှင့် ဆိုးယုတ်သော လူသားမျိုးနွယ်ထံမှဖြစ်သော ဤလူထုအမြင်များ၊ အဆိုအမိန့်များနှင့် သီအိုရီများကို သဘာဝအတိုင်း လက်ခံကြသောကြောင့် ဖြစ်သည်။ ၎င်းတို့သည် ဤအပျက်သဘောဆောင်သော အရာများကို မှန်သည့်အလား မှတ်ယူကြပြီး ဤမှားယွင်းပြီး အဓိပ္ပာယ်မဲ့ကာ ဆိုးယုတ်သော အတွေးအခေါ်များနှင့် ရှုမြင်ပုံများ၏ လမ်းညွှန်မှုအောက်တွင် ၎င်းတို့၏ အသိစိတ်နှင့် ဆင်ခြင်တုံတရားသည် မြင့်မားလာခြင်း သို့မဟုတ် သန့်စင်လာခြင်းမရှိဘဲ ထိုအစား ပုံပျက်ကာ ပျက်စီးသွားသည်။ ဤလူ့အဖွဲ့အစည်းသည် ရုပ်ရည်ချောမောသော အမျိုးသားများနှင့် လှပသော အမျိုးသမီးများကို ချီးမွမ်းခြင်း သို့မဟုတ် မြှောက်ပင့်ပြောဆိုခြင်း မရှိခဲ့ပါက၊ သင့်ကို သွေးဆောင်ခြင်း သို့မဟုတ် ပုံသွင်းခြင်းပြုသည့် ပြင်ပအတွေးအခေါ်များ မရှိခဲ့ပါက၊ သင်သွားလေရာ မည်သည့်နေရာတွင်မဆို သင်၏ ရုပ်ရည်ကောင်းမွန်မှုအတွက် သင့်ကို မည်သူမျှ မြှောက်ပင့်ပြောဆိုခြင်း၊ သင့်ကို အထူးဆက်ဆံခြင်း သို့မဟုတ် အမျိုးမျိုးသောအရာများကို လုပ်ဆောင်ရန် သင့်ကို သွေးဆောင်ခြင်း သို့မဟုတ် ဖိအားပေးခြင်းတို့ကို မပြုလုပ်ခဲ့ပါက သင်သည် သဘာဝအားဖြင့် ရုပ်ရည်ကောင်းမွန်ခြင်းသည် လုံးဝ ပုံမှန်ဖြစ်ပြီး ကိုယ်ရည်မသွေးထိုက်ကြောင်းကို ရှုမြင်ရလိမ့်မည်။ ဤသည်မှာ သင်သည် သင်၏ ပင်ကိုအားဖြင့် အခြေခံကျသော အခြေအနေကို အခြေခံ၍ သင်လုပ်ဆောင်သင့်သော အမှုအရာများကို လုပ်ဆောင်လိမ့်မည်ဖြစ်ပြီး သင်သည် ထိုသို့သော သာလွန်သည့် ပင်ကိုအခြေအနေတစ်ခု ရှိရုံမျှဖြင့် သင်မလုပ်ဆောင်သင့်သော အမှုအရာများကို လုပ်ဆောင်မည်မဟုတ်ဟု ဆိုလိုသည်။ သို့သော် ပြင်ပပတ်ဝန်းကျင်၏ သွေးဆောင်ခြင်းနှင့် ဖောက်ပြန်ပျက်စီးစေခြင်းတို့ကြောင့် သင်သည် သဘာဝအားဖြင့် ရုပ်ရည်ကောင်းမွန်ခြင်းသည် ထူးခြားသောအရာတစ်ခုဖြစ်ပြီး ယင်းက သင့်ကို အခြားလူတိုင်းထက် ပို၍ကောင်းမွန်စေသည်ဟု ယုံကြည်လာသည်။ မိမိကိုယ်ကို ချုပ်တည်းနိုင်စွမ်း တစ်စုံတစ်ရာ ကင်းမဲ့လျက် သင်သည် အခြားသူများကို သွေးဆောင်ဖြားယောင်းရန် သင်၏ ဆွဲဆောင်မှုရှိသော ရုပ်ရည်ကို အသုံးပြုပြီး အသိစိတ်နှင့် ဆင်ခြင်တုံတရား၏ ချုပ်တည်းမှုကို ချိုးဖျက်ကာ ကျင့်ကြံပြုမူခြင်း၏ အတားအဆီးများကို ကျော်လွန်သည်။ မတူညီသော ပတ်ဝန်းကျင်များတွင် သင်သည် သင်အလိုရှိသော အကျိုးအမြတ်များကို ရရှိရန် သင်၏ သာလွန်သော ပင်ကိုအခြေအနေကို အသုံးချပြီး အမျိုးမျိုးသော နည်းဗျူဟာများကို အသုံးပြုလျက် အမျိုးမျိုးသော ဖောက်ပြန်ပျက်စီးသော စိတ်သဘောထားများကို ထုတ်ဖော်နိုင်သည်။ ဤသည်မှာ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ ဤသုံးခုကြားရှိ ဆက်နွှယ်မှု ဖြစ်သည်။ တစ်ခါတစ်ရံတွင် ဤကဏ္ဍသုံးရပ်ကြား၌ အချို့သော ဆက်နွှယ်မှုတစ်ခု ရှိသည်၊ ပြောစရာမလိုသည်မှာ တစ်ခါတစ်ရံတွင် ပထမနှစ်ခု သို့မဟုတ် နောက်ဆုံးနှစ်ခုကြား၌ မလွဲမသွေဖြစ်သော ဆက်နွှယ်မှုတစ်ခု ရှိသည်။ သင် နားလည်ပါသလော။ (ကျွန်ုပ်တို့ အနည်းငယ် ပို၍ နားလည်လာပါသည်။) သင်သည် အနည်းဆုံးအနေဖြင့် မည်သည့်အရာကို သိသင့်သနည်း။ မည်သည့် ပင်ကိုအခြေအနေမဆို ယင်းဘာသာ မှားယွင်းခြင်းမရှိပေ၊ ယင်းမှာ လူတစ်ဦး၏ လူ့သဘာဝ၏ အခြေခံအခြေအနေတစ်ခုမျှသာ ဖြစ်သည်။ လူတို့၏ လူ့သဘာဝများနှင့်ပတ်သက်လာလျှင် ကောင်းသောအရာနှင့် ဆိုးသောအရာ၊ အပြုသဘောဆောင်သောအရာနှင့် အပျက်သဘောဆောင်သောအရာတို့ ရှိကြသည်။ သို့ဆိုလျှင် ဖောက်ပြန်ပျက်စီးသော စိတ်သဘောထားတစ်ခုသည် မည်သို့ ဖြစ်ပေါ်လာသနည်း။ ယင်းမှာ လူတစ်ဦးသည် ၎င်းတို့၏ ပင်ကိုအားဖြင့် မွေးရာပါ အခြေအနေများကို အခြေခံ၍ စာတန်၏ အမျိုးမျိုးသော အကြံအစည်များနှင့် အတွေးအခေါ်များဖြင့် လေ့ကျင့်ပေးခြင်းခံရသည့်အခါ ဖြစ်ပေါ်လာပြီး ဤလေ့ကျင့်ပေးခြင်းက အမျိုးမျိုးသော မှားယွင်းပြီး အဓိပ္ပာယ်မဲ့သည့် ရှုမြင်ပုံများ ဖြစ်ပေါ်လာစေကာ ယင်းတို့က ထို့နောက် လူသည် ရှင်သန်ရန် မှီခိုအားထားရသော အသက်အနှစ်သာရတစ်မျိုး ဖြစ်လာသည်။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်။

စောစောက ငါတို့သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ မတူညီသော သရုပ်သကန်များအကြောင်းကို မိတ်သဟာယဖွဲ့ခဲ့သည်။ ငါတို့သည် ပင်ကိုအခြေအနေ ဆယ်မျိုးကို စာရင်းပြုစုခဲ့ပြီး လူ့သဘာဝနှင့်သက်ဆိုင်သော အမျိုးမျိုးသော သရုပ်သကန်များအကြောင်းကိုလည်း စောစောကပင် မိတ်သဟာယဖွဲ့ခဲ့သည်။ ယခု အကျဉ်းချုပ်ကြစို့။ ငါတို့သည် လူ့သဘာဝ၏ မည်သို့သော မတူညီသည့် သရုပ်သကန်များအကြောင်းကို မိတ်သဟာယဖွဲ့ခဲ့သနည်း။ (လူ့သဘာဝနှင့်ပတ်သက်၍ ကောင်းမွန်သော လူ့သဘာဝ၏ သရုပ်သကန်များနှင့် မကောင်းသော လူ့သဘာဝ၏ သရုပ်သကန်များ ရှိပါသည်။ ဘုရားသခင်က ဥပမာအချို့ကို စောစောက ပေးခဲ့ပါသည်။ အချို့လူများသည် သဘာဝအလျောက် အချို့သောနယ်ပယ်၌ သီးခြားအားသာချက်တစ်ခု ရှိပြီး အချို့သော နည်းပညာဆိုင်ရာ အသက်မွေးဝမ်းကျောင်း၌ ကျွမ်းကျင်ကြကာ ၎င်းတို့သည် မည်သည့်အရာမျှ ထိမ်ချန်မထားဘဲ အခြားသူများကို သင်ကြားပေးနိုင်စွမ်း ရှိကြသည်။ အခြားသူများကို အခွင့်ကောင်းမယူသော လူအချို့လည်း ရှိပါသည်။ ဤသည်တို့မှာ အတော်အသင့် ကောင်းမွန်သော လူ့သဘာဝ၏ သရုပ်သကန်များ ဖြစ်ကြသည်။ ဘုရားသခင်သည် မကောင်းသော လူ့သဘာဝ၏ သရုပ်သကန်များဆိုင်ရာ ဥပမာများကိုလည်း ပေးခဲ့ပါသည်။ ဥပမာအားဖြင့် ယုတ်ညံ့ပြီး ညစ်ညမ်းသော လူ့သဘာဝရှိခြင်းနှင့် သူတစ်ပါး၏နောက်ကွယ်တွင် အတင်းအဖျင်းစကားများကို စပ်စုရန် အစဉ်မပြတ် နှစ်သက်ခြင်း၊ ဆန့်ကျင်ဘက်လိင်နှင့် လူတစ်ဦး၏ လူအချင်းချင်းဆက်ဆံရေးဆိုင်ရာ အပြုအမူပိုင်းတွင် ပေါ့ပေါ့ဆဆနိုင်ခြင်းနှင့် ဂုဏ်သိက္ခာနှင့် တည်ကြည်မှု ကင်းမဲ့ခြင်း၊ တစ်ကိုယ်ကောင်းဆန်ခြင်း၊ ယုတ်ညံ့ခြင်းနှင့် အခြားသူများကို အခွင့်ကောင်းယူရန် နှစ်သက်ခြင်းအပြင် အခြားသူများနှင့် မိမိ၏ ပေါင်းသင်းဆက်ဆံရေးများတွင် အသိစိတ် သို့မဟုတ် ဆင်ခြင်တုံတရား စိုးစဉ်းမျှမရှိဘဲ အလွန်အမင်း တွက်ချက်တတ်ခြင်းတို့ ဖြစ်သည်၊ ဤသည်တို့အားလုံးမှာ မကောင်းသော လူ့သဘာဝ၏ သရုပ်သကန်များ ဖြစ်ကြပါသည်။) မကောင်းသော လူ့သဘာဝ၏ သရုပ်သကန်များထဲတွင် အဆိုးဆုံးမှာ အဘယ်နည်း။ သင်တို့အတွက် မနှစ်မြို့ဆုံးသော လူအမျိုးအစားမှာ မည်သည့်အမျိုးအစား ဖြစ်သနည်း။ (ရှက်စိတ်မရှိဘဲ ဆန့်ကျင်ဘက်လိင်နှင့် ၎င်းတို့၏ ပေါင်းသင်းဆက်ဆံရေးများတွင် အထူးသဖြင့် ပေါ့ပေါ့တန်တန်နိုင်သောသူများ ဖြစ်ပါသည်။) ပေါ့ပေါ့တန်တန်နိုင်ခြင်း၊ အကျင့်ပျက်ခြင်းနှင့် ရှက်စိတ်ကင်းမဲ့ခြင်းတို့ ဖြစ်သည်။ ယဉ်ကျေးသောနည်းလမ်းဖြင့် ဆိုရလျှင် ဤလူများသည် “ရှက်စိတ်မရှိကြ” ဟူ၍ ဖြစ်သည်။ ရိုးရှင်းသောဘာသာစကားဖြင့် ဆိုရလျှင် ၎င်းတို့သည် “အရှက်မရှိ” ကြပေ၊ သို့မဟုတ် ပို၍တိကျစွာ ဆိုရလျှင် “အရှက်မရှိ မျက်နှာပြောင်တိုက်သော” သူများ ဖြစ်ကြသည်။ ထိုသို့သောလူများကို မည်သူမျှ မနှစ်သက်ပေ။

ဥပမာ ၇ - အစပ် စားရသည်ကို နှစ်သက်ခြင်း

အချို့လူများသည် ငရုတ်သီးစားခြင်းသည် အလေ့အထဖြစ်သော နေရာတစ်ခုတွင် မွေးဖွားခဲ့ကြသည်၊ ဖြစ်နိုင်သည်မှာ ရာသီဥတုကြောင့် သို့မဟုတ် ၎င်းတို့၏ မိသားစုတွင် အလေ့အထတစ်ခုရှိပြီး ငရုတ်သီးစားခြင်းကို နှစ်သက်သောကြောင့် ၎င်းတို့သည် နေ့စဉ် ငရုတ်သီးစားကြပြီး ၎င်းတို့၏ နေ့စဉ်အစားအစာသည် စပ်သောအရသာများက လွှမ်းမိုးလေ့ရှိသည်။ ဤသည်မှာ ပင်ကိုအခြေအနေတစ်ခု ဖြစ်သည်မှာ သိသာထင်ရှားသည်။ ဤသည်မှာ ပင်ကိုအခြေအနေများထဲမှ မည်သည့်အရာဖြစ်သနည်း။ (လူနေမှုဘဝ အလေ့အထတစ်ခု ဖြစ်ပါသည်။) ၎င်းတို့၏ လူနေမှုဘဝ အလေ့အထမှာ ၎င်းတို့၏ နေ့စဉ်အစားအစာတွင် စပ်သောအရသာများမပါဘဲ မနေနိုင်ခြင်း ဖြစ်သည်၊ ၎င်းတို့စားသမျှ အရာတိုင်းသည် စပ်သောအရသာ ရှိရမည်။ ဤနှစ်သက်မှုသည် မည်မျှအထိ ရောက်ရှိသနည်း။ ၎င်းတို့သည် အချိုပွဲများတွင်ပင် အစပ်ထည့်ကြသည်၊ ဟမ်ဘာဂါနှင့် ပီဇာကို စပ်သောအရသာများဖြင့် စားကြပြီး လက်ဖက်ရည်နှင့် ကော်ဖီတွင်ပင် ငရုတ်သီးများ ထည့်ကြသည်၊ ဤသည်မှာ ၎င်းတို့၏ အစပ် စားသုံးမှု၏ အတိုင်းအတာ ဖြစ်သည်။ ဤသည်မှာ လူနေမှုဘဝ အလေ့အထတစ်ခု ဖြစ်သည်။ ဤအရာ၌ အမှားအမှန် တစ်စုံတစ်ရာ ရှိပါသလော။ (မရှိပါ။) အစပ်ကို နှစ်သက်ခြင်းသည် လူတစ်ဦး၏ နေထိုင်ရာပတ်ဝန်းကျင်နှင့် လူနေမှုဘဝ အလေ့အထများကြောင့် ဖြစ်ပေါ်လာခြင်း ဖြစ်သည်၊ ဤအရာ၌ အမှားအမှန်မရှိပေ။ အချို့လူများသည် အစပ်ကို အလွန်အကျွံအတိုင်းအတာအထိ စားကြသည်၊ အစပ်မရှိပါက ၎င်းတို့သည် အစာမစားကြတော့ပေ။ သင် လက်ခံနိုင်သည်ဖြစ်စေ၊ မခံနိုင်သည်ဖြစ်စေ ၎င်းတို့သည် မရမက အစပ်စားကြပြီး မည်သူမျှ ယင်းကို မပြောင်းလဲနိုင်ပေ။ အတိုချုပ်အားဖြင့် ငရုတ်သီးစားခြင်းကို နှစ်သက်ခြင်းသည် လူနေမှုဘဝ အလေ့အထတစ်ခုဖြစ်ပြီး ယင်းနှင့်ပတ်သက်၍ ပြဿနာ မရှိသကဲ့သို့ ယင်းတွင် သမ္မာတရားလည်း မပါဝင်ပေ။ အချို့လူများက “ဤလူနေမှုဘဝ အလေ့အထသည် အလွန်အစွန်းရောက်သည်၊ ယင်းကို အပျက်သဘောဆောင်သောအရာအဖြစ် မှတ်ယူသင့်သလော။ ယင်းကို ဝေဖန်ခြင်း သို့မဟုတ် စည်းကမ်းသတ်မှတ်ခြင်း ပြုသင့်သလော။ ကျွန်ုပ်တို့သည် ကျန်းမာရေးဆိုင်ရာ အသိပညာအချို့ကို မြှင့်တင်သင့်ပြီး စားသောက်ခြင်းနှင့် လူနေမှုဘဝ အလေ့အထများ၏ စည်းမျဉ်းများသည် ကျန်းမာရေးကို ဦးစားပေးသင့်သည်ဟူသော စိတ်ကူးကို ဖြန့်ဝေသင့်သလော” ဟု ဆိုကြသည်။ သင်သည် ငရုတ်သီးနှင့် အစပ်များ စားခြင်းသည် ကျန်းမာရေးနှင့်မညီညွတ်ကြောင်း သေချာပေါက် ပြောနိုင်သလော။ ၎င်းတို့သည် ဤနည်းအတိုင်း နှစ်ပေါင်းများစွာ၊ မျိုးဆက်များစွာ စားသုံးလာခဲ့ကြပြီး အတော်အတန် ကျန်းမာကြသည်။ အထူးသဖြင့် အချို့နေရာများရှိ လူများသည် ငရုတ်သီးကို အခြားသူများ လက်ခံရန် ခက်ခဲသည့် အတိုင်းအတာတစ်ခုအထိ စားသုံးကြသည်။ လူတို့သည် ၎င်းတို့၏ အစာ မည်မျှစပ်သည်ကို မြင်သည့်အခါ စိတ်မသက်မသာ ခံစားကြရသော်လည်း ဤပုဂ္ဂိုလ်များသည် သန်မာကြသည်၊ ကျန်းမာကြသည်၊ အတော်အတန် ကိုယ်လုံးကိုယ်ပေါက် တောင့်တင်းကြပြီး ကာယအလုပ်လုပ်ရန် ဇွဲနှင့် ခံနိုင်ရည်တို့ ရှိကြသည်။ ဤသည်မှာ ငရုတ်သီးစားခြင်းသည် အန္တရာယ် မရှိကြောင်းနှင့် ကျန်းမာရေးကို မထိခိုက်ကြောင်း သက်သေပြသည်၊ ၎င်းတို့၏ အစပ်များသော အစားအစာသည်လည်း ကျန်းမာရေး စည်းမျဉ်းများနှင့် ကိုက်ညီပုံရသည်။ ငရုတ်သီးစားခြင်းကို နှစ်သက်ခြင်းသည် ပင်ကိုအားဖြင့်ဖြစ်သော လူနေမှုဘဝ အလေ့အထတစ်ခု ဖြစ်သည်။ အခြားသူများ ယင်းကို နှစ်သက်သည်ဖြစ်စေ၊ လက်ခံနိုင်သည်ဖြစ်စေ လူတစ်ဦးက ယင်းကို နှစ်သက်ပြီး အခြားသူများ၏ အသက်တာများ သို့မဟုတ် အစားအစာများကို မထိခိုက်သရွေ့ ထိုအလေ့အထကို ဆက်လက် ထိန်းသိမ်းထားနိုင်သည်။ ဤအရာ၌ အမှားအမှန်မရှိပေ၊ ယင်းမှာ အဓိကပြဿနာတစ်ရပ်မဟုတ်ဘဲ ဘုရားအိမ်တော်က ယင်းနှင့်ပတ်သက်၍ မည်သည့်ဝေဖန်ဆုံးဖြတ်ခြင်းမျှ မပြုလုပ်ပေ။ အချို့လူများက “ငရုတ်သီးစားခြင်းသည် အစာအိမ်အတွက် မကောင်းပါ” ဟု ဆိုကြသည်။ သင်သည် သင်၏ အစာအိမ်အတွက် မကောင်းမည်ကို စိုးရိမ်ပါက သင်သည် ၎င်းတို့ကို မစားရန် ရိုးရှင်းစွာ ရွေးချယ်နိုင်သည်။ အခြားသူများသည် အစပ်ကို အချိန်ကြာမြင့်စွာ စားသုံးလာခဲ့ပြီး ၎င်းတို့၏ အစာအိမ်သည် မသက်မသာဖြစ်လာပါက ၎င်းတို့သည် မိမိတို့ဘာသာ ခံစားသိရှိသဖြင့် မိမိတို့၏ ကိုယ်ပိုင်ရွေးချယ်မှုကို ပြုလုပ်ကြလိမ့်မည်။ သို့ဖြစ်၍ လူတိုင်းတွင် ကိုယ့်အကြိုက်နှင့်ကိုယ် ရှိကြသည်၊ ၎င်းတို့သည် ချို၊ ချဉ်၊ ခါး သို့မဟုတ် စပ်သောအရသာများကို နှစ်သက်သည်ဖြစ်စေ ယင်းမှာ ပုဂ္ဂိုလ်ရေးဆိုင်ရာ ကိစ္စရပ်တစ်ခု ဖြစ်သည်။ သင် မည်သို့စားသည်ဖြစ်စေ၊ မည်သည့်အတိုင်းအတာအထိ စားသည်ဖြစ်စေ အပြစ်ရှိသည်ဟု ခံစားရန် မလိုအပ်ပေ။ အခါအခွင့်သင့်သရွေ့ သင်သည် စိုးရိမ်မှုအားလုံးကို ဘေးဖယ်ထားပြီး စိတ်လွတ်ကိုယ်လွတ် စားသုံးနိုင်သည်။ ငါနှင့်သက်ဆိုင်သလောက်မူ ဤအရာနှင့်ပတ်သက်၍ မည်သည့်သတ်မှတ်ချက်များမျှ မရှိပေ။ မည်သူမဆို ယင်းနှင့်ပတ်သက်၍ တစ်စုံတစ်ရာ ပြောစရာရှိပါက သင်သည် “ဤသည်မှာ ကျွန်ုပ်၏ လွတ်လပ်ခွင့်ဖြစ်သည်၊ ဤသည်မှာ ကျွန်ုပ်၏ အခွင့်အရေးဖြစ်ပြီး သင် ဝင်ရောက်စွက်ဖက်ရန် မလိုအပ်ပေ။ ကျွန်ုပ်သည် ငရုတ်သီးချည်းသက်သက်ပါသော အစာတစ်နပ်ကို စားလျှင်ပင် ယင်းမှာ သင်နှင့်မဆိုင်။ ကျွန်ုပ်၏ အစာအိမ်ကို ထိခိုက်သည်ဖြစ်စေ၊ မထိခိုက်သည်ဖြစ်စေမှာ ကိုယ့်တာဝန်နှင့်ကိုယ်သာ ဖြစ်ပြီး သင်၏ တာဝန်မဟုတ်ပါ” ဟု တုံ့ပြန်နိုင်သည်။ ဤသို့ ပြောဆိုလျှင် ရနိုင်သလော။ (ရနိုင်ပါသည်။) ထိုအရာသည် သင်၏ ကိုယ်ပိုင်ကိစ္စသာ ဖြစ်သည်၊ ယင်းမှာ အခြားသူများနှင့် မသက်ဆိုင်သကဲ့သို့ ငါနှင့်လည်း မသက်ဆိုင်ပေ။ အဘယ်ကြောင့် ငါ ဤသို့ပြောရသနည်း။ အကြောင်းမှာ ဤကိစ္စရပ်သည် သမ္မာတရားနှင့် မသက်ဆိုင်၊ ဖောက်ပြန်ပျက်စီးသော စိတ်သဘောထားနှင့် မသက်ဆိုင်ဘဲ ဘုရားသခင်က လူတို့ကို ကယ်တင်ရာတွင် ဖြေရှင်းရန် ရည်ရွယ်သော ပြဿနာများထဲမှ တစ်ခုမဟုတ်သောကြောင့် ဖြစ်သည်။ ထို့ကြောင့် လူနေမှုဘဝ အလေ့အထများ၏ ပြဿနာများနှင့်ပတ်သက်လာလျှင် ငါတို့သည် ယင်းတို့ကို လျစ်လျူရှုနိုင်သည်။ ဤသည်မှာ အပြုသဘောဆောင်သောအရာတစ်ခု မဟုတ်သော်လည်း အပျက်သဘောဆောင်သောအရာတစ်ခုလည်း မဟုတ်ပေ၊ ယင်းမှာ အချို့လူများ၏ နှစ်သက်မှုတစ်ခုမျှသာ ဖြစ်သည်။

ဧည့်ခံဝတ်ပြုသူအချို့သည် ငရုတ်သီးစားခြင်းကို ကြိုက်နှစ်သက်ကြပြီး တစ်နေ့သုံးနပ်လုံး အစပ် စားလိုကြသည်။ သို့ဖြစ်၍ ၎င်းတို့ ချက်ပြုတ်သည့်အခါ အနပ်တိုင်းအတွက် အစပ်ဟင်းများ ပြင်ဆင်ကြသည်။ ငရုတ်သီး တစ်ခါမျှ မစားဖူးသော အချို့လူများက မစားနိုင်ကြဘဲ အစပ်မပါသော ဟင်းလျာများ ချက်ပြုတ်ပေးရန် အကြံပြုကြသည်။ သို့သော် ချက်ပြုတ်သူက ဤအရာကို လက်မခံလိုဘဲ “ယင်းမှာ အလုပ်ဖြစ်မည်မဟုတ်။ ကျွန်ုပ်သည် အစပ်စားရသည်ကို ကျင့်သားရနေပြီ။ အစပ်မချက်ပါက ကျွန်ုပ်စား၍မကောင်းပါ။ သင်သည် အစပ်စားခြင်းကို လေ့ကျင့်သင့်သည်။ အချိန်အတန်ကြာ စားပြီးသည့်နောက်တွင် သင်သည် ကျင့်သားရပြီး အစပ်ကြောက်တော့မည် မဟုတ်ပါ” ဟု ဆိုသည်။ ဤသည်မှာ အဘယ်ပြဿနာဖြစ်သနည်း။ (၎င်းတို့၏ လူ့သဘာဝ၌ ပြဿနာရှိပါသည်။) ၎င်းတို့၏ လူ့သဘာဝ၌ မည်သို့သော ပြဿနာမျိုး ရှိသနည်း။ (၎င်းတို့သည် အခြားသူများအပေါ် အတင်းအကျပ်ပြုခိုင်းခြင်း ဖြစ်ပါသည်။) အခြားသူများအပေါ် အတင်းအကျပ် ပြုခိုင်းခြင်းသည် မကောင်းပေ။ ဤသည်မှာ အခြားသူများ မလုပ်လိုသည့်အရာကို လုပ်ရန် အတင်းအကျပ်ခိုင်းစေခြင်း မဟုတ်လော။ ထိုသို့သော လူများသည် မိမိတို့ ကြိုက်နှစ်သက်သည့်အရာက အကောင်းဆုံး ဖြစ်သည်ဟုလည်းကောင်း၊ အခြားသူများကလည်း လက်ခံရမည်ဟုလည်းကောင်း ယုံကြည်လျက် မိမိတို့လုပ်ဆောင်သမျှ အရာတိုင်း၏ ဗဟိုတွင် မိမိတို့ကိုယ်ကို ထားရန် ကြိုးပမ်းကြသည်။ ၎င်းတို့က တစ်စုံတစ်ခုကို ကြိုက်နှစ်သက်လျှင် အခြားသူများကိုလည်း ထိုအရာကို ကြိုက်နှစ်သက်စေရန် ကြိုးပမ်းသည်၊ လူတိုင်းက ၎င်းတို့ကို စိတ်ကျေနပ်စေရမည်။ ဤသည်မှာ တစ်ကိုယ်ကောင်းဆန်ပြီး ယုတ်ညံ့ခြင်း မဟုတ်လော။ ၎င်းတို့သည် အခြားသူများအပေါ် အတင်းအကျပ် ပြုခိုင်းသည်သာမက ယင်းထဲတွင် မလိုမုန်းထားခြင်း အနည်းငယ်လည်း ပါရှိသည်။ ဤလူစားမျိုး၏ လူ့သဘာဝသည် ကောင်းမွန်သလော။ (မကောင်းမွန်ပါ။) ညံ့ဖျင်းသော လူ့သဘာဝရှိသည့် လူများသည် အခြားသူများထံ အကျိုးကျေးဇူး မဆောင်ကြဉ်းနိုင်ပေ၊ ၎င်းတို့သည် နာကျင်မှုကိုသာ ဖြစ်စေနိုင်ပြီး ဆိုးရွားသော ကိစ္စများတွင်မူ ဘေးအန္တရာယ်ကိုပင် ဆောင်ကြဉ်းနိုင်သည်။ ထိုသို့သော လူများသည် အလွန်အမင်း တစ်ကိုယ်ကောင်းဆန်ပြီး ယုတ်ညံ့သည့်အပြင် အကျိုးအကြောင်းမရှိ ရိုင်းစိုင်းကြသည်။ ဆင်ခြင်တုံတရားရှိသော လူတစ်ဦးဆိုလျှင် ၎င်းက “ကျွန်ုပ်သည် အစပ်ကို ကြိုက်သော်လည်း အချို့သူတို့မှာမူ မနှစ်သက်ကြပေ။ ထို့ကြောင့် ကျွန်ုပ် ချက်ပြုတ်သောအခါ ကျွန်ုပ်သည် မိမိအတွက်ကိုသာ ထည့်သွင်းစဉ်းစား၍ မဖြစ်ပေ။ ကျွန်ုပ်နှင့် အခြားသူအားလုံးပါ စိတ်ကျေနပ်ကြစေရန်၊ စပ်သောဟင်းလျာများနှင့် မစပ်သောဟင်းလျာများ နှစ်မျိုးစလုံးကို ကျွန်ုပ် ပြင်ဆင်ရန် လိုအပ်၏။ ကျွန်ုပ်၏ တာဝန်ကို ထမ်းဆောင်သည့်အခါတွင် ကျွန်ုပ်လိုက်နာသော စည်းမျဉ်းမှာ လူတိုင်းကို စိတ်ကျေနပ်စေရန်၊ လူတိုင်း ကောင်းစွာ စားသုံးနိုင်ဖို့ သေချာစေရန်နှင့် မိမိကိုယ်ကိုသာ အဓိကမထားရန် ဖြစ်၏။ ကျွန်ုပ်သည် ဤတာဝန်ကို စည်းမျဉ်းများနှင့်အညီ ကောင်းမွန်စွာ ထမ်းဆောင်ရပေမည်” ဟု ပြောပေမည်။ ဤကဲ့သို့သော လူတစ်ဦးကို သင်တို့ မည်သို့ထင်သနည်း။ (၎င်းတို့၏ လူ့သဘာဝသည် အတော်အသင့် ကောင်းမွန်ပါသည်။) မည်သည့်နည်းလမ်းများဖြင့် ကောင်းမွန်ပါသနည်း။ (၎င်းတို့သည် အခြားသူများကို ဂရုစိုက်ရကောင်းမှန်း၊ ကြည့်ရှုစောင့်ရှောက်ရကောင်းမှန်း သိရှိကြသည်။ ၎င်းတို့သည် မိမိတို့ကိုယ်ကိုသာ စိတ်ကျေနပ်စေခြင်း မဟုတ်ပါ။) ၎င်းတို့သည် အတော်အသင့် ကြင်နာတတ်ကြသည် မဟုတ်လော။ ကောင်းမွန်သော လူ့သဘာဝတွင် ကြင်နာမှု၊ အခြားသူများကို ထောက်ထားစာနာခြင်းနှင့် ကြည့်ရှုစောင့်ရှောက်ခြင်းတို့ ပါဝင်သည်။ ဤသည်မှာ လူတစ်ဦး၏ လူ့သဘာဝနှင့် သက်ဆိုင်သလော။ (သက်ဆိုင်ပါသည်။) လူတစ်ဦး၏ အသက်အရွယ်၊ ကျားမ၊ သို့မဟုတ် စိတ်ရင်း မည်သို့ပင်ဖြစ်စေကာမူ ၎င်းတို့၌ ကောင်းမွန်သော လူ့သဘာဝရှိပါက ၎င်းတို့၏ ပတ်ဝန်းကျင်ရှိ လူများနှင့် ၎င်းတို့နှင့် ဆက်ဆံသူများသည် အကျိုးကျေးဇူးရရှိကြလိမ့်မည်။ ပို၍ တိတိကျကျဆိုရလျှင် အချို့လူများသည် ၎င်းတို့ထံမှ ထောက်ပံ့ကူညီမှု ရရှိကြမည်ဖြစ်ပြီး အခြားသူများမှာမူ နေ့စဉ်အသက်တာတွင် ၎င်းတို့၏ ကြည့်ရှုစောင့်ရှောက်ခြင်းကို ခံကြရလိမ့်မည်။ ဤသည်မှာ ကောင်းမွန်သော လူ့သဘာဝ၏ သရုပ်သကန်တစ်ခု ဖြစ်သည်။

အစပ်ကို အလွန်နှစ်သက်သော လူများလည်း ရှိကြသည်မှာ ၎င်းတို့သည် တာဝန်ထမ်းဆောင်ရန် အပြင်သို့ ထွက်သည့်အခါတွင်ပင် စားသောက်ချိန်ရောက်လျှင် အစပ်ဟင်းလျာများ ရနိုင်သည့်နေရာများကို တကူးတက ရှာဖွေကြသည်။ ၎င်းတို့သည် အစပ်မပါသော အစားအစာတစ်နပ် စားရလျှင် စိတ်ထဲ၌ မသက်မသာ ခံစားရကာ “ဤနေရာတွင် အစပ်စာ မစားရသည့်အတွက် တာဝန်ထမ်းဆောင်ရခြင်းသည် အမှန်တကယ် စိတ်ဝင်စားဖွယ်မကောင်းပါ။ အိမ်ပြန်လိုပါသည်၊ အိမ်တွင် အနပ်တိုင်း အစပ်စာ စားသုံးနိုင်ပြီး ထိုသို့မှသာလျှင် အားရကျေနပ်ဖွယ်ဖြစ်မည်။ ငရုတ်သီးမပါလျှင် မည်သည့်အရာမျှ အရသာမရှိပေ၊ ဝက်သားနှပ်ပင်လျှင် ၎င်း၏အရသာ ပျောက်သွားပါသည်။ မည်သို့ပြုလုပ်ရမည်နည်း” ဟု စဉ်းစားကြသည်။ သို့ဖြစ်၍ ၎င်းတို့သည် ငရုတ်သီးစားနိုင်သည့် နေရာများကို ဆက်လက်ရှာဖွေကြသည်။ နောက်ပိုင်းတွင် ၎င်းတို့သည် စပ်သောအစားအစာများကို အထူးပြုရောင်းချသော စားသောက်ဆိုင် တစ်ဆိုင်အကြောင်း သိရှိသွားသည်၊ သို့ရာတွင် ထိုနေရာသည် ကားဖြင့် တစ်နာရီကျော် မောင်းရသည်။ ၎င်းတို့က “မည်မျှပင်ဝေးစေကာမူ သွားရမည်။ ယနေ့ အစပ်မစားရလျှင် တာဝန်မထမ်းဆောင်တော့ပါ။ အစပ်စာမစားရလျှင် ကျွန်ုပ်စိတ်မသက်မသာဖြစ်ပြီး ယနေ့တစ်နေ့တာကို ဖြတ်ကျော်နိုင်မည်မဟုတ်ပါ” ဟု ဆိုကြသည်။ တစ်စုံတစ်ဦးက ၎င်းတို့အား “ယခု အပြင်ဘက်တွင် ပတ်ဝန်းကျင်က အန္တရာယ်များပြီး ဤဒေသသည်လည်း အတော်အတန် မတည်မငြိမ်ဖြစ်နေသည်။ ထိုနေရာသို့ သွားမစားကြစို့နှင့်” ဟု ပြောသည်။ သို့သော် ၎င်းတို့က နားမထောင်ဘဲ “မည်သည့်အရာကို ကြောက်စရာ ရှိသနည်း။ စားသုံးရေးသည် အဓိကသာဖြစ်သည်။ သင်သည်လည်း ပုံမှန် အပြင်ထွက်သည်သာ မဟုတ်လော။ မကြောက်နှင့်၊ မည်သည့်အရာမျှ ဖြစ်မည်မဟုတ်ပါ၊ ဘုရားသခင်သည် ကျွန်ုပ်တို့ကို ကာကွယ်တော်မူလိမ့်မည်” ဟု ဆိုကြသည်။ စားပြီးသည့်နောက်တွင် ၎င်းတို့သည် ကျေနပ်သွားကြသည်။ ၎င်းတို့ ငရုတ်သီးနှင့် မိမိတို့တောင့်တသော အရသာရှိသည့် အစားအစာကို စားရသရွေ့ အရာအားလုံးသည် အဆင်ပြေသွားပြီး အိပ်နေစဉ်မှာပင် ပါးစပ်မစေ့နိုင်အောင် ပြုံးလျက်ရှိကြသည်။ ဤသည်မှာ မည်သို့သော လူ့သဘာဝမျိုးဖြစ်သနည်း။ (တစ်ကိုယ်ကောင်းဆန်ပြီး ယုတ်ညံ့သော လူ့သဘာဝ ဖြစ်ပါသည်။) တစ်ကိုယ်ကောင်းဆန်ပြီး ယုတ်ညံ့သည့်အပြင် အခြားသော လက္ခဏာတစ်ရပ်လည်း ရှိသေးသည်။ ၎င်းတို့သည် တစ်စုံတစ်ခုကို လုပ်ချင်သည့်အခါ ပကတိ ပတ်ဝန်းကျင် သို့မဟုတ် အခြေအနေများကို ထည့်မစဉ်းစားကြပေ။ ၎င်းတို့၏ ကိုယ်ပိုင်လိုအင်ဆန္ဒများနှင့် နှစ်သက်မှုများကို ဖြည့်ဆည်းနိုင်သရွေ့ ကျန်သည့်အရာအားလုံးသည် အရေးမကြီးပေ။ ၎င်းတို့သည် မိမိတို့စားချင်သော အရာတစ်ခုကို တစ်ကိုက်စားရရန်အတွက် မည်သည့်အဖိုးအခကိုမဆို ပေးရန် ဆန္ဒရှိကြသည်၊ ကြီးမားသော အဖိုးအခကို ပေးရမည်ဆိုလျှင်ပင် မိမိတို့၏ပန်းတိုင် ဖြစ်မြောက်အောင်မြင်ရန် မည်သည့်အရာကိုမဆို လုပ်ဆောင်ကြလိမ့်မည်။ ဤသည်မှာ တစ်ကိုယ်ကောင်းဆန်ပြီး ယုတ်ညံ့ခြင်းမျှသာလော။ ဤသည်မှာ တစ်ဇွတ်ထိုးဆန်ခြင်းလည်း ဖြစ်သည်မဟုတ်လော။ (ဟုတ်ပါသည်။) ဤသည်မှာ အလွန်အမင်း တစ်ဇွတ်ထိုးဆန်ခြင်းပင်တည်း။ ၎င်းတို့နှင့် အတူရှိသော မည်သူမဆိုသည် ၎င်းတို့၏ တစ်ဇွတ်ထိုးဆန်ခြင်းအတွက် အဖိုးအခပေးရပြီး ထိုအကြောင်းကြောင့် နစ်နာမှုများကို ခံစားရသည်။ ၎င်းတို့ပြောသမျှသည် အတည်ဖြစ်ပြီး ၎င်းတို့လုပ်ချင်သည့်အရာတိုင်းသည် ဖြစ်မြောက်ရသည်။ ယနေ့ ၎င်းတို့ စိတ်မကြည်သဖြင့် ထမင်းမစားချင်ကြပေ။ အဘယ်ကြောင့် မစားသနည်းဟု မေးသောအခါ ၎င်းတို့က “ကျွန်ုပ် ယနေ့ စိတ်ဆိုးနေပါသည်၊ စိတ်မကြည်ပါ၊ ထို့ကြောင့် ထမင်းမစားချင်ပါ” ဟု ဆိုသည်။ ညနေပိုင်း အနားယူချိန်ရောက်သောအခါတွင်လည်း ၎င်းတို့သည် မအိပ်စက်ကြဘဲ အိပ်မပျော်သောကြောင့် မိမိတို့၏ စိတ်ခံစားချက်များကို ဖော်ပြရန် သီချင်းဆိုချင်သည်ဟု ဆိုကြသည်။ တစ်စုံတစ်ဦးက ၎င်းတို့အား “သင် သီချင်းဆိုလျှင် အခြားသူများ၏ အိပ်စက်ခြင်းကို ထိခိုက်စေလိမ့်မည်” ဟု ဖျောင်းဖျရန် ကြိုးစားသည်။ ၎င်းတို့က “ကျွန်ုပ် အခု စိတ်မကြည်ပါ။ သီချင်းဆိုချင်ပါသည်။ သင်တို့ အိပ်ပျော်နိုင်ခြင်း ရှိမရှိသည် ကျွန်ုပ်နှင့်မဆိုင်ပါ။ ကျွန်ုပ် စိတ်မကြည်သော်လည်း ကျွန်ုပ်ကို နှစ်သိမ့်ပေးသူ၊ ဂရုစိုက်ပေးသူ တစ်ယောက်မျှ မရှိပါ၊ သင်တို့အားလုံး အလွန်ပင် တစ်ကိုယ်ကောင်းဆန်ကြသည်” ဟု တုံ့ပြန်သည်။ ဤသည်မှာ တစ်ဇွတ်ထိုးဆန်ခြင်း မဟုတ်လော။ ၎င်းတို့သည် အလွန်အမင်း တစ်ဇွတ်ထိုးဆန်တတ်ကြသည်၊ မိမိတို့ကိုယ်ကို မထိန်းကျောင်းကြဘဲ စိတ်ရှိတိုင်း ပြုမူကြသည်။ ၎င်းတို့ ပျော်ရွှင်နေသည့်အခါ အခြားသူများပြောသည့် မည်သည့်စကားကမျှ ၎င်းတို့ကို စိတ်အနှောင့်အယှက် မပေးဘဲ “ကျွန်ုပ်က စိတ်သဘောထားကြီးသူတစ်ဦးပါ။ ဇီဇာမကြောင်တတ်ပါ” ဟုပင် ဆိုကြသည်။ သို့သော် ၎င်းတို့ မပျော်ရွှင်သည့်အခါတွင်မူ လူတိုင်းသည် မိမိတို့၏ စကားလုံးများကို အလွန်အမင်း သတိထားရပြီး ၎င်းတို့ကို စိတ်အနှောင့်အယှက်မပေးမိစေရန် ကြိုးစားရသည်၊ အကြောင်းမှာ ထိုသို့ပြုလုပ်မိပါက ကြီးမားသော ပြဿနာဆီသို့ ဦးတည်သွားနိုင်သောကြောင့် ဖြစ်သည်။ ၎င်းတို့သည် ဒေါသထွက်သောင်းကျန်းခြင်း၊ ပစ္စည်းများကို ရိုက်ခွဲခြင်း၊ အစာမစားဘဲ ငြင်းဆန်ခြင်းတို့ကိုပင် ပြုလုပ်ကောင်းပြုလုပ်ပေမည်။ ပို၍ဆိုးရွားသော ကိစ္စများတွင်မူ ၎င်းတို့သည် မိမိတို့၏ တာဝန်ကို စွန့်လွှတ်ကာ အလုပ်ကို ရပ်ပစ်ပြီး အိမ်ပြန်လိုကြမည်ဖြစ်၍ တစ်ချိန်တည်းတွင် “သင်တို့ထဲမှ တစ်ယောက်မျှ ကျွန်ုပ်ကို ကောင်းစွာမဆက်ဆံကြပေ၊ သင်တို့အားလုံး ကျွန်ုပ်ကို အနိုင်ကျင့်နေကြသည်။ လောကတွင် လူကောင်းဟူ၍ မရှိပေ” ဟု ဆိုကြပေမည်။ ဤသည်မှာ တစ်ဇွတ်ထိုးဆန်ခြင်း မဟုတ်လော။ (ဟုတ်ပါသည်။) တစ်ဇွတ်ထိုးဆန်ခြင်းသည် လူတစ်ဦး၏ လူ့သဘာဝအတွင်းရှိ ပြဿနာတစ်ခုလော။ (ဟုတ်ပါသည်။) ၎င်းတို့သည် အလွန်အမင်း တစ်ဇွတ်ထိုးဆန်ကြသည်၊ လူတိုင်းက ၎င်းတို့ကို ဖြည့်ဆည်းပေးရပြီး အမှုအရာများ ၎င်းတို့အလိုအတိုင်း မဖြစ်လာပါက ချက်ချင်းပင် ရန်လိုလာကာ ၎င်းတို့၏ ပေါက်ကွဲလွယ်သော ဒေါသသည် ထွက်ပေါ်လာသည်။ မည်သူမျှ ၎င်းတို့ကို မဆန့်ကျင်နိုင်ဘဲ လူတိုင်းက ၎င်းတို့ကို ချော့မော့ဆက်ဆံရသည်။ ၎င်းတို့သည် အသက်မငယ်တော့သော်လည်း ၎င်းတို့၏ လူ့သဘာဝသည် ကလေးတစ်ဦးကဲ့သို့ မရင့်ကျက်ဘဲ ရှိနေဆဲဖြစ်သည်။ ၎င်းတို့ မည်သည့်နေရာတွင် တာဝန်ထမ်းဆောင်သည်ဖြစ်စေ လူအများဆိုင်ရာ စည်းမျဉ်းများကို ဘယ်သောအခါမျှ မလိုက်နာကြပေ။ ၎င်းတို့ ပျော်ရွှင်ပြီး စကားပြောချင်သည့်အခါ လူတိုင်းက နားထောင်ပေးရပြီး တစ်စုံတစ်ဦးက နားမထောင်ပါက ထိုသူကို ရန်ငြိုးထားသည်။ သင်က ၎င်းတို့နှင့် စကားပြောသည့်အခါ ပြုံးပြရသည်၊ သင်သည် မျက်နှာသေဖြင့် နားထောင်လိုစိတ်မရှိပုံပြပါက ၎င်းတို့သည် ဒေါသထွက်ပြီး စိတ်တိုကြသည်။ အသင်းတော်၌ ၎င်းတို့သည် အခြားသူများ၏ ပုံမှန် လူနေမှုဘဝ လုပ်ရိုးလုပ်စဉ်များကို မည်သို့ထိခိုက်စေသည်ကို ဂရုမစိုက်ဘဲ မိမိတို့လုပ်ချင်သည့်အရာကို လုပ်ချင်သည့်အချိန်တွင် လုပ်ဆောင်ကြသည်။ ၎င်းတို့ သက်သောင့်သက်သာရှိပြီး စိတ်ကြည်သရွေ့ ကျန်သည့်အရာအားလုံးသည် ၎င်းတို့အတွက် အရေးမကြီးဘဲ အခြားသူများကိုလည်း မည်သည့်ကန့်ကွက်ချက်မျှ တင်ပြခွင့်မပြုပေ။ တစ်စုံတစ်ဦးက စက်ဆုပ်ရွံရှာမှု သို့မဟုတ် မပျော်ရွှင်မှုကို ပြသရန် ကန့်ကွက်ချက်တစ်ခု တင်ပြပါက ၎င်းတို့ကို ဒေါသထွက်စေပြီး ထိုကိစ္စကို အဆုံးမသတ်တော့ပေ။ ဤကဲ့သို့သော လူအချို့သည် ငယ်ရွယ်ပြီး မရင့်ကျက်သော လူ့သဘာဝရှိသော်လည်း အချို့မှာမူ အသက်လေးဆယ်၊ ငါးဆယ် သို့မဟုတ် ခုနစ်ဆယ်၊ ရှစ်ဆယ်ပင် ရှိနေကြပြီး အထူးသဖြင့် တစ်ဇွတ်ထိုးဆန်လျက် အသက်ကြီးသည်အထိ ဤသို့သော လူ့သဘာဝမျိုး ရှိနေဆဲဖြစ်သည်။ ပတ်ဝန်းကျင် သို့မဟုတ် အခြေအနေများက ခွင့်ပြုသည်ဖြစ်စေ၊ မပြုသည်ဖြစ်စေ ၎င်းတို့သည် မိမိတို့လုပ်ချင်သည့်အရာကို လုပ်ဆောင်ကြသည်။ ဥပမာအားဖြင့် ၎င်းတို့သည် ရေချိုးရန် အခြေအနေမပေးသော နေရာတစ်ခုသို့ ရောက်ရှိသွားသော်လည်း “ကျွန်ုပ်သည် အိမ်တွင် နေ့တိုင်း ရေချိုးပါသည်၊ ရေမချိုးဘဲ မနေနိုင်ပါ” ဟု ဆိုလျက် မရမက ရေချိုးကြသည်။ သို့သော် ဤနေရာတွင် သင့်လျော်သော အခြေအနေများ မရှိပေ၊ တစ်ပတ်တစ်ခါ ရေချိုးရန်ပင် ခက်ခဲသည်။ သို့ဆိုလျှင် သင် မည်သို့ပြုလုပ်မည်နည်း။ ပုံမှန် လူ့သဘာဝရှိသော လူတစ်ဦးသည် ဤအခြေအနေကို မည်သို့ချဉ်းကပ်ပြီး ကိုင်တွယ်ရမည်ကို သိရှိသည်။ ရာသီဥတုက စိုစွတ်ပြီး အိုက်စပ်နေပါက ညအချိန်တွင် ရေဇလုံတစ်လုံးဖြင့် ကိုယ်ကို အကြမ်းဖျင်း သုတ်လိုက်ရုံဖြင့် အိပ်စက်နိုင်ရန် လုံလောက်သည်၊ ဤသည်မှာ ခံနိုင်ရည်ရှိသော အခက်အခဲတစ်ခု ဖြစ်သည်။ ကျော်လွှားရန် မဖြစ်နိုင်သည်တော့ မဟုတ်ပေ။ သို့သော် ဤလူစားမျိုးသည် ထိုသို့ မကိုင်တွယ်နိုင်ပေ၊ ရေမချိုးရလျှင် ၎င်းတို့သည် အိပ်မပျော်နိုင်၊ စားမဝင်နိုင်ဘဲ ကြီးမားသော အရှက်ရခြင်းကို ခံနေရသည့်အလား အသက်ပင်မရှင်နိုင်ဟု ခံစားရသည်။ ၎င်းတို့သည် မည်မျှအထိ တစ်ဇွတ်ထိုးဆန်ကြသနည်း။ ၎င်းတို့သည် အလွန် တစ်ဇွတ်ထိုးဆန်သောကြောင့် မိမိတို့၏ တာဝန်ကို ပုံမှန်မထမ်းဆောင်နိုင်၊ အခြားသူများနှင့် ပုံမှန် မဆက်ဆံနိုင် သို့မဟုတ် သင့်မြတ်အောင် မနေနိုင်၊ ပုံမှန်လူတစ်ဦးကဲ့သို့ပင် အသက်မရှင်နိုင်ကြပေ။ အခြားသူများအတွက်မူ ဤလူစားမျိုးသည် စိတ်ရောဂါရှိသူတစ်ဦးနှင့် တူသည်။ ၎င်းတို့သည် တစ်စုံတစ်ဦးနှင့် ကောင်းမွန်သော ဆက်ဆံရေးရှိပါက လူတစ်ဦးတည်းဖြစ်သည့်အလား ခွဲခြား၍မရအောင် ရင်းနှီးကြသည်။ သို့သော် ၎င်းတို့သည် တစ်စုံတစ်ဦးနှင့် မကောင်းသော ဆက်ဆံရေးရှိလျှင် သို့မဟုတ် တစ်စုံတစ်ဦးက ၎င်းတို့ကို စော်ကားခဲ့ဖူးလျှင် ထိုသူနှင့် တစ်သက်လုံး စကားမပြောဘဲ နေနိုင်သည်။ ထိုသူကို တွေ့သည့်အခါ ၎င်းတို့သည် မျက်စောင်းထိုးပြီး မျက်နှာသည် ရန်သူတစ်ဦးကို ရင်ဆိုင်နေရသည့်အလား ချက်ချင်း ညှိုးမှောင်သွားသည်၊ အလွန်အမင်း အစွန်းရောက်ကြသည်။ ဤလူစားမျိုး၏ လူ့သဘာဝသည် ပုံမှန်ဖြစ်သလော။ (မဖြစ်ပါ။) ဤလူစားမျိုးသည် အလွန်အမင်း တစ်ဇွတ်ထိုးဆန်ပြီး ၎င်းတို့၏ လူ့သဘာဝသည် ပုံမှန်မဟုတ်ပေ။ ‘ပုံမှန်မဟုတ်’ ဟူသည်မှာ အဘယ်အရာကို ဆိုလိုသနည်း။ ၎င်းတို့၌ ပုံမှန် လူ့သဘာဝ ကင်းမဲ့သည်ဟု ဆိုလိုသည်။ ထိုသို့သော လူများသည် အခြားသူများနှင့် ပုံမှန်ဆက်ဆံရေးနှင့် ပူးပေါင်းဆောင်ရွက်မှုများ ရှိနိုင်သလော။ ၎င်းတို့သည် လူအများကြားတွင် ပုံမှန်နေထိုင်နိုင်သလော။ ၎င်းတို့သည် မိမိတို့၏ တာဝန်ကို ကောင်းမွန်စွာ ထမ်းဆောင်နိုင်သလော။ (မထမ်းဆောင်နိုင်ပါ။) ၎င်းတို့သည် မိမိတို့၏ ပန်းတိုင်ကို ရောက်ရှိလိုသရွေ့ ယင်းမှာ အစားအစာတစ်နပ်စားခြင်းဖြစ်စေ၊ ကောင်းမွန်သော ဆက်ဆံမှုကို ခံစားခြင်းဖြစ်စေ၊ မိမိတို့လုပ်လိုသည့်အရာတစ်ခုကို လုပ်ဆောင်ခြင်းဖြစ်စေ ထိုအရာသည် ဖြည့်ဆည်းခြင်းခံရရမည်။ သို့မဟုတ်ပါက မိုးကောင်းကင် ပြိုကျလာသည့်အလား ၎င်းတို့၏ ကမ္ဘာကြီးသည် အဆုံးသတ်သွားသည့်အလား ခံစားရသည်။ ၎င်းတို့သည် စိတ်အနှောင့်အယှက် ဖြစ်လာပြီး “ဘုရားသခင်သည် ကျွန်ုပ်ကို ဤမျှ ဒုက္ခခံစားစေလျက် မည်သို့သော ပတ်ဝန်းကျင်မျိုးကို စီစဉ်ပေးထားပါသနည်း။ အခြားသူများသည် အဘယ်ကြောင့် ဤသို့သော ပတ်ဝန်းကျင်များနှင့် မကြုံတွေ့ရဘဲ ဤကဲ့သို့ ဒုက္ခမခံစားရပါသနည်း။ ကျွန်ုပ်တစ်ဦးတည်း အဘယ်ကြောင့် ဒုက္ခခံစားနေရပါသနည်း။ ဘုရားသခင်သည် ဘက်လိုက်သည်” ဟု ဆိုလျက် အခြားသူများကို စောဒကတက်ခြင်း၊ ပတ်ဝန်းကျင်ကို စောဒကတက်ခြင်း၊ ဘုရားသခင်ကိုပင် စောဒကတက်ခြင်းတို့ကို စတင်ပြုလုပ်ကြသည်။ သင်တို့ မြင်သည် မဟုတ်လော၊ ၎င်းတို့၏ မကောင်းဆိုးဝါးသဘာဝသည် ပေါ်ထွက်လာပြီ မဟုတ်လော။ ဤသို့သော လူ့သဘာဝမျိုးသည် စံချိန်မီပါသလော။ (မမီပါ။) ထိုသို့သော လူများကို ကိုင်တွယ်ဖြေရှင်းရန် လိုအပ်သည်။ ဤလူစားမျိုးကို မည်သို့ ကိုင်တွယ်ဖြေရှင်းသင့်သနည်း။ (၎င်းတို့ကို သာမန်အသင်းတော်တစ်ခုသို့ ပို့လိုက်ပါ။) ၎င်းတို့သည် မိမိတို့၏ တာဝန်ကို မထမ်းဆောင်နိုင်တော့သည့် အခြေအနေသို့ ရောက်ရှိသွားလျှင်၊ တာဝန်ထမ်းဆောင်သည့်အခါ အဖျက်အမှောင့် လုပ်ခြင်းများနှင့် နှောင့်ယှက်ခြင်းများကိုသာ ဖြစ်စေလျှင်၊ ၎င်းတို့ကို မြင်သောသူတိုင်းက စက်ဆုပ်ရွံရှာပြီး စိတ်အနှောင့်အယှက်ဖြစ်ကာ အခြားသူများကလည်း ၎င်းတို့နှင့် သင့်မြတ်အောင် မနေနိုင်တော့လျှင် ၎င်းတို့ကို ချက်ချင်း ပို့လိုက်သင့်သည်၊ ဤလူစားမျိုးသည် နံစော်သော ခွေးချေးနှင့်တူသည်။ တစ်ဇွတ်ထိုးဆန်ခြင်းတွင် တစ်ကိုယ်ကောင်းဆန်ခြင်း၊ ယုတ်ညံ့ခြင်းနှင့် အကျိုးအကြောင်းမရှိ ရိုင်းစိုင်းခြင်းတို့ ပါဝင်သည်။ တစ်ခါတစ်ရံတွင် အလွန်အမင်း တွက်ချက်တတ်ခြင်း၊ ကြမ်းတမ်းခြင်း၊ ရက်စက်ကြမ်းကြုတ်ခြင်းနှင့် မလိုမုန်းထားခြင်းတို့ပင် ပါဝင်သည်။ ဤလူစားမျိုးသည် အချိန်ကာလတစ်ခုအထိ တာဝန်ထမ်းဆောင်သည့်အခါ လူတိုင်းသည် အလွန်အမင်း နစ်နာကြရပြီး ၎င်းတို့ကို မြင်သော မည်သူမဆိုသည် ကြောက်ရွံ့ကြသည်။ သင်သည် ၎င်းတို့ကို ရှောင်ရှားပြီး ဒေါသမထွက်စေရန် ကြိုးစားပါက ၎င်းတို့က “သူခိုးကို ရှောင်နေသလား။ ကျွန်ုပ်က သင့်အား မည်သို့ စော်ကားမိသောကြောင့် ရှောင်ကြဉ်နေရပါသနည်း” ဟု ပြောစရာစကား ရှိနေဆဲဖြစ်သည်။ သို့သော် သင်သည် ၎င်းတို့ထံ ချဉ်းကပ်ပြီး တစ်စုံတစ်ခု ပြောရန် ကြိုးစားပါက ၎င်းတို့သည် သင်နှင့် ပုံမှန်စကားပြောဆိုခြင်းတွင် ပါဝင်မည်မဟုတ်သေးပေ။ ၎င်းတို့၌ ပုံမှန် လူ့သဘာဝ ကင်းမဲ့ပြီး ၎င်းတို့နှင့် ဆက်ဆံသူများသည် နှုတ်အားဖြင့် ထိခိုက်စေခြင်းကိုသာမက ၎င်းတို့၏ တည်ကြည်မှုကို ထိခိုက်စေခြင်း၊ စိတ်ပိုင်းဆိုင်ရာ ထိခိုက်စေခြင်း၊ ရုပ်ပိုင်းဆိုင်ရာ ထိခိုက်စေခြင်းအချို့ကိုပင် ခံစားကြရသည်။ ထိုသို့သော လူများသည် အမှန်တကယ် စက်ဆုပ်ရွံရှာဖွယ်ကောင်းပါ်တကား။ ၎င်းတို့ကို လူ့သဘာဝ မကောင်းသူများအဖြစ် အမျိုးအစား ခွဲခြားခြင်းသည် သင့်လျော်မည်လော။ (သင့်လျော်ပါမည်။) ဤလူစားမျိုးသည် လူ့သဘာဝမကောင်းဘဲ တစ်ဇွတ်ထိုးဆန်သည်။ တစ်ဇွတ်ထိုးဆန်သော လူတစ်ဦးသည် အခြားသူများကို တည်ဆောက်ပေးရန် ပျက်ကွက်သည်သာမက ၎င်းတို့ကို စိတ်အနှောင့်အယှက်ဖြစ်စေပြီး စက်ဆုပ်ရွံရှာစေကာ မည်သူနှင့်မျှ သင့်မြတ်အောင် မနေနိုင်ပေ။ ငါ့ကို ပြောလော့၊ တစ်ဇွတ်ထိုးဆန်သော လူတစ်ဦးသည် သမ္မာတရားကို လက်ခံနိုင်သလော။ (မလက်ခံနိုင်ပါ။) သို့ဆိုလျှင် ၎င်းတို့အတွင်း၌ မည်သို့သော စိတ်သဘောထားမျိုး ရှိသနည်း။ (စိတ်နှလုံးမာကျောခြင်း ဖြစ်ပါသည်။) ၎င်းတို့၏ စိတ်နှလုံးမာကျောခြင်းသည် သိသာထင်ရှားသော်လည်း အခြားအရာတစ်ခုလည်း ရှိသေးသည်၊ ၎င်းမှာ အဘယ်အရာနည်း။ (သမ္မာတရားကို အလွန်အမင်း မနှစ်မြို့ခြင်း ဖြစ်ပါသည်။) မှန်ပေသည်။ စိတ်နှလုံးမာကျောခြင်းနှင့် သမ္မာတရားကို အလွန်အမင်း မနှစ်မြို့ခြင်းဟူသော ဖောက်ပြန်ပျက်စီးသည့် စိတ်သဘောထားများ ရှိခြင်း၊ ဤသည်တို့မှာ တစ်ဇွတ်ထိုးဆန်သော လူများ၏ လက္ခဏာနှစ်ရပ် ဖြစ်သည်။ ဤလူစားမျိုးသည် တစ်ဇွတ်ထိုးဆန်သည်သာမက တစ်ကိုယ်ကောင်းဆန်ပြီး အကျိုးအကြောင်းမရှိ ရိုင်းစိုင်းကြသည်။ ၎င်းတို့၏ အကျိုးအကြောင်းမရှိ ရိုင်းစိုင်းခြင်းတွင် အခြားသူများကို အကျိုးအကြောင်းမရှိ၊ ထင်သလို နှောင့်ယှက်ခြင်းဟူသော အချက်တစ်ရပ် ပါဝင်သည်။ သင်သည် ၎င်းတို့နှင့် ဆက်ဆံသည့်အခါ ကြင်နာစွာ ပြောဆိုခြင်းသည် အလုပ်မဖြစ်ပေ၊ သင်၌ မသမာသော ရည်ရွယ်ချက်များ ရှိသည်ဟု ၎င်းတို့က တွေးထင်ကြသည်။ သင်သည် တင်းမာစွာ ပြောဆိုပါက သင်က ၎င်းတို့ကို အနိုင်ကျင့်နေသည်ဟု တွေးထင်ကြသော်လည်း ၎င်းတို့၏ တစ်ဇွတ်ထိုးဆန်ခြင်းက အခြားသူများကို နစ်နာစေပြီးနောက်တွင်မူ ၎င်းတို့က “ကျွန်ုပ်က သင့်ကို နာကျင်စေလိုသည့် ရည်ရွယ်ချက်မရှိပါ။ သင် နာကျင်သည်ဟု ခံစားရပါက ကျွန်ုပ် တောင်းပန်ပါသည်” ဟု ဆိုကြဦးမည်။ ဤစကားများသည် ကောင်းမွန်သည်ဟု ထင်ရသော်လည်း နစ်နာခဲ့ရသူက ၎င်းတို့ကို ခွင့်မလွှတ်ဘဲ ၎င်းတို့ကို ဝေဖန်သည့်အခါ တစ်ဇွတ်ထိုးဆန်သောသူသည် ဒေါသထွက်ပြီး “သင်က ဤကိစ္စကို အဆုံးမသတ်နိုင်ပါတကား၊ သင်က ကျွန်ုပ်၏ တောင်းပန်မှုကို အခွင့်ကောင်းယူနေခြင်း မဟုတ်လော။ ကျွန်ုပ် တောင်းပန်သည့်အတွက် ကျွန်ုပ်ကို အနိုင်ကျင့်ရန် လွယ်ကူသည်ဟု သင်ထင်သလော။ ယခု သင်က ကျွန်ုပ်၏ အပြစ်အနာအဆာများကို ထောက်ပြနေပါတကား။ ကျွန်ုပ်၌ အပြစ်အနာအဆာများ ရှိပါသလော။ သင်သည် ၎င်းတို့ကို ထောက်ပြရန် အရည်အချင်းပြည့်မီပါသလော” ဟု ဆိုသည်။ ဤသည်မှာ သမ္မာတရားကို လက်မခံသည့် ကိစ္စတစ်ခု မဟုတ်လော။ (ဟုတ်ပါသည်။) ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထားနှင့် သက်ဆိုင်သည်။ ၎င်းတို့၏ လူ့သဘာဝရှိ ဤလက္ခဏာများသည် ဖောက်ပြန်ပျက်စီးသော စိတ်သဘောထားများ၏ အချို့သော လက္ခဏာများအဖြစ် မိမိတို့ဘာသာ သဘာဝကျကျ ထင်ရှားပေါ်လွင်သည်၊ ၎င်းတို့သည် ဆက်စပ်နေသည်။ ဤလူစားမျိုးများရှိ ဖောက်ပြန်ပျက်စီးသော စိတ်သဘောထားများ၏ လက္ခဏာများတွင် စိတ်နှလုံးမာကျောခြင်း၊ သမ္မာတရားကို အလွန်အမင်း မနှစ်မြို့ခြင်းနှင့် ရက်စက်ကြမ်းကြုတ်ခြင်း အနည်းငယ်တို့ ပါဝင်သည်။ ဤကဏ္ဍများသည် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ လက္ခဏာများ ဖြစ်ကြသည်။

ပင်ကိုအခြေအနေများတွင် နောက်ထပ် ကဏ္ဍတစ်ခု ပါဝင်သည်၊ ယင်းမှာ လူ့ဗီဇ ဖြစ်သည်။ ဥပမာအနေဖြင့် အချို့သောလူတို့သည် ဘုရားသခင်ကို ယုံကြည်ပြီးနောက် ဘုရားသခင် ရွေးချယ်ထားသောလူများအပေါ် စီစီပီအစိုးရ၏ ရူးသွပ်သော ဖိနှိပ်မှု၊ ဖမ်းဆီးမှုများနှင့် ရက်စက်ကြမ်းကြုတ်စွာ ဆက်ဆံမှုတို့ကို မြင်တွေ့ရသောအခါ ၎င်းတို့သည် ထိတ်လန့်ခြင်း၊ တုန်လှုပ်ခြင်း၊ သတ္တိနည်းခြင်းနှင့် ကြောက်ရွံ့ခြင်းတို့ ဖြစ်လာကြသည်။ တစ်ခါတစ်ရံတွင် ၎င်းတို့၏ ခြေထောက်များပင် အားနည်းလာပြီး အိမ်သာသို့ အဆက်မပြတ် သွားချင်နေကြသည်။ ဤသည်မှာ အဘယ်အရာ၏ သရုပ်သကန်တစ်ခု ဖြစ်သနည်း။ (ဗီဇ ဖြစ်ပါသည်။) ဤသည်မှာ ဗီဇအလျောက် တုံ့ပြန်ခြင်းတစ်ခု ဖြစ်သည်။ ပုံမှန် လူ့သဘာဝအတွင်း၌ အချို့သော ကြောက်မက်ဖွယ်ဖြစ်ရပ်များ၊ လူတို့၏ ကိုယ်ပိုင်အသက်နှင့် သက်ဆိုင်သော အခြေအနေများ သို့မဟုတ် မိမိတို့ကိုယ်ကို အန္တရာယ်ဖြစ်စေနိုင်သည့် ကိစ္စရပ်များနှင့် ပတ်သက်လာလျှင် သတင်းကြားရသည်ဖြစ်စေ၊ လက်တွေ့အရှိတရားနှင့် ရင်ဆိုင်ရသည်ဖြစ်စေ ၎င်းတို့တွင် သတ္တိနည်းပြီး ကြောက်ရွံ့သည်ဟု ခံစားရသည့် ဗီဇအလျောက် တုံ့ပြန်ခြင်းအချို့ ရှိမည်ဖြစ်သည်။ ထိုနည်းတူစွာပင် ၎င်းတို့၏ ခန္ဓာကိုယ်များသည် ရင်တုန်ခြင်း၊ ကြွက်တက်ခြင်း၊ ယာယီ နားမကြားခြင်း သို့မဟုတ် မျက်စိမမြင်ခြင်းတို့အပြင် ပါးစပ်ခြောက်ခြင်း၊ ခြေထောက်များ အားနည်းခြင်း၊ ချွေးထွက်လွန်ခြင်း၊ ဆီးဝမ်းမထိန်းနိုင်ခြင်းတို့ကဲ့သို့သော ပုံမှန်တုံ့ပြန်မှုအချို့ကို သဘာဝအတိုင်း ပြသပေမည်။ ဤတုံ့ပြန်မှုများသည် ဖြစ်ပေါ်နိုင်ဖွယ်ရှိသလော။ (ရှိပါသည်။) ဤတုံ့ပြန်မှုများသည် အာရုံကြောစနစ်၏ ထိန်းချုပ်မှုကြောင့်ဖြစ်စေ၊ အခြားအကြောင်းရင်း တစ်ခုခုကြောင့်ဖြစ်စေ မည်သို့ပင်ဖြစ်စေကာမူ ပြင်ပအကြောင်းတရားတစ်ခုက ဇာတိပကတိ၌ ဖြစ်ပေါ်စေသော တုံ့ပြန်မှုများဖြစ်ပြီး ဤတုံ့ပြန်မှုများကို စုပေါင်း၍ ဗီဇဟု ရည်ညွှန်းသည်။ ခန္ဓာကိုယ်၏ ခံနိုင်ရည်ရှိမှုတွင် ကန့်သတ်ချက်များ ရှိသည်၊ လူတစ်ဦး၏ သတ္တိ၏ ကန့်သတ်ချက်များကို ကျော်လွန်သွားသည်နှင့် တစ်ပြိုင်နက် ခန္ဓာကိုယ်သည် ဗီဇအလျောက် တုံ့ပြန်ခြင်းအချို့ကို ပြသပေမည်။ ဤတုံ့ပြန်မှုများကို အခြားသူများက အားနည်းချက်များအဖြစ် ရှုမြင်နိုင်သည် သို့မဟုတ် ယင်းတို့သည် ရယ်ဖွယ်ကောင်းသည်၊ သနားစရာကောင်းသည် သို့မဟုတ် ကရုဏာ သက်ထိုက်သည်ဟု ထင်ရနိုင်သော်လည်း ဤသည်တို့မှာ လူတစ်ဦး၏ ဗီဇများ၏ သရုပ်သကန်များ ဖြစ်သည်မှာ ငြင်းမရပေ။ အန္တရာယ်နှင့် ရင်ဆိုင်ရသောအခါ မိမိတို့၏ ဦးခေါင်းကိုကိုင်၍ ငိုကြွေးခြင်း၊ မျက်ရည်ကျခြင်း သို့မဟုတ် ကျယ်လောင်စွာ အော်ဟစ်ခြင်းပင် ပြုလုပ်သည့် လူများလည်း ရှိသည်၊ အခြားသူများမှာ မှောင်မိုက်သော ထောင့်တစ်နေရာတွင် ပုန်းအောင်၍ ကွေးကွေးလေးနေကောင်းနေမည်၊ ထိုသို့သော တုံ့ပြန်မှုအားလုံးသည် ဗီဇအလျောက် တုံ့ပြန်ခြင်းများ ဖြစ်ကြသည်။ ဤဗီဇအလျောက် တုံ့ပြန်ခြင်းများတွင် ငိုသည်ဖြစ်စေ၊ ရယ်သည်ဖြစ်စေ သို့မဟုတ် အလွန်အမင်း ကြောက်လန့်သွားသဖြင့် အရှက်ရဖွယ် တစ်စုံတစ်ခုကို လုပ်ဆောင်မိသည်ဖြစ်စေ ဤအရာများ၌ အမှားအမှန် ရှိသလော။ (မရှိပါ။) သို့ဖြစ်၍ အစိုးရက ယုံကြည်သူများကို ဖမ်းဆီးသည့်အကြောင်း ကြားရသောအခါ ကြောက်ရွံ့လာသူများအတွက် ဤလူများသည် သတ္တိကြောင်ပြီး လူ့သဘာဝမရှိဟု ငါတို့ ပြောနိုင်သလော။ (မပြောနိုင်ပါ။) “ဘုရားသခင်ကို ယုံကြည်ခြင်းသည် ယုံကြည်ခြင်းနှင့်အတူ လာသင့်သည်၊ လူတစ်ဦးသည် မကြောက်ရွံ့သင့်” ဟူသော စကားသည် မှန်ကန်သလော။ (မမှန်ကန်ပါ။) “ဤသည်မှာ အားနည်းခြင်း၊ သတ္တိကြောင်ခြင်းနှင့် အရည်အချင်းမရှိခြင်း၏ သရုပ်သကန်တစ်ခု ဖြစ်သည်။ ယင်းက ဘုရားသခင်ကို ယုံကြည်ခြင်း ကင်းမဲ့ကြောင်း ပြပြီး ၎င်းတို့သည် ဘုရားသခင်ကို အားကိုးရကောင်းမှန်း မသိကြောင်း ပြသည်။ ထိုသို့သောသူသည် အောင်နိုင်သူတစ်ဦး မဟုတ်ပါတကား” ဟု ငါတို့ ပြောနိုင်သလော။ (မပြောနိုင်ပါ။) အဘယ်ကြောင့် မပြောနိုင်သနည်း။ (ယင်းမှာ လူတစ်ဦးသည် ပြင်ပအခြေအနေများကို ရင်ဆိုင်ရသောအခါ ဖြစ်ပေါ်သည့် ရုပ်ပိုင်းဆိုင်ရာ တုံ့ပြန်မှုတစ်ခုမျှသာ ဖြစ်ပါသည်။) ဤသည်မှာ ပုံမှန်ဖြစ်သော ရုပ်ပိုင်းဆိုင်ရာ တုံ့ပြန်မှုတစ်ခုဖြစ်ပြီး ဖောက်ပြန်ပျက်စီးသော စိတ်သဘောထားက တွန်းအားပေးသော သရုပ်သကန်တစ်ခု မဟုတ်ပေ။ ဆိုလိုသည်မှာ လူတို့တွင် ထိုသို့သော အခြေအနေများ၌ ဤသရုပ်သကန်များနှင့် ထုတ်ဖော်မှုများ ရှိနေသောအခါ ယင်းမှာ ဖောက်ပြန်ပျက်စီးသော စိတ်သဘောထား၏ လွှမ်းမိုးမှုကြောင့် မဟုတ်သကဲ့သို့ ၎င်းတို့၏ လူ့သဘာဝအတွင်းရှိ အတွေးအခေါ် သို့မဟုတ် ရှုမြင်ပုံတစ်ခုခု၏ စိုးမိုးခြင်းခံရသောကြောင့်လည်း မဟုတ်ပေ။ ဤတုံ့ပြန်မှုများသည် သင် ကြိုတင်တွေးတောထားသည့် အရာတစ်ခုမဟုတ်ပေ၊ ထိုသို့သော အခြေအနေများနှင့် ရင်ဆိုင်ရသောအခါ သင်သည် ရုတ်တရက် အထိန်းအကွပ်မဲ့သော အတွေးများ ရှိလာပြီးနောက် သင်က ထိုအကြောင်းကို ပို၍တွေးတောလေလေ သင်ထိတ်လန့်လာကာ သင့်ခန္ဓာကိုယ် တုန်တက်သွားခြင်း သို့မဟုတ် သင်၏ ဆီးကိုပင်ဖြစ်စေ၊ ဝမ်းကိုပင်ဖြစ်စေ မထိန်းနိုင်တော့ခြင်းမျိုး မဟုတ်ပေ။ ဤတုံ့ပြန်မှုများ၏ နောက်ကွယ်မှ အကြောင်းရင်းမှာ ထိုအရာမဟုတ်ပေ။ ထိုအစား ဤဖြစ်ရပ်များ သို့မဟုတ် ဤသတင်းအကြောင်း ကြားသိပြီးနောက်တွင် မည်သည့် တမင်ရည်ရွယ်သော အတွေးအခေါ်မျှမရှိဘဲ၊ မည်သည့် စိတ်ပိုင်းဆိုင်ရာ စိစစ်ခြင်း သို့မဟုတ် ပြုပြင်ခြင်းမျှမရှိဘဲ သင်၏ ခန္ဓာကိုယ်သည် အလွန်သဘာဝကျစွာဖြင့် ဗီဇအလျောက် ရုပ်ပိုင်းဆိုင်ရာ တုံ့ပြန်မှုအချို့ကို ဖြစ်ပေါ်စေသောကြောင့် ဖြစ်သည်။ သို့ဖြစ်၍ ဤကဲ့သို့သော သဘာဝကျသည့် တုံ့ပြန်မှုသည် ဇာတိပကတိ၏ မွေးရာပါ ဗီဇများကြောင့် ဖြစ်ပေါ်လာခြင်း ဖြစ်သည်။ ယင်း၌ အမှားအမှန် မရှိ၊ အားကြီးခြင်းနှင့် အားနည်းခြင်းဟူ၍ ခွဲခြားမှုမရှိသကဲ့သို့ အပြုသဘောဆောင်ခြင်းနှင့် အပျက်သဘောဆောင်ခြင်းဟူ၍ ခြားနားမှုလည်း မရှိသည်မှာ သေချာသည်။ အချို့လူများက “အစိုးရက မည်သည့်ဖမ်းဆီးမှုများ လုပ်ဆောင်နေပါစေ၊ ကျွန်ုပ် မကြောက်ပါ” ဟု ပြောကြသည်။ သို့ဆိုလျှင် သင်သည် ငတုံးတစ်ဦး ဖြစ်သွားသည်ဟု ငါပြောမည်။ အဆင်းနီသော နဂါးကြီးက သင့်ကို ညှဉ်းပန်းနှိပ်စက်သောအခါ သင် ကြောက်မကြောက်ကို ကြည့်ကြစို့၊ ထိုအချိန်တွင် သင် မအော်ဟစ်ဘဲ နေရန် မဖြစ်နိုင်ပေ။ နာကျင်မှု အထွတ်အထိပ်သို့ ရောက်သောအခါ သင် မည်သို့ တွေးမည်နည်း။ “ကျွန်ုပ် သေသည်ကမှ ကောင်းဦးမည်။ ကျွန်ုပ် သေသွားလျှင် လွတ်မြောက်သွားမည်၊ နောက်ထပ် နာကျင်ရတော့မည် မဟုတ်ပါ” ဟူ၍ ဖြစ်သည်။ ဤသည်တို့အားလုံးသည် ဇာတိပကတိ၏ ဗီဇအလျောက် တုံ့ပြန်ခြင်းများဖြစ်ပြီး ဤအရာများထဲမှ တစ်ခုမျှ ပြဿနာမဟုတ်ပေ။ အချို့လူများက “ကျွန်ုပ် မကြောက်ပါ၊ တစ်စုံတစ်ယောက်က ကျွန်ုပ်ကို ရိုက်လျှင် ကျွန်ုပ် ပြန်ရိုက်မည်၊ ကျွန်ုပ် မနိုင်လျှင် ထွက်ပြေးမည်” ဟု ပြောကောင်းပြောပေမည်။ သို့သော် သင်ထွက်ပြေးပြီး တစ်စုံတစ်ယောက်က သင့်ကို သေနတ်ဖြင့် ချိန်သောအခါ သင်၏ ခြေထောက်များ အားနည်းသွားမည်၊ သင်၏ စိတ်နှလုံးသည် သတ္တိနည်းလာမည်ဖြစ်ပြီး သင်သည် “ကျွန်ုပ် မကြောက်ပါ” ဟု နောက်ထပ် အော်ဟစ်တော့မည် မဟုတ်ပေ။ သင်၏ အသက် အန္တရာယ်ရှိလာသောအခါ သင်သည်လည်း သေခြင်းကို ကြောက်ရွံ့လိမ့်မည်၊ ဤသည်မှာ သင်၏ ဗီဇအလျောက် တုံ့ပြန်ခြင်း ဖြစ်သည်။ ဤသည်တို့မှာ ဗီဇအလျောက် တုံ့ပြန်ခြင်းများ ဖြစ်သောကြောင့် လူတစ်ဦးတွင် မည်သည့် သရုပ်သကန်များ ရှိသည်ဖြစ်စေ၊ လူ့သဘာဝ အားနည်းခြင်း၏ မည်သည့် ထုတ်ဖော်မှုများ ရှိသည်ဖြစ်စေ ယင်းကို အမှားဟု မမှတ်ယူသကဲ့သို့ ရှက်ဖွယ်ရာလည်း မဟုတ်ဘဲ ဘုရားသခင်က ပြစ်တင်ရှုတ်ချခြင်း မပြုပေ။ သဘာဝအတိုင်းပင် သင်သည် ဤတုံ့ပြန်မှုများကို တားဆီးရန် မကြိုးစားသင့်သကဲ့သို့ ကြည့်ရှုနေသူများကလည်း ၎င်းတို့ကို မလှောင်ပြောင်သင့်ပေ၊ အကြောင်းမှာ လူတိုင်းသည် အတူတူပင်ဖြစ်သည်၊ အားလုံးသည် အသွေးနှင့်ကိုယ်၊ အသားနှင့်ကိုယ် ဖြစ်သောကြောင့် ဖြစ်သည်။ အသွေးအသား၏ ဗီဇအလျောက် တုံ့ပြန်ခြင်းများသည် ဤကဲ့သို့ ဖြစ်သည်၊ သင်သည် ဤကဲ့သို့ဖြစ်သည်၊ ၎င်းတို့သည် ဤကဲ့သို့ဖြစ်သည်၊ လူတိုင်းသည် ဤကဲ့သို့ ဖြစ်သည်။ ယင်းမှာ လူတစ်ဦးသည် ဝံပုလွေတစ်ကောင်နှင့် ကြုံတွေ့ရသည့်အခါနှင့် တူသည်၊ ၎င်း၏ ပထမဆုံး ဗီဇအလျောက် တုံ့ပြန်ခြင်းမှာ အဘယ်အရာဖြစ်သနည်း။ “ပြေး။ တတ်နိုင်သမျှ မြန်မြန်ပြေး” ဟူ၍ ဖြစ်သည်။ ပြီးလျှင် ပြေးနေစဉ်တွင် ၎င်းတို့က ဝံပုလွေ အမီလိုက်လာခြင်း ရှိမရှိကို ကြည့်ကာ “ဤအရာက ငါ့ကို အမီလိုက်လာလျှင် မည်သို့များ လုပ်ဆောင်မည်နည်း။ ငါ၏ လည်ပင်းကို ကိုက်လိုက်ပါက ငါသေသွားမလား။ ငါ့ထံတွင် သေနတ် သို့မဟုတ် သံတုတ်တစ်ချောင်းလောက် ရှိလျှင် သိပ်ကောင်းမည် ဖြစ်သည်” ဟု စိုးရိမ်ကြသည်။ ၎င်းတို့သည် ပြေးနေစဉ်တွင်သာ ဤအရာများကို တွေးတောကြသည်။ သို့သော် သင် မည်သည့်အရာကိုပင် တွေးတောနေပါစေ၊ သင်၏ ပထမဆုံး ဗီဇအလျောက် တုံ့ပြန်ခြင်းမှာ ၎င်း၏ လိုက်လံဖမ်းဆီးခြင်းမှ လျင်မြန်စွာ လွတ်မြောက်ရန်၊ အဖမ်းမခံရဘဲ အစားမခံရစေရန် တတ်နိုင်သမျှ မြန်မြန်နှင့် ဝေးဝေးသို့ ပြေးရန်ဖြစ်သည်မှာ သေချာသည်။ ဤသည်တို့အားလုံးသည် ဗီဇအလျောက် တုံ့ပြန်ခြင်းများ ဖြစ်ကြသည်။ သင်၏ ဗီဇအလျောက် တုံ့ပြန်ခြင်းမှာ အဘယ်အရာဖြစ်သနည်း။ ယင်းမှာ သင်၏ အသက်ကို အန္တရာယ်မကျရောက်စေရန် သေချာစေလျက် မိမိကိုယ်ကို ကယ်တင်ခြင်း၊ မိမိ၏ အသက်ကို ကာကွယ်ခြင်းပင် ဖြစ်သည်။ ဤဗီဇအလျောက် တုံ့ပြန်ခြင်းများသည် ကြည့်ရှုသူတစ်ဦးအတွက် သတ္တိကြောင်သည်၊ မသင့်တော် သို့မဟုတ် ရှက်ဖွယ်ရာဖြစ်သည်ဟု ထင်ရပါစေ ယင်းတို့သည် အမှန်တကယ်တွင် ရှက်ဖွယ်ရာမဟုတ်ပေ၊ အကြောင်းမှာ ယင်းတို့သည် အသွေးအသားနှင့် လူသားများ၏ ပုံမှန်သရုပ်သကန်များဖြစ်သောကြောင့် ဖြစ်သည်၊ ယင်းတို့သည် သဘာဝကျသော ထုတ်ဖော်မှုများ ဖြစ်ကြသည်။ ဗီဇအလျောက် တုံ့ပြန်ခြင်းတစ်ခုသည် သဘာဝကျသော ထုတ်ဖော်မှုတစ်ခုမျှသာဖြစ်ပြီး ယင်းနှင့်ပတ်သက်၍ ရှက်ဖွယ်ရာ တစ်စုံတစ်ရာ မရှိပေ။ ဥပမာအနေဖြင့် သင်သည် ဟာသတစ်ခုကို ကြားသောအခါ ရယ်လိမ့်မည်။ သင်၏ ပါးစပ်ထဲတွင် အစာ သို့မဟုတ် ရေ ရှိနေလျှင်ပင် သင်သည် မည်သို့ပင်ဖြစ်စေ ရယ်လိမ့်မည်၊ အကြောင်းမှာ ဤသည်မှာ ဗီဇအလျောက် တုံ့ပြန်ခြင်းတစ်ခု ဖြစ်သောကြောင့် ဖြစ်သည်။ ဗီဇအလျောက် တုံ့ပြန်ခြင်းတစ်ခုသည် ဘုရားသခင် ပေးသနားတော်မူသော၊ မွေးရာပါ စွမ်းဆောင်ရည် တစ်ခုဖြစ်ပြီး အခါအခွင့်သင့်သောအခါ သဘာဝအတိုင်း ဖြစ်ပေါ်ပြီး လုပ်ဆောင်ပေလိမ့်မည်။ သို့ဖြစ်၍ ဗီဇအလျောက် တုံ့ပြန်ခြင်းများနှင့် ပတ်သက်လာလျှင် ယင်းတို့သည် သဘာဝကျသော ထုတ်ဖော်မှုများ ဖြစ်ကြသည်။ ယင်းတို့သည် လူ့သဘာဝ၏ အားနည်းချက် သို့မဟုတ် ချို့ယွင်းချက်တစ်ခု၏ ထုတ်ဖော်မှုများ ဖြစ်နိုင်သည် သို့မဟုတ် သင်၏ ဇာတိပကတိ၏ သဘာဝကျသော သရုပ်သကန်တစ်ခု၏ ထုတ်ဖော်မှုများ ဖြစ်နိုင်သည်။ မည်သို့ပင်ဖြစ်စေ ယင်းမှာ ဗီဇအလျောက် တုံ့ပြန်ခြင်းတစ်ခု ဖြစ်သောကြောင့် အမှား သို့မဟုတ် အမှန် မရှိပေ။ သင်သည် ရှက်သည်ဟု ခံစားရပါက ယင်းက သင်သည် ထိုးထွင်းသိမြင်မှု ကင်းမဲ့ကြောင်းနှင့် သင်၏ လူ့သဘာဝသည် အတော်ပင် အပေါ်ယံဆန်ကြောင်းကို ပြသည်၊ သင်သည် အခြားသူများ၏ အကောင်းမြင်မှုကို လိုချင်သည်။ သင်သည် သင်၏ ဗီဇအလျောက် တုံ့ပြန်ခြင်းများကို တားဆီးရန် ကြိုးစားပါက ယင်းက သင်သည် မိုက်မဲသူဖြစ်ကြောင်းနှင့် သင်၏ ဆင်ခြင်တုံတရားတွင် ပြဿနာတစ်ခု ရှိနေကြောင်းကို သက်သေပြသည်။ အထူးအန္တရာယ်ရှိသော ပတ်ဝန်းကျင်များနှင့် အခြေအနေများတွင် သင်သည် ကြောက်လန့်လွန်းသဖြင့် ဘောင်းဘီထဲတွင် ဆီးထွက်ကျသွားလျှင်ပင် ယင်းကို ရှက်ဖွယ်ရာအရာတစ်ခုအဖြစ် သင်မမြင်သင့်ပေ။ အမှန်တွင် ဤသည်မှာ ပုံမှန် လူ့သဘာဝ၏ သရုပ်သကန်တစ်ခု ဖြစ်သည်။ မည်သူမဆို ထိုသို့သော အခြေအနေများတွင် ဤသရုပ်သကန်များ ရှိမည်ဖြစ်သည်၊ ကျော်ကြားသူများ သို့မဟုတ် ကြီးမြတ်သူများပင် ချွင်းချက်မရှိပေ။ ကြမ်းတမ်းသော အခြေအနေများတွင် စွမ်းအားရှင်များ မရှိပေ၊ သင်သည် သာမန်လူတစ်ဦးမျှသာ ဖြစ်ပြီး ထူးခြားမှု မရှိသကဲ့သို့ ကြွားဝါစရာလည်း တစ်စုံတစ်ရာ မရှိပေ။ သင်သည် ကြောက်လန့်လွန်းသဖြင့် ဘောင်းဘီထဲတွင် ဆီးထွက်ကျသွားပြီး အခြားသူများ သိရှိသွားလျှင်ပင် ယင်းမှာ ဂုဏ်သိက္ခာကျဖွယ်အရာတစ်ခု မဟုတ်ပေ၊ ဤသို့ဖြင့် လူတို့သည် သင့်ကို အထင်ကြီးခြင်း သို့မဟုတ် အားကျကြည်ညိုခြင်း ပြုတော့မည်မဟုတ်ပေ၊ အနည်းဆုံးအနေဖြင့် သင်သည် ဘေးကင်းလုံခြုံလိမ့်မည်။ ဤအရာသည် ယခု ရှင်းလင်းသင့်ပြီ မဟုတ်လော။ လူ၏ ဗီဇအလျောက် တုံ့ပြန်ခြင်းများသည် အလွန်ပုံမှန်ကျပြီး ဓမ္မတာပင်ဖြစ်သည်။ ဥပမာအနေဖြင့် သင်၏ ဆံပင် ညစ်ပတ်ပြီး သင်၏ ဦးရေပြား ယားယံသောအခါ သင်သည် ဗီဇအလျောက် ကုတ်လိမ့်မည်။ ထို့နောက် သင်၏ လက်သည်းခွံများ အညစ်အကြေးများဖြင့် ပြည့်သွားပြီး လူတို့က သင့်ကို မသတီစရာ သို့မဟုတ် တစ်ကိုယ်ရေသန့်ရှင်းမှုမရှိဟု ထင်လျှင်ပင် သင် မည်သည့်အရာ လုပ်နိုင်မည်နည်း။ သင်၏ ဆံပင် ညစ်ပတ်သောအခါ အညစ်အကြေးများ ရှိလိမ့်မည်၊ အကြောင်းမှာ သင်သည် အသွေးနှင့်ကိုယ်၊ အသားနှင့်ကိုယ် ဖြစ်ပြီး မြေမှုန့်ဖြင့် ပြုလုပ်ထားသောကြောင့်ဖြစ်ကာ သင်သည် ဤအဖြစ်မှန်ကို အသိအမှတ်ပြုသင့်သည်။ ဤအခြေအနေသည် သင်၏ ဆံပင် ညစ်ပတ်နေပြီး ခေါင်းလျှော်ရန် လိုအပ်နေကြောင်းကို သင့်အား ပြောပြနေခြင်းမျှသာ ဖြစ်သည်။ သင်၏ ဦးရေပြား ယားယံသောအခါ ကုတ်ခြင်းသည် ဗီဇအလျောက် တုံ့ပြန်ခြင်းတစ်ခု ဖြစ်သည်။ ဗီဇအလျောက် တုံ့ပြန်ခြင်းတစ်ခုသည် သဘာဝကျသော၊ ပုံမှန်ဖြစ်သော တုံ့ပြန်မှုတစ်ခု၊ ဘုရားသခင် ဖန်ဆင်းခဲ့သော ပင်ကိုအခြေအနေများနှင့် အာရုံကြောစနစ်အောက်ရှိ ပုံမှန်သရုပ်သကန်တစ်ခု ဖြစ်သည်။ တစ်ခါတစ်ရံတွင် ထိုသရုပ်သကန်များသည် သင့်ကို ရှက်ဖွယ်၊ မသတီစရာ သို့မဟုတ် ဂုဏ်သိက္ခာမရှိဟု ခံစားရစေနိုင်သော်လည်း သင်သည် ၎င်းတို့ကို ပြောင်းလဲရန် သို့မဟုတ် တားဆီးရန် မကြိုးစားသင့်ပေ။ တစ်ဖက်တွင် ထိုသို့ပြုလုပ်ခြင်းက သင့်ကို လူ့ဗီဇများကို မှန်ကန်စွာ ဆက်ဆံရန် ကူညီပေးသည်၊ အခြားတစ်ဖက်တွင် ယင်းမှာ သင်၏ ကျင့်ကြံပြုမူပုံအတွက် တည်ဆောက်ပေးပြီး အကျိုးရှိစေသည်။ သင်သည် ဤကဏ္ဍနှင့်ပတ်သက်၍ အချို့သော နားလည်မှုနှင့် သိနားလည်မှုကို ရရှိပြီးသည်နှင့်တစ်ပြိုင်နက် အခြားသူများနှင့် အပြန်အလှန်ဆက်ဆံပြီး ဆက်ဆံရေးပြုလုပ်သည့်အခါ လူ့ဇာတိပကတိဆိုင်ရာ ဗီဇ၏ အချို့သော ကဏ္ဍများ သဘာဝအတိုင်း ပေါ်လွင်ထင်ရှားပြီး ထုတ်ဖော်ခံရပါက သင်သည် ၎င်းတို့ကို တမင်တကာ ဖုံးကွယ်ရန် လိုအပ်မည်မဟုတ်ပေ။ ပြီးလျှင် တစ်ခါတစ်ရံတွင် ရှက်ဖွယ်ကောင်းသော အခြေအနေတစ်ခု အမှန်တကယ် ဖြစ်ပေါ်လာပါက ရှင်းပြရန် သို့မဟုတ် ယင်းကို ဖုံးကွယ်ရန် သို့မဟုတ် ဟန်ဆောင်ရန် မလိုအပ်ပေ၊ အကြောင်းမှာ ယင်းမှာ ပုံမှန် လူ့သဘာဝ၏ ထုတ်ဖော်မှုတစ်ခုဖြစ်ပြီး လူ၏ ဗီဇအလျောက် တုံ့ပြန်ခြင်းတစ်ခုလည်း ဖြစ်သောကြောင့် ဖြစ်သည်၊ ဤအရာအားလုံးသည် ပုံမှန်လူတစ်ဦး လက်ခံနိုင်သော အတိုင်းအတာအတွင်း၌ ရှိသည်။ ဥပမာအနေဖြင့် လူတို့သည် ပဲစားသောအခါ ၎င်းတို့၏ ခန္ဓာကိုယ်များသည် သဘာဝအတိုင်း ဓာတ်ငွေ့အချို့ကို ထုတ်လုပ်ပြီး ဗီဇအလျောက် လေတက်ခြင်း သို့မဟုတ် လေလည်ခြင်းတို့ ဖြစ်ပေါ်လိမ့်မည်။ ဤသည်မှာ တကယ်ကို ဓမ္မတာဖြစ်လေသည်။ အမျိုးသားငယ်များနှင့် အမျိုးသမီးငယ်များသည် ထိုသို့သော သရုပ်သကန်များကို ရှက်ဖွယ်ဖြစ်သည်ဟု မကြာခဏ ခံစားရသော်လည်း ယင်းနှင့်ပတ်သက်၍ အမှန်တကယ်တွင် ရှက်ဖွယ်ရာ တစ်စုံတစ်ရာ မရှိပေ။ ဤသည်မှာ ခန္ဓာကိုယ်၏ ပုံမှန်ဖြစ်သော ဗီဇအလျောက် တုံ့ပြန်မှုတစ်ခုမျှသာဖြစ်ပြီး ကျင့်ကြံပြုမူပုံ သို့မဟုတ် လုပ်ဆောင်ပုံနှင့်ဆိုင်သော စည်းမျဉ်းများနှင့် မည်သို့မျှ မသက်ဆိုင်ပေ။ အချို့လူများက နားမလည်နိုင် သို့မဟုတ် ယင်းကို မကျေနပ် ဖြစ်နိုင်သော်လည်း ယင်းမှာ မိမိ၏ ကျင့်ကြံပြုမူခြင်းအတွက် စည်းမရှိခြင်း၊ ကြီးပြင်းလာပုံညံ့ဖျင်းခြင်း၊ ထိန်းမနိုင်သိမ်းမရခြင်း၊ တစ်ဇွတ်ထိုးဆန်ခြင်း၊ တစ်ကိုယ်ကောင်းဆန်ခြင်း သို့မဟုတ် မကောင်းသော သို့မဟုတ် ဆိုးယုတ်သော လူ့သဘာဝ ရှိခြင်းဟူသည့် အဆင့်သို့ မုချ မရောက်ရှိပေ၊ ဤအဆင့်အထိ ချဲ့ကားပြောဆိုရန် မလိုအပ်ပေ။ ဤပြဿနာသည် ကျင့်ကြံပြုမူခြင်းနှင့် မသက်ဆိုင်သကဲ့သို့ ဖောက်ပြန်ပျက်စီးသော စိတ်သဘောထားနှင့်လည်း မည်သို့မျှ မသက်ဆိုင်သည်မှာ သေချာသည်။ ထိုကိစ္စကို ချဲ့ကားပြောဆိုရန် မလိုအပ်ပေ။ ဤအရာများကို မှန်ကန်စွာ ချဉ်းကပ်သင့်သည်။

ဥပမာ ၉ - တစ်ကိုယ်ရေသန့်ရှင်းမှုနှင့်ပတ်သက်၍ ဂရုမစိုက်ခြင်း

အချို့သောလူတို့သည် ဖွံ့ဖြိုးမှုနောက်ကျသော နိုင်ငံများ သို့မဟုတ် ပတ်ဝန်းကျင်များတွင် သို့မဟုတ် အခြေအနေဆိုးသော မိသားစုများတွင် မွေးဖွားခဲ့သောကြောင့် ၎င်းတို့၏ အသက်တာများရှိ အမှုအရာများနှင့်ပတ်သက်၍ သိပ်ပြီး ဂရုတစိုက် မရှိကြပေ။ ၎င်းတို့သည် အစားအစာသန့်ရှင်းရေးကို စေ့စေ့စပ်စပ် မလုပ်ဆောင်နိုင်ပေ၊ အဝတ်အထည် တစ်စုံတည်းကို အချိန်ကြာမြင့်စွာ မလျှော်ဘဲ ဝတ်ဆင်နိုင်ပြီး ၎င်းတို့၏ အဝတ်အစားများ ချွေးနံ့နံနေလျှင်ပင် သတိမပြုမိဘဲ နေနိုင်သည်။ ဤသည်မှာ မည်သို့သော သရုပ်သကန်မျိုး ဖြစ်သနည်း။ (ယင်းမှာ လူတစ်ဦး၏ ဘဝနေထိုင်မှု အလေ့အထများ၏ သရုပ်သကန်တစ်ခု ဖြစ်ပါသည်။) ဤသည်မှာ ဘဝနေထိုင်မှု အလေ့အထများနှင့်ဆိုင်သော ကိစ္စရပ်တစ်ခု ဖြစ်သည်၊ ယင်းမှာ တစ်ကိုယ်ရေသန့်ရှင်းရေးကို များစွာ အာရုံမစိုက်ခြင်း ဖြစ်သည်။ အချို့လူများသည် မျက်နှာသစ်ရန်နှင့် ခြေထောက်ဆေးရန် တဘက်တစ်ထည်တည်းကို အသုံးပြုပြီးနောက် နေ့ခင်းပိုင်း အလုပ်လုပ်ရန် အပြင်ထွက်သောအခါ ချွေးသုတ်ရန် ယင်းကို အသုံးပြုကြသည်။ တစ်ခါတစ်ရံတွင် တစ်စုံတစ်ယောက် ဒဏ်ရာရသည်ကို မြင်ပါက ဒဏ်ရာကို ဖုံးအုပ်ရန် ထိုတဘက်ကိုပင် အသုံးပြုကြသည်။ ၎င်းတို့သည် တစ်ကိုယ်ရေသန့်ရှင်းရေးကို လုံးဝ ဂရုမစိုက်ကြောင်း ပြသသည်။ ဤသည်မှာ မည်သည့်ပြဿနာဖြစ်သနည်း။ ဤသည်မှာ ၎င်းတို့ မွေးဖွားလာခဲ့သော မိသားစု၏ အခြေအနေများနှင့် အချို့သော ဆက်စပ်မှုရှိသည်။ အချို့လူများသည် ကောင်းမွန်သော နေထိုင်မှု အခြေအနေများရှိသည့် မိသားစုများမှ လာကြပြီး ထိုမိသားစုများတွင် လူတစ်ဦးစီ၌ မျက်နှာအတွက်လည်းကောင်း၊ ခြေထောက်အတွက်လည်းကောင်း အသုံးပြုရန် ရှင်းလင်းစွာ ခွဲခြားထားသော တဘက်များနှင့် ရေချိုးတဘက်များစွာ ကိုယ်စီရှိကြသည်။ ၎င်းတို့သည် နေ့စဉ် ရေချိုးပြီး မျက်နှာသစ်ကြကာ တဘက်များနှင့် ရေချိုးတဘက်များကိုလည်း နေ့စဉ် လျှော်ဖွပ်ကြသဖြင့် ၎င်းတို့သည် အထူးသဖြင့် ဇီဇာကြောင်ပုံရသည်။ ထိုသို့သော အလေ့အထများသည် မည်သို့ ဖွဲ့စည်းဖြစ်ပေါ်လာသနည်း။ ၎င်းတို့သည် မိသားစုတွင် အချို့သော စီးပွားရေးအခြေခံအုတ်မြစ်နှင့် ငွေကြေးအခြေအနေများ ရှိခြင်း၏ အကျိုးဆက်ဖြစ်ပြီး ယင်းက ဤသန့်စင်ပြီးသော ဘဝနေထိုင်မှု အလေ့အထများကို ဖြစ်ပေါ်စေသည်။ ဤသည်က လူတစ်ဦးကို တစ်ကိုယ်ရေသန့်ရှင်းရေးကို အလွန်ဂရုစိုက်ပြီး လေးစားဖွယ်ဖြစ်သည်ဟု ထင်ရစေသည်။ အပေါ်ယံအားဖြင့် ၎င်းတို့သည် အလွန် ဇီဇာကြောင်ပုံရသော်လည်း အမှန်တကယ်တွင် ဤအရာအားလုံး၏ နောက်ကွယ်၌ ယင်းသို့ဖြစ်ပေါ်စေခဲ့သော ပင်ကိုအခြေအနေများ ရှိနေသည်။ သို့ဆိုလျှင် အချို့လူများသည် ဤအရာများကို အဘယ်ကြောင့် ဂရုမစိုက်ကြသနည်း။ အချို့လူများသည် ထိုသို့သော ကိစ္စရပ်များကို များစွာ အာရုံစိုက်ရန် ပင်ကိုအားဖြင့် စိတ်မပါကြဘဲ ၎င်းတို့တွင် နည်းလမ်းများ ရှိလျှင်ပင် ဤအရာများကို အလွန်အလေးအနက် မထားကြပေ၊ ဤသည်မှာ သိသာထင်ရှားသော ပြဿနာတစ်ခု မဟုတ်ပေ။ အခြားသူများအတွက်မူ ယင်းမှာ ၎င်းတို့၏ မိသားစုအခြေအနေများနှင့် ပတ်ဝန်းကျင်ကြောင့် ဖြစ်သည်။ လူခုနစ်ဦး သို့မဟုတ် ရှစ်ဦးရှိသော မိသားစုတစ်စုတွင် ၎င်းတို့အားလုံးသည် မျက်နှာသစ်ရန်နှင့် ခြေထောက်ဆေးရန် တဘက်တစ်ထည်တည်းကို အသုံးပြုကောင်းပြုနိုင်ပြီး တစ်ဦးပြီးတစ်ဦး အသုံးပြုကြသည်။ အချို့လူများသည် ခြေထောက်မဆေးဘဲ အိပ်ရာဝင်ပြီး နှစ်ခြိုက်စွာ အိပ်ပျော်နေဆဲ ဖြစ်သည်။ ဤသည်မှာ ၎င်းတို့၏ နေ့စဉ်အသက်တာ သို့မဟုတ် ၎င်းတို့၏ ကျင့်ကြံပြုမူခြင်းကို မထိခိုက်ပေ။ ဇီဇာကြောင်သော သူများက “သို့ရာတွင် သင်၏ ခြေထောက်များတွင် ပိုးမွှားများရှိသည်၊ အလွန်ပင် ညစ်ပတ်လေသည်” ဟု ပြောကောင်းပြောပေမည်။ ထိုအခါ အခြားသူများက “ခြေထောက်များက မညစ်ပတ်ပါ။ ယင်းတို့ကို တစ်နေကုန် ဖုံးအုပ်ထားပြီး အပြင်လောကနှင့်လည်း မထိတွေ့ရသဖြင့် ပိုးမွှားတစ်စက်မျှ မရှိပါ၊ ခြေထောက်ချွေးအနည်းငယ်သာ ရှိပါသည်။ လူများက ခြေထောက်ချွေးသည် ညစ်ပတ်သည်ဟု ထင်ကြသည်၊ သို့သော် စင်စစ်အားဖြင့် မဟုတ်ပါ။ အချို့သော နေရာများတွင် ခြေထောက်များသည် အစားအသောက် ထုတ်လုပ်ရန်အတွက်ပင် အသုံးပြုကြသည်။ သင် ဈေးမှ ဝယ်ယူသော အစားအစာများသည် လူတို့၏ ခြေထောက်များဖြင့် ဂျုံနယ်ထားခြင်းအားဖြင့် ပြုလုပ်ထားကောင်း ပြုလုပ်ထားနိုင်သည်ကို အဘယ်သူသိမည်နည်း။ ယင်းကို သင်မမြင်ရဘဲ သင်စားသည်။ သို့တိုင်အောင် သင့်ကိုယ်သင် အလွန် ဇီဇာကြောင်သည်ဟုပင် ထင်နေသေးသည်” ဟု တုံ့ပြန်ကောင်း တုံ့ပြန်နိုင်သည်။ တစ်စုံတစ်ဦးသည် အလေးထားသည်ဖြစ်စေ၊ မထားသည်ဖြစ်စေ ဤအရာအားလုံးသည် ပင်ကိုအခြေအနေများက ပုံသွင်းသော ဘဝနေထိုင်မှု အလေ့အထများ သို့မဟုတ် နေထိုင်မှုပုံစံများ ဖြစ်ကြသည်။ ဤသည်မှာ ၎င်းတို့ ကျင့်ကြံပြုမူပုံနှင့် မည်သို့မျှ မသက်ဆိုင်ပေ။ သို့ဆိုလျှင် မည်သို့သော သရုပ်သကန်မျိုးများသည် လူတစ်ဦး၏ ကျင့်ကြံပြုမူခြင်းနှင့် သက်ဆိုင်သနည်း။ ဥပမာအနေဖြင့် အန္တရာယ်ရှိသော အခြေအနေတစ်ခုနှင့် ရင်ဆိုင်ရသောအခါ၊ အဆင်းနီသော နဂါးကြီး၏ လိုက်လံဖမ်းဆီးခြင်းကို ခံရသောအခါ လူတိုင်းသည် စိတ်တင်းကျပ်ပြီး ကြောက်လန့်သည်ဟု ခံစားရကာ ၎င်းတို့တွင် ဗီဇအလျောက် တုံ့ပြန်ခြင်းအချို့ ရှိမည်ဖြစ်သည်။ သို့သော် အချို့လူများက “ကျွန်ုပ်တို့အားလုံးသည် မည်မျှစိတ်တင်းကျပ်ပြီး ကြောက်လန့်နေပါစေ စိတ်တည်ငြိမ်အောင်ထားပြီး အခြေအနေ၏ ပြဿနာများကို ကိုင်တွယ်ဖြေရှင်းရမည်။ ခေါင်းဆောင်များနှင့် အမှုဆောင်များအပြင် အခြားဒေသများမှ ညီအစ်ကိုမောင်နှမများ အမြန်ထွက်သွားနိုင်အောင် ကျွန်ုပ်က ၎င်းတို့အတွက် ဦးစွာ ဖုံးဖိဖာထေးပေးရမည်” ဟု ပြောကောင်းပြောပေမည်။ သို့သော် အခြားသူများကမူ “သူတို့အတွက် ဖုံးဖိဖာထေးပေးရမည် ဟုတ်လော။ ငါ့အတွက်မှာမူ အဘယ်နည်း။ အဆုံးတွင် ငါ ရုန်းထွက်လွတ်မြောက်နိုင်ခြင်း မရှိလျှင် မည်သို့လုပ်ဆောင်မည်နည်း။ ကျွန်ုပ် ဦးစွာ ပြေးဖို့လိုအပ်သည်။ ဦးစွာပြေးသည့်သူ မည်သူမဆိုသည် အဖမ်းခံရမည် မဟုတ်သကဲ့သို့ အပြစ်ဒဏ်ချမှတ်ခံရခြင်း သို့မဟုတ် ညှဉ်းပန်းနှိပ်စက်ခံရခြင်း ရှိမည်မဟုတ်” ဟု ကွဲပြားစွာ တွေးထင်ကောင်း တွေးထင်ပေမည်။ သင်မြင်သည့်အတိုင်း အန္တရာယ်နှင့် ရင်ဆိုင်ရသောအခါ လူတိုင်းတွင် ကြောက်လန့်ခြင်းဟူသော တူညီသည့် ဗီဇအလျောက် တုံ့ပြန်ခြင်း ရှိသော်လည်း အချို့လူများသည် အခြားသူများကို ကာကွယ်ရန် ဦးစားပေးပြီး မိမိတို့၏ အသက်ဘေးကင်းရေးကို နောက်တွင် ထားရှိသည်၊ ထိုသို့သောလူများသည် ချစ်ခြင်းမေတ္တာနှင့် ကြင်နာမှုကို ပြသသည်။ သို့သော် အခြားသူများမှာမူ သူတစ်ပါးကို ပစ်ထားပြီး ထွက်ပြေးလျက် မိမိတို့ကိုယ်ကိုသာ ဦးစွာ တွေးတောကြသည်၊ ဤသည်မှာ တစ်ကိုယ်ကောင်းဆန်ခြင်း ဖြစ်သည်။ အမှန်တွင် လူ့သဘာဝ၏ အသိတရားအရ ဤဒုတိယအုပ်စုသည် ခေါင်းဆောင်များနှင့် အမှုဆောင်များ၊ အခြားဒေသများမှ ညီအစ်ကိုမောင်နှမများကို ဦးစွာ ကာကွယ်သင့်သည်ကို သိသလော။ သဘောတရားအရ ၎င်းတို့ ဤသည်ကို နားလည်သလော။ (နားလည်ပါသည်။) လူတိုင်းသည် ဤသဘောတရားကို တန်းတူညီမျှ နားလည်ပြီး ဗီဇအလျောက် တုံ့ပြန်ခြင်းများ ရှိသောအခါ လူတို့သည် ၎င်းတို့၏ သရုပ်သကန်များအရ ကွဲပြားကြသည်။ ဤသည်မှာ တစ်ဦးချင်းစီကြားရှိ လူ့သဘာဝ ကွဲပြားမှုများကို ထင်ဟပ်စေသည်။ အချို့လူများသည် မိမိတို့ကိုယ်ကိုသာ ကြည့်ပြီး အခြားသူများကို လျစ်လျူရှုလျက် တစ်ကိုယ်ကောင်းဆန်ပြီး ယုတ်ညံ့ကြသည်၊ အခြားသူများမှာမူ စိတ်ကောင်းရှိကြပြီး မိမိတို့ကိုယ်ကို မငဲ့ကွက်ဘဲ အခြားသူများကို ထည့်သွင်းစဉ်းစားနိုင်ကာ ၎င်းတို့၏ ကာကွယ်မှုကို ဦးစားပေးပြီး တစ်ကိုယ်ကောင်းမဆန်စွာ ပြုမူကြသည်။ ဤသည်မှာ မတူညီသော လူ့သဘာဝ အမျိုးအစားများကို ထင်ဟပ်စေသလော။ (ထင်ဟပ်စေပါသည်။) ဤသည်က ခြားနားချက်ကို ရှင်းလင်းစေသည်။ သို့ဆိုလျှင် ဤလူအမျိုးအစားများထဲမှ မတူညီသော လူ့သဘာဝ နှစ်မျိုးရှိသည့်အနက် မည်သည့်လူအမျိုးအစားသည် သမ္မာတရားကို လက်ခံနိုင်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားနိုင်မည်နည်း။ (လူ့သဘာဝကောင်းရှိသော လူအမျိုးအစားသည် သမ္မာတရားကို လက်ခံနိုင်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားကို အလွယ်တကူ ဖယ်ရှားနိုင်ပါသည်။) တစ်ကိုယ်ကောင်းဆန်သော လူများကော အသို့နည်း။ (၎င်းတို့အတွက် သမ္မာတရားကို လက်တွေ့လုပ်ဆောင်ရန် မလွယ်ကူပါ၊ ၎င်းတို့ နားလည်လျှင်ပင် လက်တွေ့မလုပ်ဆောင်နိုင်သောကြောင့် ၎င်းတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားရန် ခက်ခဲပါသည်။) မှန်ပေသည်။ သို့ဖြစ်၍ လူတိုင်းသည် ဖောက်ပြန်ပျက်စီးသော စိတ်သဘောထားကို ထုတ်ဖော်နိုင်သော်လည်း လူတို့၏ လူ့သဘာဝများ ကွဲပြားပါက ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားနိုင်ခြင်း ရှိမရှိနှင့်ပတ်သက်၍ ထိုနည်းတူစွာ ကွဲပြားကြလိမ့်မည်။ လူတို့တွင် မတူညီသော လူ့သဘာဝ အမျိုးအစားများ ရှိသောအခါ ၎င်းတို့သည် တူညီသော အခြေအနေကို မတူညီသော သဘောထားများနှင့် လုပ်နည်းကိုင်နည်းများဖြင့် တုံ့ပြန်ကြသည်။ ဤသည်က လူတစ်ဦးသည် သမ္မာတရားနှင့် အပြုသဘောဆောင်သော အရာများကို နောက်ဆုံး၌ လက်ခံနိုင်ခြင်း ရှိမရှိ၊ ၎င်းတို့သည် သမ္မာတရားကို လိုက်စားခြင်း လမ်းကြောင်းကို လျှောက်လှမ်းနိုင်ခြင်း ရှိမရှိနှင့် ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားနိုင်ခြင်း ရှိမရှိတို့ကို ဆုံးဖြတ်ပေးသည်။ လူတစ်ဦး၏ လူ့သဘာဝသည် အလွန်အရေးကြီးသည် မဟုတ်လော။ အန္တရာယ်နှင့် ကြုံတွေ့ရသောအခါ လူတိုင်းတွင် ဗီဇအလျောက် တုံ့ပြန်ခြင်းများအချို့ ရှိမည်ဖြစ်သည်၊ ၎င်းတို့အားလုံးသည် ထိတ်လန့်ခြင်း၊ တုန်လှုပ်ခြင်းနှင့် ကြောက်မက်ခြင်းတို့ကို ခံစားရသည်၊ ၎င်းတို့သည် မသေချာမရေရာဖြစ်ကြသည်၊ သေခြင်းကို ကြောက်ရွံ့ကြပြီး ထွက်ပြေးလိုကြသည်။ ထိုသို့သော အရေးကြီးသည့် အခြေအနေတွင် ကောင်းမွန်ပြီး ကြင်နာတတ်သော လူ့သဘာဝရှိသည့် လူတစ်ဦးသည် ခေါင်းဆောင်များနှင့် အမှုဆောင်များ၊ အခြားဒေသများမှ ညီအစ်ကိုမောင်နှမများကို ကာကွယ်ရန် ဦးစွာ တွေးတောမည်ဖြစ်သည်၊ ၎င်းတို့ ဦးစွာ တွေးတောသည့်အရာမှာ အခြားသူများ၏ ဘေးကင်းလုံခြုံရေး ဖြစ်သည်။ ၎င်းတို့တွင်လည်း ထိတ်လန့်ခြင်း၊ တုန်လှုပ်ခြင်း၊ ကြောက်မက်ခြင်းဟူသော ဗီဇအလျောက် တုံ့ပြန်ခြင်းများ ရှိပြီး မိမိကိုယ်ကို ကာကွယ်ခြင်းဗီဇကို ပင်ကိုအားဖြင့် ပိုင်ဆိုင်သော်လည်း ၎င်းတို့ အခြေအနေကို ကိုင်တွယ်ပုံမှာ မိမိတို့ကိုယ်ကို ဦးစွာ ကာကွယ်ခြင်းမဟုတ်ဘဲ အခြားသူများကို ကာကွယ်ခြင်း ဖြစ်သည်။ ဤသည်မှာ ကြင်နာတတ်သော လူ့သဘာဝရှိသည့် လူတစ်ဦး ကျင့်ကြံပြုမူပုံ ဖြစ်သည်။ တစ်ကိုယ်ကောင်းဆန်သောသူတစ်ဦး ကျင့်ကြံပြုမူပုံမှာကော အသို့နည်း။ ၎င်းတို့သည် အခြားသူများကို ထည့်တွက်တွေးတောကောင်း တွေးတောနိုင်သော်လည်း ၎င်းတို့ကို မကာကွယ်ပေ၊ ၎င်းတို့သည် မိမိတို့ကိုယ်ကိုသာ ဦးစွာ ကာကွယ်သည်။ ထို့ကြောင့် အခြားသူများကို စာနာနားလည်ပြီး ကာကွယ်နိုင်သည့် ကြင်နာတတ်သော လူ့သဘာဝရှိသူများသည် သမ္မာတရားကို လက်ခံနိုင်ဖွယ်ရှိသည်။ ၎င်းတို့၏ လူ့သဘာဝ၏ အသိတရားနှင့် ဆင်ခြင်တုံတရားသည် သမ္မာတရားကို လက်ခံရန်နှင့် ဖောက်ပြန်ပျက်စီးသော စိတ်သဘောထားကို ဖယ်ရှားရန် လိုအပ်သော အခြေအနေများနှင့် ကိုက်ညီသည်။ တစ်ကိုယ်ကောင်းဆန်သော လူအမျိုးအစားအတွက်မူ ၎င်းတို့သည် သမ္မာတရားကို နားလည်လျှင်ပင် လက်မခံသကဲ့သို့ လက်တွေ့လည်း မလုပ်ဆောင်ပေ။ အန္တရာယ်နှင့် ရင်ဆိုင်ရသောအခါ ၎င်းတို့၏ လူ့သဘာဝသည် မိမိကိုယ်ကို ကာကွယ်ခြင်းနှင့် တစ်ကိုယ်ကောင်းဆန်ခြင်းကို ဖော်ပြသည်။ ထို့ကြောင့် ၎င်းတို့ ဖော်ပြသည့် ဤလူ့သဘာဝကို အကဲဖြတ်ကြည့်လျှင် ၎င်းတို့တွင် သမ္မာတရားကို လက်ခံရန်နှင့် ဖောက်ပြန်ပျက်စီးသော စိတ်သဘောထားကို ဖယ်ရှားရန် လိုအပ်သော အခြေခံအခြေအနေများ ကင်းမဲ့နေသည်မှာ ထင်ရှားသည်။ ဆိုလိုသည်မှာ သမ္မာတရားကို လက်တွေ့လုပ်ဆောင်ရန် လိုအပ်သော အခြေအနေများတွင် ၎င်းတို့၏ အသိတရားနှင့် ဆင်ခြင်တုံတရားသည် ၎င်းတို့၏ လုပ်ဆောင်နိုင်စွမ်းကို ဆုံးရှုံးသွားသည်။ ၎င်းတို့သည် မိမိတို့၏ အသိတရားနှင့် ဆင်ခြင်တုံတရားကို ဆန့်ကျင်၍ ပြုမူကြသည်။ ၎င်းတို့သည် သမ္မာတရားကို ရှာဖွေရန်နှင့် မိမိတို့ လုပ်ဆောင်သင့်သော တရားမျှတသည့် အမှုအရာများကို လုပ်ဆောင်ရန် မရွေးချယ်ဘဲ ထိုအစား မိမိတို့ကိုယ်ကို ကာကွယ်ရန်နှင့် မိမိတို့၏ အကျိုးစီးပွားအားလုံးကို ထိန်းသိမ်းရန် မိမိတို့၏ တစ်ကိုယ်ကောင်းဆန်သော အလိုဆန္ဒများနှင့် အကျိုးစီးပွား လိုအပ်ချက်များကို အပြည့်အဝ ဖြည့်ဆည်းလျက် မိမိတို့၏ အသိတရားနှင့် ဆင်ခြင်တုံတရားကို ဆန့်ကျင်၍၊ ကိုယ်ကျင့်တရားဆိုင်ရာ တရားမျှတမှုကို ဆန့်ကျင်၍၊ သမ္မာတရားကို ဆန့်ကျင်၍ပင် ပြုမူရန် ရွေးချယ်ကြသည်။ ထို့ကြောင့် ဤလူစားမျိုးအနေဖြင့် သမ္မာတရားကို လိုက်စားခြင်းလမ်းကြောင်း သို့မဟုတ် ကယ်တင်ခြင်း လမ်းကြောင်းကို လျှောက်လှမ်းရန် လွယ်ကူမည် မဟုတ်ပေ။ ဆိုလိုသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားရန် အလွန်ခက်ခဲခြင်း ဖြစ်သည်။ နှိုင်းနှိုင်းချိန်ချိန်ပြောရလျှင် ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို မဖယ်ရှားနိုင်ဟု ပြောမည့်အစား ထိုသို့ပြုလုပ်ရန် အလွန်ခက်ခဲသည်ဟု ငါတို့ ပြောမည်။ သို့ဆိုလျှင် ယခု ဤပြဿနာကို ကြည့်လျှင် လူတစ်ဦးသည် မိမိ၏ ဖောက်ပြန်ပျက်စီးသော စိတ်သဘောထားကို ဖယ်ရှားပြီး ကယ်တင်ခြင်းကို ရရှိနိုင်ခြင်း ရှိမရှိသည် ၎င်း၏ ပင်ကိုအခြေအနေများအပေါ် လုံးဝ မူတည်သလော။ (မမူတည်ပါ။) မည်သည့်အရာအပေါ် မူတည်သနည်း။ (၎င်းတို့၏ လူ့သဘာဝအပေါ် မူတည်ပါသည်။) ယင်းမှာ ၎င်းတို့၏ လူ့သဘာဝ၏ အရည်အသွေးနှင့် ၎င်းတို့သည် အမျိုးမျိုးသော လူများ၊ ဖြစ်ရပ်များနှင့် အမှုအရာများကို ရင်ဆိုင်ရသောအခါ ၎င်းတို့၏ လူ့သဘာဝ၏ အသိတရားနှင့် ဆင်ခြင်တုံတရားသည် လုပ်ဆောင်နိုင်ခြင်း ရှိမရှိအပေါ် မူတည်သည်။ တစ်နည်းအားဖြင့်ဆိုသော် ယင်းမှာ အမှုအရာများ ဖြစ်ပျက်သောအခါ ၎င်းတို့သည် မိမိတို့၏ အသိတရားနှင့် ဆင်ခြင်တုံတရားအတိုင်း ပြုမူခြင်း ရှိမရှိအပေါ် မူတည်သည်။ လူတစ်ဦးသည် မိမိ၏ အသိတရားနှင့် ဆင်ခြင်တုံတရား၏ ညွှန်ကြားမှုအောက်တွင် ပြုမူပါက ၎င်းတို့သည် အပြုသဘောဆောင်သော အရာများကို ရွေးချယ်ပြီး သမ္မာတရားကို ရွေးချယ်လိမ့်မည်။ သို့သော် ၎င်းတို့သည် မိမိတို့၏ အသိတရားနှင့် ဆင်ခြင်တုံတရားကို ဆန့်ကျင်၍ ပြုမူပါက ၎င်းတို့သည် သမ္မာတရားကို မည်မျှ နားလည်သည်ဖြစ်စေ သို့မဟုတ် ၎င်းတို့၏ အရည်အသွေး မြင့်သည်ဖြစ်စေ၊ နိမ့်သည်ဖြစ်စေ ကိုယ်ကျင့်တရားဆိုင်ရာ တရားမျှတမှုကို ဆန့်ကျင်မည်၊ သမ္မာတရား စည်းမျဉ်းများကို ဆန့်ကျင်မည်ဖြစ်ပြီး ၎င်းတို့၏ လူ့သဘာဝကိုပင် စွန့်လွှတ်လိမ့်မည်။ ဤသည်က သင့်ကို အဘယ်အရာ ရှင်းလင်းစေသနည်း။ လူ့သဘာဝသည် အလွန်အရေးကြီးသလော။ (အရေးကြီးပါသည်။) လူတစ်ဦးသည် အခြေအနေ မည်သို့ပင်ဖြစ်စေ ၎င်း၏ အကျိုးစီးပွားများနှင့် သက်ဆိုင်သည့်အခါတိုင်း မိမိ၏ အသိတရားနှင့် ဆင်ခြင်တုံတရားကို ဆန့်ကျင်၍၊ ကိုယ်ကျင့်တရားဆိုင်ရာ တရားမျှတမှုကို ဆန့်ကျင်၍ ပြုမူပါက ၎င်းတို့သည် မိမိတို့၏ လူ့သဘာဝကို စွန့်လွှတ်လိမ့်မည်။ ၎င်းတို့သည် မိမိတို့၏ ကိုယ်ကျိုးစီးပွားများကို လုံခြုံစေရန်နှင့် ကာကွယ်ရန် မည်သည့်အရာကိုမဆို လုပ်ဆောင်လိမ့်မည်။ သို့ဖြစ်၍ အခြေအနေတစ်ခုနှင့် ရင်ဆိုင်ရသောအခါ ၎င်းတို့သည် မိမိတို့၏ အသိတရားနှင့် ဆင်ခြင်တုံတရားအတိုင်း ပြုမူရန် ရွေးချယ်မည် မဟုတ်ပေ။ ထိုအစား ၎င်းတို့သည် မိမိတို့၏ ရည်မှန်းချက်များကို စွမ်းဆောင်ရရှိရန် မိမိတို့၏ တည်ကြည်မှုနှင့် ဂုဏ်သိက္ခာကို စတေးလျက် မိမိတို့၏ ကိုယ်ကျိုးစီးပွားများအတွက် ယင်းတို့ကို ဆန့်ကျင်လိမ့်မည်။ ဤရှုထောင့်မှ ကြည့်လျှင် ဤလူစားမျိုး ပုံမှန်အားဖြင့် မည်မျှ ကောင်းမွန်စွာ ပြုမူသည်ဖြစ်စေ ၎င်းတို့သည် မိမိတို့၏ ကိုယ်ကျိုးစီးပွားမှလွဲ၍ မည်သည့်အရာကိုမျှ မလိုက်စားပေ၊ ၎င်းတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားရန် အလွန်ခက်ခဲသည်။ ၎င်းတို့သည် သမ္မာတရားကို လက်မခံပေ၊ အခိုက်အတန့်က ပို၍အရေးကြီးလေ၊ ၎င်းတို့ လက်တွေ့အရှိတရားနှင့် ပို၍ရင်ဆိုင်ရလေ ၎င်းတို့သည် မိမိတို့၏ အသိတရား၊ ဆင်ခြင်တုံတရားနှင့် သမ္မာတရားကို ဆန့်ကျင်ရန် ပို၍ရွေးချယ်လေဖြစ်သည်၊ အခိုက်အတန့်က ပို၍အရေးကြီးလေ ၎င်းတို့သည် သမ္မာတရားကို အလွန်အမင်း မနှစ်မြို့ခြင်းဟူသော မိမိတို့၏ ဖောက်ပြန်ပျက်စီးသော စိတ်သဘောထားနှင့် မိမိတို့၏ တစ်ကိုယ်ကောင်းဆန်ပြီး ယုတ်ညံ့သော လူ့သဘာဝကို ပို၍ထုတ်ဖော်လေ ဖြစ်သည်။ ထို့ကြောင့် ဤလူအမျိုးအစားအတွက် ၎င်းတို့၏ ဖောက်ပြန်ပျက်စီးသော စိတ်သဘောထားကို ဖယ်ရှားရန် အလွန်ခက်ခဲသည်။ ယခုအချိန်တွင် လူတစ်ဦး၏ လူ့သဘာဝသည် ဖောက်ပြန်ပျက်စီးသော စိတ်သဘောထားကို ဖယ်ရှားရန်အတွက် အခြေခံကျသော အခြေအနေတစ်ခုဖြစ်သည်မှာ ရှင်းလင်းပြီ မဟုတ်လော။ လူတစ်ဦးတွင် မည်သို့သော လူ့သဘာဝမျိုး ရှိသည်က ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားကို နောက်ဆုံးတွင် ဖယ်ရှားနိုင်ခြင်း ရှိမရှိ၊ ၎င်းတို့သည် သမ္မာတရား လိုက်စားခြင်း လမ်းကြောင်းကို နောက်ဆုံးတွင် လျှောက်လှမ်းနိုင်ခြင်း ရှိမရှိနှင့် ၎င်းတို့သည် နောက်ဆုံးတွင် ကယ်တင်ခြင်းကို ရရှိနိုင်ခြင်း ရှိမရှိတို့ကို ဆုံးဖြတ်ပေးသည်။

ဥပမာ ၁၀ - ပင်ကိုအားဖြင့် စကားနည်းခြင်း

အချို့လူများသည် ပင်ကိုအားဖြင့် စကားနည်းကြပြီး နူးညံ့ကာ သည်းခံတတ်သော ပင်ကိုစရိုက်တစ်ခု ရှိသည်။ ၎င်းတို့သည် အမှုအရာများနှင့်ပတ်သက်၍ ဇာချဲ့ခြင်း သို့မဟုတ် အခြားသူများနှင့် အငြင်းအခုံပြုခြင်း မရှိသလောက် နည်းသကဲ့သို့ အလွန်အကျံ ရုန့်ရင်းကြမ်းတမ်းခြင်း မရှိကြပေ။ ၎င်းတို့၏ ပြောဆိုပုံသည် ပကာသနမပါဘဲ ၎င်းတို့၏ အသံများမှာ နူးညံ့သည်။ အပြင်ပန်းအားဖြင့် ၎င်းတို့သည် အထူးနူးညံ့ပုံရပြီး အမှုအရာများကို စနစ်တကျနှင့် အလျင်မလိုသည့်ဟန်ပန်ဖြင့် လုပ်ဆောင်ကြသည်။ အခြားသူများနှင့် နှုတ်ဖြင့်ပြောဆိုဆက်ဆံမှုများစွာ ပြုလုပ်ခြင်းကို မကြိုက်သော၊ လူများနှင့် အလွန်အကျံ ပေါင်းသင်းဆက်ဆံရန် မလိုလားသော အရှက်အကြောက်ကြီးသည့် လူအချို့ပင် ရှိသေးသည်။ ၎င်းတို့ မည်သည့်နေရာသို့ သွားသည်ဖြစ်စေ အခြေခံအားဖြင့် ၎င်းတို့ ရှိနေသည်ကိုပင် အခြားသူများက သတိမထားမိကြပေ။ ဤသရုပ်သကန်များသည် မည်သည့်ပြဿနာအမျိုးအစားနှင့် သက်ဆိုင်သနည်း။ (ဤသည်မှာ ၎င်းတို့၏ ပင်ကိုစရိုက်နှင့်ဆိုင်သော ပြဿနာတစ်ခု ဖြစ်ပါသည်။) ဤသည်မှာ ၎င်းတို့၏ မွေးရာပါ ပင်ကိုစရိုက်နှင့်ဆိုင်သော ပြဿနာတစ်ခု ဖြစ်သည်။ ဤလူများသည် အပြင်ပန်း၌ ဤပင်ကိုစရိုက်မျိုး ရှိကြပြီး အတွင်း၌လည်း ၎င်းတို့၏ အတွေးအခေါ်များသည် အလွန်ရိုးရှင်းပါသည်။ ၎င်းတို့သည် အခြားသူများအပေါ် အတော်အတန် ကောင်းမွန်ကြသည်၊ အခြားသူများနှင့် အတော်အတန် မျှတစွာ ပေါင်းသင်းဆက်ဆံကြသည်၊ အခြားသူများကို အခွင့်ကောင်းမယူကြပေ၊ ပြီးလျှင် ၎င်းတို့သည် အခြားသူများထံမှ မျက်နှာသာပေးမှု သို့မဟုတ် အကူအညီကို လက်ခံရရှိသောအခါ ပြန်လည်ပေးဆပ်ကြပြီး အခြားသူများ၏ ကျေးဇူးတရားကိုလည်း ၎င်းတို့၏ စိတ်နှလုံးထဲ၌ အောက်မေ့ကြသည်။ ဤလူများသည် အပြင်ပန်းအားဖြင့် ကောင်းသော လူ့သဘာဝရှိပုံရသည်။ ၎င်းတို့သည် လူနှင့် တိရစ္ဆာန်နှစ်မျိုးလုံးကို အန္တရာယ်မပြုကြပေ။ ၎င်းတို့သည် သည်းခံတတ်ကြသည်၊ အခြားသူများအပေါ် ထောက်ထားစာနာတတ်ကြပြီး အခြားသူများနှင့် အမှုအရာများကို ဇာမချဲ့ကြပေ။ ၎င်းတို့သည် အငြင်းပွားမှုများတွင် ပါဝင်ပတ်သက်ခြင်းမရှိသကဲ့သို့ အခြားသူများအကြောင်း အတင်းအဖျင်းလည်း မပြောကြပေ။ ၎င်းတို့သည် လူတို့၏ နောက်ကွယ်တွင် ဝေဖန်သုံးသပ်ခြင်း မပြုကြသကဲ့သို့ အခြားသူများကို အလျင်ဦးအောင် တိုက်ခိုက်ခြင်း သို့မဟုတ် ထိခိုက်နစ်နာစေခြင်းကို မည်သည့်အခါမျှ မပြုကြပေ။ တစ်စုံတစ်ဦး အခက်အခဲကြုံတွေ့ရသောအခါ ၎င်းတို့ ကူညီနိုင်သမျှ ကူညီကြပြီး မည်သည့်အခါမျှ ငြင်းပယ်မည် မဟုတ်သကဲ့သို့ အပြန်အလှန်အားဖြင့် မည်သည့်အရာကိုမျှလည်း တောင်းဆိုခြင်းမရှိပေ။ လူအများစုက ဤပုဂ္ဂိုလ်များသည် အတော်လေး ဖော်ရွေပေါင်းသင်းလွယ်သည်ဟု ပြောဆိုကြပေမည်။ သို့ဆိုလျှင် ဤလူများသည် အပြင်ပန်းအားဖြင့် ကောင်းသော လူ့သဘာဝရှိပုံရသလော။ (ဟုတ်ပါသည်။) သို့သော် တစ်ကြိမ်တွင် ဘုရားအိမ်တော်က ၎င်းတို့အား အခြေအနေများနှင့်ပတ်သက်၍ ဤသို့မေးသည်။ “သင်တို့၏ အသင်းတော်ခေါင်းဆောင်များ၏ အလုပ်သည် မည်သို့ရှိသနည်း။ ညီအစ်ကိုမောင်နှမများက ၎င်းတို့အပေါ် မည်သို့ထင်မြင်ကြသနည်း။ ဤကာလအတွင်း ဧဝံဂေလိအလုပ်တွင် မည်သည့်အကျိုးရလဒ်များ ရှိခဲ့သနည်း။ အသင်းတော်အလုပ်ကို အဖျက်အမှောင့်လုပ်သူ သို့မဟုတ် နှောင့်ယှက်သူ တစ်စုံတစ်ဦး ရှိခဲ့သလော” ဟူ၍ဖြစ်သည်။ ၎င်းတို့က ဤသို့ စဉ်းစားကြလေသည်၊ “၎င်းတို့က ဤအကြောင်းကို ကျွန်ုပ်အား အဘယ်ကြောင့် မေးရသနည်း။ ၎င်းတို့ မည်သည့်အရာကို ဆိုလိုနေသနည်း။ ခေါင်းဆောင်များ ကောင်းစွာမလုပ်ဆောင်ဟု ကျွန်ုပ်ပြောသင့်ကြောင်း သွယ်ဝိုက်ပြောနေခြင်းလော။ ကျွန်ုပ်တို့၏ ခေါင်းဆောင်များကို ဖြုတ်ချရန် စစ်ဆေးနေခြင်းလော။ ၎င်းတို့သည် ကျွန်ုပ်ကို စကားအစ်အောက်ပြီး ကျွန်ုပ်ထံမှ အတည်ပြုချက်ရရန် ကြိုးစားနေခြင်းသာ ဖြစ်သည်။ ကောင်းပြီ၊ ကျွန်ုပ် မည်သည့်အရာမျှ ပြောမည်မဟုတ်ပါ။ တစ်နေ့တွင် ခေါင်းဆောင်များ ဖြုတ်ချခံရပြီး ၎င်းတို့၏ ပြဿနာများကို ကျွန်ုပ်တိုင်ကြားခဲ့မှန်း သူတို့သိသွားလျှင် ကျွန်ုပ်ကို ရန်ငြိုးဖွဲ့မည် မဟုတ်လော” ဟူ၍ဖြစ်သည်။ သို့ဖြစ်၍ ၎င်းတို့က “ခေါင်းဆောင်များသည် လတ်တလောတွင် အတော်လေး ကောင်းမွန်စွာ လုပ်ဆောင်နေခဲ့ပါသည်။ ကျွန်ုပ် မည်သည့်ပြဿနာကိုမျှ သတိမပြုမိခဲ့ပါ” ဟု ပြန်ဖြေသည်။ ၎င်းတို့ ပြောသည်မှာ ထိုမျှသာ ဖြစ်သည်။ ၎င်းတို့အား “သင် အမှန်တကယ် မည်သည့်ပြဿနာကိုမျှ သတိမပြုမိခဲ့ဘူးလော” ဟု ထပ်မေးသောအခါ ၎င်းတို့က “ညီအစ်မ မည်သူမည်ဝါကို ပြောခိုင်းကြည့်ပါလော့၊ သူက ခေါင်းဆောင်များနှင့် မကြာခဏ ထိတွေ့ဆက်ဆံပါသည်။ ၎င်းတို့ မကြာခဏ ပေါင်းသင်းကြပြီး သူက သူတို့ကို ကောင်းကောင်းသိပါသည်။ ကျွန်ုပ်မှာမူ သူတို့ကို သိပ်မသိပါ” ဟု ပြန်ဖြေသည်။ သို့သော် အမှန်တကယ်တွင် ၎င်းတို့က မိမိတို့ဘာသာ ဤသို့တွေးနေသည်။ “ကျွန်ုပ်သိလျှင်ပင် မည်သည့်အရာမျှပြော၍မဖြစ်ပါ။ ကျွန်ုပ်ပြောလိုက်၍ နောက်ပိုင်းတွင် ခေါင်းဆောင်များ ဖြုတ်ချခံရလျှင် ၎င်းတို့က ကျွန်ုပ်ကို ရန်ငြိုးဖွဲ့မည် မဟုတ်လော။ သူတို့ ဖြုတ်ချမခံရလျှင်ပင် သူတို့အကြောင်း မကောင်းပြောခဲ့မှန်း သူတို့သိသွားလျှင် ကျွန်ုပ်ကို အခက်တွေ့အောင်လုပ်မည် မဟုတ်လော။ သူတို့ ကျွန်ုပ်ကို ညှဉ်းများ ညှဉ်းပန်းနိုင်သလော။ ကျွန်ုပ်၏တာဝန် ဖယ်ရှားခံရမည်လော။ ကျွန်ုပ် မည်သည့်အရာမျ ှပြော၍မဖြစ်ပါ” ဟူ၍ ဖြစ်လေသည်။ ဤသည်မှာ မည်သည့်သရုပ်သကန်အမျိုးအစား ဖြစ်သနည်း။ (ဤသည်မှာ လှည့်ဖြားတတ်ခြင်း၏ သရုပ်သကန်တစ်ခု ဖြစ်ပါသည်။) ပြီးလျှင် ဤသည်မှာ မည်သည့်ပြဿနာအမျိုးအစားနှင့် သက်ဆိုင်သနည်း။ ဖောက်ပြန်ပျက်စီးသော စိတ်သဘောထား ဖြစ်သည်။ ဤလူစားမျိုးသည် အပြင်ပန်း၌ ပင်ကိုအားဖြင့် ကောင်းမွန်သော ပင်ကိုစရိုက်နှင့် ကောင်းမွန်သော လူ့သဘာဝရှိပုံရသော်လည်း အခြားသူများကို အကဲဖြတ်ခြင်း သို့မဟုတ် ပြဿနာများကို တိုင်ကြားခြင်းနှင့်ပတ်သက်လာသည့်အခါတိုင်း ၎င်းတို့က မိမိတို့သည် ယုံကြည်သူဖြစ်သည်မှာ အချိန်တိုသေးပြီး သမ္မာတရားကို နားမလည်ကြောင်း၊ အမှုအရာများကို ထွင်းဖောက်မမြင်နိုင်လောက်အောင် အလွန်မိုက်မဲကြောင်း ပြောဆိုလျက် မိမိတို့မသိဟု အခိုင်အမာဆိုကြသည်။ မည်သူ၏ ပြဿနာများကို တွေ့သည်ဖြစ်စေ ၎င်းတို့သည် မည်သည့်အခါမျှ တိုင်ကြားခြင်း သို့မဟုတ် ထုတ်ပြောခြင်း မပြုပေ။ တစ်စုံတစ်ဦးက ခေါင်းဆောင်များကို နောက်ကွယ်တွင် ဝေဖန်သုံးသပ်သည့်အခါ သို့မဟုတ် မိမိတို့၏ တာဝန်ကို ဝတ်ကျေတမ်းကျေ ထမ်းဆောင်သည့်အခါ ၎င်းတို့က မတွေ့သလို၊ သို့မဟုတ် မသိသလို ဟန်ဆောင်ပြီး မည်သည့်အရာကိုမျှ မည်သည့်အခါမျှ မတိုင်ကြားပေ။ ခေါင်းဆောင်များက “သင် မည်သူမည်ဝါနှင့် အချိန်များစွာ အတူရှိခဲ့သည်၊ သူ၏ တာဝန်ထမ်းဆောင်မှုက ပုံမှန်အားဖြင့် မည်သို့ရှိသနည်း။ သူသည် အခက်အခဲကို ခံနိုင်ပြီး အဖိုးအခပေးနိုင်စွမ်း ရှိသလော” ဟု မေးသောအခါ ၎င်းတို့က “အင်း၊ သူက မနက်စောစောထပြီး ညအတော်မိုးချုပ်မှ အိပ်ရာဝင်သည်ကို ကျွန်ုပ်တွေ့ပါသည်” ဟု ပြန်ဖြေသည်။ အမှန်တကယ်တွင် ဤလူသည် ဘာသာတရားမရှိသော လောက၏ ဗီဒီယိုများကို မကြာခဏ ကြည့်ရှုပြီး မိမိ၏ တာဝန်ကို ထမ်းဆောင်ရာတွင် အဖိုးအခမပေးကြောင်း ၎င်းတို့က ရှေးမဆွကပင် သတိပြုမိခဲ့သော်လည်း အမှန်တရားကို မပြောဆိုပေ၊ ၎င်းတို့သည် လူတိုင်းနှင့် အပေါ်ယံ သဟဇာတဖြစ်မှုကို အစဉ်သဖြင့် ထိန်းသိမ်းထားသည်။ အပြင်ပန်းအားဖြင့် ၎င်းတို့၏ မွေးရာပါ ပင်ကိုစရိုက်သည် ကောင်းမွန်ပုံရပြီး ၎င်းတို့၏ လူ့သဘာဝသည်လည်း ကောင်းမွန်ပုံရသော်လည်း ဤကောင်းသော လူ့သဘာဝ၏ အသွင်အပြင်အောက်တွင် မည်သည့်အရာက ဖုံးကွယ်နေသနည်း။ ၎င်းတို့သည် လူ့အကြိုက်လိုက်သူများ ဖြစ်ကြသည်၊ ၎င်းတို့သည် မည်သူ့ကိုမျှ မစော်ကားသော၊ မည်သူ့ကိုမျှ ဒုက္ခမပေးသော၊ မည်သူ့ကိုမျှ အခွင့်ကောင်းမယူသော၊ ရန်သူများမဖြစ်စေသော လူ့အကြိုက်လိုက်သူများ ဖြစ်ကြသည်။ မိမိတို့ကိုယ်ကို ကျင့်ကြံပြုမူခြင်းအတွက် ၎င်းတို့၏ စည်းမျဉ်းမှာ အဘယ်နည်း။ (မည်သူ့ကိုမျှ မစော်ကားမိရန် ဖြစ်ပါသည်။) ၎င်းတို့သည် မည်သူ့ကိုမျှ မစော်ကားမိစေဘဲ၊ မည်သူ့ကိုမျှ ဒုက္ခမပေးဘဲ မိမိတို့ကိုယ်ကို ကာကွယ်ရန်သာ ကြိုးစားကြသည်။ ဤသည်မှာ ယုံကြည်၍မရခြင်း ဖြစ်သလော။ (ဟုတ်ပါသည်။) တစ်စုံတစ်ဦးက ၎င်းတို့နှင့် ရိုးသားစွာ မိတ်သဟာယဖွဲ့လျက် “ကျွန်ုပ်တို့ တာဝန်များကို အတူတကွ ထမ်းဆောင်ခဲ့သည်မှာ အချိန်အကြာဆုံး ဖြစ်သည်။ ကျွန်ုပ်၌ သင်တွေ့မြင်သည့် မည်သည့်ပြဿနာမဆို ထောက်ပြပေးပါ။ ကျွန်ုပ် လက်ခံပြီး ပြောင်းလဲမည်ဟု ကတိပေးပါသည်။ ဤကိစ္စနှင့်ပတ်သက်၍ လက်တွေ့လုပ်ဆောင်ခြင်း စည်းမျဉ်းများအကြောင်းကိုလည်း ကျွန်ုပ်နှင့် မိတ်သဟာယဖွဲ့ပေးပါ” ဟု ပြောဆိုသည့်အခါမျိုးတွင်ပင်၊ အခြားတစ်ဦးက ဤမျှ စိတ်ရင်းမှနသည့်အခါတွင်ပင် ၎င်းတို့သည် အမှန်တရားကို မပြောဆိုကြသေးပေ။ ထိုအစား ၎င်းတို့က “သင်သည် ကျွန်ုပ်ထက် များစွာ ပိုသာပါသည်။ အမှန်တကယ်တွင် ကျွန်ုပ် ပျော့ညံ့သည်ကို သင်တို့တစ်ယောက်မျှ သတိမထားမိကြပါ။ ကျွန်ုပ်သည် အပျက်သဘောဆောင်လာပြီး ပုန်ကန်တတ်သူလည်း ဖြစ်သည်” ဟု မရိုးမသား ပြောဆိုသည်။ အခြားသူများက မည်မျှပင် ရိုးသားစွာ တောင်းဆိုပါစေ ၎င်းတို့သည် မည်သည့်အရာကိုမျှ ပြောဆိုမည်မဟုတ်သေးပေ။ ၎င်းတို့သည် မည်သူ့ကိုမဆို စော်ကားရန် လုံးဝငြင်းပယ်ပြီး မှန်ကန်သော ပြောဆိုချက် တစ်ခုတလေကိုမျှ မည်သည့်အခါမျှ ပြုလုပ်မည် မဟုတ်ပေ။ ၎င်းတို့သည် မည်သူ့ကိုမျှ အမှန်တရားကို ပြောဆိုမည်မဟုတ်ဘဲ အရာအားလုံးကို ၎င်းတို့၏ စိတ်နှလုံးထဲ၌သာ မြှုပ်နှံထားသည်။ ဤအချက်မှ ကြည့်လျှင် ၎င်းတို့တွင် အတွေးအခေါ်များ မရှိသည်တော့ မဟုတ်ပေ၊ အကြောင်းမှာ ၎င်းတို့သည် စက်ရုပ်များမဟုတ်သကဲ့သို့ လက်တွေ့ဘဝနှင့် ကင်းကွာနေခြင်းလည်း မဟုတ်သောကြောင့် ဖြစ်သည်။ ၎င်းတို့တွင် မတူညီသော လူများနှင့် ကိစ္စရပ်များအပေါ် အမြင်များ ရှိကြသော်လည်း ၎င်းတို့သည် ထိုအမြင်များကို မည်သည့်အခါမျှ ထုတ်ဖော်ပြောဆိုခြင်း သို့မဟုတ် မည်သူ့ကိုမျှ ဝေမျှခြင်း သို့မဟုတ် ဖော်ပြခြင်း မပြုကြပေ။ ၎င်းတို့သည် အရာအားလုံးကို မိမိတို့ဘာသာ သိမ်းဆည်းထားကြသည်မှာ တစ်စိတ်တစ်ပိုင်းအားဖြင့် အခြားသူများက ၎င်းတို့ကို ထွင်းဖောက်မမြင်စေလိုသောကြောင့်ဖြစ်ပြီး တစ်စိတ်တစ်ပိုင်းအားဖြင့် မည်သူ့ကိုမျှ မစော်ကားလိုသောကြောင့် ဖြစ်သည်။ သို့ဖြစ်၍ ကျင့်ကြံပြုမူခြင်းအတွက် ၎င်းတို့၏ စည်းမျဉ်းမှာ အဘယ်နည်း။ ၎င်းတို့တွင် စည်းမျဉ်းများ မရှိသလော။ (ဟုတ်ပါသည်။) ၎င်းတို့တွင် စည်းမျဉ်းများ မရှိပေ။ ၎င်းတို့သည် သမ္မာတရားကို မည်သည့်အခါမျှ မရှာဖွေသကဲ့သို့ စည်းမျဉ်းများကိုလည်း မစောင့်ထိန်းကြပေ။ ၎င်းတို့သည် မိမိတို့ကိုယ်ကို ကာကွယ်ခြင်းနှင့် စောင့်ရှောက်ခြင်းကိုသာ အာရုံစိုက်ကြသည်။ ၎င်းတို့ မထိခိုက်သမျှ ကာလပတ်လုံး ဘုရားသခင် မည်သို့တောင်းဆိုသည်ကို ဂရုမစိုက်ကြပေ။ ၎င်းတို့သည် ကျင့်ကြံပြုမူပုံ၌ မည်သည့်စည်းမျဉ်းများ သို့မဟုတ် စည်းများမျှ မရှိသကဲ့သို့ မည်သူ့ကိုမျှ မစော်ကားပေ၊ ၎င်းတို့သည် လူ့အကြိုက်လိုက်သူများသာ ဖြစ်ကြသည်။ ထို့ကြောင့် အခြားသူများ၏ အမြင်တွင် ၎င်းတို့သည် လူကောင်းများအဖြစ်လည်း ရှုမြင်ခံရသည်၊ အကြောင်းမှာ ၎င်းတို့နှင့် ထိတွေ့ဆက်ဆံသူများသည် ၎င်းတို့၏ အကူအညီကို မကြာခဏ ရရှိကြပြီး အခြားသူများက ၎င်းတို့ထံမှ မည်သည့်အရာကိုမဆို တောင်းဆိုသည့်အခါတိုင်း ၎င်းတို့သည် မည်သည့်အခါမျှ မငြင်းပယ်သောကြောင့် လူတို့က ၎င်းတို့ကို လူကောင်းများဟု ယုံကြည်စေသည်။ သို့သော် ၎င်းတို့ ကျင့်ကြံပြုမူသည့် စည်းမျဉ်းများကို သင် အနီးကပ် ဆန်းစစ်ကြည့်မည်ဆိုလျှင် ၎င်းတို့တွင် ကျင့်ကြံပြုမူရန် မည်သည့်စည်းမျဉ်းမျှ မရှိကြောင်း သင်တွေ့ရှိလိမ့်မည်။ ဖောက်ပြန်ပျက်စီးသော စိတ်သဘောထားများနှင့် သက်ဆိုင်သော ပြဿနာများနှင့်ပတ်သက်လာလျှင် ၎င်းတို့သည် ထိုပြဿနာများကို ဖြေရှင်းရန် သမ္မာတရားကို ရှာဖွေမည်လော။ ၎င်းတို့သည် သမ္မာတရား စည်းမျဉ်းများအတိုင်း လက်တွေ့လုပ်ဆောင်မည်လော။ (မဟုတ်ပါ။) အဖြေမှာ မဟုတ်သည်မှာ သေချာပါသည်။ ဤလူများသည် မိမိတို့တွင် ကောင်းသော လူ့သဘာဝနှင့် ကြင်နာသော စိတ်နှလုံးများရှိသည်ဟု ယုံကြည်လျက် မိမိတို့၏ ကိုယ်ပိုင် ခံစားချက်အရဖြစ်သော နားလည်မှုကို စွဲကိုင်ထားကြသည်။ ၎င်းတို့သည် အခြားသူများအပေါ် မကောင်းသော ရည်ရွယ်ချက်များကို မည်သည့်အခါမျှ မထားရှိဟုဖြစ်စေ၊ အနည်းဆုံးအနေဖြင့် အခြားသူများကို တက်ကြွစွာ ထိခိုက်နစ်နာစေခြင်း သို့မဟုတ် ၎င်းတို့၏ အကျိုးစီးပွားများကို ပျက်စီးစေခြင်း မပြုဟုဖြစ်စေ တွေးထင်ကြသည်။ အခြားသူများက တောင်းဆိုမှု သို့မဟုတ် လိုအပ်ချက် တစ်ခုတလေ ရှိသည့်အခါတိုင်း ၎င်းတို့သည် အစဉ်သဖြင့် တုံ့ပြန်ကြသည်။ ၎င်းတို့၏ နားလည်မှုတွင် မည်သူ့ကိုမျှ မစော်ကားခြင်း သို့မဟုတ် မထိခိုက်စေခြင်းသည် ၎င်းတို့ကို လူကောင်းများ ဖြစ်စေသည်ဟု ၎င်းတို့က ယုံကြည်ကြသည်။ ရန်သူတစ်ဦးတယောက်မျှ မထားခြင်းအားဖြင့် ၎င်းတို့သည် မိမိတို့ကိုယ်ကို မည်သည့်အန္တရာယ်ရှိသော အခြေအနေတွင်မျှ ရောက်စေမည်မဟုတ်ဟုလည်းကောင်း၊ မည်သူကမျှ ၎င်းတို့ကို ရန်သူအဖြစ် ရှုမြင်မည်မဟုတ်ဟုလည်းကောင်း တွေးထင်ကြသည်။ ဤနည်းအားဖြင့် ၎င်းတို့သည် ထိခိုက်နာကျင်မည်မဟုတ်ဘဲ ဘေးကင်းလုံခြုံနေဦးမည် ဖြစ်သည်။ ဤလူစားမျိုးသည် ကျင့်ကြံပြုမူပုံ၌ မည်သည့်ပန်းတိုင် ရှိသနည်း။ ၎င်းတို့၏ တစ်ခုတည်းသော ရည်ရွယ်ချက်မှာ မိမိကိုယ်ကို ကာကွယ်ခြင်း ဖြစ်သည်၊ ၎င်းတို့အတွက်မူ အသက်သာဆုံးနှင့် အလုံခြုံဆုံး ခိုလှုံရာနှင့် သက်သောင့်သက်သာဖြစ်သည့် နေရာဟု ၎င်းတို့ယုံကြည်သည့်အရာတွင် နေထိုင်ရန် လုံလောက်ပေပြီ။ ၎င်းတို့တွင် ကျင့်ကြံပြုမူပုံ၌ စည်းမျဉ်းများနှင့် စည်းများကို ပြောင်းလဲရန် သို့မဟုတ် မိမိတို့၏ အကျင့်အကြံ လားရာကို ပြောင်းလဲရန် ရည်ရွယ်ချက်မရှိသကဲ့သို့ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန် ရည်ရွယ်ချက်လည်း မရှိသည်မှာ သေချာပါသည်။ ဤလူများသည် လူ့အကြိုက်လိုက်သူများနှင့် ပြဿနာရှောင်သူများ ဖြစ်ကြသည်။ အခြားသူများက သမ္မာတရား စည်းမျဉ်းများအကြောင်း သို့မဟုတ် ကျင့်ကြံပြုမူပုံ၏ စည်းများနှင့် စည်းမျဉ်းများအကြောင်း မည်သို့ပင် မိတ်သဟာယဖွဲ့ပါစေ ၎င်းတို့သည် ကျင့်ကြံပြုမူသည့် နည်းလမ်းကို ပြောင်းလဲမည်မဟုတ်ပေ။ သို့ဆိုလျှင် ဤလူများတွင် ကောင်းသော လူ့သဘာဝ ရှိသလော။ (မရှိပါ။) ဤလူများသည် သမ္မာတရားကို လက်ခံနိုင်သလော သို့မဟုတ် စည်းမျဉ်းများကို စောင့်ထိန်းနိုင်သလော။ (မစောင့်ထိန်းနိုင်ပါ။) အဘယ်ကြောင့် ၎င်းတို့သည် သမ္မာတရား စည်းမျဉ်းများကို မစောင့်ထိန်းနိုင်ကြသနည်း။ အကြောင်းမှာ ၎င်းတို့၏ စိတ်ထဲတွင် ကျင့်ကြံပြုမူခြင်းအတွက် ၎င်းတို့၏ စံနှုန်းမှာ လူ့အကြိုက်လိုက်သူများ ဖြစ်ရန် ဖြစ်သောကြောင့် ဖြစ်သည်။ အမြင်တစ်ခုရှိရန် သို့မဟုတ် ရပ်တည်ချက်တစ်ခု ယူရန် လိုအပ်သော မည်သည့်ကိစ္စနှင့်ပတ်သက်၍မဆို ၎င်းတို့သည် တိတ်ဆိတ်စွာနေကြသည်၊ လျစ်လျူရှုသော သဘောထားကို ထိန်းသိမ်းထားကြပြီး မိမိတို့နှင့် မသက်ဆိုင်သကဲ့သို့ စိုးရိမ်ပူပန်မှုကင်းမဲ့ပြီး ခပ်ကင်းကင်းနေလျက် လက်ရှောင်သော လုပ်နည်းကိုင်နည်းကို ကျင့်သုံးကြသည်။ အကျိုးဆက်အနေဖြင့် ၎င်းတို့သည် ကျင့်ကြံပြုမူပုံနှင့် လုပ်ဆောင်ပုံ၌ မည်သည့်ထူးခြားချက်မျှ မရှိပေ၊ ၎င်းတို့သည် ကိုင်တွယ်ရခက်သော ငါးရှဉ့်တစ်ကောင်နှင့်တူသည်။ ၎င်းတို့သည် မိမိတို့ပတ်ဝန်းကျင်ရှိ လူများနှင့် ဖြစ်ရပ်များကို ဂရုမစိုက်ကြပေ။ မည်သည့်ပတ်ဝန်းကျင်တွင် သို့မဟုတ် မည်သည့်လူနှင့်မဆို ပြဿနာများ မည်မျှပင် သိသာထင်ရှားပါစေ ၎င်းတို့သည် ထိုအရာများကို ဂရုစိုက်ရန်၊ စုံစမ်းရန် သို့မဟုတ် သိရှိရန် စိတ်ဝင်စားမှုမရှိကြပေ။ ၎င်းတို့နှင့် မသက်ဆိုင်သမျှ ကာလပတ်လုံး စိုးရိမ်ပူပန်ရန် မလိုအပ်ဟု ၎င်းတို့က ယုံကြည်ကြသည်။ ဤအတွက် ဆိုရိုးစကားတစ်ခု ရှိသည်၊ မည်သို့ဆိုသနည်း။ “အကျိုးကျေးဇူးကို မရှာနှင့်၊ သို့သော် အပြစ်တင်ခံရခြင်းကို ရှောင်ကြဉ်လော့။” ဟူ၍ဖြစ်သည်။ ဤသည်မှာလည်း လူ့အကြိုက်လိုက်သူများ ကျင့်ကြံပြုမူသည့် စည်းမျဉ်းတစ်ခု ဖြစ်သည်။ ထိုသို့သော လူများ၏ ဖောက်ပြန်ပျက်စီးသော စိတ်သဘောထားများ၏ လက္ခဏာများမှာ အဘယ်နည်း။ လှည့်ဖြားတတ်ခြင်း၊ ကောက်ကျစ်ဆိုးယုတ်ခြင်း၊ စိတ်နှလုံးခိုင်မာခြင်း၊ သမ္မာတရားကို လက်ခံရန် ငြင်းပယ်ခြင်းဖြစ်သည်။ ၎င်းတို့သည် ဖောက်ပြန်ပျက်စီးသော စိတ်သဘောထားများ၏ လက္ခဏာအားလုံးနီးပါးကို ပိုင်ဆိုင်ကြသည်။ အပြင်ပန်းအားဖြင့် ၎င်းတို့သည် မကောင်းမှုကို မပြုလုပ်ကောင်း မပြုလုပ်နိုင်သကဲ့သို့ ပြစ်မှားခြင်းများကိုလည်း ရှားရှားပါးပါးသာ ကျူးလွန်ကြသော်လည်း သင်သည် ၎င်းတို့ ကျင့်ကြံပြုမူသည့် စည်းမျဉ်းများနှင့် နည်းလမ်းများကို လေ့လာမည်ဆိုလျှင် အထင်ရှားဆုံးသော အသွင်အပြင်မှာ ၎င်းတို့သည် သမ္မာတရား စည်းမျဉ်းများကို မည်သည့်အခါမျှ မစောင့်ထိန်းကြသကဲ့သို့ ကျင့်ကြံပြုမူပုံ၌ စည်းများလည်း မရှိခြင်း ဖြစ်သည်။ တစ်စုံတစ်ဦးက ၎င်းတို့ကို စော်ကားသည့်အခါပင်ဖြစ်စေ၊ ၎င်းတို့၏ ဂုဏ်သိက္ခာကို ထိခိုက်စေသည့်အခါပင်ဖြစ်စေ ၎င်းတို့သည် ထိုအရာကို သည်းခံနိုင်ပြီး မိမိတို့၏ အတွင်းစိတ်အတွေးများကို မည်သည့်အခါမျှ ထုတ်ဖော်ခြင်း သို့မဟုတ် ပေါ်လွင်စေခြင်း မရှိဘဲ ရယ်မောပစ်လိုက်နိုင်သည်။ အပြင်ပန်းအားဖြင့် ၎င်းတို့သည် ကြင်နာသော လူ့သဘာဝနှင့်အတူ အလွန်သည်းခံတတ်ပုံရပြီး တိုက်ခိုက်ရန် သို့မဟုတ် လက်စားချေရန် ရည်ရွယ်ချက်မရှိကြောင်း ပြသသည်။ သို့သော် ၎င်းတို့တွင် အတွေးအခေါ်များ မရှိသည်တော့ မဟုတ်ပေ။ သင်ပြုလုပ်ခဲ့သည့်အရာကို ၎င်းတို့က အမှတ်ရကြပြီး အခါအခွင့်သင့်သည့်အချိန်တွင် ၎င်းတို့သည် ထွက်လာကာ မိမိတို့ကိုယ်ကို ကာကွယ်ပြီး ခုခံကြမည်ဖြစ်ပြီး သင်သတိပင်မပြုမိနိုင်သော အချို့သော တန်ပြန်တိုက်ခိုက်မှုကို သင့်အား ပေးကြလိမ့်မည်။ ၎င်းတို့သည် သမ္မာတရား စည်းမျဉ်းများကို စောင့်ထိန်းနေခြင်း မဟုတ်ပေ။ ကျင့်ကြံပြုမူပုံ၌ စည်းမျဉ်းများနှင့် စည်းများသည် ၎င်းတို့၏ ကိုယ်ပိုင်အကျိုးစီးပွားများ၊ ဘေးကင်းလုံခြုံမှုနှင့် ဂုဏ်သတင်းကို ကာကွယ်ရန်သက်သက်သာ ဖြစ်သည်။ ဤကဲ့သို့သော လူများအတွက် ၎င်းတို့ကို ကောက်ကျစ်ဆိုးယုတ်သူများအဖြစ်လည်းကောင်း၊ စိတ်နှလုံးခိုင်မာသူများ၊ လှည့်ဖြားတတ်သူများနှင့် သမ္မာတရားကို အလွန်အမင်း မနှစ်မြို့သူများအဖြစ်လည်းကောင်း ဖော်ပြခြင်းသည် မှန်ကန်ပါသည်။ အချို့လူများက “၎င်းတို့သည် အခြားသူများ၏ အကျိုးစီးပွားများကို မထိခိုက်စေခဲ့ပါ သို့မဟုတ် မည်သည့်မကောင်းမှုကိုမျှ မပြုလုပ်ခဲ့ပါ၊ သို့ဖြစ်၍ သင်သည် ၎င်းတို့တွင် ဤဖောက်ပြန်ပျက်စီးသော စိတ်သဘောထားများရှိသည်ဟု မည်သို့ပြောနိုင်သနည်း။ သင်သည် ဤအရာကို မည်သည့်အရာအပေါ် အခြေခံနေသနည်း” ဟု ပြောကောင်းပြောနိုင်ပါသည်။ ၎င်းမှာ ၎င်းတို့သည် လူများနှင့် အမှုအရာများကို ရှုမြင်ပုံ၊ ကျင့်ကြံပြုမူပုံ၊ လုပ်ဆောင်ပုံတို့နှင့်ပတ်သက်လာလျှင် ၎င်းတို့၏ အတွေးအခေါ်များ၊ ရှုမြင်ပုံများနှင့် သဘောထားများအပေါ် အခြေခံထားခြင်း ဖြစ်သည်။ သင်တို့ ဤအရာကို သတိပြုမိပြီလော။ (ယခု ကျွန်ုပ်တို့ မြင်ပါပြီ။) ယခင်က သင်တို့ မမြင်နိုင်ခဲ့ကြသည်မှာ အဘယ်ကြောင့်နည်း။ ၎င်းတို့နှင့်ပတ်သက်၍ မည်သည့်အရာက သင့်ကို အထင်အမြင်မှားစေခဲ့သနည်း။ (၎င်းတို့သည် မိမိတို့၏ ပြောဆိုပုံနှင့် လုပ်ဆောင်ပုံများတွင်လည်းကောင်း၊ အခြားသူများနှင့် ထိတွေ့ဆက်ဆံပုံနှင့် ပူးပေါင်းဆောင်ရွက်ပုံများတွင်လည်းကောင်း အတော်လေး ဖော်ရွေပေါင်းသင်းလွယ်သည်ဟု ကျွန်ုပ်တို့ တွေးထင်ခဲ့ကြပြီး ၎င်းတို့သည် မည်သူ့ကိုမျှ မထိခိုက်စေခဲ့သောကြောင့် ၎င်းတို့တွင် ကောင်းသော လူ့သဘာဝရှိသည်ဟု ကျွန်ုပ်တို့ ယူဆခဲ့ကြပါသည်။ ကျွန်ုပ်တို့သည် ၎င်းတို့၏ အပြင်ပန်း ဟန်ဆောင်မှု၏ အထင်အမြင်မှားစေခြင်းကို ခံခဲ့ရပါသည်။) အပြင်ပန်းအားဖြင့် နူးညံ့သော ပင်ကိုစရိုက်ရှိပြီး လူများကို မည်သည့်အခါမျှ မတိုက်ခိုက်ခြင်းနှင့် တိရစ္ဆာန်များကို ဒုက္ခမပေးခြင်းသည် တစ်စုံတစ်ဦးတွင် ကောင်းသော လူ့သဘာဝရှိသည်ဟု မဆိုလိုပေ။ မည်သို့သော လူ့သဘာဝ၏ ထုတ်ဖော်မှုများသည် အမှန်တကယ် ကောင်းသော လူ့သဘာဝကို ကိုယ်စားပြုသနည်း။ (တစ်ခုအနေဖြင့် အခြားသူများကို ဒုက္ခမပေးခြင်း သို့မဟုတ် အခွင့်ကောင်းမယူခြင်း ဖြစ်ပါသည်။ ထို့အပြင် အန္တရာယ်ပေါ်ပေါက်လာသောအခါ လူတစ်ဦး၏ ပထမဆုံးအတွေးမှာ မိမိ၏ ကိုယ်ပိုင်ဘေးကင်းလုံခြုံမှုကို ထည့်မစဉ်းစားဘဲ ခေါင်းဆောင်များနှင့် အမှုဆောင်များအပြင် သမ္မာတရားကို လိုက်စားသော ညီအစ်ကိုမောင်နှမများကို ကာကွယ်ရန်ဖြစ်ပြီး အခြေအနေတိုင်းတွင် ဘုရားအိမ်တော်၏ အကျိုးစီးပွားများကို ဦးစားပေးနိုင်ခြင်း ဖြစ်ပါသည်။ ဤသည်တို့အားလုံးမှာ ကောင်းသော လူ့သဘာဝ၏ သရုပ်သကန်များ ဖြစ်ကြပါသည်။) စိတ်ကောင်းရှိခြင်း၊ ချစ်ခင်တတ်ခြင်း၊ စိတ်ရှည်ပြီး သည်းခံတတ်ခြင်း၊ အခြားသူများကို လေးစားခြင်း၊ အခြားသူများကို ထည့်သွင်းစဉ်းစားလိုစိတ်ရှိခြင်း၊ လူများကို အခွင့်ကောင်း မယူခြင်း၊ အတော်အတန် ရိုးသားဖြောင့်မတ်ခြင်းအပြင် နှိမ့်ချခြင်း၊ မထင်မရှားနေခြင်းနှင့် မောက်မာမှုမရှိခြင်းဟူသည့် လူ့သဘာဝ၏ ဤအရည်အသွေးများကို ပိုင်ဆိုင်ခြင်းသည် သမ္မာတရား စည်းမျဉ်းများကို စောင့်ထိန်းနိုင်စွမ်းနှင့် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်စွမ်းတို့နှင့် ပေါင်းစပ်လိုက်လျှင် ဤသည်မှာ ကောင်းသော လူ့သဘာဝ ဖြစ်သည်။ တစ်စုံတစ်ဦးသည် အပြင်ပန်းအားဖြင့် သည်းခံခြင်း၊ စိတ်ရှည်ခြင်း၊ ကြင်နာခြင်း၊ အခြားသူများကို အခွင့်ကောင်းမယူခြင်း၊ အခြားသူများအပေါ် ထောက်ထားစာနာတတ်ခြင်း၊ အခြားသူများကို ဂရုစိုက်ခြင်းကဲ့သို့သော လူ့သဘာဝ၏ အရည်အသွေးများကို ပိုင်ဆိုင်သော်လည်း ဘုရားအိမ်တော်၏ အကျိုးစီးပွားများနှင့် ပတ်သက်လာလျှင် ၎င်းတို့သည် ယင်းတို့ကို အလွယ်တကူ လက်လွှဲပေးပြီး တက်ကြွစွာ သစ္စာပင်ဖောက်လျှင် ၎င်းတို့တွင် ကောင်းသော လူ့သဘာဝ ရှိသလော။ (မရှိပါ။) ဤသည်မှာ ၎င်းတို့၏ လူ့သဘာဝ မကောင်းကြောင်း ဆိုလိုသည်။ ကောင်းသော လူ့သဘာဝကို မည်သို့ တိုင်းတာသနည်း။ အနည်းဆုံး လိုအပ်ချက်မှာ အဘယ်နည်း။ (အနည်းဆုံးအားဖြင့် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်ခြင်း ဖြစ်ပါသည်။) ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်ခြင်း၊ ပြီးလျှင် ဤအခြေခံအုတ်မြစ်အပေါ်တွင် အခြားသူများနှင့် သဟဇာတရှိစွာ ပူးပေါင်းဆောင်ရွက်နိုင်ခြင်း၊ စိတ်ကောင်းရှိပြီး သည်းခံတတ်ခြင်း၊ အခြားသူများကို အခွင့်ကောင်းမယူခြင်း၊ စိတ်ရှည်နိုင်ပြီး အခြားသူများ၏ အားနည်းချက်များကို နားလည်နိုင်ခြင်း၊ အခြားသူများအပေါ် ထောက်ထားစာနာတတ်ခြင်း၊ ချစ်ခင်တတ်ခြင်း၊ အခြားသူများကို ကူညီပြီး ထောက်ပံ့နိုင်ခြင်း၊ အားနည်းသူများကို ဂရုစိုက်ခြင်း စသည်တို့ဖြစ်သည့် ဤသည်တို့အားလုံးမှာ ကောင်းသော လူ့သဘာဝ၏ လက္ခဏာများ ဖြစ်ကြသည်။ ဆန့်ကျင်ဘက်အနေဖြင့် တစ်ကိုယ်ကောင်းဆန်ခြင်း၊ အောက်တန်းကျခြင်း၊ လောဘကြီးခြင်း၊ အခြားသူများနှင့်ပတ်သက်၍ ကြမ်းတမ်းပြီး အလွန်အကျွံ တွက်ချက်တတ်ခြင်း၊ အတင်းအဖျင်းပြောခြင်းနှင့် လူများကို ဖိနှိပ်ရသည်ကို နှစ်သက်ခြင်း၊ ခေါင်းမာခြင်း၊ ပေါ်ပင်လုပ်ခြင်း၊ အထူးသဖြင့် အပေါ်ယံဖြစ်ခြင်း၊ ကောက်ကျစ်ဆိုးယုတ်ခြင်း၊ အကျင့်ပျက်ခြင်း၊ မျက်နှာပြောင်တိုက်ခြင်းနှင့် ရှက်စိတ်မရှိခြင်းတို့ ဖြစ်ကြသည်။ ဤသည်တို့မှာ မည်သို့သော သရုပ်သကန်အမျိုးအစားများ ဖြစ်ကြသနည်း။ (ဤသည်တို့မှာ မကောင်းသော လူ့သဘာဝ၏ သရုပ်သကန်များ ဖြစ်ကြပါသည်။) ဤသရုပ်သကန်များရှိသော တစ်စုံတစ်ဦးသည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်သေးသလော။ (မစောင့်ရှောက်နိုင်ပါ။) ကောင်းသော လူ့သဘာဝ၏ သရုပ်သကန်များကို ပိုင်ဆိုင်ခြင်းနှင့်အတူ ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်နိုင်စွမ်း ရှိခြင်းဟူသည့် ဤသည်မှာ အမှန်တကယ် ကောင်းသော လူ့သဘာဝ ဖြစ်သည်။

ဥပမာ ၁၁ - ကြင်နာပုံပေါက်သော်လည်း ပူဇော်သက္ကာများကို ဖြုန်းတီးခြင်း

အချို့လူများသည် အပြင်ပန်းအားဖြင့် အလွန်ကြင်နာတတ်ပုံရသည်၊ ၎င်းတို့သည် အခြားသူများအပေါ် စိတ်ရှည်ပြီး သည်းခံနိုင်စွမ်းရှိကာ ကောင်းသော လူ့သဘာဝ၏ လက္ခဏာအားလုံးကို ပိုင်ဆိုင်ကြသည်။ သို့သော် အသင်းတော်၏ အလုပ်၊ ဘုရားသခင်၏ ပူဇော်သကာများ သို့မဟုတ် ဘုရားအိမ်တော်၏ အကျိုးစီးပွားများနှင့် ပတ်သက်လာလျှင် ၎င်းတို့သည် ဤအရာအားလုံးကို သစ္စာဖောက်နိုင်သည်။ ဤလူစားမျိုးတွင် ကောင်းသော လူ့သဘာဝရှိသည်ဟု သင်တို့ ပြောမည်လော။ (မပြောပါ။) ဥပမာအားဖြင့် ညီအစ်ကိုမောင်နှမများအတွက် ပစ္စည်းများဝယ်သောအခါ အချို့လူများသည် အရည်အသွေးကောင်းပြီး ဈေးပေါကာ လက်တွေ့ကျသော ပစ္စည်းများကို ရွေးချယ်ကြသည်။ သို့သော် ပူဇော်သကာများကို သုံးစွဲ၍ ပစ္စည်းများဝယ်ရန် ကိစ္စနှင့်ပတ်သက်လာလျှင် ၎င်းတို့သည် ဈေးကြီးသော ကုန်ပစ္စည်းများကို ရွေးချယ်ကြသည်။ ထိုအရာသည် ထွန်စက်တစ်စီးမျှသာ ဖြစ်လျှင်ပင် လမ်းညွှန်စနစ်ပါသော တစ်စီးကိုပင် ရလိုကြမည်ဖြစ်သည်။ ၎င်းတို့ မည်သည့်အရာကို ဝယ်သည်ဖြစ်စေ ဈေးသက်သာသော မည်သည့်အရာကိုမဆို ထည့်သွင်းစဉ်းစားရန် ငြင်းပယ်လျက် အကောင်းဆုံး၊ ဈေးအကြီးဆုံးနှင့် နည်းပညာမြင့်သော ရွေးချယ်စရာများကို အစဉ်သဖြင့် ရှာဖွေကြသည်။ ပုံမှန်အားဖြင့် ၎င်းတို့သည် အခြားသူများနှင့် ပုံမှန်ဆက်ဆံနိုင်ပုံရသည်၊ ၎င်းတို့သည် လူများကို အခွင့်ကောင်းမယူကြ၊ အတော်လေး သည်းခံတတ်ကြပြီး အခြားသူများကို နည်းလမ်းပေါင်းစုံဖြင့် ကောင်းစွာဆက်ဆံကြသည်။ သို့သော် ပူဇော်သကာများကို သုံးစွဲခြင်းနှင့် ပတ်သက်လာလျှင် ၎င်းတို့၏ အကြင်နာတရား ကင်းမဲ့သောစိတ် ပေါ်လာပြီး ၎င်းတို့၏ မကောင်းဆိုးဝါးမျက်နှာ ထွက်ပေါ်လာသည်။ ၎င်းတို့ကို ကောင်းသော လူ့သဘာဝရှိသည်ဟု မှတ်ယူနိုင်သလော။ (မမှတ်ယူနိုင်ပါ။) ၎င်းတို့၏ ကောင်းသော လူ့သဘာဝသည် အမှန်တကယ် စစ်မှန်သလော။ ယင်းမှာ အပြင်ပန်း ဟန်ဆောင်မှုနှင့် အမူအရာလုပ်ခြင်းမျှသာ ဖြစ်ပြီး အားလုံးမှာ မျက်နှာဖုံးတစ်ခုသာ ဖြစ်သည်။ ဘုရားအိမ်တော်၏ အကျိုးစီးပွားများနှင့်သက်ဆိုင်သော ကိစ္စရပ်များ၊ အထူးသဖြင့် ပူဇော်သကာများကို သုံးစွဲခြင်းနှင့်ပတ်သက်လာလျှင် ၎င်းတို့၏ လောဘသည် ပေါ်လာပြီး ၎င်းတို့၏ မကောင်းဆိုးဝါးမျက်နှာ၊ နတ်ဆိုးရုပ်သွင်နှင့် ကြမ်းတမ်းသော အမူအရာတို့သည် ဖော်ထုတ်ခြင်းခံရသည်။ ဤသည်မှာ ကောင်းသော လူ့သဘာဝလော။ (မဟုတ်ပါ။) ဥပမာအားဖြင့် တစ်စုံတစ်ဦးသည် “နှုတ်ကပတ်တော်သည် လူ့ဇာတိ၌ ပေါ်လာ၏” စာအုပ်အတွက် မူပိုင်ခွင့် လျှောက်ထားနေပြီး ၎င်းတို့က ဤသို့ပြောသည်၊ “ကျွန်ုပ်တို့ အဖွဲ့အစည်းတစ်ခုအနေဖြင့် အသင်းတော်၏ အမည်ဖြင့် လျှောက်ထားလျှင် ငွေများစွာ သက်သာလိမ့်မည်။ သို့သော် လူ့ဇာတိခံ ခရစ်တော်၏ အမည်ဖြင့် လျှောက်ထားလျှင်မူ များစွာ ပိုကုန်ကျလိမ့်မည်။ ကျွန်ုပ်တို့ ဤကိစ္စတွင် ငွေချွေတာသင့်သည်၊ ပူဇော်သကာများကို ဖြစ်ကတတ်ဆန်း မသုံးစွဲသင့်ပါ” ဟူ၍ဖြစ်သည်။ ဤပြောဆိုချက်သည် မှန်ကန်သလော။ ဤမျှအရေးကြီးသော ကိစ္စကို ကိုင်တွယ်ရာတွင် ၎င်းတို့၌ စည်းမျဉ်းများ ရှိသလော။ ဤနှုတ်ကပတ်တော်များကို မည်သူက ဖော်ပြခဲ့သနည်း၊ ဘုရားသခင်လော သို့မဟုတ် အသင်းတော်လော။ (ဘုရားသခင်က ဖော်ပြခဲ့ပါသည်။) သို့ဆိုလျှင် မူပိုင်ခွင့်သည် မည်သူနှင့် သက်ဆိုင်သင့်သနည်း။ ယင်းသည် ဘုရားသခင်နှင့် သက်ဆိုင်ခြင်းက ပိုသင့်တော်သလော သို့မဟုတ် အသင်းတော်နှင့် သက်ဆိုင်ခြင်းက ပိုသင့်တော်သလော။ (ဘုရားသခင်နှင့် သက်ဆိုင်ခြင်းက ပိုသင့်တော်ပါသည်။) ဤသည်မှာ အလွန်အရေးကြီးသော ပြဿနာတစ်ခု ဖြစ်သည်။ ဤမျှအရေးကြီးသော ကိစ္စတွင် ငွေချွေတာရန် အာရုံစိုက်ခြင်း၏ အကျိုးဆက်များမှာ အဘယ်နည်း။ မည်သည့်ပြဿနာများ ပေါ်ပေါက်လာနိုင်သနည်း။ အကျိုးဆက်များမှာ စဉ်းစား၍မရနိုင်လောက်အောင် ဖြစ်နိုင်ပေသည်။ သင်သည် ဘုရားအိမ်တော်၏ အကျိုးစီးပွားများကို လျစ်လျူရှုပြီး ငွေချွေတာရန်သာ စဉ်းစားလျှင် ထိုအရာက သင့်ကို မည်သို့သော လူစားမျိုးဖြစ်စေသနည်း။ ထိုသို့သော လူများတွင် အသိတရား သို့မဟုတ် လူ့သဘာဝ ရှိသလော။ (၎င်းတို့တွင် လူ့သဘာဝ မရှိပါ။) ထိုသို့သော လူများသည် အပြင်ပန်း၌ မည်မျှပင် ကြင်နာတတ်သည် သို့မဟုတ် သည်းခံတတ်သည်ဟု ထင်ရပါစေ ၎င်းတို့တွင် အမှန်တကယ် လူ့သဘာဝ ရှိသလော။ (မရှိပါ။) အသင်းတော်တွင် စားသောက်ဖွယ်ရာနှင့် နေ့စဉ်လိုအပ်ချက်များအတွက် အသုံးစရိတ်အားလုံးကို ဘုရားသခင်၏ ပူဇော်သကာများမှ အပြည့်အဝ ကာမိပါသည်။ ငါသည် ဤအသုံးစရိတ်များနှင့်ပတ်သက်၍ သင်တို့အပေါ် တစ်ခါမျှ စေ့စေ့စပ်စပ် ဖြစ်ခဲ့ဖူးသလော။ တစ်ခုတည်းသော တောင်းဆိုချက်မှာ သင်တို့ ဖြုန်းတီးခြင်းကို ရှောင်ကြဉ်ရန်ဖြစ်သော်လည်း သင်တို့၏ ပုံမှန်အသုံးစရိတ်များကို ငါ တစ်ခါမျှ စေ့စေ့စပ်စပ် စစ်ဆေးခဲ့ဖူးသလော။ (မစစ်ဆေးဖူးပါ။) ကဏ္ဍအားလုံးတွင် ငါသည် သင်တို့ကို အလေးထားခဲ့ပြီး သင်တို့၏ အသုံးစရိတ်များကို မည်သည့်အခါမျှ စေ့စေ့စပ်စပ် မစစ်ဆေးခဲ့ပေ၊ သို့တိုင် သင်တို့သည် ငါ့အပေါ်တွင် ကပ်စေးနဲကြသည်။ ဤသည်မှာ လူ့သဘာဝ ကင်းမဲ့ခြင်းမဟုတ်လော။ (ဟုတ်ပါသည်၊ ဖြစ်ပါသည်။) လူ့သဘာဝမရှိသော တစ်စုံတစ်ဦးသည် လူများအပေါ် မည်မျှပင် ကြင်နာတတ်သည် သို့မဟုတ် သည်းခံတတ်သည်ဟု ထင်ရပါစေ ယင်းမှာ ဟန်ဆောင်မှုတစ်ခုမျှသာ ဖြစ်သည်။ အသိတရားနှင့် ဆင်ခြင်တုံတရားတို့ ဝင်ရောက်လုပ်ဆောင်သင့်သည့် အခိုက်အတန့်များသို့ အမှန်တကယ် ရောက်လာသောအခါ ၎င်းတို့သည် လူ့သဘာဝအားလုံး ကင်းမဲ့သူများအဖြစ် ဖော်ထုတ်ခြင်းခံရသည်။ ၎င်းတို့သည် လူပင် ဟုတ်သေးသလော။ (မဟုတ်ပါ။) ၎င်းတို့ကို လူဟု ခေါ်ဆို၍မရနိုင်ပေ။ ငါ ပစ္စည်းများဝယ်ယူသောအခါ ငါသည်လည်း ဂရုတစိုက်နှင့် ခြိုးခြံစွာ ဈေးဝယ်သည်၊ ပစ္စည်းများ မည်သည့်အချိန်တွင် လျှော့ဈေးရှိသည်နှင့် ၎င်းတို့ကို ဝယ်ရန် သင့်တော်သော နည်းလမ်းများကို ထည့်သွင်းစဉ်းစားပြီး တစ်စုံတစ်ခုသည် လက်တွေ့ကျလျှင်၊ သင့်တော်လျှင်၊ ဈေးနှုန်းသင့်တင့်လျှင် ငါ ဝယ်ယူလိမ့်မည်။ သို့သော် ငါသည် မဆင်မခြင် မဝယ်ပေ၊ မထိုက်တန်သော ဝယ်ယူမှုများအတွက် ငွေမသုံးပေ။ သို့ရာတွင် ရှောင်လွှဲ၍မရသော၊ သုံးစွဲရမည့် အချို့သော အသုံးစရိတ်များ ရှိပြီး ထိုအခြေအနေများတွင် ငါသည် စည်းမျဉ်းများအတိုင်း သုံးစွဲသည်။ ငါသည်လည်း ငါ၏ ကိုယ်ပိုင်အစားအသောက်၊ အဝတ်အစားနှင့် နေ့စဉ်လိုအပ်ချက်များတွင် ခြိုးခြံရန် ကြိုးစားသည်။ ယင်းမှာ ငါအလိုရှိသမျှကို ဝယ်ခြင်းနှင့်မဆိုင်ပေ၊ ငါ၏ ဝယ်ယူမှုများကို ဂရုတစိုက် စဉ်းစားရသည်။ သင်မြင်သည့်အတိုင်း ငါသည် ရိုးရှင်းစွာ၊ သင့်တော်စွာနှင့် ကြည့်ကောင်းအောင် ဝတ်စားသည်။ ငါ၏ သုံးစွဲမှုသည် စည်းမျဉ်းများကို လိုက်နာသည်။ လိုအပ်ပြီး လက်တွေ့ကျသည့်အရာကို ငါဝယ်သည်၊ မဟုတ်သည့်အရာကို မဝယ်ပေ။ မဖြုန်းတီးနှင့်၊ မသုံးသင့်သောငွေကို မသုံးနှင့်၊ ချွေတာသင့်သည့်နေရာတွင် ချွေတာပြီး မလိုအပ်သော အသုံးစရိတ်များကို ရှောင်ကြဉ်လော့။ ဤသည်တို့မှာ စည်းမျဉ်းများ ဖြစ်ကြသည်။ သို့သော် လူ့သဘာဝမရှိသော အချို့လူများသည် ဘုရားသခင်၏ ပူဇော်သကာများကို သုံးစွဲရန် အခွင့်အရေးကို မြင်သောအခါ လောဘတက်လာကြသည်။ ယင်းသည် လူတို့၏ အစားအသောက်၊ အဝတ်အထည်၊ အိမ်ရာ သို့မဟုတ် သယ်ယူပို့ဆောင်ရေးအတွက် သုံးစွဲခြင်းနှင့် သက်ဆိုင်သမျှ ကာလပတ်လုံး ၎င်းတို့သည် တစ်စုံတစ်ရာကို အလျင်စလို လုပ်ဆောင်ကြသည်။ အထူးသဖြင့် အခြားသူများအတွက် အဝတ်အထည်များ ဝယ်ပေးခြင်း သို့မဟုတ် နေထိုင်စရိတ်များ ခွဲဝေပေးခြင်းနှင့်ပတ်သက်လာလျှင် ၎င်းတို့သည် အလွန်အကျွံ စိတ်အားထက်သန်လာပြီး အလွန် ရက်ရောလာကြသည်။ ၎င်းတို့၏ စိတ်နှလုံးထဲတွင် ၎င်းတို့က “အင်း၊ သုံးစွဲနေသည်မှာ ငါ့ပိုက်ဆံ မဟုတ်ပါ။ ဤသည်မှာ ဘုရားသခင်၏ ပိုက်ဆံဖြစ်ပြီး ဤအရာက ငါ၏ ဂုဏ်သတင်းကို အထောက်အကူပြုသည်၊ သို့ဖြစ်၍ အဘယ်ကြောင့် မလုပ်ဆောင်ရမည်နည်း” ဟု တွေးထင်ကြသည်။ သို့ဖြစ်၍ ၎င်းတို့သည် ဖြုန်းတီးရန် အခွင့်အရေးကို ယူကြသည်။ ၎င်းတို့၏ စိတ်နှလုံးထဲတွင် ၎င်းတို့သည် မကောင်းသော ရည်ရွယ်ချက်များကို ထားရှိကြပြီး ဘုရားအိမ်တော်ကို ထိခိုက်နစ်နာစေရန်ထက် ပို၍ ဘာကိုမျှ မလိုလားကြပေ။ သို့သော် ယင်းမှာ ၎င်းတို့၏ ကိုယ်ပိုင်ငွေဖြစ်ပါက ၎င်းတို့သည် အရာအားလုံးကို တွက်ချက်မည်ဖြစ်ပြီး လိုအပ်သည်ထက် တစ်ပြားတစ်ချပ်မျှ ပိုသုံးရန် ငြင်းပယ်မည်ဖြစ်သည်။ ၎င်းတို့သည် ပုံမှန်အားဖြင့် မည်မျှပင် ကြင်နာတတ်ပုံရပါစေ ထိုသို့သော လူများတွင် ကောင်းသော လူ့သဘာဝ မရှိပေ။ ငါ၏ အမြင်တွင် ဘုရားသခင်၏ ပူဇော်သကာများအပေါ် ၎င်းတို့၏ သဘောထားသည် များစွာ ဖော်ပြနေသည်။ ၎င်းတို့သည် ပူဇော်သကာများကို ဖြုန်းတီးနိုင်ပြီး ဘုရားသခင်ကို ကြောက်ရွံ့သော စိတ်နှလုံး လုံးဝကင်းမဲ့သည်ဟူသော အချက်က အနည်းဆုံးအားဖြင့် ၎င်းတို့သည် မကြင်နာတတ်ကြောင်း၊ အောက်တန်းကျကြောင်းနှင့် ညံ့ဖျင်းသော လူ့သဘာဝရှိကြောင်း ပြသသည်။ ဤသည်မှာ မမှန်ကန်သလော။ (မှန်ကန်ပါသည်။)

လူတစ်ဦး၏ ပင်ကိုအခြေအနေများ၊ လူ့သဘာဝ၊ ဖောက်ပြန်ပျက်စီးသော စိတ်သဘောထားများနှင့် သက်ဆိုင်သော သရုပ်သကန်များစွာ ရှိသည်။ ယနေ့ ငါတို့သည် ၎င်းတို့ထဲမှ အစိတ်အပိုင်းတစ်ခုကို အကြမ်းဖျင်း ဆွေးနွေးခဲ့ပြီးဖြစ်သည်၊ နောက်ထပ် သရုပ်သကန်များလည်း ရှိနိုင်ဖွယ်ရှိပြီး ယင်းတို့ကို နောင်မိတ်သဟာယဖွဲ့ခြင်းများတွင် ငါတို့ ဆက်လက်ဆွေးနွေးနိုင်ပါသည်။ ယနေ့အတွက် ငါတို့၏ မိတ်သဟာယဖွဲ့ခြင်းကို ဤတွင် အဆုံးသတ်ကြပါစို့။ နှုတ်ဆက်ပါသည်။

၂၀၂၃ ခုနှစ်၊ စက်တင်ဘာလ ၂၃ ရက်


သမ္မာတရားကို လိုက်စားရန်နည်းလမ်း (၅)

ဖြည့်စွက်ချက် - ကောလာဟလများကို ချဉ်းကပ်နည်း

လတ်တလောတွင် လူအချို့သည် အပျက်သဘောဆောင်သော ကောလာဟလအချို့ကို ကြားပြီးကြသလော။ (ကြားပြီးပါပြီ။) သင်တို့ ဤကောလာဟလများကို ကြားသည့်အခါ သင်တို့၏ တုံ့ပြန်မှုမှာ အဘယ်အရာဖြစ်သနည်း။ သင်တို့ ကြောက်ရွံ့သွားကြသလော။ သင်တို့ သိချင်စိတ် ဖြစ်သွားကြသလော။ ဤကောလာဟလများမှာ အဘယ်အရာဖြစ်သည်ကို သင်တို့ သိချင်ကြသလော။ (ကျွန်ုပ်တို့ မသိချင်ပါ၊ အကြောင်းမှာ အဆင်းနီသော နဂါးကြီးသည် မကြာခဏ မရှိကိုအရှိလုပ်၍ ကောလာဟလများကို လုပ်ကြံဖန်တီးလေ့ရှိသည်ကို ကျွန်ုပ်တို့ သိထားပြီးဖြစ်သောကြောင့် ဖြစ်ပါသည်။ ၎င်းပြောဆိုသည့် မည်သည့်အရာမဆို မှားယွင်းပါသည်။ ထို့ကြောင့် ဤကောလာဟလများ၏ အသေးစိတ်ကို ကျွန်ုပ်တို့ စိတ်မဝင်စားကြသကဲ့သို့ ၎င်းပြောသည့် နတ်ဆိုးဆန်သော စကားများကို နားလည်အောင် ကြိုးစားရန်လည်း မလိုလားကြပါ။) အဆင်းနီသော နဂါးကြီးသည် လူတို့ကို အထင်အမြင်မှားစေရန်နှင့် ဖောက်ပြန်ပျက်စီးစေရန် ကောလာဟလအမျိုးမျိုးကို လုပ်ကြံဖန်တီးပြီး လူများစွာတို့သည် ကောလာဟလများကို ကြားပြီးနောက် အထင်အမြင်မှားစေခြင်း ခံကြရသည်။ အချို့သောသူတို့သည် ကြောက်ရွံ့လာကြပြီး မှန်သော လမ်းခရီးကို လက်ခံရန် မဝံ့ကြပေ။ ယင်းကို လက်ခံပြီးသူအချို့သည်လည်း သံသယဝင်လာကြပြီး ဘုရားသခင်ကို ဆက်၍မယုံကြည်ချင်ကြတော့ပေ။ ဤလူတို့သည် အဆင်းနီသော နဂါးကြီး၏ ကောလာဟလများကို မကြားမီက မည်သည့်သံသယမျှမရှိဘဲ ဘုရားသခင်ကို ယုံကြည်ခြင်းရှိပုံရခဲ့ပြီး ဘုရားသခင်နောက်လိုက်ရန်နှင့် မိမိတို့၏ တာဝန်ကို ထမ်းဆောင်ရန် လိုလားခဲ့ကြသည်။ သို့သော် ကောလာဟလများကို ကြားပြီးနောက်တွင်မူ ၎င်းတို့သည် ချက်ချင်းပင် သံသယများ ဖြစ်ပေါ်လာကြပြီး ဘုရားသခင်နောက်လိုက်ရန်နှင့် မိမိတို့၏ တာဝန်ကို ထမ်းဆောင်ရန် စိတ်မရှိကြတော့ပေ။ အထူးသဖြင့် အဆင်းနီသော နဂါးကြီး၏ ဖမ်းဆီးခြင်းကို ခံရသူများထဲမှ အချို့သည် ၎င်း၏ ရက်စက်သော ညှဉ်းပန်းနှိပ်စက်မှုဖြင့် ခြိမ်းခြောက်ဖိအားပေးမှုအောက်တွင် အလျှော့ပေးလိုက်ကြပြီး ဘုရားသခင်၏ နာမတော်ကို ငြင်းပယ်ကြကာ ထိုလူများထဲမှ အချို့သည် “ကတိခံဝန်ချက်သုံးမျိုး” ကို လက်မှတ်ရေးထိုးကြပြီး ဘုရားသခင်ကို နှုတ်ဖြင့် စော်ကားရန် အတင်းအကျပ်စေခိုင်းခြင်းပင် ခံကြရသည်။ ထိုသို့သောလူများ အတော်များများ ရှိသည်။ သင်တို့အားလုံးသည် ကောလာဟလများနှင့် အပျက်သဘောဆောင်သော ဝါဒဖြန့်မှုများစွာကို ကြားဖူးကြပြီးဖြစ်သကဲ့သို့ အဆင်းနီသော နဂါးကြီးက ဘုရားသခင်ကို ယုံကြည်သူများကို ဖမ်းဆီးပြီးနောက် ၎င်းတို့ကို ဦးနှောက်ဆေးကြောသည်ကိုလည်း မြင်ဖူးကြပြီး ဖြစ်သည်၊ အမှန်ပင် လူအတော်များများ အထင်အမြင်မှားစေခြင်း ခံခဲ့ကြရသည်။ ထို့အပြင် ၎င်းသည် ဘုရားသခင်ကို သစ္စာဖောက်သူတို့ကိုလည်း ၎င်းအတွက် အစေခံမှုပေးရန် အသုံးပြုလျက် ၎င်းတို့အား အသင်းတော်ကို ထောက်လှမ်းစောင့်ကြည့်စေပြီး ဘုရားသခင်ကို ယုံကြည်သူများနောက်သို့ လိုက်၍ နောက်ယောင်ခံစေသည်။ ဘာသာရေးယုံကြည်မှုကို အမြစ်ဖြတ်ချေမှုန်းရန်နှင့် ဘုရားသခင်၏ အသင်းတော်ကို ဖယ်ရှားရန်အလို့ငှာ အဆင်းနီသော နဂါးကြီးသည် ဘုရားသခင် ရွေးချယ်ထားသောလူများကို နှိမ်နင်းခြင်းနှင့် ဖမ်းဆီးခြင်းကို အရေးကြီးသော နိုင်ငံတော်အလုပ်အဖြစ်၊ နိုင်ငံရေးဆိုင်ရာ အထူးတာဝန်တစ်ရပ်အဖြစ် သဘောထားပြီး ယင်းကို အလွန် စေ့စပ်သေချာစွာနှင့် အားထုတ်ကြိုးပမ်း၍ လုပ်ဆောင်သည်။ ဤသည်က ဘုရားသခင်ကို ယုံကြည်သူများစွာတို့အား ကြောက်ရွံ့လာစေသဖြင့် ၎င်းတို့သည် ဘုရားသခင်ကို ယုံကြည်ရန် မဝံ့ကြတော့သကဲ့သို့ မိမိတို့၏ တာဝန်ကို ထမ်းဆောင်ရန်လည်း မဝံ့ကြတော့ပေ။ အထူးသဖြင့် အဆင်းနီသော နဂါးကြီးက လုပ်ကြံဖန်တီးသည့် ကောလာဟလများကို ကြားပြီးနောက်တွင် လူများစွာတို့သည် အထင်အမြင်မှားစေခြင်း ခံကြရသည်။ ဤကောလာဟလများနှင့်ပတ်သက်၍မူ ဘုရားအိမ်တော်က ရှေးယခင်ကတည်းက ယင်းတို့ကို အကျဉ်းချုပ်ပြီး ပိုင်းခြားသိမြင်ခဲ့ပြီး ဖြစ်သဖြင့် ယင်းတို့ကို ဤနေရာတွင် ဆွေးနွေးရန် မလိုအပ်ပေ။ သင်သည် အမှန်တကယ် ဖမ်းဆီးခံရခြင်းကို ကြုံတွေ့ရပြီး အဆင်းနီသော နဂါးကြီးက သင့်ကို ဦးနှောက်ဆေးကြောရန် ဤကောလာဟလများကို အသုံးပြုကာ သင့်ကို ရပ်တည်ချက်တစ်ခုခု ယူရန် အတင်းအကျပ်စေခိုင်းပြီး “ကတိခံဝန်ချက်သုံးမျိုး” ကို လက်မှတ်ထိုးရန် သင့်ကို အတင်းအကျပ်စေခိုင်းလျှင် သင် မည်သည့်အရာကို လုပ်ဆောင်သင့်သနည်း။ အဆင်းနီသော နဂါးကြီးက လုပ်ကြံဖန်တီးသည့် ကောလာဟလများအားလုံးသည် မှားယွင်းပြီး အထင်အမြင်မှားစေကာ လှည့်ဖြားတတ်ကြောင်းကို သင်တို့ ယခု သိကြသည်။ သင်တို့၏ သဘောထားမှာ ၎င်းတို့ကို နားမထောင်ခြင်း၊ မကြည့်ခြင်းနှင့် မယုံကြည်ခြင်း ဖြစ်သော်လည်း ဤကောလာဟလများကို သင့်ရှေ့တွင် ချထားခဲ့လျှင် သင့်အား ယင်းတို့ကို ကြားစေ၊ မြင်စေပြီး အမှန်တကယ်ဖြစ်သည်ဟုပင် ထင်စေလျှင် သင် စိတ်ယိုင်သွားမည်လော။ သင်၏ စိတ်နှလုံးထဲတွင် သင် မည်သည့်အရာကို ထင်မည်နည်း။ အဖြစ်မှန်များ၏ အမှန်တရားကို သင် သိချင်မည်လော။ ယင်းတို့ကို သင် အတည်ပြုစစ်ဆေးချင်မည်လော။ အဆင်းနီသော နဂါးကြီးက လူတို့ကို အထင်အမြင်မှားစေရန်နှင့် ခြိမ်းခြောက်ရန် ကောလာဟလများ လုပ်ကြံဖန်တီးခြင်း၊ သို့မဟုတ် လူများကို ဦးနှောက်ဆေးကြောရန်နှင့် အတွေးအခေါ်ပိုင်းဆိုင်ရာ အလုပ်ကို လုပ်ဆောင်ရန် ကောလာဟလများနှင့် ဘုရားမဲ့ဝါဒကို အသုံးပြုခြင်းတို့နှင့်ပတ်သက်၍ လူများကို ကြိုတင်ကာကွယ်မှုပေးရန် ငါတို့ သမ္မာတရားကို မိတ်သဟာယဖွဲ့ဖို့ လိုအပ်သလော။ ဤသည်မှာ လိုအပ်သော အလုပ်တစ်ရပ် ဖြစ်သလော။ အချို့သောသူတို့က “အဆင်းနီသော နဂါးကြီးက ကျွန်ုပ်တို့အကြောင်း ကောလာဟလများကို နှစ်ပေါင်းများစွာ လုပ်ကြံဖန်တီးနေခဲ့သည်၊ အထူးသဖြင့် ခရစ်တော်အကြောင်း၊ သန့်ရှင်းသောဝိညာဉ်တော် အသုံးပြုသည့်လူအကြောင်း၊ အသင်းတော်နှင့် အသင်းတော်၏ အလုပ်အကြောင်း ကောလာဟလများကို ဖြစ်သည်။ ကျွန်ုပ်တို့သည် ယင်းတို့ကို မည်သည့်အခါမျှ ရှင်းလင်းပြောကြားခဲ့ခြင်း မရှိ၊ ကျွန်ုပ်တို့၏ သဘောထား သို့မဟုတ် ရှုမြင်ပုံကို ရှင်းလင်းစေရန် ရှေ့ထွက်လာခဲ့ခြင်း မရှိ၊ မည်သည့် ခုခံကာကွယ်ပြောဆိုမှုကိုမျှ မလုပ်ခဲ့ပါ၊ ဤသည်မှာ သင့်လျော်ပါသလော” ဟု ပြောကြသည်။ အချို့သောသူတို့သည် ဘုရားသခင်ကို စတင်ယုံကြည်သည့်အချိန်မှ ယခုအချိန်အထိ အဆင်းနီသော နဂါးကြီးနှင့် ဘာသာရေးလောက၏ ကောလာဟလအမျိုးမျိုးကို မည်သည့်အခါမျှ ရှင်းလင်းစွာ ပိုင်းခြားသိမြင်နိုင်ခြင်း မရှိခဲ့ကြပေ။ ၎င်းတို့၏ စိတ်နှလုံးထဲတွင် ဤအရာများနှင့်ပတ်သက်၍ မေးခွန်းထုတ်စရာတစ်ခု အစဉ်သဖြင့်ရှိနေခဲ့သည်။ ဤမေးခွန်းထုတ်စရာမှာ လုံးဝမယုံကြည်ခြင်းကို ဆိုလိုခြင်းမဟုတ်သကဲ့သို့ လုံးဝယုံကြည်ခြင်းကိုလည်း ဆိုလိုခြင်းမဟုတ်ပေ။ ထိုအစား ဤအရာများသည် အဆင်းနီသော နဂါးကြီးက လုပ်ကြံဖန်တီးသည့် ကောလာဟလများ ဖြစ်နိုင်သကဲ့သို့ အဖြစ်မှန်များလည်း ဖြစ်နိုင်သည်ဟု တွေးထင်လျက် ဤကိစ္စရပ်များကို ရှုမြင်ရန် ကြားနေ ရပ်တည်ချက်တစ်ခုကို ၎င်းတို့က ယူကြသည်ကို ဆိုလိုသည်။ ဤ “ဖြစ်နိုင်သည်” ဆိုခြင်းက သမ္မာတရားကို ရှာဖွေခြင်းနှင့်ဆိုင်သော ရှုမြင်ပုံတစ်ရပ်ကို ထင်ဟပ်စေသလော။ (မထင်ဟပ်ပါ။) ဤသည်မှာ ကောလာဟလများကို မှန်မမှန်စစ်ဆေးပြီး အတည်ပြုရန် လိုအပ်သည်ဟု ယုံကြည်ခြင်းနှင့်ဆိုင်သော ရှုမြင်ပုံတစ်ရပ်၊ သို့မဟုတ် အတွင်းသိများက အခြေအနေမှန်အချို့ကို ထုတ်ဖော်ပြောကြားသည်ကို စောင့်ဆိုင်းပြီး စောင့်ကြည့်လေ့လာခြင်းနှင့်ဆိုင်သော ရှုမြင်ပုံတစ်ရပ် ဖြစ်သည်။ ငါ့ကို ပြောလော့၊ ဤရှုမြင်ပုံနှစ်မျိုးထဲမှ တစ်ခုခုကို လူများက ထားရှိခြင်းမှ မည်သည့်အကျိုးဆက်များ ဖြစ်ပေါ်လာမည်ဟု သင်တို့ ထင်သနည်း။ ထိုသို့သောသူများသည် အန္တရာယ် ကျရောက်နေသလော။ ဤရှုမြင်ပုံနှစ်မျိုးထဲမှ မည်သည့်ရှုမြင်ပုံက လူတို့ကို ခိုင်မာစွာ ရပ်တည်နိုင်စေမည်နည်း။ (ဤရှုမြင်ပုံနှစ်မျိုးလုံးက လူတို့ကို ခိုင်မာစွာ ရပ်တည်နိုင်စေမည် မဟုတ်ပါ။ တစ်စုံတစ်ဦးတွင် ဤ “ဖြစ်နိုင်သည်” ဟူသော အတွေးရှိလျှင် ၎င်းတို့သည် မှန်သော လမ်းခရီးအပေါ် မသေချာမရေရာသေးကြောင်းနှင့် ၎င်းတို့အတွင်း၌ သံသယဝင်ခြင်း အချက်အလက်များ ရှိနေသေးကြောင်းကို ပြနေပါသည်။ ဤအခြေအနေတွင် ကောလာဟလများသည် ၎င်းတို့အတွက် ကြီးမားသော စုံစမ်းသွေးဆောင်မှုတစ်ခု ဖြစ်လာသည်။ လူတို့သည် မှန်သော လမ်းခရီးအပေါ် မသေချာမရေရာနိုင်လျှင်၊ သမ္မာတရားကို မယုံကြည်နိုင်လျှင်၊ အဆင်းနီသော နဂါးကြီး၏ အနှစ်သာရကို ထွင်းဖောက်မြင်နိုင်ခြင်း မရှိလျှင် ၎င်းတို့သည် အမှန်တကယ်တွင် အလွန် အန္တရာယ်ကြီးမားသော အခြေအနေတွင် ရှိနေပါသည်။) ၎င်းတို့သည် ယနေ့ထက်တိုင် မှန်သော လမ်းခရီးအပေါ် မသေချာမရေရာသေးပေ။ ၎င်းတို့၏ အနှစ်သာရမှာ အဘယ်အရာဖြစ်သနည်း။ (အနှစ်သာရအားဖြင့် ၎င်းတို့သည် မယုံကြည်သူများ ဖြစ်ကြပါသည်။) ၎င်းတို့သည် မယုံကြည်သူများ ဖြစ်ကြသည်။ ဤရှုမြင်ပုံနှစ်မျိုးထဲမှ တစ်ခုခုကို စွဲကိုင်ထားသော လူများစွာ ရှိသလော။ ဧကန်မုချ အတော်များများ ရှိသည်။ ဤလူတို့သည် ကောလာဟလများကို ကြားသည့်အခါ ၎င်းတို့၏ စိတ်နှလုံးထဲတွင် ဘုရားသခင်အပေါ် သံသယများ ဖြစ်ပေါ်လာကြပြီး ကောလာဟလများ၏ အရင်းစစ်အမြစ်စစ်ကို သိရှိရန်၊ ၎င်းတို့ မှန်သည်၊ မှားသည်ကို သိရှိရန် လိုလားကြသည်။ သို့ရာတွင် ဤကိစ္စကို ဖြေရှင်းရန် သမ္မာတရားကို မည်သို့ ရှာဖွေရမည်ကို ၎င်းတို့ မသိသောကြောင့် အဆုံးတွင် ၎င်းတို့သည် ယင်းကို မဖြေရှင်းဘဲ ထားလိုက်ကြသည်။ အမှန်တွင် ဤပြဿနာသည် ၎င်းတို့၏ စိတ်နှလုံးထဲတွင် ရှိနေဆဲဖြစ်ပြီး မဖြေရှင်းရသေးပေ။ သင်တို့ ဤကောလာဟလများကို ကြားသည့်အခါ သမ္မာတရားကို ရှာဖွေကြသလော။ ကောလာဟလများကို စိတ်ဖြာလေ့လာဆွေးနွေးရန်နှင့် ပိုင်းခြားသိမြင်ရန် သင်တို့ သမ္မာတရားကို ရှာဖွေကြသလော၊ သို့မဟုတ် ၎င်းတို့ အမှားအမှန်ကို ခွဲခြားရန်နှင့် ၎င်းတို့ အမှန်တကယ် မှန်သည်၊ မှားသည်ကို သိမြင်ရန် ကောလာဟလများကို တစ်ခုပြီးတစ်ခု သင်တို့ ဆန်းစစ်ကြသလော။ သင်တို့ ကောလာဟလများကို ကြားပြီးနောက်တွင် ၎င်းတို့ မမှန်ကြောင်း၊ ဤသည်မှာ အဆင်းနီသော နဂါးကြီးက ကောလာဟလများ လုပ်ကြံဖန်တီးပြီး အသရေဖျက်သည့် လှုံ့ဆော်မှုတစ်ခုသာဖြစ်ကြောင်း သင်တို့၏ စိတ်နှလုံးထဲ၌ တွေးထင်ကြသော်လည်း သင်တို့သည် ၎င်းတို့ကို သမ္မာတရားနှင့် အဖြစ်မှန်များကို အခြေခံ၍ မချေပကြပေ၊ အမှန်တကယ်တွင် သင်တို့၏ စိတ်နှလုံးထဲ၌ သံသယအချို့ ရှိနေဆဲဖြစ်ပြီး သင်တို့၏ သံသယများကို ဖြေရှင်းရန် ဤအယူဝါဒဆိုင်ရာ ပြောဆိုချက်များကို အသုံးပြုကြရုံသာ ဖြစ်သည်။ ဤသို့ တွေးထင်ခြင်းက သင်တို့ကို ခိုင်မာစွာ ရပ်တည်နိုင်စေမည်လော။ ဤသည်မှာ သမ္မာတရားကို ရှာဖွေခြင်းလော။ ဤသည်က သင်တို့ သမ္မာတရားကို နားလည်ပြီး သမ္မာတရားကို ရရှိပြီးဖြစ်ကြောင်း ပြသသလော။ ပြဿနာသည် အရင်းခံမှ ဖြေရှင်းပြီးဖြစ်သလော။ (မဟုတ်ပါ။) သို့ဆိုလျှင် ဤပြဿနာကို ဖြေရှင်းရန် သင်တို့ သမ္မာတရားကို အသုံးပြုလိုကြသလော၊ ဤသို့ဖြင့် သင်တို့သည် ဤကောလာဟလများကို ပိုင်းခြားသိမြင်နိုင်မည်ဖြစ်ပြီး အထင်အမြင်မှားစေခြင်း မခံရဘဲ သင်တို့၏ စိတ်နှလုံးထဲတွင် မည်သည့်မေးခွန်းမျှမရှိကာ ငါ့အပေါ် သင်တို့၏ သံသယများ၊ သင်တို့၏ သင်္ကာမကင်း ဖြစ်မှုများနှင့် သင်တို့၏ သတိထားရှောင်ခြင်းများကို လုံးဝ ဖယ်ရှားနိုင်မည် မဟုတ်လော။ အချို့သောသူတို့က “ကျွန်ုပ်တို့ ဘုရားသခင်ကို စတင်ယုံကြည်သည့်အချိန်မှ ယခုအချိန်အထိ ကိုယ်တော်၏ တရားဒေသနာများကို နားထောင်နေခဲ့ပြီး ရေလောင်းခြင်းနှင့် သိုးထိန်းခြင်းကို လက်ခံနေခဲ့ကာ အကျိုးကျေးဇူးနှင့် တိုးတက်မှုအချို့ ရရှိခဲ့ကြပါသည်။ သို့သော် ကျွန်ုပ်တို့သည် လူပုဂ္ဂိုလ်တစ်ဦးအနေဖြင့် ကိုယ်တော်နှင့် အမှန်တကယ် အတူနေထိုင်ခဲ့ခြင်း သို့မဟုတ် အမှန်တကယ် ထိတွေ့ဆက်ဆံခဲ့ခြင်း မရှိပါ။ သို့ဖြစ်၍ ကိုယ်တော်သည် မည်သို့သော ပုဂ္ဂိုလ်ဖြစ်သည်၊ ကိုယ်တော်၏ ပင်ကိုစရိုက်နှင့် ကိုယ်ကျင့်စရိုက်မှာ မည်သို့ရှိသည်၊ ကိုယ်တော်သည် မည်သို့သော အသက်တာမျိုးဖြင့် အသက်ရှင်သည်တို့နှင့်ပတ်သက်၍ ကျွန်ုပ်တို့အား လုံးဝ အမှောင်ချထားပြီး အသိပေးမခံရပါ” ဟု တွေးထင်ကြသည်။ ဆိုလိုသည်မှာ ဤဇာတိပကတိ၏ လူ့သဘာဝနှင့်ဆိုင်သော သရုပ်သကန်များနှင့် ထုတ်ဖော်ခြင်းအမျိုးမျိုးအပြင် ငါ၏ အသက်တာ၊ လူများနှင့် ကိစ္စရပ်များကို ကိုင်တွယ်ရာတွင် ငါ၏ သဘောထားနှင့် တိကျသော သရုပ်သကန်တို့နှင့် ပတ်သက်လာလျှင် လူတို့သည် ဤအရာများကို အစဉ်သဖြင့် မေးခွန်းထုတ်ခဲ့ကြပြီး ၎င်းတို့အပေါ် သံသယများ ထားရှိခဲ့ကြသည်။ တစ်ဖက်တွင် လူတို့ ဤသံသယများ ထားရှိခြင်းမှာ လူတို့ကိုယ်တိုင် ဘုရားသခင်၏ လူ့ဇာတိခံယူခြင်းအပေါ် ရာနှုန်းပြည့် မသေချာမရေရာခြင်းမှ ဖြစ်ပေါ်လာပြီး အခြားတစ်ဖက်တွင်မူ ၎င်းတို့၏ သမ္မာတရားနားလည်မှု အလွန်အပေါ်ယံဆန်သောကြောင့် ဘာသာရေးလောက သို့မဟုတ် အဆင်းနီသော နဂါးကြီး၏ ကောလာဟလများ၏ လွှမ်းမိုးခြင်းကို ခံရခြင်းမှ ဖြစ်ပေါ်လာသည်။ သို့ဖြစ်၍ သင်တို့သည် ငါ့အကြောင်း ထင်ကြေးပေးမှုများစွာ ရှိကြသည်။ ဤထင်ကြေးပေးမှုများ၏ အကြောင်းအရာမှာ ဧကန်မုချ အပြုသဘောဆောင်ခြင်း သို့မဟုတ် သင့်လျော်ခြင်း မရှိသည်မှာ အမှန်ပေ။ ယင်းတွင် အမှောင်မိုက်သောနှင့် အပျက်သဘောဆောင်သော အချက်အလက်အချို့ ဧကန်မုချ ပါဝင်သည်။ ဤထင်ကြေးပေးမှုများကို ထားရှိခြင်းသည် သင်တို့အတွက် ကောင်းသောအရာလော၊ သို့မဟုတ် မကောင်းသောအရာလော။ ယင်းသည် ဝန်ထုပ်ဝန်ပိုးတစ်ခုလော၊ ချည်နှောင်မှုတစ်ခုလော၊ သို့မဟုတ် တွန်းအားတစ်ခုလော။ သင်တို့ မည်သို့ ထင်သနည်း။ (လူတို့၏ စိတ်နှလုံးထဲတွင် ဤအပျက်သဘောဆောင်သော ထင်ကြေးပေးမှုများ ရှိလျှင် ယင်းမှာ ကောင်းသောအရာမဟုတ်ဘဲ ဝန်ထုပ်ဝန်ပိုးတစ်ခု ဖြစ်ပါသည်။ ယင်းက လူတို့ကို ဘုရားသခင်အပေါ် သတိထားကာကွယ်စေမည်ဖြစ်ပြီး ၎င်းတို့၏ ဘုရားသခင်ကို ယုံကြည်ခြင်းအတွက် မည်သည့်အကူအညီမျှ ပေးမည်မဟုတ်ပါ။) ဤအပျက်သဘောဆောင်သော အရာများက သင်တို့အပေါ် မည်သို့သော သက်ရောက်မှု ရှိသနည်း။ ၎င်းတို့သည် မည်သို့သော အကျိုးဆက်များကို ဖြစ်ပေါ်စေမည်နည်း။ အချို့သော ပတ်ဝန်းကျင်များတွင် ဤအရာများသည် သင့်အတွက် အန္တရာယ်ရှိသလော။ (ရှိပါသည်။) ဤအရာများသည် ဝန်ထုပ်ဝန်ပိုးတစ်ခု ဖြစ်ပြီး သင့်အတွက် ကောင်းသောအရာ မဟုတ်သောကြောင့် ၎င်းတို့ကို ဖြေရှင်းရန် သင် သမ္မာတရားကို အသုံးပြုသင့်သလော။ သို့မဟုတ် ယင်းတို့ကို ဘေးဖယ်ထားပြီး ယင်းတို့နှင့်ပတ်သက်၍ စိတ်အနှောင့်အယှက်မခံဘဲ ယင်းတို့အကြောင်း မစဉ်းစားဘဲ ပြဿနာတစ်ခုခု အမှန်တကယ် ပေါ်ပေါက်လာသည့်အချိန်အထိ စောင့်ဆိုင်းပြီးမှ ဖြေရှင်းသင့်သလော။ သင်တို့၏ သဘောထားမှာ အဘယ်အရာဖြစ်သနည်း။ (ကျွန်ုပ် ကောလာဟလများကို ကြားသည့်အခါ ၎င်းတို့ကို ဘေးဖယ်ထားပြီး စိတ်အနှောင့်အယှက်မခံခဲ့ပါ။ သို့သော် ယခုလေးတင် ဘုရားသခင်၏ မိတ်သဟာယဖွဲ့ခြင်းမှတစ်ဆင့် ဤပြဿနာများ ပေါ်ပေါက်လာသည့်အခါ ယင်းတို့ကို သမ္မာတရားဖြင့် ဖြေရှင်းရမည်ကို ကျွန်ုပ် နားလည်သဘောပေါက်ခဲ့ပါသည်။ သို့မဟုတ်လျှင် လူတစ်ဦးသည် မိမိ၏ စိတ်နှလုံးထဲရှိ ဤဝန်ထုပ်ဝန်ပိုးကို မချထားနိုင်ဘဲ အချို့သောအခြေအနေများတွင် ယင်းက မကောင်းသော အကျိုးဆက်များဆီသို့ ဦးတည်နိုင်ပြီး ဘုရားသခင်ကို သံသယဝင်ခြင်းနှင့် ဘုရားသခင်ကို ငြင်းပယ်ခြင်းဆီသို့ပင် ဦးတည်နိုင်ကာ ယင်းမှာ အလွန် အန္တရာယ်ကြီးမားပါသည်။) ဤအရာများသည် ကောလာဟလများဖြစ်သည်ဟု သင်တို့ နှုတ်ဖြင့် ပြောဆိုကြသော်လည်း သင်သည် ဤကောလာဟလများကို မည်သည့်အခါမျှ အမှန်တကယ် ပိုင်းခြားသိမြင်နိုင်ခြင်း မရှိလျှင် သို့မဟုတ် ၎င်းတို့အပေါ် မှန်ကန်သော သဘောထားမရှိလျှင်၊ ဤအပျက်သဘောဆောင်သော အရာများကို သင်၏ စိတ်နှလုံးထဲတွင် အစဉ်သဖြင့် သယ်ဆောင်ထားလျှင် သင်သည် ၎င်းတို့၏ ဘောင်ခတ်ခြင်းကို မကြာခဏ ခံရလိမ့်မည်။ ဤကောလာဟလများသည် သင့်အတွက် အချိန်မရွေး၊ နေရာမရွေး ပေါက်ကွဲရန် အသင့်ဖြစ်နေသော အချိန်ကိုက်ဗုံးတစ်ခု ဖြစ်လိမ့်မည်။ ဤအရာ၏ အကျိုးဆက်များမှာ မတွေးတောနိုင်ဖွယ် ဧကန်မုချ ဖြစ်လိမ့်မည်ဖြစ်ပြီး သင်သည် အစိတ်စိတ်အမွှာမွှာ ဖြစ်သွားလိမ့်မည်။ “ကတိခံဝန်ချက်သုံးမျိုး” ကို လက်မှတ်ထိုးသူတို့သည် ဗုံးကို ဖောက်ခွဲပြီး မိမိတို့ကိုယ်ကို အစိတ်စိတ်အမွှာမွှာ ဖြစ်စေခဲ့သူများ မဟုတ်လော။ ၎င်းတို့ “ကတိခံဝန်ချက်သုံးမျိုး” ကို လက်မှတ်ထိုးပြီးနောက်တွင် အဆင်းနီသော နဂါးကြီးသည် အလျှော့မပေးသေးပေ။ ၎င်းတို့သည် ဘုရားသခင်ကို စော်ကားသည့်အရာအချို့ကို နှုတ်ဖြင့် ပြောဆိုရမည်ဖြစ်ပြီး ထိုအခါမှသာ ကိစ္စပြီးပြတ်သည်ဟု မှတ်ယူနိုင်မည်ဖြစ်ကြောင်း ၎င်းက တောင်းဆိုသည်။ ၎င်းတို့သည် မိမိတို့၏ စိတ်နှလုံးထဲတွင် မလိုလားကြသော်လည်း ရွေးချယ်စရာမရှိဟု ခံစားရပြီး အကျဉ်းချခံရခြင်းကို ရှောင်ရှားရန် စာတန်ထံ အညံ့ခံကြသည်။ ဘုရားသခင်ကို နှုတ်ဖြင့် စော်ကားပြီးနောက်တွင် ၎င်းတို့သည် ကောင်းချီးမင်္ဂလာများ ရရှိရန် မျှော်လင့်ချက် ကုန်ဆုံးသွားပြီဖြစ်ကြောင်း၊ လုံးဝ ဇာတ်သိမ်းသွားပြီဖြစ်ကြောင်း ခံစားကြရသည်။ ၎င်းတို့သည် ထိုကောလာဟလများ မှန်သည်၊ မှားသည်ကို စဉ်းစားရန် မလိုအပ်တော့ဘဲ ဘုရားသခင်ကို နှစ်ပေါင်းများစွာ ယုံကြည်ခဲ့စဉ်က ၎င်းတို့ သယ်ဆောင်ခဲ့သော စိုးရိမ်ပူပန်မှုများ၊ စိုးရိမ်ကြောင့်ကြမှုများ၊ သတ္တိနည်းခြင်းနှင့် ကြောက်ရွံ့ထိတ်လန့်ခြင်းတို့သည် လုံးဝ ပျောက်ကွယ်သွားသည်။ တစ်ချိန်တည်းမှာပင် ၎င်းတို့၏ ကယ်တင်ခြင်းအတွက် မျှော်လင့်ချက်သည်လည်း ပျက်စီးသွားလေသည်။ ငါ့ကို ပြောလော့၊ လူတို့သည် လူ့ဇာတိခံ ဘုရားသခင်ကို သို့မဟုတ် ဤရေစီးကြောင်းကို သံသယဝင်လျှင်ပင် ၎င်းတို့ ဘုရားသခင်ကို စော်ကားသင့်သလော။ (မစော်ကားသင့်ပါ။) အဆင်းနီသော နဂါးကြီးက သင့်ကို ဘုရားသခင်အား စော်ကားရန် ပြောသည့်အခါ အဘယ်ကြောင့် သင် ၎င်းကို နာခံသနည်း။ မည်သူပင်ဖြစ်စေ၊ မှန်သော လမ်းခရီးကို ငြင်းပယ်လျှင်၊ ဤရေစီးကြောင်းကို ငြင်းပယ်လျှင်ပင် ၎င်းတို့သည် ဘုရားသခင်ကို မစော်ကားသင့်ပေ။ ဘုရားသခင်ကို စော်ကားသူတို့သည် မည်သို့သော လူစားမျိုးတို့ ဖြစ်ကြသနည်း။ (ဘုရားသခင်ကို စော်ကားနိုင်သူတို့သည် ဆိုးယုတ်သော လူ့သဘာဝရှိသူများဖြစ်ပြီး သမ္မာတရားအတွက် အထူး အမုန်းတရားရှိကြကာ စာတန်၏ စွမ်းအားကို ကျိုးနွံနာခံသူများလည်း ဖြစ်ကြပါသည်။) ငါ့ကို ပြောလော့၊ လူတို့သည် မိမိတို့၏ စိတ်နှလုံးထဲ၌ ဘုရားသခင် တည်ရှိသည်ကို အမှန်တကယ် ယုံကြည်လျှင်၊ ဘုရားသခင်သည် ဖန်ဆင်းရှင်ဖြစ်သည်ကို ယုံကြည်လျှင်၊ လူသားမျိုးနွယ်ကို ဘုရားသခင်က ဖန်ဆင်းခဲ့သည်ကို ယုံကြည်လျှင်၊ လူ့အသက်ကို ဘုရားသခင်က ပေးသနားတော်မူသည်ကို ယုံကြည်လျှင်၊ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ပိုင်စိုးသည်ကို ယုံကြည်လျှင် ၎င်းတို့ ဘုရားသခင်ကို စော်ကားမည်လော။ (စော်ကားမည် မဟုတ်ပါ။) ၎င်းတို့ မည်သည့်အခါမျှ စော်ကားမည်မဟုတ်ပေ။ မည်သို့သော အခြေအနေများတွင်မဆို ၎င်းတို့ ဘုရားသခင်ကို စော်ကားမည်မဟုတ်ပေ။ ၎င်းတို့သည် အနန္တတန်ခိုးရှင် ဘုရားသခင်ဟူသော နာမတော်ကို သို့မဟုတ် အနန္တတန်ခိုးရှင် ဘုရားသခင်၏ အမှုဖြစ်သော ဤရေစီးကြောင်းကို သံသယဝင်လျှင်ပင် ၎င်းတို့သည် ဘုရားသခင်ကို မည်သည့်အခါမျှ စော်ကားမည်မဟုတ်ပေ။ သို့ဖြစ်၍ ဘုရားသခင်ကို စော်ကားနိုင်သော လူစားမျိုးသည် ဤရေစီးကြောင်းကို ငြင်းပယ်ပြီး လူ့ဇာတိခံ အနန္တတန်ခိုးရှင် ဘုရားသခင်ကို ငြင်းပယ်သည်သာမက ၎င်းတို့သည် ဘုရားသခင်၏ အမှုနှင့် ဘုရားသခင် ဖော်ပြသည့် သမ္မာတရားကိုလည်း ငြင်းပယ်ကြသည်။ သို့ဆိုလျှင် ဤအမျိုးအစားဝင် လူတို့သည် မည်သည့်အမျိုးအစားနှင့် သက်ဆိုင်သနည်း။ (၎င်းတို့သည် နတ်ဆိုးများ ဖြစ်ကြပါသည်။ ၎င်းတို့သည် မိမိတို့၏ စိတ်နှလုံးထဲ၌ ဘုရားသခင်ကို ငြင်းပယ်သူများ ဖြစ်ကြပါသည်။) ဤအမျိုးအစားဝင် လူတို့သည် စာတန်နှင့် နတ်ဆိုးများ၏ ဂိုဏ်းဝင်များ ဖြစ်ကြသည်။ ၎င်းတို့သည် ဘုရားသခင် ရွေးချယ်ထားသောလူများ မဟုတ်၊ ဘုရားသခင်၏ သိုးများ မဟုတ်ပေ၊ ၎င်းတို့သည် လူသားမဟုတ်ကြပေ။ အချို့သောသူတို့သည် အဆင်းနီသော နဂါးကြီး၏ ဖမ်းဆီးခြင်းကို ခံရပြီးနောက် သမ္မာတရားကို နားမလည်သောကြောင့်လည်းကောင်း၊ ပိုင်းခြားသိမြင်မှု မရှိသောကြောင့်လည်းကောင်း ကောလာဟလများကို ကြားသည့်အခါ သံသယဝင်လာကြသည်။ ၎င်းတို့သည် လူ့ဇာတိခံ ဘုရားသခင်အပေါ် သံသယများ ဖြစ်ပေါ်လာကြပြီး ခြိမ်းခြောက်မှုများ၊ သွေးဆောင်မှုများနှင့် ရက်စက်သော ညှဉ်းပန်းနှိပ်စက်မှုဖြင့် ခြိမ်းခြောက်ဖိအားပေးမှုအောက်တွင် ဘုရားသခင်၏ နာမတော်ကို ငြင်းပယ်ကြသည်၊ သန့်ရှင်းသောဝိညာဉ်တော်၏ အမှုဖြစ်သော ဤရေစီးကြောင်းကို ငြင်းပယ်ကြသည်၊ အသင်းတော်ကို ငြင်းပယ်ကြသည်။ ဤသည်မှာ ဘုရားသခင်ကို သစ္စာဖောက်သည့် သဘောသက်ရောက်နေပြီဖြစ်၏။ သို့သော် အချို့သောသူတို့သည် ဘုရားသခင်ကိုပင် စော်ကားနိုင်ကြသည်၊ ဤသည်မှာ အသိစိတ်နှင့် ဆင်ခြင်တုံတရား လုံးဝကင်းမဲ့ခြင်းဖြစ်သည်၊ ယင်းမှာ ခွင့်မလွှတ်နိုင်စရာဖြစ်ပြီး ခွင့်မလွှတ်နိုင်သော အပြစ်ကို ကျူးလွန်ခြင်း ဖြစ်သည်။ သင်သည် လူတို့ကို စော်ကားသည့်အခါ၊ သို့မဟုတ် ၎င်းတို့ကို တိုက်ခိုက်သည့်အခါ၊ ဝေဖန်သည့်အခါ၊ သို့မဟုတ် အသရေဖျက်သည့်အခါ ဥပဒေအရ ဤသည်မှာ အများဆုံးအားဖြင့် အသရေဖျက်မှုပြစ်မှုအဖြစ် သို့မဟုတ် အပြင်းထန်ဆုံးအခြေအနေများတွင် လူတစ်ဦးချင်းအပေါ် တိုက်ခိုက်မှုအဖြစ် သတ်မှတ်ခြင်းခံရမည် ဖြစ်သည်။ ယင်းမှာ အမှန်တကယ် ပြင်းထန်ခြင်းမရှိသကဲ့သို့ သေစေခြင်းလည်း မရှိပေ။ သို့ရာတွင် တစ်စုံတစ်ဦးက ဘုရားသခင်ကို စော်ကားနိုင်သည့်အခါ ပြဿနာ၏ သဘောသဘာဝသည် ပြောင်းလဲသွားသည်။ ယင်းမှာ ဘုရားသခင်ကို ရိုးရိုးစော်ကားခြင်းမျှသာ မဟုတ်တော့ပေ၊ ယင်းမှာ ဘုရားသခင်ကို ပြစ်မှားစော်ကားခြင်း ဖြစ်သည်။ ပြစ်မှားစော်ကားသည် ဟူသည်မှာ အဘယ်အရာကို ဆိုလိုသနည်း။ ယင်းမှာ အပြုသဘောဆောင်သော အရာများကိုဖြစ်စေ၊ သမ္မာတရားကိုဖြစ်စေ၊ ဘုရားသခင်ကိုဖြစ်စေ တိုက်ရိုက် တိုက်ခိုက်ခြင်း၊ အသရေဖျက်ခြင်း၊ စော်ကားခြင်း သို့မဟုတ် ရှုတ်ချခြင်းကို ဆိုလိုသည်၊ ဤအရာအားလုံးသည် ပြစ်မှားစော်ကားခြင်း ဖြစ်သည်။ ဘုရားသခင်သည် သန့်ရှင်းသည်၊ ဘုရားသခင်သည် အထွတ်အထိပ်ဖြစ်သည်၊ ဘုရားသခင်သည် လူသားမျိုးနွယ်အားလုံးအပေါ် အချုပ်အခြာအာဏာ ပိုင်စိုးသည်၊ ဘုရားသခင်သည် လူသားမျိုးနွယ်အတွက် အသက်ကို ပေးသနားတော်မူသောအရှင်ဖြစ်ပြီး ဘုရားသခင်သည် လူ့အသက်၏ ရင်းမြစ်ဖြစ်သည်။ ဘုရားသခင်၏ အနှစ်သာရ၊ ပင်ကိုလက္ခဏာနှင့် အဆင့်အတန်းတို့သည် အထွတ်အထိပ် ဖြစ်သည်။ ဘုရားသခင်သည် စုံလင်သည်၊ ကောင်းမြတ်သည်၊ သန့်ရှင်းသည်၊ ကိုယ်တော်သည် ခြောက်ပစ်ကင်းသဲလဲစင်သကဲ့သို့ အပြစ်ပြောစရာမရှိပေ။ ဘုရားသခင်သည် သန့်ရှင်းသောကြောင့်၊ စုံလင်သောကြောင့်၊ အထွတ်အထိပ်ဖြစ်သောကြောင့်၊ ဘုရားသခင်သည် လူသားမျိုးနွယ်အတွက် အသက်ကို ပေးသနားတော်မူသော ရင်းမြစ်ဖြစ်သောကြောင့် ဖန်ဆင်းခံ လူသားမျိုးနွယ်က ဘုရားသခင်ကို မည်သည့်ရှုတ်ချခြင်းဖြစ်စေ၊ မည်သည့်တိုက်ခိုက်ခြင်းဖြစ်စေ၊ မည်သည့်စော်ကားခြင်းဖြစ်စေ ပြစ်မှားစော်ကားခြင်း ဖြစ်သည်။ “ပြစ်မှားစော်ကားခြင်း” ဟူသည်မှာ အဘယ်အရာဖြစ်သည်ကို သင်တို့ ယခု နားလည်လောက်ပြီ မဟုတ်လော။ (ဘုရားသခင်ကို မည်သည့်ရှုတ်ချခြင်းဖြစ်စေ၊ မည်သည့်တိုက်ခိုက်ခြင်းဖြစ်စေ၊ မည်သည့်စော်ကားခြင်းဖြစ်စေ ပြစ်မှားစော်ကားခြင်း ဖြစ်ပါသည်။) “ပြစ်မှားစော်ကားခြင်း” ဟူသော စကားလုံးကို ရှင်းပြရမည်ဆိုလျှင် ယင်းမှာ အပြုသဘောဆောင်သော အရာများကို ရှုတ်ချခြင်း၊ ဝေဖန်ခြင်း သို့မဟုတ် ပြစ်တင်ရှုတ်ချခြင်းကို ဆိုလိုပြီး အထူးသဖြင့် သမ္မာတရား သို့မဟုတ် ဘုရားသခင်ကို ရှုတ်ချခြင်း၊ ဝေဖန်ခြင်း သို့မဟုတ် ပြစ်တင်ရှုတ်ချခြင်း ဖြစ်သည်။ ဤသည်ကို ပြစ်မှားစော်ကားခြင်းဟု ခေါ်သည်။ ထို့ကြောင့် “ပြစ်မှားစော်ကားခြင်း” ဟူသော စကားလုံးကို လူသားမျိုးနွယ်က ဘုရားသခင်ကို ရှုတ်ချခြင်း၊ စော်ကားခြင်း၊ တိုက်ခိုက်ခြင်း သို့မဟုတ် ဝေဖန်ခြင်းကို ဖော်ပြရန်သာ အသုံးပြုနိုင်သည်၊ ဤသည်မှာ အတော်အတန် သင့်လျော်သည်။ လူတို့က အခြားလူတို့ကို ဝေဖန်သည့်အခါ၊ စော်ကားသည့်အခါ၊ တိုက်ခိုက်သည့်အခါ သို့မဟုတ် ပြစ်တင်ရှုတ်ချသည့်အခါ ယင်းမှာ အဖြစ်မှန်များနှင့် မကိုက်ညီလျှင် အများဆုံးအားဖြင့် အသရေဖျက်မှု ဖြစ်သည်။ ယင်းမှာ အဖြစ်မှန်များနှင့် ကိုက်ညီလျှင်မူ အသရေဖျက်မှု မဟုတ်တော့ပေ။ သို့ရာတွင် လူတို့က ဘုရားသခင်ကို ဝေဖန်ခြင်းနှင့် ပြစ်တင်ရှုတ်ချခြင်းမှာ အဖြစ်မှန်များကို လိမ်ညာလှည့်ဖြားခြင်းနှင့် အမှန်တရားကို အမှားဖြစ်အောင် ပြောင်းလဲခြင်း ဖြစ်သည်၊ ဤသည်မှာ ပြစ်မှားစော်ကားခြင်း ဖြစ်သည်။ လူတို့ ဘုရားသခင်ကို ပြစ်တင်ရှုတ်ချဝံ့ခြင်း၏ သဘောသဘာဝမှာ အဘယ်အရာ ဖြစ်သနည်း။ ဘုရားသခင်၌ အပြစ်ရှိသလော။ (မရှိပါ။) ဘုရားသခင်သည် သန့်ရှင်းသည်၊ ဘုရားသခင်သည် အပြစ်မရှိပေ၊ သို့ဖြစ်၍ ဘုရားသခင်ကို မည်သည့်ရှုတ်ချခြင်းဖြစ်စေ၊ မည်သည့်တိုက်ခိုက်ခြင်းဖြစ်စေ၊ မည်သည့်ဝေဖန်ခြင်းဖြစ်စေ၊ မည်သည့်စော်ကားခြင်းဖြစ်စေ ပြစ်မှားစော်ကားခြင်းဟု ခေါ်သည်။ ဘုရားကို စော်ကားသူတို့က “ကျွန်ုပ်သည် ဘုရားကို စော်ကားသည့် စကားအနည်းငယ်မျှသာ ပြောခြင်းဖြစ်သရွေ့ ကျွန်ုပ် လွတ်မြောက်ပြီး အန္တရာယ်မှ လွတ်မြောက်နိုင်သည်။ အခြေအနေအရ ဘုရားက ဤအရာကို အမှတ်ရနေမည် မဟုတ်” ဟု တွေးထင်ကြသည်။ လူ့ရှုထောင့်မှကြည့်လျှင် ယင်းမှာ စော်ကားမှုအနည်းငယ်မျှသာဖြစ်ပြီး ကြီးမားသော ပြဿနာတစ်ခု မဟုတ်ပုံရသည်။ သို့သော် ဘုရားသခင်သည် ဤကိစ္စကို မည်သို့ ရှုမြင်သနည်း။ သင် ဘုရားသခင်ကို စော်ကားနိုင်ခြင်းက သင်၏ စိတ်နှလုံးထဲ၌ ဘုရားသခင်ကို ငြင်းပယ်ပြီးဖြစ်ကြောင်း ပြသသည်။ သင်၏ စိတ်နှလုံးထဲ၌ ဘုရားသခင်အပေါ် အမုန်းတရား ထားရှိသောကြောင့်သာ သင် ကိုယ်တော့်ကို စော်ကားနိုင်ခြင်း ဖြစ်သည်။ သင် ဘုရားသခင်ကို တမင်သက်သက် စော်ကားသည်ဖြစ်စေ၊ အခြားသူများက သင့်ကို စော်ကားရန် အတင်းအကျပ်စေခိုင်းသည်ဖြစ်စေ ယင်းမှာ ဘုရားသခင်ကို ငြင်းပယ်ခြင်းနှင့် ဘုရားသခင်ကို မုန်းတီးခြင်း၏ သရုပ်သကန်တစ်ခုဖြစ်သည်။ ထို့ကြောင့် ဤသို့သော အပြုအမူနှင့် လုပ်ဆောင်ချက်မျိုးသည် လုံးဝမလွဲမသွေ ပြစ်မှားစော်ကားခြင်း ဖြစ်သည်။

အချို့သောသူတို့သည် ကောလာဟလအမျိုးမျိုးကို မည်သည့်အခါမျှ မစွန့်လွှတ်နိုင်ဘဲ ၎င်းတို့ မှန်နိုင်သည်ဟု အစဉ်သဖြင့် တွေးထင်ကြသည်။ ၎င်းတို့သည် အုပ်စိုးသူပါတီဖြစ်သော အဆင်းနီသော နဂါးကြီး၊ ဘာသာရေးလောကနှင့် ဘာသာတရား မရှိသူများက ဖြန့်သည့် ကောလာဟလများ၊ အထူးသဖြင့် အွန်လိုင်းတွင် တင်ထားသော ထိုကောလာဟလများနှင့် မှတ်ချက်များက မှန်သည်၊ မမှန်သည်ကို အစဉ်သဖြင့် အတည်ပြုစစ်ဆေးလိုကြသည်။ ဘုရားသခင်က သူ၏ ရပ်တည်ချက်ကို မည်သည့်အခါမျှ မသိစေခဲ့လျှင် သို့မဟုတ် သူ၏အိမ်တော်က မည်သည့်ရှင်းလင်းချက်ကိုမျှ မပေးခဲ့လျှင် ၎င်းတို့သည် ဤကောလာဟလများ မှန်ကန်သည်ဟု အပြည့်အဝ ယုံကြည်ကြမည်ဖြစ်ပြီး ဘုရားသခင်ကို ငြင်းပယ်ကာ ဘုရားသခင်ကို သစ္စာဖောက်ကြလိမ့်မည်၊ ဤနေရာတွင် ပြဿနာမှာ အဘယ်အရာဖြစ်သနည်း။ ၎င်းတို့သည် မည်သည့်အခြေခံနှင့် ဘုရားသခင်ကို ယုံကြည်ကြသနည်း။ ၎င်းတို့၏ ယုံကြည်ခြင်းသည် ကောလာဟလများ မှန်သည်၊ မမှန်သည်ကို အခြေခံလျှင်မူ ယင်းမှာ ကြီးမားသော အမှားတစ်ခု ဖြစ်သည်။ အမှန်တွင် ကောလာဟလများစွာတို့ကို ဘုရားအိမ်တော်၏ တရားဒေသနာများနှင့် မိတ်သဟာယဖွဲ့ခြင်းများ၊ ရုပ်ရှင်များတွင် အလွန်ရှင်းလင်းစွာ စိတ်ဖြာလေ့လာဆွေးနွေးပြီး ချေပပြီးဖြစ်သည်၊ ငါ ဤနေရာတွင် အသေးစိတ် ပြောရန်မလိုအပ်ပေ။ သို့ဆိုလျှင် မည်သည့်ကောလာဟလအမျိုးအစားများကို သင်တို့ မှန်မမှန် စစ်ဆေးလိုကြသေးသနည်း။ ယနေ့ ဤအကြောင်းအရာကို ပွင့်ပွင့်လင်းလင်း ပြောကြစို့။ သင်တို့ ကောလာဟလများကို မှန်မမှန်စစ်ဆေးလိုလျှင် ၎င်းတို့အကြောင်း ငါပြောစရာရှိသည်ကို သင်တို့အား ငါပြောမည်၊ သို့မှသာ အချို့သောသူတို့က “ကိုယ်တော်က ကျွန်ုပ်တို့ မသိစေချင်သည့် တစ်စုံတစ်ခုကို ကျွန်ုပ်တို့ထံမှ ဖုံးကွယ်ထားသလော။ ကျွန်ုပ်တို့က ကိုယ်တော့်ကို အပြည့်အဝ နားလည်သဘောပေါက်၍မရဟု အစဉ်သဖြင့် ခံစားရသည်။ ကျွန်ုပ်တို့ ကိုယ်တော့်နောက်လိုက်ခဲ့ပြီး သမ္မာတရားများစွာကို ကြားခဲ့ပြီးဖြစ်သော်လည်း ကောလာဟလများ မှန်သည်၊ မှားသည်ကို ကျွန်ုပ်တို့၏ စိတ်နှလုံးထဲတွင် မသေချာမရေရာ ဖြစ်နေဆဲဖြစ်သည်၊ သို့ဖြစ်၍ ကျွန်ုပ်တို့ထံတွင် ယင်းတို့ကို မှန်မမှန် စစ်ဆေးလိုသည့် စိတ်ကူးနှင့် အတွေးအခေါ်များ အစဉ်သဖြင့် ရှိနေလေသည်” ဟု ဆက်၍ မတွေးထင်ကြတော့မည်ဖြစ်သည်။ သင်တို့ ယင်းတို့ကို မှန်မမှန် စစ်ဆေးလိုလျှင် ရဲရဲဝံ့ဝံ့ ပြောလော့။ ဤကိစ္စကို ပွင့်ပွင့်လင်းလင်း ပြောကြစို့။ ယင်းတို့အကြောင်း ငါပြောစရာရှိသည်ကို သင်တို့အား ငါပြောမည်၊ ဖုံးကွယ်စရာ တစ်စက်မျှမရှိပေ။ တစ်စုံတစ်ဦး ယင်းတို့ကို မှန်မမှန် စစ်ဆေးလိုသလော။ (မလိုပါ။) သင်တို့က ယင်းတို့ကို မှန်မမှန် မစစ်ဆေးလိုခြင်း၏ အကြောင်းရင်းမှာ သင်တို့ အဆင်းနီသော နဂါးကြီး၏ ကောလာဟလများကို မယုံကြည်သည့် အခြေခံအုတ်မြစ်အပေါ် တည်ထောင်ထားခြင်းကြောင့်လော၊ သို့မဟုတ် “ငါ ဤကိစ္စနှင့်ပတ်သက်၍ စိတ်အနှောင့်အယှက်မခံချင်ပါ၊ ဤအတိုင်းသာ ထားလိုက်တော့မည်” ဟူသော သဘောထား ရှိသောကြောင့်လော။ သို့မဟုတ် ကောလာဟလများကို မှန်မမှန်စစ်ဆေးပြီးနောက် သင်တို့ စိတ်ပျက်ပြီး ရလဒ်ကို ရင်မဆိုင်နိုင်မည်ကို ကြောက်သောကြောင့်လော၊ သင်တို့ ခိုင်မာစွာ ရပ်တည်နိုင်မည်၊ မနိုင်မည်ကို မသိသောကြောင့်လော၊ ထိုသို့သော အကျိုးဆက်များကို သင်တို့ ရင်မဆိုင်လိုသောကြောင့်လော။ ဤကောလာဟလများ၏ အကြောင်းအရာမှာ မည်သည့်အရာဖြစ်သည်ဖြစ်စေ၊ သင်တို့ ယင်းတို့ကို အတည်ပြုစစ်ဆေးလိုသည်ဖြစ်စေ၊ မလိုသည်ဖြစ်စေ၊ ဤကောလာဟလများအကြောင်း ငါပြောစရာရှိသည်ကို သို့မဟုတ် ၎င်းတို့အပေါ် ငါ၏ မှတ်ချက်ကို သင်တို့ ကြားလိုသည်ဖြစ်စေ၊ မကြားလိုသည်ဖြစ်စေ၊ သင်တို့၏ သဘောထားမှာ မည်သည့်အရာဖြစ်သည်ဖြစ်စေ ငါ၌ သဘောထားတစ်မျိုးတည်းသာ ရှိသည်။ သင်တို့ သမ္မာတရားကို နားလည်လျှင် ဤကောလာဟလများကို သင်တို့ သဘာဝအတိုင်း ပိုင်းခြားသိမြင်နိုင်လိမ့်မည်၊ သင်တို့ သမ္မာတရားကို နားမလည်လျှင်လည်းကောင်း၊ သမ္မာတရားကို မရှာဖွေလျှင်လည်းကောင်း ငါ၌ မှတ်ချက်ပေးစရာမရှိပေ။ အကြောင်းမှာ ငါသည် သမ္မာတရားကို ဖော်ပြသည့် နှုတ်ကပတ်တော်များစွာကို ပြောခဲ့ပြီးဖြစ်သောကြောင့် ဖြစ်သည်၊ ဤကောလာဟလများကို သင်တို့အား ရှင်းပြရန် ငါ့အတွက် မလိုအပ်ပေ၊ ဤသည်မှာ ငါလုပ်ဆောင်သင့်သော အလုပ်မဟုတ်ပေ။ သင်တို့သည် တရားဒေသနာများစွာကို နားထောင်ပြီးသည့်တိုင် ကောလာဟလများကို မပိုင်းခြားနိုင်ကြသေးသလော။ သင်တို့ မပိုင်းခြားနိုင်လျှင် သင်တို့ သမ္မာတရားကို နားမလည်ဟု ဆိုလိုသည်။ သမ္မာတရားကို နားမလည်သူတစ်ဦးအား မည်မျှပင် ပြောစေကာမူ အချည်းနှီးသာ ဖြစ်သည်၊ ယင်းမှာ ဘာသာတရား မရှိသူများကို စကားပြောခြင်းနှင့်တူသည်၊ သင် မည်မျှပင် ပြောစေကာမူ ၎င်းတို့ နားလည်မည်မဟုတ်ပေ။ ထို့ကြောင့် မည်သည့်ကောလာဟလများနှင့်ပတ်သက်၍မဆို ငါ၌ မှတ်ချက်ပေးစရာမရှိ။ ငါသည် မည်သည့်အရာကိုမျှ ရှင်းပြလိုခြင်းမရှိ၊ မည်သည့်အရာကိုမျှ ပြောလိုခြင်း မရှိသကဲ့သို့ မည်သည့်အရာကိုမျှ အကြောင်းပြချက်ပေးခြင်း သို့မဟုတ် ခုခံကာကွယ်ခြင်းလည်း ပြုလိုခြင်းမရှိပေ။ ပြင်ပလောကတွင် မည်သည့်အရာကို ပြောဆိုနေသည်ဖြစ်စေ ငါ၌ မှတ်ချက်ပေးစရာမရှိ။ သင်တို့ ရှင်းရှင်းလင်းလင်း ကြားကြပြီလော။ (ကြားပါပြီ။) “မှတ်ချက်ပေးစရာမရှိ” ဟူသည့် ဤသည်မှာ သဘောထားတစ်မျိုး ဖြစ်သည်။ ထို့အပြင် ဤကိစ္စနှင့်ပတ်သက်၍ သင်တို့အား ငါပြောလိုသည့်အရာမှာ အဘယ်အရာဖြစ်သနည်း။ ယင်းမှာ မည်သည့်အချိန်အခါ၌မဆို ဘုရားသခင်၏ ပင်ကိုလက္ခဏာနှင့် အနှစ်သာရသည် ပြောင်းလဲမည် မဟုတ်၊ ဘုရားသခင်၏ အဆင့်အတန်းသည် ပြောင်းလဲမည်မဟုတ်၊ ဘုရားသခင်၏ စိတ်သဘောထားသည် ပြောင်းလဲမည်မဟုတ်၊ ဘုရားသခင်၏ သြဇာအာဏာနှင့် တန်ခိုးသည် ပြောင်းလဲမည်မဟုတ်၊ ဘုရားသခင်သည် လူသားမျိုးနွယ်အပေါ် အချုပ်အခြာအာဏာ ကိုင်စွဲ ၎င်းတို့အတွက် အသက်ကို ပေးသနားသည့် အချက်သည် ပြောင်းလဲမည်မဟုတ်၊ ဘုရားသခင်၏ လူ့ဇာတိခံယူခြင်းဟူသော အချက်သည် ပြောင်းလဲမည်မဟုတ်၊ ဘုရားသခင်သည် သမ္မာတရား၊ လမ်းခရီးနှင့် အသက်ဖြစ်သည်ဟူသော အချက်သည် မည်သည့်အခါမျှ ပြောင်းလဲမည်မဟုတ်ဟူ၍ ဖြစ်သည်။ ဤနှုတ်ကပတ်တော်များသည် သင်တို့၏ သံသယများကို ဖြေရှင်းရန် လုံလောက်ပါသလော။ (လုံလောက်ပါသည်။) ဤကိစ္စနှင့်ပတ်သက်၍ သင်တို့အား ငါပြောစရာမှာ ဤမျှသာ ဖြစ်သည်။ သင်တို့ နားလည်လျှင် လက်ခံလော့။ သင်တို့ နားမလည်လျှင် အချိန်ယူ၍ ဆင်ခြင်သုံးသပ်လော့။ သင်၏ စိတ်နှလုံးထဲ၌ သံသယများ ရှိနေသေးလျှင်လည်းကောင်း၊ ဤနှုတ်ကပတ်တော်များက သင်၏ သံသယများကို မဖြေရှင်းနိုင်လျှင်လည်းကောင်း ငါလုပ်နိုင်သည့်အရာ ဘာမျှမရှိတော့ပေ။ သဘာဝအတိုင်းသာ ဖြစ်စေလော့။ ဤသည်မှာ သင့်အတွက် ငါပြောနိုင်ပြီး လုပ်ဆောင်နိုင်သမျှ အားလုံးဖြစ်သည်။ ဤချဉ်းကပ်ပုံမှာ သင့်လျော်သလော။ (သင့်လျော်ပါသည်။) ဤနှုတ်ကပတ်တော်များသည် လူတို့အပေါ် အကျိုးသက်ရောက်မှုတစ်စုံတစ်ရာ ရှိနိုင်သလော။ ရှုပ်ထွေးသော ကိစ္စရပ်အမျိုးမျိုးနှင့် ရင်ဆိုင်ရသည့်အခါ သင်နှင့် ဘုရားသခင်ကြား ဆက်ဆံရေးတွင် အက်ကြောင်းတစ်ခု ပေါ်လာလျှင်ဖြစ်စေ၊ သင် ဘုရားသခင်အပေါ် ကြီးမားသော သံသယများ ဖြစ်ပေါ်လာလျှင်ဖြစ်စေ၊ ဤနှုတ်ကပတ်တော်များက သင် လက်ရှိရင်ဆိုင်နေရသော ပြဿနာကို မဖြေရှင်းနိုင်လျှင်ဖြစ်စေ သင်သည် မယုံကြည်သူတစ်ဦး ဖြစ်သည်။ သင် လက်ခံသောအရာမှာ သမ္မာတရားမဟုတ်ဘဲ စာတန်၏ လိမ်လည်မှုများနှင့် စာတန်ပြောသည့် မည်သည့် နတ်ဆိုးဆန်သော စကားများကိုမဆို ဖြစ်သည်။ ယင်းမှာ အစအဦးက အာဒံနှင့် ဧဝတို့နှင့်တူသည်၊ ဘုရားသခင်က “သင်တို့သည် ဥယျာဉ်၌ရှိသော အပင်ရှိသမျှတို့၏ အသီးကို စားနိုင်ကြသည်၊ သို့သော် ကောင်းမကောင်းကို သိကျွမ်းရာအပင်၏အသီးကိုမူ သင်တို့ မစားရ၊ အကြောင်းမူကား ထိုအသီးကို စားသောနေ့၌ သင်တို့သည် အမှန်ပင် သေရမည်” ဟု မိန့်တော်မူခဲ့သည်။ ၎င်းတို့သည် ဘုရားသခင်၏ နှုတ်ကပတ်တော်များကို နားထောင်ပြီးနောက် ၎င်းတို့၏ စိတ်နှလုံးထဲ၌ မှတ်သားထားခဲ့ကြသည်။ သို့သော် စာတန်က ၎င်းတို့အား “ဘုရားသခင်က ကောင်းမကောင်းကို သိကျွမ်းရာအပင်၏အသီးကို သင်တို့ မစားရဟု မိန့်တော်မူသည်၊ ဤသည်မှာ မလွဲဧကန် မှန်သည်မဟုတ်။ သင်တို့ ယင်းကို စားလျှင် အမှန်ပင် သေမည်မဟုတ်” ဟု ပြောသည့်အခါ အာဒံနှင့် ဧဝတို့သည် ချက်ချင်းပင် သံသယဝင်လာကြသည်။ ၎င်းတို့သည် ဘုရားသခင်၏ နှုတ်ကပတ်တော်များကို စွန့်ပယ်ပြီး မြွေ၏စကားများကို ယုံကြည်ခဲ့ကြသည်။ ၎င်းတို့သည် ဘုရားသခင် ပြောခဲ့သောအရာမှာ လိမ်လည်မှုဖြစ်သည်ဟု သံသယဝင်ခဲ့ကြသည်။ မြွေပြောခဲ့သော စကားကြောင့် ၎င်းတို့သည် ဘုရားသခင်ကို မယုံကြည်တော့သကဲ့သို့ ဘုရားသခင်ကို နာခံခြင်းလည်း မရှိတော့ဘဲ မြွေ၏ လိမ်လည်မှုများကို လုံးဝ နားယောင်ခဲ့ကြသည်။ ဤအရာ၏ နောက်ဆုံးအကျိုးဆက်မှာ အဘယ်အရာဖြစ်ခဲ့သည်ကို ရှင်းလင်းစွာ မြင်နိုင်ပေသည်။ မြွေက ၎င်းတို့အား ပြောခဲ့သောအရာကို ယုံကြည်ပြီး လက်ခံနေစဉ်တွင် ၎င်းတို့သည် ဘုရားသခင် ပြောခဲ့သောအရာကိုလည်း ငြင်းပယ်နေခဲ့ကြပြီး ဘုရားသခင် ပြောခဲ့သောအရာမှာ လိမ်လည်မှုဖြစ်သည်ဟု တွေးထင်နေခဲ့ကြသည်။ ၎င်းတို့သည် ဘုရားသခင်၏ နှုတ်ကပတ်တော်များ မှန်ကန်သည်ကို မယုံကြည်တော့သကဲ့သို့ ဘုရားသခင်၏ ပင်ကိုလက္ခဏာနှင့် အနှစ်သာရကိုလည်း မယုံကြည်တော့ပေ။ ထိုအစား ၎င်းတို့သည် ဘုရားသခင်အပေါ် သံသယဝင်ခဲ့ကြပြီး ကိုယ်တော်သည် ၎င်းတို့နှင့်ပတ်သက်၍ မသမာသော ရည်ရွယ်ချက်များ ရှိသည်ဟု သံသယဝင်ကာ လိမ်လည်မှုများဖြင့် ၎င်းတို့ကို လှည့်ဖြားနေသည်ဟု သံသယဝင်ခဲ့ကြသည်။ ဆန့်ကျင်ဘက်အားဖြင့် ၎င်းတို့က မြွေပြောခဲ့သောအရာမှာ မှန်ကန်သည်ဟု ယုံကြည်ခဲ့ကြပြီး မြွေသည် ၎င်းတို့၏ အကျိုးအတွက် ပြောဆိုနေသည်ဟု ယုံကြည်ခဲ့ကြသည်။ နောက်ဆုံးအကျိုးဆက်မှာ ၎င်းတို့သည် မြွေ၏ သွေးဆောင်ခြင်းကို ခံခဲ့ရပြီး စာတန်၏ ဖောက်ပြန်ပျက်စီးစေခြင်းကို ခံခဲ့ရခြင်း ဖြစ်သည်။ ၎င်းတို့သည် ဘုရားသခင်၏ စောင့်ရှောက်မှုမှ လမ်းလွဲသွားခဲ့ကြသည်၊ ဘုရားသခင်၏ ကာကွယ်မှုကို ဆုံးရှုံးခဲ့ကြသည်၊ ပြန်လမ်းမရှိသော လမ်းခရီးတစ်ခုပေါ်သို့ စတင်လျှောက်လှမ်းခဲ့ကြသည်။

ကောလာဟလ ပြဿနာသည် သင်တို့အတွက် ဖြေရှင်းပြီးပြီလော။ ဖြေရှင်းပြီး မရှိသေးပါက သင်တို့ကိုယ်တိုင် ဖြည်းဖြည်းချင်း သုံးသပ်ဖြေရှင်းလော့။ ကောလာဟလများကို မည်သို့ သဘောထားပြုမူရမည်နှင့် ပတ်သက်၍မူ ငါသည် များစွာ မိတ်သဟာယဖွဲ့ပြီး ဖြစ်သည်။ အမျိုးမျိုးသော ကောလာဟလများကို ထွင်းဖောက်မမြင်နိုင်ဘဲ ပိုင်းခြားသိမြင်နိုင်ခြင်း မရှိသေးသည့် လူများ ရှိနေသေးပါက ဤအကြောင်းကို သင်တို့ကိုယ်တိုင် မိတ်သဟာယဖွဲ့ပြီး ဖြေရှင်းလော့။ ဤကိစ္စသည် အဓိကကျသောကိစ္စတစ်ခု မဟုတ်သော်လည်း လူတို့၏ နေ့စဉ်အသက်တာများတွင်မူ ယင်းမှာ ၎င်းတို့၏ စိတ်ကို မကြာခဏ နှောင့်ယှက်နိုင်ပြီး ၎င်းတို့၏ အသက်တာများကို နှောင့်ယှက်နိုင်သည့်အရာတစ်ခု ဖြစ်သည်။ အချို့သော ကောလာဟလများသည် သင့်အသက်ကို ချက်ချင်းပင် သေစေသည်အထိ မဖြစ်စေသော်လည်း ယင်းတို့သည် သင့်အတွက် အနှောင့်အယှက်ပေးခြင်း တစ်မျိုးလည်း ဖြစ်သည်၊ ယင်းမှာ လူကိုမကိုက်သော်လည်း စက်ဆုပ်ရွံရှာဖွယ် ဖြစ်စေသော နားပူနားဆာ ယင်ကောင်တစ်ကောင်ကဲ့သို့ ဖြစ်သည်၊ ယင်းတို့သည် သင့်ကို နှောင့်ယှက်ရန် အခါအားလျော်စွာ ပေါ်ထွက်လာတတ်သည်။ အထူးသဖြင့် သင် အားနည်းနေသည့်အခါတွင်ဖြစ်စေ၊ သင်သည် ကျရှုံးမှု သို့မဟုတ် အဆင်မပြေမှုများနှင့် ရင်ဆိုင်ရသည့်အခါတွင်ဖြစ်စေ၊ အပျက်သဘောဆောင်နေသည့်အခါတွင်ဖြစ်စေ ဤကောလာဟလများနှင့် နတ်ဆိုးဆန်သော စကားများသည် သင့်ကို နှောင့်ယှက်ရန်၊ သင့်စိတ်နှလုံးထဲ၌ သင့်ကို ညှဉ်းပန်းရန်၊ သင့်ကို ဆွဲထားရန်၊ သင့်ကို တဖြည်းဖြည်း နစ်မြုပ်သွားစေရန် ပေါ်ထွက်လာလိမ့်မည်။ ဤနည်းအတိုင်းပင် အချို့သောလူတို့သည် နောက်ဆုတ်သွားကြပြီး မယုံကြည်တော့ခြင်း ဖြစ်သည်။ သင် မြင်သလော၊ ဘီ အုပ်စုများ သို့မဟုတ် သာမန်အသင်းတော်များသို့ စေလွှတ်ခံရသော လူများသည် ကြီးမားသော အန္တရာယ်ထဲတွင် ရှိကြသည်၊ သို့သော် အချိန်ပြည့် တာဝန်ထမ်းဆောင်သော လူများသည် အန္တရာယ်ထဲတွင် မရှိကြသလော။ ၎င်းတို့ထဲမှ အချို့သည်လည်း ကြီးမားသော အန္တရာယ်ထဲတွင် ရှိကြသည်။ ၎င်းတို့ထဲမှ မည်သည့်အုပ်စုနည်း။ သမ္မာတရားကို အစဉ်အမြဲ နားလည်ရန် ပျက်ကွက်သော လူအုပ်စု ဖြစ်သည်။ ၎င်းတို့သည် ဘုရားသခင်၏ နှုတ်ကပတ်တော် မည်မျှများများကို ကြားခဲ့သည်ဖြစ်စေ ၎င်းတို့ နားမလည်ကြပေ။ ၎င်းတို့၏ စိတ်နှလုံးထဲတွင် ၎င်းတို့သည် အစဉ်သဖြင့် သံသယဝင်နေကြသည်၊ “အဘယ်ကြောင့် ကျွန်ုပ်သည် ဘုရားသခင်၏ နှုတ်ကပတ်တော်များထဲမှ မည်သည့်အရာက သမ္မာတရားဖြစ်သည်ကို မခွဲခြားနိုင်ရသနည်း။ လူတိုင်းက သမ္မာတရားသည် လမ်းခရီး၊ အသက်ဖြစ်သည်ဟု ဆိုကြသည်၊ ကျွန်ုပ်သည် အဘယ်ကြောင့် ယင်းကို အသက်ဖြစ်သည်ဟု မခံစားရသနည်း။ ကျွန်ုပ်သည်လည်း ဘုရားသခင်၏ နှုတ်ကပတ်တော်များစွာကို ကြားခဲ့ပြီးဖြစ်သော်လည်း ကျွန်ုပ်အတွင်းရှိ အသက်သည် မပြောင်းလဲသေးပေ၊ ကျွန်ုပ်သည် ကျွန်ုပ်ပင်ဖြစ်သည်၊ ကျွန်ုပ် မပြောင်းလဲသေးပါ” ဟူ၍ ဖြစ်သည်။ ၎င်းတို့သည် သမ္မာတရားဟူသည် အဘယ်အရာဖြစ်သည်ကို မည်သည့်အခါမျှ နားမလည်ကြ၊ ဘုရားသခင်၏ အလုပ်ကို မည်သည့်အခါမျှ နားမလည်ကြဘဲ ရူပါရုံများနှင့်ပတ်သက်၍ အစဉ်သဖြင့် မရှင်းမလင်း ဖြစ်နေကြသည်။ ထိုသို့သော လူများသည် အန္တရာယ်် ရှိနေကြသည်။ ဤလူစားမျိုးသည် ကောလာဟလများကို ကြားသည့်အခါ ၎င်းတို့ကို ပိုင်းခြားသိမြင်ရန် သမ္မာတရားကို မည်သည့်အခါမျှ မရှာဖွေကြပေ၊ ၎င်းတို့သည် ကောလာဟလများကို ရှောင်တိမ်းရန်နှင့် ငြင်းပယ်ရန်သာ သိကြသည်။ ၎င်းတို့ ရှောင်တိမ်းနိုင်လျှင် ကံကောင်းစွာဖြင့် ဘေးအန္တရာယ်ကို ရှောင်လွှဲကြသည်၊ ၎င်းတို့ ရှောင်တိမ်း၍မရပါက စာတန်၏ ဖမ်းသွားခြင်းကို ခံကြရသည်။ ငါ့ကို ပြောလော့၊ ထိုသို့သော လူများသည် စာတန်၏ ဖမ်းသွားခြင်းကို ခံရနိုင်သည်မှာ တိုက်ဆိုင်မှုတစ်ခုလော။ (မဟုတ်ပါ။) သမ္မာတရားကို မည်သည့်အခါမျှ နားမလည်သူများ၊ ဘုရားသခင်ကို ယုံကြည်ခြင်းဟူသည် အဘယ်အရာဖြစ်သည်ကို မည်သည့်အခါမျှ နားမလည်သူများ၊ ဤလူများသည် ဘုရားသခင်၏ သိုးများ ဖြစ်ကြသလော။ ၎င်းတို့သည် ဘုရားသခင်၏ နှုတ်ကပတ်တော်များကို နားလည်နိုင်ကြသလော။ (၎င်းတို့ မတတ်နိုင်ကြပါ။) ဤလူများသည် ဘုရားသခင်၏ နှုတ်ကပတ်တော်များကို မည်သည့်အခါမျှ နားမလည်ကြသကဲ့သို့ သမ္မာတရားကိုလည်း မရှာဖွေကြပေ၊ ပြီးလျှင် ၎င်းတို့သည် “ဘုရားသခင်၏နေ့ရက်သည် မည်သည့်အချိန်တွင် ရောက်လာမည်နည်း။ ကျွန်ုပ်တို့သည် ကောင်းကင်နိုင်ငံတော်သို့ မည်သည့်အချိန်တွင် ဝင်ရောက်ကြမည်နည်း” ဟူ၍ အစဉ်သဖြင့် စိုးရိမ်ပူပန်နေကြသည်။ ဘုရားသခင်ကို ယုံကြည်ရာ၌ လူတို့ နားလည်သင့်သည့် အမှုအရာများနှင့်ပတ်သက်၍ ၎င်းတို့သည် တစ်ခုကိုမျှ နားလည်ခြင်း မရှိခဲ့ကြပေ။ ၎င်းတို့သည် အလွန်ပင် နားဝေတိမ်တောင် ဖြစ်နိုင်ကြပါတကား။ ငါ့ကို ပြောလော့၊ ဤသို့သော နားဝေတိမ်တောင်ဖြစ်သည့် လူစားမျိုးကို ငါ စကားပြောသည့်အခါ ငါ့စိတ်နှလုံးထဲတွင် မည်သို့သော ခံစားချက် ရှိသနည်း။ ယင်းသည် ဂုဏ်ယူခြင်းလော သို့မဟုတ် ဝမ်းနည်းခြင်းလော။ သို့တည်းမဟုတ် ဒေါသထွက်ခြင်း ခံစားချက်တစ်ခုလော။ ဤလူများကို မြင်ရခြင်းက ငါ့ကို စိတ်တိုစေသည်။ ဤနားဝေတိမ်တောင်ဖြစ်သော လူမိုက်များသည် ဘုရားသခင်ကို ယုံကြည်ခြင်းဖြင့် အဘယ်အရာကို ရရှိနိုင်မည်နည်း။ အဆင်းနီသော နဂါးကြီးက ၎င်းတို့ကို ဖမ်းဆီးပြီး ဦးနှောက်ဆေးကြောပြီးနောက် ၎င်းတို့သည် ဖော်ထုတ်ခြင်းခံရပြီး ဖယ်ရှားရှင်းလင်းခြင်း ခံကြရသည်။ ဤလူများသည် သမ္မာတရားကို အနည်းငယ်မျှပင် နားမလည်ကြဘဲ ဘုရားအိမ်တော်သည် ထိုသို့သော လူများကို အလိုမရှိပေ။ အဆင်းနီသော နဂါးကြီးမှတစ်ဆင့် ၎င်းတို့သည် ဖော်ထုတ်ခြင်းခံရပြီး ဖယ်ရှားရှင်းလင်းခြင်း ခံကြရခြင်း ဖြစ်သည်။ ငါ့ကို ပြောလော့၊ ဤသည်မှာ မေတ္တာမဲ့ခြင်းလော။ (မဟုတ်ပါ။) ထိုသို့သော လူများသည် အဆင်းနီသော နဂါးကြီး၏ ဖမ်းဆီးခြင်းကို မခံခဲ့ရပါက၊ ဤကောလာဟလများက ၎င်းတို့ကို အထင်အမြင်မှားစေခြင်း မရှိပါက ၎င်းတို့သည် အသင်းတော်ကို အစဉ်သဖြင့် တွယ်ကပ်နေမည် မဟုတ်လော။ မည်သည့်အခြေအနေများက ၎င်းတို့ကို နောက်ဆုတ်သွားစေနိုင်သနည်း။ (ယင်းမှာ အဆင်းနီသော နဂါးကြီး၏ ကောလာဟလများမှတစ်ဆင့် အတိအကျပင် ဖြစ်ပါသည်။ ၎င်းတို့သည် ကောလာဟလများကို ကြားပြီး ယုံကြည်ပြီးနောက်တွင် နောက်ဆုတ်သွားကြပါသည်။) ဤအဖြည့်ခံဖြစ်သည့် အဆင်းနီသော နဂါးကြီး၏ နတ်ဆိုးလက်သည်းများမှတစ်ဆင့် အတိအကျပင် ၎င်းတို့သည် ဖမ်းသွားခြင်းခံရပြီး အဆုံးတွင် မယုံကြည်တော့ခြင်း ဖြစ်သည်။ အမှန်တွင် ဤလူများသည် သမ္မာတရားကို နားမလည်နိုင်ကြ၊ မည်သည့်တာဝန်ကိုမျှ မထမ်းဆောင်နိုင်ကြ၊ မည်သည့်အစေခံမှုကိုမျှ မပေးနိုင်ကြပေ။ ဘုရားအိမ်တော်၌ ၎င်းတို့သည် လူအရေအတွက် ဖြည့်ပေးရုံမျှသာဖြစ်ပြီး ကပ်ပါးရပ်ပါးလုပ်ကာ သေဖို့စောင့်နေကြသည်။ ၎င်းတို့ တစ်ဦးချင်းစီသည် သနားစရာကောင်းသော အခြေအနေတွင် ရှိနေကြသည့်တိုင် ဘုရားသခင်၏ နောက်လိုက်များ ဖြစ်ကြောင်း၊ ဘုရားသခင် ရွေးချယ်ထားသောလူများ ဖြစ်ကြောင်း အခိုင်အမာ ပြောဆိုကြသည်၊ ၎င်းတို့သည် အရှက်ရဖွယ် မဟုတ်လော။ ဘုရားသခင်နောက် လိုက်သောသူများသည် အနည်းဆုံးအားဖြင့် လူသားများ ဖြစ်ရမည်၊ ဝိညာဉ်မရှိသော လူသေများ မဟုတ်၊ တိရစ္ဆာန်များ မဟုတ်ပေ။ ၎င်းတို့သည် ဘုရားသခင်၏ နှုတ်ကပတ်တော်များကို နားလည်နိုင်သော လူများ ဖြစ်ရမည်။ ဘုရားသခင်၏ နှုတ်ကပတ်တော်များကို နားလည်နိုင်ပြီး သမ္မာတရားကို နားလည်သောသူများသာလျှင် ဘုရားသခင်၏ သိုးများ ဖြစ်ကြသည်။ ဘုရားသခင်၏ သိုးများသာလျှင် မိမိတို့၏ တာဝန်ကို စိတ်ရင်းမှန်ဖြင့် ထမ်းဆောင်နိုင်ပြီး ဘုရားသခင်နောက် လိုက်နိုင်ကြသည်။ ဘုရားသခင်၏ သိုးများ မဟုတ်သောသူများသည် စိတ်ရင်းမှန်သော နောက်လိုက်များ မဟုတ်ကြပေ။ ၎င်းတို့သည် ကောင်းချီးမင်္ဂလာများ ရရှိရန်တည်းဟူသော ရည်ရွယ်ချက်တစ်ခုဖြင့် အသင်းတော်ထဲသို့ စိမ့်ဝင်လာကြသည်။ ၎င်းတို့၏ စိတ်နှလုံးထဲတွင် ဘုရားသခင် မရှိပေ။ ၎င်းတို့ မည်မျှကြာအောင် ယုံကြည်သည်ဖြစ်စေ ဘုရားသခင်ကို ကြောက်ရွံ့သော စိတ်နှလုံးကို မည်သည့်အခါမျှ ရနိုင်မည်မဟုတ်ပေ။ နတ်ဆိုးများ၊ စာတန်များနှင့် ညစ်ညူးသော မကောင်းဆိုးဝါးများ၊ ဝိညာဉ်ဆိုးများ ပူးကပ်ခြင်းခံရသူတို့သည်လည်း ဤသည်မှာ မှန်သော လမ်းခရီးဖြစ်ကြောင်း သိကြပြီး ၎င်းတို့သည်လည်း ကောင်းချီးမင်္ဂလာများကို တောင့်တကြသည်။ သို့သော် ဘုရားသခင်သည် ထိုသို့သော လူများကို အလိုရှိသလော။ (ကိုယ်တော် အလိုမရှိပါ။) အမျိုးမျိုးသော ဝိညာဉ်ဆိုးများနှင့် ညစ်ညူးသော နတ်ဆိုးများသည် တိရစ္ဆာန်များကို ပူးကပ်ကြပြီး ၎င်းတို့သည် နှစ်ပေါင်းများစွာ ပျိုးထောင်ပေးခြင်းကို ကြုံရပြီးနောက် သဘာဝလွန် သတ္တဝါများ ဖြစ်လာသောအခါ လူသားများအဖြစ်သို့ ပြောင်းလဲရန် အစဉ်သဖြင့် အလိုရှိကြသည်။ ၎င်းတို့သည် ညစ်ညူးသော နတ်ဆိုးများ၊ ဝိညာဉ်ဆိုးများ သို့မဟုတ် အမျိုးမျိုးသော တိရစ္ဆာန်ဝိညာဉ်များအဖြစ် ဆက်ရှိနေရန် မလိုလားကြပေ၊ ၎င်းတို့သည် ပိုမိုမြင့်မားသောအဆင့်ဖြစ်သည့် လူသားဖြစ်ရန်သို့ တက်လှမ်းလိုကြသည်။ အလားတူပင် ဤနားဝေတိမ်တောင်ဖြစ်သော လူမိုက်များသည်လည်း ဘုရားသခင် ရွေးချယ်ထားသောလူများ ဖြစ်လိုလျက် ၎င်းတို့၏ အဆင့်အတန်းကို မြှင့်တင်လိုကြသည်။ ငါ့ကို ပြောလော့၊ ဘုရားသခင်သည် ထိုသို့သော လူများကို အလိုရှိသလော။ ကိုယ်တော် အလိုမရှိပေ။ ၎င်းတို့သည် အသင်းတော်ထဲသို့ စိမ့်ဝင်လာလျှင်ပင် အချည်းနှီးသာ ဖြစ်လိမ့်မည်၊ မည်သို့ပင်ဖြစ်စေ ၎င်းတို့သည် ဖယ်ရှားခြင်း ခံရမည်သာ ဖြစ်သည်။ ၎င်းတို့ ဖယ်ရှားခြင်း ခံရသည်နှင့်တစ်ပြိုင်နက် ဘုရားအိမ်တော်ရော၊ အသင်းတော်ပါ စင်ကြယ်သွားလိမ့်မည်။ ကျန်ရစ်သောသူများသည် အနည်းဆုံးအနေဖြင့် ဘုရားသခင်၏ ပင်ကိုလက္ခဏာနှင့် အနှစ်သာရကို အသိအမှတ်ပြုသောသူများ၊ ဘုရားသခင်သည် သမ္မာတရား၊ လမ်းခရီးနှင့် အသက်ဖြစ်ကြောင်း အသိအမှတ်ပြုသောသူများနှင့် ဘုရားသခင်အတွက် ဆန္ဒအလျောက် အစေခံမှုပေးနိုင်သောသူများ ဖြစ်ရမည်။ ထိုနားဝေတိမ်တောင်ဖြစ်သော လူမိုက်များသည် ဤအရာကို ပြီးမြောက်အောင်မြင်နိုင်သလော။ ၎င်းတို့သည် ဤအရာကို ပြီးမြောက်အောင်မြင်ခြင်းနှင့် များစွာ ကွာဝေးလှသည်။ ၎င်းတို့အားလုံးသည် ဝိညာဉ်မရှိသော လူသေများဖြစ်ကြသည့်တိုင် အစဉ်သဖြင့် ကောင်းချီးမင်္ဂလာများကို အလိုရှိကြသည်၊ အစဉ်သဖြင့် နိုင်ငံတော်ထဲသို့ ဝင်ရောက်လိုကြသည်၊ အစဉ်သဖြင့် ကောင်းကင်ဘုံသို့ သွားလိုကြသည်။ ၎င်းတို့၏ ရည်မှန်းချက်နှင့် လိုအင်ဆန္ဒသည် မသေးငယ်သော်လည်း ၎င်းတို့သည် မည်သို့သောအရာ ဖြစ်သည်ကိုပင် မကြည့်ကြပေ၊ မိမိတို့၏ အစွမ်းအစကို မသိကြပေ။ ထိုသို့သော လူများသည် ဖယ်ရှားရှင်းလင်းခြင်း ခံရသည်မှာ မှန်ကန်ပေသည်။ သင်တို့သည် ယင်းကို နှမြောစရာဟု ခံစားရသလော။ (မခံစားရပါ။) အစကတည်းက ဘုရားသခင်က “ငါလိုချင်သည့်အရာသည် လူအရေအတွက် များပြားခြင်းထက် လူတို့အထဲ၌ အရည်အသွေး ထူးချွန်ခြင်းဖြစ်၏။” ဟု မိန့်တော်မူခဲ့သည်။ ဤသည်မှာ သူ၏ ရွေးချယ်ထားသောလူများအတွက် ဘုရားသခင်၏ သတ်မှတ်ထားသော စံနှုန်းဖြစ်သကဲ့သို့ အသင်းတော်ရှိ လူအရေအတွက်နှင့်ပတ်သက်သည့် သတ်မှတ်ချက်နှင့် စည်းမျဉ်းတစ်ခုလည်း ဖြစ်သည်။ “ငါယခင်က ပြောဆိုခဲ့ပြီးသည့်အတိုင်း ငါလိုချင်သည့်အရာသည် လူအရေအတွက်များပြားခြင်းထက် လူတို့အထဲ၌ အရည်အသွေးထူးချွန်ခြင်းဖြစ်၏။”၊ ဤနေရာတွင် “အရည်အသွေးထူးချွန်ခြင်း” သည် နိုင်ငံတော်၏ စစ်သည်တော်ကောင်းများကို ရည်ညွှန်းသလော သို့မဟုတ် အောင်နိုင်သူများကို ရည်ညွှန်းသလော။ နှစ်ခုစလုံး တိကျမှန်ကန်ခြင်းမရှိ။ တိကျမှန်ကန်စွာ ပြောရလျှင် “အရည်အသွေးထူးချွန်ခြင်း” သည် ပုံမှန် လူ့သဘာဝကို ပိုင်ဆိုင်သောသူများ၊ အမှန်တကယ် လူသားဖြစ်သောသူများကို ရည်ညွှန်းသည်။ ဘုရားအိမ်တော်၌ သင်သည် လူတစ်ဦးအနေဖြင့် ထမ်းဆောင်သင့်သော တာဝန်များကို ထမ်းဆောင်နိုင်လျှင်၊ သင်သည် လူသားတစ်ဦးအဖြစ် အသုံးပြုခြင်းခံနိုင်လျှင်၊ သင်သည် အခြားသူများက သင့်ကို ဆွဲခြင်း၊ တရွတ်တိုက်ဆွဲခြင်း သို့မဟုတ် တွန်းခြင်းတို့မရှိဘဲ လူသားတစ်ဦး၏ တာဝန်ဝတ္တရားများ၊ အလုပ်များနှင့် ပြုဖွယ်ကိစ္စများကို ကောင်းမွန်စွာ ဖြည့်ဆည်းနိုင်လျှင်၊ သင်သည် အသုံးမကျသော အမှိုက်မဟုတ်၊ ကပ်ပါးရပ်ပါးမဟုတ်၊ အလေလိုက်သူ မဟုတ်ဘဲ လူသားတစ်ဦး၏ တာဝန်ဝတ္တရားများနှင့် ပြုဖွယ်ကိစ္စများကို ထမ်းရွက်နိုင်ပြီး လူသားတစ်ဦး၏ အထူးတာဝန်ကို ထမ်းရွက်နိုင်လျှင် ဤသည်သာလျှင် လူသားတစ်ဦးအနေဖြင့် စံနှုန်းပြည့်မီခြင်း ဖြစ်၏။ ထိုအလေလိုက်သူများနှင့် လုပ်သင့်လုပ်ထိုက်သော အလုပ်များကို ဂရုမစိုက်သောသူများသည် လူသားတစ်ဦး၏ အထူးတာဝန်ကို ထမ်းရွက်နိုင်သလော။ (မထမ်းရွက်နိုင်ပါ။) အချို့လူများသည် တာဝန်ကို ထမ်းရွက်ရန် မလိုလားကြ၊ အချို့မှာမူ မထမ်းရွက်နိုင်ကြပေ၊ ၎င်းတို့သည် အသုံးမကျသော အမှိုက်များ ဖြစ်ကြသည်။ လူသားတစ်ဦး၏ တာဝန်ဝတ္တရားများကို မထမ်းရွက်နိုင်သောသူများကို လူသားဟု ခေါ်ဆို၍မရပေ။ ဉာဏ်ရည်မမီသူများ၊ အရူးအနှမ်းများ၊ ဦးနှောက်သွက်ချာပါဒဖြစ်သူများ သို့မဟုတ် ကိုယ်ခန္ဓာမသန်စွမ်းသူများကို ကြည့်လော့၊ ၎င်းတို့ကို စံမီသော လူသားများဟု ခေါ်ဆိုနိုင်သလော။ (မခေါ်ဆိုနိုင်ပါ။) အဘယ်ကြောင့် မခေါ်ဆိုနိုင်သနည်း။ ထိုသို့သော လူများတွင် အသက်ရှင်နေထိုင်နိုင်စွမ်း မရှိ၊ ရှင်သန်နိုင်စွမ်း မရှိ၊ မိမိတို့ကိုယ်ကို ဂရုစိုက်နိုင်စွမ်း မရှိပေ။ ၎င်းတို့သည် အကူအညီနှင့် စောင့်ရှောက်မှုအတွက် အခြားသူများကို လုံးလုံး မှီခိုကြရပြီး မိမိတို့ကိုယ်ကို မထောက်ပံ့နိုင်ဘဲ အသက်ရှင်ကြကာ လူသားတစ်ဦး၏ တာဝန်ဝတ္တရားများနှင့် ပြုဖွယ်ကိစ္စများကို ထမ်းရွက်နိုင်ခြင်း မရှိကြပေ။ ဘုရားအိမ်တော်၌ မိမိတို့၏ တာဝန်ကို မထမ်းရွက်နိုင်သောသူများသည် ပုံမှန်လူသားများ မဟုတ်ကြဘဲ ဘုရားသခင်သည် ၎င်းတို့ကို အလိုမရှိပေ။ သင်သည် ခေါင်းဆောင် သို့မဟုတ် အမှုဆောင်တစ်ဦး ဖြစ်စေ၊ လုပ်ငန်းပိုင်းဆိုင်ရာ ကျွမ်းကျင်မှုများ ပါဝင်သော သီးခြားအလုပ်တစ်ခုကို လုပ်ဆောင်နေသည်ဖြစ်စေ သင် တာဝန်ယူထားသော အလုပ်ကို သင် ထမ်းရွက်နိုင်ရမည်။ သင်၏ ကိုယ်ပိုင်အသက်တာနှင့် ရှင်သန်မှုကို စီမံခန့်ခွဲနိုင်ခြင်းအပြင် သင်၏ တည်ရှိခြင်းသည် အသက်ရှူနေရုံမျှသာ မဟုတ်၊ စားသောက်ပျော်ပါးရန် မဟုတ်ဘဲ ဘုရားသခင်က သင့်အား ပေးအပ်ထားသော အထူးတာဝန်ကို ထမ်းရွက်နိုင်ခြင်း ဖြစ်ရမည်။ ထိုသို့သော လူများသာလျှင် ဖန်ဆင်းခံများဟု ခေါ်ဆိုခြင်းကို ခံထိုက်ပြီး လူသားဟု ခေါ်ဆိုခြင်းကို ခံထိုက်သည်။ ဘုရားအိမ်တော်၌ အစဉ်သဖြင့် ကပ်ပါးရပ်ပါးလုပ်လိုပြီး အဆုံးတိုင်အောင် လှည့်ဖြား၍ အောင်မြင်အောင် ကြိုးစားကာ ကောင်းချီးမင်္ဂလာများ ရရှိရန် မျှော်လင့်ပြီး အစဉ်သဖြင့် ဖြတ်လမ်းလိုက်ရန် ကြိုးစားသောသူများသည် မည်သည့်အထူးတာဝန်ကိုမျှ မဆိုထားနှင့်၊ မည်သည့်အလုပ် သို့မဟုတ် မည်သည့်တာဝန်ကိုမျှ မထမ်းရွက်နိုင်ကြပေ။ ထိုသို့သော လူများသည် ဖယ်ရှားရှင်းလင်းခြင်း ခံရမည်ဖြစ်ပြီး ယင်းမှာ ဝမ်းနည်းစရာ မဟုတ်ပေ။ အဘယ်ကြောင့်ဆိုသော် ဖယ်ရှားရှင်းလင်းခြင်း ခံနေရသည့်အရာသည် လူသားမဟုတ်သောကြောင့် ဖြစ်သည်၊ ၎င်းတို့သည် လူသားဟု ခေါ်ဆိုခံရရန် အရည်အချင်း မပြည့်မီပေ။ သင်သည် ၎င်းတို့ကို အသုံးမကျသောလူများ၊ အလေလိုက်သူများ သို့မဟုတ် အပျင်းထူသူများဟု ခေါ်ဆိုနိုင်သည်၊ မည်သို့ပင်ဖြစ်စေ ၎င်းတို့သည် လူသားဟု ခေါ်ဆိုခြင်းကို ခံထိုက်သူများ မဟုတ်ကြပေ။ သင်သည် ၎င်းတို့အား အလုပ်တစ်ခုကို တာဝန်ပေးသည့်အခါ ထိုအလုပ်ကို ၎င်းတို့ သီးခြားလွတ်လပ်စွာ မပြီးမြောက်နိုင်ပေ၊ သင်သည် ၎င်းတို့အား တာဝန်တစ်ခုကို ပေးအပ်သည့်အခါ ၎င်းတို့သည် မိမိတို့၏ တာဝန်ကို မထမ်းရွက်နိုင် သို့မဟုတ် ထမ်းဆောင်သင့်သော ပြုဖွယ်ကိစ္စကို မဖြည့်ဆည်းနိုင်ပေ၊ ထိုသို့သော လူများသည် ဇာတ်သိမ်းပြီဖြစ်သည်။ ၎င်းတို့သည် အသက်ရှင်ရန် မထိုက်တန်ပေ၊ ၎င်းတို့သည် သေထိုက်သည်။ ဘုရားသခင်က ၎င်းတို့၏ အသက်ကို ချမ်းသာပေးခြင်းသည် သူ၏ ကျေးဇူးတော် ဖြစ်နေပြီးဖြစ်သည်၊ ယင်းမှာ ထူးကဲသော မျက်နှာသာပေးမှုတစ်ခု ဖြစ်သည်။

ကောလာဟလများ၏ အကြောင်းအရာနှင့် ပတ်သက်၍ ငါတို့ ဤနေရာတွင် အဆုံးသတ်ကြမည်။ သင်တို့၌ ပြဿနာတစ်ခုခု ရှိနေသေးပါက ယင်းတို့ကို တင်ပြ၍ မိတ်သဟာယဖွဲ့နိုင်သည် သို့မဟုတ် သင်တို့ကိုယ်တိုင် ဖြေရှင်းရန် သမ္မာတရားကို ရှာဖွေနိုင်သည်။ ငါတို့သည် ထိုအကြောင်းကို နောက်ထပ် မပြောကြတော့ပေ၊ ကောင်းပြီလော။ တစ်ဦးတလေ၌ ကန့်ကွက်ချက်များ ရှိသလော။ (မရှိပါ။) ငါ မဆွေးနွေးခဲ့သော ပြဿနာတစ်ခုခု ရှိနေပါက သင်တို့သည် ယင်းတို့ကို သင်တို့ကိုယ်တိုင် ဖြေရှင်းရန် နည်းလမ်းတစ်ခု စဉ်းစားနိုင်သည်။ ဤကိစ္စတွင် ငါသည် ငါ၏ တာဝန်ဝတ္တရားကို ကောင်းမွန်စွာ ဖြည့်ဆည်းပြီးဖြစ်သည်။ “ကျွန်ုပ်တို့ လိုချင်သော အဖြေကို မရရှိသေးပါ၊ ထိုကောလာဟလများသည် မှန်သလော သို့မဟုတ် မှားသလော။ ကျေးဇူးပြု၍ ကျွန်ုပ်တို့ကို ရှင်းလင်းသော အဖြေတစ်ခု ပေးပါ” ဟု တစ်စုံတစ်ဦးက ပြောသည် ဆိုပါစို့။ ငါသည် သင်တို့ကို ရှင်းလင်းသော အဖြေတစ်ခု ပေးလျှင်ပင် ယင်းက ဘယ်ပြဿနာကိုများ ဖြေရှင်းပေးနိုင်မည်နည်း။ ထို့ကြောင့် ဤအဖြေကို သင်တို့ကိုယ်တိုင် ရှာသင့်သည်ဟု ငါ ပြောခြင်းဖြစ်သည်။ ဤအပေါ်၌ ငါ့အနေဖြင့် မှတ်ချက်ပေးစရာမရှိ။ ယင်းတို့အားလုံးသည် သင်တို့၌ ပိုင်းခြားသိမြင်မှု ရှိမရှိအပေါ်တွင် မူတည်သည်။ သမ္မာတရားကို ရရှိပြီးသောသူများသည် မည်သည့်အခါမျှ အထင်အမြင်မှားစေခြင်းကို ခံရမည်မဟုတ်ပေ။ အမှန်တွင် ဤကောလာဟလများသည် လူများစွာကို ဖော်ထုတ်ခဲ့ပြီးဖြစ်သည်။ ဘုရားသခင်ကို နှစ်ပေါင်းများစွာ ယုံကြည်ခဲ့သော်လည်း သမ္မာတရားကို မရရှိခဲ့သောသူများသည် အားလုံး ဖော်ထုတ်ခြင်း ခံခဲ့ရသည်၊ ဤသည်မှာ ဘုရားသခင်၏ ဉာဏ်ပညာ ဖြစ်သည်။ ဤသည်မှာ ငါ၏ အဖြေပင်တည်း။ သင်တို့ နားလည်သလော။ (နားလည်ပါသည်။) သို့ဆိုလျှင် သင်တို့ကို ငါ ပြောလိုသည့်အရာမှာ အဘယ်အရာနည်း။ ငါ ပြောလိုသည့်အရာသည် နှုတ်ကပတ်တော်သည် လူ့ဇာတိ၌ ပေါ်လာ၏ ကျမ်းစာအတွဲများနှင့် တရားဒေသနာအားလုံးထဲတွင် ရှိသည်။ ထိုနှုတ်ကပတ်တော်များမှာ သင်တို့ကို ငါ ပြောလိုသည့်အရာ ဖြစ်သည်။ ယင်းတို့သည် မလုံလောက်သလော။ (လုံလောက်ပါသည်။) အချို့လူများက “သို့ဆိုလျှင် ကောလာဟလများနှင့်ပတ်သက်၍ သင့်ထံတွင် အဖြေတစ်ခုခု ရှိပါသလော” ဟု ပြောလျက် ဆက်၍ မလျှော့တမ်း ပြောဆိုနေပါက ငါက မရှိပါ၊ ငါ့အနေဖြင့် မှတ်ချက်ပေးစရာမရှိသေးပါဟု ဆိုမည်။ ငါ ပြောလိုသည့်အရာများစွာကို တရားဒေသနာအားလုံးတွင် ငါ ပြောခဲ့ပြီးဖြစ်သည်။ သင်တို့သည် သမ္မာတရားကို ရှာဖွေလိုလျှင်၊ ဤနှုတ်ကပတ်တော်များကို သင်တို့ လက်ခံပြီး စောင့်ထိန်းလိုက်နာနိုင်လျှင် သင်တို့၏ ပြဿနာများသည် ဖြေရှင်းပြီး ဖြစ်သွားလိမ့်မည်။ သင်တို့သည် ဤနှုတ်ကပတ်တော်များကို လက်မခံပါက သင်တို့၏ ပြဿနာများသည် ထာဝရ ပြဿနာများအဖြစ် ကျန်ရှိနေလိမ့်မည်။ ငါသည် ငါ၏ တာဝန်ဝတ္တရားကို ကောင်းမွန်စွာ ဖြည့်ဆည်းပြီးဖြစ်သည်၊ ယင်းမှာ ငါနှင့် သက်ဆိုင်ခြင်း မရှိတော့ပေ။ သင်တို့ ရှင်းရှင်းလင်းလင်း ကြားပြီးပြီလော။ (ရှင်းရှင်းလင်းလင်း ကြားပါသည်။)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

“သမ္မာတရားကို လိုက်စားရန်နည်းလမ်း” ဟူသည့် အကြောင်းအရာနှင့်ပတ်သက်၍ ငါတို့ ဆက်လက်၍ မိတ်သဟာယဖွဲ့ကြမည်။ ဤကာလအတောအတွင်းတွင် ငါတို့သည် “သမ္မာတရားကို လိုက်စားရန်နည်းလမ်း” အတွင်းရှိ “လက်လွှတ်ခြင်း” နှင့် သက်ဆိုင်သော အကြောင်းအရာကို ဆွေးနွေးနေဆဲဖြစ်ပြီး “ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် မိမိတို့၏ ရန်လိုမုန်းတီးမှုကို လက်လွှတ်ခြင်း” ဟူသည့် အဓိကအကြောင်းအရာကြီးကို ပြောဆိုနေကြသည်။ ဤအကြောင်းအရာ၏ ပထမဆုံးအချက်မှာ ဘုရားသခင်နှင့်ပတ်သက်သည့် လူတစ်ဦး၏ အယူအဆများနှင့် စိတ်ကူးများကို လက်လွှတ်ခြင်း ဖြစ်သည်။ ဤကဏ္ဍတွင် ငါတို့သည် ဘုရားသခင်၏ အလုပ်နှင့်ပတ်သက်သည့် လူတို့၏ အယူအဆများနှင့် စိတ်ကူးများကို ဆွေးနွေးခဲ့ကြပြီးဖြစ်ကာ ယင်းတွင် အတော်အတန် ရှုပ်ထွေးသော ပြဿနာတစ်ခု ပါဝင်လေသည်။ ယင်းမှာ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများတို့ကြားရှိ ကွဲပြားခြားနားချက်များ ဖြစ်သည်။ ဤအထဲတွင် အသေးစိတ်အချက်များစွာ ရှိသည်။ လူတို့သည် နေ့စဉ်ဘဝတွင် ပြဿနာများနှင့် ရင်ဆိုင်ရသောအခါ ၎င်းတို့သည် အယူအဆများကို အစဉ်သဖြင့် ရောထွေးကြပြီး အချို့သောပြဿနာသည် မည်သည့်အမျိုးအစားနှင့် သက်ဆိုင်သည်ကိုဖြစ်စေ၊ ၎င်းတို့ကို မည်သို့ခွဲခြားရမည်ကိုဖြစ်စေ ရှင်းလင်းစွာ မပိုင်းခြားနိုင်ကြပေ။ ဥပမာအားဖြင့် အချို့သော သရုပ်သကန်များနှင့်ပတ်သက်၍ ၎င်းတို့သည် လူ့သဘာဝနှင့် သက်ဆိုင်ခြင်း ရှိမရှိကိုဖြစ်စေ၊ ပင်ကိုအခြေအနေများနှင့် သက်ဆိုင်ခြင်း ရှိမရှိကိုဖြစ်စေ လူတို့ ပိုင်းခြားသိမြင်နိုင်ခြင်း မရှိကြပေ။ အခြားသော သရုပ်သကန်အချို့အတွက်မူ ၎င်းတို့သည် ဖောက်ပြန်ပျက်စီးသော စိတ်သဘောထားများ သို့မဟုတ် လူ့သဘာဝနှင့် သက်ဆိုင်သော ပြဿနာများ ဟုတ်မဟုတ်ကို လူတို့ မပြောနိုင်ကြပေ။ လူတို့သည် ဤအမှုအရာများကို မပိုင်းခြားနိုင်ကြပေ။ လူတို့သည် ပင်ကိုအခြေအနေများ၏ အချို့သော ပြဿနာများနှင့် ချို့ယွင်းချက်များကို ဖောက်ပြန်ပျက်စီးသော စိတ်သဘောထားများအဖြစ် မကြာခဏ မှတ်ယူကြသည် သို့မဟုတ် လူ့သဘာဝ၏ အချို့သော ချို့ယွင်းချက်များနှင့် ပြဿနာများကို ဖောက်ပြန်ပျက်စီးသော စိတ်သဘောထားများအဖြစ် မှတ်ယူကြသည်။ တစ်ခါတစ်ရံတွင် ယင်းမှာ ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ခြင်းဖြစ်သည့်တိုင် ၎င်းတို့က ယင်းကို မပြောင်းလဲနိုင်သော ပင်ကိုအခြေအနေတစ်ခု၏ ထုတ်ဖော်ခြင်းအဖြစ် မှတ်ယူကြသည်။ ထို့ကြောင့် လူတို့သည် ဘုရားသခင်ကို ယုံကြည်ခြင်း လုပ်ငန်းစဉ်အတွင်း ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဆိုင်ရာ ပြဿနာများနှင့်ပတ်သက်၍ အလွန် မရှင်းမလင်းဖြစ်သည်ဟု မကြာခဏ ခံစားရပြီး ၎င်းတို့ကို မပိုင်းခြားနိုင်ကြပေ။ လွန်ခဲ့သောတစ်ကြိမ်က ငါတို့သည် ဤအကြောင်းအရာ၏ အစိတ်အပိုင်းတစ်ခုကို မိတ်သဟာယဖွဲ့ခဲ့ကြပြီး ဥပမာအချို့ကိုလည်း ပေးခဲ့ကြသည်မှာ မှန်သော်လည်း ယင်းမှာ လုံလောက်သော တိကျမှု မရှိဟု ငါခံစားရသည်။ ယနေ့တွင် ငါတို့သည် ဤအမျိုးအစားသုံးခုအတွင်းရှိ ပြဿနာများကို ယူ၍ ယင်းတို့အပေါ် ပို၍ တိတိကျကျ မိတ်သဟာယဖွဲ့ကြမည်။ ငါသည် အချို့သော တိကျသည့် သရုပ်သကန်များနှင့် ဥပမာများကို ပြောပြမည်ဖြစ်ပြီး ထို့နောက်တွင် သင်တို့သည် ၎င်းတို့ မည်သည့်ကဏ္ဍနှင့် သက်ဆိုင်သည်ကို ပိုင်းခြားသိမြင်ရမည်။ ယင်းတို့မှာ ပင်ကိုအခြေအနေများ၊ လူ့သဘာဝ သို့မဟုတ် ဖောက်ပြန်ပျက်စီးသော စိတ်သဘောထားများ ဖြစ်သည်။ သင်တို့ ပိုင်းခြားသိမြင်နိုင်ခြင်းမရှိပါက ငါတို့သည် ယင်းတို့ကို အတူတကွ စူးစမ်းလေ့လာကြမည်။ သင်တို့ မည်သို့ထင်သနည်း။ (ကောင်းပါသည်။) လွန်ခဲ့သောတစ်ကြိမ်က ငါတို့သည် ပင်ကိုအခြေအနေများအပေါ် အနည်းငယ်ပို၍ မိတ်သဟာယဖွဲ့ခဲ့ကြသောကြောင့် ဤကိစ္စနှင့်ပတ်သက်၍ သင်တို့၏ ပိုင်းခြားသိမြင်မှုသည် အမှန်ပင် အနည်းငယ် ပို၍ ရှင်းလင်းပေသည်။ သို့ရာတွင် အတော်အတန် ခွဲခြားရန်မပြတ်သားသော သို့မဟုတ် လူ့သဘာဝအတွင်းရှိ ကဏ္ဍများနှင့် ဆင်တူသော အရာအချို့ ရှိနေဆဲဖြစ်ပြီး ယင်းတို့ကို ပင်ကိုအခြေအနေများ သို့မဟုတ် လူ့သဘာဝအောက်တွင် အမျိုးအစား ခွဲခြားသင့်သလားဆိုသည်ကို လူတို့ ပိုင်းခြားသိမြင်နိုင်ခြင်း မရှိသေးပေ။ ငါသည် အချို့သော သရုပ်သကန်များ သို့မဟုတ် အချို့သော အပြုအမူများနှင့် လုပ်ဆောင်ချက်များကို အဆိုပြုမည်ဖြစ်ပြီး ထို့နောက်တွင် သင်တို့သည် ယင်းတို့ကို မည်သည့်ကဏ္ဍအောက်တွင် အမျိုးအစား ခွဲခြားသင့်သည်ကို ပြောရမည်။ ဤနည်းလမ်းဖြင့် မိတ်သဟာယဖွဲ့ခြင်း၏ အကျိုးကျေးဇူးကား အဘယ်နည်း။ အချို့သော သရုပ်သကန်သည် မည်သည့်ကဏ္ဍနှင့် သက်ဆိုင်သည်ကို သင်သိသည်နှင့်တစ်ပြိုင်နက် သင်သည် ယင်းကို မည်သို့ချဉ်းကပ်ရမည်နှင့် မည်သို့ကိုင်တွယ်ရမည်ကို သိလာလိမ့်မည်။

၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး

အမှုအရာများကို လုပ်ဆောင်ရာတွင် ဇွဲလုံ့လရှိခြင်းနှင့် ပျင်းရိခြင်း

ပထမဆုံး သရုပ်သကန်ဖြင့် စလိုက်ကြစို့။ ယင်းမှာ အမှုအရာများကို လုပ်ဆောင်ရာတွင် ဇွဲလုံ့လရှိခြင်းဖြစ်ပြီး လူတစ်ဦးသည် အလွန်အလုပ်ကြိုးစားသည်ဟု အဓိပ္ပာယ်ရသည်။ ဤသည်မှာ မည်သည့်ကဏ္ဍနှင့် သက်ဆိုင်သနည်း။ (ဤသည်မှာ လူတစ်ဦး၏ လူ့သဘာဝနှင့်ဆိုင်သော သရုပ်သကန်တစ်ခု ဖြစ်ပါသည်။) သို့ဆိုလျှင် ဤသည်မှာ လူ့သဘာဝ၏ အားသာချက်လော သို့မဟုတ် ချို့ယွင်းချက်လော။ (လူ့သဘာဝ၏ အားသာချက် ဖြစ်ပါသည်။) အလွန် ဇွဲလုံ့လရှိခြင်းနှင့် အလုပ်ကြိုးစားခြင်းသည် လူ့သဘာဝ၏ အားသာချက်တစ်ခု ဖြစ်သည်။ သပ်ရပ်သန့်ရှင်းမှုကို နှစ်သက်ခြင်းနှင့် တစ်ကိုယ်ရေသန့်ရှင်းမှုကို ထိန်းသိမ်းခြင်း၊ ဤသည်မှာ မည်သို့သော သရုပ်သကန်မျိုး ဖြစ်သနည်း။ (လူ့သဘာဝ၏ အားသာချက် ဖြစ်ပါသည်။) (ဤသည်မှာ ကောင်းမွန်သော နေထိုင်မှုအလေ့အထ တစ်ခုဖြစ်ပြီး လူတစ်ဦး၏ ပင်ကိုအခြေအနေများ အောက်တွင် သက်ရောက်ပါသည်။) ဤသည်မှာ ပင်ကိုအခြေအနေတစ်ခုလော။ ဤသည်မှာ လူတစ်ဦး၏ လူ့သဘာဝနှင့်ဆိုင်သော အားသာချက်နှင့် အားကောင်းသည့်အချက်တစ်ခု မဟုတ်လော။ (ဟုတ်ပါသည်။) ခုနက ဤသည်မှာ ပင်ကိုအခြေအနေတစ်ခုဖြစ်သည်ဟု တစ်စုံတစ်ဦးက ပြောခဲ့သည်၊ ဤသည်မှာ မမှန်ကန်ပေ။ ဤသည်မှာ လူတစ်ဦး၏ လူ့သဘာဝအပြင် နေထိုင်မှုအလေ့အထများနှင့်လည်း သက်ဆိုင်သည်။ ဤသည်မှာ လူ့သဘာဝ၏ အားသာချက်နှင့် အားကောင်းသည့် အချက်တစ်ခုလည်း ဖြစ်သည်မှာ သေချာပါသည်။ နောက်ထပ်သရုပ်သကန်မှာ အချို့သောလူများသည် ပျင်းရိကြသည်၊ ၎င်းတို့သည် သက်သောင့်သက်သာရှိမှုကို နှစ်သက်ပြီး အလုပ်လုပ်ပေးရခြင်းကို မုန်းတီးကာ အလုပ်လုပ်ရန် မကြိုက်ကြပေ။ အလုပ်မလုပ်သည့်အခါ ၎င်းတို့သည် အထူးသဖြင့် စိတ်သက်သာရာရသည်ဟု ခံစားရသော်လည်း အလုပ်စလုပ်သည့်အခါ ၎င်းတို့၏ စိတ်ခံစားချက်မှာ ပိုဆိုးလာသည်၊ ၎င်းတို့သည် စိတ်မရှည်ဖြစ်လာသည်၊ စိတ်တိုလာသည်၊ ဒေါသထွက်လာသည်။ အလုပ်လုပ်စရာရှိသည့်အခါ ၎င်းတို့သည် လေးလံထိုင်းမှိုင်းပြီး အားအင်ကုန်ခန်းနေသည်ဟု ခံစားရကာ အလုပ်မလုပ်ချင်ကြပေ။ သို့ရာတွင် စားခြင်း၊ သောက်ခြင်းနှင့် ပျော်ပါးခြင်းကိစ္စများသို့ ရောက်လာသည့်အခါ ၎င်းတို့တွင် အဆုံးမရှိသော ခွန်အား ရှိကြသည်။ ပျင်းရိခြင်း၊ ဤသည်မှာ မည်သို့သော ပြဿနာမျိုးဖြစ်သနည်း။ (လူ့သဘာဝမကောင်းခြင်း ဖြစ်ပါသည်။) အနည်းဆုံးအနေဖြင့် ဤသည်မှာ လူ့သဘာဝ၏ ချို့ယွင်းချက်တစ်ခု၊ လူ့သဘာဝအတွင်းရှိ အားနည်းချက်တစ်ခုနှင့် သိသာထင်ရှားသော ပြဿနာတစ်ခု ဖြစ်သည်။ ယင်းမှာ လူ့သဘာဝမကောင်းခြင်းအဆင့်သို့ မရောက်သေးပေ။ ထိုသို့သောလူများသည် အခြားသူများကို ခိုင်းစေခြင်းနှင့် အမြတ်ထုတ်ခြင်းတို့ကို နှစ်သက်ပြီး မိမိတို့ကိုယ်တိုင် မည်သည့်အလုပ်မျှမလုပ်ဘဲ အခြားသူများကို အလုပ်လုပ်စေပါက ဤသည်မှာ မည်သို့သော ပြဿနာမျိုးဖြစ်သနည်း။ (လူ့သဘာဝမကောင်းခြင်း ဖြစ်ပါသည်။) အလုပ်အချို့လုပ်ရန် တောင်းဆိုခံရသည့်အခါ ၎င်းတို့သည် ယင်းကိုရှောင်လွှဲရန် အကြောင်းပြချက်အမျိုးမျိုးနှင့် ဆင်ခြေအမျိုးမျိုးကို ရှာကြသည်၊ ၎င်းတို့သည် အလုပ်မလုပ်ချင်ကြရုံသာ ဖြစ်သည်။ ၎င်းတို့သည် မိမိတို့၏ ရည်ရွယ်ချက်များကို ပေါ်ပေါ်တင်တင် ပြောဆိုရမည့်အစား အပန်းဖြေမှုကို ခံစားရန် အလုပ်ကိုရှောင်ရှားနေစဉ် အခြားသူများကို အလုပ်လုပ်စေရန် ကြိုးပမ်းလျက် နည်းလမ်းအမျိုးမျိုး၊ ပရိယာယ်အမျိုးမျိုး သို့မဟုတ် လိမ်လည်မှုများနှင့် လှည့်စားမှုများကို အသုံးပြုကြသည်။ ဤသည်မှာ မည်သို့သော ပြဿနာမျိုးဖြစ်သနည်း။ (ဖောက်ပြန်ပျက်စီးသော စိတ်သဘောထား၊ ကောက်ကျစ်ဆိုးယုတ်သော စိတ်သဘောထား ဖြစ်ပါသည်။) ဤသည်မှာ ဖောက်ပြန်ပျက်စီးသော စိတ်သဘောထားမျှသာလော။ အခြားသူများကို အသုံးချရန်နှင့် ခိုင်းစေရန် နှစ်သက်သောလူများသည် ပထမဦးစွာ လူ့သဘာဝမကောင်းခြင်းနှင့် ယုတ်ညံ့သော ကိုယ်ကျင့်စရိုက်ရှိကြသည်။ ဒုတိယအချက်အနေဖြင့် အခြားသူများကို ဩဇာပေးရာတွင် ၎င်းတို့၏ စဉ်းလဲသော နည်းလမ်းများသည် ၎င်းတို့၏ လှည့်ဖြားတတ်သော၊ ကောက်ကျစ်ဆိုးယုတ်သော စိတ်သဘောထားကို ဖော်ထုတ်သည်။ ၎င်းတို့၏ အမြတ်ထုတ်ရန်နှင့် ဩဇာပေးရန် နှစ်သက်ခြင်းဆိုင်ရာ သရုပ်သကန်များသည် ၎င်းတို့ လူ့သဘာဝမကောင်းသည်ကိုလည်းကောင်း၊ ၎င်းတို့၏ ဖောက်ပြန်ပျက်စီးသော စိတ်သဘောထားသည် ဆိုးရွားပြီး လှည့်ဖြားတတ်ကာ ကောက်ကျစ်ဆိုးယုတ်သည်ကိုလည်းကောင်း နှစ်မျိုးလုံးကို ပြသသည်။ သင်မြင်သလော၊ အချို့သော သရုပ်သကန်များသည် လူ့သဘာဝမကောင်းခြင်း သို့မဟုတ် လူတစ်ဦး၏ လူ့သဘာဝအတွင်းရှိ အားနည်းချက်တစ်ခုကိုသာ ထင်ဟပ်ပြီး ဖောက်ပြန်ပျက်စီးသော စိတ်သဘောထားအဆင့်သို့ မရောက်ရှိပေ။ သို့ရာတွင် အချို့သော သရုပ်သကန်များသည် ယုတ်ညံ့သော လူ့သဘာဝကို အခြေခံ၍ ဖောက်ပြန်ပျက်စီးသော စိတ်သဘောထားများနှင့် တိုက်ရိုက်သက်ဆိုင်သည်။ ထို့ကြောင့် မည်သည့်သရုပ်သကန်မျှ ထိုမျှ ရိုးရှင်းခြင်း မရှိပေ။ အချို့သော သရုပ်သကန်များသည် ပြဿနာတစ်ခုတည်းနှင့်သာမက နှစ်ခုနှင့် သက်ဆိုင်သည်။

အပေါ်ယံသဘောသာရှိခြင်း

အပေါ်ယံသဘောသာရှိခြင်း၊ ဤသည်မှာ မည်သည့်ကဏ္ဍအောက်တွင် သက်ရောက်သနည်း။ (ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်ပါသည်။) မှန်သည်၊ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ ဤသည်မှာ မိမိကိုယ်ကို အလှဆင်ခြင်း၊ မိမိကိုယ်ကို လှပအောင်ပြုလုပ်ခြင်းနှင့် ရုပ်ရည်ချောမောခြင်း၊ လှပခြင်း၊ ကြည့်ကောင်းခြင်း သို့မဟုတ် နုပျိုခြင်းတို့နှင့်ပတ်သက်၍ ချီးကျူးစကားများ လက်ခံရရှိခြင်းကို နှစ်သက်ခြင်းမျှသာဖြစ်ပါက၊ ဆိုလိုသည်မှာ အခြားသူများက မိမိ၏ရုပ်ရည်အသွင်အပြင်အပေါ် အကောင်းမြင်ခြင်း သို့မဟုတ် အပြုသဘောဆောင်သောအမြင် ရှိစေလိုခြင်းဖြစ်ပါက ဤသည်မှာ လူ့သဘာဝနှင့်ဆိုင်သော ပြဿနာတစ်ခုမျှသာ ဖြစ်သည်။ မည်သို့သော လူ့သဘာဝ၏ ပြဿနာမျိုးနည်း။ ရှင်းရှင်းပြောရလျှင် ဤသည်မှာ အားသာချက်မဟုတ်ဘဲ ချို့ယွင်းချက်တစ်ခု ဖြစ်သည်။ အချို့လူများက “လူတိုင်းတွင် အလှတရားကို ချစ်မြတ်နိုးစိတ်ရှိသည်၊ ဤသည်မှာ ချို့ယွင်းချက်တစ်ခု မည်သို့ဖြစ်နိုင်မည်နည်း။” ဟု ပြောကောင်းပြောနိုင်သည်။ သို့ဆိုလျှင် အပေါ်ယံသဘောသာရှိခြင်းသည် လူ့သဘာဝ၏ ချို့ယွင်းချက်တစ်ခုဖြစ်သည်ဟု ငါ အဘယ်ကြောင့် ပြောရသနည်း။ အပေါ်ယံသဘောသာရှိခြင်းသည် ချို့ယွင်းချက်တစ်ခု ဖြစ်သောကြောင့် ယင်း၏ သရုပ်သကန်များသည် တရားနည်းလမ်းကျခြင်းမရှိပေ။ အပေါ်ယံသဘောသာရှိခြင်းသည် သင့်တော်သော၊ ဂုဏ်သိက္ခာရှိသော၊ ဘာသာတရားကိုင်းရှိုင်းသော သို့မဟုတ် တည်ကြည်သောပုံပေါက်ခြင်း၊ အခြားသူများအား ဂုဏ်သိက္ခာနှင့် သိက္ခာသမာဓိ၏ ခံစားချက်ကို ပေးခြင်းတို့နှင့် မသက်ဆိုင်ပေ။ ဤသည်မှာ သင့်တော်သောပုံပေါက်ခြင်းအဆင့်တွင် မရှိဘဲ၊ သင့်တော်သောပုံပေါက်ရန် တရားနည်းလမ်းကျသော အာရုံစိုက်မှုထက် ပို၍ လွန်ကဲပြီး ဆိုးရွားသည်။ လူတို့သည် အပေါ်ယံသဘောသာရှိသောအခါ ၎င်းတို့သည် မိမိတို့ကိုယ်ကို အလှဆင်ခြင်းနှင့် မိမိတို့ကိုယ်ကို ထုတ်ဖော်ပြသခြင်း၊ အခြားသူများကို ၎င်းတို့၏ ပုံရိပ်အပေါ် အာရုံစိုက်စေခြင်းတို့ကို အထူးဂရုပြုကြပြီး အနည်းငယ် အရှက်မရှိသည့်အဆင့်အထိပင် ရောက်ရှိကြသည်၊ တစ်နည်းအားဖြင့်ဆိုသော် ဤလူများသည် ကိစ္စရပ်များစွာတွင် ရုပ်ရည်အသွင်အပြင်၏ လွှမ်းမိုးမှုနှင့် ဘောင်ခတ်ခြင်းတို့ကို ခံကြရသည်။ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ ဥပမာအားဖြင့် အချို့လူများသည် မိတ်ကပ်မလိမ်းဘဲ အပြင်ထွက်ရမည်ကို ရှက်ကြသည်။ ၎င်းတို့သည် မိမိတို့ကိုယ်ပေါ် ရေမွှေးအချို့ မဖျန်းထားပါက အခြားသူများနှင့် တွေ့ဆုံရမည်ကို ရှက်ကြသည်။ ၎င်းတို့သည် ဤကိစ္စရပ်များနှင့်သာ အစဉ်သဖြင့် အာရုံစိုက်နေကြပြီး အခြားလူများက ၎င်းတို့ကို အထင်ကြီးပြီး နှစ်သက်စေရန် မိမိတို့ကိုယ်ကို အလွန်အကျွံ အလှဆင်လိုကြသည်။ ဤသည်မှာ အလွန်အမင်း အပေါ်ယံသဘောသာရှိခြင်းဖြစ်သည်၊ ဤအခြေအနေတွင် ယင်းသည် ချို့ယွင်းချက်တစ်ခု ဖြစ်လာသည်။ ဤချို့ယွင်းချက်သည် ပုံမှန် လူ့သဘာဝ၏ အတိုင်းအတာနှင့် လိုအပ်သောစံနှုန်းများကို ကျော်လွန်သွားခဲ့ပြီးဖြစ်သည်။ အလွန်အမင်း အပေါ်ယံသဘောသာ ရှိခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ဤသရုပ်သကန်နှင့်ပတ်သက်၍ ငါတို့၏ ဆွေးနွေးမှုကို ဤတွင် အဆုံးသတ်သည်။

ထင်ပေါ်ကျော်ကြားမှုကို နှစ်သက်ခြင်း

နောက်တစ်မျိုးမှာ ထင်ပေါ်ကျော်ကြားမှုကို နှစ်သက်ခြင်း ဖြစ်သည်။ ဤသည်မှာ မည်သို့သော သရုပ်သကန်မျိုးဖြစ်သနည်း။ (ဤသည်မှာ လူတစ်ဦး၏ လူ့သဘာဝနှင့်ဆိုင်သော အားနည်းချက်တစ်ခု ဖြစ်ပါသည်၊ ဤသည်မှာ မိမိကိုယ်ကို ရှေ့တန်းတင်ခြင်းကို နှစ်သက်ခြင်း၊ မိမိကိုယ်ကို ကိုယ်ရည်သွေးရခြင်းကို နှစ်သက်ခြင်း ဖြစ်ပါသည်။) သို့ဆိုလျှင် ဤအထဲတွင် ဖောက်ပြန်ပျက်စီးသော စိတ်သဘောထားတစ်ခု ရှိသလော။ (ရှိပါသည်၊ အဘယ်ကြောင့်ဆိုသော် တစ်စုံတစ်ဦးသည် ထင်ပေါ်ကျော်ကြားမှုကို နှစ်သက်ပါက ၎င်းတို့သည် ထင်ရှားပေါ်လွင်လိုလျက် မိမိတို့ကိုယ်ကို ကိုယ်ရည်သွေးလိုကြသောကြောင့် ဖြစ်ပါသည်။) ထင်ပေါ်ကျော်ကြားမှုကို နှစ်သက်ခြင်းနှင့် မိမိကိုယ်ကို အမြဲတစေ ကိုယ်ရည်သွေးလိုခြင်း၊ ဤသည်မှာ မည်သို့သော ပြဿနာမျိုးဖြစ်သနည်း။ ဤသည်မှာ ၎င်းတို့တွင် ခေါင်းဆောင်နိုင်စွမ်းရှိသောကြောင့်လော သို့မဟုတ် ၎င်းတို့သည် သမ္မာတရားကို နားလည်ပြီး တာဝန်ယူလိုစိတ်ရှိသောကြောင့်လော။ ၎င်းတို့သည် တာဝန်ယူလိုစိတ်ရှိပြီး အလုပ်လုပ်နိုင်စွမ်းရှိကာ အလုပ်တစ်ခုကို တာဝန်ယူနိုင်ပါက ဤသည်မှာ ထင်ပေါ်ကျော်ကြားမှုကို နှစ်သက်ခြင်း မဟုတ်ပေ။ သို့ဖြစ်လျှင် ထင်ပေါ်ကျော်ကြားမှုကို နှစ်သက်ခြင်းသည် မည်သို့သော ပြဿနာမျိုးဖြစ်သနည်း။ ရှုထောင့်တစ်ခုအနေဖြင့် ဤသည်မှာ လူတစ်ဦး၏ လူ့သဘာဝနှင့်ဆိုင်သော ချို့ယွင်းချက်တစ်ခု ဖြစ်သည်။ ဤအမျိုးအစားဝင်လူများသည် ထင်ပေါ်ကျော်ကြားမှုကို နှစ်သက်ကြသည်။ ၎င်းတို့ မည်သည့်နေရာသို့ သွားသည်ဖြစ်စေ မိမိတို့ကိုယ်ကို ကိုယ်ရည်သွေးရန် နှစ်သက်ကြပြီး အခြားသူများက ၎င်းတို့ကို မမြင်မည်ကို စိုးရိမ်ကြသည်။ ၎င်းတို့သည် အတော်အတန် ပကာသနဆန်သော၊ ချဲ့ကားပြောဆိုသော၊ ကျယ်လောင်သော နည်းလမ်းဖြင့်လည်း စကားပြောကြသည်။ လူများများရှိလေ ၎င်းတို့သည် စကားပြောရန် ပို၍ စိတ်အားထက်သန်လေဖြစ်ပြီး လူအုပ်ထဲတွင် နေရာတစ်နေရာ အစဉ်သဖြင့် ရလိုကြသည်။ ထင်ပေါ်ကျော်ကြားမှုကို နှစ်သက်ခြင်းကို လူ့သဘာဝမကောင်းခြင်း၏ သရုပ်သကန်တစ်ခုအဖြစ် မှတ်ယူ၍ မရနိုင်ပေ။ ဤသည်မှာ လူတစ်ဦး၏ ကိုယ်ကျင့်စရိုက်နှင့်မသက်ဆိုင်ဘဲ လူ့သဘာဝ၏ ချို့ယွင်းချက်တစ်ခု၊ အားနည်းချက် သို့မဟုတ် ပြဿနာတစ်မျိုးမျှသာ ဖြစ်သည်။ ဤသည်မှာ လူ့သဘာဝ၏ အားနည်းချက် သို့မဟုတ် ပြဿနာတစ်ခု ဖြစ်သည်ဟု ငါ အဘယ်ကြောင့် ပြောရသနည်း။ အဘယ်ကြောင့်ဆိုသော် ဤသည်မှာ ဆင်ခြင်တုံတရား ကင်းမဲ့ခြင်း၏ သရုပ်သကန်တစ်ခု ဖြစ်သောကြောင့်ဖြစ်သည်။ ဤလူတို့သည် ထင်ပေါ်စေရန် အဆက်မပြတ် ကြိုးစားနေကြသော်လည်း အလုပ်ကို တာဝန်ယူထမ်းဆောင်နိုင်စွမ်း အမှန်တကယ် ရှိသလော။ ၎င်းတို့သည် အဘယ်ကြောင့် ထင်ပေါ်ကျော်ကြားမှုကို အမြဲတစေ လိုလားနေရသနည်း။ ၎င်းတို့သည် အဘယ်ကြောင့် ထင်ပေါ်ကျော်ကြားမှုကို အမြဲတစေ လိုလားကြသနည်း။ ဤသည်မှာ ၎င်းတို့သည် ရည်မှန်းချက်နှင့် လိုအင်ဆန္ဒတို့၏ တွန်းအားပေးခြင်းကို ခံရသောကြောင့်လော။ ဤသည်မှာ ၎င်းတို့သည် အဆင့်အတန်းကိုလည်းကောင်း၊ ချီးမြှောက်ခံရခြင်းကိုလည်းကောင်း၊ မိမိတို့ကိုယ်ကို အာရုံစိုက်မှု၏ ဗဟိုချက် ဖြစ်စေခြင်းကိုလည်းကောင်း နှစ်သက်သောကြောင့်လော။ ဤသည်မှာ ၎င်းတို့သည် လူတို့ကြားတွင် ဂုဏ်သတင်းရှိခြင်း၊ အခြားသူများထက် သာလွန်ခြင်းနှင့် အခြားသူများကို ဦးဆောင်ရန် နှစ်သက်ခြင်းတို့ကြောင့်လော။ (ဟုတ်ပါသည်။) ဤသို့သောလူစားမျိုး၏ လူ့သဘာဝသည် ဖော်ထုတ်ခြင်းမခံရသလော။ ဤသည်မှာ မည်သို့သော လူ့သဘာဝမျိုးဖြစ်သနည်း။ ဤသည်မှာ ဆင်ခြင်တုံတရား ကင်းမဲ့သည်။ ဤသည်မှာ လူ့သဘာဝ၏ ချို့ယွင်းချက်တစ်ခု မဟုတ်လော။ (ဟုတ်ပါသည်။) ရှုထောင့်တစ်ခုအားဖြင့် ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ အခြားရှုထောင့်တစ်ခုအားဖြင့် ဤသို့သောလူစားမျိုးသည် ရံဖန်ရံခါမျှသာ မိမိတို့ကိုယ်ကို ရှေ့တန်းတင်ခြင်း သို့မဟုတ် ကိုယ်ရည်သွေးခြင်းမဟုတ်ဘဲ ၎င်းတို့သည် ရည်မှန်းချက်နှင့် လိုအင်ဆန္ဒတို့၏ တွန်းအားပေးခြင်းကို ခံရသောကြောင့်၊ အဆင့်အတန်း၊ အာဏာနှင့် ဆုံးဖြတ်ပိုင်ခွင့် ရှိခြင်းတို့ကို နှစ်သက်သောကြောင့် ထင်ပေါ်ကျော်ကြားမှုကို နှစ်သက်ကြခြင်းဖြစ်သည်။ သို့ဆိုလျှင် ဤသည်မှာ ဖောက်ပြန်ပျက်စီးသော စိတ်သဘောထားတစ်ခုနှင့်လည်း သက်ဆိုင်သည် မဟုတ်လော။ (ဟုတ်ပါသည်။) ဤသည်မှာ မည်သို့သော ဖောက်ပြန်ပျက်စီးသော စိတ်သဘောထားမျိုးဖြစ်သနည်း။ (မာနထောင်လွှားသော စိတ်သဘောထားတစ်ခု ဖြစ်ပါသည်။) ဤသည်မှာ မာနထောင်လွှားမှု ဖြစ်သည်။ ၎င်းတို့အား ထင်ပေါ်ကျော်ကြားအောင် လုပ်ခွင့် အဘယ်အရာက ပေးသနည်း။ အခြားသူများအပေါ် ဆုံးဖြတ်ပိုင်ခွင့်နှင့် ဦးဆောင်ပိုင်ခွင့်ကို ၎င်းတို့အား အဘယ်အရာက ပေးသနည်း။ အချို့လူများက “ကျွန်ုပ်သည် သမ္မာတရားကို နားလည်ပြီး ဝန်တာထားလိုစိတ်ရှိသည်” ဟု ပြောကြသည်။ သင်သည် ဝန်တာထားလိုစိတ်ရှိလျှင်ပင် သင်သည် အမှန်တကယ် အလုပ်လုပ်နိုင်ခြင်း ရှိမရှိကို ကြည့်ရှုရန် လိုအပ်နေဆဲဖြစ်သည်။ သင်သည် ဝန်တာထားလိုစိတ်ရှိပြီး ယင်းကို လုပ်လိုသည့်အတွက်ကြောင့်သာ သင်သည် ယင်းကို အမှန်တကယ် ကောင်းမွန်စွာ လုပ်ဆောင်နိုင်သည်ဟု မဆိုလိုပေ။ ဤအရာနှစ်ခုကြားတွင် ယုတ္တိရှိသော ဆက်စပ်မှု မရှိပေ။ ယင်းကို လုပ်လိုခြင်းနှင့် လုပ်ရန်နှစ်သက်ခြင်းသည် သင် လုပ်နိုင်သည် သို့မဟုတ် သင်သည် ခေါင်းဆောင်ပိုင်းအလုပ်တွင် အရည်အချင်းပြည့်မီသည်ဟု မဆိုလိုပေ။ သင်သည် ထင်ပေါ်ကျော်ကြားမှုကို နှစ်သက်သည်၊ သင်သည် အဆင့်အတန်းကို နှစ်သက်သည်၊ ယင်းက လူတိုင်းသည် သင့်ကို ရွေးကောက်တင်မြှောက်ရမည်ဟု အဓိပ္ပာယ်ရသလော။ အသင်းတော်ခေါင်းဆောင်များကို ရွေးကောက်တင်မြှောက်ခြင်းဆိုင်ရာ စည်းမျဉ်းများမှာ အဘယ်နည်း။ (ဤသည်မှာ လူတစ်ဦးတွင် အလုပ်လုပ်နိုင်စွမ်းရှိမရှိ၊ ၎င်းတို့သည် သမ္မာတရားကို လိုက်စားသူတစ်ဦး ဟုတ်မဟုတ်နှင့် ၎င်းတို့သည် မှန်ကန်သောသူတစ်ဦး ဟုတ်မဟုတ်အပေါ် အခြေခံရမည် ဖြစ်ပါသည်။) အနည်းဆုံးအနေဖြင့် သင်သည် မှန်ကန်သောသူတစ်ဦး ဖြစ်ရမည်။ သင်သည် ဝိညာဉ်ရေးရာ နားလည်သဘောပေါက်မှုရှိရမည်၊ သမ္မာတရားကို သဘောပေါက်နားလည်နိုင်စွမ်းရှိရမည်၊ ထို့အပြင် အလုပ်လုပ်နိုင်စွမ်းလည်း ရှိရမည်။ သို့မှသာ သင်သည် ပျိုးထောင်ခံရရန် အခြေအနေများနှင့် ကိုက်ညီပြီး ပျိုးထောင်ဖို့အတွက် ကိုယ်စားလှယ်လောင်းတစ်ဦး ဖြစ်လာမည်။ သင်သည် ဤသတ်မှတ်ချက်အားလုံးနှင့် ကိုက်ညီရမည်။ သင်သည် ဤသတ်မှတ်ချက်တစ်ခုမျှနှင့် မကိုက်ညီပါက သင်သည် ထင်ပေါ်ကျော်ကြားမှုကို နှစ်သက်ရုံမျှဖြင့် လူတိုင်းက သင့်ကို ခေါင်းဆောင်တစ်ဦးအဖြစ် ရွေးကောက်တင်မြှောက်မည်လော။ ထိုသို့ ဘယ်သောအခါမျှ ဖြစ်မည်မဟုတ်ပေ။ သို့ဆိုလျှင် သင်သည် ထင်ပေါ်ကျော်ကြားမှုကို အစဉ်သဖြင့် နှစ်သက်ပြီး မိမိကိုယ်ကို အစဉ်သဖြင့် ကိုယ်ရည်သွေးလိုပါက ဤသည်မှာ မာနထောင်လွှားမှု မဟုတ်လော။ (ဟုတ်ပါသည်။) ဤသည်မှာ မာနထောင်လွှားမှုနှင့် မိမိကိုယ်ကို အထင်ကြီးခြင်း ဖြစ်သည်။ မာနထောင်လွှားမှုသည် လူ့သဘာဝ၏ ရှုထောင့်မှကြည့်လျှင် ဆင်ခြင်တုံတရားကင်းမဲ့ခြင်း ဖြစ်သည်။ သမ္မာတရားဖြင့် တိုင်းတာပါက ဤသည်မှာ ဖောက်ပြန်ပျက်စီးသော စိတ်သဘောထားတစ်ခုဖြစ်ပြီး စာတန်ဆန်သော စိတ်သဘောထားတစ်ခု ဖြစ်သည်။ ထင်ပေါ်ကျော်ကြားမှုကို နှစ်သက်ခြင်း၏ သရုပ်သကန်သည် လူ့သဘာဝ၏ ချို့ယွင်းချက်တစ်ခုဖြစ်သကဲ့သို့ ဖောက်ပြန်ပျက်စီးသော စိတ်သဘောထားတစ်ခုလည်းဖြစ်ရာ ပြဿနာနှစ်ခုနှင့် သက်ဆိုင်သည်။ ထင်ပေါ်ကျော်ကြားမှုကို နှစ်သက်ခြင်းသည် ညံ့ဖျင်းသော သို့မဟုတ် မကောင်းသော လူ့သဘာဝရှိခြင်းအဆင့်သို့ မရောက်ရှိသော်လည်း ဤသည်မှာ ဆင်ခြင်တုံတရား ကင်းမဲ့ခြင်း၏ တိကျသော သရုပ်သကန်တစ်ခုဖြစ်သကဲ့သို့ မာနထောင်လွှားသော စိတ်သဘောထား၏ သရုပ်သကန်တစ်ခုလည်း ဖြစ်သည်။ လူတစ်ဦးသည် ထင်ပေါ်ကျော်ကြားမှုကို နှစ်သက်ရုံမျှသာဖြစ်ပြီး ၎င်းတို့သည် လူများကို မနှိပ်ကွပ် သို့မဟုတ် မညှဉ်းပန်းဘဲ၊ ရန်တိုက်ပေးရန် သို့မဟုတ် ဂိုဏ်းဂဏဖွဲ့ရန် ဆိုးယုတ်သောလူများ၏ နည်းလမ်းများကို အသုံးမပြုပါက ဤသည်မှာ ၎င်းတို့၏ လူ့သဘာဝနှင့်ဆိုင်သော ချို့ယွင်းချက်တစ်ခုမျှသာ ဖြစ်သည်။ သို့ရာတွင် ၎င်းတို့သည် ဆိုးယုတ်သောလူများ သို့မဟုတ် အန္တိခရစ်များ၏ သရုပ်သကန်များကို ပြသပြီး အချို့သော ဒုစရိုက်အမှုများတွင်လည်း ပါဝင်ပါက ဤလူ့သဘာဝ၏ ချို့ယွင်းချက်သည် ပိုမိုဆိုးရွားလာသည်၊ ဤသည်မှာ အဘယ်အရာ ဖြစ်လာသနည်း။ ထိုသို့သော လူ့သဘာဝကို ညံ့ဖျင်းသည်၊ ဆိုးရွားသည်၊ ဆိုးယုတ်သည်ဟု ဤရှုထောင့်များဖြင့် သတ်မှတ်သည်။ ထို့အပြင် ထိုသို့သောလူများ ထုတ်ဖော်သည့် ဖောက်ပြန်ပျက်စီးသော စိတ်သဘောထားများ၏ သရုပ်သကန်များတွင် မာနထောင်လွှားမှုနှင့် ရက်စက်ကြမ်းကြုတ်ခြင်း နှစ်မျိုးလုံး ပါဝင်သည်၊ ပို၍ တိကျသော သရုပ်သကန်များလည်း ရှိသည်မှာ သေချာသည်။ သို့ဖြစ်၍ ထိုသို့သောလူများ၏ လူ့သဘာဝကို ၎င်းတို့ ဤဖောက်ပြန်ပျက်စီးသော စိတ်သဘောထားများကို ထုတ်ဖော်သည့် အတိုင်းအတာအပေါ် အခြေခံ၍ စရိုက်လက္ခဏာကို သရုပ်ဖော်သင့်သည်။ ၎င်းတို့သည် ထင်ပေါ်ကျော်ကြားမှုကို နှစ်သက်ရုံမျှသာဖြစ်ပြီး ၎င်းတို့သည် ဆိုးယုတ်သော လူ့သဘာဝ၏ သရုပ်သကန်များကို မပြသဘဲ၊ လူများကို မနှိပ်ကွပ် သို့မဟုတ် မညှဉ်းပန်းဘဲ၊ တိတ်တဆိတ် ဂိုဏ်းဂဏဖွဲ့ခြင်းနှင့် အမှီအခိုကင်းသော တိုင်းပြည်တစ်ခု တည်ထောင်ခြင်းမရှိဘဲ၊ သို့မဟုတ် လူများကို အထင်အမြင်မှားစေရန်နှင့် ၎င်းတို့ကို နာခံစေရန် နည်းလမ်းမကျသော နည်းလမ်းများကို အသုံးမပြုဘဲနေပါက ဤထင်ပေါ်ကျော်ကြားမှုကို နှစ်သက်ခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်။ သို့သော် ထိုသို့သော ဒုစရိုက်အမှုများကို ကျူးလွန်သည်နှင့်တစ်ပြိုင်နက် ဤသည်မှာ လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ပေ။ သို့ဆိုလျှင် ဤသည်မှာ မည်သို့သော ပြဿနာမျိုးဖြစ်သနည်း။ (ဤသည်မှာ ညံ့ဖျင်းသော၊ ဆိုးရွားသော၊ ဆိုးယုတ်သော လူ့သဘာဝ ဖြစ်ပါသည်။) အတိအကျပင်ဖြစ်၏။ ဤသည်မှာ လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ဘဲ ဆိုးယုတ်သော လူ့သဘာဝ ဖြစ်သည်။ ထင်ပေါ်ကျော်ကြားမှုကို နှစ်သက်ခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်။ ထိုသို့သောလူတစ်ဦးသည် ဝိညာဉ်ရေးရာ နားလည်သဘောပေါက်မှု၊ အစွမ်းအစအချို့နှင့် အလုပ်လုပ်နိုင်စွမ်းရှိပါက သင်တို့သည် ၎င်းတို့ကို ခေါင်းဆောင်တစ်ဦးအဖြစ် ရွေးချယ်မည်လော။ (ရွေးချယ်ပါမည်။) အဘယ်ကြောင့် ၎င်းတို့ကို ရွေးချယ်မည်နည်း။ (အဘယ်ကြောင့်ဆိုသော် ၎င်းတို့သည် ဆိုးယုတ်သောသူတစ်ဦး မဟုတ်သောကြောင့် ဖြစ်ပါသည်။) ၎င်းတို့၏ ထင်ပေါ်ကျော်ကြားမှုကို နှစ်သက်ခြင်းသည် ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ခြင်းမျှသာ ဖြစ်သည်။ ၎င်းတို့၏ ထင်ပေါ်ကျော်ကြားမှုကို နှစ်သက်ခြင်းတွင် ဆိုးယုတ်မှု၏ အစိတ်အပိုင်း မရှိဘဲ ၎င်းတို့သည် ဆိုးယုတ်သောသူတစ်ဦး မဟုတ်ပေ။ ၎င်းတို့သည် ခေါင်းဆောင်တစ်ဦးဖြစ်ရန် အခြေအနေများနှင့် ကိုက်ညီသရွေ့ ၎င်းတို့ကို ရွေးကောက်တင်မြှောက်နိုင်ပြီး ဆက်လက်၍ ပျိုးထောင်ပေးနိုင်သည်။ ထင်ပေါ်ကျော်ကြားမှုကို နှစ်သက်ခြင်းသည် လူ့သဘာဝတွင် ဆင်ခြင်တုံတရားနည်းပါးခြင်း၏ သရုပ်သကန်တစ်ခု ဖြစ်သော်လည်း ၎င်းတို့သည် အလုပ်လုပ်နိုင်ခြင်း၊ အလုပ်လုပ်နိုင်စွမ်းရှိခြင်း၊ ဝိညာဉ်ရေးရာ နားလည်သဘောပေါက်မှုရှိခြင်း၊ သမ္မာတရားကို သဘောပေါက်နားလည်နိုင်စွမ်းရှိခြင်းနှင့် ထို့အပြင် အလုပ်အချို့လုပ်ရန်နှင့် ကြီးကြပ်ရေးမှူးတစ်ဦးဖြစ်ရန် ဆန္ဒရှိခြင်းတို့ကို ထောက်ရှု၍ ၎င်းတို့ကို ရွေးကောက်တင်မြှောက်နိုင်သည်။ အဘယ်ကြောင့် ၎င်းတို့ကို ရွေးကောက်တင်မြှောက်နိုင်သနည်း။ အဘယ်ကြောင့်ဆိုသော် ၎င်းတို့၏ လူ့သဘာဝသည် ၎င်းတို့၏ အရည်အချင်းကဲ့သို့ပင် စံနှုန်းပြည့်မီသောကြောင့် ဖြစ်သည်။ ၎င်းတို့သည် ဆိုးယုတ်သောသူတစ်ဦး သို့မဟုတ် အန္တိခရစ်တစ်ဦး မဟုတ်သရွေ့ ၎င်းတို့သည် လူများကို ညှဉ်းပန်းခြင်း သို့မဟုတ် နှိပ်ကွပ်ခြင်း ပြုမည်မဟုတ်ဘဲ အမှီအခိုကင်းသော တိုင်းပြည်တစ်ခု တည်ထောင်ရန် ကြိုးစားမည်မဟုတ်သောကြောင့် ၎င်းတို့ကို ခေါင်းဆောင်တစ်ဦးအဖြစ် ရွေးကောက်တင်မြှောက်နိုင်သည်။ သို့သော် ၎င်းတို့၏ ထင်ပေါ်ကျော်ကြားမှုကို နှစ်သက်ခြင်းတွင် ဆိုးယုတ်သော လူ့သဘာဝ၏ အစိတ်အပိုင်းများ ပါဝင်နေပါက ထိုသို့သောလူတစ်ဦးကို ရွေးကောက်တင်မြှောက်သင့်သလော။ (ရွေးကောက်တင်မြှောက်ခြင်း မပြုသင့်ပါ။) ၎င်းတို့သည် ခေါင်းဆောင်တစ်ဦးအဖြစ် ရွေးကောက်တင်မြှောက်ခြင်း မခံရမီကပင် ကောက်ကျစ်သော နည်းလမ်းများကို စတင်အသုံးပြုနေပြီဖြစ်ပြီး တိတ်တဆိတ် ဂိုဏ်းဂဏဖွဲ့ခြင်းနှင့် မဲများကို ပြင်ဆင်ခြယ်လှယ်ခြင်းတို့ကို ပြုလုပ်နေပြီဖြစ်သည်။ မိမိတို့၏ ပန်းတိုင်များ အောင်မြင်ရန်အလို့ငှာ ၎င်းတို့သည် မသမာသော လှည့်ကွက်များ သုံးကြပြီး သမ္မာတရားကို လိုက်စားရာတွင် အတော်အတန် အလေးအနက်ထားပြီး မိမိတို့၏ တာဝန်များကို ထမ်းဆောင်သော လူကောင်းအချို့အကြောင်း ကောလာဟလများ လုပ်ကြံဖန်တီးကာ မကောင်းပြောဆိုရန်ပင် စွမ်းဆောင်နိုင်ကြသည်။ ၎င်းတို့သည် သမ္မာတရားနှင့် လူ့ကျင့်ဝတ်သိက္ခာကို ဆန့်ကျင်သော အမှုများစွာကို ပြုလုပ်ပြီး ဒုစရိုက်အမှုအချို့ကို ကျူးလွန်ကြသည်။ သင်တို့သည် ထိုသို့သောလူတစ်ဦးကို ခေါင်းဆောင်တစ်ဦးအဖြစ် ရွေးကောက်တင်မြှောက်နိုင်သလော။ (ရွေးကောက်တင်မြှောက်ခြင်း မပြုနိုင်ပါ။) အဘယ်ကြောင့် ရွေးကောက်တင်မြှောက်ခြင်း မပြုနိုင်သနည်း။ (အဘယ်ကြောင့်ဆိုသော် ၎င်းတို့၏ လူ့သဘာဝသည် ဆိုးယုတ်သောကြောင့် ဖြစ်ပါသည်။) တိတိကျကျပြောရလျှင် ဤသည်မှာ ၎င်းတို့သည် ဆိုးယုတ်သောသူတစ်ဦးဖြစ်သောကြောင့် ဖြစ်သည်၊ ၎င်းတို့သည် လူများကို အသုံးပြုခြင်းဆိုင်ရာ ဘုရားအိမ်တော်၏ စည်းမျဉ်းများနှင့် မကိုက်ညီပေ။ ဘုရားအိမ်တော်သည် ဆိုးယုတ်သောလူများကို အသုံးမပြုပေ။ ဘုရားသခင် ရွေးချယ်ထားသောလူများ ဆိုးယုတ်သောလူများ၏ လက်ထဲသို့ ကျရောက်ပါက အကျိုးဆက်များမှာ အဘယ်နည်း။ တစ်ချက်အနေဖြင့် ၎င်းတို့သည် ညှဉ်းပန်းခြင်းနှင့် နှိပ်ကွပ်ခြင်းကို ခံရမည်။ နောက်တစ်ချက်အနေဖြင့် အသင်းတော်သည် စည်းလုံးမှုမရှိဘဲ ပြိုကွဲသွားပြီး စည်းကမ်းမဲ့ ဖြစ်လာလိမ့်မည်။ ဤအခြေအနေတွင် သင်သည် သင်၏ တာဝန်များကို ထမ်းဆောင်နေခြင်းမဟုတ်ဘဲ ဆိုးယုတ်သောလူများကို အစေခံခြင်း၊ ဆိုးယုတ်သောလူများ၏ ထိန်းချုပ်ခြင်းကို ခံရခြင်းနှင့် ဆိုးယုတ်သောလူများနောက်သို့ လိုက်နေခြင်းသာ ဖြစ်လိမ့်မည်။ ဤအရာ၏ အကျိုးဆက်များမှာ အဘယ်အရာ ဖြစ်မည်နည်း။ သင်၏ ကယ်တင်ခြင်းရရှိရန် မျှော်လင့်ချက်သည် ပျက်စီးသွားလိမ့်မည်။ ယခု သင် နားလည်ပြီလော။ (နားလည်ပါပြီ။) သို့ဆိုလျှင် လူနှစ်ဦးစလုံးသည် ထင်ပေါ်ကျော်ကြားမှုကို နှစ်သက်ပြီး မာနထောင်လွှားသော ဖောက်ပြန်ပျက်စီးသည့် စိတ်သဘောထားများ ရှိကြပါက သင်သည် လူတစ်ဦးကို ခေါင်းဆောင်အဖြစ် မည်သည့်အရာပေါ် အခြေခံ၍ ရွေးချယ်မည်နည်း။ (၎င်း၏ လူ့သဘာဝအပေါ် အခြေခံ၍ ရွေးချယ်ပါမည်။) မှန်သည်၊ ၎င်းတို့၏ လူ့သဘာဝအပေါ် အခြေခံ၍ ဖြစ်သည်။ မာနထောင်လွှားမှု၊ လှည့်ဖြားတတ်ခြင်းနှင့် စိတ်နှလုံးမာကျောခြင်းကဲ့သို့သော ဖောက်ပြန်ပျက်စီးသည့် စိတ်သဘောထားအမျိုးမျိုး၏ ထုတ်ဖော်ခြင်းများသည် လူတိုင်း၌ရှိသော သဘောသဘာဝဖြစ်သည်၊ လူတိုင်းသည် ဤကိစ္စတွင် တူညီကြသည်။ သို့ဆိုလျှင် ကွဲပြားခြားနားချက်မှာ မည်သည့်နေရာတွင် ရှိသနည်း။ လူတို့၏ လူ့သဘာဝတွင် ရှိသည်။ အပေါ်ယံအားဖြင့် အချို့လူများသည် ပို၍ ချုပ်တည်းမှု မရှိကြသော်လည်း အချို့မှာမူ ပို၍ ရှေးရိုးဆန်ကြသည်၊ အချို့မှာ အတော်အတန် နားဝေတိမ်တောင်ဖြစ်ပြီး ဖြစ်ကတတ်ဆန်းနိုင်ကြသော်လည်း အခြားသူများမှာမူ အတော်အတန် လိမ္မာပါးနပ်ပြီး စေ့စပ်သေချာကြသည်။ အချို့မှာ ပို၍ ပွင့်လင်းပြီး ပျော်ပျော်ရွှင်ရွှင် နေတတ်ကြသော်လည်း အခြားသူများမှာမူ ပို၍ အတွေးနက်ကြသည်။ လူတို့၏ ပင်ကိုစရိုက်များ၏ အပြင်ပန်း သရုပ်သကန်များသည် ကွဲပြားကြပြီး ၎င်းတို့၏ လူ့သဘာဝ အနှစ်သာရသည်လည်း သေချာပေါက် မတူညီကြပေ။ အချို့လူများတွင် အသိတရားနှင့် ကိုယ်ကျင့်တရားဆိုင်ရာ စည်းများ ရှိကြသော်လည်း အခြားသူများမှာမူ မရှိကြပေ။ အချို့မှာ ဆိုးယုတ်ခြင်း၊ ရက်စက်ခြင်းနှင့် ကြမ်းကြုတ်ခြင်းပင် ရှိကြသည်၊ ၎င်းတို့သည် မျက်တောင်တစ်ချက်မခတ်ဘဲ သတ်ဖြတ်ပြီး လူကို အရိုးပါမကျန် ဝါးမျိုကြသည်။ ၎င်းတို့သည် မည်သည့်အရာကိုမဆို လုပ်ဆောင်နိုင်ကြသည်။ ထို့ကြောင့် ဆိုးယုတ်သောလူများအတွက် အခြားသူများကို ညှဉ်းပန်းခြင်းသည် ၎င်းတို့အတွက် ဘာမျှမဟုတ်ပေ။ သင်တို့သည် ဆိုးယုတ်သောလူများ၏ လက်ထဲသို့ ကျရောက်ပါက သင်တို့၏ နေ့ကောင်းရက်သာများ ကုန်ဆုံးသွားလိမ့်မည်ဖြစ်ပြီး သင်တို့သည် ထိုနောက်ပိုင်းတွင် အမှောင်ထဲ၌ နေထိုင်ရလိမ့်မည်။ တစ်စုံတစ်ဦးသည် ဆိုးယုတ်သောလူများ၏ လက်ထဲသို့ ကျရောက်ပါက အဆင်းနီသော နဂါးကြီး၏ လက်ထဲသို့ ကျရောက်ခြင်းနှင့် တူညီသည်။ သင်တို့ ဤအရာကို တွေ့ကြုံဖူးသလော။ (တွေ့ကြုံဖူးပါသည်။) ဆိုးယုတ်သောလူများ၏ လူ့သဘာဝနှင့်ပတ်သက်၍ အထင်ရှားဆုံးနှင့် အသိသာဆုံးသော သရုပ်သကန်များမှာ ဆိုးယုတ်ခြင်း၊ ရက်စက်ကြမ်းကြုတ်ခြင်း၊ ရက်စက်ခြင်း၊ ကိုယ်ကျင့်တရားဆိုင်ရာ စည်းများမရှိခြင်းနှင့် အသိတရား၏ စံနှုန်းများမရှိခြင်းတို့ ဖြစ်သည်။ ဘုရားသခင်နှင့် သမ္မာတရားအပေါ် ၎င်းတို့၏ သဘောထားမှ အကဲဖြတ်ရသော် ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံး လုံးဝမရှိပေ။ ၎င်းတို့သည် အသိတရား၏ စည်းမျဉ်းများမရှိဘဲ မည်သည့်အရာကိုမဆို လုပ်ဆောင်ဝံ့လျက် မိုက်ရူးရဲဆန်ပြီး မဆင်မခြင်ဖြစ်ကြသည်။ သမ္မာတရားနှင့်ပတ်သက်၍ ၎င်းတို့သည် စိုးစဉ်းမျှပင် လက်မခံကြပေ။ အပေါ်ယံအားဖြင့် ၎င်းတို့သည် မိမိတို့၏ တာဝန်များတွင် အားထုတ်နိုင်ပြီး ဒုက္ခခံနိုင်ကာ ပေးကမ်းစွန့်ကြဲမှုများလည်း လုပ်နိုင်ကြသည်။ သို့ရာတွင် ၎င်းတို့သည် ဘုရားသခင်နှင့် သမ္မာတရားကို သဆက်ဆံပုံတွင် အနည်းငယ်မျှ ကြောက်ရွံ့ခြင်း မရှိကြပေ။ ဘုရားသခင်အား သက်သေခံခြင်း၊ လူ့ဇာတိခံ ဘုရားသခင်အား သက်သေခံခြင်း၊ ဘုရားသခင်၏ ပင်ကိုလက္ခဏာနှင့် အနှစ်သာရကို သက်သေခံခြင်း၊ ဘုရားသခင်၏ လုပ်ဆောင်မှုများကို သက်သေခံခြင်း၊ သို့မဟုတ် ဘုရားသခင်သည် လူသားမျိုးနွယ်အတွက် အဖိုးအခကို မည်သို့ပေးချေသည်နှင့် ဘုရားသခင်သည် လူသားမျိုးနွယ်ကို ကယ်တင်ရန် သူ၏ ကြီးမားသောအဖိုးအခနှင့် သူ၏အသက်ကို မည်သို့အသုံးပြုသည်ကို သက်သေခံခြင်းတို့နှင့် ပတ်သက်လာတိုင်း ၎င်းတို့တွင် ပြောစရာမရှိဘဲ စကားမပြောလိုကြပေ။ ၎င်းတို့၏ စိတ်နှလုံးထဲတွင် ဘုရားသခင်ကို မထီမဲ့မြင်ပြုကြသည်။ သို့သော် ၎င်းတို့သည် မိမိတို့ကိုယ်ကို သက်သေခံသည့်အခါတွင်မူ ပြောစရာများစွာရှိပြီး အဆုံးမရှိ စကားပြောကြသည်။ ထင်ပေါ်ကျော်ကြားမှုကို နှစ်သက်ခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်။ ထိုသို့သောလူများသည် ဒုစရိုက်မကျူးလွန်ဘဲ အသိတရားနှင့် ကိုယ်ကျင့်တရားဆိုင်ရာ စည်းမျဉ်းများ ရှိပါက ၎င်းတို့သည် သမ္မာတရားအချို့ကို နားလည်နိုင်သရွေ့ ၎င်းတို့သည် ယေဘုယျအားဖြင့် ကိစ္စရပ်များကို ၎င်းတို့၏ အသိတရား၏ စည်းမျဉ်းများအတိုင်း တိုင်းတာနိုင်သည်၊ ၎င်းတို့၏ အသိတရားသည် အလုပ်လုပ်သည်။ ဥပမာအားဖြင့် ၎င်းတို့သည် ဆန့်ကျင်ဘက်လိင်တစ်ဦးကို နှစ်သက်ပြီး ချဉ်းကပ်လိုပါက ၎င်းတို့၏ လူ့သဘာဝတွင် အသိတရား၏ စည်းများ၊ တည်ကြည်မှုနှင့် ရှက်စိတ်တို့ရှိသောကြောင့် ၎င်းတို့သည် မိမိတို့ကိုယ်ကို သဘာဝကျကျ ချုပ်တည်းကြလိမ့်မည်။ သို့ရာတွင် ဆိုးယုတ်သောလူများသည် ထိုသို့သောအရာများကို ဂရုမစိုက်ကြပေ။ ၎င်းတို့သည် တစ်စုံတစ်ဦးကို နှစ်သက်ပါက ၎င်းတို့သည် အတင်းအကျပ် ချဉ်းကပ်ကြလိမ့်မည်၊ အခြားတစ်ဖက်က သဘောမတူပါက ၎င်းတို့သည် ၎င်းတို့ကို ညှဉ်းပန်းရန်၊ အရှုံးပေးအပ်နှံစေရန် သို့မဟုတ် ဒုက္ခပေးရန် နည်းလမ်းအမျိုးမျိုးကို ကြံစည်ကြလိမ့်မည်။ အသိတရား၏ စည်းများရှိသောလူများသည် ၎င်းတို့၏ အသိတရား၏ ချုပ်တည်းခြင်းကို ခံကြရသည်၊ ၎င်းတို့တွင် တည်ကြည်မှုနှင့် ရှက်စိတ်တို့ ရှိသောကြောင့် ၎င်းတို့ မကျူးလွန်မည့် ပြစ်မှားခြင်းအချို့နှင့် ၎င်းတို့ မကျော်လွန်မည့် စည်းမျဉ်းအချို့ ရှိနေသည်။ ၎င်းတို့သည် သမ္မာတရားကို နားလည်ပြီး ယင်းကို ၎င်းတို့၏ လက်ခံမှုသည် အတော်အတန် နက်ရှိုင်းပြီး ခိုင်မာပါက ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံး ရှိလိမ့်မည်။ အဘယ်ကြောင့်ဆိုသော် ၎င်းတို့သည် ဘုရားသခင်ကို ထိတ်လန့်ပြီး ကြောက်ရွံ့သောကြောင့် စည်းအချို့ကို ယေဘုယျအားဖြင့် မကျော်လွန်ကြပေ။ ထို့ကြောင့် အသိတရား၏ စည်းများရှိသောသူတစ်ဦးကို ခေါင်းဆောင်အဖြစ်ထားရှိခြင်းသည် သင်တို့အတွက် အလွန်အကျိုးရှိသည်။ အနည်းဆုံးအနေဖြင့် ၎င်းတို့သည် သင့်ကို ဟန့်တားခြင်းဖြစ်စေ၊ ထိခိုက်စေခြင်းဖြစ်စေ ပြုဖို့ မဆိုထားနှင့်၊ သင့်ကို ဒုက္ခပေးမည်မဟုတ်ဘဲ သင်တို့ကို အထောက်အပံ့နှင့် အကူအညီအချို့ကိုလည်း ပေးနိုင်ကြသည်။ သို့ရာတွင် ဆိုးယုတ်သောလူများသည် ကွဲပြားကြသည်။ ၎င်းတို့သည် သင့်ကို အထင်အမြင်မှားစေရန် စကားလုံးများကို အသုံးပြုရုံမျှသာမက သင့်ကို ညှဉ်းပန်းရန်၊ ဖိနှိပ်ရန်နှင့် နင်းခြေရန် နည်းလမ်းအမျိုးမျိုးကိုလည်း အသုံးပြုကြသည်။ သင်သည် ၎င်းတို့ကို မနာခံဘဲ၊ ၎င်းတို့စကားကို နားမထောင်ဘဲ သို့မဟုတ် တစ်စုံတစ်ခုနှင့်ပတ်သက်၍ ၎င်းတို့နှင့် အငြင်းအခုံဖြစ်ပါက ၎င်းတို့သည် သင့်ကို တိုက်ခိုက်ရုံသာမက သင့်ကို ပြစ်တင်ရှုတ်ချခြင်း၊ အရှက်ရစေခြင်းနှင့် သင့်ကို အရှုံးပေးအပ်နှံစေရန် ကြိုးပမ်းခြင်းတို့ကိုပင် ပြုလုပ်ကြလိမ့်မည်။ ဤနည်းအားဖြင့် သင်သည် ၎င်းတို့၏ လက်ထဲသို့ လုံးလုံးကျရောက်သွားလိမ့်မည်။ သာမန် ဖောက်ပြန်ပျက်စီးသော လူသားများနှင့် ဆိုးယုတ်သောလူများကြား အကြီးမားဆုံး ကွာခြားချက်မှာ ၎င်းတို့၏ လူ့သဘာဝသည် ကောင်းမြတ်ခြင်း ရှိမရှိဖြစ်စေ၊ ဆိုးယုတ်ခြင်း ရှိမရှိဖြစ်စေ၊ ၎င်းတို့၏ အသိတရားသည် အလုပ်လုပ် ရှိမရှိဖြစ်စေ ဟူသည့်အချက်တွင် တည်ရှိသည်။ ဆိုးယုတ်သောလူများတွင် အသိတရားမရှိသောကြောင့် ၎င်းတို့တွင် တည်ကြည်မှု သို့မဟုတ် ရှက်စိတ် မရှိဘဲ မည်သည့်မကောင်းမှုမျိုးကိုမဆို ကျူးလွန်နိုင်စွမ်း ရှိကြသည်။ သာမန် ဖောက်ပြန်ပျက်စီးသော လူသားများသည် ၎င်းတို့၏ လူ့သဘာဝတွင် ချို့ယွင်းချက်များနှင့် အားနည်းချက်များရှိသော်လည်း အသိတရားနှင့် ဆင်ခြင်တုံတရား၏ ချုပ်တည်းခြင်းကို ခံရသောကြောင့် ၎င်းတို့ မကျော်လွန်နိုင်သော စည်းအမျိုးမျိုး များစွာရှိသည်။ ၎င်းတို့သည် ဘုရားသခင်ကို မယုံကြည်လျှင်ပင် လိင်ပိုင်းဆိုင်ရာ အကျင့်ပျက်ပြားခြင်းအမှု သို့မဟုတ် ခိုးမှုကဲ့သို့သော သိသာထင်ရှားသည့် မကောင်းမှုအချို့ကို ကျူးလွန်မည်မဟုတ်ပေ။ စဉ်းစားကြည့်လော့။ သင်သည် ဘုရားသခင်ကို မယုံကြည်မီ၊ လောက၌ ရှိနေစဉ်တွင် တစ်စုံတစ်ဦးက သင့်ကို ခွင့်ပြုပါက သင်သည် ကာမဂုဏ်လိုက်စားခြင်းတွင် ပါဝင်နိုင်မည်လော။ ကာမဂုဏ်လိုက်စားခြင်းသည် အဘယ်အရာကို ရည်ညွှန်းသနည်း။ ဤသည်မှာ လိင်ဆက်ဆံဖော်များစွာရှိခြင်း၊ အမှားလုပ်မိသောစိတ် သို့မဟုတ် လိပ်ပြာမသန့်ခြင်း တစ်စက်မျှ မခံစားရဘဲ တစ်ချိန်တည်းတွင် ဆန့်ကျင်ဘက်လိင်များစွာနှင့် ပတ်သက်နေခြင်းကိုပင် ရည်ညွှန်းသည်။ သင်တို့သည် ထိုသို့သောအရာကို လုပ်နိုင်မည်လော။ (မလုပ်နိုင်ပါ။) ထိုကာမဂုဏ်လိုက်စားသော အမျိုးသမီးများ၊ ပြည့်တန်ဆာများနှင့် ကာမကြူးသူများကို ကြည့်လော့၊ ၎င်းတို့သည် ထိုသို့သောအရာများကို လုပ်နိုင်ကြသည်။ သင်တို့သည် ဤလူများနှင့် ကွဲပြားကြသည် မဟုတ်လော။ (ကွဲပြားကြပါသည်။) ကွာခြားချက်မှာ မည်သည့်နေရာတွင် ရှိသနည်း။ ဤသည်မှာ လူတစ်ဦးတွင် လူ့သဘာဝ၏ အသိတရားနှင့် ဆင်ခြင်တုံတရား ရှိမရှိဟူသည့်အချက်တွင် တည်ရှိသည်။ အသိတရားနှင့် ဆင်ခြင်တုံတရားသည် သင့်အား တည်ကြည်မှုနှင့် ရှက်စိတ်တို့ကို ပေးသောကြောင့် သင်သည် ကာမဂုဏ်လိုက်စားခြင်းအမှုကို ကျူးလွန်မည် မဟုတ်ဘဲ သင့်တွင် စံတစ်ခုရှိသည်။ “ထိုသို့ ပြုမူကျင့်ကြံခြင်းသည် မကောင်းပေ၊ ငါသည် ထိုသို့သောလူစားမျိုး ဖြစ်မည်မဟုတ်။ ငါသည် ငါ့ကိုယ်ငါနှင့် ထိုလူများကြားတွင် ရှင်းလင်းသောစည်းတစ်ခုကို ခြားထားမည်။ ငါ့ကို သေအောင်ရိုက်လျှင်ပင် ငါသည် ကာမဂုဏ်လိုက်စားခြင်းတွင် ပါဝင်မည်မဟုတ်” ဟူ၍ဖြစ်လေသည်။ ထိုသို့သောအခြေအနေမျိုးသို့ ရောင်းစားခံရပါက အချို့လူများက “ကျွန်ုပ်သည် ထိုသို့သောလူစားမျိုး ဖြစ်လာမည့်အစား သေခြင်းကိုပင် သာ၍နှစ်သက်မည်” ဟု ပြောကြလိမ့်မည်။ အချို့လူများသည် အရှက်ကွဲခြင်းနှင့် မတရားမှုတို့ကို သည်းခံပြီး မလိုလားဘဲ လိုက်ပါလုပ်ဆောင်ကြသော်လည်း ၎င်းတို့၏ စိတ်နှလုံးထဲတွင် ဆန္ဒမရှိဘဲ ထိုအခြေအနေမှ လွတ်မြောက်ရန် မည်သည့်အခွင့်အရေးကိုမဆို အမိအရ ဆုပ်ကိုင်ကြလိမ့်မည်။ သို့ရာတွင် အခြားသူများမှာမူ အခြားသူများက ၎င်းတို့ကို တားဆီးရန် ကြိုးစားလျှင်ပင် ထိုသို့သော ပတ်ဝန်းကျင်ကို မိမိတို့ကိုယ်တိုင် ရှာဖွေကြလိမ့်မည်။ ၎င်းတို့သည် ယင်းမှ ငွေမရလျှင်ပင် ထိုသို့လုပ်ဆောင်ကြသည်၊ ၎င်းတို့သည် ကာမဂုဏ်လိုက်စားခြင်းကို နှစ်သက်ရုံသာဖြစ်ပြီး အကျိုးအမြတ်ရှိမရှိကို လုံးဝ ဂရုမစိုက်ကြပေ။ ဤလူအမျိုးအစားနှစ်ခုသည် ကွဲပြားကြသည် မဟုတ်လော။ (ကွဲပြားကြပါသည်။) ဤသည်မှာ လူတို့၏ လူ့သဘာဝကြားရှိ ကွာခြားချက်အတိအကျပင် ဖြစ်သည်။ လူ့သဘာဝရှိ ကွာခြားချက်သည် အလွန်အရေးကြီးသည်။ သင်တို့သည် လူအမျိုးအစားအမျိုးမျိုးကြားရှိ လူ့သဘာဝ၏ သရုပ်သကန်များရှိ ကွာခြားချက်များကို ပိုင်းခြားသိမြင်နိုင်ပါက သင်တို့သည် လူများကို ပိုင်းခြားသိမြင်နိုင်လိမ့်မည်။ ထို့ကြောင့် လူတစ်ဦးကို အကဲဖြတ်ရာတွင် ၎င်းတို့၏ ဖောက်ပြန်ပျက်စီးသော စိတ်သဘောထားအပေါ်ဖြစ်စေ၊ အချိန်တိုအတွင်း သို့မဟုတ် အဖြစ်အပျက်တစ်ခုအတွင်း ၎င်းတို့၏ သရုပ်သကန်များနှင့် ထုတ်ဖော်ခြင်းများအပေါ်ဖြစ်စေ လုံးလုံးအခြေခံ၍မရနိုင်ပေ။ ထိုအစား ၎င်းတို့ အမှန်တကယ် မည်သို့သောလူစားမျိုး ဖြစ်သည်ကို ၎င်းတို့၏ လူ့သဘာဝနှင့် ၎င်းတို့၏ သဘာဝ အနှစ်သာရအပေါ် အခြေခံ၍ အကဲဖြတ်ရမည်။ ထင်ပေါ်ကျော်ကြားမှုကို နှစ်သက်ခြင်း၏ သရုပ်သကန်နှင့်ပတ်သက်၍ ငါတို့၏ ဆွေးနွေးမှုကို ဤတွင် အဆုံးသတ်သည်။

အမှုအရာများကို နည်းလမ်းတကျ၊ စိတ်တွင် အကြမ်းဖျင်းစိတ်ကူးဖြင့် စနစ်တကျလုပ်ဆောင်ခြင်း

နောက်ထပ် သရုပ်သကန်တစ်ခုကို ဆက်ကြည့်ကြစို့။ အချို့လူများသည် အမှုအရာများကို နည်းလမ်းတကျ၊ စိတ်တွင် အကြမ်းဖျင်းစိတ်ကူးဖြင့် စနစ်တကျ လုပ်ဆောင်ကြသည်၊ ၎င်းတို့သည် အဘယ်အရာကို အရင်လုပ်ရမည်၊ အဘယ်အရာကို နောက်မှလုပ်ရမည်ကို စဉ်းစားတွေးတောခြင်းနှင့် ဆင်ခြင်ခြင်းတို့ဖြင့် ဆုံးဖြတ်နိုင်သည်။ ၎င်းတို့သည် အမှုအရာများကို မဆင်မခြင်လုပ်ဆောင်မည့်အစား အဆင့်များအတိုင်းလိုက်နာပြီး အစီအစဉ်များရှိကြသည်။ ၎င်းတို့ မည်သည့်အရာကို လုပ်သည်ဖြစ်စေ အဝတ်လျှော်ခြင်းကဲ့သို့ အရှင်းဆုံးအလုပ်အတွက်ပင် အဆင့်များအတိုင်း လိုက်နာကြသည်။ ၎င်းတို့သည် အဝတ်များကို အရောင်အလိုက်ခွဲခြားပြီး အရောင်ရင့်နှင့် အရောင်နုများကို သီးခြားစီလျှော်ဖွပ်ကြသည်၊ ၎င်းတို့သည် အဝတ်လျှော်ဖွပ်ရမည့် ပမာဏအပေါ် မူတည်၍ ရေနှင့် ဆပ်ပြာမှုန့် မည်မျှအသုံးပြုရမည်ကို သိရှိပြီး ဖြုန်းတီးခြင်းကို ရှောင်ကြဉ်ကြသည်၊ ဤအရာအားလုံးသည် အစီအစဉ်ချထားပြီး အလွန်စနစ်ကျကာ အသေးစိတ်ကျပြီး ခြိုးခြံချွေတာသည်။ ဤသည်မှာ မည်သို့သော သရုပ်သကန်မျိုးဖြစ်သနည်း။ (ဤသည်မှာ လူ့သဘာဝ၏ အားသာချက်နှင့် အားကောင်းသည့်အချက်တစ်ခု ဖြစ်ပါသည်။) သို့ဆိုလျှင် ဤအားသာချက်သည် ဤသို့သောလူစားမျိုးတွင် လူ့သဘာဝကောင်းရှိသည်ကို ကိုယ်စားပြုနိုင်သလော။ (မကိုယ်စားပြုနိုင်ပါ။) ဤသည်မှာ ၎င်းတို့၏ လူ့သဘာဝနှင့်ဆိုင်သော အားသာချက်နှင့် အားကောင်းသည့်အချက်တစ်ခုမျှသာ ဖြစ်သည်။ ဤသည်မှာ လူတစ်ဦး၏ ကိုယ်ကျင့်စရိုက် သို့မဟုတ် ကျင့်ကြံပြုမူခြင်းဆိုင်ရာ စည်းမျဉ်းများနှင့် သက်ဆိုင်သည့်အဆင့်သို့ မရောက်ရှိသကဲ့သို့ ဖောက်ပြန်ပျက်စီးသော စိတ်သဘောထားတစ်ခုနှင့်လည်း မသက်ဆိုင်ပေ။ ဤသည်မှာ နေထိုင်မှုပုံစံ အလေ့အထတစ်ခု သို့မဟုတ် ဘဝအပေါ်ထားရှိသော သဘောထားတစ်ခုမျှသာ ဖြစ်သည်။ အချို့လူများသည် အမှုအရာများကို စိတ်တွင် အကြမ်းဖျင်းစိတ်ကူးဖြင့်၊ အစီအစဉ်ဖြင့် လုပ်ဆောင်ကြသည်၊ ၎င်းတို့သည် ပုံစံများကို နားလည်သဘောပေါက်နိုင်ပြီး အလုပ်ပြီးစီးသောအခါ အခြားသူများက ကျေနပ်ဖွယ်တွေ့ရှိကြသည်။ ဤသူများသည် အစွမ်အစကောင်းရှိသောလူများ ဖြစ်ကြသည်။ သို့သော် အစွမ်းအစ ညံ့ဖျင်းသူများအတွက်မူ ကွဲပြားသည်၊ ၎င်းတို့သည် အရာအားလုံးကို စိတ်တွင် အကြမ်းဖျင်းစိတ်ကူး သို့မဟုတ် အစီအစဉ်မရှိဘဲ၊ လုံးဝ ဖြစ်ကတတ်ဆန်းနိုင်သော နည်းလမ်းဖြင့် စည်းစနစ်မကျဘဲ ကမောက်ကမ လုပ်ဆောင်ကြရာ နောက်ဆုံးတွင် လုံးဝရှုပ်ထွေးသွားသည်။ ဤသည်မှာ မည်သို့သော ပြဿနာမျိုးဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ဤလူ့သဘာဝ၏ ချို့ယွင်းချက်သည် အဘယ်အရာနှင့် သက်ဆိုင်သနည်း။ (အလွန်ညံ့ဖျင်းသော အစွမ်းအစနှင့် သက်ဆိုင်ပါသည်။) အလွန်ညံ့ဖျင်းသော အစွမ်းအစရှိသည့် ထိုသို့သောလူများကို ဦးနှောက်မရှိဟု ရိုးရှင်းစွာ ရည်ညွှန်းကြသည်။ အချို့လူများကို ငါက “သင်က ဝက်ဦးနှောက်လား။ ထိုမျှ ရိုးရှင်းသည့်အရာကို မည်သို့ဖြစ်၍များ နားမလည်နိုင်ရသနည်း” ဟု ပြောသည့်အခါ ၎င်းတို့က “ကျွန်ုပ် ဦးနှောက်မရှိပါ” ဟု ပြန်ဖြေကြသည်။ “ဦးနှောက်မရှိ” ဟူသည်မှာ အဘယ်အရာကို ဆိုလိုသနည်း။ ဤသည်မှာ အစွမ်းအစမရှိခြင်း သို့မဟုတ် အစွမ်းအစညံ့ဖျင်းခြင်းကို ဆိုလိုသည်၊ ဤသည်မှာ အစွမ်းအစ၏ ပြဿနာတစ်ခု ဖြစ်သည်။ ဤပြဿနာသည် မည်သည့်အောက်တွင် သက်ရောက်သနည်း။ ဤသည်မှာ ပင်ကိုအခြေအနေတစ်ခု မဟုတ်လော။ (ဟုတ်ပါသည်။) တစ်စုံတစ်ဦးသည် ပင်ကိုအားဖြင့် ဦးနှောက်မရှိပါက ၎င်းတို့ကို လေ့ကျင့်ပေးရန် အကြောင်းရှိသေးသလော။ ထိုသို့သောလူများသည် အရာအားလုံးကို အစီအစဉ် သို့မဟုတ် စိတ်တွင် အကြမ်းဖျင်းစိတ်ကူးမရှိဘဲ ချဉ်းကပ်ကြသည်။ ရိုးရှင်းသောအလုပ်တစ်ခုက ၎င်းတို့ကို တစ်နေ့လုံး အချိန်ကုန်စေပြီး အရေးကြီးသောကိစ္စများကို နှောင့်နှေးစေသည်။ ဤသည်မှာ အစွမ်းအစမရှိခြင်း သို့မဟုတ် အစွမ်းအစညံ့ဖျင်းခြင်း ဖြစ်သည်။ မယုံကြည်သူများသည် လူ့သဘာဝ မကောင်းသောလူများကို အစွမ်းအစမရှိဟု မကြာခဏ ဖော်ပြကြသည်။ ဥပမာအားဖြင့် တစ်စုံတစ်ဦးက အခြားတစ်ဦး အမှိုက်ပစ်ခြင်းကိုဖြစ်စေ၊ တစ်ကိုယ်ရေသန့်ရှင်းမှု မရှိခြင်းကိုဖြစ်စေ၊ လူအများကြားတွင် ကျယ်လောင်စွာ အော်ဟစ်ပြီး စာသင်နေသော သို့မဟုတ် အနားယူနေသော အခြားသူများကို အနှောင့်အယှက်ပေးနေသည်ကိုဖြစ်စေ မြင်သည့်အခါ ၎င်းတို့က ထိုလူတွင် အစွမ်းအစမရှိဟု ပြောကောင်းပြောနိုင်သည်။ ငါ့အတွက်မူ ဤသည်မှာ အပြုအမူဆိုင်ရာ စံနှုန်းများကို နားမလည်ခြင်းနှင့် လူ့သဘာဝကင်းမဲ့ခြင်းဖြစ်သည်၊ ဤသည်ကို အစွမ်းအစမရှိဟု မည်သို့ခေါ်ဆိုနိုင်မည်နည်း။ “အစွမ်းအစမရှိခြင်း” သည် ဤအရာကို ရည်ညွှန်းသလော။ “အစွမ်းအစ” သည် အဘယ်အရာကို ရည်ညွှန်းသနည်း။ ဤသည်မှာ အမှုအရာများကို လုပ်ဆောင်ရာတွင် စွမ်းဆောင်ရည်နှင့် ထိရောက်မှုကို ရည်ညွှန်းသည်၊ ဤသည်ကို အစွမ်းအစဟု ခေါ်သည်။ သို့ဆိုလျှင် စိတ်တွင် အကြမ်းဖျင်းစိတ်ကူးမရှိဘဲ အမှုအရာများကို လုပ်ဆောင်သော လူများသည် အစွမ်းအစ ညံ့ဖျင်းကြသလော။ (ဟုတ်ပါသည်။) ဤသည်မှာလည်း လူ့သဘာဝ၏ ချို့ယွင်းချက်တစ်ခု ဖြစ်သည်။ ဤချို့ယွင်းချက်သည် ပင်ကိုအားဖြင့် ဖြစ်သလော။ ပြောင်းလဲရန် လွယ်ကူသလော။ လေ့ကျင့်ခြင်းဖြင့် ပြောင်းလဲနိုင်သလော။ ဝက်တစ်ကောင်ကို သစ်ပင်တက်အောင် လုပ်ပေးနိုင်သလော။ ဝက်သည် ထိုသို့ပြုလုပ်နိုင်သည့် အမျိုးအစားမဟုတ်ပေ၊ ၎င်းတွင် ထိုအစွမ်းအစမရှိပေ။ အမှုအရာများကို လုပ်ဆောင်ရာတွင် စိတ်တွင် အကြမ်းဖျင်းစိတ်ကူးမရှိခြင်းသည် အစွမ်းအစ၏ ပြဿနာတစ်ခု ဖြစ်သည်။

အစကောင်းသော်လည်း အနှောင်းမသေချာသောနည်းဖြင့် အမှုအရာများကို လုပ်ဆောင်ခြင်း

အစကောင်းသော်လည်း အနှောင်းမသေချာသောနည်းဖြင့် အမှုအရာများကို လုပ်ဆောင်ခြင်းသည် မည်သည့်ပြဿနာ အမျိုးအစားအောက်တွင် သက်ရောက်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ လူအချို့သည် လုပ်ငန်းတစ်ခုကို စတင်သည့်အခါ အတော်အတန် ကောင်းမွန်စွာ အစီအစဉ်ဆွဲသည်၊ ကြီးကျယ်သော လှုပ်ရှားမှုအချို့ကို အစပြုသည်၊ လူတစ်စုကို စုစည်းသည်၊ အစီရင်ခံစာများ ပြုလုပ်သည်၊ တာဝန်များ ခွဲဝေပေးသည်၊ ခိုင်မာသော သန္နိဋ္ဌာန်နှင့်ဆိုင်သည့် စကားကြီးစကားကျယ်များပင် ပြောဆိုသော်လည်း ၎င်းတို့ ဆက်လက် လုပ်ဆောင်သည့်အခါ ဤအရာအားလုံးသည် ပျောက်ကွယ်သွားပြီး ဖြစ်ပျက်နေသည့်အရာကို ၎င်းတို့က နောက်ဆက်တွဲမလုပ်၊ မကြီးကြပ်၊ သို့မဟုတ် မစစ်ဆေးကြပေ။ ကြီးကြပ်မှုနှင့် လမ်းညွှန်မှုပေးရန် သမ္မာတရားကို နားလည်သောသူ တစ်ဦးတစ်ယောက်မျှ မရှိပါက ထိုလုပ်ငန်းသည် လုံးဝ ပျက်ပြယ်သွားနိုင်သည် သို့မဟုတ် မလိုလားအပ်သော အကျိုးဆက်များပင် ဖြစ်ပေါ်လာနိုင်ပြီး အလုပ်ကို လုံးဝ ဖရိုဖရဲ ဖြစ်ကျန်ရစ်စေသည်။ အယူဝါဒများကို အတော်အတန် ရှင်းလင်းစွာနှင့် ပြတ်သားစွာ ပြောဆိုနိုင်သော်လည်း လက်တွေ့ အမှုအရာများကို လုပ်ဆောင်သည့်အခါတွင်မူ မည်သို့ဆက်လုပ်ရမည်ကို မသိသည့်အပြင် ခိုင်မာသော အစီအစဉ်လည်း မရှိသည့် လူများလည်း ရှိသေးသည်။ အထူးအခြေအနေများ သို့မဟုတ် မမျှော်လင့်ထားသော အခြေအနေများ ပေါ်ပေါက်လာသည့်အခါ ၎င်းတို့သည် မည်သို့ကိုင်တွယ်ရမည်ကို မသိကြသကဲ့သို့ အခြားသူများနှင့်လည်း မိတ်သဟာယမဖွဲ့ကြပေ၊ သို့မဟုတ် ၎င်းတို့အထက်ရှိသူများထံမှလည်း မရှာဖွေ၊ မတိုင်ပင်ကြပေ။ ၎င်းတို့သည် တစ်စုံတစ်ခုကို စတင်လုပ်ဆောင်သည့်အခါ ယုံကြည်မှုရှိပုံရပြီး သိသာထင်ရှားသော တစ်စုံတစ်ခုကို ပြီးမြောက်အောင် လုပ်ဆောင်တော့မည့်အလား ကြီးကျယ်ခမ်းနားသော အစပြုမှုတစ်ခုကို ပြုလုပ်သော်လည်း၊ ၎င်းတို့ ဆက်လက်လုပ်ဆောင်သည်နှင့်အမျှ စိတ်အားထက်သန်မှု ပျောက်ဆုံးပြီး ထွက်ပြေးသွားကြသည်မှာ ၎င်းတို့သည် လေထဲတွင် ပျောက်ကွယ်သွားသည့်အလားပင် ဖြစ်သည်။ တစ်စုံတစ်ဦးက ၎င်းတို့ကို “သင် ယခု မည်သည့်အလုပ်လုပ်နေသနည်း။ ထိုလုပ်ငန်းဆောင်တာသည် မည်သို့ရှိနေပြီနည်း” ဟု မေးသည့်အခါ ၎င်းတို့က “ယင်းက ပြီးမြောက်တော့မည် မဟုတ်ပါ” ဟု ပြန်ဖြေသည်။ သို့တိုင် ၎င်းတို့သည် အမှုအရာများကို မပြီးမြောက်နိုင်ကြောင်း အချိန်မီ သတင်းပို့ရန် ပျက်ကွက်ပြီး အမှုအရာများကို ရလဒ်မရှိဘဲ နှစ်လ သို့မဟုတ် သုံးလကြာ နှောင့်နှေးစေသည်။ ဤသည်မှာ ဒေါသထွက်စရာ မဟုတ်လော။ (ဟုတ်ပါသည်။) ထိုသို့သော လူများသည် အမှန်တကယ် စက်ဆုပ်ဖွယ်ကောင်းလှပါတကား။ ဤလူစားမျိုးတွင် အစကောင်းပြီး အနှောင်းမသေချာသည့် နည်းလမ်းဖြင့် အမှုအရာများကို လုပ်ဆောင်ခြင်းအပြင် နောက်ထပ်ပြဿနာတစ်ခု ရှိသည်၊ ၎င်းတို့လုပ်ဆောင်သည့် အရာတိုင်းသည် ဆက်လုပ်လေ ပို၍ ဖရိုဖရဲဖြစ်လာလေ ဖြစ်သည်။ အစပိုင်းတွင် ၎င်းတို့၌ အကြမ်းဖျင်းစိတ်ကူးတစ်ခု၊ အတွေးအခေါ်အချို့နှင့် ဖွဲ့စည်းပုံအနည်းငယ် ရှိနိုင်သော်လည်း ၎င်းတို့ ဆက်လက်လုပ်ဆောင်သည်နှင့်အမျှ ၎င်းတို့၏ အတွေးများသည် ရှုပ်ထွေးလာသည်။ ၎င်းတို့သည် ထိုလုပ်ငန်းဆောင်တာကို အဘယ်ကြောင့် စတင်ခဲ့သည် သို့မဟုတ် မည်သည့်ရလဒ်များကို ၎င်းတို့ ရရှိရန် ရည်ရွယ်သည်ကို မျက်ခြေပြတ်သွားသည်။ တစ်စုံတစ်ဦးက ၎င်းတို့ကို ရှာဖွေမှုအချို့ပြုလုပ်ရန် အကြံပေးသည့်အခါ ၎င်းတို့က “မည်သည့်အရာကိုမျှ ရှာဖွေရန် မလိုပါ။ ဤနည်းအတိုင်းသာ ဆက်၍ လုပ်ဆောင်ကြစို့၊ မည်သို့ပင်ဖြစ်စေ မည်သူမျှလည်း အလေလိုက်နေခြင်း မဟုတ်ပါ” ဟု ပြောသည်။ သင်မြင်သလော၊ ၎င်းတို့သည် မိုးခြိမ်းသံကဲ့သို့ ကြီးမားသော အရှိန်အဟုန်ဖြင့် အမှုအရာများကို စတင်လုပ်ဆောင်သည်။ သို့သော် ၎င်းတို့ ဆက်လက် လုပ်ဆောင်သည်နှင့်အမျှ အမှုအရာများသည် တဖြည်းဖြည်း ပျောက်ကွယ်သွားသည်။ ယင်းမှာ မိုးခြိမ်းသံချည်းသာဖြစ်ပြီး မိုးမရွာခြင်းပင် ဖြစ်သည်၊ လုံးဝ ရလဒ်မရှိပေ။ သင်သည် ထိုတာဝန်နှင့်ပတ်သက်၍ မမေးမြန်း၊ နောက်ဆက်တွဲမလုပ်၊ မစစ်ဆေးပါက ၎င်းတို့သည် အစီရင်ခံစာတစ်ခုပင် မပေးဘဲ မပြီးမပြတ် ပျက်ပြယ်သွားစေလိမ့်မည်။ အစပိုင်းတွင် ၎င်းတို့ ထုတ်ဖော်ပြောဆိုခဲ့သော သန္နိဋ္ဌာန်သည် အဘယ်ကိုရောက်သွားသနည်း။ ယင်းမှာ မေ့ပျောက်သွားပြီ ဖြစ်သည်။ ၎င်းတို့ရေးသားခဲ့သော ကနဦးအစီအစဉ်မှာရော အဘယ်သို့နည်း။ အရိပ်အယောင်မရှိ ပျောက်ကွယ်သွားပြီ ဖြစ်သည်။ အစပိုင်းတွင် ၎င်းတို့၌ ရှိခဲ့သော ထိုအတွေးအခေါ်များမှာရော အဘယ်သို့နည်း။ ယင်းတို့သည် ပျောက်ကွယ်သွားခဲ့ပြီ၊ ယင်းတို့ကို မေ့ပျောက်သွားပြီ ဖြစ်သည်။ ဤသည်မှာ ထိုသို့သော သတ္တဝါစားမျိုးပင်တည်း။ သင်တို့သည် ဤလူစားမျိုး၏ ကနဦးစိတ်အားထက်သန်မှုကို မြင်သည့်အခါ ၎င်းတို့သည် အမှန်တကယ် လုပ်ဆောင်သူတစ်ဦးဟု ထင်ရသည်။ သို့သော် လက်တွေ့တွင် ၎င်းတို့သည် လုံးဝ အသုံးမကျပေ၊ ၎င်းတို့သည် လက်တွေ့ကျသော နည်းလမ်းဖြင့် အမှုအရာများကို လုပ်ဆောင်သောသူ လုံးဝမဟုတ်ပေ၊ ၎င်းတို့သည် ဂနာမငြိမ်သောသူ ဖြစ်သည်။ ၎င်းတို့သည် ထင်ပေါ်ကျော်ကြားမှုကိုသာ နှစ်သက်သော်လည်း ဒုက္ခဆင်းရဲကို ခံနိုင်ရည်မရှိဘဲ တာဝန်ယူရန် ကြောက်ရွံ့ကြသည်။ ၎င်းတို့လုပ်ဆောင်သည့် အရာတိုင်းသည် မပြီးမပြတ် ကျန်ရစ်သည်။ ထိုသို့သော လူများတွင် မည်သို့သော လူ့သဘာဝမျိုး ရှိသနည်း။ (ညံ့ဖျင်းသော လူ့သဘာဝ ဖြစ်ပါသည်။) ငါ့ကို ပြောလော့၊ ဤလူစားမျိုးသည် တစ်စုံတစ်ရာကို ပြီးမြောက်အောင် လုပ်ဆောင်နိုင်သလော။ (မလုပ်ဆောင်နိုင်ပါ။) ၎င်းတို့သည် အစဉ်သဖြင့် အစကောင်းသော်လည်း အနှောင်းမသေချာဘဲ လုံးဝ ဖရိုဖရဲဖြစ်နေသည်၊ ဤသည်မှာ ၎င်းတို့၏ ပုံစံဖြစ်သည်။ မည်သည့်တာဝန်ကို ၎င်းတို့ ထမ်းဆောင်နေသည်ဖြစ်စေ ဂီတကို နားထောင်ပြီး သီချင်းတအေးအေး ညည်းလျက် အတော်အတန် စိတ်အားထက်သန်စွာဖြင့် အစပြုကြသည်။ သို့သော် အတန်ကြာတွင် ၎င်းတို့သည် စိတ်ဝင်စားမှု ပျောက်ဆုံးပြီး အလုပ်ကို ပစ်ချကာ ထွက်သွားကြသည်။ ၎င်းတို့သည် မည်သို့သော သတ္တဝါအမျိုးအစားများ ဖြစ်ကြသနည်း။ ထိုသို့သော လူများသည် စက်ဆုပ်ဖွယ် မကောင်းလော။ (ကောင်းပါသည်။) ၎င်းတို့သည် မိမိတို့ ပြီးမြောက်နိုင်စွမ်း မရှိမှန်း သိသော လုပ်ငန်းဆောင်တာများကို မိမိတို့၏ အရည်အချင်းကို ပြသရန် ကြိုးစားလျက်၊ ကြွားဝါပြီး စကားကြီးစကားကျယ်များ ပြောလျက် မဆင်မခြင် တာဝန်ယူကြသည်၊ ၎င်းတို့သည် ကိုယ့်လုပ်နိုင်စွမ်းကိုယ် မသိကြသလော။ ၎င်းတို့သည် အလုပ်ကို မလုပ်နိုင်လျှင် သို့မဟုတ် ရလဒ်များ မပေးနိုင်လျှင် အဘယ်ကြောင့် ထိုအတိုင်း မပြောကြသနည်း။ ၎င်းတို့သည် အမှုအရာများကို မနှောင့်နှေးစေသင့်။ ထိုအစား ၎င်းတို့သည် သင့်အလုပ်ကို တန့်နေစေပြီး သင့်ကို လှည့်ဖြားရန် ကြိုးစားလျက် တိတ်ဆိတ်စွာ နေကြသည်။ ၎င်းတို့သည် နိမ့်ကျသော ကိုယ်ကျင့်စရိုက်ရှိသူများ မဟုတ်လော။ (ဟုတ်ပါသည်။) ၎င်းတို့၏ ကိုယ်ကျင့်စရိုက်သည် အလွန်အမင်း နိမ့်ကျလှပါတကား။ ထိုသို့သော လူများကို အမှုအရာများ ကိုင်တွယ်ရန် ယုံကြည်စွာ အပ်နှံနိုင်သလော။ (မအပ်နှံနိုင်ပါ။) ၎င်းတို့သည် ယုံကြည်ထိုက်သလော။ (မယုံကြည်ထိုက်ပါ။) ထိုသို့သော လူများသည် မယုံကြည်ထိုက်ပေ။ ၎င်းတို့သည် သင့်အား ကတိပေးပါက သင်သည် ၎င်းတို့ကို ယုံရဲမည်လော။ (မယုံရဲပါ။) ၎င်းတို့သည် မည်သို့သော လူစားမျိုးများ ဖြစ်ကြသနည်း။ ၎င်းတို့သည် လိမ်လည်လှည့်ဖြားသူများ မဟုတ်လော။ (ဟုတ်ပါသည်။) ၎င်းတို့သည် သင့်ကို ငွေကြေးအကျိုးအမြတ်အတွက် သို့မဟုတ် လိင်ပိုင်းဆိုင်ရာ ရည်ရွယ်ချက်များအတွက် မလှည့်ဖြားသော်လည်း ၎င်းတို့၏ ကျင့်ကြံပြုမူပုံနှင့် အမှုအရာများကို ကိုင်တွယ်ပုံသည် အလွန် စက်ဆုပ်ဖွယ်ကောင်းပြီး ရွံရှာဖွယ်ကောင်းလှသည်။ သို့ဆိုလျှင် ဤလူများ အဘယ်ကြောင့် ဤမျှ ရွံရှာဖွယ်ကောင်းရသည်ဟူသည့် အရင်းခံအကြောင်းရင်းမှာ အဘယ်နည်း။ ၎င်းတို့သည် နိမ့်ကျသော ကိုယ်ကျင့်စရိုက်ရှိကြသည်၊ မိမိတို့၏ ကျင့်ကြံပြုမူခြင်းတွင် ကိုယ့်နေရာကိုယ် မသိကြပေ၊ စကားကြီးစကားကျယ် ပြောခြင်းကို နှစ်သက်ကြသည်၊ ၎င်းတို့၌ ရှိသည်ဟု ၎င်းတို့ ယုံကြည်သည့် မည်သည့်အရည်အချင်းကိုမဆို ပြသခြင်းကို နှစ်သက်ကြသည်၊ ထင်ပေါ်ကျော်ကြားမှုကို ရယူရန် နှစ်သက်ကြပြီး မိမိတို့ကိုယ်ကို ကိုယ်ရည်သွေးရသည်ကို နှစ်သက်ကြသည်။ ၎င်းတို့လုပ်ဆောင်သည့် မည်သည့်အရာကိုမျှ တစ်ခါမျှ စွဲစွဲမြဲမြဲ မလုပ်ကြပေ။ တစ်ချိန်တည်းမှာပင် ၎င်းတို့သည် မိမိတို့ကိုယ်ကို အထင်ကြီးကြပြီး မိမိတို့ကိုယ်တိုင်၏ ဝိညာဉ်ရင့်ကျက်မှုကိုလည်းကောင်း၊ မည်သို့သော လုပ်ငန်းဆောင်တာမျိုးကို ၎င်းတို့ ကိုင်တွယ်နိုင်သည်ကိုလည်းကောင်း မသိနားမလည်ကြပေ။ သို့တိုင် ၎င်းတို့သည် မိမိတို့၏ အရည်အချင်းကို ပြသရန် ကြိုးစားနေဆဲဖြစ်ပြီး မည်သည့်အရေးကြီးသော အလုပ်မျိုးကိုမဆို ရဲတင်းစွာ တာဝန်ယူကြသည်။ တာဝန်ယူပြီးနောက် ၎င်းတို့သည် ကောင်းမွန်စွာ မလုပ်ဆောင်သည့်အခါနှင့် အဓိကကိစ္စရပ်များကို နှောင့်နှေးစေသည့်အခါတွင်ပင် ၎င်းတို့သည် စိတ်မဝင်စားကြချေ၊ ၎င်းတို့ ထင်ပေါ်ကျော်ကြားမှု ရနေသမျှကာလပတ်လုံး ၎င်းတို့အတွက် အဆင်ပြေနေသည်။ ၎င်းတို့သည် ယုတ်ညံ့ပြီး အောက်တန်းကျသောလူများ မဟုတ်လော။ (ဟုတ်ပါသည်။) သို့ဆိုလျှင် ဤလူများတွင် အလွန်ညံ့ဖျင်းသော လူ့သဘာဝ မရှိသလော။ (ရှိပါသည်။) သင်တို့သည် ထိုသို့သော လူတစ်ဦးကို ကြုံတွေ့ရပါက အဓိကကျသော သို့မဟုတ် အရေးကြီးသော အမှုအရာများကို ၎င်းအား ယုံကြည်စွာ အပ်နှင်းရဲမည်လော။ (မအပ်နှင်းရဲပါ။) ဥပမာအားဖြင့် သင်သည် ဧဝံဂေလိတရားကို ဟောပြောရန် အပြင်ထွက်ရမည်ဖြစ်ပြီး သင်၏ ကလေးငယ်ကို ကြည့်ရှုစောင့်ရှောက်ရန် တစ်စုံတစ်ဦး လိုအပ်ပါက သင်သည် မည်သို့သော လူစားမျိုးကို အကူအညီတောင်းရန် ရှာဖွေသင့်သနည်း။ တာဝန်ယူစိတ်မရှိ၊ အဆုံးတိုင် မလုပ်ဆောင်နိုင်ဘဲ မယုံကြည်ထိုက်သော ဤသို့သော လူတစ်ဦးကို သင် ရွေးချယ်ရဲမည်လော။ (မရွေးချယ်ရဲပါ။) အဘယ်ကြောင့် မရွေးချယ်ရဲသနည်း။ အဘယ်ကြောင့်ဆိုသော် ၎င်းတို့သည် သင့်ကလေးကို ပျောက်သွားစေနိုင်သောကြောင့် ဖြစ်သည်။ သင့်ကလေး မည်သို့ ပျောက်သွားသည်ကို သင်က ၎င်းတို့အား မေးမြန်းပါက ၎င်းတို့က “ကျွန်ုပ် မသိပါ။ ကျွန်ုပ် ခဏလေး မှေးကနဲဖြစ်သွားပြီး ကလေးက ပျောက်သွားသည်။ ထိုအတွက် ကျွန်ုပ်ကို သင် မည်သို့ အပြစ်တင်နိုင်မည်နည်း။ ကလေးမှာ ခြေထောက်များပါသည်၊ သူ့ဘာသာသူ လမ်းလျှောက်နိုင်သည်၊ သူနှင့် ကျွန်ုပ်ကို ကြိုးချည်ထားခြင်း မဟုတ်။ သင် ကျွန်ုပ်ကို အပြစ်တင်၍မရပါ” ဟု ပြောလိမ့်မည်။ ၎င်းတို့သည် တာဝန်ကိုပင် ရှောင်လွှဲသေးပါတကား။ ဤသည်မှာ အရှက်မရှိသော လူယုတ်မာတစ်ဦး မဟုတ်လော။ (ဟုတ်ပါသည်။) သေရေးရှင်ရေး ကိစ္စများကို ထိုသို့သော လူများအား လုံးဝ ယုံကြည်စွာ အပ်နှံ၍မရပေ။ ၎င်းတို့၏ ကျင့်ကြံပြုမူခြင်းတွင် ၎င်းတို့သည် ဂနာမငြိမ်ကြဘဲ တည်ကြည်မှု သို့မဟုတ် ဂုဏ်သိက္ခာလည်း မရှိကြပေ။ ပြဿနာများ ပေါ်ပေါက်လာသည့်အခါ ၎င်းတို့သည် အရှက်မရှိခြင်းကို အားကိုးပြီး အမှုအရာများကို ငြင်းပယ်ရန် သတ္တိရှိကြသည်။ အစကောင်းသော်လည်း အနှောင်းမသေချာသောနည်းဖြင့် အမှုအရာများကို လုပ်ဆောင်ခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သော်လည်း ဤတိကျသော ချို့ယွင်းချက်သည် အလွန်အမင်း ပြင်းထန်သော ပြဿနာတစ်ခုဖြစ်သည်၊ ယင်းမှာ တည်ကြည်မှု၏ ပြဿနာတစ်ရပ် ဖြစ်သည်။ အချို့လူများသည် ထင်ပေါ်ကျော်ကြားမှုကို နှစ်သက်ကြပြီး လုပ်ငန်းဆောင်တာများကို စိတ်အားထက်သန်စွာ တာဝန်ယူကြသော်လည်း တာဝန်မယူဝံ့ကြပေ။ အခက်အခဲများနှင့် ကြုံတွေ့ရသည်နှင့် တပြိုင်နက် ၎င်းတို့သည် တာဝန်ကို ချက်ချင်း ရှောင်လွှဲပြီး အခြေအနေမှ မိမိတို့ကိုယ်ကို ခပ်ဝေးဝေး ထားကြသည်။ ၎င်းတို့သည် လုံးဝ တာဝန်မဲ့ကြသည်။ ၎င်းတို့သည် အထူးသဖြင့်လည်း ဂနာမငြိမ်ဘဲ ၎င်းတို့လုပ်ဆောင်သည့် မည်သည့်အရာကိုမျှ စွဲစွဲမြဲမြဲ မလုပ်နိုင်ကြပေ။ ဤမျှ ဆိုးရွားလာသည့်အခါတွင် ယင်းသည် လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ဘဲ အမှန်တကယ် နိမ့်ကျသော ကိုယ်ကျင့်စရိုက်နှင့် ညံ့ဖျင်းသော လူ့သဘာဝရှိခြင်း၏ ကိစ္စရပ်တစ်ခု ဖြစ်သည်။ အဘယ်ကြောင့် ထိုသို့သော လူများတွင် ညံ့ဖျင်းသော လူ့သဘာဝရှိသည်ဟု ငါ ပြောရသနည်း။ အဘယ်ကြောင့်ဆိုသော် ၎င်းတို့သည် မယုံကြည်ထိုက်သောကြောင့် ဖြစ်သည်၊ သင်သည် ၎င်းတို့အား မည်သည့်အရာကိုမျှ ယုံကြည်စွာ အပ်နှံရဲမည် မဟုတ်ပေ။ သင်သည် ၎င်းတို့အား မည်သည့်လုပ်ငန်းဆောင်တာကို ယုံကြည်စွာ အပ်နှင်းသည်ဖြစ်စေ ၎င်းတို့သည် အလွယ်တကူ သဘောတူသော်လည်း သင် လှည့်ထွက်သွားသည်နှင့် ၎င်းတို့သည် ပျောက်ကွယ်သွားပြီး ၎င်းတို့ မည်သည့်အရာ လုပ်နေသည်ကို သင် လုံးဝ မသိနိုင်ပေ။ သင်သည် ၎င်းတို့ကို ရက်အတန်ကြာ တွေ့ရကောင်း တွေ့ရမည်မဟုတ်။ သင်သည် ၎င်းတို့အား ထိုလုပ်ငန်းဆောင်တာ မည်သို့ တိုးတက်နေသည်ကို မမေးမြန်းပါက ၎င်းတို့သည် မည်သည့်အရာမျှ မဖြစ်ခဲ့သကဲ့သို့ ပြုမူလျက် သင့်ထံ ပြန်လည် သတင်းပို့မည် မဟုတ်ပေ။ ၎င်းတို့သည် မည်သို့သော သတ္တဝါစားမျိုးများ ဖြစ်ကြသနည်း။ ၎င်းတို့သည် လုံးဝ တာဝန်မဲ့ကြပါတကား။ ၎င်းတို့သည် ဤသို့သော သေးငယ်သည့်အရာနှင့် ပတ်သက်လာလျှင်ပင် စမ်းသပ်မှုကို ကျရှုံးပြီး ယုံကြည်ခြင်း မခံရနိုင်ပေ။ ၎င်းတို့သည် အခြားမည်သည့်အရာကို ဖြစ်နိုင်ချေရှိရှိ ပြီးမြောက်အောင် လုပ်ဆောင်နိုင်မည်ဟု သင် ထင်သနည်း။ (တစ်ခုမျှ မရှိပါ။) သင်သည် ၎င်းတို့အား ကလေးတစ်ဦးကို ကြည့်ရှုစောင့်ရှောက်ရန် ယုံကြည်စွာ အပ်နှံပါက ပြဿနာများသည် မည်သည့်အချိန်မဆို ပေါ်ပေါက်လာနိုင်သည်။ ကလေးသည် ချော်လဲပြီး ဒဏ်ရာရသွားနိုင်သည်၊ မစားသင့်သည့်အရာတစ်ခုခုကို စားမိနိုင်သည်၊ သို့မဟုတ် အပြင်ထွက်ကစားသည့်အခါ လမ်းပျောက်သွားနိုင်သည် သို့မဟုတ် လူဆိုးများ၏ ပြန်ပေးဆွဲခြင်းကို ခံရနိုင်သည်၊ ဤအရာအားလုံးသည် ဖြစ်နိုင်ချေရှိသော ရလဒ်များ ဖြစ်ကြသည်။ အဘယ်ကြောင့်ဆိုသော် ၎င်းတို့သည် တာဝန်မဲ့ပြီး အလွန်အမင်း နိမ့်ကျသော ကိုယ်ကျင့်စရိုက် ရှိကြသည့်အပြင် ၎င်းတို့လုပ်ဆောင်သည့် အရာတိုင်းတွင် အသိတရား ကင်းမဲ့စွာ ပြုမူပြီး မိမိတို့၏ တစ်ကိုယ်ကောင်းဆန်သော အလိုဆန္ဒများကို ဖြည့်ဆည်းရန်အတွက်သာ သီးသန့် ပြုမူကာ အခြားအရာအားလုံးကို လျစ်လျူရှုသောကြောင့် ဖြစ်သည်။ သင်သည် ၎င်းတို့အား လုပ်ငန်းဆောင်တာတစ်ခုကို ယုံကြည်စွာ အပ်နှံသည့်အခါ ငြင်းပယ်လိုက်ပါက သင့်ကို သိက္ခာကျနိုင်သည်ဟု ၎င်းတို့ ခံစားရသည်၊ မိမိတို့၏ ဂုဏ်သိက္ခာကို ထောက်ထား၍လည်းကောင်း၊ မိမိတို့၏ အချည်းနှီးသောဂုဏ်ကို ဖြည့်ဆည်းရန်လည်းကောင်း ၎င်းတို့သည် သဘောတူလိုက်သော်လည်း နောက်ပိုင်းတွင်မူ မည်သို့သော တာဝန်ကိုမျှ လုံးဝ မယူကြပေ။ ၎င်းတို့သည် တာဝန်ကို ကောင်းမွန်စွာ မဆောင်ရွက်ဘဲ စကားကြီးစကားကျယ် ပြောကြသည်။ ဤသည်မှာ မယုံကြည်ထိုက်ခြင်းက ဆိုလိုသည့်အရာ ဖြစ်သည်။ ထိုသို့သော လူများသည် ကောင်းသလော။ (မကောင်းပါ။) အစကောင်းသော်လည်း အနှောင်းမသေချာသောနည်းဖြင့် အမှုအရာများကို လုပ်ဆောင်သောလူများကို ခေါင်းဆောင်များအဖြစ် ရွေးကောက်တင်မြှောက်နိုင်သလော။ (မတင်မြှောက်နိုင်ပါ။) အဘယ်ကြောင့် မတင်မြှောက်နိုင်သနည်း။ (၎င်းတို့သည် ဘုရားသခင်၏ အိမ်တော်အလုပ်ကို ပျက်စီးစေနိုင်သောကြောင့် ဖြစ်ပါသည်။) မှန်ပေသည်။ ၎င်းတို့ စကားပြောပြီး ကတိများပေးသည့်အခါ ၎င်းတို့တွင် အရည်အချင်းရှိပုံရပြီး လူတို့သည် စကားကြီးစကားကျယ် ပြောနိုင်သူများကို ယုံကြည်လိုကြသည်။ သို့သော် လက်တွေ့ အမှုအရာများကို လုပ်ဆောင်သည့်အခါတွင်မူ ၎င်းတို့၏ လုပ်ဆောင်ချက်များသည် ကြိုတင်ခန့်မှန်း၍မရနိုင်ပေ။ ၎င်းတို့ ရှုပ်ပွသွားစေလျှင်ပင် သင့်ကို အသိပေးမည် မဟုတ်ပေ၊ ပြဿနာတစ်စုံတစ်ရာ ပေါ်ပေါက်လာပါကလည်း ဖြစ်ပျက်ခဲ့သည့်အရာနှင့် ပတ်သက်၍ သင့်ကို ရှင်းပြချက်ပေးမည် မဟုတ်ပေ။ သင်သည် ၎င်းတို့ အမှုအရာများကို ကောင်းမွန်စွာ ကိုင်တွယ်ပေးမည်ဟု စိတ်အားထက်သန်စွာ မျှော်လင့်နေသော်လည်း ၎င်းတို့သည် အဆုံးတွင် အရာရာကို ဖရိုဖရဲဖြစ်သွားစေပြီး ဤအပေါ်တွင် လုံးဝပင် ဂရုမစိုက်ဘဲ သင် ၎င်းတို့အား ယုံကြည်စွာ အပ်နှံခဲ့သည့်အရာကို လုံးဝ အလေးအနက် ထားသည့်ကိစ္စတစ်ခုအဖြစ် မမှတ်ယူကြပေ။ ၎င်းတို့၏ လုပ်ဆောင်ချက်များတွင် ၎င်းတို့သည် ဂနာမငြိမ်ကြချေ။ ၎င်းတို့ထဲမှ အချို့သည် မိမိတို့၏ စိတ်ဝင်စားမှုများ၊ ဝါသနာများနှင့် စူးစမ်းလိုစိတ်တို့ကို အခြေခံ၍သာ အမှုအရာများကို လုပ်ဆောင်ကြသည်၊ ၎င်းတို့ထဲမှ အချို့သည် အာရုံစိုက်ခံရခြင်းကို နှစ်သက်ကြပြီး အာရုံစိုက်ခံရရန်နှင့် မြင်တွေ့ခံရရန်အတွက်သာ အမှုအရာများကို လုပ်ဆောင်ကြသည်။ ထိုသို့သော လူများသည် ဂနာမငြိမ်ဘဲ တာဝန်မဲ့ကြသည့်အပြင် လက်တွေ့ကျသော နည်းလမ်းဖြင့် အမှုအရာများကို လုပ်ဆောင်နိုင်စွမ်း မရှိကြပေ။ ဤသည်မှာ အတော်အတန် ဒုက္ခပေးသောအရာ ဖြစ်သည်။ ဤသည်မှာ ၎င်းတို့တွင် ဝိညာဉ်ရေးရာ နားလည်သဘောပေါက်မှုရှိမရှိ၊ သမ္မာတရားကို လက်ခံနိုင်ခြင်း ရှိမရှိ၊ ကျိုးနွံနာခံမှု ရှိမရှိ၊ သို့မဟုတ် သမ္မာတရားကို လိုက်စားသောလူများ ဟုတ်မဟုတ်ဟူသည့်အရာကိုပင် ထည့်မပြောရသေးပေ၊ ဤသည်မှာ ဤသွင်ပြင်လက္ခဏာများကို ထည့်မပြောရသေးပေ။ ၎င်းတို့၏ လူ့သဘာဝသက်သက်အားဖြင့် ဆိုရလျှင် ထိုသို့သော လူများသည် မယုံကြည်ထိုက်ပေ။ ထိုသို့သော လူများကို ခေါင်းဆောင်များအဖြစ် ရွေးကောက်တင်မြှောက်နိုင်သလော။ (မတင်မြှောက်နိုင်ပါ။) လူ့သဘာဝ စံမမီသောလူများသည် ပျိုးထောင်ရန် တန်ဖိုးပင် မရှိကြပေ။ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့၏ ကိုယ်ကျင့်စရိုက်သည် အလွန်နိမ့်ကျသည်၊ ၎င်းတို့တွင် အခြေခံ တည်ကြည်မှုနှင့် ဂုဏ်သိက္ခာပင် ကင်းမဲ့နေသောကြောင့် ဖြစ်သည်။ ထို့ကြောင့် ၎င်းတို့သည် ခေါင်းဆောင်များဖြစ်ရန် သို့မဟုတ် ခေါင်းဆောင်များအဖြစ် ပျိုးထောင်ခံရရန် အရည်အချင်းမပြည့်မီကြပေ။

အမှုအရာများကို လုပ်ဆောင်ရာတွင် သတိရှိခြင်း

ဆက်လက်၍ အမှုအရာများကို လုပ်ဆောင်ရာတွင် သတိရှိခြင်းအကြောင်း ဆွေးနွေးကြစို့။ ဤသည်မှာ မည်သို့သော သရုပ်သကန်မျိုး ဖြစ်သနည်း။ (ယင်းမှာ လူ့သဘာဝ၏ ကောင်းမြတ်သော အရည်အသွေးတစ်ခု ဖြစ်ပါသည်။) အမှုအရာများကို လုပ်ဆောင်ရာတွင် သတိရှိခြင်း၊ မဆင်မခြင် မဖြစ်ခြင်း၊ ကိစ္စရပ်များ ပေါ်ပေါက်လာသည့်အခါ ယင်းတို့ကို တည်ငြိမ်စွာ ချဉ်းကပ်နိုင်ပြီး သမ္မာတရားကို ရှာဖွေနိုင်ခြင်း၊ ဤသည်မှာ လူ့သဘာဝ၏ ကောင်းမြတ်သောအရည်အသွေးတစ်ခု ဖြစ်သည်။ ဤဆိုးယုတ်သော လူ့အဖွဲ့အစည်းတွင်၊ ရှုပ်ထွေးသော နောက်ခံများရှိသည့် အမျိုးမျိုးသော လူအုပ်စုများကြားတွင် သင်သည် အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ ပေါ်ပေါက်လာခြင်းကို သတိဖြင့် ချဉ်းကပ်ရန် လိုအပ်သည်။ သင်သည် ဘုရားသခင်၏ အိမ်တော်၌ သင်၏ တာဝန်ကို ထမ်းဆောင်နေသည့်အခါတွင်ပင် သင်ကြုံတွေ့ရသော အမျိုးမျိုးသော အမှုအရာများကြားတွင် ရှုပ်ထွေးသော အခြေအနေအချို့ ရှိနေပြီး သင်သည် ယင်းတို့ကို သတိဖြင့် ချဉ်းကပ်သင့်သည်။ ဥပမာအားဖြင့် သင်၏ တာဝန်ကို ထမ်းဆောင်နေစဉ် အနှောင့်အယှက်ပေးနေသော ဆိုးယုတ်သည့်လူများကို သင် ကြုံတွေ့ရသည့်အခါ သင်သည် ပထမဦးစွာ ပိုင်းခြားသိမြင်တတ်ရန် သင်ယူသင့်ပြီး ထို့နောက် ထိုအခြေအနေကို သမ္မာတရား စည်းမျဉ်းများအတိုင်း ချဉ်းကပ်သင့်သည်။ ဤသည်မှာ သင်၏ တာဝန်အပေါ် သင်ထားရှိသင့်သော သဘောထားတစ်ခု ဖြစ်သည်။ အမှုအရာများကို လုပ်ဆောင်ရာတွင် သတိရှိခြင်း၌ အဘယ်အရာ ပါဝင်သနည်း။ ယင်းတွင် လူတစ်ဦး၏ ဆင်ခြင်တုံတရား ပါဝင်သည်။ သင်သည် မြင်နိုင်ခြင်းမရှိသော ကိစ္စရပ်များကို ကြုံတွေ့ရသည့်အခါ သင် သတိရှိရန် လိုအပ်သည်။ သင်သည် အချို့သော သမ္မာတရားများကို နားလည်လျှင်ပင် အချို့သော အထူးကိစ္စရပ်များ၏ နောက်ခံ အနှစ်သာရနှင့် အရင်းခံအကြောင်းရင်းကို သင် မြင်နိုင်ခြင်း မရှိသေးသည့်အခါ သင် သတိရှိရန် လိုအပ်သလော။ (လိုအပ်ပါသည်။) ထိုသို့သော အခြေအနေများသည် သင့်အား သတိရှိရန် သာ၍ပင် လိုအပ်စေသည်။ သတိရှိခြင်းသည် ရှေးရိုးစွဲဖြစ်ခြင်း သို့မဟုတ် ခြေလှမ်းငယ်များ လှမ်းခြင်းမဟုတ်သကဲ့သို့ ပြုမူရန် မရဲဝံ့ခြင်း သို့မဟုတ် တာဝန်ယူရန် ကြောက်ရွံ့ခြင်းလည်း မဟုတ်ပေ၊ ယင်းသည် ဤအရာများကို ရည်ညွှန်းခြင်း မဟုတ်ပေ။ ဤနေရာတွင် ပြောဆိုသော သတိရှိခြင်းသည် လူ့သဘာဝ၏ ကောင်းမြတ်သော အရည်အသွေးတစ်ခုကို ရည်ညွှန်းသည်။ သတိရှိခြင်း၏ တိကျသော သရုပ်သကန်များမှာ အဘယ်နည်း။ ယင်းမှာ တစ်စုံတစ်ခုကို လုပ်ဆောင်နေစဉ် သင်သည် ပထမဦးစွာ သမ္မာတရား စည်းမျဉ်းများကို ရှာဖွေပြီး ထို့နောက် ထိုတာဝန် သို့မဟုတ် ထိုအလုပ်အတွက် တိကျသော လက်တွေ့လုပ်ဆောင်မှု အဆင့်များ၊ တိကျသော လက်တွေ့လုပ်ဆောင်မှု လမ်းကြောင်းနှင့် လိုလားသော ရလဒ်များကို ရှာဖွေသည့်အခါ ဖြစ်သည်။ ဆိုလိုသည်မှာ သင်သည် အရေးကြီးသော ကိစ္စရပ်များနှင့် သင်၏ တာဝန်ကို ဂရုတစိုက်နှင့် သတိရှိသော စိတ်နှလုံးဖြင့် ချဉ်းကပ်ခြင်း ဖြစ်သည်။ အမှန်ပင် အချို့လူများသည် ၎င်းတို့၏ နေ့စဉ်ဘဝတွင် ကြုံတွေ့ရသော အမျိုးမျိုးသော ပြဿနာများကို ချဉ်းကပ်သည့်အခါတွင်လည်း အထူးသတိရှိကြသည်၊ ၎င်းတို့သည် ပေါ့ဆခြင်း ရှိရမည့်အစား မယုံနိုင်လောက်အောင် သတိရှိကြသည်။ ဤသည်မှာ မကောင်းသောအရာ မဟုတ်ပေ၊ ယင်းကို ချို့ယွင်းချက်တစ်ခုမဟုတ်ဘဲ လူ့သဘာဝ၏ ကောင်းမြတ်သော အရည်အသွေးတစ်ခုဟုလည်း ခေါ်ဆိုနိုင်သည်။ သတိရှိခြင်းကို လူ့သဘာဝ၏ ကောင်းမြတ်သော အရည်အသွေးတစ်ခုဟု ဆိုနိုင်သည်၊ သတိရှိသော သဘောထားရှိခြင်းသည် လူတို့အား အကျိုးကျေးဇူးကိုသာ ဆောင်ကြဉ်းပေးနိုင်ပြီး လူတို့ကို မည်သည့်နည်းနှင့်မျှ လုံးဝ ဘောင်ခတ်ခြင်း သို့မဟုတ် ချည်နှောင်ခြင်း ပြုမည်မဟုတ်ပေ။ ကိစ္စရပ်များ ပေါ်ပေါက်လာသည့်အခါ သင် စကားပြောရန် မရဲဝံ့ပါက၊ သင်သည် မည်သည့်အရာကိုမျှ လုပ်ဆောင်ရန် သို့မဟုတ် မည်သူနှင့်မျှ ဆက်ဆံရန် မရဲဝံ့ပါက၊ သစ်ရွက်ကြွေကျလာလျှင် သင့်ခေါင်းကို ထိမည်ကို သင် ကြောက်ရွံ့နေပါက ဤသည်မှာ အလွန်အကျွံ သတိထားခြင်း ဖြစ်သည်။ အချိန်ပြည့် သင်၏ ကိုယ်ပိုင်ကမ္ဘာငယ်လေးထဲတွင် နေထိုင်ပြီး သင်၏ နေ့ရက်များကို အလွန်အကျွံ စိုးရိမ်ပူပန်သော ပုံစံဖြင့် ကုန်ဆုံးခြင်းဟူသည်မှာ သတိရှိခြင်းလော။ (မဟုတ်ပါ။) ဈေးဝယ်ထွက်ပါက လှည့်စားခံရမည်ကို ကြောက်ရွံ့ခြင်း၊ စတိုးဆိုင်ဖွင့်ပါက ငွေရှုံးမည်ကို ကြောက်ရွံ့ခြင်း၊ အိမ်ဝယ်ပါက မကောင်းသတင်းရှိသော အိမ်တစ်လုံး ဖြစ်သွားမည်ကို ကြောက်ရွံ့ခြင်း၊ ကွန်ပျူတာဝယ်ပါက ဗိုင်းရပ်စ်များ ပါလာမည်ကို ကြောက်ရွံ့ခြင်း၊ အလွန်အကျွံ ကြောက်ရွံ့မှုကြောင့် သင်သည် မည်သည့်အရာကိုမျှ လုပ်ဆောင်ရန် မရဲဝံ့ဘဲ ခြေတစ်လှမ်းမျှ လှမ်းရန် ခက်ခဲနေသည်အထိ ချည်နှောင်ခံရခြင်း၊ ဤအရာများသည် ငါတို့ ဤနေရာတွင် ပြောဆိုနေသော သတိရှိခြင်းမျိုး၏ သရုပ်သကန်များ လုံးဝမဟုတ်ပေ။ ဤသရုပ်သကန်များက လူတစ်ဦးသည် မသိနားမလည်၊ အသုံးမကျပြီး ကြောက်တတ်ကာ မရင့်ကျက်သည့်အပြင် လွတ်လပ်စွာ နေထိုင်နိုင်စွမ်း ကင်းမဲ့ကြောင်းကို ညွှန်ပြသည်။ ယင်းတို့သည် ညံ့ဖျင်းသော အစွမ်းအစ၏ သရုပ်သကန်များ ဖြစ်ကြသည်။ ဆိုလိုသည်မှာ ထိုသို့သော လူပုဂ္ဂိုလ်များသည် ဤဆိုးယုတ်သော လူ့အဖွဲ့အစည်းနှင့် ရှုပ်ထွေးသော လူအုပ်စုများနှင့် ရင်ဆိုင်ရသည့်အခါ ၎င်းတို့တွင် မည်သို့သော တန်ပြန်ဆောင်ရွက်ချက်မျှ လုံးဝမရှိပေ။ ၎င်းတို့သည် အစဉ်သဖြင့် စိုးရိမ်ပူပန်ပြီး ကြောက်ရွံ့ကာ နောက်တွန့်ဆုတ်ပြီး ရှေ့ဆက်ရန် မရဲဝံ့သည်အထိ အလွန် ကြောက်ရွံ့ကြသည်။ ၎င်းတို့သည် လှည့်ဖြားခံရမည်ကို ကြောက်ရွံ့ခြင်း သို့မဟုတ် အန္တရာယ်ပြုခံရမည် သို့မဟုတ် အသတ်ခံရမည်ကို ကြောက်ရွံ့ခြင်း ဖြစ်နိုင်သည်။ ၎င်းတို့သည် မည်သူနှင့်မျှ ဆက်ဆံရန် သို့မဟုတ် မည်သည့်ကိစ္စကိုမျှ ကိုင်တွယ်ရန် မရဲဝံ့ကြပေ။ ၎င်းတို့ အလုပ်သွားသည့်အခါ ၎င်းတို့၏ လစာငွေ မရရှိမည်ကို ကြောက်ရွံ့ကြသည်။ အချို့အမျိုးသမီးများသည် မတော်မတရား ပြုကျင့်ခံရမည်ကို ကြောက်ရွံ့၍ အလုပ်လုပ်ရန်ပင် မရဲဝံ့ကြပေ။ အချို့လူများသည် လူဆိုးများနှင့် ကြုံတွေ့ရမည်ကို ကြောက်ရွံ့၍ အိမ်မှပင် ထွက်ခွာရန် မဝံ့ရဲကြသကဲ့သို့ ပစ္စည်းများ ဝယ်ပါက လုယက်ခံရမည်ကို ကြောက်ရွံ့ကြသည်။ အတိုချုပ်ဆိုရလျှင် ၎င်းတို့သည် အရာအားလုံးကို ကြောက်ရွံ့ကြသည်။ ဤသည်မှာ အလွန်အကျွံ သတိထားခြင်း မဟုတ်လော။ ဤသည်မှာ အလွန်အကျွံ စိုးရိမ်ပူပန်ခြင်း ဖြစ်သည်။ ၎င်းတို့သည် ရူးသွပ်နေကြသည် မဟုတ်လော။ အချို့လူများတွင် ဤသို့သော စိတ်နေသဘောထားမျိုး ရှိကြသည်၊ ၎င်းတို့သည် တစ်နေ့လုံး ဤအရာထိုအရာကို စိုးရိမ်ပူပန်ကြပြီး ရလဒ်မှာ ၎င်းတို့သည် မည်သည့်ကိစ္စကိုမျှ ကိုင်တွယ်ရန်ဖြစ်စေ၊ အပြင်ထွက်၍ လူများနှင့် တွေ့ဆုံရန်ဖြစ်စေ မရဲဝံ့ဘဲ အိမ်တွင်သာ နေနိုင်ကြသည်။ ၎င်းတို့သည် မည်သို့သော လူစားမျိုး ဖြစ်ကြသနည်း။ (ရူးသွပ်သောသူတစ်ဦး ဖြစ်ပါသည်။) ၎င်းတို့သည် ရူးသွပ်နေကြသည်၊ ၎င်းတို့သည် ပုံမှန်မဟုတ်၊ ၎င်းတို့သည် လူမပီသသူများ ဖြစ်ကြသည်။ မည်သည့် တရားစီရင်နိုင်စွမ်းမျှ ကင်းမဲ့လျက်၊ ၎င်းတို့လုပ်ဆောင်သည့် မည်သည့်အရာတွင်မျှ စည်းမျဉ်းများ သို့မဟုတ် အနိမ့်ဆုံး စံနှုန်းများ မရှိဘဲ၊ ဤလူစားမျိုးသည် တိရစ္ဆာန်ဝင်စားခြင်းဖြစ်သည်၊ ၎င်းတို့တွင် ပုံမှန် လူ့သဘာဝမရှိသကဲ့သို့ ၎င်းတို့၏ အလွန်အကျွံ စိုးရိမ်ပူပန်ခြင်းသည် သတိရှိခြင်း မဟုတ်ပေ။ သတိရှိခြင်းသည် အဘယ်အရာကို ရည်ညွှန်းသနည်း။ သတိရှိခြင်းဟူသည်မှာ အတိုင်းအတာတစ်ခုဖြင့်၊ စနစ်တကျ၊ စည်းကမ်းလိုက်နာသော နည်းလမ်းဖြင့် အမှုအရာများကို လုပ်ဆောင်ခြင်းကို ဆိုလိုပြီး ဤစည်းမျဉ်း၏ အခြေခံအုတ်မြစ်ပေါ်တွင် စေ့စပ်သေချာစွာ ပြုမူကာ၊ အမှုအရာများ ဖြစ်ပျက်သည့်အခါ တည်ငြိမ်ခြင်း၊ အလျင်စလိုမဖြစ်ခြင်း၊ မဆင်မခြင်မဖြစ်ခြင်း သို့မဟုတ် စိတ်လိုက်မာန်ပါမဖြစ်ခြင်း၊ သမ္မာတရား စည်းမျဉ်းများကို ရှာဖွေနိုင်ပြီး ပညာရှိသော နည်းလမ်းများကို ရှာဖွေနိုင်ခြင်းကို ဆိုလိုသည်။ ဤသည်ကို သတိရှိခြင်းဟု ခေါ်ပြီး ဤသတိရှိခြင်းသာလျှင် လူ့သဘာဝ၏ ကောင်းမြတ်သော အရည်အသွေးတစ်ခု ဖြစ်သည်။

စကားကြီးစကားကျယ်ပြောပြီး ကြွားဝါရသည်ကို နှစ်သက်ခြင်း

စကားကြီးစကားကျယ်ပြောခြင်းနှင့် ကြွားဝါခြင်းကို နှစ်သက်သည့် လူမျိုးများစွာ ရှိသည်။ ဤသည်မှာ ဆိုးယုတ်သော လူ့အဖွဲ့အစည်း၏ ရေပန်းစားမှုတစ်ခုလည်း ဖြစ်သည်။ လူများစွာသည် ချဲ့ကားပြောဆိုခြင်း၊ အမှုအရာများကို ပေါ့ပေါ့တန်တန် လုပ်ကြံပြောဆိုခြင်း၊ ပေါက်ကရပြောဆိုခြင်းတို့ဖြင့် စကားပြောကြသည်။ ၎င်းတို့ ပြောဆိုသည့်အရာသည် အချက်အလက်များနှင့် လုံးဝမကိုက်ညီဘဲ ၎င်းတို့သည် လေလုံးထွားကြသည်။ ၎င်းတို့သည် မည်သည့် တည်ကြည်မှုနှင့် ရှက်စိတ်မျှ မရှိဘဲ မိမိတို့ကိုယ်ကို အရည်အချင်းရှိသည်ဟု ယုံကြည်နေကြဆဲဖြစ်သည်။ ထိုသို့သော လူများသည် ယုံကြည်ထိုက်သလော။ (မထိုက်ပါ။) ထိုသို့သော လူများတွင် တည်ကြည်မှု သို့မဟုတ် ဂုဏ်သိက္ခာ ရှိသလော။ (မရှိပါ။) ထိုသို့သော လူများတွင် တည်ကြည်မှုနှင့် ဂုဏ်သိက္ခာမရှိပေ၊ လေးစားထိုက်ခြင်း မရှိသည့်အပြင် မယုံကြည်ထိုက်ပေ။ သို့ဆိုလျှင် အရေးကြီးသော ကိစ္စရပ်များကို ကိုင်တွယ်ရန် ၎င်းတို့ကို ယုံကြည်စွာ အပ်နှံနိုင်သလော။ (မအပ်နှံနိုင်ပါ။) သို့ဖြစ်လျှင် ကြွားဝါခြင်းကို နှစ်သက်ခြင်းသည် မည်သို့သော ပြဿနာမျိုး ဖြစ်သနည်း။ (ယင်းမှာ လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ယင်းသည် လူ့သဘာဝ၏ ချို့ယွင်းချက်တစ်ခု ဖြစ်သော်လည်း သင်သည် ဤလူ၏ လူ့သဘာဝကိုလည်း ကြည့်ရမည်၊ ၎င်းတို့၏ လူ့သဘာဝသည် ဆိုးယုတ်ခြင်း ရှိမရှိနှင့် ၎င်းတို့သည် အပြုသဘောဆောင်သော အရာများကို လက်ခံနိုင်ခြင်း ရှိမရှိကို ကြည့်ရမည်။ ၎င်းတို့သည် ယုတ်ညံ့သော စိတ်သဘောထား ရှိသူ ဖြစ်ရုံမျှသာဖြစ်ပြီး နှစ်ပေါင်းများစွာ မိမိတို့၏ မိသားစုဘဝ သို့မဟုတ် လူမှုပတ်ဝန်းကျင်၏ လွှမ်းမိုးခြင်းခံရကာ ကြွားဝါခြင်းနှင့် စကားကြီးစကားကျယ်ပြောခြင်းကို နှစ်သက်သည့် အကျင့်ဆိုးတစ်ခု၊ တာဝန်မဲ့စွာနှင့် အကျိုးဆက်များကို မထည့်သွင်းစဉ်းစားဘဲ ပြောဆိုသည့် အကျင့်ဆိုးတစ်ခု ဖြစ်ပေါ်လာခဲ့လျှင် ဤသည်မှာ ၎င်းတို့၏ လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်။ ၎င်းတို့သည် မကောင်းပေ။ ၎င်းတို့သည် အလွန်အမင်း ယုတ်ညံ့သော စိတ်သဘောထား ရှိသူဖြစ်သည့် အဆင့်တွင်သာ ရှိနေခြင်းဖြစ်သည်။ ထိုသို့သော လူတစ်ဦးသည် ကြွားဝါခြင်းကို နှစ်သက်သည့်အပြင် အခြားသူများနှင့် ဆက်ဆံရာတွင် အတော်အတန် အနိုင်ကျင့်စိုးမိုးပြီး ရက်စက်ကြမ်းကြုတ်သော နည်းလမ်းဖြင့် ပြုမူကာ သူ၏ စကားကြီးစကားကျယ်ပြောခြင်းနှင့် ကြွားဝါခြင်းတို့၏ ရည်ရွယ်ချက်မှာ အခြားသူများကို ဖိနှိပ်ရန်နှင့် သူကြွားဝါပြီး ချဲ့ကားသည့် အရာများကို အခြားလူများ လုပ်ဆောင်ခဲ့ပြီး သို့မဟုတ် ပိုင်ဆိုင်သည့် အရာများထက် ပို၍ မြင့်မြတ်သော၊ ပို၍ ကောင်းသော၊ အထက်တွင် ရှိသော အရာများကဲ့သို့ ဖြစ်စေရန်ဖြစ်လျှင် ဤသည်မှာ ၎င်းတို့ ယုတ်ညံ့သော စိတ်သဘောထား ရှိသူဖြစ်ခြင်း ပြဿနာ မဟုတ်တော့ပေ။ ဤသည်မှာ မည်သို့သော ပြဿနာမျိုး ဖြစ်သနည်း။ (ယင်းမှာ ဆိုးယုတ်သော လူ့သဘာဝ၏ ပြဿနာ ဖြစ်ပါသည်။) ဤသည်မှာ ဆိုးယုတ်သော လူ့သဘာဝ၏ ပြဿနာ ဖြစ်သည်။ သို့ဆိုလျှင် ဤနေရာတွင် ဖောက်ပြန်ပျက်စီးသော စိတ်သဘောထား ပါဝင်ပတ်သက်နေသလော။ (ပါဝင်ပါသည်။) မည်သို့သော ဖောက်ပြန်ပျက်စီးသည့် စိတ်သဘောထားမျိုး ဖြစ်သနည်း။ (ရက်စက်ကြမ်းကြုတ်သော စိတ်သဘောထားတစ်ခု ဖြစ်ပါသည်။) ၎င်းတို့တွင် မာနထောင်လွှားပြီး ရက်စက်ကြမ်းကြုတ်သော စိတ်သဘောထား ရှိသည်။ အချို့လူများသည် အလွန်အမင်း ယုတ်ညံ့သော စိတ်သဘောထား ရှိသောကြောင့်သာ ကြွားဝါခြင်းကို နှစ်သက်ကြသည်။ ဤသည်မှာ ၎င်းတို့၏ နေထိုင်မှုအလေ့အထများနှင့် နေထိုင်မှုပတ်ဝန်းကျင်ကြောင့် ဖြစ်ရသည်။ ၎င်းတို့သည် အမှန်အတိုင်းပြောဆိုခြင်း၊ စိတ်ရင်းအတိုင်းပြောဆိုခြင်း၊ တကယ့်အခြေအနေများကို ဆွေးနွေးခြင်း သို့မဟုတ် ဘဝနှင့် သင့်တော်သော ကိစ္စရပ်များအကြောင်း ပြောဆိုခြင်းဟူသည်မှာ မည်သည့်အရာကို ဆိုလိုသည်ကို နားမလည်ကြရုံသာ ဖြစ်သည်။ ၎င်းတို့တွင် ဤအသိတရား ကင်းမဲ့နေသည်။ ထိုသို့သော ပညာပေးမှုသည် ၎င်းတို့၏ မိသားစုနှင့် ကျောင်းပတ်ဝန်းကျင်များတွင် မရှိသည့်အပြင် လူ့အဖွဲ့အစည်းထဲသို့ ဝင်ရောက်ပြီးနောက်တွင် ပို၍ပင် မရှိတော့ချေ။ ရလဒ်အနေဖြင့် ၎င်းတို့၏ မွေးရာပါ ယုတ်ညံ့သော စိတ်သဘောထား ရှိခြင်းသည် အလွန် ဆိုးရွားလေသည်။ ၎င်းတို့သည် ပေါ့ပျက်ပျက်နိုင်ပြီး လျောက်ပတ်သော အမူအကျင့်မရှိဘဲ မိမိတို့ကိုယ်ကို ကိုယ်ရည်သွေးရန်နှင့် အခြားသူများက ၎င်းတို့ကို အထင်ကြီးစေရန်အလို့ငှာ စကားကြီးစကားကျယ် ပြောခြင်းနှင့် ကြွားဝါခြင်းကို နှစ်သက်ကြရုံသာ ဖြစ်သည်။ ၎င်းတို့၏ စိတ်နှလုံးထဲတွင် အခြားသော ရည်မှန်းချက်များ၊ လိုအင်ဆန္ဒများ သို့မဟုတ် လိုအပ်ချက်များ မရှိပေ။ ၎င်းတို့သည် ဤသရုပ်သကန်များကိုသာ ပြသလျှင် ဤသည်မှာ ယုတ်ညံ့သော စိတ်သဘောထားရှိခြင်းမျှသာ ဖြစ်သည်၊ ဤသည်မှာ ၎င်းတို့၏ လူ့သဘာဝ၏ ချို့ယွင်းချက်တစ်ခု ဖြစ်သည်။ သို့သော် ၎င်းတို့၏ ကြွားဝါခြင်းတွင် ရည်ရွယ်ချက်တစ်ခုရှိပြီး ကြွားဝါခြင်းမှတစ်ဆင့် အလွန်အရည်အချင်းရှိပြီး ထူးကဲစွာ တတ်စွမ်းနိုင်သူများ အဖြစ်သာမက သာမန်လူများထက် သာလွန်သော၊ ကွဲပြားသော၊ အထက်တွင်ရှိသော သူများအဖြစ် မိမိတို့ကိုယ်ကို ဂုဏ်တင်လျှင် ဤသည်မှာ ယုတ်ညံ့သော စိတ်သဘောထား ရှိသူဖြစ်ခြင်း၏ ပြဿနာ မဟုတ်တော့ပေ။ ၎င်းတို့ ကြွားဝါခြင်းကို နှစ်သက်ခြင်းသည် တိကျသော အတွေးအခေါ်၏ လမ်းညွှန်မှုကို ခံရပြီး အဆင့်အတန်းကို တောင့်တခြင်း၊ ရည်မှန်းချက်နှင့် လိုအင်ဆန္ဒတို့၏ တွန်းအားပေးခြင်းကို ခံရသည်။ ၎င်းတို့သည် အခြားသူများကို ဖိနှိပ်ပြီး အထင်ကြီးစေရန်၊ အခြားသူများကို မိမိတို့ထက် နိမ့်ကျပြီး မသာကြောင်း ခံစားစေရန်နှင့် မိမိတို့ကို ရိုသေလေးစားပြီး နာခံစေရန် နည်းလမ်းတစ်ခုအဖြစ် ကြွားဝါခြင်းကို အသုံးပြုကြသည်။ ဤသည်မှာ ၎င်းတို့၏ လူ့သဘာဝ၏ ဆိုးယုတ်မှု ဖြစ်သည်။ ၎င်းတို့ ကြွားဝါခြင်းကို နှစ်သက်ခြင်းမှာ အသာစီးရရန် ရည်ရွယ်သည်။ “သင်၌ ရှိသမျှကို ငါ၌လည်း ရှိသည်။ သင်လုပ်နိုင်သမျှကို ငါလည်း လုပ်နိုင်သည်။ သင်သိသမျှကို ငါလည်း သိသည်။ သင်မြင်ဖူးသမျှကို ငါလည်း မြင်ဖူးသည်။ ငါသည် သင့်ထက် မနိမ့်ကျပေ” ဟူ၍ဖြစ်လေသည်။ သင်သည် အစားအစာတစ်ခုခုကို စားဖူးလျှင်ပင် ၎င်းတို့ မစားဖူးသည်မှာ သိသာထင်ရှားသော်လည်း စားဖူးသည်ဟု အခိုင်အမာ ပြောဆိုကြမည်ဖြစ်ပြီး ထိုမျှသာမက ယင်းကို ပို၍ စားဖူးကြောင်းနှင့် ၎င်းတို့စားခဲ့သော အစာသည် သင်စားခဲ့သော အစာထက် ပိုကောင်းကြောင်း ပြောဆိုကြလိမ့်မည်။ ၎င်းတို့သည် မဖြစ်ပျက်ခဲ့သော အရာများအကြောင်းကိုပင် ကြွားဝါကြလိမ့်မည်။ ၎င်းတို့၏ ကြွားဝါခြင်း၏ ရည်ရွယ်ချက်မှာ အဘယ်အရာဖြစ်သနည်း။ ယင်းမှာ သင့်ကို အနိုင်ယူရန်၊ သင်နှင့် ယှဉ်ပြိုင်ရန်နှင့် ၎င်းတို့သည် သင့်ထက် ပိုတော်ကြောင်း၊ သင့်လောက် တော်ကြောင်းကို သင့်အား ခံစားစေရန် ဖြစ်သည်။ ၎င်းတို့သည် ရည်မှန်းချက်နှင့် လိုအင်ဆန္ဒတစ်ခု၏ တွန်းအားပေးခြင်းကို ခံနေရသည်။ သို့ဖြစ်လျှင် ထိုသို့သော ရည်မှန်းချက်နှင့် လိုအင်ဆန္ဒ၏ တွန်းအားပေးခြင်းကို ခံရသော လူ့သဘာဝ၏ သရုပ်သကန်သည် ယုတ်ညံ့သော စိတ်သဘောထား ရှိခြင်းမျှသာလော၊ သို့မဟုတ် ဆိုးယုတ်သော လူ့သဘာဝလော။ (ယင်းမှာ ဆိုးယုတ်သော လူ့သဘာဝ ဖြစ်ပါသည်။) ဤနေရာတွင် ဖောက်ပြန်ပျက်စီးသော စိတ်သဘောထား ပါဝင်ပတ်သက်နေသလော။ (ဟုတ်ပါသည်။) ရည်မှန်းချက်နှင့် လိုအင်ဆန္ဒ၏ တွန်းအားပေးခြင်းကို ခံရခြင်း၊ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်။ မည်သို့သော ဖောက်ပြန်ပျက်စီးသည့် စိတ်သဘောထားမျိုး ဖြစ်သနည်း။ (မာနထောင်လွှားမှုနှင့် ရက်စက်ကြမ်းကြုတ်ခြင်း ဖြစ်ပါသည်။) မှန်ပေသည်။ ဤနေရာတွင် မာနထောင်လွှားမှုနှင့် ရက်စက်ကြမ်းကြုတ်ခြင်းဟူသော ဖောက်ပြန်ပျက်စီးသည့် စိတ်သဘောထား အမျိုးအစားနှစ်ခု ရှိသည်။ ထို့အပြင် ကောက်ကျစ်ဆိုးယုတ်မှု အနည်းငယ်လည်း ရှိသေးသည်။ ဆိုလိုသည်မှာ သင်ပြောဆိုသည့် မည်သည့်အရာကိုမဆို ၎င်းတို့သည် မိမိတို့၏ စိတ်နှလုံးထဲတွင် အစဉ်သဖြင့် အချိန်ယူ စဉ်းစားသည်၊ ယင်းမှ တစ်စုံတစ်ခုကို လုပ်ကြံဖန်တီးရန် အစဉ်သဖြင့် ကြိုးစားပြီး ကောက်ကျစ်ဆိုးယုတ်သော အတွေးများနှင့် အစွန်းရောက်သော စိတ်ကူးများဖြင့် အစဉ်သဖြင့် ချဉ်းကပ်လေသည်။ ဥပမာအားဖြင့် သင်က “ကျွန်ုပ်မိသားစု၏ ကားသည် တိုယိုတာဖြစ်သည်၊ ယင်းမှာ ဂျပန်ကားဖြစ်သည်” ဟု ပြောလျှင် ၎င်းတို့က “ဂျပန်ကားများက မကောင်းပါ၊ ဂျာမန်ကားများက ပိုကောင်းပါသည်။ ကျွန်ုပ် ယခင်က မောင်းခဲ့သော ဂျာမန်ကားသည် စွမ်းဆောင်ရည် ကောင်းရုံမျှသာမက ဆယ်နှစ်ကျော်ကြာ မပျက်စီးပဲ မောင်း၍ရသည်။ ယင်းမှာ သင်၏ ကားထက် များစွာ သာလေသည်” ဟု ပြောသည်။ ၎င်းတို့သည် သင့်ကို လုံးဝ အနိုင်ယူကို ယူရမည်။ သင်က “ကျွန်ုပ် အထက်တန်းကျောင်းပင် မအောင်ခဲ့ပါ” ဟု ပြောလျှင် ၎င်းတို့က “ကျွန်ုပ်က အထက်တန်းကျောင်း အောင်ခဲ့သည်။ သင်သည် ကျွန်ုပ်ကို မနာလိုဖြစ်နေသည် မဟုတ်လော” ဟု ပြောသည်။ လက်တွေ့တွင် ၎င်းတို့သည် အလယ်တန်းကျောင်းပင် မအောင်ခဲ့သော်လည်း သင့်ကို အနိုင်ယူလိုနေဆဲ ဖြစ်သည်။ ၎င်းတို့သည် အခြားသူများက မိမိတို့ကို မနာလိုဖြစ်ခြင်း၊ အထင်ကြီးခြင်းနှင့် အားကျခြင်းဟူသော ခံစားချက်ကို နှစ်သက်ကြသည်။ သင်မြင်သလော၊ မည်သူ့ထံမှမဆို ၎င်းတို့ရရှိသော သတင်းအချက်အလက်အပေါ် ၎င်းတို့၏ တုံ့ပြန်မှုသည် အစဉ်သဖြင့် ကောက်ကျစ်ဆိုးယုတ်ပြီး အစွန်းရောက်လေသည်။ ၎င်းတို့တွင် ပုံမှန် လူ့သဘာဝ၏ တွေးခေါ်မှု ကင်းမဲ့နေသည်။ ပုံမှန်လူတစ်ဦးသည် အခြားတစ်စုံတစ်ဦးတွင် ကောင်းသောအရာ တစ်ခုခုရှိကြောင်း ကြားသိရသောအခါ “သင့်ထံတွင် ထိုအရာ ရှိသည်ဟု ကောင်းပါသည်။ သင့်အနေဖြင့် သူ၏ တိကျသော အသွင်အပြင်များနှင့် အားသာချက်များကို ကျွန်ုပ်အား ပြောပြနိုင်မည်လော။ ယင်းတို့နှင့် ပတ်သက်၍ ကျွန်ုပ် ပို၍ သိလိုသည်” ဟု ပြောကောင်းပြောပေမည်။ ပုံမှန် လူ့သဘာဝရှိသူတစ်ဦးသည် ဤနည်းလမ်းဖြင့် တုံ့ပြန်ပေလိမ့်မည်။ သို့သော် ကြွားဝါခြင်းကို နှစ်သက်သောလူများတွင် ပုံမှန် လူ့သဘာဝမရှိပေ။ ၎င်းတို့က “အဘယ်ကြောင့်များ သင်က ယင်းကို ပိုင်ဆိုင်ရပြီး ကျွန်ုပ်က မပိုင်ဆိုင်ရသနည်း။ ကျွန်ုပ်ထံတွင် မရှိလျှင်ပင် ကျွန်ုပ်တွင် ရှိသည်ဟု ပြောရန် လိုအပ်ဆဲဖြစ်သည်၊ ထို့အပြင် ကျွန်ုပ်ပိုင်သည့်အရာသည် သင်ပိုင်သည့်အရာထက် ပို၍ကောင်းသည်ဟု ကျွန်ုပ်ပြောရန် လိုအပ်သည်” ဟု တွေးကြသည်။ သင်က ၎င်းတို့အား ထုတ်ပြရန် တောင်းဆိုလျှင် ၎င်းတို့က “သင့်ကို ကြည့်ခွင့်ပြုမည်မဟုတ်” ဟု ပြောလိမ့်မည်၊ စင်စစ်အားဖြင့် ၎င်းတို့တွင် လုံးဝမရှိပေ။ ဤသည်မှာ ကောက်ကျစ်ဆိုးယုတ်ခြင်း ဖြစ်သလော။ (ဟုတ်ပါသည်။) တစ်နည်းအားဖြင့်ဆိုသော် ၎င်းတို့အပေါ် တစ်စုံတစ်ခု ဖြစ်ပျက်သည့်အခါတွင်ဖြစ်စေ၊ ၎င်းတို့သည် သတင်းအချက်အလက်တစ်ခုခုကို မြင်တွေ့သည့်အခါတွင်ဖြစ်စေ၊ လက်ခံရရှိသည့်အခါတွင်ဖြစ်စေ ၎င်းတို့၏ တုံ့ပြန်မှုသည် အစဉ်သဖြင့် အစွန်းရောက်ပြီး လူ့သဘာဝနှင့် မကိုက်ညီသည့်အပြင် ကောက်ကျစ်ဆိုးယုတ်သောကြောင့် ၎င်းတို့၏ စိတ်သဘောထားတွင် ကောက်ကျစ်ဆိုးယုတ်မှု အချို့လည်း ရှိနေသည်။ တစ်မျိုးပြောရလျှင် သင်သည် ၎င်းတို့နှင့် ပုံမှန်အတိုင်း စကားစမြည်ပြောဆိုခြင်း သို့မဟုတ် မိတ်သဟာယဖွဲ့ခြင်း ပြုလုပ်သည့်အခါ မမျှော်လင့်သော စိတ်ပိုင်းဆိုင်ရာ တုံ့ပြန်မှုတစ်ခုကို ဖြစ်စေနိုင်သည့် မည်သည့်အရာကိုမျှ သင်မပြောခဲ့ဟု ခံစားရသော်လည်း ၎င်းတို့၏ စိတ်ထဲတွင် အတွေးများစွာဖြင့် ပြည့်နှက်နေပြီးဖြစ်သည်။ ၎င်းတို့သည် သင့်အပေါ် မနာလိုဖြစ်နေပြီး ပြောင်ပြောင်တင်းတင်း ရန်လိုကာ မုန်းတီးနေသည့်အပြင် သင့်ကို ဖိနှိပ်လိုနေပြီးသားဖြစ်သည်။ ၎င်းတို့၏ စိတ်သည် ဤအရာများဖြင့် လွှမ်းမိုးနေသည်။ ဤသည်မှာ ကောက်ကျစ်ဆိုးယုတ်သည်ဟု သင်မပြောမည်လော။ (ပြောပါမည်။) ကောက်ကျစ်ဆိုးယုတ်သော လူများသည် မစင်ကြယ်ပေ။ ၎င်းတို့ ထုတ်ဖော်ပြသည့် အမူအရာ၊ စကားလုံးများနှင့် လုပ်ဆောင်ချက် အများစုသည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားတို့နှင့် မကိုက်ညီပေ။ ၎င်းတို့၏ စကားများတွင် ရန်လိုမှုအချို့ ပါဝင်နိုင်သည်၊ ရန်လိုမှု ပါဝင်သည့်အပြင် ၎င်းတို့၏ စကားအချို့သည် မမှန်မကန်ဖြစ်နိုင်ပြီး အချို့သည် ကြွားဝါမှုများ ဖြစ်နိုင်သည်။ အကြောင်းမှာ ၎င်းတို့အတွင်း၌ ကောက်ကျစ်ဆိုးယုတ်သော အတွေးများရှိပြီး ဤကောက်ကျစ်ဆိုးယုတ်သော အတွေးများ၏ တွန်းအားပေးမှုကြောင့် ၎င်းတို့ပြောဆိုသော စကားများသည် လိမ်ညာမှုများသာ ဖြစ်ကာ စာတန်နှင့် နတ်ဆိုးများထံမှ အရင်းခံသောကြောင့် ဖြစ်သည်။ ထိုသို့သော လူများတွင် လူ့သဘာဝမရှိပေ၊ ၎င်းတို့သည် လူသားမဟုတ်ကြပေ။ ကြွားဝါခြင်းနှင့် စကားကြီးစကားကျယ်ပြောခြင်းကို နှစ်သက်သောလူများကို အမျိုးအစားနှစ်မျိုး ခွဲခြားနိုင်သည်။ ၎င်းတို့ကို ၎င်းတို့၏ လူ့သဘာဝ၏ အနှစ်သာရကို အခြေခံ၍ သတ်မှတ်သင့်သည်။ ဆိုလိုသည်မှာ ၎င်းတို့တွင် မည်သို့သော ပြဿနာရှိသည်ကို အကဲဖြတ်ရန် ၎င်းတို့သည် ယုတ်ညံ့သော စိတ်သဘောထား ရှိသူ ဟုတ်မဟုတ်နှင့် ၎င်းတို့၏ လူ့သဘာဝသည် ဆိုးယုတ်ခြင်း ရှိမရှိကို ကြည့်ရမည်ဖြစ်သည်။ ၎င်းတို့တွင် ဆိုးယုတ်သော လူ့သဘာဝရှိပြီး အလွန်အမင်း ယုတ်ညံ့သော စိတ်သဘောထား ရှိသူဖြစ်ကာ ဒုစရိုက်အမှုများစွာကို ကျူးလွန်နိုင်စွမ်းရှိလျှင် ၎င်းတို့သည် လူကောင်းများ မဟုတ်ဘဲ ဆိုးယုတ်သောလူများအဖြစ် စရိုက်လက္ခဏာ သရုပ်ဖော်သင့်သည်။ သို့ရာတွင် ၎င်းတို့သည် စကားကြီးစကားကျယ် အနည်းငယ်ပြောဆိုခြင်းနှင့် ယုတ်ညံ့သော စိတ်သဘောထား အနည်းငယ် ရှိရုံမျှသာ ဖြစ်သော်လည်း မည်သည့်မကောင်းမှုကိုမျှ မလုပ်ဆောင်နိုင်ဘဲ အသိစိတ်နှင့် ဆင်ခြင်တုံတရား အချို့ရှိနေဆဲဖြစ်ကာ ကောင်းမှုအချို့ကိုလည်း လုပ်ဆောင်နိုင်လျှင် ၎င်းတို့ကို ကောင်းသော လူ့သဘာဝရှိသူများအဖြစ် မှတ်ယူနိုင်သေးသည်။ ဤသည်မှာ ကြီးမားသော ပြဿနာမဟုတ်ဘဲ ၎င်းတို့၏ အစွမ်းအစ ကောင်းမွန်လျှင် ၎င်းတို့ကို ကြီးကြပ်ရေးမှူးများ သို့မဟုတ် ခေါင်းဆောင်များ သို့မဟုတ် အမှုဆောင်များအဖြစ် ရွေးကောက်တင်မြှောက်နိုင်ကောင်း တင်မြှောက်နိုင်သည်။ ဤလူအမျိုးအစားနှစ်မျိုးလုံးသည် စကားကြီးစကားကျယ် ပြောပြီး ကြွားဝါခြင်းကို နှစ်သက်ကြသော်လည်း အဓိကမှာ ၎င်းတို့၏ လူ့သဘာဝက ကောင်းခြင်း သို့မဟုတ် ဆိုးယုတ်ခြင်း ရှိမရှိအပေါ် မူတည်သည်။ ၎င်းတို့သည် ယုတ်ညံ့သော စိတ်သဘောထား ရှိရုံမျှသာဖြစ်လျှင် ဤသည်မှာ ၎င်းတို့၏ လူ့သဘာဝ၏ ချို့ယွင်းချက်တစ်ခုဖြစ်ပြီး ဖောက်ပြန်ပျက်စီးသော စိတ်သဘောထားနှင့် မပတ်သက်ပေ။ သို့ရာတွင် ၎င်းတို့၏ ကြွားဝါခြင်းနောက်ကွယ်၌ ရည်ရွယ်ချက်နှင့် ရည်မှန်းချက်ရှိလျှင် ယင်းက ဆိုးယုတ်သော လူ့သဘာဝကို ညွှန်ပြပြီး ဖောက်ပြန်ပျက်စီးသော စိတ်သဘောထားနှင့် အမှန်တကယ် ပတ်သက်လေသည်။ ၎င်းတို့၏ လူ့သဘာဝအရ၊ ယင်းသည် ဆိုးယုတ်သည်၊ ယင်းနှင့် ပတ်သက်သော ဖောက်ပြန်ပျက်စီးသည့် စိတ်သဘောထားများမှာ မာနထောင်လွှားမှု၊ ကောက်ကျစ်ဆိုးယုတ်မှု သို့မဟုတ် ရက်စက်ကြမ်းကြုတ်ခြင်းတို့ ဖြစ်သည်။ ယင်းသည် ညံ့ဖျင်းသော ကိုယ်ကျင့်စရိုက်နှင့် ဖောက်ပြန်ပျက်စီးသော စိတ်သဘောထားများ နှစ်မျိုးလုံးနှင့် ပတ်သက်နေသည် မဟုတ်လော။ (ဟုတ်ပါသည်။)

ပေါ့ဆခြင်း

နောက်ထပ် သရုပ်သကန်တစ်ခုဖြစ်သည့် ပေါ့ဆခြင်းအကြောင်းကို ဆွေးနွေးကြစို့။ လူတစ်ဦးလုပ်ဆောင်သမျှ အရာတိုင်းတွင် ပေါ့ဆခြင်း၊ ဤသည်မှာ မည်သည့်ကဏ္ဍအောက်တွင် ကျရောက်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ထိုသို့သော လူများသည် အရာခပ်သိမ်းကို အကြမ်းဖျင်းနှင့် ယေဘုယျနည်းလမ်းဖြင့် ရှုမြင်ကြပြီး အဓိကအချက်များကို နားလည်နိုင်စွမ်းမရှိကြပေ။ ၎င်းတို့လုပ်ဆောင်သမျှသည် ပေါ့ပေါ့ဆဆဖြစ်သည်။ ၎င်းတို့သည် စာနှင့်ပတ်သက်သောအလုပ် သို့မဟုတ် စာရွက်စာတမ်း စီမံခန့်ခွဲခြင်းကဲ့သို့သော အသေးစိတ် ကျသည့်အလုပ်ကို မလုပ်နိုင်ကြပေ။ ၎င်းတို့သည် တိကျမှုကို လိုအပ်သော တာဝန်များကိုလည်း မကိုင်တွယ်နိုင်ကြပေ။ အဝတ်အစားများချုပ်သည့်အခါ ၎င်းတို့သည် တစ်ခါတစ်ရံ ဘောင်းဘီခြေထောက်ကို အင်္ကျီလက်နေရာတွင် ချုပ်မိသည်၊ တစ်ခါတစ်ရံ လက်ရှည်ကို လက်တိုဖြစ်အောင် လုပ်သည်၊ သို့မဟုတ် ၂၆ လက်မ ခါးကို ၂၄ လက်မ ခါးဖြစ်အောင် လုပ်သည်။ ၎င်းတို့သည် အဝတ်အစားကို အလွန်ကြီးအောင် သို့မဟုတ် အလွန်သေးအောင် လုပ်သည်။ မည်သည့်အရာကို လုပ်ဆောင်သည်ဖြစ်စေ ၎င်းတို့သည် အစဉ်သဖြင့် အလွန်ပေါ့ဆသည်၊ အလွန်မဆင်မခြင်နိုင်သည်၊ အလွန် ကိုးယိုးကားယား ဖြစ်သောကြောင့် မည်သည့်အရာကိုမျှ ကောင်းစွာ မပြီးမြောက်နိုင်ကြပေ။ ၎င်းတို့သည် မည်မျှအထိပင် ပေါ့ဆနိုင်သနည်း။ တစ်စုံတစ်ခုကို ဆောင်ရွက်ရန် အပြင်ထွက်သည့်အခါ ယူသွားသင့်သည့် အရာများကိုပင် မေ့လျော့နိုင်သည်။ ဥပမာအားဖြင့် တရားစွဲဆိုမှုအတွက် ရှေ့နေတစ်ဦးနှင့် တွေ့ဆုံသည့်အခါ ၎င်းတို့သည် မိမိတို့၏ မှတ်ပုံတင်ကတ်အပြင် ရှေ့နေတောင်းဆိုသည့် သက်သေအထောက်အထားကိုပါ ယူဆောင်ရန် မေ့လျော့ကြသည်။ ၎င်းတို့သည် အရာများစွာကို ထားခဲ့ကြသည်။ တစ်ခါတစ်ရံ ၎င်းတို့သည် မိမိတို့၏ အရေးကြီးသော ပစ္စည်းများကို မည်သည့်နေရာတွင် ထားခဲ့သည်ကိုပင် မသိကြသကဲ့သို့ မှတ်မိရန်လည်း အားမထုတ်ကြပေ။ ရလဒ်အနေဖြင့် ၎င်းတို့သည် မကြာခဏ ပစ္စည်းများ ပျောက်ဆုံးပြီး မေ့လျော့တတ်ကာ ၎င်းတို့လုပ်ဆောင်သည့်အရာများနှင့် ၎င်းတို့၏ နေ့စဉ်ဘဝသည် လုံးဝ ကမောက်ကမဖြစ်နေသည်။ ထိုသို့သော လူများသည် မိမိတို့၏ အလုပ် သို့မဟုတ် တာဝန်ကို ဆက်ဆံရာတွင် မည်သည့်အခါမျှ အလေးအနက်မထားကြပေ။ ၎င်းတို့လုပ်ဆောင်သမျှသည် အစဉ်သဖြင့် ဖြစ်ကတတ်ဆန်းနှင့် ပေါ့ပေါ့ဆဆဖြစ်သည်၊ ၎င်းတို့သည် မိမိတို့စောင့်ကြည့်လေ့လာသည့် ကိစ္စရပ်များ၏ အကြမ်းဖျင်း သဘောတရားကိုသာ ရရှိသည်၊ မိမိတို့ကြားရသည့် စကားလုံးများ၏ အကြမ်းဖျင်း နားလည်မှုကိုသာ ရရှိသည်၊ အမှုအရာများကို အကြမ်းဖျင်းနှင့် ယေဘုယျ အသုံးအနှုန်းများဖြင့်သာ ပြောဆိုပြီး အမှုအရာများ၏ အကြမ်းဖျင်း စိတ်ကူးကိုသာ မှတ်ဉာဏ်ထဲတွင် ထိန်းသိမ်းထားသည်။ ရလဒ်အနေဖြင့် ၎င်းတို့သည် အရေးကြီးသော သို့မဟုတ် လျှို့ဝှက်သော အလုပ်ကို မကိုင်တွယ်နိုင်ကြပေ၊ ၎င်းတို့သည် ထိုသို့သော တာဝန်များအတွက် မသင့်တော်ပေ။ ၎င်းတို့၏ ပေါ့ဆခြင်းသည် အခြားလူများ သို့မဟုတ် မည်သည့်အရေးကြီးသော ကိစ္စရပ်များကိုမျှ မထိခိုက်ဘဲ ၎င်းတို့၏ ကိုယ်ပိုင်ဘဝ သို့မဟုတ် တစ်ကိုယ်ရေ သန့်ရှင်းရေးနှင့်သာ သက်ဆိုင်လျှင် ယင်းမှာ လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်၊ မည်သို့သော ပြဿနာများ ပေါ်ပေါက်သည်ဖြစ်စေ ၎င်းတို့ကိုယ်တိုင် တာဝန်ယူလိုက်ရုံဖြင့် ပြီးဆုံးသွားမည်ဖြစ်သည်။ သို့သော်လည်း ယင်းသည် တာဝန်၊ အရေးကြီးသောအလုပ်၊ တစ်စုံတစ်ဦး၏ ကံကြမ္မာနှင့် ရှေ့ရေး၊ တစ်စုံတစ်ဦး နေမည် သို့မဟုတ် ထွက်ခွာမည် စသည်တို့နှင့် ပတ်သက်နေလျှင် ထိုသို့သော လူများသည် ဤကိစ္စရပ်များကို ကိုင်တွယ်ရန် မသင့်တော်ပေ၊ အကြောင်းမှာ ၎င်းတို့သည် အလွန်ပေါ့ဆသောကြောင့် ဖြစ်သည်။ တစ်ချက်အနေဖြင့် ၎င်းတို့သည် ဤကိစ္စရပ်များတွင် အသေးစိတ်မကျပေ၊ ၎င်းတို့သည် အကြမ်းဖျင်းသာ ကြည့်ပြီး ၎င်းတို့ကို ကိုင်တွယ်ဖို့ မိမိတို့၏ ဦးနှောက်ကို အသုံးပြုရန် သို့မဟုတ် အတွေးနှင့် စွမ်းအင်ကို အသုံးချရန် အလွန်ပျင်းရိကြသည်။ နောက်တစ်ချက်အနေဖြင့် ၎င်းတို့၏ အမှုအရာများကို လုပ်ဆောင်သည့် ပုံစံနှင့် လုပ်နည်းကိုင်နည်းတို့သည် တစ်သမတ်တည်း ဖြစ်ကတတ်ဆန်းနှင့် ပေါ့ပေါ့ဆဆဖြစ်ပြီး ၎င်းတို့သည် မကြာခဏ ပစ္စည်းများ ပျောက်ဆုံးပြီး မေ့လျော့တတ်သည်။ ဤသည်မှာ ၎င်းတို့၏ ကိုယ်ပိုင်ဘဝနှင့်သာ သက်ဆိုင်လျှင် ကြီးမားသော ပြဿနာမဟုတ်ပေ။ သို့သော်လည်း ယင်းသည် အရေးကြီးသောအလုပ် သို့မဟုတ် လျှို့ဝှက်သော ကိစ္စရပ်များနှင့် ပတ်သက်နေလျှင် ၎င်းတို့သည် အမှုအရာများကို ဖျက်ဆီးနိုင်သည် သို့မဟုတ် ကြီးမားသော ဘေးအန္တရာယ်တစ်ခုကိုပင် ဖြစ်စေနိုင်သည်။ ဥပမာအားဖြင့် တစ်စုံတစ်ဦးသည် ပါရီမြို့သို့ အရေးတကြီး သွားရန်လိုအပ်သော်လည်း ၎င်း၏ ပေါ့ဆမှုကြောင့် ရောမမြို့သို့ လေယာဉ်လက်မှတ်ကို ဝယ်လိုက်သည်။ သူက “ယနေ့ ကျွန်ုပ် ဝယ်လိုက်သည့် လက်မှတ်က အလွန်ပင် ဈေးပေါပေသည်” ဟု ပြောဆိုလျက် အတော်ပင် ကျေနပ်နေသေးသည်။ အခြားသူများက ကြည့်ပြီး “ဈေးပေါပေသည်၊ သင်က ပါရီမြို့ကို သွားရမည့်အရေးကို အဘယ်ကြောင့် ရောမမြို့သို့သွားမည့် လက်မှတ်ကို ဝယ်လိုက်သနည်း” ဟု ပြောလေသည်။ ဤသည်မှာ အလွန်အမင်း ပေါ့ဆခြင်း ဖြစ်သည်။ ထိုသို့သော လူများသည် အရာခပ်သိမ်းကို အထင်သေးပြီး ဝတ်ကျေတမ်းကျေလုပ်သော သဘောထားဖြင့် ရှုမြင်ကြသည်။ ၎င်းတို့သည် တစ်စုံတစ်ခုကို အကြမ်းဖျင်းသိရှိရန် တစ်ချက်သာ ကြည့်ပြီး ထိုမျှနှင့်ပင် ပြီးဆုံးသွားသည်။ ဤသည်မှာ ၎င်းတို့တွင်ရှိသော တာဝန်မဲ့သော သဘောထား အမျိုးအစား အတိအကျပင် ဖြစ်သည်။ ဤသဘောထားသည် မည်သည့်အရာတွင်မျှ စိတ်မဝင်စားခြင်းနှင့် ပျင်းရိခြင်းတို့ကိုလည်း ဖော်ပြနေသည်မှာ အမှန်ပင်ဖြစ်၏၊ ၎င်းတို့သည် မည်သည့်အရာကိုမျှ စိတ်နှလုံးထဲထည့်ရန်၊ မိမိတို့၏ ဦးနှောက်ကို အသုံးပြုရန် သို့မဟုတ် မည်သည့်ကိစ္စကိုမဆို ကိုင်တွယ်ရာတွင် အတွေးကို အသုံးချရန် အလွန်ပျင်းရိကြသည်။ ဤကဲ့သို့ ပေါ့ဆသောလူများသည် အရေးကြီးသောအလုပ်၊ အထူးသဖြင့် စာနှင့်ပတ်သက်သော အလုပ်၊ စာရွက်စာတမ်း စီမံခန့်ခွဲခြင်း သို့မဟုတ် လျှို့ဝှက်သော လုပ်ငန်းပိုင်းဆိုင်ရာ ကျွမ်းကျင်မှုများနှင့် ပတ်သက်သော အလုပ်များအတွက် မသင့်တော်ပေ။ သို့ဆိုလျှင် ထိုသို့သော လူများ ခေါင်းဆောင်များဖြစ်လာလျှင် ၎င်းတို့သည် တာဝန်ကို ထမ်းဆောင်နိုင်စွမ်းရှိမည်လော။ (မရှိပါ။ ၎င်းတို့၏ အလုပ်သည် မည်သည့်အခါမျှ ကောင်းစွာမပြီးမြောက်ပေ၊ ယင်းသည် အစဉ်သဖြင့် အကြမ်းဖျင်းနှင့် ယေဘုယျအားဖြင့်သာ လုပ်ဆောင်ပြီး အစဉ်သဖြင့် မပြည့်မစုံ ကျန်ရစ်သည်။ ၎င်းတို့သည် တကယ့်အလုပ်ကို မလုပ်နိုင်ကြပေ။) ထိုသို့သော လူများသည် မိမိတို့၏ အလုပ်တွင် အသေးစိတ်မရှိပေ၊ ၎င်းတို့သည် အစဉ်သဖြင့် ဖြစ်ကတတ်ဆန်းနှင့် ပေါ့ပေါ့ဆဆဖြစ်ပြီး အရာများကို အပေါ်ယံ၊ ဝတ်ကျေတမ်းကျေ ပုံစံဖြင့် ကိုင်တွယ်ကြသည်။ ၎င်းတို့၏ စကားများသည်လည်း အစဉ်သဖြင့် မရေရာဘဲ “အကြမ်းဖျင်း”၊ “ဖြစ်နိုင်သည်”၊ “ဖြစ်တန်ရာသည်” သို့မဟုတ် “ဖြစ်ကောင်းဖြစ်နိုင်သည်” ဟူသကဲ့သို့သော အသုံးအနှုန်းများကို သုံးလေ့ရှိသည်။ ထိုသို့သော လူများသည် မည်သည့်အရာကိုမျှ ပြီးမြောက်အောင် မလုပ်ဆောင်နိုင်ကြပေ။ ဘုရားသခင်၏ အိမ်တော်ရှိ အလုပ်အစီအစဉ်များစွာဖြစ်သည့် စီမံအုပ်ချုပ်ရေးအလုပ်၊ ဝန်ထမ်းရေးရာအလုပ်၊ အသင်းတော်အသက်တာနှင့် သက်ဆိုင်သောအလုပ်၊ ဧဝံဂေလိအလုပ်တို့တွင် တိကျသော အသေးစိတ်အချက်များ ပါဝင်သည်။ အသေးစိတ်ကျသောအလုပ်နှင့် ရင်ဆိုင်ရသည့်အခါ ထိုသို့သော ပေါ့ဆသည့်လူများသည် ခေါင်းကိုက်ပြီး စိတ်ရှုပ်ထွေးကာ စိတ်ကျဉ်းကျပ်သည်ဟု ခံစားရသည်၊ ၎င်းတို့သည် ထိုသို့သော အသေးစိတ်ကျသည့်အလုပ်တွင် ပါဝင်ရန် မလိုလားကြပေ။ ၎င်းတို့တွင် ဤပျင်းရိသော သဘောထားရှိသောကြောင့် အလုပ်လုပ်ရသည့်အခါ ၎င်းတို့သည် “အကြမ်းဖျင်လုပ်ဆောင်လိုက်လည်း အဆင်ပြေပါသည်၊ မည်သို့ပင်ဖြစ်စေ ဤသည်မှာ အလုပ်အစီအစဉ်များတွင် ပြောထားသည့်အရာနှင့် အတော်ပင် နီးစပ်နေပြီဖြစ်သည်” ဟု အစဉ်သဖြင့် တွေးကြသည်။ ၎င်းတို့သည် ဤ “နီးစပ်လျှင် အဆင်ပြေပါသည်” ဟူသော သဘောထားကို အစဉ်သဖြင့် ထိန်းသိမ်းထားသည်၊ ဤသို့ဖြင့် အလုပ်ကို ကောင်းစွာ လုပ်ဆောင်နိုင်မည်လော။ (မလုပ်ဆောင်နိုင်ပါ။) ၎င်းတို့သည် လူများကို အကဲဖြတ်သည့်အခါတွင်လည်း အကြမ်းဖျင်းသာ လုပ်ဆောင်သည်၊ ၎င်းတို့သည် ခေါင်းဆောင်များနှင့် အမှုဆောင်များကို အကြမ်းဖျင်း အကဲဖြတ်ပြီး အဖွဲ့တစ်ခုချင်းစီ၏ ကြီးကြပ်ရေးမှူးများကိုလည်း အကြမ်းဖျင်းသာ အကဲဖြတ်သည်။ တစ်စုံတစ်ဦးက “ထိုကြီးကြပ်ရေးမှူးက ဘုရားသခင်ကို ယုံကြည်သည်မှာ အချိန်မည်မျှ ကြာပြီနည်း” ဟု မေးသည့်အခါ ၎င်းတို့က “သုံးနှစ်ကျော်ပြီဟု ထင်သည်” ဟု ပြန်ဖြေသည်။ သို့သော် ဘုရားသခင်ကို သုံးနှစ်ကြာ ယုံကြည်ခဲ့သူတစ်ဦးသည် အခြေခံအုတ်မြစ်ကိုပင် မချရသေးသည်လည်း ဖြစ်နိုင်သည်၊ ထိုသို့သော လူတစ်ဦးသည် ကြီးကြပ်ရေးမှူးအဖြစ် ယုံကြည်စိတ်ချရနိုင်မည်လော။ ပေါ့ဆသောလူများသည် ဤအရာကို ထိုးထွင်းမမြင်နိုင်ကြပေ။ ထို့ကြောင့် ၎င်းတို့၏ စကားသည် “အကြမ်းဖျင်း”၊ “ဖြစ်တန်ရာသည်”၊ “ဖြစ်နိုင်သည်”၊ “ဖြစ်ကောင်းဖြစ်နိုင်သည်” နှင့် “ထင်သည်” ကဲ့သို့သော အသုံးအနှုန်းများဖြင့် အစဉ်သဖြင့် ပြည့်နှက်နေသည်၊ ၎င်းတို့သည် တိကျသော စကားအသုံးအနှုန်းကို ဘယ်တော့မျှ မသုံးကြပေ။ တစ်စုံတစ်ဦးက “သူ ဘုရားသခင်ကို ယုံကြည်နေစဉ်အတွင်း ခေါင်းဆောင်အဖြစ် အမှုထမ်းခဲ့ဖူးသလား” ဟု မေးသည့်အခါ ၎င်းတို့က “သူ အမှုမထမ်းခဲ့ဖူးပုံရသည်၊ အကြောင်းမှာ သူပြောသည်ကို ကျွန်ုပ် မကြားဖူးသောကြောင့် ဖြစ်သည်” ဟု တုံ့ပြန်သည်။ သင်မြင်သလော၊ ၎င်းတို့သည် မည်သည့်အရာကိုမျှ အလေးအနက်မထားကြပေ။ သင်က ၎င်းတို့ကို အသေးစိတ်မေးမြန်းလျှင် ၎င်းတို့သည် ခံစားချက်များနှင့် စိတ်ထင်မြင်ချက်များကိုသာ အားကိုးသည်။ ၎င်းတို့က “ကျွန်ုပ် ချက်ချင်းသွားမေးပြီး အတည်ပြုလိုက်ပါ့မည်” ဟု မပြောပေ။ ၎င်းတို့သည် ယင်းကို အလေးအနက် မထားကြပေ။ အရာရာတိုင်းတွင် ၎င်းတို့သည် “အကြမ်းဖျင်းမှန်သည်” သို့မဟုတ် “နီးစပ်ပါသည်” ဆိုလျှင် ကိစ္စမရှိဟု မှတ်ယူကြသည်။ အချို့လူများက “လူတစ်ယောက်က အဘယ်ကြောင့် ဤမျှ အသေးစိတ်ကျကျ နေထိုင်ရန် လိုအပ်ရမည်နည်း” ဟု ပြောကြသည်။ ဤစကားတွင် မှန်ကန်သည့် တစ်ဖက်တစ်ချက် ရှိသော်လည်း ဇာတိပကတိဆိုင်ရာ ဘဝနှင့်ပတ်သက်သည့် ကိစ္စရပ်များအတွက် သင်အနည်းငယ် အကြမ်းဖျင်းလုပ်နိုင်သော်လည်း အသင်းတော်အလုပ်နှင့် ပတ်သက်လာလျှင် သင်အကြမ်းဖျင်းလုပ်၍ မရပေ။ အလုပ်တွင် အကြမ်းဖျင်းလုပ်ခြင်းသည် ယင်း၏ရလဒ်များကို ထိခိုက်စေသည်။ မည်သည့်အလုပ်အစီအစဉ်တွင်မဆို ကောင်းမွန်သောရလဒ်များကို တိကျသော စီမံကိန်းချမှတ်ခြင်း၊ စီစဉ်မှုများ၊ နောက်ဆက်တွဲ လုပ်ဆောင်ခြင်းများ၊ ကြီးကြပ်ခြင်းနှင့် တိုက်တွန်းခြင်းတို့ကြောင့်သာ အစဉ်အမြဲ ရရှိခြင်းဖြစ်သည်။ တာဝန်များကို အကြမ်းဖျင်း၊ ဖြစ်ကတတ်ဆန်း ပုံစံဖြင့် လုပ်ဆောင်လျှင် မည်သည့်အလုပ်ကမျှ ရလဒ်များ ဖြစ်ထွန်းနိုင်မည် မဟုတ်ပေ။ ထို့ကြောင့် ပေါ့ဆခြင်းသည် လူ့သဘာဝ၏ ချို့ယွင်းချက်တစ်ခုဖြစ်ပြီး ထိုသို့သော ပေါ့ဆသည့်လူများသည် အရေးကြီးသောအလုပ်ကို မစွမ်းဆောင်နိုင်ကြပေ၊ အထူးသဖြင့် ၎င်းတို့သည် ခေါင်းဆောင်များနှင့် အမှုဆောင်များ၏ အလုပ်ကို မစွမ်းဆောင်နိုင်ကြပေ။ မည်သည့်ကိစ္စပင်ဖြစ်စေ ထိုသို့သော လူများသည် အကြမ်းဖျင်း ပုံကြမ်းကိုသာ ကြားပြီးနောက် ၎င်းတို့နားလည်ပြီဟု ယူဆကြသည်။ ဥပမာအားဖြင့် အသင်းတော်များ တည်ထောင်ခြင်း အလုပ်တွင်၊ အသင်းတော်တစ်ခုကို မည်သို့တည်ထောင်ရမည်၊ အသင်းတော်တစ်ခု တည်ထောင်ရန် လူမည်မျှလိုအပ်သည်၊ အသင်းတော်မည်မျှက ခရိုင်တစ်ခုဖွဲ့စည်းသည်၊ ခရိုင်မည်မျှက တိုင်းတစ်ခုဖွဲ့စည်းသည်၊ ဤအရာအားလုံးအတွက် ဘုရားသခင်၏ အိမ်တော်၏ အလုပ်အစီအစဉ်များတွင် တိကျသော စည်းမျဉ်းများရှိပြီး အထူးအခြေအနေများအတွက်လည်း ထပ်လောင်းတိကျသော စည်းမျဉ်းများ ရှိသည်။ သို့သော်လည်း ပေါ့ဆသောလူများသည် ဤစည်းမျဉ်းများကို မရှာဖွေသကဲ့သို့ လေ့လာရန်လည်း မကြိုးစားဘဲ မည်သို့ဆက်လက်လုပ်ဆောင်ရမည်ကို သိသည်ဟု အခိုင်အမာ ပြောဆိုနေဆဲဖြစ်သည်။ အသေးစိတ်ကို ပြောပြရန် တောင်းဆိုသည့်အခါ ၎င်းတို့က “ဤသည်မှာ အသင်းတော်များ တည်ထောင်ခြင်းဖြစ်သည်။ လူအရေအတွက် တစ်ခုရလျှင် အသင်းတော်တစ်ခု တည်ထောင်လိုက်သည်” ဟု တုံ့ပြန်သည်။ သို့သော် “တိတိကျကျ မည်သို့တည်ထောင်ရမည်နည်း” ဟု မေးသည့်အခါ ၎င်းတို့မသိဘဲ အသေးစိတ်ကို မပြောပြနိုင်ပေ။ ၎င်းတို့သည် ခေါင်းဆောင်အသစ်ဖြစ်ပြီး အသင်းတော်တစ်ခုကို မည်သို့တည်ထောင်ရမည်ကို မသိသေးလျှင် နားလည်ပေးနိုင်သေးသည်။ ပြဿနာမှာ ၎င်းတို့မသိသော်လည်း ၎င်းနှင့်ပတ်သက်၍ အလေးအနက် မထားသကဲ့သို့ မလေ့လာ၊ မရှာဖွေခြင်းပင် ဖြစ်သည်။ ထိုသို့သော လူများသည် အသင်းတော်အလုပ်ကို ကောင်းစွာ လုပ်ဆောင်နိုင်မည်လော။ (မလုပ်ဆောင်နိုင်ပါ။) ထိုသို့သော လူများအတွက် ငါတို့တွင် စကားနှစ်လုံးသာ ရှိသည်၊ “နုတ်ထွက်သွားလော့” ဟူ၍ ဖြစ်လေသည်။ ၎င်းတို့သည် ခေါင်းဆောင်ပိုင်းအလုပ်ကို မစွမ်းဆောင်နိုင်ကြပေ။ မည်သည့်အလုပ်မျှ လူများနှင့်ပတ်သက်သောအလုပ်ထက် ပို၍ မရှုပ်ထွေးပေ။ သင်သည် သတိရှိပြီး တာဝန်ယူတတ်သော စိတ်နှလုံး ကင်းမဲ့ကာ သင်၏အလုပ်သည် အကြမ်းဖျင်းဖြစ်ပြီး အသေးစိတ်ကျကျ မလုပ်ဆောင်လျှင် သင်၏ အစွမ်းအစ မည်မျှပင် ကောင်းမွန်စေကာမူ သင်သည် ထိုအခန်းကဏ္ဍအတွက် စွမ်းဆောင်နိုင်မည် မဟုတ်သေးပေ။ အလွန်ပေါ့ဆခြင်း၊ အရာရာကို အကြမ်းဖျင်းသာ လုပ်ဆောင်ခြင်း၊ ပုံကြမ်းကိုသာ အာရုံစိုက်ခြင်း၊ လုပ်ရိုးလုပ်စဉ်အတိုင်း လုပ်ဆောင်ခြင်းကိုသာ အာရုံစိုက်ခြင်း၊ အသေးစိတ်ကို အာရုံမစိုက်ခြင်း၊ အရာများကို အလေးအနက်ထားရန် မသိခြင်း၊ ဤအရာအားလုံးက သင်သည် ခေါင်းဆောင်များနှင့် အမှုဆောင်များ၏ အလုပ်ကို လုံးဝမစွမ်းဆောင်နိုင်ကြောင်း ဆိုလိုသည်။ နားလည်သဘောပေါက်ပြီလော။ (နားလည်သဘောပေါက်ပါပြီ။)

အမှုအရာများကို လုပ်ဆောင်ရာတွင် သေသပ်ပြီး စေ့စပ်သေချာခြင်း

ပေါ့ဆခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ သို့ဆိုလျှင် အမှုအရာများကို လုပ်ဆောင်ရာတွင် သေသပ်ပြီး စေ့စပ်သေချာခြင်း၊ အဓိကကျသောအချက်များ၊ အချက်အချာကျသော အချက်များကိုလည်း သဘောပေါက်နိုင်ခြင်း၊ ပြဿနာများ မည်သည့်နေရာတွင် ရှိသည်ကို ခွဲခြားသိမြင်နိုင်ခြင်းနှင့် ပြဿနာများ၏ အနှစ်သာရကို ထိုးထွင်းသိမြင်နိုင်ခြင်း ဤသည်မှာ လူ့သဘာဝ၏ ကောင်းကွက်တစ်ခု ဖြစ်သလော။ (ဟုတ်ပါသည်။) အမှုအရာများကို လုပ်ဆောင်ရာတွင် သေသပ်သောလူများ၏ သဘောထားသည် တော်တော်လေး မှန်ကန်သည်။ ၎င်းတို့သည် အမှုအရာများကို လုပ်ဆောင်ရာတွင် အတော်လေး သေသပ်ပြီး အလေးအနက်ထားသည်၊ ၎င်းတို့သည် မိမိတို့ကိုယ်ကို ငြိမ်သက်စေနိုင်ပြီး စိတ်မလောတတ်၊ ဤသည်မှာ လူ့သဘာဝ၏ ကောင်းကွက်တစ်ခု ဖြစ်သည်။ လူ့သဘာဝ၏ ဤကောင်းကွက်ကို ပိုင်ဆိုင်သော လူတစ်ဦးသည် အချိန်ပြည့်အလုပ်ကို တာဝန်ယူနိုင်သော်လည်း ၎င်းတို့သည် အမှုအရာများကို လုပ်ဆောင်ရာတွင် အလွန်နှေးကွေးပြီး ၎င်းတို့အလုပ်၏ လုပ်ငန်းစွမ်းဆောင်ရည်က မမြင့်မားပါက အကျိုးရလဒ်များမှာ သိပ်ပြီးကောင်းမည် မဟုတ်ပေ။ ဤသည်မှာ အဘယ်အရာနှင့် သက်ဆိုင်သနည်း။ ယင်းသည် ပင်ကိုအခြေအနေများထဲမှ တစ်ခုဖြစ်သည့် အစွမ်းအစနှင့် သက်ဆိုင်သည်။ သေသပ်သော မည်သူမဆို ကောင်းသောအလုပ်ကို မလွဲမသွေ လုပ်နိုင်သည်ဟု သင် ထင်သလော။ ဤအမြင်သည် မမှန်ကန်ပေ။ အချို့လူများသည် အမှုအရာများကို လုပ်ဆောင်ရာတွင် အနည်းငယ် အာရုံကြောအားနည်းသည့်အဆင့်အထိ အလွန်အမင်း သေသပ်ကြသည်။ ဥပမာအားဖြင့် ဟင်းသီးဟင်းရွက်များ ဆေးကြောသည့်အခါ အရွက်များ၏ အရှေ့ဘက်ခြမ်းကို ဆေးကြောပြီးနောက် အနောက်ဘက်ခြမ်းကို ဆေးကြောသည်၊ အဝါရောင်အရွက်တိုင်းကို ဖယ်ရှားသည်၊ ပိုးပေါက်တိုင်းကို ထွင်းထုတ်သည်၊ ဟင်းသီးဟင်းရွက်များကို လုံးဝ သန့်စင်သွားအောင် ဆေးကြောသည်ကို သေချာစေသည်။ အမှုအရာများကို လုပ်ဆောင်ရာတွင် အလွန်သေသပ်ခြင်းသည် လူ့သဘာဝ၏ ကောင်းကွက်တစ်ခု ဖြစ်သော်လည်း လူတစ်ဦးသည် စည်းမျဉ်းနှင့်မညီသည့်အဆင့်အထိ အလွန်အကျွံ သေသပ်ပြီး အလွန်အမင်း အသေးအဖွဲ ဖြစ်သောအရာများကို လုပ်ဆောင်ပါက ယင်းမှာ မလိုအပ်တော့ဘဲ လုပ်ငန်းစွမ်းဆောင်ရည် မရှိတော့ပေ။ ဤသည်မှာ ညံ့ဖျင်းသော အစွမ်းအစကို ညွှန်ပြပြီး အမှုအရာများကို မပြီးမြောက်နိုင်ခြင်းနှင့် အလုပ်ကို တာဝန်မခံနိုင်ခြင်း ဖြစ်သည်။ အမှုအရာများကို လုပ်ဆောင်ရာတွင် သေသပ်သော အချို့လူများသည် စည်းမျဉ်းများကို သဘောပေါက်သည်၊ အဓိကကျသော အချက်များ၊ အချက်အချာကျသော အချက်များကို သဘောပေါက်သည်၊ လျင်မြန်ပြီး သွက်လက်ချက်ချာစွာ လှုပ်ရှားသည်၊ လျင်မြန်သော ဆုံးဖြတ်ချက်ချနိုင်ပြီး ပြဿနာများကို လျင်မြန်စွာ ဖြေရှင်းနိုင်သည်၊ ဤသည်မှာ ကောင်းသော အစွမ်းအစရှိခြင်း ဖြစ်သည်။ အမှုအရာများကို လုပ်ဆောင်ရာတွင် သေသပ်ခြင်းသည် အမှုအရာများကို လုပ်ဆောင်ရာတွင် ကျင်လည်မှု ရှိခြင်းနှင့် မညီမျှသကဲ့သို့ အမှုအရာများကို လုပ်ဆောင်ရာတွင် ကောင်းသော အကျိုးရလဒ်များ ရရှိခြင်းနှင့်လည်း မညီမျှပေ။ ယင်းမှာ စိတ်ရှည်စွာ အာရုံစိုက်နိုင်ခြင်း၊ တိတ်ဆိတ်ခြင်း၊ စိတ်မလောတတ်ခြင်း၊ မကြွားဝါခြင်းနှင့် မဆင်မခြင် မပြုမူခြင်းတို့ကိုသာ ဆိုလိုသည်။ အများဆုံးအားဖြင့် ဤသည်မှာ လူ့သဘာဝ၏ ကောင်းကွက်တစ်ခုသာဖြစ်ပြီး ကောင်းသော အစွမ်းအစအဆင့်သို့ မရောက်ရှိပေ။ အချို့လူများသည် အမှုအရာများကို လုပ်ဆောင်ရာတွင် အတော်လေး သေသပ်ပြီး အတော်လေး တာဝန်သိပုံရကာ အလျင်လိုခြင်း သို့မဟုတ် ပျာယာခတ်ခြင်း မရှိဘဲ အတော်လေး တိတ်ဆိတ်ငြိမ်သက်ကြသည်။ သို့သော်လည်း ၎င်းတို့သည် ကိစ္စရပ်များကို ကိုင်တွယ်ရာတွင် ကျင်လည်ခြင်း မရှိဘဲ အရေးကြီးမှုနှင့် အရေးပေါ်လိုအပ်မှုအပေါ် အခြေခံ၍ အမှုအရာများကို ဦးစားမပေးနိုင်ကြပေ။ ၎င်းတို့သည် အရေးမပါသော အလုပ်အချို့ကို ဆွဲကိုင်ထားပြီး အဆုံးမရှိ လုပ်ဆောင်ကြရာ အခြားသူများကို စိုးရိမ်ပူပန်ပြီး ဒေါသထွက်စေကာ ၎င်းတို့ကို ကောင်းကောင်း ကန်ကျောက်ချင်စိတ် ပြင်းပြစွာ ဖြစ်ပေါ်စေသည်။ ၎င်းတို့သည် အလွန်နှေးကွေးစွာ အလုပ်လုပ်ကြပြီး ကျင်လည်မှု လုံးဝမရှိပေ၊ ၎င်းတို့သည် အသုံးမကျသူများသာ ဖြစ်သည်။ ပုံမှန် ရှင်သန်နိုင်စွမ်းရှိသော လူတစ်ဦးသည် ၎င်းတို့ထက် ဆယ်ဆ သို့မဟုတ် အဆနှစ်ဆယ် ပိုမြန်အောင် အလုပ်လုပ်သည်။ ၎င်းတို့သည် အမှုအရာများကို အလွန်နှေးကွေးစွာ လုပ်ဆောင်ကြပြီး မည်မျှပင် လုပ်ဆောင်ပါစေ နည်းလမ်းတစ်ခုကို မရှာတွေ့နိုင်၊ စည်းမျဉ်းများကို မရှာတွေ့နိုင်၊ ကျွမ်းကျင်မှုမရှိ၊ ကျင်လည်မှု ကင်းမဲ့ကြသည်။ တစ်နာရီကြာသင့်သော အလုပ်တစ်ခုသည် ၎င်းတို့အတွက် တစ်နေ့လုံး ကြာနိုင်သည်၊ တစ်နေ့ကြာသင့်သော အလုပ်တစ်ခုသည် ၎င်းတို့အတွက် ငါးရက် ကြာနိုင်ပြီး ငါးရက်ကြာသင့်သော အလုပ်တစ်ခုသည် ၎င်းတို့အတွက် ဆယ်ရက် ကြာနိုင်ရာ ၎င်းတို့ကို ကြည့်နေရင်း သင့်ကို ဒေါသထွက်ပြီး စိတ်တိုလာစေသည်။ အချို့သော အမျိုးသမီးများသည် ကိစ္စရပ်များကို ကိုင်တွယ်ရာတွင် နှောင့်နှေးကြန့်ကြာကြသည်။ မကြာမီ တစ်စုံတစ်ခုကို ဆောင်ရွက်ရန် အပြင်ထွက်ရမည်ကို ကောင်းစွာသိလျက်နှင့် ၎င်းတို့သည် မရမက ခေါင်းလျှော်နေကြသေးသည်။ ခေါင်းလျှော်ရာတွင် ၎င်းတို့သည် နည်းလမ်းတစ်ခုကို မရှာတွေ့နိုင်ပေ။ ဆံပင်အားလုံးကို တစ်ကြိမ်တည်း လျှော်မည့်အစား တစ်ပင်ချင်းစီ လျှော်ကြပြီး နာရီဝက်ကြာသည့်တိုင် မပြီးသေးပေ။ ၎င်းတို့သည် ရူးနေကြသည် မဟုတ်လော။ ခေါင်းလျှော်ခြင်းကြောင့် ၎င်းတို့သည် လုပ်သင့်လုပ်ထိုက်သော ကိစ္စရပ်များကို နှောင့်နှေးစေတော့သည်။ ကိစ္စရပ်များက ပို၍ အရေးကြီးလေ ၎င်းတို့က အရေးတကြီး လုပ်ဆောင်ရမည်ဟု ခံစားရမှု နည်းလေဖြစ်ပြီး အရေးကြီးသောကိစ္စများကို စိုးရိမ်ပူပန်ခြင်း သို့မဟုတ် စိတ်အနှောင့်အယှက်ဖြစ်ခြင်းမရှိဘဲ နှောင့်နှေးစေကာ ထိုအရေးမပါသော ကိစ္စရပ်များကို ကိုင်တွယ်ရန်ပင် အာရုံစိုက်ကြသည်။ သင်က ၎င်းတို့ကို တိုက်တွန်းပါက ၎င်းတို့တွင် ဆင်ခြေများ တစ်ပုံတစ်ပင်ပင် ရှိသေးသည်။ “ဤလုပ်သင့်လုပ်ထိုက်သော အရာများကို မပြီးမပြတ်ဘဲ ကျွန်ုပ် မည်သို့ဖြစ်၍များ ထားသွားနိုင်မည်နည်း” ဟူ၍ ဖြစ်သည်။ ထိုသို့သောလူများကို သင် မြင်သောအခါ သင့်စိတ်ထဲတွင် မည်သို့ထင်သနည်း။ သင်သည် ၎င်းတို့ကို အလွန် ကန်ကျောက်ချင်ပေလိမ့်မည်။ ထိုသို့သောလူများသည် ကန်ကျောက်ခြင်းကို ခံထိုက်သည် မဟုတ်လော။ (ဟုတ်ပါသည်။) ဤကဲ့သို့သော လူများအတွက်မူ လုပ်စရာအလုပ်ရှိလျှင်ပင် ၎င်းတို့ကို လုပ်ခိုင်းရန် မလိုအပ်ပေ။ ၎င်းတို့သည် အလွန်နှေးကွေးစွာ အလုပ်လုပ်ပြီး အရည်အချင်း မဲ့လွန်းလှသည်။ သင်တို့သည် ခရုသွားနှုန်းဖြင့် အမှုအရာများကို လုပ်ဆောင်သော ထိုသို့သောလူများကို မြင်သောအခါ စိုးရိမ်ပူပန်မှု ခံစားရသလော။ (ခံစားရပါသည်။) ၎င်းတို့က “ကျွန်ုပ်သည် မိမိအလုပ်တွင် သေသပ်ပါသည်” ဟု ပြောကြသည်။ ငါက “သင်၏ သေသပ်ခြင်းက အဘယ်အသုံးဝင်သနည်း။ အခြားသူများသည် သင့်ထက် သေသပ်မှု များစွာမလျော့နည်းသော်လည်း ၎င်းတို့သည် သင့်ထက် အလုပ်ပိုလုပ်ပြီး ပိုကောင်းအောင် လုပ်ဆောင်ကြသည်။ သင်၏ သေသပ်ခြင်းသည် အကျိုးရလဒ်များကို ရရှိနိုင်သလော။ ဤသည်မှာ အဓိကအချက် ဖြစ်သည်။ သင်သည် အမှုအရာများကို လုပ်ဆောင်ရာတွင် သေသပ်ပြီး ကျင်လည်မှုနှင့် ကောင်းသော အကျိုးရလဒ်များကိုလည်း ရရှိပါက ထိုသေသပ်ခြင်းသည် တန်ဖိုးရှိသည်။ သို့သော် သင်သည် အမှုအရာများကို လုပ်ဆောင်ရာတွင် သေသပ်ရုံသာဖြစ်ပြီး အဆုံးတွင် အကျိုးရလဒ်များရော ကျင်လည်မှုပါ မရရှိပါက ယင်းမှာ အသုံးဝင်သလော။ အသုံးမဝင်ပေ” ဟု ပြောသည်။ အချို့လူများသည် အဝတ်အထည်များ ချုပ်လုပ်ရာတွင် အလွန်အမင်း သေသပ်ကြသော်လည်း အရွယ်အစားများကို မည်သည့်အခါမျှ မှန်အောင် မလုပ်နိုင်ကြပေ။ အဝတ်အစားများသည် ရည်ရွယ်ထားသော ဝတ်ဆင်သူနှင့် လိုက်ဖက်မှုရှိမရှိကို ၎င်းတို့ တိကျစွာ မဆုံးဖြတ်နိုင်၊ လက်များက အလွန်ရှည်သည် သို့မဟုတ် တိုသည်ကို ၎င်းတို့ မပြောနိုင်၊ သို့မဟုတ် အဝတ်အထည်များက အလွန်ကျပ်သည် သို့မဟုတ် ချောင်သည်ကို မပြောနိုင်၊ စံသတ်မှတ်ထားသော လက်အနားကွပ် အကျယ်ကို မသိ၊ ကော်လံက သင့်တော်မှုရှိမရှိကို မသိကြပေ။ ထိုသို့သောလူများ ချုပ်လုပ်သော အဝတ်အထည်များသည် စံမမီမည်မှာ သေချာသည်။ လူတစ်ဦးသည် သေသပ်ပြီး စည်းမျဉ်းနှင့်ညီပါက ဤသည်မှာ လူ့သဘာဝ၏ ကောင်းကွက်တစ်ခု အမှန်ပင် ဖြစ်သည်။ သို့သော် လူတစ်ဦးသည် သေသပ်ရုံသာဖြစ်ပြီး စည်းမျဉ်းများနှင့် မညီပါက အဓိကအချက်များကို သဘောမပေါက်နိုင်ဘဲ အသေးအဖွဲကိစ္စရပ်များအပေါ် အစဉ်သဖြင့် အကျယ်ချဲ့ကာ အကြောင်းမဲ့ တနုံ့နုံ့တွေးတောနေပါက ဤသည်မှာ စိတ်အနှောင့်အယှက်ဖြစ်ဖွယ်ရာ ဖြစ်သည်။ “သေသပ်သော” ဟူသော စကားလုံးကို လူအများစုက ယေဘုယျအားဖြင့် အပြုသဘောဆောင်သော ဝေါဟာရတစ်ခုအဖြစ် မှတ်ယူကြသော်လည်း သေသပ်ခြင်း၏ ဖြစ်ရပ်အားလုံးသည် ကောင်းကွက်များ မဟုတ်ကြပေ။ ယင်းမှာ အခြေအနေအပေါ် မူတည်သည်။ အချို့လူများသည် မည်သည့်စည်းမျဉ်းမျှမရှိဘဲ ကြောင်းကျိုးမမြင်ဘဲ သေသပ်ကြသည်။ ဤသည်မှာ သေသပ်ခြင်းမဟုတ်ဘဲ အာရုံကြောအားနည်းပြီး အဓိကအချက်များကို သဘောမပေါက်နိုင်ခြင်း ဖြစ်သည်၊ ၎င်းသည် ညံ့ဖျင်းသော အစွမ်းအစကို ညွှန်ပြပြီး အမှုအရာများကို လုပ်ဆောင်ရန် ကျွမ်းကျင်မှု မရှာတွေ့နိုင်ခြင်းနှင့် စည်းမျဉ်းများကို သဘောမပေါက်နိုင်ခြင်း ဖြစ်သည်။ ထို့ကြောင့် ငါ၏ အမြင်တွင်၊ သေသပ်ခြင်းသည် သရုပ်သကန်တစ်ခု သို့မဟုတ် အမှုအရာများကို လုပ်ဆောင်သည့် နည်းလမ်းတစ်ခုအနေဖြင့် လူ့သဘာဝ၏ ကောင်းကွက်တစ်ခု ဖြစ်သော်လည်း သင်သည် ထိုလူ၏ အစွမ်းအစကိုလည်း ကြည့်ရှုရန် လိုအပ်သည်။ အစွမ်းအစကို ထည့်မစဉ်းစားပါက အမှုအရာများကို လုပ်ဆောင်ရာတွင် သေသပ်သော သဘောထား ရှိခြင်းသည် မည်သို့ပင်ဖြစ်စေ ကောင်းမွန်သည်။ လူတစ်ဦးသည် အစွမ်းအစနှင့် အမှုအရာများကို လုပ်ဆောင်ရာတွင် ကျင်လည်မှု နှစ်မျိုးလုံးရှိပြီး စည်းမျဉ်းများကို လိုက်နာနိုင်သည့်အပြင် သေသပ်ပါက ဤသေသပ်ခြင်းသည် ကောင်းသည်ထက် ပို၍ ကောင်းခြင်း အမှန်ဖြစ်ပြီး လူ့သဘာဝ၏ ကောင်းကွက်တစ်ခု အမှန်တကယ် ဖြစ်ပေသည်။

ကြွားဝါခြင်းကို နှစ်သက်ခြင်း

ကြွားဝါခြင်းကို နှစ်သက်ခြင်းဟူသည့် နောက်ထပ် သရုပ်သကန်တစ်ခုအကြောင်းကို ငါတို့ ပြောကြစို့။ ဤသည်မှာ မည်သည့် ပြဿနာအမျိုးအစားအောက်တွင် ကျရောက်သနည်း။ (ဖောက်ပြန်ပျက်စီးသော စိတ်သဘောထားများ ဖြစ်ပါသည်။) ဥပမာအားဖြင့် အချို့လူများသည် စာရိုက်ရာတွင် အလွန်မြန်သည်။ ၎င်းတို့တွင် ဤအားသာချက်ရှိကြောင်း အခြားသူများကို သိစေရန်အလို့ငှာ “ငါ စာရိုက်သည့် စည်းချက်ကို နားထောင်လိုက်ပါ၊ ပြီးလျှင် ငါ စာရိုက်သည်မှာ မည်မျှ မြန်သည်ကို သင်သိရလိမ့်မည်” ဟု ပြောဘိသကဲ့သို့ ကီးဘုတ်ကို အလွန်ကျယ်လောင်စွာ တမင်တကာ ရိုက်ကြသည်။ အချို့လူများသည် တက္ကသိုလ်ဘွဲ့ရများ ဖြစ်ကြသဖြင့် ၎င်းတို့သည် “ကျွန်ုပ်တို့ တက္ကသိုလ်တက်စဉ်က”၊ “ကျွန်ုပ်တို့၏ တက္ကသိုလ်ပါမောက္ခများ”၊ “ကျွန်ုပ်တို့၏ တက္ကသိုလ်နယ်မြေ” စသည်ဖြင့် ပြောလေ့ရှိကြသည်။ ဤသည်မှာ မည်သည့် သရုပ်သကန်အမျိုးအစား ဖြစ်သနည်း။ (ကြွားဝါခြင်း ဖြစ်ပါသည်။) ဤသည်ကို ကြွားဝါခြင်းဟု ခေါ်သည်။ အချို့လူများသည် ကားအသစ်တစ်စီး ဝယ်ကြပြီး ယင်းမှာ အဆင့်မြင့် နာမည်ကြီးအမှတ်တံဆိပ်ဖြစ်ကြောင်း အခြားသူများ မသိမည်ကို စိုးရိမ်ကြသည်။ ကားထဲမှ ထွက်ပြီးနောက် ၎င်းတို့သည် ထွက်သွားရမည့်အစား တစ်ခဏတွင် ပြတင်းပေါက်များ၌ လက်ဗွေရာများ ရှိမရှိ ကြည့်လိုက်၊ နောက်တစ်ခဏတွင် ဆေးသားပေါ်၌ ခြစ်ရာများ ရှိမရှိ စစ်ဆေးလိုက်နှင့် ရှိနေကြသည်။ အဘယ်ကြောင့် ၎င်းတို့သည် ကားနားတွင် ဆက်၍ နေနေကြသနည်း။ ကားသည် ၎င်းတို့၏ကားဖြစ်ကြောင်း အခြားသူများကို သိစေရန်အတွက်သာ ဖြစ်သည်။ ဤသည်မှာ မည်သည့် သရုပ်သကန်အမျိုးအစား ဖြစ်သနည်း။ (ကြွားဝါခြင်း ဖြစ်ပါသည်။) အချို့လူများတွင် အဆင့်မြင့်ဖုန်းတစ်လုံး ရှိသည်။ အခြားသူများကို မြင်စေရန် ဖုန်းမှာ ဘက်ထရီကုန်နေသည့်တိုင် ဖုန်းပြောနေသယောင် ဟန်ဆောင်ကြသေးသည်။ ဤသည်ကို အဘယ်အရာဟု ခေါ်သနည်း။ (ကြွားဝါခြင်း ဖြစ်ပါသည်။) အဘယ်ကြောင့် ၎င်းတို့ ကြွားဝါကြသနည်း။ ဤနေရာတွင် အချည်းနှီးသောဝင့်ဝါမှုက ပါဝင်နေသည် မဟုတ်လော။ အချို့လူများသည် မြွေပါသားမွေးကုတ်အင်္ကျီကို ဝတ်ဆင်ကြပြီး အလွန်နွေးထွေးသော အခန်းထဲသို့ ဝင်ပြီးသည့်တိုင် ယင်းကို မချွတ်ကြပေ။ တစ်စုံတစ်ယောက်က ၎င်းတို့ကို “သင် မပူဘူးလား” ဟု မေးသောအခါ ၎င်းတို့က “မပူပါဘူး။ ကျွန်ုပ်က မြွေပါသားမွေး ဝတ်ထားခြင်းဖြစ်သည်၊ ယင်းက အလွန်ပင် နွေးသည်” ဟု ပြန်ဖြေကြသည်။ အခြားသူများသည် ယင်းနှင့်ပတ်သက်၍ မည်သည့်အရာကိုမျှ မသိဟု ၎င်းတို့က ယူဆကြသည်။ ယင်းကို ချွတ်သည့်အခါ လူအများရှေ့တွင် ပွဲထုတ်ပြလျက် အမှတ်တံဆိပ်ကို ပြောင်ပြောင်တင်းတင်း ပြသရန် သေချာအောင် လုပ်ကြသည်။ “ဤကုတ်အင်္ကျီသည် မြွေပါအမွေးဖြစ်သည်သာမက နာမည်ကြီး အဆင့်မြင့် ဒီဇိုင်နာတံဆိပ်ဖြစ်သည့် တံဆိပ်လည်း ဖြစ်ပေသည်။ သင်သည် ဤအရာကိုပင် မသိပါတကား” ဟူ၍ ဖြစ်သည်။ အခြားသူများက မသိလျှင် သင်သည် အဘယ်အရာကိုပင် ကြွားဝါနေသေးသနည်း။ ယင်းမှာ အလကားသက်သက် ကြွားဝါနေခြင်း မဟုတ်လော။ အချို့လူများသည် ငါ့ထံတွင်ပင် မိမိတို့ကိုယ်ကို ပွဲထုတ်ပြကြကာ “သင်က ဘဲမွေးဂျာကင် ဝတ်ထားသလား။ မြွေပါမွေးကုတ်အင်္ကျီ သင် ဝတ်သင့်သည်၊ ယင်းက အလွန်ပင် နွေးသည်” ဟု ပြောကြသည်။ ငါက “နွေးပါသည်၊ သို့သော် ထိုကုတ်အင်္ကျီက အလွန်လေးသည်” ဟု ပြောသည်။ ၎င်းတို့သည် မြွေပါသားမွေးကုတ်အင်္ကျီကို ဝတ်ဆင်ပြီး ငါ့ရှေ့တွင်ပင် မိမိတို့ကိုယ်ကို ပွဲထုတ်ပြကြသည်။ ငါ့ကို ပြောလော့၊ ကြွားဝါခြင်းကို နှစ်သက်သော ထိုသို့သောလူများသည် အပေါ်ယံဆန်ကြသည် မဟုတ်လော။ ၎င်းတို့၏ လူ့သဘာဝအရ ၎င်းတို့တွင် ပြဿနာနှစ်ခု ရှိသည်။ တစ်ခုမှာ ၎င်းတို့သည် အထူးသဖြင့် အပေါ်ယံဆန်ကြခြင်း ဖြစ်သည်။ ၎င်းတို့ စားသောအစားအစာ၊ ဝတ်သော အဝတ်အထည်နှင့် သုံးသော ပစ္စည်းများကဲ့သို့သော အပြင်ပန်း ဥစ္စာပိုင်ဆိုင်မှုများ၊ ရုပ်ဝတ္ထုပစ္စည်းများနှင့် ပတ်သက်လာလျှင် ၎င်းတို့သည် ထိုအရာအားလုံးကို ပွဲထုတ်ပြလိုကြသည်။ ၎င်းတို့သည် ကြွားဝါလိုသော ဆန္ဒကို မချုပ်တည်းနိုင်ဘဲ ဤအရာများကို အခြားသူများအား အစဉ်သဖြင့် ပြသလိုကြကာ ၎င်းတို့ ဝတ်ဆင်သောအဝတ်အစားများနှင့် သုံးစွဲသော အရာများအားလုံးသည် အဆင့်မြင့်ပြီး ထူးခြားကြောင်း အခြားသူများကို သိစေသည်။ အခြားသူများ သိလျှင်ကော မည်သည့်အရာ ဖြစ်သနည်း။ အခြားသူများက မြင်ပြီး ၎င်းတို့ကို အထင်မကြီးလျှင်ပင် ၎င်းတို့သည် ယင်းကို ပွဲထုတ်ပြနေဆဲ ဖြစ်သည်။ ဤသည်မှာ အပေါ်ယံဆန်ခြင်း မဟုတ်လော။ (ဟုတ်ပါသည်။) ၎င်းတို့သည် အပေါ်ယံဆန်ပြီး ကလေးဆန်ကြသည်၊ ဤသည်မှာ ကြွားဝါခြင်းကို နှစ်သက်သောလူများနှင့်ဆိုင်သော နောက်ထပ် ပြဿနာတစ်ရပ် ဖြစ်သည်။ ငါ့ကို ပြောလော့၊ ထိုသို့ ကြွားဝါခြင်းမှ ၎င်းတို့ အဘယ်အရာ ရနိုင်သနည်း။ ၎င်းတို့၏ တည်ရှိမှုကို ခံစားရစေရန်အတွက်မျှသာလော။ ဤသည်မှာ လိုအပ်သလော။ ယင်းမှာ မလိုလားအပ်သော အရာဖြစ်သည် မဟုတ်လော။ (ဟုတ်ပါသည်။) ၁၉၈၀ ဝန်းကျင်နှင့် ၁၉၉၀ ဝန်းကျင်တွင် တစ်စုံတစ်ယောက်၏ သားရေဖိနပ်အောက်ခံများသည် မညီမညာ ပွန်းသွားပါက ၎င်းတို့သည် သံပြားများကို ရိုက်ကပ်ကြရာ လမ်းလျှောက်သည့်အခါ ကျယ်လောင်သောအသံ ထွက်ပေါ်စေသည်။ အချို့လူများသည် သားရေဖိနပ်တစ်ရန် ပိုင်ဆိုင်ကြောင်း အခြားသူများကို သိစေရန်အလို့ငှာ အသစ်စက်စက် သားရေဖိနပ်များပေါ်တွင်ပင် မစီးမီ သံပြားများကို ရိုက်ကပ်ခဲ့ကြရသည်။ ဤသည်က ၎င်းတို့ကို ယုံကြည်မှုပေးပြီး ပျော်ရွှင်မှု ခံစားချက်ကို ဖြစ်စေခဲ့သည်။ ၎င်းတို့က “အခြားသူများ၏ အလေးထားခြင်းကို ခံရခြင်းသည် ကောင်းသောအရာ ဖြစ်၏။ ယင်းက ကျွန်ုပ်၌ စန်းရှိကြောင်းနှင့် ကျွန်ုပ်၏ တည်ရှိမှုသည် အသိအမှတ်ပြုခံရကြောင်းကို သက်သေပြ၏။ ထို့ကြောင့် ကျွန်ုပ်သည် မိမိ၏ ကျွမ်းကျင်မှုများ၊ အားသာချက်များနှင့် မိမိပိုင်ဆိုင်သော ကောင်းသောအရာများကို လူအများအား အသိပေးရပေမည်” ဟု ယုံကြည်ခဲ့ကြသည်။ ဤသည်မှာ အမှန်တကယ် အသိပေးခြင်းလော။ ဤသည်ကို ကြွားဝါခြင်းဟု ခေါ်သည်။ ဤလောကတွင် ကြွားဝါခြင်းကို နှစ်သက်သော လူအတော်များများ ရှိသည်မဟုတ်လော။ (ရှိပါသည်။) လူအားလုံးက ဤသည်မှာ အတော်လေး ပုံမှန်ဖြစ်သည်ဟု ထင်ကြသည် မဟုတ်လော။ မည်သူမျှ ထိုသို့သောလူများကို မထီမဲ့မြင်မပြုသကဲ့သို့ မည်သူမျှ ၎င်းတို့ကို ထူးဆန်းသောအကြည့်ဖြင့် မကြည့်ကြပေ။ အဘယ်ကြောင့်ဆိုသော် လောကသည် ရုပ်ဝတ္ထုနှင့် ငွေကြေးဆိုင်ရာ သာယာမှုအမျိုးမျိုးနှင့် အဆင့်အတန်း၏ သာယာမှုများတွင် စွဲလမ်းနေသော ထိုသို့သောလူများဖြင့် ပြည့်နှက်နေသောကြောင့် ဖြစ်သည်။ ထို့ကြောင့် ဤလောကသည် ဤအရာများကို ဂုဏ်တင်ချီးမြှောက်သည်။ ဘုရားသခင်၏ အိမ်တော်တွင်မူ ထိုသို့သောလူများသည် အခြားသူများကို စက်ဆုပ်ရွံရှာပြီး မထီမဲ့မြင်ပြုခြင်းကို ခံစားရစေသည်။ အဘယ်ကြောင့်နည်း။ ဘုရားသခင်ကို ယုံကြည်သူများသည် အခြေခံအုတ်မြစ်ချသည့် အစမှစ၍ သမ္မာတရားနှင့် လူဖြစ်ခြင်း၏ တန်ဖိုးနှင့် အဓိပ္ပာယ်ကို တဖြည်းဖြည်း နားလည်လာသည်အထိ ရုပ်ဝတ္ထုဆိုင်ရာ သာယာမှုများနှင့် လောက၏ အပေါ်ယံအရာအချို့ကို အလေးထားမှု နည်းလာကြသည်။ အပြင်ပန်း ဥစ္စာပိုင်ဆိုင်မှုများကို လိုက်စားရန် ၎င်းတို့၏ အတွင်းစိတ်တွန်းအားသည် လျော့နည်းလာသည်၊ ၎င်းတို့၏ လိုက်စားမှု၏ ပန်းတိုင်များနှင့် ဦးတည်ရာသည် ပြောင်းလဲသွားပြီး ၎င်းတို့၏ အတွင်းစိတ်လောက၏ လိုအပ်ချက်များသည် ကွဲပြားသွားသည်။ ၎င်းတို့သည် ရုပ်ဝတ္ထုဆိုင်ရာ လိုအပ်ချက်များအပေါ် ကွဲပြားသော ရှုထောင့်တစ်ခုကို ဖြစ်ပေါ်လာပြီး ထိုသို့သောအရာများ အားလုံးသည် အချည်းနှီးဖြစ်ကာ ၎င်းတို့၏ စိတ်နှလုံး၏ လိုအပ်ချက်များကို မဖြည့်ဆည်းနိုင်ကြောင်း ခံစားရသည်။ ထို့ကြောင့် အရာအမျိုးမျိုးကို ကြွားဝါပြီး ဂုဏ်ဖော်လိုသော ၎င်းတို့၏ သဘောထားသည် လျော့ပါးသွားသည်။ ဘုရားသခင်ကို ယုံကြည်သူများ အများဆုံး ကြွားဝါ သို့မဟုတ် ဂုဏ်ဖော်နိုင်သည့် အရာအချို့မှာ အဘယ်အရာများနည်း။ ၎င်းတို့သည် မိမိတို့၏ ကျွမ်းကျင်မှုများ သို့မဟုတ် အားသာချက်များကဲ့သို့သော အရာများကို ဂုဏ်ဖော်ကောင်း ဖော်နိုင်ပေမည်။ ဥပမာအားဖြင့် သီချင်းဆိုခြင်းကို နှစ်သက်သော အချို့လူများသည် အခြားသူများ မိမိတို့၏ အသံကို ကြားစေလိုကြသည်။ ၎င်းတို့က “ကျွန်ုပ်၏ အသံ မည်မျှကောင်းသည်ကို နားထောင်ကြည့်ပါ” ဟု ပြောကြသည်။ အခြားသူများက ၎င်းတို့ သီချင်း ကောင်းကောင်းဆိုတတ်ကြောင်း မသိမည်ကို ၎င်းတို့ စိုးရိမ်ကြပြီး ဤကိစ္စနှင့်ပတ်သက်၍ မိမိတို့ကိုယ်ကို အဆက်မပြတ် ကြွားဝါလိုကြသည်။ အနှစ်ချုပ်အားဖြင့် ကြွားဝါခြင်းကို နှစ်သက်ခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ယင်းသည် လူ့သဘာဝတွင် မရင့်ကျက်ခြင်း၊ ကလေးဆန်ခြင်းနှင့် အပေါ်ယံဆန်ခြင်းတို့၏ သရုပ်သကန်တစ်ခု ဖြစ်သည်။ လူတို့သည် အချို့သော စကားလုံးများနှင့် အယူဝါဒများကိုသာ နားလည်ပြီး သမ္မာတရားကို အမှန်တကယ် မရရှိသေးသည့်အခါ သို့မဟုတ် သမ္မာတရား လက်တွေ့ကျမှုထဲသို့ မဝင်ရောက်သေးသည့်အခါ ၎င်းတို့သည် ကြွားဝါခြင်းကို နှစ်သက်သည့် အပြစ်အနာအဆာကို ပြသရန် အလွန်အလားအလာရှိပြီး လူ့သဘာဝ၏ ဤချို့ယွင်းချက်ကို ကျော်လွှားရန် မလွယ်ကူပေ။ အဘယ်ကြောင့်ဆိုသော် လူတို့သည် သမ္မာတရားကို မရရှိမီတွင် ၎င်းတို့ ကြွားဝါပြီး ဂုဏ်ဖော်နိုင်သည့် အရာများသည် အသက်ရှင်နေထိုင်ရန်အတွက် ၎င်းတို့၏ အရင်းအနှီးနှင့် အားအင် ဖြစ်သောကြောင့် ဖြစ်သည်။ သင်သည် ကိုယ့်ကိုယ်ကို ယုံကြည်မှုရှိပြီး အမှုအရာများကို လုပ်ဆောင်ရာတွင် စေ့ဆော်မှုရှိခြင်းမှာ အသက်ရှင်နေထိုင်ရန် ရုပ်ရည်၊ အမူအရာ၊ အားသာချက်များ၊ ပညာအရည်အချင်းအဆင့်၊ အရည်အချင်းများ သို့မဟုတ် လုပ်ငန်းပိုင်းဆိုင်ရာ ကျွမ်းကျင်မှုများကဲ့သို့သော အရာများအပေါ် မှီခိုနေသောကြောင့်သာ ဖြစ်သည်။ ထို့ကြောင့် လူအများစုသည် အတိုင်းအတာအမျိုးမျိုးဖြင့် ကြွားဝါခြင်းကို နှစ်သက်သည့် အပြစ်အနာအဆာကို ပြသကြပြီး ယင်းကို ကျော်လွှားရန် မလွယ်ကူ၊ စွန့်လွှတ်ရန် မလွယ်ကူပေ။ လူတို့သည် သမ္မာတရားကို နားလည်ပြီး သမ္မာတရား လက်တွေ့ကျမှုထဲသို့ ဝင်ရောက်သည့်အခါ အတိုင်းအတာတစ်ခုအထိ ဝိညာဉ်ရင့်ကျက်မှုရှိပြီး သမ္မာတရားနှင့် မသက်ဆိုင်သောအရာများကို အလေးထားမှု နည်းလာသည့်အခါ ၎င်းတို့သည် ကြွားဝါရန် သို့မဟုတ် ဂုဏ်ဖော်ရန် မလိုအပ်ကြောင်းနှင့် ဤအရာများသည် လူတစ်ဦးတွင် လူ့သဘာဝရှိကြောင်း ကိုယ်စားမပြုသကဲ့သို့ လူတစ်ဦးတွင် ဝိညာဉ်ရင့်ကျက်မှု ရှိကြောင်းလည်း ကိုယ်စားမပြုကြောင်းကို သိမြင်လာကြသည်၊ ပြီးလျှင် ထို့ထက်မက ၎င်းတို့သည် လူတစ်ဦး ကယ်တင်ခြင်းခံရပြီးဖြစ်ကြောင်း သို့မဟုတ် သမ္မာတရားနှင့် ဘုရားသခင်ကို ကျိုးနွံနာခံနိုင်ကြောင်းကို ကိုယ်စားမပြုသည်မှာ သေချာသည်။ ထို့ကြောင့် ယခင်က ကြွားဝါခြင်းကို နှစ်သက်ခဲ့သော အချို့လူများအတွက်မူ ၎င်းတို့သည် သမ္မာတရားကို နားလည်ပြီး သမ္မာတရား လက်တွေ့ကျမှုထဲသို့ ဝင်ရောက်လာသည်နှင့်အမျှ ဤဆန္ဒသည် တဖြည်းဖြည်း လျော့ပါးသွားပြီး လူ့သဘာဝ၏ ဤချို့ယွင်းချက်သည် မသိလိုက်ဘဲ အောင်မြင်ကျော်လွှားခံရကာ ပျောက်ကွယ်သွားသည်။ ဥပမာအားဖြင့် အနည်းငယ် ဈေးကြီးသော တီရှပ်တစ်ထည်ကို ဝတ်ဆင်ထားသူတစ်ဦးကို ကြည့်ပါ။ မတော်တဆ အနည်းငယ် ညစ်ပတ်သွားသောအခါ ၎င်းတို့သည် အလွန် စိုးရိမ်ပူပန်သွားကြသည်။ အခြားတစ်စုံတစ်ယောက်က ၎င်းတို့ကို “အဘယ်ကြောင့် ထိုမျှ စိုးရိမ်ကြောင့်ကြနေရသနည်း။ လျှော်လိုက်လျှင် အဆင်ပြေသွားမည် မဟုတ်လား” ဟု ပြောသည်။ ၎င်းတို့က “ဤအင်္ကျီ ယွမ် ၂၀၀ တန်သည်ကို သင်သိသလား” ဟု ပြန်ဖြေသည်။ ၎င်းတို့သည် အခြားသူများကို သိစေရန် ဈေးနှုန်းကို မရမက ထုတ်ပြောကြသည်၊ ထိုအခါမှသာ ၎င်းတို့ ကျေနပ်မှု ခံစားရသည်။ ထိုလူသည် သမ္မာတရားကို နားလည်ပါက ထပ်မံကြုံတွေ့ရသည့်အခါ ထိုသို့သောကိစ္စရပ်များကို မှန်ကန်စွာ ချဉ်းကပ်နိုင်သည်။ ၎င်းတို့သည် ဈေးနှုန်းကို ဖော်ပြမည်မဟုတ်ဘဲ ဤအချိန်တွင် ၎င်းတို့၏ အချည်းနှီးသောဝင့်ဝါမှုသည် အတိုင်းအတာတစ်ခုအထိ ချုပ်တည်းခြင်းခံရလိမ့်မည်။ ဤသည်မှာ ၎င်းတို့၏ လူ့သဘာဝသည် နှိုင်းယှဉ်လျှင် ရင့်ကျက်လာပြီး ယခင်ကဲ့သို့ အပေါ်ယံဆန်ခြင်း သို့မဟုတ် ကလေးဆန်ခြင်း မရှိတော့ကြောင်းကို ပြသသည် မဟုတ်လော။ (ဟုတ်ပါသည်။) ၎င်းတို့၏ ကြွားဝါခြင်းကို နှစ်သက်မှု၊ ၎င်းတို့ လူ့သဘာဝ၏ ဤချို့ယွင်းချက်သည် ဤသို့ဖြင့် အောင်မြင်ကျော်လွှားခြင်းခံရလိမ့်မည်။

ဆင်းရဲသူကို မထီမဲ့မြင်ပြု၍ ချမ်းသာသူကို မျက်နှာသာပေးခြင်း

နောက်ထပ် သရုပ်သကန်တစ်ခုမှာ ဆင်းရဲသူကို မထီမဲ့မြင်ပြု၍ ချမ်းသာသူကို မျက်နှာသာပေးခြင်း ဖြစ်သည်။ အချို့လူများသည် ချမ်းသာသောသူတစ်ဦးကို မြင်သောအခါ ချက်ချင်း မျက်နှာချိုသွေးကြပြီး “သင်၏ အသားအရေက ကောင်းလှပေသည်။ သင်သည် ကြည့်ကောင်းသည်။ သင်သည် အလွန် မြင့်မြတ်သည်။ သင်၏ တံတွေးသည်ပင် ကျွန်ုပ်တို့ ဆင်းရဲသားများထက် ပို၍ တန်ဖိုးရှိလေသည်” ကဲ့သို့သော အရာများကို ပြောကြသည်။ ချမ်းသာသောလူများနှင့် ရာထူးအဆင့်အတန်းရှိသူများကို စကားပြောသည့်အခါ ၎င်းတို့သည် အထူးသဖြင့် နူးညံ့ကြသည်။ သို့သော် လယ်သမားတစ်ဦးကို မြင်သောအခါ ၎င်းတို့သည် အစဉ်သဖြင့် နောက်ပြောင်ချင်ကြပြီး ၎င်းတို့၏ စကားများသည် တိုက်ရိုက်ဖြစ်စေ၊ သွယ်ဝိုက်၍ဖြစ်စေ ထိုသူတို့ကို နှိမ့်ချသည်။ ၎င်းတို့သည် ဆင်းရဲသားများနှင့် ချမ်းသာသူများအပေါ် လုံးဝ ကွဲပြားသော သဘောထားများ ရှိကြသည်။ ၎င်းတို့သည် ချမ်းသာသူများ၏ လိုအပ်ချက်များကို ဖြည့်ဆည်းပေးလိုကြပြီး ၎င်းတို့၏ ကျွန်များ ဖြစ်လိုသည့်အဆင့်အထိပင် ဆန္ဒရှိကြသည်။ သို့သော် ဆင်းရဲသားများနှင့်မူ တစ်မျိုးတစ်ဖုံ ဖြစ်သည်၊ ဆင်းရဲသားများ အခက်အခဲများနှင့် ရင်ဆိုင်ရပြီး အကူအညီတောင်းသောအခါ ၎င်းတို့သည် လျစ်လျူရှုကြသည်။ ရာထူးနိမ့်ကျပြီး လူမှုအဆင့်အတန်း နိမ့်ကျသော လူများကို ၎င်းတို့၏ ဆက်ဆံပုံသည် လူမှုအဆင့်အတန်းမြင့်မားသူများကို ဆက်ဆံပုံနှင့် လုံးဝ ကွဲပြားသည်။ ဤသည်မှာ ဆင်းရဲသားကို မထီမဲ့မြင်ပြု၍ ချမ်းသာသူကို မျက်နှာသာပေးခြင်း ဖြစ်သည်။ ဤသည်မှာ မည်သည့် ပြဿနာအမျိုးအစား ဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ၎င်းသည် လူ့သဘာဝ၏ ချို့ယွင်းချက်တစ်ခုလော။ ဤသည်မှာ လူ့သဘာဝအတွင်းရှိ မည်သည့် ပြဿနာအမျိုးအစား ဖြစ်သနည်း။ (အကျင့်စာရိတ္တ နိမ့်ကျခြင်း ဖြစ်ပါသည်။) ၎င်းသည် လူ့သဘာဝအတွင်းရှိ အကျင့်စာရိတ္တဆိုင်ရာ ပြဿနာတစ်ခုဖြစ်သည့် စရိုက်နိမ့်ကျခြင်း ဖြစ်သည်။ ၎င်းတို့သည် ချမ်းသာသောလူများကို မြင်သောအခါ အလွန်အကျွံ ကျွန်ဆန်သောပုံစံဖြင့် ပြုမူလျက် လက်အောက်ငယ်သားများ ဖြစ်သွားကြသည်။ ဆင်းရဲသောလူများကို မြင်သောအခါ ၎င်းတို့သည် သခင်ကဲ့သို့ ပြုမူချင်ကြသည်။ ၎င်းတို့သည် မည်သို့သော သတ္တဝါများ ဖြစ်ကြသနည်း။ လူများကို ဤနည်းဖြင့် ဆက်ဆံခြင်းသည် ၎င်းတို့တွင် စည်းမျဉ်းများမရှိကြောင်း ပြသသည်။ ဆင်းရဲသောလူများသည် ငွေအနည်းငယ် နည်းပါးပြီး အနည်းငယ် ပိုဆိုးသော နေထိုင်မှုအခြေအနေများ ရှိရုံသာဖြစ်သည်။ ၎င်းတို့သည် သင့်ကို မည်သို့ ပြစ်မှားခဲ့သနည်း။ ဆင်းရဲသောလူများသည် မလွဲမသွေ ဆိုးယုတ်သော လူ့သဘာဝ ရှိကြသလော။ ချမ်းသာသောလူများသည် မလွဲမသွေ ကောင်းသော လူ့သဘာဝ ရှိကြသလော။ ဆင်းရဲသားကို မထီမဲ့မြင်ပြု၍ ချမ်းသာသူကို မျက်နှာသာပေးသော လူများသည် အခြားသူများကို သမ္မာတရား စည်းမျဉ်းများအပေါ် အခြေခံ၍ တိုင်းတာပြီး ရှုမြင်ကြသလော။ မဟုတ်သည်မှာ သိသာထင်ရှားပေသည်။ ငွေရှိသော မည်သူမဆိုသည် မြင့်မြတ်ပြီး ကြီးမြတ်သည်ဟု ၎င်းတို့ ယုံကြည်ကြပြီး ဆင်းရဲသော မည်သူမဆိုသည် နိမ့်ကျပြီး ယုတ်ညံ့သည်ဟု ယုံကြည်ကြသည်။ လူများကို တိုင်းတာရန် ၎င်းတို့၏ စံနှုန်းမှာ ငွေ ဖြစ်သည်။ ထိုသို့သောလူများသည် လူကောင်းများလော။ ၎င်းတို့၏ လူ့သဘာဝသည် မည်သို့ရှိသနည်း။ (၎င်းတို့၏ လူ့သဘာဝသည် မကောင်းပါ။) ချမ်းသာသောသူတစ်ဦးကို မြင်သောအခါ ၎င်းတို့သည် ဖားယားသော အပြုံးကို ပြုံးကြသည်၊ ဆင်းရဲသောသူတစ်ဦးကို မြင်သောအခါ ၎င်းတို့၏ မျက်နှာသည် ချက်ချင်း မည်းမှောင်သွားသည်၊ ၎င်းတို့၏ မျက်နှာသည် အပြောင်းအလဲမြန်လိုက်သည်ဖြစ်ခြင်း။ ၎င်းတို့သည် ချမ်းသာသောသူတစ်ဦးအတွက် ဆီးခွက်ကိုပင် သယ်ပေးလိုကြသော်လည်း ဆင်းရဲသောသူတစ်ဦးအတွက် ရေတစ်ခွက်ပင် ငှဲ့ပေးလိုခြင်း မရှိကြပေ။ ၎င်းတို့သည် မည်သို့သော သတ္တဝါများ ဖြစ်ကြသနည်း။ ၎င်းတို့သည် အကျင့်စာရိတ္တ နိမ့်ကျကြသည် မဟုတ်လော။ (ဟုတ်ပါသည်။) ထိုသို့သောလူများ ခေါင်းဆောင်ဖြစ်ရန် ကောင်းပါသလော။ (မကောင်းပါ။) အဘယ်ကြောင့် မကောင်းသနည်း။ မည်သည့်နည်းလမ်းများဖြင့် ၎င်းတို့သည် ခေါင်းဆောင်များ၏ အခန်းကဏ္ဍအတွက် မသင့်တော်ကြသနည်း။ (၎င်းတို့သည် လူများကို ဆက်ဆံပုံ၌ စည်းမျဉ်းများမရှိဘဲ ၎င်းတို့၏ လူရွေးချယ်ခြင်းနှင့် အသုံးပြုခြင်းသည် သမ္မာတရား စည်းမျဉ်းများအပေါ် အခြေမခံဘဲ တစ်စုံတစ်ဦးတွင် လူမှုအဆင့်အတန်းနှင့် ငွေကြေးရှိမရှိအပေါ်၌သာ အခြေခံပါသည်။ ၎င်းတို့ ခေါင်းဆောင်များ ဖြစ်လာပါက ရာထူးအဆင့်အတန်းနှင့် ငွေကြေးရှိသူများကို ရာထူးတိုးပေးမည် ဖြစ်သည်။ ရာထူးတိုးမြှင့်ခံရသော ဤလူများသည် ဆိုးယုတ်သောလူများ ဖြစ်ပါက အသင်းတော်တွင် ဆိုးယုတ်သောလူများက အာဏာရရှိမည်ဖြစ်ပြီး ယင်းမှာ ဘေးအန္တရာယ်တစ်ခု ဖြစ်လိမ့်မည်။) ထိုသို့သောလူများသည် ခေါင်းဆောင်များဖြစ်ရန် မသင့်တော်ပေ။ တစ်ချက်အနေနှင့် ၎င်းတို့သည် အကျင့်စာရိတ္တ နိမ့်ကျကြပြီး ၎င်းတို့လုပ်ဆောင်သည့်အရာတွင် အသိစိတ်၏ စံနှုန်း မရှိကြပေ။ နောက်တစ်ချက်အနေနှင့် ၎င်းတို့ကို ခေါင်းဆောင်များအဖြစ် ခန့်အပ်ပါက ၎င်းတို့သည် အသင်းတော်ကို လူ့အဖွဲ့အစည်းကဲ့သို့ အရာတစ်ခုအဖြစ် ပြောင်းလဲပစ်မည်။ ၎င်းတို့ ဦးဆောင်သော အသင်းတော်သည် လူမှုရေးအဖွဲ့အစည်းတစ်ခု ဖြစ်လာပေမည်။ ၎င်းတို့သည် ချမ်းသာပြီး သြဇာလွှမ်းမိုးမှုရှိသော၊ ရာထူးအဆင့်အတန်းနှင့် အဆက်အသွယ်များရှိသော၊ လူ့အဖွဲ့အစည်းတွင် ကြီးပွားတိုးတက်သောသူများကို အဖွဲ့ခေါင်းဆောင်များနှင့် ကြီးကြပ်ရေးမှူးများအဖြစ် ရာထူးတိုးပေးမည်ဖြစ်ပြီး လူ့သဘာဝကောင်းရှိသော၊ အစွမ်းအစရှိသော၊ သမ္မာတရားကို လိုက်စားသော်လည်း လူမှုအဆင့်အတန်းနိမ့်ကျသော လယ်သမားများ၊ ဆင်းရဲသားများနှင့် ပညာအရည်အချင်းနိမ့်ကျပြီး နားဝင်ချိုဖွယ်စကားများ ပြောဆိုရာတွင် မတော်သောသူများကိုမူ ခြေထောက်အောက်တွင် နင်းခြေကြလိမ့်မည်။ ဤသည်မှာ အသင်းတော်ကို လူ့အဖွဲ့အစည်းနှင့် ထပ်တူကျသွားစေမည် မဟုတ်လော။ အဘယ် ကွာခြားချက် ရှိမည်နည်း။ လူ့အဖွဲ့အစည်းတွင် ချမ်းသာပြီး ရာထူးအဆင့်အတန်းရှိသူများက အာဏာရကြသည် မဟုတ်လော။ ရာထူး၊ အဆက်အသွယ်၊ အာဏာနှင့် သြဇာလွှမ်းမိုးမှုရှိသူများက လူ့အဖွဲ့အစည်းရှိ အလွှာပေါင်းစုံ၊ နယ်ပယ်ပေါင်းစုံနှင့် အဖွဲ့အစည်းပေါင်းစုံတွင် ရာထူးရယူပြီး ထင်ပေါ်ကျော်ကြားကြသည် မဟုတ်လော။ အကယ်၍ ဘုရားသခင်၏ အိမ်တော်သည် လူ့အဖွဲ့အစည်းကဲ့သို့ ဖြစ်ခဲ့ပါက ယင်းသည် ဘုရားသခင်၏ အိမ်တော် ဖြစ်နေဦးမည်လော။ ယင်းသည် ဘုရားသခင်၏ အိမ်တော် ဖြစ်တော့မည်မဟုတ်ဘဲ အသင်းတော်ဟု ခေါ်ဆိုနိုင်မည် မဟုတ်ပေ။ ယင်းသည် လူမှုရေးအဖွဲ့အစည်းတစ်ခု ဖြစ်ပေမည်။ ဆင်းရဲသားကို မထီမဲ့မြင်ပြု၍ ချမ်းသာသူကို မျက်နှာသာပေးသောလူများ ခေါင်းဆောင်များ ဖြစ်လာခြင်း၏ အကျိုးဆက်မှာ ဤသည်ပင် ဖြစ်သည်။ ထိုသို့သောလူများသည် ရာထူးအဆင့်အတန်းရှိသော မည်သူ့ကိုမဆို၏ ခိုင်းဖတ်များ ဖြစ်လာကြသည်။ ငါ့ကို ပြောလော့၊ ခိုင်းဖတ်များအဖြစ် ပြုမူသောလူများတွင် စည်းမျဉ်းတစ်ခုခု ရှိသလော။ ၎င်းတို့၏ ကျင့်ကြံပြုမူခြင်း၌ အခြေခံစည်းမျဉ်းများ ရှိသလော။ (မရှိပါ။) ထိုသို့သောလူများသည် ၎င်းတို့၏ ကျင့်ကြံပြုမူခြင်း၌ စည်းမျဉ်းများ သို့မဟုတ် အခြေခံစည်းမျဉ်းများ မရှိကြပေ။ အန္တရာယ်ရှိသော ပတ်ဝန်းကျင်နှင့် ရင်ဆိုင်ရသောအခါ ၎င်းတို့သည် ယုဒဖြစ်သွားနိုင်သည်။ ၎င်းတို့၏ တိုင်းပြည် ကျဆုံးမည်ဆိုပါက ၎င်းတို့သည် သစ္စာဖောက်များ ဖြစ်လာမည်။ ၎င်းတို့ အစိုးရခေါင်းဆောင်များ ဖြစ်လာပါက ၎င်းတို့သည် တိုင်းပြည်ကို သစ္စာဖောက်သည့်သူများ ဖြစ်လာမည်။ ၎င်းတို့သည် ဤကဲ့သို့သော သတ္တဝါများပင် ဖြစ်သည်။ ထို့ကြောင့် ၎င်းတို့သည် ခေါင်းဆောင်များဖြစ်ရန် မသင့်တော်ပေ။ အဘယ်ကြောင့်ဆိုသော် ၎င်းတို့သည် စစ်မှန်သောအလုပ်ကို လုပ်ဆောင်မည်မဟုတ်ဘဲ ညီအစ်ကိုမောင်နှမများကို အန္တရာယ်ပြုမည်ဖြစ်ကာ သမ္မာတရားကို စစ်မှန်စွာ လိုက်စားသော၊ လူ့သဘာဝရှိသော သူအားလုံးကို ခြေအောက်တွင် နင်းခြေမည်ဖြစ်ပြီး ဆိုးယုတ်သော လူ့သဘာဝရှိသော၊ ရာထူးအဆင့်အတန်းရှိပြီး လူ့အဖွဲ့အစည်းတွင် ထင်ပေါ်ကျော်ကြားကာ သြဇာလွှမ်းမိုးမှုရှိသူများကိုမူ ရာထူးတိုးပေးမည်ဖြစ်သည်၊ ဤသည်မှာ လူများကို ရာထူးတိုးမြှင့်ခြင်းအတွက် ဘုရားသခင်၏ အိမ်တော်၏ စည်းမျဉ်းများနှင့် တိုက်ရိုက် ဆန့်ကျင်နေသည်။ ထိုသို့သောလူများသည် ဘုရားသခင်၏ အိမ်တော်တွင် စိုးစံပြီး အာဏာရရှိမည်ဆိုပါက အသင်းတော်၏ အလုပ်သည် ချောမွေ့စွာနှင့် အတားအဆီးမရှိဘဲ ဆက်နိုင်မည်လော။ (ဆက်နိုင်မည် မဟုတ်ပါ။) အသင်းတော်၏ အလုပ်နှင့် ဘုရားသခင် ရွေးချယ်ထားသောလူများသည် ဤလူများ၏ လက်ထဲတွင် ပျက်စီးသွားပေလိမ့်မည်။ ဤလူများသည် အချင်းချင်း ပူးပေါင်းကြံစည်ကြမည်၊ အချင်းချင်း အသုံးချကြမည်၊ အချင်းချင်း ထောက်ခံကြမည် ဖြစ်သည်။ သမ္မာတရားကို လိုက်စားသော ညီအစ်ကိုမောင်နှမများသည် ဘေးဖယ်ထားခြင်းနှင့် ဖယ်ကျဉ်ခြင်း ခံရမည်။ ၎င်းတို့အားလုံးသည် ဘီအုပ်စုများသို့ သတ်မှတ်ခံရခြင်း သို့မဟုတ် ရှင်းလင်းဖယ်ရှားခြင်းပင် ခံရနိုင်ပြီး ၎င်းတို့အတွက် ထွက်ပေါက်မရှိဘဲ ကျန်ရစ်စေမည် ဖြစ်သည်။ ဤသည်မှာ ဖြစ်နိုင်သည် မဟုတ်လော။ (ဟုတ်ပါသည်။) ဤလူများကြားရှိ ဆက်ဆံရေးများသည် မည်သို့ရှိသနည်း။ ၎င်းတို့ အတူတကွ စုဝေးကြသောအခါ အချင်းချင်း သူငယ်ချင်းများဟု ခေါ်ဝေါ်ကြသည်၊ အချင်းချင်း ပခုံးဖက်ကြပြီး လူ့အဖွဲ့အစည်းရှိ ၎င်းတို့၏ ဂုဏ်ကျက်သရေရှိသော သမိုင်းကြောင်းများအကြောင်း ကြွားဝါကြကာ အချင်းချင်းအတွက် မည်သည့်အရာ လုပ်ပေးနိုင်သည်ကို ပြောဆိုပြီးနောက် အခြားသူက ၎င်းတို့အတွက် မည်သည့်အရာ လုပ်ပေးနိုင်သည်ကို မေးမြန်းကြလျက် အပြန်အလှန် အသုံးချကြသည်။ ဤလူများသည် လူ့အဖွဲ့အစည်းရှိ လူများနှင့် မည်သို့ ကွာခြားသနည်း။ ၎င်းတို့ အတူတကွ ရှိနေသောအခါ ဘုရားသခင်၏ နှုတ်ကပတ်တော်ကို မစားသုံးကြ၊ သမ္မာတရားအကြောင်း မိတ်သဟာယမဖွဲ့ကြ၊ ၎င်းတို့၏ ပုဂ္ဂိုလ်ရေးဆိုင်ရာ အတွေ့အကြုံနားလည်မှုအကြောင်း မိတ်သဟာယမဖွဲ့ကြ၊ မိမိတို့ကိုယ်ကို သိကျွမ်းခြင်းအကြောင်း မပြောဆိုကြ၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို မခွဲခြမ်းစိတ်ဖြာကြပေ။ ထိုအစား ၎င်းတို့သည် လူ့အဖွဲ့အစည်းတွင် ၎င်းတို့အတွက် အမှုအရာများ မည်မျှ အောင်မြင်ခဲ့သည်ကိုသာ ပြောဆိုကြသည်၊ ၎င်းတို့ကို ထင်ပေါ်ကျော်ကြားစေခဲ့သော ၎င်းတို့ လုပ်ဆောင်ခဲ့သည့်အရာများ၊ ၎င်းတို့၏ ဂုဏ်ကျက်သရေရှိသော သမိုင်းကြောင်းများ၊ မည်သည့်အရာရှိများနှင့် အတူစားသောက်ခဲ့ကြသည်၊ မည်သည့်အရာရှိများကို မျက်နှာချိုသွေးခဲ့ကြသည်။ ၎င်းတို့ ပြောဆိုသမျှသည် ဤအရာများသာ ဖြစ်သည်။ ဤလူများသည် ဘုရားသခင်ကို ယုံကြည်သူများလော။ ၎င်းတို့သည် ရာထူး၊ နောက်ခံ၊ စွမ်းရည်များနှင့် နည်းလမ်းများအပေါ် အချင်းချင်း ယှဉ်ပြိုင်ကြပြီး တစ်ချိန်တည်းတွင် အချင်းချင်း ပူးပေါင်းကြံစည်ကာ အသုံးချကြသည်။ ဤသည်မှာ ၎င်းတို့၏ ဆက်ဆံရေးများ ဖြစ်သည်။ သင်သည် ၎င်းတို့အတွက် မည်သည့်အရာမျှ မလုပ်ပေးနိုင်သော သာမန်လူတစ်ဦး သို့မဟုတ် လယ်သမားတစ်ဦး ဖြစ်ပါက ၎င်းတို့သည် သင့်ကို တန်ဖိုးမရှိသူအဖြစ် ရှုမြင်ပြီး လုံးဝအဖက်မလုပ်ဘဲ သင်သည် ဘေးဖယ်ထားခြင်း ခံရသည်။ ၎င်းတို့ အတူတကွ ရှိနေသောအခါ မည်သည့်အရာများကို ပြောဆိုကြသနည်း။ မည်သည့်အဝတ်အထည် အမှတ်တံဆိပ်က ပစ္စည်းအသစ် ထုတ်ဝေခဲ့သည်၊ မည်သည့်ကားအသစ် ထွက်ရှိခဲ့သည်၊ မည်သူက ကာရက်များစွာရှိသော စိန်တစ်လုံး ဝယ်ခဲ့သည်၊ မည်သူ၏ ပိုင်ဆိုင်မှုကို လေလံတင်ခဲ့သည်၊ မည်သူ၏ စတော့များ ကျဆင်း သို့မဟုတ် မြင့်တက်ခဲ့သည်၊ မည်သူ၏ ကုမ္ပဏီက အများပိုင် ဖြစ်လာခဲ့သည်၊ မည်သူက အစိုးရအရာရှိများနှင့် ရင်းနှီးအောင် ပေါင်းသင်းခဲ့သည်၊ မည်သူက မည်သည့်ဂိုဏ်းနှင့် ပူးပေါင်းကြံစည်ခဲ့သည်၊ တစ်စုံတစ်ခု ပြီးမြောက်ရန် မည်သူက လက်ဆောင်မည်မျှ ပေးခဲ့ပြီး ငွေမည်မျှ သုံးစွဲခဲ့သည်ကို ၎င်းတို့ ဆွေးနွေးကြသည်။ ဤအရာအားလုံးသာ ဖြစ်သည်။ ငါ့ကို ပြောလော့၊ ဤသည်မှာ စက်ဆုပ်ရွံရှာဖွယ်ကောင်းသည် မဟုတ်လော။ ၎င်းတို့သည် အသင်းတော်တွင် ဤအရာများအကြောင်း အစဉ်သဖြင့် ပြောဆိုနေပါက အသင်းတော်အသက်တာနှင့် အသင်းတော်၏ အလုပ်သည် ၎င်းတို့ကြောင့် နှောင့်ယှက်ခြင်းနှင့် ပျက်စီးခြင်း ခံရမည် မဟုတ်လော။ ငါ့ကို ပြောလော့၊ ထိုသို့သောလူများကို ခေါင်းဆောင်များအဖြစ် ရွေးချယ်၍ရနိုင်သလော။ (ရွေးချယ်၍မရနိုင်ပါ။) ၎င်းတို့သည် အခွင့်အရေးသမားများ ဖြစ်ကြသည်။ သင်တို့သည် အသင်းတော်တွင် ထိုသို့သောလူများကို တွေ့ရှိသည်နှင့်တစ်ပြိုင်နက် ၎င်းတို့ကို ဖော်ထုတ်ပြီး ရှင်းလင်းဖယ်ရှားသင့်သည်။ ဘုရားသခင်၏ အိမ်တော်သည် ထိုသို့သောလူများကို မထားရှိပေ။ ဘုရားသခင်၏ အိမ်တော်ရှိ အခွင့်အရေးသမားများသည် အချိန်ဖြုန်းပြီး ကောင်းချီးများကို လှည့်ဖြားရယူရန်အတွက်သာ ရှိနေကြသည်။ ၎င်းတို့သည် သမ္မာတရားကို လုံးဝ လက်မခံကြသကဲ့သို့ မည်သည့် အပြုသဘောဆောင်သောအရာများကိုမျှ လက်မခံကြပေ။ ထို့အပြင် ဤလူများသည် ၎င်းတို့၏ တာဝန်ကို မည်သည့် ရိုးသားမှုမျှမရှိဘဲ ထမ်းဆောင်ကြသည်၊ ၎င်းတို့သည် မိမိတို့ကိုယ်ကို လုံးဝ အသုံးမခံချင်ဘဲ အကျိုးအမြတ်များ ရရှိရန်သာ လိုလားကြသည်။ အကျိုးအမြတ်များ မရှိပါက ၎င်းတို့သည် မည်သည့်အရာကိုမျှ လုပ်ဆောင်မည် မဟုတ်ပေ။ ညီအစ်ကိုမောင်နှမများသည် ၎င်းတို့၏ တာဝန်များကို ထမ်းဆောင်ရန်နှင့် လုံ့လဝီရိယဖြင့် အလုပ်လုပ်ရန် အာရုံစိုက်နေချိန်တွင် ၎င်းတို့သည် ၎င်းတို့၏ တာဝန်များကို ဘေးဖယ်ထားပြီး ပုဂ္ဂိုလ်ရေးဆိုင်ရာ ကိစ္စရပ်များဖြင့် အလုပ်ရှုပ်နေကြကာ စားသောက်ခြင်း၊ သောက်စားခြင်းနှင့် ပျော်ပါးခြင်းတို့တွင်ပင် မွေ့လျော်ကြသည်။ ၎င်းတို့သည် အွန်လိုင်းသို့ မကြာခဏ ဝင်ရောက်ပြီး ဖက်ရှင်၊ အလှအပနှင့် ဆံပင်ပုံစံ၊ အဆင့်မြင့် ကျန်းမာရေး ထုတ်ကုန်များကဲ့သို့သော ၎င်းတို့ အကြိုက်ဆုံး သို့မဟုတ် အလိုအပ်ဆုံးအရာများကို သုတေသနပြုလုပ်ရင်း အချိန်များစွာ ကုန်ဆုံးကြသည်။ ၎င်းတို့ သွားလေရာရာ၌ မော်ကြွားဝင့်ဝါစွာ လှည့်လည်ပြီး အခြားသူများကို လှည့်ဖြားကြသည်၊ ၎င်းတို့သည် ၎င်းတို့၏ အမျိုးအစားတူလူများကို ရှာဖွေကြပြီး အလားတူ တစ်စုံတစ်ဦးကို တွေ့သောအခါ ၎င်းတို့နှင့် ချက်ချင်း သဘောတူညီကြသည်။ ၎င်းတို့သည် စစ်မှန်သော ညီအစ်ကိုမောင်နှမများနှင့် အတူတကွ မနေနိုင်ကြဘဲ အသင်းတော်တွင် ၎င်းတို့သည် အံမဝင်ခွင်မကျသူများနှင့် လူမဟုတ်သူများ ဖြစ်ကြသည်။ ထိုသို့သောလူများကို သင်တို့ မြင်သောအခါ ၎င်းတို့ထံမှ ဝေးဝေးနေရမည်။ ထို့အပြင် လူအများစု သို့မဟုတ် သင်တို့၏ ခေါင်းဆောင်များသည် ပိုင်းခြားသိမြင်မှုမရှိဘဲ ၎င်းတို့ကို အမှန်တကယ် ယုံကြည်သော ညီအစ်ကို သို့မဟုတ် မောင်နှမများအဖြစ် မှတ်ယူနေဆဲဖြစ်ပါက သင်တို့သည် ရှေ့ထွက်၍ ၎င်းတို့ကို ဖော်ထုတ်ပြီး ရှင်းလင်းဖယ်ရှားရမည်။ ယခု သင် နားလည်ပြီလော။ အဘယ်ကြောင့် ထိုသို့သောလူများကို ရှင်းလင်းဖယ်ရှားရမည်နည်း။ (အဘယ်ကြောင့်ဆိုသော် ထိုသို့သောလူများသည် အသင်းတော်တွင် နှောင့်ယှက်မှုများကို အလွယ်တကူ ဖြစ်စေပြီး အပျက်သဘောဆောင်သော အငွေ့အသက်ကို ယူဆောင်လာကာ အခြားသူများကို ၎င်းတို့၏ တာဝန်ထမ်းဆောင်ခြင်းနှင့် သမ္မာတရား လိုက်စားခြင်းတို့တွင် လွှမ်းမိုးနိုင်သောကြောင့် ဖြစ်ပါသည်။) တိကျပါပေသည်၊ ၎င်းတို့သည် အသင်းတော်၏ အငွေ့အသက်ကို ဖျက်ဆီးကြသည်။ ၎င်းတို့သည် မိမိတို့ကိုယ်တိုင် သမ္မာတရားကို မလိုက်စားဘဲ အခြားသူများကိုလည်း လွှမ်းမိုးကာ နောက်သို့ဆွဲကြသည်။ တစ်ဒေါ်လာတန်သော အလုပ်ကို လုပ်ဆောင်ရန်အတွက် ၎င်းတို့သည် လုပ်အားခ ဆယ်ဒေါ်လာ တောင်းဆိုကြသည်။ ထိုသို့သောလူများကို အသုံးပြုခြင်းသည် ခွေးတစ်ကောင် မွေးမြူခြင်းလောက်ပင် တန်ဖိုးမရှိပေ။ အနည်းဆုံးတော့ ခွေးတစ်ကောင်သည် အိမ်ကို စောင့်ရှောက်နိုင်ပြီး ၎င်း၏ သခင်အပေါ် သစ္စာစောင့်သိသည်။ ၎င်းသည် နောက်ကွယ်တွင် အကောက်မကြံတတ်ဘဲ သင်သည် ၎င်း နောက်ပိုင်းတွင် ပြဿနာရှာမည်ကို စိုးရိမ်စရာမလိုပေ။ အသင်းတော်သည် ဆင်းရဲသားကို မထီမဲ့မြင်ပြု၍ ချမ်းသာသူကို မျက်နှာသာပေးသော လူများကို ခွင့်ပြုပါက အကျိုးဆက်များမှာ အဘယ်အရာ ဖြစ်မည်နည်း။ ၎င်းတို့သည် ဘုရားသခင် ရွေးချယ်ထားသောလူများကို ကူညီနိုင်မည်လော။ ၎င်းတို့သည် အခြားသူများအတွက် အကျိုးရှိနိုင်မည်လော။ (မရှိနိုင်ပါ။) ၎င်းတို့သည် ဖော်ထုတ်ခြင်းခံရပြီး အခြားသူများက ထိုးထွင်းသိမြင်သွားသည်နှင့်တစ်ပြိုင်နက် ၎င်းတို့ကို ရှင်းလင်းဖယ်ရှားသင့်သည်။ ၎င်းတို့ကို ဆက်လက်၍ နေခွင့်ပြုပါက ၎င်းတို့သည် နှောင့်ယှက်ဖျက်ဆီးရုံသာ၊ ပြဿနာရှာရုံသာ၊ အသင်းတော်သို့ ဘေးဒုက္ခ ယူဆောင်လာရုံသာ ရှိလိမ့်မည်။ သင်သည် ၎င်းတို့ ကြီးမားသော ဘေးအန္တရာယ်တစ်ခု ဖြစ်စေသည်အထိ စောင့်ဆိုင်းပြီးနောက်မှသာ ရှုပ်ထွေးမှုများကို ရှင်းလင်းမည်ဆိုပါက ယင်းမှာ အလွန် ဒုက္ခများပေလိမ့်မည်။ ငါတို့သည် ဒုက္ခကို မလိုလား၊ အပူမရှာချင်ပေ။ လူတို့ လုပ်ဆောင်သင့်သော တာဝန်များနှင့် ဝတ္တရားများ များစွာရှိသည်။ ဤပြဿနာများကို မဖိတ်ခေါ်နှင့်။

အာဏာရှိသူများကို မျက်နှာလုပ်တတ်ခြင်း

နောက်ထပ် လူအမျိုးအစားတစ်မျိုး ရှိသေးသည်၊ ၎င်းတို့မှာ အာဏာရှိသူများကို မျက်နှာလုပ်တတ်သူများ ဖြစ်သည်။ အာဏာရှိသူများကို မျက်နှာလုပ်တတ်သော လူများသည် ကောင်းသလော သို့မဟုတ် ဆိုးသလော။ (ဆိုးပါသည်။) ၎င်းတို့သည် မည်သည့်နည်းလမ်းများဖြင့် ဆိုးကြသနည်း။ ဤလူစားမျိုးသည် အလွန်အမင်း အဆင့်အတန်းခွဲခြားတတ်သည်။ ၎င်းတို့သည် အဆင့်အတန်း ရှိသူတစ်ဦးကို မြင်သောအခါ ထိုသူကို မျက်နှာလုပ်ရန် နည်းလမ်းပေါင်းစုံဖြင့် အဆက်မပြတ် ကြိုးစားအားထုတ်ကြသည်။ ၎င်းတို့သည် ထိုသူတို့အား အလျင်ဦးအောင် စကားပြောပြီး ရင်ဖွင့်သည်၊ ထိုလူတို့အား အစားအသောက်များ ကျွေးမွေးသည်၊ အဝတ်အထည်များ လျှော်ဖွပ်ပေးပြီး သန့်ရှင်းရေး လုပ်ပေးသည်။ ၎င်းတို့ မလုပ်လိုသည့်အရာ တစ်ခုမျှ မရှိပေ။ သင်၌ အဆင့်အတန်းမရှိလျှင် ၎င်းတို့သည် သင့်ကို မမြင်ဟန်ဆောင်ကြပြီး သင်က ၎င်းတို့ထံ အလျင်ဦးအောင် ချဉ်းကပ်လျှင်ပင် သင့်ကို မြင်သောအခါ ၎င်းတို့၏ မျက်နှာထားသည် ချက်ချင်း မည်းမှောင်သွားလေသည်။ ထိုသို့သော လူများသည် ကောင်းပါသလော။ ဤပြဿနာမျိုးသည် မည်သည့်ကဏ္ဍအောက်တွင် ကျရောက်သနည်း။ (ဤလူစားမျိုးသည် ကိုယ်ကျင့်တရား နိမ့်ကျပြီး လူ့သဘာဝ ညံ့ဖျင်းပါသည်။) ၎င်းတို့၏ လူ့သဘာဝသည် ဆိုးပြီး ၎င်းတို့၏ ကိုယ်ကျင့်တရားသည် နိမ့်ကျသည်။ ၎င်းတို့၏ လူ့သဘာဝသည် မည်သည့်အတိုင်းအတာအထိ ဆိုးသနည်း။ (၎င်းတို့၌ တည်ကြည်မှုနှင့် ဂုဏ်သိက္ခာ မရှိပါ။) အာဏာရှိသူများကို တက်ကြွစွာ မျက်နှာလုပ်တတ်သော လူများသည် လူကောင်းများ ဖြစ်ကြသလော။ (မဟုတ်ပါ။) သို့ဆိုလျှင် ၎င်းတို့သည် မည်သို့သော လူစားမျိုးများ ဖြစ်ကြသနည်း။ အာဏာရှိသူများကို မျက်နှာလုပ်ရသည်ကို နှစ်သက်သော လူများ၏ ကိုယ်ကျင့်စရိုက်သည် မည်သို့ရှိသနည်း။ ၎င်းတို့သည် လူတစ်ဦးတည်းကို ဆက်ဆံရာတွင် မျက်နှာနှစ်မျိုး ရှိကြသည်။ ၎င်းတို့သည် အခြားသူများက အတွင်းသဘောကို သိမြင်သွားမည်ကို မကြောက်ကြသည့်အပြင် မိမိတို့ကိုယ်တိုင်၏ ဤဘက်ခြမ်းများကို လွတ်လပ်စွာပင် ထုတ်ဖော်ပြသကြသည်။ ဤလူတို့၌ တည်ကြည်မှု သို့မဟုတ် ရှက်စိတ် တစ်စုံတစ်ရာ ရှိသလော။ (မရှိပါ။) တည်ကြည်မှု သို့မဟုတ် ရှက်စိတ် တစ်စုံတစ်ရာ မရှိသော ဤလူတို့ကို ဆိုးယုတ်သောလူများအဖြစ် အမျိုးအစား ခွဲခြားနိုင်သလော။ (ခွဲခြားနိုင်ပါသည်။) အဘယ်ကြောင့် ၎င်းတို့ကို ဆိုးယုတ်သောလူများအဖြစ် အမျိုးအစား ခွဲခြားနိုင်သနည်း။ ၎င်းတို့သည် အခြားသူများကို ဆက်ဆံပုံ၌ မျက်နှာနှစ်မျိုး ရှိကြသည်။ ဤမျက်နှာနှစ်မျိုး၏ ဇာစ်မြစ်ကို ငါတို့ စိတ်ဖြာလေ့လာဆွေးနွေးကြစို့။ ဤလူတို့သည် အဆင့်အတန်းကို အထူး နှစ်သက်ကြပြီး ရာထူးနှင့် အာဏာရှိသော လူများကိုလည်း နှစ်သက်ကြသည်။ ၎င်းတို့သည် အဆင့်အတန်းရှိသော လူများကို မြင်သောအခါ အပြုံးများဖြင့် ပြည့်နေပြီး လုံးဝဥဿုံ နာခံကြကာ မည်သည့် စိုးရိမ်ကြောင့်ကြမှုမျှမရှိဘဲ ထိုသူတို့ကို မြှောက်ပင့်ဖားယားပြီး မျက်နှာလုပ်ကြသည့်အပြင် အရှက်မရှိဘဲ မြှောက်ပင့်ပြောဆိုကြသည်။ ၎င်းတို့၏ ရည်ရွယ်ချက်သည် ထိုလူများထံ မျက်နှာချိုသွေးရန်ဖြစ်လျှင်ဖြစ်စေ၊ တန်ဖိုးထားခံရပြီး ရာထူးတိုးမြှင့်ခံရလိုသည့် မသမာသော ရည်ရွယ်ချက် တစ်ခုရှိလျှင်ဖြစ်စေ၊ မည်သို့ပင်ဖြစ်စေကာမူ အခြားသူများအပေါ် ၎င်းတို့၏ သဘောထားသည် ပြဿနာရှိပြီး သမ္မာတရား စည်းမျဉ်းများကို ချိုးဖောက်သည်။ သို့ဆိုလျှင် အဘယ်ကြောင့် ၎င်းတို့သည် အဆင့်အတန်းရှိသော လူများအပေါ် ဤသို့သော သဘောထားမျိုး ရှိကြသနည်း။ (မိမိတို့၏ ကိုယ်ပိုင်အကျိုးစီးပွားအတွက် ဖြစ်ပါသည်။) ဤသည်က ၎င်းတို့သည် အဆင့်အတန်းကို အထူးနှစ်သက်ကြောင်း သက်သေပြသည်။ ၎င်းတို့ကိုယ်တိုင်တွင် အရည်အချင်း မရှိပါ၊ သို့မဟုတ် အဆင့်အတန်းရရှိရန် အရည်အချင်းများ၊ အခြေအနေများ၊ သို့မဟုတ် အခွင့်အလမ်းများ မရှိကြပေ။ သို့ရာတွင် အဆင့်အတန်းရှိသူများကို မျက်နှာလုပ်ခြင်းနှင့် ချဉ်းကပ်ခြင်းအားဖြင့် ၎င်းတို့သည် အဆင့်အတန်းအတွက် မိမိတို့၏ လိုအင်ဆန္ဒကို ဖြည့်ဆည်းနိုင်ကြသည်။ ထို့ကြောင့် ၎င်းတို့သည် မည်သည့် စိုးရိမ်ကြောင့်ကြမှု သို့မဟုတ် အရှက်တရားမျှမရှိဘဲ အခြားသူများကို မျက်နှာလုပ်ပြီး မြှောက်ပင့်ပြောဆိုနိုင်ကြသည်။ ၎င်းတို့၏ ကိုယ်ကျင့်တရားသည် အတော်အတန် နိမ့်ကျလှသည်။ ၎င်းတို့က အဆင့်အတန်းရှိသူသည် မည်သို့သော လူစားမျိုးဖြစ်သည်ကို ဂရုမစိုက်သကဲ့သို့ ဤလူ၏ လူ့သဘာဝသည် ကောင်းမကောင်း၊ သို့မဟုတ် ဤလူသည် ဆိုးယုတ်ခြင်း ရှိမရှိကိုလည်း မပိုင်းခြားကြပေ။ ဤလူ၌ အဆင့်အတန်း သို့မဟုတ် ငွေကြေးရှိနေသမျှကာလပတ်လုံး သူသည် ဆိုးယုတ်သောလူတစ်ဦး ဖြစ်နေလျှင်ပင် ၎င်းတို့သည် သူ့ကို မျက်နှာလုပ်ဖားယားနေဦးမည်သာ ဖြစ်သည်။ ၎င်းတို့သည် လုံးဝ စည်းမျဉ်းမဲ့ကြသည် မဟုတ်လော။ (ဟုတ်ပါသည်။) ၎င်းတို့အတွက်မူ အဆင့်အတန်း ရှိသောလူများ ပြောဆိုသည့် မည်သည့်အရာမဆိုသည် မှန်ကန်ပြီး ကောင်းမွန်သကဲ့သို့ ထိုသူတို့ ပြောဆိုသည့် မည်သည့်နည်းလမ်းမဆိုသည်လည်း လက်ခံနိုင်ဖွယ် ဖြစ်သည်။ တစ်စုံတစ်ဦး၌ အဆင့်အတန်းရှိနေသမျှ ၎င်းတို့သည် ထိုသူအပေါ် ကောင်းကြသည်။ ၎င်းတို့သည် စည်းမျဉ်းများ လုံးဝကင်းမဲ့ပြီး ထိုသူအပေါ် ပုံမှန်မဟုတ်လောက်အောင် ကောင်းကြသည်။ ၎င်းတို့၌ ပြောစရာ တည်ကြည်မှု သို့မဟုတ် ရှက်စိတ် အမှန်တကယ်ပင် မရှိပေ။ ၎င်းတို့သည် အခြားသူများက ၎င်းတို့ကို မည်သို့ ရှုမြင်သည် သို့မဟုတ် အကဲဖြတ်သည်ကို ဂရုမစိုက်ကြပေ။ အခြားသူများက ၎င်းတို့အပေါ် မည်သို့ထင်သည်ကို ၎င်းတို့ အရေးမလုပ်ကြပေ။ ၎င်းတို့သည် “ငါက အဆင့်အတန်းရှိသည့် လူများကိုသာ နှစ်သက်သည်။ ထိုလူများအပေါ်သာ ငါကောင်းချင်သည်။ အဆင့်အတန်း ရှိခြင်းမှာ မည်သည့်အမှားရှိသနည်း။ အဆင့်အတန်း မရှိသည့် သင်တို့သည် ငါ၏ အကြင်နာတရားနှင့် မတန်ပါ” ဟု မိမိတို့ဘာသာ တွေးကြသည်။ ဤကဲ့သို့သော လူများ၌ စည်းမျဉ်းများ သို့မဟုတ် ဂုဏ်သိက္ခာ မရှိပေ။ ၎င်းတို့သည် အခြားသူများက ၎င်းတို့ကို မည်သို့မြင်သည်ကိုဖြစ်စေ၊ ဘုရားသခင်က ၎င်းတို့ကို မည်သို့ အကဲဖြတ်သည်ကိုဖြစ်စေ ဂရုမစိုက်ကြပေ။ ၎င်းတို့သည် ကိုယ်ကျင့်တရား နိမ့်ကျသော လူများ ဖြစ်ကြသည်။ ဤသို့ ပြုမူရာတွင် ၎င်းတို့၏ အသိစိတ်သည် မည်သည့်အရာကိုမျှ မခံစားရသကဲ့သို့ ၎င်းတို့၏ ဆင်ခြင်တုံတရား၌လည်း အဆုံးအဖြတ်ပေးရန် စံနှုန်းမရှိပေ။ ၎င်းတို့၌ အနိမ့်ဆုံး စံနှုန်းများ မရှိသည့်အပြင် ကျင့်ကြံပြုမူပုံ၌လည်း အရှက်မရှိကြပေ။ အဆင့်အတန်းရှိသူတစ်ဦးနှင့် ကြုံတွေ့သောအခါ ၎င်းတို့သည် ချက်ချင်းပင် ကျုံ့ဝင်သွားပြီး မြေပေါ်ဝပ်တွားကာ ကျွန်တစ်ဦးကဲ့သို့ ဖြစ်သွားပြီး ကျိုးနွံနာခံတတ်သော လက်အောက်ငယ်သားများ အဖြစ်သို့ ပြောင်းလဲသွားကြသည်။ အဆင့်အတန်းရှိသော မည်သူမဆိုသည် ၎င်းတို့၏ သခင်ဖြစ်လာသည်။ ထိုသို့သော လူများ၌ တည်ကြည်မှု သို့မဟုတ် ဂုဏ်သိက္ခာ ရှိပါသလော။ (မရှိပါ။) ၎င်းတို့သည် အဆင့်အတန်းရှိသော လူများအပေါ် အလွန် ရွံရှာဖွယ်ကောင်းသော မြှောက်ပင့်ပြောဆိုမှုများကို ပြုလုပ်နိုင်စွမ်းပင် ရှိကြသည့်အပြင် မည်မျှများပြားသော လူများ၏ ရှေ့တွင်မဆို ထိုသို့ပြုလုပ်ရဲကြသည်။ ၎င်းတို့သည် အခြားသူများ၏ အမြင်များကိုဖြစ်စေ၊ အခြားသူများက ၎င်းတို့ကို မည်သို့မြင်သည်ကိုဖြစ်စေ ဂရုမစိုက်ဘဲ မိမိတို့၏ ကိုယ်ပိုင်လိုအင်ဆန္ဒများကို ဖြည့်ဆည်းရန်သာ ရည်ရွယ်ကြသည်။ ဤသည်မှာ ၎င်းတို့က အဆင့်အတန်းရှိသော လူများအပေါ် ပြုမူပုံ ဖြစ်သည်။ သို့သော် အဆင့်အတန်းရှိသူတစ်ဦးက ထိုအဆင့်အတန်းကို ဆုံးရှုံးသွားသောအခါ အဘယ်အရာ ဖြစ်ပျက်သနည်း။ ထိုအခါ ၎င်းတို့သည် မျက်နှာပြောင်းသွားကြသည်။ ထိုသူကို ၎င်းတို့ မည်သို့ ဆက်ဆံကြသနည်း။ (၎င်းတို့သည် သူ့ကို ချက်ချင်းပင် လျစ်လျူရှုလိုက်ကြပါသည်။) ၎င်းတို့၏ မျက်နှာသည် ချက်ချင်း မည်းမှောင်သွားပြီး ၎င်းတို့၏ သဘောထားသည် လုံးဝ ကွဲပြားသွားသည်။ “သင်က အဆင့်အတန်းမဲ့သွားပြီ၊ သို့တိုင်အောင် ကျွန်ုပ်ကို သင့်အား ကောင်းစေချင်သေးသည်။ အိပ်မက်ပင် မမက်နှင့်” ဟူ၍ ဖြစ်လေသည်။ အဆင့်အတန်း မရှိတော့သူတစ်ဦးက ၎င်းတို့အား ရေတစ်ခွက်ငှဲ့ခိုင်းလျှင် ၎င်းတို့သည် လျစ်လျူရှုကြသည်။ အကူအညီတောင်းလျှင်လည်း ၎င်းတို့သည် လျစ်လျူရှုကြသည်။ ရင်ဖွင့်စကားပြောလိုလျှင်မူ ၎င်းတို့က “သင်က ထိုက်တန်သလား။ ငါနှင့် စကားပြောရန် သင့်ထံတွင် အရည်အချင်း ရှိသလား။ သင့်ကိုယ်သင် မည်သူများမှတ်နေသနည်း” ဟု ပြောကြသည်။ ၎င်းတို့၏ စိတ်သဘောထားသည် ရက်စက်ကြမ်းကြုတ်လိုက်ပါတကား။ အဆင့်အတန်း မရှိခြင်းသည် ရာဇဝတ်မှုတစ်ခုလော။ လူတစ်ဦးသည် သူ၏ ရာထူးမှ ဖယ်ရှားခံရသည်နှင့်တစ်ပြိုင်နက် ပြောင်းလဲသွားပါသလော။ သူသည် ထိုလူပင် မဟုတ်တော့ဘူးလော။ အဘယ်ကြောင့် သူသည် ယခုအခါ ထိုသို့သော လူများနှင့် စကားပြောရန် မထိုက်တန်တော့ရသနည်း။ အဘယ်ကြောင့် ထိုသို့သော လူများသည် သူ့ကို အကူအညီမပေးနိုင်ရသနည်း။ လူ၏အကူအညီ လိုအပ်နေသော ဒုက္ခရောက်နေသည့် တိရစ္ဆာန်တစ်ကောင်ပင်ဖြစ်ပါစေ လူတို့သည် အသိစိတ်အရ ယင်းကို ကူညီသင့်ဆဲဖြစ်သည်၊ ယင်းကို ညင်သာစွာ ကြည့်ရှုစောင့်ရှောက်ပြီး ဂရုစိုက်သင့်သည်။ သို့ဆိုလျှင် လူသားတစ်ဦးအတွက်ဆိုလျှင် မည်မျှပင် ထိုသို့ပြုသင့်သနည်း။ သို့တိုင်အောင် ၎င်းတို့၌ ဤလူသားဆန်သော ကြင်နာမှု အစအနမျှပင် ကင်းမဲ့နေသည်။ ဤသရုပ်သကန်များအပြင် အချို့လူများသည် သာ၍ပင် ဆိုးကြသည်။ ၎င်းတို့သည် “ယခင်က သင့်ထံတွင် အဆင့်အတန်း ရှိသဖြင့် သင့်ကို ငါ ကောင်းနေခြင်း ဖြစ်သည်။ ယခု သင်၏ အဆင့်အတန်း ပျောက်ဆုံးသွားပြီဖြစ်လင့်ကစား သင့်ကို လေးစားရန်နှင့် မျက်နှာထောက်ရန်နှင့် စကားပြောနေစဉ် သင့်အား အနေရခက်အောင် မလုပ်ရန်နှင့် သင်၏ အမိန့်များကို ယခင်ကကဲ့သို့ လိုက်နာရန် သင် မျှော်လင့်နေဆဲဖြစ်သည်။ အိပ်မက်ပင် မက်မနေနှင့်။ ငါ သင့်ကို မနင်းချေသည်ကိုပင် သင်က ကျေးဇူးတင်သင့်သည်” ဟု မိမိတို့ဘာသာ တွေးကြသည်။ ၎င်းတို့သည် မည်သို့သော သတ္တဝါများ ဖြစ်ကြသနည်း။ တစ်စုံတစ်ဦး ဒုက္ခရောက်နေသောအခါ ၎င်းတို့သည် ထိုသူကို လျစ်လျူရှုသည်သာမက နောက်ကွယ်တွင် နင်းချေကြသည့်အပြင် အနိုင်ကျင့်ရန်နှင့် ဖိနှိပ်ရန် အခွင့်အရေးများကို ရှာဖွေကြသည်။ ၎င်းတို့သည် မည်သို့သော လူစားမျိုးများ ဖြစ်ကြသနည်း။ (၎င်းတို့သည် ဆိုးယုတ်သောလူများ ဖြစ်ကြပါသည်။) ဆိုးယုတ်သောလူများအဖြစ် ၎င်းတို့၏ သရုပ်မှန်သည် ဤနည်းလမ်းဖြင့် ပေါ်ထွက်လာသည် မဟုတ်လော။ အဆင့်အတန်းရှိသော လူများအပေါ်တွင်မူ ၎င်းတို့သည် ကျိုးနွံနာခံတတ်သော လက်အောက်ငယ်သားများကဲ့သို့ ပြုမူကြပြီး အယဉ်ကျေးလွန်နေကာ အပြုံးများဖြင့် နှုတ်ဆက်ကြသည်။ ၎င်းတို့သည် အခြားသူများကို ဟန်လုပ်ထောက်ခံရာ၌ အလွန်တော်ကြသည်။ အရာရှိတစ်ဦးက အာလူးများကို လပေါ်တွင် စိုက်ပျိုးနိုင်သည်ဟု ပြောလျှင် ၎င်းတို့က “လပေါ်တွင် စိုက်သည့် အာလူးများသည် အလွန် အရသာရှိလှသည်” ဟု ဝင်ပြောကြလိမ့်မည်။ သို့သော် ထိုအရာရှိက သူ၏ အဆင့်အတန်းကို ဆုံးရှုံးသွားသောအခါ ၎င်းတို့၏ သဘောထားသည် လုံးဝ ပြောင်းလဲသွားသည်။ ယခုအခါ ထိုအရာရှိဟောင်းက မည်သည့်အရာကိုပင် ပြောပါစေ မှန်ကန်နေလျှင်ပင် ၎င်းတို့ နားထောင်မည် မဟုတ်ပေ။ ထိုအရာရှိဟောင်း၌ စစ်မှန်သော နားလည်မှု ရှိလျှင်ပင် ၎င်းတို့သည် လျစ်လျူရှုပြီး လက်ခံရန် ငြင်းပယ်ကာ သူ့ကို မနှစ်မြို့စရာအဖြစ်သာ ရှုမြင်ကြသည်။ ၎င်းတို့၏ စိတ်နှလုံးထဲတွင် “သင်ထံတွင် အဆင့်အတန်း မရှိတော့သဖြင့် သင်ပြောသမျှသည် အရာမရောက်တော့ပါ။ သင်ပြောသည့်အရာက မှန်ကန်လျှင်ပင် ယင်းမှာ အဘယ်အသုံးတည့်သနည်း။ သင့်ထံတွင် သမ္မာတရား လက်တွေ့ကျမှု ရှိလျှင်ပင် သင့်ကို ငါ မနှစ်သက်ဆဲသာ ဖြစ်သည်။ ငါသည် အဆင့်အတန်း မရှိသည့်လူများအပေါ် နင်းရသည်ကိုသာ နှစ်သက်သည်။ ထိုလူများအပေါ် ငါ မနင်းလျှင် ယင်းမှာ အခွင့်အရေးတစ်ခုကို ဖြုန်းတီးရာရောက်သည်” ဟု တွေးကြသည်။ ၎င်းတို့သည် မည်သို့သော သတ္တဝါများ ဖြစ်ကြသနည်း။ သင်၌ အဆင့်အတန်းမရှိလျှင် ၎င်းတို့သည် သင့်ကို မနှစ်မြို့စရာအဖြစ် ရှုမြင်ကြသည်။ သင်က ၎င်းတို့အပေါ် မည်မျှပင် ကောင်းနေပါစေ အသုံးမဝင်ပေ။ သင်က ၎င်းတို့ကို သင်နှင့် တန်းတူထားပြီး စည်းမျဉ်းများအတိုင်း ဆက်ဆံသည်ဖြစ်စေ၊ ၎င်းတို့၏ သင့်အပေါ်ထားသည့် သဘောထားကို ပြောင်းလဲစေနိုင်မည် မဟုတ်ပေ။ ထိုသို့သော လူများ၌ လူ့သဘာဝ ရှိပါသလော။ (မရှိပါ။) ၎င်းတို့၏ လူ့သဘာဝကင်းမဲ့ခြင်း၏ သရုပ်သကန်သည် အဘယ်အရာနည်း။ ရက်စက်ကြမ်းကြုတ်ခြင်းပင် မဟုတ်လော။ (ဟုတ်ပါသည်။) အာဏာရှိသူများကို မျက်နှာလုပ်ရန် နှစ်သက်သော လူများ၏ စိတ်သဘောထားသည် အလွန်အမင်း ရက်စက်ကြမ်းကြုတ်ပြီး ထိုသို့သော လူများကို ငါသည် အမှန်ပင် ရွံရှာစက်ဆုပ်မိသည်။ ထိုသို့သော လူများ၏ အမြင်တွင် သင်၌ အဆင့်အတန်းရှိသောအခါ သင်၏ အပြစ်အနာအဆာများနှင့် ချို့ယွင်းချက်များအားလုံးသည် ကောင်းကွက်များနှင့် အားသာချက်များအဖြစ် ရှုမြင်ခံရသည်။ သို့သော် သင်၌ အဆင့်အတန်း မရှိသောအခါ သင်၏ အားသာချက်များနှင့် ကောင်းကွက်များ အားလုံးသည် အပြစ်အနာအဆာများနှင့် ချို့ယွင်းချက်များအဖြစ် ရှုမြင်ခံရသည်။ သင်ပြောသည့် မည်သည့်စကားမျှ အရာမရောက်သကဲ့သို့ ၎င်းတို့သည် သင်နှင့်ပတ်သက်သည့် အရာအားလုံးကို မနှစ်မြို့စရာအဖြစ် ရှုမြင်ကြသည်။ ၎င်းတို့သည် သင့်ကို အနိုင်ကျင့်ရန်၊ နင်းချေရန်နှင့် ဖိနှိပ်ရန် အစဉ်သဖြင့် လိုလားကြသည်။ ၎င်းတို့၌ ရက်စက်ကြမ်းကြုတ်သော စိတ်သဘောထားတစ်ခု ရှိသည် မဟုတ်လော။ (ဟုတ်ပါသည်။) ၎င်းတို့သည် အဆင့်အတန်းမရှိသူများကို မိမိတို့အလိုရှိသလို အနိုင်ကျင့်ကြသည်။ ၎င်းတို့သည် နူးညံ့သိမ်မွေ့သော လူများကို အနိုင်မကျင့်ခြင်းသည် အပြစ်တစ်ခုဖြစ်သည်ဟု ခံစားကြရသည်။ သင်က ၎င်းတို့ကို ရန်မစလျှင်ပင် ၎င်းတို့သည် တက်ကြွစွာ အပြစ်ရှာပြီး သင့်ကို အနိုင်ကျင့်ကာ နင်းချေမည်ဖြစ်ပြီး အလွန်အမင်း မထီမဲ့မြင်ပြုခြင်းဖြင့် သင့်ကို အထင်သေးမည်ဖြစ်သည်။ အဆင့်အတန်းမရှိခြင်းသည် အပြစ်တစ်ခုဖြစ်သည့်အလား သင့်အား အသက်ရှင်ရန် သို့မဟုတ် ၎င်းတို့၏ ရှေ့မှောက်တွင် ရှိနေရန် မထိုက်တန်စေသည့်အလား၊ သင်၌ အဆင့်အတန်းမရှိလျှင် သင့်ဒုက္ခသင်ရှာသကဲ့သို့ ဖြစ်ပြီး ကံဆိုးမိုးမှောင်ကျထိုက်သည့်အလား ဖြစ်နေသည်။ ၎င်းတို့သည် မည်သို့သော သတ္တဝါများ ဖြစ်ကြသနည်း။ ထိုသို့သော လူများကို အသင်းတော်ထဲတွင် ဆက်နေခွင့်ပြုသင့်သလော။ (မပြုသင့်ပါ။) အာဏာရှိသူများကို အထူးနှစ်သက်စွာ မျက်နှာလုပ်တတ်သော လူများကို ခေါင်းဆောင်များအဖြစ် ရွေးကောက်နိုင်သလော။ (မရွေးကောက်နိုင်ပါ။) အဘယ်ကြောင့် မရွေးကောက်နိုင်သနည်း။ ဤသည်မှာ ၎င်းတို့သည် အဆင့်အတန်းရှိသော လူများအပေါ် ပြုမူပုံမျှသာ ဖြစ်သည်၊ ၎င်းတို့ကိုယ်တိုင် အဆင့်အတန်း ရရှိသွားပါက ၎င်းတို့သည် အာဏာရှင်ဆန်လာပြီး မိမိတို့ကိုယ်ကို အကြီးမြတ်ဆုံးအဖြစ် သတ်မှတ်ကြမည် မဟုတ်လော။ ထိုသို့ဆိုလျှင် ဆိုးရွားလှပေမည်။ ၎င်းတို့သည် ဘုရားအိမ်တော်၏ အလုပ်အစီအစဉ်များ၊ အသင်းတော်၏ စီမံအုပ်ချုပ်ရေးဆိုင်ရာ အမိန့်များနှင့် ညီအစ်ကိုမောင်နှမများ၏ အကြံပြုချက်များကို လျစ်လျူရှုကြမည်ဖြစ်ပြီး အဆင့်အတန်းမရှိသူများ မည်သည့်အရာကို ပြောသည်ဖြစ်စေ၊ လုပ်သည်ဖြစ်စေ ၎င်းတို့၏ ဖိနှိပ်ခြင်းကိုပင် ခံကြရလိမ့်မည်။ အသင်းတော်သည် ၎င်းတို့၏ လက်ထဲတွင် ပျက်စီးသွားပေလိမ့်မည်။ ဤကဲ့သို့သော လူများ၌ အာဏာအတွက် အလွန်ပြင်းပြသော လိုအင်ဆန္ဒတစ်ခု ရှိပြီး ၎င်းတို့ လိုချင်သည့်အရာကို ရရှိသွားသည်နှင့်တစ်ပြိုင်နက် အကျိုးဆက်များသည် စိတ်ကူးမယဉ်နိုင်လောက်အောင် ဖြစ်ပေမည်။ အာဏာရှိသူများကို မျက်နှာလုပ်ဖားယားတတ်သော လူများသည် အထူးသဖြင့် ရက်စက်ကြမ်းကြုတ်ပြီး ကိုယ်ကျင့်တရား အလွန်နိမ့်ကျကြသည်။ ၎င်းတို့၏ ဖောက်ပြန်ပျက်စီးသော စိတ်သဘောထား၏ အဓိက လက္ခဏာများမှာ အဘယ်အရာများနည်း။ (ရက်စက်ကြမ်းကြုတ်ခြင်း ဖြစ်ပါသည်။) ကောက်ကျစ်ဆိုးယုတ်ခြင်း၊ ရက်စက်ကြမ်းကြုတ်ခြင်းနှင့် သမ္မာတရားကို အလွန်အမင်း မနှစ်မြို့ခြင်းတို့ ဖြစ်သည်။ အထူးသဖြင့် ကောက်ကျစ်ဆိုးယုတ်သည့်အရာမှာ ၎င်းတို့သည် လူတစ်ဦးတည်းကို ဆက်ဆံရန် လုံးဝကွဲပြားသော မျက်နှာနှစ်မျိုးကို အသုံးပြုပုံဖြစ်ပြီး အလွန် လျင်မြန်စွာ ပြောင်းလဲခြင်းပင်ဖြစ်သည်။ ဤသည်မှာ ကောက်ကျစ်ဆိုးယုတ်သည် မဟုတ်လော။ (ဟုတ်ပါသည်။) အဆင့်အတန်းမရှိသော လူများက ၎င်းတို့ကို ရန်မစလျှင်ပင် ၎င်းတို့သည် အလျင်ဦးအောင် တိုက်ခိုက်ကာ အနိုင်ကျင့်ပြီး နင်းကြလိမ့်မည်။ ဤသည်မှာ ရက်စက်ကြမ်းကြုတ်သည် မဟုတ်လော။ (ဟုတ်ပါသည်။) အခြားသူ၌ အဆင့်အတန်းရှိသည်ဖြစ်စေ မရှိသည်ဖြစ်စေ ၎င်းတို့သည် စည်းမျဉ်းများအတိုင်း မလုပ်ဆောင်နိုင်သကဲ့သို့ ထိုသူတို့ကို တရားမျှတစွာ မဆက်ဆံနိုင်ပေ။ သင်က ၎င်းတို့ကို “ဘုရားအိမ်တော်၌ သမ္မာတရားက အာဏာကိုင်စွဲပြီး လူများကို တရားမျှတစွာ ဆက်ဆံသည်” ဟု ပြောသောအခါ ၎င်းတို့ လက်ခံပါသလော။ (မခံပါ။) ၎င်းတို့သည် ထိုစကားကို ဤနားမှထည့်၍ ထိုနားမှထုတ်ကာ “မည်သည့်တရားမျှတမှုနည်း။ လူများသည် ရိုးရှင်းစွာ အမြင့် သို့မဟုတ် အနိမ့်၊ မြင့်မြတ်ခြင်း သို့မဟုတ် နိမ့်ကျခြင်းသာ ရှိလေသည်။ အဆင့်အတန်း ရှိသူများသည် မြင့်မြတ်သည်၊ အဆင့်အတန်း မရှိသူများသည် တန်ဖိုးမရှိသော အမှိုက်များသာဖြစ်သည်” ဟု တွေးကြသည်။ ဤသည်မှာ လူများကို ရှုမြင်ခြင်းနှင့် ဆက်ဆံခြင်းတို့တွင် ၎င်းတို့၏ ကျိုးကြောင်းဆင်ခြင်မှုနှင့် စည်းမျဉ်း ဖြစ်သည်။ ၎င်းတို့သည် သမ္မာတရား စည်းမျဉ်းများကို လက်မခံသည့်အပြင် မိမိတို့၏ ကောက်ကျစ်သော ကျိုးကြောင်းဆင်ခြင်မှုကိုပင် ပြောဆိုကြသေးသည်။ ၎င်းတို့သည် သမ္မာတရားကို အလွန်အမင်း မနှစ်မြို့ကြသည် မဟုတ်လော။ (ဟုတ်ပါသည်။) ၎င်းတို့သည် လူများကို မည်သို့ဆက်ဆံရမည်နှင့်ပတ်သက်၍ ဘုရားအိမ်တော်၏ တောင်းဆိုချက်များနှင့် စည်းမျဉ်းများအစား လောကီဆိုင်ရာ ဆက်ဆံမှုများအတွက် မိမိတို့၏ ကိုယ်ပိုင် ကျိုးကြောင်းဆင်ခြင်မှုနှင့် စည်းမျဉ်းများ၊ လောကီဆိုင်ရာ ဆက်ဆံမှုများအပေါ် မိမိတို့၏ ကိုယ်ပိုင် ရှုထောင့်အမြင်များကို အသုံးပြု၍ အဆင့်အတန်းနှင့် အာဏာကို ချဉ်းကပ်ကြပြီး ဤကိစ္စရပ်များကို ကိုင်တွယ်ရန် လောကီဆိုင်ရာ ဆက်ဆံမှုများအတွက် မိမိတို့၏ ကိုယ်ပိုင် စည်းမျဉ်းများနှင့် နည်းလမ်းများကို အသုံးပြုကြသည်။ ဤသည်မှာ သမ္မာတရားကို လက်မခံဘဲ သမ္မာတရားကို ဗြောင်ကျကျ ဆန့်ကျင်နေခြင်း မဟုတ်လော။ ၎င်းတို့၏ စိတ်နှလုံးထဲတွင် “သင်၌ အဆင့်အတန်းရှိလျှင် သင်သည် ငါ့စိတ်နှလုံးထဲမှ သူဌေးပင်ဖြစ်သည်” ဟု တွေးကြသည်။ ဘုရားသခင်နှင့် သမ္မာတရားသည် ၎င်းတို့၏ စိတ်နှလုံးထဲတွင် နေရာမရှိပေ။ ဤသည်မှာ မည်သို့သော စိတ်သဘောထားမျိုး ဖြစ်သနည်း။ ဤမျှ ဗိုလ်ကျပြီး ဤမျှ မိုက်မဲစွာ ခေါင်းမာခြင်းသည် သမ္မာတရားကို လက်မခံခြင်း မဟုတ်လော။ ဤသည်မှာ သမ္မာတရားကို အလွန်အမင်း မနှစ်မြို့ခြင်း မဟုတ်လော။ (ဟုတ်ပါသည်။) ဤသည်မှာ အတိအကျပင် ထိုသို့သော စိတ်သဘောထားမျိုး ဖြစ်သည်။ ၎င်းတို့၏ လူ့သဘာဝတစ်ခုတည်းကို ကြည့်မည်ဆိုလျှင် ထိုသို့သော လူများသည် ကိုယ်ကျင့်စရိုက် နိမ့်ကျပြီး လုံးဝ ရွံရှာဖွယ်ကောင်းကာ ပေါင်းသင်းဆက်ဆံရန် မထိုက်တန်ပေ။ သို့သော် ၎င်းတို့၏ စိတ်သဘောထားကို ကြည့်မည်ဆိုလျှင်မူ ၎င်းတို့သည် ပေါင်းသင်းဆက်ဆံရန် ထိုက်တန်ခြင်း ရှိမရှိဟူသော ကိစ္စမျှသာ မဟုတ်တော့ပေ။ ဤလူတို့၌ ရက်စက်ကြမ်းကြုတ်ပြီး ကောက်ကျစ်ဆိုးယုတ်သော စိတ်သဘောထားများ ရှိကြပြီး ၎င်းတို့သည် ကယ်တင်ခြင်းအတွက် ပစ်မှတ်များ မဟုတ်ကြပေ။ ၎င်းတို့အားလုံးသည် အပြစ်ဒဏ်ပေးခြင်းခံရပြီး သေဆုံးကြလိမ့်မည်၊ ၎င်းတို့၏ လုပ်ရပ်များသည် သေဒဏ်ထိုက်သော ပြစ်မှုတစ်ခုနှင့် ညီမျှသည်။ ဤလူတို့သည် အာဏာရှိသူများကို မျက်စိစုံမှိတ် မျက်နှာလုပ်ကြပြီး သခင်ခိုင်းသမျှလုပ်သော ရွံရှာဖွယ်ကောင်းသော ခွေးငယ်လေးများ၏ နာခံတတ်သော အမူအရာကို ပြသကြသည်။ အသင်းတော်ခေါင်းဆောင်များ၏ ရာထူး၌ ထိုသို့သော လူများသည် အန္တရာယ်တစ်ခု ဖြစ်သည်။ သင်တို့သည် ထိုသို့သော လူများကို အသင်းတော် ခေါင်းဆောင်များအဖြစ် ရွေးကောက်လျှင် သင်တို့သည် ဘေးဒုက္ခနှင့် ကြုံတွေ့ကြလိမ့်မည်။ အချို့သော ခရိုင်ခေါင်းဆောင်များသည် မိုက်မဲပြီး လူများကို ထိုးထွင်းမမြင်နိုင်ကြသဖြင့် ဤလူအမျိုးအစားကို အသင်းတော်ခေါင်းဆောင်လောင်းအဖြစ်ပင် သတ်မှတ်ကြရာ အသင်းတော်ရှိ ညီအစ်ကိုမောင်နှမများသည် လှည့်ဖြားခြင်း ခံကြရလေသည်။ အခြားသူများကို မြှောက်ပင့်ဖားယားရာ၌ တော်ပြီး အာဏာရှိသူများကို မျက်နှာလုပ်တတ်ကာ အပြင်ပန်းအားဖြင့် အလွန်စိတ်အားထက်သန်ပြီး ခေါင်းဆောင်များ၏ စကားတိုင်းကို နာခံပုံရသော ဤလူအမျိုးအစားသည် ခေါင်းဆောင်လောင်းများအဖြစ် အလွယ်တကူ ရွေးချယ်ခံကြရသည်။ အကြောင်းမှာ အချို့သော ခေါင်းဆောင်များနှင့် အမှုဆောင်များသည် ၎င်းတို့ကို မြှောက်ပင့်ဖားယားပြီး မျက်နှာလိုမျက်နှာရ လုပ်တတ်သူများကို နှစ်သက်ကြပြီး ကြောင်သူတော်ဖြစ်သော ဤလူစားမျိုးသည် ခေါင်းဆောင်တစ်ဦး ဖြစ်လာသည်နှင့်တစ်ပြိုင်နက် အသင်းတော်သို့ ဆောင်ကြဉ်းလာမည့် အကျိုးဆက်များကို ၎င်းတို့ ထိုးထွင်းမမြင်နိုင်ကြသောကြောင့် ဖြစ်သည်။ ထိုသို့သော လူများသည် ရွေးချယ်ခံရပြီး အဆင့်အတန်း ရရှိသွားသည်နှင့်တစ်ပြိုင်နက် ၎င်းတို့၏ မလိုမုန်းထားသော ဘက်ခြမ်းသည် ချက်ချင်း ပေါ်ထွက်လာပြီး အသင်းတော်ကို စတင် နှောင့်ယုက်လေ့ရှိသည်။ ၎င်းတို့ကို ရွေးကောက်ခဲ့သော ခေါင်းဆောင်များက မိမိတို့ရွေးချယ်ခဲ့သော လူများသည် ဆိုးယုတ်သောလူများဖြစ်ကြောင်း မြင်သောအခါ နောင်တရကြသော်လည်း မိမိတို့၏ လုပ်ရပ်များက အသင်းတော်သို့ ဆောင်ကြဉ်းခဲ့သော အကျိုးဆက်များကိုမူ ၎င်းတို့ ကုစားနိုင်ခြင်း မရှိပေ။ ဤသည်မှာ ခေါင်းဆောင်များနှင့် အမှုဆောင်များ၌ ဖောက်ပြန်ပျက်စီးသော စိတ်သဘောထားများ ရှိပြီး စည်းမျဉ်းမရှိဘဲ လုပ်ဆောင်ခြင်း၏ အကျိုးဆက် လုံးလုံးပင် ဖြစ်သည်။ အဆင့်အတန်းနှင့် အာဏာကို လေးစားကြည်ညိုသူများသည် သမ္မာတရားကို နှစ်သက်သော လူများ မဟုတ်ကြပေ။ ၎င်းတို့သည် အဆင့်အတန်းရှိသော မည်သူ့ကိုမဆို မျက်နှာလုပ်ကြပြီး ခေါင်းဆောင်များနှင့် အမှုဆောင်များကို မြင်သည့်အခါတိုင်း မျက်နှာချိုသွေးသော အပြုံးကို ပြုံးပြကြသည်။ အချို့သော ခေါင်းဆောင်များသည် ဤစုံစမ်းသွေးဆောင်ခြင်းကို တောင့်မခံနိုင်ကြချေ။ မျက်နှာချိုသွေးသော အပြုံးဖြင့် လူများကို ၎င်းတို့ မြင်သည့်အခါတွင် အလွန့်အလွန် ဝမ်းမြောက်ကြပြီး မိမိတို့၏ လုပ်နိုင်စွမ်းကို ကိုယ်ရည်သွေးဖို့ ထိုလူများကို ရာထူးတိုးပေးလိုကြသည်။ အမှန်မှာ ထိုလူများက ၎င်းတို့ကို မြှောက်ပင့်ဖားယားပြီး မျက်နှာချိုသွေးသော အပြုံးကို ပြုံးပြသောအခါ ထိုလူများ၌ ဆိုးယုတ်သော ရည်ရွယ်ချက်များ ရှိကြသော်လည်း ဤခေါင်းဆောင်များကမူ ထိုလူများသည် အမှန်တကယ် ကောင်းသည်ဟု ထင်ကြသည်။ ထိုလူများသည် ခေါင်းဆောင်များ ဖြစ်လာသည်နှင့်တစ်ပြိုင်နက် မည်သူ့ကိုမျှ ကျိုးနွံနာခံခြင်းမရှိတော့ဘဲ ၎င်းတို့ကို ရာထူးတိုးမြှင့်ပေးခဲ့သော ခေါင်းဆောင်များကိုပင် လျစ်လျူရှုကြသည်။ ထိုအခါမှသာ ထိုခေါင်းဆောင်များက ဤလူများသည် လူကောင်းများ မဟုတ်ကြောင်းနှင့် မိမိတို့သည် လူမှား၍ ရာထူးတိုးမြှင့်ပေးခဲ့ကြောင်း နားလည်သဘောပေါက်ကြသည်။ ထိုသို့သော အခြေအနေတွင် အဘယ်အရာ လုပ်ဆောင်သင့်သနည်း။ ဤအခြေအနေကို ကုစားသင့်သည် မဟုတ်လော။ (ဟုတ်ပါသည်။) မည်သို့ ကုစားသင့်သနည်း။ (ဤလူများကို ချက်ချင်း ဖော်ထုတ်ပြီးနောက် ဖြုတ်ချသင့်ပါသည်။) ဤလူများသည် စစ်မှန်သောအလုပ်ကို မလုပ်ဆောင်နိုင်ကြပေ၊ ၎င်းတို့သည် အာဏာရှိသူများကို မျက်နှာလုပ်ပြီး မြှောက်ပင့်တတ်ရုံသာ သိသော နားဝေတိမ်တောင် ဖြစ်သောလူများသာ ဖြစ်ကြသည်။ ခေါင်းဆောင်များသည် ၎င်းတို့ကို ချက်ချင်း ဖြုတ်ချသင့်ပြီး ထိုအချိန်က မိမိတို့သည် စိတ်နှလုံးရော မျက်စိပါ ကန်းနေခဲ့ပြီး လူများကို ပိုင်းခြားသိမြင်နိုင်ခြင်း မရှိဘဲ လူမှား၍ ရွေးချယ်ခဲ့မိသည့်အတွက် နောင်တရသင့်သည်။ ယခုအခါတွင် ချက်ချင်း ကုစားလျှင် အချိန်မီသေးသည်။ အာဏာရှိသူများကို မျက်နှာလုပ်တတ်သော ထိုသို့သော လူများကို သင်တို့ ယခု ထိုးထွင်းမြင်နိုင်ပြီလော။ (မြင်နိုင်ပါပြီ။) ထိုသို့သော လူများသည် လူကောင်းများ မဟုတ်ကြပေ။

ထူးကဲသော မှတ်ဉာဏ်ရှိခြင်း

ဆက်လက်၍ ပင်ကိုအခြေအနေများနှင့် သက်ဆိုင်သော သရုပ်သကန်များအကြောင်း ပြောကြစို့။ ထူးကဲသော မှတ်ဉာဏ်ရှိခြင်း၊ ဤသရုပ်သကန်သည် မည်သည့်ကဏ္ဍအောက်တွင် ကျရောက်သနည်း။ (ပင်ကိုအခြေအနေများ ဖြစ်ပါသည်။) အထူးကောင်းမွန်သော မှတ်ဉာဏ်ရှိခြင်း၊ အကြောင်းအရာများကို တိကျစွာ မှတ်မိခြင်း၊ ဆောင်းပါးများ၊ ဘုရားသခင်၏ နှုတ်ကပတ်တော် အပိုဒ်များ၊ ဓမ္မသီချင်းများ သို့မဟုတ် အလုပ်အစီအစဉ်တစ်ခုကို အထူးရှင်းလင်းစွာနှင့် တိကျမှန်ကန်စွာ အလွတ်ကျက်မှတ်ခြင်း၊ ဤသည်မှာ မည်သည့်ကဏ္ဍအောက်တွင် ကျရောက်သင့်သနည်း။ (ကောင်းသော အစွမ်းအစ၊ ပင်ကိုအခြေအနေတစ်ခု ဖြစ်ပါသည်။) ဤသည်မှာ ပင်ကိုအခြေအနေတစ်ခု ဖြစ်သည်။ ၎င်းသည် ပင်ကိုအခြေအနေများ၏ မည်သည့် သီးခြားကဏ္ဍနှင့် သက်ဆိုင်သည်ဟူသည်မှာမူ ယင်းသည် အစွမ်းအစအောက်တွင် မကျရောက်သင့်ဟု ငါထင်သည်။ ယင်းသည် ကောင်းမွန်သော မှတ်ဉာဏ်ရှိခြင်း၊ အကြောင်းအရာများကို မှတ်မိနိုင်ခြင်း၊ များစွာမှတ်မိခြင်း၊ တိကျမှန်ကန်စွာ မှတ်မိခြင်းနှင့် အကြောင်းအရာများကို ခိုင်မြဲစွာ မှတ်မိခြင်းမျှသာ ဖြစ်ပါက ဤသည်မှာ အများဆုံးအားဖြင့် ပင်ကိုအားသာချက်များ၊ ပင်ကိုစွမ်းရည်နှင့် အရည်အချင်းများဟူသော အမျိုးအစားအောက်တွင် ကျရောက်သည်။ တစ်စုံတစ်ဦး၏ အစွမ်းအစသည် ကောင်းမကောင်းဆိုသည်မှာမူ ၎င်းတို့၏ သဘောပေါက်နားလည်နိုင်စွမ်း မည်သို့ရှိသည်အပေါ်တွင် မူတည်သည်။ တစ်စုံတစ်ဦးသည် ထူးကဲသော မှတ်ဉာဏ်ရှိပြီး သီချင်းစာသားတစ်ပိုဒ်၊ အသိပညာနှင့် အယူဝါဒတစ်ပိုင်း သို့မဟုတ် လုပ်ငန်းပိုင်းဆိုင်ရာ ကျွမ်းကျင်မှုတစ်ခုကို ကျကျနနဖြင့် အထူးကောင်းမွန်စွာ၊ အထူးလျင်မြန်စွာနှင့် အထူးခိုင်မြဲစွာ အလွတ်ကျက်မှတ်နိုင်သော်လည်း ၎င်းတို့ ကျက်မှတ်သည့်အရာသည် သမ္မာတရား စည်းမျဉ်းများနှင့် မသက်ဆိုင်ဘဲ လက်တွေ့ဘဝ သို့မဟုတ် အလုပ်တွင် အသုံးချခြင်းဖြစ်စေ၊ အကောင်အထည်ဖော်ခြင်းဖြစ်စေ မပြုနိုင်သော သတ်မှတ်ထားသည့်၊ မပြောင်းလွယ်သော အရာအချို့မျှသာ ဖြစ်ပါက၊ ၎င်းတို့သည် ကောင်းမွန်သော မှတ်ဉာဏ်ရှိရုံမျှသာ ဖြစ်ပါက ဤသည်မှာ ၎င်းတို့၏ ပင်ကိုအခြေအနေများအတွင်းရှိ အားသာချက်နှင့် အရည်အချင်းတစ်ခုသာ ဖြစ်ပြီး ၎င်းတို့၏ အစွမ်းအစနှင့် သက်ဆိုင်သည့် အဆင့်သို့ မရောက်ရှိပေ။ ငါတို့ အစောပိုင်းက ဆွေးနွေးခဲ့သည့်အတိုင်း အစွမ်းအစဟူသည် အဘယ်နည်း။ (အမှုအရာများကို လုပ်ဆောင်ရာတွင် စွမ်းဆောင်ရည်နှင့် ထိရောက်မှုရှိခြင်း ဖြစ်ပါသည်။) သင်သည် ကောင်းမွန်သော မှတ်ဉာဏ်ရှိပြီး ကောင်းမွန်သော အစွမ်းအစလည်း ရှိပါက သင်၌ မည်သို့သော သရုပ်သကန်များနှင့် လက္ခဏာများ ရှိသင့်သနည်း။ သင်ကြားရသော အကြောင်းအရာများနှင့်ပတ်သက်၍ တိကျမှန်ကန်စွာ မှတ်မိနိုင်ခြင်းကို အခြေခံလျက် အဓိကအချက်များကို သဘောပေါက်နိုင်ခြင်း၊ စည်းမျဉ်းများကို ရှာတွေ့နိုင်ခြင်း၊ လက်တွေ့လုပ်ဆောင်ရန် လမ်းကြောင်းနှင့် အကောင်အထည်ဖော်ရန် အစီအစဉ်ကို ရှာတွေ့နိုင်ခြင်း၊ ထို့နောက် လက်တွေ့ဘဝနှင့် အလုပ်တွင် ယင်းတို့ကို အမှန်တကယ် အသုံးချနိုင်ပြီး အမှုအရာများကို စွမ်းဆောင်ရည်ရှိရှိနှင့် ထိရောက်စွာ လုပ်ဆောင်နိုင်ခြင်းပင် ဖြစ်သည်။ ဆိုလိုသည်မှာ သင် အလွတ်ကျက်မှတ်ထားသော ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများသည် သီအိုရီအဆင့်တွင် ရပ်တန့်မနေဘဲ သင်၏ တာဝန်ထမ်းဆောင်မှုတွင် အကောင်အထည်ဖော်ခံရပြီး သင်၏ သမ္မာတရား လက်တွေ့ကျမှု ဖြစ်လာကာ လူများမြင်နိုင်သော အလုပ်ရလဒ်များကို ဖြစ်ပေါ်စေပြီး အလုပ်၏ စွမ်းဆောင်ရည်ကို တိုးတက်စေခြင်းပင် ဖြစ်သည်။ ဤသည်မှာ ကောင်းမွန်သော မှတ်ဉာဏ်ရှိရုံသာမက ကောင်းမွန်သော အစွမ်းအစလည်း ရှိခြင်း ဖြစ်သည်။ ကောင်းမွန်သော မှတ်ဉာဏ်ရှိခြင်းသည် ကောင်းမွန်သော အစွမ်းအစရှိခြင်းနှင့် မညီမျှပေ။ ထိုသို့မဟုတ်ဘဲ သဘောပေါက်နားလည်နိုင်စွမ်းရှိခြင်း၊ သင့်အပေါ် အမှုအရာများ ကျရောက်လာသောအခါ သမ္မာတရားကို ရှာဖွေနိုင်ပြီး သမ္မာတရားကို လက်တွေ့လုပ်ဆောင်ခြင်း၏ စည်းမျဉ်းများကို ရှာတွေ့နိုင်ခြင်း၊ အလုပ်ကို လမ်းလွဲခြင်းမရှိဘဲ အကောင်အထည်ဖော်ပြီး တိကျမှန်ကန်စွာ၊ လျင်မြန်စွာနှင့် ထိရောက်စွာ လုပ်ဆောင်နိုင်ခြင်း၊ ဤသည်သာလျှင် ကောင်းမွန်သော အစွမ်းအစရှိခြင်း ဖြစ်သည်။ ကောင်းမွန်သော အစွမ်းအစဟူသည်မှာ အယူဝါဒအချို့ကို နားလည်ပြီးနောက် ယင်းတို့ထဲမှ များစွာကို ထုတ်ပြောနိုင်ခြင်း မဟုတ်ပေ။ ထိုသို့မဟုတ်ဘဲ သမ္မာတရား စည်းမျဉ်းအချို့ကို နားလည်ပြီး သဘောပေါက်ပြီးနောက် သင်၏ အလုပ်နှင့် တာဝန်တွင် ယင်းတို့ကို အလိုက်သင့် အသုံးချနိုင်ခြင်း၊ ယင်းတို့ကို သင်၏ လက်တွေ့ဘဝ၏ အစိတ်အပိုင်းတစ်ခု ဖြစ်စေခြင်း၊ ယင်းတို့ကို သဘောတရားမှ လက်တွေ့သို့ ပြောင်းလဲခြင်းဖြစ်ပြီး ယင်းက သမ္မာတရား စည်းမျဉ်းများကို လူများအပေါ် အကျိုးသက်ရောက်မှု ရှိစေပြီး ရလဒ်များ ရရှိစေကာ လူများကို အကျိုးကျေးဇူးများနှင့် အားသာချက်များ ဆောင်ကြဉ်းပေးခြင်း ဖြစ်သည်။ ဤသည်မှာ အစွမ်းအစရှိခြင်းက ဆိုလိုသည့်အရာ ဖြစ်သည်။ သင်သည် စကားလုံးများနှင့် အယူဝါဒများကို နားလည်သည့်အဆင့်တွင် ပိတ်မိနေပြီး အလုပ်ကို အကောင်အထည်မဖော်နိုင်ဘဲ စည်းမျဉ်းများ သို့မဟုတ် နည်းလမ်းများကို မရှာတွေ့နိုင်ပါက၊ ဆိုလိုသည်မှာ ဤသမ္မာတရား စည်းမျဉ်း၏ ကဏ္ဍသည် သင့်အတွက် အစဉ်သဖြင့် သဘောတရားတစ်ခုအဖြစ်သာ ကျန်ရှိနေပြီး ယင်းကို လက်တွေ့ဖြစ်လာစေရန် သင့်၌ နည်းလမ်းမရှိ၊ နည်းစနစ်မရှိ၊ လမ်းကြောင်းမရှိပါက ဤသည်မှာ အစွမ်းအစမရှိခြင်း သို့မဟုတ် ညံ့ဖျင်းသော အစွမ်းအစရှိခြင်းက ဆိုလိုသည့်အရာ ဖြစ်သည်။ သင်၏ မှတ်ဉာဏ်သည် မည်မျှပင် ကောင်းနေပါစေ၊ သာမန်လူများထက် သာလွန်ပြီး ထူးကဲသော စွမ်းရည်တစ်ခုနီးပါး ဖြစ်နေလျှင်ပင် ၎င်းသည် သင်၌ ကောင်းမွန်သော အစွမ်းအစရှိသည်ဟု မဆိုလိုပေ။ ကောင်းမွန်သော အစွမ်းအစသည် မည်သည့်အရာကို ရည်ညွှန်းသနည်း။ အစွမ်းအစကို မည်သို့ တိုင်းတာသနည်း။ (လူတစ်ဦးသည် အလုပ်၏ စည်းမျဉ်းများကို နားလည်နိုင်ခြင်း ရှိမရှိနှင့် ထိုစည်းမျဉ်းများကို ရလဒ်များရရှိရန် ကောင်းစွာ အကောင်အထည်ဖော်နိုင်ခြင်း ရှိမရှိဖြင့် အဆုံးအဖြတ်ပေးပါသည်။) ယင်းကို စွမ်းဆောင်ရည်နှင့် ထိရောက်မှုဖြင့် အဆုံးအဖြတ်ပေးသည် မဟုတ်လော။ (ဟုတ်ပါသည်။) အချို့လူများသည် အလုပ်အစီအစဉ်များကို လျင်မြန်စွာနှင့် တိကျမှန်ကန်စွာ မှတ်မိနိုင်ပြီး ယင်းတို့ကို သဘောတရားအရလည်း နားလည်နိုင်သည်။ သို့ရာတွင် အကောင်အထည်ဖော်ရန် အချိန်ရောက်သောအခါ ၎င်းတို့ကို “ဤအလုပ်ကို မည်သို့ လုပ်သင့်သနည်း။ သင့်ထံတွင် စိတ်ကူးများ၊ အစီအစဉ်များ သို့မဟုတ် အဆင့်များ ရှိသလား” ဟု တစ်စုံတစ်ဦးက မေးလျှင် ၎င်းတို့က “မရှိပါ၊ မည်သို့လုပ်ဆောင်ရမည်ကို မသိပါ” ဟု ပြန်ဖြေကြသည်။ ဤသည်မှာ အစွမ်းအစရှိခြင်း မဟုတ်ပေ။ အလွန်ဆုံးအနေဖြင့် ဤသည်မှာ ကဏ္ဍတစ်ခုတွင် အားသာချက်တစ်ခုမျှသာ ဖြစ်သည်။ ငါတို့ ဤခေါင်းစဉ်အကြောင်း ပထမဆုံး မိတ်သဟာယဖွဲ့စဉ်က ဤပြဿနာကို ဆွေးနွေးခဲ့သည်ဟု ငါမှတ်မိသည်။ သင်တို့ မေ့သွားကြပေမည်၊ ပြီးလျှင် ဤတစ်ကြိမ်တွင် သင်တို့သည် ထူးကဲသော မှတ်ဉာဏ်ကို အစွမ်းအစအောက်တွင် ထပ်မံ အမျိုးအစား ခွဲခြားလိုက်ပြန်သည်။ လူတစ်ဦး၏ အားသာချက်များနှင့် ပင်ကိုစွမ်းရည်များကို အစဉ်သဖြင့် နားလည်မှုလွဲပြီး အချို့သော အားသာချက် သို့မဟုတ် ပင်ကိုစွမ်းရည်ကို ကောင်းမွန်သော အစွမ်းအစအောက်တွင် အစဉ်သဖြင့် အမျိုးအစားခွဲခြားခြင်းသည် ဆိုးရွားသော အမှားတစ်ခု ဖြစ်သည်။ ဤပြဿနာကို ဖြေရှင်းပြီး သင်တို့သည် အားသာချက်ဟူသည် အဘယ်နည်း၊ ပင်ကိုစွမ်းရည် သို့မဟုတ် အရည်အချင်းဟူသည် အဘယ်နည်း၊ စစ်မှန်သော အစွမ်းအစဟူသည် အဘယ်နည်းတို့ကို နားလည်သွားပါက ၎င်းသည် လူများကို ပိုင်းခြားသိမြင်ရန်နှင့် သင်တို့၏ ကိုယ်ပိုင်အသက်တာ ကြီးထွားမှုအတွက် အကျိုးရှိလိမ့်မည်။ အနည်းဆုံးအနေဖြင့် ယင်းသည် သင်တို့ ကောင်းမွန်စွာ သီချင်းဆိုတတ်ခြင်း သို့မဟုတ် ကခုန်တတ်ခြင်းကြောင့်သာ သင်တို့၌ ထူးကဲသော အစွမ်းအစရှိသည်ဟု မှားယွင်းစွာ မယုံကြည်တော့ရန် သင်တို့၏ မာနထောင်လွှားသော စိတ်သဘောထားကို အနည်းငယ် ထိန်းချုပ်ဖို့ ကူညီနိုင်သည်။ သို့ဆိုလျှင် သင်တို့သည် ဤကိစ္စကို ဤနည်းလမ်းဖြင့် ယခု အကဲဖြတ်နိုင်သေးသလော။ (မဖြတ်နိုင်တော့ပါ။) သို့ဆိုလျှင် သီချင်းဆိုတတ်သော လူများ၌ ကောင်းမွန်သော အစွမ်းအစရှိရန် အမှန်တကယ် မည်သည့်အရာကို ပိုင်ဆိုင်ဖို့ လိုအပ်သနည်း။ (၎င်းတို့၌ သဘောပေါက်နားလည်နိုင်စွမ်းရှိရန်၊ မည်သည့်သီချင်းဆိုနည်းသည် စည်းမျဉ်းများနှင့် ကိုက်ညီသည်ကို သိရန်နှင့် သိနားလည်နိုင်ရန်လည်း လိုအပ်ပါသည်။) ဉာဏ်အလင်းသည် အလွန်အရေးကြီးသည်။ သင်မြင်သည့်အတိုင်း ဤလူအားလုံးသည် တေးဂီတသီအိုရီအချို့ကို သိကြသော်လည်း ၎င်းတို့၏ သီချင်းဆိုခြင်း၏ အကျိုးသက်ရောက်မှုမှာ ကွဲပြားသည်။ အချို့လူများသည် သီချင်းဆိုရန်အတွက် လမ်းကြောင်းတစ်ခုကို စမ်းတဝါးဝါးရှာဖွေပြီး လေ့လာနိုင်သည်။ ၎င်းတို့သည် အမျိုးမျိုးသော သီချင်းများ၊ မတူညီသော သံစဉ်များနှင့် လူအမျိုးမျိုးထံမှ မတူညီသော သီချင်းဆိုဟန်များကို နားထောင်ပြီး မည်သည့်သီချင်းဆိုနည်းစနစ်များသည် စိတ်ထိမိစေပြီး နှစ်သက်ဖွယ်ဖြစ်သည်ကို နားစွင့်ကြသည်။ ၎င်းတို့သည် ဤဖြစ်စဉ်မှ အချို့သော ခံစားချက်တစ်ခုကို ရှာတွေ့ပြီးနောက် ထိုခံစားချက်ကို အခြေခံ၍ ဆက်လက်စူးစမ်းလေ့လာပြီး လေ့ကျင့်ကြသည်။ အချိန်အတန်ကြာပြီးနောက် ၎င်းတို့၏ သီချင်းဆိုခြင်းသည် တိုးတက်လာသည်ဟု ၎င်းတို့ ခံစားရပြီး အခြားသူများကလည်း နားထောင်လိုစိတ် ရှိလာကြသည်။ တဖြည်းဖြည်းနှင့် ၎င်းတို့သည် ဤအရာကို သဘောတရားများနှင့် နှိုင်းယှဉ်ပြီး ဤလက်တွေ့လုပ်ဆောင်ခြင်း လမ်းကြောင်းသည် မှန်ကန်ကြောင်း အတည်ပြုကြသည်။ ၎င်းတို့သည် မိမိတို့၏ သီချင်းဆိုနည်းကို ပြောင်းလဲရန်နှင့် ယခင်မှားယွင်းသော သီချင်းဆိုနည်းများကို ပြင်ဆင်ရန် လက်တွေ့လုပ်ဆောင်ခြင်း လမ်းကြောင်းကို ရှာဖွေတွေ့ရှိနိုင်သည်။ ထို့နောက် ၎င်းတို့သည် မိမိတို့ ရှာဖွေတွေ့ရှိခဲ့သော ကောင်းမွန်သော၊ မှန်ကန်သော၊ အပြုသဘောဆောင်သော အချက်များကို မိမိတို့၏ ကိုယ်ပိုင်သီချင်းဆိုခြင်းထဲတွင် ထပ်မံ အကောင်အထည် ဖော်ပြီး အသုံးချနိုင်သည်။ မည်သည့်သီချင်းဆိုနည်းသည် မှန်ကန်ပြီး မည်သည့်နည်းသည် မှားယွင်းသည်ကိုလည်းကောင်း၊ မည်သည့်သီချင်းဆိုနည်းသည် ကောင်းမွန်သော ခံစားချက်ကို ဖြစ်ပေါ်စေပြီး မည်သည့်နည်းသည် မကောင်းသော ခံစားချက်ကို ဖြစ်ပေါ်စေသည်ကိုလည်းကောင်း ၎င်းတို့ သိမြင်နိုင်သည်။ ဤသည်မှာ ကောင်းမွန်သော အစွမ်းအစရှိခြင်း ဖြစ်သည်။ ၎င်းတို့သည် သဘောတရားဆိုင်ရာ အသိပညာသာရှိပြီး သီအိုရီကို မိမိတို့၏ လက်တွေ့သီချင်းဆိုခြင်းနှင့် မပေါင်းစပ်နိုင်ဘဲ ၎င်းတို့၏ သဘောပေါက်နားလည်မှုသည် လွဲချော်နေပါက ၎င်းတို့၏ အစွမ်းအစသည် မကောင်းပေ။ သီချင်းဆိုသော အချို့လူများကို ကြည့်လော့၊ အခြားသူများက ၎င်းတို့သည် အသံတုကို အသုံးပြုနေကြောင်း ထောက်ပြသောအခါ ၎င်းတို့သည် လက်ခံနိုင်ပြီး တစ်နှစ် သို့မဟုတ် နှစ်နှစ် လေ့ကျင့်ပြီးနောက် ပြင်ဆင်နိုင်သည်။ ၎င်းတို့သည် သီချင်းဆိုရာတွင် သိပ်မကျွမ်းကျင်သေးသည့်တိုင် ပင်ကိုအသံစစ်ဖြင့် ဆိုနေကြပြီဖြစ်သည်။ အခြားတစ်ဖက်တွင်မူ အချို့လူများသည် အသံတုဖြင့် သီချင်းဆိုကြပြီး ၎င်းတို့ကို ကြားရသော မည်သူမဆိုအတွက် ရှင်းလင်းနေသော်လည်း ၎င်းတို့သည် မိမိတို့၏ အသံစစ်၊ ပင်ကိုအသံစစ်ဖြင့် ဆိုနေသည်ဟု ထင်နေကြဆဲဖြစ်ပြီး ခြားနားချက်ကို မပိုင်းခြားနိုင်ကြပေ။ ဤသည်မှာ အစွမ်းအစမရှိခြင်းနှင့် သိနားလည်မှုမရှိခြင်း၊ အမှုအရာများကို မသိမြင်နိုင်ခြင်းကို ပြသသည်။ ဤသည်မှာ အစွမ်းအစနှင့် အားသာချက်တို့ကြား ခြားနားချက် ဖြစ်သည်။ သင်သည် သီချင်းဆိုရာတွင် ပင်ကိုစွမ်းရည်ရှိပါက ယင်းသည် သင်၏ အားသာချက်ဖြစ်သည်၊ ၎င်းသည် ပင်ကိုအခြေအနေတစ်ခု ဖြစ်သည်။ သို့ရာတွင် သင်သည် ကောင်းစွာ သီချင်းဆိုနိုင်ခြင်း ရှိမရှိနှင့် ဤနယ်ပယ်၊ ဤလုပ်ငန်းတွင် အနှစ်သာရ၊ စည်းမျဉ်းများနှင့် အဓိကအချက်များကို သိမြင်နိုင်ခြင်း ရှိမရှိသည် အစွမ်းအစနှင့်ဆိုင်သော ကိစ္စရပ်တစ်ခု ဖြစ်သည်။ သင်သည် အနှစ်သာရ၊ အဓိကအချက်များနှင့် စည်းမျဉ်းများကို သိမြင်နိုင်ပါက သင်သည် အဆိုတော်တစ်ဦး၊ ကျွမ်းကျင်သော အဆိုရှင်တစ်ဦး ဖြစ်လာနိုင်သည်။ သင်သည် သီချင်းဆိုခြင်းကို နှစ်သက်ပြီး လျင်မြန်စွာ သင်ယူနိုင်ကာ သံစဉ်၊ စည်းချက်နှင့် အသံအနိမ့်အမြင့်ကို တိကျမှန်ကန်စွာ ကျွမ်းကျင်ပိုင်နိုင်ပါက ဤသည်ကို ပင်ကိုအားသာချက်တစ်ခုနှင့် ဤသီးခြားအတတ်ပညာဆိုင်ရာ ကျွမ်းကျင်မှုတွင် တော်ခြင်းဟုသာ ခေါ်ဆိုနိုင်သည်။ သို့ရာတွင် သင်၏ အလွန်သာမန်ဖြစ်ပြီး ကန့်သတ်ချက်ရှိသော အစွမ်းအစကြောင့် သင်သည် တော်ခြင်းဟူသော ဘောင်အတွင်း၌သာ အစဉ်သဖြင့် ရှိနေလိမ့်မည်။ သင်သည် အဓိကအချက်များကို ကျွမ်းကျင်သည့်အဆင့်သို့ ရောက်ရှိနိုင်မည်မဟုတ်သကဲ့သို့ စစ်မှန်သော အဆိုတော်နှင့် ကျွမ်းကျင်သော အဆိုရှင်တစ်ဦး ဖြစ်လာနိုင်မည် မဟုတ်ပေ။ ဤသည်မှာ သင်၏ အစွမ်းအစက ချမှတ်သော ကန့်သတ်ချက် ဖြစ်သည်။ ကောင်းမွန်သော အစွမ်းအစရှိသူများ၌ အလားအလာနှင့် ဖွံ့ဖြိုးတိုးတက်ရန် အခွင့်အလမ်း ရှိကြပြီး သာမန် သို့မဟုတ် ညံ့ဖျင်းသော အစွမ်းအစရှိသူများ၌မူ အလားအလာ သို့မဟုတ် ဖွံ့ဖြိုးတိုးတက်ရန် အခွင့်အလမ်း မရှိပေ။ သို့ဖြစ်၍ သင်၏ အားသာချက်သည် မည်သည့်နယ်ပယ်တွင် ရှိနေပါစေ သင်၏ အစွမ်းအစ ညံ့ဖျင်းပါက သင်သည် သင်၏ အစွမ်းအစ၏ ကန့်သတ်ခြင်းကို မလွဲမသွေ ခံရလိမ့်မည်။ သင်သည် အချို့သော နယ်ပယ်တစ်ခုတွင် မည်မျှပင် ပင်ကိုစွမ်းရည်ရှိနေပါစေ၊ မည်မျှပင် ကြိုက်နှစ်သက်ပါစေ၊ သင်၏ စိတ်ဝင်စားမှု မည်မျှပင် ကြီးမားနေပါစေ သင်၏ ညံ့ဖျင်းသော အစွမ်းအစကြောင့် သင်၌ ဖွံ့ဖြိုးတိုးတက်ရန် အလားအလာ ရှိမည်မဟုတ်ပေ၊ အကြောင်းမှာ သင်သည် သင်၏ အစွမ်းအစကို မကျော်လွှားနိုင်သောကြောင့် ဖြစ်သည်။ သင် နားလည်ပြီလော။ (နားလည်ပါပြီ။) ငါ ဤသို့ပြောပြီးဖြစ်သောကြောင့် သင်တို့သည် သီချင်းဆိုခြင်း၌ ယုံကြည်မှု ပျောက်ဆုံးသွားကြမည်လော။ ငါသည် အစွမ်းအစနှင့် အားသာချက်များကြား ခြားနားချက်အကြောင်း မိတ်သဟာယဖွဲ့ရန် သင်တို့၏ အားသာချက်များထဲမှ တစ်ခုကို ဥပမာအဖြစ် အသုံးပြုလျက် လက်ရှိကိစ္စရပ်ကိုသာ ပြောနေခြင်း ဖြစ်သည်။ သို့ရာတွင် ဘုရားအိမ်တော်သည် သင်တို့ကို စစ်မှန်သော ကျွမ်းကျင်သည့် အဆိုတော်များ ဖြစ်လာရန်၊ အချို့သော အလွန်မြင့်မားသော တိကျမှုဖြင့် သီချင်းဆိုရန်၊ သီးခြားသီချင်းဆိုဟန်တစ်ခုကို ဖွံ့ဖြိုးတိုးတက်စေရန် သို့မဟုတ် သီချင်းဆိုခြင်း၌ ကြီးမားသော အောင်မြင်မှု ရရှိရန် မတောင်းဆိုပေ။ ဤအရာများကို မတောင်းဆိုပေ။ သင်တို့၏ ရှိရင်းစွဲ အစွမ်းအစနှင့် အားသာချက်များကို ကောင်းစွာ အသုံးချရုံသာဖြစ်သည်၊ ယင်းမှာ အဆင်ပြေသည်။ စစ်မှန်သော ခံစားချက်များနှင့် ရိုးသားမှု၏ ဖော်ပြချက် ရှိနေသမျှကာလပတ်လုံး ၎င်းမှာ လုံလောက်သည်။ သို့ဖြစ်၍ သင်တို့ထဲမှ အချို့သည် ညံ့ဖျင်းသော အစွမ်းအစ သို့မဟုတ် ဖွံ့ဖြိုးတိုးတက်ရန် အခွင့်အလမ်း အနည်းငယ်သာရှိသော အလွန်သာမန် အစွမ်းအစရှိသည်ဟု ငါပြောခဲ့သောကြောင့်သာ စိတ်ဓာတ်မကျနှင့် သို့မဟုတ် အရှုံးမပေးနှင့်။ ယင်းမှာ မလိုအပ်ပေ။ သင်တို့ စိတ်ဓာတ်ကျကြမည်လော။ (မကျပါ။) သင်တို့သည် ဤကိစ္စရပ်ကို မှန်ကန်စွာ သဘောထားရမည်။ ငါသည် သင်တို့၏ အခြေအနေများကို ဥပမာအဖြစ် အသုံးမပြုခဲ့ပါက သင်တို့သည် သဘောပေါက်မည်မဟုတ်ဘဲ စေ့စေ့စပ်စပ် နားလည်မှု ရှိမည်မဟုတ်သည့်အပြင် ငါပြောခဲ့သည့် မည်သည့်အရာကိုမဆို သင်တို့ နှလုံးသွင်းမည် မဟုတ်ပေ။ သင်တို့ကို စေ့စေ့စပ်စပ် နားလည်စေရန် ကူညီဖို့ ငါသည် လူတိုင်း ပိုမိုကောင်းမွန်စွာ နားလည်နိုင်ရန် ဥပမာအနည်းငယ် ပေးခဲ့ရသည်။ ဤနည်းအားဖြင့် အစွမ်းအစနှင့် အားသာချက်များကြား ခြားနားချက်ကို သင်တို့၏ နားလည်မှုသည်လည်း ပိုမိုတိကျလာလိမ့်မည်။ ဤသို့ မိတ်သဟာယဖွဲ့ခြင်းနည်းလမ်းကို သင်တို့ စိတ်အနှောင့်အယှက်ဖြစ်ကြသလော။ (မဖြစ်ပါ။) သင်တို့ စိတ်အနှောင့်အယှက်မဖြစ်လျှင် ကောင်းပေသည်။ ဤအရာကို မှန်ကန်စွာ သဘောထားလော့။ သင်တို့ လေ့ကျင့်သင့်သည့်အတိုင်း လေ့ကျင့်လော့။ ယင်းကို သင်တို့ စိတ်နှစ်ထားပြီး ကောင်းမွန်သော ပန်းတိုင်နှင့် ဦးတည်ချက်ဆီသို့ လေ့ကျင့်ခြင်းသည် တိုးတက်မှုမရှိခြင်း သို့မဟုတ် သင်တို့၏ နည်းလမ်းဟောင်းများတွင် ပိတ်မိနေခြင်းထက် အစဉ်သဖြင့် ပိုကောင်းလိမ့်မည်။ သင်၏ အစွမ်းအစသည် ကန့်သတ်ချက်ရှိနေသော်လည်း သို့မဟုတ် ညံ့ဖျင်းနေသော်လည်း သင်သည် လေ့ကျင့်ရန် ကြိုးစားအားထုတ်ပြီး သင်၏ ကန့်သတ်ချက်ရှိသော အစွမ်းအစဘောင်အတွင်း သင်တတ်နိုင်သမျှ အများဆုံးကို ရရှိရန် ကြိုးပမ်းရန် လိုအပ်နေဆဲ ဖြစ်သည်။ ငါတို့သည် တာဝန်ယူမှုနှင့် သစ္စာစောင့်သိမှု သဘောထားဖြင့် ဤတာဝန်ကို ထမ်းဆောင်ပြီး ဤအလုပ်ကို လုပ်ဆောင်ရာ၌ စိတ်ရောကိုယ်ပါ နှစ်မြှုပ်ရမည်။ ဤသည်မှာ သင်တို့ လိုက်နာသင့်သော လက်တွေ့လုပ်ဆောင်ခြင်း စည်းမျဉ်း ဖြစ်သည်။ သင်၏ အားသာချက်၌ ဖွံ့ဖြိုးတိုးတက်ရန် အလားအလာမရှိတော့ဘဲ အနာဂတ်တွင် သင် မျက်နှာရနိုင်တော့မည် မဟုတ်ရုံဖြင့် သင်သည် အပျက်သဘောဆောင်ခြင်း သို့မဟုတ် အရှုံးပေးခြင်း မပြုရ။ ယင်းမှာ လက်ခံနိုင်ဖွယ်မရှိသည့်အပြင် ဤကိစ္စရပ်ကို သဘောထားပြုမူရာတွင် သင်လိုက်နာသင့်သော သမ္မာတရား စည်းမျဉ်း မဟုတ်သည်မှာ သိသာထင်ရှားပေသည်။ သင် နားလည်ပြီလော။ (နားလည်ပါပြီ။)

ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများတည်းဟူသော ဤနယ်ပယ်သုံးခုစီတိုင်းတွင် နားလည်ရန်လိုအပ်သော တိကျသည့်အသေးစိတ်များစွာ ရှိသည်။ ဤကိစ္စရပ်များအပေါ် ငါတို့ မိတ်သဟာယဖွဲ့ရန် လိုအပ်သလော။ (လိုအပ်ပါသည်။) ကဏ္ဍများစွာအတွက် လူတို့သည် အပေါ်ယံနားလည်မှုသာရှိပြီး ယင်းတို့ကို ရှင်းလင်းစွာ မရှင်းပြနိုင်ကြပေ။ ၎င်းတို့၌ အားသာချက်အချို့ ရှိကောင်းရှိနိုင်သဖြင့် မိမိတို့သည် ကောင်းမွန်သော လူ့သဘာဝနှင့် မြင့်မားသော အစွမ်းအစရှိလျက် မွန်မြတ်သော ကိုယ်ကျင့်တရားရှိသည်၊ ဂုဏ်သရေရှိပြီး ဖောက်ပြန်ပျက်စီးသော စိတ်သဘောထားများမှ ကင်းလွတ်သည်ဟု ယုံကြည်တတ်ကြသည်။ ဤအရာအားလုံးသည် ဤအမျိုးမျိုးသော ပြဿနာများကို ရှင်းလင်းစွာ ပိုင်းခြားသိမြင်နိုင်စွမ်း မရှိခြင်းမှ အရင်းခံသည်။ ဤကိစ္စရပ်မျိုးများသည် အသေးစိတ်များ ပိုမိုပါဝင်လေလေ၊ မိတ်သဟာယဖွဲ့စရာ ပိုများလေလေ ဖြစ်သည်၊ ယင်းကို တစ်ကြိမ် သို့မဟုတ် နှစ်ကြိမ်တည်းဖြင့် ဆွေးနွေးပြောဆို၍မရနိုင်ဘဲ အကြိမ်များစွာသော မိတ်သဟာယဖွဲ့ခြင်းများကို လိုအပ်သည်။ ကောင်းပြီ၊ ယနေ့အတွက် ငါတို့၏ မိတ်သဟာယဖွဲ့ခြင်းကို ဤနေရာတွင် ရပ်ကြမည်။ နှုတ်ဆက်ပါသည်။

၂၀၂၃ ခုနှစ်၊ အောက်တိုဘာလ ၁၄ ရက်


သမ္မာတရားကို လိုက်စားရန်နည်းလမ်း (၆)

လူတစ်ဦး၏ အစွမ်းအစကို အကဲဖြတ်ခြင်းအတွက် စံနှုန်း ၁၁ခု

ပြီးခဲ့သည့် စုဝေးပွဲတွင် ငါတို့သည် သမ္မာတရားကို လိုက်စားခြင်းနှင့်ပတ်သက်သည့် အဓိကခေါင်းစဉ်တစ်ခု ဖြစ်သော “ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်လွှတ်ခြင်း” ကို မိတ်သဟာယဖွဲ့ခဲ့ကြသည်။ ဤအဓိကခေါင်းစဉ်အတွင်း၌ လူတို့၏ ပင်ကိုအခြေအနေများ၊ လူ့သဘာဝ၊ ဖောက်ပြန်ပျက်စီးသော စိတ်သဘောထားများနှင့်ပတ်သက်သည့် ခေါင်းစဉ်များပါဝင်သော ဘုရားသခင်၏ အမှုတော်နှင့်စပ်လျဉ်းသည့် လူ့အယူအဆများနှင့် စိတ်ကူးများကို လက်လွှတ်ခြင်းအကြောင်း ငါတို့ ပြောဆိုခဲ့ကြပြီး ဤခေါင်းစဉ်များအတွင်း၌ အစွမ်းအစနှင့် သက်ဆိုင်သည့် ကိစ္စရပ်များကို ဖော်ပြခဲ့သည်။ ပြီးခဲ့သည့်အကြိမ်က အစွမ်းအစနှင့် သက်ဆိုင်သည့် ကိစ္စရပ်များအကြောင်းကို ငါတို့ အနည်းငယ် မိတ်သဟာယဖွဲ့ခဲ့ကြကာ လူတို့၏ အယူအဆတစ်စိတ်တစ်ပိုင်းကို ဖြေရှင်းပေးခဲ့သည်။ ဤသည်ကို ကြားပြီးသည့်နောက် သင်တို့တွင် အစွမ်းအစဆိုသည်မှာ အဘယ်အရာ ဖြစ်သည်နှင့်ပတ်သက်၍ တိကျသော အဓိပ္ပာယ်ဖွင့်ဆိုချက်တစ်ခု ရှိပါလော။ အစွမ်းအစဆိုသည်မှာ အတိအကျအားဖြင့် အဘယ်အရာ ဖြစ်သနည်း။ အစွမ်းအစကို မည်သို့ နားလည်သင့်သနည်း။ လူတစ်ဦး၏ အစွမ်းအစသည် ကောင်းသည်၊ သာမန်ဖြစ်သည် သို့မဟုတ် ညံ့သည်ကို မည်သို့ ပိုင်းခြားနိုင်သနည်း။ မည်သည့်ရှုထောင့်များကို အခြေခံ၍ ပိုင်းခြားသင့်သနည်း။ သင်တို့သည် ဤမေးခွန်းများကို ရှာဖွေပြီး စဉ်းစားဆင်ခြင်ခဲ့ကြပါသလော။ (ကျွန်ုပ် အနည်းငယ် စဉ်းစားဆင်ခြင်ခဲ့ပါသည်။ ပြီးခဲ့သည့် စုဝေးပွဲတွင် လူတစ်ဦး၏ အစွမ်းအစကို အကဲဖြတ်ရန် အမှုအရာများကို လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုကို ကြည့်ရမည်ဟု ဘုရားသခင်က မိတ်သဟာယဖွဲ့ခဲ့ပါသည်။ ယခင်က ကျွန်ုပ်သည် ဤကိစ္စနှင့်ပတ်သက်၍ များစွာနားလည်မှုမရှိခဲ့ဘဲ အားသာချက်များနှင့် အစွမ်းအစကိုပင် ရောထွေးခဲ့ပါသည်။ ဥပမာအားဖြင့် တစ်စုံတစ်ဦးသည် အထူးသဖြင့် ကောင်းမွန်သော ပညာရေးရလဒ်များ ရရှိသည်ကိုဖြစ်စေ၊ ဘာသာစကားအချို့တွင် ကျွမ်းကျင်သည်ကိုဖြစ်စေ ကျွန်ုပ်မြင်သောအခါ ဤသည်က ၎င်းတို့တွင် ကောင်းမွန်သော အစွမ်းအစရှိကြောင်း ညွှန်ပြသည်ဟု ကျွန်ုပ်ထင်ခဲ့ပါသည်။ ဘုရားသခင်၏ မိတ်သဟာယဖွဲ့ခြင်းကို နားထောင်ခြင်းအားဖြင့်သာ အမှန်တကယ် ကောင်းမွန်သော အစွမ်းအစဆိုသည်မှာ အဘယ်အရာဖြစ်သည်နှင့် အဘယ်အရာသည် အားသာချက်အချို့မျှသာ ဖြစ်ကြောင်းကို ကျွန်ုပ် ရှင်းလင်းစွာ ပိုင်းခြားနိုင်ခဲ့ပါသည်။ လူတစ်ဦးသည် အပြင်ပန်းအားဖြင့် အတော်လေး လည်လည်ဝယ်ဝယ် ရှိပုံရသော်လည်း တာဝန်ထမ်းဆောင်ရာ၌ အလွန်နိမ့်သော စွမ်းဆောင်ရည်ရှိပြီး သမ္မာတရား စည်းမျဉ်းများကို အစဉ်သဖြင့် သဘောပေါက်နားလည်နိုင်ခြင်း မရှိပါက ၎င်း၏ အစွမ်းအစမှာ အတော်အသင့် ညံ့ဖျင်းပါသည်။) လူတစ်ဦး၏ အစွမ်းအစကို အမှုအရာများ လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုတို့ဖြင့် အကဲဖြတ်ခြင်းသည် ယေဘုယျအားဖြင့် ပြောဆိုသည့် နည်းလမ်းတစ်ခု ဖြစ်သည်။ အမှုအရာများ လုပ်ဆောင်ရာ၌ ၎င်းတို့၏ စွမ်းဆောင်ရည်နှင့် ထိရောက်မှုကို ကြည့်ရှုခြင်းအပြင် လူတစ်ဦး၏ အစွမ်းအစကို အကဲဖြတ်ရန်အတွက် တိကျသော စံနှုန်းများ ရှိသည်။ ပထမ ၎င်း၏ သင်ယူနိုင်စွမ်း။ ဒုတိယ ၎င်း၏ အမှုအရာများကို နားလည်နိုင်စွမ်း။ တတိယ ၎င်း၏ သဘောပေါက်နားလည်နိုင်စွမ်း။ စတုတ္ထ ၎င်း၏ အမှုအရာများကို လက်ခံနိုင်စွမ်း။ ပဉ္စမ ၎င်း၏ သိမြင်နားလည်နိုင်စွမ်း။ ဆဋ္ဌမ ၎င်း၏ သုံးသပ်ဆုံးဖြတ်နိုင်စွမ်း။ သတ္တမ ၎င်း၏ အမှုအရာများကို ပိုင်းခြားသိမြင်နိုင်စွမ်း။ အဋ္ဌမ ၎င်း၏ အမှုအရာများကို တုံ့ပြန်နိုင်စွမ်း။ နဝမ ၎င်း၏ ဆုံးဖြတ်ချက်ချနိုင်စွမ်း တို့ဖြစ်ကာ ယင်းကို ၎င်း၏ အကောင်အထည် ဖော်နိုင်စွမ်းဟုလည်း ရည်ညွှန်းနိုင်သည်။ ဒသမ ၎င်း၏ အမှုအရာများကို အကဲဖြတ်ပြီး တန်ဖိုးထားနိုင်စွမ်း။ ဧကာဒသမ ၎င်း၏ ဆန်းသစ်တီထွင်နိုင်စွမ်းတို့ ဖြစ်ကြသည်။ သင်တို့ မှတ်သားထားကြသလော။ (မှတ်သားထားပါသည်။) စုစုပေါင်း မည်မျှရှိသနည်း။ (တစ်ဆယ့်တစ်ချက် ဖြစ်ပါသည်။) ယင်းတို့ကို အသံထွက် ဖတ်ပြကြလော့။ (တစ် သင်ယူနိုင်စွမ်း။ နှစ် အမှုအရာများကို နားလည်နိုင်စွမ်း။ သုံး သဘောပေါက်နားလည်နိုင်စွမ်း။ လေး အမှုအရာများကို လက်ခံနိုင်စွမ်း။ ငါး သိမြင်နားလည်နိုင်စွမ်း။ ခြောက် သုံးသပ်ဆုံးဖြတ်နိုင်စွမ်း။ ခုနစ် အမှုအရာများကို ပိုင်းခြားသိမြင်နိုင်စွမ်း။ ရှစ် အမှုအရာများကို တုံ့ပြန်နိုင်စွမ်း။ ကိုး ဆုံးဖြတ်ချက်ချနိုင်စွမ်း။ ဆယ် အမှုအရာများကို အကဲဖြတ်ပြီး တန်ဖိုးထားနိုင်စွမ်း။ တစ်ဆယ့်တစ် ဆန်းသစ်တီထွင်နိုင်စွမ်း။) လူတစ်ဦး၏ အစွမ်းအစကို ပိုင်းခြားရန် ယေဘုယျအားဖြင့် ပြောရလျှင် သင်သည် ဤရှုထောင့်နှစ်ခုဖြစ်သည့် အမှုအရာများကို လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုတို့ကို ကြည့်ရမည်ဖြစ်သည်။ အတိအကျအားဖြင့် အမှုအရာများ လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုကို အကဲဖြတ်ရန် သင်သည် ဤတစ်ဆယ့်တစ်ချက်သော စံနှုန်းများကို အခြေခံ၍ ဘက်စုံခြုံငုံသုံးသပ်ကာ ဆုံးဖြတ်ရမည်ဖြစ်သည်။ ဤနည်းအားဖြင့် သင်သည် လူတစ်ဦး၏ အစွမ်းအစ အမှန်တကယ် မည်သို့ရှိသည်ကို တိကျစွာ ပိုင်းခြားနိုင်လိမ့်မည်။ ဟုတ်ပေသည်၊ လူတစ်ဦး၏ အစွမ်းအစကို အကဲဖြတ်ရန် ပထမအဆင့်မှာ ရှုထောင့်အမျိုးမျိုးရှိ ၎င်း၏ စွမ်းရည်အားလုံးကို ခြုံငုံကြည့်ရှုရန်ဖြစ်ပြီး ထို့နောက် အမှုအရာများ လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုကို ကြည့်ရှုရန် ဖြစ်သည်။ ၎င်းသည် ရှုထောင့်အမျိုးမျိုးတွင် အစွမ်းအစနှင့် စွမ်းရည်ကို ပိုင်ဆိုင်ပါက အမှုအရာများကို စွမ်းဆောင်ရည်နှင့် ထိရောက်မှု နှစ်မျိုးလုံးဖြင့် ဧကန်မုချ လုပ်ဆောင်လိမ့်မည်။ လူတစ်ဦး၏ အမှုအရာများ လုပ်ဆောင်ရာ၌ စွမ်းဆောင်ရည်သည် မြင့်မားပြီး ၎င်း၏ ထိရောက်မှုသည် ကောင်းမွန်ပါက သင်သည် ဤတစ်ဆယ့်တစ်ချက်သော စံနှုန်းများအတိုင်း ကဏ္ဍတစ်ခုစီရှိ ၎င်း၏ စွမ်းရည်များကို အကဲဖြတ်သောအခါ ယင်းတို့သည်လည်း ဧကန်မုချ ကောင်းမွန်လိမ့်မည်။ ဤတစ်ဆယ့်တစ်ချက်သော စွမ်းရည်များထဲမှ တစ်ခုခုကို တစ်ခုချင်းစီ သီးခြားယူကြည့်ပါက လူတစ်ဦး၏ အစွမ်းအစသည် ကောင်းသည် သို့မဟုတ် မကောင်းသည်ကို အပြည့်အဝ မဆုံးဖြတ်နိုင်ပေ၊ ယင်းကို ဘက်စုံခြုံငုံ၍ ပိုင်းခြားရမည်ဖြစ်သည်။ ဟုတ်ပေသည်၊ ဤတစ်ဆယ့်တစ်ချက်သော စွမ်းရည်များထဲတွင် အရေးကြီးဆုံးမှာ အဘယ်အရာများ ဖြစ်သနည်း။ အရေးကြီးဆုံးမှာ သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်း၊ အမှုအရာများကို တုံ့ပြန်နိုင်စွမ်းနှင့် ဆုံးဖြတ်ချက်ချနိုင်စွမ်းတို့ ဖြစ်ကြသည်၊ ဤအရာများတွင် လူတစ်ဦးက သဘောတရားတစ်ခုကို နားလည်ပြီးနောက် ပြုမူလုပ်ဆောင်နိုင်သည့် ၎င်း၏ စွမ်းရည် ပါဝင်သည်။ ကျန်ရှိသော စွမ်းရည်များသည် လူ့စိတ်နှင့် သက်ဆိုင်သည့် သဘောပေါက်နားလည်ခြင်း၊ သင်ယူခြင်းတို့နှင့် သက်ဆိုင်သည်။ ဆက်လက်၍ ငါတို့သည် ဤတစ်ဆယ့်တစ်ချက်သော စွမ်းရည်များကို တစ်ခုပြီးတစ်ခု မိတ်သဟာယဖွဲ့ကြမည်။

အချက် ၁ - သင်ယူနိုင်စွမ်း

ပထမတစ်ချက်မှာ သင်ယူနိုင်စွမ်း ဖြစ်သည်။ သင်ယူနိုင်စွမ်းသည် အသိပညာနယ်ပယ်တစ်ခုကို သင်ယူခြင်းကိုသာ ရည်ညွှန်းခြင်းမဟုတ်ပေ။ ယင်းတွင် ဘာသာစကားတစ်ခုကို သင်ယူခြင်း၊ တိကျသော အတတ်ပညာတစ်ခုကို သင်ယူခြင်း၊ အသစ်သောအရာတစ်ခုကို ခံယူခြင်း စသည်တို့လည်း ပါဝင်သည်၊ ဤအရာအားလုံးသည် သင်ယူနိုင်စွမ်း၏ နယ်ပယ်အတွင်း၌ အကျုံးဝင်သည်။ ဥပမာအားဖြင့် နည်းပညာကျွမ်းကျင်မှုတစ်ခုကို သင်ယူသောအခါ ပုံမှန်အခြေအနေများအောက်တွင် လူတစ်ဦးသည် ခြောက်လအတွင်း အခြေခံအားဖြင့် တတ်မြောက်နိုင်ပြီး ထို့နောက် ယင်းကို လွတ်လပ်စွာ လုပ်ကိုင်ဆောင်ရွက်နိုင်သည်။ သင်သည်လည်း ခြောက်လကြာ သင်ယူပြီးနောက် ယင်းကို တတ်မြောက်နိုင်ပြီး လွတ်လပ်စွာ လုပ်ကိုင်ဆောင်ရွက်နိုင်ပါက ဤသည်မှာ သင်ယူနိုင်စွမ်းရှိသည်ဟု သတ်မှတ်သည်။ သင်သည် သာမန်လူတစ်ဦးထက် သင်ယူရန် အချိန်နှစ်ဆကြာမြင့်ပါက၊ ခြောက်လကြာပြီးနောက် သင်သည် ယင်းကို မကျွမ်းကျင်သေးဘဲ သင်ယူရန် နောက်ထပ်ခြောက်လ လိုအပ်နေသေးပါက ဤသည်မှာ ညံ့ဖျင်းသော အစွမ်းအစကို ညွှန်ပြသည်။ ဆိုလိုသည်မှာ သင်ယူနိုင်စွမ်းနှင့်ပတ်သက်၍ သင်သည် အတတ်ပညာ သို့မဟုတ် အသိပညာကို ပုံမှန်အချိန်ကာလအတွင်း ကျွမ်းကျင်တတ်မြောက်နိုင်ပါက ဤသည်မှာ သင်၏အစွမ်းအစသည် သာမန် သို့မဟုတ် သာမန်အထက်ဖြစ်သည်ဟု အဓိပ္ပာယ်ရသည်။ သို့ရာတွင် သင်သည် ဤအချိန်ကာလကို ကျော်လွန်ပြီး အတတ်ပညာ သို့မဟုတ် အသိပညာကို သင်ယူရန် အခြားသူများထက် အချိန်နှစ်ဆ၊ သုံးဆအထိပင် လိုအပ်ပါက သင်၏အစွမ်းအစမှာ ညံ့ဖျင်းလေသည်။ သင်သည် သာမန်လူတစ်ဦးထက် အချိန်နှစ်ဆ သို့မဟုတ် သုံးဆ ပိုကြာအောင် အသုံးပြုပြီးသည့်တိုင် ယင်းကို မသင်ယူနိုင်ဘဲ သင်ယူနိုင်စွမ်း ကင်းမဲ့နေပါက ဤသည်က သင်၏အစွမ်းအစအကြောင်း အဘယ်အရာကို ဖော်ပြသနည်း။ သင်ယူနိုင်စွမ်းမရှိဘဲ သင်သည် ပုံမှန်လူ့အစွမ်းအစအတွက် ယေဘုယျစံနှုန်းကိုပင် မပြည့်မီပေ။ သင်သည် ညံ့ဖျင်းသော အစွမ်းအစရှိခြင်းထက်ပင် ပိုဆိုးသည်၊ ဆိုလိုသည်မှာ သင့်တွင် လုံးဝအစွမ်းအစမရှိခြင်းပင် ဖြစ်သည်။ လုံးဝအစွမ်းအစမရှိခြင်းသည် မည်သည့်အမျိုးအစားအောက်တွင် အကျုံးဝင်သနည်း။ လုံးဝအစွမ်းအစမရှိခြင်းဆိုသည်မှာ လူတစ်ဦးသည် မည်သည့်သင်ယူနိုင်စွမ်းမျှမရှိဘဲ ဉာဏ်ရည်မမီသူများနှင့် ငတုံးငအများဖြစ်သည့် အမျိုးအစားအောက်တွင် အကျုံးဝင်သည်ဟု အဓိပ္ပာယ်ရသည်။ ဤသည်မှာ သင်ယူနိုင်စွမ်းနှင့် ပတ်သက်သည့်အချက် ဖြစ်သည်။

အချက် ၂ - အမှုအရာများကို နားလည်နိုင်စွမ်း

ဒုတိယတစ်ချက်မှာ အမှုအရာများကို နားလည်နိုင်စွမ်း ဖြစ်သည်။ အမှုအရာများကို နားလည်နိုင်စွမ်းသည် လူတစ်ဦးက မိမိမြင်တွေ့ရသော သို့မဟုတ် မကြာခဏကြုံတွေ့ရသော အရာတစ်ခုအတွင်းရှိ စည်းမျဉ်းများနှင့် အဓိကကျချက်ကို ဖော်ထုတ်နိုင်သည့် စွမ်းရည်ကို ရည်ညွှန်းသည်။ ဥပမာအားဖြင့် အတတ်ပညာတစ်ခုကို သင်ယူသောအခါ သင်သည် သဘောတရားဆိုင်ရာ ညွှန်ကြားချက်ကို နားထောင်ပြီး လက်တွေ့သရုပ်ပြမှုများကို လေ့လာကာ ပုံမှန်အချိန်ကာလတစ်ခုအတွင်း ဤကျွမ်းကျင်မှုနှင့် သက်ဆိုင်သည့် အဓိကအချက်နှင့် စည်းမျဉ်းများကို ဖော်ထုတ်နိုင်ပါက ဤသည်မှာ ကောင်းမွန်သော အစွမ်းအစနှင့် အမှုအရာများကို နားလည်နိုင်စွမ်း အတိုင်းအတာတစ်ခုအထိ ရှိသည်ဟု သတ်မှတ်သည်။ သင်သည် ယင်းကို ချက်ချင်းနားမလည်နိုင်ဘဲ တစ်စုံတစ်ဦးက သင်နှင့် ထပ်မံမိတ်သဟာယဖွဲ့လျှင်ပင် သင်နားမလည်နိုင်သေးပါက၊ ၎င်းတို့က သင့်အား ထပ်ခါတလဲလဲ အရိပ်အမြွက်ပြလျှင်ပင် ဤအရာကို လုပ်ဆောင်ခြင်း၏ အဓိကအချက်မှာ အဘယ်အရာဖြစ်သည်နှင့် ပါဝင်သော စည်းမျဉ်းများမှာ အဘယ်အရာဖြစ်သည်ကို သင်နားမလည်နိုင်သေးပါက သင်၏ အမှုအရာများကို နားလည်နိုင်စွမ်းမှာ ညံ့ဖျင်းလေသည်။ အချိန်အတန်ကြာပြီးနောက် သင်သည် လက်တွေ့လုပ်ဆောင်ခြင်းမှတစ်ဆင့် ဖြည်းဖြည်းချင်း စမ်းတဝါးဝါးလုပ်ခြင်းဖြင့် အနည်းငယ် သင်ယူနိုင်ကောင်း သင်ယူနိုင်သော်လည်း ယင်းမှာ ထိုမျှနှင့်သာ ကန့်သတ်ထားသည်။ သင်အချိန်မည်မျှပင် အသုံးပြုသည်ဖြစ်စေ၊ သုံးနှစ်ဖြစ်စေ ငါးနှစ်ဖြစ်စေ၊ သင်နားလည်နိုင်သည့်အရာသည် ကန့်သတ်ထားသော နယ်ပယ်တစ်ခုအတွင်း၌သာ ရှိနေဆဲဖြစ်ပြီး အမှုအရာများကို လုပ်ဆောင်သောအခါ ပါဝင်သော အခြေခံသဘောတရားများကို နားမလည်နိုင်ဘဲ ယင်းတို့ကို လက်တွေ့တွင် အသုံးမချနိုင်ဘဲ စည်းမျဉ်းစည်းကမ်းအချို့နှင့် စည်းမျဉ်းအချို့ကိုသာ ပုံသေစောင့်ထိန်းပါက ဤသည်မှာ သင်၏ အမှုအရာများကို နားလည်နိုင်စွမ်း ညံ့ဖျင်းသည်ဟု အဓိပ္ပာယ်ရသည်၊ ဤကဲ့သို့သော လူများသည် ညံ့ဖျင်းသော အစွမ်းအစရှိကြသည်။ ဥပမာအားဖြင့် အချို့လူများသည် အသင်းတော်အလုပ်ကို လုပ်ဆောင်ကြပြီး သင်က ၎င်းတို့နှင့် သမ္မာတရား စည်းမျဉ်းများအကြောင်း မိတ်သဟာယဖွဲ့ပြီးနောက် သင်ပြောခဲ့သမျှ မှန်ကန်သည်ဟု ၎င်းတို့ ခံစားရပြီး သင်မိတ်သဟာယဖွဲ့ခဲ့သည့်အရာနှင့်ပတ်သက်၍ သံသယမရှိကြပေ။ သို့ရာတွင် အမှုအရာများကို ဤနည်းအတိုင်း အဘယ်ကြောင့် လုပ်ဆောင်ရမည်ကို ၎င်းတို့ နားမလည်နိုင်ဘဲ ပါဝင်သော စည်းမျဉ်းများကို သဘောမပေါက်နိုင်ကြပေ။ အထူးသဖြင့် လက်တွေ့ဘဝတွင် သို့မဟုတ် ၎င်းတို့၏ တာဝန်ကို ထမ်းဆောင်နေစဉ် ပြဿနာအမျိုးမျိုး သို့မဟုတ် အထူးအခြေအနေများနှင့် ရင်ဆိုင်ရသောအခါ စည်းမျဉ်းများကို မည်သို့အသုံးချရမည်ကို သို့မဟုတ် ၎င်းတို့ကြုံတွေ့ရသော ပြဿနာများကို စည်းမျဉ်းများအတိုင်း မည်သို့ချဉ်းကပ်ကိုင်တွယ်ရမည်ကို ၎င်းတို့မသိကြပေ။ ဤသည်မှာ အမှုအရာများကို နားလည်နိုင်စွမ်း ကင်းမဲ့ကြောင်း ညွှန်ပြသည်။ အမှုအရာများကို နားလည်နိုင်စွမ်း ကင်းမဲ့သောသူများသည် သမ္မာတရားအကြောင်း မိတ်သဟာယဖွဲ့ခြင်းကို ကြားပြီးနောက် နားမလည်ကြဘဲ “သင် နောက်ထပ် ဥပမာတစ်ခု ပေးနိုင်မလား” သို့မဟုတ် “သင် ပိုပြီး အသေးစိတ် ရှင်းပြနိုင်မလား” ကဲ့သို့သော တောင်းဆိုမှုများကို အစဉ်သဖြင့် ပြုလုပ်ကြသည်။ သင်က ဥပမာတစ်ခုပေးပြီး အသေးစိတ်ရှင်းပြပြီးမှသာ ၎င်းတို့ အနည်းငယ် နားလည်နိုင်သည်။ သို့သော် သင်က ပိုမိုနက်နဲသောအရာတစ်ခုကို မိတ်သဟာယဖွဲ့ပါက ၎င်းတို့သည် တစ်ဖန် နားမလည်နိုင်တော့ဘဲ သင့်အား နောက်ထပ်ဥပမာတစ်ခုပေးရန် တောင်းဆိုလိမ့်မည်။ အဘယ်ကြောင့် ၎င်းတို့သည် သင့်အား ဥပမာများပေးရန် ထပ်ခါတလဲလဲ တောင်းဆိုကြသနည်း။ ယင်းမှာ သင်က လက်တွေ့ဘဝရှိ အလားတူအခြေအနေများကို ဥပမာများမှတစ်ဆင့် ရှင်းပြရန်ဖြစ်ပြီး သို့မှသာ ၎င်းတို့သည် လုပ်နည်းကိုင်နည်း သို့မဟုတ် စည်းမျဉ်းတစ်ခုကို မှတ်မိရုံမျှသာ ဖြစ်သည်။ အဘယ်ကြောင့် ၎င်းတို့ ဤသို့ပြုလုပ်ကြသနည်း။ ယင်းမှာ ၎င်းတို့၏ အမှုအရာများကို နားလည်နိုင်စွမ်းသည် အလွန်ညံ့ဖျင်းသောကြောင့် ဖြစ်သည်၊ သင့်အနေဖြင့် ၎င်းတို့တွင် အမှုအရာများကို နားလည်နိုင်စွမ်းမရှိဟုလည်း ပြောနိုင်သည်၊ ၎င်းတို့သည် လက်တွေ့ဘဝတွင် သို့မဟုတ် ၎င်းတို့၏ တာဝန်ကို ထမ်းဆောင်နေစဉ် စည်းမျဉ်းများကို မည်သို့အသုံးချရမည်ကို မသိကြပေ။ သင်က ၎င်းတို့နှင့် မည်သို့ပင် မိတ်သဟာယဖွဲ့သည်ဖြစ်စေ၊ သင်က တိကျသော ဥပမာမည်မျှပေးပြီး စည်းမျဉ်းမည်မျှကို ရှင်းလင်းစွာ ရှင်းပြသည်ဖြစ်စေ၊ အထူးအခြေအနေများကို ကိုင်တွယ်ရန် စည်းမျဉ်းများကိုပင် ပြောဆိုသည်ဖြစ်စေ ၎င်းတို့သည် တစ်နေကုန် နားထောင်နိုင်သော်လည်း နားလည်ဦးမည်မဟုတ်ပေ။ သင်ပြောနေသည့်အရာသည် သဘောတရားမျှသာဖြစ်ပြီး လက်တွေ့ဘဝတွင် ၎င်းတို့ရင်ဆိုင်ရသော ပြဿနာအမျိုးမျိုးကို မည်သို့ကိုင်တွယ်ရမည်ကို မသိသေးဟု ၎င်းတို့ ခံစားရသည်။ ဤသည်မှာ အမှုအရာများကို နားလည်နိုင်စွမ်း ကင်းမဲ့ကြောင်း ညွှန်ပြသည်။ အခြားသူများက ၎င်းတို့အား အမှုအရာများကို မည်သို့ပင် ရှင်းပြစေကာမူ အမှုအရာများကို နားလည်နိုင်စွမ်း ကင်းမဲ့သောသူများသည် နားလည်နိုင်မည်မဟုတ်ပေ၊ ဤသည်မှာ ညံ့ဖျင်းသော အစွမ်းအစရှိခြင်း ဖြစ်သည်။ ညံ့ဖျင်းသော အစွမ်းအစရှိသူများသည် အမှုအရာများကို လုပ်ဆောင်ရာ၌ ညံ့ဖျင်းသော စွမ်းဆောင်ရည်နှင့် ညံ့ဖျင်းသော ထိရောက်မှုပါ ရှိကြသလော။ (ရှိပါသည်။) လူတစ်ဦး၏ အမှုအရာများကို နားလည်နိုင်စွမ်းသည် ညံ့ဖျင်းပါက အမှုအရာများကို လုပ်ဆောင်ရာ၌ ၎င်း၏ စွမ်းဆောင်ရည်နှင့် ထိရောက်မှုသည်လည်း ဧကန်မုချ ညံ့ဖျင်းလိမ့်မည်၊ ၎င်းတို့ တစ်စုံတစ်ခုနှင့် ရင်ဆိုင်ရသောအခါ မည်သည့်စည်းမျဉ်းများ ပါဝင်သည်ကို ၎င်းတို့သိမည်မဟုတ်သကဲ့သို့ လက်တွေ့ဘဝတွင် စည်းမျဉ်းများကို မည်သို့အသုံးချရမည်ကိုလည်း ၎င်းတို့သိမည်မဟုတ်ပေ။ ဤသည်မှာ ညံ့ဖျင်းသော အစွမ်းအစကို ညွှန်ပြသည်။ အခြားသူများ၏ မိတ်သဟာယဖွဲ့ခြင်းသည် ပို၍အသေးစိတ်ပြီး တိကျလေလေ ပို၍စိတ်ရှုပ်ထွေးလာကာ နားမလည်နိုင်ဖြစ်လေသော အခြားလူအမျိုးအစားတစ်မျိုးလည်း ရှိသည်။ ဥပမာအားဖြင့် ဘုရားသခင်၏အိမ်တော်က အယောင်ဆောင်ခေါင်းဆောင်များနှင့် အန္တိခရစ်များကို ပိုင်းခြားသိမြင်ခြင်းအကြောင်း မိတ်သဟာယဖွဲ့သောအခါ နားထောင်ပြီးနောက် ၎င်းတို့က “အဘယ်ကြောင့် ကျွန်ုပ် နားမလည်ရသနည်း။ စည်းမျဉ်းများအပေါ် မိတ်သဟာယဖွဲ့ခြင်း၊ ဥပမာများပေးခြင်းနှင့် အထူးအခြေအနေများကို စာရင်းပြုစုခြင်းများ ရှိသော်လည်း ကျွန်ုပ်အတွက် အားလုံး ရှုပ်ထွေးနေပုံရသည်။ ဤနေရာတွင် အတိအကျအားဖြင့် အဘယ်အရာကို ပြောနေခြင်းဖြစ်သနည်း။ ကျွန်ုပ်တို့ မည်သည့်လူစားမျိုးကို ကိုင်တွယ်ရန် ရည်ရွယ်သနည်း။ ကျွန်ုပ်တို့သည် အယောင်ဆောင်ခေါင်းဆောင်များကို ကိုင်တွယ်ရမည်လော သို့မဟုတ် အန္တိခရစ်များကို ကိုင်တွယ်ရမည်လော။ ကျွန်ုပ်တို့၏ အသင်းတော်ခေါင်းဆောင်သည် အန္တိခရစ်တစ်ဦးလော။ ထိုသူသည် အနည်းငယ် ဆိုးယုတ်ပုံရသည်၊ ၎င်း၏ သရုပ်သကန်များသည် ဖောက်ပြန်ပျက်စီးသော စိတ်သဘောထားကြောင့်လော သို့မဟုတ် မကောင်းသော လူ့သဘာဝကြောင့်လော။ ၎င်းသည် အတိအကျအားဖြင့် မည်သည့်အရာဖြစ်သနည်း၊ အယောင်ဆောင်ခေါင်းဆောင်လော သို့မဟုတ် အန္တိခရစ်လော။ ကျွန်ုပ် နားမလည်သေးပါ” ဟု ပြောကြသည်။ သင်မိတ်သဟာယဖွဲ့သော သမ္မာတရား စည်းမျဉ်းများမှာ အဘယ်အရာဖြစ်သည်ကိုပင် ၎င်းတို့ နားမလည်ကြပေ၊ ၎င်းတို့ နားထောင်လေလေ ပို၍ နားဝေတိမ်တောင်ဖြစ်လေလေ ဖြစ်လာသည်။ ၎င်းတို့သည် ဤသမ္မာတရား စည်းမျဉ်းများကို လက်တွေ့အခြေအနေများနှင့် မချိတ်ဆက်နိုင်ရုံသာမက သင်ပြောနေသည့်အရာ၏ အဓိကအကြောင်းအရာမှာ အဘယ်အရာဖြစ်သည်ကိုပင် မသိတော့သည်အထိ နားဝေတိမ်တောင် ဖြစ်သွားကြသည်။ ဤသည်မှာ အမှုအရာများကို နားလည်နိုင်စွမ်း ကင်းမဲ့ကြောင်း မဖော်ပြသလော။ (ဟုတ်ကဲ့ပါ။) ဥပမာအားဖြင့် လူတိုင်းသည် အဓိကအကြောင်းအရာတစ်ခုတည်းအပေါ် မိတ်သဟာယဖွဲ့ရန် စုဝေးကြပြီး လူတစ်ဦးစီက မိမိတို့၏ အတွေးအမြင်များကို ဝေမျှကြသည့် အခြေအနေတစ်ခုကို စိတ်ကူးကြည့်လော့။ သင်က သင်၏နားလည်မှုကို မိတ်သဟာယဖွဲ့သည်၊ ငါက ငါ၏သဘောပေါက်မှုကို ဖော်ပြသည်၊ လူတစ်ဦးက မေးခွန်းတစ်ခုမေးသည်၊ အခြားတစ်ဦးက မေးခွန်းတစ်ခုမေးသည်၊ အားလုံးသည် ဤအဓိကအကြောင်းအရာကို ဗဟိုပြုကြသည်။ အစွမ်းအစမရှိသူများသည် ဤသို့သော ဆွေးနွေးမှုကို နားထောင်ပြီး နားမလည်နိုင်ဖြစ်ကြသည်။ ၎င်းတို့၏ စိတ်နှလုံးထဲတွင် ၎င်းတို့က “သင်တို့အားလုံး မည်သည့်အရာများကို ပြောနေကြသနည်း။ ကျွန်ုပ် အဘယ်ကြောင့် နားမလည်ရသနည်း” ဟု တွေးကြသည်။ ၎င်းတို့ နားဝေတိမ်တောင် ဖြစ်သွားကြသည်။ အခြားသူများမေးသော ကျိုးကြောင်းဆီလျော်သည့် မေးခွန်းများနောက်ကွယ်ရှိ အတွင်းကျသော ကျိုးကြောင်းဆက်စပ်မှုကို သို့မဟုတ် အဘယ်ကြောင့် ထိုမေးခွန်းများကို မေးရသည်ကို ၎င်းတို့ နားမလည်နိုင်ကြပေ၊ ၎င်းတို့သည် ယင်းနောက်ကွယ်ရှိ အကြောင်းရင်းများကို နားမလည်နိုင်ကြပေ၊ ၎င်းတို့သည် ဘေးမှရပ်ကြည့်သူတစ်ဦးထက်ပင် ပိုဆိုးသည်။ အစွမ်းအစ ရှိသူများသည် ဘေးမှရပ်၍ လေ့လာကြည့်ရှုရုံမျှဖြင့် မည်သူမှန်သည်၊ မည်သူမှားသည်၊ တစ်စုံတစ်ဦးက မေးခွန်းတစ်ခုကို မေးရသည့်အကြောင်းရင်း၊ မေးခွန်းများသည် နက်နဲသည် သို့မဟုတ် အပေါ်ယံဆန်သည်၊ မေးခွန်းများကို မည်သို့ဖြေဆိုနေသည်ကို ပြောပြနိုင်သည်၊ သို့သော် အစွမ်းအစမရှိသူများသည် ဤအရာတစ်ခုကိုမျှ နားမလည်နိုင်ဘဲ ယင်းနောက်ကွယ်ရှိ အတွင်းခံကျသော ကျိုးကြောင်းဆက်စပ်မှုကို နားမလည်နိုင်ကြပေ။ ဤသည်မှာ ၎င်းတို့တွင် အမှုအရာများကို နားလည်နိုင်စွမ်းမရှိကြောင်း ဖော်ပြသည်။ အခြားသူများက တစ်စုံတစ်ခုအကြောင်း မိတ်သဟာယဖွဲ့သောအခါ ၎င်းတို့သည် နားထောင်ပြီးနောက် ပိုင်းခြားမသိမြင်နိုင်ကြပေ။ ပြောဆိုခဲ့သည့်အရာသည် မှန်ကန်ပြီး ဓမ္မဓိဋ္ဌာန်ကျခြင်း ရှိမရှိကို ၎င်းတို့မသိသကဲ့သို့ ထိုကိစ္စ၏ နောက်ခံနှင့် အနှစ်သာရကိုလည်း ထိုးထွင်းမမြင်နိုင်ကြပေ၊ ၎င်းတို့သည် လုံးဝ မည်သည့်အရာကို လုပ်ရမှန်းမသိ ဖြစ်နေကြသည်။ ဤအဓိကအကြောင်းအရာကို အဘယ်ကြောင့် ဆွေးနွေးနေရသည်နှင့်ပတ်သက်၍လည်းကောင်း၊ ဤအဓိကအကြောင်းအရာတွင် ပါဝင်သော စည်းမျဉ်းများကို အဘယ်ကြောင့် ထပ်ခါတလဲလဲ အလေးပေးရန် လိုအပ်သည်နှင့်ပတ်သက်၍လည်းကောင်း၊ မည်သူ၏မေးခွန်းများသည် ဤစည်းမျဉ်းများနှင့် သက်ဆိုင်ပြီး မည်သူ၏မေးခွန်းများက မသက်ဆိုင်သည်ကိုလည်းကောင်း ၎င်းတို့သည် ဤအရာတစ်ခုကိုမျှ နားမလည်နိုင် သို့မဟုတ် သဘောမပေါက်နိုင်ကြပေ။ ၎င်းတို့ နားထောင်နေရင်း ငိုက်မျဉ်းလာကြသည်၊ ၎င်းတို့သည် ဤမိတ်သဟာယဖွဲ့ခြင်းတွင် မိမိတို့ကိုယ်ကို ဘေးမှရပ်ကြည့်သူများအဖြစ် စတင်မှတ်ယူကြပြီး ၎င်းတို့၏ စိတ်နှလုံးများသည် စိတ်ရှုပ်ထွေးလာသည်။ အခြားလူများနှင့်ဆိုလျှင် သမ္မာတရား စည်းမျဉ်းများကို မိတ်သဟာယဖွဲ့လေလေ ၎င်းတို့၏ စိတ်များသည် ပို၍ရှင်းလင်းပြီး ကြည်လင်လာလေလေ ဖြစ်သည်။ သို့သော် အစွမ်းအစမရှိသူများအတွက်မူ ၎င်းတို့ နားထောင်လေလေ ပို၍ နားဝေတိမ်တောင် ဖြစ်လာလေလေ ဖြစ်ပြီး ၎င်းတို့၏ အတွေးများသည် ပို၍ရှုပ်ထွေးလာလေလေ ဖြစ်သည်။ ဤသည်မှာ အမှုအရာများကို နားလည်နိုင်စွမ်း ကင်းမဲ့ကြောင်း ညွှန်ပြသည်။ ဤသည်မှာ အလွန်ညံ့ဖျင်းသော အစွမ်းအစကို မညွှန်ပြသလော။ ထိုသို့သော လူများကို အစွမ်းအစမရှိသူများဟုလည်း ခေါ်ဆိုနိုင်သည်။ အစွမ်းအစမရှိသူများမှာ မည်သို့သော လူစားမျိုးများ ဖြစ်ကြသနည်း။ (ဉာဏ်ရည်မမီသော လူများဖြစ်ပါသည်။) ဉာဏ်ရည်မမီသူများ၊ ငတုံးငအများ၊ စဉ်းစားဉာဏ်မရှိသူများ၊ ဤသည်မှာ အညံ့ဖျင်းဆုံးသော အစွမ်းအစရှိသည့် လူအမျိုးအစား ဖြစ်သည်။ ဤသည်မှာ ဒုတိယရှုထောင့်ဖြစ်သည့် အမှုအရာများကို နားလည်နိုင်စွမ်း ဖြစ်သည်။

အချက် ၃ - သဘောပေါက်နားလည်နိုင်စွမ်း

တတိယအချက်မှာ သဘောပေါက်နားလည်နိုင်စွမ်း ဖြစ်သည်။ သဘောပေါက်နားလည်နိုင်စွမ်းသည် အမှုအရာများကို နားလည်နိုင်စွမ်းနှင့် ဆင်တူသော်လည်း တစ်ဆင့်ပို၍ မြင့်သည်။ ယင်းတို့နှစ်ခုကြားတွင် မည်သည့် ခြားနားချက် ရှိသနည်း။ သဘောပေါက်နားလည်နိုင်စွမ်းသည် လူတစ်ဦးက ဤစည်းမျဉ်းများနှင့် လမ်းကြောင်းများကို နားလည်ကာ ကျွမ်းကျင်ပြီးနောက်တွင် သမ္မာတရား၏ စည်းမျဉ်းများနှင့် လက်တွေ့လုပ်ဆောင်ခြင်း လမ်းကြောင်းများကို လက်တွေ့ဘဝရှိ အမျိုးမျိုးသော ပြဿနာများနှင့် မည်သို့ကိုက်ညီစေပြီး လက်တွေ့အလုပ်တွင် မည်သို့အကောင်အထည် ဖော်ရမည်ကို ပို၍အာရုံစိုက်သည်။ ခြားနားချက်မှာ ဤနေရာတွင် တည်ရှိသည်။ သဘောပေါက်နားလည်နိုင်စွမ်းရှိသော လူများသည် တစ်စုံတစ်ခု၏ အခြေခံသဘောတရားများနှင့် စည်းမျဉ်းများကို နားလည်ပြီးနောက် ၎င်းတို့၏ စိတ်နှလုံးထဲတွင် လက်တွေ့လုပ်ဆောင်ခြင်း လမ်းကြောင်းတစ်ခု၊ တိကျသော အတိုင်းအတာတစ်ခု၊ ဦးတည်ချက်တစ်ခုနှင့် ပန်းတိုင်တစ်ခု ရှိကြသည်။ ၎င်းတို့သည် ဤအခြေခံသဘောတရားများနှင့် စည်းမျဉ်းများကို မည်သို့အသုံးချရမည်ကို သိကြသည့်အပြင် အချို့သော အထူးအခြေအနေများတွင် ပါဝင်သည့် လက်တွေ့လုပ်ဆောင်ခြင်း စည်းမျဉ်းများကိုလည်း သိကြသည်။ လူတစ်ဦးသည် သမ္မာတရား စည်းမျဉ်းအချို့နှင့်ပတ်သက်၍ မိတ်သဟာယဖွဲ့ခြင်းကို ကြားနာပြီးနောက် အချို့သော ပြဿနာများ၏ အနှစ်သာရကို သိရှိနိုင်ပြီး ထို့နောက် လက်တွေ့ဘဝတွင် အမှန်တကယ်ဖြစ်သော ပြဿနာအချို့ကို ဖြေရှင်းရန် သမ္မာတရားကို အသုံးပြုနိုင်သည်ဟု ဆိုကြပါစို့။ ဆိုလိုသည်မှာ ဤစည်းမျဉ်းများကို ၎င်းတို့ ကြားပြီးနောက်တွင်၊ ယခင်အခြေအနေတစ်ခုကို တုံ့ပြန်ရာ၌ မည်သို့လက်တွေ့လုပ်ဆောင်ခဲ့သင့်သည်ကို ၎င်းတို့ ချက်ချင်း နားလည်သွားကြပြီး အခြေအနေများ တစ်ဖန်ပြန်ပေါ်ပေါက်လာသည့်အခါတွင်လည်း ယင်းတို့ကို ချဉ်းကပ်ရန် စည်းမျဉ်းများကို မည်သို့အသုံးချရမည်ကို ၎င်းတို့သိကြကာ ၎င်းတို့၏ စိတ်နှလုံးထဲတွင် လက်တွေ့လုပ်ဆောင်ခြင်း လမ်းကြောင်းတစ်ခု ချက်ချင်း ရှိလာသည်၊ စည်းမျဉ်းများနှင့် အခြေခံသဘောတရားများကို ၎င်းတို့၏ သဘောပေါက်နားလည်မှုက လမ်းပြမီးအလင်း တစ်ခုကဲ့သို့ လုပ်ဆောင်ပြီး ဘဝ သို့မဟုတ် အလုပ်ထဲရှိ အမျိုးမျိုးသော ပြဿနာများကို မည်သို့ကိုင်တွယ်ရမည်ကို လျင်မြန်စွာ သိရှိစေသည့်အပြင် လက်တွေ့လုပ်ဆောင်ခြင်း လမ်းကြောင်း၊ ဦးတည်ချက်နှင့် စည်းမျဉ်းများ ရှိလာစေသည်။ ထိုသို့ဆိုလျှင် ထိုသို့သော လူတစ်ဦးသည် သဘောပေါက်နားလည်နိုင်စွမ်း ရှိသူဖြစ်ပြီး ယင်းမှာ ကောင်းမွန်သော အစွမ်းအစ၏ သရုပ်သကန်တစ်ခု ဖြစ်သည်မှာ ပြောစရာမလိုပေ။ လူတစ်ဦးသည် သမ္မာတရား စည်းမျဉ်းများနှင့်ပတ်သက်၍ မိတ်သဟာယဖွဲ့ခြင်းအချို့ကို ကြားနာပြီးနောက် ၎င်းတို့၏ လက်တွေ့ဘဝများမှ သာမန်ဖြစ်ပြီး လူအများ ကြုံတွေ့ရသည့် သို့မဟုတ် ၎င်းတို့တွေ့ကြုံခဲ့ပြီးဖြစ်သည့် ထိုအရာများကို မည်သို့လက်တွေ့လုပ်ဆောင်သင့်ပြီး ကိုင်တွယ်သင့်သည်ကို သိသည်ဟု ဆိုကြပါစို့။ သို့သော် ၎င်းတို့သည် အထူးဖြစ်သော၊ ရှုပ်ထွေးသော အခြေအနေများ၊ မမျှော်လင့်ထားသော အခြေအနေများ၊ သို့မဟုတ် ၎င်းတို့မကြုံတွေ့ဖူးသည့် သာမန်မဟုတ်သော ပြဿနာများနှင့် ဖြစ်စဉ်များအတွက် ဤသမ္မာတရား စည်းမျဉ်းများကို မည်သို့အသုံးချရမည်ကို မသိကြဘဲ ယင်းတို့ကို မည်သို့ကိုင်တွယ်ဖြေရှင်းရမည်ကို မသိမီ တိကျသောအဖြေတစ်ခု သို့မဟုတ် တိကျသော လက်တွေ့လုပ်ဆောင်မှု အစီအစဉ်တစ်ခုကို ရရှိရန် ရှာဖွေပြီး စုံစမ်းမေးမြန်းမှုများ ပြုလုပ်ရန် လိုအပ်နေဆဲဖြစ်သည်။ သို့မဟုတ်ပါက သမ္မာတရား စည်းမျဉ်းများကို ကြားနာပြီးသည့်တိုင် ထိုသို့သော ကိစ္စရပ်များ သို့မဟုတ် ပြဿနာများကို မည်သို့ကိုင်တွယ်ရမည်ကို ၎င်းတို့ သိကြမည်မဟုတ်သေးပေ။ ဤသည်မှာ ၎င်းတို့တွင် သာမန် သဘောပေါက်နားလည်နိုင်စွမ်းရှိကြောင်း ဖော်ပြသည်။ သို့မဟုတ် ထိုသို့သော လူတစ်ဦးသည် သာမန် အစွမ်းအစရှိသူဖြစ်သည်ဟုလည်း ဆိုနိုင်ပါသည်။ အချို့လူများသည် ဆယ်နှစ် သို့မဟုတ် အနှစ်နှစ်ဆယ် အလုပ်လုပ်ခဲ့ပြီးဖြစ်ကာ အချို့သော အလုပ်အတွေ့အကြုံနှင့် ဘုရားအိမ်တော်မှ သမ္မာတရား စည်းမျဉ်းများကို ရှင်းလင်းစွာ မိတ်သဟာယဖွဲ့ခြင်းတို့ ပေါင်းစပ်လိုက်သောအခါ သာမန်အခြေအနေများကို မည်သို့ကိုင်တွယ်ရမည်ကို ၎င်းတို့သိကြပြီး ဤနည်းလမ်းဖြင့် ကိုင်တွယ်ခြင်းသည် မှန်ကန်ကြောင်း အတည်ပြုချက်ကိုလည်း ရရှိပြီးဖြစ်သည်။ သို့သော် ၎င်းတို့၏ အလုပ်တွင် တစ်ခါမျှမကြုံတွေ့ဖူးသည့် အချို့သော ရှုပ်ထွေးသည့်၊ အထူးဖြစ်သည့်၊ သာမန်မဟုတ်သည့် ပြဿနာများနှင့် ရင်ဆိုင်ရသောအခါ ၎င်းတို့ကို မည်သို့ကိုင်တွယ်ရမည်ကို ၎င်းတို့မသိကြဘဲ ယင်းတို့ကို စတင်မကိုင်တွယ်မီ စုံစမ်းမေးမြန်းခြင်းဖြင့် ရှင်းလင်းသောအဖြေတစ်ခုကို ရယူရမည်ဖြစ်သည်။ အခြေအနေက ပြောင်းလဲသွားပြီး ၎င်းတို့ စိတ်ကူးထားသည်ထက် သို့မဟုတ် ၎င်းတို့သိထားသည့် အခြေအနေများထက် ပို၍ရှုပ်ထွေးလာလျှင် ၎င်းတို့သည် မည်သို့ရင်ဆိုင်ရမည်ကို မသိဘဲ တွေဝေသွားကြပြီး စည်းမျဉ်းများနှင့် ကိုက်ညီသော နည်းလမ်းဖြင့် မည်သို့လက်တွေ့လုပ်ဆောင်ရမည်၊ မည်သို့ကိုင်တွယ်ရမည်ကို သာ၍ပင် မသိတော့ပေ။ ၎င်းတို့ မည်သို့လက်တွေ့လုပ်ဆောင်ရမည်ကို မသိသည့်အခါ ၎င်းတို့၏ စိတ်ကူးများ၊ ၎င်းတို့၏ ကိုယ်ပိုင် ရည်မှန်းချက်များနှင့် လိုအင်ဆန္ဒများကို အခြေခံ၍ ပြုမူသည်ဖြစ်စေ ဘေးဖယ်ထားပြီး လျစ်လျူရှုလိုက်သည်ဖြစ်စေ၊ ၎င်းတို့ မည်သို့ပင် ပြုမူပါစေ ထိုသို့သော အခြေအနေနှင့် ရင်ဆိုင်ရသောအခါ ၎င်းတို့ တွေဝေသွားပြီး ယင်းကိုကိုင်တွယ်ရန် စည်းမျဉ်းများကို မည်သို့အသုံးချရမည်ကို မသိဟူသောအချက်က ၎င်းတို့၏ အစွမ်းအစသည် အလွန်သာမန်ဖြစ်ကြောင်း သက်သေပြသည်။ လူတစ်ဦးသည် ယေဘုယျအခြေအနေများကို ကိုင်တွယ်နိုင်သော်လည်း အထူးအခြေအနေများကို မည်သို့ကိုင်တွယ်ရမည်ကို မသိလျှင် ဤသည်မှာ သာမန် အစွမ်းအစကို ဖော်ပြသည်။ အချို့သော အထူးအခြေအနေများကို ကြုံတွေ့ရခြင်းက ၎င်းတို့ကို ပုံမှန်အားဖြင့် ၎င်းတို့ ကိုင်တွယ်နိုင်မည့် ပြဿနာများကိုပင် မကိုင်တွယ်နိုင်တော့သည်အထိ တွေဝေသွားစေလျှင်၊ ဤသည်မှာ ညံ့ဖျင်းသော အစွမ်းအစကို ဖော်ပြသည်။ အစွမ်းအစ ညံ့ဖျင်းသူတစ်ဦးသည် သဘောပေါက်နားလည်နိုင်စွမ်းလည်း ညံ့ဖျင်းသည်။ သဘောပေါက်နားလည်နိုင်စွမ်း ညံ့ဖျင်းသူတစ်ဦးနှင့် ပြည့်မီသော သဘောပေါက်နားလည်နိုင်စွမ်း ရှိသူတစ်ဦးကြားတွင် ခြားနားချက် ရှိပါသလော။ (ရှိပါသည်။)

အချို့လူများသည် အခြားသူများ မည်သို့ပင် မိတ်သဟာယဖွဲ့ပါစေ စည်းမျဉ်းများကို သဘောပေါက်နားလည်နိုင်ခြင်း မရှိကြပေ။ ၎င်းတို့သည် အယူဝါဒများနှင့် စည်းမျဉ်းစည်းကမ်းများကိုသာ နားလည်ပြီး ဆောင်ပုဒ်အနည်းငယ် ဟစ်ကြွေးနိုင်သော်လည်း လက်တွေ့အလုပ်ကို မည်သို့လုပ်ဆောင်ရမည်ကိုလည်းကောင်း၊ ပြဿနာများကို မည်သို့ဖြေရှင်းရမည်ကိုလည်းကောင်း မသိကြပေ။ သင်မြင်သလော၊ မိတ်သဟာယဖွဲ့ခြင်းကို နားထောင်ပြီးနောက်တွင် ၎င်းတို့သည် အမှန်တကယ် နားလည်သည့်အလား အလွန်ရှင်းလင်းပြီး စနစ်တကျ ပြောဆိုကြသည်။ သို့သော် လက်တွေ့တွင်မူ ပြောဆိုသွားသည့်အရာကို ၎င်းတို့ လုံးဝ နားမလည်ခဲ့ကြပေ။ လက်တွေ့ကျသောအလုပ်ကို လုပ်ဆောင်ရမည့်အခါတွင် ၎င်းတို့သည် မည်သည့်နေရာမှ စတင်ရမည်ကို မသိဘဲ တွေဝေသွားကြသည်။ ပြဿနာများနှင့် ကြုံတွေ့ရသောအခါတွင်လည်း မည်သို့ဖြေရှင်းရမည်ကို ၎င်းတို့မသိကြပေ။ ၎င်းတို့သည် လက်တွေ့ကျသော အလုပ်ကို လုပ်ဆောင်နိုင်ခြင်း မရှိသေးပေ။ အမျိုးမျိုးသော လူများနှင့် ကိစ္စရပ်များကို ဆက်ဆံကိုင်တွယ်ရာတွင်လည်း ၎င်းတို့၌ စည်းမျဉ်းများ မရှိသေးပေ။ ၎င်းတို့၏ စိတ်နှလုံးထဲတွင် ၎င်းတို့က “တရားဒေသနာများ နားထောင်သည့်အချိန်က ငါသည် သမ္မာတရား စည်းမျဉ်းများကို နားလည်ခဲ့သည်။ ယင်းတို့ကို လက်တွေ့ဘဝ ပတ်ဝန်းကျင်များတွင် ငါ အဘယ်ကြောင့် အသုံးမချနိုင်ရသနည်း။ ငါ နားလည်သောအရာနှင့် မကြာခဏ ပြောလေ့ရှိသည့်အရာများသည် အဘယ်ကြောင့် အသုံးမဝင်ရသနည်း” ဟု တွေးကြသည်။ ၎င်းတို့သည် တစ်ဖန်ပြန်၍ ခေါင်းခြောက်သွားကြသည်။ အစွမ်းအစ ညံ့ဖျင်းသော လူများသည် အယူဝါဒများအကြောင်း ပြောဆိုရန်နှင့် စည်းမျဉ်းစည်းကမ်းများကို ပုံသေစောင့်ထိန်းရန်ကိုသာ သိကြသော်လည်း အခြေအနေများနှင့် ရင်ဆိုင်ရသောအခါတွင်မူ ယင်းတို့ကို ရှင်းလင်းစွာ မမြင်နိုင်ကြဘဲ ၎င်းတို့ပြောနိုင်သည့် အယူဝါဒများသည် လုံးဝအသုံးမဝင်တော့ဘဲ စည်းမျဉ်းစည်းကမ်းများကိုပင် ံပုံသေစောင့်ထိန်းနိုင်ခြင်း မရှိတော့သည့်အပြင် မည်သည့်ပြဿနာကိုမျှ မဖြေရှင်းနိုင်ကြပေ။ အခက်အခဲများ ပေါ်ပေါက်လာသည့်အခါတွင် မည်သို့လက်တွေ့လုပ်ဆောင်ရမည်ကို ၎င်းတို့မသိကြပေ။ ဥပမာအားဖြင့် တစ်စုံတစ်ဦးက ယုတ္တိမရှိသော အရာအချို့ကို ပြောဆိုလျက် အသင်းတော်၏အလုပ်ကို အဖျက်အမှောင့်လုပ်ပြီး နှောင့်ယှက်သည့်အခါ ဤကိစ္စ၏ သဘောသဘာဝမှာ အဘယ်အရာဖြစ်သည်ကို ၎င်းတို့ ပိုင်းခြားသိမြင်နိုင်ခြင်း မရှိပေ။ မည်သည့်အရာများက အဖျက်အမှောင့်လုပ်ခြင်းနှင့် နှောင့်ယှက်ခြင်းများအဖြစ် သတ်မှတ်ခံရသည် သို့မဟုတ် ယင်းတို့၏ သဘောသဘာဝမှာ အဘယ်အရာဖြစ်သည်ကို ၎င်းတို့မသိကြပေ။ သို့ဖြစ်လျှင် ထိုပြဿနာကို မည်သို့ဖြေရှင်းသင့်သည်ကို သာ၍ပင် ၎င်းတို့ သိကြမည်မဟုတ်ပေ။ တစ်စုံတစ်ဦးက ၎င်းတို့ကို “ဆိုးယုတ်သောလူများကို မည်သို့ပိုင်းခြားသိမြင်ရမည်ကို သင်မသိသလော။ ဆိုးယုတ်သောလူများကို ကိုင်တွယ်သည့်အခါတွင် သင်သည် အဘယ်ကြောင့် စည်းမျဉ်းများမဲ့ရသနည်း” ဟု မေးသည်။ ၎င်းတို့က “ကျွန်ုပ် ဤအယူဝါဒများကို နားလည်ပါသည်၊ သို့သော် ဘယ်ပြဿနာများကို ဖြေရှင်းဖို့ သင့်တော်သည်၊ မည်သည့်လူများအပေါ် အသုံးချရန် သင့်တော်သည်ဟူသည်ကို ကျွန်ုပ်မသိပါ” ဟု ပြန်ဖြေသည်။ ဤသည်မှာ သဘောပေါက်နားလည်နိုင်စွမ်း မရှိခြင်းကို ဖော်ပြသည် မဟုတ်လော။ (ဟုတ်ပါသည်။) သင် မြင်သလော၊ စည်းမျဉ်းများကို ကြားပြီးနောက်တွင် ၎င်းတို့သည် စည်းမျဉ်းများကို စာသားအတိုင်း တစ်ချက်ချင်း အလွန်ကောင်းမွန်စွာ အကျဉ်းချုပ်နိုင်ခဲ့သည်။ ၎င်းတို့သည် အတော်လေး တိတိကျကျ မှတ်မိသည့်အပြင် စကားလုံးတစ်လုံးမကျန် ကျွမ်းကျင်စွာ ရွတ်ဆိုနိုင်သည်အထိပင် ဖြစ်သည်။ သို့သော် ကံမကောင်းစွာဖြင့် လက်တွေ့ဘဝတွင် လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူခြင်း၊ ဆောင်ရွက်ခြင်းတို့နှင့် ပတ်သက်လာသည့်အခါတွင်မူ ၎င်းတို့၌ မည်သည့် လက်တွေ့လုပ်ဆောင်ခြင်း လမ်းကြောင်းမျှ လုံးဝမရှိဘဲ ဆောင်ပုဒ်များ ဟစ်ကြွေးရန်၊ အယူဝါဒများအကြောင်း ပြောဆိုရန်နှင့် စည်းမျဉ်းစည်းကမ်းများကို ပုံသေစောင့်ထိန်းရန်သာ သိကြသည်။ လက်တွေ့ဘဝတွင်ဖြစ်စေ၊ မိမိတို့၏ တာဝန်ကို ထမ်းဆောင်ရာတွင်ဖြစ်စေ၊ မည်သည့်အရာနှင့် ကြုံတွေ့ရပါစေ သမ္မာတရားကို မည်သို့ရှာဖွေရမည် သို့မဟုတ် စည်းမျဉ်းများအတိုင်း မည်သို့လက်တွေ့လုပ်ဆောင်ရမည်ကို ၎င်းတို့မသိကြပေ။ ဤသည်မှာ သဘောပေါက်နားလည်နိုင်စွမ်း မရှိခြင်းကို ဖော်ပြသည်။ သဘောပေါက်နားလည်နိုင်စွမ်း မရှိသော လူများသည် ဘုရားသခင်၏ နှုတ်ကပတ်တော်များကို မကြာခဏ ဖတ်လေ့ရှိသော်လည်း ဘုရားသခင်၏ နှုတ်ကပတ်တော်များထဲရှိ သမ္မာတရားမှာ အဘယ်အရာဖြစ်သည် သို့မဟုတ် စည်းမျဉ်းများမှာ အဘယ်အရာဖြစ်သည်ကို ၎င်းတို့ နားမလည်နိုင်ကြပေ။ ထို့ကြောင့် တစ်စုံတစ်ခု ဖြစ်ပျက်သောအခါ ယင်းကို ပိုင်းခြားသိမြင်ပြီး ဖြေရှင်းရန် သက်ဆိုင်ရာ ဘုရားသခင်၏ နှုတ်ကပတ်တော်များကို ၎င်းတို့ ရှာမတွေ့နိုင်ဘဲ အခြားသူများကို ၎င်းတို့အတွက် သက်ဆိုင်ရာ ဘုရားသခင်၏ နှုတ်ကပတ်တော်များကို ရှာဖွေခိုင်းရသည်။ ဘုရားသခင်၏ နှုတ်ကပတ်တော်များကို ဖတ်ရှုသည့်အခါ ၎င်းတို့သည် အဘယ်အရာကို အစဉ်သဖြင့် အာရုံစိုက်သနည်း။ ၎င်းတို့သည် ထိုကိစ္စကို ရှင်းပြရန် တိကျသော ဥပမာများ ရှိမရှိကို ရှာဖွေကြသည်။ ဥပမာများ မရှိလျှင် ဘုရားသခင်၏ နှုတ်ကပတ်တော်များ၏ အဓိပ္ပာယ်ကို ၎င်းတို့ နားမလည်နိုင်ကြပေ။ ဥပမာအားဖြင့် လူတို့၏ သဘာဝ အနှစ်သာရကို ဖော်ထုတ်သည့် ဘုရားသခင်၏ နှုတ်ကပတ်တော်များနှင့် ပတ်သက်၍ ဥပမာများ မပေးထားပါက ၎င်းတို့ နားမလည်နိုင်ကြပေ။ ၎င်းတို့သည် မိမိတို့၏ ကိုယ်ပိုင်အခြေအနေများကို ဘုရားသခင်၏ နှုတ်ကပတ်တော်များနှင့် နှိုင်းယှဉ်ချိန်ဆခြင်းဖြင့် ပိုင်းခြားသိမြင်မှုကို လက်တွေ့မလုပ်ဆောင်နိုင်ကြပေ။ တစ်စုံတစ်ဦးက ၎င်းတို့၏ အမှန်တကယ်ဖြစ်သော အခြေအနေများအတိုင်း သမ္မာတရားကို မိတ်သဟာယဖွဲ့ပြီး ယင်းတို့ကို ပိုင်းခြားသိမြင်ကာ စိတ်ဖြာလေ့လာဆွေးနွေးမှသာလျှင် ၎င်းတို့ နားလည်နိုင်သည်။ ထိုသို့သော မိတ်သဟာယဖွဲ့ခြင်းမရှိဘဲ ဘုရားသခင်၏ နှုတ်ကပတ်တော်များကို ၎င်းတို့ နားမလည်နိုင်ကြပေ။ ထိုသို့သော လူများသည် ဘုရားသခင်၏ နှုတ်ကပတ်တော်များကို ဖတ်ရှုသည့်အခါ အမြဲတစေ ညည်းညူကြပြီး “တိကျသည့် ၌ပမာများ အဘယ်ကြောင့် မရှိရသနည်း။ ဤအရာကို မိမိကိုယ်ကိုနှင့် မည်သို့ဆက်စပ်ရမည်နည်း။ ဤစကားလုံးများသည် နားလည်ရန် အလွန်ခက်ခဲလှသည်။ ကျွန်ုပ် မည်သို့ဖတ်ပါစေ ယင်းတို့ကို ကျွန်ုပ်ကိုယ်တိုင်နှင့် နှိုင်းယှဉ်ချိန်ဆ၍ မရနိုင်ပါ” ဟု ဆိုကြသည်။ ဤသည်မှာ ၎င်းတို့သည် ဘုရားသခင်၏ နှုတ်ကပတ်တော်များကို နားလည်နိုင်ခြင်းမရှိကြောင်း ပြသပြီး သမ္မာတရားကို နားလည်ရန် သို့မဟုတ် ဘုရားသခင်၏ နှုတ်ကပတ်တော်များကို လက်တွေ့ဘဝထဲသို့ ဆောင်ကြဉ်းရန်မှာ ပြောစရာမလိုပေ။ ၎င်းတို့ နားလည်သည့်အရာမှာ ရိုးရှင်းသော အယူဝါဒများနှင့် စည်းမျဉ်းစည်းကမ်းများမျှသာ ဖြစ်သော်လည်း ဤအယူဝါဒများနှင့် စည်းမျဉ်းစည်းကမ်းများသည် လက်တွေ့ဘဝတွင် အသုံးမဝင်ပေ။ အမှုအရာများ ဖြစ်ပျက်လာသည့်အခါတွင်လည်း ၎င်းတို့၌ လက်တွေ့လုပ်ဆောင်ခြင်း လမ်းကြောင်း မရှိသေးပေ။ ဤသည်မှာ ၎င်းတို့တွင် သဘောပေါက်နားလည်နိုင်စွမ်း မရှိကြောင်း ဖော်ပြသည်။ သဘောပေါက်နားလည်နိုင်စွမ်း မရှိသော လူများသည် အစွမ်းအစ ညံ့ဖျင်းသည် မဟုတ်လော။ (ဟုတ်ပါသည်။) အစွမ်းအစ အညံ့ဖျင်းဆုံးသော လူများမှာ လုံးဝ အစွမ်းအစမရှိသော သူများဖြစ်ကြသည်၊ ထိုသို့သော လူများသည် ၎င်းတို့ကြားရသည့် အမျိုးမျိုးသော စည်းမျဉ်းများ၏ အဓိပ္ပာယ်ကို နားမလည်နိုင်ကြပေ၊ မည်သည့်အတွက်ကြောင့် ထိုသို့သော ဥပမာများကို ပေးရသည်၊ မည်သည့်အတွက်ကြောင့် တိကျသော အရာများကို ပြောဆိုရသည်၊ သို့မဟုတ် မည်သည့်အတွက်ကြောင့် လူတို့တွင် အချို့သော သရုပ်သကန်များ ရှိရသည်ကို ၎င်းတို့မသိကြပေ၊ ၎င်းတို့သည် ထိုသို့သောအရာများကို နားမလည်နိုင်ကြဘဲ ဤအရာများသည် ၎င်းတို့၏ နားလည်နိုင်စွမ်းထက် ကျော်လွန်နေသည်။ သင်က ၎င်းတို့အား ဥပမာအနည်းငယ် ပေးလျှင်ပင် ၎င်းတို့သည် သင်က ပုံပြင်များ သို့မဟုတ် ဟာသများ ပြောနေသည်ဟုသာ ခံစားရကာ ပုံပြင်နားထောင်နေသော ကလေးတစ်ဦးအလားပင် စိတ်ဝင်စားစရာကောင်းပြီး ဖျော်ဖြေမှုဖြစ်သည်ဟု ထင်ကြသည်။ တစ်စုံတစ်ဦးက ၎င်းတို့ကြားခဲ့သည့်အရာကို နားလည်ခြင်း ရှိမရှိ မေးလျှင် နားလည်သည်ဟု ၎င်းတို့ပြောကြပြီး အခြားသူများ၏ စကားများမှ ဟာသကိုပင် အတုခိုးနိုင်သည် သို့မဟုတ် လူတို့ကို မည်သို့ ဆုံးမသည်ကို အတုခိုး ပြောဆိုနိုင်ကြသည်။ သင်က ၎င်းတို့ကို “လူတွေလိုက်နာသင့်သည့် သက်ဆိုင်ရာ စည်းမျဉ်းများကို သင်သိသလား” ဟု မေးလျှင် ၎င်းတို့က “ဟမ်။ စည်းမျဉ်းများ ရှိသလေား။ ယင်းကို ကျွန်ုပ် သဘောမပေါက်လိုက်ပါ” ဟု ပြန်ဖြေကြသည်။ ထိုသို့သော လူများတွင် သဘောပေါက်နားလည်နိုင်စွမ်း ရှိပါသလော။ (မရှိပါ။) ၎င်းတို့သည် သဘောပေါက်နားလည်နိုင်စွမ်း မရှိကြဘဲ ဘုရားသခင်၏ နှုတ်ကပတ်တော်များကို နားမလည်နိုင်ကြပေ။ သဘောပေါက်နားလည်နိုင်စွမ်း မရှိသောလူများသည် နေ့စဉ်နေ့တိုင်း ဘုရားသခင်၏ နှုတ်ကပတ်တော်များမှ အပိုဒ်အနည်းငယ် သို့မဟုတ် အခန်းအနည်းငယ်ကို ပုံမှန်လုပ်ရိုးလုပ်စဉ်ပုံစံဖြင့် အချိန်ဇယားနှင့်အညီ စားသောက်ကြပြီး ဓမ္မတေးများကို သင်ယူကာ အစည်းအဝေးများကိုလည်း အချိန်ဇယားအတိုင်း တက်ရောက်ကြသည်။ သို့သော် ၎င်းတို့၏ စာအုပ်များကို ပိတ်လိုက်သည်နှင့် သို့မဟုတ် ၎င်းတို့၏ ဓမ္မတေး အသံသွင်းချက်များကို ပိတ်လိုက်သည်နှင့်တစ်ပြိုင်နက် ၎င်းတို့ စားသောက်ခဲ့သည့်အရာများမှ ၎င်းတို့ မှတ်မိသည့်အရာအားလုံးမှာ ဝိညာဉ်ရေးရာ စကားစုအနည်းငယ်နှင့် လူတို့ မကြာခဏ ပြောလေ့ရှိသည့် “ဘုရားသခင်သည် အရာခပ်သိမ်းအပေါ် အချုပ်အခြာအာဏာပိုင်သည်” နှင့် “အရာခပ်သိမ်း၌ ဘုရားသခင်ကို ကျိုးနွံနာခံလော့”၊ သို့မဟုတ် “လူ၏ကံကြမ္မာကို ဘုရားသခင်က စီရင်သည်” နှင့် “ဘုရားသခင်ကို ချစ်ခြင်းကိုသာ လက်တွေ့လုပ်ဆောင်လော့” ကဲ့သို့သော အသက်မဲ့သော စကားလုံးအချို့သာ ဖြစ်သည်။ အမှန်တကယ် ဆင်းရဲဒုက္ခခံရသည့် အခြေအနေများတွင် ၎င်းတို့သည် “ကျွန်ုပ်က ခံစားချက်များကြောင့် ဆင်းရဲဒုက္ခခံနေခြင်း ဖြစ်သည်” သို့မဟုတ် “ကျွန်ုပ်က ဇာတိပကတိကြောင့် ဆင်းရဲဒုက္ခခံနေရခြင်းဖြစ်သည်” ကဲ့သို့သော ဝိညာဉ်ရေးရာ အယောင်ဆောင်သော စကားများကိုသာ ပြောဆိုနိုင်သည်။ ကျင့်ကြံပြုမူခြင်း၊ နေ့စဉ်ဘဝ၊ အလုပ်နှင့် သမ္မာတရား၏ အခြားအမျိုးမျိုးသော စည်းမျဉ်းများနှင့် သက်ဆိုင်သည့် မည်သည့်စည်းမျဉ်းကိုမဆို ၎င်းတို့သည် သိလည်းမသိ၊ နားလည်လည်းမလည်ကြပေ။ ဤအရာများသည် ၎င်းတို့၏ စိတ်နှလုံးထဲတွင် မရှိသည့်အပြင် ၎င်းတို့အတွင်း၌လည်း နေရာချထား၍မရနိုင်ပေ။ အဘယ်ကြောင့် ဤအရာများကို နေရာချထား၍မရနိုင်သနည်း။ အကြောင်းမှာ ၎င်းတို့၏ အစွမ်းအစအရ ထိုသို့သော လူများသည် ဤသမ္မာတရား စည်းမျဉ်းများကို နားလည်နိုင်စွမ်းမရှိရုံသာမက ဤသမ္မာတရား စည်းမျဉ်းများသည် ၎င်းတို့၏ နားလည်နိုင်စွမ်းထက် ကျော်လွန်နေသောကြောင့် ဖြစ်သည်၊ ထို့ကြောင့် ဤအရာများသည် ၎င်းတို့၏ စိတ်နှလုံးထဲတွင် အမြစ်မတွယ်နိုင်ခြင်း ဖြစ်သည်။ လူတစ်ဦး၏ အတွင်း၌ ပိုင်ဆိုင်သောအရာနှင့် ၎င်းတို့လက်ခံနိုင်သောအရာက ၎င်းတို့နားလည်နိုင်သောအရာနှင့် ၎င်းတို့၏ နားလည်နိုင်စွမ်းထက် မကျော်လွန်သောအရာကို သက်သေခံသည်။ လူတစ်ဦးသည် လုံးဝ အစွမ်းအစမရှိဘဲ သဘောပေါက်နားလည်နိုင်စွမ်း ကင်းမဲ့ကာ ဘုရားသခင်၏ နှုတ်ကပတ်တော်များ၏ တိကျသော အဓိပ္ပာယ်ကို နားမလည်နိုင်လျှင် ၎င်းတို့ကို ကောင်းကင်ဘုံ သို့မဟုတ် တတိယကောင်းကင်တွင် ထားရှိလျှင်ပင် ၎င်းတို့သည် ဘုရားသခင်၏ နှုတ်ကပတ်တော်များကို နားလည်နိုင်မည်လော။ ၎င်းတို့သည် သမ္မာတရားကို လက်တွေ့လုပ်ဆောင်နိုင်မည်လော။ ၎င်းတို့သည် ဘုရားသခင်ကို ကျိုးနွံနာခံနိုင်မည်လော။ (ကျိုးနွံနာခံနိုင်မည် မဟုတ်ပါ။) ၎င်းတို့သည် ၎င်းတို့၏ အရှိအတိုငးပင် ဆက်ရှိနေမည်ဖြစ်သည်။ ၎င်းတို့၏ အစွမ်းအစသည် အစဉ်အမြဲ ရှိခဲ့သည့်အတိုင်းပင် ရှိနေမည်ဖြစ်သည်။ အစွမ်းအစ ညံ့ဖျင်းသော လူများသည် အလွန်အကန့်အသတ်ရှိသော အရာများကိုသာ သဘောပေါက်နားလည်နိုင်သည်။ အစွမ်းအစ ကောင်းမွန်သူများသည် ပိုမိုနက်ရှိုင်းပြီး ပိုမိုမြင့်မားသောအဆင့်တွင် ပို၍ သဘောပေါက်နားလည်နိုင်သည်။ သာမန် အစွမ်းအစရှိသော လူများသည် အစွမ်းအစ ကောင်းမွန်သူများထက် သဘောပေါက်နားလည်မှု များစွာနိမ့်ကျသည်၊ ၎င်းတို့ သဘောပေါက်နားလည်နိုင်သည့်အရာသည် သာမန်အတိုင်းအတာတစ်ခုအတွင်း၌သာ ကန့်သတ်ထားပြီး ၎င်းတို့၏ အစွမ်းအစက ကန့်သတ်ထားသောကြောင့် ဤအတိုင်းအတာကို ကျော်လွန်၍မရနိုင်ပေ။ အဆိုးဆုံးမှာ လုံးဝ အစွမ်းအစမရှိသော သူများဖြစ်သည်။ ထိုသို့သော လူများသည် ၎င်းတို့၏ အစွမ်းအစအရ၊ မည်သည့် သဘောပေါက်နားလည်နိုင်စွမ်းမျှ လုံးဝမရှိကြပေ။ ထို့ကြောင့် လက်တွေ့ဘဝနှင့် ၎င်းတို့၏ တာဝန်ကို ထမ်းဆောင်ရာတွင် ၎င်းတို့၏ သရုပ်သကန်မှာ တစ်ခုမျှ နားမလည်ခြင်းဖြစ်သည်၊ ၎င်းတို့သည် ဘုရားသခင်ကို ဆယ်နှစ်၊ အနှစ်နှစ်ဆယ် သို့မဟုတ် အသက်ကြီးသည်အထိ ယုံကြည်သည်ဖြစ်စေ၊ ဘုရားသခင်ကို ယုံကြည်ခြင်းနှင့်ပတ်သက်သည့် အယူဝါဒများနှင့် ဝိညာဉ်ရေးရာ စကားစုများသည် ၎င်းတို့ ပထမဆုံး စတင်ယုံကြည်စဉ်က နားလည်ခဲ့သည့် ဟောင်းနွမ်းသောအရာများပင် ဖြစ်နေဆဲဖြစ်သည်။ မည်မျှကြာအောင် ယုံကြည်ပါစေ ၎င်းတို့သည် တိုးတက်မှု တစ်စုံတစ်ရာ မရှိကြပေ။ အဘယ်ကြောင့် ၎င်းတို့ တိုးတက်မှုမရှိကြသနည်း။ အကြောင်းမှာ ၎င်းတို့တွင် သဘောပေါက်နားလည်နိုင်စွမ်း မရှိသောကြောင့်ဖြစ်ပြီး ဘုရားသခင်ကို မည်မျှကြာအောင် ယုံကြည်ပါစေ ၎င်းတို့ လက်ခံနိုင်သည့်အရာများမှာ ထိုအသက်မဲ့သော စကားလုံးများသာ ဖြစ်သည်။ နှစ်ပေါင်းများစွာ ယုံကြည်ပြီးသည့်တိုင် ၎င်းတို့၏ သင်ယူနိုင်စွမ်း၊ အမှုအရာများကို နားလည်နိုင်စွမ်း၊ သဘောပေါက်နားလည်နိုင်စွမ်းနှင့် အခြားစွမ်းရည်များမှာ တိုးတက်လာခြင်းမရှိပေ။ ၎င်းတို့သည် မည်သို့သော လူစားမျိုးများ ဖြစ်ကြသနည်း။ ၎င်းတို့သည် အစွမ်းအစ အလွန်ညံ့ဖျင်းသော လူများဖြစ်ကြသည်။ ၎င်းတို့၏ အစွမ်းအစ ညံ့ဖျင်းပြီး ၎င်းတို့၏ အမျိုးမျိုးသော စွမ်းရည်များ တိုးတက်မလာသောကြောင့် ထိုသို့သော လူများသည် အသက်လေးဆယ်၊ ငါးဆယ်၊ ခြောက်ဆယ် သို့မဟုတ် ခုနစ်ဆယ်အထိ အသက်ရှင်နေထိုင်လျှင်ပင် မိမိကိုယ်ကို စောင့်ရှောက်နိုင်စွမ်းသည် အလွန်အားနည်းနေဦးမည် ဖြစ်သည်။ ၎င်းတို့၏ ရှင်သန်နိုင်စွမ်းနှင့် မိမိကိုယ်ကို စောင့်ရှောက်နိုင်စွမ်းကို ကြည့်ရှုခြင်းဖြင့် ထိုသို့သော လူများ၏ အစွမ်းအစသည် မည်သို့ရှိသည်ကို သင်ပြောနိုင်သည်။ ဤသို့သော လူစားမျိုးသည် ဉာဏ်ရည်နိမ့်ကျသူ၊ အသိဉာဏ်မဲ့သူနှင့် မိုက်မဲသူများ ဖြစ်သည်၊ ၎င်းတို့၏ မိမိကိုယ်ကို စောင့်ရှောက်နိုင်စွမ်းသည် အလွန်ညံ့ဖျင်းသည်။ အဘယ်ကြောင့် ၎င်းတို့၏ မိမိကိုယ်ကို စောင့်ရှောက်နိုင်စွမ်းသည် ညံ့ဖျင်းသည်ဟု ငါပြောရသနည်း။ အကြောင်းမှာ ၎င်းတို့၏ သင်ယူနိုင်စွမ်း၊ အမှုအရာများကို နားလည်နိုင်စွမ်းနှင့် သဘောပေါက်နားလည်နိုင်စွမ်းတို့အားလုံး ညံ့ဖျင်းသောကြောင့်၊ ဘဝတွင် ၎င်းတို့ရရှိသည့် အတွေ့အကြုံ၊ သာမန်အသိ၊ ပုံစံများနှင့် အမှုအရာများကို လုပ်ဆောင်ခြင်း၏ ကျွမ်းကျင်မှုတို့သည် အလွန် အကန့်အသတ်ရှိသည်။ အသက်ခြောက်ဆယ် သို့မဟုတ် ခုနစ်ဆယ်တွင်ပင် ၎င်းတို့သည် ထိုအတိုင်းပင် ရှိနေဆဲဖြစ်သည်။ အစွမ်းအစ ကောင်းမွန်သော လူများသည် အသက်သုံးဆယ်ကျော်အရွယ်သို့ ရောက်သည့်အချိန်တွင် ဤအရာများမှ အချို့သော နားလည်မှု၊ ထိုးထွင်းသိမြင်မှုနှင့် အတွေ့အကြုံတို့ကို ရရှိပြီးဖြစ်သဖြင့် ဘဝနှင့် ၎င်းတို့၏ ဘဝလမ်းကြောင်းတစ်လျှောက် ရင်ဆိုင်ရသည့် အမျိုးမျိုးသော ပြဿနာများနှင့်ပတ်သက်၍ အသိပညာအချို့ တိုးပွားလာပြီးဖြစ်သည်။ ဤအတွေ့အကြုံမှတစ်ဆင့် ၎င်းတို့သည် ပိုမိုကောင်းမွန်စွာ နေထိုင်နိုင်ရန်နှင့် မိမိတို့ကိုယ်ကို ပိုမိုထိရောက်စွာ ကာကွယ်နိုင်ရန် အမျိုးမျိုးသော ပြဿနာများနှင့် ကြုံတွေ့ရသည့်အခါ မည်သည့်အရာ လုပ်ရမည်ကို သိကြသည်။ သို့သော် အစွမ်းအစ ညံ့ဖျင်းသော လူများအတွက်မူ ကဏ္ဍအားလုံးတွင် ၎င်းတို့၏ စွမ်းရည်များ အားနည်းသောကြောင့် မည်မျှအသက်ကြီးလာပါစေ၊ ၎င်းတို့၏ ရှင်သန်နိုင်စွမ်းသည် အလွန်ညံ့ဖျင်းနေဆဲဖြစ်သည်။ မည်မျှ ညံ့ဖျင်းသနည်း။ ၎င်းတို့သည် အမှီအခိုကင်းစွာ နေထိုင်နိုင်စွမ်း မရှိသည်အထိ ညံ့ဖျင်းသည်။ အချို့က “ကြည့်ပါ၊ ၎င်းတို့သည် အားရပါးရစား၊ နှစ်ခြိုက်စွာအိပ်ပြီး ကျန်းမာရေးလည်း ကောင်းကြသည်၊ ၎င်းတို့တွင် အမှီအခိုကင်းစွာ နေထိုင်နိုင်စွမ်းမရှိဟု သင်မည်သို့ ပြောနိုင်မည်နည်း” ဟု ပြောကောင်းပြောနိုင်ပါသည်။ ကျွန်ုပ်တို့ ပြောဆိုနေသည့် ရှင်သန်နိုင်စွမ်းဆိုသည်မှာ တစ်စုံတစ်ဦးက စားနိုင်၊ အိပ်နိုင်ခြင်း ရှိမရှိကို ရည်ညွှန်းခြင်းမဟုတ်ပေ။ လူတစ်ဦးသည် စားချိန်တန်သည့်အခါ စားရန်ပင်မသိလျှင်၊ ထိုသူသည် သာမန်လူတစ်ဦးမဟုတ်ဘဲ ဦးနှောက်ချို့ယွင်းသူတစ်ဦးသာ ဖြစ်သည်၊ ထိုသို့သော လူများ၏ အစွမ်းအစကို ထည့်သွင်းစဉ်းစားရန် သာ၍ပင် မလိုအပ်တော့ပေ။ ကျွန်ုပ်တို့၏ လူတို့၏ အစွမ်းအစကို အကဲဖြတ်သည့် နယ်ပယ်တွင် အဓိကအားဖြင့် အပြင်ပန်းတွင် သာမန်ဟု ယူဆခံရသူများသာ ပါဝင်သည်။ ယင်းတွင် ကိုယ်အင်္ဂါမသန်စွမ်းသူများ၊ စိတ်ပိုင်းဆိုင်ရာ မသန်စွမ်းသူများ၊ စိတ်ရောဂါရှိသူများ သို့မဟုတ် မိမိကိုယ်ကို စောင့်ရှောက်နိုင်စွမ်းမရှိသူများ မပါဝင်ပေ။ ကျွန်ုပ်တို့သည် ၎င်းတို့၏ စားဝတ်နေရေးနှင့် သွားလာရေးကို စီမံခန့်ခွဲရာတွင် မည်သည့်ပုံစံမျှဖြစ်စေ၊ မည်သည့်စည်းမျဉ်းများမျှဖြစ်စေ၊ မည်သည့်ကျွမ်းကျင်မှုကိုမျှဖြစ်စေ ရှာမတွေ့နိုင်သော အချို့လူများကို မကြာခဏ တွေ့ရသည်။ မည်မျှအသက်ကြီးလာပါစေ ဤအသက်ရှင်နေထိုင်မှု ကဏ္ဍများကို စည်းမျဉ်းများနှင့် လူ့သဘာဝနှင့် ကိုက်ညီသော နည်းလမ်းဖြင့် မည်သို့ကိုင်တွယ်ရမည်ကို ၎င်းတို့မသိကြပေ။ ဥပမာအားဖြင့် မည်သည့်အဝတ်အစားများက မတူညီသော ရာသီဥတုများအတွက် အသင့်တော်ဆုံးဖြစ်သည်ကို ၎င်းတို့မသိဘဲ အခြားသူများလုပ်သလိုသာ လိုက်လုပ်ကြသည်။ အပြင်မှာ အေးသောအခါ ၎င်းတို့သည် အလွန်ပါးလွှာသော အဝတ်အစားကို ဝတ်ဆင်ပြီး အအေးမိကြသည့်တိုင် အဘယ်ကြောင့်ဖြစ်သည်ကို နားမလည်ကြပေ၊ သို့မဟုတ် သန့်ရှင်းမှုမရှိသော အစာကို စားခြင်းကြောင့် ဖျားနာကြသော်လည်း မည်သည့်အရာက ဖြစ်စေသည်ကို မသိကြပေ။ ဤအတွေ့အကြုံများမှ မည်သည့်ကောက်ချက်ကိုမျှ ၎င်းတို့ မချနိုင်ကြပေ။ ၎င်းတို့သည် ဉာဏ်ရည်နိမ့်ကျသူများ မဟုတ်လော။ ၎င်းတို့တွင် အမှီအခိုကင်းစွာ နေထိုင်နိုင်စွမ်း မရှိကြသည် မဟုတ်လော။ (ဟုတ်ပါသည်။) မည်မျှအသက်ကြီးပါစေ မည်သို့အသက်ရှင်ရမည်ကို ၎င်းတို့မသိဘဲ ဘဝကို အိုးနင်းခွက်နင်းဖြင့်သာ ဖြတ်သန်းကြသည်။ သာမန်လူတစ်ဦးအတွက် ပထမကလေး မွေးဖွားသည့်အခါ အတွေ့အကြုံ မရှိနိုင်သော်လည်း၊ ဒုတိယကလေး ရသည့်အချိန်တွင်မူ ၎င်းတို့၏ ကလေးကို မည်သို့စောင့်ရှောက်ပြီး ကျွေးမွေးရမည်နှင့်ပတ်သက်၍ အတွေ့အကြုံအချို့ ရရှိပြီးဖြစ်လိမ့်မည်။ သို့သော် အချို့လူများသည် ကလေးနှစ်ယောက် သို့မဟုတ် သုံးယောက် ရပြီးသည့်တိုင် အတွေ့အကြုံမရှိသေးပေ။ ၎င်းတို့၏ ကလေးများကို မည်သို့စောင့်ရှောက်သည်ကို မေးသည့်အခါ ၎င်းတို့က “ကျွန်ုပ်မသိပါ၊ အိုးနင်းခွက်နင်းဖြင့်သာ ဖြတ်သန်းခဲ့သည်။ မည်သို့ပင်ဖြစ်စေ ကလေးများ ဗိုက်ဆာသည့်အခါ ကျွန်ုပ်ကျွေးသည်၊ သူတို့ဗိုက်ပြည့်သွားလျှင် တော်ပြီဖြစ်သည်” ဟု ဆိုကြသည်။ ၎င်းတို့၏ လက်ထဲသို့ ရောက်သွားသည့် မည်သည့်ကလေးမဆို အသက်ရှင်ရန် အတော်အတန် ကံကောင်းမှရမည်။ ၎င်းတို့၏ ရှင်သန်နိုင်စွမ်း အဆင့်အတန်းနှင့်ဆိုလျှင် ၎င်းတို့၏ စောင့်ရှောက်မှုအောက်တွင် ကလေးတစ်ယောက်မျှ အသက်ရှင်ကျန်ရစ်မည် မဟုတ်ပေ။ အချို့လူများသည် ဘဝ သို့မဟုတ် ရှင်သန်မှုတွင် ပေါ်ပေါက်လာသည့် အမျိုးမျိုးသော ပြဿနာများကို မည်သို့ကိုင်တွယ်ရမည်ကို နားမလည်ကြပေ။ ထိုသို့သော လူများသည် ရှင်သန်နိုင်စွမ်း မရှိကြပေ။ ဥပမာအားဖြင့် ပြဿနာနှစ်ခု တစ်ချိန်တည်း ပေါ်ပေါက်လာသည့်အခါ ၎င်းတို့သည် တွေဝေသွားပြီး မည်သည့်အရာကို လုပ်ရမှန်း၊ မည်သည့်ပြဿနာကို ဦးစွာကိုင်တွယ်ရမှန်း မသိတော့ပေ။ ၎င်းတို့သည် စိတ်လှုပ်ရှားခြင်း၊ စိုးရိမ်ခြင်းနှင့် ကြောက်ရွံ့ခြင်းတို့ ဖြစ်လာကြပြီး “ဤပြဿနာနှစ်ခုသည် အဘယ်ကြောင့် တစ်ချိန်တည်းတွင် ပြုံဖြစ်ရသနည်း။ ယခု ကျွန်ုပ် မည်သည့်အရာကို လုပ်သင့်သနည်း” ဟု ညည်းညူကြသည်။ ၎င်းတို့သည် အလွန် စိုးရိမ်သောကရောက်သဖြင့် စားမဝင် အိပ်မပျော် ဖြစ်ကြသည်။ ၎င်းတို့သည် အသက်သုံးဆယ်ကျော်အရွယ်တွင် ဤသို့ဖြစ်ပြီး အသက်ခြောက်ဆယ်ကျော်အရွယ်တွင်ပင် ၎င်းတို့၏ ဝိညာဉ်ရင့်ကျက်မှုသည် ထိုအတိုင်းပင် ရှိနေဆဲဖြစ်သည်။ အခြေအနေများ ပေါ်ပေါက်လာပြီး ဖြေရှင်းနည်း ရှာမတွေ့သည့်အခါ ၎င်းတို့သည် ငိုကြွေးကြသည်။ အခြားသူများက “သင် အဘယ်ကြောင့် ငိုကြွေးနေသနည်း။ ဤသည်မှာ ထွေထွေထူးထူး ကိစ္စမဟုတ်ပါ။ ဤအရာများသည် အဖြစ်အများဆုံး ပြဿနာအချို့သာ ဖြစ်သည်။ သင်သည် ယင်းတို့ကို အရေးကြီးပုံအလိုက် ဦးစားပေးပြီး ကိုင်တွယ်လိုက်ရန်သာ လိုအပ်သည်” ဟု ဆိုကြသည်။ တစ်စုံတစ်ဦးက ဤကိစ္စများကို မကိုင်တွယ်နိုင်ဘဲ ယင်းတို့ကြောင့် စားမဝင် အိပ်မပျော်ဖြစ်ကာ မိမိကိုယ်ကို အဆုံးစီရင်ရန်ပင် စဉ်းစားလျှင် ၎င်းတို့သည် အလွန်အသုံးမကျသူများ မဟုတ်လော။ ၎င်းတို့က “ဤသည်မှာ အဘယ်ကြောင့် အခြားတစ်ယောက်အပေါ် မဖြစ်ရသနည်း။ အဘယ်ကြောင့် ငါ့အပေါ် လာဖြစ်ရသနည်း” ဟုပင် ညည်းညူကြသည်။ ယင်းသည် သင့်အပေါ် ဖြစ်ပျက်ခဲ့ပြီးဖြစ်သည်၊ ထို့ကြောင့် ယင်းကို ကိုင်တွယ်လော့။ သင် မကိုင်တွယ်နိုင်လျှင် သင့်ပတ်ဝန်းကျင်ရှိ နားလည်သူတစ်ဦးကို မေးမြန်းလော့။ သင်က ပြဿနာကို ရှင်းလင်းအောင်လုပ်ပြီးသည်နှင့် ယင်းကို မည်သို့ကိုင်တွယ်ရမည်ကို သင်သိလိမ့်မည် မဟုတ်လော။ မည်သည့်အရာမျှ မဖြစ်ပျက်နေသည့်အခါတွင် ထိုသို့သော လူများသည် အယူဝါဒတစ်ခုပြီးတစ်ခု တင်ပြလျက် စကားပြော အလွန်ကောင်းကြသည်။ သို့သော် တစ်စုံတစ်ခု ဖြစ်ပျက်လာသည့်အခါ ၎င်းတို့သည် ထိတ်လန့်ခြင်း၊ တွေဝေခြင်းတို့ဖြစ်ကာ ရှိုက်ကြီးတငင် ငိုကြွေးကြပြီး ၎င်းတို့၏ စိတ်သည် ဗလာဖြစ်သွား၍ ၎င်းတို့၏ အတွေးများသည် လုံးထွေးရှုပ်ယှက်ခတ်သွားသည့်အပြင် မည်သည့်အရာကို လုပ်ရမှန်း မသိတော့ပေ။ တစ်စုံတစ်ဦးသည် ငယ်ရွယ်ပြီး ဘဝတွင် များစွာမကြုံဖူးသေးဘဲ အတွေ့အကြုံမရှိလျှင် အမှုအရာများ ဖြစ်ပျက်လာသည့်အခါ စိုးရိမ်ကြောက်ရွံ့ခြင်းသည် သာမန်ပင်ဖြစ်သည်။ သို့သော် အသက်သုံးဆယ် သို့မဟုတ် လေးဆယ်အရွယ်သို့ ရောက်သည့်အချိန်တွင် လောကတွင် အမှုအရာများစွာ ကြုံဖူးပြီး အတွေ့အကြုံရရှိပြီးနောက် ၎င်းတို့သည် အတော်အတန် ရင့်ကျက်ပြီး အတွေ့အကြုံရှိလာကြကာ ကိစ္စရပ်များကို ပိုမိုတည်ငြိမ်စွာနှင့် ယုံကြည်မှုရှိရှိ ကိုင်တွယ်လာကြသည်။ ဤသည်ကို မြင်သော လူငယ်များသည် စိတ်ထဲတွင် လေးစားအထင်ကြီးကြပြီး ထိုသို့သော လူများကို အားကိုးနိုင်သည်ဟု ထင်ကြသည်။ လူတစ်ဦးသည် အစွမ်းအစနှင့် ရှင်သန်နိုင်စွမ်းမရှိလျှင် ၎င်းတို့တွင် မိမိကိုယ်ကို စောင့်ရှောက်နိုင်စွမ်းလည်း မရှိပေ။ ၎င်းတို့အတွက် ကူညီရန်နှင့် အမှုအရာများကို ကြီးကြပ်ပေးရန် ၎င်းတို့ပတ်ဝန်းကျင်တွင် လူကြီးများ သို့မဟုတ် အတွေ့အကြုံရှိသူများ မရှိဘဲ ၎င်းတို့ကိုင်တွယ်သည့် အရာအားလုံးသည် အလုံးစုံ ရှုပ်ထွေးပွေလီသွားသည်။ ထိုသို့သော လူများသည် အစွမ်းအစ အလွန်ညံ့ဖျင်းကြသည်။ အချို့လူများ၏ အစွမ်းအစသည် မည်မျှ ညံ့ဖျင်းသနည်း။ ဥပမာအားဖြင့် အချို့အိမ်ရှင်မများကို ကြည့်လော့၊ ၎င်းတို့သည် လူအချို့ရှိသော မိသားစုတစ်စုအတွက် အစာတစ်နပ်စာ ထမင်းဘယ်လောက်၊ ဟင်းဘယ်လောက် လိုအပ်သည်ကို မသိကြပေ၊ အချို့မှာ အနှစ်နှစ်ဆယ် သို့မဟုတ် သုံးဆယ်ကြာ ချက်ပြုတ်လာသော်လည်း တစ်နပ်စာစီအတွက် မည်မျှပြင်ဆင်ရမည် သို့မဟုတ် ဟင်းများ၏ အငန်အပေါ့ကို မသိသေးဘဲ တစ်ခါတစ်ရံ အစားအစာ ကောင်းစွာကျက်မကျက်ကိုပင် တိတိကျကျ မသိနိုင်ကြပေ။ ၎င်းတို့၏ အစွမ်းအစသည် ဤမျှ ညံ့ဖျင်းသည်။ ထိုသို့သော လူများတွင် အလုပ်လုပ်သော ဦးနှောက်မဲ့ကြသည် မဟုတ်လော။ ၎င်းတို့၏ ဦးနှောက်သည် ဝက်ဦးနှောက်နှင့်တူသည်။ ထိုသို့သော လူများသည် အမှီအခိုကင်းစွာ နေထိုင်နိုင်စွမ်း မရှိကြပေ။ ၎င်းတို့သည် မည်သည့်အရာကိုမျှ လုပ်ဆောင်ရန် လမ်းကြောင်းမရှိဘဲ အမှားများကို အလွယ်တကူ ပြုလုပ်ကြသည်။ တစ်စုံတစ်ခု ဖြစ်ပျက်လာသည့်အခါ ၎င်းတို့အတွက် အမှုအရာများကို ကြီးကြပ်ပေးမည့်သူ တစ်ဦးတစ်ယောက်မျှ မရှိလျှင် ၎င်းတို့လုပ်ဆောင်သမျှ အရာအားလုံးသည် လုံးဝ ကမောက်ကမဖြစ်ကာ လုံးဝ ရှုပ်ထွေးပွေလီသွားသည်။ ၎င်းတို့သည် အသိဉာဏ်မဲ့သူနှင့် ဉာဏ်ရည်နိမ့်ကျသူများ ဖြစ်ကြသည်။ ဤသို့သော လူစားမျိုးအတွက် အဆိုးဆုံးသော သဘောပေါက်နားလည်နိုင်စွမ်း ရှိသူအတွက်မူ၊ သမ္မာတရား စည်းမျဉ်းများအကြောင်း မည်မျှပင် မိတ်သဟာယဖွဲ့ခြင်းကို ကြားရပါစေ ၎င်းတို့သည် အယူဝါဒများကိုသာ နားလည်ကြသည်။ လက်တွေ့ဘဝတွင် ဤစည်းမျဉ်းများကို မည်သို့အသုံးချရမည်ကို ၎င်းတို့ မသိသေးပေ။ တစ်နည်းအားဖြင့် ၎င်းတို့နားလည်သည့် အယူဝါဒများသည် လက်တွေ့ဘဝတွင် မည်သည့်ပန်းတိုင်၊ ဦးတည်ချက် သို့မဟုတ် လမ်းကြောင်းကိုမျှ ၎င်းတို့အား မပေးနိုင်ပေ။ ဤသူများသည် သဘောပေါက်နားလည်နိုင်စွမ်း အညံ့ဖျင်းဆုံးသော လူများဖြစ်ကြသည်။ တတိယစွမ်းရည်ဖြစ်သည့် သဘောပေါက်နားလည်နိုင်စွမ်းနှင့်ပတ်သက်၍ ငါတို့၏ မိတ်သဟာယဖွဲ့ခြင်းကို ဤတွင် အဆုံးသတ်လိုက်သည်။

အချက် ၄ - အမှုအရာများကို လက်ခံနိုင်စွမ်း

စတုတ္ထအရည်အချင်းကား အဘယ်နည်း။ အမှုအရာများကို လက်ခံနိုင်စွမ်း ဖြစ်သည်။ အမှုအရာများကို လက်ခံနိုင်စွမ်းသည် အမှုအရာများကို နားလည်နိုင်စွမ်း၊ သဘောပေါက်နားလည်နိုင်စွမ်းတို့နှင့် အနည်းငယ် ကွာခြားမှုရှိသည်။ အမှုအရာများကို လက်ခံနိုင်စွမ်းတွင် အသစ်အဆန်းများ ပေါ်ပေါက်လာသည့်အခါ သင်သည် ယင်းတို့က အပြုသဘောဆောင်သည်ကိုဖြစ်စေ၊ အပျက်သဘောဆောင်သည်ကိုဖြစ်စေ ပိုင်းခြားသိမြင်နိုင်ခြင်း ရှိမရှိ၊ သင်၏ အသက်တာ၊ အလုပ်နှင့် ရှင်သန်မှုအတွက် ယင်းတို့တွင် အကျိုးကျေးဇူး သို့မဟုတ် အန္တရာယ် မည်သို့ရှိသည်ကို ပိုင်းခြားသိမြင်ခြင်း၊ ယင်းတို့ကို သင်မည်သို့ ရှုမြင်သည်၊ မည်သို့ သဘောထားပြုမူသည်၊ မည်သို့ အသုံးချသည်ဟူသည့်အချက်များ ပါဝင်သည်။ သင်သည် အစွမ်းအစကောင်းသူတစ်ဦး ဖြစ်ပါက အသစ်အဆန်းများ ပေါ်ပေါက်လာသည့်အခါ သင်သည် အထူးပင် အာရုံခံစားလွယ်ပြီး အထူးပင် အကင်းပါးလိမ့်မည်။ အသစ်အဆန်းတစ်ခုအကြောင်း သတင်းအချက်အလက်ကို လျင်မြန်စွာ လက်ခံရရှိပြီးနောက် လူတို့အတွက် မည်သည့်အကျိုးကျေးဇူး သို့မဟုတ် အန္တရာယ် ရှိသည်ကိုဖြစ်စေ၊ မည်သည့်အားနည်းချက်များ ရှိသည်ကိုဖြစ်စေ သင် ခွဲခြားသိမြင်နိုင်လိမ့်မည်။ သင်၏ လက်တွေ့အသက်တာရှိ ကိစ္စရပ်တစ်ခုအတွက် အကျိုးရှိပါက သင်သည် ယင်း၏ အားသာချက်များကို ချက်ချင်း အသုံးချနိုင်သည်၊ အန္တရာယ်ရှိပါက လူတို့အတွက် ယင်း၏ အန္တရာယ် သို့မဟုတ် အားနည်းချက်များကိုလည်း သင် ရှောင်ရှားနိုင်သည်။ ဆိုလိုသည်မှာ သင်သည် အမှုအရာများ အသစ်အဆန်းများအပေါ် အတိုင်းအတာတစ်ခုအထိ လက်ခံနိုင်စွမ်းရှိပြီး အပျက်သဘောဆောင်သော၊ လူတို့ကို အန္တရာယ်ဖြစ်စေသော၊ အားနည်းချက်များရှိသော အသစ်အဆန်းများကို လျင်မြန်စွာ ထွင်းဖောက်မြင်နိုင်သည်၊ ဤသည်မှာ အမှုအရာများကို လက်ခံနိုင်စွမ်းရှိခြင်း ဖြစ်သည်။ အမှုအရာများကို လက်ခံနိုင်စွမ်း၊ နားလည်နိုင်စွမ်းနှင့် သဘောပေါက်နားလည်နိုင်စွမ်းတို့ကြား ကွာခြားချက်မှာ ဤနေရာတွင် တည်ရှိသည်။ အမှုအရာများကို လက်ခံနိုင်စွမ်းသည် အဓိကအားဖြင့် လူတစ်ဦး၏ အသစ်အဆန်းများအပေါ် အာရုံခံစားလွယ်မှုနှင့် ၎င်းတို့ကို ပိုင်းခြားသိမြင်နိုင်စွမ်းကို ရည်ညွှန်းသည်။ သင်သည် အသစ်အဆန်းများကို လျင်မြန်စွာ ပိုင်းခြားသိမြင်နိုင်ပြီး ယင်းတို့၏ အားသာချက်များနှင့် အကျိုးကျေးဇူးများကို လျင်မြန်စွာ လက်ခံနိုင်ကာ သင်၏ အသက်တာ သို့မဟုတ် အလုပ်ကို အထောက်အကူပြုရန် လက်တွေ့အသက်တာတွင် အသုံးချနိုင်ပြီး ထို့နောက် ဤအသစ်အဆန်းများက အစားထိုးလိုက်သည့် အရာဟောင်းများကို စွန့်လွှတ်နိုင်ပါက သို့မဟုတ် ဖယ်ရှားနိုင်ပါက၊ ဤသည်မှာ သင်သည် အမှုအရာများကို လက်ခံနိုင်စွမ်းကို ပိုင်ဆိုင်ပြီး အစွမ်းအစကောင်းသူတစ်ဦး ဖြစ်သည်ဟု ဆိုလိုသည်။ ဤနောက်တွင် သာမန်အစွမ်းအစရှိသူများ ဖြစ်သည်။ ထိုသို့သောလူများသည် အရာဟောင်းများကို အစားထိုးပြီးဖြစ်သော အသစ်အဆန်းအချို့အပြင် အမြင်သစ်များနှင့် နည်းပညာသစ်များကို လက်ခံရာတွင် အထူးပင် နှေးကွေးကြသည်။ ဤ “နှေးကွေးသည်” ဟူသောအချက်က အဘယ်အရာကို ရည်ညွှန်းသနည်း။ အသစ်အဆန်းတစ်ခုသည် ကျယ်ပြန့်လာပြီးဖြစ်သည့်အခါ အလွန်တွင်ကျယ်စွာ အသုံးပြုနေသည့်အခါနှင့် ယင်းအတွက် ဝေါဟာရသည် အလွန်ပင် ပုံမှန်ဖြစ်လာသည့်အခါမှသာ ၎င်းတို့ လက်ခံနိုင်သည်ဟူသောအချက်ကို ရည်ညွှန်းသည်။ ၎င်းတို့သည် အသစ်အဆန်းများကို အကင်းပါးခြင်း မရှိသကဲ့သို့ ယင်းတို့သည် အပြုသဘောဆောင်သောအရာများ ဟုတ်မဟုတ် သို့မဟုတ် အပျက်သဘောဆောင်သော အရာများ ဟုတ်မဟုတ်ဟူသည်ကို မပိုင်းခြားနိုင်ကြပေ။ အပြုသဘောဆောင်သော အသစ်အဆန်းများ ပေါ်ပေါက်လာသည့်အခါတွင်ပင် ၎င်းတို့သည် စိတ်နှလုံးထဲ၌ ယင်းတို့ကို အတိုက်အခံလုပ်ပြီး မထီမဲ့မြင်ပြုကြသည်၊ ၎င်းတို့တွင် မိမိတို့၏ ကိုယ်ပိုင်အယူအဆများနှင့် ကိုယ်ပိုင်သဘောထားများ အစဉ်သဖြင့် ရှိကြပြီး လောကီရေစီးကြောင်းများနှင့် မိမိတို့ကိုယ်ကို အမြဲတစေ ညီညွတ်စေကာ အသစ်အဆန်းများအပေါ် မျက်ကွယ်ပြုထားပြီး လက်မခံဘဲ ငြင်းပယ်ကြသည်။ အသစ်အဆန်းတစ်ခုသည် ကျယ်ပြန့်စွာ ပျံ့နှံ့သွားပြီး လူများစွာတို့က ယင်း၏ အားသာချက်များကို တွေ့ကြုံခံစားပြီး သိရှိနားလည်လာကာ လူတို့က ယင်းမှ အကျိုးကျေးဇူးများ ရရှိလာသည့်အခါမှသာ ၎င်းတို့သည် လက်ခံပြီး အသုံးချလာကြသည်။ ဤသည်မှာ သာမန်အစွမ်းအစရှိခြင်း ဖြစ်သည်။ ထိုသို့သောလူများ၏ အသစ်အဆန်းများကို လက်ခံခြင်းသည် အလွန်ပင် တက်ကြွမှုမရှိပေ၊ ယင်းမှာ တက်ကြွသော လက်ခံခြင်းတစ်ခု မဟုတ်ပေ။ အကြောင်းမှာ တစ်ချက်အနေဖြင့် ၎င်းတို့သည် အသစ်အဆန်းများအပေါ် အာရုံခံစားလွယ်မှု မရှိခြင်းကြောင့် ဖြစ်သည်၊ ၎င်းတို့သည် ထုံထိုင်းသည်၊ ခေတ်နောက်ကျသည်၊ မျက်ကွယ်ပြုနေသည်။ နောက်တစ်ချက်မှာ ၎င်းတို့သည် အသစ်အဆန်းများအပေါ် အချို့သော အယူအဆများနှင့် အမြင်များရှိပြီး ယင်းတို့အပေါ် မထီမဲ့မြင်ပြုခြင်းနှင့် အထင်သေးခြင်း သဘောထားကို ဆောင်ထားခြင်းကြောင့်လည်း ဖြစ်သည်။ ဤအတွက် ပုဂ္ဂလဓိဋ္ဌာန်ကျသော အကြောင်းရင်းမှာ ၎င်းတို့၏ အစွမ်းအစသည် သာမန်ဖြစ်ပြီး ၎င်းတို့၏ အမှုအရာများကို လက်ခံနိုင်စွမ်းသည် သာမန်ဖြစ်သောကြောင့်ဖြစ်ရာ ယင်းက ၎င်းတို့ကို အလွန်ထုံထိုင်းစေသည်၊ အသစ်အဆန်းများ ၎င်းတို့ရှေ့မှောက်တွင် ပေါ်လာသည့်အခါ ၎င်းတို့တွင် သတိပြုမိခြင်းမရှိ၊ ခံစားချက်မရှိဘဲ တက်ကြွစွာ လက်ခံသည့် သဘောထား ကင်းမဲ့နေသည်။ ထို့အပြင် ၎င်းတို့သည် ပင်ကိုအားဖြင့် အထူးပင် ခေတ်နောက်ကျပြီး အထူးပင် ထုံထိုင်းကာ ဉာဏ်ထိုင်းကြသည်။ ဤအကြောင်းရင်းနှစ်ခုက ၎င်းတို့ကို အသစ်အဆန်းများ လက်ခံရန် နှေးကွေးစေသည်။ လူများစွာတို့က အရာတစ်ခုကို အသုံးပြုနေကြပြီး ယင်း၏ အားသာချက်များမှာ အဘယ်အရာဖြစ်သည်၊ ယင်း၏ အဆင်ပြေမှုမှာ အဘယ်အရာဖြစ်သည်၊ လူတို့အပေါ် ၎င်း၏ သက်ရောက်မှုမှာ အဘယ်အရာဖြစ်သည်၊ လူတို့ကို ရရှိစေသည့် အကျိုးကျေးဇူးများမှာ အဘယ်အရာ ဖြစ်သည်တို့ကို ပြောဆိုနေကြပြီး ၎င်းတို့က ဤအရာအားလုံးကို မိမိတို့မျက်စိဖြင့် မြင်တွေ့ပြီးဖြစ်သည့်အခါနှင့် ၎င်းတို့ ပတ်ဝန်းကျင်ရှိလူများက ယင်းကို အတိုင်းအတာတစ်ခုအထိ ကိုယ်တိုင်ကိုယ်ကျ တွေ့ကြုံခံစားသည်ကိုလည်း မြင်တွေ့ပြီးသည့်အခါမှသာ ၎င်းတို့သည် စိတ်နှလုံးထဲ၌ ဖြည်းညင်းစွာ လက်ခံပြီးနောက် ယင်းကို စတင်အသုံးပြုကြသည်။ ဤသည်မှာ မည်သို့သော အစွမ်းအစမျိုးကို ညွှန်ပြသနည်း။ ထိုသို့သောလူများ၏ အမှုအရာများကို လက်ခံနိုင်စွမ်းသည် သာမန်ဖြစ်သည်။ အမှုအရာများကို လက်ခံနိုင်စွမ်းမှာ သာမန်ဖြစ်ခြင်းသည် သာမန်အစွမ်းအစရှိခြင်းပင် ဖြစ်သည်။ ဥပမာအားဖြင့် ဧဝံဂေလိတရားကို ဟောပြောရာတွင် သို့မဟုတ် အတတ်ပညာဆိုင်ရာ အလုပ်အချို့ကို လုပ်ဆောင်ရာတွင် အချို့ညီအစ်ကိုမောင်နှမများသည် နည်းလမ်းသစ် သို့မဟုတ် လုပ်ငန်းပိုင်းဆိုင်ရာ နည်းစနစ်သစ်တစ်ခုကို စမ်းသပ်အသုံးပြုရာ၌ ဦးဆောင်ကြသည်။ ဤလုပ်ငန်းပိုင်းဆိုင်ရာ နည်းစနစ်ကို အသုံးပြုခြင်းသည် အလွန်ကောင်းသည်ဟု ၎င်းတို့ လျင်မြန်စွာ ခံစားရသည်၊ အကြောင်းမှာ ယင်းနှင့်အတူ မိမိတို့၏ တာဝန်ကို ထမ်းဆောင်ရာတွင် ၎င်းတို့၏ ထိရောက်မှုသည် အတော်လေးကောင်းမွန်ပြီး ၎င်းတို့၏ စွမ်းဆောင်ရည်သည်လည်း တိုးမြင့်လာသောကြောင့် ဖြစ်သည်။ ထို့နောက် ၎င်းတို့သည် ဤနည်းစနစ်သစ် သို့မဟုတ် နည်းလမ်းသစ်ကို ချက်ချင်းပင် မြှင့်တင်ပြီး အခြားညီအစ်ကိုမောင်နှမများကို ယင်းကို သင်ယူပြီး အသုံးချရန် အားပေးကြသည်။ အစွမ်းအစကောင်းသူများသည် မိမိတို့၏ တာဝန်ကို ထမ်းဆောင်ရာတွင် နည်းစနစ်သစ်များနှင့် နည်းလမ်းသစ်များကို ရှာဖွေရာ၌ ကျွမ်းကျင်ကြသည်။ အလွန်လျင်မြန်စွာပင် ၎င်းတို့သည် အသစ်အဆန်းတစ်ခုကို ရှင်းလင်းစွာ သိမြင်ပြီး တိကျမှန်ကန်စွာ အကဲဖြတ်နိုင်ကာ ဤအခွင့်အရေးကို အမိအရ ဆုပ်ကိုင်နိုင်ပြီး နည်းစနစ်သစ် သို့မဟုတ် နည်းလမ်းသစ်တစ်ခုကို အပြည့်အဝ လက်ခံနိုင်သည့်အပြင် ယင်းကို လက်တွေ့အလုပ်တွင် အသုံးချနိုင်သည်။ ဤအသစ်အဆန်း၏ အားသာချက်များနှင့် အားနည်းချက်များမှာ အဘယ်အရာဖြစ်သည်၊ မည်သည့်ရလဒ်များကို ယင်းက ရရှိနိုင်သည်တို့နှင့် ပတ်သက်၍ ၎င်းတို့သည် အဆက်မပြတ် ကောက်ချက်များချပြီးနောက် ပြုပြင်ပြောင်းလဲမှုများ ပြုလုပ်နိုင်သည်။ စူးစမ်းရှာဖွေမှု ကာလတစ်ခုမှတစ်ဆင့် ဤလုပ်ငန်းပိုင်းဆိုင်ရာ နယ်ပယ် သို့မဟုတ် သတင်းအချက်အလက်၏ မည်သည့်ကဏ္ဍများကို အသင်းတော်အလုပ်တွင် အသုံးချနိုင်ပြီး မည်သည့်အရာများကို အသုံးမချနိုင်သည်ကို ၎င်းတို့ တဖြည်းဖြည်း သဘောပေါက်လာကြသည်။ ထို့နောက်တွင် ၎င်းတို့သည် မိမိတို့၏ အလုပ်၌ ဤအသစ်အဆန်းကို စည်းမျဉ်းများနှင့်အညီ၊ ဘုရားအိမ်တော်၏ တောင်းဆိုချက်များနှင့်အညီ တိုးတက်ကောင်းမွန်အောင် တစိုက်မတ်မတ် လုပ်ဆောင်ကြသည်။ ဤအသစ်အဆန်းကို ၎င်းတို့ ပို၍ တိုးတက်ကောင်းမွန်အောင် လုပ်လေ၊ ပို၍ ကောင်းမွန်လာလေဖြစ်ပြီး နောက်ဆုံးတွင် အသီးအပွင့်များ သီးပွင့်လာသည်။ ဤသည်မှာ အစွမ်းအစကောင်းခြင်း၏ သရုပ်သကန်တစ်ခု ဖြစ်သည်။ သို့သော် အချို့လူများသည် ဧဝံဂေလိတရားကို ဟောပြောရာတွင် တစ်ဦးချင်းဖြစ်စေ၊ နှစ်ဦးတစ်ဦး ပုံစံဖြင့်ဖြစ်စေ ဟောပြောခြင်း သို့မဟုတ် လူအင်အားကိုသာ အားကိုးခြင်းဖြင့် မူလနည်းလမ်းကို တင်းကျပ်စွာ ဖက်တွယ်ထားဆဲ ဖြစ်သည်။ ၎င်းတို့သည် ထုံထိုင်းပြီး ဦးနှောက်တုံးကာ အဆင့်မြင့်သော နည်းလမ်းကို လက်ခံရန် နှေးကွေးကြသည်။ အဆင့်မြင့်သော နည်းလမ်းသည် အတော်အတန် ကောင်းမွန်ပြီး လက်တွေ့ကျသည်ဟု နှုတ်ဖြင့် ဝန်ခံသော်လည်း ၎င်းတို့၏ စိတ်နှလုံးထဲ၌ အဆက်မပြတ် သံသယများ ရှိနေကြသည်။ ဤနည်းလမ်းကို အသုံးပြုပြီးနောက် ရလဒ်မကောင်းမည်ကို ၎င်းတို့ စိုးရိမ်သောကြောင့် မစမ်းသပ်ရဲကြပေ။ အခြားသူများက “သင် ထိုအရာအားလုံးအတွက် စိတ်ပူစရာမလိုပါ။ ကျွန်ုပ်တို့ စမ်းသပ်ပြီးပါပြီ၊ ထိုနည်းလမ်းအတိုင်း လက်တွေ့လုပ်ဆောင်ခြင်းက အထူးပင် ရလဒ်ကောင်းများ ရရှိစေသည်” ဟု ပြောဆိုလျက် ၎င်းတို့ကို ဖျောင်းဖျကြသည်။ သို့သော် ၎င်းတို့သည် မစမ်းသပ်ရဲဘဲ မူလနည်းလမ်းကို ဆက်လက်ဆုပ်ကိုင်ထားကြသည်။ လူများစွာတို့က ဧဝံဂေလိတရာဟောရန် နည်းလမ်းသစ်ကို အသုံးပြုပြီး လစဉ် လူများ ပိုမိုရရှိကာ စွမ်းဆောင်ရည် တိုးမြင့်လာသည့်အခါမှသာ ၎င်းတို့သည် စမ်းကြည့်ရန် အင်တင်တင်ဖြင့် ဆုံးဖြတ်ကြသော်လည်း ဖြည်းဖြည်းချင်းသာ လုပ်ဆောင်ကြဆဲဖြစ်ပြီး မိမိတို့၏ အစီအစဉ်များနှင့် နည်းဗျူဟာများကို လုံးဝ ပြောင်းလဲရန် မရဲကြပေ။ ဤသည်မှာ အသစ်အဆန်းများကို လက်ခံရာတွင် အလွန်နှေးကွေးခြင်းဖြစ်သည်၊ ဤသည်မှာ သာမန်အစွမ်းအစရှိခြင်း ဖြစ်သည်။ ညံ့ဖျင်းသော အစွမ်းအစရှိသူများသည် အမှုအရာများကို လက်ခံနိုင်စွမ်း ပို၍ပင် ဆိုးရွားကြသည်။ ၎င်းတို့သည် အသစ်အဆန်းတစ်ခုကို ရှင်းလင်းစွာ မသိမြင်နိုင်၊ မဆုံးဖြတ်နိုင်ဘဲ မည်သို့ သဘောထားပြုမူရမည်ကို မသိကြပေ။ ၎င်းတို့၏ စိတ်နှလုံးထဲ၌ ဘုရားသခင်ကို ယုံကြည်သူများသည် အသစ်အဆန်းများကို မလက်ခံသင့်၊ သတင်းအချက်အလက်သစ်များနှင့် နည်းပညာသစ်များကို မလက်ခံသင့်ဟု တွေးထင်လျက် အတိုက်အခံလုပ်ကြသည်။ သင် မြင်သလော၊ ၎င်းတို့သည် အတော်ပင် အမြင်ကျဉ်းမြောင်းကြသည်။ အချို့သော ဂိုဏ်းဂဏများမှ လူများသည် ယနေ့ထက်တိုင် လျှပ်စစ်မသုံးကြ၊ ရုပ်မြင်သံကြား မကြည့်ကြ၊ ကွန်ပျူတာ သို့မဟုတ် အခြား မည်သည့် အီလက်ထရွန်နစ် ပစ္စည်းများကိုမျှ မသုံးကြပေ။ ၎င်းတို့ အပြင်ထွက်သည့်အခါ ခေတ်မီသယ်ယူပို့ဆောင်ရေးကို မသုံးကြ၊ စက်ဘီးပင် မစီးကြပေ။ ၎င်းတို့ မည်သည့်အရာကို စီးနင်းကြသနည်း။ နွားလှည်းများနှင့် မြင်းဆွဲရထားများဖြစ်ပြီး သွားလာသည့်အခါ ဖုန်လုံးများ ထစေသည်။ အချို့လူများက “အဘယ်ကြောင့် သင်တို့ စက်ဘီးမစီး သို့မဟုတ် ကားမစီးကြသနည်း” ဟု မေးကြသည်။ ၎င်းတို့က “ထိုအရာများသည် လူလုပ်အရာများ ဖြစ်သည်။ ကျွန်ုပ်တို့ အသုံးပြုလျှင် ဘုရားသခင် မနှစ်သက်မည်ကို စိုးရိမ်သည်” ဟု ပြောကြသည်။ ဤသည်မှာ အမှုအရာများကို လက်ခံနိုင်စွမ်း ညံ့ဖျင်းခြင်း ဖြစ်သည်။ အမှုအရာများကို လက်ခံနိုင်စွမ်း ညံ့ဖျင်းသူများသည် အမှုအရာများစွာကို မှားယွင်းသောနည်းလမ်းဖြင့် ရှုမြင်ကြသည်။ ၎င်းတို့သည် မိမိတို့၏ နည်းလမ်းဟောင်းများတွင် သောင်တင်နေပြီး မိမိတို့၏ ကိုယ်ပိုင်အမြင်များကို ဆုပ်ကိုင်ထားကာ အသစ်အဆန်းအားလုံးကို အတိုက်အခံလုပ်ကြသည်။ ၎င်းတို့ အတိုက်အခံလုပ်ခြင်းသည်ပင် ၎င်းတို့၏ တွေးခေါ်ပုံနှင့် စိတ်များတွင် ပြဿနာတစ်ခု ဖြစ်သည်။ ထိုသို့သော ပြဿနာရှိခြင်းက အဘယ်အရာကို ညွှန်ပြသနည်း။ ညင်ညင်သာသာပြောရလျှင် ထိုသို့သောလူများ၏ အစွမ်းအစသည် အလွန်သာမန်ဖြစ်သည်ကို ပြသသည်။ ၎င်းတို့သည် အသစ်အဆန်းများကို အစဉ်တစိုက် မလက်ခံနိုင်ပါက ၎င်းတို့၏ အစွမ်းအစသည် ညံ့ဖျင်းပြီး ၎င်းတို့သည် တစ်ယူသန်များ ဖြစ်ကြသည်။ ၎င်းတို့သည် ဘုရားသခင်၏ အလုပ်သည် မပြောင်းလဲဟု ယုံကြည်ကြပြီး ဘုရားသခင် မည်သည့်နှုတ်ကပတ်တော်များကို မိန့်မြွက်ခဲ့သည်ဖြစ်စေ ဘုရားသခင်သည် ထိုနှုတ်ကပတ်တော်များ တစ်ခုတည်းကိုသာ ထာဝစဉ် မိန့်မြွက်လိမ့်မည်ဟုလည်းကောင်း၊ ဘုရားသခင် မည်သည့်အလုပ်ကို လုပ်ဆောင်ခဲ့သည်ဖြစ်စေ ဘုရားသခင်သည် ထိုအလုပ်တစ်ခုတည်းကိုသာ ထာဝစဉ် လုပ်ဆောင်လိမ့်မည်ဟုလည်းကောင်း ယုံကြည်ကြသည်။ ဤလူသားမျိုးနွယ်နှင့် ဤခေတ်ကာလအတွက်မူ ၎င်းတို့သည် မိမိတို့ ကနဦး မြင်တွေ့ခဲ့ပြီး တွေ့ကြုံခံစားခဲ့ရသည့်အရာသည် ထာဝစဉ် မပြောင်းမလဲ တည်ရှိနေမည်ဖြစ်ပြီး အမြဲတစေ ထိုအတိုင်းသာ ဖြစ်နေမည်ဟု ယုံကြည်ကြသည်။ ဥပမာအားဖြင့် လွန်ခဲ့သော အနှစ် ၂၀ သို့မဟုတ် ၃၀ က လူများသည် အဝတ်အထည်နှင့်ပတ်သက်၍ အမြင်တစ်ခုရှိခဲ့ကြသည်။ ၎င်းတို့သည် ချည်ထည်များသည် လုံးဝ သဘာဝအတိုင်းဖြစ်ပြီး ချည်ဖြင့်ပြုလုပ်သော အထည်အလိပ်အမျိုးမျိုးသည် ကောင်းသည်ဟု ယုံကြည်ခဲ့ကြသည်၊ ဂွမ်းကပ်အင်္ကျီများဖြစ်စေ၊ တီရှပ်များဖြစ်စေ၊ အတွင်းခံများဖြစ်စေ ချည်ဖြင့်ပြုလုပ်သရွေ့ ဓာတုချည်မျှင်များထက် ပိုကောင်းသည်ဟု ယုံကြည်ခဲ့ကြသည်။ ၎င်းတို့သည် ဤယုံကြည်ချက်ကို ခိုင်မာစွာ ဆုပ်ကိုင်ထားခဲ့ကြသည်။ သို့သော် အနှစ် ၂၀ သို့မဟုတ် ၃၀ ကြာပြီးနောက် အထည်အလိပ်လုပ်ငန်းသည် တိုးတက်လာခဲ့ပြီး ချည်ထည်နှင့်ဆင်တူသော အထည်များစွာအပြင် အမျိုးမျိုးသော ဓာတုချည်မျှင် အဝတ်အထည်များ ပေါ်ပေါက်လာခဲ့သည်။ ချည်ထည်များထက် ပိုကောင်းသော အထည်အလိပ်များစွာ ရှိသည်၊ ယင်းတို့သည် လေဝင်လေထွက် ပိုကောင်းသည်၊ အပူကို ပိုမြန်မြန် စွန့်ထုတ်နိုင်သည်၊ အစိုဓာတ်ကို ပိုမြန်မြန် စုပ်ယူနိုင်ပြီး မည်သို့ပင် လျှော်ဖွပ်သည်ဖြစ်စေ ပုံပျက်ခြင်း၊ ကျုံ့ခြင်း သို့မဟုတ် အရောင်မှိန်ခြင်း မရှိပေ။ ထို့အပြင် ၎င်းတို့သည် အသားအရေကို မည်သည့်အန္တရာယ်မျှ မဖြစ်စေဘဲ ဝတ်ဆင်ရာတွင် အထူးပင် သက်သောင့်သက်သာရှိပြီး ပေါ့ပါးသည်။ သို့သော် အချို့လူများသည် ဓာတုချည်မျှင်များကို လက်မခံနိုင်ကြသေးပေ။ ၎င်းတို့သည် ချည်ထည်များသာ ကောင်းသည်ဟု ယုံကြည်နေဆဲဖြစ်သည်၊ အကြောင်းမှာ ချည်ကို မြေကြီးထဲတွင် စိုက်ပျိုးရပြီး ဘုရားသခင်က ဖန်ဆင်းထားကာ သဘာဝအတိုင်းဖြစ်သော်လည်း ဓာတုချည်မျှင်များမှာ လူလုပ်ဖြစ်သောကြောင့် ဖြစ်သည်။ ချည်ကို ဘုရားသခင်က ပြင်ဆင်ပေးထားပြီး အကောင်းဆုံး ဖြစ်သော်လည်း မြေကြီးသည် ညစ်ညမ်းနေပြီး ဝါပင်ကိုဖျက်ဆီးသော ဝါပိုးလုံးများသည် မျိုးဆက်တစ်ခုပြီးတစ်ခု ပိုမိုဆိုးရွားလာသည်ကို ၎င်းတို့ မသိရှိကြပေ။ သာမန် ပိုးသတ်ဆေးများက ပြဿနာကို မဖြေရှင်းနိုင်ပေ။ နောက်ဆုံးတွင် ချည်သည် ဝတ်ဆင်သည့်အခါ ယားယံခြင်း မဖြစ်စေရန် အထူးပိုးသတ်သန့်စင်မှုများ ခံယူရမည်ဖြစ်သည်။ ကောင်းမွန်စွာ သန့်စင်ပါက အဝတ်အထည်၏ ကုန်ကျစရိတ်သည် မြင့်မားလာပြီး အလွန်ဈေးကြီးသော ရောင်းဈေးကို လိုအပ်စေသည်။ ကောင်းမွန်စွာ မသန့်စင်ပါက ဓာတုချည်မျှင်အဝတ်အထည်ကို ဝတ်ဆင်ခြင်းလောက် မကောင်းပေ။ သင်မြင်သလော၊ ယနေ့ခေတ်တွင် ဓာတုချည်မျှင်အဝတ်အထည်၏ အရည်အသွေးသည် အထူးပင် ကောင်းမွန်သည်၊ ပညာရှင် အားကစားသမားများစွာ ယင်းကို ဝတ်ဆင်ကြပြီး တုံ့ပြန်ချက်များအားလုံးမှာ အတော်လေး အပြုသဘောဆောင်သည်။ သို့သော် အချို့လူများသည် ဤအရာကို ကြားပြီးနောက်တွင်ပင် လက်မခံဘဲ ချည်ထည်များသာ ပိုကောင်းသည်ဟု ယုံကြည်နေကြဆဲ ဖြစ်သည်။ ထိုသို့သောလူများသည် မသိနားမလည်ဘဲ ခေါင်းမာကြသည် မဟုတ်လော။ (ဟုတ်ပါသည်။) ဤမသိနားမလည်မှုနှင့် ခေါင်းမာမှုသည် ၎င်းတို့၏ လူ့သဘာဝနှင့်ဆိုင်သော ပြဿနာတစ်ခု ဖြစ်သည်။ သို့ဆိုလျှင် ၎င်းတို့၏ အစွမ်းအစသည် မည်သို့ရှိသနည်း။ (၎င်းတို့၏ အစွမ်းအစသည် မကောင်းပါ။) အသစ်အဆန်းတစ်ခုသည် လူတစ်ဦးရှေ့တွင် ပေါ်လာသည့်အခါ ၎င်းကို လက်ခံမည် သို့မဟုတ် ငြင်းပယ်မည်ကို ဆုံးဖြတ်ရန်အတွက် ၎င်းသည် မှန်ကန်သည် သို့မဟုတ် မှားယွင်းသည်ကို ဆုံးဖြတ်ရာတွင် ၎င်းတို့၏ သဘောထားသည် ၎င်းတို့၏ အစွမ်းအစအပေါ် မူတည်သည်။ လူအများစုက အသစ်အဆန်းသည် မှန်ကန်သည်ဟု ထင်မြင်ပြီး ၎င်းတို့က တက်ကြွမှုမရှိဘဲ လူအုပ်အတိုင်း လိုက်၍လက်ခံပါက ထိုသို့သောလူသည် အလွန်ဆုံးအနေဖြင့် သာမန်အစွမ်းအစရှိသူသာ ဖြစ်သည်။ အသစ်အဆန်းတစ်ခုသည် မှန်ကန်သည် သို့မဟုတ် မှားယွင်းသည်ကိုဖြစ်စေ၊ လူတို့အတွက် အကျိုးရှိမရှိကိုဖြစ်စေ၊ ၎င်းတို့ ယခင်က ခိုင်မာစွာ ယုံကြည်ခဲ့သော အရာဟောင်းများနှင့် နှိုင်းယှဉ်လျှင် ၎င်း၏ အားသာချက်များနှင့် အားနည်းချက်များမှာ အဘယ်အရာဖြစ်သည်ကိုဖြစ်စေ ၎င်းတို့ မပိုင်းခြားနိုင်ပါက၊ အသစ်နှင့် အဟောင်းတို့ကြား ကွာခြားချက်များကို မပိုင်းခြားနိုင် သို့မဟုတ် မခွဲခြားနိုင်ပါက၊ ဤအရာများထဲမှ တစ်ခုကိုမျှ ၎င်းတို့ မဆုံးဖြတ်နိုင်ပါက ဤသည်မှာ ၎င်းတို့တွင် အသစ်အဆန်းဖြစ်သော အမှုအရာများကို လက်ခံနိုင်စွမ်းမရှိကြောင်း သက်သေပြသည်၊ ဆိုလိုသည်မှာ ၎င်းတို့တွင် သဘောပေါက်နားလည်နိုင်စွမ်းမရှိခြင်း ဖြစ်သည်။ ဤကဲ့သို့သောလူများသည် ညံ့ဖျင်းသော အစွမ်းအစရှိသူများ ဖြစ်ကြသည်။ ကနဦးတွင် အသစ်အဆန်းတစ်ခု ပေါ်ပေါက်လာသည့်အခါ ၎င်းတို့တွင် အတိုင်းအတာတစ်ခုအထိ ထိုးထွင်းသိမြင်နိုင်စွမ်း ကင်းမဲ့နေသည်။ ဤအရာအကြောင်းကို ၎င်းတို့ ကြားသည့်အခါ ၎င်းကို အမှုအရာများကို လက်ခံနိုင်စွမ်း လုံးဝမရှိကြပေ။ အဆုံးတွင် ၎င်းတို့သည် အသစ်အဆန်းကို အင်တင်တင်နှင့် လက်ခံလျှင်ပင် အခြားသူများ၏ အကူအညီနှင့် ဖျောင်းဖျမှုဖြင့်သာ ဖြစ်ပြီး ထိုသူများက အသစ်အဆန်း၏ အားသာချက်များနှင့် အားကောင်းချက်များကို အရာဟောင်းများနှင့် နှိုင်းယှဉ်ပြရကာ အသစ်အဆန်းနှင့် အရာဟောင်းများကြား ရှင်းလင်းသော ကွာခြားချက်များရှိကြောင်းနှင့် အသစ်အဆန်းသည် အရာဟောင်းများထက် ထင်ရှားစွာ သာလွန်ကြောင်းကို ဤလူများ မိမိတို့မျက်စိဖြင့် မြင်တွေ့စေပြီးမှသာ ၎င်းတို့ လက်ခံနိုင်သည်။ သို့သော် ၎င်းတို့၏ စိတ်နှလုံးထဲ၌ ဤလူများသည် အခြားသော အသစ်အဆန်းများစွာနှင့်ပတ်သက်၍ မည်သည့်အရာက ကောင်းသည်ကို ရှင်းလင်းစွာ မမြင်နိုင်ကြသေးဘဲ အရာဟောင်းများသာ ကောင်းပြီး ဖက်တွယ်ထားသင့်သည်ဟု ခံစားနေကြဆဲ ဖြစ်သည်။ ၎င်းတို့တွင် ရွေးချယ်စရာမရှိသည့် အခြေအနေများတွင်မှသာ ၎င်းတို့သည် အသစ်အဆန်းများကို အင်တင်တင်နှင့် တက်ကြွမှုမရှိဘဲ လက်ခံကြသည်။ ဤလူများသည် ညံ့ဖျင်းသော အစွမ်းအစရှိသူများ ဖြစ်ကြသည်။ သာမန်အစွမ်းအစ ရှိသူတစ်ဦးသည် နည်းပေးလမ်းပြမှု အနည်းငယ်ဖြင့် ချက်ချင်း နားလည်သွားပြီး မိမိတို့သည် အရာများကို လွဲချော်စွာဖြင့် ခေတ်နောက်ကျသော နည်းလမ်းဖြင့် ရှုမြင်နေခဲ့သည်ကို သိရှိနားလည်သူ ဖြစ်သည်။ ဤသည်မှာ သာမန်အစွမ်းအစရှိခြင်း ဖြစ်သည်။ အခြားတစ်ဖက်တွင် ညံ့ဖျင်းသော အစွမ်းအစရှိသူတစ်ဦးမှာမူ ယင်းကို အင်တင်တင်နှင့် လက်ခံအသုံးမပြုမီ ထပ်ခါတလဲလဲ နည်းပေးလမ်းပြများနှင့် တိုက်တွန်းချက်များ၊ လူတိုင်းထံမှ စုပေါင်းဖျောင်းဖျမှုများအပြင် ဤအသစ်အဆန်းသည် ကျယ်ပြန့်စွာ အသုံးပြုလာပြီးနောက် လူတို့ကို မည်သို့ အကျိုးပြုသည်ကို ပြသသည့် အချို့သော အဖြစ်မှန်များနှင့် ခိုင်လုံသော ဥပမာများကို လိုအပ်သည်။ သို့သော် တစ်ကိုယ်တည်းရှိချိန်တွင် ၎င်းတို့သည် အရာဟောင်းကိုသာ ရွေးချယ်နေဆဲ ဖြစ်သည်။ ဤသည်မှာ အလွန်ညံ့ဖျင်းသော အစွမ်းအစရှိသူတစ်ဦး ဖြစ်သည်။ ညံ့ဖျင်းသော အစွမ်းအစရှိခြင်းဆိုသည်မှာ ၎င်းတို့သည် အသစ်အဆန်းများ ပေါ်ပေါက်လာခြင်းက လူတို့အပေါ် သက်ရောက်သည့် အပြုသဘောဆောင်သော အကျိုးသက်ရောက်မှုများကို အစဉ်တစိုက် မသိမြင်နိုင်ခြင်း၊ အသစ်နှင့် အဟောင်းတို့ကြား ကွာခြားချက်များကို မရှာဖွေနိုင်ခြင်း၊ အသစ်အဆန်းများ၏ အားသာချက်များနှင့် တိုးတက်မှုများနှင့် အရာဟောင်းများ၏ အားနည်းချက်များနှင့် ခေတ်နောက်ကျမှုများကို အစဉ်တစိုက် မတွေ့ရှိနိုင်ခြင်း သို့မဟုတ် မဖော်ထုတ်နိုင်ခြင်း၊ ၎င်းတို့၏ အတွေးအခေါ်များနှင့် အမြင်ဟောင်းများကို အစဉ်သဖြင့် ဖက်တွယ်ထားခြင်းတို့ကို ဆိုလိုသည်၊ ထို့ကြောင့် ၎င်းတို့၏ အမှုအရာများကို လက်ခံနိုင်စွမ်းသည် အလွန်ညံ့ဖျင်းသည်။ အမှုအရာများကို လက်ခံနိုင်စွမ်း ညံ့ဖျင်းသူများသည် ညံ့ဖျင်းသော အစွမ်းအစရှိသူများ ဖြစ်ကြသည်။ ညံ့ဖျင်းသော အစွမ်းအစရှိသူများကို သင် မည်သို့ပင် ရှင်းပြသည်ဖြစ်စေ ပြဿနာများ၏ အနှစ်သာရ သို့မဟုတ် ဇာစ်မြစ်ကို ၎င်းတို့ ထွင်းဖောက်မမြင်နိုင်ကြပေ။ အညံ့ဖျင်းဆုံးသော အစွမ်းအစရှိသည့် လူတစ်စုမှာမူ အမှုအရာများကို လက်ခံနိုင်စွမ်း တစ်ခုတစ်လေမျှ ရှိသည်ဟုပင် မဆိုနိုင်ပေ။ အသစ်အဆန်းများနှင့် ရင်ဆိုင်ရသည့်အခါ ၎င်းတို့သည် ယင်းတို့ကို သင်ယူလက်ခံရန် ပုဂ္ဂလဓိဋ္ဌာန်ကျကျ ဆန္ဒရှိမရှိဟူသော ကိစ္စမဟုတ်ဘဲ ပြဿနာမှာ ယင်းတို့အပေါ်၌ မည်သည့်သိမြင်နားလည်နိုင်စွမ်းမဆို လုံးဝ ကင်းမဲ့နေခြင်း ဖြစ်သည်။ လက်တွေ့အသက်တာတွင်ဖြစ်စေ၊ တာဝန်ထမ်းဆောင်ရာတွင်ဖြစ်စေ၊ မည်သည့်အသစ်အဆန်းများ ပေါ်ပေါက်သည်ဖြစ်စေ၊ မည်သည့်အရာများ တိုးတက်သည်ဖြစ်စေ၊ မည်သည့်အရာများ ကောင်းမွန်လာသည်ဖြစ်စေ ၎င်းတို့တွင် သိမြင်နားလည်နိုင်စွမ်းနှင့် သတိပြုမိခြင်း မရှိပေ။ ဤအရာများကို ၎င်းတို့ မသိရှိခြင်းသည် သတင်း သို့မဟုတ် သတင်းစာများ မဖတ်ခြင်းကြောင့် ဖြစ်လော။ မဟုတ်ပေ၊ အကြောင်းမှာ ၎င်းတို့၏ အစွမ်းအစသည် အမှုအရာများကို လက်ခံနိုင်စွမ်း ကင်းမဲ့နေသောကြောင့် ဖြစ်သည်။ ၎င်းတို့တွင် လက်ခံနိုင်သည့် စွမ်းရည်များ မရှိသကဲ့သို့ ဖြစ်သည်။ မည်သည့်အသစ်အဆန်းများ ပေါ်ပေါက်လာခြင်းနှင့်ပတ်သက်၍မဆို ၎င်းတို့သည် ထုံထိုင်း၍ ဦးနှောက်တုံးကာ သိမြင်နားလည်နိုင်စွမ်း ကင်းမဲ့သည်။ ၎င်းတို့သည် စည်ကားသောမြို့တစ်မြို့တွင် နေထိုင်လျှင်ပင် ဝေးလံခေါင်ဖျားသော တောင်ပေါ်ရွာတစ်ရွာတွင် နေထိုင်နေသကဲ့သို့ ဖြစ်သည်။ လူ့အသက်တာတွင် ဖြစ်ပေါ်နေသော မည်သည့် ကြီးငယ်သော ဖြစ်ရပ်များကိုမဆို ၎င်းတို့ လုံးဝ မသိရှိကြပေ။ ထို့ကြောင့် ၎င်းတို့၏ အသက်တာဘောင်အတွင်း၌ ၎င်းတို့၏ စားသောက်ခြင်း၊ ဝတ်စားဆင်ယင်ခြင်း၊ နေထိုင်ခြင်းနှင့် သွားလာခြင်းတို့ကို လွှမ်းမိုးနိုင်သည့် မည်သည့်အသစ်အဆန်းမျှ မရှိပေ။ ၎င်းတို့သည် တိရစ္ဆာန်များကဲ့သို့ပင် ဖြစ်သည်။ ၎င်းတို့၏ အတွေးအခေါ်နယ်ပယ်ထဲရှိ အရာများသည် ၎င်းတို့၏ ဘဝနယ်ပယ်အတွင်းရှိ အရာဝတ္ထုငယ်များ၊ လောကရှိ အရာအမျိုးမျိုးကို ရှုမြင်ရန် သင်ယူခဲ့သည့် အရွယ်က ၎င်းတို့ သိရှိခဲ့သည့်အရာများသာ ဖြစ်သည်။ ထိုအရာများမှလွဲ၍ အပြင်လောကမှ မည်သည့်အရာကမျှ ၎င်းတို့အပေါ် လုံးဝ လွှမ်းမိုးမှုမရှိသကဲ့သို့ ၎င်းတို့ စိတ်ဝင်စားမှုလည်း မရှိပေ။ ဤလူစားမျိုးသည် မည်သို့သောလူများ ဖြစ်ကြသနည်း။ ၎င်းတို့သည် ဉာဏ်ရည်နိမ့်ကျသူများလော။ (ဟုတ်ပါသည်။) ဟုတ်ပေသည်၊ ငါတို့ ဤနေရာတွင် ပြောဆိုနေသည့် ကိစ္စရပ်များသည် အလွန်သေးငယ်သော၊ နေ့စဉ်အသက်တာ၏ သာမညကိစ္စများသာ ဖြစ်သည်၊ ငါတို့သည် နိုင်ငံတော်အရေး သို့မဟုတ် ကမ္ဘာ့အဓိကသတင်းများကို ရည်ညွှန်းနေခြင်း မဟုတ်ပေ။ အလွန်သေးငယ်သော အသစ်အဆန်းတစ်ခု ပေါ်ပေါက်လာခြင်းကိုပင် ၎င်းတို့ မသိရှိကြဘဲ လက်ခံနိုင်မှု အတိုင်းအတာ လုံးဝမပြပေ။ ဤ “လက်ခံခြင်း” သည် အသစ်အဆန်းတစ်ခု ပေါ်ပေါက်လာခြင်းက ၎င်းတို့၏ အတွေးအခေါ်အမြင်များကို မည်သို့ ပြောင်းလဲစေသည်ကိုလည်းကောင်း၊ ၎င်းတို့၏ အသက်တာသို့ တိုးတက်မှုအချို့ကို မည်သို့ ဆောင်ကြဉ်းပေးသည်ကိုလည်းကောင်း၊ လူနေမှုပုံစံ၊ အခြေခံဘဝအသိပညာ စသည်တို့အပါအဝင် အသက်တာရှိ ပြဿနာများကို ကိုင်တွယ်နိုင်စွမ်းတွင် တိုးတက်မှုနှင့် တိုးတက်မှုကို မည်သို့ ဖြစ်ပေါ်စေသည်ကိုလည်းကောင်း ရည်ညွှန်းသည်။ အမှုအရာများကို လက်ခံနိုင်စွမ်း မရှိသူများသည် ၎င်းတို့၏ ပုံမှန်၊ မူလနေထိုင်မှုပုံစံကို အစဉ်သဖြင့် ထိန်းသိမ်းထားကြသည်။ ဥပမာအားဖြင့် ယခင်က လူများသည် ပဲပြားနှင့် ဟင်းနုနွယ်ကို ရောချက်ခြင်းသည် သံဓာတ်နှင့် ကယ်လ်ဆီယမ် နှစ်မျိုးစလုံးကို ဖြည့်တင်းပေးသည့် ကောင်းသောအရာဟု မကြာခဏ ပြောဆိုကြပြီး လူတစ်ဦးသည် ထိုသို့စားသုံးလျက် ကြီးပြင်းလာခဲ့သည်။ နောက်ပိုင်းတွင် အချို့လူများက အစားအစာ သုတေသီများက ဟင်းနုနွယ်တွင် အောက်ဆဲလစ်အက်ဆစ် ပါဝင်ကြောင်း၊ ပဲပြားနှင့် အချိန်ကြာမြင့်စွာ အတူစားသုံးပါက ခန္ဓာကိုယ်တွင် ကျောက်တည်ခြင်းကို လွယ်ကူစွာ ဖြစ်ပေါ်စေနိုင်ကြောင်း တွေ့ရှိခဲ့သည်ဟု ပြောဆိုကြသည်။ ဤအရာကို ကြားပြီးနောက် ဤလူက “အောက်ဆဲလစ်အက်ဆစ်ဆိုသည်မှာ မည်သည့်အရာနည်း။ ဟင်းနုနွယ်တွင် အောက်ဆဲလစ်အက်ဆစ်ရှိသည်ကို မည်သူက မြင်ဖူးသနည်း။ ငါ နှစ်ပေါင်းများစွာ စားလာသည်မှာ မည်သည့်အရာမျှ မဖြစ်၊ ငါ ဆက်စားမည် ဖြစ်သည်” ဟု တွေးသည်။ ၎င်းတို့သည် လက်မခံပေ။ ဤသည်မှာ အသစ်အဆန်းများ သို့မဟုတ် အမြင်သစ်များအပေါ် လက်ခံနိုင်မှု အတိုင်းအတာ လုံးဝမရှိသူတစ်ဦး ဖြစ်သည်။ ဆန့်ကျင်ဘက်အားဖြင့် အမှုအရာများကို လက်ခံနိုင်စွမ်းရှိသူများသည် ဟင်းနုနွယ်တွင် အောက်ဆဲလစ်အက်ဆစ် ပါဝင်ကြောင်းကို အတည်ပြုပြီးသည်နှင့်တစ်ပြိုင်နက် အောက်ဆဲလစ်အက်ဆစ်ကို မည်သို့ ဖယ်ရှားရမည်ကို စဉ်းစားလိမ့်မည်ဖြစ်ပြီး ယင်းအကြောင်းကို ပိုမိုလေ့လာခြင်းဖြင့် ဟင်းနုနွယ်ကို ရေနွေးပူထဲတွင် ထည့်ပြုတ်ခြင်းက အောက်ဆဲလစ်အက်ဆစ်ကို ဖယ်ရှားပေးကြောင်း တွေ့ရှိကြသည်။ အမှုအရာများကို လက်ခံနိုင်စွမ်းရှိသူများသည် သတင်းအချက်အလက်သစ်ကို ကြားရသည့်အခါ စုံစမ်းမေးမြန်းခြင်းဖြင့် သတင်းအချက်အလက်၏ မှန်ကန်မှုနှင့် လူတို့အတွက် အကျိုးရှိမရှိကို ပိုင်းခြားသိမြင်ပြီးနောက် ၎င်းကို လက်ခံမည် သို့မဟုတ် ငြင်းပယ်မည်ကို ဆုံးဖြတ်ကြလိမ့်မည်။ ၎င်းတို့သည် မေးခွန်းများမေးမည်၊ ပါဝင်သည့် အသေးစိတ်အ ချက်အလက်များကို လေ့လာမည်၊ ထို့နောက် အဆိုပါအသစ်အဆန်းကြောင့် ဖြစ်ပေါ်လာသော အားနည်းချက်များ သို့မဟုတ် လူတို့အပေါ် အန္တရာယ်များကို ရှောင်ရှားလျက် ဤသတင်းအချက်အလက်ကို လက်တွေ့အသက်တာတွင် အသုံးချကြလိမ့်မည်။ အခြားတစ်ဖက်တွင်မူ အမှုအရာများကို လက်ခံနိုင်စွမ်း လုံးဝကင်းမဲ့သော ထိုနားဝေတိမ်တောင်ဖြစ်သောလူများသည် မည်သည့်သတင်းအချက်အလက်သစ်ကို ကြားသည်ဖြစ်စေ ဂရုမစိုက်သကဲ့သို့ စုံစမ်းမေးမြန်းခြင်းလည်းမရှိဘဲ တိုက်ရိုက်ငြင်းပယ်ကာ ခေတ်မမီတော့သော အရာဟောင်းများကိုသာ ဆုပ်ကိုင်ထားကြသည်။ ဤသည်မှာ အဓိကအားဖြင့် ၎င်းတို့၏ အစွမ်းအစပိုင်းဆိုင်ရာ ပြဿနာပင် ဖြစ်သည်။ အသစ်အဆန်းများနှင့်ပတ်သက်လာလျှင် ၎င်းတို့သည် ၎င်းတို့ကို မည်သို့ ချဉ်းကပ်ရမည်ကို သို့မဟုတ် မည်သည့်စည်းမျဉ်းများကို ဆုပ်ကိုင်ထားသင့်သည်ကို မသိကြသကဲ့သို့ အသစ်အဆန်းများကို ငြင်းပယ်ခြင်းက ၎င်းတို့၏ အသက်တာသို့ဖြစ်စေ၊ အလုပ်သို့ဖြစ်စေ မည်သို့သော အကျိုးဆက်များကို ဆောင်ကြဉ်းပေးနိုင်သည်ကိုလည်း မစဉ်းစားကြပေ။ အတိုချုပ်အားဖြင့် ၎င်းတို့သည် အသစ်အဆန်းများနှင့် သတင်းအချက်အလက်သစ်များအပေါ် သံသယဝင်သော သဘောထားကို အစဉ်သဖြင့်ထားရှိပြီး ၎င်းတို့ကို လက်မခံရဲကြပေ။ ထိုသို့သောလူများသည် ညံ့ဖျင်းသော အစွမ်းအစရှိသူများ ဖြစ်ကြသည်။

ညံ့ဖျင်းသော အစွမ်းအစရှိသူများသည် ဘဝတွင် မည်မျှပင် ပြဿနာများ ပေါ်ပေါက်လာပါစေ ယင်းတို့ကို မိမိဘာသာ ဖြေရှင်းနိုင်ခြင်း မရှိပေ။ ထိုသို့သော လူပုဂ္ဂိုလ်များသည် မိမိဘာသာ ရပ်တည်နိုင်သည့် စွမ်းရည် ကင်းမဲ့ကြသည်။ မည်သည့်ကိစ္စတွင်မဆို ၎င်းတို့သည် ၎င်းတို့၏ ဘိုးဘေးများထံမှ ထိုအချိန်က အမွေဆက်ခံခဲ့သည့် လုပ်ဆောင်နည်းအတိုင်း ဆက်လက်လုပ်ဆောင်ကြသည်။ ၎င်းတို့သည် မည်သည့်အရာကိုမျှ မပြောင်းလဲဘဲ အဆုံးတိုင် တစ်သဝေမတိမ်း စောင့်ထိန်းလိုက်နာထားကြသည်။ သင်က ၎င်းတို့ကို ထိုသို့လုပ်ဆောင်ခြင်းမှာ မှားသည်ဟု ပြောဆိုလျက် ဝေဖန်လျှင် ၎င်းတို့က နားထောင်မည် မဟုတ်ဘဲ သင့်ကို ပြန်လည်ငြင်းခုံလျက် အလွန်ပင် ခေါင်းမာလာကြလိမ့်မည်။ “ဤသည်မှာ ကျွန်ုပ်တို့၏ ဘိုးဘေးများထံမှ ဤသို့ လက်ဆင့်ကမ်းလာခဲ့ခြင်း ဖြစ်သည်။ ကျွန်ုပ်၏ အဘိုးလက်ထက်နှင့် ကျွန်ုပ်၏ မိဘလက်ထက်က လူအားလုံး ဤနည်းအတိုင်း လုပ်ဆောင်ခဲ့ကြပြီး ဤသို့ပင် လက်ဆင့်ကမ်းခဲ့ကြခြင်း ဖြစ်သည်” ဟူ၍ ဖြစ်လေသည်။ လက်ဆင့်ကမ်းလာသည့် အရာများသည် မုချမှန်ကန်သလော။ ၎င်းတို့သည် ဤမေးခွန်းကို မစဉ်းစားကြပေ၊ ယင်းက ၎င်းတို့၏ ညံ့ဖျင်းသော အစွမ်းအစကို သက်သေပြသည်။ ၎င်းတို့သာ ပုံမှန်လူတစ်ဦး၏ အစွမ်းအစကို ပိုင်ဆိုင်ခဲလျှင် ဤမေးခွန်းကို ၎င်းတို့ စဉ်းစားကြပေလိမ့်မည်။ အသစ်အဆန်းများအကြောင်း သတင်းအချက်အလက်ကို ကြားရသည့်အခါ ၎င်းတို့သည် အတိုင်းအတာတစ်ခုအထိ လက်ခံနိုင်စွမ်းကို ပြသကြပေလိမ့်မည်။ ၎င်းတို့သည် ဤသရုပ်သကန်များကို မပြသပါက ၎င်းတို့တွင် လက်ခံနိုင်စွမ်း အတိုင်းအတာ လုံးဝမရှိဟု အဓိပ္ပာယ်ရသည်။ ထိုသို့သောလူများသည် မိမိဘာသာ ရပ်တည်နိုင်သည့် စွမ်းရည် ကင်းမဲ့ကြသည်။ ၎င်းတို့ အသက်မည်မျှအထိ အသက်ရှင်သည်ဖြစ်စေ ၎င်းတို့က “ကျွန်ုပ်အဖေလက်ထက်တုန်းက ဤသို့ဖြစ်ခဲ့သည်။ ကျွန်ုပ်၏ အဘိုးနှင့် ဘေးတို့ လက်ထက်တွင် ဤသို့ဖြစ်ခဲ့သည်။ သို့ဖြစ်၍ ကျွန်ုပ်၏ မျိုးဆက်တွင်လည်း ဤသို့ပင် ဆက်ဖြစ်ရမည်” ဟု အစဉ်သဖြင့် ပြောဆိုကြသည်။ ဤလူများသည် ကျောက်ဖြစ်ရုပ်ကြွင်းများ ဖြစ်ကြသည်မှာ သိသာထင်ရှားပေ၏။ ၎င်းတို့သည် သစ်တုံးဆွေးများကဲ့သို့ ဖြစ်ကြသည်၊ အလွန် အမြင်ကျဉ်းမြောင်းကြ၏။ ၎င်းတို့သည် မည်သည့်အသစ်အဆန်းဖြစ်သော အမှုအရာများကိုမျှ လက်ခံနိုင်စွမ်း မရှိကြပေ၊ ယင်းက ၎င်းတို့သည် အလွန်ညံ့ဖျင်းသော အစွမ်းအစရှိကြောင်း ပြသသည်။ သင်က အသစ်အဆန်းများ၏ တိုးတက်မှုများကို မည်သို့ပင် ရှင်းပြစေကာမူ ၎င်းတို့က လက်ခံကြမည် မဟုတ်ပေ။ ထိုသို့သောလူများသည် မိမိဘာသာ ရပ်တည်နိုင်သည့် စွမ်းရည် ကင်းမဲ့ကြသည်။ အပေါ်ယံအားဖြင့် ၎င်းတို့သည် မိမိတို့၏ စားဝတ်နေရေးနှင့် သွားလာခြင်းတို့ကို မိမိဘာသာ ကိုင်တွယ်ဖြေရှင်းပုံ ရနိုင်သော်လည်း ၎င်းတို့အသုံးပြုသည့် နည်းလမ်းများနှင့် နည်းစနစ်များမှာ စံမမီပေ။ ၎င်းတို့သည် မိမိတို့၏ နေထိုင်မှုပုံစံကို ခေတ်ကာလနှင့်အညီဖြစ်စေ၊ လူသားမျိုးနွယ်က ရရှိထားသည့် သာမန်အသိတရားနှင့် အသိပညာနယ်ပယ်အသီးသီးတွင် တိုးတက်မှုနှင့်အညီဖြစ်စေ လိုက်လျောညီထွေဖြစ်အောင် ပြုပြင်ပြောင်းလဲခြင်း မရှိကြပေ။ ထိုသို့သောလူများသည် ညံ့ဖျင်းသော အစွမ်းအစရှိသူများ ဖြစ်ကြသည်။ ၎င်းတို့သည် အငတ်ဘေးမဆိုက်၊ အအေးဒဏ်မခံရသကဲ့သို့ ကြီးကြီးမားမား နာမကျန်းမှု တစ်စုံတစ်ရာ မခံစားခဲ့ရသော်လည်း ရှင်သန်မှုအပေါ် ၎င်းတို့၏ ရှုထောင့်အမြင်နှင့် ၎င်းတို့၏ နေထိုင်မှုပုံစံတို့မှ အကဲဖြတ်ကြည့်သော် ထိုသို့သောလူများသည် နားဝေတိမ်တောင်ဖြင့်သာ အသက်ရှင်ကြပြီး ၎င်းတို့ကို ဉာဏ်ရည်နိမ့်ကျသူများ၊ အရူးအနှမ်းများ သို့မဟုတ် လူအများအဖြစ်လည်း အမျိုးအစားခွဲခြားနိုင်သည်။ လူအချို့သည် ဉာဏ်ရည်နိမ့်ပါးသူများ သို့မဟုတ် ငတုံးများဟု ခေါ်ဆိုခံရသောအခါ မသက်မသာ ခံစားရသော်လည်း ၎င်းတို့ မသက်မသာ ခံစားရလျှင်ပင် ယင်းမှာ အမှန်တရားဖြစ်သည်။ ၎င်းတို့၏ အစွမ်းအစသည် အမှန်ပင် ထိုမျှ ညံ့ဖျင်းသည်။ သင့်ကို သက်သာရာရစေမည့် အရာတစ်ခုခုကို ငါ အမှန်ပင် ပြောလိုသော်လည်း သင်၌ ထိုအရာအတွက် အစွမ်းအစ လုံးဝ မရှိပေ။ သင်သည် ကဏ္ဍတိုင်းတွင် အစွမ်းအစ ကင်းမဲ့ပြီး မည်သည့်ကိစ္စရပ်အပေါ်တွင်မဆို ပုံမှန်လူ့သဘာဝ၏ တွေးခေါ်မှုနှင့် ကိုက်ညီသော မှန်ကန်ပြီး တိကျသည့် အတွေးများ သို့မဟုတ် အမြင်များ မရှိပေ။ ဤသည်မှာ အစွမ်းအစ ကင်းမဲ့ခြင်း မဟုတ်လော။ သင့်ကို အသုံးမကျသူတစ်ဦးဟု မခေါ်ဆိုခြင်းကပင် လုံလောက်သော ကျေးဇူးတော် ဖြစ်နေပြီဖြစ်သည်။ အစွမ်းအစမရှိသော ဤလူစားမျိုးသည် ဉာဏ်ရည်မသန်စွမ်းသူ ဖြစ်ရန် ခြေလှမ်းတစ်လှမ်းသာ လိုတော့သည်။ ဉာဏ်ရည်မသန်စွမ်းသူများသည် မိမိကိုယ်ကို ဂရုစိုက်ရန် စွမ်းရည်ပင် ကင်းမဲ့ကြပြီး အခြားသူများ၏ အကူအညီကို လုံးဝ မှီခိုကြရသည်။ အစာစားချိန်တွင် ၎င်းတို့၏ မိဘများက ၎င်းတို့ကို တစ်လုပ်ချင်း ခွံ့ကျွေးရဆဲဖြစ်ပြီး ၎င်းတို့ကိုယ်တိုင် ဗိုက်ဝမဝကိုပင် ၎င်းတို့ မသိကြပေ။ အစွမ်းအစ ညံ့ဖျင်းသောသူများသည် ဉာဏ်ရည်နိမ့်ပါးသူများ ဖြစ်ကြသည်၊ ၎င်းတို့သည် ငတုံးများဖြစ်ကြပြီး ဉာဏ်ရည်မသန်စွမ်းသူ ဖြစ်ရန် ခြေလှမ်းတစ်လှမ်းသာ လိုတော့သည်။ ၎င်းတို့၏ အစွမ်းအစသည် ဤမျှ ညံ့ဖျင်းပေသည်။ ငါ့ကို ပြောလော့၊ ထိုသို့သောလူများသည် သနားစရာကောင်းသည် မဟုတ်လော။ ၎င်းတို့သည် အတော်အတန် စိတ်ကုန်စရာကောင်းသည် မဟုတ်လော။ အစွမ်းအစ ညံ့ဖျင်းသောသူများ၌ သင်ယူနိုင်စွမ်း မရှိ၊ အမှုအရာများကို နားလည်နိုင်စွမ်း မရှိသကဲ့သို့ သဘောပေါက်နားလည်နိုင်စွမ်းလည်း မရှိပေ။ အမှုအရာများကို လက်ခံနိုင်စွမ်း သာ၍ပင် မရှိကြချေ၊ ၎င်းတို့သည် မည်သည့်ကဏ္ဍတွင်မျှ စွမ်းရည်များ မရှိကြပေ။ သင်သည် ၎င်းတို့အား အမှုအရာများကို မည်သို့ပင် ရှင်းပြသည်ဖြစ်စေ၊ သို့မဟုတ် ဥပမာပေးသည်ဖြစ်စေ ပြောဆိုလိုက်သည့်အရာကို ၎င်းတို့ သဘောမပေါက်နိုင် သို့မဟုတ် နားမလည်နိုင်ကြသေးပေ။ ဤသည်မှာ ဉာဏ်ရည်နိမ့်ပါးခြင်း မဟုတ်လော။ သင် မည်သို့ပင် ရှင်းပြပါစေ ၎င်းတို့ နားမလည်နိုင်ကြပေ။ သင်သည် အလွန် ရှင်းလင်းစွာ ပြောဆိုပြီး စုံလင်စွာ ရှင်းပြလျှင်ပင် ၎င်းတို့ သဘောမပေါက်ကြသေးပေ၊ သင်ပြောသည့်အရာကို အလွန် ကိုးရိုးကားယားသည်ဟုပင် ထင်ကြသည်။ ၎င်းတို့၌ ပုံမှန်လူ့သဘာဝ၏ တွေးခေါ်မှု ကင်းမဲ့ပြီး သင့်ကို ချေပရန် မှားယွင်းပြီး အဓိပ္ပာယ်မဲ့သော စကားတစ်သီတစ်တန်းကိုပင် ထုတ်ဖော်ကြသည်။ ထိုသို့သောလူများနှင့် ကျိုးကြောင်းပြပြောဆိုရန် နည်းလမ်းမရှိပေ။ ၎င်းတို့ကို “သင်သည် ဆင်ခြင်တုံတရား ကင်းမဲ့လွန်းသည်” ဟူသော စကားတစ်ခွန်းကိုသာ ပြောလိုက်လော့။ ၎င်းတို့၏ အစွမ်းအစသည် ဤမျှ ညံ့ဖျင်းပေသည်။ ၎င်းတို့နှင့်ပတ်သက်၍ သင် စိုးရိမ်ပြီး စိတ်ကုန်ရသည် မဟုတ်လော။ ထိုသို့သောလူများကို သင် မည်သည့်အရာ ပြောသည်ဖြစ်စေ အချည်းနှီးသာ ဖြစ်သည်။ ၎င်းတို့အား ဉာဏ်အလင်းပွင့်စေရန် သင် မည်သို့ပင် ကြိုးစားပါစေ ၎င်းတို့ နားမလည်ကြပေ။ သေးငယ်သော ကိစ္စရပ်တစ်ခုအတွက်ပင် ၎င်းတို့အား ဉာဏ်အလင်းပွင့်စေရန် တစ်နေ့ကုန် ကြာမြင့်တတ်ပြီး သင်သည် အနည်းငယ် ပို၍ နက်နဲသောနည်းလမ်းဖြင့် ပြောဆိုပါက ၎င်းတို့ နားလည်မည် မဟုတ်ပေ။ ၎င်းတို့ နားလည်လာစေရန် အရိုးရှင်းဆုံး စကားလုံးများကို အသုံးပြုရမည်ဖြစ်ပြီး များစွာ ပြောဆိုရမည်ဖြစ်သည်။ ၎င်းတို့သည် ကိစ္စရပ်တစ်ခုကို နားလည်ပြီးနောက်တွင်ပင် ဆင်တူသော ပြဿနာတစ်ခု ပေါ်ပေါက်လာသည့်အခါ သဘောမပေါက်ကြသေးပေ။ ဤသည်မှာ ဉာဏ်ရည်နိမ့်ပါးခြင်း ဖြစ်သည်မဟုတ်လော။ သို့ရာတွင် ဤသို့သော ဉာဏ်ရည်နိမ့်ကျသည့် လူစားမျိုးသည် မိမိတို့ကိုယ်ကို စဉ်းစားဉာဏ်မဲ့သည်ဟု မထင်ကြပေ။ ၎င်းတို့က “ကျွန်ုပ် စဉ်းစားဉာဏ်မဲ့သည်ဟု မယူဆနှင့်။ သင်က ကျွန်ုပ်ကို ယွမ်တစ်ဆယ် သို့မဟုတ် အမေရိကန်ဒေါ်လာတစ်ဆယ် ပေးမည်ဆိုလျှင် ကျွန်ုပ် မည်သည့်အရာကို ရွေးမည်ကို စောင့်ကြည့်လော့၊ ကျွန်ုပ်သည် အမေရိကန်ဒေါ်လာက ပိုတန်ဖိုးရှိမှန်း သိသောကြောင့် ယင်းကို သေချာပေါက် ရွေးမည်ဖြစ်သည်” ဟု ပြောကြသည်။ အခြားသူများကမူ “သင်သည် စဉ်းစားဉာဏ်မဲ့နေဆဲပင်” ဟု ပြောကြသည်။ အဘယ်ကြောင့် အခြားသူများက ထိုသို့သောလူများကို စဉ်းစားဉာဏ်မဲ့သည်ဟု ပြောကြသနည်း။ အဘယ်ကြောင့်ဆိုသော် သာမန်လူတစ်ဦးသည် မိမိတို့ စဉ်းစားဉာဏ်မမဲ့ကြောင်းကို သက်သေပြရန် ဤသို့သော ဥပမာမျိုးကို အသုံးပြုမည်မဟုတ်သကဲ့သို့ ယင်းကို ပြသရန် ထိုသို့သော နိမ့်ကျသည့်နည်းလမ်းကိုလည်း အသုံးပြုမည် မဟုတ်သောကြောင့် ဖြစ်သည်။ ထိုသို့သောလူများသည် အလွန်ညံ့ဖျင်းသော အစွမ်းအစရှိခြင်း၊ မည်သည့်လူကိုဖြစ်စေ၊ မည်သည့်ဖြစ်ရပ်ကိုဖြစ်စေ၊ မည်သည့်အမှုအရာများကိုဖြစ်စေ အကဲဖြတ်ရန် စံနှုန်းများမရှိခြင်းနှင့် ယင်းတို့ကို မည်သို့အကဲဖြတ်ရမည်ကို မသိခြင်းတို့ကြောင့်ပင်လျှင် မိမိတို့ကိုယ်ကို စဉ်းစားဉာဏ်မဲ့သည်ဟု မည်သည့်အခါမျှ မယူဆကြပေ။ အမှန်တကယ် ဉာဏ်ထက်မြက်သောလူများသည် လူတစ်စုကြားတွင် သုံးနှစ်မှ ငါးနှစ်အထိ အစဉ်တစိုက် ကြိုးစားရုန်းကန်ပြီးနောက် မည်သည့်အုပ်စုတွင်မဆို မိမိတို့ထက် ပိုတော်သူများ၊ မိမိတို့ထက် သာလွန်သူများ ရှိသည်ကို သိမြင်လာကြလိမ့်မည်။ ၎င်းတို့သည် မိမိတို့၏ အစွမ်းအစမှာ မလုံလောက်ဟုလည်းကောင်း၊ မိမိတို့၏ စွမ်းရည်များနှင့် ဉာဏ်ရည်ဉာဏ်သွေးမှာ မလုံလောက်ဟုလည်းကောင်း အစဉ်သဖြင့်ခံစားရသည်။ ၎င်းတို့သည် မိမိတို့၏ ချို့ယွင်းချက်များကို အမြဲတစေ ရှာဖွေတွေ့ရှိနိုင်သည်၊ အခြားသူများနှင့် နှိုင်းယှဉ်လျှင် မိမိတို့ အားနည်းသည့်နေရာကို အသိအမှတ်ပြုနိုင်သည်၊ မိမိတို့၏ ကိုယ်ပိုင်ပြဿနာများကို ဖော်ထုတ်နိုင်သည်၊ ၎င်းတို့သည် အခြားသူများ၏ အားသာချက်များကို အစဉ်သဖြင့်မြင်တွေ့နိုင်သည်။ ဤလူစားမျိုးသည် ဉာဏ်ထက်မြက်ပြီး အစွမ်းအစကို ပိုင်ဆိုင်သည်။ အစွမ်းအစမရှိသူများမှာမူ လူတစ်စုကြားတွင် နေထိုင်သောအခါ အခြားသူများသည် မိမိတို့ထက် နိမ့်ကျသည်ဟု အစဉ်သဖြင့်ခံစားရသည်။ အချို့လူများ စကားလုံးအချို့ကို စာလုံးပင်မပေါင်းတတ်သည်ကို သို့မဟုတ် စာမရိုက်တတ်သည်ကို ၎င်းတို့မြင်သောအခါ ထိုလူတို့ကို ညံ့ဖျင်းသော အစွမ်းအစရှိသူအဖြစ် မထီမဲ့မြင်ပြုကြသည်။ ၎င်းတို့သည် မိမိတို့ကိုယ်တိုင် လုပ်ဆောင်နိုင်သည့် ဤအရေးမပါသော၊ သေးငယ်သည့်အရာများကို အသုံးပြု၍ မိမိတို့၏ အစွမ်းအစမှာ ကောင်းမွန်ကြောင်း အတည်ပြုကြသည်။ အခြားသူများ တစ်ကိုယ်ရေသန့်ရှင်းရေးကို သိပ်ဂရုမစိုက်သည်ကိုဖြစ်စေ၊ မည်သို့ကောင်းမွန်စွာ ဝတ်စားဆင်ယင်ရမှန်း မသိသည်ကိုဖြစ်စေ မြင်သောအခါ ၎င်းတို့တွင် ညံ့ဖျင်းသော အစွမ်းအစရှိသည်ဟု ပြောဆိုကြသည့် လူများလည်း ရှိသေးသည်။ ၎င်းတို့ကိုယ်တိုင်က အနည်းငယ် ပိုသန့်ရှင်းသည်၊ ယဉ်ကျေးသယောင် ဟန်ဆောင်နိုင်သည် သို့မဟုတ် အသိပညာနှင့် အားသာချက်အချို့ ရှိသောကြောင့် မိမိတို့၏ အစွမ်းအစမှာ ကောင်းမွန်သည်ဟု ယူဆကြသည်။ ထိုသို့သောလူများသည် ဉာဏ်ထက်မြက်သလော သို့မဟုတ် စဉ်းစားဉာဏ်မဲ့သလော။ ၎င်းတို့သည် စဉ်းစားဉာဏ်မဲ့ကြသည်။ ဉာဏ်ထက်မြက်သောလူများ မည်သို့စကားပြောသည်ကို သတိပြုကြည့်ပါလော့။ “ကျွန်ုပ်သည် အဘယ်ကြောင့် နောက်တစ်ကြိမ် အမှားလုပ်မိပြန်ပြီနည်း။ ကျွန်ုပ် စဉ်းစားဉာဏ်မဲ့ကြောင်း ကျွန်ုပ် သိသည်” ဟု ပြောကြသည်။ မိမိတို့ စဉ်းစားဉာဏ်မဲ့ကြောင်းနှင့် ချို့ယွင်းချက်များရှိကြောင်း မကြာခဏ ပြောဆိုသူများသည် အမှန်တကယ် ဉာဏ်ထက်မြက်သူများ ဖြစ်ကြသည်။ မိမိတို့ စဉ်းစားဉာဏ်မဲ့ကြောင်း မည်သည့်အခါမျှ ဝန်မခံဘဲ “သင်က ကျွန်ုပ်ကို စဉ်းစားဉာဏ်မဲ့သည်ဟု ထင်နေသလား။ ကျွန်ုပ်ထံမှ ငွေတောင်းကြည့်ပါ၊ ပြီးလျှင် သင့်အား ကျွန်ုပ် ပေးမပေးကို ကြည့်ပါ” ဟု အစဉ်သဖြင့်ပြောဆိုသူများသည် အမှန်တကယ် စဉ်းစားဉာဏ်မဲ့သူများ ဖြစ်ကြသည်။ စဉ်းစားဉာဏ်မဲ့ခြင်းကို ဒေသသုံးစကားဖြင့် “ကျပ်မပြည့်ခြင်း” ဟု ခေါ်သည်။ ၎င်းတို့သည် ထိုသို့သော စဉ်းစားဉာဏ်မဲ့သည့်စကားများကို ပြောဆိုနိုင်သည်မှာ စဉ်းစားဉာဏ်မဲ့ခြင်းပင် မဟုတ်လော။ ယင်းမှာ “ကျပ်မပြည့်ခြင်း” မဟုတ်လော။ (ဟုတ်ပါသည်။) တစ်စုံတစ်ဦးတွင် အပြစ်အနာအဆာအချို့ရှိသည်ကိုဖြစ်စေ၊ ၎င်းလုပ်ဆောင်သည့်အရာတွင် လစ်ဟာမှုများ ရှိသည်ကိုဖြစ်စေ ၎င်းတို့မြင်သောအခါ “၎င်းသည် မည်သို့ဖြစ်၍များ ထိုမျှ စဉ်းစားဉာဏ်မဲ့နိုင်ရသနည်း” ဟု ပြောဆိုလျက် ကွယ်ရာတွင် ရယ်မောကြသည်။ အခွင့်အရေးယူရန် တွက်ချက်မှုများနှင့် စဉ်းလဲကောက်ကျစ်သော အကြံအစည်များဖြင့် ပြည့်နေသော တစ်စုံတစ်ဦးကို ၎င်းတို့ မြင်သောအခါ ၎င်းတို့က ထိုသူကို ဉာဏ်ထက်မြက်ပြီး အစွမ်းအစကောင်းရှိသည်ဟု မှတ်ယူကြသည်။ အမှန်တကယ် ဉာဏ်ထက်မြက်သောလူများသည် လူတစ်ဦး၏ အစွမ်းအစ အရည်အသွေးနှင့် ၎င်းတို့ ဉာဏ်ထက်မြက်ခြင်း ရှိမရှိကိုဖြစ်စေ၊ စဉ်းစားဉာဏ်မဲ့ခြင်း ရှိမရှိကိုဖြစ်စေ ၎င်းတို့၏ အရည်အချင်းအမျိုးမျိုးကို အခြေခံ၍ အကဲဖြတ်ကြသည်။ သို့ရာတွင် စဉ်းစားဉာဏ်မဲ့သောလူများမှာမူ မည်သူက တွက်ချက်တတ်သည်၊ မည်သူက အခွင့်အရေးယူပြီး အရှုံးကို အစဉ်သဖြင့် ရှောင်ရှားသည်၊ မည်သူက လှည့်ဖြားခြင်းမှတစ်ဆင့် မိမိတို့ကိုယ်ကို အကျိုးဆောင်ရာ၌ ကျွမ်းကျင်သည်ကိုသာ ကြည့်ရှုကြပြီး ထိုသို့သော လူများအားလုံးသည် ဉာဏ်ထက်မြက်ပြီး အစွမ်းအစ ကောင်းရှိသည်ဟု ယုံကြည်ကြသည်။ လက်တွေ့တွင် ဤလူစားမျိုးများအားလုံးသည် စဉ်းစားဉာဏ်မဲ့ကြသည်။ လူတစ်ဦး၏ အစွမ်းအစ အရည်အသွေးကို ၎င်းတို့ မည်မျှ တွက်ချက်တတ်သည်ကို အခြေခံ၍ အကဲဖြတ်ခြင်းသည် ထိုသို့သောလူများ ကိုယ်တိုင်ကပင် စဉ်းစားဉာဏ်မဲ့သောသူများ ဖြစ်ကြသည်။ ယခုလေးတင် ငါတို့ပြောခဲ့သည့် စဉ်းစားဉာဏ်အမဲ့ဆုံးသော သရုပ်သကန်တစ်ခုမှာ ၎င်းတို့က “သင်က ကျွန်ုပ်ကို အမေရိကန်ဒေါ်လာတစ်ဆယ် သို့မဟုတ် ယွမ်တစ်ဆယ် ပေးမည်ဆိုလျှင် ကျွန်ုပ် မည်သည့်အရာကို ရွေးမည်ကို စောင့်ကြည့်လော့။ ကျွန်ုပ်သည် ယွမ်ငွေကို သေချာပေါက် ရွေးမည်မဟုတ်၊ အမေရိကန်ဒေါ်လာက ပိုတန်ဖိုးရှိမှန်း ကျွန်ုပ်မသိဟု မထင်နှင့်။ သင်က ကျွန်ုပ်ကို အသား သို့မဟုတ် တို့ဟူး ပေးမည်ဆိုလျှင် ကျွန်ုပ် မည်သည့်အရာကို စားမည်ကို စောင့်ကြည့်လော့။ ကျွန်ုပ်သည် အသားကိုမစားဘဲ တို့ဟူးကို စားရလောက်အောင် စဉ်းစားဉာဏ်မဲ့သည်ဟု သင်ထင်သလော။ အသားက ပိုအရသာရှိမှန်း ကျွန်ုပ်သိသည်” ဟု ပြောကြခြင်း ဖြစ်သည်။ ထိုသို့သောလူများသည် အမှန်စင်စစ် စဉ်းစားဉာဏ်မဲ့သူများ ဖြစ်ကြသည်။ သင်၏ စဉ်းစားဉာဏ်မဲ့မှုကို အခြားသူများ မမြင်စေချင်လျှင် သင်သည် ထိုသို့သော ဥပမာများကို လုံးဝ မသုံးသင့်ပေ။ နားလည်သလော။ (နားလည်ပါသည်။) စဉ်းစားဉာဏ်မဲ့သောလူများသည် ဤအမှားကို မကြာခဏ ကျူးလွန်ကြသလော။ (ကျူးလွန်ကြပါသည်။) ၎င်းတို့က “ငါ ဥပမာများပေးသည်မှာ မည်မျှကောင်းသည်ကို ကြည့်ပါ။ ငါ မည်မျှဉာဏ်ထက်မြက်သည်ကို မြင်သလား။ သင့်အဖို့ ငါသည် စဉ်းစားဉာဏ်မဲ့ပုံပေါက်သလား။ သင်သည်မှာ စဉ်းစားဉာဏ်မဲ့သူတစ်ဦ ဖြစ်၏” ဟုပင် ထင်ကြသည်။ စဉ်းစားဉာဏ်အမဲ့ဆုံးသော လူစားမျိုး၌ စဉ်းစားဉာဏ်မဲ့မှုသည် အစဉ်မပြတ် ပေါ်လွင်နေသည်။ အမှုအရာများကို လက်ခံနိုင်စွမ်းဟူသည့် ဤစွမ်းရည်အပေါ် မိတ်သဟာယပြုခြင်းအား ဤမျှဖြင့် အဆုံးသတ်လိုက်သည်။

အချက် ၅ - သိမြင်နားလည်နိုင်စွမ်း

ပဉ္စမစွမ်းရည်မှာ သိမြင်နားလည်နိုင်စွမ်းဖြစ်သည်။ သိမြင်နားလည်နိုင်စွမ်းက အဘယ်အရာကို ရည်ညွှန်းသနည်း။ ယင်း၏ အဓိကအလေးပေးချက်မှာ အမှုအရာများ ကိုယ်၌အပေါ် လူတစ်ဦး၏ နားလည်မှု အတိုင်းအတာ ဖြစ်သည်။ လူတစ်ဦး၏ သိမြင်နားလည်နိုင်စွမ်းကို အကဲဖြတ်ရန်၊ လူတစ်ဦးသည် အရာတစ်ခုအပေါ် ၎င်းတို့၏ နားလည်မှု အတိုင်းအတာနှင့် ထိုအရာ၏ အနှစ်သာရကို နားလည်မှုရရှိရန် ၎င်းတို့လိုအပ်သည့် အချိန်ကာလကို ကြည့်ရှုရမည်။ ၎င်းတို့လိုအပ်သည့် အချိန်ကာလသည် အလွန်တိုတောင်းပြီး ၎င်းတို့၏ နားလည်မှု အတိုင်းအတာမှာ လုံလောက်စွာ နက်ရှိုင်းကာ အရာ၏ အနှစ်သာရကို နားလည်သည့်အဆင့်သို့ ရောက်ရှိပါက ၎င်းတို့သည် သိမြင်နားလည်နိုင်စွမ်းရှိသည်။ လူတစ်ဦးသည် အရာတစ်ခုကို နားလည်ရန် လိုအပ်သည့် အချိန်ကာလသည် ပုံမှန်အတိုင်းအတာအတွင်း ရှိပြီး ၎င်းတို့သည် ဤအရာ၏ အနှစ်သာရကိုယ်၌ကို နားလည်နိုင်သည်၊ အကြောင်းတရားနှင့် အကျိုးဆက်များအပြင် အတွင်းရှိ ပြဿနာများ၏ ရင်းမြစ်နှင့် အနှစ်သာရကို ရှင်းလင်းစွာ မြင်နိုင်သည်၊ ထို့နောက် ဤအရာနှင့်ပတ်သက်၍ ၎င်းတို့၏ စိတ်နှလုံးထဲတွင် နားလည်မှုတစ်ခု ရှိသည်ဆိုလျှင်၊ ပို၍ကောင်းသည်မှာ ၎င်းတို့သည် ဤအရာနှင့်ပတ်သက်၍ အဓိပ္ပာယ်ဖွင့်ဆိုချက်ပေးပြီး ကောက်ချက်တစ်ခု ချနိုင်သည်ဆိုလျှင် ဤသည်ကို ကောင်းသော အစွမ်းအစရှိခြင်းဟု ခေါ်သည်။ ဆိုလိုသည်မှာ သင်သည် ပုံမှန်လူ့သဘာဝ၏ တွေးခေါ်ပုံကို ပိုင်ဆိုင်သော ပုံမှန်လူတစ်ဦးအနေဖြင့် သင်သည် ယောက်ျားဖြစ်စေ၊ မိန်းမဖြစ်စေ၊ အရွယ်ရောက်ခါစဖြစ်စေ၊ သက်လတ်ပိုင်းဖြစ်စေ၊ သက်ကြီးပိုင်းသို့ ဝင်ရောက်ပြီးဖြစ်စေ ဤအရာ၏ အနှစ်သာရကိုယ်၌ကို သင်၏ နားလည်မှုသည် ပုံမှန်အချိန်ကာလအတွင်း ရရှိခဲ့ပါက သင်၏ အစွမ်းအစသည် ကောင်းသည်ဟု မှတ်ယူရသည်။ ဤအရာကို နားလည်ရန် သင်လိုအပ်သည့် အချိန်ကာလသည် ပုံမှန်လူတစ်ဦးထက် သုံးလေးဆ ကျော်လွန်နေပါက၊ ဆိုလိုသည်မှာ အစွမ်းအစ ကောင်းရှိသူတစ်ဦးက သုံးရက်လိုအပ်သော်လည်း သင်က ဆယ်ရက် သို့မဟုတ် တစ်လပင် လိုအပ်ပါက ဤကိစ္စ၏ အဖြစ်အပျက် အစအဆုံးကို သင် ရှင်းရှင်းလင်းလင်း သိရှိချိန်၌ ဤကိစ္စကြောင့် ဖြစ်ပေါ်လာသော အန္တရာယ်နှင့် အပျက်သဘောဆောင်သည့် အကျိုးဆက်များမှာ ပေါ်ပေါက်ပြီးနေပြီဖြစ်ပြီး ထိုအခါမှသာ သင်သည် ဤကိစ္စ၏ လေးနက်မှုနှင့် ယင်း၏ ရင်းမြစ်နှင့် အနှစ်သာရမှာ အဘယ်အရာဖြစ်သည်ကို သိမြင်လာသည်ဆိုလျှင် သင်၏ အစွမ်းအစသည် အလွန်ဆုံး သာမန်အဆင့်သာ ဖြစ်သည်။ တစ်နည်းအားဖြင့်ဆိုသော် ဤကိစ္စသည် ပြင်းထန်သော အကျိုးဆက်များကို မဖြစ်ပေါ်စေသေးသော်လည်း အပျက်သဘောဆောင်သော အကျိုးဆက်အချို့မှာ အဆက်မပြတ် ပေါ်ထွက်နေပြီးဖြစ်ကာ ဤဖြစ်စဉ်အတွင်း၌သာ သင်သည် ဤကိစ္စ၏ ရင်းမြစ်နှင့် အနှစ်သာရကို တဖြည်းဖြည်း သိရှိလာပြီး အဓိပ္ပာယ်ဖွင့်ဆိုချက်နှင့် ကောက်ချက်တစ်ခုသို့ ရောက်ရှိလာသည်ဆိုလျှင် သင်၏ အစွမ်းအစသည် သာမန်ဟု မှတ်ယူရသည်။ သို့သော် ဤကိစ္စသည် အပျက်သဘောဆောင်သော သို့မဟုတ် ပြင်းထန်သော အကျိုးဆက်များ ဖြစ်ပေါ်ပြီးမှသာ သင်သည် ရုတ်တရက် အသိဉာဏ်ပွင့်သွားပြီး ဤကိစ္စ၏ သဘောသဘာဝမှာ အဘယ်အရာဖြစ်သည်ကို နားလည်လာသည်ဆိုလျှင် သင်၏ အစွမ်းအစသည် အလွန်ညံ့ဖျင်းလှသည်။ ဤကိစ္စသည် အပျက်သဘောဆောင်သော အကျိုးဆက်များ ဖြစ်ပေါ်စေပြီးဖြစ်သော်လည်း ဤကိစ္စနှင့်ပတ်သက်သည့် ပြဿနာမှာ အဘယ်အရာဖြစ်သည်ကို သို့မဟုတ် ပြဿနာ၏ ရင်းမြစ်မှာ အဘယ်အရာဖြစ်သည်ကို သင် မသိသေးဘဲ ယင်းနှင့်ပတ်သက်၍ ကောက်ချက်တစ်ခု မချနိုင်သေးပါက သင်သည် အစွမ်းအစမရှိသူ ဖြစ်သည်။ သိမြင်နားလည်နိုင်စွမ်းကို ဤအဆင့်လေးဆင့် ခွဲခြားထားသည်။ ပထမဦးစွာမှာ အစွမ်းအစ ကောင်းရှိသူများ ဖြစ်သည်။ ဆိုလိုသည်မှာ တစ်စုံတစ်ခုသည် ယခုပင် ပေါ်ပေါက်လာပြီး နာရီအနည်းငယ်အတွင်း သင် ကောက်ချက်တစ်ခုကို ချက်ချင်းချရန် လိုအပ်နေသည့်အခါ ဤသည်မှာ အရေးပေါ်အခြေအနေဖြစ်ပြီး သင်သည် ချက်ချင်းတုံ့ပြန်မှုဖြင့် သုံးသပ်ဆုံးဖြတ်ချက်တစ်ခု မချမှတ်ပါက၊ ကိစ္စကို ကိုင်တွယ်ဖြေရှင်းရန် အစီအစဉ်တစ်ခု မချမှတ်ပါက သို့မဟုတ် ယင်း၏ နောက်ဆက်တွဲတိုးတက်မှုကို ရပ်တန့်ရန် နောက်ဆက်တွဲ ဆုံးရှုံးမှုများကို ထိန်းချုပ်မည့် အစီအစဉ်တစ်ခုကိုပင် မရေးဆွဲပါက အပျက်သဘောဆောင်သော အကျိုးဆက်များ ရှိလာမည်ဖြစ်သည်။ ဤအချိန်ကာလအတွင်း သင်သည် ဤကိစ္စ၏ ရင်းမြစ်ကို သိမြင်နိုင်ပြီး ချက်ချင်းနှင့် ပြတ်ပြတ်သားသားဖြင့် တိကျသော သုံးသပ်ဆုံးဖြတ်ချက်တစ်ခုကို ချမှတ်နိုင်သည်၊ တိကျစွာ ဆုံးဖြတ်ချက်တစ်ခုချပြီး ကောက်ချက်တစ်ခု ထုတ်နိုင်သည်၊ ထို့နောက် ယင်းကို ကိုင်တွယ်ရန် ကျိုးကြောင်းဆီလျော်သော အစီအစဉ်တစ်ခုကို ရေးဆွဲနိုင်သည်ဆိုလျှင် ဤသည်မှာ သင့်တွင် ကောင်းသော အစွမ်းအစရှိသည်ဟု အဓိပ္ပာယ်ရသည်။ သို့သော် သင်သည် ဤကိစ္စတွင် ပြဿနာအချို့ ရှိသည်ဟုသာ ခံစားရသော်လည်း ပြဿနာသည် မည်သည့်နေရာတွင် ရှိသည် သို့မဟုတ် ယင်း၏ ရင်းမြစ်မှာ အဘယ်အရာ ဖြစ်သည်ကို သင်မသိဟု ဆိုပါစို့ ဤကိစ္စကို ကိုင်တွယ်ရန် ပုံမှန်အချိန်ကာလအတွင်း သင့်တွင် ကောက်ချက်များ၊ အဆုံးအဖြတ်များ သို့မဟုတ် ကိုင်တွယ်ရန် အစီအစဉ်များ မရှိပေ။ ထိုအစား သင်သည် မလှုပ်မရှားဘဲ စောင့်ဆိုင်းပြီး ယင်း၏ နောက်ဆက်တွဲတိုးတက်မှုကို စောင့်ကြည့်လေ့လာရုံသာ ဖြစ်သည့်အပြင် ယင်း၏ နောက်ဆက်တွဲတိုးတက်မှုမှတစ်ဆင့်သာ ဤကိစ္စ၏ အနှစ်သာရမှာ အမှန်တကယ် အဘယ်အရာဖြစ်သည်ကို ဖော်ထုတ်ရန် ကြိုးစားပြီး သိပ်မတိကျသော သုံးသပ်ဆုံးဖြတ်ချက်တစ်ခုကို ချမှတ်သည်၊ ထို့နောက်တွင် သင်သည် ဆက်လက်စောင့်ဆိုင်းပြီး စောင့်ကြည့်လေ့လာကာ ကိစ္စမှာ အပြည့်အဝ မဖြစ်ပေါ်မီတွင် သင်သည် ပြဿနာ၏ အနှစ်သာရကို ခပ်ရေးရေးသာ ထိုးထွင်းသိမြင်နိုင်သည် သို့မဟုတ် ဖြေရှင်းချက်တစ်ခုကို ခပ်ရေးရေးသာ ထုတ်နိုင်သော်လည်း သင်၏ ကိုင်တွယ်မှုမှာ အချိန်မီ မဟုတ်သေးပေ။ ဤသို့ဖြစ်ပါက သင်၏ အစွမ်းအစသည် အလွန်သာမန်ကျသည်။ ဤကိစ္စသည် အပြည့်အဝ ဖြစ်ပေါ်ပြီး အကျိုးဆက်များ ပေါ်ပေါက်ပြီးဖြစ်ကာ ပြဿနာ၏ အနှစ်သာရမှာ လုံးဝ ပေါ်ထွက်လာပြီးဖြစ်သည့်နောက် ထိုအခါမှသာ သင်သည် ဤကိစ္စမှာ မကောင်းကြောင်း သိမြင်လာပြီး ယင်း၏ နောက်ကွယ်ရှိ ရင်းမြစ်မှာ အဘယ်အရာဖြစ်သည်ကို မြင်သည်ဆိုလျှင်၊ သို့မဟုတ် သင်သည် ရင်းမြစ်ကို လုံးဝ မမြင်နိုင်ဘဲ ဤကိစ္စ၏ နောက်ဆုံးအကျိုးဆက်ကို မလှုပ်မရှားဘဲ ကြံ့ကြံ့ခံနေရုံ သို့မဟုတ် ရင်ဆိုင်ရုံသာ ဖြစ်သည်ဆိုလျှင် ဤသည်မှာ သင်၏ အစွမ်းအစသည် ညံ့ဖျင်းသည်ဟု အဓိပ္ပာယ်ရသည်။ ညံ့ဖျင်းသော အစွမ်းအစရှိသူများ၏ နောက်ထပ်သရုပ်သကန်တစ်ခုမှာ ထိုသို့သောကိစ္စများ ထပ်မံဖြစ်ပွားပါက ၎င်းတို့သည် တူညီသောသဘောထား၊ တူညီသော ကိုင်တွယ်နည်းလမ်း ရှိနေဆဲဖြစ်ပြီး တူညီသောအရှိန်ဖြင့် ကိုင်တွယ်ခြင်း ဖြစ်သည်။ ဆိုလိုသည်မှာ ထိုသို့သောကိစ္စများ ဖြစ်ပေါ်သည့်အခါတိုင်း ၎င်းတို့သည် အစဉ်သဖြင့် ဤနည်းလမ်းအတိုင်း၊ ဤအရှိန်နှင့် ထိရောက်မှုအတိုင်း ကိုင်တွယ်ကြသည်။ အမှုအရာမည်မျှပင် ဖြစ်ပေါ်စေကာမူ ၎င်းတို့သည် ယင်းတို့၏ အနှစ်သာရကို ပိုင်းခြားသိမြင်နိုင်ခြင်း မရှိသကဲ့သို့ လောကီရေးရာများအပေါ် ၎င်းတို့၏ မည်သည့်ထင်မြင်ချက် သို့မဟုတ် ရှုမြင်ချက်ကိုမျှ ထိုနည်းတူ ပြောင်းလဲခြင်း မရှိကြပေ။ ဤသူများသည် ညံ့ဖျင်းသော အစွမ်းအစရှိသူများ ဖြစ်ကြသည်။ ၎င်းတို့သည် ညံ့ဖျင်းသော အစွမ်းအစရှိသူများ ဖြစ်သောကြောင့်ပင်လျှင် မိမိဘာသာ ရပ်တည်နိုင်သည့် စွမ်းရည် ကင်းမဲ့ကြသည်၊ ဆိုလိုသည်မှာ ၎င်းတို့တွင် ရှင်သန်မှုအပေါ် ရှုမြင်ချက် သို့မဟုတ် ဘဝအပေါ် ရှုမြင်ချက် မရှိခြင်း ဖြစ်သည်။ ဤသည်မှာ ညံ့ဖျင်းသော အစွမ်းအစရှိခြင်းကို ညွှန်းဆိုခြင်းဖြစ်သည်။ အစွမ်းအစမရှိသူများ၏ သရုပ်သကန်မှာ ဤသို့ဖြစ်သည်။ ကိစ္စတစ်ခု ဖြစ်ပျက်ပြီး အကျိုးဆက်များပင် ပေါ်ပေါက်လာနိုင်သည့်အခါ ၎င်းတို့သည် အိပ်မက်မက်နေသကဲ့သို့ မည်သည့်အရာ ဖြစ်သွားသည်ကို မသိကြသေးပေ။ ဤသည်မှာ အစွမ်းအစမရှိခြင်းနှင့် သိမြင်နားလည်နိုင်စွမ်းမရှိခြင်း ဖြစ်သည်။ သင် နားလည်သလော။ (နားလည်ပါသည်။) သိမြင်နားလည်နိုင်စွမ်းသည် အဓိကအားဖြင့် လူအမျိုးမျိုးနှင့် ဖြစ်ရပ်အမျိုးမျိုး၏ အနှစ်သာရများနှင့် ၎င်းတို့၏ ပြဿနာများ၏ ရင်းမြစ်များကို နားလည်ခြင်းကို ရည်ညွှန်းသည်၊ ဤသည်မှာ သိမြင်နားလည်နိုင်စွမ်းဖြစ်သည်။ ဆိုလိုသည်မှာ သင်သည် လူအမျိုးအစားတစ်မျိုး၏ သရုပ်သကန်များ၊ ထုတ်ဖော်ချက်များနှင့် လူ့သဘာဝကို မြင်သောအခါ ၎င်းတို့ရင်ဆိုင်နေရသော ပြဿနာများ၊ ၎င်းတို့နေထိုင်သည့် ပတ်ဝန်းကျင်ရှိ ၎င်းတို့ပြဿနာများ၏ ရင်းမြစ်မှာ အဘယ်အရာဖြစ်သည်ကို သိနိုင်သည့်အပြင် သင် လက်ရှိလေ့လာနေသော ဖြစ်ရပ်များ၏ အနှစ်သာရမှာ အဘယ်အရာဖြစ်ပြီး ၎င်းတို့အတွင်းရှိ ပြဿနာများ၏ ရင်းမြစ်မှာ မည်သည့်နေရာတွင် တည်ရှိသည်ကိုလည်း သိနိုင်သည်ဟု ဆိုလိုသည်။ သိမြင်နားလည်နိုင်စွမ်းသည် အဓိကအားဖြင့် ရှုထောင့်နှစ်ခုကို ရည်ညွှန်းသည်။ လူများ၊ ဖြစ်ရပ်များနှင့် အမှုအရာများ၏ အနှစ်သာရကို ထိုးထွင်းသိမြင်ခြင်းနှင့် ၎င်းတို့၏ ပြဿနာများ၏ ရင်းမြစ်ကို ထိုးထွင်းသိမြင်ခြင်း ဖြစ်သည်။ သိမြင်နားလည်နိုင်စွမ်းနှင့်ပတ်သက်၍ သင်တို့ အခြားအဘယ်အရာကို နားလည်နိုင်သေးသနည်း။ တစ်စုံတစ်ဦးက ၎င်းကို အသိပညာကို နားလည်နိုင်စွမ်းနှင့် သင်ယူနိုင်စွမ်းအဖြစ် နားလည်သလော။ (မဟုတ်ပါ။) ငါတို့ပြောနေသည့် သိမြင်နားလည်နိုင်စွမ်းသည် အဓိကအားဖြင့် လူများနှင့် ဖြစ်ရပ်များကို ရှုမြင်နိုင်သည့်စွမ်းရည်နှင့် သက်ဆိုင်သည်။ သင်သည် လူများနှင့် ဖြစ်ရပ်များကို ရှုမြင်သည့် စံနှုန်းမှာ အလွန်နိမ့်ကျလျှင်၊ သင်၏ နားလည်မှုမှာ အလွန်အပေါ်ယံဆန်လျှင် သို့မဟုတ် သင်သည် မည်သည့်လူများ၊ ဖြစ်ရပ်များ သို့မဟုတ် အမှုအရာများ၏ အနှစ်သာရကိုမျှ နားမလည်နိုင်လျှင် သင်၏ သိမြင်နားလည်နိုင်စွမ်းသည် အလွန်ညံ့ဖျင်းသည် သို့မဟုတ် လုံးဝမရှိသလောက်ပင် ဖြစ်သည်။ သင်၏ ပတ်ဝန်းကျင်ရှိလူများက မည်မျှပင် သိသိသာသာ မှားယွင်းသော စကားများ သို့မဟုတ် မှားယွင်းသော ရှုမြင်ချက်များကို ဖော်ပြသည်ဖြစ်စေ၊ မည်မျှပင် မှားယွင်းသော လုပ်ဆောင်ချက်များကို လုပ်ဆောင်သည်ဖြစ်စေ သို့မဟုတ် မည်မျှပင် သိသာထင်ရှားသော ဖောက်ပြန်ပျက်စီးခြင်းကို ထုတ်ဖော်သည်ဖြစ်စေ သင်သည် ပြဿနာ၏ အနှစ်သာရကို မရှာဖွေနိုင်လျှင် ၎င်းတို့သည် မည်သည့်လူစားမျိုးဖြစ်သည်၊ မှန်ကန်သောလူများ ဟုတ်မဟုတ်၊ သမ္မာတရားကို လိုက်စားသူများ ဟုတ်မဟုတ်၊ ၎င်းတို့၏ ကိုယ်ကျင့်စရိုက်မှာ မည်သို့ရှိသည် သို့မဟုတ် ထိုသို့သောလူများ၏ အနှစ်သာရမှာ အဘယ်အရာဖြစ်သည်ကို မသိလျှင်၊ ဤအရာများထဲမှ တစ်ခုကိုမျှ သင်မသိလျှင် သင့်တွင် သိမြင်နားလည်နိုင်စွမ်းမရှိပေ။ မည်သည့်လူ သို့မဟုတ် ကိစ္စကိုမဆို ရင်ဆိုင်ရသည့်အခါ သင့်တွင် အကဲဖြတ်ရန် စံနှုန်းမရှိပေ။ ကိစ္စပြီးသွားသည့်နောက် ထိုသို့သော ပြဿနာများ၏ အနှစ်သာရနှင့်ပတ်သက်၍ သင့်တွင် ကောက်ချက်မရှိသကဲ့သို့ ယင်းနှင့်ပတ်သက်၍ နားလည်မှုလည်း လုံးဝ သာ၍ပင် မရှိပေ၊ ထို့ပြင် ထိုသို့သောကိစ္စများကို ကိုင်တွယ်ရန် မည်သည့်စည်းမျဉ်းများ သို့မဟုတ် ၎င်းတို့အတွက် လက်တွေ့လုပ်ဆောင်ရန် လမ်းကြောင်းများလည်း သင့်တွင် မရှိသည်မှာ သေချာသည်။ ဤသည်မှာ သိမြင်နားလည်နိုင်စွမ်းမရှိခြင်းက ဆိုလိုသည့်အရာ ဖြစ်သည်။ သိမြင်နားလည်နိုင်စွမ်းသည် အဓိကအားဖြင့် လူများ၊ ဖြစ်ရပ်များနှင့် အမှုအရာများကို နားလည်နိုင်သည့် လူတစ်ဦး၏ စွမ်းရည်ကို ရည်ညွှန်းသည်။ ဤစွမ်းရည်နှင့်ပတ်သက်သော ငါတို့၏ ဆွေးနွေးမှုကို ဤတွင် အဆုံးသတ်သည်။

အချက် ၆ - သုံးသပ်ဆုံးဖြတ်နိုင်စွမ်း

ဆဋ္ဌမစွမ်းရည်မှာ သုံးသပ်ဆုံးဖြတ်နိုင်စွမ်း ဖြစ်သည်။ သုံးသပ်ဆုံးဖြတ်နိုင်စွမ်းဆိုသည်မှာ ကိစ္စတစ်ခုနှင့် ကြုံတွေ့သည့်အခါ ယင်းသည် မှန်ကန်ခြင်း သို့မဟုတ် မမှန်ကန်ခြင်း၊ မှားခြင်း သို့မဟုတ် မှန်ခြင်း၊ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို သင် သုံးသပ်ဆုံးဖြတ်နိုင်ပြီး ထို့နောက် ယင်းကို ချဉ်းကပ်ရန်နှင့် ကိုင်တွယ်ရန် သင့်လျော်သောနည်းလမ်းကို ဆုံးဖြတ်ဖို့ သင်၏ သုံးသပ်ဆုံးဖြတ်ချက်ကို အသုံးပြုခြင်း ဖြစ်သည်။ လူတစ်ဦးသည် ပုံမှန်အားဖြင့် အမှုအရာတစ်ခုခုနှင့် ကြုံတွေ့ရသည့်အခါ ယင်းသည် ယခင်က မြင်ဖူးသည့်အရာတစ်ခု ဟုတ်သည်ဖြစ်စေ၊ မဟုတ်သည်ဖြစ်စေ၊ ယခင်က တွေ့ကြုံဖူးသည်ဖြစ်စေ၊ မကြုံဖူးသည်ဖြစ်စေ၊ အမှုအရာသည် အတော်အတန် အပြုသဘောဆောင်သည်ဖြစ်စေ၊ အတော်အတန် အပျက်သဘောဆောင်သည်ဖြစ်စေ ယင်းအပေါ် မည်သို့သော သဘောထားမျိုး ခံယူသင့်သနည်း။ ယင်းကို ငြင်းပယ်သင့်သလော သို့မဟုတ် လက်ခံကြိုဆိုသင့်သလော။ သင်သည် ယင်းကို ရှင်းလင်းစွာ မြင်ပြီးနောက် ကိုယ့်ရပ်တည်ချက်နှင့်ကိုယ် ရှိပြီး သမ္မာတရား စည်းမျဉ်းများနှင့် ကိုက်ညီသော တိကျသည့်အမြင်များကို ပိုင်ဆိုင်ပါက ဤသည်မှာ သင့်တွင် သုံးသပ်ဆုံးဖြတ်နိုင်စွမ်းရှိကြောင်း သက်သေပြသည်။ ဥပမာအားဖြင့် သင်သည် လူတစ်ဦးပြောသည့်စကားကို ကြားရသည့်အခါ စဉ်းစားပြီးနောက် ဤစကားက မည်သည့်အရာကို ဆိုလိုသည်၊ စကားပြောသူက မည်သည့်ရည်ရွယ်ချက်ကို အောင်မြင်လိုသည်၊ အဘယ်ကြောင့် ဤစကားများကို ပြောဆိုသည်၊ အဘယ်ကြောင့် ထိုသို့သော စကားလုံးအသုံးအနှုန်းနှင့် လေသံကို အသုံးပြုသည်၊ အဘယ်ကြောင့် ယင်းကို ပြောဆိုရာတွင် ၎င်းတို့၏ မျက်လုံးထဲ၌ ထိုသို့သော အကြည့်မျိုးရှိသည်ကို သင် ဆုံးဖြတ်နိုင်သည်။ ၎င်းတို့ပြောသည့်စကား နောက်ကွယ်ရှိ စိတ်ရင်းများ၊ ရည်ရွယ်ချက်များနှင့် စေ့ဆော်မှုများကို သင် မြင်နိုင်သည်။ ဖုံးကွယ်နေသော ဤရည်ရွယ်ချက်များနှင့် စေ့ဆော်မှုများကို သင် မည်သို့ပင် ကိုင်တွယ်စေကာမူ ထိုကိစ္စ၏ နောက်ကွယ်ရှိ ပြဿနာအချို့ကို သင် ချက်ချင်း သိမြင်နိုင်သည်။ ၎င်းတို့ မည်သည့်အရာကို လုပ်ဆောင်ချင်သည်၊ အဘယ်ကြောင့် ဤသို့လုပ်ချင်သည်၊ ၎င်းတို့ ဖြစ်မြောက်အောင်မြင်လိုသော ရည်ရွယ်ချက်၊ ၎င်းတို့၏ စကားများက ရရှိရန် ရည်ရွယ်သော အကျိုးသက်ရောက်မှုနှင့် ကွယ်ဝှက်ထားသော နည်းလမ်းများ၊ အကြံအစည်များနှင့် ပရိယာယ်များကို သင် သိသည်။ သင်သည် အရိပ်အယောင်အချို့ကို မြင်နိုင်သည်၊ ဤနေရာရှိ ပြဿနာသည် သာမန်ပြဿနာတစ်ခု မဟုတ်ကြောင်း သတိပြုမိလာသည်၊ သင်၏ စိတ်နှလုံးထဲတွင် နိုးကြားမှုတစ်ခုပင် ရှိကောင်းရှိနိုင်သည်။ ဤသည်မှာ သင့်တွင် သုံးသပ်ဆုံးဖြတ်နိုင်စွမ်းရှိကြောင်း သက်သေပြသည်။ သင့်တွင် သုံးသပ်ဆုံးဖြတ်နိုင်စွမ်းရှိပါက ဤသည်မှာ သင်သည် အစွမ်းအစကောင်းရှိသူတစ်ဦးဖြစ်သည်ဟု အဓိပ္ပာယ်ရသည်။ တစ်စုံတစ်ဦး၏ စကားများသည် မည်မျှပင် သာယာနာပျော်ဖွယ်ကောင်းသည်ဖြစ်စေ၊ အယူဝါဒအရ သမ္မာတရားနှင့် မည်မျှပင် ကိုက်ညီသည်ဖြစ်စေ၊ ၎င်းတို့၏ သဘောထားသည် အခြားသူများအမြင်တွင် မည်မျှပင် ဖြောင့်မှန်ပုံရသည်ဖြစ်စေ သို့မဟုတ် ၎င်းတို့၏ ရည်ရွယ်ချက်သည် မည်မျှပင် နက်နက်ရှိုင်းရှိုင်း ဖုံးကွယ်ထားသည်ဖြစ်စေ သင်သည် ၎င်းတို့၏ အပြင်ပန်း ထုတ်ဖော်ချက်များ၊ ဖြစ်စဉ သို့မဟုတ် ၎င်းတို့ပြောဆိုသည့်အရာမှတစ်ဆင့် ပြဿနာကို သုံးသပ်ဆုံးဖြတ်နိုင်သေးသည်။ ဤသည်မှာ သင့်တွင် ကောင်းသော အစွမ်းအစရှိပြီး သုံးသပ်ဆုံးဖြတ်နိုင်စွမ်းရှိကြောင်း သက်သေပြသည်။ ဥပမာအားဖြင့် ကိစ္စတစ်ခုခုနှင့် ကြုံတွေ့သည့်အခါ ဤကိစ္စသည် မည်သည့်အတိုင်းအတာအထိ ဖြစ်ပေါနေသည်ဖြစ်စေ သင်သည် ဤကိစ္စ၏ ဖြစ်စဉ်ကို နားလည်ခြင်းဖြင့် ဤကိစ္စ၏ အနှစ်သာရနှင့် ပြဿနာ၏ ရင်းမြစ်ကို ထိုးထွင်းသိမြင်နိုင်သည်။ ဤသည်မှာ သုံးသပ်ဆုံးဖြတ်နိုင်စွမ်းရှိခြင်း ဖြစ်သည်။ ဥပမာအနေနှင့် အသင်းတော်၌ အန္တိခရစ်များနှင့် ဆိုးယုတ်သောလူများက အဖျက်အမှောင့်လုပ်ပြီး နှောင့်ယှက်သည့်အခါ ဤလူများထဲမှ မည်သူက ခေါင်းဆောင်ဖြစ်သည်၊ မည်သူတို့က နောက်လိုက်များ ဖြစ်ကြသည်၊ ဤကိစ္စတွင် မည်သူက အဓိကအခန်းကဏ္ဍမှ ပါဝင်ပြီး မည်သူက တက်ကြွစွာ မပါဝင်ဘဲ နေသည်ကိုလည်းကောင်း၊ ဤကိစ္စကိုယ်၌က လူတို့အပေါ် မည်သို့သော ဩဇာလွှမ်းမိုးမှုမျိုး ရှိမည်ကိုလည်းကောင်း၊ ဤကိစ္စ ဆက်လက်ဖြစ်ပေါ်ပါက မည်သည့်ဆိုးကျိုးများ ပေါ်ပေါက်လာမည်ကိုလည်းကောင်း သင်သည် ဤကိစ္စ၏ အခြေခံအခြေအနေများကို နားလည်ခြင်းဖြင့် အခြေအနေတစ်ခုလုံးနှင့်ပတ်သက်၍ သုံးသပ်ဆုံးဖြတ်ချက်တစ်ခု ချမှတ်နိုင်သည်။ ထိုအချိန်၌ သင်၏ သုံးသပ်ဆုံးဖြတ်ချက်သည် အမှုအရာ နောက်ဆုံးဖြစ်ပေါ်လာပုံနှင့် အတိုင်းအတာတစ်ခုအထိ ကွာဟချက်ရှိနေလျှင်ပင် အနည်းဆုံးအနေဖြင့် သင့်တွင် ဤကိစ္စကို ကိုင်တွယ်ရန် ရှုမြင်ချက်တစ်ခု၊ သဘောထားတစ်ခုနှင့် တိကျသော စည်းမျဉ်းများ ရှိသည်။ ဤသည်မှာ ဤအမှုအရာနှင့်ပတ်သက်၍ သင့်တွင် သုံးသပ်ဆုံးဖြတ်နိုင်စွမ်းရှိကြောင်း သက်သေပြရန် လုံလောက်သည်။ ဆိုလိုသည်မှာ သင်သည် ကိစ္စတစ်ခု၏ ခေါင်းဆောင် သို့မဟုတ် လှုံ့ဆော်သူမှာ မည်သူဖြစ်သည်ကိုဖြစ်စေ၊ ဤကိစ္စသည် အနာဂတ်တွင် မည်သည့်အတိုင်းအတာအထိ ဖြစ်ပေါ်မည်ကိုဖြစ်စေ၊ ယင်းကို ချဉ်းကပ်ရန်နှင့် ဆိုးကျိုးများဆီသို့ မဦးတည်စေရန် တားဆီးဖို့ မည်သို့သော သဘောထားနှင့် စည်းမျဉ်းများကို အသုံးပြုသင့်သည်ကိုဖြစ်စေ သုံးသပ်ဆုံးဖြတ်နိုင်သည့် စွမ်းရည်ရှိသည်ဟု ဆိုလိုသည်။ သင်သည် သုံးသပ်ဆုံးဖြတ်နိုင်စွမ်းရှိကာ သင်၏ သုံးသပ်ဆုံးဖြတ်ချက်၏ ယုတ္တိဗေဒနှင့် နည်းလမ်းသည် မှန်ကန်ပြီး သင်၏ သုံးသပ်ဆုံးဖြတ်ချက်၏ အခြေခံသည် အနည်းဆုံး လူ့သဘာဝနှင့် ကိုက်ညီသရွေ့ သို့မဟုတ် သာ၍ပင်ကောင်းသေးသည်မှာ သမ္မာတရားစည်းမျဉ်းများနှင့် ကိုက်ညီသရွေ့ ဤအရာက သင့်တွင် သုံးသပ်ဆုံးဖြတ်နိုင်စွမ်းရှိကြောင်း သက်သေပြသည်။ သင်၏ သုံးသပ်ဆုံးဖြတ်ချက်သည် ကိစ္စကိုယ်၌နှင့် အတိုင်းအတာတစ်ခုအထိ ကွာဟချက်ရှိနေလျှင်ပင် သင်၏ သုံးသပ်ဆုံးဖြတ်ချက်အတွက် အခြေခံတစ်ခုရှိသရွေ့၊ သင်၏ သုံးသပ်ဆုံးဖြတ်ချက်သည် ကိစ္စကိုယ်၌ ဖြစ်ပေါ်တိုးတက်မှု ပုံစံများနှင့် ကိုက်ညီသရွေ့၊ တူညီသော သို့မဟုတ် အလားတူသော ပြဿနာများ၏ ရင်းမြစ်နှင့် အနှစ်သာရနှင့် ကိုက်ညီသရွေ့၊ ထို့ပြင် သမ္မာတရား စည်းမျဉ်းများနှင့် ကိုက်ညီသရွေ့ သင့်တွင် သုံးသပ်ဆုံးဖြတ်နိုင်စွမ်းရှိသည်ဟုလည်း ဆိုနိုင်သည်။ သုံးသပ်ဆုံးဖြတ်နိုင်စွမ်းရှိခြင်းက သင်သည် ပြဿနာများကို စဉ်းစားနိုင်ကြောင်း သက်သေပြသည်။ သင်၏ သုံးသပ်ဆုံးဖြတ်ချက်များသည် ကိစ္စကိုယ်၌၏ ရင်းမြစ်၊ အနှစ်သာရနှင့် အခြားသော ရှုထောင့်အားလုံးနှင့် ကိုက်ညီပါက ဤသည်မှာ သင်သည် အစွမ်းအစကောင်းရှိသူတစ်ဦး ဖြစ်ကြောင်း သက်သေပြလေသည်။

လူတစ်ဦးသည် မည်သည့်လူများ သို့မဟုတ် ကိစ္စများနှင့် ကြုံတွေ့ရသည်ဖြစ်စေ မှန်ကန်သော တွေးခေါ်မှုရှိသည့်အခါမှသာ၊ ကိစ္စတစ်ခုသည် မှန်ကန်ခြင်း သို့မဟုတ် မမှန်ကန်ခြင်း၊ မှားခြင်း သို့မဟုတ် မှန်ခြင်း၊ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို သုံးသပ်ဆုံးဖြတ်ခြင်းအပေါ် ကောက်ချက်ချပြီးမှသာ ၎င်းတို့သည် ယင်းကို ကိုင်တွယ်ဖြေရှင်းရန် နောက်ဆက်တွဲအစီအစဉ်တစ်ခု ရှိနိုင်သည်။ လူတစ်ဦးသည် ပြဿနာများကို မည်သို့ စဉ်းစားရမည်ကို မသိလျှင်၊ အတိအကျပြောရလျှင် ၎င်းသည် ပြဿနာများကို မသုံးသပ်ဆုံးဖြတ်နိုင်လျှင် ၎င်းသည် ပြဿနာများကိုလည်း ကိုင်တွယ်ဖြေရှင်းနိုင်မည် မဟုတ်ပေ၊ ဆိုလိုသည်မှာ ၎င်းသည် ပြဿနာများကို ကိုင်တွယ်ဖြေရှင်းနိုင်စွမ်း ကင်းမဲ့သည်။ မည်သူမဆို ပြဿနာများကို ကိုင်တွယ်ဖြေရှင်းရာတွင် ကိစ္စတစ်ခုသည် မှန်ကန်ခြင်း သို့မဟုတ် မမှန်ကန်ခြင်း ရှိမရှိကို သုံးသပ်ဆုံးဖြတ်ခြင်းအပေါ် ကောက်ချက်ချပြီးမှသာ လုပ်ဆောင်ခြင်းဖြစ်သည်၊ သို့မဟုတ်ပါက ၎င်းတို့၏ ပြဿနာဖြေရှင်းရေး အစီအစဉ်နှင့် လက်တွေ့လုပ်ဆောင်ရန် လမ်းစဉ်သည် အခြေခံအုတ်မြစ် ကင်းမဲ့နေလိမ့်မည်။ ဥပမာအားဖြင့် တစ်စုံတစ်ဦးက သင့်ထံ အသင်းတော်တစ်ခုတွင် အသင်းတော်အသက်တာ မကောင်းကြောင်း၊ လူအများစုသည် အပျက်သဘောဆောင်ပြီး အေးတိအေးစက်ဖြစ်ကာ စုဝေးပွဲတက်ရန် သို့မဟုတ် မိမိတို့၏ တာဝန်ကို ထမ်းဆောင်ရန် စိတ်မပါဝင်စားကြောင်း သတင်းပို့သည် ဆိုပါစို့။ ထိုသို့သော ဖြစ်စဉ်ကို သင် မည်သို့ သုံးသပ်ဆုံးဖြတ်မည်နည်း။ ဤသည်မှာ လက်တွေ့ဘဝမှ ပြဿနာတစ်ခု ဟုတ်သလော။ (ဟုတ်ပါသည်။) ဤသည်မှာ လက်တွေ့ဘဝမှ ပြဿနာတစ်ခု ဖြစ်သောကြောင့် သင်သည် ယင်းကို ကိုင်တွယ်ဖြေရှင်းရန် တိကျသော လက်တွေ့လုပ်ဆောင်မှု အစီအစဉ်တစ်ခုကို အကြံထုတ်ဖို့ လိုအပ်သည်။ ပြဿနာကို မဖြေရှင်းမီတွင် ဤပြဿနာ၏ ရင်းမြစ်နှင့် အနှစ်သာရမှာ အဘယ်အရာဖြစ်သည်၊ မည်သည့်လူများက ယင်းကို ဖြစ်ပေါ်စေသည်ကို သင် သုံးသပ်ဆုံးဖြတ်ရန် မလိုအပ်သလော။ ဤအရာများကို သင် သုံးသပ်ဆုံးဖြတ်ရန် မလိုအပ်သလော။ (လိုအပ်ပါသည်။) စဉ်းစားခြင်းမှတစ်ဆင့်သာ သင်သည် သုံးသပ်ဆုံးဖြတ်ချက် ရှိနိုင်ပြီး သုံးသပ်ဆုံးဖြတ်ပြီးမှသာ သင်သည် ပြဿနာ၏ ရင်းမြစ်ကို ဖော်ထုတ်နိုင်သည်၊ ပြဿနာ၏ ရင်းမြစ်နှင့် အနှစ်သာရကို အခြေခံ၍ သင်သည် သင့်လျော်ပြီး ကိုက်ညီသော ကိုင်တွယ်နည်းလမ်းများနှင့် ပြဿနာဖြေရှင်းရေး အစီအစဉ်များကို ဆုံးဖြတ်နိုင်သည်။ သင်သည် အသင်းတော်တစ်ခုတွင် အသင်းတော်အသက်တာ မကောင်းကြောင်း သိရှိရသော်လည်း အဘယ်အကြောင်းကြောင့်ဖြစ်သည်ကို မသိပါက ပြဿနာ၏ ရင်းမြစ်သည် မည်သည့်နေရာတွင် ရှိသည်ကို သင် မည်သို့ သုံးသပ်ဆုံးဖြတ်မည်နည်း။ (ကျွန်ုပ်သည် ဤပြဿနာမှာ အသင်းတော်ခေါင်းဆောင်နှင့် တိုက်ရိုက်သက်ဆိုင်သည်ဟု ဦးစွာ စဉ်းစားမိမည်။ အသင်းတော်ခေါင်းဆောင်သည် ဝိညာဉ်ရေးရာ နားလည်သဘောပေါက်မှုမရှိဘဲ ဘုရားသခင်ကို နှစ်ပေါင်းများစွာ ယုံကြည်ခဲ့သော်လည်း သမ္မာတရားကို နားမလည်ပါက ၎င်းတို့ကြုံတွေ့ရသည့် မည်သည့်ပြဿနာကိုမျှ မကိုင်တွယ်နိုင်ဘဲ ဘုရားသခင် ရွေးချယ်ထားသောလူများကို ဘုရားသခင်၏ နှုတ်ကပတ်တော်များ စားသောက်ရန် သို့မဟုတ် သမ္မာတရားအကြောင်း မိတ်သဟာယဖွဲ့ရန် မည်သို့ဦးဆောင်ရမည်ကို မသိပါက ထိုသို့သော အယောင်ဆောင်ခေါင်းဆောင်ရှိသည့် အသင်းတော်သည် ကောင်းမွန်သော အသင်းတော်အသက်တာ ကင်းမဲ့မည်မှာ သေချာပါသည်။) ဤသည်မှာ သုံးသပ်ဆုံးဖြတ်ချက်တစ်ခု ဖြစ်သည်။ ယေဘုယျအားဖြင့် ရိုးရှင်းသော ပြဿနာများအတွက် သုံးသပ်ဆုံးဖြတ်ချက်တစ်ခု တိကျပါက ယင်းက သင့်ကို ပြဿနာ၏ ရင်းမြစ်ကို သဘောပေါက်စေနိုင်သည်။ သို့ရာတွင် အချို့ပြဿနာများသည် ရှုပ်ထွေးပြီး သင် နားလည်ထားသော သတင်းအချက်အလက်များ မပြည့်စုံပါက သင်၏ တစ်ခုတည်းသော သုံးသပ်ဆုံးဖြတ်ချက်သည် သင့်ကို ပြဿနာ၏ ရင်းမြစ်ကို သဘောပေါက်စေနိုင်မည် မဟုတ်ပေ။ သို့ဆိုလျှင် ဒုတိယနှင့် တတိယ သုံးသပ်ဆုံးဖြတ်ချက်များလည်း ရှိသေးသလော။ (ရှိပါသေးသည်။) သုံးသပ်ဆုံးဖြတ်ချက် သုံးခုရှိပြီးနောက် ယင်းတို့ထဲမှ တစ်ခုသည် အတိကျဆုံး ဖြစ်နိုင်သည်။ သို့ဆိုလျှင် သင်တို့ အခြားမည်သည့် သုံးသပ်ဆုံးဖြတ်ချက်များကို စဉ်းစားနိုင်သေးသနည်း။ (ကျွန်ုပ် စဉ်းစားနိုင်သည်မှာ ဤအသင်းတော်ရှိ လူများသည် ယေဘုယျအားဖြင့် ညံ့ဖျင်းသော အစွမ်းအစရှိကာ သမ္မာတရားကို သဘောပေါက်နားလည်နိုင်စွမ်း ညံ့ဖျင်းကြပြီး သမ္မာတရားကို မချစ်မြတ်နိုးကြပေ။ ထို့ကြောင့် ထိုနေရာရှိ အသင်းတော်အသက်တာ၏ ရလဒ်များမှာ ညံ့ဖျင်းခြင်း ဖြစ်ပါသည်။) ဤသည်မှာ အခြေအနေ၏ လက်တွေ့အရှိတရားနှင့် ကိုက်ညီသလော။ ဤသည်မှာ ဒုတိယ သုံးသပ်ဆုံးဖြတ်ချက် ဖြစ်သည်။ အခြား သုံးသပ်ဆုံးဖြတ်ချက်များ ရှိသေးသလော။ (ဤအသင်းတော်တွင် ဆိုးယုတ်သောလူများ နှောင့်ယှက်ခြင်း ရှိမရှိကိုလည်း ကျွန်ုပ် စဉ်းစားမိမည်။) ဤသည်မှာ တတိယ သုံးသပ်ဆုံးဖြတ်ချက် ဖြစ်သည်။ ဤသုံးသပ်ဆုံးဖြတ်ချက် သုံးခုအနက် မည်သည့်တစ်ခုက လက်တွေ့အခြေအနေနှင့် ပိုမိုကိုက်ညီပြီး ပိုမိုလက်တွေ့ကျသနည်း၊ မည်သည့်တစ်ခုက အနှစ်မဲ့သနည်း။ (ဒုတိယ သုံးသပ်ဆုံးဖြတ်ချက်သည် အနည်းငယ် အနှစ်မဲ့သည်ဟု ကျွန်ုပ်ခံစားရသည်။ အမှန်မှာ အသင်းတော်တွင် အလုပ်အတွက် တာဝန်ယူရန် သင့်လျော်သော ခေါင်းဆောင်တစ်ဦးရှိပါက အသင်းတော်အသက်တာ၏ ရလဒ်များမှာ ကောင်းမွန်မည်ဖြစ်သည်။ ဘုရားသခင်၏ နှုတ်ကပတ်တော်များကို စားသောက်ပြီး သမ္မာတရားကို နားလည်ခြင်းမှတစ်ဆင့် ညီအစ်ကိုမောင်နှမများသည် ၎င်းတို့၏ တာဝန်များကို ထမ်းဆောင်ရန် တွန်းအားရှိမည်မှာ သေချာသည်။ ပထမနှင့် တတိယ သုံးသပ်ဆုံးဖြတ်ချက်များသည် ပိုမိုလက်တွေ့ကျသည်ဟု ကျွန်ုပ်ခံစားရပါသည်။) ဒုတိယ သုံးသပ်ဆုံးဖြတ်ချက်သည် အနှစ်မဲ့သော အယူဝါဒ ဖြစ်သည်။ ပထမနှင့် တတိယ သုံးသပ်ဆုံးဖြတ်ချက်များသည် လက်တွေ့အခြေအနေနှင့် ကိုက်ညီပြီး တိကျမှန်ကန်သည်။ တစ်ချက်အနေနှင့် ဤသုံးသပ်ဆုံးဖြတ်ချက်နှစ်ခုသည် ယုတ္တိရှိသော တွေးခေါ်မှုကို အသုံးပြုသည်၊ နောက်တစ်ချက်အနေနှင့် ၎င်းတို့သည် လက်တွေ့ဘဝတွင် အများအားဖြင့် တွေ့ရလေ့ရှိသော ဖြစ်စဉ်အချို့ကို အခြေခံသည်။ သင်သည် အများအားဖြင့် တွေ့ရလေ့ရှိသော ဖြစ်စဉ်များကို သဘောပေါက်နိုင်ပါက သင်၏ တွေးခေါ်မှုသည် မှန်ကန်ပြီး ယုတ္တိဗေဒနှင့် ကိုက်ညီကြောင်း သက်သေပြသည်။ သင်သည် လက်တွေ့အခြေအနေကို သဘောမပေါက်နိုင်ဘဲ သင်၏ သုံးသပ်ဆုံးဖြတ်ချက်သည် လက်တွေ့ဘဝနှင့် ကင်းကွာနေပါက သင်၏ တွေးခေါ်မှုသည် ယုတ္တိဗေဒ ကင်းမဲ့ပြီး ပြဿနာများရှိကြောင်း၊ သင်သည် ပြဿနာများကို လက်တွေ့မကျဘဲ ဓမ္မဓိဋ္ဌာန်မကျသော နည်းလမ်းဖြင့် ရှုမြင်ကြောင်း သက်သေပြသည်။ ပထမနှင့် တတိယ သုံးသပ်ဆုံးဖြတ်ချက်များသည် ဓမ္မဓိဋ္ဌာန်ကျသည်။ အခြေအနေတစ်ခုမှာ အသင်းတော်ခေါင်းဆောင်သည် အလုပ်ကို မည်သို့လုပ်ရမည်ကို မသိခြင်း ဖြစ်နိုင်သည်။ ၎င်းတို့ကိုယ်တိုင် အသက်ဝင်ရောက်မှုတွင် လမ်းစဉ်မရှိသောကြောင့် အသင်းတော်နှင့် ညီအစ်ကိုမောင်နှမများကို ဦးဆောင်သည့်အခါ ပို၍ပင် လမ်းကြောင်းမရှိပေ။ ရလဒ်အနေဖြင့် ထိုနေရာရှိ အသင်းတော်အသက်တာသည် တိုးတက်မှုမရှိပေ။ အမှန်မှာ အသင်းတော်ရှိ လူအများစုသည် ဘုရားသခင်ကို ရိုးသားစွာ ယုံကြည်ကြပြီး တွန်းအားလည်း ရှိကြသော်လည်း အသင်းတော်အသက်တာသည် အသီးအပွင့် တစ်စုံတစ်ရာ မသီးပွင့်ပေ။ စုဝေးပွဲတိုင်းသည် တူညီသော ထုံးစံအတိုင်းသာ လိုက်လုပ်သည်။ သီချင်းဆိုခြင်း၊ ဆုတောင်းခြင်း၊ ဘုရားသခင်၏ နှုတ်ကပတ်တော်များကို ဖတ်ရှုခြင်း၊ ထို့နောက် ခေါင်းဆောင် သို့မဟုတ် သင်းထောက်က ပေါ့တန်သော နားလည်မှုများ သို့မဟုတ် အယူဝါဒအချို့ကို ဝေမျှခြင်းတို့ ဖြစ်သည်။ ထိုနေရာတွင် စစ်မှန်သော အတွေ့အကြုံဆိုင်ရာ နားလည်မှုကို ပြောဆိုနိုင်သူ အနည်းငယ်သာ ရှိသည်။ ထို့အပြင် အသင်းတော်ခေါင်းဆောင်သည် ညံ့ဖျင်းသော အစွမ်းအစနှင့် တိမ်သော အတွေ့အကြုံရှိပြီး ၎င်းတို့သည် ပြဿနာများကို ဖြေရှင်းရန် သမ္မာတရားကို မိတ်သဟာယမဖွဲ့နိုင်ပေ။ ထို့ကြောင့် အသင်းတော်အသက်တာသည် ခြောက်ကပ်ပြီး မွေ့လျော်မှုမရှိဟု ထင်ရသည်။ အကြိမ်များစွာ စုဝေးပွဲများ ပြုလုပ်ခဲ့သော်လည်း မည်သူမျှ ယင်းတို့ထံမှ တစ်စုံတစ်ရာ မရရှိခဲ့သောကြောင့် လူအများစုသည် ထိုသို့သော စုဝေးပွဲများ တက်ခြင်းသည် အိမ်တွင် ဘုရားသခင်၏ နှုတ်ကပတ်တော်များကို ဖတ်ရှုခြင်းထက် အကျိုးနည်းသည်ဟု ခံစားရပြီး ၎င်းတို့သည် တက်ရောက်ရန် စိတ်မပါဝင်စားတော့ပေ။ အချို့လူများသည် ဘုရားသခင်ကို တစ်နှစ် သို့မဟုတ် နှစ်နှစ် ယုံကြည်ပြီးနောက် သမ္မာတရားအချို့ကို နားလည်ကာ တာဝန်များကို ထမ်းဆောင်လိုကြသည်။ သို့ရာတွင် အချို့သော အသင်းတော်ခေါင်းဆောင်များသည် မည်သည့်လူများက မည်သည့်တာဝန်အတွက် သင့်လျော်သည် သို့မဟုတ် မည်သို့သောအလုပ်အမျိုးအစားအတွက် ၎င်းတို့ သင့်လျော်သည်ကို မသိကြပေ။ ၎င်းတို့သည် လူများကို ကျိုးကြောင်းဆီလျော်စွာ စီစဉ်ပေးရန် သို့မဟုတ် အသုံးပြုရန် မတတ်နိုင်သကဲ့သို့ လူများကို ထောက်ပံ့ရန်နှင့် ၎င်းတို့၏ တာဝန်များကို ကောင်းမွန်စွာ ဖြည့်ဆည်းရာတွင် ကူညီရန် မိမိတို့၏ ကိုယ်ပိုင်အတွေ့အကြုံများကိုလည်း မသုံးနိုင်ကြပေ။ ဤသည်က အချို့လူများကို အပျက်သဘောဆောင်လာပြီး ၎င်းတို့၏ တာဝန်များကို ထမ်းဆောင်ရန် မလိုလားတော့သည်အထိ ဖြစ်စေနိုင်သည်။ အမှန်မှာ မိမိ၏ တာဝန်ကို ထမ်းဆောင်လိုစိတ်ရှိသော လူအများစုသည် မိမိတို့၏ တာဝန်ကို ကောင်းမွန်စွာ ထမ်းဆောင်နိုင်သည်၊ ၎င်းတို့သည် ထောက်ပံ့မှုနှင့် အကူအညီသာ လိုအပ်ခြင်း ဖြစ်သည်။ အသင်းတော်ခေါင်းဆောင်များနှင့် သင်းထောက်များသည် ဘုရားသခင်၏ နှုတ်ကပတ်တော်များအတိုင်း လူများကို ထောက်ပံ့ပြီး ကူညီနိုင်ပါက အသင်းတော်တွင် မိမိ၏ တာဝန်ကို ထမ်းဆောင်လိုစိတ်ရှိသူ အရေအတွက် တိုးပွားလာမည်ဖြစ်ပြီး ၎င်းတို့သည် မိမိတို့၏ တာဝန်ကို ပုံမှန်အတိုင်း ထမ်းဆောင်နိုင်ကြလိမ့်မည်။ အသင်းတော်ခေါင်းဆောင်များနှင့် သင်းထောက်များသည် အလုပ်ကို မည်သို့လုပ်ရမည်ကို မသိသောကြောင့်သာ အသင်းတော်အသက်တာသည် ညံ့ဖျင်းသော ရလဒ်များ ထွက်ပေါ်ပြီး အချို့ပြဿနာများသည် အချိန်ကြာမြင့်စွာ မဖြေရှင်းနိုင်ဘဲ ကျန်ရှိနေကာ ခဏအကြာတွင် လူများစွာသည် အပျက်သဘောဆောင်လာပြီး မည်သည့်တွန်းအားမျှ မရှိတော့ခြင်း ဖြစ်ပေသည်၊ ဤသည်က ဘုရားသခင် ရွေးချယ်ထားသောလူများကို ၎င်းတို့၏ တာဝန်ထမ်းဆောင်ရာတွင် သက်ရောက်မှုရှိသည်။ အသင်းတော်အသက်တာ၏ ရလဒ်များ ညံ့ဖျင်းပါက ဤသည်မှာ အဓိကအားဖြင့် အသင်းတော်ခေါင်းဆောင်များနှင့် သင်းထောက်များသည် အသင်းတော်အလုပ်ကို မည်သို့လုပ်ရမည်ကို မသိသောကြောင့် ဖြစ်သည်။ ဤသည်မှာ အခြေအနေတစ်ခု ဖြစ်သည်။ နောက်အခြေအနေတစ်ခုမှာ အန္တိခရစ်များနှင့် ဆိုးယုတ်သောလူများက အသင်းတော်တွင် အာဏာစွဲကိုင်ပြီး အနှောင့်အယှက်များ ဖြစ်စေသည့်အခါဖြစ်ပြီး ဤသည်မှာ အခါအားလျော်စွာ ဖြစ်ပွားတတ်သည်။ အသင်းတော်ခေါင်းဆောင်များသည် အလုပ်ကို မည်သို့လုပ်ရမည်ကို မသိသည့်အခါ အာဏာစွဲကိုင်ထားသော အန္တိခရစ်များနှင့် ဆိုးယုတ်သောလူများလည်း ရှိနေပြီး အစဉ်မပြတ် ဂိုဏ်းဂဏများ ဖွဲ့စည်းခြင်း၊ အမှီအခိုကင်းသော နယ်မြေများ တည်ထောင်ခြင်းနှင့် အခြားသူများကို ညှဉ်းပန်းနှိပ်စက်ပြီး ဖိနှိပ်ခြင်းတို့ကြောင့် ဘုရားသခင်ကို ရိုးသားစွာ ယုံကြည်ပြီး မိမိတို့၏ တာဝန်ကို ထမ်းဆောင်လိုစိတ်ရှိသော ညီအစ်ကိုမောင်နှမအချို့သည် ဖိနှိပ်ခြင်း၊ ညှဉ်းပန်းနှိပ်စက်ခြင်းနှင့် ဖယ်ကြဉ်ခြင်းတို့ကို ခံကြရသည်။ ၎င်းတို့သည် မိမိတို့၏ တာဝန်ကို ထမ်းဆောင်လိုသော်လည်း အခွင့်အရေးမရှိဘဲ အပျက်သဘောဆောင်ပြီး အားနည်းသွားကြသည်။ ဘုရားသခင်ကို ရိုးသားစွာ ယုံကြည်သော ဤလူများသည် အန္တိခရစ်များနှင့် ၎င်းတို့၏ အပေါင်းအပါများနှင့်အတူ စုဝေးသည့်အခါ မွေ့လျော်မှုမရှိကြပေ။ အန္တိခရစ်များသည် အစဉ်သဖြင့် အာဏာစွဲကိုင်ပြီး မိမိတို့ကိုယ်ကို ဂုဏ်တင်လိုကြသည်။ ဘုရားသခင်ကို ရိုးသားစွာ ယုံကြည်သူများ စုဝေးပွဲများသို့ တက်ရောက်သည့်အခါ ၎င်းတို့သည် သမ္မာတရားကို ပိုမိုနားလည်ပြီး မိမိတို့၏ အတွေ့အကြုံများကို ဝေမျှလိုကြသော်လည်း အန္တိခရစ်များက ၎င်းတို့ကို ဖိနှိပ်ပြီး အခွင့်အရေးမပေးကြပေ။ ရလဒ်အနေဖြင့် အသင်းတော်အသက်တာသည် ဖရိုဖရဲဖြစ်လာသည်၊ လူများ၏ စည်းလုံးမှုသည် ပြိုကွဲသွားပြီး စုဝေးပွဲများသည် မွေ့လျော်ဖွယ် မကောင်းတော့ပေ။ လူများထံတွင် ရှိခဲ့သော စိတ်အားထက်သန်မှုနှင့် ချစ်ခြင်းမေတ္တာအနည်းငယ်မှာ ပျောက်ဆုံးသွားပြီး ၎င်းတို့သည် မိမိတို့၏ တာဝန်ကို ထမ်းဆောင်လိုစိတ် မရှိကြတော့ပေ။ အသင်းတော်အသက်တာ၏ ညံ့ဖျင်းသော ရလဒ်များသည် ဤအကြောင်းရင်းနှစ်ခုထဲမှ တစ်ခုခုကြောင့် ဖြစ်နိုင်သည်။ ဤသည်မှာ သင်တို့ စဉ်းစားပြီး သုံးသပ်ဆုံးဖြတ်နိုင်သည့်အရာ ဖြစ်သည်။ သင်သည် သုံးသပ်ဆုံးဖြတ်ခြင်းမှတစ်ဆင့် ရောက်ရှိသည့် ကောက်ချက်သည် လက်တွေ့အခြေအနေနှင့် သက်ဆိုင်ပါက ၎င်းသည် တစ်စိတ်တစ်ပိုင်းသာ သက်ဆိုင်သည်ဖြစ်စေ သို့မဟုတ် ဖြစ်နိုင်ေချေရှိသော ပြဿနာတစ်ခုကိုသာ ဖော်ထုတ်သည်ဖြစ်စေ ဤသည်မှာ သုံးသပ်ဆုံးဖြတ်နိုင်စွမ်းရှိခြင်း၏ သရုပ်သကန်တစ်ခု ဖြစ်နေဆဲပင်။ အနည်းဆုံးအနေဖြင့် သင် သုံးသပ်ဆုံးဖြတ်ခြင်းမှတစ်ဆင့် ရောက်ရှိသည့် ကောက်ချက်နှင့် ထင်မြင်ချက်သည် လက်တွေ့အခြေအနေနှင့် သက်ဆိုင်ပြီး အယူဝါဒ၊ အနှစ်မဲ့ခြင်း သို့မဟုတ် မည်သည့်အခါမျှ မတည်ရှိသည့်အရာတစ်ခု မဟုတ်ပေ။ ဤသည်မှာ သင့်တွင် သုံးသပ်ဆုံးဖြတ်နိုင်စွမ်းရှိကြောင်း သက်သေပြသည်။ ကိစ္စတိုင်းနှင့်ပတ်သက်၍ သင် ချမှတ်သော ကောက်ချက်များသည် အမှုအရာများ ဖြစ်ပေါ်သည့် ပုံမှန်ပုံစံများနှင့် မကိုက်ညီပါက သို့မဟုတ် လက်တွေ့ဘဝတွင် မည်သည့်ကိစ္စတစ်ခု ဖြစ်ပေါ်လာပုံနှင့်မျှ မကိုက်ညီပါက၊ စိတ်ကူးသက်သက်၊ အနှစ်မဲ့ပြီး လက်တွေ့မကျကာ မမှန်ကန်ဘဲ လက်တွေ့အခြေအနေများနှင့် မည်သို့မျှ မသက်ဆိုင်ပါက ဤသည်မှာ သင့်တွင် သုံးသပ်ဆုံးဖြတ်နိုင်စွမ်းမရှိခြင်း သို့မဟုတ် သုံးသပ်ဆုံးဖြတ်ရာတွင် မကြာခဏ အမှားများ ပြုလုပ်ခြင်းကို ဆိုလိုသည်။ သို့ဆိုလျှင် သင်တို့ အစောပိုင်းက ဖော်ပြခဲ့သည့် ဒုတိယ သုံးသပ်ဆုံးဖြတ်ချက်ဖြစ်သော အသင်းတော်အသက်တာ၏ ညံ့ဖျင်းသော ရလဒ်များသည် ဤအသင်းတော်ရှိ လူများက ညံ့ဖျင်းသော အစွမ်းအစရှိပြီး သမ္မာတရားကို မချစ်မြတ်နိုးသောကြောင့် ဖြစ်သည်ဟူသည့်အချက်နှင့် ပတ်သက်၍ကော အဘယ်နည်း။ ဤသည်မှာ မည်သို့သော သုံးသပ်ဆုံးဖြတ်ချက်မျိုး ဖြစ်သနည်း။ (၎င်းမှာ သုံးသပ်ဆုံးဖြတ်မှု မှားယွင်းခြင်း ဖြစ်ပါသည်။) ဤသည်ကို သုံးသပ်ဆုံးဖြတ်မှု မှားယွင်းခြင်းဟု ခေါ်သည်။ သင်သည် ထိုသို့သောကိစ္စများနှင့်အတူ မကြာခဏ ဖြစ်ပေါ်လေ့ရှိသော အခြေအနေများကို အပြည့်အဝ သဘောမပေါက်နိုင်ပါက ဆိုလိုသည်မှာ ဖြစ်ပွားရန် အလားအလာအရှိဆုံး အခြေအနေအနည်းငယ်ကို သင့်အပြည့်အဝ သဘောမပေါက်နိုင်ပါက သင်သည် သုံးသပ်ဆုံးဖြတ်ခြင်းမှတစ်ဆင့် အခြေအနေတစ်ခုတည်းကိုသာ ထုတ်ဖော်နိုင်လျှင် သို့မဟုတ် သင်သည် ဖြစ်နိုင်ချေရှိသော အခြေအနေများကို စဉ်းစားနိုင်သော်လည်း မဖြစ်နိုင်သော အခြေအနေများကိုလည်း စဉ်းစားမိသည်ဆိုလျှင် ဤသည်က အဘယ်အရာကို သက်သေပြသနည်း။ ၎င်းက သင်၏ သုံးသပ်ဆုံးဖြတ်နိုင်စွမ်းသည် သာမန်အဆင့်သာဖြစ်ကြောင်း သက်သေပြသည်။ သာမန် သုံးသပ်ဆုံးဖြတ်နိုင်စွမ်းရှိသူတစ်ဦးသည် ကိစ္စတစ်ခုနှင့်ပတ်သက်၍ အတွေးအချို့ရှိသော်လည်း မသေချာနိုင်ပေ။ ထိုသို့သောအခြေအနေများတွင် ၎င်းတို့ချမှတ်သော သုံးသပ်ဆုံးဖြတ်ချက်သည် မတိကျပေ။ လူတစ်ဦး၏ သုံးသပ်ဆုံးဖြတ်ချက်များသည် တစ်ခါတစ်ရံ မှန်ကန်ပြီး တစ်ခါတစ်ရံ မမှန်ကန်ပါက အချို့သည် လက်တွေ့အခြေအနေနှင့် ကိုက်ညီပြီး အချို့မှာ မကိုက်ညီသော်လည်း မတိကျသည့်အရာများက အတော်အတန် ပိုမကြာခဏ ဖြစ်ပွားပါက ဤသည်မှာ ၎င်း၏ သုံးသပ်ဆုံးဖြတ်နိုင်စွမ်းသည် ညံ့ဖျင်းကြောင်း ညွှန်ပြသည်။ ၎င်း သုံးသပ်ဆုံးဖြတ်ခြင်းမှတစ်ဆင့် ရောက်ရှိသည့် ကောက်ချက်များသည် လုံးဝအနှစ်မဲ့ပြီး အမှုအရာများ ဖြစ်ပေါ်သည့် ပုံစံများနှင့် လုံးဝမကိုက်ညီသည့်အပြင် အများအားဖြင့် သို့မဟုတ် မကြာခဏ ဖြစ်ပေါ်လေ့ရှိသော ဖြစ်စဉ်များနှင့်ပင် မကိုက်ညီဘဲ အချက်အလက်များနှင့် လုံးဝမသက်ဆိုင်ဟု ဆိုပါစို့။ ၎င်း၏ သုံးသပ်ဆုံးဖြတ်ချက်များသည် စိတ်ကူးယဉ်မှုများ သက်သက်ဖြစ်ပြီး အမှုအရာများ ဖြစ်ပေါ်သည့် ပုံစံများ သို့မဟုတ် လူ့သဘာဝ အနှစ်သာရကိုယ်၌နှင့် မည်သို့မျှ ဆက်စပ်မှုမရှိဘဲ လက်တွေ့ဘဝ နောက်ခံနှင့် ပတ်ဝန်းကျင်တို့နှင့် လုံးဝ သဟဇာတမဖြစ်ပေ။ ဆိုလိုသည်မှာ ၎င်း၏ သုံးသပ်ဆုံးဖြတ်ချက်များသည် လက်တွေ့နှင့် ကင်းကွာနေသည်ဟု ဆိုပါစို့။ ၎င်းတို့ သုံးသပ်ဆုံးဖြတ်ခြင်းမှတစ်ဆင့် အကြံထုတ်လိုက်သည့်အရာသည် လက်တွေ့ဘဝတွင် မည်သည့်အခါမျှ ဖြစ်ပွားနိုင်မည်မဟုတ်ဘဲ ၎င်းတို့ပြောဆိုသည့်အရာသည် ပြဿနာ၏ အနှစ်သာရ လုံးဝမဟုတ်ပေ။ ဤသို့ဖြစ်ပါက ဤလူတွင် သုံးသပ်ဆုံးဖြတ်နိုင်စွမ်း မရှိပေ။

လူတစ်ဦးတွင် သုံးသပ်ဆုံးဖြတ်နိုင်စွမ်း ရှိမရှိကို အကဲဖြတ်ရန် အဓိကအချက်မှာ လူအမျိုးမျိုးနှင့် အမှုအရာအမျိုးမျိုးအပေါ် ၎င်းတို့၏ သုံးသပ်ဆုံးဖြတ်ချက်များ တိကျမှု ရှိမရှိကို ကြည့်ရှုရန် ဖြစ်သည်။ ဥပမာအားဖြင့် သင်သည် လူတစ်ဦး ငိုနေသည်ကို မြင်ရပြီး အဘယ်ကြောင့်မှန်း သင်မသိဟု ဆိုပါစို့။ သူသည် အလွန်ထိခိုက်ခံစားရပြီး အလွန်ဝမ်းနည်းစွာ ငိုကြွေးနေသည်ကို သင်မြင်နိုင်သည်၊ သူသည် အခါအားလျော်စွာ ဆုတောင်းပြီး ဘုရားသခင်၏ နှုတ်ကပတ်တော်များကိုလည်း ဖတ်ရှုနေကာ သူ့ကို စကားပြောသည့် မည်သူ့ကိုမျှ တုံ့ပြန်ခြင်းမရှိပေ။ သင်သည် ဤလူ မည်သည့်အရာ ဖြစ်နေသည်ကို သုံးသပ်ဆုံးဖြတ်ရန် တောင်းဆိုခြင်းခံရပြီး သင်က “သူ အိမ်ကို လွမ်းနေခြင်း ဖြစ်နိုင်သည်။ တလောက သူ့အမေ နေမကောင်းဖြစ်သဖြင့် သူအိမ်ပြန်ချင်နေသည်” ဟု ပြောသည် ဆိုပါစို့။ ဤသုံးသပ်ဆုံးဖြတ်ချက်သည် တိကျပါသလော။ အချို့လူများက “သူသည် အပျက်သဘောဆောင်နေခြင်း ဖြစ်နိုင်သည်။ လူများ ငိုကြွေးသည့်အချိန် အများစုမှာ ၎င်းတို့ စိတ်ထိခိုက်သောကြောင့် ဖြစ်သည်။ ဥပမာအနေဖြင့် လူများသည် အနိုင်ကျင့်ခံရသည့်အခါတွင်ဖြစ်စေ၊ လှည့်စားခံရသည့်အခါတွင်ဖြစ်စေ ငိုကြွေးကြသည်။ ပြဿနာအချို့နှင့် ရင်ဆိုင်ရပြီး မတရားသဖြင့် ဆက်ဆံခြင်းခံရသည့်အချိန်တွင် သူ အစဉ်သဖြင့် ငိုကြွေးကာ လူများကို စကားပြောလိုခြင်းဖြစ်စေ၊ ပေါင်းသင်းဆက်ဆံခြင်းဖြစ်စေ မပြုလိုပါ။ ဤသည်မှာ အပျက်သဘောဆောင်ခြင်း၏ သရုပ်သကန်ဖြစ်၏” ဟု ပြောကြသည်။ အခြားသူအချို့ကမူ ဤသို့ သုံးသပ်ဆုံးဖြတ်ကြသည်။ “သူသည် အပြင်တွင် မကြာခဏဆိုသကဲ့သို့ ဧဝံဂေလိတရားဟောပြီး သူ၏တာဝန်ကို ထမ်းဆောင်နေကျဖြစ်သည်၊ သို့သော် ယခုအခါတွင်မူ သူသည် အိမ်ထဲတွင် သူ၏ တာဝန်ကို ထမ်းဆောင်နေခဲ့သည်မှာ ကြာပြီဖြစ်ပြီး ယင်းကို ကျင့်သားမရဘဲ စိတ်မွန်းကျပ်နေခြင်း ဖြစ်နိုင်သည်” ဟူ၍ ဖြစ်သည်။ အခြားဖြစ်နိုင်ချေများ ရှိသေးသလော။ အချို့လူများက “သူ မနေ့က အသားမစားလိုက်ရသဖြင့် စိတ်မကောင်းဖြစ်ပြီး ငိုနေခြင်း ဖြစ်နိုင်သည်” ဟု ပြောကြသည်။ အခြားသူများက “မနေ့က သူ ကျွန်ုပ်ကို စကားလာပြောသည်။ သူက ဖြတ်လျှောက်သွားသည်ဟု ထင်သဖြင့် ကျွန်ုပ်က သူ့ကို တစ်ချက်မျှသာကြည့်ပြီး စကားတစ်လုံးမျှ မပြောလိုက်ပါ။ ယင်းက သူ့ကို စိတ်ဆိုးသွားစေနိုင်သလော။ သူသည် ဤအကြောင်းကြောင့်များ ငိုကြွေးနေခြင်း ဖြစ်နိုင်သလား” ဟု ပြောကြသည်။ ဤကိစ္စကို လက်တွေ့အခြေအနေနှင့် ကိုက်ညီသော နည်းလမ်းဖြင့် မည်သို့ သုံးသပ်ဆုံးဖြတ်သင့်သနည်း။ ဤသည်မှာ သုံးသပ်ဆုံးဖြတ်ရန် လွယ်ကူသလော။ (ကျွန်ုပ် သုံးသပ်ဆုံးဖြတ်ချက်အချို့ ချမှတ်နိုင်သည်။ ယခုလေးတင် ထည့်ပြောသွားသည့် အကြောင်းရင်းအနည်းငယ်ဖြစ်သည့် အိမ်လွမ်းခြင်း၊ စိတ်ထိခိုက်ခြင်း သို့မဟုတ် မှိုင်တွေပြီး စိတ်မွန်းကျပ်သော စိတ်အခြေအနေဟူသည့် ဤအခြေအနေအားလုံးက လူတစ်ဦးကို ငိုစေနိုင်သည်။ သို့သော် အသားမစားရခြင်း သို့မဟုတ် တစ်ယောက်ယောက်ကို စကားပြောသည့်အခါတွင် မသိချင်ယောင်ဆောင်သည်ကို ခံရခြင်းကဲ့သို့ အသေးအဖွဲကိစ္စများက လူတစ်ယောက် ငိုကြွေးရလောက်အောင် မဖြစ်သင့်ပါ။) လူတစ်ဦးကို ပြင်းထန်စွာ ငိုကြွေးစေနိုင်သည့် အကြောင်းရင်းများမှာ အဘယ်နည်း။ ထိခိုက်ခံစားရခြင်းများ၊ ဝမ်းနည်းခြင်း၊ တစ်စုံတစ်ဦး သို့မဟုတ် တစ်စုံတစ်ခုကို လွမ်းဆွတ်ခြင်း၊ အကြွေးတင်ရှိစိတ် ခံစားရခြင်းတို့ ဖြစ်သည်။ သို့ဖြစ်၍ သင်သည် သူ့ကို “သင် အဘယ်ကြောင့် ငိုနေရသနည်း။ သင်သည် တရားမမျှတစွာ ဆက်ဆံခံရပြီး ဝမ်းနည်းနေသောကြောင့် ငိုကြွေးနေခြင်း ဖြစ်သလား၊ သို့မဟုတ် သင့်ကိုယ်သင် ဆင်ခြင်သုံးသပ်ပြီး ဘုရားသခင်အပေါ် များစွာ အကြွေးတင်သည်ဟု ခံစားရသောကြောင့် ငိုကြွေးနေခြင်း ဖြစ်သလား” ဟု မေးသင့်သည်။ သူနှင့် ဤသို့ ရင်ဖွင့်စကား ပြောဆိုခြင်းအားဖြင့် သူ အဘယ်ကြောင့် ငိုနေသည်ကို သင် သိလာလိမ့်မည်။ အတိုချုပ်ပြောရလျှင် သူသည် အစားကောင်းကောင်းမစားရ၍ သို့မဟုတ် အသားမစားနိုင်၍ ငိုနေခြင်း မဖြစ်နိုင်သကဲ့သို့ အခြားသူများက သူ့ကို လျစ်လျူရှု၍ သို့မဟုတ် မျက်စောင်းထိုး၍ ငိုနေခြင်းလည်း မဖြစ်နိုင်ပေ။ မှန်ပေသည်၊ ပုံမှန်အခြေအနေများအောက်တွင် အနည်းငယ်သော ဒုက္ခဆင်းရဲကို ခံစားရခြင်းက လူတစ်ဦးကို ငိုစေမည်မဟုတ်သကဲ့သို့ ရံဖန်ရံခါ စိတ်မကြည်မသာ ဖြစ်ခြင်းကလည်း ၎င်းကို ငိုစေမည်မဟုတ်ပေ။ လူတစ်ဦးကို ငိုစေနိုင်သည့်အရာများသည် အများအားဖြင့် အထက်တွင်ဖော်ပြခဲ့သော အခြေအနေအနည်းငယ်သာ ဖြစ်သည်။ သူငိုနေသည့်အကြောင်းရင်းကို ထိုပုံမှန်အခြေအနေများကို အခြေခံ၍ သင် သုံးသပ်ဆုံးဖြတ်နိုင်သည်၊ ထို့နောက် သင်သည် သူ၏ ပုံမှန်၊ တစ်သမတ်တည်းဖြစ်သော သရုပ်သကန်များကို အခြေခံ၍ သုံးသပ်ဆုံးဖြတ်ချက်တစ်ခု ချမှတ်နိုင်သည်၊ ဥပမာအားဖြင့် သူသည် ဝမ်းနည်းစရာတစ်ခုခု သို့မဟုတ် အရှိုက်ထိသော တစ်စုံတစ်ခုနှင့် မကြုံတွေ့ပါက ယေဘုယျအားဖြင့် မငိုတတ်ခြင်း၊ သူသည် အလွယ်တကူ မျက်ရည်မကျတတ်ခြင်း၊ အထူးသဖြင့် စိတ်အနှောင့်အယှက်ဖြစ်ဖွယ်ရာ ကိစ္စများနှင့် သူ၏ စိတ်ဝိညာဉ်ကို အထူးထိခိုက်စေသည့်အရာများကို ပြောဆိုသည့်အခါမှသာ သို့မဟုတ် သူသည် မှားယွင်းသောအရာတစ်ခုခုကို လုပ်ဆောင်မိသည့်အခါ သို့မဟုတ် ကြီးလေးသောအမှားတစ်ခုကို ကျူးလွန်ပြီး ဘုရားသခင်ထံ အကြွေးတင်သည်ဟု ခံစားရသည့်အခါမှသာ ငိုတတ်ခြင်းကဲ့သို့သော အချက်များ ဖြစ်သည်။ ဤနောက်ခံအခြေအနေကို အခြေခံ၍ သုံးသပ်ဆုံးဖြတ်ခြင်းဖြင့် သူ အဘယ်ကြောင့် ငိုနေသည်ကို သင် အတော်အတန် သိရှိနိုင်သည်။ အခြေအနေတစ်ခုမှာ မိသားစုဝင်တစ်ဦး အပြင်းအထန် နာမကျန်းဖြစ်လျှင် သို့မဟုတ် ကွယ်လွန်သွားလျှင် သူ ငိုလိမ့်မည်၊ နောက်တစ်ခုမှာ သူကိုယ်တိုင် အပြင်းအထန် နာမကျန်းဖြစ်ပြီး ပြင်းထန်စွာ နာကျင်ခံစားရလျှင် ဖြစ်သည်။ တစ်နည်းအားဖြင့် သူသည် မှားယွင်းသောအရာတစ်ခုခုကို လုပ်ဆောင်မိပြီး ထို့ကြောင့် ပြစ်မှားခြင်းတစ်ခုကို ကျူးလွန်ကာ ဘုရားသခင်ထံ အကြွေးတင်သည်ဟု ခံစားရပြီး အခြေအနေကို ပြောင်းပြန်လှန်ရန် အစွမ်းကုန် ကြိုးစားလိုသော်လည်း အားနည်းချက်များ ရှိနေသေးပြီး ယင်းတို့ကို မကျော်လွှားနိုင်သောကြောင့် ငိုကောင်းငိုနိုင်သည်၊ ဤရှုပ်ထွေးသော စိတ်ခံစားမှုများ ရောနှောပေါင်းစပ်ကာ သူ့ကို ငိုစေလိမ့်မည်။ ဤသုံးသပ်ဆုံးဖြတ်ချက်များသည် လက်တွေ့အခြေအနေနှင့် အတော်အတန် ကိုက်ညီသည်။ သူ၏ တစ်သမတ်တည်းဖြစ်သော သရုပ်သကန်များနှင့် သူ၏ ပင်ကိုစရိုက်လက္ခဏာများကို အခြေခံ၍ သုံးသပ်ဆုံးဖြတ်ခြင်းဖြင့် သူ ယခု ငိုနေရခြင်း၏ ရင်းမြစ်အကြောင်းရင်းကို သင် သိရှိနိုင်သည်။ ဤနည်းဖြင့် သုံးသပ်ဆုံးဖြတ်ချက်သည် အတော်အတန် ပိုမိုတိကျလိမ့်မည်။ တစ်ဖက်တွင် ထိုသို့သောလူများ၏ ဝိညာဉ်ရင့်ကျက်မှုနှင့် ၎င်းတို့ လက်ရှိကြုံတွေ့နေရသော ပြဿနာအချို့ကို နားလည်ခြင်းဖြင့်လည်းကောင်း၊ နောက်တစ်ဖက်တွင် ၎င်းတို့၏ လူ့သဘာဝကိုယ်၌၏ ချို့ယွင်းချက်များအပြင် ၎င်းတို့ မကြာခဏ ထုတ်ဖော်ပြသသည့် ဖောက်ပြန်ပျက်စီးခြင်းနှင့် အားနည်းချက်အချို့ကို နားလည်ခြင်းဖြင့် သင်သည် အခြေခံအားဖြင့် အတိုင်းအတာကို ကျဉ်းမြောင်းစေနိုင်ပြီး ဤအတိုင်းအတာအတွင်း ဤလူ၏ ပြဿနာ၏ ရင်းမြစ်အကြောင်းရင်းမှာ အဘယ်အရာဖြစ်သည်ကို သုံးသပ်ဆုံးဖြတ်နိုင်သည်။ ဤနည်းဖြင့် သုံးသပ်ဆုံးဖြတ်ချက်ချမှတ်ခြင်းသည် အတော်အတန် တိကျလိမ့်မည်။

သုံးသပ်ဆုံးဖြတ်နိုင်စွမ်းနှင့်ပတ်သက်၍ ကောင်းသော အစွမ်းအစ၊ သာမန်အစွမ်းအစနှင့် ညံ့ဖျင်းသော အစွမ်းအစရှိသူများ၏ သရုပ်သကန်များအကြောင်း ငါတို့ မိတ်သဟာယဖွဲ့ပြီးပြီ မဟုတ်လော။ (ဟုတ်ပါသည်။) အညံ့ဖျင်းဆုံးသော အစွမ်းအစရှိသူများဟူသော အမျိုးအစားလည်း ရှိသေးသည်။ မည်သည့်အရာ ဖြစ်ပျက်သည်ဖြစ်စေ သို့မဟုတ် တစ်စုံတစ်ဦး လုပ်ဆောင်သည်ကို ၎င်းတို့ မည်သို့ပင် မြင်သည်ဖြစ်စေ ထိုသို့သောလူများသည် သုံးသပ်ဆုံးဖြတ်ချက်တစ်ခုကို မည်သို့ချမှတ်ရမည်ကို မသိကြပေ။ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့၏ အစွမ်းအစသည် အလွန်ညံ့ဖျင်းသောကြောင့် ၎င်းတို့တွင် သုံးသပ်ဆုံးဖြတ်နိုင်စွမ်းမရှိဘဲ အမှုအရာများကို မည်သို့သုံးသပ်ဆုံးဖြတ်ရမည်ကို မသိသောကြောင့် ဖြစ်သည်။ ဥပမာအားဖြင့် ၎င်းတို့သည် တစ်စုံတစ်ဦးက အပျက်သဘောဆောင်သောစကားတစ်ခု ပြောသည်ကို ကြားရသည်ဟု ဆိုပါစို့။ ဤအပျက်သဘောဆောင်သောစကား၏ အနှစ်သာရနှင့် သဘောသဘာဝမှာ အဘယ်အရာဖြစ်သည်နှင့် ပတ်သက်လာလျှင် ၎င်းတို့သည် မိမိတို့၏ သုံးသပ်ဆုံးဖြတ်ချက်ကို မည်သည့်အရာပေါ်တွင် အခြေခံရမည်ကို မသိကြပေ၊ ၎င်းတို့တွင် လုံးဝကို မသိကြပေ။ ဤသည်မှာ ပြဿနာများကို မည်သို့စဉ်းစားရမည်ကို မသိခြင်းနှင့် အမှုအရာများကို မည်သို့သုံးသပ်ဆုံးဖြတ်ရမည်ကို မသိခြင်း ဖြစ်သည်။ ၎င်းတို့သည် တစ်စုံတစ်ဦး တစ်စုံတစ်ခုလုပ်သည်ကို မြင်သောအခါ ဤကိစ္စ၏ သဘောသဘာဝမှာ အဘယ်အရာဖြစ်သည်ကိုဖြစ်စေ၊ ကိစ္စ၏ အနှစ်သာရကိုအခြေခံ၍ ဤလူ၏ ကိုယ်ကျင့်စရိုက်မှာ မည်သို့ရှိသည်ကိုဖြစ်စေ မသုံးသပ်ဆုံးဖြတ်နိုင်ပေ၊ ၎င်းတို့သည် ကျင့်ကြံပြုမူခြင်းတွင် အတွေ့အကြုံကိုအခြေခံ၍ ဤအရာများကို မည်သို့သုံးသပ်ဆုံးဖြတ်ရမည်ကို မသိသကဲ့သို့ ဘုရားသခင်၏ နှုတ်ကပတ်တော်များကို အခြေခံ၍ သုံးသပ်ဆုံးဖြတ်ရန် ပို၍ပင် မသိကြပေ။ ထို့ကြောင့် ၎င်းတို့တွင် သုံးသပ်ဆုံးဖြတ်နိုင်စွမ်း မရှိပေ။ အမှုအရာများကို မသုံးသပ်ဆုံးဖြတ်နိုင်ခြင်း၏ ရင်းမြစ်အကြောင်းရင်းမှာ အဘယ်နည်း။ ဤလူစားမျိုးသည် ပြဿနာများကို မည်သို့စဉ်းစားရမည်ကို မသိခြင်းဖြစ်ပြီး လူများနှင့် အမှုအရာများကို ရှုမြင်သည့်အခါ ၎င်းတို့၏ မည်သည့်ရှုထောင့်ကို ကြည့်ရမည်၊ ၎င်းတို့ကို မည်သို့ရှုမြင်ရမည် သို့မဟုတ် မည်သည့်အခြေခံပေါ်တွင် ရှုမြင်ရမည်ကို မသိခြင်း ဖြစ်သည်။ ထို့ပြင် ၎င်းတို့သည် နောက်ပိုင်းတွင် မည်သို့သော ကောက်ချက်များ ချမှတ်ရမည်၊ ကောက်ချက်များကို မည်သို့ချမှတ်ရမည် သို့မဟုတ် ကောက်ချက်တစ်ခု ချမှတ်ပြီးသည်နှင့် ဤလူစားမျိုး သို့မဟုတ် ကိစ္စမျိုးကို မည်သို့ချဉ်းကပ်ပြီး ကိုင်တွယ်ရမည်ကို မသိကြပေ။ ၎င်းတို့၏ စိတ်များသည် ဗလာဖြစ်နေသည် သို့မဟုတ် ဝိုးတိုးဝါးတား ဖြစ်နေသည်။ ဤသည်မှာ သုံးသပ်ဆုံးဖြတ်နိုင်စွမ်း ကင်းမဲ့ခြင်း ဖြစ်သည်။ သုံးသပ်ဆုံးဖြတ်နိုင်စွမ်း ကင်းမဲ့သောလူများ၏ အဓိကပြဿနာမှာ ၎င်းတို့သည် မည်သည့်စည်းမျဉ်းကိုမျှ နားမလည်ခြင်း သို့မဟုတ် သဘောမပေါက်ခြင်းဖြစ်ပြီး ၎င်းတို့သည် ကျင့်ကြံပြုမူခြင်း အတွေ့အကြုံပင် ကင်းမဲ့ခြင်း ဖြစ်သည်။ ထို့ကြောင့် ၎င်းတို့သည် လူအမျိုးမျိုးနှင့် ဆက်ဆံသည့်အခါ မည်သို့သောလူစားမျိုးသည် ပေါင်းသင်းဆက်ဆံရန် ထိုက်တန်ပြီး မည်သို့သောလူစားမျိုးသည် မထိုက်တန်သည်ကို မသိကြပေ၊ မည်သည့်လူများသည် အတော်အတန် ကြင်နာတတ်ပြီး ၎င်းတို့၏ ချို့ယွင်းချက်များကို ပြုပြင်ရန် ထိုလူတို့ထံမှ သင်ယူနိုင်သည့် အားသာချက်အချို့လည်းရှိကာ ၎င်းတို့ကို ကူညီပြီး အကျိုးပြုနိုင်သည်ကို မသိကြပေ၊ မည်သို့သောလူစားမျိုးကို အင်တင်တင်ဖြင့် သည်းခံပေါင်းသင်းနိုင်သည်၊ မည်သို့သောလူစားမျိုးတွင် အပေါင်းအသင်းပြုပါက ဒုက္ခ သို့မဟုတ် အငြင်းပွားမှုများကို အလွယ်တကူ ဖိတ်ခေါ်နိုင်သည့် အလွန်ဆိုးယုတ်သော လူ့သဘာဝရှိသောကြောင့် အလှမ်းဝေးဝေးတွင် ထားသင့်သည်ဟူသည့် ဤအရာအားလုံးနှင့်ပတ်သက်၍ ၎င်းတို့သည် အသိဉာဏ်ကင်းမဲ့ကြသည်။ အတိုချုပ်ပြောရလျှင် သုံးသပ်ဆုံးဖြတ်နိုင်စွမ်း ကင်းမဲ့သော ဤလူများသည် မည်သည့်အရာကိုမျှ မသိဘဲ မည်သည့်လူ သို့မဟုတ် ကိစ္စကိုမျှ မသုံးသပ်ဆုံးဖြတ်နိုင်ကြပေ။ သို့သော် ၎င်းတို့တွင် ၎င်းတို့လိုက်နာသည့် ပုံသေစည်းမျဉ်းဖြစ်သော ၎င်းတို့၏ ကိုယ်ပိုင်ချဉ်းကပ်နည်းလည်း ရှိသည်။ ၎င်းတို့က “ကျွန်ုပ် မည်သူနှင့် ကိစ္စများကိုင်တွယ်နေသည်ဖြစ်စေ၊ စကားပြောနေသည်ဖြစ်စေ ရွှတ်နောက်နောက်ဖြင့် ၎င်းတို့ကို နှပ်ချလိုက်ခြင်းသာ ဖြစ်သည်။ ကျွန်ုပ်သည် မည်သူ့ကိုမျှ ရန်ငြိုးမထားပါ။ ၎င်းတို့သည် လူကောင်းဖြစ်စေ၊ လူဆိုးဖြစ်စေ၊ ဘုရားသခင်ကို ၎င်းတို့ စစ်မှန်စွာ ယုံကြည်သည်ဖြစ်စေ၊ မယုံကြည်သည်ဖြစ်စေ၊ ၎င်းတို့သည် သမ္မာတရားကို ချစ်သည်ဖြစ်စေ၊ အလွန်အမင်း မနှစ်မြို့သည်ဖြစ်စေ ၎င်းတို့နှင့် ကျွန်ုပ် သင့်မြတ်ပြီး ကျွန်ုပ်သည် မည်သူ့ကိုမျှ မစော်ကားပါ။ ဆိုးယုတ်သောလူများကို ကျွန်ုပ် တွေ့သောအခါတွင် ၎င်းတို့ကို ကျွန်ုပ် ရှောင်ကြဉ်သည်။ နူးညံ့သိမ်မွေ့သောလူများကို ကျွန်ုပ်တွေ့လျှင် အနိုင်ကျင့်သည်” ဟု ပြောကြသည်။ ဤသည်မှာ အတိအကျပင် ၎င်းတို့၏ နတ်ဆိုးဆန်သော ယုတ္တိဗေဒ ဖြစ်သည်။ ၎င်းတို့သည် မည်သို့သောလူစားမျိုးနှင့် ပေါင်းသင်းသင့်သည်၊ မည်သို့သောလူစားမျိုးကို ခပ်ခွာခွာနေသင့်သည်၊ မည်သို့သောလူစားမျိုးနှင့် မည်သည့်အခါမျှ မပေါင်းသင်း သို့မဟုတ် အဆက်အဆံမလုပ်သင့်သည်ကို မသိကြပေ။ ၎င်းတို့သည် အနည်းငယ်မျှပင် ပိုင်းခြားသိမြင်မှု မသုံးဘဲ လူတိုင်းကို အတူတူပင်ဟု မှတ်ယူကာ လူအားလုံးကို တစ်ပြေးညီ ဆက်ဆံကြသည်။ မည်သူပင်ဖြစ်စေ ၎င်းတို့က ထိုလူအပေါ် ကောင်းသောထင်မြင်ချက် မရှိသရွေ့ ၎င်းတို့သည် ထိုသူကို သူစိမ်း သို့မဟုတ် ရန်သူအဖြစ် မှတ်ယူလိမ့်မည်။ လူတစ်ဦးသည် မည်မျှပင် ကောင်းမွန်စေကာမူ ၎င်းတို့အား မည်သည့်အကျိုးမျှ မပြုသရွေ့ ထိုလူသည် ၎င်းတို့၏ သတိဖြင့် ဆက်ဆံခြင်းကို ခံရလိမ့်မည်။ ၎င်းတို့သည် မည်သူ့ကိုမျှ ရင်မဖွင့်ဘဲ လူတိုင်းနှင့် သတိဖြင့် ချဉ်းကပ်ဆက်ဆံကြသည်။ ထိုသို့သောလူများသည် ကောင်းသော အစွမ်းအစရှိသူများလော သို့မဟုတ် ညံ့ဖျင်းသော အစွမ်းအစရှိသူများလော။ (ညံ့ဖျင်းသော အစွမ်းအစ ဖြစ်ပါသည်။) ၎င်းတို့တွင် ညံ့ဖျင်းသော အစွမ်းအစရှိသောကြောင့် ထိုသို့သော အတွေးများ မည်သို့ ရှိနိုင်သေးသနည်း။ ထိုသို့သောလူများသည် စိတ်ထားသေးသိမ်သောသူများသာ ဖြစ်ကြသည်။ အစွမ်းအစမရှိသူများနှင့် ဦးနှောက်မသန်စွမ်းသူများကြားတွင် အဘယ်ကွာခြားချက် ရှိသနည်း။ အစွမ်းအစမရှိသူများသည် ဉာဏ်ရည်နိမ့်ကျပြီး ငတုံးများဖြစ်ကြသည်။ မိမိတို့ကိုယ်ကို အစားအစာ၊ အဝတ်အထည် ပြည့်စုံအောင် ထားခြင်း၊ မျက်နှာသာရအောင် ထိန်းသိမ်းခြင်း၊ အခွင့်အရေးယူရန်နှင့် မည်သည့်ဆုံးရှုံးမှုမျှ မခံစားရရန် ကိုယ်ကျိုးရှာ တွက်ချက်မှုအချို့ကို သိုဝှက်ထားခြင်းတို့မှလွဲ၍ ၎င်းတို့တွင် မည်သည့်အစွမ်းအစမျှ မရှိပေ။ အခြားတစ်ဖက်တွင် ဦးနှောက်မသန်စွမ်းသူများမှာမူ မိမိတို့၏ ကိုယ်ပိုင်အကျိုးစီးပွားကို ကာကွယ်ရန် သို့မဟုတ် အခွင့်အရေးယူရန် မည်သည့်ကိုယ်ကျိုးရှာ တွက်ချက်မှုမျှပင် မရှိကြပေ။ ၎င်းတို့တွင် လုံးဝ အတွေးအခေါ် မရှိကြပေ။ ဉာဏ်ရည်နိမ့်ကျပြီး အရူးအနှမ်းဖြစ်သောလူများသည် ကိုယ်ကျိုးရှာ တွက်ချက်မှုအချို့ရှိခြင်းမှလွဲ၍ လုံးဝ ရှင်သန်နိုင်စွမ်းမရှိ၊ အစွမ်းအစမရှိ၊ သုံးသပ်ဆုံးဖြတ်နိုင်စွမ်းလည်း မရှိကြပေ။ ထို့ကြောင့် ၎င်းတို့သည် မည်သည့်လူကိုမဆို ဆက်ဆံရာတွင် စည်းမျဉ်းများမရှိဘဲ ၎င်းတို့၏ ခံစားချက်များအတိုင်းသာ ဆက်ဆံကြသည်။ ၎င်းတို့သည် သင်က ၎င်းတို့အပေါ် မကောင်းဟု ခံစားရသရွေ့ သင့်ကို ရှောင်ကြဉ်မည်၊ သင့်အပေါ် အတိုက်အခံပြုစိတ် ခံစားရပြီး ၎င်းတို့၏ စိတ်နှလုံးထဲတွင် သင့်ကို မုန်းတီးကာ သင့်ကို ငြင်းပယ်ကြလိမ့်မည်။ သင်သည် ၎င်းတို့အတွက် မည်မျှပင် စေတနာ ရှိသည်ဖြစ်စေ သို့မဟုတ် ၎င်းတို့ကို မည်သို့ပင် ကူညီသည်ဖြစ်စေ ၎င်းတို့က ရှင်းလင်းစွာ မသိမြင်နိုင်သရွေ့ သင်သည် ၎င်းတို့အပေါ် ဖော်ရွေသည်ဟု သို့မဟုတ် သင်သည် ၎င်းတို့အတွက် လုံးဝ အန္တရာယ်မရှိဟု ခံစားရမည်မဟုတ်ပေ။ ၎င်းတို့သည် လူများ၊ ဖြစ်ရပ်များနှင့် အမှုအရာများသည် မှန်ကန်ခြင်း သို့မဟုတ် မမှန်ကန်ခြင်း၊ မှားခြင်း သို့မဟုတ် မှန်ခြင်း၊ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို မခွဲခြားနိုင်ပေ။ ဤအရာများကို ၎င်းတို့ မသုံးသပ်ဆုံးဖြတ်နိုင်ကြပေ။ ၎င်းတို့သည် ကိုယ်ကျိုးရှာ တွက်ချက်မှုအချို့ကိုသာ ပိုင်ဆိုင်ကြသည်။ ၎င်းတို့ အခွင့်အရေးယူပြီးသည့်အခါ ပျော်ရွှင်သည်ဟု ခံစားရသည်၊ အခွင့်အရေး မယူရသည့်အခါ ဆုံးရှုံးမှုတစ်ခု ခံစားခဲ့ရသည်၊ တရားမမျှတစွာ ဆက်ဆံခံခဲ့ရသည်၊ အခြားသူများ၏ ရယ်မောခြင်းကို ခံခဲ့ရသည်ဟု ခံစားရပြီး နောက်တစ်ကြိမ်တွင် အခြားသူများကို အခွင့်အရေးယူခွင့် မပေးရန် သို့မဟုတ် အခြားသူများကို ၎င်းတို့ရှေ့တွင် ကြွားဝါခွင့် သို့မဟုတ် အသာစီးရခွင့် မပြုရန် စိတ်ပိုင်းဖြတ်ကြသည်။ ၎င်းတို့သည် အခြားသူများကို မည်သည့်အခွင့်အရေးမျှ ပေးမည်မဟုတ်ပေ။ ငါ့ကို ပြောလော့၊ ဤကိုယ်ကျိုးရှာ တွက်ချက်မှုများကို ၎င်းတို့၏ စိတ်ထဲတွင် ရှိနေရုံမျှဖြင့် အစွမ်းအစရှိသည်ဟု မှတ်ယူနိုင်သလော။ ယင်းသည် ဦးနှောက်မသန်စွမ်းခြင်းထက် အနည်းငယ်သာ သာလွန်သော်လည်း စွမ်းရည်များနှင့် ပတ်သက်လာလျှင် ၎င်းတို့တွင် တစ်ခုမျှမရှိပေ။ ၎င်းတို့တွင် အမှုအခင်းအမျိုးမျိုးကို ကိုင်တွယ်ရန် မတူညီသော စွမ်းရည်များ တစ်ခုမျှမရှိပေ။ ၎င်းတို့သည် ငတုံးများနှင့် ဉာဏ်ရည်နိမ့်ကျသူများသာ ဖြစ်ကြသည်။ ထိုသို့သောလူများတွင် အစွမ်းအစမရှိပေ။ သင် နားလည်သလော။ (နားလည်ပါသည်။) ဦးနှောက်မသန်စွမ်းသူများနှင့်ယှဉ်လျှင် ထိုလူများတွင် ပိုနေသည်မှာ ဤကိုယ်ကျိုးရှာ တွက်ချက်မှုများသာ ဖြစ်သည်၊ ဦးနှောက်မသန်စွမ်းသူများတွင် ထိုအရာများပင် မရှိပေ။ ထိုသို့သောလူများသည် ဤစကားကို ကြားသောအခါ လက်မခံကြဘဲ “သင်က ကျွန်ုပ်တွင် သုံးသပ်ဆုံးဖြတ်နိုင်စွမ်း မရှိဟု အခိုင်အမာဆိုသည်။ အမေရိကန်ဒေါ်လာနှင့် ရွှေတို့ကို အတူထားလိုက်ပြီး ကျွန်ုပ်သည် ယင်းတို့ကို သတိသင်က ကျွန်ုပ်မှာ ခွဲခြားနိုင်ခြင်း ရှိမရှိကြည့်လော။ ကျွန်ုပ်သည် ယင်းတို့ကို ခွဲခြားနိုင်သည်။ ရွှေသည် အဝါရောင်ဖြစ်ပြီး အမေရိကန်ဒေါ်လာသည် ငွေစက္ကူဖြစ်သည်။ ရွှေဖြူနှင့် ငွေထည်တို့ကို အတူထားပြီး ကျွန်ုပ် အကဲဖြတ်နိုင်ခြင်း ရှိမရှိ ကြည့်လော့။ ရွှေဖြူနှင့် ငွေထည် တို့သည် မတူညီသော အဖြူရောင်အသား ရှိကြသည်။ ယင်းကို ကျွန်ုပ် ခွဲခြားနိုင်သည်” ဟု ပြောကြသည်။ ဤသည်မှာ စဉ်းစားဉာဏ်မဲ့ခြင်း မဟုတ်လော။ ဤသည်မှာ အတော်ပင် စဉ်းစားဉာဏ်မဲ့လှသည်။ ၎င်းတို့သည် ဤအရာများကိုသာ ခွဲခြားနိုင်စွမ်းရှသည့်တိုင် ယင်းနှင့်ပတ်သက်၍ ကြွားဝါလိုပြီး မိမိတို့ စဉ်းစားဉာဏ်မဲ့ခြင်း မရှိကြောင်း သက်သေပြလိုကြသေးသည်။ ၎င်းတို့သည် စဉ်းစားဉာဏ်မဲ့သောအရာများစွာ၊ အစွမ်းအစ ကင်းမဲ့ကြောင်း ပြသသည့်အရာများစွာကို လုပ်ဆောင်ခဲ့ပြီးပြီဖြစ်သည်။ ၎င်းတို့သည် ယင်းတို့အကြောင်းကို ပြောဆိုပြီး နားလည်ရန် အဘယ်ကြောင့် မကြိုးစားကြသနည်း။ ၎င်းတို့သည် အစွမ်းအစကင်းမဲ့သောကြောင့်၊ ၎င်းတို့၏ အစွမ်းအစသည် အလွန်ညံ့ဖျင်းသောကြောင့်၊ ဤအရာများကို မဖော်ထုတ်နိုင် သို့မဟုတ် မခွဲခြားနိုင်သောကြောင့်ပင်လျှင် ၎င်းတို့သည် မိမိတို့ ဦးနှောက်မသန်စွမ်းကြောင်း သက်သေပြရန်၊ မိမိတို့တွင် အကြံဉာဏ်အချို့နှင့် အစွမ်းအစအချို့ရှိကြောင်း သက်သေပြရန် ဦးနှောက်မသန်စွမ်းသူများ မလုပ်နိုင်သည့်အရာ တစ်ခု သို့မဟုတ် နှစ်ခုကို ထုတ်ဖော်ပြောဆိုကြခြင်း ဖြစ်သည်။ ဤသည်မှာ စဉ်းစားဉာဏ်မဲ့ခြင်း မဟုတ်လော။ ဤသည်က ၎င်းတို့၏ စဉ်းစားဉာဏ်မဲ့မှုကို ပို၍ သက်သေပြသည်။ အစွမ်းအစမရှိသူများ၏ သရုပ်သကန်များအကြောင်း ငါတို့၏ မိတ်သဟာယသည်လည်း ယခု ပြီးဆုံးပြီဖြစ်သည်။ တစ်စုံတစ်ဦးတွင် သုံးသပ်ဆုံးဖြတ်နိုင်စွမ်း ရှိမရှိ၏ အဓိကအတိုင်းအတာမှာ အဘယ်နည်း။ ၎င်းမှာ ၎င်းတို့တွင် ပုံမှန်လူ့သဘာဝ၏ တွေးခေါ်ပုံ ရှိမရှိ ဖြစ်သည်။ သင်သည် ပုံမှန်လူ့သဘာဝ၏ တွေးခေါ်ပုံ မရှိပါက သင်သည် မည်သည့်အရာကိုမျှ သုံးသပ်ဆုံးဖြတ်နိုင်မည်မဟုတ်ပေ။ သင်သည် ပုံမှန်လူ့သဘာဝ၏ တွေးခေါ်ပုံ ရှိပါက သင်၏ သုံးသပ်ဆုံးဖြတ်ချက်များသည် လွဲချော်နေနိုင်သေးသော်လည်း အနည်းဆုံးအနေဖြင့် ၎င်းက သင့်တွင် သုံးသပ်ဆုံးဖြတ်နိုင်စွမ်းရှိပြီး ပုံမှန်လူ့သဘာဝ၏ တွေးခေါ်နိုင်စွမ်းကို ပိုင်ဆိုင်ကြောင်း ပြသသည်။ သင်ချမှတ်သော သုံးသပ်ဆုံးဖြတ်ချက်များသည် မှန်းဆချက်မဟုတ်၊ ယူဆချက်မဟုတ်၊ စိတ်ကူးသက်သက်မျှ ဖြစ်သောအရာ မဟုတ်သကဲ့သို့ ကောက်ချက်ချခြင်းလည်း မဟုတ်ပေ။ ထိုအစား ၎င်းတို့သည် ကိစ္စတစ်ခု၏ ရှုထောင့်အားလုံးကို စဉ်းစားခြင်းမှတစ်ဆင့် ရောက်ရှိလာသော မတူညီသည့် ကောက်ချက်များနှင့် ထင်မြင်ချက်များ ဖြစ်ကြသည်။ ဤသည်ကို သုံးသပ်ဆုံးဖြတ်နိုင်စွမ်းဟု ခေါ်သည်။

အချက် ၇ - အမှုအရာများကို ပိုင်းခြားသိမြင်နိုင်စွမ်း

သုံးသပ်ဆုံးဖြတ်နိုင်စွမ်းကို ဆွေးနွေးပြီးသည့်နောက်တွင် နောက်တစ်ဆင့်အနေဖြင့် အမှုအရာများကို ပိုင်းခြားသိမြင်နိုင်စွမ်းအကြောင်းကို ပြောကြမည်။ အမှုအရာများကို ပိုင်းခြားသိမြင်နိုင်စွမ်းဟူသည် အဘယ်အရာကို ရည်ညွှန်းသနည်း။ ယင်းမှာ အဓိကအားဖြင့် လူများ၊ ဖြစ်ရပ်များနှင့် အမှုအရာများသည် အပြုသဘောဆောင်သည် သို့မဟုတ် အပျက်သဘောဆောင်သည်၊ မှန်ကန်သည် သို့မဟုတ် မမှန်ကန်သည်၊ အမှန် သို့မဟုတ် အမှားဖြစ်သည်ကို ပိုင်းခြားသိမြင်ခြင်းကို ရည်ညွှန်းသည်။ ယင်းမှာ လူများ၊ ဖြစ်ရပ်များနှင့် အမှုအရာများ၏ စရိုက်လက္ခဏာကို သရုပ်ဖော်ခြင်း သို့မဟုတ် အမျိုးအစားခွဲခြားခြင်းကို ရည်ညွှန်းသည်၊ သင်ရင်ဆိုင်ရသော လူများ၊ ဖြစ်ရပ်များနှင့် အမှုအရာများကို အမျိုးအစားအမျိုးမျိုးထဲသို့ ထည့်သွင်းခြင်း ဖြစ်သည်။ ပိုင်းခြားသိမြင်ခြင်း၏ ရည်ရွယ်ချက်နှင့် အဓိကရည်မှန်းချက်မှာ လူတို့ကို ၎င်းတို့၏ အမျိုးအစားနှင့်အညီ ခွဲခြားသတ်မှတ်ရန်နှင့် အပြုသဘောဆောင်သော၊ အပျက်သဘောဆောင်သော အရာများကို ၎င်းတို့၏ အမျိုးအစားအညီ ခွဲခြားသတ်မှတ်ရန် ဖြစ်သည်။ အမျိုးအစားခွဲခြားခြင်းသည် ငှက်များကို ငှက်အမျိုးအစားထဲသို့လည်းကောင်း၊ တိရစ္ဆာန်များကို တိရစ္ဆာန်အမျိုးအစားထဲသို့လည်းကောင်း၊ အပင်များကို အပင်အမျိုးအစားထဲသို့လည်းကောင်း အုပ်စုခွဲခြင်းကို ဆိုလိုခြင်းမဟုတ်သည်မှာ မှန်ပေသည်။ အမှုအရာများကို ပိုင်းခြားသိမြင်နိုင်စွမ်းသည် ဤအရာများကို အမှုအရာများကို ပိုင်းခြားသိမြင်နိုင်စွမ်းကို ရည်ညွှန်းခြင်းမဟုတ်ဘဲ အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ ဂုဏ်သတ္တိများကို ပိုင်းခြားသိမြင်နိုင်စွမ်းကို ရည်ညွှန်းသည်။ ဥပမာအားဖြင့် သင်သည် လူအမျိုးမျိုး၏ သရုပ်သကန်များ၊ ထုတ်ဖော်ခြင်းများနှင့် အနှစ်သာရကို အမျိုးအစား ခွဲခြားနိုင်သလော။ သင်ကြုံတွေ့ရသော အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ ဂုဏ်သတ္တိများကို သင် အဓိပ္ပာယ်ဖွင့်ဆိုနိုင်သလော။ ဥပမာအားဖြင့် မယုံကြည်သူများကို ပိုင်းခြားသိမြင်ရာတွင် ၎င်းတို့သည် မယုံကြည်သူများဖြစ်ကြောင်း သင့်ကို ရှင်းလင်းစွာ အသိအမှတ်ပြုနိုင်စေသည့် မယုံကြည်သူများ၏ ထုတ်ဖော်ခြင်းများကို သင် ပိုင်းခြားသိမြင်နိုင်သလော။ သင်သည် မယုံကြည်သူများတွင် မည်သည့်စရိုက်လက္ခဏာများနှင့် ဉာဉ်များ ရှိသည်ကိုလည်းကောင်း၊ ၎င်းတို့သည် မည်သည့် လူ့သဘာဝဆိုင်ရာ ထုတ်ဖော်ခြင်းများကို ပြသသည်ကိုလည်းကောင်း၊ မည်သည့်စကားများကို ပြောဆိုသည်ကိုလည်းကောင်း၊ မည်သည့်လုပ်ဆောင်ချက်များကို လုပ်ဆောင်သည်ကိုလည်းကောင်း၊ မည်သည့်အတွေးအခေါ်များနှင့် ရှုမြင်ချက်များကို ပိုင်ဆိုင်သည်ကိုလည်းကောင်း သိရှိပါက သင်သည် မယုံကြည်သူများကို ပိုင်းခြားသိမြင်နိုင်သင့်ပေသည်။ ကောင်းသော အစွမ်းအစရှိသူတစ်ဦးသည် အမျိုးမျိုးသော လူများ၊ ဖြစ်ရပ်များနှင့် အမှုအရာများ ပေါ်ပေါက်လာသောအခါ ၎င်းတို့သည် အပြုသဘောဆောင်သော အရာများ ဟုတ်မဟုတ်ကိုဖြစ်စေ၊ အပျက်သဘောဆောင်သော အရာများ ဟုတ်မဟုတ်ကိုဖြစ်စေ၊ အပြုသဘောဆောင်သော လူများ ဟုတ်မဟုတ်ကိုဖြစ်စေ၊ အပျက်သဘောဆောင်သော လူများ ဟုတ်မဟုတ်ကိုဖြစ်စေ၊ ၎င်းတို့သည် တရားမျှတခြင်း ရှိမရှိကိုဖြစ်စေ၊ ဆိုးယုတ်ခြင်း ရှိမရှိကိုဖြစ်စေ၊ မှန်ကန်ခြင်း ရှိမရှိကိုဖြစ်စေ၊ မမှန်ကန်ခြင်း ရှိမရှိကိုဖြစ်စေ ပိုင်းခြားသိမြင်နိုင်သည်။ ၎င်းတို့သည် အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ ဂုဏ်သတ္တိများကို အဓိပ္ပာယ်ဖွင့်ဆိုနိုင်ပြီး ယင်းတို့သည် လူ့သဘာဝ၊ သမ္မာတရားတို့နှင့် ကိုက်ညီမှုရှိမရှိကို ပိုင်းခြားသိမြင်နိုင်သည်။ ဤသည်မှာ ကောင်းသော အစွမ်းအစရှိသူ ဖြစ်သည်။ သို့ဆိုလျှင် သာမန်အစွမ်းအစရှိသော လူများမှာ မည်သို့နည်း။ ၎င်းတို့သည် သိသာထင်ရှားသော ဂုဏ်သတ္တိများရှိသည့် အမျိုးမျိုးသော လူများ၊ ဖြစ်ရပ်များနှင့် အမှုအရာများကို ပိုင်းခြားသိမြင်နိုင်သည်။ ဥပမာအားဖြင့် အချို့လူများက “ဘုရားက မည်သို့တည်ရှိနိုင်မည်နည်း။ သူ ဘယ်မှာနည်း။ သူတည်ရှိကြောင်းကို ကျွန်ုပ် အဘယ်ကြောင့် မှန်မမှန် မစစ်ဆေးနိုင်ရသနည်း” ဟု ပြောကြသည်။ ဘုရားသခင်ကို သိသိသာသာ ငြင်းပယ်သည့် ဤကဲ့သို့သော စကားများအတွက်မူ ၎င်းတို့တွင် ပိုင်းခြားသိမြင်မှုအချို့ရှိပြီး ထိုသို့သောလူများသည် မယုံကြည်သူများနှင့် အပျက်သဘောဆောင်သော ပုဂ္ဂိုလ်များဖြစ်ကြောင်း ပိုင်းခြားသိမြင်နိုင်သည်။ ၎င်းတို့သည် သိသာထင်ရှားသော ဆိုးယုတ်မှုနှင့် သိသိသာသာ အပျက်သဘောဆောင်သော၊ မတရားသော၊ ကောက်ကျစ်ဆိုးယုတ်သော အရာများကို ပိုင်းခြားသိမြင်နိုင်သော်လည်း အထင်မှားစေတတ်ပြီး မည်သူကမျှ မကြားဖူးသလောက်ဖြစ်ကာ ကြားနေအခြေအနေ သို့မဟုတ် ဒွိဟနယ်မြေထဲသို့ ကျရောက်နေသည့် အချို့အရာများအတွက်မူ ယင်းတို့ကို မခွဲခြားနိုင်သကဲ့သို့ မတူညီစွာ သဘောထားပြုမူနိုင်စွမ်းလည်း မရှိပေ။ ၎င်းတို့တွင် သိသာထင်ရှားသော မကောင်းမှုများကို ကျူးလွန်သည့် ဆိုးယုတ်သောလူများကို ပိုင်းခြားသိမြင်နိုင်စွမ်း အမှန်ပင်ရှိသည်။ ထိုသို့သောလူသည် ဆိုးယုတ်ကြောင်း ၎င်းတို့သိပြီး ထိုကဲ့သို့ ဆိုးယုတ်သောလူတစ်ဦးသည် ခေါင်းဆောင်ဖြစ်လာပြီး အဆင့်အတန်းရရှိပါက သူသည် အန္တိခရစ်ဖြစ်လိမ့်မည်ဟု သိကြသည်။ သို့သော် ဤလူသည် စရိုက်ညံ့ဖျင်းပြီး ဒုစရိုက်အမှုများကို မကျူးလွန်သေးပါက သူသည် ဆိုးယုတ်သောလူအဖြစ် အမျိုးအစားခွဲခြားနိုင်ခြင်း ရှိမရှိနှင့် သူသည် မည်သည့်ဆိုးယုတ်သော အမှုများကို ကျူးလွန်နိုင်သည်ကို ၎င်းတို့ ပိုင်းခြားသိမြင်နိုင်မည် မဟုတ်သကဲ့သို့ ဤလူ၏ ဂုဏ်သတ္တိများကိုလည်း အဓိပ္ပာယ်ဖွင့်ဆိုနိုင်မည် မဟုတ်ပေ။ ဤသည်မှာ သာမန်အစွမ်းအစရှိခြင်း ဖြစ်သည်။ အချို့လူများ၏ အပြုအမူသည် အလွန်သိသာထင်ရှားသည်၊ ဥပမာအားဖြင့် လိင်ပိုင်းဆိုင်ရာ အကျင့်ပျက်မှုတွင် ပါဝင်ခြင်း၊ ရုပ်တုကိုးကွယ်ခြင်း၊ လောကီအရာများကို လိုက်စားခြင်း၊ အတင်းအဖျင်းပြောခြင်းကို နှစ်သက်ခြင်း၊ အခြားသူများကို မကြာခဏ ဖိနှိပ်ခြင်းနှင့် အနိုင်ကျင့်ခြင်း သို့မဟုတ် လူသတ်ခြင်းနှင့် မီးရှို့ခြင်းတို့ကို ပြုလုပ်ကြရာ ဤလူများသည် လူကောင်းများမဟုတ်ဘဲ ဘုရားသခင် စက်ဆုပ်ရွံရှာသော လူများဖြစ်သည်ဟု ၎င်းတို့က ပြောကြလိမ့်မည်။ ၎င်းတို့သည် ဤသို့ ခွဲခြားနိုင်သည်။ သို့သော် မကြာခဏ အလှူဒါနပေးပြီး အခြားသူများကို ကူညီခြင်း၊ လူများအပေါ် စိတ်ရှည်ခြင်း၊ အခြားသူများနှင့် အတော်အသင့် သင့်မြတ်ခြင်းတို့ဖြင့် အပြင်ပန်းအပြုအမူ အလွန်ကောင်းမွန်ပုံရသော အချို့လူများအတွက်မူ အပေါ်ယံတွင် ထိုသူတို့၏ လူ့သဘာဝသည် အလွန်ကောင်းမွန်ပုံရကာ ထိုသူတို့၏ စကားများနှင့် လုပ်ဆောင်ချက်များသည် အချိန်အများစုတွင် သမ္မာတရားနှင့် မကိုက်ညီဘဲ ထိုသူတို့၏ လုပ်ဆောင်ချက်များသည် သမ္မာတရားစည်းမျဉ်းများကို မကြာခဏ ချိုးဖောက်နေသည့်တိုင် ထိုသို့သောလူများသည် သမ္မာတရားကို လိုက်စားသူများ ဟုတ်မဟုတ်ကိုဖြစ်စေ၊ ထိုသူတို့သည် မည်သည့်အမျိုးအစားတွင် အတိအကျ ပါဝင်သည်ကိုဖြစ်စေ ၎င်းတို့ ပိုင်းခြားသိမြင်နိုင်မည် မဟုတ်ပေ။ သိသာထင်ရှားပြီး အလွယ်တကူ သမုတ်နိုင်သော ထိုလူများ၊ ဖြစ်ရပ်များနှင့် အမှုအရာများအတွက်၊ ၎င်းတို့သည် မှန်ကန်ခြင်း ရှိမရှိကိုဖြစ်စေ၊ မမှန်ကန်ခြင်း ရှိမရှိကိုဖြစ်စေ၊ အမှန် ဟုတ်မဟုတ်ကိုဖြစ်စေ၊ အမှား ဟုတ်မဟုတ်ကိုဖြစ်စေ၊ တရားမျှတခြင်း ရှိမရှိကိုဖြစ်စေ၊ ကောက်ကျစ်ဆိုးယုတ်ခြင်း ရှိမရှိကိုဖြစ်စေ၊ ယင်းတို့သည် အပြုသဘောဆောင်ခြင်း ရှိမရှိကိုဖြစ်စေ၊ အပျက်သဘောဆောင်ခြင်း ရှိမရှိကိုဖြစ်စေ ၎င်းတို့ ပိုင်းခြားသိမြင်နိုင်သည်။ ၎င်းတို့သည် ထိုသို့သော အပြင်ပန်းကိစ္စများကို ခွဲခြားနိုင်သော်လည်း စည်းမျဉ်းများနှင့် အမှန်တကယ် သက်ဆိုင်ပြီး သမ္မာတရားနှင့် ဆက်စပ်နေသော ထိုလူများ၊ ဖြစ်ရပ်များနှင့် အမှုအရာများနှင့် ပတ်သက်လာသောအခါတွင်မူ ၎င်းတို့ မခွဲခြားနိုင်တော့ပေ။ မည်သည့်အရာများသည် သမ္မာတရားနှင့် သိသိသာသာ ကိုက်ညီပြီး မည်သည့်အရာများသည် သမ္မာတရားကို ချိုးဖောက်သည်ကို ၎င်းတို့ မပိုင်းခြားနိုင်ပေ။ ဤသည်မှာ သာမန်အစွမ်းအစရှိခြင်း ဖြစ်သည်။ ဥပမာအားဖြင့် အချို့လူများသည် အတော်အသင့်ကောင်းမွန်သော အထည်ဖြင့်ပြုလုပ်ထားသည့် အဝတ်အစားများကို ဝတ်ဆင်ကြရာ ယင်းတို့သည် ကျက်သရေရှိပြီး အရည်အသွေးမြင့်ပုံပေါ်ကာ ၎င်းတို့ကို လောကရှိ အဆင့်မြင့်ပုဂ္ဂိုလ်များ သို့မဟုတ် ပညာတတ်အထက်တန်းလွှာများနှင့် တူစေသည်။ ဤအရာကိုမြင်လျက် သာမန်အစွမ်းအစရှိသော လူများက “ဤအဝတ်အထည်များသည် ဘာသာတရားမရှိသူများ နှစ်သက်သည့် အရာများဖြစ်သည်။ ဘုရားသခင်ကို ယုံကြည်သည့် လူများအနေဖြင့် ကျွန်ုပ်တို့သည် ယင်းတို့ကို မနှစ်သက်သင့်ပါ။ ဤအရာများသည် အပြုသဘောဆောင်သည့် အရာများ မဟုတ်ပါ” ဟု ပြောကြသည်။ ဤသို့ပြောခြင်းသည် မမှန်ကန်ပေ။ ဤအဝတ်အစားများသည် ညှို့ယူဖမ်းစားပုံ သို့မဟုတ် စွဲဆောင်မှုရှိပုံ မပေါ်ဘဲ ယင်းအစား ကျက်သရေရှိပြီး တည်ကြည်ကာ သင့်တင့်လျောက်ပတ်ပုံပေါ်သဖြင့် ဝတ်ဆင်သူကို ခံ့ညားစေသည်။ သို့သော် ဤလူများသည် ဝတ်ဆင်သူကို ခံ့ညားစေပြီး ကျက်သရေရှိစေသည့်အပြင် လက်ရှိခေတ်စားနေသော ထိုသို့သောအဝတ်အထညိများကို အပျက်သဘောဆောင်သော အရာများအဖြစ် သတ်မှတ်ပြီး ယင်းတို့သည် ကောက်ကျစ်ဆိုးယုတ်သည်ဟု ပြောကြသည်။ ဤသည်မှာ ဤအရာများကို ပိုင်းခြားသိမြင်နိုင်စွမ်းမရှိခြင်းပင် မဟုတ်လော။ (ဟုတ်ပါသည်။) သို့ဆိုလျှင် ထိုသို့သောလူများ၏ အမှုအရာများကို ပိုင်းခြားသိမြင်နိုင်စွမ်းသည် မည်သို့များ ရှိသနည်း။ အလွန်ဆုံးအနေဖြင့် သာမန်အဆင့်သာ ဖြစ်သည်။ ဤသည်မှာ သာမန်အစွမ်းအစရှိခြင်း ဖြစ်သည်။ ထိုသို့သောလူများသည် ဘာသာတရားမရှိသူများပင် ခွဲခြားနိုင်သည့် အချို့အရာများကိုပင် မခွဲခြားနိုင်ကြပေ။ ကောင်းသော အစွမ်းအစရှိသည့် ဘာသာတရားမရှိသူများသည် ကောင်းသော လူ့သဘာဝနှင့် ဆိုးသော လူ့သဘာဝကို ပိုင်းခြားသိမြင်နိုင်သော်လည်း ဤလူများကမူ မပိုင်းခြားနိုင်ကြပေ။ ဘုရားသခင်ကို ယုံကြည်ပြီးနောက် အယူဝါဒအချို့ကို နားလည်သော်လည်း ထိုသို့သောလူများသည် အပြုသဘောဆောင်သော အရာများနှင့် အပျက်သဘောဆောင်သော အရာများကြားတွင် မခွဲခြားနိုင်ကြပေ။ ၎င်းတို့သည် သိသာထင်ရှားသော အရာများကို ပိုင်းခြားသိမြင်နိုင်သော်လည်း မသိသာထင်ရှားသော အရာများကိုမူ မပိုင်းခြားနိုင်ကြပေ။ ၎င်းတို့သည် သိသိသာသာ ဆိုးယုတ်သောလူများ၊ အဖျက်အမှောင့်လုပ်ခြင်းများနှင့် နှောင့်ယှက်ခြင်းများ ဖြစ်ပွားသည့် သိသာထင်ရှားသော ဖြစ်စဉ်များနှင့် စည်းမျဉ်းများကို ချိုးဖောက်သည့် သိသာထင်ရှားသော ဖြစ်စဉ်များကို ပိုင်းခြားသိမြင်နိုင်သော်လည်း အတော်အသင့် ထူးခြားသော၊ အန္တရာယ်ပြုမည့် လက္ခဏာရှိပြီး ထူးဆန်းသော၊ မထင်မရှား လျှို့ဝှက်ဖုံးကွယ်ထားသော အချို့သောလူများ၊ ဖြစ်ရပ်များ၊ အမှုအရာများနှင့် ပတ်သက်လာသောအခါတွင်မူ ယင်းတို့ကို မပိုင်းခြားနိုင်ကြပေ။ အခြားသူများ၏ မိတ်သဟာယဖွဲ့ခြင်းနှင့် သတိပေးမှုများမှတစ်ဆင့် သို့မဟုတ် ထိုလူများကိုယ်တိုင်က သိသာထင်ရှားသော တစ်စုံတစ်ခုကို လုပ်ဆောင်မှသာ ၎င်းတို့ ပိုင်းခြားသိမြင်နိုင်သည်။ သို့မဟုတ်ပါက ၎င်းတို့ ပိုင်းခြားသိမြင်နိုင်ခြင်း မရှိပေ။ ဤသည်မှာ ၎င်းတို့၏ အမှုအရာများကို ပိုင်းခြားသိမြင်နိုင်စွမ်းသည် သာမန်အဆင့်ဖြစ်ကြောင်း ညွှန်ပြသည်။ မည်သို့သောအခြေအနေတွင်မဆို မည်သည့်လူ၊ ဖြစ်ရပ်၊ အမှုအရာကိုမျှ ပိုင်းခြားသိမြင်ခြင်း သို့မဟုတ် ယင်းတို့၏ ဂုဏ်သတ္တိများကို အဓိပ္ပာယ်ဖွင့်ဆိုခြင်း မပြုနိုင်သည့် အချို့လူများလည်း ရှိသေးသည်။ ဥပမာအားဖြင့် လူအမျိုးအစားတစ်မျိုး၏ ဂုဏ်သတ္တိများ အတိအကျ မည်သို့ရှိသည်ကို အကဲဖြတ်ရာတွင် ၎င်းတို့သည် စစ်မှန်သော ယုံကြည်သူများ ဟုတ်မဟုတ်ကိုဖြစ်စေ၊ မယုံကြည်သူများ ဟုတ်မဟုတ်ကိုဖြစ်စေ၊ သမ္မာတရားကို လိုက်စားသူများ ဟုတ်မဟုတ်ကိုဖြစ်စေ၊ ပျိုးထောင်ရန် သင့်တော်သူများ ဟုတ်မဟုတ်ကိုဖြစ်စေ ဤအရာများကို ၎င်းတို့ မသိရှိကြသကဲ့သို့ မမြင်နိုင်ကြပေ။ ထိုသို့သောလူများသည် သရုပ်သကန်များစွာ ပြသပြီး အလွန်သိသာထင်ရှားသော ပြဿနာများ ရှိသည့်အခါတွင်ပင် ဤလူများကို ၎င်းတို့ ပိုင်းခြားသိမြင်နိုင်ခြင်း သို့မဟုတ် ၎င်းတို့၏ ဂုဏ်သတ္တိများကို အဓိပ္ပာယ်ဖွင့်ဆိုနိုင်ခြင်း မရှိသေးပေ။ ဤသည်မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့ခြင်း ဖြစ်သည်။ သာမန်ဖြစ်ပြီး အလွယ်တကူ ပိုင်းခြားသိမြင်နိုင်သော အချို့သော လူများ၊ ဖြစ်ရပ်များနှင့် အမှုအရာများ ပေါ်ပေါက်လာလျှင်ပင် ဤလူများသည် လူကောင်းများ ဟုတ်မဟုတ်ကိုဖြစ်စေ၊ ဆိုးယုတ်သောလူများ ဟုတ်မဟုတ်ကိုဖြစ်စေ၊ ဤအရာများသည် တရားမျှတသော ကိစ္စများ ဟုတ်မဟုတ်ကိုဖြစ်စေ၊ ကောက်ကျစ်ဆိုးယုတ်သော ကိစ္စများ ဟုတ်မဟုတ်ကိုဖြစ်စေ ၎င်းတို့ ရှင်းလင်းစွာ မပြောနိုင်ကြပေ။ ယင်းတို့ကို မည်သို့ခွဲခြားရမည် သို့မဟုတ် အမျိုးအစား သတ်မှတ်ရမည်ကို ၎င်းတို့မသိသကဲ့သို့ မည်သို့ အမျိုးအစားခွဲခြားရမည်ကိုလည်း မသိကြပေ။ ဘုရားသခင်၏ နှုတ်ကပတ်တော်များကို ဖတ်ပြီး အခြားသူများနှင့် မိတ်သဟာယဖွဲ့ပြီးသည့်နောက်တွင်ပင် ၎င်းတို့ကို ပိုင်းခြားသိမြင်နိုင်ခြင်း မရှိသေးပေ။ အဆုံးတွင် ၎င်းတို့က “သင် ယင်းတို့ကို မည်သို့ပင် စရိုက်လက္ခဏာ သရုပ်ဖော်ပါစေ ယင်းမှာ ၎င်းတို့၏ ပကတိအခြေအနေပင် ဖြစ်သည်။ သင် ယင်းတို့ကို တရားမျှတသည်ဟု စရိုက်လက္ခဏာ သရုပ်ဖော်လျှင် ယင်းတို့သည် တရားမျှတသည်၊ သင် ယင်းတို့ကို ကောက်ကျစ်ဆိုးယုတ်သည်ဟု စရိုက်လက္ခဏာ သရုပ်ဖော်လျှင် ယင်းတို့သည် ကောက်ကျစ်ဆိုးယုတ်သည်” ဟု ပြောဆိုကာ အခြားသူများကို ၎င်းတို့အတွက် ဆုံးဖြတ်ခိုင်းကြသည်။ အတိုချုပ်အားဖြင့် ၎င်းတို့ကိုယ်တိုင် အဓိပ္ပာယ်ဖွင့်ဆိုချက်များ မပြုလုပ်နိုင် သို့မဟုတ် ကောက်ချက်မချနိုင်ကြပေ။ မည်သို့သော အခြေအနေတွင်မဆို ကောက်ချက်ချရမည့်အချိန်တိုင်းတွင် ၎င်းတို့သည် မည်သည့်အရာလုပ်ရမှန်းမသိ ဖြစ်သွားပြီး ပြောစရာစကားမရှိတော့ပေ။ ဤသည်မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့ခြင်းပင် မဟုတ်လော။ (ဟုတ်ပါသည်။) အရှင်းလင်းဆုံးသော အပြင်ပန်းဖြစ်စဉ်တစ်ခုနှင့်ပင် ယင်း၏သဘောသဘာဝနှင့် ဂုဏ်သတ္တိများ မည်သို့ရှိသည်ကို ပိုင်းခြားသိမြင်ရန် သင်က ၎င်းတို့ကို တောင်းဆိုပါက ၎င်းတို့ မသိကြပေ။ သို့ရာတွင် ၎င်းတို့တွင် လှည့်ကွက်တစ်ခုရှိသည်၊ ၎င်းတို့သည် လူတစ်ဦး ပြောဆိုလုပ်ဆောင်ခဲ့သည်များကို ပြန်လည်ပြောပြရင်း ရေပက်မဝင် မပြီးနိုင်အောင် ပြောဆိုနိုင်သည်။ သို့သော် သင်က ၎င်းတို့ကို “ဤလူသည် အမှန်တကယ် စစ်မှန်သော ယုံကြည်သူ ဟုတ်သလား သို့မဟုတ် မဟုတ်ဘူးလား။ သူသည် ဘုရားသခင်အတွက် ဧရာမ ရည်သန်မျှော်မှန်းချက် ရှိသူတစ်ဦးလား” ဟု မေးပါက ၎င်းတို့က “အင်း၊ သူသည် ဘုရားသခင်ကို ဆယ်နှစ်ကျော်ကြာ ယုံကြည်လာပြီး သူ၏ မိသားစုနှင့် အလုပ်အကိုင်တို့ကို စွန့်လွှတ်ခဲ့သည်။ သူ့ကလေး သုံးနှစ် သို့မဟုတ် လေးနှစ်အရွယ်တွင် သူမအား ညီအစ်ကိုမောင်နှမများထံ အပ်နှံပြီး သူ၏ တာဝန်ကို ထမ်းဆောင်ရန် အိမ်မှ ထွက်ခွာခဲ့သည်” ဟု ပြန်ဖြေကြသည်။ ၎င်းတို့တွင် ကိုယ်ကျိုးရှာ တွက်ချက်မှုများ အမှန်ပင်ရှိသည်၊ ၎င်းတို့ကိုယ်တိုင် ကောက်ချက်ချခြင်းကို ရှောင်ကြဉ်ပြီး သင့်ကို ဆုံးဖြတ်စေသည်။ သင်က ၎င်းတို့ကို “သို့ဆိုလျှင် ဤလူသည် သမ္မာတရားကို လက်ခံသူတစ်ဦးလား” ဟု မေးပါက ၎င်းတို့က “အင်း၊ သူ အသင်းတော်ခေါင်းဆောင် ဖြစ်လာကတည်းက မနက်စောစောထပြီး ညဉ့်နက်မှ အိပ်သည်။ သူ သမ္မာတရားကို လက်ခံသည့်သူ ဟုတ်မဟုတ်နှင့် ပတ်သက်ပါက တစ်ခါက ညီအစ်ကိုမောင်နှမများက သူ၏ ပြဿနာအချို့ကို သူ့အား ထောက်ပြသည့်အခါတွင် သူက သူ ဘုရားသခင်ကို အကြွေးတင်ပြီး ကောင်းကောင်းမလုပ်ခဲ့ပါပြောလျက် ချက်ချင်းပင် ငိုကြွေးခဲ့သည်” ဟု ပြန်ဖြေကြသည်။ “ပြီးလျှင် နောက်ပိုင်း၌ သူနောင်တရခဲ့သေးသလား” “အင်း၊ ထိုအချိန်က သူ့သဘောထားသည် အတော်လေး ကောင်းမွန်ပါသည်” ဟူ၍ ဖြစ်လေသည်။ ၎င်းတို့သည် သင့်အပေါ် သတင်းအချက်အလက်များ ပုံပေးရသည်ကို နှစ်သက်ကြသည်၊ ၎င်းတို့သည် တစ်မူထူးခြားကြောင်း၊ အရာအားလုံးကို သိကြောင်း၊ လူများကို မည်သို့ရှုမြင်ရမည်ကို သိကြောင်း သင့်ကိုပြသပြီး သင့်ကို ၎င်းတို့အား လျှော့မတွက်စေရန် တားဆီးကြသည်။ လက်တွေ့တွင်မူ ၎င်းတို့သည် လူများကို မပိုင်းခြားနိုင်သကဲ့သို့ ကောက်ချက်လည်း မချနိုင်ကြပေ။ ၎င်းတို့သည် သင့်အား ဖြစ်စဉ်များနှင့် သတင်းအချက်အလက်များ အစုအပုံလိုက်ကို ပြောပြပြီး ဤလူသည် မည်သို့သောလူစားမျိုးဖြစ်သည်ကို ပိုင်းခြားသိမြင်ရန်နှင့် ဤလူနှင့်ပတ်သက်၍ ကောက်ချက်ချကာ သူ၏ ဂုဏ်သတ္တိများကို အဓိပ္ပာယ်ဖွင့်ဆိုရန် သင့်အပေါ် ပုံအပ်ထားကြသည်။ သင်က “ဤလူကို အခြေခံအားဖြင့် သမ္မာတရားကို လက်ခံသူတစ်ဦးအဖြစ် မှတ်ယူနိုင်သည်။ သူသည် ဘုရားသခင်ကို ယုံကြည်ခြင်း၌ စိတ်အားထက်သန်မှုရှိပြီး စစ်မှန်သော ယုံကြည်သူဖြစ်သည်။ သူသည် ညံ့ဖျင်းသော အစွမ်းအစရှိပြီး သဘောပေါက်နားလည်နိုင်စွမ်း ကင်းမဲ့သောကြောင့်သာ သမ္မာတရားကို လက်ခံလိုစိတ် ရှိသော်လည်း လက်တွေ့လုပ်ဆောင်ခြင်း စည်းမျဉ်းများကို မည်သည့်အခါမျှ ရှာမတွေ့နိုင်ဘဲ သမ္မာတရားကို လက်တွေ့မလုပ်ဆောင်နိုင်ခြင်း ဖြစ်သည်” ဟု ပြောသည်။ ၎င်းတို့က “သူသည် ကျွန်ုပ်၏ အမြင်တွင် သဘောပေါက်နားလည်နိုင်စွမ်း ရှိသူတစ်ဦးနှင့် မတူပါ။ မနှစ်မြို့စရာတစ်ခုခုကို သူပြောလိုက်သည့်အခါတိုင်းတွင် သူ ငိုကြွေးသည်။ ယင်းမှာ အစဉ်သဖြင့် ထိုသဘောထားသာ ဖြစ်သည်” ဟု ပြန်ဖြေကြသည်။ မြင်သလော။ ၎င်းတို့ကိုယ်တိုင် အမှုအရာများကို ပိုင်းခြားသိမြင်နိုင်စွမ်း မရှိသော်လည်း သူတစ်ပါးစကားကို အမှီပြုပြီး ပြောဆိုရာတွင်မူ အတော်လေး တော်ကြသည်။ ယင်းမှာ ပြဿနာပင် မဟုတ်လော။ အမှုအရာများကို ပိုင်းခြားသိမြင်နိုင်စွမ်း ကင်းမဲ့သောလူများ၏ အဖြစ်အများဆုံး သရုပ်သကန်မှာ ၎င်းတို့သည် ဖြစ်စဉ်များ၊ သတင်းအချက်အလက်များ၊ ခက်ခဲသောပြဿနာများ၊ ဖြစ်ရပ်အဆင့်ဆင့် သို့မဟုတ် အခြေအနေတစ်ခုအကြောင်း ၎င်းတို့လေ့လာတွေ့ရှိခဲ့သမျှ အရာအားလုံးကို သင့်အား ပြောပြရသည်ကို နှစ်သက်ပြီးနောက် သင်က ယင်းကို အဓိပ္ပာယ်ဖွင့်ဆိုသည်ကို စောင့်ဆိုင်းကြခြင်း ဖြစ်သည်။ ပြီးလျှင် သင် အဓိပ္ပာယ်ဖွင့်ဆိုပြီးနောက်တွင်မူ သင်၏ အဓိပ္ပာယ်ဖွင့်ဆိုချက်သည် ကောင်းသည်ဟု ၎င်းတို့ထင်ပြီး လက်ခံနိုင်သည်။ လက်ခံပြီးနောက်တွင်လည်း သင်သည် အဘယ်ကြောင့် ဤသို့ အဓိပ္ပာယ်ဖွင့်ဆိုခဲ့သည်ကို ၎င်းတို့ မသိကြသေးပေ။ သင်၏ကောက်ချက်နောက်ကွယ်ရှိ အခြေခံအကြောင်းရင်း သို့မဟုတ် စည်းမျဉ်းများကို ၎င်းတို့မသိသကဲ့သို့ အဆိုပါလူအမျိုးအစားကို မည်သို့ဆက်ဆံရမည်ကိုဖြစ်စေ၊ မည်သို့ကိုင်တွယ်ရမည်ကိုဖြစ်စေ မသိကြပေ။ ဤအရာများအနက် တစ်ခုကိုမျှ ၎င်းတို့မသိကြပေ။ မိတ်သဟာယဖွဲ့ခြင်းနှင့် လေ့လာခြင်းများ ပြုလုပ်ပြီးသည့်နောက်တွင်ပင် ၎င်းတို့ နားလည်ကြသေးပေ။ ဤသည်မှာ ၎င်းတို့တွင် အမှုအရာများကို ပိုင်းခြားသိမြင်နိုင်စွမ်းမရှိကြောင်း ပြသသည်၊ ဤသည်မှာ အစွမ်းအစမရှိခြင်း၏ သရုပ်သကန်တစ်ခု ဖြစ်သည်။ ၎င်းတို့သည် အဖြစ်မှန်များကို လွဲချော်စေခြင်းနှင့် အရာတစ်ခုကို အခြားတစ်ခုနှင့် ရောထွေးခြင်းဟူသော အမှားကိုလည်း မကြာခဏ ကျူးလွန်ကြသည်။ မည်သည့်ပြဿနာကိုပင် ၎င်းတို့ မှတ်ချက်ပေးပါစေ ကိစ္စရပ်၏ အရင်းအမြစ် သို့မဟုတ် အနှစ်သာရကို ဆုပ်ကိုင်ရန် ပျက်ကွက်ပြီး အပြင်ပန်းဖြစ်စဉ်များကိုသာ အခြေခံ၍ ကောက်ချက်ချကြသည်။ ဥပမာအားဖြင့် ၎င်းတို့သည် အန္တိခရစ်၏ မကောင်းမှုပြုခြင်းကို ပြစ်မှားခြင်းတစ်ခုအဖြစ် ဖော်ပြပြီး အန္တိခရစ်က ယင်းကို အသိအမှတ်ပြုနေသမျှ ၎င်းတို့ ပြုပြင်ပြောင်းလဲနိုင်သည်ဟု ယုံကြည်ကြသည်။ ရိုးသားသောသူတစ်ဦး လိမ်ညာပြောဆိုသည်ကို တွေ့မြင်ပါက ၎င်းကို လှည့်ဖြားတတ်သောသူတစ်ဦးအဖြစ် စရိုက်လက္ခဏာ သရုပ်ဖော်ကြသည်။ တစ်စုံတစ်ဦးသည် မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်နေသည်ကို တွေ့မြင်ပါက ၎င်းကို ဆိုးယုတ်သောလူတစ်ဦးအဖြစ် စရိုက်လက္ခဏာ သရုပ်ဖော်ကြသည်။ ဤသည်တို့မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့သောလူများ မကြာခဏ ကျူးလွန်လေ့ရှိသော အမှားအမျိုးအစားများ ဖြစ်သည်။ လူတိုင်းအတွက် အမှုအရာများကို ပိုင်းခြားသိမြင်နိုင်စွမ်းသည် ဘဝတွင် အမျိုးမျိုးသော လူများ၊ ဖြစ်ရပ်များနှင့် အမှုအရာများနှင့် ရင်ဆိုင်ရသည့်အခါ ပိုင်ဆိုင်သင့်သော အစွမ်းအစတစ်မျိုး ဖြစ်သည်။ အမှုအရာများကို ပိုင်းခြားသိမြင်နိုင်စွမ်းတွင် အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ အနှစ်သာရကို ပိုင်းခြားသိမြင်ခြင်းသာမက ယင်းတို့၏ ဂုဏ်သတ္တိများကို သတ်မှတ်ခြင်းလည်း ပါဝင်သည်။ ဤဂုဏ်သတ္တိများကို သင် ပို၍တိကျစွာ သတ်မှတ်နိုင်လေ၊ သင်သည် အမှုအရာများကို ပိုင်းခြားသိမြင်နိုင်စွမ်း ပို၍မြင့်မားကြောင်း သက်သေပြလေ ဖြစ်သည်။ သင်၏သတ်မှတ်ချက်များသည် သိပ်မတိကျဘဲ သင်၏သတ်မှတ်ချက်များနှင့် ကိစ္စရပ်၏ အနှစ်သာရနှင့် အရင်းအမြစ်ကြားတွင် ကွာဟချက်တစ်ခုရှိပါက သင်၏ အမှုအရာများကို ပိုင်းခြားသိမြင်နိုင်စွမ်းသည် သာမန်အဆင့်ဖြစ်ကြောင်း သက်သေပြသည်။ သင်သည် လူ၊ ဖြစ်ရပ်နှင့် အမှုအရာများ၏ ဂုဏ်သတ္တိများကို မသတ်မှတ်နိုင်သကဲ့သို့ ဤဂုဏ်သတ္တိများကို ထွင်းဖောက်မမြင်နိုင်ပါက သင်၌ အမှုအရာများကို ပိုင်းခြားသိမြင်နိုင်စွမ်းမရှိကြောင်း သက်သေပြသည်။ ဥပမာအားဖြင့် လူတစ်ဦးနှင့်ပတ်သက်လာလျှင် သင်သည် သူ၏ သရုပ်သကန်များနှင့် ထုတ်ဖော်ခြင်းများစွာကိုသာ ဖော်ပြနိုင်ပြီး သူ၏အနှစ်သာရကို ထွင်းဖောက်မမြင်နိုင်ဟု ဆိုကြပါစို့။ ဆိုလိုသည်မှာ သင်က ဤလူသည် မည်သို့ အပျက်သဘောဆောင်တတ်သည် သို့မဟုတ် သူ့တွင် မည်သည့်အားသာချက်များရှိသည်ကိုသာ ပြောနိုင်သည်၊ ဤလူအပေါ် ဖြစ်ပျက်ခဲ့သော အရာများစွာကိုသာ သင် ပြောနိုင်သည်၊ သို့တိုင်အောင် သူ၏ စရိုက်၊ အစွမ်းအစ သို့မဟုတ် သမ္မာတရားအပေါ် ထားရှိသော သဘောထားကို သင်မသိ၊ ဤအနှစ်သာရပိုင်းဆိုင်ရာ ပြဿနာများကို သင် ထွင်းဖောက်မမြင်နိုင်၊ သူ၏ပတ်ဝန်းကျင်တွင် ပေါ်ပေါက်သော သို့မဟုတ် ဖြစ်ပွားသော လူ၊ ဖြစ်ရပ်နှင့် အမှုအရာများအတွက် သင့်တွင် အဓိပ္ပာယ်ဖွင့်ဆိုချက် မရှိပေ။ ထိုသို့သောအရာများသည် မှန်ကန်သည်ဖြစ်စေ၊ မမှန်ကန်သည်ဖြစ်စေ၊ တရားမျှတသည်ဖြစ်စေ၊ ကောက်ကျစ်ဆိုးယုတ်သည်ဖြစ်စေ၊ အပြုသဘောဆောင်သော အရာများဖြစ်စေ၊ အပျက်သဘောဆောင်သော အရာများဖြစ်စေ၊ ကောင်းသော လူ့သဘာဝ၏ သရုပ်သကန်များဖြစ်စေ၊ ဆိုးယုတ်သော လူ့သဘာဝ၏ သရုပ်သကန်များဖြစ်စေ ဤအရာများအနက် တစ်ခုကိုမျှ သင် ထွင်းဖောက်မြင်နိုင်ခြင်း သို့မဟုတ် ပိုင်းခြားသိမြင်နိုင်ခြင်း မရှိပေ။ သင်သည် သမ္မာတရားမည်မျှ ကြားဖူးသည်ဖြစ်စေ သို့မဟုတ် အတွေ့အကြုံဆိုင်ရာ သက်သေခံချက်မည်မျှ နားထောင်ဖူးသည်ဖြစ်စေ အမျိုးမျိုးသော လူများ၊ ဖြစ်ရပ်များနှင့် အမှုအရာများကို သင် ပိုင်းခြားသိမြင်ခြင်း သို့မဟုတ် ခွဲခြားခြင်း မပြုနိုင်သေးပေ။ သင်၏ စိတ်နှလုံးထဲတွင် လူ၊ ဖြစ်ရပ်နှင့် အမှုအရာ အမျိုးအစားတစ်ခုအတွက်မျှ အဓိပ္ပာယ်ဖွင့်ဆိုချက်မရှိပေ။ ဤသည်မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့ခြင်းဖြစ်ပြီး အစွမ်းအစမရှိခြင်း၏ သရုပ်သကန်တစ်ခုလည်း ဖြစ်သည်။

အမှုအရာများကို ပိုင်းခြားသိမြင်နိုင်စွမ်း ကင်းမဲ့သောလူများသည် မိမိကိုယ်ကို သတိပြုမိခြင်းမရှိဘဲ မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်ပါက ၎င်းတို့ အကျူးလွန်ဆုံးသော အမှားမှာ အဘယ်နည်း။ ယင်းမှာ အခြားလူများပြသသော သရုပ်သကန်အနည်းငယ်ကို ဆုပ်ကိုင်ပြီးနောက် ၎င်းတို့ကို မဆင်မခြင် သမုတ်ကာ အဓိပ္ပာယ်ဖွင့်ဆိုခြင်း ဖြစ်သည်။ ဥပမာအားဖြင့် အချို့လူများသည် အနည်းငယ် ဇွတ်တရွတ်နိုင်သည်ကို ၎င်းတို့မြင်သောအခါ ၎င်းတို့သည် ဆိုးယုတ်သောလူများနှင့်တူသည်၊ နတ်ဆိုးများဖြစ်သည်ဟု ပြောကြသည်၊ ဤသည်မှာ ကြီးမားသော အမှားတစ်ခုပင် မဟုတ်လော။ ထိုလူများသည် အနည်းငယ် ဇွတ်တရွတ်နိုင်ရုံသာဖြစ်ပြီး မိသားစုအခြေအနေ သို့မဟုတ် ကြီးပြင်းလာသော ပတ်ဝန်းကျင်ကြောင့် မကောင်းသော နေထိုင်မှုအလေ့အထအချို့ ဖွဲ့စည်းခဲ့ခြင်း သို့မဟုတ် မကောင်းသော အလေ့အကျင့်များနှင့် အပြစ်အနာအဆာအချို့ ဖြစ်ပေါ်လာခြင်း ဖြစ်သည်။ ယေဘုယျအားဖြင့် ဤလူများ၏ စရိုက်သည် ကြင်နာခြင်း မရှိသော်လည်း ဆိုးယုတ်ခြင်းလည်း မရှိသောကြောင့် ၎င်းတို့ကို ဆိုးယုတ်သောလူများဟု မခေါ်နိုင်ပေ။ သို့သော် အမှုအရာများကို ပိုင်းခြားသိမြင်နိုင်စွမ်း ကင်းမဲ့သောသူများသည် ဤလူများထဲမှ တစ်ဦးပြောသော စကားအနည်းငယ် သို့မဟုတ် ၎င်းတို့လုပ်သော အမှုအရာ တစ်ခုနှစ်ခုကို ဆုပ်ကိုင်ပြီးနောက် “ဤလူသည် ထူးဆန်းပြီး မပေါင်းသင်းတတ်ကာ ဇွတ်တရွတ်နိုင်သော စရိုက်ရှိသည်။ သူတို့သည် ဆိုးယုတ်သောလူတစ်ဦး ဖြစ်သည်” ဟု ပြောဆိုကာ မျက်စိစုံမှိတ် အဓိပ္ပာယ်ဖွင့်ဆိုကြသည်။ ဤအဓိပ္ပာယ်ဖွင့်ဆိုချက်သည် မှားယွင်းသည်။ အမှန်တကယ် ဆိုးယုတ်သောလူများသည် နှစ်လိုဖွယ်စကားများ ပြောဆိုပြီး လူများကို ချော့မော့ပြောဆိုကြလိမ့်မည်။ ၎င်းတို့တွင် နည်းဗျူဟာများ ရှိသည်၊ ၎င်းတို့သည် ဖုံးကွယ်လှည့်ဖြားမည်ဖြစ်ပြီး လူများကို ကစားကြလိမ့်မည်။ အချို့ ဆိုးယုတ်သောလူများသည် ပေးကမ်းစွန့်ကြဲခြင်း၊ အခြားသူများကို ကူညီခြင်းနှင့် စိတ်ရှည်ခြင်းတို့ကိုပင် ပြုလုပ်နိုင်သည်။ အမှုအရာများကို ပိုင်းခြားသိမြင်နိုင်စွမ်း ကင်းမဲ့သောသူများသည် ဤကဲ့သို့သော လူတစ်ဦးအကြောင်း “ဤလူသည် အလွန်ကောင်းသည်၊ သူတို့သည် စစ်မှန်သော ယုံကြည်သူဖြစ်သည်” ဟု ပြောကြလိမ့်မည်၊ သို့သော် လက်တွေ့တွင် ထိုလူသည် ဟန်ဆောင်သော ဖာရိရှဲတစ်ဦး ဖြစ်သည်။ အမှုအရာများကို ပိုင်းခြားသိမြင်နိုင်စွမ်း ကင်းမဲ့သောသူများသည် လူများ၏ အနှစ်သာရကို ထွင်းဖောက်မမြင်နိုင်ကြပေ။ ရွေးကောက်ပွဲများအတွင်းတွင် ၎င်းတို့သည် ဆိုးယုတ်သောလူများကို ခေါင်းဆောင်ဖြစ်လာရန် မဲပင်ပေးကြသည်။ ဤသည်မှာ အဘယ်အရာနှင့် ညီမျှသနည်း။ ဤသည်မှာ မကောင်းမှုကို အားပေးကူညီခြင်းနှင့် ညီမျှသည်။ အချို့ ဆိုးယုတ်သောလူများသည် ၎င်းတို့၏ ဆိုးယုတ်မှုကို အပြုအမူတွင် မပြသကြသကဲ့သို့ ထုတ်လည်း မထုတ်ဖော်ကြပေ။ ၎င်းတို့၏ ဆိုးယုတ်မှုသည် ၎င်းတို့၏ စိတ်နှလုံးထဲတွင် ရှိသည်။ ၎င်းတို့လုပ်ဆောင်သော အမှုအရာများသည် ရည်ရွယ်ချက်ရှိရှိဖြစ်ပြီး ၎င်းတို့၏ ရည်ရွယ်ချက်များအားလုံးတွင် လျှို့ဝှက်သော သဘောသဘာဝတစ်ခု ရှိသည်။ သင်မြင်နိုင်သော ၎င်းတို့လုပ်ဆောင်သည့် အမှုအရာများသည် ၎င်းတို့၏ စစ်မှန်သော ရည်ရွယ်ချက်များကို အမှန်တကယ် ထင်ဟပ်ပြသခြင်းမရှိပေ။ ၎င်းတို့၏ စစ်မှန်သော ရည်ရွယ်ချက်များ၊ ရည်မှန်းချက်များနှင့် ၎င်းတို့၏ ကောက်ကျစ်ဆိုးယုတ်မှုအားလုံးသည် ၎င်းတို့၏ စိတ်နှလုံးထဲတွင် ဖုံးကွယ်ထားလျက်ရှိသည်။ လူတစ်ဦးသည် အမှုအရာများကို ပိုင်းခြားသိမြင်နိုင်စွမ်း ကင်းမဲ့ပြီး ထိုသို့သောလူများကို မပိုင်းခြားနိုင်ပါက ၎င်းတို့သည် ထိုသူတို့ကို လူကောင်းများအဖြစ်၊ သမ္မာတရားကို လိုက်စားသူများအဖြစ် မှတ်ယူဖွယ်ရှိသည်။ အချို့လူများသည် ပွင့်လင်းသော စရိုက်ရှိပြီး အခြားသူများနှင့် ပေါင်းသင်းဆက်ဆံသည့်အခါ မည်သည့်နည်းဗျူဟာကိုမျှ အသုံးမပြုကြပေ။ ၎င်းတို့သည် တိုက်ရိုက်ပြောဆိုတတ်ကြပြီး စရိုက်နှင့် စိတ်နေစိတ်ထားအရ အနည်းငယ် ကသိကအောက် ဖြစ်တတ်ကြသည်။ ၎င်းတို့၏ လူ့သဘာဝတွင် အမှန်တကယ် ကြီးမားသော ပြဿနာများမရှိပေ၊ တစ်ခါတစ်ရံ ၎င်းတို့၏ စကားပြောသံသည် မညှာမတာဖြစ်နေရုံသာ ဖြစ်သည်။ သို့ရာတွင် ၎င်းတို့ထုတ်ဖော်ပြသသောအရာသည် ၎င်းတို့အတွင်းစိတ်ထဲတွင် တွေးထင်နေသည့်အရာ အတိအကျပင်ဖြစ်သည်။ ၎င်းတို့အတွင်းစိတ်ထဲတွင် မည်သည့်အရာကိုတွေးထင်နေပါစေ ၎င်းကို အပြင်သို့ ထုတ်ဖော်ပြသကြသည်။ အခြားသူများက ဤလူများသည် လူတိုင်းနှင့် မည်သို့ရောနှောဆက်ဆံရမည်ကို မသိ၊ မည်သို့ပေါင်းသင်းဆက်ဆံရမည်ကို မသိဟု မကြာခဏ ထင်မြင်ကြပြီး ဤလူများသုံးသော စကားပြောပုံစံကို အသားမကျကြပေ။ ထိုသို့သောလူများသည် အထူးသဖြင့် မညှာမတာ တိုက်ရိုက်ပြောဆိုတတ်ကြပြီး အခြားသူများကို အစဉ်သဖြင့် မရည်ရွယ်ဘဲ ထိခိုက်စေတတ်ကြသည်။ အချိန်ကြာလာသည်နှင့်အမျှ ၎င်းတို့သည် လူတိုင်းကို ထိခိုက်စေခဲ့ပြီး လူများသည် ၎င်းတို့အပေါ် ကောင်းသောခံစားချက်များ မထားရှိတော့ပေ။ ပိုင်းခြားသိမြင်မှုမရှိသော အချို့က ဤကဲ့သို့သော လူတစ်ဦးသည် ဆိုးယုတ်သည်ဟု ပြောကြသော်လည်း အမှန်တကယ်တွင် ၎င်းတို့သည် မဆိုးယုတ်ကြပေ။ သင်က ၎င်းတို့သည် ဆိုးယုတ်သည်ဟု ဆိုပါက ၎င်းတို့ အခြားသူများကို ညှဉ်းပန်းခဲ့သည့် အချက်အလက်များကို ထုတ်ပြလော့။ ၎င်းတို့သည် မည်သူ့ကို ညှဉ်းပန်းခဲ့သနည်း သို့မဟုတ် ဖိနှိပ်ခဲ့သနည်း။ မည်သူ့ကို ထိခိုက်စေခဲ့သနည်း သို့မဟုတ် လှည့်ဖြားခဲ့သနည်း။ ဤလူသည် ဆိုးယုတ်သောလူတစ်ဦးဖြစ်ကြောင်း သက်သေပြသည့် အဖြစ်မှန် အကြောင်းရင်း အမှန်တကယ်ရှိပါက ၎င်းသည် စကားဖြင့်သာ အခြားသူများကို ထိခိုက်စေခြင်းမဟုတ်ဘဲ ၎င်း၏ စိတ်နှလုံးနက်ရှိုင်းရာတွင်လည်း ဆိုးယုတ်မှုရှိပြီး အခြားသူများကို အမှန်တကယ် ထိခိုက်စေပါက ၎င်းကို ဆိုးယုတ်သောလူတစ်ဦးအဖြစ် စရိုက်လက္ခဏာ သရုပ်ဖော်နိုင်သည်။ ၎င်းသည် အခြားသူများကို ထိခိုက်စေရန် ရည်ရွယ်ချက်မရှိပါက ၎င်းသည် ဆိုးယုတ်သောလူတစ်ဦး မဟုတ်ပေ။ ၎င်းသည် ပွင့်လင်းသော စရိုက်ရှိပြီး မညှာမတာ ပြောဆိုတတ်ရုံသာဖြစ်သည်။ ဤသည်မှာ မွေးရာပါဖြစ်သည်။ မညှာမတာ ပြောဆိုခြင်းသည် အလွန်ဆုံးအနေဖြင့် ၎င်းတို့၏ လူ့သဘာဝ၏ အပြစ်အနာအဆာနှင့် ချို့ယွင်းချက်တစ်ခုသာ ဖြစ်သည်။ ၎င်းတို့သည် စကားပြောသည့်အခါ နည်းလမ်းကျကျပြောဆိုရန်နှင့် မိမိတို့ကိုယ်ကို အခြားသူများနှင့် တန်းတူထားရန် မသိကြ၊ အခြားလူများအပေါ် သည်းခံမှုပြသရန်၊ အခြားသူများကို လိုက်လျောညီထွေရှိရန်နှင့် သည်းခံရန်၊ အခြားသူများ၏ ခံစားချက်များကို အလေးထားရန် မသိကြပေ။ ဤအရာများအနက် တစ်ခုကိုမျှ ၎င်းတို့မသိကြပေ။ ၎င်းတို့၏ လူ့သဘာဝတွင် ချို့တဲ့နေသော အရာများရှိသည်။ သို့သော် ပိုင်းခြားသိမြင်မှုမရှိသော အချို့လူများသည် ထိုသို့သော ပုဂ္ဂိုလ်များကို ဆိုးယုတ်သောလူများအဖြစ် မှတ်ယူကြသည်။ အမှန်တကယ်တွင် ဤပုဂ္ဂိုလ်များသည် အမှုအရာများကို လုပ်ဆောင်သည့်အခါ အချိန်အများစုတွင် ဘုရားအိမ်တော်၏ အကျိုးစီးပွားကို ကာကွယ်စောင့်ရှောက်ကြသည်။ ၎င်းတို့သည် အခြားသူများနှင့် စကားပြောသည့်အခါ လေသံအနည်းငယ် မာကျောသော်လည်း မည်သူ့ကိုမျှ မထိခိုက်စေခဲ့သကဲ့သို့ လူများကို ထိခိုက်စေလိုသော ရည်ရွယ်ချက်လည်း မရှိကြပေ။ ၎င်းတို့သည် စကားပြောရာတွင် နည်းလမ်းမကျခြင်းနှင့် အခြေအနေကို မထောက်ထားခြင်းသာ ဖြစ်သည်။ ထိုသို့သော ပုဂ္ဂိုလ်များ၏ လူ့သဘာဝတွင် အချို့သော ချို့ယွင်းချက်များနှင့် အပြစ်အနာအဆာများကြောင့် အခြားလူများစွာက ၎င်းတို့ကို ဆိုးယုတ်သောလူများဟု မှားယွင်းစွာ ထင်မြင်ကြသည့်တိုင် ၎င်းတို့ မကောင်းမှုပြုခဲ့သည့် သက်သေအထောက်အထား တစ်ခုမျှ မပြနိုင်ကြပေ။ ဤသည်မှာ မှားယွင်းသော သုံးသပ်ဆုံးဖြတ်ချက်ဖြစ်ပြီး ထိုသို့သော ပုဂ္ဂိုလ်များကို မှားယွင်းစွာ စရိုက်လက္ခဏာ သတ်မှတ်ခြင်း ဖြစ်သည်။ အမှန်တကယ် ဆိုးယုတ်သော ပုဂ္ဂိုလ်များသည် အပြင်ပန်းအားဖြင့် အခြားသူများကို မထိခိုက်စေစေကာမူ ၎င်းတို့သည် အလှူဒါနပေးပြီး အခြားသူများကို ကူညီတတ်ကာ ၎င်းတို့၏ စကားများသည် နားလည်မှု၊ စာနာမှု၊ ဂရုစိုက်မှုနှင့် လိုက်လျောညီထွေရှိမှုကို ပြသနိုင်ပြီး ဤပုဂ္ဂိုလ်များသည် အခြားသူများအပေါ် သည်းခံမှုနှင့် ချစ်ခြင်းမေတ္တာကိုပင် ပြသနိုင်သည်၊ ၎င်းတို့၏ စကားများနှင့် လုပ်ဆောင်ချက်များသည် အလွန်ကောင်းမွန်ပုံရနိုင်သည်၊ သို့သော် အချို့သော အထူးအခြေအနေများ သို့မဟုတ် အထူးကိစ္စရပ်များတွင် ၎င်းတို့၏ ကိုယ်ပိုင်အကျိုးစီးပွားနှင့် သက်ဆိုင်သော ကိစ္စရပ်များတွင်မူ ၎င်းတို့သည် အခြားသူများကို ဖိနှိပ်ခြင်း၊ ထိခိုက်စေခြင်းနှင့် လျှို့ဝှက်ကြံစည်ခြင်းတို့ကို ပြုလုပ်နိုင်ပြီး ဘုရားအိမ်တော်၏ အကျိုးစီးပွားကို လုံးဝပင် ကာကွယ်စောင့်ရှောက်မည် မဟုတ်ပေ။ တစ်စုံတစ်ခုသည် ၎င်းတို့၏ ကိုယ်ပိုင်အကျိုးစီးပွားနှင့် မသက်ဆိုင်လျှင်ပင်၊ အသေးအဖွဲမျှသာ လုပ်ဆောင်ရမည်ဆိုလျှင်ပင် ၎င်းတို့သည် ဘုရားသခင်၏ အိမ်တော်အကျိုးစီးပွားကို ကာကွယ်စောင့်ရှောက်မည် မဟုတ်သေးပေ။ ထိုသို့သော ပုဂ္ဂိုလ်များ အပြင်ပန်းအားဖြင့် အသက်ရှင်နေထိုင်သည့်အရာသည် အလွန်ကောင်းမွန်ပုံရပြီး အပြင်ပန်းမှကြည့်လျှင် ၎င်းတို့၏ လူ့သဘာဝတွင် အပြစ်အနာအဆာများ သို့မဟုတ် ချို့ယွင်းချက်များကို မမြင်နိုင်သော်လည်း ၎င်းတို့သည် အမှန်တကယ်တွင် ဆိုးယုတ်သောလူများ စစ်စစ်ဖြစ်ကြသည်။ လူများစွာသည် ထိုသို့သော ပုဂ္ဂိုလ်များကို ပိုင်းခြားသိမြင်နိုင်ခြင်း မရှိကြဘဲ ၎င်းတို့၏ နည်းဗျူဟာများ၊ လောကီဆက်ဆံရေးအတွက် ၎င်းတို့၏ အတွေးအခေါ်များနှင့် ၎င်းတို့၏ အကြံအစည်များနှင့် ပရိယာယ်များကြောင့် မျက်စိကွယ်နေကြသည်။ ဤအမျိုးအစားဝင် ပုဂ္ဂိုလ်တစ်ဦး၏ သဘာဝ အနှစ်သာရနှင့် ၎င်းတို့၏ မကောင်းမှုပြုခြင်းဆိုင်ရာ အချက်အလက်များ ဖော်ထုတ်ခံရပါက ဤလူများသည် ၎င်းကို လက်မခံရုံသာမက ထိုပုဂ္ဂိုလ်ကို လူကောင်းတစ်ဦးအဖြစ်၊ ဘုရားသခင်၏ အိမ်တော်က ပျိုးထောင်ပြီး အရေးကြီးသော အခန်းကဏ္ဍပေးသင့်သည့် သူတစ်ဦးအဖြစ် မှတ်ယူကြသေးသည်။ ၎င်းတို့သည် ထိုသို့သော ပုဂ္ဂိုလ်များကို ပိုင်းခြားသိမြင်နိုင်စွမ်း ကင်းမဲ့ကြသည်။ ဤလူများသည် လူတစ်ဦးကို ဘုရားသခင်၏ နှုတ်ကပတ်တော် သို့မဟုတ် သမ္မာတရားစည်းမျဉ်းများနှင့်အညီ အကဲဖြတ်နိုင်ခြင်း ရှိမရှိကို မပြောဘဲ ၎င်းတို့၏ အစွမ်းအစကိုသာ ကြည့်ကြစို့၊ ၎င်းတို့သည် ဤသိသာထင်ရှားသော ဆိုးယုတ်သည့် ပုဂ္ဂိုလ်များကိုပင် လူကောင်းများအဖြစ် မှတ်ယူကြပြီး ဤပုဂ္ဂိုလ်များ၏ မကောင်းမှုပြုခြင်းဆိုင်ရာ အချက်အလက်များ ရှိသည့်အခါတွင်ပင် ၎င်းတို့ကို လူကောင်းများအဖြစ် ဆက်လက်မှတ်ယူကြသည်။ ဤသည်မှာ ၎င်းတို့သည် လုံးဝ နားဝေတိမ်တောင်ဖြစ်ကြောင်း ဆိုလိုသည်။ အမှုအရာများကို ပိုင်းခြားသိမြင်နိုင်စွမ်း ကင်းမဲ့သောလူများသည် ဉာဏ်ရည်နိမ့်ကျသူများနှင့် အရူးအနှမ်းဖြစ်ရုံသာမက နားဝေတိမ်တောင်လည်း ဖြစ်ကြသည်။ ဤဆိုးယုတ်သော ပုဂ္ဂိုလ်များသည် အခြားသူများကို ဖိနှိပ်ပြီး ညှဉ်းပန်းခဲ့ကာ လူများကို ကစားရန် နည်းဗျူဟာအမျိုးမျိုးကို အသုံးပြုခဲ့ကြသည့်တိုင် ဤလူများသည် ဤအရာကို ဆိုးယုတ်သည်ဟု မမှတ်ယူဘဲ ယင်းသည် ဆိုးယုတ်ကြောင်း မမြင်နိုင်ကြပေ။ ထို့အပြင် ဆိုးယုတ်သောလူများ၏ သိသာထင်ရှားသော သရုပ်သကန်တစ်ခု ရှိသေးသည်၊ ယင်းမှာ ၎င်းတို့သည် ဘုရားအိမ်တော်၏ အကျိုးစီးပွားကို မည်သည့်အခါမျှ မကာကွယ်စောင့်ရှောက်ခြင်း ဖြစ်သည်။ တစ်ကြိမ်တစ်ခါမျှပင် မကာကွယ်ပေ။ ၎င်းတို့သည် စကားတစ်ခွန်းသာ ပြောရမည် သို့မဟုတ် အသေးအဖွဲမျှသာ လုပ်ဆောင်ရမည်ဆိုလျှင်ပင် ယင်းတို့ကို ကာကွယ်စောင့်ရှောက်ဦးမည် မဟုတ်သေးပေ၊ ၎င်းတို့၏ ပုဂ္ဂိုလ်ရေးလုံခြုံမှု သို့မဟုတ် ၎င်းတို့၏ အဆင့်အတန်းနှင့် ဂုဏ်သတင်းနှင့် သက်ဆိုင်သော ကိစ္စရပ်များအတွက်မူ ပြောစရာပင်မရှိပေ။ ထိုသို့သောအခြေအနေများတွင် ၎င်းတို့သည် ဘုရားအိမ်တော်၏ အကျိုးစီးပွားကို ပို၍ပင် ကာကွယ်စောင့်ရှောက်မည် မဟုတ်ပေ။ အချို့လူများသည် ဤသိသာထင်ရှားသော ဆိုးယုတ်သည့် ပုဂ္ဂိုလ်များကို ထွင်းဖောက်မမြင်နိုင်ကြပေ။ ငါ့ကို ပြောလော့၊ ထိုသို့သောလူများတွင် အစွမ်းအစ ရှိသလော။ ဆိုးယုတ်သောလူများတွင် ဆိုးယုတ်သော အနှစ်သာရရှိသည်၊ ၎င်းတို့သည် မည်သူ့ကိုမဆို ဖိနှိပ်လိမ့်မည်။ မည်သူပင်ဖြစ်စေ၊ လူတစ်ဦးသည် ၎င်းတို့၏ အဆင့်အတန်း သို့မဟုတ် အကျိုးစီးပွားကို ထိခိုက်နေသမျှကာလပတ်လုံး ထိုလူသည် ၎င်းတို့၏ ဖိနှိပ်မှုပစ်မှတ် ဖြစ်လာသည်။ ပိုင်းခြားသိမြင်မှုမရှိသောသူများသည် ဤကိစ္စရပ်များကို ထွင်းဖောက်မမြင်နိုင်ကြပေ။ ပိုင်းခြားသိမြင်မှု မရှိသောလူများသည် နားဝေတိမ်တောင်ဖြစ်ကြသည် မဟုတ်လော။ (ဟုတ်ပါသည်။) ဆိုးယုတ်သောလူများက ၎င်းတို့ကို ဖိနှိပ်မည်လား မနှိပ်မည်လားကိုပင် ၎င်းတို့မသိကြပေ။ ငါ့ကို ပြောလော့၊ ထိုသို့သောလူများသည် မည်သည့်အတိုင်းအတာအထိ နားဝေတိမ်တောင်ဖြစ်နေကြသနည်း။ ၎င်းတို့သည် လုံးဝ နားဝေတိမ်တောင်ဖြစ်နေကြသည် မဟုတ်လော။ (ဟုတ်ပါသည်။) အချို့ ဆိုးယုတ်သော ပုဂ္ဂိုလ်များ ဖြုတ်ချခံရပြီးနောက်တွင် လုံးဝ အမှုအရာများကို ပိုင်းခြားသိမြင်နိုင်စွမ်းမရှိသော အချို့လူများသည် ထိုဆိုးယုတ်သော ပုဂ္ဂိုလ်များသည် ဘုရားသခင်ကို နှစ်ပေါင်းများစွာ ယုံကြည်ခဲ့ခြင်း၊ ဆုကျေးဇူးအချို့ ပိုင်ဆိုင်ခြင်း၊ စကားပြောကောင်းခြင်း၊ နည်းဗျူဟာများရှိခြင်း၊ အပြင်ပန်းအားဖြင့် အမှုအရာများကို စွန့်လွှတ်ခြင်း၊ မိမိကိုယ်ကို အသုံးခံခြင်းနှင့် ဒုက္ခခံနိုင်ခြင်းတို့ ရှိရုံဖြင့် ၎င်းတို့အတွက် ခုခံပြောဆိုခြင်း၊ ၎င်းတို့ကို ကာကွယ်ခြင်းနှင့် ၎င်းတို့ခံစားခဲ့ရသော မတရားမှုများအကြောင်း အော်ဟစ်ပြောဆိုခြင်းတို့ကိုပင် ပြုလုပ်ကြသည်။ ဤလူများသည် ဤဆိုးယုတ်သော ပုဂ္ဂိုလ်များ မည်မျှဆိုးယုတ်မှု ပြုခဲ့သည်ကို မပြောကြပေ။ ယင်းအစား၊ ၎င်းတို့က “ထိုသူတို့သည် ဘုရားသခင်ကို နှစ်ပေါင်းများစွာ ယုံကြည်ခဲ့သည်၊ သစ္စာစောင့်သိသော စိတ်ဖြင့် ဘုရားသခင်နောက်သို့ စွဲစွဲမြဲမြဲ လိုက်ခဲ့သည်၊ ပြီးလျှင် ဆင်းရဲဒုက္ခများစွာကို ခါးစည်းခံခဲ့သည်။ ထိုသူတို့သည် အဆင်းနီသောနဂါးကြီး၏ ဖမ်းဆီးခြင်းကိုပင် ခံရကာ ထောင်ထဲတွင် ညှဉ်းပန်းနှိပ်စက်မှုကို ခါးစည်းခံပြီး အပြစ်ဒဏ်ကျခံခဲ့သည်၊ ပြီးလျှင် ညီအစ်ကိုမောင်နှမ မည်သူမည်ဝါကိုပင် ကူလည်းကူညီခဲ့သည်” ဟု ပြောကြသည်။ ၎င်းတို့သည် ဤအရာများကိုသာ ကြည့်ပြီး ထိုပုဂ္ဂိုလ်များ၏ ဒုစရိုက်အမှုများကို လျစ်လျူရှုကာ ၎င်းတို့ မည်မျှဆိုးယုတ်မှု ပြုခဲ့သည်ကို မပြောဘဲနေကြသည်။ ၎င်းတို့သည် အလွန် နားဝေတိမ်တောင်ဖြစ်ကြသည် မဟုတ်လော။ (ဟုတ်ပါသည်။) လုံးဝ နားဝေတိမ်တောင် ဖြစ်သောသူများသည် ကယ်တင်ခြင်းငှာ မထိုက်တန်တော့ပေ၊ ၎င်းတို့သည် ကုရာနတ္ထိ ဆေးမရှိပေ။ အမှုအရာများကို ပိုင်းခြားသိမြင်နိုင်စွမ်း မပိုင်ဆိုင်သောလူများသည် အစွမ်းအစ မရှိသောလူများဖြစ်သည်၊ ၎င်းတို့တွင် မည်သည့်စွမ်းရည်မျှ လုံးဝမရှိပေ။ ထိုသို့သောလူများသည် တစ်စုံတစ်ခုသည် မှန်ကန်ခြင်း ရှိမရှိကိုဖြစ်စေ၊ မမှန်ကန်ခြင်း ရှိမရှိကိုဖြစ်စေ၊ လူတစ်ဦးသည် အပြုသဘောဆောင်သော ပုဂ္ဂိုလ် ဟုတ်မဟုတ်ကိုဖြစ်စေ၊ အပျက်သဘောဆောင်သော ပုဂ္ဂိုလ် ဟုတ်မဟုတ်ကိုဖြစ်စေ မသိကြသကဲ့သို့ ပိုင်းခြားသိမြင်နိုင်ခြင်းလည်း မရှိကြပေ။ ၎င်းတို့သည် လူတစ်ဦး၏ အပြုအမူ၊ သရုပ်သကန်များ၊ ဖောက်ပြန်ပျက်စီးခြင်း ထုတ်ဖော်ပြမှုများနှင့် ၎င်းတို့၏ မကောင်းမှုပြုခြင်းဆိုင်ရာ အချက်အလက်များစွာမှတစ်ဆင့် လူတစ်ဦး၏ အနှစ်သာရနှင့် သဘာဝကို ရှင်းလင်းစွာ မမြင်နိုင်၊ သို့မဟုတ် ထိုလူ၏ ဂုဏ်သတ္တိများကို အနှစ်ချုပ်မဖော်ပြနိုင်ပေ။ ထိုလူသည် အသင်းတော်ထဲတွင် ရှိနေသမျှကာလပတ်လုံး ဤလူများသည် ၎င်းတို့ကို ညီအစ်ကို သို့မဟုတ် ညီအစ်မတစ်ဦးအဖြစ် ဆက်ဆံမည်ဖြစ်ပြီး စိတ်နှလုံးထဲမှ ချစ်ခြင်းမေတ္တာဖြင့် ဆက်ဆံကြမည်ဖြစ်သည်။ ၎င်းတို့သည် မည်သူ့ကိုမျှ ပိုင်းခြားသိမြင်မှုမရှိဘဲ မည်သူ့ကိုမျှ စည်းမျဉ်းများနှင့်အညီ မဆက်ဆံနိုင်ကြပေ။ ထိုသို့သောလူများတွင် အမှုအရာများကို ပိုင်းခြားသိမြင်နိုင်စွမ်းမရှိပေ။ ၎င်းတို့သည် ကိစ္စရပ်အမျိုးမျိုးသည် တရားမျှတခြင်း ရှိမရှိကိုဖြစ်စေ၊ ကောက်ကျစ်ဆိုးယုတ်ခြင်း ရှိမရှိကိုဖြစ်စေ၊ လူများအပေါ် အပြုသဘောဆောင်သော သို့မဟုတ် အပျက်သဘောဆောင်သော အကျိုးသက်ရောက်မှု ရှိမရှိကိုဖြစ်စေ၊ ၎င်းတို့ကို မှန်ကန်သည်ဟု မှတ်ယူပြီး လက်ခံသင့်ခြင်း ရှိမရှိကိုဖြစ်စေ၊ မမှန်ကန်ဟု မှတ်ယူပြီး ပိုင်းခြားသိမြင်ကာ ငြင်းပယ်ပြီး အတိုက်အခံပြုသင့်ခြင်း ရှိမရှိကိုဖြစ်စေ မသိကြသကဲ့သို့ ပိုင်းခြားသိမြင်နိုင်ခြင်းလည်း မရှိကြပေ။ သင်က ၎င်းတို့အား ကိစ္စတစ်ခုကို ရှင်းပြရန် ဥပမာတစ်ခုပေးသည့်အခါ ထိုသို့သောကိစ္စများသည် မကောင်းကြောင်း၊ သမ္မာတရားစည်းမျဉ်းများနှင့် မကိုက်ညီကြောင်း၊ ဘုရားသခင်၏ အိမ်တော်တွင် အသုံးမဝင်ကြောင်း ၎င်းတို့သိကြသည်။ သို့သော် နောက်တစ်ကြိမ် အလားတူကိစ္စ ပေါ်ပေါက်လာသည့်အခါ ၎င်းကို မည်သို့ချဉ်းကပ်ရမည်ကို ၎င်းတို့ မသိသေးဘဲ စည်းမျဉ်းများကို အသုံးမချနိုင်ကြပေ၊ သင်က ၎င်းတို့အား နောက်ထပ်ဥပမာတစ်ခုပေးမှသာ ၎င်းတို့နားလည်ကြသည်။ ကလေးတစ်ဦးကို သင်ယူရန် သင်ကြားပေးသည့် နည်းလမ်းကို အသုံးပြု၍ ကိစ္စရပ်များကို တစ်ခုပြီးတစ်ခု ၎င်းတို့အား ရှင်းပြမှသာ ၎င်းတို့နားလည်ကြသည်။ ဤသည်မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့ခြင်း ဖြစ်သည်။ လူဖြစ်စေ၊ အမှုအရာဖြစ်စေ၊ ၎င်းသည် တရားမျှတခြင်း ရှိမရှိကိုဖြစ်စေ၊ ကောက်ကျစ်ဆိုးယုတ်ခြင်း ရှိမရှိကိုဖြစ်စေ၊ မှန်ကန်ခြင်း ရှိမရှိကိုဖြစ်စေ၊ မမှန်ကန်ခြင်း ရှိမရှိကိုဖြစ်စေ၊ အပြုသဘောဆောင်သော အရာ ဟုတ်မဟုတ်ကိုဖြစ်စေ၊ အပျက်သဘောဆောင်သော အရာ ဟုတ်မဟုတ်ကိုဖြစ်စေ၊ သမ္မာတရားနှင့် လူ့လိုအပ်ချက်များနှင့် ကိုက်ညီမှု ရှိမရှိကိုဖြစ်စေ၊ ဘုရားသခင်ကို ယုံကြည်သူများက ၎င်းကို မည်သို့ရှုမြင်သင့်သည်ကိုဖြစ်စေ ၎င်းတို့မသိကြချေ၊ ဤအရာများအနက် တစ်ခုကိုမျှ ၎င်းတို့မသိကြပေ။ ဤသည်မှာ အမှုအရာများကို ပိုင်းခြားသိမြင်နိုင်စွမ်း ကင်းမဲ့ခြင်း ဖြစ်သည်။ သို့ဆိုလျှင် လူတစ်ဦး၏ အမှုအရာများကို ပိုင်းခြားသိမြင်နိုင်စွမ်း အဆင့်ကို အကဲဖြတ်ရန် အခြေခံအကြောင်းရင်းမှာ အဘယ်နည်း။ ယင်းမှာ အရာအမျိုးမျိုး၏ ဂုဏ်သတ္တိများဆိုင်ရာ သင်၏အဓိပ္ပာယ်ဖွင့်ဆိုချက်များသည် တိကျမှုရှိမရှိအပေါ် အခြေခံသည်။ သင်၏အဓိပ္ပာယ်ဖွင့်ဆိုချက်များသည် တိကျမှန်ကန်ပါက သင်၌ အမှုအရာများကို ပိုင်းခြားသိမြင်နိုင်စွမ်းရှိသည်။ အရာအမျိုးမျိုး၏ ဂုဏ်သတ္တိများဆိုင်ရာ သင်၏အဓိပ္ပာယ်ဖွင့်ဆိုချက်များ၏ တိကျမှုသည် ရာခိုင်နှုန်းငါးဆယ်အထက်တွင်ရှိပါက သင်၏ အမှုအရာများကို ပိုင်းခြားသိမြင်နိုင်စွမ်းသည် သာမန် သို့မဟုတ် သာမန်အထက်တွင် ရှိသည်။ ၎င်းသည် ရာခိုင်နှုန်းငါးဆယ် မပြည့်မီပါက သင်၏ အမှုအရာများကို ပိုင်းခြားသိမြင်နိုင်စွမ်းသည် ညံ့ဖျင်းသည်။ တိကျမှုသည် ရာခိုင်နှုန်းတစ်ရာခိုင်နှုန်းပင် မရှိပါက သင်၌ အမှုအရာများကို ပိုင်းခြားသိမြင်နိုင်စွမ်းမရှိဘဲ အစွမ်းအစမရှိသောလူတစ်ဦး ဖြစ်သည်။ တစ်စုံတစ်ဦးတွင် အမှုအရာများကို ပိုင်းခြားသိမြင်နိုင်စွမ်းရှိမရှိကို ဤနည်းလမ်းဖြင့် ပိုင်းခြားသိမြင်သည်။ ဤစွမ်းရည်နှင့်ပတ်သက်၍ ငါ နောက်ထပ်ဥပမာများ မပေးတော့ပေ။ သင်တို့ကိုယ်တိုင် ၎င်းအကြောင်းကို မိတ်သဟာယဖွဲ့နိုင်သည်၊ ဤအကြောင်းအရာကို သင်တို့အတွက် ဤမျှဖြင့် ငါထားခဲ့မည်။

အချက် ၈ - အမှုအရာများကို တုံ့ပြန်နိုင်စွမ်း

ဆက်လက်၍ ငါတို့သည် ရှစ်ခုမြောက် စွမ်းရည်ဖြစ်သည့် အမှုအရာများကို တုံ့ပြန်နိုင်စွမ်းအကြောင်း ဆွေးနွေးကြမည်။ အမှုအရာများကို တုံ့ပြန်နိုင်စွမ်းဟူသည်မှာ ဤကိစ္စရပ်သည် ဖြစ်ပျက်ပြီးသားဖြစ်စေ၊ ရုတ်တရက် ဖြစ်ပေါ်လာသည်ဖြစ်စေ သို့မဟုတ် ဤကိစ္စရပ်၏ အမျိုးမျိုးသော အကြောင်းအချက်များက ပြောင်းလဲသွားသည်ဖြစ်စေ လူတစ်ဦးက ဤကိစ္စရပ်ကို မည်သို့ကိုင်တွယ်ဖြေရှင်းသည်မှာ သူ၏ အမှုအရာများကို တုံ့ပြန်နိုင်စွမ်း ဖြစ်သည်။ သို့ဆိုလျှင် အမှုအရာများကို တုံ့ပြန်နိုင်စွမ်းသည် အဓိကအားဖြင့် မည်သည့်အရာကို ရည်ညွှန်းသနည်း။ ယင်းသည် ကိစ္စရပ်တစ်ခုကို ပိုင်းခြားသိမြင်ရန်၊ သုံးသပ်ဆုံးဖြတ်ရန်၊ ချဉ်းကပ်ရန်နှင့် ကိုင်တွယ်ရန် သင်၏ စွမ်းရည်ကို ရည်ညွှန်းသည်။ သင်သည် လူတစ်ဦး၊ ဖြစ်ရပ်တစ်ခု သို့မဟုတ် အမှုအရာတစ်ခုနှင့် ကြုံတွေ့ရသည့်အခါ ယင်း၏ သဘောသဘာဝသည် အဘယ်အရာဖြစ်သနည်း။ ယင်းမှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ ဤအရာမျိုးကို မည်သို့ ရင်ဆိုင်ပြီး ကိုင်တွယ်သင့်သနည်း။ ယင်းက ရုတ်တရက် ဖြစ်ပေါ်လာသည့်အခါ မည်သည့်သင်ခန်းစာများကို သင်ယူသင့်သနည်း။ ဘုရားသခင်၏ ရည်ရွယ်ချက်ကောင်းများမှာ အဘယ်အရာများ ဖြစ်သနည်း။ ဤအမှုအရာများသည် အသင်းတော်၏ အလုပ်ကို ထိခိုက်စေနိုင်ပါက အသင်းတော်၏ အလုပ်ကို ထိခိုက်မှုများ မရှိစေရန်အပြင် ထိခိုက်မှုများ ဆက်လက် ဖြစ်ပေါ်ခြင်းမှ အပျက်သဘောဆောင်သော အကျိုးသက်ရောက်မှုများကိုပါ ဟန့်တားနိုင်ရန်အလို့ငှာ စည်းမျဉ်းများနှင့် ကိုက်ညီကာ ထိခိုက်မှုက ဖြစ်စေသည့် အကျိုးဆက်များကို ကုစားသည့်နည်းလမ်းဖြင့် မည်သို့ကိုင်တွယ်သင့်သနည်း။ သင်သည် လူတစ်ဦး၊ ဖြစ်ရပ်တစ်ခု သို့မဟုတ် အမှုအရာတစ်ခုနှင့် ရင်ဆိုင်ရသည့်အခါ သင်သဘောပေါက်ထားသည့် ပိုင်းခြားသိမြင်ခြင်းဆိုင်ရာ စည်းမျဉ်းများနှင့် သင်သိရှိသည့် သမ္မာတရား စည်းမျဉ်းများကို အခြေခံ၍ ထိုသို့သော ကိစ္စရပ်များ၏ အနှစ်သာရနှင့် အကြောင်းရင်းခံကိုလည်းကောင်း၊ ယင်းတို့ကို ကိုင်တွယ်ရန် စည်းမျဉ်းများနှင့် အစီအစဉ်ကိုလည်းကောင်း တိကျမှန်ကန်စွာ သုံးသပ်ဆုံးဖြတ်နိုင်ပါက သင်သည် အမှုအရာများကို တုံ့ပြန်နိုင်စွမ်းရှိသူတစ်ဦး ဖြစ်သည်၊ ယင်းက သင်သည် အစွမ်းအစကောင်းသူတစ်ဦး ဖြစ်သည်ဟုလည်း ဆိုလိုသည်။ ဥပမာအားဖြင့် ကိစ္စရပ်တစ်ခုသည် သင်၏ရှေ့မှောက်တွင် ရုတ်တရက် ဖြစ်ပေါ်လာသည့်အခါ သင်မည်သို့ ရင်ဆိုင်သင့်သနည်း။ ပထမဦးစွာ သင်သည် ယင်းက မည်သည့်ဘက်သို့ ဦးတည်သွားနိုင်သည်ကိုလည်းကောင်း၊ ဆက်လက်ဖြစ်ပေါ်နေပါက မည်သည့်အကျိုးဆက်များကို ဆောင်ကြဉ်းလာမည်ကိုလည်းကောင်း၊ ယင်းဖြစ်ပေါ်ရခြင်း၏ အကြောင်းရင်းခံသည် မည်သည့်နေရာတွင် ရှိသည်ကိုလည်းကောင်း၊ ယင်း၏ အနှစ်သာရသည် မည်သည့်အရာ ဖြစ်သည်ကိုလည်းကောင်း ရှင်းလင်းစွာ မြင်တွေ့သင့်သည်၊ သင်သည် ဤအရာအားလုံးကို ပိုင်းခြားသိမြင်နိုင်ပြီး ရှင်းလင်းစွာ မြင်တွေ့နိုင်ရမည်။ ပိုင်းခြားသိမြင်ခြင်းမှတစ်ဆင့် ကိစ္စရပ်ကို သတ်မှတ်လော့၊ ထို့နောက် ယင်းကို ကိုင်တွယ်ရန် အစီအစဉ်တစ်ခုကို ချက်ချင်း ရှာဖွေလော့။ ကိစ္စရပ်ကို မည်သို့ ကိုင်တွယ်သင့်သည်၊ မည်သူက ခေါင်ဖြစ်သည်၊ မည်သူတို့က နောက်လိုက်များဖြစ်သည်၊ မည်သူက အဓိက တာဝန်ရှိသူဖြစ်သည်၊ မည်သူက အဓိက တာဝန်ကို ယူသင့်သည်၊ တာဝန်ရှိသူများကို မည်သို့ ကိုင်တွယ်ရမည်ဟူသည့် ဤပြဿနာအားလုံးကို သင်ဖြေရှင်းရမည်။ ထို့အပြင် ပြဿနာများကို ကိုင်တွယ်သည့်အခါ သင်သည် ဆုံးရှုံးမှုများကို အနည်းဆုံးဖြစ်အောင် လုပ်ရမည်ဖြစ်ပြီး လူများကိုလည်း ပြန်လည်နေရာချထားပြီး ညှိနှိုင်းရမည်။ ဤနည်းလမ်းဖြင့်သာ အမှားများကို အချိန်မီ ပြင်ဆင်နိုင်မည်ဖြစ်ပြီး ပြဿနာများကို လုံးဝဥဿုံ ဖြေရှင်းနိုင်ကာ အခြေအနေကို ကုစားနိုင်မည်ဖြစ်၍ အမှုအရာများကို မှန်ကန်ပြီး အကျိုးရှိသောဘက်သို့ ဦးတည်သွားစေမည် ဖြစ်သည်။ အတိုချုပ်ဆိုရလျှင် သင်သည် ဤကိစ္စရပ်တွင် ပါဝင်သော အမျိုးမျိုးသော အကြောင်းအချက်အားလုံးကို ထည့်သွင်းစဉ်းစားနိုင်ပြီး ယင်းကို ကိုင်တွယ်ရန် မှန်ကန်သော နည်းလမ်းတစ်ခုအပြင် မှန်ကန်ပြီး တိကျသော စည်းမျဉ်းများ ရှိပါက ဤသည်မှာ အမှုအရာများကို တုံ့ပြန်နိုင်စွမ်းရှိခြင်းဟု ခေါ်ဆိုပြီး ယင်းက သင်သည် အစွမ်းအစကောင်းသူတစ်ဦး ဖြစ်သည်ဟု ဆိုလိုသည်။ ဟုတ်ပေ၏၊ ဤကိစ္စရပ်ကို ကိုင်တွယ်ရန် နည်းလမ်းနှင့် ယင်းကို ကိုင်တွယ်ရန် စည်းမျဉ်းများသည် အခြေအနေကို သိရှိသူများနှင့် ထိတွေ့မိတ်သဟာယဖွဲ့ခြင်းမှတစ်ဆင့် သို့မဟုတ် လူတိုင်းနှင့် ပူးပေါင်းဆောင်ရွက်ပြီး ဆွေးနွေးခြင်းမှတစ်ဆင့် သင်ရရှိလာသော ကောက်ချက်များနှင့် အဓိပ္ပာယ်ဖွင့်ဆိုချက်များ ဖြစ်ကောင်းဖြစ်နိုင်သည်။ သင်သည် ဖြစ်ရပ်မှန်၏ အခြေအနေကို လေ့လာစုံစမ်းခြင်း၊ ထို့နောက် ဤကိစ္စရပ်မျိုးကို နားလည်သော ညီအစ်ကိုမောင်နှမများ၏ အကြံပြုချက်များကို တောင်းခံခြင်းတို့အားဖြင့် အဓိပ္ပာယ်ဖွင့်ဆိုချက်တစ်ခုကို နောက်ဆုံးတွင် ရရှိနိုင်ပြီး ကောက်ချက်တစ်ခုကို ချကာ ဖြေရှင်းနည်းတစ်ခုကို ဆုံးဖြတ်၍ ပြဿနာကို ကောင်းစွာ ကိုင်တွယ်နိုင်ပါက အလုပ်လုပ်သော လူများအား ညှိနှိုင်းမှုကို အပြီးသတ်နိုင်ပြီး ဤကိစ္စရပ်ကြောင့် ဖြစ်ပေါ်လာသော ဆုံးရှုံးမှုများကို ဖြည့်ဆည်းပေးနိုင်ကာ အသင်းတော်၏ အလုပ်ကို အန္တရာယ်ရှိသောဘက်သို့ ဦးတည်မသွားစေရန် ပြင်ဆင်ညှိနှိုင်းနိုင်ပါက ဤသည်မှာ အမှုအရာများကို တုံ့ပြန်နိုင်စွမ်းရှိခြင်းဟု ခေါ်ဆိုသည်။ သင်သည် ကိစ္စရပ်များကို ဤအဆင့်အထိ ကိုင်တွယ်နိုင်ပါက သင့်ကို အစွမ်းအစကောင်းသူအဖြစ် မှတ်ယူနိုင်သည်။ မှန်ပေ၏၊ အစွမ်းအစကောင်း ရှိခြင်းဆိုသည်မှာ လူတစ်ဦးသည် ကိစ္စရပ်တစ်ခုနှင့် ကြုံတွေ့ရသည့်အခါ ယင်းကို ချက်ချင်း ထိုးထွင်းသိမြင်နိုင်ပြီး ချက်ချင်း ဆုံးဖြတ်ချက်များချကာ ယင်းကို ပြည့်စုံပြီး သင့်လျော်သော နည်းလမ်းဖြင့် ကိုင်တွယ်နိုင်သည်ဟု ဆိုလိုခြင်း မဟုတ်ပေ၊ ဤသည်မှာ ဟုတ်ချင်မှ ဟုတ်ပေမည်။ လူတို့ ပြဿနာများကို ကိုင်တွယ်ရန် လုပ်ငန်းစဉ်တစ်ခု လိုအပ်သည်၊ အမှုအရာများ၏ အနှစ်သာရကို ထိုးထွင်းသိမြင်နိုင်ရန်အလို့ငှာ ကိစ္စရပ်၏ အမျိုးမျိုးသော ကဏ္ဍများကို ၎င်းတို့ နားလည်ရန် လိုအပ်သည်။ လူတို့သည် အသွေးနှင့်ကိုယ်၊ အသားနှင့်ကိုယ်ဖြစ်ကာ ၎င်းတို့သည် လူ့သဘာဝ၏ ဘောင်အတွင်း၌ အမှုအရာများကို လုပ်ဆောင်ကြရာ လုပ်ငန်းစဉ်တစ်ခု လိုအပ်သည်။ ဤသည်မှာ အလုပ်လုပ်နေသော ဘုရားသခင်၏ ဝိညာဉ်တော်နှင့် မတူပေ၊ ဘုရားသခင်၏ ဝိညာဉ်တော်၏ တစ်ကမ္ဘာလုံးကို ဘက်စုံလွှမ်းခြုံမှုဖြင့် စေ့စေ့စပ်စပ် ကြည့်ရှုစစ်ဆေးသည်၊ ဘုရားသခင်သည် အမှုအရာအားလုံး၊ ပြဿနာအားလုံး၏ အနှစ်သာရနှင့် အကြောင်းရင်းခံကို အစဉ်သဖြင့် မြင်တွေ့နိုင်သည်။ လူတို့သည် ကိစ္စရပ်များ၏ နောက်ကွယ်ရှိ ဖုံးကွယ်ထားသော အရာများကို ထိုးထွင်းမမြင်နိုင်သည့်အခါ အလွယ်တကူ လှည့်စားခြင်းနှင့် လိမ်ညာခြင်းတို့ကို ခံကြရသည်။ ဤအချက်ကြောင့်ပင် လူတို့သည် ကိစ္စရပ်များ၏ နောက်ကွယ်ရှိ အဖြစ်မှန်၏ အခြေအနေကို နက်နက်ရှိုင်းရှိုင်း လေ့လာစုံစမ်းရန် လိုအပ်သည်။ ကိစ္စရပ်တစ်ခု၏ နောက်ကွယ်တွင် ဖုံးကွယ်ထားသော အမှန်တကယ်ဖြစ်သည့် အခြေအနေများကို နားလည်ပြီးနောက် သင်သည် ပြဿနာများကို ချက်ချင်း ကိုင်တွယ်နိုင်ပြီး လမ်းလွဲမှုများကို ဖြေရှင်းနိုင်ကာ တိုက်ရိုက်တာဝန်ရှိသူများနှင့် အလုပ်လုပ်ဆောင်သူများကို သင့်လျော်စွာ ပြုပြင်နိုင်၍ အလုပ်၏ ပုံမှန်လည်ပတ်မှုကို အာမခံနိုင်ပါက ယင်းက သင်သည် အမှုအရာများကို တုံ့ပြန်နိုင်စွမ်းရှိကြောင်း သက်သေပြသည်။ အထူးသဖြင့် ရုတ်တရက် ဖြစ်ရပ်များနှင့် ကြုံတွေ့ရသည့်အခါ သင်သည် အမျိုးမျိုးသော လူများ၊ ဖြစ်ရပ်များနှင့် အမှုအရာများကို စည်းမျဉ်းများအတိုင်း ကိုင်တွယ်နိုင်ပါက ဤသည်မှာ သင်သည် အစွမ်းအစကောင်းသူတစ်ဦး ဖြစ်ကြောင်း သက်သေပြသည်။ အမှုအရာများကို တုံ့ပြန်နိုင်စွမ်း သာမန်ရှိသူများသည် ပုံမှန်နှင့် သာမန်အခြေအနေများနှင့် ကြုံတွေ့ရသည့်အခါ လုပ်ထုံးလုပ်နည်းများအတိုင်းနှင့် ပုံမှန်နည်းလမ်းဖြင့် အချို့အရာများကို လုပ်ဆောင်နိုင်သော်လည်း ၎င်းတို့ ရရှိသော ရလဒ်များမှာ သာမန်သာဖြစ်သည်၊ ၎င်းတို့သည် မည်သည့် ထိုးဖောက်အောင်မြင်မှုမျှ မရရှိသကဲ့သို့ သိသာထင်ရှားသော တိုးတက်မှုလည်း မရှိပေ။ ၎င်းတို့သည် အထူးအခြေအနေများ သို့မဟုတ် ရုတ်တရက် ဖြစ်ရပ်များနှင့် ကြုံတွေ့ရသည်နှင့်တစ်ပြိုင်နက် မည်သို့မျှ မတတ်နိုင်တော့ဘဲ ယင်းတို့ကို မကိုင်တွယ်နိုင်တော့ပေ။ ဥပမာအားဖြင့် အချို့လူတို့ ဧဝံဂေလိတရားကို ဟောပြောသည့်အခါ ၎င်းတို့သည် ပုံမှန်အခြေအနေများအောက်တွင် လစဉ် လူအနည်းငယ်ကို ရရှိနိုင်သည်။ ဤသည်မှာ သာမန်အစွမ်းအစကို ထင်ဟပ်စေပြီး ၎င်းတို့၏ ဧဝံဂေလိဟောပြောခြင်း၏ ရလဒ်များမှာလည်း သာမန်သာဖြစ်၍ အထူးကောင်းမွန်သည်ဟု မဆိုနိုင်ပေ။ အန္တိခရစ်တို့ လူတို့ကို အထင်အမြင်မှားစေသည့် ဖြစ်ရပ်တစ်ခု အသင်းတော်၌ ရုတ်တရက် ပေါ်ပေါက်လာပါက ဤဧဝံဂေလိအမှုဆောင်များသည် မရှင်းမရှင်း ဖြစ်သွားပြီး မည်သို့လုပ်ဆောင်ရမည်ကို မသိတော့ပေ။ ဧဝံဂေလိအလုပ်သည် ရပ်တန့်သွားပြီး ၎င်းတို့သည် ဆက်လက်တရားဟောသင့်ခြင်း ရှိမရှိကိုဖြစ်စေ၊ အလုပ်အစီအစဉ်များကို စောင့်ဆိုင်းသင့်ခြင်း ရှိမရှိကိုဖြစ်စေ မသိကြပေ။ ၎င်းတို့သည် ဧဝံဂေလိ တရားဟောခြင်းအလုပ်၏ စည်းမျဉ်းများကို မည်သို့ရှာဖွေရမည်ကို မသိကြပေ။ ဘုရားအိမ်တော်၏ အလုပ်အစီအစဉ်များတွင် “ဧဝံဂေလိအလုပ်သည် မည်သည့်အချိန် သို့မဟုတ် မည်သည့်အခြေအနေအောက်တွင်မျှ မရပ်တန့်ရ” ဟု မကြာခဏ ပြောဆိုထားသည်။ သို့တိုင်အောင် အန္တိခရစ်တို့ လူတို့ကို အထင်အမြင်မှားစေသည့် ဖြစ်ရပ်တစ်ခုနှင့် ကြုံတွေ့ရရုံမျှဖြင့် ၎င်းတို့က ဧဝံဂေလိအလုပ်ကို ရပ်လိုက်သည်။ ၎င်းတို့သည် မိမိတို့၏ တာဝန်ကို သစ္စာစောင့်သိမှုဖြင့် ထမ်းဆောင်နေကြခြင်း ဖြစ်သလော။ ၎င်းတို့သည် ဤအဆင့်ကို မမီပေ။ ၎င်းတို့သည် ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များကို ကျိုးနွံနာခံနေကြခြင်း ဖြစ်သလော။ ၎င်းတို့သည် ဤအဆင့်ကိုလည်း မမီပေ။ ၎င်းတို့သည် မကောင်းမှုများကို မဆင်မခြင် ကျူးလွန်ပြီး အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေသော အန္တိခရစ်များ သို့မဟုတ် အယောင်ဆောင်ခေါင်းဆောင်များကို ကြုံတွေ့ရသည့်အခါ မရှင်းမရှင်း ဖြစ်သွားကြသည်။ ၎င်းတို့ ကြုံတွေ့ခဲ့ရသော ဤကိစ္စရပ်ကို မည်သို့ကိုင်တွယ်သင့်သည်ကို သမ္မာတရားကို နားလည်သူများအား မည်သို့မေးမြန်းရမည်ကို ၎င်းတို့မသိဘဲ လက်တွေ့လုပ်ဆောင်ခြင်း စည်းမျဉ်းများနှင့် လက်တွေ့လုပ်ဆောင်ခြင်း လမ်းကြောင်းတစ်ခုအတွက် ဘုရားသခင်၏ နှုတ်ကပတ်တော်များထဲတွင် ရှာဖွေရန်ကိုမူ ၎င်းတို့ ပို၍ပင် မသိကြချေ။ ၎င်းတို့တွင် ဤအမှုအရာများကို တုံ့ပြန်နိုင်စွမ်း ကင်းမဲ့သည်။ အချို့သော အသင်းတော်ခေါင်းဆောင်များသည် အန္တိခရစ်တစ်ဦးက လူတို့ကို အထင်အမြင်မှားစေရန် မှားယွင်းပြီး အဓိပ္ပာယ်မဲ့သော အရာများကို ဖြန့်ဝေနေသည်ကို မြင်သည့်အခါ မှားယွင်းပြီး အဓိပ္ပာယ်မဲ့သော အရာများကို ချေပရန် သမ္မာတရားကို မည်သို့ မိတ်သဟာယဖွဲ့ရမည်ကို မသိကြပေ။ ၎င်းတို့သည် မည်သို့လုပ်ဆောင်ရမည်ကို မသိဘဲ “အို ဘုရားသခင်၊ ကျေးဇူးပြု၍ စာတန်ကို ချည်နှောင်တော်မူပါ၊ ကျေးဇူးပြု၍ စာတန်၏ ပါးစပ်ကို ပိတ်တော်မူပါ၊ လူတို့ကို အထင်အမြင်မှားစေရန် မှားယွင်းပြီး အဓိပ္ပာယ်မဲ့သော အရာများကို ဖြန့်ဝေခြင်းမှ သူ့ကို တားဆီးတော်မူပါ။ ကျေးဇူးပြု၍ ထိုအသိဉာဏ်မဲ့ပြီး စဉ်းစားဉာဏ်မဲ့သောလူတို့ကို ကယ်တင်တော်မူပါ၊ အန္တိခရစ်၏ အထင်အမြင်မှားစေခြင်းကို မခံရစေရန် ၎င်းတို့ကို တားဆီးတော်မူပါ။ အို ဘုရားသခင်၊ ကျေးဇူးပြု၍ ၎င်းတို့ကို ပြန်လည်ခေါ်ဆောင်တော်မူပါ” ဟု ဆက်လက်ဆုတောင်းနေကြသည်။ ဆုတောင်းရုံသက်သက်နှင့် သမ္မာတရားကို မရှာဖွေခြင်းသည် ပြဿနာကို ဖြေရှင်းနိုင်သလော။ လူတို့ ပူးပေါင်းဆောင်ရွက်ခြင်းမရှိဘဲ မိမိတို့၏ တာဝန်ကို မထမ်းဆောင်ပါက အသုံးမဝင်ပေ။ လူတို့ လုပ်ဆောင်သင့်သည့် အမှုအရာများစွာ ရှိသည်။ ပထမဦးစွာ ၎င်းတို့သည် ဤအန္တိခရစ် မည်သို့သော နောက်ခံအခြေအနေမျိုးရှိသည်၊ ၎င်းတို့ မည်သည့်လက္ခဏာများကို ပြသသည်၊ လူတို့ကို အထင်အမြင်မှားစေရန် မည်သည့်အရာကို အားကိုးသည်တို့ကို ကြည့်ရှုသင့်သည်၊ အထင်အမြင်မှားစေခြင်းခံရသူများထဲတွင် သမ္မာတရားကို လက်ခံနိုင်သည့် အစွမ်းအစကောင်းသူများ ရှိမရှိကိုလည်း ၎င်းတို့ ကြည့်ရှုသင့်ပြီး ၎င်းတို့ကို ပြန်ရရန် အလျင်အမြန် လုပ်ဆောင်သင့်သည်။ ဤသည်မှာ ဦးစွာလုပ်ဆောင်သင့်သည့် အလုပ်ဖြစ်သည်။ သို့သော် ဤအသင်းတော်ခေါင်းဆောင်များသည် ဤအရာကို မသိသကဲ့သို့ ဤနည်းလမ်းဖြင့် မည်သို့အလုပ်လုပ်ရမည်ကိုလည်း မသိကြပေ။ ၎င်းတို့သည် မရှင်းမရှင်း ဖြစ်သွားပြီး စိုးရိမ်ပူပန်မှုဖြင့် ခြေဆောင့်ကြသည်။ အချို့သော အသုံးမကျသူများသည် စိုးရိမ်ပူပန်မှုကြောင့် ငိုပင်ငိုကြွေးကြသည်။ ငိုကြွေးခြင်းက မည်သို့ အသုံးဝင်သနည်း။ ငိုကြွေးခြင်းက အထင်အမြင်မှားစေခြင်းခံရသူများကို ပြန်ရနိုင်သလော။ ငိုကြွေးခြင်းသည် အလုပ်လုပ်ခြင်းမဟုတ်သကဲ့သို့ သင်၌ ဝန်တာတစ်ခုရှိသည်ကိုလည်း ကိုယ်စားမပြုပေ။ ယင်းမှာ အရည်အချင်းမရှိခြင်း၏ သရုပ်သကန်တစ်ခု ဖြစ်သည်။ အစွမ်းအစရှိသူများသည် ထိုသို့သော ကိစ္စရပ်များနှင့် ကြုံတွေ့ရသည့်အခါ ဦးစွာ စိတ်တည်ငြိမ်အောင် ထားကြသည်။ ဆုတောင်းခြင်း၊ ရှာဖွေခြင်း၊ ဆန်းစစ်ခြင်းနှင့် သုံးသပ်ဆုံးဖြတ်ခြင်း၊ ထို့နောက် မိတ်သဟာယဖွဲ့ခြင်းတို့ပြီးနောက်တွင် ၎င်းတို့သည် နောက်ဆုံး၌ ဆုံးဖြတ်ချက်တစ်ခုကို ချကြသည်။ အစွမ်းအစညံ့ဖျင်းသူများသည် ကိစ္စရပ်များနှင့် ကြုံတွေ့ရသည့်အခါ မည်သို့မျှ မတတ်နိုင်တော့ပေ၊ ၎င်းတို့သည် ဆုတောင်းရန်နှင့် ရှာဖွေရန် မသိသကဲ့သို့ သမ္မာတရားကို နားလည်သော လူအနည်းငယ်ကို ရှာဖွေပြီး မိတ်သဟာယဖွဲ့ရန်လည်း မသိကြပေ၊ ၎င်းတို့သည် ဘာသိဘာသာဖြင့် စောင့်ဆိုင်းနေကြသည်။ ဤသည်မှာ ကိစ္စရပ်များကို အများဆုံး နှောင့်နှေးစေလေသည်။ သင်၌ ဖြေရှင်းနည်းမရှိသော်လည်း အခြားသူများ၌ ရှိကောင်းရှိနိုင်သည်၊ အဘယ်ကြောင့် အခြားသူများကို ရှာဖွေပြီး အကူအညီမတောင်းသနည်း။ ဉာဏ်ကောင်းသူများသည် စောင့်ဆိုင်းနေစဉ်မှာပင် မိမိတို့၏ တာဝန်နှင့် တာဝန်ဝတ္တရားကို ကောင်းမွန်စွာ ဖြည့်ဆည်းရန် မမေ့ကြပေ။ ဤတာဝန်နှင့် တာဝန်ဝတ္တရားကို ကောင်းမွန်စွာ ဖြည့်ဆည်းခြင်းသည် အလျင်ဦးအောင် လှုပ်ရှားခြင်း ဖြစ်သည်၊ ဘာသိဘာသာဖြစ်ခြင်း မဟုတ်ချေ။ ယင်းမှာ ဘုရားသခင် အမိန့်များချမှတ်ရန် သို့မဟုတ် အခြေအနေကို ပြောင်းလဲဖို့ ဘုရားသခင် ကိုယ်တိုင် အလုပ်လုပ်ရန် စောင့်ဆိုင်းနေခြင်း မဟုတ်ပေ။ ထိုအစား စောင့်ဆိုင်းနေသည့် ကာလအတွင်း ပြန်လည်ရရှိနိုင်သူများကို ပြန်လည်ရရှိရန် ကြိုးပမ်းမှုတိုင်းကို ပြုလုပ်ခြင်းဖြစ်သည်။ ပြန်လည်မရရှိနိုင်သူများဖြစ်သည့် နားဝေတိမ်တောင်ဖြစ်သော စဉ်းစားဉာဏ်မဲ့သူများ၊ ဝိညာဉ်ဆိုးများ ပူးကပ်ခြင်းခံရသူများနှင့် ဘုရားသခင်ကို ရေလိုက်ငါးလိုက် ယုံကြည်ပြီး ဝမ်းရေးအတွက်သာ ယုံကြည်ကြသော မယုံကြည်သူများကဲ့သို့သော သူများကိုမူ အရေးစိုက်ရန် မလိုအပ်ပေ။ လိမ်ညာခြင်းမခံရသေးသူများအတွက်မူ တစ်စုံတစ်ဦးကို သမ္မာတရား မိတ်သဟာယဖွဲ့ရန်နှင့် အန္တိခရစ်ကို ပိုင်းခြားသိမြင်ခြင်းအကြောင်း ပြောဆိုရန် အလျင်အမြန် စီစဉ်ရမည်။ ဤသည်မှာ အခြေအနေကို ကိုင်တွယ်ရန် အစီအစဉ်တစ်ခု မဟုတ်လော။ ဤသည်မှာ တုံ့ပြန်မှု အတိုင်းအတာတစ်ခု ဖြစ်သည်။ အစွမ်းအစ ညံ့ဖျင်းသူများတွင် ထိုသို့သော တုံ့ပြန်မှု အတိုင်းအတာများ မရှိပေ၊ ၎င်းတို့သည် ငိုရန်နှင့် ညည်းညူရန်သာ သိကြသည်။ ဤသည်မှာ အမှုအရာများကို တုံ့ပြန်နိုင်စွမ်း ကင်းမဲ့ခြင်း ဖြစ်သည်။ သာမန်အခြေအနေများတွင် လူတစ်ဦးသည် ပုံမှန်အလုပ်လုပ်နိုင်သော်လည်း အထူးအခြေအနေများနှင့် ကြုံတွေ့ရသည်နှင့်တစ်ပြိုင်နက် ၎င်းတို့သည် မှင်တက်သွားပြီး မည်သို့မျှ မတတ်နိုင်တော့ပါက ဤလူစားမျိုး၏ အမှုအရာများကို တုံ့ပြန်နိုင်စွမ်းသည် အများဆုံးမှာ သာမန်သာ ဖြစ်သည်။ တစ်စုံတစ်ဦးသည် သာမန်အခြေအနေများကိုပင် မကိုင်တွယ်နိုင်ပါက ဤလူစားမျိုးတွင် အမှုအရာများကို တုံ့ပြန်နိုင်စွမ်း မရှိပေ။ ဥပမာအားဖြင့် ၎င်းတို့ကို အသင်းတော်ခေါင်းဆောင်တစ်ဦး ရွေးကောက်ပွဲကို စီစဉ်ရန် အသင်းတော်တစ်ခုသို့ စေလွှတ်ပါက ၎င်းတို့သည် မည်သို့သော လူစားမျိုးကို ရွေးချယ်ရမည်ကို သို့မဟုတ် လူတို့ကို မည်သို့စုစည်းပြီး ရွေးကောက်ပွဲကို စီစဉ်ရမည်ကို မသိကြပေ။ ၎င်းတို့သည် ရွေးကောက်ပွဲများအတွက် အခြေခံလုပ်ထုံးလုပ်နည်းများကိုပင် နားမလည်ကြပေ။ ထို့အပြင် အသင်းတော်၌ ပြင်းထန်သော ဖောက်ပြန်ပျက်စီးသည့် စိတ်သဘောထားများရှိသော လူအချို့ ရှိသည်၊ ၎င်းတို့သည် အနိုင်ကျင့်သူများ၊ လူရမ်းကားများနှင့် ကလိမ်ကကျစ်များ အမျိုးအစားတွင် ပါဝင်ကြပြီး ဤလူတို့သည် ရွေးကောက်ပွဲကို နှောင့်ယှက်ရန် အခွင့်အရေးကို အသုံးချကြသည်။ ဤသို့သော အခြေအနေမျိုးတွင် အမှုအရာများကို တုံ့ပြန်နိုင်စွမ်းမရှိသူများသည် ယင်းကို ကိုင်တွယ်ရန် ပို၍ပင် အရည်အချင်းမမီဘဲ ၎င်းတို့သည် အဖမ်းခံရပြီး လက်နက်ချလိုက်ရုံသာ ဖြစ်သည်။ အဆုံးတွင် ၎င်းတို့က ညီအစ်ကိုမောင်နှမများကို “သင်တို့ကိုယ်တိုင် ရွေးချယ်ကြလော့။ သင်တို့ ရွေးချယ်သူ မည်သူ့ကိုမဆို ငါတို့ လက်ခံမည်” ဟုသာ ပြောနိုင်သည်။ ၎င်းတို့သည် မည်သို့သော သတ္တဝါများ ဖြစ်ကြသနည်း။ ၎င်းတို့သည် အသုံးမကျသူများ မဟုတ်လော။ ဤသည်မှာ အမှုအရာများကို တုံ့ပြန်နိုင်စွမ်း မရှိခြင်း ဖြစ်သည်။ အမှုအရာများကို တုံ့ပြန်နိုင်စွမ်းမရှိသူများတွင် အလုပ်လုပ်နိုင်စွမ်းလည်း ကင်းမဲ့သည်။ ပုံမှန်အခြေအနေများတွင်ဖြစ်စေ၊ အထူးအခြေအနေများတွင်ဖြစ်စေ တစ်စုံတစ်ခု ဖြစ်ပျက်သည့်အခါ ၎င်းတို့သည် ခွေကျသွားပြီး နောက်ဆုတ်သွားကြသည်၊ တစ်စုံတစ်ခု ဖြစ်ပျက်သည့်အခါ ၎င်းတို့သည် မည်သို့မျှ မတတ်နိုင်တော့ဘဲ ငိုကြွေးကြသည်။ မည်သည့်အရာမျှ မဖြစ်ပျက်သည့်အခါ ၎င်းတို့သည် စကားလုံးအနည်းငယ်နှင့် အယူဝါဒများကို ပြောနိုင်သော်လည်း တစ်စုံတစ်ခု ဖြစ်ပျက်ပြီး ပြဿနာတစ်ခုကို ကိုင်တွယ်ရန် တောင်းဆိုခံရသည့်အခါ ၎င်းတို့ မလုပ်ဆောင်နိုင်တော့ပေ။ ဥပမာအားဖြင့် အချို့သူများ မိမိတို့၏ တာဝန်ကို ထမ်းဆောင်ရာတွင် ဝတ်ကျေတမ်းကျေ လုပ်ဆောင်သည့်အခါ အမှုအရာများကို တုံ့ပြန်နိုင်စွမ်းမရှိသူများသည် ၎င်းတို့နှင့် “ကျေးဇူးပြုပြီး ဝတ်ကျေတမ်းကျေ မလုပ်ဆောင်ပါနှင့်၊ ကျေးဇူးပြုပြီး သင်၏ တာဝန်ကို ကောင်းစွာ ထမ်းဆောင်ပါ” ဟု ဆွေးနွေးရန်သာ သိကြသည်။ ဤသည်မှာ ထိုသူတို့၏ ပြဿနာကို ဖြေရှင်းနိုင်သလော။ ၎င်းတို့သည် ဝတ်ကျေတမ်းကျေ လုပ်ဆောင်ခြင်း ပြဿနာနှင့်ပတ်သက်၍ ထိုသူများနှင့် မိတ်သဟာယဖွဲ့သင့်သည်။ ထိုသူများသည် သမ္မာတရားကို နားမလည်ဘဲ မိမိတို့၏ ပြဿနာကို မအသိအမှတ်မပြုနိုင်ပါက ၎င်းတို့သည် သမ္မာတရားကို ထိုသူတို့နှင့် မိတ်သဟာယဖွဲ့သင့်သည်။ ထိုသူများသည် မှားမှန်းသိလျက်နှင့် ဤနည်းလမ်းအတိုင်း ပြုမူပါက ၎င်းတို့ကို စိတ်ဖြာလေ့လာဆွေးနွေးပြီး ပြုပြင်သင့်သည်။ အခြားပြဿနာတစ်ခုခုကြောင့် ဖြစ်ပါက ၎င်းတို့သည် ထိုပြဿနာကို အခြေခံ၍ မိတ်သဟာယဖွဲ့သင့်သည်။ ပေါ်ပေါက်လာသော ပြဿနာအမျိုးအစားကို အခြေခံ၍ သင့်လျော်သော လုပ်ဆောင်မှုလမ်းစဉ်တစ်ခုကို ၎င်းတို့ ဆုံးဖြတ်သင့်ပြီး ထို့နောက် ထိုအတိုင်း လုပ်ဆောင်သင့်သည်။ သင်သည် ဤသို့ မလုပ်ဆောင်နိုင်ပါက အမှုအရာများကို တုံ့ပြန်နိုင်စွမ်း ကင်းမဲ့သည်။ သင်နားလည်သလော။ (နားလည်ပါသည်။) သင်သည် မည်သည့်ကိစ္စရပ်နှင့် ကြုံတွေ့ရသည်ဖြစ်စေ ဖြေရှင်းနည်းမရှိ၊ ယင်းကို ကိုင်တွယ်ရန် နည်းလမ်းမရှိ၊ ယင်းကို ကိုင်တွယ်ရန် စည်းမျဉ်းများမရှိပါက သင်သည် အမှုအရာများကို တုံ့ပြန်နိုင်စွမ်း ကင်းမဲ့သည်။ ထိုသို့သော လူများသည် အမှုအရာများကို တုံ့ပြန်နိုင်စွမ်း အညံ့ဖျင်းဆုံး မရှိကြသလော။ (ဟုတ်ပါသည်။)

အမှုအရာများကို တုံ့ပြန်နိုင်စွမ်း အကောင်းဆုံးရှိသူများမှာ အချို့သော အထူးကိစ္စရပ်များ သို့မဟုတ် ရုတ်တရက် အခြေအနေများနှင့် ကြုံတွေ့ရသည့်အခါ ယင်းတို့ကို ချက်ချင်း သုံးသပ်ဆုံးဖြတ်ပြီး ပိုင်းခြားသိမြင်နိုင်ကာ ယင်းတို့ကို ကိုင်တွယ်ရန် အတော်အတန် သင့်လျော်သော အစီအစဉ်များကို ထုတ်ပေးနိုင်သူများ ဖြစ်သည်။ အမှုအရာများကို တုံ့ပြန်နိုင်စွမ်း သာမန်ရှိသူများသည် သာမန်၊ ပုံမှန်ကိစ္စရပ်များနှင့် ကြုံတွေ့ရသည့်အခါ ယင်းတို့ကို ကိုင်တွယ်နိုင်သည်။ ၎င်းတို့သည် အခြေအနေကို ထိန်းသိမ်းရန်နှင့် စီမံခန့်ခွဲရန် သို့မဟုတ် လူများကို ညှိနှိုင်းရန်နှင့် အစားထိုးရန် လုပ်ထုံးလုပ်နည်းများအတိုင်း အလုပ်လုပ်နိုင်သည်၊ ဤအလုပ်မျိုးကို လုပ်ဆောင်ရာတွင် ၎င်းတို့ အတော်အသင့် လုပ်ဆောင်နိုင်သည်။ သို့သော် ရုတ်တရက် အခြေအနေများနှင့် ကြုံတွေ့ရသည့်အခါ ၎င်းတို့သည် ယင်းတို့ကို မကိုင်တွယ်နိုင်တော့ပေ။ စည်းမျဉ်းများကို ၎င်းတို့အား ပြောပြလျှင်ပင် ၎င်းတို့သည် ယင်းတို့ကို မကျင့်သုံးနိုင်ပေ၊ ၎င်းတို့အား အခွင့်အာဏာပေးပြီး ကိစ္စရပ်ကို ကိုင်တွယ်ရန် တောင်းဆိုလျှင်ပင် ၎င်းတို့သည် ထိုသို့ မလုပ်ဆောင်နိုင်သေးပေ။ ဤသည်မှာ အမှုအရာများကို တုံ့ပြန်နိုင်စွမ်း သာမန်ရှိခြင်း ဖြစ်သည်။ အမှုအရာများကို တုံ့ပြန်နိုင်စွမ်း ညံ့ဖျင်းသူများသည် လုပ်ရိုးလုပ်စဉ် ကိစ္စရပ်များကိုပင် ကောင်းစွာ မကိုင်တွယ်နိုင်ပေ။ ၎င်းတို့သည် အယူဝါဒများကို ပြောဆိုရန်နှင့် စည်းမျဉ်းစည်းကမ်းများကို ပုံသေစောင့်ထိန်းရန်တို့ကိုသာ သိကြပြီး အဆုံးတွင် ပြဿနာ၏ အကြောင်းရင်းခံမှာ လုံးဝ ဖြေရှင်းပြီးခြင်းမရှိပေ။ အန္တိခရစ်တစ်ဦးက နှောင့်ယှက်မှုများဖြစ်စေပြီး လူတို့ကို အထင်အမြင်မှားစေခြင်းသည် ၎င်းတို့အား ဧဝံဂေလိ တရားဟောခြင်းကို စွန့်လွှတ်စေရန် လုံလောက်သည်၊ အယောင်ဆောင်ခေါင်းဆောင်တစ်ဦးက အဓိပ္ပာယ်မရှိသော စကားများပြောဆိုခြင်းသည်လည်း ၎င်းတို့အား ဧဝံဂေလိအလုပ်ကို ရပ်တန့်စေရန် လုံလောက်သည်။ ဤလူတို့သည် ဘုရားသခင်၏ အလိုတော်ကို လိုက်လျှောက်သူများ ဖြစ်ကြသလော။ ၎င်းတို့သည် ဤအဆင့်မမီပေ။ ထိုသို့သော လူများ၏ အမှုအရာများကို တုံ့ပြန်နိုင်စွမ်းသည် အလွန်ညံ့ဖျင်းသည်။ မည်သို့သော အခြေအနေ ပေါ်ပေါက်သည်ဖြစ်စေ အမှုအရာများကို တုံ့ပြန်နိုင်စွမ်း ညံ့ဖျင်းသူများသည် ယင်းကို မကိုင်တွယ်နိုင်ပေ။ ဥပမာအားဖြင့် အခန်းတစ်ခန်းတွင် မီးလောင်ပါက ၎င်းတို့သည် ထိတ်လန့်သွားပြီး မီးသတ်ဆေးဘူးကို အလျင်အမြန် ရှာဖွေကြသည်။ မီးသတ်ဆေးဘူးကို တွေ့ပြီးနောက် ၎င်းတို့သည် ယင်းကို မည်သို့အသုံးပြုရမည်ကို မသိဘဲ ညွှန်ကြားချက်များကို ရှာဖွေရသည်။ ရလဒ်အနေဖြင့် မီးသည် ပိုကြီးလာသည်။ ဤသည်မှာ ၎င်းတို့သည် မီးသတ်ဆေးဘူးကို မည်သို့အသုံးပြုရမည်ကို မသဘဲ ထိုသို့ဖြင့် အမှုအရာများကို နှောင့်နှေးစေသောကြောင့် ဖြစ်ပြီး ယင်းမှာ ၎င်းတို့၏ အမှုအရာများကို တုံ့ပြန်နိုင်စွမ်း ကင်းမဲ့ခြင်းကြောင့်လည်း ဖြစ်သည်။ ၎င်းတို့သည် မီးလောင်ခြင်းကဲ့သို့သော အရေးပေါ်အခြေအနေကိုပင် မဖြေရှင်းနိုင်ပေ၊ ဤသည်မှာ အမှုအရာများကို တုံ့ပြန်နိုင်စွမ်း ကင်းမဲ့ခြင်း ဖြစ်သည်။ နောက်ဥပမာတစ်ခုပေးရလျှင် ကလေးတစ်ဦး အစာစားရင်း နင်သွားပြီး အသက်မရှူနိုင်ဘဲ မျက်ဖြူဆိုက်သွားပါက ဤလူတို့သည် ထိတ်လန့်သွားကြသည်။ ၎င်းတို့သည် ကလေးကို ဆေးရုံသို့ ခေါ်သွားသင့်ခြင်း ရှိမရှိကို မသိသကဲ့သို့ ကလေးကို ရေသောက်ခိုင်းသင့်ခြင်း ရှိမရှိကိုလည်း မသိကြပေ။ ၎င်းတို့သည် အလွန်စိုးရိမ်ပူပန်သောကြောင့် ချွေးပြန်ပြီး မျက်နှာနီမြန်းလာသော်လည်း မည်သို့လုပ်ဆောင်ရမည်ကို မသိကြပေ။ ခဏအကြာတွင် ကလေးသည် အကြိမ်အနည်းငယ် ချောင်းဆိုးပြီး နောက်ဆုံးတွင် အသက်ပြန်ရှူနိုင်သည်။ ၎င်းတို့သည် အချိန်ကြာမြင့်စွာ ထိတ်လန့်နေခဲ့သော်လည်း ပြဿနာကို ဖြေရှင်းရန် ဖြေရှင်းနည်းမရှိခဲ့ပေ။ ကံကောင်းထောက်မစွာဖြင့် ကလေးသည် ကံကောင်းသွားသည်။ သို့တည်းမဟုတ်ပါက ထိုကလေးသည် သူတို့လက်ချက်ဖြင့် သေဆုံးသွားနိုင်သည်။ အစွမ်းအစညံ့ဖျင်းသူများတွင် မည်သည့်စွမ်းရည်မျှ လုံးဝမရှိဘဲ မည်သည့်အရာကိုမျှ ကောင်းစွာ မလုပ်ဆောင်နိုင်ပေ။ ၎င်းတို့ နားလည်သော အယူဝါဒအနည်းငယ်မှာ စည်းမျဉ်းစည်းကမ်းများနှင့် ကြွေးကြော်သံများထက် မပိုပေ။ ပုံမှန်အခြေအနေများနှင့် အထူးအခြေအနေများ နှစ်မျိုးစလုံးနှင့်ပတ်သက်လာလျှင် ၎င်းတို့သည် ယင်းတို့ကို ကိုင်တွယ်ရန် သို့မဟုတ် ဖြေရှင်းရန် အရည်အချင်းမမီကြသည်မှာ တစ်ပုံစံတည်းဖြစ်သည်။ ထို့ကြောင့် ထိုသို့သော လူများသည် အမှုအရာများကို တုံ့ပြန်နိုင်စွမ်း လုံးဝကင်းမဲ့နေသည်၊ ၎င်းတို့တွင် တစ်ခုမျှမရှိပေ။ မည်သည့်အခြေအနေနှင့် ကြုံတွေ့ရသည်ဖြစ်စေ ၎င်းတို့သည် ယင်းကို မတုံ့ပြန်နိုင် သို့မဟုတ် မကိုင်တွယ်နိုင်ပေ၊ ၎င်းတို့သည် ဤကိစ္စရပ်များကို နားမလည်နိုင်ပေ။ ၎င်းတို့သည် စကားလုံးအနည်းငယ်နှင့် အယူဝါဒများကို ပြောဆိုနိုင်ခြင်း၊ ကြွေးကြော်သံအချို့ကို ဟစ်ကြွေးနိုင်ခြင်းသည် လုံလောက်သည်ဟု ထင်ကြသည်၊ ယင်းက ၎င်းတို့တွင် အသက်ရှင်ရန် အရင်းအနှီးရှိပြီး ပြည့်စုံနေသည်ဟု ဆိုလိုသည်ဟု ထင်ကြသည်။ လက်တွေ့တွင် တစ်စုံတစ်ခု ဖြစ်ပျက်သည့်အခါ ၎င်းတို့သိသော အယူဝါဒများသည် လုံးဝ အသုံးမဝင်ပေ။ သို့ဖြစ်လျက်ပင် ဤသည်မှာ ညံ့ဖျင်းသော အစွမ်းအစကို ထင်ဟပ်ကြောင်း ၎င်းတို့ သိရှိရန် အရေးနိမ့်ကျသည်။ ၎င်းတို့၏ အစွမ်းအစသည် အလွန်ညံ့ဖျင်းသော်လည်း ၎င်းတို့ကိုယ်တိုင် မသိရှိကြပေ။ ဤသည်မှာ အလွန်ညံ့ဖျင်းသော အစွမ်းအစ မဟုတ်လော။ (ဟုတ်ပါသည်။) ထိုသို့သော လူများသည် စဉ်းစားဉာဏ်မဲ့သည် မဟုတ်လော။ (ဟုတ်ပါသည်။) စဉ်းစားဉာဏ်မဲ့သောလူများသည် အသိဉာဏ်မပြည့်ဝပေ။ “အသိဉာဏ်မပြည့်ဝ” ဟူသည်မှာ မည်သည့်အရာကို ရည်ညွှန်းသနည်း။ ယင်းမှာ ၎င်းတို့ မည်မျှသော အယူဝါဒများကို နားလည်သည်ဖြစ်စေ၊ မည်မျှသော စည်းမျဉ်းစည်းကမ်းများကို လိုက်နာနိုင်သည်ဖြစ်စေ တစ်စုံတစ်ခု ဖြစ်ပျက်သည့်အခါ ဤစည်းမျဉ်းစည်းကမ်းများ သို့မဟုတ် အယူဝါဒများထဲမှ တစ်ခုမျှသည် အမှန်တကယ်ဖြစ်သော ပြဿနာကို မဖြေရှင်းနိုင်ဟု ဆိုလိုသည်။ သို့တိုင်အောင် ၎င်းတို့သည် ဤအရာကို နားမလည်နိုင်သေးဘဲ “အဘယ်ကြောင့် ဤအယူဝါဒများနှင့် စည်းမျဉ်းစည်းကမ်းများက အချည်းနှီးဖြစ်ရသနည်း” ဟု တွေးတောနေကြသည်။ ၎င်းတို့ ဦးနှောက်ခြောက်အောင် စဉ်းစားလျှင်ပင် အသုံးမဝင်ပေ၊ မည်သို့ပင် စဉ်းစားသည်ဖြစ်စေ ပြဿနာကို မည်သို့ကိုင်တွယ်ရမည် သို့မဟုတ် ဖြေရှင်းရမည်ကို ၎င်းတို့ မသိရှိသေးပေ။ အချို့လူများသည် အန္တိခရစ်ဖြစ်ရပ်များကို ကိုင်တွယ်သည့်အခါ အန္တိခရစ်များ၏ အထင်အမြင်မှားစေခြင်းကို ခံရသူများကို ဦးစွာ မကယ်တင်သကဲ့သို့ အန္တိခရစ်များ၏ အထင်အမြင်မှားစေခြင်းကြောင့် အပျက်သဘောဆောင်ပြီး စုဝေးရန် မလိုလားတော့သူများကိုလည်း မထောက်ပံ့ကြပေ။ ၎င်းတို့ ဦးစွာ မည်သည့်အရာကို လုပ်ဆောင်သနည်း။ ၎င်းတို့သည် အန္တိခရစ်များ မည်သည့်သရုပ်သကန်များ ရှိသည်၊ မည်သို့သော လူစားမျိုးများသည် အန္တိခရစ်များဖြစ်သည်၊ အန္တိခရစ်များနှင့် အန္တိခရစ်များ၏ စိတ်သဘောထားရှိသူများကြား ခြားနားချက်များ၊ အန္တိခရစ်များကို အတိအကျ မည်သို့ ပိုင်းခြားသိမြင်ရမည်၊ အန္တိခရစ်တစ်ဦး၏ စိတ်သဘောထားရှိသူများကို အတိအကျ မည်သို့ ပိုင်းခြားသိမြင်ရမည်တို့ကို ပြောဆိုရန် ကြီးမားသော စုဝေးပွဲများကို ကျင်းပကြသည်၊ ဤအရာအားလုံးကို ၎င်းတို့ မိတ်သဟာယဖွဲ့ပြီးချိန်တွင် အန္တိခရစ်များ၏ အထင်အမြင်မှားစေခြင်းကို ခံရသော လူအချို့သည် အသင်းတော်မှ ထွက်ခွာသွားကြပြီးဖြစ်ကာ အပျက်သဘောဆောင်ပြီး အားနည်းသော အချို့သည် စုဝေးပွဲများကို မတက်ရောက်တော့ပေ။ ၎င်းတို့သည် ဤလူတို့ကို ကယ်တင်ရန် အကောင်းဆုံးအချိန်ကို လွဲချော်ခဲ့ကြပြီး ၎င်းတို့အား အမှန်တကယ် ကြီးစွာသော ထိခိုက်မှုကို ဖြစ်စေခဲ့သည်တကား။ အချုပ်အားဖြင့် အစွမ်းအစညံ့ဖျင်းသူများသည် ၎င်းတို့၏ အမှုအရာများကို တုံ့ပြန်နိုင်စွမ်းနှင့်ပတ်သက်လာလျှင်လည်း ကြီးမားသော ချို့ယွင်းချက်တစ်ခု ရှိသည်၊ ၎င်းတို့သည် အမှုအရာများကို တုံ့ပြန်နိုင်စွမ်း လုံးဝ ကင်းမဲ့နေသည်။ လူတစ်ဦး ပုံမှန်အခြေအနေများအောက်တွင် မည်မျှ စကားပြောကောင်းသည်၊ စကားလုံးများနှင့် အယူဝါဒများကို မည်မျှ ကောင်းစွာ ပြောဆိုနိုင်ပြီး ဘာသာရေးဆိုင်ရာ အယူဝါဒများအကြောင်း ပြောဆိုနိုင်သည်ကို ကြည့်မည့်အစား အမှန်တကယ်ဖြစ်သော အခြေအနေများနှင့် ရင်ဆိုင်ရသည့်အခါ ၎င်းတို့တွင် ပြဿနာများကို ကိုင်တွယ်နိုင်စွမ်း ရှိမရှိကိုသာ ကြည့်လော့၊ အထူးသဖြင့် ရုတ်တရက် ဖြစ်ရပ်များ ပေါ်ပေါက်လာသည့်အခါ ၎င်းတို့တွင် သုံးသပ်ဆုံးဖြတ်နိုင်စွမ်းနှင့် ပိုင်းခြားသိမြင်နိုင်စွမ်း ရှိမရှိ၊ ပြဿနာများကို ကိုင်တွယ်ဖြေရှင်းရန် အစီအစဉ်များ ရှိမရှိကို ကြည့်လော့။ ၎င်းတို့တွင် ရှိပါက ၎င်းတို့သည် မိမိတို့၏ ကိုယ်ပိုင်အမြင်များရှိပြီး အမှုအရာများကို မည်သို့စဉ်းစားရမည်ကို သိသူတစ်ဦးဖြစ်ကြောင်း သက်သေပြသည်။ သို့သော် ၎င်းတို့တွင် အမှုအရာများကို ပိုင်းခြားသိမြင်နိုင်စွမ်းနှင့် သုံးသပ်ဆုံးဖြတ်နိုင်စွမ်း ကင်းမဲ့ပြီး တစ်စုံတစ်ခု ဖြစ်ပျက်သည့်အခါ ၎င်းတို့သည် ထိတ်လန့်ပြီး စိုးရိမ်ပူပန်လာကာ ကြီးကျယ်သော အယူဝါဒများကို ပြောဆိုပြီး ကြွေးကြော်သံများကို ဟစ်ကြွေးနိုင်ရုံသာ တတ်နိုင်ပါက ဤလူသည် ပြဿနာများကို မဖြေရှင်းနိုင်ဘဲ အသုံးမကျသူတစ်ဦး ဖြစ်သည်။ အခြားသူတစ်ဦးတွင် မည်မျှသော အခက်အခဲများ၊ ပြဿနာများ သို့မဟုတ် ချို့ယွင်းချက်များ ရှိသည်ဖြစ်စေ ဤလူသည် ၎င်းတို့ကို ရှင်းပြရန်နှင့် ဖြေရှင်းရန် တူညီသော သဘောတရားအစုတစ်ခုကို အသုံးပြုပြီး ဤနည်းလမ်းဖြင့် ၎င်းတို့နှင့် ဆက်လက် မိတ်သဟာယဖွဲ့နေသော်လည်း ပြဿနာများကို မည်သည့်အခါမျှ မဖြေရှင်းနိုင်ပေ၊ ဤသည်မှာ အမှုအရာများကို တုံ့ပြန်နိုင်စွမ်း လုံးဝကင်းမဲ့ခြင်း ဖြစ်သည်။ ပြဿနာများကို ကိုင်တွယ်နိုင်စွမ်း ကင်းမဲ့ခြင်းသည် အတိအကျအားဖြင့် အမှုအရာများကို တုံ့ပြန်နိုင်စွမ်းမရှိခြင်း ဖြစ်သည်။ အမှုအရာများကို တုံ့ပြန်နိုင်စွမ်းမရှိသူများသည် အစွမ်းအစ ကင်းမဲ့သည်။ သာမန်အားဖြင့်ဆိုလျှင် ၎င်းတို့သည် စဉ်းစားဉာဏ်မဲ့သောသူများ၊ ဉာဏ်ရည်မမီသူများနှင့် စိတ်ပိုင်းဆိုင်ရာ ချို့တဲ့သူများ ဖြစ်ကြသည်။ ၎င်းတို့ မည်မျှသော အယူဝါဒများကို ပြောဆိုနိုင်သည်ဖြစ်စေ အသုံးမဝင်ပေ၊ ယင်းတို့ကို အသုံးချ၍မရနိုင်ပေ။ ဤသည်မှာ ရှစ်ခုမြောက် စွမ်းရည်ဖြစ်သည့် အမှုအရာများကို တုံ့ပြန်နိုင်စွမ်းအပေါ် ငါတို့၏ မိတ်သဟာယကို အဆုံးသတ်ခြင်း ဖြစ်သည်။

အချက် ၉ - ဆုံးဖြတ်ချက်ချနိုင်စွမ်း

ယခု နဝမမြောက်စွမ်းရည်ဖြစ်သည့် ဆုံးဖြတ်ချက်ချနိုင်စွမ်းကို ကြည့်ကြစို့။ ဆုံးဖြတ်ချက်ချနိုင်စွမ်းသည် လူတစ်ဦး၏ အစွမ်းအစကို အလွန်အမင်း စမ်းသပ်သည်။ သာမန်လူတွင် ယင်းမရှိပေ။ ဆုံးဖြတ်ချက်ချနိုင်ခြင်းနှင့်ဆိုင်သော အစွမ်းအစနှင့် စွမ်းရည်ကို အမှန်တကယ် ပိုင်ဆိုင်သူများသည် ဆုံးဖြတ်ချက်ချသည့် အဆင့်တွင်ရှိသော သူများဖြစ်ကြသည်။ သို့ဆိုလျှင် ဆုံးဖြတ်ချက်ချနိုင်စွမ်းက အဓိကအားဖြင့် အဘယ်အရာကို ရည်ညွှန်းသနည်း။ ၎င်းမှာ အမျိုးမျိုးသော လူများ၊ ဖြစ်ရပ်များနှင့် အမှုအရာများ ပေါ်ပေါက်လာပြီး လူအများစုက ယင်းတို့ကို ထိုးထွင်းမမြင်နိုင်သည့်အခါ အချို့သောသူတို့က ဘုရားသခင်၏ နှုတ်ကပတ်တော်များနှင့် သမ္မာတရားကို အခြေခံ၍ အမျိုးမျိုးသော ပြဿနာများကို ပိုင်းခြားသိမြင်ပြီး ကိုင်တွယ်နိုင်ခြင်း၊ အမျိုးမျိုးသော လူတို့ကို ကိုင်တွယ်နိုင်ခြင်းကို ရည်ညွှန်းသည်။ ပြဿနာများကို ကိုင်တွယ်နိုင်သည့် ဤစွမ်းရည်ကို ဆုံးဖြတ်ချက်ချနိုင်စွမ်းဟု ခေါ်သည်။ အမှုအရာများကို ကိုင်တွယ်နိုင်စွမ်းရှိသူတို့၌ ဆုံးဖြတ်ချက်ချနိုင်စွမ်း ရှိသည်။ အမှုအရာများကို ကိုင်တွယ်နိုင်စွမ်းမရှိသူတို့၌မူ ဆုံးဖြတ်ချက်ချနိုင်စွမ်း မရှိပေ။ ဆုံးဖြတ်ချက်ချနိုင်စွမ်းတွင် အဘယ်အရာ ပါဝင်သနည်း။ ယင်းတွင် လူတို့၏ သဘောပေါက်နားလည်နိုင်စွမ်း၊ သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်းနှင့် အမှုအရာများကို တုံ့ပြန်နိုင်စွမ်းတို့ ပါဝင်သည်။ ဤအရာများကို စုပေါင်း၍ ဆုံးဖြတ်ချက်ချနိုင်စွမ်းဟု ခေါ်သည်။ ဆုံးဖြတ်ချက်ချနိုင်စွမ်းရှိသူတို့သည် ပြဿနာများ၏ အနှစ်သာရကို ပိုင်းခြားသုံးသပ်နိုင်သကဲ့သို့ ပြဿနာများ၏ လက္ခဏာများကိုလည်း ပိုင်းခြားသိမြင်နိုင်သည်။ ဟုတ်ပေသည်၊ ပို၍အရေးကြီးသည်မှာ ၎င်းတို့သည် အမျိုးမျိုးသော ပြဿနာများကို ကိုင်တွယ်ရန်အတွက် စည်းမျဉ်းများနှင့် လားရာကို ဆုပ်ကိုင်ထားနိုင်သည်။ ဤအရာများကို လုပ်ဆောင်နိုင်သူများသာလျှင် ဆုံးဖြတ်ချက်ချနိုင်စွမ်းရှိသူများ ဖြစ်ကြသည်။ ဥပမာအားဖြင့် လူတိုင်းက ဖြစ်စဉ်များ၊ အချက်အလက်များအပြင် တည်ရှိနေသော အကြောင်းအချက်များ၊ အခြေအနေများ၊ အခြေအနေအရပ်ရပ် စသည်တို့ များစွာကို လူတိုင်း တစ်ယောက်ပြီးတစ်ယောက် ပြောဆိုနေကြသည် ဆိုကြပါစို့။ အထက်တွင်ဖော်ပြခဲ့သော အမျိုးမျိုးသော အကြောင်းအချက်များနှင့် အခြေအနေများကို အခြေခံ၍ ဆုံးဖြတ်ချက်ချနိုင်စွမ်းရှိသူတို့သည် မည်သို့အတိအကျ ပြုမူရမည်၊ လုပ်ဆောင်မှု၏ နည်းလမ်းနှင့် လားရာသည် မည်သို့ဖြစ်သင့်သည်၊ အကောင်းဆုံး ရောက်ရှိနိုင်သည့်အဆင့်မှာ အဘယ်နည်း၊ အနိမ့်ဆုံး လက်ခံနိုင်သည့်အဆင့်မှာ အဘယ်နည်းတို့ကို နောက်ဆုံးတွင် ဆုံးဖြတ်ကြသည်၊ ယင်းတို့တွင် အခြေခံစည်းတစ်ခု ရှိသည်။ ထို့နောက် ၎င်းတို့နားလည်သော သမ္မာတရား စည်းမျဉ်းများကို အခြေခံ၍ ပြဿနာများကို ကိုင်တွယ်ကြသည်။ ဤစွမ်းရည်ရှိသူများသည် ဆုံးဖြတ်ချက်ချနိုင်စွမ်း ရှိသူများဖြစ်ပြီး ထိုသို့သောလူများသည် အကောင်းဆုံးသော အစွမ်းအစရှိသူများ ဖြစ်ကြသည်။ ၎င်းတို့ မည်သည့်အတတ်ပညာပိုင်းဆိုင်ရာ ကျွမ်းကျင်မှုကို ရင်ဆိုင်ရသည်ဖြစ်စေ၊ မည်သည့်ပြဿနာမျိုးကို ကိုင်တွယ်နေရသည်ဖြစ်စေ၊ ရှာဖွေတွေ့ရှိသည့် ပြဿနာသည် တစ်ဖက်မြင်ဖြစ်စေ၊ ဘက်ပေါင်းစုံဖြစ်စေ၊ ရိုးရှင်းသည်ဖြစ်စေ၊ ရှုပ်ထွေးသည်ဖြစ်စေ ၎င်းတို့သည် ရှုထောင့်ပေါင်းစုံမှ ပေါ်ထွက်လာသော အမျိုးမျိုးသော သတင်းအချက်အလက်များကို အသုံးပြု၍ ပြဿနာ၏ အနှစ်သာရကို ဝေဖန်သုံးသပ်နိုင်ပြီး ထို့နောက် ပြဿနာ၏ အကြောင်းရင်းခံကို ဆန်းစစ်ကာ အဆုံးတွင် ပြဿနာနှင့် တည်ရှိနေသော အခြေအနေများကို အခြေခံ၍ မည်သို့ပြုမူရမည်ကို ဆုံးဖြတ်နိုင်သည်။ ဤဆုံးဖြတ်ချက်ကို တည်ရှိနေသော အခြေအနေများအောက်တွင် ဖြစ်မြောက်အောင်မြင်နိုင်သည့်အရာကို အဓိကအားဖြင့် အခြေခံ၍ ချမှတ်ခြင်းဖြစ်ပြီး ၎င်းတို့ဆုံးဖြတ်သည့် လုပ်ဆောင်မှုလမ်းကြောင်းသည် အကောင်းဆုံးသော ဖြေရှင်းနည်းဖြစ်သည်။ ဤနည်းလမ်းဖြင့် ပြဿနာများကို ကိုင်တွယ်နိုင်သူများသည် ဆုံးဖြတ်ချက်ချနိုင်စွမ်းရှိသူများ ဖြစ်ကြသည်။ ဤသို့သော ဆုံးဖြတ်ချက်ချနိုင်စွမ်း ရှိသူများသည် အလွန်ကောင်းမွန်သော အစွမ်းအစရှိသူများ ဖြစ်ကြသည်။ ထိုသို့သောလူများသာလျှင် ခေါင်းဆောင်များဖြစ်ရန် သင့်တော်ပြီး ဆုံးဖြတ်ချက်ချသည့်အဖွဲ့တွင် တာဝန်ထမ်းဆောင်ရန် သင့်တော်သည်။ ညံ့ဖျင်းသော အစွမ်းအစ သို့မဟုတ် သာမန် အစွမ်းအစရှိသူများသည် မည်သည့်ပြဿနာမျိုးကိုမဆို ရင်ဆိုင်ရသည့်အခါ ကိစ္စရပ်ကိုယ်၌တွင်သာ မိမိတို့ကိုယ်ကို ဘောင်ခတ်ထားနိုင်ပြီး အပေါ်ယံစကားအချို့ကိုသာ ပြောဆိုနိုင်ကာ ပြဿနာကို လုံးဝ မဖြေရှင်းနိုင်ကြပေ။ ၎င်းတို့သည် အခြားသူများနှင့် တိုင်ပင်ပြီး ကိစ္စရပ်ကို စုံစမ်းစစ်ဆေးလျှင်ပင် နောက်ဆုံးတွင် အဓိပ္ပာယ်ဖွင့်ဆိုချက်တစ်ခုကို မရရှိနိုင်သေးဘဲ မည်သို့ပြုမူရမည်ကို မသိကြပေ။ ဤသည်မှာ ဆုံးဖြတ်ချက်ချနိုင်စွမ်း ကင်းမဲ့ခြင်း ဖြစ်သည်။ လက်ရှိအခြေအနေ မည်မျှပင် ရှုပ်ထွေးသည်ဖြစ်စေ သို့မဟုတ် လက်ရှိ ကိုင်တွယ်ရန်လိုအပ်သော ပြဿနာသည် မည်မျှပင် ခက်ခဲနိုင်ပြီး ထိုသို့လုပ်ဆောင်ရာတွင် မည်မျှကြီးမားသော အဟန့်အတားကို ကြုံတွေ့နိုင်သည်ဖြစ်စေ၊ ဆုံးဖြတ်ချက်ချနိုင်စွမ်းရှိသူများသည် စည်းမျဉ်းများနှင့်အညီ ယင်းကို သင့်တော်စွာ ကိုင်တွယ်နိုင်ပြီး ၎င်းတို့၏ ကိုင်တွယ်မှုသည် အတော်အတန် သင့်လျော်ပြီး စိတ်ချရသည်။ ထိုသို့သောလူများသည် ဆုံးဖြတ်ချက်ချနိုင်စွမ်းရှိသူများ ဖြစ်ကြသည်။ သာမန် ဆုံးဖြတ်ချက်ချနိုင်စွမ်းရှိသူများသည် သာမန်အခြေအနေများနှင့် အသင်းတော်တွင် အဖြစ်များသော အဖြစ်အပျက်အချို့ကို ကြုံတွေ့ရသည့်အခါ ယင်းတို့ကို ကိုင်တွယ်နိုင်သည်။ သို့သော် ၎င်းတို့သည် အချို့သော အထူးလူများ၊ ဖြစ်ရပ်များနှင့် အမှုအရာများကို ကြုံတွေ့ရလျှင် မည်သို့ရင်ဆိုင်ရမည်ကိုဖြစ်စေ၊ မည်သို့ကိုင်တွယ်ရမည်ကိုဖြစ်စေ မသိဘဲ စိတ်ရှုပ်ထွေးသွားကြသည်။ များစွာစဉ်းစားပြီးနောက်တွင်ပင် ၎င်းတို့သည် ရှင်းလင်းသော ဝေဖန်သုံးသပ်မှုတစ်ခုကို မပြုလုပ်နိုင် သို့မဟုတ် ဆုံးဖြတ်ချက်တစ်ခုကို မချနိုင်သေးပေ။ ဆုံးဖြတ်ချက်ချနိုင်စွမ်းရှိသူများသည် ပြဿနာ၏ အဓိကသော့ချက်ကို ပစ်မှတ်ထား၍ သမ္မာတရား စည်းမျဉ်းများကို ရှာဖွေရန် သိကြသည်။ ဆုံးဖြတ်ချက်ချနိုင်စွမ်းမရှိသူများမှာမူ ပြဿနာ၏ အဓိကသော့ချက်သည် မည်သည့်နေရာတွင် ရှိသည်၊ မည်သို့ရှာဖွေရမည် သို့မဟုတ် မည်သည့်အရာကို ရှာဖွေရမည်ကို မသိကြပေ။ ဤသည်မှာ ၎င်းတို့ကြားရှိ ကွာခြားချက်ဖြစ်သည်။ ရှာဖွေခြင်းမှတစ်ဆင့် အဘယ်အရာလုပ်ဆောင်ရမည်ကို သိလာပါက ဤသည်မှာ ၎င်းတို့တွင် သာမန် အစွမ်းအစရှိကြောင်းကို ညွှန်ပြသည်။ ညံ့ဖျင်းသော အစွမ်းအစရှိသူများအတွက်မူ ၎င်းတို့သည် ရှာဖွေခြင်းမှတစ်ဆင့် သမ္မာတရား စည်းမျဉ်းအချို့ကို နားလည်လာပြီး ထိုကိစ္စကို မည်သို့ကိုင်တွယ်ရမည်ကို သိသည်ဟု ထိုအချိန်တွင် ခံစားရလျှင်ပင် ယင်းကို ကိုင်တွယ်ရမည့်အချိန် ရောက်သည့်အခါ ၎င်းတို့သည် ထိုသို့ မလုပ်ဆောင်နိုင်သေးပေ။ ၎င်းတို့သည် “ငါ ယခုလေးတင် နားလည်ခဲ့သည့် သမ္မာတရား စည်းမျဉ်းများကို အဘယ်ကြောင့် အသုံးမချနိုင်ရသနည်း။ ငါ အဘယ်အရာများ လိုနေသနည်း” ဟု ဦးနှောက်ခြောက်သွားကြသည်။ တစ်ဖန် ၎င်းတို့သည် စိတ်ရှုပ်ထွေးသွားကြပြီး အဆုံးတွင် ပြဿနာကို မဖြေရှင်းနိုင်သေးပေ။ ဤသည်မှာ ဆုံးဖြတ်ချက်ချနိုင်စွမ်း ကင်းမဲ့ခြင်း ဖြစ်သည်၊ ဤသည်မှာ ညံ့ဖျင်းသော အစွမ်းအစရှိခြင်း ဖြစ်သည်။ အညံ့ဖျင်းဆုံးသော အစွမ်းအစရှိသူများသည် သင်ခိုင်းသည့် မည်သည့်အရာကိုမဆို လုပ်ဆောင်ကြသည်။ သင်က ၎င်းတို့အား အဘယ်အရာလုပ်ဆောင်ရမည်ကို မပြောလျှင် ၎င်းတို့သည် မည်သို့ပြုမူရမည်ကို မသိကြပေ။ ဆုံးဖြတ်ချက်ချသည့်အဆင့်ရှိ လူများက ၎င်းတို့အား တာဝန်တစ်ခုကို ဆောင်ရွက်ရန် အခွင့်အာဏာပေးပြီး တာဝန်ပေးစေခိုင်းသည့်အခါ သို့မဟုတ် ညွှန်ကြားသည့်အခါ ၎င်းတို့သည် ခိုင်းစေခံရသည့်အတိုင်းသာ လုပ်ဆောင်နိုင်မည်ဖြစ်သည်။ သို့ရာတွင် ထိုတာဝန်ကို အဘယ်ကြောင့် ထိုနည်းလမ်းအတိုင်း အတိအကျ လုပ်ဆောင်ရသည်၊ ထိုတာဝန်က မည်သည့်ရလဒ်များကို ရရှိရန် ရည်ရွယ်သည် သို့မဟုတ် မူလအခြေအနေနှင့် ကွဲပြားသော မမျှော်လင့်ထားသည့် အခြေအနေများ ပေါ်ပေါက်လာပါက အဘယ်အရာလုပ်ဆောင်ရမည်နှင့် မည်သို့ကိုင်တွယ်ရမည်ဟူသည့် ဤအရာများထဲမှ တစ်ခုကိုမျှ ၎င်းတို့မသိဘဲ မေးမြန်းရပြီး အခြားသူများက ပြဿနာကို ဖြေရှင်းပေးရန် စောင့်ဆိုင်းရသည်။ ဤသည်မှာ ဆုံးဖြတ်ချက်ချနိုင်စွမ်း ကင်းမဲ့ခြင်း ဖြစ်သည်။ ထိုသို့သောလူများသည် စက်ရုပ်များကဲ့သို့ ဖြစ်သည်၊ ၎င်းတို့ကို အခြားသူများကသာ ကြိုးကိုင်ညွှန်ကြားပြီး ထိန်းချုပ်နိုင်ကာ ၎င်းတို့တွင် ကိုယ်ပိုင်ဆုံးဖြတ်နိုင်စွမ်း မရှိပေ။ အစွမ်းအစမရှိသော ဤသို့သောလူတစ်ဦးအတွက် ဆုံးဖြတ်ချက်ချနိုင်စွမ်းသည် ပြောစရာပင်မရှိပေ၊ ၎င်းတို့သည် ဆုံးဖြတ်ချက်ချနိုင်စွမ်းနှင့် အလွန်ကွာဝေးပြီး ဤစွမ်းရည်ကို လုံးဝ စံမမီကြပေ။ ဆုံးဖြတ်ချက်ချနိုင်စွမ်းကို အမြင့်၊ အလတ်၊ အနိမ့် ဟူ၍ အဆင့်သုံးဆင့်သာ ခွဲခြားရန် လိုအပ်သည်။ အမြင့်၊ အလတ်၊ အနိမ့်သည် ကောင်း၊ သာမန်နှင့် ညံ့ဖျင်းဟူ၍ အသီးသီး သက်ဆိုင်သည်။ အစွမ်းအစမရှိသူများနှင့် ပတ်သက်လာလျှင် ဆုံးဖြတ်ချက်ချနိုင်စွမ်းအကြောင်း ပြောဆိုရန်ပင်မတန်ပေ။ ၎င်းတို့ မည်သည့်အရာကို လုပ်ဆောင်နေသည်ဖြစ်စေ ဆုံးဖြတ်ချက်များ မချနိုင်ကြပေ။ ဥပမာအားဖြင့် ဆောင်းဦးရာသီရောက်၍ ရာသီဥတု အေးမြလာသည့်အခါ မည်သည့်အရာကို ဝတ်ဆင်ရန် သင့်တော်သည်၊ ဆောင်းရာသီရောက်၍ ရာသီဥတု ချမ်းအေးလာသည့်အခါ မည်သည့်အရာကို ဝတ်ဆင်ရန် သင့်တော်သည်ကို ၎င်းတို့ အတိအကျ မသိကြပေ၊ ဤအခြေခံအကျဆုံးသော သာမန်အသိတရားကိုပင် ၎င်းတို့မပိုင်ဆိုင်ကြရာ အသင်းတော်၏ အလုပ်နှင့်သက်ဆိုင်သော အဓိကကိစ္စရပ်များတွင် ဆုံးဖြတ်ချက်များချရန် ၎င်းတို့အား တောင်းဆိုခြင်းသည် ပြက်လုံးတစ်ခု မဟုတ်လော။ အစွမ်းအစမရှိသူများအတွက် ဆုံးဖြတ်ချက်ချနိုင်စွမ်းသည် ပြောစရာပင်မရှိပေ။ ဆုံးဖြတ်ချက်ချနိုင်စွမ်းသည် အဓိကအားဖြင့် ခေါင်းဆောင်များ၊ အမှုဆောင်များနှင့် ကြီးကြပ်ရေးမှူးများ၏ အဆင့်ရှိသူများနှင့် သက်ဆိုင်သည်။ မြင့်မားသော ဆုံးဖြတ်ချက်ချနိုင်စွမ်းရှိသူ အလွန်နည်းပါးသည်။ ဆုံးဖြတ်ချက်ချနိုင်စွမ်းတွင် အခြားအဘယ်အရာ ပါဝင်သေးသနည်း။ ယင်းတွင် သင်ဆုံးဖြတ်ချက်ချခဲ့သော ကိစ္စရပ်၏ အကျိုးဆက်များ ပါဝင်သည်၊ ထိုအကျိုးဆက်များသည် လူတို့အတွက် အကျိုးရှိမရှိကိုဖြစ်စေ၊ အပျက်သဘောဆောင်သော အကျိုးသက်ရောက်မှု ရှိမရှိကိုဖြစ်စေ၊ ပြီးလျှင် ယင်းတို့သည် လူတို့ သမ္မာတရားကို နားလည်ခြင်း သို့မဟုတ် စည်းမျဉ်းများအတိုင်း ပြုမူခြင်းအပေါ် ကောင်းမွန်သော အကျိုးသက်ရောက်မှု ရှိမရှိကိုဖြစ်စေ သင်သိနားလည်ရမည်။ ဆုံးဖြတ်ချက်များချနိုင်ခြင်း၊ ပြတ်သားခြင်းနှင့် လျင်မြန်စွာ ဆုံးဖြတ်နိုင်ခြင်းသည် ဆုံးဖြတ်ချက်ချနိုင်စွမ်းရှိခြင်းနှင့် အတူတူပင် ဖြစ်သည်ဟူသည်မှာ မဟုတ်ပေ။ ယင်းမှာ သင်ဆုံးဖြတ်ခဲ့သော ဖြေရှင်းနည်း၊ ပန်းတိုင်နှင့် လားရာတို့ မှန်ကန်ခြင်း ရှိမရှိအပေါ်တွင်လည်း မူတည်သည်။ ရရှိသောရလဒ်များက အပြုသဘောဆောင်ပါက သင်သည် ဆုံးဖြတ်ချက်ချနိုင်စွမ်း အမှန်တကယ် ရှိသည်။ ရရှိသောရလဒ်များက အပျက်သဘောဆောင်ပါက၊ လူတို့ကို လမ်းလွဲစေခြင်း၊ ၎င်းတို့အား ကြီးစွာသော ဘေးဖြစ်စေခြင်း သို့မဟုတ် ၎င်းတို့ကို ပျက်စီးစေခြင်းတို့ ဖြစ်ပါက ထိုအရာသည် မည်သို့သော ဆုံးဖြတ်ချက်ချနိုင်စွမ်းမျှ မဟုတ်ပေ။ သို့ဖြစ်၍ ခေါင်းဆောင်အားလုံးနှင့် ထင်ရှားသော ပုဂ္ဂိုလ်အားလုံးတွင် ဆုံးဖြတ်ချက်ချနိုင်စွမ်းရှိသည်၊ ခေါင်းဆောင်အားလုံးသည် အတော်အတန်မြင့်မားသော အစွမ်းအစနှင့် အတော်အတန်မြင့်မားသော ဆုံးဖြတ်ချက်ချနိုင်စွမ်းကို ပိုင်ဆိုင်သည်ဟူသော လူတို့၏ ယုံကြည်ချက်သည် တိကျမှန်ကန်သော ရှုမြင်ချက်တစ်ခု မဟုတ်ပေ၊ ယင်းမှာ လုံးဝမှားယွင်းသော အယူအဆတစ်ခု ဖြစ်သည်။ သင်ချမှတ်သော ဆုံးဖြတ်ချက်များ မှန်ကန်ခြင်းရှိမရှိသည် ယင်းတို့၏ နောက်ကွယ်ရှိ စည်းမျဉ်းများ၊ ပန်းတိုင်များနှင့် လားရာတို့သည် အဘယ်အရာဖြစ်သည်ဟူသည့်အပေါ်တွင်လည်း မူတည်သည်။ ပန်းတိုင်များနှင့် လားရာတို့သည် လူသားမျိုးနွယ်အတွက် အကျိုးရှိပြီး လူတို့၏ ကျင့်ကြံပြုမူခြင်း၊ သမ္မာတရားကို လက်တွေ့လုပ်ဆောင်ခြင်း၊ ကယ်တင်ခြင်းကို ရရှိခြင်း၊ စိတ်သဘောထား ပြောင်းလဲခြင်းနှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်ခြင်းတို့အတွက် အပြုသဘောဆောင်သော အကူအညီနှင့် အကျိုးကျေးဇူးများ ဖြစ်စေပါက သင်၏ ဆုံးဖြတ်ချက်ချနိုင်စွမ်းသည် အမှန်တကယ် မြင့်မားသည်။ သို့သော် သင်သည် အဆုံးတွင် လူတို့ကို အလွန်အမင်း နာကျင်စေပြီး ကြီးစွာသော ဘေးဖြစ်စေကာ လမ်းလွဲစေလျက် ဘုရားသခင်ထံမှ ဝေးကွာသွားစေပြီး လားရာပျောက်စေသည့် ကြောင်းကျိုးမမြင်သော ဆုံးဖြတ်ချက်များကို ချမှတ်ပါက ဤသည်မှာ လူတို့ကို ဘေးဖြစ်စေခြင်းဖြစ်ပြီး သင့်တွင် ဆုံးဖြတ်ချက်ချနိုင်စွမ်း ရှိသည်ဟု မဆိုနိုင်ပေ။ ဆုံးဖြတ်ချက်ချနိုင်စွမ်းနှင့်ပတ်သက်၍ ငါတို့၏ ဆွေးနွေးမှုကို ဤနေရာတွင် အဆုံးသတ်ပါသည်။

အချက် ၁၀ - အမှုအရာများကို အကဲဖြတ်ပြီး တန်ဖိုးထားနိုင်စွမ်း

နောက်စွမ်းရည်တစ်ခုမှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ဖြစ်သည်။ ဤသည်မှာ အဘယ်အရာကို ဆိုလိုသည်ကို သင်တို့သိသလော။ ဤသည်မှာ အပြောနည်းသော အကြောင်းအရာတစ်ခု ဖြစ်သည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ဟူသည်မှာ အချို့သောလူ၊ ဖြစ်ရပ် သို့မဟုတ် အမှုအရာတစ်ခုကို ချဉ်းကပ်သည့်အခါ သင်မြင်နိုင်ပြီး သဘောပေါက်နိုင်သော သတင်းအချက်အလက်များမှ ယင်း၏ အားသာချက်များ၊ ကောင်းမြတ်ချက်များနှင့် တန်ဖိုးရှိသော ရှုထောင့်များကို သင်အကဲဖြတ်ကာ တန်ဖိုးထားနိုင်ပြီး ထို့နောက် ယင်းတို့ကို သင်၏ ကိုယ်ပိုင်ဘဝ၊ သင်၏ ကျင့်ကြံပြုမူခြင်းနှင့် လုပ်ဆောင်ချက်တို့တွင် အသုံးချခြင်း ရှိမရှိကို ဆိုလိုသည်။ သင်သည် တစ်စုံတစ်ခုကို အကဲဖြတ်ပြီး တန်ဖိုးထားနိုင်ခြင်း မရှိပါက ယင်း၏ ကောင်းမြတ်ချက်များနှင့် အားနည်းချက်များမှာ အဘယ်အရာဖြစ်သည်ကို သင်ပြောနိုင်မည်မဟုတ်၊ သင်သည် ယင်း၏သော့ချက်ကို နားလည်မည် မဟုတ်သည့်အပြင် ယင်းထံမှ မည်သည့်အကျိုးကျေးဇူးကိုမျှ ရရှိနိုင်မည်မဟုတ်ပေ။ ဤသည်မှာ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း မရှိဟု ဆိုလိုသည်။ သို့သော် သင်သည် အရာများကို အကဲဖြတ်ပြီး တန်ဖိုးထားနိုင်ပြီး အချို့သောကိစ္စရပ်များမှ အသုံးဝင်သည့်အရာတစ်ခုကို သင်ယူကာ သင်၏ လက်တွေ့ဘဝတွင် အသုံးချနိုင်လျှင်၊ သင်သင်ယူခဲ့သည့်အရာက သင်၏ လူ့ဘဝနှင့် ဘဝလမ်းကြောင်းတစ်ခုကို ရွေးချယ်ခြင်းအတွက် အကူအညီတစ်စုံတစ်ရာ ပေးနိုင်ပါက ဤသည်မှာ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း တစ်ခုခုရှိကြောင်းကို သက်သေပြသည်။ ဤကိစ္စရပ်တွင် သင်၏စွမ်းရည် ပိုမြင့်မားလေ၊ သင့်တွင် ကောင်းမွန်သော အစွမ်းအစရှိကြောင်းကို ပို၍ သက်သေပြလေ ဖြစ်သည်။ ရိုးရှင်းသော ဥပမာတစ်ခုကို ကြည့်ကြစို့။ ပန်းချီကားတစ်ချပ်ကို ကြည့်ခြင်း ဖြစ်သည်။ သင်သည် အနုပညာကို မလေ့လာခဲ့ဖူးလျှင်ပင် ပန်းချီကားတစ်ချပ်၏ ပုံစံဖွဲ့စည်းပုံကို သင်လေ့လာနိုင်ပြီး လူ့သဘာဝ၏ ရှုထောင့်မှ ၎င်းတွင်ပါဝင်သော အဓိပ္ပာယ်ကို သိမြင်နိုင်လျှင်၊ ထို့အပြင် သင်၏ရှုမြင်ပုံသည် အလွန်တိကျမှန်ကန်ပြီး လူသားဖြစ်ခြင်းနှင့် သက်ဆိုင်လျှင်၊ ယင်းအတွင်း၌ လူသားဖြစ်ခြင်းနှင့် သက်ဆိုင်သော ခိုင်မာသည့်အရာအချို့ကို သင်မြင်နိုင်ပြီး ထို့နောက် ဤအရာများကို သင်၏ ကိုယ်ပိုင်ဘဝ သို့မဟုတ် အလုပ်တွင် အသုံးချနိုင်လျှင် ဤသရုပ်သကန်က သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိကြောင်း သက်သေပြသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း၏ နယ်ပယ်သည် အချို့သော အတော်အတန် လက်တွေ့ကျသည့်အရာများကို ရည်ညွှန်းပြီး စိတ်ကူးသက်သက်ဖြစ်သောအရာများကို မရည်ညွှန်းပေ။ စိတ်ကူးသက်သက်ဖြစ်သောအရာများတွင် အရောင်များ၊ အနုပညာလက်ရာများနှင့် စသည်တို့ ပါဝင်သည်။ အကြောင်းမှာ ဤအရာများသည် လူသားဖြစ်ခြင်းနှင့် မသက်ဆိုင်၊ လုံလောက်စွာ မခိုင်မာဘဲ ယင်းတို့သည် သာမန်လူ့အတွေးအခေါ်နှင့် လူ့ဘဝတွင်ရှိသော အချို့အရာများနှင့် အလွန်ကွာဝေးကာ ဘဝနှင့် နီးကပ်စွာ မဆက်စပ်သောကြောင့် ကျွန်ုပ်တို့သည် ယင်းတို့ကို အမှုအရာများကို အကဲဖြတ်ပြီး တန်ဖိုးထားနိုင်စွမ်း၏ နယ်ပယ်အတွင်းသို့ အမျိုးအစားမခွဲပေ။ ဘဝနှင့် အတော်အတန် နီးစပ်သော၊ ဝှက်ထားသော အဓိပ္ပာယ်အချို့ ပါဝင်သည့် သို့မဟုတ် လူသားဖြစ်ခြင်းနှင့် သက်ဆိုင်သည့် အချို့အရာများအတွက် သင်သည် ယင်းတို့ကို အကဲဖြတ်နိုင်၊ ပိုင်းခြားသိမြင်နိုင်ပြီး အသုံးချနိုင်လျှင်၊ ယင်းတို့၏ ကောင်းမြတ်ချက်များနှင့် အားနည်းချက်များကို သင်မြင်နိုင်ပြီး ယင်းတို့အပေါ် သင်၏ ကိုယ်ပိုင်အတွေးအခေါ်များနှင့် ရှုမြင်ချက်များရှိကာ လူတို့၏ လူ့သဘာဝအတွက် အကျိုးရှိသော ရှုထောင့်များကို သင်နားလည်နိုင်လျှင်၊ သမ္မာတရားနှင့် ဆန့်ကျင်သော မည်သည့်လွဲချော်ပြီး တရားသေဆန်သည့်အချက်များမဆို ရှိနေသည့်အခါ သင်ပိုင်းခြားသိမြင်နိုင်လျှင် ဤသည်ကို အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်းဟု ခေါ်သည်။ သင်သည် ဤအရာများကို အကဲမဖြတ်နိုင်ဘဲ ခိုင်မာသည့်အရာတစ်ခုကို သင်ကြည့်သည့်အခါ ၎င်း၏ အားသာချက်များနှင့် အားနည်းချက်များကို အယူဝါဒသဘောတရားအရသာ ပိုင်းခြားသိမြင်နိုင်ပြီး နေ့စဉ်ဘဝတွင် ယင်းသည် လူ့သဘာဝ၏ မည်သည့်ရှုထောင့်များနှင့် အတိအကျ သက်ဆိုင်သည်ကို မမြင်နိုင်ပါက သင်၏ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် သာမန်ဖြစ်သည်။ သင်သည် အနုပညာလက်ရာတစ်ခုကို ကြည့်ပြီး ထပ်ခါတလဲလဲ စစ်ဆေးပြီးနောက်တွင်ပင် ယင်းသည် အဘယ်အရာကို ဖော်ပြရန် ကြိုးစားနေသည် သို့မဟုတ် ဖန်တီးသူက အဘယ်ကြောင့် ဤနည်းလမ်းအတိုင်း ပြုလုပ်ခဲ့သည်ကို သင်မသိသေးဘဲ ထိုအနုပညာလက်ရာသည် လူ့သဘာဝနှင့် သက်ဆိုင်သည်ဖြစ်စေ၊ မသက်ဆိုင်သည်ဖြစ်စေ ယင်းတွင်ပါဝင်သော အနှစ်သာရ ရှိသည့်အရာများကို သင်မမြင်နိုင်ဘဲ ယင်း၏သော့ချက်ကို သင်မမြင်နိုင်ပါက ဤသည်မှာ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သည်ဟု ဆိုလိုသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်းဟူသည်မှာ သင်သည် မည်သည့်အရာပေါ်တွင်မျှ ရှုမြင်ချက်မရှိဘဲ လူမှုရေးရေစီးကြောင်းများ သို့မဟုတ် လူတို့ထောက်ခံသော အချို့သော အပျက်သဘောဆောင်သည့်အရာများ၏ အလွယ်တကူ အထင်အမြင်မှားစေခြင်းကို ခံရသည်ဟု ဆိုလိုသည်၊ ဆိုလိုသည်မှာ သင်သည် မူလအားဖြင့် အပျက်သဘောဆောင်သည့်အရာတစ်ခုကို အပြုသဘောဆောင်သကဲ့သို့ မှတ်ယူပြီး လက်ခံကောင်း လက်ခံနိုင်သည်။ ဤအရာ၏ အကျိုးဆက်မှာ သင်သည် ၎င်း၏ အဆိပ်သင့်ခြင်းကို ခံရမည်ဖြစ်ပြီး ဤအရာသည် သင့်အတွင်း၌ အချိန်ကြာမြင့်စွာရှိနေပြီး သင့်တွင် အမြစ်တွယ်သွားပါက ယင်းသည် သင်၏ သမ္မာတရားကို လက်ခံခြင်းအတွက် အဟန့်အတားနှင့် အနှောင့်အယှက်တစ်ခု ဖြစ်လာလိမ့်မည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့်ပတ်သက်၍ နောက်ထပ်ဥပမာတစ်ခုကို ပေးကြစို့။ ဥပမာအားဖြင့် ရုပ်ရှင်တစ်ကား၏ ရိုက်ကူးထားသည့် မူရင်းဖိုင်များသည် သုံးနာရီ ကြာမြင့်ပြီး တည်းဖြတ်ပြီးနောက်တွင် ရုပ်ရှင်၏ ကြာမြင့်ချိန်သည် နှစ်နာရီနှင့် မိနစ်လေးဆယ် ဖြစ်သည်ဆိုကြပါစို့။ ဤသည်မှာ ရုပ်ရှင်တစ်ကားအတွက် သမားရိုးကျ အရှည်ဖြစ်သလော။ (မဟုတ်ပါ။) ဤသည်မှာ အဘယ်အရာကို ညွှန်ပြသနည်း။ (ရုပ်ရှင်ထုတ်လုပ်သူများတွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ကြောင်းကို ညွှန်ပြပါသည်။) ရုပ်ရှင်တစ်ကားအတွက် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်းဟူသည်မှာ အတိအကျအားဖြင့် အဘယ်အရာကို ဆိုလိုသနည်း။ (၎င်းတို့သည် မည်သည့်ရိုက်ကူးထားသည့်ဖိုင်က ပိုကောင်းသည်ကို မရွေးချယ်နိုင်ဘဲ မည်သည့်ဖိုင်ကို ထားသင့်သည်၊ မည်သည့်ဖိုင်ကို ပယ်သင့်သည်နှင့်ပတ်သက်၍ တိကျသော သုံးသပ်ဆုံးဖြတ်ချက်များကို မပြုလုပ်နိုင်ဟု ဆိုလိုပါသည်။) ၎င်းတို့သည် ရုပ်ရှင်က မည်သည့်အဓိကအကြောင်းအရာကို ဖော်ပြရန် ရည်ရွယ်သည် သို့မဟုတ် မည်သည့်ဇာတ်ဝင်ခန်းများက အဓိကအကြောင်းအရာနှင့် နီးကပ်စွာ ဆက်စပ်သည်ကို မသိကြပေ။ ရလဒ်အနေဖြင့် ၎င်းတို့သည် အဘယ်အရာကို ထားရမည်၊ အဘယ်အရာကို ပယ်ရမည်ကို မဆုံးဖြတ်နိုင်ကြပေ။ ဆိုလိုသည်မှာ မည်သည့်ဇာတ်ဝင်ခန်းများ သို့မဟုတ် ဇာတ်လမ်းဇာတ်ကွက်များက မရှိမဖြစ် မလိုအပ်ဘဲ အဓိကအကြောင်းအရာနှင့် အနည်းငယ်သာ သက်ဆိုင်ပြီး ဖယ်ရှားနိုင်သည်၊ မည်သည့်ဇာတ်ဝင်ခန်းများ သို့မဟုတ် ဇာတ်လမ်းဇာတ်ကွက်များက အဓိကအကြောင်းအရာနှင့် အများဆုံး ဆက်စပ်ပြီး သိမ်းထားရန် လိုအပ်သည်ကို ၎င်းတို့မသိကြပေ။ ၎င်းတို့တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သောကြောင့် တည်းဖြတ်နေစဉ်အတွင်း ၎င်းတို့သည် ဤအရာကို မဖြတ်နိုင်၊ ထိုအရာကို မဖြတ်နိုင်ဟု ခံစားရလျက် “လျော့ပေါ့တွေး” ကြသည်။ အဆုံးတွင် များစွာသော ကြိုးစားအားထုတ်မှုပြီးနောက် ၎င်းတို့သည် သိသာသော ပြဿနာများရှိသည့် သို့မဟုတ် အရည်အသွေးမကောင်းစွာ ရိုက်ကူးထားသည့် ဇာတ်ဝင်ခန်းများကိုသာ ဖယ်ရှားကြသည်။ အဓိကအကြောင်းအရာနှင့် နီးကပ်စွာ မသက်ဆိုင်သော အကြောင်းအရာများအတွက်မူ ၎င်းတို့သည် အားလုံးကို ချန်ထားခဲ့ကြသည်။ ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်း ဖြစ်သည်။ ၎င်းတို့တွင် ရုပ်ရှင်၏ အဓိပ္ပာယ်ဖွင့်ဆိုချက်ကို ရှင်းလင်းစွာ နားလည်မှုမရှိပေ။ ရုပ်ရှင်၏ တိကျသော ပုံစံများနှင့် ဖော်ပြမှုနည်းစနစ်များ၊ ဇာတ်ဝင်ခန်းတစ်ခုချင်းစီကြားရှိ ဆက်စပ်မှုအပြင် မည်သည့်ဇာတ်ဝင်ခန်းများက ရုပ်ရှင်တစ်ကား၏ ဇာတ်ဝင်ခန်းများ အမှန်တကယ်ဖြစ်သည်နှင့်ပတ်သက်၍ ၎င်းတို့သည် ဤအရာတစ်ခုကိုမျှ နားလည်ကြပေ။ ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်း ဖြစ်သည်။ သို့ဖြစ်၍ ရိုက်ကူးနေစဉ်အတွင်း ၎င်းတို့သည် ယုံကြည်မှုအပြည့် ရှိကြသည်၊ တည်းဖြတ်နေစဉ်အတွင်း ၎င်းတို့၏ မျက်နှာများတွင် စိတ်ဆင်းရဲမှုများ ထင်ဟပ်နေသည်၊ ပြီးလျှင် ပြန်လည်သုံးသပ်သည့်အချိန်သို့ ရောက်သည့်အခါ ၎င်းတို့သည် အလွန်အမင်း စိုးရိမ်ပူပန်ကြသည်။ ပြန်လည်သုံးသပ်ပြီးနောက်တွင် အထက်၏ လမ်းညွှန်မှုမှတစ်ဆင့် မည်သည့်ဇာတ်ဝင်ခန်းများကို ပယ်ရမည်ကို ၎င်းတို့သိရှိခဲ့ပြီးဖြစ်သောကြောင့် မည်သို့ဆက်လုပ်ရမည်ကို ၎င်းတို့ အလွန်သေချာသွားကြပြီး ထို့နောက် ယင်းတို့ကို ရဲရင့်စွာ ဖြတ်တောက်ကြသည်။ အဆုံးတွင် ၎င်းတို့သည် ရုပ်ရှင်ကို မည်မျှအထိ ဖြတ်တောက်လိုက်သနည်း။ ၎င်းတို့သည် ယင်းကို တစ်နာရီနှင့် မိနစ်လေးဆယ် ကြာမြင့်ချိန်အထိ ဖြတ်တောက်လိုက်ကြသည်။ ကင်မရာသမားများက “ဤသည်မှာ ကျွန်ုပ်တို့၏ လုပ်အားအသီးအပွင့်များကို ဖြုန်းတီးခြင်း မဟုတ်လော။ ကျွန်ုပ်တို့သည် ခြောက်လကြာအောင် များစွာသော ရိုက်ကူးမှုများကို အပင်ပန်းခံကာ ရိုက်ကူးခဲ့သော်လည်း သင်တို့က အလွန်ရက်စက်သည်၊ ဤအရာနှင့် ထိုအရာကို ဖြတ်တောက်စေသည်၊ ဤသည်မှာ ရုပ်ရှင်တစ်ကားပင် ဟုတ်သေးသလော” ဟု အလွန်စိတ်မကောင်း ဖြစ်ကြသည်။ ငါ၏အဖြေမှာ ဤမျှများစွာ ဖြတ်တောက်ခြင်းသည် အတိအကျ မှန်ကန်သည်၊ ဤသည်မှာ ရုပ်ရှင်တစ်ကား ဖြစ်သင့်သည့်ပုံစံ ဖြစ်သည်။ သင်တို့ထံတွင်ရှိခဲ့သောအရာမှာ ရုပ်ရှင်တစ်ကားမဟုတ်၊ အလွန်ဆုံးအနေဖြင့် ယင်းမှာ တီဗီဇာတ်လမ်းတွဲတစ်ခုသာ ဖြစ်သည် ဟူ၍ဖြစ်သည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ညံ့ဖျင်းသူများအနေဖြင့် သမ္မာတရားကို လက်လှမ်းမမီပေ၊ ၎င်းတို့နှင့် သမ္မာတရားကို မိတ်သဟာယဖွဲ့ခြင်းသည် မည်သည့်ရလဒ်ကိုမျှ ရရှိမည်မဟုတ်ပေ။ မည်သည့်အမှုအရာများ သို့မဟုတ် မည်သည့်စိတ်ကူးများနှင့် ရှုမြင်ချက်များနှင့် ပတ်သက်လာလျှင်မဆို မည်သည့်အရာက ပုံမှန်လူ့သဘာဝ၏ လိုအပ်ချက်များနှင့် စံနှုန်းများနှင့် ကိုက်ညီသည်၊ မည်သည့်အရာက ပုံမှန်လူ့သဘာဝနှင့် ဆန့်ကျင်သည်၊ မည်သည့်အရာက စစ်မှန်ပြီး လက်တွေ့ကျသည်၊ မည်သည့်အရာက အနှစ်မဲ့ပြီး စိတ်ကူးယဉ်ဖြစ်သည်၊ မည်သည့်အရာက ဘုရားသခင်၏ လိုအပ်ချက်များနှင့် ကိုက်ညီသည်၊ မည်သည့်အရာက ဘုရားသခင်၏ ရည်ရွယ်ချက်များနှင့် ဆန့်ကျင်သည်တို့ကို ၎င်းတို့ မသုံးသပ်နိုင်ကြပေ။ ရုပ်ရှင်တစ်ကားနှင့် ပတ်သက်လာလျှင် မည်သည့်ဇာတ်ဝင်ခန်းများက အဓိကအကြောင်းအရာအတွက် အထောက်အကူပြုသည့် အခန်းကဏ္ဍမှ ပါဝင်သည်၊ တည့်တည့်မတ်မတ် ဆိုလိုရင်းကိုရောက်ရှိပြီး အဓိကအကြောင်းအရာကို တိုက်ရိုက်ဖော်ပြသည်၊ မည်သည့်အရာများက အဓိကအကြောင်းအရာ၏ အနှစ်သာရကို ဖော်ပြရန် မရှိမဖြစ်လိုအပ်သည်၊ မည်သည့်အရာများက မလိုအပ် သို့မဟုတ် အပိုဖြစ်သည်တို့ကို ၎င်းတို့သည် ပိုင်းခြားသိမြင်နိုင်ခြင်းမရှိဘဲ တစ်ခုကိုမျှ နားမလည်ကြပေ။ တည်းဖြတ်သည့်အပိုင်းသို့ ရောက်သည့်အခါ ၎င်းတို့သည် အစဉ်သဖြင့် “လျှော့ပေါ့တွေး” ပြီး ရိုက်ကူးထားသည့်ဖိုင်ကို ဖြတ်တောက်ရန် ဝန်လေးကြသည်။ ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်း ဖြစ်သည်။ ရိုက်ကူးပြီးနောက်တွင် ရုပ်ရှင်က ဖော်ပြရန် ရည်ရွယ်သည့် စိတ်ကူးများနှင့် ဆက်သွယ်ရန် ရည်ရွယ်သည့် လားရာတို့ကို စဉ်းစားခြင်းမှတစ်ဆင့် မည်သည့်ဇာတ်ဝင်ခန်းများကို မထည့်သွင်းသင့်သည်၊ မည်သည့်ဇာတ်ဝင်ခန်းများက လုံလောက်သော အကျိုးသက်ရောက်မှုမရှိသည်၊ မည်သည့်ဇာတ်ဝင်ခန်းများက အထူးအခြေအနေများ ဖြစ်ပေါ်လာပါက အရန်အဖြစ် ပြင်ဆင်ထားသည့် အရန်ရိုက်ချက်များသာဖြစ်ပြီး မည်သည့်အခါမျှ အသုံးပြုရန် ရည်ရွယ်ထားခြင်းမရှိသည်တို့ကို သင်သိလျှင်၊ သင်၏စိတ်နှလုံးထဲတွင် ဤကိစ္စရပ်များကို သင်စဉ်းစားခဲ့ပြီးဖြစ်လျှင်၊ ယင်းတို့ကို ကိုင်တွယ်ရန် အစီအစဉ်များနှင့် ဖြေရှင်းနည်းများရှိလျှင် ဤသည်ကို အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်းဟု ခေါ်သည်။ သင်သည် ဤအရာများထဲမှ တစ်ခုကိုမျှ မလုပ်ဆောင်နိုင်ဘဲ သင်ပြဿနာများကို စဉ်းစားသုံးသပ်ပြီး ရှုမြင်ရန် အသုံးပြုသည့် ရှုထောင့်များနှင့် နည်းလမ်းများတွင် အခြေခံမရှိဘဲ၊ အဆုံးတွင် မှန်ကန်သော ကောက်ချက်တစ်ခုကို မချနိုင်ပါက ဤသည်မှာ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သည်ဟု ဆိုလိုသည်။ မှန်ပေသည်၊ အသင်းတော်ရှိ လူအများစုသည် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ကြသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ဟူသည်မှာ ဖန်တီးမှုလက်ရာတစ်ခုကိုဖြစ်စေ၊ အနုပညာဖန်တီးမှုတစ်ခုကိုဖြစ်စေ၊ ဝိညာဉ်ရေးရာ အာဟာရ သို့မဟုတ် လူတို့၏ လူ့သဘာဝနှင့်ပတ်သက်သော အတွေးအခေါ်ဆိုင်ရာ သီအိုရီတစ်ခုအဖြစ် အသုံးတော်ခံသည့် တစ်စုံတစ်ခုကိုဖြစ်စေ သင်မည်မျှ ထိုးထွင်းသိမြင်နိုင်သည် ဟူသည့်အကြောင်းသာ မဟုတ်ပေ၊ အဓိကသော့ချက်မှာ သင်သည် ဤအရာများအပေါ် တိကျသော ရှုမြင်ချက်တစ်ခုလည်း ရှိရမည်ဖြစ်သည်။ တစ်ဖက်တွင် သင်၏ရှုမြင်ချက်သည် အချက်အလက်များနှင့် လူ့သဘာဝ၏ လိုအပ်ချက်များနှင့် ကိုက်ညီရမည်။ အခြားတစ်ဖက်တွင် သင်နားလည် သို့မဟုတ် သဘောပေါက်သည့်အရာသည် အပြုသဘောဆောင်သောအရာများနှင့် အရာခပ်သိမ်း၏ နိယာမများနှင့် ကိုက်ညီရမည်၊ ယင်းသည် အနှစ်မဲ့ခြင်း သို့မဟုတ် လွဲချော်ခြင်း မဖြစ်ရဘဲ နောက်ဆုံးတွင် ယင်းသည် သမ္မာတရား စည်းမျဉ်းများနှင့် ကိုက်ညီခြင်းသို့ ရောက်ရှိလာသည်။ သင်သည် မည်သည့်စိတ်ကူးများနှင့် ရှုမြင်ချက်များကို ဖော်ပြနေသည်ကို မြင်နိုင်ရုံသာမက သင်သည် ထိုအဆင့်တွင်သာ ရပ်တန့်မနေဘဲ ဤစိတ်ကူးများနှင့် ရှုမြင်ချက်များ အမှန်တကယ် မှန်ကန်ခြင်းရှိမရှိ၊ ယင်းတို့သည် လူ့သဘာဝ၏ လိုအပ်ချက်များနှင့် အမှန်တကယ် ကိုက်ညီခြင်းရှိမရှိ၊ ယင်းတို့သည် အမှန်တကယ် စင်ကြယ်ခြင်းရှိမရှိနှင့် သမ္မာတရားနှင့် အမှန်တကယ် ကိုက်ညီခြင်းရှိမရှိကိုလည်း မြင်နိုင်လျှင်၊ ဤအရာအားလုံးကို လုပ်ဆောင်နိုင်လျှင် သင်သည် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကောင်းမွန်သူတစ်ဦး ဖြစ်သည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကောင်းမွန်သူများသည် ကောင်းမွန်သော အစွမ်းအစရှိသူများ ဖြစ်ကြသည်။ သင်သည် ဤအရာအားလုံးကို မပြီးမြောက်နိုင် သို့မဟုတ် ယင်းတို့ကို သာမန်အဆင့်အထိသာ ပြီးမြောက်နိုင်ပါက သင်၏ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် သာမန်မျှသာ ဖြစ်သည်။ သင်သည် ဤကိစ္စရပ်များကို အခြေခံအားဖြင့် မသိရှိနိုင်ပါက၊ ဥပမာအားဖြင့် သင်သည် မည်သည့်ရုပ်မြင်သံကြားလက်ရာများ၊ စာပေနှင့် အနုပညာလက်ရာများ၊ အနုပညာလက်ရာများနှင့် စသည်တို့ကိုမဆို ယင်းတို့သည် စိတ်ကူးသက်သက်သာ ဖြစ်သည်ဖြစ်စေ၊ လက်တွေ့ကျသည်ဖြစ်စေ နားမလည်နိုင်ဘဲ၊ ယင်းတို့ကို လုံးဝ နားမလည်နိုင်ဘဲ နိုင်ငံခြားဘာသာစကားတစ်ခုကဲ့သို့ မြင်ပြီး သင်၏လူ့သဘာဝအတွင်း၌ ထိုသို့သောအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ပါက သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း မရှိပေ၊ သင်သည် အစွမ်းအစမရှိသူတစ်ဦး ဖြစ်သည်။ အချို့သောအရောင်များ၊ အချို့သော မီးရောင်များနှင့် အချို့သော ပတ်ဝန်းကျင်တစ်ခုရှိသော ဇာတ်ဝင်ခန်းတစ်ခုအတွင်းမှ ဇာတ်ကောင်တစ်ဦး၏ အမူအရာ သို့မဟုတ် စိတ်ပိုင်းဆိုင်ရာ အခြေအနေနှင့် စိတ်ပိုင်းဆိုင်ရာ အခြေအနေ၏ အလုံးစုံ ဖော်ပြမှုကို လေ့လာခြင်းမှတစ်ဆင့် ဤဇာတ်ဝင်ခန်းက ကြည့်ရှုသူ၏စိတ်အပေါ် မည်သို့သော အကျိုးသက်ရောက်မှု ရှိမည်ကို သင်ပြောနိုင်လျှင် သင်သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို ပိုင်ဆိုင်သည်။ သို့သော် အမှုအရာများကို အကဲဖြတ်ပြီး တန်ဖိုးထားနိုင်စွမ်း မရှိသူများသည် ဤအရာကို မမြင်နိုင်ကြပေ။ ၎င်းတို့က “မီးရောင်က မှိန်သည်ဖြစ်စေ၊ မမှိန်သည်ဖြစ်စေ၊ အရောင်များက လှသည်ဖြစ်စေ၊ မလှသည်ဖြစ်စေ အဘယ်အရာက အရေးကြီးသနည်း။ ဇာတ်ကောင်က အတူတူပင် မဟုတ်လော။ သူတို့၏ စိတ်ပိုင်းဆိုင်ရာ အခြေအနေက အဘယ်အရာဖြစ်သည်ကို သင် အဘယ်သို့ ပြောနိုင်သနည်း။ ကျွန်ုပ်က အဘယ်ကြောင့် မမြင်နိုင်ရသနည်း” ဟု ပြောကြသည်။ ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်း ဖြစ်သည်။ သင်သည် ၎င်းတို့အား မည်သို့ပင် ရှင်းပြပါစေ ၎င်းတို့သည် နားလည်သည်ဟု ဆိုနိုင်သော်လည်း အမှန်တကယ်တွင် ၎င်းတို့၏ စိတ်နှလုံးထဲ၌ နားမလည်သေးပေ။ ဤနယ်ပယ်သည် ၎င်းတို့အတွက် အစဉ်သဖြင့် စိမ်းနေမည် ဖြစ်သည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သူများသည် မည်သို့သောအလုပ်ကို လုပ်သည်ဖြစ်စေ၊ မည်သို့သော စာပေ သို့မဟုတ် အနုပညာလက်ရာများကို ကြည့်ရှုသည်ဖြစ်စေ မိမိတို့၏ ကိုယ်ပိုင်အတွေးအခေါ်များနှင့် ရှုမြင်ချက်များကို ဖော်ပြနိုင်ခြင်း မရှိကြပေ။ အထူးသဖြင့် နက်ရှိုင်းသော အဓိပ္ပာယ်ကို ဖော်ပြရန်၊ အဓိကအကြောင်းအရာတစ်ခုကို ဖော်ပြရန် သို့မဟုတ် ဝိညာဉ်ရေးရာ လမ်းညွှန်မှုပေးရန် လိုအပ်သော အလုပ် သို့မဟုတ် ဖန်တီးမှုများအတွက်၊ ၎င်းတို့သည် ယင်းကို ကောင်းစွာမလုပ်ဆောင်နိုင်ဘဲ ထိုသို့သောတာဝန်များအတွက် အရည်အချင်း ပြည့်မီနိုင်မည်မဟုတ်ပေ။ သင်သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို ပိုင်ဆိုင်ပြီး ထို့အပြင် သင်သည် သမ္မာတရားကိုလည်း နားလည်ပါက အမှုအရာများကို အကဲဖြတ်ပြီး တန်ဖိုးထားနိုင်စွမ်း ပါဝင်သော ရုပ်ရှင်၊ စာပေနှင့် အနုပညာနှင့်သက်ဆိုင်သော ဘုရားသခင်၏ အိမ်တော်အလုပ်အတွက် သင်သည် ယင်းကို ကောင်းစွာလုပ်ဆောင်နိုင်ပြီး ယင်းအတွက် အရည်အချင်း ပြည့်မီကာ ဤသို့သော တာဝန်မျိုးကို ကောင်းမွန်စွာ ဖြည့်ဆည်းနိုင်သည်။ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ပါက သင်သည် ညံ့ဖျင်းသော အစွမ်းအစရှိပြီး ဤအလုပ်အမျိုးအစားအတွက် အရည်အချင်း ပြည့်မီနိုင်မည် မဟုတ်ပေ။ အချို့လူများက “ကျွန်ုပ်သည် သမ္မာတရားကို နှစ်ပေါင်းများစွာ နားထောင်ခဲ့ပြီး သမ္မာတရား စည်းမျဉ်းများကို နားလည်ပါသည်။ ထိုအရာက ကျွန်ုပ်သည် ဤအမျိုးအစားအလုပ်အတွက် အရည်အချင်း ပြည့်မီနိုင်သည်ဟု ဆိုလိုပါသလော” ဟု ပြောကြသည်။ ထိုအရာသည်လည်း အလုပ်မဖြစ်သေးပေ။ သင်သည် အချို့သော သမ္မာတရားကို နားလည်လျှင်ပင် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို အားဖြည့်မှုအဖြစ် မရှိဘဲ သင်သည် ဧဝံဂေလိတရားကို ဟောပြောခြင်း သို့မဟုတ် အသင်းတော်ကို ရေလောင်းခြင်းကဲ့သို့သော အလုပ်များကိုသာ လုပ်ဆောင်နိုင်သည်။ သို့သော် အမှုအရာများကို အကဲဖြတ်ပြီး တန်ဖိုးထားနိုင်စွမ်း ပါဝင်သော အလုပ်အတွက်မူ သင်သည် အရည်အချင်း ပြည့်မီမည်မဟုတ်ပေ။ ထို့ကြောင့် အချို့လူများသည် ဤအမျိုးအစားအလုပ်အတွက် မှားယွင်းစွာ ရွေးချယ်ခံခဲ့ရပြီး ယခုအခါ ဤနယ်ပယ်တွင် မိမိတို့တွင် အလားအလာမရှိကြောင်းနှင့် အမှုအရာများကို အကဲဖြတ်ပြီး တန်ဖိုးထားနိုင်စွမ်း မွေးတည်းက မပါရှိကြောင်း သိရှိလာပါက ၎င်းတို့က “ကျွန်ုပ်သည် ဤအလုပ်ကို မလုပ်ဆောင်နိုင်ပါ။ ကျွန်ုပ်၏ လူ့သဘာဝသည် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို မပိုင်ဆိုင်ပါ” ဟု ဆိုလျက် ချက်ချင်း ရာထူးမှ နုတ်ထွက်သင့်သည်။ မှန်ပေသည်၊ သင်သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို ပိုင်ဆိုင်သည်ဖြစ်စေ၊ မပိုင်ဆိုင်သည်ဖြစ်စေ ယင်းသည် လူတစ်ဦး၏ အစွမ်းအစကို အကဲဖြတ်ရန် စံနှုန်းတစ်ခုဖြစ်သည်။ ယင်းသည် အဓိကစံနှုန်းတစ်ခု မဟုတ်သော်လည်း အချို့သော အထူးအလုပ်အတွက်၊ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည်လည်း လိုအပ်သည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း နှင့်ပတ်သက်၍ ငါတို့၏ မိတ်သဟာယဖွဲ့ခြင်းကို ဤနေရာတွင် အဆုံးသတ်လိုက်သည်။ နောက်ထပ် စွမ်းရည်တစ်ခုဖြစ်သည့် ဆန်းသစ်တီထွင်နိုင်စွမ်းကို နောက်တစ်ကြိမ်တွင် ငါတို့ မိတ်သဟာယဖွဲ့ကြမည်။

ဤသို့ မိတ်သဟာယဖွဲ့ခြင်းက သင်တို့အတွက် အရာများကို ပို၍ ရှင်းလင်းစေသလော။ (ရှင်းလင်းစေပါသည်။) ငါက “အမှုအရာများ လုပ်ဆောင်ရာတွင် လူတစ်ဦး၏ အစွမ်းအစကို ၎င်းတို့၏ စွမ်းဆောင်ရည်နှင့် ထိရောက်မှုတို့ဖြင့် အကဲဖြတ်သည်” ဟု ယေဘုယျအားဖြင့်သာ ပြောခဲ့လျှင် သင်တို့သည် ဤအယူဝါဒကို ရွတ်ဆိုနိုင်ရုံသာ ရှိမည်ဖြစ်သော်လည်း အစွမ်းအစက မည်သည့် တိကျသော ရှုထောင့်များကို ရည်ညွှန်းသည်ကိုမူ သင်တို့ ရှင်းလင်းစွာ သိရှိကြမည်မဟုတ်ပေ။ နောက်ပိုင်းတွင် ပို၍ တိတိကျကျ မိတ်သဟာယဖွဲ့ခြင်းက ပိုကောင်းမည်ဟု ငါတွေးခဲ့သည်၊ သင်တို့သည် ဤအကြောင်းအရာအပေါ် ရှင်းလင်းမှုကို ရရှိသည့်အခါ သင်တို့၏ ကိုယ်ပိုင်အစွမ်းအစကို တိကျစွာ အကဲဖြတ်နိုင်ပြီး ရှင်းလင်းစွာ နားလည်နိုင်ကြလိမ့်မည်။ ဤသည်က သင်တို့ကို မိမိတို့၏ နေရာမှန်တွင် ရပ်တည်နိုင်ရန်နှင့် သင်တို့၏ စွမ်းရည်များကို အလွန်အကျွံ မခန့်မှန်းမိစေရန် အထောက်အကူပြုလိမ့်မည်။ မိမိတို့၏ စွမ်းရည်များကို ရှင်းလင်းစွာ ရှုမြင်ပြီး နားလည်ခြင်း၊ သင်တို့၏ အစွမ်းအစသည် ကောင်းသည်၊ သာမန်ဖြစ်သည်၊ ညံ့ဖျင်းသည် သို့မဟုတ် မရှိသည်ကို ဆုံးဖြတ်ခြင်းနှင့် သင်တို့သည် မည်သည့်အုပ်စုတွင် ပါဝင်သည်ကို ခွဲခြားသတ်မှတ်ခြင်းဟူသည့် ဤသို့ မိမိတို့၏ နေရာမှန်ကို ရှာဖွေခြင်းက သင်တို့ကို ကောင်းမွန်စွာ လုပ်ဆောင်ပြီး ကောင်းမွန်စွာ နေထိုင်ပြုမူနိုင်ရန် အကျိုးပြုသည်။ တစ်ဖက်တွင် ယင်းက သင်တို့ကို မိမိတို့ကိုယ်ကို တိကျစွာ နားလည်မှုရှိစေသည်။ အခြားတစ်ဖက်တွင် သင်တို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းနှင့်ပတ်သက်၍ ၎င်းသည် သင်တို့၏ မာနထောင်လွှားသော စိတ်သဘောထားကို ပြောင်းလဲရန်အတွက် အကူအညီတစ်စုံတစ်ရာကိုလည်း ပေးသည်။ မှန်သည် မဟုတ်လော။ (မှန်ပါသည်။) ယနေ့အတွက် မိတ်သဟာယဖွဲ့ခြင်းကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၃ ခုနှစ်၊ နိုဝင်ဘာလ ၄ ရက်


သမ္မာတရားကို လိုက်စားရန်နည်းလမ်း (၇)

လူတစ်ဦး၏ အစွမ်းအစကို အကဲဖြတ်ခြင်းအတွက် စံနှုန်း ၁၁ခု

ပြီးခဲ့သည့် စုဝေးပွဲတွင် အစွမ်းအစဟူသည် အဘယ်အရာဖြစ်ကြောင်းနှင့် လူတစ်ဦး၏ အစွမ်းအစကို မည်သို့ တိုင်းတာရမည်ဟူသည်တို့နှင့်ပတ်သက်၍ ငါတို့ မိတ်သဟာယဖွဲ့ခဲ့ကြသည်။ လူတစ်ဦး၏ အစွမ်းအစကို တိုင်းတာရန်အတွက် စံနှုန်းမည်မျှကို ငါတို့ စုစုပေါင်း စာရင်းပြုစုခဲ့သနည်း။ (တစ်ဆယ့်တစ်ချက် ဖြစ်ပါသည်။) ဤစံနှုန်း တစ်ဆယ့်တစ်ချက်ကို တစ်ဖန် ပြန်လည်ရွတ်ဆိုကြစို့။ (သင်ယူနိုင်စွမ်း၊ အမှုအရာများကို နားလည်နိုင်စွမ်း၊ သဘောပေါက်နားလည်နိုင်စွမ်း၊ အမှုအရာများကို လက်ခံနိုင်စွမ်း၊ အမှုအရာများကို သိမြင်နားလည်နိုင်စွမ်း၊ သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်း၊ အမှုအရာများကို တုံ့ပြန်နိုင်စွမ်း၊ ဆုံးဖြတ်ချက်ချနိုင်စွမ်း၊ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့် ဆန်းသစ်တီထွင်နိုင်စွမ်းတို့ ဖြစ်ပါသည်။) ဤစွမ်းရည် တစ်ဆယ့်တစ်ချက်စီသည် လူတစ်ဦး၏ ဘက်စုံပြည့်ဝသော အစွမ်းအစကို အကဲဖြတ်မှု၏ အစိတ်အပိုင်းတစ်ခု ဖြစ်သည်။ ပြီးခဲ့သည့်အကြိမ်က ငါတို့သည် ယင်းတို့ထဲမှ ဆယ်ချက်အကြောင်းကို မိတ်သဟာယဖွဲ့ခဲ့ကြပြီး အမှုအရာများကို အကဲဖြတ်ပြီး တန်ဖိုးထားနိုင်စွမ်းအထိ မိတ်သဟာယဖွဲ့ခဲ့ကြသည်။ စွမ်းရည်တစ်ခုစီအတွက် အစွမ်းအစကောင်းမွန်ခြင်း၊ အစွမ်းအစ သာမန်ဖြစ်ခြင်း၊ အစွမ်းအစညံ့ဖျင်းခြင်းနှင့် အစွမ်းအစမရှိခြင်းတို့၏ သရုပ်သကန်များနှင့်ပတ်သက်၍ ငါတို့ မိတ်သဟာယဖွဲ့ခဲ့ကြသည်။ အစွမ်းအစမရှိသော လူတို့တွင် အခြေခံအားဖြင့် မည်သည့် ထူးချွန်မှုများမျှ မရှိသကဲ့သို့ စစ်မှန်သော ဝါသနာများ သို့မဟုတ် စိတ်ဝင်စားမှုများ မရှိကြပေ။ မည်သည့်အရာကို ကြုံတွေ့ရသည်ဖြစ်စေ ၎င်းတို့တွင် ကိုယ်ပိုင်အမြင်များ မရှိသကဲ့သို့ ဝေဖန်ပိုင်းခြားနိုင်စွမ်းလည်း မရှိကြပေ။ ၎င်းတို့တွင် လူများ၊ ဖြစ်ရပ်များနှင့် အမှုအရာများကို ခွဲခြားသိမြင်နိုင်စွမ်း မရှိပေ။ ၎င်းတို့တွင် မည်သည့်အရာကိုမဆို လက်ခံနိုင်စွမ်းလည်း မရှိကြပေ။ သို့ဖြစ်၍ တုံ့ပြန်နိုင်စွမ်း သို့မဟုတ် ဆုံးဖြတ်ချက်ချနိုင်စွမ်း ရှိသည်ဟု ဆိုဖွယ်ရာ သာ၍ပင် မရှိတော့ပေ။ ထိုသို့သောလူများတွင် အားသာချက်များ မရှိသောကြောင့် ၎င်းတို့သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့် သာ၍ပင် မသက်ဆိုင်ကြပေ။

အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့်ပတ်သက်၍ ပြီးခဲ့သည့် စုဝေးပွဲတွင် ယင်း၏ အကြောင်းအရာ တစ်စိတ်တစ်ပိုင်းကို ငါတို့ မိတ်သဟာယဖွဲ့ခဲ့ကြသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် အဓိကအားဖြင့် မည်သည့်အရာကို ရည်ညွှန်းသနည်း။ အကဲဖြတ်ခြင်းသည် လူများ၊ ဖြစ်ရပ်များနှင့် အမှုအရာများ၏ အတွေးအခေါ်များ၊ အမြင်များ၊ ရပ်တည်ချက်များနှင့် ထောက်ခံအားပေးသော အကြောင်းအရာများကို ခွဲခြားသိမြင်နိုင်စွမ်းဟူသည့် သဘောအရ လူတို့ခေါ်ဆိုသော ခွဲခြားသိမြင်ခြင်းကို ရည်ညွှန်းသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် အဓိကအားဖြင့် အချို့သော ပြဿနာများနှင့်စပ်လျဉ်းသည့် လူတစ်ဦး၏ အတွေးအခေါ်များနှင့် အမြင်များ ပါဝင်ပတ်သက်သည်၊ ဆိုလိုသည်မှာ အတွေးအခေါ် နယ်ပယ်နှင့် ဆက်စပ်သော အရာများဖြစ်သည်။ သင်သည် ဤအရာများကို ခွဲခြားသိမြင်ပြီး ခံစားနားလည်နိုင်စွမ်း ရှိပါက သင်သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းရှိသော လူတစ်ဦး ဖြစ်သည်။ သင်သည် အတွေးအခေါ်များနှင့် အမြင်ရှုထောင့်များဆိုင်ရာ ဤပြဿနာများကို မည်သို့ကြည့်ရှုရမည်ကို မသိဘဲ အခြေခံအားဖြင့် သဘောမပေါက်နိုင်ပါက သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိသည်ဟု ယူဆ၍မရနိုင်ပေ။ ဤစွမ်းရည်သည် သင်နှင့် မည်သို့မျှ မသက်ဆိုင်ပေ။ သို့ရာတွင် သင်သည် တစ်စုံတစ်ရာကို ကြုံတွေ့ရသောအခါ ဤအရာ၏ ဇာစ်မြစ်နှင့် ယင်း၏နောက်ကွယ်ရှိ ရည်ရွယ်ချက်ကို သင် ခွဲခြားသိမြင်နိုင်ပြီး ယင်းက ဖော်ပြကာ ထောက်ခံအားပေးသော အတွေးအခေါ်များနှင့် အမြင်များသည် မှန်ကန်ခြင်း ရှိမရှိ သင် ခွဲခြားသိမြင်နိုင်ကာ ဤအတွေးအခေါ်များနှင့် အမြင်များသည် ခိုင်လုံမှု ရှိမရှိ၊ ယင်းတို့သည် အပြုသဘောဆောင်သော အရာများ ဟုတ်မဟုတ်ကိုဖြစ်စေ၊ အပျက်သဘောဆောင်သော အရာများ ဟုတ်မဟုတ်ကိုဖြစ်စေ၊ ယင်းတို့သည် အမှုအရာများ၏ ဖွံ့ဖြိုးတိုးတက်မှု နိယာမများနှင့် ကိုက်ညီမှု ရှိမရှိကိုဖြစ်စေ၊ ဘုရားသခင် ဖန်ဆင်းထားသော အရာခပ်သိမ်းကို အုပ်စိုးသည့် နိယာမများအတွင်းရှိ ဖြစ်စဉ်များနှင့် နီးစပ်မှု ရှိမရှိကိုဖြစ်စေ သင် ခွဲခြားသိမြင်နိုင်ပါက ဆိုလိုသည်မှာ သင့်တွင် ဤကဲ့သို့သော အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိပါက သင်၏ အစွမ်းအစသည် အတော်အတန် ကောင်းမွန်ကြောင်း သက်သေပြနေသည်။ ဤအရာက ထောက်ခံအားပေးသော အတွေးအခေါ်များနှင့် အမြင်များ သို့မဟုတ် ယင်းက မြှင့်တင်ပေးသော ဦးတည်ချက်နှင့် ပန်းတိုင်များတွင် အမှားများ၊ လွဲချော်မှုများ၊ လူ့သဘာဝနှင့်ဖြစ်စေ၊ စဉ်းစားတွေးခေါ်မှု ယုတ္တိနှင့်ဖြစ်စေ မကိုက်ညီသော အရာများ၊ သို့မဟုတ် ဘုရားသခင် ဖန်ဆင်းထားသော အရာခပ်သိမ်းကို အုပ်စိုးသည့် ဓမ္မဓိဋ္ဌာန်ကျသော နိယာမများနှင့် အခြေခံအားဖြင့် လိုက်လျောညီထွေမရှိသော အရာများ ပါဝင်နေပါက၊ သင်သည် ဤအရာအားလုံးကို သတိပြုမိနိုင်ပြီး မည်သည့်အရာက မှန်ကန်သည်၊ မည်သည့်အရာက မမှန်ကန်သည် နှစ်ခုစလုံးကို သင် သတိပြုမိနိုင်ပါက ဤသည်မှာ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိကြောင်းနှင့် သင်၏ အမှုအရာများကို အကဲဖြတ်ပြီး တန်ဖိုးထားနိုင်စွမ်း မြင့်မားကြောင်း သက်သေပြရန် လုံလောက်ပေသည်။ သင့်တွင် ဤစွမ်းရည်ရှိသည်ဟူသော အချက်က သင်၏ အစွမ်းအစ အလွန်ကောင်းမွန်သည်ဟု ဆိုလိုသည်။ ဥပမာအားဖြင့် အသင်းတော်မှ ညီအစ်ကိုမောင်နှမတစ်ဦး ရေးသားထားသော ဆောင်းပါးတစ်ပုဒ်ကို သင် ဖတ်ရှုသောအခါ အမှုအရာများအပေါ် ၎င်းတို့၏ နားလည်မှု၊ လူတို့၏ သဘာဝအနှစ်သာရအပေါ် ၎င်းတို့၏ နားလည်မှုနှင့် ဘုရားသခင်၏ နှုတ်ကပတ်တော်များအပေါ် ၎င်းတို့၏ နားလည်မှုတို့သည် သမ္မာတရား စည်းမျဉ်းများနှင့် လိုက်လျောညီထွေ ရှိမရှိ၊ ဆောင်းပါးထဲတွင် ဖော်ပြထားသော အမြင်ရှုထောင့်များသည် လွဲချော်နေခြင်း ရှိမရှိ၊ ၎င်းတို့ ခံယူထားသော ရှုထောင့်နှင့် ရပ်တည်ချက်သည် မှန်ကန်ခြင်း ရှိမရှိဟူသည်တို့ကို သင် သတိပြုမိနိုင်သည်၊ သင်သည် ဤအရာအားလုံးကို သတိပြုမိနိုင်သည်။ ဆောင်းပါးထဲရှိ မှန်ကန်သော အတွေးအခေါ်များနှင့် အမြင်ရှုထောင့်များကို သင် သဘောတူနိုင်ပါက၊ ဆောင်းပါးထဲရှိ မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်ရှုထောင့်များကိုလည်း သင် ခွဲခြားသိမြင်နိုင်ပြီး ပြုပြင်နိုင်ပါက၊ ထိုသို့သော အတွေးအခေါ်များနှင့် အမြင်ရှုထောင့်များသည် အဘယ်ကြောင့် မမှန်ကန်ကြောင်း၊ စဉ်းစားတွေးခေါ်မှု ယုတ္တိ၏ မည်သည့် ကဏ္ဍများ သို့မဟုတ် အပြုသဘောဆောင်သော အရာများ၏ မည်သည့် ဓမ္မဓိဋ္ဌာန်ကျသော နိယာမများကို ယင်းတို့က ချိုးဖောက်ကြောင်း သင် သိရှိပါက၊ ပို၍နက်ရှိုင်းသော အဆင့်တွင် ဘုရားသခင်က လူသားမျိုးနွယ်ကို သတိပေးဆုံးမထားသည့် သမ္မာတရား စည်းမျဉ်းများ၏ မည်သည့် ကဏ္ဍကို ယင်းတို့က ချိုးဖောက်ကြောင်း သင် မြင်တွေ့နိုင်ပါက ဤသည်မှာ သင်၏ အစွမ်းအစ ကောင်းမွန်ကြောင်း သက်သေပြနေသည်။ တစ်ချက်အနေဖြင့် ဤဆောင်းပါးထဲတွင် လေ့လာသင်ယူထိုက်သော မည်သည့် အပြုသဘောဆောင်သော အရာများ ရှိသည်ကို သင် မြင်တွေ့နိုင်ပြီး ယင်းက လူတို့အား မည်သည့် အပြုသဘောဆောင်သော လမ်းညွှန်မှုကို ပေးသည်၊ မည်သည့် အပြုသဘောဆောင်သော ထောက်ပံ့မှု၊ အကူအညီနှင့် ပံ့ပိုးမှုတို့ကို ယူဆောင်လာသည်ကိုလည်း သင် အကဲဖြတ်နိုင်ပါက၊ ထို့အပြင် ဆောင်းပါးတွင် မည်သည့် ဆိုးကျိုးပေးသော၊ အပျက်သဘောဆောင်သောနှင့် လွဲချော်သော အရာများ ပါဝင်သည်၊ လူတို့၏ တွေးခေါ်မှုကို မကောင်းသော လမ်းကြောင်းဆီသို့ ဦးတည်သွားစေနိုင်သည့် မည်သည့် မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်ရှုထောင့်များ ပါဝင်သည်၊ ယင်းတို့က လူတို့အပေါ် မည်သည့် အပျက်သဘောဆောင်သော သက်ရောက်မှုများ ရှိနိုင်သည်၊ ဤမှားယွင်းပြီး အဓိပ္ပာယ်မဲ့သော အရာများကို မည်သို့ ပြုပြင်သင့်သည်၊ လူတို့အား ပို၍ကြီးမားသော အကျိုးကျေးဇူး ယူဆောင်လာပေးနိုင်ရန် အချို့သော လိုကွက်များကို မည်သို့ ဖြည့်ဆည်းပေးသင့်သည်တို့ကို သင် သိရှိနိုင်ပါက ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်း၏ သရုပ်သကန်တစ်ခု ဖြစ်သည်။ ဥပမာအားဖြင့် အကပညာကို သင်ယူရာတွင် အကဖျော်ဖြေမကို သင် ကြည့်ရှုလေ့လာသောအခါ မည်သည့် လှုပ်ရှားမှုများသည် လူ့သဘာဝ ဆန်သည်၊ လူ့သဘာဝအတွင်းရှိ အတွေးများနှင့် ဆန္ဒများကို ဖော်ပြသည်၊ လူ့သဘာဝ ရှုထောင့်မှ မြစ်ဖျားခံသည်၊ လူ့သဘာဝတွင် အခြေပြုပြီး ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား လိုအပ်ချက်များနှင့် အလွန် လိုက်လျောညီထွေ ရှိသည်တို့ကို သင် သတိပြုမိနိုင်သည်။ ပြီးလျှင် မည်သည့် လှုပ်ရှားမှုများ၊ မျက်နှာအမူအရာများနှင့် ကိုယ်ဟန်အနေထား ဖော်ပြမှုနည်းလမ်းများ၊ ထို့အပြင် ယင်းတို့အတွင်း ထောက်ခံအားပေးသော အတွေးများသည် အပြုသဘောဆောင်ပြီး လူတစ်ဦး၏ ဝိညာဉ်ရေးရာ ကမ္ဘာကို ကြွယ်ဝစေနိုင်သည်တို့ကို သင် သတိပြုမိနိုင်သည်၊ သင်သည် ဤအရာအားလုံးကို မြင်တွေ့နိုင်သည်။ သင်သည် ကခုန်နိုင်ရုံ သို့မဟုတ် ရိုးရှင်းသော လှုပ်ရှားမှုအချို့ကို ဖျော်ဖြေနိုင်ရုံမျှ မဟုတ်ဘဲ ထိုအစား အကဖျော်ဖြေမှုတစ်ခုတွင် ထောက်ခံအားပေးသော အတွေးများကို သင် မြင်တွေ့နိုင်သည်။ သင်သည် ယင်းအတွင်းရှိ အတွေးများ၏ အဓိပ္ပာယ်ကိုလည်းကောင်း၊ ဤအတွေးများ၏ လမ်းညွှန်မှုအောက်တွင် အသုံးပြုထားသော အကပုံစံများကိုလည်းကောင်း နားလည်သဘောပေါက်နိုင်သည်။ အက၏ ပုံစံများနှင့် ကိုယ်ဟန်အနေအထားသည် လူတို့အတွက် အကျိုးရှိပြီး သင် သင်ယူသင့်၊ လက်ခံသင့်ကာ နမူနာယူသင့်သော အရာတစ်ခု ဖြစ်ပါက၊ သင်သည် ဤအရာများကို မြင်တွေ့နိုင်ပြီး သင်ယူနိုင်ကာ ယင်း၏ အပြုသဘောဆောင်သော အစိတ်အပိုင်းများကို လက်ခံနိုင်ပါက ဤသည်မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်း၏ သရုပ်သကန်တစ်ခု ဖြစ်သည်။ ထိုအကသည် လူ့သဘာဝနှင့် မကိုက်ညီသော လွဲချော်သည့် အတွေးအချို့ကို တင်ဆက်နေပါက၊ သင်သည် ယင်းတို့ကိုလည်း သဘောပေါက်နိုင်ပြီး အမှားများ မည်သည့်နေရာတွင် ရှိသည်ကို ခွဲခြားသိမြင်နိုင်ပါက၊ ဤတင်ဆက်မှုပုံစံတွင် မည်သည့်အရာ မှားယွင်းနေကြောင်းနှင့် ယင်း၏နောက်ကွယ်ရှိ လမ်းညွှန်သော အတွေးများမှာ အဘယ်အရာဖြစ်ကြောင်းတို့ကိုလည်း သင် သိရှိပါက၊ သင်သည် ဤအရာအားလုံးကို မြင်တွေ့နိုင်ပြီး ခွဲခြားသိမြင်နိုင်ပါက ဤသည်မှာလည်း အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်း၏ သရုပ်သကန်တစ်ခု ဖြစ်သည်မှာ အမှန်ပင်ဖြစ်၏။ ဤဥပမာနှစ်ခုကို ပေးပြီးနောက်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ဟူသည် အဘယ်အရာဖြစ်ကြောင်း သင်တို့ ယခု နားလည်ကြသလော။ တစ်စုံတစ်ဦးတွင် အစွမ်းအစကောင်းမွန်ခြင်းနှင့် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိမရှိ တိုင်းတာရန်အတွက် ဤစံနှုန်းကို သတ်မှတ်ပြီးပြီလော။ (သတ်မှတ်ပြီးပါပြီ။)

သင်သည် တစ်စုံတစ်ရာကို မြင်တွေ့ပြီး ယင်းက ထောက်ခံအားပေးသော အတွေးအခေါ်များနှင့် အမြင်များ သို့မဟုတ် ယင်းက ခံယူထားသော ရှုထောင့်နှင့် ရပ်တည်ချက်ကို သိရှိသော်လည်း ဤအတွေးအခေါ်များနှင့် အမြင်များသည် မှန်ကန်ခြင်း ရှိမရှိ သင် မသိပါက သင့်တွင် အမှုအရာများကို ပိုင်းခြားသိမြင်နိုင်စွမ်း သိပ်မရှိပေ။ သင်သည် ဤအရာကို လုပ်ငန်းနယ်ပယ် ရှုထောင့်မှ သို့မဟုတ် အသိပညာ ရှုထောင့်မှသာ ကြည့်ရှုလေ့လာပြီး သင်ယူလျက် “ဤအကသည် အတော်အတန် ကောင်းသည်၊ ဤဆောင်းပါးသည် အတော်အတန် ကောင်းသည်၊ ဤရုပ်ရှင်သည် အတော်အတန် ကောင်းသည်၊ ယင်းတွင် အနုပညာ တန်ဖိုးရှိပြီး ယင်း၏ ဖော်ပြမှု နည်းပညာများသည် ကောင်းမွန်သည်” ဟုသာ ခံစားရကောင်း ခံစားရနိုင်သော်လည်း ဤအရာက ထောက်ခံအားပေးသော အတွေးအခေါ်များနှင့် အမြင်ရှုထောင့်များသည် မှန်ကန်သည်ကိုဖြစ်စေ၊ မမှန်ကန်သည်ကိုဖြစ်စေ၊ အမှန်ဖြစ်သည်ကိုဖြစ်စေ၊ အမှားဖြစ်သည်ကိုဖြစ်စေ၊ အပြုသဘောဆောင်သည်ကိုဖြစ်စေ၊ အပျက်သဘောဆောင်သည်ကိုဖြစ်စေ သင် ဆုံးဖြတ်နိုင်စွမ်း မရှိပေ။ ပြီးလျှင် သင်က “ဤအတွေးအခေါ်များနှင့် အမြင်များသည် သမ္မာတရားနှင့် ကိုက်ညီသလော။ ဤလုပ်ရပ်သည် လူ့သဘာဝနှင့် လိုက်လျောညီထွေရှိသလော။ ယင်းသည် အမှုအရာများ၏ ဖွံ့ဖြိုးတိုးတက်မှု နိယာမများနှင့် ကိုက်ညီသလော။ ထိုသို့သောလူများ တည်ရှိသလော။ ထိုသို့သော ဖြစ်ရပ်များ ဖြစ်ပွားခဲ့သလော။ ဤသည်မှာ အပြုသဘောဆောင်သော အရာတစ်ခု ဖြစ်သလော” ဟူသည်တို့ကဲ့သို့သော မေးခွန်းများကို မေးကောင်းမေးနိုင်သည်။ သင် ပြောဆိုသော ဝါကျတိုင်း၏ အဆုံးသတ်တွင် မေးခွန်း အမှတ်အသားတစ်ခု ပါဝင်နေပါက သင့်တွင် အမှုအရာများကို ပိုင်းခြားသိမြင်နိုင်စွမ်း ကင်းမဲ့နေသည်။ သင်သည် ပါဝင်ပတ်သက်နေသော နည်းပညာပိုင်းဆိုင်ရာ၊ လုပ်ငန်းပိုင်းဆိုင်ရာ သို့မဟုတ် အသိပညာအခြေပြု ကဏ္ဍများကိုသာ သိရှိပြီး အတွေးအခေါ် အဆင့်ရှိ အမှုအရာများနှင့် ပတ်သက်လာသောအခါ ယင်းတို့ မှန်ကန်သည်ကိုဖြစ်စေ၊ မမှန်ကန်သည်ကိုဖြစ်စေ၊ အမှန်ဖြစ်သည်ကိုဖြစ်စေ၊ အမှားဖြစ်သည်ကိုဖြစ်စေ ဝေဖန်ပိုင်းခြားနိုင်စွမ်း ကင်းမဲ့နေပါက ဤအရာက သင်၏ အစွမ်းအစနှင့်ပတ်သက်၍ မည်သည့်အရာကို ဆိုနေသနည်း။ ဤသည်မှာ သင့်တွင် သာမန် အစွမ်းအစရှိကြောင်း ဖော်ပြနေသည်။ သင့်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း အချို့ ရှိသော်လည်း သင်၏ စွမ်းရည်သည် စာရေးသူ၏ အတွေးများကို နည်းပညာပိုင်းဆိုင်ရာ၊ လုပ်ငန်းပိုင်းဆိုင်ရာ ရှုထောင့်မှ ခံစားနားလည်ခြင်း၌သာ အကန့်အသတ် ရှိနေသည်။ သင်သည် စာရေးသူက ၎င်းလုပ်ဆောင်ခဲ့သည့်အရာကို အဘယ်ကြောင့် လုပ်ဆောင်ခဲ့သည်ကိုသာ သဘောပေါက်နိုင်သော်လည်း သို့မဟုတ် နားလည်နိုင်သော်လည်း ၎င်းတို့ ထောက်ခံအားပေးသော အတွေးအခေါ်များနှင့် အမြင်များသည် မှန်ကန်ခြင်း ရှိမရှိ၊ ယင်းတို့သည် အပြုသဘောဆောင်သော အရာများ ဖြစ်မဖြစ်၊ သို့မဟုတ် ဤအတွေးအခေါ်များနှင့် အမြင်များကို တင်ပြလိုက်သည်နှင့်တစ်ပြိုင်နက် လူတို့အပေါ် သက်ရောက်မှု မည်မျှ ကြီးမားသည်၊ ယင်းမှာ အပြုသဘောဆောင်သော သက်ရောက်မှုလော သို့မဟုတ် အပျက်သဘောဆောင်သော သက်ရောက်မှုလော၊ သို့မဟုတ် ယင်းတို့က လူတို့ထံ မည်သည့် အကျိုးဆက်များ ယူဆောင်လာသည်ဟူသည်တို့ကို သင် အကဲမဖြတ်နိုင်ပေ။ သင်သည် ဤအရာ တစ်စုံတစ်ရာကိုမျှ မသိပေ။ ဤအဆင့်ကို အခြေခံ၍ ထိုသို့သောလူများ၏ အစွမ်းအစသည် သာမန်မျှသာ ဖြစ်သည်။ ၎င်းတို့သည် ခံစားနားလည်နိုင်သော်လည်း အကဲမဖြတ်နိုင်ပေ။ ထို့ကြောင့် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိခြင်းဟူသည့် အစွမ်းအစကို မရောက်နိုင်ကြပေ။ အချို့လူများသည် မည်သည့်တာဝန်ကို ထမ်းဆောင်သည်ဖြစ်စေ အမှုအရာများကို ပိုင်းခြားသိမြင်နိုင်စွမ်း အလွန် ညံ့ဖျင်းကြသည်။ အမှုအရာများကို မည်သည့်နည်းဖြင့်မဆို လုပ်ဆောင်သည်ဖြစ်စေ လက်ခံနိုင်ဖွယ်ရှိသည်ဟု ၎င်းတို့ ထင်ကြသည်။ ၎င်းတို့၏ အမြင်များနှင့် သဘောထားများသည် အလွန် နောက်ကျိပြီး လုံးဝ မရှင်းလင်းပေ။ အခြားမည်သူက မည်သည့်အရာကို ပြောသည်ဖြစ်စေ တိကျမှန်ကန်သော အမြင်များ သို့မဟုတ် လက်တွေ့လုပ်ဆောင်ခြင်း စည်းမျဉ်းများ မရှိဘဲ ၎င်းတို့ လက်ခံနိုင်ကြသည်။ ရလဒ်အနေဖြင့် ၎င်းတို့သည် မည်သည့်တာဝန်ကိုမျှ ကောင်းစွာ မထမ်းဆောင်ကြပေ။ ၎င်းတို့သည် မည်သည့်အလုပ်ကို တာဝန်ယူသည်ဖြစ်စေ ၎င်းတို့၏ အလုပ်တွင် ပေါ်ပေါက်လာသော အမျိုးမျိုးသော အတွေးအခေါ်များနှင့် အမြင်များ၏ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း၊ မှန်ကန်ခြင်း သို့မဟုတ် မှားယွင်းခြင်းတို့နှင့်စပ်လျဉ်း၍ ပိုင်းခြားသတ်မှတ်ခြင်းနှင့် စည်းများ ရေးဆွဲခြင်းတို့ ပြုလုပ်ရမည့်အချိန်တွင် အထူးသဖြင့် နောက်ကျိပြီး မရှင်းလင်းကြပေ။ လူများက ၎င်းတို့ကို “ဤကဲ့သို့သော အတွေး သို့မဟုတ် အမြင် ပေါ်ပေါက်လာသည်၊ ယင်းမှာ မှန်ကန်သလော” ဟု မေးသောအခါ ၎င်းတို့က “လူတို့၏ စိတ်များသည် လွတ်လပ်သည်။ ယင်းတို့ကို ကန့်သတ်မထားသင့်။ ကွဲပြားစုံလင်မှု ရှိရမည်။ မည်သည့် အတွေးအမျိုးအစားကိုမဆို တင်ပြခွင့်နှင့် ဖော်ပြခွင့် ပေးသင့်သည်” ဟု ပြောဆိုကြသည်။ ဤသည်မှာ အမျိုးမျိုးသော အတွေးများ တည်ရှိခြင်းနှင့်စပ်လျဉ်းသည့် ၎င်းတို့၏ အမြင်ဖြစ်သည်။ ဆိုလိုသည်မှာ မည်သည့် အတွေးအခေါ်များ သို့မဟုတ် အမြင်များ ပေါ်ပေါက်လာသည်ဖြစ်စေ၊ ယင်းတို့ မှန်သည်ဖြစ်စေ မှားသည်ဖြစ်စေ ယင်းတို့အားလုံးကို တည်ရှိခွင့် ပေးသင့်ကြောင်းနှင့် ယင်းတို့ကို လွတ်လပ်စွာ တင်ပြသင့်ကြောင်း ၎င်းတို့ ယုံကြည်ကြသည်။ တစ်စုံတစ်ဦးက တစ်နည်းနည်းဖြင့် တွေးတောသရွေ့၊ တစ်စုံတစ်ဦးတွင် လိုအပ်ချက်တစ်ခု ရှိနေသရွေ့၊ အတွေးတစ်ခုအတွက် ပရိသတ် သို့မဟုတ် ယင်းကို ထောက်ခံသော လူများ ရှိနေသရွေ့ ယင်း၏ တည်ရှိမှုတွင် တန်ဖိုးရှိသည်ဟု ၎င်းတို့ ထင်ကြသည်။ ၎င်းတို့၏ ဤအတွေးနှင့် အမြင်သည် အလွန် နောက်ကျိသည်။ ဘာသာတရား မရှိသူများ၏ စကားဖြင့်ဆိုရလျှင် ယင်းသည် နယ်နိမိတ်များ မရှိသော “မီးခိုးရောင် နယ်မြေ” တစ်ခုတွင် တည်ရှိလေ့ရှိသည်။ ဤလူများတွင် အမှုအရာများ မှန်ကန်ခြင်း ရှိမရှိ ဝေဖန်ပိုင်းခြားရန်အတွက် တင်းကျပ်သော စံနှုန်းများ သို့မဟုတ် စံသတ်မှတ်ချက်များ မရှိကြပေ။ ထိုသို့သောလူများတွင် ရပ်တည်ချက် မရှိ၊ စစ်မှန်သော အတွေးအခေါ်များ သို့မဟုတ် အမြင်များ မရှိဟုလည်း ပြောနိုင်သည်။ ဤလူများတွင် မည်သည့်အရာနှင့် ပတ်သက်၍မဆို အပြုသဘောဆောင်သော ထောက်ခံတင်ပြချက် မရှိဟုလည်း ပြောနိုင်သည်။ သို့ဆိုလျှင် ထိုသို့သောလူများသည် သမ္မာတရားကို လက်ခံနိုင်သလော။ ၎င်းတို့သည် သမ္မာတရားကို နားလည်နိုင်သလော။ အမှန်တကယ် ပြောရ ခက်ခဲလှသည်။ အစွမ်းအစညံ့ဖျင်းခြင်းသည် ပြဿနာရှိသည်။ အစွမ်းအစညံ့ဖျင်းသော လူများသည် အတွေးအခေါ် သို့မဟုတ် အမြင် နှစ်မျိုး တစ်ချိန်တည်း ပေါ်ပေါက်လာသည်ကို ကြုံတွေ့ရသောအခါ ၎င်းတို့တွင် ကိုယ်ပိုင်အမြင် မရှိကြပေ။ မည်သည့်အရာက မှန်ကန်ပြီး မည်သည့်အရာက မမှန်ကန်ကြောင်း ၎င်းတို့ မသိကြပေ။ မည်သည့်ဘက်က ပို၍ အားကောင်းသည်ဖြစ်စေ ၎င်းတို့သည် ထိုဘက်သို့ လိုက်ကြသည်။ ဤသည်ကို ရပ်တည်ချက်မရှိခြင်းဟု ခေါ်သည်။ ထိုသို့သောလူများသည် နားဝေတိမ်တောင် ဖြစ်သောသူများ ဖြစ်ကြသည်။ ၎င်းတို့၏ လူ့သဘာဝ လိုက်စားမှု မည်သို့ရှိသည်၊ သို့မဟုတ် ၎င်းတို့၏ ကိုယ်ကျင့်စရိုက် မည်သို့ရှိသည်ကို ငါတို့ ဆွေးနွေးမည် မဟုတ်ပေ။ ၎င်းတို့၏ အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှုထောင့်မှ ပြောရလျှင် ဤကဲ့သို့သော လူများအတွက် ၎င်းတို့၏ အစွမ်းအစသည် သာမန်မျှသာ ဖြစ်သည်။ ငါ အဘယ်ကြောင့် ဤသို့ ပြောသနည်း။ အဘယ်ကြောင့်ဆိုသော် ၎င်းတို့၏ အစွမ်းအစက ၎င်းတို့အား အတွေးအခေါ် အဆင့်ရှိ အချို့သော အရာများကို ခံစားနားလည်နိုင်စေသော်လည်း အမှုအရာများ၏ အစစ်အမှန်ဖြစ်မှုကို အကဲဖြတ်ရန်နှင့် အမှုအရာများသည် မှန်သလော မှားသလော၊ မှန်ကန်သလော မမှန်ကန်သလောဟူသည်ကို ခွဲခြားသိမြင်ရန် စွမ်းရည် ကင်းမဲ့သောကြောင့် ဖြစ်သည်။ ထို့ကြောင့် ၎င်းတို့၏ အစွမ်းအစကို သာမန်ဟု သတ်မှတ်သည်။ အဘယ်ကြောင့်ဆိုသော် အမှုအရာများကို အကဲဖြတ်ရာတွင် ၎င်းတို့၏ အတွေးအခေါ်များ၊ အမြင်များနှင့် ရပ်တည်ချက်များသည် အလွန် နောက်ကျိပြီး အပြုသဘောဆောင်သော အရာများဟူသည့် အခြေခံ သို့မဟုတ် စံသတ်မှတ်ချက် မရှိသောကြောင့် ၎င်းတို့သည် ကောင်းမှုအချို့ကို ပြုလုပ်နိုင်သော်လည်း မကောင်းမှုအချို့ကိုလည်း ပြုလုပ်နိုင်ကြသည်။ ၎င်းတို့သည် အခြားသူများကို အကျိုးပြုပြီး လူ့သဘာဝကို အထောက်အကူပြုသည့် အတော်အတန် မှန်ကန်သော အရာအချို့ကို လုပ်ဆောင်နိုင်သော်လည်း တစ်ချိန်တည်းမှာပင် အခြားသူများကို ထိခိုက်နာကျင်စေပြီး ထိုသူတို့အပေါ် ဆိုးကျိုးသက်ရောက်စေသည့် အရာများကို လုပ်ဆောင်နိုင်သည်။ ထို့ကြောင့် ထိုသို့သောလူများ၏ အစွမ်းအစသည် သာမန်မျှသာ ဖြစ်သည်။ ဥပမာအားဖြင့် ရုပ်ရှင်တစ်ကား ရှိသည်ဟု ဆိုကြပါစို့။ ယင်းတွင် ဒါရိုက်တာ ထောက်ခံအားပေးသော အတွေးများသည် အတော်အတန် အပြုသဘောဆောင်ပြီး အတော်အတန် လူ့သဘာဝ ဆန်ကာ လူ့သဘာဝ၏ လိုအပ်ချက်များနှင့် အတော်အတန် လိုက်လျောညီထွေရှိသော အရာများ ဖြစ်သည်။ ထိုလိုအပ်ချက်များမှာ ဒီမိုကရေစီ၊ လွတ်လပ်ခွင့်၊ လူ့အခွင့်အရေးနှင့် အခြားသော အပြုသဘောဆောင်သည့် အရာများကဲ့သို့ ယနေ့ခေတ် လူ့အဖွဲ့အစည်းတွင် တရားမျှတမှန်ကန်သော အရာများ ဖြစ်သည်။ ဒါရိုက်တာသည် လူတို့အား ဤအရာများကို သိရှိလာစေရန် ကူညီပေးဖို့ ရုပ်ရှင်မှတစ်ဆင့် လူ့အတွေးများ၏ နက်ရှိုင်းသော နေရာတွင်ရှိသည့် ဤအရာများကို ထုတ်ဖော်ပြသသည်။ အစွမ်းအစ သာမန်ရှိသော လူတစ်ဦးသည် ဤရုပ်ရှင်ကို ကြည့်ရှုပါက ထိုအတွေးများသည် ကောင်းမွန်ပြီး မှန်ကန်ကြောင်း အသိအမှတ်ပြုနိုင်သည်။ ထိုအတွေးများသည် ယနေ့ခေတ် လူ့အဖွဲ့အစည်းတွင် အတော်အတန် ရေပန်းစားပြီး အလေးထားခံရကြောင်း မြင်တွေ့နိုင်သည်။ ဒါရိုက်တာ ထောက်ခံအားပေးသော အတွေးများ၏ မှန်ကန်မှုကို ၎င်းက သဘောပေါက်နိုင်သည်။ သို့သော် ဤရုပ်ရှင်ထဲတွင် ဒါရိုက်တာသည် အတော်အတန် လူနည်းစုသာ လက်ခံသည့် အတွေးအချို့ကိုလည်း ထောက်ခံအားပေးပါက ဆိုလိုသည်မှာ အရွယ်ရောက်ပြီးသူ အများစုနှင့် သဘောပေါက်နားလည်နိုင်စွမ်းရှိသူ အများစု မတွေးမိနိုင်သော အရာများ၊ အလွန် အစွန်းရောက်ပြီး အမှုအရာများ၏ ပုံမှန် ဖွံ့ဖြိုးတိုးတက်မှု နိယာမများအရ တွေ့ရခဲသော သို့မဟုတ် ဖြစ်ပျက်ရန် မဖြစ်နိုင်သလောက်ရှိသော အရာများ ဖြစ်ပါက အမှုအရာများကို သာမန်သာ အကဲဖြတ်ပြီး တန်ဖိုးထားနိုင်စွမ်း ရှိသော လူတို့သည် ရုပ်ရှင်ကို ကြည့်ရှုသောအခါ ယင်းတို့ကို ပိုင်းခြားသိမြင်နိုင်မည် မဟုတ်ပေ။ ၎င်းတို့က “ဒါရိုက်တာ ထောက်ခံအားပေးသော ဤသီးခြားအတွေးများသည် မမှားယွင်းပါ။ ဤအရာများသည် လူနည်းစုကသာ နှစ်သက်ပြီး လက်ခံသည့် အရာများ ဖြစ်လျှင်ပင် ဤအတွေးများကို ယနေ့ခေတ် လူ့အဖွဲ့အစည်းတွင် အလေးထားသင့်ပါသေးသည်။ လူတိုင်း သိရှိပြီး လက်ခံနိုင်ရန်အလို့ငှာ ယင်းတို့ကို လူသိရှင်ကြား ဖြစ်စေသင့်ပါသည်” ဟုပင် တွေးထင်ကြမည်။ သင် မြင်သလော၊ ရုပ်ရှင်ကား တစ်ကားတည်းတွင် ဒါရိုက်တာ ထောက်ခံအားပေးသော အရာများသည် အပြုသဘောဆောင်သည်ဖြစ်စေ၊ လူတို့အပေါ် အပျက်သဘောဆောင်သော လွှမ်းမိုးမှု ရှိသည်ဖြစ်စေ ၎င်းတို့သည် ယင်းတို့ကို လက်ခံလိမ့်မည်ဖြစ်ပြီး အထူးပင် နှစ်သက်သဘောကျလိမ့်မည်။ ၎င်းတို့အတွက် မှန်ကန်ခြင်းနှင့် မမှန်ကန်ခြင်းကြားတွင် ရှင်းလင်းသော သို့မဟုတ် တိကျသော ခြားနားချက် မရှိပေ။ ထို့ကြောင့် ၎င်းတို့သည် ဤရုပ်ရှင်ထဲရှိ အပြုသဘောဆောင်သော အရာများကို လက်ခံနိုင်သကဲ့သို့ အပျက်သဘောဆောင်သော အရာများကိုလည်း လက်ခံနိုင်သည်။ ၎င်းတို့သည် ဤအရာများကို လက်ခံနိုင်သောကြောင့် ယင်းတို့ကို အသုံးချကြလိမ့်မည်။ ၎င်းတို့သည် ဤအရာများကို မိမိတို့၏ ကိုယ်ပိုင် အတွေးအခေါ်များနှင့် အမြင်များကို ဖော်ပြသည့် လက်ရာများထဲသို့ ထည့်သွင်းလိမ့်မည်၊ သို့မဟုတ် နေ့စဉ်ဘဝတွင် အခြားသူများထံ သွတ်သွင်းပေးလျက် အခြားသူများကို လွှမ်းမိုးလိမ့်မည်။ အပြုသဘောဆောင်သော အရာများသည် လူတို့အပေါ် ကောင်းမွန်သော အကျိုးသက်ရောက်မှု ရှိမည်ဖြစ်သော်လည်း အပျက်သဘောဆောင်သော အရာများသည် လူတို့အပေါ် ဧကန်မုချ အပျက်သဘောဆောင်သော အကျိုးသက်ရောက်မှု ရှိပေလိမ့်မည်။ ထို့ကြောင့် ထိုသို့သောလူများသည် ကောင်းမှုပြုနေစဉ်တွင် မကောင်းမှုအချို့ကိုလည်း ပြုလုပ်ကြလိမ့်မည်။ ဆိုလိုသည်မှာ သင် ဗိုက်ဆာသောအခါ ဥပမာအားဖြင့် ၎င်းတို့က သင့်ကို ဆန်ပြုတ်တစ်ပန်းကန် ပေးလိမ့်မည်ဖြစ်သော်လည်း ယင်းမှာ သန့်ရှင်းမည်မဟုတ်ဘဲ သဲအချို့နှင့် ရောနှောနေမည်ဖြစ်ကာ အချိန်ကြာမြင့်စွာ စားသုံးခြင်းက သင်၏ ကျန်းမာရေးကို ထိခိုက်စေလိမ့်မည်။ သို့မဟုတ် ၎င်းတို့က သင့်ကို အစားအစာတစ်ပန်းကန် ပေးလိမ့်မည်ဖြစ်သော်လည်း ယင်းမှာ ယင်ကောင်များနှင့် ခြင်များကဲ့သို့သော အရာများနှင့် ရောနှောနေလိမ့်မည်။ သင်က အရသာရှိသည်ဟု ထင်ကောင်းထင်နိုင်သော်လည်း ယင်းတွင် ခန္ဓာကိုယ်အတွက် အန္တရာယ်ရှိသော ဘက်တီးရီးယားအချို့ ပါဝင်နေသည်။ ထိုသို့သောလူများသည် သင်၏ ဆာလောင်မှုကို ဖြေရှင်းပေးပြီးဖြစ်ကာ သင့်ကို ဗိုက်ဝစေပြီး ဖြစ်သော်လည်း ၎င်းတို့သည် သင်၏ ခန္ဓာကိုယ်အပေါ် ဆိုးကျိုးအချို့ကိုလည်း သက်ရောက်စေပြီး ဖြစ်လိမ့်မည်။ ထိုနည်းတူစွာပင် သင့်တွင် ပိုင်းခြားသိမြင်မှု ကင်းမဲ့ပါက လက်ရာတစ်ခုကို သင် ကြည့်ရှုသောအခါ ယင်းမှ မှားယွင်းသော အတွေးအခေါ်များနှင့် အမြင်အချို့ကို သင် လက်ခံမိရန် အလွန် အလားအလာရှိပြီး ယင်း၏ အထင်အမြင်မှားစေခြင်းနှင့် အဆိပ်သင့်စေခြင်းကို ခံရပေမည်။ ထို့ကြောင့် အမှုအရာများကို ပိုင်းခြားသိမြင်နိုင်စွမ်း ပိုင်ဆိုင်ခြင်းသည်လည်း အလွန် အရေးကြီးသည်။ ဤသည်တို့မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှုထောင့်မှကြည့်လျှင် အစွမ်းအစ သာမန်ရှိသော လူများ၏ သရုပ်သကန်များ ဖြစ်သည်။

နောက်တစ်ဆင့်မှာ အစွမ်းအစညံ့ဖျင်းသော လူများ ဖြစ်သည်။ အစွမ်းအစညံ့ဖျင်းသော လူများတွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း မရှိကြပေ။ ဆိုလိုသည်မှာ ၎င်းတို့သည် မည်သည့်အရာကို မြင်တွေ့သည်ဖြစ်စေ မည်သည့် အတွေးအခေါ်များနှင့် အမြင်များကို ပိုင်ဆိုင်ထားခြင်းက မှန်ကန်သည်ကို မသိကြသကဲ့သို့ မည်သည့် ရှုထောင့် သို့မဟုတ် ရပ်တည်ချက်ကို ခံယူခြင်းက မှန်ကန်သည်ကိုလည်း မသိကြပေ။ ဤကိစ္စတွင် လူတို့၌ မည်သည့် မှားယွင်းသော အတွေးအခေါ်များနှင့် အမြင်မျိုး ရှိသည်ကိုပင် ၎င်းတို့ မသိကြပေ၊ သို့မဟုတ် ထိုသို့သော ကိစ္စရပ်များကို ရင်ဆိုင်ရသောအခါ လူတို့သည် ယခင်က မည်သည့် အတွေးများ၏ လွှမ်းမိုးမှုကို ခံခဲ့ရသည်ကိုပင် မသိကြပေ။ ဤသည်မှာ စဉ်းစားတွေးခေါ်မှု ယုတ္တိနှင့် သက်ဆိုင်ပြီး အစွမ်းအစညံ့ဖျင်းသော လူများသည် ဤအရာကို လုံးဝ လက်လှမ်းမမီကြပေ။ ထို့ကြောင့် ၎င်းတို့သည် အမှုအရာများကို တန်ဖိုးထားခံစားနိုင်သည်ဟု ဆိုဖွယ်ရာ မရှိတော့ပေ။ လူတစ်ဦးသည် အမှုအရာများကို တန်ဖိုးထားခံစားတတ်ပြီးမှသာ အမှုအရာများအပေါ် ၎င်းတို့၏ ခံစားမှု မည်သို့ရှိသည်၊ သို့မဟုတ် ၎င်းတို့တွင် အမှုအရာများကို အကဲဖြတ်နိုင်စွမ်း ရှိမရှိဟူသည်ကို ပြောဆိုနိုင်သည်။ ၎င်းတို့သည် အမှုအရာများကို ခံစားခြင်းပင် မပြုနိုင်ပါက ၎င်းတို့တွင် အကဲဖြတ်နိုင်စွမ်း ရှိမရှိ ဆွေးနွေးခြင်းသည် အဓိပ္ပာယ်ပင် မရှိတော့ပေ။ ဥပမာအားဖြင့် ဆောင်းပါးတစ်ပုဒ်ကို ဖတ်ပြီးနောက်တွင် အချို့လူများက “ဤဆောင်းပါးသည် ဝေါဟာရ အသုံးအနှုန်း ကြွယ်ဝပြီး အလွန် ချောမွေ့ပြေပြစ်စွာ ဖော်ပြထားကာ အတော်လေး ဟာသမြောက်သည်။ ဆောင်းပါး ရေးသားထားပုံမှာ အလွန် ကောင်းမွန်ပါသည်” ဟု ပြောဆိုကြသည်။ တစ်စုံတစ်ဦးက “ဤဆောင်းပါးတွင် စာရေးသူက မည်သည့် အတွေးအခေါ်များနှင့် အမြင်များကို ဖော်ပြရန် ရည်ရွယ်ခဲ့သနည်း။ ဤကဲ့သို့သော လူများ၊ ဖြစ်ရပ်များနှင့် အမှုအရာများအပေါ် ၎င်းတို့၏ သဘောထားမှာ အဘယ်နည်း” ဟု မေးမြန်းသည်။ “ဪ၊ သဘောထားတစ်ခု ရှိသလော။ ယင်းတွင် အတွေးအခေါ်များနှင့် အမြင်ရှုထောင့်များလည်း ပါဝင်သလော။ ကျွန်ုပ် သတိမထားမိပါ။ မည်သို့ပင်ဖြစ်စေ ၎င်းတို့၏ ဆောင်းပါး ရေးသားထားပုံ ကောင်းသည်ဟု ကျွန်ုပ် ထင်ပြီး ဖတ်ရသည်ကို နှစ်သက်ပါသည်” ဟူ၍ ဖြစ်သည်။ တစ်ဖက်လူက “သို့ဆိုလျှင် ၎င်းတို့ ဖော်ပြခဲ့သည့် မည်သည့် အတွေးအခေါ်များနှင့် အမြင်ရှုထောင့်များကို သင် နှစ်သက်သနည်း။ မည်သည့် စာပိုဒ် သို့မဟုတ် ဇာတ်လမ်းက စာရေးသူ၏ မည်သည့် အတွေးအခေါ်များနှင့် အမြင်မျိုးကို ဖော်ပြသည်၊ ဆောင်းပါး၏ အဓိက အယူအဆမှာ အဘယ်အရာ ဖြစ်သည်တို့ကို သင် သိသလော” ဟု မေးမြန်းသည်။ ၎င်းတို့က “ကျွန်ုပ် ထိုအရာကို မစဉ်းစားရသေးပါ” ဟု ပြောဆိုကြသည်။ ၎င်းတို့သည် ယင်းကို နှစ်ကြိမ် သို့မဟုတ် သုံးကြိမ် ထပ်ဖတ်သော်လည်း ဆောင်းပါး ရေးသားထားပုံ ကောင်းမွန်ပြီး စာပေအရေးအသား ကောင်းမွန်သည်ဟုသာ ခံစားရဆဲဖြစ်သည်။ ယင်းက မည်သည့် အတွေးအခေါ်များနှင့် အမြင်ရှုထောင်များကို ဖော်ပြခြင်းနှင့်ပတ်သက်၍မူ ၎င်းတို့ မသိမြင်နိုင်ကြချေ။ ဤသည်မှာ ၎င်းတို့၏ အစွမ်းအစ မည်သို့ရှိကြောင်းကို ဖော်ထုတ်နေသည် မဟုတ်လော။ ၎င်းတို့သည် ဤဆောင်းပါးကို ဖတ်ရှုပြီး ဆောင်းပါးက ရှင်းပြထားသည့် အတွေးအခေါ်များနှင့် အမြင်များကို သဘောမပေါက်နိုင်ပါက ၎င်းတို့တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ပြီး အစွမ်းအစညံ့ဖျင်းသော လူတစ်ဦးဖြစ်သည်ဟုသာ ပြောဆိုနိုင်သည်။ ဆောင်းပါးတွင် မှန်ကန်သော အတွေးအခေါ်များနှင့် အမြင်ရှုထောင့်များကို ရှင်းပြထားပြီးဖြစ်သည့် ရှင်းလင်းသော စကားလုံးများ ပါဝင်သော်လည်း ၎င်းတို့ မသိမြင်နိုင်သေးပါက ဤသည်မှာ ၎င်းတို့၏ အစွမ်းအစ အလွန်အမင်း ညံ့ဖျင်းကြောင်း သက်သေပြနေသည်။ ၎င်းတို့က “ဆောင်းပါး ရေးသားထားပုံ ကောင်းသည်၊ စကားလုံးများ ချောမွေ့ပြေပြစ်ပြီး စာပေအရေးအသား ပုံစံ ကောင်းသည်” ဟုသာ ပြောဆိုနိုင်သော်လည်း ဆောင်းပါးတွင် ဆွေးနွေးထားသော အချက်အလက်များသည် ဓမ္မဓိဋ္ဌာန်ကျခြင်း ရှိမရှိ၊ ယင်းက စာဖတ်သူများကို မည်သို့ ခံစားရစေသည်၊ သို့မဟုတ် စာဖတ်သူများက ယင်းမှ မည်သည့်အရာကို သင်ယူနိုင်ပြီး ရယူနိုင်သည်တို့ကို ၎င်းတို့ မသိကြပေ၊ နားမလည်ကြပေ။ ၎င်းတို့သည် စာရေးသူကို မေးမြန်းရန် လိုအပ်နေဦးမည် ဖြစ်သည်။ ဤသည်မှာ ထိုသို့သောလူများတွင် အစွမ်းအစ ညံ့ဖျင်းကြောင်း လုံးဝ သက်သေပြနေသည်။ ၎င်းတို့၏ အစွမ်းအစညံ့ဖျင်းခြင်းသည် မည်သို့ ထုတ်ဖော်ပြသနည်း။ ၎င်းတို့၏ အစွမ်းအစညံ့ဖျင်းခြင်းသည် အတွေးအခေါ်များနှင့် အမြင်ရှုထောင့်များဟူသည် အဘယ်အရာဖြစ်ကြောင်း ၎င်းတို့ နားမလည်ခြင်း၊ အမှုအရာများကို မည်သို့ တန်ဖိုးထားခံစားရမည်ကို နားမလည်ခြင်းတို့တွင် ထုတ်ဖော်ပြပြီး အမှုအရာများကို အကဲဖြတ်ရန် လုံးဝ မစွမ်းဆောင်နိုင်ခြင်းတွင် သာ၍ပင် ပေါ်လွင်ထင်ရှားသည်။ ခြုံငုံ၍ ဤသည်ကို အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ခြင်းဟု ခေါ်ဆိုသည်။ အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သော လူများသည် အစွမ်းအစ သာမန်ရှိသော လူများထက် ပို၍ဆိုးရွားသည့် ပုံစံမှာ ၎င်းတို့သည် အမှုအရာများကို အကဲဖြတ်နိုင်စွမ်း ကင်းမဲ့ရုံသာမက အမှုအရာများကို တန်ဖိုးထားခံစားနိုင်စွမ်းပင် ကင်းမဲ့နေခြင်း ဖြစ်သည်။ ထို့ကြောင့် အတွေးအခေါ်များနှင့် အမြင်များ အဆင့်၊ စဉ်းစားတွေးခေါ်မှု ယုတ္တိ၊ သို့မဟုတ် တစ်စုံတစ်ရာသည် လူ့သဘာဝနှင့် သို့မဟုတ် အမှုအရာများ၏ ဓမ္မဓိဋ္ဌာန်ကျသော နိယာမများနှင့် ကိုက်ညီမှု ရှိမရှိဟူသည်တို့နှင့် ပတ်သက်လာသောအခါ ၎င်းတို့သည် ယင်းတို့ကို ထိုးထွင်းသိမြင်နိုင်ခြင်း မရှိသကဲ့သို့ မည်သို့ ခံစားရမည်ကို မသိကြပေ။ အတွေးအခေါ်များနှင့် အမြင်ရှုထောင့်များသည် မှန်ကန်ခြင်း ရှိမရှိ ခွဲခြားသိမြင်ဖို့ဆိုသည်မှာ ဝေးစွ၊ ဤဆောင်းပါးက အတွေးအခေါ်များနှင့် အမြင်ရှုထောင့်များ တစ်စုံတစ်ရာကို ရှင်းပြထားခြင်း ရှိမရှိကိုပင် ၎င်းတို့ သဘောမပေါက်နိုင်ကြပေ။ ၎င်းတို့ ကျောင်းတက်ဖူးသောကြောင့်သာ စကားလုံးများ၊ အသိပညာ၊ နည်းပညာပိုင်းဆိုင်ရာ ကျွမ်းကျင်မှုများနှင့် အတတ်ပညာတို့နှင့် သက်ဆိုင်သော အရာများကို ဖတ်ရှုနိုင်ခြင်း ဖြစ်သော်လည်း ၎င်းတို့သည် အမှုအရာများကို ခံစားနိုင်ခြင်း မရှိဘဲ ဖတ်ရှုနိုင်၊ ကြည့်ရှုနိုင်၊ နားထောင်နိုင်သည့် အဆင့်တွင်သာ ရှိနေကြသည်။ ထိုသို့သောလူများသည် အစွမ်းအစညံ့ဖျင်းသော လူများ ဖြစ်ကြသည်။ အစွမ်းအစညံ့ဖျင်းသော လူများသည် နည်းပညာပိုင်းဆိုင်ရာ ကျွမ်းကျင်မှုများနှင့် အတတ်ပညာများ သို့မဟုတ် အသိပညာ အဆင့်နှင့် သက်ဆိုင်သော အရာများကို ပြောဆိုနိုင်သည်။ တစ်စုံတစ်ရာသည် မည်သည့် နာမည်ကြီးပုဂ္ဂိုလ်၏ လက်ရာဖြစ်သည်၊ မည်သည့် နာမည်ကြီးပုဂ္ဂိုလ်၏ ကျော်ကြားသော စကားကို ကိုးကားထားသည်၊ မည်သည့် ဖော်ပြမှုပုံစံကို ရည်ညွှန်းထားသည်၊ သို့မဟုတ် ယင်းကို ပြီးမြောက်အောင်မြင်စေရန် မည်သည့် နည်းပညာပိုင်းဆိုင်ရာ ကျွမ်းကျင်မှု သို့မဟုတ် အတတ်ပညာကို အသုံးပြုထားသည် စသည်တို့ ဖြစ်သည်။ ၎င်းတို့သည် ဤအရာများကို သိမြင်နိုင်သည်။ သို့ရာတွင် ဤအတတ်ပညာများနှင့် နည်းပညာပိုင်းဆိုင်ရာ ကျွမ်းကျင်မှုများ သို့မဟုတ် အသိပညာ အဆင့်အပေါ် အခြေခံ၍ ထောက်ခံအားပေးပြီး ဖော်ပြနေသော အယူအဆများကို ၎င်းတို့ နားမလည်ကြပေ။ ထို့အပြင် ဤအရာများကို ပုံဖော်ခြင်းနှင့် တင်ဆက်ခြင်း နောက်ကွယ်ရှိ အယူအဆများ၊ အခြေခံများ သို့မဟုတ် အခြေခံသဘောတရားများမှာ အဘယ်အရာ ဖြစ်သည်ကိုလည်း ၎င်းတို့ နားမလည်ကြပေ။ ဤသည်မှာ အစွမ်းအစညံ့ဖျင်းခြင်းက ဆိုလိုသည့်အရာ ဖြစ်သည်။ ထိုသို့သောလူများတွင် ထူးခြားသော လက္ခဏာတစ်ခု ရှိသည်။ ၎င်းတို့သည် ပြဿနာများကို မည်သို့ တွေးတောဆင်ခြင်ရမည်ကို မသိကြပေ။ တစ်စုံတစ်ရာကြောင့် ဖြစ်ပေါ်လာသော ဖြစ်စဉ်များ၏ အခြေခံအကြောင်းရင်းနှင့် အနှစ်သာရကို မည်သို့ ခွဲခြားသိမြင်ရမည်၊ သုံးသပ်ဆုံးဖြတ်ရမည်၊ သို့မဟုတ် သိရှိရမည်ကို ၎င်းတို့ မသိကြပေ။ သို့မဟုတ် ဤဖြစ်စဉ်များ၏ အနာဂတ် ဖွံ့ဖြိုးတိုးတက်မှု ဦးတည်ချက်နှင့် ယင်းတို့က လူများ၊ ဖြစ်ရပ်များနှင့် အမှုအရာများအပေါ် သက်ရောက်မည့် လွှမ်းမိုးမှုကို ၎င်းတို့ မသိကြပေ။ ထိုသို့သောလူများတွင် ပုံမှန် တွေးခေါ်မှု မရှိကြပေ။ ၎င်းတို့ နားလည်နိုင်သော အရာများနှင့် ၎င်းတို့ သဘောပေါက်နိုင်သော ဘဝအတွေ့အကြုံများသည် အလွန် အကန့်အသတ် ရှိသည်။ ၎င်းတို့သည် မည်မျှ ရှုပ်ထွေးသော ကိစ္စရပ်များကို ကြုံတွေ့ရသည်ဖြစ်စေ ယင်းတို့ကို နားမလည်နိုင်ကြပေ၊ သို့မဟုတ် ထိုးထွင်းသိမြင်နိုင်ခြင်း မရှိကြပေ။ ဆိုလိုသည်မှာ ၎င်းတို့သည် တစ်စုံတစ်ရာနှင့်ပတ်သက်၍ မျက်နှာပြင်ပေါ်တွင် ၎င်းတို့ ကြားရသော စကားလုံးများနှင့် မြင်ရသော စာသားများကိုသာ စဉ်းစားနိုင်ပြီး ပါဝင်ပတ်သက်နေသော အပြင်ပန်း ပုံသဏ္ဌာန်များနှင့် နည်းလမ်းများကိုသာ စဉ်းစားနိုင်သည်။ ဤအဆင့်အထိသာ ရောက်ရှိသည်။ အမျိုးမျိုးသော အရာများကြားရှိ ဆက်နွှယ်မှုများ၊ ယုတ္တိနှင့် အပြန်အလှန် လွှမ်းမိုးမှုများကဲ့သို့သော ပို၍နက်ရှိုင်းသည့် ကဏ္ဍများနှင့်ပတ်သက်၍မူ ၎င်းတို့သည် ယင်းတို့ကို မစဉ်းစားကြသကဲ့သို့ စဉ်းစားနိုင်စွမ်းလည်း မရှိကြပေ။ အချို့လူများသည် အစားအသောက်ပျက်သည်အထိ၊ အအိပ်ပျက်သည်အထိ သို့မဟုတ် စိတ်ဓာတ်ကျသည်အထိ တစ်စုံတစ်ရာကို စဉ်းစားသော်လည်း ယင်းကို ထိုးထွင်းသိမြင်နိုင်ခြင်း မရှိကြသေးပေ။ ဤသည်မှာ အစွမ်းအစညံ့ဖျင်းခြင်းက ဆိုလိုသည့်အရာ ဖြစ်သည်။ လူတစ်ဦးတွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိမရှိ အကဲဖြတ်ခြင်းသည် ကိစ္စရပ်တစ်ခုကို ကြုံတွေ့ရသောအခါ အမျိုးမျိုးသော အရာများကြားရှိ ရှုပ်ထွေးသော ဆက်နွှယ်မှုများ၊ ချိတ်ဆက်မှုများ သို့မဟုတ် အပြန်အလှန် လွှမ်းမိုးမှုများအပြင် ယင်းတို့ ရရှိလာနိုင်မည့် နောက်ဆက်တွဲ အကျိုးသက်ရောက်မှုများနှင့် စပ်လျဉ်း၍ ဖြစ်နိုင်ချေ အမျိုးမျိုးကို ဖော်ထုတ်ရန် ၎င်းတို့ သုံးသပ်ဆုံးဖြတ်နိုင်ခြင်း ရှိမရှိအပေါ်တွင် မူတည်သည်။ လူတစ်ဦးသည် တစ်စုံတစ်ယောက်က မည်သည့်အရာ ပြောဆိုခဲ့သည် သို့မဟုတ် လုပ်ဆောင်ခဲ့သည်ကိုသာ ပြောဆိုနိုင်ပြီး မည်သည့် ပိုင်းခြားသိမြင်မှုမျှ မရှိဘဲ၊ မည်သည့် ပြဿနာကိုမျှ သိမြင်ခြင်းမရှိဘဲ ၎င်းတို့ ကြားခဲ့သည့် သို့မဟုတ် မြင်ခဲ့သည့်အရာကို ပြန်လည်ပြောပြရုံသာ ပြုလုပ်နိုင်ပါက ဤသည်မှာ ၎င်းတို့တွင် ပုံမှန် တွေးခေါ်မှု မရှိကြောင်း ဖော်ပြနေသည်။ တွေးခေါ်နိုင်စွမ်း ကင်းမဲ့သော လူများသည် အမှုအရာများကို တန်ဖိုးထားခံစားနိုင်စွမ်း ကင်းမဲ့ကြသည်။ သို့ဖြစ်၍ ၎င်းတို့သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းလည်း ကင်းမဲ့ကြပြီး မည်သို့ တွေးခေါ်ရမည်ကို မသိကြပေ။ သို့ဆိုလျှင် ဤစွမ်းရည်အကြောင်း ငါတို့ အဘယ်ကြောင့် ဆွေးနွေးရန် လိုအပ်သနည်း။ လူတို့တွင် ရုပ်ဝတ္ထုကမ္ဘာကို ခံစားနိုင်သည့် စွမ်းရည်အမျိုးမျိုး ကင်းမဲ့ပါက ဤလူများ၏ အစွမ်းအစသည် ညံ့ဖျင်းသည်။ ၎င်းတို့သည် မည်သို့ တွေးခေါ်ရမည်ကို မသိကြသကဲ့သို့ ၎င်းတို့၏ တွေးခေါ်မှုတွင် ယုတ္တိကင်းမဲ့သောကြောင့် ထိုသို့သောလူများသည် သမ္မာတရားကို သဘောပေါက်နားလည်နိုင်စွမ်း ကင်းမဲ့ကြသည်။ အဘယ်ကြောင့်ဆိုသော် တစ်ဖက်တွင် သမ္မာတရားသည် လူတို့၏ လက်တွေ့ဘဝများတွင်ရှိသော ပြဿနာများ၏ ကဏ္ဍအသီးသီးနှင့် သက်ဆိုင်သောကြောင့် ဖြစ်သည်။ တစ်ချိန်တည်းမှာပင် ယင်းသည် လူတို့၏ ဖောက်ပြန်ပျက်စီးသော စိတ်သဘောထားများကို ပယ်ရှားရန်အလို့ငှာ ၎င်းတို့ လက်တွေ့လုပ်ဆောင်သင့်သည့် စည်းမျဉ်းအမျိုးမျိုးနှင့်လည်း သက်ဆိုင်သည်။ ထို့အပြင် ယင်းသည် လူတို့ လက်တွေ့ဘဝတွင် ကြုံတွေ့ရသော တစ်ဖက်သတ် ပြဿနာ အမျိုးအစားအမျိုးမျိုးနှင့်ဖြစ်စေ၊ ရှုပ်ထွေးပြီး ဘက်ပေါင်းစုံပါဝင်သည့် ပြဿနာ အမျိုးအစားအမျိုးမျိုးနှင့်ဖြစ်စေ၊ ယင်းတို့ကြားရှိ ဆက်နွှယ်မှုများနှင့်ဖြစ်စေ သာ၍ပင် သက်ဆိုင်သည်။ သမ္မာတရား တစ်ခုတည်းအကြောင်း ပြောဆိုသည်ဖြစ်စေ၊ အပြန်အလှန် ဆက်စပ်နေသော သမ္မာတရား အများအပြားအကြောင်း ပြောဆိုသည်ဖြစ်စေ မည်သည့် သမ္မာတရားမျှ စည်းမျဉ်းစည်းကမ်းတစ်ခု မဟုတ်ပေ။ ထိုအစား ယင်းတို့သည် အမှုအရာ အမျိုးအစားတစ်ခုကို တိုင်းတာရန်အတွက် စည်းမျဉ်းများ သို့မဟုတ် စံသတ်မှတ်ချက်များ ဖြစ်ကြသည်။ စည်းမျဉ်းများနှင့် စံသတ်မှတ်ချက်များအကြောင်း ပြောရလျှင် ယင်းတို့သည် တစ်ပေါင်း တစ် ညီမျှခြင်း နှစ်ကဲ့သို့သော စည်းမျဉ်းစည်းကမ်းများ သို့မဟုတ် ပုံသေနည်းများ မဟုတ်ကြပေ။ ယင်းတို့သည် ပုံသေနည်းများ မဟုတ်သောကြောင့် လက်တွေ့ဘဝတွင် ကိစ္စရပ်များကို ကြုံတွေ့ရသောအခါ လူ့သဘာဝ၏ မည်သည့် ပြဿနာများ ပါဝင်ပတ်သက်နေသည်၊ ဤကဏ္ဍတွင် လူ့သဘာဝ၏ ထုတ်ဖော်မှုများ၌ ဖောက်ပြန်ပျက်စီးသော စိတ်သဘောထား၏ အစိတ်အပိုင်းများ ပါဝင်ခြင်း ရှိမရှိ၊ တူညီသော ဖောက်ပြန်ပျက်စီးသည့် စိတ်သဘောထား အမျိုးအစားအတွက် မည်သည့် အခြေအနေများနှင့် ထုတ်ဖော်ပြသမှုများ ရှိသည်၊ ပြီးလျှင် ယင်းကို ပြောင်းလဲရန်အလို့ငှာ လူတို့သည် သမ္မာတရား၏ မည်သည့် ကဏ္ဍများကို လက်တွေ့လုပ်ဆောင်သင့်ပြီး လိုက်နာသင့်သည်တို့ကို လူတို့ တွေးတောဆင်ခြင်နိုင်ရန်နှင့် ရှာဖွေနိုင်ရန် လိုအပ်သည်။ ဤအရာအားလုံးကို လူတို့ နားလည်ရန် လိုအပ်သည်။ သင်သည် သမ္မာတရား၏ စကားလုံးများကိုသာ သိရှိပြီး သမ္မာတရား၏ ဤကဏ္ဍတွင် ပြောဆိုထားသော စည်းမျဉ်းများမှာ အဘယ်အရာဖြစ်သည်ကို မသိပါက သင်သည် ယင်းကို လက်တွေ့ဘဝ အမှုအရာများနှင့် မည်သို့ ဆက်စပ်ရမည်ကို သိရှိမည်မဟုတ်သကဲ့သို့ သမ္မာတရားကို မည်သို့ လက်တွေ့လုပ်ဆောင်ရမည်ကိုလည်း သိရှိမည်မဟုတ်ပေ။ သင့်တွင် သမ္မာတရားကို သဘောပေါက်နားလည်နိုင်စွမ်း မရှိပါက သင်သည် ယင်းကို သင့်ကိုယ်တိုင်၌ ရှိသော ပြဿနာများနှင့်ဖြစ်စေ၊ လက်တွေ့ဘဝတွင် သင် ကြုံတွေ့ရသော ပြဿနာများနှင့်ဖြစ်စေ ဆက်စပ်နိုင်မည် မဟုတ်ပေ။ သမ္မာတရား၏ ကဏ္ဍမည်မျှ ပါဝင်ပတ်သက်နေသည်၊ လက်တွေ့လုပ်ဆောင်မှုနှင့် ဝင်ရောက်မှု လမ်းကြောင်းမှာ အဘယ်အရာဖြစ်သည်၊ သို့မဟုတ် သင် ဖြေရှင်းသင့်သည့် ပြဿနာများမှာ အဘယ်အရာဖြစ်သည်တို့ကို သင် သိရှိမည်မဟုတ်ပေ။ သို့ဖြစ်၍ သင်သည် ဘုရားသခင်၏ နှုတ်ကပတ်တော်များကို အခြေခံ၍ လူများနှင့် အမှုအရာများကို ရှုမြင်နိုင်မည် သို့မဟုတ် ကျင့်ကြံပြုမူပြီး ဆောင်ရွက်နိုင်မည်ဟု ဆိုဖွယ်ရာ မရှိတော့သကဲ့သို့ သမ္မာတရား စည်းမျဉ်းများကို လိုက်နာနိုင်မည် သို့မဟုတ် သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်မည်ဟု ဆိုဖွယ်ရာ မရှိတော့ပေ။ သင့်တွင် လူ့ဘဝနှင့် သက်ဆိုင်သော အချို့သော လူများ၊ ဖြစ်ရပ်များနှင့် အမှုအရာများကို တန်ဖိုးထားခံစားနိုင်စွမ်း ကင်းမဲ့နေပါက၊ ၎င်းတို့နှင့်ပတ်သက်၍ မည်သည့် အတွေးအခေါ်များ သို့မဟုတ် အမြင်များမျှ မရှိဘဲ အတွေးအခေါ် အဆင့်နှင့် သက်ဆိုင်သော အရာများကို အခြေခံအားဖြင့် သဘောမပေါက်နိုင်ပါက ယင်းတို့ကို တန်ဖိုးထားခံစားနိုင်စွမ်း မရှိသည့်အပြင် အကဲဖြတ်နိုင်စွမ်း သာ၍ပင် မရှိပါက သင့်တွင် သမ္မာတရားကို သဘောပေါက်နားလည်နိုင်စွမ်း မရှိဟု ပြောဆိုနိုင်သည်။ သင့်တွင် သမ္မာတရားကို သဘောပေါက်နားလည်နိုင်စွမ်း မရှိဘဲ သမ္မာတရားကို နားမလည်နိုင်ပါက သင်၏ လူ့သဘာဝရှိ ချို့ယွင်းချက်များကို ပြောင်းလဲရန်နှင့် သင်၏ ဖောက်ပြန်ပျက်စီးသော စိတ်သဘောထားများကို ပယ်ရှားရန် သင် မည်သည့်အရာကို အသုံးပြုမည်နည်း။ သင့်တွင် သမ္မာတရားကို သဘောပေါက်နားလည်နိုင်စွမ်း မရှိပါက သင့်ရှေ့ရှိ ကိစ္စရပ်တွင် သမ္မာတရား စည်းမျဉ်း မည်သည့်အရာ ပါဝင်ပတ်သက်နေသည်ကို သင် သိရှိမည်မဟုတ်ပေ။ သို့ဖြစ်၍ သင် လိုက်နာစောင့်ထိန်းသင့်သည့် သမ္မာတရား စည်းမျဉ်းများမှာ အဘယ်အရာဖြစ်သည်ကိုလည်း သင် သိရှိမည်မဟုတ်ပေ။ ထိုအခြေအနေမျိုးတွင် သင်သည် စည်းမျဉ်းစည်းကမ်းများကို ပုံသေစောင့်ထိန်းခြင်း သို့မဟုတ် အယူအဆများနှင့် စိတ်ကူးများကို အခြေခံ၍ ပြုမူခြင်း သို့မဟုတ် ထိုသို့မဟုတ်ပါက မဆင်မခြင် ဒုစရိုက်အမှုပြုခြင်းဖြင့် ကျိုးကြောင်းမမြင် ပြုမူပေလိမ့်မည်။ သမ္မာတရားကို နားမလည်ခြင်းသည် ဤအကျိုးဆက်များ၊ ဤသရုပ်သကန်များကို ဖြစ်ပေါ်စေသည်။

အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့်ဆိုင်သည့် အကြောင်းအရာနှင့် ပတ်သက်လာလျှင် ယင်းက ဖောက်ပြန်ပျက်စီးသော စိတ်သဘောထားများကို ဖယ်ရှားရန် သမ္မာတရားကို လိုက်စားခြင်းဟူသည့် ကိစ္စရပ်နှင့် မသက်ဆိုင်လျှင်ပင် လူ့ဘဝကိုယ်၌ပင် သင်သည် အမှုအရာများကို တန်ဖိုးထားနိုင်စွမ်း မပိုင်ဆိုင်ပါက သင်မြင်သည့် မည်သည့်အရာအပေါ်တွင်မျှ အမြင်ရှုထောင့်များ မရှိသကဲ့သို့ အတွေးအခေါ်ပိုင်းဆိုင်ရာ ထင်မြင်ချက်များလည်း တစ်ခုမျှ မရှိပေ။ အရာရာတိုင်းကို သင့်မျက်စိအား ပိတ်စပါးလွှာဖြင့် ဖုံးအုပ်ထားသကဲ့သို့ ကြည့်ခြင်း၊ ထိုနေရာတွင် ပြဿနာတစ်ခုရှိသည်ကို မမြင်နိုင်ခြင်း ဖြစ်ပြီး ဖြစ်ရပ်တစ်ခုလုံး ပေါ်ပေါက်လာသည့် ဖြစ်စဉ် သို့မဟုတ် ပါဝင်ပတ်သက်သည့် လူများ၊ ဖြစ်ရပ်များနှင့် အမှုအရာများကိုသာ သိရှိသော်လည်း ပြဿနာ၏ အနှစ်သာရမှာ အဘယ်အရာ ဖြစ်သည်ကိုလည်းကောင်း၊ လူတို့၏ ဆက်စပ်နေသော အတွေးအခေါ်များနှင့် အမြင်ရှုထောင့်များမှာ အဘယ်အရာ ဖြစ်သည်ကိုလည်းကောင်း သင်မသိပါက ဤသည်မှာ သင်သည် အစွမ်းအစ ညံ့ဖျင်းသောသူတစ်ဦးဖြစ်ကြောင်း ညွှန်ပြပေသည်။ ဤသည်မှာ အဘယ်ကြောင့်ဆိုသော် သင်၏ဘဝထဲရှိ ပြဿနာအားလုံးနှင့်ပတ်သက်၍ သင့်တွင် မည်သည့်အတွေးအခေါ်မျှ လုံးဝမရှိသောကြောင့် ဖြစ်သည်။ သင်သည် ပြဿနာများကို အတွေးအခေါ်ပိုင်းဆိုင်ရာမှ မည်သို့သုံးသပ်ရကောင်းမှန်းဖြစ်စေ၊ စဉ်းစားရကောင်းမှန်းဖြစ်စေ၊ အဓိပ္ပာယ်ဖွင့်ဆိုရကောင်းမှန်းဖြစ်စေ မသိပေ။ သင်သည် သင်၏အသက်အရွယ်၊ သင်၏လူ့သဘာဝ ရင့်ကျက်မှု သို့မဟုတ် သင်၏အတိတ် အတွေ့အကြုံများကို အခြေခံ၍ တစ်စုံတစ်ခုသည် အမှန်တကယ်တွင် မည်သို့သော ပြဿနာအမျိုးအစားဖြစ်သည်၊ သင်သည် ယင်းထံမှ အဘယ်အရာကို သင်ယူပြီး ရယူသင့်သည်၊ ယင်းက သင့်အပေါ် မည်သို့သော သက်ရောက်မှုရှိသည်၊ ယင်းက သင့်ထံသို့ မည်သို့သော သင်ခန်းစာကို ဆောင်ကြဉ်းပေးသည်၊ ဤပြဿနာအမျိုးအစားကို သင်သည် မည်သည့်ရှုထောင့်မှ ရှုမြင်ပြီး ကိုင်တွယ်သင့်သည် သို့မဟုတ် ဤသို့သော ကိစ္စရပ်မျိုးကို သင် နောက်တစ်ကြိမ် ကြုံတွေ့ရပါက သင်သည် မည်သို့ပြုမူသင့်ပြီး အဘယ်အရာကို ရှောင်ရှားသင့်သည်တို့ကို မည်သို့စဉ်းစားရမည်ကို သင်မသိပေ။ သင့်တွင် ဤဆင်ခြင်သုံးသပ်မှုအားလုံး ကင်းမဲ့နေသည်။ သင့်အပေါ် မည်သည့်အရာ ဖြစ်ပျက်သည်ဖြစ်စေ သင်သည် တိရစ္ဆာန်တစ်ကောင်ကဲ့သို့ အတွေးအခေါ် ရိုးရှင်းပြီး အမြင်ရှုထောင့်များ မရှိပေ။ သင် အသက်မည်မျှကြီးသည်အထိ နေထိုင်သည်ဖြစ်စေ သို့မဟုတ် သင် မည်မျှ အတွေ့အကြုံရှိသည်ဖြစ်စေ သင်သည် ပြဿနာများအကြောင်း မည်သို့တွေးခေါ်ရမည်ကို သိရှိခြင်းမရှိသေးပေ။ သင်သည် သင်၏အတိတ် အတွေ့အကြုံများ၊ သင်၏အသိပညာနှင့် သင်ယူခဲ့ပြီးသောအရာတို့ကို အသုံးပြု၍ အမျိုးမျိုးသော ကဏ္ဍများရှိ ပြဿနာများကို မည်သို့ဆင်ခြင်သုံးသပ်ရမည်ကို မသိပေ။ ဤကဲ့သို့သော လူများသည် အစွမ်းအစ ညံ့ဖျင်းသောသူများ ဖြစ်ကြသည်။ အစွမ်းအစ ညံ့ဖျင်းသောသူများအတွက် သမ္မာတရား၌ ဝင်ရောက်မှုရှိခြင်းကို မဆိုထားနှင့်၊ နေ့စဉ်ဘဝ၏ အသေးအဖွဲကိစ္စများတွင်ပင် ၎င်းတို့သည် မည်သည့်ပုံစံကိုမျှ အကျဉ်းချုပ် သုံးသပ်၍မရနိုင်ပေ။ ၎င်းတို့သည် အသက်လေးဆယ် သို့မဟုတ် ငါးဆယ်၊ သို့မဟုတ် ခုနစ်ဆယ်၊ ရှစ်ဆယ်အရွယ်အထိ အသက်ရှင်နေထိုင်လျှင်ပင် မည်သည့်အတွေ့အကြုံကိုမျှ မမျှဝေနိုင်သော နားဝေတိမ်တောင်ဖြစ်သောသူများ ဖြစ်နေဆဲပင် ဖြစ်သည်။ ထိုသို့သောသူများသည် အတွေးအခေါ်မရှိသော ဉာဏ်ထိုင်းသည့်လူများ ဖြစ်ကြသည်။ ၎င်းတို့၏ အစွမ်းအစက ညံ့ဖျင်းပြီး အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သောကြောင့် ထိုသို့သောလူများသည် အသက်မည်မျှကြီးသည်အထိ နေထိုင်သည်ဖြစ်စေ မည်သည့်အရာကိုမျှ အတွေးအခေါ်ပိုင်းဆိုင်ရာမှ ဘယ်သောအခါမျှ မကြည့်ရှုကြပေ။ ၎င်းတို့သည် အမှုအရာများကို မည်သို့ရှုမြင်ရမည်ကို မသိသည့်အပြင် မည်သည့်အရာကိုမျှ ထိုးထွင်း၍မမြင်နိုင်ကြပေ။ ထို့ကြောင့် တစ်စုံတစ်ဦး၏ အစွမ်းအစကို အကဲဖြတ်သည့်အခါ၊ အထူးသဖြင့် ၎င်းတို့တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိမရှိကို အကဲဖြတ်သည့်အခါ ၎င်းတို့၏ အသက်အရွယ် သို့မဟုတ် ၎င်းတို့၏ အတိတ်အတွေ့အကြုံများကို မကြည့်ရှုနှင့်။ ထိုအစား သင်သည် အဘယ်အရာကို ကြည့်ရှုသင့်သနည်း။ (၎င်းတို့တွင် အတွေးအခေါ်များ ရှိမရှိကို ကျွန်ုပ်တို့ ကြည့်ရှုသင့်ပါသည်။) ဆိုလိုသည်မှာ သင်သည် ၎င်းတို့ အမျိုးမျိုးသော လူများ၊ ဖြစ်ရပ်များနှင့် အမှုအရာများကို နှစ်လေးဆယ် သို့မဟုတ် ငါးဆယ်ကြာ တွေ့ကြုံပြီးနောက်တွင် အတွေးအခေါ်အဆင့်၌ မည်သည့်ကိုယ်ပိုင် နားလည်သဘောပေါက်မှုတစ်ခုခု ရှိမရှိကိုလည်းကောင်း၊ ၎င်းတို့၏ အတိတ်အတွေ့အကြုံများက လူ့ဘဝ၏ တန်ဖိုး၊ လူတို့လျှောက်လှမ်းသည့် လမ်းကြောင်း သို့မဟုတ် လူ့အတွေးအခေါ်၏ နက်နဲရာများနှင့် ၎င်းတို့၏ ဝိညာဉ်လောကတို့နှင့် သက်ဆိုင်သော အရာများကို ပါဝင်ပတ်သက်ခြင်း ရှိမရှိကိုလည်းကောင်း ကြည့်ရှုသင့်သည်။ ၎င်းတို့၏ အတွေ့အကြုံများသည် အချို့သော ကိစ္စရပ်များနှင့်သာ သက်ဆိုင်ပြီး အတွေးအခေါ်ပိုင်းဆိုင်ရာ အရာများကို မပါဝင်ပါက ၎င်းတို့သည် အမှုအရာများကို အကဲဖြတ်ပြီး တန်ဖိုးထားနိုင်စွမ်းကို မပိုင်ဆိုင်ကြပေ။ ဥပမာအားဖြင့် အချို့လူများက “ကျွန်ုပ်တို့မျိုးဆက်တွင် ချို့တဲ့စွာ နေခဲ့ရပါသည်။ ကောင်းစွာ စားရရန် မလွယ်ကူခဲ့ပါ၊ နှစ်သစ်ကူးဖြစ်စေ၊ အခြားပွဲတော်များတွင်ဖြစ်စေ အသားအနည်းငယ် စားရပါသည်၊ ကျွန်ုပ်တို့၏မျိုးဆက်မှ လူများသည် အလွန်ပင် ရိုးသားပြီး ဟန်ဆောင်မှု ကင်းမဲ့ကြသည်၊ ပြီးလျှင် ကျွန်ုပ်တို့သည် အလွန်ပင် ရိုးရှင်းစွာ ဝတ်ဆင်ကြပါသည်” ဟု မကြာခဏ ပြောဆိုကြသည်။ ၎င်းတို့သည် ဤသို့သောအရာများ အကြောင်းကို ပြောပြီးရင်းပြောကြသည်။ ထိုအခါ အခြားသူများက “အဘယ်ကြောင့် သင်တို့၏မျိုးဆက်က ဤမျှ ပြန်လည်တမ်းတဖို့ ထိုက်တန်ရသနည်း။ ကျွန်ုပ်တို့ လူငယ်များ သင်ခန်းစာယူနိုင်ပြီး အတွေးအခေါ်အဆင့်မှာ ဆက်သွယ်ပြောဆိုနိုင်သည့် အရာများ ရှိပါသလား” ဟု ဆိုကြသည်။ ၎င်းတို့က “ကျွန်ုပ်တို့ခေတ်က တိုက်ပွဲဝင်ဖို့ စစ်မြေပြင်ကို သွားသည့်အခါတွင် အဆက်မပြတ် ချီတက်ရသောကြောင့် ရက်နဲ့ချီ၍ အိပ်ရေးပျက်ခဲ့ကြရသည်။ တစ်ခါတစ်ရံတွင် တစ်နေ့လုံး တစ်နပ်မျှပင် မစားရပါ။ စခန်းကို ရောက်သည့်အခါတွင် စစ်သားသစ်များက ချက်ချင်း အိပ်ကြသော်လည်း ကျွန်ုပ်တို့ စစ်ပြန်ကြီးများသည် အလျင်ဦးစွာ အစားစားပြီးနောက်မှ အိပ်ကြသည်။ သို့မဟုတ်ပါက ကျွန်ုပ်တို့သည် အစာစားချိန်ပြီးနောက်တွင် လမ်းပေါ်ပြန်တက်ရပြီး လမ်းပေါ်ရောက်သည်နှင့် ဗိုက်ဆာခြင်းဖြင့် အဆုံးသတ်ကြရသည်” ဟု ပြန်ဖြေကြသည်။ အခြားသူများက “ဤသည်မှာ ဖြစ်ရပ်တစ်ခုမျှသာ ဖြစ်၏။ အတွေးအခေါ်ပိုင်းဆိုင်ရာ အဆင့်သို့ မရောက်ပေ။ ကျွန်ုပ်တို့ လူငယ်များ သင်ယူထိုက်သည့်အရာတစ်ခုခုကိုဖြစ်စေ၊ ကျွန်ုပ်တို့အား လမ်းလွဲများ ရှောင်ရှားစေရန်နှင့် စဉ်းစားဉာဏ်မဲ့မှုကြောင့် အမှားများ သို့မဟုတ် အဆင့်နိမ့်သော မှားယွင်းမှုများကို မကျူးလွန်မိစေရန် ကာကွယ်ပေးနိုင်မည့် သင်ခန်းစာအချို့ကို မျှဝေပေးပါ” ဟု ဆိုကြသည်။ ၎င်းတို့က “ထိုအချိန်က ကျွန်ုပ်တို့သည် ပျင်းရိခြင်း၊ အစားမက်ခြင်း၊ အလုပ်ကို မုန်းတီး၍ သက်သောင့်သက်သာ နေခြင်းကို နှစ်သက်သော ယနေ့ခေတ် လူငယ်များကဲ့သို့ မဟုတ်ခဲ့ကြပေ။ ထိုစဉ်က ကျွန်ုပ်တို့သည် မိမိတို့၏ ခေါင်းဆောင်များ၏ အသိအမှတ်ပြုခြင်းကို ရရှိကာ ရာထူးတိုးမြှင့်ခြင်း ခံရနိုင်ရန်အလို့ငှာ ပို၍ ဆင်းရဲဒုက္ခခံရန်၊ အလုပ်ပိုလုပ်ရန်နှင့် ကောင်းမွန်စွာ ဆောင်ရွက်ရန်သာ လိုလားခဲ့ကြ၏” ဟု ဆိုကြသည်။ ဤစကားများထဲတွင် အတွေးအခေါ်ပိုင်းဆိုင်ရာ တစ်စုံတစ်ရာ ရှိပါသလော။ (မရှိပါ။) ဤအရာကို ကြားပြီးနောက်တွင် ဤအရာများသည် ဝိညာဉ်ရေးရာ လမ်းညွှန်ပြသသူတစ်ဦး၏ စကားများ၊ ဘာသာတရားမရှိသူများ ပြောဆိုသည့် အနှစ်သာရမရှိဘဲ အပေါ်ယံ အားပေးတိုက်တွန်းသည့် စကားမျိုးဖြစ်သည်ဟု သင့်ကို ခံစားရစေပါသလော။ ယင်းက သင်၏တွေးခေါ်မှုကို ကျယ်ပြန့်စေပါသလော၊ သင်၏အတွေးအခေါ်အဆင့်ကို မြှင့်တင်ပေးပါသလော၊ အမှုအရာများကို သိမြင်နိုင်စွမ်းကို မြှင့်တင်ပေးပါသလော သို့မဟုတ် သင် ယခင်က တစ်ခါမျှ မတွေးခဲ့ဖူးသော အသစ်သောအရာများ သို့မဟုတ် မှန်ကန်သော အတွေးအခေါ်များနှင့် အမြင်ရှုထောင့်အချို့ကို ရှာဖွေတွေ့ရှိရန် သင့်ကို ကူညီပေးပါသလော။ (မဟုတ်ပါ။) သို့ဆိုလျှင် ထိုသို့သောလူများတွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း ရှိပါသလော။ အတွေးအခေါ်ပိုင်းဆိုင်ရာနှင့် သက်ဆိုင်သော ကိစ္စရပ်များအကြောင်းကို သင် ၎င်းတို့အား မည်သို့ပင် မေးသည်ဖြစ်စေ သင်သည် ၎င်းတို့ထံမှ မည်သည့်အရာကိုမျှ ရရှိမည်မဟုတ်ပေ။ ယင်းမှာ ၎င်းတို့က ပြောဆိုရန် မလိုလားသောကြောင့် အမှန်တကယ် မဟုတ်ပေ၊ ၎င်းတို့အတွင်း၌ မည်သည့်အရာမျှကို မရှိသောကြောင့်သာ ဖြစ်သည်။ ဤသည်မှာ အစွမ်းအစ ညံ့ဖျင်းခြင်းက ဆိုလိုသည့်အရာ ဖြစ်သည်။ ၎င်းတို့သည် အသက်ငါးဆယ် သို့မဟုတ် ခြောက်ဆယ်အရွယ်သို့ ရောက်သည့်အခါတွင်ပင် အတွေးအခေါ်များ သို့မဟုတ် အမြင်ရှုထောင့်များ မရှိကြပေ၊ ၎င်းတို့သည် ဘဝကို ဤသို့ နားဝေတိမ်တောင်ဖြင့် ဖြတ်သန်းကြသည်။ အသက်ရှင်ခြင်းသည် အနာဂတ်အလားအလာများ၊ မိသားစုကောင်း၊ အလုပ်ကောင်း သို့မဟုတ် ဘဝကောင်းကို လိုက်စားခြင်းအတွက်သာမက နှလုံးသား၏ နက်နဲရာများအတွင်း၌ သုံးသပ်ဆင်ခြင်ခြင်း၊ တွေးတောဆင်ခြင်ခြင်းနှင့် အဆက်မပြတ် အကျဉ်းချုပ်သုံးသပ်ခြင်းတို့ကို လိုအပ်သည့် အတွေးအခေါ်ပိုင်းဆိုင်ရာ ကိစ္စရပ်များလည်း ရှိသည်ကို ၎င်းတို့မသိကြပေ။ လူ့ဘဝ၏ လမ်းကြောင်းတွင် လူတို့သည် မသိသော အရာများစွာကို ကြုံတွေ့ရမည်ကို ၎င်းတို့မသိသကဲ့သို့ ၎င်းတို့ကို မည်သို့ရင်ဆိုင်သင့်သည်ကိုလည်း ၎င်းတို့မသိကြပေ။ ၎င်းတို့အပေါ် မည်သည့်အရာမျှ မဖြစ်ပျက်သည့်အခါတွင် လမ်းမှားများလျှောက်ခြင်း သို့မဟုတ် မှားယွင်းသောလမ်းကြောင်းသို့ သွားခြင်းကို ရှောင်ရှားရန် ၎င်းတို့သည် ကြိုတင်၍ မစဉ်းစားကြ သို့မဟုတ် မတွေးတောကြပေ။ ၎င်းတို့ တွေ့ကြုံခဲ့ပြီးသော အချို့အရာများတွင် အဘယ်ကြောင့် ထိုသို့ပြုမူခဲ့သည်ကိုလည်းကောင်း၊ ထိုသို့ပြုမူခြင်းသည် မှန်သည် သို့မဟုတ် မှားသည်ကိုလည်းကောင်း၊ ပျော်ရွှင်စွာနေထိုင်ရန်၊ စိတ်နှလုံး အေးချမ်းစွာဖြင့် နေထိုင်ရန်နှင့် အချည်းနှီး အသက်မရှင်ဘဲ တန်ဖိုးရှိသော ဘဝတစ်ခုဖြင့် အသက်ရှင်ရန် ရှေ့ဆက်ရမည့်လမ်းကို မည်သို့လျှောက်လှမ်းသင့်သည်ကိုလည်းကောင်း ၎င်းတို့မသိကြပေ။ ထိုသို့သောလူများသည် အစွမ်းအစ ညံ့ဖျင်းသောကြောင့် ဤကိစ္စရပ်များကို မစဉ်းစားကြပေ။ ဤလူများသည် အသက်ခြောက်ဆယ်သို့ ရောက်သောအခါ ထိုင်၍ အတိတ်ကို တမ်းတလျက် “ငါ ငယ်စဉ်အခါက ရုပ်ရည် ချောမောလှပသည့်အပြင် အရည်အချင်းလည်း ရှိခဲ့သောကြောင့် များစွာသောသူတို့က ငါ့အား ပိုးပန်းခဲ့ကြ၏။ ဪ၊ ငါ၏ နုပျိုသောအရွယ်တွင်...” ဟု ပြောဆိုကြသည်။ ၎င်းတို့သည် ဖော်ပြရန်မထိုက်တန်သော ထိုအရာများဖြစ်သည့် တစ်ခါက သူတို့ဂုဏ်ယူဝင့်ကြွားခဲ့သည့်အကြောင်းများကိုသာ အမြဲတစေ ထုတ်ပြောကြသည်။ အစွမ်းအစ ညံ့ဖျင်းသောသူများသည် အသက်မည်မျှကြီးသည်အထိ နေထိုင်သည်ဖြစ်စေ လူ့ဘဝ၊ လူတို့လျှောက်လှမ်းသည့် လမ်းကြောင်း သို့မဟုတ် လူတို့ မည်သို့အသက်ရှင်သင့်သည်နှင့် သက်ဆိုင်သော ကိစ္စရပ်များကို မစဉ်းစားကြပေ။ အမျိုးမျိုးသော ကိစ္စရပ်များကို ကိုင်တွယ်ဖြေရှင်းသည့်အခါ လူတို့တွင် မည်သို့သော အမြင်ရှုထောင့်မျိုး ရှိသင့်သည်ကို ၎င်းတို့မစဉ်းစားကြပေ။ ရလဒ်အနေဖြင့် ၎င်းတို့ မည်သို့ပင် အသက်ရှင်နေထိုင်သည်ဖြစ်စေ ၎င်းတို့၏ အတွေးအခေါ်အဆင့်သည် တိုးတက်လာမည်မဟုတ်၊ ၎င်းတို့၏ အတွေးအခေါ်များသည် အနှစ်သာရ ကင်းမဲ့လိမ့်မည်၊ ၎င်းတို့၏ ဝိညာဉ်လောကသည် ဆင်းရဲနွမ်းပါးနေဆဲ ဖြစ်လိမ့်မည်ဖြစ်ပြီး ၎င်းတို့တွင် စစ်မှန်သော ဘဝအတွေ့အကြုံ ရှိလိမ့်မည်မဟုတ်ပေ။ ဤသည်မှာ အစွမ်းအစ ညံ့ဖျင်းခြင်းက ဆိုလိုသည့်အရာ ဖြစ်သည်။ သင်သည် ထိုသို့သောလူများနှင့် ဆက်ဆံသည့်အခါ အသက်နှစ်ဆယ်အရွယ်တွင် ၎င်းတို့သည် အတော်လေး ကလေးဆန်ပြီး ရိုးရှင်းသည်၊ ၎င်းတို့သည် သွေးဆူပြီး တက်ကြွမှုအပြည့်ရှိကာ ဒေါသကြီးကြသည်။ ၎င်းတို့ အသက်သုံးဆယ်အရွယ်သို့ ရောက်သောအခါ ထိုမကောင်းသည့်အကျင့်အတိုင်းပင် ရှိနေဆဲဖြစ်သည်။ အသက်ငါးဆယ်တွင် ၎င်းတို့ စကားပြောဆိုပုံသည် အဆင့်အတန်းတစ်ခုတည်းတွင် ရှိနေဆဲဖြစ်သည်၊ ၎င်းတို့သည် ရိုးရှင်းသော စကားစုအနည်းငယ်ကိုသာ မည်သို့ပြောရမည်ကို သိကြသည်။ ၎င်းတို့၏ မျက်နှာများတွင် အရေးအကြောင်းများနှင့် အသက်အရွယ်ကြောင့်ဖြစ်သော အစက်အပြောက်များ ပိုများလာပြီး ဆံပင်ဖြူများလည်း ပိုများလာသည်။ ၎င်းတို့သည် အသက်အရွယ် အတော်ရနေပြီဖြစ်သည်မှာ သိသာထင်ရှားသော်လည်း ၎င်းတို့တွင် အတွေးအခေါ်များ သို့မဟုတ် အမြင်ရှုထောင့်များ မရှိကြချေ။ အခြားသူများနှင့် စကားစမြည်ပြောဆိုသည့်အခါ ၎င်းတို့တွင် မည်သည့်အခါမျှ ပြောစရာ မရှိပေ။ ၎င်းတို့ဘဝ၏ ဤနှစ်များအားလုံးသည် အလဟဿဖြစ်ခဲ့ပြီး ၎င်းတို့သည် တိုးတက်မှုမရှိခဲ့ကြပေ။ အစွမ်းအစ ညံ့ဖျင်းသောသူများသည် ဘဝတွင် ဤကဲ့သို့ဖြစ်ကြပြီး ၎င်းတို့သည် ဘုရားသခင်ကို ယုံကြည်ပါက ၎င်းတို့၏ သရုပ်သကန်များသည် အစမှအဆုံး တူညီကြသည်။ ၎င်းတို့သည် အသက်နှစ်ဆယ်ကျော်အရွယ်တွင် ဘုရားသခင်ကို ပထမဆုံး ယုံကြည်သည့်အခါ ဤကဲ့သို့ဖြစ်ကြသည်။ ၎င်းတို့ အသက်သုံးဆယ် သို့မဟုတ် ငါးဆယ်သို့ ရောက်သောအခါတွင်လည်း မည်သည့်တိုးတက်မှုကိုမျှ လုံးဝ မသိရှိဘဲ ဤကဲ့သို့ပင် ရှိနေဆဲဖြစ်သည်။ ၎င်းတို့ ပြောဆိုသည့်အရာများသည် ယခင်အတိုင်းပင် ဖြစ်နေဆဲဖြစ်သည်။ ၎င်းတို့သည် ဘုရားသခင်ကို ယုံကြည်နေစဉ် အချို့အရာများကို တွေ့ကြုံခဲ့ပြီး အချို့သော စကားလုံးများနှင့် အယူဝါဒများကို နားလည်လာကာ ဝိညာဉ်ရေးရာ ဝေါဟာရများကို ပိုမိုပြည့်စုံစွာ ပြောဆိုနိုင်ခြင်းမျှသာ ဖြစ်သည်။ သို့သော်လည်း ၎င်းတို့တွင် စစ်မှန်သော အတွေ့အကြုံဆိုင်ရာ နားလည်သဘောပေါက်မှု မရှိပေ။ ၎င်းတို့၏ အတွေးအခေါ်များသည် နက်နဲမှု ကင်းမဲ့နေဆဲဖြစ်သည်၊ အမှုအရာများအပေါ် ၎င်းတို့၏ အမြင်ရှုထောင့်များသည် မပြောင်းလဲပေ၊ ဘုရားသခင်နှင့် သမ္မာတရားအပေါ် ၎င်းတို့၏ အသိပညာသည် မတိုးပွားခဲ့သည့်အပြင် မိမိတို့ကိုယ်ကို သိကျွမ်းခြင်းသည်လည်း မတိုးတက်ခဲ့ပေ။ ၎င်းတို့သည် မည်သည့်ပြောင်းလဲမှုကိုမျှ မကြုံတွေ့ခဲ့ရပေ၊ မှန်သလော။ (မှန်ပါသည်။) အချို့သော စကားလုံးများနှင့် အယူဝါဒများ သို့မဟုတ် ဝိညာဉ်ရေးရာ ဝေါဟာရများကို မှတ်ဉာဏ်ဖြင့်ဖြစ်စေ၊ အချိန်၏ ကြံ့ခိုင်ဖွံ့ဖြိုးအောင် လုပ်ပေးမှုဖြင့်ဖြစ်စေ စုဆောင်းခြင်းသည် ပြောင်းလဲခြင်းမဟုတ်၊ တိုးတက်ခြင်းမဟုတ်သည့်အပြင် ယင်းသည် အကျိုးကျေးဇူးလည်း သေချာပေါက် မဟုတ်ပေ။ ဤသည်မှာ အစွမ်းအစ ညံ့ဖျင်းသောသူများ၏ သရုပ်သကန် အတိအကျ ဖြစ်သည်။ ၎င်းတို့သည် မည်မျှပင် ကြီးမားသော အနိမ့်အမြင့်များကို ဖြတ်သန်းသည်ဖြစ်စေ သို့မဟုတ် မည်မျှပင် အဆင်မပြေမှုများ၊ ရှုံးနိမ့်မှုများ သို့မဟုတ် စိတ်ပျက်မှုများကို တွေ့ကြုံသည်ဖြစ်စေ မည်သည့်သင်ခန်းစာကိုမျှ မသင်ယူကြ သို့မဟုတ် မည်သည့်အတွေ့အကြုံကိုမျှ မရရှိကြသည့်အပြင် အကျိုးရှိသောအရာ တစ်စုံတစ်ရာကိုမျှ မရရှိနိုင်ကြပေ။ တစ်စုံတစ်ခု ပြီးဆုံးသွားသည်နှင့်တစ်ပြိုင်နက် ယင်းသည် ၎င်းတို့အတွက် ရိုးရှင်းစွာ ပြီးဆုံးသွားခြင်းသာဖြစ်သည်၊ ၎င်းတို့သည် ဖြစ်စဉ်ကိုသာ ဖြတ်သန်းပြီး နောက်ဆုံးတွင် မည်သည့်အရာကိုမျှ ဖြစ်မြောက်အောင်မြင်ခြင်း မရှိကြ။ ထိုသို့သောလူများကို အလွန် သနားစရာကောင်းသည်ဟု ဖော်ပြနိုင်သည်။ ထိုသို့သောလူများသည် အလွန် အစွမ်းအစ ညံ့ဖျင်းသည်ဟု ငါတို့ပြောဆိုခြင်းမှာ ၎င်းတို့သည် အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သောကြောင့် အတိအကျ ဖြစ်သည်။ ၎င်းတို့တွင် သမ္မာတရားကို နားလည်သဘောပေါက်နိုင်စွမ်း တစ်စုံတစ်ရာ ရှိသည်ဟု ဆိုခြင်းသည် သာ၍ပင် မဖြစ်နိုင်သကဲ့သို့ ၎င်းတို့တွင် မည်သည့်ပြောင်းလဲမှုမျှ ရှိသည်ဟုလည်း မဆိုနိုင်ပေ။

အစွမ်းအစ ညံ့ဖျင်းသောသူများအတွက်မူ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့်ပတ်သက်လာလျှင် ၎င်းတို့သည် စံမမီကြပေ။ အစွမ်းအစ လုံးဝမရှိသောသူများနှင့်ပတ်သက်၍မူ ၎င်းတို့သည် အမှုအရာများကို အကဲဖြတ်ပြီး တန်ဖိုးထားနိုင်စွမ်း သာ၍ပင် ကင်းမဲ့ကြသည်၊ ၎င်းတို့သည် အရာများ၏ အကောင်းအဆိုးကို မသိမြင်နိုင်သည့်အပြင် သာ၍ပင် ယင်းတို့ကို အကဲမဖြတ်နိုင်ကြပေ။ သင်သည် တစ်စုံတစ်ခုအကြောင်း သင်၏ အတွေးအခေါ်များနှင့် အမြင်ရှုထောင့်များကို မျှဝေသောအခါ အစွမ်းအစ ညံ့ဖျင်းသောသူများသည် နားထောင်ရင်း မှင်တက်သွားမည်ဖြစ်ပြီး မည်သည့်တုံ့ပြန်မှုကိုမျှ မပြပေ။ ၎င်းတို့၏ စိတ်နှလုံးထဲတွင် “ဤအရာ၌ အတွေးအခေါ်များနှင့် အမြင်ရှုထောင့်များ ပါဝင်နေသလော။ အဘယ်ကြောင့် ငါ မသိမြင်ခဲ့ရပါသနည်း” ဟု တွေးကြသည်။ သင်ပြောသည့်အရာကို ၎င်းတို့ အနည်းငယ် နားလည်နိုင်လျှင်ပင် ၎င်းတို့သည် ယင်းကို စကားလုံးများနှင့် အယူဝါဒများ သို့မဟုတ် ပုံသေနည်းတစ်ခုအဖြစ်သာ နားထောင်နိုင်သည်။ အစွမ်းအစမရှိသော လူများနှင့်ပတ်သက်၍မူ ၎င်းတို့သည် အခြားသူများက တစ်စုံတစ်ခုအတွင်းရှိ အတွေးအခေါ်များနှင့် အမြင်ရှုထောင့်များအကြောင်း သို့မဟုတ် ပြဿနာ၏အနှစ်သာရနှင့် ယင်းနှင့်စပ်လျဉ်း၍ လူတို့ထားရှိသင့်သော ရပ်တည်ချက်အကြောင်း မိတ်သဟာယဖွဲ့သည်ကို ကြားသောအခါ ၎င်းတို့သည် နားမလည်နိုင်ကြပေ။ ၎င်းတို့သည် ယင်းမှာ အနည်းငယ် နက်နဲသည်ဟုသာ ခံစားရသော်လည်း ယင်းသည် ၎င်းတို့၏ နားလည်နိုင်စွမ်းထက် ကျော်လွန်နေသည်။ သင်သည် အတွေးအခေါ်များနှင့် နားလည်မှုအကြောင်း ပို၍ မိတ်သဟာယဖွဲ့လေလေ ၎င်းတို့သည် ပို၍ စိတ်ရှုပ်ထွေးလာလေလေ ဖြစ်သည်။ ၎င်းတို့က “ဤသာမန်အရေးအရာသည် အဘယ်သို့ ရှုပ်ထွေးသွားရသနည်း။ အတွေးအခေါ်များ၊ အမြင်ရှုထောင့်များ သို့မဟုတ် ရပ်တည်ချက်များနှင့် ပတ်သက်၍ အဘယ်ကြောင့် ငါ တစ်ခုမျှ မသိမြင်နိုင်ရသနည်း။ အဘယ်ရပ်တည်ချက်နည်း။ ငါတို့သည် ဘုရားသခင်ကို ကောင်းမွန်စွာ ယုံကြည်ပြီး မိမိတို့၏ တာဝန်များကို ကောင်းမွန်စွာ ထမ်းဆောင်ရန်သာ လိုသည်၊ ပြီးလျှင် ဘုရားသခင်က အသိအမှတ်ပြုလိမ့်မည်။ အဘယ်ကြောင့် ဘုရားသခင်ကို ယုံကြည်သည့် အချိန်ကာလ ကြာရှည်လာလေလေ၊ အရာရာသည် ပို၍ ရှုပ်ထွေးလာလေလေ ဖြစ်ရသနည်း။ သင်တို့စကားကို နားထောင်ရသည်မှာ မည်သူမျှ နိုင်ငံတော်ထဲသို့ ဝင်နိုင်တော့မည် မဟုတ်သကဲ့သို့ပင်” ဟု ခံစားကြရသည်။ သင်သည် ထိုသို့သောလူများနှင့် ဆက်ဆံဆွေးနွေးနိုင်ပါသလော။ (မဆွေးနွေးနိုင်ပါ။) သင်သည် ၎င်းတို့နှင့် ဆက်ဆံဆွေးနွေး၍ မရနိုင်သည်သာမက ၎င်းတို့သည် အကျိုးအကြောင်းမညီညွတ်သော အရာအချို့ကိုလည်း ပြောဆိုနိုင်ကြသည်။ “သင်တို့ ဖော်ပြခဲ့သော ထိုအတွေးအခေါ်များနှင့် အမြင်ရှုထောင့်များသည် အမှန်တကယ်ပင် ထိုမျှ ကောင်းမွန်ပြီး မှန်ကန်ပါသလော။ ကျွန်မ ထိုသို့ မထင်ပါ။ လူတို့သည် ငွေနှင့် ကင်းကွာ၍ မရနိုင်ပေ။ လူတို့သည် အစဉ် ကောင်းမွန်စွာ စားသောက်၍ ကောင်းမွန်သော အရာများကို ခံစားသင့်သည်။ သုံးစွဲရန် ငွေနှင့် စားသောက်ရန် အစားအစာကောင်းများ မရှိဘဲ မည်သူမဆို မိမိ၏ တာဝန်ကို မည်သို့ ထမ်းဆောင်နိုင်မည်နည်း” ဟူ၍ ဖြစ်သည်။ ဤသည်မှာ မည်သို့သော ယုတ္တိမျိုးဖြစ်သနည်း။ ၎င်းတို့က “သင်တို့သည် လူ့ဘဝ၊ လူတို့၏ စံများ၊ အတွေးအခေါ်များ၊ အမြင်ရှုထောင့်များနှင့် လူတို့ လျှောက်လှမ်းသည့် လမ်းခရီးတို့နှင့်ပတ်သက်၍ အစဉ်အမြဲ ပြောဆိုနေကြသည်။ အဘယ်ကြောင့် သင်တို့သည် စားသောက်ခြင်းနှင့် ဝတ်စားဆင်ယင်ခြင်းအကြောင်းကို မပြောကြသနည်း။ မိမိတို့၏ တာဝန်ကို ကောင်းမွန်စွာ ထမ်းဆောင်နိုင်ရန်အလို့ငှာ မိမိတို့၏ ခန္ဓာကိုယ်ကို မည်သို့ ဂရုစိုက်ရမည်ကို အဘယ်ကြောင့် မပြောကြသနည်း” ဟု ဆိုကြသည်။ ၎င်းတို့ စဉ်းစားနေသည့်အရာမှာ ဤအရာများဖြစ်သည်၊ ၎င်းတို့သည် သမ္မာတရားကို သဘောပေါက်နားလည်နိုင်ကြသေးသလော။ သင်သည် ထိုသို့သောလူများနှင့် လုံးဝ ဆက်ဆံဆွေးနွေး၍မရနိုင်ပေ။ သင်သည် ၎င်းတို့နှင့် စကားပြောရန် ကြိုးစားသောအခါ ၎င်းတို့သည် ပိုက်ဆံရှာခြင်းအကြောင်းကိုသာ ပြောဆိုကြသည်။ ၎င်းတို့သည် ပိုက်ဆံရှာခြင်း၊ ၎င်းတို့၏ဘဝကို နေထိုင်ခြင်း၊ လောကကို လိုက်စားခြင်းနှင့် ၎င်းတို့၏ဘဝများကို စားသောက်ပျော်ပါးခြင်းဖြင့် ကုန်ဆုံးခြင်းတို့ကို လူ့ဘဝ၏ အဓိကကိစ္စရပ်များနှင့် လူတို့လျှောက်လှမ်းသင့်သော ဘဝလမ်းကြောင်းအဖြစ် သဘောထားကြသည်။ ဘုရားသခင်ကို ယုံကြည်ခြင်းဖြင့် လူတို့သည် အဘယ်အရာကို လိုက်စားသင့်သည် သို့မဟုတ် ရရှိသင့်သည်နှင့်ပတ်သက်၍မူ ဤအရာများသည် ၎င်းတို့၏ အတွေးအခေါ်များ သို့မဟုတ် အသိစိတ်ထဲတွင် မတည်ရှိပေ။ လူတို့သည် ဘုရားသခင်ကို မည်မျှကြာအောင် ယုံကြည်သည်ဖြစ်စေ ၎င်းတို့သည် စားသောက်နေထိုင်ရန် လိုအပ်နေဆဲဖြစ်ပြီး ကောင်းမွန်စွာနေထိုင်ရန်အတွက် ပိုက်ဆံမရှိဘဲ မဖြစ်နိုင်ကြောင်း၊ ပိုက်ဆံရှိခြင်းသည် ဘဝကောင်းရှိခြင်းကို ဆိုလိုပြီး ပိုက်ဆံမရှိလျှင် ဘဝသည် ရှေ့ဆက်၍မဖြစ်နိုင်တော့ကြောင်း ၎င်းတို့က ယုံကြည်ကြသည်။ ဤသည်မှာ ၎င်းတို့၏ ယုတ္တိဖြစ်သည်၊ ထိုသို့သောလူများသည် လွဲချော်တတ်သောသူများ ဖြစ်ကြသည်။ လွဲချော်တတ်သောသူများတွင် မှန်ကန်သော အတွေးအခေါ်များ သို့မဟုတ် အမြင်ရှုထောင့်များ မရှိကြပေ၊ ၎င်းတို့သည် ဝိညာဉ်မရှိသော လူများကဲ့သို့ ဖြစ်ကြသည်။ ထိုသို့သောလူများ၏ ဘဝများနှင့် ဝက်များ သို့မဟုတ် ခွေးများ၏ ဘဝများအကြားတွင် အဘယ်ခြားနားမှု ရှိသနည်း။ (ခြားနားမှု မရှိပါ။) သင်သည် ခွေးတစ်ကောင် သို့မဟုတ် ကြောင်တစ်ကောင်ကို နာခံမှုရှိစေရန်နှင့် ကလေးလိမ္မာတစ်ဦးကဲ့သို့ ပြုမူစေရန် သွန်သင်လေ့ကျင့်ပေးဖို့ ကြိုးစားပါက ယင်းက နားလည်နိုင်ပါသလော။ (နားမလည်နိုင်ပါ။) ခွေးတစ်ကောင်သည် အများဆုံး မည်သည့်အရာကို နားလည်နိုင်သနည်း။ သင်သည် ၎င်းကို “ထိုင်” ဟု ပြောပြီးနောက် အသားတစ်ဖဲ့ပေးပါက ၎င်းသည် မှတ်မိသွားလိမ့်မည်။ ထို့နောက်တွင် သင်သည် “ထိုင်” ဟု ပြောလိုက်သည်နှင့်တစ်ပြိုင်နက် ၎င်းသည် မည်မျှပင် ဝေးနေပါစေ ချက်ချင်းထိုင်ချပြီး သင် အသားကျွေးသည်ကို စောင့်နေလိမ့်မည်။ ခွေးတစ်ကောင်သည် စက်ကဲ့သို့ ဤလုပ်ဆောင်ချက်ကို မှတ်မိနိုင်သည်၊ ထိုင်ခြင်းသည် ဆုလာဘ်တစ်ခုဆီသို့ ဦးတည်ကြောင်း သင် ၎င်းကို သိစေသရွေ့ ၎င်းသည် နာခံလိမ့်မည်။ ၎င်း၏ အတွေးအခေါ်များသည် ထိုမျှ ရိုးရှင်းသည်။ သို့ဆိုလျှင် အစွမ်းအစမရှိသော လူများ၏ အတွေးအခေါ်များနှင့် တိရစ္ဆာန်များ၏ အတွေးအခေါ်များအကြားတွင် မည်မျှကြီးမားသော ခြားနားမှု ရှိသနည်း။ (သိသာသော ခြားနားမှု မရှိပါ။) တိရစ္ဆာန်များသည် နေ့စဉ် အစာစားပြီးနောက် အပြင်ထွက်၍ ကစားကြသည်။ နောက်တစ်ကြိမ် စားချိန်ရောက်၍ သင် ၎င်းတို့ကို ပြန်ခေါ်သောအခါ ၎င်းတို့သည် ချက်ချင်း ပြေးလာကြသည်။ သင်သည် ၎င်းတို့ကို ချည်ထားသည်ဖြစ်စေ ထိုင်ခိုင်းသည်ဖြစ်စေ ၎င်းတို့သည် လိုက်နာကြလိမ့်မည်။ အဘယ်ကြောင့် ထိုသို့ဖြစ်ရသနည်း။ အကြောင်းမှာ စားစရာ အစာရှိသောကြောင့် ဖြစ်သည်။ ၎င်းတို့သည် ထိုအစားအစာအနည်းငယ်အတွက် သင်၏ အမိန့်များကို နာခံရန် အလွန် ပျော်ရွှင်ကြသည်။ တိရစ္ဆာန်များ၏ အတွေးအခေါ်များသည် ဤမျှ ရိုးရှင်းသည်။ ၎င်းတို့အတွက်မူ ၎င်းတို့ကို အကျိုးပြုသော စည်းမျဉ်းတစ်ခု သို့မဟုတ် ပုံသေနည်းတစ်ခုကို စွဲကိုင်ထားရန် လုံလောက်သည်၊ ၎င်းတို့သည် အခြားအရာများစွာကို မစဉ်းစားကြပေ။ အဘယ်ကြောင့်ဆိုသော် တိရစ္ဆာန်များကို ဘုရားသခင် ပေးသနားသည့် ထိုဗီဇများမှာ ၎င်းတို့၏ ရှင်သန်မှုအတွက် လုံလောက်သည့် ဤအရာများသာ ဖြစ်သောကြောင့် ဘုရားသခင်သည် ၎င်းတို့အား မည်သည့် တာဝန်ပေးစေခိုင်းချက်ကိုမျှ မပေးခဲ့ပေ၊ တိရစ္ဆာန်များသည် ဘဝ၊ အနာဂတ်၊ ၎င်းတို့၏ ပန်းတိုင် သို့မဟုတ် ၎င်းတို့၏ တာဝန်များနှင့် ဝတ္တရားများကို စဉ်းစားရန် မလိုအပ်ပေ။ ၎င်းတို့သည် မည်သည့်လမ်းကြောင်းကို လျှောက်လှမ်းရမည် သို့မဟုတ် အဓိပ္ပာယ်ရှိသော ဘဝကို လိုက်စားခြင်း စသည်တို့ကိုလည်း စဉ်းစားရန် မလိုအပ်ပေ။ သို့သော် လူတို့သည် ကွဲပြားသည်။ ဘုရားသခင်သည် လူတို့ကို အမျိုးမျိုးသော ဗီဇများဖြင့် ပြည့်စုံစေခဲ့ပြီး ၎င်းတို့၏ အသက်ဖြစ်စေရန် သမ္မာတရားကိုလည်း ပေးသနားခဲ့သည်။ ထို့ကြောင့် ဘုရားသခင်သည် လူတို့အတွက် လိုအပ်သော စံနှုန်းများ ရှိသည်။ သို့ဖြစ်၍ လူတို့သည် ဤကိစ္စရပ်များကို စဉ်းစားသင့်သည်၊ ဤသို့ပြုလုပ်ခြင်းကသာ ၎င်းတို့၏ အသက်ဖြစ်စေရန် သမ္မာတရားကို ရရှိခြင်းအတွက် အထောက်အကူပြုသည်။ ဤသည်မှာ လူတို့ ရှိသင့်သော တာဝန်နှင့် ဝတ္တရားဖြစ်ပြီး ယင်းသည် အမှန်စင်စစ် ၎င်းတို့၏ အခွင့်အရေးလည်း ဖြစ်သည်။ သို့သော် သင်သည် ဤအခွင့်အရေးကို မကျင့်သုံးနိုင်ပါက သို့မဟုတ် ကိစ္စရပ်များကို စဉ်းစားရန် ဤစွမ်းရည် ကင်းမဲ့နေပါက ယင်းက သင်၏ အစွမ်းအစသည် အလွန်ညံ့ဖျင်းကြောင်း သက်သေပြနေသည်။ လူသားများအဆင့်ရှိ သက်ရှိသတ္တဝါများထဲတွင် သင်သည် အစွမ်းအစ ညံ့ဖျင်းသောသူများ အမျိုးအစားတွင် ပါဝင်သည်။ သင်သည် မိမိဘာသာ မစဉ်းစားနိုင်သည့်အပြင် အခြားသူများက သင့်အား အရာများကို ရှင်းပြသည့်အခါတွင်ပင် သင်သည် နားမလည်နိုင်ပေ။ ပို၍ဆိုးရွားသော အခြေအနေများတွင် သင်သည် အခြားသူများကို အတိုက်အခံလုပ်သည်၊ လှောင်ပြောင်သည်၊ သရော်သည် သို့မဟုတ် ဝေဖန်ကဲ့ရဲ့ခြင်းပင် ပြုသေးသည်။ သင်၏ အစွမ်းအစသည် ဤအတိုင်းအတာအထိ ညံ့ဖျင်းပါက ယင်းမှာ သင့်တွင် အစွမ်းအစ လုံးဝမရှိဟု ဆိုလိုသည်။ ဥပမာအားဖြင့် အစွမ်းအစမရှိသော လူတစ်ဦးသည် အတွေ့အကြုံဆိုင်ရာ သက်သေခံချက် ဆောင်းပါးတစ်ပုဒ်ကို ဖတ်ပြီး သင်က ၎င်းကို “ဤဆောင်းပါးက ကောင်းသလား” ဟု မေးသည်။ ၎င်းက “တော်တော်လေး ကောင်းမွန်ပါသည်။ စာပိုဒ်တစ်ခုစီကို တိကျစွာ ပိုင်းခြားထားပြီး ပုဒ်ဖြတ်ပုဒ်ရပ် အသုံးအနှုန်းများသည်လည်း အများအားဖြင့် တိကျပါသည်။ ပထမစာပိုဒ်သည် အချိန်နှင့် နေရာကို ရှင်းလင်းဖော်ပြ၍ ဒုတိယစာပိုဒ်က ဇာတ်ကောင်များ၏ နောက်ခံအကြောင်းကို ရှင်းပြကာ တတိယစာပိုဒ်မှအစပြု၍ ဇာတ်လမ်းဇာတ်အိမ်ကို စတင်ပြောပြပြီးနောက် အထွတ်အထိပ်နှင့် နိဂုံးပိုင်းသို့ ရောက်ရှိသွားပါသည်” ဟု ဆိုသည်။ သင်သည် ၎င်းအား စာရေးသူ၏ အတွေးအခေါ်များနှင့် အမြင်ရှုထောင့်များမှာ အဘယ်အရာဖြစ်သည်ကို ထပ်မေးပါက ၎င်းက “အတွေးအမြင်များ ရှိသည်လော။ စာရေးသူ ကိုးကားထားသော ဘုရားသခင်၏ နှုတ်ကပတ်တော် အပိုင်းသည် အတွေးအခေါ်များနှင့် အမြင်ရှုထောင့်များပင် ဖြစ်ပါသည်” ဟု ဆိုသည်။ သင်က “သူတို့ ကိုးကားထားသော ဘုရားသခင်၏ နှုတ်ကပတ်တော်များသည် ဆီလျော်မှု ရှိပါသလော။ သူတို့ ဖော်ပြလိုသော အတွေးအခေါ်များနှင့် အမြင်ရှုထောင့်များသည် တိကျမှန်ကန်ပါသလော” ဟု မေးသည်။ ၎င်းက မသိဟု ဆိုသည်။ ထို့နောက် သင်သည် “စာရေးသူ မျှဝေထားသော နားလည်သဘောပေါက်မှုသည် စစ်မှန်ပြီး လက်တွေ့ကျပါသလော။ သူတို့ နားလည်ထားသောအရာသည် အယူဝါဒလော၊ သို့တည်းမဟုတ် လက်တွေ့ဘဝနှင့် နီးစပ်ပါသလော။ ယင်းသည် အခြားသူများကို တည်ဆောက်မှုပေးပါသလော သို့မဟုတ် သူတို့အတွက် တန်ဖိုးရှိပါသလော။ ယင်းသည် စာဖတ်သူများအတွက် အကူအညီ သို့မဟုတ် အကျိုးကျေးဇူးကို ပေးပါသလော” ကဲ့သို့သော မေးခွန်းများကို မေးသည်။ ၎င်းသည် ဤအရာများထဲမှ တစ်ခုကိုမျှ သိနားလည်ခြင်း မရှိသည့်အပြင် ယင်းကို မသိမြင်နိုင်ပေ။ ဤသည်မှာ အစွမ်းအစ အလွန်ညံ့ဖျင်းခြင်းက ဆိုလိုသည့်အရာ ဖြစ်သည်။ သင်သည် ၎င်းနှင့် ဆောင်းပါးထဲရှိ အတွေးအခေါ်များနှင့် အမြင်ရှုထောင့်များမှ အမှားများအကြောင်း၊ မည်သည့်အပိုင်းများက လက်တွေ့ကျပြီး မည်သည့်အပိုင်းများက လက်တွေ့မကျကြောင်းကို မိတ်သဟာယဖွဲ့ပါက ၎င်းသည် သိရှိခြင်း မရှိသေးသည့်အပြင် ယင်းကို ဆောင်းပါးနှင့် မဆက်စပ်နိုင်ပေ။ ဤသည်မှာ အစွမ်းအစ ကင်းမဲ့ခြင်းကို ပြသသည် မဟုတ်လော။ (ဟုတ်ပါသည်။) အခြားသူများက တည်ရှိနေသော ပြဿနာများအကြောင်း မိတ်သဟာယ ဖွဲ့သည့်အခါတွင်ပင် ၎င်းသည် သိရှိခြင်းမရှိသေးပေ။ ဤသည်မှာ အစွမ်းအစ ကင်းမဲ့ခြင်းကို ပြသသည် မဟုတ်လော။ ယင်းမှာ အချို့သော အသင်းတော်ခေါင်းဆောင်များကဲ့သို့ ဖြစ်သည်။ အသင်းတော်တွင် ဆိုးယုတ်သောသူများ သို့မဟုတ် မယုံကြည်သူများ ပေါ်လာသောအခါ ၎င်းတို့ကို မည်သို့ကိုင်တွယ်ရမည်ကို ၎င်းတို့မသိကြပေ။ သင်သည် ၎င်းတို့နှင့် သမ္မာတရား စည်းမျဉ်းများကို မိတ်သဟာယဖွဲ့ပြီးနောက်တွင် ၎င်းတို့သည် နားမလည်ဘဲ သင့်အား ဥပမာတစ်ခုပေးရန် တောင်းဆိုကြသည်။ သင်သည် ဥပမာတစ်ခု ပေးပြီးနောက်တွင်လည်း ထိုလူတို့ကို မည်သို့ကိုင်တွယ်ရမည်ကို ၎င်းတို့ သိရှိခြင်းမရှိသေးပေ။ ၎င်းတို့က “ကျွန်ုပ်အား သင်ကြားပေးပါ။ ထိုသူကို ကျွန်ုပ် အတိအကျ မည်သို့ ကိုင်တွယ်သင့်ပါသနည်း။ သူ့အား သာမန်အသင်းတော်၌ ထားသင့်သလော၊ ဘီအုပ်စု၌ ထားသင့်သလော၊ သို့တည်းမဟုတ် ရှင်းလင်းပစ်သင့်သလော။ ထိုသူနှင့် ကျွန်ုပ် မည်သို့ မိတ်သဟာယဖွဲ့သင့်ပါသနည်း။ ကျွန်ုပ်အား စကားလုံးတစ်လုံးချင်းစီ ရှင်းပြပေးပါ။ ကျွန်ုပ် မှတ်တမ်းတင်ထားပြီးနောက် အခြေအနေကို ကိုင်တွယ်ရန်အတွက် တစ်လုံးမကျန် လိုက်နာပါမည်။ ထိုသို့ဆိုလျှင် ကျွန်ုပ် လုပ်ဆောင်နိုင်ပါလိမ့်မည်” ဟု ဆိုကြသည်။ ၎င်းတို့ ဤသို့ဖြစ်နေလျှင် ၎င်းတို့နှင့် စည်းမျဉ်းများကို မိတ်သဟာယဖွဲ့ခြင်းက အဘယ်အဓိပ္ပာယ်ရှိမည်နည်း။ သင်သည် ဥပမာများ ပေးသည့်အခါတွင်ပင် ၎င်းတို့သည် နားမလည်ဘဲ ကိစ္စရပ်ကို မကိုင်တွယ်နိုင်ကြပေ။ ထိုသို့သောလူများတွင် သဘောပေါက်နားလည်နိုင်စွမ်း လုံးဝမရှိပေ။ အဆုံးတွင် ၎င်းတို့က “ဤလက်ရှိအရေးနှင့်ပတ်သက်၍ ကျွန်ုပ် မည်သည့်အရာ လုပ်သင့်သည်ကို ပြောပြပါ၊ ကျွန်ုပ် လုပ်ဆောင်ပါမည်” ဟု မေးနေဆဲဖြစ်သည်။ သင်သည် ၎င်းတို့အား ကိစ္စရပ်ကို ကိုင်တွယ်ရန် မည်သည့်နေရာသို့ သွားရမည်၊ ယင်းကို ပြီးမြောက်အောင်မြင်ရန် မည်သူ့ကို မည်သို့ပြောရမည်နှင့် ကိစ္စရပ်ကို လုံးဝပြီးပြတ်သည်ဟု မှတ်ယူရန် မည်သည့်အတိုင်းအတာအထိ ကိုင်တွယ်ရမည်ကို ပြောပြသည်။ သင် ရှင်းပြပြီးနောက်တွင် ၎င်းတို့သည် နားလည်ပုံရသော်လည်း ယင်းကို ကိုင်တွယ်နိုင်ခြင်း မရှိသေးသည့်အပြင် ယင်းကို ပြီးမြောက်အောင်မြင်ရန် ၎င်းတို့နှင့် ပူးပေါင်းဆောင်ရွက်ဖို့ တစ်စုံတစ်ဦးကို သင် ရှာဖွေပေးရသည်။ ထိုသို့သောလူများသည် အလွန် ဉာဏ်ထိုင်းပြီး အစွမ်းအစ ကင်းမဲ့ကြသည်။ ဥပမာအားဖြင့် သင်သည် အကသင်ယူနေသော လူများအား အကတစ်ခု၏ အကွက်များသည် အလွန်ကောင်းမွန်ကြောင်း ပြောပြီး ၎င်းတို့ကို သင်ယူရန် ဗီဒီယိုတစ်ခုကို လိုက်လုပ်ခိုင်းသည်ဟု ဆိုကြပါစို့။ ရက်အနည်းငယ်ကြာပြီးနောက် သင်သည် ၎င်းတို့ မည်သို့တိုးတက်လာသည်ကို မေးသောအခါ အချို့သော ဉာဏ်ထိုင်းသည့်လူများက မည်သည့်ကကွက်များက ကောင်းသည်ကို ၎င်းတို့ မပြောနိုင်ကြောင်း ဆိုကြလိမ့်မည်။ ၎င်းတို့တွင် သင်ကြားရေး အထောက်အကူပစ္စည်းများ ရှိသော်လည်း ယင်းကို သင်ယူနိုင်ခြင်းမရှိသေးပေ။ မည်သည့်လှုပ်ရှားမှုများက ကောင်းသည် သို့မဟုတ် မည်သည့်အရာများက အသုံးဝင်သည်ကို ၎င်းတို့မသိကြသည့်အပြင် မည်သို့ရွေးချယ်ရမည်ကိုလည်း ၎င်းတို့မသိကြပေ။ နောက်ဆုံးတွင် ၎င်းတို့ အဘယ်အရာကို လုပ်ဆောင်ကြသနည်း။ ၎င်းတို့တွင် နည်းဗျူဟာတစ်ခုရှိသည်၊ ၎င်းတို့က “ကျွန်ုပ် သင်ယူရန်အတွက် ကကွက်အနည်းငယ်ကိုသာ ရွေးချယ်ပေးပါ၊ ပြီးလျှင် ကျွန်ုပ် လိုက်နာပါမည်။ ထိုမျှသာဖြစ်၏” ဟု ဆိုကြသည်။ ၎င်းတို့တွင် ဤဉာဉ်တစ်ခုရှိသည်၊ ၎င်းတို့သည် စည်းမျဉ်းများကို နားမလည်သော်လည်း စဉ်းလဲမှု အနည်းငယ်ရှိသည်။ ၎င်းတို့သည် စက်ရုပ်များကဲ့သို့ပင် မဟုတ်လော။ ၎င်းတို့တွင် အသိပညာနှင့် ပညာရေး ရှိနိုင်သော်လည်း အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့ကြသည်၊ ဤသည်မှာ အစွမ်းအစ လုံးဝမရှိခြင်းက ဆိုလိုသည့်အရာ ဖြစ်သည်။ သင်က ၎င်းတို့အား သင်ယူရန် ပြောသည့်အရာကို အဘယ်ကြောင့် သင်ယူသင့်သည်ကို ၎င်းတို့မသိကြပေ။ သင်က ၎င်းတို့အား မသင်ယူရန် ပြောသည့်အရာများအတွက်မူ ၎င်းတို့တွင် အဘယ်အရာက မှားယွင်းနေသည် သို့မဟုတ် အဘယ်ကြောင့် မသင်ယူသင့်သည်ကို ၎င်းတို့မသိကြပေ။ ပြောပြပြီးသည့်နောက်တွင်ပင် ၎င်းတို့သည် ယင်းကို မြင်နိုင်ခြင်းမရှိသေးပေ။ ငါ့ကို ပြောလော့၊ ထိုသို့သောလူများတွင် အစွမ်းအစ ရှိပါသလော။ (မရှိပါ။) မိမိဘာသာ အမှုအရာများကို သိမြင်နိုင်စွမ်း ကင်းမဲ့ခြင်းနှင့် အမှားနှင့်အမှန်ကို လွတ်လပ်စွာ ပိုင်းခြားသိမြင်ပြီး ဝေဖန်ပိုင်းခြားနိုင်စွမ်း ကင်းမဲ့ခြင်း၊ ဤသည်မှာ အစွမ်းအစ လုံးဝမရှိခြင်းက ဆိုလိုသည့်အရာ ဖြစ်သည်။ နွားများ သို့မဟုတ် မြင်းများကဲ့သို့ ၎င်းတို့သည် တစ်စုံတစ်ဦးက ၎င်းတို့ကို ဦးဆောင်ရန် အစဉ်သဖြင့် လိုအပ်သည်၊ သို့ဆိုလျှင် ၎င်းတို့သည် တန်ဆာပလာများမျှသာ မဟုတ်လော။ သင်သည် အစွမ်းအစရှိပါက သင့်ကို တစ်စုံတစ်ဦးက ဦးဆောင်ရန် လိုအပ်နေဦးမည်လော။ သို့ဆိုလျှင် သင်သည် ဦးနှောက်ကို အဘယ်အတွက် ထားရှိသနည်း။ သင်၏ ဦးနှောက်သည် အသုံးမဝင်ပေ။ တိတိကျကျပြောရလျှင် သင့်တွင် အစွမ်းအစမရှိပေ။ သင်သည် အခြားသူများကို နားထောင်ပြီး ၎င်းတို့၏ ဦးဆောင်မှုကို ခံယူရသည်၊ သင်သည် တန်ဆာပလာတစ်ခုမျှသာ ဖြစ်သည်။ ဤကဲ့သို့သောလူများသည် အတတ်ပညာတစ်ခုခုကို မည်မျှကြာအောင် လေ့လာသည်ဖြစ်စေ သို့မဟုတ် ယင်းနှင့်သက်ဆိုင်သော စည်းမျဉ်းများကို မည်မျှကြားသည်ဖြစ်စေ နားလည်နိုင်ခြင်း သို့မဟုတ် သဘောပေါက်နိုင်ခြင်း မရှိသေးပေ။ အဆုံးတွင် ဤစည်းမျဉ်းများကို မည်သို့အသုံးချရမည် သို့မဟုတ် အကောင်အထည်ဖော်ရမည်ကို ၎င်းတို့မသိကြပေ။ ဤသူများသည် အညံ့ဖျင်းဆုံး အစွမ်းအစရှိသော လူစားမျိုး၊ အစွမ်းအစ လုံးဝမရှိသောသူများ ဖြစ်ကြသည်။ အချို့လူများက “သူတို့၌ အရာရာကို အမှုအရာများကို အကဲဖြတ်ပြီး တန်ဖိုးထားနိုင်စွမ်း မရှိခြင်းနှင့် မိမိတို့၏ တာဝန်ကို ထမ်းဆောင်ရာတွင် သင်တို့၏ ဦးဆောင်မှုကို အစဉ် လိုက်နာခြင်းတို့ကြောင့် သူတို့သည် အစွမ်းအစ နိမ့်ကျသည်ဟု မထင်လိုက်နှင့်။ အမှန်စင်စစ်၊ သူတို့သည် သမ္မာတရားကို သဘောပေါက်နားလည်ခြင်းနှင့် ပတ်သက်လာလျှင်သာ အစွမ်းအစ ကင်းမဲ့ကြခြင်း ဖြစ်ပါသည်။ မိမိတို့၏ ကိုယ်ပိုင်အကျိုးစီးပွားနှင့် သက်ဆိုင်သော ကိစ္စများနှင့် ပတ်သက်လာလျှင်မူ မည်သည့်ဆုံးရှုံးမှုကိုမျှ မခံစားရစေရန် မိမိတို့ကိုယ်ကို ကာကွယ်ဖို့ နည်းလမ်းမျိုးစုံကို အစဉ် စဉ်းစားကြပါသည်။ ဤအရာများတွင် သူတို့သည် ထက်မြက်ကြပါသည်။ သူတို့သည် ဉာဏ်ရည်ထိုင်းမှိုင်းသောသူများ လုံးဝ မဟုတ်ကြပေ။ အသင်းတော်၌ သူတို့သည် ဉာဏ်ရည်ထိုင်းမှိုင်းပုံရသော်လည်း လောကသို့ ပြန်သွားမည်ဆိုလျှင်မူ ဉာဏ်ရည်ထိုင်းမှိုင်းကြမည် မဟုတ်ပေ။ သူတို့ နှစ်သက်သော အရာများတွင်မူ သူတို့၌ အတွေးအခေါ်များ၊ အမြင်ရှုထောင့်များနှင့် တီထွင်နိုင်သော လက်ရာများ ရှိကြပါသည်၊ သူတို့သည် အောင်မြင်မှုအချို့ ရရှိနိုင်ကောင်း ရရှိနိုင်ပါသည်” ဟု ဆိုကြသည်။ အသင်းတော်တွင် ဒုစရိုက်အမှုများကို မဆင်မခြင် ကျူးလွန်သော လူများလည်း ရှိကြပြီး လူတိုင်းက ၎င်းတို့တွင် အစွမ်းအစ ညံ့ဖျင်းသည်ဟု ဆိုကြသော်လည်း ၎င်းတို့ကိုယ်တိုင်ကမူ လက်မခံကြပေ။ “သင်တို့က ကျွန်ုပ်၌ အစွမ်းအစ နိမ့်ကျသည်ဟု ဆိုကြသော်လည်း ကျွန်ုပ်သာ ဘာသာတရားမရှိသော လောက၌ နေလျှင် ငွေရှာ၍ အသက်မွေးဝမ်းကျောင်း ပြုနိုင်ပါသေးသည်။ ကျွန်ုပ်သည် အောင်မြင်ကြီးပွားနိုင်ပါသေးသည်။ အခြားသူများထက် ပို၍ နိမ့်ကျမည်ဟု အသေအချာ ပြော၍မရပါတကား” ဟူ၍ ဖြစ်သည်။ ဘာသာတရားမရှိသော လောကသည် အရာခပ်သိမ်းကို သမ္မာတရား စည်းမျဉ်းများဖြင့် တိုင်းတာသလော။ ယင်းသည် အခြေခံအုတ်မြစ်အဖြစ် ဘုရားသခင်၏ နှုတ်ကပတ်တော်များအပေါ် မှီခိုသလော။ မဟုတ်ပါက ၎င်းတို့၏ တီထွင်နိုင်သော လက်ရာများသည် ဘာသာတရားမရှိသော လောကတွင် ရပ်တည်နိုင်လျှင်ပင် ယင်းက ၎င်းတို့တွင် အစွမ်းအစ ရှိကြောင်း သက်သေမပြနိုင်ပေ။ ဥပမာအားဖြင့် အချို့လူများက ပန်းချီဆွဲကြပြီး တစ်ချက်ကြည့်လိုက်လျှင် ၎င်းတို့၏ ပန်းချီကားများ၏ အရောင်များ၊ ဖွဲ့စည်းပုံ၊ အလင်းရောင်၊ ပုံသဏ္ဌာန်များ၏ အချိုးအစားနှင့် အခြားသော ကဏ္ဍများသည် အတော်လေး ကောင်းမွန်ပုံရသည်။ သို့သော် ၎င်းတို့သည် ဘုရားအိမ်တော်ရှိ အချို့သော ရှေးခေတ်သူတော်စင်များကို ပန်းချီဆွဲသောအခါ ပြဿနာများ ပေါ်ပေါက်လာသည်။ ငါက “ဤပန်းချီဆရာ၏ လက်ရာများသည် ဘာသာတရားမရှိသူများအကြားတွင် တော်တော်လေး ရောင်းကောင်းခဲ့ပြီး လူတို့ကလည်း ယင်းတို့ကို တန်ဖိုးထားခဲ့ကြပါသည်။ သို့သော် အာဗြဟံ၊ ယောဘနှင့် နောဧတို့နှင့်ပတ်သက်၍ ၎င်း၏ ရေးဆွဲချက်များကို ငါ အဘယ်ကြောင့် အဆင်မပြေ၊ ကသိကအောက် ဖြစ်နေသည်ဟု မြင်နေရပါသနည်း။ ခေတ်ကာလ မတူညီသော ဤပုဂ္ဂိုလ်သုံးဦးသည် အဘယ်သို့လျှင် မိသားစုတစ်စုတည်းမှ ဆင်းသက်လာသကဲ့သို့ ဖြစ်နေရပါသနည်း။ ထိုသူတို့သည် ရှေးခေတ် ဣသရေလလူမျိုးများ ဖြစ်ကြပြီး သူတို့၏ မျက်နှာသွင်ပြင် အရိုးဖွဲ့စည်းပုံသည် ထိုလူမျိုးစု၏ ထူးခြားသော လက္ခဏာများကို ထင်ဟပ်နေသင့်ပါသည်။ ပုဂ္ဂိုလ်တစ်ဦးစီ၏ ပင်ကိုစရိုက်ကို မသိလျှင်ပင် အနည်းဆုံးအနေဖြင့် ထိုလူမျိုး၏ အရိုးဖွဲ့စည်းပုံနှင့် သွင်ပြင်လက္ခဏာများ မည်သို့ရှိသည်ကို သူ နားလည်သင့်ပါသည်။ သူ ရေးဆွဲနေသော ပုဂ္ဂိုလ်သည် မည်သည့်ခေတ်ကာလနှင့် သက်ဆိုင်သည်ဖြစ်စေ သူတို့၏ လူမျိုးစုဆိုင်ရာ ထူးခြားသော လက္ခဏာများကို သူတို့၏ ဆံပင်၊ မျက်နှာသွင်ပြင်၊ မျက်လုံးအရောင်နှင့် မျက်နှာပုံသဏ္ဌာန်တို့မှတစ်ဆင့် အလေးပေး၍ ထင်ရှားပေါ်လွင်စေသင့်ပါသည်” ဟု ဆိုသည်။ သို့တိုင်အောင် မတူညီသော အသက်အရွယ်များရှိလင့်ကစား ဤမတူညီသော ခေတ်များမှ ၎င်းတို့ဆွဲခဲ့သော ပုံသဏ္ဌာန်များသည် အဘယ်ကြောင့် ၎င်းတို့၏ လူမျိုးစုနှင့် မတူသော အရိုးဖွဲ့စည်းပုံများ ရှိနေကြရသနည်း။ ၎င်းတို့အားလုံးသည် လေးထောင့်ကျသော မျက်နှာများ ရှိကြသည်၊ ငယ်ရွယ်သူများမှာ အရေးအကြောင်းနည်းပြီး ဆံပင်ပိုနက်ကာ အသက်ကြီးသူများမှာ အရေးအကြောင်း ပိုများပြီး အသားအရေပိုညိုကာ ဆံပင်ဖြူ ပိုများခြင်းသာ ဖြစ်သည်။ ဤပုံသဏ္ဌာန်များ၏ အသွင်အပြင်များသည် အခြေခံအားဖြင့် အားလုံးတူညီကြသည်။ ကျယ်ပြန့်သော၊ ထောင့်မှန်စတုဂံပုံ မျက်နှာများ၊ အရပ်ရှည်သော ကိုယ်လုံးကိုယ်ပေါက်များနှင့် အထူးသဖြင့် သန်မာသော ကိုယ်လုံးကိုယ်ပေါက်များ ဖြစ်ကြသည်။ ငါက “အဘယ်ကြောင့် ဤပုဂ္ဂိုလ်များအားလုံးသည် တစ်ပုံစံတည်း ဖြစ်နေရပါသနည်း။ သူတို့သည် အလွန်အမင်း တူညီနေပြီး ကွဲပြားထင်ရှားသော လက္ခဏာများ ကင်းမဲ့နေပါသည်” ဟု ဆိုသည်။ ပန်းချီဆရာကိုယ်တိုင်က ပြဿနာကို သတိမထားမိပေ။ ဖြစ်နိုင်သည်မှာ ၎င်းတို့သည် ဤသို့သော လက်ရာမျိုးကို များစွာပင် ဆွဲခဲ့ပြီး ၎င်းတို့၏ နည်းစနစ်သည် ကျွမ်းကျင်လွန်းလာကာ ၎င်းတို့၏ ပုံစံသည် ပုံသေဖြစ်သွားခြင်း ဖြစ်သည်။ ၎င်းတို့သည် ပုံသဏ္ဌာန်များကို ပန်းချီဆွဲသည့်အခါတိုင်း အမျိုးသားများသည် အစဉ်သဖြင့်နီးပါး တူညီသော မျက်နှာပုံသဏ္ဌာန်ရှိပြီး မတူညီသော ဇာတ်ကောင်များ၏ ထူးခြားသော မျက်နှာသွင်ပြင်များကို ၎င်းတို့ မဖမ်းယူနိုင်ကြပေ။ ၎င်းတို့၏ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် အနည်းငယ် ညံ့ဖျင်းသည် မဟုတ်လော။ (ဟုတ်ပါသည်။) ပန်းချီဆွဲပြီးနောက်တွင် ၎င်းတို့ ပုံဖော်ခဲ့သော မျက်နှာသွင်ပြင်များသည် ထိုလူမျိုးစု၏ အရိုးစုလက္ခဏာများနှင့် ကိုက်ညီမှုရှိမရှိကို ၎င်းတို့မသိပေ၊ ထိုလက္ခဏာများနှင့်ပတ်သက်၍ ၎င်းတို့ မသေချာကြပေ။ သင်တို့အနေဖြင့် ဤကဏ္ဍတွင် ၎င်းတို့၏ အစွမ်းအစသည် သာမန်ဖြစ်သည်ဟုဖြစ်စေ၊ ညံ့ဖျင်းသည်ဟုဖြစ်စေ သင်တို့ ပြောမည်လော။ (ညံ့ဖျင်းပါသည်။) အခြားသူများက ၎င်းတို့အား အကြံပြုချက်များ ပေးပြီးနောက်တွင် ၎င်းတို့ ယင်းကို ပြင်ဆင်နိုင်ပါသလော။ တစ်ခါက ငါသည် ၎င်းတို့အား အကြံပြုချက်များ ပေးခဲ့သော်လည်း နောက်ပိုင်းတွင် ၎င်းတို့၏ လက်ရာကို ငါမြင်သောအခါ ယင်းသည် အတူတူပင် ဖြစ်နေဆဲဖြစ်သည်။ ထိုအချိန်တွင် ထပ်၍ ပြောစရာ တစ်ခုမျှ မရှိတော့ပေ၊ ထပ်မံရှင်းပြခြင်းသည် ၎င်းတို့၏ နားလည်နိုင်စွမ်းထက် ကျော်လွန်နေဦးမည်သာ ဖြစ်သည်။

လူတို့၏ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့် သက်ဆိုင်သော ကိစ္စရပ်များနှင့် ပတ်သက်လာလျှင် ဤသည်တို့မှာ အစွမ်းအစ အဆင့်ဆင့်ရှိ လူတို့၏ သရုပ်သကန်များ ဖြစ်ကြသည်။ အစွမ်းအစ ကောင်းသောသူများသည် အရာများကို တန်ဖိုးထားတတ်သည်သာမက ယင်းတို့ကို အကဲဖြတ်လည်း နိုင်သည်။ သာ၍ပင် အစွမ်းအစကောင်းရှိသူများမှာမူ မှန်ကန်သော အတွေးအခေါ်များနှင့် အမြင်ရှုထောင့်များကို ကြုံတွေ့သည့်အခါ ၎င်းတို့အတွက် ထောက်ခံပြောဆိုပြီး အခြားသူများကို မျှဝေခြင်းနှင့် ပံ့ပိုးပေးခြင်းတို့ကို ပြုမည်ဖြစ်ကာ မှားယွင်းသော အတွေးအခေါ်များနှင့် အမြင်ရှုထောင့်များကို ကြုံတွေ့သည့်အခါတွင်မူ ယင်းတို့ကို ပိုင်းခြားသိမြင်ပြီး ပြုပြင်နိုင်သည်။ သာမန် အစွမ်းအစရှိသောသူများတွင် အရာများကို တန်ဖိုးထားတတ်သည့် စွမ်းရည် အတိုင်းအတာတစ်ခုအထိ ရှိသော်လည်း အမှုအရာများကို အကဲဖြတ်ပြီး တန်ဖိုးထားနိုင်စွမ်း ကင်းမဲ့သည်၊ ၎င်းတို့သည် အတွေးအခေါ်ပိုင်းဆိုင်ရာမှ အရာများကို ပိုင်းခြားသိမြင်နိုင်ခြင်းမရှိပေ။ အစွမ်းအစ ညံ့ဖျင်းသောသူများသည် အတွေးအခေါ်ပိုင်းဆိုင်ရာမှ အရာများကို နားမလည်သောကြောင့် ၎င်းတို့တွင် အမှုအရာများကို ပိုင်းခြားသိမြင်နိုင်စွမ်း တစ်စုံတစ်ရာ ရှိသည်ဟု မဆိုနိုင်ပေ။ အစွမ်းအစ လုံးဝမရှိသောသူများသည် ဤကိစ္စရပ်များကို လုံးဝ နားမလည်နိုင်ကြပေ။ တစ်စုံတစ်ဦးက ၎င်းတို့အား ဤအရာများကို ရှင်းပြလျှင်ပင် ဆွေးနွေးနေသည့် အတွေးအခေါ်များနှင့် အမြင်ရှုထောင့်များမှာ အမှန်တကယ်တွင် အဘယ်အရာဖြစ်သည်ကို ၎င်းတို့ နားလည်နိုင်ကြခြင်း မရှိပေ။ ၎င်းတို့အတွက်မူ ယင်းသည် အခြားဂြိုဟ်တစ်ခုအကြောင်း ပုံပြင်တစ်ပုဒ်ကို ကြားရသကဲ့သို့ ဖြစ်သည်၊ ယင်းသည် ၎င်းတို့၏ နားလည်နိုင်စွမ်းထက် လုံးဝ ကျော်လွန်နေသည်။ ဤသည်တို့မှာ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့်ပတ်သက်၍ ကွဲပြားသော အစွမ်းအစရှိသည့် လူတို့ ပြသသည့် မတူညီသော လက္ခဏာများ ဖြစ်ကြသည်။

အချက် ၁၁ - ဆန်းသစ်တီထွင်နိုင်စွမ်း

လူတစ်ဦး၏ အစွမ်းအစကို တိုင်းတာရန်အတွက် တစ်ဆယ့်တစ်ခုမြောက် စံသတ်မှတ်ချက်မှာ ဆန်းသစ်တီထွင်နိုင်စွမ်း ဖြစ်သည်။ ဆန်းသစ်တီထွင်နိုင်စွမ်းဆိုသည်မှာ သင်သည် တစ်စုံတစ်ခု၏ အခြေခံသဘောတရားများ၊ စည်းမျဉ်းများနှင့် နိယာမများကို သိရှိပြီးနောက် သင်၌ရှိသော နားလည်မှုကို အခြေခံ၍ သင်ပိုင်ဆိုင်သည့် တီထွင်နိုင်စွမ်း ဖြစ်သည်။ ဤဖန်တီးနိုင်စွမ်းသည် ဤအရာကို ၎င်း၏ မူလအခြေခံအုတ်မြစ်ပေါ်တွင် တိုးတက်ကောင်းမွန်စေခြင်း၊ ဖွံ့ဖြိုးတိုးတက်စေခြင်း၊ ယင်း၏ လွှမ်းမိုးမှုအတိုင်းအတာကို ချဲ့ထွင်ခြင်း သို့မဟုတ် အချို့သောအရာတစ်ခု၏ မျိုးဆက်သစ်တစ်ခုအဖြစ်သို့ ပြောင်းလဲခြင်းကို ရည်ညွှန်းသည်၊ ဤသည်ကို ဆန်းသစ်တီထွင်နိုင်စွမ်းဟု ခေါ်သည်။ အတိအကျဆိုရလျှင် အချို့သောအရာတစ်ခု၏ ဓမ္မဓိဋ္ဌာန်ကျသော နိယာမများကို တိကျမှန်ကန်စွာ သဘောပေါက်နားလည်ခြင်းဟူသော အချက်ကို အခြေခံ၍ သင်သည် ယင်းတို့ကို လက်တွေ့ဘဝတွင် အသုံးချနိုင်ပြီး ယင်းတို့၏ အသုံးချမှုအတိုင်းအတာကို ချဲ့ထွင်ကာ ကျယ်ပြန့်စေနိုင်သည့်အပြင် အရာများ၏ ဖွံ့ဖြိုးတိုးတက်မှုဆိုင်ရာ နိယာမများနှင့် ကိုက်ညီသော ဤအခြေခံသဘောတရားများနှင့် စည်းမျဉ်းများကို ပို၍များသော လူများအား အကျိုးဆောင်ခွင့်ပြုနိုင်သည်၊ ထိုသို့ဖြင့် လူအများက ယင်းထံမှ အကျိုးကျေးဇူးနှင့် အကူအညီကို ရရှိကြမည်ကို ဆိုလိုသည်။ တစ်ဖက်တွင် သင်သည် ဤအခြေခံသဘောတရားများနှင့် စည်းမျဉ်းများကို ထိန်းသိမ်းထားလျက် ယင်းတို့၏ လွှမ်းမိုးမှုအတိုင်းအတာနှင့် ယင်းတို့မှ အကျိုးခံစားရသူများကို အစဉ်မပြတ် ချဲ့ထွင်နေသည်။ ထို့အပြင် သင်သည် ယင်းတို့ကို စာသားအတိုင်း တင်ပြခြင်းမှ လူတို့က ပို၍ လက်တွေ့ကျသော နည်းလမ်းဖြင့်လည်းကောင်း၊ နောက်တစ်ဆင့် တက်ခြင်းဖြင့်လည်းကောင်း စစ်မှန်သော အကျိုးကျေးဇူးကို ရရှိနိုင်သည့် လက်ဆုပ်လက်ကိုင် ပြနိုင်သော အရာတစ်ခုအဖြစ်သို့ ပြောင်းလဲနေသည်။ ဤသည်မှာ ဆန်းသစ်တီထွင်နိုင်စွမ်း ရှိခြင်းက ဆိုလိုသည့်အရာ ဖြစ်သည်။ လူတစ်ဦးသည် ၎င်းတို့၌ရှိသော မိသားစုပတ်ဝန်းကျင်နှင့် ကြီးပြင်းလာသည့် နောက်ခံအခြေအနေဟူသည့် အခြေခံအုတ်မြစ်ပေါ်၌လည်းကောင်း၊ ၎င်းတို့ ဆည်းပူးထားသော အသိပညာအပေါ်၌လည်းကောင်း တစ်စုံတစ်ခု၏ အခြေခံသဘောတရားများ၊ စည်းမျဉ်းများနှင့် ဖွံ့ဖြိုးတိုးတက်မှုဆိုင်ရာ နိယာမများကို တိကျစွာ သဘောပေါက်နားလည်နိုင်လျှင်၊ ဤအခြေခံသဘောတရားများနှင့် စည်းမျဉ်းများကို မည်သို့ အသုံးချရမည်ကို သိရှိလျှင်၊ ဤအခြေခံသဘောတရားများနှင့် စည်းမျဉ်းများကို သဘောတရားမှ လက်ဆုပ်လက်ကိုင်ပြနိုင်သော အရာများအဖြစ်သို့ မည်သို့ ပြောင်းလဲရမည်ကို သိရှိလျှင် စကားလုံးများနှင့် အယူဝါဒများ အဆင့်တွင် မရပ်တန့်ဘဲ ယင်းတို့ကို လက်တွေ့ဘဝတွင် အသုံးချကာ လူတို့၏ ဘဝတွင် ပါဝင်စေပြီး လူတို့ကို အကျိုးဆောင်သည့် ရလဒ်များအဖြစ်သို့ ပြောင်းလဲသည့်အပြင် လူတို့အား ယင်းတို့ထံမှ အကျိုးကျေးဇူးနှင့် အကူအညီကို ရရှိစေပြီး လူတို့၏ ဘဝများကို ပို၍ လွယ်ကူချောမွေ့စေကာ အဆင်ပြေစေလျှင် တစ်စုံတစ်ဦးက ဤအဆင့်သို့ ရောက်ရှိနိုင်ပါက ၎င်းသည် ဆန်းသစ်တီထွင်နိုင်စွမ်း ရှိသူနှင့် အစွမ်းအစကောင်းသူတစ်ဦး ဖြစ်ကြသည်။ ဆိုလိုသည်မှာ သင်သည် အရာများ၏ ဖွံ့ဖြိုးတိုးတက်မှုဆိုင်ရာ နိယာမများ၏ အခြေခံသဘောတရားများနှင့် သမ္မာတရား စည်းမျဉ်းများကို နားလည်ခြင်းအပေါ် အခြေခံ၍ အရာတစ်ခုကို မြှင့်တင်ခြင်း၊ ထိန်းသိမ်းခြင်း၊ တိုးချဲ့ခြင်း သို့မဟုတ် အသစ်ပြုပြင်ခြင်းကို အကောင်အထည် ဖော်နိုင်လျှင်၊ သင်သည် ဤစွမ်းရည်ကို ပိုင်ဆိုင်ပါက သို့မဟုတ် ဤအရာများထဲမှ တစ်ခုခုကို ပြီးမြောက်အောင်မြင်နိုင်ပါက၊ အပြုသဘောဆောင်သော အရာတစ်ခု၏ အခြေခံသဘောတရားများနှင့် နိယာမများကို သို့မဟုတ် သမ္မာတရား၏ စည်းမျဉ်းများကို လူတို့အကြားတွင် အကောင်အထည်ဖော်ရန်၊ လက်တွေ့အကောင်အထည်ဖြစ်စေရန်နှင့် တိုးချဲ့ရန် ခွင့်ပြုနိုင်ပါက ဤသည်မှာ သင်၏ အစွမ်းအစ ကောင်းမွန်ကြောင်း သက်သေပြသည်။ သင်သည် ယင်းကို ပို၍ နက်ရှိုင်းသောအဆင့်သို့ မဆောင်ကြဉ်းနိုင်လျှင်ပင် အနည်းဆုံးအနေဖြင့် သင်သည် ယင်းကို ထိန်းသိမ်းနိုင်၊ တိုးချဲ့နိုင်၊ လက်တွေ့အကောင်အထည်ဖြစ်စေနိုင်ပြီး ယင်း၏ အပြုသဘောဆောင်သော လွှမ်းမိုးမှုကို ချဲ့ထွင်နိုင်ပါက ဤသည်မှာ သင်သည် ဆန်းသစ်တီထွင်နိုင်စွမ်း ရှိသူတစ်ဦးဖြစ်ကြောင်း သက်သေပြသည်။ သင်သည် ဤစွမ်းရည်ကို မပိုင်ဆိုင်ဘဲ အပြုသဘောဆောင်သော အရာများ၏ နိယာမများကို နားလည်သဘောပေါက်နိုင်စွမ်းသာ သင့်၌ ရှိသော်လည်း ဤနားလည်သဘောပေါက်နိုင်စွမ်းသည် စာသားအတိုင်းနှင့် သဘောတရားပိုင်းဆိုင်ရာ နားလည်မှုအဆင့်တွင်သာ ရှိနေပြီး သင်သည် ယင်းတို့ကို လူတို့နှင့်အတူ အကောင်အထည်မဖော်နိုင် သို့မဟုတ် လက်တွေ့အကောင်အထည်မဖြစ်စေနိုင်သကဲ့သို့ ယင်းတို့ကို လူတို့အား အစေခံစေပြီး အကျိုးပြုစေနိုင်ခြင်းလည်း မရှိပါက သင်၌ ဆန်းသစ်တီထွင်နိုင်စွမ်း မရှိပေ။ သင်သည် အခြေခံသဘောတရားများ၊ စည်းမျဉ်းများ၊ နိယာမများနှင့် စည်းကမ်းများကို လက်တွေ့ကျကျ လုပ်ဆောင်နိုင်ပြီး အသုံးချနိုင်ရမည်၊ ထိုသို့ဖြင့် သင်၌ ဆန်းသစ်တီထွင်နိုင်စွမ်း ရှိသည်ဟု ဆိုနိုင်မည်ဖြစ်သည်။ ဤစွမ်းရည်ကို ပိုင်ဆိုင်သောသူများသာလျှင် အစွမ်းအစကောင်းသူများ ဖြစ်ကြသည်။ ဥပမာအားဖြင့် အချို့သော ခေါင်းဆောင်များနှင့် အမှုဆောင်များ သို့မဟုတ် ကြီးကြပ်ရေးမှူးများသည် ဘုရားအိမ်တော်၏ စည်းမျဉ်းများနှင့် ပြဋ္ဌာန်းချက်များကို ၎င်းတို့ နားလည်ပြီးသည်နှင့်တစ်ပြိုင်နက် အကောင်အထည် ဖော်နိုင်သည်။ ၎င်းတို့သည် အလုပ်တစ်ခုချင်းစီ၏ သမ္မာတရား စည်းမျဉ်းများကို ဘုရားသခင် ရွေးချယ်ထားသော လူများနှင့်အတူ အကောင်အထည်ဖော်ကာ ပို၍များသော လူများ သမ္မာတရားကို နားလည်လာစေရန် ကူညီပေးပြီး အသင်းတော်၏ အလုပ်ကို စနစ်တကျပုံစံဖြင့် ဆက်လက် လုပ်ဆောင်သွားစေသည်၊ ဆိုလိုသည်မှာ လမ်းလွဲခြင်း မရှိဘဲ အစဉ်မပြတ် ဖွံ့ဖြိုးတိုးတက်ကာ ရှေ့သို့ချီတက်လျက်၊ စည်းမျဉ်းများ၏ အတိုင်းအတာအတွင်း၌ အပြုသဘောဆောင်စွာ လည်ပတ်စေသည်။ ဤအရာမှ လူတို့ မည်သည့်ရလဒ်ကို မြင်တွေ့ရသနည်း။ လူတိုင်းသည် ဤအလုပ်၏ အတိုင်းအတာအတွင်း၌ မိမိတို့ လုပ်ဆောင်သင့်သည်ကို လုပ်ဆောင်ကြသည်၊ လူတိုင်းသည် စည်းမျဉ်းများကို နားလည်ပြီး စည်းမျဉ်းများအတိုင်း ပြုမူကြသည်၊ အလုပ်သည် သွေဖည်ခြင်းမရှိ၊ ဤအလုပ်သည် ရလဒ်အသစ်များ သို့မဟုတ် ဖန်တီးမှုအသစ်များကို အစဉ်မပြတ် ထုတ်လုပ်ပေးသည်။ လုပ်ငန်းစဉ်အတွင်း အထူးအခြေအနေများ ပေါ်ပေါက်လာလျှင်ပင် ကြီးကြပ်ရေးမှူးများသည် အလုပ်၏ အခြေခံသဘောတရားများ၊ ပြဋ္ဌာန်းချက်များနှင့် စည်းမျဉ်းများအတိုင်း ယင်းတို့ကို အလိုက်သင့် မည်သို့ ကိုင်တွယ်ရမည်ကို သိရှိကြလိမ့်မည်။ ၎င်းတို့၏ ဦးဆောင်မှုအောက်တွင် ဤအလုပ်သည် အစဉ်မပြတ် စနစ်တကျပုံစံဖြင့် ဆက်လက်လုပ်ဆောင်သွားပြီး အခြေခံအားဖြင့် မရပ်တန့်ပေ။ ဆိုလိုသည်မှာ မည်သို့သောအခြေအနေ ပေါ်ပေါက်လာသည်ဖြစ်စေ၊ မည်သူက နှောင့်ယှက်ရန် သို့မဟုတ် မှားယွင်းပြီး အဓိပ္ပာယ်မဲ့သည့် အယူအဆတစ်ခုခုကို ဖြန့်ဝေရန် လာသည်ဖြစ်စေ ယင်းသည် အလုပ်၏ စနစ်တကျပုံစံဖြင့် တိုးတက်မှုကို သက်ရောက်မှုရှိမည် မဟုတ်ပေ၊ အလုပ်သည် အစဉ်မပြတ် ရှေ့သို့ ရွေ့လျားနေသည်။ ဤအလုပ်၏ အခြေခံသဘောတရားများနှင့် ဤကိစ္စရပ်ရှိ သမ္မာတရား စည်းမျဉ်းများကို အစဉ်မပြတ် ထိန်းသိမ်းထားသည်ဟု ဆိုနိုင်သလော။ (ဆိုနိုင်ပါသည်။) ဤအလုပ်၏ အခြေခံသဘောတရားများနှင့် စည်းမျဉ်းများကို အကောင်အထည်ဖော်ခြင်း၊ ထိန်းသိမ်းခြင်းနှင့် တိုးတက်စေခြင်းတို့မှတစ်ဆင့် ဤအလုပ်သည် ပြတ်တောက်ခြင်းမရှိခဲ့ပေ၊ ယင်းကို အစဉ်မပြတ် စနစ်တကျပုံစံဖြင့် အကောင်အထည် ဖော်ကာ ထိန်းသိမ်းနေပြီး တစ်ချိန်တည်းမှာပင် မတူညီသော ကာလများ၌ ကောင်းမွန်သော အလုပ်ရလဒ်များ ပေါ်ထွက်လာသည်။ ဤအလုပ်ရလဒ်များ၏ လွှမ်းမိုးမှုသည် အစဉ်မပြတ် ကျယ်ပြန့်လာနေပြီး လူအများအပြားသည် ယင်းတို့ထံမှ အကျိုးကျေးဇူး ရရှိနေကြသည်။ အကျိုးကျေးဇူး ရရှိသူများသည် အမှန်တွင် ဤကြီးကြပ်ရေးမှူးများ သဘောပေါက်နားလည်နိုင်ပြီး လက်ခံနိုင်သည့် အလုပ်အစီအစဉ်များ၏ အမျိုးမျိုးသော စည်းမျဉ်းများ၊ အခြေခံသဘောတရားများနှင့် တင်းကျပ်သော ပြဋ္ဌာန်းချက်များမှပင် အကျိုးကျေးဇူး ရရှိနေကြခြင်း ဖြစ်သည်။ ဤသည်မှာ ဆန်းသစ်တီထွင်နိုင်စွမ်းရှိခြင်းက ဆိုလိုသည့်အရာ ဖြစ်သည်။ ဆိုလိုသည်မှာ အစွမ်းအစ ကောင်းသူတစ်ဦးသည် ၎င်းတို့ သဘောပေါက်နားလည်ပြီး လက်ခံသည့် အလုပ်စည်းမျဉ်းများနှင့် သမ္မာတရား စည်းမျဉ်းများကို ၎င်းတို့ တာဝန်ယူသည့်အလုပ်ထဲသို့ အစဉ်မပြတ် အကောင်အထည်ဖော်နိုင်ပြီး လူတိုင်းနှင့်အတူ ယင်းတို့ကို အကောင်အထည်ဖော်ကာ အလုပ်ကို စနစ်တကျပုံစံဖြင့် ဆက်လက်လုပ်ဆောင်သွားရန် သို့မဟုတ် ရှေ့သို့ ရွေ့လျားရန် ဖြစ်နိုင်စေသည်။ တစ်ချိန်တည်းမှာပင် အလုပ်ရလဒ်များသည် အချိန်မှန် သို့မဟုတ် အချိန်မမှန် ထွက်ပေါ်လာလိမ့်မည်၊ မယုံကြည်သူများက ဤသည်ကို “ဖန်တီးချက်များကို ထုတ်လုပ်ခြင်း” ဟု ခေါ်သည်၊ ဆိုလိုသည်မှာ အလုပ်ရလဒ်များသည် အစဉ်မပြတ် ပေါ်ထွက်လာလိမ့်မည်ဖြစ်ပြီး ဤအလုပ်ရလဒ်များ ပေါ်ထွက်လာခြင်းသည် နောက်ဆက်တွဲအနေဖြင့် ပိုကြီးမားသော လွှမ်းမိုးမှုကို ဆောင်ကြဉ်းလာမည်ဖြစ်ကာ ပို၍များသော လူများကို အကျိုးပြုလိမ့်မည်။ ဤစွမ်းရည်ကို ပိုင်ဆိုင်သောသူများသည် နောက်ဆုံးတွင် အလုပ်၏ ရလဒ်များကို အစဉ်မပြတ် ချဲ့ထွင်နိုင်ပြီး ထိုသို့ဖြင့် ပို၍ ပို၍ များသော လူများ အကျိုးကျေးဇူး ရရှိကြမည်ဖြစ်သည်။ ထိုသို့သောလူများသည် အစွမ်းအစကောင်းသူများ ဖြစ်ကြသည်။ သင်၏ အစွမ်းအစကို သင်၏ ဆန်းသစ်တီထွင်နိုင်စွမ်းဖြင့် တိုင်းတာရန်၊ အလုပ်စည်းမျဉ်းများ၊ အလုပ်ပြဋ္ဌာန်းချက်များနှင့် သမ္မာတရား စည်းမျဉ်းများကို သဘောပေါက်နားလည်ပြီးနောက် သင်၏ အကောင်အထည်ဖော်နိုင်စွမ်း၊ ရှေ့ဆက်တိုးစေနိုင်စွမ်းနှင့် တိုးချဲ့နိုင်စွမ်းသည် မည်သို့ရှိသည်ကို ကြည့်ရှုရန် လိုအပ်သည်၊ ဆိုလိုသည်မှာ ဤအလုပ်ကို ထိန်းသိမ်းရန် သင်၏ စွမ်းရည်သည် မည်သို့ရှိသည်ကို ဖြစ်သည်။ ဒုတိယအနေဖြင့် သင်လုပ်ဆောင်သည့်အလုပ်က လူမည်မျှကို အကျိုးပြုသည်၊ အကျိုးခံစားရသူများ၏ အတိုင်းအတာ မည်မျှကြီးမားသည်၊ လွှမ်းမိုးမှုအတိုင်းအတာ မည်မျှကြီးမားသည်၊ သင်၏ အလုပ်၏ စွမ်းဆောင်ရည်နှင့် ရလဒ်များသည် မည်သို့ရှိသည်တို့ကို ကြည့်ရှုရန် လိုအပ်သည်။ သင်၏ အလုပ်စွမ်းဆောင်ရည် မြင့်မားလျှင်၊ သင်၏ အလုပ်ရလဒ်များ ကောင်းမွန်လျှင်၊ အကျိုးခံစားရသူများ၏ အတိုင်းအတာ အစဉ်မပြတ် ကျယ်ပြန့်လာလျှင် သင်၏ အစွမ်းအစသည် ကောင်းမွန်သည်။ အကျိုးခံစားရသူအရေအတွက် နည်းပါးလျှင်၊ အလုပ်စွမ်းဆောင်ရည် နိမ့်ကျလျှင်၊ ရလဒ်များ ညံ့ဖျင်းလျှင်၊ အစဉ်မပြတ် ပြန်လည်လုပ်ဆောင်ရခြင်း၊ ရပ်တန့်ခြင်းနှင့် လစ်ဟာမှုများကို ဖာထေးခြင်းတို့ ရှိနေလျှင် သင်၏ အစွမ်းအစသည် သာမန်ဖြစ်သည်။ လူတစ်ဦးသည် အလုပ်စည်းမျဉ်းများ၊ အလုပ်အစီအစဉ်များနှင့် အခြားကဏ္ဍများကို အတော်အတန် ကောင်းမွန်စွာနှင့် လျင်မြန်စွာ သဘောပေါက်နားလည်သော်လည်း အကောင်အထည်ဖော်ရာတွင် ၎င်းတို့၏ တိုးတက်မှုသည် အလွန်နှေးကွေးပြီး ၎င်းတို့၏ စွမ်းဆောင်ရည်သည် အလွန်နိမ့်ကျလျှင် ပုံမှန်အခြေအနေများအောက်တွင် ရလဒ်များကို တစ်လအတွင်း ထုတ်လုပ်နိုင်သော်လည်း ၎င်းတို့က သုံးလ သို့မဟုတ် ခြောက်လပင် အချိန်ယူပြီး ထုတ်လုပ်လိုက်သော ရလဒ်များသည် အလွန်သာမန် ဖြစ်နေဆဲဖြစ်ကာ အကျိုးခံစားရသူအရေအတွက် နည်းပါးပြီး လူတို့အတွက် အကျိုးကျေးဇူးသည် သိသာထင်ရှားခြင်း မရှိပါက ထိုသို့သောလူသည် သာမန်အစွမ်းအစရှိသူ ဖြစ်သည်။

အချို့သောလူများသည် အချို့သော စည်းမျဉ်းများ သို့မဟုတ် အခြေခံသဘောတရားများကို နားလည်ပြီးနောက် ထိုအချိန်တွင် စာသားအတိုင်း အဓိပ္ပာယ်ကိုသာ သဘောပေါက်ကြပြီး ဤစည်းမျဉ်းများ သို့မဟုတ် အခြေခံသဘောတရားများနှင့် သက်ဆိုင်သော ၎င်းတို့၏ အလုပ်ထဲရှိ လူများ၊ ဖြစ်ရပ်များ သို့မဟုတ် အမှုအရာများနှင့် လုံးဝ မဆက်စပ်နိုင်ကြပေ။ ၎င်းတို့သည် စည်းမျဉ်းများနှင့် အခြေခံသဘောတရားများကို စည်းမျဉ်းစည်းကမ်းများ သို့မဟုတ် အယူဝါဒများအဖြစ်သာ နားထောင်ကြပြီး ယင်းတို့ကို ကြားပြီးနောက်တွင် ၎င်းတို့၏ စိတ်နှလုံးထဲ၌ မည်သည့်အစီအစဉ်မျှ မချမှတ်ကြသည့်အပြင် ယင်းတို့ကို မည်သို့ အကောင်အထည်ဖော်ရမည်ကို သို့မဟုတ် ၎င်းတို့ နားလည်သည့် အလုပ်အစီအစဉ်များနှင့် အခြေခံသဘောတရားများ သို့မဟုတ် စည်းမျဉ်းများကို လက်တွေ့ဘဝတွင် မည်သို့ အသုံးချရမည်ကို မသိကြပေ။ ၎င်းတို့သည် လက်တွေ့ဘဝနှင့် ဤအခြေခံသဘောတရားများ သို့မဟုတ် စည်းမျဉ်းများအကြား မည်သည့်ဆက်စပ်မှုကိုမျှ အခြေခံကျကျ မပြုလုပ်နိုင်ကြပေ။ လက်တွေ့ဘဝ သို့မဟုတ် အလုပ်နှင့်ပတ်သက်လာလျှင် ၎င်းတို့သည် စည်းမျဉ်းများ၊ အခြေခံသဘောတရားများနှင့် အမှုအရာများ၏ ဖွံ့ဖြိုးတိုးတက်မှုဆိုင်ရာ နိယာမများကို ဘေးဖယ်ထားကြပြီး ယင်းတို့ကို အသုံးမချနိုင်ဘဲ မိမိတို့ လုပ်ချင်ရာကိုသာ လုပ်ဆောင်ကြသည်။ ၎င်းတို့၏ လူ့သဘာဝ ကောင်းသည် မကောင်းသည်ကိုဖြစ်စေ၊ ၎င်းတို့၏ စရိုက် မည်သို့ရှိသည်ကိုဖြစ်စေ၊ ၎င်းတို့က တစ်စုံတစ်ခုကို တမင်တကာ မလုပ်ဆောင်ခြင်း ရှိမရှိကိုဖြစ်စေ၊ သို့မဟုတ် ၎င်းတို့က တစ်စုံတစ်ခုကို မလုပ်ဆောင်လိုခြင်း ရှိမရှိကိုဖြစ်စေ ယခု လောလောလတ်လတ် မပြောကြစို့နှင့်။ အစွမ်းအစအရဆိုလျှင် ထိုသို့သောလူများသည် အစွမ်းအစ ညံ့ဖျင်းကြသည်။ ၎င်းတို့ မည်သည့်နေရာသို့ သွားသည်ဖြစ်စေ၊ အယူဝါဒများစွာကို ပြောနိုင်သည်၊ အချို့သော အခြေခံသဘောတရားများအကြောင်း ပြောနိုင်သည်၊ အမှုအရာများ၏ ဖွံ့ဖြိုးတိုးတက်မှုဆိုင်ရာ နိယာမများဟုခေါ်သော အချို့အရာများကို အခြားသူများနှင့် ဆွေးနွေးနိုင်သည်။ ၎င်းတို့သည် အတော်အတန် မြင့်မားသော အတွေးအခေါ်အဆင့်နှင့် သဘောပေါက်နားလည်နိုင်စွမ်း ရှိပုံရပြီး အချို့သော အစွမ်းအစ ရှိပုံပေါ်သည်။ သို့သော် ၎င်းတို့အား အလုပ်တစ်ခုကို တာဝန်ပေးအပ်သောအခါ တစ်လ သို့မဟုတ် နှစ်လ ကြာသွားသော်လည်း မည်သည့်ရလဒ်မျှ မထွက်ပေါ်လာဘဲ ၎င်းတို့ထံမှ မည်သည့် သတင်းအသစ်မျှ မကြားရပေ။ ၎င်းတို့၏ စိတ်ပိုင်းဖြတ်မှုကို ဖော်ပြသည့်အချိန်တွင် ၎င်းတို့သည် အလွန်ကောင်းမွန်စွာ ပြောဆိုခဲ့ကြသော်လည်း အမှန်စင်စစ် လုပ်ဆောင်ရမည့်အချိန်သို့ ရောက်သောအခါတွင်မူ မည်သို့လုပ်ဆောင်ရမည်ကို မသိကြပေ။ “အထက်က စည်းမျဉ်းများကို အသေအချာ ရှင်းပြခဲ့သည်၊ သို့ဆိုလျှင် ယခု ကျွန်ုပ် မည်သည့်အရာကို လုပ်ဆောင်သင့်သနည်း။ မည်သူ့ကို ကြီးကြပ်ရေးမှူးအဖြစ် ခန့်သင့်သနည်း၊ မည်သူ့ကို တရားဟောဆရာအဖြစ် ခန့်သင့်သနည်း၊ မည်သူက ပြင်ပရေးရာများကို ကိုင်တွယ်သင့်သနည်း။ ကျွန်ုပ် မည်သည့်အရာကို လုပ်ဆောင်ရမှန်း မသိပါ။ သို့ရာတွင် ကျွန်ုပ် ရဲတင်းစွာ ပြောဆိုခဲ့ပြီး ကျွန်ုပ်၏ စိတ်ပိုင်းဖြတ်မှုကို ဖော်ပြခဲ့သည်၊ ထို့ကြောင့် ကျွန်ုပ် လုပ်ဆောင်ရမည်သာဖြစ်သည်” ဟူ၍ ဖြစ်သည်။ ၎င်းတို့သည် အလွန်စိုးရိမ်သောကရောက်ကြသဖြင့် အတွင်းအပူများ ဖြစ်ပေါ်လာပြီး ပါးစပ်တွင် အနာများပေါက်ကာ မစားနိုင် မအိပ်နိုင်ဖြစ်သည့်အပြင် နောက်ဆုံးတွင် ဖရိုဖရဲဖြစ်ကာ မနိုင်ဝန်ထမ်းရသည့် အခြေအနေသို့ ရောက်သွားသည့်တိုင် မည်သည့်အရာ လုပ်ဆောင်ရမည်ကို မသိကြသေးပေ။ ဤသည်တို့မှာ အစွမ်းအစ ညံ့ဖျင်းသောသူများ၏ သရုပ်သကန်များ ဖြစ်ကြသည်။ ၎င်းတို့အား အလုပ်တစ်ခုကို စီစဉ်ပေးသောအခါ ၎င်းတို့က မည်သို့ပင် တရားဝင်ကတိသစ္စာများ ပြုသည်ဖြစ်စေ၊ ၎င်းတို့၏ စိတ်ပိုင်းဖြတ်မှုကို ဖော်ပြသည်ဖြစ်စေ၊ ထိုသို့သော စိတ်ဓာတ်ဖြင့် ရဲတင်းပြီး ကြီးကျယ်ခမ်းနားသော စကားများကို ပြောဆိုသည်ဖြစ်စေ ၎င်းတို့က အလုပ်ကို လုပ်နိုင်ခြင်း ရှိမရှိ၊ ၎င်းတို့၌ အဆင့်များနှင့် အစီအစဉ်များ ရှိမရှိ၊ အလုပ်အစီအစဉ်များကို မည်သို့ အကောင်အထည် ဖော်ရမည်ကိုလည်းကောင်း၊ စည်းမျဉ်းများအတိုင်း မည်သို့ ပြုမူရမည်ကိုလည်းကောင်း နားလည်ခြင်း ရှိမရှိတို့ကို ကြည့်ရှုရမည်ဖြစ်သည်။ ၎င်းတို့သည် ဤအရာကို နားမလည်လျှင် သို့မဟုတ် မလုပ်နိုင်လျှင် ၎င်းတို့၌ ညံ့ဖျင်းသော အစွမ်းအစရှိသည်။ ၎င်းတို့သည် အယူဝါဒများကိုသာ နားလည်ပြီး စည်းမျဉ်းများကို အသုံးမချနိုင်ဘဲ ကြောင်းကျိုးမမြင် မဆင်မခြင် ပြုမူလျှင် ဤသည်မှာလည်း အစွမ်းအစ ညံ့ဖျင်းကြောင်း ပြသည်။ သင်သည် စည်းမျဉ်းများ၊ အခြေခံသဘောတရားများ သို့မဟုတ် အရာများ၏ ဖွံ့ဖြိုးတိုးတက်မှုဆိုင်ရာ နိယာမများကို လက်တွေ့ဘဝတွင် ထိရောက်စွာ အကောင်အထည်မဖော်နိုင်သရွေ့၊ သင်သည် စိုးရိမ်သောကရောက်ပြီး ပျာယာခတ်နေသည်ဖြစ်စေ သို့မဟုတ် မဆင်မခြင် မှားယွင်းသော အမှုများကို ကျူးလွန်သည်ဖြစ်စေ ဤသည်တို့မှာ အစွမ်းအစ ညံ့ဖျင်းခြင်း၏ သရုပ်သကန်များ ဖြစ်ကြသည်။ ဤစကားများသည် မှန်ကန်တိကျသလော။ (မှန်ကန်တိကျပါသည်။) အချို့လူများသည် ကြောင်းကျိုးမမြင်ဘဲ ပြုမူကြပြီး အချို့မှာမူ မည်သို့လုပ်ဆောင်ရမည်ကို မသိသည့်အပြင် လုပ်ဆောင်ရန် မရဲကြပေ၊ ၎င်းတို့သည် မည်သည့်နေရာမှ စတင်ရမည်ကိုပင် မသိကြပေ။ အစွမ်းအစ ညံ့ဖျင်းသောသူများ၏ ဆန်းသစ်တီထွင်နိုင်စွမ်းနှင့် ပတ်သက်သည့် တိကျသော သရုပ်သကန်များမှာ ၎င်းတို့သည် အခြေခံသဘောတရားများနှင့် စည်းမျဉ်းများကို တိကျသော၊ စစ်မှန်သော အလုပ်တွင် မည်သို့ အသုံးချရမည်ကို မသိခြင်း ဖြစ်သည်၊ ၎င်းတို့သည် စကားလုံးများကို သံယောင်လိုက်ပြောရန်၊ အယူဝါဒများကို သင်ယူရန်နှင့် စည်းမျဉ်းစည်းကမ်းများကို အလွတ်ကျက်မှတ်ရန်သာ တတ်နိုင်သည်။ အယူဝါဒများနှင့် စည်းမျဉ်းစည်းကမ်းများကို အလွတ်ကျက်မှတ်ရုံမျှဖြင့် အသုံးမဝင်သည့်အပြင် သင်၌ ဆန်းသစ်တီထွင်နိုင်စွမ်းရှိကြောင်းကိုလည်း မညွှန်ပြပေ။ သင်၌ ဆန်းသစ်တီထွင်နိုင်စွမ်း ရှိမရှိဟူသည်မှာ သင်သည် ဤအခြေခံသဘောတရားများ၊ စည်းမျဉ်းများနှင့် စည်းကမ်းများကို လက်တွေ့ဘဝထဲသို့ အကောင်အထည် ဖော်နိုင်ခြင်း ရှိမရှိ၊ ဤအခြေခံသဘောတရားများနှင့် စည်းမျဉ်းများနှင့် သက်ဆိုင်သော အလုပ်ကို ကောင်းမွန်စွာ လုပ်ဆောင်နိုင်ခြင်း ရှိမရှိတို့ဖြင့် သိသာထင်ရှားသည်၊ ထိုသို့ဖြင့် ဤအခြေခံသဘောတရားများနှင့် စည်းမျဉ်းများသည် စကားလုံးများနှင့် အယူဝါဒများ၊ စည်းမျဉ်းစည်းကမ်းများနှင့် ပုံသေနည်းများအဖြစ် ဆက်လက်တည်ရှိနေမည်မဟုတ်ဘဲ လူတို့၏ ဘဝများတွင် အကောင်အထည်ဖော်ခြင်းခံရပြီး လူတို့အပေါ် အသုံးချခြင်းခံရကာ လူတို့အား ယင်းတို့ကို အသုံးပြုခွင့်ပေးပြီး ယင်းတို့ထံမှ အကျိုးကျေးဇူးနှင့် အကူအညီကို ရယူစေကာ ယင်းတို့ကို ဘဝတွင် လက်တွေ့လုပ်ဆောင်ရန် လမ်းကြောင်းတစ်ခု သို့မဟုတ် အသက်ရှင်နေထိုင်ရန်အတွက် လမ်းညွှန်မှု၊ ဦးတည်ချက်နှင့် ပန်းတိုင်တစ်ခု ဖြစ်လာစေမည်ဖြစ်သည်။ လူတစ်ဦးသည် ဤဆန်းသစ်တီထွင်နိုင်စွမ်း ကင်းမဲ့ပြီး စကားလုံးများနှင့် အယူဝါဒများကို တတွတ်တွတ် ပြောရန်နှင့် ကြွေးကြော်သံများကို ဟစ်ကြွေးရန်သာ သိရှိကာ ၎င်းတို့၏ တာဝန်ကို ထမ်းဆောင်သည့်အချိန်သို့ ရောက်သောအခါ ဤစည်းမျဉ်းများနှင့် အခြေခံသဘောတရားများကို အသုံးမချနိုင်ပါက ထိုသို့သော ခေါင်းဆောင် သို့မဟုတ် ကြီးကြပ်ရေးမှူး နောက်သို့ လိုက်သောသူများသည် သမ္မာတရား၏ ဤကဏ္ဍတွင် လက်တွေ့လုပ်ဆောင်ခြင်း စည်းမျဉ်းများကို ရရှိကြမည်မဟုတ်ပေ။ ထိုသို့သော ခေါင်းဆောင်များ သို့မဟုတ် ကြီးကြပ်ရေးမှူးများသည် အစွမ်းအစ ညံ့ဖျင်းသူများ၊ အလုပ်ကို လုပ်နိုင်စွမ်း မရှိသူများဖြစ်ကြပြီး ဖော်ထုတ်တွေ့ရှိသည်နှင့် တစ်ပြိုင်နက် တိုင်ကြားပြီး ဖယ်ရှားခြင်းခံရသင့်သည်။ တစ်စုံတစ်ဦးသည် အလုပ်တစ်ခုကို ထမ်းဆောင်နိုင်ခြင်း ရှိမရှိကို အကဲဖြတ်ရန် သင်သည် ပထမဦးစွာ ၎င်းတို့က အလုပ်အစီအစဉ်များကို ဖတ်ရှုပြီး သမ္မာတရား စည်းမျဉ်းများကို နားလည်ပြီးနောက် ၎င်းတို့က ယင်းတို့ကို စီစဉ်ပြီး အကောင်အထည်ဖော်ကာ အလုပ်ကို စတင်လုပ်ဆောင်နိုင်ခြင်း ရှိမရှိကို ကြည့်ရှုရမည်။ အသင်းတော်တစ်ခုတွင် လူမည်မျှပင် ရှိသည်ဖြစ်စေ၊ ၎င်းတို့က အသင်းတော်၏ အလုပ်အားလုံးကို စတင်လုပ်ဆောင်စေပြီး လူမည်မျှ၏ အလုပ်ကို ၎င်းတို့ တာဝန်ယူရသည်ဖြစ်စေ၊ ငါးဆယ်ဖြစ်စေ တစ်ရာဖြစ်စေ၊ ၎င်းတို့သည် အလုပ်ကို ရှင်သန်ကြီးထွားစေနိုင်ပြီး လူတိုင်းတွင် မိမိတို့၏ ကိုယ်ပိုင်နေရာရှိကြောင်းနှင့် သမ္မာတရား စည်းမျဉ်းများအတိုင်း အလုပ်လုပ်နိုင်ပြီး မိမိတို့၏ တာဝန်ကို ထမ်းဆောင်နိုင်ကြောင်း သေချာစေပါက ထိုသို့သောလူကို ခေါင်းဆောင် သို့မဟုတ် ကြီးကြပ်ရေးမှူးအဖြစ် ရွေးကောက်တင်မြှောက်ရန် စဉ်းစားနိုင်သည်။ မှန်ပေသည်၊ သင်သည် ၎င်း၏ စရိုက် မည်သို့ရှိသည်၊ ၎င်းသည် သင့်တော်သောသူတစ်ဦး ဟုတ်မဟုတ်၊ ၎င်းသည် သမ္မာတရားကို လိုက်စားသူတစ်ဦး ဟုတ်မဟုတ်တို့ကိုလည်း ကြည့်ရှုရမည်၊ ဤအရာများကို သိရှိခြင်းသည် မရှိမဖြစ် လိုအပ်သည်။ ခေါင်းဆောင် သို့မဟုတ် အမှုဆောင်တစ်ဦးသည် ဘုရားသခင် ရွေးချယ်ထားသော လူများကို သမ္မာတရား လက်တွေ့ကျမှုထဲသို့ ဦးဆောင်ရန်နှင့် လူတိုင်းက အလုပ်အစီအစဉ်များ သို့မဟုတ် သမ္မာတရား စည်းမျဉ်းများအတိုင်း အလုပ်လုပ်နိုင်ပြီး မိမိတို့၏ တာဝန်ကို ထမ်းဆောင်နိုင်ရန်အလို့ငှာ အနည်းဆုံးအနေဖြင့် ဤကဏ္ဍများတွင် အစွမ်းအစနှင့် ဝိညာဉ်ရင့်ကျက်မှုကို ပိုင်ဆိုင်ရမည်၊ ဤနည်းဖြင့် ဘုရားသခင် ရွေးချယ်ထားသော လူများသည် ၎င်းတို့ထံမှ အကျိုးကျေးဇူး ရရှိနိုင်သည်။ ၎င်းတို့သည် ဤစွမ်းရည်ကို မပိုင်ဆိုင်ပါက ၎င်းတို့ကို ရွေးကောက်တင်မြှောက်၍ မရနိုင်ပေ။ သင်သည် ထိုသို့သောလူကို ရွေးချယ်ပါက၊ ၎င်းတို့နောက်သို့ လိုက်နေစဉ် နေ့စဉ် မည်သည့်အလုပ်မျှ မလုပ်ဘဲ အအားနေခြင်းက သင်၏ ဇာတိပကတိအတွက် သက်သောင့်သက်သာဖြစ်မှုကို ဆောင်ကြဉ်းပေးနိုင်သော်လည်း သင်၏ ဝိညာဉ်၌ ပြည့်စုံမှုကို ခံစားရမည်လော။ သင်သည် နေ့စဉ် နာရီအနည်းငယ်ကို စုဝေးပွဲများတွင် ၎င်းတို့ ဟောပြောသည့် အယူဝါဒများကို နားထောင်ရင်း ကုန်ဆုံးသော်လည်း လက်တွေ့အလုပ် မလုပ်ပါက ဤသည်မှာ သင်၏ တာဝန်ကို ထမ်းဆောင်ခြင်း ဟုတ်သလော။ (မဟုတ်ပါ။) ၎င်းတို့သည် သင့်အား နေ့စဉ် အယူဝါဒများကို ဟောပြောကြပြီး သင်၏ နားများ ကြွယ်ဝလာနိုင်သော်လည်း သင်သည် မိမိ၏ တာဝန်ကို မထမ်းဆောင်ဘဲ ၎င်းတို့နောက်သို့ ဦးတည်ချက်မဲ့စွာ အိုးနင်းခွက်နင်း လိုက်နေခြင်းသာ ဖြစ်သည်။ ထိုသို့ဆိုလျှင် သင်သည် ၎င်းတို့၏ အထင်အမြင်မှားစေခြင်းနှင့် ဟန့်တားခြင်းကို ခံခဲ့ရပြီးဖြစ်သည်။ သင်သည် ၎င်းတို့ ပြောဆိုသည့် ထိုငြီးငွေ့ဖွယ် စကားလုံးများနှင့် အယူဝါဒများကို ဆက်လက်နားထောင်နေပြီး နောက်ဆုံးတွင် သင်၏ တာဝန်ကို မထမ်းဆောင်ဘဲ သို့မဟုတ် သစ္စာစောင့်သိမှုကို မပြဘဲ၊ သမ္မာတရား၌ စစ်မှန်သော အတွေ့အကြုံမရှိဘဲ၊ ဘုရားသခင်က သင့်အား အပ်နှံထားသည့်အရာတွင် သစ္စာစောင့်သိမှုကို မဆက်ကပ်ဘဲ အလုပ်ကို စတင်လုပ်ဆောင်ခြင်း သို့မဟုတ် မည်သည့်ရလဒ်မျှ မရရှိဘဲနေပါက ဘုရားသခင်က လူတို့ထံမှ ရလဒ်များကို တောင်းသောအခါ သင်၌ တင်ပြစရာ တစ်ခုမျှမရှိလျှင် သင်သည် ဆုံးရှုံးမှုကို ခံစားခဲ့ရမည် မဟုတ်လော။ ထို့ကြောင့် သင်သည် ယခင်က ထိုသို့သောလူများကို ခေါင်းဆောင်လောင်းများအဖြစ် တွေးထင်ခဲ့ပါက ယခု သင်၏ ရှုမြင်ပုံကို လျင်မြန်စွာ ပြောင်းလဲပြီး ထိုသို့သောလူများကို သင်၏ ကိုယ်စားလှယ်လောင်းများစာရင်းမှ ပယ်ဖျက်လော့။ ၎င်းတို့ကို ခေါင်းဆောင်များအဖြစ် ရွေးကောက်တင်မြှောက်ခြင်း မပြုရ။ အစွမ်းအစ ညံ့ဖျင်းပြီး ဆန်းသစ်တီထွင်နိုင်စွမ်းမရှိသောသူများသည် မည်သည့်နေရာတွင် လိုအပ်ချက်ရှိသနည်း။ ၎င်းတို့သည် လက်တွေ့မလုပ်ဘဲ အပြောသာရှိသော ဗိုလ်ချုပ်ကြီးများကဲ့သို့ ပြုမူရန်သာ သိရှိပြီး ၎င်းတို့၏ စိတ်ကူးများကို လက်တွေ့ဘဝအလုပ်တွင် မည်သို့ အသုံးချရမည်ကို မည်သည့်အခါမျှ မသိခြင်း၌လည်းကောင်း၊ ၎င်းတို့သည် လက်တွေ့အလုပ်ကို မလုပ်နိုင်ခြင်း၌လည်းကောင်း လိုအပ်ချက်ရှိသည်။ ထိုသို့သောလူများ ခေါင်းဆောင်များ ဖြစ်လာပါက မည်သို့သော အကျိုးဆက်များ ရှိမည်နည်း။ ၎င်းတို့သည် အလုပ်ကို လုံးဝ ရှုပ်ထွေးပွေလီသွားစေမည်သာ ဖြစ်သည်။ ၎င်းတို့သည် တရုတ်ပြည်မကြီးတွင် အသင်းတော်ခေါင်းဆောင်တစ်ဦးအဖြစ် အစေခံပါက အသင်းတော်တစ်ခုလုံးကို ပျက်စီးခြင်းသို့ ဦးဆောင်သွားလိမ့်မည်။ ၎င်းတို့ကိုယ်တိုင် သမ္မာတရားကို မရရှိနိုင်ရုံသာမက ၎င်းတို့ ဦးဆောင်သောသူများ၏ အသက်သည်လည်း ဆုံးရှုံးမှုကို ခံစားရလိမ့်မည်။ သင်သည် ထိုသို့သောလူများကို ချက်ချင်း ဖော်ထုတ်နိုင်ပြီး ဖယ်ရှားနိုင်ပါက အချို့သော ဘေးအန္တရာယ်များကို ကာကွယ်နိုင်မည်ဖြစ်ပြီး အသင်းတော်အလုပ်သည် ဆုံးရှုံးမှုများကို ခံစားရမည်မဟုတ်ပေ။ သို့သော် သင်သည် ထိုသို့သောလူများအောက်တွင် နောက်လိုက်တစ်ဦးအဖြစ် ဆက်လက်ရှိနေပြီး ၎င်းတို့၏ ဦးဆောင်မှုကို လက်ခံပါက သင်၏ ကယ်တင်ခြင်းရရှိရန် မျှော်လင့်ချက်သည် ၎င်းတို့၏လက်ထဲတွင် ပျက်စီးသွားနိုင်ဖွယ်ရှိပြီး သင်၏ ကယ်တင်ခြင်းအတွက် အခွင့်အရေးသည် ထိုအခါ ပျောက်ဆုံးသွားလိမ့်မည်။ ထို့ကြောင့် ဆန်းသစ်တီထွင်နိုင်စွမ်းသည် ခေါင်းဆောင်တစ်ဦး၊ သို့မဟုတ် အမှုဆောင် သို့မဟုတ် ကြီးကြပ်ရေးမှူးတစ်ဦးအတွက် အရေးပါသော စွမ်းရည်တစ်ခု ဖြစ်သည်။ သင်သည် အလုပ်လုပ်ရန် အခြေခံကျသော အစွမ်းအစနှင့် စွမ်းရည်ကင်းမဲ့လျှင် သင်သည် လုံးဝ သတိထားရမည်ဖြစ်ကာ စိတ်ထက်သန်မှုဖြင့်သာ ရှေ့မဆက်ရဘဲ အစဉ်သဖြင့် ထင်ပေါ်လိုခြင်းနှင့် ခေါင်းဆောင်တစ်ဦး သို့မဟုတ် ကြီးကြပ်ရေးမှူးတစ်ဦး အစဉ်သဖြင့် ဖြစ်လိုခြင်း မရှိရ။ ထိုသို့ လုပ်ဆောင်ခြင်းသည် ကယ်တင်ခြင်းမရစေရန် သင့်ကိုယ်သင် ဟန့်တားသည်သာမက အခြားသူများကိုလည်း ဟန့်တားပေသည်။ သင့်ကိုယ်သင်သာ ဟန့်တားလျှင် ကိုယ့်သေတွင်းကိုယ်တူးခြင်းသာ ဖြစ်သော်လည်း ညီအစ်ကို မောင်နှမများကို သင် ဟန့်တားလျှင် လူများစွာကို သင် ထိခိုက်နစ်နာစေခြင်း မဟုတ်လော။ သင်ကိုယ်တိုင်၏ ဘဝကို သင် အရေးမစိုက်ဘဲ ရှိကောင်းရှိမည်ဖြစ်သော်လည်း အခြားသူများက ၎င်းတို့၏ ဘဝများကို အရေးစိုက်ကြ၏။ ထို့အပြင် သင်၏ နေ့စဉ်ဘဝ သို့မဟုတ် ငွေကြေးအောင်မြင်မှုကို ဟန့်တားခြင်းက အရေးမကြီးသော်လည်း အသင်းတော်၏ အလုပ်ကို ဟန့်တားခြင်းက အသေးအမွှားကိစ္စ မဟုတ်ပေ။ ထိုသို့သော တာဝန်တစ်ခုကို သင် ခံယူနိုင်သလော။ သင်သည် အသိတရားရှိသည့် တစ်စုံတစ်ဦး အမှန်တကယ်ဖြစ်ကာ ဤကိစ္စသည် အရေးပါသော တာဝန်ယူမှု ပါရှိကြောင်း၊ အသင်းတော် အလုပ်ကို ဟန့်တားခြင်းသည် သင် တာဝန်ယူနိုင်သည့်အရာတစ်ခု မဟုတ်ကြောင်းကို ခံစားရလျှင် ခေါင်းဆောင်မှုအတွက် ကြွားဝါကာ ပြိုင်ဆိုင်ရန် မည်သည့်နည်းလမ်းကိုမျှ လုံးဝ သင် အားမကိုးရပေ။ သင်သည် အစွမ်းအစနှင့် ဝိညာဉ်ရင့်ကျက်မှု ကင်းမဲ့လျှင် ထင်ပေါ်ရန် အစဉ်သဖြင့် မကြိုးပမ်းနှင့်။ ဩဇာအာဏာအပေါ် သင်၏ မက်မောတောင့်တမှုကို ဖြည့်ဆည်းရန်သက်သက်အတွက် သင်၏ အသင်းတော်အလုပ်အား မဟန့်တားနှင့် သို့မဟုတ် ဘုရားသခင် ရွေးချယ်ထားသော လူတို့၏ သမ္မာတရားထဲသို့ ဝင်ရောက်ခြင်းနှင့် ကောင်းမွန်သည့် ခရီးပန်းတိုင်ရရှိခြင်းတို့အား မဟန့်တားနှင့်။ ဤသည်မှာ ဆိုးယုတ်မှုတစ်ခု ဖြစ်သည်။ သင်သည် မိမိကိုယ်ကို သိသောအသိတစ်ခုခု ရှိသင့်သည်။ သင် လုပ်နိုင်စွမ်းရှိသည့်အရာကို လုပ်ဆောင်လော့၊ ပြီးလျှင် ခေါင်းဆောင်တစ်ဦးဖြစ်ရန် အစဉ်သဖြင့် ဆန္ဒမပြင်းပြနှင့်။ ခေါင်းဆောင်တစ်ဦးဖြစ်ခြင်းအပြင် သင် ထမ်းဆောင်နိုင်သည့် တာဝန်များစွာ ရှိသည်။ ခေါင်းဆောင်တစ်ဦး ဖြစ်ခြင်းသည် သင်၏ သီးသန့် လုပ်ပိုင်ခွင့် မဟုတ်သကဲ့သို့ သင်၏ လိုက်စားမှုလည်း မဖြစ်သင့်ပေ။ သင့်ထံတွင် ခေါင်းဆောင်တစ်ဦးဖြစ်ရန် အစွမ်းအစနှင့် ဝိညာဉ်ရင့်ကျက်မှုရှိကာ ဝန်တာထမ်းလိုစိတ် တစ်ခုလည်း ရှိလျှင် အခြားသူများက သင့်ကို ရွေးကောက်သည်ကို အခွင့်ပေးခြင်းက ပို၍ကောင်းပေသည်။ ဤလက်တွေ့လုပ်ဆောင်မှုက အသင်းတော်အလုပ်နှင့် ပါဝင်သည့်လူတိုင်းကို အကျိုးပြုသည်။ သင်သည် ခေါင်းဆောင်တစ်ဦးဖြစ်ရန် အစွမ်းအစကင်းမဲ့လျှင် အခြားသူများ၏ အနာဂတ်အတွက် သင် ကြင်နာမှုအချို့ကို ဖော်ပြကာ တာဝန်အချို့ ယူသင့်သည်။ ခေါင်းဆောင်တစ်ဦးဖြစ်ရန် အစဉ်သဖြင့် မပြိုင်ဆိုင်နှင့်၊ ပြီးလျှင် အခြားသူများကို မဟန့်တားနှင့်။ ညံ့ဖျင်းသည့် အစွမ်းအစရှိသော်လည်း ခေါင်းဆောင်တစ်ဦး ဖြစ်လိုကာ အသင်းတော်အလုပ်ကို ကြီးကြပ်လိုခြင်းသည် အသိစိတ်ကင်းမဲ့ခြင်းကို ပြသည်။ သင်သည် အစွမ်းအစနှင့် ဝိညာဉ်ရင့်ကျက်မှုကင်းမဲ့လျှင် သင်၏ ကိုယ်ပိုင် တာဝန်များကိုသာ ကောင်းစွာ ထမ်းဆောင်လော့။ သင်၏ တာဝန်များကို အမှန်တကယ် ကောင်းမွန်စွာ ဖြည့်ဆည်းခြင်းသည် သင့်တွင် အသိစိတ်အချို့ရှိသည်ကို ပြသည်။ သင်၏ စွမ်းရည်အတိုင်း သင် လုပ်ဆောင်နိုင်သည့် အလုပ်မှန်သမျှကို ရည်မှန်းချက်များနှင့် လိုအင်ဆန္ဒများ မထားရှိနှင့်။ အသင်းတော်၏ အလုပ်ကို လျစ်လျူရှုနေစဉ် သင်၏ ကိုယ်ရေးကိုယ်တာ လိုအင်ဆန္ဒများကို ဖြည့်ဆည်းရန်သာ မကြိုးစားနှင့်။ ဤအရာက သင်ကိုယ်တိုင်ကိုရော၊ အသင်းတော်ကိုပါ ထိခိုက်စေသည်။ ဤသည်မှာ ဆန်းသစ်တီထွင်နိုင်စွမ်းအရ ညံ့ဖျင်းသည့် အစွမ်းအစရှိသည့် လူများ၏ သရုပ်သကန်ဖြစ်သည်။

အစွမ်းအစ ညံ့ဖျင်းသောသူများအားလုံးသည် ဆန်းသစ်တီထွင်နိုင်စွမ်း မရှိကြပေ၊ သို့ဆိုလျှင် အစွမ်းအစ လုံးဝမရှိသောသူများမှာမူ ယင်းကို ပို၍ပင် မပိုင်ဆိုင်ကြပေ။ ထိုသို့သောလူများသည် အမှုအရာများ၏ အခြေခံသဘောတရားများ၊ အမှုအရာများ၏ ဖွံ့ဖြိုးတိုးတက်မှုဆိုင်ရာ နိယာမများ သို့မဟုတ် သမ္မာတရား စည်းမျဉ်းများကို ကြားရသောအခါ လုံးဝ နားမလည်နိုင်ကြပေ။ ဘုရားသခင်၏ နှုတ်ကပတ်တော်များကို ဖတ်ရှုသောအခါ ဤသည်တို့မှာ သမ္မာတရား စည်းမျဉ်းများဖြစ်ကြောင်း ၎င်းတို့ မြင်နိုင်လျှင်ပင် ၎င်းတို့သည် စည်းမျဉ်းများကို ၎င်းတို့၏ အသုံးချမှုအတိုင်းအတာ သို့မဟုတ် ၎င်းတို့နှင့် သက်ဆိုင်သော လူများ၊ ကိစ္စရပ်များနှင့် မဆက်စပ်နိုင်ကြပေ။ ၎င်းတို့က “သမ္မာတရားနှင့်ပတ်သက်သည့် ဤမိတ်သဟာယဖွဲ့ခြင်းသည် အလွန်အသေးစိတ်ကျပြီး အလွန်များပြားလှသည်။ ဤစကားများကို ကြားရလျှင် ယင်းတို့သည် စည်းမျဉ်းများဖြစ်ကြောင်း ကျွန်ုပ် နားလည်နိုင်သော်လည်း စည်းမျဉ်းများ၏ အဓိပ္ပာယ်ဖွင့်ဆိုချက်မှာ အဘယ်အရာဖြစ်သည် သို့မဟုတ် စည်းမျဉ်းများက မည်သည့်အတိုင်းအတာကို ဘောင်ခတ်ထားသည်ကို ကျွန်ုပ် မသိပါ” ဟုပင် တွေးထင်ကြသည်။ ၎င်းတို့သည် စည်းမျဉ်းများ၏ အဓိပ္ပာယ်ဖွင့်ဆိုချက်ကိုပင် မသိပါက ၎င်းတို့သည် ယင်းတို့ကို မည်သို့ အကောင်အထည်ဖော်ရမည်ကိုဖြစ်စေ၊ လက်တွေ့လုပ်ဆောင်ရမည်ကိုဖြစ်စေ သေချာပေါက် မသိကြပေ။ ဥပမာအားဖြင့် ကိုင်တွယ်ရန် လိုအပ်သော တစ်စုံတစ်ခု ဖြစ်ပျက်သောအခါ အခြားသူများက ၎င်းတို့အား “သင်သည် စည်းမျဉ်းများအတိုင်း လက်တွေ့လုပ်ဆောင်သင့်သည်” ဟု ပြောကြသည်။ ၎င်းတို့က “စည်းမျဉ်းများအတိုင်း မည်သို့ လက်တွေ့လုပ်ဆောင်ရမည်ကိုပင် ကျွန်ုပ် မသိပါ။ ဤကိစ္စက မည်သည့်စည်းမျဉ်းနှင့် သက်ဆိုင်ကြောင်းကို ကျွန်ုပ် မသိပါ” ဟု ဆိုသည်။ အခြားသူများက ဤကိစ္စကို ကိုင်တွယ်ရာတွင် ၎င်းတို့ လက်တွေ့လုပ်ဆောင်သင့်သည့် စည်းမျဉ်းကို ရှင်းပြပြီးသည့်နောက်မှာပင် မည်သို့လုပ်ဆောင်ရမည်ကို ၎င်းတို့ မသိကြသေးပေ။ ထိုသို့သောလူများသည် အလွန်အမင်း အစွမ်းအစ ညံ့ဖျင်းကြသည်၊ ၎င်းတို့သည် လူ၏ဘာသာစကားကိုပင် နားမလည်နိုင်ကြသည့်အပြင် အသုံးပြုရန် ပို၍ပင် မသင့်တော်ကြပေ။ ဤသည်မှာ ထိုသို့သောလူများသည် စွမ်းဆောင်ရည် မရှိလွန်းသဖြင့် ကူညီ၍ပင် မရနိုင်ကြောင်းကို မပြသလော။ မည်သည့်အရာမျှ မလုပ်ဆောင်နိုင်လောက်အောင် စွမ်းဆောင်ရည်မဲ့သော လူများသည် ယုတ္တိရှိရှိ တွေးခေါ်ရန် မဆိုထားနှင့်၊ ပုံမှန်လူ့သဘာဝ၏ တွေးခေါ်မှုနှင့် အမှုအရာများကို နားလည်နိုင်စွမ်းကို မပိုင်ဆိုင်ကြပေ။ ထို့ကြောင့် သမ္မာတရား စည်းမျဉ်းများ သို့မဟုတ် အမျိုးမျိုးသော အခြေခံသဘောတရားများနှင့် စည်းကမ်းများကို နားလည်သောသူများသည် အစွမ်းအစ ကင်းမဲ့သောသူများနှင့် ဆက်ဆံဆွေးနွေးရန် နည်းလမ်းမရှိပေ၊ ၎င်းတို့သည် သဘောတူညီချက်တစ်ခုကို မရရှိနိုင်ကြသည့်အပြင် စိတ်တူကိုယ်တူ ဖြစ်ခြင်း မရှိသည်မှာလည်း အမှန်ပင်။ အဘယ်ကြောင့် ၎င်းတို့ ဆက်ဆံဆွေးနွေး၍ မရနိုင်သနည်း။ ပဓာနကျသော ပြဿနာတစ်ခု ရှိသည်၊ ယင်းမှာ အမျိုးမျိုးသော အရာများကို သိမြင်နားလည်ရန်၊ ပိုင်းခြားသိမြင်ရန်၊ သုံးသပ်ဆုံးဖြတ်ရန်၊ နားလည်ရန်နှင့် လက်ခံရန် ဤလူအမျိုးအစားနှစ်ခု၏ စွမ်းရည်များသည် တူညီသောအဆင့် သို့မဟုတ် တူညီသော လမ်းကြောင်းပေါ်တွင် မရှိခြင်း ဖြစ်သည်၊ ၎င်းတို့သည် မည်သည့်အခါမျှ ဆုံတွေ့မည်မဟုတ်သော မျဉ်းပြိုင်နှစ်ကြောင်းကဲ့သို့ ဖြစ်ကြသည်။ ဤသည်မှာ အတော်အတန် စိတ်ကူးသက်သက်ဖြစ်သော အသုံးအနှုန်းများဖြင့် ပြောဆိုခြင်း ဖြစ်သည်။ ပို၍ တိတိကျကျ ပြောရလျှင် ဤလူအမျိုးအစားနှစ်ခု၏ အစွမ်းအစသည် ကမ္ဘာခြားနေပြီး တူညီသောအဆင့်တွင် မရှိပေ။ ထို့ကြောင့် ၎င်းတို့သည် တူညီသောကိစ္စရပ်နှင့်ပတ်သက်၍ တူညီသော သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်း သို့မဟုတ် သိမြင်နားလည်နိုင်စွမ်းကို မည်သည့်အခါမျှ ရှိကြမည် မဟုတ်ပေ။ ဆိုလိုသည်မှာ အစွမ်းအစကောင်းသူများ သို့မဟုတ် သာမန်အစွမ်းအစရှိသူများ အသိအမှတ် ပြုနိုင်သည့်အရာကို၊ အစွမ်းအစ လုံးဝမရှိသောသူများ လုံးဝ အသိအမှတ်ပြုခြင်းမရှိပေ၊ ၎င်းတို့သည် ဤအရာကို ပို၍ပင် စံမမီကြသည့်အပြင် ၎င်းတို့၌ ထိုလုပ်ဆောင်နိုင်စွမ်း ကင်းမဲ့နေသည့်အလား ထာဝစဉ် စံမမီကြပေ။ ဥပမာအားဖြင့် ကြက်မတစ်ကောင် ကြီးပြင်းလာသောအခါ ၎င်းသည် အလိုအလျောက် ဥဥသည်။ ၎င်း၏ ဥဥမှု နည်းပါးလျှင်ပင် ၎င်း၌ ထိုလုပ်ဆောင်နိုင်စွမ်းရှိသောကြောင့် ဥဥနေဦးမည် ဖြစ်သည်။ သို့သော် ကြက်ဖတစ်ကောင်ကို မည်မျှပင် ကောင်းမွန်စွာ ကျွေးမွေးသည်ဖြစ်စေ ၎င်း၌ ထိုလုပ်ဆောင်နိုင်စွမ်းမရှိသောကြောင့် ဥမဥနိုင်ပေ။ ကြက်ဖက “ကျွန်ုပ်မှာ ဥဥသည့် လုပ်ဆောင်နိုင်စွမ်း မရှိသော်လည်း မနက်ခင်းတွင် တွန်နိုင်သည်” ဟု ဆိုသည်။ သင်သည် အကြိမ်မည်မျှ တွန်သည်ဖြစ်စေ သို့မဟုတ် သင်၏ အသံ မည်မျှ ကျယ်လောင်သည်ဖြစ်စေ ယင်းက သင် ဥဥနိုင်သည်ဟု မဆိုလိုပေ။ ကြက်မသည် မတွန်သော်လည်း ၎င်း၌ ဥဥသည့် လုပ်ဆောင်နိုင်စွမ်း ရှိသည်။ အဘယ်ကြောင့် ငါသည် သင်တို့အား ဤဥပမာကို ပေးနေသနည်း။ အကြောင်းမှာ အစွမ်းအစ လုံးဝမရှိသောသူများသည် ထိုသို့သော လွဲချော်သော၊ မှားယွင်းပြီး အဓိပ္ပာယ်မဲ့သော၊ ယုတ္တိမရှိသော ကျိုးကြောင်းဆင်ခြင်မှုကို ပြောဆိုကြလိမ့်မည်၊ ဤသည်ကို အစွမ်းအစမရှိခြင်းဟု ခေါ်သည်။ ထို့ကြောင့် အစွမ်းအစကောင်းသူများ၊ သာမန်အစွမ်းအစရှိသူများ သို့မဟုတ် အစွမ်းအစ ညံ့ဖျင်းသောသူများပင်လျှင် အစွမ်းအစမရှိသောသူများနှင့် ကိစ္စရပ်များကို ဆက်ဆံဆွေးနွေးပြီး ပြောဆိုကြသောအခါ အနေရခက်ကြသည်။ အစွမ်းအစ ညံ့ဖျင်းသောသူများနှင့်မူ သင်သည် အချို့သော ရိုးရှင်းပြီး လွယ်ကူစွာ နားလည်နိုင်သော ကိစ္စရပ်များတွင် ဆက်ဆံဆွေးနွေးနိုင်သေးသည်။ သို့သော် အစွမ်းအစ လုံးဝမရှိသောသူများနှင့်မူ မည်သူမျှ ၎င်းတို့နှင့် ဆက်ဆံဆွေးနွေး၍ မရနိုင်ပေ၊ အဘယ်ကြောင့်ဆိုသော် ၎င်းတို့၌ နားလည်သဘောပေါက်နိုင်စွမ်းမရှိသည့်အပြင် မည်သည့်အရာနှင့်ပတ်သက်၍မျှ အတွေးအခေါ်များ သို့မဟုတ် အမြင်ရှုထောင့်များ မရှိသောကြောင့် ဖြစ်သည်။ ဤသည်မှာ အစွမ်းအစ လုံးဝမရှိသောသူများ၏ ဖော်ပြချက် သို့မဟုတ် ရှင်းပြချက် ဖြစ်သည်။ သင်သည် ၎င်းတို့နှင့် တစ်စုံတစ်ခုကို ဆက်ဆံဆွေးနွေးသောအခါ သင်သည် ယင်းကို စေ့စေ့စပ်စပ်နှင့် အသေအချာ ရှင်းပြလျှင်ပင် ၎င်းတို့က နားလည်သည်ဟု ပြောနိုင်သော်လည်း မည်သို့ပင်ဖြစ်စေ ထိုအရာမျိုး နောက်တစ်ကြိမ် ဖြစ်ပျက်သောအခါ ၎င်းတို့သည် နားမလည်ကြသေးဘဲ လွဲချော်သော၊ မှားယွင်းပြီး အဓိပ္ပာယ်မဲ့သော၊ ကျိုးကြောင်းမဆီလျော်သော ကျိုးကြောင်းဆင်ခြင်မှုကို တစ်ဖန် ပြောဆိုကြလိမ့်ဦးမည်။ ငါ့ကို ပြောလော့၊ ထိုသို့သောလူများသည် သမ္မာတရားကို နားလည်နိုင်သလော။ (နားမလည်နိုင်ပါ။) ၎င်းတို့၌ အရာများကို ပိုင်းခြားသိမြင်ရန် သို့မဟုတ် သိမြင်နားလည်ရန် စွမ်းရည်မရှိပေ၊ ၎င်းတို့သည် သမ္မာတရားကို မည်သို့ နားလည်နိုင်မည်နည်း။ ၎င်းတို့ သမ္မာတရားကို နားလည်နိုင်သည်ဟု ပြောဆိုခြင်းသည် အဓိပ္ပာယ်မရှိသောစကားသာ ဖြစ်ပေမည်။ အစွမ်းအစ လုံးဝမရှိသောသူများသည် ဆန်းသစ်တီထွင်နိုင်စွမ်း ကင်းမဲ့ကြသည်၊ ထို့ကြောင့် ဤကိစ္စရပ်တွင် ၎င်းတို့၏ သရုပ်သကန်များသည် ဤသို့ ဖြစ်သည်။ အဘယ်ကြောင့်ဆိုသော် ၎င်းတို့သည် မည်သည့် အခြေခံသဘောတရားများ သို့မဟုတ် စည်းမျဉ်းများကိုမျှ နားမလည်သောကြောင့် ၎င်းတို့လုပ်ဆောင်သည့် မည်သည့်အရာတွင်မျှ အစီအစဉ်မရှိကြပေ။ ၎င်းတို့၏ စိတ်ထဲတွင် အစီအစဉ် သို့မဟုတ် အဆင့်များ မရှိသည့်အပြင် ၎င်းတို့သည် မည်သည့် အခြေခံသဘောတရားများ သို့မဟုတ် စည်းမျဉ်းများကိုမျှ အကောင်အထည်မဖော်နိုင်ကြပေ။ ၎င်းတို့ လုပ်ဆောင်သမျှသည် လုံးဝ ရှုပ်ထွေးပွေလီပြီး လုံးဝ အိုးနင်းခွက်နင်းဖြစ်နေသည်။ ထိုသို့သောလူများသည် ကာယအားစိုက်ထုတ်ပြီး ကာယလုပ်အားသုံးရသော အလုပ်များကိုသာ လုပ်ဆောင်နိုင်သည်။ ၎င်းတို့သည် ရိုးရှင်းပြီး တစ်ခုတည်းသော အလုပ်တစ်ခုကို အနိုင်နိုင် စီမံခန့်ခွဲနိုင်သည်၊ အမှန်တွင် ၎င်းတို့သည် သာမန်လူများဖြစ်ကြပြီး တစ်ခုတည်းသော လုပ်ငန်းဆောင်တာတစ်ခုတွင် ပါဝင်လုပ်ဆောင်နိုင်သော်လည်း အခြေအနေက အလုပ်တစ်ခုကို တာဝန်ယူရသည့်အဆင့်သို့ မြင့်တက်သွားသောအခါ ၎င်းတို့သည် ယင်းအတွက် အရည်အချင်းမပြည့်မီတော့ပေ။ ထိုသို့သောလူများသည် တန်ဖိုးရှိသော သို့မဟုတ် နည်းပညာပိုင်းဆိုင်ရာ လိုအပ်မှုရှိသော မည်သည့်အလုပ်ကိုမျှ လုပ်ဆောင်နိုင်စွမ်း မရှိကြပေ။ ၎င်းတို့သည် ကာယလုပ်အား၊ လယ်ယာလုပ်ငန်း သို့မဟုတ် တိရစ္ဆာန် မွေးမြူရေးကဲ့သို့သော အသေးအဖွဲအလုပ်အချို့ကိုသာ စီမံခန့်ခွဲနိုင်ပြီး ထိုသို့လုပ်ဆောင်သည့်အခါတွင်ပင် ၎င်းတို့အား ကြီးကြပ်ရန်နှင့် ပံ့ပိုးရန် ၎င်းတို့အနီးတွင် ကြီးကြပ်ရေးမှူးတစ်ဦး လိုအပ်သည်။ တစ်ခါတစ်ရံ ၎င်းတို့ စိတ်မကြည်သောအခါ တစ်စုံတစ်ဦးက ၎င်းတို့အား လမ်းမှန်သို့ ပြန်ရောက်အောင် ပို့ဆောင်ပေးရန် လိုအပ်သည်၊ တစ်ခါတစ်ရံ ၎င်းတို့သည် လွဲချော်မှုများတွင် နစ်မွန်းသွားသောအခါ သို့မဟုတ် အပျက်သဘောဆောင်လာသောအခါ တစ်စုံတစ်ဦးက ၎င်းတို့၏ တွေးခေါ်ပုံနည်းလမ်းများနှင့်ပတ်သက်၍ အကြံပေးလမ်းညွှန်ရသည်။ အသေးအဖွဲ အလုပ်များအတွက်ပင် တစ်စုံတစ်ဦးက ၎င်းတို့လုပ်ဆောင်သည့်အရာကို စိစစ်ပေးရန် လိုအပ်သည်၊ သို့မဟုတ်ပါက ပြဿနာများနှင့် အမှားများ ပေါ်ပေါက်လာမည်ဖြစ်ပြီး အလုပ်ကို ပြန်လည်လုပ်ဆောင်ရမည်ဖြစ်သည်။ ၎င်းတို့သည် ပစ္စည်းများကို ဖြုန်းတီးခြင်းမရှိလျှင် စွမ်းအင်ကို ဖြုန်းတီးကြသည်၊ သို့မဟုတ် ရေ၊ လျှပ်စစ်နှင့် ဓာတ်ငွေ့ကို ဖြုန်းတီးကြသည်။ အနောက်နိုင်ငံများတွင် ၎င်းတို့သည် အခြားသူများ၏ တိုင်ကြားခြင်းကို အစဉ်မပြတ်ခံရပြီး ရဲများ၏ ဒဏ်ငွေရိုက်ခြင်းကို ခံရသည်။ တစ်စုံတစ်ဦးက ၎င်းတို့အား မကြည့်ရှုနေဘဲ ၎င်းတို့သည် အသေးအဖွဲအလုပ်များကိုပင် ကောင်းမွန်စွာ မလုပ်ဆောင်နိုင်ကြပေ၊ ၎င်းတို့သည် ဤမျှ ပြဿနာများပြီး ဤမျှ သနားစရာကောင်းကြသည်။ ဤသည်တို့မှာ အစွမ်းအစ လုံးဝမရှိသောသူများ၏ သရုပ်သကန်များ ဖြစ်ကြသည်။ ထိုသို့သောလူများသည် အသုံးမကျသူများနှင့် စဉ်းစားဉာဏ်မဲ့သူများ ဖြစ်သည်မဟုတ်လော။ ၎င်းတို့ကို လူများအဖြစ် ဆက်လက်အသုံးပြုနိုင်သေးသလော။ အမှန်တွင် ဘုရားအိမ်တော်၌ ထိုသို့သောလူများသည် ကာယအားစိုက်ထုတ်မှု အနည်းငယ်ကိုသာ ပြုလုပ်နိုင်သည်။ အသင်းတော်အလုပ်နှင့် ပတ်သက်လာလျှင် ၎င်းတို့ မလုပ်ဆောင်နိုင်ကြပေ၊ ၎င်းတို့သည် မည်သည့်အရာကိုမျှ လုပ်ဆောင်နိုင်စွမ်းမရှိကြပေ။ ကာယအားစိုက်ထုတ်မှု လိုအပ်သော အလုပ်များမှာပင် ၎င်းတို့သည် ယင်းတို့ကို ကိုယ်တိုင်ပြီးမြောက်အောင် မလုပ်ဆောင်နိုင်ကြဘဲ အခြားသူများက ၎င်းတို့လုပ်ဆောင်သည့်အရာကို ညွှန်ကြားရန်၊ ကြီးကြပ်ရန်နှင့် စိစစ်ရန် လိုအပ်နေဆဲဖြစ်သည်။ သို့သော် ၎င်းတို့သည် ကာယအားစိုက်ထုတ်မှု လိုအပ်သော အလုပ်များကို လုပ်ဆောင်သောအခါ ယင်းသည် မိမိတို့၏ ပင်ကိုစွမ်းရည်များနှင့်ယှဉ်လျှင် ဂုဏ်ငယ်ရသည်ဟုလည်းကောင်း၊ မိမိတို့နှင့် မတန်ဟုလည်းကောင်း ခံစားရနေဆဲဖြစ်ပြီး ၎င်းတို့သည် စောဒကပင် တက်လာကာ “နည်းပညာဆိုင်ရာ ကွန်ပျူတာအလုပ်လုပ်သည့်သူများ၊ ဆောင်းပါးများ ရေးသည့်သူများ၊ သီချင်းဆိုကာ ကခုန်သည့်သူများ၊ သို့မဟုတ် သရုပ်ဆောင်သည့်သူများကို ကြည့်ပါ။ သူတို့သည် စွဲမက်ဖွယ်ကောင်းလိုက်လေခြင်း။ သို့ရာတွင် ကျွန်ုပ်မှာမူ ဧည့်ခံဝတ်ပြုခြင်းနှင့် ချက်ပြုတ်ခြင်းကိုသာ ကိုင်တွယ်နိုင်သည်၊ တစ်နေကုန် ဆီ၊ မီးခိုးငွေ့တို့ဖြင့် လုံးပန်းနေရသည်။ နှစ်အနည်းငယ်အတွင်းတွင် ကျွန်ုပ်သည် နွမ်းနွမ်းဖတ်ဖတ်ဖြင့် မိန်းမတစ်ဦး ဖြစ်လာတော့မည်။ ကျွန်ုပ် မည်မျှ သနားစရာကောင်းသည်ကို ကြည့်ပါ” ဟုပင် ညည်းညူကြသည်။ ၎င်းတို့သည် ဤအလုပ်ကို လုပ်ဆောင်ရသည်မှာ အတော်ပင် သနားစရာ ကောင်းသည်ဟု အစဉ်သဖြင့် ခံစားကြရသော်လည်း အဘယ်ကြောင့် ၎င်းတို့သည် ဤအလုပ်မျိုးကိုသာ လုပ်ဆောင်နိုင်သည်ကို မည်သည့်အခါမျှ ခဏတဖြုတ် မစဉ်းစားကြပေ။ ၎င်းတို့သည် အခြားအလုပ်ကို ကိုင်တွယ်ရန် အမှန်တကယ် အစွမ်းအစရှိမရှိကို အကဲမဖြတ်ကြပေ။ ၎င်းတို့၏ အစွမ်းအစ ညံ့ဖျင်းသောကြောင့် ၎င်းတို့သည် ကာယအားစိုက်ထုတ်မှု လိုအပ်သော အလုပ်အချို့ကို လုပ်ဆောင်သောအခါ အစဉ်သဖြင့် စိတ်မကောင်းဖြစ်ကြရသည်။ ၎င်းတို့၏ အစွမ်းအစ အမှန်တကယ် ကောင်းမွန်ပါက ၎င်းတို့ စိတ်မကောင်းဖြစ်ကြမည်မဟုတ်ပေ။ ၎င်းတို့၏ အစွမ်းအစသည် ဤမျှ ညံ့ဖျင်းနေပြီဖြစ်သောကြောင့် ကာယလုပ်အားသုံးရသော အလုပ်များကိုသာ လုပ်ဆောင်နိုင်သည့်တိုင် ယင်းသည် မိမိတို့၏ ပင်ကိုစွမ်းရည်များနှင့်ယှဉ်လျှင် ဂုဏ်ငယ်ရသည်ဟု ခံစားနေကြဆဲဖြစ်သည်။ ၎င်းတို့သည် စဉ်းစားဉာဏ်မဲ့သူများ ဖြစ်သည်မဟုတ်လော။ ထိုသို့သောလူများသည် အမှန်တကယ် စဉ်းစားဉာဏ်မဲ့ကြသည်။ ဤလူစားမျိုးသည် ကာယအားစိုက်ထုတ်မှု လိုအပ်သော အလုပ်များကိုပင် ကောင်းမွန်စွာ မလုပ်ဆောင်နိုင်ကြပေ။ ချက်ပြုတ်သောအခါ ၎င်းတို့ ချက်သည်မှာ များလွန်းလျှင်များ၊ မများလျှင်နည်းလွန်းကြပြီး ချက်ပြုတ်သည်မှာ မည်မျှကြာလာသည်ဖြစ်စေ၊ ထိုသို့လုပ်ဆောင်ရာတွင် မည်သည့်ပုံစံကို လိုက်နာသင့်သည်ကို မသိကြသေးပေ။ သို့တိုင်အောင် ၎င်းတို့သည် ထိုသို့သောအလုပ်များသည် မိမိတို့၏ ပင်ကိုစွမ်းရည်များနှင့်ယှဉ်လျှင် ဂုဏ်ငယ်ရသည်ဟုလည်းကောင်း၊ မိမိတို့နှင့်မတန်ဟုလည်းကောင်း ခံစားနေကြဆဲဖြစ်ပြီး ကာယအားစိုက်ထုတ်မှု လိုအပ်သော အလုပ်များကို မလုပ်ဆောင်သင့်ဟု တွေးထင်ကြသည်။ ၎င်းတို့သည် ရုံးခန်းတွင် အတွင်းရေးမှူးအဖြစ် အလုပ်လုပ်သင့်သည်၊ ဘုရားအိမ်တော်တွင် အလုပ်တစ်ခုခုကို ထမ်းဆောင်သင့်သည် သို့မဟုတ် အနည်းဆုံး အသင်းတော်ခေါင်းဆောင်အဖြစ် အစေခံသင့်သည်ဟု ယုံကြည်ကြသည်။ ဤသည်မှာ လုံးဝ ဆင်ခြင်တုံတရား ကင်းမဲ့ခြင်း မဟုတ်လော။ ငါ့ကို ပြောလော့၊ သင်သည် မည်သည့်အလုပ်အတွက် အရည်အချင်းပြည့်မီသနည်း။ သင်သည် မည်သည့်အလုပ်အမျိုးအစားအတွက်မျှ အရည်အချင်းမပြည့်မီဘဲ ဘုရားအိမ်တော်က သင့်အား ထောက်ပံ့နေဆဲဖြစ်ချိန်တွင် သင့်အား ကာယအားစိုက်ထုတ်မှု လိုအပ်သော အလုပ်များကို လုပ်ဆောင်ရန် ပေးအပ်ခံရပါက ဤသည်မှာ သင့်အား ချီးမြှောက်ခြင်း မဟုတ်လော။ သို့တိုင် သင်သည် မကျေမနပ်ဖြစ်နေဆဲဖြစ်သည်။ သင်၏ ဆင်ခြင်တုံတရားသည် အလွန်အမင်း ညံ့ဖျင်းနေသည် မဟုတ်လော။ (ဟုတ်ပါသည်။) ဆင်ခြင်တုံတရားနှင့် အစွမ်းအစအကြား ဆက်စပ်မှု ရှိသလော။ (ဟုတ်ပါသည်။) မိမိကိုယ်ကို မသိခြင်း၊ မိမိ၏ အစွမ်းအစ မည်သည့်အဆင့်တွင် ရှိသည်ကို မသိခြင်း၊ မိမိ၏ အစွမ်းအစ မြင့်မားသည်ဟု အစဉ်သဖြင့် တွေးထင်နေခြင်း၊ ဤသည်တို့မှာ အစွမ်းအစ ညံ့ဖျင်းခြင်း၏ သရုပ်သကန်များ မဟုတ်လော။ (ဟုတ်ပါသည်။) အစွမ်းအစကောင်းသူများသည် မိမိတို့ကိုယ်ကို မည်သို့ အကဲဖြတ်ရမည်ကို သိရှိကြလိမ့်မည်ဖြစ်ပြီး အကဲဖြတ်ပြီးနောက် ၎င်းတို့သည် မိမိတို့၏ အစွမ်းအစအဆင့်ကို သိရှိကြလိမ့်မည်။ ၎င်းတို့၏ အစွမ်းအစ မည်သို့ရှိသည်ကို ဆုံးဖြတ်ပြီးသည်နှင့်တစ်ပြိုင်နက် ၎င်းတို့သည် အသင်းတော်တွင် မိမိတို့၏ နေရာကို ရှာဖွေနိုင်ကြလိမ့်မည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ စိတ်အေးချမ်းမှုကို ခံစားရမည်ဖြစ်ပြီး ၎င်းတို့ လုပ်ဆောင်သည့် တာဝန်ကို ဆင်ခြင်တုံတရားဖြင့် ချဉ်းကပ်နိုင်ကြလိမ့်မည်။ ၎င်းတို့အား ကာယအားစိုက်ထုတ်မှု လိုအပ်သော လုပ်ငန်းဆောင်တာများကို တာဝန်ပေးအပ်လျှင်ပင် ၎င်းတို့သည် ထိုသို့လုပ်ဆောင်ရာတွင် ငြိမ်းချမ်းမှုကို ခံစားရပြီး ကျိုးကြောင်းခိုင်လုံသည်ဟု ခံစားရမည်၊ ၎င်းတို့သည် ဤအလုပ်နှင့် ဤတာဝန်ကို လက်ခံလျက် မိမိတို့၏ စိတ်နှလုံး နက်ရှိုင်းသောနေရာမှ ကျိုးနွံနာခံပြီး သဘောတူကြလိမ့်မည်။ ဤသည်ကို ဆင်ခြင်တုံတရားရှိခြင်းဟု ခေါ်သည်။ တစ်စုံတစ်ဦးသည် မိမိ၏ တာဝန်ကို ထမ်းဆောင်သောအခါ မည်သည့်အခါမျှ စိတ်မအေးချမ်းဘဲ အစဉ်သဖြင့် နာကြည်းသည်ဟု ခံစားရပြီး ၎င်းတို့အား လုပ်ဆောင်ရန် တောင်းဆိုသည့် မည်သည့်အလုပ်မဆို မိမိတို့၏ ပင်ကိုစွမ်းရည်များနှင့်ယှဉ်လျှင် ဂုဏ်ငယ်ရသည်ဟု တွေးထင်နေပါက ၎င်းတို့၌ ဆင်ခြင်တုံတရား ကင်းမဲ့သည် မဟုတ်လော။ (ဟုတ်ပါသည်။)

လူတစ်ဦး၏ အစွမ်းအစကို စေ့စေ့စပ်စပ် အကဲဖြတ်နည်း

ငါတို့သည် လူတစ်ဦး၏ အစွမ်းအစကို အကဲဖြတ်ရန်အတွက် စွမ်းရည်တစ်ဆယ့်တစ်မျိုးထဲမှ နောက်ဆုံးတစ်မျိုးဖြစ်သည့် ဆန်းသစ်တီထွင်နိုင်စွမ်းကို ယခု ဆွေးနွေးပြီးပြီဖြစ်သည်။ ဤစွမ်းရည်တစ်ဆယ့်တစ်မျိုးနှင့်ပတ်သက်၍ မိတ်သဟာယဖွဲ့ပြီးနောက် သင်တို့သည် မိမိတို့၏ ကိုယ်ပိုင်အစွမ်းအစနှင့်ပတ်သက်၍ အတော်အတန် ရှင်းလင်းသွားပြီလော။ (ဟုတ်ပါသည်။) သို့ဆိုလျှင် သင်တို့သည် ယင်းကို အကဲဖြတ်နိုင်ပြီလော။ သင်တို့၏ ကိုယ်ပိုင်အစွမ်းအစ အမှန်တကယ် မည်သို့ဖြစ်သည်ကို သင်တို့ တိတိကျကျ အကဲဖြတ်နိုင်သလော။ သင်၏ ကိုယ်ပိုင်အစွမ်းအစသည် ကောင်းသည်၊ သာမန်ဖြစ်သည်၊ ညံ့ဖျင်းသည် သို့မဟုတ် လုံးဝမရှိဟူ၍ ဆုံးဖြတ်သတ်မှတ်ခြင်းနှင့်ပတ်သက်လာလျှင် အကဲဖြတ်ခြင်းဆိုင်ရာ စံတစ်ခုရှိသည်၊ သင်သည် ရှုထောင့်တစ်မျိုးတည်းကိုသာ ကြည့်၍မရပေ၊ ယင်းကို ဘက်စုံခြုံငုံ၍ အကဲဖြတ်ရမည်ဖြစ်သည်။ သို့ဆိုလျှင် လူတစ်ဦး၏ အစွမ်းအစ မည်သို့ဖြစ်သည်ကို အကဲဖြတ်ရန် မည်သည့်ရှုထောင့်များကို ကြည့်ရှုသင့်သနည်း။ ငါတို့ မိတ်သဟာယဖွဲ့ခဲ့သော စွမ်းရည်တစ်ဆယ့်တစ်မျိုး၏ သရုပ်သကန်များမှ အကဲဖြတ်ရသော် လူတစ်ဦးကို အစွမ်းအစကောင်းရှိသည်ဟု အကဲဖြတ်ခံရရန်အတွက် အနည်းဆုံးအားဖြင့် ၎င်းတို့သည် အတော်အတန် အရေးကြီးသော စွမ်းရည်အချို့ကို ပိုင်ဆိုင်ရမည်ဖြစ်သည်။ ခဏမျှ စဉ်းစားကြည့်လော့၊ စွမ်းရည် တစ်ဆယ့်တစ်မျိုးထဲမှ မည်သည့်အရာများက လူတစ်ဦးတွင် အစွမ်းအစကောင်းရှိကြောင်း သက်သေပြနိုင်သည့် အဓိကစွမ်းရည်များ ဖြစ်ကြသနည်း။ သင် ဤအရာကို အကဲဖြတ်နိုင်သလော။ အစီအစဉ်သည် နောက်ဆုံးစွမ်းရည်မှ ပထမစွမ်းရည်အတိုင်း သွားသင့်သည်၊ အစွမ်းအစကောင်းရှိသောသူတစ်ဦးသည် အနည်းဆုံး ဆန်းသစ်တီထွင်နိုင်စွမ်းကို ပိုင်ဆိုင်ရမည်၊ ထို့နောက်တွင် အမှုအရာများကို အကဲဖြတ်ပြီး တန်ဖိုးထားနိုင်စွမ်း၊ ဆုံးဖြတ်ချက်ချနိုင်စွမ်းနှင့် အမှုအရာများကို တုံ့ပြန်နိုင်စွမ်းတို့ ဖြစ်ကြသည်၊ ထို့နောက်တွင် အမှုအရာများကို ပိုင်းခြားသိမြင်နိုင်စွမ်း၊ သုံးသပ်ဆုံးဖြတ်နိုင်စွမ်းနှင့် သိမြင်နားလည်နိုင်စွမ်းတို့ လာသည်၊ နောက်ဆုံးတွင် အမှုအရာများကို လက်ခံနိုင်စွမ်း၊ သဘောပေါက်နားလည်နိုင်စွမ်း၊ အမှုအရာများကို နားလည်နိုင်စွမ်းနှင့် သင်ယူနိုင်စွမ်းတို့ ဖြစ်ကြသည်။ အစီအစဉ်မှာ ဤသို့ဖြစ်၏။ အဘယ်ကြောင့် အစီအစဉ်ကို ပြောင်းပြန်လှန်ထားသနည်း။ ငါတို့ အစပိုင်းတွင် စီစဉ်ခဲ့သော အစီအစဉ်မှာ အောက်မှ အထက်သို့ ဖြစ်သော်လည်း အစွမ်းအစကောင်း ရှိသောသူတစ်ဦးကို အကဲဖြတ်ရန်အတွက်မူ ယင်းကို အထက်မှ အောက်သို့ စီစဉ်ထားသည်။ အစွမ်းအစကောင်း ရှိသောသူတစ်ဦးသည် အနည်းဆုံး ဆန်းသစ်တီထွင်နိုင်စွမ်းကို ပိုင်ဆိုင်ရမည်ဖြစ်သည်။ ဤအရာကို ဆုံးဖြတ်ချက်ချနိုင်စွမ်း၊ အမှုအရာများကို အကဲဖြတ်ပြီး တန်ဖိုးထားနိုင်စွမ်းနှင့် အမှုအရာများကို ပိုင်းခြားသိမြင်နိုင်စွမ်းတို့ကို ပိုင်ဆိုင်ပြီးဖြစ်သည့် အခြေခံအုတ်မြစ်ပေါ်တွင် ရရှိခြင်းဖြစ်သည်။ သင်သည် အမှုအရာများကို သိမြင်နားလည်နိုင်လျှင်၊ ပိုင်းခြားသိမြင်နိုင်လျှင်၊ သုံးသပ်ဆုံးဖြတ်နိုင်လျှင် သင်သည် အမှုအရာများကို နားလည်နိုင်စွမ်းကိုလည်း ပိုင်ဆိုင်ပြီး ထို့နောက် သင် ဆန်းသစ်တီထွင်နိုင်ပါက ယင်းက သင့်ကို အစွမ်းအစကောင်းရှိသောသူတစ်ဦး ဖြစ်စေသည်။ ထိုသို့သောလူများသည် ခေါင်းဆောင်နိုင်စွမ်းရှိသူများ၊ ဆုံးဖြတ်ချက်ချသည့်အဆင့်သို့ ဝင်ရောက်နိုင်စွမ်းရှိသူများ ဖြစ်ကြသည်၊ ၎င်းတို့သည် ခေါင်းဆောင်များဖြစ်ရန် အစွမ်းအစရှိကြပြီး အလုပ်၏ ကဏ္ဍတစ်ခုကို ကြီးကြပ်အုပ်ချုပ်နိုင်သည်။ ဤသူတို့သည် အစွမ်းအစကောင်း ရှိသောသူများ ဖြစ်ကြသည်။ အစွမ်းအစ သာမန်ဖြစ်သောသူများမှာ ဆန်းသစ်တီထွင်နိုင်စွမ်းမှအစ သင်ယူနိုင်စွမ်းအထိ ရှုထောင့်အားလုံးရှိ ၎င်းတို့၏ စွမ်းရည်များအားလုံး သာမန်ဖြစ်သောသူများ ဖြစ်ကြသည်။ အမှုအရာများကို လုပ်ဆောင်ရာတွင် ၎င်းတို့၏ စွမ်းဆောင်ရည်နှင့် ရလဒ်များမှာ နှစ်မျိုးလုံး သာမန်ဖြစ်ကြသည်။ ဤသူတို့သည် အစွမ်းအစ သာမန်ဖြစ်သောသူများ ဖြစ်ကြသည်။ အစွမ်းအစ သာမန်ဖြစ်သောသူများ၏ အဓိက သရုပ်သကန်တစ်ခုမှာ အဘယ်အရာဖြစ်သနည်း။ ယင်းမှာ စည်းမျဉ်းများနှင့်ပတ်သက်၍ ၎င်းတို့၏ သဘောပေါက်နားလည်မှုနှင့် သိနားလည်မှုတို့သည် နက်နဲမှုမရှိဘဲ အလွန်ပင် တိကျမှန်ကန်မှုမရှိခြင်း ဖြစ်သည်။ အကောင်အထည်ဖော်ပြီး လက်တွေ့လုပ်ဆောင်သောအခါတွင် လစ်ဟာမှုများနှင့် သွေဖည်မှုများ အစဉ်သဖြင့် ရှိနေသည်။ ၎င်းတို့သည် အမှုအရာများကို အစဉ်သဖြင့် လွဲချော်နေတတ်သည်၊ ဤအရာမေ့၊ ထိုအရာမေ့ ဖြစ်တတ်ပြီး အရာရာတိုင်းကို ဘက်စုံခြုံငုံ၍ ထည့်သွင်းစဉ်းစားနိုင်ခြင်းမရှိပေ။ ဥပမာအားဖြင့် ၎င်းတို့သည် အသင်းတော်ခေါင်းဆောင်များအဖြစ် ရွေးချယ်ခံရသော်လည်း အလုပ်၏ ရှုထောင့်အားလုံးကို ဘက်စုံခြုံငုံ၍ တာဝန်ယူနိုင်စွမ်းမရှိကြပေ။ ၎င်းတို့သည် ဧဝံဂေလိအလုပ်အတွက် တာဝန်ရှိသောအခါ ဧဝံဂေလိအလုပ်ကိုသာ အာရုံစိုက်ပြီး အခြားအလုပ်များကို ဂရုမစိုက်နိုင်ကြပေ။ ၎င်းတို့သည် ဧဝံဂေလိအလုပ်ကို စတင်လုပ်ဆောင်နိုင်သော်လည်း စာနှင့်ပတ်သက်သောအလုပ် သို့မဟုတ် ရုပ်ရှင်ထုတ်လုပ်ရေးအလုပ်နှင့်ပတ်သက်၍ မေးခွန်းများမေးရန် အချိန်မရှိကြပေ။ ဤသည်မှာ အဘယ်ကြောင့်ဖြစ်သနည်း။ အဘယ်ကြောင့်ဆိုသော် ၎င်းတို့၏ အစွမ်းအစမှာ လုံးလုံးလျားလျား သာမန်ဖြစ်ပြီး အလုပ်၏ ရှုထောင့်တစ်မျိုးကိုသာ ကိုင်တွယ်နိုင်သောကြောင့်ဖြစ်သည်၊ ၎င်းတို့သည် အလုပ်၏ နယ်ပယ်တစ်ခုအတွက် အရည်အချင်းပြည့်မီရန် အနိုင်နိုင် စီမံနိုင်သော်လည်း အခြားအလုပ်များကိုပါ ဂရုစိုက်ရန် တောင်းဆိုခံရသည်နှင့်တစ်ပြိုင်နက် ခါးသီးစွာ ညည်းညူကြပြီး မည်သည့်အလုပ်ကိုမျှ ကောင်းစွာ မလုပ်နိုင်ဘဲ အလွန်အမင်း စိတ်ဖိစီးသွားကြသည်။ ၎င်းတို့၏ အလုပ်တွင် ၎င်းတို့လုပ်ဆောင်သည့်အရာကို ကြီးကြပ်ရန်၊ သတိပေးရန်၊ စစ်ဆေးရန်နှင့် စိစစ်အတည်ပြုရန် တစ်စုံတစ်ဦး အစဉ်သဖြင့်ရှိနေရသည်။ ၎င်းတို့အနားတွင် ၎င်းတို့ကို ထောက်ပံ့ရန်၊ သမ္မာတရားကို မိတ်သဟာယဖွဲ့ရန်၊ အလုပ်၏ စည်းမျဉ်းများနှင့် ဖြစ်ပေါ်လာနိုင်ဖွယ်ရှိသော အမျိုးမျိုးသော သွေဖည်မှုများနှင့် ဟာကွက်များကို ထပ်ခါတလဲလဲ အလေးပေးပြောဆိုရန် တစ်စုံတစ်ဦး အစဉ်သဖြင့် ရှိနေရသည်။ ၎င်းတို့ကို သတိပေးရန် တစ်စုံတစ်ဦး အစဉ်သဖြင့်ရှိနေရသည်။ အဘယ်ကြောင့် ၎င်းတို့အား သတိပေးရန်နှင့် လမ်းညွှန်ချက်များပေးရန် တစ်စုံတစ်ဦး အစဉ်သဖြင့်လိုအပ်နေရသနည်း။ ယင်းမှာ ၎င်းတို့၏ အလုပ်အတွေ့အကြုံ မလုံလောက်သောကြောင့်မဟုတ်ဘဲ ၎င်းတို့၏ အစွမ်းအစ သာမန်ဖြစ်သောကြောင့် ဖြစ်သည်။ ဖြစ်ပေါ်လာနိုင်ဖွယ်ရှိသော အခြေအနေများနှင့် ပြဿနာများကို ၎င်းတို့ မမျှော်မှန်းနိုင်ပေ၊ သို့မဟုတ် ၎င်းတို့ မျှော်မှန်းနိုင်သည့်အရာမှာ အလွန်အကန့်အသတ် ရှိသည်။ ထို့ကြောင့် ၎င်းတို့အနားတွင် လမ်းညွှန်ရန်၊ စိစစ်အတည်ပြုရန်နှင့် နောက်ဆက်တွဲလုပ်ဆောင်ရန် တစ်စုံတစ်ဦး အစဉ်သဖြင့် ရှိနေရပြီး ၎င်းတို့ကို မကြာခဏ စစ်ဆေးမေးမြန်းရန် လိုအပ်သည်။ စစ်ဆေးမေးမြန်းသောအခါတွင် ၎င်းတို့သည် ဤအလုပ်အပိုင်းကို မလုပ်ရသေးခြင်း သို့မဟုတ် ထိုအလုပ်အပိုင်းကို မေ့နေခြင်း ဖြစ်နေသည်၊ သို့မဟုတ်ပါက ရှုထောင့်တစ်ခုခုကို လျစ်လျူရှုထားခြင်း သို့မဟုတ် မည်သို့ဆက်လုပ်ရမည်ကို မသိခြင်းဖြစ်ပြီး သို့တိုင်အောင် မည်သူ့ကိုမေးရမည် သို့မဟုတ် မည်သို့ရှာဖွေရမည်ကိုလည်း မသိသေးဘဲ စောင့်ဆိုင်းနေဆဲသာ ဖြစ်နေသည်။ အတိုချုပ်အားဖြင့် အလုပ်အတွက် အရည်အချင်းပြည့်မီရန် ၎င်းတို့၏ စွမ်းရည်မှာ အလွန်သာမန်ဖြစ်သည်။ ဤ “သာမန်” ဟူသည်မှာ ၎င်းတို့ မည်မျှ စိတ်ပိုင်းဖြတ်ထားသည်၊ မည်မျှ ခွန်အားကြီးသည်၊ အလုပ်လုပ်ရသည်ကို မည်မျှ နှစ်သက်သည်၊ သို့မဟုတ် မည်မျှ ဒုက္ခဆင်းရဲကို ခံနိုင်ပြီး အဖိုးအခပေးနိုင်သည်ဟူသည်တို့နှင့် မည်သို့မျှ မသက်ဆိုင်ပေ၊ ဤအရာများနှင့် မသက်ဆိုင်ပေ။ ထိုအစား ယင်းမှာ ၎င်းတို့၏ အလုပ်လုပ်နိုင်စွမ်း သာမန်ဖြစ်သည်ကိုသာ ရည်ညွှန်းသည်။ အခြားတစ်ဖက်တွင်မူ အစွမ်းအစကောင်း ရှိသောသူများသည် ၎င်းတို့၏ အလုပ်တွင် အခြေခံအားဖြင့် အမှားကြီးများ မလုပ်ကြပေ။ ၎င်းတို့ လိုက်နာသော စည်းမျဉ်းများ၊ ဦးတည်ချက်နှင့် ကျယ်ပြန့်သော ဘောင်တို့သည် အခြေခံအားဖြင့် တိကျသည်။ ၎င်းတို့သည် အချို့သော အသေးစိတ်အချက်လေးများကို မကြာခဏ လျစ်လျူရှုမိနိုင်သော်လည်း ဤအသေးစိတ်အချက်များသည် အလုံးစုံအလုပ်၏ စွမ်းဆောင်ရည်နှင့် ရလဒ်များကို မထိခိုက်ပေ။ ဤသူတို့သည် အစွမ်းအစကောင်းရှိသောသူများ ဖြစ်ကြသည်။ ဟုတ်ပေသည်၊ မည်သည့်လူသားမျှ စုံလင်ခြင်းမရှိပေ။ အစွမ်းအစကောင်း ရှိသောသူများပင်လျှင် ၎င်းတို့၏ အလုပ်တွင် သေးငယ်သော ဟာကွက်အချို့ ရှိနိုင်သည်၊ တစ်ခါတစ်ရံ တစ်စုံတစ်ခုကို ခဏတာ လျစ်လျူရှုမိခြင်း၊ သို့မဟုတ် လတ်တလောတွင် အခြားအလုပ်တစ်ခုဖြင့် အလုပ်များနေသောကြောင့် အလုပ်အပိုင်းတစ်ခုကို အနည်းငယ် လျစ်လျူရှုမိခြင်းတို့ ဖြစ်နိုင်သည်။ သို့သော် ၎င်းတို့၏ အစွမ်းအစအရပင်လျှင် ၎င်းတို့သည် အခြေအနေကို လျင်မြန်စွာ ပြောင်းပြန်လှန်နိုင်ပြီး ယင်းကို စီမံခန့်ခွဲကာ ထိန်းချုပ်နိုင်သည်၊ အလုပ်၏ အဘက်ဘက်သည် အခြေခံအားဖြင့် အမှားကင်းကြောင်းနှင့် အလုံးစုံအလုပ်သည် ယေဘုယျအားဖြင့် သမ္မာတရား စည်းမျဉ်းများ၊ အလုပ်အစီအစဉ်များ သို့မဟုတ် စီမံအုပ်ချုပ်ရေးဆိုင်ရာ အမိန့်များ၏ ပြဋ္ဌာန်းချက်များနှင့်အညီ လုပ်ဆောင်ပြီး စနစ်တကျ ရှေ့ဆက်နေကြောင်း သေချာစေသည်။ ၎င်းတို့၏ အလုပ်နယ်ပယ်အတွင်း၌ အန္တိခရစ်များ သို့မဟုတ် ဆိုးယုတ်သောလူများက အနှောင့်အယှက်များ ဖြစ်စေရန် ပေါ်လာသည့်အခါတွင်ပင် ၎င်းတို့သည် အမှုအရာများကို တုံ့ပြန်နိုင်စွမ်း ပိုင်ဆိုင်သောကြောင့် အခြေအနေကို လျင်မြန်စွာ ကိုင်တွယ်လိမ့်မည်။ ၎င်းတို့သည် ကိစ္စရပ်ကို ပထမဆုံးအခွင့်အရေးမှာပင် ကိုင်တွယ်ဖြေရှင်းလိမ့်မည်ဖြစ်ပြီး အသင်းတော်အလုပ် လမ်းကြောင်းမှန်ပေါ်သို့ လျင်မြန်စွာ ပြန်ရောက်ကြောင်းနှင့် ညီအစ်ကိုမောင်နှမများ မိမိတို့၏ တာဝန်ကို ထမ်းဆောင်ရန်အတွက် ပတ်ဝန်းကျင် မထိခိုက်ကြောင်း သေချာစေသည်။ မမျှော်လင့်ထားသော အခြေအနေများ ပေါ်ပေါက်လာသည့်အခါတွင်ပင် အစွမ်းအစကောင်း ရှိသောသူများသည် မည်သို့ကိုင်တွယ်ရမည်ကို သိကြသည်။ ထိုသို့သော အခြေအနေများကို ယခင်က မကိုင်တွယ်ဖူးလျှင်ပင် ၎င်းတို့သည် စည်းမျဉ်းများကို မည်သို့ရှာဖွေရမည်ကို သိလိမ့်မည်။ အဘယ်ကြောင့်ဆိုသော် ၎င်းတို့သည် အမှုအရာများကို ပိုင်းခြားသိမြင်နိုင်စွမ်း၊ သုံးသပ်ဆုံးဖြတ်နိုင်စွမ်းနှင့် သိမြင်နားလည်နိုင်စွမ်းတို့ကို ပိုင်ဆိုင်သောကြောင့်ဖြစ်သည်၊ ၎င်းတို့သည် ပြဿနာများကို စည်းမျဉ်းများနှင့်အညီ လျင်မြန်စွာ ဖြေရှင်းလိမ့်မည်။ ၎င်းတို့တွင် ပြဿနာများကို ဖြေရှင်းနိုင်စွမ်း ဧကန်မုချ ရှိသည်။ အမှုအရာများကို ပိုင်းခြားသိမြင်နိုင်စွမ်း၊ အမှုအရာများကို တုံ့ပြန်နိုင်စွမ်းနှင့် သုံးသပ်ဆုံးဖြတ်နိုင်စွမ်းတို့က ၎င်းတို့ကို မမျှော်လင့်ထားသော အခြေအနေများကို လျင်မြန်စွာ ပြေလည်ပြီး ငြိမ်းအေးစေနိုင်သည်၊ အသင်းတော်အလုပ်၏ ပုံမှန်နှင့် စနစ်ကျသော တိုးတက်မှုကို ကာကွယ်စောင့်ရှောက်ခြင်းနှင့် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ခြင်းတို့ကို ဖြစ်မြောက်အောင်မြင်စေပြီး ထိုသို့သော အခြေအနေများ ထပ်မဖြစ်ပွားစေရန် သို့မဟုတ် အချိန်ကြာမြင့်စွာ မပြေငြိမ်းဘဲ မကျန်ရှိစေရန် သေချာစေသည်။ တစ်ချိန်တည်းမှာပင် ၎င်းတို့ အမှုအရာများကို ကိုင်တွယ်သည့် စည်းမျဉ်းများနှင့် ၎င်းတို့ ရရှိသည့် နောက်ဆုံးရလဒ်များ နှစ်မျိုးစလုံးသည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်သည်။ စွမ်းဆောင်ရည်မြင့်မားခြင်းနှင့် ရလဒ်ကောင်းများမှာ အစွမ်းအစကောင်းရှိသောသူများ ၎င်းတို့၏ အလုပ်တွင် စွမ်းဆောင်ရရှိနိုင်သည့်အရာ ဖြစ်သည်။ သို့သော် အစွမ်းအစ သာမန်ဖြစ်သောသူများက အသင်းတော်အလုပ် သို့မဟုတ် နေ့စဉ်ဘဝတွင် ဖြစ်ပေါ်သော ပြဿနာများကို ကိုင်တွယ်သောအခါ ၎င်းတို့သည် အတော်အတန် မနိုင်မနင်းဖြစ်ကြပြီး အနည်းငယ် ခက်ခဲသည်ဟု မြင်ကြသည်။ ၎င်းတို့၏ ပြဿနာများကို ကိုင်တွယ်ခြင်းမှာ မကြာခဏ စွမ်းဆောင်ရည်နိမ့်ပြီး အလွန်နှေးကွေးသည်။ တစ်ရက် သို့မဟုတ် နှစ်ရက်အတွင်း ဖြေရှင်းသင့်သော ကိစ္စရပ်များအတွက် ၎င်းတို့သည် ထိုးထွင်းမမြင်နိုင်သောကြောင့် စောင့်ဆိုင်းရနိုင်ပြီး သုံးရက်မှ ငါးရက်အထိ စဉ်းစားဆင်ခြင်နေရနိုင်သည်။ ၎င်းတို့သည် အခြေအနေကို ပြောင်းပြန်လှန်ရန်အတွက် ပြတ်သားသော ဆုံးဖြတ်ချက်များ မချနိုင်ဘဲ ထိုအစား အားကိုးရာမဲ့ဖြစ်နေကာ အခြေအနေကို ဆက်လက် ဆိုးရွားသွားစေရုံသာ ရှိနိုင်သည်။ ၎င်းတို့သည် အချက်အလက်များကို အတည်ပြုခြင်း၊ သက်ဆိုင်ရာလူများအား အခြေအနေနှင့်ပတ်သက်၍ မေးမြန်းခြင်း သို့မဟုတ် ပြဿနာများကို စီခွဲပြီး အထက်သို့ တင်ပြခြင်းကဲ့သို့သော ရိုးရှင်းသည့် တာဝန်အချို့ကိုသာ ကိုင်တွယ်နိုင်သည်။ အခြားသူများ နှစ်ရက်အတွင်း ဖြေရှင်းနိုင်သော ပြဿနာများကို ၎င်းတို့အတွက် လတစ်ဝက်ကြာနိုင်သည်။ ပြဿနာများကို နောက်ဆုံးတွင် ဖြေရှင်းပြီးသော်လည်း ကြာရှည်စွာ ကြန့်ကြာခြင်းက အသင်းတော်အလုပ်အတွက် ဆုံးရှုံးမှုအချို့ကို ဖြစ်စေသည်။ ဤအချိန်အတောအတွင်း အချို့လူများသည် အန္တိခရစ်များ၏ အထင်အမြင်မှားစေခြင်းကို ခံရနိုင်သည်၊ ပူဇော်သက္ကာများ ဆုံးရှုံးနိုင်သည် သို့မဟုတ် ပြဿနာများကို အချိန်မီ မဖြေရှင်းနိုင်သောကြောင့် အလုပ်၏ ကဏ္ဍအချို့တွင် ဆုံးရှုံးမှုများ ခံစားရနိုင်သည်။ နောက်ပိုင်းတွင် လျော်ကြေး သို့မဟုတ် အစားထိုးပေးခြင်းများ ရှိသော်လည်း ကိုင်တွယ်သင့်သောလူများကို နောက်ဆုံးတွင် ကိုင်တွယ်ပြီးသော်လည်း ရလဒ်နှင့် စွမ်းဆောင်ရည်မှာ အလွန်သာမန်ဖြစ်သည်။ ယင်းမှာ မီးသတ်ခြင်းနှင့်တူသည်၊ အစွမ်းအစကောင်းရှိသောသူများသည် မီးငြှိမ်းသတ်ရာတွင် ကျွမ်းကျင်မှုရှိပြီး ရလဒ်ကောင်းများ စွမ်းဆောင်ရရှိကာ ငွေကြေးဆုံးရှုံးမှုများကို ကာကွယ်နိုင်သည်။ သို့သော် အစွမ်းအစ သာမန်ဖြစ်သောသူများမှာမူ မသင့်လျော်သော နည်းလမ်းများ၊ အရေးပေါ်အစီအမံများ မရှိခြင်း၊ နှေးကွေးစွာ လုပ်ဆောင်ခြင်းနှင့် ပြတ်သားသော ဆုံးဖြတ်ချက်များချရန်နှင့် ပြဿနာကို ဖြေရှင်းရန် အဓိကအချက်များကို သဘောပေါက်နိုင်စွမ်း မရှိခြင်းတို့ကြောင့် နောက်ဆုံးတွင် ပိုကြီးမားသော ဆုံးရှုံးမှုများကို ဖြစ်စေသည်။ အချို့လူများက “ကျွန်ုပ်ဖြစ်စေခဲ့သော ဆုံးရှုံးမှုများအတွက် လျော်ကြေးပေးလိုပါသည်” ဟု ဆိုကြသည်။ ယင်းမှာ စီးပွားရေးဆုံးရှုံးမှုမျှသာဖြစ်ပါက လျော်ကြေးက ပြဿနာကို ဖြေရှင်းနိုင်သည်။ သို့သော် အဆင်းနီသော နဂါးကြီး၏ ဖမ်းဆီးမှုများနှင့် ရင်ဆိုင်ရပြီး သင်က ယင်းကို ကောင်းစွာမကိုင်တွယ်နိုင်ဘဲ အသင်းတော်အလုပ်အတွက် ဆုံးရှုံးမှုများကို ဖြစ်စေပါက သင် ထိုအရာအတွက် လျော်ကြေးပေးနိုင်သလော။ ကြန့်ကြာသွားသော အလုပ်နှင့် ဆုံးရှုံးသွားသော အချိန်၏ တန်ဖိုးကို သင် လျော်ကြေးပေးနိုင်စွမ်းရှိသလော။ မမျှော်လင့်ထားသော ဖြစ်ရပ်များ ဖြစ်ပေါ်လာသောအခါ အစွမ်းအစ သာမန်ဖြစ်သောသူများ၏ အမှုအရာများကို တုံ့ပြန်နိုင်စွမ်း၊ သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်းနှင့် ဆုံးဖြတ်ချက်ချနိုင်စွမ်းပင်လျှင် အားလုံး သာမန်ဖြစ်သောကြောင့် ၎င်းတို့သည် ပြဿနာများကို နှေးကွေးစွာနှင့် အလွန်နိမ့်သော စွမ်းဆောင်ရည်ဖြင့် ကိုင်တွယ်ကြသည်၊ ၎င်းတို့၏ အရေးပေါ်အစီအမံများမှာ အကျိုးသက်ရောက်မှုမရှိဘဲ နောက်ဆုံးတွင် စိတ်ကျေနပ်မှုမရှိသော အလုပ်ရလဒ်များနှင့် ဆုံးရှုံးမှုအချို့ကို ဖြစ်ပေါ်စေသည်။ ပြဿနာများကို နောက်ဆုံးတွင် ဖြေရှင်းပြီးသော်လည်း ကြာရှည်စွာ ကြန့်ကြာမှုများ ဖြစ်ပေါ်ပြီး စွမ်းဆောင်ရည် ကျဆင်းသောကြောင့် ဤသည်မှာ ဆုံးရှုံးမှုတစ်ခု ဖြစ်ပေသည်။ ထို့ကြောင့် ဤလူများကို အစွမ်းအစ သာမန်ရှိသည်ဟု သတ်မှတ်ခြင်းဖြစ်သည်။ အချို့လူများက “ဤသည်မှာ တရားမမျှတပါ။ ၎င်းတို့လည်း ကြိုးစားအားထုတ်ခဲ့သည်၊ ကြိုးစားလုပ်ဆောင်ခဲ့သည်၊ ပြဿနာများကိုလည်း ဖြေရှင်းခဲ့သည်။ ၎င်းတို့၏ အစွမ်းအစက သာမန်ဖြစ်သည်ဟု ကိုယ်တော်က အဘယ်ကြောင့်များ ပြောနေရသနည်း” ဟု ဆိုကြသည်။ ထိုသို့သော ကိစ္စရပ်များကို အကဲဖြတ်ရာတွင် စိတ်ခံစားချက်များ သို့မဟုတ် တွယ်တာမှုများကို အခြေခံ၍ မရနိုင်ပေ။ ဓမ္မဓိဋ္ဌာန်ကျကျနှင့် မျှတစွာ ပြောရသော် လူတစ်ဦး၏ အစွမ်းအစ ရောက်ရှိနိုင်သည့် အဆင့်အရ သင်၏ အစွမ်းအစမှာ သာမန်ဖြစ်သည်။ အဘယ်ကြောင့် သာမန်ဖြစ်ရသနည်း။ အဘယ်ကြောင့်ဆိုသော် သင့်ထက် အစွမ်းအစ ပိုမြင့်သောသူများ ရှိသောကြောင့်ဖြစ်သည်၊ ၎င်းတို့၏ လူ့သဘာဝသည် သင်နှင့် အကြမ်းဖျင်း တူညီသော အခြေအနေများတွင် အစွမ်းအစကောင်း ရှိသောသူများသည် ပြဿနာများကို သင့်ထက် ပိုကောင်းသော စွမ်းဆောင်ရည်နှင့် ရလဒ်များဖြင့် ကိုင်တွယ်ကြပြီး ဆုံးရှုံးမှုများမှာ သင့်ထက် ပိုနည်းသည်။ ထို့ကြောင့် သင်၏ အစွမ်းအစကို သာမန်အဖြစ်သာ အမျိုးအစားခွဲခြားနိုင်သည်။ သင် နားလည်ပြီလော။ (နားလည်ပါပြီ။) ထိုသို့သောလူများကို အစွမ်းအစ သာမန်ရှိသည်ဟု သတ်မှတ်ရသည့်အကြောင်းရင်းမှာ အစွမ်းအစကောင်းရှိသောသူများက ၎င်းတို့ထက် ၎င်းတို့၏ လုပ်ဆောင်ချက်များတွင် ပိုကောင်းသော စွမ်းဆောင်ရည်နှင့် ရလဒ်များကို ရရှိသောကြောင့် ဖြစ်သည်။ ထို့ကြောင့် ၎င်းတို့၏ အစွမ်းအစမှာ သာမန်ဖြစ်သည်။ ဤရှင်းပြချက်မှာ မျှတပြီး ကျိုးကြောင်းဆီလျော်သည်။ အချို့လူများက “၎င်းတို့တွင် စိတ်ရင်းခံရှိသည်၊ ပြီးလျှင် ၎င်းတို့က ဤလုပ်ငန်းဆောင်တာကို စိတ်ရောကိုယ်ပါ နှစ်ပြီး လုပ်ဆောင်ခဲ့သည်၊ ၎င်းတို့ ဒုက္ခဆင်းရဲများစွာ ခံခဲ့ပြီး အဖိုးအခလည်း မနည်းမနော ပေးခဲ့သည်” ဟု ဆိုကြသည်။ ထိုသို့ပြောခြင်းက အဘယ်အသုံးဝင်သနည်း။ ယင်းက ၎င်းတို့တွင် အစွမ်းအစကောင်းရှိသည်ဟု ဆိုလိုသလော။ ၎င်းတို့၏ လူ့သဘာဝ၊ စိတ်ခံစားချက်များ သို့မဟုတ် ဆန္ဒများ မည်သို့ပင်ဖြစ်စေကာမူ ၎င်းတို့၏ အစွမ်းအစအရ၊ ဤအရာများသည် အစွမ်းအစ သာမန်ရှိခြင်း၏ သရုပ်သကန်များသာ ဖြစ်ကြသည်။

အစွမ်းအစ ညံ့ဖျင်းသောသူများ၏ သရုပ်သကန်များမှာ အဘယ်အရာများ ဖြစ်သနည်း။ အမျိုးမျိုးသော စွမ်းရည်များ၏ ရှုထောင့်မှ ကြည့်လျှင် အစွမ်းအစ ညံ့ဖျင်းသောသူများသည် သင်ယူနိုင်စွမ်းနှင့် အမှုအရာများကို နားလည်နိုင်စွမ်းအချို့ကို အတော်အတန် ပိုင်ဆိုင်ကြသည်။ ၎င်းတို့သည် အသိပညာ၊ သီအိုရီ၊ အတတ်ပညာဆိုင်ရာ ကျွမ်းကျင်မှု သို့မဟုတ် ပညာရပ်ဆိုင်ရာ ဘာသာရပ်အချို့ကို သင်ယူသောအခါ အဓိကအချက်များကို ၎င်းတို့၏ မှတ်စုစာအုပ်များတွင် မှတ်သားလျက် ယင်းတို့ကို ခိုင်ခိုင်မာမာနှင့် တိတိကျကျ မှတ်မိနိုင်သည်။ ၎င်းတို့သည် ပညာသင်ကြားဖူးသောကြောင့် အမှုအရာများကို နားလည်နိုင်စွမ်းမှာ သိပ်မညံ့ဖျင်းပေ၊ သာမန်အဆင့်သို့ ရောက်ရှိနိုင်သည်။ သို့သော်လည်း ၎င်းတို့သည် အမှုအရာများကို လက်ခံနိုင်စွမ်းနှင့် အမှုအရာများကို ပိုင်းခြားသိမြင်နိုင်စွမ်းကဲ့သို့သော သဘောပေါက်နားလည်နိုင်စွမ်းပြီးနောက် လာသည့် စွမ်းရည်များကို မပိုင်ဆိုင်ကြပေ။ ဆိုလိုသည်မှာ ၎င်းတို့၏ စွမ်းရည်များသည် သဘောတရားများ၊ အသိပညာ၊ နည်းပညာဆိုင်ရာ ကျွမ်းကျင်မှု သို့မဟုတ် အတတ်ပညာများကို စာတွေ့အဆင့်တွင် သင်ယူခြင်းနှင့် နားလည်ခြင်း၌သာ ကန့်သတ်နေသည်။ လက်တွေ့ဘဝတွင် လူများကို ရှုမြင်ခြင်း၊ ကိစ္စရပ်များကို ကိုင်တွယ်ခြင်း၊ ပြဿနာများကို ဖြေရှင်းခြင်းနှင့် အလုပ်အစီအစဉ်များကို အကောင်အထည်ဖော်ခြင်းတို့နှင့် ပတ်သက်လာလျှင် ၎င်းတို့ စံမမီနိုင်ကြပေ။ ၎င်းတို့၏ စွမ်းရည်များသည် သင်ယူနိုင်စွမ်းနှင့် အမှုအရာများကို နားလည်နိုင်စွမ်း၌သာ ကန့်သတ်နေသည်၊ ၎င်းတို့သည် သဘောပေါက်နားလည်နိုင်စွမ်းကို ရရှိနိုင်သော်လည်း အမှုအရာများကို လက်ခံနိုင်စွမ်းနှင့် ပတ်သက်လာလျှင် စံမမီနိုင်ကြပေ။ အမှုအရာများကို လက်ခံနိုင်စွမ်း ပိုင်ဆိုင်သောသူများသည် ဤစည်းမျဉ်းများ၊ သဘောတရားများနှင့် အခြေခံသဘောတရားများက မည်သည့်လက်တွေ့ဘဝ အမှုအရာများနှင့် ကိုက်ညီသည်ကိုလည်းကောင်း၊ မည်သည့်အရာများက လက်တွေ့ကျပြီး အသုံးဝင်သည်ကိုလည်းကောင်း၊ မည်သည့်အရာများက လက်တွေ့မကျသည်ကိုလည်းကောင်း၊ မည်သည့်အရာများက မိမိတို့အတွက် သင့်လျော်ပြီး မည်သည့်အရာများက မသင့်လျော်သည်ကိုလည်းကောင်း သိနိုင်သည်။ သို့သော် အစွမ်းအစ ညံ့ဖျင်းသောသူများမှာမူ ဤအရာများကို ထိုးထွင်းမမြင်နိုင်ကြပေ။ ဥပမာအားဖြင့် အွန်လိုင်းတွင် အမျိုးမျိုးသော ကျန်းမာရေးအသိပညာနှင့် ကြံ့ခိုင်ရေးလေ့ကျင့်ရေးဆိုင်ရာ အကြောင်းအရာများ ရှိသည်။ အစွမ်းအစ ညံ့ဖျင်းသောသူများသည် ဤအရင်းအမြစ်များမှ မည်သို့လေ့ကျင့်ခန်းလုပ်ရမည်နှင့် မိမိတို့ကိုယ်ကို မည်သို့ဂရုစိုက်ရမည်ကိုလည်း သင်ယူနိုင်သည်။ ၎င်းတို့သည် သင်ယူနိုင်စွမ်း၊ အမှုအရာများကို နားလည်နိုင်စွမ်းနှင့် သဘောပေါက်နားလည်နိုင်စွမ်းတို့ကို ပိုင်ဆိုင်ကြပြီး မိမိတို့ကြိုက်နှစ်သက်ရာကို ရှာဖွေတတ်သည်ကိုလည်း သိကြသည်။ သို့သော် ဤအရာများထဲမှ မည်သည့်အရာများက လက်တွေ့ကျသည်၊ အကျိုးသက်ရောက်မှုရှိသည်၊ လူတို့ အမှန်တကယ် လိုအပ်သည်ဟူသည်နှင့် ပတ်သက်လာလျှင် အစွမ်းအစ ညံ့ဖျင်းသောသူများသည် ဤအရာကို မခွဲခြားနိုင်ပေ။ ၎င်းတို့သည် အမှုအရာများကို လက်ခံနိုင်စွမ်းနှင့် ပတ်သက်လာလျှင် စံမမီနိုင်ကြပေ။ ယနေ့ အွန်လိုင်းတွင် ဟင်းနုနွယ်ကို တို့ဟူးနှင့်ပြုတ်စားလျှင် အလွန်အာဟာရဖြစ်သည်ဟု ဆိုသောကြောင့် ၎င်းတို့သည် နေ့စဉ်စားကြသည်။ သို့သော် အချိန်အတန်ကြာ စားပြီးနောက်တွင် အကျိုးသက်ရောက်မှုများ မည်သို့ရှိသည် သို့မဟုတ် အွန်လိုင်းတွင် ပြောထားသည့် အာနိသင်ရှိမရှိကို ၎င်းတို့ လုံးဝမသိကြပေ။ နောက်ပိုင်းတွင် အွန်လိုင်း၌ ဟင်းနုနွယ်နှင့် တို့ဟူးသည် မတည့်ဟု ဆိုပြန်သည်၊ ဤသည်ကို ကြားပြီးနောက်တွင် ၎င်းတို့သည် ဟင်းနုနွယ်နှင့် တို့ဟူးပြုတ်ကို မည်သည့်အခါမျှ ထပ်မချက်တော့ပေ။ ဟင်းနုနွယ်နှင့် တို့ဟူးသည် အမှန်တကယ် အလွန်အာဟာရဖြစ်သည် သို့မဟုတ် မတည့်သည်နှင့်ပတ်သက်၍မူ ၎င်းတို့ မသိသည့်အပြင် မေးလည်းမေးမည်မဟုတ်ပေ၊ မစဉ်းမစား လိုက်လုပ်ရန်သာ သိကြသည်။ ယနေ့ခေတ်တွင် သတင်းအချက်အလက်များ အလွန်ပင် ဖွံ့ဖြိုးတိုးတက်နေသည်၊ အမျိုးမျိုးသော သတင်းများမှာ အလွန်ရှုပ်ထွေးသည်။ ၎င်းတို့သည် အမှားအမှန်ကို မခွဲခြားနိုင်ကြပေ။ ၎င်းတို့သည် မိမိတို့ ယခင်က မကြားဖူးသည့်အရာ၊ အသစ်အဆန်းဖြစ်သည့်အရာ သို့မဟုတ် နက်နဲပုံရသည့်အရာမှန်သမျှ ကောင်းသည်ဟု ယုံကြည်လျက် အရာရာတိုင်းကို ဖတ်ရှုနားထောင်ကြသည်။ ဥပမာအားဖြင့် အွန်လိုင်းတွင် ချောကလက်စားခြင်းသည် နှလုံးအတွက် ကောင်းသည်ဟု ဆိုသောကြောင့် ၎င်းတို့သည် နေ့စဉ် ချောကလက်စားကြသည်။ ရလဒ်အနေဖြင့် ၎င်းတို့သည် အတွင်းအပူများဖြစ်လာပြီး ပါးစပ်တွင် အနာများပေါက်ကာ မျက်လုံးများနီရဲပြီး နားအူခြင်းကို တွေ့ကြုံရသည်။ အမှန်တွင် ပြောဆိုခဲ့သည်မှာ ချောကလက်ကို တော်ရုံသင့်ရုံ စားခြင်းသည် နှလုံးအတွက် ကောင်းသည်ဟု ဖြစ်သော်လည်း ၎င်းတို့သည် “တော်ရုံသင့်ရုံ” ဟူသော စကားလုံးများကို မမှတ်မိခဲ့ကြပေ။ ၎င်းတို့သည် အဓိကအချက်ကို သဘောပေါက်နိုင်စွမ်းမရှိဘဲ နောက်ဆုံးတွင် ကိုယ့်ဒုက္ခကိုယ်ရှာခဲ့သည်။ ရက်အနည်းငယ်ကြာပြီးနောက် အွန်လိုင်းတွင် “ချောကလက်စားခြင်းသည် နှလုံးအတွက် မကောင်းပါ၊ အများကြီးစားလျှင်လည်း ဝိတ်တက်လွယ်သည်” ဟု ဆိုပြန်သည်။ ခွဲခြားသိနိုင်သောသူများဆိုလျှင် အများကြီးစားခြင်းသည် ခန္ဓာကိုယ်အတွက် မကောင်းသော်လည်း တော်ရုံသင့်ရုံ စားခြင်းမှာ အဆင်ပြေကြောင်း သိလိမ့်မည်။ သို့သော် ၎င်းတို့သည် ဤအရာကို မခွဲခြားနိုင်ပေ၊ ဤသည်ကို ကြားပြီးနောက်တွင် ၎င်းတို့သည် ချောကလက်ကို လုံးဝမစားတော့ပေ။ ၎င်းတို့သည် အစွန်းတစ်ဖက်မှ အခြားတစ်ဖက်သို့ ကူးပြောင်းသွားကြသည်၊ ဘယ်ဘက်သို့ အလွန်အမင်း ယိမ်းသည်ဖြစ်စေ၊ ညာဘက်သို့ အလွန်အမင်း ယိမ်းသည်ဖြစ်စေ မိမိတို့ကိုယ်ကို ခေတ်မီသည်ဟု ထင်နေကြသည်၊ “ကြည့်ပါ၊ အင်တာနက်က ကောင်းသည်ဟု ပြောသည့် မည်သည့်အရာကိုမဆို ငါစားသည်၊ မကောင်းဟုပြောသည့် မည်သည့်အရာကိုမဆို ငါ မစားပါ။ ငါသည် ခေတ်၏ ရေစီးကြောင်းနောက်ကို အမီလိုက်နိုင်သူဖြစ်သည်” ဟူ၍ ဖြစ်သည်။ အမှန်တွင် ၎င်းတို့သည် အမှုအရာများကို ပိုင်းခြားသိမြင်နိုင်စွမ်းမရှိသော၊ လူအုပ်နောက် မစဉ်းမစား လိုက်တတ်သော နားဝေတိမ်တောင်ဖြစ်သည့်သူများ ဖြစ်ကြသည်။ အွန်လိုင်းတွင် သတင်းအချက်အလက် အမျိုးမျိုးရှိပြီး ပြောဆိုချက်အများစုမှာ မတိကျပေ။ ဟုတ်ပေသည်၊ မှန်ကန်သော သတင်းအချက်အလက်နှင့် ပြောဆိုချက် အနည်းငယ်လည်း ရှိသည်။ သင်သည် ၎င်းတို့ကို ခွဲခြားသိနိုင်ရန် လိုအပ်သည်။ မည်သည့်သတင်းအချက်အလက်ကို လက်ခံရမည်နှင့်ပတ်သက်၍မူ သင်၏ လိုအပ်ချက်များအရ သင့်အတွက် အကျိုးရှိမရှိနှင့် သတင်းအချက်အလက်သည် အပြုသဘောဆောင်ခြင်း ရှိမရှိတို့အရ အကဲဖြတ်ရမည်။ အစွမ်းအစ ညံ့ဖျင်းသောသူများသည် ထိုသို့သော အရာများကို ခွဲခြားသိနိုင်စွမ်း ကင်းမဲ့ကြသည်။ ၎င်းတို့သည် လက်ခံနိုင်စွမ်းအဆင့်မှစ၍ နောက်ပိုင်းစွမ်းရည်အားလုံးကို မမီနိုင်ကြပေ။ ၎င်းတို့သည် အမှုအရာများကို စာတွေ့၊ သဘောတရားအရနှင့် အသိပညာအဆင့်များတွင် သင်ယူခြင်းနှင့် နားလည်ခြင်း၌သာ ကန့်သတ်နေပြီး သဘောပေါက်နားလည်နိုင်စွမ်းအချို့ကို ပိုင်ဆိုင်ကြသည်။ သို့သော် အမျိုးမျိုးသော ပြောဆိုချက်များ၏ မှန်ကန်မှုကို ထပ်မံခွဲခြားသိမြင်ခြင်းနှင့် ယင်းတို့ တန်ဖိုးရှိပြီး အဓိပ္ပာယ်ရှိမရှိနှင့် ပတ်သက်၍မူ အစွမ်းအစ ညံ့ဖျင်းသောသူများသည် ဤအရာကို သုံးသပ်ဆုံးဖြတ်ရန်နှင့် ခွဲခြားသိမြင်ရန် စွမ်းရည်မရှိကြပေ။ နောက်တစ်ခုမှာ အမှုအရာများကို တုံ့ပြန်နိုင်စွမ်းဖြစ်ပြီး ယင်းကိုလည်း အစွမ်းအစ ညံ့ဖျင်းသောသူများ အလားတူ မပိုင်ဆိုင်ကြပေ။ လက်တွေ့ဘဝတွင် သို့မဟုတ် ရှင်သန်မှုလမ်းခရီးတွင် ပေါ်ပေါက်လာသော အမျိုးမျိုးသော ပြဿနာများနှင့် ပတ်သက်လာလျှင် ၎င်းတို့သည် မိမိတို့သိရှိသော သို့မဟုတ် သဘောပေါက်ထားသော သမ္မာတရား စည်းမျဉ်းများကို အခြေခံ၍ ယင်းတို့ကို မကိုင်တွယ်နိုင်ကြပေ။ ၎င်းတို့သည် စကားလုံးများနှင့် အယူဝါဒများ မည်မျှပင် ပြောနိုင်သည်ဖြစ်စေ ဤအရာများသည် အနှစ်မဲ့ပြီး လက်တွေ့မကျပေ။ ၎င်းတို့၏ ပတ်ဝန်းကျင်တွင် သို့မဟုတ် ရှင်သန်မှုလမ်းခရီးတွင် ဖြစ်ပေါ်သော ပြဿနာများအတွက် ၎င်းတို့သည် မိမိတို့၏ ကိုယ်ပိုင်ဉာဏ်နီဉာဏ်နက်များကို အားကိုး၍ ကိုင်တွယ်ကြသည်၊ ၎င်းတို့သည် ဆုံးရှုံးမှုများကို ရှောင်ရှားရန်သာ ကြိုးစားကြပြီး ထိုမျှသာဖြစ်သည်၊ မိမိတို့ သဘောပေါက်ထားသော စည်းမျဉ်းများကို တွေ့ကြုံခံစားခြင်း၊ သိမြင်နားလည်ခြင်း သို့မဟုတ် အတည်ပြုခြင်းအဆင့်သို့ မရောက်ရှိနိုင်ကြပေ။ ထို့အပြင် အစွမ်းအစ ညံ့ဖျင်းသောသူများသည် သိမြင်နားလည်နိုင်စွမ်းလည်း မရှိကြပေ။ ဆိုလိုသည်မှာ မည်သည့်ပြဿနာ ပေါ်ပေါက်လာသည့်အခါတွင်မဆို ၎င်းတို့သည် အမှုအရာများကို အကျဉ်းချုပ် သုံးသပ်နိုင်ခြင်းမရှိသကဲ့သို့ ကိစ္စရပ်၏ အနှစ်သာရ၊ ယင်း၏ နောက်ကွယ်ရှိ အရင်းခံအကြောင်းတရား သို့မဟုတ် အနာဂတ်တွင် ဖြစ်ပေါ်လာနိုင်သည့် အကျိုးဆက်များကိုလည်း မသိရှိနိုင်ကြပေ။ အစွမ်းအစ ညံ့ဖျင်းသောသူများသည် ဤအရာများနှင့်ပတ်သက်၍ မည်သို့စဉ်းစားရမည်ကို လုံးဝမသိကြပေ၊ ထိုသို့သော ပြဿနာများကို ရင်ဆိုင်ရန်နှင့် ကိုင်တွယ်ရန် မိမိတို့ သဘောပေါက်ထားသော သမ္မာတရား သို့မဟုတ် အမျိုးမျိုးသော အမှုအရာများ၏ စည်းမျဉ်းများနှင့် နိယာမများကို အသုံးချနိုင်ဖို့ရန်မှာမူ သာ၍ပင် အလှမ်းဝေးလှသည်။ ၎င်းတို့၏ အစွမ်းအစ ညံ့ဖျင်းသောကြောင့် ၎င်းတို့၏ တွေးခေါ်မှုသည် ရိုးစင်းပြီး အပေါ်ယံကျကာ ကိစ္စရပ်များအပေါ် ၎င်းတို့၏ ရှုမြင်ပုံမှာ သွေဖည်နေသည်။ ထို့အပြင် ပို၍ပင် ပြဿနာရှိသည်မှာ ၎င်းတို့သည် အမှုအရာများကို မည်သည့်ရှုထောင့်မှ မှန်ကန်စွာ ရှုမြင်နိုင်သည်ကို မသိခြင်းဖြစ်သည်။ ထို့ကြောင့် ၎င်းတို့သည် မည်သည့်အရာ၏ အနှစ်သာရကိုမျှ ထိုးထွင်းမမြင်နိုင်သကဲ့သို့ မည်သည့်အရာ၏ မှန်ကန်မှု သို့မဟုတ် အမှားအမှန်ကိုမျှ သုံးသပ်ဆုံးဖြတ်နိုင်ခြင်း မရှိကြပေ။ သုံးသပ်ဆုံးဖြတ်နိုင်စွမ်း မရှိဘဲ ၎င်းတို့သည် ခွဲခြားသိမြင်နိုင်ခြင်း မရှိပေ၊ ဟုတ်ပေသည်၊ ထို့နောက်တွင် ၎င်းတို့သည် ဆုံးဖြတ်ချက်ချနိုင်စွမ်း မဆိုထားနှင့်၊ အမှုအရာများကို တုံ့ပြန်နိုင်စွမ်းလည်း မရှိကြပေ။ အချို့လူများက “အစွမ်းအစ ညံ့ဖျင်းသောသူများလည်း နေ့စဉ် မည်သည့်အရာစားရမည်၊ မည်သည့်အရာ ဝတ်ရမည်ကို သိကြပြီး သူတို့၏ နေ့စဉ်ဘဝကို စီမံခန့်ခွဲနိုင်ကြပါသည်” ဟု ဆိုကြသည်။ ယင်းမှာ အစွမ်းအစရှိသည်ဟု ဆိုလိုခြင်းမဟုတ်ပေ။ အစွမ်းအစ ရှိခြင်းဆိုသည်မှာ ဘဝနှင့် ရှင်သန်မှုလမ်းခရီးတွင် ကြုံတွေ့ရသော အမျိုးမျိုးသော အနှစ်သာရရှိသည့် ပြဿနာများကို လူတစ်ဦး နားလည်သော သမ္မာတရား စည်းမျဉ်းများအတိုင်း ကိုင်တွယ်နိုင်စွမ်းရှိခြင်းကို ရည်ညွှန်းသည်။ ဘဝတွင် ကြုံတွေ့ရသော အမျိုးမျိုးသော ပြဿနာများတွင် လူတစ်ဦးကို အကဲဖြတ်ခြင်း၊ ကိစ္စရပ်တစ်ခုကို ကိုင်တွယ်ခြင်း စသည်တို့ ပါဝင်သည်။ ရှင်သန်မှုလမ်းခရီးတွင် ကြုံတွေ့ရသော ပြဿနာများတွင် အမှားအမှန်နှင့်ဆိုင်သော အဓိကကိစ္စရပ်များကို ရင်ဆိုင်ခြင်း၊ ဘုရားသခင်က သင့်အတွက် စီစဉ်ပေးသော ပတ်ဝန်းကျင်များ၊ ဘုရားသခင်၏ အချုပ်အခြာအာဏာ၊ အလားအလာများနှင့် ပန်းတိုင်တို့ပါဝင်သော ကိစ္စရပ်များနှင့် ရှေ့ဆက်ရမည့်လမ်းကို မည်သို့ရွေးချယ်ရမည် စသည်တို့ ပါဝင်သည်၊ ဤအရာအားလုံးသည် ရှင်သန်မှုနှင့်သက်ဆိုင်သော ပြဿနာများတွင် အကျုံးဝင်သည်။ တစ်စုံတစ်ဦးသည် ဘဝ သို့မဟုတ် ရှင်သန်မှုလမ်းခရီးတွင် ဖြစ်ပေါ်သော ပြဿနာများကို ကိုင်တွယ်ရန် စွမ်းရည်မရှိပါက ဤသည်မှာ ၎င်းတို့တွင် ဆုံးဖြတ်ချက်ချနိုင်စွမ်း ကင်းမဲ့သည်ဟု ဆိုလိုသည်။ ထိုသို့သောလူများသည် အတွေးအခေါ်ပိုင်းတွင် ဗလာနတ္ထိဖြစ်နေကြသည်၊ ထို့ကြောင့် ၎င်းတို့နှင့်ပတ်သက်၍ အမှုအရာများကို အကဲဖြတ်ပြီး တန်ဖိုးထားနိုင်စွမ်းအကြောင်း ပြောဆိုခြင်းသည် အနည်းငယ် ကျိုးကြောင်းဆီလျော်မှု မရှိပေ။ ဟုတ်ပေသည်၊ နောက်ဆုံးစွမ်းရည်ဖြစ်သည့် ဆန်းသစ်တီထွင်နိုင်စွမ်းမှာမူ အစွမ်းအစ ညံ့ဖျင်းသောသူများအတွက် သာ၍ပင် လက်လှမ်းမမီနိုင်ပေ။ ယင်းမှာ ခြင်္သေ့ သို့မဟုတ် ကျားသည် သားရဲတိရစ္ဆာန်တို့၏ ဘုရင် ဟုတ်မဟုတ်ကို ဆွေးနွေးခြင်းနှင့်တူသည်။ အနည်းဆုံးအနေဖြင့် နှစ်ကောင်စလုံးသည် အစွမ်းအစပြည့်မီသော ယှဉ်ပြိုင်သူများ ဖြစ်ကြသည်၊ အဘယ်ကြောင့်ဆိုသော် ခြင်္သေ့နှင့် ကျားတို့သည် သားရဲတိရစ္ဆာန်များကြားတွင် အုပ်စိုးသူတစ်ဦး၏ ဟန်ပန်နှင့် စွမ်းရည်များကို တစ်ကောင်ချင်းစီ ပိုင်ဆိုင်သောကြောင့်ဖြစ်သည်။ ၎င်းတို့ တစ်ကောင်ချင်းစီတွင် ကိုယ်ပိုင်အားသာချက်ရှိပြီး တစ်ကောင်နှင့်တစ်ကောင် ယှဉ်ပြိုင်သောအခါတွင် မတိမ်းမယိမ်း ဖြစ်နိုင်သည်၊ ဤအချက်က ၎င်းတို့ကို သားရဲတိရစ္ဆာန်တို့၏ ဘုရင်ဘွဲ့အတွက် ယှဉ်ပြိုင်ရန် အရည်အချင်း ပြည့်မီစေသည်။ သင်သည် သားရဲတိရစ္ဆာန်တို့၏ ဘုရင် မည်သူဖြစ်သည်ကို ဆုံးဖြတ်ရန် တောရိုင်းနွားများ၊ သမင်ကြီးများ သို့မဟုတ် တိဗက်နွားများကို ခြင်္သေ့နှင့် ကျားတို့နှင့် နှိုင်းယှဉ်ပါက လူများက သင့်ကို ရယ်မောကြလိမ့်မည်။ အဘယ်ကြောင့် ၎င်းတို့က သင့်ကို ရယ်မောကြမည်နည်း။ (အဘယ်ကြောင့်ဆိုသော် ဤတိရစ္ဆာန်များသည် နှိုင်းယှဉ်၍မရသောကြောင့် ဖြစ်ပါသည်။) ၎င်းတို့သည် အဆင့်အတန်းတူ မဟုတ်ကြပေ၊ ၎င်းတို့သည် နှိုင်းယှဉ်၍မရပေ။ အလားတူပင် အစွမ်းအစ ညံ့ဖျင်းသောသူများသည် အတွေးအခေါ်များ မရှိကြသည့်အပြင် မည်သည့်လူ၊ ဖြစ်ရပ် သို့မဟုတ် အမှုအရာကိုမဆို အတွေးအခေါ်ပိုင်းဆိုင်ရာအဆင့်တွင် အကဲဖြတ်ပြီး တန်ဖိုးထားနိုင်စွမ်း မရှိကြပေ။ ထို့ကြောင့် ထိုသို့သောလူများ အမှုအရာများကို အကဲဖြတ်ပြီး တန်ဖိုးထားနိုင်စွမ်း ပိုင်ဆိုင်ခြင်း ရှိမရှိကို ပြောရန်ပင် မထိုက်တန်ပေ။ အမှုအရာများကို အကဲဖြတ်ပြီး တန်ဖိုးထားနိုင်စွမ်းသည် အတော်အတန် အဆင့်မြင့်ပြီး အစွမ်းအစကောင်းရှိသောသူများနှင့် သက်ဆိုင်သည်။ သို့ဆိုလျှင် ဆန်းသစ်တီထွင်နိုင်စွမ်းမှာ အစွမ်းအစကောင်း ရှိသောသူများနှင့် သာ၍ပင် သက်ဆိုင်သည်။ ဆန်းသစ်တီထွင်နိုင်စွမ်းကို လူတစ်ဦး၏ လက်တွေ့ဘဝတွင် မည်သည့်အရာကိုမဆို လက်တွေ့ကျကျ ကိုင်တွယ်နိုင်စွမ်းဖြင့် အကဲဖြတ်သည်။ အစွမ်းအစ ညံ့ဖျင်းသောသူများသည် ၎င်းတို့လုပ်ဆောင်သည့် မည်သည့်အရာတွင်မဆို အတွေးအခေါ်များနှင့် အဆင့်များ ကင်းမဲ့သည်သာမက အမှုအရာများကို ပြီးမြောက်အောင် လုပ်ဆောင်နိုင်စွမ်းလည်း မရှိကြပေ၊ ထို့ကြောင့် ၎င်းတို့တွင် ဆန်းသစ်တီထွင်နိုင်စွမ်း တစ်စက်မျှ ရှိသည်ဟု မဆိုနိုင်ပေ။ သို့ဆိုလျှင် အစွမ်းအစ လုံးဝ မရှိသောသူများတွင် မည်သည့်စွမ်းရည်များ ရှိသနည်း။ အစွမ်းအစ လုံးဝမရှိသောသူအများစုတွင် ဘုံလက္ခဏာတစ်ခုရှိသည်၊ ၎င်းတို့တွင် အားသာချက်များ မရှိခြင်းဖြစ်သည်။ ဖော်ပြနိုင်စွမ်းကိုကြည့်သော် ၎င်းတို့တွင် တစ်ခုမျှမရှိ၊ မည်သည့်နည်းပညာ သို့မဟုတ် အတတ်ပညာဆိုင်ရာ အားသာချက်များအရလည်း ၎င်းတို့တွင် တစ်ခုမျှမရှိပေ၊ သန့်ရှင်းရေး လုပ်ခြင်းကဲ့သို့သော အလွယ်ကူဆုံး လုပ်ငန်းဆောင်တာကို ထမ်းဆောင်ရာတွင်ပင် လျင်မြန်ပြီး တိကျသော ဖြေရှင်းနည်းများ၊ အဆင့်များ၊ အစီအစဉ်တို့ မရှိပေ။ ရိုးရှင်းသောအလုပ်တစ်ခုကို လုပ်ဆောင်ခြင်းမှတစ်ဆင့် အစွမ်းအစ လုံးဝမရှိသောသူများ၏ လက္ခဏာများ အတိအကျမှာ အဘယ်အရာဖြစ်သည်ကို သင် မြင်နိုင်သည်။ အစွမ်းအစ လုံးဝမရှိသောသူများ၏ အထင်ရှားဆုံးလက္ခဏာမှာ ၎င်းတို့သည် ကဏ္ဍတိုင်းတွင် စွမ်းရည်ကင်းမဲ့ခြင်း ဖြစ်သည်။ ရိုးရိုးရှင်းရှင်းပြောရလျှင် ၎င်းတို့သည် မိမိတို့၏ လူ့ဘဝ သို့မဟုတ် အခြေခံကျသော နေ့စဉ်လိုအပ်ချက်များကိုပင် မစီမံနိုင်ကြပေ၊ ဤအရာအားလုံးသည် လုံးဝ ဖရိုဖရဲဖြစ်နေပြီး စည်းမျဉ်း တစ်ခုတလေ ကင်းမဲ့နေသည်။ အစွမ်းအစ လုံးဝမရှိသောသူများအတွက် အတိကျဆုံး ဖော်ပြချက်မှာ ၎င်းတို့သည် မည်သည့်အရာကိုမျှ မပြီးမြောက်နိုင်ဘဲ မိမိတို့၏ နေ့စဉ်အခြေခံလိုအပ်ချက်များကို ဖြည့်ဆည်းရန်အတွက်သာ အသက်ရှင်ကြသည်၊ ထိုမျှသာဖြစ်သည်။ အစွမ်းအစအဆင့်အမျိုးမျိုးရှိသော လူများ၏ အမျိုးမျိုးသော သရုပ်သကန်များအပြင် ၎င်းတို့ပိုင်ဆိုင်သော အစွမ်းအစနှင့် စွမ်းရည်များ၏ လက္ခဏာများကို အသေအချာ ရှင်းပြပြီးဖြစ်သည်။ သင်တို့ နားလည်သွားပါက အစွမ်းအစအမျိုးမျိုးရှိသော လူများကို မည်သို့ ပိုင်းခြားသိမြင်ပြီး ဆက်ဆံရမည်ကို သင်ယူနိုင်လိမ့်မည်။

မိမိ၏ ကိုယ်ပိုင်အစွမ်းအစကို မှန်ကန်စွာ ချဉ်းကပ်နည်း

အစွမ်းအစဟူသည် အဘယ်အရာဖြစ်ကြောင်းအပြင် လူတို့၏ အစွမ်းအစ အဆင့်များနှင့် အမျိုးအစားများကို မည်သို့ ခွဲခြားရမည်ဟူသည်တို့နှင့်ပတ်သက်၍ မိတ်သဟာယဖွဲ့ပြီးနောက်တွင် သင်တို့ နားထောင်ပြီးသည့်အခါ အကျိုးကျေးဇူး တစ်စုံတစ်ရာ ရရှိခဲ့သလော။ (ရရှိခဲ့ပါသည်။) သင်တို့၏ ကိုယ်ပိုင်အစွမ်းအစ ညံ့ဖျင်းကြောင်း သင်တို့ အမှန်တကယ် သိသလော။ (သိပါသည်။) အစွမ်းအစ လုံးဝမရှိသော လူအချို့က “ကျွန်ုပ်၌ အစွမ်းအစ မည်သို့ မရှိဘဲ နေမည်နည်း။ ကျွန်ုပ်၏ အစွမ်းအစက သာမန် သို့မဟုတ် ညံ့ဖျင်းလျှင်ပင် အဆင်ပြေပါသေးသည်” ဟု ပြောဆိုကြသည်။ မည်သူမျှ အစွမ်းအစ လုံးဝမရှိသည့်အဆင့်၊ ဉာဏ်ရည်နိမ့်သူ၊ စဉ်းစားဉာဏ်မဲ့သူ သို့မဟုတ် အသုံးမကျသူ ဖြစ်သည့်အဆင့်သို့ မရောက်ရှိလိုကြသော်လည်း တိုက်ဆိုင်စွာပင် အချို့လူများသည် ဤနှစ်များတစ်လျှောက် မိမိတို့၏ အဓိက သရုပ်သကန်များနှင့် တာဝန်ထမ်းဆောင်ခြင်း၏ ရလဒ်များကို အခြေခံ၍ မိမိတို့ကိုယ်ကို အကဲဖြတ်ကြည့်သည့်အခါ အစွမ်းအစ လုံးဝမရှိသော လူများအဆင့်သို့ အမှန်တကယ် ရောက်ရှိသွားကြသည်။ ဤအရာက လူအချို့ကို အပျက်သဘောဆောင်စေသလော။ အမှုအရာများစွာကို ရှင်းလင်းအောင် မလုပ်ဆောင်ရသေးချိန်တွင် လူတို့က “ကျွန်ုပ်၌ စွမ်းရည်ရှိသည်၊ ကျွန်ုပ်၌ လုပ်ရည်ကိုင်ရည်ရှိသည်၊ ကျွန်ုပ်သည် ဉာဏ်ပညာရှိသည်၊ ကျွန်ုပ်၏ အစွမ်းအစ မဆိုးပါ၊ ကျွန်ုပ်သည် မြင့်မြတ်သည်၊ ကျွန်ုပ်သည် ဘုရားသခင်၏ နိုင်ငံတော်ထဲမှ လူတစ်ဦးဖြစ်သည်၊ ကျွန်ုပ်သည် ထောက်တိုင်ဖြစ်သည်၊ အဓိကထောက်ဖြစ်သည်” ဟု မိုက်မဲစွာ တွေးထင်ကြပြီး မိမိတို့၏ တစ်ဖက်သတ်ဆန်သော အိပ်မက်များကို မိုက်မဲစွာ ဖက်တွယ်လျက် အတော်အတန် ကောင်းမွန်သည်ဟု ခံစားရကာ အတော်အတန် ယုံကြည်မှုရှိပြီး မိမိတို့၌ အလားအလာနှင့် မျှော်လင့်ချက် ရှိသည်ဟု တွေးထင်ကြသည်။ ၎င်းတို့သည် အပျက်သဘောမဆောင်ကြဘဲ ရည်မှန်းချက်ဖြင့် အသက်ရှင်ကြသည်။ သို့ရာတွင် ၎င်းတို့သည် အဖြစ်မှန်များကို သိရှိသွားသည်နှင့်တစ်ပြိုင်နက် ဝမ်းနည်းလာကြပြီး “ဤသည်မှာ ကျွန်ုပ်၌ ကယ်တင်ခြင်းခံရမည့် မျှော်လင့်ချက် မရှိတော့ဟု ဆိုလိုသည် မဟုတ်လော” ဟု တွေးကာ အပျက်သဘောဆောင်သော အခြေအနေထဲသို့ ကျရောက်သွားကြသည်။ ဤအရာများကို ရှင်းလင်းအောင် မလုပ်ဆောင်ပါက လူတို့သည် မိုက်မဲစွာ မာနထောင်လွှားကြသည်။ လူတစ်ဦးသည် ပို၍ စဉ်းစားဉာဏ်မဲ့လေလေ၊ ၎င်းတို့သည် ပို၍ မာနထောင်လွှားလေလေဖြစ်ပြီး ၎င်းတို့၏ မာနထောင်လွှားမှုသည် ပို၍ အတိုင်းအဆမဲ့လေလေ ဖြစ်သည်။ ဉာဏ်ကောင်းသောသူများသည် ဤနှစ်များတစ်လျှောက် သမ္မာတရား ထောက်ပံ့မှုကို လက်ခံရရှိပြီးနောက်တွင် ဆင်ခြင်သုံးသပ်ပြီး မိမိကိုယ်ကို ဆန်းစစ်ကြလိမ့်မည်၊ သမ္မာတရားကို မိမိတို့ကိုယ်နှင့် နှိုင်းယှဉ်ကြလိမ့်မည်ဖြစ်ပြီး တဖြည်းဖြည်းနှင့် မာနထောင်လွှားသော စိတ်သဘောထား ထုတ်ဖော်ပြသမှုများ လျော့နည်းသွားလိမ့်မည်။ လူတစ်ဦး၏ အစွမ်းအစ ပို၍ ညံ့ဖျင်းလေလေ၊ ၎င်းတို့သည် ပို၍ မိုက်မဲစွာ မာနထောင်လွှားလေလေ ဖြစ်သည်။ “၎င်းတို့သည် မည်သည့်အရာမျှ မဟုတ်သည့်တိုင် မည်သူ့ကိုမျှ အရေးမလုပ်” ဟူသော ဆိုရိုးစကားတစ်ခု ရှိသည် မဟုတ်လော။ ဤဆိုရိုးစကားသည် အတော်အတန် ဆီလျော်လှသည်။ မည်သည့်အရာမျှ မဟုတ်သောသူများသည် မည်သူ့ကိုမျှ အရေးမလုပ်ကြပေ။ အဘယ်ကြောင့်နည်း။ အကြောင်းမှာ ၎င်းတို့၏ အစွမ်းအစ အလွန် ညံ့ဖျင်းသောကြောင့် ဖြစ်သည်။ မည်သည့်အတိုင်းအတာအထိနည်း။ ဉာဏ်ရည် လုံးဝမရှိခြင်း၊ မိမိတို့၏ လုပ်နိုင်စွမ်း အတိုင်းအတာကို မသိခြင်း၊ မိမိတို့၏ ဉာဏ်ရည် မည်သို့ရှိသည်ကို မသိခြင်း၊ မိမိတို့ထက် သာသောသူများ အစဉ်သဖြင့်ရှိကြောင်း မသိခြင်းနှင့် အစွမ်းအစကောင်းဟူသည် အဘယ်အရာ ဖြစ်ကြောင်း မသိခြင်းတို့ ဖြစ်သည့် အတိုင်းအတာအထိ ဖြစ်သည်။ ပြီးလျှင် ၎င်းတို့၏ မာနထောင်လွှားမှုသည် မည်သည့်အတိုင်းအတာအထိ ရောက်ရှိသနည်း။ လူတို့ ကြည့်ရသည်မှာ ရွံရှာဖွယ်ကောင်းပြီး အော့နှလုံးနာဖွယ် ကောင်းသည်ဟု ထင်ရသည့် အတိုင်းအတာအထိ ဖြစ်သည်၊ ဤသည်မှာ မိုက်မဲစွာ မာနထောင်လွှားခြင်း ဖြစ်သည်။ “၎င်းတို့သည် မည်သည့်အရာမျှ မဟုတ်သည့်တိုင် မည်သူ့ကိုမျှ အရေးမလုပ်” ဟူသည်မှာ ၎င်းတို့သည် မည်သည့်အရာကိုမျှ ပြီးမြောက်အောင် မလုပ်ဆောင်နိုင်ခြင်း၊ ဘဝတွင် ၎င်းတို့၏ ကိုယ်ပိုင်ကိစ္စရပ်များမှာ လုံးဝ ကမောက်ကမဖြစ်နေခြင်း၊ ၎င်းတို့သည် မည်သည့်အရာကိုမျှ ထိုးထွင်းမသိမြင်နိုင်ခြင်း၊ ၎င်းတို့၌ အတွေးများ သို့မဟုတ် ရှုထောင့်အမြင်များ တစ်ခုမျှ မရှိခြင်းနှင့် အခြားသူများ၏ ရှုထောင့်အမြင်များ မှန်ကန်မှု ရှိမရှိကိုဖြစ်စေ၊ တိကျမှန်ကန်မှု ရှိမရှိကိုဖြစ်စေ ၎င်းတို့ မပြောနိုင်ခြင်းတို့ကို ဆိုလိုကာ ၎င်းတို့က “ကျွန်ုပ်၌ စွမ်းရည်ရှိသည်၊ ကျွန်ုပ်၌ လုပ်နိုင်စွမ်း ရှိသည်၊ ကျွန်ုပ်သည် ဉာဏ်ပညာရှိသည်၊ ကျွန်ုပ်သည် အခြားသူများထက် သာသည်” ဟု တွေးလျက် ၎င်းတို့၏ မာနထောင်လွှားမှုကို မိုက်မဲစွာ ဆက်လက်ဖက်တွယ်ထားကြသည်။ ငါ့ကို ပြောလော့၊ ၎င်းတို့အား မည်သူ့ကိုမျှ အရေးမလုပ်သည့် မိုက်မဲစွာ မာနထောင်လွှားသော လူများ ဖြစ်ခွင့်ပေးခြင်းက ပိုကောင်းသလော၊ သို့မဟုတ် ၎င်းတို့၏ အစွမ်းအစ ညံ့ဖျင်းကြောင်း၊ ၎င်းတို့သည် မည်သည့်အရာမျှ မဟုတ်ကြောင်း၊ စဉ်းစားဉာဏ်မဲ့သူများ၊ အသုံးမကျသူများနှင့် ဉာဏ်ရည်မမီသူများသာ ဖြစ်ကြောင်း ၎င်းတို့အား သိခွင့်ပေးပြီး ထိုသို့ဖြင့် ၎င်းတို့ အပျက်သဘောဆောင်သွားစေခြင်းက ပိုကောင်းသလော။ သင်တို့ မည်သည့်အရာကို ရွေးချယ်သနည်း။ (၎င်းတို့ မိုက်မဲစွာ မာနထောင်လွှားပါက စည်းမျဉ်းများကို ချိုးဖောက်သည့် အရာများကို လုပ်ဆောင်ဖွယ်ရှိပြီး အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်နိုင်သောကြောင့် ၎င်းတို့ကို အပျက်သဘောဆောင်ခွင့်ပေးလိုက်ပါမည်။) ၎င်းတို့ အပျက်သဘောဆောင်သွားပါက လူ့သဘာဝ၏ ဆင်ခြင်တုံတရား ပြန်လည်ရရှိနိုင်ပြီး ပို၍ ရိုးကျိုးလာကာ အဖျက်အမှောင့်လုပ်ပြီး နှောင့်ယှက်သည့် အရာများကို လျှော့လုပ်ကြပေမည်။ ဤသည်မှာ ၎င်းတို့အတွက် ကာကွယ်မှုတစ်ခု ဖြစ်သည်။ ၎င်းတို့သည် အခြားသူများအတွက် အကျိုးရှိစေမည့် အရာများစွာကို မလုပ်ဆောင်ခဲ့သော်လည်း အဖျက်အမှောင့်လုပ်ပြီး နှောင့်ယှက်သည့် အရာများကို လျှော့လုပ်ခြင်းက ၎င်းတို့သည် ပြစ်မှားခြင်းများနှင့် ဒုစရိုက်အမှုများကို များစွာ လျှော့၍ ကျူးလွန်ကြလိမ့်မည်ဟု ဆိုလိုပြီး အနာဂတ်တွင် ၎င်းတို့ အပြစ်ဒဏ်ပေးခံရမည့် အလားအလာ လျော့နည်းသွားမည် ဖြစ်သည်၊ မှန်သလော။ (မှန်ပါသည်။) ယင်းမှာ အတော်အတန် ဝေးကွာသော အရာတစ်ခု ဖြစ်သည့်အတွက် ၎င်းတို့ ကယ်တင်ခြင်း ရနိုင်မရနိုင်ဟူသည်ကို မပြောနှင့်ဦး၊ ဘုရားသခင်၏ စီမံအုပ်ချုပ်ရေးဆိုင်ရာ အမိန့်များကို ၎င်းတို့ ချိုးဖောက်မိပြီး ဘုရားသခင်၏ စိတ်သဘောထားကို ပုန်ကန်ပြစ်မှားမိမည့် အလားအလာ လျော့နည်းသွားမည် မဟုတ်လော။ ပြီးလျှင် ၎င်းတို့ ရှင်သန်ကျန်ရစ်မည့် အလားအလာ တိုးပွားလာမည် မဟုတ်လော။ (ဟုတ်ပါသည်။) ဤအကျိုးကျေးဇူးများ ရှုထောင့်မှ ဆုံးဖြတ်ကြည့်လျှင် လူတို့အား မိမိတို့၏ ကိုယ်ပိုင်အစွမ်းအစကို အသိအမှတ်ပြုခွင့်ပေးခြင်းနှင့် မိမိတို့၌ အစွမ်းအစ လုံးဝမရှိကြောင်း နောက်ဆုံးတွင် သဘောပေါက်ပြီး အပျက်သဘောဆောင်သွားစေခြင်းသည် စင်စစ်အားဖြင့် ကောင်းသောကိစ္စတစ်ခု ဖြစ်လာသည်။ သို့မဟုတ်ပါက လူတို့က “သင်သည် မည်သည့်အရာမျှ မဟုတ်သော်လည်း မည်သူ့ကိုမျှ ဦးမညွှတ်ပါ၊ ဤသည်မှာ မိုက်မဲစွာ မာနထောင်လွှားခြင်း ဖြစ်သည်” ဟု ပြောဆိုကြသောအခါ ၎င်းတို့သည် ယင်းကို လုံးဝ ထိုးထွင်းသိမြင်နိုင်ခြင်းမရှိကြပေ၊ သို့မဟုတ် အသိအမှတ်မပြုနိုင်ကြပေ။ ၎င်းတို့သည် ခေါင်းမာလာကြပြီး “ကျွန်ုပ်၏ အစွမ်းအစ မညံ့ဖျင်းပါ။ ပြီးလျှင် ကျွန်ုပ်ကို မိုက်မဲစွာ မာနထောင်လွှားသည်ဟု သင်ပြောသည်။ ကျွန်ုပ်က လူမိုက်တစ်ဦးထက် များစွာ သာသည်” ဟု တွေးထင်နေဆဲ ဖြစ်သည်။ ဤအရာက ၎င်းတို့သည် အမှန်တကယ် မိုက်မဲကြောင်း၊ ၎င်းတို့၏ ဉာဏ်ရည် အလွန်နိမ့်ကြောင်းနှင့် ၎င်းတို့၌ အစွမ်းအစ လုံးဝမရှိဟူသော အချက်ကို လက်ခံရန် ပို၍ပင် လိုအပ်ကြောင်းတို့ကို ထပ်မံ သက်သေပြနေသည်။ ဤအချက်ကို လက်ခံခြင်း၏ အကျိုးကျေးဇူးများမှာ အဘယ်နည်း။ ယင်းမှာ သင့်ကို အပျက်သဘောဆောင်စေရန် မဟုတ်ဘဲ သင့်ကိုယ်သင် မှန်ကန်စွာ ဆက်ဆံရန်နှင့် မိုက်မဲစွာ ပြုမူခြင်းကို ရှောင်ကြဉ်ရန် သင့်အား ကူညီပေးဖို့ ဖြစ်သည်။ လူတို့သည် ဖောက်ပြန်ပျက်စီးသော စိတ်သဘောထား ရှိသောကြောင့်လည်းကောင်း၊ မိမိကိုယ်ကိုသိသောစိတ် လုံးဝမရှိသောကြောင့်လည်းကောင်း မာနထောင်လွှားကြခြင်း ဖြစ်သည်။ သို့ရာတွင် အချို့လူများ၏ မာနထောင်လွှားမှုသည် ပုံမှန်ဖြစ်သော မာနထောင်လွှားမှု ဖြစ်သည်။ ဥပမာအားဖြင့် အချို့လူများတွင် ထောင်ကျဖူးခြင်းနှင့် ဆင်းရဲဒုက္ခ ခံစားဖူးခြင်းတို့မှ ရရှိသော အရင်းအနှီး ရှိကြသည်၊ ၎င်းတို့သည် အသင်းတော်အတွက် နည်းလမ်းအချို့ဖြင့် အကျိုးပြုဖူးသည်၊ သို့မဟုတ် ၎င်းတို့၌ အခြားသူများထက် သာလွန်စေသည့် ဆုကျေးဇူးများ ရှိကြသည်။ ၎င်းတို့၌ မာနထောင်လွှားသော စိတ်သဘောထား ရှိသည့်အပြင် အရင်းအနှီးအချို့ ရှိခြင်းတို့ ပေါင်းစပ်သွားသောကြောင့် ၎င်းတို့ မာနထောင်လွှားမှုကို ထုတ်ဖော်ပြသခြင်းကို နားလည်နိုင်ဖွယ်ဖြစ်သည်ဟု ယူဆနိုင်သေးသည်။ သို့သော် သင်သည် မည်သည့်အရာမျှ မဟုတ်ပါက၊ သင်သည် အခြေခံအားဖြင့် မည်သည့်အရာကိုမျှ ပြီးမြောက်အောင် မလုပ်ဆောင်နိုင်ပါက၊ မည်သည့် အကျိုးပြုမှုမျှ မလုပ်ဆောင်ဖူးပါက၊ ထို့အပြင် မည်သည့် အားသာချက်မျှ မရှိပါက သို့တိုင်အောင် သင် မာနထောင်လွှားနေသေးလျှင် ဤအရာက အဓိပ္ပာယ်မရှိပေ၊ ယင်းမှာ ဆင်ခြင်တုံတရား ကင်းမဲ့၏။ ယခု သင့်အား ရှင်းလင်းအောင် လုပ်ဆောင်ပေးလိုက်သည်၊ သင့်၌ အစွမ်းအစ လုံးဝမရှိ၊ သင်သည် မည်သည့်အရာမျှမဟုတ်၊ သင့်၌ မည်သည့် အားသာချက်မျှ လုံးဝမရှိပေ။ သင်၏ စိတ်သည် ဗလာဖြစ်နေပြီး အတွေးအခေါ်ရှိသော လူများနှင့် နှိုင်းယှဉ်လျှင် သင်၏ စိတ်၌ အနှစ်သာရ ကင်းမဲ့နေသည်။ သင်သည် ထပ်တူထပ်မျှ လူသားဖြစ်သော်လည်း ၎င်းတို့နှင့်ယှဉ်လျှင် များစွာ အလှမ်းဝေးလှသည်။ ဘုရားသခင်၏ အမြင်တွင် သင်သည် လူသားဖြစ်ခြင်း စံချိန်ကို မမီပေ။ သို့ဆိုလျှင် သင်သည် မည်သည့်အရာနှင့်ပတ်သက်၍ မာနထောင်လွှားနေသေးသနည်း။ ဘုရားသခင်၏ နှုတ်ကပတ်တော်များဖြင့် အကဲဖြတ်လျှင် သင်သည် လူသားဖြစ်ခြင်း စံချိန်ကို မမီပေ။ ဘုရားသခင်၏ မျက်မှောက်တွင် သင့်ကို လူသားတစ်ဦးအဖြစ် မဆက်ဆံသင့်ပေ။ သို့သော် ဘုရားသခင်၏ ကျေးဇူးတော်သည် ကြီးမားသောကြောင့် ဘုရားသခင်သည် သင့်ကို ချီးမြှောက်ခဲ့ပြီး ရွေးချယ်ခဲ့ကာ လူသားတစ်ဦးအဖြစ် ဆက်ဆံခဲ့ပြီး ဘုရားအိမ်တော်တွင် တာဝန်ထမ်းဆောင်ခွင့် ပေးခဲ့သည်။ သင်က ဘုရားသခင်ကိုလည်းကောင်း၊ သူထောက်ပံ့ပေးသော သမ္မာတရားကိုလည်းကောင်း ထိုသို့ မိုက်မဲစွာ မာနထောင်လွှားသည့် နည်းလမ်းဖြင့် သဘောထားပြုမူသည်ကို မြင်တွေ့ရန် ဘုရားသခင်က သင့်ကို လူသားတစ်ဦးအဖြစ် ဆက်ဆံခြင်းလော။ သင်၏ တာဝန်နှင့် သင်၏ အသက်တာကို ဤနည်းလမ်းဖြင့် သဘောထားပြုမူသည်ကို မြင်တွေ့ရန်လော။ မဟုတ်ပေ။ ဘုရားသခင်သည် သင့်ကို လူသားတစ်ဦးအဖြစ် ဆက်ဆံပြီး လူသားများ နားလည်သင့်သည့် အမျိုးမျိုးသော သမ္မာတရားများကို ပြောပြသည့်အတွက် သင်သည် စစ်မှန်သော လူသားတစ်ဦး ဖြစ်လာနိုင်ရန် သူမျှော်လင့်သည်၊ လူသားများ ရှိသင့်သည့် အတွေးအခေါ်များကို သင် လက်ခံနိုင်ရန် မျှော်လင့်ပြီး မိုက်မဲစွာ မာနထောင်လွှားလိမ့်မည် မဟုတ်ဟု မျှော်လင့်သည်။ ထို့ကြောင့် အပျက်သဘောဆောင်ခြင်းသည် မှားယွင်း၏။ သင် အပျက်သဘော မဆောင်သင့်ပေ။ ဘုရားသခင်သည် သင့်ကို သင်၏ အစွမ်းအစအပေါ် အခြေခံ၍ ဆက်ဆံခြင်း သို့မဟုတ် လျစ်လျူရှုခြင်း မပြုဘဲ သင့်ကို ပုံမှန်လူတစ်ဦးအဖြစ် ဆက်ဆံကာ ဤနည်းလမ်းဖြင့် အသုံးပြုသောကြောင့် သင်သည် ဘုရားသခင်ထံမှ ဤကျေးဇူးတော်နှင့် ထိုက်တန်အောင် နေထိုင်သင့်ပြီး ဘုရားသခင်ကို စိတ်ပျက်စေခြင်း မရှိသင့်ပေ။ သင့်၌ မည်သည့်အစွမ်းအစ ရှိသည်ဖြစ်စေ၊ မည်သည့်အလုပ်ကို သင် လုပ်ဆောင်နိုင်သည်ဖြစ်စေ ထိုအလုပ်ကိုသာ ကောင်းစွာ လုပ်ဆောင်လော့။ စကားကြီးစကားကျယ် မပြောနှင့်၊ လူတစ်ဦး မလုပ်သင့်သည့်အရာကို မလုပ်နှင့်၊ လူတစ်ဦး မရှိသင့်သည့် အလွန်အကျွံဖြစ်သော စိတ်ကူးများ သို့မဟုတ် ရည်မှန်းချက်များ မရှိစေနှင့်။ လူတစ်ဦး လုပ်သင့်သည့်အရာကို လုပ်ဆောင်ပြီး ဘုရားသခင်၏ ချီးမြှောက်မှုနှင့် ထိုက်တန်အောင် နေထိုင်လော့။ ဤသည်မှာ သင့်လျော်သည် မဟုတ်လော။ ဤအရာက အပျက်သဘောဆောင်ခြင်း ပြဿနာကို ဖြေရှင်းပေးသည် မဟုတ်လော။ (ဟုတပါသည်။)

အစွမ်းအစ အမျိုးမျိုးရှိသော လူတို့၏ အမျိုးမျိုးသော သရုပ်သကန်များကို ပိုင်းခြားသိမြင်ကာ ဤတိကျသော ဥပမာများကို ပေးရခြင်းသည် သင်တို့အား ၎င်းတို့နှင့် ဆက်စပ်သုံးသပ်စေရန် ဖြစ်၏။ ထိုသို့ဖြင့် သင်တို့သည် မိမိတို့၏ အနေအထားကို တိကျစွာ ခွဲခြားသိမြင်နိုင်မည်ဖြစ်ပြီး မိမိတို့၏ ကိုယ်ပိုင်အစွမ်းအစနှင့် အမျိုးမျိုးသော အနေအထားများအပြင် သင်တို့အပေါ် ဘုရားသခင်၏ ဖော်ထုတ်ခြင်း၊ တရားစီရင်ခြင်းနှင့် ပြုပြင်ခြင်းကိုဖြစ်စေ၊ သင်တို့အတွက် စီစဉ်ပေးထားသော အလုပ်ကိုဖြစ်စေ ဆင်ခြင်တုံတရားဖြင့် ချဉ်းကပ်နိုင်မည် ဖြစ်သည်။ ထိုသို့ဖြင့် သင်တို့သည် အတိုက်အခံလုပ်ခြင်းနှင့် တွန်းလှန်ခြင်းကို ပြမည့်အစား စိတ်နှလုံးအနက်ရှိုင်းမှ ကျိုးနွံနာခံနိုင်ကာ ကျေးဇူးတင်နိုင်လာမည် ဖြစ်၏။ အတိုက်အခံလုပ်ခြင်းနှင့် စက်ဆုပ်မှုကို ပြသခြင်းထက် ကျေးဇူးတင်ရှိခြင်းဖြင့် သင်၏ စိတ်နှလုံး အတွင်းနက်နက်နေရာများမှ ကျိုးနွံနာခံခွင့်ပေးရန် ဖြစ်သည်။ လူတို့သည် ၎င်းတို့၏ ကိုယ်ပိုင် အစွမ်းအစကို အကျိုးသင့်အကြောင်းသင့် ချဉ်းကပ်နိုင်ပြီးနောက် လက်တွေ့ကျသော နည်းလမ်းဖြင့် ဘုရားသခင် အလိုရှိသည့် ဖန်ဆင်းခံများအဖြစ် ပြုမူဆောင်ရွက်လျက် ၎င်းတို့၏ ပင်ကိုအစွမ်းအစကို အခြေခံ၍ ၎င်းတို့ လုပ်ဆောင်သင့်သည့်အရာကို မှန်ကန်စွာ လုပ်ဆောင်ရင်း၊ မိမိတို့၏ သစ္စာစောင့်သိမှုနှင့် အားထုတ်မှုအားလုံးတို့ကို ရည်စူးမြှုပ်နှံထားရင်း မိမိတို့၏ ကိုယ်ပိုင် နေရာကို မှန်ကန်စွာ ပိုင်းခြားသိမြင်သည့်အခါ ဘုရားသခင်၏ စိတ်ကျေနပ်မှုကို ၎င်းတို့ စွမ်းဆောင်ရရှိကြပေသည်။ ဘုရားသခင်သည် သင့်အား ဤအစွမ်းအစနှင့် ဤအခြေအနေများကို ပေးထားပြီးဖြစ်သည့်အတွက် သင့်အတွက် ခက်ခဲသော အရာများကို လုပ်ဆောင်ရန် ဘုရားသခင်က သင့်ကို အတင်းအကျပ် စေခိုင်းမည် မဟုတ်ပေ၊ ငါးကို ကုန်းပေါ်တွင် နေထိုင်ရန် သူ အတင်းအကျပ် စေခိုင်းမည် မဟုတ်ပေ။ ဘုရားသခင်က သင့်အား မည်မျှ ပေးထားသည်ဖြစ်စေ ထိုအရာသည် သူက သင့်အား ပေးဆပ်စေသည့်အရာ ဖြစ်သည်။ ဘုရားသခင်က သင့်အား မပေးထားသည့်အရာကို သူ အလွန်အကျွံ တောင်းဆိုမည် မဟုတ်ပေ။ သင်သည် သင့်ကိုယ်သင် သန်မာသောသူတစ်ဦး၊ မဟာလူသားတစ်ဦး၊ သာမန်လူထက် ကျော်လွန်သောသူတစ်ဦး ဖြစ်လာရန် ကြိုးစားလျက် သင့်ကိုယ်သင် အလွန်မြင့်မားသော သတ်မှတ်ချက်များကို အမြဲတစေ ထားရှိပါက ဤသည်မှာ သင့်၌ ဖောက်ပြန်ပျက်စီးသော စိတ်သဘောထား ရှိကြောင်း ညွှန်ပြနေသည်၊ ဤသည်မှာ ရည်မှန်းချက်ကြီးခြင်း ဖြစ်သည်။ သင်၏ အစွမ်းအစ ကောင်းမွန်ပါက သင်သည် အလုပ်ပိုလုပ်ရသည်၊ သင်၏ အစွမ်းအစ သာမန်ဖြစ်ပါက သင်သည် အလုပ်လျှော့လုပ်ရုံသာ ရှိသည်။ သင် မည်သည့်တာဝန်ကို လုပ်ဆောင်နိုင်သည်ဖြစ်စေ သင့်အစွမ်းကုန် လုပ်ဆောင်လော့၊ သင့်သစ္စာစောင့်သိမှုကို ပေးလော့၊ ပြီးလျှင် စည်းမျဉ်းများအတိုင်း ပြုမူလော့။ စကားကြီးစကားကျယ် မပြောနှင့်။ သင်သည် သာမန်လူတစ်ဦး မဟုတ်ကြောင်း သက်သေပြရန် အစဉ်သဖြင့် လိုလားနေခြင်း၊ အခြားသူများက သင့်ကို အထင်ကြီးလေးစားရန် အစဉ်သဖြင့် လိုလားနေခြင်း၊ ဤသည်မှာ မှားယွင်း၏။ ဤအရာက မိမိကိုယ်ကိုသိသောစိတ် အလွန် ကင်းမဲ့ခြင်း၊ မိမိ၏ အခြေအနေမှန်ကို မသိခြင်းတို့ကို ပြသနေသည်။ သင်သည် သင်၏ ရည်မှန်းချက်နှင့် လိုအင်ဆန္ဒများအတိုင်း ဆက်လက်လိုက်စားနေပါက အမှုအရာများသည် သင့်အတွက် ဇာတ်သိမ်းကောင်းလိမ့်မည် မဟုတ်ပေ။ ထို့ကြောင့် အစွမ်းအစ ညံ့ဖျင်းသောသူများသည် ခေါင်းဆောင်များ၊ အဖွဲ့ခေါင်းဆောင်များ သို့မဟုတ် ကြီးကြပ်ရေးမှူးများ ဖြစ်လာရန် အစဉ်သဖြင့် ဆန္ဒမရှိသင့်ပေ။ ၎င်းတို့သည် အလွန်အမင်း ရည်မှန်းချက် မကြီးသင့်ပေ။ သင်၏ အစွမ်းအစ ညံ့ဖျင်းပါက အစွမ်းအစ ညံ့ဖျင်းသောသူများ လုပ်ဆောင်နိုင်သည့် အရာများကိုသာ တာဝန်သိစိတ်ဖြင့် လုပ်ဆောင်လော့။ သင့်၌ အတွေးအခေါ်များ ကင်းမဲ့ပြီး မည်သည့်အလုပ်ကိုမျှ မကိုင်တွယ်နိုင်ပါက အတင်းအကျပ် မလုပ်နှင့်။ ဘုရားသခင်သည် သင့်အား ထိုအစွမ်းအစကို မပေးထားသောကြောင့် သင့်အတွက် အလွန်မြင့်မားသော တောင်းဆိုချက်များကို သူ မထားရှိပေ။ သမ္မာတရား စည်းမျဉ်းများနှင့်ပတ်သက်၍မူ သင် နားလည်နိုင်ပြီး လက်ခံနိုင်သရွေ့ ယင်းတို့ကို လက်တွေ့လုပ်ဆောင်လော့။ ဤသည်မှာ အရေးအကြီးဆုံး ဖြစ်သည်။ သင် သဘောပေါက်နားလည်နိုင်သည့်အရာသည် ဘုရားသခင်က သင့်အား ပေးထားသည့်အရာ ဖြစ်သည်။ ဤအရာများကို သင်၏ တာဝန်တွင် သို့မဟုတ် ဘုရားသခင်က သင့်အား အပ်နှံထားသော တာဝန်ပေးစေခိုင်းချက်တွင် သင် အသုံးပြုပြီးပြီလော။ သင် အသုံးပြုပြီးပါက သင်သည် သင့်အစွမ်းကုန် ပေးဆပ်ပြီးဖြစ်ကာ သင်၏ သစ္စာစောင့်သိမှုကို ပူဇော်ဆက်ကပ်ပြီးဖြစ်သည်။ ဘုရားသခင် ကျေနပ်လိမ့်မည်ဖြစ်ပြီး သင်သည် ဖန်ဆင်းခံတစ်ဦးအဖြစ် စံနှုန်းပြည့်မီလိမ့်မည်။ သင်၏ အစွမ်းအစ ညံ့ဖျင်းပါက အစွမ်းအစ ကောင်းသောသူများအတွက် စံနှုန်းနှင့်အညီ သင့်ကို ဘုရားသခင် လုံးဝ တောင်းဆိုမည် မဟုတ်ပေ။ ဘုရားသခင် ထိုသို့ လုပ်ဆောင်မည် မဟုတ်ပေ။ အစွမ်းအစ မရှိသောသူများသည် လူများကြားတွင် အစွမ်းအစ အနိမ့်ဆုံးအဆင့် ရှိသူများ ဖြစ်ကြသည်။ ဘုရားသခင်ကို ယုံကြည်သူအချို့၌ အစွမ်းအစ မရှိပါက ၎င်းတို့ မည်သို့ လက်တွေ့လုပ်ဆောင်သင့်သနည်း။ သင် ဘုရားသခင်နောက်သို့ လိုက်လိုသလော။ လူနှင့်သက်ဆိုင်သော အရာခပ်သိမ်းကို ဘုရားသခင် အချုပ်အခြာအာဏာ ကိုင်စွဲကြောင်း သင် ဝန်ခံသလော။ သင့်အတွက် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို သင် ကျိုးနွံနာခံလိုသလော။ သင် လက်ခံရန်နှင့် ကျိုးနွံနာခံရန် လိုလားပါက သင်၏ စိတ်နှလုံးကို အေးဆေးတည်ငြိမ်စွာထားပြီး သင့်အတွက် ဘုရားသခင်၏ အစီအစဉ်များအားလုံးကို လက်ခံလော့။ သင်တို့၏ အစွမ်းအစအရ သင်တို့သည် ကာယအားစိုက်ထုတ်ရသော၊ လူမမြင်သော၊ အထင်သေးခံရသော၊ လူတို့ အမှတ်မရသော အလုပ်အချို့ကိုသာ လုပ်ဆောင်နိုင်ပါက၊ ဤသည်မှာ သင်၏အခြေအနေဖြစ်ပါက သင်တို့သည် ဘုရားသခင်ထံမှ ယင်းကို ခံယူသင့်ပြီး ညည်းညူခြင်း မရှိသင့်ဘဲ မိမိတို့၏ အလိုဆန္ဒများအတိုင်း မိမိတို့၏ တာဝန်များကို ပို၍ပင် မရွေးချယ်သင့်ပေ။ ဘုရားအိမ်တော်က သင့်အတွက် စီစဉ်ပေးသည့် မည်သည့်အရာကိုမဆို လုပ်ဆောင်လော့။ ပြီးလျှင် ထိုအရာသည် သင်၏ အစွမ်းအစရှိသည့်အရာ ဖြစ်သရွေ့ ကောင်းစွာ သင် လုပ်ဆောင်သင့်ပေသည်။ ဥပမာအားဖြင့် သင့်ကို ဝက်မွေးရန် တာဝန်ပေးပါက ညီအစ်ကိုမောင်နှမများ ဝက်သားကောင်းကောင်း စားနိုင်စေရန် သင်သည် ဝက်များကို ကောင်းစွာ ကျွေးမွေးသင့်သည်။ သင့်ကို ကြက်မွေးရန် တာဝန်ပေးပါက ဥဥသည့်ရာသီတွင် ကြက်များ ပုံမှန် ဥဥနိုင်စေရန် သင်သည် ယင်းတို့ကို ကောင်းစွာ အစာကျွေးပြီး စီမံခန့်ခွဲသင့်သည်။ ထို့အပြင် သင် မွေးထားသော ကြက်များကို မြင်တွေ့သူတိုင်းက ယင်းတို့ကို ကောင်းစွာ မွေးမြူထားသည်ဟု ပြောဆိုကြစေရန် အခြားတိရစ္ဆာန်များ၏ အန္တရာယ်မှလည်း ယင်းတို့ကို ကာကွယ်သင့်သည်။ ဤအရာက သင်သည် ဘုရားသခင် ဖန်ဆင်းထားသော အရာခပ်သိမ်းကို တန်ဖိုးထားကြောင်းနှင့် ယင်းတို့ကို သင် ကောင်းစွာ စီမံခန့်ခွဲနိုင်ကြောင်း သက်သေပြနေသည်။ ယင်းက မည်သည့် သတ္တဝါ သို့မဟုတ် တိရစ္ဆာန်အမျိုးအစား ဖြစ်ပါစေ ဤအရာကို သင် ထမ်းဆောင်ရမည့် တာဝန်ဝတ္တရားနှင့် တာဝန်အဖြစ် သဘောထားလျက် သင်သည် ယင်းကို တန်ဖိုးထားနိုင်ပြီး ကောင်းစွာ စီမံခန့်ခွဲနိုင်ကြောင်း သက်သေပြနေသည်။ အခြားအလုပ်ကို သင် မလုပ်နိုင်သော်လည်း အသင်းတော်အလုပ်တွင် သင်သည် အဓိကကျပြီး အဆုံးအဖြတ်ပေးသော အခန်းကဏ္ဍတွင် မပါဝင်နိုင်သကဲ့သို့ များစွာသော ပံ့ပိုးမှုများမရှိသော်လည်း မထူးခြားသော အလုပ်တစ်ခုခုတွင် သင်သည် အပြည့်အဝ အားထုတ်ကာ သစ္စာစောင့်သိမှု အသုံးပြုနိုင်ပြီး ဘုရားသခင်ကိုသာ စိတ်ကျေနပ်စေဖို့ ကြိုးစားလျှင် ယင်းမှာ လုံလောက်ပေသည်။ ဤသည်မှာ သင့်ကို ဘုရားသခင်၏ ချီးမြှောက်ခြင်းအား သင် တာဝန်မပျက်ကွက်ခြင်း ဖြစ်သည်။ အလုပ်တာဝန်များက ညစ်ပတ်ခြင်း သို့မဟုတ် ပင်ပန်းစရာဖြစ်ခြင်း ရှိမရှိကိုဖြစ်စေ၊ ယင်းတို့ကို သင် လုပ်ဆောင်ခြင်းအား အခြားသူများ မြင်ခြင်းရှိမရှိကိုဖြစ်စေ၊ ယင်းတို့ကို လုပ်ဆောင်ခြင်းအတွက် အခြားသူများက သင့်အား ချီးမွမ်းခြင်း ရှိမရှိကိုဖြစ်စေ၊ ၎င်းတို့က သင့်အား အထင်သေးခြင်း ရှိမရှိကိုဖြစ်စေ အခြေခံ၍ အလုပ်တာဝန်များကို ဇီဇာမကြောင်နှင့်။ ဤအရာများနှင့်ပတ်သက်၍ မစဉ်းစားနှင့်။ ယင်းကို ဘုရားသခင်ထံမှသာ လက်ခံလော့၊ ကျိုးနွံနာခံပြီး သင် ထမ်းဆောင်သင့်သည့်တာဝန်များကို ကောင်းမွန်စွာ ထမ်းဆောင်လော့။ အစွမ်းအစ လုံးဝမရှိသော လူများ၏ သရုပ်သကန်များနှင့်ပတ်သက်၍ ငါ မိတ်သဟာယဖွဲ့သောအခါ သင်သည် လူမိုက်၊ အသုံးမကျသူနှင့် ဉာဏ်ရည်မမီသူ ဖြစ်သည်ဟု ငါ ပြောကောင်းပြောပေမည်။ သို့ရာတွင် သင်သည် သင့်အား အပ်နှံထားသော အလုပ်များကို တာဝန်ယူနိုင်ပြီး အဆုံးတွင် သင့်အား ဘုရားသခင်၏ ချီးမြှောက်မှုကိုဖြစ်စေ၊ ဘုရားသခင်က သင့်အား ပေးသနားထားသော ဇီဝအသက်ကိုဖြစ်စေ သင် စိတ်ပျက်စေခြင်း မရှိပါက၊ သင်သည် အချည်းနှီး အသက်မရှင်၊ သို့မဟုတ် အလဟဿ မစား၊ လူသားမျိုးနွယ်အတွက် ဘုရားသခင် ထောက်ပံ့ပေးသော မည်သည့် ရုပ်ဝတ္ထုပစ္စည်းများကိုမဆို အချည်းနှီး မခံစားဘဲ ဘုရားသခင်၏ နှုတ်မှထွက်သော နှုတ်ကပတ်တော်များနှင့် ထိုက်တန်အောင် နေထိုင်ရန် မပျက်ကွက်ပါက ထိုအရာသည် လုံလောက်ပေသည်။ အစွမ်းအစအရ သင်သည် ပြည့်စုံသော လူတစ်ဦးဖြစ်ခြင်းကို မမီသော်ငြားလည်း သင်သည် ဤသစ္စာစောင့်သိမှု၊ စိတ်ရင်းမှန်တို့ဖြင့် သင်၏ တာဝန်ကို ထမ်းဆောင်နိုင်ပြီး အလုပ်ကို လုပ်ဆောင်နိုင်ပါက အနည်းဆုံးအနေဖြင့် ဘုရားသခင်၏ စိတ်နှလုံးထဲတွင် သင်သည် ဖန်ဆင်းခံတစ်ဦးအဖြစ် စံနှုန်းပြည့်မီသည်။ ဘုရားသခင် အလိုတော်ရှိသည်မှာ ဤသစ္စာစောင့်သိမှုနှင့် စိတ်ရင်းမှန် ဖြစ်သည်။ သူသည် စံနှုန်းပြည့်မီသော ဖန်ဆင်းခံတစ်ဦးကို လိုချင်သည်။ ဘုရားအိမ်တော်က သင့်အတွက် မည်သည့်တာဝန်ကို စီစဉ်ပေးသည်ဖြစ်စေ ဘုရားသခင်ထံမှ လက်ခံရယူပြီး နာခံမှုရှိရှိ လက်ခံနိုင်ခြင်း၊ ဤသည်မှာ တန်ဖိုးအရှိဆုံးအရာ ဖြစ်သည်။ သင်သည် ဘုရားသခင်က သင့်အား တောင်းဆိုသည့်အရာကို လုပ်ဆောင်ပြီးဖြစ်ကာ သင် ပူဇော်ဆက်ကပ်နိုင်သမျှကို ပူဇော်ဆက်ကပ်ပြီးဖြစ်ပါက ဘုရားသခင်သည် သင့်အပေါ် ပို၍ မြင့်မားသော တောင်းဆိုချက်များ ရှိဦးမည်လော။ သင်၏ စိတ်ရင်းမှန်နှင့် သစ္စာစောင့်သိမှုတို့ကို ဘုရားသခင်၏ အမြင်တွင် တန်ဖိုးရှိသည်ဟု ရှုမြင်ပါက သင်၏ အသက်တာသည် တန်ဖိုးရှိ၏။ ဤသဘောပေါက်နားလည်မှု ကောင်းသလော။ (ကောင်းပါသည်။)

အချို့လူများက “ကျွန်ုပ် နားမလည်နိုင်သေးဟု ခံစားရပါသည်။ ဘုရားသခင်သည် အဘယ်ကြောင့် လူများကို အမျိုးမျိုးသော အစွမ်းအစများဖြင့် သတ်မှတ်ပေးထားသနည်း။ ဘုရားသခင်သည် လူများကို သူ့အတွက် သက်သေခံစေလိုသည်၊ သမ္မာတရားကို လက်တွေ့လုပ်ဆောင်စေလိုသည်၊ ပြီးလျှင် ၎င်းတို့၏ ဖောက်ပြန်ပျက်စီးသော စိတ်သဘောထားများကို ပစ်ပယ်စေလိုသည်ဖြစ်ရာ သူသည် အဘယ်ကြောင့် လူများကို အစွမ်းအစကောင်း မပေးနိုင်သနည်း။ လူများကို အစွမ်းအစကောင်းပေးရန် ဘုရားသခင်အတွက် အလွန် ခက်ခဲသလော။ ဘုရားသခင်သည် လူများကို ကဏ္ဍပေါင်းစုံတွင် စွမ်းရည်များ ရှိစေခဲ့ပါက ဆိုလိုသည်မှာ သိမြင်နားလည်နိုင်စွမ်း၊ သုံးသပ်ဆုံးဖြတ်နိုင်စွမ်း၊ အမှုအရာများကို ပိုင်းခြားသိမြင်နိုင်စွမ်း၊ အမှုအရာများကို တုံ့ပြန်နိုင်စွမ်း၊ ဆုံးဖြတ်ချက်ချနိုင်စွမ်း၊ ဆန်းသစ်တီထွင်နိုင်စွမ်းနှင့် အမှုအရာများကို အကဲဖြတ်ပြီး တန်ဖိုးထားနိုင်စွမ်း ဟူ၍ ကဏ္ဍပေါင်းစုံတွင် လူများကို စွမ်းရည်များ ပေးခဲ့ပါက လူတို့၏ အစွမ်းအစ ကောင်းမွန်သွားမည် မဟုတ်လော။ သူသည် လူများကို သာမန် အစွမ်းအစ ပေးခဲ့လျှင်ပင် ၎င်းတို့သည် သမ္မာတရားကို သာမန်အဆင့်အထိ သဘောပေါက်နားလည်နိုင်ကြမည် မဟုတ်လော။ လူတို့သည် သမ္မာတရားကို သဘောပေါက်နားလည်နိုင်ပါက ၎င်းတို့သည် သမ္မာတရားကို လက်တွေ့လုပ်ဆောင်နိုင်ကြမည် မဟုတ်လော။ ပြီးလျှင် ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများကို ပစ်ပယ်နိုင်ပြီး ကယ်တင်ခြင်း ရရှိနိုင်ကြမည် မဟုတ်လော” ဟု ပြောဆိုကြသည်။ လူတို့တွင် ဤအတွေးအခေါ်များ ရှိနေခြင်းက မည်သည့်ပြဿနာ ဖြစ်သနည်း။ ဘုရားသခင်သည် အဘယ်ကြောင့် ၎င်းတို့အား ဤမျှ လုံးဝ သာမန်ဖြစ်သော အစွမ်းအစကို ပေးထားသည်ကို လူတို့ နားမလည်ကြပေ။ အစွမ်းအစကောင်းသော ခေါင်းဆောင်များကို ရှာဖွေရန် ခက်ခဲပြီး အသင်းတော်အလုပ်ကို ကောင်းစွာ လုပ်ဆောင်ရန် အလွန်ပင် ခက်ခဲလှသည်။ လူတို့က “ဘုရားသခင်သည် လူများကို အစွမ်းအစကောင်း ပေးခဲ့ပါက ခေါင်းဆောင်များကို ရှာဖွေရန် ပို၍ လွယ်ကူမည် မဟုတ်လော။ အသင်းတော်အလုပ်ကို လုပ်ဆောင်ရန် ပို၍ လွယ်ကူမည် မဟုတ်လော။ ဘုရားသခင်သည် အဘယ်ကြောင့် လူများကို အစွမ်းအစကောင်း မပေးသနည်း” ဟု တွေးတောကြသည်။ ဘုရားအိမ်တော်၏ အလုပ်တစ်ခုလုံး ရှုထောင့်မှ ကြည့်လျှင် အစွမ်းအစကောင်းသော လူများ ပို၍ ရှိပါက အသင်းတော်အလုပ်သည် အမှန်ပင် ပို၍ လွယ်ကူပေမည်ဖြစ်သည်မှာ အမှန်ပင်။ သို့ရာတွင် အခြေခံအကြောင်းရင်းတစ်ခု ရှိသည်၊ ဘုရားအိမ်တော်တွင် ဘုရားသခင်သည် သူ၏ ကိုယ်ပိုင်အလုပ်ကို လုပ်ဆောင်နေခြင်းဖြစ်ပြီး လူတို့သည် အဆုံးအဖြတ်ပေးသော အခန်းကဏ္ဍမှ ပါဝင်ခြင်း မရှိပေ။ ထို့ကြောင့် လူတို့၏ အစွမ်းအစ ကောင်းသည်ဖြစ်စေ၊ သာမန်ဖြစ်သည်ဖြစ်စေ၊ သို့မဟုတ် ညံ့ဖျင်းသည်ဖြစ်စေ ဘုရားသခင်၏ အလုပ်ရလဒ်များကို အဆုံးအဖြတ်မပေးပေ။ နောက်ဆုံး ရရှိမည့် ရလဒ်များကို ဘုရားသခင်က ပြီးမြောက်အောင်မြင်စေခြင်း ဖြစ်သည်။ အရာခပ်သိမ်းကို ဘုရားသခင်က ဦးဆောင်သည်၊ အရာခပ်သိမ်းသည် သန့်ရှင်းသောဝိညာဉ်တော်၏ လုပ်ဆောင်ချက်ဖြစ်၏။ ဘုရားသခင်၏ အလုပ်ရှုထောင့်မှ ကြည့်လျှင် ဤကိစ္စကို ဤနည်းလမ်းဖြင့် ရှင်းပြသင့်သည်၊ ဤသည်မှာ အကြောင်းရင်းတစ်ခု ဖြစ်သည်။ အခြားအကြောင်းရင်းတစ်ခု ရှိသေးသည်။ စာတန်၏ ဖောက်ပြန်ပျက်စီးစေခြင်းကို ခံရပြီးနောက်တွင် လူတို့သည် စာတန်၏ ဖောက်ပြန်ပျက်စီးသော စိတ်သဘောထားများကို ၎င်းတို့၏ အသက်အနှစ်သာရအဖြစ် ပိုင်ဆိုင်ထားကြသည်။ ဆိုလိုသည်မှာ ၎င်းတို့အားလုံးသည် ၎င်းတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်ကြပြီး ၎င်းတို့၏ အသက်တာကို ၎င်းတို့၏ ဖောက်ပြန်ပျက်စီးသော စိတ်သဘောထားများက လွှမ်းမိုးထားသည်။ ဤအရာအပြင် လူတစ်ဦး၌ ကောင်းမွန်သော သို့မဟုတ် ထူးကဲသော အစွမ်းအစ ရှိပြီး ကဏ္ဍပေါင်းစုံတွင် ၎င်းတို့၏ စွမ်းရည်များက ပြည့်စုံပြီး အပြစ်ကင်းစင်ကာ အနာအဆာကင်းမဲ့ပါက ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို အားပေးအားမြှောက် ပြုလိမ့်မည်။ ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို အတိုင်းအဆမဲ့ ပို၍ ဆိုးရွားလာစေပြီး ထိန်းချုပ်၍မရနိုင်အောင် ဖြစ်လာစေမည့်အပြင် ထိုသူကို ပို၍ မာနထောင်လွှားစေ၊ စိတ်နှလုံးမာကျောစေ၊ စဉ်းလဲစေပြီး ကောက်ကျစ်ဆိုးယုတ်စေလိမ့်မည်။ ၎င်းတို့ သမ္မာတရားကို လက်ခံရန် ခက်ခဲမှု တိုးပွားလာမည်ဖြစ်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် နည်းလမ်းတစ်ခုမျှ ရှိလိမ့်မည် မဟုတ်ပေ။ ဤသည်မှာ အခြားအကြောင်းရင်းတစ်ခု ဖြစ်သည်။ ထို့အပြင် ဘုရားသခင်သည် လူများကို ထိုသို့သော အစွမ်းအစ ပေးရခြင်းမှာ ဘုရားသခင် ကယ်တင်လိုသော လူသားမျိုးနွယ်သည် ပင်ကိုအားဖြင့် မပြည့်စုံသော လူသားမျိုးနွယ်ဖြစ်ပြီး ကဏ္ဍပေါင်းစုံရှိ စွမ်းရည်များမှာ သာမန်ဖြစ်ကာ ချို့ယွင်းချက်များ ရှိသောကြောင့် ဖြစ်သည်။ ထို့ပြင် ဘုရားသခင်၏ နှုတ်ကပတ်တော်များနှင့် သမ္မာတရားကို သိရှိခြင်းသည် အမျိုးမျိုးသော စွမ်းရည်များကို အသုံးပြုရုံမျှဖြင့် ပြီးမြောက်အောင်မြင်သည် မဟုတ်ဘဲ လုပ်ငန်းစဉ်တစ်ခု လိုအပ်သည်။ ဤလုပ်ငန်းစဉ်တွင် အဘယ်အရာ ပါဝင်သနည်း။ ယင်းတွင် ပတ်ဝန်းကျင် ပြောင်းလဲမှုများ၊ လူတစ်ဦး၏ အသက်အရွယ် ကြီးရင့်လာမှု၊ ဘဝအတွေ့အကြုံများနှင့် ဗဟုသုတ တိုးပွားလာမှု၊ အမျိုးမျိုးသော ပတ်ဝန်းကျင်များမှတစ်ဆင့် ရရှိသော အတွေ့အကြုံတို့ ပါဝင်ပြီး ယင်းတို့က လူများကို ၎င်းတို့၏ ပင်ကို အစွမ်းအစနှင့် ဗီဇများ အခြေခံပေါ်တွင် ဘုရားသခင်၏ နှုတ်ကပတ်တော်များထဲမှ သမ္မာတရားက အမှန်တကယ် မည်သည့်အရာကို ရည်ညွှန်းသည်ကို တဖြည်းဖြည်း နားလည်သဘောပေါက်စေပြီး သိရှိစေကာ ထို့နောက်တွင် ၎င်းတို့သည် ဘုရားသခင်၏ နှုတ်ကပတ်တော်များကို လက်ခံပြီး လက်တွေ့လုပ်ဆောင်ကြသည်။ ထိုသို့သော လုပ်ငန်းစဉ်မှတစ်ဆင့် ဘုရားသခင်၏ နှုတ်ကပတ်တော်များထဲမှ သမ္မာတရားသည် လူတစ်ဦးထဲသို့ ဝင်ရောက်ပြီး ၎င်းတို့၏ အသက် ဖြစ်လာသည်။ ယင်းသည် အသက်ရှင်နေထိုင်မှု သဘောတရားတစ်ခု သို့မဟုတ် အသက်ရှင်နေထိုင်မှု အတွေးအခေါ်နှင့် နည်းလမ်းတစ်ခု ဖြစ်မလာဘဲ ဘုရားသခင်၏ နှုတ်ကပတ်တော်များသည် ၎င်းတို့ တည်ရှိမှုအတွက် အခြေခံအုတ်မြစ် ဖြစ်လာသည်။ ထိုသို့သော လူတစ်ဦးသည် လူသစ်တစ်ဦး၊ အသစ်မွေးဖွားသော အသက်တာတစ်ခု ဖြစ်သည်။ ဤသည်မှာ မရှိမဖြစ် လိုအပ်သော လုပ်ငန်းစဉ်တစ်ခု ဖြစ်သည်။ သင်၏ အစွမ်းအစနှင့် ကဏ္ဍပေါင်းစုံရှိ စွမ်းရည်များ မည်မျှပင် ထူးကဲစွာ ကောင်းမွန်ပြီး မြင့်မားပါစေ ဤလုပ်ငန်းစဉ်များကို ချန်လှပ်ထား၍ မရနိုင်ပေ။ ဖန်ဆင်းခံ လူသားတစ်ဦးအနေဖြင့် ဘုရားသခင်၏ နှုတ်ကပတ်တော်များကို သင်၏ အသက်အဖြစ်သို့ ပြောင်းလဲခြင်းကို နောက်ဆုံးတွင် ပြီးမြောက်အောင်မြင်ရာ၌ မည်သူမျှ တွေ့ကြုံရမည့် လုပ်ငန်းစဉ်တစ်ခုလုံး၏ မည်သည့်အဆင့်ကိုမျှ ကျော်သွား၍ မရနိုင်ပေ။ ဆိုလိုသည်မှာ လူတိုင်းသည် ဘုရားသခင်အပေါ် အယူအဆများ၊ စိတ်ကူးများ၊ အတိုက်အခံပြုခြင်း၊ ဆန့်ကျင်ခြင်းနှင့် ပုန်ကန်ခြင်းတို့ကို ဖြစ်ပေါ်ကြလိမ့်မည်။ ၎င်းတို့အားလုံးသည် အဆင်မပြေမှုများ၊ ကျရှုံးမှုများ၊ မှောက်မှားခြင်း၊ ဖြုတ်ချခံရခြင်း၊ ပြုပြင်ခံရခြင်း၊ တရားစီရင်ခံရခြင်းနှင့် ပြစ်တင်ဆုံးမခံရခြင်းတို့ကို ဖြတ်သန်းကြရမည်၊ အမျိုးမျိုးသော ပတ်ဝန်းကျင်များကို တွေ့ကြုံရမည်၊ လူအမျိုးအစား အမျိုးမျိုးနှင့် ကြုံတွေ့ရမည်ဖြစ်ပြီး အခြားသော ထိုကဲ့သို့ လုပ်ငန်းစဉ်များကို ဖြတ်သန်းကြရမည်။ သင်၏ အစွမ်းအစ မည်မျှ ကောင်းသည်ဖြစ်စေ၊ မြင့်မားသည်ဖြစ်စေ၊ သို့မဟုတ် ကဏ္ဍပေါင်းစုံတွင် သင်၏ စွမ်းရည်များ မည်မျှ သန်မာသည်ဖြစ်စေ ဤလုပ်ငန်းစဉ်များ သို့မဟုတ် အဆင့်များထဲမှ မည်သည့်အရာကိုမျှ ချန်လှပ်ထား၍ မရနိုင်ပေ။ ထို့ကြောင့် ဘုရားသခင်သည် သင့်အား ထူးကဲစွာ မြင့်မားသော အစွမ်းအစနှင့် စွမ်းရည်များကို ပေးခဲ့လျှင်ပင် ယင်းမှာ အချည်းနှီးသာ ဖြစ်ပေလိမ့်မည်။ သာမန်ဖြစ်သော၊ ရိုးရိုးလူတစ်ဦး ဖြစ်ခြင်းက သင့်အတွက် ပိုကောင်းသည်။ သင့်၌ လူ့သဘာဝဆိုင်ရာ ချို့ယွင်းချက်အချို့ ရှိကောင်းရှိနိုင်သော်လည်း သင်သည် ဘုရားသခင်၏ အလုပ်ကို တွေ့ကြုံနိုင်သည်၊ ဘုရားသခင်၏ နှုတ်ကပတ်တော်များကို ကြားပြီးနောက်တွင် နားလည်နိုင်သည်၊ ပြီးလျှင် သင်၏ အားနည်းချက်များနှင့် ချို့ယွင်းချက်များကို သိမြင်နိုင်သည်။ ဤနည်းအားဖြင့် တစ်ဖက်တွင် သင် ရရှိသောအရာသည် ပို၍ လက်တွေ့ကျပြီး ဘုရားသခင်ထံမှ ပို၍ ရရှိသည်။ အခြားတစ်ဖက်တွင် သင်သည် သင်၏ ပင်ကိုစွမ်းရည်များကို ပို၍ တိကျစွာ သိရှိလာပြီး သင်သည် ပို၍ ဆင်ခြင်တုံတရား ရှိလာသည်။ ထို့ကြောင့် ဘုရားသခင်သည် လူတိုင်းကို အစွမ်းအစကောင်း ပေးရန် မရည်ရွယ်ဘဲ လူများကို သာမန် အစွမ်းအစ ပေးခြင်း ဖြစ်သည်။

လူတို့၏ အစွမ်းအစကို တိုင်းတာသည့် စွမ်းရည်အမျိုးမျိုး၏ ဤတိကျသော သရုပ်သကန်များအကြောင်း ကြားပြီးနောက် သင်တို့သည် မိမိတို့ကိုယ်ကို ဆန်းစစ်ကြပြီး အများဆုံးအနေဖြင့် သင်တို့၌ သာမန် အစွမ်းအစသာရှိကြောင်း၊ အစွမ်းအစကောင်းရှိသည့် အဆင့်သို့ မမီကြောင်း တွေ့ရှိကြသည်။ သို့ဆိုလျှင် အစွမ်းအစကောင်းရှိသည့် အဆင့်သို့ မီသောသူများမှာ မည်သူများဖြစ်သနည်း။ ၎င်းတို့သည် သန့်ရှင်းသောဝိညာဉ်တော် အသုံးပြုသောလူများ ဖြစ်ကြသည်။ ဘုရားသခင်က သင့်ကို အစွမ်းအစကောင်း ပေးပါက သင်သည် အစွမ်းအစကောင်းနှင့် ကိုက်ညီသော အလုပ်ကို တာဝန်ယူရမည်။ သင်သည် ထိုသို့သော အလုပ်ကို တာဝန်ယူရန် မလိုအပ်ပါက ဘုရားသခင်က သင့်ကို သာမန် အစွမ်းအစ ပေးထားခြင်းသည်ပင် အတော်အတန် ကောင်းမွန်နေပြီဖြစ်သည်၊ ဤသည်မှာ ဘုရားသခင်၏ ကျေးဇူးတော်ဖြစ်သည်။ ဘုရားသခင်က သင့်ကို သာမန် အစွမ်းအစ ပေးပါက သင်သည် အလွန်ကြီးမားသော အလုပ်ကို မလုပ်နိုင်ပေ၊ သို့ဖြစ်၍ သင်သည် မာနထောင်လွှား၍ မရနိုင်ပေ။ ဤသည်မှာ သင့်အတွက် ကာကွယ်မှုတစ်ခု ဖြစ်သည်။ သင့်ကို ပေးထားသော သာမန် အစွမ်းအစဖြင့် သင်၌ ကြွားဝါရန် အရင်းအနှီး မရှိသကဲ့သို့ ကမ္ဘာကိုတုန်လှုပ်စေသော မည်သည့် အကျိုးပြုမှုများကိုမျှ သင် မပြုလုပ်နိုင်ပေ။ “ကျွန်ုပ်၏ အစွမ်းအစမှာ သာမန်ဖြစ်သည်၊ ကျွန်ုပ်သည် ဤကဏ္ဍတွင် မတော်ပါ၊ ထိုကဏ္ဍတွင်လည်း မတော်ပါ၊ ကျွန်ုပ်သည် သတိထားရမည်ဖြစ်ပြီး ကျွန်ုပ်၏ တာဝန်ကို ထမ်းဆောင်ရာတွင် သမ္မာတရား စည်းမျဉ်းများကို ရှာဖွေရမည်” ဟု သင် အစဉ်သဖြင့် တွေးတောရန် လိုအပ်သည်။ သင်သည် ကဏ္ဍပေါင်းစုံ၌ လိုအပ်ချက်ရှိသည်ဟု ခံစားရသောအခါ သင်သည် ပို၍ လိမ္မာလာပြီး ပို၍ စည်းကမ်းရှိလာကာ ပို၍ နှိမ့်ချလာသည်။ ဥပမာအားဖြင့် သင်တို့သည် မည်သည့်အလုပ်ကို လုပ်သည်ဖြစ်စေ၊ သင်တို့သည် ကြီးကြပ်ရေးမှူးတစ်ဦး ဖြစ်စေ၊ သာမန် အဖွဲ့ဝင်တစ်ဦး ဖြစ်စေ ကာလတစ်ခုအတွင်း သင့်အလုပ်က အတော်အတန် ချောမွေ့ပြီး ရလဒ်အချို့ ထွက်ပေါ်ကာ အောင်မြင်မှုများက အတော်အတန် ထူးခြားထင်ရှားပြီး အထက်၏ အသိအမှတ်ပြုခြင်းကို သင် ရရှိပါက သင်၏ စိတ်နေစိတ်ထားသည် မည်သို့ ဖြစ်မည်နည်း။ (ကျွန်ုပ်တို့သည် ဘဝင်မြင့်လာမည်ဖြစ်ပြီး မိမိတို့ကိုယ်ကို အတော်အတန် ကောင်းသည်ဟု ခံစားရကာ သမ္မာတရားကို အလွယ်တကူ ရှာဖွေတော့မည် မဟုတ်ပါ။) ထို့နောက် သင်သည် စည်းကမ်းလိုက်နာရန်နှင့် လက်တွေ့ကျကျ ကျင့်ကြံပြုမူရန် ခက်ခဲလာလိမ့်မည်။ ဤသည်မှာ သင့်အတွက် အလွန် အန္တရာယ်ရှိသော စုံစမ်းသွေးဆောင်မှုတစ်ခု ဖြစ်သည်၊ ဤသည်မှာ လက္ခဏာကောင်းတစ်ခု မဟုတ်ပေ။ သို့ရာတွင် သင်သည် စွမ်းရည်အမျိုးမျိုး၌ လိုအပ်ချက်ရှိသည် သို့မဟုတ် ချို့ယွင်းချက်များ ရှိသောကြောင့်လည်းကောင်း၊ အလုပ်လုပ်သောအခါ သင်သည် ကဏ္ဍတစ်ခုကို ထည့်သွင်းစဉ်းစားရန် ပျက်ကွက်သည် သို့မဟုတ် အခြားတစ်ခုကို ကြိုတင်မတွေးမိ သို့မဟုတ် လျစ်လျူရှုမိပြီး မေ့လျော့သောကြောင့်လည်းကောင်း၊ ကဏ္ဍတစ်ခုနှင့်ပတ်သက်၍ ပြုပြင်ခြင်းခံရသည် သို့မဟုတ် အခြားတစ်ခု၌ အဆင်မပြေမှုများနှင့် ထိုးနှက်မှုများကို ရင်ဆိုင်ရသောကြောင့်လည်းကောင်း သင်၏ စိတ်နှလုံး နက်ရှိုင်းရာ၌ “ကျွန်ုပ် မတော်ပါ၊ ကျွန်ုပ်၏ အစွမ်းအစမှာ ညံ့ဖျင်းပြီး သမ္မာတရားကို ကျွန်ုပ် နားမလည်ပါ၊ စည်းမျဉ်းများကို ကျွန်ုပ် နားမလည်ပါ” ဟု သင့်ကိုယ်သင် အဆက်မပြတ် သတိပေးလေသည်။ ဤနည်းအားဖြင့် သင်သည် အမှုအရာများကို ပြုလုပ်ရာတွင် အလွန် သတိထားလာသည်၊ အမှားများ ပြုလုပ်မိမည်ကိုလည်းကောင်း၊ ပြုပြင်ခြင်းခံရမည်ကိုလည်းကောင်း အလွန် ကြောက်ရွံ့လာသည်၊ အဖျက်အမှောင့်လုပ်ပြီး နှောင့်ယှက်မိမည်ကို အလွန် ကြောက်ရွံ့လာကာ ဆုံးရှုံးမှုများ ဖြစ်ပေါ်စေသည့် ဟာကွက်များ အလုပ်တွင် ဖန်တီးမိမည်ကို အလွန် ကြောက်ရွံ့လာသည်။ ကဏ္ဍအသီးသီးရှိ သင်၏ စွမ်းရည်များသည် လိုအပ်ချက်ရှိသောကြောင့်ဖြစ်စေ၊ အားလုံးက အလွန် သာမန်ဖြစ်သောကြောင့်ဖြစ်စေ အလုပ်အတွက် အရည်အချင်းပြည့်မီရန် သင်၏ စွမ်းဆောင်နိုင်ရည်မှာလည်း အလွန် သာမန်ဖြစ်ပြီး သင်လုပ်သော အလုပ်မှာ အလွန် သာမန်ဖြစ်သည်။ သို့ဖြစ်၍ ကြွားဝါစရာ မည်သည့်အရာမျှ မရှိဟု သင် ခံစားရသည်။ သင်သည် ခက်ခဲစွာရရှိသော ရလဒ်အချို့ကို ရယူနိုင်လျှင်ပင် နောက်ကွယ်၌ များစွာသော ပင်ပန်းမှုကို သည်းခံပြီးနောက်မှလည်းကောင်း၊ ကြီးမားသော ကြိုးပမ်းအားထုတ်မှုကို ပြုပြီးနောက်မှလည်းကောင်း ယင်းတို့ကို သင် ရရှိခြင်းဖြစ်သည်။ သင်သည် အခြားသူများရှေ့တွင် လုပ်ရည်ကိုင်ရည် ရှိသယောင်နှင့် အတော်အတန် တော်သယောင် ဟန်ဆောင်လိုသော်လည်း သင်၏ စိတ်နှလုံးထဲတွင် သင်၌ ယုံကြည်မှု ကင်းမဲ့နေသည်။ သင်သည် မည်သည့်အရာကို လုပ်သည်ဖြစ်စေ ကောင်းစွာ မလုပ်နိုင်ကြောင်းနှင့် အထက်က ယင်းကို စိစစ်ရန် လိုအပ်နေဆဲဖြစ်ကြောင်း သိသည်။ အချို့သော အရာများတွင် ပြုပြင်ခြင်းခံရမှုကို ရင်ဆိုင်ရသောအခါမှသာ သင်သည် မည်သည့်နေရာ၌ မှားယွင်းကြောင်း သဘောပေါက်ပြီး သင်၏ အစွမ်းအစမှာ မည်မျှ အလွန်အမင်း ညံ့ဖျင်းသည်ကို မြင်တွေ့ရသည်။ ဤနည်းအားဖြင့် သင်သည် မာနထောင်လွှား၍ ရနိုင်မည် မဟုတ်ပေ။ ဆိုလိုသည်မှာ သင့်ပတ်ဝန်းကျင်၌ သင့်ထက်သာလွန်သော အစွမ်းအစကောင်းရှိသူ တစ်ဦး အစဉ်သဖြင့် ရှိနေလိမ့်မည်ဖြစ်ပြီး သင့်ကို ချုပ်ထိန်းသည့် သမ္မာတရားနှင့် ဘုရားသခင်၏ တောင်းဆိုထားသော စံနှုန်းများ အစဉ်သဖြင့် ရှိနေလိမ့်မည်။ “ကျွန်ုပ် ပြီးမြောက်အောင် လုပ်နိုင်သည့် အလုပ်အနည်းငယ်မှာ အထက်က စိစစ်ပြီး ဆုံးဖြတ်ခဲ့သောကြောင့်သာ ဖြစ်သည်၊ အထက်က အကြိမ်ကြိမ် စစ်ဆေးခြင်း၊ ကြည့်ရှုခြင်းနှင့် ပြုပြင်ခြင်းတို့ ပြုလုပ်ခဲ့သောကြောင့်သာ ယင်းက ပြီးစီးခဲ့ခြင်းဖြစ်သည်။ ကျွန်ုပ်၌ ကြွားဝါစရာ တစ်ခုမျှ မရှိပါ” ဟု သင် ခံစားရသည်။ နောက်တစ်ကြိမ် သင် တစ်စုံတစ်ရာ လုပ်ဆောင်သည့်အခါတွင် သင်၏ လက်စွမ်းပြရန် စဉ်းစားနေဆဲဖြစ်သော်လည်း သင်သည် ကောင်းစွာ လုပ်ဆောင်ရန် ပျက်ကွက်ဆဲဖြစ်ကာ မည်သည့်အခါမျှ ထင်ပေါ်နိုင်ခြင်း မရှိပေ။ သင်၏ အစွမ်းအစနှင့် အရည်အချင်းများ နည်းပါးသောကြောင့် အတိအကျပင်လျှင် သင်၏တာဝန်များ လုပ်ဆောင်ခြင်း၏ အကျိုးတရားများက သင် စံပြုသည့် အဆင့် သို့မဟုတ် စံနှုန်းကို အလှမ်းမီရန် အစဉ်သဖြင့် ပျက်ကွက်လျက် အစဉ်သဖြင့် သာမန်ဖြစ်လေသည်။ ထို့ကြောင့် အမှုမဲ့အမှတ်မဲ့ဖြင့် သင်သည် မည်သည့် ထင်ပေါ်သူမျိုးမျှ မဟုတ်၊ မည်သည့် သာလွန်သူ သို့မဟုတ် ထူးခြားသည့်လူမျှ မဟုတ်ဟု အမြဲမပြတ် သဘောပေါက်လေသည်။ သင်၏ အစွမ်းအစသည် သင် စိတ်ကူးသလောက် မကောင်းဘဲ သာမန်မျှသာ ဖြစ်လွန်းသည်ဟု သင် တဖြည်းဖြည်း နားလည်လာသည်။ ဤအဆင့်ဆင့် တိုးတက်မှုဖြစ်စဉ်သည် သင့်ကိုယ်သင် သိရှိရန် သင့်အတွက် အလွန် အထောက်အကူဖြစ်သည်။ သင်သည် အချို့သော ကျရှုံးမှုများနှင့် ဆုတ်ဆိုင်းမှုများကို လက်တွေ့ကျသည့်နည်းလမ်းဖြင့် တွေ့ကြုံရပြီး စိတ်အတွင်းကျကျကို ဆင်ခြင်သုံးသပ်ပြီးနောက်တွင် သင်၏ အဆင့်၊ အရည်အချင်းများနှင့် အစွမ်းအစကို အကဲဖြတ်ရာတွင် သာ၍ သင် မှန်ကန်တိကျလာသည်။ သင်သည် ကောင်းမွန်သော အစွမ်းအစရှိသည့် လူတစ်ဦးမဟုတ်ကြောင်း၊ သင့်ထံတွင် အားသာချက်နှင့် ဆုကျေးဇူးအချို့၊ သုံးသပ်ဆုံးဖြတ်နိုင်စွမ်း အနည်းငယ် ရှိကောင်းရှိနိုင်သော်လည်း၊ သို့မဟုတ် စိတ်ကူး သို့မဟုတ် အစီအစဉ်အချို့ ရံဖန်ရံခါ ရှိနိုင်သော်လည်း သင်သည် သမ္မာတရား စည်းမျဉ်းများကို အလွန် စံမမီဖြစ်နေဆဲဖြစ်ကြောင်း၊ ဘုရားသခင်၏ သတ်မှတ်ချက်များနှင့် သမ္မာတရား၏ စံနှုန်းများမှ ဝေးကွာနေဆဲဖြစ်ပြီး သမ္မာတရား လက်တွေ့ကျမှုကို ပိုင်ဆိုင်ခြင်း စံနှုန်းမှ သာ၍ပင် အလှမ်းဝေးနေဆဲဖြစ်ကြောင်းတို့ကို သင် တိုး၍ သဘောပေါက်လာသည်။ အမှုမဲ့အမှတ်မဲ့ဖြင့် သင့်ထံတွင် သင့်ကိုယ်သင်နှင့်ပတ်သက်သည့် ဤဝေဖန်မှုများနှင့် အကဲဖြတ်မှုများ ရှိလေသည်။ သင့်ကိုယ်သင် ဝေဖန်ခြင်းနှင့် အကဲဖြတ်ခြင်း ဖြစ်စဉ်တွင် သင့်ကိုယ်သင် သိသော သင်၏ အသိသည် တိုး၍ တိကျမှန်ကန်လာလိမ့်မည်ဖြစ်ပြီး သင်၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးခြင်း ထုတ်ဖော်ပြမှုများသည် သာ၍ ချုပ်တည်းကာ ထိန်းချုပ်ခြင်းခံလာရလျက် ပို၍ ပို၍ နည်းပါးသွားလိမ့်မည်။ သင်တို့၏ ဖောက်ပြန်ပျက်စီးသော စိတ်သဘောထားများကို ထိန်းချုပ်ထားခြင်းသည် ပန်းတိုင်မဟုတ်သည်မှာ အမှန်ပေ။ ပန်းတိုင်ကား အဘယ်နည်း။ ပန်းတိုင်မှာ သင်တို့၏ ဖောက်ပြန်ပျက်စီးသော စိတ်သဘောထားများကို ထိန်းချုပ်ထားသည်နှင့်အမျှ သင်တို့သည် ကြီးကျယ်ခမ်းနားသော အတွေးအခေါ်များကို တတွတ်တွတ် ပြောဆိုရန် သို့မဟုတ် သင်တို့၏ ကျွမ်းကျင်မှုများကို ကြွားဝါရန် အမြဲတစေ မကြိုးစားဘဲ၊ အကောင်းဆုံး သို့မဟုတ် အကြံ့ခိုင်ဆုံးဖြစ်ရန် အမြဲတစေ ပြိုင်ဆိုင်ကြိုးပမ်းခြင်း မပြုဘဲ၊ မိမိကိုယ်ကို သက်သေပြရန်လည်း အမြဲတစေ မကြိုးစားဘဲ တဖြည်းဖြည်း သမ္မာတရားကို ရှာဖွေတတ်ဖို့နှင့် အမူအကျင့်ကောင်းမွန်စွာ ကျင့်ကြံပြုမူတတ်ဖို့ သင်ယူလာကြခြင်း ဖြစ်၏။ ဤအသိသည် သင်၏ စိတ်နှလုံးအတွင်းတွင် ယင်းဘာသာ နက်နက်ရှိုင်းရှိုင်း စွဲထင်သော်လည်း သင်က “ဤအရာကို လုပ်ဆောင်ခြင်းအတွက် သမ္မာတရား စည်းမျဉ်းများက မည်သည့်အရာ ဖြစ်သည်ကိုလည်းကောင်း၊ ထိုအရာနှင့်ပတ်သက်၍ ဘုရားသခင် ပြောသည့်အရာကိုလည်းကောင်း ငါ ရှာဖွေရမည်”ဟု တွေးဆလိမ့်မည်။ ဤအသိသည် သင်၏ စိတ်နှလုံးအတွင်းတွင် တဖြည်းဖြည်း အခြေကျလာလိမ့်မည်ဖြစ်ပြီး ဘုရားနှုတ်ကပတ်တော်နှင့် သမ္မာတရားကို သင်၏ ရှာဖွေခြင်း၊ အသိအမှတ်ပြုခြင်းနှင့် လက်ခံခြင်းတို့သည် တိုး၍ အရှိန်မြှင့်လိမ့်မည်။ ယင်းမှာ သင့်အတွက် ကယ်တင်ခံရမည့် မျှော်လင့်ချက်ကို ညွှန်ပြသည်။ သမ္မာတရားကို သင် လက်ခံနိုင်လေ၊ သင်၏ ဖောက်ပြန်ပျက်စီးသော စိတ်သဘောထားများသည် ယင်းတို့ဘာသာ ထုတ်ဖော်ပြလေ ဖြစ်လိမ့်မည်။ သာ၍ပင် ကောင်းမွန်သည့်ရလဒ်မှာ သင်သည် ဘုရားနှုတ်ကပတ်တော်ကို လက်တွေ့လုပ်ဆောင်မှုအတွက် စံနှုန်းတစ်ခုအဖြစ် အသုံးပြုရန် အခွင့်အရေးများ သာ၍ ရှိလိမ့်မည် ဖြစ်သည်။ ဤသည်မှာ ကယ်တင်ခြင်းဆီသို့သွားသည့် လမ်းကြောင်းပေါ် တဖြည်းဖြည်း အစပြုခြင်း မဟုတ်လော။ ဤသည်မှာ ကောင်းမွန်သည့်အရာတစ်ခု မဟုတ်လော။ (ဟုတ်ပါသည်။) သို့ရာတွင် လူတို့အလယ် သင်၏ အရည်အချင်းများအားလုံး သာလွန်လျှင် ပြီးပြည့်စုံကာ ထူးခြားလျှင် ကိစ္စရပ်များကို ကိုင်တွယ်ပြီး သင်၏ တာဝန်များကို လုပ်ဆောင်နေစဉ်တွင် သမ္မာတရားကို သင် ရှာဖွေနိုင်သေးသလော။ ယင်းမှာ ပြောရခက်၏။ အဘက်ဘက်၌ ထူးကဲသော စွမ်းရည်များရှိသူတစ်ဦးအဖို့ ငြိမ်သက်သော စိတ်နှလုံးဖြင့် သို့မဟုတ် နှိမ့်ချသော သဘောထားဖြင့် ဘုရားသခင်၏ ရှေ့တော်မှောက်သို့ လာရောက်၍ မိမိကိုယ်ကို သိရှိရန်၊ မိမိတို့၏ ချို့ယွင်းချက်များနှင့် ဖောက်ပြန်ပျက်စီးသော စိတ်သဘောထားများကို သိရှိရန်၊ ထို့နောက် သမ္မာတရားကို ရှာဖွေခြင်း၊ လက်ခံခြင်းနှင့် လက်တွေ့လုပ်ဆောင်ခြင်းတည်းဟူသော အဆင့်သို့ ရောက်ရှိရန်မှာ အလွန် ခက်ခဲ၏။ ဤသည်မှာ လုပ်ဆောင်ရန် အတော်ပင် ခက်ခဲသည် မဟုတ်လော။ (ဟုတ်ပါသည်။)

လူတို့၌ သာမန် အစွမ်းအစ ရှိခြင်းတွင် ဘုရားသခင်၏ ရည်ရွယ်ချက်ကောင်းများ ပါရှိသည်၊ လူတို့၌ အလွန် ညံ့ဖျင်းသော အစွမ်းအစ ရှိခြင်းတွင်လည်း ဘုရားသခင်၏ ရည်ရွယ်ချက်ကောင်းများ ပါရှိသည်။ ဘုရားသခင်သည် သင့်ကို ကယ်တင်လိုသောကြောင့် သင့်အား လွန်ကဲစွာ ကောင်းမွန်သော အစွမ်းအစကို မပေးပေ။ အဘယ်ကြောင့်နည်း။ ဘုရားသခင်သည် လူတို့အား ၎င်းတို့၏ မိသားစု နောက်ခံ၊ ရုပ်ရည်သွင်ပြင်၊ ဗီဇ၊ ပင်ကိုစရိုက်နှင့် အမျိုးမျိုးသော အသက်ရှင်မှု စွမ်းရည်များကဲ့သို့သော ပင်ကို အခြေအနေအမျိုးမျိုးကို ပေးထားသည်။ ဘုရားသခင်သည် လူတို့အား အချို့သော အားသာချက်များ၊ စိတ်ဝင်စားမှုများနှင့် ဝါသနာများကိုပင် ပေးထားပြီး အချို့လူများကို အထူး ဆုကျေးဇူးများလည်း ပေးသနားသည်။ ဤသည်မှာ လုံလောက်သည်။ ဤအရာများသည် သင်၏ တစ်ကိုယ်ရေ အသက်ရှင်ရပ်တည်မှုကို ထောက်ပံ့ရန် လုံလောက်သည်။ ဤအရာများဖြင့် သင်သည် အမှီအခိုကင်းစွာ ရပ်တည်နေထိုင်ရန် စွမ်းရည်နှင့် အခြေအနေများကို ပိုင်ဆိုင်ပြီး အစွမ်းအစ အဆင့်တစ်ခု၏ အခြေခံပေါ်တွင် သင်သည် ဘုရားသခင်၏ နှုတ်ကပတ်တော်များကို လက်ခံနိုင်သည်၊ သင်၏ ဖောက်ပြန်ပျက်စီးသော စိတ်သဘောထားများကို အတိုင်းအတာ အမျိုးမျိုးအထိ ဖယ်ရှားပစ်နိုင်ကာ ကယ်တင်ခြင်းခံရသည့်အဖြစ်သို့ ရောက်ရှိနိုင်သည်။ ဤသည်မှာ ဘုရားသခင်က လူတို့အား လွန်ကဲစွာ မြင့်မားသော အစွမ်းအစကို မပေးသည့် အကြောင်းရင်းဖြစ်သည်။ ဘုရားသခင်သည် လူတို့အား လွန်ကဲစွာ ကောင်းမွန်သော အစွမ်းအစကို မပေးပေ။ တစ်ချက်အနေဖြင့် ဤသည်မှာ လူတို့သည် ဤအခြေခံ အခြေအနေဖြင့် အနည်းငယ် တည်ငြိမ်နိုင်ရန် ဖြစ်ပြီး ၎င်းတို့သည် သာမန်ဖြစ်သော၊ ပျမ်းမျှဖြစ်သော လူများ၊ ဖောက်ပြန်ပျက်စီးသော စိတ်သဘောထားများရှိသည့် လူများ ဖြစ်သည်ဟု ခံစားရခြင်း အခြေခံပေါ်တွင် ၎င်းတို့သည် ဘုရားသခင်၏ အလုပ်နှင့် ဘုရားသခင်၏ ကယ်တင်ခြင်းကို လိုလိုလားလား လက်ခံနိုင်ရန် ဖြစ်သည်။ ဤနည်းအားဖြင့်သာ လူတို့၌ ဘုရားသခင်၏ နှုတ်ကပတ်တော်များကို လက်ခံရန် အခြေခံ အခြေအနေ ရှိကြသည်။ အခြားတစ်ချက်အနေဖြင့် လူတို့၌ အလွန် ကောင်းမွန်သော အစွမ်းအစ သို့မဟုတ် ထူးခြားစွာ လျင်မြန်သော ဉာဏ်များ ရှိပြီး ကဏ္ဍပေါင်းစုံတွင် အလွန် အားကောင်းသော စွမ်းရည်များ ရှိကာ အားလုံးက ထူးချွန်နေပြီး လောကတွင် ၎င်းတို့အတွက် အရာရာ အဆင်ပြေချောမွေ့နေပါက စီးပွားရေးလုပ်ရာတွင် ငွေအများအပြား ရှာဖွေနိုင်ခြင်း၊ အထူး ချောမွေ့သော နိုင်ငံရေး အလုပ်အကိုင်များ ရှိခြင်း၊ အခြေအနေ အားလုံးတွင် လွယ်ကူစွာ လုပ်ဆောင်နိုင်ပြီး သက်သောင့်သက်သာ ဖြစ်နေပါက ထိုသို့သော လူများသည် ဘုရားသခင် ရှေ့မှောက်သို့ လာရန်နှင့် ဘုရားသခင်၏ ကယ်တင်ခြင်းကို လက်ခံရန် မလွယ်ကူပေ၊ ဟုတ်သည် မဟုတ်လော။ (ဟုတ်ပါသည်။) ဘုရားသခင် ကယ်တင်သောသူတို့အနက် အများစုသည် လောက၌ သို့မဟုတ် လူ့အဖွဲ့အစည်းရှိ လူများကြားတွင် ရာထူးကြီးမြင့်သူများ မဟုတ်ကြပေ။ သူတို့၏ အစွမ်းအစနှင့် စွမ်းရည်များသည် သာမန်မျှသာဖြစ်၏ သို့မဟုတ် ညံ့ပင်ညံ့ဖျင်း၏၊ ပြီးလျှင် လောက၌ လူကြိုက်များမှု သို့မဟုတ် အောင်မြင်မှုကို ရှာဖွေရန် ရုန်းကန်ရကာ လောကကြီးသည် အုံ့မှိုင်းပြီး တရားမမျှတဟု အစဉ်သဖြင့် ခံစားရသောကြောင့် သူတို့သည် ယုံကြည်ခြင်းကို လိုအပ်လာကြပြီး နောက်ဆုံးတွင် ဘုရားသခင်၏ ရှေ့တော်မှောက်သို့ ရောက်လာကာ ဘုရားသခင်၏ အိမ်တော်သို့ ဝင်ရောက်ကြ၏။ ဤသည်မှာ ဘုရားသခင်က လူတို့ကို ၎င်းတို့အား ရွေးချယ်ရာတွင်ပေးသည့် အခြေခံ အနေအထားတစ်ခု ဖြစ်သည်။ ဤလိုအပ်ချက်ဖြင့်သာ သင်သည် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိနိုင်သည်။ ကဏ္ဍအားလုံးတွင် သင်၏ အနေအထားများသည် အလွန် ကောင်းမွန်ပြီး လောကတွင် ကြိုးပမ်းခြင်းအတွက် သင့်တော်ကာ သင်သည် အစဉ်သဖြင့် အောင်မြင်ကျော်ကြားလိုလျက်ရှိလျှင် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိမည်မဟုတ်သကဲ့သို့ ဘုရားသခင်၏ ကယ်တင်ခြင်းကို လက်ခံရရှိမည့် အခွင့်အရေးပင် ရှိမည် မဟုတ်ပေ။ သင့်ထံတွင် သာမန် သို့မဟုတ် ညံ့ဖျင်းသည့် အစွမ်းအစ ရှိကောင်းရှိနိုင်သော်လည်း ဘုရားသခင်၏ ကယ်တင်ခြင်းခံရမည့် အခွင့်အရေး ရှိရာတွင် ဘာသာတရားမရှိသူများထက် သင်သည် သာ၍ များစွာ ကောင်းချီးခံစားရဆဲ ဖြစ်သည်။ ထို့ကြောင့် ညံ့ဖျင်းသည့် အစွမ်းအစရှိခြင်းသည် သင်၏ ဟာကွက် မဟုတ်သကဲ့သို့ သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် ကယ်တင်ခြင်းကို စွမ်းဆောင်ရရှိခြင်းအတွက် အတားအဆီးတစ်ခုလည်း မဟုတ်ပေ။ နောက်ဆုံး စိစစ်မှုတွင် ဤအစွမ်းအစကို သင့်အား ပေးခဲ့သူမှာ ဘုရားသခင် ဖြစ်သည်။ ဘုရားသခင် သင့်ကို ပေးသလောက် သင်၌ ရှိပေသည်။ ဘုရားသခင်က သင့်ကို ကောင်းသည့် အစွမ်းအစပေးလျှင် သင်သည် ကောင်းသည့် အစွမ်းအစ ရှိလိမ့်မည်။ ဘုရားသခင်က သင့်ကို သာမန် အစွမ်းအစပေးလျှင် သင်၏ အစွမ်းအစက သာမန်ဖြစ်သည်။ ဘုရားသခင်က သင့်ကို ညံ့ဖျင်းသည့် အစွမ်းအစပေးလျှင် သင်၏ အစွမ်းအစ ညံ့ဖျင်းသည်။ ဤအရာကို သင် နားလည်သည်နှင့်တစ်ပြိုင်နက် ဘုရားသခင်ထံမှ ထိုအရာကို သင် လက်ခံရမည်ဖြစ်ပြီး ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံနိုင်ရမည်။ ကျိုးနွံနာခံခြင်းအတွက် အခြေခံအကြောင်းရင်းကို မည်သည့် သမ္မာတရားက ပုံဖော်သနည်း။ ထိုအရာမှာ ဘုရားသခင်၏ ထိုသို့သော အစီအစဉ်များတွင် ဘုရားသခင်၏ ကောင်းမွန်သည့် ရည်ရွယ်ချက်များ ပါရှိခြင်း ဖြစ်သည်။ ဘုရားသခင်သည် အပင်ပန်းခံ၍ စဉ်းစားဆင်ခြင်ပြီး လူတို့က မညည်းညူရ သို့မဟုတ် ဘုရားသခင်၏ စိတ်နှလုံးကို အထင်မလွဲရပေ။ ဘုရားသခင်သည် သင်၏ ကောင်းမွန်သော အစွမ်းအစကြောင့် သင့်ကို အထင်ကြီးလေးစားလိမ့်မည် မဟုတ်သကဲ့သို့ သင်၏ ညံ့ဖျင်းသော အစွမ်းအစအတွက် သင့်ကို စက်ဆုပ်လိမ့်မည် မဟုတ်ပေ။ ဘုရားသခင် စက်ဆုပ်သောအရာမှာ အဘယ်နည်း။ ဘုရားသခင် စက်ဆုပ်သောအရာမှာ လူတို့က သမ္မာတရားကို မချစ်ခြင်း သို့မဟုတ် လက်မခံခြင်း၊ သမ္မာတရားကို လူတို့ နားလည်သော်လည်း လက်တွေ့မလုပ်ဆောင်ခြင်း၊ လူတို့က ၎င်းတို့ လုပ်နိုင်စွမ်းရှိသည့်အရာကို မလုပ်ဆောင်ခြင်း၊ လူတို့သည် ၎င်းတို့၏ တာဝန်များတွင် အစွမ်းကုန် မပေးဆပ်နိုင်သည့်တိုင် လွန်ကဲသော လိုအင်ဆန္ဒများ အစဉ်သဖြင့် ရှိကြခြင်း၊ အဆင့်အတန်းကို အစဉ်သဖြင့် လိုချင်ကြခြင်း၊ ရာထူးအတွက် ယှဉ်ပြိုင်ခြင်းနှင့် အစဉ်သဖြင့် သူ့ထံမှ တောင်းဆိုချက်များ ပြုလုပ်ခြင်းတို့ ဖြစ်သည်။ ဤသည်မှာ ဘုရားသခင်က စက်ဆုပ်ဖွယ်ရာနှင့် မုန်းစရာကောင်းသောအရာအဖြစ် မြင်သည့်အရာ ဖြစ်သည်။ သင်သည် အစကတည်းက အစွမ်းအစ ညံ့ဖျင်းသည် သို့မဟုတ် အစွမ်းအစ လုံးဝ မရှိဘဲ မည်သည့်အလုပ်ကိုမျှ မလုပ်နိုင်သည့်တိုင် ခေါင်းဆောင်တစ်ဦး ဖြစ်လိုနေဆဲဖြစ်သည်၊ သင်သည် ရာထူးနှင့် အာဏာအတွက် အစဉ်သဖြင့် လုယူပြီး နောင်အနာဂတ်တွင် သင်သည် နိုင်ငံတော်သို့ ဝင်ရောက်နိုင်ကြောင်း၊ ကောင်းချီးများ ရရှိပြီး ကောင်းမွန်သော ပန်းတိုင်တစ်ခု ရှိကြောင်း သင့်ကို ပြောပြသည့် တိကျပြတ်သားသော အဖြေတစ်ခုကို ဘုရားသခင်က သင့်အား ပေးရန် အစဉ်သဖြင့် အလိုရှိသည်။ ဘုရားသခင်က သင့်ကို ရွေးချယ်ခြင်းသည်ပင် ကြီးမားသော မြှောက်စားခြင်းတစ်ခု ဖြစ်သော်လည်း သင်သည် ရလေလိုလေ အိုတစ္ဆေ ဖြစ်သည်။ ဘုရားသခင်သည် သင့်အား သင် ရသင့်ရထိုက်သည့်အရာကို ပေးထားပြီးဖြစ်ကာ သင်သည် ဘုရားသခင်ထံမှ များစွာ ရရှိပြီးဖြစ်သည့်တိုင် သင်သည် မလျော်ကန်သော တောင်းဆိုမှုများကို ပြုလုပ်နေဆဲ ဖြစ်သည်။ ဤသည်မှာ ဘုရားသခင် ရွံရှာသော အရာဖြစ်သည်။ သင်၏ အစွမ်းအစမှာ အလွန် ညံ့ဖျင်းသည်၊ သို့မဟုတ် သင်သည် လူ့ဉာဏ်ရည်ကိုပင် မမီသော်လည်း ဘုရားသခင်သည် သင့်ကို တိရစ္ဆာန်တစ်ကောင်ကဲ့သို့ မဆက်ဆံဘဲ လူသားတစ်ဦးအဖြစ် ဆက်ဆံနေဆဲ ဖြစ်သည်။ ထို့ကြောင့် သင်သည် လူတစ်ဦး လုပ်သင့်လုပ်ထိုက်သည့်အရာကို လုပ်သင့်သည်၊ လူတစ်ဦး ပြောသင့်သည့်အရာကို ပြောသင့်ပြီး ဘုရားသခင် သင့်ကို ပေးသမျှ အရာအားလုံးကို သူ့ထံမှ လာသည်ဟု လက်ခံသင့်သည်။ သင် လုပ်နိုင်သည့် မည်သည့်တာဝန်ကိုမဆို လုပ်ဆောင်လော့။ ဘုရားသခင်ကို စိတ်ပျက်စေခြင်း မရှိနှင့်။ ဘုရားသခင်က သင့်ကို လူသားတစ်ဦးအဖြစ် ဆက်ဆံသောကြောင့် “ဘုရားသခင်သည် ကျွန်ုပ်ကို လူတစ်ဦးကဲ့သို့ ဆက်ဆသည့်အတွက် သူသည် ကျွန်ုပ်ကို ပိုကောင်းသော အစွမ်းအစ ပေးသင့်သည်၊ ကျွန်ုပ်ကို အဖွဲ့ခေါင်းဆောင်၊ ကြီးကြပ်ရေးမှူး သို့မဟုတ် ခေါင်းဆောင်တစ်ဦး ဖြစ်ခွင့်ပေးသင့်သည်။ ကျွန်ုပ်သည် မည်သည့် ပင်ပန်းသော အလုပ်ကိုမျှ လုပ်စရာ မလိုအောင်၊ ဘုရားအိမ်တော်က ကျွန်ုပ်ကို အလကား ထောက်ပံ့ပေးအောင်၊ ကျွန်ုပ်သည် အားထုတ်ရန် သို့မဟုတ် ပင်ပန်းနွမ်းနယ်မှုကို ခံစားရန် မလိုဘဲ ကျွန်ုပ် လုပ်ချင်သည့်အရာကို လုပ်ခွင့်ပေးအောင် သူ ဖန်တီးပေးလျှင် အကောင်းဆုံး ဖြစ်လိမ့်မည်” ဟု ပြောဆိုလျက် ရလေလိုလေ အိုတစ္ဆေ မဖြစ်နှင့်။ ဤအရာအားလုံးသည် မလျော်ကန်သော တောင်းဆိုမှုများ ဖြစ်သည်။ ဤအရာများသည် ဖန်ဆင်းခံတစ်ဦး၌ ရှိသင့်သော သရုပ်သကန်များ သို့မဟုတ် တင်ပြသင့်သော တောင်းဆိုမှုများ မဟုတ်ပေ။ ဘုရားသခင်သည် သင့်ကို သင်၏ ညံ့ဖျင်းသော အစွမ်းအစနှင့်အညီ မဆက်ဆံဘဲ သင့်ကို ရွေးချယ်ခဲ့ပြီး သင့်တာဝန်ကို ထမ်းဆောင်ရန် အခွင့်အရေး ပေးခဲ့သည်။ ဤသည်မှာ ဘုရားသခင်၏ ချီးမြှောက်ခြင်း ဖြစ်သည်။ သင်သည် ရလေလိုလေ အိုတစ္ဆေ မဖြစ်သင့်သကဲ့သို့ ဘုရားသခင်ထံ မလျော်ကန်သော တောင်းဆိုမှုများ မပြုလုပ်သင့်ပေ။ ထိုအစား သင်သည် ဘုရားသခင်ကို ကျေးဇူးတင်သင့်ပြီး ဘုရားသခင်၏ ချစ်ခြင်းမေတ္တာကို ပြန်လည်ပေးဆပ်ရန် သင်၏ တာဝန်ကို ကောင်းမွန်စွာ ဖြည့်ဆည်းသင့်သည်။ ဤသည်မှာ သင့်အပေါ် ဘုရားသခင်၏ တောင်းဆိုချက် ဖြစ်သည်။ သင်၏ အစွမ်းအစမှာ ညံ့ဖျင်းသော်လည်း ဘုရားသခင်သည် အစွမ်းအစကောင်း ရှိသူများအတွက် စံနှုန်းများနှင့်အညီ သင့်အပေါ် တောင်းဆိုချက်များ မပြုလုပ်ထားပေ။ သင်၌ အစွမ်းအစနှင့် ဉာဏ်ရည် ကင်းမဲ့သော်လည်း အစွမ်းအစကောင်းရှိသူများ မီနိုင်သော စံနှုန်းများကို သင် ဖြစ်မြောက်အောင်မြင်ရန် ဘုရားသခင် မသတ်မှတ်ထားပေ။ သင် လုပ်ဆောင်နိုင်သည့်အရာ မည်သည့်အရာကိုမဆို ထိုအရာကိုသာ လုပ်ဆောင်လော့။ ဘုရားသခင်သည် ငါးကို ကုန်းပေါ်တွင် နေထိုင်ရန် အတင်းအကျပ် မစေခိုင်းပေ။ သင်ကိုယ်တိုင်ကသာ လွန်ကဲသော အလိုဆန္ဒများ အစဉ်သဖြင့် ရှိနေပြီး သာမန်လူတစ်ဦး၊ အစွမ်းအစ ညံ့ဖျင်းသော ပျမ်းမျှလူတစ်ဦး ဖြစ်ရန် အစဉ်သဖြင့် မလိုလားခြင်းသာ ဖြစ်သည်၊ သင့်ကို မထင်ပေါ်စေသော ဤပင်ပန်းသည့် အလုပ်များကို သင် မလုပ်ချင်ဘဲ သင်၏ တာဝန်ကို ထမ်းဆောင်ရာတွင် သင်သည် ပင်ပန်းဆင်းရဲမှုကို အစဉ်သဖြင့် မနှစ်သက်ဘဲ ခြေကုန်လက်ပန်းကျခြင်းကို ရှောင်ဖယ်ကာ မည်သည့်အရာကို လုပ်ရမည်ကို ဇီဇာကြောင်ပြီး ရွေးချယ်နေခြင်းသာ ဖြစ်သည်၊ သင်သည် အမြဲတစေ တစ်ဇွတ်ထိုးဆန်ပြီး သင့်ကိုယ်ပိုင် အစီအစဉ်များနှင့် ဦးစားပေးမှုများ အစဉ်သဖြင့် ရှိနေခြင်းသာ ဖြစ်သည်၊ ဘုရားသခင်က သင့်ကို မတရားသဖြင့် ပြုမူခဲ့ခြင်း မဟုတ်ပေ။ သို့ဖြစ်၍ လူတို့သည် မိမိတို့၏ ကိုယ်ပိုင် အစွမ်းအစကို မည်သို့ မှန်ကန်စွာ ချဉ်းကပ်သင့်သနည်း။ တစ်ချက်အနေဖြင့် ဘုရားသခင်က သင့်ကို မည်သည့် အစွမ်းအစမျိုး ပေးသည်ဖြစ်စေ သင်သည် ယင်းကို ဘုရားသခင်ထံမှ ခံယူသင့်ပြီး ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုကို နာခံသင့်သည်။ ဤသည်မှာ လူတို့ ပိုင်ဆိုင်သင့်သည့် အခြေခံအကျဆုံး အတွေးအခေါ်နှင့် အမြင်ရှုထောင့် ဖြစ်သည်။ ဤအမြင်ရှုထောင့်သည် မှန်ကန်ပြီး မည်သည့် အခြေအနေတွင်မဆို ခိုင်မာလေသည်။ ယင်းသည် အမှုအရာများ မည်သို့ပင် ပြောင်းလဲပါစေ မပြောင်းလဲဘဲ တည်ရှိနေသော သမ္မာတရား စည်းမျဉ်းဖြစ်သည်။ အခြားတစ်ချက်အနေဖြင့် သင်၏ အစွမ်းအစသည် ကောင်းသည်ဖြစ်စေ၊ သာမန်ဖြစ်သည်ဖြစ်စေ၊ ညံ့ဖျင်းသည်ဖြစ်စေ၊ လုံးဝ မရှိသည်ဖြစ်စေ သင်သည် သင်၏ အစွမ်းအစက စွမ်းဆောင်ရရှိနိုင်သော အလုပ်ကို လုပ်သင့်သည်။ သင်သည် မည်သည့်အရာကိုမျှ ချန်လှပ်မထားသင့်သကဲ့သို့ ပေါ်လွင်ရန်လည်း မကြိုးစားသင့်ပေ။ သင်၏ အစွမ်းအစသည် ကောင်းသည်ဖြစ်စေ၊ သာမန်ဖြစ်စေ သင်သည် သင်၏ အစွမ်းအစနှင့် စွမ်းရည် အတိုင်းအတာအတွင်းရှိ အရာများကိုသာ လုပ်ဆောင်နိုင်သည်၊ ကြွားဝါစရာ တစ်စက်မျှ မရှိပါ၊ ထိုအရာသည် ဘုရားသခင် ပေးထားသော အရာဖြစ်သည်၊ သင်သည် ယင်းကို ပူဇော်ဆက်ကပ်သင့်သည်။ သင်၏ တစ်ကိုယ်လုံး၊ သင်၏ ထွက်သက်ဝင်သက်၊ သင်၏ ပင်ကို အခြေအနေများနှင့် သင်၏ အစွမ်းအစ၏ ကဏ္ဍပေါင်းစုံရှိ သင်၏ စွမ်းရည်များသည် ဘုရားသခင် ပေးထားခြင်း ဖြစ်သည်။ ယခု သင် နားလည်သော အမျိုးမျိုးသော သမ္မာတရား စည်းမျဉ်းများကိုလည်း ဘုရားသခင်က ထောက်ပံ့ပေးထားခြင်း ဖြစ်သည်။ ဘုရားသခင်၏ အလုပ် မရှိဘဲနှင့် ဘုရားသခင်က လူတို့အား ပေးသနားသော အမျိုးမျိုးသော ပင်ကို အခြေအနေများ မရှိဘဲနှင့် လူသားများသည် မြေမှုန့်တစ်ဆုပ်မှလွဲ၍ မည်သည့်အရာမျှ မဟုတ်ပေ။ ထို့ကြောင့် လူတို့အတွက် ကြွားဝါစရာ တစ်စက်မျှ မရှိပေ။ ဤသည်မှာ ဒုတိယ ကဏ္ဍဖြစ်သည်။ အခြား ကဏ္ဍတစ်ခု ရှိသေးသည်၊ သင်၏ အစွမ်းအစသည် သာမန်ဖြစ်စေ၊ ညံ့ဖျင်းသည်ဖြစ်စေ၊ လုံးဝ မရှိသည်ဖြစ်စေ သင်သည် ယင်းကို မှန်ကန်စွာ ချဉ်းကပ်ရမည်။ ပထမဦးစွာ သင်၏ အစွမ်းအစသည် မည်သည့် အဆင့်တွင် ပါဝင်သည်ကို အသိအမှတ်ပြုလော့၊ ထို့နောက် သင်၏ ပင်ကိုအစွမ်းအစအပေါ် အခြေခံ၍ သင် လုပ်သင့်သည့်အရာကို လုပ်ဆောင်လော့။ သင်၏ စွမ်းရည်များကို ကျော်လွန်ရန်နှင့် သင် မပြီးမြောက်နိုင်သော အရာများကို လုပ်ဆောင်ရန် အစဉ်သဖြင့် မကြိုးစားနှင့်၊ လူတို့ကို သို့မဟုတ် ဘုရားသခင်ကို သက်သေပြရန် သင့်ကိုယ်သင် အစဉ်သဖြင့် မကြိုးစားနှင့်။ သင်သည် မည်သည့်အရာကိုမျှ သက်သေမပြနိုင်ပေ။ ဤနည်းဖြင့် သင့်ကိုယ်သင် သက်သေပြရန် သင် ပို၍ ကြိုးစားလေလေ၊ သင်၏ အစွမ်းအစ ညံ့ဖျင်းကြောင်း၊ သင့်ကိုယ်သင် အကဲမဖြတ်တတ်ကြောင်း ပို၍ သက်သေပြလေလေဖြစ်ပြီး သင်သည် ဆင်ခြင်တုံတရား ကင်းမဲ့ကာ ဆိုးရွားသော ဖောက်ပြန်ပျက်စီးသည့် စိတ်သဘောထား ရှိကြောင်း ပို၍ သက်သေပြလေလေ ဖြစ်သည်။ ကဏ္ဍအားလုံးတွင် သင်၏ အစွမ်းအစကို ပြောင်းလဲရန် သို့မဟုတ် သင်၏ အရည်အချင်းများကို တိုးတက်စေရန် မုချ မကြိုးစားဘဲ ထိုအစား သင်၏ ပင်ကိုအစွမ်းအစနှင့် အရည်အချင်းများကို တိကျမှန်ကန်စွာ အသိအမှတ်ပြုကာ မှန်ကန်စွာ ချဉ်းကပ်လော့။ မည်သည့်နေရာတွင် သင် ချို့တဲ့နေသည်ကို ရှာဖွေတွေ့ရှိလျှင် ဤနယ်ပယ်များအတွက် ထေမိစေရန်အလို့ငှာ အချိန်တိုအတွင်း သင် တိုးတက်မှု စွမ်းဆောင်ရရှိနိုင်သည့် ထိုကဏ္ဍများကို အမြန် လေ့လာလော့။ သင် အလှမ်းမမီနိုင်သည့် ကဏ္ဍများအတွက် အတင်းအကျပ်မလုပ်ဆောင်နှင့်။ သင်၏ အမှန်တကယ်ဖြစ်သော အခြေအနေနှင့်အညီ ပြုမူဆောင်ရွက်လော့။ သင်၏ ကိုယ်ပိုင် အစွမ်းအစ၊ စွမ်းရည်တို့ကို အခြေခံ၍ အမှုအရာများကို လုပ်ဆောင်လော့။ နောက်ဆုံး စည်းမျဉ်းမှာ ဘုရားနှုတ်ကပတ်တော်၊ လူသားများအတွက် ဘုရားသခင်၏ သတ်မှတ်ချက်များနှင့် သမ္မာတရား စည်းမျဉ်းများအတိုင်း သင်၏ တာဝန်ကို လုပ်ဆောင်ရန် ဖြစ်သည်။ သင်၏ အစွမ်းအစ အဆင့်မည်မျှဖြစ်သည်ဖြစ်စေ၊ အမျိုးမျိုးသော လုပ်ဆောင်ချက်အဆင့်များနှင့် သမ္မာတရား စည်းမျဉ်းများအတိုင်း သင်၏ တာဝန်များကို လုပ်ဆောင်ခြင်းအား သင် စွမ်းဆောင်ရရှိနိုင်သည်။ ဘုရားသခင်၏ စံနှုန်းများကို သင် ပြည့်မီနိုင်သည် သို့မဟုတ် ဘုရားသခင်၏ စံနှုန်းများနှင့် လျော်ညီအောင် နေနိုင်သည်။ ဤသမ္မာတရား စည်းမျဉ်းများသည် အနှစ်မဲ့သော စကား လုံးဝ မဟုတ်ပေ။ ယင်းတို့သည် လူ့သဘာဝကို လုံးဝ မကျော်လွန်ပေ။ ယင်းတို့သည် ဖန်ဆင်းခံ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၊ ဗီဇများအပြင် အမျိုးမျိုးသော စွမ်းရည်များနှင့် အစွမ်းအစနှင့် အံဝင်ဂွင်ကျ စီမံထားသော လက်တွေ့လုပ်ဆောင်မှု လမ်းကြောင်းများသာ ဖြစ်သည်။ ထို့ကြောင့် သင်၏ အစွမ်းအစက မည်သည့်အရာဖြစ်စေ၊ သင်၏ အရည်အချင်းများ မည်သည့်နေရာတွင် မလုံလောက်သည်ဖြစ်စေ၊ သို့မဟုတ် အားနည်းချက်ရှိသည်ဖြစ်စေ ပြဿနာ မဟုတ်ပေ။ သမ္မာတရားကို သင် အမှန်တကယ် နားလည်ပြီး သမ္မာတရားကို လက်တွေ့လုပ်ဆောင်ရန် လိုလားနေလျှင် ရှေ့ဆက်ရမည့် လမ်းကြောင်းတစ်ခု ရှိလိမ့်မည်။ အစွမ်းအစနှင့် အရည်အချင်းများ၏ အချို့သော ကဏ္ဍများတွင်ရှိသည့် လူတစ်ဦး၏ ချို့ယွင်းချက်များသည် ၎င်းတို့၏ သမ္မာတရား လက်တွေ့လုပ်ဆောင်မှုကို လုံးဝ မဟန့်တားပေ။ သင်၏ သုံးသပ်ဆုံးဖြတ်နိုင်စွမ်း သို့မဟုတ် အခြားသော စွမ်းရည်တစ်ခုခု ချို့တဲ့နေပါက သမ္မာတရားကို နားလည်သူများထံမှ လမ်းညွှန်မှုနှင့် အကြံဉာဏ်များကို ပို၍ ရှာဖွေတောင်းခံကာ ပို၍ မိတ်သဟာယဖွဲ့နိုင်ပေသည်။ စည်းမျဉ်းများနှင့် လက်တွေ့လုပ်ဆောင်မှု လမ်းကြောင်းများကို သင် နားလည်ပြီး သဘောပေါက်သည့်အခါ ယင်းတို့ကို သင်၏ ဝိညာဉ်ရင့်သန်မှုပေါ် အခြေခံ၍ အစွမ်းကုန် အားထုတ်ခြင်းဖြင့် လက်တွေ့လုပ်ဆောင်သင့်သည်။ လက်ခံခြင်းနှင့် လက်တွေ့လုပ်ဆောင်ခြင်းဟူသည်မှာ သင် လုပ်ဆောင်သင့်သည့်အရာ ဖြစ်သည်။ ငါ ဤကဲ့သို့ မိတ်သဟာယဖွဲ့ခြင်းက သင့်ကို နားလည်ရန် အထောက်အကူပြုသလော။ (ကျွန်ုပ်တို့ အနည်းငယ် ပို၍ နားလည်ပါသည်။)

ဘုရားသခင်သည် အဘယ်ကြောင့် လူတို့ကို အမျိုးမျိုးသော အစွမ်းအစများဖြင့် ကြိုတင်ပြဋ္ဌာန်းသနည်း။ ဘုရားသခင်သည် အဘယ်ကြောင့် လူတို့ကို စုံလင်သော အစွမ်းအစ မပေးသနည်း။ ဤကိစ္စရပ်နှင့် စပ်လျဉ်း၍ ဘုရားသခင်၏ ရည်ရွယ်ချက်များမှာ အဘယ်အရာဖြစ်ကြောင်းနှင့် လူတို့သည် ယင်းကို မည်သို့ မှန်ကန်စွာ ချဉ်းကပ်သင့်ကြောင်းတို့နှင့်ပတ်သက်၍ ကဏ္ဍမည်မျှကို ငါတို့ မိတ်သဟာယဖွဲ့ပြီးပြီနည်း။ ယင်းတို့ကို အကျဉ်းချုပ်ကြစို့။ ပထမ ကဏ္ဍမှာ ယင်းကို ဘုရားသခင်ထံမှ ခံယူရန် ဖြစ်သည်။ ဤသည်မှာ လူတို့ ပိုင်ဆိုင်သင့်သည့် အခြေခံအကျဆုံး အတွေးအခေါ်နှင့် အမြင်ရှုထောင့် ဖြစ်သည်။ ဒုတိယ ကဏ္ဍမှာ သင်၏ အစွမ်းအစသည် မည်သည့်အရာဖြစ်ကြောင်း အသိအမှတ်ပြုပြီး အကဲဖြတ်ရန်ဖြစ်ကာ သင်၏ အစွမ်းအစနှင့် စွမ်းရည်အပေါ် အခြေခံ၍ ပြုမူဆောင်ရွက်ပြီး သင်၏ တာဝန်ကို ထမ်းဆောင်ရန် ဖြစ်သည်။ သင်၏ အစွမ်းအစနှင့် စွမ်းရည်ကို ကျော်လွန်သော အရာများကို လုပ်ဆောင်ရန် မကြိုးစားနှင့်။ သင် လုပ်နိုင်သည့်အရာကို တာဝန်သိသိ အသိဉာဏ်ရှိရှိနှင့် စိတ်ပါလက်ပါ လုပ်ဆောင်ပြီး ကောင်းစွာ လုပ်ဆောင်လော့။ သင် မလုပ်နိုင်သည့်အရာကို အတင်းအကျပ် မလုပ်နှင့်။ တတိယ ကဏ္ဍမှာ အဘယ်နည်း။ (ကျွန်ုပ်တို့သည် မိမိတို့၏ အစွမ်းအစကို ပြောင်းလဲရန် အစဉ်သဖြင့် ဆန္ဒမရှိရပါ။ ကျွန်ုပ်တို့၏ အစွမ်းအစသည် သာမန်ဖြစ်စေ၊ ညံ့ဖျင်းသည်ဖြစ်စေ၊ လုံးဝ မရှိသည်ဖြစ်စေ ကျွန်ုပ်တို့သည် ယင်းကို မှန်ကန်စွာ သဘောထားရပါမည်။ ကျွန်ုပ်တို့၏ အစွမ်းအစ ကောင်းမွန်ကြောင်း ဘုရားသခင်ကို သက်သေပြရန် ကျွန်ုပ်တို့ အစဉ်သဖြင့် ဆန္ဒမရှိရပါ။ ဤသည်မှာ မလျော်ကန်ပါ။) မှန်ပေသည်။ သင်၏ အစွမ်းအစကို မှန်ကန်စွာ သဘောထားလော့။ ညည်းညူခြင်း မရှိနှင့်။ ဘုရားသခင်က သင့်ကို မည်မျှပင် ပေးသည်ဖြစ်စေ ထိုအရာသည် သူက သင့်ထံမှ တောင်းဆိုမည့်အရာ ဖြစ်သည်။ ဘုရားသခင်က သင့်ကို မပေးထားသည့်အရာကို ဘုရားသခင်က သင့်ထံမှ မတောင်းဆိုပေ။ ဥပမာအားဖြင့် ဘုရားသခင်က သင့်ကို သာမန် အစွမ်းအစ သို့မဟုတ် ညံ့ဖျင်းသော အစွမ်းအစ ပေးထားပါက ခေါင်းဆောင်တစ်ဦး၊ အဖွဲ့ခေါင်းဆောင်တစ်ဦး သို့မဟုတ် ကြီးကြပ်ရေးမှူးတစ်ဦး ဖြစ်ရန် သူက သင့်ကို မတောင်းဆိုပေ။ သို့ရာတွင် ဘုရားသခင်က သင့်ကို စကားပြောကောင်းခြင်း၊ သင့်စိတ်ထဲရှိသော အရာများကို ထုတ်ဖော်ပြောဆိုနိုင်စွမ်း သို့မဟုတ် အချို့သော ဆုကျေးဇူးတစ်ခု ပေးထားပြီး ဤဆုကျေးဇူးနှင့် ဆက်စပ်သော အလုပ်ကို လုပ်ဆောင်ရန် သင့်ကို တောင်းဆိုပါက သင်သည် ယင်းကို ကောင်းစွာ လုပ်ဆောင်သင့်သည်။ ဘုရားသခင်က သင့်ကို ပေးထားသော အခြေအနေများနှင့်အညီ နေထိုင်ရန် မပျက်ကွက်နှင့်။ သင်သည် ဘုရားသခင်၏ ပေးသနားခြင်းနှင့်အညီ နေထိုင်ကာ ယင်းကို အစွမ်းကုန် ထုတ်သုံး၍ ကောင်းမွန်စွာ အသုံးချပြီး အပြုသဘောဆောင်သော အရာများ၌ အသုံးချလျက် လူသားမျိုးနွယ်ကို အကျိုးပြုသည့် တန်ဖိုးရှိသော အလုပ်၏ အကျိုးရလဒ်များကို ဖြစ်ထွန်းစေရမည်။ ထိုအရာသည် အလွန် ကောင်းမွန်ပေလိမ့်မည် မဟုတ်လော။ (ဟုတ်ပါသည်။) ထို့အပြင် ဘုရားသခင်သည် လူတို့ကို အမျိုးမျိုးသော အစွမ်းအစများ ပေးခြင်းတွင် ရည်ရွယ်ချက်ကောင်းများ ရှိကြောင်း သင် သိရမည်။ ဘုရားသခင်သည် သင့်ကို ကယ်တင်လိုသောကြောင့်ပင် သင့်အား လွန်ကဲစွာ ကောင်းမွန်သော အစွမ်းအစကို မပေးခြင်း ဖြစ်သည်။ ဤအရာတွင် ဘုရားသခင်၏ အပင်ပန်းခံရသော ရည်ရွယ်ချက်များ ပါရှိသည်။ ဘုရားသခင်က သင့်ကို သာမန် သို့မဟုတ် ညံ့ဖျင်းသော အစွမ်းအစ ပေးခြင်းသည် သင့်အတွက် ကာကွယ်မှုတစ်ခု ဖြစ်သည်။ လူတို့၌ လွန်ကဲစွာ ကောင်းမွန်သော သို့မဟုတ် ထူးခြားသော အစွမ်းအစ ရှိပါက ၎င်းတို့သည် လောကနှင့် စာတန်နောက်သို့ လိုက်ရန် လွယ်ကူလိမ့်မည်ဖြစ်ပြီး ဘုရားသခင်ကို ယုံကြည်လာရန် မလွယ်ကူပေ။ လောကရှိ စက်မှုလုပ်ငန်းများနှင့် နယ်ပယ်အသီးသီးမှ ထူးချွန်ပြောင်မြောက်သူများကို ကြည့်လော့၊ ၎င်းတို့သည် မည်သည့်လူစားမျိုးများ ဖြစ်ကြသနည်း။ ၎င်းတို့အားလုံးသည် ကြိုးကိုင်သူများ၊ လူဝင်စားသော နတ်ဆိုးများ ဖြစ်ကြ၏။ သင်က ၎င်းတို့ကို ဘုရားသခင်ကို ယုံကြည်ရန် ပြောပါက “ဘုရားသခင်ကို ယုံကြည်ခြင်းသည် မည်သည့်နေရာသို့မျှ မရောက်စေပါ၊ စွမ်းရည်မရှိသောသူများသာ ဘုရားသခင်ကို ယုံကြည်ကြသည်” ဟု ၎င်းတို့ တွေးကြသည်။ လွန်ကဲစွာ ကောင်းမွန်သော အစွမ်းအစ၊ ကြီးမားသော စွမ်းရည်များနှင့် အဆင့်မြင့်သော နည်းဗျူဟာများ ရှိသည့်လူများသည် စာတန်၏ ဖမ်းဆီးခေါ်ဆောင်ခြင်းကို ခံကြရသည်။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများဖြင့် လုံးလုံးလျားလျား အသက်ရှင်ကြပြီး လောကအတွက် လုံးလုံးလျားလျား အသက်ရှင်ကြသည်။ ထိုသို့သော လူများသည် လူဝင်စားသော နတ်ဆိုးများ ဖြစ်ကြ၏။ ငါ့ကို ပြောလော့၊ ဘုရားသခင်သည် ထိုသို့သော လူများကို ကယ်တင်သလော။ (မကယ်တင်ပါ။) သို့ဆိုလျှင် သင်တို့သည် လောကကို လူဝင်စားသော နတ်ဆိုးတစ်ဦး ဖြစ်လိုသလော၊ သို့မဟုတ် သင်တို့သည် သာမန်လူတစ်ဦး၊ အစွမ်းအစ ညံ့ဖျင်းသော်လည်း ဘုရားသခင်၏ ကယ်တင်ခြင်းကို ရရှိနိုင်သော လူတစ်ဦး ဖြစ်လိုသလော။ (ကျွန်ုပ်တို့သည် သာမန်လူများ ဖြစ်လိုကြပါသည်။) ဤလူနှစ်မျိုးနှစ်စားထဲတွင် မည်သူက ကောင်းချီးမင်္ဂလာ ခံစားရသနည်း။ လောကတွင် ကြီးပွားချမ်းသာပြီး ထင်ရှားကျော်ကြားလာကာ ဂုဏ်သတင်းရှိသူများ၊ အရာရှိကြီးများ သို့မဟုတ် ချမ်းသာကြွယ်ဝသူများ ဖြစ်လာပြီး ၎င်းတို့ လိုချင်သမျှ အရာအားလုံး ရှိကာ သုံးမကုန်သော ငွေများ ရှိသူများ၊ သင်တို့သည် ထိုသို့သော လူများ ဖြစ်လိုသလော၊ သို့မဟုတ် သင်တို့သည် ဘုရားသခင် ရှေ့မှောက်သို့ လာပြီး သာမန် အစွမ်းအစရှိသည့် ရိုးရှင်းသော သာမန်လူများ ဖြစ်လိုသလော။ သင်၏ ရွေးချယ်မှုမှာ အဘယ်နည်း။ (ရိုးရှင်းသော သာမန်လူများ ဖြစ်ရန် ဖြစ်ပါသည်။) သင်သည် သာမန်အစွမ်းအစရှိသော ရိုးစင်းသော သာမန်လူတစ်ဦး ဖြစ်ရန် ရွေးချယ်ပြီး ဤဘဝ၌ ကောင်းမွန်သော လောကီစည်းစိမ်ကို ပျော်မွေ့ခံစားလိုခြင်း မရှိဘဲ၊ ထင်ပေါ်ကျော်ကြားလာရန် မလိုလားဘဲ၊ ဤလောက၌ အရာမဝင်သူ၊ လူတိုင်း၏ အထင်သေးခြင်းကို ခံရသူ ဖြစ်ရန် နှစ်သက်ကာ ဘုရားသခင်က လူတို့အား ပေးသနားသော ကယ်တင်ခြင်းအခွင့်အရေးကို မြတ်နိုးတန်ဖိုးထားရန် သို့မဟုတ် ရရှိရန် နှစ်သက်လျှင်၊ ဤသည်မှာ သင်၏ ရွေးချယ်မှုဖြစ်လျှင်၊ သင်သည် ကယ်တင်ခြင်းခံရရန် ရွေးချယ်ကာ ဤလောကနောက်သို့ မလိုက်ရန် ရွေးချယ်၊ သင်၏ စိတ်နှလုံးထဲ၌ ဤလောကနှင့် မသက်ဆိုင်ဘဲ ဘုရားသခင်နှင့်သာ သက်ဆိုင်ရန် ဆန္ဒရှိလျှင် သင်သည် ဘုရားသခင်က သင့်အား ပေးသနားထားသော အစွမ်းအစကို မထီမဲ့မြင် မပြုသင့်ပေ။ သင်၏ အစွမ်းအစသည် အလွန် ညံ့ဖျင်းလျှင်ပင် သို့မဟုတ် ဘုရားသခင်က သင့်ကို မည်သည့် အစွမ်းအစမျှ မပေးလျှင်ပင် သင်သည် ဤအချက်ကို ဝမ်းမြောက်စွာ လက်ခံသင့်ပြီး ဘုရားသခင် သင့်ကို ပေးထားသော စွမ်းရည်အမျိုးမျိုး၏ ပင်ကို အခြေအနေများနှင့်အတူ ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းသင့်သည်။ နောက်တစ်ချက်မှာမူကား ဘုရားသခင်က လူတို့အား ပေးသနားသော အစွမ်းအစသည် ထိုမျှ မကောင်းလျှင်ပင်၊ သာမန်လူတို့၏ အစွမ်းအစမျှသာဖြစ်ပြီး ကိုယ်တော်က ၎င်းတို့အား ကဏ္ဍပေါင်းစုံ၌ ပေးသနားသော စွမ်းရည်များသည် သာမန် သို့မဟုတ် ညံ့ဖျင်းနေလျှင်ပင် ဘုရားသခင်က လူတို့အား လက်တွေ့လုပ်ဆောင်ရန် သွန်သင်ပေးသည့် အခြေခံအကျဆုံးသော သမ္မာတရားများကိုမူ ၎င်းတို့သည် ယင်းတို့ကို စိတ်နှလုံးသွင်း၍ လက်တွေ့လုပ်ဆောင်ရန် ဆန္ဒရှိပါက ဖြစ်မြောက်အောင်မြင်ပြီး ရရှိနိုင်ပေသည်။ သင်၏ အစွမ်းအစမှာ အလွန် ညံ့ဖျင်းပြီး သင်၏ သဘောပေါက်နားလည်နိုင်စွမ်း၊ အမှုအရာများကို လက်ခံနိုင်စွမ်း၊ သုံးသပ်ဆုံးဖြတ်နိုင်စွမ်းနှင့် အမှုအရာများကို ပိုင်းခြားသိမြင်နိုင်စွမ်းတို့သည် အလွန် ညံ့ဖျင်းသည် သို့မဟုတ် လုံးဝ မရှိလျှင်ပင် သင်၌ အခြေခံအကျဆုံး လူ့သဘာဝနှင့် ဆင်ခြင်တုံတရား ရှိသရွေ့ ဘုရားသခင်က သင့်ကို အပ်နှံထားသော လုပ်ငန်းဆောင်တာများနှင့် အလုပ်များကို ပြီးမြောက်နိုင်ပြီး ကောင်းစွာ လုပ်ဆောင်နိုင်သည်။ ထို့အပြင် ဘုရားသခင်က လူတို့ထံမှ တောင်းဆိုသော ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သည့် အခြေခံအကျဆုံး နည်းလမ်းသည် သင် လိုက်လျှောက်နိုင်သော အရာတစ်ခုဖြစ်သည်၊ ယင်းသည် သင် ရရှိနိုင်ပြီး ဖြစ်မြောက်အောင်မြင်နိုင်သော အရာဖြစ်သည်။ ထို့ကြောင့် ဘုရားသခင်သည် သင့်ကို အလွန် ကောင်းမွန်သော အစွမ်းအစ ပေးရန် မည်သည့်အခါမျှ မရည်ရွယ်ခဲ့ပေ။ ဘုရားသခင်က သင့်ကို အစွမ်းအစကောင်းနှင့် အထူး စွမ်းရည်အချို့ ပေးပြီး လောကတွင် လူဝင်စားသော နတ်ဆိုးတစ်ကောင် ဖြစ်ခွင့်ပေးပါက ဘုရားသခင်သည် သင့်ကို ကယ်တင်လိမ့်မည် မဟုတ်ပေ။ ဤကိစ္စနှင့် စပ်လျဉ်း၍ ဘုရားသခင်၏ စိတ်နှလုံးကို သင်တို့ ယခု နားလည်နိုင်သလော။ (နားလည်ပါသည်။) သင်သည် ဘုရားသခင်၏ စိတ်နှလုံးကို နားလည်နိုင်ပါက ယင်းမှာ ကောင်းမွန်သည်၊ သင်သည် ဤသမ္မာတရားကို နားလည်ပြီး သင်၏ ကိုယ်ပိုင် အစွမ်းအစကို မှန်ကန်စွာ သဘောထားလိမ့်မည်၊ ဤကဏ္ဍတွင် အခက်အခဲများ ရှိတော့မည် မဟုတ်ပေ။ ဤနေရာမှစ၍ လူတို့သည် မိမိတို့ လုပ်သင့်သည့်အရာကို ရိုးရှင်းစွာ လုပ်ဆောင်သင့်သည်။ အလုပ်တစ်ခုတည်း ဖြစ်လျှင်ပင် ယင်းကို ကောင်းစွာ လုပ်ဆောင်ရန် သင်၏ စိတ်နှလုံးနှင့် အားထုတ်မှုကို ထည့်သွင်းလော့၊ သင့်အပေါ် ဘုရားသခင်၏ မျှော်လင့်ချက်များနှင့်အညီ နေထိုင်ရန် မပျက်ကွက်နှင့်။ သင် နားလည်သလော။ (နားလည်ပါသည်။) ဤအကြောင်းအရာနှင့်ပတ်သက်သော ယနေ့ မိတ်သဟာယမှာ ဤမျှသာ ဖြစ်သည်။ နှုတ်ဆက်ပါသည်။

၂၀၂၃ ခုနှစ်၊ နိုဝင်ဘာလ ၁၁ ရက်


သမ္မာတရားကို လိုက်စားရန်နည်းလမ်း (၈)

လူတို့၏ အစွမ်းအစကို ပိုင်းခြားသိမြင်ခြင်းအတွက် စည်းမျဉ်းများ

ဤပြီးခဲ့သည့်နေ့များတွင် ငါတို့၏ မိတ်သဟာယသည် ကဏ္ဍအမျိုးမျိုး၌ အစွမ်းအစကို မည်သို့ ပိုင်းခြားသိမြင်ရမည်ဟူသည့် အကြောင်းအရာနှင့် ပတ်သက်ခဲ့သည်၊ မှန်သလော။ (မှန်ပါသည်။) အစွမ်းအစ၏ ကဏ္ဍအမျိုးမျိုးနှင့် အဆင့်အမျိုးမျိုးတို့၏ တိကျသော သရုပ်သကန်များနှင့်ပတ်သက်၍ ငါတို့၏ မိတ်သဟာယဖွဲ့ခြင်းမှတစ်ဆင့် အစွမ်းအစကောင်းဟူသည် အဘယ်အရာဖြစ်သည်၊ သာမန်အစွမ်းအစဟူသည် အဘယ်အရာဖြစ်သည်၊ ညံ့ဖျင်းသော အစွမ်းအစဟူသည် အဘယ်အရာ ဖြစ်သည်နှင့် အစွမ်းအစ လုံးဝကင်းမဲ့ခြင်းဟူသည် အဘယ်အရာဖြစ်သည်ကို သင်တို့ အကျဉ်းချုပ်သုံးသပ်နိုင်သလော။ ငါတို့သည် ဤကဏ္ဍနှင့်ပတ်သက်၍ အတော်အတန် များစွာ မိတ်သဟာယဖွဲ့ခဲ့ပြီးဖြစ်သောကြောင့် သင်တို့သည် ဤအကြောင်းအရာကို အကျဉ်းချုပ်သုံးသပ်နိုင်ရန် လိုအပ်ပြီး ထို့နောက် ယင်းကို နေ့စဉ်ဘဝထဲရှိ တိကျသော သရုပ်သကန်များနှင့် နှိုင်းယှဉ်ချိန်ဆရန် လိုအပ်သည်။ ဤသို့ဖြင့် သင်တို့၏ မိမိကိုယ်ကို အကဲဖြတ်ခြင်းနှင့် အခြားသူများကို အကဲဖြတ်ခြင်းသည် အတော်အတန် ပို၍ တိကျလာလိမ့်မည်။ သင်သည် မည်သို့အကျဉ်းချုပ်သုံးသပ်ရမည်ကို မသိရှိပါက နေ့စဉ်ဘဝတွင် အချို့သောလူများနှင့် ကြုံတွေ့ရသည့်အခါ သင်သည် ၎င်းတို့ကို ပိုင်းခြားသိမြင်နိုင်မည် မဟုတ်သကဲ့သို့ ကဏ္ဍအမျိုးမျိုး၌ သင်၏ ကိုယ်ပိုင်သရုပ်သကန်များနှင့် ထုတ်ဖော်မှုများကိုလည်း ပိုင်းခြားသိမြင်နိုင်မည် မဟုတ်ပေ။ ယင်းသို့ဆိုလျှင် သင်သည် အချည်းနှီး နားထောင်ခဲ့သည်ဟု ဆိုလိုမည် မဟုတ်လော။ သင်သည် အကျဉ်းချုပ်သုံးသပ်ရာ၌ ကျွမ်းကျင်ရမည်။ အကျဉ်းချုပ်သုံးသပ်သည်ဟူသည်မှာ အဘယ်အရာကို ဆိုလိုသနည်း။ ယင်းမှာ ဤကဏ္ဍအမျိုးမျိုးအားလုံး၏ တိကျသော အကြောင်းအရာအတွင်းမှ မတူညီသော အရာအမျိုးအစားများကို ပိုင်းခြားသိမြင်ခြင်း သို့မဟုတ် နားလည်ခြင်းအတွက် စည်းမျဉ်းများကို ရှာဖွေခြင်းကို ဆိုလိုသည်။ ဤသို့ဖြင့် အကျဉ်းချုပ်သုံးသပ်ခြင်း၏ ရည်ရွယ်ချက်သည် အောင်မြင်လေသည်။ သင်သည် စည်းမျဉ်းများကို ရှာတွေ့သောအခါ သင်သည် လူများနှင့် အမှုအရာများကို ရှုမြင်ရန် သမ္မာတရား စည်းမျဉ်းများကို အသုံးပြုနိုင်လိမ့်မည်ဖြစ်ပြီး သင်သည် အခြားသူများကို ပိုင်းခြားသိမြင်နိုင်သည့်အပြင် သင့်ကိုယ်သင်လည်း ပိုင်းခြားသိမြင်နိုင်လိမ့်မည်။ ဤသည်မှာ သင်သည် သမ္မာတရားကို နားလည်ကြောင်း သက်သေပြသည်။ သင်သည် သမ္မာတရား၏ ကဏ္ဍတစ်ခုကို နားလည်ပြီး ယင်းကို အသုံးချနိုင်သည့်အခါ သင်သည် ဤကဏ္ဍရှိ သမ္မာတရား လက်တွေ့ကျမှုထဲသို့ ဝင်ရောက်ခြင်းကို ရရှိလိမ့်မည်။ သို့ဆိုလျှင် အစွမ်းအစ၏ ကဏ္ဍအမျိုးမျိုးနှင့်ဆိုင်သော တိကျသည့် အကြောင်းအရာကို ငါတို့ အကျဉ်းချုပ်သုံးသပ်သင့်သည် မဟုတ်လော။ (ဟုတ်ပါသည်။) ငါတို့သည် ယင်းကို အကျဉ်းချုပ်သုံးသပ်ရမည်။ ဤနည်းလမ်းဖြင့်သာ သင်တို့သည် အစွမ်းအစနှင့် သက်ဆိုင်သော သမ္မာတရားစည်းမျဉ်းများကို ရှင်းလင်းစွာ နားလည်နိုင်ပေမည်။

လူတို့၏ အစွမ်းအစကို အကဲဖြတ်ရန် သမ္မာတရား စည်းမျဉ်းများကို အသုံးပြုခြင်း

၁။ အစွမ်းအစကောင်း၏ သရုပ်သကန်များ

အစွမ်းအစကောင်းရှိသော လူများကို အလုံးစုံ အကဲဖြတ်မှုတစ်ခု ပြုလုပ်ရန်အလို့ငှာ စည်းမျဉ်းများကို သိရှိရန် လိုအပ်သည်၊ မှန်သလော။ (မှန်ပါသည်။) လူတစ်ဦး၏ အစွမ်းအစသည် မည်သို့ရှိသည်ကို အကဲဖြတ်ရန် ဤတိကျသော သရုပ်သကန်များကို အသုံးပြုလျက် ငါတို့သည် တိကျသော သရုပ်သကန်များစွာကို အသေးစိတ် မိတ်သဟာယဖွဲ့ခဲ့ပြီးဖြစ်သည်။ သို့ဆိုလျှင် အစွမ်းအစကောင်းရှိသော လူများ၏ အလုံးစုံ သရုပ်သကန်များမှာ အဘယ်အရာများ ဖြစ်သနည်း။ ကျင့်ကြံပြုမူခြင်းနှင့် ပြုမူဆောင်ရွက်ခြင်းအတွက် ၎င်းတို့၏ စိတ်နှလုံးထဲတွင် တိကျသော စည်းမျဉ်းအချို့ ရှိကြသည်။ ၎င်းတို့သည် သမ္မာတရားကို နားမလည်သည့်အခါ သို့မဟုတ် သမ္မာတရားကို မကြားဖူးသေးသည့်အခါတွင်ပင် ၎င်းတို့၌ လူများနှင့် အမှုအရာများကို ရှုမြင်ခြင်းအတွက်အပြင် ကျင့်ကြံပြုမူခြင်းနှင့် ပြုမူဆောင်ရွက်ခြင်းအတွက် အခြေခံအကျဆုံးသော စည်းမျဉ်းအချို့ ရှိကြသည်။ ဆိုလိုသည်မှာ ၎င်းတို့၌ ကျင့်ကြံပြုမူခြင်းအတွက် တိကျသော စည်းအချို့ ရှိကြသည်။ အတိုင်းအတာတစ်ခုအထိ ဤစည်းများသည် သမ္မာတရား စည်းမျဉ်းများနှင့် အတော်အတန် ကိုက်ညီနေသည် သို့မဟုတ် နီးစပ်နေပြီး အနည်းဆုံးအနေဖြင့် လူ့သဘာဝ၏ အသိစိတ်၊ ဆင်ခြင်တုံတရားတို့၏ စံနှုန်းများနှင့် နီးစပ်နေသည်။ ၎င်းတို့သည် ဘုရားသခင်၏ နှုတ်ကပတ်တော်များကို စားသောက်ခြင်းနှင့် ဘုရားသခင်၏ နှုတ်ကပတ်တော်များ၏ ရေလောင်းပေးခြင်းနှင့် ထောက်ပံ့ခြင်းကို လက်ခံခြင်းတို့မှတစ်ဆင့် သမ္မာတရားအချို့ကို နားလည်လာကြပြီးနောက် ၎င်းတို့သည် ကိစ္စရပ်များစွာ သို့မဟုတ် အထူးပတ်ဝန်းကျင်များကို မတွေ့ကြုံဖူးလျှင်ပင်၊ ၎င်းတို့၏ စိတ်နှလုံးထဲတွင် သမ္မာတရား စည်းမျဉ်းအချို့ကို နားလည်ပြီး သဘောပေါက်နိုင်ကြဆဲဖြစ်သည်။ ထို့နောက် လက်တွေ့ဘဝတွင် ၎င်းတို့သည် လူများ၊ ဖြစ်ရပ်များနှင့် အမှုအရာအမျိုးမျိုးကို ကိုင်တွယ်ရန် ဤစည်းမျဉ်းများကို အသုံးချနိုင်ကြသည်။ အမှန်တွင် ၎င်းတို့သည် လူများ၊ ဖြစ်ရပ်များနှင့် အမှုအရာအမျိုးမျိုးကို ကိုင်တွယ်သောအခါ ယင်းမှာ ကဏ္ဍတစ်ခုတည်းပါသော ရိုးရှင်းသည့် ပြဿနာများကို ကိုင်တွယ်ခြင်းမျှသာ မဟုတ်ပေ။ ထိုအစား ၎င်းတို့သည် ရှုပ်ထွေးပြီး အပြန်အလှန်ဆက်နွှယ်နေသော လူများ၊ ဖြစ်ရပ်များနှင့် အမှုအရာအမျိုးမျိုးကို ကြုံတွေ့ရသည့်အခါ ယင်းတို့ကို ဆက်ဆံရန်နှင့် ကိုင်တွယ်ရန် ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများကို အသုံးချနိုင်ကြသည်။ ဤသည်မှာ စည်းမျဉ်းများပါဝင်သော ကိစ္စရပ်များနှင့် ပတ်သက်လာလျှင် အစွမ်းအစကောင်းရှိသော လူများ၏ သရုပ်သကန်တစ်ခု ဖြစ်သည်။ ၎င်းတို့၏ အစွမ်းအစက ကောင်းသောကြောင့် ဘုရားသခင်၏ နှုတ်ကပတ်တော်များ၏ ရေလောင်းပေးခြင်းနှင့် ထောက်ပံ့ခြင်းမှတစ်ဆင့် ၎င်းတို့သည် လူများ၊ ဖြစ်ရပ်များနှင့် အမှုအရာအမျိုးမျိုးကို ရှုမြင်ခြင်းနှင့် ကိုင်တွယ်ခြင်းအတွက် ဘုရားသခင်၏ နှုတ်ကပတ်တော်များအတွင်းရှိ စည်းမျဉ်းများကို မိမိတို့ဘာသာ ရှာဖွေနိုင်ကြသည်။ ဤကဲ့သို့ အစွမ်းအစကောင်းရှိသော လူများသည် လုပ်ငန်းကို တစ်ဦးတည်း တာဝန်ယူနိုင်ပြီး တာဝန်တစ်ခုစီကို မိမိတို့ဘာသာ ပြီးမြောက်အောင် လုပ်ဆောင်ကြသည်။ ဤသည်မှာ အစွမ်းအစကောင်း၏ သရုပ်သကန်တစ်ခု ဖြစ်သည်။ အဓိက သရုပ်သကန်မှာ အဘယ်အရာဖြစ်သနည်း။ (အဓိက သရုပ်သကန်မှာ ၎င်းတို့သည် ဘုရားသခင်၏ နှုတ်ကပတ်တော်များ၏ ရေလောင်းပေးခြင်းနှင့် ထောက်ပံ့ခြင်းမှတစ်ဆင့် လူများ၊ ဖြစ်ရပ်များနှင့် အမှုအရာအမျိုးမျိုးကို ရှုမြင်ခြင်းနှင့် ကိုင်တွယ်ခြင်းအတွက် ဘုရားသခင်၏ နှုတ်ကပတ်တော်များအတွင်းရှိ စည်းမျဉ်းများကို မိမိတို့ဘာသာ ရှာဖွေနိုင်ကြပြီး ပြဿနာများကို မိမိတို့ဘာသာ ဖြေရှင်းနိုင်ကာ လုပ်ငန်းကို တစ်ဦးတည်း တာဝန်ယူနိုင်ခြင်း ဖြစ်ပါသည်။) တိတိကျကျဆိုရလျှင် ဘုရားသခင်၏ နှုတ်ကပတ်တော်များကို စားသောက်ခြင်းမှတစ်ဆင့် ၎င်းတို့သည် သမ္မာတရားကို နားလည်နိုင်ပြီး လူများ၊ ဖြစ်ရပ်များနှင့် အမှုအရာအမျိုးမျိုးကို ရှုမြင်ခြင်းနှင့် ကိုင်တွယ်ခြင်းအတွက် စည်းမျဉ်းများကို ရှာဖွေနိုင်ကာ အလုပ်ကို မိမိတို့ဘာသာ တာဝန်ယူနိုင်ကြသည်။ ဤအရာကသာ အစွမ်းအစကောင်းရှိသည်ဟု အဓိပ္ပာယ်ရသည်။ ယခင်က ငါတို့က အလုပ်ကို မိမိဘာသာ တာဝန်ယူနိုင်ခြင်းသည် အရည်အချင်းအမျိုးမျိုးကို ပိုင်ဆိုင်ရန် လိုအပ်သည်ဟု ပြောဆိုခဲ့ကြသည်။ ယခုမူကား သမ္မာတရား စည်းမျဉ်းများကို အသုံးပြု၍ ဤအရာကို အကဲဖြတ်သောအခါ ဤသည်မှာ အစွမ်းအစကောင်းရှိသော လူများ၏ သရုပ်သကန်တစ်ခု ဖြစ်ပေသည်။

၂။ သာမန် အစွမ်းအစ၏ သရုပ်သကန်များ

သာမန်အစွမ်းအစရှိသော လူများ၏ သရုပ်သကန်များမှာ အဘယ်အရာများ ဖြစ်သနည်း။ ၎င်းတို့သည် အစွမ်းအစကောင်းရှိသော သူများထက် သေချာပေါက် များစွာ ပိုညံ့ဖျင်းသည်။ သို့သော် လူများတွင် အစွမ်းအစကောင်းရှိသည်ဖြစ်စေ၊ သာမန်အစွမ်းအစရှိသည်ဖြစ်စေ ၎င်းတို့သည် ဘုရားသခင်၏ နှုတ်ကပတ်တော်များ၏ ထောက်ပံ့ခြင်းကို မခံယူမီတွင်လည်းကောင်း၊ သမ္မာတရားကို နားမလည်မီတွင်လည်းကောင်း ကျင့်ကြံပြုမူခြင်းအတွက် မှန်ကန်သော စည်းမျဉ်းများ ရှိကြမည်မဟုတ်ပေ။ ကျင့်ကြံပြုမူခြင်းအတွက် စည်းမျဉ်းများကို သဘောပေါက်နားလည်ခြင်းကို ဘုရားသခင်၏ နှုတ်ကပတ်တော်များ၏ ထောက်ပံ့ခြင်းကို ခံယူခြင်းနှင့် သမ္မာတရားကို နားလည်လာခြင်းဟူသည့် အခြေခံအုတ်မြစ်ပေါ်တွင် လုပ်ဆောင်ရမည်ဖြစ်သည်။ လက်တွေ့ကျသော အတွေ့အကြုံများမှတစ်ဆင့်သာ လူတစ်ဦးသည် ကျင့်ကြံပြုမူခြင်းအတွက် စည်းမျဉ်းများကို တဖြည်းဖြည်း နားလည်လာနိုင်သည်။ သာမန်အစွမ်းအစရှိသော လူတစ်ဦးဖြစ်ပါက ဘုရားသခင်၏ နှုတ်ကပတ်တော်များကို ဖတ်ရှုသည့်အခါ ၎င်းသည် ဘုရားသခင်၏ နှုတ်ကပတ်တော်များတွင် ဖော်ပြထားသော အခြေခံအဓိပ္ပာယ်နှင့် သတ်မှတ်ထားသော စံနှုန်းများကိုသာ နားလည်နိုင်သည်။ ၎င်းတို့သည် ဤအရာများကို အယူဝါဒအရ နားလည်သော်လည်း အခြေအနေများနှင့် ရင်ဆိုင်ရသည့်အခါ သမ္မာတရားစည်းမျဉ်းများကို အသုံးချနိုင်စွမ်း မရှိကြသေးပေ။ အခြားသူများ၏ လမ်းပြမှုနှင့် ထောက်ပံ့ခြင်းမှတစ်ဆင့် သို့မဟုတ် အမှုအရာများစွာကို တွေ့ကြုံပြီးမှသာလျှင် ၎င်းတို့သည် အခြေခံ သမ္မာတရားစည်းမျဉ်းအချို့ကို နားလည်လာနိုင်သည်။ ဤနေရာတွင် “အခြေခံ” ဟူသည်မှာ အဘယ်အရာကို ရည်ညွှန်းသနည်း။ ယင်းမှာ ၎င်းတို့ နားလည်ပြီး သဘောပေါက်သည့် စည်းမျဉ်းများသည် အဓိကအားဖြင့် ကဏ္ဍတစ်ခုတည်းပါသော အတော်အတန် ရိုးရှင်းသည့် စည်းမျဉ်းများဖြစ်ပြီး သာမန်ပြဿနာများကို ကိုင်တွယ်ပြီး ဖြေရှင်းနိုင်စေသည်ကို ဆိုလိုသည်။ သို့သော် ရှုပ်ထွေးသော အခြေအနေများ သို့မဟုတ် နောက်ခံအကြောင်းအရာများနှင့် ရင်ဆိုင်ရသည့်အခါ စည်းမျဉ်းများအတိုင်း မည်သို့ပြုမူရမည်ကို ၎င်းတို့ မသိကြပေ။ ရှုပ်ထွေးသော ပြဿနာအချို့ သို့မဟုတ် ကဏ္ဍပေါင်းစုံပါသော တာဝန်များကို ကိုင်တွယ်ရန် သမ္မာတရားကို နားလည်သောသူများထံမှ လမ်းညွှန်မှုနှင့် အကူအညီကို ၎င်းတို့ မှီခိုရမည်ဖြစ်သည်။ ဤသည်တို့မှာ သာမန်အစွမ်းအစရှိသော လူများ၏ သရုပ်သကန်များ ဖြစ်ကြသည်။ သာမန်အစွမ်းအစရှိသော လူများ၏ သရုပ်သကန်များတွင် ထင်ရှားသောအရာမှာ အဘယ်နည်း။ ၎င်းတို့သည် သမ္မာတရားကို မိမိဘာသာ နားမလည်နိုင် သို့မဟုတ် ဘုရားသခင်၏ နှုတ်ကပတ်တော်များအတွင်းမှ လက်တွေ့လုပ်ဆောင်ခြင်း စည်းမျဉ်းများကို မရှာဖွေနိုင်ကြပေ။ ဘုရားသခင်၏ သတ်မှတ်ထားသော စံနှုန်းများ အမှန်တကယ် မည်သည့်အရာဖြစ်သည်ကို ၎င်းတို့ တိကျစွာ နားမလည်နိုင်ကြပေ။ ၎င်းတို့နှင့် မိတ်သဟာယဖွဲ့ရန်၊ ၎င်းတို့ကို ထောက်ပံ့ရန်နှင့် အမှုအရာများကို စိစစ်ပေးရန် တစ်စုံတစ်ဦးကို လိုအပ်ပြီး ၎င်းတို့ကို ရှင်းလင်းစွာ ပြောပြရန်နှင့် သတိပေးရန်လည်း လိုအပ်သည်။ ဤနည်းလမ်းဖြင့်သာ ၎င်းတို့က “ဤသည်မှာ သမ္မာတရားစည်းမျဉ်းတစ်ခု ဖြစ်သည်။ ကျွန်ုပ် ယင်းကို မှတ်ထားရမည်။ ကျွန်ုပ် ဤအတိုင်း လက်တွေ့လုပ်ဆောင်ရမည်။ ကျွန်ုပ် ဤအလုပ်အစီအစဉ်အတိုင်း အလုပ်ကို အကောင်အထည် ဖော်ရမည်” ဟု သိရှိကြသည်။ ဤသည်မှာ ၎င်းတို့၏ သဘောပေါက်နားလည်နိုင်စွမ်းနှင့် သက်ဆိုင်သည်။ ဒုတိယအနေဖြင့် အလုပ်လုပ်ခြင်းနှင့်ပတ်သက်၍ ၎င်းတို့ အတွေ့အကြုံမရှိသော အလုပ်ကို လုပ်သည့်အခါ လူများ၊ ဖြစ်ရပ်များနှင့် အမှုအရာအမျိုးမျိုးကို ရှုမြင်ရန် သို့မဟုတ် ကိုင်တွယ်ရန် သမ္မာတရားစည်းမျဉ်းများကို လျင်မြန်စွာ အသုံးမချနိုင်ကြပေ။ ၎င်းတို့သည် အခြေခံ သမ္မာတရားစည်းမျဉ်းအနည်းငယ်ကို နားလည်ခြင်းအပေါ် အခြေခံ၍ ကဏ္ဍတစ်ခုတည်းပါသော အလုပ်အချို့ကိုသာ ကိုင်တွယ်နိုင်သည်။ သမ္မာတရားစည်းမျဉ်းများစွာ ပါဝင်သော ရှုပ်ထွေးသည့်အလုပ်နှင့် ရင်ဆိုင်ရသည့်အခါ အမှုအရာများကို စိစစ်ပေးရန်၊ ထောက်ပံ့ရန်နှင့် ဖြည့်ဆည်းပေးရန် အခြားသူများကို လိုအပ်သည်။ ဤသည်တို့မှာ သာမန်အစွမ်းအစရှိသော လူများ၏ သရုပ်သကန်များ ဖြစ်ကြသည်။ တစ်ကိုယ်ရေ သဘောပေါက်နားလည်နိုင်စွမ်းနှင့်ပတ်သက်၍ ၎င်းတို့နှင့် မိတ်သဟာယဖွဲ့ရန်နှင့် အမှုအရာများကို စိစစ်ပေးရန် အခြားသူများကို လိုအပ်သည်။ ၎င်းတို့သည် များစွာ နားထောင်ရန် လိုအပ်သည်၊ သမ္မာတရား၏ ကဏ္ဍတစ်ခုတည်းကိုသာမက ကဏ္ဍအမျိုးမျိုးကို နားထောင်ရန် လိုအပ်ပြီး အဆုံးတွင် ၎င်းတို့၏ စိတ်နှလုံးထဲ၌ အချို့ကို နားလည်နိုင်ရန်အလို့ငှာ သမ္မာတရား၏ ကဏ္ဍအမျိုးမျိုးနှင့်ဆိုင်သော အခြေခံစည်းမျဉ်းများမှာ အဘယ်အရာဖြစ်သည်ကို ပြောပြရန် တစ်စုံတစ်ဦးကို လိုအပ်သည်။ သို့သော် ရှုပ်ထွေးသော အခြေအနေများနှင့် ကြုံတွေ့ရသည့်အခါ မည်သို့ သဘောပေါက်နားလည်ရမည်ကို ၎င်းတို့ တစ်ဖန် မသိရှိတော့ဘဲ ရှာဖွေရန် လိုအပ်နေဆဲဖြစ်သည်။ ဤသည်မှာ သဘောပေါက်နားလည်နိုင်စွမ်းနှင့် သက်ဆိုင်သည်။ အလုပ်တွင် သို့မဟုတ် လက်တွေ့ဘဝတွင် အမှုအရာအမျိုးမျိုးကို ကိုင်တွယ်ခြင်းနှင့်ပတ်သက်၍မူ ပြဿနာများကို ကိုင်တွယ်နိုင်သည့် ၎င်းတို့၏ အရည်အချင်းသည် ကဏ္ဍတစ်ခုတည်းပါသော အလုပ်ကို ကိုင်တွယ်ရန် သမ္မာတရားစည်းမျဉ်းများကို လိုက်နာစောင့်ထိန်းခြင်းဟူသည့် အဆင့်သို့သာ ရောက်ရှိနိုင်သည်။ သမ္မာတရားစည်းမျဉ်းများစွာ ပါဝင်သော ရှုပ်ထွေးသည့်အလုပ်နှင့် ရင်ဆိုင်ရသည့်အခါ ၎င်းတို့သည် အတော်အတန် ခက်ခဲသည်ဟု မြင်ကြပြီး ရှာဖွေရန်နှင့် တစ်စုံတစ်ဦးက စိစစ်ပေးရန် လိုအပ်သည်။ ၎င်းတို့ကိုယ်တိုင် အလုပ်ကို ကောင်းမွန်စွာ လုပ်နိုင်မည်ဟု အာမမခံနိုင်သည့်အပြင် ၎င်းတို့လုပ်ဆောင်သည့်အရာသည် သမ္မာတရားစည်းမျဉ်းများနှင့် ကိုက်ညီခြင်း ရှိမရှိကိုလည်း မဆုံးဖြတ်နိုင်ပေ။ တစ်ခါတစ်ရံ ၎င်းတို့၏ အလုပ်တွင် လမ်းလွဲခြင်းများ ရှိလိမ့်မည်။ သို့သော် ဤလမ်းလွဲခြင်းများသည် လမ်းလွဲခြင်းများမျှသာ ဖြစ်ပြီး လွဲချော်မှုများ မဟုတ်ပေ။ ယင်းတို့သည် လွဲချော်မှုများ ဖြစ်ခဲ့ပါက ယင်းက ညံ့ဖျင်းသော အစွမ်းအစကို ညွှန်ပြပေလိမ့်မည်။ လမ်းလွဲခြင်းများနှင့် လွဲချော်ခြင်းများအကြား ကွဲပြားမှုတစ်ခု ရှိသည်၊ လမ်းလွဲခြင်းများဆိုသည်မှာ အလုပ်သည် သမ္မာတရားစည်းမျဉ်းများနှင့် လုံးလုံးလျားလျား မကိုက်ညီခြင်း၊ လုံလောက်စွာ မလုပ်ဆောင်ခြင်း၊ သို့မဟုတ် လုံလောက်သော ထည့်သွင်းစဉ်းစားမှု ကင်းမဲ့ခြင်းကို ဆိုလိုသော်လည်း ဦးတည်ချက်မှာမူ မမှားပေ။ ယင်းမှာ ၎င်းတို့၌ အလုပ် အတွေ့အကြုံ မလုံလောက်ခြင်း၊ သို့မဟုတ် သမ္မာတရားကို အပေါ်ယံကျကျသာ နားလည်၍ သမ္မာတရား စည်းမျဉ်းများကို လုံလုံလောက်လောက် တိကျစွာ နားလည်သဘောမပေါက်ခြင်းတို့ကြောင့် ၎င်းတို့၏ အလုပ်သည် လုံလောက်စွာ စံနှုန်းပြည့်မီမှု မရှိခြင်းသာ ဖြစ်ပေသည်။ ယင်းသည် စံနှုန်းပြည့်မီခြင်းသို့ ချဉ်းကပ်နိုင်သော်လည်း အပြည့်အဝ စံနှုန်းပြည့်မီရန်အတွက်မူ တိုးတက်ဖို့ လိုအပ်နေဆဲဖြစ်သည်။ ဤသည်တို့မှာ သာမန်အစွမ်းအစရှိသော လူများ၏ သရုပ်သကန်များ ဖြစ်ကြသည်။ ဤလူစားမျိုး၏ အဓိက လက္ခဏာရပ်မှာ အဘယ်အရာဖြစ်သနည်း။ (၎င်းတို့သည် အလုပ်တစ်ခုကို မိမိဘာသာ ကောင်းမွန်စွာ မလုပ်ဆောင်နိုင်ခြင်း ဖြစ်ပါသည်။ အလုပ်အချို့ကို ပြီးမြောက်ရန် အခြားသူများထံမှ အကူအညီနှင့် ထောက်ပံ့မှုကို လိုအပ်ပါသည်။) ၎င်းတို့၏ လက္ခဏာရပ်မှာ သဘောပေါက်နားလည်နိုင်စွမ်းအရဖြစ်စေ၊ မိမိတို့၏ တာဝန်ကို ထမ်းဆောင်ရာ၌ဖြစ်စေ ၎င်းတို့သည် အတော်အတန် ညံ့ဖျင်းခြင်း ဖြစ်သည်။ ၎င်းတို့သည် ယေဘုယျအားဖြင့် အလုပ်တစ်ခုကို မိမိဘာသာ ကောင်းမွန်စွာ မလုပ်ဆောင်နိုင်ဘဲ အခြားသူများထံမှ ထောက်ပံ့မှု၊ စိစစ်ပေးခြင်းနှင့် တိုက်တွန်းနှိုးဆော်မှုကို လိုအပ်သည်။ ထို့ကြောင့် သာမန်အစွမ်းအစရှိသော လူများ ပိုင်ဆိုင်သင့်သည့် အခြေခံဆင်ခြင်တုံတရားမှာ အမှုအရာများကို လုပ်ဆောင်သည့်အခါ ပို၍ ရှာဖွေရန်နှင့် ပို၍ စောင့်ဆိုင်းရန် ဖြစ်သည်။ တစ်စုံတစ်ခုကို ထိုးထွင်းမမြင်နိုင်သည့်အခါ ၎င်းတို့သည် ချက်ချင်း နှိမ့်ချစွာ ရှာဖွေသင့်သည်၊ မိမိတို့အတွက် အခြေခံအဖြစ် အသုံးပြုရန် ဘုရားသခင်၏ နှုတ်ကပတ်တော်များထဲတွင် သမ္မာတရားစည်းမျဉ်းများကို ရှာဖွေခြင်း သို့မဟုတ် အထက်လူကြီးများထံမှ ရှာဖွေခြင်းကို ပြုလုပ်သင့်ပြီး မစဉ်းမစားဖြစ်စေ၊ နားဝေတိမ်တောင်ပုံစံဖြင့်ဖြစ်စေ မပြုမူသင့်ပေ။ အချိန်ကာလတစ်ခုကြာ အလုပ်လုပ်ပြီးနောက် သင်သည် အမှုအရာများစွာနှင့်ပတ်သက်၍ မရှင်းမရှင်း ဖြစ်နေသည်ကို တွေ့ရှိပါက ယင်းတို့ကို ချက်ချင်း အကျဉ်းချုပ်သုံးသပ်ပြီး မှတ်တမ်းတင်ကာ အထက်လူကြီးများထံမှ ရှာဖွေလော့။ ရည်ရွယ်ချက်မှာ ဤကာလအတွင်း သင်လုပ်ဆောင်ခဲ့သော အလုပ်တွင် လမ်းလွဲခြင်းများ သို့မဟုတ် လစ်ဟာမှုများ တစ်စုံတစ်ရာ ပါဝင်ခြင်း ရှိမရှိကို သင်၏ အထက်လူကြီးများက စိစစ်ပေးပြီး စစ်ဆေးရန် ဖြစ်သည်။ သင့်တွင် အလုပ်အတွေ့အကြုံရှိသည်ဟု တွေးလျက် အလွန်အမင်း မိမိကိုယ်ကို မှန်ကန်သည်ဟု မယူမှတ်နှင့်၊ သင့်ကိုယ်သင် အလွန်အမင်း ကျေနပ်အားရမနေနှင့်။ သင်သည် မိမိကိုယ်ကို သတိပြုမိခြင်း ရှိရမည်။ သာမန်အစွမ်းအစ၏ သရုပ်သကန်များကို ဆွေးနွေးပြီးဖြစ်သည်၊ သို့ဆိုလျှင် သာမန်အစွမ်းအစရှိသော လူများ၏ လက္ခဏာရပ်များမှာ အဘယ်အရာများ ဖြစ်သနည်း။ (၎င်းတို့သည် အလုပ်ကို မိမိဘာသာ မလုပ်ဆောင်နိုင်ကြပါ။ ၎င်းတို့ကို ထောက်ပံ့ရန်၊ ကူညီရန်နှင့် အမှုအရာများကို စိစစ်ပေးရန် အခြားသူများကို လိုအပ်ပါသည်။) ဘုရားသခင်၏ နှုတ်ကပတ်တော်များကို သဘောပေါက်နားလည်ခြင်းနှင့်ပတ်သက်၍ ၎င်းတို့၏ လက္ခဏာရပ်များမှာ အဘယ်အရာများ ဖြစ်သနည်း။ (ဘုရားသခင်၏ နှုတ်ကပတ်တော်များကို သဘောပေါက်နားလည်ခြင်းနှင့်ပတ်သက်၍ ၎င်းတို့သည် အခြေခံစည်းမျဉ်းအချို့ကိုသာ သဘောပေါက်နားလည်နိုင်သော်လည်း ယင်းတို့ကို အလုပ်ထဲတွင် လက်တွေ့ကျကျ အသုံးမချနိုင်ကြပါ။) အလုပ်လုပ်နိုင်စွမ်းနှင့်ပတ်သက်၍ ၎င်းတို့၏ လက္ခဏာရပ်များမှာ အဘယ်အရာများ ဖြစ်သနည်း။ (အလုပ်လုပ်နိုင်စွမ်းနှင့်ပတ်သက်၍ သာမန်အစွမ်းအစရှိသော လူများသည် ပြဿနာအမျိုးမျိုးကို ရှုမြင်ရန် သို့မဟုတ် ကိုင်တွယ်ရန် သမ္မာတရားစည်းမျဉ်းများကို လျင်မြန်စွာ အသုံးမချနိုင်ကြပါ။ ထို့အပြင် ၎င်းတို့သည် အလုပ်တစ်ခုတည်းကိုသာ ထိန်းသိမ်းထားနိုင်သည်၊ အလုပ်များစွာနှင့်ပတ်သက်လာလျှင် စည်းမျဉ်းများကို မသဘောပေါက်နိုင်ကြတော့ပေ။ ၎င်းတို့သည် အလုပ်အမျိုးမျိုးကို ကောင်းမွန်စွာ ပြီးမြောက်စေရန် အရေးကြီးမှု သို့မဟုတ် အရေးပေါ်ဖြစ်သည့်အပေါ် ဦးစားပေးနိုင်စွမ်း မရှိကြသည့်အပြင် အလုပ်ကို ကျိုးကြောင်းဆီလျော်စွာ စီစဉ်ရန် မဆိုထားနှင့်။ ၎င်းတို့၌ အမှုအရာများကို ထိန်းကျောင်းပေးရန်နှင့် ၎င်းတို့၏ ဦးတည်ရာကို လမ်းပြပေးရန်၊ အစဉ်မပြတ် ကူညီရန်နှင့် ထောက်ပံ့ရန် တစ်စုံတစ်ဦး ရှိရမည်ဖြစ်ပါသည်။) မှန်ပေသည်။ သာမန်အစွမ်းအစရှိသော လူများသည် ကဏ္ဍတစ်ခုတည်းပါသော အလုပ်အချို့ကို မိမိဘာသာ လုပ်ဆောင်နိုင်သည် သို့မဟုတ် အလုပ်အတွေ့အကြုံ အဆင့်တစ်ခု ရှိခြင်းဟူသည့် အခြေခံအုတ်မြစ်ပေါ်တွင် ရိုးရှင်းသော အလုပ်အချို့ကို ကိုင်တွယ်နိုင်သည်။ သို့သော် ရှုပ်ထွေးသော ပြဿနာများ၊ အထူးသဖြင့် သမ္မာတရားစည်းမျဉ်းများစွာ ပါဝင်သော အလုပ်နှင့် ရင်ဆိုင်ရသည့်အခါ ၎င်းတို့သည် မရှင်းမလင်း ဖြစ်သွားပြီး မည်သို့ လက်တွေ့လုပ်ဆောင်ရမည်ကို မသိတော့ပေ။ တစ်ခဏတွင် ဤသို့လုပ်ဆောင်သင့်သည်ဟု ၎င်းတို့ တွေးထင်ပြီး နောက်တစ်ခဏတွင် ထိုသို့လုပ်ဆောင်သင့်သည်ဟု တွေးထင်သော်လည်း မည်သည့်နည်းလမ်းက သမ္မာတရားစည်းမျဉ်းများနှင့် ကိုက်ညီသည်ကိုမူ ၎င်းတို့ မသိကြပေ။ တာဝန်ကို အဆုံးတွင် ပြီးမြောက်ပြီးနောက် ဖြစ်ပေါ်လာနိုင်သည့် အကျိုးဆက်များကို ၎င်းတို့ အကဲမဖြတ်နိုင်ကြပေ။ ထိုသို့သော အခြေအနေများတွင် ၎င်းတို့သည် လမ်းကြောင်းပျောက်သွားကြသည်။ သာမန်အစွမ်းအစရှိသော လူများသည် အလုပ်တစ်ခုအတွက် အရည်အချင်းပြည့်မီနိုင်သော်လည်း၊ အလုပ်များစွာ သို့မဟုတ် အနည်းငယ် ပိုရှုပ်ထွေးသော အလုပ်နှင့် ရင်ဆိုင်ရသည့်အခါ ၎င်းတို့သည် မရှင်းမလင်း ဖြစ်သွားကြသည်။ ဥပမာအားဖြင့် သင်တို့အလယ်ရှိ ခေါင်းဆောင်များနှင့် အမှုဆောင်အချို့သည် ၎င်းတို့ထံ အလုပ်တစ်ခု တာဝန်ပေးအပ်သည့်အခါ ယင်းကို ကိုင်တွယ်နိုင်သော်လည်း ၎င်းတို့ထံ အလုပ်နှစ်ခု သို့မဟုတ် သုံးခု တာဝန်ပေးအပ်ပါက ၎င်းတို့ စီမံခန့်ခွဲနိုင်ခြင်း မရှိကြတော့ပေ။ ၎င်းတို့သည် ယင်းတို့ကို ကောင်းမွန်စွာ လုပ်ဆောင်လိုသော်လည်း မပြီးမြောက်နိုင်ကြပေ။ ၎င်းတို့ အလုပ်ရှုပ်နေသည့်အခါ တစ်စုံတစ်ဦးက ပြဿနာတစ်ခု သို့မဟုတ် အခြားတစ်ခုကို ထုတ်ဖော်ပြောဆိုသည်နှင့်တစ်ပြိုင်နက် ၎င်းတို့သည် မရှင်းမလင်း ဖြစ်သွားပြီး ယင်းတို့ကို မည်သို့ဖြေရှင်းရမည်ကို မသိတော့ပေ။ ရလဒ်အနေဖြင့် အလုပ်တစ်ခုမျှ ကောင်းမွန်စွာ မပြီးမြောက်ပေ။ ဤသည်တို့မှာ သာမန်အစွမ်းအစရှိသော လူများ၏ သရုပ်သကန်များ ဖြစ်ကြသည်။ သာမန်အစွမ်းအစရှိသော လူများသည် အလုပ်နှစ်ခု သို့မဟုတ် သုံးခုကို တစ်ပြိုင်နက်တည်း တာဝန်မယူနိုင်ကြပေ။ အထူးသဖြင့် ၎င်းတို့သည် ရှုပ်ထွေးသော သို့မဟုတ် အထူးအခြေအနေများနှင့် ကြုံတွေ့ရသည့်အခါ ချက်ချင်း မရှင်းမလင်း ဖြစ်သွားပြီး မည်သည့်အရာ လုပ်ဆောင်ရမည်ကို မသိတော့ပေ။ ရလဒ်အနေဖြင့် ၎င်းတို့ ကောင်းမွန်စွာ လုပ်ဆောင်နိုင်ခဲ့ရမည့် အလုပ်သည် ကောင်းမွန်စွာ မပြီးမြောက်တော့ဘဲ ၎င်းတို့ တာဝန်ယူသည့် အလုပ်များသည် ပြဿနာကြုံရပြီး နှောင့်နှေးကြန့်ကြာသွားသည်။ ထို့ကြောင့် သာမန်အစွမ်းအစရှိသော လူများသည် အလုပ်နှစ်ခု သို့မဟုတ် သုံးခုကို တာဝန်မယူနိုင်ဘဲ ရိုးရှင်းသော၊ တစ်ခုချင်းဖြစ်သော အလုပ်များအတွက်သာ သင့်တော်သည်။ ခေါင်းဆောင်များနှင့် အမှုဆောင်အချို့သည် အလုပ်လုပ်ခြင်းကို အလွန်ရိုးရှင်းသည်ဟု အစဉ်သဖြင့် တွေးထင်ကြသည်။ အခြားလူများက ပြဿနာများကို ထောက်ပြသည့်အခါ ၎င်းတို့သည် အမြဲတစေ ဂရုမပြုဘဲ ယင်းတို့ကို ပြဿနာများအဖြစ် မမြင်သည့်အပြင်၊ ထိုလူများ၏ ခေါင်းထဲတွင် တစ်ခုခုမှားယွင်းနေပြီး ၎င်းတို့က အမှုအရာများကို အလွန်ရှုပ်ထွေးအောင် လုပ်နေသည်ဟုပင် တွေးထင်ကြသည်။ အဆုံးတွင် အကြီးစား ပြဿနာများ ပေါ်ပေါက်လာပြီး ၎င်းတို့ ဖြေရှင်းနိုင်စွမ်းမရှိတော့မှသာ အထက်လူကြီးများထံ တိုင်ကြားကြသည်။ ထိုသို့သော ခေါင်းဆောင်များနှင့် အမှုဆောင်များသည် အတွေ့အကြုံ အလွန်နည်းပြီး ထိုးထွင်းသိမြင်မှု ကင်းမဲ့ကြသည်။ ၎င်းတို့၏ အလုပ်တွင် ၎င်းတို့သည် အရာအားလုံး အဆင်ပြေချောမွေ့သွားမည်ဟု အစဉ်သဖြင့် တွေးထင်ကြပြီး စည်းမျဉ်းစည်းကမ်းအချို့ကိုသာ ပုံသေစောင့်ထိန်းကာ လမ်းကြောင်းတစ်ခုတည်းကို ခေါင်းမာမာဖြင့် လျှောက်ကြသည်။ ပေါ်ပေါက်လာသော ပြဿနာများ မည်မျှပင် ပြင်းထန်စေကာမူ ၎င်းတို့ သဘောမပေါက်ကြပေ။ ထို့ထက်မက ဤပြဿနာများ မဖြေရှင်းဘဲထားပါက အလုပ်၏အဘက်ဘက်ကို နှောင့်နှေးကြန့်ကြာစေမည်ကိုပင် ၎င်းတို့ သဘောမပေါက်ကြပေ။ ဤသည်တို့မှာ သာမန်အစွမ်းအစရှိသော လူများ၏ သရုပ်သကန်များ ဖြစ်ကြသည်။

ယေဘုယျအားဖြင့် သာမန်အစွမ်းအစရှိသော လူများသည် ၎င်းတို့၏ လူ့သဘာဝ ကဏ္ဍအားလုံးတွင် စံနှုန်းပြည့်မီပါက ကဏ္ဍတစ်ခုတည်းပါသော အလုပ်အတွက် အခြေခံအားဖြင့် အရည်အချင်းပြည့်မီနိုင်သည်။ ၎င်းတို့သည် ဘက်စုံကျသော အလုပ်ကို မိမိဘာသာ မပြီးမြောက်နိုင်ဟု ငါပြောရသည့်အကြောင်းရင်းမှာ ၎င်းတို့၏ အစွမ်းအစက ကဏ္ဍတစ်ခုတည်းပါသော အလုပ်တွင်သာ ကောင်းမွန်စွာ လုပ်ဆောင်နိုင်ရန် ခွင့်ပြုသောကြောင့် ဖြစ်သည်။ ၎င်းတို့၏ စိတ်ဝင်စားမှုများ၊ ဝါသနာများနှင့် အားသာချက်များနှင့် သက်ဆိုင်သော အလုပ်အချို့နှင့်ပတ်သက်လာလျှင် ၎င်းတို့၏ အစွမ်းအစအရ ၎င်းတို့သည် ထိုအလုပ်အတွက် အရည်အချင်းပြည့်မီနိုင်သည်။ သို့သော် ကဏ္ဍပေါင်းစုံပါသော အလုပ်၏ ရှုပ်ထွေးမှုများနှင့် ရင်ဆိုင်ရသည့်အခါ ၎င်းတို့သည် မရှင်းမလင်းသွားကြသည်။ ၎င်းတို့တွင် လက်တွေ့ကျသော အတွေ့အကြုံအချို့ ရှိလျှင်ပင် ၎င်းတို့၏ အစွမ်းအစသည် အလုပ်အတွက် မလုံလောက်ပေ။ အချို့လူများက “ဤသည်မှာ ကျွန်ုပ် ငယ်ရွယ်သောကြောင့်လော” ဟု ပြောဆိုကြသည်။ မဟုတ်ပေ။ သင်၏ အစွမ်းအစသည် သာမန်ဖြစ်ပါက သင်သည် အသက်လေးဆယ် သို့မဟုတ် ငါးဆယ်သို့ ရောက်သည့်အခါတွင်ပင် ကဏ္ဍပေါင်းစုံပါသော အလုပ်ကို တာဝန်ယူရန် အရည်အချင်းပြည့်မီမည် မဟုတ်သေးပေ။ အဘယ်ကြောင့် ငါ ဤသို့ပြောရသနည်း။ အမှန်တကယ် အလုပ်လုပ်ဆောင်ခြင်းမှတစ်ဆင့် အတွေ့အကြုံအချို့ကို စုဆောင်းပြီးနောက် သင်သည် ကဏ္ဍတစ်ခုတည်းပါသော အလုပ်အချို့ကို ကိုင်တွယ်နိုင်စွမ်း ရှိလာနိုင်သည်။ သို့သော် လမ်းပြမှုရှိခြင်း၊ တစ်စုံတစ်ဦးက အမှုအရာများကို စိစစ်ပေးခြင်း၊ သို့မဟုတ် အခြားသူများထံမှ နောက်ဆက်တွဲလုပ်ဆောင်မှုများ ရှိခြင်းဟူသည့် အခြေအနေများတွင်သာ သင်သည် အလုပ်ကို ကောင်းမွန်စွာ မိမိဘာသာ ပြီးမြောက်အောင် လုပ်ဆောင်နိုင်သည်၊ သင်သည် ကဏ္ဍပေါင်းစုံပါသော အလုပ်ကို မိမိဘာသာ တာဝန်ယူနိုင်စွမ်း ထာဝရ မရှိဘဲ ရှိနေမည်ဖြစ်သည်။ ဤသည်မှာ သင့်တွင် သာမန်အစွမ်းအစရှိကြောင်း ညွှန်ပြသည်။ အချို့လူများသည် နှစ်ပေါင်းများစွာ အခြေအနေအမျိုးမျိုးကို ဖြတ်သန်းခြင်းမှတစ်ဆင့် အတွေ့အကြုံအချို့ကို စုဆောင်းပြီးနောက်လည်းကောင်း၊ သမ္မာတရားစည်းမျဉ်းအချို့ကို နားလည်လာပြီးနောက်တွင်လည်းကောင်း ကဏ္ဍပေါင်းစုံပါသော အလုပ်၊ အထူးသဖြင့် ၎င်းတို့ မိမိဘာသာ တာဝန်ယူရမည့် အလုပ်ကို တာဝန်မယူနိုင်ကြသေးပေ။ ၎င်းတို့သည် ရှုပ်ထွေးသော အခြေအနေများနှင့် ကြုံတွေ့ရသည့်အခါ မရှင်းမလင်း ဖြစ်သွားပြီး တာဝန်များကို အရေးကြီးမှု သို့မဟုတ် အရေးပေါ်ဖြစ်သည့်အပေါ် ဦးစားမပေးနိုင်ကြပေ။ ထိုသို့သော လူများသည် သာမန်အစွမ်းအစရှိသည်မှာ သေချာသည်။ အလုပ်အတွေ့အကြုံသည် လူတစ်ဦး၏ အလုပ်လုပ်နိုင်စွမ်း၏ ကဏ္ဍတစ်ခုကိုသာ ကိုယ်စားပြုသည်၊ ယင်းမှာ အဓိကကျသော အချက် မဟုတ်ပေ။ အဓိကကျသော အချက်မှာ လူတစ်ဦး၏ အစွမ်းအစနှင့် ကဏ္ဍအမျိုးမျိုးရှိ ၎င်းတို့၏ အရည်အချင်းများ ဖြစ်သည်။ အလုပ်အတွေ့အကြုံသည် ရည်ညွှန်းချက်အချို့ကိုသာ ပေးသည်။ အမှန်တွင် အလုပ်အတွေ့အကြုံသည်လည်း တစ်ကိုယ်ရေ အတွေ့အကြုံမှ ပေါ်ပေါက်လာသောကြောင့် တန်ဖိုးရှိသည်မှာ မှန်သော်ငြား ဤလက်တွေ့ကျသော အလုပ်အတွေ့အကြုံသည် ကဏ္ဍပေါင်းစုံပါသော အလုပ်၏ စည်းမျဉ်းများကို ပို၍ တိကျစွာ သဘောပေါက်နိုင်ရန် သင့်ကို ထောက်ကူမပေးနိုင်ပေ။ သင်၏ အစွမ်းအစသည် ကောင်းပြီး သင်သည် သမ္မာတရားစည်းမျဉ်းများကို အမှန်တကယ် နားလည်ပါက၊ သင့်တွင် အလုပ်အတွေ့အကြုံမရှိလျှင် သို့မဟုတ် သင်၏ တစ်ကိုယ်ရေ အတွေ့အကြုံသည် မကျယ်ပြန့်လျှင်ပင် သင်သည် အလုံးစုံအလုပ်ကို မိမိဘာသာ တာဝန်ယူနိုင်ပြီး လုပ်ငန်းကို တစ်ဦးတည်း တာဝန်ယူနိုင်ဆဲဖြစ်သည်။ သို့သော် သာမန်အစွမ်းအစရှိသော လူများသည် အလုံးစုံအလုပ်ကို မိမိဘာသာ မပြီးမြောက်နိုင်ပေ၊ ၎င်းတို့သည် ကဏ္ဍတစ်ခုတည်းပါသော အလုပ်ကိုသာ ပြီးမြောက်နိုင်ပြီး မကြာခဏ တိုက်တွန်းနှိုးဆော်မှု၊ စိစစ်ပေးခြင်း၊ အကူအညီနှင့် လမ်းပြမှုကို လိုအပ်သည်။ ထို့ကြောင့်၊ သင်တို့ထဲမှ သာမန်အစွမ်းအစရှိသော သူများအတွက် ကဏ္ဍတစ်ခုတည်းပါသော အလုပ်အချို့တွင် ကောင်းမွန်စွာ လုပ်ဆောင်နိုင်ခြင်းသည် သင်သည် ကဏ္ဍပေါင်းစုံပါသော အလုပ်အတွက် အရည်အချင်းပြည့်မီနိုင်သည် သို့မဟုတ် လုပ်ငန်းကို တစ်ဦးတည်း တာဝန်ယူနိုင်သည်ဟု ဆိုလိုသည်ဟု မထင်နှင့်။ ဤသည်မှာ ထင်ယောင်ထင်မှား ဖြစ်ခြင်းနှင့် မှားယွင်းသော နားလည်မှုတစ်ခု ဖြစ်သည်။ ကဏ္ဍတစ်ခုတည်းပါသော အလုပ်အချို့ကို သင့်ဘာသာ ပြီးမြောက်အောင် လုပ်ဆောင်နိုင်ခြင်းနှင့် ကဏ္ဍပေါင်းစုံပါသော အလုပ်ကို သင့်ဘာသာ ပြီးမြောက်အောင် လုပ်ဆောင်နိုင်ခြင်း၊ ဆိုလိုသည်မှာ လုပ်ငန်းကို တစ်ဦးတည်း တာဝန်ယူနိုင်ခြင်းတို့အကြားတွင် ကွာဟချက်တစ်ခု ရှိသည်။ ဤသည်မှာ သင်တို့သည် အတွေ့အကြုံမှတစ်ဆင့် တဖြည်းဖြည်း သိရှိလာမည့်အရာ ဖြစ်သည်။ ဤစကားများသည် နားလည်ရန် လွယ်ကူမည်မဟုတ်ပေ၊ နှစ်ပေါင်းများစွာ ခေါင်းဆောင်များ သို့မဟုတ် အမှုဆောင်များအဖြစ် အမှုထမ်းခဲ့ပြီး လက်တွေ့ကျသော အတွေ့အကြုံရှိသော သူများသာလျှင် ယင်းတို့ကို နားလည်နိုင်သည်။ သာမန် ညီအစ်ကိုမောင်နှမများ နားလည်မည်မဟုတ်ပေ၊ မှန်သလော။ ကဏ္ဍပေါင်းစုံပါသော အလုပ်ကို တာဝန်ယူခဲ့သော ခေါင်းဆောင်များနှင့် အမှုဆောင်များသည် လက်တွေ့ကျသော အတွေ့အကြုံရှိပြီး ဤအတွင်းရှိ ကွဲပြားမှုများကို နားလည်ကြသည်၊ ၎င်းတို့သည် မိမိတို့၏ အလုပ်ကို လုပ်ဆောင်ပုံတွင် စည်းမျဉ်းများ ရှိကြသည်။ သို့သော် သာမန်အစွမ်းအစရှိသော လူများသည် ဤအဆင့်သို့ စံမမီပေ။ သာမန်အစွမ်းအစရှိသော လူများ၏ သရုပ်သကန်များကို ဤသို့ဖြင့် အပြည့်အစုံ အကျဉ်းချုပ်သုံးသပ်ပြီးဖြစ်သည်။

၃။ အစွမ်းအစညံ့ဖျင်းခြင်း၏ သရုပ်သကန်များ

ဆက်လက်၍ အစွမ်းအစ ညံ့ဖျင်းသူများ၏ သရုပ်သကန်များကို အကျဉ်းချုပ် ဖော်ပြကြပါစို့။ အစွမ်းအစ ညံ့ဖျင်းသူများ၏ သရုပ်သကန်များသည် သာမန် အစွမ်းအစရှိသူများ၏ သရုပ်သကန်များထက် ဧကန်မုချ ပို၍ဆိုးပေသည်။ အစွမ်းအစ ညံ့ဖျင်းသူများ၏ သရုပ်သကန်များမှာ အဘယ်အရာများ ဖြစ်သနည်း။ ယင်းတို့မှာ ၎င်းတို့ကိုယ်တိုင် ရှာဖွေခြင်းအားဖြင့်ဖြစ်စေ၊ ဘုရားသခင်၏ နှုတ်ကပတ်တော်များကို စားသောက်ခြင်းအားဖြင့်ဖြစ်စေ ဘုရားသခင်၏ နှုတ်ကပတ်တော်များမှ ဝါကျတစ်ကြောင်းစီနှင့် အပိုဒ်တစ်ပိုဒ်စီ၏ အဓိပ္ပာယ်ကို စာသားအတိုင်း နားလည်နိုင်သည့်အပြင် ဘုရားသခင်၏ ရည်ရွယ်ချက်များနှင့် တောင်းဆိုချက်များမှာ အဘယ်အရာဖြစ်သည်ကိုလည်း နားလည်နိုင်သော်ငြားလည်း ၎င်းတို့သည် သမ္မာတရား စည်းမျဉ်းများ သို့မဟုတ် ဘုရားသခင် တောင်းဆိုသော စံနှုန်းများကို လုံးဝ နားလည်သဘောမပေါက်ကြခြင်းပင် ဖြစ်၏။ ဆိုလိုသည်မှာ လူနှင့် အမှုအရာများကို မည်သို့ရှုမြင်ရမည် သို့မဟုတ် မည်သို့ ကျင့်ကြံပြုမူ၍ ပြုမူဆောင်ရွက်ရမည်ဟူသော ဘုရားသခင် တောင်းဆိုသည့် စံနှုန်းများကို ၎င်းတို့ နားလည်သဘောပေါက်ခြင်း မရှိသကဲ့သို့ ပါဝင်ပတ်သက်နေသော သမ္မာတရား စည်းမျဉ်းများမှာ အဘယ်အရာဖြစ်သည်ကိုလည်း နားလည်ခြင်းမရှိကြပေ။ ၎င်းတို့သည် ဘုရားသခင်၏ နှုတ်ကပတ်တော်များကို မိမိတို့ဘာသာ စားသောက်သည့်အခါ ဤအရာများကို နားလည်နိုင်ခြင်းမရှိဘဲ နေ့စဉ်အသက်တာ၌ လူများ၊ ဖြစ်ရပ်များနှင့် အမှုအရာများနှင့်အတူ အတွေ့အကြုံများ ရရှိပြီးနောက်တွင်လည်း ၎င်းတို့သည် နားလည်ခြင်းမရှိကြသေးပေ။ မိတ်သဟာယဖွဲ့ပြီးသည့်နောက်တွင်ပင် သမ္မာတရား စည်းမျဉ်းများမှာ အဘယ်အရာဖြစ်သည်ကို ၎င်းတို့ ရှင်းလင်းကြခြင်း မရှိသေးပေ။ ဤကဲ့သို့သော လူစားမျိုး၌ လက္ခဏာတစ်ရပ် ရှိ၏။ ယင်းမှာ သမ္မာတရား စည်းမျဉ်းများမှာ အဘယ်အရာ ဖြစ်သည်ကို ၎င်းတို့ နားလည်သဘောပေါက်ခြင်း မရှိသော်လည်း ၎င်းတို့၏ ခံစားချက်များကို အားကိုးခြင်းဖြင့် ပုံသေစောင့်ထိန်းရန် လိုအပ်သော စည်းမျဉ်းစည်းကမ်းများကို အကျဉ်းချုပ် ဖော်ပြနိုင်ကြခြင်း ဖြစ်သည်။ ၎င်းတို့ မှတ်မိနိုင်သောအရာများမှာ စည်းမျဉ်းစည်းကမ်းများ၊ တင်းကျပ်သော ပုံသေအယူဝါဒတစ်မျိုး သို့မဟုတ် စည်းမျဉ်တစ်စုံ ဖြစ်၏။ ဥပမာအားဖြင့် ဘုရားသခင်သည် သမ္မာတရား စည်းမျဉ်းများ၏ ရှုထောင့်တစ်ရပ်အပေါ် မိတ်သဟာယဖွဲ့လျက်၊ ဤကိစ္စနှင့်ပတ်သက်၍ လူတို့၏ အပြုသဘောဆောင်သော သရုပ်သကန်များ၊ အပျက်သဘောဆောင်သော သရုပ်သကန်များ၊ စင်ကြယ်သော သဘောပေါက်နားလည်မှုနှင့် လွဲချော်သော သဘောပေါက်နားလည်မှုတို့၏ ဥပမာများကို အခြားသော သရုပ်သကန်အမျိုးမျိုးတို့တွင် ပေး၏။ အစွမ်းအစ ညံ့ဖျင်းသူများသည် နောက်ဆုံး၌ ဤအရာမှ အဘယ်အရာကို ရရှိကြသနည်း။ ၎င်းတို့က “ယခု ကျွန်တော် သဘောပေါက်ပြီ။ ဘုရားသခင်က ဤအရာ သို့မဟုတ် ထိုအရာကို လုပ်ခွင့်မပြုပေ။ ဘုရားသခင်က ဤအရာ သို့မဟုတ် ထိုအရာကို စားခွင့်မပြုပေ။ ဘုရားသခင်က ဤစကားလုံးများ၊ ထိုစကားလုံးများကို ပြောဆိုခွင့်မပြုပေ၊ သို့မဟုတ် ထိုအသုံးအနှုန်းများကိုလည်း အသုံးပြုခွင့်မပြုပေ” ဟု ဆိုကြ၏။ ဤသည်မှာ ၎င်းတို့ မှတ်မိသောအရာဖြစ်ပြီး ယင်းတို့သည် သမ္မာတရား စည်းမျဉ်းများဖြစ်သည်ဟု ထင်မှတ်ကာ ဤအရာကို တစ်သဝေမတိမ်း လိုက်နာစောင့်ထိန်းကြ၏။ ၎င်းတို့သည် ဤစည်းမျဉ်းစည်းကမ်းများ၊ အဆိုအမိန့်များနှင့် ပြုမူပုံနည်းလမ်းများကို လိုက်နာစောင့်ထိန်းပါက သမ္မာတရား စည်းမျဉ်းများကို လိုက်နာစောင့်ထိန်းခြင်း ဖြစ်သည်ဟု ယုံကြည်ကြ၏။ ဤသည်မှာ စည်းမျဉ်းစည်းကမ်းများကို ပုံသေစောင့်ထိန်းခြင်းမျှသာ ဖြစ်ကြောင်း သင်က ၎င်းတို့ကို မည်မျှပင် ပြောစေကာမူ၊ ၎င်းတို့သည် လက်ခံကြမည်မဟုတ်ပေ။ ၎င်းတို့သည် ဤစည်းမျဉ်းစည်းကမ်းများကို မလျှော့တမ်း လိုက်နာစောင့်ထိန်းကြပြီး ဤသည်မှာ ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းနှင့် သမ္မာတရားကို လက်တွေ့လုပ်ဆောင်ခြင်းဖြစ်သည်ဟု ယုံကြည်ကြ၏။ ဝိညာဉ်ရေးရာ နားလည်သဘောပေါက်မှု မရှိသော ထိုကဲ့သို့သော လူများကို ကိုင်တွယ်ရန် နည်းလမ်းမရှိပေ။ ၎င်းတို့သည် စည်းမျဉ်းစည်းကမ်းများကို ပုံသေစောင့်ထိန်းလိုလျှင် စောင့်ထိန်းစေလော့။ ၎င်းတို့၏ ရည်ရွယ်ချက်များ မမှားယွင်းသရွေ့ အဆင်ပြေ၏။ ဥပမာအားဖြင့် တစ်ချိန်က ငါသည် “သင်တို့ ဆုတောင်းသောအခါ ရိုသေကိုင်းရှိုင်းရမည်။ ပေါ့ပေါ့ဆဆ မဆုတောင်းရ။ သင့်တော်သော ပတ်ဝန်းကျင်များတွင် ဒူးထောက်၍ ဆုတောင်းခြင်း၊ ဘုရားသခင်၏ ရှေ့တော်၌ ပျပ်ဝပ်၍ ဆုတောင်းခြင်းသည် အကောင်းဆုံးဖြစ်ပြီး ဆုတောင်းနေစဉ်အတွင်း သင်တို့သည် ဘုရားသခင်၏ ရှေ့တော်၌ မိမိကိုယ်ကို ငြိမ်သက်စေရမည်ဖြစ်ပြီး အာရုံစူးစိုက်သော စိတ်နှလုံးဖြင့် ဆုတောင်းရမည်။ ဤသည်မှာ ရိုသေကိုင်းရှိုင်းခြင်းနှင့် ဘုရားသခင်ကို ကြောက်ရွံ့သော စိတ်နှလုံးရှိခြင်း ဖြစ်၏”ဟု ပြောခဲ့သည်။ အစွမ်းအစ ညံ့ဖျင်းသူများသည် ဤစကားကို ကြားပြီးနောက် စည်းမျဉ်းစည်းကမ်းတစ်ခုတည်းကိုသာ မှတ်မိကြ၏။ “ရိုသေကိုင်းရှိုင်းခြင်းနှင့် ဘုရားသခင်ကို ကြောက်ရွံ့သော စိတ်နှလုံးဖြင့် ဆုတောင်းရန် လူတစ်ဦးသည် ဒူးထောက်ရမည်” ဟူ၍ ဖြစ်သည်။ ၎င်းတို့သည် ဆုတောင်းရန် ဒူးထောက်ရခြင်းကို သမ္မာတရား စည်းမျဉ်းတစ်ခုအဖြစ် သဘောထားပြီး ဤသည်မှာ သမ္မာတရားကို လက်တွေ့လုပ်ဆောင်ခြင်း ဖြစ်သည်ဟု ယုံကြည်ကာ ထိုအတိုင်း လိုက်နာစောင့်ထိန်းကြ၏။ ထို့ကြောင့် ပတ်ဝန်းကျင် မည်သို့ပင်ဖြစ်စေ ၎င်းတို့သည် မရမက ဒူးထောက်၍ ဆုတောင်းကြ၏။ အစာစားချိန်၌ ဆုတောင်းလိုသည့်အခါတွင်ပင် ၎င်းတို့သည် စားပွဲအောက်၌ ဒူးထောက်၍ ဆုတောင်းကြ၏။ လယ်ကွင်းများထဲ၌ အလုပ်လုပ်နေစဉ် မြေကြီးသည် မည်မျှ ညစ်ပတ်နေသည်ဖြစ်စေ၊ မြေဆီလွှာထဲ၌ အဘယ်အရာ ရှိနေနိုင်သည်ဖြစ်စေ ၎င်းတို့သည် ဒူးထောက်၍ ဆုတောင်းကြ၏။ ဘာသာတရား မရှိသူများကြားတွင် ရှိနေစဉ် ကပ်ဘေးများ သို့မဟုတ် အကြီးစား ဖြစ်ရပ်များနှင့် ရင်ဆိုင်ရသည့်အခါတွင်ပင် ၎င်းတို့သည် ဘုရားသခင်ထံ ဆုတောင်းလိုလျှင် လျှို့ဝှက်သောနေရာတစ်ခုကို ရှာဖွေ၍ ဒူးထောက်ကာ ဆုတောင်းရ၏။ ဤသို့ ဆုတောင်းခြင်းကသာ ဘုရားသခင်၏ ရည်ရွယ်ချက်များနှင့် ကိုက်ညီသည်ဟု ၎င်းတို့ ယုံကြည်ကြသောကြောင့် အခြေအနေ မည်သို့ပင်ရှိစေကာမူ ၎င်းတို့သည် ဒူးထောက်၍ ဆုတောင်းရ၏။ ဤသို့ပြုလုပ်ခြင်းဖြင့် ၎င်းတို့သည် သမ္မာတရားကို လက်တွေ့လုပ်ဆောင်နေသည်ဟု ထင်မှတ်ကြ၏။ ထို့ပြင် ၎င်းတို့သည် မိမိတို့ကိုယ်ကို ဘုရားတရား အကိုင်းရှိုင်းဆုံးသောသူများ၊ ဘုရားသခင်၏ လမ်းခရီးကို အနီးကပ်ဆုံး လိုက်လျှောက်သူများ၊ သမ္မာတရားကို အချစ်ဆုံးသူများနှင့် သမ္မာတရားနှင့် ဘုရားသခင်၏ နှုတ်ကပတ်တော်များကို အကျိုးနွံနာခံနိုင်ဆုံးသော သူများအဖြစ် ရှုမြင်ကြ၏။ သင်မြင်သလော၊ ဤသည်တို့မှာ အစွမ်းအစ ညံ့ဖျင်းသူများ၏ သရုပ်သကန်များ ဖြစ်ကြ၏။ ဤကဲ့သို့သော လူစားမျိုးသည် သဘောပေါက်နားလည်နိုင်စွမ်းတွင် ညံ့ဖျင်းပြီး ပြဿနာရှိ၏။ ၎င်းတို့သည် စည်းမျဉ်းများကို ဝါကျတစ်ကြောင်း သို့မဟုတ် စည်းမျဉ်းစည်းကမ်းတစ်ခုအပေါ်၌ အစဉ်သဖြင့် တစ်သဝေမတိမ်း ပုံသေ သတ်မှတ်ထားကြ၏။ ၎င်းတို့သည် သမ္မာတရားကို နားလည်ရန် စကားလုံးများနှင့် အသိပညာကို နားလည်သည့် နည်းလမ်းကို အသုံးပြုကြပြီး စည်းမျဉ်းစည်းကမ်းများ၊ စကားလုံးများ၊ အဆိုအမိန့်များနှင့် လုပ်ရိုးလုပ်စဉ်များကို လိုက်နာစောင့်ထိန်းခြင်းဖြင့် သမ္မာတရားကို လက်တွေ့လုပ်ဆောင်ကြသည်မှာလည်း ပြောစရာမလိုပေ။ သင်သည် သမ္မာတရား စည်းမျဉ်းများနှင့်ပတ်သက်၍ မည်မျှပင် မိတ်သဟာယဖွဲ့စေကာမူ ယင်းတို့ကို ကြားပြီးနောက် ၎င်းတို့သည် ယင်းတို့ကို ဝါကျများ၊ စည်းမျဉ်းစည်းကမ်းများ၊ ပြုမူပုံနည်းလမ်းများ၊ သို့မဟုတ် ကြွေးကြော်သံများအဖြစ်သာ ထင်မှတ်ကြ၏။ ၎င်းတို့အဖို့ ယင်းသည် စည်းမျဉ်းများကို လိုက်နာခြင်းမျှသာ ဖြစ်၏။ ၎င်းတို့သည် သမ္မာတရားအား လက်တွေ့လုပ်ဆောင်ခြင်းကို ဤမျှ ရိုးရှင်းသည်ဟုလည်းကောင်း၊ လုပ်နိုင်သောအရာနှင့် မလုပ်နိုင်သောအရာကို လိုက်နာစောင့်ထိန်းခြင်းမျှသာ ဖြစ်သည်ဟုလည်းကောင်း ရှုမြင်ကြပြီး ထိုမျှသာ ဖြစ်လေ၏။

အစွမ်းအစ ညံ့ဖျင်းသော လူများသည် လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူခြင်းနှင့် ပြုမူဆောင်ရွက်ခြင်းတို့တွင် အရာခပ်သိမ်းကို အကဲဖြတ်ပြီး ချဉ်းကပ်ရန် စည်းမျဉ်းစည်းကမ်းများကို အသုံးပြုကြသည်။ ပြင်ပပတ်ဝန်းကျင်နှင့် အနီးအနားရှိ လူများ၊ ဖြစ်ရပ်များနှင့် အမှုအရာများ မည်သို့ပင် ပြောင်းလဲစေကာမူ ၎င်းတို့သည် ပြောင်းလဲခြင်းမရှိဘဲ စည်းမျဉ်းစည်းကမ်း တစ်ခုတည်းကိုသာ ဇွဲနဘဲနှင့် ပုံသေစောင့်ထိန်းကြသည်။ သင်က ၎င်းတို့သည် သမ္မာတရားကို မချစ်ကြကြောင်းနှင့် သမ္မာတရားကို လက်တွေ့မလုပ်ဆောင်ကြကြောင်း ပြောဆိုပါက ၎င်းတို့သည် မိမိတို့၏ စိတ်နှလုံးထဲတွင် နစ်နာသည်ဟု ခံစားကြရသည်။ ၎င်းတို့က “ကျွန်ုပ်သည် များစွာ စွန့်လွှတ်ခဲ့ပြီးဖြစ်သည်၊ များစွာသော ဆင်းရဲဒုက္ခကို ကြံ့ကြံ့ခံခဲ့ပြီးဖြစ်သည်၊ ဘုရားသခင်၏ နှုတ်ကပတ်တော်များစွာကို လိုက်နာစောင့်ထိန်းခဲ့ပြီး ဖြစ်သည်၊ ဘုရားသခင်၏ နှုတ်ကပတ်တော်များစွာကို လက်တွေ့လုပ်ဆောင်ခဲ့ပြီးဖြစ်သည်၊ သို့ဖြစ်ပါလျက် အဘယ်ကြောင့် ကျွန်ုပ်သည် သမ္မာတရားကို မချစ်ကြောင်းနှင့် သမ္မာတရားကို လက်တွေ့မလုပ်ဆောင်ကြောင်း သင် ပြောရသနည်း။ အဘယ်ကြောင့် ကျွန်ုပ်သည် စည်းမျဉ်းစည်းကမ်းများကို ပုံသေစောင့်ထိန်းသည်ဟုပင် သင် ပြောရသနည်း။ ကျွန်ုပ် နစ်နာပါတကား” ဟု ပြောဆိုကြသည်။ ၎င်းတို့က ထိုသို့သော စကားများကို ပြောဆိုနိုင်သည်မှာ မည်သည့်ပြဿနာကို ညွှန်ပြသနည်း။ အစွမ်းအစ ညံ့ဖျင်းသော လူများ၏ အဓိက သရုပ်သကန်များမှာ အဘယ်အရာများ ဖြစ်သနည်း။ မည်သည့်နည်းလမ်းများဖြင့် ၎င်းတို့၏ အစွမ်းအစက ညံ့ဖျင်းနေသနည်း။ ၎င်းတို့သည် သမ္မာတရားကို သဘောပေါက်နားလည်နိုင်စွမ်း လုံးဝကင်းမဲ့နေသောကြောင့် သမ္မာတရား၏ မည်သည့်သွင်ပြင်လက္ခဏာကိုမဆို မည်မျှပင် မိတ်သဟာယဖွဲ့သည်ဖြစ်စေ ၎င်းတို့အတွက်မူ ယင်းမှာ စည်းမျဉ်းတစ်ခုထက် နောက်ဆုံးတွင် ပြုမူဆောင်ရွက်ခြင်း လုပ်ရိုးလုပ်စဉ်တစ်ခု၊ စည်းကမ်းချက်တစ်ခု၊ စကားစုတစ်ခု သို့မဟုတ် လုပ်ရိုးလုပ်စဉ်တစ်ခု အဖြစ်သို့ ရောက်သွားသည်။ တစ်စုံတစ်ဦးက ၎င်းတို့၏ ထိုစည်းကမ်းချက်ကို ချိုးဖောက်သည့် ဝါကျတစ်ကြောင်းကို ပြောဆိုပါက သို့မဟုတ် ဝေါဟာရတစ်ခုကို အသုံးပြုပါက ၎င်းတို့အတွက်မူ ဤသည်မှာ သမ္မာတရား စည်းမျဉ်းများကို ချိုးဖောက်ခြင်းပင် ဖြစ်သည်။ ဤသည်မှာ ဒုက္ခများလှ၏။ သို့ဖြစ်၍ အစွမ်းအစ ညံ့ဖျင်းသော လူများသည် တစ်ဖက်တွင် မိမိတို့ကိုယ်တိုင် သမ္မာတရား လက်တွေ့ကျမှုကို ပိုင်ဆိုင်ကြောင်း ဆုံးဖြတ်ရန် အမျိုးမျိုးသော စည်းမျဉ်းစည်းကမ်းများ၊ လုပ်ရိုးလုပ်စဉ်အမျိုးမျိုး၊ စကားလုံးသက်သက်များနှင့် ပြုမူဆောင်ရွက်ခြင်းပုံစံများကို အသုံးပြုကြသည်။ ထို့အပြင် အခြားသော ဒုက္ခများသည့် ကိစ္စတစ်ခု ရှိသေးသည်၊ ၎င်းတို့သည် မိမိတို့ မကြာခဏ ပြောဆိုလေ့ရှိသော အယူဝါဒများနှင့် မိမိတို့ မကြာခဏ လိုက်နာစောင့်ထိန်းလေ့ရှိသော စည်းမျဉ်းစည်းကမ်းများ၊ ပြုမူဆောင်ရွက်ခြင်း ပုံစံများကို အသုံးပြု၍ အခြားသူများကို အကဲဖြတ်ရန်နှင့် ဘုရားသခင်ကိုပင် အကဲဖြတ်ရန် ပြုလုပ်လေ့ရှိကြသည်။ အကဲဖြတ်ခြင်းအပြင် ၎င်းတို့သည် အခြားသူများနှင့် ဘုရားသခင်ကို မကြာခဏ ဝေဖန်ကဲ့ရဲ့လေ့ရှိကြသည့်အပြင် အခြားသူများနှင့် ဘုရားသခင်ကို ဘောင်ခတ်လေ့ရှိကြသည်။ ဥပမာအားဖြင့် တစ်ချိန်က “ငါသည် ယေဘုယျအားဖြင့် အအေးစာများကို မစားရဲပေ။ ယင်းတို့ကို စားပြီးနောက်တွင် ငါ၏ အစာအိမ်က မခံနိုင်ပေ၊ သို့ဖြစ်၍ ငါသည် ဤအစိမ်းများနှင့် အအေးစာများကို အခြေခံအားဖြင့် မစားပေ” ဟု ငါ ပြောခဲ့ဖူးသည်။ အစွမ်းအစ ညံ့ဖျင်းသော လူတစ်ဦးက ဤသည်ကို ကြားပြီး “ယခု သင့်ကို ကျွန်ုပ် နားလည်ပါပြီ။ နောင်တွင် သင့်အား အစိမ်းများနှင့် အအေးစာများ မပေးမိစေရန် ကျွန်ုပ် သတိထားရပါမည်။ မည်သည့်အခြေအနေမျိုးတွင် ဖြစ်ပါစေ သင့်ကို အစိမ်းများနှင့် အအေးစာများ မည်သည့်အခါမျှ မကျွေးတော့ပါ” ဟု ပြောဆိုခဲ့သည်။ သို့သော် နွေခေါင်ခေါင်သို့ ရောက်ရှိပြီး ရာသီဥတု အလွန်ပူပြင်းကာ လယ်တောထဲရှိ စတော်ဘယ်ရီသီးများ မှည့်နေခဲ့ပြီး တစ်နေ့တွင် ငါသည် လယ်တောထဲ၌ စတော်ဘယ်ရီသီး နှစ်လုံး စားခဲ့သည်ကို မြင်သောအခါ သူ၌ အတွေးများ ရှိလာသည်၊ “သင်သည် အစိမ်းများနှင့် အအေးစာများကို မည်သည့်အခါမျှ မစားဘူး မဟုတ်လော။ စတော်ဘယ်ရီသီးများက အေးသည် မဟုတ်လော။ အအေးစာများကို စားခြင်းက သင်၏ အစာအိမ်ကို မအီမသာဖြစ်စေသည်ဟု သင် ယခင်က ပြောခဲ့သည် မဟုတ်လော။ သို့ဆိုလျှင် အဘယ်ကြောင့် သင်သည် ယနေ့ စတော်ဘယ်ရီသီးများကို စားနေရသနည်း။ သင်သည် လိမ်ညာနေခြင်း မဟုတ်လော” ဟူ၍ ဖြစ်သည်။ သူသည် ဤသို့ သူ၏ စိတ်နှလုံးထဲတွင် စဉ်းစားခဲ့သည်၊ သူ အသံထွက် မပြောခဲ့ခြင်းသာ ဖြစ်သည်။ ငါ့ကို ပြောလော့၊ အမှုအရာများအပေါ် သူ၏ အမြင်သည် တိကျခဲ့သလော။ (မဟုတ်ပါ။) မည်သို့ မတိကျခဲ့သနည်း။ (သူသည် ဘုရားသခင် ပြောဆိုခဲ့သည့် ရှေ့နောက်စကား အဆက်အစပ်ကို ထည့်သွင်းစဉ်းစားခြင်း မရှိဘဲ ဘုရားသခင်၏ စကားတစ်ခွန်းကို အမှုအရာများကို အကဲဖြတ်ရန် စည်းမျဉ်းစည်းကမ်းတစ်ခုအဖြစ် မှတ်ယူခဲ့ပါသည်။) သူသည် ငါ၏ ဤစကားများက မည်သည့်အရာကို ရည်ညွှန်းသည်ကို မသိခဲ့ပေ။ ပုံမှန်အခြေအနေများအောက်တွင် အစိမ်းများနှင့် အအေးစာများကို စားခြင်းက ငါ၏ အစာအိမ်ကို မအီမသာဖြစ်စေသော်လည်း ခြွင်းချက်များ ရှိသည်။ ဥပမာအားဖြင့် ငါသည် ကာယအလုပ်တစ်ခုခု လုပ်ဆောင်ခဲ့ပြီး ငါ၏ ခန္ဓာကိုယ် ပူနွေးနေချိန်တွင် အပူချိန် ဒီဂရီသုံးဆယ်ခန့်အထိ ရောက်ရှိသော ပူပြင်းသည့် ရာသီဥတုနှင့် ပေါင်းစပ်ကာ ထိုအစိမ်းများနှင့် အအေးစာများက မခဲနေသောအခါ ထိုသို့သော အခြေအနေများတွင် ငါသည် အနည်းငယ် စားသုံးနိုင်သည်။ ငါ လုံးဝ မစားနိုင်ဟု ဆိုလိုခြင်း မဟုတ်ပေ။ ငါက “မစားနိုင်” ဟု ပြောသောအခါ ငါသည် သာမန်အခြေအနေများကို ရည်ညွှန်းနေခြင်း ဖြစ်သည်၊ အလွန်ပူပြင်းသော နွေရာသီဥတုတွင် ငါသည် အနည်းငယ် စားရသည်ကို အဆင်ပြေပါသည်။ အစွမ်းအစ ညံ့ဖျင်းသော ထိုသူသည် ဤစကားများကို နားမလည်နိုင်ခဲ့ပေ။ သူသည် ယင်းတို့ကို ကြားသောအခါ စည်းမျဉ်းစည်းကမ်းတစ်ခု သို့မဟုတ် ပုံသေနည်းတစ်ခုအဖြစ် သဘောထားခဲ့သည်။ အထူးအခြေအနေများ ပေါ်ပေါက်လာသောအခါ သူသည် ယင်းတို့ကို ဤပုံသေနည်းနှင့် အံဝင်ခွင်ကျဖြစ်စေရန် ကြိုးစားနေဆဲ ဖြစ်သည်။ ယင်းတို့က မကိုက်ညီသည်ကို သူ မြင်သောအခါ သူ နားမလည်နိုင်တော့ပေ၊ “သင်သည် အစိမ်းများနှင့် အအေးစာများကို မစားနိုင်ဟု ပြောခဲ့သည် မဟုတ်လော။ ယခု အဘယ်ကြောင့် စားရသနည်း။ သင်သည် လိမ်ညာနေခြင်း မဟုတ်လော” ဟူ၍ ဖြစ်သည်။ ငါ၏ စကားများကို သူ နားမလည်နိုင်ခြင်းနှင့်ပတ်သက်၍ သူ၏ ချို့ယွင်းချက်မှာ မည်သည့်နေရာတွင် ရှိသနည်း။ (သူ့တွင် သဘောပေါက်နားလည်နိုင်စွမ်း မရှိခဲ့ပါ။) သူ၏ ချို့ယွင်းချက်မှာ ပတ်ဝန်းကျင်၏ ပြောင်းလဲမှုများနှင့် အထူးအခြေအနေများအပေါ် အခြေခံ၍ ဤကိစ္စရပ်ကို ဝေဖန်သုံးသပ်ရန်နှင့် နားလည်သဘောပေါက်ရန် မစွမ်းဆောင်နိုင်ခြင်းတွင် တည်ရှိသည်။ လုံလောက်သော အစွမ်းအစရှိသည့် လူတစ်ဦးက ဤသည်ကို မြင်ပါက အလုပ်လုပ်ပြီးနောက် ငါ၏ ခန္ဓာကိုယ် ပူနွေးနေချိန်တွင် ပူပြင်းသော ရာသီဥတုနှင့် ဤအသီးများက သိပ်မအေးသည့်အချက်တို့နှင့် ပေါင်းစပ်ကာ အနည်းငယ် စားသုံးခြင်းသည် ငါ့အတွက် ပြဿနာမဟုတ်ကြောင်းနှင့် ဤသည်မှာ အလွန် ပုံမှန်ဖြစ်ကြောင်းကို ၎င်းတို့ သိကြလိမ့်မည်။ ၎င်းတို့သည် ဤကိစ္စရပ်ကို နားလည်နိုင်ပြီး သဘောပေါက်နိုင်သည်။ သို့သော် အစွမ်းအစ ညံ့ဖျင်းသော လူတစ်ဦးမှာမူ ယင်းကို သဘောမပေါက်နိုင်ပေ၊ ၎င်းတို့သည် ဤအချက်တွင် တစ်နေကြပြီး မိမိတို့၏ စိတ်နှလုံးထဲတွင် အယူအဆများ ဖြစ်ပေါ်လာကြသည်။ အယူအဆများ ဖြစ်ပေါ်လာသည်နှင့်တစ်ပြိုင်နက် အကျိုးဆက်မှာ အဘယ်အရာဖြစ်သနည်း။ ယင်းက ၎င်းတို့ကို ဝေဖန်သုံးသပ်ခြင်းနှင့် ပြစ်တင်ရှုတ်ချခြင်းဆီသို့ အလွယ်တကူ ဦးတည်စေသည်။ ဤသည်မှာ မှန်ကန်သည် မဟုတ်လော။ (ဟုတ်ပါသည်။) မှန်ပေသည်၊ ဤသေးငယ်သော ကိစ္စရပ်မှာ ကြီးမားသော ပြဿနာတစ်ခု မဟုတ်သော်လည်း ၎င်းတို့သည် မိမိတို့၏ စိတ်နှလုံးထဲတွင် ယင်းကို လက်မလွှတ်နိုင်ကြပေ၊ “ဤသည်မှာ လိမ်ညာခြင်း မဟုတ်လော။ သို့ဆိုလျှင် သင်သည်လည်း လိမ်ညာပါတကား” ဟူ၍ ဖြစ်သည်။ သင် မြင်သလော၊ ၎င်းတို့သည် ဤအလွန်သေးငယ်သော ကိစ္စရပ်အပေါ်၌ပင် ဘောင်ခတ်ပြီး ဝေဖန်သုံးသပ်ရာတွင် လျင်မြန်ကြသည်။ ပြီးလျှင် ဤသည်မှာ ကြီးမားသော ပြဿနာများကို မထိတွေ့မီပင် ဖြစ်သည်၊ ၎င်းတို့သည် အယူအဆများ ဖြစ်ပေါ်ပြီးဖြစ်နေသည်။ အစွမ်းအစ ညံ့ဖျင်းသော လူများသည် ထိုသို့သော သေးငယ်သည့် ကိစ္စရပ်များကိုပင် ထိုးထွင်းမမြင်နိုင်ကြသည့်အပြင် မည်သည့်ပိုင်းခြားသိမြင်မှုမျှ လုံးဝမရှိကြပေ။ ၎င်းတို့သည် မည်သည့်ပြဿနာကို ရှုမြင်နေသည်ဖြစ်စေ စည်းမျဉ်းစည်းကမ်းများကို တစ်သဝေမတိမ်း အသုံးချကြသည်။ စည်းမျဉ်းစည်းကမ်းများကို ပုံသေစောင့်ထိန်းနိုင်သူများသာ သမ္မာတရားရှိသည်ဟု ၎င်းတို့က ယုံကြည်ကြသည်။ သင်၏ စကားများနှင့် လုပ်ဆောင်ချက်များသည် သမ္မာတရား၏ စည်းမျဉ်းများနှင့် မည်သို့ပင် ကိုက်ညီနေစေကာမူ ထိုသို့သော လူများ၏ အယူအဆများနှင့် စိတ်ကူးများနှင့် ဆန့်ကျင်နေသရွေ့၊ ၎င်းတို့ အသိအမှတ်ပြုထားသော စည်းမျဉ်းစည်းကမ်းများနှင့် တိုက်ဆိုင်နေသရွေ့ ၎င်းတို့သည် သင့်ကို မိမိတို့၏ စိတ်နှလုံးထဲတွင် ဝေဖန်သုံးသပ်ပြီး ပြစ်တင်ရှုတ်ချကြလိမ့်မည်။ ၎င်းတို့ အသံထွက် မပြောဆိုလျှင်ပင် သင့်အပေါ် အယူအဆများ သို့မဟုတ် အာဃာတများ ဖြစ်ပေါ်လာကြလိမ့်မည်။ ဤအစွမ်းအစ ညံ့ဖျင်းသော လူများသည် မည်မျှပင် တရားဒေသနာများကို ကြားရသည်ဖြစ်စေ သို့မဟုတ် သမ္မာတရား၏ မည်သည့်သွင်ပြင်လက္ခဏာများကို မိတ်သဟာယဖွဲ့သည်ဖြစ်စေ အရာခပ်သိမ်းကို ပြောဆိုချက်တစ်ခုတည်း၊ ပြုမူဆောင်ရွက်ခြင်းပုံစံတစ်ခုတည်း သို့မဟုတ် စည်းမျဉ်းစည်းကမ်းတစ်ခုတည်းအဖြစ်သို့ အစဉ်သဖြင့် လျှော့ချကြပြီး ၎င်းတို့သည် ဤပြောဆိုချက်များ၊ ပြုမူဆောင်ရွက်ခြင်းပုံစံများနှင့် စည်းမျဉ်းစည်းကမ်းများကို အလွန် စိတ်အားထက်သန်စွာဖြင့် ပုံသေစောင့်ထိန်းကြသည်၊ ၎င်းတို့သည် မိမိတို့ကိုယ်ကို သမ္မာတရားကို လက်တွေ့လုပ်ဆောင်သော လူများ ဖြစ်သည်ဟုပင်၊ သမ္မာတရားကို အမှန်တကယ် ကျိုးနွံနာခံပြီး ဘုရားသခင်ကို အမှန်တကယ် ကြောက်ရွံ့သည်ဟုပင် ယုံကြည်ကြသည်။ ၎င်းတို့သည် တစ်ခါတစ်ရံ မိမိတို့ကိုယ်ကို မျက်ရည်ကျသည်အထိပင် စိတ်လှုပ်ရှားစေလျက် ၎င်းတို့သည် ဘုရားသခင်ကို အမှန်တကယ် ချစ်သည်ဟုလည်းကောင်း၊ လောကတွင် ၎င်းတို့ထက် ဘုရားသခင်ကို ပို၍ချစ်သောသူ မည်သူမျှမရှိဟုလည်းကောင်း တွေးထင်ကြသည်။ လက်တွေ့တွင်မူ ၎င်းတို့ ပုံသေစောင့်ထိန်းသည့်အရာမှာ စည်းမျဉ်းစည်းကမ်း တစ်ခုတည်း သို့မဟုတ် ပြုမူဆောင်ရွက်ခြင်း ပုံစံတစ်ခုတည်းမျှသာ ဖြစ်သည်။ ၎င်းတို့သည် မိမိတို့၏ လက်တွေ့လုပ်ဆောင်မှုကို ဤနည်းလမ်းဖြင့် လုပ်ဆောင်ကြပြီး ပြောင်းလဲခြင်းမရှိဘဲ ယင်း၌ ဇွဲဖြင့် လုပ်ဆောင်နိုင်ကြကာ မိမိတို့သည် သမ္မာတရားကို ရရှိပြီးဖြစ်ကြောင်းနှင့် ဘုရားသခင်၏ စုံလင်စေခြင်းကို ခံရပြီးဖြစ်ကြောင်း ယုံကြည်ကြသည်။ ငါ့ကို ပြောလော့၊ ဤသည်မှာ ဒုက္ခများသည် မဟုတ်လော။ (ဟုတ်ပါသည်။)

သင်တို့သည် စည်းမျဉ်းစည်းကမ်းများကို ပုံသေစောင့်ထိန်းသော လူများ၏ ဥပမာများကို မကြာခဏ မြင်တွေ့ရသလော။ (မြင်တွေ့ရပါသည်။) ဥပမာအားဖြင့် သင်က ထမင်းချက်အား ရာသီဥတု ပိုပူလာနေသောကြောင့် နေ့စဉ် အအေးခံဆေးဖက်ဝင် ရေနွေးကြမ်းအချို့ ပြင်ဆင်သင့်ကြောင်း သို့မဟုတ် အအေးဖျော်ရည်အချို့ ပြုလုပ်သင့်ကြောင်းနှင့် လူတို့၏ အစာစားချင်စိတ်ကို လှုံ့ဆော်ရန် အစားအစာများ ပြင်ဆင်သောအခါ အနောက်တိုင်းသားများက အသုပ်ဟု ရည်ညွှန်းသည့်အရာဖြစ်သည့် အအေးစာ ဟင်းလျာအချို့ကို တည်ခင်းသင့်ကြောင်း ပြောဆိုသည်။ အစွမ်းအစ ညံ့ဖျင်းသော လူတစ်ဦးက ဤသည်ကို အလွတ်ကျက်မှတ်ထားသည်၊ ရာသီဥတု အလွန်ပူသောအခါ လူတို့သည် အအေးစာဟင်းလျာများ စားသုံးသင့်ပြီး အအေးဖျော်ရည်များ သောက်သုံးသင့်သည်ဟူ၍ ဖြစ်သည်။ ၎င်းတို့သည် ဤသည်ကို ကောင်းစွာ မှတ်မိပြီး လုံ့လဝီရိယဖြင့် လိုက်နာစောင့်ထိန်းသည်။ သို့ရာတွင် တစ်နေ့တွင် အပူချိန် ကျဆင်းသောအခါ ၎င်းတို့သည် အေးသည်ဖြစ်စေ၊ မအေးသည်ဖြစ်စေ လျစ်လျူရှုပြီး “ယခု နွေရာသီဖြစ်သောကြောင့် ကျွန်ုပ်သည် အအေးစာများနှင့် အအေးဖျော်ရည်များကို ပြုလုပ်ရပေမည်။ ကိုယ်တော်တို့ အပြည့်အဝ သုံးဆောင်၍ လုံးဝ အေးမြသွားစေရန် ကျွန်ုပ်သည် ယင်းတို့ကို နေ့စဉ် ပြုလုပ်ပေးမည်။ အပူချိန် ကျသည်ဖြစ်စေ၊ မကျသည်ဖြစ်စေ ကျွန်ုပ် ဂရုမစိုက်ပေ” ဟု တွေးထင်သည်။ ၎င်းတို့သည် အအေးစာဟင်းလျာများ ပြုလုပ်သည်သာမက ခေါက်ဆွဲအတွက်ပင် ရေအေးဖြင့် ဆေးကြောပြီးနောက် အစားအစာနှင့်အတူ အအေးဖျော်ရည်များ တည်ခင်းကာ ရေခဲတုံးအနည်းငယ်ပင် ထည့်လိုက်သေးသည်။ အချို့လူများက ဤသည်ကို မြင်သောအခါ “ယနေ့ အလွန် ချမ်းအေးလှ၏။ သင်သည် အဘယ်သို့လျှင် အအေးစာဟင်းလျာများကို ပြုလုပ်နေနိုင်သေးသနည်း။ ထို့ပြင် အအေးဖျော်ရည်များထဲသို့ ရေခဲတုံးများပင် ထည့်ထားသေး၏။ သင်သည် ကျွန်ုပ်တို့ကို အေးခဲသွားစေရန် ကြိုးစားနေသလော” ဟု ပြောဆိုကြသည်။ ထမင်းချက်သူက နာကျင်စွာ ခံစားရပြီး “ကျွန်ုပ်သည် ထိုမျှပင် ယုတ်မာသလော။ နွေရာသီသည် အလွန် ပူပြင်းလှ၏။ ကျွန်ုပ်သည် လူတိုင်း အေးမြသွားစေရန်နှင့် အနည်းငယ် ပို၍ စားသုံးနိုင်ရန် ကူညီပေးနေခြင်းသာ မဟုတ်လော။ ဤသည်မှာ စည်းမျဉ်းများကို လိုက်နာခြင်းနှင့် လူတိုင်းကို အလေးထားခြင်းပင် မဟုတ်လော။ ကျွန်ုပ်သည် အဘယ်မှာ မှားယွင်းနေသနည်း။ ယခု သင်တို့က ကျွန်ုပ်သည် သင်တို့ကို အေးခဲသွားစေရန် ကြိုးစားနေသည်ဟု ဆိုကြပြန်ရာ ကျွန်ုပ်သည် အမှန်တကယ်ကို အကျင့်သီလ ကင်းမဲ့နေသလော။ ကျွန်ုပ်၏ လူ့သဘာဝသည် အမှန်တကယ်ကို ညံ့ဖျင်းနေသလော။ သင်တို့အားလုံးသည် ကျွန်ုပ်အပေါ် အလွန်အမင်း အလေးထားမှု ကင်းမဲ့လှပေ၏” ဟု ပြောဆိုသည်။ ထိုနည်းဖြင့် အစားအစာ ပြုလုပ်ခြင်းအားဖြင့် ၎င်းတို့သည် စည်းမျဉ်းများကို လိုက်နာနေခြင်းလော။ ဤနေရာရှိ စည်းမျဉ်းမှာ အဘယ်အရာဖြစ်သနည်း။ ယင်းမှာ ရာသီဥတုနှင့် အပူချိန်အရ အစားအသောက်ကို ချိန်ညှိရန် ဖြစ်သည်။ နွေရာသီတွင် ရာသီဥတု ပူသောအခါ လူတို့၏ အစာစားချင်စိတ်ကို လှုံ့ဆော်နိုင်သော အတော်အသင့် အေးသည့် အစားအစာများ သို့မဟုတ် ဖျော်ရည်များကို သုံးဆောင်ခြင်းသည် စည်းမျဉ်းတစ်ခု မဟုတ်လော။ ယင်းမှာ စည်းမျဉ်းတစ်ခု ဖြစ်သည်။ သို့သော် ယခု အပူချိန် ရုတ်တရက် ကျဆင်းသွားသောအခါ ဤစည်းမျဉ်းကို မည်သို့ အသုံးချသင့်သနည်း။ (အပူချိန် ရုတ်တရက် ကျဆင်းသွားသောအခါ ထမင်းချက်သည် ယခင်က အကြံပြုထားသကဲ့သို့ အအေးစာဟင်းလျာများ သို့မဟုတ် အသုပ်များ ပြင်ဆင်ခြင်းကို ဆက်လုပ်နေ၍ မရတော့ဘဲ ရာသီဥတုအရ ချိန်ညှိရမည်ဖြစ်ပြီး ပူပူနွေးနွေး အစားအသောက်များကိုသာ ပြုလုပ်ရမည်ဖြစ်သည်။ ၎င်းတို့သည် စည်းမျဉ်းစည်းကမ်းများကို ပုံသေစောင့်ထိန်း၍ မရနိုင်ပါ။) မှန်ပေသည်။ နွေရာသီတွင် ရာသီဥတု ရံဖန်ရံခါ အေးသွားသောအခါ သင်သည် နွေရာသီတွင် အအေးစာဟင်းလျာများနှင့် အအေးဖျော်ရည်များ ဆက်ပြုလုပ်နေ၍ မရနိုင်ပေ၊ သင်သည် ဤစည်းမျဉ်းစည်းကမ်းကို ပုံသေစောင့်ထိန်း၍ မရနိုင်ပေ။ အပူချိန် ရုတ်တရက် ကျဆင်းသွားသောအခါ လူတို့ စားသုံးသည့် အစားအသောက်သည်လည်း ချက်ချင်း ပြောင်းလဲရမည်ဖြစ်သည်။ အအေးစာဟင်းလျာများနှင့် အအေးဖျော်ရည်များကို ဆက်လက် မပြုလုပ်သင့်တော့ဘဲ ရေခဲတုံးများကိုလည်း လုံးဝ မထည့်သင့်တော့ပေ။ ထိုအစား သင်သည် ပူပူနွေးနွေး ဟင်းလျာများကို ချက်ပြုတ်သင့်သည်၊ ပူပူနွေးနွေး ခေါက်ဆွဲအချို့ ပြုလုပ်သင့်သည်၊ အပူချိန်နှင့် ရာသီဥတုအရ အစားအသောက်ကို ချိန်ညှိရမည်ဖြစ်သည်။ ဤသည်မှာ စည်းမျဉ်း ဖြစ်သည်။ သို့သော် အစွမ်းအစ ညံ့ဖျင်းသော လူမှာမူ နွေရာသီဖြစ်နေသရွေ့ အပူချိန် သို့မဟုတ် ရာသီဥတု အခြေအနေများကို မည်သို့ပင်ဖြစ်စေ ထည့်မစဉ်းစားဘဲ အအေးဖျော်ရည်များနှင့် အအေးစာဟင်းလျာများ ပြုလုပ်ခြင်းကို စွဲကိုင်ထားသည်၊ ဤနေရာရှိ ပြဿနာမှာ အဘယ်အရာဖြစ်သနည်း။ (စည်းမျဉ်းစည်းကမ်းများကို ပုံသေစောင့်ထိန်းခြင်း ဖြစ်ပါသည်။) ဤသည်မှာ စည်းမျဉ်းစည်းကမ်းများကို ပုံသေစောင့်ထိန်းခြင်း ဖြစ်ပြီး အခြေအနေများအရ စည်းမျဉ်းများကို အလိုက်သင့် အသုံးမချနိုင်ခြင်း ဖြစ်သည်။ ဤသည်တို့မှာ အမှုအရာများကို လုပ်ဆောင်ပုံနှင့်ပတ်သက်၍ အစွမ်းအစ ညံ့ဖျင်းသော လူများ၏ သရုပ်သကန်များ ဖြစ်သည်၊ ၎င်းတို့သည် ပြောဆိုချက်တစ်ခုကို မှတ်ထားပြီး ယင်းကို ပုံသေစောင့်ထိန်းရန် စည်းမျဉ်းစည်းကမ်းတစ်ခုအဖြစ် သဘောထားကြကာ ပတ်ဝန်းကျင်၊ လူများ၊ ဖြစ်ရပ်များနှင့် အမှုအရာများ မည်သို့ပင် ပြောင်းလဲစေကာမူ ကိစ္စရပ်များကို ကိုင်တွယ်ရန် စည်းမျဉ်းများကို အလိုက်သင့် အသုံးမချနိုင်ကြပေ။ အမှန်တကယ်တွင် အစားအသောက်နှင့်ပတ်သက်၍ စည်းမျဉ်းများ ချမှတ်ခြင်းဖြင့် ရရှိရမည့် ရလဒ်မှာ လူတို့သည် မိမိတို့၏ ခန္ဓာကိုယ်ကို သက်သောင့်သက်သာဖြစ်စေသည့် နည်းလမ်းဖြင့် စားသုံးကြရန် သေချာစေဖို့ ဖြစ်သည်။ ထိုသို့သော စည်းမျဉ်းများသည် စည်းမျဉ်းစည်းကမ်းများ လုံးဝမဟုတ်ပေ။ သို့ရာတွင် စည်းမျဉ်းစည်းကမ်းများကို ပုံသေစောင့်ထိန်းသူများမှာမူ အပူချိန် သို့မဟုတ် ရာသီဥတုကို ထည့်မစဉ်းစားဘဲ သင် စားသုံးရသည်မှာ သက်သောင့်သက်သာရှိသည်ဖြစ်စေ၊ မရှိသည်ဖြစ်စေ ဂရုမစိုက်ဘဲ နွေရာသီဖြစ်နေသရွေ့ အအေးစာဟင်းလျာများနှင့် အအေးဖျော်ရည်များ ပြုလုပ်ခြင်းကို စွဲကိုင်ထားကြသည်၊ ဤသည်ကို စည်းမျဉ်းစည်းကမ်းများကို ပုံသေစောင့်ထိန်းခြင်းဟု ခေါ်သည်။ စည်းမျဉ်းများအရ လက်တွေ့လုပ်ဆောင်ခြင်းဆိုသည်မှာ လုပ်ဆောင်သမျှ အရာအားလုံးသည် ထိုနောက်ဆုံးသော ကောင်းမွန်သည့် ရလဒ်ကို ရရှိရန် အဓိကထား လုပ်ဆောင်ခြင်းကို ဆိုလိုသည်။ သို့ရာတွင် စည်းမျဉ်းစည်းကမ်းများကို ပုံသေစောင့်ထိန်းခြင်းမှာမူ ရလဒ်ကို လျစ်လျူရှုပြီး လုပ်ရိုးလုပ်စဉ်များနှင့် ပြုမူဆောင်ရွက်ခြင်းပုံစံများကိုသာ အဓိကထားသည်။ ဤသည်မှာ အစွမ်းအစ ညံ့ဖျင်းသော လူများက ပြဿနာများကို ကိုင်တွယ်ပုံ အတိအကျ ဖြစ်သည်၊ မည်သည့်အမှုအရာများ ပေါ်ပေါက်လာသည်ဖြစ်စေ ၎င်းတို့သည် ယင်းတို့ကို ကိုင်တွယ်ရန် ဤချဉ်းကပ်နည်းတစ်ခုတည်းကိုသာ အသုံးပြုကြသည်။

အစွမ်းအစ ညံ့ဖျင်းသော လူများသည် မိမိတို့ ကြုံတွေ့ရသည့် မည်သည့်အရာကိုမျှ ထိုးထွင်းမမြင်နိုင်ကြပေ။ ဘုရားသခင်၏ နှုတ်ကပတ်တော်များကို ဖတ်ရှုသည့်အခါ သို့မဟုတ် တရားဒေသနာများကို နားထောင်သည့်အခါတွင်ပင် ၎င်းတို့၏ သဘောပေါက်နားလည်ခြင်းသည် လွဲချော်မှုအချို့ ပါဝင်ပြီး သွေဖည်မှုများကို မလွဲမသွေ ပါဝင်သည်။ ၎င်းတို့သည် သမ္မာတရား စည်းမျဉ်းများနှင့် လုံးဝကွဲပြားခြားနားသော စည်းမျဉ်းစည်းကမ်းတစ်ခု၊ ပြုမူဆောင်ရွက်ခြင်း လုပ်ရိုးလုပ်စဉ်တစ်ခု သို့မဟုတ် ဓလေ့ထုံးတမ်းတစ်ခုကို ပုံသေစောင့်ထိန်းကြသဖြင့် များစွာသော လွဲချော်သည့်အရာများ ပေါ်ပေါက်လာသည်။ မည်သည့်ကိစ္စရပ်နှင့်ပတ်သက်၍မဆို အစွမ်းအစ ညံ့ဖျင်းသော လူများ၏ သဘောပေါက်နားလည်နိုင်စွမ်းသည် အတော်အတန် လွဲချော်သော သဘောသဘာဝတစ်ခုကို အစဉ်သဖြင့် ဆောင်သည်ဟု ဆိုနိုင်သည်။ ရိုးရှင်းပြီး လွယ်ကူစွာ စီမံခန့်ခွဲနိုင်သော အမှုအရာများတွင် ၎င်းတို့သည် လွဲချော်မှုမပြဘဲ နွံနာမှုနှင့် ကျိုးနွံနာခံမှုကို ရရှိနိုင်သော်လည်း စည်းမျဉ်းအခြေပြု ကိစ္စရပ်များ သို့မဟုတ် အတော်အတန် ရှုပ်ထွေးသော ပြဿနာများနှင့် ပတ်သက်လာသောအခါ ၎င်းတို့သည် သမ္မာတရား စည်းမျဉ်းများကို မသဘောပေါက်နိုင်ဘဲ စည်းမျဉ်းစည်းကမ်းများကို ပုံသေစောင့်ထိန်းရန်သာ သိကြသည်။ သင် နားလည်သလော။ (နားလည်ပါသည်။) အစွမ်းအစ ညံ့ဖျင်းသော လူများသည် သမ္မာတရားကို သဘောပေါက်နားလည်နိုင်စွမ်း လုံးဝကင်းမဲ့ပြီး စည်းမျဉ်းစည်းကမ်းများကို ပုံသေစောင့်ထိန်းရန်သာ သိကြသည်။ ထိုသို့သော လူများသည်လည်း အတော်အတန် ဒုက္ခများသည်။ ၎င်းတို့သည် စည်းမျဉ်းစည်းကမ်းများကို ပုံသေစောင့်ထိန်းရာတွင် အလွန် စိတ်အားထက်သန်ပြီး စိတ်ပိုင်းဖြတ်ထားကြသည်။ သင်က ၎င်းတို့နှင့် မိတ်သဟာယဖွဲ့ပြီး “သင် လုပ်ဆောင်နေသည့်အရာမှာ စည်းမျဉ်းစည်းကမ်းများကို ပုံသေစောင့်ထိန်းနေခြင်း ဖြစ်ပြီး သမ္မာတရား စည်းမျဉ်းများကို လိုက်နာစောင့်ထိန်းနေခြင်း မဟုတ်ပေ” ဟု ပြောဆိုပါက ၎င်းတို့ လက်မခံနိုင်ကြပေ။ ၎င်းတို့က “ကျွန်ုပ်သည် စည်းမျဉ်းများကို မြဲမြံစွာ စောင့်ထိန်းနေပြီး အခြားသူများနှင့် အပေးအယူ မလုပ်နိုင်ပါတကား။ အခြားသူများက စည်းမျဉ်းများကို လိုက်နာစောင့်ထိန်းခြင်း မရှိသဖြင့် ပြစ်တင်ရှုတ်ချခြင်း ခံရသော်လည်း ကျွန်ုပ်က လိုက်နာစောင့်ထိန်းသောအခါ ကျွန်ုပ်လည်း ပြစ်တင်ရှုတ်ချခြင်းခံရသည်။ ဤသည်မှာ တရားမျှတမှုမရှိပါတကား” ဟု ခံစားကြရသည်။ ၎င်းတို့ မည်မျှ ခေါင်းမာသည်ကို ကြည့်လော့၊ သင်သည် ၎င်းတို့ကို ဖျောင်းဖျ၍မရနိုင်ပေ။ သင်တို့သည် ထိုသို့သော လူများကို ကြုံတွေ့ဖူးသလော။ (တွေ့ကြုံဖူးပါသည်။) ဥပမာအားဖြင့် ငါက အချို့လူများကို “သင်သည် အကသင်ယူလိုပါက အလုပ်မများသောအခါ လေ့ကျင့်ရန် နေ့စဉ် နှစ်နာရီ အချိန်ပေးနိုင်သည်။ သင်သည် အချိန်ကာလတစ်ခုအထိ ဇွဲရှိပါက သင်ယူတတ်မြောက်သွားလိမ့်မည်” ဟု ပြောဆိုသည်။ ၎င်းတို့သည် “နေ့စဉ် နှစ်နာရီ လေ့ကျင့်ရန် ဇွဲရှိပါ” ဟူသော စကားစုကို မှတ်သားထားပြီး ထိုသို့ပြုလုပ်ခြင်းသည် သမ္မာတရားကို လက်တွေ့လုပ်ဆောင်ခြင်းနှင့် စည်းမျဉ်းစည်းကမ်းများကို ပုံသေစောင့်ထိန်းခြင်း ဖြစ်သည်ဟု ယုံကြည်ကြသည်။ နောက်ပိုင်းတွင် ၎င်းတို့ လုပ်ဆောင်နေသော တာဝန် မည်မျှပင် အလုပ်များနေစေကာမူ ၎င်းတို့သည် နေ့စဉ် နှစ်နာရီ အကလေ့ကျင့်ရန် ဇွဲရှိနေဆဲဖြစ်သည်။ အသင်းတော်အလုပ်သည် နံနက်မှ ညနေအထိ အလွန်အလုပ်များပြီး ၎င်းတို့တွင် တစ်နေ့တာအတွင်း အပိုနှစ်နာရီ အခြေခံအားဖြင့် မရှိသော အချိန်ကာလတစ်ခုအတွင်းတွင် ၎င်းတို့သည် နှစ်နာရီ မရမက အကလေ့ကျင့်နေဆဲဖြစ်သည်။ အခြားသူများက ဤသည်မှာ အသင်းတော်အလုပ်ကို နှောင့်နှေးစေနိုင်ကြောင်း သတိပေးသောအခါ ၎င်းတို့သည် နားထောင်ရန် ငြင်းပယ်ပြီး “ဘုရားသခင်က ကျွန်ုပ်ကို နေ့စဉ် နှစ်နာရီ အကလေ့ကျင့်ရန် ညွှန်ကြားခဲ့သည်။ ကျွန်ုပ် ဤသည်ကို လုပ်ဆောင်ရမည်။ ကျွန်ုပ် ဤသည်ကို မလုပ်ဆောင်ပါက ကျွန်ုပ်သည် မနာခံသူဖြစ်ပြီး ကျိုးနွံနာခံမှုမရှိဟု ဆိုလိုသည်” ဟု ပြောဆိုကြသည်။ သင်က ၎င်းတို့ကို မလုပ်ဆောင်ရန် ပြောဆိုပါက ၎င်းတို့သည် မလိုလားကြပေ။ ၎င်းတို့သည် အလုပ်၏ လိုအပ်ချက်များ သို့မဟုတ် ပတ်ဝန်းကျင်၏ လိုအပ်ချက်များအပေါ် အခြေခံ၍ အမှုအရာများကို အလိုက်သင့် ကိုင်တွယ်ရန် သို့မဟုတ် ငါ၏ စကားများကို အလိုက်သင့် အသုံးချရန် မစွမ်းဆောင်နိုင်ကြပေ။ ၎င်းတို့သည် အဘယ်ကြောင့် နှစ်နာရီ လေ့ကျင့်သင့်သည်ကိုဖြစ်စေ၊ နှစ်နာရီ လေ့ကျင့်ခြင်း၏ အရေးပါမှုမှာ အဘယ်အရာ ဖြစ်သည်ကိုဖြစ်စေ၊ ယင်းက မည်သည့်ရလဒ်ကို ရရှိရန် ရည်ရွယ်သည်ကိုဖြစ်စေ နားမလည်ကြပေ။ ၎င်းတို့သည် ဤအရာများကို နားမလည်ဘဲ မရှင်းလင်းကြပေ။ ၎င်းတို့အတွက်မူ သမ္မာတရားကို လက်တွေ့လုပ်ဆောင်ခြင်းဆိုသည်မှာ ပြောဆိုချက်တစ်ခုတည်း၊ စည်းမျဉ်းစည်းကမ်းတစ်ခု သို့မဟုတ် လုပ်ရိုးလုပ်စဉ်တစ်ခုကို ပုံသေစောင့်ထိန်းခြင်းကိုသာ ဆိုလိုသည်၊ ၎င်းတို့၏ အမြင်တွင်မူ ယင်းမှာ သမ္မာတရားကို လက်တွေ့လုပ်ဆောင်ခြင်း ဖြစ်သည်။ မည်သည့်ရလဒ် ရရှိသည်ဖြစ်စေ၊ မရရှိသည်ဖြစ်စေ သို့မဟုတ် ရလဒ်က မည်သို့ပင်ဖြစ်စေ နွားဆယ်ကောင်နှင့်ဆွဲလျှင်ပင် နောက်သို့မလှည့်ဘဲ တစ်လမ်းတည်းကိုသာ ခေါင်းမာစွာ ဆက်သွားကြသည်။ ၎င်းတို့၏ လက်တွေ့လုပ်ဆောင်မှုတွင် သွေဖည်နေလျှင်ပင် ၎င်းတို့သည် ထိုနည်းအတိုင်း အဆက်မပြတ် လုပ်ဆောင်ကြလိမ့်မည်။ ၎င်းတို့သည် ယုတ္တိမရှိဟု ပြောဆိုခြင်း ခံရသောအခါတွင်ပင် ယင်းကို လုပ်ဆောင်ရန် ဇွဲရှိနေဆဲဖြစ်သည်။ ထိုသို့သော လူများသည် အလွန် ဒုက္ခများလှသည် မဟုတ်လော။ မည်သူက ၎င်းတို့နှင့် မိတ်သဟာယဖွဲ့သည်ဖြစ်စေ အလုပ်မဖြစ်ပေ။ သင်က အမှုအရာများကို ပင်ပင်ပန်းပန်း အသေအချာ ရှင်းပြပြီးနောက်တွင် ၎င်းတို့သည် ယနေ့ ဤကိစ္စရပ်ကို နားလည်ကောင်း နားလည်နိုင်သော်လည်း မနက်ဖြန်တွင် အခြားကိစ္စရပ်တစ်ခု၌ စည်းမျဉ်းစည်းကမ်းများကို ပုံသေစောင့်ထိန်းကြလိမ့်မည်ဖြစ်ပြီး စည်းမျဉ်းစည်းကမ်းများကို အဆုံးမရှိ ပုံသေစောင့်ထိန်းနေကာ သင်သည် ၎င်းတို့ကို အဆက်မပြတ် ပြုပြင်ပေးနေရမည်ဖြစ်သည်။ ၎င်းတို့သည် ဘယ်ဘက်သို့ သို့မဟုတ် ညာဘက်သို့ ယိမ်းယိုင်နေကြပြီး ဤသို့သော ကိစ္စရပ်မျိုးတွင် သို့မဟုတ် ထိုသို့သော ကိစ္စရပ်မျိုးတွင် သွေဖည်နေကြသည်၊ ၎င်းတို့သည် အဆုံးမရှိ အဆက်မပြတ် သွေဖည်နေကြသည်။ ၎င်းတို့ကို ကြည့်နေရသည်မှာ သင့်ကို ပူပန်ကြောင့်ကြစေသော်လည်း သင် မည်သို့ပင် ကြိုးစားစေကာမူ ၎င်းတို့ကို မပြုပြင်နိုင်ပေ။ အဘယ်ကြောင့်နည်း။ အကြောင်းမှာ ၎င်းတို့၏ အစွမ်းအစသည် အလွန် ညံ့ဖျင်းသောကြောင့် ဖြစ်သည်။ ၎င်းတို့သည် အပြုသဘောဆောင်သော အရာများနှင့် အပျက်သဘောဆောင်သော အရာများ၊ အမှန်နှင့်အမှား၊ မှန်ကန်ခြင်းနှင့် မမှန်ကန်ခြင်း၊ သမ္မာတရားနှင့် စည်းမျဉ်းစည်းကမ်းများအကြားကို မည်သည့်အခါမျှ မခွဲခြားနိုင်ကြပေ။ ၎င်းတို့တွင် ဤကိစ္စရပ်များကို ပိုင်းခြားသတ်မှတ်ရန် စံနှုန်းမရှိ၊ ယင်းတို့ကို ပိုင်းခြားသတ်မှတ်နိုင်စွမ်းမရှိဘဲ ပိုင်းခြားသတ်မှတ်၍ လုံးဝမရနိုင်ပေ။ သို့ဖြစ်၍ အစွမ်းအစ ညံ့ဖျင်းသော လူများသည် နေ့စဉ် ပုံမှန်အချိန်ဇယားအတိုင်း လိုက်နာခြင်း၊ အချိန်တစ်ခုတွင် အရာတစ်ခုကို လုပ်ဆောင်ပြီး အခြားသတ်မှတ်ထားသော အချိန်တစ်ခုတွင် အခြားအရာတစ်ခုကို လုပ်ဆောင်ခြင်းကဲ့သို့သော စည်းမျဉ်းစည်းကမ်းအခြေပြု အလုပ်နှင့် လက်တိုလက်တောင်း အလုပ်များ သို့မဟုတ် သမ္မာတရား စည်းမျဉ်းများ မပါဝင်သော ရိုးရှင်းသည့်အလုပ်ကိုသာ လုပ်ဆောင်နိုင်ကြသည်၊ ဆိုလိုသည်မှာ ၎င်းတို့သည် အချိန်ဇယား၊ လုပ်ရိုးလုပ်စဉ်များနှင့် လုပ်ဆောင်ပုံနည်းလမ်း တစ်ခုကို စွဲကိုင်ခြင်းက အလုပ်ကို ကောင်းမွန်စွာ လုပ်ဆောင်ရန် လုံလောက်သော ထိုရိုးရှင်းသည့် တာဝန်များကိုသာ ကိုင်တွယ်နိုင်ကြသည်။ သို့သော် ၎င်းတို့သည် အနည်းငယ် ပိုရှုပ်ထွေးသော အလုပ်ကို မကိုင်တွယ်နိုင်ကြပေ။ ၎င်းတို့အား သမ္မာတရား စည်းမျဉ်းများအတိုင်း ပြုမူရန်နှင့် အချို့သော ရလဒ်များကို ရရှိရန် လိုအပ်သည်နှင့်တစ်ပြိုင်နက် ၎င်းတို့သည် ဤသည်ကို မပြီးမြောက်နိုင်ကြပေ။ သင်က ၎င်းတို့အား သမ္မာတရား စည်းမျဉ်းများကို အလိုက်သင့် အသုံးချရန်၊ အမျိုးမျိုးသော ပြဿနာများကို သင့်လျော်သလို ကိုင်တွယ်ရန်နှင့် ပတ်ဝန်းကျင်အရ လိုက်လျောညီထွေဖြစ်အောင် ပြုလုပ်ရန် လိုအပ်သော အလုပ်တစ်ခုကို တာဝန်ပေးပါက ၎င်းတို့သည် မရှင်းမလင်းဖြစ်သွားပြီး ယင်းကို မပြီးမြောက်နိုင်ကြပေ။ ၎င်းတို့တွင် ကူညီရန်နှင့် ညွှန်ကြားရန် တစ်စုံတစ်ဦး ရှိရမည်ဖြစ်သည်၊ သင်သည် ၎င်းတို့အား အမှီအခိုကင်းကင်းဖြင့် အလုပ်ကို ကောင်းမွန်စွာ လုပ်ဆောင်မည်ဟု မျှော်လင့်၍မရနိုင်ပေ။ ထိုသို့သော လူများကို မည်သို့ ဆက်ဆံသင့်သနည်း။ ၎င်းတို့သည် နေ့စဉ် ပုံမှန်အတိုင်း မိမိတို့၏ တာဝန်ကို ဇွဲဖြင့် လုပ်ဆောင်နိုင်သော်လည်း မမျှော်လင့်ထားသော အခြေအနေများနှင့် ရင်ဆိုင်ရသောအခါ မည်သို့ တုံ့ပြန်ရမည်ကို မသိကြဘဲ မိမိတို့၏ တာဝန်ကို ရပ်တန့်လိုက်သည်အထိပင် ဖြစ်နိုင်သည်။ ထိုသို့သော လူများအတွက် ၎င်းတို့၏ အလုပ်ကို မကြာခဏ စုံစမ်းမေးမြန်းပြီး စစ်ဆေးရန် လိုအပ်သည်၊ “ဤအချိန်ကာလအတွင်း အသင်းတော်အလုပ်ကို အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများ တစ်စုံတစ်ရာ ရှိခဲ့သလော။ သင် မည်သို့ ကိုင်တွယ်ရမည်ကို မသိခဲ့သော ရှုပ်ထွေးသည့် ပြဿနာများ တစ်စုံတစ်ရာ ရှိခဲ့သလော” ဟု မေးမြန်းရမည်ဖြစ်သည်။ စဉ်းစားပြီးနောက်တွင် ၎င်းတို့က “ဤအချိန်ကာလအတွင်း အရာအားလုံး ကောင်းမွန်ခဲ့ပါသည်။ လူတိုင်းက မိမိတို့၏ တာဝန်ကို လုပ်ဆောင်နေကြပြီး ပုံမှန် စုဝေးပြီး ဘုရားသခင်၏ နှုတ်ကပတ်တော်များကို စားသောက်နိုင်ကြသည်။ မည်သူမျှ အဖျက်အမှောင့်လုပ်ခြင်း သို့မဟုတ် နှောင့်ယှက်ခြင်း မပြုခဲ့ပါ၊ တစ်စုံတစ်ဦးက အခြားသူများကို အထင်အမြင်မှားစေရန် မှားယွင်းပြီး အဓိပ္ပာယ်မဲ့သည့်အယူအဆများ ဖြန့်ဝေနေသည်ဟုလည်း ကျွန်ုပ် မကြားမိပါ” ဟု ပြောဆိုကြသည်။ ၎င်းတို့သည် မည်သည့်ပြဿနာကိုမျှ မဖော်ထုတ်နိုင်ဘဲ မည်သည့်အရာကို အစီရင်ခံရမည်ကို မသိကြသည့်အပြင် မေးခွန်းများပင် မမေးနိုင်ကြပေ။ သို့ဖြစ်၍ သင်သည် ၎င်းတို့အား လက်တွေ့ဘဝတွင် သို့မဟုတ် မိမိတို့၏ တာဝန်ကို လုပ်ဆောင်ရာတွင် ပေါ်ပေါက်လာသော ပြဿနာများကို ကိုယ်တိုင် ကိုင်တွယ်ရန် သို့မဟုတ် ဖြေရှင်းရန် မမျှော်လင့်နိုင်ပေ။ တစ်စုံတစ်ခုကို မည်သို့ ကိုင်တွယ်ရမည်ကို မသိသောအခါ ၎င်းတို့၏ အထက်လူကြီးများထံ လမ်းညွှန်မှုတောင်းခံရန် သို့မဟုတ် ၎င်းတို့အား မေးခွန်းများ မေးရန်ကိုလည်း သင် မမျှော်လင့်နိုင်ပေ။ ၎င်းတို့၏ အစွမ်းအစ မလုံလောက်သောကြောင့် ဤအရာတစ်ခုတလေကိုမျှ ၎င်းတို့ မပြီးမြောက်နိုင်ကြပေ။ ထိုသို့သော လူများသည် ၎င်းတို့၏ အထက်လူကြီးများထံ ပြဿနာများကို အစီရင်မခံပါက အခြားသူများက ၎င်းတို့တွင် ပြဿနာမရှိဟု ထင်ကောင်းထင်နိုင်သည်။ သို့ရာတွင် ဤသည်မှာ မမှန်ကန်ပေ။ ၎င်းတို့သည် သာမန်ပြဿနာများကိုပင် မဖော်ထုတ်နိုင်ကြပေ၊ ပြဿနာများ ၎င်းတို့၏ ရှေ့တွင် စုပုံနေသည့်အခါတွင်ပင် ၎င်းတို့သည် ယင်းတို့ကို ပြဿနာများအဖြစ် မမြင်ကြပေ။ သို့ဖြစ်၍ ၎င်းတို့သည် ပြဿနာများကိုလည်း မဖြေရှင်းကြပေ။ ၎င်းတို့တွင် ဦးခေါင်းတစ်ခုရှိပြီး ယင်းတွင် မျက်လုံးနှစ်လုံးနှင့် နားနှစ်ဖက်ရှိသည်၊ ၎င်းတို့သည် မြင်နိုင်သည်၊ ကြားနိုင်သည်၊ စကားပြောဆိုနိုင်သော်လည်း ပြဿနာများကို မဖော်ထုတ်နိုင် သို့မဟုတ် မဖြေရှင်းနိုင်ကြပေ။ အကြောင်းမှာ ၎င်းတို့သည် အစွမ်းအစကိုလည်းကောင်း၊ ပြဿနာများကို ဖော်ထုတ်ရန်နှင့် ကိုင်တွယ်ရန် စွမ်းရည်ကိုလည်းကောင်း လုံးဝ ကင်းမဲ့သောကြောင့်ဖြစ်ပြီး ၎င်းတို့၏ ရုပ်ရည်သွင်ပြင်အရ မည်မျှပင် ပါးနပ်ပုံရစေကာမူ အသုံးမဝင်ပေ။ ၎င်းတို့သည် မိမိတို့ မြင်တွေ့ရသည် သို့မဟုတ် ကြားသိရသည်ကို ယူပြီး ဤသည်တို့မှာ ပြဿနာများ ဟုတ်မဟုတ်ကိုဖြစ်စေ၊ ယင်းတို့ကို မည်သို့ ကိုင်တွယ်သင့်သည်ကိုဖြစ်စေ စဉ်းစားရန်နှင့် ပိုင်းခြားသိမြင်ရန် မိမိတို့၏ စိတ်ထဲတွင် မလုပ်ဆောင်နိုင်ကြပေ။ ၎င်းတို့သည် သမ္မာတရား စည်းမျဉ်းများ ပါဝင်သော ပြဿနာများကို မကိုင်တွယ်နိုင်ပါက ၎င်းတို့၏ အထက်လူကြီးများထံလည်း အစီရင်ခံကြမည် မဟုတ်ပေ။ ၎င်းတို့သည် ဤအရာတစ်ခုတလေကိုမျှ လုပ်ဆောင်ရန် လုံးဝ မစွမ်းဆောင်နိုင်ကြပေ။ ဤသည်မှာ ၎င်းတို့တွင် အစွမ်းအစ ညံ့ဖျင်းကြောင်း မပြသလော။ ဤသည်တို့မှာ အစွမ်းအစ ညံ့ဖျင်းသော လူများ၏ သရုပ်သကန်များ မဟုတ်လော။ (ဟုတ်ပါသည်။) သင်က အစွမ်းအစ ညံ့ဖျင်းသော တစ်စုံတစ်ဦးအား “ဤအချိန်ကာလအတွင်း အလုပ်၌ ပြဿနာတစ်စုံတစ်ရာ ရှိခဲ့သလော။ သင် နားမလည်သော စည်းမျဉ်းများနှင့်ပတ်သက်သည့် နယ်ပယ်များ တစ်စုံတစ်ရာ ရှိသလော” ဟု မေးမြန်းပါက ၎င်းတို့က “ပြဿနာတစ်စုံတစ်ရာ မရှိပါ၊ လူတိုင်း အလုပ်များနေကြပြီး အမှုအရာများ အတော်လေး ကောင်းမွန်စွာ ဖြစ်ပျက်နေပါသည်” ဟု တုံ့ပြန်ကြသည်။ ၎င်းတို့အတွက်မူ အရာအားလုံး အဆင်ပြေနေသည်။ ခေါင်းဆောင်တစ်ဦး သို့မဟုတ် အမှုဆောင်တစ်ဦးအနေဖြင့် သင်က အရာအားလုံး အဆင်ပြေသည်ဟု ၎င်းတို့ ပြောသောအခါ ယင်းကို ယုံကြည်လိုက်ရုံသာဆိုလျှင် သင်သည် အလွန် စဉ်းစားဉာဏ်မဲ့ပြီး ၎င်းတို့ကဲ့သို့ပင် အစွမ်းအစ ညံ့ဖျင်းသော လူတစ်ဦးသာ ဖြစ်သည်။ အစွမ်းအစ ကောင်းသော လူများသည် ပြဿနာများအကြောင်း လေ့လာရကောင်းမှန်း သိရှိရုံသာမက မိမိတို့ဘာသာလည်း ဖော်ထုတ်နိုင်ရမည်ဖြစ်သည်။ ၎င်းတို့သည် ပြဿနာများကို ပစ်မှတ်ထားသော စကားဝိုင်းများတွင် ပါဝင်နိုင်ပြီး ၎င်းတို့ စကားပြောဆိုသည်နှင့်အမျှ ပြဿနာများမှာ အလိုအလျောက် ပေါ်ထွက်လာသည်။ သင်က ပြဿနာတစ်ခုကို ရှာဖွေတွေ့ရှိပြီး အစွမ်းအစ ညံ့ဖျင်းသော တစ်စုံတစ်ဦးအား ယင်းကို မည်သို့ ကိုင်တွယ်ခဲ့သည်ကို မေးမြန်းသောအခါ ၎င်းတို့က “မည်သည့်ပြဿနာနည်း။ ကျွန်ုပ်သည် ယင်းကို မည်သို့ဖြစ်၍များ သတိမပြုမိရသနည်း” ဟု တုံ့ပြန်ကြသည်။ အစွမ်းအစ ညံ့ဖျင်းသော လူများသည် ပြဿနာများကို မဖော်ထုတ်နိုင်ကြပေ၊ သို့ဖြစ်၍ အလုပ်လုပ်ဆောင်ရာတွင် သင်သည် ပြဿနာများအကြောင်း လေ့လာခြင်းနှင့် ဖော်ထုတ်ခြင်းတို့တွင် ကျွမ်းကျင်ရမည်ဖြစ်ပြီး ပြဿနာများကို ဆုပ်ကိုင်ထားကာ လက်မလွှတ်ဘဲ ထို့နောက် ယင်းတို့ကို ကိုင်တွယ်ဖြေရှင်းရာတွင် ကူညီပေးရမည်ဖြစ်သည်။ သင်သည် ပြဿနာများကို ဖော်ထုတ်ရန်အလို့ငှာ အစွမ်းအစ ညံ့ဖျင်းသော လူများနှင့် မည်သို့ စကားစမြည်ပြောဆိုရမည်ကို သိရန် လိုအပ်ပြီး ၎င်းတို့အား မေးခွန်းများ မေးမြန်းကာ စကားစမြည်ပြောဆိုသည့်ပုံစံဖြင့် စုံစမ်းမေးမြန်းရမည်ဖြစ်သည်။ သင် စကားစမြည် ပြောဆိုသည်နှင့်အမျှ ၎င်းတို့သည် မသိလိုက်ဘဲ မိမိတို့ဘာသာ ပြဿနာများကို ထုတ်ပြောလာကြလိမ့်မည်။ ဤသို့ စကားစမြည် မပြောဆိုဘဲနှင့် ဤပြဿနာများကို ဖော်ထုတ်ရန် မဖြစ်နိုင်ပေ။ အကြောင်းမှာ သင်က ၎င်းတို့နှင့် ဤနည်းလမ်းဖြင့် စကားစမြည်ပြောဆိုသောကြောင့် ၎င်းတို့သည် အတွေးအခေါ်ရလာပြီး ဤပြဿနာများကို ရုတ်တရက် ဖော်ထုတ်နိုင်လာကြသောကြောင့်ဖြစ်သည်။ သင်သည် အခြေအနေအကြောင်း လေ့လာရန် ဤချဉ်းကပ်နည်းကို အသုံးမပြုပါက ၎င်းတို့သည် မိမိတို့ မြင်တွေ့ရသော ဤကိစ္စရပ်များကို ပြဿနာများအဖြစ် မြင်ကြမည်မဟုတ်ပေ။ သို့ဖြစ်၍ သင်တို့၏ စကားဝိုင်းများအတွင်း ပြဿနာများ ပေါ်လာသောအခါ သွားတိုက်ဆေးကို ညှစ်ထုတ်သကဲ့သို့ ယင်းတို့ကို တစ်စချင်းစီ ဖော်ထုတ်မေးမြန်းရမည်။ ပြဿနာအားလုံး ဖြေရှင်းပြီးမှသာ ၎င်းတို့သည် အတော်အတန် အရှက်ရသည်ဟု ခံစားကြရလိမ့်မည်။ ဤသည်မှာ ၎င်းတို့တွင် အစွမ်းအစ ညံ့ဖျင်းကြောင်း မပြသလော။ (ပြပါသည်။) ဤသည်တို့မှာ အစွမ်းအစ ညံ့ဖျင်းသော လူများ၏ သရုပ်သကန်များ ဖြစ်သည်၊ ပြဿနာများ ရှိသည့်အခါတွင်ပင် ၎င်းတို့သည် ယင်းတို့ကို မဖော်ထုတ်နိုင်ကြပေ၊ ၎င်းတို့သည် ပြဿနာများကို မဖော်ထုတ်နိုင်သောကြောင့် ယင်းတို့ကို မည်သည့်အခါမျှ ထုတ်ပြောနိုင်ခြင်း သို့မဟုတ် ဖြေရှင်းနိုင်ခြင်း မရှိကြပေ။ ငါ့ကို ပြောလော့၊ ၎င်းတို့သည် ပြဿနာများကို မဖော်ထုတ်နိုင်ပါက မိမိတို့၏ အလုပ်ကို ကောင်းမွန်စွာ လုပ်ဆောင်နိုင်မည်လော။ ၎င်းတို့သည် စည်းမျဉ်းစည်းကမ်းများကို ပုံသေစောင့်ထိန်းခြင်းဖြင့် မိမိတို့၏ အလုပ်ကို ကောင်းမွန်စွာ လုပ်ဆောင်နိုင်မည်လော။ (မလုပ်ဆောင်နိုင်ပါ။) လုံးဝ မလုပ်ဆောင်နိုင်ပေ။ ဤသည်မှာ အစွမ်းအစ ညံ့ဖျင်းခြင်း၏ သရုပ်သကန်တစ်ခု ဖြစ်သည်။ သင်က ၎င်းတို့၏ အစွမ်းအစ ညံ့ဖျင်းသည်ဟု ပြောဆိုပါက ၎င်းတို့က “ကျွန်ုပ်၏ အစွမ်းအစက ထူးချွန်လိုက်လေခြင်း။ ဘုရားသခင်က တစ်စုံတစ်ခုအကြောင်း ပြောဆိုပြီးနောက်တွင် ကျွန်ုပ်သည် ပြုမူဆောင်ရွက်ခြင်းပုံစံတစ်ခု သို့မဟုတ် စည်းမျဉ်းစည်းကမ်းတစ်ခုကို ချက်ချင်း သဘောပေါက်ပြီး တစ်သက်တာ ပုံသေစောင့်ထိန်းထားနိုင်သည်။ မြင်သလော။ ကျွန်ုပ်၏ အစွမ်းအစ မကောင်းဘူးလား။ သင်တို့အားလုံးက အဓိကအချက်များကို မသဘောပေါက်နိုင်ကြ၊ ကျွန်ုပ်မှာမူ သဘောပေါက်နိုင်သည်။ ဥပမာအားဖြင့် နွေရာသီတွင် ရာသီဥတု ပူပြီး ကျွန်ုပ်တို့ အအေးစာဟင်းလျာများ စားသုံးသင့်သည်ဟု ကျွန်ုပ်အား ပြောခဲ့သည်။ သို့ဖြစ်၍ ကျွန်ုပ်သည် အအေးစာဟင်းလျာများ ဆက်လုပ်ပြီး အအေးဖျော်ရည်များ ဆက်တည်ခင်းနေသည်၊ ကျွန်ုပ်သည် ဤညွှန်ကြားချက်ကို ပုံသေစောင့်ထိန်းနိုင်သည်။ သင်တို့ မြင်သလော၊ သင်တို့တစ်ယောက်မျှ ယင်းကို ပုံသေစောင့်ထိန်းနိုင်ခြင်း မရှိကြဘဲ သင်တို့က စည်းမျဉ်းများအကြောင်း အစဉ်သဖြင့် ပြောဆိုနေကြသည်။ စည်းမျဉ်းများဆိုသည်မှာ စည်းမျဉ်းစည်းကမ်းများသာ မဟုတ်လော။ သင်သည် စည်းမျဉ်းစည်းကမ်းများကို ပုံသေစောင့်ထိန်းပါက ယင်းမှာ စည်းမျဉ်းများကို ပုံသေစောင့်ထိန်းနေခြင်း မဟုတ်လော” ဟုပင် တွေးထင်ကြသည်။ ၎င်းတို့သည် မိမိတို့၏ အစွမ်းအစ ကောင်းသည်ဟုပင် တွေးထင်ကြပြီး ပြဿနာတစ်ခု၏ အဓိကအချက်များကို သဘောပေါက်နိုင်သည်ဟုလည်းကောင်း၊ ရှည်လျားသော တရားဒေသနာတစ်ခုမှ မိမိတို့ လိုက်နာရန် လိုအပ်သည်ဟု ခံစားရသော ပြောဆိုချက်တစ်ခု၊ ပြုမူဆောင်ရွက်ခြင်းပုံစံတစ်ခု၊ စည်းမျဉ်းစည်းကမ်းတစ်ခု သို့မဟုတ် စကားစုတစ်ခု သို့မဟုတ် စကားလုံးတစ်လုံးကိုပင် ကောက်နုတ်နိုင်သည်ဟုလည်းကောင်း ယုံကြည်ကြသည်။ ငါ့ကို ပြောလော့၊ ဤသည်မှာ ဒုက္ခများလှသည် မဟုတ်လော။ ထိုသို့သော လူများ အတော်များများ ရှိသည်။ သင်က သမ္မာတရား၏ အမျိုးမျိုးသော အသေးစိတ်အချက်များအကြောင်း မိတ်သဟာယဖွဲ့သောအခါ ၎င်းတို့သည် နားမလည်နိုင်ဘဲ “အလုပ်ရှုပ်လှပါတကား။ သင်သည် စကားကို မရပ်တော့ပါ။ ထိုစကားလုံးများကို မပြောဖို့ သို့မဟုတ် ထိုသို့သောအရာမျိုးကို မလုပ်ဖို့အကြောင်းသာ မဟုတ်လား။ ထိုပြောဆိုချက်တစ်ခုတည်းကိုသာ ပုံသေစောင့်ထိန်းလိုက်လျှင် ထိုမျှသာဖြစ်သည်၊ ဤသည်မှာ ပြောဆိုချက်တစ်ခုတည်း၏ ကိစ္စဖြစ်သည်။ အဘယ့်ကြောင့်များ ထိုမျှ အလုပ်ရှုပ်အောင် လုပ်နေရသနည်း။ သင်သည် အခြေအနေများ၊ ပတ်ဝန်းကျင်များနှင့် လူအမျိုးမျိုးတို့၏ လူ့သဘာဝကိုပင် ခွဲခြားနေသေးသည်။ ပြီးလျှင် လွဲချော်သော သဘောပေါက်နားလည်နိုင်စွမ်းနှင့် စင်ကြယ်သော သဘောပေါက်နားလည်နိုင်စွမ်းတို့အကြား ခွဲခြားနေသေးသည်။ အမှန်တကယ်ပင် ထိုမျှ အသေးစိတ်အချက်များ ပါဝင်နေသလား။ အဘယ့်ကြောင့်များ ထိုမျှ တိကျနေရသနည်း။ သင်သည် အလွန်ပင် ဇီဇာကြောင်လှသည်” ဟုပင် ပြောဆိုကြသည်။ ၎င်းတို့သည် အခြားသူများကိုပင် ပြစ်တင်ရှုတ်ချကြသည်။ ဤသည်တို့မှာ အစွမ်းအစ ညံ့ဖျင်းသော လူများ၏ သရုပ်သကန်များ ဖြစ်လေသည်။

အစွမ်းအစ ညံ့ဖျင်းသော လူများ၏ လက္ခဏာများမှာ အဘယ်အရာများ ဖြစ်သနည်း။ ၎င်းတို့သည် သမ္မာတရား စည်းမျဉ်းများကို နားမလည်ကြပေ၊ သမ္မာတရား စည်းမျဉ်းများ၏ မည်သည့်သွင်ပြင်လက္ခဏာပင်ဖြစ်စေ ၎င်းတို့သည် ယင်းကို စည်းမျဉ်းစည်းကမ်းတစ်ခု သို့မဟုတ် ပုံသေနည်းတစ်မျိုးအဖြစ် သဘောထားပြီးနောက် မမောနိုင် မပန်းနိုင်သော စိတ်အားထက်သန်မှုဖြင့် ပုံသေစောင့်ထိန်းကြသည်။ ၎င်းတို့သည် အယူဝါဒများစွာကို ပြောဆိုနိုင်သောကြောင့် မိမိတို့သည် သမ္မာတရား စည်းမျဉ်းများကို နားလည်သည်ဟု တွေးထင်ကြသော်လည်း လက်တွေ့တွင်မူ ၎င်းတို့သည် သမ္မာတရားကို လုံးဝ နားမလည်ကြပေ။ သင်က ခေါင်းဆောင်များနှင့် အမှုဆောင်များ အလုပ်လုပ်ဆောင်ခြင်းအတွက် စည်းမျဉ်းအချို့ကို ရှင်းပြပြီး ထိုသို့သော လူများအား ဤစည်းမျဉ်းများကို နားလည်မှုအပေါ် အခြေခံ၍ အလုပ်လုပ်ဆောင်ရန်နှင့် အမျိုးမျိုးသော ပြဿနာများကို ကိုင်တွယ်ရန် တောင်းဆိုပါက ဤအစွမ်းအစ ညံ့ဖျင်းသော လူများသည် ယင်းတို့ကို လုံးဝ အသုံးမချနိုင်ကြပေ။ ၎င်းတို့သည် ဤသမ္မာတရား စည်းမျဉ်းများကို နားမလည်ကြသည့်အပြင် အလုပ်လုပ်ဆောင်ရန် ဤသမ္မာတရား စည်းမျဉ်းများကို အသုံးလည်းမချနိုင်ကြပေ။ ၎င်းတို့ အလုပ်လုပ်ဆောင်ရန် ဆင်းသွားသောအခါ ယင်းမှာ စည်းမျဉ်းစည်းကမ်းများကို ပုံသေစောင့်ထိန်းခြင်း၊ လုပ်ထုံးလုပ်နည်းများကို လိုက်နာခြင်းနှင့် အယူဝါဒများကို စက်ယန္တရားကဲ့သို့ အသုံးချခြင်းသာ လုံးလုံးဖြစ်နေသည်။ သမ္မာတရား စည်းမျဉ်းများကို စောင့်ထိန်းလိုသော လူအချို့ ရှိသော်လည်း ၎င်းတို့၏ အစွမ်းအစ ညံ့ဖျင်းပြီး သမ္မာတရားကို နားလည်မှုတစ်ခု မရရှိနိုင်သောကြောင့် ၎င်းတို့သည် စည်းမျဉ်းများကို မစောင့်ထိန်းနိုင်ကြပေ။ ၎င်းတို့ မည်သည့်အလုပ်ကို လုပ်ဆောင်သည်ဖြစ်စေ ပြဿနာများနှင့် ရင်ဆိုင်ရသောအခါ ၎င်းတို့သည် မည်သည့်အရာကို လုပ်ရမှန်းမသိဖြစ်ကြပြီး ခေါင်းမီးတောက်သည်အထိပင် ဖြစ်သည်၊ ၎င်းတို့သည် မည်သည့်အလုပ်ကိုမျှ ကောင်းမွန်စွာ မလုပ်ဆောင်နိုင်ကြပေ။ အထက်လူကြီးများက စည်းမျဉ်းများအကြောင်း မိတ်သဟာယဖွဲ့သောအခါ ၎င်းတို့သည် ယင်းတို့အားလုံးကို နားလည်ပြီး၊ သဘောပေါက်နားလည်ပြီး၊ ဆုပ်ကိုင်ပြီး၊ မှတ်မိပြီးဖြစ်သည်ဟု ခံစားကြရသည်။ သို့သော် လက်တွေ့ဘဝတွင် ပြဿနာများ ကြုံတွေ့ရသောအခါ ၎င်းတို့ နားလည်ထားသော အယူဝါဒများနှင့် စည်းမျဉ်းစည်းကမ်းများမှာ အသုံးမဝင်တော့သဖြင့် ၎င်းတို့သည် မရှင်းမလင်း ဖြစ်သွားကြပြီး “ငါသည် ယခုအခါတွင် မည်သည့်အရာကို လုပ်ဆောင်သင့်သနည်း” ဟု စဉ်းစားကြသည်။ ၎င်းတို့သည် အလုပ်ကို မည်သည့်နေရာမှ စတင်ရမည်ကို မသိကြ၊ အလုပ်လုပ်ဆောင်ရန် မည်သည့်နည်းလမ်းများကို အသုံးပြုရမည်ကို မသိကြ၊ အလုပ်အစီအစဉ်များကို မည်သို့ အကောင်အထည် ဖော်ရမည်ကို မသိကြသည့်အပြင် အသင်းတော်အလုပ် ပုံမှန်တိုးတက်မှုကို အာမခံရန် လက်ငင်း မည်သည့်ပြဿနာများကို ဖြေရှင်းသင့်သည်ကိုပင် ပို၍မသိကြပေ၊ ၎င်းတို့သည် ဤအရာ တစ်ခုတလေကိုမျှ မသိကြပေ။ ရလဒ်အနေဖြင့် ၎င်းတို့ မည်မျှကြာအောင် အလုပ်လုပ်သည်ဖြစ်စေ ရလဒ်များ မရှိသည့်အပြင် အလုပ်အစီအစဉ်များကိုလည်း အကောင်အထည်ဖော်၍ မရနိုင်ပေ။ ၎င်းတို့သည် အသင်းတော်အသက်တာကို မည်သို့ ကောင်းမွန်အောင် ပြုလုပ်ရမည်ဟူသော ပြဿနာကိုပင် မဖြေရှင်းနိုင်ကြပေ။ ၎င်းတို့သည် အခြေခံအကျဆုံးသော အလုပ်ကိုပင် အကောင်အထည် မဖော်နိုင်ကြသည့်အပြင် ယင်းကို မည်သို့ အကောင်အထည် ဖော်ရမည်ကိုလည်း မသိကြပေ။ ၎င်းတို့သည် လူတို့အား အယူဝါဒများကို ပြောဆိုရန်နှင့် စည်းမျဉ်းစည်းကမ်းများကို ပုံသေစောင့်ထိန်းရန် တောင်းဆိုဖို့ကိုသာ လုပ်ဆောင်နိုင်သည်။ အလုပ်အစီအစဉ်များကို အကောင်အထည်ဖော်ခြင်း၊ လက်တွေ့ကျသော အသင်းတော်အလုပ်ကို လုပ်ဆောင်ခြင်းတို့နှင့် ပတ်သက်လာသောအခါ ၎င်းတို့သည် စိတ်ရှုပ်ထွေးသွားပြီး ယင်းကို မလုပ်ဆောင်နိုင်ကြပေ။ ၎င်းတို့သည် “ဤအလုပ်အစီအစဉ်များကို မည်သို့ အကောင်အထည်ဖော်သင့်သနည်း။ မည်သည့်စည်းမျဉ်းစည်းကမ်းများကို ပုံသေစောင့်ထိန်းသင့်သနည်း” ဟု မိမိတို့ဘာသာ တွေးထင်ကြသည်။ ၎င်းတို့သည် ဤအရာများကို ရှင်းလင်းစွာ မမြင်နိုင်ကြပေ။ သို့သော် ၎င်းတို့တွင် နောက်ဆုံးအားကိုးရာတစ်ခု ရှိနေသေးသည်၊ ၎င်းတို့သည် စုဝေးပွဲများ ပိုမိုကျင်းပနေသမျှ ကာလပတ်လုံး ပြဿနာများကို ဖြေရှင်းနိုင်သည်ဟု ယုံကြည်ကြသည်။ သို့ဖြစ်၍ ၎င်းတို့၏ အလုပ်လုပ်ဆောင်ပုံနည်းလမ်းမှာ မရပ်မနား စုဝေးပွဲများ ကျင်းပခြင်းနှင့် မရပ်မနား တရားဒေသနာများ ဟောပြောခြင်း ဖြစ်သည်။ ၎င်းတို့၏ တရားဟောပြောခြင်းက လူတိုင်းကို လှုံ့ဆော်ပြီး စိတ်လှုပ်ရှားစေသောအခါ ပြဿနာအားလုံး ဖြေရှင်းပြီး ဖြစ်သည်ဟုလည်းကောင်း၊ ပြဿနာများ မရှိတော့ဟုလည်းကောင်း၊ လူတိုင်း စိတ်အားထက်သန်နေသမျှ ကာလပတ်လုံး အလုပ်အားလုံး ကောင်းမွန်စွာ ပြီးစီးသည်ဟုလည်းကောင်း ၎င်းတို့ တွေးထင်ကြသည်။ သို့သော် ရက်အနည်းငယ်ကြာ စုဝေးပွဲများ ကျင်းပပြီးနောက်တွင် စစ်မှန်သော ပြဿနာများမှာ ဖြေရှင်းပြီးမသွားသည်သာမက လူတို့ လုပ်ဆောင်သော တာဝန်များမှာလည်း ရလဒ်များ မရရှိသေးသည့်အပြင် အသင်းတော်အလုပ်မှာလည်း လုံးဝ တိုးတက်မှုမရှိကြောင်း ထွက်ပေါ်လာသည်။ သို့တိုင် ၎င်းတို့တွင် တရားဒေသနာများ ေဟောပြောရန် စိတ်ခံစားချက် ရှိနေဆဲဖြစ်သည်။ အစွမ်းအစ ညံ့ဖျင်းသော လူများသည် မည်မျှကြာအောင် အလုပ်လုပ်သည်ဖြစ်စေ ရလဒ်များ မရရှိကြသည့်အပြင် မည်မျှ အချိန်ပေးခံရသည်ဖြစ်စေ အလုပ်အစီအစဉ်များကို အကောင်အထည် မဖော်နိုင်ကြပေ၊ ၎င်းတို့တွင် စွမ်းဆောင်ရည်လည်းမရှိ၊ ထိရောက်မှုလည်းမရှိပေ။ ဤသည်တို့မှာ အစွမ်းအစ ညံ့ဖျင်းသော လူများ၏ သရုပ်သကန်များ ဖြစ်သည်။ အစွမ်းအစမရှိသူများကိုမူ မဆိုထားနှင့်၊ အစွမ်းအစ ညံ့ဖျင်းသော လူများ၏ သရုပ်သကန်များမှာ ငါ ယခုလေးတင် ဖော်ပြခဲ့သကဲ့သို့ ဖြစ်၏။ ၎င်းတို့ မည်မျှပင် တရားဒေသနာများကို ကြားရသည်ဖြစ်စေ သို့မဟုတ် အခြားသူများက ၎င်းတို့အား သမ္မာတရား မည်မျှ မိတ်သဟာယဖွဲ့သည်ဖြစ်စေ ၎င်းတို့သည် သမ္မာတရား စည်းမျဉ်းများကို မဆုပ်ကိုင်နိုင်ကြသည့်အပြင် လိုက်နာစောင့်ထိန်းသင့်သည့် အခြေခံအကျဆုံးသော စည်းမျဉ်းစည်းကမ်းများကိုပင် မဆုပ်ကိုင်နိုင်ကြပေ။ တစ်စုံတစ်ဦး၏ အစွမ်းအစသည် ဤအတိုင်းအတာအထိ ညံ့ဖျင်းသောအခါ သမ္မာတရား စည်းမျဉ်းများသည် ၎င်းတို့၏ လက်လှမ်းမမီသောနေရာတွင် ရှိသည်။ အခြားသူများက ၎င်းတို့အား သမ္မာတရားကို မိတ်သဟာယဖွဲ့လျှင်ပင် ၎င်းတို့သည် လက်တွေ့လုပ်ဆောင်ခြင်း လမ်းကြောင်းတစ်ခုကို မရှာဖွေနိုင်ကြဘဲ မည်သို့ လက်တွေ့လုပ်ဆောင်ရမည်ကို မသိမီ တစ်စုံတစ်ဦးက ၎င်းတို့အား တိကျသော ညွှန်ကြားချက်များ ပေးရမည်ဖြစ်သည်။ ထိုသို့သော လူများသည် သားရဲတိရစ္ဆာန်နှင့်မခြား ဖြစ်သည်၊ ၎င်းတို့၏ စိတ်များသည် အစဉ်သဖြင့် မြူဆိုင်းပြီး မရှင်းလင်းဘဲ မည်သည်တို့မှာ စည်းမျဉ်းများဖြစ်ပြီး မည်သည်တို့မှာ စည်းမျဉ်းစည်းကမ်းများဖြစ်သည်ကို မည်သည့်အခါမျှ မခွဲခြားနိုင်ကြပေ။ ၎င်းတို့၏ စိတ်နှလုံးထဲတွင် “ဤအရာများကို ကြားရခြင်းက အဘယ်ကြောင့် ကျွန်ုပ်၏ ခေါင်းကို အစဉ်သဖြင့် ကိုက်စေပြီး ကျွန်ုပ်ကို အိပ်ငိုက်စေရသနည်း” ဟု ပြောဆိုကြသည်။ အဆုံးတွင် ၎င်းတို့သည် ကောက်ချက်တစ်ခုသို့ ရရှိလာသည်၊ “သမ္မာတရား စည်းမျဉ်းများသည် ကျွန်ုပ်၏ လက်လှမ်းမမီသောနေရာတွင် ရှိသည်သာမက ကျွန်ုပ်သည် စည်းမျဉ်းစည်းကမ်းများကိုပင် ပုံသေမစောင့်ထိန်းနိုင်ပေ၊ သို့ဖြစ်၍ နောင်တွင် ကျွန်ုပ်အတွင်း၌ ရှိသမျှသော အပူစွမ်းအားဖြင့် တတ်နိုင်သမျှ လင်းလက်စွာ တောက်ပမည်၊ ကျွန်ုပ်၏ စွမ်းရည်ခွင့်ပြုသလောက် ကြိုးစားအားထုတ်မည်၊ ကျွန်ုပ် လုပ်ဆောင်နိုင်စွမ်းရှိသမျှကိုသာ လုပ်ဆောင်မည်၊ ပြီးလျှင် ယင်းမှာ လုံလောက်ပြီ” ဟူ၍ ဖြစ်သည်။ ဤလူများထဲမှ အချို့က “ကျွန်ုပ်သည် စည်းမျဉ်းစည်းကမ်းများကို မည်သို့ ပုံသေစောင့်ထိန်းရမည်ကို မသိ၊ သမ္မာတရား စည်းမျဉ်းများကိုလည်း နားမလည်ပါ၊ သို့သော် ကျွန်ုပ်တွင် ဘုရားသခင်ကို ချစ်သော စိတ်နှလုံး ရှိပါသည်” ဟု ပြောဆိုလျက် မိမိတို့ကိုယ်ကိုပင် နှစ်သိမ့်ကြသည်။ ၎င်းတို့သည် ဘုရားသခင်ကို အမှန်တကယ် ချစ်နိုင်ပါက ယင်းမှာ မဆိုးပေ၊ သို့သော် ထိုသို့သော ညံ့ဖျင်းသည့် အစွမ်းအစဖြင့် ၎င်းတို့သည် သမ္မာတရားကိုပင် နားမလည်ကြပေ၊ ဘုရားသခင်အပေါ် ၎င်းတို့၏ ချစ်ခြင်းမေတ္တာသည် စစ်မှန်နိုင်မည်လော။ အစွမ်းအစမရှိသော လူများသည် အဘက်ဘက်တွင် သဘောပေါက်နားလည်နိုင်စွမ်း ကင်းမဲ့ပြီး စည်းမျဉ်းစည်းကမ်းများကို ပုံသေစောင့်ထိန်းနိုင်စွမ်းပင် မပိုင်ဆိုင်ကြပေ။ အချို့သော အစွမ်းအစ ညံ့ဖျင်းသော လူများသည် သမ္မာတရားကို လက်တွေ့လုပ်ဆောင်သောအခါ အနည်းဆုံးအနေဖြင့် တစ်စိတ်တစ်ပိုင်း နားလည်ထားသော စည်းမျဉ်းတစ်ခု၊ စည်းမျဉ်းစည်းကမ်းတစ်ခု သို့မဟုတ် ပုံသေနည်းတစ်ခုကို ဆုပ်ကိုင်နိုင်ပြီး ထိုသို့ဖြင့် သမ္မာတရားအနည်းငယ်ကို လက်တွေ့လုပ်ဆောင်နိုင်သည်။ သို့ရာတွင် အစွမ်းအစမရှိသူများမှာမူ စည်းမျဉ်းအခြေပြု အရာများကိုပင် မသဘောပေါက်နိုင် သို့မဟုတ် ပုံသေမစောင့်ထိန်းနိုင်ကြပေ၊ ဤလူစားမျိုးသည် ပို၍ပင် သနားစရာကောင်းသည်။

လူတို့၏ အစွမ်းအစကို အကဲဖြတ်ရန် လူတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို အသုံးပြုခြင်း

လူတို့၏ အစွမ်းအစကို သမ္မာတရား စည်းမျဉ်းများ အသုံးပြုပြီး ဤနည်းလမ်းအတိုင်း အကဲဖြတ်လျှင် ဆီလျော်သော သရုပ်သကန်များမှာ ငါတို့ ယခုလေးတင် မိတ်သဟာယဖွဲ့ခဲ့သည့် အရာများ ဖြစ်သည်။ သို့ဆိုလျှင် လူတို့၏ အစွမ်းအစကို အကဲဖြတ်ရန် လူတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို ငါတို့ အသုံးပြုလျှင် ငါတို့ မည်သို့ လုပ်ဆောင်သင့်သနည်း။ အစွမ်းအစကောင်းသော လူတို့သည် ဝိညာဉ်ရေးရာ နားလည်သဘောပေါက်မှု ဧကန်မုချ ရှိသည်၊ ဟုတ်သည် မဟုတ်လော။ (ဟုတ်ပါသည်။) ဝိညာဉ်ရေးရာ နားလည်သဘောပေါက်မှုရှိသည်ဟု ဆိုလိုသည့်အရာမှာ ၎င်းတို့သည် သမ္မာတရားကို နားလည်နိုင်သည်၊ သမ္မာတရား စည်းမျဉ်းများကို စွဲကိုင်နိုင်သည်၊ ဘုရားသခင်ကို ယုံကြည်ခြင်း လုပ်ငန်းစဉ်တွင် ပေါ်ပေါက်လာသည့် သမ္မာတရား စည်းမျဉ်းများနှင့် သက်ဆိုင်သော ပြဿနာအမျိုးမျိုးကို ဖြေရှင်းရန် သမ္မာတရားကို အသုံးပြုနိုင်သည်၊ ထို့အပြင် ဘုရားအိမ်တော်၏ အတွင်းပိုင်း ကိစ္စရပ်အမျိုးမျိုးကို ကိုင်တွယ်ရန် သမ္မာတရားကို အသုံးပြုနိုင်သည် ဟူ၍ဖြစ်သည်။ သို့ဆိုလျှင် ပြင်ပလောက၏ ကိစ္စရပ်အမျိုးမျိုးနှင့် ပတ်သက်၍ကော အသို့နည်း။ အစွမ်းအစကောင်းသော သူတို့သည် ဝိညာဉ်ရေးရာ နားလည်သဘောပေါက်မှု ရှိပြီး ကိစ္စရပ်အမျိုးမျိုးကို ကိုင်တွယ်ရန် စွမ်းရည် ပိုင်ဆိုင်သောကြောင့် ၎င်းတို့သည် ပြင်ပလောက၏ ကိစ္စရပ်များကို ကိုင်တွယ်ရန် လူ့သဘာဝကို အတော်အတန် အခြေခံသော စည်းမျဉ်းအချို့ သို့မဟုတ် အပြုသဘောဆောင်သော အရာများနှင့် နီးစပ်သည့် စည်းမျဉ်းအချို့ကိုလည်း အသုံးပြုနိုင်သည်။ အပေါ်ယံ ကွဲပြားခြားနားမှုများ ရှိသော်လည်း အရာအမျိုးမျိုး၏ အခြေခံသဘောတရားများမှာ တူညီပြီး အရာအမျိုးမျိုးအတွင်းရှိ စည်းမျဉ်းများသည် အခြေခံအားဖြင့် အစွမ်းအစကောင်းသော လူတို့ စွဲကိုင်နိုင်သည့် အရာများ ဖြစ်သဖြင့် အစွမ်းအစကောင်းသော လူတို့သည် ဝိညာဉ်ရေးရာ နားလည်သဘောပေါက်မှု ရှိသည်ဟု ယေဘုယျအားဖြင့် ပြောဆိုနိုင်သည်။ ဝိညာဉ်ရေးရာ နားလည်သဘောပေါက်မှု ရှိခြင်းသည် ဝိညာဉ်လောကနှင့် ဆက်သွယ်နိုင်ခြင်းကို မဆိုလိုပေ။ ထိုအစား လူတစ်ဦးသည် အမှုအရာအမျိုးမျိုး၏ အခြေခံ ဥပဒေသများနှင့် စည်းမျဉ်းများကို စွဲကိုင်နိုင်သည်ကို ဆိုလိုသည်။ ဤသည်မှာ ပြတ်သားပြီး ရိုးရှင်းကာ ရှင်းလင်းသော ပြောဆိုနည်းဖြစ်သည်။ ပြင်ပလောကရှိ အရာများ၏ အခြေခံ ဥပဒေသများနှင့် သမ္မာတရား ပါဝင်ပတ်သက်သော စည်းမျဉ်းများကို နားလည်နိုင်ခြင်းသည် အစွမ်းအစကောင်းသော လူတို့၏ သရုပ်သကန်တစ်ခု ဖြစ်သည်။ သို့ဆိုလျှင် သာမန်အစွမ်းအစရှိသော လူတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို အခြေခံ၍ ၎င်းတို့၏ သရုပ်သကန်များကို ငါတို့ မည်သို့ တိုင်းတာနိုင်သနည်း။ သာမန်အစွမ်းအစရှိသော လူတို့သည် အမှုအရာများ၏ တစ်ဝက်ကို ဝိညာဉ်ရေးရာ နားလည်သဘောပေါက်မှု ရှိသော်လည်း ကျန်တစ်ဝက်ကို မရှိပေ၊ အချို့သော အစိတ်အပိုင်းများကို နားလည်သော်လည်း အခြားသော အစိတ်အပိုင်းများကို နားမလည်ကြပေ။ ၎င်းတို့ ဝိညာဉ်ရေးရာ နားလည်သဘောပေါက်မှု ရှိသည့် အစိတ်အပိုင်းများမှာ ၎င်းတို့၏ အစွမ်းအစက မီနိုင်သည့် အစိတ်အပိုင်းများ ဖြစ်သည်။ ဘုရားသခင်ကို ယုံကြည်ခြင်းနှင့် သက်ဆိုင်သော သမ္မာတရား အမျိုးမျိုးအကြောင်း မိတ်သဟာယဖွဲ့ခြင်းကို ကြားနာရခြင်းမှတစ်ဆင့် ၎င်းတို့သည် ယင်းတို့ကို နားလည်လာနိုင်ပြီး မည်သူ့ထံမှ ညွှန်ကြားချက်မပါဘဲနှင့်ပင် ယင်းတို့အတွင်း၌ စွဲကိုင်ထားသင့်သည့် စည်းမျဉ်းများကို ၎င်းတို့ စဉ်းစားသိမြင်နိုင်သည်။ ၎င်းတို့ ဝိညာဉ်ရေးရာ နားလည်သဘောပေါက်မှု မရှိသည့် အစိတ်အပိုင်းများမှာ ၎င်းတို့၏ အစွမ်းအစ မမီသည့် အစိတ်အပိုင်းများ ဖြစ်သည်။ အခြားသူများထံမှ လမ်းပြမှုနှင့် ညွှန်ကြားချက် မပါဘဲ ၎င်းတို့တွင် လက်တွေ့လုပ်ဆောင်ခြင်း စည်းမျဉ်းများ မရှိပေ၊ ၎င်းတို့သည် မိမိတို့၏ တာဝန်ကို ပုံမှန် မထမ်းဆောင်နိုင် သို့မဟုတ် ပြဿနာများကို မဖြေရှင်းနိုင်ကြပေ။ ပြီးလျှင် အလုပ်လုပ်ပုံနှင့် ပြဿနာများကို ကိုင်တွယ်ပုံကို သိရှိရန် ရေလောင်းပေးခြင်း၊ လမ်းပြမှုနှင့် ညွှန်ကြားချက်တို့ကို လိုအပ်သည်၊ ဤသည်တို့မှာ ၎င်းတို့၌ ဝိညာဉ်ရေးရာ နားလည်သဘောပေါက်မှု မရှိခြင်း၏ သရုပ်သကန်များ ဖြစ်သည်။ သာမန်အစွမ်းအစရှိသော လူတို့သည် အခြေခံအားဖြင့် ဝိညာဉ်ရေးရာ နားလည်သဘောပေါက်မှု ရှိသည်ဟု ပြောဆိုနိုင်သော်လည်း ၎င်းတို့၏ ဝိညာဉ်ရေးရာ နားလည်သဘောပေါက်မှု အဆင့်အတန်းသည် အစွမ်းအစကောင်းသော လူတို့၏ အဆင့်အတန်းနှင့် ယှဉ်လျှင် လိုအပ်ချက်ရှိသည်၊ ၎င်းတို့သည် တစ်ဝက်ကိုသာ နားလည်ကြသည်။ မည်သည့်နေရာတွင် လိုအပ်ချက် ရှိသနည်း။ ၎င်းတို့ သမ္မာတရား စည်းမျဉ်းများကို စွဲကိုင်သည့် အတိုင်းအတာတွင် လိုအပ်ချက် ရှိသည်၊ ၎င်းတို့သည် အလုပ်အမျိုးမျိုးကို အမှီအခိုကင်းစွာ မပြီးစီးနိုင်ကြပေ။ သို့ဆိုလျှင် အစွမ်းအစ ညံ့ဖျင်းသော လူတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို အသုံးပြု၍ ၎င်းတို့ကို ငါတို့ အကဲဖြတ်လျှင် ငါတို့ မည်သို့ လုပ်ဆောင်သင့်သနည်း။ အကဲဖြတ်ရန် လွယ်ကူသလော။ အစွမ်းအစ ညံ့ဖျင်းသော လူတို့၌ ဝိညာဉ်ရေးရာ နားလည်သဘောပေါက်မှု ရှိသလော။ (မရှိပါ။) အစွမ်းအစ ညံ့ဖျင်းသော လူတို့၏ သရုပ်သကန်များကို ကြည့်ရုံမျှဖြင့် ၎င်းတို့၌ ဝိညာဉ်ရေးရာ နားလည်သဘောပေါက်မှု မရှိကြောင်း သင် ပြောနိုင်သည်၊ အကြောင်းမှာ ၎င်းတို့သည် စည်းမျဉ်းစည်းကမ်းများကိုသာ ပုံသေစောင့်ထိန်းကြသောကြောင့် ဖြစ်သည်။ အစွမ်းအစမရှိသော လူတို့သည် အမှန်တကယ်တွင် လူ့ဝိညာဉ် မရှိကြပေ။ လူ့ဝိညာဉ် မရှိခြင်းက ၎င်းတို့သည် သားရဲတိရစ္ဆာန်များကဲ့သို့ ဝိညာဉ်ရေးရာ နားလည်သဘောပေါက်မှု ကင်းမဲ့သည်ကို ဆိုလိုသည်။ ထိုသို့သော လူများအတွက် ၎င်းတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ကို အကဲဖြတ်ရန် မလိုအပ်ပေ။ ဝိညာဉ်မရှိသော လူတစ်ဦးသည် မည်သည့်ကိစ္စရပ်များကိုမဆို ရှုမြင်သည့်အခါ သို့မဟုတ် လူအမျိုးမျိုးနှင့် ဆက်ဆံသည့်အခါ ၎င်းတို့သည် ထိုအရာများကို အကဲမဖြတ်နိုင်ကြပေ။ ပြီးလျှင် အပြုသဘောဆောင်သော အရာများ သို့မဟုတ် အပျက်သဘောဆောင်သော အရာများနှင့်ပတ်သက်၍ ၎င်းတို့တွင် မည်သည့်အမြင်ရှုထောင့်မျှ မရှိကြပေ။ ၎င်းတို့တွင် မိမိတို့၏ ကိုယ်ကျိုးစီးပွားများကို ကာကွယ်ရန်နှင့် ဆုံးရှုံးမှုများကို ရှောင်ရှားရန်အတွက် တွက်ချက်မှုအချို့သာ ရှိကြသည်။ သင်က အမြင်ရှုထောင့်တစ်ခုကို ထုတ်ဖော်ပြောဆိုသည့်အခါ ၎င်းတို့သည် သင်နှင့် ရင်းနှီးပြီး သင်၌ အစွမ်းအစကောင်း ရှိသည်ကိုလည်းကောင်း၊ စင်ကြယ်သော နားလည်သဘောပေါက်နိုင်စွမ်း ရှိသည်ကိုလည်းကောင်း၊ သင်သည် အပြုသဘောဆောင်သော လူတစ်ဦး ဖြစ်သည်ကိုလည်းကောင်း သိရှိပါက ၎င်းတို့သည် သင်၏ အမြင်ရှုထောင့်နောက်သို့ လိုက်ကြသည်။ သို့သော် ၎င်းတို့သည် သင်နှင့် မရင်းနှီးပါက သင့်ကို အထင်သေးကြသည်။ သင်၏ အမြင်ရှုထောင့်သည် မည်မျှပင် မှန်ကန်ပါစေ သို့မဟုတ် သမ္မာတရား စည်းမျဉ်းများနှင့် မည်မျှပင် ကိုက်ညီပါစေ ၎င်းတို့ လက်မခံကြပေ။ ယင်းမှာ မှန်ကန်ကြောင်း ၎င်းတို့ မသိကြ၊ ယင်းမှာ လူတို့ လက်ခံသင့်သည့်အရာ ဖြစ်ကြောင်း မသိကြ၊ ဤကောင်းမွန်သော အမြင်ရှုထောင့်က ၎င်းတို့အတွက် မည်မျှ အကျိုးရှိနိုင်ကြောင်း သို့မဟုတ် ၎င်းတို့ကို အကူအညီ မည်မျှ ပေးနိုင်ကြောင်းကို မသိကြပေ။ ၎င်းတို့သည် ဤအရာအားလုံးကို မသိကြပေ။ သို့ရာတွင် အပျက်သဘောဆောင်သော လူတစ်ဦးက အပျက်သဘောဆောင်သော အမြင်ရှုထောင့်တစ်ခုကို တင်ပြသည့်အခါ ဤအပျက်သဘောဆောင်သော လူသည် လွှမ်းမိုးချုပ်ကိုင်ပြီး ၎င်းတို့ အထင်ကြီးကာ ရိုသေလေးစားသော သူတစ်ဦးဖြစ်ပါက ၎င်းတို့သည် ထိုအရာကို လုပ်ဆောင်ပြီးနောက်တွင် ယင်းက ၎င်းတို့ကို ထိခိုက်စေမည်ကို သိလျှင်ပင် ထိုအပျက်သဘောဆောင်သော အမြင်ရှုထောင့်ကို လက်ခံကြသည်။ ၎င်းတို့သည် မည်သည့်လူစားမျိုး ဖြစ်သနည်း။ (အစွမ်းအစမရှိသောသူ ဖြစ်ပါသည်။) ၎င်းတို့သည် အစွမ်းအစမရှိသော လူတစ်ဦးဖြစ်ပြီး ဆိုလိုသည်မှာ ၎င်းတို့၌ အရာများကို ပိုင်းခြားသိမြင်နိုင်စွမ်း ကင်းမဲ့သည်။ ၎င်းတို့သည် မည်သည့်အခြေအနေကို ကြုံတွေ့ရသည်ဖြစ်စေ ယင်းကို ထိုးထွင်းသိမြင်နိုင်ခြင်း မရှိသကဲ့သို့ ၎င်းတို့ စွဲကိုင်သင့်သည့် မည်သည့်စည်းမျဉ်းများကိုမျှ မသိကြပေ။ ဤလူစားမျိုးသည် ဆိုးသောလူများ သို့မဟုတ် ဆိုးယုတ်သောလူများနောက် လိုက်သည့်အခါ မကောင်းမှုများကို ကျူးလွန်နိုင်ပြီး ကောင်းသောလူများနောက် လိုက်သည့်အခါ ကောင်းသောအရာအချို့ကို လုပ်ဆောင်နိုင်သည်။ ၎င်းတို့၌ အရာများကို ပိုင်းခြားသိမြင်နိုင်စွမ်း ကင်းမဲ့သည်။ ထို့ကြောင့် ၎င်းတို့သည် ဝိညာဉ်မရှိသော လူသေ ဖြစ်သည်ဟု ငါ ပြောခြင်းဖြစ်သည်။ အစွမ်းအစ ညံ့ဖျင်းသော လူတို့သည် အစွမ်းအစကောင်းသော လူများ သို့မဟုတ် အပြုသဘောဆောင်သော လူပုဂ္ဂိုလ်များနှင့်အတူ နှစ်ပေါင်းများစွာ နေထိုင်ပြီးနောက်တွင် ၎င်းတို့ ကြားရမြင်ရသည့်အရာ၏ လွှမ်းမိုးမှုကို ခံရနိုင်ပြီး ကောင်းသောအရာအချို့ကို သင်ယူနိုင်သည်၊ ကောင်းသော စည်းမျဉ်းစည်းကမ်းအချို့ကို စောင့်ထိန်းနိုင်ကာ အပြုသဘောဆောင်သော ပြောဆိုချက်များနှင့် ပြုမူပုံများ သို့မဟုတ် အပြုသဘောဆောင်သော အတွေးများနှင့် အမြင်ရှုထောင့်အချို့ကို စောင့်ထိန်းနိုင်သည်။ သို့ရာတွင် ဝိညာဉ်မရှိသော လူသေများသည် အပြုသဘောဆောင်သော အတွေးအခေါ်များနှင့် အမြင်ရှုထောင့်များ၊ ကောင်းမွန်သော ပြုမူပုံများနှင့် စည်းမျဉ်းစည်းကမ်းများ၊ ကောင်းမွန်သော အတွေးစဉ်များ သို့မဟုတ် အပြုသဘောဆောင်သော နေထိုင်မှုပုံစံအချို့နှင့် နေ့စဉ်ဘဝ၏ အပြုသဘောဆောင်သော အထွေထွေဗဟုသုတများကိုပင် သင်ယူနိုင်ခြင်း သို့မဟုတ် စောင့်ထိန်းနိုင်ခြင်း မရှိကြပေ။ ၎င်းတို့ အမှီအခိုကင်းစွာ စတင်နေထိုင်သည့်အခါတွင် နားဝေတိမ်တောင်ဖြစ်သူတစ်ဦး၏ အခြေအနေဖြစ်သော ၎င်းတို့၏ နေထိုင်မှုအခြေအနေသည် လုံးလုံးလျားလျား ဖော်ထုတ်ခံရသည်။ ဤသည်တို့မှာ ဝိညာဉ်မရှိသော လူသေများ၏ သရုပ်သကန်များ ဖြစ်သည်။

ဝိညာဉ်ရေးရာ နားလည်သဘောပေါက်မှု ရှိသောသူများသည် အနည်းဆုံးအနေဖြင့် သာမန်အစွမ်းအစ ရှိကြသည်။ သမ္မာတရားသည် ၎င်းတို့ လက်လှမ်းမီနိုင်သော အရာဖြစ်ပြီး ၎င်းတို့ နားလည်နိုင်ပါက ၎င်းတို့သည် အစွမ်းအစကောင်းသော သူများ ဖြစ်သည်။ ဝိညာဉ်ရေးရာ နားလည်သဘောပေါက်မှု မရှိသောသူများသည် အစွမ်းအစ ညံ့ဖျင်းသောသူများ သို့မဟုတ် အစွမ်းအစ လုံးဝမရှိသောသူများ ဖြစ်သည်မှာ သေချာသည်၊ ဤလူနှစ်မျိုးသည် ဝိညာဉ်ရေးရာ နားလည်သဘောပေါက်မှု လုံးဝ ကင်းမဲ့ကြသည်။ အစွမ်းအစကောင်းသော သူများသာလျှင် ဝိညာဉ်ရေးရာ နားလည်သဘောပေါက်မှု အပြည့်အဝ ရှိသည်ဟု ပြောဆိုနိုင်ပြီး သာမန်အစွမ်းအစရှိသော သူများမှာမူ ဝိညာဉ်ရေးရာ နားလည်သဘောပေါက်မှု သာမန်အဆင့်သာ ရှိသည်။ ဆိုလိုသည်မှာ ကိစ္စရပ်များစွာတွင် ၎င်းတို့၏ အစွမ်းအစ လိုအပ်ချက်ရှိပြီး ဝိညာဉ်ရေးရာ နားလည်သဘောပေါက်မှုကို မရရှိနိုင်ကြပေ။ သာမန်ကိစ္စရပ်များတွင်သာ ၎င်းတို့သည် ဝိညာဉ်ရေးရာ နားလည်သဘောပေါက်မှုကို ရရှိနိုင်ပြီး အမှုအရာများကို အမှီအခိုကင်းစွာ ကိုင်တွယ်နိုင်သည်။ ၎င်းတို့သည် ရှုပ်ထွေးသော ကိစ္စရပ်များ သို့မဟုတ် ဘက်ပေါင်းစုံပါဝင်သော အလုပ်နှင့် ရင်ဆိုင်ရသောအခါ ပါဝင်ပတ်သက်နေသော သမ္မာတရား စည်းမျဉ်းများသည် ၎င်းတို့ လက်လှမ်းမီနိုင်မှုနှင့် နားလည်မှုတို့၏ ပြင်ပတွင် ရှိသောကြောင့် ဤအရာများကို အမှီအခိုကင်းစွာ မကိုင်တွယ်နိုင်ကြပေ။ သို့ဖြစ်၍ ၎င်းတို့၏ ဝိညာဉ်ရေးရာ နားလည်သဘောပေါက်မှု အဆင့်သည် အတော်အတန် သာမန်ဖြစ်သည်။ အစွမ်းအစ ညံ့ဖျင်းသော ဤလူစားမျိုး၏ ထူးခြားသော လက္ခဏာမှာ သမ္မာတရား စည်းမျဉ်းများသည် ၎င်းတို့ လက်လှမ်းမမီနိုင်သော အရာဖြစ်ပြီး ၎င်းတို့သည် စည်းမျဉ်းစည်းကမ်းများကိုသာ ပုံသေစောင့်ထိန်းကြခြင်း ဖြစ်သည်၊ အကြောင်းမှာ ၎င်းတို့သည် သမ္မာတရား စည်းမျဉ်းများကို နားမလည်နိုင်သောကြောင့် ဖြစ်သည်၊ ၎င်းတို့သည် သမ္မာတရား စည်းမျဉ်းများ၏ သဘောတရားမှာ အဘယ်အရာဖြစ်သည်ကိုပင် သဘောမပေါက်ကြဘဲ သမ္မာတရား စည်းမျဉ်းများသည် စည်းမျဉ်းစည်းကမ်းများသာ ဖြစ်သည်ဟု ယုံကြည်ကြသည်။ သို့ဖြစ်၍ ဤလူစားမျိုး၌ ဝိညာဉ်ရေးရာ နားလည်သဘောပေါက်မှု မရှိသည်မှာ အလွန် ရှင်းလင်းသည်။ ၎င်းတို့၌ ဝိညာဉ်ရေးရာ နားလည်သဘောပေါက်မှု ကင်းမဲ့ခြင်း၏ အဓိက လက္ခဏာတစ်ခုမှာ လူများ၊ ဖြစ်ရပ်များနှင့် အမှုအရာအမျိုးမျိုးကို ၎င်းတို့ နားလည်ရာတွင် ထုတ်ဖော်သော အတွေးအခေါ်များနှင့် အမြင်ရှုထောင့်များ အားလုံးသည် လွဲချော်နေခြင်း ဖြစ်သည်။ ဤနေရာတွင် “လွဲချော်သော” ဟူသည်ကို မည်သို့ နားလည်သင့်သနည်း။ ယင်းမှာ ပုံမှန်လူ့သဘာဝ၏ တွေးခေါ်မှု လမ်းကြောင်းမှ လုံးဝ ကင်းကွာနေခြင်းနှင့် ပုံမှန်လူ့သဘာဝ၏ လိုအပ်ချက်များ လမ်းကြောင်းမှ လုံးဝ ကင်းကွာနေခြင်းကို ဆိုလိုသည်၊ ဤသည်မှာ လွဲချော်နေခြင်း ဖြစ်သည်။ ဤလူများ ပြောဆိုသည့်အရာ၏ တွေးခေါ်မှု ယုတ္တိကို သင် နားထောင်သောအခါ ယင်းမှာ အလွန်ထူးဆန်းသည်ဟု သင် တွေ့ရှိရပြီး ၎င်းတို့က အမြင်ရှုထောင့်တစ်ခုကို ထုတ်ဖော်ပြောဆိုသည် သို့မဟုတ် တစ်စုံတစ်ရာအကြောင်း ပြောဆိုသည်ကို သင် ကြားရတိုင်း သင် အံ့အားသင့်ရသည်။ “အံ့အားသင့်ရသည်” ဟူသည်မှာ အဘယ်အရာကို ဆိုလိုသနည်း။ ဆိုလိုသည်မှာ ၎င်းတို့ တစ်စုံတစ်ရာ ပြောဆိုသည်ကို သင် ကြားရသောအခါ ယင်းမှာ ယုံနိုင်စရာမရှိဟု သင် ခံစားရပြီး “၎င်းတို့တွင် ထိုသို့သော စိတ်ကူးမျိုး မည်သို့များ ရှိနိုင်ရသနည်း။ ပုံမှန်လူများ တွေးသည့်အရာနှင့် အဘယ်ကြောင့် ဤမျှကွာခြားနေရသနည်း။ ဤစိတ်ကူးက အလွန် ထူးဆန်းသည်၊ အဘယ်ကြောင့် အဓိပ္ပာယ်မရှိသကဲ့သို့ ခံစားရသနည်း” ဟု သင့်စိတ်ထဲတွင် တွေးမိသည်။ သင့်စိတ်နှလုံးထဲတွင် ယင်းကို အထူးသဖြင့် ခွတီးခွကျဖြစ်ပြီး ယုတ္တိမရှိဟု သင် မြင်သည်။ မိမိတို့၏ စကားများဖြင့် အခြားသူများကို အစဉ်သဖြင့် အံ့အားသင့်စေသော သူများသည် လွဲချော်တတ်သောသူများ ဖြစ်သည်၊ အထူးသဖြင့် ထိုသို့ ဖြစ်တတ်သည်။ ဥပမာအားဖြင့် သင်က “သင် ထမင်းစားပြီးပြီလော” ဟု ၎င်းတို့ကို မေးသည်။ ၎င်းတို့က “ယနေ့ အတော် အေးသည်” ဟု ပြန်ဖြေသည်။ ဤအရာနှစ်ခုကြားတွင် ဆက်စပ်မှု တစ်စုံတစ်ရာ ရှိသလော။ (မရှိပါ။) သင်က “ယနေ့ သင်သည် အဘယ်ကြောင့် အဝတ်အစား အနည်းငယ်သာ ဝတ်ဆင်ထားသနည်း” ဟု ပြောသည်။ ၎င်းတို့က “ကျွန်ုပ် ယနေ့ ဂျင်းရည် တစ်ခွက် သောက်ခဲ့သည်” ဟု ပြောသည်။ ၎င်းတို့၏ တုံ့ပြန်မှုသည် သင်၏ မေးခွန်းနှင့် ဆက်စပ်မှုတစ်ခုတလေ အမှန်တကယ် ရှိသလော။ ၎င်းတို့၏ အဖြေတွင် ပုံမှန် တွေးခေါ်မှုနှင့် ယုတ္တိ ရှိသလော။ (မရှိပါ။) ပုံမှန် တွေးခေါ်မှုနှင့် ယုတ္တိရှိသော သူတစ်ဦးသည် မည်သို့ တုံ့ပြန်သင့်သနည်း။ ၎င်းတို့က “အထဲတွင် အလွန်ပူသဖြင့် ကျွန်ုပ် အဝတ်အထည် အနည်းငယ်သာ ဝတ်ဆင်ထားခြင်းဖြစ်သည်၊ ထို့အပြင် အပြင်တွင် နေအရမ်းပူပြီး အပူချိန်က အတော်ပင် မြင့်နေသည်” ဟု ပြောနိုင်သည်။ သို့မဟုတ် “ကျွန်ုပ် လေ့ကျင့်ခန်းလုပ်ပြီးခါစဖြစ်၍ ကိုယ်ပူလာပြီး အဝတ်အထည် အနည်းငယ်သာ ဝတ်ထားခြင်းဖြစ်သည်” ဟုလည်း ၎င်းတို့ ပြောနိုင်သည်။ သို့သော် တစ်စုံတစ်ဦးက “သင် အဘယ်ကြောင့် အဝတ်အထည် အနည်းငယ်သာ ဝတ်ထားရသနည်း” ဟု မေးပြီး ၎င်းတို့က “ကျွန်ုပ်သည် ယနေ့တွင် သိုးမွှေးပါသည့် ဖိနပ်စီးထားသောကြောင့် ဖြစ်သည်” ဟု ပြန်ဖြေလျှင် ဤအဖြေသည် မေးခွန်းနှင့် မည်သည့် ပတ်သက်မှုမျှ မရှိပေ။ ၎င်းတို့ တွေးတောသောအခါ ၎င်းတို့ လိုက်နာသည့် အတွေးစဉ်နှင့် ယုတ္တိသည် ပုံမှန်လူ့သဘာဝ၏ တွေးခေါ်မှုနှင့် ယုတ္တိတို့နှင့် မကိုက်ညီပေ။ ယင်းမှာ ပုံမှန်လူ့သဘာဝ၏ တွေးခေါ်မှုရှိသော မည်သူမျှ စဉ်းစားမိမည်မဟုတ်သည့် အလွန် ထူးဆန်းသော စိတ်ကူးတစ်ခုနှင့် အလွန် ထူးဆန်းသော အတွေးစဉ်တစ်ခု ဖြစ်သည်။ သို့ဖြစ်၍ ၎င်းတို့၏ အဖြေကို နားထောင်ပြီးနောက်တွင် ယင်းမှာ ခွတီးခွကျနိုင်သည်ဟု သင် ခံစားရသည်။ သင်သည် ၎င်းတို့နှင့် စကားစမြည် ပြောဆိုလိုသော်လည်း ၎င်းတို့နှင့် အဆက်အစပ် မလုပ်နိုင်ပေ၊ ၎င်းတို့သည် အစဉ်သဖြင့် အမေးတခြား အဖြေတခြား ဖြစ်နေသဖြင့် စကားဝိုင်းကို ဆက်လက်လုပ်ဆောင်ရန် မဖြစ်နိုင်အောင် ပြုလုပ်သည်။ ဥပမာအားဖြင့် လူတစ်ဦးသည် အဝတ်အစား ချုပ်လုပ်နည်းကို သင်ယူနေခဲ့ပြီး “အဝတ်အစား ချုပ်လုပ်နည်း သင်ယူရာမှာ သင်၏ တိုးတက်မှုက မည်သို့ရှိသနည်း။ ဂွမ်းခံအဝတ်အထည် သင် ချုပ်တတ်သလား” ဟု ငါ သူ့ကို မေးခဲ့သည်။ ပုံမှန် တွေးခေါ်မှုနှင့် ယုတ္တိတို့နှင့် ကိုက်ညီသော တုံ့ပြန်မှုတစ်ခုမှာ အဘယ်အရာ ဖြစ်မည်နည်း။ (“ချုပ်တတ်ပါသည်” သို့မဟုတ် “မချုပ်တတ်ပါ” ဟူ၍ ဖြစ်ပါမည်။) ထိုအရာက ပုံမှန် တွေးခေါ်မှုနှင့် ယုတ္တိကို ထင်ဟပ်ပေမည်။ သို့မဟုတ် သူက “တစ်ခါတလေ ကျွန်ုပ် နည်းနည်း ပိုကောင်းအောင် လုပ်နိုင်ပါသည်၊ နည်းပြက အဆင်ပြေသည်၊ လက်ခံနိုင်ရုံလေးသာ ရှိသည်ဟု ပြောပါသည်။ သို့ရာတွင် ပိုရှုပ်ထွေးသည့် အစိတ်အပိုင်းအချို့နှင့် ပတ်သက်လာလျှင် ကျွန်ုပ်၏ လက်ရာက ချို့ယွင်းချက်ရှိသဖြင့် ပြန်လုပ်ရပါသည်” ဟုလည်း ပြောနိုင်သည်။ ဤသည်တို့မှာ ပုံမှန် တွေးခေါ်မှုနှင့် ယုတ္တိရှိသော သူတစ်ဦးထံမှ တုံ့ပြန်မှုများ ဖြစ်သလော။ (ဟုတ်ပါသည်။) ပုံမှန် တွေးခေါ်မှုနှင့် ယုတ္တိမရှိသော ဤသူသည် မည်သို့ တုံ့ပြန်ခဲ့သနည်း။ “ဤဂွမ်းခံအဝတ်အစားမျိုးကို သင် ယခု ချုပ်တတ်ပြီလော” ဟု ငါ မေးခဲ့သည်။ သူက “ကျွန်ုပ် ဤနေရာကို ရောက်ခါစက ဤကဲ့သို့ အဝတ်အစားမျိုး ချုပ်နည်းကို သင်ယူနေခဲ့သည်” ဟု ပြန်ဖြေခဲ့သည်။ “သို့ဆိုလျှင် သင် ယခု ချုပ်တတ်ပြီလော” ဟု ငါ မေးခဲ့သည်။ သူက “ကျွန်ုပ် ဤနေရာကို ရောက်ခါစက ဤကဲ့သို့ အဝတ်အစားမျိုး ချုပ်နည်းကို သင်ယူနေခဲ့သည်” ဟု ပြန်ဖြေမြဲ ပြန်ဖြေခဲ့သည်။ “ငါ နားမလည်ပါ။ သင် ရောက်ခါစက ဤကဲ့သို့ အဝတ်အစားမျိုး ချုပ်နည်းကို သင်ယူနေခဲ့သည်ဆိုပါက ယခု သင် ချုပ်တတ်သလား။ ငါသည် အဘယ်ကြောင့်များ ဤအရာကို နားမလည်နိုင်ရသနည်း” ဟု ငါ့စိတ်ထဲတွင် တွေးမိသည်။ သူ့တုံ့ပြန်မှုကို ငါ ကြားသောအခါ ခွတီးခွကျနိုင်သည်ဟု ငါ ခံစားခဲ့ရသည်။ သူ ဤအဝတ်အစားမျိုး ချုပ်တတ်မတတ် ငါ မေးနေခဲ့ခြင်းဖြစ်ပြီး သူ ရောက်ခါစက ယင်းကို ချုပ်နည်း သင်ယူနေခဲ့ကြောင်း သူ ပြောခဲ့သည်။ သူက ထိုအကြောင်းအရာဆီသို့ မည်သို့ ပြောင်းလဲသွားရသည်ကို ငါ နားမလည်ခဲ့ပေ၊ ထိုအရာက သူ ချုပ်တတ်မတတ် ဟူသည်နှင့် မည်သည့် ပတ်သက်မှု ရှိသနည်း။ “ဤအကြောင်းအရာ ပြောင်းသွားရခြင်းကို ငါ လုံးဝ နားမလည်နိုင်ပါ” ဟု ငါ့စိတ်ထဲတွင် တွေးမိသည်။ “သို့ဆိုလျှင် သင် ယခု ချုပ်တတ်ပြီလော” ဟု နှစ်ကြိမ် သို့မဟုတ် သုံးကြိမ် ဆက်တိုက် ငါ မေးသည့်အခါတွင်ပင် သူက “ကျွန်ုပ် ရောက်ခါစက ဤအရာ ချုပ်လုပ်နည်းကို သင်ယူနေခဲ့သည်၊ ဤအရာ ချုပ်လုပ်ရာတွင် နည်းပြက ကျွန်ုပ်ကို လမ်းပြပေးနေခဲ့ပါသည်၊ ကျွန်ုပ်က ဤအရာကိုသာ အဓိက ချုပ်လုပ်နေခြင်းဖြစ်သည်” ဟု ဆက်လက် ဖြေကြားခဲ့သည်။ ငါ ရှာနေသော အဖြေကို ငါ မရရှိခဲ့သေးပေ၊ ယနေ့ထိတိုင် သူ ချုပ်တတ်မတတ်ကို ငါ မသိရသေးပေ။ သူ့စကားများ၏ နောက်ကွယ်ရှိ ယုတ္တိနှင့် သူ အဘယ်ကြောင့် ဤသို့ပြောသည်ကို စိတ်ဖြာလေ့လာကြည့်လော့။ (သူ့တုံ့ပြန်မှုသည် အတော်အတန်ပင် မေးခွန်းနှင့် အမေးတခြား အဖြေတခြား ဖြစ်နေပါသည်။ ယင်းကို ကြားသောသူများသည် သူ၏ ဆိုလိုရင်းကို ခန့်မှန်းရန် ကြိုးစားကြလိမ့်မည်ဖြစ်သော်လည်း သူ အမှန်တကယ် ချုပ်တတ်မတတ်ကိုမူ သိကြလိမ့်မည် မဟုတ်ပါ။) သူသည် ငါ့ကို သိစေလိုသလော၊ မသိစေလိုသလော။ သူသည် ငါ့ကို တိကျသော အဖြေတစ်ခု ပေးလိုသလော။ ဤနေရာတွင် သူသည် အရိပ်အမြွက်တစ်ခု ပေးနေခဲ့သည်။ “ကျွန်ုပ် ရောက်ခါစက ဤအရာကိုသာ အဓိက သင်ယူနေခဲ့ခြင်း ဖြစ်သည်ဟု ကိုယ်တော့်ကို ပြောပြီးဖြစ်သည်၊ ယခုအခါတွင် ရက်သတ္တတစ်ပတ် ရှိပြီဖြစ်သည်။ သို့ဖြစ်၍ ကျွန်ုပ် ချုပ်နိုင်သည်မှာ ပြောစရာမလိုပါ။ ကိုယ်တော်သည် ကျွန်ုပ်၏ ဆိုလိုရင်းကို သဘောမပေါက်သင့်သလော။ ကိုယ်တော် မည်သို့ဖြစ်၍များ နားမလည်နိုင်ရသနည်း” ဟူ၍ ဖြစ်သည်။ သူ့တုံ့ပြန်မှုမှ ဤဆိုလိုရင်းကို သင်တို့ ရရှိသလော။ (မရရှိပါ။) သူ့တုံ့ပြန်မှုက သင့်အား တိကျသော အဖြေတစ်ခု ရရှိစေပြီး သူ ချုပ်တတ်မတတ်ကို သိရှိစေပါက သူ့တုံ့ပြန်မှုသည် ယုတ္တိရှိလိမ့်မည်။ သို့သော် သူ့တုံ့ပြန်မှုသည် သင့်အား မရေရာသော ဆိုလိုရင်းတစ်ခုကိုသာ ပေးပြီး သူ ချုပ်တတ်မတတ်ကို သင့်အား အမှန်တကယ် အသိမပေးပေ။ ဤသို့ အစဉ်သဖြင့် စကားပြောဆိုသော သူများသည် အလွန် နားဝေတိမ်တောင်ဖြစ်သည် မဟုတ်လော။ ၎င်းတို့သည် ဤနည်းလမ်းအတိုင်း တမင်သက်သက် တုံ့ပြန်နေခြင်းဖြစ်ပါက ယင်းမှာ ကိုယ်ကျင့်စရိုက်ပိုင်းဆိုင်ရာ ကိစ္စ ဖြစ်သည်။ ၎င်းတို့သည် တမင်သက်သက် လုပ်ဆောင်နေခြင်း မဟုတ်ဘဲ ၎င်းတို့၏ တုံ့ပြန်မှုသည် သင် ရယူရန် ကြိုးစားနေသော အဖြေနှင့် မည်သည့် မရှိမဖြစ် လိုအပ်သော ဆက်စပ်မှုမျှ မရှိပါက ၎င်းတို့၏ တွေးခေါ်မှုနှင့် ယုတ္တိတို့တွင် ပြဿနာတစ်ခု ရှိနေသည်။ ၎င်းတို့၏ တွေးခေါ်မှုနှင့် ယုတ္တိတို့တွင် ပြဿနာရှိပါက ဤသည်မှာ ၎င်းတို့၌ အစွမ်းအစ ညံ့ဖျင်းသည်ဟု ဆိုလိုသည် မဟုတ်လော။ ၎င်းတို့သည် လွဲချော်တတ်သောသူများ ဖြစ်သည် မဟုတ်လော။ (ဟုတ်ပါသည်။) ဤသည်မှာ လွဲချော်တတ်ခြင်း၏ သရုပ်သကန်တစ်ခု ဖြစ်သည်။ “ကျွန်ုပ် ရောက်ခါစက ဤအရာကို သင်ယူနေခဲ့သည်ဟု ပြောနေသဖြင့် မလွှဲရှောင်သာသော ရလဒ်မှာ ကျွန်ုပ် ချုပ်လုပ်နိုင်သည်ဟုပင် ဖြစ်သည်” ဟု ထိုသူ တွေးခဲ့သည်။ သူ အသိပေးလိုခဲ့သည့်အရာမှာ “ကျွန်ုပ် ချုပ်တတ်ပါသည်” ဟူသော အဖြေဖြစ်သည်။ သို့ရာတွင် ပုံမှန် တွေးခေါ်မှုရှိသော သူများသည် ဤအရာကို ကြားပြီးနောက် တိကျသော အဖြေတစ်ခု မရရှိကြပေ။ ထို့ကြောင့် “ကျွန်ုပ် ရောက်ခါစက ဤအရာကို သင်ယူနေခဲ့ခြင်းဖြစ်သည်” ဟူသော သူ့တုံ့ပြန်မှုသည် သူ ချုပ်တတ်ကြောင်း အသိပေးလိုခြင်းနှင့် မည်သည့် ယုတ္တိကျသော ဆက်စပ်မှုမျှ မရှိခဲ့ပေ။ သို့ဖြစ်၍ သူ့တုံ့ပြန်မှုသည် နားဝေတိမ်တောင် စကားများ ဖြစ်သည် မဟုတ်လော။ (ဟုတ်ပါသည်။) မိမိတို့သည် ကောင်းစွာ ဆက်သွယ်ပြောဆိုနိုင်သည်ဟုလည်းကောင်း၊ မေးခွန်းကို ဖြေဆိုပြီးဖြစ်သည်ဟုလည်းကောင်း တွေးထင်လျက် နားဝေတိမ်တောင် စကားများကို ပြောဆိုခြင်းသည် အစွမ်းအစ ညံ့ဖျင်းခြင်းကို ထင်ဟပ်သည် မဟုတ်လော။ (ဟုတ်ပါသည်။) ဤသည်မှာ အစွမ်းအစ ညံ့ဖျင်းခြင်း၏ သရုပ်သကန်တစ်ခု ဖြစ်သည်။ ထိုသူ၌ ပုံမှန်လူ့သဘာဝ၏ တွေးခေါ်မှုနှင့် ယုတ္တိ မရှိပေ။ သင် မည်သို့ပင် မေးပါစေ၊ ပြဿနာ၏ အခရာမှာ အဘယ်အရာဖြစ်သည်ကို သို့မဟုတ် သင် အဘယ်ကြောင့် ထိုအရာကိုသာ ထပ်ခါတလဲလဲ မေးနေရသည်ကို သူ သဘောပေါက်နိုင်လိမ့်မည် မဟုတ်ပေ။ သင် သုံးကြိမ်မြောက် မေးသောအခါ သူသည် ထိုတုံ့ပြန်မှုကိုသာ ပေးမြဲပေးလိမ့်မည်ဖြစ်ပြီး “သင်သည် အဘယ့်ကြောင့် ထပ်တလဲလဲ မေးနေရသနည်း။ သင့်ကို ပြောပြပြီးဖြစ်သည်၊ သင်သည် နားမလည်ဘဲ ထပ်၍ မေးနေဆဲသာဖြစ်သည်” ဟု တွေးလျက် စိတ်မရှည်ပင် ဖြစ်လိမ့်မည်။ သုံးကြိမ်တိုင်တိုင် မေးမြန်းခံရပြီးနောက်တွင်ပင် သူ့အဖြေသည် ရှင်းလင်းမှုမရှိကြောင်းနှင့် တစ်ဖက်လူ ရှာနေသော အဖြေမဟုတ်ကြောင်း၊ သူသည် စကားအသုံးအနှုန်းကို ပြောင်းလဲပြီး သူ ချုပ်တတ်မတတ်ကို ရှင်းလင်းစွာ ပြောဆိုသင့်ကြောင်း၊ တစ်ဖက်လူကို ခန့်မှန်းခိုင်းခြင်း မပြုသင့်ကြောင်းတို့ကို သူ သဘောပေါက်နိုင်လိမ့်မည် မဟုတ်ပေ။ သူ့စကားများက အခြားသူများကို မည်သို့ ခံစားရစေသည်ကို သို့မဟုတ် ယင်းတို့ကို ကြားပြီးနောက် တစ်ဖက်လူက မည်သို့ တုံ့ပြန်သည်ကို သူ သဘောမပေါက်နိုင်ပေ၊ ဤအရာအားလုံးကို သူ သဘောမပေါက်နိုင်ပေ။ ဤသည်က သူ့၌ အစွမ်းအစမရှိကြောင်း ပြသသည်။ သင် မည်မျှပင် အကြိမ်ကြိမ် မေးပါစေ၊ သူသည် ထိုတုံ့ပြန်မှုကိုသာ ပေးလိမ့်မည်ဖြစ်ပြီး “သင်သည် ဤကိစ္စကို အခေါက်ရေမည်မျှ မေးပါစေ၊ ကျွန်ုပ်က ဤအဖြေကိုသာ ပေးပါသည်၊ ကျွန်ုပ်သည် ရိုးသားသူဖြစ်ရန် လက်တွေ့လုပ်ဆောင်နေခြင်းဖြစ်သည်၊ ကျွန်ုပ် စိတ်ထဲရှိသည့်အရာကို ပြောနေခြင်းဖြစ်သည်” ဟု တွေးလျက် သူ ပြောနေသည့်အရာသည် ရိုးသားပြီး မှားယွင်းခြင်းမရှိဟုပင် ခံစားရလိမ့်မည်။ ဤသည်မှာ အစွမ်းအစ ညံ့ဖျင်းခြင်း၏ ထင်ဟပ်မှုတစ်ခု မဟုတ်လော။ (ဟုတ်ပါသည်။) သင်က မောင်ဖြူအကြောင်း မေးသောအခါ ဤလူစားမျိုးသည် မောင်မဲနှင့် မောင်လှအကြောင်း အစဉ်သဖြင့် ပြောဆိုသည်။ သင်က မောင်မဲနှင့် မောင်လှအကြောင်း မေးသောအခါ ၎င်းတို့သည် မောင်ဖြူအကြောင်း အစဉ်သဖြင့် ပြောဆိုသည်။ ပုံမှန် တွေးခေါ်မှုမရှိသော သူများ၌ နားဝေတိမ်တောင်ဖြစ်သော အတွေးအခေါ်များရှိပြီး ၎င်းတို့၏ တွေးခေါ်မှုမှာ ရှုပ်ထွေးပွေလီနေသည်။ ဤသည်မှာ အစွမ်းအစ ညံ့ဖျင်းခြင်း၏ အဓိက သရုပ်သကန်တစ်ခု ဖြစ်သည်။ အကျဉ်းချုပ်အားဖြင့် ဤသည်တို့မှာ မတူညီသော အစွမ်းအစရှိသည့် လူတို့၏ သရုပ်သကန်များ ဖြစ်သည်။ ၎င်းတို့၏ အစွမ်းအစကို သမ္မာတရား စည်းမျဉ်းများ နားလည်နိုင်စွမ်းနှင့် အသုံးပြုနိုင်စွမ်း ရှိမရှိဟူသည်ဖြင့် သင် အကဲဖြတ်သည်ဖြစ်စေ၊ ၎င်းတို့၌ ဝိညာဉ်ရေးရာ နားလည်သဘောပေါက်မှု ရှိမရှိဟူသည်ဖြင့် အကဲဖြတ်သည်ဖြစ်စေ ဤသည်တို့မှာ သရုပ်သကန်များ ဖြစ်သည်။ ငါတို့သည် အတော်အတန် ယေဘုယျကျသော အသုံးအနှုန်းဖြင့် ပြောဆိုခဲ့သော်လည်း ငါ၏စကားများကို လက်တွေ့ဘဝနှင့် အခြေခံအားဖြင့် သင် နှိုင်းယှဉ်ချိန်ဆ၍ မရနိုင်သလော။ (ရနိုင်ပါသည်။) သို့ဆိုလျှင် ငါတို့သည် အစွမ်းအစနှင့်ပတ်သက်သော အကြောင်းအရာကို အနည်းနှင့်အများ အကျဉ်းချုပ်ပြီးပြီ မဟုတ်လော။ (ဟုတ်ပါသည်။) အစွမ်းအစ အကြောင်းအရာနှင့်ပတ်သက်၍ ငါတို့၏ ဆွေးနွေးမှုကို ဤနေရာတွင် အဆုံးသတ်လိုက်သည်။

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

လူတို့က ဘုရားသခင်ကို အတိုက်အခံလုပ်ပြီး ပုန်ကန်သည့် အတိုင်းအတာသည် ၎င်းတို့၏ အစွမ်းအစ ကောင်းမွန်ခြင်း သို့မဟုတ် ဆိုးရွားခြင်းနှင့် သက်ဆိုင်မှု ရှိသလော၊ ငါ့ကို ပြောလော့။ လူတို့သည် အစွမ်းအစ ညံ့ဖျင်းသောကြောင့် ဘုရားသခင်ကို အတိုက်အခံလုပ်ပြီး ပုန်ကန်ကြသလော။ ဤမေးခွန်းကို သင်တို့ စဉ်းစားဖူးသလော။ ဤသည်မှာ စဉ်းစားထိုက်သော မေးခွန်းတစ်ခု ဖြစ်သလော။ (ဟုတ်ပါသည်။) အချို့လူများက “ကျွန်ုပ်တို့ အစွမ်းအစ ညံ့ဖျင်းသောကြောင့်၊ ဘုရားသခင် ကျွန်ုပ်တို့ကို ပေးထားသော အစွမ်းအစ မကောင်းသောကြောင့် ကျွန်ုပ်တို့သည် ဘုရားသခင်ကို ပြင်းထန်စွာ အတိုက်အခံလုပ်ပြီး ပုန်ကန်ကြသည်” ဟု ပြောဆိုကြသည်။ ဤပြောဆိုချက် မှန်ကန်သလော။ (မမှန်ကန်ပါ။) ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများကြား ကွာခြားချက်များနှင့်ပတ်သက်သည့် ငါတို့၏ ယခင် မိတ်သဟာယအပေါ် အခြေခံလျှင် အစွမ်းအစသည် မည်သည့်အမျိုးအစားတွင် ပါဝင်သနည်း။ (ပင်ကိုအခြေအနေများတွင် ပါဝင်ပါသည်။) ယင်းသည် ပင်ကိုအခြေအနေများတွင် ပါဝင်သည်။ သို့ဆိုလျှင် ပင်ကိုအခြေအနေများ၏ ကဏ္ဍအသီးသီးသည် လူတို့၏ လူ့သဘာဝ၊ ဖောက်ပြန်ပျက်စီးသော စိတ်သဘောထားများတို့နှင့် ဆက်စပ်မှု ရှိမရှိဟူသည်ကို သင် သိသလော။ အစွမ်းအစဖြင့် စတင်ကြစို့။ လူတစ်ဦးသည် ဘုရားသခင်ကို ပုန်ကန်ပြီး အတိုက်အခံလုပ်သည့် အတိုင်းအတာကို အစွမ်းအစက အဆုံးအဖြတ်ပေးသလော။ (အဆုံးအဖြတ်မပေးပါ။) ယင်းက အဆုံးအဖြတ်မပေးဟု ငါတို့ အဘယ်ကြောင့် ပြောဆိုကြသနည်း။ ဤသည်မှာ လူတို့ ဘုရားသခင်ကို အတိုက်အခံလုပ်ပြီး ပုန်ကန်ရသည့် အကြောင်းရင်းနှင့် သက်ဆိုင်သည်။ လူတို့သည် အစွမ်းအစ ညံ့ဖျင်းသောကြောင့် ဘုရားသခင်ကို ပုန်ကန်ပြီး အတိုက်အခံလုပ်ကြသလော။ (မဟုတ်ပါ၊ ကျွန်ုပ်တို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်ပါသည်။) မှန်ပေသည်၊ ဤသည်မှာ လက်တွေ့ကျမှုနှင့် ကိုက်ညီသည်။ ဘုရားသခင်ကို သင်၏ အတိုက်အခံလုပ်ခြင်းနှင့် ပုန်ကန်ခြင်း၊ သမ္မာတရားကို သင် ကျိုးနွံနာခံနိုင်စွမ်းမရှိခြင်းတို့သည် အစွမ်းအစ ညံ့ဖျင်းခြင်းကြောင့် မဟုတ်ဘဲ သင့်၌ ဖောက်ပြန်ပျက်စီးသော စိတ်သဘောထားများ ရှိခြင်းကြောင့် ဖြစ်သည်။ ထို့ကြောင့် သင်သည် ဘုရားသခင်ကို အတိုက်အခံလုပ်နိုင်သည်ဟူသော အကြောင်းပြချက်သက်သက်ဖြင့် ဘုရားသခင်က သင့်ကို အစွမ်းအစ ညံ့ဖျင်းအောင် ပေးထားသည်ဟု အပြစ်တင်၍ မရနိုင်ပေ။ အစွမ်းအစ သို့မဟုတ် သင်၏ ပင်ကိုအခြေအနေများ၏ အခြားမည်သည့်ကဏ္ဍမဆိုသည် သင်ကိုယ်တိုင် ပိုင်ဆိုင်ထားသော အခြေအနေများသာ ဖြစ်သည်၊ ယင်းတို့သည် ဖန်ဆင်းခံတစ်ဦးအနေဖြင့် သင် ပိုင်ဆိုင်ထားသော ပင်ကိုရှိပြီးသား ပင်ကိုအခြေအနေများ ဖြစ်သည်။ ပင်ကိုအခြေအနေများ၏ မည်သည့်ကဏ္ဍပင် ဖြစ်ပါစေ၊ ယင်းက ဘုရားသခင်ကို အတိုက်အခံ လုပ်ခြင်းဆီသို့ ဦးတည်စေခြင်း မရှိသကဲ့သို့ ဖောက်ပြန်ပျက်စီးသော စိတ်သဘောထားများနှင့်လည်း မည်သည့် ဆက်စပ်မှုမျှ မရှိပေ။ ဥပမာအားဖြင့် အရပ်ရှည်ခြင်းက သင့်၌ ဖောက်ပြန်ပျက်စီးသော စိတ်သဘောထားများ နည်းပါးသည်ဟု မဆိုလိုပေ။ လှပခြင်း သို့မဟုတ် အသားအရေ ဖြူဝင်းခြင်းက သင့်၌ ဖောက်ပြန်ပျက်စီးသော စိတ်သဘောထားများ မရှိဟု မဆိုလိုပေ။ လူတို့ အထင်ကြီးပြီး လေးစားအားကျသော လူမျိုးနွယ်စုတစ်ခုတွင် မွေးဖွားလာခြင်းက သင့်၌ ဖောက်ပြန်ပျက်စီးသော စိတ်သဘောထားများ မရှိဟု မဆိုလိုပေ။ တစ်နည်းအားဖြင့် ဘုရားသခင်က လူတစ်ဦးကို မည်သည့် ပင်ကိုအခြေအနေများ ပေးထားသည်ဖြစ်စေ၊ လူတစ်ဦး၏ ပင်ကိုအခြေအနေများက မည်သို့ပင် ရှိပါစေ၊ ယင်းတို့သည် ထိုသူ၏ ဖောက်ပြန်ပျက်စီးသော စိတ်သဘောထားများနှင့် မည်သည့် ဆက်စပ်မှုမျှ မရှိပေ။ ဥပမာအားဖြင့် လူတစ်ဦး၏ ရုပ်ရည်သွင်ပြင်သည် ယင်းဘာသာ ဘုရားသခင်ကို အတိုက်အခံလုပ်ခြင်းဆီသို့ ဦးတည်စေခြင်း မရှိပေ။ သို့ရာတွင် လူတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့် တစ်စုံတစ်ဦးသည် ရုပ်ရည်ချောမောသောအခါ “ငါက လှသည်၊ သို့ဖြစ်၍ ငါ့ထံတွင် အဆင့်အတန်းရှိပြီး လေးစားခြင်းခံရသင့်သည်” ဟု ၎င်းတို့ တွေးကောင်းတွေးနိုင်သည်။ ဤသည်တို့မှာ ဖောက်ပြန်ပျက်စီးသော စိတ်သဘောထားများ၏ ထုတ်ဖော်ပြသမှုများ ဖြစ်သည်။ အချို့လူများသည် မိမိတို့၏ အားသာချက်များကို အသုံးချရန် မိမိတို့၏ ရုပ်ရည်ချောမောမှုကို အသုံးပြုကြပြီး ထိုသို့ဖြင့် မှားယွင်းသော ပြောဆိုချက်များနှင့် လုပ်ရပ်များစွာကို ထုတ်ဖော်ကြသည်။ ဤပြောဆိုချက်များနှင့် လုပ်ရပ်များအားလုံးသည် ၎င်းတို့၏ ဖောက်ပြန်ပျက်စီးသော စိတ်သဘောထားများကြောင့် ဖြစ်ပွားရခြင်းဖြစ်ပြီး ၎င်းတို့၏ ပင်ကိုအခြေအနေများကြောင့် ဖြစ်ပွားရခြင်း မဟုတ်ပေ။ သင့်၌ အစွမ်းအစ ကောင်းသည်ဖြစ်စေ၊ ညံ့ဖျင်းသည်ဖြစ်စေ အစွမ်းအစ ကိုယ်တိုင်က ဘုရားသခင်ကို အတိုက်အခံ လုပ်ခြင်းဆီသို့ ဦးတည်စေခြင်း မရှိပေ။ သင့်၌ အစွမ်းအစကောင်း ရှိသော်လည်း သမ္မာတရားကို နားမလည်ပါက သို့မဟုတ် လက်မခံပါက သင့်၌ ဖောက်ပြန်ပျက်စီးသော စိတ်သဘောထားများ ရှိသောကြောင့် သင်သည် ဘုရားသခင်ကို အတိုက်အခံ လုပ်ပြီး ပုန်ကန်နေဦးမည် ဖြစ်သည်။ သင့်၌ အစွမ်းအစ ညံ့ဖျင်းသော်လည်း သမ္မာတရားကို သင် လက်ခံနိုင်ပါက၊ ဘုရားသခင်က သင့်အား လုပ်ဆောင်ရန် သို့မဟုတ် မလုပ်ဆောင်ရန် ပြောဆိုသည့်အရာကို သင် နားလည်သည်နှင့်တစ်ပြိုင်နက် သင် လိုက်နာနိုင်ပါက၊ ပြီးလျှင် သင်၏ ဖောက်ပြန်ပျက်စီးသော စိတ်သဘောထားများအပေါ် အခြေခံ၍ မပြုမူဘဲ နေနိုင်ပါက သင်သည် ဘုရားသခင်ကို ပုန်ကန်လိမ့်မည် မဟုတ်သကဲ့သို့ ကောက်ကျစ်စဉ်းလဲပြီး ခိုကပ်လိမ့်မည် မဟုတ်၊ သို့မဟုတ် ဝတ်ကျေတမ်းကျေလုပ်ခြင်း၊ တစ်ဇွတ်ထိုးလုပ်ခြင်း သို့မဟုတ် ထင်ရာစိုင်းခြင်းတို့ ရှိလိမ့်မည် မဟုတ်ပေ။ သင့်၌ အစွမ်းအစ ညံ့ဖျင်းသည်ဖြစ်စေ၊ မညံ့ဖျင်းသည်ဖြစ်စေ သင့်၌ ဖောက်ပြန်ပျက်စီးသော စိတ်သဘောထားများ ရှိနေသရွေ့ သင်သည် ဘုရားသခင်၏ နှုတ်ကပတ်တော်များကို နားလည်နိုင်လျှင်ပင် ဘုရားသခင်ကို ပုန်ကန်ပြီး အတိုက်အခံလုပ်နေဦးမည် ဖြစ်သည်။ အကြောင်းမှာ သင့်၌ ဖောက်ပြန်ပျက်စီးသော စိတ်သဘောထားများသည် သင့်အသက်အဖြစ် ရှိနေသောကြောင့် သင်သည် အမျိုးမျိုးသော စာတန်ဆန်သည့် အတွေးများနှင့် အမြင်ရှုထောင့်များ၊ လောကီဆိုင်ရာ ဆက်ဆံမှုများအတွက် စာတန်ဆန်သည့် အတွေးအခေါ်များအပြင် လူများနှင့် အမှုအရာများကို သင် ရှုမြင်ပုံ၏ အခြေခံဖြစ်သော စာတန်ဆန်သည့် အမြင်ရှုထောင့်များကို သဘာဝအလျောက် ဖြစ်ပေါ်စေလိမ့်မည်ဖြစ်ပြီး သင်သည် မိမိကိုယ်ကို ကိုယ်ရည်သွေးမည်၊ မိမိကိုယ်ကို ခုခံကာကွယ်မည်ဖြစ်ကာ အခြားသူများထက် ထင်ပေါ်ကျော်ကြားရန်နှင့် လူတစ်ပါးအပေါ် ဗိုလ်ကျရန်၊ အခြားသူများကို ထိန်းချုပ်ရန်နှင့် အုပ်စိုးရန်ကိုပင် အမြဲတစေ အလိုရှိလိမ့်မည်။ ဤသရုပ်သကန်များ အားလုံးသည် လူတို့၏ စာတန်ဆန်သော သဘာဝမှ မြစ်ဖျားခံသည်။ သင်သည် သင်၏ စာတန်ဆန်သော သဘာဝနှင့် စာတန်ဆန်သော အသက်အပေါ် အခြေခံ၍ အမှုအရာအမျိုးမျိုးကို လုပ်ဆောင်ပါက သင့်၌ အစွမ်းအစ ကောင်းသည်ဖြစ်စေ၊ ဆိုးသည်ဖြစ်စေ သင်သည် ဘုရားသခင်ကို အတိုက်အခံ လုပ်လိမ့်မည်။ အစွမ်းအစ ကိုယ်တိုင်က ဘုရားသခင်ကို အတိုက်အခံလုပ်ခြင်းဆီသို့ ဦးတည်စေခြင်း မရှိပေ။ သင့်၌ အစွမ်းအစ ညံ့ဖျင်းသော်လည်း ဘုရားသခင်၏ နှုတ်ကပတ်တော်များကို သင် နားလည်သရွေ့ ယင်းတို့အတိုင်း သင် ပြုမူနိုင်သလော။ သင့်၌ ဖောက်ပြန်ပျက်စီးသော စိတ်သဘောထားများ မရှိပါက သို့မဟုတ် သင်၏ ဖောက်ပြန်ပျက်စီးသော စိတ်သဘောထားများဖြင့် အသက်မရှင်ပါက သင်သည် ဤအရာကို လုံးဝ အောင်မြင်နိုင်သည်။ သီးခြား အားသာချက်တစ်ခု ပိုင်ဆိုင်ထားခြင်းကို ဥပမာအနေဖြင့် ကြည့်ကြစို့၊ “ငါ့ထံတွင် ဤအားသာချက် ရှိသည့်အတွက် ငါသည် အခြားသူများထက် သာသည်၊ ဘုရားသခင်၏ အိမ်တော်၌ ငါသည် အဆင့်အတန်း ရှိသင့်သည်၊ ငါသည် ခေါင်းဆောင်တစ်ဦး သို့မဟုတ် ဘုရားအိမ်တော်၏ ထောက်တိုင် ဖြစ်သင့်သည်” ဟု လူတို့ မကြာခဏ တွေးတောကြသည်။ ဤအတွေးအခေါ်များသည် အားသာချက်တစ်ခု ရှိခြင်းကြောင့် ဖြစ်ပွားရခြင်း မဟုတ်ဘဲ ဖောက်ပြန်ပျက်စီးသော စိတ်သဘောထားများကြောင့် ဖြစ်ပွားရခြင်း ဖြစ်သည်။ လူတို့၌ ဖောက်ပြန်ပျက်စီးသော စိတ်သဘောထားများသည် ၎င်းတို့၏ အသက်အဖြစ် ရှိနေသောကြောင့် ၎င်းတို့ ထုတ်ဖော်သည့်၊ အသက်ရှင်နေထိုင်သည့်၊ ပြသသည့် အရာအားလုံးအပြင် လူများ၊ ဖြစ်ရပ်များနှင့် အမှုအရာအမျိုးမျိုးကို ရှုမြင်ရာတွင် ၎င်းတို့၏ ရှုထောင့်အမြင်များ၊ ရပ်တည်ချက်များနှင့် စည်းမျဉ်းများ အားလုံးသည် ၎င်းတို့၌ ဖောက်ပြန်ပျက်စီးသော စိတ်သဘောထားများက ၎င်းတို့၏အသက်အဖြစ် ရှိနေခြင်းကြောင့် ဖြစ်ပွားရခြင်း ဖြစ်သည်။ ဤအရာများသည် ဘုရားသခင် ၎င်းတို့ကို ပေးထားသော မည်သည့် ပင်ကိုအခြေအနေကြောင့်မျှ ဖြစ်ပွားရခြင်း မဟုတ်ပေ။ သင် နားလည်သလော။ (နားလည်ပါသည်။) ဤစကားများကို မိတ်သဟာယဖွဲ့ခြင်းဖြင့် ငါ မည်သည့်အရာကို ဆိုလိုသနည်း။ ဤမိတ်သဟာယ၏ ရည်ရွယ်ချက်မှာ သင်တို့၏ အမှန်တကယ်ဖြစ်သော အခြေအနေကို ပို၍ ရှင်းလင်းစွာ နားလည်ပြီး သဘောပေါက်စေရန်နှင့် သင်၏ အစွမ်းအစ မည်သို့ရှိသည်ကို သဘောပေါက်စေရန် ဖြစ်သည်။ ဆင်ခြင်တုံတရားမဲ့သော လူတစ်ဦး မဖြစ်နှင့်၊ အစွမ်းအစ သာမန်ရှိခြင်း သို့မဟုတ် ညံ့ဖျင်းခြင်းနှင့်ပတ်သက်၍ အဓိပ္ပာယ်မရှိသော ရုန်းကန်မှုများ မပြုလုပ်နှင့်၊ သို့မဟုတ် သင်၏ အစွမ်းအစ မညံ့ဖျင်းကြောင်း ပြသရန် အဓိပ္ပာယ်မရှိသော ဆင်ခြေများကိုပင် မပေးနှင့်။ ဤလုပ်ရပ်များသည် မည်သည့်တန်ဖိုးမျှ မရှိပေ။ ဤမိတ်သဟာယသည် သင့်အား သင်၏ အစွမ်းအစနှင့် သင်၏ စွမ်းရည်အမျိုးမျိုးကို တိကျစွာ နားလည်စေရန်နှင့် ထို့နောက် သင်၏ သင့်လျော်သော နေရာကို ရှာဖွေပြီး သင်၏ သင့်လျော်သော အဆင့်အတန်းနှင့်အညီ ကျင့်ကြံပြုမူစေရန် ရည်ရွယ်သည်။ ဤသည်က သင့်အား သင့်လျော်သော ဖန်ဆင်းခံတစ်ဦး ဖြစ်ရန်၊ ဖန်ဆင်းခံတစ်ဦးအဖြစ် သင်၏ နေရာတွင် သင့်လျော်စွာ ရပ်တည်ရန်နှင့် ဖန်ဆင်းခံတစ်ဦး၏ တာဝန်များကို ကောင်းမွန်စွာ ဖြည့်ဆည်းရန် ပို၍ အထောက်အကူပြုလိမ့်မည်။ သေချာသည်မှာ ယင်းက သင့်အား သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားပစ်ရန်လည်း အတိုင်းအတာတစ်ခုအထိ ပို၍ ကူညီလိမ့်မည်။ သင်၏ အစွမ်းအစ သို့မဟုတ် စွမ်းရည်အမျိုးမျိုးသည် မည်သည့်အဆင့်တွင် ရှိသည်ဖြစ်စေ ယင်းတို့သည် သင် ဘုရားသခင်ကို အတိုက်အခံလုပ်ပြီး ပုန်ကန်သည့် အတိုင်းအတာကို မဆုံးဖြတ်ပေ။ တစ်နည်းအားဖြင့်ဆိုသော် သင်၏ ဖောက်ပြန်ပျက်စီးသော စိတ်သဘောထားများသည် သင်၏ အစွမ်းအစ အဆင့်အတန်းအပေါ် မူမတည်ဘဲ သင်၏ ပင်ကိုအခြေအနေများ မည်သို့ရှိသည်ဟူသည်အပေါ်တွင်မူ သာ၍ပင် မမူတည်ဟု ပြောဆိုနိုင်သည်။ လူသားများ၏ ဖောက်ပြန်ပျက်စီးသော စိတ်သဘောထားများသည် ၎င်းတို့၏ မွေးရာပါ၊ ပင်ကို ဇာတိပကတိအတွင်း၌ ဖြစ်ပေါ်သည်။ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက်တွင် ၎င်းတို့၏ ဖောက်ပြန်ပျက်စီးသော စိတ်သဘောထားများသည် ၎င်းတို့၏ အတွင်းပိုင်း အသက် ဖြစ်လာခဲ့သည်။ သင်၏ ဖောက်ပြန်ပျက်စီးသော စိတ်သဘောထားများကို သင် မဖယ်ရှားပစ်ရသေးသောအခါ သင်သည် ဤစာတန်ဆန်သော အသက်အပေါ် အခြေခံ၍ ပြောဆိုပြီး ပြုမူရန် သင်၏ ပင်ကိုအခြေအနေများကို အခွင့်ကောင်းယူသည်။ ဆိုလိုသည်မှာ သင်၏ ဖောက်ပြန်ပျက်စီးသော စိတ်သဘောထားများကို သင် မဖယ်ရှားပစ်မီတွင် သင်သည် သင်၏ ကိုယ်ပိုင်ရည်ရွယ်ချက်များ ဖြစ်မြောက်အောင်မြင်မှုအတွက် အကျိုးဆောင်ရန် ဘုရားသခင် သင့်အား ပေးထားသော ပင်ကိုအခြေအနေအမျိုးမျိုးကို အခွင့်ကောင်းယူနေခြင်း ဖြစ်သည်။ ထို့ကြောင့် ငါတို့ ဤသို့ ပြောဆိုနိုင်သည်၊ သင်သည် သင်၏ ဖောက်ပြန်ပျက်စီးသော စိတ်သဘောထားများကို မဖယ်ရှားပစ်ပါက သင်သည် ဘုရားသခင် သင့်အား ပေးထားသော ပင်ကိုအခြေအနေအမျိုးမျိုးကို အခွင့်ကောင်းယူနေခြင်း သို့မဟုတ် ဖျက်ဆီးနေခြင်း ဖြစ်သည်၊ သင်သည် သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားပစ်ရန် သမ္မာတရားကို လိုက်စားပြီး သမ္မာတရားကို လက်တွေ့လုပ်ဆောင်နေသည့် လုပ်ငန်းစဉ်တွင် ရှိနေပါက သင်သည် ဘုရားသခင် သင့်အား ပေးထားသော ပင်ကိုအခြေအနေအမျိုးမျိုးကို သင့်လျော်စွာနှင့် ထိရောက်စွာ အသုံးချနေခြင်း ဖြစ်သည်၊ သင်သည် ဖောက်ပြန်ပျက်စီးသော စိတ်သဘောထားများကို သင့်အသက်အဖြစ် ထားရှိခြင်းမှ သမ္မာတရားကို သင့်အသက်အဖြစ် ထားရှိခြင်းဆီသို့ ပြောင်းလဲသောအခါ သင်သည် ဘုရားသခင် သင့်အား ပေးထားသော ပင်ကိုအခြေအနေများကို သင့်လျော်စွာနှင့် မှန်ကန်စွာ အသုံးပြုနေခြင်း ဖြစ်သည်၊ တစ်နည်းအားဖြင့်ဆိုသော် ပို၍ အဓိပ္ပာယ်ရှိသော နည်းလမ်းဖြင့် အသုံးပြုနေခြင်း ဖြစ်သည်။ ယခု သင် နားလည်ပြီလော။ ပင်ကိုအခြေအနေများ ကိုယ်တိုင်က လူသားမျိုးနွယ် ဘုရားသခင်ကို အတိုက်အခံလုပ်ခြင်း၏ မူလအကြောင်းရင်း မဟုတ်ပေ။ ထိုအစား လူတို့၏ စာတန်ဆန်သည့် ဖောက်ပြန်ပျက်စီးသော စိတ်သဘောထားများနှင့် လူတို့အတွင်း၌ စာတန် ထည့်သွင်းထားသော အသက်သည်သာလျှင် လူသားမျိုးနွယ် ဘုရားသခင်ကို အတိုက်အခံလုပ်ခြင်းနှင့် ပုန်ကန်ခြင်းတို့၏ မူလအကြောင်းရင်း ဖြစ်သည်။ ဤသည်မှာ မမှန်ကန်သလော။ (မှန်ကန်ပါသည်။) ဤကိစ္စရပ်သည် ယခု သင့်အတွက် အခြေခံအားဖြင့် ရှင်းလင်းပြီလော။ (ရှင်းလင်းပါပြီ။)

၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး

အစွမ်းအစဟူသော ခေါင်းစဉ်နှင့်ပတ်သက်၍ ငါတို့ မိတ်သဟာယမဖွဲ့မီတွင် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ကဏ္ဍသုံးရပ်ရှိ အချို့သော သရုပ်သကန်များအကြောင်းကို ငါတို့ မိတ်သဟာယဖွဲ့ခဲ့ကြသည်။ ပြီးခဲ့သည့်အကြိမ်က မည်သည့် သရုပ်သကန်များကို ငါတို့ မိတ်သဟာယဖွဲ့ခဲ့ကြသနည်း။ (ပြီးခဲ့သည့်အကြိမ်က မိတ်သဟာယဖွဲ့ခဲ့သည့် သရုပ်သကန်များမှာ အမှုအရာများကို လုပ်ဆောင်ရာတွင် လုံ့လဝီရိယရှိခြင်း၊ အမှုအရာများကို စနစ်တကျ လုပ်ဆောင်ခြင်း၊ အမှုအရာများကို လုပ်ဆောင်ရာတွင် အစကောင်းသော်လည်း အနှောင်းမသေချာဘဲ သတိထား၍ လုပ်ဆောင်ခြင်းတို့ ဖြစ်သည့်အပြင် လေကြီးမိုးကြီးပြောခြင်းနှင့် ကြွားဝါခြင်း၊ ပေါ့ဆခြင်း၊ မိမိကိုယ်ကို ဂုဏ်တင်လိုခြင်း၊ ဆင်းရဲသားကို အထင်သေး၍ ချမ်းသာသူကို မျက်နှာလိုက်လုပ်ခြင်း၊ အာဏာရှိသူများကို မျက်နှာလိုမျက်နှာရလုပ်ခြင်း၊ ထူးကဲသော မှတ်ဉာဏ်ရှိခြင်း စသည်တို့ ဖြစ်ပါသည်။) ဤအရာများနှင့်ပတ်သက်၍ ငါတို့ နောက်ထပ် မိတ်သဟာယဖွဲ့တော့မည် မဟုတ်။ ပင်ကိုအခြေအနေများ၊ လူ့သဘာဝအပြင် ဖောက်ပြန်ပျက်စီးသော စိတ်သဘောထား ထုတ်ဖော်ပြမှုများ၏ အမျိုးမျိုးသော သရုပ်သကန်များအကြောင်းကို ငါတို့ ဆက်လက် မိတ်သဟာယဖွဲ့ကြမည်။ ဤသရုပ်သကန်များ ဖြစ်ပေါ်လာသည့်အခါ ယင်းတို့သည် မည်သည့် သရုပ်သကန်အမျိုးအစားတွင် ပါဝင်သည်ကို သင် သိရမည်ဖြစ်ပြီး ယင်းတို့ကို သင် ခွဲခြားနိုင်ရမည်ဖြစ်ပြီး ပိုင်းခြားသိမြင်နိုင်ရမည်။ သို့မှသာ ယင်းတို့ကို သင် တိကျမှန်ကန်စွာ ချဉ်းကပ်နိုင်မည် ဖြစ်သည်။ သရုပ်သကန်အချို့သည် ပြောင်းလဲ၍မရနိုင်သော ပင်ကိုအခြေအနေများနှင့် သက်ဆိုင်ပါက ယင်းနှင့်ပတ်သက်၍ သင် ဂရုစိုက်နေရန် မလိုအပ်ပေ။ ယင်းက ကျော်လွှားနိုင်သော၊ ပြုပြင်နိုင်သော သို့မဟုတ် ပြောင်းလဲနိုင်သော လူ့သဘာဝ၏ အချို့သော ချို့ယွင်းချက်များ သို့မဟုတ် အပြစ်အနာအဆာများတွင် ပါဝင်ပါက ယင်းတို့ကို ပြုပြင်ရန်နှင့် ပြောင်းလဲရန် သင် ကြိုးစားသင့်သည်။ ယင်းတို့ကို ကျော်လွှားရန် မလိုအပ်ဘဲ သင်၏ တာဝန်ထမ်းဆောင်ခြင်း သို့မဟုတ် သမ္မာတရားကို သင်၏ လိုက်စားခြင်းအား ယင်းတို့က မထိခိုက်စေပါက ယင်းတို့ကို သင် အာရုံစိုက်ရန် မလိုအပ်ပေ။ သရုပ်သကန်တစ်ခုသည် ပင်ကိုအခြေအနေများနှင့်ဆိုင်သော ပြဿနာတစ်ခု မဟုတ်သကဲ့သို့ လူ့သဘာဝနှင့်ဆိုင်သော ပြဿနာတစ်ခုလည်း မဟုတ်ဘဲ ဖောက်ပြန်ပျက်စီးသော စိတ်သဘောထားများ ပါဝင်ပတ်သက်နေပါက ယင်းကို မဖြစ်မနေ ပြောင်းလဲရမည်။ သင်သည် ယင်းကို အသွင်ပြောင်းလဲခြင်း သို့မဟုတ် ပြောင်းလဲခြင်း မပြုပါက ဖောက်ပြန်ပျက်စီးသော စိတ်သဘောထားများ၏ လွှမ်းမိုးခြင်းခံရသည့် အသက်ပုံသဏ္ဌာန်တစ်ခုသည် သင့်အတွင်း၌ အမြစ်တွယ်ပြီး အာဏာကိုင်စွဲထားသဖြင့် သင် အသက်ရှင်နေထိုင်ပြီး ထုတ်ဖော်ပြသသည့်အရာမှာ အခြားသူများနှင့် မသင့်မြတ်နိုင်ခြင်း သို့မဟုတ် အခြားသူများအတွက် မနှစ်မြို့ဖွယ်ဖြစ်ပြီး ၎င်းတို့ကို မတည်ဆောက်ပေးနိုင်ခြင်းကဲ့သို့သော အသေးစား ပြဿနာများမျှသာ မဟုတ်တော့ပေ။ ထိုအစား သင် အသက်ရှင်နေထိုင်ပြီး ထုတ်ဖော်ပြသသည့်အရာသည် သမ္မာတရားကို ချိုးဖောက်ခြင်း၊ သမ္မာတရား စည်းမျဉ်းများကို ချိုးဖောက်ခြင်း၊ ဘုရားသခင်ကို ဆန့်ကျင်ခြင်း၊ ဘုရားသခင်ကို ငြင်းပယ်ခြင်း၊ ဘုရားသခင်ကို ရန်လိုခြင်းအဆင့်သို့ ရောက်ရှိပြီး ဘုရားသခင်၏ ဆန့်ကျင်ဘက်တွင် ရပ်တည်ခြင်း ဖြစ်သည်ဟုပင် ဆိုနိုင်ပေသည်။ ဖောက်ပြန်ပျက်စီးသော စိတ်သဘောထားများသည် ဤသဘောသဘာဝ ရှိသည်မှာ အတိအကျ ဖြစ်သောကြောင့် ဤသရုပ်သကန်များတွင် ဖောက်ပြန်ပျက်စီးသော စိတ်သဘောထားများ ပါဝင်ပတ်သက်သည်နှင့်တစ်ပြိုင်နက် သင်သည် ဤဖောက်ပြန်ပျက်စီးသော စိတ်သဘောထားများကို သိရှိလာရမည်ဖြစ်ပြီး ထို့နောက် သမ္မာတရားကို ရှာဖွေကာ သမ္မာတရား လက်တွေ့လုပ်ဆောင်ခြင်း၏ စည်းမျဉ်းများကို နားလည်ပြီး သဘောပေါက်ရမည်။ ပြီးလျှင် ဤဖောက်ပြန်ပျက်စီးသော စိတ်သဘောထားများကို အစားထိုးရန် သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ရမည်။ သို့မှသာ ဤဖောက်ပြန်ပျက်စီးသော စိတ်သဘောထားများသည် သင်၏ အသက်ကို လွှမ်းမိုးတော့မည် မဟုတ်ဘဲ ယင်းတို့၏ နေရာတွင် သမ္မာတရားသည် သင်၏ အသက်ဖြစ်လာပြီး သင်၏ နေ့စဉ်အသက်တာနှင့် သင် အသက်ရှင်နေထိုင်သည့် အရာကို လွှမ်းမိုးမည်ဖြစ်သည်။

မေ့လျော့တတ်ခြင်း

ငါတို့သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ အမျိုးမျိုးသော သရုပ်သကန်များအကြောင်းကို ဆက်လက် မိတ်သဟာယဖွဲ့ကြမည်။ ပြီးခဲ့သည့်အကြိမ်က ငါတို့ မိတ်သဟာယဖွဲ့ခဲ့သည့် နောက်ဆုံး သရုပ်သကန်မှာ မှတ်ဉာဏ်ကောင်းခြင်း ဖြစ်သည် မဟုတ်လော။ (ဟုတ်ပါသည်။) သို့ဆိုလျှင် မေ့လျော့တတ်ခြင်းသည် မည်သည့်ကဏ္ဍတွင် ပါဝင်သနည်း။ (ပင်ကိုအခြေအနေများ ဖြစ်ပါသည်။) ဤသည်မှာ ပင်ကိုအခြေအနေတစ်ခု ဖြစ်ပြီး လူ့သဘာဝ၏ ချို့ယွင်းချက်တစ်ခုလည်း ဖြစ်သည်၊ ဤကဏ္ဍနှစ်ခုသာ ဖြစ်သည်။ မေ့လျော့တတ်ခြင်းသည် ဖောက်ပြန်ပျက်စီးသော စိတ်သဘောထားတစ်ခု ဖြစ်သလော။ (မဟုတ်ပါ။) မဟုတ်သည်မှာ သိသာထင်ရှား၏။ အချို့လူများသည် သဘာဝအလျောက် မှတ်ဉာဏ်ညံ့ဖျင်းသောကြောင့် မေ့လျော့တတ်ကြပြီး အခြားသူများမှာမူ အသက်ကြီးလာသည်နှင့်အမျှ ဦးနှောက်အိုမင်းလာကာ မှတ်ဉာဏ်ကျဆင်းလာခြင်းကြောင့် မေ့လျော့တတ်လာကြသည်။ မေ့လျော့တတ်ခြင်းသည် မွေးရာပါဖြစ်ပါက ယင်းမှာ ပင်ကိုအခြေအနေများတွင် ပါဝင်သည်။ ယင်းက နောက်မှရရှိလာသော အရာဖြစ်ပါက လူ့သဘာဝ၏ ချို့ယွင်းချက်တစ်ခု ဖြစ်သည်။ သဘာဝအလျောက် မေ့လျော့တတ်ခြင်းကိုလည်း ချို့ယွင်းချက်တစ်ခုအဖြစ် မှတ်ယူသည်မှာ အမှန်ပင်ဖြစ်သည်၊ မှန်သလော။ (ဟုတ်ပါသည်။)

အမှုအရာများကို မလုပ်ဆောင်မီ ကြိုတင်စီစဉ်တတ်ခြင်းနှင့် အထူးသဖြင့် တွက်ကပ်ခြင်း

အမှုအရာများကို မလုပ်ဆောင်မီ ကြိုတင်စီစဉ်တတ်ခြင်းသည် မည်သည့်ကဏ္ဍတွင် ပါဝင်သနည်း။ (လူ့သဘာဝ၏ အားသာချက်တစ်ခု ဖြစ်ပါသည်။) ဤသည်မှာ လူ့သဘာဝ၏ အားသာချက်တစ်ခု ဖြစ်သည်။ ကြိုတင်စီစဉ်ရာတွင် ကျွမ်းကျင်သူများသည် တစ်စုံတစ်ရာကို မလုပ်ဆောင်မီ ကြိုတင်စီစဉ်ကြပြီးနောက် စိတ်လိုက်မာန်ပါလုပ်ခြင်း၊ မဆင်မခြင်လုပ်ခြင်း သို့မဟုတ် တဇောက်ကန်းလုပ်ခြင်း မရှိဘဲ အဆင့်များအတိုင်း လိုက်နာလုပ်ဆောင်ကြသည်။ ၎င်းတို့သည် တည်ငြိမ်သော နည်းလမ်းဖြင့် ပြုမူကြပြီး စိတ်ကူးပေါက်ရာ အမှုအရာများကို လုပ်ဆောင်ရန် အလျင်စလိုသွားခြင်းမရှိဘဲ မည်သို့သွားသင့်သည်၊ မည်သူနှင့် သွားသင့်သည်၊ အထူးအခြေအနေများတွင် မည်သို့လုပ်ဆောင်သင့်သည်၊ မည်သည့် စာရွက်စာတမ်းများ သို့မဟုတ် ပစ္စည်းများ ယူဆောင်သွားရန် လိုအပ်သည်၊ ပတ်ဝန်းကျင်အပေါ် မူတည်၍ မရှိမဖြစ်လိုအပ်သော နေ့စဉ်သုံးပစ္စည်းအချို့ကို ယူဆောင်သွားသင့်မသင့် စသည်တို့ကို ကြိုတင်စဉ်းစားကြသည်။ ၎င်းတို့သည် ဤအရာအားလုံးကို ထည့်သွင်းစဉ်းစားနိုင်ကြသည်။ အမှုအရာများကို မလုပ်ဆောင်မီ ၎င်းတို့သည် အချက်အလက်များကို ပိုမို ထည့်သွင်းစဉ်းစားလျက်၊ ၎င်းတို့၏ စဉ်းစားဆင်ခြင်မှုများတွင် ပိုမို စေ့စပ်သေချာလျက် စုံလင်သော ပြင်ဆင်မှုများကို ပြုလုပ်ကြသည်။ ၎င်းတို့သည် အဆင်ပြေသော အခြေအနေများနှင့် အဆင်မပြေသော အခြေအနေများအကြား ကွာခြားချက်ကို ကြိုတင်အကဲဖြတ်ကြလိမ့်မည်ဖြစ်ပြီး အကောင်းဆုံး ဖြစ်လာနိုင်သည့် အခြေအနေနှင့် အဆိုးရွားဆုံး ဖြစ်လာနိုင်သည့် အကျိုးဆက်များကို ခွဲခြားကြလိမ့်မည်။ ၎င်းတို့သည် အကောင်းဆုံး ရလဒ်များကို ရရှိရန် ကျိုးကြောင်းဆီလျော်သော စီစဉ်မှုများကို ပြုလုပ်ကြလိမ့်မည်။ ၎င်းတို့သည် ကြိုတင်စီစဉ်ခြင်းနှင့် ကျိုးကြောင်းဆီလျော်သော စီစဉ်မှုများ ပြုလုပ်ခြင်း၌ ကျွမ်းကျင်ကြသောကြောင့် ကိစ္စရပ်များကို ၎င်းတို့၏ ကိုင်တွယ်ဖြေရှင်းခြင်းမှာ ယေဘုယျအားဖြင့် ပို၍ စေ့စပ်သေချာသည်။ ၎င်းတို့ စီစဉ်သော အမှုအရာများနှင့် ခရီးစဉ်များတွင် မမျှော်လင့်ထားသော အခြေအနေများ ဖြစ်ပေါ်မှု အကြိမ်ရေ နည်းပါးလာပြီး ၎င်းတို့၏ အလုပ်ရလဒ်များမှာ ပိုမို ကောင်းမွန်လေ့ရှိသည်။ ၎င်းတို့နှင့်အတူ အလုပ်လုပ်သောသူများသည် စိုးရိမ်ပူပန်မှု ခံစားရမည့်အစား ပို၍ စိတ်အေးချမ်းမှု ရရှိကြသည်။ ထို့ကြောင့် ကြိုတင်စီစဉ်ရာ၌ ကျွမ်းကျင်ခြင်းသည် နှိုင်းယှဉ်ပြောရလျှင် လူ့သဘာဝ၏ အားသာချက်တစ်ခုတွင် ပါဝင်သည်ဟု ဆိုနိုင်သလော။ (ဆိုနိုင်ပါသည်။) ယင်းမှာ ကြိုတင်စီစဉ်တတ်ခြင်းအကြောင်း ဖြစ်သည်။ သို့ဆိုလျှင် တွက်ကပ်ခြင်းသည် ကောင်းသလော သို့မဟုတ် မကောင်းသလော။ (မကောင်းပါ။ ယင်းမှာ လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ကြိုတင်စီစဉ်တတ်ခြင်းသည် လူ့သဘာဝ၏ အားသာချက်နှင့် ကောင်းကွက်တစ်ခုဖြစ်ပြီး အပြုသဘောဆောင်သော်လည်း တွက်ကပ်ခြင်းမှာမူ လူ့သဘာဝ၏ ချို့ယွင်းချက်တစ်ခု ဖြစ်သည်။ ဥပမာအားဖြင့် လူနှစ်ဦးသည် စုစုပေါင်း ဆယ်ယွမ်ကျသင့်သော အစားအစာတစ်နပ်ကို စားကြပြီး ငွေရှင်းသောအခါ တွက်ကပ်တတ်သူက ငါးယွမ်ခွဲ ပေးရပြီး အခြားတစ်ဦးက လေးယွမ်ခွဲ ပေးရပါက “ဤသည်မှာ မမှန်ပါ၊ သူက ပြားငါးဆယ် လျှော့ပေးလိုက်ရသည်။ တရားမျှတပြီး ကျိုးကြောင်းဆီလျော်မှု ရှိစေရန် လူတစ်ဦးစီက ငါးယွမ် ပေးသင့်သည်” ဟု ၎င်း ခံစားရလေသည်။ ၎င်းတို့သည် ထိုမျှလောက် သေးငယ်သော ပမာဏကိုပင် တွက်ချက်ကြသည်။ ၎င်းတို့ နစ်နာသွားသည်ဟု ခံစားရပါက ၎င်းတို့ နေမထိထိုင်မသာ ဖြစ်လာပြီး ကောက်ကျစ်စဉ်းလဲသော နည်းလမ်းများမှတစ်ဆင့် ၎င်းတို့၏ ဆုံးရှုံးမှုများကို ပြန်လည်ရယူရန် အခွင့်အရေးကို အစဉ်သဖြင့် ရှာဖွေကြသည်။ ဤနည်းလမ်းဖြင့် ၎င်းတို့၏ ဆုံးရှုံးမှုများကို ပြန်လည်မရယူနိုင်ပါက ၎င်းတို့ စားမဝင်အိပ်မပျော် ဖြစ်ကြသည်။ တွက်ကပ်ခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ဤအရာက ဆိုးရွားလာပြီး ကြီးမားသော ကိစ္စရပ်များတွင်ပင် ၎င်းတို့ တွက်ကပ်လာပါက အခြားသူများထံမှ အကျိုးအမြတ်ရယူရန် သို့မဟုတ် ၎င်းတို့ကို အခွင့်ကောင်းယူရန် အစဉ်သဖြင့် ကြိုးစားလာပါက သို့မဟုတ် ၎င်းတို့၏ တွက်ကပ်မှုများအတွက် ကောက်ကျစ်စဉ်းလဲသော အကြံအစည်များကို မကြာခဏ အသုံးပြုလာပါက ဤသည်မှာ လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ဘဲ ဖောက်ပြန်ပျက်စီးသော စိတ်သဘောထား ပါဝင်ပတ်သက်လေသည်။ လူတစ်ဦး၏ တွက်ကပ်ခြင်းသည် အခြားသူများကို မထိခိုက်စေပါက သို့မဟုတ် ၎င်းတို့၏ အကျိုးစီးပွားများကို မနစ်နာစေဘဲ နေ့စဉ်ဘဝ၏ အသေးအဖွဲ ကိစ္စရပ်များတွင်သာ ရှိနေပြီး နောက်ဆုံးတွင် ကိစ္စရပ်များကို ကိုင်တွယ်ဖြေရှင်းရာ၌ မကြာခဏ ကျရှုံးမှုများ သို့မဟုတ် ရလဒ်ဆိုးများကို ဖြစ်ပေါ်စေပါက ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။

ကပ်စေးနဲခြင်းသည် မည်သို့သော ပြဿနာမျိုး ဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်၏။) မည်သည့် သရုပ်သကန်များက ကပ်စေးနဲခြင်းကို ဖြစ်စေသနည်း။ ဥပမာအားဖြင့် ကပ်စေးနဲသောသူတစ်ဦးသည် တစ်နေရာရာသို့ ကားမောင်းသွားပြီး တစ်စုံတစ်ယောက်က “သွားမည့်လမ်းကြုံနေ၍ ကျွန်ုပ်ကို တစ်ခါတည်း ကားကြုံခေါ်သွားနိုင်မည်လော။ ငါးမိနစ်ခန့်သာ ကြာမည်ဖြစ်ပြီး သင့်အား ဆီဖိုး အနည်းငယ် ပေးပါမည်” ဟု ပြောဆိုလျှင် သူတို့သည် ထိုသူက ကားစီးပြီးနောက် ငွေမရှင်းမည်ကို စိုးရိမ်၍ အကြောင်းပြချက် တစ်ခုခုရှာကာ လိုက်ခွင့်မပေးဘဲ ငြင်းပယ်လိုက်၏။ ဤသည်မှာ ကပ်စေးနဲခြင်း ဖြစ်၏။ တစ်စုံတစ်ယောက်က သူတို့ထံမှ တစ်စုံတစ်ခုကို ငှားရန် တောင်းဆိုလာပြီး သူတို့က မငှားလိုသောအခါ “ကျွန်ုပ် ယခု သုံးနေသည်။ သင့်ကို ငှားပေးရန် အခြေအနေမပေးပါ။ တခြားသူကို မေးကြည့်သင့်သည်” ဟု ပြောတတ်သူများလည်း ရှိသေး၏။ သူတို့သည် အလွန် နှမြောတွန့်တို၍ သိမ်ဖျင်း၏။ သူတို့၌ ပုံမှန် လူအချင်းချင်း အပြန်အလှန်ဆက်ဆံမှုများ မရှိဘဲ သူတစ်ပါး၏ အခွင့်ကောင်းယူခြင်းကို ခံရမည်ကို အလွန်အမင်း ကြောက်ရွံ့ကြပြီး မိမိတို့ကမူ သူတစ်ပါးအပေါ် အခွင့်ကောင်းယူရန် အမြဲ မျှော်လင့်နေကြ၏။ ဤသည်ကို ကပ်စေးနဲခြင်းဟု ခေါ်၏။ သင်က ထမင်းတစ်နပ်နှင့် အခြားအရာများ ဝယ်ရန် ယွမ်ငွေတစ်ဆယ် ချေးရန် တောင်းဆိုသောအခါ “ကျွန်ုပ်သည် သင့်အား ငါးယွမ်သာ ချေးနိုင်သည်၊ ထိုထက် တစ်ယွမ်ပင်ပို၍ မချေးနိုင်ပါ” ဟု အသေအချာ တွေးတောသူများလည်း ရှိသေး၏။ နောက်တစ်နေ့ သင့်ကို တွေ့သောအခါ သူတို့က “ဟင်းလျာက မည်သို့နေသနည်း။ ငါးယွမ်လုံးလုံး သင်သုံးပစ်လိုက်သလား” ဟုပင် မေးတတ်ကြ၏။ သူတို့၏ စကားများက “ငွေမြန်မြန်ပြန်ပေးပါ။ သင်သည် ကျွန်ုပ်ကို ထိုထမင်းဖိုး ပေးစရာရှိသေးသည်။ ငွေပြန်မပေးလျှင် သင်သည် ကျွန်ုပ်ကို တစ်နပ်စာ ပြန်ကျွေးရမည်” ဟူသော အထာနှင့်ပြော၏။ ဤသို့သော လူစားမျိုးတို့သည် မိမိတို့၏ ကျင့်ကြံပြုမူမှုတွင် အလွန် သဘောထားသေးသိမ်ပြီး တွက်ချက်ရာ၌ ကျွမ်းကျင်လိမ္မာကြ၏။ သူတို့သည် ရုပ်ဝတ္ထုပစ္စည်းများနှင့်ပတ်သက်လျှင်သာ တွက်ချက်ရာ၌ ကျွမ်းကျင်သည် မဟုတ်ဘဲ လူအချင်းချင်း အပြန်အလှန်ဆက်ဆံရေးများတွင် တွက်ကပ်ရာ၌လည်း အထူးပင် ကျွမ်းကျင်ကြ၏။ တစ်စုံတစ်ယောက်က သူတို့ကို မည်သို့ပင် ပြောစေကာမူ သူတို့သည် ၎င်း၏ နောက်ကွယ်မှ အဓိပ္ပာယ်ကို စေ့ငု၍ စဉ်းစားကြံဆကြသည်။ ထိုစကားများက သူတို့ကို ထိခိုက်နစ်နာစေလျှင် သို့မဟုတ် သူတို့၏ အကျိုးစီးပွားကို ထိပါးလျှင် သူတို့သည် ချက်ချင်း လက်တုံ့ပြန်ကြ၏။ စကားစမြည်ပြောဆိုရာ၌ပင် သူတို့သည် အခွင့်ကောင်းယူရန် ကြိုးပမ်းကြပြီး တစ်စက်မျှပင် အနစ်နာမခံဘဲ ခေါင်းမာစွာ ငြင်းဆန်ကြ၏။ ဤသည်မှာ သဘောထားသေးသိမ်ခြင်း သို့မဟုတ် ကပ်စေးနဲခြင်းမျှသာ မဟုတ်တော့ဘဲ ဖောက်ပြန်ပျက်စီးသော စိတ်သဘောထားတစ်ခု ဖြစ်နေလေပြီ။ ၎င်းတွင် နေ့စဉ် ရုပ်ဝတ္ထုနှင့် ငွေကြေးဆိုင်ရာ အပြန်အလှန်ဆက်ဆံမှုများ၌ အစဉ်သဖြင့် အခွင့်ကောင်းယူရန်နှင့် နစ်နာမှုများကို ရှောင်ရှားရန် ကြိုးပမ်းခြင်းသာ ပါဝင်ပါက ဤသည်မှာ လူ့သဘာဝ၏ ချို့ယွင်းချက်တစ်ခုမျှသာ ဖြစ်ပြီး ဖောက်ပြန်ပျက်စီးသော စိတ်သဘောထား အဆင့်သို့ မရောက်သေးပေ။ သို့သော်လည်း ယင်းတွင် ကျင့်ကြံပြုမူခြင်းနှင့် လုပ်ဆောင်ခြင်းဆိုင်ရာ စည်းမျဉ်းများ ပါဝင်လာပါက ၎င်းသည် လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ဘဲ ဖောက်ပြန်ပျက်စီးသော စိတ်သဘောထား အဆင့်သို့ တက်သွားလေ၏။ သို့ဖြစ်လျှင် ရက်ရောခြင်းသည် မည်သည့်အရာနှင့် သက်ဆိုင်သနည်း။ (လူ့သဘာဝ၏ ကောင်းမြတ်သော အရည်အသွေးနှင့် သက်ဆိုင်၏။) ဤသည်ကို လူ့သဘာဝ၏ ကောင်းမြတ်သော အရည်အသွေးတစ်ခုအဖြစ် အမျိုးအစားခွဲခြားနိုင်၏။ သူတစ်ပါးနှင့် ဆက်ဆံရာတွင် ရက်ရောသောသူတို့သည် အကျိုးအမြတ်နှင့် နစ်နာဆုံးရှုံးမှုများကို များစွာ အလေးမထားကြပေ။ သူတစ်ပါးက အနည်းငယ် အခွင့်အရေး ယူသွားသည့်အခါ သို့မဟုတ် သူတို့ထံမှ တစ်စုံတစ်ခုကို အနည်းငယ် ယူသွားသည့်အခါ သို့မဟုတ် တစ်ခါတစ်ရံ တစ်စုံတစ်ယောက်က ချေးထားသောငွေကို ပြန်မဆပ်သည့်အခါမျိုးတွင် သူတို့သည် ထိုသို့သော အရာများနှင့်ပတ်သက်၍ အမှန်တကယ် တွက်ချက်ခြင်း မပြုကြပေ။ သူတို့သည် သူတစ်ပါးအပေါ် အတော်အတန် ရက်ရော၍ သည်းခံခွင့်လွှတ်တတ်ကြ၏။ ဤသည်မှာ လူ့သဘာဝ၏ ကောင်းမြတ်သော အရည်အသွေးတစ်ခု ဖြစ်၏။

စိတ်သဘောထား သေးသိမ်ခြင်း

စိတ်သဘောထား သေးသိမ်ခြင်းသည် မည်သည့် ပြဿနာအမျိုးအစား ဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ယင်းမှာ လူ့သဘာဝ၏ ချို့ယွင်းချက်တစ်ခု ဖြစ်သည်။ စိတ်သဘောထား သေးသိမ်ခြင်း၏ သရုပ်သကန်များမှာ အဘယ်နည်း။ (အသေးအဖွဲ ကိစ္စရပ်များကို ချစ်တီးခေါင်းသန်းရှာခြင်း ဖြစ်ပါသည်။) ဥပမာအားဖြင့် အစားစားနေစဉ်တွင် သင်က စိတ်သဘောထား သေးသိမ်သူတစ်ဦးကို “သင်က အမှန်တကယ် အစားကြီးသည်၊ လူအများစုထက် ပိုစားသည်” ဟု ပြောလျှင် ၎င်းက “သင်က ကျွန်ုပ်ကို အစားပုတ်ဟု ခေါ်နေခြင်းလော” ဟု ဒေါသထွက်ကြသည်။ သင်က မရည်ရွယ်ဘဲ ၎င်းတို့ကို နာကျင်စေသည့် သို့မဟုတ် စိတ်ဆိုးစေသည့် မှတ်ချက်တစ်ခုကို ပေးမိလိုက်ရာ ၎င်းတို့က ယင်းကို အသည်းစွဲမှတ်ထားပြီး လက်လွှတ်မည် မဟုတ်ပေ။ ၎င်းတို့သည် သင့်ကို လဝက်ခန့် စိတ်ဆိုးနေနိုင်ပြီး စကားပြောရန် ငြင်းဆန်နိုင်သဖြင့် ဤအရာကို မည်သည့်အရာက ဖြစ်စေခဲ့သည်ကို သင် သိရှိလိမ့်မည် မဟုတ်ပေ။ လက်တွေ့တွင် သင်က ၎င်းတို့ကို လှောင်ပြောင်လိုစိတ်မရှိဘဲ ပေါ့ပေါ့ပါးပါး မှတ်ချက်တစ်ခု ပေးလိုက်ခြင်းသာ ဖြစ်သော်လည်း ၎င်းတို့က ဤမှတ်ချက်ကို မမျှော်လင့်ဘဲ ပုံကြီးချဲ့ကာ ၎င်းတို့ ရယ်မောခံနေရသည်ဟု ယုံကြည်ကြသည်။ ၎င်းတို့သည် ဤကိစ္စအသေးအဖွဲလေးကိုပင် အသည်းစွဲမှတ်ထားပြီး အဆုံးမရှိ ပုံကြီးချဲ့ကာ အမှုအရာများကို ချစ်တီးခေါင်းသန်းရှာလျက် လုံးဝ ခွင့်လွှတ်ခြင်းမရှိပေ။ ဤသည်မှာ စိတ်သဘောထား သေးသိမ်ခြင်း ဖြစ်သည်။ ဤလူစားမျိုးသည် မည်မျှ စိတ်သဘောထား သေးသိမ်နိုင်သနည်း။ ၎င်းတို့သည် ကလေးများကဲ့သို့ တစ်ဇွတ်ထိုးနိုင်သဖြင့် မည်သူမျှ ၎င်းတို့ကို မရန်စရဲကြပေ။ ၎င်းတို့နှင့် ဆက်ဆံသောအခါ သင်သည် ၎င်းတို့ကို ပုံမှန်အတိုင်း စကားမပြောရဲဘဲ အစဉ်သဖြင့် သတိထားရသည်၊ အကြောင်းမှာ သင် ထိုသို့ပြုလုပ်ပါက သင်ပြောသည့် မည်သည့်အရာမဆိုသည် ၎င်းတို့ကို စိတ်အနှောင့်အယှက် ဖြစ်စေနိုင်သည် သို့မဟုတ် နာကျင်စေနိုင်ပြီး ယင်းက အကျိုးဆက်များကို ဖြစ်ပေါ်စေလိမ့်မည် ဖြစ်သောကြောင့်တည်း။ နောက်တစ်ကြိမ် သင် တွေ့ဆုံသောအခါ ၎င်းတို့က သင့်ကို မျက်နှာထားတင်းတင်းဖြင့် ဆက်ဆံမည်၊ မျက်လုံးချင်းဆုံခြင်းကို ရှောင်ကြဉ်မည်ဖြစ်ပြီး ပစ္စည်းများကို ပစ်ပေါက်ရိုက်ခွဲခြင်းပင် ပြုလုပ်လိမ့်မည်။ သင်က ၎င်းတို့ကို စကားပြောရန် ကြိုးစားပါက ၎င်းတို့က သင့်ကို လျစ်လျူရှုလိမ့်မည်။ ၎င်းတို့နှင့် အမှုအရာများကို ဆွေးနွေးခြင်းကဖြစ်စေ၊ ၎င်းတို့ကို ချော့မော့ရန် ကြိုးစားခြင်းကဖြစ်စေ အလုပ်ဖြစ်မည် မဟုတ်ပေ။ သင်က ၎င်းတို့အနီးတွင် ထိုင်ပါက ၎င်းတို့က သင့်ကို ရှောင်ဖယ်ပြီး လျစ်လျူရှုလိမ့်မည်။ ၎င်းတို့၏ အသက်အရွယ်က မည်သို့ပင်ရှိစေကာမူ ၎င်းတို့သည် ကလေးဆန်သော စိတ်ကောက်ခြင်းများကို အစဉ်သဖြင့် လုပ်ဆောင်နေပြီး တဇောက်ကန်း ပြုမူနေကြသည်။ ဤသည်မှာ စိတ်သဘောထား သေးသိမ်ခြင်း မဟုတ်လော။ (ဟုတ်ပါသည်။) ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ ဤကဲ့သို့သော လူများသည် အဆင်ပြေအောင် ပေါင်းသင်းရန် အလွန်ခက်ခဲသည်။ ညီအစ်ကိုမောင်နှမများက တစ်ဦး၏ ချို့ယွင်းချက်များကို တစ်ဦးက ထောက်ပြလျက် အတူတကွ ရင်ဖွင့်ကာ မိတ်သဟာယဖွဲ့ကြသောအခါ မည်သူမျှ ဤလူစားမျိုးကို တစ်စုံတစ်ရာ ထောက်ပြရဲခြင်း မရှိကြပေ။ သို့သော် ၎င်းတို့သည် မိတ်သဟာယဖွဲ့ခြင်းတွင် မပါဝင်ရပါက ၎င်းတို့ မကျေမနပ်ဖြစ်လာပြီး “သင်တို့အားလုံးက အချင်းချင်း ကူညီလျက် အတူတကွ ရင်ဖွင့်ကာ မိတ်သဟာယ ဖွဲ့ကြသော်လည်း ကျွန်ုပ်ကို ညီအစ်ကိုမောင်နှမတစ်ဦးအဖြစ် မဆက်ဆံကြပါ” ဟူသော အတွေးအချို့ စတင်ရှိလာကြသည်။ ၎င်းတို့ကို တစ်စုံတစ်ရာမျှ မပြောဘဲနေခြင်းက မကောင်းပေ။ သင်သည် ၎င်းတို့ကို “သင်က လူကောင်းတစ်ယောက်ပါ၊ သို့သော် တစ်ခါတစ်ရံတွင် သင်က စိတ်ဆတ်သည်။ သို့ရာတွင် ကျွန်ုပ်တို့၌လည်း အမှားများ ရှိပြီး မကြာခဏဆိုသလို ကျွန်ုပ်တို့ ပြောဆိုနေသည့်အရာကို သတိမထားမိတတ်ကြပါ” ဟု တစ်စုံတစ်ရာ အနည်းငယ် ပြောရသည်။ သင်က ထိုနည်းလမ်းအတိုင်း မပြောဘဲ ၎င်းတို့တွင် စိတ်ဆတ်ပြီး စိတ်သဘောထား သေးသိမ်သည်ဟုသာ ပြောပါက အလုပ်ဖြစ်မည် မဟုတ်ပေ။ ၎င်းတို့ ဒေါသထွက်ကြလိမ့်မည်။ ၎င်းတို့နှင့် ဆက်ဆံသောအခါ သင်သည် အထူးသတိထားရမည်ဖြစ်ပြီး ဂရုတစိုက် ပြောဆိုရမည်။ သင်က မသင့်လျော်သော စကားတစ်ခွန်း ပြောမိပါက အကျိုးဆက်များကို သင် ခံရလိမ့်မည်။ ထို့ကြောင့် ၎င်းတို့နှင့် ဆက်ဆံရခြင်းမှာ အထူးပင်ပန်းလှသည်။ ဘာသာတရား မရှိသူများတွင် ဤအရာအတွက် ဝေါဟာရတစ်ခု ရှိသည်။ ၎င်းတို့က ဤလူစားမျိုးတွင် “ဖန်ကဲ့သို့ ကျိုးပဲ့လွယ်သော စိတ်နှလုံးများ” ရှိသည်ဟု ပြောကြသည်။ ဆိုလိုသည်မှာ ၎င်းတို့သည် အထူးသဖြင့် အလွယ်တကူ နာကျင်တတ်ကြသည်။ အနည်းငယ်မျှသော အကြောင်းအရာလေးဖြင့် ဤကဲ့သို့သော လူများသည် နာကျင်ရသည်ဟု ခံစားရကာ ငိုကြွေးကြသည်၊ အစာမစားဘဲ နေကြသည်၊ အိပ်မပျော်ဘဲ ဖြစ်ကြပြီး အပျက်သဘောဆောင်လာကြသည်။ ၎င်းတို့က “သင်တို့အားလုံးက ကျွန်ုပ်ကို အသုံးမကျဟု ပြောကြသည်။ သင်တို့ထဲမှ မည်သူမျှ ကျွန်ုပ်ကို မကြိုက်ကြပါ၊ သင်တို့ထဲမှ မည်သူမျှ ကျွန်ုပ်ကို စကားမပြောကြပါ၊ သင်တို့အားလုံး ကျွန်ုပ်ကို ရှောင်ဖယ်ကြပြီး ကျွန်ုပ်အနားတွင် မနေချင်ကြပါ” ဟု ပြောဆိုကြသည်။ ဤသည်မှာ ကလေးဆန်သည် မဟုတ်လော။ (ဟုတ်ပါသည်။) တစ်စုံတစ်ဦးက “သင်၏ စိတ်နှလုံးသည် ဖန်ကဲ့သို့ အလွန် ကျိုးပဲ့လွယ်သည်၊ အနည်းငယ် နာကျင်ရုံမျှဖြင့် ယင်းက ကျိုးပဲ့သွားသည်။ သင့်ကို မည်သူက ဖော်ထုတ်ရဲမည်နည်း။ သင့်ကို မည်သူက ဆက်ဆံရဲမည်နည်း။ လူတိုင်းက ထိုသို့ပြုလုပ်ရန် ကြောက်ရွံ့ကြသည်” ဟု ပြောလေသည်။ ဤလူစားမျိုးတွင် လူ့သဘာဝ ဆိုးယုတ်သည်ဟု ပြောဆိုခြင်းက ဓမ္မဓိဋ္ဌာန်ကျမည် မဟုတ်ပေ။ ၎င်းတို့သည် မည်သည့် ဒုစရိုက်အမှုကိုမျှ အမှန်တကယ် မကျူးလွန်ကြပေ။ ၎င်းတို့သည် အထူးသဖြင့် စိတ်ကောက်တတ်ကြရုံသာ ဖြစ်သည်။ ၎င်းတို့သည် တစ်ဇွတ်ထိုးနိုင်ပြီး တစ်ဆိတ်ကိုတစ်အိတ် လုပ်တတ်ကာ ကလေးကဲ့သို့ စိတ်ဆတ်ကြသည်။ သင်သည် ၎င်းတို့နှင့် ထိပ်တိုက်တွေ့၍မရ သို့မဟုတ် ၎င်းတို့ကို ရန်စ၍ မရပေ။ သင်က ၎င်းတို့အပေါ် ခွင့်လွှတ်သည်းခံပါက သင်သည် ၎င်းတို့ကို အထင်သေးပြီး အလေးအနက်မထားဟု ၎င်းတို့က ပြောကြသည်။ သင်က ၎င်းတို့နှင့် အလေးအနက်ထား ဆက်ဆံပါက သင်သည် ၎င်းတို့အပေါ် ဇီဇာကြောင်သည်ဟု ၎င်းတို့က ပြောကြသည်။ သင် မည်သို့လုပ်ဆောင်သည်ဖြစ်စေ မှားယွင်းနေသည်။ ဤလူစားမျိုးနှင့် ဆက်ဆံသောအခါ သင်၏ ချဉ်းကပ်ပုံက သင့်လျော်ပြီး ၎င်းတို့ကို သင် ကျေနပ်အောင် လုပ်ဆောင်နိုင်ပါက ၎င်းတို့၏ အစွမ်းအစ အနည်းငယ် ညံ့ဖျင်းလျှင်ပင် ၎င်းတို့သည် မိမိတို့၏ တာဝန်ကို ကောင်းစွာ ထမ်းဆောင်နိုင်ကြသည်။ သို့သော် သင်၏ ချဉ်းကပ်ပုံက မသင့်လျော်ဘဲ တစ်စုံတစ်ရာက ၎င်းတို့ကို စိတ်ဆိုးစေပါက ၎င်းတို့ အပျက်သဘောဆောင်လာကြပြီး ၎င်းတို့ကို ချော့မော့ရန် နည်းလမ်းများကို သင် ဦးနှောက်ခြောက်အောင် စဉ်းစားရသည်။ စိတ်သဘောထား သေးသိမ်သူများသည် အလွန် ဒုက္ခပေးတတ်ကြသည်။ အသေးအဖွဲ ကိစ္စရပ်တစ်ခုအပေါ် ၎င်းတို့သည် မျက်လုံးများ နီရဲလာသည်အထိ အချိန်ကြာမြင့်စွာ ငိုကြွေးနိုင်ကြသည်။ အသေးအဖွဲ ကိစ္စရပ်တစ်ခုက ၎င်းတို့ အလိုရှိသည့်အတိုင်း မဖြစ်ပါက ၎င်းတို့သည် နာရီပေါင်းများစွာ စူပုတ်နေတတ်ကြသည်။ ၎င်းတို့ စိတ်ဆိုးနေချိန်တွင် အခြားသူများကို ဂရုမစိုက်ဘဲ သို့မဟုတ် စကားမပြောဘဲ လဝက်ခန့် နေနိုင်ကြသည်။ ဤလူစားမျိုးသည် စိတ်ကြီးပြီး စိတ်သဘောထား သေးသိမ်ကြသော်လည်း ၎င်းတို့ လုပ်ဆောင်ရမည့် အလုပ်ကို လုပ်ဆောင်ကြဆဲဖြစ်သည်။ ၎င်းတို့က ဒေါသဖြင့် လုပ်ဆောင်ကြခြင်းသာ ဖြစ်သည်။ ၎င်းတို့၏ စိတ်အခြေအနေ ကောင်းမွန်လာသည်နှင့်တစ်ပြိုင်နက် ၎င်းတို့ ကောင်းစွာ ပြန်လည်လုပ်ကိုင်နိုင်ကြသည်။ ယေဘုယျအားဖြင့် ၎င်းတို့၏ လူ့သဘာဝနှင့်ဆိုင်သော ဤချို့ယွင်းချက်နှင့် ပြဿနာသည် ဆိုးရွားသည်။ ၎င်းတို့သည် တင်းမာသော အငွေ့အသက်တစ်ခုကို ဖန်တီးနိုင်ဖွယ်ရှိပြီး မိမိတို့ကိုယ်တိုင်နှင့် အခြားသူများအတွက်ပါ ဒုက္ခရောက်စေကာ ဝန်ထုပ်ဝန်ပိုး ဖြစ်စေတတ်သည်။ ဤလူစားမျိုးတွင် လူကြီးများ၏ သဘောထားကြီးမှု သို့မဟုတ် လောကီရေးရာ ဆက်ဆံမှုများအတွက် လူကြီးများ၏ သဘောထား မရှိကြပေ။ ၎င်းတို့သည် အသက်ဆယ်နှစ်အရွယ် ကလေးများနှင့် အနည်းငယ် တူသည်။ ၎င်းတို့သည် အမှန်တကယ် လိမ္မာရေးခြား မရှိသောကြောင့် ၎င်းတို့ကို လိမ္မာရေးခြားရှိသည်ဟု သင် မပြောနိုင်သော်လည်း ၎င်းတို့သည် လူကြီးများကဲ့သို့ အစဉ်သဖြင့် ပြောဆိုတတ်သောကြောင့် ၎င်းတို့ကို ရင့်ကျက်မှုမရှိဟုလည်း သင် မပြောနိုင်ပေ။ သင်က ၎င်းတို့ကို လူကြီးများကဲ့သို့ ဆက်ဆံပါက သင်ပြောသည့် မည်သည့်အရာမဆိုသည် ၎င်းတို့ကို မကျေမနပ် ဖြစ်စေပြီး ၎င်းတို့အား ဘောင်ခတ်ခံရသည်ဟု ခံစားရစေကာ ကလေးတစ်ဦးကဲ့သို့ ရုတ်တရက် ဒေါသတကြီး ပေါက်ကွဲစေနိုင်ဖွယ် ရှိသည်။ သို့သော် သင်က ၎င်းတို့ကို ကလေးများကဲ့သို့ ဆက်ဆံပါက သင်သည် ၎င်းတို့ကို အထင်သေးသည်ဟု ၎င်းတို့ ခံစားကြရသည်။ အတိုချုပ်ပြောရလျှင် ၎င်းတို့သည် အလွန် ပုံမှန်မဟုတ်ပေ။ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ တစ်စုံတစ်ဦးတွင် ဤပြဿနာမျိုး ရှိပါက ၎င်းတို့သည် ပြောင်းလဲသင့်ပြီး သည်းခံတတ်ရန်နှင့် ခွင့်လွှတ်တတ်ရန် သင်ယူဖို့ ကြိုးစားသင့်သည်။ ကိစ္စရပ်များကို မှန်ကန်သော နည်းလမ်းဖြင့်၊ မှန်ကန်သော သဘောထားဖြင့် ချဉ်းကပ်ကိုင်တွယ်ရန်နှင့် ပုံမှန်လူများ၏ ဆင်ခြင်တုံတရားရှိသော နည်းလမ်းဖြင့် အခြားသူများနှင့် ဆက်ဆံရန် သင်ယူဖို့ ကြိုးစားသင့်သည်။ လူအများစုက သမ္မာတရားကို သို့မဟုတ် အမှုအရာများကို လုပ်ဆောင်သည့် မှန်ကန်သော နည်းလမ်းကို လက်မခံလျှင်ပင် သင်သည် ဤအရာ၏ ဘောင်ခတ်ခြင်း သို့မဟုတ် လွှမ်းမိုးခြင်းကို မခံရသင့်သကဲ့သို့ ဤအရာ၏ ကန့်သတ်ခြင်း သို့မဟုတ် ချည်နှောင်ခြင်းကိုလည်း မခံရသင့်ပေ။ သင်သည် အမှုအရာများကို မှန်ကန်သော နည်းလမ်းဖြင့် လုပ်ဆောင်ရန် ဆက်လက်၍ ဇွဲရှိသင့်သည်။ သင် ခက်ခဲသည်ဟု ခံစားရလျှင်ပင် လက်မလျှော့ပါနှင့်။ ဤသည်မှာလည်း သင်ယူမှု လုပ်ငန်းစဉ်၏ အစိတ်အပိုင်းတစ်ခု ဖြစ်သည်။ တဖြည်းဖြည်းနှင့် သင်၏ လူ့သဘာဝ၊ အမြော်အမြင်နှင့် အခြားသော ကဏ္ဍများသည် ရင့်ကျက်လာမည်ဖြစ်ပြီး သင် ကြီးထွားတိုးတက်လာလိမ့်မည်။ ကြီးထွားတိုးတက်လာခြင်း၏ အမှတ်အသားမှာ အဘယ်နည်း။ ယင်းမှာ လူအများစုနှင့် သဟဇာတ ဖြစ်အောင် ပေါင်းသင်းနိုင်ခြင်း ဖြစ်သည်။ တစ်စုံတစ်ဦးက မနှစ်မြို့ဖွယ်ရာ တစ်စုံတစ်ရာကို ပြောဆိုသောအခါ၊ နောက်ပြောင်သောအခါ သို့မဟုတ် သင့်ကို နာကျင်စေသော တစ်စုံတစ်ရာကို ပြောဆိုသောအခါ ယင်းကို သည်းခံနိုင်ခြင်း၊ နားလည်ပေးနိုင်ခြင်းနှင့် မှန်ကန်စွာ ချဉ်းကပ်နိုင်ခြင်း ဖြစ်သည်။ အခြားသူများ ပြောဆိုသည့်အရာက နားထောင်ရဆိုးသော်လည်း သင်၏ လက်တွေ့အခြေအနေကို ထင်ဟပ်နေပါက သင်သည် ယင်းကို လက်ခံသင့်ပြီး အသိအမှတ်ပြုသင့်သည်။ တစ်စုံတစ်ဦးက သင့်ကို စော်ကားသည့် တစ်စုံတစ်ရာကို မရည်ရွယ်ဘဲ ပြောဆိုမိပြီး ယင်းမှာ မရည်ရွယ်ဘဲ ဖြစ်သည်ကို သင် မြင်ပါက သင်သည် သည်းခံခြင်းကို လက်တွေ့လုပ်ဆောင်ရန် ရွေးချယ်သင့်သည်။ တစ်စုံတစ်ဦးက သင့်ကို တမင်ရည်ရွယ်ပြီး အလွန် နာကျင်စေသော စကားအချို့ကို ပြောဆိုပါက သင်သည် တည်ငြိမ်ရန်၊ ဘုရားသခင်ထံ ဆုတောင်းရန်နှင့် ရှာဖွေရန် လိုအပ်သည်။ “၎င်းက ကျွန်ုပ်ကို အဘယ်ကြောင့် ဤကဲ့သို့ ပစ်မှတ်ထားသနည်း။ ၎င်း၏ ရည်ရွယ်ချက်မှာ အဘယ်နည်း။ ၎င်းသည် ဆိုးယုတ်သောသူလော၊ သို့မဟုတ် ဤသည်မှာ ဖောက်ပြန်ပျက်စီးသော စိတ်သဘောထားကို ထုတ်ဖော်ပြသခြင်းလော။ ၎င်းသည် ဆိုးယုတ်သောသူဖြစ်ပါက ကျွန်ုပ်သည် ၎င်းနှင့်ပတ်သက်၍ ပိုမို ပိုင်းခြားသိမြင်ရန်နှင့် သတိထားရန် လိုအပ်သည်။ ၎င်း ပြောဆိုသည့်အရာက မှန်ကန်ပြီး သမ္မာတရားနှင့် ညီညွတ်ပါက ကျွန်ုပ် လက်ခံမည်။ ယင်းက မမှန်ကန်ပါက ၎င်းနှင့် ငြင်းခုံနေရန်လည်း မလိုအပ်ပေ။ ၎င်းသည် ဖောက်ပြန်ပျက်စီးသော စိတ်သဘောထားကို ထုတ်ဖော်ပြသနေခြင်းဖြစ်ပါက ၎င်းအနေဖြင့် သမ္မာတရားကို လက်ခံနိုင်ခြင်း ရှိမရှိ ကျွန်ုပ် ကြည့်မည်။ ၎င်းက သမ္မာတရားကို လက်ခံနိုင်ပါက ကျွန်ုပ်သည် ၎င်းနှင့် သမ္မာတရားကို မိတ်သဟာယဖွဲ့မည်။ ၎င်းသည် သမ္မာတရားကို လက်မခံပါက ကျွန်ုပ်သည် သည်းခံခြင်းကိုသာ လက်တွေ့လုပ်ဆောင်နိုင်သည်” ဟူ၍ ဖြစ်လေသည်။ ထိုသို့ဆိုလျှင် ပြဿနာ ပြေလည်သွားသည် မဟုတ်လော။ ဤနည်းအားဖြင့် သင်သည် လူအမျိုးမျိုးနှင့် ဆက်ဆံသောအခါ အပြန်အလှန် သည်းခံခြင်း၊ အပြန်အလှန် ကူညီခြင်းတို့ဖြင့် ပြနိုင်ပြီး ၎င်းတို့နှင့် သဟဇာတဖြစ်အောင် ပေါင်းသင်းနိုင်သည်၊ ဤသည်မှာ စိတ်သဘောထား သေးသိမ်သူတစ်ဦး ဖြစ်ခြင်းထက် အစဉ်သဖြင့် ပိုကောင်းသည်။ စိတ်သဘောထား သေးသိမ်သောလူများသည် တစ်ဖက်တွင် အခြားသူများကို သိသာထင်ရှားသော အနေရခက်မှုကို ဖြစ်စေပြီး အခြားတစ်ဖက်တွင် ၎င်းတို့သည် မည်သည့်အုပ်စုနှင့်မဆို ဝင်ဆံ့ရန် ပျက်ကွက်ကာ အလွန် အထီးကျန်ပြီး တစ်မူထူးခြားနေသည်ဟု ထင်ရသည်။ ကြင်နာတတ်သော လူအချို့က သင့်ကို သနားကြလိမ့်မည်ဖြစ်ပြီး လူတိုင်းက သင့်ကို အမှန်တကယ် ကူညီချင်ကြလိမ့်မည်။ အကြောင်းမှာ သင်တို့အားလုံးသည် ညီအစ်ကိုမောင်နှမများ ဖြစ်ကြသောကြောင့် ဖြစ်သည်။ သို့သော် သင်သည် သင့်ကိုယ်သင် အစဉ်သဖြင့် သီးခြားနေပြီး ဤကဲ့သို့ တစ်ကိုယ်တည်း ကျန်ရှိနေသောအခါ သင်သည် အခြားသူများအတွက် အနေရခက်စေသည်ဟု မထင်မှတ်လော။ (ထင်မှတ်ပါသည်။) သင် အဘယ်ကြောင့် တစ်မူထူးခြားနေသနည်း။ အကြောင်းမှာ သင့်တွင် လူ့သဘာဝ၏ ဤချို့ယွင်းချက် ရှိသောကြောင့် ဖြစ်သည်။ ထို့ကြောင့် သင်သည် ယင်းကို ကျော်လွှားရန် ကြိုးစားသင့်ပြီး တဖြည်းဖြည်း ပြောင်းလဲသင့်သည် မဟုတ်လော။ (ဟုတ်ပါသည်။)

စိတ်ဆတ်ခြင်း

စိတ်ဆတ်ခြင်းနှင့် ဒေါသကြီးခြင်းတို့သည် မည်သည့်ကဏ္ဍတွင် ပါဝင်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) စိတ်ဆတ်ခြင်းကို ဒေါသကြီးခြင်းဟုလည်း ခေါ်ဆိုနိုင်သည်၊ ဤအရာသည် လူ့သဘာဝ၏ ချို့ယွင်းချက်တစ်ခုအဖြစ် ယူဆသလော။ (မယူဆပါ။) ဤအရာကို မည်သို့ ရှုမြင်သင့်သနည်း။ လူတစ်ဦးသည် စိတ်နေစိတ်ထား ကောင်းမွန်ပြီး အပြုံးနောက်ကွယ်တွင် မလိုမုန်းထားစိတ်ကို ဖုံးကွယ်ထားသူဖြစ်ကာ အမြဲတစေ နူးညံ့သိမ်မွေ့ပြီး ဖော်ရွေသော နည်းလမ်းဖြင့် ပြောဆိုသည်၊ မည်သူနှင့်မျှ မည်သည့်အခါမျှ မငြင်းခုံဘဲ အခြားသူများ ကြားချင်သည့်အရာကို အစဉ်သဖြင့် ပြောဆိုသည်၊ ဤသည်မှာ ကောင်းသလော။ (မကောင်းပါ။) တစ်စုံတစ်ဦးက ဤသူသည် ကြမ်းတမ်းသူဖြစ်သည်ဟု ပြောပါက ၎င်းတို့က “ကြမ်းတမ်းခြင်းသည် ကောင်းပါသည်၊ ကြမ်းတမ်းသူများသည် ပြဿနာမရှာတတ်ကြပါ” ဟု ပြောကြသည်။ တစ်စုံတစ်ယောက်က ထိုသူသည် ရိုင်းသည်ဟု ဆိုလျှင် သူက “ရိုင်းခြင်းသည် ကောင်း၏။ ရိုင်းသောသူတို့သည် ဒုက္ခမပေး” ဟု ဆို၏။ တစ်စုံတစ်ယောက်က သူသည် ထိပ်ပြောင်သည်ဟု ဆိုလျှင် သူက “ထိပ်ပြောင်ခြင်းသည် ကောင်း၏။ ထိပ်ပြောင်သောသူတို့သည် ဉာဏ်ကောင်းကြသည်” ဟု ဆို၏။ ဆိုလိုသည်မှာ အခြားသူများက မည်သည့်အရာ ပြောသည်ဖြစ်စေ၊ ၎င်းတို့ကို မည်သို့ ဆက်ဆံသည်ဖြစ်စေ ၎င်းတို့သည် မည်သည့်အခါမျှ စိတ်မဆိုးကြပေ သို့မဟုတ် ဒေါသ မထွက်ကြပေ။ ဤကဲ့သို့သော လူစားမျိုးသည် ကောင်းသလော။ (မကောင်းပါ။) ၎င်းတို့ အမှန်တကယ် နှစ်သက်သော လူများနှင့်ပတ်သက်လျှင်၊ လူကောင်းနှင့် ကောင်းမှုများအပေါ်တွင်လည်းကောင်း၊ ဆိုးယုတ်သောလူများနှင့် ဒုစရိုက်အမှုများအပေါ်တွင်လည်းကောင်း ၎င်းတို့၏ အတွေးများနှင့် ရှုထောင့်အမြင်များမှာ အဘယ်အရာဖြစ်သည်၊ ၎င်းတို့သည် လူကောင်းများကို ထောက်ခံပြီး ဆိုးယုတ်သောလူများကို ရွံရှာခြင်း ရှိမရှိကိုဖြစ်စေ၊ ဆိုးယုတ်သောလူများကို ထောက်ခံပြီး လူကောင်းများကို ရွံရှာခြင်း ရှိမရှိကိုဖြစ်စေ ၎င်းတို့၌ ရှင်းလင်းသော အမြင်ရှုထောင့်များ သို့မဟုတ် ရပ်တည်ချက် မရှိကြဘဲ မည်သည့်အရာကိုမျှ မှတ်ချက်မပေးကြပေ။ ၎င်းတို့သည် မည်သည့်ကိစ္စရပ်ကို ကြုံတွေ့ရသည်ဖြစ်စေ အမြဲတစေ အပြုံးဖြင့် တုံ့ပြန်ကြပြီး အထူးသဖြင့် သဘောတူလွယ်ကာ ဒေါသထွက်ခြင်း မရှိကြပေ။ ဤသည်မှာ လူ့သဘာဝ၏ ကောင်းကွက်တစ်ခု ဖြစ်သလော။ (မဟုတ်ပါ။) စိတ်နေစိတ်ထား ကောင်းမွန်ခြင်းသည် လူ့သဘာဝ၏ ကောင်းကွက်တစ်ခု မဟုတ်၊ သို့ဆိုလျှင် စိတ်ဆတ်ခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သလော။ လူတစ်ဦးတွင် စိတ်နေစိတ်ထား ကောင်းခြင်း သို့မဟုတ် ဆိုးခြင်းက ၎င်းတို့၏ လူ့သဘာဝ မည်သို့ရှိသည်ကို ဆုံးဖြတ်ပေးနိုင်သလော။ (မဆုံးဖြတ်ပေးနိုင်ပါ။) ဥပမာအားဖြင့် အချို့လူများသည် တစ်စုံတစ်ဦးက မိမိတာဝန်တွင် ဝတ်ကျေတမ်းကျေ လုပ်နေသည်ကို မြင်သော်လည်း ဂရုမစိုက်ကြပေ။ တစ်စုံတစ်ဦးက အသင်းတော်၏ အလုပ်ကို နှောင့်ယှက်နေသည်ကို မြင်သော်လည်း ဒေါသ မထွက်ကြပေ။ ၎င်းတို့က “ကိစ္စမရှိပါ၊ သင် တိုးတက်လာပါလိမ့်မည်။ အချိန်ယူပါ။ ဘုရားသခင်သည် ကျွန်ုပ်တို့အတွက် အပင်ပန်းခံရသော ရည်ရွယ်ချက်များ ရှိ၏။ ကျွန်ုပ်တို့သည် ဘုရားသခင်၏ မေတ္တာတော်နှင့် ကျေးဇူးတော်ကို ပြန်ပေးဆပ်ရမည်ဖြစ်ပြီး ဝတ်ကျေတမ်းကျေ လုပ်ဆောင်၍ မရပေ။ နောင်အခါ ဤအရာကို အာရုံစိုက်ပါ” ဟုပင် ပြောဆိုကြသည်။ ဤလူများတွင် စိတ်နေစိတ်ထား ကောင်းသလော။ (ကောင်းပါသည်။) အချို့လူများသည် တစ်စုံတစ်ဦးက ဘုရားအိမ်တော်၏ အကျိုးစီးပွားများကို မကာကွယ်သည်ကို မြင်သောအခါ “ဘုရားအိမ်တော်၏ အကျိုးစီးပွားများကို ကာကွယ်ပေးရန် သင် ကြိုးစားနိုင်မည်လော။ သင်သည် ဘုရားသခင်၏ ရည်ရွယ်ချက်များကို အလေးထားပါက အလွန် ကောင်းမွန်ပေလိမ့်မည်။ ကျွန်ုပ်တို့သည် လူကောင်းများ ဖြစ်ရမည်၊ ကျွန်ုပ်တို့သည် လူကောင်းများ မဟုတ်ပါက ဘုရားသခင်သည် ကျွန်ုပ်တို့ကို နှစ်သက်လိမ့်မည် မဟုတ်ပေ။ ကျွန်ုပ်တို့ ကျင့်ကြံပြုမူပုံတွင် အနည်းဆုံးအနေဖြင့် ဘုရားအိမ်တော်၏ အကျိုးစီးပွားများကို ကာကွယ်ရမည်၊ နောင်တွင် ဤအရာကို ဂရုစိုက်ပါ” ဟု ပြောဆိုကြသည်။ ဤအရာတွင် ဒေါသကို ပြသနေသလော။ (မပြသပါ။) ၎င်းတို့၏ စိတ်နေစိတ်ထားသည် အတော်လေး ကောင်းမွန်သည် မဟုတ်လော။ အချို့လူများသည် မည်သည့်အရာ ဖြစ်ပျက်ပါစေ မည်သည့်အခါမျှ ဒေါသမထွက်ကြပေ။ အချို့လူများသည် ဧဝံဂေလိတရားဟောနေစဉ်တွင် အထက်လူကြီးနှင့် ဘုရားအိမ်တော်ကို လှည့်စားရန် ကိန်းဂဏန်း အမှားများကို စာရင်းပေးလေ့ရှိသည်ကို ၎င်းတို့ မြင်သောအခါ “လူအများစုက ဤကဲ့သို့ ကိန်းဂဏန်း အမှားများကို စာရင်းပေးနေကြပါက ဤသည်မှာ သန့်ရှင်းသောဝိညာဉ်တော်၏ အလုပ်နှင့်ဆိုင်သော ရေစီးကြောင်း ဖြစ်သည်၊ ကျွန်ုပ်တို့သည် ယင်းကို ကျိုးနွံနာခံရမည်” ဟု ပြောဆိုကြသည်။ တစ်စုံတစ်ဦးက “ကိန်းဂဏန်း အမှားများကို စာရင်းပေးခြင်းသည် ဘုရားသခင်ကို လိမ်ညာခြင်းနှင့် လှည့်စားခြင်း ဖြစ်သည်၊ ကျွန်ုပ် ထိုသို့ မလုပ်နိုင်ပါ” ဟု ပြောလျက် ၎င်းတို့ကို ချေပသည်။ ၎င်းတို့က “အဘယ်ကြောင့် မလုပ်နိုင်သနည်း။ အခြားလူများသည် သတင်းကောင်းကိုသာ တင်ပြပြီး သတင်းဆိုးကို မတင်ပြဘဲ ကိန်းဂဏန်း အမှားများကို စာရင်းပေးကြသည်။ သင်က အဘယ်ကြောင့် ဤမျှ မိုက်မဲနေရသနည်း” ဟု ပြန်ပြောကြသည်။ လူများက ကိန်းဂဏန်း အမှားများကို စာရင်းပေးသည်ကို မြင်သောအခါ ၎င်းတို့ ပျော်ရွှင်ကြသည်။ အချို့လူများက စည်းမျဉ်းများကို စောင့်ထိန်းပြီး ကိန်းဂဏန်း အတုအယောင်များကို စာရင်းပေးရန် ငြင်းဆန်သည်ကို ၎င်းတို့ မြင်သောအခါ ၎င်းတို့ ဒေါသထွက်ပြီး စားပွဲကို ရိုက်ကာ “သင်က အဘယ်ကြောင့် ကိန်းဂဏန်း အမှားများကို စာရင်းမပေးသနည်း။ သင်က သန့်ရှင်းသောဝိညာဉ်တော်၏ ရေစီးကြောင်းကို ဆန့်ကျင်ချင်သလော။ သင်က ကိန်းဂဏန်း အမှားများကို စာရင်းမပေးပါက သင့်ကို ငါ ဖြုတ်ချမည်။ သင့်ကို ငါ ရှင်းလင်းပစ်မည်” ဟု ပြောဆိုကြသည်။ ဤနည်းလမ်းဖြင့် ၎င်းတို့ ဒေါသထွက်ခြင်းကို သင် မည်သို့ ထင်သနည်း။ (မကောင်းပါ။) ဤသည်မှာ ကောက်ကျစ်ဆိုးယုတ်သော ဒေါသ ပေါက်ကွဲခြင်း ဖြစ်သည်။ ၎င်းတို့ ဒေါသထွက်သင့်ချိန်တွင် ဒေါသမထွက်ဘဲ မထွက်သင့်ချိန်တွင် ထင်ရာမြင်ရာ ဒေါသထွက်ခြင်း၊ ဆိုးယုတ်သော အရာများကို တရားမျှတသည်ဟု ခေါ်ဆိုခြင်း၊ ကိန်းဂဏန်း အမှားများကို စာရင်းပေးခြင်းကို သန့်ရှင်းသောဝိညာဉ်တော်၏ ရေစီးကြောင်းဟု ခေါ်ဆိုပြီး ယင်းကို အလွန်အမင်း ချီးမွမ်းကာ မြှင့်တင်ခြင်းပင် ပြုလုပ်ခြင်း၊ ဤသည်မှာ ယုတ်မာသည် မဟုတ်လော။ (ဟုတ်ပါသည်။) တစ်စုံတစ်ဦးက ကိန်းဂဏန်း အမှားများကို စာရင်းပေးရန် ငြင်းဆန်သည်ကို ၎င်းတို့ မြင်သောအခါ ၎င်းတို့သည် စားပွဲကို ရိုက်သည်၊ ဒေါသထွက်သည်၊ စူးစူးရဲရဲကြည့်သည်၊ ထိုသူကို ဖြုတ်ချရန် သို့မဟုတ် ရှင်းလင်းပစ်ရန် ဆန္ဒရှိကြသည်။ ဤသည်မှာ “မိုးကြိုးပစ်သကဲ့သို့သော အမျက်ဒေါသ” ဖြစ်သည်။ အဆင်းနီသော နဂါးကြီးတွင် “မိုးကြိုး စစ်ဆင်ရေး” တစ်ခု ရှိသည်။ ထိုနတ်ဆိုး၏ အင်အားပြမှုကို “မိုးကြိုး စစ်ဆင်ရေး” ဟု ခေါ်ဆိုပြီး ဤသည်မှာ ဤလူများ၏ “မိုးကြိုးပစ်သကဲ့သို့သော အမျက်ဒေါသ” ဖြစ်သည်။ သင်က ကိန်းဂဏန်း အမှားများကို စာရင်းပေးရန် ငြင်းဆန်ပြီး ၎င်းတို့က စားပွဲကို ရိုက်ကာ သင့်အပေါ် ၎င်းတို့၏ မိုးကြိုးပစ်သကဲ့သို့သော အမျက်ဒေါသကို ထုတ်ဖော်ပါက ထိုသို့သော အခြေအနေမျိုးတွင် သင်တို့သည် စည်းမျဉ်းများကို စွဲကိုင်ပြီး ကိန်းဂဏန်း အစစ်အမှန်များကိုသာ စာရင်းပေးလျက် ကိန်းဂဏန်း အမှားများကို စာရင်းပေးရန် ငြင်းဆန်ရဲသလော။ သင်က ထရပ်ပြီး “သင်သည် လူများကို ကိန်းဂဏန်း အမှားများ စာရင်းပေးရန် အတင်းအကျပ် ခိုင်းစေနေသည်၊ သင်သည် နတ်ဆိုးတစ်ကောင် ဖြစ်သည်။ အန္တိခရစ်များနှင့်အတူ ကိန်းဂဏန်း အမှားများကို စာရင်းပေးခြင်းကိုပင် သန့်ရှင်းသောဝိညာဉ်တော်၏ ရေစီးကြောင်းဟု သင် ခေါ်ဆိုသည်။ ဤသည်မှာ သန့်ရှင်းသောဝိညာဉ်တော်ကို ပြစ်မှားစော်ကားခြင်းနှင့် ဘုရားသခင်ကို ပြစ်မှားစော်ကားခြင်း မဟုတ်လော။ သင်သည် အမှားနှင့် အမှန်ကို မခွဲခြားဘဲ သန့်ရှင်းသောဝိညာဉ်တော်ကို ပြစ်မှားစော်ကားသည့်တိုင် သင့်ကိုယ်သင် တရားမျှတသော ကောင်းကင်တမန်တစ်ပါးအဖြစ် ထင်မှတ်နေသည်။ ကိန်းဂဏန်း အမှားများကို စာရင်းပေးရန် သင်၏ တောင်းဆိုချက်ကို ဆန့်ကျင်ဖို့ မည်သူ့ကိုမျှ သင် ခွင့်မပြုဘဲ ဒေါသပင် ထွက်သေးသည်။ သင့်တွင် တရားမျှတစိတ် စိုးစဉ်းမျှ မရှိပေ။ သင်သည် ဆိုးယုတ်သော အရာများကို ဖော်ထုတ်ပြီး ပြစ်တင်ရှုတ်ချခြင်း မရှိသည်သာမက သမ္မာတရားကို စွဲကိုင်ပြီး ကိန်းဂဏန်း အမှားများကို စာရင်းပေးရန် ငြင်းဆန်သူများအပေါ် သင်၏ ဒေါသကို ကြီးမားစွာ ပေါက်ကွဲစေပြီး ၎င်းတို့အပေါ် သင်၏ ‘မိုးကြိုးပစ်သကဲ့သို့သော အမျက်ဒေါသ’ ကိုပင် လွှတ်ပေးသည်။ ဤသည်မှာ ဘုရားအိမ်တော်၏ အလုပ်ကို တမင်သက်သက် အဖျက်အမှောင့်လုပ်ပြီး နှောင့်ယှက်နေခြင်း မဟုတ်လော။ ဤအပြုအမူသည် အဆင်းနီသော နဂါးကြီး လုပ်ဆောင်သည့်အရာနှင့် သဘောသဘာဝချင်း တူညီသည် မဟုတ်လော” ဟု ပြောလျက် ၎င်းတို့ကို ဝေဖန်ပြီး ဖော်ထုတ်ရဲသလော။ ထို့ကြောင့် စိတ်ဆတ်ခြင်းသည် လူ့သဘာဝ၏ ချို့ယွင်းချက်တစ်ခု ဟုတ်မဟုတ်ကိုဖြစ်စေ၊ သို့မဟုတ် လူ့သဘာဝ၏ ကောင်းကွက်တစ်ခု ဟုတ်မဟုတ်ကိုဖြစ်စေ ပြန်ကြည့်လျှင် ဤအရာကို ယေဘုယျ ကောက်ချက်ချ၍ မရနိုင်ပေ။ ယင်းမှာ မည်သည့် အခြေအနေများက လူတစ်ဦးကို ဒေါသထွက်စေသည်၊ မည်သည့် အခြေအနေများက ဒေါသမထွက်စေသည်ဟူသည်၊ ထို့အပြင် ထိုသူသည် အဘယ်ကြောင့် အများအားဖြင့် စိတ်ဆတ်ရသည်ဟူသည့်အပေါ်တွင် မူတည်သည်။ ယင်းမှာ ထိုသူ လိုက်စားနေသည့်အရာက အဘယ်အရာဖြစ်သည်၊ ထိုသူ၌ ကျင့်ကြံပြုမူခြင်းအတွက် စည်းမျဉ်းများ ရှိမရှိ၊ သမ္မာတရားအပေါ် ထိုသူ၏ သဘောထားက အတိအကျ မည်သို့ရှိသည်၊ ထို့အပြင် ဘုရားသခင်၊ ဘုရားသခင်၏ အလုပ်၊ ဘုရားအိမ်တော်၏ အကျိုးစီးပွားများနှင့် အသင်းတော်၏ အလုပ်အပေါ် ထိုသူ၏ သဘောထားက မည်သို့ရှိသည်ဟူသည့်အပေါ်တွင် မူတည်သည်။ သမ္မာတရား စည်းမျဉ်းများကို စွဲကိုင်ရန်၊ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် ဘုရားအိမ်တော်၏ အလုပ်ကို ကာကွယ်ရန်အလို့ငှာ ၎င်းတို့သည် အမျိုးမျိုးသော ဆိုးယုတ်သည့် လူများ၊ ဖြစ်ရပ်များနှင့် အမှုအရာများကို ရင်ဆိုင်ရသောအခါ တစ်သမတ်တည်း စိတ်ဆတ်နေပါက ဤသည်မှာ ၎င်းတို့ လူ့သဘာဝ၏ ကောင်းကွက်တစ်ခု ဖြစ်သည်။ သို့သော် ၎င်းတို့သည် အမျိုးမျိုးသော ဆိုးယုတ်သည့် အရာများ သို့မဟုတ် ဘုရားသခင်ကို ဆန့်ကျင်သည့် အရာများကို ရင်ဆိုင်ရသောအခါ ထိုအရာများသည် ၎င်းတို့နှင့် မသက်ဆိုင်သကဲ့သို့ မည်သည့်အခါမျှ ဒေါသမထွက်ပါက သို့မဟုတ် စိတ်မဆိုးပါက ဤသည်မှာ ၎င်းတို့ လူ့သဘာဝ၏ ချို့ယွင်းချက်တစ်ခု မဟုတ်ပေ။ ဤသည်မှာ လူ့သဘာဝ ညံ့ဖျင်းခြင်းဖြစ်ပြီး တရားမျှတစိတ် လုံးဝ ကင်းမဲ့ခြင်းဖြစ်ကာ ဤအရာသည် ဖောက်ပြန်ပျက်စီးသော စိတ်သဘောထားများ၏ ကဏ္ဍတွင် ပါဝင်သည်မှာ အမှန်စင်စစ် ဖြစ်ပေသည်။ သို့ဆိုလျှင် စိတ်သဘောထားကို မည်သို့ ရှုမြင်သင့်သနည်း။ လူတစ်ဦးတွင် စိတ်နေစိတ်ထား ကောင်းမွန်ခြင်းသည် ထိုသူ၏ လူ့သဘာဝ ကောင်းမွန်သည်ဟု မလွဲမသွေ ဆိုလိုခြင်းမျိုး မဟုတ်သကဲ့သို့ လူတစ်ဦးတွင် စိတ်ဆတ်ခြင်းသည် ထိုသူ၏ လူ့သဘာဝ ညံ့ဖျင်းသည်ဟု မလွဲမသွေ ဆိုလိုခြင်းမျိုး မဟုတ်ပေ။ ယင်းမှာ ၎င်းတို့၏ စိတ်ဆတ်ခြင်းက မည်သည့်အရာကို ဦးတည်သည်ဟူသည့်အပေါ်တွင် မူတည်သည်။ ၎င်းတို့၏ စိတ်ဆတ်ခြင်းသည် ဆိုးယုတ်သော၊ မှောင်မိုက်သော၊ သမ္မာတရားနှင့် မညီညွတ်သော အရာများကို ဦးတည်ပါက၊ ယင်းက ဘုရားအိမ်တော်၏ စည်းမျဉ်းများကို ချိုးဖောက်သော၊ ဘုရားအိမ်တော်၏ အကျိုးစီးပွားများကို ထိခိုက်စေသော၊ အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်သော အရာများကို ဦးတည်ပါက၊ ပြီးလျှင် ၎င်းတို့သည် ဤအရာများနှင့်ပတ်သက်၍ စိုးရိမ်ပူပန်ခြင်း၊ စိတ်လှုပ်ရှားခြင်းနှင့် စိတ်သောကရောက်ခြင်းတို့ကြောင့် မကြာခဏ ဒေါသထွက်ပြီး စိတ်ဆတ်ပါက ဤသည်မှာ လူ့သဘာဝ ညံ့ဖျင်းခြင်း မဟုတ်ပေ။ ဤသည်မှာ ဘုရားသခင်၏ ရည်ရွယ်ချက်များကို အလေးထားခြင်းဖြစ်ပြီး လူ့သဘာဝ၏ ကောင်းကွက်တစ်ခု ဖြစ်သည်။ ဆန့်ကျင်ဘက်အနေဖြင့် ၎င်းတို့သည် ဤအပျက်သဘောဆောင်သော အရာများကို ရင်ဆိုင်ရသောအခါ မည်သည့် ဒေါသကိုမျှ မပြသပါက၊ ဘုရားအိမ်တော်၏ အကျိုးစီးပွားများ သို့မဟုတ် ဘုရားသခင်၏ သက်သေခံချက်ကို ကာကွယ်ရန် ရှေ့သို့ မထွက်ပါက၊ သမ္မာတရား စည်းမျဉ်းများကို မစွဲကိုင်ဘဲ ဤအရာများကို တားဆီးရန် သို့မဟုတ် ကန့်သတ်ရန် ရှေ့သို့ မထွက်ပါက၊ ထိုအစား ဤအဖျက်အမှောင့်လုပ်ခြင်းများနှင့် နှောင့်ယှက်ခြင်းများကို အထိန်းအကွပ်မဲ့ ကြီးထွားပြီး ပြန့်ပွားခွင့် ပြုပါက ထိုသို့သော လူများသည် အလွန် စိတ်နေစိတ်ထား ကောင်းမွန်ပုံရသော်လည်း စင်စစ်အားဖြင့် ၎င်းတို့၏ ကိုယ်ကျင့်စရိုက်သည် ယုတ်ညံ့သည်။ ဤသည်မှာ မမှန်သလော။ (မှန်ပါသည်။) စိတ်ဆတ်ခြင်း ပြဿနာကို မည်သို့ ရှုမြင်သင့်သနည်း။ ယင်းမှာ လူတစ်ဦး၏ စိတ်ဆတ်ခြင်းက မည်သည့်ကိစ္စရပ်များကို ဦးတည်သည်ဟူသည့်အပေါ်တွင် မူတည်သည်။ သင်သည် ထိုသူ၏ ကိုယ်ကျင့်စရိုက် မည်သို့ရှိသည်၊ ၎င်းတို့ မည်သည့်အရာကို လိုက်စားပြီး မည်သည့်လမ်းကြောင်းကို လျှောက်လှမ်းသည်၊ သမ္မာတရားအပေါ်၊ ဘုရားသခင်အပေါ်၊ ဘုရားအိမ်တော်၏ အလုပ်အပေါ်၊ ဘုရားအိမ်တော်၏ အကျိုးစီးပွားများအပေါ် ၎င်းတို့ မည်သည့် သဘောထား ရှိသည်တို့ကို ကြည့်ရှုသင့်သည်။ ဤရှုမြင်ပုံသည် တိကျမှန်ကန်သလော။ (မှန်ကန်ပါသည်။) လူတစ်ဦးတွင် တရားမျှတစိတ် မရှိသော်လည်း ၎င်းတို့၏ နေ့စဉ်ဘဝတွင် လူများနှင့် ပေါင်းသင်းဆက်ဆံရာ၌ စိတ်ဆတ်ပါက၊ အလွယ်တကူ ဒေါသထွက်ပါက၊ အလွန် တဇောက်ကန်းနိုင်ပါက၊ မကြာခဏ ဒေါသတကြီး ဖြစ်ပါက၊ အသေးအဖွဲ ကိစ္စရပ်များအပေါ် အခြားသူများနှင့် မကြာခဏ ငြင်းခုံပြီး ထိပ်တိုက်တွေ့ကာ ရိုင်းစိုင်းသော စကားများကိုပင် အသုံးပြုပါက ဤသည်မှာ လူ့သဘာဝ၏ ချို့ယွင်းချက်တစ်ခု မဟုတ်ပေ။ ဤသည်မှာ ယုတ်ညံ့သော ကိုယ်ကျင့်စရိုက် ဖြစ်သည်။ ဖောက်ပြန်ပျက်စီးသော စိတ်သဘောထားများအရ ကြည့်လျှင် ဤသူ၏ စိတ်သဘောထားသည် ရက်စက်ကြမ်းကြုတ်ပြီး မည်သူမျှ ၎င်းတို့ကို မရန်စရဲကြပေ။ ၎င်းတို့သည် တရားမျှတသော အကြောင်းကိစ္စများကို ကာကွယ်ရန်၊ အပြုသဘောဆောင်သော အရာများကို ကာကွယ်ရန်၊ သမ္မာတရား စည်းမျဉ်းများကို စွဲကိုင်ရန် သို့မဟုတ် ဘုရားအိမ်တော်၏ အကျိုးစီးပွားများနှင့် အလုပ်ကို ကာကွယ်ရန်အလို့ငှာ ဒေါသထွက်ခြင်း မဟုတ်ဘဲ ထိုအစား ၎င်းတို့၏ ကိုယ်ပိုင် အကျိုးစီးပွား အားလုံး၊ ၎င်းတို့၏ ဂုဏ်သတင်း၊ အဆင့်အတန်း၊ အချည်းနှီးသော ဂုဏ်၊ ရုပ်ပစ္စည်း ပိုင်ဆိုင်မှုများ၊ ငွေကြေး စသည်တို့ကို ကာကွယ်ရန်အလို့ငှာ ဒေါသထွက်ခြင်း ဖြစ်သည်။ ထိုသို့သော လူတစ်ဦး၏ စိတ်ဆတ်ခြင်းကို ယုတ်ညံ့သော ကိုယ်ကျင့်စရိုက်အဖြစ် သတ်မှတ်နိုင်သည်။ စိတ်ဆတ်ခြင်းကို အခြေအနေအပေါ် မူတည်၍ ရှုမြင်ရမည်ဖြစ်ပြီး တစ်စုံတစ်ဦး၏ စိတ်ဆတ်ခြင်းက မည်သည့်အရာကို ဦးတည်သည်နှင့် ယင်း၏ နောက်ကွယ်ရှိ ရည်ရွယ်ချက်များကို ထည့်သွင်းစဉ်းစားရမည်။ ၎င်းတို့၏ ကိုယ်ပိုင် အကျိုးစီးပွားများကို ကာကွယ်ရန် သို့မဟုတ် ၎င်းတို့၏ ဂုဏ်သတင်းနှင့် အဆင့်အတန်းကို ကာကွယ်ရန်အလို့ငှာ ၎င်းတို့သည် မှတ်ချက်တစ်ခုတည်းအပေါ် အမှန်တကယ် ဒေါသထွက်နိုင်ပြီး ဆူညံပွက်လောရိုက်အောင် ရန်ဖြစ်နိုင်ပါက ၎င်းတို့၏ ကိုယ်ကျင့်စရိုက်သည် ယုတ်ညံ့သည်။ ၎င်းတို့သည် ၎င်းတို့၏ ကိုယ်ပိုင် အကျိုးစီးပွားများနှင့် သက်ဆိုင်သော ကိစ္စရပ်များတွင် ယေဘုယျအားဖြင့် အတော်လေး သဘောထားကြီးပါက၊ ဥပမာအားဖြင့် လူများက ၎င်းတို့ကို ရည်ရွယ်ပြီး ၎င်းတို့၏ မာနကို အနည်းငယ် ထိခိုက်စေသော မှတ်ချက်များကို ရံဖန်ရံခါ ပေးသောအခါ သို့မဟုတ် ၎င်းတို့အပေါ် အနည်းငယ် အခွင့်ကောင်းယူသောအခါ ၎င်းတို့သည် ယေဘုယျအားဖြင့် ဗွေမယူဘဲ ဒေါသမထွက်ပါက၊ ၎င်းတို့သည် အသေးအဖွဲ ကိစ္စများကို ဇီဇာမကြောင်ဘဲ အခြားသူများနှင့် ပေါင်းသင်းဆက်ဆံရာတွင် လိုက်လျောညီထွေ နေတတ်သည့်တိုင် တစ်စုံတစ်ဦးက အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်ကာ ဘုရားအိမ်တော်၏ အကျိုးစီးပွားများကို ထိခိုက်စေသည်ကို မြင်သောအခါ ဒေါသထွက်ပါက ဤသည်မှာ ကိုယ်ကျင့်စရိုက် မကောင်းခြင်း မဟုတ်ပေ။ ထိုအစား ယင်းမှာ လူ့သဘာဝတွင် ရှိသင့်သော တရားမျှတစိတ် ဖြစ်သည်၊ လူ့သဘာဝ၏ ကောင်းကွက်တစ်ခု ဖြစ်သည်။

စိတ်ကောက်တတ်ခြင်း

စိတ်ကောက်တတ်ခြင်းသည် မည်သည့် ပြဿနာအမျိုးအစားတွင် ပါဝင်သနည်း။ (လူ့သဘာဝ၏ ချို့ယွင်းချက် ဖြစ်ပါသည်။) ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ မည်သည့်လူစားမျိုးသည် စိတ်ကောက်တတ်သနည်း။ (သဘောထားသေးသိမ်သူများ ဖြစ်ပါသည်။) သဘောထားသေးသိမ်သူများ၊ စိတ်ကြီးသူများနှင့် ကလေးများသည် စိတ်ကောက်တတ်ကြသည်။ ၎င်းတို့သည် အသေးအဖွဲကိစ္စတစ်ခုနှင့် ကြုံရသည့်အခါ ချက်ချင်း ဒေါသထွက်တတ်ကြပြီး သင့်ကို စကားမပြောဘဲ နေတတ်သည်၊ သင့်ကို တွေ့ဆုံရန် ငြင်းဆန်ပြီး သင့်ဖုန်းကိုလည်း ကိုင်မည်မဟုတ်ပေ။ သင်က မရည်ရွယ်ဘဲ ၎င်းတို့ကို နာကျင်စေသည့် စကားတစ်ခွန်း ပြောမိပြီး ၎င်းတို့သည် စိတ်ကောက်ကာ သင့်ကို အချိန်ကြာမြင့်စွာ လျစ်လျူရှုထားကြပြီး ဤကိစ္စနှင့်ပတ်သက်၍ မေးမြန်းသည့်အခါတွင်လည်း ၎င်းတို့က မည်သည့်အရာမျှ ပြောဆိုမည်မဟုတ်ပေ။ သင်က ၎င်းတို့ကို “မည်သည့်အရာမှားနေသနည်း။ ပြဿနာရှိလျှင် ဖြေရှင်းကြပါစို့။ ကျွန်ုပ် သင့်ကို ပေးစရာရှိလျှင် အစားပေးပါမည်။ ကျွန်ုပ်ပြောလိုက်သည့် စကားတစ်ခွန်းက သင့်ကို နာကျင်စေခဲ့လျှင် ကျွန်ုပ် တောင်းပန်ပါသည်။ ပြီးလျှင် သင် လိုအပ်သည့် မည်သည့်အရာကိုမဆို ကျွန်ုပ် လုပ်ပေးနိုင်ပါသည်” ဟု မေးမြန်းသည်။ သို့သော် ၎င်းတို့သည် နှုတ်ဆိတ်နေဆဲဖြစ်ပြီး စိတ်ကောက်နေဆဲ ဖြစ်သည်။ ထိုသို့သောလူများသည် ဒုက္ခပေးသည် မဟုတ်လော။ (ဟုတ်ပါသည်။) ဤသည်မှာ ပုံမှန်မဟုတ်သော လူ့သဘာဝဖြစ်သည်။ လူ့သဘာဝ အရည်အသွေးနှင့်ဆိုင်သော ကိစ္စရပ်များအဆင့်ထိ မရောက်ရှိသည့် လူ့သဘာဝနှင့် ဆက်နွှယ်သော ပြဿနာများအားလုံးသည် လူ့သဘာဝ၏ ချို့ယွင်းချက်များတွင် ပါဝင်သည်။ ချို့ယွင်းချက်တစ်ခု ဆိုသည်မှာ ပုံမှန် လူ့သဘာဝအတွင်း ရှိသင့်သော အရာတစ်ခုခုသည် တစ်စုံတစ်ဦး၌ လိုအပ်နေခြင်းကို ဆိုလိုသည်။ လူတစ်ဦး၏ သဘောထား သို့မဟုတ် ကျင့်ကြံပြုမူခြင်းနှင့် ကိစ္စများကို ကိုင်တွယ်ခြင်းရှိ ပုံစံသည် ပုံမှန်မဟုတ်ခြင်း သို့မဟုတ် ရင့်ကျက်မှုမရှိခြင်း ဖြစ်ပြီး ပုံမှန် လူ့သဘာဝအတွက် ဆင်ခြင်တုံတရား စံနှုန်းကို မမီခြင်းဖြစ်သည်။ ဤသည်မှာ ချို့ယွင်းချက်တစ်ခု ဖြစ်သည်။ စိတ်ကောက်တတ်ခြင်းသည် တစ်ချက်အနေဖြင့် အခြားသူများကို စိတ်အနှောင့်အယှက် ဖြစ်စေပြီး ၎င်းတို့သည် ထိုသို့သောလူများနှင့် ဆက်ဆံရသည်ကို မနှစ်သက်ကြပေ။ ထို့အပြင် စိတ်ကောက်တတ်ခြင်းသည် ကလေးဆန်ပြီး ရင့်ကျက်မှုမရှိခြင်း ဖြစ်သည်။ ယေဘုယျအားဖြင့် အသက်ဆယ်နှစ်ဝန်းကျင် ကလေးများသာ ဤနည်းလမ်းအတိုင်း ပြုမူတတ်ကြပြီး လူကြီးများတွင် ဤသရုပ်သကန်များ မရှိကြပေ။ ထိုသို့သောလူတစ်ဦးသည် သင်နှင့် ဆက်ဆံရေး ကောင်းမွန်သည့်အခါ သင်တို့နှစ်ဦးသည် ဤပုပ်ထဲမှဤပဲသာ ဖြစ်ကြသည်။ သို့သော် သင်တို့ကြား အဆင်မပြေဖြစ်သည့်အခါ ၎င်းတို့သည် ရန်လိုလာပြီး စိတ်ကောက်ကာ သင့်ကို စကားမပြောဘဲနေသည်၊ သင် ၎င်းတို့ကို ပေးထားသည့် အရာအားလုံးကို ပြန်ပေးပြီး သင့်ကို အပြီးအပိုင် အဆက်ဖြတ်လေသည်။ သို့တိုင်အောင် တစ်နေ့တွင် ၎င်းတို့ ပြန်လည်သင့်မြတ်ပြီး ယခင်ကကဲ့သို့ ရင်းနှီးသွားမည်ကို မည်သူသိနိုင်မည်နည်း။ ဤအရာများသည် ရင့်ကျက်မှုမရှိခြင်း၏ သရုပ်သကန်များ ဖြစ်သည်။ ရင့်ကျက်မှုမရှိခြင်း၏ ဤသရုပ်သကန်များအားလုံးကို လူ့သဘာဝ၏ ချို့ယွင်းချက်များဟု ရည်ညွှန်းသည်။ စိတ်ကောက်တတ်ခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ စိတ်ကောက်တတ်သော လူများသည် တာဝန်တစ်ခုကို ထမ်းဆောင်သည့်အခါ အမှုအရာများကို နှောင့်နှေးစေရန် အဖြစ်နိုင်ဆုံး ဖြစ်သည်။ တစ်စုံတစ်ဦးက ၎င်းတို့ကို နာကျင်စေသည့် စကားတစ်ခွန်း ပြောလိုက်သောကြောင့် ၎င်းတို့သည် ရက်ပေါင်းများစွာ မည်သည့်အချိန်တွင် စိတ်ကောက်သွားမည်ကို သင် မည်သည့်အခါမျှ မသိနိုင်ပေ။ တာဝန်သည် မည်မျှပင် အရေးကြီးသည်ဖြစ်စေ ၎င်းတို့သည် မည်သည့်အရာမျှ မပြောဆိုဘဲ ရပ်တန့်သွားနိုင်သည်။ ၎င်းတို့သည် ပုံမှန်အတိုင်း တာဝန်ထမ်းဆောင်နေဆဲဖြစ်သည်ဟု သင် ထင်ကောင်းထင်နိုင်သော်လည်း စင်စစ်အားဖြင့် ၎င်းတို့သည် မိမိတို့၏အလုပ်ကို ရပ်တန့်ထားပြီး ဖြစ်သည်မှာ ကြာပြီဖြစ်၏။ ထို့ကြောင့် စိတ်ကောက်တတ်သော လူများကို အရေးကြီးသော အလုပ်အား မည်သည့်အခါမျှ တာဝန်မပေးဖို့ အရေးကြီးသည်၊ အထူးသဖြင့် အလွန် အရေးကြီးသော အဆင့်များတွင်ရှိသည့် တာဝန်များကို ၎င်းတို့အား မပေးအပ်သင့်ပေ။ အကြောင်းမှာ ၎င်းတို့သည် အလွန် တစ်ဇွတ်ထိုးနိုင်ပြီး အမြဲတစေ စိတ်ထိခိုက်လွယ်ကာ စိတ်ကောက်တတ်ပြီး ဆင်ခြင်တုံတရား ကင်းမဲ့သောကြောင့် တာဝန်ထမ်းဆောင်နေစဉ်အတွင်း ၎င်းတို့၏ အလုပ်ကို စွန့်လွှတ်လိုက်ရန် လွယ်ကူသောကြောင့် ဖြစ်သည်။ ဤအလုပ်ကို ၎င်းတို့ မဖြစ်မနေ လုပ်ရမည်ဆိုလျှင် သို့မဟုတ် ၎င်းတို့ကို အစားထိုးရန် အခြားမည်သူမျှ မရှိလျှင် ၎င်းတို့အား အလုပ်တာဝန်ပေးအပ်သည့်အခါ ၎င်းတို့၏ အလုပ်ကို ကြီးကြပ်ရန် သင်သည် တစ်စုံတစ်ဦးကို ထားရှိရမည်။ ၎င်းတို့ကို အစားထိုးနိုင်မည့် အခြားသူတစ်ဦး ရှိလျှင် အတော်အတန် အရေးကြီးသော အလုပ်ကို ၎င်းတို့အား တာဝန်မပေးသင့်ပေ။ ဥပမာအားဖြင့် အချို့လူများတွင် အစွမ်းအစ အနည်းငယ်ရှိပြီး အသင်းတော် ခေါင်းဆောင်တစ်ဦး၏ အလုပ်ကို ကိုင်တွယ်နိုင်သော်လည်း ညီအစ်ကိုမောင်နှမ တစ်ဦးဦးက ၎င်းတို့ကို နာကျင်စေသည့် စကားတစ်ခွန်း ပြောလိုက်သည့်အခါ ၎င်းတို့သည် စိတ်ကောက်သွားကြသည်။ “ကျွန်ုပ် နုတ်ထွက်ပါပြီ။ သင်တို့ မည်သူ့ကိုမဆို ခေါင်းဆောင်အဖြစ် ခန့်လိုက ခန်နိုင်ပါသည်။ ကျွန်ုပ် အိမ်ပြန်ပြီး ကိုယ့်ဘဝနှင့်ကိုယ် နေတော့မည်။ ဤကိစ္စနှင့် ကျွန်ုပ် မသက်ဆိုင်တော့ပြီ” ဟူ၍ ဖြစ်သည်။ ၎င်းတို့ စတင် စိတ်ကောက်သည်နှင့်တစ်ပြိုင်နက် မိမိတို့၏ တာဝန်ကို စွန့်လွှတ်ပြီး ထွက်သွားနိုင်ကာ ၎င်းတို့ မည်သည့်အချိန်တွင် ပြန်လာမည်ကို မည်သူသိနိုင်မည်နည်း။ ထိုသို့သောလူများသည် ယုံကြည်စိတ်ချရသလော။ (မရပါ။) ၎င်းတို့သည် မိမိတို့၏ ဒေါသကို တာဝန်အပေါ်တွင်လည်းကောင်း၊ အသင်းတော်၏ အလုပ်အပေါ်တွင်လည်းကောင်း ပုံချကြပြီး မည်သည့်အချိန်တွင်မဆို မိမိတို့၏ တာဝန်ကို စွန့်လွှတ်ကြသည်။ ဤသည်မှာ ရင့်ကျက်မှုမရှိခြင်း၏ သရုပ်သကန်တစ်ခု မဟုတ်လော။ (ဟုတ်ပါသည်။) ၎င်းတို့၏ တာဝန်နှင့် အသင်းတော်၏ အလုပ်ကို ကလေးများ ကစားသကဲ့သို့ သဘောထားခြင်းသည် ရင့်ကျက်မှုမရှိခြင်း၏ သရုပ်သကန်တစ်ခု ဖြစ်သည်။ ကလေးများ လူကြီးလုပ်တမ်းကစားသည့်အခါ ယင်းမှာ ကစားပွဲတစ်ခုမျှသာ ဖြစ်သည်။ ၎င်းတို့ စိတ်ဆိုးသွားလျှင် ကစားခြင်းကို ရပ်လိုက်ကြသည်၊ ယင်းက မည်သည့်အရာကိုမျှ မနှောင့်နှေးစေပေ။ သို့သော် အသင်းတော် အလုပ် သို့မဟုတ် တာဝန်တစ်ခုကို ကလေးများ လူကြီးလုပ်တမ်းကစားသကဲ့သို့ သဘောထားပြီး ၎င်းတို့ အလိုရှိသည့်အချိန်တိုင်း နုတ်ထွက်ခြင်းသည် အမှုအရာများကို နှောင့်နှေးစေသည် မဟုတ်လော။ ဤအရာက ၎င်းတို့၏ ကိုယ်ပိုင်ကိစ္စရပ်များကိုသာ နှောင့်နှေးစေသည် မဟုတ်ပေ။ ၎င်းတို့သည် အသင်းတော် ခေါင်းဆောင်တစ်ဦး ဖြစ်လျှင် အသင်းတော်၏ အလုပ်သည် ၎င်းတို့ကြောင့် နှောင့်နှေးသွားလေသည်။ ၎င်းတို့သည် အရေးကြီးသော တာဝန်တစ်ခုကို ထမ်းဆောင်နေလျှင် ထိုအရေးကြီးသော တာဝန်သည် နှောင့်နှေးသွားလေသည်။ ထို့ကြောင့် အသုံးပြုရန် လူများကို ရွေးချယ်သည့်အခါ ၎င်းတို့တွင် စိတ်ကောက်တတ်သည့် ပြဿနာ ရှိမရှိဟူသည်ကို သင် ထည့်သွင်းစဉ်းစားရမည်။ ၎င်းတို့တွင် ဤပြဿနာရှိလျှင် ယင်းမှာ ဆိုးရွားသလော။ မည်မျှ ဆိုးရွားသနည်း။ ၎င်းတို့သည် မိမိတို့၏ အလုပ်ကို စွန့်လွှတ်မည်လော။ ၎င်းတို့ စိတ်ကောက်သည့်အခါ ဒေါသတကြီးဖြင့် အိမ်ပြန်ပြီး မိမိတို့၏ တာဝန်ကို ရပ်တန့်ကာ မည်သူက ခေါ်သည်ဖြစ်စေ ပြန်လာရန် ငြင်းဆန်မည်လော။ ဤလူစားမျိုးသည် ကိုင်တွယ်ရန် အလွန်ခက်ခဲသည်။ ၎င်းတို့ကို မည်သည့်အခါမျှ အသုံးမပြုနှင့်။ ၎င်းတို့သည် ဆူးများသော လူစားမျိုး ဖြစ်သည်။ ၎င်းတို့ကို ချော့မော့၍ မရ၊ ဆုံးမပဲ့ပြင်၍ မရသကဲ့သို့ သင်သည် သမ္မာတရားအကြောင်း မည်သို့ပင် မိတ်သဟာယဖွဲ့ပါစေ ၎င်းတို့ လက်ခံရန် ခက်ခဲသည်။ ၎င်းတို့ကိုယ်တိုင် စဉ်းစားဆင်ခြင်ပြီး နားလည်သဘောပေါက်မှသာ ၎င်းတို့ ပြန်လည်ကောင်းမွန်နိုင်ပြီး ပုံမှန် ဆင်ခြင်တုံတရားသို့ ပြန်ရောက်နိုင်သည်။ ထို့ကြောင့် ဖောက်ပြန်ပျက်စီးသော စိတ်သဘောထားများ ရှိခြင်းအပြင် လူတစ်ဦး၏ လူ့သဘာဝတွင် ချို့ယွင်းချက်များ သို့မဟုတ် အပြစ်အနာအဆာများစွာ ရှိပါက ၎င်းတို့သည် မနှစ်မြို့ဖွယ်ရာ တစ်စုံတစ်ရာနှင့် ကြုံတွေ့ရသည်နှင့်တစ်ပြိုင်နက် ယင်းက ၎င်းတို့ကို ပြန်လည်မထူမထောင်နိုင်လောက်အောင် အပျက်သဘောဆောင်သွားစေနိုင်သည်။ ၎င်းတို့တွင် စိတ်ပိုင်းဖြတ်မှု အချို့ရှိပြီး ကယ်တင်ခြင်းရရှိရန် သမ္မာတရားကို လိုက်စားလိုစိတ် ရှိလျှင်ပင် ၎င်းတို့၏ တာဝန်ကို ကောင်းမွန်စွာ ထမ်းဆောင်ပြီး စံနှုန်းမီသော ဖန်ဆင်းခံတစ်ဦး ဖြစ်ရန် စိတ်ဆန္ဒရှိလျှင်ပင် အခက်အခဲများ သို့မဟုတ် မနှစ်မြို့ဖွယ်ရာ အခြေအနေများ ပေါ်ပေါက်လာသည့်အခါ ၎င်းတို့ ရှေ့ဆက်မသွားနိုင်ကြတော့ပေ။ ထို့ကြောင့် လူတစ်ဦးသည် သမ္မာတရားကို လိုက်စားပြီး မိမိ၏တာဝန်ကို ကောင်းမွန်စွာ ထမ်းဆောင်လိုလျှင် ၎င်း၏ လူ့သဘာဝတွင် ရှိနိုင်သော မည်သည့် ချို့ယွင်းချက်များ သို့မဟုတ် အပြစ်အနာအဆာများကိုမဆို ဖြေရှင်းရန် သမ္မာတရားကို ရှာဖွေရမည်။ သင်သည် ဘုရားသခင်ကို ကြီးမားသော လိုအင်ဆန္ဒရှိသော စိတ်နှလုံးကိုဖြစ်စေ၊ သမ္မာတရားကို တောင့်တသော စိတ်နှလုံးကိုဖြစ်စေ မပိုင်ဆိုင်လျှင်၊ ပြီးလျှင် သင်သည် ဤလူ့သဘာဝ၏ ချို့ယွင်းချက်များကို ကျော်လွှားရန် မလိုလားလျှင် သို့မဟုတ် ထိုသို့ပြုလုပ်ရန် လုံလောက်သော စိတ်ပိုင်းဖြတ်မှု မရှိလျှင် သင် ရင်ဆိုင်ရမည့် စိန်ခေါ်မှုများသည် များပြားလိမ့်မည်။ သင်သည် ဤပုဂ္ဂိုလ်ရေးရာ ချို့ယွင်းချက်များကိုပင် မပြောင်းလဲနိုင်လျှင် သို့မဟုတ် မကျော်လွှားနိုင်လျှင် သင်၏ ဖောက်ပြန်ပျက်စီးသော စိတ်သဘောထားကို ဖယ်ရှားပစ်ရန်မှာ သာ၍ပင် ခက်ခဲလိမ့်မည်။

အမြတ်ထုတ်လိုခြင်း

ယခု “အမြတ်ထုတ်လိုခြင်း” အကြောင်း ပြောကြစို့။ ဤသည်မှာ မည်သည့် ပြဿနာအမျိုးအစား ဖြစ်သနည်း။ (လူ့သဘာဝ၏ ချို့ယွင်းချက် ဖြစ်ပါသည်။) ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သလော။ အမြတ်ထုတ်လိုခြင်းသည် လူ့သဘာဝ အရည်အသွေး ပြဿနာတစ်ခု ဖြစ်သည်။ တစ်စုံတစ်ဦးသည် အခြေအနေတိုင်းတွင် ဟင်းသီးဟင်းရွက်တစ်ပင်၊ စက္ကူတစ်ရွက် သို့မဟုတ် ရေဘူးအသေးလေး တစ်ဘူးကဲ့သို့ သေးငယ်သော အရာများအပေါ်၌ပင် အမြတ်ထုတ်ပါက ဤသည်မှာ ၎င်းတို့၏ လူ့သဘာဝ အရည်အသွေးနှင့်ဆိုင်သော ပြဿနာတစ်ခု ဖြစ်သည်။ ၎င်းတို့၏ စရိုက်သည် ယုတ်ညံ့သည်။ ဤသည်မှာ လူ့သဘာဝ၏ ချို့ယွင်းချက်တစ်ခု မဟုတ်ပေ။ သင် နားလည်သလော။ (နားလည်ပါသည်။) ထိုသို့သောလူများသည် ယုတ်ညံ့သော လူ့သဘာဝ စရိုက်ရှိပြီး တည်ကြည်မှု မရှိကြပေ။ ၎င်းတို့သည် ဆိုင်တစ်ဆိုင်တွင် ဈေးဝယ်သောအခါ အမြဲတစေ ဈေးဆစ်ရန်နှင့် လျှော့ဈေးတောင်းရန် ကြိုးစားကြသည်။ ဈေးထဲတွင် ဟင်းသီးဟင်းရွက် ဝယ်သောအခါ ၎င်းတို့သည် ငွေအနည်းငယ်အတွက် အဆုံးမရှိ ငြင်းခုံကြသည်။ ဟိုတယ်တစ်ခုတွင် တည်းခိုပြီး တစ်ခါသုံး မျက်နှာသုတ်ပဝါများ၊ သွားတိုက်တံများနှင့် သွားတိုက်ဆေးများကဲ့သို့သော အခမဲ့ ပစ္စည်းများကို မြင်သောအခါ တစ်ခုတလေ ကျန်ခဲ့မည်ကို စိုးရွံ့ကာ ၎င်းတို့သည် တစ်ခုတလေမျှ ချန်မထားခဲ့ဘဲ အိမ်သို့ အကုန်ယူသွားကြသည်။ အချို့လူများက “၎င်းတို့ ဆင်းရဲသောကြောင့် အမြတ်ထုတ်လိုကြခြင်း ဖြစ်သလော” ဟု ပြောကြသည်။ မဟုတ်ပေ။ ဤလူစားမျိုးတွင် ဤကဲ့သို့သော လူ့သဘာဝ စရိုက်မျိုး ရှိရုံသာဖြစ်သည်။ ၎င်းတို့၏ မိသားစုသည် ငွေကြေးမပြတ်လပ်သော်လည်း ၎င်းတို့က မရမက အမြတ်ထုတ်ကြသည်။ ဘုရားသခင်ကို ယုံကြည်ပြီးနောက်တွင် ဤလူစားမျိုးသည် ဘုရားအိမ်တော်အပေါ်၌ပင် အမြတ်ထုတ်ကြသည်။ အချို့လူများသည် ကိုယ့်အိမ်တွင်ကိုယ် ထမင်းမစားဘဲ ဧည့်ခံသည့်အိမ်အတွက် အလုပ်ကူလုပ်ပေးသယောင် ဟန်ဆောင်လျက် ဧည့်ခံသည့်မိသားစုထံသို့ အလကား ထမင်းသွားစားလေ့ရှိသည်။ ၎င်းတို့သည် ညီအစ်ကိုမောင်နှမများ၏ ပိုင်ဆိုင်မှုများကို တိတ်တဆိတ် ယူသုံးကြသည်။ ၎င်းတို့သည် မိမိတို့၏ ကိုယ်ပိုင်ပစ္စည်းများကို အသုံးပြုခြင်းကို ရှောင်ကြဉ်ပြီး အခြားသူများ၏ ပိုင်ဆိုင်မှုများကို အစဉ်သဖြင့် ယူသုံးကြသည်။ ၎င်းတို့သည် ကိုယ့်အဝတ်အထည်ကိုယ် မဝတ်ဘဲ အခြားသူတစ်ဦး၏ အဝတ်အထည်များကို အစဉ်သဖြင့် ဝတ်ဆင်ကြသည်။ တစ်စုံတစ်ဦး အဝတ်လျှော်နေသည်ကို ၎င်းတို့ မြင်သောအခါ ၎င်းတို့အတွက် အဝတ်တချို့ကို တစ်ပါတည်း လျှော်ပေးရန် တောင်းဆိုပြီး အဆုံးတွင် လျှော်ရန်အတွက် အဝတ် ခုနစ်ထည်၊ ရှစ်ထည်ခန့် ပေးလိုက်ကြသည်။ ဤသည်မှာ သိသိသာသာ အမြတ်ထုတ်ခြင်း ဖြစ်သည်။ ၎င်းတို့သည် ရိုးရှင်းစွာပင် ဤကဲ့သို့သော ကိုယ်ကျင့်စရိုက်မျိုး ရှိကြ၏။ ၎င်းတို့၏ မိသားစုတွင် ငွေရှိသည်မှာ ထင်ရှားသော်လည်း ၎င်းတို့သည် ညီအစ်ကိုမောင်နှမများထံမှ ငွေချေးကြသေးသည်။ ၎င်းတို့ ပြန်ဆပ်မည့်အချိန်ကို မေးမြန်းသောအခါ ၎င်းတို့က “ကျွန်ုပ် ငွေရှိသည့်အချိန်ကျမှ ပြန်ဆပ်ပါမည်။ ကျွန်ုပ်တွင် ငွေမရှိလျှင် မည်သို့ ပြန်ဆပ်နိုင်မည်နည်း။ ကျွန်ုပ်တွင် ငွေမရှိပါ၊ အသက်တစ်ချောင်းသာ ရှိပါတော့သည်” ဟု ပြောဆိုကြသည်။ ဤစကားများက မည်သည့်အရာကို ဆိုလိုသနည်း။ ၎င်းတို့သည် ပြန်မဆပ်ချင်ကြသည်မှာ သိသာထင်ရှားပြီး ပြန်ဆပ်ရန်လည်း မည်သည့်အခါမျှ ရည်ရွယ်ချက် မရှိခဲ့ကြပေ။ ၎င်းတို့သည် အခြားသူများ၏ ငွေကို မိမိတို့၏ ကိုယ်ပိုင်ပျော်ရွှင်မှုအတွက် အသုံးပြုလျက်၊ လွတ်လပ်စွာ သုံးစွဲလျက် အမြတ်ထုတ်လိုကြရုံသာ ဖြစ်သည်။ ဤသည်မှာ ၎င်းတို့၏ ရည်ရွယ်ချက်ဖြစ်သည်။ တစ်စုံတစ်ဦးက ပစ္စည်းအသစ်တစ်ခု ဝယ်ထားသည်ကို ၎င်းတို့ မြင်သောအခါ ၎င်းတို့သည် အလွန် စိတ်ဝင်စားလာပြီး ယင်းကို ငှားရန် အဆက်မပြတ် စဉ်းစားကြသည်။ ပိုင်ရှင်က ယင်းကို လိုအပ်ပြီး မငှားချင်လျှင်လည်း ၎င်းတို့က မရမက ယူငှားကြသည်။ ၎င်းတို့သည် ယင်းကို ဟောင်းနွမ်းသည်အထိ သို့မဟုတ် ပျက်စီးသည်အထိ သုံးစွဲကြပြီး ပြန်မပေးကြသေးဘဲ ယင်းကို မိမိတို့၏ ကိုယ်ပိုင်ပစ္စည်းကဲ့သို့ သဘောထားကြသည်။ ဤလူစားမျိုးသည် နေရာတိုင်းတွင် အမြတ်ထုတ်ကြသည်၊ ပစ္စည်းများကို ငှားရမ်းပြီး မည်သည့်အခါမျှ ပြန်မပေးကြပေ။ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သလော။ (မဟုတ်ပါ။) ဤသည်မှာ တည်ကြည်မှု မရှိခြင်းနှင့် ယုတ်ညံ့သော လူ့သဘာဝ စရိုက်ရှိခြင်း ဖြစ်သည်။ သင်တို့သည် ဤလူစားမျိုးကို မြင်ဖူးသလော။ (မြင်ဖူးပါသည်။) ၎င်းတို့ အတော်များများ ရှိကြသည်။ ဤလူစားမျိုးသည် သမ္မာတရားကို လက်တွေ့လုပ်ဆောင်နိုင်သလော ဟူသည်ကို ငါ့ကို ပြောလော့။ (မလုပ်ဆောင်နိုင်ပါ။) ဤပုဂ္ဂိုလ်များထဲမှ အများစုသည် မည်သည့်လူစားမျိုးများ ဖြစ်ကြသနည်း။ ၎င်းတို့သည် လူယုတ်မာများ ဖြစ်ကြသည် မဟုတ်လော။ ၎င်းတို့သည် အခြားသူများအပေါ် မည်မျှပင် အမြတ်ထုတ်ပါစေ လိပ်ပြာမသန့်ခြင်း မရှိပေ။ ၎င်းတို့တွင် ဟီရိဩတ္တပ္ပ ရှိသလောဟု ငါ့ကို ပြောလော့။ (မရှိပါ။) ဟီရိဩတ္တပ္ပ မရှိသောသူများသည် မည်သည့်လူစားမျိုး ဖြစ်သနည်း။ ၎င်းတို့သည် လူကောင်းများ ဖြစ်သလော သို့မဟုတ် လူဆိုးများ ဖြစ်သလောဟူသည်ကို ငါတို့ မပြောဘဲ နေကြစို့။ အနည်းဆုံးအနေဖြင့် ၎င်းတို့သည် သမ္မာတရားကို လက်တွေ့လုပ်ဆောင်ရန် လိုအပ်သော လူ့သဘာဝ၏ အခြေခံအကျဆုံး စံနှုန်းများနှင့် အခြေအနေများ ကင်းမဲ့နေကြသည်။ သမ္မာတရားကို လက်တွေ့လုပ်ဆောင်ရန်အတွက် လူတစ်ဦးသည် အနည်းဆုံး ဟီရိဩတ္တပ္ပ ပိုင်ဆိုင်ရမည်ဟု ငါတို့ ယခင်က မိတ်သဟာယဖွဲ့ခဲ့ကြသည်။ လူတစ်ဦး၏ ဟီရိဩတ္တပ္ပတွင် အရှက်တရား ပါဝင်သည်။ မိမိတို့၏ ဟီရိဩတ္တပ္ပတွင် ကိုယ့်ကိုယ်ကိုယ် အပြစ်တင်ခြင်း တစ်စုံတစ်ရာ မခံစားရဘဲ အခြားသူများအပေါ် အစဉ်သဖြင့် အမြတ်ထုတ်နေသူများတွင် ရှက်စိတ် ရှိသလော။ (မရှိပါ။) ရှက်စိတ်မရှိသော လူများသည် သမ္မာတရားကို လက်တွေ့လုပ်ဆောင်နိုင်သလော။ (မလုပ်ဆောင်နိုင်ပါ။) ၎င်းတို့သည် မည်သည့်အရာကိုမျှ မခံစားရဘဲ ၎င်းတို့၏ ဟီရိဩတ္တပ္ပမှ မည်သည့် ပြစ်တင်ရှုတ်ချမှုမျှ မရှိဘဲ မကောင်းမှုကို ကျူးလွန်ကြသည်။ ထို့ကြောင့် တရားမျှတသော အမှုများကို ပြုခြင်းနှင့် မှန်ကန်သော လမ်းကြောင်းကို လျှောက်လှမ်းခြင်းတို့သည် ၎င်းတို့အတွက် ဆွဲဆောင်မှု မရှိပေ။ အကြောင်းမှာ ၎င်းတို့၏ လူ့သဘာဝတွင် ထိုသို့သောအရာများအတွက် လိုအပ်ချက် မရှိသောကြောင့် ဖြစ်သည်။ ၎င်းတို့၏ လိုအပ်ချက်များမှာ အဘယ်အရာများ ဖြစ်သနည်း။ ၎င်းတို့၏ လိုအပ်ချက်မှာ မိမိတို့၏ ကိုယ်ပိုင်အကျိုးစီးပွားများကို မည်သည့်ဆုံးရှုံးမှုမှ မရှိအောင် ကာကွယ်ရန်ဖြစ်ပြီး တစ်ချိန်တည်းမှာပင် အခြားသူများ၏ အကျိုးစီးပွားများကို ယူငင်ကာ မိမိတို့ကိုယ်ကို အလုပ်အကျွေးပြုရန် အသုံးပြုဖို့ ဖြစ်သည်။ ၎င်းတို့၏ လူ့သဘာဝတွင် ထိုသို့သော အပြုအမူအတွက် ပြစ်တင်ရှုတ်ချမှု သို့မဟုတ် ကိုယ့်ကိုယ်ကိုယ် အပြစ်တင်မှု မရှိသကဲ့သို့ မည်သည့် ရှက်စိတ်မျှလည်း မရှိပေ။ ထို့ကြောင့် ဤလူစားမျိုးသည် သမ္မာတရားကို လက်တွေ့လုပ်ဆောင်ရန် အလွန် ခက်ခဲသည်။ ကျင့်ကြံပြုမူခြင်းအတွက် ၎င်းတို့၏ ခံယူချက်မှာ ရုပ်ဝတ္ထုပိုင်းဆိုင်ရာအရ ဖြစ်စေ၊ စိတ်ပိုင်းဆိုင်ရာ သဘောအရ ဖြစ်စေ မိမိတို့အတွက် အကျိုးရှိသော မည်သည့်အရာကိုမဆို စိုးစဉ်းမျှ စွန့်လွှတ်၍ မဖြစ်ဟူ၍ ဖြစ်သည်။ အခြားသူများ၏ ကောင်းမွန်ပြီး တန်ဖိုးရှိသော အရာများနှင့်ပတ်သက်၍မူ ၎င်းတို့သည် အမြဲတစေ ပိုင်ဆိုင်လိုကြသည်၊ သိမ်းပိုက်လိုကြသည်၊ သို့မဟုတ် အတင်းအဓမ္မပင် ရယူပိုင်ဆိုင်လိုကြသည်။ ၎င်းတို့တွင် အခွင့်အရေး ရသည်နှင့်တစ်ပြိုင်နက် အခြားသူများ၏ ကောင်းမွန်သော အရာများကို မိမိတို့အတွက် သိမ်းပိုက်ကြလိမ့်မည်။ ၎င်းတို့သည် အခွင့်အရေးကို လက်လွတ်ခံရန် မိမိတို့ကိုယ်ကို လုံးဝ ခွင့်မပြုနိုင်ကြပေ။ ပြီးလျှင် ၎င်းတို့ လက်လွတ်သွားပါက တစ်သက်လုံး နောင်တရကြလိမ့်မည်။ ဤသည်မှာ ၎င်းတို့ ကျင့်ကြံပြုမူရာတွင် ထားရှိသော ခံယူချက်ဖြစ်သည်။ ၎င်းတို့သည် ဤခံယူချက်၏ လွှမ်းမိုးခြင်းကို ခံရသောကြောင့် အခြားသူများအပေါ် အမြတ်ထုတ်ပြီး အခြားသူများ၏ အကျိုးခံစားခွင့်များကို မိမိတို့၏ ကိုယ်ပိုင်အရာအဖြစ် တောင်းဆိုသောအခါ ၎င်းတို့သည် မှန်ကန်သည်ဟု ခံစားရပြီး စိတ်သက်သာရာ ရကြကာ ကြီးမားသော အောင်မြင်မှု ခံစားချက်ကို ခံစားကြရသည်။ ၎င်းတို့ အမြတ်မထုတ်နိုင်လျှင် သို့မဟုတ် ထိုသို့ပြုလုပ်ရန် အခွင့်အရေးတစ်ခု လွတ်သွားလျှင် ၎င်းတို့ ကျရှုံးသွားသည်ဟု ခံစားရပြီး မိမိတို့ကိုယ်ကို မိုက်မဲသည်ဟု ထင်ကြသည်။ ၎င်းတို့ အမြတ်ထုတ်ရသည့်အခါ ကောင်းမွန်သည်ဟု ခံစားရသည်၊ ဝမ်းမြောက်ပြီး ငြိမ်းချမ်းကြသည်။ သို့သော် အမြတ်ထုတ်ရန် အခွင့်အရေးတစ်ခုကို မြင်ပြီး အမြတ်မထုတ်ရသည့်အခါ ၎င်းတို့ စိတ်ဆိုးပြီး ဂနာမငြိမ် ဖြစ်ကြသည်။ “ကျွန်ုပ်သာ ဤအခွင့်ကောင်းကို မယူလျှင် အလဟဿဖြစ်မည်။ အခြားသူတစ်ဦးက ယူသွားလျှင် ကျွန်ုပ်သည် နစ်နာသူ ဖြစ်သွားမည် မဟုတ်လော” ဟူ၍ ဖြစ်သည်။ ကြည့်လော့၊ ဤခံယူချက်၏ လွှမ်းမိုးခြင်းကို ခံရသောသူတစ်ဦးသည် လူကောင်းဖြစ်ရန် ကြိုးစားနိုင်သလော။ (မကြိုးစားနိုင်ပါ။) သမ္မာတရားကို လက်တွေ့လုပ်ဆောင်သောအခါ လူတို့သည် မိမိတို့ တန်ဖိုးထားသော ဂုဏ်သိက္ခာ၊ အဆင့်အတန်းနှင့် အခြားသော စိတ်ပိုင်းဆိုင်ရာ အရာများကဲ့သို့သော အရာများစွာကို လက်လွှတ်ရန် လိုအပ်သည့်အပြင် အချို့သော ရုပ်ဝတ္ထုပိုင်းဆိုင်ရာ အရာများကိုလည်း လက်လွှတ်ရန် လိုအပ်သည်။ ဤအရာအားလုံးတွင် ကိုယ်ကျိုးစီးပွားများ ပါဝင်ပတ်သက်နေပြီး သမ္မာတရားကို လက်တွေ့လုပ်ဆောင်ခြင်းက လူများကို ဤအရာအားလုံးအား ပုန်ကန်ရန်၊ ကျော်လွှားရန်၊ ဖယ်ရှားပစ်ရန်နှင့် လက်လွှတ်ရန် တောင်းဆိုသည်။ အမြတ်ထုတ်လိုသော သူများသည် ဤအရာ တစ်ခုကိုမျှ လုံးဝ မလုပ်ဆောင်နိုင်ကြပေ။ ၎င်းတို့သည် မိမိတို့၏ မျက်နှာ သို့မဟုတ် အဆင့်အတန်းကို လက်မလွှတ်နိုင်ကြသကဲ့သို့ မည်သည့် ရုပ်ဝတ္ထုပိုင်းဆိုင်ရာ အကျိုးစီးပွားများကိုမဆို စွန့်လွှတ်ရန် သာ၍ပင် စွမ်းဆောင်နိုင်စွမ်း မရှိကြပေ။ သမ္မာတရားကို လက်တွေ့လုပ်ဆောင်သောအခါ ၎င်းတို့သည် ဤအရာ တစ်ခုကိုမျှ မလုပ်ဆောင်နိုင်ကြပေ။ သို့ဆိုလျှင် ၎င်းတို့သည် သမ္မာတရားကို လက်တွေ့လုပ်ဆောင်နိုင်သလော။ (မလုပ်ဆောင်နိုင်ပါ။) ထို့ကြောင့် ၎င်းတို့အတွက် သမ္မာတရားကို လက်တွေ့လုပ်ဆောင်ရန် အလွန် ခက်ခဲသည်။ ၎င်းတို့သည် စိတ်ပိုင်းဆိုင်ရာနှင့် ရုပ်ဝတ္ထုပိုင်းဆိုင်ရာ ကောင်းမွန်သော အရာအားလုံးကို မိမိတို့အတွက် ပိုင်ဆိုင်လိုကြပြီး ယင်းတို့ကို မည်သည့်အခါမျှ လက်မလွှတ်နိုင်ကြပေ။ ယင်းက သမ္မာတရား လက်တွေ့လုပ်ဆောင်ခြင်း စည်းမျဉ်းများနှင့် တိုက်ရိုက် ပဋိပက္ခဖြစ်ပြီး ဆန့်ကျင်နေသည်။ ထိုအကြောင်းကြောင့် ၎င်းတို့သည် သမ္မာတရားကို လက်တွေ့မလုပ်ဆောင်နိုင်ကြခြင်း ဖြစ်သည်။ အထူးသဖြင့် အမြတ်ထုတ်လိုသူများကို ကြည့်လော့၊ ၎င်းတို့သည် မည်မျှအထိ လွန်ကဲကြသနည်း။ တစ်စုံတစ်ဦး၏ အိမ်သို့ အလည်သွားသောအခါ ပြန်မသွားမီ ၎င်းတို့၏ ရေအနည်းငယ်ကို သောက်ရန်နှင့် ၎င်းတို့၏ မုန့်အနည်းငယ်ကို စားရန်ပင် သေချာအောင် လုပ်ဆောင်ကြသည်။ ဤကဲ့သို့သော ကိုယ်ကျင့်စရိုက်ရှိသည့် လူများသည် သမ္မာတရားကို လက်တွေ့လုပ်ဆောင်နိုင်သလောဟူသည်ကို ငါ့ကို ပြောလော့။ (မလုပ်ဆောင်နိုင်ပါ။) အရာအားလုံးကို တိုင်းတာရန်အတွက် ၎င်းတို့၏ စံနှုန်းသည် ၎င်းတို့ အမြတ်ထုတ်နိုင်မနိုင်နှင့် အကျိုးကျေးဇူးများ ရရှိနိုင်မနိုင်ဟူသော မူဝါဒအပေါ် အခြေခံသည်။ ကိုယ်ကျိုးစီးပွားသည် အရာအားလုံးကို ၎င်းတို့ တိုင်းတာသည့် မူဝါဒဖြစ်သည်။ ကျင့်ကြံပြုမူရာတွင် ၎င်းတို့သည် အခြားသူများအပေါ် အမြတ်ထုတ်ရန်ကိုသာ အာရုံစိုက်ကြသည်။ ၎င်းတို့ မနစ်နာသရွေ့၊ အမြတ်ထုတ်နိုင်သရွေ့ ယင်းက တန်သည်ဟု ၎င်းတို့ ခံစားကြရသည်။ ကျင့်ကြံပြုမူရာတွင် လူတစ်ဦးသည် အမြတ်ထုတ်နိုင်ရမည် ဖြစ်ကြောင်းနှင့် မကြာခဏ အမြတ်ထုတ်ဖူးမှသာလျှင် ဉာဏ်ကောင်းပြီး ပါးနပ်သူ ဖြစ်ကြောင်း၊ တစ်စုံတစ်ဦးသည် အမြတ်ထုတ်နည်းကို မသိပါက ထိုသူသည် မိုက်မဲကြောင်း ၎င်းတို့ ယုံကြည်ကြသည်။ ကျင့်ကြံပြုမူရန်အတွက် ၎င်းတို့၏ စံနှုန်းမှာ အမြတ်ထုတ်ရန်သာဖြစ်ပြီး မည်သည့်အခါမျှ အရှုံးမခံရန် ဖြစ်သည်။ ၎င်းတို့သည် ဤချဉ်းကပ်ပုံကို ကျင့်ကြံပြုမူရန်အတွက် စံနှုန်းအဖြစ် ထားရှိကြသည်၊ ၎င်းတို့ သမ္မာတရားကို လက်တွေ့လုပ်ဆောင်နိုင်သလော။ (မလုပ်ဆောင်နိုင်ပါ။) သမ္မာတရားသည် ၎င်းတို့၏ စိတ်နှလုံးထဲတွင် နေရာတစ်နေရာ ရှိသလော။ ယင်းက ၎င်းတို့၏ စိတ်နှလုံးထဲတွင် အာဏာ တည်နိုင်သလော။ (မတည်နိုင်ပါ။) သို့ဆိုလျှင် ၎င်းတို့သည် မည်သည့် သမ္မာတရားများကို လက်တွေ့လုပ်ဆောင်နိုင်သနည်း။ (မည်သည့်အရာကိုမျှ မလုပ်ဆောင်နိုင်ပါ။) ၎င်းတို့သည် မည်သည့် သမ္မာတရားကိုမျှ လုံးဝ လက်တွေ့မလုပ်ဆောင်နိုင်ကြပေ။ ၎င်းတို့၏ တည်ကြည်မှုသည် အလွန် နိမ့်ကျသဖြင့် အခြားသူများကို ၎င်းတို့အား စက်ဆုပ်ရွံရှာစေသည်။ အချို့လူများသည် ဘုရားအိမ်တော်တွင် တာဝန်ထမ်းဆောင်ကြသည်။ ဘုရားအိမ်တော်က ၎င်းတို့အား နေ့စဉ်သုံးအတွက် ပစ္စည်းအချို့ ပေးအပ်ထားပြီး ၎င်းတို့တွင် အချို့ ကျန်ရှိနေသေးသော်လည်း ကုန်သွားပြီဟူသော ဆင်ခြေကို အသုံးပြုလျက် ပိုမိုရရှိရန် မကြာခဏ တောင်းဆိုကြသည်။ အဘယ်ကြောင့် ၎င်းတို့ အမြဲတစေ ပိုမို တောင်းဆိုကြသနည်း။ “ကျွန်ုပ်သာ ဤအရာကို အမြတ်မထုတ်ဘဲ အခြားသူတစ်ဦးက အမြတ်ထုတ်သွားလျှင် ကျွန်ုပ်သည် နစ်နာသူ ဖြစ်သွားမည် မဟုတ်လော” ဟူ၍ ၎င်းတို့ တွေးကြသည်။ ကြည့်လော့၊ ဤသည်မှာ မည်သည့် ကိုယ်ကျင့်စရိုက်မျိုး ဖြစ်သနည်း။ ဤလူစားမျိုးက အရာအားလုံးကို တိုင်းတာရန် အသုံးပြုသည့် စံနှုန်းသည် ၎င်းတို့ အမြတ်ထုတ်နိုင်မနိုင်နှင့် အကျိုးကျေးဇူးများ ရရှိနိုင်မနိုင်ဟူသော မူဝါဒအပေါ် အခြေခံသည်။ ၎င်းတို့၏ စိတ်နှလုံးများသည် အကျိုးစီးပွားနှင့်ဆိုင်သော အတွေးများဖြင့် လုံးလုံးလျားလျား လွှမ်းမိုးခံထားရသည်။ သင်သည် အပြုသဘောဆောင်သော အရာများ သို့မဟုတ် သမ္မာတရားအကြောင်း ၎င်းတို့နှင့် မည်မျှပင် မိတ်သဟာယဖွဲ့ပါစေ ၎င်းတို့ လက်ခံရန် ငြင်းဆန်ကြသည်။ ယင်းမှာ ၎င်းတို့၏ အစွမ်းအစ သို့မဟုတ် ၎င်းတို့ နားလည်နိုင်စွမ်း ရှိမရှိဟူသည်တို့နှင့် မသက်ဆိုင်ပေ။ ယင်းမှာ ကျင့်ကြံပြုမူရာတွင် ထားရှိသော ၎င်းတို့၏ ခံယူချက်က ပြဿနာရှိနေခြင်း ဖြစ်သည်။ ၎င်းတို့သည် အပြုသဘောဆောင်သော အရာများကို လုံးဝ လက်ခံမည်မဟုတ် သို့မဟုတ် လက်တွေ့လုပ်ဆောင်မည် မဟုတ်သကဲ့သို့ သမ္မာတရား စည်းမျဉ်းများကိုလည်း လိုက်နာစောင့်ထိန်းမည် မဟုတ်ပေ။ ၎င်းတို့၏ တည်ကြည်မှုသည် အလွန်အမင်း နိမ့်ကျသည်။ ဤလူစားမျိုးနှင့် သမ္မာတရားအကြောင်း မိတ်သဟာယဖွဲ့ရန် လိုအပ်သလောဟူသည်ကို ငါ့ကို ပြောလော့။ (မလိုအပ်ပါ။) အဘယ်ကြောင့် မလိုအပ်သနည်း။ (အကြောင်းမှာ ၎င်းတို့သည် သမ္မာတရားကို ဘယ်သောအခါမျှ လက်တွေ့လုပ်ဆောင်မည် မဟုတ်သောကြောင့် ဖြစ်ပါသည်။) ၎င်းတို့သည် ၎င်းတို့၏ လူ့သဘာဝတွင် ဟီရိဩတ္တပ္ပ ကင်းမဲ့နေပြီး သမ္မာတရားကို လက်တွေ့လုပ်ဆောင်ရန်အတွက် အခြေခံ အခြေအနေများ မပိုင်ဆိုင်ကြပေ။ ၎င်းတို့၏ စိတ်နှလုံးများသည် အမြတ်ထုတ်ရန်နှင့် အကျိုးကျေးဇူးများ ရရှိရန်ကိုသာ အာရုံစိုက်ကြသည်။ ဤလူစားမျိုးသည် သမ္မာတရားကို ကြားနာရန် မထိုက်တန်သကဲ့သို့ ကယ်တင်ခြင်း ရရှိခြင်းအကြောင်း တရားဒေသနာများကို နားထောင်ရန် မထိုက်တန်ဟု ဆိုနိုင်သည်။ ကြည့်လော့၊ အမြတ်ထုတ်လိုခြင်းသည် မည်သည့် ပြဿနာအမျိုးအစား ဖြစ်သည်ကို သင်တို့ အပြည့်အဝ နားမလည်ခဲ့ကြပေ၊ ဟုတ်သလော။ သင်တို့က ယင်းကို လူ့သဘာဝ၏ ချို့ယွင်းချက်ဟုပင် ထင်ခဲ့ကြသည်။ ယင်းမှာ လူ့သဘာဝ၏ ချို့ယွင်းချက် ဖြစ်သလော။ (မဟုတ်ပါ။) ယခု သင်တို့ နားလည်ပြီ မဟုတ်လော။ ယင်းမှာ မည်သည့် ပြဿနာအမျိုးအစား ဖြစ်သနည်း။ (ယင်းမှာ စရိုက်၏ ပြဿနာတစ်ခု ဖြစ်ပါသည်၊ ဤလူစားမျိုးသည် နိမ့်ကျသော ကိုယ်ကျင့်စရိုက် ရှိ၏။)

ပေးကမ်းစွန့်ကြဲလိုခြင်း

ယခု ပေးကမ်းစွန့်ကြဲလိုခြင်းအကြောင်း ပြောကြစို့။ လူတစ်ဦး၏ ပေးကမ်းစွန့်ကြဲလိုခြင်း နောက်ကွယ်တွင် မည်သည့် ရည်ရွယ်ချက်မျှ မရှိဘဲ ယင်းမှာ အပြုအမူတစ်ခု သို့မဟုတ် ၎င်းတို့၏ နေ့စဉ်ဘဝတွင် အလေ့အထ တစ်ခုမျှသာ ဖြစ်ပါက ဤပေးကမ်းစွန့်ကြဲလိုခြင်းကို လူ့သဘာဝ၏ ကောင်းကွက်တစ်ခုအဖြစ် မှတ်ယူသင့်သည်။ မည်သို့ပင်ဖြစ်စေ ပေးကမ်းခြင်းသည် လက်ခံရယူခြင်းထက် ပို၍ ကောင်းမွန်သည်။ အနည်းဆုံးအနေဖြင့် ပေးကမ်းစွန့်ကြဲလိုသော လူတစ်ဦးတွင် အခြားသူများကို စာနာတတ်သော စိတ်နှလုံး ရှိပြီး ၎င်းတို့၏ လူ့သဘာဝအတွင်း ကြင်နာမှု အစိတ်အပိုင်းတစ်ခု ရှိကာ ၎င်းတို့သည် တွန့်တိုခြင်း မရှိသကဲ့သို့ ရုပ်ဝတ္ထုပစ္စည်းများကို အလွန်အမင်း အလေးမထားကြပေ။ ထို့အပြင် ၎င်းတို့သည် ရုပ်ဝတ္ထုပစ္စည်းများကို အတော်အတန် ပိုင်ဆိုင်ထားကြသောအခါ ၎င်းတို့၏ ပိုလျှံနေသော ပစ္စည်းများကို ဖြစ်စေ၊ ၎င်းတို့ အသုံးမပြုသော်လည်း အခြားသူများ အသုံးပြုရန် သင့်လျော်သော ပစ္စည်းများကို ဖြစ်စေ ပေးကမ်းစွန့်ကြဲကြပြီး အခြားသူများ၏ ဘဝများကို အနည်းငယ် ပို၍ ချောင်လည်စေသည် သို့မဟုတ် အဆင်ပြေစေသည်။ ဤလုပ်ရပ်များ၏ နောက်ကွယ်ရှိ ရည်ရွယ်ချက်ကို အကဲဖြတ်ကြည့်လျှင် အနည်းဆုံးအနေဖြင့် ပေးကမ်းစွန့်ကြဲလိုသော လူများသည် ကြင်နာတတ်သော လူ့သဘာဝ ရှိကြပြီး အခြားသူများကို စာနာခြင်းနှင့် သနားခြင်းတို့၏ အနှစ်သာရနှင့်ဆိုင်သော သရုပ်သကန်များကို ပြသကြသည်။ ယင်းမှာ ၎င်းတို့၏ လူ့သဘာဝ၏ ကောင်းကွက်တစ်ခု ဖြစ်သည်။ ထိုသို့သောလူများသည် အခြားသူများအပေါ် အမြတ်ထုတ်လိုပြီး အခြားသူများ၏ ပိုင်ဆိုင်မှုများကို ထင်ရာမြင်ရာ သိမ်းပိုက်တတ်သော လူဆိုးများထက် များစွာ ပိုကောင်းသည့် အတော်အတန် ကောင်းမွန်သော ကိုယ်ကျင့်စရိုက် ရှိကြသည်။ ၎င်းတို့တွင် အတော်အတန် ပို၍ မြင့်မားသော တည်ကြည်မှု ရှိသည်။ ၎င်းတို့သည် မည်သည့် တုံ့ပြန်မှုကိုမျှ မမျှော်ကိုးဘဲ၊ အခြားသူများထံမှ ချီးမွမ်းခြင်းကို မမျှော်ကိုးဘဲ သို့မဟုတ် ဂုဏ်သတင်းကောင်း ကျန်ရစ်ရန် မရည်ရွယ်ဘဲ ပေးကမ်းစွန့်ကြဲပြီး အခြားသူများကို ကူညီကြသည်။ ဤသည်မှာ ကျင့်ကြံပြုမူရာတွင် ၎င်းတို့၏ သဘောထား သို့မဟုတ် ၎င်းတို့၏ နေထိုင်မှုပုံစံမျှသာ ဖြစ်သည်။ ဥပမာအားဖြင့် တစ်စုံတစ်ဦးတွင် အဝတ်အထည် မရှိသည်ကို ၎င်းတို့ မြင်သောအခါ ဝတ်ဆင်ရန်အတွက် ထိုသူအား ၎င်းတို့၏ ပိုလျှံနေသော အဝတ်အစားများကို ချက်ချင်း ပေးကမ်းကြသည်။ အခြားလူတစ်ဦး၏ မိသားစု ဆင်းရဲပြီး မကြာခဏ ထမင်းအဝမစားရသည်ကို ၎င်းတို့ မြင်သောအခါ ထိုသူတို့လည်း ထမင်းအဝစားရစေရန် ၎င်းတို့ မိသားစု၏ ဆန်အချို့ကို ပေးကမ်းကြသည်။ ၎င်းတို့သည် ကွန်ပျူတာအသစ်တစ်လုံး ဝယ်ပြီး အခြားသူတစ်ဦး၏ ကွန်ပျူတာမှာ သုံး၍မရလုနီးပါး ဖြစ်နေသည်ကို မြင်သောအခါ အသုံးပြုရန်အတွက် ထိုသူအား ၎င်းတို့၏ ကွန်ပျူတာအဟောင်းကို ပေးလိုက်ကြသည်။ ၎င်းတို့သည် မည်သည့် တုံ့ပြန်မှုကိုမျှ မမျှော်ကိုးဘဲ ပေးကမ်းစွန့်ကြဲကြသည်။ ဤသည်မှာ ၎င်းတို့၏ ကိုယ်ကျင့်စရိုက်မျှသာ ဖြစ်သည်။ ဤသည်မှာ လူ့သဘာဝ၏ ကောင်းကွက်တစ်ခု ဖြစ်ပြီး ကောင်းမွန်သော ကိုယ်ကျင့်စရိုက်၏ သရုပ်သကန်တစ်ခုအဖြစ်လည်း သတ်မှတ်နိုင်သည်။ ပေးကမ်းစွန့်ကြဲလိုသော အပြုအမူသည် လုံးဝ မဆိုးသော်လည်း အချို့လူများသည် ၎င်းတို့ ပေးကမ်းစွန့်ကြဲလိုသောကြောင့် “ကျွန်ုပ်သည် ကြင်နာသည်၊ ကျွန်ုပ်သည် မြင့်မြတ်သည်၊ ကျွန်ုပ်သည် ရက်ရောသည်။ ကျွန်ုပ်၏ ပေးကမ်းစွန့်ကြဲမှုနှင့် အကူအညီကို ရရှိပြီးနောက် လူများစွာ၏ ဘဝများ တိုးတက်လာခဲ့သည်။ ကျွန်ုပ်သည် ဘုရားသခင် ကယ်တင်မည့်သူ ဖြစ်သည်။ ဘုရားသခင်က ကျွန်ုပ်ကဲ့သို့သော လူတစ်ဦးကို မကယ်တင်လျှင် သူသည် မည်သည့်လူစားမျိုးကို ကယ်တင်မည်နည်း” ဟု မကြာခဏ တွေးတောကြသည်။ ၎င်းတို့သည် မိမိတို့ကိုယ်ကို “ပေးကမ်းစွန့်ကြဲလိုသော လူကောင်းတစ်ဦး” အဖြစ် မကြာခဏ မှတ်ယူကြသည်။ တစ်စုံတစ်ဦးက ၎င်းတို့ကို “သင်၏ လူ့သဘာဝ မကောင်းပါ။ သင်သည် သမ္မာတရားနှင့် ဆန့်ကျင်သော အရာများစွာကို ပြုလုပ်ပြီး သင်သည် သမ္မာတရားကို မချစ်ပါ” ဟု ပြောသည် ဆိုပါစို့။ ဤစကားကို ကြားပြီးနောက် ၎င်းတို့ ဒေါသထွက်ကြလိမ့်မည်။ ဤနေရာတွင် ပြဿနာက အဘယ်နည်း။ အချို့လူများ၏ မိသားစုများသည် အတော်အတန် ပြေလည်ကြပြီး ၎င်းတို့ ပတ်ဝန်းကျင်ရှိ ညီအစ်ကိုမောင်နှမ အားလုံးသည် ၎င်းတို့ထံမှ ကျေးဇူးအချို့ကို ခံစားဖူးကြသည်။ ထို့ကြောင့် ထိုသူတို့က “ကျွန်ုပ်သည် အသင်းတော်ရှိ ဤလူများကို အလွန် ကောင်းမွန်စွာ ဆက်ဆံခဲ့သည်၊ ၎င်းတို့အားလုံး ကျွန်ုပ်ထံမှ အကူအညီအချို့ ရရှိဖူးကြသည်။ ဤလူများ၏ စိတ်နှလုံးထဲတွင် ကျွန်ုပ်၌ ဂုဏ်နှင့် အဆင့်အတန်း ရှိသည် မဟုတ်လော။ ကျွန်ုပ်သည် အသင်းတော်တွင် အကောင်းဆုံး အစွမ်းအစနှင့် အကောင်းဆုံး လူ့သဘာဝ ရှိသူ မဟုတ်လော။ ကျွန်ုပ်သည် ခေါင်းဆောင်တစ်ဦး ဖြစ်သင့်သည် မဟုတ်လော။ ညီအစ်ကိုမောင်နှမ အားလုံး ကျွန်ုပ်စကားကို နားထောင်သင့်သည် မဟုတ်လော” ဟု မကြာခဏ စဉ်းစားဆင်ခြင်ကြသည်။ ဤသည်မှာ မည်သည့် ပြဿနာအမျိုးအစား ဖြစ်သနည်း။ ဤသည်မှာ ဖောက်ပြန်ပျက်စီးသော စိတ်သဘောထား ပြဿနာတစ်ခု မဟုတ်လော။ (ဟုတ်ပါသည်။) ၎င်းတို့တွင် ကောင်းမွန်သော အပြုအမူ အနည်းငယ် ရှိရုံမျှဖြင့် မိမိတို့၏ အစစ်အမှန် အတိုင်းအတာကို မသိကြတောဘဲ ၎င်းတို့သည် ဤအပြုအမူကို အရင်းအနှီးအဖြစ် သဘောထားကြကာ အသင်းတော် ခေါင်းဆောင်တစ်ဦး ဖြစ်ရန် အစဉ်သဖြင့် ဆန္ဒရှိကြကာ ၎င်းတို့သည် ထူးခြားသည်ဟု ထင်မှတ်လျက် ဘဝင်မြင့်သွားကြသည်။ ၎င်းတို့သည် ဘုရားနှုတ်ကပတ်တော်များက ဖော်ထုတ်ထားသော အမျိုးမျိုးသော ဖောက်ပြန်ပျက်စီးသည့် စိတ်သဘောထားများကို မိမိတို့နှင့် မချိတ်ဆက်ကြပေ။ ၎င်းတို့၏ ပေးကမ်းစွန့်ကြဲလိုခြင်းက ၎င်းတို့သည် လူကောင်းတစ်ဦး ဖြစ်သည်ကို ဆိုလိုကြောင်း၊ ၎င်းတို့တွင် မည်သည့် ဖောက်ပြန်ပျက်စီးသော စိတ်သဘောထားမျှ မရှိကြောင်း၊ ၎င်းတို့ လုပ်ဆောင်သမျှ အရာအားလုံး မှန်ကန်ကြောင်း၊ ၎င်းတို့သည် အသင်းတော်တွင် ခေါင်းဆောင်တစ်ဦးနှင့် စံပြတစ်ဦး ဖြစ်သင့်ကြောင်းနှင့် ညီအစ်ကိုမောင်နှမ အားလုံး ၎င်းတို့ကဲ့သို့ လိုက်လုပ်သင့်ကြောင်း ၎င်းတို့ ယုံကြည်ကြသည်။ ဤအရာများက မည်သည့်အရာ၏ ထုတ်ဖော်ခြင်းများ ဖြစ်သနည်း။ (ဖောက်ပြန်ပျက်စီးသော စိတ်သဘောထားများ ဖြစ်ပါသည်။) ဤအရာသည် ဖောက်ပြန်ပျက်စီးသော စိတ်သဘောထားများ အဆင့်သို့ ရောက်ရှိသွားပြီ ဖြစ်သည်။ ပေးကမ်းစွန့်ကြဲလိုခြင်းသည် လူ့သဘာဝ၏ ကောင်းကွက်တစ်ခု ဖြစ်သော်လည်း တစ်စုံတစ်ဦးသည် ဤအရာကြောင့် မိမိကိုယ်ကို ကယ်တင်ခြင်း ခံရရန် သေချာသော လူကောင်းတစ်ဦးအဖြစ် သတ်မှတ်ပါက ဤကဲ့သို့သော အတွေးအခေါ်နှင့် အမြင်ရှုထောင့်တို့သည် မှန်ကန်သလော။ ၎င်းတို့သည် ပေးကမ်းစွန့်ကြဲလိုခြင်းဟူသော မိမိတို့၏ ကောင်းမွန်သည့် အပြုအမူကို ကောင်းမွန်သော ကိုယ်ကျင့်စရိုက်နှင့် မြင့်မြတ်သော တည်ကြည်မှု ရှိခြင်းအဖြစ် မှတ်ယူကြပြီး ယင်းကို သမ္မာတရား လက်တွေ့လုပ်ဆောင်ခြင်းနှင့် ဘုရားသခင်ကို ကျိုးနွံနာခံခြင်းအဖြစ်ပင် မှတ်ယူကြသည်။ ဤသည်မှာ ကြီးလေးသော အမှားတစ်ခု ဖြစ်သည်။ ဤသည်မှာ မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်ခြင်း ဖြစ်ကာ မိမိကိုယ်ကို သတိပြုမိခြင်း လုံးဝ ကင်းမဲ့နေခြင်း ဖြစ်သည်။ ပေးကမ်းစွန့်ကြဲလိုခြင်းကို ကောင်းမွန်သော အပြုအမူတစ်ခုဟု ပြောနိုင်သည်။ အများဆုံးအနေဖြင့် ပေးကမ်းစွန့်ကြဲလိုသော လူတစ်ဦးတွင် အမြတ်ထုတ်လိုသူများထက် များစွာ ပိုကောင်းသည့် အတော်အတန် ကောင်းမွန်သော ကိုယ်ကျင့်စရိုက် ရှိသည်။ သို့ရာတွင် သင်၌ ပေးကမ်းစွန့်ကြဲလိုခြင်းဟူသော ဤကောင်းမွန်သည့် အပြုအမူ ရှိရုံမျှဖြင့် သင်သည် လူကောင်းတစ်ဦး ဖြစ်သည်ဟုလည်းကောင်း၊ သင်၌ မည်သည့် ဖောက်ပြန်ပျက်စီးသော စိတ်သဘောထားမျှ မရှိဘဲ သမ္မာတရား လက်တွေ့ကျမှုကို ပိုင်ဆိုင်သည်ဟုလည်းကောင်း၊ သင်သည် အသင်းတော် ခေါင်းဆောင်တစ်ဦး ဖြစ်ရန်နှင့် အခြားသူများအထက်တွင် ရပ်တည်ကာ အမိန့်ပေးရန် အရည်အချင်း ပြည့်မီသည်ဟုလည်းကောင်း သင် အခိုင်အမာ မပြောဆိုနိုင်ပေ။ ဤသည်မှာ မာနထောင်လွှားသော စိတ်သဘောထား ဖြစ်သည်။ သင်သည် ပေးကမ်းစွန့်ကြဲလိုပြီး အခြားသူများကို ကူညီလိုသော်လည်း ဤကောင်းမှုအချို့ကို ပိုင်ဆိုင်ထားခြင်းသည် လူ့သဘာဝ၏ ကောင်းကွက်တစ်ခု ဖြစ်သော်လည်း ဤအရာက သင့်တွင် ဖောက်ပြန်ပျက်စီးသော စိတ်သဘောထား မရှိကြောင်း သက်သေမပြပေ။ သင်သည် သင်၏ ပေးကမ်းစွန့်ကြဲလိုခြင်းနှင့် အခြားသူများကို ကူညီလိုခြင်းကို အရင်းအနှီးကဲ့သို့ သဘောထားပြီး အသင်းတော် ခေါင်းဆောင်တစ်ဦး ဖြစ်လာရန်နှင့် သင့်ကိုယ်သင် အခြားသူများအထက် မြှင့်တင်ရန် ရည်မှန်းချက်တစ်ခု ဖြစ်ပေါ်လာပါက ဤသည်မှာ ဖောက်ပြန်ပျက်စီးသော စိတ်သဘောထား ပြဿနာတစ်ခု ဖြစ်သည်။ ယခု သင် ကွဲပြားခြားနားမှုကို မြင်နိုင်ပြီလော။ ကောင်းမွန်သော ကိုယ်ကျင့်စရိုက် ရှိခြင်းက လူတစ်ဦးတွင် ဖောက်ပြန်ပျက်စီးသော စိတ်သဘောထား မရှိဟု မဆိုလိုပေ။ အချို့လူများသည် အခြားသူများနှင့် အခြေခံအားဖြင့် အဆင်ပြေစွာ ဆက်ဆံပေါင်းသင်းကြသည်။ ၎င်းတို့သည် အခြားသူများအပေါ် အမြတ်မထုတ်ကြသကဲ့သို့ ပေးကမ်းစွန့်ကြဲပြီး အခြားသူများကို ကူညီကြသည်။ ၎င်းတို့တွင် လူ့သဘာဝ၏ ကောင်းကွက်အချို့ ရှိကြသည်။ သို့ရာတွင် ၎င်းတို့နှင့် အချိန်အတန်ကြာ အတူနေပြီးနောက် ၎င်းတို့သည် အလွန် မာနထောင်လွှားကြောင်း၊ ကြွားဝါရသည်ကို နှစ်သက်ကြောင်းနှင့် တစ်ခါတစ်ရံတွင် လိမ်ညာပြောဆိုပြီး အတော်လေး လှည့်ဖြားတတ်ကြောင်း သင် တွေ့ရှိရသည်။ သင်က ၎င်းတို့ကို ဝေဖန်လျှင် ၎င်းတို့ လက်မခံကြသကဲ့သို့ အနည်းငယ် ရက်စက်ကြမ်းကြုတ်ကာ စားပွဲကိုပင် ရိုက်လျက် “ကျွန်ုပ်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်သည်။ ကျွန်ုပ်ထံမှ ပေးကမ်းစွန့်ကြဲမှုကို မရရှိဖူးသူ မည်သူရှိသနည်း။ ညီအစ်ကိုမောင်နှမများကို မေးကြည့်လော့။ ကျွန်ုပ်သည် မည်သူ့အပေါ် အမြတ်ထုတ်ဖူးသနည်း။ ကျွန်ုပ်သည် မည်သူ့ကို ထိခိုက်အောင် သို့မဟုတ် နာကျင်အောင် လုပ်ဖူးသနည်း” ဟု ပြောဆိုကြသည်။ အခြားသူများကို မထိခိုက်စေခြင်းက သင့်ကို လူကောင်းတစ်ဦး ဖြစ်စေသလော။ အခြားသူများကို မထိခိုက်စေခြင်းသည် လူတစ်ဦး လုပ်ဆောင်သင့်သည့် အနိမ့်ဆုံးအရာမျှသာ မဟုတ်လော။ သင် မောက်မာခြင်းအတွက် မည်သည့် အကြောင်းပြချက် ရှိသနည်း။ မည်သူ့ကိုမျှ မထိခိုက်စေခြင်း သို့မဟုတ် နာကျင်အောင် မလုပ်ခြင်းသည် လူတစ်ဦး လုပ်ဆောင်သင့်သည့်အရာ ဖြစ်သည်။ ယင်းမှာ အရင်းအနှီး မဟုတ်ပေ။ အခြားသူများအပေါ် အမြတ်မထုတ်ခြင်းက သင်သည် သမ္မာတရားကို လက်တွေ့လုပ်ဆောင်နိုင်ပြီး ဘုရားသခင်ကို ကျိုးနွံနာခံနိုင်သည်ဟု မဆိုလိုပေ။ သင်သည် မိမိကိုယ်ကို ဆင်ခြင်သုံးသပ်ရန် သင်ယူသင့်ပြီး အခြားသူများ၏ ဝေဖန်မှုနှင့် အကူအညီကို လက်ခံနိုင်ရမည်။ ထိုအခါမှသာ သင်သည် ဆင်ခြင်တုံတရားရှိသောသူတစ်ဦး ဖြစ်လိမ့်မည်။ သင်သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြသခဲ့ပြီး သင်၏ လုပ်ရပ်များသည် သမ္မာတရားနှင့် မကိုက်ညီသောကြောင့် ယခု သင် ပြုပြင်ခြင်း ခံနေရသည်။ ဤသည်မှာ ပေးကမ်းစွန့်ကြဲလိုခြင်းဟူသော သင်၏ ကောင်းမွန်သည့် အပြုအမူသည် အပြုသဘောဆောင်သော အရာတစ်ခု ဖြစ်သည်ဟူသော အချက်ကို ငြင်းပယ်ခြင်း မဟုတ်သကဲ့သို့ သင်၏ တည်ကြည်မှုကို ငြင်းပယ်ခြင်းလည်း မဟုတ်ပေ။ ထို့ထက် သင်သည် အမှားတစ်ခု ပြုလုပ်မိပြီး သမ္မာတရား စည်းမျဉ်းများကို ချိုးဖောက်ခဲ့သောကြောင့် ပြုပြင်ခြင်းနှင့် ဖော်ထုတ်ခြင်းကို လုပ်ဆောင်နေခြင်း ဖြစ်သည်။ သင် လက်ခံနိုင်လျှင် သင်သည် သမ္မာတရားကို ချစ်မြတ်နိုးပြီး သမ္မာတရားကို လက်တွေ့လုပ်ဆောင်နိုင်သူ ဖြစ်သည်။ သင် လက်မခံလျှင် သင်၏ ပေးကမ်းစွန့်ကြဲလိုခြင်းသည် အများဆုံးအနေဖြင့် လူ့သဘာဝ၏ ကောင်းကွက်တစ်ခုမျှသာ ဖြစ်သည်။ သို့သော် သင်၏ ဖောက်ပြန်ပျက်စီးသော စိတ်သဘောထားများ အတွင်းရှိ မာနထောင်လွှားခြင်း၊ ရက်စက်ကြမ်းကြုတ်ခြင်းနှင့် ကောက်ကျစ်ဆိုးယုတ်ခြင်းတို့က လွှမ်းမိုးထားသောကြောင့် သင်သည် သမ္မာတရားကို လက်မခံနိုင်ပေ၊ သို့ဖြစ်၍ သင်သည် လုံးဝ ယုတ်ညံ့ပြီး တန်ဖိုးမရှိပေ။ ပြုပြင်ခြင်းနှင့် ရင်ဆိုင်ရသောအခါ ဤလူစားမျိုးသည် ပြဿနာအကြီးအကျယ် ရှာကြသည်၊ ၎င်းတို့၏ အရည်အချင်းများအကြောင်း ပြောဆိုကြပြီး ၎င်းတို့ လုပ်ဆောင်ခဲ့ဖူးသည့် ကောင်းမွန်သော အပြုအမူ အနည်းငယ်ကို ကြွားဝါပြသကြသည်။ ၎င်းတို့သည် ခွေးရူးများကဲ့သို့ ပြုမူကြပြီး သောင်းကျန်းကြသည်။ ၎င်းတို့တွင် ရှိခဲ့သည့် ကောင်းမွန်သော ပုံရိပ်အနည်းငယ်သည် လုံးဝ ပျောက်ကွယ်သွားပြီး ၎င်းတို့၏ သဘာဝသည် အပြည့်အဝ ဖော်ထုတ်ခံလိုက်ရသည်။ လူတိုင်းက ဤအရာကို ရှင်းလင်းစွာ မြင်တွေ့ပြီး “ဤလူတွင် ဆိုးဆိုးရွားရွား ဖောက်ပြန်ပျက်စီးသော စိတ်သဘောထား ရှိသည်။ ၎င်းတို့သည် ဆိုးယုတ်သောလူတစ်ဦး၊ စွာကျယ်စွာကျယ် လုပ်သူတစ်ဦး ဖြစ်သည်တကား။ ၎င်းတို့ အသင်းတော် ခေါင်းဆောင်အဖြစ် ရွေးချယ်မခံရသည်မှာ ကံကောင်းပေသည်။ ၎င်းတို့သာ အသင်းတော် ခေါင်းဆောင် ဖြစ်လာခဲ့လျှင် ၎င်းတို့သည် ဆတ်ဆတ်ထိအခံ ဖြစ်သွားမည်။ တစ်စုံတစ်ဦးက ၎င်းတို့ကို ဖြုတ်ချရန် ကြိုးစားလျှင် ၎င်းတို့သည် ထိုသူကို မည်သည့်အခါမျှ အလွတ်ပေးမည် မဟုတ်ဘဲ ထိုသူကို သေသည်အထိ တိုက်ခိုက်လိမ့်မည်။ ယင်းမှာ ကပ်ဘေးသင့်စရာ ဖြစ်လိမ့်မည်” ဟု ပြောဆိုကြသည်။ သင်သည် ၎င်းတို့၏ ကောင်းမွန်သော အပြုအမူတစ်ခု သို့မဟုတ် ၎င်းတို့၏ လူ့သဘာဝ အရည်အသွေး တစ်ခုတည်းကိုသာ ကြည့်လျှင် ၎င်းတို့၏ ဖောက်ပြန်ပျက်စီးသော စိတ်သဘောထားများက မည်သို့ရှိသည်၊ သမ္မာတရားအပေါ် ၎င်းတို့၏ သဘောထားက မည်သို့ရှိသည်၊ သို့မဟုတ် ၎င်းတို့သည် သမ္မာတရားကို ကျိုးနွံနာခံနိုင်ခြင်း ရှိမရှိဟူသည်တို့ကို သင် လုံးဝ မမြင်နိုင်ပေ။ ၎င်းတို့သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြပြီးနောက် ဖော်ထုတ်ခြင်းနှင့် ပြုပြင်ခြင်းကို ခံရသောအခါ သမ္မာတရားအပေါ် ၎င်းတို့၏ သဘောထားသည် တဖြည်းဖြည်း ပေါ်လာပြီး ဖော်ထုတ်ခံရလိမ့်မည်။ ထို့ကြောင့် လူတစ်ဦး၏ တည်ကြည်မှု၊ သို့မဟုတ် ၎င်းတို့ လူ့သဘာဝ၏ ကောင်းကွက်များနှင့် ချို့ယွင်းချက်များသည် ၎င်းတို့ သမ္မာတရားကို လက်ခံခြင်း ရှိမရှိဟူသည်ကို အပြည့်အဝ မဆုံးဖြတ်နိုင်ပေ။ ၎င်းတို့၏ တည်ကြည်မှု သို့မဟုတ် ၎င်းတို့ လူ့သဘာဝ၏ ကောင်းကွက်များနှင့် ချို့ယွင်းချက်များကို ကြည့်ခြင်းအားဖြင့် သမ္မာတရားအပေါ် ၎င်းတို့၏ သဘောထား မည်သို့ရှိသည်ကို မြင်တွေ့ရန်လည်း မဖြစ်နိုင်ပေ။ ၎င်းတို့သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြသသောအခါ သို့မဟုတ် ဖော်ထုတ်ခြင်းနှင့် ပြုပြင်ခြင်းတို့နှင့် ရင်ဆိုင်ရသောအခါမှသာ သမ္မာတရားအပေါ် ၎င်းတို့၏ သဘောထား ထုတ်ဖော်ခံရမည်ဖြစ်ပြီး ထိုအခါမှသာလျှင် ၎င်းတို့သည် သမ္မာတရားကို ချစ်မြတ်နိုးခြင်း ရှိမရှိ၊ သမ္မာတရားကို လက်တွေ့လုပ်ဆောင်နိုင်ခြင်း ရှိမရှိနှင့် အဆုံးတွင် ကယ်တင်ခြင်းရရှိရန် ၎င်းတို့၌ မျှော်လင့်ချက် မည်မျှရှိသည်ကို သိရှိနိုင်မည်ဖြစ်သည်။ ထိုသို့သောလူများ၏ ပေးကမ်းစွန့်ကြဲလိုခြင်းနှင့် အခြားသူများကို ကူညီလိုခြင်းတို့မှတစ်ဆင့် ၎င်းတို့တွင် မည်သည့် လူ့သဘာဝ ကောင်းကွက်များနှင့် ချို့ယွင်းချက်များ ရှိသည်ကို သင် မြင်နိုင်သည်။ ထို့နောက် ၎င်းတို့၏ ပေးကမ်းစွန့်ကြဲလိုခြင်းနှင့် အခြားသူများကို ကူညီလိုခြင်းတို့ကြောင့် မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်လာခြင်း၊ ခေါင်းဆောင်တစ်ဦး ဖြစ်ချင်လာပြီး အခြားသူများအထက်တွင် ရပ်တည်ချင်လာခြင်းကဲ့သို့သော ၎င်းတို့၏ ပြဿနာများစွာမှတစ်ဆင့် သမ္မာတရားအပေါ် ၎င်းတို့၏ သဘောထားကို သင် ရှင်းလင်းစွာ မြင်နိုင်သည်၊ ပြီးလျှင် သမ္မာတရားအပေါ် ၎င်းတို့၏ သဘောထားကို အခြေခံ၍ ၎င်းတို့ ကယ်တင်ခြင်း ရရှိနိုင်မနိုင်ဟူသည်ကို သင် ရှင်းလင်းစွာ မြင်နိုင်သည်။ ဤအပြုအမူများမှတစ်ဆင့် သင်သည် ၎င်းတို့ လူ့သဘာဝ၏ ကောင်းကွက်များနှင့် ချို့ယွင်းချက်များကို ပိုင်းခြားသိမြင်နိုင်သည်၊ ၎င်းတို့၏ တည်ကြည်မှုကို ပိုင်းခြားသိမြင်နိုင်သည်၊ တစ်ချိန်တည်းမှာပင် လူ့သဘာဝနှင့် ဖောက်ပြန်ပျက်စီးသော စိတ်သဘောထားတို့ကြား ကွာခြားမှုကို ခွဲခြားရန် သင်ယူနိုင်သော်လည်း ၎င်းတို့ အဆုံးတွင် ကယ်တင်ခြင်း ခံရနိုင်မနိုင်ကိုဖြစ်စေ၊ ၎င်းတို့၏ ရလဒ် မည်သို့ဖြစ်မည်ကိုဖြစ်စေ သင် အပြည့်အဝ မပြောနိုင်ပေ။ တစ်စုံတစ်ဦး ကယ်တင်ခြင်း ခံရနိုင်မနိုင် ဆုံးဖြတ်ခြင်းသည် အနည်းငယ် ပို၍ ရှုပ်ထွေးသည်။ ၎င်းတို့သည် ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြသသောအခါ သမ္မာတရားကို လက်ခံနိုင်ခြင်း ရှိမရှိ၊ မိမိကိုယ်ကို ဆင်ခြင်သုံးသပ်နိုင်ခြင်း ရှိမရှိနှင့် စစ်မှန်သော နောင်တရခြင်း ရှိမရှိဟူသည်တို့ကိုလည်း သင် ကြည့်ရှုရမည်၊ ယင်းကို ဤကဏ္ဍများအပေါ် အခြေခံ၍ ဆုံးဖြတ်ရမည်ဖြစ်သည်။

လူပေါင်းဆံ့ခြင်းကို နှစ်သက်ခြင်းနှင့် တစ်သီးပုဂ္ဂလဆန်ခြင်း

လူပေါင်းဆံ့ခြင်း၊ ဤသည်မှာ မည်သည့်ကဏ္ဍ ဖြစ်သနည်း။ (ပင်ကိုအခြေအနေ ဖြစ်ပါသည်။) ဤသည်မှာ ပင်ကိုအခြေအနေတစ်ခုဖြစ်ပြီး လူအုပ်စုများကြား၌ လောကီဆက်ဆံရေးများအတွက် နည်းလမ်းတစ်ခု ဖြစ်သည်။ အချို့လူများသည် အခြားသူများနှင့် ပေါင်းသင်းဆက်ဆံရသည်ကို နှစ်သက်ကြသည်၊ ၎င်းတို့သည် ယင်းကို မည်သည့်အခါမျှ ငြီးငွေ့ခြင်းမရှိဘဲ အခြားလူတို့၏ ပင်ကိုစရိုက်က မည်သို့ပင်ဖြစ်ပါစေ ၎င်းတို့သည် ထိုသူတို့နှင့် ပေါင်းသင်းဆက်ဆံနိုင်ကြပြီး ပေါင်းသင်းဆက်ဆံလိုစိတ် ရှိကြသည်။ သို့ရာတွင် အချို့လူများက လူအုပ်ကို ရှောင်ရှားလိုကြပြီး အခြားသူများနှင့် ပေါင်းသင်းဆက်ဆံရန် မလိုလားကြပေ။ ဤအရာသည် လူတစ်ဦး၏ မွေးရာပါ ပင်ကိုစရိုက်နှင့် အတိုင်းအတာတစ်ခုအထိ ဆက်စပ်မှုရှိသည်။ ပင်ကိုစရိုက် ပါဝင်ပတ်သက်သည့်အခါ ယင်းက ပင်ကိုအခြေအနေများ ပါဝင်ပတ်သက်သည်မှာ သေချာသည်။ လူပေါင်းဆံ့ခြင်းသည် လူတစ်ဦး၏ ပင်ကိုစရိုက်နှင့် ဆက်စပ်နေသည်။ ယင်းက လူ့သဘာဝ၏ ကောင်းကွက်များ သို့မဟုတ် အားနည်းချက်များနှင့် မသက်ဆိုင်သကဲ့သို့ ဖောက်ပြန်ပျက်စီးသော စိတ်သဘောထားနှင့်လည်း သေချာပေါက် မသက်ဆိုင်ပေ။ ဤသည်မှာ နှိုင်းယှဉ်ချက်အရ ရိုးရှင်းသော သရုပ်သကန်တစ်ခု ဖြစ်သည်။ တစ်သီးပုဂ္ဂလဆန်ခြင်း၊ ဤသည်မှာ မည်သည့်ကဏ္ဍအောက်တွင် အကျုံးဝင်သနည်း။ (ယင်းမှာ လူတစ်ဦး၏ မွေးရာပါ ပင်ကိုစရိုက်၏ အစိတ်အပိုင်းတစ်ခု ဖြစ်ပါသည်။) (ယင်းမှာ လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ဤနေရာတွင် သဘောထားကွဲလွဲမှု အချို့ရှိသည်၊ သို့ဆိုလျှင် တစ်သီးပုဂ္ဂလဆန်ခြင်းဟူသည်မှာ အတိအကျအားဖြင့် မည်သည့် ပြဿနာအမျိုးအစား ဖြစ်သနည်း။ (တစ်သီးပုဂ္ဂလဆန်ခြင်းက လူတစ်ဦး၏ ပင်ကိုစရိုက် ညံ့ဖျင်းကြောင်းကို ညွှန်ပြပါသည်။) ညံ့ဖျင်းသော ပင်ကိုစရိုက်တစ်ခု ရှိခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ပင်ကိုစရိုက် ကိုယ်၌က လူတစ်ဦး၏ ပင်ကိုအခြေအနေများ၏ ကဏ္ဍတစ်ခုလည်း ဖြစ်သောကြောင့် တစ်သီးပုဂ္ဂလဆန်ခြင်းဟူသော ဤစရိုက်လက္ခဏာသည် ပင်ကိုအခြေအနေတစ်ခု ဖြစ်သကဲ့သို့ လူ့သဘာဝ၏ ချို့ယွင်းချက်တစ်ခုလည်း ဖြစ်သည်။ ဤအရာသည် ဖောက်ပြန်ပျက်စီးသော စိတ်သဘောထားတွင် မပါဝင်သကဲ့သို့ လူတစ်ဦး၏ ကျင့်ကြံပြုမူခြင်းနှင့်လည်း မသက်ဆိုင်ပေ။ တစ်သီးပုဂ္ဂလဆန်ခြင်း ဆိုသည်မှာ လူများကို အစဉ်သဖြင့် ရှောင်ရှားခြင်း၊ မိမိ၏ အတွေးများကို အခြားသူများနှင့် ပြောဆိုဆွေးနွေးရန် မလိုလားခြင်း၊ အမှုအရာများကို တစ်ဦးတည်း လုပ်ဆောင်ရန် ပိုနှစ်သက်ခြင်း၊ အခြားသူများနှင့် ပေါင်းသင်းဆက်ဆံသည်ကို မကြိုက်ခြင်းနှင့် လူများအကြားတွင် နေထိုင်သည်ကို မကြိုက်ခြင်းတို့ကို ဆိုလိုသည်။ ထိုသို့သောလူများသည် လူသူကင်းဝေးသော ပတ်ဝန်းကျင်တစ်ခုတွင် သို့မဟုတ် ချောင်တစ်ချောင်တွင် နေရသည်ကိုသာ နှစ်သက်ကြသည်။ လူများသောအခါ ၎င်းတို့သည် စကားမပြောလိုကြပေ။ ၎င်းတို့သည် အခြားသူများနှင့် ဆက်သွယ်ပြောဆိုရာတွင် မကျွမ်းကျင်ကြပေ။ ၎င်းတို့သည် အခြားသူများနှင့် အမှန်တကယ် ဆက်သွယ်ပြောဆိုသည့်အခါတွင် စိုးရိမ်ပူပန်ပြီး ထိတ်လန့်ကြသည်၊ သို့မဟုတ် အချို့သော ရှက်ရွံ့ဖွယ်ကောင်းပြီး အနေရခက်သော အခြေအနေများဖြင့် အဆုံးသတ်ကြရသည်။ ဤသည်မှာ ပင်ကိုအခြေအနေများအတွင်းရှိ ပင်ကိုစရိုက်ဆိုင်ရာ ပြဿနာတစ်ခုဖြစ်ပြီး သေချာပေါက်အားဖြင့် လူ့သဘာဝ၏ ချို့ယွင်းချက်တစ်ခုလည်း ဖြစ်သည်၊ ဟုတ်သလော။ (ဟုတ်ပါသည်။)

သတ္တိနည်းခြင်းနှင့် မိုက်ရူးရဲဆန်ခြင်း

ယခု သတ္တိနည်းခြင်းကို ကြည့်ကြစို့၊ ဤသည်မှာ မည်သည့် ပြဿနာအမျိုးအစား ဖြစ်သနည်း။ (ပင်ကိုအခြေအနေ ဖြစ်ပါသည်။) (လူ့သဘာဝ၏ ချို့ယွင်းချက် ဖြစ်ပါသည်။) ယင်းမှာ ပင်ကိုအခြေအနေတစ်ခု ဖြစ်သကဲ့သို့ လူ့သဘာဝ၏ ချို့ယွင်းချက်တစ်ခုလည်း ဖြစ်သည်။ သတ္တိနည်းခြင်းက မည်သည့်အရာကို ဆိုလိုကြောင်း ငါ့ကို ပြောပြလော့။ ညဘက်တွင် အပြင်မထွက်ရဲခြင်း၊ ကြွက်များ၊ ကင်းခြေများများနှင့် ကင်းမြီးကောက်များကို ကြောက်ခြင်း၊ ထို့ပြင် ဒုက္ခရောက်မည်ကို ကြောက်ပြီး ရှုပ်ထွေးသော ပြဿနာများကို ရင်ဆိုင်ရန် မလိုလားခြင်း၊ ဤအရာအားလုံးသည် သတ္တိနည်းခြင်း၏ သရုပ်သကန်များ ဖြစ်ကြသည်။ အချို့လူများသည် မြွေတစ်ကောင်ကို မြင်သောအခါ ကြောက်လွန်း၍ သတိလစ်သွားကြသည်။ အချို့လူများသည် ကားမတော်တဆမှုတစ်ခုအကြောင်း ကြားသောအခါ ကြောက်လွန်း၍ တစ်ကိုယ်လုံး တုန်ရီသွားကြသည်။ အချို့လူများသည် ဘုရားသခင်ကို ယုံကြည်သူများ ညှဉ်းပန်းနှိပ်စက်ခံရကြောင်း၊ ဖမ်းဆီးခံရနိုင်ပြီး ပြစ်ဒဏ်ချမှတ်ခံရကာ ထောင်ချခံရနိုင်ကြောင်း ကြားသည်နှင့်တစ်ပြိုင်နက် အလွန်ကြောက်ရွံ့သွားကြပြီး မယုံကြည်ရဲတော့ပေ။ ရိုလာကိုစတာ မစီးရဲသော သူများလည်း ရှိသည်။ ထိုသို့သောလူများသည် ၎င်းတို့ သဘောမပေါက်နိုင်သည့် အရာ အနည်းငယ်မျှ ရှိလျှင်ပင် သို့မဟုတ် ၎င်းတို့ တစ်ခါမျှ မလုပ်ဖူးသော အရာတစ်ခု ဖြစ်နေလျှင် မည်သည့်အရာကိုမျှ ပါဝင်ရန် သို့မဟုတ် စမ်းသပ်ရန် မဝံ့ရဲကြပေ။ ၎င်းတို့သည် အန္တရာယ်ရှိသော အလုပ် သို့မဟုတ် အန္တရာယ်ရှိသော လှုပ်ရှားမှုများကို မစမ်းသပ်ရဲသည်သာမက နေ့စဉ်ဘဝတွင် ပုံမှန်လူများ လုပ်ဆောင်သင့်သည့် အရာများကို လုပ်ဆောင်ရန်လည်း ကြောက်ရွံ့ကြသည်။ ဥပမာအားဖြင့် ကားမောင်းသင်ခိုင်းပါက ၎င်းတို့က “ကျွန်ုပ် ကားမမောင်းရဲပါ၊ လမ်းပေါ်တွင် ကားများ အလွန်များပြီး အလွန်မြန်မြန် မောင်းကြသည်၊ မတော်တဆ တိုက်မိလျှင် မည်သို့လုပ်မည်နည်း” ဟု ပြောဆိုကြသည်။ တစ်စုံတစ်ဦးက “သင်သည် ကားတိုက်မှု ဖြစ်မည်ကို အဘယ်ကြောင့် အစဉ်သဖြင့် စိုးရိမ်နေသနည်း။ ကားမောင်းသည့်အခါ သင် အနည်းငယ် ပို၍ သတိထား၍ မရနိုင်သလော” ဟု ပြောသည်။ သို့သော် ၎င်းတို့သည် ကြောက်နေဆဲဖြစ်ပြီး “ကားစထွက်သည်နှင့်တစ်ပြိုင်နက် ကျွန်ုပ် မထိန်းချုပ်နိုင်တော့ပါ၊ တကယ်တိုက်မိလျှင် မည်သူမျှ မထိန်းချုပ်နိုင်ပါ” ဟု ပြောဆိုကြသည်။ ၎င်းတို့သည် အပျက်သဘောဆောင်သည့် ဘက်သို့သာ အစဉ်သဖြင့် တွေးတောကြသဖြင့် မည်သည့်အရာကိုမျှ ပြီးမြောက်အောင် မလုပ်ဆောင်နိုင်ကြပေ။ သတ္တိနည်းခြင်းသည် ပင်ကိုအခြေအနေတစ်ခု ဖြစ်ပြီး ယင်းမှာ လူ့သဘာဝ၏ ချို့ယွင်းချက်တစ်ခုလည်း ဖြစ်သည်။ သတ္တိနည်းသောသူများသည် ၎င်းတို့လုပ်ဆောင်သမျှတွင် အလွန်အမင်း သတိကြီးပြီး စေ့စပ်သေချာကြသည်။ ၎င်းတို့သည် များသောအားဖြင့် ကြီးမားသော အမှားများကို မပြုလုပ်ကြသကဲ့သို့ အကြီးစား မကောင်းမှုများကို မကျူးလွန်ကြပေ။ သို့သော် မည်သည့်ရှုထောင့်မှ ကြည့်သည်ဖြစ်စေ ဤအရာကို အားသာချက်တစ်ခုအဖြစ် မယူဆနိုင်ပေ၊ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ သို့ဆိုလျှင် ရဲတင်းခြင်းနှင့်ပတ်သက်၍ မည်သို့နည်း။ ရဲတင်းခြင်းနှင့် ဆက်စပ်၍ မည်သည့် ဝေါဟာရများကို အများအားဖြင့် သုံးနှုန်းကြသနည်း။ (မိုက်ရူးရဲဆန်ခြင်း၊ ရဲတင်းသဖြင့် မိုက်ရူးရဲဆန်ခြင်းတို့ ဖြစ်ပါသည်။) “ရဲတင်းသဖြင့် မိုက်ရူးရဲဆန်ခြင်း”၊ “အလွန်အမင်း ရဲတင်းခြင်း” နှင့် “အရှက်အကြောက်ကင်းမဲ့စွာ ရဲတင်းခြင်း” တို့အားလုံးသည် ရဲတင်းခြင်းကို ရည်ညွှန်းသည်။ သို့ဖြစ်၍ ရဲတင်းခြင်းသည် ကောင်းသလော၊ သို့မဟုတ် မကောင်းသလော။ (ကိစ္စရပ်အပေါ် မူတည်ပါသည်။) ယင်းမှာ အခြေအနေနှင့် ၎င်းတို့သည် မည်သို့သော လူစားမျိုးဖြစ်သည်ဟူသည့်အပေါ် မူတည်သည်။ လူ့သဘာဝ ရှုထောင့်မှ ကြည့်လျှင် ရဲတင်းခြင်းကို အားသာချက် သို့မဟုတ် အားနည်းချက်အဖြစ် သတ်မှတ်၍မရနိုင်ပေ၊ ငါတို့သည် ယင်းကို ပင်ကိုအခြေအနေတစ်ခုအဖြစ် အမျိုးအစား သတ်မှတ်ကြမည်။ လူတစ်ဦး၏ ရဲတင်းခြင်းကို ကိစ္စရပ်နှင့်ဆက်စပ်၍ ထည့်သွင်းစဉ်းစားရမည်ဖြစ်ပြီး ထို့အပြင် အမှုအရာများကို လုပ်ဆောင်ရာတွင် ၎င်းတို့၌ အကန့်အသတ် ရှိမရှိနှင့် ၎င်းတို့၏ ကိုယ်ကျင့်စရိုက် မည်သို့ရှိသည်ကို ကြည့်ရမည်။ ၎င်းတို့၏ ကိုယ်ကျင့်စရိုက် မကောင်းပါက ရဲတင်းခြင်းသည် ၎င်းတို့အား ဥပဒေချိုးဖောက်ရန်၊ မကောင်းမှုပြုရန်နှင့် ရာဇဝတ်မှုကျူးလွန်ရန်၊ အမြတ်ထုတ်ရန်၊ မတရားသော နည်းလမ်းဖြင့် အကျိုးအမြတ်ရယူရန်နှင့် နေရာတိုင်းတွင် အခြားသူများကို လိမ်လည်လှည့်ဖြားရန် ဦးတည်စေနိုင်သည်။ တစ်စုံတစ်ဦးက လွဲမှားမှုတစ်ခု ကျူးလွန်ရန် ၎င်းတို့အား ငွေပေးပါက ၎င်းတို့သည် လုပ်ဆောင်နိုင်စွမ်း ရှိကြသည်။ အမြတ်ထုတ်ရန်အလို့ငှာ ၎င်းတို့သည် နောက်ဆက်တွဲ အကျိုးဆက်များကို ဂရုမစိုက်ဘဲ သို့မဟုတ် အခြားသူများကို ထည့်သွင်းစဉ်းစားခြင်း မရှိဘဲ မည်သည့် မကောင်းမှုကိုမဆို လုပ်ရဲကြသည်။ ဤကဲ့သို့ ရဲတင်းသဖြင့် မိုက်ရူးရဲဆန်ခြင်းသည် ကောင်းသလော။ (မကောင်းပါ။) အချို့လူများသည် ၎င်းတို့၏ စီးပွားရေးအတွက် နေရာတိုင်းတွင် အခြားသူများကို လှည့်ဖြားကြသည်။ ၎င်းတို့ လုပ်ကိုင်သော စီးပွားရေးမှာ တရားမဝင်ပေ၊ ယင်းမှာ စစ်မှန်သော လုပ်ငန်းလည်ပတ်မှု မရှိသည့် ဟန်ပြကုမ္ပဏီတစ်ခုမျှသာ ဖြစ်သည်။ သို့သော် ၎င်းတို့၏ ရဲတင်းခြင်းနှင့် လှည့်ဖြားနိုင်စွမ်းတို့ ပေါင်းစပ်သွားသောကြောင့် ၎င်းတို့သည် ယာယီအားဖြင့် ချမ်းသာကြွယ်ဝလာကြသည်၊ လုံးချင်းအိမ်ကြီးများတွင် နေထိုင်ကြပြီး ဇိမ်ခံကားများကို မောင်းနှင်ကြသည်၊ ၎င်းတို့သည် အလွန်ကောင်းမွန်သော ဘဝကို စံစားကြသော်လည်း ၎င်းတို့ စံစားသော ငွေနှင့် ရုပ်ဝတ္ထုပစ္စည်းများ အားလုံးသည် ၎င်းတို့၏ ရဲတင်းခြင်းကြောင့် လှည့်ဖြားမှုဖြင့် ရရှိခဲ့ခြင်း ဖြစ်သည်။ ဤသည်မှာ ကောင်းသောအရာ ဖြစ်သလော။ ဤ ရဲတင်းခြင်းသည် ကောင်းသလော၊ ငါ့ကို ပြောပြလော့။ (မကောင်းပါ။) ထို့ကြောင့် ရဲတင်းသောသူများနှင့် ပတ်သက်လာလျှင် ၎င်းတို့ လျှောက်လှမ်းသော လမ်းကြောင်းကို ကြည့်ရမည်။ ၎င်းတို့သည် မိမိတို့၏ ရဲတင်းခြင်းကြောင့် အခြားသူများကို လိမ်လည်လှည့်ဖြားရဲပါက ၎င်းတို့သည် ကြီးလေးသော မကောင်းမှုကို ကျူးလွန်နေခြင်း ဖြစ်သည်။ သင်သည် လှည့်ဖြားလေလေ၊ အခြားသူများအပေါ် အမြတ်ထုတ်လေလေ၊ အနာဂတ်တွင် သင် ခံရမည့် ပြစ်ဒဏ်က ပို၍ ပြင်းထန်လေလေ ဖြစ်မည် မဟုတ်လော။ ဤအရာက ဘေးဒုက္ခကို ယူဆောင်လာသည် မဟုတ်လော။ (ဟုတ်ပါသည်။) သင်သည် သတ္တိနည်းပြီး အခြားသူများကို လိမ်လည်လှည့်ဖြားလိုလျှင် သင်သည် လှည့်ဖြားမှု အနည်းငယ် လျော့နည်းလိမ့်မည်ဖြစ်ပြီး အနာဂတ်တွင် သင် ခံရမည့် ပြစ်ဒဏ်မှာ ပို၍ သက်သာလိမ့်မည်။ သို့ဖြစ်၍ မှန်ကန်သော လမ်းကြောင်းကို မလျှောက်လှမ်းသော ဤလူများအတွက် ၎င်းတို့အနေဖြင့် အနည်းငယ် သတ္တိနည်းခြင်းက ပိုကောင်းသလော၊ သို့မဟုတ် အနည်းငယ် ရဲတင်းခြင်းက ပိုကောင်းသလော။ (အနည်းငယ် သတ္တိနည်းခြင်းက ပိုကောင်းပါသည်။) မှန်ကန်သောလမ်းကြောင်းကို မလျှောက်လှမ်းသော၊ အခြားသူများကို ကလိမ်ကျပြီး လှည့်ဖြားနိုင်စွမ်းရှိသော၊ ဥပဒေကို အလေးမထားဘဲ မတရားသော နည်းလမ်းဖြင့် ကြီးပွားချမ်းသာရန် ဥပဒေ၏ ဟာကွက်များကို အစဉ်သဖြင့် အခွင့်ကောင်းယူလိုသော၊ မည်သည့်အချိန်တွင်မဆို ဥပဒေကို ချိုးဖောက်နိုင်သော ဤလူများအတွက် ရဲတင်းခြင်းသည် ဘေးဒုက္ခတစ်ခု ဖြစ်သည်၊ ယင်းမှာ ၎င်းတို့ လူ့သဘာဝ၏ ချို့ယွင်းချက်တစ်ခုနှင့် အားနည်းချက်တစ်ခု ဖြစ်သည်။ အခြားတစ်ဖက်တွင် သတ္တိနည်းခြင်းသည် ကောင်းသောအရာ ဖြစ်လာသည်၊ ယင်းမှာ ၎င်းတို့အတွက် အကာအကွယ်တစ်ခုပင် ဖြစ်သည်။ သတ္တိနည်းသောသူများသည် ၎င်းတို့၏ မိသားစုနှင့် မိမိတို့ကိုယ်တိုင်အတွက် အခြေခံလိုအပ်ချက်များကို ထောက်ပံ့ပေးနိုင်ရန် ငွေအနည်းငယ် ရှာဖွေကြပြီး ဇိမ်ခံပစ္စည်း အချို့ကိုလည်း စံစားကာ ထိုမျှဖြင့် ရပ်တန့်ကြသည်။ အနာဂတ်တွင် ၎င်းတို့ ခံရမည့် ပြစ်ဒဏ်မှာ ပို၍ သက်သာလိမ့်မည်။ ရဲတင်းသောသူများသည် မိုက်ရူးရဲဆန်စွာဖြင့် မကောင်းမှုများကို ကျူးလွန်ရဲကြပြီး အခြားသူများကို ကလိမ်ကျကာ လှည့်ဖြား၍ အခြားသူများ ပိုင်ဆိုင်သည့်အရာကို ရယူကြသဖြင့် ၎င်းတို့ကိုယ်တိုင် ပို၍ စံစားရကြသည်။ ၎င်းတို့သည် အခြားသူများအပေါ် အမြတ်ထုတ်ကြသည်၊ ၎င်းတို့သည် အနာဂတ်တွင် ယင်းအတွက် ပြန်လည်ပေးဆပ်ရမည် မဟုတ်လော။ (ဟုတ်ပါသည်။) ၎င်းတို့တွင် နောင်ဘဝ ရှိပါက ထိုအချိန်တွင် ၎င်းတို့ ခံရမည့် ပြစ်ဒဏ်သည် ပြင်းထန်လိမ့်မည်၊ ၎င်းတို့သည် ဘဝတစ်ခု သို့မဟုတ် နှစ်ခု၌ပင် အပြည့်အဝ ပြန်လည်ပေးဆပ်နိုင်မည် မဟုတ်ပေ။ အချို့လူများသည် စားသောက်ဆိုင်များ ဖွင့်ခြင်း သို့မဟုတ် စီးပွားရေးလုပ်ခြင်းဖြင့် တစ်သက်လုံး ကုန်ဆုံးကြပြီး ပိုင်ဆိုင်မှု တစ်သန်း နှစ်သန်း သို့မဟုတ် ဆယ်သန်းပေါင်းများစွာပင် ရှာဖွေကြသည့်တိုင် အကြွေးဆပ်ရန် အားလုံးကို အသုံးပြုလိုက်ရသောကြောင့် ၎င်းတို့ကိုယ်တိုင် မည်သည့်အရာကိုမျှ မစံစားရပေ။ ၎င်းတို့ အသက် ခုနစ်ဆယ် သို့မဟုတ် ရှစ်ဆယ် ရောက်သည့်အချိန်တွင်ပင် ပြန်ဆပ်၍ မပြီးသေးပေ။ ဤနေရာတွင် မည်သည့်အရာ ဖြစ်ပျက်နေသနည်း။ ဤသည်မှာ ဝဋ်လည်ခြင်း ဖြစ်သည်၊ ဖြစ်နိုင်သည်မှာ ၎င်းတို့၏ အတိတ်ဘဝများတွင် လောဘကြောင့် အခြားသူများထံမှ အလွန်အမင်း ရယူခဲ့သောကြောင့် ဤဘဝအနည်းငယ်တွင် အကြွေးများကို ပြန်လည်ပေးဆပ်နေရခြင်း ဖြစ်ပေမည်။ ၎င်းတို့၏ အတိတ်ဘဝများတွင် ၎င်းတို့သည် အလွန် လောဘကြီးခဲ့ပြီး အလွန် ရဲတင်းကာ အခြားသူများအပေါ် အလွန်အမင်း အမြတ်ထုတ်ခဲ့သောကြောင့် လက်ရှိဘဝတွင် ဝဋ်လည်ခြင်း ဖြစ်သည် မဟုတ်လော။ (ဟုတ်ပါသည်။) မှန်ကန်သောလမ်းကြောင်းကို မလျှောက်လှမ်းသော လူများအတွက် အနည်းငယ် သတ္တိနည်းခြင်းသည် ၎င်းတို့အတွက် အကာအကွယ်တစ်ခု ဖြစ်ပြီး ရဲတင်းခြင်းမှာမူ မကောင်းသော လက္ခဏာတစ်ခု ဖြစ်သည်။

လူတစ်ဦးသည် မှန်ကန်သောလမ်းကြောင်းကို လျှောက်လှမ်းပါက ရဲတင်းခြင်းသည် ကောင်းသလော။ (ကောင်းပါသည်။) ယင်းနှင့်ပတ်သက်၍ မည်သည့်အရာက ကောင်းသနည်း။ (၎င်းတို့ ရဲတင်းပါက ညှဉ်းပန်းနှိပ်စက်မှုကို ရင်ဆိုင်ရချိန်တွင် ဘုရားသခင်ကို ယုံကြည်ခြင်း၌ ဆက်လက်၍ စွဲမြဲနိုင်ပါသည်။) ဤရဲတင်းခြင်းသည် ဇာတိပကတိနှင့်ဆိုင်သော သတ္တိကို ရည်ညွှန်းရုံသက်သက် မဟုတ်ပေ။ ယင်းသည် ဇာတိပကတိနှင့်ဆိုင်သော သတ္တိမျိုး ဖြစ်ပါက ယင်းမှာ မဆင်မခြင်ပြုမူခြင်းနှင့် မိုက်ရူးရဲဆန်ခြင်း ဖြစ်သည်၊ ယင်းမှာ အနည်းငယ် စိတ်မြန်လက်မြန်ဖြစ်ပြီး အမြော်အမြင်ကင်းမဲ့ခြင်း ဖြစ်သည်။ ဥပမာအားဖြင့် သင်သည် ရဲတင်းပြီး ဘုရားသခင်ကို ယုံကြည်သောကြောင့် ဖမ်းဆီးခံရပါက သင်သည် ညှဉ်းပန်းနှိပ်စက်ခံရမည်ကို ကြောက်မည်လော။ သင်သည် သေရမည်ကို ကြောက်မည်လော။ သင်သည် အနှစ်နှစ်ဆယ် သို့မဟုတ် သုံးဆယ် ထောင်ချခံရမည်ကို ကြောက်မည်လော။ သင် ကြောက်မည်ဆိုပါက ဘုရားသခင်ကို စတင်ယုံကြည်သည့်အချိန်က “ကျွန်ုပ် မကြောက်ပါ” ဟု သင် ပြောဆိုခြင်းသည် မဆင်မခြင်ပြုမူခြင်း ဖြစ်ပြီး စစ်မှန်သော ရဲတင်းခြင်း မဟုတ်ပေ။ မည်သည့် သရုပ်သကန်သည် မဆင်မခြင်ပြုမူခြင်း မဟုတ်သနည်း။ ယင်းမှာ သင် ဘုရားသခင်ကို စတင်ယုံကြည်စဉ်က သင်၌ သတ္တိ အတိုင်းအတာတစ်ခုအထိ ရှိသော်လည်း စစ်မှန်သော ယုံကြည်ခြင်းလည်း ရှိခြင်း ဖြစ်သည်။ ဤ စစ်မှန်သော ယုံကြည်ခြင်းက မည်သည့်အရာကို ရည်ညွှန်းသနည်း။ ယင်းမှာ ဘုရားသခင်ကို ယုံကြည်ရာတွင် သင်၌ စိတ်ပိုင်းဖြတ်မှု ရှိသည်ကို ဆိုလိုသည်၊ “ကျွန်ုပ်သည် ဘုရားသခင်ကို ယုံကြည်သောကြောင့် နှိပ်ကွပ်ခံရလျှင်၊ ဖမ်းဆီးခံရပြီး နှိပ်စက်ခံရလျှင် ကျွန်ုပ်၏ အသက်ကို စွန့်ရန် အသင့်ရှိရမည်။ ကျွန်ုပ် မည်သို့ပင် ညှဉ်းပန်းခံရပါစေ၊ သို့မဟုတ် မည်သည့်အတိုင်းအတာအထိ ခံရပါစေ၊ ကျွန်ုပ်သည် အသင်းတော်ကို သစ္စာဖောက်မည် မဟုတ်၊ သို့မဟုတ် ယုဒတစ်ဦး ဖြစ်လာမည် မဟုတ်ပေ၊ ကျွန်ုပ် သေရမည်ကို မကြောက်ပါ” ဟူ၍ ဖြစ်သည်။ ဤသည်မှာ ရှုထောင့်တစ်ဖက် ဖြစ်သည်။ အခြားရှုထောင့်တစ်ဖက်မှာ သင် အမှန်တကယ် ဖမ်းဆီးခံရပြီး ညှဉ်းပန်းနှိပ်စက်ခံရကာ သင့်အား အသင်းတော်ကို သစ္စာဖောက်စေရန် အဆင်းနီသော နဂါးကြီးက ခြိမ်းခြောက်ပါက သင်သည် စာတန်၏ ပရိယာယ်များကို ထိုးထွင်းသိမြင်နိုင်ပြီး ယင်း၏ ဘောင်ခတ်ခြင်းကို မခံရဘဲ “လူတစ်ဦး၏ သေရေးရှင်ရေး အပါအဝင် လူတစ်ဦးနှင့်ဆိုင်သော အရာအားလုံးသည် ဘုရားသခင်၏ လက်ထဲတွင် ရှိသည်။ ကျွန်ုပ် မကြောက်ပါ” ဟု ပြောဆိုလျက် သင်၏ သက်သေခံချက်၌ ခိုင်မာစွာ ရပ်တည်နိုင်ခြင်း ဖြစ်သည်။ ဤသည်မှာ မဆင်မခြင်ပြုမူခြင်း မဟုတ်သကဲ့သို့ သတ္တိသက်သက်လည်း မဟုတ်ပေ၊ ဤသည်မှာ စစ်မှန်သော ယုံကြည်ခြင်း ဖြစ်သည်။ ဤ စစ်မှန်သော ယုံကြည်ခြင်း ရှိခြင်းနှင့် သင်၏ သက်သေခံချက်၌ ခိုင်မာစွာ ရပ်တည်နိုင်ခြင်းသည် သင်၏ အားသာချက် ဖြစ်သည်။ ဆိုကြပါစို့၊ သင်၌ စစ်မှန်သော ယုံကြည်ခြင်း မရှိဘဲ “ကျွန်ုပ် မကြောက်ပါ၊ အလွန့်အလွန်ဆုံးက သေခြင်းသာ ဖြစ်သည်” ဟုသာ ပြောဆိုသော်လည်း ဖမ်းဆီးခံရမှုကို ရင်ဆိုင်ရသောအခါ သင်သည် ကြောက်လွန်း၍ ဆီးထွက်ကျသွားသည်။ ဖမ်းဆီးခံရပြီးနောက် သင် ပထမဆုံး တွေးမိသည်မှာ “ကျွန်ုပ် နှိပ်စက် ခံရမည်လော။ ကျွန်ုပ်၏ ဇာတိပကတိ နာကျင်ခံစားရမည်လော။ လျှပ်စစ်သံပူဖြင့် ကျွန်ုပ်၏ ခန္ဓာကိုယ်ကို ဖိကပ်လျှင် ကျွန်ုပ် ခံနိုင်ရည်ရှိပါမည်လော။ နှိပ်စက်မှု ပြင်းထန်လျှင် ကျွန်ုပ် သေမည်လော။ ကျွန်ုပ် သေဆုံးပါက ဘုရားသခင် အမှတ်ရတော်မမူဘဲ နေမည်လော။ ကျွန်ုပ် ကယ်တင်ခြင်း မခံရဘဲ နေမည်လော။ ကျွန်ုပ် အမှန်တကယ် သည်းမခံနိုင်ပါက ကျွန်ုပ်သည် အသင်းတော်ကို သစ္စာဖောက်ပြီး ယုဒတစ်ဦး လုပ်မည်။ ယုဒတစ်ဦး ဖြစ်လာပြီးနောက် ကျွန်ုပ် အပြစ်ဒဏ်ပေးခံရပြီး ဖျက်ဆီးခံရလျှင်လည်း ဖြစ်ပါစေတော့၊ အနည်းဆုံးအနေဖြင့် ကျွန်ုပ် ယခုလက်ရှိတွင် နာကျင်မှု ခံစားရမည် မဟုတ်တော့ပေ” ဟူ၍ ဖြစ်သည်။ ထိုသို့ဆိုလျှင် သင်သည် သက်သေခံချက် ပျောက်ဆုံးနေသည် မဟုတ်လော။ ကွန်မြူနစ်ပါတီက သင်၏ မိသားစုကို အသုံးချပြီး သင်၏ သားသမီးများကို တက္ကသိုလ်တက်ခွင့် မပေးခြင်း၊ သင်၏ မိဘများကို ကျန်းမာရေးအာမခံ ရရှိခွင့် ငြင်းပယ်ခြင်း၊ သင်၏ မိသားစု အခွင့်အရေးအားလုံးကို ရုပ်သိမ်းခြင်းတို့ဖြင့် သင့်ကို ခြိမ်းခြောက်သည် ဆိုပါစို့၊ ထိုအခါ သင်သည် ကြောက်ရွံ့လာပြီး စစ်မှန်သော ယုံကြည်ခြင်း ရှိတော့မည် မဟုတ်ပေ။ သင်၏ သတ္တိ မည်သည့်နေရာသို့ ရောက်သွားပြီနည်း။ သင် အမှန်တကယ် ရဲတင်းသလော။ သင်၌ စစ်မှန်သော ယုံကြည်ခြင်း မရှိပါက သင်၏ ရဲတင်းခြင်းသည် မဆင်မခြင်ပြုမူခြင်းမျှသာ ဖြစ်သည်။ သင်၌ စစ်မှန်သော ယုံကြည်ခြင်း ရှိမှသာ သင်၏ သတ္တိသည် စစ်မှန်ပေသည်။ ဖမ်းဆီးမခံရမီတွင် သင်က “ဘုရားသခင်သည် ကျွန်ုပ်ကို ဖမ်းဆီးခံရခွင့်ပေးမည် မဟုတ်” ဟု တွေးလျှင် ဤအတွေးကြောင့် သင် သတ္တိဝင်လာပါက ယင်းသည် စစ်မှန်သော ကြံ့ခိုင်မှု သို့မဟုတ် စစ်မှန်သော ယုံကြည်ခြင်း မဟုတ်ပေ။ ဖမ်းဆီးမခံရမီတွင် သင်သည် ဤအရာအားလုံးကို သေချာစွာ စဉ်းစားပြီးဖြစ်ကာ “လူတစ်ဦး၏ သေရေးရှင်ရေးသည် ဘုရားသခင်၏ လက်ထဲတွင် ရှိသည်။ ဘုရားသခင်က ကျွန်ုပ်၏ အသက်ကို အမှန်တကယ် ယူလိုပါက ကျွန်ုပ် ကျိုးနွံနာခံသင့်သည်။ ကျွန်ုပ်၏ အနာဂတ် ပန်းတိုင်နှင့်ပတ်သက်၍မူ ယင်းကို ဘုရားသခင်ထံမှ စကားတစ်ခွန်းဖြင့် ဆုံးဖြတ်သည်။ ဘုရားသခင်က ကျွန်ုပ်ကို မည်သို့ ဆက်ဆံသည်ဖြစ်စေ၊ သူက ကျွန်ုပ်ကို မည်သည့် ပန်းတိုင် ပေးသည်ဖြစ်စေ၊ ယင်းအားလုံးသည် ဘုရားသခင်၏ ဖြောင့်မတ်ခြင်း ဖြစ်ပြီး ကျွန်ုပ် ကျိုးနွံနာခံမည်။ ဘုရားသခင်က ကျွန်ုပ်ကို ထောင်ထဲတွင် သေဆုံးရန် စီစဉ်ပါက ယင်းသည် ကျွန်ုပ်၏ ဂုဏ်ယူဝမ်းမြောက်စရာ ဖြစ်သည်၊ ကျွန်ုပ်သည် ဤအသက်ကို ဘုရားသခင်အား ပေးလှူရန် လိုလားသည်။ ကျွန်ုပ် မည်မျှပင် ကြီးစွာသော ဆင်းရဲဒုက္ခကို ကြုံတွေ့ရပါစေ၊ ကျွန်ုပ်၌ မပြောင်းလဲသော ယုံကြည်ချက်တစ်ခု ရှိမည်၊ ယင်းမှာ ကျွန်ုပ်၏ အသက်ကို ဘုရားသခင်၏ လက်ထဲသို့ အပ်နှံခြင်း ဖြစ်ပြီး စာတန်က ကျွန်ုပ်ကို မည်သို့ပင် ညှဉ်းပန်းပါစေ၊ ဖျက်ဆီးပါစေ၊ သို့မဟုတ် နှိပ်စက်ပါစေ၊ ကျွန်ုပ်သည် ယင်းကို မည်သည့်အခါမျှ အရှုံးပေးမည် မဟုတ်ပေ။ ကျွန်ုပ် သေမည်၊ မသေမည်ကို ကျွန်ုပ် မစိုးရိမ်ပါ။ ကျွန်ုပ် သေဆုံးလျှင်ပင် ယင်းသည် ဘုရားသခင်၏ အချုပ်အခြာအာဏာအောက်တွင် ရှိပြီး သူက ယင်းကို ကြိုတင်ပြဋ္ဌာန်းထားပြီး ဖြစ်သည်။ ကျွန်ုပ်သည် ဘုရားသခင်ကို ကျေးဇူးတင်ပြီး ချီးမွမ်းနေဦးမည် ဖြစ်သည်” ဟု ပြောဆိုသည် ဆိုပါစို့။ ဤသည်မှာ သင် ရှိရမည့် ယုံကြည်ခြင်းမျိုး ဖြစ်သည်၊ ထိုသို့သော ယုံကြည်ခြင်းဖြင့်သာ သင်၌ စစ်မှန်သော သတ္တိ ရှိနိုင်ပေသည်။ ဖမ်းဆီးမခံရမီတွင် ထိုအရာ သင့်အပေါ် အမှန်တကယ် မဖြစ်ပျက်မီတွင် သင်သည် ဤကိစ္စရပ်များကို ထိုးထွင်းသိမြင်ပြီးဖြစ်ကာ ဘုရားသခင်ကို စစ်မှန်သော ယုံကြည်ခြင်း၊ ဘုရားသခင်ကို စစ်မှန်သော ကျိုးနွံနာခံခြင်းနှင့် သေရေးရှင်ရေး ကိစ္စရပ်များကို စစ်မှန်သော နားလည်မှုနှင့် လက်ခံမှုတို့ ရှိပြီး သင်သည် မိမိကိုယ်ကို ဘုရားသခင်၏ လက်ထဲသို့ လုံးလုံးလျားလျား အပ်နှံနိုင်ကာ သင် အမှန်တကယ် ဖမ်းဆီးခံရပြီး သေရမည်မှာ ဖြစ်နိုင်ချေရှိသည့် အခြေအနေကို ရင်ဆိုင်ရချိန်တွင် သင်၏ စိတ်နှလုံးထဲရှိ ဤနားလည်မှုများ မပြောင်းလဲဘဲ ရှိနေသည် ဆိုပါစို့၊ ထိုအခါ သင်၏ ယုံကြည်ခြင်းသည် တုန်လှုပ်မည် မဟုတ်ပေ။ အခြေအနေများက မည်သို့ပင်ဖြစ်ပါစေ၊ သင်၏ ယုံကြည်ခြင်းသည် ချေမှုန်းမခံရပါက သို့မဟုတ် ရှုံးနိမ့်မသွားပါက သင်၌ သတ္တိ အစဉ်သဖြင့် ရှိလိမ့်မည်။ ဖမ်းဆီးမခံရမီတွင် ထိုအရာ သင့်အပေါ် အမှန်တကယ် မဖြစ်ပျက်မီတွင် သင်သည် ဤအရာများကို သေချာစွာ မစဉ်းစားထားဘဲ “ကျွန်ုပ်၏ အသက်ကို ပေးလှူရန် ကျွန်ုပ် လိုလားပါသည်။ ကျွန်ုပ်၏ အသက်ကို ဘုရားသခင် ပေးထားခြင်း ဖြစ်သည်၊ အဆိုးဆုံးမှာ ဘုရားသခင်အတွက် မာတုရအဖြစ် အသေခံလိုက်မည်” ဟု အတွေးဆန္ဒဖြင့် စဉ်းစားသည် ဆိုပါစို့။ ထိုအခြေအနေမျိုးတွင် အဆင်းနီသော နဂါးကြီးက သင့်ကို ညှဉ်းပန်းနှိပ်စက်ပြီးနောက် ထောင်ဒဏ် ဆယ်နှစ် ချမှတ်လိုက်သောအခါ သင် ကြောင်အသွားလိမ့်မည်၊ “သေခြင်းက အဆုံးသတ် ဖြစ်လိမ့်မည်ဟု ကျွန်ုပ် ထင်ခဲ့သည်။ ကျွန်ုပ် မာတုရအဖြစ် အသေခံခဲ့လျှင် ဘုရားသခင် အမှတ်ရလိမ့်မည်။ ကျွန်ုပ်သည် ထိုသက်သေခံချက်ကို ခံယူရန် ပျက်ကွက်ပြီးး အဆုံးတွင် ထောင်ဒဏ် ဆယ်နှစ် ချမှတ်ခံရလိမ့်မည်ဟု မမျှော်လင့်ခဲ့ပါ။ ဆယ်နှစ်ဖြစ်သည်၊ ယင်းမှာ ဆယ်ရက် သို့မဟုတ် ဆယ်လ မဟုတ်ပေ။ ဤအရာကို ကျွန်ုပ် မည်သို့ ကြံ့ကြံ့ခံရမည်နည်း” ဟူ၍ ဖြစ်သည်။ သင်သည် ယခင်က ဤအရာများကို မစဉ်းစားခဲ့ဖူးသောကြောင့် ဤအချိန်တွင် ယင်းတို့ကို စဉ်းစားဆင်ခြင်ရန် လွယ်ကူပါမည်လော။ အနည်းငယ် ခက်ခဲလိမ့်မည်၊ ဟုတ်သလော။ (ဟုတ်ပါသည်။) အခက်အခဲများ ပေါ်ပေါက်လာသောအခါ လူတို့သည် ယင်းတို့ကို မည်သို့ ကိုင်တွယ်ရမည်နှင့် ယင်းတို့မှ မည်သို့ လွတ်မြောက်ရမည်ကိုသာ တွေးတောကြသည်။ အခက်အခဲများမှ ရုန်းထွက်လိုစိတ်က ပြင်းထန်ပါက ဒုက္ခရောက်နေစဉ်အတွင်း ယင်းတို့နှင့် အလိုက်သင့် နေထိုင်ရန် သင်၏ စိတ်ဆန္ဒသည် အလွန်အမင်း အားနည်းလိမ့်မည်။ ထို့ကြောင့် အခက်အခဲများကို ရင်ဆိုင်ရသောအခါ ထိုသို့သော ပတ်ဝန်းကျင်ကို ကျိုးနွံနာခံရန် သင့်အတွက် အလွန် ခက်ခဲလာသည်။ သို့ဆိုလျှင် ထိုသို့သော အခြေအနေများကို မည်သို့ ဖြေရှင်းသင့်သနည်း။ သင်သည် သမ္မာတရားကို ချက်ချင်း ရှာဖွေပြီး ဤကိစ္စရပ်များကို သေချာစွာ စဉ်းစားရမည်၊ သမ္မာတရားကို မည်သို့ လက်တွေ့လုပ်ဆောင်သင့်သည်ဟူသော လမ်းကြောင်းကိုလည်း သင် စဉ်းစားဆင်ခြင်ရမည်။ ဥပမာအားဖြင့် သင်သည် ဆယ်နှစ် ထောင်ချခံရမည် ဆိုပါက သင် မည်သို့ တွေးမည်နည်း။ “ကျွန်ုပ်၏ ဇနီး (သို့မဟုတ် ခင်ပွန်း) သည် ကျွန်ုပ်နှင့် ကွာရှင်းမည်လော။ ဆယ်နှစ်ကြာပြီးနောက် ကျွန်ုပ်၏ ကလေးများ မည်မျှ ကြီးပြင်းနေမည်နည်း။ ကျွန်ုပ်သည် ၎င်းတို့အပေါ် တာဝန်ကျေပွန်ခဲ့ခြင်း မရှိပါ၊ ၎င်းတို့သည် ကျွန်ုပ်ကို အသိအမှတ်မပြုဘဲ နေမည်လော၊ ကျွန်ုပ် အသက်ကြီးလာသောအခါ ကျွန်ုပ်ကို ပြုစုစောင့်ရှောက်ရန် ငြင်းဆန်မည်လော။ လွတ်မြောက်လာပြီးနောက် ကျွန်ုပ် မည်သို့ နေထိုင်မည်နည်း။ ဆယ်နှစ်ကြာပြီးနောက် ကျွန်ုပ်၏ မိဘများ အိုမင်းနေလိမ့်မည်၊ ကျွန်ုပ်သည် ၎င်းတို့အပေါ် သားသမီးဝတ္တရား ကျေပွန်ခဲ့မည် မဟုတ်ပါ၊ ဤသည်မှာ ကျွန်ုပ်သည် သားသမီးဝတ္တရား မကျေပွန်ရာ ရောက်မည် မဟုတ်လော။ ဆယ်နှစ်ကြာပြီးနောက် ဘုရားသခင်၏ အမှုတော် ပြီးဆုံးသွားမည်လော။ ကျွန်ုပ်သည် ထောင်ထဲတွင် မည်သည့်အရာမျှ ရရှိခဲ့ခြင်း မရှိပါ၊ စုဝေးပွဲများ ရှိခဲ့မည်မဟုတ်၊ သို့မဟုတ် တရားဒေသနာများကို နားထောင်ခဲ့မည်မဟုတ်၊ ပြီးလျှင် သမ္မာတရားကိုလည်း နားလည်ခဲ့မည်မဟုတ်ပါ။ ဤဆယ်နှစ်အတွင်း ကျွန်ုပ် နောက်ကျ ကျန်ရစ်ခဲ့မည် မဟုတ်လော။ ဤသည်မှာ ကျွန်ုပ် ဖယ်ရှားရှင်းလင်းခြင်း ခံလိုက်ရသည်ဟု ဆိုလိုခြင်း မဟုတ်လော။ ဘုရားသခင်က ကျွန်ုပ်ကို လိုချင်ပါဦးမည်လော။ ကျွန်ုပ် ဤဆင်းရဲဒုက္ခကို ခံစားရပါက ဘုရားသခင် အမှတ်ရတော်မူမည်လော။ ကိုယ်တော် အမှတ်ရတော်မမူဘဲ ကျွန်ုပ် ကယ်တင်ခြင်း မခံရနိုင်ပါက ကျွန်ုပ်သည် ဤအချိန်ကာလကို ထောင်ထဲတွင် အချည်းနှီး ကုန်ဆုံးခဲ့ခြင်း မဟုတ်လော။ ဆယ်နှစ်အတွင်း အရာများစွာ ပြောင်းလဲလိမ့်မည်ဖြစ်ပြီး ကျွန်ုပ်သည် မည်သည့်အရာမျှ မရရှိဘဲ များစွာ ဆုံးရှုံးရလိမ့်မည်” ဟူ၍ ဖြစ်သည်။ သင် ဤအရာများကို တွေးတောသောအခါ အခက်အခဲများ ပေါ်ပေါက်လာသည်။ သင်သည် ဤအခက်အခဲများကို မည်သို့ ရင်ဆိုင်သင့်သနည်း။ နေ့ရက်တိုင်းကို မည်သို့ ကျော်ဖြတ်ရမည်ကို သင် စဉ်းစားသင့်သည် မဟုတ်လော။ သင်သည် ဤအရာများကို သေချာစွာ မစဉ်းစားထားဘဲ သမ္မာတရားကို နားလည်ပြီး အမှုအရာများကို ရှင်းလင်းစွာ မြင်နိုင်သည့် အခြေအနေသို့ မရောက်ရှိသေးပါက သင် ဖမ်းဆီးခံရမှုကို ရင်ဆိုင်ရသောအခါ သင်၏ သေရေးရှင်ရေးသည် အတွေးတစ်ချက်အပေါ်၌သာ တည်မှီနေလိမ့်မည်။ တစ်ခဏတာ ကြောက်ရွံ့ခြင်း၊ အတွေးတစ်ချက် သို့မဟုတ် စိတ်ကူးတစ်ခုသည် သင့်အား ယုဒတစ်ဦး ဖြစ်လာစေနိုင်ပြီး အသင်းတော်ကို သစ္စာဖောက်စေကာ သင်၏ ယခင် ကြိုးပမ်းအားထုတ်မှုများ အားလုံးကို အချည်းနှီး ဖြစ်စေနိုင်သည်။ သင်သည် ဤကိစ္စကို သေချာစွာ မစဉ်းစားနိုင်ပါက သို့မဟုတ် ထိုးထွင်းမသိမြင်နိုင်ပါက သင်၏ ရှေ့ရေးနှင့် ကံကြမ္မာအတွက် မစိုးရိမ်ဘဲနေရန် အလွန် ခက်ခဲလိမ့်မည်ဖြစ်ပြီး သင်၏ သေရေးရှင်ရေးကို ဘုရားသခင်၏ လက်ထဲသို့ အပ်နှံကာ ကိုယ်တော် အလိုရှိသလို စီစဉ်ညွှန်ကြားခွင့်ပြုရန် အလွန် ခက်ခဲလိမ့်မည်။ သင်သည် သေရေးရှင်ရေး ကိစ္စရပ်များကို ထိုးထွင်းမသိမြင်နိုင်ဘဲ ကံစမ်းမဲနှိုက်သကဲ့သို့ အိုးနင်းခွက်နင်း ကျော်ဖြတ်လိုသော စိတ်နေစိတ်ထား ရှိနေဆဲဖြစ်ပါက ပတ်ဝန်းကျင်အခြေအနေတစ်ခု သင့်အပေါ် ကျရောက်လာသောအခါ သင် ထုတ်ဖော်ခံရလိမ့်မည်။ ဖမ်းဆီးခံရချိန်တွင် “ကတိခံဝန်ချက်သုံးမျိုး” ကို လက်မှတ်ထိုးပြီး ယုဒများ ဖြစ်သွားသူ အားလုံးသည် ညတွင်းချင်း ဖြစ်သွားကြခြင်းဖြစ်ပြီး ၎င်းတို့သည် စာတန်၏ သားရဲ၏ တံဆိပ် ခတ်နှိပ်ခြင်းကို ခံခဲ့ရသည်။ လူတစ်ဦး၏ သေရေးရှင်ရေးသည် တစ်ခါတစ်ရံတွင် အတွေးတစ်ချက်အပေါ်၌သာ တည်မှီနေသည်။ သမ္မာတရား မရှိပါက အကျပ်အတည်းများကို ကျော်ဖြတ်ရန် အလွန် ခက်ခဲသည်။ သို့ဆိုလျှင် စစ်မှန်သော ရဲတင်းခြင်းဟူသည် အဘယ်နည်း။ တစ်စုံတစ်ဦးက ကောက်ရိုးမီးသတ္တိကို အားကိုး၍ တစ်စုံတစ်ခုကို ပြီးမြောက်အောင် လုပ်ဆောင်ပါက ယင်းသည် စစ်မှန်သော ရဲတင်းခြင်း ဖြစ်သလော။ မဟုတ်ပါ၊ ယင်းမှာ စိတ်မြန်လက်မြန်ဖြစ်ခြင်း ဖြစ်သည်။ အမှန်တကယ် သတ္တိရှိသောသူတစ်ဦးသည် များစွာသော အပြုသဘောဆောင်သည့်အရာများ၊ အပျက်သဘောဆောင်သည့်အရာများနှင့် စပ်လျဉ်း၍ ၎င်းတို့၏ စိတ်နှလုံးထဲတွင် ပိုင်းခြားသိမြငနိုင်စွမ်း အတိုင်းအတာတစ်ခု ရှိကြသည်။ ၎င်းတို့သည် အပြုသဘောဆောင်သော အရာများကို အတွင်းစိတ်၌ လက်ခံသဘောတူနိုင်သည်၊ လက်ခံနိုင်သည်၊ ခိုင်မာစွာ အသိအမှတ်ပြုနိုင်ပြီး သမ္မာတရားနှင့် ဘုရားသခင်၏ အချုပ်အခြာအာဏာကို ကျိုးနွံနာခံနိုင်သည့် အတိုင်းအတာသို့ ရောက်ရှိကြသည်။ ဤနည်းဖြင့်သာ သင်၌ စစ်မှန်သော သတ္တိ ရှိနိုင်ပေသည်။ သင်၏ စိတ်နှလုံးထဲတွင် ဤအရာများကို မပိုင်ဆိုင်ထားပါက သင်၏ ရဲတင်းခြင်းသည် ကျားကို မကြောက်သော နွားပေါက်စကဲ့သို့ မိုက်မိုက်ကန်းကန်း ရဲတင်းခြင်းမျှသာ ဖြစ်သည်။ ထို့ကြောင့် ဘုရားသခင်ကို အတိုက်အခံလုပ်သော နိုင်ငံတစ်ခုတွင် ဘုရားသခင်ကို ယုံကြည်ခြင်းနှင့် နောက်တော်သို့ လိုက်ခြင်းသည် သတ္တိလိုအပ်သည်သာမက ပို၍ အရေးကြီးသည်မှာ ယုံကြည်ခြင်း လိုအပ်သည်။ သင် ဘုရားသခင်ကို ယုံကြည်ရဲခြင်းမှာ သင် ရဲတင်းသောကြောင့် မဟုတ်ဘဲ သင်၌ ယုံကြည်ခြင်း ရှိသောကြောင့် ဖြစ်သည်။ အချို့လူများက “ကျွန်ုပ် ရဲတင်းပြီး ညှဉ်းပန်းနှိပ်စက်မှုကို မကြောက်သောကြောင့်သာ ဘုရားသခင်ကို ယုံကြည်သည်ဟု ကျွန်ုပ် ထင်ပါသည်” ဟု ပြောဆိုကြသည်။ ဤစကား မှန်ကန်ကောင်း မှန်ကန်နိုင်သည်။ သင်သည် အတင့်ရဲခြင်းကြောင့် ယုံကြည်သော်လည်း သင်၏ မိုက်မဲခြင်း၊ အသိပညာမဲ့ခြင်းနှင့် ရိုးရှင်းခြင်းတို့ကို ထောက်ရှု၍ ဘုရားသခင်က သင့်ကို အထူး ကျေးဇူးပြုတော်မူကာ သင့်အတွက် အချို့သော ပတ်ဝန်းကျင်များကို စီစဉ်ပေးပြီး သမ္မာတရားဖြင့် ရေလောင်းပေးကာ ထောက်ပံ့ပေးသည်။ ဤအရာမှတစ်ဆင့် သင်သည် သမ္မာတရား အတော်များများကို နားလည်ပြီး ရရှိလာသည်။ အချိန်ကြာလာသည်နှင့်အမျှ သင်၏ အတင့်ရဲခြင်းတွင် စစ်မှန်သော ယုံကြည်ခြင်း၏ အစိတ်အပိုင်းများ ပါဝင်လာပြီး ထိုအခါမှသာ သင်၏ သတ္တိ ကြီးထွားလာကာ အနာဂတ် ပတ်ဝန်းကျင်များ သို့မဟုတ် ညှဉ်းပန်းနှိပ်စက်မှုကို ရင်ဆိုင်ရန် ပို၍ ဝံ့ရဲလာသည်။ လူတစ်ဦး၌ စစ်မှန်သော ယုံကြည်ခြင်း မရှိဘဲ “ကျွန်ုပ် ဘုရားသခင်ကို ယုံကြည်ရဲသည်။ ကျွန်ုပ် ညှဉ်းပန်းနှိပ်စက်မှုကို မကြောက်ပါ၊ ဖမ်းဆီးခံရပြီး ထောင်ချခံရမည်ကို မကြောက်ပါ” ဟု ပြောဆိုလျက် ခဏတာ ကောက်ရိုးမီးသတ္တိကို အားကိုးပါက ထိုသတ္တိမျိုးသည် ကြာရှည်ခံမည် မဟုတ်ပေ။ သမ္မာတရား၏ ထောက်ပံ့မှု မရှိဘဲ၊ သင့်ကို လေ့ကျင့်ပေးရန်၊ လက်တွေ့လုပ်ဆောင်စေရန်နှင့် အမျိုးမျိုးသော အမှုအရာများကို မည်သို့ ရင်ဆိုင်ရမည်ကို သင်ကြားပေးရန် လက်တွေ့ဘဝတွင် ဘုရားသခင် စီစဉ်ပေးသော ပတ်ဝန်းကျင်များ မရှိဘဲ သင်၏ ရဲတင်းခြင်းသည် သက်သက် မိုက်ရူးရဲဆန်ခြင်းသာ ဖြစ်ပြီး စစ်မှန်သော ယုံကြည်ခြင်း လုံးဝ မဟုတ်ပေ။ သင် နားလည်သလော။ (နားလည်ပါသည်။) ယင်းသည် အမှန်တကယ် အတင့်ရဲခြင်းသာ ဖြစ်ပါက ယင်းက သင့်ကို မဆင်မခြင်ပြုမူသော၊ မိုက်မဲပြီး အသိပညာမဲ့သောသူ ဖြစ်စေသည်။ ဘုရားသခင်ကို ယုံကြည်သော အချို့လူများသည် အလွန် ရိုးရှင်းသော အတွေးများ ရှိကြပြီး ဘုရားသခင်နောက်သို့ လိုက်ရာတွင် မည်သည့် အန္တရာယ်များ ပါဝင်မည်ကို လုံးဝ မမျှော်လင့်ထားဘဲ အမှုအရာများကို အလွန် လွယ်ကူသည်ဟု ထင်မြင်ကြသည်။ သို့သော် ၎င်းတို့ အဆင်မပြေမှုများနှင့် ကြုံတွေ့ရသောအခါမှသာ ဘုရားသခင်နောက်သို့ လိုက်လျှောက်ခြင်းသည် လွယ်ကူသောကိစ္စ မဟုတ်ကြောင်း ၎င်းတို့ သဘောပေါက်ကြသည်။ လူတစ်ဦး၏ ရဲတင်းခြင်းသည် လူ့သဘာဝ၏ ကောင်းကွက်တစ်ခု ဖြစ်ပါက အနည်းဆုံးအနေဖြင့် ၎င်းတို့သည် ရိုးရှင်းပြီး ပွင့်လင်းသူများ ဖြစ်ကြသည်၊ ရှုပ်ထွေးခြင်း မရှိသကဲ့သို့ တစ်ချိန်လုံး စိုးရိမ်ကြောက်ရွံ့ မနေကြချေ။ သို့သော် သင်၏ ရဲတင်းခြင်းသည် ကောင်းချီးများ ရယူလိုသော ရည်ရွယ်ချက်၏ တွန်းအားပေးမှုကို ခံရပြီး “ဘုရားသခင်ကို ယုံကြည်လျှင် ကောင်းကင်နိုင်ငံတော်သို့ ဝင်ရောက်နိုင်သည်၊ ကြီးမားသော ကောင်းချီးများ ရရှိနိုင်သည်၊ ဘေးအန္တရာယ်များမှ လွတ်မြောက်ပြီး သေခြင်းမှ ရှောင်ရှားနိုင်သည်၊ ထို့ကြောင့် ဖြစ်ချင်ရာဖြစ် ကျွန်ုပ် ယုံကြည်မည်” ဟု သင် တွေးသည် ဆိုပါစို့။ တစ်နည်းအားဖြင့် သင်၏ ယုံကြည်ခြင်းသည် ကောက်ရိုးမီးဖြစ်ကာ အတင့်ရဲသော ဇာတိပကတိ အားအင်၏ တွန်းအားပေးမှုကို ခံရခြင်း ဖြစ်သည်၊ ယင်းမှာ သင်က ရိုးရှင်းသော နည်းလမ်းဖြင့် ဘုရားသခင်ကို ယုံကြည်လိုခြင်း မဟုတ်ဘဲ ကောင်းချီးများကို လိုက်စားနေခြင်း ဖြစ်သည်။ ထိုအခြေအနေမျိုးတွင် သင်၏ ရဲတင်းခြင်းသည် အကောင်းဆုံးအားဖြင့် အတင့်ရဲခြင်းသာဖြစ်ပြီး လူ့သဘာဝ၏ ကောင်းကွက်တစ်ခုအဖြစ် အမျိုးအစား သတ်မှတ်၍ မရနိုင်ပေ။ ထို့ကြောင့် ရဲတင်းသောသူများနှင့်ပတ်သက်လာလျှင် ၎င်းတို့၏ လူ့သဘာဝ အနှစ်သာရ မည်သို့ရှိသည်ကို သင် ကြည့်ရမည်။ ၎င်းတို့၌ လိပ်ပြာနှင့် ဆင်ခြင်တုံတရား မရှိဘဲ အတင့်ရဲရုံသက်သက် ဖြစ်ပါက ၎င်းတို့၌ တန်ဖိုး သိပ်မရှိသကဲ့သို့ အဓိပ္ပာယ်ရှိသော မည်သည့်အရာကိုမျှ ပြီးမြောက်အောင် မလုပ်ဆောင်နိုင်ပေ။ သို့သော် ၎င်းတို့သည် ဘုရားသခင်ကို ယုံကြည်နိုင်ပြီး သမ္မာတရားကို လက်ခံနိုင်ပါက ထိုသို့သောလူများ၌ တန်ဖိုးရှိသည်။ လူတစ်ဦးသည် ရဲတင်းသော်လည်း သဘောပေါက်နားလည်နိုင်စွမ်း မရှိပါက၊ သမ္မာတရားကို နားမလည်နိုင်ဘဲ ကောင်းချီးများ ရယူရန်အတွက်သာ ဘုရားသခင်ကို ယုံကြည်ပါက၊ ပြီးလျှင် ကောင်းချီးများ ရရှိရန်အလို့ငှာ ၎င်းတို့၏ မိသားစုနှင့် အသက်မွေးဝမ်းကျောင်းကို စွန့်လွှတ်ဖို့ လိုလားပြီး ညှဉ်းပန်းနှိပ်စက်မှုကို မကြောက်ပါက ဤသည်မှာ လူ့သဘာဝ၏ ကောင်းကွက်တစ်ခု မဟုတ်ဘဲ မှားယွင်းသော အတွေးအခေါ်နှင့် အမြင်ရှုထောင့်တစ်ခုသာ ဖြစ်သည်။ မှားယွင်းသော အတွေးအခေါ်များနှင့် အမြင်ရှုထောင့်များသည် ဘုရားသခင်၏ ရည်ရွယ်ချက်များနှင့် ကိုက်ညီသလော။ (မကိုက်ညီပါ။) တစ်စုံတစ်ဦးသည် သတ္တိနည်းသည်ဖြစ်စေ၊ ရဲတင်းသည်ဖြစ်စေ ယင်းမှာ ၎င်းတို့၏ ပင်ကိုအခြေအနေများ ပါဝင်ပတ်သက်ပြီး ၎င်းတို့ လူ့သဘာဝ၏ အနှစ်သာရနှင့် သိပ်မသက်ဆိုင်လှပေ။

ငါတို့သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားတို့၏ အမျိုးမျိုးသော သရုပ်သကန်များနှင့်ပတ်သက်၍ မိတ်သဟာယမဖွဲ့ခဲ့ပါက သင်တို့ဘာသာ ပိုင်းခြားသိမြင်နိုင်ပါမည်လော။ (ရိုးရှင်းသော သရုပ်သကန်များဖြင့်ဆိုလျှင် ကျွန်ုပ်တို့ ပိုင်းခြားသိမြင်နိုင်ကောင်း ပိုင်းခြားသိမြင်နိုင်ပါလိမ့်မည်၊ သို့သော် ပို၍ ရှုပ်ထွေးသော အရာများဖြင့်ဆိုလျှင် ကျွန်ုပ်တို့ ပိုင်းခြားသိမြင်နိုင်မည် မဟုတ်ပါ။) ယခု ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားတို့အကြား ကွဲပြားခြားနားချက်များကို မိတ်သဟာယဖွဲ့ပြီးဖြစ်ရာ ယခု သင်တို့ ပိုင်းခြားသိမြင်နိုင်ပြီလော။ (ယခင်ကထက် အနည်းငယ် ပို၍ ပိုင်းခြားသိမြင်နိုင်ပါပြီ။) ငါသည် ပို၍ တစ်မူထူးခြားသော ဥပမာအချို့ကို ပေးပါက သင်တို့သည် ငါ မိတ်သဟာယဖွဲ့ခဲ့သည့်အရာကို အခြေခံ၍ ယင်းတို့ကို ပိုင်းခြားသိမြင်နိုင်ပါမည်လော။ ပြောရခက်သည်၊ ဟုတ်သလော။ (ဟုတ်ပါသည်။) သို့ဆိုလျှင် နောက်တစ်ကြိမ်တွင် ငါတို့သည် ဤခေါင်းစဉ်နှင့် ဆက်စပ်သော ကိစ္စရပ်များအကြောင်း ဆက်လက်၍ မိတ်သဟာယဖွဲ့ကြမည်။ ငါတို့ ပို၍ မိတ်သဟာယဖွဲ့လေလေ၊ သင်တို့သည် မတူညီသော ကိစ္စရပ်အမျိုးအစားများကို ပိုင်းခြားသိမြင်ရန်အတွက် စည်းမျဉ်းအချို့ကို ရှာဖွေတွေ့ရှိလေလေ ဖြစ်လိမ့်မည်။ လူ့သဘာဝ၊ ပင်ကိုအခြေအနေများနှင့် ဖောက်ပြန်ပျက်စီးသော စိတ်သဘောထားတို့၏ အမျိုးမျိုးသော သရုပ်သကန်များနှင့် စပ်လျဉ်း၍ မိတ်သဟာယဖွဲ့ပြီးဖြစ်သော သရုပ်သကန်များကို သင်တို့ ယေဘုယျအားဖြင့် ပိုင်းခြားသိမြင်နိုင်ကြသည်။ မိတ်သဟာယမဖွဲ့ရသေးသော အရာများအတွက်မူ ဝိညာဉ်ရေးရာ နားလည်သဘောပေါက်မှု ရှိသူများ သို့မဟုတ် သမ္မာတရားကို ရှာဖွေတတ်သူများသာလျှင် ယင်းတို့ထဲမှ အချို့ကို ပိုင်းခြားသိမြင်နိုင်ကောင်း ပိုင်းခြားသိမြင်နိုင်လိမ့်မည်။ အစွမ်းအစ ညံ့ဖျင်းသူများမှာမူ လက်လှမ်းမီမည် မဟုတ်ဘဲ ယင်းတို့ကို ပိုင်းခြားသိမြင်နိုင်မည် မဟုတ်ပေ၊ ထို့ကြောင့် ၎င်းတို့သည် ပို၍ နားထောင်ရန်နှင့် ပို၍ မေးမြန်းရန် လိုအပ်သည်။ ငါတို့သည် ဤကိစ္စရပ်များအကြောင်း မိတ်သဟာယမဖွဲ့ပါက ယင်းတို့သည် သင်တို့အတွက် အမြဲတစေ ဝေဝါးနေလိမ့်မည်ဖြစ်ပြီး သင်တို့ ပြောဆိုသည့်အရာသည်လည်း ရှင်းလင်းမှု မရှိ ဖြစ်နေလိမ့်မည်။ သင်တို့၏ နားလည်မှုနှင့် သမ္မာတရားအပေါ် စင်ကြယ်သော နားလည်မှုတို့အကြားတွင် ကွာဟချက်တစ်ခု အစဉ်သဖြင့် ရှိနေလိမ့်မည်၊ ဟုတ်သလော။ (ဟုတ်ပါသည်။)

ယနေ့ ငါတို့သည် အစွမ်းအစနှင့်ဆိုင်သော ကိစ္စရပ်များကို မိတ်သဟာယဖွဲ့ခဲ့ကြသည်။ ယခု လူတို့၏ အစွမ်းအစ မည်သို့ရှိသည်ကို သင် ပိုင်းခြားသိမြင်နိုင်ပြီလော။ (ကျွန်ုပ်တို့ အကြမ်းဖျင်း ပိုင်းခြားသိမြင်နိုင်ပါသည်။) သင် ပိုင်းခြားမသိမြင်နိုင်ပါက အချိန်ယူပြီး အမှုအရာများကို တွေ့ကြုံခံစားလော့။ နေ့စဉ်ဘဝတွင် သင်သည် ဤကိစ္စရပ်များကို ကြုံတွေ့ရလိမ့်မည်။ ငါတို့၏ မိတ်သဟာယမှ စကားများကို လက်တွေ့ဘဝတွင် အသုံးချရန် သင်ယူလော့၊ ယင်းတို့ကို လူတို့၏ သရုပ်သကန်များနှင့် တစ်စတစ်စ နှိုင်းယှဉ်ချိန်ဆကြည့်လျက် သင်ကိုယ်တိုင်ကို ပိုင်းခြားသိမြင်ပြီး အခြားသူများကို ပိုင်းခြားသိမြင်လော့၊ သင်ကိုယ်တိုင်ကို သိရှိလာပြီး အခြားသူများကို သိရှိလာလော့။ တဖြည်းဖြည်းနှင့် သင်သည် ဤအရာများကို တိုင်းတာနိုင်လာလိမ့်မည်ဖြစ်ပြီး ဤသို့ပြုလုပ်ရန် စံနှုန်းတစ်ခု ရှိလာလိမ့်မည်။ လူများနှင့် အမှုအရာများကို ရှုမြင်ရန်အတွက်လည်းကောင်း၊ သင်ကိုယ်တိုင် ကျင့်ကြံပြုမူရန်နှင့် ပြုမူဆောင်ရွက်ရန်အတွက်လည်းကောင်း စည်းမျဉ်းများသည် တိုး၍ ရှင်းလင်းလာလိမ့်မည်။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားတို့ကို ပိုင်းခြားသိမြင်ခြင်း၏ အမျိုးမျိုးသော ရှုထောင့်များနှင့်ပတ်သက်၍ ငါတို့ များစွာ မိတ်သဟာယဖွဲ့ပြီးဖြစ်သည်။ မည်သည့် သရုပ်သကန်များ သို့မဟုတ် လူ့သဘာဝ၏ မည်သည့် ထုတ်ဖော်ပြသမှုများကို ငါတို့ မိတ်သဟာယ ဖွဲ့သည်ဖြစ်စေ၊ ယင်းတို့ထဲမှ မည်သည့်အရာမျှ အနှစ်သာရမဲ့သော စကားများ မဟုတ်ပေ။ ဤအရာအားလုံးကို လက်တွေ့ဘဝတွင် ကြုံတွေ့နိုင်သည်၊ မြင်တွေ့နိုင်သည်နှင့် ခံစားနိုင်သည်။ ထို့ကြောင့် ဘုရားသခင်၏ နှုတ်ကပတ်တော်များကို အမျိုးမျိုးသော အမှုအရာများ၊ အမျိုးမျိုးသော လူစားများနှင့် နှိုင်းယှဉ်ချိန်ဆခြင်းအားဖြင့် ယင်းတို့ကို ရှုမြင်တတ်ရန် သင် သင်ယူရမည်။ ငါတို့၏ မိတ်သဟာယမှ အမျိုးမျိုးသော အခြေအနေများနှင့် ကိစ္စရပ်များကို လက်တွေ့ဘဝနှင့် နှိုင်းယှဉ်ချိန်ဆကြည့်ရန် သင်ယူခြင်းအားဖြင့်သာ သင်သည် လူများနှင့် အမှုအရာများကို ရှုမြင်ရာ၌လည်းကောင်း၊ ကျင့်ကြံပြုမူရာနှင့် ပြုမူဆောင်ရွက်ရာ၌လည်းကောင်း တိုးတက်မှုကို တဖြည်းဖြည်း ရရှိနိုင်မည်ဖြစ်ပြီး သမ္မာတရားနှင့် ဆက်စပ်သော အမျိုးမျိုးသော ကိစ္စရပ်များကို တိကျသော နားလည်မှု ရရှိကာ အမျိုးမျိုးသော သမ္မာတရား စည်းမျဉ်းများကို တဖြည်းဖြည်း သဘောပေါက်နိုင်မည် ဖြစ်သည်။ သင် နားလည်သလော။ (နားလည်ပါသည်။) ငါတို့ ဆွေးနွေးခဲ့သော ကိစ္စရပ်များကို လူတို့ ပြသသည့် အမျိုးမျိုးသော အခြေအနေများနှင့် ထုတ်ဖော်ပြသမှုများကို ပိုင်းခြားသိမြင်ရန် အဓိကအားဖြင့် အသုံးပြုပြီး သင့်ကို သမ္မာတရား နားလည်ရန်နှင့် သမ္မာတရားထဲသို့ ဝင်ရောက်ရန် တိုက်ရိုက် လုပ်ဆောင်ပေးခြင်း မရှိသော်လည်း ဤကိစ္စရပ်များ အားလုံးသည် သမ္မာတရားအပေါ် သင်၏ နားလည်မှုအပြင် သမ္မာတရား လက်တွေ့ကျမှုထဲသို့ သင်၏ ဝင်ရောက်မှုကို အကျိုးသက်ရောက်စေလိမ့်မည်။ ထို့ကြောင့် ဤကိစ္စရပ်များသည် လူတို့၏ အယူအဆများတွင် လူ့သဘာဝ၊ ပင်ကိုအခြေအနေများ သို့မဟုတ် ထင်ရှားသော ဖောက်ပြန်ပျက်စီးသော စိတ်သဘောထားအချို့နှင့်သာ သက်ဆိုင်ပုံရသော်လည်း ကိစ္စရပ်တိုင်းနှင့် ပြောဆိုချက်တိုင်းသည် လူတို့ သမ္မာတရားထဲသို့ ဝင်ရောက်ခြင်းနှင့် ဆက်စပ်နေသည်။ သို့ဖြစ်၍ ဤကိစ္စရပ်များသည် သမ္မာတရားထဲသို့ ဝင်ရောက်သော လမ်းခရီးတွင် သင် ရင်ဆိုင်ရမည့် အရာများဖြစ်သည်၊ သင် ယင်းတို့ကို ရှောင်လွှဲ၍မရနိုင်ပေ။ လူ့သဘာဝ၏ အမျိုးမျိုးသော ကိစ္စရပ်များနှင့် သရုပ်သကန်များသည် အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ ယင်းတို့အားလုံးသည် နေ့စဉ်ဘဝရှိ အမျိုးမျိုးသော ပတ်ဝန်းကျင်များတွင် သင် ရင်ဆိုင်ရမည့်၊ ကြုံတွေ့ရမည့် အရာများ ဖြစ်သည်။ သင်သည် အမျိုးမျိုးသော ကိစ္စရပ်များကို ရင်ဆိုင်ရသောအခါ ယင်းတို့ထဲမှ မည်သည့်အရာကိုမျှ ပိုင်းခြားသိမြင်နိုင်ခြင်း မရှိဘဲ ငါတို့၏ မိတ်သဟာယမှ သမ္မာတရား စည်းမျဉ်းများကို စည်းမျဉ်းစည်းကမ်းများ သို့မဟုတ် အယူဝါဒများအဖြစ် သဘောထားလျက် ယင်းတို့အားလုံးကို တစ်တန်းတစ်စားတည်း သတ်မှတ်ပါက သင်သည် သမ္မာတရား လက်တွေ့ကျမှုထဲသို့ မည်သည့်အခါမျှ ဝင်ရောက်နိုင်မည် မဟုတ်ပေ။ အဘယ်ကြောင့် ထိုသို့ဖြစ်ရသနည်း။ အကြောင်းမှာ သင်သည် သမ္မာတရားဟူသည် အဘယ်အရာဖြစ်ကြောင်း မည်သည့်အခါမျှ နားလည်မည် မဟုတ်သောကြောင့် ဖြစ်သည်။

ကောင်းပြီ၊ ယနေ့ မိတ်သဟာယအတွက် ဤမျှသာ ဖြစ်သည်။ နှုတ်ဆက်လိုက်ပါသည်။

၂၀၂၃ ခုနှစ်၊ နိုဝင်ဘာလ ၂၅ ရက်


သမ္မာတရားကို လိုက်စားရန်နည်းလမ်း (၉)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

ဤကာလအတောအတွင်းတွင် ငါတို့၏ မိတ်သဟာယဖွဲ့ခြင်း အကြောင်းအရာသည် အတော်အတန် ကျယ်ပြန့်သော နယ်ပယ်တစ်ခု ပါဝင်ခဲ့သည် မဟုတ်လော။ (ဟုတ်ပါသည်။) ယင်းတွင် လူ့သဘာဝနှင့်ဆိုင်သော ပို၍ တိကျသည့် ကိစ္စရပ်အချို့ ပါဝင်ခဲ့ပြီး လူတို့၏ ဘဝနှင့်ဆိုင်သော ကိစ္စရပ်အချို့လည်း ပါဝင်ခဲ့သည်။ ပြီးခဲ့သည့်စုဝေးပွဲတွင် ငါတို့သည် အစွမ်းအစနှင့် သက်ဆိုင်သော အကြောင်းအရာများကို မိတ်သဟာယဖွဲ့ခဲ့ကြပြီး ထို့နောက်တွင် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများကို မည်သို့ ပိုင်းခြားသိမြင်ရမည်ကို မိတ်သဟာယဖွဲ့ခဲ့ကြသည်။ အစွမ်းအစနှင့်ဆိုင်သော အကြောင်းအရာအပေါ် ငါတို့၏ မိတ်သဟာယဖွဲ့ခြင်းသည် အခြေခံအားဖြင့် ပြီးစီးသွားခဲ့ပြီဖြစ်သည်။ ယခုမှစ၍ ဤအကြောင်းအရာကို အခြေခံ၍ လူတစ်ဦး၏ အစွမ်းအစ မည်သို့ရှိသည်ကို အတိအကျ အကဲဖြတ်နိုင်ပေသည်။ ဤကဏ္ဍသုံးရပ်ဖြစ်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများအကြောင်းကို မိတ်သဟာယဖွဲ့သောအခါ ဤအရာများက ၎င်းတို့၏ ပင်ကိုအခြေအနေများ၊ လူ့သဘာဝ သို့မဟုတ် ဖောက်ပြန်ပျက်စီးသော စိတ်သဘောထားများ အမျိုးအစားတွင် အကျုံးဝင်ခြင်း ရှိမရှိကို အကဲဖြတ်ရန် နေ့စဉ်အသက်တာထဲရှိ လူတို့၏ သရုပ်သကန်များနှင့် ထုတ်ဖော်မှုအချို့ကို ငါတို့ မိတ်သဟာယဖွဲ့ခဲ့ကြသည်။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ကဏ္ဍသုံးရပ်အပေါ် ငါတို့၏ မိတ်သဟာယဖွဲ့ခြင်းမှတစ်ဆင့် ဖန်ဆင်းခံများအနေဖြင့် လူသားတို့၏ အခြေခံဖွဲ့စည်းပုံကို သင်တို့ ယခုအခါ ခိုင်မာသော နားလည်မှုတစ်ခု ရှိပြီလော။ (ကျွန်ုပ်တို့ ယခင်ကထက် အနည်းငယ် ပို၍ နားလည်နိုင်ပါသည်။) လူတို့၏ အသက်တာတွင် ထုတ်ဖော်ထားသော သရုပ်သကန်များနှင့်ဆိုင်သည့် ကဏ္ဍသုံးရပ်ကို ငါတို့ မိတ်သဟာယဖွဲ့ရသည့် အကြောင်းရင်းမှာ ဖန်ဆင်းခံ လူသားမျိုးနွယ်သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဖြင့် ဖွဲ့စည်းထားသောကြောင့် ဖြစ်သည်။ သင်သည် ယောက်ျားဖြစ်စေ၊ မိန်းမဖြစ်စေ၊ လူငယ်ဖြစ်စေ၊ လူအိုဖြစ်စေ၊ မည်သည့်လူမျိုးကြားတွင် သို့မဟုတ် မည်သည့်နိုင်ငံ၌ နေထိုင်သည်ဖြစ်စေ၊ မည်သည့်ကာလတွင် နေထိုင်သည်ဖြစ်စေ၊ မည်သို့သော လူမှုပတ်ဝန်းကျင်နှင့် နောက်ခံတွင် နေထိုင်သည်ဖြစ်စေ၊ အတိုချုပ်ဆိုရလျှင် သင်၏ အပြင်ပန်းပုံပန်းသဏ္ဌာန် မည်သို့ပင်ဖြစ်စေ၊ သင်သည် ဖန်ဆင်းခံလူသားတစ်ဦး ဖြစ်နေသမျှကာလပတ်လုံး သင်သည် ဤကဏ္ဍသုံးရပ်ဖြစ်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဖြင့် ဖွဲ့စည်းထားခြင်း ဖြစ်သည်။ တစ်နည်းအားဖြင့် ဖောက်ပြန်ပျက်စီးသော လူသားမျိုးနွယ်ဝင်ဖြစ်သည့် လူတိုင်းသည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ အသက်တို့ဖြင့် ဖွဲ့စည်းထားခြင်း ဖြစ်သည်။ ဆိုလိုသည်မှာ မည်သည့်ဖန်ဆင်းခံလူသားမဆို ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများကို ပိုင်ဆိုင်ကြသည်။ လူတစ်ဦး၏ ပင်ကိုအခြေအနေများကို ဘုရားသခင်က အမိန့်ဖြင့်ပြဋ္ဌာန်းထားသည်မှာ အမှန်ပင်ဖြစ်သည်။ လူ့သဘာဝသည် ပင်ကိုအခြေအနေများ၏ လွှမ်းမိုးမှုကို တစ်စိတ်တစ်ပိုင်း ခံရပြီး မိသားစု၏ ပြုစုပျိုးထောင်မှု၊ လူမှုပတ်ဝန်းကျင်နှင့် စာတန်၏ သွန်သင်လေ့ကျင်ပေးမှုတို့၏ ပုံသွင်းခြင်းနှင့် လွှမ်းမိုးခြင်းတို့ကို တစ်စိတ်တစ်ပိုင်း ခံရသည်။ ဖောက်ပြန်ပျက်စီးသော စိတ်သဘောထားများမှာမူ စာတန်၏ အထင်အမြင်မှားစေခြင်းနှင့် ဖောက်ပြန်ပျက်စီးစေခြင်းတို့ကြောင့် ဖြစ်ပေါ်လာသော လူတစ်ဦး၏ စာတန်ဆန်သော စိတ်သဘောထားများနှင့် စာတန်၏ သဘာဝတို့ ဖြစ်ကြသည်။ ဤဖောက်ပြန်ပျက်စီးသော သဘာဝသည် လူတစ်ဦး၏ မိသားစုမှ တစ်စိတ်တစ်ပိုင်း၊ လူ့အဖွဲ့အစည်းမှ တစ်စိတ်တစ်ပိုင်းနှင့် လူတစ်ဦးက အမျိုးမျိုးသော ပတ်ဝန်းကျင်များတွင် တွေ့ကြုံခံစားရသည့် လွှမ်းမိုးမှုများနှင့် ပုံသွင်းမှုများမှ တစ်စိတ်တစ်ပိုင်း လာသည်။ ဤရှုထောင့်မှကြည့်လျှင် မည်သည့်ဖန်ဆင်းခံလူမဆိုသည် အမှန်တကယ်တွင် မည်သည့်လျှို့ဝှက်ဆန်းကြယ်မှုမျိုးမျှ မဟုတ်ပေ၊ အကြောင်းမှာ ၎င်းတို့သည် ဤကဏ္ဍသုံးရပ်ဖြစ်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဖြင့် ဖွဲ့စည်းထားသောကြောင့် ဖြစ်သည်။ သို့ဖြစ်၍ တစ်စုံတစ်ဦးက မည်သို့သောလူစားမျိုးဖြစ်သည်ကို ပိုင်းခြားသိမြင်ခြင်းသည် အမှန်တကယ်တွင် လွယ်ကူသင့်သည်။ ဘုရားသခင် အမိန့်ဖြင့်ပြဋ္ဌာန်းပြီး ချပေးထားသည့် ပင်ကိုအခြေအနေများကို ဘေးဖယ်ထားလျက် ကျန်ရှိသည့်အရာမှာ လူတစ်ဦး၏ လူ့သဘာဝ မည်သို့ရှိသည်နှင့် ၎င်းတို့တွင် မည်သည့် ဖောက်ပြန်ပျက်စီးသော စိတ်သဘောထားများ ရှိသည်ကို ပိုင်းခြားသိမြင်ရန် ဖြစ်သည်၊ ဤအရာများက ဤလူ၏ အနှစ်သာရ မည်သို့ရှိသည်ကို ဆုံးဖြတ်ပေးသည်။ ဤနည်းလမ်းဖြင့် ပိုင်းခြားသိမြင်ခြင်းသည် အမှုအရာများကို အလွန်ရှင်းလင်းစေသည်။ ဤအရာများကို အခြေခံ၍ လူတစ်ဦး၏ အနှစ်သာရ မည်သည်ဖြစ်သည်ကို ပိုင်းခြားသိမြင်ခြင်းသည် ခက်ခဲသောကိစ္စရပ်တစ်ခု မဟုတ်ပေ။ ဤနည်းလမ်းဖြင့် ပိုင်းခြားသိမြင်ခြင်းတွင် အခြေပြုစရာတစ်ခု ရှိသည့်အပြင် အကဲဖြတ်စရာ စံနှုန်းတစ်ခုလည်း ရှိသည်။

၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး

ယခင်က ငါတို့သည် ဖောက်ပြန်ပျက်စီးသော စိတ်သဘောထားများ မပါဝင်သည့် ပင်ကိုအခြေအနေများ၏ တိကျသော သရုပ်သကန်အချို့ကို စာရင်းပြုစုခဲ့ကြသည်။ ပင်ကိုအခြေအနေများသည် လူတို့ ရှင်သန်ရေးအတွက် မှီခိုအားထားရသည့် အခြေခံအုတ်မြစ်ဖြစ်ပြီး ဖန်ဆင်းခံ လူသားမျိုးနွယ်က ပိုင်ဆိုင်သင့်သည့် အခြေအနေများ ဖြစ်ကြသည်။ မွေးဖွားချိန်၊ မွေးဖွားသည့် ပတ်ဝန်းကျင်နှင့် မွေးဖွားရာနေရာကဲ့သို့သော လူတစ်ဦး၏ မွေးဖွားခြင်းနှင့် သက်ဆိုင်သည့် အခြေအနေများဖြစ်စေ၊ သို့မဟုတ် လူတစ်ဦး၏ ရုပ်ရည်၊ အစွမ်းအစ၊ အားသာချက်များ၊ ဗီဇများ၊ စိတ်ဝင်စားမှုများနှင့် ဝါသနာများ၊ ပင်ကိုစရိုက်ကဲ့သို့သော ကဏ္ဍများဖြစ်စေ၊ ဤအရာအားလုံးသည် လူတစ်ဦး၏ ပင်ကိုအခြေအနေများတွင် ပါဝင်၏။ ဤပင်ကိုအခြေအနေများသည် လူတို့ကို မဖောက်ပြန်မပျက်စီးစေသလို၊ ၎င်းတို့တွင် မည်သည့် ဖောက်ပြန်ပျက်စီးသော စိတ်သဘောထားများမျှ မပါဝင်ပေ။ ယေဘုယျအားဖြင့်ဆိုသော် ပင်ကိုအခြေအနေများသည် ဖန်ဆင်းခံလူသားတစ်ဦး ရှင်သန်နေထိုင်နိုင်ရန်အတွက် ပိုင်ဆိုင်ရမည့် အခြေခံအခြေအနေအချို့ ဖြစ်ကြသည်။ လူ့သဘာဝဟူသည်မှာ ပင်ကိုအခြေအနေများကို ပိုင်ဆိုင်သော ခန္ဓာကိုယ်တစ်ခုမှ ထုတ်ဖော်ပြသသည့် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားတို့ ပါဝင်သည့် အသက်ရှင်နေထိုင်ခြင်း ဖြစ်သည်။ ဖောက်ပြန်ပျက်စီးသော စိတ်သဘောထားများနှင့်ပတ်သက်၍မူ ဤသည်မှာ ရှင်းလင်းပါသည်၊ ဖောက်ပြန်ပျက်စီးသော စိတ်သဘောထားများသည် ပင်ကိုအခြေအနေများနှင့် လူ့သဘာဝကို ပိုင်ဆိုင်သော ဤခန္ဓာကိုယ်၏ အသက်အပေါ် စာတန်၏ ဖောက်ပြန်ပျက်စီးစေခြင်း၏ ရလဒ်ဖြစ်သည်။ ဤသည်မှာ အနည်းငယ် စိတ်ကူးသက်သက်မျှ ဖြစ်သလော။ အလုံးစုံခြုံငုံကြည့်လျှင် ဖန်ဆင်းခံလူသားများသည် ဖောက်ပြန်ပျက်စီးသော စိတ်သဘောထားများ၏ စိုးမိုးခြင်းကို ခံရပြီး လူ့သဘာဝ၏ အခြေခံ အသိစိတ်နှင့် ဆင်ခြင်တုံတရားကို ပိုင်ဆိုင်သော ဖန်ဆင်းခံများ ဖြစ်ကြသည်။ ဤဖန်ဆင်းခံများသည် ဘုရားသခင် ပြဋ္ဌာန်းထားသော အမျိုးမျိုးသော ပင်ကိုအခြေအနေများ ရှိကြသည်။ ဤသည်မှာ ဘုရားသခင် ဖန်ဆင်းခဲ့သော လူသားမျိုးနွယ်၏ အခြေခံဖွဲ့စည်းပုံ ဖြစ်သည်။ ဤအထဲတွင် ပင်ကိုအခြေအနေများနှင့် ဖောက်ပြန်ပျက်စီးသော စိတ်သဘောထားများကို နားလည်ရန် ပို၍လွယ်ကူသော်လည်း လူ့သဘာဝမှာမူ အတော်အတန် နားလည်ရခက်နိုင်သည်။ ရိုးရှင်းစွာဆိုရလျှင် လူ့သဘာဝသည် ဖန်ဆင်းခံ လူသားမျိုးနွယ်ကို အခြားသက်ရှိသတ္တဝါများနှင့် ကွဲပြားစေသော ထူးခြားသည့် ဂုဏ်ရည်တစ်ခု ဖြစ်သည်။ ဤထူးခြားသော ဂုဏ်ရည်ရှိသည့် ဖန်ဆင်းခံများသည် အသိစိတ်နှင့် ဆင်ခြင်တုံတရား၊ ကိုယ်ကျင့်စရိုက်နှင့် အမှားအမှန်ကို ခွဲခြားသိမြင်နိုင်စွမ်းတို့ကိုလည်း ပိုင်ဆိုင်ကြသည်။ လူသားမျိုးနွယ်ကို အခြားသက်ရှိသတ္တဝါများနှင့် ကွဲပြားစေသော ဤထူးခြားသည့် ဂုဏ်ရည်များသည် လူ့သဘာဝကို ဖွဲ့စည်းထားသည်။ ဤလူ့သဘာဝတွင် ဘာသာစကားကို အသုံးပြု၍ ဖော်ပြနိုင်စွမ်း၊ အမှားအမှန်ကို ခွဲခြားသိမြင်နိုင်စွမ်း၊ နားလည်နိုင်စွမ်း၊ အသစ်သောအရာများကို လက်ခံနိုင်စွမ်း၊ ဖန်ဆင်းရှင်၏ နှုတ်ကပတ်တော်များကို လက်ခံနိုင်စွမ်းနှင့် ဘုရားသခင်၏ တာဝန်ပေးစေခိုင်းချက်ကို လက်ခံပြီး မည်သည့်ကိစ္စကိုမဆို ကိုင်တွယ်နိုင်စွမ်းတို့ ပါဝင်သည်မှာ အမှန်ပင်ဖြစ်သည်။ ဤသည်မှာ လူ့သဘာဝ ဖြစ်သည်။ လူ့သဘာဝ၏ အရှင်းဆုံးသော နားလည်မှုမှာ ယင်းသည် ဖန်ဆင်းခံ လူသားမျိုးနွယ်ကို အခြားသက်ရှိသတ္တဝါများနှင့် ကွဲပြားစေသော မွေးရာပါ ဂုဏ်ရည်တစ်ခု ဖြစ်သည်။ ဤဂုဏ်ရည်၏ အခြေခံအကျဆုံးသော လက္ခဏာများမှာ အသိစိတ်နှင့် ဆင်ခြင်တုံတရားတို့ ဖြစ်ကြသည်။ ဤသည်မှာ ယင်းကို နားလည်ရန် အရှင်းဆုံးသော နည်းလမ်းဖြစ်သည်။ ဤအထဲတွင် လူ့သဘာဝက ပိုင်ဆိုင်သင့်သည့် တည်ကြည်မှုနှင့် ကိုယ်ကျင့်စရိုက်၊ အပြုသဘောဆောင်သော အရာများနှင့် အပျက်သဘောဆောင်သော အရာများကို ခွဲခြားသိမြင်ခြင်း၊ အပြုသဘောဆောင်သော အရာများကို ရွေးချယ်ပြီး လုပ်ဆောင်ခြင်းကဲ့သို့သော အသေးစိတ်အချက်အချို့ ရှိနေသည်။ အခြေခံအားဖြင့် ဤအရာများသည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ကဏ္ဍသုံးရပ်အကြောင်း လူတို့ နားလည်သိရှိသင့်သည့်အရာများ ဖြစ်ကြသည်။ ဤကိစ္စရပ်များကို သင်တို့ ယခင်က စဉ်းစားဖူးသလော။ (ကျွန်ုပ်တို့ ယခင်က မစဉ်းစားဖူးပါ။) ဤကိစ္စရပ်များကို ပထမဆုံးအကြိမ် ကြုံတွေ့ရရာတွင် သင်တို့ နားလည်နိုင်သလော။ သင်တို့ သဘောပေါက်နိုင်သလော။ (ကျွန်ုပ်တို့ အတော်အသင့် နားလည်နိုင်ပါသည်။) ငါတို့ ပြောဆိုနေသည့် ဤအကြောင်းအရာသည် အလွန်နက်နဲပြီး အတော်အတန် နားလည်ရခက်ကာ ဒဿနိကဗေဒကို ဆွေးနွေးနေသကဲ့သို့ အနည်းငယ် နားလည်ရခက်သည်ဟု တစ်စုံတစ်ဦး ခံစားရသလော။ ဤနေ့ရက်များအတွင်း ငါတို့ မိတ်သဟာယဖွဲ့ခဲ့သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ဤကဏ္ဍသုံးရပ်၏ တိကျသော သရုပ်သကန်များကို အခြေခံ၍ ယခုလေးတင် ပြောဆိုခဲ့သည့်အရာသည် သင်တို့အတွက် စိတ်ကူးသက်သက်မျှဖြစ်သော အရာအဖြစ်သင့်ပေ။ ဤကဏ္ဍသုံးရပ်၏ တိကျသော သရုပ်သကန်များကို သင်တို့ နားလည်နိုင်သင့်သည်။ ထို့အပြင် ဤကဏ္ဍသုံးရပ်ကြားရှိ ဆက်နွှယ်မှုများသည်လည်း ရှင်းလင်းသင့်သည် မဟုတ်လော။ လူ့သဘာဝသည် လူတစ်ဦးက အခြေခံ ပင်ကိုအခြေအနေများ ရှိခြင်းဟူသည့် အခြေခံအုတ်မြစ်ကို အခြေပြု၍ ထုတ်ဖော်ပြသသည့် တည်ကြည်မှု၊ ကိုယ်ကျင့်စရိုက်၊ အသိစိတ်နှင့် ဆင်ခြင်တုံတရားတို့ ဖြစ်သည်။ ဖောက်ပြန်ပျက်စီးသော စိတ်သဘောထားများမှာ ပင်ကိုအခြေအနေများမှတစ်ဆင့် လူ့သဘာဝအတွင်း၌ အသက်ရှင်နေထိုင်သည့်အရာဖြစ်ပြီး ယင်းတို့သည် စာတန်က လူတို့ထဲသို့ သွတ်သွင်းသည့် အသက်၏ စိုးမိုးခြင်းကို ခံရသောလူများ အသက်ရှင်နေထိုင်သည့် အမျိုးမျိုးသော စိတ်သဘောထားများ ဖြစ်ကြသည်။ ဤနည်းအားဖြင့် လူတစ်ဦးသည် မည်သည့် ပင်ကိုအခြေအနေများကို ပိုင်ဆိုင်သည်ဖြစ်စေ၊ ၎င်းတို့သည် အခြေခံအကျဆုံးသော အပြင်ပန်း အခွံမျှသာဖြစ်ပြီး လူတစ်ဦး၏ အနှစ်သာရကို အမှန်တကယ် စိုးမိုးနိုင်သည့် အသက်မှာမူ စာတန်က ၎င်းတို့ထဲသို့ သွတ်သွင်းသည့် ဖောက်ပြန်ပျက်စီးသော စိတ်သဘောထားများ ဖြစ်သည်။ ဆိုလိုသည်မှာ လူတစ်ဦး၏ အနှစ်သာရ မည်သည်ဖြစ်သည်ကို ပိုင်းခြားသိမြင်ရန်၊ ၎င်းတို့ ထုတ်ဖော်သည့် စိတ်သဘောထားများကို ကြည့်လော့။ ၎င်းတို့ ထုတ်ဖော်သည့် စိတ်သဘောထားများသည် မာနထောင်လွှားခြင်း၊ စိတ်နှလုံးခိုင်မာခြင်း၊ လှည့်ဖြားတတ်ခြင်း၊ ကောက်ကျစ်ဆိုးယုတ်ခြင်း သို့မဟုတ် ရက်စက်ကြမ်းကြုတ်ခြင်းဟူသည့် ဖောက်ပြန်ပျက်စီးသော စိတ်သဘောထားများ ဖြစ်နေပါက ၎င်းတို့၏ ကိုယ်ကျင့်စရိုက်သည် ကြင်နာသည်ဖြစ်စေ၊ ဆိုးယုတ်သည်ဖြစ်စေ၊ ဤလူသည် အနှစ်သာရအားဖြင့် စာတန်နှင့် သက်ဆိုင်သည်၊ အကြောင်းမှာ ၎င်းတို့၏ အသက်သည် စာတန်၏ ဖောက်ပြန်ပျက်စီးသော စိတ်သဘောထား ဖြစ်သောကြောင့်ဖြစ်သည်။ သို့ဖြစ်၍ လူတစ်ဦး၏ ဂုဏ်ရည်သည် ၎င်းတို့၏ ပင်ကိုအခြေအနေများ မည်သို့ရှိသည်အပေါ်၌ မဟုတ်ဘဲ ၎င်းတို့အတွင်း၌ ပိုင်ဆိုင်သော အသက်အပေါ်တွင် မူတည်သည်။ ၎င်းတို့၏ အသက်သည် စာတန်၏ ဖောက်ပြန်ပျက်စီးသော စိတ်သဘောထား ဖြစ်နေပါက၊ ၎င်းတို့၏ ပင်ကိုအခြေအနေများသည် အပြင်ပန်း၌ မည်မျှပင် မြင့်မြတ်သည် သို့မဟုတ် ကြီးမြတ်သည်ဟု ထင်ရစေကာမူ ၎င်းတို့သည် အနှစ်သာရအားဖြင့် စာတန်နှင့် သက်ဆိုင်ပြီး ဖောက်ပြန်ပျက်စီးသော လူသားမျိုးနွယ်၏ အဖွဲ့ဝင်တစ်ဦး ဖြစ်သည်။ လူတစ်ဦး၏ အသက်သည် သမ္မာတရားက သူ၏အသက်ဖြစ်သည့် အသက်တစ်ခု ဖြစ်နေပါက ၎င်းတို့၏ ပင်ကိုအခြေအနေများသည် အပြင်ပန်း၌ မည်မျှပင် သာမန်ဖြစ်သည်၊ ပုံမှန်ဖြစ်သည် သို့မဟုတ် အထင်သေးခံရသည်ဟု ထင်ရစေကာမူ ၎င်းတို့၏ လူ့သဘာဝနှင့်ဆိုင်သော အားနည်းချက်များ၊ ဟာကွက်များနှင့် ချို့ယွင်းချက်အချို့ကို အပြင်ပန်း၌ ပြသလျှင်ပင် ၎င်းတို့သည် ကယ်တင်ခြင်း ခံခဲ့ရပြီးဖြစ်သော လူသားမျိုးနွယ်၏ အစိတ်အပိုင်း ဖြစ်နေဆဲဖြစ်သည်။ ၎င်းတို့သည် အနှစ်သာရအားဖြင့် ဘုရားသခင်နှင့် သက်ဆိုင်ပြီး စာတန်နှင့် မသက်ဆိုင်ပေ။ ၎င်းတို့၏ အနှစ်သာရ ပြောင်းလဲသွားသည်။ ၎င်းတို့၏ အနှစ်သာရ ပြောင်းလဲသွားသည်နှင့်တစ်ပြိုင်နက် ၎င်းတို့၏ သက်ဆိုင်ရာသည်လည်း ပြောင်းလဲသွားသည်၊ ၎င်းတို့သည် သမ္မာတရားနှင့် ဘုရားသခင်နှင့် သက်ဆိုင်သွားသည်။ သို့ဖြစ်၍ လူတစ်ဦး၏ သက်ဆိုင်ရာ၊ အနှစ်သာရနှင့် နောက်ဆုံးအဆုံးသတ်တို့တွင် ဆုံးဖြတ်ပေးသည့် အကြောင်းရင်းမှာ ၎င်းတို့၏ ပင်ကိုအခြေအနေများ မဟုတ်သည့်အပြင် ၎င်းတို့၏ လူ့သဘာဝ လုံးလုံးလည်း မဟုတ်သည်မှာ အမှန်ပင်ဖြစ်သည်၊ သို့ရာတွင် ၎င်းတို့၏ အသက် မည်သည်ဖြစ်သည်ဟူသည့်အပေါ်တွင် မူတည်သည်။ အစမှအဆုံးတိုင် လူတစ်ဦး၏ အသက်သည် ဖောက်ပြန်ပျက်စီးသော စိတ်သဘောထားများက သူ၏အသက်ဖြစ်သည့် အသက်တစ်ခုဖြစ်ပြီး ၎င်းတို့သည် စာတန်နှင့် သက်ဆိုင်ပါက ၎င်းတို့၏ သက်ဆိုင်ရာသည် စာတန်နှင့်အတူ ရှိလိမ့်မည်။ ၎င်းတို့သည် သမ္မာတရားကို မိမိတို့၏ အသက်အဖြစ် ရှိပါက ၎င်းတို့သည် ဘုရားသခင်နှင့် သက်ဆိုင်ပြီး ဤသို့ဖြင့် ၎င်းတို့၏ သက်ဆိုင်ရာသည် ဘုရားသခင်နှင့်အတူ၊ ဘုရားသခင်က လူသားမျိုးနွယ်အတွက် ပြင်ဆင်ထားသည့် လှပသော ပန်းတိုင်၌ ရှိလိမ့်မည်။ ကဏ္ဍအားလုံးရှိ လူတို့၏ အမျိုးမျိုးသော သရုပ်သကန်များနှင့် အနှစ်သာရကို အခြေခံ၍ လူတို့၏ လက်ရှိ သက်ဆိုင်ရာသည် မည်သည်ဖြစ်သနည်း။ လူတို့တွင် သမ္မာတရားက သူတို့၏အသက်ဖြစ်သည့် အသက်တစ်ခု ရှိသလော။ (မရှိပါ။) သို့ဆိုလျှင် လူတစ်ဦး၏ အနှစ်သာရသည် အတိအကျ မည်သည့်အရာအပေါ်တွင် မူတည်သနည်း။ (၎င်းတို့ အသက်အဖြစ် ရှိသည့်အရာအပေါ်တွင် ဖြစ်ပါသည်။) တိကျပါသည်၊ သင်၏ အတွင်း၌ရှိသော သင်၏ အသက်သည် မည်သည့်အရာဖြစ်စေ၊ ယင်းမှာ သင်၏ အနှစ်သာရ ဖြစ်သည်။ သင်၏ အတွင်း၌ရှိသော အသက်သည် ပြောင်းလဲသွားပြီး သင်၏ အသက်ဖြစ်သည့်အရာမှာ ဖောက်ပြန်ပျက်စီးသော စိတ်သဘောထားများ မဟုတ်တော့ဘဲ သမ္မာတရား ဖြစ်နေပါက သင်၏ အနှစ်သာရအရ သင်သည် ဘုရားသခင်နှင့် သက်ဆိုင်ပြီး သမ္မာတရားနှင့် သက်ဆိုင်သည်။ လူသားဖြစ်ခြင်းဟူသည့် လူတို့၏ ဂုဏ်ရည်သည် မပြောင်းလဲသည်မှာ အမှန်ပင်ဖြစ်သည်၊ လူတို့သည် လူများသာဖြစ်နေဆဲဖြစ်ပြီး ၎င်းတို့၏ ဂုဏ်ရည်အရ ၎င်းတို့သည် ဖန်ဆင်းခံလူသားများသာ ဖြစ်နေဆဲဖြစ်သည်။ သို့သော် သင်၏ အသက်သည် ပြောင်းလဲသွားသောကြောင့် သင်၏ သက်ဆိုင်ရာသည်လည်း ပြောင်းလဲသွားခဲ့ပြီဖြစ်သည်။ အချုပ်အားဖြင့်ဆိုသော် ပင်ကိုအခြေအနေများသည် ဖန်ဆင်းခံ လူသားမျိုးနွယ်ကို ဖွဲ့စည်းထားသည့် အခြေခံအခြေအနေများ ဖြစ်ကြသည်။ ဆိုလိုသည်မှာ သင်သည် ဖန်ဆင်းခံလူသားတစ်ဦးဟု ခေါ်တွင်နေသမျှ ကာလပတ်လုံး ဤပင်ကိုအခြေအနေများသည် သင့်အထဲ၌ ရှိရမည်၊ ယင်းတို့သည် အခြေခံအခြေအနေများ ဖြစ်ကြသည်။ လူ့သဘာဝသည် လူတစ်ဦးက သူ၏ ပင်ကိုအခြေအနေများအောက်တွင် နေထိုင်နေစဉ် သူ၏ ပုံမှန်လူ့သဘာဝမှ ထုတ်ဖော်ပြသပြီး အသက်ရှင်နေထိုင်သည့်အရာ ဖြစ်သည်။ ဖောက်ပြန်ပျက်စီးသော စိတ်သဘောထားများသည် ပင်ကိုအခြေအနေများနှင့် လူ့သဘာဝ၏ အခွံအောက်တွင် ဖုံးကွယ်နေသော၊ ဖောက်ပြန်ပျက်စီးသော လူသားမျိုးနွယ်၌ မွေးရာပါ အသက်ဖြစ်သည်။ ဤကဏ္ဍသုံးရပ်ကြားရှိ ဆက်နွှယ်မှုများနှင့် ကွဲပြားမှုများအပြင် ဖန်ဆင်းခံ လူသားမျိုးနွယ်တွင် ၎င်းတို့တစ်ခုချင်းစီက ပါဝင်သည့် အခန်းကဏ္ဍများ သို့မဟုတ် ဆောင်ရွက်သည့် လုပ်ငန်းဆောင်တာများသည် ဖော်ပြခဲ့သည့်အတိုင်းပင် ဖြစ်သည်။ ယခင်က ငါတို့သည် လူတို့ ထုတ်ဖော်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ဤကဏ္ဍသုံးရပ်နှင့် သက်ဆိုင်သော သရုပ်သကန်အချို့ကို မိတ်သဟာယဖွဲ့ခဲ့ကြသည်။ သို့သော် ဤကဏ္ဍသုံးရပ် ပါဝင်သော အကြောင်းအရာသည် ငါတို့ မိတ်သဟာယဖွဲ့ခဲ့သည့်အရာထက် များစွာ ကျော်လွန်သွားသောကြောင့် ငါတို့သည် ယနေ့ ဤအကြောင်းအရာအပေါ် ဆက်လက်၍ မိတ်သဟာယဖွဲ့ရမည်ဖြစ်သည်။

စကားထစ်ခြင်းနှင့် အထစ်ထစ်အငေါ့ငေါ့ဖြစ်ခြင်း

ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ အမျိုးမျိုးသော ထုတ်ဖော်မှုများနှင့်ပတ်သက်၍ ပြီးခဲ့သည့်အကြိမ်က ငါတို့ မည်သည့်နေရာတွင် အဆုံးသတ်ခဲ့ကြသနည်း။ ကြောက်တတ်ခြင်းနှင့် ရဲတင်းခြင်းတို့ ဖြစ်သည်၊ မှန်သလား။ (ဟုတ်ပါသည်။) ထိုမိတ်သဟာယဖွဲ့ခြင်းသည် ပြီးစီးသွားခဲ့ပြီဖြစ်သည်။ ယခု စကားပြောသည့်အခါ စကားထစ်ခြင်းနှင့် အထစ်ထစ်အငေါ့ငေါ့ဖြစ်ခြင်းတို့ကို ကြည့်ကြစို့၊ ဤသည်မှာ မည်သည့်ပြဿနာအမျိုးအစား ဖြစ်သနည်း။ (ပင်ကိုအခြေအနေတစ်ခု ဖြစ်ပါသည်။) ဤသည်မှာ ပင်ကိုအခြေအနေတစ်ခုဖြစ်ပြီး ကာယပိုင်းဆိုင်ရာ ချို့ယွင်းချက်တစ်မျိုးလည်း ဖြစ်သည်။ စကားထစ်ခြင်း၏ ပုံစံများ ကွဲပြားသည်မှာ အမှန်ပင်ဖြစ်သည်။ အချို့ စကားထစ်သူများသည် စကားလုံးတစ်လုံးကို ဆွဲဆန့်ပြောဆိုကြပြီး အချို့မှာမူ စကားလုံးတစ်လုံးကို ထပ်ခါတလဲလဲ ပြောဆိုနေကြကာ ပြည့်စုံသော ဝါကျတစ်ကြောင်းကို ပြောဆိုနိုင်ဖို့ကို တစ်နေကုန် အချိန်ယူကြသည်။ အတိုချုပ်ဆိုရလျှင် ဤသည်မှာ ပင်ကိုအခြေအနေတစ်ခုဖြစ်ပြီး ကာယပိုင်းဆိုင်ရာ ချို့ယွင်းချက်တစ်မျိုးလည်း ဖြစ်သည်မှာ အမှန်ပင်ဖြစ်သည်။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု ပါဝင်သလော။ (မပါဝင်ပါ။) ဤသည်မှာ ဖောက်ပြန်ပျက်စီးသော စိတ်သဘောထားတစ်ခု မပါဝင်ပေ။ တစ်စုံတစ်ဦးက “သင် စကားပြောသည့်အခါ ထစ်သည်၊ သင် အတော် စဉ်းလဲပါတကား” သို့မဟုတ် “သင် စကားပြောသည့်အခါ စကားပင်ထစ်သေးသည်၊ သင်မည်သို့ ထိုမျှလောက် မာနထောင်လွှားနိုင်ရသနည်း” ဟု ပြောဆိုပါက ထိုသို့သော ပြောဆိုချက်များသည် တိကျသလော။ (မတိကျပါ။) စကားထစ်ခြင်းသည် ချို့ယွင်းချက် သို့မဟုတ် အပြစ်အနာအဆာတစ်ခုအနေဖြင့် လူတစ်ဦး၏ ဖောက်ပြန်ပျက်စီးသော စိတ်သဘောထားများ၏ မည်သည့်ကဏ္ဍနှင့်မျှ မသက်ဆိုင်ပေ။ သို့ဖြစ်၍ စကားထစ်ခြင်းသည် ပင်ကိုအခြေအနေတစ်ခုနှင့် ကာယပိုင်းဆိုင်ရာ ချို့ယွင်းချက်တစ်မျိုး ဖြစ်သည်။ သိသာထင်ရှားသည်မှာ ယင်းသည် လူတစ်ဦး၏ ဖောက်ပြန်ပျက်စီးသော စိတ်သဘောထားများ မပါဝင်သည့်အပြင် ၎င်းတို့နှင့် လုံးဝ ဆက်စပ်မှုမရှိပေ။ စကားထစ်ခြင်းနှင့်ပတ်သက်သော အခြားအခြေအနေတစ်ခု ရှိသည်၊ အချို့လူများသည် ပုံမှန်အားဖြင့် စကားပြောသည့်အခါ မထစ်ကြသော်လည်း သင်က ၎င်းတို့ကို မေးခွန်းတစ်ခု မေးသည့်အခါ ၎င်းတို့သည် တွေဝေပြီး အထစ်ထစ်အငေါ့ငေါ့ ဖြစ်ကြသည်၊ ၎င်းတို့သည် ဝါကျတစ်ကြောင်းတည်းကို ပြောရန် တစ်နေကုန် အချိန်ယူကြပြီး ၎င်းတို့ မည်သည့်အရာကို ပြောရန် ကြိုးစားနေသည်ကို သင် မပြောနိုင်သေးပေ။ ၎င်းတို့၏ စကားသည် မည်သည့်အခါမျှ လုံလောက်အောင် တိကျခြင်းမရှိဘဲ ၎င်းတို့၏ အဓိပ္ပာယ်ဆိုလိုရင်းကို သင့်အား အစဉ်သဖြင့် ခန့်မှန်းစေသည်၊ သင် မည်သို့ပင် ခန့်မှန်းသည်ဖြစ်စေ၊ ယင်းမှာ ၎င်းတို့၏ အဓိပ္ပာယ်ဆိုလိုရင်း ဖြစ်လာသည်။ သို့မဟုတ်ပါက ၎င်းတို့သည် အဓိပ္ပာယ်အစား အပြုံးကို အသုံးပြုကြသည်။ အတိုချုပ်ဆိုရလျှင် ၎င်းတို့သည် သင်၏ မေးခွန်းကို တိုက်ရိုက် မဖြေဆိုကြခြင်းသာ ဖြစ်သည်။ ဥပမာအားဖြင့် သင်က ၎င်းတို့ကို “သင် မည်သည့်နေရာမှ လာသနည်း” ဟု မေးသည်။ ၎င်းတို့က “ကျွန်ုပ်... ကျွန်ုပ်... လျှောက်သွားရင်းဖြင့်...” ဟု ပြောသည်။ ဤသည်ကို ကြားပြီးနောက် ၎င်းတို့ မည်သည့်နေရာမှ လာသည်ကို သင် မသိသေးပေ။ သို့မဟုတ် သင်က ၎င်းတို့ကို “ထိုလူ၏ အစွမ်းအစကို သင် မည်သို့ အကဲဖြတ်သနည်း” ဟု မေးသည်။ ၎င်းတို့က “သူတို့၏... အစွမ်းအစမှာ... လူတိုင်း... သိသည်မဟုတ်လား... ကျွန်ုပ်တို့အားလုံး... အင်း... တကယ်တော့... မရှင်းလင်းဘူး” ဟု ပြောသည်။ အဘယ်ကြောင့် ၎င်းတို့သည် ထိုသို့သော တုံ့ဆိုင်းပြီး တစ်စစီ နည်းလမ်းဖြင့် စကားပြောဆိုကြသနည်း။ ဤသည်မှာ စကားထစ်ခြင်းလော။ ထိုသို့ မထင်ရပေ။ သို့ဆိုလျှင် အဘယ်ကြောင့် ၎င်းတို့ ဤသို့ စကားပြောဆိုကြသနည်း။ ဤသည်မှာ စကားထစ်ခြင်းကြောင့် မဟုတ်လျှင် အဘယ်အကြောင်းကြောင့် ဖြစ်သနည်း။ (၎င်းတို့သည် ဖောက်ပြန်ပျက်စီးသော စိတ်သဘောထားတစ်ခု၏ စိုးမိုးခြင်းကို ခံနေရပါသည်။) ဤသည်မှာ စိတ်သဘောထားတစ်ခု၏ ထုတ်ဖော်မှုဖြစ်သည်မှာ ရှင်းလင်းသည်။ ဆိုလိုသည်မှာ ၎င်းတို့ တစ်စုံတစ်ခုကို ဖော်ပြသည့်အခါ သို့မဟုတ် တစ်စုံတစ်ခုကို လုပ်ဆောင်သည့်အခါ ၎င်းတို့သည် ၎င်းတို့၏ အသက်၏ အစိတ်အပိုင်းတစ်ခုဖြစ်သော စိတ်သဘောထားတစ်ခု၏ စိုးမိုးခြင်းကို ခံကြရပြီး ယင်းက ၎င်းတို့ကို တိကျသော ရည်ရွယ်ချက်တစ်ခုကို အောင်မြင်စေရန် စကားပြောဆိုပြုမူဖို့ တွန်းအားပေးနေခြင်း ဖြစ်သည်။ ဤရည်ရွယ်ချက်မှာ အဘယ်နည်း။ ယင်းမှာ အမှန်တရားများကို ဖုံးကွယ်ရန်၊ သင့်အား အမှန်တရားများကို မပြောပြဘဲ ရှောင်ရှားရန် ဖြစ်သည်၊ ၎င်းတို့သည် အမှုအရာများကို ထိုမျှ ရှင်းလင်းစွာ ရှင်းပြလိုခြင်း မရှိပေ။ အဘယ်ကြောင့် ၎င်းတို့ ဤနည်းလမ်းအတိုင်း ပြုမူကြသနည်း။ အကြောင်းမှာ အမှန်တကယ် ဖြစ်ပျက်နေသည့်အရာကို ရှင်းပြပါက အကျိုးဆက်များကို ၎င်းတို့ ခံရမည်ဟု ၎င်းတို့ ယုံကြည်သောကြောင့် ဖြစ်သည်၊ တစ်စုံတစ်ဦးကို ပြစ်မှားမိခြင်း သို့မဟုတ် မိမိတို့ကိုယ်ကို အကျိုးယုတ်စေခြင်းတို့ ဖြစ်သည်။ ၎င်းတို့သည် ဤအကျိုးဆက်များကို မခံလိုကြပေ၊ ၎င်းတို့သည် အမှန်တရားများကို သင် သိရှိစေလိုခြင်း မရှိပေ။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု၏ စိုးမိုးမှုအောက်တွင် စကားပြောဆိုပြုမူသည့် နည်းလမ်းနှင့် ပုံစံတစ်ခု ဖြစ်သည်။ ဤသို့ပြုမူရန် ၎င်းတို့ကို စိုးမိုးသည့် အသက်သည် ၎င်းတို့၏ သဘာဝကို ကိုယ်စားပြုပြီး ဤသို့ပြုမူခြင်းက ၎င်းတို့တွင် မည်သည့်သမ္မာတရားမျှ လုံးဝမရှိကြောင်း သက်သေပြနေသည်။ ၎င်းတို့သည် သမ္မာတရား စည်းမျဉ်းများအတိုင်း စကားမပြောဆိုကြပေ။ သို့ဆိုလျှင် သမ္မာတရား စည်းမျဉ်းများအတိုင်း စကားပြောဆိုရန် မည်သို့ ပြောဆိုသင့်သနည်း။ ဤသို့ပြုလုပ်ရန် လူတစ်ဦးသည် ဘုရားသခင်က “သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။” ဟု မိန့်တော်မူသည့်အတိုင်း ရိုးသားသောသူတစ်ဦး ဖြစ်သင့်သည်။ ၎င်းတို့ ဤသို့ ပြုလုပ်ကြသလော။ (မလုပ်ကြပါ။) ၎င်းတို့ မည်သည့်အရာကို ပြုလုပ်ကြသနည်း။ ၎င်းတို့သည် ဟုတ်သည့်အခါ ဟုတ်သည်ဟုလည်း မပြော၊ မဟုတ်သည့်အခါ မဟုတ်ဟုလည်း မပြောပေ။ ၎င်းတို့ မည်သည့်နည်းလမ်းကို အသုံးပြုကြသနည်း။ ၎င်းတို့သည် မိမိတို့ကိုယ်ကို ကာကွယ်ခြင်းဟူသည့် ၎င်းတို့၏ ပန်းတိုင်ကို အောင်မြင်စေရန်အလို့ငှာ မိမိတို့၏ အဓိပ္ပာယ်ဆိုလိုရင်းကို ဖော်ပြရန် လှည့်ဖြားတတ်ပြီး ကောက်ကျစ်ဆိုးယုတ်သော နည်းလမ်းများကို အသုံးပြုလျက် မရှင်းမလင်း စကားပြောဆိုကြသည်။ ၎င်းတို့သည် ကိစ္စတစ်ခုကို ကိုင်တွယ်ရန် သို့မဟုတ် တစ်စုံတစ်ခုကို ဖော်ပြရန် စာတန်က ၎င်းတို့အား ညွှန်ကြားပြီး သွတ်သွင်းသည့် နည်းလမ်းများကို အသုံးပြုကြသည်။ ဤသည်မှာ စာတန်၏ ဖောက်ပြန်ပျက်စီးသော စိတ်သဘောထားဖြစ်သည်မှာ သိသာထင်ရှားသည်။ ဤသည်မှာ လူ့သဘာဝ၏ အပေါ်ယံ ထုတ်ဖော်မှုတစ်ခုမဟုတ်ဘဲ စာတန်၏ ဖောက်ပြန်ပျက်စီးသော စိတ်သဘောထား၏ စိုးမိုးမှုအောက်တွင် ပြုမူသည့် နည်းလမ်းတစ်ခု၏ ထုတ်ဖော်မှု ဖြစ်သည်။

စိတ်လှုပ်ရှားမှုများကို နှစ်သက်ခြင်း

နောက်ထပ် သရုပ်သကန်တစ်ခုဖြင့် ဆက်ကြစို့၊ စိတ်လှုပ်ရှားမှုများကို နှစ်သက်ပြီး ငြီးငွေ့ဖွယ်ရာကို မကြိုက်ခြင်း၊ အမှုအရာအားလုံးကို လုပ်ဆောင်ပြီး နေထိုင်မှုပုံစံ ရွေးချယ်မှုတိုင်းကို စိတ်လှုပ်ရှားမှုများအတွက် ပြုလုပ်ခြင်း ဖြစ်သည်။ ဤသည်မှာ မည်သို့သော ပြဿနာမျိုး ဖြစ်သနည်း။ ဦးစွာ ဤသည်မှာ ပင်ကိုအခြေအနေများအတွင်းရှိ စိတ်ဝင်စားမှုများနှင့် ဝါသနာများထဲတွင် ပါဝင်သလော။ (ပါဝင်ပါသည်။) ပါဝင်သလော။ သေချာစဉ်းစားကြည့်လော့၊ ယင်းသည် ထိုအထဲတွင် အမှန်တကယ် ပါဝင်သလော။ လူတစ်ဦး၏ ဆင်ခြင်တုံတရားတွင် စိတ်လှုပ်ရှားမှုများကို နှစ်သက်ခြင်းသည် ပုံမှန်ဖြစ်သလော။ (ပုံမှန်မဟုတ်ပါ။) သို့ဆိုလျှင် ယင်းကို ပင်ကိုအခြေအနေများအောက်တွင် အမျိုးအစားခွဲခြားခြင်းသည် သင့်လျော်သလော။ (မသင့်လျော်ပါ။) ဤနည်းလမ်းဖြင့် ကြည့်လျှင် ယင်းမှာ မသင့်လျော်ပေ။ ဤသရုပ်သကန်သည် မည်သို့သော ပြဿနာမျိုးအောက်တွင် သက်ရောက်သနည်း။ စိတ်လှုပ်ရှားမှုများကို နှစ်သက်ခြင်းသည် ဖောက်ပြန်ပျက်စီးသော စိတ်သဘောထားတစ်ခု ဖြစ်သည်ဟု ငါတို့ ဆိုလျှင် ယင်းသည် မည်သို့သော ဖောက်ပြန်ပျက်စီးသော စိတ်သဘောထားမျိုး ဖြစ်သနည်း။ ယင်းသည် မာနထောင်လွှားခြင်းလော၊ လှည့်ဖြားတတ်ခြင်းလော သို့မဟုတ် ရက်စက်ကြမ်းကြုတ်ခြင်းလော။ (ဤအရာများထဲမှ တစ်ခုမျှ မဟုတ်ပါ။) ယင်းသည် မည်သည့် ဖောက်ပြန်ပျက်စီးသော စိတ်သဘောထား အမျိုးအစားနှင့်မျှ မသက်ဆိုင်ပေ။ သို့ဆိုလျှင် ယင်းသည် မည်သို့သော ပြဿနာမျိုး ဖြစ်သနည်း။ (ယင်းသည် လူ့သဘာဝ၏ ပြဿနာတစ်ခု ဖြစ်ပါသည်။) ယင်းသည် လူ့သဘောဝ၏ မည်သို့သော ပြဿနာမျိုး ဖြစ်သနည်း။ ယင်းသည် အနည်းငယ် စည်းလွတ်ဘောင်လွတ်နိုင်ခြင်းလော။ (ဟုတ်ပါသည်။) ယင်းသည် မိမိကိုယ်ကို မလျော်ကန်စွာနှင့် စည်းလွတ်ဘောင်လွတ်နိုင်သည့် နည်းလမ်းဖြင့် ကျင့်ကြံခြင်း၊ စိတ်လှုပ်ရှားမှုများကို နှစ်သက်ခြင်းနှင့် မငြိမ်မသက်ဖြစ်ခြင်းတို့ ဖြစ်သည်။ မငြိမ်မသက် ဖြစ်ခြင်းသည် ပုံမှန်လူ့သဘာဝ ကင်းမဲ့ခြင်းကို ညွှန်ပြသည်။ ဤသည်မှာ အသိစိတ်နှင့် မသက်ဆိုင်ဘဲ အဓိကအားဖြင့် ပုံမှန်လူ့သဘာဝရှိ ဆင်ခြင်တုံတရား ကင်းမဲ့ခြင်းကို ထင်ဟပ်စေသည်။ ထိုသို့သောလူများသည် တာဝန်တစ်ခုကို စွဲစွဲမြဲမြဲ မလုပ်ဆောင်နိုင် သို့မဟုတ် စည်းကမ်းလိုက်နာပြီး တာဝန်သိတတ်သည့် နည်းလမ်းဖြင့် မိမိတို့၏ တာဝန်များကို မထမ်းဆောင်နိုင်ကြပေ။ ၎င်းတို့သည် လူကြီးများကဲ့သို့ အမှုအရာများကို မလုပ်ဆောင်နိုင်ကြပေ၊ ၎င်းတို့တွင် ရင့်ကျက်သော အတွေးအခေါ်၊ ရင့်ကျက်သော တစ်ကိုယ်ရေ ကျင့်ကြံမှုပုံစံနှင့် ရင့်ကျက်သော အမှုအရာများကို လုပ်ဆောင်သည့် နည်းလမ်းတို့ ကင်းမဲ့နေသည်။ အနည်းဆုံးအနေဖြင့် ဤသည်မှာ ၎င်းတို့၏ လူ့သဘာဝဆိုင်ရာ ချို့ယွင်းချက်တစ်ခု ဖြစ်သည်။ ဤသည်မှာ ၎င်းတို့၏ အရည်အသွေးဆိုင်ရာ ပြဿနာအဆင့်အထိ မမြင့်တက်သည်မှာ အမှန်ပင်ဖြစ်သော်လည်း မိမိတို့ကိုယ်ကို ကျင့်ကြံပြုမူပြီး လုပ်ဆောင်သည့် သဘောထားတစ်ခုနှင့် သက်ဆိုင်သည်။ အသစ်အဆန်းဖြစ်မှုနှင့် စိတ်လှုပ်ရှားမှုများကို နှစ်သက်ခြင်း၊ မည်သည့်အရာကို လုပ်ဆောင်သည်ဖြစ်စေ မတည်မြဲခြင်း၊ ဇွဲမရှိနိုင်ခြင်း၊ မငြိမ်မသက်ဖြစ်ပြီး မလျော်ကန်ခြင်း၊ စိတ်လှုပ်ရှားမှုများကို အစဉ်သဖြင့် ရှာဖွေလိုပြီး ဆန်းပြားသော အရာသစ်များကို စမ်းသပ်ကြည့်လိုခြင်း၊ ဤအမျိုးအစား၏ ကိစ္စရပ်များသည် လူ့သဘာဝ၏ ချို့ယွင်းချက်များအောက်တွင် သက်ရောက်သည်။ စိတ်လှုပ်ရှားမှုများကို နှစ်သက်သောလူများသည် ပုံမှန်လူ့သဘာဝ၏ ဆင်ခြင်တုံတရား ကင်းမဲ့ကြသည်၊ လူကြီးများက ထမ်းဆောင်သင့်သည့် တာဝန်များနှင့် အလုပ်ကို ၎င်းတို့အတွက် ထမ်းဆောင်ရန် မလွယ်ကူပေ။ ၎င်းတို့ မည်သည့်အလုပ်ကို လုပ်ဆောင်သည်ဖြစ်စေ၊ အချိန်ကြာမြင့်စွာ လုပ်ဆောင်ပြီး ယင်းက အသစ်အဆန်းဖြစ်မှုကို ဆုံးရှုံးသွားသမျှကာလပတ်လုံး ၎င်းတို့သည် ယင်းကို ငြီးငွေ့ဖွယ်ရာဟု မြင်ကြပြီး ယင်းကို လုပ်ဆောင်ရန် စိတ်ဝင်စားမှု ကင်းမဲ့ကာ အသစ်အဆန်းဖြစ်မှုနှင့် စိတ်လှုပ်ရှားမှု ခံစားချက်ကို ရှာဖွေလိုကြသည်။ စိတ်လှုပ်ရှားမှုများမရှိဘဲ ၎င်းတို့သည် အမှုအရာများကို ငြီးငွေ့ဖွယ်ရာဟု ခံစားကြရပြီး ဝိညာဉ်ရေးရာ လစ်ဟာမှု ခံစားချက်ကိုပင် တွေ့ကြုံခံစားရနိုင်သည်။ ၎င်းတို့ ဤသို့ ခံစားရသည့်အခါ ၎င်းတို့၏ စိတ်နှလုံးများသည် မငြိမ်မသက်ဖြစ်လာပြီး ၎င်းတို့သည် စိတ်လှုပ်ရှားမှုများ သို့မဟုတ် ၎င်းတို့ကို စိတ်ဝင်စားစေသည့်အရာများကို ရှာဖွေလိုကြသည်။ ၎င်းတို့သည် ထူးထူးခြားခြား တစ်စုံတစ်ခုကို အဆက်မပြတ် လုပ်ဆောင်လိုကြသည်။ ၎င်းတို့ လုပ်ဆောင်နေသည့်အလုပ် သို့မဟုတ် ကိုင်တွယ်နေသည့် ကိစ္စရပ်များကို ငြီးငွေ့ဖွယ်ရာ သို့မဟုတ် စိတ်ဝင်စားဖွယ်မကောင်းဟု တွေ့ရှိသည့်အခါတိုင်း၊ ၎င်းတို့သည် ဆက်လက်လုပ်ဆောင်လိုသည့် လိုအင်ဆန္ဒကို ဆုံးရှုံးသွားကြသည်။ ယင်းသည် ၎င်းတို့ လုပ်ဆောင်သင့်သည့်အလုပ် သို့မဟုတ် အဓိပ္ပာယ်ရှိပြီး တန်ဖိုးရှိသည့်အလုပ် ဖြစ်နေလျှင်ပင် ၎င်းတို့ ဇွဲမရှိနိုင်ကြပေ။ မယုံကြည်သူများကြားတွင် မူးယစ်ဆေးဝါးကို မကြာခဏ သုံးစွဲသူများစွာ ရှိပုံကို ကြည့်လော့။ ဤနောက်ကွယ်ရှိ အကြောင်းရင်းများ မည်သို့ပင်ဖြစ်စေ၊ ၎င်းတို့သည် စိတ်လှုပ်ရှားမှု ခံစားချက်ကို ရှာဖွေရန်နှင့် ပုံမှန်လူများ ပိုင်ဆိုင်သည့်အရာထက် ကျော်လွန်သော ဆင်ခြင်တုံတရားမဲ့သည့် ခံစားမှုများကို ရှာဖွေရန် မူးယစ်ဆေးဝါး သုံးစွဲခြင်းကို နှစ်သက်ကြသည်။ စိတ်လှုပ်ရှားမှုများကို နှစ်သက်သောလူများသည် စိတ်လှုပ်ရှားမှုအတွက် မူးယစ်ဆေးဝါးကို မှီခိုအားထားသူများနှင့် ဆင်တူသည်။ ၎င်းတို့၏ ကျင့်ကြံပြုမူသည့် နည်းလမ်းတွင် ပုံမှန်လူများ၏ ဆင်ခြင်တုံတရား ကင်းမဲ့ကြပြီး ၎င်းတို့၏ ဘဝနေထိုင်မှုပုံစံကို ရွေးချယ်သည့်အခါ လက်တွေ့မကျဘဲ ထူးကဲသာလွန်သော ခံစားမှုများကို အစဉ်သဖြင့် လိုက်စားလိုကြသည်။ ဤသည်မှာ အလွန်အန္တရာယ်များသည်။ ဤလူစားမျိုးတို့သည် အပြင်ပန်း၌ ကြီးမားသော ပြဿနာများမရှိဟု မကြာခဏဆိုသလို ထင်ရသည်။ သင်သည် ထိုသို့သောလူများကို မပိုင်းခြားနိုင်လျှင် သို့မဟုတ် ၎င်းတို့၏ အနှစ်သာရ သို့မဟုတ် ဤပြဿနာမျိုး၏ အနှစ်သာရကို ထွင်းဖောက်၍ မမြင်နိုင်လျှင် သင်က “ဤလူများသည် မတည်ငြိမ်သော စိတ်သဘောထားများသာ ရှိကြသည်၊ ၎င်းတို့သည် အသက်သုံးဆယ် သို့မဟုတ် လေးဆယ်အရွယ်တွင် ရှိနေကြသော်လည်း ကလေးများကဲ့သို့ မရင့်ကျက်သေးပေ” ဟု တွေးထင်ကောင်း တွေးထင်လိမ့်မည်။ အမှန်တကယ်တွင် အတွင်းပိုင်းနက်ရှိုင်းရာ၌ ဤအမျိုးအစား၏ လူများသည် စိတ်လှုပ်ရှားမှုများကို အဆက်မပြတ် ရှာဖွေကြသည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ ၎င်းတို့တွင် လူကြီးများ၏ အတွေးများနှင့် အသိတရားများအပြင် လူကြီးများက ကိစ္စရပ်များကို ကိုင်တွယ်သည့် ချဉ်းကပ်နည်းနှင့် သဘောထားတို့ ကင်းမဲ့နေသည်။ သို့ဖြစ်၍ ထိုသို့သောလူများသည် အလွန် ပြဿနာရှိသည်။ ၎င်းတို့၏ လူ့သဘာဝသည် မဆိုးနိုင်သကဲ့သို့ ၎င်းတို့၏ စရိုက်သည်လည်း အထူးသဖြင့် ယုတ်မာခြင်း မရှိနိုင်ပေ၊ သို့သော် ၎င်းတို့၏ လူ့သဘာဝဆိုင်ရာ ဤချို့ယွင်းချက်ကြောင့်၊ ၎င်းတို့အတွက် အရေးပါသောအလုပ်၊ အထူးသဖြင့် အချို့သော အရေးကြီးသည့် အလုပ်ကိစ္စများကို နိုင်နင်းစွာထမ်းဆောင်နိုင်ရန် အလွန်ခက်ခဲသည်။ သင်က ၎င်းတို့နှင့် သမ္မာတရားကို မိတ်သဟာယဖွဲ့သည့်အခါ ၎င်းတို့က “ကျွန်ုပ် အရာအားလုံးကို နားလည်ပါသည်၊ ကျွန်ုပ် မလုပ်နိုင်ခြင်းသာ ဖြစ်သည်” ဟု ပြောဆိုကြသည်။ ၎င်းတို့သည် ပုံမှန်လူများ၏ အတွေးအခေါ်များနှင့် သဘောထားများဖြင့် ကောင်းမွန်စွာနှင့် တာဝန်သိစွာ နေထိုင်ခြင်း သို့မဟုတ် အလုပ်လုပ်ခြင်းတို့ကို မလုပ်ဆောင်နိုင်ကြပေ။ ၎င်းတို့၏ စိတ်နှလုံးများသည် အစဉ်သဖြင့် မငြိမ်မသက် ဖြစ်နေသည်။ ထိုသို့သော သရုပ်သကန်များရှိသည့် လူများသည်လည်း အလွန် ပြဿနာရှိသည်။ စိတ်လှုပ်ရှားမှုများကို နှစ်သက်ခြင်းဟူသည့် သရုပ်သကန်အပေါ် ငါတို့၏ ဆွေးနွေးမှုကို ဤတွင် အဆုံးသတ်ပါသည်။

အာရုံခံလွယ်ခြင်း

ဆက်လက်ပြီး အာရုံခံလွယ်ခြင်းအကြောင်းကို ငါတို့ ပြောကြစို့။ ယင်းကို အမျိုးအစားခွဲခြားရန် အရှင်းလင်းဆုံးနည်းလမ်းကို အသုံးပြုကြစို့၊ ဖယ်ရှားရှင်းလင်းခြင်း နည်းလမ်းဖြင့် စတင်မည်။ အာရုံခံလွယ်ခြင်းသည် ပင်ကိုအခြေအနေတစ်ခုလော။ (မဟုတ်ပါ။) သို့ဆိုလျှင် ယင်းသည် ဖောက်ပြန်ပျက်စီးသော စိတ်သဘောထားတစ်ခုလော။ (မဟုတ်ပါ။) တစ်စုံတစ်ဦးတွင် အာရုံခံလွယ်ခြင်း၏ သရုပ်သကန်တစ်ခုရှိပါက ဤသည်မှာ ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ခြင်းလော။ (မဟုတ်ပါ။) အာရုံခံလွယ်ခြင်းသည် အစားအစာတစ်မျိုးမျိုးကို စားပြီးနောက် ယားယံခြင်းကို တွေ့ကြုံခံစားရခြင်း၊ သို့မဟုတ် အနံ့တစ်ခုခုကို ရှူရှိုက်ပြီးနောက် နှာချေခြင်းနှင့် မျက်ရည်ကျခြင်းတို့ကို ရည်ညွှန်းခြင်းမဟုတ်ပေ။ ယင်းသည် ဝတ်မှုန်နှင့် မတည့်ခြင်း၊ မြေပဲနှင့် မတည့်ခြင်း သို့မဟုတ် တာရှည်ခံပစ္စည်းများ သို့မဟုတ် ဓာတုဒြပ်ပေါင်းတစ်ခုခုနှင့် မတည့်ခြင်းတို့ကို ရည်ညွှန်းခြင်းမဟုတ်ပေ၊ ယင်းသည် ရုပ်ပိုင်းဆိုင်ရာ အာရုံခံလွယ်ခြင်းကို ရည်ညွှန်းခြင်းမဟုတ်ပေ။ ရုပ်ပိုင်းဆိုင်ရာ အာရုံခံလွယ်ခြင်းသည် အချို့သော ပြင်ပမှ အန္တရာယ်ရှိသော အနံ့များ သို့မဟုတ် အရာဝတ္ထုများကြောင့် ဖြစ်ပေါ်လာသော ဓာတ်မတည့်သည့် တုံ့ပြန်မှုများ ဖြစ်ပေါ်လွယ်သည့် အာရုံခံလွယ်သော ကိုယ်ခန္ဓာဖွဲ့စည်းပုံရှိခြင်းကို ရည်ညွှန်းသည်၊ ဤသည်မှာ ရုပ်ပိုင်းဆိုင်ရာ အာရုံခံလွယ်ခြင်း ဖြစ်သည်။ ရုပ်ပိုင်းဆိုင်ရာ အာရုံခံလွယ်ခြင်းသည် လူတစ်ဦး၏ ပင်ကိုအခြေအနေများထဲမှ ဗီဇတစ်ခုမျှသာဖြစ်သည်၊ ယင်းသည် လူတစ်ဦး၏ ပင်ကိုကိုယ်ခန္ဓာဖွဲ့စည်းပုံ၏ အစိတ်အပိုင်းတစ်ခု ဖြစ်သည်။ သို့သော် ဤနေရာတွင် ဆွေးနွေးနေသည့် အာရုံခံလွယ်ခြင်းသည် ဤအရာကို ရည်ညွှန်းခြင်းမဟုတ်ပေ။ ပင်ကိုအခြေအနေများကို ပယ်ချပြီးနောက် ဤအာရုံခံလွယ်ခြင်းအမျိုးအစားသည် ယေဘုယျအားဖြင့် ဖောက်ပြန်ပျက်စီးသော စိတ်သဘောထားတစ်ခု၏ အဆင့်အထိ မမြင့်တက်သွားသည်ကို ထည့်သွင်းစဉ်းစားရမည်။ ဆိုလိုသည်မှာ ဖောက်ပြန်ပျက်စီးသော စိတ်သဘောထားတစ်ခု၏ တိကျသော ထုတ်ဖော်ခြင်းမရှိဟု ဆိုလိုသည်။ သို့ဆိုလျှင် ဤအာရုံခံလွယ်ခြင်းသည် မည်သို့သော ပြဿနာမျိုးဖြစ်သနည်း။ (ယင်းသည် လူ့သဘာဝ၏ ပြဿနာတစ်ခု ဖြစ်ပါသည်။) ဤသည်မှာ လူ့သဘာဝ၏ ကောင်းကွက်တစ်ခုလော သို့မဟုတ် အားနည်းချက်တစ်ခုလော။ (ယင်းသည် လူ့သဘာဝ၏ အားနည်းချက်တစ်ခု ဖြစ်ပါသည်။) ဤသည်မှာ လူ့သဘာဝ၏ အားနည်းချက်တစ်ခုဖြစ်သည်မှာ ရှင်းလင်းသည်၊ သင်သည် ဤအရာကိုပင် မမြင်နိုင်ပါက သင်သည် အလွန် မသိနားမလည်ဖြစ်ပေသည်။ အာရုံခံလွယ်ခြင်းသည် ကောင်းသလော မကောင်းသလော။ ယင်းသည် လူ့သဘာဝ၏ အားနည်းချက်တစ်ခုဖြစ်သောကြောင့် ကောင်းကျိုး မရှိသည်မှာ သေချာသည်။ အာရုံခံလွယ်ခြင်းသည် မည်သည့်အရာကို ဆိုလိုသနည်း။ သင်တို့၏ ကိုယ်ပိုင်စကားများဖြင့် ပြောဆိုကြလော့။ (အလွန်အမင်း အာရုံခံလွယ်သော စိတ်ရှိခြင်း ဖြစ်ပါသည်။) အလွန်အမင်း အာရုံခံလွယ်သော စိတ်ရှိခြင်းသည် စိတ်ရောဂါတစ်ခုလော။ လူတို့၏ အာရုံကြောများသည် ယေဘုယျအားဖြင့် အလွန်အမင်း အာရုံခံလွယ်လာကြသလောဟူသည်ကို ငါ့ကိုပြောလော့။ အာရုံကြောများသည် လူ့ကြွက်သားတစ်သျှူးအတွင်း၌ ရှိကြပြီး ပြင်ပလေ၊ ဖုန်မှုန့် သို့မဟုတ် အခြားအရာဝတ္ထုများနှင့် ထိတွေ့ခြင်းမရှိပေ၊ သို့ဖြစ်၍ ၎င်းတို့သည် မည်သို့များ အလွန်အမင်း အာရုံခံလွယ်လာနိုင်မည်နည်း။ လူတစ်ဦးသည် အမြဲတစေ အာရုံခံလွယ်နေပါက ဤသည်မှာ သူ၏ အတွေးအခေါ်များထဲရှိ ပြဿနာတစ်ခု မဟုတ်လော။ သူ၏ အတွေးများထဲတွင် ပြဿနာတစ်ခုရှိနေပါက ဤသည်မှာ သူ၏ စိတ်ထဲတွင် ပြဿနာတစ်ခုရှိသည်ဟု ဆိုလိုသလော။ (ဆိုလိုပါသည်။) စိတ်ထဲမှ ပြဿနာတစ်ခုသည် သူ၏ အတွေးများ၏ လမ်းညွှန်မှုကို ခံရပြီး ယင်းသည် သူ၏ အတွေးများ၏ လမ်းညွှန်မှုကို ခံရပါက ယင်းသည် သူ၏ လူ့သဘာဝနှင့် သက်ဆိုင်သော ပြဿနာတစ်ခု ဖြစ်သည်။ တစ်စုံတစ်ဦးထံမှ အကြည့်တစ်ချက်၊ စကားတစ်ခွန်း သို့မဟုတ် စကားလုံးရွေးချယ်မှုတစ်ခုနှင့် ပတ်သက်လာလျှင် သို့မဟုတ် ပတ်ဝန်းကျင်တစ်ခု သို့မဟုတ် အခြေအနေတစ်မျိုးကို ၎င်းတို့ ကြုံတွေ့ရသည့်အခါ ၎င်းတို့သည် ယင်းကို အလွန်အကျွံ အဓိပ္ပာယ်ဖွင့်ဆိုမည်ဖြစ်ပြီး မိမိတို့ကိုယ်တိုင်နှင့် ဆက်စပ်ကာ ထို့နောက်တွင် စိုးရိမ်ပူပန်ခြင်း၊ ဖိနှိပ်ချုပ်ချယ်ခြင်း၊ ဝမ်းနည်းခြင်းနှင့် စိတ်မချမ်းမသာဖြစ်ခြင်းဟူသည့် စိတ်ခံစားချက်များထဲသို့ ကျရောက်သွားမည်ဖြစ်ပြီး တစ်ခါတစ်ရံတွင် အပျက်သဘောဆောင်ခြင်းထဲသို့ပင် ကျရောက်သွားကာ သို့မဟုတ် သာ၍ဆိုးသည်မှာ လက်စားချေရန် ကြိုးပမ်းခြင်း၊ ရန်လိုခြင်း စသည်တို့ကဲ့သို့သော အပျက်သဘောဆောင်သည့် သရုပ်သကန်များကို ပြသခြင်း ဖြစ်သည်။ ဤသရုပ်သကန်များသည် အာရုံခံလွယ်ခြင်းသည် လူ့သဘာဝ၏ ချို့ယွင်းချက်တစ်မျိုး ဖြစ်ကြောင်းကို အပြည့်အဝ သက်သေပြနေသည်။ ချို့ယွင်းချက်တစ်ခုဆိုသည်မှာ သင်၌ ဤသို့သော ပြဿနာမျိုးရှိပါက သင် ထုတ်ဖော်သည့် လူ့သဘာဝသည် ပုံမှန်မဟုတ်ဟု ဆိုလိုသည်။ ဤပြဿနာသည် သင်၏ အတွေးအခေါ်များ၊ စိတ်အခြေအနေ၊ ဆင်ခြင်တုံတရား သို့မဟုတ် အချို့သော ကိစ္စရပ်တွင် တိကျသော အယူအဆများနှင့် အမြင်ရှုထောင့်များကြောင့် ဖြစ်သည်ဖြစ်စေ၊ မည်သို့ပင်ဖြစ်စေ ဤသည်မှာ သင်၏ လူ့သဘာဝအတွင်းမှ ချို့ယွင်းချက်တစ်ခု ဖြစ်သည်။ ယင်းက သင် ထုတ်ဖော်သည့် လူ့သဘာဝကို ပုံမှန်မဟုတ် ဖြစ်စေသည်၊ ပုံမှန်လူ့သဘာဝ၏ ဆင်ခြင်တုံတရား၊ အသိစိတ်တို့နှင့် မကိုက်ညီစေသကဲ့သို့ ပုံမှန်လူ့သဘာဝ၏ တွေးခေါ်ပုံများမှ ထွက်ပေါ်လာသော အတွေးအခေါ်များနှင့် ရှုထောင့်အမြင်များနှင့်ဖြစ်စေ၊ အခြားသူများနှင့် ပေါင်းသင်းဆက်ဆံပြီး ကိစ္စရပ်များကို ကိုင်တွယ်ရာတွင် လူတစ်ဦး၌ ရှိသင့်သည့် သဘောထားနှင့်ဖြစ်စေ မကိုက်ညီစေပေ။ အချုပ်အားဖြင့်ဆိုသော် လူ့သဘာဝ၏ ဤကဏ္ဍတွင် ထုတ်ဖော်သည့်အရာသည် အနှစ်သာရအားဖြင့် ပုံမှန်မဟုတ်သော စိတ်အခြေအနေတစ်ခု ဖြစ်သည်။ ဥပမာအားဖြင့် အချို့လူများသည် တစ်စုံတစ်ဦးက ၎င်းတို့ကို မရည်ရွယ်ဘဲ ကြည့်လိုက်သောကြောင့် အလွန်အမင်း အာရုံခံလွယ်လာကြသည်၊ ၎င်းတို့က ထိုသူသည် ၎င်းတို့ကို အထင်သေးသည်ဟု ယူဆကြပြီး မပျော်မရွှင်ဖြစ်ကာ ထိုစိတ်ဆင်းရဲမှုကြောင့် ငိုပင်ငိုကြွေးကြသည်။ ငါ့ကို ပြောလော့၊ ဤသည်မှာ ပုံမှန်မဟုတ်သော စိတ်အခြေအနေတစ်ခု မဟုတ်လော။ ဤသည်မှာ စိတ်ရောဂါတစ်ခု မဟုတ်လော။ ငါ ပြောနေသည့်အရာသည် တိကျသလော။ (တိကျပါသည်။) လူ့သဘာဝ၏ ဤသရုပ်သကန်သည် တိတိကျကျပြောရလျှင် စိတ်ရောဂါတစ်ခု ဖြစ်သည်။ အခြားသူများက ၎င်းတို့ကို မည်သည့်အရာမျှ မလုပ်ဆောင်ကြသည့်တိုင် ၎င်းတို့သည် ရက်ပေါင်းများစွာ ထိန်းမနိုင်သိမ်းမရ ငိုကြွေးကြပြီး ထိုအရာကို မမေ့နိုင်ကြပေ။ ဤသည်မှာ လူ့သဘာဝ၏ ချို့ယွင်းချက်တစ်ခု ဖြစ်သည်။ သင်၏ ပတ်ဝန်းကျင်တွင် ဤသို့သော လူစားမျိုးရှိသည့်အခါ သင်သည် အထူးသဖြင့် အလွန်အမင်း မွန်းကျပ်ပြီး ကန့်သတ်ခံရသည်ဟု ခံစားရသည်၊ သင်သည် ၎င်းတို့ထံမှ ဒုက္ခကို မည်သည့်အချိန်တွင် ဖိတ်ခေါ်မိမည်ကိုဖြစ်စေ၊ သင်ကိုယ်တိုင်အတွက် ပြဿနာများကို ဖြစ်စေမည်ကိုဖြစ်စေ မသိနိုင်သည့်အပြင် ၎င်းတို့၏ ရှေ့တွင် စကားပြောဆိုသည့်အခါ အလွန်အမင်း သတိထားရပြီး သင်၏ စကားလုံးများကို ထပ်ခါတလဲလဲ စဉ်းစားရသည်၊ “ငါ ဤစကားကို ပြောလိုက်လျှင် သူတို့က ငါ သူတို့ကို အထင်သေးသည်ဟု ထင်ကြမည်လော။ ငါ သူတို့နှင့် စကားမပြောလျှင် သူတို့က ငါ သူတို့အပေါ် ထင်မြင်ချက်တစ်ခုခုရှိသည်ဟု ထင်ကြမည်လော။ ငါ သူတို့နှင့် စကားအနည်းငယ် ပြောလိုက်လျှင် သူတို့က ငါ့တွင် မသမာသော ရည်ရွယ်ချက်တစ်ခုခုရှိသည်ဟု ထင်ကြမည်လော။ အတိအကျ မည်သို့သော ပြုမူပုံသည် သင့်လျော်သနည်း” ဟူ၍ ဖြစ်သည်။ အဆုံးတွင် သင်သည် ကောက်ချက်တစ်ခုကို ရရှိသည်။ ဤသို့သော လူစားမျိုးသည် စိတ်ရောဂါသည်များသာဖြစ်ပြီး အမှန်တကယ် စိတ်အနှောင့်အယှက်ဖြစ်စရာပင်။ သင်သည် ၎င်းတို့ကို မည်သို့ပင် ချဉ်းကပ်သည်ဖြစ်စေ မည်သည့်အခါမျှ မမှန်ကန်ပေ၊ သင် မည်သည့်အရာကို ပြောသည်ဖြစ်စေ၊ မည်သည့်အရာကို လုပ်သည်ဖြစ်စေ ၎င်းတို့သည် ယင်းကို မည်သည့်အခါမျှ မှန်ကန်စွာ မခံယူကြပေ။ ၎င်းတို့၏ လူ့သဘာဝသည် အထူးသဖြင့် ပုံမှန်မဟုတ်ပေ။ ထိုသို့သောလူများနှင့် အချိန်ကြာမြင့်စွာ နေထိုင်ပြီးနောက်တွင် သင်သည် ၎င်းတို့နှင့် နောက်ထပ် မည်သည့် ထိတွေ့ဆက်ဆံမှုကိုမျှ မလိုလားဘဲ ၎င်းတို့နှင့် ခပ်ကင်းကင်းနေပြီး ၎င်းတို့ကို ရှောင်ရှားလိုရုံသာ ရှိတော့သည်။ ဤသို့သော လူစားမျိုးတွင် ပုံမှန်လူ့သဘာဝ၏ တွေးခေါ်မှု မရှိပေ၊ ၎င်းတို့သည် စိတ်ရောဂါသည်များ ဖြစ်ကြသည်။ အာရုံခံလွယ်ခြင်းသည် ဤသရုပ်သကန်များကို ရည်ညွှန်းသည်၊ ယင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ယင်းသည် လူ့သဘာဝ၏ ချို့ယွင်းချက်တစ်ခုဖြစ်သော်လည်း ဖောက်ပြန်ပျက်စီးသော စိတ်သဘောထားထက် ပို၍ မရိုးရှင်းပေ။ တစ်စုံတစ်ဦးတွင် လူ့သဘာဝ၏ ချို့ယွင်းချက် သို့မဟုတ် ပြဿနာတစ်ခုရှိပါက ၎င်းတို့ အခြားသူများနှင့် ပေါင်းသင်းဆက်ဆံသည့်အခါ ပြဿနာများစွာ ပေါ်ပေါက်လာလိမ့်မည်၊ ၎င်းတို့နှင့် အဆင်ပြေအောင် ပေါင်းသင်းရန် ခက်ခဲလိမ့်မည်ဖြစ်ပြီး ၎င်းတို့ကို ပြုပြင်ရန်လည်း ခက်ခဲလိမ့်မည်ဖြစ်သည်။ ဤသည်မှာ လူ့သဘာဝ၏ သရုပ်သကန်တစ်ခု ဖြစ်သည်။

ခေါင်းမာခြင်း

နောက်ထပ် သရုပ်သကန်တစ်ခုဖြစ်သည့် ခေါင်းမာခြင်းအကြောင်းကို ပြောကြစို့။ ဤသည်မှာ မည်သို့သော ပြဿနာမျိုးဖြစ်သနည်း။ (ယင်းသည် လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ဦးစွာ ပင်ကိုအခြေအနေများကို ပယ်ချကြစို့၊ ခေါင်းမာခြင်းသည် ပင်ကိုအခြေအနေတစ်ခု သေချာပေါက်မဟုတ်ပေ၊ ယင်းကို ဘုရားသခင်က ပေးထားခြင်းမဟုတ်ပေ။ ထို့အပြင် ခေါင်းမာခြင်းသည် ဖောက်ပြန်ပျက်စီးသော စိတ်သဘောထားတစ်ခု၏ အဆင့်အထိ မမြင့်တက်ပေ။ သို့ဖြစ်၍ ယင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ခေါင်းမာခြင်း၏ တိကျသော သရုပ်သကန်များမှာ အဘယ်အရာများ ဖြစ်သနည်း။ ခေါင်းမာခြင်းနှင့် ယုတ္တိမတန်ခြင်းတို့အကြားတွင် တိကျသော ဆက်စပ်မှုတစ်ခု ရှိသလော။ (အနည်းငယ် ရှိပါသည်။) အတိုင်းအတာတစ်ခုအထိ ဆက်စပ်မှုတစ်ခု ရှိသည်။ သို့ဆိုလျှင် ခေါင်းမာခြင်း၏ သရုပ်သကန်များမှာ အဘယ်အရာများ ဖြစ်သနည်း။ ဥပမာတစ်ခု ပေးလော့။ မည်သို့သော လူစားမျိုးသည် ခေါင်းမာလွယ်သနည်း။ မည်သည့်စကားများနှင့် လုပ်ဆောင်ချက်များသည် ခေါင်းမာခြင်း၏ သရုပ်သကန်များ ဖြစ်သနည်း။ (ခေါင်းမာသောလူများသည် အချို့သော လူများ၊ ဖြစ်ရပ်များနှင့် အမှုအရာများကို ကြုံတွေ့ရသည့်အခါ ခေါင်းထဲစွဲနေတတ်ပါသည်။) အမှုအရာများတွင် ခေါင်းထဲစွဲနေခြင်းသည် ကဏ္ဍတစ်ခု ဖြစ်သည်။ ဥပမာတစ်ခု ပေးလော့၊ မည်သို့သော ကိစ္စရပ်မျိုးတွင် ၎င်းတို့ ခေါင်းထဲစွဲနေကြသနည်း။ (တစ်စုံတစ်ဦးက ၎င်းတို့၏ ပြဿနာများကို ထောက်ပြသည့်အခါ ၎င်းတို့သည် ဆင်ခြေများပေးခြင်းနှင့် မှားယွင်းပြီး အဓိပ္ပာယ်မဲ့သော ကျိုးကြောင်းဆင်ခြင်မှုကို အသုံးပြုခြင်းတို့ကို နှစ်သက်ကြပါသည်။ ၎င်းတို့သည် သမ္မာတရားကို လက်ခံရန် သို့မဟုတ် ပြုပြင်ခြင်းကို လက်ခံရန် ငြင်းပယ်လျက် မိမိတို့ကိုယ်ကို ကာကွယ်ရန် စကားစုတစ်ခု သို့မဟုတ် စကားလုံးရွေးချယ်မှုတစ်ခုကို အစဉ်သဖြင့် ဖက်တွယ်ထားကြပါသည်။ ၎င်းတို့သည် မိမိတို့၏ လုပ်ဆောင်ချက်များနောက်ကွယ်မှ အကြောင်းရင်းများကို ရှင်းပြလျက် မိမိတို့ကိုယ်ကို ဖြောင့်မတ်ကြောင်းပြရန် မိမိတို့၏ ကျိုးကြောင်းဆင်ခြင်မှုကို မလျှော့တမ်း ပြောဆိုနေကြပါသည်။) အခြားသူများက ၎င်းတို့ကို ပြုပြင်သည့်အခါ သို့မဟုတ် သမ္မာတရား စည်းမျဉ်းများအကြောင်း ၎င်းတို့နှင့် မိတ်သဟာယဖွဲ့သည့်အခါ ၎င်းတို့သည် လက်မခံကြပေ။ ထိုအစား ၎င်းတို့သည် မိမိတို့၏ ရည်ရွယ်ချက်များ မှန်ကန်သည်ဟု အခိုင်အမာဆိုလျက် မိမိတို့၏ အမှားများကို လုံးဝ အသိအမှတ်မပြုဘဲ မိမိတို့၏ ဆင်ခြေများနှင့် ကျိုးကြောင်းပြချက်များကို အဆက်မပြတ် အလေးပေးကြသည်။ ဤသည်မှာ ခေါင်းထဲစွဲနေခြင်း၏ သရုပ်သကန်တစ်ခု ဖြစ်သည်။ အချို့လူများသည် မဆင်မခြင်သော ဒုစရိုက်မှုများကို ကျူးလွန်ပြီး ဖြုတ်ချခံရသော်လည်း မိမိတို့ကိုယ်ကို ဆင်ခြင်သုံးသပ်ခြင်း မရှိကြပေ။ ထိုအစား ၎င်းတို့က “မည်သို့ပင်ဖြစ်စေ ဘုရားသခင်က ကျွန်ုပ်ကို မနှစ်သက်ပါ၊ ပြီးလျှင် ကျွန်ုပ်က သမ္မာတရားကို ချစ်သောသူတစ်ဦးလည်း မဟုတ်ပါ၊ ဒါကြောင့် ထိုသို့ပင်ဖြစ်၏၊ တိုးတက်ရန် ကြိုးစားခြင်းက အဓိပ္ပာယ်မရှိတော့ပါ” ဟု ပြောဆိုကြသည်။ တစ်စုံတစ်ဦးက ၎င်းတို့ကို “သင် ဤသို့ အပျက်သဘောမဆောင်သင့်ပေ။ သင်၏ အစွမ်းအစက သင့်ကို သမ္မာတရား နားလည်နိုင်စေသည်၊ သင် တိုးတက်ရန် ကြိုးစားသင့်သည်” ဟု အကြံပေးသည်။ ၎င်းတို့က “ဘုရားသခင်က သင် ကောင်းသော ပန်းတိုင်တစ်ခုကို မရရှိရန် ပြဋ္ဌာန်းထားပါက သင် တိုးတက်ရန် ကြိုးစားလျှင်ပင် အချည်းနှီးသာ ဖြစ်သည်။ သင် မည်မျှပင် အားထုတ်သည်ဖြစ်စေ သို့မဟုတ် သင် မည်မျှပင် ကောင်းစွာ လုပ်ဆောင်သည်ဖြစ်စေ အချည်းနှီးသာ ဖြစ်သည်” ဟု ပြန်ပြောကြသည်။ ၎င်းတို့၏ စိတ်နှလုံးထဲတွင် ၎င်းတို့သည် ဘုရားသခင်ကို အဆက်မပြတ် အထင်အမြင်လွဲမှားပြီး ကိုယ်တော့်ကို စိန်ခေါ်နေကြသည်။ အခြားသူများ မည်သို့ပင် ပြောစေကာမူ ၎င်းတို့သည် လက်ခံရန် ငြင်းပယ်ကြသည်။ သင် ပြောဆိုသည့်အရာသည် ၎င်းတို့၏ အခြေအနေနှင့် မည်မျှပင် နီးကပ်စွာ ကိုက်ညီနေသည်ဖြစ်စေ၊ ၎င်းတို့ကို ပြောင်းလဲမှုတစ်ခု ပြုလုပ်ရန်နှင့် ကြီးထွားတိုးတက်မှု အချို့ ရရှိရန် မည်မျှပင် ကူညီနိုင်သည်ဖြစ်စေ ၎င်းတို့သည် လက်မခံကြသေးပေ။ ၎င်းတို့သည် မိမိတို့၏ အတွေးအခေါ်များ မှန်ကန်သည်ဟု ယုံကြည်ကြသည်။ ဤသည်မှာ ခေါင်းမာခြင်း၏ သရုပ်သကန်တစ်ခုလော။ (ဟုတ်ပါသည်။) ၎င်းတို့သည် တစ်စိုက်မတ်မတ် ခိုင်မာစွာ ယုံကြည်ကြသည်မှာ “ဘုရားသခင်က ကျွန်ုပ်ကို မနှစ်သက်ပါ။ ကျွန်ုပ် မည်သည့်အရာကိုပင် လုပ်ဆောင်ပါစေ ဘုရားသခင်က ကျွန်ုပ်ကို ကျေးဇူးတော် ပြမည်မဟုတ်ပါ၊ ကျွန်ုပ်သည် ဘုရားသခင်၏ ဘေးဖယ်ထားခြင်းကို ခံရပါသည်။ ကျွန်ုပ်သည် သမ္မာတရားကို ချစ်သောသူတစ်ဦး မဟုတ်သည်ကို ကျွန်ုပ် သိပါသည်၊ ထို့ကြောင့် တိုးတက်ရန် ကြိုးစားခြင်းက အဓိပ္ပာယ်မရှိတော့ပါ။ ကျွန်ုပ် တာဝန်တစ်ခုခုကို ထမ်းဆောင်နိုင်ပါက အနည်းငယ်မျှသာ ထမ်းဆောင်ပါမည်။ ကျွန်ုပ်ကို အစေခံသူဟု ခေါ်လျှင်လည်း ထားလိုက်ပါတော့။ မည်သို့ပင်ဖြစ်စေ ကျွန်ုပ် လိုက်သွားရုံသာ ရှိပါမည်။ မျှော်လင့်ချက် အရိပ်အမြွက်မျှ ရှိနေသရွေ့ ကျွန်ုပ် ထွက်သွားမည်မဟုတ်ပါ” ဟူ၍ ဖြစ်သည်။ အမှန်တွင် ၎င်းတို့၏ အစွမ်းအစနှင့် အခြားသော အခြေအနေအမျိုးမျိုးကို အခြေခံ၍ ၎င်းတို့သည် ဤမျှ အပျက်သဘောမဆောင်သင့်ပေ၊ ၎င်းတို့သည် အချို့သော တန်ဖိုးရှိသည့်အရာများကို လုပ်ဆောင်နိုင်စွမ်း ရှိနေဆဲဖြစ်ပြီး မိမိတို့၏ တာဝန်များကို ထမ်းဆောင်ရာတွင် အချို့သော ရလဒ်များကို ရရှိနိုင်ကြသည်။ သို့သော်လည်း ၎င်းတို့၏ ခေါင်းမာခြင်းကြောင့် ၎င်းတို့သည် တိုးတက်ဖို့ ကြိုးစားရန် ငြင်းပယ်ကြသည်၊ လမ်းကြောင်း မပြောင်းကြသည့်အပြင် နောင်တမရကြပေ။ ၎င်းတို့၏ စိတ်နှလုံးထဲတွင် ဘုရားသခင်သည် ၎င်းတို့ကို ကျေးဇူးတော် ပြမည်မဟုတ်ဟု ယုံကြည်ကြသည်။ အခြားသူများသည် အလင်းနှင့် ဉာဏ်အလင်းရခြင်း အမျိုးမျိုးကို ရရှိကြပြီး ဘုရားသခင်ထံမှ အချို့သော ကျေးဇူးတော်ကို မကြာခဏ ပြသခြင်းခံကြရသော်လည်း ၎င်းတို့သည် ယင်းကို မခံစားနိုင်ကြပေ၊ ထို့ကြောင့် ၎င်းတို့သည် မိမိတို့၏ စိတ်နှလုံးထဲတွင် ဘုရားသခင်အပေါ် အချို့သော နာကြည်းမှုကို ထားရှိကြသည်။ ဤသည်မှာ ခေါင်းမာခြင်းလော။ (ဟုတ်ပါသည်။) အချို့လူများက “ဘုရားအိမ်တော်တွင် ရာထူးတိုးမြှင့်ခြင်းနှင့် ပျိုးထောင်ခြင်းခံရသူများသည် စကားပြောကျွမ်းကျင်သော၊ ဆုကျေးဇူးများနှင့် အားသာချက်များရှိသော၊ မိမိတို့ကိုယ်ကို ကောင်းစွာတင်ပြတတ်သောသူများသာ ဖြစ်ကြသည်။ မိမိတို့ကိုယ်ကို မည်သို့တင်ပြရမည်ကို မသိသော၊ စကားပြောစွမ်းရည်မရှိသော ကျွန်ုပ်တို့ကဲ့သို့သော လူများကို ဘုရားအိမ်တော်က လျစ်လျူရှုသည်။ ဘုရားသခင်က ကျွန်ုပ်တို့ကို မည်သည့်အခွင့်အရေးမျှ မပေးပေ။ ကျွန်ုပ်တို့တွင် အရည်အချင်းများရှိလျှင်ပင် အချည်းနှီးသာ ဖြစ်သည်။ ကျွန်ုပ်တို့တွင် အစွမ်းအစနှင့် သဘောပေါက်နားလည်နိုင်စွမ်းရှိလျှင်ပင် အရေးမကြီးပေ၊ ကျွန်ုပ်တို့ ဘေးဖယ်နေရဦးမည်သာ ဖြစ်သည်။ အထူးသဖြင့် ကျွန်ုပ်တို့သည် ဆင်းရဲသော နောက်ခံမှ လာသောကြောင့်၊ သာမန်ရုပ်ရည်ရှိသောကြောင့်၊ မည်သို့ဝတ်စားဆင်ယင်ရမည်ကို မသိသောကြောင့် မည်သည့်နေရာတွင်မျှ ပေါ်လွင်မည်မဟုတ်ပေ။ ကျွန်ုပ်တို့၏ တစ်သက်တာလုံးသည် ဤအတိုင်းသာ ဖြစ်လိမ့်မည်၊ လောကတွင် အဆင့်အတန်းမရှိသကဲ့သို့ ဘုရားအိမ်တော်တွင်လည်း အဆင့်အတန်းမရှိပါ” ဟု တွေးထင်ကြသည်။ ဤသည်မှာ ခေါင်းမာခြင်း၏ သရုပ်သကန်တစ်ခု ဖြစ်သလော။ (ဟုတ်ပါသည်။) ဤဥပမာနှစ်ခုမှ ခေါင်းမာခြင်းဟူသည်မှာ အဘယ်အရာ ဖြစ်သည်ကို သင်တို့ ရှင်းလင်းစွာ ရှင်းပြနိုင်သလော။ (မိမိ၏ အတွေးအခေါ်များကို ခေါင်းမာစွာ ဖက်တွယ်ထားပြီး မည်သူ့စကားကိုမျှ နားမထောင်ခြင်း ဖြစ်ပါသည်။) (တစ်ယူသန်စွဲခြင်း ဖြစ်ပါသည်။) သာမန်စကားဖြင့်ဆိုလျှင် ယင်းကို တစ်ယူသန်စွဲခြင်းဟု ခေါ်သော်လည်း ဤသို့သော ပုံစံအားလုံးသည် ခေါင်းမာခြင်းမဟုတ်ပေ၊ ယင်းမှာ ၎င်းတို့ စွဲကိုင်ထားသော အမြင်သည် မှန်ကန်ခြင်း ရှိမရှိအပေါ်တွင် မူတည်သည်။ လူတစ်ဦး စွဲကိုင်ထားသော အမြင်သည် မှန်ကန်ပါက ယင်းမှာ လက်ခံနိုင်ဖွယ်ရှိနေသေးသည်။ ဥပမာအားဖြင့် တစ်စုံတစ်ဦးက “မည်သည့်အချိန်အခါပင်ဖြစ်စေ လူတစ်ဦးသည် အသိစိတ်ဖြင့် ပြုမူရမည်” ဟုဆိုလျက် သူ၏ အမြင်ကို စွဲကိုင်ထားပါက ဤအမြင်သည် အတော်အတန် အပြုသဘောဆောင်သည်။ သို့သော် သူ စွဲကိုင်ထားသော အမြင်သည် မမှန်ကန်ဘဲ အချက်အလက်များနှင့် မကိုက်ညီသည့်တိုင် သူသည် လက်လွှတ်ရန် ငြင်းဆန်နေဆဲဖြစ်ပြီး မည်သူက မည်သည့်အရာကိုပင် ပြောစေကာမူ သူ၏ အတွေးအခေါ်များနှင့် အမြင်ရှုထောင့်များကို မပြောင်းလဲနိုင်ပါက ဤသည်မှာ ခေါင်းမာခြင်း ဖြစ်သည်။ ခေါင်းမာခြင်းသည် လွဲချော်သော နားလည်မှုနည်းလမ်းတစ်ခုဖြစ်သည်၊ ယင်းမှာ လူတို့သည် လွဲချော်သော အတွေးအခေါ်များနှင့် အမြင်ရှုထောင့်များကို ခေါင်းမာစွာ ဖက်တွယ်ထားသည့်အချိန် ဖြစ်သည်။ ယင်းသည် ဘုရားသခင်၏ တောင်းဆိုချက်များနှင့် ကိုက်ညီရန် မဆိုထားနှင့်၊ လူ့သဘာဝ သို့မဟုတ် သာမန်အသိတရားနှင့် မကိုက်ညီချေ။ မှန်ပေသည်၊ ယင်းသည် သမ္မာတရားနှင့်လည်း လုံးဝ သက်ဆိုင်ခြင်းမရှိပေ။ ခေါင်းမာခြင်းသည် လူတစ်ဦး၏ လူ့သဘာဝနှင့်ဆိုင်သော စိတ်လိုက်မာန်ပါဖြစ်ခြင်းနှင့် စိတ်ခံစားချက်များ၏ စိုးမိုးမှုအောက်တွင် လွဲချော်သော အတွေးအခေါ်များနှင့် အမြင်ရှုထောင့်များကို ဆက်လက်စွဲကိုင်ထားခြင်းကို ရည်ညွှန်းသည်။ ဤသို့သော သရုပ်သကန်မျိုးကို ပြသသောလူများသည် ခေါင်းမာသောလူများ ဖြစ်ကြသည်။ ဥပမာအားဖြင့် အချို့လူများသည် ပြုပြင်ခြင်းကို လက်ခံပြီး မိမိတို့ကိုယ်ကို သိလာပြီးနောက်တွင် ဤကိစ္စ၌ မိမိတို့ မှားယွင်းခဲ့ပြီး နောင်တရသင့်သည်ဟု ခံစားကြရသည်။ ၎င်းတို့သည် ယင်းကို ပြစ်မှားခြင်းတစ်ခုအဖြစ် မြင်ကြပြီး ပြုပြင်ခြင်းသည် မှန်ကန်ကြောင်း၊ ပြုပြင်ခြင်းသည် ကံကောင်းစွာဖြင့် အချိန်မီရောက်ရှိလာကြောင်းနှင့် ယင်းမရှိပါက ကြီးမားသော အမှားတစ်ခုကို ပြုလုပ်မိပြီးဖြစ်မည်ဖြစ်ကြောင်း ယုံကြည်ကြသည်။ သို့သော် ခေါင်းမာသောလူများသည် ဤနည်းလမ်းအတိုင်း မတွေးခေါ်ကြပေ။ ၎င်းတို့က “ကျွန်ုပ်ကို ပြုပြင်ခြင်းသည် ကျွန်ုပ်ကို အထင်သေးခြင်းဖြစ်သည်၊ ၎င်းတို့က ကျွန်ုပ်ကို မနှစ်မြို့သောကြောင့် ကျွန်ုပ်ကို အပြစ်ရှာနေခြင်း ဖြစ်သည်။ ဖြစ်နိုင်သည်မှာ ကျွန်ုပ်သည် မုန်တိုင်း၏ အလယ်တည့်တည့်သို့ရောက်သွားပြီး ကံဆိုးမှုနှင့် ကြုံတွေ့ခဲ့ခြင်း ဖြစ်သည်။ ၎င်းတို့သည် ဒေါသထွက်နေပြီး ပေါက်ကွဲစရာနေရာမရှိရာမှ ကျွန်ုပ်ကို ပြုပြင်ခြင်းအားဖြင့် ၎င်းတို့၏ ဒေါသကို ကျွန်ုပ်အပေါ် ပုံချလိုက်ခြင်းသာ ဖြစ်သည်” ဟု ပြောဆိုကြသည်။ အခြားသူများက “ယင်းမှာ သင် ထင်သကဲ့သို့ မဟုတ်ပေ။ သင် မည်သည့်အမှားကို လုပ်ဆောင်ခဲ့သည်ကို အဘယ်ကြောင့် သင် မဆန်းစစ်သနည်း။ ထိုကိစ္စကို သင်သည် စည်းမျဉ်းများအတိုင်း ကိုင်တွယ်ခဲ့သလော။ သင်သည် သမ္မာတရား စည်းမျဉ်းများကို ချိုးဖောက်ခဲ့သလော” ဟု ပြောဆိုကြသည်။ ၎င်းတို့သည် ဤအရာများကို မဆန်းစစ်ကြပေ။ ထိုအစား ၎င်းတို့သည် ကိစ္စရပ်များကို စိတ်ခံစားချက်များနှင့် စိတ်လိုက်မာန်ပါဖြစ်ခြင်းဖြင့် ဆန်းစစ်သည်၊ နားလည်သည်၊ ချဉ်းကပ်သည်။ အချုပ်အားဖြင့်ဆိုသော် ခေါင်းမာသောလူများသည် ကိစ္စအများစုတွင် အပြုသဘောဆောင်သောအရာများ သို့မဟုတ် သမ္မာတရားကို လက်မခံကြပေ၊ ၎င်းတို့သည် အပြုသဘောဆောင်သော အတွေးအခေါ်များနှင့် ရှုထောင့်အမြင်များကိုပင် လက်မခံကြပေ။ ၎င်းတို့အပေါ် မည်သည့်အရာ ဖြစ်ပျက်သည်ဖြစ်စေ သို့မဟုတ် မည်သည့်ပတ်ဝန်းကျင်ကို ၎င်းတို့ ကြုံတွေ့ရသည်ဖြစ်စေ ၎င်းတို့သည် ယင်းကို ခေါင်းမာသောနည်းလမ်းဖြင့် ချဉ်းကပ်ပြီး အကြွင်းမဲ့ သေချာမှုဖြင့် ဖက်တွယ်ထားကြသည်။ သင်သည် ၎င်းတို့နှင့် သမ္မာတရားကို မိတ်သဟာယဖွဲ့သည့်အခါတွင်ပင် ၎င်းတို့သည် လက်မခံဘဲ ၎င်းတို့ ဖက်တွယ်ထားသောအရာသည် အချက်အလက်များနှင့် လုံးဝကိုက်ညီသည်ဟု ယုံကြည်ကြသည်။ ၎င်းတို့သည် မည်သည့်အရာကို မကြာခဏ ပြောဆိုကြသနည်း။ “ကြားရသောအရာသည် မခိုင်လုံ၊ မြင်ရသောအရာသာလျှင် အမှန်ဖြစ်၏။ ကျွန်ုပ် မြင်ရသောအရာများသည် အချက်အလက်များ ဖြစ်သည်။ သင် ပြောဆိုသောအရာသည် သမ္မာတရားဖြစ်လျှင်ပင် သင် ယင်းကို မမြင်ဖူးပါက သင်သည် ယင်းအပေါ် ပြောဆိုပိုင်ခွင့်မရှိပါ” ဟူ၍ ဖြစ်သည်။ ၎င်းတို့သည် မိမိတို့ မြင်ရသောအရာများသည် ဖြစ်ရပ်မှန်များ ဖြစ်ကြောင်း၊ အနှစ်သာရအားဖြင့် ဤဖြစ်ရပ်မှန်များသည် အပေါ်ယံတွင် မည်သို့ပေါ်ပေါက်နေသည်မှာ အတိအကျအားဖြင့် ယင်းတို့၏ ပကတိအခြေအနေပင် ဖြစ်သည်ဟု ယုံကြည်ကြသည်။ သင်သည် သမ္မာတရားအကြောင်း ပြောဆိုသည့်အခါ အချည်းနှီးသာဖြစ်သည်၊ ၎င်းတို့၏ အမြင်တွင် သမ္မာတရားသည် အပေါ်ယံဟန်ဆောင်မှုတစ်ခု၊ ကြားကောင်းသော စကားလုံးများမျှသာ ဖြစ်သည်။ ဤသို့ဖြင့် ၎င်းတို့သည် လက်မခံကြပေ။ ၎င်းတို့က “ကျွန်ုပ် ပြောဆိုသောအရာသည် အမှန်ဖြစ်သည်၊ ယင်းမှာ လိမ်ညာခြင်းမဟုတ်ပါ၊ အကြောင်းမှာ ကျွန်ုပ်သည် ဖြစ်ရပ်မှန်များ၏ အမှန်တရားကို မြင်တွေ့ခဲ့သောကြောင့် ဖြစ်သည်။ ကျွန်ုပ်သည် ဖြစ်ရပ်မှန်များ ဖြစ်ပေါ်လာသည့် ဖြစ်စဉ်ကို မြင်တွေ့ခဲ့ပါသည်” ဟု ကြောင်းကျိုးမမြင်ဘဲ ယုံကြည်ကြသည်။ ဥပမာအားဖြင့် ခေါင်းမာသောလူတစ်ဦးသည် ဇနီးမောင်နှံတစ်စုံ ရန်ဖြစ်နေသည်ကို မြင်တွေ့ရပြီး ခင်ပွန်းနှင့် ဇနီးနှစ်ဦးစလုံးက ကွာရှင်းရန် အော်ဟစ်နေသည့်အခါ ၎င်းတို့သည် သေချာပေါက် ကွာရှင်းကြလိမ့်မည်ဟု ကောက်ချက်ချသည်။ အခြားသူများက “သင် ၎င်းတို့ ကွာရှင်းရန် ရန်ဖြစ်နေသည်ကို မြင်ရုံမျှဖြင့် ၎င်းတို့သည် အမှန်တကယ် ကွာရှင်းလိုသည်ဟု မဆိုလိုပေ။ လူတို့သည် ဒေါသထွက်နေချိန်တွင် ကြမ်းတမ်းသော စကားလုံးများကို ပြောဆိုတတ်ကြသည်။ အမှန်တွင် ဤဇနီးမောင်နှံသည် များသောအားဖြင့် အလွန် ချစ်ခင်ကြသည်၊ ၎င်းတို့၏ ဆက်ဆံရေးတွင် ခိုင်မာသော အခြေခံအုတ်မြစ်တစ်ခု ရှိသည်။ ၎င်းတို့သည် တစ်သက်လုံး ရန်ဖြစ်ခဲ့ကြသော်လည်း တစ်ဦးနှင့်တစ်ဦး ခွဲခွာ၍မနေနိုင်ကြပေ။ ဇနီးဖြစ်သူက အခြေအနေကို သိသော တစ်စုံတစ်ဦးအား ၎င်းတို့ ကွာရှင်းရန် မဖြစ်နိုင်ကြောင်း ပြောဆိုခဲ့သည်။ သို့ဖြစ်၍ ဤဖြစ်ရပ်မှန်များနှင့် ၎င်းတို့၏ ပုံမှန်နေထိုင်မှုပုံစံကို အခြေခံ၍ ၎င်းတို့သည် ကွာရှင်းကြမည်မဟုတ်ပေ” ဟု ပြောဆိုကြသည်။ ခေါင်းမာသောလူသည် ယင်းကို မယုံကြည်ပေ။ နောက်ပိုင်းတွင် သူ သွားရောက် စစ်ဆေးကြည့်ရှုရာ ထိုဇနီးမောင်နှံသည် အမှန်တကယ် ကွာရှင်းခြင်း မရှိသည်ကို တွေ့ရှိရသော်လည်း သူက “၎င်းတို့သည် အပေါ်ယံတွင်သာ ကွာရှင်းခြင်းမရှိခြင်း ဖြစ်သည်၊ ၎င်းတို့သည် နှစ်ကိုယ်ကြား တိတ်တဆိတ် ကွာရှင်းပြီးဖြစ်နေပြီ။ ၎င်းတို့သည် ကလေးများအတွက်သာ ယင်းကို လူသိရှင်ကြား မကြေညာခြင်း ဖြစ်သည်” ဟု ခေါင်းမာစွာ ယုံကြည်နေဆဲဖြစ်သည်။ သင် မြင်သလော၊ သူသည် ဤကိစ္စကို ခေါင်းမာစွာ ဖက်တွယ်ထားဆဲဖြစ်သည်။ သူသည် သူ၏ မျက်စိမြင်သောအရာနှင့် သူ၏ ကိုယ်ပိုင်ဆုံးဖြတ်ချက်ကိုသာ ယုံကြည်ပြီး သူ၏ ဆုံးဖြတ်ချက်နှင့် သူ၏ အတွေးအခေါ်များ၊ ရှုထောင့်အမြင်များသည် မှန်ကန်သည်ဟု ခေါင်းမာစွာ အခိုင်အမာဆိုနေသည်။ အချက်အလက်များသည် ထိုသို့မဟုတ်လျှင်ပင် သို့မဟုတ် ပြဿနာ၏ အနှစ်သာရနှင့် အရင်းအမြစ်သည် ထိုသို့မဟုတ်လျှင်ပင် သူသည် ထိုသို့ဖြစ်သည်ဟု ယုံကြည်နေဆဲဖြစ်သည်။ သူ၏ ကိစ္စရပ်အားလုံးအပေါ် နားလည်မှုသည် သူ၏ ကိုယ်ပိုင်ဘက်လိုက်မှုများ၊ စိတ်လိုက်မာန်ပါဖြစ်ခြင်းနှင့် စိတ်ခံစားချက်များအပေါ်တွင်သာ လုံးလုံးလျားလျား မှီခိုနေသည်၊ သူသည် အချက်အလက်များ၏ သဘောသဘာဝ သို့မဟုတ် ပြဿနာ၏ အရင်းအမြစ်ကို အခြေခံ၍ မဆုံးဖြတ်ပေ။ အခြေအနေ ပြောင်းလဲသွားလျှင်ပင် သူ၏ နားလည်မှုနည်းလမ်းနှင့် သူ၏ အတွေးအခေါ်များ၊ ရှုထောင့်အမြင်များသည် ပြောင်းလဲသွားခြင်းမရှိပေ။ ဤသည်တို့မှာ ခေါင်းမာသော လူများ၏ သရုပ်သကန်များ ဖြစ်ကြသည်။

ခေါင်းမာသောလူများသည် တိကျသော ပြဿနာများကို ကြုံတွေ့ရသည့်အခါ ၎င်းတို့၏ ပြဿနာများကို ကိုင်တွယ်ပုံနှင့် ၎င်းတို့ ထုတ်ဖော်သည့် စိတ်သဘောထားသည် ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည်။ ခေါင်းမာခြင်းသည် လူ့သဘာဝ၏ အဓိက ချို့ယွင်းချက်တစ်ခု ဖြစ်သည်။ မှန်ပေသည်၊ ဤသည်မှာ ကိုယ်ကျင့်စရိုက် သို့မဟုတ် တည်ကြည်မှု၏ အဆင့်အထိ မမြင့်တက်ပေ၊ ယင်းသည် ၎င်းတို့ အခြားသူများနှင့် ပေါင်းသင်းဆက်ဆံပြီး ကိစ္စရပ်များကို ကိုင်တွယ်သည့် သဘောထား၊ အတွေးအခေါ်နှင့် ရှုထောင့်အမြင်တို့နှင့်သာ သက်ဆိုင်သည်။ လူတစ်ဦးသည် ခေါင်းမာပါက ၎င်းတို့၏ လူ့သဘာဝတွင် ချို့ယွင်းချက်တစ်ခုရှိကြောင်း ပြသရန် လုံလောက်သည်။ ဤချို့ယွင်းချက်သည် တိကျသော ကိစ္စရပ်တစ်ခုတွင် ထုတ်ဖော်သည့်အခါ ၎င်းတို့ ထုတ်ဖော်သည့်အရာသည် လူ့သဘာဝ၏ ချို့ယွင်းချက်တစ်ခုမျှသာ မဟုတ်တော့ပေ။ ပေးထားသော အခြေအနေတစ်ခုတွင် ၎င်းတို့သည် မိမိတို့၏ လွဲချော်သော နားလည်မှုနှင့် ရှုထောင့်အမြင်များကို ဤအရာများသည် သမ္မာတရားနှင့် ကိုက်ညီသည်ဟု ယုံကြည်လျက် ခေါင်းမာစွာ အခိုင်အမာဆိုနေပါက မည်သူက ၎င်းတို့နှင့် သမ္မာတရားကို မိတ်သဟာယဖွဲ့သည်ဖြစ်စေ လက်မခံနိုင်ဘဲ အချို့သော ခေါင်းမာသည့် လုပ်ဆောင်ချက်များနှင့် ပြောဆိုချက်များကိုပင် ဖြစ်ပေါ်လာစေပါက ဤသည်မှာ ၎င်းတို့၏ လူ့သဘာဝနှင့်ဆိုင်သော ပြဿနာတစ်ခုမျှသာ မဟုတ်တော့ပေ။ ဤသည်မှာ ၎င်းတို့၏ စိတ်သဘောထားနှင့်ဆိုင်သော ပြဿနာတစ်ခုဖြစ်သည့် အဆင့်သို့ မြင့်တက်သွားပြီးဖြစ်သည်၊ ယင်းသည် ဖောက်ပြန်ပျက်စီးသော စိတ်သဘောထားတစ်ခု၏ အဆင့်သို့ မြင့်တက်သွားပြီးဖြစ်သည်။ ဥပမာအားဖြင့် ပြုပြင်ခြင်းကို လက်ခံခြင်းနှင့် ပတ်သက်လာလျှင် ၎င်းတို့သည် အမှုအရာများကို လုပ်ဆောင်ရာတွင် စည်းမျဉ်းများကို ချိုးဖောက်ပြီး မဆင်မခြင်သော ဒုစရိုက်မှုများကို ကျူးလွန်ပါက ၎င်းတို့သည် ပြုပြင်ခြင်းကို လက်ခံသင့်သည်။ ၎င်းတို့သည် ပြုပြင်ခြင်းကို လက်မခံလျှင်ပင် သက်ဆိုင်ရာ အပြစ်ဒဏ်ပေးခြင်းနှင့် ဆုံးမပဲ့ပြင်ခြင်းကို လက်ခံသင့်နေဆဲဖြစ်သည်။ သို့သော် ဤအရာကို မှန်ကန်စွာ နားလည်သဘောပေါက်မည့်အစား ၎င်းတို့သည် မိမိတို့၏ ကံဆိုးမှုကို ညည်းညူကြပြီး “ကျွန်ုပ်သည် ကျွဲနှစ်ကောင်ခတ်သည့်ကြားမှ မြေစာပင် ဖြစ်သည်။ ကျွန်ုပ်ကို ပြုပြင်သောသူသည် ဒေါသထွက်နေပြီး သူ၏ ဒေါသကို ပေါက်ကွဲစရာ နေရာမရှိခဲ့ခြင်းသာ ဖြစ်သည်၊ သူသည် ကျွန်ုပ်၏ ဤကိစ္စကို ကြုံတွေ့ခဲ့ရုံမျှသာဖြစ်ပြီး ထို့ကြောင့် သူက ကျွန်ုပ်ကို ပြုပြင်ခဲ့ခြင်း ဖြစ်သည်” ဟု ပြောဆိုကြသည်။ ပြုပြင်ခြင်းခံရခြင်းအပေါ် ၎င်းတို့၏ အတွေးအခေါ်၊ ရှုထောင့်အမြင်နှင့် သဘောထားသည် ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ခြင်း ဖြစ်သည်။ မည်သို့သော ဖောက်ပြန်ပျက်စီးသည့် စိတ်သဘောထားမျိုးနည်း။ (စိတ်နှလုံးမာကျောခြင်းနှင့် သမ္မာတရားကို ရွံမုန်းခြင်း ဖြစ်ပါသည်။) သမ္မာတရားကို ရွံမုန်းခြင်းနှင့် စိတ်နှလုံးမာကျောခြင်း ဖြစ်သည်။ လူများနှင့် အမှုအရာများနှင့်စပ်လျဉ်း၍ ၎င်းတို့၏ အတွေးအခေါ်များနှင့် အမြင်ရှုထောင့်များသည် ၎င်းတို့၏ လူ့သဘာဝနှင့်ဆိုင်သော ခေါင်းမာခြင်းအောက်တွင် ကျရောက်သော်လည်း ဤခေါင်းမာသော အတွေးအခေါ်များနှင့် အမြင်ရှုထောင့်များကို ဖြစ်ပေါ်စေသော ဖောက်ပြန်ပျက်စီးသည့် စိတ်သဘောထားများမှာ စိတ်နှလုံးမာကျောခြင်းနှင့် သမ္မာတရားကို ရွံမုန်းခြင်းတို့ ဖြစ်ကြသည်။ ဤသည်က ပြဿနာ၏ အနှစ်သာရကို ပြင်းထန်စေသည်၊ ထိုသို့သောလူများသည် မယုံကြည်သူများ ဖြစ်ကြသည်။ ခေါင်းမာခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ယင်းနှင့် သက်ဆိုင်သော ဖောက်ပြန်ပျက်စီးသည့် စိတ်သဘောထားများ၏ အဓိက လက္ခဏာများမှာ အဘယ်အရာများ ဖြစ်သနည်း။ စိတ်နှလုံးမာကျောခြင်းနှင့် သမ္မာတရားကို ရွံမုန်းခြင်း ဖြစ်သည်၊ ဤသည်က ဖောက်ပြန်ပျက်စီးသော စိတ်သဘောထားများ၏ အဆင့်သို့ မြင့်တက်သွားသည်။ ဤအရာမှ သင်တို့ အဘယ်အရာကို သတိပြုမိသနည်း။ လူ့သဘာဝရှိ အချို့သော ချို့ယွင်းချက်များသည် လူတို့ ပြုမူကျင့်ကြံပြီး လုပ်ဆောင်သည့် အတွေးအခေါ်များ၊ အမြင်ရှုထောင့်များ၊ သဘောထားများနှင့် သက်ဆိုင်သည့်အခါ ဖောက်ပြန်ပျက်စီးသော စိတ်သဘောထားများအထိ မြင့်တက်သွားနိုင်သည်။ ဥပမာအားဖြင့် စကားထစ်ခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ စကားထစ်သော လူတစ်ဦးသည် သူ မည်သည့်အရာကို ပြောသည်ဖြစ်စေ စကားထစ်လိမ့်မည်။ စကားထစ်ခြင်းကိုယ်၌က ဖောက်ပြန်ပျက်စီးသော စိတ်သဘောထားတစ်ခု မဟုတ်သည့်အပြင် ဖောက်ပြန်ပျက်စီးသော စိတ်သဘောထားတစ်ခု၏ အဆင့်အထိ မမြင့်တက်ပေ။ သို့သော် စကားထစ်သောပုံစံဖြင့် ပြောဆိုသော စကားလုံးများသည် အချို့သော အတွေးအခေါ်များကို ပါရှိပြီး ဤအတွေးအခေါ်များသည် ဖောက်ပြန်ပျက်စီးသော စိတ်သဘောထားတစ်ခု၏ စိုးမိုးမှုအောက်တွင် ထွက်ပေါ်လာပါက ထိုသူသည် ပင်ကိုအားဖြင့် စကားထစ်သူဖြစ်စေ မဖြစ်စေ၊ သူ၏ စကားများနောက်ကွယ်မှ အတွေးအခေါ်များသည် ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည်။ စကားထစ်ခြင်းသည် စကားပြောဆိုမှုဆိုင်ရာ ပြဿနာတစ်ခုဖြစ်သည်၊ ယင်းသည် ဖောက်ပြန်ပျက်စီးသော စိတ်သဘောထားနှင့် သက်ဆိုင်ခြင်းမရှိပေ။ သို့သော် စကားထစ်သောပုံစံကို အသုံးပြု၍ ပြောဆိုခြင်းနောက်ကွယ်မှ အတွေးအခေါ်များနှင့် အမြင်ရှုထောင့်များသည် ဖောက်ပြန်ပျက်စီးသော စိတ်သဘောထားတစ်ခုကြောင့် ဖြစ်ပေါ်လာခြင်း သို့မဟုတ် ဖြစ်စေခြင်း ဖြစ်သည်။ သို့ဖြစ်၍ သင် မြင်သလော၊ လူ့သဘာဝ၏ ချို့ယွင်းချက်တစ်ခုသည် ပင်ကိုအခြေအနေများနှင့် သက်ဆိုင်သည့်အခါ ယင်းသည် ဖောက်ပြန်ပျက်စီးသော စိတ်သဘောထားနှင့် သက်ဆိုင်ခြင်းမရှိပေ။ သို့သော် လူ့သဘာဝ၏ ချို့ယွင်းချက်တစ်ခုသည် လူတစ်ဦး၏ ကိုယ်ကျင့်စရိုက်နှင့်ဆိုင်သော ယုတ်ညံ့သော၊ လွဲချော်သော သို့မဟုတ် အပျက်သဘောဆောင်သော အရာများနှင့် သက်ဆိုင်သည့်အခါ ယင်းသည် ဖောက်ပြန်ပျက်စီးသော စိတ်သဘောထားတစ်ခုနှင့် သက်ဆိုင်သည်။ သင် နားလည်သလော။ (နားလည်ပါသည်။)

ထုံထိုင်းခြင်း

နောက်ထပ် သရုပ်သကန်တစ်ခုဖြစ်သည့် ထုံထိုင်းခြင်းအကြောင်းကို ဆွေးနွေးကြစို့။ ဤသည်မှာ အဘယ်ပြဿနာဖြစ်သနည်း။ (လူ့သဘာဝ၏ ချို့ယွင်းချက် ဖြစ်ပါသည်။) ထုံထိုင်းခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ လူတို့တွင် ထုံထိုင်းခြင်း၏ ပုံမှန်သရုပ်သကန်များမှာ အဘယ်အရာများ ဖြစ်သနည်း။ အမှုအရာများကို လုပ်ဆောင်ရာတွင် တုံ့ပြန်မှုနှေးကွေးခြင်း၊ လှုပ်ရှားမှုနှေးကွေးခြင်းနှင့် လိုက်လျောညီထွေမှုမရှိခြင်း၊ ပြဿနာများအကြောင်း စဉ်းစားသောအခါတွင် အတွေးအခေါ် အနည်းငယ်သာရှိခြင်း သို့မဟုတ် ပြဿနာများ၏ အတော်အတန်နည်းသော ကဏ္ဍများကိုသာ စဉ်းစားဆင်ခြင်နိုင်ခြင်းတို့ ဖြစ်သည်။ ဤအရာအားလုံးကို ထုံထိုင်းသည်ဟု ခေါ်သည်။ ထုံထိုင်းခြင်းသည် လူ့သဘာဝ၏ မည်သည့်ကဏ္ဍနှင့် သက်ဆိုင်သနည်း။ ယင်းသည် လူများနှင့် အမှုအရာများအပေါ် လူတစ်ဦး၏အမြင်နှင့်ဆိုင်သော နက်နဲမှု၊ လူတစ်ဦး၏ ပြုမူလုပ်ဆောင်မှုဆိုင်ရာ နက်နဲမှုတို့အပြင် လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူခြင်း၊ လုပ်ဆောင်ခြင်းတို့နှင့် ပတ်သက်လာလျှင် လူတစ်ဦး၏ ဉာဏ်ရည် သို့မဟုတ် အစွမ်းအစတို့နှင့် သက်ဆိုင်သည်။ ယေဘုယျအားဖြင့် မည်သို့သောလူစားမျိုးကို “ထုံထိုင်းသော” ဟူသည့် ဝေါဟာရဖြင့် ဖော်ပြသနည်း။ (အတော်အတန် ညံ့ဖျင်းသော အစွမ်းအစရှိသည့် လူတစ်ဦး ဖြစ်ပါသည်။) ထုံထိုင်းခြင်းဆိုသည်မှာ လူတစ်ဦးသည် ညံ့ဖျင်းသော အစွမ်းအစရှိခြင်း၊ ဉာဏ်ရည်နိမ့်ခြင်းနှင့် တုံ့ပြန်မှု နှေးကွေးခြင်းတို့ကို ဆိုလိုသည်၊ ဤသရုပ်သကန်များ ရှိခြင်းသည် ထုံထိုင်းခြင်း ဖြစ်သည်။ ထုံထိုင်းခြင်းသည် လူ့သဘာဝ၏ အဓိကချို့ယွင်းချက်တစ်ခု ဖြစ်သည်။ ဤထုံထိုင်းခြင်းသည် သင်၏ လက်မောင်း သို့မဟုတ် ခြေထောက် ထုံကျဉ်ပြီး ခံစားမှုမရှိခြင်းကို ရည်ညွှန်းခြင်းမဟုတ်ပေ၊ ဤသည်မှာ ဤသို့သော ရုပ်ပိုင်းဆိုင်ရာ ခံစားမှုမရှိခြင်းမျိုး မဟုတ်ပေ။ ယင်းသည် ထိုင်းမှိုင်းခြင်း၊ တင်းမာခြင်း သို့မဟုတ် တောင့်တင်းခြင်းဟူသည့် ပင်ကိုစရိုက်တစ်ခုကို ရည်ညွှန်းခြင်းလည်း မဟုတ်ပေ။ ထိုအစား ယင်းသည် ပြဿနာများကို ကိုင်တွယ်ရာတွင် စိတ်ပိုင်းဆိုင်ရာ တုံ့ပြန်မှုတစ်ခု သို့မဟုတ် လူတစ်ဦး၏ ဉာဏ်ရည်နှင့်ဆိုင်သော သရုပ်သကန်တစ်ခု ဖြစ်သည်။ ပုံမှန်အားဖြင့် ဤသို့သောလူစားမျိုးသည် ၎င်းတို့၏ ပတ်ဝန်းကျင်ရှိ လူများ၊ ဖြစ်ရပ်များ၊ အမှုအရာများနှင့်ပတ်သက်လာလျှင် ထုံထိုင်းခြင်း၊ ဉာဏ်ထိုင်းခြင်းနှင့် တုံ့ပြန်မှုမရှိခြင်း အခြေအနေတွင် မကြာခဏ ရှိနေတတ်သည်။ ဆိုလိုသည်မှာ ၎င်းတို့သည် အမှုအရာများကို မြင်သော်လည်း ထိုအမှုအရာများ၏ အနှစ်သာရကို ထိုးထွင်းမမြင်နိုင်သည့်အပြင် အတွင်းရှိ ပြဿနာများကိုလည်း သတိမပြုမိနိုင်ခြင်း ဖြစ်သည်။ သင်က ၎င်းတို့အား ဤနေရာတွင် ပြဿနာတစ်ခုရှိကြောင်း သတိပေးသောအခါ ၎င်းတို့တွင် တုံ့ပြန်မှုပင် မရှိသည့်အပြင် ယင်းမှာ ပြဿနာ ဖြစ်သည်ကိုလည်း မသိကြပေ။ တစ်စုံတစ်ဦးက ၎င်းတို့အား ပြဿနာကို ထောက်ပြလျှင်ပင် ၎င်းတို့သည် ပြဿနာ၏ ဆိုးရွားမှုနှင့် ပြဿနာ၏ အနှစ်သာရကို ထိုးထွင်းမမြင်နိုင်ကြသေးပေ။ သို့ဖြစ်၍ ၎င်းတို့သည် ကိစ္စရပ်များစွာကို အလွန်နှေးကွေးစွာ ကိုင်တွယ်ကြသည်။ ဤသည်မှာ ထုံထိုင်းခြင်း ဖြစ်သည်။ ထုံထိုင်းခြင်းဆိုသည်မှာ ယင်းကိုယ်၌ကပင် လူ့သဘာဝ၏ ချို့ယွင်းချက်တစ်ခု ဖြစ်သည်။ ထုံထိုင်းသောသူများနှင့် ပတ်သက်၍မူ ၎င်းတို့၏ အသက်အရွယ် သို့မဟုတ် ၎င်းတို့၏ ရုပ်ခန္ဓာကိုယ်၏ အစိတ်အပိုင်းတစ်ခုခု ထုံကျဉ်ခြင်း ရှိမရှိကို ထည့်မစဉ်းစားဘဲ ဤကဏ္ဍရှိ ၎င်းတို့၏ လူ့သဘာဝနှင့်ဆိုင်သော သရုပ်သကန်များအရ ၎င်းတို့သည် တိကျပြီး ပဓာနကျသော အလုပ်ကို မလုပ်နိုင်သကဲ့သို့ နည်းပညာဆိုင်ရာ အကြောင်းအရာများ ပါဝင်သော သို့မဟုတ် သဘာဝအားဖြင့် အလွန်အမင်း အထူးပြုသော အလုပ်ကိုလည်း မထမ်းဆောင်နိုင်ကြပေ။ မှန်ပေသည်၊ ထိုသို့သောလူများသည် ခေါင်းဆောင်များနှင့် အမှုဆောင်များ မဖြစ်နိုင်ကြပေ။ ခေါင်းဆောင်တစ်ဦး သို့မဟုတ် အမှုဆောင်တစ်ဦးသည် ထုံထိုင်းနေပါက ၎င်းတို့လုပ်ဆောင်သော အလုပ်တွင် ပြဿနာပေါ်ပေါက်လာမည်ဖြစ်ပြီး ယင်းသည် ရပ်တန့်ကာ အကြောသေသွားလိမ့်မည်။ ၎င်းတို့သည် ပြဿနာများကို သတိမပြုမိနိုင်သည့်အပြင် ယင်းတို့ကို ချက်ချင်း ဖြေရှင်းနိုင်စွမ်းလည်း မရှိကြပေ။ သို့ဖြစ်၍ အမျိုးမျိုးသော ပြဿနာများ ပေါ်ပေါက်လာသောအခါ ၎င်းတို့သည် ယင်းတို့ကို သတိမပြုမိနိုင်သည့်အပြင် ပြဿနာများကိုလည်း ဖြေရှင်းနိုင်မည်မဟုတ်ပေ။ ၎င်းတို့သည် မိမိတို့၏ မျက်စိများဖြင့် ပြဿနာများကို မမြင်နိုင်ကြသဖြင့် ယင်းတို့ကို ဖြေရှင်းရန် မစတင်နိုင်သည့်အပြင် မည်သည့်အလုပ်ကို လုပ်ဆောင်ရန် အရေးကြီးဆုံးဖြစ်သည်ကိုလည်း မသိကြပေ။ နေ့စဉ်နေ့တိုင်း ၎င်းတို့သည် ပုံမှန်လုပ်ရိုးလုပ်စဉ် ပုံစံအတိုင်း အပေါ်ယံအလုပ်အနည်းငယ်ကိုသာ လုပ်ဆောင်နိုင်သည်။ အထက်မှ မည်သည့်အလုပ်အစီအစဉ်များကို ထုတ်ပြန်သည်ဖြစ်စေ ၎င်းတို့သည် ယင်းတို့ကို လက်ဆင့်ကမ်း ပေးကြသော်လည်း ယင်းတို့ကို လက်ဆင့်ကမ်း ပြီးနောက်တွင် ယင်းတို့ကို ကောင်းစွာ အကောင်အထည် ဖော်နိုင်ခြင်း ရှိမရှိ၊ မည်သို့သောရလဒ်များ ရရှိနိုင်မည်၊ သို့မဟုတ် နောက်ဆက်တွဲအကျိုးသက်ရောက်မှုများက မည်သို့ဖြစ်မည်ကို ၎င်းတို့ လုံးဝမသိပေ။ ၎င်းတို့သည် မည်သည့်အရာကိုမျှ ထိုးထွင်းမမြင်နိုင်ပေ။ ၎င်းတို့၏ ပတ်ဝန်းကျင်တွင် လူမည်မျှ မကောင်းမှုပြုနေသည်ဖြစ်စေ၊ သို့မဟုတ် အနှောင့်အယှက်များ သို့မဟုတ် အဖျက်အမှောင့်လုပ်ခြင်းများကို ဖြစ်စေနေသည်ဖြစ်စေ ၎င်းတို့သည် ယင်းကို မသိမြင်နိုင်ကြပေ။ မည်မျှသောအလုပ်ကို နောက်ဆက်တွဲလုပ်ဆောင်ရန် လိုအပ်သည်ကိုဖြစ်စေ၊ မည်သည့်တိကျသော အလုပ်ကို အကောင်အထည်ဖော်ရန် လိုအပ်သည်ကိုဖြစ်စေ ၎င်းတို့ မသိကြပေ။ တစ်စုံတစ်ဦးက ထိုသူအား “သင် အလုပ်ကို တာဝန်ခန့်အပ်ပေးပြီး စီစဉ်ပြီးပြီလော” ဟု မေးသည်။ ၎င်းက “အားလုံး စီစဉ်ပြီးပါပြီ။ ကျွန်ုပ် ၎င်းတို့နှင့် မိတ်သဟာယဖွဲ့ပြီး အလုပ်အစီအစဉ်ကို တစ်ကြိမ် အသံကျယ်ကျယ်ဖတ်ပြခဲ့သည်၊ လူတိုင်း သိကြပါသည်” ဟု ဆိုသည်။ ဤသည်မှာ အလုပ်အစီအစဉ်ကို အကောင်အထည်ဖော်ခြင်း ဖြစ်သလော။ (မဟုတ်ပါ။) အလုပ်အစီအစဉ်ကို အကောင်အထည်ဖော်ခြင်းသည် ဦးစွာ ခေါင်းဆောင်များနှင့် အမှုဆောင်များ၏ တာဝန်ဝတ္တရားများကို ကောင်းစွာတာဝန်ခန့်အပ်ရန်၊ မည်သည့်ခေါင်းဆောင်က မည်သည့်အလုပ်ကို ကိုင်တွယ်သင့်သည်ကို တိတိကျကျဖော်ပြရန်နှင့် အလုပ်တစ်ခုချင်းစီကို တိကျသောလူများထံ တာဝန်ပေးအပ်ကြောင်း သေချာစေရန် လိုအပ်သည်။ ထို့အပြင် ခေါင်းဆောင်များနှင့် အမှုဆောင်များအား မည်သို့လုပ်ဆောင်ရမည်နှင့် မည်သည့်စည်းမျဉ်းများအတိုင်း လုပ်ဆောင်ရမည်ကို တိတိကျကျ ပြောပြရမည်ဖြစ်သည်။ လူတိုင်း အလုပ်ကို မည်သို့လုပ်ဆောင်ရမည်ကို သိရှိစေရန် ဤကိစ္စရပ်အားလုံးကို ရှင်းလင်းစွာ ရှင်းပြရမည်ဖြစ်သည်။ ဤသည်သာလျှင် အလုပ်ခွဲဝေပေးခြင်း ဖြစ်သည်။ အလုပ်လုပ်ဆောင်သောအခါ အချို့လူများသည် အလုပ်အစီအစဉ်ကို အခြားသူများအား အသံကျယ်ကျယ် ဖတ်ပြရုံမျှသာဖြစ်ပြီး လူတိုင်းအား ယင်းနှင့်ပတ်သက်၍ ၎င်းတို့၏ နားလည်မှုနှင့် ခံစားချက်များကို မျှဝေစေပြီးနောက် ပြီးစီးပြီဟု သဘောထားသည်။ လူတိုင်း မိမိတို့၏ တာဝန်များကို ထမ်းဆောင်ရာတွင် အလုပ်များနေသည်ကို ၎င်းတို့ မြင်နေသမျှ ကာလပတ်လုံး အလုပ်အစီအစဉ်ကို ကောင်းစွာ အကောင်အထည် ဖော်ပြီးဖြစ်သည်ဟု ၎င်းတို့ ယူဆကြသည်။ ဤအချိန်တွင် သင်က ၎င်းတို့အား “ညီအစ်ကိုမောင်နှမများသည် မိမိတို့၏ တာဝန်များကို ထမ်းဆောင်ရာတွင် အခက်အခဲတစ်စုံတစ်ရာ ရှိကြသလော။ ပြဿနာ တစ်စုံတစ်ရာ ရှိနေသေးသလော။ သင်သည် ယင်းတို့ကို ဖြေရှင်းရန် မိတ်သဟာယဖွဲ့ခဲ့သလော” ဟု မေးပါက ၎င်းတို့က “မည်သည့်ပြဿနာကိုမျှ ကျွန်ုပ် မကြားမိပါ၊ ကျွန်ုပ် သွား၍စုံစမ်းကြည့်ပါမည်” ဟု တုံ့ပြန်သည်။ စင်စစ်အားဖြင့် အလုပ်ကို တာဝန်ခံသောသူသည် မည်သည့်ပြဿနာ သို့မဟုတ် အခက်အခဲကိုမျှ မပြောခဲ့သော်လည်း ထိုအခက်အခဲများမှာမူ အမှန်တကယ် တည်ရှိနေသည်။ ၎င်းတို့သည် အလွန်ထုံထိုင်းသောကြောင့်သာ ယင်းတို့ကို သတိမပြုမိနိုင်ခြင်း ဖြစ်သည်။ ဥပမာအားဖြင့် လူနှစ်ဦးသည် မိမိတို့၏ တာဝန်များကို ထမ်းဆောင်နေစဉ်တွင် အချင်းချင်း ပူးပေါင်းဆောင်ရွက်နိုင်ခြင်း မရှိဘဲ အဆင့်အတန်းအတွက် အချင်းချင်း ပြိုင်ဆိုင်နေကြပြီး ဤသည်က အလုပ်ကို ထိခိုက်စေသည့်အခါတွင်ပင် ၎င်းတို့သည် ယင်းကို မသိမြင်နိုင်ကြပေ။ ၎င်းတို့က “၎င်းတို့၏ ဆက်ဆံရေးက အတော်လေးကောင်းပါသည်၊ ၎င်းတို့ အချင်းချင်း စကားပြောဆိုဆက်သွယ်ကြပါသည်။ ၎င်းတို့ ပူးပေါင်းဆောင်ရွက်၍မရပါက စကားပြောဆိုနေကြမည် မဟုတ်ပါ” ဟုပင် ပြောဆိုကြသည်။ လူများက ၎င်းတို့အား “၎င်းတို့ အချင်းချင်း အဆင့်အတန်းအတွက် ပြိုင်ဆိုင်နေကြသလော။ ၎င်းတို့ သဟဇာတရှိရှိ ပူးပေါင်းဆောင်ရွက်နိုင်ကြသလော” ဟု မေးကြသည်။ ၎င်းတို့က “ထိုအကြောင်းကို ကျွန်ုပ်မသိပါ” ဟု တုံ့ပြန်သည်။ စုံစမ်းမေးမြန်းပြီးမှသာ ၎င်းတို့နှစ်ဦး ပူးပေါင်းဆောင်ရွက်နိုင်ခြင်းမရှိသည့်အပြင် အချင်းချင်း ပြိုင်ဆိုင်နေကြသည်ကို တွေ့ရှိရသည်၊ မည်သူက ပို၍မြင့်မြတ်သော တရားဒေသနာများကို ဟောကြားသည်၊ မည်သူ၏အသံက ပို၍ကျယ်လောင်သည်၊ မည်သူက ပို၍ကြာရှည်စွာ ပြောဆိုသည်တို့ကို ပြိုင်ဆိုင်နေကြခြင်း ဖြစ်သည်။ ဤအရာများကို ဘုရားသခင် ရွေးချယ်ထားသော လူများက သတိပြုမိခဲ့သည်မှာ ကြာပြီဖြစ်သည်။ သင်က ထိုသူအား “ဤပြဿနာများကို ချက်ချင်း ဖြေရှင်းပြီးပြီလော” ဟု မေးပါက ၎င်းက “မဖြေရှင်းရသေးပါ၊ ဤသည်မှာ ကျွန်ုပ်လုပ်ဆောင်သင့်သော အလုပ်ဖြစ်သည်ကို ကျွန်ုပ်မသိခဲ့ပါ” ဟု ပြောဆိုလိမ့်မည်။ ဤမျှကြီးမားသော ပြဿနာကို ဖြေရှင်းရန်ပင် ၎င်းတို့မသိကြပေ၊ ၎င်းတို့သည် မိုက်မဲခြင်း မဟုတ်လော။ (ဟုတ်ပါသည်။) ၎င်းတို့သည် အလုပ်အစီအစဉ်များကို တစ်ကြိမ် အသံကျယ်ကျယ်ဖတ်ပြီးနောက် လူတိုင်းအား မိမိတို့၏ တာဝန်ကို ကောင်းစွာထမ်းဆောင်ဖို့ ကြေညာချက်များနှင့် သစ္စာဆိုမှုများ ပြုလုပ်ရန် တောင်းဆိုပြီး ထို့နောက်တွင် ၎င်းတို့၏အလုပ် ပြီးပြီဟု ယူဆလိုက်ကြသည်။ ၎င်းတို့က မိမိတို့ကိုယ်ကို “အသင်းတော်ခေါင်းဆောင်က မည်သူဖြစ်သည်၊ မည်သည့်လုပ်ငန်းတာဝန်အတွက် မည်သူက တိတိကျကျ တာဝန်ရှိသည်၊ ရုပ်ရှင်ထုတ်လုပ်ရေးအလုပ်ကို မည်သူက တာဝန်ခံသည်တို့ကို ကျွန်ုပ် မှတ်မိသည်” ဟု ဆိုကြသော်လည်း ထိုတိကျသော လုပ်ငန်းတာဝန်များကို မည်သို့လုပ်ဆောင်သင့်သည်ကိုမူ ၎င်းတို့ လုံးဝမမြင်နိုင်ကြပေ။ ဤသည်မှာ ထုံထိုင်းပြီး ဉာဏ်ထိုင်းသည့်ပုံစံ ဖြစ်သည်၊ ၎င်းတို့သည် မိုက်မဲသောလူများ ဖြစ်ကြသည်။ ၎င်းတို့သည် မည်သည့်ပြဿနာကိုမျှ သတိမပြုမိနိုင်သည့်အပြင် သမ္မာတရား စည်းမျဉ်းများ၏ မည်သည့်ကဏ္ဍနှင့်ပတ်သက်၍မျှ မိတ်သဟာယ ဖွဲ့ရမည်ကို မသိကြပေ။ သမ္မာတရား စည်းမျဉ်းများနှင့် သက်ဆိုင်သော ပြဿနာများနှင့်ပတ်သက်လာလျှင် ၎င်းတို့ကို ဖြေရှင်းရန် သမ္မာတရားကို မည်သို့မိတ်သဟာယဖွဲ့ရမည်ကို ၎င်းတို့မသိကြပေ။ ဝန်ထမ်းရေးရာ သို့မဟုတ် အုပ်ချုပ်ရေးဆိုင်ရာ အလုပ်များနှင့် သက်ဆိုင်သော ပြဿနာများနှင့်ပတ်သက်လာလျှင်လည်း ၎င်းတို့သည် ယင်းတို့ထဲမှ တစ်ခုကိုမျှ မသိမြင်နိုင်ကြပေ။ တစ်စုံတစ်ဦးက အလုပ်မလုပ်နိုင်သည်ကို ၎င်းတို့ မြင်လျှင်ပင် ဤအရာကို မည်သို့ဖြေရှင်းရမည်ကို ၎င်းတို့မသိကြပေ။ ၎င်းတို့သည် မည်သည့်အရာကိုမျှ ထိုးထွင်းမမြင်နိုင်ကြပေ။ ဤသည်မှာ ထုံထိုင်းခြင်းဟု အဓိပ္ပာယ်ရသည်။ ၎င်းတို့သည် အယူဝါဒအချို့ကို ပြောဆိုတတ်ရုံသာဖြစ်သော်လည်း အလုပ်တွင် အရည်အချင်း မပြည့်မီကြပေ၊ ၎င်းတို့တွင် ထုံထိုင်းပြီး ဉာဏ်ထိုင်းသည့်ပုံစံ ရှိသည်။ ငါ့ကို ပြောလော့၊ ဤသို့သောလူတစ်ဦးသည် စံနှုန်းပြည့်မီသော ခေါင်းဆောင်တစ်ဦး ဟုတ်ပါသလော။ (မဟုတ်ပါ။) ခေါင်းဆောင်များနှင့် အမှုဆောင်များသည် ထုံထိုင်းနေပါက ဤသည်မှာ အခက်တွေ့စရာဖြစ်သည်၊ ၎င်းတို့သည် မည်သည့်အလုပ်ကိုမျှ လုံးဝလုပ်နိုင်မည် မဟုတ်ပေ။ ၎င်းတို့ လုပ်ဆောင်သင့်သော အလုပ်ကို မလုပ်ဆောင်ဘဲ တစ်စုံတစ်ဦးက ပြဿနာတစ်ခုကို တိုင်ကြားသောအခါတွင်လည်း ယင်းကို မကိုင်တွယ်ပါက ဤသည်မှာ ထုံထိုင်းခြင်းပြဿနာတစ်ခုမျှသာ မဟုတ်တော့ဘဲ ထိုအစား ပုံမှန် လူ့သဘာဝ ကင်းမဲ့ခြင်းနှင့် အသိစိတ်နှင့် ဆင်ခြင်တုံတရား၏ ပုံမှန်လုပ်ဆောင်မှုကို ဆုံးရှုံးခြင်း ဖြစ်ပေသည်။

ထုံထိုင်းခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ ဤချို့ယွင်းချက်သည် ဖောက်ပြန်ပျက်စီးသော စိတ်သဘောထားအဆင့်အထိ မရောက်သော်လည်း ယင်းကိုယ်၌ကပင် ဤပြဿနာသည် သေစေလောက်သည်။ သက်ရှိလူတစ်ဦးသည် အာရုံခံအင်္ဂါများနှင့် ခြေလက်အင်္ဂါများ ကောင်းစွာ အလုပ်လုပ်လျက် ထိုနေရာတွင် ရပ်နေသော်လည်း ၎င်းတို့တွင် လူများနှင့် အမှုအရာများကို ရှုမြင်ရန် သို့မဟုတ် ကျင့်ကြံပြုမူပြီး လုပ်ဆောင်ရန် ပုံမှန်လူတစ်ဦး၏ စွမ်းရည်မရှိကြပေ။ ၎င်းတို့ အလုပ်လုပ်သောအခါ အတွေးအခေါ်မရှိသော အသုံးမကျသူတစ်ဦးကဲ့သို့ ဖြစ်သည်၊ ၎င်းတို့သည် မည်သည့်ပြဿနာကိုမျှ သတိမပြုမိနိုင်၊ အခြားသူများက ပြဿနာများကို ထောက်ပြသောအခါတွင်လည်း ဖြေရှင်းနိုင်စွမ်း ပို၍ပင်နည်းပါးပြီး မည်သည့်အလုပ်ကို လုပ်ဆောင်သင့်သည်ကိုလည်း မမြင်နိုင်ကြပေ။ ၎င်းတို့၏ စိတ်ထဲတွင် မည်သည့်အရာကမျှ ၎င်းတို့နှင့် မသက်ဆိုင်သကဲ့သို့ ဖြစ်နေသည်။ ရလဒ်အနေဖြင့် ၎င်းတို့သည် မည်သည့်အလုပ်ကိုမျှ မလုပ်နိုင်ကြပေ၊ ၎င်းတို့သည် ဆန်ကုန်မြေလေး၊ အသုံးမကျသောသူ ဖြစ်သည်။ ဤပြဿနာသည် လုံလောက်အောင် မဆိုးရွားသေးသလော။ သင် မြင်သည့်အတိုင်း ခေါင်းမာသောလူများနှင့် အကင်းပါးသောလူများသည် အနည်းဆုံးအနေဖြင့် တက်ကြွသော အတွေးအခေါ်များ ရှိကြသည်၊ ၎င်းတို့သည် ပုံမှန်လူတစ်ဦး၏ တွေးခေါ်မှုကို ပိုင်ဆိုင်ကြသည်၊ ဆိုလိုသည်မှာ ၎င်းတို့၏ စိတ်များသည် အဆက်မပြတ် လည်ပတ်နေခြင်း ဖြစ်သည်။ သို့သော် ထုံထိုင်းသောလူများ၏ စိတ်များမှာမူ ရိုးရှင်းသည်၊ ဦးနှောက် သေနေသည့်အလား လူသေကောင်လိုပင် ဖြစ်သည်။ ၎င်းတို့တွင် မျက်စိများရှိသော်လည်း မည်သည့်အရာကို မြင်သည်ဖြစ်စေ ၎င်းတို့၏ စိတ်ထဲတွင် တုံ့ပြန်မှုမရှိသည့်အပြင် ၎င်းတို့၏ စိတ်ထဲတွင် ယင်းကို ဆင်ခြင်သုံးသပ်မည်လည်း မဟုတ်ပေ၊ ၎င်းတို့တွင် အတွေးအခေါ်မရှိဘဲ လုံးဝ သစ်သားရုပ်များ ဖြစ်ကြသည်။ သစ်သားရုပ်များဆိုသည်မှာ အဘယ်နည်း။ ၎င်းတို့သည် သစ်သားဖြင့် ထွင်းထုထားသော လူများဖြစ်သည်၊ ၎င်းတို့သည် အပြင်ပန်းအားဖြင့် လူများနှင့်တူသော်လည်း သင်က ၎င်းတို့အား စကားပြောသောအခါ ၎င်းတို့ တုံ့ပြန်ခြင်းမရှိပေ။ သင်က ၎င်းတို့အား အိမ်ကိုစောင့်ရန် တောင်းဆိုသော်လည်း အိမ် သူခိုးဝင်သောအခါ ၎င်းတို့ မည်သည့်အရာကိုမျှ မလုပ်ပေ။ သင်က ၎င်းတို့အား “သင် အိမ်ကို အဘယ်ကြောင့် မစောင့်သနည်း” ဟု မေးသော်လည်း ၎င်းတို့ တုံ့ပြန်ခြင်းမရှိသေးပေ။ လူတစ်ဦးသည် မည်သည့်အရာကိုမျှ တုံ့ပြန်မှုမရှိပါက ဤသည်မှာ အလွန်အခက်တွေ့စရာ ဖြစ်သည်။ တစ်နည်းအားဖြင့်ဆိုသော် လူ့သဘာဝ၏ ဗီဇများက လုပ်ဆောင်သင့်သော လုပ်ဆောင်ချက်များဖြစ်သည့် အတွေးအခေါ်နှင့် သတိတရား၏ လုပ်ဆောင်ချက်များ၊ မျက်စိ၊ နား၊ ဦးနှောက်နှင့် နှလုံးတို့က လုပ်ဆောင်သင့်သော လုပ်ဆောင်ချက်များကို မလုပ်ဆောင်နိုင်ခြင်း ဖြစ်သည်။ ၎င်းတို့တွင် ပုံမှန် လူ့သဘာဝရှိသောလူများ ပိုင်ဆိုင်သင့်သည့် အတွေးအခေါ်များ မရှိခြင်း သို့မဟုတ် ချို့တဲ့နေခြင်း ဖြစ်သည်။ ဤသည်ကို ထုံထိုင်းသည်ဟု ခေါ်သည်။ ထုံထိုင်းသောလူများသည် အသုံးမကျသောလူများနှင့် များစွာ မကွာခြားပေ။ အချို့လူများက “သင်က ဤသို့သော လူစားမျိုးသည် ထုံထိုင်းသည်၊ ၎င်းတို့၏ မျက်စိ၊ နားနှင့် ဦးနှောက်တို့သည် ၎င်းတို့၏ လုပ်ဆောင်ချက်များကို မလုပ်ဆောင်နိုင်ဟု ဆိုသည်။ သို့သော် သင်က ၎င်းတို့ကို စော်ကားပါက ၎င်းတို့ တုံ့ပြန်သည်။ ၎င်းတို့ နစ်နာဆုံးရှုံးမှုတစ်ခု ခံစားရပါက ၎င်းတို့ တုံ့ပြန်သည်။ သို့ဆိုလျှင် ၎င်းတို့ကို စဉ်းစားဉာဏ်မဲ့သောလူများအဖြစ် မှတ်ယူနိုင်သေးသလော” ဟု ဆိုကြသည်။ အချို့သော တိရစ္ဆာန်များပင်လျှင် လူ့စကားကို နားလည်နိုင်သည်၊ သင်က ၎င်းတို့အကြောင်း ပြောဆိုသော ကောင်းသောအရာများကိုရော၊ မကောင်းသောအရာများကိုပါ ၎င်းတို့ နားလည်နိုင်သည်။ တစ်စုံတစ်ဦးသည် လူသားတစ်ဦးအနေဖြင့် လူ့စကားကို နားမလည်နိုင်ပါက ၎င်းသည် လူဖြစ်ခြင်း၏ စံနှုန်းနှင့် မမီပေ။ ထို့ကြောင့် တစ်စုံတစ်ဦးသည် လူဟုတ်မဟုတ် တိုင်းတာရန်အတွက် လူသားများအတွက် စံနှုန်းကို အသုံးပြုရမည်ဖြစ်သည်။ ငါသည် အဘယ်ကြောင့် တိရစ္ဆာန်များအကြောင်း ဖော်ပြရသနည်း။ သင်သည် တိရစ္ဆာန်မဟုတ်ဘဲ ဖန်ဆင်းခံလူသားများ အမျိုးအစားအတွင်းရှိ သက်ရှိသတ္တဝါတစ်ဦးဖြစ်သည်ကို သင့်အား သိစေရန်ဖြစ်သည်။ သင်သည် လူသားတစ်ဦးအနေဖြင့် တိရစ္ဆာန်များပင် ပိုင်ဆိုင်သော အတွေးအခေါ်များ ကင်းမဲ့နေပါက သင်သည် အလွန်အမင်း ချို့တဲ့နေပေသည်။ တိရစ္ဆာန်များပင်လျှင် ၎င်းတို့ကို ကောင်းစွာဆက်ဆံပြီး ၎င်းတို့၏ နေ့စဉ်အစာကို ပံ့ပိုးပေးသောသူများအပေါ် ကောင်းရန်နှင့် ရင်းနှီးရန် သိကြသည်။ သင်သည် လူသားတစ်ဦးအနေဖြင့် ထိုသို့သော လူ့သဘာဝ ကင်းမဲ့နေပါက လူဟုခေါ်ခံရရန် ထိုက်တန်သေးသလော။ ငါသည် အဘယ်ကြောင့် ဤနှိုင်းယှဉ်မှုကို ပြုလုပ်ရသနည်း။ သင်သည် တိရစ္ဆာန် သို့မဟုတ် အဆင့်မြင့်တိရစ္ဆာန် မဟုတ်ကြောင်း၊ သင်သည် လူတစ်ဦးဖြစ်ကြောင်း၊ သင်သည် ဘုရားသခင် ဖန်ဆင်းခဲ့သော အရာခပ်သိမ်းတို့တွင် အမြင့်ဆုံးအဆင့်ရှိသော သတ္တဝါဖြစ်သည့် လူသားတစ်ဦးဖြစ်ကြောင်း သင့်အား သိစေရန်ဖြစ်သည်။ သင်၌ ဘာသာစကားစွမ်းရည်၊ တွေးခေါ်နိုင်စွမ်းနှင့် သမ္မာတရားကို နားလည်နိုင်စွမ်းတို့ ရှိသည်။ ဘုရားသခင်သည် သင့်အား အရာခပ်သိမ်းတို့တွင် သခင်ဖြစ်စေရန်၊ အရာခပ်သိမ်းနှင့် အခြားသက်ရှိသတ္တဝါများကို စီမံခန့်ခွဲရန် ဖန်ဆင်းခဲ့သည်။ သင်သည် အရာခပ်သိမ်းတို့တွင်ရှိသော သက်ရှိသတ္တဝါအားလုံး၏ စီမံအုပ်ချုပ်သူ ဖြစ်သည်။ ၎င်းတို့ကို စီမံခန့်ခွဲရန် သင်သည် ၎င်းတို့အထက်တွင် ရှိရမည်။ ၎င်းတို့ကို စီမံခန့်ခွဲနိုင်စွမ်းရှိရန် သင်သည် ၎င်းတို့ထက် ပို၍ကောင်းမွန်ရမည်။ သို့ဖြစ်၍ တိရစ္ဆာန်များအကြောင်း ဖော်ပြခြင်းသည် သင့်အား သေးသိမ်စေရန်မဟုတ်ဘဲ သင်သည် ၎င်းတို့ထက် ပို၍ကောင်းမွန်သင့်ကြောင်း သင့်အား သတိပေးပြီး နားလည်စေရန် ဖြစ်သည်။ သင်သည် လူသားတစ်ဦး လုပ်ဆောင်သင့်သည့်အရာ၊ ဘုရားသခင်က သင့်အား တာဝန်ပေးစေခိုင်းထားသည့်အရာကို လုပ်ဆောင်လျက်၊ ၎င်းတို့ကို စီမံခန့်ခွဲရန်နှင့် ဦးဆောင်ရန် သင်၏ လူ့သဘာဝက ပိုင်ဆိုင်သင့်သော စွမ်းရည်များအပြင် သင်မွေးဖွားလာကတည်းက သင်ရရှိထားသော အမျိုးမျိုးသော သာမန်အသိတရားနှင့် စွမ်းရည်များကို အသုံးပြုသင့်သည်။ သင်သည် မိမိကိုယ်ကို ဖန်ဆင်းခံလူသားတစ်ဦးအဖြစ် မှတ်ယူပါက သင်၏ လူ့သဘာဝနှင့် သင်၏ အနှစ်သာရကို အကဲဖြတ်ရန် ဖန်ဆင်းခံလူသားမျိုးနွယ်အတွက် စံနှုန်းကို အသုံးပြုသင့်သည်။ ဤစံနှုန်းသည် ဘုရားသခင်က လူသားမျိုးနွယ်အတွက် သတ်မှတ်ထားသော စံနှုန်းထက် နိမ့်ကျခြင်းမရှိသင့်ပေ။ သို့ဖြစ်၍ လူတစ်ဦး၏ အစွမ်းအစနှင့် ၎င်းတို့၏ လူ့သဘာဝ၏ ကဏ္ဍအမျိုးမျိုးရှိ ပြဿနာများကို တိုင်းတာရန်အတွက် လူသားများအတွက် စံနှုန်းကို အသုံးပြုရမည်ဖြစ်သည်။ လူများစွာသည် လူ့သဘာဝအရ စိတ်ပိုင်းဆိုင်ရာ ထုံထိုင်းပြီး တုံ့ပြန်မှုနှေးကွေးကြသည်၊ ၎င်းက ၎င်းတို့အား မိမိတို့၏ တာဝန်များကို ထမ်းဆောင်စဉ်တွင် တာဝန်များစွာကို ညံ့ဖျင်းစွာ လုပ်ဆောင်စေသည်၊ ၎င်းတို့သည် အသင်းတော်အလုပ်တွင် အရည်အချင်းမမီသည့်အပြင် သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်စွမ်းလည်း မရှိကြပေ။ သို့ဖြစ်၍ သင်သည် မိမိကိုယ်ကို သိရမည်ဖြစ်ပြီး မိမိ၏အတိုင်းအဆကို သိရမည်ဖြစ်သည်။ သင်သည် ဤသို့သော အစွမ်းအစ သို့မဟုတ် လူ့သဘာဝကို မပိုင်ဆိုင်ပါက သို့မဟုတ် သင်၏ လူ့သဘာဝတွင် ထုံထိုင်းခြင်းဟူသော ချို့ယွင်းချက်ရှိပါက သင်သည် ခေါင်းဆောင် သို့မဟုတ် ကြီးကြပ်ရေးမှူးဖြစ်ရန် မပြိုင်ဆိုင်သင့်ပေ။ သင်သည် ခေါင်းဆောင် သို့မဟုတ် ကြီးကြပ်ရေးမှူး ဖြစ်လာပါက သင်တာဝန်ယူသော မည်သည့်အသင်းတော်၏ အလုပ်မဆို ထိုအသင်းတော်သည် တုံ့ဆိုင်းသွားလိမ့်မည်။ သင်တာဝန်ယူသော မည်သည့်အလုပ်အပိုင်းအစမဆို ထိုအလုပ်သည် လုံးဝ ကမောက်ကမ ဖြစ်သွားလိမ့်မည်။ သင်သည် ယင်းအတွက် အရည်အချင်းမမီနိုင်ပါက သင်သည် ဘေးသို့ရှောင်နေသင့်ပြီး ယင်းကို လုပ်ဆောင်နိုင်စွမ်း ရှိသောသူများကို လုပ်ဆောင်ခွင့် ပြုသင့်သည်။ သင် နားလည်သလော။ (နားလည်ပါသည်။) မိမိကိုယ်ကို သတိပြုမိခြင်းရှိပြီးနောက် ပို၍စွမ်းဆောင်နိုင်သောသူများအတွက် လမ်းဖယ်ပေးရန်နှင့် အခြားသူများကို ထောက်ခံရန် သင်ယူခြင်း၊ ဤသည်မှာ လက်တွေ့လုပ်ဆောင်ခြင်း စည်းမျဉ်း ဖြစ်သည်။ အချို့လူများက “ကျွန်ုပ်က အလွန်ထုံထိုင်းသဖြင့် မည်သူက ကောင်းသည်ကို မပြောနိုင်ပါ၊ မည်သူ့ကို ကျွန်ုပ် ထောက်ခံနိုင်မည်နည်း” ဟု ဆိုကြသည်။ သင်သည် မည်သူက ကောင်းမွန်သော အစွမ်းအစ ရှိသည်ကို မပြောနိုင်ဘဲ ထောက်ခံချက်များ မပေးနိုင်ပါက သင်သည် သင်ခန်းစာအချို့ကို သင်ယူရန် လိုအပ်သည်။ သမ္မာတရားကို နားလည်ပြီး အခြားသူများကို ပိုင်းခြားသိမြင်နိုင်သော တစ်စုံတစ်ဦးကို သင်မြင်သောအခါ သင်သည် ၎င်းတို့ထံမှ သင်ယူသင့်သည်။ ၎င်းတို့နှင့် ပို၍မိတ်သဟာယဖွဲ့ခြင်းဖြင့် သင်သည် အချို့အရာများကို သင်ယူနိုင်လိမ့်မည်။ သင်၏ လူ့သဘာဝတွင် ထုံထိုင်းခြင်းဟူသော ချို့ယွင်းချက် ရှိသောကြောင့် သင်လုပ်ဆောင်သော တာဝန်များနှင့် ပတ်သက်၍ ဇီဇာကြောင်ခြင်း သို့မဟုတ် ရွေးချယ်ခြင်း မပြုနှင့်။ သင်ကိုယ်တိုင် ဤချို့ယွင်းချက်ရှိသောကြောင့် သင်လုပ်ဆောင်နိုင်သော အလုပ်နှင့် တာဝန်အမျိုးအစားများစွာ မရှိပေ။ များစွာသော အခက်အခဲဖြင့် သင့်အတွက် သင့်တော်သော ရာထူးတစ်ခုကို ရှာတွေ့ပြီး သင်သည် ချေးများပြီး ရွေးချယ်နေဆဲဖြစ်ပါက ဤသည်မှာ ထုံထိုင်းခြင်းပြဿနာ သို့မဟုတ် လူ့သဘာဝ၏ ချို့ယွင်းချက်တစ်ခု မဟုတ်တော့ဘဲ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်။ မည်သည့် ဖောက်ပြန်ပျက်စီးသော စိတ်သဘောထားနည်း။ ယင်းမှာ မာနထောင်လွှားမှု၊ ကျိုးနွံနာခံခြင်းမရှိမှုနှင့် မိမိ၏အတိုင်းအဆကို မသိရှိခြင်းတို့ ဖြစ်သည်။ သင်သည် ဘာမျှမဟုတ်၊ ကောက်ရိုးထုံး၊ လူတုံးတစ်ယောက်မျှသာ ဖြစ်သော်လည်း ဂုဏ်သိက္ခာရှိသော၊ မပင်ပန်းသော၊ အခြားသူများက အထင်ကြီးသော တာဝန်များကို လုပ်ဆောင်လိုနေသေးသည်၊ ဤသည်က မာနထောင်လွှားသော စိတ်သဘောထားကို ဖော်ပြသည်။ သင်သည် အလွန်ထုံထိုင်းနေပါက သင်လုပ်ဆောင်သင့်သော အလုပ်နှင့် သင်ဂရုစိုက်သင့်သော ကိစ္စရပ်များရှိလျက်နှင့် ယင်းတို့ကို မလုပ်ဆောင်ဘဲ၊ သတိလည်းမပြုမိဘဲ၊ အမှုအရာများ မှားယွင်းသွားသောအခါတွင် လက်တစ်ချောင်းပင် မလှုပ်ဘဲ ဘုရားအိမ်တော်၏ အကျိုးစီးပွားကို ထိခိုက်စေသည့်အရာတစ်ခုကို သင်မြင်သောအခါတွင်ပင် “ဤသည်မှာ ငါ့အိမ်မှ ပြဿနာမဟုတ်၊ သို့ဖြစ်၍ ငါ ဂရုစိုက်မည်မဟုတ်” ဟု တွေးလျက် ယင်းကို လျစ်လျူရှုပါက ဤသည်မှာ ထုံထိုင်းခြင်းမျှသာ မဟုတ်ဘဲ အသိစိတ်နှင့် ဆင်ခြင်တုံတရား ကင်းမဲ့ခြင်း ဖြစ်သည်။ သင်၌ အသိစိတ်နှင့် ဆင်ခြင်တုံတရား အနည်းငယ်မျှပင်ရှိပြီး ဘုရားအိမ်တော်၏ ကိစ္စရပ်များကို သင်၏ကိစ္စကဲ့သို့ သဘောထားပါက သင်သည် သင်၏တာဝန်ကို ကောင်းမွန်စွာ ဖြည့်ဆည်းသင့်ပြီး ဘုရားအိမ်တော်၏ အကျိုးစီးပွားကို ထိခိုက်စေရန် ခွင့်မပြုသင့်ပေ။ သို့သော် သင်၌ ဤကောင်းသောရည်ရွယ်ချက် ကင်းမဲ့ပြီး ကောင်းသောအရာ တစ်ခုတလေမျှ မလုပ်ဆောင်ပါက သင်သည် ဉာဏ်ထိုင်းပြီး ထုံထိုင်းသောသူတစ်ဦး မဟုတ်လော။ ထုံထိုင်းခြင်းဟူသော သရုပ်သကန်နှင့်ပတ်သက်၍ ပြောဆိုခြင်း ပြီးပြီဖြစ်သည်။

အရှက်မရှိ မျက်နှာပြောင်တိုက်ခြင်း

ယခု အရှက်မရှိ မျက်နှာပြောင်တိုက်ခြင်းအကြောင်းကို ပြောကြစို့။ အရှက်မရှိ မျက်နှာပြောင်တိုက်ခြင်းသည် မည်သို့သော ပြဿနာမျိုး ဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်ပါသည်။) ယင်းမှာ ချို့ယွင်းချက်တစ်ခုလော။ (ယင်းမှာ ကိုယ်ကျင့်စရိုက် ညံ့ဖျင်းခြင်း ပြဿနာတစ်ခု ဖြစ်ပါသည်။) ကိုယ်ကျင့်စရိုက် ညံ့ဖျင်းခြင်းသည် မကောင်းသော လူ့သဘာဝကို ဆိုလိုသည်။ အရှက်မရှိ မျက်နှာပြောင်တိုက်ခြင်းသည် လူ့သဘာဝ၏ မည်သည့်ကဏ္ဍနှင့် သက်ဆိုင်သနည်း။ ယင်းသည် အသိစိတ်နှင့် ဆင်ခြင်တုံတရားအပြင် တည်ကြည်မှုနှင့် ဂုဏ်သိက္ခာတို့နှင့်လည်း သက်ဆိုင်သည်။ ဤသည်မှာ လူတစ်ဦး၏ ကိုယ်ကျင့်စရိုက်ကဏ္ဍနှင့် သက်ဆိုင်သည်။ အရှက်မရှိ မျက်နှာပြောင်တိုက်ခြင်း၏ တိကျသော သရုပ်သကန်များမှာ အဘယ်အရာများ ဖြစ်သနည်း။ မည်သည့်အရာများက လူတစ်ဦးသည် မျက်နှာပြောင်တိုက်ကြောင်း ညွှန်ပြသနည်း။ ၎င်းတို့လုပ်ဆောင်သည့် မည်သည့်အရှက်မရှိသော အရာမဆိုသည် အရှက်မရှိ မျက်နှာပြောင်တိုက်ခြင်း၏ သရုပ်သကန်များ ဖြစ်သည်မှာ သေချာသည်။ မျက်နှာပူလောက်အောင် မခံစားရဘဲ မြှောက်ပင့်ဖားယား ပြောဆိုခြင်းသည် အရှက်မရှိ မျက်နှာပြောင်တိုက်ခြင်း မဟုတ်လော။ (ဟုတ်ပါသည်။) အဘယ်ကြောင့် ဤသည်မှာ အရှက်မရှိ မျက်နှာပြောင်တိုက်ခြင်း ဖြစ်သည်ဟု ငါတို့ ပြောဆိုရသနည်း။ အကြောင်းမှာ ဤသို့ပြုလုပ်ခြင်းက လူတစ်ဦးတွင် ရှက်စိတ်မရှိကြောင်း ညွှန်ပြသောကြောင့် ဖြစ်သည်။ ၎င်းတို့သည် ပုံမှန်လူ့သဘာဝ၏ အသိစိတ်ကို ချိုးဖောက်သော သို့မဟုတ် အချက်အလက်များနှင့် မကိုက်ညီသော အချို့စကားများကို၊ ထိုစကားများ မည်မျှပင် မျက်နှာပူလောက်သည်ဖြစ်စေ၊ မည်မျှပင် နားထဲမဆံ့သည်ဖြစ်စေ ရှက်သွေးမဖြန်းဘဲ၊ ရင်မခုန်ဘဲ ပြောဆိုနိုင်ကြပြီး ထိုစကားများကို ကြားပြီးနောက် အခြားသူများက ၎င်းတို့ကို မည်သို့မြင်သည်ကို ဂရုမစိုက်ကြပေ။ အခြားသူများက ၎င်းတို့ကို ရယ်မောလျှင်ပင် ဂရုမစိုက်ကြပေ။ ၎င်းတို့တွင် ရှက်စိတ် ကင်းမဲ့သည် မဟုတ်လော။ (ဟုတ်ပါသည်။) ရှက်စိတ်မရှိခြင်းသည် အရှက်မရှိ မျက်နှာပြောင်တိုက်ခြင်း အတိအကျပင် မဟုတ်လော။ ထို့ပြင် တစ်စုံတစ်ဦးသည် မည်သည့်အရာမျှ မဟုတ်သည်မှာ သိသာထင်ရှားသည့်တိုင် လူအများရှေ့တွင် ရာထူးအတွက်နှင့် ခေါင်းဆောင်တစ်ဦး ဖြစ်ရန်အတွက် ပြိုင်ဆိုင်နေဆဲဖြစ်သည်၊ ဤသည်မှာ အရှက်မရှိ မျက်နှာပြောင်တိုက်ခြင်း မဟုတ်လော။ (ဟုတ်ပါသည်။) ၎င်းတို့သည် လူအများရှေ့တွင် ပြိုင်ဆိုင်ရုံသာမက ရွေးကောက်ပွဲများအတွင်းတွင် မဲပြားအတုများကိုလည်း ပြုလုပ်ကြသည်။ အခြားသူများက တစ်ဦးလျှင် မဲတစ်မဲ ပေးကြသော်လည်း ၎င်းတို့ကမူ မိမိတို့ကိုယ်တိုင်အတွက် မဲနှစ်မဲ ပေးကြသည်၊ ဤသည်မှာ အရှက်မရှိ မျက်နှာပြောင်တိုက်ခြင်း မဟုတ်လော။ (ဟုတ်ပါသည်။) အခြားသူများက ၎င်းတို့ကို မဲမပေးသောအခါ ၎င်းတို့က မိမိတို့ကိုယ်ကို မဲပေးကြသည်။ ထိုသို့သောလူများသည် ခေါင်းဆောင်များဖြစ်လာရန် အရှက်ကင်းမဲ့စွာနှင့် မည်သည့်ရှက်စိတ်မျှမရှိဘဲ ပြိုင်ဆိုင်ကြသည်၊ ၎င်းတို့သည် မျက်နှာပြောင်တိုက်လိုက်လေခြင်းပါတကား။ ယေဘုယျအားဖြင့် ရာထူးကို ချစ်မြတ်နိုးပြီး ရည်မှန်းချက် ရှိသူအားလုံးသည် အခြားသူများက ၎င်းတို့ကို ခေါင်းဆောင်တစ်ဦးအဖြစ် ရွေးချယ်ကောင်း ရွေးချယ်နိုင်ရန် မိမိတို့ကိုယ်ကို ကောင်းစွာ ဂုဏ်တင်လိုကြသည်။ ၎င်းတို့ ခေါင်းဆောင်တစ်ဦးအဖြစ် ရွေးချယ်ခံရသည်နှင့်တစ်ပြိုင်နက် အတော်လေး ဂုဏ်ယူသည်ဟု ခံစားကြရသော်လည်း ရွေးချယ်မခံရပါက မပျော်မရွှင်ဖြစ်ပြီး စိတ်မချမ်းမသာ ခံစားကြရသည်၊ ဤသည်မှာ ပုံမှန်သရုပ်သကန်တစ်ခု ဖြစ်သည်။ သို့သော် အရှက်မရှိ မျက်နှာပြောင်တိုက်သောလူများမှာ ဤသို့မဟုတ်ပေ။ ၎င်းတို့သည် ခေါင်းဆောင်တစ်ဦးဖြစ်လာရန် လိုအပ်သည့် မည်သည့်နည်းလမ်းကိုမဆို အသုံးပြုကြလိမ့်မည်။ ၎င်းတို့က “လူတိုင်းက ကျွန်ုပ်ကို မကြိုက်ကြပါ၊ ကျွန်ုပ်ကို မဲပေးမည် မဟုတ်ပါ၊ သို့ရာတွင် ကျွန်ုပ်သည် ခေါင်းဆောင်တစ်ဦးဖြစ်လာရန် နည်းလမ်းရှာမည်ဖြစ်သည်။ ကျွန်ုပ် လိမ်ညာရမည်၊ မသမာသည့် နည်းလမ်းများ သုံးလျှင်ပင် လူတိုင်းကို ကျွန်ုပ်အတွက် ခေါင်းဆောင်အဖြစ် မဲပေးအောင် လုပ်မည်ဖြစ်သည်” ဟု ပြောဆိုကြသည်။ အခြားသူများက “သင်သည် ခေါင်းဆောင်တစ်ဦး ဖြစ်လာလျှင်ပင် လူတိုင်းက သင့်ကို မကြိုက်ဆဲသာဖြစ်လေသည်။ ကျွန်ုပ်တို့က သင့်အား အကောင်းမမြင်ပါ၊ ပြီးလျှင် သင်၏ ဂုဏ်သတင်းကလည်း မကောင်းပါ။ သင်သည် အလုပ်တစ်ခုခုကို စီစဉ်လျှင် မည်သူကမျှ သင်၏စကားကို နားထောင်မည် မဟုတ်ပါ” ဟု ပြောကြသည်။ ၎င်းတို့က “သင်တို့ ငါ့စကားကို နားမထောင်လျှင်ပင် ငါက ခေါင်းဆောင်ဖြစ်အောင် ကြိုးစားနေဦးမည်ဖြစ်သည်” ဟု ပြန်ဖြေကြသည်။ ထိုသို့သောလူများသည် မည်မျှ အရှက်မရှိ မျက်နှာပြောင်တိုက်လိုက်လေခြင်းပါတကား။ ဤအချက်မှ အကဲဖြတ်ရသော် ထိုသို့သောလူများသည် မိမိကိုယ်ကို သတိပြုမိခြင်း ကင်းမဲ့သည် မဟုတ်လော။ (ဟုတ်ပါသည်။) ၎င်းတို့သည် မိမိကိုယ်ကို သတိပြုမိခြင်း ကင်းမဲ့ပြီး ၎င်းတို့တွင် အတော်အတန် ပြင်းထန်ကြမ်းတမ်းသော အရည်အသွေးတစ်ခု ရှိကြသည်။ မျက်နှာပြောင်တိုက်သောလူများ၏ မိမိတို့ကိုယ်ကို ကျင့်ကြံပြုမူခြင်းနှင့်ပတ်သက်သည့် အတွေးအခေါ်များနှင့် အမြင်ရှုထောင့်များမှ အကဲဖြတ်ရသော် ၎င်းတို့၏ လူ့သဘာဝတွင် ရှက်စိတ်မရှိပေ၊ ၎င်းတို့သည် တည်ကြည်မှု သို့မဟုတ် ကိုယ်ကျင့်စရိုက်၊ အသိစိတ် သို့မဟုတ် ရှက်စိတ်တို့ကို ဂရုမစိုက်ကြသကဲ့သို့ ကိုယ်ကျင့်တရားနှင့် ကျင့်ကြံပြုမူခြင်းအတွက် အခြေခံစည်းကိုလည်း ဂရုမစိုက်ကြပေ၊ ၎င်းတို့သည် ဤအရာအားလုံးကို လျစ်လျူရှုကြသည်။ ၎င်းတို့၏ အတွေးအခေါ်များနှင့် သိနားလည်မှုတို့မှ အကဲဖြတ်ရသော် ၎င်းတို့သည် အလွန်အမင်း မိုက်မဲသည်၊ အသိဉာဏ်မဲ့ပြီး ယုတ်ညံ့ကြသည်။ ထို့ကြောင့် ၎င်းတို့တွင် ညံ့ဖျင်းသော၊ မကောင်းသော ကိုယ်ကျင့်စရိုက်ရှိသည်ဟု ဆိုကြခြင်း ဖြစ်သည်။ သို့ဖြစ်၍ ၎င်းတို့လုပ်ဆောင်သော အရှက်မရှိသည့်အရာများသည် ၎င်းတို့၏ မှားယွင်းသော အတွေးအခေါ်များနှင့် အမြင်ရှုထောင့်များ၏ စေ့ဆော်မှုကြောင့်ဖြစ်သည်မှာ သေချာသည်။ အသင်းတော်ရွေးကောက်ပွဲများအတွင်းတွင် ၎င်းတို့သည် မိမိတို့ကိုယ်ကို ရွေးချယ်ရန်၊ မိမိတို့ကိုယ်ကို မဲပေးရန်နှင့် ခေါင်းဆောင်တစ်ဦးဖြစ်လာရန် အခိုင်အမာ တောင်းဆိုကြသည်၊ ထိုသို့သောသူတစ်ဦး မဖြစ်လာခြင်းသည် ၎င်းတို့အတွက် လက်မခံနိုင်စရာဖြစ်ပြီး ၎င်းတို့ မဖြစ်လာပါက ၎င်းတို့အတွက် မဲမပေးခဲ့သော ညီအစ်ကို မောင်နှမများကို မုန်းတီးကြလိမ့်မည်။ သင်က ၎င်းတို့အတွက် မဲမပေးခဲ့ကြောင်း ၎င်းတို့ သိရှိသွားသည်နှင့်တစ်ပြိုင်နက် ၎င်းတို့သည် သင့်ကို မနှစ်မြို့ဖွယ်အဖြစ် မြင်ကြသည်။ သင် မည်သည့်အရာကို ပြောသည်ဖြစ်စေ ၎င်းတို့က တစ်စုံတစ်ခုဖြင့် ပြန်လည်ချေပကြသည်။ ၎င်းတို့သည် သင့်အား စကားပြောဆိုသောအခါ အလွန်အမင်း ကြမ်းတမ်းကြပြီး ပါးစပ်က မီးပွင့်မတတ် ဖြစ်သည်။ ၎င်းတို့သည် သင့်ကို မည်သို့ ကလဲ့စားချေပြီး ညှဉ်းပန်ရမည်ကိုလည်း စဉ်းစားကြသည့်အပြင် ၎င်းတို့၏ တစ်သက်တာလုံး သင့်ကို စကားမပြောဘဲ နေကောင်းနေနိုင်ပေသည်။ ထိုသို့သောလူများ၏ ဤတိကျသော လုပ်ဆောင်ချက်များတွင် ထုတ်ဖော်ပြထားသည့်အရာမှာ ဖောက်ပြန်ပျက်စီးသော စိတ်သဘောထားတစ်ခု ဖြစ်သည်။ ယင်းမှာ မည်သို့သော ဖောက်ပြန်ပျက်စီးသည့် စိတ်သဘောထားမျိုး ဖြစ်သနည်း။ (ရက်စက်ကြမ်းကြုတ်ခြင်း ဖြစ်ပါသည်။) ယဉ်ကျေးစွာ ပြောရလျှင် ယင်းမှာ မာနထောင်လွှားမှုနှင့် မိမိတို့၏ ကိုယ်ပိုင်စွမ်းရည်များကို အထင်ကြီးလွန်းခြင်း ဖြစ်သည်၊ ၎င်းတို့သည် ခေါင်းဆောင်တစ်ဦး ဖြစ်ချင်ရုံသာ ရှိသည်။ သို့သော် ၎င်းတို့၏ အမှုအရာများ လုပ်ဆောင်ပုံနည်းလမ်းများနှင့် အမျိုးမျိုးသော သရုပ်သကန်များမှ အကဲဖြတ်ရလျှင် ၎င်းတို့သည် ရက်စက်ကြမ်းကြုတ်သော စိတ်သဘောထားရှိသည့် လူများ ဖြစ်ကြသည်။ ယုတ်ညံ့သော လူ့သဘာဝရှိသည့် အရှက်မရှိ မျက်နှာပြောင်တိုက်သော ဤလူများ၏ ဖောက်ပြန်ပျက်စီးသော စိတ်သဘောထားသည် အလွန်သိသာထင်ရှားသည်။ ၎င်းတို့၏ လုပ်ဆောင်ချက်အားလုံးသည် ဖောက်ပြန်ပျက်စီးသော စိတ်သဘောထားများ၏ အဆင့်အထိ မြင့်တက်သွားနိုင်သည်။ အရှက်မရှိ မျက်နှာပြောင်တိုက်ခြင်းသည် ၎င်းတို့၏ ကိုယ်ကျင့်စရိုက်၏ သရုပ်သကန်တစ်ခု ဖြစ်သည်၊ သို့ဖြစ်၍ ၎င်းတို့၏ ပြောဆိုခြင်းနှင့် လုပ်ဆောင်ချက်များတွင် ၎င်းတို့သည် မိမိတို့၏ ကိုယ်ကျင့်စရိုက်၏ ဤသွင်ပြင်လက္ခဏာ၏ စိုးမိုးခြင်းကို ခံကြရပြီး အကျိုးဆက်အနေဖြင့် အရှက်မရှိသော လုပ်ရပ်များစွာကို ကျူးလွန်ကြကာ မာနထောင်လွှားမှုနှင့် ရက်စက်ကြမ်းကြုတ်ခြင်းကဲ့သို့သော အမျိုးမျိုးသော ဖောက်ပြန်ပျက်စီးသည့် စိတ်သဘောထားများကို ထုတ်ဖော်ကြသည်။ ထို့ကြောင့် အတိုင်းအတာတစ်ခုအထိ လူတစ်ဦး၏ ကိုယ်ကျင့်စရိုက်မှ ထုတ်ဖော်ပြသော ယုတ်ညံ့သည့် သရုပ်သကန်များသည် ဖောက်ပြန်ပျက်စီးသော စိတ်သဘောထားများအတွင်းတွင် အကျုံးဝင်သည်၊ ဤသရုပ်သကန်များအားလုံးသည် ၎င်းတို့၏ သဘာဝအနှစ်သာရနှင့် ဆက်စပ်ပြီး ရှုပ်ထွေးစွာ နှောင်ဖွဲ့နေသည့်အပြင် မည်သည့်ဖောက်ပြန်ပျက်စီးသော စိတ်သဘောထား၏ တိကျသော ထုတ်ဖော်မှုမဆိုသည် ၎င်းတို့၏ ယုတ်ညံ့သော ကိုယ်ကျင့်စရိုက်မှ မြစ်ဖျားခံသည်။ သို့ဖြစ်၍ ယုတ်ညံ့သော ကိုယ်ကျင့်စရိုက်နှင့် ဖောက်ပြန်ပျက်စီးသော စိတ်သဘောထားတို့သည် အပြန်အလှန် ဆက်စပ်နေသည်။ လူတို့၏ ဖောက်ပြန်ပျက်စီးသော စိတ်သဘောထားများသည် လူတို့ စာတန်၏ ဖောက်ပြန်ပျက်စီးစေခြင်းကို ခံရပြီးနောက်တွင် ဖြစ်ပေါ်လာသည်။ ဥပမာအားဖြင့် လူတို့၏ လူ့သဘာဝအတွင်းရှိ ခေါင်းမာခြင်း၊ စိတ်ထားသေးသိမ်ခြင်းနှင့် အရှက်မရှိ မျက်နှာပြောင်တိုက်ခြင်းကဲ့သို့သော ယုတ်ညံ့သည့် ကိုယ်ကျင့်စရိုက်၏ သွင်ပြင်လက္ခဏာများအားလုံးသည် လူတို့ စာတန်၏ ဖောက်ပြန်ပျက်စီးစေခြင်းနှင့် ကြိုးကိုင်ခြင်းကို ခံရခြင်းမှ ဖြစ်ပေါ်လာသည်။ သမ္မာတရားကို လက်မခံမီတွင် လူအားလုံးသည် မှားယွင်းပြီး အဓိပ္ပာယ်မဲ့သော၊ ဆိုးယုတ်သော၊ အပျက်သဘောဆောင်သော အတွေးအခေါ်များနှင့် အမြင်ရှုထောင့်များစွာတို့၏ ဖောက်ပြန်ပျက်စီးစေခြင်းနှင့် အထင်အမြင်မှားစေခြင်းတို့ကို ဦးစွာ ခံယူကြသည်၊ ၎င်းတို့သည် ဤမှားယွင်းပြီး အဓိပ္ပာယ်မဲ့သောအရာများကို မိမိတို့၏ အသက်အဖြစ် မိမိတို့၏ စိတ်နှလုံးထဲသို့ လက်ခံကြပြီး ဤသည်မှာ ဖောက်ပြန်ပျက်စီးသော စိတ်သဘောထားများက ၎င်းတို့၏ အသက်ဖြစ်လာသည်ဟု ဆိုလိုသည်။

အရှက်မရှိ မျက်နှာပြောင်တိုက်ခြင်းတွင် အခြားသော သရုပ်သကန်အချို့ ရှိသည်။ အချို့သော ခေါင်းဆောင်များနှင့် အမှုဆောင်များသည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေသည့် သိသာထင်ရှားသော လုပ်ရပ်များကို လုပ်ဆောင်ကြသည်၊ အထက်လူကြီးများကို လှည့်ဖြားပြီး မိမိတို့ လက်အောက်ငယ်သားများထံမှ အကြောင်းအရာများကို ဖုံးကွယ်ထားကြသည် သို့မဟုတ် အလုပ်အစီအစဉ်များကို ဆန့်ကျင်ကြသည့်အပြင် ၎င်းတို့၏ လုပ်ရပ်များသည် အသင်းတော်အလုပ်ကို ကြီးစွာသော ပျက်စီးထိခိုက်မှုပင် ဖြစ်စေသည်။ သို့တိုင် ၎င်းတို့သည် မိမိတို့၏ ကိုယ်ပိုင်ပြဿနာများကို ဆင်ခြင်သုံးသပ်ပြီး သိရှိလာခြင်း သို့မဟုတ် အသင်းတော်အလုပ်ကို နှောင့်ယှက်သည့် မိမိတို့၏ ဒုစရိုက်အမှုနှင့်ဆိုင်သော အချက်ကို ဝန်ခံခြင်း မရှိရုံသာမက ဆန့်ကျင်ဘက်အားဖြင့် ၎င်းတို့သည် ကောင်းစွာလုပ်ဆောင်ခဲ့သည်ဟုပင် ယုံကြည်ကြပြီး နေရာတကာတွင် မိမိတို့ အလုပ်မည်မျှ လုပ်ဆောင်ခဲ့ကြောင်း၊ ဆင်းရဲဒုက္ခ မည်မျှ ခံခဲ့ရကြောင်း၊ မိမိတို့၏ အလုပ်အတွင်း မည်မျှ ပံ့ပိုးကူညီမှုများ ပြုလုပ်ခဲ့ကြောင်း၊ အလုပ်လုပ်ရင်း ဧဝံဂေလိ တရားဟောခြင်းမှတစ်ဆင့် လူမည်မျှ ရရှိခဲ့ကြောင်း စသည်တို့ကို ကြွားဝါပြီး သက်သေခံလျက် နာမည်ကောင်းနှင့် ဆုလာဘ်များကို ရှာဖွေလိုကြသည်။ ၎င်းတို့သည် မိမိတို့ မကောင်းမှုမည်မျှ ပြုလုပ်ခဲ့ကြောင်း သို့မဟုတ် အသင်းတော်အလုပ်ကို ကြီးစွာသော ထိခိုက်နစ်နာမှု မည်မျှ သက်ရောက်စေခဲ့ကြောင်းကို လုံးဝ အသိအမှတ်မပြုကြပေ။ ၎င်းတို့သည် နောင်တလည်း မရကြသည့်အပြင် လမ်းကြောင်းပြောင်းရန်မှာ သာ၍ပင် ဝေးသေးသည်။ ငါ့ကိုပြောလော့၊ ထိုသို့သောလူများသည် မျက်နှာပြောင်တိုက်ကြသည် မဟုတ်လော။ (ဟုတ်ပါသည်။) သင်က ၎င်းတို့ကို “သင်သည် အသင်းတော်အလုပ်ကို သမ္မာတရား စည်းမျဉ်းများအတိုင်း လုပ်ဆောင်ခဲ့သလော။ သင်၏အလုပ်သည် ဘုရားအိမ်တော်၏ အလုပ်အစီအစဉ်များနှင့် ကိုက်ညီခဲ့သလော” ဟု မေးပါက ၎င်းတို့သည် ထိုအကြောင်းအရာကို ရှောင်ကြဉ်ကြသည်။ အခြားလူများက ၎င်းတို့၏ အလုပ်အတွင်း ဘုရားသခင်ထံ ဆက်ကပ်သော ပူဇော်သက္ကာများကို ကြီးမားသော ဆုံးရှုံးမှုများ ဖြစ်စေခဲ့ကြောင်း၊ အချို့ဆုံးရှုံးမှုများမှာ ယွမ်ငွေ ရာပေါင်းများစွာ၊ အချို့မှာ ထောင်ပေါင်းများစွာနှင့် အချို့မှာ သောင်းပေါင်းများစွာပင် ရှိကြောင်းကို ဖော်ထုတ်ပါက လျော်ကြေးပေးရန် တောင်းဆိုခံရသောအခါ ၎င်းတို့၏ တုံ့ပြန်မှုမှာ အဘယ်နည်း။ အသိစိတ်၊ ဆင်ခြင်တုံတရားနှင့် ရှက်စိတ်ရှိသော ပုံမှန်လူများသည် ဤအရာကို ကြားလျှင်ပင် ပြိုလဲသွားမည်ဖြစ်ပြီး မိမိတို့၏ စိတ်နှလုံး နက်ရှိုင်းသောနေရာမှ အရှက်ရပြီး သိက္ခာကျသည်ဟု ခံစားကြရသည်။ ၎င်းတို့သည် မိမိတို့၏ အလုပ်ကို ကောင်းစွာမလုပ်ဆောင်ခဲ့ကြောင်းနှင့် ဘုရားသခင်ထံ အလွန်အမင်း အကြွေးတင်နေကြောင်း ယုံကြည်ကြလိမ့်မည်ဖြစ်ပြီး ထို့ကြောင့် မိမိတို့ကိုယ်ကို ဆင်ခြေပေးရန် ကြိုးစားကြမည်မဟုတ်ပေ။ ၎င်းတို့သည် တိကျသောအလုပ်အချို့ကို လုပ်ဆောင်ခဲ့ပြီး ဆင်းရဲဒုက္ခများစွာကို ခံခဲ့ရလျှင်ပင် ယင်းကို ထုတ်ပြောရန်မထိုက်တန်ဟု ထင်ကြလိမ့်မည်။ ၎င်းတို့၏ အလုပ်ကို အမှန်တကယ် ကောင်းစွာလုပ်ဆောင်ခဲ့ပါက ဘုရားအိမ်တော်၏ အလုပ်ကို ဤမျှလောက် ထိခိုက်နစ်နာမှု ဖြစ်စေနိုင်မည်လော။ မဖြစ်စေနိုင်ခဲ့ပေ။ ၎င်းတို့ဖြစ်စေခဲ့သော ထိခိုက်နစ်နာမှုကို အကဲဖြတ်ရုံမျှဖြင့် ၎င်းတို့၏ အလုပ်ကို ညံ့ဖျင်းစွာ လုပ်ဆောင်ခဲ့ကြောင်း သက်သေပြနိုင်သောကြောင့် ၎င်းတို့သည် အမှားကို ဝန်ခံပြီး နောင်တရသင့်သည်။ ၎င်းတို့ဖြစ်စေခဲ့သော ဆုံးရှုံးမှုများက လျော်ကြေးပေးရန် လိုအပ်သည်ဖြစ်စေ မလိုအပ်သည်ဖြစ်စေ၊ အနည်းဆုံးအနေဖြင့် ၎င်းတို့၏ အလုပ်သည် အသင်းတော်အလုပ်ကို အနှောင့်အယှက်များနှင့် အဖျက်အမှောင့်လုပ်ခြင်းများ ဖြစ်စေခဲ့သည်ဟူသော အချက်ကို ၎င်းတို့ အသိအမှတ်ပြုရမည်။ လုံးဝ အရှက်မရှိသော လူများသာလျှင် ဤအချက်ကို အသိအမှတ်ပြုရန် ငြင်းပယ်ကြလိမ့်မည်။ ၎င်းတို့က “ကျွန်ုပ်သည် ဆုံးရှုံးမှုများအတွက် လျော်ကြေးပေးလျှင်ပင် ကျွန်ုပ်၏ အလုပ်တွင် အမှားတစ်ခုခု လုပ်ခဲ့ကြောင်း၊ သို့တည်းမဟုတ် မှားယွင်းသည့်အရာတစ်ခုခု လုပ်ခဲ့ကြောင်း ဝန်ခံမည် မဟုတ်ပါ။ ကျွန်ုပ် အကြွေးများ ပြန်ဆပ်လျှင်ပင် ဘုရားသခင်၏ အိမ်တော်တွင် သာမန်လူတစ်ယောက်ထက် ပို၍ကောင်းသည့် ကျေးဇူးပြုခဲ့သူတစ်ဦး ဖြစ်နေဆဲပင်ဖြစ်သည်။ ကျွန်ုပ်တွင် ဂုဏ်သရေရှိသည့် သမိုင်းကြောင်းတစ်ခု ရှိခဲ့သည်” ဟု ပြောဆိုကြလိမ့်မည်။ ဤသည်မှာ မည်သို့သော လူ့သဘာဝမျိုး ဖြစ်ပါသနည်း။ ငါ့ကို ပြောလော့၊ ဤသို့သော လူစားမျိုးတွင် ရှက်စိတ်တစ်ခုတလေ ရှိသလော။ ၎င်းတို့သည် “ရှက်စိတ်” ဟူသော စကားလုံးများကို စာလုံးပေါင်းနိုင်ကြပါမည်လော။ ၎င်းတို့တွင် ရှက်စိတ် အမှန်တကယ် မရှိပါက ယင်းမှာ ပြဿနာရှိသည်။ ၎င်းတို့သည် မိမိတို့ မကောင်းမှုပြုခဲ့ကြောင်းကို မိမိတို့၏ စိတ်နှလုံးထဲတွင် ရှင်းလင်းစွာ သိသော်လည်း နှုတ်ဖြင့် ဝန်ခံရန် ခေါင်းမာစွာ ငြင်းပယ်ပါက ထိုသို့သောလူများသည် အလွန် စိတ်နှလုံးမာကျောကြသည် မဟုတ်လော။ ၎င်းတို့သည် မိမိတို့ မကောင်းမှုပြုခဲ့ကြောင်းကို မိမိတို့၏ စိတ်နှလုံးထဲတွင် အသိအမှတ်ပြုပြီး နှုတ်ဖြင့်လည်း ဝန်ခံနိုင်ပါက ၎င်းတို့သည် အသိစိတ်ရှိသည်ဟု မှတ်ယူရဆဲဖြစ်သည်၊ ၎င်းတို့အတွင်း၌ ရှက်စိတ် ရှိနေဆဲဖြစ်သည်။ ၎င်းတို့သည် နှုတ်ဖြင့် ဝန်ခံရန် ငြင်းပယ်ရုံသာမက မိမိတို့၏ စိတ်နှလုံးထဲတွင်လည်း အာခံနေပါက၊ အဆက်မပြတ် ဆန့်ကျင်နေပြီး ဘုရားအိမ်တော်က ၎င်းတို့ကို တရားမမျှတစွာ ဆက်ဆံနေကြောင်းနှင့် ၎င်းတို့သည် ကံဆိုးခြင်း၏ သားကောင်များဖြစ်ကြောင်း နေရာတကာတွင် ပြောဆိုချက်များကို ဖြန့်ဝေနေပါက ၎င်းတို့၏ ပြဿနာမှာ ဆိုးရွားသည်။ မည်မျှဆိုးရွားသနည်း။ ၎င်းတို့တွင် အသိစိတ် သို့မဟုတ် ဆင်ခြင်တုံတရား လုံးဝမရှိပေ။ အသိစိတ်တွင် တရားမျှတစိတ်နှင့် ကြင်နာမှု နှစ်မျိုးစလုံး ပါဝင်ရမည်။ တရားမျှတစိတ်၏ သွင်ပြင်လက္ခဏာတစ်ခုမှာ လူတို့သည် အရှက်တရား ရှိရမည်ဖြစ်သည်။ လူတို့သည် အရှက်ကို သိမှသာလျှင် ဖြောင့်မတ်နိုင်သည်၊ တရားမျှတစိတ် ရှိနိုင်သည်၊ အပြုသဘောဆောင်သောအရာများကို ချစ်မြတ်နိုးပြီး ယင်းတို့ကို စွဲကိုင်ထားနိုင်ကြသည်။ သို့သော် သင်၏ အသိစိတ်နှင့် သင်၏ တရားမျှတစိတ်တွင် အရှက်တရား ကင်းမဲ့နေပါက၊ သင်သည် အရှက်ကို မသိပါက၊ မှားယွင်းသောအရာတစ်ခုခုကို လုပ်ဆောင်ပြီးနောက်တွင်ပင် သင်သည် ယင်းနှင့်ပတ်သက်၍ ရှက်ရွံ့သည်ဟု မခံစားရပါက၊ မိမိကိုယ်ကို ဆင်ခြင်သုံးသပ်ရန် သို့မဟုတ် မုန်းတီးရန် မသိပါက၊ နောင်တမရပါက၊ အခြားသူများက သင့်ကို မည်သို့ ဖော်ထုတ်သည်ကို ဂရုမစိုက်ပါက၊ သင်သည် မျက်နှာမပူသည့်အပြင် အရှက်မရှိပါက လူတစ်ဦးအနေဖြင့် သင်၏ အသိစိတ်တွင် ပြဿနာရှိပြီး သင်သည် အသိစိတ်မရှိဟုလည်း ဆိုနိုင်ပေသည်။ ထိုသို့ဖြစ်ပါက သင်၏ စိတ်နှလုံးသည် မကောင်းသလော သို့မဟုတ် ဆိုးယုတ်သလောဟု ပြောရန် ခက်ခဲသည်၊ သင်၏ စိတ်နှလုံးသည် ဆိုးယုတ်သော စိတ်နှလုံး၊ ဝံပုလွေ၏ နှလုံးသား ဖြစ်နိုင်သည်၊ အပြုသဘောဆောင်ခြင်း မဟုတ်ဘဲ အပျက်သဘောဆောင်သည်။ အသိစိတ်မရှိဘဲ၊ လူ့သဘာဝမရှိဘဲ နေသောလူများသည် မကောင်းဆိုးဝါးများ ဖြစ်ကြသည်။ သင်သည် မှားယွင်းသော အရာတစ်ခုခုကို လုပ်ဆောင်ပြီး အရှက် လုံးဝမရှိပါက၊ နောင်တရခြင်း သို့မဟုတ် အပြစ်ရှိသည်ဟူသော ခံစားချက် မခံစားရပါက၊ သင်သည် မိမိကိုယ်ကို ဆင်ခြင်သုံးသပ်ခြင်း မရှိရုံသာမက ငြင်းခုံခြင်း၊ ဆန့်ကျင်ခြင်းနှင့် မိမိကိုယ်ကို ကာကွယ်ရန်နှင့် မှန်ကြောင်းရှင်းချက်ထုတ်ရန် ကြိုးစားခြင်း၊ မိမိကိုယ်ကို ကောင်းမွန်ပုံရသော အပေါ်ယံအကာဖြင့် ဖုံးအုပ်ခြင်းတို့ကိုလည်း ပြုလုပ်ပါက၊ စံချိန်မီသော လူ့သဘာဝဖြင့် တိုင်းတာပါက သင်၏ လူ့သဘာဝမှာ ပြဿနာရှိသည်။ သင်၏ ဆင်ခြင်တုံတရား မည်သို့ပင်ဖြစ်စေ၊ သင်သည် အသိစိတ်၏ စံနှုန်းကို မမီပါက သင်၌ အမှန်တကယ် လူ့သဘာဝ ရှိမရှိ ပြောရန် ခက်ခဲသည်။ သင်၏ အတွင်းပိုင်းဝိညာဉ်သည် အဘယ်အရာ ဖြစ်သည်၊ သင်သည် အဘယ်မှ လာခဲ့သည် သို့မဟုတ် အတိတ်တွင် သင် မည်သည့်မကောင်းမှု ပြုခဲ့သည်ကို ငါတို့ ဆွေးနွေးမည်မဟုတ်၊ သင်၏ ယခင်ဘဝအကြောင်းကို ငါတို့ ပြောဆိုမည်မဟုတ်။ ဤဘဝတွင် သင် ရှိသင့်သည့် အသိစိတ်အရ ပြောရုံမျှဖြင့် သင်သည် ရှက်စိတ် ကင်းမဲ့ပါက လူတစ်ဦးအနေဖြင့် သင်သည် စံနှုန်းမပြည့်မီပေ။ အချို့လူများက “ကျွန်ုပ်သည် အရှက်မရှိ မျက်နှာပြောင်တိုက်သဖြင့် ကျွန်ုပ် လိုချင်သည့်အရာ မှန်သမျှကို ယူလိုက်ရုံသာရှိသည်” ဟု ပြောဆိုကြသည်။ သို့သော် ယင်းမှာ သင် ထိုသို့ပြုလုပ်သည့်နေရာအပေါ် မူတည်သည်၊ ဘုရားအိမ်တော်တွင် ထိုသို့ပြုလုပ်ခြင်းသည် အလုပ်ဖြစ်မည်မဟုတ်ပေ။ ဘုရားအိမ်တော်သည် သင် မှီခိုကပ်ရပ်နိုင်သည့် နေရာတစ်ခု မဟုတ်ပေ။ သင်သည် ယင်းကို မှီခိုကပ်ရပ်ရန် အခိုင်အမာ တောင်းဆိုပါက သင်သည် သင့်ကိုယ်သင် ဘေးဒုက္ခ သက်ရောက်စေမည်မှာ သေချာသည်။ အချို့လူများက “ငါသည် အရှက်မရှိ မျက်နှာပြောင်တိုက်သည်။ မည်သည့်နေရာကိုသွားပါစေ ဤကဲ့သို့သာ ပြုမူသည်၊ တစ်မြေထောင်လုံး မိမိအပိုင်ကဲ့သို့ သွားလာလှုပ်ရှားသည်။ အခြားသူများက ငါ့အကြောင်း မည်သည့်အရာ ပြောပါစေ ဂရုမစိုက်ပါ၊ မည်သူကများ ငါ့ကို မည်သည့်အရာ လုပ်နိုင်မည်နည်း” ဟု တွေးထင်ကြသည်။ လူများက သင့်ကို မည်သည့်အရာကိုမျှ လုပ်နိုင်မည် မဟုတ်သော်လည်း သင်သည် ဘုရားသခင်ကို ယုံကြည်သောကြောင့် သင်လုပ်ဆောင်သမျှအရာတိုင်းကို ဘုရားသခင်က မည်သို့ တိုင်းတာပြီး အကဲဖြတ်သည်၊ ဘုရားသခင်က သင့်ကို မည်သို့ အဓိပ္ပာယ်ဖွင့်ဆိုပြီး သင့်အပေါ် မည်သို့သော အဆုံးအဖြတ်များကို ချမှတ်သည်ကို သင် အာရုံစိုက်သင့်သည်။ သင်သည် ဤအရာကို အာရုံမစိုက်ပါက သင်သည် ဘုရားသခင်ကို ယုံကြည်သောသူတစ်ဦး ဖြစ်နေသေးသလော။ သင်သည် ဤအရာကိုပင် ဂရုမစိုက်ပါက သင်သည် မယုံကြည်သူတစ်ဦး ဖြစ်သည်။ လူများက သင့်အကြောင်း ပြောဆိုသည့်အရာကို သင် လျစ်လျူရှုနိုင်သော်လည်း ဘုရားသခင်၏ သင့်အပေါ် အကဲဖြတ်ချက်၊ သင့်အပေါ် သူ၏အမြင်နှင့် သူ သင့်အပေါ် ချမှတ်သည့် အဆုံးအဖြတ်များကို သင် ဂရုစိုက်သင့်သည် မဟုတ်လော။ ဘုရားသခင်၏ သင့်အပေါ် အကဲဖြတ်ချက်မှာ သင်သည် အရှက်မရှိ မျက်နှာပြောင်တိုက်သည်၊ အရှက်အကြောက် ကင်းမဲ့သည်၊ သင်၏ လူ့သဘာဝတွင် အရာများစွာ ချို့တဲ့နေပြီး အလွန်အရေးကြီးသောအရာအချို့ ပျောက်ဆုံးနေသည်ဟု ဖြစ်ပါက သင်သည် လူတစ်ဦးအနေဖြင့် အသစ်တစ်ဖန် ပြန်လည်ကျင့်ကြံပြုမူသင့်သည်၊ သင်သည် နောင်တရပြီး သင်၏ ကိုယ်ပိုင်ကျိုးကြောင်းဆင်ခြင်မှုများ ထုတ်ခြင်းကို ရပ်တန့်ရမည်။ သင့်တွင် ထောင်ပေါင်းသောင်းပေါင်း များစွာသော ဆင်ခြေများ ရှိလျှင်ပင် သင် အရှက်မရှိ မျက်နှာပြောင်တိုက်သည်ဟူသည့် တစ်ခုတည်းသော အချက်သည် သင်၏ လူ့သဘာဝနှင့် အသိစိတ်တွင် ကြီးမားသော ပြဿနာတစ်ခုရှိကြောင်း ဆုံးဖြတ်ရန် လုံလောက်သည်။ ဤတစ်ချက်တည်းဖြင့် တိုင်းတာလျှင်ပင် သင်၏ ပြဿနာမှာ အလွန်ပြင်းထန်သည်။ ငါပြောနေသည့်အရာကို သင် နားလည်နိုင်ပါက သင်သည် နောင်တရပြီး သင်၏ စိတ်နှလုံးထဲတွင် သင်၏ ကိုယ်ပိုင်ကျိုးကြောင်းဆင်ခြင်မှုများ ထုတ်ခြင်းကို ရပ်တန့်သင့်သည်။ သင်၏ ကျိုးကြောင်းဆင်ခြင်မှုသည် သွေးဆူခြင်းမှလည်းကောင်း၊ စိတ်ခံစားချက်များမှလည်းကောင်း၊ စာတန်ထံမှလည်းကောင်း မြစ်ဖျားခံသည်၊ သင်၏ ကျိုးကြောင်းဆင်ခြင်မှုသည် မမှားဟု သင် ယုံကြည်လျှင်ပင် ယင်းမှာ သမ္မာတရား မဟုတ်ပေ။ ဘုရားသခင်၏ သင့်အပေါ် အကဲဖြတ်ချက်သည် သင်၏ ဖောက်ပြန်ပျက်စီးသော စိတ်သဘောထားများအပေါ်တွင် လုံးလုံးလျားလျား အခြေမခံပေ။ သင်၏ ဖောက်ပြန်ပျက်စီးသော စိတ်သဘောထားများကို မစဉ်းစားမီတွင် ဘုရားသခင်သည် သင်၏ လူ့သဘာဝကို ဦးစွာ ကြည့်ရှုသည်။ သင်၏ လူ့သဘာဝ မည်သို့ရှိသည်နှင့် ကိစ္စရပ်တစ်ခုစီအပေါ် သင်၏ သဘောထား မည်သို့ရှိသည်ကို သင်၏ ကိုယ်ကျင့်စရိုက်က ဆုံးဖြတ်သည်။ ဘုရားသခင် စောင့်ကြည့်လေ့လာသည့် အရာသည် သေချာပေါက် တိကျပြီး သူ သင့်ကို တိုင်းတာသည့် စံနှုန်းသည်လည်း သမ္မာတရားနှင့် ကိုက်ညီသည်။ သူ မည်သူ့ကို တိုင်းတာသည်ဖြစ်စေ ယင်းမှာ ၎င်းတို့၏ အပြင်ပန်းအသွင်အပြင်ကို မည်သည့်အခါမျှ အခြေမခံဘဲ ၎င်းတို့ အမှန်တကယ် လုပ်ဆောင်သည့်အရာ၊ ၎င်းတို့၏ နေ့စဉ်ဘဝများရှိ ၎င်းတို့၏ ထုတ်ဖော်မှုများနှင့် သရုပ်သကန်များ၊ ကိစ္စရပ်တစ်ခုစီကို ကိုင်တွယ်သောအခါ ၎င်းတို့၏ အတွေးအခေါ်များ၊ အမြင်ရှုထောင့်များနှင့် သဘောထားများအပြင် အပြုသဘောဆောင်သော အရာများအပေါ်တွင်လည်းကောင်း၊ သမ္မာတရားအပေါ်တွင်လည်းကောင်း၊ ဘုရားသခင်အပေါ်တွင်လည်းကောင်း ၎င်းတို့၏ သဘောထားတို့ကို အခြေခံသည်။ ဘုရားသခင်က သင့်ကို အဆုံးစွန်တွင် မည်သို့ အဓိပ္ပာယ်ဖွင့်ဆိုသည် သို့မဟုတ် အကဲဖြတ်သည်ဖြစ်စေ သင်သည် မတရားပြုခံရမည် မဟုတ်ပေ။ ယင်းမှာ သင်၏ ယာယီသရုပ်သကန် သို့မဟုတ် ရံဖန်ရံခါ ပြစ်မှားခြင်းအပေါ် အခြေမခံပေ။ ယင်းမှာ သင်၏ အလုံးစုံသော သရုပ်သကန်များအပေါ် အခြေခံသည့် အကဲဖြတ်ချက်တစ်ခု ဖြစ်သည်။ ထို့ကြောင့် လူတစ်ဦးစီအပေါ် ဘုရားသခင်၏ အကဲဖြတ်ချက်သည် တိကျပြီး ဘက်မလိုက်ပေ။ ထိုသို့မဟုတ်လော။ (ဟုတ်ပါသည်။) အရှက်မရှိ မျက်နှာပြောင်တိုက်ခြင်း၏ သရုပ်သကန်သည် လူတစ်ဦး၏ ကိုယ်ကျင့်စရိုက်နှင့် သက်ဆိုင်သည်။ အတိုင်းအတာတစ်ခုအထိ ယင်းသည် ဖောက်ပြန်ပျက်စီးသော စိတ်သဘောထား၏ အဆင့်အထိလည်း မြင့်တက်သွားသည်။ အကြောင်းမှာ ထိုသို့သောလူများတွင် လူ့သဘာဝ၏ ဤကဏ္ဍ ရှိသောကြောင့် ယင်းက ၎င်းတို့ကို အချို့သောအရာများ လုပ်ဆောင်ရန် ဦးဆောင်ပြီး ၎င်းတို့သည် ဤအရာများကို လုပ်ဆောင်သောအခါ မိမိတို့၏ ဖောက်ပြန်ပျက်စီးသော စိတ်သဘောထားကို ထုတ်ဖော်ကြသည်။ မည်သို့သော ဖောက်ပြန်ပျက်စီးသည့် စိတ်သဘောထားမျိုးကို ထုတ်ဖော်သည်ဖြစ်စေ မျက်နှာပြောင်တိုက်သောလူများ ထုတ်ဖော်သည့် ဖောက်ပြန်ပျက်စီးသော စိတ်သဘောထားများနှင့် လုပ်ဆောင်သည့် လုပ်ရပ်များသည် ၎င်းတို့၏ လူ့သဘာဝနှင့် ခွဲခြား၍မရနိုင်ပေ။ သို့ဖြစ်၍ လူတစ်ဦး၏ ဖောက်ပြန်ပျက်စီးသော စိတ်သဘောထားများ ပြောင်းလဲနိုင်ပြီး ဖယ်ရှားနိုင်ခြင်း ရှိမရှိသည် ၎င်းတို့၏ ကိုယ်ကျင့်စရိုက် မည်သို့ရှိသည်အပေါ် မူတည်သည်။ ၎င်းတို့၏ ကိုယ်ကျင့်စရိုက်သည် ဆိုးယုတ်ပါက၊ ၎င်းတို့သည် သမ္မာတရားကို အတိုက်အခံလုပ်ပါက၊ သမ္မာတရားကို ပစ်ပစ်ခါခါငြင်းပြီး အလွန်အမင်း မနှစ်မြို့ပါက၊ သမ္မာတရားကို လက်ခံရန် ငြင်းပယ်ပါက ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန် ခက်ခဲလိမ့်မည်ဖြစ်ပြီး ၎င်းတို့သည် ကယ်တင်ခြင်းကို ရရှိနိုင်မည်မဟုတ်ပေ။ သို့သော် ၎င်းတို့၏ ကိုယ်ကျင့်စရိုက်အရ ၎င်းတို့သည် ဆိုးယုတ်သောသူတစ်ဦး မဟုတ်ပါက၊ ၎င်းတို့သည် သမ္မာတရားကို သဘောပေါက်နားလည်ပြီး လက်ခံနိုင်ပါက၊ ခေါင်းမမာပါက၊ ယုတ်ညံ့သော ကိုယ်ကျင့်စရိုက်၏ ပြဿနာများ မရှိပါက ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်သည်။ လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိကြသော်လည်း ဖောက်ပြန်ပျက်စီးမှုကို ဖယ်ရှားပြီး ကယ်တင်ခြင်းကို ရရှိနိုင်ခြင်း ရှိမရှိကို အဘယ်အရာက ဆုံးဖြတ်သနည်း။ (ယင်းမှာ လူတစ်ဦး၏ ကိုယ်ကျင့်စရိုက် မည်သို့ရှိသည်အပေါ် မူတည်ပါသည်။) အတိအကျပင်၊ ယင်းမှာ လူတစ်ဦး၏ လူ့သဘာဝ ကောင်းမကောင်းအပေါ် မူတည်သည်။

သံသယဝင်လွယ်ခြင်း

ဆက်လက်၍ သံသယဝင်လွယ်ခြင်းအကြောင်းကို ငါတို့ ဆွေးနွေးကြစို့။ ငါတို့ ယခုလေးတင် ဆွေးနွေးခဲ့သည့် မည်သည့်သရုပ်သကန်သည် သံသယဝင်လွယ်ခြင်းနှင့် အတော်အတန် တူညီသနည်း။ (ခံစားလွယ်ခြင်း ဖြစ်ပါသည်။) ခံစားလွယ်ခြင်းသည် မည်သို့သော ပြဿနာအမျိုးအစားဖြစ်သနည်း။ (လူ့သဘာဝ၏ ချို့ယွင်းချက်တစ်ခု ဖြစ်သည်။) သံသယဝင်လွယ်ခြင်းသည် ခံစားလွယ်ခြင်းထက် တစ်ဆင့်ပိုမြင့်သည်၊ ပြဿနာမှာ ပို၍ ဆိုးရွားသည်။ ခံစားလွယ်ခြင်းသည် ကလေးတစ်ဦးကဲ့သို့ အတော်အတန် မရင့်ကျက်သော လူ့သဘာဝ၏ လက္ခဏာတစ်ခုမျှသာ ဖြစ်ပြီး သံသယဝင်လွယ်ခြင်းမှာမူ တိကျသော အတွေးအခေါ်များနှင့် အမြင်ရှုထောင့်အချို့ ပါဝင်သည်၊ ယင်းမှာ လူအများအခေါ်အရ အတွေးအခေါ် ရှုပ်ထွေးခြင်းဖြစ်ပြီး ယင်းက ကိုယ်ကျင့်စရိုက် မကောင်းခြင်းကို ညွှန်ပြသည်။ ဥပမာအားဖြင့် တစ်စုံတစ်ဦးက သံသယဝင်လွယ်သော လူတစ်ဦးအား ဆယ်ယွမ်တန် ပစ္စည်းတစ်ခု ဝယ်ပေးရန် အကူအညီတောင်းပြီး “သင် ဆယ်ယွမ်ထက် လုံးဝ ပိုမသုံးရပါ။ အလွန် ဈေးကြီးလျှင် မဝယ်နှင့်” ဟု အထူးအလေးပေး ပြောဆိုသည်။ ဤသည်ကို ကြားပြီးနောက် ၎င်းတို့က “သင်သည် ယဉ်ကျေးပြနေခြင်းလော။ အမှန်တွင် သင်သည် ယွမ်တစ်ရာတန် ပစ္စည်းတစ်ခုကို လိုချင်သော်လည်း ပြောရန် ရှက်နေခြင်းဖြစ်သည်။ သို့ဖြစ်ပါက သင့်ကို ပျော်ရွှင်စေပြီး ငါ့အပေါ် အကောင်းမြင်စေဖို့အတွက် ငါ ဝယ်ပေးလိုက်မည်” ဟု တွေးတောလေသည်။ ထို့နောက် ဖြစ်ချင်တော့ ၎င်းတို့က ထိုပစ္စည်းကို ပြန်ယူလာပြီးနောက်တွင် အခြားလူက “ယင်းက အလွန်ဈေးကြီးသည်။ ကျွန်ုပ်တွင် ဆယ်ယွမ်သာရှိသည်၊ ထိုမျှပိုက်ဆံ ကျွန်ုပ်တွင် မရှိပါ” ဟု ပြောဆိုလေတော့သည်။ သို့ဆိုလျှင် ထိုသူအတွက် ယွမ်တစ်ရာတန် ပစ္စည်းတစ်ခုကို ဝယ်ပေးခြင်းအားဖြင့် ၎င်းတို့သည် သူ့ကို အဆုံးတွင် အရှုံးခံရအောင် လုပ်လိုက်ခြင်း မဟုတ်လော။ သို့သော် ၎င်းတို့သည် အခြားလူကို နားမလည်နိုင်သည့်အပြင် ထိုအစား ဤသူသည် ပိုက်ဆံပိုမသုံးချင်ဘဲ ၎င်းတို့အပေါ် အခွင့်ကောင်းယူရန် ကြိုးစားနေသည်ဟု သံသယများ ထားရှိကြသည်။ ငါ့ကို ပြောလော့၊ ထိုသို့သော သံသယဝင်လွယ်သည့်လူများသည် အလွန် ဒုက္ခများသောသူများ ဖြစ်သည်မဟုတ်လော။ (ဟုတ်ပါသည်။) မည်သည့်နည်းလမ်းဖြင့် ၎င်းတို့က ဒုက္ခများကြသနည်း။ (၎င်းတို့၏ အတွေးအခေါ်များမှာ အလွန်ရှုပ်ထွေးပါသည်။) အလွန်အမင်း ရှုပ်ထွေးသော အတွေးအခေါ်များရှိသည့် လူများနှင့် ပေါင်းသင်းဆက်ဆံရန် ခက်ခဲသည်။ ငါ့ကို ပြောလော့၊ ပွင့်လင်းဖြောင့်မတ်သော စရိုက်ရှိသည့်လူများသည် ထိုသို့သောလူများနှင့် ပေါင်းသင်းဆက်ဆံရန် ဆန္ဒရှိကြသလော။ (မရှိပါ။) ၎င်းတို့၏ စိတ်ထဲတွင် မည်သည့်အရာကို တွေးနေသည်ကိုဖြစ်စေ၊ ၎င်းတို့၏ အတွေးများက မည်သည့်ဘက်သို့ ဦးတည်နေသည်ကိုဖြစ်စေ သင် မသိသည့်အပြင် ၎င်းတို့၏ ရည်ရွယ်ချက်များကိုဖြစ်စေ၊ ၎င်းတို့က သင့်ကို မည်သို့ သံသယဝင်နေသည်ကိုဖြစ်စေ သင် ထိုးထွင်းမမြင်နိုင်ပေ။ သို့ဖြစ်၍ သင်သည် ၎င်းတို့အား တစ်စုံတစ်ခုကို ကိုင်တွယ်ရန် တာဝန်ပေးသောအခါ ယင်းမှာ ရှင်းလင်းစွာ အလွန်ရိုးရှင်းသော ကိစ္စငယ်လေးတစ်ခု ဖြစ်သော်လည်း ၎င်းတို့က ယင်းကို အလွန်ရှုပ်ထွေးပြီး ဝန်ထုပ်ဝန်ပိုး ဖြစ်အောင် လုပ်ကြသည်။ ၎င်းတို့က ထိုဖြစ်စဉ်တွင် ကိစ္စရပ်များကို အလွန်အမင်း ရှုပ်ထွေးအောင် လုပ်ဆောင်ကြသဖြင့် သင်ကိုယ်တိုင်ပင် ပင်ပန်းသည်ဟု ခံစားရပြီး သင်ကိုယ်တိုင် လုပ်ဆောင်ခဲ့လျှင် ပိုကောင်းမည်ဟု ထင်မြင်မိသည်။ သင်သည် ထိုသို့သောလူများနှင့် ပေါင်းသင်းဆက်ဆံလိုခြင်းမရှိဘဲ ၎င်းတို့ကို ရှောင်ရှားလိုရုံသာ ဖြစ်သည်။ ဥပမာအားဖြင့် သင့်တွင် သင်မလိုအပ်တော့သည့် ပစ္စည်းတစ်ခုရှိပြီး ယင်းကို ထိုအတိုင်းထားလျှင် ဖြုန်းတီးရာ ရောက်မည်ဖြစ်ကာ လွှင့်ပစ်ရန်လည်း နှမြောစရာ ကောင်းသည် ဆိုပါစို့၊ သို့ဖြစ်၍ သင်သည် ယင်းကို ဤသို့သော လူစားမျိုးအား ပေးလိုက်သည်။ ၎င်းသည် ကျေးဇူးမတင်သည့်အပြင် ၎င်း၏ စိတ်နှလုံးထဲတွင် “သင်သည် ငါ့ကို အဘယ်ကြောင့် ဤအရာကို ပေးသနည်း။ ဤနောက်ကွယ်တွင် တစ်ခုခုတော့ ရှိရမည်။ သင့်အား လူကောင်းတစ်ဦးဟု ငါ့ကို ထင်စေရန်၊ ငါ့အား သင့်အပေါ် အကြွေးတင်စေရန် ကြိုးစားနေခြင်းလား၊ သို့မဟုတ် သင့်အတွက် တစ်ခုခုလုပ်ပေးရန် ငါ့ကို ခိုင်းရန် ကြိုးစားနေခြင်းလား” ဟု သံသယဝင်ကြသည်။ ထိုသို့သော ကိစ္စငယ်လေးတစ်ခုအပေါ် ၎င်းတို့က ထိုမျှလောက် တွေးတောမည်ကိုလည်းကောင်း၊ ၎င်းတို့အား သေးငယ်သော အရာတစ်ခုခု ပေးခြင်းက ထိုမျှလောက် သံသယများစွာကို ဖြစ်ပေါ်စေနိုင်မည်ကိုလည်းကောင်း သင် မည်သည့်အခါမျှ မမျှော်လင့်ခဲ့ပေ။ ၎င်းတို့၏ သံသယများကို ပယ်ဖျောက်ရန် သင်သည် စကားများစွာ ပြောဆိုရသည်။ ဤသည်မှာ အလွန် ဒုက္ခများခြင်း မဟုတ်လော။ သင်သည် ဤလူအပေါ် ရွံမုန်းစိတ်ဝင်လာပြီး ထို့နောက်တွင် သင့်ထံ၌ ပိုလျှံသော ပစ္စည်းတစ်ခုခုရှိပါက ၎င်းတို့အား ပေးမည့်အစား လွှင့်ပစ်လိုက်ဖို့ကိုပင် သင် ပို၍ လိုလားပေမည်။ အဘယ်ကြောင့် ၎င်းတို့အား မပေးသနည်း။ သင်က အကြင်နာမဲ့သောကြောင့် မဟုတ်ဘဲ သင်က ပြဿနာဖြစ်ပွားစေရန် မလိုလားသောကြောင့် ဖြစ်သည်။ ယခင်က တစ်စုံတစ်ဦးသည် နေရာတစ်ခုကို ယခုလေးတင် ငှားရမ်းခဲ့ပြီး ထိုနေရာထဲတွင် သန့်ရှင်းရေးသုံးပစ္စည်းများ မရှိခဲ့ပေ။ သို့ဖြစ်၍ ငါသည် အိမ်မှ သန့်ရှင်းရေးပစ္စည်းအချို့ကို ယူဆောင်လာခဲ့သည်၊ အချို့သော သန့်စင်ဆေးရည်များမှာ ပုလင်းအပြည့်ဖြစ်ပြီး အချို့မှာမူ တစ်ဝက်သာ ရှိသည်။ ထိုနေရာကို ငှားရမ်းသည့်သူသည် ထိုပစ္စည်းများကို ကြည့်ပြီးလျှင် “သင်က ဤအရာများကို ကျွန်ုပ်အား အလကားပေးသော်လည်း ကျွန်ုပ်က သင့်ကို ကျေးဇူးတင်မည် မဟုတ်ပါ၊ ဤအရာများသည် သုံးပြီးသားများ ဖြစ်သည်။ ယင်းတို့က အသစ်ဖြစ်ခဲ့လျှင် သင်က ကျွန်ုပ်ကို ပေးမည်လော” ဟု ပြောဆိုခဲ့သည်။ ဤစကားများသည် စိတ်ထိခိုက်စရာ မကောင်းလော။ (ကောင်းပါသည်။) အဘယ်ကြောင့် ၎င်းတို့က စိတ်ထိခိုက်စရာ ကောင်းသနည်း။ (စေတနာကောင်းတစ်ခုကို ၎င်းတို့က ဤသို့ လွဲမှားစွာ အဓိပ္ပာယ်ဖွင့်ဆိုခဲ့သောကြောင့် ဖြစ်ပါသည်။) ၎င်းတို့သည် ငါ၏ စေတနာကောင်းကို အဆိုးမြင်ခဲ့ကြသည်။ ငါသည် သင့်အား ကျေးဇူးတင်ရန် မတောင်းဆိုခဲ့သကဲ့သို့ ထိုပစ္စည်းများအတွက် ပိုက်ဆံပေးရန်လည်း မတောင်းဆိုခဲ့ပေ။ ရိုးရှင်းစွာပင် သင်က နေရာတစ်ခုကို ငှားရမ်းထားပြီး ထိုနေရာထဲတွင် မည်သည့် သန့်ရှင်းရေးသုံးပစ္စည်းမျှ မရှိသည့်အပြင် သင် အပြင်ထွက်၍ ဝယ်ရန်လည်း အဆင်မပြေသောကြောင့် ဖြစ်သည်။ ငါသည် သင့်အတွက် ပို၍ အဆင်ပြေစေရန် ငါ့ထံတွင် ရှိသည့်အရာအချို့ကို သင့်ထံ ယူဆောင်လာပေးခြင်းသာ ဖြစ်သည်။ ငါသည် ဤအရာများကို သင့်အား သုံးစွဲစေခြင်းဖြင့် သင့်အား မျက်နှာလုပ်ရန် ကြိုးစားနေခြင်း မဟုတ်ပေ၊ ငါသည် သင့်အပေါ် မည်သည့်အကြွေးမျှ မတင်သကဲ့သို့ ငါ့အပေါ် မည်သည့်အကြွေးကိုမဆို တင်ရှိရန်လည်း သင့်အား ငါ မတောင်းဆိုခဲ့ပေ။ ၎င်းတို့သည် ထိုသို့သော ရိုးရှင်းသည့် ကိစ္စတစ်ခုအပေါ် သံသယဝင်လာခဲ့ကြသည်၊ “ဟွန်း၊ ဤသည်မှာ မည်မျှကောင်းနေသနည်း။ သင်သည် ငါ့ကို ပစ္စည်းနည်းနည်းပါးပါး ယူလာပေးပြီး ယခုအခါတွင် ငါက သင့်ကို ကျေးဇူးတင်ရမည်ဟု ထင်နေသလား။ သင် ယူလာသည့်ပစ္စည်းများသည် ကောင်းကွက်တစ်စက်မျှ မရှိပါ၊ အလကားပေးသည့် ပစ္စည်းသည် မည်သို့ဖြစ်၍များ ကောင်းနိုင်မည်နည်း” ဟူ၍ ဖြစ်သည်။ ဤလူသည် အမှန်တကယ်ပင် ဆက်ဆံရခက်သည်။ ငါသည် ဤအရာများမှာ ရှားပါးသော အသက်ရှည်ဆေးတစ်မျိုးမျိုးဖြစ်သည်ဟု မပြောဆိုခဲ့ပေ၊ ၎င်းတို့သည် သာမန် သန့်ရှင်းရေးထုတ်ကုန်အချို့သာ ဖြစ်သည်။ သင်သည် ၎င်းတို့ကို အသုံးမပြုလိုပါက အသုံးမပြုဘဲ နေနိုင်သည်။ အဘယ်ကြောင့် ကိစ္စရပ်များကို ထိုမျှလောက် ရှုပ်ထွေးအောင် လုပ်ရသနည်း။ ဤလူသည် ပေါင်းသင်းဆက်ဆံရခက်ပြီး ကိုင်တွယ်ရခက်ကြောင်းကို ငါ သဘောပေါက်ခဲ့သည်။ ငါသည် မည်သည့်အရာကိုမျှ လုံးဝ မယူဆောင်လာခဲ့ပါက ပြဿနာ ပို၍ နည်းမည်မဟုတ်လော။ မသေချာပါ။ မည်သည့်အရာကိုမျှ လုံးဝ မယူဆောင်လာခြင်းကလည်း ပြဿနာဖြစ်စေနိုင်ဖွယ်ရှိသည်။ ၎င်းတို့က “ငါသည် ဤနေရာကို ငှားထားခြင်းဖြစ်ပြီး သင်သည် သန့်ရှင်းရေးသုံးပစ္စည်း တစ်ခုမျှပင် မယူဆောင်လာပေးပါ။ ငါတို့သည် ညီအစ်ကိုမောင်နှမများ ဖြစ်ရမည်ဖြစ်သည်၊ သို့သော်လည်း သင်သည် ငါ့ကို မေတ္တာတစ်စက်မျှ လုံးဝ မပြပါ” ဟု တွေးနေနိုင်သေးသည်။ ၎င်းတို့တွင် ပြောစရာတစ်ခုခု ရှိနေဦးမည်။ ထိုသို့သောလူများ၏ ပင်ကိုစရိုက်သည် အလွန်ညံ့ဖျင်းသည်။ ၎င်းတို့သည် အခြားသူများ ကောင်းသည် သို့မဟုတ် ဆိုးသည်ကို အကဲဖြတ်ရန် မိမိတို့၏ ကိုယ်ပိုင်နှစ်သက်မှုများနှင့် စံနှုန်းများကို အစဉ်သဖြင့် အသုံးပြုကြသည်။ သူတို့သည် အခြားသူတို့ကို ရက်စက်ကြမ်းတမ်းသော အမြင်ဖြင့် အစဉ်မပြတ် စေ့စေ့စပ်စပ် ကြည့်ရှုစစ်ဆေး၍ အကဲဖြတ်ကြပြီး မိမိတို့သည် ကိုယ်ကျင့်တရားပိုင်းတွင် သာလွန်မြင့်မြတ်ကာ အခြားသူအားလုံးတွင်မူ မှောင်မိုက်သောဘက်တစ်ခု ရှိကြသည်ဟု ထင်မြင်ကြ၏။ ထို့ပြင် အခြားသူတို့သည် မည်သို့ပင် ပြုမူပါစေ၊ မိမိတို့၏ ကိုယ်ပိုင်ရည်ရွယ်ချက်များ အစဉ်အမြဲ ရှိကြပြီး မိမိတို့တစ်စုတည်းသာ ဖောက်ပြန်ပျက်စီးခြင်းမရှိဘဲ စုံလင်သည်ဟုလည်း ယူဆကြ၏။

သံသယဝင်လွယ်သောလူများသည် ကိုယ်ကျင့်စရိုက် မကောင်းကြပေ။ ၎င်းတို့သည် ကိုယ်ကျင့်စရိုက် မကောင်းသောကြောင့် ဤကိုယ်ကျင့်စရိုက်၏ စိုးမိုးမှုအောက်တွင် မလွဲမသွေ ပြုမူကြလိမ့်မည်။ ၎င်းတို့ ထုတ်ဖော်သည့်အရာသည် ဖောက်ပြန်ပျက်စီးသော စိတ်သဘောထားများ ဖြစ်လိမ့်မည်၊ ယင်းမှာ ပုံမှန် လူ့သဘာဝ သေချာပေါက် ဖြစ်မည်မဟုတ်ပေ။ ယင်းမှာ ပုံမှန် လူ့သဘာဝ မဟုတ်ပါက အတိအကျအားဖြင့် မည်သည့်အရာ ဖြစ်သနည်း။ ဤသည်မှာ ဖောက်ပြန်ပျက်စီးသော စိတ်သဘောထားများနှင့် သက်ဆိုင်သည်။ သံသယဝင်လွယ်ခြင်းနှင့် ပတ်သက်လာလျှင် ထိုသို့သောလူများက ၎င်းတို့၏ လုပ်ဆောင်ချက်များနှင့် အခြားသူများနှင့် အပြန်အလှန်ဆက်ဆံရာတွင် ထုတ်ဖော်သည့် ကိုယ်စားပြုသော ဖောက်ပြန်ပျက်စီးသည့် စိတ်သဘောထားများမှာ ကောက်ကျစ်ဆိုးယုတ်မှုနှင့် လှည့်ဖြားတတ်ခြင်းတို့ သေချာပေါက် ဖြစ်ကြသည်။ ၎င်းတို့၏ အတွေးအခေါ်များသည် ထိုမျှလောက် ရှုပ်ထွေးသည်၊ ထိုမျှလောက် ကောက်ကျစ်ဆိုးယုတ်ပြီး ယုတ်မာလှသည်။ ၎င်းတို့ကိုယ်တိုင်က ၎င်းတို့အတွက် အကျိုးအမြတ် တစ်စုံတစ်ရာ မရှိလျှင် မည်သည့်အရာကိုမျှ မလုပ်ဆောင်သည့်အတွက် အခြားလူတိုင်းလည်း ထိုအတိုင်းပင်ဖြစ်သည်ဟု ၎င်းတို့က ယူဆကြသည်။ သင်သည် ထိုသို့သော လူစားမျိုး မဟုတ်လျှင်ပင် ၎င်းတို့က ယုံကြည်မည်မဟုတ်သကဲ့သို့ သင်က ရှင်းပြရန် ကြိုးစားလျှင်ပင် အထောက်အကူ ဖြစ်မည် မဟုတ်ပေ၊ ၎င်းတို့က သင့်ကို ထိုသို့ပင် ရှုမြင်ကြသည်။ ၎င်းတို့သည် အရာခပ်သိမ်းနှင့် ကိစ္စရပ်အားလုံးအပြင် လူအားလုံးကို ရှုမြင်ရန် ကောက်ကျစ်ဆိုးယုတ်သော နည်းလမ်းတစ်ခုနှင့် ကောက်ကျစ်ဆိုးယုတ်သော စိတ်သဘောထားတစ်ခုကို အသုံးပြုကြသည်။ သင် လုပ်ဆောင်သည့်အရာသည် သင့်လျော်လျှင်ပင်၊ လူ့သဘာဝ၏ လိုအပ်ချက်များနှင့် ကိုက်ညီလျှင်ပင်၊ လူ့သဘာဝ၏ ဆင်ခြင်တုံတရားနှင့် ကိုက်ညီလျှင်ပင် သို့မဟုတ် သမ္မာတရား စည်းမျဉ်းများနှင့် ကိုက်ညီလျှင်ပင် ၎င်းတို့သည် ထိုအရာ၏နောက်တွင် မေးခွန်းများ ဆက်တိုက်ထားရှိပြီး သင့်အား “သင်သည် အဘယ်ကြောင့် ဤအရာကို လုပ်ဆောင်ရသနည်း။ သင်၏ ကြံရွယ်ချက်မှာ အဘယ်နည်း” ဟု မေးကြလိမ့်မည်။ သင်က “ကျွန်ုပ်တွင် မည်သည့်ကြံရွယ်ချက်မျှ မရှိပါ” ဟု ပြောသော်လည်း ၎င်းတို့က လုံးဝ ယုံကြည်မည်မဟုတ်ပေ၊ ၎င်းတို့သည် သင့်အပေါ် ကြံရွယ်ချက်တစ်ခု ထားရှိပြီး သင့်အား ဝန်ခံစေရန် မလျှော့တမ်း တောင်းဆိုကြသည်။ ထိုသို့သောလူများသည် ဒုက္ခများသောသူများ မဟုတ်လော။ (ဟုတ်ပါသည်။) သံသယဝင်လွယ်သော လူများအတွက် အခြားသူများနှင့် အဆင်ပြေအောင် ပေါင်းသင်းရန် ခက်ခဲသည်။ ထိုသို့သောလူများသည် ရိုးရှင်းပြီး ပွင့်လင်းသောသူများ သေချာပေါက် မဟုတ်ကြသည့်အပြင် ၎င်းတို့သည် ရိုးသားသောလူများလည်း မဟုတ်ကြပေ။ ၎င်းတို့၏ ကိုယ်ကျင့်စရိုက်တွင် ရိုးသားခြင်း၊ ကြင်နာခြင်းနှင့် ဆင်ခြင်တုံတရားဟူသည့် အချက်များသည် အခြေခံအားဖြင့် လုံးဝမရှိပေ။ သို့ဆိုလျှင် ၎င်းတို့၏ ကိုယ်ကျင့်စရိုက်၏ အဓိက ပါဝင်ဖွဲ့စည်းမှုများမှာ အဘယ်အရာများ ဖြစ်သနည်း။ သံသယလွန်ကဲခြင်း၊ လှည့်ဖြားတတ်ခြင်း၊ ကောက်ကျစ်ဆိုးယုတ်မှု၊ ရိုးရှင်းမှုမရှိခြင်းနှင့် မရိုးသားခြင်းတို့ ဖြစ်ကြသည်။ ၎င်းတို့သည် လူအားလုံးနှင့် ပြဿနာအားလုံးကို အလွန်ရှုပ်ထွေးသည်ဟု ရှုမြင်ကြသည်။ သင်သည် ၎င်းတို့အား ရိုးသားစွာ စကားပြောလျှင်ပင် သင် အဘယ်ကြောင့် ထိုသို့ပြောဆိုခဲ့သည်ကို ၎င်းတို့က ဆန်းစစ်ပြီး တွေးတောကြလိမ့်မည်။ ၎င်းတို့သည် သင်နှင့် အချိန်ကြာမြင့်စွာ အပြန်အလှန်ဆက်ဆံခဲ့ပြီး သင်၏ ကိုယ်ကျင့်စရိုက် မည်သို့ရှိသည်ကို သိရှိလျှင်ပင် သင်နှင့် စကားပြောဆိုသည့်အခါ၊ ကိစ္စရပ်များကို ကိုင်တွယ်သည့်အခါ သို့မဟုတ် ပေါင်းသင်းဆက်ဆံသည့်အခါတွင် သင့်အပေါ် သံသယစိတ်ထားကို မကြာခဏ ထားရှိနေဆဲ ဖြစ်သည်။ သို့ဖြစ်၍ ထိုသို့သောလူများသည် အလွန် ဒုက္ခများကြသည်။ ၎င်းတို့နှင့် အပြန်အလှန် ဆက်ဆံခြင်းသည် ဝန်ထုပ်ဝန်ပိုးများနှင့် လုပ်ထုံးလုပ်နည်းများစွာကို တိုးပွားစေပြီး သင်သည်လည်း အိမ်စာများစွာ လုပ်ဆောင်ရကာ ၎င်းတို့ကို သိကျွမ်းအောင် လုပ်ဆောင်ရသည်၊ ၎င်းတို့ မကြိုက်နှစ်သက်သည့်အရာများ၊ ၎င်းတို့ မလုပ်လိုသည့်အရာ သို့မဟုတ် မပြောဆိုလိုသည့် အရာများကို သိကျွမ်းအောင် လုပ်ဆောင်ရသည်။ သို့မဟုတ်ပါက သင် မသတိထားမိပါက ၎င်းတို့ကို သင် စော်ကားမိနိုင်သည် သို့မဟုတ် ၎င်းတို့အမြင်တွင် ၎င်းတို့ကို နာကျင်အောင် လုပ်မိနိုင်သည်။ ၎င်းတို့သည် လူတို့ကို ဤနည်းလမ်းဖြင့် ဆက်ဆံသည်၊ သို့ဆိုလျှင် ၎င်းတို့သည် ဘုရားသခင်ကို မည်သို့ ဆက်ဆံကြသနည်း။ (၎င်းတို့သည် ဘုရားသခင်ကို ထိုနည်းအတိုင်း ဆက်ဆံကြပါသည်။) ၎င်းတို့သည် ဘုရားသခင်ကို ရိုးသားဖြောင့်မတ်စွာ ဆက်ဆံကြမည်လော။ (မဆက်ဆံပါ။) ဥပမာအားဖြင့် အသင်းတော်က ၎င်းတို့အား တာဝန်တစ်ခု ထမ်းဆောင်ရန် စီစဉ်သောအခါ ၎င်းတို့က “ဤတာဝန်ကို ငါထမ်းဆောင်နေသည်ကို ဘုရားသခင် သိပါသလား။ ကိုယ်တော် အမှတ်ရမလား။ ငါ ကျော်လွှားနိုင်ရန်နှင့် ဘုရားသခင်၏ ရှေ့တွင် အမှတ်ရခံရရန် မည်မျှအထိ ကြိုးစားအားထုတ်သင့်သနည်း” ဟု စတင်တွေးတောကြသည်။ ၎င်းတို့၏ တာဝန်ကို အချိန်ကာလတစ်ခုကြာ ထမ်းဆောင်ပြီးနောက်တွင် ခေါင်းဆောင်များနှင့် အမှုဆောင်များက ၎င်းတို့ကို မည်သို့ ရှုမြင်သည်ကိုလည်းကောင်း၊ ၎င်းတို့အပေါ် အပျက်သဘောဆောင်သော အကဲဖြတ်မှုများ ရှိမရှိကိုလည်းကောင်း စုံစမ်းကြသေးသည်။ ဤသည်မှာ မည်သို့သော လူ့သဘာဝမျိုး ဖြစ်သနည်း။ ကိစ္စရပ်များကို ကိုင်တွယ်သည့် သဘောထားမှတစ်ဆင့် ထင်ရှားပေါ်လွင်သော လူ့သဘာဝကို အကဲဖြတ်ကြည့်သော် ထိုသို့သောလူများသည် အလွန် ဒုက္ခများကြပြီး ၎င်းတို့အတွက် သမ္မာတရားကို လက်ခံရန် မလွယ်ကူပေ။ အဘယ်ကြောင့် ထိုသို့ဖြစ်ရသနည်း။ အကြောင်းမှာ ၎င်းတို့အတွက် ရိုးသားသောလူများ ဖြစ်ရန် ခက်ခဲသောကြောင့် ဖြစ်သည်၊ ၎င်းတို့၏ အသိစိတ်တွင် တရားမျှတစိတ် ကင်းမဲ့သည်၊ ၎င်းတို့၏ ဆင်ခြင်တုံတရားသည် မခိုင်မာသည့်အပြင် အမှုအရာများကို ၎င်းတို့ အကဲဖြတ်ပုံသည် ဆင်ခြင်တုံတရားကင်းမဲ့သောကြောင့် ဖြစ်သည်။ ယင်းမှာ ဆင်ခြင်တုံတရား ကင်းမဲ့သည်ဟု ငါ အဘယ်ကြောင့် ပြောရသနည်း။ အကြောင်းမှာ ၎င်းတို့သည် အတော်အတန် အစွန်းရောက်ကြပြီး အမှုအရာများအပေါ် ပုံသေထားရှိကာ ယုတ်မာသောကြောင့် ဖြစ်သည်၊ ၎င်းတို့သည် ပုံမှန် လူ့သဘာဝ၏ တွေးခေါ်ပုံကို အသုံးပြု၍ အမှုအရာများကို မရှုမြင်ကြပေ။ ၎င်းတို့သည် ပွင့်လင်းပြီး ရိုးသားဖြောင့်မတ်ခြင်းမရှိဘဲ ထိုအစား အထူးသဖြင့် အမှောင်မိုက်ဆုံးသော နည်းလမ်းဖြင့် နေထိုင်ကြသည်။ သို့တိုင်အောင် ၎င်းတို့သည် မိမိတို့ အမှောင်မိုက်ဆုံးသော နည်းလမ်းဖြင့် နေထိုင်သည်ဟု မည်သည့်အခါမျှ မခံစားရသည့်အပြင် မိမိတို့သည် အခြားသူများထက် ပို၍ လိမ္မာပါးနပ်သည်ဟုလည်းကောင်း၊ အခြားသူများထက် ပို၍ သန့်စင်ပြီး အသေးစိတ်ကျကျ နေထိုင်သည်ဟုပင် ထင်မှတ်ကြသည်။ ၎င်းတို့သည် မိမိတို့၏ ကိုယ်ပိုင်လိမ္မာပါးနပ်မှုကို အထူးသဖြင့် အထင်ကြီးလေးစားကြသည်။ ဤသည်ကို မိမိကိုယ်ကို လိမ္မာသည်ဟု ထင်မှတ်ခြင်းဟု ခေါ်သည်။ မိမိကိုယ်ကို လိမ္မာသည်ဟု ထင်မှတ်သောလူများသည် ၎င်းတို့၏ လူ့သဘာဝနှင့်ဆိုင်သော ဆင်ခြင်တုံတရား၊ ၎င်းတို့၏ အသိစိတ်အတွင်းရှိ တရားမျှတစိတ် အလွန် ကင်းမဲ့ကြသည်။ ထို့ကြောင့် ထိုသို့သောလူများ၏ လူ့သဘာဝသည် ညံ့ဖျင်းပြီး အခြားသူများသည် ၎င်းတို့နှင့် ထိတွေ့ဆက်ဆံရန် ဆန္ဒမရှိကြပေ။ မည်သူက တစ်စုံတစ်ရာကို ပြောဆိုသည်ဖြစ်စေ၊ ထိုသို့သောလူများသည် ယင်းကို အကြောင်းရှာကြလိမ့်မည်။ ၎င်းတို့ အဓိပ္ပာယ် ကောက်ယူသည့်အရာများမှာ လွဲချော်သော၊ တဇောက်ကန်းဖြစ်သော၊ စာတန်နှင့်ဆိုင်သော၊ စိတ်ခံစားမှုနှင့်ဆိုင်သော အစွန်းရောက်သည့် အရာများအားလုံး ဖြစ်သည်၊ ယင်းတို့အားလုံးသည် မှောင်မိုက်ပြီး အပျက်သဘောဆောင်သောအရာများ၊ သမ္မာတရားနှင့် ဆန့်ကျင်ပြီး သမ္မာတရားကို အတိုက်အခံလုပ်သောအရာများ ဖြစ်ကြသည်။ ဤအရာများသည် လူတို့ကို မှန်ကန်သော လမ်းကြောင်းပေါ်သို့ လုံးဝ လမ်းညွှန်နိုင်ခြင်းမရှိပေ။ သို့ဖြစ်၍ ဤသို့သော လူစားမျိုးသည် အလွန် စက်ဆုပ်ဖွယ်ကောင်းပြီး ရွံရှာဖွယ်ကောင်းသည်။ ၎င်းတို့သည် မှောင်မိုက်သောချောင်များနှင့် မိမိတို့၏ ကိုယ်ပိုင်ကမ္ဘာငယ်လေးထဲတွင် နေထိုင်ကြသည်။ ၎င်းတို့သည် မိမိတို့ကိုယ်ကို အထူးသဖြင့် ချစ်ခင်မြတ်နိုးပြီး အထင်ကြီးလေးစားကြကာ မိမိတို့သည် အခြားသူများထက် ပို၍ ခမ်းနားထည်ဝါသော၊ မြင့်မြတ်သော၊ ဂုဏ်ရှိသော၊ သိက္ခာရှိသော ဘဝများဖြင့် နေထိုင်သည်ဟု ထင်မှတ်ကြသည်၊ မည်သူမျှ ၎င်းတို့ကို ထိပါးခွင့်မရှိပေ။ အမှန်တွင် ထိုသို့သောလူများ၏ ကိုယ်ကျင့်စရိုက်သည် အလွန်နိမ့်ကျပြီး ၎င်းတို့တွင် စစ်မှန်သော ဂုဏ်သိက္ခာ မရှိပေ။ စစ်မှန်သော ဂုဏ်သိက္ခာ မရှိခြင်းဆိုသည်မှာ ၎င်းတို့၏ ကိုယ်ကျင့်စရိုက်သည် အထူးသဖြင့် ညံ့ဖျင်းခြင်းကို ဆိုလိုသည်၊ အကြောင်းမှာ ၎င်းတို့၏ လူ့သဘာဝမှ ပေါ်ထွက်လာသည့်အရာများမှာ အများရှေ့သို့ ထုတ်မပြနိုင်သော အမှောင်မိုက်သည့် အရာများ အားလုံးဖြစ်ပြီး ဖြောင့်မတ်မှန်ကန်သော အရာများ မဟုတ်သောကြောင့် ဖြစ်သည်။ ထို့ကြောင့် ထိုသို့သောလူများတွင် ပြောပလောက်သည့် ဂုဏ်သိက္ခာ မရှိပေ။ လူတို့ သံသယဝင်လွယ်ခြင်းကြောင့် မည်သို့သော အကျိုးဆက်များ ဖြစ်ပေါ်လာနိုင်ဖွယ်ရှိသနည်း။ ရိုးရိုးရှင်းရှင်းပြောရလျှင် ထိုသို့သောလူများသည် စဉ်းလဲသော လှည့်ကွက်များဖြင့် ပြည့်နှက်နေသည်။ သံသယဝင်လွယ်ခြင်းဟူသည်မှာ ဤလူများသည် စဉ်းလဲသော အကြံအစည်များစွာကို သိုဝှက်ထားသည်ဟု ဆိုလိုသည်။ မကောင်းဆိုးဝါးဘုရင်များက ဘုရားသခင် ရွေးချယ်ထားသောလူများကို မည်သို့ ဖိနှိပ်ပြီး ဖမ်းဆီးသည်ကို ကြည့်လော့၊ ၎င်းတို့သည် စဉ်းလဲသော အကြံအစည်များစွာကို သိုဝှက်ထားကြပြီး နောက်ဆုံးတွင် လူတို့ကို ၎င်းတို့၏ မိသားစုများ ပြိုကွဲသည်အထိ၊ အချို့အဖွဲ့ဝင်များ သေဆုံးသည်အထိ၊ အချင်းချင်း ကွဲကွာသွားသည်အထိ ဘေးဖြစ်စေကြသည်။ ယင်းမှာ မကောင်းဆိုးဝါးများနှင့် မကောင်းဆိုးဝါးဘုရင်များ၏ လုပ်ဆောင်ချက် ဖြစ်သည်။ ထို့ကြောင့် သံသယ ဝင်လွယ်သောသူများထဲမှ မည်သူမျှ ကောင်းသောအရာ မဟုတ်ကြပေ။ ဘုရားသခင်ကို ယုံကြည်သူများသည် လူများနှင့် အမှုအရာများကို သမ္မာတရား စည်းမျဉ်းများကို အခြေခံ၍ ရှုမြင်သင့်သည်၊ ၎င်းတို့သည် ကျပန်း သံသယဝင်ခြင်း မပြုရသည့်အပြင် ၎င်းတို့ ပြောဆိုသည့်အရာ၏ နောက်ကွယ်တွင် သက်သေအထောက်အထား ရှိရမည်။ သင်သည် လူတစ်ဦး သို့မဟုတ် ကိစ္စရပ်တစ်ခုကို ရှုမြင်သောအခါ သင်၌ ဖြစ်ပေါ်လာသော အတွေးအခေါ်များသည် အနည်းဆုံးအားဖြင့် အပြုသဘောဆောင်ပြီး အခြားသူများအတွက် သဘောတူလက်ခံနိုင်ဖွယ် ဖြစ်သင့်သည်။ သာ၍ကောင်းသည်မှာ ၎င်းတို့သည် သမ္မာတရား စည်းမျဉ်းများနှင့် ကိုက်ညီသင့်သည်၊ အခြားသူများအတွက် အထောက်အကူဖြစ်သင့်ပြီး ၎င်းတို့အပေါ် အပြုသဘောဆောင်သော လွှမ်းမိုးမှုတစ်ခု ရှိသင့်သည်။ သို့သော် သံသယဝင်လွယ်သောလူများက ထုတ်ပေးသော အတွေးအခေါ်များနှင့် အမြင်ရှုထောင့်များထဲမှ တစ်ခုမျှ သမ္မာတရားနှင့် မကိုက်ညီပေ၊ အနည်းဆုံးအနေဖြင့် ၎င်းတို့သည် အပြုသဘောဆောင်သောအရာများ မဟုတ်ကြပေ၊ ဆိုလိုသည်မှာ ထိုသို့သောလူများက ပြဿနာများကို စဉ်းစားသည့် ရှုထောင့် သို့မဟုတ် ၎င်းတို့ ထုတ်ပေးသော အတွေးအခေါ်များနှင့် စိတ်ကူးများသည် သမ္မာတရားနှင့် လုံးဝ မကိုက်ညီခြင်း ဖြစ်သည်။ ထို့ကြောင့် ဤသို့သော လူစားမျိုးသည် မှောင်မိုက်သောချောင်များတွင် နေထိုင်ကြပြီး ပြောပလောက်သည့် တည်ကြည်မှု သို့မဟုတ် ဂုဏ်သိက္ခာ မရှိကြပေ။ ၎င်းတို့၏ အတွေးအခေါ်များမှ ပေါ်ထွက်လာသောအရာများသည် အမှောင်မိုက်ပြီး ကောက်ကျစ်ဆိုးယုတ်သော အရာများအားလုံး ဖြစ်သည်၊ ဤအရာများသည် သမ္မာတရား စည်းမျဉ်းများနှင့် မကိုက်ညီသည့်အပြင် လူများ သို့မဟုတ် ၎င်းတို့၏ ဘဝများအပေါ် အပြုသဘောဆောင်သော လွှမ်းမိုးမှုတစ်ခု ရှိလိမ့်မည်မဟုတ်ပေ။ သင်သည် ထိုသို့သောလူများ၏ သံသယစိတ်မှ ပေါ်ထွက်လာသော အမျိုးမျိုးသော အတွေးအခေါ်များနှင့် အမြင်ရှုထောင့်များကို လက်ခံပါက သင်သည် အဆိပ်သင့်သွားပြီး ၎င်းတို့၏ ဆွဲချခြင်းကို ခံရသည်၊ ဤသည်မှာ စာတန်၏ ဖောက်ပြန်ပျက်စီးစေခြင်းကို ခံရခြင်းနှင့် ညီမျှသည်။ သို့သော် သင်သည် ထိုသို့သောလူများကို ပိုင်းခြားသိမြင်မှုရှိပြီး ၎င်းတို့ကို အပျက်သဘောဆောင်သော စံနမူနာတစ်ခုအဖြစ် သဘောထားပါက သင်သည် အပျက်သဘောဆောင်သောအရာများကို နားလည်ရာတွင် တိုးတက်မှုအချို့ ရရှိနိုင်ပြီး ပိုင်းခြားသိမြင်မှုအချို့ ရရှိနိုင်သည်။ သံသယဝင်လွယ်ခြင်းအကြောင်း ဆွေးနွေးခြင်းသည် ဤမျှသာဖြစ်သည်။

အသုံးမကျခြင်း

ဆက်လက်၍ အသုံးမကျခြင်းအကြောင်း ပြောကြစို့။ အသုံးမကျခြင်းက မည်သည့်အရာကို ဆိုလိုသည်ကို လူတိုင်း နားလည်ကြသည်၊ ယင်းမှာ မည်သည့်အရာကိုမျှ ကောင်းစွာ မကိုင်တွယ်နိုင်ခြင်း၊ အစွမ်းမရှိပုံပေါ်ခြင်းကို ရည်ညွှန်းသည်၊ လူတို့က “သင်သည် အဘယ်ကြောင့် ဤမျှ အသုံးမကျရသနည်း။ သင့်ထံတွင် တကယ်ကို အလားအလာမရှိပါ” ဟု မကြာခဏ ပြောဆိုကြသကဲ့သို့ပင် ဖြစ်သည်။ အသုံးမကျခြင်းသည် ကောင်းသလော။ (မကောင်းပါ။) သို့ဆိုလျှင် ယင်းကို အမျိုးအစားခွဲကြစို့၊ ယင်းမှာ အဘယ်အရာဖြစ်သနည်း။ (ယင်းမှာ လူ့သဘာဝ၏ ချို့ယွင်းချက်တစ်ခု ဖြစ်ပါသည်။) အသုံးမကျခြင်းသည် ရှင်းလင်းစွာပင် လူ့သဘာဝ၏ ချို့ယွင်းချက်တစ်ခု ဖြစ်သည်။ အသုံးမကျခြင်းဟူသည်မှာ လူတစ်ဦးသည် ကိစ္စရပ်များကို ကိုင်တွယ်ရာတွင် အလွန်နိမ့်ကျသော ဉာဏ်ရည်ရှိပြီး ရှင်သန်နိုင်စွမ်း ညံ့ဖျင်းသည်ကို ဆိုလိုသည်၊ ဤသည်ကို အသုံးမကျခြင်းဟု ရည်ညွှန်းသည်။ အချို့လူများသည် စကားပြောမပိုင်နိုင်ဘဲ မိမိတို့ကိုယ်ကို ထုတ်ဖော်ပြောဆိုနိုင်ခြင်းမရှိပေ၊ အချို့မှာမူ ရှက်တတ်ပြီး သီးသန့်နေတတ်သော စရိုက်များပင် ရှိကြသည်၊ ၎င်းတို့သည် လူများစွာရှေ့တွင် စကားပြောရသည့်အခါ သို့မဟုတ် အများအာရုံစိုက်ခံရသည့်အခါတွင် စင်ပေါ်တက်ရမည်ကို ကြောက်လန့်ခြင်း၊ ကြောက်ရွံ့ခြင်းတို့ကို ခံစားရပြီး စကားမပြောရဲကြသည့်အပြင် အခြားသူများ၏ အနိုင်ကျင့်ခြင်းကို မကြာခဏ ခံကြရသည်။ အချို့သော ဆိုးယုတ်သည့်လူများသည် ထိုသို့သောလူများကို အနိုင်ကျင့်ခြင်းသည် ကျိုးကြောင်းဆီလျော်သည်ဟုလည်းကောင်း၊ အလွန် ပျော်စရာကောင်းပြီး နှစ်သက်ဖွယ် ဖြစ်သည်ဟုလည်းကောင်း ယုံကြည်ကြသည်၊ ၎င်းတို့သည် ဤသို့သော လူစားမျိုးကို နေ့စဉ်နေ့တိုင်း ပြောင်လှောင်ပြီး စနောက်ကြသည်။ အသုံးမကျသောလူများသည် ကိစ္စရပ်များကို ကိုင်တွယ်နိုင်စွမ်း ညံ့ဖျင်းသည်။ ၎င်းတို့ထဲမှ အချို့သည် ရှင်သန်နိုင်သည့် အစွမ်းအစလည်း ညံ့ဖျင်းနိုင်သည်၊ ငွေမရှာနိုင်သည့်အပြင် အခြားသူများအနီးတွင် အမြဲတစေ အလွန်ကြောက်ရွံ့ပြီး အလွန်အမင်း သတိထားတတ်ကြသည်။ ၎င်းတို့သည် ဩဇာရှိသောသူများကို မြင်သောအခါ ထိုသူတို့ကို ရှောင်ရှားပြီး စကားမပြောရဲကြပေ။ ၎င်းတို့ အနိုင်ကျင့်ခံရသည့်အခါတွင်ပင် အခြားသူများကို စော်ကားမိမည်ကို ကြောက်ရွံ့သဖြင့် ပြန်လည်ခုခံခြင်း မပြုရဲကြပေ။ ဤသို့သော လူစားမျိုး၏ လူ့သဘာဝရှိ အသုံးမကျခြင်းနှင့်ဆိုင်သော သရုပ်သကန်များမှ အကဲဖြတ်ရလျှင် ဤသည်မှာ လူ့သဘာဝ၏ ချို့ယွင်းချက်တစ်မျိုးမျှသာ ဖြစ်သည်။ မည်သူတစ်ဦးတစ်ယောက်၏ အသုံးမကျမှုကမျှ ၎င်းတို့အား မှားယွင်းသော အတွေးအခေါ်များနှင့် အမြင်ရှုထောင့်များ ဖြစ်ပေါ်လာစေရန် သို့မဟုတ် မိမိတို့ကိုယ်တိုင်အပေါ်ဖြစ်စေ၊ အခြားသူများအပေါ်ဖြစ်စေ မည်သည့်ဆိုးကျိုးသက်ရောက်မှုမျှ သက်ရောက်စေရန် မည်သည့်အခါမျှ မဖြစ်စေခဲ့ပေ၊ ထို့ကြောင့် အသုံးမကျခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်။ မည်သူတစ်ဦးတစ်ယောက်က အသုံးမကျသောလူတစ်ဦး ဖြစ်လိုသနည်း။ (မဖြစ်လိုပါ။) မည်သူမျှ အသုံးမကျသောလူတစ်ဦး ဖြစ်လိုခြင်းမရှိပေ၊ အဘယ်ကြောင့် ထိုသို့ဖြစ်ရသနည်း။ အသုံးမကျသောလူများသည် အနိုင်ကျင့်ခံကြရပြီး လူတိုင်းက ၎င်းတို့ကို အထင်သေးကြသည်၊ မှန်သလော။ (မှန်ပါသည်။) သင့်အား ဆိုးယုတ်ခြင်းနှင့် အသုံးမကျခြင်းကြားတွင် တစ်ခုခုကို ရွေးချယ်ခိုင်းပါက သင်သည် အသုံးမကျခြင်းထက် ဆိုးယုတ်ခြင်းကို သေချာပေါက် ရွေးချယ်ပေမည်။ သင်သည် မိမိကိုယ်ကို ဤသို့ တွေးပေမည်၊ “ငါသည် မည်သည့်အခါမျှ အသုံးမကျသည့်လူတစ်ဦး ဖြစ်မည် မဟုတ်ပါ။ ဤလူ့အဖွဲ့အစည်းတွင် အသုံးမကျသည့်လူများက ညှဉ်းပန်းနှိပ်စက်ခံရသည်၊ အနိုင်ကျင့်ခံရသည်၊ ၎င်းတို့က လူကြိုက်မများပါ၊ မည်သည့်နေရာကို သွားပါစေ ၎င်းတို့သည် အထင်သေးခြင်းခံရပြီး အခြားသူများ၏ ခြေအောက်တွင် နင်းခြေခံရသည်။ ၎င်းတို့တွင် တည်ရှိသည်ဟူသည့် ခံစားချက် မရှိရုံတင်မကပါ၊ ၎င်းတို့၏ ရှင်သန်ခွင့်ပင် ရုပ်သိမ်းခံရနိုင်သည်။ သို့သော်လည်း ဆိုးယုတ်သည့်လူတစ်ဦး ဖြစ်ရသည်မှာမူ မတူပါ၊ ဆိုးယုတ်သည့်လူများသည် မည်သည့်နေရာကို သွားပါစေ အခြားသူများက ၎င်းတို့အား ကြောက်ရွံ့ပြီး အလွန်လေးစားစွာ ဆက်ဆံကြသည်။ မည်သူကမျှ ၎င်းတို့အား ရန်မစရဲပါ။ မည်သည့်နေရာသို့ သွားပါစေ ၎င်းတို့က အထူးအခွင့်အရေးများ ခံစားရပြီး အခြားသူများအပေါ် နိုင်လိုမင်းထက်ပင် ပြုမူနိုင်ကြသည်။ ဆိုးယုတ်သောလူများက ဤလောကတွင် မည်သည့်နေရာတွင်မဆို ကြီးပွားကြသည်” ဟူ၍ ဖြစ်သည်။ သင်တို့ကို ယခု ရွေးချယ်ခိုင်းမည်ဆိုပါက သင်တို့ထဲမှ မည်သူမျှ အသုံးမကျသောလူများဖြစ်ရန် ရွေးချယ်မည်မဟုတ်ပေ၊ သင်တို့အားလုံးသည် ဆိုးယုတ်သောလူများဖြစ်ရန် ရွေးချယ်ကြပေမည်။ ဤအမြင်ရှုထောင့်သည် မှန်ကန်သလော။ (မမှန်ကန်ပါ။) အဘယ်ကြောင့် ယင်းမှာ မမှန်ကန်သနည်း။ ဤသည်မှာ မည်သည့်သမ္မာတရား စည်းမျဉ်းနှင့် ဆန့်ကျင်သနည်း။ အသုံးမကျခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သည်။ အဖြစ်အများဆုံးသော သရုပ်သကန်များမှာ မည်သည့်အရာကိုမျှ ကောင်းစွာ မကိုင်တွယ်နိုင်ခြင်း၊ ခွဲခြားဆက်ဆံခံရခြင်းနှင့် ဖယ်ကြဉ်ခံရခြင်းတို့ ဖြစ်ကြသည်။ အသုံးမကျသောလူများသည် အနိုင်ကျင့်ခံရပြီး လူ့အဖွဲ့အစည်းတွင် ခြေအောက်၌ နင်းခြေခံရသောကြောင့် မည်သူမျှ အသုံးမကျသူဖြစ်ရန် ဆန္ဒမရှိကြပေ။ လူအားလုံးသည် အရည်အချင်းရှိပြီး ကျွမ်းကျင်သောသူများကို အားကျကြသည့်အပြင် ၎င်းတို့အားလုံးသည် အခြားသူများထက် ထင်ပေါ်ကျော်ကြားလိုကြသည်၊ အာဏာနှင့် ဩဇာလွှမ်းမိုးမှုကို ရရှိလိုကြသည်၊ အခြားသူများအပေါ် နိုင်လိုမင်းထက်ပြုမူလိုကြသည်၊ မည်သည့်အုပ်စုအတွင်း၌မဆို အထူးအခွင့်အရေးများနှင့် ဂုဏ်သတင်းရှိလိုကြသည်၊ အခြားသူများ၏ အနိုင်ကျင့်ခြင်းကို ရှောင်ရှားနိုင်ရုံသာမက အခြားသူများကိုလည်း မိမိတို့သဘောအတိုင်း အနိုင်ကျင့်နိုင်လိုကြသည်။ ဤသို့သော အတွေးအခေါ်နှင့် အမြင်ရှုထောင့်မျိုးသည် မှန်ကန်သလော။ ယင်းမှာ သမ္မာတရားနှင့် ကိုက်ညီသလော။ (မကိုက်ညီပါ။) သင်တို့သည် သမ္မာတရားများစွာကို နားထောင်ခဲ့ပြီး ဖြစ်သော်လည်း ယခုအချိန်အထိ သင်တို့သည် ဆိုးယုတ်သောလူများကို အသိအမှတ်ပြုနေဆဲဖြစ်သည်၊ ဤသည်မှာ သင်တို့၏ စိတ်သဘောထားသည်လည်း အတော်အတန် ကောက်ကျစ်ဆိုးယုတ်သည်ဟု ဆိုလိုသည်။ သင် မြင်သည့် မည်သူမဆို ဆိုးယုတ်ပါက သင်သည် ၎င်းတို့ကို အားကျပြီး အထင်ကြီးလေးစားသည်။ ဆိုးယုတ်သောလူများသည် မကောင်းကြောင်းကို သင်၏ စိတ်နှလုံးထဲတွင် ကောင်းစွာ သိရှိသည့်တိုင် ထိုသို့ပြုလုပ်ခြင်းက သင့်အား အထောက်အပံ့တစ်ခု ပေးပြီး အနိုင်ကျင့်ခံရခြင်းမှ ကာကွယ်ပေးသည်ဟု ခံစားရသဖြင့် ၎င်းတို့နောက်သို့ သင် မလိုက်ဘဲမနေနိုင်ပေ။ သင်သည် အသုံးမကျသောလူများကို မြင်သောအခါ ၎င်းတို့အပေါ် စိတ်ကုန်ပြီး အထင်သေးကာ ၎င်းတို့ကို နင်းပင် နင်းခြေလိုကြသည်။ သို့သော် သင်သည် ဆိုးယုတ်သောလူများနောက်သို့ လိုက်ပါက မည်မျှလောက် မကောင်းမှုကို ကျူးလွန်မည်ဖြစ်ပြီး မည်မျှလောက် ဝဋ်ကြွေးကို လက်ခံရရှိမည်ကို သင် စဉ်းစားဖူးသလော။ သင်သည် ဆိုးယုတ်သောလူများ နောက်သို့လိုက်ပါက သင် ကယ်တင်ခြင်းခံရမည့် အခွင့်အလမ်းများ မည်သို့ရှိမည်နည်း။ သင်သည် ဆိုးယုတ်သောလူများနောက်သို့ လိုက်ပါက မကောင်းမှုကို ကျူးလွန်ခြင်းမှ ရှောင်ရှားနိုင်မည်လော။ သင်သည် ဆိုးယုတ်သောလူများနောက်သို့ လိုက်ပြီး ၎င်းတို့အား သစ္စာစောင့်သိစွာ အစေခံကာ ၎င်းတို့၏ လက်အောက်ငယ်သားအဖြစ် ပြုမူသည် ဆိုပါစို့။ ၎င်းတို့သည် အကျိုးအမြတ်ဝေစုကို သင့်အား ခွဲဝေပေးနိုင်ပြီး သင်သည် ၎င်းတို့နောက်သို့ လိုက်၍ အခြားသူများအပေါ် နိုင်လိုမင်းထက်ပြုမူနိုင်ကာ အကောင်းဆုံးသော အစားအသောက်များကို စားသုံးနိုင်ပြီး ကြီးစွာသော ပျော်ရွှင်မှုကို တွေ့ကြုံခံစားနိုင်ကာ အနိုင်ကျင့်ခံရခြင်းကို ရှောင်ရှားနိုင်သည့်အပြင် ဤဘဝတွင် အခြားသူများကြား၌ အဆင့်အတန်း ရရှိနိုင်ပေမည်။ သို့သော် သင်သည် ဤအရာများကို ခံစားနိုင်ရန် မကောင်းမှုများစွာကို ကျူးလွန်ရမည်ဖြစ်သည်။ သင်သည် မည်မျှလောက် ဝဋ်ကြွေးနှင့် မည်မျှ ပြင်းထန်သော အပြစ်ဒဏ်ပေးခြင်းကို လက်ခံရရှိမည်ကို သင် သိသလော။ ဤသည်မှာ မှန်ကန်သောလမ်းကြောင်း ဖြစ်သလော။ (မဟုတ်ပါ။) သို့ဆိုလျှင် သင်တို့သည် အသုံးမကျသောလူတစ်ဦး မဖြစ်ရေးနှင့် အနိုင်ကျင့်ခံရခြင်းကို ရှောင်ရှားရေးအတွက်သာလျှင် ဆိုးယုတ်မှုကို ကျူးလွန်ပြီး အပြစ်ဒဏ်ပေးခြင်းကို လက်ခံရန် ရွေးချယ်ခြင်းဟူသည့် စွန့်လွှတ်အနစ်နာခံမှုကို ပြုလုပ်လိုနေဆဲလော၊ ဤဘဝတွင် ပျော်ရွှင်မှုအတွက် သင်တို့၏ ပန်းတိုင်နှင့် ကံကြမ္မာကို စတေးလိုနေဆဲလော။ ဤသည်မှာ သင်တို့၏ အတွေးအခေါ်နှင့် အမြင်ရှုထောင့်လော။ အချို့လူများသည် အမှန်တကယ်ပင် ဤသို့သော အမြင်ရှုထောင့်မျိုးကို ကိုင်စွဲထားကြသည်၊ ၎င်းတို့သည် အသုံးမကျသူဖြစ်ပြီး အနိုင်ကျင့်ခံရမည့်အစား ဆိုးယုတ်သောလူများဖြစ်ရန် ပို၍ ရွေးချယ်လိုကြသည်။ ဤသည်မှာ ဆိုးယုတ်သောလူများ၏ လမ်းကြောင်းကို လျှောက်လှမ်းလိုခြင်း မဟုတ်လော။ အသုံးမကျခြင်းသည် လူ့သဘာဝ၏ ချို့ယွင်းချက်တစ်ခုမျှသာ ဖြစ်သည်၊ ထိုအရာနှင့်ပတ်သက်၍ မည်သည့်အရာက ထိုမျှလောက် ဆိုးရွားနေသနည်း။ အခြားသူများကို အနိုင်ကျင့်ခြင်းနှင့် မကောင်းမှုကို ကျူးလွန်ခြင်းသည် အမှန်တကယ် ပိုကောင်းသော ရွေးချယ်မှုလော။ ဘုရားသခင်က သင့်အား ငတ်မွတ်ခေါင်းပါးခြင်း မဖြစ်စေဘဲ စားစရာကို ပေးသနားတော်မူပါက သင်သည် အမှန်တကယ် ငတ်သေနိုင်မည်လော။ ဘုရားသခင်က သင့်အား ဝမ်းမြောက်ခြင်း၊ လွတ်လပ်ခြင်း၊ ပျော်ရွှင်ခြင်း၊ နှစ်သက်ခြင်းနှင့် ငြိမ်သက်ခြင်းတို့ဖြင့် အသက်ရှင်ခွင့်ပြုပါက သင်သည် ဤအရာများထဲမှ တစ်ခုကိုမျှ ချို့တဲ့လိမ့်မည်မဟုတ်ပေ။ သို့ဆိုလျှင် အခြားသူများက သင့်ကို အနိုင်ကျင့်လျှင် မည်သည့်အရာဖြစ်သနည်း။ မည်သူမျှ ဤအရာများကို သင့်ထံမှ ယူဆောင်သွားနိုင်ခြင်းမရှိပေ၊ ဘုရားသခင်က သင့်အား ပေးသနားသည့်အရာကို မည်သူမျှ ယူဆောင်သွားနိုင်ခြင်းမရှိပေ။ သင်သည် ဆိုးယုတ်သော လူများနောက်သို့ လိုက်ပြီး ဆိုးယုတ်သောလူများ၏ လမ်းကြောင်းကို လျှောက်လှမ်းပါက သင် ခံစားရသော ပျော်ရွှင်မှုများအားလုံးသည် အပြစ်နှင့်ဆိုင်သော သုခများ ဖြစ်လိမ့်မည်။ ထို့အပြင် သင်သည် မကောင်းမှုကို ကျူးလွန်ခြင်းနည်းလမ်းဖြင့် ရရှိသော မည်သည့်ငွေကြေး သို့မဟုတ် ရုပ်ဝတ္ထုဆိုင်ရာ ခံစားမှုမဆို အင်အားသုံး သိမ်းပိုက်ခြင်းဖြင့် ရရှိလိမ့်မည်ဖြစ်ပြီး ဤဘဝတွင် ခံစားရသော ပျော်ရွှင်မှုသည် ဘုရားသခင်က သင့်အား ပေးသနားထားသည်ထက် ကျော်လွန်လိမ့်မည်ဖြစ်သဖြင့် သင်သည် နောင်ဘဝများစွာဖြင့် ယင်းကို ပြန်လည်ပေးဆပ်ရပေမည်။ ဤဘဝတွင် ဇာတိပကတိ၏ ပျော်ရွှင်မှုများကို အပြစ်ဒဏ်ခံရခြင်းဟူသည့် အဖိုးအခဖြင့် ရယူခြင်းသည် မှန်ကန်သောလမ်းကြောင်းကို မလျှောက်လှမ်းခြင်း မဟုတ်လော။ သင်တို့သည် အနိုင်ကျင့်ခံရမည့်အစား ဆိုးယုတ်သောလူများဖြစ်ရန် ပို၍ ရွေးချယ်လိုကြသည်၊ ဤသည်မှာ သင်တို့၏ စိတ်ဝိညာဉ် နက်ရှိုင်းရာ၌ ဆိုးယုတ်မှုအပေါ် သင်တို့၏ သိမြင်မှုနှင့် မြတ်နိုးမှုကို ထင်ဟပ်စေသည်။ သို့ဆိုလျှင် အသုံးမကျခြင်းနှင့်ပတ်သက်၍ မည်သည့်အရာက ထိုမျှလောက် ဆိုးရွားနေသနည်း။ လူ့သဘာဝ၏ ရှုထောင့်မှ ကြည့်လျှင် ယင်းမှာ ချို့ယွင်းချက်တစ်မျိုး ဖြစ်သော်လည်း ယင်းမှာ လူတို့ မပြောင်းလဲနိုင်သောအရာ ဖြစ်သည့် ပင်ကိုအခြေအနေတစ်ခုလည်း ဖြစ်သည်။ အသုံးမကျသောလူများသည် မိမိတို့၏ ကိုယ်ပိုင်ရွေးချယ်မှုဖြင့် အသုံးမကျသူများ ဖြစ်လာကြခြင်း မဟုတ်ပေ။ ယင်းမှာ ချို့ယွင်းချက်တစ်ခု ဖြစ်သော်လည်း ဖောက်ပြန်ပျက်စီးသော စိတ်သဘောထားတစ်ခု မဟုတ်ပေ၊ ယင်းမှာ လူတစ်ဦး၏ ကိုယ်ကျင့်စရိုက်နှင့်ဆိုင်သော ပြဿနာတစ်ခု မဟုတ်ပေ။ သို့ဆိုလျှင် ထိုအရာနှင့်ပတ်သက်၍ မည်သည့်အရာက ထိုမျှလောက် ဆိုးရွားနေသနည်း။ သင်၏ အသုံးမကျမှုနှင့် နိမ့်ကျသော အဆင့်အတန်းကြောင့် သင်သည် မကြာခဏ အနိုင်ကျင့်ခံရပြီး ဤလောက၏ မတရားမှုနှင့် ဆိုးယုတ်မှုအပြင် ဤလူ့အဖွဲ့အစည်း၏ အမှောင်မိုက်ကို နက်ရှိုင်းစွာ နားလည်နိုင်ကာ ထိုအကျိုးဆက်အနေဖြင့် ဘုရားသခင်၏ အချုပ်အခြာအာဏာကို လက်ခံရန် ဘုရားသခင်ရှေ့မှောက်သို့ ရိုးသားစွာ လာရောက်ပြီး ဘုရားသခင်၏ အုပ်စိုးမှုနှင့် စီစဉ်ညွှန်ကြားမှုများကို လိုလိုလားလား ကျိုးနွံနာခံကာ သင်၏ ကံကြမ္မာကို ဘုရားသခင်အား တာဝန်ယူေစေလျှင် ဤအသုံးမကျခြင်းသည် သင့်အတွက် ကာကွယ်မှုတစ်ခု မဟုတ်လော။ အသုံးမကျခြင်းသည် အပျက်သဘောဆောင်သောအရာတစ်ခု မဟုတ်ပေ၊ ယင်းမှာ လူ့သဘာဝ၏ ချို့ယွင်းချက်တစ်မျိုးမျှသာ ဖြစ်သည်။ ချို့ယွင်းချက်က မည်သည့်အရာကို ရည်ညွှန်းသနည်း။ ယင်းမှာ မလုံလောက်မှု၊ သေးငယ်သော ပြဿနာ၊ အပြစ်အနာအဆာတစ်ခုကို ဆိုလိုသည်၊ ယင်းမှာ စုံလင်မှုမရှိသော၊ အတော်အတန် ချို့တဲ့သော၊ လူတစ်ဦး၏ သဘောကျမှုနှင့် လုံးဝမကိုက်ညီသော သို့မဟုတ် စံမမီသောအရာတစ်ခုမျှသာ ဖြစ်သော်လည်း ယင်းက ညံ့ဖျင်းသော သို့မဟုတ် ယုတ်မာသော ကိုယ်ကျင့်စရိုက်ကို မညွှန်ပြပေ။ သို့ဆိုလျှင် အဘယ်ကြောင့် သင်တို့သည် ဤသေးငယ်သော ချို့ယွင်းချက်ကို သည်းမခံနိုင်ကြသနည်း။ ထို့ထက်မက ဤသေးငယ်သော ချို့ယွင်းချက်သည် သင်၏ အသက်ဝင်ရောက်မှုအတွက် ကြီးမားသော အကျိုးကျေးဇူးများကို ဆောင်ကြဉ်းပေးနိုင်သည်။ သို့မဟုတ် အချို့လူများသည် ဤလူ့သဘာဝ၏ ချို့ယွင်းချက်၊ ဤပင်ကိုအခြေအနေ ရှိသောကြောင့် အဆုံးတိုင်အောင် ဘုရားသခင်နောက်သို့ စိတ်နှလုံးအကြွင်းမဲ့ လိုက်လျှောက်နိုင်စွမ်း ပို၍ ရှိကြသည်ဟု ဆိုနိုင်ပေမည်။ နောက်ဆုံးတွင် ၎င်းတို့သည် သမ္မာတရားကို လက်ခံနိုင်ခြင်း၊ ဘုရားသခင်ကို ကျိုးနွံနာခံနိုင်ခြင်းနှင့် ဘုရားသခင်ကို ကြောက်ရွံ့သော စိတ်နှလုံးကို ပိုင်ဆိုင်နိုင်ခြင်းတို့ကြောင့် ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ကယ်တင်ခြင်းကို လက်ခံရရှိနိုင်ကြသည်။ ဤရှုထောင့်မှကြည့်လျှင် ယင်းမှာ ကောင်းချီးတစ်ခု ဖြစ်သည်၊ လူတို့သည် အသုံးမကျသူဖြစ်ရန် မငြင်းပယ်သင့်ပေ။ အသုံးမကျခြင်းနှင့်ပတ်သက်၍ မည်သည့်အရာက ထိုမျှလောက် ဆိုးရွားနေသနည်း။ လူတစ်ဦး၏ ဖောက်ပြန်ပျက်စီးသော စိတ်သဘောထားသည် အသုံးမကျခြင်းကြောင့် ပို၍ ဆိုးရွားလာမည်မဟုတ်ပေ။ ဘုရားသခင်သည် တစ်စုံတစ်ဦးက အသုံးမကျသောကြောင့် ၎င်းကို အထင်သေးမည် မဟုတ်သကဲ့သို့ ကယ်တင်ရန် ငြင်းပယ်မည်လည်း မဟုတ်ပေ၊ အသုံးမကျခြင်းသည် ၎င်းအနေဖြင့် သမ္မာတရားကို လက်ခံခြင်း သို့မဟုတ် ကယ်တင်ခြင်းခံရခြင်းကို သက်ရောက်မှုရှိစေမည်လည်း မဟုတ်ပေ။ သို့ဖြစ်၍ သင်တို့၏ အတွေးအခေါ်နှင့် အမြင်ရှုထောင့်သည် ပြောင်းလဲရမည်၊ ယင်းမှာ အတော်လေး ကွာဟနေဆဲဖြစ်သည်။ အချို့လူများက “ငါသည် အသုံးမကျသည့်လူတစ်ဦးဖြစ်မည့်အစား ဆိုးယုတ်သည့်လူတစ်ဦး ဖြစ်ချင်သည်။ အသုံးမကျသည့်လူများတွင် အလားအလာမရှိပါ၊ လူတိုင်းက ၎င်းတို့အား အထင်သေးသည်၊ ၎င်းတို့သည် မိမိတို့ကိုယ်ကိုပင် အထင်သေးကြသည်။ အသုံးမကျသည့်လူတစ်ဦး ဖြစ်ရခြင်းက အဓိပ္ပာယ်မရှိပါ၊ ဆိုးယုတ်သည့်လူတစ်ဦး ဖြစ်ရခြင်းသည် အားရစရာသာဖြစ်၏၊ သင်လုပ်လိုသည့်အရာ မှန်သမျှကို လုပ်ဆောင်နိုင်သည်၊ အနိုင်ကျင့်ရလွယ်ကူပုံရသည့် မည်သူ့ကိုမဆို အနိုင်ကျင့်နိုင်သည်၊ မည်သူမျှ ပြန်မခုခံရဲပါ။ ထိုသို့နေထိုင်ရခြင်းသည် ထင်ပေါ်ကျော်ကြားလှပါတကား” ဟု ပြောဆိုကြသည်။ ထင်ပေါ်ကျော်ကြားမှုတွင် မည်သည့်အကျိုးကျေးဇူး ရှိသနည်း။ သင်သည် လောကတွင် ကြီးပွားပြီး ထင်ပေါ်ကျော်ကြားစွာ နေထိုင်ပါက သင်၏ အလားအလာများနှင့် ပန်းတိုင်သည် ပျက်စီးသွားလိမ့်မည်။ သင်သည် ဘုရားသခင်၏ ရှေ့မှောက်သို့ လာနိုင်တော့မည်မဟုတ်သည့်အပြင် ဘုရားသခင်ကို တွယ်တာတော့မည်လည်း မဟုတ်ပေ၊ ဘုရားသခင်သည် သင့်ကို ဖျောင်းဖျတော့မည် မဟုတ်သည့်အပြင် ဘုရားအိမ်တော်၏ နေထိုင်မှုပတ်ဝန်းကျင်နှင့် အလုပ်ပတ်ဝန်းကျင်သည်လည်း သင့်ကို ဖျောင်းဖျတော့မည်မဟုတ်ပေ။ သင်သည် ဘုရားသခင်ကို စွန့်ခွာပြီး သင်၏ အားသာချက်များကို အသုံးချနိုင်ကာ သင်၏ တန်ဖိုးကို သိရှိနိုင်မည့် နေထိုင်မှုပတ်ဝန်းကျင်တစ်ခုကို ရှာဖွေလိမ့်မည်။ ဘုရားအိမ်တော်သည် လူတို့၏ မကောင်းမှုပြုခြင်းကို ကန့်သတ်ပြီး မည်သည့်ဆိုးယုတ်သောလူမျှ ဘုရားအိမ်တော်၌ နေရာတစ်ခုမျှ မရနိုင်ပေ၊ သို့မဟုတ် ခိုင်မာစွာ မရပ်တည်နိုင်ပေ။ သင်သည် ဆိုးယုတ်သောလူများကို ကြိုက်နှစ်သက်ပြီး ထိုသို့သောလူတစ်ဦးဖြစ်လိုပါက သင်သည် ဘုရားအိမ်တော်တွင် နေထိုင်နိုင်ဦးမည်လော။ အနှေးနှင့်အမြန်ဆိုသကဲ့သို့ သင်သည် ရှင်းလင်းဖယ်ရှားခြင်း ခံရလိမ့်မည်။ သင်သည် ကောင်းသော ပန်းတိုင်တစ်ခုကို ရရှိရန် အရေးနိမ့်မည်သာမက သေဆုံးပြီးနောက်တွင် သင် ကျူးလွန်ခဲ့သော မကောင်းမှုအတွက် အပြစ်ဒဏ်ကိုလည်း လက်ခံရရှိပေမည်။ ထို့ကြောင့် အသုံးမကျခြင်းသည် လူ့သဘာဝ၏ ချို့ယွင်းချက်တစ်ခု ဖြစ်သော်လည်း ယင်းမှာ ဖောက်ပြန်ပျက်စီးသော စိတ်သဘောထားတစ်ခု မဟုတ်သကဲ့သို့ လူတစ်ဦး၏ လူ့သဘာဝသည် ဆိုးယုတ်သည်ဟုလည်း မဆိုလိုပေ။ မည်သူက အပြစ်အနာအဆာအချို့ မရှိဘဲနေသနည်း။ အသုံးမကျခြင်းသည် အချို့လူများ စကားထစ်ခြင်းဖြင့် မွေးဖွားလာပုံ သို့မဟုတ် အချို့လူများ အနည်းငယ် ရုပ်ဆိုးစွာ မွေးဖွားလာပုံတို့ကဲ့သို့ပင် ဖြစ်သည်၊ ဤအရာအားလုံးသည် မွေးရာပါ ချို့ယွင်းချက်များ ဖြစ်ကြသည်။ လူသားများတွင် မတူညီသော အသားအရောင်များ ရှိကြသည်၊ အချို့လူများသည် လူဖြူများအဖြစ် မွေးဖွားလာသည်၊ အချို့မှာ အသားဝါဖြင့် မွေးဖွားလာပြီး အချို့မှာ အသားမည်းဖြင့် မွေးဖွားလာကြသည်။ ဤသည်မှာ ပင်ကိုအခြေအနေတစ်ခု ဖြစ်သည်။ အသားဝါိသောလူများသည် သိပ်မကောင်းသော အသားအရေဖြင့် သိပ်မကျန်းမာပုံ ပေါ်နိုင်သည်၊ ဤသည်မှာ သေးငယ်သော ချို့ယွင်းချက်တစ်ခု ဖြစ်သည်။ အသားမည်းသောလူများသည် ပို၍ သန်မာပုံ ပေါ်သော်လည်း မည်သူမျှ အသားမည်ိသောလူများ ဖြစ်လိုခြင်းမရှိပေ။ အသားဖြိသောလူများကို ယေဘုယျအားဖြင့် အားကျကြသော်လည်း ၎င်းတို့ထဲတွင်ပင် အချို့က အလွန်အမင်း ဖြူဖျော့ခြင်းသည် မကောင်းဟု ခံစားရသဖြင့် မိမိတို့၏ အသားအရေကို ကြေးနီရောင်ဖြစ်အောင် နေပူစာလှုံခြင်းကို နှစ်သက်ကြပြီး ယင်းက ၎င်းတို့ကို ကျန်းမာပုံပေါ်စေကာ ၎င်းတို့၏ အသားအရေကို တောက်ပစေသည်ဟု ယုံကြည်ကြသည်။ သင် မြင်သလော၊ အသုံးမကျခြင်းသည် လူတို့၏ အမျိုးမျိုးသော ပင်ကိုအခြေအနေများကဲ့သို့ပင် ဖြစ်သည်၊ ယင်းမှာ ချို့ယွင်းချက်တစ်မျိုးဖြစ်ရုံသာ ဖြစ်သည်။ သို့ဆိုလျှင် ယင်းမှာ ကြီးမားသော ပြဿနာတစ်ခုလော။ (မဟုတ်ပါ။) ထို့ကြောင့် ဤပြဿနာသည် လူ့သဘာဝ၏ ချို့ယွင်းချက်တစ်ခု ဖြစ်သော်လည်း ယင်းက သင်၏ သမ္မာတရားကို လက်ခံခြင်း သို့မဟုတ် သင်၏ သမ္မာတရားကို နားလည်ခြင်းအပေါ် သက်ရောက်မှု မရှိပေ။ သို့ဆိုလျှင် သင်တို့သည် အသုံးမကျသော လူတစ်ဦးဖြစ်ခြင်းအား အတိုက်အခံလုပ်နေဆဲ ဖြစ်သလော။ (အတိုက်အခံ မလုပ်တော့ပါ။) သင်တို့သည် အသုံးမကျသောလူများကို မြင်သောအခါ ၎င်းတို့ကို အနိုင်ကျင့်နေဦးမည်လော။ (မကျင့်တော့ပါ။) သင်သည် ၎င်းတို့ကို အတော်အတန် အနိုင်ကျင့်ခဲ့ဖူးသည်၊ မဟုတ်လော။ ယခု သင်သည် အသုံးမကျသောလူများကို မြင်သောအခါ ၎င်းတို့ကို အထင်သေးပြီး နှိမ့်ချနေဦးမည်လော။ (မနှိမ့်ချတော့ပါ။) သင်ကိုယ်တိုင်က အသုံးမကျသော လူတစ်ဦးဖြစ်ပါက သင်သည် သင့်ကိုယ်သင် သာ၍ပင် အထင်မသေးသင့်ပေ။ သင်က အသုံးမကျလျှင် ထားလော့၊ ငါတို့သည် ဘုရားသခင်၏ နှုတ်ကပတ်တော်များအတိုင်း ရိုးသားသော လူတစ်ဦးဖြစ်ရန် လက်တွေ့လုပ်ဆောင်ကြမည်။ အသုံးမကျသော်လည်း သင်သည် ရိုးသားသင့်ပြီး လှည့်ဖြားတတ်သူ မဖြစ်သင့်ပေ၊ ဘုရားသခင်သည် ဤသို့သော လူစားမျိုးကို နှစ်သက်သည်။ ဘုရားသခင်က မည်သည့်အရာကို နှစ်သက်သနည်း။ ယင်းမှာ သင်၏ အသုံးမကျခြင်း မဟုတ်ပေ။ ယင်းမှာ သင်၏ အသုံးမကျခြင်းကြောင့် သင်သည် ရိုးသားသောလူတစ်ဦးဖြစ်ရန် ဆန္ဒရှိခြင်း ဖြစ်သည်၊ ယင်းမှာ သင်သည် အထင်သေးခံရပြီး လူတို့၏ မျက်နှာသာပေးခြင်းကို မရရှိနိုင်သောကြောင့် သင်သည် ဘုရားသခင်ကို ပျော်ရွှင်စေရန်နှင့် ဘုရားသခင်ကို ကျေနပ်စေရန် ရိုးသားသောလူတစ်ဦးဖြစ်ဖို့ နည်းလမ်းများကို စဉ်းစားပြီး ဘုရားသခင် ပြောသမျှကို သင် လုပ်ဆောင်ခြင်း ဖြစ်သည်။ ဤနည်းလမ်းဖြင့် သင်၏ အသုံးမကျခြင်းသည် အကျိုးကျေးဇူးတစ်ခု ဖြစ်လာသည်၊ မဟုတ်လော။ (ဟုတ်ပါသည်။) သင်တို့၏ အမြင်ရှုထောင့်သည် ယခု ပြောင်းလဲသွားပြီလော။ (ဟုတ်ပါသည်။) မှန်ပေသည်၊ အသုံးမကျသော လူများအားလုံးသည် သမ္မာတရားကို လက်ခံနိုင်စွမ်း ရှိကြသည်ဟု မဆိုလိုပေ။ အချို့လူများသည် ၎င်းတို့၏ လူ့သဘာဝရှိ အသုံးမကျခြင်းဟူသည့် ချို့ယွင်းချက်အပြင် ၎င်းတို့၏ ကိုယ်ကျင့်စရိုက်နှင့်ပတ်သက်၍လည်း ပြဿနာများ ရှိကြသည်။ ဤသည်ကို ယေဘုယျအားဖြင့် မသတ်မှတ်နိုင်ပေ။ အသုံးမကျခြင်းကိုယ်၌က ကြီးမားသော ပြဿနာတစ်ခု မဟုတ်သော်လည်း၊ သင်သည် တစ်စုံတစ်ဦး၏ ကိုယ်ကျင့်စရိုက် မည်သို့ရှိသည်ကိုလည်း ကြည့်ရှုရမည်ဖြစ်သည်။ တစ်စုံတစ်ဦးသည် လှည့်ဖြားတတ်သူဖြစ်ပါက သို့မဟုတ် ယုတ်မာသော ကိုယ်ကျင့်စရိုက်ရှိပါက၊ ၎င်းတို့သည် အရှက်မရှိ မျက်နှာပြောင်တိုက်လျှင်၊ သံသယဝင်လွယ်လျှင်၊ ခံစားလွယ်လျှင်၊ ခေါင်းမာလျှင် သို့မဟုတ် ရက်စက်ကြမ်းကြုတ်သော စိတ်သဘောထားပင် ရှိလျှင် ထိုသူသည် ကောင်းသောအရာ မဟုတ်ပေ။ သို့ဖြစ်၍ အသုံးမကျသော လူတစ်ဦးသည် ကိုယ်ကျင့်စရိုက် ကောင်းသောလူတစ်ဦး ဖြစ်ရန် မသေချာပေ။ ကောင်းပြီ၊ အသုံးမကျခြင်းအကြောင်း ဆွေးနွေးခြင်းသည် ဤမျှသာဖြစ်သည်။

သဘောကောင်းခြင်း

နောက်ဖော်ပြချက်တစ်ခုမှာ သဘောကောင်းခြင်း ဖြစ်သည်။ ဤဖော်ပြချက်သည် လူ့သဘာဝ၏ ကောင်းကွက်တစ်ခု ဖြစ်သည်။ ငါတို့ များစွာ ဆွေးနွေးပြီးနောက် နောက်ဆုံးတွင် လူ့သဘာဝ၏ ကောင်းကွက်တစ်ခုကို တွေ့ရှိခဲ့သည်။ လူ့သဘာဝ၏ ကောင်းကွက်များ အမှန်တကယ်ပင် များများစားစား မရှိပေ။ သဘောကောင်းခြင်းသည် လူ့သဘာဝ၏ ကောင်းကွက်တစ်မျိုး ဖြစ်သည်။ ယင်းသည် ကောင်းကွက်တစ်ခု ဖြစ်သောကြောင့် ငါတို့သည် ယင်းအကြောင်းကို အသေးစိတ် ပြောဆိုရမည်ဖြစ်သည်၊ အကြောင်းမှာ လူအများစုသည် လူတို့တွင် တွေ့ရှိနိုင်သော လူ့သဘာဝ၏ ကောင်းကွက်အနည်းငယ်၏ ဖော်ပြချက်များ မရှိကြသောကြောင့် ဖြစ်သည်။ သို့ဖြစ်၍ ကြည့်ကြစို့၊ သဘောကောင်းခြင်း၏ ကောင်းကွက်များမှာ မည်သည့်နေရာတွင် ရှိသနည်း။ (သဘောကောင်းခြင်း ဆိုသည်မှာ တစ်စုံတစ်ဦးသည် အတော်အတန် ရိုးသားစစ်မှန်သည်ကို ဆိုလိုပါသည်။ ၎င်းက အမှုအရာများကို ကိုင်တွယ်သောအခါ အခြားသူများက အတော်အတန် စိတ်ချရသည်ဟု ခံစားရသည်။ ၎င်းတို့ထံ အပ်နှင်းထားသော တာဝန်များကို တာဝန်ယူစိတ်ဖြင့် ကောင်းမွန်စွာ ကိုင်တွယ်ဆောင်ရွက်ကြပါသည်။) (သဘောကောင်းသောသူတို့သည် အတော်အတန် ကောင်းမွန်သော ကိုယ်ကျင့်တရားရှိကြသည်၊ အခြားသူများကို ထည့်သွင်းစဉ်းစားမည်ဖြစ်ပြီး အခြားသူများအတွက် စဉ်းစားတွေးခေါ်ပေးကြပါသည်။) အခြားသူများအတွက် စဉ်းစားတွေးခေါ်ပေးခြင်းသည် မြင့်မြတ်သော ပုံစံတစ်ခု ဖြစ်သည်။ ထိုသို့သော လူများသည် မြင့်မြတ်ကြသော်လည်း သဘောကောင်းခြင်းသည် ထိုမျှ မြင့်မြတ်ပါသလော။ (မမြင့်မြတ်ပါ။) သဘောကောင်းခြင်းဆိုသည်မှာ လူတစ်ဦး၏ အတွေးများသည် ထိုမျှ မရှုပ်ထွေးသည်ကို ဆိုလိုရုံသာ ဖြစ်သည်။ ၎င်းတို့သည် အတော်အတန် ရိုးရှင်းပြီး ကောက်ကျစ်စဉ်းလဲခြင်းမရှိပေ။ ၎င်းတို့သည် အခြားသူများအပေါ် ရက်ရောပြီး မကြမ်းတမ်းကြသကဲ့သို့ အခြားသူများနှင့် ပေါင်းသင်းဆက်ဆံသောအခါတွင် တစ်ကိုယ်ရေ အကျိုးအမြတ်များနှင့် ဆုံးရှုံးမှုများကို မတွက်ချက်ကြပေ။ တစ်စုံတစ်ဦးက ၎င်းတို့ကို စော်ကားလိုက်လျှင် ခဏတာ စိတ်မကောင်း ဖြစ်သွားသော်လည်း ထို့နောက် “ထားလိုက်ပါ” ဟု တွေးကာ ထိုကိစ္စကို ပုံကြီးမချဲ့ဘဲနေလိုက်သည်။ တစ်စုံတစ်ဦးက ၎င်းတို့ထံမှ ငွေကို အချိန်ကြာမြင့်စွာ ပြန်မဆပ်ဘဲ ချေးထားလျှင် ၎င်းတို့က ဤသို့ပြန်စဉ်းစားသည်၊ “၎င်းကို ငွေပြန်ပေးရန် တိုက်တွန်းခြင်းသည် ရှက်စရာဖြစ်ပေမည်။ ထို့အပြင် ၎င်းသည် အခက်အခဲရှိနေပြီး ထိုအချိန်က ငါသည် ၎င်းထက် ပို၍အဆင်ပြေခဲ့သည်။ ငါက ချေးလိုက်ပြီး ထိုမျှသာဖြစ်သည်၊ ငါက ဆင်းရဲသားများကို ကူညီခြင်းအဖြစ် မှတ်ယူလိုက်ပါမည်” ဟူ၍ ဖြစ်သည်။ ၎င်းတို့၏ အတွေးများသည် အတော်အတန် သဘောထားကြီးပြီး သည်းခံတတ်သည်။ ဥပမာအားဖြင့် အခြားသူများက ၎င်းတို့ကို နားလည်မှုလွဲသောအခါ ၎င်းတို့က စိတ်ထဲမထားသည့်အပြင် မိမိတို့ကိုယ်ကို မခုခံကာကွယ်ကြပေ။ အခြားသူများက ၎င်းတို့ကို ဝေဖန်ပြီး လူမိုက်ဟုခေါ်သောအခါ ၎င်းတို့က ဂရုမစိုက်ကြပေ။ မိမိတို့၏ တာဝန်ကို ထမ်းဆောင်သောအခါ ပင်ပန်းသည်ဟု မခံစားရဘဲ အခြားသူများ မလုပ်လိုသည့်အရာများကို လုပ်ဆောင်ကြသည်။ တစ်စုံတစ်ဦးက “လူတိုင်း အနားယူနေကြပြီ၊ သင်က ဘာကြောင့် အလုပ် ဆက်လုပ်နေသေးသနည်း” ဟု ဆိုကာ ၎င်းတို့ကို လှောင်ပြောင်သည်။ ၎င်းတို့က “အနည်းငယ် ပိုလုပ်ရသည်မှာ အဘယ်များ နစ်နာစရာ ရှိသနည်း။ ဤသည်မှာ ကျွန်ုပ်ကို မပင်ပန်းစေပါ။ အလုပ်လုပ်ခြင်းသည် လူတစ်ဦးအား အမှန်တကယ် ပင်ပန်းနွမ်းနယ်စေသလား။ အခြားသူများက မလုပ်ရင် နေပါစေ။ ကျွန်ုပ် လုပ်ဆောင်နိုင်သည့်အတွက် အနည်းငယ် ပိုလုပ်လိုက်ပါမည်” ဟု ပြန်ပြောသည်။ ၎င်းတို့သည် ထိုသို့သောကိစ္စများကို ပုံကြီးမချဲ့သည့်အပြင် အလုပ်ကိုလုပ်ဆောင်ရန် လက်တွေ့လုပ်ဆောင်ကြသည်။ ၎င်းတို့သည် အကျိုးအမြတ်နှင့် ဆုံးရှုံးမှုများကို များများစားစား ပုံကြီးမချဲ့သကဲ့သို့ မျက်နှာ သို့မဟုတ် အဆင့်အတန်းကိုလည်း များများစားစား ပုံကြီးမချဲ့ကြပေ။ မိမိတို့ကိုယ်တိုင် ဆုံးရှုံးမှုများ ခံစားရသည့်အခါတွင်ပင် ၎င်းတို့က ထုတ်မပြောကြပေ။ အခြားသူများ အခက်အခဲများနှင့် ကြုံတွေ့သောအခါ ၎င်းတို့က အလျင်ဦးအောင် ကူညီကြသည်။ ၎င်းတို့၏ အကူအညီသည် ရည်ရွယ်ချက်နှင့် ကြံရွယ်ချက် မပါဘဲဖြစ်ပြီး အခြားသူများက ၎င်းတို့အား ကျေးဇူးပြန်ဆပ်လိုပါက အနည်းငယ်ကူညီခြင်းသည် ကိစ္စကြီးမဟုတ်ဘဲ ၎င်းတို့လုပ်ဆောင်သင့်သည့် အရာဖြစ်သည်ဟု ခံစားရသည်။ ၎င်းတို့ ကူညီပြီးသည့်နောက်တွင် အခြားသူများက ၎င်းတို့၏အကူအညီကို တန်ဖိုးမထားလျှင်ပင် ၎င်းတို့သည် ထိုသို့သောအရာများကို ပုံကြီးမချဲ့ကြပေ။ အခြားသူများကို ကူညီရမည့်အချိန်ရောက်လျှင် ၎င်းတို့သည် ကူညီဆဲပင် ဖြစ်သည်။ ထိုသို့သောလူများစွာ ရှိပါသလော။ (မရှိပါ။) ထိုသို့သောလူများစွာ မရှိပါ။ ၎င်းတို့သည် သဘောကောင်းကြသော်လည်း ကျင့်ကြံပြုမူရာတွင် အချို့သော စည်းများရှိကြသည်။ ဥပမာအားဖြင့် အချို့လူများသည် ထိုသို့သောလူတစ်ဦးကို လူအတစ်ဦးအဖြစ် သတ်မှတ်လျက် အမြဲတစေ အခွင့်ကောင်းယူလိုကြသည်။ အခွင့်ကောင်းယူပြီးနောက် ၎င်းတို့က ထိုသူအား ချော့မြှူရန် ချိုသာသောစကားအချို့ကို ပြောဆိုပြီး ခဏအကြာတွင် ၎င်းတို့က တစ်ဖန် အခွင့်ကောင်းယူပြန်သည်။ ဤအရာသည် အဆုံးမရှိနိုင်တော့မည်ကို သဘောကောင်းသောသူက မြင်သောအခါ ၎င်းတို့သည် ထိုသူတို့နှင့် ပုံကြီးမချဲ့ခြင်း၊ ငြင်းခုံခြင်း သို့မဟုတ် အကျိုးအကြောင်းဆွေးနွေးခြင်းတို့ကို မပြုလုပ်တော့ပေ။ ၎င်းတို့၏ စိတ်နှလုံးထဲတွင် ထိုသို့သောလူများသည် လူကောင်းများမဟုတ်ဘဲ ပေါင်းသင်းဆက်ဆံရန် မသင့်တော်ကြောင်း သိရှိကြသဖြင့် ထိုအချိန်မှစ၍ ၎င်းတို့ကို လျစ်လျူရှုလိုက်ကြသည်။ သို့သော် ၎င်းတို့သည် ထိုသူတို့ကို နောက်ကွယ်တွင် မဝေဖန်ကြပေ။ အများဆုံးအားဖြင့် တစ်စုံတစ်ဦးက ထိုသို့သော လူတစ်ဦးအကြောင်း မေးသောအခါ ၎င်းတို့က “ထိုသူက အခွင့်အရေးလေးများ ယူရသည်ကို နှစ်သက်သည်” ဟု ပြောဆိုသည်။ ၎င်းတို့သည် ချဲ့ကားပြောဆိုခြင်း မရှိသကဲ့သို့ စိတ်လိုက်မာန်ပါဖြစ်ခြင်းဖြင့် လူတို့ကို မဝေဖန်ကြပေ။ ၎င်းတို့သည် ဖြစ်နေသောကိစ္စနှင့် ပတ်သက်၍သာ ပြောဆိုခြင်းဖြစ်သည်။ သဘောကောင်းသောသူတို့၏ လူ့သဘာဝသည် အမှန်တကယ်ပင် အတော်ကောင်းမွန်သည်။ ၎င်းတို့၏ ကောင်းကွက်မှာ အမှုအရာများကို အလွန်အမင်း ပုံကြီးမချဲ့ခြင်း ဖြစ်သည်။ ၎င်းတို့ မည်သည့်အရာကိုပင် လုပ်ဆောင်သည်ဖြစ်စေ စိတ်လက်မာန်ပါဖြစ်ခြင်း၊ စိတ်ခံစားချက်များ သို့မဟုတ် ခံစားချက်များကို အခြေခံ၍ မပြုမူကြပေ။ ၎င်းတို့သည် လူတို့ လုပ်ဆောင်သင့်သည်ကိုသာ လုပ်ဆောင်ပြီး လူတို့ ကောင်းမွန်စွာ ဖြည့်ဆည်းသင့်သည့် တာဝန်ဝတ္တရားများကို ဖြည့်ဆည်းကြသည်။ ပုံမှန် လူအချင်းချင်း ဆက်ဆံရေး၏ နယ်ပယ်အတွင်းတွင် ၎င်းတို့လုပ်ဆောင်သင့်သည်ကို လုပ်ဆောင်ကြသည်။ ၎င်းတို့လုပ်ဆောင်နိုင်သမျှကို အကောင်းဆုံး လုပ်ဆောင်ရန် ကြိုးစားကြပြီး အခြားသူများကို ကူညီရန် ကြိုးပမ်းကြကာ ထိုသို့လုပ်ဆောင်ရာတွင် စေတနာမှန်ဖြင့် အလေးအနက် လုပ်ဆောင်ကြသည်။ ၎င်းတို့ထဲမှ အချို့သည် “ကျွန်ုပ်က ကူညီခြင်းမျှသာ ဖြစ်ပါသည်။ သင်သည် ကျွန်ုပ်အပေါ် များစွာ အကြွေးတင်သည်ဟု ခံစားရန်မလိုအပ်သကဲ့သို့ ဤအနည်းငယ်ကို အကြွေးတင်ရုံဖြင့် ကျွန်ုပ်ကို မည်သည့်အခါမျှ ပြန်ဆပ်နိုင်မည်မဟုတ်ဟု ခံစားရန်လည်း မလိုအပ်ဘဲ ကျွန်ုပ်၏ရှေ့တွင် အမြဲတစေ ကျွန်ဆန်ပြီး အလွန်အမင်း ရိုသေနေရန်လည်း မလိုအပ်ပါ။ ယင်းသည် မလိုအပ်ပါ” ဟု တွေးလျက် မည်သည့်ဆုလာဘ်ကိုမျှပင် မရှာဖွေကြပေ။ ထိုသို့သော ပုဂ္ဂိုလ်များသည် လူတို့ကြားတွင် အကောင်းဆုံးသော လူ့သဘာဝ ရှိကြသည်။ ၎င်းတို့သည် ကောက်ကျစ်စဉ်းလဲခြင်း မရှိသကဲ့သို့ အခြားသူများအပေါ် ကြမ်းတမ်းခြင်းလည်း မရှိကြပေ။ ၎င်းတို့သည် စိတ်နှလုံးနွေးထွေးပြီး ၎င်းတို့၏ လူ့သဘာဝတွင် ကြင်နာတတ်သောဘက် ရှိသည်။ ၎င်းတို့သည် မိမိတို့တတ်နိုင်သမျှကို လုပ်ဆောင်ကြပြီး တစ်ကိုယ်ရေ အကျိုးအမြတ်နှင့် ဆုံးရှုံးမှုများကို များများစားစား ပုံကြီးမချဲ့သကဲ့သို့ ဆုလာဘ်များကိုလည်း များများစားစား ဂရုမစိုက်ကြပေ။ ဤသည်မှာ လူ့သဘာဝ၏ ကောင်းကွက်တစ်ခု ဖြစ်သည်။ သင်တို့၏ ပတ်ဝန်းကျင်ကို ကြည့်ရှုပြီး မည်သူသည် ထိုသို့သော ကောင်းကွက်များကို ပိုင်ဆိုင်သည်ကို ကြည့်လော့။ လူတစ်ဦးသည် ထိုသို့သော ကိုယ်ကျင့်စရိုက်ကို ပိုင်ဆိုင်ပါက ၎င်းတို့ကို ဖောက်ပြန်ပျက်စီးသော လူသားမျိုးနွယ်ကြားတွင် လူကောင်းတစ်ဦး၊ ရည်မွန်သောသူတစ်ဦးအဖြစ် မှတ်ယူနိုင်ပေသည်။ ၎င်းတို့သည် အမှုအရာများကို ပုံကြီးမချဲ့ကြ၊ ကောက်ကျစ်စဉ်းလဲခြင်းမရှိကြ၊ အခြားသူများအပေါ် မကြမ်းတမ်းကြသည့်အပြင် အကျိုးအမြတ်မရှာဘဲ အခြားသူများကို ကူညီကြသည်။ ၎င်းတို့သည် အခြားသူများကို အထူးသဖြင့် သည်းခံတတ်ပြီး ကျင့်ကြံပြုမူရာတွင် အလွန် သဘောထားကြီးကြသည်။ အလွန် သဘောထားကြီးသည်ဆိုသည်မှာ အဘယ်အရာကို ဆိုလိုသနည်း။ ယင်းမှာ အသေးအဖွဲကိစ္စများအပေါ် အဆုံးမရှိ ပုံကြီးမချဲ့ခြင်းနှင့် အခြားသူများက ၎င်းတို့ကို အခွင့်ကောင်းယူသောအခါ နာကြည်းမှုကို မထားရှိခြင်းကို ဆိုလိုသည်။ ဤသည်ကို သဘောထားကြီးခြင်းဟု ခေါ်ပြီး ၎င်းသည် လူ့သဘာဝ၏ အဓိကကောင်းကွက်တစ်ခု ဖြစ်သည်။ သဘောကောင်းခြင်းသည်လည်း ကောင်းကွက်တစ်ခု ဖြစ်ပြီး သဘောထားကြီးခြင်းသည်လည်း အလားတူ ကောင်းကွက်တစ်ခု ဖြစ်သည်။ ဤသည်မှာ စိတ်ထားသေးသိမ်သော၊ သံသယဝင်လွယ်သော၊ အထိမခံတတ်သော၊ တစ်ယူသန်သောသူတို့နှင့် မတူပေ။ ဤလူများသည် အသေးအဖွဲကိစ္စများအပေါ် အဆုံးမရှိ အရေးလုပ်ကြသည်၊ အလွယ်တကူ ဒေါသထွက်ကြသည်၊ ဒေါသကြောင့် တင်းမာလာကြသည်၊ ကြောက်မက်ဖွယ် ကောင်းလောက်အောင် အေးစက်သော မျက်နှာထားကို ထားကြသည်၊ ၎င်းတို့အား စကားပြောသော မည်သူ့ကိုမဆို လျစ်လျူရှုကြပြီး အခြားသူများကို မည်သို့ လက်စားချေရမည်မှလွဲ၍ အခြားမည်သည့်အရာကိုမျှ မစဉ်းစားကြပေ။ ဤအရာများထဲမှ တစ်ခုမျှသည် ပုံမှန်လူများ ရှိသင့်သည့်အရာများ မဟုတ်ပေ။ သဘောကောင်းသောသူတို့သည် ၎င်းတို့၏ အတွေးများထဲတွင် ထိုရှုပ်ထွေးသောကိစ္စများ မရှိကြသကဲ့သို့ အခြားသူများအပေါ် သံသယဖြစ်ဖွယ် အတွေးများလည်း မရှိကြပေ။ ၎င်းတို့၏ စိတ်နှလုံးထဲရှိ အရာအားလုံးသည် ပုံမှန်လူများ ရှိသင့်သည့်အရာများ ဖြစ်သည်။ ယင်းသည် လူ့သဘာဝ၏ တရားမျှတစိတ်၊ ကြင်နာမှု၏ စံနှုန်းအပြင် လူ့သဘာဝ၏ အသိစိတ်နှင့် ဆင်ခြင်တုံတရားတို့နှင့် အထူးသဖြင့် ကိုက်ညီသည်။ သင်သည် ၎င်းတို့နှင့် ပေါင်းသင်းဆက်ဆံသောအခါ အလွန်စိတ်အေးလက်အေးရှိသည်ဟု ခံစားရပြီး အမှုအရာများသည် အလွန်ရိုးရှင်းသည်ဟု သင်ခံစားရသည်၊ ထိုမျှများပြားသော ဒုက္ခပေးသည့် ကိစ္စများ မရှိသည့်အပြင် သင်သည် မည်သည့်အရာကိုမျှ သတိထားရှောင်ရှားရန် မလိုအပ်ပေ။ သင်သည် ၎င်းတို့၏ အတွေးများကို မှန်းဆရန် သို့မဟုတ် ခန့်မှန်းရန် မလိုအပ်ပေ။ သင်သည် ၎င်းတို့ကို မတော်တဆ ထိခိုက်နစ်နာစေလျှင်ပင် သင်သည် မည်သည့်အကျိုးဆက်ကိုမျှ စိုးရိမ်ရန်မလိုအပ်ပေ၊ သင်သည် မည်သည့်အကျိုးဆက်ကိုမျှ ခံယူရန်လည်း မလိုအပ်သည်မှာ ပြောစရာမလိုပေ။ သင် ဒေါသထွက်သောအခါ သင် စိတ်လိုက်မာန်ပါဖြစ်လာကာ ၎င်းတို့အား ကြမ်းတမ်းသောစကားအချို့ကို အော်ဟစ်ပြောဆိုမိနိုင်ပြီး ထိုအချိန်တွင် ၎င်းတို့သည်လည်း သင်နှင့်အတူ ရန်ဖြစ်ကာ ငြင်းခုံကြသော်လည်း ငြင်းခုံပြီးနောက်တွင် ၎င်းတို့သည် အငြိုးအတေးမထားသည့်အပြင် သင့်ကို ကျိတ်ကြံစည်ခြင်း သို့မဟုတ် လက်စားချေခြင်းတို့ကိုလည်း ပြုလုပ်မည်မဟုတ်ပေ။ ၎င်းတို့ အဆင့်အတန်းရရှိသွားပါက သင့်ကို နည်းမျိုးစုံဖြင့် ဒုက္ခပေးမည် သို့မဟုတ် သင့်အပေါ် အပြစ်လိုက်ရှာမည်ကို သင် စိုးရိမ်ရန်မလိုအပ်သကဲ့သို့ ၎င်းတို့သည် သင့်ကို အကြောင်းမရှိဘဲ ပစ်မှတ်ထားမည်ကိုလည်း သင် စိုးရိမ်ရန်မလိုအပ်ပေ။ ၎င်းတို့၏ စိတ်ထဲ၌ ထိုသို့သောအရာများ မရှိပေ၊ ၎င်းတို့သည် ဤမျှသာ ရိုးရှင်းကြသည်။ ၎င်းတို့သည် ထိုအချိန်မှစ၍ သင့်အပေါ် အငြိုးအတေးထားပြီး မပြီးနိုင်မစီးနိုင် ဖြစ်နေမည် မဟုတ်ပေ။ ကိစ္စပြီးသွားသည်နှင့် ပြီးသွားပြီဖြစ်သည်။ ထို့နောက်တွင် ၎င်းတို့သည် သင့်ကို စကားပြောသောအခါ သင့်ကို ပုံမှန်အတိုင်းပင် ဆက်ဆံဆဲဖြစ်သည်။ ၎င်းတို့သည် ထိုအချိန်က ဒေါသထွက်ပြီး သင်နှင့် ရန်ဖြစ်ခဲ့လျှင်ပင် ထို့နောက်တွင် သင့်အပေါ် အငြိုးအတေးမထားကြပေ။ သင်သည် ဒေါသစကားအချို့ကိုသာ ပြောခဲ့ကြောင်း ၎င်းတို့သိပြီး ၎င်းတို့က နားလည်ပေးနိုင်သည်၊ “မည်သူက ဒေါသထွက်နေချိန်တွင် ကြမ်းတမ်းသော စကားအချို့ကို မပြောဘဲနေမည်နည်း။ ဤသည်မှာ တမင်သက်သက် လုပ်ဆောင်ခြင်း မဟုတ်ပါ။ ထို့အပြင် လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိကြသည်။ လူတိုင်းတွင် စိတ်မကြည်သည့်အချိန်များ ရှိကြသည်။ လူတိုင်းတွင် စိတ်လိုက်မာန်ပါဖြစ်ခြင်းများ ရှိကြသည်။ ထို့နောက်တွင် လူတိုင်း စိတ်အေးသွားပြီး အမှားများကို ဝန်ခံကြကာ ဖောက်ပြန်ပျက်စီးသည့် စိတ်သဘောထားများကို ထုတ်ဖော်ခဲ့ပြီး စည်းမျဉ်းများနှင့်အညီ မလုပ်ဆောင်ခဲ့သည့်အချက်ကို ဆင်ခြင်သုံးသပ်ကြသရွေ့ ယင်းမှာ အဆင်ပြေပါသည်” ဟူ၍ ဖြစ်သည်။ သင့်ကို အငြိုးဖြင့် မဆုတ်မနစ်လိုက်နေပြီး သင့်ကို မဖျက်ဆီးရမချင်း မရပ်တန့်မည့် ဆိုးယုတ်သောလူများနှင့်မတူဘဲ ၎င်းတို့သည် သင့်ကို ခွင့်လွှတ်ကြလိမ့်မည်။ သဘောကောင်းသောသူတို့သည် ယေဘုယျအားဖြင့် လက်စားချေလိုစိတ် မရှိကြပေ။ သင်က ၎င်းတို့ကို စိတ်အနှောင့်အယှက်ဖြစ်စေသည့် တစ်စုံတစ်ခုကို လုပ်ဆောင်ပါက ၎င်းတို့သည် သင့်ကို တစ်ခါတစ်ရံ မုန်းကောင်းမုန်းနိုင်သော်လည်း ၎င်းတို့သည် လူ့သဘာဝ၏ ကိုယ်ကျင့်တရားကို လုံးဝ ချိုးဖောက်မည် မဟုတ်ဘဲ သင့်ကို ညှဉ်းပန်းရန် ယုတ်ညံ့သော နည်းလမ်းများကို အသုံးပြုမည်မဟုတ်ပေ။ ၎င်းတို့တွင် ဖောက်ပြန်ပျက်စီးသော စိတ်သဘောထားများရှိပြီး ထိုဖောက်ပြန်ပျက်စီးသော စိတ်သဘောထားများကို အခြေခံ၍ သင် အတိတ်ကလုပ်ခဲ့သော အမှားများကို ဖော်ပြခြင်း သို့မဟုတ် သင့်ကို ပြုပြင်ခြင်းတို့ကဲ့သို့ အချို့သောအရာများကို ပြောဆိုခြင်း သို့မဟုတ် လုပ်ဆောင်ခြင်းတို့ ပြုနိုင်သော်လည်း ၎င်းတို့သည် အခြေအမြစ်မရှိဘဲ အမှုအရာများကို ဖန်တီးပြောဆိုမည် မဟုတ်သကဲ့သို့ သင့်ကို တိုက်ခိုက်ရန် သို့မဟုတ် လက်စားချေရန် ၎င်းတို့ကိုင်စွဲထားသော အာဏာကို အသုံးပြုမည်မဟုတ်ပေ။ ၎င်းတို့သည် သင့်ကို တိုက်ခိုက်ရန် သို့မဟုတ် လက်စားချေရန် လိုလားပြီး ဤသို့သော ဖောက်ပြန်ပျက်စီးသည့် စိတ်သဘောထားရှိလျှင်ပင် ၎င်းတို့၏ လူ့သဘာဝသည် သဘောကောင်းခြင်းဟူသည့် ကောင်းကွက်ကို ပိုင်ဆိုင်သောကြောင့် ၎င်းတို့ လက်စားချေလိုသောအခါ ချုပ်တည်းခြင်းခံရမည်ဖြစ်ပြီး အမှုအရာများကို သင့်လျော်သော ဘောင်များအတွင်း၌ ထိန်းထားနိုင်ကြလိမ့်မည်။ အာဏာရှိသော ဖောက်ပြန်ပျက်စီးသည့် လူတစ်ဦးသည် ဤအဆင့်ကိုပင် အောင်မြင်နိုင်သေးပါက ၎င်းသည် အတော်အတန် ချီးကျူးဖွယ်ရာဖြစ်နေပြီဖြစ်သည်။ လူအများစုသည် ဤကောင်းကွက်ကို မပိုင်ဆိုင်ပါက ဤချုပ်တည်းမှုအဆင့်ကိုပင် မရရှိနိုင်ကြသည့်အပြင် အခြားသူများကို တိုက်ခိုက်ခြင်းနှင့် လက်စားချေခြင်းတို့မှ မရှောင်ကြဉ်နိုင်ကြပေ။

သဘောကောင်းခြင်း၏ ဖော်ပြချက် သို့မဟုတ် ထုတ်ဖော်ခြင်းသည် လူ့သဘာဝ၏ ကောင်းကွက်တစ်ခု ဖြစ်သည်။ လူ့သဘာဝ၏ ဤကောင်းကွက်သည် လူတို့၏ ဖောက်ပြန်ပျက်စီးသော စိတ်သဘောထား ထုတ်ဖော်ခံရသည့်အခါတွင် ၎င်းတို့အား အတိုင်းအတာတစ်ခုအထိ ထိန်းချုပ်မှုနှင့် ချုပ်တည်းမှုကို ရရှိစေလျက် ကြီးမားသော အတိုင်းအတာအထိ ၎င်းတို့ကို ချုပ်တည်းမည် သို့မဟုတ် သတိပေးမည် ဖြစ်သည်။ ထိုသို့သော သဘောကောင်းသောသူသည် သမ္မာတရားကို သဘောပေါက်နားလည်နိုင်ပြီး သမ္မာတရားကို လက်ခံနိုင်သည့် ဝိညာဉ်ရေးရာ နားလည်သဘောပေါက်မှု ရှိသောသူတစ်ဦးဖြစ်ပါက ၎င်းတို့၏ လူ့သဘာဝ၏ ဤကောင်းကွက်သည် လူများနှင့် အမှုအရာများကို ရှုမြင်သောအခါနှင့် ကျင့်ကြံပြုမူပြီး လုပ်ဆောင်သောအခါတွင် သမ္မာတရား စည်းမျဉ်းများကို ပို၍ တစ်သဝေမတိမ်း လိုက်နာစောင့်ထိန်းနိုင်စေသည်၊ ထိုသို့မဟုတ်ပါလော။ (ဟုတ်ပါသည်။) အခြားတစ်ဖက်တွင် စဉ်းလဲသောသူသည် ပို၍ ကောက်ကျစ်စဉ်းလဲပြီး သဘောကောင်းသောသူနှင့် ကွဲပြားသည်။ မကောင်းမှုတစ်ခုကို လုပ်ဆောင်ပြီးနောက်တွင် ၎င်းတို့သည် မိမိတို့ကိုယ်ကို ဆင်ခြင်သုံးသပ်ခြင်းမရှိသည်သာမက မိမိတို့၏ မှားယွင်းသောလုပ်ဆောင်မှုကိုပင် ပိုမိုပြင်းထန်စေပြီး အဆုံးတိုင် လုပ်ဆောင်ကြသည်။ ဤသည်မှာ နတ်ဆိုး ဖြစ်သွားခြင်းပင်ဖြစ်ပြီး သဘောကောင်းသောသူတစ်ဦး လုပ်ဆောင်သည့် စည်းမျဉ်းများနှင့် လုံးဝဆန့်ကျင်နေသည်။ ဥပမာအားဖြင့် တစ်စုံတစ်ဦးသည် သဘောကောင်းသောသူတစ်ဦးဖြစ်ပြီး လူ့သဘာဝ၏ ဤကောင်းကွက်ကို ပိုင်ဆိုင်ပါက သင်နှင့် ငြင်းခုံသောအခါ ၎င်းသည် အချက်အလက်များကို အခြေခံ၍ ပြောဆိုလိမ့်မည်။ ၎င်းတို့သည် သင်နှင့် စိတ်ဆိုးသောကြောင့် ချဲ့ကားပြောဆိုခြင်း၊ သင့်အကြောင်း အခြေအမြစ်မရှိဘဲ အပျက်သဘောဆောင်သော အရာအချို့ကို ဖန်တီးပြောဆိုခြင်း သို့မဟုတ် သင့်ကို အသရေဖျက်ခြင်းနှင့် သင်၏ တည်ကြည်မှုကို စော်ကားခြင်းတို့ကို ပြုလုပ်မည်မဟုတ်ပေ။ ၎င်းတို့သည် ထိုသို့သောအရာများကို လုံးဝ လုပ်ဆောင်မည်မဟုတ်ပေ။ သင်နှင့် ငြင်းခုံသောအခါ ၎င်းတို့သည် မာနထောင်လွှားသော သို့မဟုတ် ရက်စက်ကြမ်းကြုတ်သော စိတ်သဘောထားကို ထုတ်ဖော်နိုင်သော်လည်း ၎င်းတို့ ပြောဆိုသောစကားများသည် ၎င်းတို့၏ အသိစိတ်၊ ဆင်ခြင်တုံတရားနှင့် သဘောကောင်းသော လူ့သဘာဝတို့၏ ချုပ်တည်းမှုကို လုံးဝခံရသည်။ ဤနည်းအားဖြင့် သင့်အပေါ် သက်ရောက်သော ဘေးဖြစ်စေမှု အတိုင်းအတာသည် အတိုင်းအတာတစ်ခုအထိ လျော့ကျသွားသည်။ သို့သော်လည်း ဆိုးယုတ်သောလူများမှာမူ လူ့သဘာဝ၏ သဘောကောင်းသောသွင်ပြင်လက္ခဏာ ကင်းမဲ့ကြသည်။ ဆိုးယုတ်သောလူများသည် မည်သို့ ရန်ဖြစ်ကြသနည်း။ “သင်သည် မိန်းမပျက်၊ ပြည့်တန်ဆာမ ဖြစ်သည်။ ငါသည် သင့်ဘိုးဘေးဘီဘင်၏ မျိုးရိုးရှစ်ဆက်ကို စော်ကားသည်၊ သင့်ဘိုးဘေးဘီဘင်၏ မျိုးရိုးရှစ်ဆက်ကို ကျိန်ဆဲသည်” ဟူ၍ ဖြစ်သည်။ ၎င်းတို့သည် ကြမ်းတမ်းပြီး မလိုမုန်းထားသောစကား အမျိုးမျိုးကို ပြောဆိုကြလိမ့်မည်။ ဤသည်မှာ ဆိုးယုတ်သောလူများ၏ ပုံစံဖြစ်သည်၊ ၎င်းတို့၏ ကိုယ်ကျင့်စရိုက်သည် ယုတ်ညံ့သည်။ ယုတ်ညံ့သော ကိုယ်ကျင့်စရိုက်ရှိသည့် အချို့လူများသည် ၎င်းတို့၏ စော်ကားမှုများကို အချက်အလက်များပေါ်တွင် အခြေမခံကြပေ။ အဘယ်ကြောင့် ၎င်းတို့သည် အချက်အလက်များပေါ်တွင် အခြေမခံကြသနည်း။ အကြောင်းမှာ ၎င်းတို့သည် အသိစိတ်ကင်းမဲ့ပြီး အသိစိတ်၏ စံနှုန်းများနှင့် မကိုက်ညီသောကြောင့် ဖြစ်သည်။ ၎င်းတို့သည် အခြားသူများကို စော်ကားသောအခါ ၎င်းတို့၏ အသိစိတ်၏ ကန့်သတ်ခြင်းကို မခံရပေ။ ၎င်းတို့သည် စိတ်ထဲပေါ်လာသမျှ ဆဲဆိုမှုများကို ပြောဆိုလျက် မဆင်မခြင် ုကြိမ်းမောင်းစော်ကားကြသည်။ ၎င်းတို့၏ အမုန်းတရားကို ဖွင့်ထုတ်နိုင်သည့်၊ သင်၏ စိတ်နှလုံးကို နက်ရှိုင်းစွာ ဒဏ်ရာရစေသည့်၊ သင့်ကို ဒေါသဖြင့် ရူးသွပ်သွားစေသည့် မည်သည့်စကားမဆိုသည် ၎င်းတို့ပြောဆိုမည့်စကားများ ဖြစ်သည်။ ၎င်းတို့၏ စော်ကားမှုများသည် သင့်ကို ဒေါသဖြင့် သေသွားစေနိုင်သည်အထိပင် ဖြစ်သည်။ ထိုသို့သောလူများသည် ၎င်းတို့၏ စိတ်နှလုံးထဲတွင် ကြင်နာမှုမရှိဘဲ မလိုမုန်းထားခြင်းနှင့် ပြည့်နှက်နေသည်။ ဆိုးယုတ်သောလူများ ထုတ်ဖော်သည့်အရာမှာ အဓိကအားဖြင့် မာနထောင်လွှားခြင်းနှင့် ရက်စက်ကြမ်းကြုတ်ခြင်းတည်းဟူသော ဤစိတ်သဘောထားနှစ်မျိုး ဖြစ်သည်။ အနှစ်သာရအားဖြင့် ၎င်းတို့ ဆဲဆိုကြိမ်းမောင်းသည့် စကားများသည် ကျိန်ဆဲခြင်းများပါဝင်ပြီး စာတန်၏ မလိုမုန်းထားခြင်းနှင့် ပြည့်နှက်နေကာ လုံလောက်သော ဖျက်ဆီးနိုင်စွမ်းရှိသည်၊ ၎င်းတို့သည် အမလိုမုန်းထားဆုံးသော ကျိန်ဆဲခြင်းစကားများကိုပင် ဆဲဆိုကြိမ်းမောင်းနိုင်ကြသည်။ သင်သည် လူ့သဘာဝရှိပါက သို့မဟုတ် သင်၏ လူ့သဘာဝသည် သဘောကောင်းပါက သင်သည် ထိုသို့သော စော်ကားမှုများကို မပြောဆိုနိုင်ပေ၊ ထို့အပြင် သင်သည် အခြေအမြစ်မရှိဘဲ အရာများကို မဖန်တီးနိုင်ပေ။ ဤသည်မှာ သင့်တွင် အသိစိတ်ရှိပြီး ဆင်ခြင်တုံတရား ရှိသောကြောင့်ဖြစ်ကာ သင်၏ အသိစိတ်အတွင်းရှိ စိတ်ကောင်းရှိပြီး သဘောကောင်းသော သွင်ပြင်လက္ခဏာသည် သင့်ကို ကြီးမားစွာ ချုပ်တည်းပြီး ထိန်းချုပ်ထားသဖြင့် သင်သည် ထိုသို့သော ဆဲဆိုမှုများကို ပြောဆိုရန် မဖြစ်နိုင်အောင် ဖြစ်စေသည်။ တစ်စုံတစ်ဦးက သင့်ကို စော်ကားသောအခါ သင်သည် ဒေါသထွက်ပြီး ၎င်းတို့၏ မျိုးရိုးရှစ်ဆက်ကို စော်ကားလိုကာ ၎င်းတို့ ငရဲသို့သွားသင့်သည်ဟု ဆိုလျက် ကျိန်ဆဲလိုသော်လည်း သင်က ဤသို့ပြန်စဉ်းစားသည်၊ “၎င်းတို့ကို ကျိန်ဆဲရန် ငါ့ထံတွင် မည်သည့်အခွင့်ရှိသနည်း။ ငါသည် ဘုရားသခင် မဟုတ်ပါ။ ငါ့ထံတွင် အပြီးသတ်ဆုံးဖြတ်ပိုင်ခွင့် မရှိပါ” သင်သည်လည်း ညစ်ညမ်းသောစကားများဖြင့် ပြန်လည်စော်ကားလိုသော်ငြား သင်က ဤသို့ ပြန်စဉ်းစားသည်၊ “ငါသာ ညစ်ညမ်းသော စကားများသုံးလျှင် ငါကိုယ်တိုင်ပင် စက်ဆုပ်ရွံရှာမိမည် ဖြစ်သည်၊ ငါ၏ ပတ်ဝန်းကျင်မှ လူများက ငါ့ကို မည်သို့ထင်ကြမည်နည်း။ ဤသည်မှာ ငါသည် ကိုယ်ကျင့်တရားနှင့် သိက္ခာမရှိခြင်းဖြစ်သည်ဟု အဓိပ္ပာယ်သက်ရောက်မည် မဟုတ်လား။ ငါသည် မိန်းမပါးစပ်ကဲ့သို့ ပြုမူနေခြင်း မဟုတ်လား။ ငါက ထိုသို့သော လူစားမျိုး မဖြစ်ချင်ပါ” ဟူ၍ဖြစ်သည်။ သင်သည် ၎င်းတို့ကို စော်ကားရန် ပြောထွက်မည် မဟုတ်ပေ။ သို့ဖြစ်၍ ကြီးမားသော အတိုင်းအတာအထိ သင်၏ စကားပြောဆိုမှုသည် ချုပ်တည်းခြင်းခံရပြီး သင် ပြောဆိုနိုင်သည့်အရာသည် အလွန်အမင်း ကန့်သတ်ထားသည်။ အများဆုံးအားဖြင့် သင်က ဤသို့ပြောကောင်းပြောနိုင်သည်၊ “သင်သည် စာတန်ဖြစ်သည်၊ သင်၏ ဖောက်ပြန်ပျက်စီးသည့် စိတ်သဘောထားက ဆိုးရွားသည်၊ သင်သည် ကယ်တင်ခြင်းကို မရနိုင်ပါ၊ ဘုရားသခင်က သင့်ကို မနှစ်သက်ပါ” ဟူ၍ ဖြစ်သည်။ သင်သည် အလွန်ဆုံးအားဖြင့် ထိုသို့သောစကားအနည်းငယ်ကို ပြောကောင်းပြောနိုင်သော်လည်း ထို့နောက် သင်က ဤသို့ပြန်စဉ်းစားသည်၊ “ဘုရားသခင်က တစ်စုံတစ်ယောက်ကို မနှစ်သက်ခြင်းရှိမရှိဆိုသည်မှာ ငါ ဆုံးဖြတ်ရမည့်အရာ မဟုတ်ပါ” ဟူ၍ ဖြစ်လေသည်၊ သို့ဖြစ်၍ သင် ထိုသို့ပြောသောအခါ သင်၌ ယုံကြည်မှုကင်းမဲ့နေသည်။ တစ်စုံတစ်ဦးက သင့်ကို စော်ကားပြီး သင့်ကို ငရဲ၏ ဆယ့်ရှစ်ထပ်မြောက်အလွှာသို့ သွားရန် ပြောဆိုကာ ကျိန်ဆဲသောအခါ သင်သည် သင့်ဘာသာသင် ဤသို့တွေးသည်၊ “တစ်စုံတစ်ယောက်ကို ကျိန်ဆဲပြီး ငရဲ၏ ဆယ့်ရှစ်ထပ်မြောက်အလွှာကို သွားခိုင်းခြင်းသည် ထိုစကားများက အလွန်ပင် ကြမ်းတမ်းလွန်းပါတကား၊ ထိုသို့သော စကားမျိုး ကျွန်ုပ် မပြောနိုင်ပါ၊ စကားပြောလျှင် ချင့်ချိန်ရမည်” ဟူ၍ ဖြစ်လေသည်။ အဘယ်ကြောင့် သင်သည် ဤအတွေးများကို ထားရှိနိုင်သနည်း။ အကြောင်းမှာ သင်၏ လူ့သဘာဝအတွင်း၌ တည်ရှိသောအရာသည် ဆိုးယုတ်သောလူများ၏ အရာနှင့် ကွဲပြားသောကြောင့် ဖြစ်သည်။ သင်သည် သဘောကောင်းပြီး စိတ်ကောင်းရှိကာ အသိစိတ်နှင့် ဆင်ခြင်တုံတရားရှိပါက သင်ပြောဆိုသောစကားများသည် အလွန် ဆင်ခြင်တုံတရား ရှိလိမ့်မည်။ သင်သည် သင်၏ အသိစိတ်၏ ဘောင်အတွင်း၌ ဒေါသစကားအချို့ကို ပြောဆိုခြင်း သို့မဟုတ် ညစ်ညမ်းသောစကားအချို့ မတော်တဆ ပြောမိခြင်းတို့ ပြုနိုင်သော်လည်း ၎င်းတို့ကို ပြောဆိုပြီးနောက်တွင် သင်ကိုယ်တိုင် အလွန်စိတ်မကောင်းဖြစ်ပြီး အခြားသူကို အမှန်တကယ် မထိခိုက်စေခဲ့ပေ၊ သင်၏ စကားများတွင် ဖျက်ဆီးနိုင်စွမ်း ကင်းမဲ့နေသည်။ ဆိုးယုတ်သောလူများသည် ၎င်းတို့ အခြားသူများကို စော်ကားလေလေ ပို၍ ပျော်ရွှင်လာကြလေလေဖြစ်ပြီး သင်မှာမူ အခြားသူများကို စော်ကားလေလေ ပို၍ စိတ်မကောင်းဖြစ်လေလေဖြစ်ကာ သင့်ဘာသာသင် ဤသို့တွေးသည်၊ “ထားလိုက်ပါ၊ ဤကဲ့သို့ ယုတ်ညံ့သိမ်ဖျင်းသည့်သူနှင့် ဆိုးယုတ်သည့်လူစားမျိုးတို့ဖြင့် တစ်တန်းတည်းထား၍ ဆက်ဆံရသည်မှာ တန်ဖိုးမရှိပါ၊ အဓိပ္ပာယ်မရှိပါ။ ၎င်းတို့နှင့် နောက်ထပ် ရန်မဖြစ်တော့ပါ” ဟူ၍ ဖြစ်လေသည်။ ဆိုးယုတ်သောသူတစ်ဦးနှင့် ငြင်းခုံခြင်းသည် စာတန်နှင့် သမ္မာတရားအကြောင်း ပြောဆိုရန် ကြိုးစားခြင်းကဲ့သို့ လုံးဝ အကျိုးသက်ရောက်မှု မရှိပေ။ ၎င်းတို့နှင့် ငြင်းခုံရန် သို့မဟုတ် အမှုအရာများကို အရေးလုပ်ရန် မလိုအပ်ပေ။ နောင်တွင် ထိုသို့သောလူများထံမှ ဝေးဝေးနေလိုက်ရုံသာ ဖြစ်သည်။ သင်သည် ၎င်းတို့ကို ဘေးဖြစ်စေရန် တွေးမည်လော။ သင်သည် ၎င်းတို့ကို လက်စားချေရန်နှင့် ၎င်းတို့ကို သင်ခန်းစာပေးရန် အခွင့်အရေးရှာရန် တွေးမည်လော။ သင့်တွင် ထိုသို့သော ရက်စက်သည့်စိတ်နှလုံး မရှိပေ။ သင်သည် သင့်ဘာသာသင် ဤသို့သာ ဆက်ပြောနေသည်၊ “ထားလိုက်ပါ။ သူတို့ထံမှ စော်ကားမှုအနည်းငယ်က ငါ့ကို မည်သည့်ဆုံးရှုံးမှုမျှ မဖြစ်စေခဲ့ပါ၊ ၎င်းတို့နှင့် ဤကိစ္စကို ပုံကြီးမချဲ့တော့ပါ” ဟူ၍ဖြစ်သည်။ အချို့လူများသည် “မည်သို့ပင်ဖြစ်စေ ဘုရားသခင်က ကျွန်ုပ်ကို မကျိန်ဆဲခဲ့ပါ။ သူတို့၏ ကျိန်စာများက မည်သည့်အကျိုးသက်ရောက်မှုမျှ မရှိပါ” ဟု ဆိုကာ မိမိတို့ကိုယ်ကိုပင် နှစ်သိမ့်ကြသည်။ အမှန်တွင် သင်သည် အသိစိတ်နှင့် ဆင်ခြင်တုံတရားရှိသောကြောင့်၊ သင်၏ လူ့သဘာဝအတွင်း၌ သဘောကောင်းပြီး စိတ်ကောင်းရှိသောကြောင့် သင်သည် ထိုစော်ကားမှုများကို လုံးဝ မပြောဆိုနိုင်ပေ။ သင်သည် ၎င်းတို့ကို ညစ်ညမ်းပြီး သိက္ခာကျစေသည်ဟု မြင်သည်။ ထိုစကားများသည် သင်၏ ပါးစပ်မှ ထွက်လာမည်ဆိုပါက သင်၏ အသိစိတ်ကို ဆန့်ကျင်သည်ဟု သင်ခံစားရလိမ့်မည်။ အထူးသဖြင့် ဖန်တီးပြောဆိုမှုများ သို့မဟုတ် အခြေအမြစ် မရှိသောကိစ္စများနှင့် ပတ်သက်လာသောအခါ သင်သည် ၎င်းတို့ကို ပို၍ပင် မပြောဆိုနိုင်ပေ။ ၎င်းတို့ကို မပြောဆိုနိုင်ခြင်းသည် သင့်အတွက် အကာအကွယ်တစ်ခု ဖြစ်သည်။ ၎င်းတို့၏ စကားများတွင် သိသာထင်ရှားသော ဖျက်ဆီးနိုင်စွမ်းရှိပြီး သင့်ကို ဘေးဖြစ်စေခဲ့သည်၊ ဤသည်မှာ ၎င်းတို့၏ ဒုစရိုက်အမှု ဖြစ်သည်။ ဤဒုစရိုက်အမှုသည် မည်သို့ ဖြစ်ပေါ်လာခဲ့သနည်း။ ၎င်းမှာ ၎င်းတို့၏ လူ့သဘာဝတွင် ယုတ်ညံ့သော အရည်အသွေးများ ပါဝင်သောကြောင့် ဖြစ်သည်။ ၎င်းတို့သည် သင်နှင့် ပဋိပက္ခများ သို့မဟုတ် အငြင်းပွားမှုများရှိသောအခါ ၎င်းတို့၏ ဖောက်ပြန်ပျက်စီးသော စိတ်သဘောထားသည် အကန့်အသတ်မရှိ ဖောင်းပွလာပြီး သင့်ကို မဆင်မခြင် ကျိန်ဆဲနိုင်ကြသည်။ ၎င်းတို့တွင် ဤသို့သော ယုတ်ညံ့သည့် ကိုယ်ကျင့်စရိုက်ရှိသောကြောင့် ၎င်းတို့သည် ဖောက်ပြန်ပျက်စီးသော စိတ်သဘောထားကို သဘာဝအတိုင်း ထုတ်ဖော်ကြသည်။ အခြားတစ်ဖက်တွင် သင်သည် အသိစိတ်၊ ဆင်ခြင်တုံတရားနှင့် လူ့သဘာဝရှိသော သဘောကောင်းပြီး စိတ်ကောင်း ရှိသူတစ်ဦးဖြစ်ပါက ဤသို့သောအခြေအနေမျိုးတွင် သင်၏ ဖောက်ပြန်ပျက်စီးသော စိတ်သဘောထားကို သင် ထုတ်ဖော်မည် မဟုတ်သည်သာမက သင်၏ လူ့သဘာဝသည် ကြီးမားသော အတိုင်းအတာအထိ သင်၏ ဖောက်ပြန်ပျက်စီးသော စိတ်သဘောထား ထုတ်ဖော်ခြင်းကို ချုပ်တည်းလိမ့်မည်။ ဤသည်မှာ သင့်အတွက် အလွန်ကောင်းမြတ်လှပါသည်။ အပေါ်ယံအားဖြင့် သင်သည် ဆုံးရှုံးမှုခံစားခဲ့ရသည်၊ အားနည်းသောအခြေအနေတွင် ရှိနေသည်၊ ရန်ပွဲတွင် ၎င်းတို့ကို မနိုင်ဘဲ အခြားသူများအတွက် လူရယ်စရာ ဖြစ်ခဲ့ရသည်ဟု ထင်ရသည်။ အမှန်တွင် သင်၏ လူ့သဘာဝသည် သင့်ကို ကာကွယ်ခဲ့ပြီး သင့်ကို မကောင်းမှုကျူးလွန်ခြင်းမှဖြစ်စေ၊ ဘုရားသခင် မနှစ်သက်သောအရာများကို လုပ်ဆောင်ခြင်းမှဖြစ်စေ၊ ဘုရားသခင် မနှစ်သက်သောစကားများကို ပြောဆိုခြင်းမှဖြစ်စေ တားဆီးခဲ့သည်။ ဤနည်းအားဖြင့် ၎င်းသည် သင့်ကို အတိုင်းအတာတစ်ခုအထိ ကာကွယ်ခဲ့သည် မဟုတ်လော။ (ဟုတ်ပါသည်။) လူ့သဘာဝ၏ ဤကောင်းကွက်သည် ကြီးမားသော အတိုင်းအတာအထိ သင့်ကို ကာကွယ်ခဲ့ပြီး ဖောက်ပြန်ပျက်စီးသော စိတ်သဘောထားကို ထုတ်ဖော်သည့်အခါတွင် ဘုရားသခင် မနှစ်သက်သော သို့မဟုတ် စက်ဆုပ်ရွံရှာသောအရာများကို ထပ်မံလုပ်ဆောင်ခြင်းမှဖြစ်စေ၊ ဘုရားသခင် စက်ဆုပ်ရွံရှာပြီး အပြစ်စီရင်သောစကားများကို ပြောဆိုခြင်းမှဖြစ်စေ သင့်ကို တားဆီးခဲ့သည်။ ဤသည်မှာ ကောင်းမှုတစ်ခုအဖြစ် မသတ်မှတ်သော်လည်း အနည်းဆုံးအနေဖြင့် သင်သည် မကောင်းမှုကို မကျူးလွန်ခဲ့ပေ။ ဤအခြေအနေတွင် သင်လုပ်ဆောင်ခဲ့သည့် အရာသည် ပြစ်တင်ရှုတ်ချခြင်း ခံရမည်မဟုတ်ဘဲ သင်သည် ၎င်းအတွက် အပြစ်ဒဏ်ပေးခြင်း ခံရမည်မဟုတ်ပေ။ ဆန့်ကျင်ဘက်အားဖြင့် ဆိုးယုတ်သောလူများသည် ၎င်းတို့၏ ယုတ်ညံ့သော ကိုယ်ကျင့်စရိုက်၏ လွှမ်းမိုးမှုအောက်တွင် လုပ်ဆောင်သောအရာများအတွက် ပြစ်တင်ရှုတ်ချခြင်း ခံရမည်သာမက အပြစ်ဒဏ်ပေးခြင်းလည်း ခံရမည်ဖြစ်သည်။ ၎င်းတို့သည် အကျိုးဆက်များကို ခံရမည်ဖြစ်ပြီး တာဝန်ကို ထမ်းရမည်ဖြစ်သည်။ သို့ဖြစ်၍ ၎င်းတို့၏ လူ့သဘာဝတွင် အမျိုးမျိုးသော ကောင်းကွက်များကို ပိုင်ဆိုင်သော လူများသည် အချို့ကိစ္စများတွင် မျက်နှာ၊ အဆင့်အတန်းနှင့် ဂုဏ်သိက္ခာကို ဆုံးရှုံးပုံပေါ်နိုင်ပြီး အထူးသဖြင့် ၎င်းတို့၏ အကြောင်းပြချက်ကို ငြင်းခုံရန် အစပြုလုပ်ဆောင်ခွင့်ကို ဆုံးရှုံးနိုင်သော်လည်း ဤသည်မှာ ဆုံးရှုံးမှုခံရခြင်း မဟုတ်ပေ။ အချို့လူများက “ဆုံးရှုံးမှုခံရခြင်း မဟုတ်လျှင် အခွင့်ကောင်းယူခြင်း ဖြစ်သည်ဟု ဆိုလိုသလား” ဟု ပြောကြသည်။ ယင်းကို ဆုံးရှုံးမှုခံရခြင်း သို့မဟုတ် အခွင့်ကောင်းယူခြင်းတို့ဖြင့် တိုင်းတာ၍မရနိုင်ပေ။ သို့ဆိုလျှင် ၎င်းကို မည်သို့ တိုင်းတာသင့်သနည်း။ ၎င်းကို ဤသို့ တိုင်းတာသင့်သည်။ အချို့အခြေအနေတွင် ဆုံးရှုံးမှုခံရခြင်းသည် အရေးမကြီးပေ၊ အဓိကအချက်မှာ သင်သည် ယင်းမှ အကျိုးအမြတ်ရရှိနိုင်ခြင်း ဖြစ်သည်။ ဤအခြေအနေတွင် သင်၏ အပြုအမူကို ကာကွယ်စောင့်ရှောက်ခဲ့သည်မှာ သင်၏ လူ့သဘာဝ၏ ကောင်းကွက်များဖြစ်ပြီး သင့်ကို မကောင်းမှုကျူးလွန်ခြင်းမှ တားဆီးကာ သင်သည် ဘုရားသခင်၏ အပြစ်စီရင်ခြင်းကို မခံရကြောင်း သေချာစေသည်။ ဤသည်မှာ အကျိုးအမြတ်ရရှိခြင်း မဟုတ်လော။ ယခု သင်သည် မကောင်းမှုကျူးလွန်ခြင်း၏ အကျိုးဆက်အဖြစ် အပြစ်ဒဏ်ကို ခံရရန် မဖြစ်နိုင်တော့ပေ။ ဤသည်မှာ သင့်အတွက် ကောင်းသောအရာ မဟုတ်လော။ (ဟုတ်ပါသည်။) ၎င်းသည် သင် တက်ကြွစွာ လုပ်ဆောင်ခဲ့သော ကောင်းမှုတစ်ခု မဟုတ်သကဲ့သို့ သမ္မာတရား စည်းမျဉ်းများကို တက်ကြွစွာ လိုက်နာသည့် လုပ်ဆောင်ချက်တစ်ခုလည်း မဟုတ်သော်လည်း သင်၏ လူ့သဘာဝတွင် ကောင်းကွက်များ ရှိခြင်းဟူသည့် ဘောင်အတွင်း၌ သင်သည် သမ္မာတရား စည်းမျဉ်းများကို မချိုးဖောက်သည့်အရာတစ်ခုကို လုပ်ဆောင်ခဲ့သည်။ ဤနည်းအားဖြင့် သင်သည် ကာကွယ်ခြင်းခံရသည်။ ၎င်းသည် အမှတ်ရခြင်း ခံရမည် မဟုတ်သော်လည်း အနည်းဆုံးအနေဖြင့် ၎င်းသည် ပြစ်တင်ရှုတ်ချခြင်း မခံရပေ။ သို့ဖြစ်၍ သင်သည် မည်သည့်တာဝန်ကိုမျှ ထမ်းဆောင်ရန် သို့မဟုတ် အပြစ်ဒဏ်ပေးခြင်းကို ခံရန် မလိုအပ်ပေ။ ဤသည်မှာ ကောင်းသောအရာ မဟုတ်လော။ (ဟုတ်ပါသည်။) ဘုရားသခင်နောက်သို့ လိုက်လျှောက်သည့် ဖြစ်စဉ်တွင် သင်လုပ်ဆောင်သည့် အရာသည် သမ္မာတရားနှင့် ကိုက်ညီသည်ဖြစ်စေ မကိုက်ညီသည်ဖြစ်စေ၊ ဘုရားသခင်က ၎င်းကို မည်သို့ ရှုမြင်သည်ဖြစ်စေ အနည်းဆုံးအနေဖြင့် သင်သည် မိမိကိုယ်ကို လိပ်ပြာသန့်သည်။ ဘုရားသခင်က ယင်းကို အမှတ်မရလျှင်ပင် သင်သည် အနည်းဆုံး ဘုရားသခင်၏ ပြစ်တင်ရှုတ်ချခြင်းကို ခံရခြင်း သို့မဟုတ် ဘုရားသခင် သင့်ကို မုန်းစေခြင်းတို့မှ ရှောင်ကြဉ်သင့်သည်။ ဤသည်မှာ သင် လိုက်နာသင့်သည့် အခြေခံအကျဆုံး စည်းမျဉ်းဖြစ်သည်။ လူ့သဘာဝ၏ ကောင်းကွက်များသည် လူတို့အတွက် အလွန်အရေးမကြီးသလော။ (အရေးကြီးပါသည်။) သို့ဖြစ်၍ လူ့သဘာဝ၏ ကောင်းကွက်အချို့ရှိခြင်းသည် သင့်ကို လူအများကြားတွင် အရာမရောက်စေဟု သင်ထင်သောကြောင့်၊ သင်သည် အခွင့်ကောင်းယူခြင်း သို့မဟုတ် အကျိုးအမြတ်များရရှိခြင်းတို့မှ အစဉ်သဖြင့် လွဲချော်မည်ဖြစ်ပြီး ကောင်းကွက်အားလုံးကို အခြားသူများက ရယူသွားမည်ဖြစ်ကာ သင်သည် အမြဲတစေ ဆုံးရှုံးမှုခံရသူဖြစ်မည်ဟု ထင်သောကြောင့်သာ အဆက်မပြတ် မလိုလားဘဲ မနေနှင့်။ ဆုံးရှုံးမှုခံရခြင်းတွင် မကောင်းသောအရာကား အဘယ်နည်း။ အနည်းဆုံးအနေဖြင့် သင် ခံစားနေရသည့်အရာမှာ ဘုရားသခင်က သင့်ကို မူလက ပေးထားသည့်အရာဖြစ်ပြီး သင်သည် အခြားသူများပိုင်ဆိုင်သည့်အရာကို မယူခဲ့ပေ။ သင်သည် အခွင့်ကောင်းယူပါက ထိုအရာသည် မမှန်ကန်ပေ၊ ၎င်းမှာ သင်သည် အခြားသူများ၏ ဝေစုမှ ယူခဲ့သည်ဟု ဆိုလိုသည်။ သင်သည် မိမိနှင့်မသက်ဆိုင်သည့်အရာကို ယူပါက ဘုရားသခင်က ပြစ်တင်ရှုတ်ချလိမ့်မည်။ လူတို့သည် ဘုရားသခင်၏ ပြစ်တင်ရှုတ်ချခြင်းခံရမည့်အရာများကို မလုပ်ဆောင်သင့်ပေ။ အချို့လူများက “ဘုရားသခင်က မည်သည့်လုပ်ဆောင်ချက်မျိုးကို အမှတ်ရမည်ကို ကျွန်ုပ်မသိပါ” ဟု ပြောကြသည်။ သို့သော် ဘုရားသခင်က မည်သည့်လုပ်ဆောင်ချက်များကို ပြစ်တင်ရှုတ်ချသည်ကို သင်သိပါသလော။ သင်သိပါက အနည်းဆုံးအားဖြင့် သင်သည် ဤနယ်နိမိတ်ကို လိုက်နာသင့်သည်။ ဘုရားသခင်၏ ပြစ်တင်ရှုတ်ချခြင်းခံရမည့်အရာများကို မလုပ်ဆောင်နှင့်။ သင် နားလည်ပြီလော။ (နားလည်ပါပြီ။) ဤကိစ္စရပ်များကို ဤမျှ ပြောပြီးဖြစ်သောကြောင့် သင်တို့ နားလည်လောက်ပြီ ဖြစ်သည်။

လူ့သဘာဝရှိ သဘောကောင်းခြင်းဟူသော ကောင်းကွက်သည် လူအများစုတွင် မရှိပေ။ သို့သော် တစ်စုံတစ်ဦးသည် ဤကောင်းကွက်ကို အမှန်တကယ် ပိုင်ဆိုင်ပါက ၎င်းတို့သည် ဖောက်ပြန်ပျက်စီးသော လူသားမျိုးနွယ်ကြားတွင် အမှန်တကယ် လူကောင်းတစ်ဦး ဖြစ်သည်၊ ထိုသို့သောလူများသည် အလွန်ရှားပါးသည်။ သင်သည် ဤကောင်းကွက်ကို အမှန်တကယ် ပိုင်ဆိုင်ပါက ဘုရားသခင်သည် သင့်ကို ကောင်းချီးပေးလိမ့်မည်၊ ဘုရားသခင်သည် သင့်ကို အချိန်တိုင်း ကျေးဇူးပြုလိမ့်မည်။ လူ့စကားဖြင့်ဆိုသော် ဘုရားသခင်သည် သင့်ကို အချိန်တိုင်း ဂရုစိုက်လိမ့်မည်ဟု ဆိုလိုသည်။ ကိုယ်တော်သည် သင့်ကို မည်သို့ ဂရုစိုက်သနည်း။ ဘုရားသခင်၏ သင့်အပေါ် ဂရုစိုက်မှုမှာ သင်သည် အခြားသူများကို အစဉ်သဖြင့် စဉ်းစားပေးပြီး သင်၏ ကိုယ်ပိုင်အကျိုးစီးပွားများကို စွန့်လွှတ်ကာ အခြားသူများက သင့်အပေါ် အခွင့်ကောင်းယူကြသော်လည်း ၎င်းတို့သည် ဘုရားသခင်၏ ကောင်းချီးမင်္ဂလာများကို မရရှိနိုင်ခြင်း ဖြစ်သည်။ ၎င်းတို့သည် အခြားသူများအပေါ် အခွင့်ကောင်းယူခြင်းဖြင့်သာ အသက်ရှင်နိုင်ပြီး နောင်ဘဝတွင် ဤအရာအတွက် ပြန်လည်ပေးဆပ်ရမည် ဖြစ်သည်။ သို့သော် သင်ကမူ ဘုရားသခင်၏ ကောင်းချီးမင်္ဂလာများဖြင့် အသက်ရှင်သည်။ အခြားသူများက သင့်အပေါ် အခွင့်ကောင်း ယူနိုင်သော်လည်း လက်တွေ့တွင် သင်သည် မည်သည့်အရာမျှ မဆုံးရှုံးပေ။ ငါ့ကို ပြောလော့၊ ဤသည်မှာ ကောင်းသလော။ (ကောင်းပါသည်။) သင်မြင်သလော၊ သဘောကောင်းသောသူများသည် အပြင်ပန်းအားဖြင့် ဆုံးရှုံးမှုများ အစဉ်သဖြင့် ခံရပုံပေါ်သည်။ လူတို့သည် ၎င်းတို့ကို ရိုးစင်းပြီး ဟန်ဆောင်မှုကင်းသူများအဖြစ် မြင်ကြသောကြောင့် စကားပြောဆိုပြီး ပြုမူသည့်အခါ ၎င်းတို့ကို စဉ်းစားဉာဏ်မဲ့သူများကဲ့သို့ ဆက်ဆံကာ အနိုင်ကျင့်လျက်၊ ၎င်းတို့ထံမှ ငွေနှင့် အကျိုးအမြတ် နှစ်မျိုးလုံးကို ထုတ်ယူလျက်၊ ၎င်းတို့၏ ပိုင်ဆိုင်မှုများစွာကို သိမ်းပိုက်လျက် ၎င်းတို့အပေါ် အစဉ်သဖြင့် အခွင့်ကောင်းယူကြသည်။ သို့သော် သဘောကောင်းသောသူများတွင် တစ်စုံတစ်ရာ ချို့တဲ့နေသည်ကို သင်မြင်ပါသလော။ ၎င်းတို့တွင် မည်သည့်အရာမျှ မချို့တဲ့ပေ။ ၎င်းတို့သည် အရာရာတိုင်းတွင် အလျှံပယ် ရှိကြသည်။ အမှုအရာများကို လုပ်ဆောင်သည့်အခါ ၎င်းတို့တွင် ဉာဏ်ရည်နှင့် ဉာဏ်ပညာရှိပြီး စိုးရိမ်ပူပန်ခြင်း မရှိပေ။ ဘုရားအိမ်တော်က ၎င်းတို့အား မည်သည့်တာဝန်ကိုမဆို ပေးအပ်ပါစေ ၎င်းတို့သည် အကျိုးအမြတ်နှင့် ဆုံးရှုံးမှုများအပေါ် အရေးမလုပ်သကဲ့သို့ မတိုက်ခိုက်၊ မယှဉ်ပြိုင်ကြပေ။ ၎င်းတို့သည် မိမိတို့အား ခိုင်းစေသည့် မည်သည့်အရာကိုမဆို ရိုးရှင်းစွာ လုပ်ဆောင်ကြသည်။ မည်သည့်အလုပ်ဖြစ်စေ ၎င်းတို့သည် အမှားလုပ်ခဲသည်။ ရံဖန်ရံခါ အသေးအဖွဲ ပြဿနာများ သို့မဟုတ် အမှားအယွင်းငယ်များ ဖြစ်ပေါ်လျှင်ပင် ယင်းတို့မှာ တမင်တကာလုပ်ခြင်း မဟုတ်ပေ။ ၎င်းတို့သည် မိမိတို့လုပ်ဆောင်သည့်အရာတွင် စိတ်နှလုံးကို နှစ်မြှုပ်လုပ်ဆောင်ကြသည်၊ ၎င်းတို့၏ အသိစိတ်နှင့် ဆင်ခြင်တုံတရားအရ အနိမ့်ဆုံးသော အခြေခံစံကို ပြည့်မီကြပြီး ဘုရားသခင်၏ စေ့စေ့စပ်စပ် ကြည့်ရှုစစ်ဆေးခြင်းကို လက်ခံနိုင်ကြသည်။ သို့ဖြစ်၍ ထိုသို့သောလူများသည် ဘုရားသခင်၏ ကောင်းချီးမင်္ဂလာများကို ရရှိနိုင်ကြသည်။ သဘောကောင်းခြင်းသည် လူ့သဘာဝ၏ ကောင်းကွက်တစ်ခုဖြစ်ကြောင်း သင်သိသောကြောင့် သင်၏ ကျင့်ကြံပြုမူခြင်းတွင် ဤအရာကို ဦးတည်၍ ကြိုးစားသင့်သည် မဟုတ်လော။ (ဟုတ်ပါသည်။) အသေးအဖွဲကိစ္စများအတွက် စိတ်အနှောင့်အယှက် မဖြစ်နှင့်၊ မည်သူမျှ ချဉ်းကပ်ရန် သို့မဟုတ် ရန်စရန် မဝံ့သော ဆူးချွန်နှင့်တူသောသူမျိုး မဖြစ်နှင့်၊ ထိုသို့သော လူစားမျိုး မဖြစ်နှင့်။ အခြားသူများက သင့်အပေါ် အနည်းငယ် အခွင့်ကောင်းယူပါက ၎င်းတို့က သင့်ကို အနိုင်ကျင့်နေသည်ဟု အစဉ်သဖြင့် မခံစားရနှင့်။ အနည်းငယ် ပို၍ ရိုးစင်းပြီး ပို၍ ဟန်ဆောင်မှုကင်းခြင်းက အဘယ်များ ထိုမျှ ဆိုးရွားနေသနည်း။ အချို့လူများသည် အလွန်အမင်း ပါးနပ်လွန်းပြီး “ကျွန်ုပ်ကို လူမိုက်တစ်ဦးဟု မမှတ်ယူနှင့်။ ကျွန်ုပ်မှာ ဦးနှောက်ရှိသည်။ ကျွန်ုပ်ကို မကြိုက်သူ သို့မဟုတ် ဆက်ဆံရေးမကောင်းသူကို ကျွန်ုပ်သိမြင်နိုင်သည်။ ကျွန်ုပ်ကို အထင်သေးသူနှင့် မည်သူ၏စကားများမှာ လှောင်ပြောင်သရော်ခြင်း သို့မဟုတ် စောင်းမြောင်းပြောဆိုခြင်းများဖြင့် ပြည့်နေသည်ကို ကျွန်ုပ်သိနိုင်သည်” ဟုဆိုလျက် ၎င်းတို့ စဉ်းစားဉာဏ်မမဲ့ကြောင်းကို အစဉ်သဖြင့် သက်သေပြလိုကြသည်။ ထိုသို့သောအရာများကို မြင်နိုင်ကြားနိုင်ခြင်းသည် အသုံးမဝင်ပေ။ ဤသည်မှာ ဉာဏ်နီဉာဏ်နက်နှင့် ပါးနပ်ခြင်းမျှသာ ဖြစ်သည်။ ဤပါးနပ်မှု အနည်းငယ်ရှိခြင်းက သင့်တွင် ဉာဏ်ပညာရှိသည် သို့မဟုတ် သင်သည် အမှန်တကယ် ဉာဏ်ကောင်းသည်ဟု မဆိုလိုပေ။ ဆန့်ကျင်ဘက်အားဖြင့် လူတို့သည် သင့်ကို အထင်သေးကြလိမ့်မည်၊ အကြောင်းမှာ တိရစ္ဆာန်များပင်လျှင် ဤသို့သော ပါးနပ်မှုနှင့် ဤမဖြစ်စလောက်သော အတွေးအခေါ်များကို ပိုင်ဆိုင်သောကြောင့် ဖြစ်သည်။ အဘယ်ကြောင့် ငါ ဤသို့ပြောရသနည်း။ တိရစ္ဆာန်များနှင့် အနီးကပ် ထိတွေ့ဆက်ဆံသူအားလုံး ဤအရာကို သိကြသည်၊ သင်သည် ၎င်းတို့အကြောင်း ကောင်းသောအရာများကိုဖြစ်စေ၊ မကောင်းသောအရာများကိုဖြစ်စေ ပြောဆိုသည့်အခါ တိရစ္ဆာန်ငယ်များပင်လျှင် နားလည်နိုင်ကြသည်။ ဥပမာအားဖြင့် ခွေးတစ်ကောင်သည် သင် မကောင်းသောစကားများ ပြောသည်ကို ကြားပါက ချက်ချင်းပင် မပျော်မရွှင်ဖြစ်သွားမည်ဖြစ်ပြီး သင်သည် သိသာထင်ရှားစွာ ကောင်းသောစကားအချို့ကို ပြောဆိုပါကလည်း ၎င်းက သိနိုင်ပေသည်။ လူတို့သည် တိရစ္ဆာန်ငယ်များပင် ပိုင်ဆိုင်သည့်အရာများကို အသုံးပြု၍ မိမိတို့ကိုယ်ကို အစဉ်သဖြင့် တိုင်းတာပါက ယင်းက ၎င်းတို့၏ လူ့ဂုဏ်ရည်ကို နှိမ့်ချရာ မရောက်ပေသလော။ ဖန်ဆင်းခံ လူသားမျိုးနွယ်ကို တိုင်းတာရန် စံနှုန်းကို နှိမ့်ချခြင်းအားဖြင့် သင်သည် မိမိကိုယ်ကို တန်ဖိုးနှိမ့်ချနေခြင်း ဖြစ်သည်။ “ကျွန်ုပ် စဉ်းစားဉာဏ်မဲ့သည်ဟု မထင်နှင့်၊ ကျွန်ုပ်ကို သုံးနှစ်သားကလေးတစ်ဦးကဲ့သို့ မဆက်ဆံနှင့်။ သင်က ကျွန်ုပ်ကို ပြောင်းဖူးမုန့်ပေးလျှင် ကျွန်ုပ် လုံးဝ စားမည်မဟုတ်၊ ကျွန်ုပ်ကို ဖက်ထုပ်သာ ယူလာပေးပါ။ ဖက်ထုပ်က အရသာရှိသည်ကို မသိသူ မည်သူရှိသနည်း” ကဲ့သို့သော စကားများကို အစဉ်သဖြင့် မပြောဆိုနှင့်။ သင် စဉ်းစားဉာဏ်မမဲ့ကြောင်း သက်သေပြရန် ထိုသို့သော စဉ်းစားဉာဏ်မဲ့သည့်စကားများကို အသုံးမပြုနှင့်။ သင်သည် အမှန်တကယ် စဉ်းစားဉာဏ်မမဲ့ပါက လူ့သဘာဝ၏ စံနှုန်းများကို ပြည့်မီရန် ကြိုးစားလော့။ လူတို့၏ အသိစိတ်နှင့် ဆင်ခြင်တုံတရားတွင် မည်သည့်အရာ ရှိသင့်သည်၊ လူ့သဘာဝ၏ ကောင်းကွက်များနှင့်ဆိုင်သော သရုပ်သကန်များမှာ အဘယ်အရာဖြစ်သည်၊ လူ့သဘာဝ၏ ချို့ယွင်းချက်များနှင့် ညံ့ဖျင်းသော ကိုယ်ကျင့်စရိုက်တို့၏ သရုပ်သကန်များမှာ အဘယ်အရာဖြစ်သည်ဟူသည့် ဤကဏ္ဍများကို မိတ်သဟာယဖွဲ့ပြီး နားလည်လော့။ လူတို့သည် မိမိတို့၏ လူ့သဘာဝတွင် မည်သည့်အရာကို ပိုင်ဆိုင်သင့်သည်၊ ဖန်ဆင်းခံ လူသားမျိုးနွယ်သည် မည်သည့်အရာကို ပိုင်ဆိုင်သင့်သည်တို့နှင့်ပတ်သက်၍ အနည်းငယ် မိတ်သဟာယဖွဲ့လော့၊ ထို့နောက် ယင်းတို့ကို ဦးတည်၍ ကြိုးစားကာ ဤအရာများကို ပိုင်ဆိုင်ရန် ကြိုးစားအားထုတ်လော့။ ဤသည်က သင်၏ တစ်ကိုယ်ရေ တန်ဖိုးကို မြှင့်တင်ပေးမည် မဟုတ်လော။ သင်၏ ဉာဏ်ရည်ကို သုံးနှစ်သားကလေးတစ်ဦး၏ ဉာဏ်ရည်နှင့် အဆက်မပြတ် နှိုင်းယှဉ်နေခြင်းဖြင့် နေရာတစ်ခုခုကို သင်ရောက်ဦးမည်လော။ ထိုနည်းလမ်းဖြင့် သင် ရင့်ကျက်နိုင်မည်လော။ သုံးနှစ်သားကလေးတစ်ဦးက “ကျွန်ုပ်က ပလတ်စတစ်နို့ဘူးဖြင့် နို့သောက်နိုင်သည်” ဟု ပြောပြီး သင်က “ကျွန်ုပ်က ဖန်ဘူးဖြင့် သောက်နိုင်သည်၊ ကျွန်ုပ်၏လက်များ ပူလောင်မည်ကိုလည်း မကြောက်ပေ” ဟု ပြောသည်။ သုံးနှစ်သားကလေးက “ကျွန်ုပ်က ဖိနပ်စီးသည့်အခါ ဘယ်နှင့်ညာကို ခွဲခြားတတ်သည်” ဟု ပြောပြီး သင်က “ကျွန်ုပ်က ဆွယ်တာအင်္ကျီဝတ်သည့်အခါ အရှေ့နှင့်အနောက်ကို ခွဲခြားတတ်သည်။ သင် ထိုသို့လုပ်နိုင်သလော” ဟု ပြောသည်။ ဤသို့ဖြင့် သင်သည် နေရာတစ်ခုခုကို ရဦးမည်လော။ သင်၏ ဉာဏ်ရည်၊ ကိုယ်ကျင့်စရိုက်နှင့် သင်၏ လူ့သဘာဝက ပိုင်ဆိုင်သင့်သည့် အမျိုးမျိုးသော စွမ်းရည်များသည် သုံးနှစ်သားကလေးတစ်ဦး သို့မဟုတ် အရွယ်မရောက်သေးသူတစ်ဦး၏ အဆင့်တွင်သာ ရပ်တန့်နေပါက သင်သည် ရင့်ကျက်သောသူတစ်ဦး ဖြစ်လာရန် သို့မဟုတ် အခြားသူများက သင့်ကို အရွယ်ရောက်ပြီးသူတစ်ဦးအဖြစ် ဆက်ဆံစေရန် အလွန်ခက်ခဲပေလိမ့်မည်။ အခြားသူများက သင့်ကို အရွယ်ရောက်ပြီးသူတစ်ဦးအဖြစ် ဆက်ဆံစေရန် သင် မည်သို့ လုပ်ဆောင်နိုင်မည်နည်း။ သင်သည် အရွယ်ရောက်ပြီးသူများ လုပ်ဆောင်သင့်သည့် အရာများနှင့် ဖန်ဆင်းခံလူသားများ လုပ်ဆောင်သင့်သည့် အရာများကို လုပ်ဆောင်ရန် လိုအပ်သည်။ သင်သည် ဖန်ဆင်းခံလူသားများ ပိုင်ဆိုင်သင့်သည့် လူ့သဘာဝကို ပိုင်ဆိုင်ရမည်။ ဤလူ့သဘာဝသည် အနည်းဆုံးအနေဖြင့် မည်သည့်အရာကို ပိုင်ဆိုင်သင့်သနည်း။ အသိစိတ်၊ ဆင်ခြင်တုံတရားနှင့် ကောင်းမွန်သော ကိုယ်ကျင့်စရိုက်၏ အမျိုးမျိုးသော ကဏ္ဍများ ဖြစ်သည်။ ဤနည်းအားဖြင့် သင်သည် သင်၏ လူ့သဘာဝ၏ ချို့ယွင်းချက်များနှင့် ပြဿနာများနှင့်စပ်လျဉ်း၍ တဖြည်းဖြည်း တိုးတက်လာပြီး တိုးတက်မှုကို ရရှိလိမ့်မည်။ ထို့နောက် သမ္မာတရားထဲသို့ ဝင်ရောက်ရန် များစွာ ပို၍ လွယ်ကူလာမည်ဖြစ်ပြီး အတားအဆီးများလည်း ပို၍ နည်းပါးသွားလိမ့်မည်။

လူ့သဘာဝရှိ သဘောကောင်းခြင်းဟူသော ကောင်းကွက်သည် အတော်ပင်ရှားပါးပြီး လူအများစု မပိုင်ဆိုင်ကြပေ။ သို့ဆိုလျှင် ဤကောင်းကွက်ကို မည်သို့ ရရှိနိုင်မည်နည်း။ သင်သည် မည်သည့်သမ္မာတရားကိုမျှ နားမလည်သောအခါ ဤလူ့သဘာဝ၏ ကောင်းကွက်ကို ပိုင်ဆိုင်ရန်နှင့် ထိုသို့သောလူတစ်ဦး ဖြစ်ရန် အလွန်ခက်ခဲသည်။ သို့သော် သင်သည် သမ္မာတရားအချို့ကို သဘောပေါက်သည်နှင့်တစ်ပြိုင်နက် ထိုသို့သောလူတစ်ဦး ဖြစ်လာရန် လမ်းစရှိလာမည်ဖြစ်ပြီး ဤအရာကို ရရှိရန် မျှော်လင့်ချက် သင့်တွင် ရှိလာလိမ့်မည်။ သင် ယင်းကို ရရှိနိုင်ခြင်း ရှိမရှိ၊ အဆုံးစွန်တွင် အကျိုးရလဒ်များ ရနိုင်ခြင်း ရှိမရှိ ဆိုသည်မှာမူ သင်သည် သမ္မာတရားကို ရရှိနိုင်ခြင်း ရှိမရှိနှင့် အသက်ဝင်ရောက်မှု ရှိမရှိအပေါ်တွင် မူတည်သည်။ ဤကောင်းကွက်ကို ရရှိရန် မည်သို့ လက်တွေ့လုပ်ဆောင်သင့်သနည်း။ တစ်စုံတစ်ဦးက သင့်အပေါ် မည်သည့်အရာကို လုပ်ဆောင်သည် သို့မဟုတ် ပြောဆိုသည်ဖြစ်စေ ယင်းကို တဇောက်ကန်းဖြစ်ခြင်း သို့မဟုတ် စိတ်ခံစားချက်များကို အခြေခံ၍ မဆက်ဆံနှင့်။ သင့်အပေါ် ၎င်းတို့၏ ရည်ရွယ်ချက်များမှာ အဘယ်အရာ ဖြစ်သည်၊ ၎င်းတို့သည် သင့်ကို ပုဂ္ဂိုလ်ရေးအရ မည်မျှထိခိုက်စေခဲ့သည် သို့မဟုတ် သင်၏ ဂုဏ်သိက္ခာကို မည်မျှထိခိုက်ပျက်စီးစေခဲ့သည်တို့ကို မဆန်းစစ်နှင့်။ ဤကိစ္စရပ်များထဲမှ တစ်ခုကိုမျှ သင်၏စိတ်၊ လူ့အလို သို့မဟုတ် လောကီဆိုင်ရာ ဆက်ဆံမှုများအတွက် အတွေးအခေါ်များကို အခြေခံ၍ မဆက်ဆံနှင့်။ သို့ဆိုလျှင် ယင်းတို့ကို သင် မည်သို့ ဆက်ဆံသင့်သနည်း။ အမှုအရာအားလုံးကို ဘုရားသခင်၏ နှုတ်ကပတ်တော်များ၊ သမ္မာတရား စည်းမျဉ်းများကို အခြေခံ၍ ဆက်ဆံလော့။ ပတ်ဝန်းကျင်တိုင်းတွင်လည်းကောင်း၊ လူတိုင်းကို ရင်ဆိုင်သည့်အခါတွင်လည်းကောင်း ၎င်းတို့နှင့် စကားပြောဆိုသည်ဖြစ်စေ၊ ပေါင်းသင်းဆက်ဆံသည်ဖြစ်စေ၊ တိကျသော ကိစ္စရပ်တစ်ခုကို ကိုင်တွယ်သည်ဖြစ်စေ သင်သည် သမ္မာတရား စည်းမျဉ်းများကို ရှာဖွေပြီး ယင်းတို့အတိုင်း လုပ်ဆောင်ရန် သေချာအောင် ကြိုးစားလော့။ ဤချဉ်းကပ်နည်းသည် သင်၏ လူ့သဘာဝအပေါ် များစွာ မြှင့်တင်ပေးခြင်း အကျိုးသက်ရောက်မှု ရှိလိမ့်မည်။ ဆိုလိုသည်မှာ ယင်းသည် သင်၏ လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားကို အတိုင်းအတာတစ်ခုအထိ အထောက်အကူပြုမည်ဖြစ်ပြီး သင့်အား တရားမျှတစိတ် ဖြစ်ပေါ်လာစေရန် ကူညီပေးကာ လူများနှင့် အမှုအရာများကို မှန်ကန်သော ရပ်တည်ချက်နှင့် ရှုထောင့်မှ ရှုမြင်နိုင်စေမည် ဖြစ်သည်။ ဤသည်ကို မြှင့်တင်ပေးခြင်းဟု ခေါ်သည်။ မြှင့်တင်ပေးခြင်းဆိုသည်မှာ သင်၏ မူလက ညံ့ဖျင်းသော လူ့သဘာဝကို ကောင်းမွန်လာစေခြင်း၊ ပုံမှန်ဖြစ်လာစေခြင်း ဖြစ်သည်။ သို့ဆိုလျှင် သင်၏ မူလက ညံ့ဖျင်းသော လူ့သဘာဝသည် မည်သို့ ဖြစ်ပေါ်လာခဲ့သနည်း။ ယင်းမှာ ဖောက်ပြန်ပျက်စီးသော စိတ်သဘောထားများ၏ လွှမ်းမိုးမှုနှင့် စိုးမိုးမှုတို့မှ ဖြစ်ပေါ်လာခဲ့ခြင်း ဖြစ်သည်။ ယခု သင်သည် ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများကို အခြေခံ၍ ကျင့်ကြံပြုမူပြီး လုပ်ဆောင်ပါက သင်လုပ်ဆောင်သည့်အခါ သင်၏ လူ့သဘာဝသည် ဘုရားသခင်၏ နှုတ်ကပတ်တော်များနှင့် သမ္မာတရား၏ လွှမ်းမိုးမှုကို များစွာ ခံရလိမ့်မည်။ ဤလွှမ်းမိုးမှုသည် မြှင့်တင်ပေးခြင်းဟု ခေါ်သည့်အရာ ဖြစ်သည်။ မှန်ပေသည်၊ ဤမြှင့်တင်ပေးခြင်းက ဖြစ်ရပ်တစ်ခုတည်းမှတစ်ဆင့် သင်၏ လူ့သဘာဝ ပြောင်းလဲသွားမည်ဖြစ်ပြီး သင်၏ ကိုယ်ကျင့်စရိုက်သည် မြင့်မြတ်လာမည်ဟု မဆိုလိုပေ။ ထိုအစား ယင်းမှာ ဘုရားသခင်၏ နှုတ်ကပတ်တော်များနှင့် သမ္မာတရားကို သင်၏ လုပ်ဆောင်ခြင်းအတွက် စံသတ်မှတ်ချက်များ၊ ပုံစံနှင့် ဦးတည်ချက်အဖြစ် သတ်မှတ်ကာ အချိန်ကာလကြာရှည်စွာ လက်တွေ့လုပ်ဆောင်ခြင်းနှင့် တွေ့ကြုံခြင်းတို့မှ လာခြင်းဖြစ်ပြီး ထိုအတောအတွင်း သင်သည် သမ္မာတရားကို တိုး၍ နားလည်လာမည်ဖြစ်ကာ ကိစ္စရပ်များကို စည်းမျဉ်းများကို တိုး၍ လိုက်နာခြင်းဖြင့် ကိုင်တွယ်လာလိမ့်မည်။ ဤနည်းအားဖြင့် သင်၏ လူ့သဘာဝသည် တဖြည်းဖြည်း ပြောင်းလဲလာမည်ဖြစ်ပြီး ကောင်းမွန်သော ဦးတည်ချက်အတိုင်း ဖွံ့ဖြိုးလာလိမ့်မည်။ သင်သည် အသိစိတ်ကို တိုး၍ ဖွံ့ဖြိုးလာမည်၊ တိုး၍ ကြင်နာတတ်လာမည်၊ တိုး၍ တရားမျှတစိတ် ရှိလာလိမ့်မည်။ သင်၏ ဆင်ခြင်တုံတရားသည် တိုး၍ ပုံမှန်ဖြစ်လာမည်ဖြစ်ပြီး သင်သည် စိတ်လိုက်မာန်ပါဖြစ်ခြင်းကို အခြေခံ၍ လုပ်ဆောင်ခြင်း သို့မဟုတ် မဆင်မခြင် ပြုမူခြင်းတို့ ရှိတော့မည် မဟုတ်ပေ။ ဤသို့ဖြင့် သင်၏ လူ့သဘာဝက သင်၏ ဖောက်ပြန်ပျက်စီးသော စိတ်သဘောထားအပေါ် ထားရှိသည့် ချုပ်တည်းမှုသည် များစွာ တိုး၍ အားကောင်းလာလိမ့်မည်။ ထိုသို့သော လူ့သဘာဝ အခြေအနေ၏ အခြေခံအုတ်မြစ်အပေါ်တွင် သင်၏ ဖောက်ပြန်ပျက်စီးသော စိတ်သဘောထားများ ထုတ်ဖော်မှုအပေါ် ချုပ်တည်းမှုသည် တိုး၍ အားကောင်းလာမည်ဖြစ်ပြီး တိုး၍ အစွမ်းထက်လာလိမ့်မည်။ ဤသို့ဖြင့် သင်၏ ဖောက်ပြန်ပျက်စီးသော စိတ်သဘောထားများ ထုတ်ဖော်မှုသည် တိုး၍ လျော့နည်းသွားမည်ဖြစ်ပြီး အတိုင်းအတာသည်လည်း တိုး၍ ပေါ့ပါးသွားလိမ့်မည်။ သင်လုပ်ဆောင်သော လုပ်ရပ်များ သို့မဟုတ် သင်ထုတ်ဖော်သော ရှုမြင်ချက်များသည် အပြုသဘောဆောင်သောအရာများနှင့် သမ္မာတရား စည်းမျဉ်းများကို တိုး၍ ညီညွတ်လာလိမ့်မည်။ ဤသို့သော ဖြစ်စဉ်၊ ဤသို့သော ထုတ်ဖော်မှုသည် လူတစ်ဦး၏ အသက်တာ ပြောင်းလဲနေကြောင်းကို ညွှန်ပြသည်။ အတိအကျဆိုရလျှင် သင်သည် လူများနှင့် အမှုအရာများကို ရှုမြင်ပြီး ဘုရားသခင်၏ နှုတ်ကပတ်တော်များအတိုင်း၊ သမ္မာတရားကို သင်၏ စံသတ်မှတ်ချက်အဖြစ်ထားလျက် ကျင့်ကြံပြုမူပြီး လုပ်ဆောင်ပါက သင်၏ လူ့သဘာဝသည် တိုး၍ ပုံမှန်ဖြစ်လာမည်ဖြစ်ပြီး သင်၏ ဖောက်ပြန်ပျက်စီးသော စိတ်သဘောထားများ ထုတ်ဖော်မှုသည် တိုး၍ လျော့နည်းသွားလိမ့်မည်။ တဖြည်းဖြည်းနှင့် သင်သည် သင်၏ ဖောက်ပြန်ပျက်စီးသော စိတ်သဘောထားကို ဖယ်ရှားလိမ့်မည်။ ဤသည်မှာ အပြုသဘောဆောင်သော သံသရာလည်ပတ်မှုတစ်ခု ဖြစ်သည်။ သို့သော် သင်သည် လူများနှင့် အမှုအရာများကို ရှုမြင်ပြီး စာတန်၏ ယုတ္တိအတိုင်း ကျင့်ကြံပြုမူပြီး လုပ်ဆောင်ပါက ဤသည်မှာ သင်၏ လူ့သဘာဝကို များစွာ ညစ်ညူးစေပြီး ယိုယွင်းပျက်စီးစေလိမ့်မည်။ သင်၏ ဖောက်ပြန်ပျက်စီးသော စိတ်သဘောထားသည် တိုး၍ ချဲ့ကားလာမည်ဖြစ်ပြီး တိုး၍ ပြင်းထန်လာလိမ့်မည်။ ဤသည်မှာ ဆိုးယုတ်သော သံသရာလည်ပတ်မှုတစ်ခု ဖြစ်သည်။ လူများနှင့် အမှုအရာများကို ရှုမြင်ပြီး ဘုရားသခင်၏ နှုတ်ကပတ်တော်များအတိုင်း ကျင့်ကြံပြုမူပြီး လုပ်ဆောင်ခြင်းသည် အပြုသဘောဆောင်သော သံသရာလည်ပတ်မှုတစ်ခု ဖြစ်သည်။ လူများနှင့် အမှုအရာများကို ရှုမြင်ကာ စာတန်၏ ယုတ္တိဗေဒအတိုင်း ကျင့်ကြံပြုမူပြီး လုပ်ဆောင်ခြင်းသည် သင့်ကို ဆိုးယုတ်သော သံသရာလည်ပတ်မှုတစ်ခု၏ အသက်တာနှင့် အခြေအနေအတွင်း အဆုံးမရှိ လည်ပတ်နေစေရန်သာ ဦးဆောင်နိုင်ပြီး မည်သည့်အခါမျှ လွတ်မြောက်နိုင်မည် မဟုတ်ပေ။ သင်သည် အပြုသဘောဆောင်သော သံသရာလည်ပတ်မှု တစ်ခုထဲသို့ ဝင်ရောက်လိုပါက အရှင်းဆုံးနှင့် အဖြောင့်ဆုံး ချဉ်းကပ်နည်းမှာ သင်၏ လူ့သဘာဝ၏ ချို့ယွင်းချက်များနှင့် သင်၏ ဖောက်ပြန်ပျက်စီးမှု ထုတ်ဖော်မှုများမှအစပြု၍ သင့်ကိုယ်သင် ဆင်ခြင်သုံးသပ်ပြီး နားလည်ရန်၊ ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများကို အခြေခံအဖြစ် အသုံးပြု၍ သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန်ဖြစ်ပြီး ဤသို့ဖြင့် သမ္မာတရားကို လက်တွေ့လုပ်ဆောင်နိုင်ခြင်းနှင့် ဘုရားသခင်ကို ကျိုးနွံနာခံခြင်းဟူသော အကျိုးရလဒ်ကို ရရှိစေမည် ဖြစ်သည်။ ဤနည်းအားဖြင့် သင်၏ အသက်တာသည် အပြုသဘောဆောင်သော သံသရာလည်ပတ်မှု တစ်ခုထဲသို့ ဝင်ရောက်မည်ဖြစ်ပြီး သင်၏ လူ့သဘာဝသည် တိုး၍ ပုံမှန်ဖြစ်လာမည်ဖြစ်ကာ သင်၏ ဖောက်ပြန်ပျက်စီးသော စိတ်သဘောထားများသည် တဖြည်းဖြည်း ပြောင်းလဲပြီး ဖယ်ရှားခြင်းခံရလိမ့်မည်။ ဤသည်မှာ အသက်ဝင်ရောက်မှု၏ ဖြစ်စဉ်ဖြစ်ပြီး လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ကယ်တင်ခြင်းကို ရရှိရန်အတွက် မရှိမဖြစ်လိုအပ်သော ဖြစ်စဉ်လည်း ဖြစ်သည်။ ဟုတ်ပေသည်၊ ဤသည်မှာ ဝင်ရောက်ရန် လမ်းကြောင်းတစ်ခုလည်း ဖြစ်သည်။ ငါတို့ ဆွေးနွေးခဲ့ပြီးဖြစ်သော လူ့သဘာဝ၏ ချို့ယွင်းချက်များနှင့် အပြစ်အနာအဆာများအပြင် ယုတ်ညံ့သော ကိုယ်ကျင့်စရိုက်နှင့် တည်ကြည်မှု ကင်းမဲ့ခြင်း ပြဿနာများ၊ ဤပြဿနာများကို သင့်ကိုယ်သင်၌ သင်တွေ့ရှိပါက ၎င်းတို့ကို ဖြေရှင်းရန် သမ္မာတရားကို သင်ရှာဖွေသင့်သည်။ ထို့နောက် ဘုရားသခင်၏ နှုတ်ကပတ်တော်များနှင့် သမ္မာတရားကို လက်တွေ့လုပ်ဆောင်ခြင်းဖြင့် ၎င်းတို့ကို အစားထိုးလော့။ ဤနည်းအားဖြင့် သင်သည် အပြုသဘောဆောင်သော သံသရာလည်ပတ်မှုတစ်ခုထဲသို့ ဝင်ရောက်လိမ့်မည်။ အဆုံးစွန်တွင် သင်ရရှိသောအရာမှာ လူ့သဘာဝ၏ ပြောင်းလဲခြင်းတစ်ခုသာမက သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းလည်း ဖြစ်သည်။ သင် အသက်ရှင်ရပ်တည်ရန် မှီခိုအားထားရသော သင်၏ ဖောက်ပြန်ပျက်စီးသော စိတ်သဘောထားများ၏ အခြေခံအုတ်မြစ်သည် ပြောင်းလဲသွားလိမ့်မည်။ ဤနည်းလမ်းဖြင့် လက်တွေ့လုပ်ဆောင်ခြင်းသည် သင့်အား ကယ်တင်ခြင်းရရှိရန် မျှော်လင့်ချက်ပေးသည်။ သို့သော် သင်သည် ဤနည်းလမ်းဖြင့် သမ္မာတရားကို မရှာဖွေပါက သို့မဟုတ် သမ္မာတရားကို လက်တွေ့မလုပ်ဆောင်ပါက သင်၏ စိတ်နှလုံးထဲတွင် “သင်သည် ငါ့အား သေးသိမ်သည်ဟု ပြောသည်၊ ငါ့ထံတွင် ခေါင်းမာခြင်း၊ အရှက်မရှိ မျက်နှာပြောင်တိုက်ခြင်းနှင့် သံသယဖြစ်လွယ်ခြင်းတို့ကဲ့သို့သော လူ့သဘာဝ၏ ချို့ယွင်းချက်များနှင့် အပြစ်အနာအဆာများ ရှိသည်ဟု ပြောသည်။ ကောင်းပြီ၊ ငါသည် ဤအတိုင်းသာဖြစ်သည်၊ ဤအတိုင်းသာနေမည်။ ငါသည် ပြောင်းလဲမည် မဟုတ်။ သင်ကြိုက်သလိုသာ ပြောပါ၊ မည်သည့်အရာပင်ဖြစ်ပါစေ ငါသည် ဆုံးရှုံးမှုများ မခံစားချင်ပါ။ ငါ အခွင့်ကောင်းယူနိုင်သရွေ့ ငါ့အတွက် အဆင်ပြေပါသည်” ဟု သင်တွေးတောပါက၊ ဤသည်တို့မှာ သင်၏ အတွေးများနှင့် ရှုမြင်ချက်များဖြစ်ပါက ကံမကောင်းစွာဖြင့် သင်သည် ဆိုးယုတ်သော သံသရာလည်ပတ်မှုတစ်ခု၏ ကြောက်မက်ဖွယ်ရာ ဝဲဂယက်ထဲသို့ ကျရောက်သွားမည်ဖြစ်ပြီး ထာဝစဉ် ထွက်နိုင်မည် မဟုတ်ပေ။ နောက်ဆုံးအကျိုးဆက်မှာ အဘယ်အရာဖြစ်မည်နည်း။ ယင်းမှာ သင်မြင်တွေ့ချင်မည် မဟုတ်သည့်အရာ ဖြစ်နိုင်သည်၊ သင်၏ ဖောက်ပြန်ပျက်စီးသော စိတ်သဘောထားများသည် သင်၏ အသက်တာ ထာဝစဉ် ဖြစ်လိမ့်မည်။ ၎င်းတို့သည် သင်၏ တစ်သက်တာလုံး သင့်ကို တင်းကျပ်စွာ ချည်နှောင်ထားမည်ဖြစ်ပြီး သင်၏ အတွေးများနှင့် သင်၏ စိတ်ဝိညာဉ်၏ နက်ရှိုင်းသောနေရာများတွင် နက်ရှိုင်းစွာ အမြစ်စွဲသွားကာ ၎င်းတို့ကို ဖယ်ရှားရန် မဖြစ်နိုင်တော့ပေ။ ၎င်းတို့ကို ဖယ်ရှားရန် မဖြစ်နိုင်ခြင်းက အဘယ်အရာကို ဆိုလိုသနည်း။ ယင်းမှာ သင်သည် ကယ်တင်ခြင်းရရှိရန် မျှော်လင့်ချက်မရှိဟု ဆိုလိုပြီး လူသားမျိုးနွယ်အတွက် ဘုရားသခင် ပြင်ဆင်ထားသော ပန်းတိုင်တွင် သင့်အတွက် ဝေစုမရှိဟု ဆိုလိုသည်။ ဤသည်မှာ အကျိုးဆက်ဖြစ်သည်။ သင်သည် ဤအကျိုးဆက်ကို မမြင်တွေ့လိုပါက ငါဖော်ပြခဲ့သော လမ်းကြောင်းအတိုင်း ဝင်ရောက်ပြီး လက်တွေ့လုပ်ဆောင်ခြင်းကို စတင်လော့၊ အပြုသဘောဆောင်သော သံသရာလည်ပတ်မှုတစ်ခုကို ရရှိအောင်လုပ်လော့၊ အဆုံးစွန်တွင် သင်သည် အကျိုးရလဒ်များကို သေချာပေါက် ရိတ်သိမ်းရလိမ့်မည်။ သင် နားလည်သလော။ (နားလည်ပါသည်။)

ယနေ့ မိတ်သဟာယတွင် အမျိုးမျိုးသော အကြောင်းအရာများစွာ မပါဝင်ခဲ့သော်လည်း အကြောင်းအရာများစွာကိုမူ ဆွေးနွေးခဲ့ကြပေသည်။ ယနေ့အတွက် မိတ်သဟာယကို ဤနေရာတွင် အဆုံးသတ်ကြစို့။ အခြားသော အကြောင်းအရာများကို နောင်တွင် ဆက်လက်၍ မိတ်သဟာယဖွဲ့ကြမည်။ နှုတ်ဆက်ပါသည်။

၂၀၂၃ ခုနှစ်၊ ဒီဇင်ဘာလ ၂ ရက်


သမ္မာတရားကို လိုက်စားရန်နည်းလမ်း (၁၀)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

လတ်တလောတွင်၊ ငါတို့သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများနှင့်ဆိုင်သည့် ကိစ္စရပ်များ ပါဝင်သော မိတ်သဟာယအချို့ကို ဆောင်ရွက်ပြီးဖြစ်သည်။ အဓိကအားဖြင့်၊ ဤကဏ္ဍသုံးရပ်၏ သရုပ်သကန်အချို့အကြောင်းကို ငါတို့ အသေးစိတ်နှင့် တိတိကျကျ မိတ်သဟာယဖွဲ့ခဲ့ကြသည်။ ထိုသို့အသေးစိတ်ကျသော မိတ်သဟာယဖွဲ့ခြင်းမှတစ်ဆင့်၊ သင်တို့သည် ဤသရုပ်သကန်များ၏ တိကျသော အမျိုးအစားခွဲခြားခြင်းအပေါ် သိနားလည်မှုတစ်ခုခု ရရှိကြပြီလော။ (ရရှိပါပြီ။) ဤကဏ္ဍသုံးရပ်ရှိ တိကျသော သရုပ်သကန်များအပေါ် သိနားလည်မှု ရရှိပြီးသည့်နောက်တွင်၊ လူတို့က အဘယ်ကြောင့် မိမိတို့၏ ဖောက်ပြန်ပျက်စီးသော စိတ်သဘောထားများအား ဖယ်ရှားရမည် သို့မဟုတ် လူတို့၌ရှိသော မည်သည့်အရာများကို ပြောင်းလဲပြီး ဖယ်ရှားရန် လိုအပ်သည်ဟူသည်မှာ ယခု သင်တို့အတွက် ပို၍ ရှင်းလင်းသလော။ မည်သည့်ကဏ္ဍများကို ပြောင်းလဲရန် လိုအပ်သည်၊ မည်သည်တို့ကို ပြောင်းလဲရန် မလိုအပ်သည်၊ မည်သည့်အရာများကို သမ္မာတရား စည်းမျဉ်းများအတိုင်း လက်တွေ့လုပ်ဆောင်သင့်ပြီး၊ မည်သည့်အရာများမှာ ဘုရားသခင်က ကြိုတင်စီမံထားကာ စီစဉ်ထားသည့် ပင်ကိုအခြေအနေများဖြစ်ပြီး ဖောက်ပြန်ပျက်စီးသော စိတ်သဘောထားများနှင့် မဆက်စပ်သည့်အပြင် လူတို့ ကြိုးစားအားထုတ်ရန် သို့မဟုတ် ပြောင်းလဲမှု တစ်ခုတလေ ပြုလုပ်ရန် မလိုအပ်သည့်အရာများဖြစ်သည်ဟူသည့် ဤကိစ္စရပ်များသည် ယခု ရှင်းလင်းသွားပြီလော။ (ယင်းတို့နှင့်ပတ်သက်၍ ယခင်ကထက် အတိုင်းအတာတစ်ခုအထိ ပို၍ ရှင်းလင်းသည်ဟု ခံစားရပါသည်။) ရှင်းလင်းမှုကို ရရှိပြီးနောက်၊ လူတို့ကို သန့်စင်ရန်၊ ၎င်းတို့၏ စိတ်သဘောထားများကို ပြောင်းလဲရန်နှင့် စာတန်၏ စွမ်းအားမှ ၎င်းတို့ကို ကယ်တင်ရန်ဟူသည့် ဘုရားသခင်၏ အလုပ်နှင့်ဆိုင်သော အရေးပါမှုကို သင်တို့ နားလည်သလော။ သမ္မာတရားကို ပေးရန်နှင့် လူတို့၌ရှိသည့် အမျိုးမျိုးသော ပြဿနာများကို ဖော်ထုတ်ရန် ဘုရားသခင် အလုပ်လုပ်ခြင်းနှင့် စကားပြောခြင်းသည် မည်သည့်အရာအား ဦးတည်သည်ဟူသည်မှာ ယခု ရှင်းလင်းသွားပြီလော။ လူတို့၌ရှိသော ပြဿနာအားလုံးအပေါ် ဘုရားသခင်၏ ဖော်ထုတ်ခြင်းသည် ၎င်းတို့၏ ပင်ကိုအခြေအနေများကို ဦးတည်သလော။ (မဟုတ်ပါ။) ယင်းသည် လူ့သဘာဝရှိ လူတို့၏ ပင်ကိုချွတ်ယွင်းချက်များကို ဦးတည်သလော။ (မဟုတ်ပါ။) သို့ဆိုလျှင် ယင်းသည် မည်သည့်အရာကို ဦးတည်နည်း။ (အဓိကအားဖြင့် လူတို့၏ ဖောက်ပြန်ပျက်စီးသော စိတ်သဘောထားများကို ဦးတည်ပါသည်။) ယင်းသည် အဓိကအားဖြင့် လူတို့ ကျင့်ကြံပြုမူပြီး ဆောင်ရွက်သည့် စည်းမျဉ်းများ၊ ဘုရားသခင်၊ သမ္မာတရား၊ အပြုသဘောဆောင်သောအရာများနှင့် အခြားထိုသို့သော ကိစ္စရပ်များအပေါ် ၎င်းတို့၏ အမြင်များနှင့် သဘောထားများကို ဦးတည်ပေသည်။ ဖောက်ပြန်ပျက်စီးသော စိတ်သဘောထားများဟူသည် အဘယ်နည်း။ ဖောက်ပြန်ပျက်စီးသော စိတ်သဘောထားများသည် စာတန်၏ သဘာဝမှ ဆင်းသက်လာခြင်းဖြစ်ပြီး စာတန်၏ သဘာဝမှ ထုတ်ဖော်ခြင်းခံရသည်။ ဤအရာအားလုံးသည် သမ္မာတရား စည်းမျဉ်းများကို ဆန့်ကျင်သည်၊ မှားယွင်းပြီး အဓိပ္ပာယ်မဲ့သောအရာများဖြစ်ပြီး ဘုရားသခင်ကို အတိုက်အခံလုပ်ခြင်းနှင့်ဆိုင်သည့် လုပ်ရပ်များနှင့် သရုပ်သကန်များလည်း ဖြစ်ကြသည်။ ဤအရာများသည် ဘုရားသခင်ကို ဆန့်ကျင်သည့် အဓိကအရာများဖြစ်ပြီး လူတို့ သမ္မာတရားကို ဆန့်ကျင်နိုင်ခြင်း၊ သမ္မာတရားကို သစ္စာဖောက်နိုင်ခြင်း၊ ဘုရားသခင်၏ ရည်ရွယ်ချက်များကို ဆန့်ကျင်နိုင်ခြင်းနှင့် ဘုရားသခင်၏ သတ်မှတ်ချက်များကို ဆန့်ကျင်နိုင်ခြင်းတို့၏ အကြောင်းရင်းမြစ်များ ဖြစ်ကြသည်။ အခြားတစ်ဖက်တွင်မူ ပင်ကိုအခြေအနေများမှာ လူတို့ မွေးရာပါဖြစ်သည့် အခြေခံကျသော၊ အလိုအလျောက်ဖြစ်သော အရာအချို့မျှသာ ဖြစ်သည်။ သို့သော် လူသားမျိုးနွယ်က လက်ရှိတွင် ရှင်သန်မှုအတွက် မှီခိုနေရသည့် အသက်မှာ ဖောက်ပြန်ပျက်စီးသော စိတ်သဘောထားများ ဖြစ်သည်။ ထို့ကြောင့် ဘုရားသခင်၏ အလုပ်က ပြောင်းလဲရန် ရည်ရွယ်သည့်အရာမှာ လူတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ ဖောက်ပြန်ပျက်စီးသော စိတ်သဘောထားများသည် ဘုရားသခင်ကို အတိုက်အခံလုပ်ပြီး စာတန်နှင့်သက်ဆိုင်သည့်အပြင်၊ အပျက်သဘောဆောင်သော အရာအားလုံး၏ ယေဘုယျ သရုပ်သကန်များဟု ဆိုနိုင်သောကြောင့်၊ လူတို့၌ ထုတ်ဖော်ခံရသည့် အမျိုးမျိုးသော ဖောက်ပြန်ပျက်စီးသည့် စိတ်သဘောထားများ သို့မဟုတ် အမျိုးမျိုးသော အခြေအနေများအပြင် ဖောက်ပြန်ပျက်စီးသော စိတ်သဘောထားများပါဝင်သည့် အသေးစိတ်ကျသော ထုတ်ဖော်ပြချက်များနှင့် သရုပ်သကန်များသည် အပျက်သဘောဆောင်သော အရာများနှင့် ဆက်စပ်သည်ချည်းသာ ဖြစ်သည်။ ထို့ကြောင့်၊ လူတို့ ဘုရားသခင်ကို အတိုက်အခံလုပ်ရခြင်း၏ အကြောင်းရင်းမြစ်မှာ ၎င်းတို့၏ ပင်ကိုအခြေအနေများ သို့မဟုတ် ၎င်းတို့၏ လူ့သဘာဝရှိ အချို့သော ချွတ်ယွင်းချက်များ မဟုတ်ဘဲ၊ ရှင်သန်မှုအတွက် ဖောက်ပြန်ပျက်စီးသော စိတ်သဘောထားများကို မိမိ၏အခြေခံအုတ်မြစ်အဖြစ် သဘောထားသော အသက် ဖြစ်သည်။ ဤအသက်သည် စာတန်ထံမှ တိကျစွာ ဆင်းသက်လာခြင်းဖြစ်သည်။ ထိုသို့ဖြင့် နောက်ဆုံးတွင် ပြောင်းလဲရန် လိုအပ်သည့်အရာမှာ လူတို့၏ ဖောက်ပြန်ပျက်စီးသော စိတ်သဘောထားများဖြစ်ပြီး ဖယ်ရှားရန် လိုအပ်သည့်အရာမှာလည်း လူတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ လူတို့၏ ဖောက်ပြန်ပျက်စီးသော စိတ်သဘောထားများ ပြောင်းလဲသွားသည့်အခါမှသာ ၎င်းတို့သည် ဘုရားသခင်ကို အတိုက်အခံလုပ်ခြင်းအား ရပ်တန့်နိုင်သည်ဟုလည်း ဆိုနိုင်သည်မှာ အမှန်ပင်ဖြစ်သည်။ တစ်နည်းအားဖြင့်ဆိုသော် လူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီးသည့်အခါမှသာ ၎င်းတို့ ကယ်တင်ခြင်းခံရပြီး ဖြစ်သည်ဟု ဆိုလိုပြီး၊ လူတို့ ကယ်တင်ခြင်းခံရပြီးသည့်အခါမှသာ ၎င်းတို့သည် ဘုရားသခင်ကို အတိုက်အခံလုပ်ခြင်းအား ရပ်တန့်နိုင်ပြီး ဘုရားသခင်ကို လုံးဝ ကျိုးနွံနာခံနိုင်ကြပေသည်။ ထို့ကြောင့် လူတို့ကို ကယ်တင်ရန် ဘုရားသခင်၏ အလုပ်နှင့်ဆိုင်သော စစ်မှန်သည့် အဓိပ္ပာယ်မှာ ၎င်းတို့အား မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်စေရန် ဖြစ်သည်။ သမ္မာတရားကို လိုက်စားခြင်းဆိုသည်မှာ ဘုရားသခင်၏ နှုတ်ကပတ်တော်များအတိုင်းလည်းကောင်း၊ သမ္မာတရားကို မိမိ၏ စံသတ်မှတ်ချက်အဖြစ်ထား၍လည်းကောင်း လူများနှင့် အမှုအရာများကို ရှုမြင်ခြင်းအပြင် ကျင့်ကြံပြုမူကာ ဆောင်ရွက်ခြင်းဖြစ်သည်ဟု လူတို့ကို ဘုရားသခင် ပြောကြားခြင်း၏ စစ်မှန်သည့် အဓိပ္ပာယ်နှင့် ရည်ရွယ်သည့် ရလဒ်မှာ လူတို့အား မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်စေရန်နှင့် နှုတ်ကပတ်တော်များကို မိမိတို့၏ အသက်အဖြစ် ထားရှိခြင်းဖြင့် လူများနှင့် အမှုအရာများကို ရှုမြင်ရန်၊ ကျင့်ကြံပြုမူရန်နှင့် ဆောင်ရွက်ရန် ဖြစ်သည်။ သင်တို့ နားလည်သလော။ (နားလည်ပါသည်။)

ယခင်က ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ ပါဝင်သည့် အချို့သော တိကျသည့် ထုတ်ဖော်ပြချက်များနှင့် သရုပ်သကန်များအပေါ် ငါတို့ မိတ်သဟာယဖွဲ့ခဲ့ကြသည်။ အချို့သော သရုပ်သကန်များသည် ပင်ကိုအခြေအနေများနှင့် သက်ဆိုင်သည်၊ အချို့မှာ လူ့သဘာဝရှိ ချွတ်ယွင်းချက်များနှင့် သက်ဆိုင်သည်၊ အချို့မှာ ယုတ်ညံ့သော အကျင့်စရိုက်၏ သရုပ်သကန်များဖြစ်ပြီး အချို့မှာ ဖောက်ပြန်ပျက်စီးသော စိတ်သဘောထားများ၏ တိကျသော သရုပ်သကန်များ ဖြစ်ကြသည်။ မိမိ၏ လူ့သဘာဝရှိ ချွတ်ယွင်းချက်များနှင့် မိမိလူ့သဘာဝ၏ ယုတ်ညံ့သော အနှစ်သာရမှာ လူတို့ အလွယ်တကူ အရောထွေးတတ်ဆုံးသောအရာများ ဖြစ်သည်။ လူ့သဘာဝရှိ ချွတ်ယွင်းချက်များသည် အများအားဖြင့် ပင်ကိုအခြေအနေများအောက်တွင် အကျုံးဝင်သည်။ ဥပမာအားဖြင့် အချို့လူတို့သည် စကားပြောသောအခါ စကားထစ်ကြပြီး အချို့လူတို့တွင် စိတ်မြန်သော သို့မဟုတ် စိတ်နှေးသော ပင်ကိုစရိုက်ရှိကြသည်။ လူ့သဘာဝရှိ ဤချွတ်ယွင်းချက်များသည် ယုတ်ညံ့သော အကျင့်စရိုက်အမျိုးအစားအောက်တွင် မကျရောက်သရွေ့ အခြေခံအားဖြင့် ပင်ကိုအခြေအနေများ၏ နယ်ပယ်အတွင်း၌ အကျုံးဝင်သည်။ သို့ရာတွင် ယုတ်ညံ့သော အကျင့်စရိုက်သည် ပင်ကိုအခြေအနေများနှင့် မဆက်စပ်ပေ။ ယင်းမှာ ဖောက်ပြန်ပျက်စီးသော စိတ်သဘောထားတစ်ခု၏ ထုတ်ဖော်ပြချက်တစ်ခုဖြစ်ပြီး ပင်ကိုအခြေအနေများအောက်တွင် မဟုတ်ဘဲ ဖောက်ပြန်ပျက်စီးသော စိတ်သဘောထားများအောက်တွင် အကျုံးဝင်သင့်ပေသည်။ ဤသည်မှာ အဘယ့်ကြောင့်ဆိုသော် လူတစ်ဦး၏ အကျင့်စရိုက်အတွင်း၌ ဘုရားသခင်က ၎င်းတို့အား အခြေခံအမှုအရာနှစ်ခုဖြစ်သည့် အသိစိတ်နှင့် ဆင်ခြင်တုံတရားကို ပေးထားပြီးဖြစ်သောကြောင့် ဖြစ်သည်။ တစ်စုံတစ်ဦး၏ အကျင့်စရိုက်က ယုတ်ညံ့ပါက ဤသည်မှာ ၎င်းတို့၏ အသိစိတ်နှင့် ဆင်ခြင်တုံတရားတို့နှင့်ဆိုင်သော ပြဿနာများ ပါဝင်နေသည်။ ဤသည်မှာ ၎င်းတို့၏ ပင်ကိုအခြေအနေများနှင့် ဧကန်မုချ မသက်ဆိုင်ပေ။ ယင်းသည် ဖောက်ပြန်ပျက်စီးသော စိတ်သဘောထားများအောက်တွင် ဧကန်မုချ အကျုံးဝင်သည်။ ယင်းမှာ ဖောက်ပြန်ပျက်စီးသော စိတ်သဘောထားတစ်ခုခု၏ တိကျသော သရုပ်သကန်တစ်ခု ဖြစ်သည်။ တစ်စုံတစ်ဦးသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက် မိမိတို့၏ အသိစိတ်နှင့် ဆင်ခြင်တုံတရားကို ဆုံးရှုံးသွားကြောင်း ပြသရန် အချက်အလက်များက လုံလောက်ပေသည်။ ၎င်းတို့၏ စိတ်နှလုံးသည် စာတန်၏ လုံးဝ အထင်အမြင်မှားစေခြင်းခံရပြီး ၎င်းတို့သည် စာတန်ထံမှလာသည့် များစွာသော အတွေးများနှင့် ရှုထောင့်များအပြင် ဆိုးယုတ်သော ခေတ်ရေစီးကြောင်းများမှဖြစ်သည့် အချို့သော ဆိုရိုးစကားများနှင့် ထင်မြင်ချက်များကိုလည်း လက်ခံကြသည်။ အမှုအရာများက ဤအခြေအနေသို့ ရောက်သောအခါ ၎င်းတို့၏ အသိစိတ်နှင့် ဆင်ခြင်တုံတရားတို့သည် လုံးဝ ဖောက်ပြန်ပျက်စီးပြီး ပျက်စီးယိုယွင်းသွားသည်။ ဤအချိန်တွင် ၎င်းတို့၏ အသိစိတ်နှင့် ဆင်ခြင်တုံတရားတို့ လုံးဝ ဆုံးရှုံးသွားသည်ဟု ဆိုနိုင်ပေမည်။ ထုတ်ဖော်ပြခံရသည့်အရာမှာ ၎င်းတို့၏ အကျင့်စရိုက်က အလွန်ညံ့ဖျင်းပြီး ဆိုးယုတ်ခြင်း ဖြစ်သည်။ ဆိုလိုသည်မှာ ၎င်းတို့သည် အပြုသဘောဆောင်သော အရာများကို မလက်ခံမီတွင် ၎င်းတို့၏ စိတ်နှလုံးထဲ၌ စာတန်ထံမှဖြစ်သော မှားယွင်းပြီး အဓိပ္ပာယ်မဲ့သည့် အရာများစွာကို လက်ခံနှင့်ပြီးဖြစ်နေသည်။ ဤအရာများက ၎င်းတို့၏ လူ့သဘာဝကို ပြင်းထန်စွာ ဖောက်ပြန်ပျက်စီးစေပြီးဖြစ်ကာ ၎င်းတို့၏ လူ့သဘာဝ အလွန်ညံ့ဖျင်းသွားသည့် အကျိုးဆက်ကို ဖြစ်စေသည်။ ဥပမာအားဖြင့် ၎င်းတို့သည် “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဟု ဖော်ပြသည့် လောကမှ စာတန်ဆန်သော အတွေးနှင့် ရှုထောင့်ကို လက်ခံပြီးနောက်တွင် ၎င်းတို့၏ အသိစိတ်သည် တိုးတက်လိမ့်မည်လော သို့မဟုတ် အလားတူပင် ရှိနေလိမ့်မည်လော၊ သို့မဟုတ် ပို၍ ဆိုးရွားလာလိမ့်မည်လော။ (ယင်းသည် ပို၍ ဆိုးရွားလာလိမ့်မည် ဖြစ်ပါသည်။) ဤသို့ ပိုဆိုးရွားလာခြင်း၏ တိကျသော သရုပ်သကန်များမှာ အဘယ်အရာများ ဖြစ်သနည်း။ (၎င်းတို့သည် မိမိတို့လုပ်ဆောင်သည့် အရာတိုင်းတွင် မိမိတို့၏ ကိုယ်ကျိုးစီးပွားများကိုသာ ထည့်သွင်းစဉ်းစားကြပါသည်။) မိမိတို့၏ ကိုယ်ပိုင်ရည်ရွယ်ချက်နှင့် အကျိုးစီးပွားများအတွက် ၎င်းတို့သည် အဘယ်အတွက်ကြောင့်မျှ ရပ်တန့်ခြင်းမရှိကြပေ။ ၎င်းတို့သည် အခြားသူများကို လိမ်လည်လှည့်စားနိုင်ပြီး ထိခိုက်နစ်နာစေနိုင်သည့်အပြင် ကိုယ်ကျင့်တရားနှင့် အသိစိတ်ကို ဆန့်ကျင်သည့် မည်သည့်အရာကိုမဆို လုပ်ဆောင်နိုင်သည်။ ၎င်းတို့ ပို၍လုပ်ဆောင်လေ ၎င်းတို့၏ လုပ်ရပ်များက ပို၍ ရက်စက်လာလေ၊ ၎င်းတို့၏ စိတ်နှလုံးက ပို၍ ပျက်ယွင်းလာလေ၊ ၎င်းတို့ အသိစိတ် ခံစားမှုက ပို၍ လျော့နည်းလာလေဖြစ်ပြီး လူ့သဘာဝလည်း ၎င်းတို့ ပို၍ လျေားနည်းလာလေဖြစ်သည်။ မိမိတို့၏ ကိုယ်ကျိုးစီးပွားများအတွက် ၎င်းတို့သည် ၎င်းတို့ သိသောလူများနှင့် မသိသောလူများကို ထပ်တူထပ်မျှ လှည့်ဖြားလျက် မည်သူ့ကိုမဆို လိမ်လည်လှည့်စားပြီး လှည့်ဖြားကြလိမ့်မည်။ ၎င်းတို့သည် မိမိတို့ကို အယုံကြည်ဆုံးသောသူများကိုပင် ထိခိုက်နစ်နာစေလျက်၊ လုပ်ဖော်ကိုင်ဖက်များ၊ မိသားစုဝင်များနှင့် ၎င်းတို့ အနီးဝန်းကျင်ရှိ အရင်းနှီးဆုံးသော လူများကိုပင် လိမ်လည်လိမ့်မည်ဖြစ်သည်။ အစပိုင်းတွင် ဤအရာများကို ၎င်းတို့ လုပ်ဆောင်သောအခါ ၎င်းတို့သည် အတွင်းစိတ် သဘောထားကွဲလွဲမှုတစ်ခုခုနှင့် ၎င်းတို့၏ အသိစိတ်ထဲတွင် ခံစားချက်အနည်းငယ်ကို တွေ့ကြုံခံစားရသည်။ နောက်ပိုင်းတွင် ၎င်းတို့သည် မရင်းနှီးသော သူစိမ်းများဖြင့် ဦးစွာ အစပြုလျက် မည်သို့ အရေးယူဆောင်ရွက်ရမည်ကို စတင်စဉ်းစားလာကြပြီး နောက်ဆုံးတွင် မိမိတို့၏ ကိုယ်ပိုင်ဆွေမျိုးများကိုပင် သနားညှာတာမှု မပြကြပေ။ သင် မြင်သည့်အတိုင်း၊ ၎င်းတို့၏ လူ့သဘာဝသည် တရွေ့ရွေ့ ဖောက်ပြန်ပျက်စီးလျက်ရှိသည်။ ယင်းသည် “အကျိုးစီးပွားက အရာအားလုံးထက် ပိုအရေးကြီးသည်”ဟူသည်နှင့် “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဟူသကဲ့သို့သော စာတန်၏ အတွေးများနှင့် ရှုထောင့်၏ တဖြည်းဖြည်း တိုက်စားခြင်းကို ခံနေရသည်။ ဤသို့ တဖြည်းဖြည်း တိုက်စားခံရသည့် ဖြစ်စဉ်မှာ ၎င်းတို့၏ အသိစိတ်က အသိရှိခြင်း တဖြည်းဖြည်း ဆုံးရှုံးလာပြီး နောက်ဆုံးတွင် လုံးဝ ပျောက်ဆုံးသွားသည့် အခြေအနေသို့ ရောက်ရှိသွားသည့်အထိ အလုပ်မလုပ်တော့သည့် ဖြစ်စဉ်ဖြစ်သည်။ အဆုံးတွင် ၎င်းတို့သည် မိမိတို့၏ လုပ်ရပ်များ၌ ကိုယ်ကျင့်တရားဆိုင်ရာ နယ်နိမိတ်များ သို့မဟုတ် အသိစိတ်နှင့်ဆိုင်သော ခံစားမှု မရှိတော့သည့်အပြင် မည်သူကိုမဆို လှည့်ဖြားနိုင်ကြသည်။ ၎င်းတို့ မည်သူ့ကိုမဆို လှည့်ဖြားနိုင်သည့် အကြောင်းရင်းမှာ အဘယ်နည်း။ ဖြစ်ကြောင်းရင်းမြစ်မှာ အဘယ်နည်း။ ယင်းမှာ ၎င်းတို့သည် စာတန်၏ အတွေးများနှင့် ရှုထောင့်များကို လက်ခံပြီးဖြစ်သောကြောင့်ဖြစ်ပြီး စာတန်၏ အတွေးများနှင့် ရှုထောင့်များ၏ စိုးမိုးမှုအောက်တွင် ပြုမူကြသောကြောင့် ဖြစ်သည်။ နောက်ဆုံးတွင်၊ ၎င်းတို့၏ လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားတို့သည် အလုပ်မလုပ်တော့ပေ။ ဆိုလိုသည်မှာ လူ့သဘာဝက ပိုင်ဆိုင်သင့်သည့် အခြေခံကျသောအရာများသည် လုံးဝ အလုပ်မလုပ်တော့ပေ။ ယင်းတို့သည် စာတန်၏ ဆိုးယုတ်သော အတွေးများ၏ လုံးဝ တိုက်စားခြင်းနှင့် ထိန်းချုပ်ခြင်းကို ခံကြရသည်။ တိုက်စားခြင်းနှင့် ထိန်းချုပ်ခြင်း ဖြစ်စဉ်မှာ ၎င်းတို့က ဤအတွေးများနှင့် ရှုထောင့်များကို လက်ခံသည့် ဖြစ်စဉ်ဖြစ်ပြီး ယင်းမှာ ၎င်းတို့ ဖောက်ပြန်ပျက်စီးခြင်းခံရသည့် ဖြစ်စဉ်လည်း ဖြစ်သည်မှာ အမှန်ပင်ဖြစ်သည်။ ၎င်းတို့၏ လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားတို့ ဖောက်ပြန်ပျက်စီးသွားသည်နှင့်အမျှ ၎င်းတို့၌ နောက်ဆုံးတွင် ထုတ်ဖော်ပြသည့်အရာမှာ ၎င်းတို့၏ လူ့သဘာဝ အလွန်ညံ့ဖျင်းလာခြင်းဖြစ်ပြီး ပို၍ ဆိုးရွားသော အခြေအနေများတွင် ၎င်းတို့သည် မိမိတို့၏ လူ့သဘာဝကို ဆုံးရှုံးသွားကြသည်။ ဤသည်တို့မှာ ပုံမှန် ဖောက်ပြန်ပျက်စီးသော လူသားများ၏ လူ့သဘာဝနှင့်ဆိုင်သော သရုပ်သကန်အချို့ ဖြစ်ကြသည်။

အချို့လူတို့သည် လူသားများအဖြစ်ပင် မွေးဖွားလာခြင်းမရှိသောကြောင့် အသိစိတ်နှင့် ဆင်ခြင်တုံတရား ၎င်းတို့ ပိုင်ဆိုင်သည်ဟု ပြော၍မရနိုင်သည့် အထူးအခြေအနေအချို့လည်း ရှိသည်။ စိတ်ကူးသက်သက်ဖြင့် ပြောရလျှင်၊ ၎င်းတို့သည် လူသားများမှ လူဝင်စားကြခြင်း မဟုတ်ပေ။ ပြန်လည်မွေးဖွားခြင်း၊ လူဝင်စားခြင်းနှင့် ဘဝပြောင်းခြင်း ကိစ္စရပ်သည် စိတ်ကူးသက်သက်ဖြစ်ပြီး လူတို့အဖို့ မြင်၍မရနိုင်သော်လည်း၊ လူတို့သည် ဤအရာကို လွယ်ကူစွာ နားလည်နိုင်သင့်သည်။ ယင်းမှာ လူတို့ နားလည်ပြီး သဘောပေါက်နိုင်သည့် အရာတစ်ခု ဖြစ်သည်။ ထိုသို့သော လူများသည် လူသားများမှ လူဝင်စားသောသူများ မဟုတ်ကြပေ။ သို့ဆိုလျှင် ၎င်းတို့သည် မည်သည့်အရာမှ လူဝင်စားကြသနည်း။ အချို့မှာ တိရစ္ဆာန်များမှ ပြန်လည်မွေးဖွားပြီး ဘဝပြောင်းလာကြကာ အချို့မှာ နတ်ဆိုးများမှ လူဝင်စားကြသည်။ ၎င်းတို့သည် လူ့သဘာဝမရှိဘဲ မွေးဖွားလာကြသည်။ လူ့သဘာဝမရှိသော လူများသည် အသိစိတ် သို့မဟုတ် ဆင်ခြင်တုံတရားမရှိဘဲ မွေးဖွားလာကြပေသည်။ ဤသည်မှာ ဖောက်ပြန်ပျက်စီးခြင်းကြောင့် လုံးလုံးဖြစ်ရသည် မဟုတ်ပေ။ ၎င်းတို့သည် ပင်ကိုအားဖြင့် အသက်ရှင်နေသော စာတန်များနှင့် အသက်ရှင်နေသော နတ်ဆိုးများ ဖြစ်ကြသည်။ ၎င်းတို့သည် နတ်ဆိုးများမှ လူဝင်စားကြခြင်း ဖြစ်သည်။ ဥပမာအားဖြင့် အန္တိခရစ်များသည် ဆိုးယုတ်သောလူများ ဖြစ်ကြသည်။ ၎င်းတို့သည် ဆိုးယုတ်သောလူများမှ လူဝင်စားကြခြင်း ဖြစ်သည်။ နောက်ပိုင်း ဘဝတွင် ၎င်းတို့သည် စာတန်၏ အတွေးများနှင့် ရှုထောင့်များကို သာ၍ပင် လက်ခံကြသည်။ ၎င်းတို့ နောက်ပိုင်းတွင် ဆည်းပူးရရှိသည့်အရာနှင့် ပေါင်းစပ်လျက် ၎င်းတို့ မူလကတည်းက ရှိသည့်အရာသည် ၎င်းတို့ကို တိုး၍ ဆိုးစေသည်။ ထိုသို့သော လူများသည် အပြုသဘောဆောင်သော အရာများကို မချစ်မြတ်နိုးဘဲ မွေးဖွားလာကြသည်။ ၎င်းတို့သည် ပင်ကိုဝအားဖြင့် အပြုသဘောဆောင်သော အရာများကို အလွန်အမင်း မနှစ်မြို့ကြသည့်အပြင် အပြုသဘောဆောင်သော အရာများကို ပြင်းထန်စွာ အတိုက်အခံလုပ်ပြီး စက်ဆုပ်မုန်းတီးကြသည်။ ထို့ကြောင့် ထိုသို့သော လူများ၌ရှိသည့် လူ့သဘာဝ၏ သရုပ်သကန်မှာ ၎င်းတို့တွင် အသိစိတ် သို့မဟုတ် ဆင်ခြင်တုံတရား စိုးစဉ်းမျှ မရှိခြင်း ဖြစ်သည်။ ၎င်းတို့၌ လူ့သဘာဝ၏ ကောင်းကျိုးများ သို့မဟုတ် အားသာချက်များကို မြင်တွေ့ရန် လုံးဝ မဖြစ်နိုင်ပေ။ ဤကောင်းကျိုးဆိုသည်မှာ သီချင်းဆိုရာ၌ ကျွမ်းကျင်ခြင်း၊ မိမိ၏ ရှုထောင့်များကို ဖော်ပြရာ၌ ကျွမ်းကျင်ခြင်း သို့မဟုတ် နည်းပညာပိုင်းဆိုင်ရာ ကျွမ်းကျင်မှုတစ်ခုခု သို့မဟုတ် အလုပ်အကိုင်တစ်ခုခုကို ဆိုလိုခြင်းမဟုတ်ပေ။ ဤသည်တို့မှာ ရည်ညွှန်းထားသည့် ကောင်းကျိုးများ မဟုတ်ပေ။ ထို့ထက် ယင်းသည် ကြင်နာတတ်ပြီး စိတ်ကောင်းရှိခြင်း၊ အခြားသူများကို နားလည်ပေးခြင်း သို့မဟုတ် စာနာတတ်ခြင်းကဲ့သို့သော လူ့သဘာဝ၏ ကောင်းကျိုးများကို ရည်ညွှန်းသည်။ လူ့သဘာဝ၏ အသိစိတ်နှင့် ဆင်ခြင်တုံတရား နယ်ပယ်အတွင်းရှိ ဤတိကျသော သရုပ်သကန်များက ၎င်းတို့တွင် လုံးဝ ကင်းမဲ့နေသည်။ သို့ဆိုလျှင် ထိုသို့သော လူများ၏ လူ့သဘာဝနှင့်ဆိုင်သော အဓိက ထူးခြားသည့်လက္ခဏာများမှာ အဘယ်နည်း။ သွေဖည်ခြင်းနှင့် ဆိုးယုတ်ခြင်းတို့ ဖြစ်သည်။ ဤသည်တို့မှာ အဓိက ထူးခြားသောလက္ခဏာနှစ်ခု ဖြစ်သည်။ ၎င်းတို့သည် အပြုသဘောဆောင်သော အရာများကို မချစ်မြတ်နိုးကြပေ၊ အပြုသဘောဆောင်သော အရာများအကြောင်းကို ၎င်းတို့ ကြားသောအခါ ယင်းတို့သည် မှန်ကန်ကြောင်း ၎င်းတို့ အသိအမှတ်ပြုနိုင်သော်လည်း လုံးဝ လက်မခံကြပေ။ ၎င်းတို့၏ စိတ်နှလုံးထဲတွင်ရှိသည့် အရာရာတိုင်းနှင့် ၎င်းတို့ ထုတ်ဖော်သည့် အရာရာတိုင်းသည် သွေဖည်ခြင်း၊ ဆိုးယုတ်ခြင်းတို့နှင့် ဆက်စပ်သည်။ ဤသည်မှာ မိမိတို့၏ ပင်ကို လူ့သဘာဝ အနှစ်သာရက ဆိုးယုတ်သော လူများ၏ အဓိက ထူးခြားသော လက္ခဏာများထဲမှ တစ်ခုဖြစ်သည်။ ထိုသို့သော လူများသည် နတ်ဆိုးများနှင့် စာတန်များမှ လူဝင်စားပြီး ဘဝပြောင်းလာကြခြင်း ဖြစ်သည်။ နောက်ပိုင်း ဘဝတွင် လူလုပ်သော သွတ်သွင်းမှု၊ သင်ကြားမှု၊ လွှမ်းမိုးမှု သို့မဟုတ် ပျိုးထောင်လေ့ကျင့်ပေးခြင်းတို့ပင်မရှိဘဲ ၎င်းတို့သည် အလွန် ဆိုးယုတ်နှင့်ပြီးဖြစ်သည်။ ၎င်းတို့သည် ပင်ကိုအားဖြင့် ဤသတ္တဝါမျိုးများ ဖြစ်ကြသည်။ ၎င်းတို့၏ အတွေးများနှင့် ရှုထောင့်များက ပင်ကိုအားဖြင့် စာတန်နှင့်ဆိုင်သော ပဓာနကျသည့်အရာများစွာကို ပိုင်ဆိုင်ထားသည်။ ထို့အပြင် ၎င်းတို့သည် မွေးဖွားပြီးနောက်တွင် စာတန်၏ ဆိုးယုတ်သော ခေတ်ရေစီးကြောင်းများမှဖြစ်သည့် မှားယွင်းပြီး အဓိပ္ပာယ်မဲ့သော အတွေးများနှင့် ရှုထောင့်များကို သာ၍ပင် လက်ခံကြသည်။ သို့ဖြစ်၍ ထိုသို့သော လူများ၏ သဘာဝ အနှစ်သာရ မီးလောင်ရာလေပင့်ခံရသည်ဟု ဆိုနိုင်သည်။ ယင်းသည် သာ၍ပင် ဆိုးယုတ်ပြီး ပိုဆိုးရွားလာသည်။ ဆိုလိုသည်မှာ ယင်းသည် စိတ်ကူးနိုင်သမျှ အဆိပ်အတောက်ဖြစ်စေသော အရည်အသွေးတိုင်းကို ပိုင်ဆိုင်ပြီး သာ၍ပင် ပြင်းထန်လာသည်။ ဤသည်တို့မှာ တိရစ္ဆာန်များမှ လူဝင်စားသောသူများနှင့် နတ်ဆိုးများမှ လူဝင်စားသောသူများ၏ အထူးအခြေအနေနှစ်ခု ဖြစ်သည်။ ပုံမှန်အခြေအနေမှာ လူတစ်ဦးသည် လူ့သဘာဝတွင် မည်သည့် ချို့ယွင်းချက်များဖြင့် မွေးဖွားလာသည်ဖြစ်စေ ယုတ်ညံ့သော အကျင့်စရိုက်၏ သရုပ်သကန်အချို့ကို ၎င်းတို့ ပြသသရွေ့ ယင်းသည် ဖောက်ပြန်ပျက်စီးသော စိတ်သဘောထားများ၏ နယ်ပယ်အတွင်း၌ အကျုံးဝင်သည်။ ၎င်းတို့က သမ္မာတရားကို လက်ခံနိုင်လျှင်၊ သမ္မာတရားကို လက်တွေ့လုပ်ဆောင်နိုင်ပြီး သမ္မာတရားကို လိုက်စားခြင်းလမ်းကြောင်းကို လျှောက်လှမ်းနိုင်လျှင် နောက်ဆုံးတွင် ၎င်းတို့၏ ဖောက်ပြန်ပျက်စီးသော စိတ်သဘောထားအားလုံး ဖယ်ရှားခြင်းခံရနိုင်ပေသည်။ ၎င်းတို့၏ ဖောက်ပြန်ပျက်စီးသော စိတ်သဘောထားများ ဖယ်ရှားခြင်းခံရသောအခါ ၎င်းတို့ အကျင့်စရိုက်၏ ယုတ်ညံ့သော သွင်ပြင်လက္ခဏာများက လိုက်လျောညီထွေစွာဖြင့် ပြောင်းလဲသွားလိမ့်မည်။ ထိုသို့သော လူများသည် ကယ်တင်ခြင်းခံရနိုင်သောသူများ ဖြစ်ကြသည်။ ၎င်းတို့သည် ပုံမှန် ဖောက်ပြန်ပျက်စီးသော လူသားများ ဖြစ်ကြသည်။ သင်သည် မကောင်းသော အကျင့်စရိုက်၏ သရုပ်သကန်အချို့ကို ပြသလျှင်ပင်၊ သို့မဟုတ် တည်ကြည်မှု ကင်းမဲ့လျှင်ပင်၊ သို့မဟုတ် သင်၏ လူ့သဘာဝနှင့်ဆိုင်သည့် သရုပ်သကန်အချို့က သမ္မာတရားနှင့် မကိုက်ညီသည့်အပြင် အခြားသူများအတွက် စက်ဆုပ်ဖွယ်ဖြစ်နေလျှင်ပင်၊ သင်၏ အသိစိတ်နှင့် ဆင်ခြင်တုံတရားတို့ ရှိနေဆဲဖြစ်ပြီး လူများနှင့် အမှုအရာများကို သင် ရှုမြင်ပုံနှင့် ကျင့်ကြံပြုမူပြီး လုပ်ဆောင်ပုံတို့အတွက် အခြေခံသတ်မှတ်ချက်များအဖြစ် ဆက်လက် အလုပ်လုပ်နိုင်သရွေ့၊ ဆိုလိုသည်မှာ သင်၏ အသိစိတ်နှင့် ဆင်ခြင်တုံတရားတို့သည် လူများနှင့် အမှုအရာများကို သင် ရှုမြင်ပုံနှင့် သင် ကျင့်ကြံပြုမူပြီး လုပ်ဆောင်ပုံတို့ကို လွှမ်းမိုးနိုင်ဆဲဖြစ်ပြီး သင့်အထဲ၌ အလုပ်လုပ်နိုင်ဆဲဖြစ်သရွေ့၊ နောက်ဆုံးတွင် သင်၏ ဖောက်ပြန်ပျက်စီးသော စိတ်သဘောထားများက ပြောင်းလဲနိုင်ပေသည်။ လူတစ်ဦး၏ အသိစိတ်နှင့် ဆင်ခြင်တုံတရားတို့က ၎င်းတို့လုပ်ဆောင်သည့် မည်သည့်အရာကိုမျှ မထိန်းချုပ်နိုင် သို့မဟုတ် မထိန်းကျောင်းနိုင်ပါက ဤလူစားမျိုးသည် သမ္မာတရားကို လက်ခံနိုင်စွမ်းမရှိသည့်အပြင် ယင်းကို လက်တွေ့လုပ်ဆောင်နိုင်စွမ်း သာ၍ပင် မရှိဟု ဆိုနိုင်ပေသည်။ သို့ဖြစ်၍ ထိုသို့သော လူများ၏ ဖောက်ပြန်ပျက်စီးသော စိတ်သဘောထားများသည် လွယ်ကူစွာ ဖယ်ရှားခြင်းခံရလိမ့်မည် မဟုတ်ပေ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် ထိုသို့သော လူများ၏ အသိစိတ်နှင့် ဆင်ခြင်တုံတရားတို့သည် ဘာဆိုဘာမျှ အလုပ်မလုပ်သောကြောင့် ဖြစ်သည်။ ၎င်းတို့သည် သမ္မာတရားကို လက်ခံရန် အခွင့်အရေး မရှိတော့သည့်အပြင် သမ္မာတရားကို လက်ခံရန်အတွက် အခြေခံသတ်မှတ်ချက်များကိုလည်း မပိုင်ဆိုင်တော့ပေ။ မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်မှာ ဤလူများအတွက် အလွန် ခက်ခဲသည်။ ထို့ကြောင့် သင်၏ လူ့သဘာဝ၌ မည်သည့်ပြဿနာများ တည်ရှိနေသည်ဖြစ်စေ သင်သည် လူ့သဘာဝ သို့မဟုတ် သမ္မာတရားကို ဆန့်ကျင်သည့် နည်းလမ်းဖြင့် ပြုမူတော့မည့်အချိန်တွင် သင်၏ အသိစိတ်ထဲ၌ တစ်ခုတလေ ခံစားရခြင်း ရှိမရှိ သို့မဟုတ် သင်၏ စိတ်နှလုံးထဲတွင် နာကျင်မှု သို့မဟုတ် ပြစ်တင်ဆုံးမမှုကို ခံစားရခြင်း ရှိမရှိဟူသည်ကိုလည်းကောင်း၊ ဤကိစ္စရပ်ကို လုပ်ဆောင်သင့်သည် သို့မဟုတ် မလုပ်ဆောင်သင့်သည်ဟူသည်ကို တိုင်းတာရန် သင်၏ စိတ်နှလုံးထဲတွင် နယ်နိမိတ်တစ်ခု သို့မဟုတ် စံနှုန်းတစ်ခု ရှိမရှိဟူသည်ကိုလည်းကောင်း၊ ဤကိစ္စရပ်ကို လုပ်ဆောင်ခြင်းက ကိုယ်ကျင့်တရား သို့မဟုတ် အသိစိတ်ကို ဆန့်ကျင်ခြင်း ရှိမရှိဟူသည်ကိုလည်းကောင်း၊ ပို၍ နက်ရှိုင်းစွာဆိုရသော် ယင်းသည် သမ္မာတရား စည်းမျဉ်းများကို ချိုးဖောက်ခြင်း ရှိမရှိဟူသည်ကိုလည်းကောင်း သိရှိရန် သင်ကိုယ်တိုင် ဆန်းစစ်ကြည့်လော့။ အကယ်၍ သင်သည် အသိစိတ်နှင့်ဆိုင်သော ခံစားမှုတစ်ခုရှိလျှင်၊ ဤကိစ္စရပ်သည် လူ့သဘာဝနှင့် သမ္မာတရားကို ဆန့်ကျင်ကြောင်း အကဲဖြတ်နိုင်ပြီး သင်၏ အသိစိတ်နှင့် ဆင်ခြင်တုံတရားတို့၏ အလုပ်လုပ်ဆောင်မှုအောက်တွင် သင့်ကိုယ်သင် ချုပ်တည်းနိုင်ပြီး သင်၏ လုပ်ရပ်များကို ထိန်းချုပ်နိုင်လျှင် သင်သည် သမ္မာတရားကို လက်ခံနိုင်ပြီး သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်မည့် အခွင့်အရေး သို့မဟုတ် ဖြစ်နိုင်ခြေ ရှိပေသည်။ သို့သော် တစ်ခုတလေကို လုပ်ဆောင်သောအခါ သင်၏ အသိစိတ်ထဲတွင် မည်သည့်အရာမျှ မခံစားရလျှင်၊ ဤကိစ္စရပ်အတွက် စံနှုန်းမှာ အဘယ်အရာဖြစ်သည် သို့မဟုတ် ယင်းကို သင် လုပ်ဆောင်သင့်ခြင်း ရှိမရှိဟူသည်ကို အကဲမဖြတ်နိုင်သည့်အပြင်၊ ဤအရာကို လုပ်ဆောင်ခြင်းက လူ့သဘာဝ၊ ကိုယ်ကျင့်တရား သို့မဟုတ် သမ္မာတရား စည်းမျဉ်းများနှင့် ကိုက်ညီခြင်း ရှိမရှိဟူသည်ကို မသိလျှင်၊ ထို့အပြင် ဤအရာကို လုပ်ဆောင်သောအခါ ယင်းသည် အသိစိတ်၊ လူ့သဘာဝ သို့မဟုတ် သမ္မာတရား စည်းမျဉ်းများကို ဆန့်ကျင်သော်လည်း သင်၏ အသိစိတ်က ဤမှားယွင်းပြီး အပျက်သဘောဆောင်သော အရာကို လုပ်ဆောင်ခြင်းမှ သင့်အား တားဆီးရန် အလုပ်မလုပ်နိုင်လျှင် သင်ကဲ့သို့သော လူများသည် အခြေခံအားဖြင့် သမ္မာတရားကို လက်ခံရန် အခွင့်အရေး မရှိပေ။ နောက်ဆက်တွဲဖြစ်သည့်အရာမှာ သင်သည် သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန် အခွင့်အရေး မရှိခြင်း ဖြစ်သည်။

လူတို့သည် ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ခြင်း ရှိမရှိဟူသည်မှာ သမ္မာတရားကို ၎င်းတို့ လက်ခံနိုင်ခြင်း ရှိမရှိဟူသည့်အပေါ် မူတည်သည်။ ဤသည်မှာ အတော်လေး သိသာထင်ရှားသည်။ ပြီးလျှင် လူတို့က သမ္မာတရားကို လက်ခံနိုင်ခြင်း ရှိမရှိဟူသည်မှာမူ ၎င်းတို့တွင် အသိစိတ် ခံစားချက်တစ်ခု ရှိမရှိဟူသည့်အပေါ် မူတည်သည်။ သို့ဆိုလျှင် တစ်စုံတစ်ဦးတွင် အသိစိတ် ခံစားချက်တစ်ခု ရှိမရှိဟူသည်ကို မည်သို့ ပိုင်းခြားသိမြင်နိုင်သနည်း။ အမှုအရာများကို လုပ်ဆောင်သောအခါ လူ့သဘာဝက ပိုင်ဆိုင်သင့်သည့် အခြေခံအကျဆုံးသော အသိစိတ် ၎င်းတို့တွင် ရှိမရှိဟူသည်ကိုလည်းကောင်း၊ တစ်စုံတစ်ခုကို ၎င်းတို့ လုပ်ဆောင်သောအခါ သို့မဟုတ် တစ်စုံတစ်ခုကို ပြောဆိုသောအခါ ၎င်းတို့၏ အသိစိတ်က အလုပ်လုပ်ခြင်း ရှိမရှိဟူသည်ကိုလည်းကောင်း ကြည့်ရှုရန် လိုအပ်သည်။ ဥပမာအားဖြင့် သင်သည် တစ်စုံတစ်ဦးကို အသရေဖျက်ရန် သင်၏ အသိစိတ်နှင့် အဖြစ်မှန်များကို ဆန့်ကျင်သည့် တစ်စုံတစ်ရာကို ပြောလိုသောအခါ သို့မဟုတ် သင် လိမ်ညာလိုသောအခါ သင်၏ အသိစိတ်က သင့်ကို “ငါ ဤအရာကို မပြောသင့်ပါ။ ဤအရာကို ပြောခြင်းသည် လိမ်ညာခြင်းနှင့် လှည့်စားခြင်းဖြစ်သည်။ ယင်းမှာ ငါသည် ရိုးသားသောသူတစ်ဦး မဟုတ်ဟု ဆိုလိုသည်။ ဘုရားသခင်က စေ့စေ့စပ်စပ် ကြည့်ရှုစစ်ဆေးနေပြီး ငါ့ကိုယ်ပိုင်အသိစိတ်ကလည်း ငါ့ကို ဤအရာလုပ်ခွင့်ပြုမည် မဟုတ်ပါ။ ဤအရာကို ပြောရန် မသင့်လျော်ပါ”ဟု ပြစ်တင်ဆုံးမသည်။ ဤအတွေးများ ရှိခြင်းသည် သင်၏ အသိစိတ်က အလုပ်လုပ်နေသည်ဟု ဆိုလိုသည်။ သင်၏ အသိစိတ်က အလုပ်လုပ်နေသောအခါ သင်ပြောဆိုသည့် စကားများတွင် မသန့်စင်မှုအချို့ သို့မဟုတ် လူ့ရည်ရွယ်ချက်၏ အရိပ်လက္ခဏာများ ပါဝင်နေနိုင်သေးပြီး ၁၀၀ ရာခိုင်နှုန်း တိကျကောင်းမတိကျနိုင်ပေ။ သို့ရာတွင် သင့် အသိစိတ်၏ အကျိုးသက်ရောက်မှုအောက်တွင် သင်ပြောဆိုသည့် စကားများသည် အတော်အတန် သင့်တင့်လျောက်ပတ်နှင့်ပြီးဖြစ်သည်။ သင်သည် သမ္မာတရားကို နောက်ထပ် လက်တွေ့လုပ်ဆောင်နိုင်ပြီး စည်းမျဉ်းများကို အခြေခံ၍ စကားပြောဆိုနိုင်ပါက သင်ပြောဆိုသည့် စကားများသည် လုံးဝ သင့်တင့်လျောက်ပတ်လိမ့်မည်ဖြစ်ပြီး သင်သည် ရိုးသားသောသူတစ်ဦး ဖြစ်လာလိမ့်မည်။ သို့သော် တစ်စုံတစ်ဦးသည် အသိစိတ်၏ အလုပ်မလုပ်ပါက၊ သေချာပေါက် ရိုးသားသောသူတစ်ဦး ဖြစ်မလာနိုင်ပေ သို့မဟုတ် ရိုးသားသော စကားများကို မပြောနိုင်ပေ။ ဥပမာအားဖြင့် အထက်က ၎င်းတို့အား တစ်စုံတစ်ဦးအကြောင်း မေးသောအခါ ၎င်းတို့က “ထိုလူက အမှန်ပင် မဆိုးပါ။ သူ၏ အစွမ်းအစက ကောင်းပြီး သူ၏ လူ့သဘာဝကလည်း အတော်လေး ကောင်းသည်။ အထက်က သူ့ကို ရာထူးတိုးပေးဖို့ သူ့အကြောင်း မေးနေခြင်းဖြစ်သလော။ သူ့ကို ရာထူးတိုးပေးလိုက်လျှင်၊ ငါ ရာထူးတိုးမခံရမည့် သဘောဖြစ်သည်။ ငါ အမှန်အတိုင်း ပြော၍ မဖြစ်ပါ။ သူက သာမန်ဖြစ်သည်ဟုသာ ငါပြောမည်”ဟု တွေးကောင်းတွေးနိုင်သည်။ မိမိတို့ကိုယ်ကို အကျိုးရှိစေသည့် နည်းလမ်းဖြင့် မည်သို့ ပြောဆိုရမည်ကို ၎င်းက စတင်စဉ်းစားသည်။ ၎င်းတို့ ဤသို့ တွေးသောအခါ ၎င်းတို့၏ အသိစိတ်က အလုပ်လုပ်နေသလော။ ၎င်းတို့တွင် အသိစိတ်မရှိသည့်အပြင် အသိစိတ်၏ အလုပ်လုပ်ခြင်းကို ၎င်းတို့ မခံစားရပေ။ အသိစိတ်မရှိသော လူများတွင် လူ့သဘာဝမရှိပေ။ ၎င်းတို့သည် ပြောချင်သည့် မည်သည့်အရာကိုမဆို ပြောဆိုပြီး လိမ်ညာချင်သည့် မည်သည့်အခါတွင်မဆို လိမ်ညာကြသည်။ အဘယ်ကြောင့် လိမ်ညာခြင်းက ၎င်းတို့ကို စိတ်မကောင်း မဖြစ်စေသနည်း။ အဘယ်ကြောင့်ဆိုသော် ၎င်းတို့သည် အသိစိတ်၏ အလုပ်လုပ်ခြင်းကို မခံစားရသောကြောင့် ဖြစ်သည်။ ထိုသို့ဖြင့် ၎င်းတို့၏ စိတ်နှလုံးထဲတွင် အသိစိတ်နှင့် ဆင်ခြင်တုံတရား၏ ချုပ်တည်းမှု မရှိသည့်အပြင်။ ချုပ်ထိန်းသည့် အစွမ်းတန်ခိုး တစ်ခုတလေလည်း မရှိပေ။ နောက်ဆုံးတွင်၊ ၎င်းတို့သည် လိမ်ညာမှုများကို ပြောဆိုနိုင်ပြီး မိမိတို့၏ ကိုယ်ပိုင်အလိုဆန္ဒအတိုင်း လိမ်ညာလိုသည့် ၎င်းတို့၏ ကိုယ်ရေးကိုယ်တာ လိုအင်ဆန္ဒကို ဖြည့်ဆည်းနိုင်သည်။ အဆုံးတွင် ထိုသို့သော လူများ၏ အနှစ်သာရမှာ အဘယ်အရာဖြစ်သနည်း။ ယင်းမှာ အသိစိတ်၏ ချုပ်ထိန်းသည့် အစွမ်းတန်ခိုးမရှိဘဲ အမှုအရာများကို လုပ်ဆောင်ခြင်းဖြစ်သည်။ ယင်းမှာ ၎င်းတို့သည် အသိစိတ်၏ အလုပ်လုပ်ခြင်းကို ခံစားရခြင်းမရှိဟု ဆိုလိုသည်။ အသိစိတ်၏ အလုပ်လုပ်ခြင်းကို မခံစားရသည့် လူများသည် ၎င်းတို့၏ စိတ်နှလုံးထဲတွင် ပြစ်တင်စွပ်စွဲခံရခြင်း သို့မဟုတ် မသက်မသာဖြစ်ခြင်းကို မခံစားရဘဲ အမှားများ ပြုလုပ်ပြီး မကောင်းမှုကို ကျူးလွန်ကြသည်။ ထို့ကြောင့် ၎င်းတို့သည် အရာရာကို မိမိတို့၏ ကိုယ်ကျိုးစီးပွားများအား စံသတ်မှတ်ချက်အဖြစ် အသုံးပြုလျက် လုပ်ဆောင်ကြသည်။ ထိုသို့သော လူများတွင် လုံးဝ ချုပ်ထိန်းသည့် အစွမ်းတန်ခိုးမရှိသည့်အပြင် အသိစိတ်၏ အလုပ်လုပ်ခြင်းကိုလည်း မခံစားရသောကြောင့်၊ ၎င်းတို့သည် သမ္မာတရားကို လက်တွေ့လုပ်ဆောင်နိုင်သလော။ (လက်တွေ့မလုပ်ဆောင်နိုင်ပါ။) ၎င်းတို့သည် သမ္မာတရားကို လက်တွေ့မလုပ်ဆောင်နိုင်ပေ။ သင့်တွင် မည်သည့် လူ့သဘာဝမျိုး ရှိသည်ဟူသည်ကို အကဲဖြတ်ရန်အတွက်၊ သင်သည် သင်၏ စကားများနှင့် လုပ်ရပ်များက အသိစိတ်နှင့် ဆင်ခြင်တုံတရား၏ အုပ်စိုးခြင်းကို ခံရခြင်း ရှိမရှိဟူသည်ကိုလည်းကောင်း၊ သမ္မာတရားကို သင် လက်တွေ့လုပ်ဆောင်နိုင်ခြင်း၊ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ပြီး ကယ်တင်ခြင်းကို စွမ်းဆောင်ရရှိနိုင်ခြင်း ရှိမရှိဟူသည်ကိုလည်းကောင်း အဓိက ကြည့်ရှုရမည်ဖြစ်သည်။ သင်၏ အသိစိတ်နှင့် ဆင်ခြင်တုံတရားတို့သည် ပုံမှန် အလုပ်လုပ်နိုင်ဆဲဖြစ်ပါက သင်သည် အသိစိတ်နှင့် ဆင်ခြင်တုံတရားရှိသော လူတစ်ဦး ဖြစ်သည်။ သင်၏ စကားများနှင့် လုပ်ရပ်များသည် အသိစိတ်နှင့် ဆင်ခြင်တုံတရား၏ ချုပ်ထိန်းခြင်းကို မခံရသည့်အပြင်၊ သင်သည် မည်သည့် ချုပ်တည်းမှုမျှမရှိဘဲ လုံးဝ တစ်ဇွတ်ထိုးလုပ်ပြီး အရှက်အကြောက်ကင်းမဲ့စွာပင် ပြုမူနိုင်ပါက သင်သည် အသိစိတ်နှင့် ဆင်ခြင်တုံတရား ကင်းမဲ့သည်သာမက လူ့သဘာဝလည်း ကင်းမဲ့ပေသည်။ လူတစ်ဦး၏ လူ့သဘာဝ၌ ထုတ်ဖော်ပြသသည့် အရာရာတိုင်းသည် အခြေခံအားဖြင့် ယုတ်ညံ့သော အကျင့်စရိုက်၏ နယ်ပယ်အတွင်း၌ အကျုံးဝင်နိုင်ပါက ဤလူသည် အခြေခံအားဖြင့် လူ့သဘာဝမရှိပေ။ လူ့သဘာဝမရှိခြင်း၏ ဝိသေသလက္ခဏာမှာအသိစိတ်နှင့် ဆင်ခြင်တုံတရား မရှိခြင်းအပြင်၊ အသိစိတ်၏ အလုပ်လုပ်ဆောင်မှုမရှိဘဲ အမှုအရာများကို လုပ်ဆောင်ခြင်း ဖြစ်သည်။ ဥပမာအားဖြင့် သင်သည် ၎င်းတို့အား လူတစ်ဦးသည် အသိစိတ်နှင့် လူ့သဘာဝဖြင့် ကျင့်ကြံပြုမူသင့်သည်ဟု ပြောပါက ၎င်းတို့က “အသိစိတ်သည် အဘယ်တန်ဖိုးရှိသနည်း။ အသိစိတ်ရှိခြင်းက ငွေရစေသလော။ အသိစိတ်ရှိခြင်းက ငါ၏ဗိုက်ကို ဖြည့်ပေးနိုင်သလော”ဟု တွေးကြသည်။ သို့သော် အသိစိတ်ရှိသော လူများအတွက်မူ ကွဲပြားသည်။ ၎င်းတို့သည် လောဘ၏ စေ့ဆော်မှုကြောင့် ရံဖန်ရံခါ အခြားသူများကို ထိခိုက်နစ်နာစေလျက် မကောင်းသည့်အရာတစ်ခုကို လုပ်ဆောင်မိပါက၊ နောက်ပိုင်းတွင် ၎င်းတို့က၊ “ငါသည် သူတို့ကို ဤသို့လုပ်ဆောင်ခြင်းအားဖြင့် အမှန်တကယ် မတရားဆက်ဆံမိလေပြီ။ ဤသည်မှာ မကောင်းမှုကို ကျူးလွန်ခြင်း မဟုတ်လော။ ထိုအချိန်တွင် ငါသည် အဘယ်သို့ဖြစ်ပြီး အသိစိတ်လွတ်သွားနိုင်ခဲ့သနည်း။ ငါ့ကိုယ်ငါ အဘယ်ကြောင့် မချုပ်တည်းနိုင်ခဲ့ရသနည်း။ ငါ အမှားပြင်ဖို့ နည်းလမ်းတစ်ခု ရှာရမည်”ဟု တွေးလျက်၊ မိမိကိုယ်ကို ပြစ်တင်ဆုံးမခြင်းနှင့် နောင်တ ခံစားရလိမ့်မည်ဖြစ်သည်။ သင် မြင်သလော၊ ၎င်းတို့သည် ထိုအချိန်က တစ်စုံတစ်ဦးကို လှည့်စားခဲ့ပြီး အကျိုးအမြတ်အချို့ ရရှိခဲ့သော်ငြားလည်း ဤအကျိုးအမြတ်အကြောင်းကို ၎င်းတို့ စဉ်းစားသောအခါ ၎င်းတို့၏ စိတ်နှလုံးထဲတွင် မသက်မသာ ခံစားရပြီး၊ “ငါ မည်သို့ဖြစ်ပြီး ဤကဲ့သို့သောအရာကို လုပ်နိုင်ခဲ့ရသနည်း။ အနာဂတ်တွင် ဤအရာကို ငါ တစ်ဖန် လုံးဝ လုပ်၍မဖြစ်ပါ။ ဤအရာကို ထပ်လုပ်သည့်အစား ဆင်းရဲမွဲတေမှုဖြင့် အသက်ရှင်လိုက်မည် သို့မဟုတ် ငတ်ပြတ်နေလိုက်မည်။ ယင်းမှာ လူတစ်ယောက် လုပ်သင့်သည့်အရာ မဟုတ်ပါ။ ယင်းကို လုပ်ဆောင်ခြင်းက တစ်သက်တာ နောင်တရစေမည်ဖြစ်သည်”ဟု တွေးလျက် မိမိတို့ကိုယ်ကို မုန်းတီးကြလိမ့်မည်။ ဤကဲ့သို့သော အရာတစ်ခုကို တစ်ကြိမ်လုပ်ဆောင်ခြင်းသည် ၎င်းတို့အတွက် ယင်ကောင်သေတစ်ကောင်ကို မျိုချရခြင်းလောက် ရွံရှာဖွယ်ကောင်းသည်ဟု ခံစားရသည်။ သို့ဖြစ်၍ ၎င်းတို့သည် ယင်းကို လုံးဝ ထပ်မလုပ်ကြပေ။ ၎င်းတို့သည် မိမိတို့၏ စိတ်နှလုံးထဲတွင် နောင်တခံစားရပြီး စိတ်သောကရောက်ကြသည်။ အခြားတစ်ဖက်တွင်မူ လူ့သဘာဝမရှိသော လူများသည် လုံးဝ ချုပ်တည်းမထားဘဲ အခြားသူများကို လှည့်စားလျက် ဦးနှောက်ခြောက်အောင် စဉ်းစားပြီး အခြားသူများကို လှည့်စားခြင်းအပေါ် လုံးလုံး အာရုံစိုက်ကြလိမ့်မည်ဖြစ်သည်။ ၎င်းတို့၏ အသိစိတ်က ၎င်းတို့ကို မစွပ်စွဲသည့်အပြင် ၎င်းတို့က သနားညှာတာမှု မပြကြပေ။ ၎င်းတို့သည် အခြားသူများကို ဆိုးရွားစွာ ထိခိုက်နစ်နာစေပြီး “သူတို့ထိုက်နှင့်သူတို့ကံဖြစ်သည်။ ငါ့လက်ထဲကို ကျရောက်ဖို့ သူတို့ကို မည်သူက ပြောခဲ့သနည်း။ သူတို့ကို ငါ မလှည့်စားလျှင် အခြားမည်သူကို လှည့်စားရမည်နည်း။ ငါနှင့် ဆုံရခြင်းက သူတို့ကံဆိုးခြင်းသာ ဖြစ်သည်”ဟု တွေးလျက် ပျော်ပင်ပျော်ရွှင်နေကြသေးသည်။ ထိုသို့သော လူများတွင် အသိစိတ်၏ ခံစားချက် တစ်ခုခု ရှိသလော။ (မရှိပါ။) ၎င်းတို့သည် အခြားသူများကို မည်သို့ ဆိုးရွားစွာ လှည့်စားသည်ဖြစ်စေ သို့မဟုတ် မည်သည့်အတိုင်းအတာအထိ ထိခိုက်နစ်နာစေသည်ဖြစ်စေ ၎င်းတို့သည် တောင်းပန်စကားတစ်ခွန်းကိုမျှ လုံးဝမပြောသည့်အပြင် အပြစ်ရှိသည့်စိတ် သို့မဟုတ် နောင်တတရားကို လုံးဝ မခံစားရပေ။ ထိုအစား ၎င်းတို့သည် မိမိတို့၏ စိတ်နှလုံးထဲတွင် ဂုဏ်ယူပြီး ကံကောင်းသည်ဟု ခံစားရသည်။ လှည့်စားခြင်းမှတစ်ဆင့် ၎င်းတို့ ရရှိခဲ့သည့်အရာကို မွေ့လျော်ခံစားသည့်အခါတိုင်း ၎င်းတို့သည် စိတ်သောကမရောက်ဘဲ ယင်းမှာ လုံးဝ တရားသည်ဟု ယုံကြည်ကြသည်။ ၎င်းတို့သည် မိမိတို့အနေဖြင့် အရည်အချင်းရှိသည်၊ ကျွမ်းကျင်ပြီး လိမ္မာပါးနပ်သည်၊ ထိုအချိန်က ၎င်းတို့ တွေးခဲ့ပြီး လုပ်ဆောင်ခဲ့သည့်အရာမှာ မှန်ကန်သည့်အပြင် ၎င်းတို့၏ လှည့်စားခြင်းမှတစ်ဆင့် သာ၍ပင် ရရှိခဲ့သင့်သည်ဟု စဉ်းစားကြသည်။ ငါ့ကို ပြောလော့၊ ထိုသို့သော လူများတွင် လူ့သဘာဝ ရှိသလော။ (မရှိပါ။) မကောင်းမှုကို ကျူးလွန်ပြီးနောက် ၎င်းတို့သည် ဤနည်းလမ်းဖြင့် တွေးနိုင်ဆဲဖြစ်ပြီး ထိုသို့သော အပြုအမူကို ထုတ်ဖော်ပြသနိုင်ဆဲဖြစ်သည်။ ဤလူစားမျိုးက ကယ်တင်ခံရနိုင်သည်ဟု သင် ထင်သလော။ အလားတူ အခြေအနေများနှင့် ရင်ဆိုင်ရပါက ၎င်းတို့ ထပ်မံ လှည့်စားလိမ့်ဦးမည်လော။ (လှည့်စားလိမ့်ဦးမည် ဖြစ်ပါသည်။) ၎င်းတို့သည် လှည့်စားရာ၌ ပို၍ ကျွမ်းကျင်လာလိမ့်မည်သာဖြစ်သည်။ မိမိတို့ကိုယ်ကို ပို၍ ကျေနပ်အားရလိမ့်မည်ဖြစ်ပြီး လှည့်စားလေလေ တိုး၍ လိမ္မာပါးနပ်သည်ဟု ခံစားရလေလေ ဖြစ်လိမ့်မည်။ လှည့်စားမှုတစ်ခုစီနှင့်အတူ ၎င်းတို့၏ စိတ်နှလုံးက ပို၍ မှောင်မိုက်သည်၊ ၎င်းတို့၏ လုပ်ရပ်များက ပို၍ ရက်စက်လာပြီး ၎င်းတို့၏ နည်းလမ်းများက ပို၍ ကြမ်းကြုတ်လာသည်။ ထိုသို့သော လူများသည် ကယ်တင်၍မရနိုင်တော့ပေ။ ၎င်းတို့သည် စာတန်၏ လုံးဝ ဖမ်းသွားခြင်းကို ခံရပြီးဖြစ်သည်ဟု ဆိုနိုင်ပေသည်။ ၎င်းတို့သည် လုံးလုံးလျားလျား ဆိုးယုတ်သောလူများ၊ နတ်ဆိုးများနှင့် လူလိမ်လူညစ်များ ဖြစ်ကြသည်။ သင်သည် ထိုသို့သော လူများကို အသိစိတ်နှင့် လူ့သဘာဝအကြောင်း ပြောပါက ၎င်းတို့သည် သင့်ကို လှောင်ပြီး “သင်သည် အသိစိတ်နှင့် လူ့သဘာဝဖြင့် ပြုမူဆောင်ရွက်သည့် ငတုံးကြီးဖြစ်သည်။ ယင်းအတွက် သင့်ကို မည်သူက ငွေပေးမည်နည်း။ သင် ဆင်းရဲသာဆင်းရဲသွားမည် မဟုတ်လော။ ကျွန်ုပ် မည်မျှ အဆင်ပြေနေသည်ကို ကြည့်လော့၊ ပြီးလျှင် သင့်ကိုသာ ကြည့်လော့၊ အလွန် သနားစရာကောင်းလှသည်တကား”ဟု ပြောလိမ့်မည်။ ၎င်းတို့သည် သင့်ကို လှောင်ပြီး အထင်အမြင်သေးလိမ့်မည်။ ထိုသို့သော လူ့သဘာဝသည် အသိစိတ် လုံးဝ ကင်းမဲ့နေသည်။ ထိုသို့သော လူများ၏ အသိစိတ်သည် လုံးဝ ပျောက်ဆုံးသွားပြီးဖြစ်သည်။ ၎င်းတို့သည် နတ်ဆိုးများ၏ လုံးဝ သိမ်းပိုက်ခြင်းကို ခံရပြီးဖြစ်ကာ ၎င်းတို့သည် လုံးလုံးလျားလျား အသက်ရှင်နေသော နတ်ဆိုးများ ဖြစ်လာကြပြီးဖြစ်သည်။ ထို့ကြောင့် ထိုသို့သော လူများနှင့် သမ္မာတရားအကြောင်း မပြောနှင့်။ ယင်းကို ၎င်းတို့ မလက်ခံနိုင်ကြပေ။ ၎င်းတို့တွင် ပုံမှန် လူ့သဘာဝပင် မရှိသောကြောင့်၊ အဘယ်သို့ဖြစ်ပြီး သမ္မာတရားကို လက်ခံနိုင်မည်နည်း။ သမ္မာတရားကို လက်ခံနိုင်သော လူများသည် အထူးသဖြင့် မိမိတို့၏ ကိုယ်ကျိုးစီးပွားများ ပါဝင်သောအခါ လူများနှင့် ကိစ္စရပ်များကို ရှုမြင်ခြင်းနှင့် ကျင့်ကြံပြုမူပြီး ဆောင်ရွက်ခြင်းတို့နှင့် ပတ်သက်လာသည့်အခါ နယ်နိမိတ်တစ်ခု ရှိကြသည်။ ဤနယ်နိမိတ်မှာ အဘယ်နည်း။ ယင်းမှာ ၎င်းတို့ အသိစိတ်၏ ချုပ်တည်းခြင်းနှင့် ထိန်းချုပ်ခြင်းကို ခံရခြင်း ဖြစ်သည်။ ၎င်းတို့သည် မိမိတို့ အသိစိတ်၏ ချုပ်တည်းခြင်းနှင့် ထိန်းချုပ်ခြင်းကို ခံရနိုင်ပါက ထိုသို့သော လူများသည် လူ့သဘာဝ အတိုင်းအတာတစ်ခု ရှိနေဆဲဖြစ်ပြီး ၎င်းတို့၏ မိမိကိုယ်ကို ကျင့်ကြံပြုမူခြင်း၌ နယ်နိမိတ်တစ်ခု ရှိသည်ဟု ဆိုနိုင်ပေသည်။ ဤသည်မှာ ၎င်းတို့သည် တော်သင့်လျော်မှု အတိုင်းအတာတစ်ခုဖြင့် ပြုမူသည်ဟု ဆိုလိုသည်။ အခြားသူများနှင့် ပေါင်းသင်းဆက်ဆံသောအခါ သို့မဟုတ် မည်သည့်အရာကိုမဆို လုပ်ဆောင်သောအခါ ၎င်းတို့သည် သမ္မာတရား စည်းမျဉ်းများကို နားမလည်လျှင် သို့မဟုတ် သမ္မာတရားနှင့်အညီ မည်သို့ ပြုမူရမည်ကို မသိလျှင် အနည်းဆုံးအနေဖြင့် အသိစိတ်၏ နယ်နိမိတ်များကို ၎င်းတို့ လိုက်နာစောင့်ထိန်းနိုင်ကြသည်။ တစ်နည်းအားဖြင့်ဆိုသော် ၎င်းတို့၏ အသိစိတ်သည် နိုးကြားမှုနေဆဲဖြစ်ပြီး အလုပ်လုပ်နိုင်ဆဲဖြစ်သည်။ ၎င်းတို့၏ အသိစိတ်က အလုပ်လုပ်နိုင်ပါက ၎င်းတို့သည် သမ္မာတရားကို လက်ခံရန် အခွင့်အရေးရှိသည်။ ၎င်းတို့၏ အသိစိတ်သည် အပြုသဘောဆောင်သော ဦးတည်ချက်တစ်ခုဖြင့် ဖွံ့ဖြိုးတိုးတက်လိမ့်မည်ဖြစ်ပြီး နောက်ဆုံးတွင်မကောင်းသော ၎င်းတို့ အကျင့်စရိုက်၏ အစိတ်အပိုင်းများသည် အတော်အတန် ပြောင်းလဲသွားလိမ့်မည်။ ၎င်းတို့၏ အကျင့်စရိုက်က ပြောင်းလဲခြင်းကို တဖြည်းဖြည်း ကြုံရသည်နှင့်အမျှ ၎င်းတို့၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများသည်လည်း တစ်ဆင့်ပြီးတစ်ဆင့် ဖယ်ရှားခြင်းခံရလိမ့်မည် ဖြစ်သည်။ ဤသည်မှာ ယခု ရှင်းလင်းသွားပြီလော။ (ရှင်းပါပြီ။)

ဘုရားသခင်က မည်သူတို့ကို ကယ်တင်ပြီး လူတို့၏ မည်သည့်ကဏ္ဍများအား ပြောင်းလဲပေးသည်ကို လူတို့ ရှင်းလင်းစွာ မြင်သင့်သည်။ တစ်ချက်အနေဖြင့်၊ ၎င်းတို့သည် မိမိတို့ကိုယ်ကို ရှင်းလင်းစွာ နားလည်သင့်ပြီး၊ နောက်တစ်ချက်အနေဖြင့်၊ ၎င်းတို့ အနီးဝန်းကျင်တွင်ရှိသောသူများနှင့် စပ်လျဉ်း၍လည်း ပိုင်းခြားသိမြင်မှု ရှိသင့်သည်။ ယုတ်ညံ့သော အကျင့်စရိုက်၏ သရုပ်သကန်များနှင့်စပ်လျဉ်း၍ ဤအရာများထဲမှ အချို့သည် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ပြချက်များ ပါဝင်သည်။ ဤသည်တို့မှာ အဓိကအားဖြင့် သမ္မာတရားကို ချိုးဖောက်ပြီး ဘုရားသခင်ကို ဆန့်ကျင်ပုန်ကန်ကာ ဘုရားသခင်ကို အတိုက်အခံလုပ်သည့် သရုပ်သကန်များကို ရည်ညွှန်းသည်။ လူတို့၏ အမြင်တွင် ထိုသို့သော လုပ်ရပ်များသည် ဥပဒေကို မချိုးဖောက်သည့်အပြင် ဥပဒေ၏ ပြစ်တင်ရှုတ်ချခြင်းကို ခံရမည်မဟုတ်သော်လည်း ဘုရားသခင်၏ ပြစ်တင်ရှုတ်ချခြင်းကို ခံရသည်။ ဤသည်တို့မှာ ဖောက်ပြန်ပျက်စီးသော စိတ်သဘောထားများတွင် အကျုံးဝင်သည်။ ယုတ်ညံ့သော အကျင့်စရိုက်၏ အခြားသရုပ်သကန်များသည် ဖောက်ပြန်ပျက်စီးသော စိတ်သဘောထားများ ပါဝင်သည်သာမက ရက်စက်ကြမ်းကြုတ်သော လူ့သဘာဝ အနှစ်သာရ ရှိခြင်း၏ ပြဿနာနှင့်လည်း သက်ဆိုင်သည်။ ထိုသို့သော လူများသည် မည်သည့် မကောင်းမှုမျိုးကိုမဆို လုပ်ဆောင်နိုင်စွမ်းရှိပြီး လုံးဝ ဆိုးယုတ်သောလူများ ဖြစ်ကြသည်။ အကယ်၍ လူတစ်ဦးသည် ကဏ္ဍတစ်ခုတည်း၌သာ ၎င်းတို့၏ အကျင့်စရိုက်နှင့်ပတ်သက်၍ ပြဿနာများရှိသော်လည်း အသိစိတ်နှင့် ဆင်ခြင်တုံတရားတို့ဖြင့် ပြောဆိုကာ လုပ်ဆောင်နေဆဲဖြစ်သည့်အပြင်၊ အထူးအခြေအနေများအောက်၌သာ မကောင်းမှုအချို့ကို ကျူးလွန်ပါက ၎င်းတို့သည် ဆိုးယုတ်သောသူတစ်ဦး မဟုတ်ပေ။ ဆိုးယုတ်သောလူများတွင် အသိစိတ် သို့မဟုတ် ဆင်ခြင်တုံတရား ဘာဆိုဘာမျှ မရှိပေ။ အသိစိတ်နှင့် ဆင်ခြင်တုံတရားမရှိသော လူများသည် ကောင်းသောအရာများကို လုပ်ဆောင်နိုင်သလော။ လုံးဝ မလုပ်ဆောင်နိုင်ပေ။ ၎င်းတို့သည် သမ္မာတရားကို လက်တွေ့လုပ်ဆောင်နိုင်သလော။ သာ၍ပင် မဖြစ်နိုင်ပေ။ လူတစ်ဦး၏ အသိစိတ်သည် အလုပ်လုပ်နေပြီး ချုပ်ထိန်းသည့် အစွမ်းတန်ခိုး ရှိပါက ၎င်းတို့၏ အကျင့်စရိုက်နှင့် အပြုအမူသည် အတိုင်းအတာတစ်ခုခုအထိ တိုးတက်ကောင်းမွန်နိုင်သည်။ လူတစ်ဦးသည် အသိစိတ်မရှိသည့်အပြင် မည်သည့်အရာကို လုပ်ဆောင်သည်ဖြစ်စေ အသိစိတ်၏ အလုပ်လုပ်ဆောင်မှု ကင်းမဲ့ပါက ၎င်းတို့၏ အကျင့်စရိုက်နှင့် အပြုအမူသည် တိုးတက်ကောင်းမွန်လိမ့်မည် မဟုတ်ပေ။ ထို့ကြောင့် လူတစ်ဦးကို ပိုင်းခြားသိမြင်ခြင်းသည် ၎င်း၏ အကျင့်စရိုက် သို့မဟုတ် တည်ကြည်မှုအပေါ် လုံးလုံး အခြေမခံနိုင်ပေ။ အဓိကအရာမှာ ၎င်းတို့တွင် အသိစိတ်နှင့် ဆင်ခြင်တုံတရား ရှိမရှိဟူသည်နှင့် ၎င်းတို့၏ အသိစိတ်နှင့် ဆင်ခြင်တုံတရားတို့ အလုပ်လုပ်နေခြင်း ရှိမရှိဟူသည်တို့ကိုင်း ကြည့်ရှုရန် ဖြစ်သည်။ ၎င်းတို့တွင် အသိစိတ်နှင့် ဆင်ခြင်တုံတရားရှိပြီး ၎င်းတို့ ပြုမူသောအခါ ၎င်းတို့၏ အသိစိတ်နှင့် ဆင်ခြင်တုံတရားတို့က အလုပ်လုပ်နိုင်ပါက ၎င်းတို့သည် အခြေခံကျသော လူ့သဘာဝကို ပိုင်ဆိုင်ဆဲဖြစ်သည်။ ၎င်းတို့၏ လုပ်ရပ်များက အသိစိတ်နှင့် ဆင်ခြင်တုံတရား၏ လုပ်ငန်းဆောင်တာ ကင်းမဲ့ပါက ၎င်းတို့သည် အခြေခံကျသော လူ့သဘာဝကို မပိုင်ဆိုင်ကြပေ။ ၎င်းတို့ လူ့သဘာဝ ကင်းမဲ့ပေသည်။ အသိစိတ်၏ အခြေခံ လုပ်ငန်းဆောင်တာနှင့် အခြေခံ လူ့သဘာဝကို ပိုင်ဆိုင်သော လူများသည် ကယ်တင်ခြင်းအတွက် အခွင့်အရေးရှိစဉ်တွင်၊ အခြေခံ လူ့သဘာဝ ကင်းမဲ့သောသူများမှာမူ ကယ်တင်ခြင်းအတွက် အခွင့်အရေး မရှိပေ။ တစ်စုံတစ်ဦးက ကယ်တင်ခြင်းကို လက်ခံရရှိနိုင်ခြင်း ရှိမရှိဟူသည်တွင် အဓိကအချက်မှာ အဘယ်နည်း။ (အဓိကအချက်မှာ ၎င်းတို့အတွင်း၌ အသိစိတ်နှင့် ဆင်ခြင်တုံတရား ရှိမရှိ ဖြစ်ပါသည်။) မှန်ပေသည်။ သို့ဆိုလျှင် တစ်စုံတစ်ဦးတွင် အသိစိတ်နှင့် ဆင်ခြင်တုံတရား ရှိမရှိဟူသည်ကို သင်တို့ ပိုင်းခြားသိမြင်နိုင်သလော။ (ကျွန်ုပ်တို့ အနည်းငယ် ပိုင်းခြားသိမြင်နိုင်ပါသည်။ အရေးကြီးဆုံးအရာမှာ လူတစ်ဦးက ပြုမူသောအခါ ၎င်းတို့သည် အတွင်းတွင် အသိစိတ်နှင့် ဆင်ခြင်တုံတရား၏ ချုပ်တည်းခြင်းကို ခံရခြင်း ရှိမရှိဟူသည်ကိုလည်းကောင်း၊ ၎င်းတို့တွင် ကိုယ်ကျင့်တရားဆိုင်ရာ နယ်နိမိတ်များ ရှိမရှိဟူသည်ကိုလည်းကောင်း ကြည့်ရှုရန် ဖြစ်ပါသည်။) အယူဝါဒနှင့် သဘောတရားအရ ဤသို့ ရှင်းပြ၍ရသည်။ သင့်တွင် ခိုင်လုံသော ဥပမာတစ်ခုတလေ ရှိသလော။ (ဥပမာအားဖြင့် အချို့လူတို့သည် မိမိတို့၏ တာဝန်ကို ထမ်းဆောင်နေစဉ်တွင် စည်းမျဉ်းများကို ချိုးဖောက်ပြီး မဆင်မခြင် မကောင်းမှုများကို ကျူးလွန်ကြကာ ညီအစ်ကိုမောင်နှမများက ၎င်းတို့၏ ပြဿနာများကို ထောက်ပြကြသည် သို့မဟုတ် ၎င်းတို့ကို ပြုပြင်ကြသည်။ ထိုသို့သော အခြေအနေများတွင် ထိုလူများက အသိစိတ်နှင့် ဆင်ခြင်တုံတရားရှိပါက ၎င်းတို့သည် မိမိတို့ကိုယ်ကို တက်ကြွစွာ ဆင်ခြင်သုံးသပ်ပြီး သိရှိရန် ကြိုးစားကြလိမ့်မည်။ သို့ရာတွင် ၎င်းတို့သည် အသိစိတ်နှင့် ဆင်ခြင်တုံတရား ကင်းမဲ့ပါက မကျေမချမ်းဖြစ်လာနိုင်သည် သို့မဟုတ် ထိုးနှက်ပြီး လက်တုံ့ပြန်ခြင်းပင် ပြုကောင်းပြုနိုင်သည်။) ဤသည်မှာ ဥပမာကောင်းတစ်ခု ဖြစ်သည်။ အသိစိတ်နှင့် ဆင်ခြင်တုံတရားရှိသော လူများသည် မှားယွင်းသည့်အရာတစ်ခုကို လုပ်ဆောင်ခြင်းအတွက် အခြားသူများ၏ ဝေဖန်ခြင်းကို ခံရသောအခါ ၎င်းတို့ ရှက်ပြီး အပြစ်ရှိသည့်စိတ် ခံစားရသည်။ ၎င်းတို့သည် မိမိတို့၏ စိတ်နှလုံးထဲတွင် နောင်တ ဖြစ်ပေါ်ပြီး နောင်တနှင့်အတူ ၎င်းတို့တွင် နောင်တတရား၏ သရုပ်သကန်များ ရှိလိမ့်မည်ဖြစ်ကာ ပိုကောင်းစွာလုပ်ဆောင်ရန် လိုလားကြသည်။ အသိစိတ်နှင့် ဆင်ခြင်တုံတရားမရှိသော လူများနှင့်ပတ်သက်၍မူ ၎င်းတို့ ကျူးလွန်သည့် မကောင်းမှုများ သို့မဟုတ် အမှားများက မည်မျှ ကြီးမားသည်ဖြစ်စေ၊ အသင်းတော်အလုပ်ကို ၎င်းတို့ မည်မျှ ဆုံးရှုံးမှု ဖြစ်စေသည်ဖြစ်စေ သို့မဟုတ် ညီအစ်ကိုမောင်နှမများထံ ဒုက္ခနှင့် အနှောင့်အယှက်များ မည်မျှ ဆောင်ကြဉ်းသည်ဖြစ်စေ ဝေဖန်ခံရသောအခါ ၎င်းတို့သည် မိမိတို့၏ ပြစ်မှားခြင်းများကို စိုးစဉ်းမျှ အသိအမှတ်ပြုရန် ငြင်းပယ်လျက် မိမိတို့ကိုယ်ကို မှန်ကန်ကြောင်းပြကာ ခုခံကာကွယ်ရန် အကြောင်းပြချက်ရာချီ ရှိကြသည်။ ၎င်းတို့သည် အလုပ်ကို ဆုံးရှုံးမှုများ ဖြစ်စေသည်မှာ သိသာထင်ရှားသော်လည်း မိမိတို့၏ စိတ်နှလုံးထဲတွင် အပြစ်ရှိသည့်စိတ် မခံစားရပေ။ သင်တို့ ပြောလော့၊ ၎င်းတို့ နောင်တ ခံစားရလိမ့်မည်လော။ (ခံစားရလိမ့်မည် မဟုတ်ပါ။) ၎င်းတို့ နောင်တကို ခံစားရမည်မဟုတ်ပေ။ နောင်တမရှိသော လူများသည် နောင်တရနိုင်သလော။ (မရနိုင်ပါ။) နောင်တမရနိုင်သော လူများသည် သမ္မာတရားကို လက်ခံသောသူများ ဖြစ်ကြသလော။ (မဟုတ်ကြပါ။) ၎င်းတို့သည် အလားတူ အရာများကို ဆက်လက်လုပ်ဆောင်လိမ့်ဦးမည်လော။ (လုပ်ဆောင်လိမ့်ဦးမည် ဖြစ်ပါသည်။) မည်သည့်အချိန်အထိနည်း။ (၎င်းတို့ အသိစိတ် ခံစားချက် ကင်းမဲ့သည့်အတွက် ယင်းကို ဆက်လုပ်နေဦးမည် ဖြစ်ပါသည်။) မှန်ပေသည်။ ဤအရာကို ၎င်းတို့ ဆက်လုပ်နေလိမ့်မည်ဖြစ်သည်။ အခြားသူများက မည်သည့်အရာကို ပြောစေကာမူ ၎င်းတို့ နားထောင်မည်မဟုတ်ပေ။ “ဤသည်မှာ ကြိုက်သည်ဖြစ်စေ၊ မကြိုက်သည်ဖြစ်စေ အမှုအရာများကို ကျွန်ုပ် လုပ်သည့်ပုံစံသာ ဖြစ်သည်။ အသင်းတော်၏အလုပ်က ဆုံးရှုံးမှုများ ခံစားရခြင်းသည် ငါနှင့် အဘယ်ပတ်သက်မှုရှိသနည်း။ အရေးကြီးသမျှမှာ ကျွန်ုပ်ကိုယ်တိုင် မည်သည့်ဆုံးရှုံးမှုကိုမျှ မခံစားရန်ဖြစ်သည်” ဟူ၍ ဖြစ်သည်။ ဤသည်မှာ ၎င်းတို့၏ ရှုထောင့် ဖြစ်သည်။ ကောင်းပြီ၊ ဤအကြောင်းအရာနှင့်ပတ်သက်၍ ငါတို့၏ မိတ်သဟာယမှာ ထိုမျှသာ ဖြစ်သည်။ ငါတို့ မိတ်သဟာယဖွဲ့ပြီးသည့်အရာကို တွေးဆလော့၊ ယင်းကို သင်ကိုယ်တိုင်နှင့်လည်းကောင်း၊ သင့်အနီးဝန်းကျင်ရှိ အမှုအရာများ၊ လူများနှင့်လည်းကောင်း တိုက်ဆိုင်စစ်ဆေးကြည့်လော့၊ ယင်းကို တဖြည်းဖြည်း နားလည်ပြီး အခြားသူများကို ရှုမြင်ရန်၊ အမှုအရာများကို ရှုမြင်ရန်နှင့် သင်တို့ကိုယ်သင်တို့ ရှုမြင်ရန် ဤနှုတ်ကပတ်တော်များကို အသုံးပြုလော့။ တဖြည်းဖြည်းနှင့် သင်သည် ဤအမှုအရာများအပေါ် သိနားလည်မှု ရရှိလိမ့်မည် ဖြစ်သည်။

၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး

ယုတ်ညံ့သိမ်ဖျင်းခြင်း

ငါတို့သည် လူ့သဘာဝ၊ ပင်ကိုအခြေအနေများနှင့် ဖောက်ပြန်ပျက်စီးသော စိတ်သဘောထားတို့ပါဝင်သည့် တိကျသော သရုပ်သကန်များစွာအကြောင်းကို ယခင်က မိတ်သဟာယဖွဲ့ခဲ့ကြသည်။ ယနေ့တွင် ငါတို့သည် ဤသွင်ပြင်လက္ခဏာသုံးခုပါဝင်သော တိကျသည့် သရုပ်သကန်အချို့အကြောင်းကို ဆက်လက်၍ မိတ်သဟာယဖွဲ့ကြမည်။ ပထမဆုံး သရုပ်သကန်ဖြစ်သည့် ယုတ်ညံ့သိမ်ဖျင်းခြင်းဖြင့် ငါတို့ အစပြုမည်။ ဤဝေါဟာရက မည်သည့်အရာကို ဆိုလိုသနည်း။ (ယင်းမှာ တစ်စုံတစ်ဦးသည် ပွင့်လင်းမှုမရှိ၊ တည်ကြည်ဖြောင့်မတ်ခြင်းမရှိ၊ မှန်ကန်မှုမရှိသည့်အပြင် လျှို့ဝှက်တတ်ကာ ခိုးကြောင်ခိုးဝှက်ပြုမူတတ်သည်ဟု ဆိုလိုပါသည်။) (ယင်းမှာ လူတစ်ဦး၏ အပြုအမူနှင့် ကိုယ်နှုတ်အမူအရာတို့က အတော်အတန် ကောက်ကျစ်ဆိုးယုတ်သည့်ပုံပေါ်သည်ဟု ဆိုလိုပါသည်။) အတော်အတန် ကောက်ကျစ်ဆိုးယုတ်ခြင်းမှာ အနည်းငယ် ယေဘုယျသဘောဆန်ပုံရသည်။ လူအများစုသည် ဤကောက်ကျစ်ဆိုးယုတ်ခြင်းက မည်သည့်အရာအဖြစ် အတိအကျ ပေါ်လွင်ထင်ရှားသည်ကို စိတ်ကူးမရနိုင်ပေ။ နောက်ထပ် ရှိသေးသလော။ (ယုတ်ညံ့သိမ်ဖျင်းခြင်းဆိုသည်မှာ လူတစ်ဦး၏ အပြုအမူနှင့် ကိုယ်နှုတ်အမူအရာသည် အတော်အတန် အဆင့်အတန်းနိမ့်ကျသည်ဟု ဆိုလိုပါသည်။) သင်တို့ သွင်ပြင်လက္ခဏာမည်မျှကို ဖော်ပြပြီးပြီနည်း။ လျှို့ဝှက်တတ်ပြီး ခိုးကြောင်ခိုးဝှက်ပြုမူခြင်း၊ ကောက်ကျစ်ဆိုးယုတ်ခြင်း၊ အဆင့်အတန်းနိမ့်ကျခြင်း၊ စက်ဆုပ်ဖွယ်ဖြစ်ခြင်း၊ ရှက်ဖွယ်ဖြစ်ခြင်း၊ ဤသည်တို့မှာ သရုပ်သကန်များဖြစ်သည် မဟုတ်လော။ (ဟုတ်ပါသည်။) သို့ဆိုလျှင် ယုတ်ညံ့သိမ်ဖျင်းခြင်းဟူသော ယူဆချက်ကို စက်ဆုတ်ဖွယ်ဖြစ်ခြင်းနှင့် အဆင့်အတန်းနိမ့်ကျခြင်းတို့ဖြင့် အစားထိုး၍ ရနိုင်သလော။ (ရနိုင်ပါသည်။) ယုတ်ညံ့သိမ်ဖျင်းခြင်း၏ ဤသရုပ်သကန်များကို မည်သည့်သွင်ပြင်လက္ခဏာအောက်တွင် အမျိုးအစားခွဲခြားထားသနည်း။ (ယုတ်ညံ့သော အကျင့်စရိုက် ဖြစ်ပါသည်။) ဤသည်မှာ လူ့သဘာဝ၏ ချွတ်ယွင်းချက်တစ်ခုလော။ (မဟုတ်ပါ။) ဤသရုပ်သကန်သည် သဘာဝအားဖြင့် လူ့သဘာဝ၏ ချွတ်ယွင်းချက်တစ်ခုထက် များစွာ ပို၍ဆိုးရွားသောကြောင့် ယင်းကို လူ့သဘာဝ၏ ချွတ်ယွင်းချက်တစ်ခုအဖြစ် အမျိုးအစားခွဲခြား၍မရနိုင်ပေ။ ယုတ်ညံ့သိမ်ဖျင်းခြင်းသည် ယုတ်ညံ့သော အကျင့်စရိုက်၏ သရုပ်သကန်တစ်ခု ဖြစ်သည်။ လူတစ်ဦးသည် ယုတ်ညံ့သိမ်ဖျင်းသောပုံစံဖြင့် ပြုမူပါက၊ ဤလူသည် ဆိုးယုတ်သောလူတစ်ဦးဖြစ်သည်ဟု မဆိုနိုင်သော်လည်း၊ ယုတ်ညံ့သိမ်ဖျင်းခြင်း၏ သရုပ်သကန်များမှ ကြည့်သည့်အခါ ၎င်းတို့သည် လူတို့ကို အမြဲတစေ အလွန်အမင်း မနှစ်မြို့ဖြစ်စေပြီး စက်ဆုပ်ရွံရှာစေသည်။ ယုတ်ညံ့သိမ်ဖျင်းခြင်းကို ပြသသည့် ထိုသို့သောလူများသည် အမှန်ပင် အမှုအရာများကို လုံးဝ ပွင့်လင်းမြင်သာမှုမရှိဘဲ၊ အတော်အတန် အောက်တန်းကျသော နည်းလမ်းဖြင့် ပြုမူသည့်အပြင်၊ စက်ဆုပ်ဖွယ်ဖြစ်သော အရာများကို အမြဲ လုပ်ဆောင်လျက် ခိုးကြောင်ခိုးဝှက်နှင့် ပုန်းလျှိုးကွယ်လျှိုးပုံစံဖြင့် လုပ်ဆောင်ကြသည်။ ဆိုလိုသည်မှာ ၎င်းတို့သည် အမှုအရာများကို လုပ်ဆောင်ရာတွင် တည်ကြည်ဖြောင့်မတ်ခြင်း သို့မဟုတ် ပွင့်လင်းခြင်းမရှိသော နည်းလမ်းများဖြစ်သည့် စက်ဆုပ်ဖွယ်ဖြစ်သော၊ အရှက်မဲ့သည့်အပြင်၊ ရှက်ဖွယ်ဖြစ်သော နည်းလမ်းများကို အသုံးပြုကြသည်။ လူအများစုသည် ဤအရာကို မြင်သောအခါ စက်ဆုပ်ခြင်းနှင့် ရွံရှာမုန်းတီးခြင်းကို ခံစားကြရသည်။ ဤအရာက ၎င်းတို့အနေဖြင့် စက်ဆုပ်ဖွယ်ကောင်းပြီး နိမ့်ကျကြောင်းကို ပြနေသည်။ ၎င်းတို့၏ အထင်ရှားဆုံးသော ထူးခြားသည့်လက္ခဏာမှာ အထူးသဖြင့် ယုတ်ညံ့ခြင်း၊ အောက်တန်းကျခြင်းနှင့် စက်ဆုပ်ဖွယ်ကောင်းခြင်းတို့ ဖြစ်သည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ၊ ပြောဆိုသည်ဖြစ်စေ တည်ကြည်ဖြောင့်မတ်ခြင်း မရှိနိုင်သည့်အပြင် ပွင့်လင်းနိုင်ခြင်းမရှိပေ။ ၎င်းတို့သည် ကလိမ်ကကျစ် လှည့်ကွက်အချို့ကို အမြဲ ထုတ်ပြီး ရှက်ဖွယ်ဖြစ်သော အရာအချို့တွင် ပါဝင်ပတ်သက်ကြသည်။ ဥပမာအားဖြင့် ဘုရားသခင်ကို ယုံကြည်ခြင်းအား လူတို့ နားလည်နိုင်ပြီး အသိအမှတ်ပြုနိုင်သည့်အရာတစ်ခု၊ အလွန်မှန်ကန်သော ကိစ္စရပ်တစ်ခုအဖြစ် လူတိုင်းက အသိအမှတ်ပြုထားကြပေသည်။ သို့သော် ဤလူတို့သည် ဘုရားသခင်ကို ယုံကြည်သောအခါ၊ ရှက်ဖွယ်ဖြစ်သော အရာတစ်ခုဖြစ်သည့်အလား၊ လမ်းကြောင်းမှားကို လျှောက်မိပြီးဖြစ်သကဲ့သို့ ပြုမူကြသည်။ ဤသည်တို့မှာ စက်ဆုပ်ဖွယ်ကောင်းပြီး ယုတ်ညံ့သိမ်ဖျင်းသော လူစားမျိုးများ ဖြစ်ကြသည်။ ယုတ်ညံ့သိမ်ဖျင်းသောလူများသည် အခြားသူများကြားတွင် မည်သည့် အခန်းကဏ္ဍကို အများအားဖြင့် ပါဝင်လုပ်ဆောင်ကြသနည်း။ (၎င်းတို့သည် အပျက်သဘောဆောင်သော ဇာတ်ကောင်များ၊ စက်ဆုပ်ဖွယ်ဖြစ်သော လူများ ဖြစ်ကြပါသည်။) ၎င်းတို့သည် အပျက်သဘောဆောင်သော အခန်းကဏ္ဍတစ်ခုတွင် ပါဝင်ကြသည်။ ထိုသို့သောလူများတွင် မည်သည့်ထူးခြားသော လက္ခဏာများ ရှိသနည်း။ ၎င်းတို့၏ အသွင်အပြင်အရ၊ ၎င်းတို့ အလွန်ဆိုးသည်ဟု သင် ပြော၍မရ သို့မဟုတ် ၎င်းတို့လုပ်ဆောင်သည့်အရာတွင် မကောင်းသော ရည်ရွယ်ချက်များ တစ်ခုတလေ ရှိသည်ကို သင် မမြင်ရပေ။ သို့သော် ၎င်းတို့နှင့် အချိန်ကာလတစ်ခုကြာ ထိတွေ့ဆက်ဆံပြီးနောက်တွင် ၎င်းတို့သည် ဖြောင့်မတ်ပြီး ပွင့်လင်းမှုမရှိသော နည်းလမ်းဖြင့် အမြဲတစေ စကားပြောပြီး ပြုမူသည်ဟု သင် ခံစားရသည်။ ၎င်းတို့ ပြောဆိုသည့်အရာက ကောင်းမွန်ပုံရသော်လည်း နောက်ကွယ်တွင် ၎င်းတို့လုပ်ဆောင်သည့်အရာမှာမူ တစ်မျိုးတစ်ဖုံ ဖြစ်နေသည်။ ၎င်းတို့၏ ရည်ရွယ်ချက်များ မမှန်ကန်ကြောင်း သို့မဟုတ် သင့်ကို နားမလည်နိုင်အောင် ဖြစ်စေလျက် ၎င်းတို့ လုပ်ဆောင်ရန် ရည်ရွယ်သည့်အရာများကို ၎င်းတို့က ထုတ်မပြောကြောင်း သင် အမြဲတစေ ခံစားရသည်။ အဆုံးတွင် သင်သည် ထိုသို့သောလူများသည် အလွန်အမင်း စိတ်မချရနိုင်သူများဖြစ်ပြီး စက်ဆုပ်ဖွယ်ကောင်းသော၊ မသမာသော အရာများကိုသာ လုပ်ဆောင်ကာ သင်၏ အရေးကိစ္စများကို အမြဲတစေ ဖျက်ဆီးသည်ဟု ခံစားလာရသည်။ ဤသည်တို့မှာ ယုတ်ညံ့သိမ်ဖျင်းသောလူများ ဖြစ်ကြသည်။ သင်သည် ဤလူများက ၎င်းတို့၏ ကွဲပြားသော အမြင်များအား ပွင့်ပွင့်လင်းလင်း ဖော်ပြသည်ကို သို့မဟုတ် ကန့်ကွက်ချက်များအား ပွင့်ပွင့်လင်းလင်း ထုတ်ဖော်ပြောဆိုသည်ကို မြင်ရလိမ့်မည်မဟုတ်ပေ။ အခြားသူများရှေ့တွင် ၎င်းတို့က “ငါတို့ ထိုအရာကို လုပ်၍မဖြစ်၊ ငါတို့ အသိစိတ်ဖြင့် ပြုမူရမည်”ဟူသကဲ့သို့သော ကောင်းမွန်ပုံရသည့် တစ်စုံတစ်ရာကိုပင် ပြောကောင်းပြောနိုင်သည်။ သို့သော် နောက်ကွယ်တွင် ၎င်းတို့သည် ပိုင်းခြားသိမြင်မှုမရှိသော၊ မိုက်မဲပြီး မသိနားမလည်သော လူအချို့ကို ၎င်းတို့၏ ရည်ရွယ်ချက်များအတိုင်း ပြုမူရန် လှုံ့ဆော်လျက် အမှုအရာများကို ကြိုးကိုင်ခြယ်လှယ်ကြသည်။ အဆုံးတွင် ၎င်းတို့ ပြီးမြောက်စေလိုခဲ့သည့် ကိစ္စရပ်က ပြီးမြောက်သွားပြီး ဤပြီးမြောက်မှု၏ ရလဒ်များကို ၎င်းတို့ ခံစားရသည့်တိုင် ယင်းမှာ ၎င်းတို့၏ လုပ်ဆောင်မှုဖြစ်ကြောင်း မည်သူမျှ သဘောမပေါက်ပေ။ ၎င်းတို့က အခြားသူများ၏ ရှေ့မှောက်တွင် တစ်ခုတလေ ပြောဆိုခြင်း သို့မဟုတ် လုပ်ဆောင်ခြင်းမရှိသည်ကို မြင်ရသော်လည်း အဖြစ်အပျက်များ၏ ဖြစ်စဉ်မှာ အဆုံးစွန်၌ ၎င်းတို့ ကြိုးကိုင်ခြယ်လှယ်ပြီးဖြစ်သည့် ဦးတည်ချက်အတိုင်း ဆက်လက်ဖြစ်ပေါ်သွားသည်။ ဤရှုထောင့်အမြင်မှကြည့်လျှင် ထိုသို့သောလူများသည် အတော်အတန်လည်း စဉ်းလဲကောက်ကျစ်ကြသည်။ သင်တို့၏ ပတ်ဝန်းကျင်တွင် ယုတ်ညံ့သိမ်ဖျင်းသောလူများ ရှိသလော။ ယုတ်ညံ့သိမ်ဖျင်းသောလူများကို အခြားသူများက ယေဘုယျအားဖြင့် ပိုင်းခြားသိမြင်ရန် သို့မဟုတ် ထွင်းဖောက်သိမြင်ရန် လွယ်ကူသလော။ (မလွယ်ကူပါ။) ဤလူတို့သည် မိမိတို့ကိုယ်ကို အတော်လေး နက်ရှိုင်းစွာ ဖုံးကွယ်ထားကြသည်။ ၎င်းတို့နှင့်ပတ်သက်သည့် ကိစ္စမှာ အကျင့်စရိုက်နှင့်ဆိုင်သော ပြဿနာတစ်ခုဖြစ်သည်။ ၎င်းတို့တွင် ညံ့ဖျင်းသော လူ့သဘာဝ အနှစ်သာရတစ်ခု ရှိသည်။ သင်တို့သည် ယုတ်ညံ့သိမ်ဖျင်းသောလူများကို ကြုံတွေ့ဖူးသလော။ ထိုသို့သောလူများ၏ အဓိက သရုပ်သကန်များကို သင်တို့ ရှင်းလင်းသလော။ (သိပ်မရှင်းပါ။) ယခုမှစ၍ သင်တို့သည် သင်တို့ အနီးဝန်းကျင်ရှိ မည်သည့် လူစားမျိုးက ယုတ်ညံ့သိမ်ဖျင်းခြင်း၏ အမျိုးမျိုးသော သရုပ်သကန်များအား မကြာခဏ ထုတ်ဖော်သည်ကို အာရုံစိုက်ပြီး စောင့်ကြည့်လေ့လာရန် လိုအပ်သည်။ ဤကိစ္စနှင့်စပ်လျဉ်း၍ သရုပ်သကန်များသည် အတော်အတန် မရှင်းလင်းသည့်အပြင် ဖုံးကွယ်နေသလော။ (ဟုတ်ပါသည်။) သင့် အနီးဝန်းကျင်တွင် ထိုသို့သောလူများ ရှိနေလျှင်ပင် ၎င်းတို့ကို ပိုင်းခြားသိမြင်ရန် ခက်ခဲသောကြောင့် သင့်အနေဖြင့် ၎င်းတို့ကို သတိပြုမိရန် လွယ်ကူလိမ့်မည်မဟုတ်ပေ။ တစ်နေ့တွင် ထိုသို့သောလူတစ်ဦးကို သင် ဖော်ထုတ်သိရှိသောအခါ ၎င်းတို့၏ ထူးခြားသော လက္ခဏာများနှင့် အနှစ်သာရတို့က အမှန်တကယ် မည်သည့်အရာဖြစ်သည်ကို မြင်ရန် ၎င်းတို့ကို သင်တို့ စောင့်ကြည့်လေ့လာနိုင်ပြီး ၎င်းတို့၏ သရုပ်သကန်များကို အစမှအဆုံး မှတ်တမ်းတင်ကာ ထို့နောက် အကျဉ်းချုပ်သုံးသပ်နိုင်သည်။ ယုတ်ညံ့သိမ်ဖျင်းခြင်း သရုပ်သကန်နှင့်ဆိုင်သော အကြောင်းအရာကို ယခုလောလောဆယ် ဤနေရာတွင် ငါတို့ ရပ်ထားမည်။

အောက်တန်းကျခြင်း

နောက်ထပ်သရုပ်သကန်မှာ အောက်တန်းကျခြင်း ဖြစ်သည်။ ပထမဦးစွာ၊ တစ်ချက်ကြည့်လော့၊ အောက်တန်းကျခြင်းသည် မည်သည့် သွင်ပြင်လက္ခဏာအောက်တွင် အကျုံးဝင်သနည်း။ (ယုတ်ညံ့သော အကျင့်စရိုက် ဖြစ်ပါသည်။) ယင်းသည် ယုတ်ညံ့သော စရိုက်အောက်တွင် အကျုံးဝင်သည်။ သို့ဆိုလျှင် အောက်တန်းကျခြင်းသည် ယေဘုယျအားဖြင့် မည်သည့် ပြဿနာမျိုးကို ရည်ညွှန်းသနည်း။ (လူလူချင်း ဆက်ဆံမှုဆိုင်ရာ အပြုအမူနှင့်ပတ်သက်သည့် ပြဿနာများ ဖြစ်ပါသည်။) ယင်းမှာ အတော်လေး မှန်ကန်တိကျသည်၊ အောက်တန်းကျခြင်းသည် ယေဘုယျအားဖြင့် အမျိုးသားများနှင့် အမျိုးသမီးများကြား လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာများ ပါဝင်သည်။ သို့ဆိုလျှင် အောက်တန်းကျခြင်းသည် အမျိုးသားများနှင့် သက်ဆိုင်သလော သို့မဟုတ် အမျိုးသမီးများနှင့် သက်ဆိုင်သလော။ (အမျိုးသားများရော အမျိုးသမီးများပါ နှစ်ဦးလုံးနှင့် သက်ဆိုင်ပါသည်။) ယင်းသည် ကျားမတစ်မျိုးတည်းနှင့်သာ သက်ဆိုင်ခြင်းမဟုတ်ပေ။ ဤကဲ့သို့သော အမျိုးသားများရှိသည့်အပြင်၊ ဤကဲ့သို့သော အမျိုးသမီးများလည်း ရှိသည်။ ထို့ကြောင့် အောက်တန်းကျနိုင်သူများမှာ အမျိုးသားများသာ မဟုတ်ပေ။ အကယ်၍ အမျိုးသမီးများသည် လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာများရှိပါက ယင်းသည်လည်း အောက်တန်းကျခြင်းပင် ဖြစ်သည်။ သို့ဆိုလျှင် အောက်တန်းကျခြင်း၏ တိကျသော သရုပ်သကန်များမှာ အဘယ်အရာများ ဖြစ်သနည်း။ ဆန့်ကျင်ဘက်လိင်နှင့် ရောနှောနေထိုင်ပြီး ကြွားဝါခြင်းကို အမြဲ နှစ်သက်ခြင်းဖြစ်သည်။ ဤသည်မှာ မည်သည့် ပြဿနာမျိုးဖြစ်သနည်း။ ဤသည်မှာ အတော်အတန် အောက်တန်းကျခြင်း မဟုတ်လော။ (ဟုတ်ပါသည်။) ဆန့်ကျင်ဘက်လိင်ကို မြင်ခြင်းက ၎င်းတို့ကို စိတ်လှုပ်ရှားစေသည်။ ဆန့်ကျင်ဘက်လိင်ရှိသော လူများ ပိုများလေလေ၊ ၎င်းတို့ ပို၍ စိတ်လှုပ်ရှားလာလေလေဖြစ်ပြီး ပို၍ ကြွားဝါချင်လေလေ ဖြစ်သည်။ အထူးသဖြင့် အချို့လူများအတွက် ၎င်းတို့သည် မည်သည့်အတိုင်းအတာအထိ ကြွားဝါကြသနည်း။ မိမိတို့၏ ရင်ဘတ်ကို ဖွင့်ပြခြင်းနှင့် ကျောကို ဖော်ခြင်း၊ စိတ်ကိုဆွပေးသော ဟန်အမူအရာများ လုပ်ဆောင်ခြင်း၊ စိတ်ကိုဆွပေးသော စကားများ ပြောဆိုခြင်း၊ ဤသည်တို့မှာ အောက်တန်းကျခြင်း၏ သရုပ်သကန်များ မဟုတ်လော။ (ဟုတ်ပါသည်။) အနီးဝန်းကျင်တွင် ဆန့်ကျင်ဘက်လိင်ရှိသူများ ရှိနေသရွေ့၊ ၎င်းတို့၏ အသက်အရွယ် မည်သို့ဖြစ်စေ၊ ထိုသူတို့သည် ၎င်းတို့ ကြိုက်နှစ်သက်သောသူ ဟုတ်သည်ဖြစ်စေ၊ မဟုတ်သည်ဖြစ်စေ ၎င်းတို့သည် ဆန့်ကျင်ဘက်လိင်ကို ဆွဲဆောင်ရန်အတွက် ဝင့်ဝင့်ဝါဝါ၊ ဆွဲဆောင်မှုရှိရှိ သို့မဟုတ် စွဲမက်ဖွယ်ဖြစ်အောင် ဝတ်စားဆင်ယင်ကြသည်။ ဤသည်မှာ အောက်တန်းကျခြင်း၏ သရုပ်သကန်တစ်ခု မဟုတ်လော။ (ဟုတ်ပါသည်။) ဤသည်မှာ မြင်ရလေ့အရှိဆုံးသော သရုပ်သကန် ဖြစ်သည်။ ဤဖြစ်စဉ်များသည် မယုံကြည်သူများကြားတွင် မဆန်းတော့သည့်အရာ ဖြစ်လာနှင့်ပြီးဖြစ်ကာ တစ်မူထူးခြားသည့်အရာအဖြစ် မမြင်ကြတော့ပေ။ ၎င်းတို့သည် ဤအရာကို အောက်တန်းကျခြင်းအဖြစ် မယူဆဘဲ ထိုအစား အလွန်ပုံမှန်ကျပြီး သင့်လျော်သည်ဟု မြင်ကြသည်။ ကျားမနှစ်ဦးလုံးသည် မိမိတို့ကိုယ်ကို စွဲဆောင်မှုရှိစေရန်နှင့် ဆန့်ကျင်ဘက်လိင်၏ အထင်ကြီးလေးစားခြင်းခံရစေရန် လှပစွာ ဝတ်စားဆင်ယင်သင့်သည်ဟု ၎င်းတို့ ယုံကြည်ကြသည်၊ သို့မှသာ ဆန့်ကျင်ဘက်လိင်ရှိသူများသည် ၎င်းတို့ကို လိုက်လံပိုးပန်းရန် သွေးဆောင်ခြင်းခံရမည် ဖြစ်သည်။ ထိုသို့သော အတွေးများနှင့် ရှုထောင့်များသည် အောက်တန်းကျသော အတွေးများနှင့် ရှုထောင့်များ ဖြစ်သလော။ (ဟုတ်ပါသည်။) ၎င်းတို့သည် ဆန့်ကျင်ဘက်လိင်အတွက် အဓိကအာရုံစိုက်ခံရသူ ဖြစ်ချင်ကြသည်။ ထိုသူတို့ကို ဆွဲဆောင်ရန်နှင့် မိမိတို့ကိုယ်တိုင်အား စိတ်ဝင်စားလာစေရန် အမြဲတစေ လိုလားနေကြသည်။ ၎င်းတို့၏ အိမ်ထောင်ရေးအခြေအနေ သို့မဟုတ် အသက်အရွယ် မည်သို့ပင်ဖြစ်စေ၊ ၎င်းတို့တွင် ဤအတွေးများနှင့် လုပ်ရပ်များ အမြဲရှိကြပြီး ၎င်းတို့၏ ဘဝသည် ထိုသို့သော တွေးခေါ်မှုများဖြင့် ပြည့်နေသည်။ ဤသည်မှာ အောက်တန်းကျခြင်း မဟုတ်လော။ (ဟုတ်ပါသည်။) ဤသည်တို့မှာ လူအများစုက အတော်အတန် လက်ခံနိုင်စရာဖြစ်သည်ဟု ယူဆပြီး ဆန့်ကျင်ဘက်လိင်ရှေ့တွင် မိမိကိုယ်ကို ပြသရန်နှင့် ကြွားဝါရန် နှစ်သက်ခြင်းမျှသာ ဖြစ်ပြီး၊ အလွန်အမင်း အောက်တန်းကျသည်ဟု မမြင်ကြသော သရုပ်သကန်အချို့ဖြစ်သည်။ ဥပမာအားဖြင့် အဝတ်အစားကောင်းများ ဝတ်ဆင်ခြင်း၊ ရေမွှေးတစ်ခုခု ဖျန်းခြင်း၊ အနည်းငယ် ဆွဲဆောင်မှုရှိအောင် ဝတ်စားဆင်ယင်ခြင်း၊ စိတ်ကိုဆွပေးသော စကားများ ပြောဆိုခြင်း သို့မဟုတ် မိမိ၏ စွဲဆောင်မှုကို ကြွားလုံးထုတ်ခြင်းတည်းဟူသော ဤအောက်တန်းကျသည့် သရုပ်သကန်များသည် လူအများစုက သည်းခံနိုင်စရာဟု မြင်သောအရာများ ဖြစ်သည်။ အောက်တန်းကျခြင်း၏ ပို၍ဆိုးရွားသော သရုပ်သကန်တစ်ခုမှာ ၎င်းတို့က ဆန့်ကျင်ဘက်လိင်ရှိသူများကို မည်သည့်ပတ်ဝန်းကျင်တွင် တွေ့မြင်သည်ဖြစ်စေ၊ ထိုသို့သောလူများသည် လက်လွတ်စပယ်နေပြီး ၎င်းတို့ကို ထိတွေ့ဝံ့ခြင်း ဖြစ်သည်။ အခြားသူက သဘောတူခြင်း ရှိမရှိဟူသည်ကို ထည့်မစဉ်းစားဘဲ၊ မိမိတို့က တစ်ဦးနှင့်တစ်ဦး အမြဲ ရင်းနှီးကြပြီးဖြစ်သည့်အလား ပြုမူလျက် ၎င်းတို့သည် ပေါ့ပေါ့ဆဆပင် အနားကပ်ပြီး ထိုသူတို့ကို ထိတွေ့ကြသည်။ ၎င်းတို့သည် အခြားသူများ၏ မျက်နှာအမူအရာနှင့် တုံ့ပြန်မှုများကို စောင့်ကြည့်လေ့လာရာတွင် အထူးကျွမ်းကျင်ကြသည်။ တစ်စုံတစ်ဦးသည် တွန်းကန်ခြင်းမရှိသည့်အပြင် အတော်အတန် ကျိုးနွံသည်ကို ၎င်းတို့ မြင်ပါက၊ ထိုသူ၏ ဦးခေါင်း သို့မဟုတ် ကျောကို ပေါ့ပေါ့ဆဆ ထိကိုင်ဝံ့ကြသည်၊ သို့မဟုတ် ထိုသူ၏အနားတွင်ပင် ကပ်ထိုင်ဝံ့သည်၊ သို့မဟုတ် အခြားသူက အတိုက်အခံလုပ်ခြင်းမပြုပါက သူ၏လက်ကို ကိုင်ဝံ့ကြလေသည်။ အချို့အမျိုးသမီးများသည် အခြားသူများက မြင်သည့်အခါ မည်သို့ခံစားရမည်ကို ဂရုမစိုက်ဘဲ အမျိုးသားများ၏ ပေါင်ပေါ်တွင် တိုက်ရိုက်ထိုင်နိုင်သည်။ ဤသည်မှာ သာမန်ပြစားခြင်းမှ သာ၍ ပိုလွန်သောအရာအဖြစ်သို့ ကျော်လွန်လျက် တိုးတက်သွားပြီဖြစ်သည်။ ဤသည်မှာ အောက်တန်းကျခြင်း မဟုတ်လော။ (ဟုတ်ပါသည်။) လူအများစုသည် ဤအောက်တန်းကျခြင်းမျိုးကို လက်ခံနိုင်သလော။ (၎င်းတို့ လက်မခံနိုင်ပါ။) အချို့လူများက ဤသည်မှာ အရေးကြီးသောအရာတစ်ခုဟု မထင်သည့်အပြင် “ဤသည်မှာ အောက်တန်းကျခြင်းမဟုတ်ပါ။ အမျိုးသားနှင့် အမျိုးသမီးတို့က တစ်ဦးအပေါ်တစ်ဦး ချစ်ခင်တွယ်တာမှုပြခြင်းသည် အလွန်ပုံမှန်ဖြစ်ပါသည်။ သို့မဟုတ်လျှင် အသက်ရှင်နေရခြင်း၏ အဓိပ္ပာယ်မှာ အဘယ်နည်း။ အမျိုးသားများသည် အမျိုးသမီးများ၌ ပျော်မွေ့သင့်ပြီး အမျိုးသမီးများသည် အမျိုးသားများ၌ ပျော်မွေ့သင့်သည်၊ ထိုအခါမှသာ ဘဝက စိတ်ဝင်စားဖွယ်ဖြစ်သည်”ဟုပင် ပြောဆိုကြသည်။ အကယ်၍ ဆန့်ကျင်ဘက်လိင်ရှိသည့်သူ မည်သူကမျှ ၎င်းတို့အပေါ် ထိုသို့သော အောက်တန်းကျသည့် အမူအရာများ မပြုလုပ်ပါက ၎င်းတို့က “ငါ စွဲဆောင်မှု တစ်ခုတလေမျှ မရှိခြင်းဖြစ်သလော။ အဘယ်ကြောင့် ငါက ဆန့်ကျင်ဘက်လိင်ကို မဆွဲဆောင်နိုင်သနည်း”ဟု တွေးကြသည်။ ထို့နောက် ၎င်းတို့ စိတ်ပျက်လက်ပျက်ဖြစ်သွားကြသည်။ ထိုသို့သောလူများသည် အောက်တန်းကျသူတစ်ဦးက ၎င်းတို့ထံ ချဉ်းကပ်လာသည်ကို ကြုံရသောအခါ အလွန်ကျေနပ်ပြီး စိတ်ထဲတွင် နှစ်သက်သဘောကျကြသည်။ အနည်းဆုံးအားဖြင့် ၎င်းတို့သည် မိမိတို့ကို စိတ်ဝင်စားသူတစ်ဦးရှိခြင်းက မိမိတို့၏ဘဝကို အကျိုးနပ်စေသည်ဟု တွေးလျက်၊ ရုပ်ပိုင်းဆိုင်ရာနှင့် စိတ်ပိုင်းဆိုင်ရာအရ အားရကျေနပ်ကြလေသည်။ ထို့ကြောင့် အချို့လူများသည် ဤအောက်တန်းကျခြင်းမျိုးကို လက်ခံနိုင်သည်။ ဥပမာအားဖြင့် လူတစ်ဦးသည် အခြားတစ်ဦးကို ကြိုက်နှစ်သက်ပြီး ထိုသူအတွက် ခံစားချက်များရှိသည် ဆိုပါစို့။ ထိုသူက ၎င်းကို အမြဲတစေ လျစ်လျူရှုပြီး စိတ်ဝင်စားမှုမပြပါက ၎င်းတို့ အလွန်စိတ်ပျက်ကြလေသည်။ သို့သော် ထိုလူက ၎င်းတို့ကို ရံဖန်ရံခါ ထိတွေ့ခြင်း၊ စနောက်ခြင်း၊ ၎င်းတို့၏လက်ကို ပွတ်သပ်ခြင်း သို့မဟုတ် ၎င်းတို့၏ ကိုယ်ငွေ့ကို ခံစားရလောက်အောင် အနီးကပ်ထိုင်ခြင်း၊ သို့မဟုတ် ထို့ထက်ပို၍ အမျိုးသားတစ်ဦးက အမျိုးသမီးတစ်ဦးအပေါ် လက်လွတ်စပယ်ပြုမူခဲ့ပါက၊ သူမက “အိုး၊ ကောင်းပေသည်၊ သူ ငါ့ကို ကြိုက်သည်။ ဤလောကတွင် ငါတို့ အတူမပေါင်းစည်းနိုင်သော်လည်း၊ ဤသို့ သူ၏ အောက်တန်းကျစွာ ဆက်ဆံခံရခြင်းက အနည်းဆုံးအနေဖြင့် ငါ့ဘဝကို တန်ဖိုးရှိစေသည်” ဟု တွေးလေသည်။ သင် မြင်သည့်အတိုင်း အချို့လူများသည် ဤအောက်တန်းကျခြင်းမျိုးကို စက်ဆုပ်ရွံရှာမည့်အစား ၎င်းတို့၏ စိတ်နှလုံး နက်ရှိုင်းသောနေရာမှ လက်ခံကြသည်။ ၎င်းတို့၏ သဘောထားသည် ဤအရာများကို လုပ်ဆောင်သော ဆန့်ကျင်ဘက်လိင်ရှိသူသည် ၎င်းတို့ ကြိုက်နှစ်သက်သောသူ ဟုတ်မဟုတ်ဟူသည့်အပေါ်တွင် မူတည်သည်။ အကယ်၍ ၎င်းတို့က ထိုသူတို့ကို ကြိုက်နှစ်သက်ပြီး အော့ကြောလန်ခြင်းမခံစားရပါက သို့မဟုတ် ၎င်းတို့၏ စိတ်နှလုံးထဲ၌ ထိုသူတို့ကို တောင့်တပင်တောင့်တနေလျှင်၊ ထိုသို့သော အောက်တန်းကျသောလူများ သို့မဟုတ် အောက်တန်းကျသော လုပ်ရပ်များကို ၎င်းတို့ မစက်ဆုပ်ကြပေ။ ထိုအစား ထိုအရာများကို ၎င်းတို့ လက်ခံနိုင်ပြီး ၎င်းတို့၏ စိတ်နှလုံးထဲ၌ နေရာပေးလျက် ကြိုဆိုကြသည်။ ဤသို့ဖြင့် အချို့လူများသည် ထိုသို့သော အောက်တန်းကျသည့် ပုဂ္ဂိုလ်များကို စိတ်နှလုံးထဲ၌ လက်ခံကြသည်။ အောက်တန်းကျသောလူများသည် မကောင်းသည့်အတွက်၊ ထိုသို့သော အောက်တန်းကျသည့် အပြုအမူကို လက်ခံနိုင်သူများသည်လည်း အောက်တန်းကျကြသည်ဟု ဆိုလိုသည် မဟုတ်လော။ (ဟုတ်ပါသည်။) ၎င်းတို့သည်လည်း အောက်တန်းကျကြသည်။ ဤအောက်တန်းကျခြင်းမျိုးထက် ပို၍ဆိုးရွားသော သရုပ်သကန်အချို့ ရှိသည်။ အနည်းငယ် ပြစားခြင်းမျှသာ မဟုတ်၊ အကြည့်ချင်းဖလှယ်ခြင်း သို့မဟုတ် ရုပ်ပိုင်းဆိုင်ရာ ပွတ်သပ်မှုအချို့ရှိခြင်းမျှသာ မဟုတ်ဘဲ ထို့ထက်ပင် ပို၍ တိုးတက်ဖြစ်ပေါ်ခြင်း ဖြစ်သည်။ ဤလူတို့၏ စိတ်များသည် ထိုသို့သော အောက်တန်းကျသည့်အရာများဖြင့် လုံးလုံးလျားလျား လွှမ်းမိုးခြင်းခံရသည်။ ဤအရာသည် လူတစ်ဦး ချိန်းတွေ့နေချိန်၌ ဖြစ်ပျက်ပါက ယင်းသည် ပုံမှန် သရုပ်သကန်တစ်ခု ဖြစ်သည်။ သို့သော် တစ်စုံတစ်ဦး၏ အသက်အရွယ်နှင့် တကယ့် အခြေအနေများက ခွင့်မပြုသည့်အပြင်၊ ဆန့်ကျင်ဘက်လိင်ကို မြင်သောအခါ ထိုသို့သောအရာများအကြောင်းကိုသာ ၎င်းတို့ လုံးလုံးလျားလျား တွေးနေဆဲဖြစ်ပါက၊ ဤသရုပ်သကန်၏ အနှစ်သာရမှာ အဘယ်နည်း။ ယင်းမှာ ဆန့်ကျင်ဘက်လိင်ကို ရင်ဆိုင်ရသောအခါ ၎င်းတို့တွင် လိုအင်ဆန္ဒနှင့် တပ်မက်မှုတစ်မျိုးရှိသည် သို့မဟုတ် စိတ်ထဲတွင် ၎င်းတို့ ရည်မှန်းချက်တစ်ခုခု ရှိသည်ဟု ဆိုလိုသည်။ ယင်းမှာ ၎င်းတို့က စိတ်ပိုင်းဆိုင်ရာ လိုအပ်ချက်အချို့ကို ဖြည့်ဆည်းချင်ရုံဖြစ်ပြီး ထိုမျှသာဖြစ်ခြင်း မဟုတ်ပေ။ ထို့ထက်၊ ၎င်းတို့သည် ထိရောက်သော လုပ်ရပ်များကို လုပ်ဆောင်လိုပြီး မည်မည်ရရဖြစ်သော တိုးတက်မှုရှိလိုကြသည်။ ၎င်းတို့၏ စိတ်နှလုံးထဲ၌ ဤအရာများကို စဉ်ဆက်မပြတ် လိုက်လံရှာဖွေနေကြသည်။ ၎င်းတို့၏ စိတ်ထဲ၌ အောက်တန်းကျသောအရာများအကြောင်း တွေးတောခြင်းအပြင်၊ ၎င်းတို့၏ အပြုအမူအရလည်း မိမိတို့၏ ကာမစိတ်ဆန္ဒကို ဖြည့်ဆည်းရန်နှင့် ထုတ်ဖော်ရန်အတွက် သင့်လျော်သော ဆန့်ကျင်ဘက်လိင်ရှိသူများနှင့် ထိတွေ့မှုပြုလုပ်ရန် စတင်ရှာဖွေကြသည်။ ထိုသို့သောလူများသည် အောက်တန်းကျကြသည် မဟုတ်လော။ (ဟုတ်ပါသည်။) ယခင် အောက်တန်းကျသောလူ နှစ်မျိုးနှင့် နှိုင်းယှဉ်ပါက ဤအောက်တန်းကျသည့်လူစားမျိုးသည် အလွန်အန္တရာယ်များပြီး ကြောက်လန့်ဖွယ်ကောင်းသည် မဟုတ်လော။ (ဟုတ်ပါသည်။) ထိုသို့သော အောက်တန်းကျသည့်လူများသည် အချိန်မရွေး ဆောင်ရွက်နိုင်သည်၊ ဤအရာက ၎င်းတို့ အလွန်ကောက်ကျစ်ဆိုးယုတ်ပြီး အောက်တန်းကျကြောင်း ပြနှင့်ပြီးဖြစ်သည်။ ဤအရာထက် ကျော်လွန်သောအဆင့်များနှင့်ပတ်သက်၍မူ ငါတို့ နောက်ထပ် ဆွေးနွေးမည်မဟုတ်။

သို့ဆိုလျှင် ဤအောက်တန်းကျခြင်းအမျိုးအစားသုံးမျိုးအနက် မည်သည့်အရာကို သင်တို့ လက်ခံနိုင်သနည်း။ ဆိုလိုသည်မှာ သင်တို့စိတ်ထဲ၌ ထိုသို့ပြုမူသောသူတစ်ဦးသည် ပုံမှန်ဖြစ်သည်၊ ပြဿနာကြီးကြီးမားမားမဟုတ်ကြောင်းနှင့် သူသည် သင် များစွာ စက်ဆုပ်ရွံရှာခြင်းမရှိသည့် သို့မဟုတ် အထင်သေးခြင်းမရှိသည့်သူတစ်ဦးဖြစ်ပြီး အတော်အသင့် လက်ခံနိုင်သည့်သူတစ်ဦးဖြစ်ကြောင်း သင့်ကို ခံစားရစေသည်မှာ အဘယ်တစ်ဦးဖြစ်သနည်း။ မည်သည့် အောက်တန်းကျခြင်းအဆင့်ကို သင်တို့ လက်ခံနိုင်သနည်း။ (ကျွန်ုပ်တို့ မည်သည့်အဆင့်ကိုမျှ လက်မခံနိုင်ပါ။) အဘယ်ကြောင့် သင်တို့သည် အောက်တန်းကျခြင်း၏ မည်သည့်အဆင့်ကိုမျှ လက်မခံနိုင်ရသနည်း။ (အောက်တန်းကျခြင်း နောက်ဆုံးအမျိုးအစား၏ သဘာဝသည် အတော်လေး ယုတ်ညံ့ပြီး ပထမအမျိုးအစား အောက်တန်းကျခြင်းသည် ဆန့်ကျင်ဘက်လိင်ရှေ့တွင် ကြွားဝါခြင်းသာ ပါဝင်သော်လည်း၊ ယင်းက ၎င်းတို့ အနီးဝန်းကျင်ရှိသူများကို အနှောင့်အယှက်ဖြစ်စေပါသည်။) ပထမလူစားမျိုးသည် ၎င်းတို့၏ စိတ်နှလုံးထဲ၌ ကျားမ ခွဲခြားခြင်းနှင့်ဆိုင်သည့် ရှင်းလင်းသော အသိစိတ် မရှိပေ။ လူအများစုသည် ဆန့်ကျင်ဘက်လိင်နှင့် ထိတွေ့ဆက်ဆံသောအခါ အမျိုးသားနှင့် အမျိုးသမီးကြား နယ်နိမိတ်များကို အာရုံစိုက်ကြသည်။ အထူးသဖြင့် အမျိုးသမီးများက အမျိုးသားများနှင့် ထိတွေ့ဆက်ဆံသည့်အခါတွင်၊ ၎င်းတို့သည် တည်ငြိမ်စွာနေမြဲနေသင့်ပြီး အမျိုးသားများရှေ့တွင် နယ်နိမိတ်အချို့ကို ထိန်းသိမ်းသင့်သည်။ သို့သော် အချို့အမျိုးသမီးများသည် ဆန့်ကျင်ဘက်လိင်နှင့် ဆက်ဆံရခြင်းကို နှစ်သက်ပြီး ၎င်းတို့ သဘောကျသောသူတစ်ဦးကို မြင်သောအခါ စိတ်လှုပ်ရှားကြသည်။ အခွင့်အရေးရသည်နှင့်တစ်ပြိုင်နက် ၎င်းတို့သည် အဆက်အသွယ်လုပ်ရန် အကြောင်းပြချက်တစ်ခုကို ရှာကြသည်။ ဆန့်ကျင်ဘက်လိင်နှင့် ဆက်ဆံရန် တမင်တကာ ကြိုးစားသူမည်သူမဆို ၎င်းတို့၏ စိတ်နှလုံးထဲ၌ ပုံမှန်မဟုတ်သော တစ်စုံတစ်ရာ ရှိသည်။ ပထမအမျိုးအစား အောက်တန်းကျခြင်းသည် အခြေအခြေမြစ်မြစ်ရှိသော အောက်တန်းကျသည့် ပြုမူပုံများ မပါဝင်သော်လည်း သို့မဟုတ် လက်ဆုပ်လက်ကိုင်ပြ၍ရသည့် အဖြစ်အပျက်များဆီသို့ မဦးတည်သည့်အပြင်၊ လိင်ပိုင်းဆိုင်ရာ စော်ကားမှုလည်း မပါဝင်သော်လည်း၊ ၎င်းတို့၏ သရုပ်သကန်များကို အခြေခံ၍ လူလူချင်း ဆက်ဆံမှုဆိုင်ရာ အပြုအမူအရ၊ ဤလူများသည် အမျိုးသားနှင့် အမျိုးသမီးကြား ရှင်းလင်းသော နယ်နိမိတ်များ ကင်းမဲ့ကြသည်။ ဆိုလိုသည်မှာ ၎င်းတို့၏ စိတ်နှလုံးထဲ၌ ရှင်းလင်းသော နယ်နိမိတ်များမရှိသည့်အပြင်၊ ပုံမှန်လူများသည် အရှက်တရားရှိသင့်ပြီး အခြားသူများအား မိမိတို့အပေါ် အထင်မသေးစေသင့်သည်ကို နားမလည်ကြခြင်း ဖြစ်သည်။ တစ်စုံတစ်ဦးက မည်သည့်အရာမျှ မခံစားရဘဲ အောက်တန်းကျသော သရုပ်သကန်များကို ပြသပါက၊ ၎င်းသည် ပုံမှန်လူတစ်ဦးမဟုတ်သည့်အပြင် အနည်းဆုံးအားဖြင့် ပုံမှန်လူများ၏ အသိစိတ်နှင့် ဆင်ခြင်တုံတရား ကင်းမဲ့နေသည်။ လူတစ်ဦးသည် ကျားဖြစ်စေ၊ မဖြစ်စေ၊ ၎င်းသည် ကျားမများကြား နယ်နိမိတ်များကို စောင့်ထိန်းရမည်ဖြစ်ပြီး ဤနယ်နိမိတ်များကို ကျော်ဖြတ်၍မဖြစ်ကြောင်း ၎င်းတို့၏ စိတ်နှလုံးထဲ၌ ရှင်းလင်းနေရမည်။ ဘုရားသခင်သည် အမျိုးသားနှင့် အမျိုးသမီးများကို မွေးရာပါ ခြားနားချက်များဖြင့် ဖန်ဆင်းခဲ့သည်။ ၎င်းတို့ကြားရှိ ခြားနားမှုကို ပြတ်ပြတ်သားသား မခွဲခြားနိုင်ခြင်းက ဖြစ်၍မရပေ။ တစ်စုံတစ်ဦးသည် အမျိုးသားနှင့် အမျိုးသမီးကြား ရှင်းလင်းသော နယ်နိမိတ်များ အမြဲတစေ ကင်းမဲ့နေပြီး ဆန့်ကျင်ဘက်လိင်ရှေ့တွင် အဆက်မပြတ် ပြစားနေပါက ဤသည်မှာ ယေဘုယျကျသော အကျင့်ပျက်ပြားခြင်း သို့မဟုတ် ချုပ်တည်းမှုကင်းမဲ့ခြင်းမျှသာ မဟုတ်ဘဲ လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သော ပြဿနာတစ်ခု ပါဝင်နေသည်။ ၎င်းတို့လုပ်ဆောင်သည့်အရာများတွင် ခြေခြေမြစ်မြစ်ဖြစ်သော ပြဿနာများ ပါဝင်သည်ဖြစ်စေ၊ မပါဝင်သည်ဖြစ်စေ၊ ဤသရုပ်သကန်များက လူလူချင်းဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာများ ပါဝင်နေသရွေ့၊ ယင်းတို့သည် လူသား ရှက်စိတ်နှင့် မကိုက်ညီပေ။ အထူးသဖြင့် အမျိုးသားနှင့် အမျိုးသမီးကြား ကိစ္စရပ်များတွင် လူတစ်ဦးသည် အရှက်တရားကို မသိပါက သို့မဟုတ် ရှက်စိတ်ကင်းမဲ့နေပါက ထိုသူသည် အလွန်အန္တရာယ်ရှိပေသည်။ အကယ်၍ သင်သည် ဆန့်ကျင်ဘက်လိင်ရှေ့တွင် သင်၏ စွဲဆောင်မှုကို တမင်တကာ ထုတ်ဖော်ပြသနိုင်ပြီး ၎င်းတို့ကို ဆွဲဆောင်ရန် ကြိုးစားနိုင်ပါက သင်သည် အောက်တန်းကျခြင်း၏ နောက်တစ်ဆင့်သို့ တိုးတက်သွားရန် အလွန်အလားအလာများသည်။ သင်သည် ပြစားခြင်းဖြင့် စတင်နိုင်သော်လည်း ယင်းက လက်ပါခြေပါဖြစ်လာခြင်းအဖြစ်သို့ လွယ်ကူစွာ တိုးတက်ဖြစ်ပေါ်သွားနိုင်ပြီး၊ လက်ပါခြေပါဖြစ်လာခြင်းမှ ပို၍ ခြေခြေမြစ်မြစ်ရှိသောတစ်စုံတစ်ရာအဖြစ်သို့ လွယ်ကူစွာ တိုးတက်ဖြစ်ပေါ်သွားနိုင်ကာ အဆုံးတွင် သင့်အတွက် ထိန်းမနိုင်သိမ်းမရ ဖြစ်သွားလိမ့်မည်။ သင် မြင်သည့်အတိုင်း အောက်တန်းကျခြင်း၏ အဆင့် မည်သို့ပင်ဖြစ်စေ၊ ယင်းသည် အောက်တန်းကျခြင်း၏ နယ်ပယ်အတွင်း အကျုံးဝင်နေသရွေ့ လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာတစ်ခု ပါဝင်နေသည်။ ယင်းသည် လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာတစ်ခု ပါဝင်သည်နှင့်တစ်ပြိုင်နက် ပြင်းထန်မှုအဆင့်များကြား ခြားနားမှုမရှိတာ့ပေ။ ဤသည်မှာ အဘယ့်ကြောင့်ဆိုသော် ထိုသို့သော ပြဿနာများက ပိုမိုဆိုးရွားလာနိုင်သောကြောင့် ဖြစ်သည်၊ ပြစားခြင်းနှင့် အရှက်တရား ကင်းမဲ့ခြင်းမှ စတင်ကာ၊ ယင်းသည် ရုပ်ပိုင်းဆိုင်ရာ ထိတွေ့ခြင်း၊ နှစ်သက်မှု ဖြစ်ပေါ်ခြင်း၊ ထို့နောက် အပြန်အလှန် ခွဲမရဖြစ်လာခြင်းတို့ဆီသို့ လွယ်ကူစွာ တိုးတက်သွားနိုင်သည်။ ထိုမှနေ၍ ယင်းသည် ထိန်းမနိုင်သိမ်းမရ ဖြစ်သွားပြီး နောင်တရရန် အချိန်နှောင်းသွားစေလျက် နောက်ထပ် ပိုမိုဆိုးရွားလာနိုင်လေသည်။ ယင်းက အမှန်တကယ် ဖြစ်လာသည်နှင့်တစ်ပြိုင်နက် သင့်လျော်သော အဆုံးသတ်တစ်ခုသို့ ရောက်စေရန် ခက်ခဲသွားသည်။ သို့ဖြစ်၍ အောက်တန်းကျခြင်း၏ မည်သည့် သရုပ်သကန်မျိုးများကို သင် ပြသသည်ဖြစ်စေ၊ ယင်းတို့က လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာတစ်ခု ပါဝင်နေသရွေ့၊ သင်သည် မိမိကိုယ်ကို မချုပ်တည်းသည့်အပြင် ရှက်စိတ် ကင်းမဲ့နေပါက၊ သင့်အကြောင်း အခြားသူများ ပြောဆိုသည့်အရာ၊ လူတို့ သင့်ကို အကဲဖြတ်ပုံ သို့မဟုတ် ဘုရားသခင် သင့်ကို ရှုမြင်ပုံတို့ကို လုံးဝ ဂရုမစိုက်ပါက၊ သင်သည် အလွန်အန္တရာယ်ရှိနေသည်။ အလွန်အန္တရာယ်ရှိနေသည်ဆိုသည်မှာ မည်သည့်အရာကို ဆိုလိုသနည်း။ ယင်းမှာ သာမန် အောက်တန်းကျသော လုပ်ရပ်များနှင့် သရုပ်သကန်များမှ အစပြုကာ၊ အကျင့်ပျက်ပြီး သင့်အား တစ်သက်တာ နောင်တရစေမည့် အဓိပ္ပာယ်မဲ့သော အရာများကို လုပ်ဆောင်မိရန် အလွန်လွယ်ကူသည်ဟု ဆိုလိုသည်။ သင် နားလည်သလော။ (နားလည်ပါသည်။) ထို့ကြောင့် သင်သည် အောက်တန်းကျခြင်းပြဿနာ၏ အနှစ်သာရကို ထိုးထွင်းမမြင်နိုင်သည့်အပြင် ယင်းကို အချိန်မီ ဖြေရှင်းရန် ပျက်ကွက်ပါက သင်သည် အလွန်ဒုက္ခပေးတတ်ပေသည်။ ထိုသို့သော သရုပ်သကန်များကို သင် ပြသပါက သို့မဟုတ် ထိုသို့သောအရာများကို လိုက်စားခြင်း၌ သင် ပျော်မွေ့ပါက ယင်းက သင်၏ လူ့သဘာဝ၌ ဆိုးရွားသော ပြဿနာတစ်ခုရှိကြောင်း သက်သေပြနေသည်။ မည်သည့်ပြဿနာနည်း။ ရှက်စိတ် ကင်းမဲ့ခြင်း ဖြစ်သည်။ လူလူချင်း ဆက်ဆံမှုဆိုင်ရာ အပြုအမူနှင့်ဆိုင်သည့် ပြဿနာသည် လူတစ်ဦး၏ ရှက်စိတ်နှင့် ဆက်စပ်မှုရှိသည်။ အကယ်၍ သင်သည် ရှက်စိတ် ကင်းမဲ့နေပါက ထိုသို့သောအရာများကို လုပ်ဆောင်ရာတွင် သင်သည် နယ်နိမိတ်များမရှိပေ။ သင် တွေးမိသည့် မည်သည့်အရာကိုမဆို သင် လုပ်ဆောင်နိုင်သည်။ သင်၏ အတွေးများနှင့် လိုအင်ဆန္ဒများသည် ထိန်းချုပ်ခြင်းခံရလိမ့်မည် မဟုတ်သည့်အပြင် ကန့်သတ်ခြင်းလည်း ခံရလိမ့်မည်မဟုတ်ပေ။ ပတ်ဝန်းကျင်က သင့်လျော်နေသရွေ့ သင်၏ အတွေးများနှင့် လိုအင်ဆန္ဒများသည် မိမိတို့ဘာသာ ပေါ်လွင်ထင်ရှားရန် အခွင့်အရေးယူလိမ့်မည်။ ယင်းတို့သည် တဖြည်းဖြည်း ဖောင်းပွလာလိမ့်မည်ဖြစ်ပြီး ပေါက်ကွဲထွက်သည့်အဆင့်သို့ ရောက်ရှိသွားလိမ့်မည်။ ဤအရာက ကြောက်လန့်ဖွယ်ကောင်းသော အကျိုးဆက်များကို ဖြစ်စေလိမ့်မည်။

သင်တို့ အနီးဝန်းကျင်တွင် ထိုသို့သော အောက်တန်းကျသည့်လူများ ရှိနေပါက၊ ၎င်းတို့၏ အောက်တန်းကျခြင်းပြဿနာသည် ရံဖန်ရံခါ စိတ်ကိုဆွပေးသော မှတ်ချက်တစ်ခုတည်းကို ပြောဆိုခြင်းမျှသာမဟုတ်သည့်အပြင် ၎င်းတို့၏ အောက်တန်းကျခြင်းသည် သတ်သတ်မှတ်မှတ်ဖြစ်သော လူအနည်းငယ်ကိုသာ ဦးတည်ခြင်းမဟုတ်ဘဲ၊ ထို့ထက် ၎င်းတို့သည် ရှက်စိတ် ဘာဆိုဘာမျှမရှိဘဲ ဤနည်းအတိုင်း မကြာခဏ ပြုမူကြပြီး၊ အခြားသူများက ၎င်းတို့ကို အထင်သေးသည့်အခါ၊ အသိပေးသည့်အခါ သို့မဟုတ် သတိပေးသည့်အခါတွင်ပင် ပြဿနာမှာ ပြေလည်မသွားဘဲရှိနေကာ၊ ၎င်းတို့သည် ဆက်လက်၍ အောက်တန်းကျနေပြီး ၎င်းတို့၏ အောက်တန်းကျခြင်းက ပို၍ပင် ပြင်းထန်လာသည်ဆိုပါက၊ ပြီးလျှင် သင်တို့သည် ထိုသို့သောလူများကို ကြုံတွေ့ရပါက ၎င်းတို့ကို ရှောင်ကြဉ်ရမည်။ အဘယ်ကြောင့် ၎င်းတို့ကို ရှောင်ကြဉ်သင့်သနည်း။ အဘယ်ကြောင့်ဆိုသော် အောက်တန်းကျသောလူများ၌ ရှက်စိတ်မရှိသောကြောင့် ဖြစ်သည်။ ရှက်စိတ်မရှိသောလူများသည် ၎င်းတို့၏ လုပ်ရပ်များတွင် ချုပ်တည်းမှု တစ်ခုတလေ ရှိသလော။ ၎င်းတို့သည် မိမိတို့ကိုယ်ကို ချုပ်တည်းနိုင်သလော။ (မချုပ်တည်းနိုင်ပါ။) ၎င်းတို့သည် မိမိတို့ကိုယ်ကို မချုပ်တည်းနိုင်ပေ၊ သို့ဖြစ်၍ သင်သည် ထိုသို့သောလူများကို ရှောင်ရှားရမည်။ ၎င်းတို့နှင့် ပေါင်းသင်းဆက်ဆံခြင်းကို ရှောင်ကြဉ်ရန် အကောင်းဆုံး ကြိုးစားလော့။ အလုပ်အရ ၎င်းတို့နှင့် ထိတွေ့ရန် လိုအပ်ပြီး ရှောင်လွှဲ၍မရပါက ယင်းကို တင်းကြပ်စွာ အလုပ်သဘောအတိုင်းသာ ထားရှိလော့၊ သို့သော် ၎င်းတို့နှင့် သင် ဆက်ဆံသောအခါ အခြားလူအချို့ ရှိနေခြင်းက အကောင်းဆုံးဖြစ်သည်။ ၎င်းတို့နှင့် တစ်ကိုယ်တည်း မဆက်ဆံနှင့်၊ ပြီးလျှင် ၎င်းတို့ကို အခွင့်ကောင်းယူရန် အခွင့်အရေး တစ်ခုတလေမျှ မပေးနှင့်။ စုံစမ်းသွေးဆောင်မှုထဲသို့ မကျရောက်စေရန်နှင့် စာတန်အား အခွင့်ကောင်းယူရန် အခွင့်အရေး တစ်ခုတလေမျှ မပေးရန်အလို့ငှာ ၎င်းတို့နှင့် တစ်ယောက်တည်းရှိနေခြင်းကို ရှောင်ကြဉ်ရန် အကောင်းဆုံး ကြိုးစားလော့။ မည်သည့် အောက်တန်းကျသည့် အပြုအမူမျိုးပင်ဖြစ်စေ၊ ထိုသို့သောလူများသည် ၎င်းတို့၏ လူလူချင်း ဆက်ဆံမှုဆိုင်ရာ အပြုအမူတွင် အရှက်စိတ်မရှိကြောင်း၊ ၎င်းတို့သည် မည်သည့် ဆန့်ကျင်ဘက်လိင်ရှိသူကိုမဆို ပရောပရည်လုပ်နိုင်ကြောင်း၊ ပြီးလျှင် ၎င်းတို့သည် ဆန့်ကျင်ဘက်လိင်ဝင်အများအပြား၏ ရှေ့မှောက်တွင် အောက်တန်းကျသော ပြက်လုံးများကို ပြောနိုင်လောက်အောင်ပင် အောက်တန်းကျပြီး၊ ယင်းသည် လုံးဝပုံမှန်ဖြစ်သည့်အလား ပြောဆိုကာ၊ နားထောင်သူများကို မျက်နှာနီမြန်းသွားစေပြီး၊ အရှက်ရစေကာ၊ နားမထောင်နိုင်အောင် ဖြစ်စေစဉ်တွင် ၎င်းတို့ကိုယ်တိုင်မှာမူ မည်သည့်အရာမျှ မခံစားရကြောင်း၊ သတိမမူမိသည့်အပြင်၊ ဂရုမစိုက်ကြောင်းကို သင် ခွဲခြားသိမြင်နေသရွေ့၊ ထိုသို့သောလူများကို ရှောင်ရှားရမည်။ သင် နားလည်သလော။ (နားလည်ပါသည်။) အထူးသဖြင့် ၎င်းတို့နှင့် တစ်ယောက်တည်း အပြန်အလှန်ဆက်ဆံရာတွင် ၎င်းတို့က သင့်အား သီးခြား ဂရုစိုက်မှုနှင့် အာရုံစိုက်မှုကို ပြသပြီး၊ သင်၏ အပြစ်အနာအဆာများနှင့် ချွတ်ယွင်းချက်များကို သာ၍ပင် သည်းခံကာ၊ ထို့နောက် သင့်ကို မကြာခဏ လက်ပါခြေပါဖြစ်သည့်အခါ၊ သို့မဟုတ် အပြင်ပန်းတွင် မိမိတို့ကိုယ်ကို လူကြီးလူကောင်းဆန်ပြီး ယဉ်ကျေးသိမ်မွေ့သူအဖြစ် ပြသော်လည်း ၎င်းတို့၏ စကားများတွင် အောက်တန်းကျမှု၏ အရိပ်အငွေ့တစ်ခု အမြဲပါနေသည့်အခါ၊ ထိုသို့သောလူများသည် အလွန်အန္တရာယ်များပြီး သင်တို့သည် ၎င်းတို့ကို သတိထားရမည်။ လိင်တူသူတစ်ဦးနှင့် ရှင်းလင်းစွာ မိတ်သဟာယဖွဲ့နိုင်သည့် သို့မဟုတ် မေးမြန်းနိုင်သည့် ကိစ္စရပ်များအတွက်၊ သို့မဟုတ် လိင်တူတစ်ဦးနှင့် ကိုင်တွယ်နိုင်မည့် အလုပ်အတွက်၊ ဤသို့မလုပ်ဘဲ ထိုအစား ဆန့်ကျင်ဘက်လိင်ရှိသူတစ်ဦးကို မရမက ရှာဖွေသော လူအချို့လည်း ရှိသည်။ ၎င်းတို့ မျက်စိကျသည့် မည်သည့်ဆန့်ကျင်ဘက်လိင်ရှိသူကိုမဆို ၎င်းတို့က မေးရန်မလိုသော အသုံးမဝင်သည့် မေးခွန်းများကို အမြဲမေးပြီး ဤသူနှင့် တစ်ဦးချင်း အပြန်အလှန်ဆက်ဆံရန် အခွင့်အလမ်းများ ဖန်တီးဖို့ အစွမ်းကုန် ကြိုးစားလျက် အဆက်မပြတ် မေးခွန်းများမေးသည်၊ ထိုသူတို့ကို အနှောင့်အယှက်ပေးသည်၊ မလိုအပ်သော စကားစမြည်ပြောဆိုမှုများကို စတင်သည်၊ ၎င်းတို့ကို အနှောင့်အယှက်ပေးရန် အကြောင်းအရာများ ဖန်တီးလေသည်။ ၎င်းတို့ အခွင့်အလမ်းများ ရှာဖွေရခြင်း၏ ရည်ရွယ်ချက်မှာ မိမိတို့၏ ကိုယ်ပိုင်လိုအင်ဆန္ဒများကို ဖြည့်ဆည်းရန် ဖြစ်သည်။ သင်သည် ကျားဖြစ်စေ၊ မဖြစ်စေ၊ ထိုသို့သောလူများကို ကြုံတွေ့ရသောအခါ သင် မည်သည့်အရာကို လုပ်ဆောင်သင့်သနည်း။ (၎င်းတို့နှင့် ဝေးဝေးနေပါ။) ၎င်းတို့ကို ငြင်းပယ်ရန် နည်းလမ်းတစ်ခုကို သင် စဉ်းစားသင့်သည်။ အကြောင်းအရာများကို ၎င်းတို့အား အလွန်ရှင်းလင်းပြတ်သားမှုဖြင့် ရှင်းပြလော့။ ၎င်းတို့နှင့် တိတ်တဆိတ် ဝေးဝေးနေပြီး လုံလောက်ပြီဟု မထင်လိုက်နှင့်။ ၎င်းတို့က တစ်ကြိမ် သင့်အား ရံဖန်ရံခါ အနှောင့်အယှက်ပေးပါက ၎င်းတို့သည် မဖွယ်မရာ ပြုမူနေခြင်း ဟုတ်မဟုတ်ဟူသည်ကို သင် မဆုံးဖြတ်နိုင်ပေ။ သို့သော် ၎င်းတို့က သင့်အား ထပ်တလဲလဲအနှောင့်အယှက်ပေးပါက သင်သည် ၎င်းတို့အား ရှင်းရှင်းလင်းလင်း ပြောဆိုရမည်။ သင် မည်သည့်အရာ ပြောဆိုသင့်သနည်း။ သင်သည် ၎င်းတို့အား၊ “သင် ကျွန်ုပ်ကို တစ်ကြိမ်နှစ်ကြိမ်ထက်မက အနှောင့်အယှက်ပေးလေပြီ။ သင် မည်သည့်အရာကို ဆိုလိုသနည်း။ အတိအလင်း ပြောပါ။ ကျွန်ုပ်တို့တွင် ထိုသို့သော အလုပ်သဘောဆက်ဆံရေး တကယ် ရှိသလော။ သင် မေး၍ရနိုင်မည့် လူများစွာ ရှိသည့်တိုင် သင်က ကျွန်ုပ်ကို မရမက မေးပြီး ကျွန်ုပ်ဆီ မရမကလာသည်။ ကျွန်ုပ်တို့ အမှန်တကယ် ထိုမျှရင်းနှီးသလာ။ ဤသို့မလုပ်ပါနှင့်။ ကျွန်ုပ် စိတ်မဝင်စားပါ။ ပြီးလျှင် ကျွန်ုပ်က လူများနှင့် ဤသို့ ပေါင်းသင်းဆက်ဆံရသည်ကို မကြိုက်ပါ။ ကျေးဇူးပြုပြီး နောင်တွင် ကျွန်ုပ်ကို ထပ်မနှောင့်ယှက်ပါနှင့်။ ကျွန်ုပ် သင့်ကို ဘာဆိုဘာမျှ စိတ်မဝင်စားပါ။ နောင်တွင် ကျွန်ုပ်ကို သင် ဤသို့ ဆက်လက်နှောင့်ယှက်လျှင် ကျွန်ုပ် သဘောကောင်းနေမည် မဟုတ်ပါ”ဟု ပြောနိုင်သည်။ ထိုသို့သောလူများအပေါ် မည်သည့် လုပ်နည်းကိုင်နည်းကို ကျင့်သုံးသင့်သနည်း။ (၎င်းတို့နှင့် ဝေးဝေးနေပြီး ၎င်းတို့ကို ငြင်းပယ်ပါ။) ထိုသို့သောလူများသည် အထပ်ထပ် ဆုံးမသော်လည်း မပြင်နိုင်ဘဲရှိနေပါက ၎င်းတို့ကို မည်သို့ကိုင်တွယ်ဖြေရှင်းသင့်သနည်း။ ၎င်းတို့ကို အသင်းတော်၏ စီမံအုပ်ချုပ်ရေးဆိုင်ရာ စည်းမျဉ်းများနှင့်အညီ၊ သီးခြားခွဲထားခြင်း သို့မဟုတ် ရှင်းလင်းဖယ်ထုတ်ခြင်းဖြင့် ကိုင်တွယ်ဖြေရှင်းသင့်သည်။ အချို့ပုဂ္ဂိုလ်များသည် အခြားသူများကို စိတ်မဆိုးစေဝံ့သည့်အပြင် ဤအောက်တန်းကျသည့်လူစားမျိုးကို အတွင်းစိတ်၌ ကြောက်ရွံ့သော လူ့အကြိုက်ဆောင်သူများ ဖြစ်ကြသည်။ ဤအရာက ဒုက္ခပေးတတ်သေည်။ ၎င်းတို့သည် ထိုသူများ၏ ကစားခြင်းသာ ခံရနိုင်သည်။ ထိုသို့သော အောက်တန်းကျသည့်လူများကို လေးဆေးတည်ငြိမ်စွာ ဆက်ဆံရမည်။ ၎င်းတို့အပေါ် သင်၏ ကိုယ်နှုတ်အမူအရာသည် ပို၍ အေးစက်သင့်သော်လည်း ဒေါသတကြီးဖြစ်ရန် မလိုအပ်ပေ။ “ဤကလေးဆန်သည့်အကွက်များကို မလုပ်ကြစို့နှင့်။ သင် မည်သည့်အရာ ဆိုလိုသည်ကို ကျွန်ုပ် ရှင်းရှင်းလင်းလင်း မြင်နိုင်ပါသည်။ ကျွန်ုပ်နှင့် ဤသို့ ကစားခြင်းက အလုပ်ဖြစ်မည် မဟုတ်ပါ။ ကျွန်ုပ် သင့်ကို မကြိုက်ပါ။ ထို့ကြောင့် ကျေးဇူးပြုပြီး ကျွန်ုပ်ကို ထပ်မနှောင့်ယှက်နှင့်။ သင် ကျွန်ုပ်ကို ထပ်တလဲလဲ နှောင့်ယှက်လျှင်၊ သင့်ကို ကိုင်တွယ်ဖြေရှင်းဖို့ ကျွန်ုပ်တွင် နည်းလမ်းများစွာ ရှိသည်”ဟု အေးဆေးတည်ငြိမ်စွာ ပြောဆိုလော့။ ဤသည်မှာ ၎င်းတို့ကို ငြင်းပယ်ခြင်း မဟုတ်လော။ (ဟုတ်ပါသည်။) သင်တို့သည် ၎င်းတို့ကို ဤနည်းအတိုင်း ငြင်းပယ်နိုင်လိမ့်မည်လော။ (ဘုရားသခင်၏ နှုတ်ကပတ်တော်များကို ကြားပြီးနောက်တွင် ငြင်းပယ်နိုင်ပါမည်။ ဘုရားသခင် စကားမပြောမီတွင်မူ ကျွန်ုပ်တို့ ဤသို့ ငြင်းပယ်ဝံ့မည်မဟုတ်ပါ။) ဤသည်မှာ ဥပမာတစ်ခုမျှသာ ဖြစ်သည်မှာ အမှန်ပင်ဖြစ်သည်။ ထိုသို့သောအခြေအနေများသည် အမျိုးသားများ၏ နှောင့်ယှက်ခြင်းကို အမျိုးသမီးများခံရခြင်း၌သာ ကန့်သတ်မထားပေ။ ထိုအခြေအနေများတွင် အမျိုးသားများက အမျိုးသမီးများ၏ နှောင့်ယှက်ခြင်းကို ခံရခြင်းလည်း ပါဝင်သည်။ တိုတိုပြောရလျှင်သင်သည် နှောင့်ယှက်ခြင်းခံရသော ကျားဖြစ်စေ၊ မဖြစ်စေ၊ ထိုသို့သော အောက်တန်းကျသည့်လူများသည် အမှန်ပင် သင်နှင့် ပုံမှန်အတိုင်း အပြန်အလှန်ဆက်ဆံခြင်း၊ ရင်းရင်းနှီးနှီး ပွင့်ပွင့်လင်းလင်း စကားပြောဆိုခြင်း သို့မဟုတ် တိုင်ပင်ဆွေးနွေးခြင်းတို့ကို လုပ်ဆာင်နေခြင်းမဟုတ်ကြောင်း သင် ရှင်းလင်းစွာ မြင်နိုင်ပါက ၎င်းတို့ကို သင် ငြင်းပယ်နိုင်သည်။ ထိုသို့သောလူများနှင့် အပြန်အလှန်ဆက်ဆံသောအခါ ၎င်းတို့၏ ရည်ရွယ်ချက်ကို ခံစားမိရန် အလွန်လွယ်ကူပြီး သင်သည် သတိထားသင့်သည်။ သင်သည် ၎င်းတို့အား “ကျွန်ုပ်တို့ တစ်ဦးနှင့်တစ်ဦး မရင်းနှီးပါ။ ထို့ကြောင့် သင် ကျွန်ုပ်ကို မနှောင့်ယှက်ခြင်းက အကောင်းဆုံးဖြစ်မည်”ဟု ပြောသင့်သည်။ ၎င်းတို့က သင့်အား ထပ်တလဲလဲနှောင့်ယှက်ပြီး သင်သည် ၎င်းတို့၏ ခံစားချက်အား ထိခိုက်မိမည်ကို စိုးရိမ်လျက်၊ ညီအစ်ကိုမောင်နှမများအဖြစ် သင်သည် ၎င်းတို့ကို သည်းခံသင့်သည်ဟု တွေးလျက် ၎င်းတို့ကို ငြင်းပယ်ရန် ရှက်တက်တက်ဖြစ်နေသေးပါက၊ ထိုသို့သော သည်းခံမှုက ဖြစ်စေနိုင်သော အကျိုးဆက်များကို သင် နားလည်သင့်သည်။ သင်သည် ၎င်းတို့ကို ကြိုက်နှစ်သက်ပြီး ၎င်းတို့နှင့် ပေါင်းသင်းဆက်ဆံရန် ဆန္ဒရှိပါက ယင်းမှာ သင်၏ လွတ်လပ်ခွင့်ဖြစ်သည်။ ဟုတ်ပေသည်၊ အောက်တန်းကျသောလူတစ်ဦးကို စာနာခြင်း သို့မဟုတ် ကြိုက်နှစ်သက်ခြင်းပင် ဖြစ်ခြင်းက မိုက်မဲသည် မဟုတ်လော။ အကယ်၍ ၎င်းတို့သည် သင့်အပေါ် အောက်တန်းကျသောပုံစံဖြင့် ပြုမူနိုင်ပါက အခြားသူများအပေါ်လည်း အလားတူ ပြုမူနိုင်သည်။ ထိုသို့သောလူများနှင့် ပေါင်းသင်းဆက်ဆံခြင်းသည် ကိုယ့်သေတွင်း ကိုယ်တူးခြင်း၊ သေခြင်းကို ဖိတ်ခေါ်ခြင်း ဖြစ်သည်။ ထို့ကြောင့် ထိုသို့သောလူများနှင့်ပတ်သက်၍ သင်သည် ၎င်းတို့ကို တိုက်ရိုက် ငြင်းပယ်သင့်သည်။ အကြောင်းအရာများကို ၎င်းတို့ ရှင်းသွားအောင် လုပ်ပြီး ၎င်းတို့ကို သင့်နှင့် ဝေးဝေးနေရန် ပြောဆိုလော့။ ယင်းမှာ အလွန်ရိုးရှင်းသည် မဟုတ်လော။ (ဟုတ်ပါသည်။) အမှန်တကယ် အောက်တန်းကျသောလူများဆိုသည်မှာ ၎င်းတို့၏ လူ့သဘာဝ၌ အရှက်တရား ကင်းမဲ့သူများကို ရည်ညွှန်းသည်။ ကျားဖြစ်စေ၊ မဖြစ်စေ၊ လူများသည် ဆန့်ကျင်ဘက်လိင်ကို ကြုံတွေ့ရသောအခါ အနည်းငယ် မူမမှန်သော သရုပ်သကန်အချို့ကို ရံဖန်ရံခါ ပြသကောင်းပြသနိုင်သည်။ ယင်းသည် အလေ့အကျင့်တစ်ခု မဟုတ်သရွေ့၊ လုပ်ရပ်များ သို့မဟုတ် အကျိုးဆက်များကို မဖြစ်ပေါ်စေသည့်အပြင် အချိန်ကာလတစ်ခုကြာပြီးနောက် မသင့်လျော်ဟု ခံစားရသောအခါ ယင်းကို ပြုပြင်၍ရနိုင်သရွေ့၊ အောက်တန်းကျခြင်းအဖြစ် အမျိုးအစားခွဲခြား၍မရနိုင်ပေ။ အနည်းငယ် မူမမှန်သော ဤသရုပ်သကန်များကို ခြုံငုံ၍ ကောက်ချက်မချသင့်ပေ။ အောက်တန်းကျခြင်းသည် မိမိ၏ လူ့သဘာဝအတွင်း၌ အရှက်တရား ကင်းမဲ့ခြင်း၏ သရုပ်သကန်တစ်ခု ဖြစ်သည်။ ထိုသို့သောလူများ၏ အဓိက သရုပ်သကန်မှာ ၎င်းတို့၏ လူလူချင်း ဆက်ဆံမှုဆိုင်ရာ အပြုအမူတွင် အရှက်တရားမရှိခြင်း ဖြစ်သည်၊ ၎င်းတို့သည် ထိန်းမနိုင်သိမ်းမရဖြစ်ကြသည်၊ ချုပ်ထိန်းမရဖြစ်ပြီး အထူးသဖြင့် လျှပ်ပေါ်လော်လည်ကြသည်။ ဤအရာကို လူတစ်ဦး၏ လူ့သဘာဝအတွင်းရှိ အောက်တန်းကျခြင်း၏ သရုပ်သကန်အဖြစ် အမျိုးအစားခွဲခြားထားသည်။ ယခုတွင်၊ ထိုသို့သောလူများကို မည်သို့ဆက်ဆံရမည်၊ မည်သို့ကိုင်တွယ်ရမည်ကို သင်တို့ သိပြီလော။ (သိပါပြီ။) အောက်တန်းကျခြင်းအကြောင်းအရာနှင့်ပတ်သက်၍ ငါတို့၏ ဆွေးနွေးမှုအတွက် ဤမျှသာဖြစ်သည်။

ယုတ်ညံ့ခြင်း

နောက်ထပ် သရုပ်သကန်တစ်ခုဖြစ်သည့် ယုတ်ညံ့ခြင်းအကြောင်းကို ငါတို့ ပြောကြစို့။ ဤသည်မှာ မည်သည့်ပြဿနာမျိုး ဖြစ်သနည်း။ (ယင်းမှာ ဆိုးယုတ်သာအကျင့်စရိုက်နှင့်ဆိုင်သည့် ပြဿနာတစ်ခု ဖြစ်ပါသည်။) ယုတ်ညံ့ခြင်းသည် ဆိုးယုတ်သော အကျင့်စရိုက်အောက်တွင် အကျုံးဝင်ပြီး လူ့သဘာဝအောက်တွင် အမျိုးအစားခွဲခြားထားသည်။ ယုတ်ညံ့ခြင်းသည် ယုတ်ညံ့သိမ်ဖျင်းခြင်းနှင့် အတော်အတန် ဆင်တူသလော။ (ဆင်တူပါသည်။) ဤသည်မှာလည်း ဆိုးယုတ်သောအကျင့်စရိုက်၏ သရုပ်သကန်တစ်ခု ဖြစ်သည်။ ယုတ်ညံ့ခြင်းဆိုသည်မှာ စည်းမျဉ်းများကို လိုက်နာစောင့်ထိန်းခြင်းဘဲ အောက်တန်းကျသောနည်းလမ်းဖြင့် ပြုမူခြင်း၊ စည်းမျဉ်းများ သို့မဟုတ် အသိစိတ်နှင့် ကိုယ်ကျင့်တရားဆိုင်ရာ နယ်နိမိတ်များမရှိဘဲ အမှုအရာများကို လုပ်ဆောင်ခြင်းသာမက အထူးသဖြင့် စက်ဆုပ်ဖွယ်ဖြစ်ပြီး အောက်တန်းကျသော ပုံစံဖြင့် အမှုအရာများကို လုပ်ဆောင်ခြင်းလည်း ဖြစ်သည်။ ယုတ်ညံ့ခြင်း၏ သရုပ်သကန်များမှာ အဘယ်အရာများ ဖြစ်သနည်း။ ဥပမာအားဖြင့်၊ ယုတ်ညံ့သောသူတစ်ဦးသည် တစ်စုံတစ်ဦးက မိမိကိုယ်တိုင် မတတ်နိုင်သော ကားကောင်းတစ်စီး ဝယ်ထားသည်ကို မြင်သည်။ ဖြတ်သွားသောအခါတွင် ၎င်းက “ကောင်းလိုက်သည့်ကားပါတကား။ သင်က ချမ်းသာခြင်း ဖြစ်ရမည်”ဟု ပြောဆိုလျက် အပြင်ပန်းအားဖြင့် နှုတ်ဆက်သည်။ ၎င်း၏စကားများက နားကြားကောင်းသော်လည်း ကားပိုင်ရှင် ထွက်သွားသည်နှင့်တစ်ပြိုင်နက် ၎င်းက ကားပေါ်သို့ “ထွီ” ဟူ၍ တံတွေးထွေးလိုက်သည်။ ဤသည်မှာ ယုတ်ညံ့ခြင်း မဟုတ်လော။ (ဟုတ်ပါသည်။) တံတွေးထွေးခြင်းသည် မည်သည့်အပြုအမူမျိုး ဖြစ်သနည်း။ (ယုတ်ညံ့ခြင်း ဖြစ်ပါသည်။) ဤသည်ကို ယုတ်ညံ့ခြင်းဟု ခေါ်သည်။ ယုတ်ညံ့ခြင်းဆိုသည်မှာ အထူးသဖြင့် စက်ဆုပ်ဖွယ်ဖြစ်ခြင်း၊ ညစ်ပတ်ခြင်းနှင့် နိမ့်ကျခြင်း ဖြစ်သည်။ ယင်းမှာ အခြားသူများအား သင့်ကို လှောင်ပြောင်စေပြီး မထီမဲ့မြင်ပြုစေလျက်၊ လူတို့အား သင်၏စရိုက်က နိမ့်ကျကြောင်းနှင့် သင်သည် အသရေမဲ့သူတစ်ဦးဖြစ်ကြောင်း ခံစားရစေလျက် ရှက်ဖွယ်ကောင်းစွာ ပြုမူခြင်း ဖြစ်သည်။ ဥပမာ၊ အချို့လူများသည် ၎င်းတို့၏ အိမ်နီးချင်းတွင် လိမ္မာသော ခွေးတစ်ကောင်ရှိသည်ကို မြင်ပြီး စိတ်ထဲ၌၊ “သူတို့မိသားစုတွင် လိမ္မာသော ခွေးတစ်ကောင် ရှိသည်။ ထိုခွေးကို ငါ အဘယ်ကြောင့် မဝယ်ခဲ့မိသနည်း”ဟူ၍ မနာလိုဖြစ်ကြသည်။ သို့ဖြင့် ၎င်းတို့သည် ထိုခွေးကို သတ်ရန် နည်းလမ်းတစ်ခု ရှာပြီး နောက်ပိုင်းတွင် မပြောပြတတ်အောင် ပျော်သွားကြသည်။ ၎င်းတို့ အိမ်ပြန်ရောက်သည်နှင့်တစ်ပြိုင်နက် ရှန်ပိန်ဖောက်ပြီး ပွဲတော်တည်လျက်၊ ယခင်က ခံစားခဲ့ဖူးသည်ထက် ပို၍ ပျော်ရွှင်နေသည်ဟု ခံစားလျက် အောင်ပွဲခံကြသည်။ ငါ့ကို ပြောလော့၊ ဤလူသည် ဆိုးဝါးသလော၊ မဆိုးဝါးသလော။ (ဆိုးဝါးပါသည်။) ဤသည်မှာ ယုတ်ညံ့ခြင်း ဖြစ်သည်။ အခြားသူများ၌ ကောင်းသောအရာတစ်ခု ဖြစ်ပျက်ပြီး ပျော်ရွှင်နေသရွေ့ ၎င်းတို့သည် မပျော်မရွှင်ဖြစ်လာပြီး ၎င်းတို့အတွက် အမှုအရာများကို ဖျက်ဆီးရန် နည်းလမ်းများ စဉ်းစားကြသည်။ အခြားသူများ ဘေးအန္တရာယ်နှင့် ကြုံတွေ့နေရသည်ကို မြင်သောအခါ သူတစ်ပါး၏ ကံအကြောင်းမလှမှုအပေါ် နှစ်ထောင်းအားရဖြစ်ကြသည်။ ထိုသို့သောလူများသည် အလွန် ယုတ်ညံ့ပေသည်။

ယုတ်ညံ့သောလူများ၏ အတွေးများသည် အလွန် အပျက်သဘောဆောင်သည်။ ယင်းတို့သည် မည်သို့ အပျက်သဘောဆောင်သနည်း။ ဥပမာအားဖြင့်၊ သင်က တစ်စုံတစ်ဦးကို တစ်စုံတစ်ခု ပေးသောအခါ၊ ပုံမှန်အခြေအနေများအောက်တွင် ၎င်းတို့က “ဤအရာက အတော်လေး ကောင်းသည်။ ယခင်က ထိုအရာကို သင် အမှန်တကယ် ကြိုက်လေ့ရှိခဲ့သော်လည်း ယခု သင် မလိုအပ်တော့ပါ။ သင်က အခြားတစ်စုံတစ်ဦးကို မပေးဘဲ ကျွန်ုပ်ကို ချက်ချင်းပေးခဲ့သည်၊ ကျွန်ုပ်တို့က အမှန်တကယ်ပင် သူငယ်ချင်းများ ဖြစ်ကြသည်”ဟု ပြောဆိုလျက် ကျေးဇူးတင်သင့်သည်။ အသိစိတ်နှင့် ဆင်ခြင်တုံတရားရှိသောသူ မည်သူမဆို ဤနည်းလမ်းအတိုင်း စဉ်းစားပေမည်။ ၎င်းတို့သည် ဤကိစ္စရပ်ကို အပြုသဘောဖြင့် နားလည်သဘောပေါက်ကြပေမည်။ သို့သော် ယုတ်ညံ့သောလူများ၏ တွေးခေါ်ပုံမှာ မူမမှန်ပေ။ ၎င်းတို့က၊ “သင် မလိုအပ်တော့သောကြောင့်သာ ဤအရာကို ကျွန်ုပ်အား ပေးခြင်းဖြစ်သည်။ အကယ်၍ သင် လိုအပ်နေဆဲဖြစ်ပါက ကျွန်ုပ်ကို ပေးပြီးလေမည်လော။ သင်က ကောင်းသောအရာများကို သင့်အတွက် သိမ်းထားပြီး မကောင်းသောအရာများကို ကျွန်ုပ်အား ပေးသည်၊ မည်သူက လိုချင်သနည်း။ သင်က ကျွန်ုပ်ကို သူတောင်းစားတစ်ယောက်လို ခါထုတ်ခြင်းဖြစ်သလော။ ကောင်းမွန်သည့်အရာကို ကျွန်ုပ် မသိဟု သင် ထင်သလော။ သင် မလိုအပ်တော့သောကြောင့်သာ ထိုအရာကို ကျွန်ုပ်အား ပေးခဲ့ခြင်းဖြစ်ပြီး ကျွန်ုပ်က ကျေးဇူးတင်ရှိဖို့ သင် မျှော်လင့်နေသေးသည်။ သင်က ကျွန်ုပ်ကို လူနုံလူအတစ်ယောက်အဖြစ် သဘောထားသလော”ဟု မိမိဘာသာ ပြောမည်ဖြစ်သည်။ သင် မြင်သည့်အတိုင်း၊ ထိုသို့သော ရိုးရှင်းသည့်ကိစ္စရပ်တစ်ခုအပေါ်တွင် ၎င်းတို့သည် ထိုသို့သော စက်ဆုပ်ဖွယ်ကောင်းသည့်၊ မနှစ်သက်စရာကောင်းသည့်၊ နိမ့်ကျသည့်နည်းလမ်းဖြင့် တွေးခေါ်ကြသည်။ ၎င်းတို့အား တစ်စုံတစ်ခု ပေးခြင်းသည် သင်ကိုယ်တိုင်အတွက် ဒုက္ခဖြစ်ခြင်းဖြင့် အဆုံးသတ်သည်။ အဘယ်ကြောင့် ထိုအရာက ဒုက္ခဖြစ်စေသနည်း။ အဘယ်ကြောင့်ဆိုသော် သင် ပေးခဲ့သောသူသည် ယုတ်ညံ့သောသူ၊ စက်ဆုပ်ဖွယ်ကောင်းသည့်၊ မနှစ်သက်စရာကောင်းသည့်အပြင် အောက်တန်းကျသော အတွေးများရှိသူတစ်ဦး ဖြစ်သောကြောင့်ဖြစ်သည်။ ၎င်းတို့သည် တစ်ဦးတလေနှင့်ပတ်သက်၍ အပျက်သဘောဆောင်စွာ တွေးခေါ်ကြသည်။ ၎င်းတို့သည် တစ်စုံတစ်ဦးကို ရှုမြင်သောအခါ စည်းမျဉ်းများကို အခြေခံ၍ ရှုမြင်ခြင်းမရှိသည့်အပြင်၊ ထိုသူနှင့် နှစ်ပေါင်းများစွာ အချိန်ကုန်ဆုံးခြင်းမှ ၎င်းတို့သိရှိသော ထိုသူ၏ အကျင့်စရိုက် သို့မဟုတ် ကျင့်ကြံပြုမူခြင်းဆိုင်ရာ စည်းမျဉ်းများကို အခြေခံ၍လည်း ရှုမြင်ခြင်းမရှိပေ။ ထိုအစား ၎င်းတို့သည် အခြားသူများကို ၎င်းတို့၏ ကိုယ်ပိုင်အစွန်းရောက်သည့်၊ ခေါင်းမာသော အတွေးများနှင့် ရှုထောင့်များကို အခြေခံ၍ ရှုမြင်ကြသည်။ ထိုသို့သောလူများသည် အလွန် ယုတ်ညံ့ပေသည်။ သင်က ၎င်းတို့နှင့် မပေါင်းသင်းပါက သို့မဟုတ် ၎င်းတို့အား မည်သည့်အရာမျှ မပေးပါက အခြေအနေများက အေးချမ်းနေမြဲဖြစ်သည်။ သို့သော် သင်က ၎င်းတို့နှင့် အမှန်တကယ် ပေါင်းသင်းပြီး ကူညီပါက သင်သည် မကြာခဏ ၎င်းတို့၏ ဝေဖန်ခြင်းနှင့် အပြစ်ရှာတို့ကို ခံသွားရသည်။ ကောင်းသောအရာတစ်ခု သင် အသုံးပြုနေသည်ကို ၎င်းတို့ မြင်သောအခါ ထိုအရာကို ၎င်းတို့ အမြဲ လိုချင်ကြသည်။ သင်က ၎င်းတို့အား မပေးပါက သင်သည် ကပ်စေးနဲပြီး နှမြောတွန့်တိုသည်ဟု ၎င်းတို့ ထင်ကြသည်။ ထိုသို့သောလူများသည် အလွန်ဒုက္ခပေးတတ်ပြီး ၎င်းတို့နှင့် အဆင်ပြေအောင် ပေါင်းသင်းရန် အလွန်ခက်ခဲသည်။ ၎င်းတို့သည် မည်သည့်အရာကိုမျှ ပြောင်ပြောင်တင်းတင်း ပြောဆိုမည်မဟုတ်သော်လည်း စိတ်ထဲတွင်၊ တိတ်တဆိတ်အားဖြင့် ၎င်းတို့သည် သင့်ကို အမြဲ ပြိုင်ဆိုင်နေကြသည်၊ ၎င်းတို့၏ စိတ်နှလုံးထဲတွင် သင်နှင့်ပတ်သက်၍ သဘောမကျသော အတွေးများ ဖြစ်ပေါ်ကြသည်။ ရိုးရိုးရှင်းရှင်း ပြောရလျှင် ထိုသို့သောလူများတွင် မနှစ်မြို့ဖွယ် စိတ်နှလုံးများနှင့် မနှစ်မြို့ဖွယ် အတွေးများ ရှိကြသည်။ “မနှစ်မြို့ဖွယ်”ဟူသော စကားလုံးက လူတစ်ဦး၏ အတွေးများနှင့် စိတ်နှလုံးကို မနှစ်သက်စရာကောင်းသောအရာအဖြစ် ဖော်ပြရန် အတော်လေး သင့်လျော်သည်ဟု ငါ ထင်သည်။ ယင်းမှာ ၎င်းတို့ မသန့်ရှင်းခြင်း၊ အပြုသဘောမဆောင်ခြင်းနှင့် ကြင်နာမှုမရှိခြင်းကို ဆိုလိုသည်။ တစ်စုံတစ်ခုသည် မည်မျှပင် အပြုသဘောဆောင်နေပါစေ၊ ၎င်းတို့က ယင်းအကြောင်းကို ပြောဆိုသောအခါ အပျက်သဘောဆောင်သော အရာတစ်ခုအဖြစ်သို့ ပြောင်းလဲသွားသည်။ သင်က ၎င်းတို့အတွက် ကောင်းသောအရာ မည်မျှပင် လုပ်ဆောင်ပါစေ၊ ၎င်းတို့က ယင်းကို တန်ဖိုးမထားသည်သာမက သင့်တွင် မကောင်းသော ရည်ရွယ်ချက်များရှိသည်ဟု ပြောဆိုလျက် သင့်အား သေးသိမ်စေပြီး အမှုဆင်စွပ်စွဲပေမည်။ သင်က ၎င်းတို့အား အကျိုးကျေးဇူးတစ်ခုခု ပေးပါက သင်က ၎င်းတို့ကို အမြတ်ထုတ်ရန် ကြိုးစားနေခြင်း ရှိမရှိဟူသည်ကို ၎င်းတို့ တွေးဆကြပေမည်။ သင်က ၎င်းတို့အပေါ် ဟက်ဟက်ပက်ပက်မရှိဘဲနေလျှင် သင်သည် ချမ်းသာပြီး အာဏာရှိသောကြောင့် ဆင်းရဲသားများကို အထင်သေးသည်ဟု ၎င်းတို့ ထင်ကြပေမည်။ သင်သည် လူ့သဘော ကင်းမဲ့သည်၊ လူများနှင့် မည်သို့ အဆင်ပြေအောင် ပေါင်းသင်းရမည်ကို မသိဟုလည်းကောင်း၊ အခြားသူများ၏ ခံစားချက်များကို ထည့်သွင်းစဉ်းစားပေးနိုင်စွမ်းမရှိဟုလည်းကောင်း ၎င်းတို့ ခံစားကြလိမ့်မည်။ သင်က ၎င်းတို့နှင့် ခပ်ကင်းကင်းနေပါက ယင်းသည်လည်း အလုပ်ဖြစ်မည် မဟုတ်။ ၎င်းတို့က ယင်းနှင့်ပတ်သက်၍ ပြောစရာတစ်ခု ရှိနေလိမ့်ဦးမည်သာ ဖြစ်သည်။ ထိုသို့သောလူများသည် အလွန်ဒုက္ခပေးတတ်သည်။ သင်က ၎င်းတို့နှင့် မည်သို့ပင် ပေါင်းသင်းပါစေ၊ ၎င်းတို့ကို လုံးဝ စိတ်မကျေနပ်စေနိုင်ပေ။ ၎င်းတို့ မည်သည့်အရာ တွေးလိမ့်မည်ကို သင် မသိသည့်အပြင်၊ ကောင်းသောရည်ရွယ်ချက်များဖြင့် သင် လုပ်ဆောင်သည့်အရာများမှ မည်သည့်ဒုက္ခများ ပေါ်ပေါက်လာမည်ကိုလည်း သင် မသိပေ။ သို့ဖြစ်၍ ထိုသို့သောလူများကို ကိုင်တွယ်ဖြေရှင်းရန် နည်းလမ်းတစ်ခုတည်းသာ ရှိသည်။ ၎င်းတို့နှင့် ဝေးဝေးနေပြီး မပတ်သက်နှင့်။ မိတ်ဆွေဖွဲ့သောအခါတွင် ထိုသို့သောလူများကို မရွေးချယ်နှင့်။ အဘယ်ကြောင့်ဆိုသော် ၎င်းတို့သည် အလွန် ယုတ်ညံ့သောကြောင့် ဖြစ်သည်။ ၎င်းတို့နှင့် ပေါင်းဖော်ခြင်းသည် သင့်အား ကြီးမားသော ဒုက္ခနှင့် ကြီးမားသော စိတ်ဆင်းရဲမှုကို ဆောင်ကြဉ်းပေးလိမ့်မည်ဖြစ်ပြီး ဤစိတ်ဆင်းရဲမှုနှင့် ဒုက္ခပြဿနာအားလုံးသည် လုံးဝ မလိုအပ်ပေ။ ယုတ်ညံ့သောလူများတွင် ဆင်ခြင်တုံတရား ရှိသလော။ (မရှိပါ။) ၎င်းတို့တွင် ဆင်ခြင်တုံတရားမရှိဟု ဆိုခြင်းသည် မည်သည့်အရာကို ဆိုလိုသနည်း။ (၎င်းတို့တွင် အသိစိတ် သို့မဟုတ် ဆင်ခြင်တုံတရား မရှိသည့်အပြင် ကိုယ်ကျင့်တရားဆိုင်ရာ နယ်နိမိတ်များလည်း မရှိပါ။) ဤအရာ၏ အသေးစိတ်အချက်များမှာ အဘယ်အရာများ ဖြစ်သနည်း။ (၎င်းတို့တွင် ပုံမှန်လူများ၏ တွေးခေါ်ပုံ မရှိပါ။) ပုံမှန်လူများ၏ တွေးခေါ်ပုံ မရှိခြင်းသည် သွင်ပြင်လက္ခဏာတစ်ခု ဖြစ်သည်။ ငါ့ကို ပြောလော့၊ ထိုသို့သောလူများတွင် အရှက်တရား တစ်ခုတလေ ရှိသလော။ (မရှိပါ။) ၎င်းတို့တွင် အရှက်တရားမရှိ၊ ပုံမှန်လူ့သဘာဝ၏ တွေးခေါ်မှုမရှိသည့်အပြင်၊ မူမမှန်သည့်၊ မှားယွင်းပြီး အဓိပ္ပာယ်မဲ့သော ကျိုးကြောင်းဆင်ခြင်မှုကိုသာ ပြောဆိုကြသည်။ ၎င်းတို့၏ ကျိုးကြောင်းဆင်ခြင်မှုသည် ၎င်းတို့၏ ကိုယ်ပိုင်အကျိုးစီးပွားများကို ကာကွယ်ရန် ရည်ရွယ်သည်၊ ထိုအရာသည် မူမမှန်သော ကျိုးကြောင်းဆင်ခြင်မှုချည်းသာ ဖြစ်သည်။ သင်က ၎င်းတို့အား တစ်စုံတစ်ခု ပေးပါက ၎င်းတို့ကို သင် အထင်သေးပြီး သင်မလိုအပ်သောအရာများကိုသာ ပေးသည်ဟု ၎င်းတို့က ပြောဆိုကြသည်။ သင်က ၎င်းတို့အား မည်သည့်အရာမျှ မပေးပါက သင်သည် အလွန် နှမြောတွန့်တိုသည်ဟု ၎င်းတို့က ပြောဆိုကြသည်။ ထိုသို့သောစကားများသည် မူမမှန်သော ကျိုးကြောင်းဆင်ခြင်မှု မဟုတ်လော။ (ဟုတ်ပါသည်။) ၎င်းတို့သည် အမှုအရာများကို မှန်ကန်စွာ ရှင်းရှင်း နားလည်သဘောပေါက်နိုင်သည့်အပြင် အလွန် အပျက်သဘောဆောင်သောနည်းလမ်းဖြင့် တွေးကြသည်။ ဤသည်မှာ မူမမှန်သော ကျိုးကြောင်းဆင်ခြင်မှု ဖြစ်သည်။ ဘာသာတရား မရှိသူများက လူတို့သည် ကျိုးကြောင်းဆီလျော်စွာ ကျင့်ကြံပြုမူရမည်ဟု မကြာခဏ ပြောဆိုကြသည်။ အကယ်၍ တစ်စုံတစ်ဦးသည် ကျိုးကြောင်းဆီလျော်မှုမရှိသည့်အပြင်၊ မူမမှန်သော ကျိုးကြောင်းဆင်ခြင်မှုကိုသာ ပြောဆိုပါက ၎င်းတို့သည် ကောင်းသည့်အရာ မည်သည့်အရာမျှ မရှိပေ။ အကယ်၍ တစ်စုံတစ်ဦးက သင့်အား တစ်စုံတစ်ခု ပေးပါက ၎င်းတို့က သင့်အပေါ် အလေးထားမှုတစ်ခုခုရှိသည်ဟု ဆိုလိုသည်။ ၎င်းတို့က သင့်အား ထိုအရာကို မပေးပါကလည်း ယင်းမှာ တရားနည်းလမ်းကျသည်။ ၎င်းတို့သည် မိမိတို့၏ ကိုယ်ပိုင်ဥစ္စာပစ္စည်းများကို မိမိတို့အလိုရှိသည့် မည်သူ့ကိုမဆို ပေးနိုင်ပေသည်။ ၎င်းတို့က သင့်အား ပေးသောအခါတွင် သင်က အပြစ်ရှာနေဆဲဖြစ်သော်လည်း ၎င်းတို့ မပေးပါက ၎င်းတို့ကို နှမြောတွန့်တိုသည်ဟု ခေါ်ဆိုပါက ဤသည်မှာ ဆင်ခြင်တုံတရားမရှိခြင်း မဟုတ်လော။ ဤကဲ့သို့ မူမမှန်သော ကျိုးကြောင်းဆင်ခြင်မှုကို လုပ်ဆောင်သောလူများသည် ယုတ်ညံ့သည် မဟုတ်လော။ (ဟုတ်ပါသည်။) ၎င်းတို့ အလွန်အလွန် ယုတ်ညံ့သည်တကား။ ယုတ်ညံ့သောလူများသည် ဆင်ခြင်တုံတရားမရှိသောကြောင့်၊ မည်သည့်ကျိုးကြောင်းဆင်ခြင်မှုကိုမဆို ၎င်းတို့ နားမဝင်ပေ။ အသိစိတ်နှင့် ဆင်ခြင်တုံတရားအတိုင်း သို့မဟုတ် သမ္မာတရား၏ စည်းမျဉ်းများကို အခြေခံ၍ ပြုမူခြင်းသည် ၎င်းတို့အတွက် တကယ်ကို အဓိပ္ပာယ်မရှိပေ။ ယုတ်ညံ့ခြင်းသည် ယုတ်ညံ့သိမ်ဖျင်းခြင်းနှင့် အနည်းငယ် ဆင်တူသည် မဟုတ်လော။ (ဟုတ်ပါသည်။) ဥပမာအားဖြင့်၊ အချို့လူများသည် တစ်စုံတစ်ခုကို ဝယ်ရန် ငွေသုံးပြီး ဆုံးရှုံးမှုတစ်ခုကို ခံစားရပြီးဖြစ်သည့်အလား ယင်းမှာ ဈေးမတန်ဟု အမြဲ ခံစားရသည်။ ထို့နောက် ၎င်းတို့က “သင်သည် ကျွန်ုပ်ကို အခွင့်အရေးယူခဲ့သည်။ ထို့ကြောင့် သင့်ကို ဆုံးရှုံးမှုတစ်ခု ခံစားရစေရန် နည်းလမ်းတစ်ခု ကျွန်ုပ် ရှာဖို့လိုအပ်သည်။ ထိုအခါမှသာ ကျွန်ုပ် စိတ်ထဲတွင် မျှတသည်ဟု ခံစားရမည်”ဟု တွေးကြသည်။ စက်ဆုပ်ဖွယ်ကောင်းပြီး ယုတ်ညံ့သည့် ဤကဲ့သို့သောလူများသည် အခြားသူများအား မည်သို့ အခွင့်အရေးယူရမည်ကို အမြဲ တွေးဆနေကြသည်။ ၎င်းတို့ ဆုံးရှုံးမှုတစ်ခုခံစားရပြီးဖြစ်သည်ဟု ခံစားပါက အခြားသူများအတွက် အမှုအရာများ ခက်ခဲအောင်လုပ်ကြသည်။ ၎င်းတို့သည် မိမိတို့ မနစ်နာသည်ကို အမြဲ သေချာအောင်လုပ်လိုပြီး ထိုအခါမှသာ စိတ်ကျေနပ်ကြသည်။ ၎င်းတို့က အခြားတစ်စုံတစ်ဦးကို အခွင့်အရေးယူပါက အောင်ပွဲခံပြီး မိုးမမြင် လေမမြင် ပျော်ရွှင်ကြသည်။ တစ်စုံတစ်ခုအပေါ် သင် သုံးစွဲသည့်ငွေပမာဏမှာ သင်၏ ကိုယ်ပိုင်ရွေးချယ်မှုဖြစ်သည်။ မည်သူမျှ သင့်ငွေကို ၎င်းတို့အား ပေးရန် အတင်းအကျပ်မပြုပေ။ သင်က လိုလိုလားလား ဝယ်ယူခဲ့သည့်အတွက်၊ အဘယ်ကြောင့် မကျေမချမ်းဖြစ်နေဆဲဖြစ်ပြီး အခြားသူများကို အခွင့်အရေးယူရန်နှင့် နစ်နာဆုံးရှုံးမှုတစ်ခု ခံစားရသည်ကို ရှောင်ရှားရန် ကြိုးစားနေဆဲ ဖြစ်သနည်း။ ထိုသို့သောလူများသည် အလွန် ယုတ်ညံ့သည် မဟုတ်လော။ (ဟုတ်ပါသည်။) ၎င်းတို့သည် ကုန်စုံဆိုင်သို့ ဈေးဝယ်ထွက်ပြီး အစားအသောက်များမှာ အလွန်ဈေးကြီးသည်ဟု ခံစားရသောအခါ ဆုံးရှုံးနစ်နာမှုကို ရှောင်ရှားရန်အလို့ငှာ ပလတ်စတစ်အိတ်အပို အနည်းငယ် ယူကြသည်။ ယင်းသည် နှစ်သစ်ကူး သို့မဟုတ် အားလပ်ရက် အတောအတွင်းဖြစ်ပြီး ကုန်စုံဆိုင်က ပြက္ခဒိန်များ ဝေပေးနေပါက ၎င်းတို့သည် နောက်ထပ် အချို့ကို ပို၍ ယူရမှဖြစ်မည်ဖြစ်ပြီး ထိုအခါမှသာ ကျေနပ်ကြသည်။ ၎င်းတို့က အခြားသူများကို အခွင့်အရေးယူသောအခါ ကျေနပ်နှစ်သိမ့်ကြပြီး မိမိတို့ မည်မျှ တတ်စွမ်းနိုင်ပြီး ကျွမ်းကျင်ကြောင်းကိုပင် လှည့်လည်ကြွားဝါကြသည်။ ငါ့ကို ပြောလော့၊ ထိုသို့သောလူများတွင် မည်သည့် စိတ်နေစိတ်ထားမျိုး ရှိသနည်း။ မည်သည့်အရာပင်ဖြစ်စေ၊ ၎င်းတို့သည် အမှုအရာများကို အခွင့်အရေးယူနိုင်ခြင်းနှင့် ဆုံးရှုံးနစ်နာမှုအား ရှောင်ရှားနိုင်ခြင်း ရှိမရှိဟူသည့်အပေါ် အခြေခံ၍ အမြဲ တိုင်းတာကြသည်။ ဤအတွေးနှင့် ရှုထောင့်သည်ပင်လျှင် အလွန် ယုတ်ညံ့ပြီး စက်ဆုပ်ဖွယ်ဖြစ်သည်။ ဤအရာတွင် နိုင်လိုမင်းထက်ပြုသောဘက်ခြမ်းအပြင် ဆိုးယုတ်သောဘက်ခြမ်းလည်း ရှိသည်မှာ အမှန်ပင်ဖြစ်သည်။ ထိုသို့သောလူများသည် ဆက်ဆံရ ခက်ခဲပြီး ဇီဇာကြောင်ကြသည်။ ထိုသို့သောလူများတွင် လူ့သဘာဝ၏ ချွတ်ယွင်းချက်များစွာ ပေါ်လွင်သည်။ လူ့သဘာဝ၏ ရှုထောင့်အမြင်မှကြည့်လျှင် ၎င်းတို့၏ တွေးခေါ်ပုံများသည် သာမန်အသိစိတ် သို့မဟုတ် အပြုအမူဆိုင်ရာ စည်းမျဉ်းများ တစ်ခုတလေနှင့်မျှ လုံးဝ မကိုက်ညီသည့်အပြင်၊ ပုံမှန်လူ့သဘာဝ၏ အခြေခံကိုယ်ကျင့်တရား စည်းမျဉ်းအောက်သို့ ကျဆင်းနေသည်။ ယင်းတို့သည် လူ့သဘာဝ၏ အသိစိတ်နှင့် ဆင်ခြင်တုံတရားနှင့်လည်း မကိုက်ညီပေ။ ယင်းတို့သည် အလွန် လွဲမှားသည်၊ အလွန် အောက်တန်းကျပြီး အလွန် နိုင်လိုမင်းထက်ပြုရာရောက်သည်။ ထိုသို့သောလူများကို လူအုပ်စုများကြားတွင် မကြာခဏ မြင်တွေ့ရသည် မဟုတ်လော။ (ဟုတ်ပါသည်။) ယုတ်ညံ့သောလူများတွင် ယုတ်ညံ့သိမ်ဖျဉ်းသော အကျင့်စရိုက်ရှိပြီး ဆက်ဆံရ အလွန်ခက်ခဲသည်။ ၎င်းတို့၏ အကျိုးစီးပွားများနှင့် တစ်စုံတစ်ခု သက်ဆိုင်သရွေ့၊ ရုပ်ဝတ္ထုပိုင်းဆိုင်ရာ အကျိုးစီးပွားများနှင့် သက်ဆိုင်သည်ဖြစ်စေ၊ ၎င်းတို့၏ သိက္ခာနှင့် အဆင့်အတန်းတို့နှင့် သက်ဆိုင်သည်ဖြစ်စေ၊ ဤကိစ္စနှင့်စပ်လျဉ်း၍ ၎င်းတို့၏ အကျင့်စရိုက်က ပေါ်လွင်လိမ့်မည်။ ယင်းမှာ အထူးသဖြင့် ရှင်းလင်းစွာ ထုတ်ဖော်ပြခံရလိမ့်မည်။ ၎င်းတို့သည် မူမမှန်သည့်အပြင် မှားယွင်းပြီး အဓိပ္ပာယ်မဲ့သော ကျိုးကြောင်းဆင်ခြင်မှုကို စတင်ပြောဆိုလာလိမ့်မည်ဖြစ်ပြီး အကျိုးသင့်အကြောင်းသင့် လုံးဝ ပြော၍မရတော့ပေ။ ကောင်းပြီ၊ ယုတ်ညံ့သောလူများနှင့်ပတ်သက်၍ ငါတို့၏ ဆွေးနွေးမှုမှာ ထိုမျှသာ ဖြစ်သည်။

တစ်ကိုယ်ကောင်းဆန်ခြင်း

နောက်ထပ် သရုပ်သကန်တစ်ခုမှာ တစ်ကိုယ်ကောင်းဆန်ခြင်း ဖြစ်သည်။ တစ်ကိုယ်ကောင်းဆန်ခြင်းသည် ကောင်းသလော။ (မကောင်းပါ။) သို့ဆိုလျှင် ပထမဦးစွာ ငါ့ကို ပြောလော့၊ တစ်ကိုယ်ကောင်းဆန်ခြင်းသည် မွေးရာပါဖြစ်သလော။ (မဟုတ်ပါ။) တစ်ကိုယ်ကောင်းဆန်ခြင်းသည် မွေးရာပါမဟုတ်ပေ၊ သို့ဆိုလျှင် ယင်းသည် မည်သည့် ပြဿနာမျိုးဖြစ်သနည်း။ (လူ့သဘာဝ၏ ချွတ်ယွင်းချက်တစ်ခု ဖြစ်ပါသည်။) (ယင်းမှာ အကျင့်စရိုက်နှင့်ဆိုင်သည့် ပြဿနာတစ်ခုဖြစ်သည်ဟု ကျွန်ုပ် ထင်ပါသည်။) တစ်ကိုယ်ကောင်းဆန်ခြင်းကို အခြေအနေအပေါ် အခြေခံ၍ အမျိုးအစားခွဲခြားသင့်သည်။ တစ်ကိုယ်ကောင်းဆန်ခြင်းနှင့်ဆိုင်သည့် အချို့သောသာဓကများသည် လူ့ဗီဇ၏ သရုပ်သကန်များဖြစ်သည်။ ယင်းတို့သည် လူ့ဗီဇတစ်မျိုး၊ လူတို့ ရှိသင့်သော လုပ်ပိုင်ခွင့်တစ်ခု၊ မိမိ၏ကိုယ်ပိုင်အကျိုးစီးပွားများကို ကာကွယ်ရန် လုပ်ပိုင်ခွင့်တစ်ခု ဖြစ်သည်။ ဤသည်မှာ လူ့ဗီဇ၏ သရုပ်သကန်တစ်ခုဖြစ်ပါက လူတို့ ပိုင်ဆိုင်သင့်သောအရာတစ်ခု ဖြစ်သည်။ ဤတစ်ကိုယ်ကောင်းဆန်ခြင်းမျိုးသည် မိမိ၏ လူ့အခွင့်အရေးများကို ကာကွယ်ခြင်းနှင့် လူတစ်ဦး၏ တရားဝင် အခွင့်အရေးများနှင့် အကျိုးစီးပွားများကို ကာကွယ်ခြင်း၏ သရုပ်သကန်တစ်ခု ဖြစ်သည်။ ဤတစ်ကိုယ်ကောင်းဆန်ခြင်းမျိုးသည် ကျိုးကြောင်းဆီလျော်သည်၊ ယင်းမှာ လူ့သဘာဝ၏ ချွတ်ယွင်းချက်တစ်ခု မဟုတ်ပေ။ သို့သော်လည်း ဤတစ်ကိုယ်ကောင်းဆန်ခြင်းမျိုးထက် ပို၍ဆိုးရွားသော နောက်ထပ်သရုပ်သကန်တစ်မျိုး ရှိသည်။ ယင်းမှာ အခြားသူများ၏ အကျိုးစီးပွားများကို ထိခိုက်ခြင်း ပါဝင်ပြီး ဤသည်မှာ လူ့သဘာဝ၏ ချွတ်ယွင်းချက်တစ်ခု ဖြစ်သည်။ ယင်းသည် အကျင့်စရိုက်နှင့်ဆိုင်သည့် ပြဿနာတစ်ခုအဖြစ်သို့ မြင့်တက်သွားပြီဖြစ်သည်။ ဤကိစ္စရပ်များကို ပိုင်းခြားသိမြင်ရမည်။ တစ်ကိုယ်ကောင်းဆန်ခြင်း၏ မည်သည့်သရုပ်သကန်များက ကျိုးကြောင်းဆီလျော်သည်၊ တစ်ကိုယ်ကောင်းဆန်ခြင်း၏ မည်သည့် သရုပ်သကန်များက လူ့သဘာဝ၏ ချွတ်ယွင်းချက်တစ်ခုဖြစ်သည်၊ တစ်ကိုယ်ကောင်းဆန်ခြင်း၏ မည်သည့် သရုပ်သကန်များက အကျင့်စရိုက်နှင့်ဆိုင်သည့် ပြဿနာတစ်ခု ပါဝင်သည်ဟူ၍ ဖြစ်သည်။ ဤကိစ္စရပ်များကို ရှင်းလင်းစွာ မြင်နိုင်ပါက စည်းမျဉ်းများနှင့်အညီ မည်သို့ လက်တွေ့လုပ်ဆောင်ရမည်ကို သိရှိလိမ့်မည်။ ဥပမာအားဖြင့်၊ လူတို့သည် မိမိတို့၏ ကိုယ်ပိုင်ဘဝများကို ကောင်းစွာ ဂရုစိုက်လိုကြသည်၊ မိမိတို့၏ တာဝန်ဝတ္တရားများကို လုံးဝဖြည့်ဆည်းလိုကြပြီး အခြားသူများကို စိတ်မဝင်စားဘဲမိမိတို့ဘာသာ ကောင်းစွာ ရပ်တည်နိုင်လိုကြသည်၊ အခြားသူများ၏ အကျိုးစီးပွားများကို မထိပါးဘဲ မိမိတို့ဘာသာ ကောင်းစွာသာ ရပ်တည်နိုင်ချင်ကြသည်။ လူ့သဘာဝ၏ ရှုထောင့်အမြင်မှကြည့်လျှင် ဤသည်မှာလည်း တစ်ကိုယ်ကောင်းဆန်ခြင်းတစ်မျိုး မဟုတ်လော။ သို့သော်လည်း နောက်ထပ် ရှုထောင့်အမြင်တစ်ခုမှကြည့်လျှင် ဤသည်မှာလည်း လူတို့တွင်ရှိသော အလိုအလျောက် တုံ့ပြန်မှုတစ်ခု ဖြစ်သည်။ ယင်းမှာ ဘုရားသခင်က လူတို့အား ပေးထားသော မွေးရာပါ အခွင့်အရေးတစ်ခုလည်း ဖြစ်သည်မှာ အမှန်ပင်ဖြစ်သည်။ ဆိုလိုသည်မှာ သင်သည် အခြားသူများကို စိတ်မဝင်စားဘဲ၊ သင့်ကိုယ်သင် ဦးစွာ တာဝန်ယူပိုင်ခွင့်ရှိသည်။ သင်၏ ကိုယ်ပိုင်လူ့ဘဝကို ထိန်းသိမ်းခြင်းအားဖြင့် သင်သည် သင်၏ ကိုယ်ပိုင်ရှင်သန်မှုကို ထိန်းသိမ်းနေခြင်း ဖြစ်သည်။ ဤသည်မှာ ကျိုးကြောင်းဆီလျော်သည်။ လူ့သဘာဝ၏ ရှုထောင့်အမြင်မှကြည့်လျှင် မိမိကိုယ်ကိုယ်သာ ဂရုစိုက်ပြီး အခြားသူများကို စိတ်မဝင်စားခြင်းသည်လည်း တစ်ကိုယ်ကောင်းဆန်ခြင်း၏ သရုပ်သကန်တစ်ခု ဖြစ်သည်။ သို့သော်လည်း ဤတစ်ကိုယ်ကောင်းဆန်ခြင်းမျိုးသည် လူ့သဘာဝ၏ ပုံမှန်သရုပ်သကန်တစ်ခုဖြစ်ပြီး ကျိုးကြောင်းဆီလျော်သည်။ လူသားရှုထောင့်မှကြည့်လျှင် ယင်းကို လူ့သဘာဝ၏ ချွတ်ယွင်းချက်တစ်ခုအဖြစ် မြင်ရသော်လည်း အမှန်တွင် ယင်းသည် လူ့သဘာဝ၏ ချွတ်ယွင်းချက်တစ်ခု မဟုတ်ပေ။ သင့်ကိုယ်သင်သာ ဂရုစိုက်ခြင်း၊ ကောင်းစွာစားသောက်ပြီး နွေးထွေးစွာ ဝတ်စားဆင်ယင်ခြင်း၊ သင်၏အလုပ်ကို ကောင်းစွာလုပ်ဆောင်ခြင်း၊ သင်၏ ဝတ္တရားများကို ဖြည့်ဆည်းခြင်းနှင့် ဤမျှသာဖြစ်သည်။ အခြားသူများကို ဂရုမစိုက်နိုင်ခြင်း သို့မဟုတ် အခြားသူများကို တာဝန်မယူလိုခြင်းသည် သင်၌ရှိသည့် လုပ်ပိုင်ခွင့်ဖြစ်ပြီး ဘုရားသခင်က သင့်အား ပေးထားသော ဗီဇတစ်ခုလည်း ဖြစ်သည်။ မွေးရာပါ အခြေအနေများ၏ ရှုထောင့်အမြင်မှကြည့်လျှင်၊ လူတစ်ဦးသည် မိမိကိုယ်ကိုယ် တာဝန်ယူရန်ပင် မသိပါက၊ ဤမွေးရာပါဗီဇ ကင်းမဲ့နေပါက ၎င်းတို့သည် အရွယ်ရောက်ပြီးသူတစ်ဦး၏ စံနှုန်းကို မပြည့်မီပေ။ ဤတစ်ကိုယ်ကောင်းဆန်ခြင်းမျိုးသည် လူတို့တွင်ရှိသော အလိုအလျောက် တုံ့ပြန်မှုတစ်ခု ဖြစ်သည်။ ၎င်းတို့သည် မိမိတို့ကိုယ်ကိုယ်သာ ဂရုစိုက်သော်လည်း၊ မိမိတို့၏ ကိုယ်ပိုင်အခွင့်အရေးများနှင့် အကျိုးစီးပွားများကိုသာ ကာကွယ်သော်လည်း၊ အသက်ရှင်ရေးအတွက် မိမိတို့၏ ကိုယ်ပိုင် အခြေခံလိုအပ်ချက်များအပြင် မိမိတို့၏ ကိုယ်ပိုင်ဘဝနှင့် အလုပ်နယ်ပယ်အတွင်းရှိ ကိစ္စရပ်များကိုသာ ကြည့်ရှုစောင့်ရှောက်သော်လည်း၊ မည်သို့ပင်ဖြစ်စေ၊ အခြားသူများ၏ အကျိုးစီးပွားများကို ၎င်းတို့ မထိပါးသရွေ့ ဤတစ်ကိုယ်ကောင်းဆန်ခြင်းမျိုးသည် ပြစ်တင်ရှုတ်ချခြင်းမခံရပေ။ ယုတ်ညံ့သော အကျင့်စရိုက်အဆင့်သို့ အမှန်တကယ် တိုးမြင့်သွားသော တစ်ကိုယ်ကောင်းဆန်ခြင်းမျိုးသည် မိမိကိုယ်ကိုယ်သာ ဂရုစိုက်ခြင်းအပြင် အခြားသူများ၏ အကျိုးစီးပွားများနှင့် အခွင့်အရေးများကို ထိပါးခြင်း သို့မဟုတ် ထိခိုက်နစ်နာစေခြင်း၊ အခြားသူများ၏ လူ့အခွင့်အရေးများကို ထိပါးခြင်းတို့လည်း ပါဝင်သည်။ ဤသည်မှာ စစ်မှန်သော တစ်ကိုယ်ကောင်းဆန်ခြင်းဖြစ်ပြီး ဤသည်မှာ ယုတ်ညံ့သော အကျင့်စရိုက်နှင့်ဆိုင်သည့် ပြဿနာတစ်ခု ဖြစ်သည်။ သင်၏ ကိုယ်ပိုင်အကျိုးစီးပွားများ၊ ဂုဏ်သတင်း၊ အဆင့်အတန်းနှင့် မာနတို့ကို ကာကွယ်ရန်အလို့ငှာ သင်သည် အခြားသူများ၏ အကျိုးစီးပွားများကို မလွှတ်တမ်းအသုံးချရန် သို့မဟုတ် အတင်းအကျပ် ယူရန် မည်သည့်အတွက်ကြောင့်မျှ ရပ်တန့်မည်မဟုတ်ပါက၊ အခြားသူများ၏ အကျိုးစီးပွားများကို မိမိ၏ကိုယ်ပိုင်အဖြစ် ယူမှတ်ခြင်း၊ သင့်ကိုယ်သင်သာ ထည့်သွင်းစဉ်းစားပြီး အခြားသူများကို မထည့်သွင်းစဉ်းစားခြင်း၊ အခြားသူများကို ရှင်သန်ရန် နည်းလမ်းမရှိအောင်ဖြစ်စေခြင်း၊ ဤတစ်ကိုယ်ကောင်းဆန်ခြင်းမျိုးသည် ယုတ်ညံ့သော အကျင့်စရိုက်ကို ညွှန်ပြသည်။ ဥပမာအားဖြင့်၊ ညအခါတွင် အခြားလူအားလုံး အိပ်ပျော်နေချိန်၊ သင်က စိတ်လှုပ်ရှားပြီး အိပ်မပျော်နိုင်သောကြောင့် သီချင်းတစ်ပုဒ် ဆိုချင်သည်။ သင် စိတ်မထိန်းနိုင်ဖြစ်သည်နှင့်အမျှ ကျယ်လောင်စွာ စတင်သီဆိုသည်၊ သီချင်းသီဆိုရင်း တေးဂီတပင်ဖွင့်ကာ ကခုန်လေသည်။ သင်၏ စိတ်အခြေအနေတိုးတက်ဖြစ်ပေါ်ပြီး သင် ပျော်ရွှင်သော်လည်း သင်သည် အခြားလူအားလုံးကို အိပ်မရအောင်ဖြစ်စေလျက် နှိုးလိုက်လေသည်။ ဤသည်ကို အဘယ်အရာဟု ခေါ်သနည်း။ (တစ်ကိုယ်ကောင်းဆန်ခြင်း ဖြစ်ပါသည်။) ဤအပြုအမူမျိုးကို တစ်ကိုယ်ကောင်းဆန်ခြင်းဟု ခေါ်သည်။ ဤအပြုအမူသည် ယုတ်ညံ့သော အကျင့်စရိုက်ကို ညွှန်ပြသလော။ (ညွှန်ပြပါသည်။) အဘယ်ကြောင့် ဤအပြုအမူသည် ယုတ်ညံ့သော အကျင့်စရိုက်ကို ညွှန်ပြသနည်း။ (အဘယ်ကြောင့်ဆိုသော် ၎င်းတို့သည် အခြားသူများကို ထည့်သွင်းစဉ်းစားခြင်းမရှိသည့်အပြင်၊ အခြားသူများ၏ အနားယူခြင်းကို ထိခိုက်စေသောကြောင့် ဖြစ်ပါသည်။) သင့်ကိုယ်သင် ပျော်ရွှင်စေရန်အလို့ငှာ သင်သည် လူတိုင်းကို သင်၏ သီချင်းသီဆိုခြင်းနှင့် ပျော်ပွဲရွှင်ပွဲခြင်းတွင် သင့်နှင့်အတူ လိုက်ပါစေလျက်၊ အခြားလူများ၏ အနားယူ၊ အိပ်စက်ချိန်ကို စတေးဖို့ ဝန်မလေးပေ။ သင်၏ ကိုယ်ပိုင် ရည်မှန်းချက်များကို စွမ်းဆောင်ရရှိရန်နှင့် သင်၏ ကိုယ်ပိုင်အကျိုးစီးပွားများကို ကာကွယ်ရန် သင်သည် အခြားသူများ၏ အကျိုးစီးပွားများနှင့် အခွင့်အရေးများကို ထိပါးသည်။ ဆိုလိုသည်မှာ သင်၏ ကိုယ်ပိုင်အကျိုးစီးပွားများကို ကာကွယ်ခြင်းအတွက် သတ်မှတ်ချက်မှာ အခြားလူများ၏ အကျိုးစီးပွားများနှင့် အခွင့်အရေးများကို စတေးခြင်း ဖြစ်သည်။ ဤသရုပ်သကန်မျိုးကို တစ်ကိုယ်ကောင်းဆန်ခြင်းဟု ခေါ်သည်။ ဤတစ်ကိုယ်ကောင်းဆန်ခြင်းမျိုးက စက်ဆုပ်ဖွယ်ကောင်းသည့်၊ ယုတ်ညံ့သော အကျင့်စရိုက်ကို ညွှန်ပြသည့်အကြောင်းရင်းမှာ ဤအပြုအမူမျိုးသည် အခြားသူများ၏ အကျိုးစီးပွားများကို ထိခိုက်သောကြောင့် ဖြစ်သည်။ သင်သည် သင်၏ ကိုယ်ပိုင်အကျိုးစီးပွားများကို ကာကွယ်ရန် မသင့်လျော်သောနည်းလမ်းများကို အသုံးပြုစဉ်တွင် အခြားသူများ၏ အကျိုးစီးပွားများကို ထိခိုက်နစ်နာစေပြီး လျော့ပါးစေသည်၊ ဤသည်ကို တစ်ကိုယ်ကောင်းဆန်ခြင်းဟု ခေါ်သည်။ ဥပမာအားဖြင့်၊ လူတိုင်း အတူတကွ စားသောက်နေချိန်တွင်၊ လူအချို့က မိမိတို့ အသားရရှိခြင်း ရှိမရှိဟူသည်ကိုသာ ဂရုစိုက်ပြီး အခြားသူများ၏ အသားဝေစုကိုပင် စားသုံးကြသည်။ အသားပိုစားသည့် ထိုသို့သောလူများသည် တစ်ကိုယ်ကောင်းဆန်ခြင်းဖြစ်သလော။ (တစ်ကိုယ်ကောင်းဆန်ပါသည်။) ၎င်းတို့သည် မိမိတို့ကိုယ်ကိုယ်သာ ထည့်သွင်းစဉ်းစားပြီး အခြားသူများကို လျစ်လျူရှုလျက် မိမိတို့ ကျင့်ကြံပြုမူပုံတွင် မလျော်ကန်ကြပေ။ ဤသည်ကို တစ်ကိုယ်ကောင်းဆန်ခြင်းဟု ခေါ်သည်။ အဘယ်ကြောင့် ဤအခြေအနေကို တစ်ကိုယ်ကောင်းဆန်ခြင်းဟု ခေါ်သနည်း။ အဘယ်ကြောင့် ယင်းကို ယုတ်ညံ့သော အကျင့်စရိုက်ဟု ယူဆခံရသနည်း။ ယင်းမှာ အဘယ့်ကြောင့်ဆိုသော် ၎င်းတို့က မိမိတို့၏ ကိုယ်ပိုင်အကျိုးစီးပွားများကို ကာကွယ်ရန်အလို့ငှာ အခြားသူများ၏ ပိုင်ဆိုင်မှုများကို သိမ်းပိုက်ကာ မိမိတို့၏ကိုယ်ပိုင်အဖြစ် ယူမှတ်လျက် အခြားသူများ၏ အကျိုးစီးပွားများကို ထိပါးသောကြောင့် ဖြစ်သည်။ ဤသည်ကို တစ်ကိုယ်ကောင်းဆန်ခြင်းဟု ခေါ်ပြီး ဤတစ်ကိုယ်ကောင်းဆန်ခြင်းမျိုးသည် စက်ဆုပ်ဖွယ်ကောင်းသော လူ့သဘာဝနှင့် ယုတ်ညံ့သော အကျင့်စရိုက်ကို ညွှန်ပြသည်။ ထို့ကြောင့် သင်သည် အခြားသူများ၏ အကျိုးစီးပွားများကို ထိပါးခြင်းနှင့် ထိခိုက်စေခြင်းအားဖြင့် သင်၏ ကိုယ်ပိုင်အခွင့်အရေးများနှင့် အကျိုးစီးပွားများကို ကာကွယ်ပါက သင်သည် တစ်ကိုယ်ကောင်းဆန်သောသူ၊ ယုတ်ညံ့သော အကျင့်စရိုက်ရှိသူတစ်ဦး ဖြစ်သည်။ သင်သည် မကောင်းသော လူ့သဘာဝရှိသူတစ်ဦးဖြစ်သည်ဟုလည်း ဆိုနိုင်သည်။ သို့သော်၊ သင်သည် အခြားသူများ၏ အကျိုးစီးပွားများကို ထိခိုက်စေခြင်းမရှိခဲ့ပါက၊ အခြားသူများ၏ ဆက်ဆံရေးများကို မဖြိုခွဲခဲ့ပါက သို့မဟုတ် မပျက်စီးစေခဲ့ပါက၊ အခြားသူများကို စိတ်မဝင်စားဘဲ သင့်ကိုယ်သင်သာ ဂရုစိုက်ခဲ့ပါက ဤတစ်ကိုယ်ကောင်းဆန်ခြင်းမျိုးသည် အတော်အတန် ကျိုးကြောင်းဆီလျော်နေဆဲဖြစ်သည်။ အလွန်ဆုံးအားဖြင့် သင်သည် အလွန် ကြင်နာတတ်သူမဟုတ်ကြောင်းနှင့် စိတ်ထားသေးသိမ်ပြီး အတ္တဆန်ကြောင်း ဆိုနိုင်သော်လည်း၊ သင်သည် မကောင်းသော လူတစ်ဦးမဟုတ်ပေ။ ဤသည်မှာ ယုတ်ညံ့သော အကျင့်စရိုက်အဆင့်ထိ မရောက်ပေ။ ဤတစ်ကိုယ်ကောင်းဆန်ခြင်း နှစ်မျိုး၏ သဘောသဘာဝတွင် ကွာခြားချက် ရှိသလော။ (ရှိပါသည်။) လူတို့၏ အကျင့်စရိုက်ကို ၎င်းတို့၏ တစ်ကိုယ်ကောင်းဆန်မှု အတိုင်းအတာနှင့် ၎င်းတို့ ပြုမူပုံ၏ အနှစ်သာရအပေါ် အခြေခံ၍ ပိုင်းခြားသိမြင်ခြင်းအားဖြင့် လူများအတွင်းရှိ အကျင့်စရိုက်သည် ကွဲပြားကြောင်း မြင်နိုင်သည်၊ ကွဲပြားမှုများ ရှိပေသည်။

လူအချို့သည် အခြားလူများ၏ အရေးကိစ္စများကို လုံးဝ စိတ်မဝင်စားသည့်အပြင် မိမိတို့၏ ကိုယ်ပိုင်ကိစ္စရပ်များကိုသာ အာရုံစိုက်ကြသည်။ ထိုသို့သောလူများသည် အလွန်ကြင်နာတတ်ပုံမရ၊ အလွန်ဖော်ရွေတတ်ပုံမရသည့်အပြင်၊ အခြားသူများနှင့် ၎င်းတို့၏ ထိတွေ့ဆက်ဆံမှုတွင် အလွန်နွေးထွေးပုံမရပေ။ သို့သော်၊ ၎င်းတို့သည် မည်သည့်အခါတွင်မျှ အနှောင့်အယှက်များ မဖြစ်စေကြ၊ အခြားသူများအကြောင်း အလိမ်အညာများ သို့မဟုတ် ကောလာဟလများကို မည်သည့်အခါတွင်မျှ လုပ်ကြံဖန်တီးခြင်းမရှိသည့်အပြင်၊ အခြားသူများ၏ ပိုင်ဆိုင်မှုများကို မည်သည့်အခါတွင်မျှ ထိပါးခြင်းမရှိ သို့မဟုတ် လက်မလွှတ်တမ်း အသုံးချခြင်း မရှိကြပေ။ ၎င်းတို့သည် မိမိတို့၏ ကိုယ်ပိုင်ပိုင်ဆိုင်မှုများကို အခြားသူများအား ဘယ်သောအခါမျှ မပေးကြသည်မှာ အမှန်ပင်ဖြစ်သည်။ ၎င်းတို့သည် အလွန်ကပ်စေးနဲပြီး အလွန်နှမြောတွန့်တိုပုံရကောင်းရနိုင်သော်လည်း အခြားသူများ၏ အကျိုးစီးပွားများကို ဘယ်သောအခါမျှ မထိခိုက်ကြသည့်အပြင်၊ ကျင့်ကြံပြုမူပုံတွင် အလွန် မူရှိကြသည်။ ထိုသို့သောလူများတွင် အခြေခံစည်းမျဉ်းတစ်ခု ရှိသည်၊ ယင်းမှာ၊ “ကျွန်ုပ်က သင့်ကို အခွင့်အရေးမယူပါ၊ သင်လည်း ကျွန်ုပ်ကို အခွင့်အရေးယူရန် မစဉ်းစားသင့်ပေ။ ကျွန်ုပ်က သင့်ကို ဘယ်သောအခါမျှ အမြတ်မထုတ်သည့်အပြင်၊ သင်လည်း ကျွန်ုပ်ကို အမြတ်ထုတ်ရန် မစဉ်းစားသင့်ပေ” ဟူ၍ ဖြစ်သည်။ ၎င်းတို့သည် အလွန် မူရှိကြသည်။ ထိုသို့သောလူများသည် အခြားသူများကို ဂရုမစိုက်ကြသော်လည်း၊ အခြားသူများကို ကူညီရန် စိတ်အားထက်သန်ခြင်းမရှိသော်လည်း၊ အခြားသူများနှင့် ထိတွေ့ဆက်ဆံခြင်းမရှိသော်လည်း၊ အခြားသူများအား ဖော်ရွေမှု သို့မဟုတ် စိတ်အားထက်သန်မှုကို များစွာ မပြသော်လည်း အခြားသူများကို လုံးဝ ထိခိုက်နစ်နာစေခြင်း မရှိကြပေ။ ၎င်းတို့တွင် တစ်စုံတစ်ရာ များစွာရှိလျှင်ပင် အခြားသူများအား မပေးကြပေ။ အခြားသူများက ကောင်းသောအရာများရှိသည်ကို ၎င်းတို့ မြင်သောအခါ တစ်ခါတစ်ရံ အားကျကောင်းအားကျနိုင်သည် သို့မဟုတ် မနာလိုဖြစ်ကောင်းဖြစ်နိုင်သည်။ သို့သော် ၎င်းတို့တွင် ထိုအရာများကို လောဘကြီးစွာ ရယူလိုသည့် ရည်ရွယ်ချက်မရှိပေ။ ၎င်းတို့သည် အခြားသူများကို တိတ်တဆိတ် အခွင့်အရေးယူခြင်းလည်း မရှိသည့်အပြင်၊ မိမိတို့၏ ကိုယ်ပိုင်အကျိုးအမြတ်အတွက် အခြားသူများ၏ အကျိုးစီးပွားများကို ထိပါးခြင်းလည်း မရှိပေ။ အထက်တွင်ဖော်ပြထားသော ဤအချက်များမှ အကဲဖြတ်သည့်အခါ၊ ၎င်းတို့သည် ဆိုးယုတ်ခြင်းမရှိပေ။ သို့ဆိုလျှင် ဤသည်မှာ ၎င်းတို့၏ လူ့သဘာဝက ကောင်းမွန်သည်ဟု ဆိုလိုသလော။ ၎င်းတို့၏ လူ့သဘာဝ ကောင်းခြင်း၊ မကောင်းခြင်းသည် ၎င်းတို့၏ အသိစိတ်နှင့် ဆင်ခြင်တုံတရား၊ သမ္မာတရားအား လက်ခံခြင်းအပေါ် ၎င်းတို့၏ သဘောထားနှင့် အပြုသဘောဆောင်သော အရာများအပေါ် ၎င်းတို့၏ သဘောထားတို့အပေါ်တွင် မူတည်သည်။ ဤသည်မှာ အခြားကိစ္စရပ်တစ်ခု ဖြစ်သည်။ သို့သော် အနည်းဆုံးအနေဖြင့် အခြားသူများနှင့် အဆင်ပြေအောင် ပေါင်းသင်းရာတွင် ၎င်းတို့ ခံယူကျင့်သုံးသော သဘောထားနှင့် ပုံစံမှ အကဲဖြတ်သည့်အခါ၊ ၎င်းတို့သည် အခြားသူများအပေါ် မလိုမုန်းထားခြင်းမရှိပေ။ အပေါ်ယံအားဖြင့်၊ ၎င်းတို့သည် မိမိတို့ကိုယ်ကိုယ်သာ ဂရုစိုက်လျက်၊ မိမိတို့၏ ကိုယ်ပိုင်ကမ္ဘာငယ်လေးထဲတွင် နေထိုင်ပြီး အခြားသူများ၏ အရေးကိစ္စများကို စိတ်မဝင်စားဘဲလျက် အလွန် တစ်ကိုယ်ကောင်းဆန်ပုံရကြသည်။ သို့သော် ၎င်းတို့သည် အခြားသူများ၏ အကျိုးစီးပွားများကို ဘယ်သောအခါမျှ ထိခိုက်နစ်နာစေခြင်းမရှိသောကြောင့် ၎င်းတို့၏ အကျင့်စရိုက်သည် လက်ခံနိုင်စရာဖြစ်နေဆဲ ဖြစ်သည်။ ဆိုလိုသည်မှာ သင်က ၎င်းတို့နှင့် ထိတွေ့ဆက်ဆံသောအခါ သို့မဟုတ် ၎င်းတို့နှင့် ရုပ်ဝတ္ထုပိုင်းဆိုင်ရာ သို့မဟုတ် လူမှုရေးဆိုင်ရာ ဖလှယ်မှုများ ရှိသောအခါ အနည်းဆုံးအနေဖြင့် သင်၏ အကျိုးစီးပွားများကို ၎င်းတို့ ထိခိုက်နစ်နာစေလိမ့်မည် မဟုတ်ပေ။ သင်က ၎င်းတို့အား အကြံဉာဏ်တောင်းပါက သို့မဟုတ် ထင်မြင်ချက်အချို့ ပေးရန် တောင်းဆိုပါက ၎င်းတို့သည် သင့်ကို ကူညီလိမ့်မည်ဖြစ်သော်လည်း၊ သင်က မတောင်းဆိုပါက ကူညီရန် အစပျိုးလိမ့်မည် မဟုတ်ပေ။ ဤသရုပ်သကန်မှ အကဲဖြတ်သည့်အခါ၊ ထိုသို့သောလူများသည် အတော်လေး အဖက်မလုပ်သည့်ပုံရနိုင်သော်လည်း အခြားသူများကို ၎င်းတို့ ဘယ်သောအခါမျှ အခွင့်အရေးမယူခြင်း သို့မဟုတ် အခြားသူများ၏ အကျိုးစီးပွားများကို မထိခိုက်စေခြင်းဟူသောအချက်မှ အကဲဖြတ်သည့်အခါ၊ ၎င်းတို့တွင် လူ့သဘာဝ ရှိနေဆဲဖြစ်ပြီး အတော်အတန် ကောင်းမွန်ကြပေသည်။ ထိုအရာကို ဤနည်းလမ်းဖြင့် ကြည့်ခြင်းသည် မှန်ကန်တိကျပြီး ဓမ္မဓိဋ္ဌာန်ကျသလော။ (ကျပါသည်။) ထို့ကြောင့် တစ်ကိုယ်ကောင်းဆန်သောလူအားလုံးသည် ဆိုးယုတ်သောလူများ သို့မဟုတ် မကောင်းသော အကျင့်စရိုက်ရှိသူများ မဟုတ်ကြပေ။ သင့်အနေဖြင့် ၎င်းတို့၏ တစ်ကိုယ်ကောင်းဆန်မှုက အခြားသူများ၏ အကျိုးစီးပွားများကို ထိခိုက်စေခြင်း သို့မဟုတ် အခြားသူများ၏ ပစ္စည်းဥစ္စာများကို လက်မလွှတ်တမ်း အသုံးချခြင်းအဆင့်သို့ ရောက်ရှိခြင်း ရှိမရှိဟူသည့်အပြင်၊ ကျင့်ကြံပြုမူခြင်း၊ လောကနှင့်ဆက်ဆံခြင်းအတွက် ၎င်းတို့၏ စည်းမျဉ်းများက အဘယ်အရာဖြစ်သည်၊ ၎င်းတို့ အကျင့်စရိုက်၏ အနှစ်သာရက အဘယ်အရာဖြစ်သည်၊ ၎င်းတို့ ကျင့်ကြံပြုမူပုံတွင် နယ်နိမိတ်များနှင့် စည်းမျဉ်းများ ရှိမရှိဟူသည်တို့ကိုလည်း ကြည့်ရှုရမည်ဖြစ်သည်။ အချို့လူများသည် အပေါ်ယံအားဖြင့် အခြားသူများနှင့် အဆင်ပြေအောင် ပေါင်းသင်းရာတွင် အလွန် ရက်ရောပြီး ကြင်နာတတ်ပုံရသည်။ ၎င်းတို့သည် အခြားသူများအား ပေးကမ်းခြင်း၊ အခြားသူများကို ကူညီခြင်းနှင့် အခြားသူများအတွက် အမှုအရာများကို လုပ်ဆောင်ပေးခြင်းတို့လည်း ပြုကြသည်။ သင် အကူအညီလိုအပ်သောအရာ တစ်စုံတစ်ခုရှိပါက ဤသည်ကို ၎င်းတို့ မြင်သရွေ့ သင် တောင်းဆိုရန်ပင် မလိုအပ်ဘဲ ဝင်ရောက်ကူညီကြသည်။ ဤသရုပ်သကန်များမှ အကဲဖြတ်သည့်အခါ၊ ၎င်းတို့သည် အတော်လေး ကြင်နာတတ်ပုံရသည်။ သို့သော်၊ သင်က ၎င်းတို့ကို စိတ်ဆိုးစေပါက သို့မဟုတ် ၎င်းတို့၏ အကျိုးစီးပွားများအား ထိခိုက်စေသော တစ်စုံတစ်ခုကို မရည်ရွယ်ဘဲ လုပ်ဆောင်မိပါက ၎င်းတို့သည် အညှိုးအတေးထားလျက်၊ ဓာတ်ပြားဟောင်းဖွင့်ပြီး သင့်ကို မဖျက်ဆီးပစ်ရမချင်း မနားဘဲလျက် လက်လွတ်ရန် ငြင်းဆန်လိမ့်မည်။ ဤသူများသည် ဆိုးယုတ်သောလူများဖြစ်သည်၊ အပြင်ပန်းအားဖြင့် တစ်ကိုယ်ကောင်းဆန်ပုံရသောသူများထက် လူ့သဘာဝတွင် များစွာ ပို၍ဆိုးရွားသည်။ သင် နားလည်သလော။ (နားလည်ပါသည်။) လူများကြားတွင် ဤအမျိုးအစားနှစ်ခုအနက် မည်သည့်အမျိုးအစားက ပို၍အတွေ့ရများသနည်း။ မည်သည့်အမျိုးအစားကို သင်တို့ ပိုနှစ်သက်သနည်း။ လူအများစုသည် ဂရုမစိုက်သည့်အပြင် တစ်ကိုယ်ကောင်းဆန်သောသူများကို မနှစ်သက်ကြပေ။ အချို့လူများသည် သင် အခက်အခဲကြုံနေရသည်ကို မြင်သောအခါ ကူညီရန် အစပြုလုပ်ဆောင်လိမ့်မည်။ သင် မတောင်းဆိုလျှင်ပင် သင် အကူအညီလိုအပ်သလောဟူသည်ကို ၎င်းတို့က စစ်ဆေးလိမ့်ဦးမည်ဖြစ်သည်။ သင် လိုအပ်ပါက သင့်ကို ကူညီကြလိမ့်မည်။ ထိုသို့သောလူများသည် အခြားသူများအပေါ် ချစ်ခြင်းမေတ္တာရှိပြီး အခြားသူများအား ပေးကမ်းပြီး ကူညီလေ့ရှိကြသည်။ အချို့သော အခြားသူများသည် သင် အခက်အခဲကြုံနေရသည်ကို မြင်သောအခါ သင့်ကို ကူညီရန် အစပြုလုပ်ဆောင်လိမ့်မည်မဟုတ်သော်လည်း သင်က ဖွင့်ဟပြောဆိုပြီး ၎င်းတို့အား တောင်းဆိုသရွေ့ ၎င်းတို့ ကူညီလိမ့်ဦးမည်ဖြစ်သည်။ ထိုသို့သောလူများသည် အနည်းငယ် တက်ကြွမှုမရှိသော်လည်း မဆိုးသေးသည့်အပြင် လူကောင်းများအဖြစ် ယူဆ၍ရနိုင်သေးသည်။ နောက်ထပ်လူစားတစ်မျိုး ရှိသည်။ မည်မျှ ကြီးမားသည့် အခက်အခဲကို သင်ရင်ဆိုင်ရပါစေ၊ ၎င်းတို့က ကူညီလိမ့်မည်မဟုတ်ပေ။ သင်က ၎င်းတို့ကို တောင်းဆိုလျှင်ပင် ၎င်းတို့သည် ငြင်းပယ်ရန် ဆင်ခြေများနှင့် အကြောင်းပြချက်များကို ရှာဖွေလိမ့်မည်။ ဤလူစားမျိုးသည် တစ်ကိုယ်ကောင်းအဆန်ဆုံး ဖြစ်သည်။ အချို့လူများသည် အပြင်ပန်းအားဖြင့် “သင် အကူအညီတစ်ခုတလေ လိုအပ်လျှင် ကျွန်ုပ်ကိုသာ ပြောလိုက်ပါ”ဟု မကြာခဏ ပြောကြသည်။ မည်သည့်အရာမျှ ဖြစ်မနေချိန်တွင် ၎င်းတို့သည် အထူးသဖြင့် ကြင်နာတတ်ပုံရသည်၊ တက်ကြွပြီး အပြုသဘောဆောင်ပုံရသည်။ သို့သော် တစ်စုံတစ်ရာနှင့်ပတ်သက်၍ သင်က ၎င်းတို့အား အမှန်တကယ် အကူအညီတောင်းသောအခါ ကူညီပြီးနောက်တွင် ၎င်းတို့သည် “ထိုကိစ္စအတွက် ကျွန်ုပ်၏ သူဌေးကို လက်ဆောင်ပေးရန် ငွေဤမျှကုန်သွားသည်”ဟူသကဲ့သို့သော အရာများကို ပြောဆိုလျက် ပြန်လည်ဆပ်ပေးရန် အရိပ်အမြွက်ပြလာလေသည်။ သင် မြင်သည့်အတိုင်း၊ အပေါ်ယံအားဖြင့် အပြန်အလှန်အားဖြင့် မည်သည့်အရာမျှ မတောင်းဆိုဘဲ သင့်အတွက် ဝန်ဆောင်မှုများပေးပြီး အမှုအရာများကို လုပ်ဆောင်ပေးရန် ကမ်းလှမ်းလျက် အတော်လေး ကြင်နာတတ်ပုံရကြသည်။ သို့သော် ၎င်းတို့ ကူညီပြီးနောက်တွင် သင်သည် ထိုတစ်ကိုယ်ရေ အကူအညီကို မည်သည့်အခါတွင်မျှ အပြည့်အဝ ပြန်ဆပ်နိုင်လိမ့်မည်မဟုတ်ပေ။ ထိုသို့သောလူများသည် မည်မျှ စဉ်းလဲကောက်ကျစ်လိုက်လေခြင်းတကား။ သင်သည် ထိုသို့သောလူများနှင့် ပေါင်းသင်းသင့်သလော။ (မပေါင်းသင်းသင့်ပါ။) ငါသည် ထိုသို့သောလူများနှင့် လုံးဝ မပေါင်းသင်းပေ။ ၎င်းတို့သည် အထူးသဖြင့် နွေးထွေးမှုနှင့် ထောက်ထားမှုကို ပြသလျက် ချိုသာစွာ ပြောဆိုကြသည်။ ၎င်းတို့သည် သင့်ရှေ့တွင် ကောင်းသောအရာများကို ပြောဆိုသော်လည်း သင့်ကွယ်ရာတွင် မကောင်းသောအရာများကို လုပ်ဆောင်ကြသည်။ ၎င်းတို့ လုပ်ဆောင်သည့်အရာတွင် စည်းမျဉ်းများ လုံးဝမရှိပေ၊ ၎င်းတို့သည် မိမိတို့၏ အပြုံးများနောက်ကွယ်တွင် ဓားများဝှက်ထားသည့် ပြုံးနေသောကျားများ ဖြစ်သည်။ မည်သည့်အရာမျှ ဖြစ်မနေချိန်တွင် ၎င်းတို့သည် သင်နှင့် အတော်လေး ရင်းနှီးသည့်အလား ပြုမူလျက် သင့်နှင့်အတူ အမြဲ ရယ်မောပြီး နောက်ပြောင်နေတတ်သည်။ သို့သော် သင်က ၎င်းတို့၏ အကူအညီကို အမှန်တကယ် လိုအပ်သောအခါ ၎င်းတို့ကို အရိပ်အယောင်မျှ မတွေ့ရတော့ပေ။ ၎င်းတို့အတွက် လုပ်ဆောင်ရန် အလွန်လွယ်ကူသော အရာများအတွက်ပင် ၎င်းတို့သည် ရှောင်ရှားရန် အကြောင်းပြချက်များနှင့် ဆင်ခြေများကို ရှာဖွေလိမ့်မည်။ ယင်းမှာ အနည်းငယ်သာ အားစိုက်ထုတ်ရန်လိုသည့် အရာတစ်ခုဖြစ်လျှင်ပင် ၎င်းတို့သည် သင့်ထံမှ ပုဂ္ဂိုလ်ရေး အကူအညီများကိုတောင်းဆိုနေဆဲဖြစ်သည်။ ၎င်းတို့က သင့်အတွက် တစ်စုံတစ်ခု လုပ်ဆောင်ပေးသောအခါ အပြန်အလှန်အားဖြင့် သင်က ၎င်းတို့အား တစ်စုံတစ်ခု ပေးစေရန် နည်းလမ်းမျိုးစုံကို ၎င်းတို့ စဉ်းစားလိမ့်မည်။ သင်သည် ဤပုဂ္ဂိုလ်ရေး အကူအညီကို မည်သည့်အခါတွင်မျှ အပြည့်အဝ ပြန်ဆပ်နိုင်လိမ့်မည်မဟုတ်ပေ။ အခြားတစ်ဖက်တွင်မူ အပြင်ပန်းအားဖြင့် အတော်လေး အေးစက်ပုံရပြီး အတော်လေး တစ်ကိုယ်ကောင်းဆန်ပုံရသောသူများသည် ကျင့်ကြံပြုမူပုံတွင် နယ်နိမိတ်များ မကြာခဏ ရှိတတ်ပြီး ၎င်းတို့၏ လုပ်ရပ်များတွင် အလွန်စေ့စပ်ကြသည်။ ၎င်းတို့သည် သင့်အပေါ် ဟက်ဟက်ပက်ပက်ရှိကောင်း မရှိနိုင်သော်လည်း သင့်အပေါ် မည်သည့်အခါတွင်မျှ ကျိတ်ကြံစည်လိမ့်မည်မဟုတ်ပေ။ တစ်စုံတစ်ရာနှင့်ပတ်သက်၍ သင်က ၎င်းတို့အား အမှန်တကယ် အကူအညီတောင်းပါက ၎င်းတို့သည် ယင်းကို အလွန်အလေးအနက်ထားခြင်းဖြင့် သေချာပေါက် လုပ်ဆောင်ပေးလိမ့်မည်။ နောက်ပိုင်းတွင် သင်က ၎င်းတို့အား ပုဂ္ဂိုလ်ရေး အကူအညီအနည်းငယ် သို့မဟုတ် ရုပ်ဝတ္ထုပိုင်းဆိုင်ရာ တစ်စုံတစ်ခုဖြင့် ပြန်လည်ဆပ်ပေးပါက ၎င်းတို့သည် ယင်းကို သင့်တင့်လျောက်ပတ်စွာ သဘောထားလိမ့်မည်။ သို့သော် သင်က ၎င်းတို့အား မည်သည့်အရာမျှ မပေးပါက ၎င်းတို့သည် သင့်ထံမှ မည်သည့်အရာကိုမျှ တောင်းဆိုလိမ့်မည်မဟုတ်သည့်အပြင်၊ အကူအညီများ သို့မဟုတ် ကျေးဇူးဆပ်ခြင်းကို တောင်းဆိုဖို့ ထိုအရာကို ဆက်လက် ထုတ်ဖော်ပြောနေလိမ့်မည် မဟုတ်ပေ။ ထိုသို့သောလူများသည် စစ်မှန်သည်၊ ၎င်းတို့သည် အပြင်ပန်းတွင် ပေါ်လွင်သည့်အရာသည် အတွင်းစိတ်၌ဖြစ်သည့်အရာ အတိအကျဖြစ်သည်။ သို့သော်၊ မကြာခဏဆိုသလို လူတို့က ၎င်းတို့သည် တစ်ကိုယ်ကောင်းဆန်သည်၊ ပေါင်းသင်းရခက်သည်၊ အေးစက်သည်၊ လူ့သဘောမနှောကင်းမဲ့သည်ဟု ပြောဆိုလျက် ထိုသို့သောလူများကို မနှစ်သက်ကြသည့်အပြင်၊ ၎င်းတို့နှင့် မည်သည့်ထိတွေ့ဆက်ဆံမှုမျှ မပြုလုပ်လိုကြပေ။ အမှန်တွင် ဤလူများထဲမှ အချို့သည် ကောင်းမွန်သော လူ့သဘာဝရှိပေသည်။ သင်တို့ အနီးဝန်းကျင်ကို ကြည့်ပြီး မည်သူက ဤလူစားမျိုးဖြစ်သည်ကို ကြည့်လော့။ ၎င်းတို့သည် စကားပြောမကောင်းသော်လည်း၊ ၎င်းတို့၏ ပင်ကိုစရိုက်သည် တော်တော် အေးစက်သော်လည်း၊ အပြင်ပန်းအားဖြင့် ၎င်းတို့သည် လူ့သဘောမနှော ကင်းမဲ့ပုံရပြီး အခြားသူများနှင့် မည်သို့ ပါဝင်ပတ်သက်ရမည် သို့မဟုတ် စကားစမြည်ပြောဆိုရမည်ကို မသိသော်လည်း ၎င်းတို့သည် ကျင့်ကြံပြုမူပုံတွင် အတော်လေး မူရှိကြသည်။ ၎င်းတို့သည် အလွန် ကြင်နာတတ်သူများ ဟုတ်ကောင်းမဟုတ်နိုင်သော်လည်း ၎င်းတို့၏ စိတ်နှလုံးများတွင် မလိုမုန်းထားမှုမရှိပေ။ အနည်းဆုံးအားဖြင့် ၎င်းတို့သည် လူအများစုအပေါ် မကောင်းသော ရည်ရွယ်ချက်များမရှိပေ။ အပြင်ပန်းတွင် ၎င်းတို့ ပေါ်လွင်သည့်အရာသည် အတွင်းစိတ်၌ဖြစ်သည့်အရာ အတိအကျဖြစ်သည်။ ၎င်းတို့သည် လူများကို သိမ်းသွင်းစည်းရုံးရန် လောကီ ဆက်ဆံရေးများအတွက် နည်းဗျူဟာများ သို့မဟုတ် အတွေးအခေါ်များကို အသုံးမပြုကြပေ။ ထိုသို့သောလူများသည် ရိုးရှင်းသည်။ ထိုသို့ ဟုတ်သလော။ (ဟုတ်ပါသည်။) သို့ဆိုလျှင် ယခု သင်သည် တစ်ကိုယ်ကောင်းဆန်သောလူများကို မှန်ကန်စွာ ဆက်ဆံသင့်သည့် အခြေခံအကြောင်းရင်းတစ်ခု ရှိပြီ မဟုတ်လော။ သင်သည် ၎င်းတို့ကို မည်သည့်အခြေခံပေါ်တွင် ဆက်ဆံသင့်သနည်း။ ယင်းမှာ သင်၏ ခံစားချက်များ သို့မဟုတ် နှစ်သက်မှုများအပေါ် အခြေခံ၍မရသည့်အပြင်၊ ဤလူများကို သင် နှစ်သက်ခြင်း ရှိမရှိ၊ ၎င်းတို့နှင့် သင် အဆင်ပြေခြင်း ရှိမရှိ၊ မပြေခြင်း၊ ၎င်းတို့သည် သင့်အတွက် အထောက်အကူဖြစ်ခြင်း သို့မဟုတ် အကျိုးရှိခြင်း ရှိမရှိဟူသည်တို့အပေါ်တွင် သို့မဟုတ် သင့်အပေါ် ၎င်းတို့၏ သဘောထားအပေါ်တွင် အခြေခံ၍မရပေ။ ယင်းမှာ ဤအရာများအပေါ် အခြေခံ၍မရပေ။ ထိုအစား ယင်းမှာ ၎င်းတို့၏ အကျင့်စရိုက်၊ ၎င်းတို့၏ လူ့သဘာဝ အနှစ်သာရနှင့် လူများအပေါ်၊ သမ္မာတရားအပေါ်နှင့် အပြုသဘောဆောင်သော အရာများအပေါ် ၎င်းတို့၏ သဘောထားတို့အပေါ် အခြေခံသင့်သည်။ သင်သည် တစ်ကိုယ်ကောင်းဆန်သောလူများကို ဤအချက်များအပေါ် အခြေခံ၍ ဆက်ဆံသင့်သည်။ ၎င်းတို့သည် အမှန်တကယ် ဆိုးယုတ်သောလူများဖြစ်ပါက ၎င်းတို့ကို လျော်ညီစွာ ဆက်ဆံလော့။ ၎င်းတို့သည် အပြင်ပန်းအားဖြင့် တစ်ကိုယ်ကောင်းဆန်ပုံရသော်လည်း ၎င်းတို့၏ လူ့သဘာဝက ဆိုးယုတ်ခြင်းမရှိပါက သင်သည် ၎င်းတို့ကို ဆိုးယုတ်သောလူများ သို့မဟုတ် မကောင်းသော လူ့သဘာဝရှိသူများအဖြစ် မဆက်ဆံသင့်ပေ။ သင်သည် ဤလူများကို မနှစ်သက်လျှင်ပင် သို့မဟုတ် ၎င်းတို့သည် အခြားသူများနှင့် ပေါင်းသင်းဆက်ဆံရာတွင် သို့မဟုတ် ဆက်ဆံရေးများကို ထိန်းသိမ်းရာတွင် မတော်လျှင်ပင်၊ ၎င်းတို့က အပြင်ပန်းအားဖြင့် တစ်ကိုယ်ကောင်းဆန်ပုံရသောကြောင့်သက်သက် သင့်အနေဖြင့် ၎င်းတို့ကို ဆိုးယုတ်သောလူများအဖြစ် သို့မဟုတ် လူ့သဘာဝမရှိသောလူများအဖြစ် မှတ်ယူ၍မရပေ။ ဤသည်မှာ ဤလူများအပေါ် မလိုမုန်းထားမှု ဖြစ်သည်။ သို့ဆိုလျှင် ယခုတွင် သင်သည် တစ်ကိုယ်ကောင်းဆန်သောလူများကို မည်သို့ ဆက်ဆံရမည်ဟူသော စည်းမျဉ်းတစ်ခု ရှိပြီ မဟုတ်လော။ ယင်းကို ခြုံငုံပြီးကောက်ချက်ချ၍ မရပေ။ ထို့ထက်၊ ယင်းမှာ ၎င်းတို့၏ လူ့သဘာဝ အနှစ်သာရအပြင်၊ သမ္မာတရားနှင့် ၎င်းတို့၏ တာဝန်အပေါ် ၎င်းတို့၏ သဘောထားနှင့် ၎င်းတို့ ကျင့်ကြံပြုမူသည့် သဘောထားတို့အပေါ် အခြေခံသင့်သည်။ ဤသည်မှာ ၎င်းတို့ကို သင် ဆက်ဆံသင့်သည့် စည်းမျဉ်း ဖြစ်သည်။ တစ်ကိုယ်ကောင်းဆန်ခြင်းနှင့်ဆိုင်သည့် ကိစ္စရပ်နှင့်ပတ်သက်၍ ငါတို့၏ မိတ်သဟာယမှာ ထိုမျှသာ ဖြစ်သည်။

စကားကြီးစကားကျယ်များ ပြောဆိုခြင်း

နောက်ထပ် သရုပ်သကန်တစ်ခုမှာ စကားကြီးစကားကျယ်များ ပြောဆိုပြီး လက်တွေ့ မည်သည့်အရာကိုမျှ မလုပ်ဆောင်ခြင်းဖြစ်သည်။ ဤသည်မှာ မည်သည့် ပြဿနာမျိုးဖြစ်သည်ကို ပထမဆုံး ဆွေးနွေးကြစို့။ ထိုသို့သောလူများသည် အဆင့်မြင့်သော အယူဝါဒများကို ပြောဆိုကာ စကားကြီးစကားကျယ်များ ပြောရသည်ကို ပျော်မွေ့ကြသည်။ စုဝေးပွဲများတွင် ၎င်းတို့သည် မိမိတို့၏ ရည်သန်မျှော်မှန်းချက်များနှင့် သန္နိဋ္ဌာန်၊ မိမိတို့၏ ကိုယ်ပိုင်သိနားလည်မှုနှင့် အလုပ်အတွက် မိမိတို့၏ အစီအစဉ်များကို မကြာခဏ ဆွေးနွေးကြသည်။ သို့သော် စစ်မှန်သည့်အရာ တစ်စုံတစ်ခု လုပ်ရမည့်အချိန် ရောက်လာသောအခါ ၎င်းတို့သည် မည်သည့်ခွန်အားကိုမျှ မစုစည်းနိုင်ကြပေ။ ထိုသို့သောလူများတွင် မည်သည့် ပြဿနာမျိုး ရှိသနည်း။ ယင်းမှာ ပင်ကိုအခြေအနေများ၊ လူ့သဘာဝ သို့မဟုတ် ဖောက်ပြန်ပျက်စီးသော စိတ်သဘောထားများနှင့်ဆိုင်သော ကိစ္စရပ်တစ်ခု ဖြစ်သလော။ (ထိုအရာသည် ဖောက်ပြန်ပျက်စီးသော စိတ်သဘောထားများအောက်တွင် အကျုံးဝင်သည်ဟု ကျွန်ုပ် ထင်ပါသည်။) ယင်းသည် ဖောက်ပြန်ပျက်စီးသော စိတ်သဘောထားများ အောက်တွင် အကျုံးဝင်သလော။ ဤနေရာတွင် ပြဿနာနှစ်ခု ပါဝင်ပတ်သက်နေသည် မဟုတ်လော။ တစ်ခုမှာ လူ့သဘာဝ၏ ချွတ်ယွင်းချက်ဖြစ်သည်။ ၎င်းတို့သည် လက်တွေ့ မည်သည့်အရာကိုမျှ လုပ်ဆောင်ရန် လိုလားခြင်းမရှိကြပေ၊ အဘယ့်ကြောင့်ဆိုသော် ယင်းမှာ ၎င်းတို့အနေဖြင့် စိုးရိမ်ပူပန်ရန်၊ အခက်အခဲကို ခါးစည်းခံရန်၊ အဖိုးအခပေးပြီး အားအင်စိုက်ထုတ်ရန် လိုအပ်သည်ဟု ၎င်းတို့ ခံစားရသောကြောင့် ဖြစ်သည်။ ဤနေရာတွင် ပျင်းရိခြင်း အရိပ်အယောင်တစ်ခု မရှိပေလော။ ပျင်းရိခြင်းသည် လူ့သဘာဝ၏ ချွတ်ယွင်းချက်တစ်ခုဖြစ်သလော။ (ဟုတ်ပါသည်။) ဤမျှ ပျင်းရိသောလူများသည် လက်တွေ့ မည်သည့်အရာကိုမျှ လုပ်ဆောင်ခြင်းမရှိသည့်တိုင် စကားကြီးစကားကျယ်များကို ပြောဆိုနေကြဆဲ ဖြစ်သည်။ ၎င်းတို့သည် မိမိတို့ကိုယ်ကို အခြားသူများထက် သာလွန်သည့်ပုံဖမ်းလိုဆဲဖြစ်ပြီး အခြားသူများထံ အဆင့်မြင့်သည့် အယူဝါဒများ ဟောပြောချင်ကြဆဲဖြစ်သည်။ ဤအရာက မကောင်းသော စိတ်သဘောထားတစ်ခုကို ညွှန်ပြသလော။ ယင်းတွင် ဖောက်ပြန်ပျက်စီးသော စိတ်သဘောထား၏ အရိပ်လက္ခဏာများလည်း ပါရှိသလော။ (ပါရှိပါသည်။) ယင်းသည် မည်သည့် ဖောက်ပြန်ပျက်စီးသော စိတ်သဘောထားမျိုး ဖြစ်သနည်း။ (မာနထောင်လွှားခြင်း ဖြစ်ပါသည်။) ယင်းမှာ မာနထောင်လွှားသော ဖောက်ပြန်ပျက်စီးသည့် စိတ်သဘောထားတစ်ခု ဖြစ်သည်။ ဤအရာအပြင် ၎င်းတို့သည် ပျင်းရိကြသည်၊ အလုပ်ကိုမုန်းတီးရင်း သက်သာအေးဆေးမှုကို နှစ်သက်ကြသည်။ ၎င်းတို့သည် အမှုအရာများကို အသိတရားရှိရှိ လက်တွေ့ကျသောပုံစံဖြင့် မလုပ်ဆောင်ကြသည့်အပြင် လက်တွေ့ကျသော လုပ်ရပ်ကို ပါဝင်လုပ်ဆောင်ရန် မလိုလားကြသည့်တိုင် အခြားသူများထက် သာလွန်ပုံ ပြုမူလိုကြဆဲဖြစ်သည်။ မိမိတို့၏ အဆင့်အတန်းကို အခိုင်အမာ ပြလိုကြဆဲဖြစ်ပြီး အခြားသူများကို တရားဟောလိုကြသေးသည်။ ၎င်းတို့သည် ပါးစပ်လှုပ်ရန်သာ လိုလားပြီး နည်းနည်းမျှပင် မလုပ်ချင်ကြပေ။ ၎င်းတို့ လူ့သဘာဝရှိ ချွတ်ယွင်းချက်များက သိသာထင်ရှားပြီး ၎င်းတို့၏ ဖောက်ပြန်ပျက်စီးသော စိတ်သဘောထားမှာ အလွန်သိသာလှသည်။ ဤနှစ်ခုမှာ အလွန်သိသာထင်ရှားသော ပြဿနာများဖြစ်သည် မဟုတ်လော။ (ဟုတ်ပါသည်။) ထိုသို့သောလူများစွာ ရှိသည်မဟုတ်လော။ (ရှိပါသည်။) အလုပ်ကို ဆွေးနွေးသောအခါ ၎င်းတို့သည် စကားကြီးစကားကျယ်များကို ပြောဆိုပြီး အဆုံးမရှိအောင် ပြောဆိုကြသော်လည်း စစ်မှန်သောအရာ တစ်စုံတစ်ခုကို လုပ်ဆောင်ခြင်းနှင့်ပတ်သက်လာသည့်အခါ ခြေတစ်လှမ်းမျှ မလှမ်းနိုင်ကြပေ။ ၎င်းတို့၏ အစွမ်းအစက မည်သည့်အရာဖြစ်သည်ကို မပြောကြစို့နှင့်။ ၎င်းတို့သည် အပြောသက်သက်သာဖြစ်ပြီး လက်တွေ့ မည်သည့်အရာကိုမျှ မလုပ်ဆောင်သည့်အချက်ကို အခြေခံရုံမျှဖြင့် ၎င်းတို့ကို အသုံးမကျသောလူများအဖြစ် စရိုက်လက္ခဏာ သရုပ်ဖော်နိုင်သည်။ ၎င်းတို့သည် လက်တွေ့ မည်သည့်အရာမျှ မလုပ်ဆောင်သည့်တိုင် အခြားသူများထက် သာလွန်သည့်ပုံဖမ်းလိုကြသေးသည့်အပြင် အဆင့်အတန်း၏ အကျိုးကျေးဇူးများကို ခံစားလိုကြသေးသည်။ ၎င်းတို့သည် ဆင်ခြင်တုံတရားကင်းမဲ့သည့်အထိ မာနထောင်လွှားကြသည် မဟုတ်လော။ ၎င်းတို့သည် အပြောသက်သက်သာဖြစ်သည်။ လက်တွေ့ကျသည့်အရာ မည်သည့်အရာကိုမျှ မလုပ်ဆောင်ကြသည့်အပြင် ပျင်းလည်းပျင်းရိပြီး မာနလည်းထောင်လွှားကြသည်။ ၎င်းတို့သည် အသုံးမကျသောလူများ ဖြစ်သည်၊ မှန်သလော။ ၎င်းတို့ကို တစ်ခုခု ဆောင်ရွက်ပြီး စစ်မှန်သော တစ်စုံတစ်ရာကို လုပ်ဆောင်ရန်၊ အလုပ်ကို စီမံရန်၊ စီစဉ်ရန်၊ အကောင်အထည်ဖော်ရန် စေခိုင်းပါက ၎င်းတို့သည် ထိုသို့လုပ်ဆောင်ရန် မလိုလားကြပေ။ ၎င်းတို့သည် မိမိတို့၏ စိတ်နှလုံး နက်ရှိုင်းသောနေရာများတွင် ထိုအရာအပေါ် အတိုက်အခံလုပ်ကြသည်။ ထိုသို့သောလူများသည် ပျင်းရိလိုက်မည့် ဖြစ်ခြင်းပါတကား။ ဤသူများသည် မိမိတို့၏ လုပ်သင့်လုပ်ထိုက်သော အလုပ်ကို အာရုံစိုက်မလုပ်ဆောင်သည့် လတ်လျားလတ်လျားနေသူများ ဖြစ်သည်။ ၎င်းတို့သည် သာမန်ကာလျှံကာ စကားပြောခြင်းကိုသာ ပျော်မွေ့ကြသည်။ ၎င်းတို့ မည်သည့်အရာကိုမျှ မလုပ်ချင်ကြ၊ ဘဝကို ဖြစ်သလိုသာ ကုန်ဆုံးချင်ကြသည်၊ ကောင်းကောင်း စား၊ ကောင်းကောင်း ဝတ်ချင်ကြသည်သာမက အခြားသူများ၏ အထင်ကြီးလေးစားမှုကိုလည်း ခံယူလိုကြသည့်အပြင် အခွင့်ထူးဖြင့် ဆက်ဆံခံရခြင်းနှင့် အဆင့်အတန်းရှိသူများကို ပေးသည့် ဆက်ဆံမှုမျိုးကို မွေ့လျော်ခံစားလိုကြသည်။ ၎င်းတို့၏ လူ့သဘာဝသည် မည်သည့်အရာဖြစ်သနည်း။ (မကောင်းပါ။) ထိုသို့သောလူများကို စက်ဆုပ်ရွံရှာဖွယ်ဖြစ်သည်ဟု သင်တို့ မြင်သလော။ (မြင်ပါသည်။) အပြောကောင်းသော်လည်း လက်တွေ့ မည်သည့်အရာကိုမျှ မလုပ်ဆောင်သည့်သူများကို လူအချို့က မြင်သောအခါ အားကျကြသည်။ ၎င်းတို့က “သူတို့က မရပ်မနား ပြောဆိုနိုင်ကြပြီး သူတို့ပြောသမျှ အရာရာတိုင်းက အဆီအငေါ်တည့်သည့်အပြင် စနစ်ကျသည်။ ဤအရာက သူတို့တွင် သမ္မာတရား လက်တွေ့ကျမှု ရှိသည်ကို ပြပေသည်”ဟု တွေးကြသည်။ ထိုသူတို့ မကြာခဏ ပြောဆိုလေ့ရှိသည့်အရာများအားလုံးမှာ ဘုရားအိမ်တော်၏ တရားဒေသနာများနှင့် မိတ်သဟာယဖွဲ့ခြင်းများမှ သင်ယူထားခြင်းဖြစ်ပြီး ၎င်းတို့၏ ကိုယ်ပိုင်အတွေ့အကြုံများမှ ရရှိခြင်းမဟုတ်ကြောင်း ပိုင်းခြားသိမြင်တတ်သူအားလုံးက ခွဲခြားနိုင်ကြသည်။ ထို့ကြောင့် ၎င်းတို့၏ ဟောပြောခြင်းက အထင်ကြီးစရာကောင်းပုံရသော်လည်း ၎င်းတို့သည် မည်သည့်ပြဿနာကိုမျှ လုံးဝ မဖြေရှင်းနိုင်ကြပေ။ အချိန်ကြာလာသည်နှင့်အမျှ လူတို့က ထိုသို့သော ပုဂ္ဂိုလ်များသည် တစ်လျှောက်လုံး အယောင်ဆောင်များဖြစ်ကြောင်း ရှင်းရှင်းလင်းလင်း မြင်နိုင်ကြသည်။ မည်သည့်မေးခွန်းကို သင် ထုတ်မေးသည်ဖြစ်စေ ထိုမေးခွန်းကို ၎င်းတို့ မဖြေနိုင်သည့်အပြင် မည်သည့် လက်တွေ့လုပ်ဆောင်ခြင်း စည်းမျဉ်းများ သို့မဟုတ် လမ်းကြောင်းများကိုမျှ မမျှဝေနိုင်သည့်တိုင် ၎င်းတို့သည် သင့်အား ၎င်းတို့အပေါ် အထင်ကြီးစေလိုကြသေးသည်။ ၎င်းတို့သည် သင့်အား ၎င်းတို့အပေါ် အထင်ကြီးစေရန် မည်သို့လုပ်ဆောင်ကြသနည်း။ ၎င်းတို့သည် သင့်အား မိမိတို့ကို အားကျစေလျက်၊ လေးစားစေပြီး ကြည်ညိုစေလျက် သင်၏ စိတ်နှလုံးထဲတွင် နေရာတစ်ခုရရှိရန် ၎င်းတို့၏ သရုပ်ဆောင်မှုများနှင့် ဟောပြောမှုများကို အသုံးပြုကြသည်။ ထိုသို့သောလူများသည် အရှက်မဲ့ကြသည် မဟုတ်လော။ ၎င်းတို့သည် လက်တွေ့အလုပ်ကို မလုပ်သည့်အပြင် လက်တွေ့အလုပ်ကို လုပ်နိုင်စွမ်းလည်း မရှိကြသည့်တိုင် အခြားသူများကို ၎င်းတို့အပေါ် အထင်ကြီးစေလိုကြသေးသည့်အပြင် ၎င်းတို့၏ စကားကြီးစကားကျယ်များဖြင့် အခြားသူများ၏ အချိန်အင်အား၊ လူအင်အားကို ဖြုန်းတီးလိုကြသေးသည်။ သို့သော် အဆုံးတွင် ၎င်းတို့သည် မည်သည့်ပြဿနာကိုမျှ လုံးဝ မဖြေရှင်းနိုင်ကြပေ။ ဘုရားသခင်ကို တစ်နှစ် သို့မဟုတ် နှစ်နှစ်မျှသာ ယုံကြည်ပြီးဖြစ်သည့် လူများက ၎င်းတို့၏ အထင်အမြင်မှားစေခြင်းကို ခံရကောင်းခံရနိုင်သေးသော်လည်း ဘုရားသခင်ကို နှစ်ပေါင်းများစွာ ယုံကြည်ပြီးသည့်အပြင် သမ္မာတရား လက်တွေ့ကျမှုကို အနည်းငယ် နားလည်သောသူများသည် ၎င်းတို့၏ စကားကြီးစကားကျယ်များကို နားမထောင်လိုကြပေ။ သို့တိုင် သင်က နားထောင်ရန် ငြင်းပယ်ပါက ၎င်းတို့သည် သင့်အပေါ် အဆိုးမြင်ပြီး သမ္မာတရားကို သင် မချစ်ဟု ပြောဆိုကြသည်။ ထိုသို့သောလူများသည် အလွန် ဒုက္ခပေးတတ်ကြသည် မဟုတ်လော။ (ဟုတ်ပါသည်။) ၎င်းတို့သည် သမ္မာတရား၏ မည်သည့်သွင်ပြင်လက္ခဏာကိုမဆို တစ်ပိုင်းတစ်စသာ နားလည်ကြပြီး အယူဝါဒအနည်းငယ်ကို နားလည်သောအခါ ယင်းတို့ကို ရှင်းလင်းစွာ မရှင်းပြနိုင်သည့်တိုင် ဤအယူဝါဒများကို အခြားသူများထံ ဟောပြောလိုကြသေးသည့်အပြင် အခြားသူများအား လက်ခံစေလိုကြဆဲဖြစ်သည်။ သင်က နားထောင်ရန် ငြင်းပယ်ပါက သင်သည် သမ္မာတရားကို မချစ်သည့်အပြင် ၎င်းတို့ကို လေးစားခြင်းမရှိဟု ၎င်းတို့က ပြောဆိုကြသည်။ သို့သော် သင်က ၎င်းတို့ကို နားထောင်ပါက မသက်မသာ ခံစားရပြီး ငြိမ်ငြိမ် ထိုင်၍မရနိုင်ပေ။ အဘယ်ကြောင့် သင် ငြိမ်ငြိမ်မထိုင်နိုင်ရသနည်း။ အကြောင်းမှာ သင့်တွင် ဖြေရှင်းရန်လိုအပ်သော ပြဿနာများစွာအပြင် လုပ်ဆောင်ရန်လိုအပ်သော အလုပ်များစွာရှိပြီး ၎င်းတို့၏ စကားကြီးစကားကျယ်များကို နားထောင်ရန် အချိန်မရှိသောကြောင့် ဖြစ်သည်။ တစ်စုံတစ်ဦးသည် စကားကြီးစကားကျယ်များ ပြောဆိုသူများအား အမှန်တကယ် အားကျပါက ၎င်းတို့သည် မည်သည့်လူစားမျိုး ဖြစ်သနည်း။ ၎င်းတို့သည် ပျင်းရိသောသူ၊ မိုက်မဲသောသူနှင့် ပိုကောင်းသည့် မည်သည့်အရာမျှ လုပ်စရာမရှိသောသူ ဖြစ်သည်။ တာဝန်တစ်ခုကို ထမ်းဆောင်ခြင်းနှင့် ပတ်သက်လာသည့်အခါတွင် ထိုသို့သောလူများသည် သစ္စာစောင့်သိခြင်း မရှိသည့်အပြင် ဝန်ထုပ် တစ်စက်မျှ မထမ်းကြပေ။ ၎င်းတို့သည် ကပ်ပါးရပ်ပါးလုပ်ရင်း၊ သေဖို့ စောင့်ရင်း ဘဝကို ဖြစ်သလိုသာ ကုန်ဆုံးချင်ကြသည်။ နေ့စဉ်နေ့တိုင်း ၎င်းတို့သည် အချိန်ကုန်စေဖို့ နက်နဲသော အယူဝါဒအချို့ကို နားထောင်ကြသည့်တိုင် မိမိတို့အနေဖြင့် တစ်စုံတစ်ရာကို ရရှိပြီးဖြစ်ကာ ဘုရားသခင်ကို ယုံကြည်ခြင်းတွင် တိုးတက်မှုဖြစ်စေပြီးဖြစ်သည်ဟု ထင်နေကြဆဲဖြစ်သည်။ “သူတို့ ဟောပြောနေသည့် သမ္မာတရားများက တစ်နေ့ထက်တစ်နေ့ အဆင့်မြင့်လာနေသည်။ သူတို့၏ ဟောပြောခြင်းက တတိယကောင်းကင်ဘုံ အဆင့်ကို မကြာမီ ရောက်ရှိလိမ့်မည်။ ဤသည်တို့မှာ ကောင်းကင်ဘုံမှဖြစ်သော နက်နဲမှုများချည်းသာ ဖြစ်သည်”ဟူ၍ ဖြစ်သည်။ ၎င်းတို့သည် စကားကြီးစကားကျယ်များ ပြောသူများက ပြောဆိုသည့် အယူဝါဒများစွာကို နားထောင်ကြသော်လည်း မိမိတို့၏ တာဝန်ကို ထမ်းဆောင်ရာတွင် မည်သို့ သစ္စာစောင့်သိရမည်ကိုဖြစ်စေ၊ မိမိတို့၏ တာဝန်ကို ထမ်းဆောင်သည့်အခါ မည်သည့်စည်းမျဉ်းများအား လိုက်နာသင့်သည်ဟူသည်ကိုဖြစ်စေ မသိဘဲရှိနေကြဆဲ ဖြစ်သည်။ သို့ဆိုလျှင် ဤအရာများကို နားထောင်ခြင်းသည် အသုံးဝင်သလော။ (မဝင်ပါ။) သင်တို့သည် စကားကြီးစကားကျယ်များ ပြောဆိုပြီး အဆင့်မြင့်သော အယူဝါဒများ ဟောပြောသည့်လူများနှင့် ကြုံတွေ့ရသောအခါ မည်သည့်အရာကို လုပ်ဆောင်သင့်သနည်း။ သင်တို့သည် ၎င်းတို့နောက်သို့ အနီးကပ် လိုက်သင့်သလော သို့မဟုတ် ၎င်းတို့ကို ငြင်းပယ်သင့်သလော။ (၎င်းတို့ကို ငြင်းပယ်သင့်ပါသည်။) ၎င်းတို့ကို မည်သို့ ငြင်းပယ်မည်နည်း။ သင်သည် ၎င်းတို့အား မည်သို့ ငြင်းပယ်ရမည်ဟူသည်နှင့် အဘယ်ကြောင့် ငြင်းပယ်နေရသည်ဟူသည်တို့ကို သိရှိရန်လိုအပ်သည်။ သင်သည် ဤအရာကို မသိပါက ၎င်းတို့ကို သင် ငြင်းပယ်သောအခါ သင်၏ စိတ်နှလုံးထဲတွင် “သူတို့ကို ငြင်းပယ်ခြင်းက သမ္မာတရားကို ငါ မချစ်သည့်သဘောဖြစ်သလော”ဟု တွေးကောင်းတွေးနိုင်သေးသည်။ သင့်တွင် ဤအတွေးရှိပါက ယင်းသည် ပြဿနာရှိပေသည်။ ယင်းက သင့်တွင် ပိုင်းခြားသိမြင်မှုမရှိသည့်အပြင် သမ္မာတရား လက်တွေ့ကျမှုက အဘယ်အရာဖြစ်သည်ကို နားမလည်ကြောင်း သက်သေပြနေသည်။ သင်သည် ၎င်းတို့ အယူဝါဒများ ပြောဆိုသည်ကို နားထောင်ပြီး ၎င်းတို့သည် သမ္မာတရားကို မိတ်သဟာယဖွဲ့နေသည်ဟု ထင်နေဆဲဖြစ်ကာ သင်၏ စိတ်နှလုံးထဲတွင် ၎င်းတို့ကို အသိအမှတ်ပင်ပြုနေသေးပါက သင်သည် လုံးဝ စဉ်းစားဉာဏ်ကင်းမဲ့ပေသည်။ သင်သည် စကားကြီးစကားကျယ်များ ပြောဆိုသည့် ထိုသို့သောလူများ ပြောသော အယူဝါဒများနှင့်စပ်လျဉ်း၍ ပိုင်းခြားသိမြင်မှုရှိပါက ၎င်းတို့ကို သင် ငြင်းပယ်သင့်သည်။ ဤအတွက် အကြောင်းရင်းမှာ ၎င်းတို့ ပြောဆိုသမျှအားလုံးက အယူဝါဒများနှင့် အနှစ်မဲ့သော စကားများဖြစ်သောကြောင့် ဖြစ်သည်။ ယင်းမှာ အချည်းနှီးဖြစ်သည်။ ယင်းမှာ ဆာလောင်မှုကို တွန်းလှန်ရန် ကိတ်မုန့်ပုံဆွဲခြင်း သို့မဟုတ် ရေငတ်ပြေစေရန် ဆီးသီးများကို စိုက်ကြည့်နေခြင်းကဲ့သို့ ဖြစ်သည်။ ၎င်းသည် လက်တွေ့ပြဿနာများကို လုံးဝ မဖြေရှင်းနိုင်ပေ။ ၎င်းတို့သည် အယူဝါဒများစွာကို ပြောဆိုကြသော်လည်း ဤအယူဝါဒများသည် လူတို့က မိမိတို့၏ တာဝန်များကို ထမ်းဆောင်စဉ် ကြုံတွေ့ရသည့် လက်တွေ့ပြဿနာများနှင့် မကိုက်ညီသည့်အပြင် ယင်းတို့ကို လုံးဝ မဖြေရှင်းနိုင်ပေ။ ထိုအရာများကို နားထောင်ခြင်းသည် နားမထောင်ခြင်းနှင့် မခြားပေ။ ၎င်းတို့သည် ဧဝံဂေလိအလုပ်နှင့် အသင်းတော်အသက်တာတွင် ပေါ်ပေါက်လာသော ပြဿနာများအား မည်သို့ ဖြေရှင်းရမည်ကို မသိကြပေ။ အလုပ်အစီအစဉ်များအား မည်သို့ အကောင်အထည်ဖော်ရမည် သို့မဟုတ် မည်သည့်အလုပ်က ပြုပြင်ရန် သို့မဟုတ် နောက်ဆက်တွဲလုပ်ဆောင်ရန် လိုအပ်သော အပြစ်အနာအဆာများနှင့် လစ်ဟာမှုများရှိသည်ဟူသည်တို့ကို ၎င်းတို့ မသိကြပေ။ ပြီးလျှင် အခြားသူများက လွဲချော်သော အယူအဆများအား ၎င်းတို့ထံ တင်ပြသောအခါ မည်သို့ ဖြေရှင်းရမည် သို့မဟုတ် ချေပရမည်ကို ၎င်းတို့ မသိကြပေ။ ဤအရာ တစ်ခုတစ်လေကိုမျှ ၎င်းတို့ မသိကြသောကြောင့် ၎င်းတို့၏ စကားကြီးစကားကျယ်များကို နားထောင်ခြင်းသည် အချိန်ဖြုန်းခြင်းဖြစ်သည် မဟုတ်လော။ ဤသည်မှာ ၎င်းတို့ကို သင် ငြင်းပယ်သင့်သည့် အကြောင်းရင်းဖြစ်သည်။ ထို့ကြောင့် ဤလူများ ပြောဆိုသည့်အရာသည် သမ္မာတရားမဟုတ်ဘဲ အယူဝါဒများ ဖြစ်သောကြောင့် ဤစကားကြီးစကားကျယ်များကို ငြင်းပယ်သင့်သည်။ အယူဝါဒများဟူသည်မှာ အဘယ်နည်း။ အယူဝါဒများတွင် လူ့အယူအဆများ၊ စိတ်ကူးများနှင့် ကိုက်ညီသော စကားများ ပါဝင်သည်။ ဤလူများသည် ပြဿနာ၏ အနှစ်သာရကို အာရုံစိုက်လျက် သမ္မာတရား စည်းမျဉ်းများကို မိတ်သဟာယခြင်း မရှိကြပေ။ ၎င်းတို့၏ စကားများသည် နားကြားကောင်းပြီး ရှင်းလင်းကာ ယုတ္တိရှိသော နည်းလမ်းဖြင့် ဖော်ပြထားသော်လည်း ပြဿနာများကို လုံးဝ မဖြေရှင်းနိုင်ပေ။ သို့ဖြစ်လျှင် ဤစကားများသည် အယူဝါဒများ ဖြစ်သည်။ ယင်းတို့သည် မည်မျှပင် မှန်ကန်ပုံရစေကာမူ သမ္မာတရား စည်းမျဉ်းများ မဟုတ်ပေ။ အချို့လူများ၏ စကားများသည် ပေါ့တန်သည်ဟု ထင်ရနိုင်သော်လည်း ပြဿနာ၏ အခရာကို ထိနိုင်ပြီး ယင်း၏ အနှစ်သာရကို ရှင်းလင်းစွာ ရှင်းပြနိုင်သည်။ ၎င်းတို့၏ စကားများထဲမှ အချို့သည် စော်ကားမှုများလောက် နားကြားကောင်းခြင်း မရှိသော်လည်း လူတို့ လက်ခံနိုင်သော စကားများဖြစ်ပြီး လက်တွေ့ပြဿနာများကို ဖြေရှင်းနိုင်သည်။ အသေအချာပင် ဤစကားများသည် သမ္မာတရား စည်းမျဉ်းများနှင့် ကိုက်ညီပေသည်။ အချို့သော စကားများသည် နားကြားကောင်းပြီး ပညာသားပါကာ သိမ်မွေ့ပြီး နက်နဲသည်ဟု ထင်ကောင်းထင်ရနိုင်သော်လည်း လက်တွေ့ပြဿနာများကို လုံးဝ မဖြေရှင်းနိုင်ပေ။ ထိုစကားများသည် သမ္မာတရား စည်းမျဉ်းများနှင့် စိုးစဉ်းမျှ မသက်ဆိုင်သည့်အပြင် လူတို့အား လမ်းကြောင်း သို့မဟုတ် ဦးတည်ချက်ကိုလည်း မညွှန်ပြနိုင်ပေ။ ယင်းတို့သည် ဟုတ်မှန်သယောင်ရှိသော်လည်း စင်စစ်မှားနေသော အယူဝါဒများ ဖြစ်ကြသည်။ သို့ဖြစ်လျှင် ဤစကားများကို ငြင်းပယ်သင့်သည်။ ထိုသို့သောလူများကို ငြင်းပယ်ရသည့် အကြောင်းရင်းမှာ ၎င်းတို့၏ စကားကြီးစကားကျယ်များသည် သင်၏ တာဝန်ကို ထမ်းဆောင်ရန်အတွက် အသုံးပြုသင့်သည့် အချိန်ကို အလဟဿ ဖြစ်စေသောကြောင့်ဖြစ်သည်၊ သမ္မာတရားကို ရှာဖွေရန်အတွက် သင် အသုံးပြုသင့်သည့် အချိန်ကို အလဟဿဖြစ်စေသည့်အပြင် သင်၏ ကိုယ်ပိုင်ခွန်အားကို အလဟဿဖြစ်စေသောကြောင့် ဖြစ်သည်။ ထို့ကြောင့် သင်သည် ၎င်းတို့ကို ငြင်းပယ်သင့်သည်။ ၎င်းတို့ကို သင် မည်သို့ ငြင်းပယ်သင့်သနည်း။ “နှုတ်ဆက်ပါသည်”ဟု ရိုးရှင်းစွာ ပြောခြင်းဖြင့် သင်သည် ၎င်းတို့ကို ငြင်းပယ်လိုက်သည် မဟုတ်လော။ သို့မဟုတ် သင်က “မပြောနှင့်တော့၊ သင်ပြောနေသည့်အရာအားလုံးကို ကျွန်ုပ် နားလည်သည်။ ကျွန်ုပ် သင့်ကို မေးထားသည့် မေးခွန်းကို သင် မည်သည့်အချိန်တွင် ဖြေမည်နည်း။ သင် မဖြေနိုင်လျှင် ချက်ချင်း ဤနေရာမှ ထွက်သွားပြီး ကျွန်ုပ်အချိန်ကို မဖြုန်းတီးနှင့်”ဟု ပြောနိုင်သည်။ ၎င်းတို့ကို ဤနည်းဖြင့် ငြင်းပယ်ခြင်းသည် ကောင်းသလော။ (ကောင်းပါသည်။) ငါ့အဖို့ အတော်လေး ကောင်းပုံရသည်၊ သို့မဟုတ်ပါက သင်သည် ၎င်းတို့ကို အခြားမည်သို့မည်ပုံဖြင့် ငြင်းပယ်မည်နည်း။ ၎င်းတို့၏ စကားကြီးစကားကျယ်များ၊ အယူဝါဒများနှင့် ဆောင်ပုဒ်များကို ငြင်းပယ်ခြင်းသည် ဖာရိရှဲများကို ငြင်းပယ်ခြင်းကဲ့သို့ပင် ဖြစ်သည်။ ဤကဲ့သို့သောလူများသည် လက်တွေ့ မည်သည့်အရာမျှ မလုပ်ဆောင်နိုင်ကြပေ။ ၎င်းတို့၏ လူ့သဘာဝသည် စံနှုန်းမီခြင်းမရှိ၊ ၎င်းတို့၏ အစွမ်းအစသည်ညံ့ဖျင်းပြီး ၎င်းတို့သည် အခြေခံအားဖြင့် လက်တွေ့အလုပ်ကို လုပ်နိုင်စွမ်းမရှိကြပေ။ သို့သော် ၎င်းတို့သည် သင့်ကို အထင်အမြင်မှားစေရန် အဆင့်မြင့်သော အယူဝါဒများကို အသုံးပြုနေကြဆဲ ဖြစ်သည်။ သင်သည် ၎င်းတို့ကို မငြင်းပယ်ပါက သင်သည် လုံးဝ စဉ်းစားဉာဏ်ကင်းမဲ့ပေသည်။ ထိုသို့သောလူများနှင့် ကြုံရသောအခါ ၎င်းတို့ကို ငြင်းပယ်ခြင်းသည် မှန်ကန်သည်။ “နှုတ်ဆက်ပါသည်”ဟုသာ ပြောပြီး ထွက်သွားလော့။ ယင်းမှာ ဖြေရှင်းရန် အလွန်လွယ်ကူသော အရာဖြစ်သည်၊ မဟုတ်လော။ ဤသည်မှာ စကားကြီးစကားကျယ်များ ပြောဆိုသော်လည်း လက်တွေ့ မည်သည့်အရာမျှ မလုပ်ဆောင်သူများကို ဆက်ဆံရမည်ပုံ ဖြစ်သည်။ ဤကဲ့သို့သောလူများသည် အမှုအရာများကို မှန်ကန်ပြီး လေးနက်သောနည်းလမ်းဖြင့် လုပ်ဆောင်သူများ မဟုတ်ကြပေ။ ၎င်းတို့သည် အမှုအရာများကို လက်တွေ့ကျသော ပုံစံဖြင့် လုပ်ဆောင်သူများ မဟုတ်ကြပေ။ ၎င်းတို့ ပြောဆိုသည့်အရာသည် အများယုံကြည်လက်ခံနိုင်မှု ကင်းမဲ့သည်၊ မက်မောတွယ်တာထိုက်ခြင်း မရှိသည့်အပြင် ထိရောက်သော အကြံဉာဏ် သို့မဟုတ် ထိရောက်သော လမ်းကြောင်းတစ်ခုဖြစ်သည့်အလား နားထောင်ထိုက်ခြင်းလည်း မရှိပေ။ သို့ဖြစ်၍ ၎င်းတို့၏ စကားကြီးစကားကျယ်များနှင့်ပတ်သက်လာသည့်အခါ ယင်းကို ဘွင်းဘွင်းရှင်းရှင်းပင် ငြင်းပယ်လော့။ မှတ်စုရေးယူရန် မလိုအပ်သည့်အပြင် မြတ်နိုးတန်ဖိုးထားထိုက်ခြင်းလည်း မရှိပေ။ စကားကြီးစကားကျယ်များ ပြောဆိုခြင်း ကိစ္စနှင့်ပတ်သက်၍ ဆွေးနွေးခြင်းက ဤတွင် အဆုံးသတ်သည်။

နိုင်ငံရေး ဆွေးနွေးရသည်ကို နှစ်သက်ခြင်း

နောက်ထပ် သရုပ်သကန်တစ်ခုဖြစ်သည့် နိုင်ငံရေး ဆွေးနွေးခြင်းအား နှစ်သက်ခြင်းအကြောင်းကို ပြောကြစို့။ အချို့လူများသည် မိမိတို့နိုင်ငံ၏ နိုင်ငံရေးအခြေအနေ သို့မဟုတ် ကမ္ဘာလုံးဆိုင်ရာ နိုင်ငံရေးအခြေအနေအပြင် အဆင့်မြင့် နိုင်ငံရေး ပုဂ္ဂိုလ်များ၏ မူဝါဒများနှင့် ထုတ်ပြန်ချက်များ၊ ၎င်းတို့၏ အုပ်ချုပ်မှု အစီအစဉ်နှင့် နိုင်ငံရေးလမ်းစဉ်၊ မူဝါဒအမျိုးမျိုးအား ၎င်းတို့ အကောင်အထည်ဖော်သည့် လုပ်နည်းကိုင်နည်းများနှင့် နည်းလမ်းများ စသည်တို့ကို ဆွေးနွေးရန် နှစ်သက်ကြသည်။ တိုတိုပြောရလျှင် ၎င်းတို့သည် နိုင်ငံရေးနှင့်ဆက်စပ်သော အကြောင်းအရာများကို မကြာခဏ ဆွေးနွေးကြသည်။ ဤအကြောင်းအရာများသည် ရှေးခေတ် သို့မဟုတ် ခေတ်သစ်နိုင်ငံရေးနှင့်ဆက်စပ်သည်ဖြစ်စေ၊ ပြည်တွင်း သို့မဟုတ် နိုင်ငံတကာနိုင်ငံရေးနှင့် ဆက်စပ်သည်ဖြစ်စေ ၎င်းတို့သည် အခါအားလျော်စွာ ထိုအကြောင်းအရာများကို ထုတ်ဖော်ဆွေးနွေးရန် နှစ်သက်ကြသည်။ နိုင်ငံရေး ဆွေးနွေးခြင်းကို နှစ်သက်ခြင်းသည် ပင်ကိုအခြေအနေများ၊ လူ့သဘာဝ သို့မဟုတ် ဖောက်ပြန်ပျက်စီးသော စိတ်သဘောထားများအောက်တွင် အကျုံးဝင်သလော။ သင်တို့ မသိကြသည် မဟုတ်လော။ ယင်းမှာ အဘယ့်ကြောင့်ဆိုသော် ဤအကြောင်းအရာသည် အနည်းငယ် ထူးခြားသောကြောင့် ဖြစ်သည်။ ၎င်းတို့ ဆွေးနွေးရန် နှစ်သက်သည့်အရာမှာ နိုင်ငံရေးဖြစ်ပြီး သင်တို့၏ အမြင်တွင် နိုင်ငံရေးသည် အပြုသဘောဆောင်သော အရာတစ်ခုမဟုတ်ပေ။ သင်တို့က “နိုင်ငံရေး ဆွေးနွေးခြင်းကို နှစ်သက်ခြင်းသည် ပင်ကိုအခြေအနေများအတွင်းရှိ စိတ်ဝင်စားမှုနှင့် ဝါသနာတစ်ခုဖြစ်ပါက ဘုရားသခင်သည် လူတို့ကို ဤ စိတ်ဝင်စားမှုနှင့် ဝါသနာမျိုးကို ပေးခဲ့မည်မဟုတ်ပါ။ ယင်းသည် မကောင်းသော လူ့သဘာဝနှင့်ဆိုင်သည့် ကိစ္စရပ်တစ်ခုဖြစ်ပါက မကောင်းသည့်အရာ တစ်ခုမျှမလုပ်ဘဲ ယင်းကို ဆွေးနွေးရုံမျှဆွေးနွေးခြင်းအား မကောင်းသော လူ့သဘာဝအဖြစ် မသတ်မှတ်သင့်သည့်အပြင် ဖောက်ပြန်ပျက်စီးသော စိတ်သဘောထားအဆင့်သို့ပင် ရောက်ရှိဖို့ သာ၍ဖြစ်နိုင်မည် မဟုတ်ပါ။ သို့ဆိုလျှင် ယင်းကို မည်သည့်နေရာတွင် အမျိုးအစား ခွဲခြားသင့်သနည်း”ဟု တွေးကြသည်။ အဆုံးတွင် သင်တို့သည် ကောက်ချက်တစ်ခု မရနိုင်ကြပေ။ ဤသည်မှာ မမှန်ကန်သလော။ (မှန်ကန်ပါသည်။) သို့ဆိုလျှင် သင်တို့သည် ဤသို့တွေးရာတွင် မှန်ကန်ကြသလော။ အဘယ်ကြောင့် သင်တို့သည် နောက်ဆုံးတွင် ကောက်ချက်တစ်ခု မရကြသနည်း။ သင်တို့သည် မည်သည့်နေရာတွင် ပိတ်မိနေကြသနည်း။ “နိုင်ငံရေး” ဟူသော စကားလုံးနှင့်ပတ်သက်၍ သင်တို့ ပိတ်မိနေကြသည် မဟုတ်လော။ (ဟုတ်ပါသည်။) ငါက အနုပညာ၊ ဂီတ၊ အက၊ ဒီဇိုင်း သို့မဟုတ် စီးပွားရေး ဆွေးနွေးခြင်းကို နှစ်သက်ခြင်းအကြောင်း ပြောဆိုပါက ယင်းကို မည်သည့်နေရာတွင် အမျိုးအစားခွဲခြားရမည်နည်း။ (ယင်းကို ပင်ကိုအခြေအနေများအတွင်းရှိ စိတ်ဝင်စားမှုနှင့် ဝါသနာအဖြစ် အမျိုးအစားခွဲခြားရမည်ဖြစ်သည်။) ငါက သမိုင်း ဆွေးနွေးခြင်းကို နှစ်သက်ခြင်း သို့မဟုတ် အရသာရှိသော အစားအစာများ ဆွေးနွေးခြင်းကို နှစ်သက်ခြင်းအကြောင်း ဖော်ပြပါက ယင်းကို မည်သည့်နေရာတွင် အမျိုးအစားခွဲခြားသင့်သနည်း။ (ပင်ကိုအခြေအနေများဖြစ်သည်။) တစ်စုံတစ်ဦးက တစ်စုံတစ်ရာ ဆွေးနွေးရန် နှစ်သက်သည်၊ တစ်စုံတစ်ခုကို သုတေသနလုပ်ရန် နှစ်သက်သည် သို့မဟုတ် တစ်စုံတစ်ရာတွင်တော်သည်ဟု ဆိုသောအခါ ၎င်းက ထိုနယ်ပယ်ကို နှစ်သက်ပြီး စိတ်ဝင်စားမှုရှိသည်ဟု ဆိုလိုပေသည်။ သို့ဖြစ်၍ ယင်းကို ပင်ကိုအခြေအနေများအတွင်းရှိ စိတ်ဝင်စားမှုနှင့် ဝါသနာအဖြစ် အမျိုးအစားခွဲခြားသည်။ သို့သော် ဤကိစ္စတွင် ဤလူများ ဆွေးနွေးရန် နှစ်သက်သည့် အကြောင်းအရာမှာ နိုင်ငံရေးဖြစ်သောကြောင့် သင်တို့သည် ဤနည်းဖြင့် ထိုအရာကို အမျိုးအစားမခွဲခြားဝံ့ကြပေ။ အဘယ်ကြောင့် သင်တို့သည် ထိုအရာကို ဤနည်းဖြင့် အမျိုးအစားမခွဲခြားဝံ့ကြသနည်း။ အဘယ်ကြောင့်ဆိုသော် နိုင်ငံရေးသည် အလွန် အထိမခံသော အကြောင်းအရာဖြစ်ပြီး နိုင်ငံရေးသည် အထူးသဖြင့် အပြုသဘောဆောင်သော အရာတစ်ခု မဟုတ်သောကြောင့် ဖြစ်သည်၊ မှန်သလော။ (မှန်ပါသည်။) နိုင်ငံရေးသည် အထူးသဖြင့် အပြုသဘောဆောင်သော အရာတစ်ခု မဟုတ်သော်လည်း ယခုတင် ဖော်ပြခဲ့သည့်အတိုင်း နိုင်ငံရေး ဆွေးနွေးခြင်းကို နှစ်သက်ခြင်းတွင်ရှိသည့် လုပ်ရပ်မှာ ဆွေးနွေးခြင်းဖြစ်သည်။ ထို့ကြောင့် ယင်းကို ပင်ကိုအခြေအနေများအတွင်းရှိ စိတ်ဝင်စားမှုနှင့် ဝါသနာအဖြစ် အမျိုးအစားခွဲခြားသင့်သည်။ ထိုသို့သောလူတစ်ဦး၏ မွေးရာပါ စိတ်ဝင်စားမှုနှင့် ဝါသနာမှာ နိုင်ငံရေးကို လိုက်စားရန်နှင့် ဆွေးနွေးရန် အတိုင်းအတာတစ်ခုအထိ နှစ်သက်ခြင်းဖြစ်သည်။ သို့သော် ၎င်းတို့သည် နိုင်ငံရေးတွင် ပါဝင်ကြသလော။ ငါတို့သည် ထိုအရာထိ မဆွေးနွေးရသေးပေ။ ယခုအခါတွင်မူ ငါတို့သည် ဆွေးနွေးခြင်းနှင့်ဆိုင်သည့် လုပ်ရပ်ကိုသာ ငါတို့၏ အာရုံစိုက်မှုကို ကန့်သတ်ထားသည်။ သို့ဖြစ်၍ ယင်းကို ပင်ကိုအခြေအနေများအတွင်းရှိ စိတ်ဝင်စားမှုနှင့် ဝါသနာအဖြစ်သာ အမျိုးအစားခွဲခြား၍ရနိုင်သည်။ သင်တို့ ယခု နားလည်ပြီလော။ (နားလည်ပါသည်။) ဤသို့ပြောခြင်းသည် ဓမ္မဓိဋ္ဌာန်ကျသည်၊ ထိုအရာသည် အဖြစ်မှန်တစ်ခုဖြစ်သည်၊ မဟုတ်လော။ (ဟုတ်ပါသည်။) ဥပမာအားဖြင့် တစ်စုံတစ်ဦးသည် ရှေးခေတ် ဧကရာဇ်များအကြောင်း ဆွေးနွေးရသည်ကို နှစ်သက်ပြီး အချို့သော ဧကရာဇ်များက ၎င်းတို့၏ အမတ်များနှင့် သာမန်ပြည်သူများအား မည်သို့ ဆက်ဆံခဲ့သည်၊ အချို့သော အုပ်စိုးသူများသည် မည်သို့ ဇွဲလုံ့လဖြင့် အုပ်ချုပ်ပြီး ပြည်သူကို ဂရုစိုက်ခဲ့သည်ဟူသည်နှင့် ၎င်းတို့၏ အုပ်ချုပ်မှုအတောအတွင်းတွင် နိုင်ငံ၏ ကောက်ပဲသီးနှံ သိုလှောင်မှုများ မည်သို့ လုံလောက်ခဲ့ပြီး လူထု၏ လူနေမှုအဆင့်အတန်း မည်သည့်အဆင့်သို့ ရောက်ရှိခဲ့သည်ဟူသည်တို့အား မကြာခဏ ပြောဆိုဆွေးနွေးသည်ဟု ဆိုကြပါစို့။ ၎င်းတို့သည် မည်သည့် ဧကရာဇ်များက အာဏာရှင်များဖြစ်ခဲ့ပြီး ဤဧကရာဇ်များသည် ၎င်းတို့၏ နန်းတော်များတွင် လွန်ကဲသော စားသောက်ပွဲများနှင့် ကာမဂုဏ်လိုက်စားခြင်းတို့တွင် မွေ့လျော်ခံစားကာ ကြီးမားသော စည်းစိမ်ဖြင့် နေထိုင်နေစဉ် ၎င်းတို့၏ အုပ်ချုပ်မှုအောက်ရှိ ပြည်သူများက မည်သို့ ဆင်းရဲဒုက္ခရောက်ခဲ့သည်ဟူသည်တို့ကိုလည်း ပြောဆိုဆွေးနွေးကြသည်။ ထို့နောက် ၎င်းတို့သည် မည်သူက ကောင်းစွာလုပ်ဆောင်သည်၊ မည်သူက မလုပ်ဆောင်သည် စသည်တို့ကို ပြောဆိုလျက် ခေတ်ပြိုင် နိုင်ငံရေးသမားများ၏ ပြဿနာများကို ဆက်လက်ဆွေးနွေးကြသည်။ ၎င်းတို့သည် ဤအရာများကို ဆွေးနွေးရန်သာ နှစ်သက်ကြသည်။ တစ်နည်းအားဖြင့် ဤလူသည် ပင်ကိုအားဖြင့် ဤအကြောင်းအရာမျိုးနှင့် ကိစ္စရပ်မျိုးများကို အတော်အတန် စိတ်ဝင်စားသည်။ ၎င်းတို့၏ နေ့စဉ်ဘဝတွင် ၎င်းတို့၏ အပန်းဖြေခြင်းနှင့် မိမိကိုယ်ကို ဖျော်ဖြေခြင်းနည်းလမ်းမှာ ဤနိုင်ငံရေးကိစ္စများကို ဆွေးနွေးခြင်းဖြစ်ပြီး ယင်းကို အချိန်ဖြုန်းသည့် နည်းလမ်းတစ်ခုအဖြစ် အသုံးပြုသည်။ ဤသည်မှာ ၎င်းတို့ ဘဝ၏ အစိတ်အပိုင်းတစ်ခုဖြစ်သည်။ ၎င်းတို့သည် နိုင်ငံရေး ဆွေးနွေးခြင်းကိုသာ နှစ်သက်ပါက ယင်းသည် စိတ်ဝင်စားမှုနှင့် ဝါသနာတစ်ခုသာ ဖြစ်သည်။ ဤသည်မှာ ၎င်းတို့၏ လူ့သဘာဝနှင့် သက်ဆိုင်သလော။ နိုင်ငံရေး ဆွေးနွေးခြင်းအား ၎င်းတို့ နှစ်သက်မှုကိုသာ သင် ကြည့်ပါက ၎င်းတို့၏ ကိုယ်ကျင့်စရိုက်က မည်သို့ရှိသည်ကို သင် မပြောနိုင်ပေ။ အဘယ်ကြောင့်ဆိုသော် နိုင်ငံရေးအပေါ် ၎င်းတို့၏ သဘောထားနှင့် အမြင်ရှုထောင့်များက မည်သို့ရှိသည်ကို သင် မမြင်နိုင်သောကြောင့် ဖြစ်သည်။ ၎င်းတို့သည် ထိုသို့သော အကြောင်းအရာများကို ဆွေးနွေးခြင်းအား ရိုးရှင်းစွာ နှစ်သက်ကြပြီး ဤကိစ္စရပ်များကို စိတ်ဝင်စားကြသည်၊ ဤအရာတွင် ကျင့်ကြံပြုမူခြင်းအတွက် စည်းမျဉ်းများ မပါဝင်ပေ။ တစ်စုံတစ်ဦးသည် နိုင်ငံရေး ဆွေးနွေးခြင်းအား ရိုးရှင်းစွာ နှစ်သက်ပြီး ၎င်းတို့၏ နေ့စဉ်ဘဝတွင် ယင်းကို အပန်းဖြေစရာ အကြောင်းအရာအဖြစ်၊ နှုတ်ပြောစကား အကြောင်းအရာအဖြစ်၊ သို့မဟုတ် အခြားသူများနှင့် ထိတွေ့ဆက်ဆံပြီး အမှုအရာများကို ကိုင်တွယ်ဖြေရှင်းသည့်အခါ ဆွေးနွေးမှု၏ အဓိကအကြောင်းအရာအဖြစ် မကြာခဏ သဘောထားပါက ယင်းသည် စိတ်ဝင်စားမှုနှင့် ဝါသနာတစ်ခုဖြစ်ပြီး ထိုသူ၏ လူ့သဘာဝနှင့် မသက်ဆိုင်ပေ။ ဤစိတ်ဝင်စားမှုနှင့် ဝါသနာရှိသောလူများသည် အခြားဝါသနာများရှိသည့် သူများနှင့် အတူတူပင် ဖြစ်သည်။ ၎င်းတို့ တန်းတူရည်တူဖြစ်သည်။ ဤလူကို နိုင်ငံရေး ဆွေးနွေးရန် နှစ်သက်သောကြောင့် ရည်မှန်းချက်ကြီးသူ၊ မကောင်းသော လူ့သဘာဝရှိသူ သို့မဟုတ် ယုတ်ညံ့သော အကျင့်စရိုက်ရှိသူအဖြစ် စရိုက်လက္ခဏာ သရုပ်ဖော်၍မရပေ။ ဘုရားသခင်ကို ယုံကြည်သူများသည် နိုင်ငံရေးတွင် မပါဝင်သော်လည်း နိုင်ငံရေးကိုယ်တိုင်နှင့် ပတ်သက်လာသည့်အခါ လူတိုင်းက ထိုနိုင်ငံရေးတွင် ပါဝင်ပိုင်ခွင့်ရှိသည်။ နိုင်ငံရေးသည် အပြုသဘောဆောင်သော အရာတစ်ခုမဟုတ်သော်လည်း အပျက်သဘောဆောင်သည်ဟုလည်း မဆိုနိုင်ပေ။ ယင်းသည် လူ့အဖွဲ့အစည်းဆိုရာ ဖွံ့ဖြိုးတိုးတက်မှု ဖြစ်စဉ်တွင် မလွဲမသွေ တည်ရှိနေသည့် အရာတစ်ခုသာ ဖြစ်သည်။ ထို့ကြောင့် နိုင်ငံရေး ဆွေးနွေးခြင်းကို နှစ်သက်ရုံမျှနှစ်သက်ခြင်းသည် လူတစ်ဦး၏ ကိုယ်ကျင့်စရိုက် မည်သို့ရှိသည်ကို မညွှန်ပြပေ။ ယင်းသည် အကကို နှစ်သက်သော လူတစ်ဦးကဲ့သို့ပင်ဖြစ်သည်။ သင်သည် ဤလူက သွေဖည်သည် သို့မဟုတ် လုပ်သင့်လုပ်ထိုက်သော အလုပ်တာဝန်များကို ပါဝင်လုပ်ဆောင်ခြင်းမရှိဟု ပြော၍မရပေ။ တစ်စုံတစ်ဦးသည် အီလက်ထရောနစ် ထုတ်ကုန်များကို နှစ်သက်ပါက ဤလူသည် ကြီးမားသော အမှုအရာများကို လုပ်ဆောင်နိုင်စွမ်းရှိသည် သို့မဟုတ် အပြုသဘောဆောင်သော ပုဂ္ဂိုလ်ဖြစ်သည်ဟုလည်း မဆိုနိုင်ပေ။ ထိုသို့သော အကဲဖြတ်မှုမျိုးသည် မှန်ကန်မည်လော။ (မှန်ကန်မည် မဟုတ်ပါ။) သို့ဆိုလျှင် ဤအရာကို မည်သို့ အကဲဖြတ်သင့်သနည်း။ ယင်းသည် သင်၏ စိတ်ဝင်စားမှုများနှင့် ဝါသနာများဖြင့် သင် မည်သည့်အရာ လုပ်ဆောင်သည်ဟူသည့်အပေါ် မူတည်သည်။ သင်သည် တရားမျှတသော အကြောင်းတရားတစ်ခုကို ပါဝင်လုပ်ဆောင်ပါက သင်၏ စိတ်ဝင်စားမှုများနှင့် ဝါသနာများသည် အကျိုးရှိသော စံတန်ဖိုးကို ဖန်တီးနိုင်သည်။ သင်သည် အပျက်သဘောဆောင်သော အရာများ၊ လူတို့ကို ထိခိုက်စေပြီး ၎င်းတို့၏ အကျိုးစီးပွားကို ပျက်စီးစေသော အရာများအား လုပ်ဆောင်ရန် သင်၏ စိတ်ဝင်စားမှုများနှင့် ဝါသနာများကို အသုံးပြုပါက သင်၏ စိတ်ဝင်စားမှုများနှင့် ဝါသနာများသည် အပျက်သဘောဆောင်သည်ဟု မဆိုနိုင်သေးပေ၊ ထိုအစား သင်၏ လူ့သဘာဝက မကောင်းသည့်အပြင် သင် လျှောက်လှမ်းသော လမ်းကြောင်း မှားယွင်းသည်ဟု ဆိုလိုပေသည်။ သင်သည် မကောင်းသောအရာများကို လုပ်ဆောင်ရန် သင်၏ စိတ်ဝင်စားမှုများနှင့် ဝါသနာများကို အသုံးပြုကောင်းပြုနိုင်သော်လည်း သင်၏ စိတ်ဝင်စားမှုများ၊ ဝါသနာများ၊ အားသာချက်များနှင့် ဆက်စပ်သော လုပ်ငန်းပိုင်းဆိုင်ရာ ကျွမ်းကျင်မှုများ၊ နည်းပညာဆိုင်ရာ ကျွမ်းကျင်မှုများနှင့် အသိပညာတို့သည် ယင်းတို့ကိုယ်၌က အပျက်သဘောဆောင်ခြင်း မရှိပေ။ သင့်အနေဖြင့် မည်သည့် စိတ်ဝင်စားမှုများနှင့် ဝါသနာများ ရှိသည်ဖြစ်စေ ယင်းတို့သည် သင် အသုံးပြုရန်အတွက် ဖြစ်သည်။ သင်သည် လမ်းကြောင်းမှန်ကို လျှောက်လှမ်းပါက သင်၏ စိတ်ဝင်စားမှုများနှင့် ဝါသနာများဖြင့် သင် လုပ်ဆောင်သည့်အရာသည် တရားမျှတပေသည်။ သင်သည် လမ်းကြောင်းမှန်ကို မလျှောက်လှမ်းပါက သင်၏ စိတ်ဝင်စားမှုများနှင့် ဝါသနာများကို အသုံးပြု၍ သင် လုပ်ဆောင်သည့်အရာသည် တရားမျှတခြင်းမရှိဘဲ ဆိုးယုတ်ပေသည်။ ဥပမာအားဖြင့် ကွန်ပျူတာသည် စက်တစ်ခုမျှသာဖြစ်သည်။ ယင်းသည် နည်းပညာဆိုင်ရာ ကိရိယာတစ်ခုဖြစ်သည်။ သင်သည် ကွန်ပျူတာကို စုဝေးပွဲများ၊ တရားဒေသနာများနှင့် ဧဝံဂေလိတရား ဟောပြောခြင်းအတွက် အသုံးပြုနိုင်သော်လည်း တစ်ချိန်တည်းတွင်ပင် မကောင်းသောလူများနှင့် ဆိုးယုတ်သောလူများစွာသည်လည်း ဆိုးယုတ်သောအရာများကို လုပ်ဆောင်ရန် ကွန်ပျူတာများကို အသုံးပြုနိုင်ပေသည်။ သို့ဖြစ်၍ ကွန်ပျူတာကို တရားမျှတသော အကြောင်းတရားတစ်ခုကို ပါဝင်လုပ်ဆောင်ရန် အသုံးပြုသောအခါ ကွန်ပျူတာကိုယ်၌က တရားမျှတသည်ဟု သင် ဆို၍မရပေ။ ထိုနည်းတူစွာ ဆိုးယုတ်သော အမှုအရာများ လုပ်ဆောင်ရန် ကွန်ပျူတာကို အသုံးပြုသောအခါ ကွန်ပျူတာကိုယ်၌က ဆိုးယုတ်သည်ဟု သင် ဆို၍မရပေ။ သင် နားလည်ပြီလော။ (နားလည်ပါသည်။) ထိုနည်းတူစွာ နိုင်ငံရေး ဆွေးနွေးရန် နှစ်သက်သောလူများအတွက် နိုင်ငံရေး ဆွေးနွေးခြင်းကို နှစ်သက်ခြင်းနှင့်ဆိုင်သည့် ဤသရုပ်သကန်သည် စိတ်ဝင်စားမှုနှင့် ဝါသနာတစ်ခုဖြစ်သည်။ ယင်းသည် ၎င်းတို့၏ လူ့သဘာဝ အနှစ်သာရ၏ ကိစ္စရပ်များနှင့် မသက်ဆိုင်ပေ။ ထို့အပြင် နိုင်ငံရေး ဆွေးနွေးရန် နှစ်သက်သူများသည် နိုင်ငံရေး အကြောင်းအရာများကို နှစ်သက်ကြသည်။ ၎င်းတို့သည် အမှားအမှန် ကိစ္စရပ်များကို ဆွေးနွေးရန်နှင့် နိုင်ငံရေးဆိုင်ရာ အမြင်ရှုထောင့်များနှင့် ဆက်စပ်သည့် အချို့သော အကြောင်းအရာများအပေါ် အခြားသူများနှင့် ငြင်းခုံရန် အမြဲ နှစ်သက်ကြသည်။ အချို့သည် ကျော်ကြားသူများ၊ ကြီးမြတ်သော ပုဂ္ဂိုလ်များနှင့် ဆက်စပ်သော အကြောင်းအရာများကို အထူးသဖြင့် စိတ်ဝင်စားကြစဉ်တွင် အချို့သည် လူ့အဖွဲ့အစည်း၏ အမှောင်ဘက်ခြမ်းများကို ဖော်ထုတ်သည့် အကြောင်းအရာများကို အထူးသဖြင့် စိတ်ဝင်စားကြသည်။ သို့သော် မည်သို့ပင်ဖြစ်စေ နိုင်ငံရေး ဆွေးနွေးရန် နှစ်သက်သူများသည် သမ္မာတရားကို မပိုင်ဆိုင်ကြသည့်အပြင် ဘုရားသခင်သည် ၎င်းတို့၏ စိတ်နှလုံးများတွင် နေရာမရှိပေ။ ဤသည်မှာ လုံးဝ သေချာသည်။ ကောင်းပေပြီ၊ နိုင်ငံရေး ဆွေးနွေးခြင်းကို နှစ်သက်ခြင်း ကိစ္စနှင့်ပတ်သက်၍ ငါတို့၏ ဆွေးနွေးမှုမှာ ထိုမျှသာ ဖြစ်သည်။

နိုင်ငံရေးအကြောင်း ဆွေးနွေးပြောဆိုခြင်းကို နှစ်သက်ခြင်း

နိုင်ငံရေးအကြောင်း ဆွေးနွေးပြောဆိုခြင်းကို နှစ်သက်ခြင်းသည် အချို့သောလူများ၏ စိတ်ဝင်စားမှုနှင့် ဝါသနာတစ်ခု ဖြစ်သည်။ ဆက်လက်၍၊ ဤဆွေးနွေးမှုကို နောက်တစ်ဆင့်တိုးပြီး နိုင်ငံရေးတွင် ပါဝင်ရခြင်းကို နှစ်သက်ခြင်းအကြောင်း ပြောဆိုကြစို့။ နိုင်ငံရေးတွင် ပါဝင်ရခြင်းကို နှစ်သက်ခြင်းသည် နိုင်ငံရေးအကြောင်း ဆွေးနွေးပြောဆိုခြင်းကို နှစ်သက်ခြင်းနှင့် မတူပေ။ ယင်းတွင် လုပ်ဆောင်ချက် ပါဝင်သည်။ နိုင်ငံရေးတွင် ပါဝင်ရခြင်းကို နှစ်သက်ခြင်းသည် ညစာစားပြီးချိန် စကားစမြည်ပြောဆိုသည့် အကြောင်းအရာတစ်မျိုး သို့မဟုတ် ဖျော်ဖြေမှုတစ်မျိုးမျှသာ မဟုတ်သည့်အပြင် စိတ်ဝင်စားမှုများနှင့် ဝါသနာများ သို့မဟုတ် နိုင်ငံရေးကို ဂရုစိုက်ခြင်းအဆင့်တွင်သာ ရှိမနေပေ။ ထို့ထက် ယင်းသည် လူတစ်ဦး လျှောက်လှမ်းသည့် လမ်းကြောင်းနှင့် သက်ဆိုင်သည်။ သို့ဆိုလျှင် နိုင်ငံရေးတွင် ပါဝင်ရခြင်းကို နှစ်သက်သူတို့သည် မည်သည့်လမ်းကြောင်းကို လျှောက်လှမ်းကြသနည်း။ ဤသည်မှာ ၎င်းတို့၏ လူ့သဘောဝနှင့် သက်ဆိုင်သလော။ (သက်ဆိုင်ပါသည်။) သို့ဖြစ်လျှင် နိုင်ငံရေးတွင် ပါဝင်ရခြင်းကို နှစ်သက်ခြင်းအား မည်သည့်အရာအဖြစ် အမျိုးအစားခွဲခြားသင့်သနည်း။ ဤသည်မှာ သင်တို့အားလုံးအတွက် ခက်ခဲသော မေးခွန်းတစ်ခုဖြစ်သည်။ သင်တို့သည် ဤအရာကို ထွင်းဖောက်မမြင်နိုင်ကြပေ။ သို့ဆိုလျှင် ဤအကြောင်းကို မိတ်သဟာယဖွဲ့ကြစို့။ လူ့အလွှာပေါင်းစုံတွင် နိုင်ငံရေးအကြောင်း ဆွေးနွေးပြောဆိုခြင်းကို နှစ်သက်သောလူများ ရှိကြသည်။ သင်မြင်သည့်အတိုင်း လယ်သမားများသည် လူ့အဖွဲ့အစည်း၏ အောက်ခြေအလွှာတွင် နေထိုင်ကြသော်လည်း ၎င်းတို့ထဲမှ အချို့သည် နိုင်ငံရေး၏ အထက်တန်းလွှာများနှင့် သက်ဆိုင်သော ကိစ္စရပ်များအကြောင်း များစွာသိရှိကြပြီး နိုင်ငံရေးနှင့် သက်ဆိုင်သော ရှုထောင့်အချို့ကို ဖော်ပြနိုင်ကြသည်။ စီးပွားရေးလုပ်ငန်းနှင့် စီးပွားရေးရာများတွင် ပါဝင်လုပ်ကိုင်သူများသည်လည်း နိုင်ငံရေးအကြောင်း ဆွေးနွေးကြပြီး အနုပညာနှင့် ပညာရေးနယ်ပယ်တွင်ရှိသည့် သူများပင်လျှင် နိုင်ငံရေးအကြောင်း ဆွေးနွေးကြသည်။ ဆိုလိုသည်မှာ နယ်ပယ်မျိုးစုံတွင် နိုင်ငံရေးအကြောင်း ဆွေးနွေးပြောဆိုခြင်းကို နှစ်သက်ပြီး နိုင်ငံရေးအကြောင်းအရာများကို စိတ်ဝင်စားသောသူများ ရှိကြသည်။ လူတစ်ဦးသည် မည်သည့်နယ်ပယ်တွင် ပါဝင်သည်ဖြစ်စေ နိုင်ငံရေးအကြောင်း ဆွေးနွေးပြောဆိုခြင်းကို ၎င်းတို့ နှစ်သက်ပါက ယင်းမှာ ၎င်းတို့တွင် နိုင်ငံရေးကို စိတ်ပါဝင်စားမှုတစ်ခု ရှိသောကြောင့် လုံးလုံး ဖြစ်ပေသည်။ ဤစိတ်ဝင်စားမှုသည် ၎င်းတို့၏ ပင်ကိုအစွမ်းအစနှင့်လည်းကောင်း၊ ၎င်းတို့၏ ရှုထောင့်အမြင် မြင့်မားမှုနှင့်လည်းကောင်း ဆက်စပ်မှုတစ်ခုခု ရှိသည်။ ၎င်းတို့သည် နိုင်ငံရေးအာဏာ၏ နယ်ပယ်အတွင်းရှိ ကိစ္စရပ်များကို သဘောပေါက်နိုင်ကြသောကြောင့် အခါအားလျော်စွာ မိမိတို့၏ ကိုယ်ပိုင်ရှုထောင့်များကို ဖော်ပြကြသည်။ ၎င်းတို့၏ သရုပ်သကန်များသည် မွေးရာပါ အခြေအနေများအတွင်းရှိ စိတ်ဝင်စားမှုနှင့် ဝါသနာအဆင့်တွင် ရှိနေသည်။ သို့သော် နိုင်ငံရေးတွင် ပါဝင်ခြင်းဆိုသည်မှာ အတွေးအမြင်အဆင့်တွင်ရှိသည့် ဤစိတ်ဝင်စားမှုနှင့် ဝါသနာကို ကျေနပ်နေခြင်းအား မဆိုလိုပေ။ ထို့ထက် ယင်းသည် မိမိ၏ မူလနယ်ပယ်ကို စွန့်လွှတ်ပြီး နိုင်ငံရေးအလုပ်တွင် ပါဝင်ရန် ရွေးချယ်ခြင်း၊ နိုင်ငံရေးစင်မြင့်ပေါ်သို့ တက်ခြင်းနှင့် နိုင်ငံရေးသမားများနှင့် ပေါင်းသင်းဆက်ဆံခြင်းတို့ကို ဆိုလိုသည်။ သို့ဆိုလျှင် ထိုသို့သောလူများနှင့် ပတ်သက်၍ ပြဿနာမှာ အဘယ်နည်း။ နိုင်ငံရေးတွင် ပါဝင်ရခြင်းကို နှစ်သက်သော ဤလူစားမျိုးသည် ထုံးစံအတိုင်း နိုင်ငံရေးအကြောင်း များများစားစား မဆွေးနွေးတတ်ပေ။ သို့သော် မည်သည့် အသက်မွေးဝမ်းကျောင်းအလုပ်ကို ၎င်းတို့ ရွေးချယ်သည်ဖြစ်စေ နိုင်ငံရေးနှင့် မဆက်စပ်သောအလုပ်ကို ၎င်းတို့ ပါဝင်လုပ်ကိုင်နေသရွေ့ ၎င်းတို့သည် ထိုအလုပ်ကို စိတ်မဝင်စားသည့်အပြင် မိမိတို့၏ အလားအလာများက မျှော်လင့်အားရဖွယ်မရှိဟု ခံစားရသည်။ သို့သော် နိုင်ငံရေးတွင် ပါဝင်ခြင်းအကြောင်း ပါလာသောအခါ့၊ ၎င်းတို့၏ မျက်လုံးများက လိုအင်ဆန္ဒဖြင့် လင်းလက်သွားပြီး ၎င်းတို့၏ စိတ်ဝင်စားမှုက နိုးကြွလာသည်။ တစ်စုံတစ်ဦးက မြို့တော်ဝန်၊ အုပ်ချုပ်ရေးမှူး၊ လွှတ်တော်အမတ် သို့မဟုတ် သမ္မတရာထူးအတွက် ယှဉ်ပြိုင်နေသည်ဟု ၎င်းတို့ ကြားသောအခါ မိမိတို့၏ စိတ်နှလုံးထဲတွင် ဆုံးရှုံးသည့်ခံစားချက်တစ်ခု ခံစားရပြီး မိမိတို့ကိုယ်တိုင် ပါဝင်ရန် နည်းလမ်းများကို ဦးနှောက်ခြောက်အောင် စဉ်းစားကြသည်။ ၎င်းတို့သည် မည်သည့်လူစားမျိုး ဖြစ်သနည်း။ ၎င်းတို့သည် အာဏာအတွက် အလွန်ကြီးမားသော လိုအင်ဆန္ဒရှိသည့် လူစားမျိုး မဟုတ်လော။ (ဟုတ်ပါသည်။) သို့ဆိုလျှင် ဤလူစားမျိုးသည် မိမိ၏ လူ့သဘောဝအတွင်း၌ ပုံမှန်ထက်ပိုသောအရာ မည်သည့်အရာရှိသနည်း။ ၎င်းတို့သည် ငွေကို အလွန်အမင်း စွဲလမ်းသလော သို့မဟုတ် အာဏာကို အလွန်အမင်း စွဲလမ်းသလော။ (၎င်းတို့က အာဏာကို အလွန်အမင်း စွဲလမ်းပါသည်။) ၎င်းတို့သည် အာဏာကို မိမိတို့၏ တကယ့်အသက်ကဲ့သို့ ရှုမြင်လျက်၊ မိမိတို့၏ တစ်သက်တာလုံး လိုက်စားရမည့် ပန်းတိုင်တစ်ခုအဖြစ် မှတ်ယူရင်း အရာအားလုံး၏ အထက်တွင်ရှိသည်ဟု ရှုမြင်ကြသည်။ သို့ဆိုလျှင် ၎င်းတို့သည် အတိအကျအားဖြင့် မည်သည့်လူစားမျိုး ဖြစ်သနည်း။ ၎င်းတို့သည် မိမိတို့၏ လူ့သဘာဝတွင် သာမန်လူများ မရှိသည့် ပုံမှန်ထက်ပိုသောအရာ မည်သည့်အရာရှိသနည်း။ (ရည်မှန်းချက်နှင့် လိုအင်ဆန္ဒ ဖြစ်ပါသည်။) ၎င်းတို့အနေဖြင့် မည်သည့်အရာကို လုပ်ဆောင်ရန် ရည်မှန်းချက်နှင့် လိုအင်ဆန္ဒ ရှိကြသနည်း။ (အာဏာကို ကိုင်စွဲရန် ဖြစ်ပါသည်။) အာဏာကိုင်စွဲခြင်းက ၎င်းတို့ကို ဆောင်ကြဉ်းပေးသည့် တိုက်ရိုက်အကျဆုံးသော အကျိုးကျေးဇူးမှာ အဘယ်နည်း။ (အဆင့်အတန်းရရှိခြင်းနှင့် အခြားသူများ၏ အထင်ကြီးလေးစားမှုကို ခံရခြင်း ဖြစ်ပါသည်။) ထိုအရာများသည် အရေးပါသော အကျိုးကျေးဇူးမဟုတ်ဘဲ သာမည ဖြစ်သည်။ (၎င်းတို့သည် လူများကို ထိန်းချုပ်လိုပါသည်။) ယင်းမှာ နီးစပ်ပေသည်။ လူတစ်ဦးသည် ရာထူးကိုင်စွဲခြင်းကို နှစ်သက်သော်လည်း သူကိုင်စွဲထားသော ရာထူးသည် အနှစ်မဲ့သော ဂုဏ်ပုဒ်တစ်ခုမျှသာဖြစ်ကာ သူ၏ လက်အောက်တွင် လက်အောက်ငယ်သား တစ်ဦးတစ်ယောက်မျှ မရှိပါက ဤသည်ကို အာဏာရှိခြင်းအဖြစ် မှတ်ယူ၍ရနိုင်သလော။ (မရနိုင်ပါ။) ဤသည်ကို အာဏာရှိခြင်းအဖြစ် မှတ်ယူ၍မရနိုင်ပေ။ ၎င်းတို့တွင် အထူးအခွင့်အရေးများ မရှိသည့်အပြင် ရာထူးကိုင်စွဲခြင်း၏ မည်သည့်အကျိုးကျေးဇူးကိုမျှ မခံစားရပေ။ ၎င်းတို့၏ အမြင်တွင် ထိုသို့သော ရာထူးတစ်ခုကို ကိုင်စွဲခြင်းသည် တကယ့် တန်ဖိုးတစ်ခုတလေ ရှိသလော။ (မရှိပါ။) သို့ဖြစ်၍ ဤလူစားမျိုးတွင် အခြားသူများ၌ မရှိသော အရာတစ်ခုရှိသည်၊ ယင်းမှာ အာဏာအတွက် အလွန့်အလွန် ပြင်းထန်သော ရည်မှန်းချက်နှင့် လိုအင်ဆန္ဒ ဖြစ်သည်။ ၎င်းတို့တွင် ဤရည်မှန်းချက်နှင့် လိုအင်ဆန္ဒမျိုးရှိသောကြောင့် ၎င်းတို့ စွမ်းဆောင်ရရှိလိုသော ပန်းတိုင်သည် အခြားသူများ၏ အထင်ကြီးလေးစားခြင်း၊ ပုဂ္ဂိုလ်ရေးကိုးကွယ်ခြင်း သို့မဟုတ် မနာလိုအားကျခြင်းကို ခံရရုံမျှလောက် ရိုးရှင်းသော အရာတစ်ခုမဟုတ်ဘဲ ထိုအစား ၎င်းတို့သည် ရာထူးကိုင်စွဲရန်၊ အဆုံးအဖြတ်ပေးရန်နှင့် အခြားသူများကို ဦးဆောင်ရန် ဆန္ဒရှိကြသည်။ ၎င်းတို့တွင် ဤရည်မှန်းချက်နှင့် လိုအင်ဆန္ဒရှိသည်၊ ၎င်းတို့တွင် အဆင့်အတန်းမရှိပါက မိမိတို့၏ ရည်မှန်းချက်ပန်းတိုင်ကို စွမ်းဆောင်ရရှိနိုင်သလော။ တစ်ဦးတလေက ၎င်းတို့စကားကို နားထောင်လိမ့်မည်လော။ လုံးဝနားထောင်လိမ့်မည် မဟုတ်ပေ။ ထို့ကြောင့် ၎င်းတို့သည် အဆင့်အတန်းရရှိရန် စိတ်ပိုင်းဖြတ်ထားကြသည်။ ၎င်းတို့တွင် အဆင့်အတန်းရှိသည်နှင့်တစ်ပြိုင်နက် ၎င်းတို့စကားပြောသောအခါ နားထောင်မည့်သူများ ရှိလိမ့်မည်ဖြစ်ပြီး အခြားသူများအား တစ်စုံတစ်ခုလုပ်ရန် တောင်းဆိုသောအခါ နာခံပြီး လိုက်နာမည့်သူများ ရှိလိမ့်မည်ဖြစ်သည်။ ထိုအခါ ၎င်းတို့၏ ရည်မှန်းချက်နှင့် လိုအင်ဆန္ဒ၊ ၎င်းတို့ ပြီးမြောက်လိုသည့်အရာသည် လက်တွေ့ဖြစ်လာနိုင်ပေသည်။ နိုင်ငံရေးတွင် ပါဝင်ရခြင်းကို နှစ်သက်သူများအား မြင့်မြတ်ပြီး ရည်မှန်းချက်ကြီးသူများအဖြစ် ကောင်းမွန်သော ဝေါဟာရများဖြင့် ဖော်ပြကောင်းဖော်ပြနိုင်သော်လည်း မကွယ်မထောင့်ပြောရလျှင်၊ ၎င်းတို့သည် ရာထူးကိုင်စွဲခြင်းကို စွဲလမ်းကြပေသည်။ ၎င်းတို့သည် ရာထူးကိုင်စွဲခြင်းကို တကယ် နှစ်သက်ကြသည်။ ၎င်းတို့ ရာထူးမကိုင်စွဲသောအခါ အဆုံးအဖြတ်မပေးနိုင်သည့်အပြင် ဦးဆောင်ရန် လက်အောက်ငယ်သား အနည်းငယ် မရှိသောကြောင့် စိတ်ဓာတ်ကျပြီး ဘဝသည် မျှော်လင့်အားရဖွယ်မရှိဟု ခံစားရသည်။ သို့သော် ၎င်းတို့ ရာထူးကိုင်စွဲရသည်နှင့်တစ်ပြိုင်နက် စကားပြောသောအခါ နားထောင်မည့်သူများရှိပြီး နောက်လိုက်များ ရှိကာ အကျိုးဆက်အနေဖြင့် ဘဝက ပျော်ရွှင်ဖွယ်ကောင်းသည်ဟု ၎င်းတို့ ခံစားရသည်။ သို့ဆိုလျှင် ၎င်းတို့၏ လူ့သဘောဝနှင့် ပတ်သက်၍ ပြဿနာတစ်ခု ရှိသလော။ (ရှိပါသည်။) ဤသည်ကို ၎င်းတို့ လူ့သဘောဝ၏ ချွတ်ယွင်းချက်ဟု ခေါ်၍ရနိုင်သလော။ (ခေါ်၍မရနိုင်ပါ။) ယင်းမှာ ထိုမျှမရိုးရှင်းသည်မှာ သေချာသည်။ သို့ဆိုလျှင် ဤသည်မှာ မည်သည့် ပြဿနာမျိုး ဖြစ်သနည်း။ (ဖောက်ပြန်ပျက်စီးသော စိတ်သဘောထားများ ဖြစ်ပါသည်။) ၎င်းတို့၏ လူ့သဘောဝအရ ဤလူစားမျိုးသည် ယုံကြည်စိတ်ချရသလော။ (ယုံကြည်စိတ်ချရခြင်း မရှိပါ။) သို့ဆိုလျှင် ၎င်းတို့၏ အကျင့်စရိုက်သည် ကောင်းမွန်သလော။ (မကောင်းမွန်ပါ။) အဘယ်ကြောင့် မကောင်းမွန်သနည်း။ (၎င်းတို့သည် လူများကို အမြဲ ထိန်းချုပ်လိုပြီး အမြဲ အဆုံးအဖြတ်ပေးလိုကြပါသည်။) ဤလူစားမျိုးတွင် အဆင့်အတန်းအတွက် အထူးသဖြင့် ပြင်းထန်သော လိုအင်ဆန္ဒတစ်ခု ရှိသည်။ ၎င်းတို့သည် အဆုံးအဖြတ်ပေးရန် အခွင့်အလမ်းအမျိုးမျိုးကို အမြဲ ရှာလိုကြပြီး ခေါင်းဆောင်မှုနေရာတွင် အမြဲရှိချင်ကြကာ အခြားသူများကို ထိန်းချုပ်လိုကြသည်။ ထိုသို့သောလူများသည် ယုံကြည်စိတ်ချ၍မရသည့်အပြင် ၎င်းတို့၏ အကျင့်စရိုက်သည်လည်း မကောင်းပေ။ ဘုရားသခင်၏ အိမ်တော်တွင် ဤလူစားမျိုး အတော်များများ ရှိသည်။ ဘုရားသခင်၏ အိမ်တော်က ၎င်းတို့ကို အလုပ်ကိစ္စတစ်ခုအား ကြီးကြပ်စေပါက၊ ဤသည်မှာ ၎င်းတို့အနေဖြင့် ရာထူးစွဲကိုင်ခြင်းနှင့် ခေါင်းဆောင်မှုနေရာတွင် အစေခံရခြင်းအား ဆိုလိုကြောင်း ၎င်းတို့ ယုံကြည်ကြသည်။ ၎င်းတို့သည် သမ္မာတရား စည်းမျဉ်းများကို ရှာဖွေလိမ့်မည်လော။ ၎င်းတို့သည် အလုပ်အစီအစဉ်များကို အကောင်အထည်ဖော်လိမ့်မည်လော။ (ဖော်လိမ့်မည် မဟုတ်ပါ။) ၎င်းတို့အနေဖြင့် ကြီးကြပ်ရေးမှူး သို့မဟုတ် ခေါင်းဆောင်တစ်ဦးဖြစ်ခြင်းကို ရာထူးစွဲကိုင်ခြင်းအဖြစ် မှတ်ယူပါက အလုပ်အစီအစဉ်များကို သေချာပေါက် အကောင်အထည်ဖော်လိမ့်မည် မဟုတ်သည့်အပြင် တကယ့်အလုပ်ကိုလည်း သေချာပေါက် လုပ်ဆောင်လိမ့်မည် မဟုတ်ပေ။ မည်သည့်အရာကို ၎င်းတို့ လုပ်ဆောင်လိမ့်မည်နည်း။ ၎င်းတို့သည် မိမိတို့၏ ကိုယ်ပိုင်လုပ်ငန်းကို လုပ်ဆောင်ကြလိမ့်မည်၊ မိမိတို့၏ ကိုယ်ပိုင်သြဇာအာဏာကို တည်ဆောက်ကြလိမ့်မည်ဖြစ်ပြီး၊ မိမိတို့၏ ကိုယ်ပိုင်အဆင့်အတန်းကို ခိုင်မာစေလိမ့်မည်ဖြစ်ပြီး မိမိတို့၏ ကိုယ်ပိုင်အတွေးအခေါ်များကို မိမိတို့လက်အောက်တွင်ရှိသည့်သူများထံ ဆက်သွယ်ပြောကြားကာ အလုပ်အစီအစဉ်များ၊ ဘုရားသခင်၏ ရည်ရွယ်ချက်များနှင့် သမ္မာတရားတို့ကို ပျက်ပြယ်စေလျက် လူတို့အား ၎င်းတို့စကားကို နားထောင်စေလိမ့်မည်ဖြစ်သည်။ ဤသည်မှာ ထိုသို့သောလူများ၏ အနှစ်သာရ အတိအကျပင် ဖြစ်သည်။ ၎င်းတို့တွင် အဆင့်အတန်းမရှိသောအခါ ယင်းကို အစွမ်းကုန် လိုက်စားကြပြီး အဆင့်အတန်းရရှိသည်နှင့်တစ်ပြိုင်နက် ယင်းမှာ ၎င်းတို့အတွက် အခွင့်အရေးတစ်ခုကို ရှာတွေ့ပြီဟု ဆိုလိုသည်။ မည်သည့်အရာကို လုပ်ဆောင်ရန် အခွင့်အရေး ဖြစ်သနည်း။ ဖြစ်နိုင်သည့် အကြီးမားဆုံး အတိုင်းအတာအထိ မိမိတို့၏ ကိုယ်ပိုင်ရည်မှန်းချက်ကို ဖြည့်ဆည်းပြီး မိမိတို့၏ ကိုယ်ပိုင်အဆင့်အတန်းကို ခိုင်မာစေရန် ဖြစ်သည်။ ၎င်းတို့သည် ရာထူးကိုင်စွဲရန်ဖြစ်သည့် မိမိတို့၏ ကိုယ်ပိုင်ရည်မှန်းချက်နှင့် စွဲလမ်းမှုကို ဖြည့်ဆည်းရန် ထိုသို့သော အခွင့်အရေးတစ်ခုကို အသုံးပြုကြသည်။

နိုင်ငံရေးတွင် ပါဝင်ရခြင်းကို နှစ်သက်ခြင်းသည် မကောင်းသော အကျင့်စရိုက်နှင့်သက်ဆိုင်သည့်အပြင် ဖောက်ပြန်ပျက်စီးသော စိတ်သဘောထားနှင့်လည်း သက်ဆိုင်ပေသည်။ ဤနေရာတွင် ဖောက်ပြန်ပျက်စီးသော စိတ်သဘောထား မည်မျှ ပါဝင်သနည်း။ (မာနထောင်လွှားခြင်းနှင့် ရက်စက်ကြမ်းကြုတ်ခြင်းတို့ ဖြစ်ပါသည်။) မာနထောင်လွှားခြင်း၊ ရက်စက်ကြမ်းကြုတ်ခြင်း၊ သမ္မာတရားကို အလွန်အမင်း မနှစ်မြို့ခြင်းနှင့် စိတ်နှလုံးမာကျောခြင်းဟူသည့် ဤဖောက်ပြန်ပျက်စီးသော စိတ်သဘောထားများအားလုံး ရှိနေသည်။ တစ်ခုမကျန် ရှိနေသည်။ သို့ဆိုလျှင် ဤနေရာတွင် အပြင်းထန်ဆုံးသော ဖောက်ပြန်ပျက်စီးသည့် စိတ်သဘောထားမှာ အဘယ်နည်း။ ယင်းမှာ ရက်စက်ကြမ်းကြုတ်ခြင်း ဖြစ်သည်၊ အထင်ရှားဆုံးဖြစ်သော ထူးခြားသည့် လက္ခဏာစစ်စစ်မှာ ရက်စက်ကြမ်းကြုတ်ခြင်း ဖြစ်သည်။ နိုင်ငံရေးတွင် ပါဝင်ရခြင်းကို နှစ်သက်သောသူများအတွက်၊ ၎င်းတို့သည် နိုင်ငံရေးတွင် ပါဝင်လိုသော်လည်း အခွင့်အရေးမရရှိ သို့မဟုတ် နိုင်ငံရေးအသိုင်းအဝိုင်းထဲသို့ ဝင်ရောက်ရန် နည်းလမ်းမတွေ့ရှိဘဲလျက် လောကတွင် မဖြစ်မြောက်သည့်အပြင် အောင်မြင်ခြင်းမရှိလျှင်၊ ဘုရားသခင်၏ အိမ်တော်သို့ ရောက်လာသောအခါ ၎င်းတို့၏ ရည်မှန်းချက်က မကွယ်ပျောက်ပေ။ ၎င်းတို့သည် နိုင်ငံရေးတွင် ပါဝင်လိုနေဆဲ ဖြစ်သည်။ ထို့ကြောင့် ၎င်းတို့သည် အဆင့်အသီးသီးရှိ ခေါင်းဆောင်များ ရွေးကောက်ပွဲကို အစိုးရအရာရှိများ ရွေးကောက်ပွဲတစ်ခုဖြစ်သည့်အလား သဘောထားကြသည်။ ထိုသို့သော ရွေးကောက်ပွဲတစ်ခု ရှိသည့်အခါတိုင်းတွင် ၎င်းတို့သည် နေရာတိုင်းရှိ လူများကို ၎င်းတို့အား မဲပေးရန် စည်းရုံးလျက်၊ ပါဝင်ရန် တကဲကဲ ဖြစ်နေကြသည်။ ၎င်းတို့ ခေါင်းဆောင်များ ဖြစ်လာသည်နှင့်တစ်ပြိုင်နက် ယင်းကို ရာထူးကိုင်စွဲခြင်း၊ မိမိတို့ကိုယ်တိုင်အတွက် အဆင့်အတန်းကို ကိုင်စွဲထားခြင်း၊ အာဏာကို ရယူခြင်းနှင့် မိမိတို့အလိုရှိသည့်အတိုင်း လုပ်ဆောင်ခြင်းအဖြစ် မြင်ကြသည်။ ၎င်းတို့သည် အဆင့်အတန်း၏ အကျိုးကျေးဇူးများကို မွေ့လျော်ခံစားရန်သာ ဂရုစိုက်လျက်၊ မိမိတို့အလိုရှိသည့် မည်သည့်ပုံစံဖြင့်မဆို ပြုမူကြပြီး ဘုရားသခင်၏ အိမ်တော်က ၎င်းတို့အား တာဝန်ပေးထားသော အလုပ်နှင့် ၎င်းတို့ ထမ်းဆောင်သင့်သော တာဝန်ကို လျစ်လျူရှုကြသည်။ ၎င်းတို့သည် မိမိတို့ကြိုက်နှစ်သက်ရာနှင့် လုပ်လိုရာမှန်သမျှကို လုပ်ဆောင်ကာ မိမိတို့၏ ကိုယ်ပိုင်သြဇာအာဏာကို တည်ဆောက်နိုင်စေရန်၊ မိမိတို့၏ ကိုယ်ပိုင်အဆင့်အတန်းကို ခိုင်မာစေရန်၊ အခြားသူများကို ၎င်းတို့စကား နားထောင်စေရန်နှင့် ရာထူးကိုင်စွဲခြင်းအား မိမိတို့၏ စွဲလမ်းမှုကို အပြည့်အဝ ဖြည့်ဆည်းရန် ဖြစ်နိုင်စေသည့် မည်သည့်နည်းလမ်းဖြင့်မဆို ပြုမူလျက် ခေါင်းဆောင်တစ်ဦး၏ တာဝန်ကို ထမ်းဆောင်ခြင်းအား ရာထူးကိုင်စွဲခြင်းကဲ့သို့ သဘောထားကြသည်။ ၎င်းတို့သည် ဘုရားအိမ်တော်၏ အလုပ် သို့မဟုတ် အလုပ်အစီအစဉ်များ၏ သတ်မှတ်ချက်များကို မစဉ်းစားကြပေ။ ဤလူစားမျိုးများသည် အလွန်အန္တရာယ်များလှသည်၊ ၎င်းတို့သည် အန္တိခရစ်များအဖြစ် ထုတ်ဖော်ခြင်းမခံရသေးလျှင်ပင် တက်သစ်စ အန္တိခရစ်များ ဖြစ်ကြသည်။ နိုင်ငံရေးတွင် ပါဝင်ရခြင်းကို နှစ်သက်သူများထဲတွင် လူကောင်းတစ်ဦးတလေ ရှိသလော။ မရှိ၊ လူကောင်းတစ်ဦးတလေမျှ မရှိပေ။ အာဏာအတွက် ပြင်းထန်သော လိုအင်ဆန္ဒရှိသူများသည် သမ္မာတရားကို ချစ်နိုင်ဖွယ်မရှိပေ။ ၎င်းတို့တွင် အာဏာအတွက် အလွန်အမင်း ပြင်းထန်သော လိုအင်ဆန္ဒရှိသောကြောင့် ၎င်းတို့၏ အသိစိတ်နှင့် ဆင်ခြင်တုံတရားသည် အာဏာအတွက် ၎င်းတို့၏ လိုအင်ဆန္ဒနှင့် လိုက်စားမှုကို ဖိနှိပ်နိုင်ခြင်းမရှိ သို့မဟုတ် ချုပ်တည်းနိုင်ခြင်းမရှိပေ။ လူတစ်ဦးသည် နိုင်ငံရေးတွင် ပါဝင်ရခြင်းကို နှစ်သက်လျှင် သို့မဟုတ် ထိုသို့လုပ်ဆောင်ခြင်းအား အလွန်အမင်း စွဲလမ်းပြီး ထိုသို့လုပ်ဆောင်ရန် ပြင်းပြသော လိုအင်ဆန္ဒရှိပါက ဤသည်မှာ ၎င်းတို့တွင် အဆင့်အတန်းနှင့် အာဏာအတွက် ပြင်းထန်သော ရည်မှန်းချက်ရှိသည်ဟု ဆိုလိုသည်။ ၎င်းတို့ ပြုမူကျင့်ကြံပုံ၏ ရည်ရွယ်ချက်များ၊ ရည်မှန်းချက်များနှင့် အခြေခံအကြောင်းရင်းသည် အသိစိတ်နှင့် ဆင်ခြင်တုံတရားအားဖြင့် ဆုံးဖြတ်ခြင်းထက် ၎င်းတို့ အာဏာရနိုင်ခြင်း ရှိမရှိဟူသည်နှင့် ၎င်းတို့၏ ရည်မှန်းချက်ကို ဖြည့်ဆည်းနိုင်ခြင်း ရှိမရှိဟူသည်တို့အပေါ်တွင် လုံးလုံး မူတည်သည်။ ဤအကြောင်းကြောင့် ထိုသို့သောလူများ၏ လူ့သဘောဝသည် ကြောက်လန့်ဖွယ်ကောင်းသည်။ အာဏာအတွက် ၎င်းတို့၏ လိုအင်ဆန္ဒကို ဖြည့်ဆည်းရန်နှင့်အာဏာရရှိရန်အလို့ငှာ ၎င်းတို့သည် မည်သည့်အရာကိုမဆို လုပ်ဆောင်နိုင်စွမ်းရှိပြီး မည်သည့်အရာကိုမဆို စတေးနိုင်စွမ်းရှိသည်။ မိမိတို့ အရင်းနှီးဆုံးနှင့် အချစ်မြတ်နိုးဆုံးသော လူများကိုပင် စတေးနိုင်စွမ်းရှိကြသည်။ ဤအချက်ကို အခြေခံ၍ အကဲဖြတ်သည့်အခါ၊ ထိုသို့သောလူများတွင် လူ့သဘောဝ ရှိသလော။ (မရှိပါ။) ဥပမာအားဖြင့်၊ အမျိုးသားတစ်ဦးသည် နိုင်ငံရေးတွင် ပါဝင်ရခြင်းကို နှစ်သက်ပြီး အာဏာအတွက် အလွန့်အလွန် ပြင်းထန်သော လိုအင်ဆန္ဒရှိသည် ဆိုပါစို့။ နိုင်ငံရေးတွင် ပါဝင်ရန်နှင့် သူမျှော်မှန်းသော အဆင့်အတန်းနှင့် အာဏာကို ရရှိရန် အခွင့်အရေးတစ်ခု ပေါ်ပေါက်လာသောအခါ၊ သူလိုက်စားသော အဆင့်အတန်းကို ရရှိရန် သူချစ်သော အမျိုးသမီးကို စတေးရမည်ဆိုပါက ထိုသို့လုပ်ဆောင်ရန် သူ တုံ့ဆိုင်းလိမ့်မည်မဟုတ်ပေ။ သူသည် လုံးဝ သနားကြင်နာတတ်လိမ့်မည် မဟုတ်။ အချို့လူများသည် အဆင့်အတန်းရရှိရန် မိမိတို့၏ မိဘများကိုပင် စတေးဖို့ တုံ့ဆိုင်းမည်မဟုတ်ပေ။ မည်သူ့ကိုမဆို ၎င်းတို့ စတေးနိုင်စွမ်းရှိကြသည်။ ၎င်းတို့ မည်သည့်အခါတွင်မျှ လက်လွှတ်လိမ့်မည်မဟုတ်သည့် တစ်ခုတည်းသောအရာမှာ အဆင့်အတန်း ဖြစ်သည်။ တစ်နည်းအားဖြင့် ၎င်းတို့သည် အဆင့်အတန်းအတွက် လဲလှယ်ရန် မည်သည့်လူ၊ ဖြစ်ရပ် သို့မဟုတ် အမှုအရာကိုမဆို စျေးညှိသည့်တိုကင်ပြားနှင့် အဖိုးအခအဖြစ် အသုံးပြုကောင်းပြုနိုင်သည်။ သို့ဆိုလျှင် ထိုသို့သောလူများ၏ အကျင့်စရိုက်မှနေ၍ အကဲဖြတ်သည့်အခါ၊ ၎င်းတို့တွင် အသိစိတ်နှင့် ဆင်ခြင်တုံတရား အမှန်တကယ် ပိုင်ဆိုင်သလော။ (မပိုင်ဆိုင်ပါ။) ထို့ကြောင့် ဤလူစားမျိုးသည် အလွန် ကြောက်လန့်ဖွယ်ကောင်းသည်။ ၎င်းတို့၏ အသိစိတ်နှင့် ဆင်ခြင်တုံတရားသည် ပျောက်ကွယ်သွားခြင်း ဖြစ်နိုင်သည် သို့မဟုတ် ၎င်းတို့တွင် အစကတည်းက အသိစိတ် သို့မဟုတ် ဆင်ခြင်တုံတရား လုံးဝ မရှိခဲ့ခြင်း ဖြစ်နိုင်သည်၊ နှစ်မျိုးလုံး ဖြစ်နိုင်ပေသည်။ အဘယ်ကြောင့် နှစ်မျိုးလုံး ဖြစ်နိုင်သည်ဟု ငါ ပြောရသနည်း။ ဤလူများသည် အဆင့်အတန်းမရှိသောအခါတွင်လည်းကောင်း၊ နိုင်ငံရေးကိစ္စများ မပါဝင်သောအခါတွင်လည်းကောင်း အခြားသူများနှင့် အလွန်အဆင်ပြေကောင်းပြေနိုင်သည်၊ လူများကို ကူညီကောင်းကူညီနိုင်သည်၊ အခြားသူများအပေါ် မည်သည့်အခါတွင်မျှ အခွင့်အရေး ယူကောင်းယူမည် မဟုတ်သည့်အပြင် အလှူအတန်းပေးနိုင်ပြီး အလွန် သည်းခံကောင်းသည်းခံနိုင်သည်။ အပေါ်ယံအားဖြင့် ၎င်းတို့တွင် လူ့သဘောဝရှိပုံရပြီး ၎င်းတို့၏ အသိစိတ်နှင့် ဆင်ခြင်တုံတရားက ပုံမှန်ဖြစ်နေပုံရသည်။ သို့သော် ၎င်းတို့၏ အရိုးထဲစွဲအောင် နှစ်သက်သောအရာမှာ အဘယ်အရာဖြစ်သည်ကို သင် မသိပေ။ သူတို့၏ အရိုးထဲစွဲနေအောင် နှစ်သက်သောအရာမှာ အဆင့်အတန်းနှင့် အာဏာဖြစ်ကြောင်း သင် သိရှိပြီး၊ သူတို့၏ လူ့သဘောဝကို သင် သတိပြုမိသောအခါတွင် သင်၏ ရှုထောင့်သည် ပြောင်းလဲသွားပြီး ၎င်းတို့၏ လူ့သဘောဝအပေါ် သင်၏ နားလည်မှုနှင့် အကဲဖြတ်မှုသည်လည်း ပြောင်းလဲသွားသည်။ အဆင့်အတန်းနှင့် အာဏာ မပါဝင်သောအခါ ၎င်းတို့သည် အခြားသူများနှင့် ထိတွေ့ဆက်ဆံသည့်အခါ ပုံမှန်အတိုင်း ပြုမူကြပြီး ရည်မွန်သာလူများကဲ့သို့ ထင်ရသည်။ သို့သော် အဆင့်အတန်းနှင့် အာဏာကို ၎င်းတို့ရရှိသည်နှင့်တစ်ပြိုင်နက် ၎င်းတို့၏ အပြုအမူသည် ယခင်နှင့် မတူတော့ပေ။ သူတို့၏ အသိစိတ် သို့မဟုတ် ဆင်ခြင်တုံတရားက မည်သည့်နေရာတွင် ရှိသည်ကို သင် မမြင်နိုင်တော့ပေ။ ထိုအခါမှသာ ထိုသို့သောလူများသည် အမှန်တကယ် ကြောက်လန့်ဖွယ်ကောင်းကြောင်း သင် သဘောပေါက်သည်။ လက်စသတ်တော့ ၎င်းတို့ပြသခဲ့သော လူ့သဘောဝသည် ယာယီမျှသာဖြစ်သည်၊ ယင်းမှာ ၎င်းတို့ချစ်ခင်သော အာဏာနှင့် အဆင့်အတန်းတို့ မပါဝင်သည့် အခြေအနေများအောက်တွင် ပတ်ဝန်းကျင်တစ်ခုခုနှင့် အကျိုးကျေးဇူးအချို့၏ တွန်းအားကြောင့် ထုတ်ဖော်ပြခြင်းမျှသာ ဖြစ်သည်။ သို့သော် အဆင့်အတန်းနှင့် အာဏာ ပါဝင်ပတ်သက်သည်နှင့်တစ်ပြိုင်နက် ၎င်းတို့၏ စစ်မှန်သော လူ့သဘောဝသည် ထုတ်ဖော်ခြင်းခံရသည်။ ၎င်းတို့၏ စစ်မှန်သော လူ့သဘောဝကို သင် မြင်သောအခါ ၎င်းတို့ကို လူ့သဘာဝ ကင်းမဲ့သောသူများအဖြစ် သင် သတ်မှတ်လိမ့်မည်။ ဆိုလိုသည်မှာ ၎င်းတို့ စိတ်နှလုံးများ၏ အတွင်းနက်နက်နေရာများတွင်ရှိသည့် ပဓာနကျသောအရာကို သင် မမြင်မီတွင် ၎င်းတို့သည် အခြားသူများနှင့် အတော်အသင့် ကောင်းစွာ အဆင်ပြေနိုင်ပြီး လူ့သဘာဝ ကင်းမဲ့ခြင်းမရှိဟု သင် ခံစားရသည်။ သို့သော် ၎င်းတို့၏ အတွင်းစိတ်အခြေအနနှင့် ၎င်းတို့၏ လူ့သဘောဝ အနှစ်သာရကို သင် အမှန်တကယ် နားလည်ပြီး ၎င်းတို့နှစ်သက်သောအရာမှာ အဆင့်အတန်းနှင့် အာဏာဖြစ်ကြောင်းကို သင် မြင်သောအခါ ထိုသို့သောလူများတွင် လူ့သဘောဝမရှိကြောင်း၊ ၎င်းတို့သည် မျက်နှာနှစ်ဖက်ရှိကြောင်း သင် သဘောပေါက်လိမ့်မည်။ ဘာသာတရားမရှိသူများက ဤသရုပ်သကန်မျိုးကို အဘယ်သို့ ခေါ်သနည်း။ ယင်းကို ပင်ကိုစရိုက်နှစ်မျိုးကွဲခြင်းဟု ခေါ်သည် မဟုတ်လော။ (ဟုတ်ပါသည်။) လူသားမဟုတ်သော သတ္တဝါတစ်ဦးက လူ့ကိုယ်ခန္ဓာကို ဝတ်ဆင်ထားသည်၊ အခြားသူများနှင့် ၎င်းတို့ ထိတွ့ဆက်ဆံသောအခါ ၎င်းတို့၏ စိတ်ဝိညာဉ်အတွင်းနက်နက်တွင် မည်သည့်အရာ တည်ရှိသည်ကို သင် မမြင်နိုင်သောကြောင့် ၎င်းတို့သည် ပုံမှန်လူတစ်ဦးဖြစ်သည်ဟု သင် ထင်သည်။ ၎င်းတို့က လူကောင်းတစ်ဦးဖြစ်သည်ဟုပင် သင် ယုံကြည်ကောင်း ယုံကြည်နိုင်သည်။ သို့သော် ၎င်းတို့၏ အခြားဖက်ခြမ်းကို သင် မြင်သောအခါ ၎င်းတို့က လူကောင်းတစ်ဦးဖြစ်သည်ဟု သင် မတွေးထင်တော့သည်သာမက ၎င်းတို့ကို ကြောက်မက်ဖွယ်ကောင်းသည်ဟုလည်း သင် မြင်လေသည်။ ဤသည်မှာ လူသားမဟုတ်သောသူတစ်ဦး ဖြစ်ခြင်းဟု ဆိုလိုသည့်အရာ ဖြစ်သည်။ လူသားမဟုတ်သောသူများဟူသည်မှာ အဘယ်အရာများ ဖြစ်သနည်း။ ၎င်းတို့ပြသသည့်အရာတွင် လူသားပုံသဏ္ဌာန် အနည်းငယ်ရှိလျှင်ပင် ယင်းမှာ စစ်မှန်သည်မဟုတ်။ ၎င်းတို့တွင် သမ္မာတရား လက်တွေ့ကျမှု မရှိသောကြောင့် ၎င်းတို့၏ ရံဖန်ရံခါဖြစ်သည့် ကောင်းမွန်သော သရုပ်သကန်များသည် ၎င်းတို့၏ အနှစ်သာရကို ကိုယ်စားမပြုပေ။ ၎င်းတို့၏ လမ်းကြောင်းကို အမှန်တကယ် ရွေးချယ်သောအခါ ၎င်းတို့ပြသသည့် လူ့သဘောဝသည်သာ ၎င်းတို့၏ အနှစ်သာရ ဖြစ်သည်။ ထို့ကြောင့် သင်သည် ထိုသို့သောလူများ၏ အပြင်ပန်းပုံပန်းသဏ္ဌာန်အားဖြင့် အထင်အမြင်မှားစေခြင်းကို မခံရ။ အဓိကအချက်မှာ ၎င်းတို့လျှောက်လှမ်းသော လမ်းကြောင်းနှင့် ၎င်းတို့၏ အနှစ်သာရကို ကြည့်ရန် ဖြစ်သည်။ ယခုတွင် ဤကိစ္စကို ငါ ရှင်းလင်းစွာ ရှင်းပြပြီးပြီလော။ (ရှင်းပြပြီးပါပြီ။) သင်တို့ အဘယ်အရာကို နားလည်ကြပြီနည်း။ လူတစ်ဦးသည် နိုင်ငံရေးအကြောင်း ဆွေးနွေးခြင်းကို နှစ်သက်ပြီး ဤအရာက အတွေးအမြင်အဆင့်တွင်သာ ရှိနေကာ စိတ်ဝင်စားမှုနှင့် ဝါသနာတစ်ခုမျှသာ ဖြစ်ပါက ယင်းမှာ ပြဿနာတစ်ခု မဟုတ်ပေ။ သို့သော် ၎င်းတို့သည် နိုင်ငံရေးတွင် ပါဝင်ရခြင်းကို နှစ်သက်ပါက ယင်းမှာ အတွေးနှင့်ဆိုင်သည့် ကိစ္စရပ်တစ်ခု မဟုတ်တော့ပေ။ ယင်းတွင် ၎င်းတို့၏ ကျင့်ကြံပြုမူခြင်းနှင့် ၎င်းတို့လျှောက်လှမ်းသော လမ်းကြောင်းနှင့်ဆိုင်သော ပြဿနာတစ်ခု ပါဝင်သည်။ ယင်းတွင် ၎င်းတို့ ကျင့်ကြံပြုမူပုံနှင့် ၎င်းတို့လျှောက်လှမ်းသော လမ်းကြောင်း ပါဝင်သည်နှင့်တစ်ပြိုင်နက် ၎င်းတို့၏ အကျင့်စရိုက် ပါဝင်လေသည်။ အကျင့်စရိုက် ပါဝင်သောအခါ အများအားဖြင့် ဖောက်ပြန်ပျက်စီးသော စိတ်သဘောထားများ ပါဝင်သည်။ ဤသို့ဖြစ်သည် မဟုတ်လော။ (ဟုတ်ပါသည်။) ကောင်းပြီ၊ နိုင်ငံရေးတွင် ပါဝင်ရခြင်းကို နှစ်သက်ခြင်းနှင့်ဆိုင်သည့် သရုပ်သကန်အပေါ် ငါတို့၏ ဆွေးနွေးမှု ထိုမျှဖြင့် အဆုံးသတ်သည်။

စာပေကို နှစ်သက်ခြင်း၊ နည်းပညာကို နှစ်သက်ခြင်း စသည်တို့

နောက်ထပ် သရုပ်သကန်တစ်ခုဖြစ်သည့် စာပေကို နှစ်သက်ခြင်းအကြောင်း ပြောဆိုဆွေးနွေးကြစို့။ ဤသည်မှာ မည်သည့် သရုပ်သကန်မျိုး ဖြစ်သနည်း။ (မွေးရာပါ အခြေအနေတစ်ခု ဖြစ်ပါသည်။) ဆိုလိုသည်မှာ ထိုသို့သောလူများသည် ပင်ကိုအားဖြင့် စာပေကို နှစ်သက်ကြခြင်း ဖြစ်သည်။ ၎င်းတို့သည် စာပေကို နှစ်သက်သောကြောင့် စာပေနှင့်ဆက်စပ်သော အကြောင်းအရာများ၊ စာအုပ်များ၊ ကိစ္စရပ်များနှင့် ပတ်သက်လာသည့်အခါ၊ ၎င်းတို့သည် အထူးနှစ်သက်မှုနှင့် သိချင်စိတ်ပြင်းပြခြင်းကို ဖော်ပြသည်၊ သို့မဟုတ် အထူးသဘောထားတစ်ခုကို ပြကြသည်။ ဤသည်မှာ မွေးရာပါအခြေအနေတစ်ခု ဖြစ်သည်။ သို့ဆိုလျှင် နည်းပညာကို နှစ်သက်ခြင်းနှင့်ပတ်သက်၍ကော မည်သို့နည်း။ (ယင်းမှာ မွေးရာပါ အခြေအနေတစ်ခု ဖြစ်ပါသည်။) ဆိုလိုသည်မှာ ပြင်ပလောကမှ အရာများက ဝင်ရောက်စွက်ဖက်ခြင်း သို့မဟုတ် ကြားဖြတ်နှောင့်ယှက်ခြင်း မရှိရာတွင်၊ လူတို့သည် အချို့သော အမှုအရာမျိုးများကို အလွန်စိတ်ဝင်စားကြသည်၊ ၎င်းတို့သည် ထိုစာအုပ်အမျိုးအစားများ ဖတ်ရှုရခြင်းကို နှစ်သက်ကြပြီး ထိုအကြောင်းအရာမျိုးများကို အာရုံစိုက်ခြင်းနှင့် ဆွေးနွေးခြင်းတို့ကိုလည်း နှစ်သက်ကြသည်။ တစ်ချိန်တည်းမှာပင် ၎င်းတို့၏ ပြင်းပြန်သောဆန္ဒမှာလည်း ထိုသို့သောအရာများနှင့် ဆက်စပ်သော အလုပ်အကိုင် သို့မဟုတ် နယ်ပယ်တစ်ခုတွင် ပါဝင်လုပ်ကိုင်ရန် ဖြစ်သည်။ ဤသည်မှာ မွေးရာပါဖြစ်သည်၊ ယင်းသည် အခြားသူများ ကြားဝင်စွက်ဖက်ရန် မလိုအပ်သည့်အပြင်၊ သင်ကြားပေးရန်လည်း မလိုအပ်ပေ။ ပြီးလျှင်၎င်းတို့၏ ဘဝအတောအတွင်းတွင် အခြားသူများက တမင်တကာ လွှမ်းမိုးရန် သို့မဟုတ် အယူဝါဒသွတ်သွင်းရန်လည်း မလိုအပ်သည်မှာ အမှန်ပင် ဖြစ်သည်။ ၎င်းတို့သည် အချို့သောအရာများကို မွေးရာပါ နှစ်သက်ကြသည်။ နည်းပညာကို နှစ်သက်ခြင်းသည် မွေးရာပါ အခြေအနေတစ်ခုဖြစ်သည်။ သို့ဆိုလျှင် အပင်များနှင့် တိရစ္ဆာန်များကို နှစ်သက်ခြင်းနှင့်ပတ်သက်၍ကော မည်သို့နည်း။ (ယင်းမှာလည်း မွေးရာပါ အခြေအနေတစ်ခု ဖြစ်ပါသည်။) အပင်များနှင့် တိရစ္ဆာန်များကို နှစ်သက်ခြင်း၊ သစ်ပင်များ၊ အင်းဆက်ပိုးမွှားများနှင့် ငှက်များကို ဂရုစိုက်ခြင်း၊ အထူးသဖြင့် တိရစ္ဆာန်ငယ်လေးများနှင့် ထိတွေ့ဆက်ဆံရန် နှစ်သက်ခြင်း၊ ၎င်းတို့နှင့် အနီးကပ် ထိတွေ့လိုခြင်းအပြင် ၎င်းတို့အပေါ် အထူးချစ်ခင်ပြီး သည်းခံတတ်ခြင်းသည် မွေးရာပါ အခြေအနေတစ်ခု ဖြစ်သည်။ သင် မြင်သည့်အတိုင်း၊ မွေးရာပါ အခြေအနေများအတွင်း ပါဝင်သော ဤအရာများသည် အလွန်ပုံမှန်ဖြစ်သည် မဟုတ်လော။ (ဟုတ်ပါသည်။) ၎င်းတို့သည် မာနထောင်လွှားခြင်းနှင့် ကောက်ကျစ်ဆိုးယုတ်ခြင်းကဲ့သို့သော ဖောက်ပြန်ပျက်စီးသော စိတ်သဘောထားများအတွင်းရှိ အပျက်သဘောဆောင်သော အရာများ မပါဝင်ပေ။ သို့ဆိုလျှင် လေကြောင်းပညာကို နှစ်သက်ခြင်း၊ သမိုင်းကို နှစ်သက်ခြင်း၊ နက္ခတ္တဗေဒနှင့် ပထဝီဝင်ကို နှစ်သက်ခြင်း၊ အာဟာရသိပ္ပံနှင့် ဆေးပညာကို နှစ်သက်ခြင်း၊ ဥပဒေကို နှစ်သက်ခြင်း၊ စိုက်ပျိုးရေးကို နှစ်သက်ခြင်းကဲ့သို့သော အရာများသည် မည်သည့် သရုပ်သကန် အမျိုးအစားများ ဖြစ်ကြသနည်း။ (မွေးရာပါ အခြေအနေများ ဖြစ်ပါသည်။) အချို့လူများက စိုက်ပျိုးရေးကို နှစ်သက်ကြသည်။ ၎င်းတို့သည် အပင်အမျိုးမျိုး၏ ကိုင်းဆက်ကူးခြင်း၊ တိုးတက်ဖြစ်ပေါ်ခြင်းနှင့် ဖြစ်ထွန်းခြင်းတို့ကို သုတေသနလုပ်ရခြင်းအား နှစ်သက်ကြသည်။ အပင်များအပေါ် ရာသီဥတုနှင့် အပူချိန်၏ သက်ရောက်မှုများကို သုတေသနလုပ်ရခြင်းအား နှစ်သက်ကြသည်။ ၎င်းတို့သည် ဟင်းသီးဟင်းရွက်များ၊ သီးနှံများ၊ သစ်ပင်များနှင့် ပန်းများကို စိုက်ပျိုးရခြင်းအား နှစ်သက်ကြသည်။ ၎င်းတို့၏ လက်များသည် နေ့စဉ်နေ့တိုင်း ရွှံ့များဖြင့် ပေကျံနေပြီး အလုပ်လုပ်ရခြင်းကြောင့် အသားမာတက်နေသည်။ ဤလူများသည် ဆရာဝန်များ၊ ရှေ့နေများ သို့မဟုတ် အရာရှိများ ဖြစ်လိုကြမည်မဟုတ်ပေ။ ၎င်းတို့သည် လယ်ယာစိုက်ပျိုးခြင်း၊ အပင်များနှင့် ပတ်သက်ရခြင်းကိုသာ နှစ်သက်ကြပြီး ဤသို့နေထိုင်ရခြင်းကို အလွန်စိတ်အေးချမ်းသည်ဟု ခံစားကြသည်။ လူတို့ မည်သည့်အရာကို နှစ်သက်သည်၊ ၎င်းတို့တွင် မည်သည့် စိတ်ဝင်စားမှုများနှင့် ဝါသနာများရှိသည်ဟူသည်တို့မှာ ၎င်းတို့၏ လူ့သဘာဝနှင့် တစ်စုံတစ်ရာ ဆက်စပ်မှု ရှိသလော။ (မရှိပါ။) ယင်းသည် ၎င်းတို့၏ လူ့သဘာဝကို သက်ရောက်မှုရှိသလော။ (မရှိပါ။) အခြေခံအားဖြင့် ယင်းက ထိုအရာကို သက်ရောက်မှုမရှိပေ။ လယ်သမားများကို အလွန်မြင့်မြတ်သည်ဟု ခေါ်ဆို၍မရပေ၊ ၎င်းတို့တွင်လည်း ဖောက်ပြန်ပျက်စီးသော စိတ်သဘောထားများ ရှိကြသည်။ ထိုနည်းတူ၊ နည်းပညာ၊ စာပေ၊ ဆေးပညာ သို့မဟုတ် ဥပဒေကဲ့သို့သော နယ်ပယ်များတွင် လုပ်ကိုင်နေကြသည့် လူများဖြစ်သော ထိုအဆင့်မြင့် ပညာရှင်ကြီးများသည်လည်း လယ်သမားများထက် ပိုကြီးမြတ်သော လူ့သဘာဝ မရှိကြပေ။ များလှစွာသောအသိပညာကို ဆည်းပူးပြီးနောက်၊ များလှစွာသောစာအုပ်များကို ဖတ်ရှုပြီး ထိုမျှအချိန်ကြာမြင့်စွာ ပညာသင်ကြားပြီးနောက်တွင် အဆုံး၌ ၎င်းတို့သည် ဘုရားသခင်နှင့်အပေါ် သိနားလည်မှု လုံးဝမရှိကြပေ။ ၎င်းတို့သည် စာအုပ်များမှ အနည်းငယ်ပို၍ သင်ယူခဲ့ပြီး အသိပညာနှင့် ထိုးထွင်းသိမြင်မှု အနည်းငယ်ပို၍ ရရှိခဲ့ခြင်းမျှသာ ဖြစ်သည်။ သို့သော် မည်သို့ပြုမူကျင့်ကြံရမည်၊ မည်သည့် ဘဝလမ်းကြောင်းကို ၎င်းတို့ လျှောက်လှမ်းသင့်သည်၊ ဘုရားသခင်ကို မည်သို့ယုံကြည်ပြီး ဝတ်ပြုကိုးကွယ်သင့်သည်၊ ဘဝထဲက ကိစ္စရပ်အမျိုးမျိုးတွင် ပြုမူကျင့်ကြံပုံ၏ စည်းမျဉ်းများနှင့်အညီဖြစ်စေရန် မည်သို့ပြုမူရမည်ဟူသည်တို့နှင့် ပတ်သက်လာသည့်အခါ ၎င်းတို့သည် ဤအရာများထဲမှ တစ်ခုကိုမျှ မသိကြပေ။ နယ်ပယ်အမျိုးမျိုးတွင် စိတ်ဝင်စားမှုများနှင့် ဝါသနာများရှိသော လူများ၏ တူညီသော ထူးခြားသည့်လက္ခဏာမှာ ၎င်းတို့နှစ်သက်သည့် မည်သည့်အရာကိုမဆို လုပ်ဆောင်ရန် လိုလားကြပြီး ထိုနယ်ပယ်၏အလုပ်တွင် ပါဝင်လုပ်ကိုင်ရန် လိုလားကြသည့်အပြင်၊ ထို့နောက်တွင် ထိုနယ်ပယ်ကို အစဉ်ချစ်ခင်၍ သစ္စာရှိလိုက်ကြလေသည်။ ၎င်းတို့ မည်သည့်နယ်ပယ်တွင် မိမိတို့ကိုယ်ကို ပေးအပ်နှစ်မြှုပ်သည်ဖြစ်စေ ဤလူ့အဖွဲ့အစည်းအတွင်း၌ ရှိနေသရွေ့ ၎င်းတို့သည် စာတန်၏ ပျိုးထောင်လေ့ကျင့်ပေးခြင်းနှင့် ဖောက်ပြန်ပျက်စီးစေခြင်းကို ခံကြရပြီး ဖြစ်သည်။ မိမိ၏ စိတ်ဝင်စားမှုများနှင့် ဝါသနာများ သို့မဟုတ် မိမိ ပါဝင်လုပ်ကိုင်သည့်နယ်ပယ်က အခြားသူများထက် ပို၍မြင့်မြတ်ခြင်း သို့မဟုတ် လေးစားဖွယ်ကောင်းခြင်းကြောင့် မည်သည့်လူ၏ လူ့သဘာဝကမျှ မြင့်မြတ်လာခြင်း မရှိပေ။ ထိုနည်းတူ၊ မိမိလုပ်ကိုင်သည့် အလုပ်အကိုင်က အဆင့်အတန်းနိမ့်ကျသောကြောင့်၊ ယုတ်ညံ့သောကြောင့် သို့မဟုတ် အခြားသူများ၏ အထင်သေးခြင်းကို ခံရသောကြောင့် မည်သူမျှ အခြားသူများထက် ပို၍ယုတ်ညံ့သွားခြင်း သို့မဟုတ် ပို၍ဖောက်ပြန်ပျက်စီးသွားခြင်း မရှိပေ။ ဆန့်ကျင်ဘက်အားဖြင့်၊ လူတစ်ဦး၏ စိတ်ဝင်စားမှုများနှင့် ဝါသနာများ မည်သို့ပင်ဖြစ်စေ၊ အစွမ်းအစ သို့မဟုတ် ဆုကျေးဇူး တစ်ခုတလေကို အသုံးပြုလျက် မည်သည့် နယ်ပယ်မျိုးတွင် ထိုသူ လုပ်ကိုင်သည်ဖြစ်စေ နောက်ဆုံးတွင်၊ ၎င်းပိုင်ဆိုင်သော အတွေးများနှင့် ရှုထောင့်များသည် သမ္မာတရားနှင့် မကိုက်ညီပေ။ လူအားလုံးသည် သမ္မာတရားနှင့် ဘုရားသခင်အပေါ် တူညီသောသဘောထားရှိကြပြီး ၎င်းတို့ထုတ်ဖော်သည့်အရာများမှာ ဖောက်ပြန်ပျက်စီးသော စိတ်သဘောထားများချည်းသာ ဖြစ်သည်။ လူတို့၏ တူညီမှုမှာ ၎င်းတို့သည် ဖောက်ပြန်ပျက်စီးသော စိတ်သဘောထားများကို မိမိတို့၏အသက်အဖြစ် အသက်ရှင်ကြခြင်း ဖြစ်သည်။ ထို့ကြောင့် သင်၌ မည်သည့်စိတ်ဝင်စားမှုများနှင့် ဝါသနာများ ရှိသည်ဖြစ်စေ၊ မည်သည့် အလုပ်အကိုင်ကို သင် လုပ်ကိုင်သည်ဖြစ်စေ ထိုအရာက သင်၏ လူ့သဘာဝကို သက်ရောက်မှုရှိလိမ့်မည်ဟု မဆိုလိုသည့်အပြင်၊ သင်၏ လူ့သဘာဝသည် အတိုင်းအတာတစ်ခုအထိ မြင့်တက်လာလိမ့်မည် သို့မဟုတ် လျော့ပါးလိမ့်မည်ဟုလည်း မဆိုလိုပေ။ ဤအချက်များမှကြည့်လျှင် ဘုရားသခင်က လူတို့ကိုပေးသော မွေးရာပါ အခြေအနေများသည် ၎င်းတို့၏ ပြုမူကျင့်ကြံပုံနှင့် လုပ်ရပ်များအတွက် ၎င်းတို့၏ စံသတ်မှတ်ချက်များကို သက်ရောက်မှုမရှိသည့်အပြင်၊ ၎င်းတို့၏ လုပ်ရပ်များ၏ လမ်းကြောင်းနှင့် ဦးတည်ရာကိုလည်း မပြောင်းလဲစေကြောင်း တွေ့မြင်နိုင်သည်။ အလွန်ဆုံးအနေဖြင့် ဤစိတ်ဝင်စားမှုများနှင့် ဝါသနာများသည် ၎င်းတို့ ရှင်သန်ရန် မှီခိုအားထားရသည့် တန်ဆာပလာများ သို့မဟုတ် မွေးရာပါ အရင်းအနှီးတစ်မျိုးမျှသာဖြစ်ပြီး ၎င်းတို့လုပ်ကိုင်သည့် နယ်ပယ်မှတစ်ဆင့် ၎င်းတို့ ဝင်ငွေရရှိနိုင်ကာ ထိုသို့ဖြင့် ၎င်းတို့၏ အသက်မွေးဝမ်းကျောင်းကို ထိန်းသိမ်းနိုင်ရန်အလို့ငှာ ဖြစ်သည်။ သို့သော် ၎င်းတို့၏ အသက်မွေးဝမ်းကျောင်းကို ထိန်းသိမ်းသည့် ဖြစ်စဉ်တွင် နယ်ပယ်အသီးသီးရှိ လူအုပ်စုများကြားတွင် လူတို့လက်ခံသည့် အမျိုးမျိုးသော အတွေးများနှင့် ရှုထောင့်များက တူညီကြသည်။ ထို့ကြောင့်၊ နောက်ဆုံးတွင်၊ လူတစ်ဦးက မည်သည့်နယ်ပယ်တွင် ရှိသည်ဖြစ်စေ၊ လူ့အဖွဲ့အစည်း၏ မည်သည့်နေရာတွင် ရှိသည်ဖြစ်စေ၊ သို့မဟုတ် မည်သည့်လူအုပ်စု သို့မဟုတ် မည်သည့်လူမျိုးတွင် ပါဝင်သည်ဖြစ်စေ သူလက်ခံရရှိသည့် ဖောက်ပြန်ပျက်စီးမှုက အတူတူပင်ဖြစ်သည်။ သင်သည် အနည်းငယ်ပို၍ အဆင့်မြင့်သော အလုပ် သို့မဟုတ် အလုပ်အကိုင်ကို လုပ်ကိုင်သောကြောင့် အခြားသူများထက် ပို၍မြင့်မြတ်လာခြင်း သို့မဟုတ် ဖောက်ပြန်ပျက်စီးမှု ပို၍နည်းပါးသွားခြင်း မရှိသည့်အပြင် သင်လုပ်ကိုင်သည့်နယ်ပယ်က အဆင့်အတန်းနိမ့်သောကြောင့် အခြားသူများထက် ဖောက်ပြန်ပျက်စီးမှု ပို၍နက်ရှိုင်းသွားခြင်းလည်း မရှိပေ။ တိုတိုပြောရလျှင်၊ သင်၏ မွေးရာပါ စိတ်ဝင်စားမှုများနှင့် ဝါသနာများ မည်သို့ပင်ဖြစ်စေ အဆုံး၌ သင်သည် ဤလူ့အဖွဲ့အစည်းနှင့် လူများကြားတွင် စာတန်၏ ဖောက်ပြန်ပျက်စီးစေခြင်းကို မလွှဲဧကန်နှင့် တားမရအောင်ပင် စာတန်၏ ဖောက်ပြန်ပျက်စီးစေခြင်းကို ခံရပေသည်။

ဘဏ္ဍာရေးနှင့် စာရင်းကိုင်အလုပ်ကို နှစ်သက်ခြင်း

ဆက်လက်၍၊ နောက်ထပ် သရုပ်သကန်တစ်ခုနှင့်ပတ်သက်၍ ဆွေးနွေးပြောဆိုကြစို့။ အချို့လူများသည် ဘဏ္ဍာရေးနှင့် စာရင်းကိုင်အလုပ်ကို နှစ်သက်ကြသည်။ ၎င်းတို့သည် ကိန်းဂဏန်းများနှင့် ပတ်သက်ရသည်ကို နှစ်သက်ပြီး ၎င်းတို့၏ ဘဝတစ်ခုလုံးကို ဘဏ္ဍာရေးအလုပ်တွင် လုပ်ကိုင်လျက် ကုန်ဆုံးကြသည်။ နေ့စဉ်နေ့တိုင်း ၎င်းတို့သည် စာရင်းများထိန်းသိမ်းခြင်း၊ စာရင်းများကို ရှင်းလင်းခြင်း၊ ငွေပေးချေမှုများနှင့် ရန်ပုံငွေလက်ခံရရှိမှုများကို ကိုင်တွယ်ခြင်းတို့အား လုပ်ဆောင်ကြသည်။ ၎င်းတို့၏စိတ်ထဲတွင် တစ်ချိန်လုံး အချက်အလက်များဖြင့် ပြည့်နေသော်လည်း ယင်းကို ငြီးငွေ့စရာအဖြစ် မည်သည့်အခါမျှ မမြင်ကြပေ။ ဘဏ္ဍာရေးနှင့် စာရင်းကိုင်အလုပ်ကို နှစ်သက်ခြင်းသည် မည်သည့်သွင်ပြင်လက္ခဏာတွင် အကျုံးဝင်သနည်း။ (မွေးရာပါ အခြေအနေ ဖြစ်ပါသည်။) ဤသည်မှာ ဘုရားသခင်က လူတို့ကို ပေးသော အစွမ်းအစတစ်ခု ဖြစ်သည်။ သင်သည် ဤအရာတွင် တော်သောကြောင့် ဤအလုပ်အကိုင်ကို သင် အလိုအလျောက် စတင်လိုက်စားပြီး ထို့နောက်တွင် သင်၏ဘဝတစ်ခုလုံးအတွက် အသက်မွေးဝမ်းကျောင်းတစ်ခုကို သင် ရရှိလေသည်။ ဤသည်မှာ သင့်ကိုယ်သင် ထောက်ပံ့သည့်ပုံစံ ဖြစ်သည်။ ယင်းမှာ သင် စားစရာတစ်ခုခု ရှိရန်အလို့ငှာ ဘုရားသခင်က သင့်အတွက် ကောင်းကင်မှ မန္နမုန့် သို့မဟုတ် ငုံးများကို ချပေးခြင်းနှင့် ညီမျှသည်။ ဤစိတ်ဝင်စားမှုနှင့် ဝါသနာသည် သင်၏လက်ထဲသို့ ရောက်လာကာ ဤစိတ်ဝင်စားမှုနှင့် ဝါသနာကို သင့်အား ပိုင်ဆိုင်နိုင်စေလျက် မိုးပေါ်ကကျလာသည့် ရွှေဘဲငန်းတစ်ကောင်ကဲ့သို့ဖြစ်သည်။ ထို့နောက် သင်သည် သင်၏ စိတ်ဝင်စားမှု၊ ဝါသနာနှင့်ဆက်စပ်သော အလုပ်အကိုင်တစ်ခုကို အလိုအလျောက် လုပ်ကိုင်ပြီး ဤအရာကို သင်၏ အသက်မွေးဝမ်းကျောင်းအနေဖြင့်ရှိထားလျက် သင်သည် ယခုအချိန်အထိ သင့်ကိုယ်သင် ထောက်ပံ့လေသည်။ ယင်းကို သင် ကောင်းစွာလုပ်သည်ဖြစ်စေ၊ မလုပ်သည်ဖြစ်စေ၊ ယင်းကို သင် နှစ်ပေါင်းမည်မျှ လုပ်ကိုင်ပြီးသည်ဖြစ်စေ ယင်းသည် သင်နှင့်အတူ မွေးရာပါ ပါလာသည့်အရာတစ်ခု ဖြစ်နေသရွေ့ ဘုရားသခင်က သင့်အတွက် စီမံထားပြီးဖြစ်သည့်အရာဖြစ်သည်။ ယင်းသည် မွေးရာပါ အခြေအနေတစ်ခု ဖြစ်သည်။ တိုတိုပြောရလျှင်၊ ဤအရာအားလုံးသည် ဘုရားသခင်ထံမှ လာသည်၊ ဤနေရာတွင် လူတို့အတွက် ဝါကြွားစရာ ဘာမျှမရှိပေ။ မှန်သည် မဟုတ်လော။ (မှန်ပါသည်။)

စီးပွားရေးလုပ်ငန်း လုပ်ဆောင်ရာ၌ ကျွမ်းကျင်ခြင်း

စီးပွားရေးလုပ်ငန်း လုပ်ဆောင်ခြင်းကို နှစ်သက်ခြင်း၊ စီးပွားရေးလုပ်ငန်း လုပ်ဆောင်ရာ၌ ကျွမ်းကျင်ခြင်းသည် မည်သည့် သွင်ပြင်လက္ခဏာတွင် အကျုံးဝင်သနည်း။ (မွေးရာပါ အခြေအနေ ဖြစ်ပါသည်။) စီးပွားရေးလုပ်ငန်း လုပ်ဆောင်ရာ၌ ကျွမ်းကျင်ခြင်းဆိုသည်မှာ လူအများစုထက် မိမိ၏စီးပွားရေးလုပ်ငန်းကို ပိုမိုကောင်းမွန်စွာ လုပ်ကိုင်ခြင်းကို ဆိုလိုသည်။ အခြားသူများသည် စီးပွားရေးလုပ်ငန်းတစ်ခုကို နှစ်လ သို့မဟုတ် သုံးလ လုပ်ကိုင်ပြီးနောက် ၎င်းတို့၏ ကနဦးအရင်းအနှီးကိုပင် ဆုံးရှုံးလျက် ဒေဝါလီခံသွားရနိုင်သည်။ သို့သော် ၎င်းတို့သည် ၎င်းတို့၏ စီးပွားရေးလုပ်ငန်းကို နှစ်နှစ် သို့မဟုတ် သုံးနှစ် လုပ်ကိုင်ပြီး တိုး၍ကောင်းသည်ထက်ကောင်းအောင် လုပ်ဆောင်ကြသည်။ တဖြည်းဖြည်းနှင့် ၎င်းတို့၏ဘဝများသည် ကြီးပွားချမ်းသာလာသည်၊ ၎င်းတို့၏မိသားစုက ပိုမိုကောင်းမွန်စွာ စားသောက်ကာ ဝတ်စားလာသည်၊ ၎င်းတို့၏အိမ်ငယ်ကို ပိုမိုကြီးမားသော အိမ်ဖြင့် အစားထိုးသည်၊ ၎င်းတို့၏ကားငယ်ကို ပိုကြီးမားသော ကားဖြင့် အစားထိုးပြီး ၎င်းတို့၏ဘဝက တိုးတက်မြဲတိုးတက်နေသည်။ ၎င်းတို့သည် ချမ်းသာသော စီးပွားရေးသမားများ ဖြစ်လာကြသည်။ စီးပွားရေးလုပ်ငန်းလုပ်ရာ၌ ကျွမ်းကျင်ခြင်းသည် မွေးရာပါ အခြေအနေတစ်ခု ဟုတ်သလော။ (ဟုတ်ပါသည်။) စီးပွားရေးလုပ်ငန်းကို လုပ်ရာ၌ ကျွမ်းကျင်ခြင်း၊ ဤမွေးရာပါ အခြေအနေသည် ၎င်းတို့၏ အစွမ်းအစ ဖြစ်သည်။ ၎င်းတို့သည် စီးပွားရေးလုပ်ငန်းကို လုပ်ဆောင်နည်းအား အထူးတလည် လေ့လာဖူးခြင်းမရှိသည့်အပြင်၊ ၎င်းတို့မိဘများ၏ လွှမ်းမိုးခြင်းကိုလည်း မခံခဲ့ရပေ။ သို့သော် ၎င်းတို့သည် အသေးစားစီးပွားရေးလုပ်ငန်းတစ်ခုကို လုပ်ကိုင်ရာတွင်လည်းကောင်း၊ ငွေရှာရာတွင်လည်းကောင်း အလွယ်တကူ အောင်မြင်ကြသည်။ သင်က ၎င်းတို့ကို “စီးပွားရေးလုပ်ရခြင်းက ခက်သည်ဟု သင်မြင်သလော”ဟု မေးသည်။ ၎င်းတို့က “လုံးဝမမြင်ပါ။ ကျွန်ုပ်က ဦးနှောက်ကိုသာ သုံးပြီး အမှုအရာများကို သင့်တော်ပြီး ငွေရှာနိုင်သည့် နည်းလမ်းဖြင့် မည်သို့ လုပ်ဆောင်ရမည်ကို စဉ်းစားသည်။ ပြီးလျှင် ထိုနည်းလမ်းအတိုင်း ရှေ့ဆက်ပြီး လုပ်ဆောင်သည်။ အဆုံးတွင်၊ ငွေက ကျွန်ုအပ်ပိုင် ဖြစ်လာသည်”ဟု ပြောသည်။ သင်က “စီးပွားရေးလုပ်ရခြင်းက သင့်အတွက် သက်သောင့်သက်သာဖြစ်ပြီး အားမစိုက်ရဘဲ လွယ်ကူသည်ထင်ရသည်။ အဘယ်ကြောင့် ကျွန်ုပ်က မလုပ်ဆောင်နိုင်ရသနည်း”ဟု ပြောသည်။ အဘယ်ကြောင့်နည်း။ ဘုရားသခင်က သင့်ကို ထိုအစွမ်းအစကို မပေးခဲ့သောကြောင့်၊ သင်သည် ထိုအရာအတွက် အစွမ်းအစမရှိခြင်းသာ ဖြစ်သည်။ သို့ဖြစ်၍ အစွမ်းအစရှိသူများသည် မမော်ကြွားသင့်သည့်အပြင် အစွမ်းအစမရှိသူများသည်လည်း မနာလိုမဖြစ်သင့်ပေ။ ဘုရားသခင်ပေးသောအရာကို မည်သူမျှ ယူဆောင်မသွားနိုင်ပေ။ သင် မလိုချင်လျှင်ပင် ငြင်းပယ်၍မရပေ။ ဘုရားသခင်သည် သင့်ကို ဤအရာ၌ တကယ်ကို ကျွမ်းကျင်စေပြီးဖြစ်ကာ ဤအစွမ်းအစမှတစ်ဆင့် သူသည် သင့်ဘဝကို ထောက်ပံ့ရန် အသက်မွေးဝမ်းကျောင်းနည်းလမ်းတစ်ခု သို့မဟုတ် စီးပွားလုပ်ငန်းတစ်ခုကို သင့်အား ပေးသည်။ ဤသည်မှာ ဘုရားသခင်၏ ကျေးဇူးတော် ဖြစ်သည်။ အခြားသူများသည် သင်ယူကြရသည်၊ သင်ကြားခြင်းခံကြရသည်၊ လေ့ကျင့်ကြရသည်။ သို့သော် ၎င်းတို့ မည်သို့ပင်ကြိုးစားစေကာမူ ကောင်းသောရလဒ်များကို စွမ်းဆောင်ရရှိနိုင်ခြင်း မရှိကြပေ။ သို့သော် သင်ကမူ ထိုအရာကို မသင်ယူဘဲ လုပ်ဆောင်နိုင်လေသည်။ ၎င်းတို့ မည်သို့ပင်စဉ်းစားစေကာမူ ၎င်းတို့၏မှတ်ဉာဏ်သည် သင်၏မှတ်ဉာဏ်လောက် လျင်မြန်စွာ အလုပ်မလုပ်သည့်အပြင်၊ ၎င်းတို့သည် သင့်လောက် ကောင်းမွန်စွာ မလုပ်ကိုင်နိုင်ကြပေ။ သို့ဆိုလျှင် သင်၏ ဤအစွမ်းအစသည် အဘယ်မှ လာသနည်း။ ယင်းသည် မွေးရာပါ မဟုတ်လော။ မွေးရာပါဖြစ်သောအရာသည် ဘုရားသခင်က ပေးသနားထားခြင်းဖြစ်သည် မဟုတ်လော။ သင်သည် သင်နှစ်သက်သောအရာ၊ သင်ကျွမ်းကျင်သောအရာကို အမြဲပြောသော်လည်း၊ ယင်းသည် သင်တောင်းဆိုခဲ့သော အရာတစ်ခု ဖြစ်သလော။ အချို့လူများက ယင်းကို ၎င်းတို့၏မိဘများထံမှ အမွေဆက်ခံခဲ့ခြင်းဖြစ်သည်ဟု ပြောကြသည်။ သို့ဆိုလျှင် အဘယ်ကြောင့် သင်သည် အခြားအရာတစ်ခုကို အမွေဆက်ခံခဲ့ခြင်း မရှိသနည်း။ ဤအစွမ်းအစကို သင်၏နောက်မျိုးဆက်သို့ လက်ဆင့်ကမ်းရန် နည်းလမ်းတစ်ခု ရှာကြည့်လော့။ သင် လုပ်ဆောင်နိုင်သလော။ ဤကိစ္စတွင် သင် ဆုံးဖြတ်ပိုင်ခွင့်ရှိသလော။ (မရှိပါ။) မုချ မရှိပေ။ သင်ပိုင်ဆိုင်သော အစွမ်းအစကို ဘုရားသခင်က ပေးထားခြင်းဖြစ်သည်။ အခြားသူများက သင့်အပေါ် မည်မျှပင် မနာလိုဖြစ်ကောင်းဖြစ်နိုင်စေကာမူ ၎င်းတို့သည် ထိုအရာကို ဖယ်ရှား၍မရ၊ ယူသွား၍မရနိုင်သည့်အပြင်၊ သင် မလိုချင်လျှင်ပင် ဘုရားသခင်က သင့်အား ပေးနေဆဲဖြစ်သည်။ ဘုရားသခင်သည် သင့်ကို ကျေးဇူးပြုပြီးဖြစ်သည့်အတွက်၊ သင်သည် ထိုအရာကို သူ့ထံမှ လက်ခံသင့်သည်။ မမော်ကြွားနှင့်၊ ဝါမကြွားနှင့်။ မော်ကြွားခြင်းနှင့် ဝါကြွားခြင်းတို့သည် လူသား မသိနားမလည်မှု၏ သရုပ်သကန်များ ဖြစ်သည်။

သို့ဆိုလျှင် ဘုရားသခင်က သင့်အား ပေးထားသော အစွမ်းအစကို သင် မည်သို့ မှန်ကန်စွာ သဘောထားသင့်သနည်း။ ဘုရားအိမ်တော်က သင့်အား ဤနယ်ပယ်တွင် တာဝန်ထမ်းဆောင်ရန် လိုအပ်ပါက သင်သည် သင်၏အစွမ်းအစကို သင်၏တာဝန်တွင်၊ အသင်းတော်၏အလုပ်တွင် အသုံးပြုသင့်သည်။ ထိမ်ချန်မထားနှင့်။ ထိုအရာကို အသုံးချပြီး အပြည့်ဝဆုံး အတိုင်းအတာအထိ ထိုသို့လုပ်ဆောင်လော့။ ဤနည်းအားဖြင့် ဘုရားသခင်က သင့်အား ပေးထားသော အစွမ်းအစသည် အချည်းနှီးပေးထားခြင်း ဖြစ်လိမ့်မည်မဟုတ်ပေ။ ဘုရားသခင်ထံမှ သင် မွေ့လျော်ခံစားပြီးဖြစ်သည့် ကျေးဇူးတော်နှင့် အထူးအခွင့်အရေးကို သူ့ထံ ပြန်လည်ပေးဆပ်ခြင်း ဖြစ်လိမ့်မည်။ ထိုသို့လုပ်ဆောင်ရာတွင်၊ သင်သည် အသိစိတ်ရှိသော လူတစ်ဦးဖြစ်သည်။ သင်သည် သင်ကိုယ်တိုင်အတွက် အကျိုးကျေးဇူးများကို ရှာဖွေနေခြင်းသာမဟုတ်ဘဲ ဘုရားသခင်ကို ပြန်လည်ပေးဆပ်နေခြင်း ဖြစ်သည်။ ဤသည်မှာ မှန်ကန်စွာ ပြုမူခြင်း ဖြစ်သည်။ သင်က၊ “ငါသည် ဤအစွမ်းအစ၊ ဤစိတ်ဝင်စားမှုနှင့် ဝါသနာရှိပြီး ဤအရာကိုလုပ်ဆောင်ခြင်းသည် ငါ့အတွက်အလွန်လွယ်သည်”ဟု သင်ထင်လျှင်ပင် ယင်းကို သင်၏တာဝန်အဖြစ် သင် မှတ်ယူနေသရွေ့ သင်၏အစွမ်းအစ၊ စိတ်ဝင်စားမှုနှင့် ဝါသနာအပေါ်တွင်သာ သင် မှီခို၍မရပေ။ ဘုရားသခင်က သင့်အား ပြောထားသော စည်းမျဉ်းများနှင့် ဘုရားအိမ်တော်၏ သတ်မှတ်ချက်များအတိုင်း ထိုအရာကို သင် လုပ်ဆောင်ရမည်ဖြစ်ပြီး ထို့နောက် သင်၏အစွမ်းအစနှင့် ပေါင်းစပ်ရမည်ဖြစ်သည်။ ဤနည်းအားဖြင့် သင်၏တာဝန်ကို ကောင်းမွန်စွာ ထမ်းဆောင်ပြီးဖြစ်လိမ့်မည်ဖြစ်ကာ သင်၏သစ္စာစောင့်သိမှုကို သင် ပေးအပ်ပြီး ဖြစ်လိမ့်မည်။ ဤသည်မှာ ဘုရားသခင်က အာဗြဟံအား သားတစ်ဦးကို ပေးသနားခဲ့ပုံကဲ့သို့ပင် ဖြစ်သည်။ ဘုရားသခင်က သူ့ကို ပေးသောအခါ အာဗြဟံသည် အလွန်ဝမ်းမြောက်ခဲ့ပြီး ဘုရားသခင်က သူ့ကို ရုပ်သိမ်းချင်ခဲ့သောအခါ အာဗြဟံသည် သူ့ကို ဘုရားသခင်ထံသို့ လိုလိုလားလားနှင့် လုံးဝ ပူဇော်ဆက်ကပ်ခဲ့သည်။ သူသည် ထိမ်ချန်ထားခြင်းမရှိနိုင်ခဲ့ သို့မဟုတ် အခြေအနေများ သတ်မှတ်ရန် မကြိုးစားနိုင်ခဲ့သည့်အပြင် ထို့ထက်ပင်ပို၍ သူသည် ဘုရားသခင်ကို မညည်းညူနိုင်ခဲ့ သို့မဟုတ် မစော်ကားနိုင်ခဲ့ပေ။ သူသည် သူ၏သားကို စိတ်နှလုံးအကြွင်းမဲ့နှင့် ရိုးသားစစ်မှန်စွာ ပူဇော်ဆက်ကပ်ခဲ့ရသည်။ ဘုရားသခင်က သင့်အပေါ် ကျေးဇူးတော်ကို ပေးသနားသောအခါ သင်သည် အကျိုးကျေးဇူးတစ်ခု ရရှိပြီးဖြစ်ကာ ဘုရားသခင်သည် သင့်အပေါ် ကြင်နာမှုပြသည်ဟု ခံစားရလျက် သင် အလွန်ပျော်ရွှင်ပြီး ကျေနပ်သည်။ သင်သည် ဘုရားသခင်၏ ကျေးဇူးတော်များစွာကို မွေ့လျော်ခံစားပြီးနောက် ဘုရားသခင်က သင့်အား တစ်စုံတစ်ခုကို ပူဇော်ဆက်ကပ်ရန် တောင်းဆိုသောအခါ သင်၏သဘောထားသည် မည်သည့်အရာဖြစ်သနည်း။ သင် ထိုအရာနှင့် ကင်းကွာရန် ခံနိုင်ရည်ရှိသလော။ သင် ထိုအရာကို ဘုရားသခင်ထံ ပူဇော်ဆက်ကပ်ပြီး သံသယမရှိဘဲ သူ့ကို ပြန်ပေးနိုင်သလော။ ဘုရားသခင်က သင့်အား ပေးထားသောအရာကို အပေးအယူလုပ်ခြင်းမရှိဘဲ၊ သူတောင်းဆိုသော စည်းမျဉ်းများအတိုင်း၊ ညည်းညူခြင်းမရှိဘဲ၊ သံသယမရှိဘဲ၊ ပြီးလျှင် သင်ကိုယ်တိုင်အတွက် သိမ်းမထားဘဲ၊ ထို့ထက် ဘုရားသခင်ထံ ပူဇော်ဆက်ကပ်ခြင်းဖြင့် သူ့ကို ပြန်ပေးနိုင်ပါက သင်သည် ဖန်ဆင်းခံတစ်ဦးအနေဖြင့် စံနှုန်းပြည့်မီပေသည်။ သင်ထမ်းဆောင်ပြီးဖြစ်သည့် တာဝန်သည်လည်း စံနှုန်းပြည့်မီပြီး ဘုရားသခင် ကျေနပ်လိမ့်မည်။ ဘုရားသခင်က သင့်အား ပေးထားသောအရာသည် သင် ပူဇော်ဆက်ကပ်နိုင်သောအရာထက် အဆပေါင်းများစွာ သာလွန်သောကြောင့်၊ သင့်အပေါ် ဘုရားသခင်၏ တောင်းဆိုချက်များသည် မမြင့်မားပေ။ အသက်ကို သင့်အား ပေးခြင်းအပြင် ဘုရားသခင်သည် ရှင်သန်ခြင်းအတွက် သင် မှီခိုအားထားရသည့် အရင်းအနှီးနှင့် အခြေအနေများကိုလည်း ပေးထားပြီးဖြစ်သည်။ သင်၌ ဤအစွမ်းအစ၊ စိတ်ဝင်စားမှုနှင့် ဝါသနာရှိသောကြောင့် အကျိုးကျေးဇူး မည်မျှကို သင် ရရှိပြီးပြီနည်း။ ဘုရားသခင်၏ ကျေးဇူးတော်ကို မည်မျှ မွေ့လျော်ခံစားပြီးပြီနည်း။ ယခုအချိန်အထိတိုင်၊ သင်သည် ဘုရားသခင်ကို မည်မျှပြန်လည်ပေးဆပ်ပြီးပြီနည်း။ သင်သည် ဘုရားသခင်ကို ပြန်လည်ပေးဆပ်ရန် ယခု စတင်နေခြင်းသာဖြစ်ပါက အနည်းငယ် နှေးကွေးလွန်းပေသည်။ သင်သည် အတိတ်တွင် ကောင်းစွာမလုပ်ဆောင်ခဲ့ပါက ယခုမှစ၍ သင်သည် ဘုရားသခင်ထံ သံသယမရှိဘဲ ပူဇော်ဆက်ကပ်သင့်သည်။ သင် ပူဇော်ဆက်ကပ်သောအရာသည် မူလက ဘုရားသခင်ပိုင်သောအရာဖြစ်သောကြောင့် သင်၏ တာဝန်တွင် သင်၏အစွမ်းအစနှင့် သင်ကျွမ်းကျင်ပြီးဖြစ်သော အတတ်ပညာဆိုင်ရာ ကျွမ်းကျင်မှုများနှင့် အသက်မွေးဝမ်းကျောင်းလုပ်ငန်းများ၏ အမျိုးမျိုးသော စည်းမျဉ်းများကို မည်သည့်အရာမျှ ထိမ်ချန်မထားဘဲ အသုံးပြုလော့။ ယင်းကို ဘုရားသခင်က သင့်အပေါ် ပေးသနားခဲ့ခြင်း ဖြစ်သည်။ သင်သည် ဤအရာများကို ပူဇော်ဆက်ကပ်ပြီး သင်၏တာဝန်တွင် အသုံးပြုသောအခါ တစ်ချက်အနေဖြင့်၊ ဘုရားသခင်သည် ယင်းကို လက်ခံလိမ့်မည်ဖြစ်ပြီး နောက်တစ်ချက်အနေဖြင့်၊ သင်သည် သမ္မာတရားကို ရရှိလိမ့်မည်၊ အသက်ကို ရရှိလိမ့်မည်ဖြစ်ပြီး ဘုရားသခင်၏ အသိအမှတ်ပြုမှုကို ရရှိလိမ့်မည်ဖြစ်သည်။ သင်သည် ကြီးမားသော အကျိုးကျေးဇူးများကို ရရှိလိမ့်မည်ဖြစ်ပြီး ဆုံးရှုံးမှုကို လုံးဝ ခံစားရလိမ့်မည် မဟုတ်ပေ။ တစ်ချိန်တည်းမှာပင် ဘုရားသခင်သည် သင်၏စိတ်ဝင်စားမှု၊ ဝါသနာနှင့် အစွမ်းအစတို့အား ခံစားပိုင်ခွင့်ကို သင့်ထံမှ ရုပ်သိမ်းခြင်း မရှိပေ။ ဘုရားသခင်သည် ဤစိတ်ဝင်စားမှုနှင့် ဝါသနာကို သင့်အား ပေးသနားပြီးဖြစ်သည့်အတွက်၊ သူသည် ထိုအရာများကို မည်သည့်အခါမျှ ရုပ်သိမ်းလိမ့်မည် မဟုတ်ပေ။ သင် မည်မျှပင် ပူဇော်ဆက်ကပ်စေကာမူ ထိုအရာများကို ရှိနေလိမ့်ဦးမည်ဖြစ်သည်။ သင်၏အတွင်း၌ ထိုအရာများ အဆုံးမရှိ ဆက်လက်တည်ရှိနေမည်ကို ဘုရားသခင်က သေချာစေသည်။ ယင်းတို့သည် သင်ကိုယ်တိုင်၏ အစိတ်အပိုင်းတစ်ခု ဖြစ်သည်။ သင်သည် ဘုရားသခင်ထံ ပူဇော်ဆက်ကပ်ခြင်းမပြုပါက သင်၌ အသိစိတ်မရှိကြောင်း၊ သင်သည် ဖန်ဆင်းခံတစ်ဦးအနေဖြင့် စံနှုန်းမမီကြောင်းနှင့် ဘုရားသခင်အပေါ် စစ်မှန်ရိုးသားမှု မရှိကြောင်းသာ ဆိုနိုင်ပေသည်။ အသင့်အနေဖြင့် စစ်မှန်ရိုးသားမှုရှိပါက သင်သည် ဘုရားသခင်ထံမှ ရရှိပြီးသောအရာနှင့် သင်ပိုင်ဆိုင်သောအရာကို သူ့ထံ ပြန်လည်ပေးဆပ်သင့်သည်။ သင်သည် ဤသဘောထား ရှိသင့်ပေသည်။ ဘုရားသခင်က သင့်အပေါ် မည်မျှပင် ပေးသနားပြီးသည်ဖြစ်စေ၊ သင် မည်မျှပင် နားလည်သည်ဖြစ်စေ၊ သင် မည်မျှပင် လုပ်ဆောင်နိုင်စွမ်းရှိသည်ဖြစ်စေ သင်သည် ထိမ်ချန်မထားဘဲ ဘုရားသခင်ထံ ပူဇော်ဆက်ကပ်ရမည်။ ဘုရားသခင်သည် သင့်အား အချည်းနှီး ပူဇော်ဆက်ကပ်စေမည်ဟု သင်ထင်သလော။ အာဗြဟံကို ကြည့်လော့၊ ဘုရားသခင်က သူ့ထံမှ ဣဇာက်ကို တောင်းသောအခါ သူသည် ယဇ်ပလ္လင်ပေါ်တွင် ဣဇာက်ကို ပူဇော်ဆက်ကပ်ခဲ့သည်။ သို့သော် အာဗြဟံ၏ စစ်မှန်ရိုးသားမှုကို မြင်ပြီးနောက် ဘုရားသခင်သည် ဣဇာက်ကို အမှန်တကယ် ယူဆောင်ခဲ့သလော။ ဘုရားသခင်သည် သူ့ကို မယူသွားခဲ့ပေ၊ ဘုရားသခင်သည် ဣဇာက်ကို သူ့ထံ ပြန်ပေးခဲ့ပြီး အနီးအနားတွင် သိုးသငယ်တစ်ကောင်ကို ပြင်ဆင်ပေးခဲ့သည်။ အာဗြဟံသည် ဣဇာက်ကို ဘုရားသခင်ထံ ပြန်ပေးရန်မလိုခဲ့သည်သာမက အသင့်ပြင်ဆင်ပြီးဖြစ်သော သိုးသငယ်တစ်ကောင်ကိုလည်း သူ ရရှိခဲ့သည်။ အဆုံးတွင် ဘုရားသခင်က သူ့ကို ပေးသော ကောင်းချီးမင်္ဂလာသည် သူ စိတ်ကူးနိုင်ခဲ့သည်ထက် မရေတွက်နိုင်အောင် အဆများစွာ သာလွန်ခဲ့သည်။ ဤသည်မှာ အာဗြဟံ စိတ်ကူးနိုင်ပြီးဖြစ်မည့် အရာတစ်ခုမဟုတ်ခဲ့သည့်အပြင်၊ သူတောင်းဆိုခဲ့သော အရာတစ်ခုလည်း မဟုတ်ခဲ့သည်မှာ အမှန်ပင်ဖြစ်သည်။ သို့သော် ဘုရားသခင်သည် လူတို့ကို မမျှမတ မဆက်ဆံပေ။ သူသည် လူတို့ကို ဤနည်းလမ်းဖြင့် ရိုးရှင်းစွာ ကောင်းချီးပေးသည်။ ဤသည်မှာ ဘုရားသခင် အလိုရှိသောအရာ ဖြစ်သည်။ သင်သည် ဘုရားသခင်ကို မည်သည့်အရာမျှ ပြန်မဆပ်ရသေးသည့်အချိန်တွင်ပင် သူသည် သင့်အပေါ် များလှစွာ ပေးသနားပြီးဖြစ်သည်။ သို့ဖြစ်၍ သင်သည် ဘုရားသခင်ကို အမှန်တကယ် ပြန်လည်ပေးဆပ်ပါက သူသည် သင့်အပေါ် ပိုမိုလျော့နည်းစွာ ပေးသနားလိမ့်မည်ဟု သင်ထင်သလော။ လုံးဝမဟုတ်ပေ။ သင့်ကို ဘုရားသခင် ပေးသော ကောင်းချီးမင်္ဂလာသည် သင် စိတ်ကူးနိုင်ခဲ့သမျှထက် သာလွန်လိမ့်မည်။ သို့ဖြစ်၍ ငါ့ကို ပြောလော့၊ ဘုရားသခင်က သင့်အား ပေးသနားပြီးဖြစ်သည့် အစွမ်းအစအားလုံးကို ပူဇော်ဆက်ကပ်ပြီး သင်၏တာဝန်တွင် ထိုအစွမ်းအစများကို အသုံးပြုရန် လွယ်ကူသလော။ သင်က၊ “ငါ မွေးရာပါ ပိုင်ဆိုင်သော ဤအစွမ်းအစများ၊ စိတ်ဝင်စားမှုများနှင့် ဝါသနာများသည် ငါနှင့်အတူ မွေးရာပါပါလာသည့်အရာတစ်ခုဖြစ်သည်။ ထိုအရာများကို ငါ့မိဘများထံမှ ငါ အမွေဆက်ခံခဲ့ခြင်း ဖြစ်သည်။ ယင်းတို့သည် ငါ၏ မျိုးဗီဇကောင်းခြင်းနှင့် ကောင်းမွန်သော နောက်ခံကြောင့် ဖြစ်သည်။ ထိုအရာများကို ဘုရားသခင်က ပေးသနားခဲ့ခြင်းရှိမရှိဟူသည်ကို ငါ မသိပါ။ မည်သို့ပင်ဖြစ်စေ ငါ ကောင်းမွန်သော ကံကြမ္မာရှိခြင်းသာ ဖြစ်သည်။ ထိုအရာသည် ငါ၏ ကိုယ်ပိုင်ကံတရား ဖြစ်သည်။ ယင်းတို့ကို ဘုရားသခင်ထံ ငါပြန်ပေးမည်၊ မပေးမည်ဟူသည်ကိုမူ နောက်မှ ငါဆုံးဖြတ်မည်။ ယခု၊ ထိုသို့လုပ်ဆောင်ရန် အစီအစဉ်တစ်ခုမျှ ငါ မရှိပါ”ဟု တွေးသည်ဆိုပါစို့။ ငါ့ကို ပြောလော့၊ ယင်းက သင်သည် အသိစိတ်ရှိသည်ဟု ဆိုလိုမည်လော။ (ဆိုလိုမည် မဟုတ်ပါ။) ဘုရားသခင်သည် သင့်အပေါ် သူ ပေးသနားခဲ့သည့် စိတ်ဝင်စားမှုများ၊ ဝါသနာများ၊ အစွမ်းအစများနှင့် အခြားအရာများကို ရုပ်သိမ်းသွားခဲ့လျှင်ပင် ဘုရားသခင်၏ ကောင်းချီးမင်္ဂလာကို သင် ရရှိမည်မဟုတ်ပေ။ ဘုရားသခင်၏ အမြင်တွင် သင်သည် ဖန်ဆင်းခံတစ်ဦးအနေဖြင့် စံနှုန်းပြည့်မီမည်မဟုတ်ပေ၊ အနည်းဆုံးအနေဖြင့် ဘုရားသခင်သည် ဤသို့သောလူများကို မနှစ်သက်ပေ။ ဘုရားသခင်သည် လူတို့အပေါ် အချို့သော စိတ်ဝင်စားမှုများ၊ ဝါသနာများနှင့် အစွမ်းအစများကို ပေးသနားပြီး သူသည် ၎င်းတို့အတွက် တိကျသော သတ်မှတ်ချက်များလည်း ရှိသည်။ လူတို့က ဤစိတ်ဝင်စားမှုများ၊ ဝါသနာများနှင့် အစွမ်းအစများကို မည်သို့သဘောထားသည်ဟူသည်နှင့် ပတ်သက်၍မူ ၎င်းတို့၌ သမ္မာတရားနှင့် ကိုက်ညီသော စည်းမျဉ်းများလည်း ရှိသင့်သည်။ တစ်ချက်အနေဖြင့် ဤအရာများကို သင်၏အရင်းအနှီးအဖြစ် မမှတ်ယူနှင့်။ ထို့အပြင် ဘုရားအိမ်တော်၏အလုပ်က သင့်အား သင်၏စိတ်ဝင်စားမှုများ၊ ဝါသနာများနှင့် အစွမ်းအစများနှင့် ဆက်စပ်သော တာဝန်ကို ထမ်းဆောင်ရန် တောင်းဆိုပါက သင်သည် ဤတာဝန်ကို သင်၏ကိုယ်ပိုင်ဝတ္တရားအဖြစ် တာဝန်သိစွာ ခံယူသင့်သည်။ ဘုရားသခင်သည် သူ့အပေါ် ဖန်ဆင်းခံတစ်ဦး ထားရှိသော ရိုးသားစစ်မှန်မှုနှင့် ကျိုးနွံနာခံခြင်းကို ခံစားနိုင်ရန်အလို့ငှာ ဘုရားသခင်က သင့်အား ပေးသနားပြီးဖြစ်သည့်အရာကို သင်သည် လုံးဝ၊ သံသယမရှိဘဲ ပူဇော်ဆက်ကပ်သင့်သည်။ ဤသည်မှာ ဂုဏ်သိက္ခာရှိပြီး မွန်မြတ်သော အရာတစ်ခု မဟုတ်လော။ (ဟုတ်ပါသည်။) သင်သည် သင့်အပေါ် ဘုရားသခင် ပေးသနားပြီးဖြစ်သည့် ဆုကျေးဇူးများနှင့် အစွမ်းအစများကို ဘုရားသခင်ထံ ပူဇော်ဆက်ကပ်နိုင်ခြင်း မရှိပါက သင်သည် ဘုရားသခင်ကို အကြွေးတင်သည်ပေ။ ယင်းမှာ ရှက်ဖွယ်ကောင်းသော အရာတစ်ခု ဖြစ်သည်။ ဘုရားသခင်က ဤဆုကျေးဇူးများနှင့် အစွမ်းအစများကို သင့်အပေါ် ပေးသနားသည့်အခါ သင်သည် အတော်လေး ပျော်ရွှင်ခဲ့သော်လည်း၊ ဘုရားသခင်က သင့်အား ထိုအရာများကို သူ့ထံ ပူဇော်ဆက်ကပ်ရန် တောင်းဆိုသောအခါ ယင်းတို့အား ဘုရားသခင် အသုံးပြုသည်ကို အလိုမရှိသည့်အပြင်၊ သင်ကိုယ်တိုင်အတွက်သာ အသုံးပြုချင်လျက် သင် စိတ်တိုလာလေသည်။ ဤအရာက ဆင်ခြင်တုံတရားကို ပြသလော။ ထိုအရာများသည် သင်၏ ကိုယ်ပိုင်ပစ္စည်းများ မဟုတ်ပေ။ ယင်းတို့ကို ဘုရားသခင်က ပေးသနားခဲ့ခြင်း ဖြစ်သည်။ ယင်းတို့ကို ဘုရားသခင်က ပေးသနားခဲ့ခြင်းဖြစ်သည့်အတွက်၊ ယင်းတို့ကို သူ လိုအပ်သောအခါ သင် ပူဇော်ဆက်ကပ်သင့်သည်။ ယင်းတို့ကို ပူဇော်ဆက်ကပ်နိုင်ခြင်းသည် သင့်အနေဖြင့် ဘုရားသခင်အပေါ် ကျိုးနွံနာခံခြင်းနှင့် စစ်မှန်ရိုးသားမှုရှိကြောင်းကို ပြသပေသည်။ သင်သည် ယင်းတို့ကို ပူဇော်ဆက်ကပ်လိုခြင်း မရှိပါက သို့မဟုတ် သင်သည် အင်တင်တင်နှင့် ဆောင့်ကြီးအောင့်ကြီး ထိုသို့ပြုလုပ်ပါက ယင်းမှာ သင်သည် ဘုရားသခင်အပေါ် ကျိုးနွံနာခံခြင်း သို့မဟုတ် ရိုးသားစစ်မှန်မှု မရှိကြောင်းကို သက်သေပြသည်။ သင်၏ လူ့သဘာဝနှင့် အကျင့်စရိုက်တွင် ပြဿနာတစ်ခုရှိသည်ဟုသာ ဆိုနိုင်ပေသည်။

ကောင်းပြီ၊ ယနေ့အတွက် ငါတို့၏ မိတ်သဟာယဖွဲ့ခြင်းသည် ထိုမျှသာဖြစ်သည်။ နှုတ်ဆက်ပါသည်။

၂၀၂၃ ခုနှစ်၊ ဒီဇင်ဘာလ ၂၃ ရက်


သမ္မာတရားကို လိုက်စားရန်နည်းလမ်း (၁၁)

ဖြည့်စွက်ချက်- လူတို့ လျှောက်လှမ်းသော လမ်းကြောင်းက ၎င်းတို့ နောက်ဆုံးတွင် ရိတ်သိမ်းရမည့်အရာကို အဆုံးအဖြတ်ပေးသည်

ဘုရားသခင်ကို ယုံကြည်ခြင်း၏ ရည်ရွယ်ချက်မှာ အဘယ်အရာဖြစ်သနည်း။ ကျေးဇူးတော်နှင့် ကောင်းချီးများကို ရရှိရန်အတွက် ဖြစ်သလော။ အနှစ်မဲ့သော အသက်တာဖြင့် အသက်ရှင်ခြင်းကို ရှောင်ရှားရန်နှင့် အောက်တန်းကျသော စိတ်ဝင်စားမှုများမှ ရုန်းထွက်လွတ်မြောက်ရန် ဖြစ်သလော။ (မဟုတ်ပါ။) သို့ဆိုလျှင် အဘယ်အရာအတွက် ဖြစ်သနည်း။ (သမ္မာတရားကို ရရှိရန် ဖြစ်ပါသည်။) သမ္မာတရားကို ရရှိရန်၊ အသက်ကို ရရှိရန် ဖြစ်သည်။ သို့ဆိုလျှင် လူတို့ နေ့စဉ်နေ့တိုင်း လုပ်ဆောင်သမျှသည် ဤပန်းတိုင်ဆီသို့ ဦးတည်နေသလော။ သင်၏ တာဝန်ကို ထမ်းဆောင်ရာတွင် နေ့စဉ်နေ့တိုင်း သင် အသုံးပြုသော အချိန်နှင့် ခွန်အားသည် ဤပန်းတိုင်အတွက်ချည်းသာ ဖြစ်သလော။ လူတို့သည် သမ္မာတရားကို ရရှိရန်ဟူသော ရှင်းလင်းသည့် ပန်းတိုင်မရှိဘဲ ဘုရားသခင်ကို ယုံကြည်ကြသည်။ ၎င်းတို့၏ စိတ်နှလုံးထဲတွင် ဤရူပါရုံ ကဏ္ဍနှင့်ပတ်သက်၍ ဝေဝါးနေကြပြီး ဘုရားသခင်ကို ယုံကြည်ခြင်း၏ ရည်ရွယ်ချက်မှာ အဘယ်အရာဖြစ်သည်ကို ၎င်းတို့ မသိကြပေ။ ကောင်းချီးများ ရရှိရန်ဖြစ်သည်ကိုသာ ၎င်းတို့၏ စိတ်နှလုံးထဲတွင် သိထားကြသည့်အလား ဖြစ်သည်၊ သို့သော် ကောင်းချီးများ ရရှိရန် လူတစ်ဦးသည် မည်သည့်အရာကို လုပ်ဆောင်သင့်သနည်း။ ကောင်းချီးများ ရရှိရန်အတွက် သမ္မာတရားကို နားလည်ဖို့ကိုလည်းကောင်း၊ သမ္မာတရားကို လက်တွေ့လုပ်ဆောင်ဖို့ကိုလည်းကောင်း၊ သမ္မာတရား လိုက်စားဖို့ကိုလည်းကောင်း လိုအပ်ကြောင်း ၎င်းတို့ မသိကြပေ။ သို့ဆိုလျှင် ၎င်းတို့သည် သမ္မာတရားကို လိုက်စားသောသူများ ဖြစ်ကြသလော။ ဤအရာနှင့်ပတ်သက်၍ ၎င်းတို့လည်း မသေချာကြပေ။ ၎င်းတို့က “ဤသည်မှာ ပြဿနာကြီး မဟုတ်ပါ၊ ကျွန်ုပ်သည် ဘုရားသခင်ကို ရိုးသားစစ်မှန်စွာ ယုံကြည်သည်၊ ဘုရားသခင်သည် ကျွန်ုပ်ကို စွန့်ပစ်မည် မဟုတ်ပါ၊ ကျွန်ုပ်သည် သမ္မာတရားကို လိုက်စားသူတစ်ဦး မဟုတ်ဟု လူများက ပြောလျှင်ပင် ကိစ္စမရှိပါ” ဟု တွေးကြသည်။ တစ်ခါတစ်ရံတွင် အခြားသူများက မိမိတို့၏ အတွေ့အကြုံဆိုင်ရာ သက်သေခံချက်ကို ဝေမျှနေသည်ကို မြင်ရပြီး ၎င်းတို့ကိုယ်တိုင်ကမူ မည်သည့်အရာကိုမျှ မဝေမျှနိုင်သည့်အခါ ၎င်းတို့သည်လည်း စိတ်မကောင်းဖြစ်ကြကာ ၎င်းတို့၏ စိတ်နှလုံးထဲတွင် အနည်းငယ် စိုးရိမ်ပူပန်ပြီး ဂနာမငြိမ် ဖြစ်ကြသည်။ သို့သော် များသောအားဖြင့် ယင်းမှာ ပြဿနာကြီး မဟုတ်ဟု ၎င်းတို့ ခံစားကြရသည်။ ထိုသို့ဖြင့် မျက်စိတစ်မှိတ်အတွင်း ငါးနှစ် ကုန်လွန်သွားသည်၊ မျက်စိတစ်မှိတ်အတွင်း ဆယ်နှစ် ကုန်လွန်သွားသည်။ အချို့လူများသည် ယခုအခါ အသက်သုံးဆယ် သို့မဟုတ် လေးဆယ်အရွယ် ရှိနေကြပြီဖြစ်ပြီး အချို့မှာ အသက်ငါးဆယ်ကျော်နေကြပြီ ဖြစ်သည်၊ ၎င်းတို့သည် အိမ်ထောင်မပြုကြဘဲ မိမိတို့၏ တာဝန်ကို အမြဲ ထမ်းဆောင်နေကြသည်။ ယခုအချိန်အထိ သမ္မာတရား မည်မျှကို ၎င်းတို့ ရရှိပြီးဖြစ်သနည်း။ ၎င်းတို့တွင် အသက် ရှိသလော။ ၎င်းတို့ကိုယ်တိုင်လည်း မသေချာကြပေ။ ၎င်းတို့က “ကျွန်ုပ်သည် သမ္မာတရား အတော်များများကို နားလည်ပြီး တရားဒေသနာများစွာကို ဟောပြောနိုင်ပုံရသည်၊ ကျွန်ုပ်တွင် အသက် ရှိလောက်သည် မဟုတ်လော” ဟု ခံစားကြရသည်။ စုဝေးပွဲများအတွင်း၌ဖြစ်စေ၊ ၎င်းတို့၏ တာဝန်များတွင် ပြဿနာများနှင့် ကြုံတွေ့ရသည့်အခါ၌ဖြစ်စေ ၎င်းတို့သည် သမ္မာတရားတိုင်းကို နားလည်သည့်အလား ရှည်လျားစွာ ပြောဆိုနိုင်ကြသော်လည်း မည်သည့် လက်တွေ့ကျသော ပြဿနာများကိုမျှ မဖြေရှင်းနိုင်ကြပေ။ ၎င်းတို့ပြောဆိုသော အယူဝါဒများသည် မည်မျှပင် အပြောကောင်းနေပါစေ၊ ၎င်းတို့၏ တာဝန်များကို ထမ်းဆောင်ရာတွင် ၎င်းတို့သည် သမ္မာတရား စည်းမျဉ်းများနှင့်အညီ မပြုမူနိုင်ကြသေးဘဲ ကိစ္စရပ်များစွာတွင် မိမိတို့၏ ကိုယ်ပိုင်အလိုဆန္ဒကိုပင် လိုက်နေကြဆဲဖြစ်ကာ သမ္မာတရား စည်းမျဉ်းများကို စိုးစဉ်းမျှ နားမလည်ကြပေ။ သို့ဖြစ်၍ ၎င်းတို့၏ စိတ်နှလုံးထဲတွင် “ကျွန်ုပ်သည် သမ္မာတရားကို နားလည်သောသူ အမှန်တကယ် ဟုတ်သလော၊ မဟုတ်လော” ဟု တွေးလျက် ဇဝေဇဝါ ခံစားကြရသည်။ ၎င်းတို့သည် သမ္မာတရားကို နားလည်သောသူ ဟုတ်မဟုတ်ကို ၎င်းတို့ မသိကြပေ။ သို့ဆိုလျှင် ၎င်းတို့သည် သမ္မာတရားကို လိုက်စားပြီး သမ္မာတရားကို လက်တွေ့လုပ်ဆောင်သောသူများ ဖြစ်ကြသလော။ ၎င်းတို့ကိုယ်တိုင်လည်း ယင်းနှင့်ပတ်သက်၍ မသေချာကြပေ။ သို့ဆိုလျှင် ၎င်းတို့သည် သမ္မာတရားကို အမှန်တကယ် ရရှိပြီးဖြစ်သလော၊ မရရှိသေးသလော။ ဤအရာနှင့်ပတ်သက်၍ ၎င်းတို့ သံသယရှိနေကြဆဲ ဖြစ်သည်။ သို့ဆိုလျှင် ၎င်းတို့တွင် အသက် အမှန်တကယ် ရှိသလော၊ မရှိသလော။ မည်သို့ပင်ဖြစ်စေ အသက်ဟူသည်မှာ အတိအကျအားဖြင့် အဘယ်အရာဖြစ်သနည်း။ လူတစ်ဦးတွင် အသက်ရှိခြင်းက မည်သို့ ခံစားရသနည်း။ ၎င်းတို့တွင် ယင်းရှိသောအခါ လူတစ်ဦး၏ နေ့စဉ်ဘဝတွင် မည်သည့် အပြောင်းအလဲများ ဖြစ်ပေါ်မည်နည်း။ ၎င်းတို့၏ အတွေးအခေါ်များက မည်သို့ ပြောင်းလဲမည်နည်း။ ၎င်းတို့၏ လူ့သဘာဝတွင် မည်သည့် အပြောင်းအလဲများ ဖြစ်ပေါ်မည်နည်း။ ဤအရာများထဲမှ တစ်ခုတလေနှင့်ပတ်သက်၍ ၎င်းတို့ ရှင်းလင်းစွာ မသိကြပေ။ ၎င်းတို့သည် ဘုရားသခင်ကို နှစ်ပေါင်းမည်မျှ ယုံကြည်ခဲ့သည်ဖြစ်စေ သမ္မာတရား၏ ကဏ္ဍအချို့အကြောင်း ပြောဆိုသောအခါ ၎င်းတို့သည် စကားလုံးများနှင့် အယူဝါဒများအချို့ကို ဟောပြောနိုင်ကြသည်၊ သို့သော် သမ္မာတရားကို လက်တွေ့လုပ်ဆောင်ခြင်း စည်းမျဉ်းများ ပါဝင်လာသောအခါ ၎င်းတို့ကို အသေအချာ မရှင်းပြနိုင်ကြပေ။ အထူးသဖြင့် အချို့လူများသည် ၎င်းတို့၏ လုပ်ရပ်များတွင် စည်းမျဉ်းများနှင့် ဆန့်ကျင်သည့်အတွက် ပြုပြင်ခြင်းခံရပြီးနောက် အပျက်သဘောဆောင်လာရုံသာမက ဇဝေဇဝါဖြစ်လာပြီး မိမိတို့ကိုယ်ကို သံသယဝင်ကာ “ကျွန်ုပ်သည် အသက်ကို အမှန်တကယ် ရရှိပြီးဖြစ်သလော၊ မရရှိသေးသလော၊ သမ္မာတရားသည် ကျွန်ုပ်၏ စိတ်နှလုံးထဲတွင် နေရာတစ်ခု ရှိသလော၊ ယင်းက ကျွန်ုပ်၏ အသက် ဖြစ်လာပြီလော၊ ကျွန်ုပ်သည် ကယ်တင်ခြင်းကို အမှန်တကယ် ရရှိနိုင်သေးသလော” ဟု ပြောဆိုကြသည်။ သမ္မာတရား ပါဝင်ပတ်သက်သည့် ဤကိစ္စရပ်များအားလုံးနှင့်ပတ်သက်၍ ၎င်းတို့သည် နားဝေတိမ်တောင်ဖြစ်နေကြသော်လည်း သမ္မာတရား မပါဝင်ပတ်သက်သည့် အပြင်ပန်း ကိစ္စရပ်များနှင့်ပတ်သက်လာလျှင်မူ ၎င်းတို့ကို အလွန်ပင် ရှင်းလင်းစွာ မှတ်မိကြသည်။ ဥပမာအားဖြင့် ၎င်းတို့သည် ဘုရားသခင်ကို နှစ်၊ လ၊ ရက်ပေါင်း မည်မျှကြာ ယုံကြည်ခဲ့သည်ကိုဖြစ်စေ၊ မည်သည့်အဆင့်ရှိ ခေါင်းဆောင်အဖြစ် သို့မဟုတ် အမှုဆောင်အဖြစ် ၎င်းတို့ အစေခံခဲ့သည်ကိုဖြစ်စေ၊ မည်သည့် တာဝန်များကို ၎င်းတို့ ထမ်းဆောင်ခဲ့သည်ကိုဖြစ်စေ၊ အသင်းတော် အလုပ် မည်မျှကို ၎င်းတို့ လုပ်ဆောင်ခဲ့သည်ကိုဖြစ်စေ၊ နေရာမည်မျှသို့ ၎င်းတို့ ခရီးသွားခဲ့သည်ကိုဖြစ်စေ၊ ဧဝံဂေလိတရားဟောခြင်းအားဖြင့် လူမည်မျှကို ၎င်းတို့ ရရှိခဲ့သည်ကိုဖြစ်စေ၊ အသင်းတော် မည်မျှကို ၎င်းတို့ ရေလောင်းပေးခဲ့သည်ကိုဖြစ်စေ၊ ဘုရားသခင်အတွက် မိမိတို့ကိုယ်ကို အသုံးခံရာတွင် ၎င်းတို့ မည်မျှ ဆင်းရဲဒုက္ခခံခဲ့ရသည်ကိုဖြစ်စေ၊ ငွေမည်မျှကို ၎င်းတို့ ပူဇော်ဆက်ကပ်ခဲ့သည်ကိုဖြစ်စေ၊ ညီအစ်ကိုမောင်နှမများထံသို့ မည်သည့်အရာများကို ၎င်းတို့ လှူဒါန်းခဲ့သည်ကိုဖြစ်စေ၊ ၎င်းတို့ ဖမ်းဆီးခံရပြီး ထောင်ချခံရသည်မှာ အချိန်မည်မျှကြာသည်ကိုဖြစ်စေ၊ ရိုက်နှက်ခြင်း မည်မျှကို ၎င်းတို့ ခံခဲ့ရသည်ကိုဖြစ်စေ၊ ညှဉ်းပန်းနှိပ်စက်မှု မည်မျှကို ၎င်းတို့ ခံခဲ့ရသည်ကိုဖြစ်စေ၊ ဘုရားသခင်အတွက် ၎င်းတို့၏ သက်သေခံချက်တွင် ခိုင်မာစွာ ရပ်တည်သည်မှာ အကြိမ်မည်မျှရှိသည်ကိုဖြစ်စေ စသည်တို့ ဖြစ်သည်။ ၎င်းတို့သည် ဤအပြင်ပန်း ကိစ္စရပ်များအားလုံးကို ၎င်းတို့၏ မှတ်ဉာဏ်ထဲတွင် မြတ်နိုးစွာ သိမ်းဆည်းထားကြပြီး ယင်းတို့ကို မကြာခဏ သတိရတတ်ကြသည်။ ၎င်းတို့သည် ဤအရာအားလုံး၏ စာရင်းကို ၎င်းတို့၏ စိတ်ထဲတွင် မှတ်ထားကြပြီး စာရင်းတစ်ခုစီတိုင်းကို ရှင်းလင်းစွာ မှတ်မိကာ မည်သည့်အခါမျှ မမေ့လျော့ကြပေ။ သို့သော် သမ္မာတရား မည်မျှကို ၎င်းတို့ နားလည်ပြီး လက်တွေ့ကျမှု မည်မျှကို ၎င်းတို့ ပိုင်ဆိုင်သည်နှင့် ပတ်သက်လာလျှင်မူ ၎င်းတို့တွင် ယင်းနှင့်ပတ်သက်၍ ရှုပ်ထွေးနေသော စာရင်းတစ်ခု အမြဲ ရှိနေတတ်သည်။ မည်သည့် သမ္မာတရားများကို ၎င်းတို့ နားလည်သည်ကိုလည်းကောင်း၊ မည်သည့် သမ္မာတရားများကို ၎င်းတို့ လက်တွေ့လုပ်ဆောင်ပြီး ဖြစ်သည်ကိုလည်းကောင်း၊ အမှုအရာများ ၎င်းတို့အပေါ် ဖြစ်ပျက်သည့်အခါ သမ္မာတရားကို ၎င်းတို့ စွဲကိုင်နိုင်ခြင်း ရှိမရှိနှင့် စည်းမျဉ်းများနှင့်အညီ ပြုမူနိုင်ခြင်း ရှိမရှိကိုလည်းကောင်း ၎င်းတို့၏ စိတ်ထဲတွင် မည်သည့်အခါမျှ ရှင်းလင်းမှုမရှိပေ။ ဤအရာအားလုံးနှင့် ပတ်သက်၍ ၎င်းတို့တွင် ရှုပ်ထွေးနေသော စာရင်းတစ်ခု ရှိသည်။ ၎င်းတို့၏ ဖောက်ပြန်ပျက်စီးသော စိတ်သဘောထားများထဲမှ မည်သည့်အရာကို ၎င်းတို့ စစ်မှန်စွာ နားလည်သဘောပေါက်ထားသည်ကိုလည်းကောင်း၊ ယင်းတို့ကို ၎င်းတို့ ဖယ်ရှားပြီးဖြစ်ခြင်း ရှိမရှိကိုလည်းကောင်း၊ မည်သည့် ဖောက်ပြန်ပျက်စီးသော စိတ်သဘောထားများကိုလည်းကောင်း ၎င်းတို့ မကြာခဏ ထုတ်ဖော်သော်လည်း မဖယ်ရှားရသေးသည်ကိုလည်းကောင်း ၎င်းတို့၏ စိတ်ထဲတွင် ရှင်းလင်းမှုမရှိပေ။ ဤအရာအားလုံးနှင့် ပတ်သက်၍ ၎င်းတို့တွင် ရှုပ်ထွေးနေသော စာရင်းတစ်ခု ရှိသည်။ ဘုရားသခင်ကို နှစ်ပေါင်းများစွာ ယုံကြည်ပြီးနောက် မည်သည့် သမ္မာတရားများကို ၎င်းတို့ လက်တွေ့လုပ်ဆောင်နိုင်ပြီး မည်သည့်အရာများကို ၎င်းတို့ လက်တွေ့မလုပ်ဆောင်ရသေးဟူသည်ကိုလည်းကောင်း၊ သမ္မာတရား၏ မည်သည့် ကဏ္ဍများတွင် ၎င်းတို့ တိုးတက်မှုရှိခဲ့ပြီး မည်မျှ တိုးတက်ခဲ့သည်ဟူသည်ကိုလည်းကောင်း ဤအရာအားလုံးနှင့် ပတ်သက်၍ ၎င်းတို့တွင် ရှုပ်ထွေးနေသော စာရင်းတစ်ခု ရှိသည်။ ၎င်းတို့၏ လူ့သဘာဝအရ ၎င်းတို့ အတိအကျ မည်သို့ အသက်ရှင်နေထိုင်သည်၊ ၎င်းတို့တွင် အသိစိတ်နှင့် ဆင်ခြင်တုံတရား ပိုင်ဆိုင်ခြင်း ရှိမရှိနှင့် ၎င်းတို့သည် ပုံမှန် လူ့သဘာဝကို အသက်ရှင်နေထိုင်ပြီးဖြစ်ခြင်း ရှိမရှိဟူသည်တို့နှင့် ပတ်သက်၍ ဤအရာအားလုံးအတွက် ၎င်းတို့တွင် ရှုပ်ထွေးနေသော စာရင်းတစ်ခု ရှိသည်။ ၎င်းတို့၏ တာဝန်များထဲမှ မည်မျှကို ရိုးသားမှုနှင့် သစ္စာစောင့်သိခြင်းဖြင့် ၎င်းတို့ ထမ်းဆောင်ခဲ့သည်ကိုလည်းကောင်း၊ တာဝန် မည်မျှကို တမင်သက်သက် ဝတ်ကျေတမ်းကျေလုပ်ခြင်းဖြင့် ထမ်းဆောင်ခဲ့သည်ကိုလည်းကောင်း၊ မည်မျှက စံနှုန်းပြည့်မီအောင် လုပ်ဆောင်ခဲ့ပြီး မည်မျှက စံနှုန်းမပြည့်မီသေးဟူသည်ကိုလည်းကောင်း၊ မည်သည့် တာဝန်များတွင် ၎င်းတို့သည် စည်းမျဉ်းများနှင့်အညီ ပြုမူနိုင်ခဲ့သဖြင့် ဤတာဝန်များကို ၎င်းတို့ ထမ်းဆောင်မှုက ဘုရားသခင်ကို ကျေနပ်စေပြီး ဘုရားသခင်၏ ရည်ရွယ်ချက်များနှင့် ကိုက်ညီသည်ကိုလည်းကောင်း၊ မည်သည့် တာဝန်များတွင် ၎င်းတို့သည် သမ္မာတရား စည်းမျဉ်းများကို သဘောမပေါက်သေးဘဲ ဘုရားသခင်ကို ကျေနပ်စေရန် မစွမ်းဆောင်နိုင်သေးဟူသည်ကိုလည်းကောင်း ဤအရာအားလုံးနှင့် ပတ်သက်၍ ၎င်းတို့တွင် ရှုပ်ထွေးနေသော စာရင်းတစ်ခု ရှိသည်။ မည်သည့် ကဏ္ဍများတွင် ၎င်းတို့သည် ဘုရားသခင်၏ တောင်းဆိုချက်များကို ဖြည့်ဆည်းပေးနိုင်ပြီး ဘုရားသခင်ကို ကျိုးနွံနာခံနိုင်သည်ကိုလည်းကောင်း၊ မည်သည့် အတိုင်းအတာအထိ ၎င်းတို့သည် ဘုရားသခင်ကို ကျိုးနွံနာခံပြီးဖြစ်သည်ကိုလည်းကောင်း၊ မည်သည့် ကဏ္ဍများတွင် ၎င်းတို့သည် ဘုရားသခင်ကို မကျိုးနွံနာခံနိုင်သေးသည်ကိုလည်းကောင်း၊ ၎င်းတို့ ဘုရားသခင်ကို မကျိုးနွံနာခံနိုင်ခြင်းကို အဘယ်အရာက ဖြစ်စေခဲ့သည်ကိုလည်းကောင်း၊ ရှေ့ဆက်သွားရာတွင် ၎င်းတို့ မည်သို့ ဝင်ရောက်သင့်သည်ကိုလည်းကောင်း ဤအရာအားလုံးနှင့် ပတ်သက်၍ ၎င်းတို့တွင် မည်သည့် အစီအစဉ်မျှမရှိသည့်အပြင် မည်သည့် အတွေးမျှလည်း မရှိပေ၊ ထို့အပြင် ၎င်းတို့တွင် ရှင်းလင်းသော လမ်းကြောင်းတစ်ခု ရှိဖို့ဆိုသည်မှာ သာ၍ပင် ဝေးသေးသည်။ ဘုရားသခင်ကို နှစ်ပေါင်းများစွာ ယုံကြည်ပြီးနောက် ဘုရားအိမ်တော်၏ အကျိုးစီးပွားများကို ကာကွယ်ရန် အမှုအရာ မည်မျှကို ၎င်းတို့ လုပ်ဆောင်ခဲ့သည်၊ သို့မဟုတ် ကောင်းမှုများ မည်မျှကို ၎င်းတို့ ပြင်ဆင်ခဲ့သည်ကို ၎င်းတို့ မသိကြပေ။ မကောင်းမှု မည်မျှကို ၎င်းတို့ လုပ်ဆောင်ခဲ့သည် သို့မဟုတ် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေခဲ့သည့် အမှုအရာ မည်မျှကို ၎င်းတို့ လုပ်ဆောင်ခဲ့သည်ကို ၎င်းတို့ မသိကြပေ။ ၎င်းတို့၏ မှတ်ဉာဏ်များထဲတွင် ၎င်းတို့သည် ဤအရာအချို့ကို လုပ်ဆောင်ခဲ့ပုံရသော်လည်း မကောင်းမှု ပြုပြီးနောက် ၎င်းတို့ နောင်တရခဲ့ခြင်း ရှိမရှိကို ၎င်းတို့ မသိကြပေ။ တစ်ခါတစ်ရံတွင် ၎င်းတို့သည် မကောင်းမှု ပြုခဲ့ကြောင်းကို သတိပြုမိနိုင်ပြီး စိတ်မကောင်းဖြစ်ကာ ဘုရားသခင်ထံ ဆုတောင်းပြီး ၎င်းတို့၏ အပြစ်များကို ဝန်ခံခဲ့ကြသော်လည်း ၎င်းတို့သည် ဘုရားသခင်၏ ခွင့်လွှတ်မှုကို ရရှိခဲ့ကြသလော။ ၎င်းတို့၏ စိတ်နှလုံးထဲတွင် စွပ်စွဲမှု တစ်ခုတလေ ရှိသလော။ ၎င်းတို့သည် ဤအရာများကိုလည်း မသိကြပေ။ ၎င်းတို့က “ကျွန်ုပ် စွပ်စွဲခံရသည်ဟု ခံစားရသည်ဖြစ်စေ၊ မခံစားရသည်ဖြစ်စေ မည်သူ ဂရုစိုက်သနည်း။ မည်သို့ပင်ဖြစ်စေ ယခု ကျွန်ုပ်သည် အတော်လေး သက်တောင့်သက်သာ နေထိုင်နေရသည်၊ ကျွန်ုပ်၏ တာဝန်ကို ထမ်းဆောင်နေဆဲ ဖြစ်သည်” ဟု မိမိတို့ဘာသာ တွေးကြသည်။ သို့ဆိုလျှင် ၎င်းတို့၏ တာဝန်ကို ထမ်းဆောင်ရာတွင် မည်မျှသော ကောင်းမှုများကို ၎င်းတို့ လုပ်ဆောင်ခဲ့သနည်း။ ၎င်းတို့လည်း သိပ်မပြောနိုင်ကြပေ၊ သို့သော် ၎င်းတို့သည် ကောင်းမှုအနည်းငယ်ကို လုပ်ဆောင်ခဲ့သည်ဟု ခံစားကြရသည်၊ မကြာသေးမီက ၎င်းတို့သည် ဧဝံဂေလိတရားဟောခဲ့ပြီး လူနှစ်ဦးကို ရရှိခဲ့သည်။ ၎င်းတို့တွင် ဤကောင်းမှု အရေအတွက် အနည်းငယ် ရှိသော်လည်း ၎င်းတို့သည် အမှုအရာများကို စည်းမျဉ်းများမရှိဘဲ လုပ်ဆောင်ကြပြီး မိမိတို့၏ ကိုယ်ပိုင်အလိုဆန္ဒအတိုင်းနှင့် ထင်ရာစိုင်းပြီး မဆင်မခြင် ပြုမူကြသည်ပင် ဖြစ်သည်၊ ဤသည်မှာ ဒုစရိုက်အမှုများနှင့် ညီမျှသလော။ ၎င်းတို့သည် ဤအရာနှင့် ပတ်သက်၍လည်း ရှင်းလင်းမှုမရှိကြပေ။ အသင်းတော်က ၎င်းတို့ကို ကိုင်တွယ်ဖြေရှင်းခြင်း မရှိသေးသည့်အပြင် ခေါင်းဆောင်များကလည်း ၎င်းတို့ကို ပြုပြင်ခြင်း သို့မဟုတ် ဤအရာများအတွက် ၎င်းတို့ကို တာဝန်ခံစေခြင်း မရှိသေးသောကြောင့် ယင်းတို့သည် ဒုစရိုက်အမှုများ မဟုတ်ဟု ၎င်းတို့ တွေးကြသည်၊ ၎င်းတို့ကို တာဝန်ခံစေခဲ့ပါက ဤအရာများသည် ဒုစရိုက်အမှုများ ဖြစ်ကောင်းဖြစ်နိုင်သည်ဟု တွေးကြသည်။ ကောင်းမှုများ မည်မျှကို ၎င်းတို့ ပြင်ဆင်ခဲ့သည်ကို ၎င်းတို့ မသိကြပေ။ လက်ရှိတွင် ၎င်းတို့ လုပ်ဆောင်နေသော အရာများသည် ကောင်းမှုများ သို့မဟုတ် ဒုစရိုက်အမှုများ ဖြစ်သည်ဖြစ်စေ၊ ယင်းတို့ထဲမှ မည်မျှက ကောင်းမှုများ ဖြစ်သည်ကိုဖြစ်စေ၊ ယင်းတို့ထဲမှ မည်မျှက ဒုစရိုက်အမှုများ ဖြစ်သည်ကိုဖြစ်စေ၊ မည်မျှက သမ္မာတရား စည်းမျဉ်းများနှင့် ကိုက်ညီသည်ကိုဖြစ်စေ၊ မည်မျှက အလုပ် အစီအစဉ်များနှင့် သမ္မာတရား စည်းမျဉ်းများကို ဆန့်ကျင်သည်ကိုဖြစ်စေ ၎င်းတို့ တစ်ခုမျှ မသိကြပေ။ ၎င်းတို့သည် ဤကိစ္စရပ်များ၏ မှတ်တမ်းတစ်ခုကို ဘယ်သောအခါမျှ မထားရှိခဲ့ကြပေ။ မည်သို့ပင်ဖြစ်စေ နေ့စဉ်နေ့တိုင်း ၎င်းတို့သည် အချိန်မှန် စားပြီး အိပ်ကြသည်၊ ဝိညာဉ်ရေးရာ ဆက်ကပ်ခြင်းများ သို့မဟုတ် အလုပ်အတွက် သတ်မှတ်ထားသော အချိန်တွင် ထကြသည်၊ ပြီးလျှင် အလုပ်လုပ်နေစဉ်တွင် တူညီသော အခြေအနေနှင့် ယခင်နေ့က တူညီသော အလုပ်အဆင့်များကို ထိန်းသိမ်းထားလျက် ၎င်းတို့ အစဉ်သဖြင့် လုပ်ဆောင်ခဲ့သော အရာများကို လုပ်ဆောင်ကြသည်။ သမ္မာတရားကို လိုက်စားခြင်းနှင့် သမ္မာတရား လက်တွေ့ကျမှုထဲသို့ ဝင်ရောက်ခြင်း သို့မဟုတ် ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် အသက်ကို ရရှိခြင်း ကိစ္စရပ်များကို ၎င်းတို့သည် တိတိကျကျ သို့မဟုတ် စနစ်တကျ မည်သည့်အခါမျှ သိရှိလာခြင်း သို့မဟုတ် အကျဉ်းချုပ်သုံးသပ်ခြင်း မရှိခဲ့ကြပေ။ ထို့ကြောင့် သမ္မာတရားကို လိုက်စားခြင်း သို့မဟုတ် အသက် ဝင်ရောက်မှု ပါဝင်ပတ်သက်သည့် မည်သည့်အရာမဆိုသည် ၎င်းတို့အတွက် ရှုပ်ထွေးနေသော စာရင်းတစ်ခု ဖြစ်သည်။ ငါ့ကို ပြောလော့၊ တစ်စုံတစ်ဦးသည် နေ့စဉ်နေ့တိုင်း ဤနည်းလမ်းအတိုင်း အသက်ရှင်နေထိုင်ပြီး ထိုသို့သော အခြေအနေမျိုးတွင် အသက်ရှင်နေထိုင်ပါက ၎င်းတို့သည် နားဝေတိမ်တောင်ဖြစ်နေကြသည် မဟုတ်လော။ (ဟုတ်ပါသည်။) “နားဝေတိမ်တောင်ဖြစ်သည်” ဟူသည်မှာ စာပေအသုံးအနှုန်းတစ်ခု ဖြစ်သည်၊ အရပ်သုံးစကားအရ ယင်းမှာ နေ့စဉ် ရည်ရွယ်ချက်မဲ့ ဖြတ်သန်းနေခြင်းကို ဆိုလိုသည်။ ဤအသက်ရှင်နေထိုင်မှု အခြေအနေ၊ ဤတည်ရှိမှု အခြေအနေသည် ကောင်းသလော၊ မကောင်းဘူးလော။ (မကောင်းပါ။) အပေါ်ယံအားဖြင့် ၎င်းတို့သည် ဘုရားသခင်ကို အတိုက်အခံလုပ်ခြင်း၏ သိသာထင်ရှားသော အပြုအမူများ သို့မဟုတ် သရုပ်သကန်များကို မပြသကြသော်လည်း သမ္မာတရားကို လိုက်စားခြင်း၊ အသက် ဝင်ရောက်မှု ကိစ္စရပ်တို့နှင့် ပတ်သက်လာလျှင်မူ ၎င်းတို့သည် နားဝေတိမ်တောင်ဖြစ်နေကြပြီး ယင်းနှင့်ပတ်သက်၍ အလေးအနက် မရှိကြပေ။ ဤအခြေအနေသည် နားဝေတိမ်တောင်ဖြစ်နေခြင်းက ဆိုလိုသည့်အရာ အတိအကျပင် ဖြစ်သည်။ ဤသည်က လူတစ်ဦး၏ ပြဿနာကို ရှင်းလင်းစွာ ပြသပြီး ဘုရားသခင်ကို ယုံကြည်ရာတွင် ၎င်းတို့ လျှောက်လှမ်းသော လမ်းကြောင်းကို ရှင်းလင်းစွာ ထုတ်ဖော်လေသည်။

ဘုရားသခင်ကို ယုံကြည်သည့် လုပ်ငန်းစဉ်တွင် သမ္မာတရားကို လိုက်စားခြင်းနှင့် အသက် ဝင်ရောက်မှု ကိစ္စရပ်များနှင့် ပတ်သက်လာလျှင်မူ လူတစ်ဦး၏ သဘောထား၊ ပုဂ္ဂလဓိဋ္ဌာန်ကျသော အလိုဆန္ဒများ သို့မဟုတ် သရုပ်သကန်များသည် မည်သို့ပင် ရှိနေပါစေ ဘုရားသခင်၏ အမြင်တွင် လူတစ်ဦး ရှိနေသော အခြေအနေက ၎င်းသည် လျှောက်လှမ်းနေသည့် လမ်းကြောင်းကို ပြသလေသည်။ အချို့လူများသည် ဘုရားသခင်ကို စတင်ယုံကြည်သည့် အချိန်မှစ၍ သမ္မာတရားကို မချစ်မြတ်နိုးကြဘဲ သမ္မာတရားကို မည်သို့ပင် မိတ်သဟာယဖွဲ့သည်ဖြစ်စေ ၎င်းတို့သည် ယင်းကို လက်မခံကြပေ။ ၎င်းတို့ လျှောက်လှမ်းသော လမ်းကြောင်းသည် သေခြင်းနှင့် ငရဲဆီသို့ တည့်မတ်စွာ ဦးတည်နေသော လမ်းကြောင်းတစ်ခု ဖြစ်သည်။ အချို့လူများသည် ဘုရားသခင်ကို စတင်ယုံကြည်လာသည့်အခါ ဘုရားသခင်၏ တောင်းဆိုချက်များကို နားမလည်ကြဘဲ ကောင်းချီးများ ရရှိရန်နှင့် ကောင်းကင်နိုင်ငံတော်သို့ ဝင်ရောက်ရန်ကိုသာ လိုက်စားကြသည်။ သို့သော် ဘုရားသခင်၏ နှုတ်ကပတ်တော်များကို အဆက်မပြတ် စားသောက်ခြင်းအားဖြင့် ၎င်းတို့သည် သမ္မာတရားကို နားလည်လာကြပြီး သမ္မာတရားကို လိုက်စားနိုင်ကြကာ သမ္မာတရားကို ရရှိရန်အလို့ငှာ ဆင်းရဲဒုက္ခကို သည်းခံနိုင်ပြီး အဖိုးအခ ပေးဆပ်နိုင်ကြသည်။ နောက်ဆုံးတွင် ၎င်းတို့ လျှောက်လှမ်းသော လမ်းကြောင်းသည် အလင်းနှင့် ကောင်းကင်နိုင်ငံတော်ဆီသို့ ဦးတည်နေကြောင်းကို မြင်တွေ့နိုင်သည်။ အသက် ဝင်ရောက်မှု ကိစ္စရပ်များနှင့် ပတ်သက်၍ လူအများစုသည် ၎င်းတို့၏ ပန်းတိုင်များတွင် အလားတူ ရှင်းလင်းမှုမရှိကြဘဲ မရှင်းမရှင်း ဖြစ်နေသော အခြေအနေတွင် ရှိနေကြသည်။ သို့သော် ဤလူများ၏ သရုပ်သကန်များမှ အကဲဖြတ်ရလျှင် အချို့သည် သမ္မာတရားကို လုံးဝ လက်မခံကြပေ၊ ၎င်းတို့၏ တာဝန်များကို ထမ်းဆောင်ရာတွင် တစ်စိုက်မတ်မတ် ဝတ်ကျေတမ်းကျေလုပ်ကြပြီး ဘုရားသခင်ကို နှစ်ပေါင်းများစွာ ယုံကြည်ပြီးနောက် စိုးစဉ်းမျှ မပြောင်းလဲခဲ့ကြပေ။ ၎င်းတို့ လျှောက်လှမ်းသော လမ်းကြောင်းသည် ပျက်စီးခြင်းနှင့် ငရဲဆီသို့ ဦးတည်နေသော လမ်းကြောင်းတစ်ခု ဖြစ်သည်။ အခြားတစ်ဖက်တွင် အချို့လူများသည် သမ္မာတရားကို လက်ခံနိုင်ကြသည်၊ ၎င်းတို့၏ တာဝန်များကို ထမ်းဆောင်ရာတွင် ပြုပြင်ခြင်းကို လက်ခံနိုင်ကြသည်၊ စစ်မှန်သော ကျိုးနွံနာခံခြင်း အချို့ ရှိကြပြီး ၎င်းတို့၏ တာဝန်များကို စံနှုန်းပြည့်မီအောင် တဖြည်းဖြည်း လုပ်ဆောင်လာနိုင်ကြသည်။ ၎င်းတို့ လျှောက်လှမ်းသော လမ်းကြောင်းသည် အလင်းနှင့် ကောင်းကင်နိုင်ငံတော်ဆီသို့ ဦးတည်နေသော လမ်းကြောင်းတစ်ခု ဖြစ်သည်။ သမ္မာတရားကို စိုးစဉ်းမျှ လက်မခံသောသူများ၊ တစ်နည်းအားဖြင့် ပျက်စီးခြင်း လမ်းကြောင်းဆီသို့ တည့်မတ်စွာ ဦးတည်နေသောသူများသည် ၎င်းတို့၏ တာဝန်ကို ထမ်းဆောင်ရာတွင် မကောင်းမှုကို အဆက်မပြတ် ပြုကြပြီး သမ္မာတရားနှင့် ဆန့်ကျင်ကာ ဘုရားသခင် စက်ဆုပ်ရွံရှာသော လုပ်ရပ်များကို မကြာခဏ ကျူးလွန်ကြလျက် အသင်းတော်အသက်တာနှင့် အသင်းတော်အလုပ်ကို နှောင့်ယှက်ကြသည်။ ဤလူများသည် “ထူးခြားသော” သရုပ်သကန်အချို့ကို ပြသကြသည်။ ဆိုလိုသည်မှာ ၎င်းတို့သည် ဘုရားသခင်ကို စတင်ယုံကြည်သည့် အချိန်မှစ၍ ယခုအချိန်အထိ မည်သည့်အခါမျှ နောင်တမရခဲ့ကြပေ၊ ပြီးလျှင် ၎င်းတို့၏ တာဝန်ကို ထမ်းဆောင်ရာတွင် ၎င်းတို့သည် မကြာခဏ ဝတ်ကျေတမ်းကျေလုပ်ကြသည်၊ ကလိမ်ကကျစ်ကျပြီး ခိုကပ်ကြသည်၊ လွယ်ကူသောအလုပ်များကို ရွေးချယ်ပြီး ခက်ခဲသောအလုပ်များကို ရှောင်လွှဲကြကာ ဘုရားအိမ်တော်၏ အကျိုးစီးပွားများကို မကာကွယ်ကြပေ။ ၎င်းတို့သည် အထူးသဖြင့် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြကာ မိမိတို့၏ ကိုယ်ပိုင် သာယာမွေ့လျော်မှုအတွက်ကိုသာ ဂရုစိုက်ကြသည်။ ဤသည်မှာလည်း ဤလူများ၏ လက္ခဏာတစ်ခု ဖြစ်သည်။ သာ၍ပင် ဆိုးယုတ်သော လူအချို့ ရှိသေးသည်၊ ၎င်းတို့၏ တာဝန်ကို လုပ်ဆောင်သည့် လုပ်ငန်းစဉ်တွင် ၎င်းတို့သည် မကောင်းမှုများ ပြုလုပ်လျက် သောင်းကျန်းကြပြီး ထင်ရာစိုင်း၍ မဆင်မခြင် ပြုမူကြကာ အလုပ် အစီအစဉ်များနှင့်အညီ မည်သည့်အခါမျှ လက်တွေ့မလုပ်ဆောင်ကြ သို့မဟုတ် အလုပ်ကို အကောင်အထည်မဖော်ကြပေ။ ၎င်းတို့၏ တာဝန်တွင် အဆင့်အတန်းအတွက် မကြာခဏ ယှဉ်ပြိုင်ကြပြီး မိမိတို့ကိုယ်ကို ချီးမြှောက်ကာ သက်သေခံကြလျက် မိမိတို့၏ ကိုယ်ပိုင် အမှီအခိုကင်းသော နိုင်ငံတော်ကို တည်ထောင်ရန် လူများကို ဆွဲဆောင်စည်းရုံးသော သူများလည်း ရှိကြသည်။ ၎င်းတို့၏ တာဝန်ကို လုပ်ဆောင်နေစဉ် ပူဇော်သက္ကာများကို ခိုးယူကြသူများ၊ ပူဇော်သက္ကာများကို ဖြုန်းတီးကြသူများနှင့် ဘုရားအိမ်တော်၏ အကျိုးစီးပွားများကို သစ္စာဖောက်ကြသူများလည်း ရှိကြသည်။ ဤသရုပ်သကန်များသည် အပြုသဘောဆောင်သလော သို့မဟုတ် အပျက်သဘောဆောင်သလော။ (အပျက်သဘောဆောင်ပါသည်။) ဤလူများသည် ဘုရားသခင်ကို စတင်ယုံကြည်သည့် အချိန်မှစ၍ ထိုသို့သော သရုပ်သကန်များကို ပြသခဲ့ကြသည်။ ဘုရားအိမ်တော်က ၎င်းတို့ကို အခွင့်အရေးများ ဆက်ပေးနေသည်။ အစွမ်းအစ အနည်းငယ်ရှိသူ အချို့ကို ကြီးကြပ်ရေးမှူး၏ တာဝန်ကို လုပ်ဆောင်ရန် စီစဉ်ပေးသော်လည်း စွမ်းဆောင်ရည် ညံ့ဖျင်းသည့် အချိန်ကာလတစ်ခုပြီးနောက် ၎င်းတို့ကို ကဏ္ဍတစ်ခုတည်းရှိသော တာဝန်ကို လုပ်ဆောင်ရန် စီစဉ်ပေးသည်။ သို့သော် ကဏ္ဍတစ်ခုတည်းရှိသော တာဝန်တွင်ပင် ၎င်းတို့သည် ဝတ်ကျေတမ်းကျေ လုပ်ကြဆဲဖြစ်သည်၊ မကောင်းမှုများ ပြုလုပ်လျက် သောင်းကျန်းကြသည်၊ ထင်ရာစိုင်းပြီး မဆင်မခြင်ပုံစံဖြင့် ပြုမူကြသည်၊ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေကြပြီး အချို့က အဆင့်အတန်းနှင့် အာဏာအတွက်ပင် ယှဉ်ပြိုင်ကြကာ ဘုရားအိမ်တော်၏ အကျိုးစီးပွားများကို မကာကွယ်ကြပေ။ အခွင့်အရေးရသည့်အခါ ၎င်းတို့သည် ပူဇော်သက္ကာများကိုပင် ခိုးယူကြပြီး ပူဇော်သက္ကာများကို ဖြုန်းတီးကြသည်။ ၎င်းတို့သည် ဘုရားသခင်ကို နှစ်ပေါင်းမည်မျှ ယုံကြည်ခဲ့သည်ဖြစ်စေ ၎င်းတို့၌ရှိသော ဤသရုပ်သကန်များသည် စိုးစဉ်းမျှ လျော့ပါးသွားခြင်း မရှိသည့်အပြင် စိုးစဉ်းမျှ ပြောင်းလဲသွားခြင်းလည်း မရှိပေ။ နောက်ဆုံးတွင် ၎င်းတို့၌ အဘယ်အရာကို မြင်တွေ့ရသနည်း။ ယင်းမှာ ဤလူများသည် ၎င်းတို့၏ တာဝန်ကို ထမ်းဆောင်ရာတွင် တစ်စိုက်မတ်မတ် ဝတ်ကျေတမ်းကျေလုပ်ကြသည်၊ ကလိမ်ကကျစ်ကျပြီး ခိုကပ်ကြသည်၊ လွယ်ကူသောအလုပ်များကို ရွေးချယ်ပြီး ခက်ခဲသောအလုပ်များကို ရှောင်လွှဲကြကာ လူ့ဇာတိဆိုင်ရာ သက်တောင့်သက်သာရှိမှုတွင်ပင် မွေ့လျော်ခံစားပြီး တာဝန်မဲ့စွာ ပြုမူကြခြင်း ဖြစ်သည်။ ၎င်းတို့၏ သရုပ်သကန်များသည် တစ်ခါတစ်ရံ သို့မဟုတ် ယာယီမဟုတ်ဘဲ တစ်စိုက်မတ်မတ် ဖြစ်သည်။ ဤသည်မှာ ၎င်းတို့အတွက် ဒုက္ခရောက်စရာ ဖြစ်သည်။ ၎င်းတို့၏ တာဝန်ကို ထမ်းဆောင်ရာတွင် ၎င်းတို့သည် တစ်စိုက်မတ်မတ် ဝတ်ကျေတမ်းကျေလုပ်ကြသည်၊ မကောင်းမှုများ ပြုလုပ်လျက် သောင်းကျန်းကြပြီး အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေကြကာ မည်သူက ၎င်းတို့ကို စကားပြောသည်ဖြစ်စေ ၎င်းတို့ မပြောင်းလဲကြပေ။ တရားဒေသနာ မည်မျှကို ၎င်းတို့ ကြားရသည်ဖြစ်စေ ၎င်းတို့ မည်သည့်အခါမျှ နောင်တမရကြ သို့မဟုတ် နောင်တရသော စိတ်နှလုံး မရှိကြပေ။ အဆင့်အတန်းအတွက် တစ်စိုက်မတ်မတ် ယှဉ်ပြိုင်ကြသူများ၊ ဘုရားအိမ်တော်၏ အကျိုးစီးပွားများကို တစ်စိုက်မတ်မတ် သစ္စာဖောက်ကြသူများနှင့် ဘုရားအိမ်တော်၏ အကျိုးစီးပွားများကို မည်သည့်အခါမျှ မကာကွယ်ကြသူများလည်း ရှိကြသည်။ “တစ်စိုက်မတ်မတ်” ဟူသော စကားလုံးသည် နားလည်ရန် လွယ်ကူသလော။ ၎င်းတို့၏ တာဝန်ကို ထမ်းဆောင်ရာတွင် မည်သူက ဝတ်ကျေတမ်းကျေလုပ်သည်၊ ထင်ရာစိုင်းပြီး မဆင်မခြင် ဖြစ်သည်ဖြစ်စေ၊ ဆိုးရွားသော သရုပ်သကန်အချို့ ရှိသည်ဖြစ်စေ ဘုရားအိမ်တော်က ၎င်းတို့ကို နောင်တရရန် အခွင့်အရေးများစွာ အစဉ်သဖြင့် ပေးလေသည်။ ၎င်းတို့၏ ယာယီ သရုပ်သကန်များကြောင့် ၎င်းတို့ကို နှင်ထုတ်ပြီး ၎င်းတို့၏ တာဝန်ကို လုပ်ဆောင်ခွင့် မပြုတော့ခြင်း မည်သည့်အခါမျှ မဟုတ်ပေ။ ထိုအစား ၎င်းတို့ကို အကြိမ်ကြိမ် တိုက်တွန်းနှိုးဆော်သည်၊ သမ္မာတရားအကြောင်း မိတ်သဟာယဖွဲ့ပေးပြီး မေတ္တာဖြင့် ကူညီကာ ပံ့ပိုးပေးသည်။ ထို့အပြင် သန့်ရှင်းသောဝိညာဉ်တော်က ၎င်းတို့ကို အပိုဆောင်း အတိုင်းအတာတစ်ခုအထိ လှုံ့ဆော်သည်၊ ဉာဏ်ပွင့်စေပြီး ပြစ်တင်မောင်းမဲသည်။ လူတို့က အလုပ်ကို လုပ်ဆောင်ကြပြီး သန့်ရှင်းသောဝိညာဉ်တော်ကလည်း အလုပ်ကို လုပ်ဆောင်သည်၊ သို့တိုင် ဤကဲ့သို့သော လူများသည် စိတ်နှလုံးထဲတွင် ရိုးရိုးရှင်းရှင်းပင် စိတ်နှလုံးမာကျောကြပြီး သမ္မာတရားကို အလွန်အမင်း မနှစ်မြို့ကြပေ။ ၎င်းတို့သည် သမ္မာတရားကို မည်သည့်အခါမျှ လက်မခံကြပေ၊ ညီအစ်ကိုမောင်နှမများ၏ ကူညီမှု၊ ဝေဖန်မှု၊ နောက်ဆက်တွဲလိုက်လုပ်မှု သို့မဟုတ် ကြီးကြပ်မှုတို့ကို ၎င်းတို့ မည်သည့်အခါမျှ လက်မခံကြသည့်အပြင် သန့်ရှင်းသောဝိညာဉ်တော်၏ ဉာဏ်ပွင့်စေခြင်းနှင့် ရိုက်နှက်ဆုံးမခြင်းကို သာ၍ပင် လက်မခံကြပေ။ ၎င်းတို့သည် ဘုရားသခင်ကို သုံးနှစ် သို့မဟုတ် ငါးနှစ် ယုံကြည်ခဲ့သည်ဖြစ်စေ၊ ဆယ်နှစ် သို့မဟုတ် အနှစ်နှစ်ဆယ် ယုံကြည်ခဲ့သည်ဖြစ်စေ ၎င်းတို့သည် ဤအတိုင်းပင် ရှိနေကြသည်။ ယခုအခါ ၎င်းတို့သည် အသက်ပိုကြီးလာပြီး အနည်းငယ် ပို၍ ရင့်ကျက်ကာ အတွေ့အကြုံရှိပုံရသော်လည်း ၎င်းတို့သည် မိမိတို့၏ တာဝန်များကို တစ်ပုံစံတည်း လုပ်ဆောင်ကြဆဲဖြစ်သည်။ ၎င်းတို့သည် တစ်စိုက်မတ်မတ် ဝတ်ကျေတမ်းကျေလုပ်ကြပြီး မကောင်းသောအရာများကို ပြုလုပ်လျက် သောင်းကျန်းကြသည်။ ၎င်းတို့သည် ဤအနှစ်နှစ်ဆယ်အတွက် လုံးဝ မပြောင်းလဲဘဲ ဤကဲ့သို့ပင် ဖြစ်နေခဲ့ကြသည်။ ၎င်းတို့ စကားပြောသောအခါ ၎င်းတို့၏ ပါးစပ်များသည် မုသားများဖြင့် ပြည့်လျှံနေပြီး ၎င်းတို့သည် အမှန်တရားကို မည်သည့်အခါမျှ မပြောကြပေ။ ယခုအချိန်တွင်ပင် ၎င်းတို့သည် ဤကဲ့သို့ပင် ဖြစ်နေကြဆဲဖြစ်သည်။ ၎င်းတို့ စကားလုံး မည်မျှ ပြောဆိုသည်ဖြစ်စေ မည်သည့်အရာက မှန်ပြီး မည်သည့်အရာက မှားသည်ကို လူတစ်ဦး မသိနိုင်ပေ။ ၎င်းတို့အကြားတွင် ရိုးသားသော စကားတစ်ခွန်းမျှ မရှိပေ။ ဤအနှစ်နှစ်ဆယ်အတွင်း ၎င်းတို့၏ တာဝန်များကို လုပ်ဆောင်ရာတွင် ၎င်းတို့ အနည်းငယ် ဆင်းရဲဒုက္ခခံခဲ့ရပြီး ဧဝံဂေလိတရားဟောခြင်းအားဖြင့် လူအချို့ကို ရရှိခဲ့သော်လည်း ၎င်းတို့၏ အသက်စိတ်သဘောထားသည် စိုးစဉ်းမျှ မပြောင်းလဲခဲ့ပေ။ ၎င်းတို့သည် အထူးသဖြင့် ကလိမ်ကကျစ်ကျပြီး လှည့်ဖြားတတ်ကြဆဲ ဖြစ်သည်။ ၎င်းတို့သည် ရိုးသားသော စကားတစ်ခွန်းမျှ မပြောနိုင်သော မြွေအိုကြီးများသာ ဖြစ်ကြသည်။ ဤသည်က ၎င်းတို့သည် သမ္မာတရားကို ချစ်မြတ်နိုးသောသူများ မဟုတ်ကြောင်း သက်သေပြရန် လုံလောက်သည်။ ၎င်းတို့သည် ယင်းကို အနည်းငယ် နားလည်လျှင်ပင် ယင်းကို လက်တွေ့မလုပ်ဆောင်နိုင်ကြပေ။ ၎င်းတို့သည် မည်သည့် လူစားမျိုး ဖြစ်ကြသနည်း။ ၎င်းတို့သည် တစ်စိုက်မတ်မတ် ဝတ်ကျေတမ်းကျေလုပ်သောသူများ၊ မကောင်းသောအရာများကို ပြုလုပ်လျက် တစ်စိုက်မတ်မတ် သောင်းကျန်းပြီး ထင်ရာစိုင်းကာ မဆင်မခြင်ပုံစံဖြင့် ပြုမူသောသူများ၊ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို တစ်စိုက်မတ်မတ် ဖြစ်စေသောသူများ၊ အာဏာအတွက် ယှဉ်ပြိုင်သောသူများနှင့် တစ်စိုက်မတ်မတ် လှည့်ကွက်များသုံးကာ လိမ်ညာပြီး လှည့်ဖြားသောသူများ ဖြစ်ကြသည်။ ၎င်းတို့သည် ဉာဏ်များသော မြေခွေးအိုများ ဖြစ်ကြသည်။ ၎င်းတို့သည် မြွေဟောင်းများ၊ ကိုင်တွယ်ရခက်သော ငါးရှဉ့်အိုများ၊ နတ်ဆိုးအိုများ၊ စာတန်အိုများသာ ဖြစ်ကြသည်ဟု ဆိုနိုင်သည်။ ၎င်းတို့၏ လုပ်ရပ်များအားလုံး မတိုင်မီတွင် “တစ်စိုက်မတ်မတ်” ဟူသော အထူးပြုပုဒ်ကို ထည့်သွင်းရမည်။ “တစ်စိုက်မတ်မတ်” ဟု ထည့်သွင်းလိုက်သည်နှင့်တစ်ပြိုင်နက် ယင်းသည် ၎င်းတို့အပေါ် ပုဂ္ဂိုလ်ရေး ဘက်လိုက်မှု ကိစ္စတစ်ခု မဟုတ်တော့ဘဲ ၎င်းတို့၏ ကိုယ်ပိုင် လုပ်ရပ်များနှင့် အပြုအမူတို့ကြောင့် ဖြစ်ပေါ်လာသော အရာတစ်ခု ဖြစ်လိမ့်မည်။ လူတိုင်း၏ အမြင်တွင် ဤသူသည် ဤအရာများကို တစ်ကြိမ် သို့မဟုတ် နှစ်ကြိမ်မျှသာ လုပ်ဆောင်ခဲ့ခြင်း မဟုတ်ပေ။ ၎င်းတို့သည် အကျင့်ပါနေသော ပြစ်မှုကျူးလွန်သူတစ်ဦး ဖြစ်သည်။ နိုင်ငံအသီးသီးရှိ ရဲဌာနများသည် အကျင့်ပါနေသော ပြစ်မှုကျူးလွန်သူများကို မည်သို့ ဆက်ဆံကြသနည်း။ အကျင့်ပါနေသော ပြစ်မှုကျူးလွန်သူများ၏ ရာဇဝတ်မှု မှတ်တမ်းများကို မော်ကွန်းတင်ထားရမည်။ ရာဇဝတ်မှုတစ်ခု ဖြစ်ပွားသည့်အခါတိုင်း ဤအကျင့်ပါနေသော ပြစ်မှုကျူးလွန်သူများသည် အဓိက သံသယရှိသူများ ဖြစ်ကြပြီး ရဲများသည် အမှုကို စတင်စုံစမ်းစစ်ဆေးပြီး ၎င်းတို့၏ စုံစမ်းမေးမြန်းမှုကို စတင်သည့်အခါ ၎င်းတို့နှင့် သေချာပေါက် စတင်လိမ့်မည်။ သို့ဆိုလျှင် ဘုရားအိမ်တော်တွင် ၎င်းတို့၏ တာဝန်ကို တစ်စိုက်မတ်မတ် ဝတ်ကျေတမ်းကျေလုပ်သော သူများနှင့် ပတ်သက်၍ကော အသို့နည်း။ ဝတ်ကျေတမ်းကျေလုပ်ခြင်းနှင့် မကောင်းမှုများ ပြုလုပ်လျက် သောင်းကျန်းခြင်းနှင့်ဆိုင်သော ၎င်းတို့၏ သရုပ်သကန်များသည် တစ်ကြိမ် သို့မဟုတ် နှစ်ကြိမ်မျှသာ ဖြစ်ပျက်သောအရာများ မဟုတ်သည့်အပြင် အထူး အခြေအနေများတွင်သာ ဖြစ်ပျက်ခြင်းလည်း မဟုတ်ပေ။ ဤအခြေအနေများနှင့် သရုပ်သကန်များသည် ၎င်းတို့၏ တာဝန်ကို ၎င်းတို့ သဘောထားပြုမူသည့် တစ်စိုက်မတ်မတ် နည်းလမ်း ဖြစ်သည်။ ၎င်းတို့၏ တာဝန်ကို ၎င်းတို့ သဘောထားပြုမူသည့် ဤတစ်စိုက်မတ်မတ် နည်းလမ်းမှ အကဲဖြတ်ရလျှင် သမ္မာတရားအပေါ် ၎င်းတို့၏ သဘောထားမှာ အဘယ်အရာဖြစ်သည်ကို မြင်တွေ့နိုင်သည်။ သို့ဆိုလျှင် သမ္မာတရားအပေါ် ၎င်းတို့၏ သဘောထားမှာ အဘယ်အရာဖြစ်သနည်း။ (၎င်းတို့သည် ယင်းကို အလွန်အမင်း မနှစ်မြို့ကြကာ ယင်းအပေါ် အတိုက်အခံလုပ်သည်ဟု ခံစားကြရပါသည်။) ဤလူစားမျိုးသည် သမ္မာတရားကို အလွန်အမင်း မနှစ်မြို့ကြကာ ယင်းအပေါ် အတိုက်အခံလုပ်သည်ဟု ခံစားကြရသည်။ ၎င်းတို့သည် ယင်းကို မည်သည့်အခါမျှ လက်မခံကြပေ။ ၎င်းတို့၏ စိတ်နှလုံး နက်ရှိုင်းရာတွင် ၎င်းတို့သည် ယင်းကို အထင်သေးကြပြီး အပြုသဘောဆောင်သောအရာများကို စက်ဆုပ်ရွံရှာကြသည်။ မည်သူက ၎င်းတို့နှင့် သမ္မာတရားအကြောင်း မိတ်သဟာယဖွဲ့သည်ဖြစ်စေ ၎င်းတို့ နားမထောင်ကြပေ။ နောင်တရရန် အခွင့်အရေး မည်မျှ ၎င်းတို့ကို ပေးသည်ဖြစ်စေ ၎င်းတို့သည် ယင်းတို့ကို တန်ဖိုးမထား သို့မဟုတ် အလေးအနက် မထားကြပေ။ ၎င်းတို့သည် မိမိတို့ အလိုရှိသလို၊ မိမိတို့ကို စိတ်ကျေနပ်စေသည့် မည်သည့်နည်းလမ်းဖြင့်မဆို ပြုမူကြသည်။ သန့်ရှင်းသောဝိညာဉ်တော်က ၎င်းတို့ကို လှုံ့ဆော်သည့်အခါ ၎င်းတို့တွင် မည်သည့် ခံစားချက်မျှမရှိဘဲ ယင်းကို ဂရုမစိုက်ကြပေ။ ၎င်းတို့သည် လူတို့၏ တိုက်တွန်းနှိုးဆော်မှုများနှင့် ကူညီမှုကို အလွန်အမင်း မနှစ်မြို့ကာ လျစ်လျူရှုကြသည်၊ ပြီးလျှင် ထိုလူများက ၎င်းတို့ကို ပြုပြင်ပါက ၎င်းတို့သည် ဒေါသထွက်ကြသည်၊ အမျက်ထွက်ကြသည်၊ ၎င်းတို့ကို စိတ်ဆိုးကြပြီး ၎င်းတို့၏ စိတ်နှလုံးထဲတွင် ရွံရှာမှုကို ခံစားကြရသည်။ အသင်းတော်တွင် အဆင့်တိုင်း၌ လူတစ်ဦးစီ၏ သရုပ်သကန်များနှင့် ပတ်သက်သော အကဲဖြတ်ချက်တစ်ခု ရှိပြီး ဤအကဲဖြတ်ချက်သည် လူတစ်ဦး၏ အဆုံးသတ်အတွက် အလွန် အရေးကြီးသည်။ လူတစ်ဦး၏ စရိုက်လက္ခဏာကို သရုပ်ဖော်နေချိန်တွင် ၎င်းတို့၏ ဒုစရိုက်အမှု သရုပ်သကန်များ၌ “တစ်စိုက်မတ်မတ်” ဟူသော စကားလုံးကို ထည့်သွင်းပါက ဤသည်မှာ ၎င်းတို့အတွက် ဒုက္ခရောက်စရာ ဖြစ်သည်။ ထိုသို့သော လူများသည် အတိအကျအားဖြင့် မည်သည့် လမ်းကြောင်းမျိုးကို လျှောက်လှမ်းနေကြသည်ဟူသည်မှာ အလွန် ရှင်းလင်းလာသည်။ သို့ဆိုလျှင် ၎င်းတို့သည် အတိအကျအားဖြင့် မည်သည့် လမ်းကြောင်းကို လျှောက်လှမ်းနေကြသနည်း။ ယင်းသည် ပျက်စီးခြင်းဆီသို့ ဦးတည်သော လမ်းကြောင်းတစ်ခုလော၊ သို့မဟုတ် ကယ်တင်ခြင်းဆီသို့ ဦးတည်သော လမ်းကြောင်းတစ်ခုလော။ (ပျက်စီးခြင်းဆီသို့ ဦးတည်သော လမ်းကြောင်းတစ်ခု ဖြစ်ပါသည်။) ဤရလဒ်က အဘယ်ကြောင့် ဖြစ်ပေါ်လာသနည်း။ ဤသည်မှာ ဤလူများအပေါ် တရားစီရင်ခြင်းလော။ ဤသည်မှာ လက်တွေ့ အခြေအနေနှင့် မကိုက်ညီဘူးလော။ (မဟုတ်ပါ။) ၎င်းတို့ကို နောင်တရရန် အခွင့်အရေးများ ပေးသင့်သေးသလော။ (မပေးသင့်ပါ။) အချို့လူများက “ငါတို့သည် ၎င်းတို့ကို လုံးဝ အဆုံးအဖြတ်ပေး၍ မပစ်ပယ်သင့်ပါ၊ တစ်နေ့တွင် ၎င်းတို့ နောင်တရကောင်း ရလိမ့်မည်” ဟု ပြောကြသည်။ နိနေဝေမြို့သားများသည် ဒုစရိုက်အမှု မြောက်မြားစွာကို ကျူးလွန်ခဲ့ကြပြီး ၎င်းတို့၏ ဒုစရိုက်အမှုများသည် ဘုရားသခင်၏ နားတော်သို့ ပေါက်ကြားသွားခဲ့သည်။ ဘုရားသခင်က ၎င်းတို့ကို ဖျက်ဆီးတော့မည့်အခါ နိနေဝေမြို့သည် ရက်ပေါင်းလေးဆယ်အတွင်း ဖျက်ဆီးခံရမည်ဖြစ်ကြောင်း ၎င်းတို့ကို ပြောဆိုရန် သတင်းစကားတစ်ခု ပေးပို့ဖို့ ယောနကို ကြိုတင် စေလွှတ်ခဲ့သည်။ ဤအရာကို ကြားပြီးနောက် နိနေဝေမြို့သားများသည် မည်သို့ ပြုမူခဲ့ကြသနည်း။ ရက်ပေါင်းလေးဆယ်အတွင်း ၎င်းတို့သည် လျှော်တေအဝတ်ကို ဝတ်ဆင်ပြီး ပြာပေါ်မှာထိုင်ကာ ဘုရားသခင်ထံ နောင်တရခဲ့ကြသည်။ သို့သော် ယခုအခါ ၎င်းတို့၏ တာဝန်ကို လုပ်ဆောင်နေစဉ် တစ်စိုက်မတ်မတ် စွမ်းဆောင်ရည် ညံ့ဖျင်းသူများအတွက် ၎င်းတို့ကို နောင်တရရန် ရက်ပေါင်းလေးဆယ် အကြိမ်မည်မျှ ပေးပြီးဖြစ်သနည်း။ ၎င်းတို့ နောင်တရခဲ့ကြသလော။ ၎င်းတို့တွင် နောင်တရရန် လိုလားစိတ် ရှိသလော။ ၎င်းတို့သည် နောင်တရခြင်းဆီသို့ တိမ်းညွတ်မှု တစ်ခုတလေကို ပြသကြသလော။ (မပြသပါ။) လွန်ခဲ့သော ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့၏ သရုပ်သကန်များသည် မကောင်းမှု ပြုခြင်းများ တစ်စိုက်မတ်မတ် ဖြစ်နေခဲ့သည်၊ သို့ဆိုလျှင် လာမည့် ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့ ပြောင်းလဲနိုင်သလော။ ၎င်းတို့သည် မကောင်းမှု ပြုခြင်းကို ရပ်တန့်နိုင်သလော။ ယင်းမှာ မသိနိုင်သောအရာ ဖြစ်ကောင်းဖြစ်နိုင်သော်လည်း လွန်ခဲ့သော ဆယ်နှစ် သို့မဟုတ် အနှစ်နှစ်ဆယ်အတွင်း ဤလူများ၏ အမျိုးမျိုးသော သရုပ်သကန်များသည် ၎င်းတို့၏ အပြုအမူများနှင့် သရုပ်သကန်များအားလုံးက သမ္မာတရားနှင့် ဆန့်ကျင်ကြောင်း၊ ဘုရားသခင်ကို အတိုက်အခံလုပ်ပြီး ဘုရားသခင်ကို ဆန့်ကျင်ကြောင်း ပြသရန် လုံလောက်သည်။ ဤသည်က ၎င်းတို့၏ စိတ်နှလုံးများသည် သမ္မာတရားကို အလွန်အမင်း မနှစ်မြို့ကြောင်း၊ ၎င်းတို့၏ သဘာဝ အနှစ်သာရသည် ဆိုးညစ်ပြီး သမ္မာတရားကို ချစ်မြတ်နိုးသည့် အရာမရှိကြောင်းနှင့် ၎င်းတို့သည် သမ္မာတရားကို ချစ်မြတ်နိုးပြီး လက်တွေ့လုပ်ဆောင်သည့် လူ့သဘာဝကို မပိုင်ဆိုင်ကြောင်း သက်သေပြလေသည်။ လွန်ခဲ့သော ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့၏ သရုပ်သကန်များမှ အကဲဖြတ်ရလျှင် ဤသည်မှာ ကောက်ချက် ဖြစ်သည်။ ယခုအချိန်အထိ ကောက်ချက်က ဤသို့ဖြစ်သောကြောင့် ၎င်းတို့၏ လူ့သဘာဝနှင့် ၎င်းတို့၏ အနှစ်သာရမှ အကဲဖြတ်ရလျှင် လာမည့် ဆယ်နှစ်၊ အနှစ်နှစ်ဆယ် သို့မဟုတ် အနှစ်သုံးဆယ်အတွင်း ၎င်းတို့အထဲမှ မည်သူမဆိုသည် စစ်မှန်စွာ နောင်တရပြီး ပြောင်းလဲနိုင်လိမ့်မည်လော။ လူသုံးဆယ်တွင် တစ်ဦး ရှိနိုင်သလော။ လူငါးဆယ်တွင် တစ်ဦး ရှိနိုင်သလော။ လူတစ်ရာတွင် တစ်ဦး ရှိနိုင်သလော။ ဆိုလိုသည်မှာ လာမည့် ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့သည် အသိစိတ်၏ သတိပြုမိခြင်းကို ရုတ်တရက် ရရှိနိုင်သလော၊ သမ္မာတရားနှင့် အပြုသဘောဆောင်သောအရာများကို စိတ်ဝင်စားလာနိုင်သလော၊ သမ္မာတရားနှင့် အပြုသဘောဆောင်သောအရာများကို လက်ခံနိုင်သလော၊ မိမိတို့ကိုယ်ကို သိရှိလာပြီး ရိုးသားစစ်မှန်သော နောင်တရခြင်း ရှိနိုင်သလော၊ ပြီးလျှင် အတိတ်က ၎င်းတို့ ပြုခဲ့သော မကောင်းမှုအတွက် နောင်တရပြီး အကြွေးတင်နေသည်ဟု ခံစားရနိုင်သလော။ သင်တို့၏ လေ့လာစောင့်ကြည့်မှုများအပေါ် အခြေခံ၍ အချိုးအစားမှာ အဘယ်နည်း။ လူတစ်ထောင်တွင် တစ်ဦး ရှိနိုင်သလော။ (လူတစ်ထောင်တွင်ပင် တစ်ဦးမျှ မရှိဟု ကျွန်ုပ် ထင်ပါသည်။) ဤအရာကို သင် မည်သည့်အရာအပေါ် အခြေခံသနည်း။ (ဘုရားသခင်ကို ဆယ်နှစ် သို့မဟုတ် အနှစ်နှစ်ဆယ် ယုံကြည်နေစဉ်အတွင်း ထိုသို့သော လူများ၏ သမ္မာတရားအပေါ် သဘောထားသည် တစ်စိုက်မတ်မတ် ရွံရှာခြင်းနှင့် အတိုက်အခံလုပ်သည်ဟု ခံစားရခြင်း ဖြစ်ခဲ့ပြီး ၎င်းတို့သည် သမ္မာတရားကို စိုးစဉ်းမျှ လက်မခံကြသည့်အပြင် နောင်တရခြင်း၏ သရုပ်သကန်ကို စိုးစဉ်းမျှ မပြသခဲ့ကြဟူသော အချက်အပေါ် အခြေခံပါသည်။ ထိုအရာက ၎င်းတို့သည် အနာဂတ်တွင်လည်း စစ်မှန်စွာ နောင်တရမည် မဟုတ်ကြောင်း သက်သေပြပါသည်။) ဤပြောဆိုချက်သည် မှန်ကန်တိကျသလော။ (မှန်ကန်တိကျပါသည်။) အချို့လူများက “ကျွန်ုပ်တို့သည် အခြားသူများအပေါ် သည်းခံပြီး ခွင့်လွှတ်သင့်သည်။ လွန်ခဲ့သော ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့ နောင်တမရခဲ့ပါက ယင်းမှာ ၎င်းတို့ ငယ်ရွယ်ပြီး မရင့်ကျက်သေးသောကြောင့်ဖြစ်စေ၊ ၎င်းတို့တွင် ကောင်းမွန်သော မိသားစု အခြေအနေများ ရှိပြီး အလိုလိုက်ခံရကာ အကျင့်ပျက်နေသောကြောင့်ဖြစ်စေ၊ ၎င်းတို့တွင် မြင့်မားသော လူမှုရေး အဆင့်အတန်းနှင့် အချို့သော အားသာချက်များ ရှိသောကြောင့်ဖြစ်စေ ဖြစ်သည်။ ၎င်းတို့ကို ဤကဲ့သို့ ဖြစ်စေခဲ့သည်မှာ ဤအထူး အခြေအနေများနှင့် ပတ်ဝန်းကျင်များ မဟုတ်လော။ လာမည့် ဆယ်နှစ် သို့မဟုတ် အနှစ်နှစ်ဆယ်အတွင်း ၎င်းတို့သည် ထိုမိသားစု ပတ်ဝန်းကျင်များနှင့် ဆိုးရွားသော အကြောင်းရင်းများ၏ လွှမ်းမိုးမှုများမှ ရုန်းထွက်လွတ်မြောက်ပြီး ၎င်းတို့ ပြောင်းလဲကောင်း ပြောင်းလဲနိုင်သည်” ဟု ပြောကြသည်။ ယင်းမှာ ပြောရန် ခက်ခဲသည်။ သို့သော် ဤလူများ၏ အတိတ်မှ သရုပ်သကန်များအပေါ် အခြေခံ၍ ၎င်းတို့၏ သရုပ်သကန်များ မတိုင်မီတွင် “တစ်စိုက်မတ်မတ်” ဟူသော အထူးပြုပုဒ် ထည့်သွင်းခံရသူ အားလုံးသည် ကြီးမားသော အန္တရာယ်တွင် ရှိနေကြသည်။ ဤလူ တစ်ရာ သို့မဟုတ် တစ်ထောင်တွင်ပင် စစ်မှန်စွာ နောင်တရနိုင်သူ တစ်ဦးတစ်ယောက်မျှ ရှိရန် မဖြစ်နိုင်ပေ။ ၎င်းတို့၏ ဒုစရိုက်အမှု တစ်ခုတလေ မတိုင်မီတွင် “တစ်စိုက်မတ်မတ်” ဟူသော အထူးပြုပုဒ်ကို မထည့်သွင်းရသေးပါက ထိုသို့သော လူများအတွက် မျှော်လင့်ချက် အနည်းငယ် ရှိနေသေးကောင်း ရှိနေနိုင်သေးသည်။ ယင်းသည် လာမည့် သုံးနှစ်မှ ငါးနှစ်အတွင်း ၎င်းတို့၏ သရုပ်သကန်များက အဘယ်အရာ ဖြစ်မည်ဆိုသည့်အပေါ် မူတည်လိမ့်မည်။ ယင်းမှာ ၎င်းတို့ ငယ်ရွယ်ပြီး မရင့်ကျက်သေးသောကြောင့်ဖြစ်စေ၊ သို့မဟုတ် ဘုရားသခင်ကို ၎င်းတို့၏ ယုံကြည်ခြင်းတွင် အခြေခံအုတ်မြစ် မရှိသောကြောင့်ဖြစ်စေ၊ ၎င်းတို့တွင် အစွမ်းအစ ညံ့ဖျင်းသောကြောင့်ဖြစ်စေ၊ အချို့သော ဓမ္မဓိဋ္ဌာန်ကျသည့် ပတ်ဝန်းကျင်ဆိုင်ရာ အကြောင်းရင်းများက သမ္မာတရားကို ၎င်းတို့ လက်ခံခြင်းနှင့် နားလည်ခြင်းအပေါ် သက်ရောက်မှု ရှိခဲ့သောကြောင့်ဖြစ်စေ ဖြစ်ပါက၊ ယင်းသည် ဤဓမ္မဓိဋ္ဌာန်ကျသော အကြောင်းရင်းများကြောင့် ဖြစ်ပြီး ဒုစရိုက်အမှုများနှင့်ဆိုင်သော ၎င်းတို့၏ သရုပ်သကန်များသည် ယာယီမျှသာ ဖြစ်ပါက နောက်ထပ် လေ့လာစောင့်ကြည့်ရန် လိုအပ်သည်။ သို့သော် ယခုအချိန်အထိ ဒုစရိုက်အမှုများကို အဆက်မပြတ် ကျူးလွန်သူများ၊ ၎င်းတို့၏ သရုပ်သကန်များ မတိုင်မီတွင် “တစ်စိုက်မတ်မတ်” ဟူသော စကားလုံးကို ထည့်သွင်းခံရသူများသည် ၎င်းတို့၏ ခရီးဆုံးပန်းတိုင်အတွက် လုံလောက်သော ကောင်းမှုများကို မပြင်ဆင်ခဲ့ကြပေ။ ထိုအစား ဘုရားသခင်ကို ယုံကြည်သည့် ၎င်းတို့၏ လုပ်ငန်းစဉ်တွင် ၎င်းတို့သည် ဒုစရိုက်အမှု မြောက်မြားစွာကို စုဆောင်းခဲ့ကြသည်။ ၎င်းတို့သည် ဆိုးယုတ်သော လူများဖြစ်ကြောင်း ဝန်ခံရန် ငြင်းပယ်ကြပြီး ၎င်းတို့ ခံစားခဲ့ရသော ဆင်းရဲဒုက္ခများ၊ ၎င်းတို့ ပေးဆပ်ခဲ့သော အဖိုးအခနှင့် ဘုရားသခင်ကို ကာလကြာရှည် ယုံကြည်သူများအဖြစ် ၎င်းတို့၏ ဝါရင့်မှုတို့ကို အသုံးပြုကာ မိမိတို့ မှန်ကန်ကြောင်း ရှင်းချက်ထုတ်ရန်လည်း ကြိုးစားကြခြင်းမျှသာ ဖြစ်သည်။ ဤလူများ လျှောက်လှမ်းသော လမ်းကြောင်းသည် ၎င်းတို့ရှေ့တွင် ချထားရုံသာမက လူတိုင်းရှေ့တွင်လည်း ထုတ်ဖော်ပြသထားသည်။ ၎င်းတို့၏ သရုပ်သကန်များနှင့် ထုတ်ဖော်မှုများ၊ ၎င်းတို့၏ လုပ်ရပ်များနှင့် အပြုအမူ၊ ၎င်းတို့၏ တာဝန်ကို လုပ်ဆောင်ခြင်းအပေါ် ၎င်းတို့၏ သဘောထား၊ သမ္မာတရားအပေါ် ၎င်းတို့၏ သဘောထားနှင့် အပြုသဘောဆောင်သောအရာ အားလုံးအပေါ် ၎င်းတို့၏ သဘောထားတို့သည် ၎င်းတို့၏ အနှစ်သာရကို ပြသရန် လုံလောက်နေပြီ ဖြစ်သည်။ အမှန်ပင်၊ ၎င်းတို့၏ တာဝန်အပေါ် ၎င်းတို့၏ သဘောထားနှင့် သမ္မာတရားအပေါ် ၎င်းတို့၏ သဘောထားတို့သည်လည်း ၎င်းတို့ လျှောက်လှမ်းနေသော လမ်းကြောင်းကို ထုတ်ဖော်ပြီး ဖြစ်သည်။

လူတို့ လျှောက်လှမ်းသော လမ်းကြောင်းက ၎င်းတို့ နောက်ဆုံးတွင် ရိတ်သိမ်းရမည့်အရာကို အဆုံးအဖြတ်ပေးသည်။ လူတို့သည် ပျက်စီးခြင်း လမ်းကြောင်းကို လျှောက်လှမ်းပါက ၎င်းတို့ နောက်ဆုံးတွင် ရိတ်သိမ်းရမည့်အရာမှာ ငရဲတံခါးများကို ဖွင့်ပြီး ငရဲသို့ ဆင်းသက်ရခြင်း ဖြစ်သည်။ ဤသည်မှာ အခြားသူများနှင့် မည်သို့မျှ မသက်ဆိုင်ပေ။ ယင်းကို အခြားလူများက ဖြစ်စေခဲ့ခြင်း မဟုတ်ဘဲ သင် လျှောက်လှမ်းသော လမ်းကြောင်းက နောက်ဆုံးတွင် ဖြစ်ပေါ်စေသော ရလဒ်သာ ဖြစ်သည်။ သင်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီး ပြစ်မှားခြင်းများစွာကို ကျူးလွန်ခဲ့သည်၊ လမ်းမှားအချို့ကို လျှောက်ခဲ့ပြီး မှန်ကန်သော လမ်းကြောင်းမှ သွေဖည်သည့် အရာအချို့ကို လုပ်ဆောင်ခဲ့သည်မှာ ဖြစ်ကောင်းဖြစ်နိုင်သည်။ ဘုရားသခင်ကို ပုန်ကန်ခြင်းနှင့် ဘုရားသခင်ကို အတိုက်အခံလုပ်ခြင်း လုပ်ရပ်အချို့ကို ကျူးလွန်ခဲ့သူ အချို့ပင် ရှိကြသည်။ ဤသရုပ်သကန်များသည် မကောင်းသည့်အပြင် ဘုရားသခင်၏ အမြင်တွင် ယင်းတို့သည် ပြစ်တင်ရှုတ်ချခံရသော်လည်း သင်သည် ဖောက်ပြန်ပျက်စီးသော စိတ်သဘောထားကို ထုတ်ဖော်ပြီး ဘုရားသခင်ကို ပုန်ကန်ကာ အတိုက်အခံလုပ်သည့် တစ်ချိန်တည်းမှာပင် မိမိကိုယ်ကို ဆင်ခြင်သုံးသပ်နိုင်ပြီး စစ်မှန်စွာ လှည့်ပြန်နိုင်ပါက၊ ပြီးလျှင် ကောင်းမှုများစွာကို တက်ကြွစွာ ပြင်ဆင်ရန် သင်၏ ရိုးသားမှု၊ အဖိုးအခ ပေးဆပ်မှု၊ သမ္မာတရားကို သင်၏ လက်တွေ့လုပ်ဆောင်မှုနှင့် သမ္မာတရားအပေါ် သင်၏ အပြုသဘောဆောင်ပြီး တက်ကြွသော သဘောထားတို့ကို အသုံးပြုနိုင်ပါက သင့်အပေါ် ဘုရားသခင်၏ သဘောထားသည် ပြောင်းလဲသွားလိမ့်မည်။ ဥပမာအားဖြင့် အန္တိခရစ်များနှင့် ဆိုးယုတ်သော လူများက အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်ကာ ညီအစ်ကိုမောင်နှမများကို အထင်အမြင်မှားစေသည့်အခါ သင်သည် အန္တိခရစ်များနှင့် ဆိုးယုတ်သော လူများ၏ ဒုစရိုက်အမှုများကို ချက်ချင်း ဖော်ထုတ်နိုင်ပြီး ၎င်းတို့၏ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ရပ်တန့်စေကာ ညီအစ်ကိုမောင်နှမများကို ကာကွယ်ပေးပြီး ဘုရားအိမ်တော်၏ အကျိုးစီးပွားများကို ကာကွယ်ပေးနိုင်သည်ဟု ဆိုကြပါစို့။ ထို့အပြင် သင်၏ တာဝန်ကို လုပ်ဆောင်သည့် လုပ်ငန်းစဉ်တွင် မမျှော်လင့်ထားသော အခက်အခဲများနှင့် အတားအဆီးများစွာ ရှိခဲ့ပြီး သင်သည် သင်၏ အချိန်၊ စွမ်းအားနှင့် ရုပ်ပိုင်းဆိုင်ရာ ခွန်အားတို့ကို အသုံးပြုခဲ့သည်။ လူ့ဇာတိဆိုင်ရာ သာယာမွေ့လျော်မှု၏ ပျော်ရွှင်ဖွယ် အချိန်များကို စွန့်လွှတ်ကာ ဤအခက်အခဲများနှင့် ပြဿနာများကို ဖြေရှင်းရန် သင်၏ အစွမ်းကုန် ကြိုးပမ်းအားထုတ်ခဲ့သည်။ သင်၏ တိုက်တွန်းမှု၊ ကြီးကြပ်မှုနှင့် နောက်ဆက်တွဲလုပ်မှုမှတစ်ဆင့်၊ သင်၏ ဆင်းရဲဒုက္ခခံခြင်းနှင့် အဖိုးအခ ပေးဆပ်ခြင်းမှတစ်ဆင့် အသင်းတော်၏ ဧဝံဂေလိအလုပ်သည် ပုံမှန်နှင့် ချောမွေ့စွာ တိုးတက်ပြီး ရှေ့ဆက်နိုင်ခဲ့သည်။ ထို့အပြင် ဧဝံဂေလိတရား ဟောခြင်း လုပ်ငန်းစဉ်တွင် သင်သည် အစွမ်းအစကောင်းပြီး သမ္မာတရားကို သဘောပေါက်နားလည်နိုင်စွမ်းရှိသူ အချို့ကို ခေါ်ဆောင်လာခဲ့ပြီး ၎င်းတို့နှင့်အတူ အမျိုးမျိုးသော သမ္မာတရားများအကြောင်းကို ရှင်းလင်းစွာ မိတ်သဟာယဖွဲ့ပေးခဲ့ကာ ၎င်းတို့ကို မှန်သော လမ်းခရီးတွင် အခြေခံအုတ်မြစ်ချနိုင်စေရန်၊ အသင်းတော်တွင် ၎င်းတို့၏ တာဝန်ကို လုပ်ဆောင်နိုင်စေရန်နှင့် အချို့သော အလုပ်များတွင် စွမ်းဆောင်ရည်ရှိသော လက်ထောက်များ ဖြစ်လာစေရန် လုပ်ဆောင်ပေးခဲ့သည်။ သို့မဟုတ် သင်သည် ဘုရားအိမ်တော်ရှိ အချို့သော အထူးပြု အလုပ်များတွင် အရေးပါသော အခန်းကဏ္ဍမှ ပါဝင်ခဲ့ပြီး အလုပ်၏ တိုးတက်မှုကို မြှင့်တင်ရန်နှင့် ယင်း၏ ရလဒ်များကို တိုးတက်စေရန် ထိရောက်သော အလုပ်နည်းလမ်းများ သို့မဟုတ် အလုပ်အဆင့်များကို အသုံးပြုခဲ့သည်။ သို့မဟုတ် အသင်းတော်အသက်တာတွင် သင်သည် အပျက်သဘောဆောင်ပြီး အားနည်းသော၊ သို့မဟုတ် လမ်းပျောက်နေပြီး လမ်းကြောင်းတစ်ခု ကင်းမဲ့နေသော ညီအစ်ကိုမောင်နှမအချို့ကို ကူညီပေးခဲ့သည်။ ၎င်းတို့ကို ရှေ့ဆက်ရမည့် လမ်းကြောင်းတစ်ခု ရှာတွေ့ရန်၊ ဘုရားသခင်၏ ရည်ရွယ်ချက်များကို နားလည်ပြီး သူ့ကို အထင်အမြင်မလွဲရန်နှင့် သမ္မာတရားကို လိုက်စားရန် သန္နိဋ္ဌာန်ရှိစေဖို့ ကူညီပေးခဲ့သည်။ သာ၍ပင် ကောင်းသည်မှာ သင်သည် ဤလူများကို တာဝန်တစ်ခု လုပ်ဆောင်ရန်နှင့် ဘုရားသခင်အတွက် မိမိတို့ကိုယ်ကို အသုံးခံရန် လိုလားလာစေရန် တိုက်တွန်းအားပေးနိုင်ခဲ့သည်။ သို့မဟုတ် အချို့သော သတ်သတ်မှတ်မှတ် အလုပ်များတွင် သင်သည် မရှိမဖြစ်လိုအပ်သော အခန်းကဏ္ဍတစ်ခုကို တာဝန်ယူခဲ့သည်။ သင်လုပ်ဆောင်သော အလုပ်သည် ခက်ခဲပင်ပန်းပြီး ပင်ပန်းနွမ်းနယ်စေကာ မည်သည့် ထင်ပေါ်မှုမျှ မရှသည့်တိုင် သင်သည် မထင်ရှားသော၊ နောက်ကွယ်မှ အလုပ်သမားတစ်ဦး ဖြစ်လိုပြီး မည်သည့် ဆုလာဘ်ကိုမျှ မတောင်းဆိုဘဲ သင်၏ ရိုးသားမှုနှင့် သစ္စာစောင့်သိခြင်းကို ပူဇော်ဆက်ကပ်ရန်သာ ရှာဖွေလျက် အားထုတ်ခဲ့ခြင်းမျိုး ဖြစ်ကောင်းဖြစ်နိုင်သည်။ ဤကဲ့သို့သော အပြုသဘောဆောင်သည့် သရုပ်သကန်များအားလုံးသည် ဘုရားသခင်၏ အမြင်တွင် အမှတ်ရထိုက်သော ကောင်းမှုများ ဖြစ်ကြသည်။ အခြားတစ်ဖက်တွင် သင်သည် ဤအရာများနှင့် ကြုံတွေ့ရသည့်အခါ သင်၏ တာဝန်ကို လုပ်ဆောင်ရန်နှင့် သင်၏ တာဝန်ဝတ္တရားများကို ကောင်းမွန်စွာ ဖြည့်ဆည်းရန် ပျက်ကွက်ရုံသာမက လက်ရှောင်ပြီး ဘေးမှနေ၍ အခြေအနေကို ကြည့်ကာ ရယ်မောသည်။ ယင်းတို့ကို လုံးဝ လျစ်လျူရှုကာ မျက်ကွယ်ပြုပြီး နားပိတ်ထားခြင်းမျိုး ဖြစ်ကောင်းဖြစ်နိုင်သည်။ သင် လုပ်နိုင်သည့်အရာကို မလုပ်ဆောင်သည့်အပြင် သင် ပင်ပန်းသွားမည်ကို စိုးရိမ်သဖြင့် အကြံပြုချက်တစ်ခု ပေးရန်ပင် အနှောင့်အယှက်မခံနိုင်ပေ။ သင်သည် အားလပ်လေ ပိုကောင်းလေဟု တွေးလျက် ဖြစ်နိုင်သည့်အခါတိုင်း အမှုအရာများကို ခေါင်းရှောင်သည်။ စေ့စပ်သေချာပြီး တာဝန်ယူမှုရှိခြင်းသည် မတန်ဟု သင် အစဉ်သဖြင့် ခံစားရပြီး အလုပ်ကိစ္စများနှင့် ပတ်သက်၍ အနှောင့်အယှက်ခံရခြင်းသည် ဒုက္ခများလွန်းသည်ဟု ခံစားရသည်။ ဤသရုပ်သကန်များသည် အသင်းတော်၏ အလုပ်ကို အဖျက်အမှောင့်လုပ်ခြင်းနှင့် နှောင့်ယှက်ခြင်းဟူသော ဒုစရိုက်အမှုများနှင့် ကွဲပြားသော်လည်း၊ ပြီးလျှင် ဘုရားသခင်က သင့်ကို အကဲဖြတ်ချက် အဆိုးတစ်ခု ပေးမည် မဟုတ်သော်လည်း သူသည် သင့်ကို အကဲဖြတ်ချက် အကောင်းတစ်ခုလည်း ပေးမည်မဟုတ်ပေ။ သင့်ကို အကဲဖြတ်ချက် အကောင်းတစ်ခု မပေးခြင်းဖြင့် ငါ အဘယ်အရာကို ဆိုလိုသနည်း။ ယင်းမှာ ဤအရာများတွင် သင်သည် ကောင်းမှုများကို မပြင်ဆင်ခဲ့သည့်အပြင် ဘုရားသခင်၏ အမှတ်ရခြင်းကို ရရှိစေမည့် အရာများကိုလည်း မလုပ်ဆောင်ခဲ့ဟု ဆိုလိုသည်။ သင်သည် ဤအရာများနှင့် ကြုံတွေ့ရသည့်အခါ ကောင်းမှုများကို ပြင်ဆင်ရန် အခွင့်အရေးကို လက်လွတ်ခဲ့သည်။ သင်သည် အလွန် မိုက်မဲသည်။ သင်သည် ယုံကြည်စိတ်ချရခြင်း မရှိပေ၊ ရာထူးတိုးခံရရန် မထိုက်တန်ပေ၊ ချီးမြှောက်ခံရရန် မထိုက်တန်ပေ၊ ပြီးလျှင် ဘုရားသခင်၏ ကိစ္စရပ်များကို အပ်နှံခံရရန် မထိုက်တန်ပေ။ သင်သည် နောဧ၊ အာဗြဟံတို့နှင့် ကွာခြားလွန်းလှသည်။ ငါ့ကို ပြောလော့၊ ဘုရားသခင်က မည်သည့်အရာကိုမျှ မအပ်နှံရဲသော လူတစ်ဦးသည် နောက်ဆုံးတွင် ငရဲသို့ သေချာပေါက် သွားမည်မဟုတ်သော်လည်း သူသည် ကောင်းကင်နိုင်ငံတော်သို့ ဝင်ရောက်နိုင်သလော။ ယင်းမှာ မသေချာဟုသာ ဆိုနိုင်ပြီး မေးခွန်းသင်္ကေတ အများအပြားက ယင်းနောက်တွင် လိုက်ပါလာသည်။ ယင်းသည် မသေချာမှုများစွာဖြင့် ပြည့်နှက်နေသည်။ ဤမသေချာမှုသည် ၎င်းတို့၏ တစ်စိုက်မတ်မတ် သရုပ်သကန်များအပေါ် အခြေခံသည်။ လူတိုင်းကို ၎င်းတို့ အဘယ်ကြောင့် ဘုရားသခင်ကို ယုံကြည်သနည်း၊ ၎င်းတို့သည် ကောင်းကင်နိုင်ငံတော်သို့ ဝင်ရောက်လိုသလော သို့မဟုတ် ငရဲသို့ သွားလိုသလောဟု သင် မေးပါက အချို့လူများက ဤမေးခွန်းသည် အလွန် မိုက်မဲသည်ဟု ပြောလျက် သင့်ကို လှောင်ပြောင်ကြလိမ့်မည်။ “မည်သူက ငရဲသို့ သွားပြီး ဖျက်ဆီးခံလိုမည်နည်း။ မည်သူက ကောင်းကင်နိုင်ငံတော်သို့ ဝင်ရောက်ပြီး ကယ်တင်ခြင်းကို မရရှိလိုဘဲ နေမည်နည်း” ဟူ၍ ဖြစ်လေသည်။ သို့သော် ဤမေးခွန်းကို မေးရန် အမှန်တကယ် လိုအပ်သည်။ ယင်းမှာ မိုက်မဲခြင်း မဟုတ်ပေ။ အချို့လူများသည် ဤနည်းလမ်းအတိုင်း မိမိတို့ကိုယ်ကို မည်သည့်အခါမျှ ဆင်ခြင်သုံးသပ်ခြင်း မရှိခဲ့ကြပေ။ ၎င်းတို့သည် အခြေအနေများနှင့် ကြုံတွေ့ရသည့်အခါ ပြဿနာကို အစဉ်သဖြင့် ကြောက်ရွံ့ပြီး အငြင်းပွားမှုများကို ဖိတ်ခေါ်မည်ကို ကြောက်ရွံ့ကြသည်။ အထူးသဖြင့် ဆိုးယုတ်သော လူများက အသင်းတော် အလုပ်ကို အဖျက်အမှောင့်လုပ်ပြီး နှောင့်ယှက်သည်ကို မြင်ရသည့်အခါ၊ ဘုရားသခင် ရွေးချယ်ထားသော လူများ အထင်အမြင်မှားစေခြင်းနှင့် အခွင့်ကောင်း အယူခံရခြင်းတို့ကြောင့် အသင်းတော် အလုပ် ရှေ့ဆက်မသွားနိုင်သည်ကို မြင်ရသည့်အခါ ၎င်းတို့သည် ဘုရားသခင်က လူတို့ကို စိစစ်နေကြောင်းကို သတိမပြုမိကြသည့်အပြင် ဤသည်မှာ ကောင်းမှုများကို ပြင်ဆင်ရန် အခွင့်အရေးတစ်ခု အတိအကျ ဖြစ်ကြောင်းကိုလည်း သတိမပြုမိကြပေ။ ထိုအစား ၎င်းတို့သည် လူ့အကြိုက်လိုက်သူတစ်ဦး ဖြစ်ရန် ရွေးချယ်ပြီး သမ္မာတရား စည်းမျဉ်းများကို စွန့်လွှတ်ကြကာ မိမိတို့ကိုယ်ကို စိုးစဉ်းမျှ ဆင်ခြင်သုံးသပ်ခြင်း မရှိကြပေ။ သင်၏ တာဝန်ဝတ္တရားမှာ အဘယ်အရာ ဖြစ်သနည်း။ သင်၏ တာဝန်မှာ အဘယ်အရာဖြစ်သနည်း။ သင့်အတွက် ဘုရားသခင်၏ တာဝန်ပေးစေခိုင်းချက်မှာ အဘယ်အရာဖြစ်သနည်း။ ဘုရားသခင်သည် နှုတ်ကပတ်တော်များစွာကို ပြောဆိုခဲ့ပြီး အလုပ်များစွာကို လုပ်ဆောင်ခဲ့သည်။ သင့်အတွက် ဘုရားသခင်၏ မျှော်လင့်ချက်မှာ အဘယ်အရာဖြစ်သနည်း။ သင်သည် ဘုရားသခင်ကို ကျေနပ်ဖွယ်ကောင်းသော အဖြေတစ်ခု ပေးနိုင်သလော။ သင်သည် ကောင်းမှုများကို ပြင်ဆင်ပြီးပြီလော။ ဤကိစ္စရပ်များအားလုံးတွင် သင်သည် မိမိကိုယ်ကို မကြာခဏ ဆင်ခြင်သုံးသပ်ရမည်ဖြစ်ပြီး သင်၏ စိတ်နှလုံးထဲတွင် ရှင်းလင်းမှု ရှိရမည်။

လူတိုင်းသည် ကောင်းချီးများကို ရရှိလိုကြသည်။ မည်သူကမျှ ဖျက်ဆီးခံရပြီး ငရဲသို့ အပို့ခံရခြင်းကို မလိုလားကြပေ။ သို့သော် လူများစွာသည် မိမိတို့ကိုယ်ကို မထိန်းချုပ်နိုင်ဘဲ မကောင်းမှုကို ထပ်ခါတလဲလဲ ပြုကြပြီး ငရဲဆီသို့ ဦးတည်သော လမ်းကြောင်းအတိုင်း အရှိန်ပြင်းပြင်းဖြင့် သွားနေကြသည်။ အချို့လူများသည် ဘုရားအိမ်တော်က ပေးသော ၎င်းတို့၏ တာဝန်ကို ထမ်းဆောင်ရန် အခွင့်အရေးများကို အကြိမ်ကြိမ် လျစ်လျူရှုကြသည်။ သန့်ရှင်းသောဝိညာဉ်တော်က ၎င်းတို့ကို လှုံ့ဆော်ပြီး ပြစ်တင်မောင်းမဲသည့်အခါ ယင်းကို လျစ်လျူရှုကြကာ ဘုရားအိမ်တော်၏ ကူညီမှုနှင့် မျှော်လင့်ချက်များကို လျစ်လျူရှုကြသည်။ ၎င်းတို့သည် မိမိတို့ကိုယ်ကို စိုးစဉ်းမျှ ဆင်ခြင်သုံးသပ်ခြင်းမရှိဘဲ ဝတ်ကျေတမ်းကျေလုပ်ခြင်း၊ မကောင်းမှုများ ပြုလုပ်လျက် သောင်းကျန်းခြင်း၊ ထင်ရာစိုင်းပြီး မဆင်မခြင် ပြုမူခြင်းနှင့် အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်ခြင်းတို့ကို မလျှော့တမ်း လုပ်ဆောင်ကြသည်။ ၎င်းတို့သည် ပြုပြင်၍မရသော၊ အရှက်မဲ့သည့် လူများသာ ဖြစ်ကြသည် မဟုတ်လော။ သင်သည် ဤကဲ့သို့ မကောင်းမှုကို အဆက်မပြတ် ကျူးလွန်သည်။ အခြားသူများက သင့်ကို ယင်းသို့ လုပ်ဆောင်ရန် အတင်းအကျပ် ခိုင်းစေခြင်း မဟုတ်ပေ။ ယင်းမှာ သင်၏ ကိုယ်ပိုင် ရွေးချယ်မှု၊ သင် ကိုယ်တိုင် နှစ်သက်ပြီး လုပ်ဆောင်ရန် ပျော်ရွှင်သောအရာတစ်ခု ဖြစ်သည်မှာ သိသာထင်ရှားသည်။ တစ်စုံတစ်ဦးက သင် လျှောက်လှမ်းနေသော လမ်းကြောင်းသည် ဘုရားသခင်ကို အတိုက်အခံလုပ်သော လမ်းကြောင်းတစ်ခုဖြစ်ပြီး ငရဲဆီသို့ ဦးတည်သော လမ်းကြောင်းတစ်ခု ဖြစ်သည်ဟု ပြောပါက သင်သည် စိတ်မကောင်းဖြစ်ပြီး အပျက်သဘောဆောင်သည်ဟု ခံစားရသည်။ သင်သည် မည်သည့်အရာနှင့် ပတ်သက်၍ အပျက်သဘောဆောင်သည်ဟု ခံစားနေရသနည်း။ သင်သည် ကိုယ့်ဒုက္ခကိုယ်ရှာခဲ့ခြင်းဖြစ်ပြီး သင် စိုက်ပျိုးခဲ့သည့်အရာကို သင် ပြန်ရိတ်သိမ်းရခြင်း မဟုတ်လော။ ယင်းမှာ သင့်အတွက် နည်းပင်နည်းသေးသည် မဟုတ်လော။ အချို့လူများက “ကျွန်ုပ်သည် မိမိကိုယ်ကို မထိန်းချုပ်နိုင်ဘဲ မကောင်းမှု ကျူးလွန်မိပါသည်။ အကြိမ်တိုင်းတွင် ကျွန်ုပ်သည် အမှုအရာများကို ကောင်းမွန်စွာ လုပ်ဆောင်လိုသော်လည်း ကျွန်ုပ် လုပ်ဆောင်ပြီးသွားသည့်အခါ ကျွန်ုပ်၏ လုပ်ရပ်များ၏ အကျိုးဆက်များသည် သိပ်မကောင်းသည်ကို တွေ့ရှိရပါသည်” ဟု ပြောကြသည်။ သင်သည် မကောင်းမှုကို ကျူးလွန်ခဲ့သည်။ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေခဲ့ပြီး အသင်းတော်၏ အလုပ်ကို ဆုံးရှုံးမှုများ ဖြစ်စေခဲ့သည်။ သင်၏ ပြစ်မှားခြင်းများအတွက် သင့်ကို တာဝန်ခံစေခြင်း မရှိလျှင်ပင် ယင်းတို့သည် ၎င်းတို့၏ နောက်ကွယ်တွင် ဖုံးကွယ်နေသော အန္တရာယ်များကို ချန်ထားခဲ့ပြီး အနာဂတ်တွင် ယင်းတို့ကို သင် ထပ်မံ ကျူးလွန်နိုင်သည်။ ဤသည်မှာ အလွန် အန္တရာယ်များသည်။ ယင်းမှာ လူတစ်ဦး လျှောက်လှမ်းခဲ့သော လမ်းကြောင်းတစ်ခုနှင့် တူသည်။ ၎င်းတို့ လျှောက်လှမ်းခဲ့သည့် မည်သည့်နေရာတွင်မဆို ၎င်းတို့သည် ခြေရာများကို ချန်ထားခဲ့မည်မှာ သေချာသည်။ သင် ကျူးလွန်ခဲ့သော ပြစ်မှားခြင်းများကို သင် ဝန်ခံသလော။ ယင်းတို့အတွက် သင် နောင်တရသလော။ သင်သည် အကြွေးတင်နေပြီး ဝမ်းနည်းသည်ဟု ခံစားရသလော။ ယင်းတို့ကြောင့် သင် ခါးသီးစွာ ငိုကြွေးသလော။ သင် လှည့်ပြန်ပြီးပြီလော။ သင်၏ ဒုစရိုက်အမှုများကို သင် အမှန်တကယ် မုန်းတီးသလော။ သင်၏ လက်ထဲတွင်ရှိသော မကောင်းမှုကို သင် စွန့်လွှတ်ပြီး ဘုရားသခင်ထံ ရိုးသားစစ်မှန်စွာ နောင်တရပြီးပြီလော။ အချို့လူများက “ကျွန်ုပ်သည်လည်း ကိုယ့်ကိုယ်ကိုယ် မုန်းတီးပါသည်။ ကျွန်ုပ်သည် တိတ်တဆိတ် ကိုယ့်ပါးကိုယ် မရေမတွက်နိုင်အောင် ရိုက်ခဲ့ပြီး ဘုရားသခင်ရှေ့တွင် ဒူးထောက်ကာ ဆုတောင်းရင်း ခါးသီးစွာ ငိုကြွေးခဲ့ပါသည်” ဟု ပြောကြသည်။ သင်သည် ဤလုပ်ငန်းစဉ်များကို ဖြတ်သန်းခဲ့ရကောင်း ဖြတ်သန်းခဲ့ရနိုင်သော်လည်း ဘုရားသခင်သည် ဤလုပ်ငန်းစဉ်များကို မကြည့်ပေ။ ဘုရားသခင် ကြည့်သည့်အရာမှာ သင်၏ သရုပ်သကန်များ ဖြစ်သည်။ တူညီသော အခြေအနေ ထပ်မံ ပေါ်ပေါက်လာသည့်အခါ သို့မဟုတ် တူညီသော တာဝန်က သင့်အပေါ် ထပ်မံ ကျရောက်လာသည့်အခါ ယင်းကို သင် မည်သို့ သဘောထားပြုမူသနည်း။ သင့်တွင် ရိုးသားမှုနှင့် သစ္စာစောင့်သိခြင်း ရှိသလော။ သင်သည် အဖိုးအခ ပေးဆပ်နိုင်သလော။ သင်သည် ဘုရားသခင်၏ နှုတ်ကပတ်တော်များနှင့်အညီ ပြုမူနိုင်သလော။ သင် လှည့်ပြန်ခြင်း၏ သရုပ်သကန်များမှာ အဘယ်အရာများ ဖြစ်သနည်း။ သင်၏ လက်ထဲတွင်ရှိသော မကောင်းမှုကို သင် စွန့်လွှတ်ပြီးပြီလော။ အတိတ်၌ သင်လုပ်ဆောင်ခဲ့သော မကောင်းသောအရာများကို သင် ဆက်လက် လုပ်ဆောင်နေဆဲလော။ သင်သည် လိမ်ညာနေဆဲလော၊ ထင်ရာစိုင်းပြီး မဆင်မခြင် ပြုမူနေဆဲလော၊ အလုပ် အစီအစဉ်များနှင့် သမ္မာတရား စည်းမျဉ်းများကို ဆန့်ကျင်နေဆဲလော၊ သင်၏ ကိုယ်ပိုင် ရည်မှန်းချက်များနှင့် လိုအင်ဆန္ဒများအတိုင်း ပြုမူနေဆဲလော၊ ပြီးလျှင် အသင်းတော် အလုပ်ကို အဖျက်အမှောင့်လုပ်ပြီး နှောင့်ယှက်ရန် ဆိုးယုတ်သော လူများနှင့် ပူးပေါင်းကြံစည်နေဆဲလော၊ သင်သည် ဤကဲ့သို့ ပြုမူနေဆဲဖြစ်ပါက သင်၏ နောင်တရခြင်းနှင့် ခါးသီးစွာ ငိုကြွေးခြင်းတို့သည် အယောင်ဆောင်ပြီး ဝတ်ကျေတမ်းကျေ ဖြစ်သည်။ ဝတ်ကျေတမ်းကျေဖြစ်ပြီး အယောင်ဆောင်သော နောင်တရခြင်းကို အဘယ်အရာအဖြစ် စရိုက်လက္ခဏာ သရုပ်ဖော်သနည်း။ (ကြောင်သူတော်ဆန်ခြင်း ဖြစ်ပါသည်။) ယင်းကို ကြောင်သူတော်ဆန်ခြင်းအဖြစ် စရိုက်လက္ခဏာ သရုပ်ဖော်သလော။ ယင်းကို ကြောင်သူတော်ဆန်ခြင်းအဖြစ် စရိုက်လက္ခဏာ သရုပ်ဖော်သည်။ ဤပြောဆိုချက်သည် မှန်ကန်တိကျသလော။ (မှန်ကန်တိကျပါသည်။) ဘုရားသခင်၏ အမြင်တွင် ထိုသို့ ခါးသီးစွာ ငိုကြွေးခြင်းနှင့် ထိုသို့သော နောင်တရခြင်းတို့သည် လှည့်ဖြားခြင်း ဖြစ်သည်။ ဥပမာအားဖြင့် ဘုရားသခင်က “ယခုနှစ် စပါးရိတ်သိမ်းမှုမှ ဆန်ဆယ်ပေါင်ကို ငါ့ထံ ပူဇော်လော့” ဟု ပြောသည်။ အချို့လူများသည် ယင်းကို မပူဇော်လိုကြဘဲ မိမိတို့ကိုယ်တိုင် စားရန် သိမ်းထားလိုကြသည်။ သို့ဖြစ်၍ ၎င်းတို့သည် စပါးခွံဆယ်ပေါင်ကို ယူပြီး ယဇ်ပလ္လင်ပေါ်တွင် တင်ထားကြသည်။ ယင်းမှာ အဘယ်အရာဖြစ်သည်ကို မေးသည့်အခါ ၎င်းတို့က စပါးဖြစ်သည်ဟု ပြောကြသည်။ ဘုရားသခင်က “ငါသည် သင့်ကို ဆန်တောင်းခဲ့သည် မဟုတ်လော” ဟု ပြောသည်။ ၎င်းတို့က “စပါးသည် ဆန်ဖြစ်ပါသည်” ဟု ပြောကြသည်။ ဤသည်မှာ လှည့်ဖြားခြင်းလော။ (ဟုတ်ပါသည်။) ဤသည်မှာ မျက်နှာပြောင်တိုက်၍ လှည့်ဖြားခြင်း ဖြစ်သည်။ မကောင်းမှု ပြုပြီးနောက် သင်သည် သင်၏ အပြစ်ကို ဝန်ခံသည်။ ဘုရားသခင်ကို အကြွေးတင်နေသည်ဟု ထပ်ခါတလဲလဲ ပြောဆိုပြီး ခါးသီးစွာပင် ငိုကြွေးသည်။ သို့သော် ထို့နောက်တွင် မည်သည့်အရာမျှ မဖြစ်ခဲ့သည့်အလား သင် ပြုမူပြီး အမှုအရာများကို ယခင်ကအတိုင်း တူညီသော နည်းလမ်းဖြင့် ဆက်လက် လုပ်ဆောင်သည်။ ဘုရားသခင်သည် ဤအပြုအမူမျိုးကို လှည့်ဖြားခြင်းအဖြစ် စရိုက်လက္ခဏာ သရုပ်ဖော်သည်။ ဘုရားသခင်၏ အမြင်တွင် ဤလှည့်ဖြားသော အပြုအမူမျိုးသည် ဒုစရိုက်အမှုများနှင့် ညီမျှသည်။ အကယ်၍ သင့်တွင် ပြောင်းလဲရန်နှင့် သမ္မာတရား စည်းမျဉ်းများနှင့်အညီ ပြုမူရန် သန္နိဋ္ဌာန် အမှန်တကယ် ရှိပါက သင်သည် ဆုံးဖြတ်ချက်များ ချရန် သို့မဟုတ် ခါးသီးစွာ ငိုကြွေးရန် မလိုအပ်ပေ။ ယင်းကို ဦးစွာ လုပ်ဆောင်လော့။ သင် လုပ်ဆောင်နိုင်သည့်အခါ ဘုရားသခင်ထံ သစ္စာဝတ်ပြုလော့။ သင် မလုပ်ဆောင်နိုင်ပါက သင်သည် သစ္စာဝတ် လုံးဝ မပြုရပေ။ သင် သစ္စာဝတ်ပြုပါက ဘုရားသခင်သည် ယင်းကို အလေးအနက်ထားမည်ဖြစ်ပြီး သင် သစ္စာဝတ်ပြုခဲ့သည့်အရာ၏ ရလဒ်ကို တောင်းဆိုလိမ့်မည်။ သင် ယင်းကို မဖြည့်ဆည်းနိုင်ပါက ဘုရားသခင်၏ အမြင်တွင် ယင်းသည် လှည့်ဖြားခြင်း ဖြစ်သည်။ ဘုရားသခင်ကို လှည့်ဖြားခြင်းသည် သင့်အပေါ် မှတ်တမ်းတင်ထားသော နောက်ထပ် ဒုစရိုက်အမှုတစ်ခု ဖြစ်လာသည်။ သို့ဖြစ်၍ သင်သည် ရိုးသားစစ်မှန်စွာ နောင်တမရနိုင်ဘဲ သင်၏ သစ္စာဝတ်များဖြင့် ဘုရားသခင်ကို လှည့်ဖြားပါက သင် လျှောက်လှမ်းနေသော လမ်းကြောင်းသည် ပျက်စီးခြင်းဆီသို့ ဦးတည်သော လမ်းကြောင်းတစ်ခု ဖြစ်သည်။ သင်၏ ဒုစရိုက်အမှု တစ်ခုစီတိုင်းသည် ငရဲတံခါးများကို ထုနှက်ခြင်းတစ်ခု ဖြစ်သည်။ ဤထုနှက်ခြင်းများထဲမှ တစ်ခုက နောက်ဆုံးတွင် ယင်းတို့ကို ဖွင့်ကောင်းဖွင့်နိုင်ပြီး သင် သေဆုံးရမည့်အချိန် ရောက်ရှိလာလိမ့်မည်။ အချို့လူများအတွက် ၎င်းတို့ ဘုရားသခင်ကို စတင်ယုံကြည်သည့် အချိန်မှစ၍ ယခုအချိန်အထိ ၎င်းတို့၏ လုပ်ရပ်များနှင့် အပြုအမူများအားလုံးသည် ဒုစရိုက်အမှုများကို အဆက်မပြတ် စုဆောင်းပြီး ငရဲတံခါးများကို ထုနှက်နေခြင်းများ ဖြစ်ခဲ့သည်ဟု ဆိုနိုင်သည်။ တစ်ချိန်တည်းမှာပင် ဘုရားသခင်၏ အမျက်ဒေါသကို စုဆောင်းနေခြင်း ဖြစ်ခဲ့သည်။ ၎င်းတို့သည် ဘုရားသခင်၏ အပြစ်ဒဏ်ပေးခြင်း ၎င်းတို့အပေါ် ကျရောက်လာရန် စောင့်ဆိုင်းနေကြသည်။ သို့သော် အခြားလူများသည် ဘုရားသခင်ကို ယုံကြည်သည့် လုပ်ငန်းစဉ်တွင် အပြုသဘောဆောင်ပြီး မှန်ကန်သော ဦးတည်ချက်ဖြင့် တိုးတက်နေကြသည်။ ၎င်းတို့ လျှောက်လှမ်းသော လမ်းကြောင်းသည် ကောင်းကင်နိုင်ငံတော်သို့ သွားရာလမ်း ဖြစ်သည်။ ဤကာလအတွင်း ၎င်းတို့သည် ပုန်ကန်တတ်ပြီး ဖောက်ပြန်ပျက်စီးသော စိတ်သဘောထားများကို ထုတ်ဖော်ကြသော်လည်း၊ ပြီးလျှင် ၎င်းတို့တွင် ဘုရားသခင်နှင့် ပတ်သက်သော အယူအဆများနှင့် စိတ်ကူးများ သေချာပေါက် ရှိကြပြီး ၎င်းတို့၏ တာဝန်ကို ထမ်းဆောင်ရာတွင် မိမိတို့၏ ကိုယ်ပိုင် အလိုဆန္ဒ ရှိကြသော်လည်း ဤသရုပ်သကန်များကို ထုတ်ဖော်နေစဉ် သို့မဟုတ် ဤအပြုအမူများကို ပြုမူဆောင်ရွက်နေစဉ် ၎င်းတို့သည် သမ္မာတရားကိုလည်း အဆက်မပြတ် လက်ခံနေကြပြီး ၎င်းတို့၏ ဖောက်ပြန်ပျက်စီးသော စိတ်သဘောထားများကို အဆက်မပြတ် ဖယ်ရှားကာ ယင်းတို့ကို ပြောင်းလဲစေလျက် ရှိသည်။ ၎င်းတို့သည် ရိုးသားစစ်မှန်စွာ လှည့်ပြန်ခဲ့ကြပြီး သမ္မာတရားကို လက်ခံခြင်းနှင့် ကျိုးနွံနာခံခြင်းတို့၏ သရုပ်သကန်များနှင့် လက်တွေ့ကျမှုကို ပိုင်ဆိုင်ကြသည်။ ထိုသို့သော လူများသည် တစ်ချိန်က ပြစ်မှားခြင်းများစွာကို ကျူးလွန်ခဲ့ပြီး ဘုရားသခင် စက်ဆုပ်ရွံရှာကာ ပြစ်တင်ရှုတ်ချသော အရာအချို့ကို လုပ်ဆောင်ခဲ့ကြသော်လည်း ၎င်းတို့သည် သမ္မာတရားကို နားလည်ပြီး လှည့်ပြန်ပြီးနောက် ၎င်းတို့၏ ဖောက်ပြန်ပျက်စီးသော စိတ်သဘောထားများကို တဖြည်းဖြည်း ဖယ်ရှားကြပြီး မကောင်းမှုကို မပြုကြတော့ပေ။ ၎င်းတို့၏ လှည့်ပြန်ခြင်းနှင့်အတူ သမ္မာတရားအတွက် ဆင်းရဲဒုက္ခကို ကြံ့ကြံ့ခံရန်နှင့် အဖိုးအခ ပေးဆပ်ရန် ၎င်းတို့၏ သန္နိဋ္ဌာန်နှင့် ဆုံးဖြတ်ချက်တို့ဖြင့် ၎င်းတို့သည် ဘုရားသခင်ကို တို့ထိခံစားရစေသည်။ တစ်ချိန်တည်းမှာပင် ၎င်းတို့၏ ကြိုးပမ်းအားထုတ်မှုများနှင့် လုပ်ရပ်များ၊ ပြီးလျှင် ၎င်းတို့ ပြင်ဆင်သော ကောင်းမှုများသည် ဘုရားသခင်၏ လက်သင့်ခံခြင်းနှင့် အသိအမှတ်ပြုခြင်းကို တဖြည်းဖြည်း ရရှိကြပြီး ဤအရာများကို ဘုရားသခင်က အမှတ်ရလေသည်။ ထိုသို့သော လူများ၏ ယေဘုယျ သရုပ်သကန်များမှ အကဲဖြတ်ရလျှင် သင်တို့ မကြာခဏ ပြောသကဲ့သို့ ၎င်းတို့သည် အခြေခံအားဖြင့် မှန်ကန်သောသူများ ဖြစ်ကြသည်။ ဤမှန်ကန်သောသူများ လျှောက်လှမ်းသည့် လမ်းကြောင်းသည် ကောင်းကင်နိုင်ငံတော်ဆီသို့ ဦးတည်သော လမ်းကြောင်း၊ ကယ်တင်ခြင်းဆီသို့ ဦးတည်သော လမ်းကြောင်း ဖြစ်သည်။ ထိုသို့သော လူများသည် ကယ်တင်ခြင်း လမ်းကြောင်းပေါ်တွင် လျှောက်လှမ်းနေကြသည်။ အမှန်ပင်၊ ဤလူများ၏ သရုပ်သကန်များသည် အခြေခံအားဖြင့် အခြားသူများ၏ တွန်းအားပေးမှု၊ ကြီးကြပ်မှု၊ စီမံခန့်ခွဲမှု သို့မဟုတ် ပြုပြင်မှုတို့၏ ရလဒ် မဟုတ်သည့်အပြင် အသင်းတော်၏ စီမံအုပ်ချုပ်ရေးဆိုင်ရာ အမိန့်များ၏ စည်းမျဉ်းစည်းကမ်းကြောင့်လည်း မဟုတ်ပေ။ ထိုအစား ၎င်းတို့သည် တက်ကြွစွာ လှည့်ပြန်ကြပြီး ၎င်းတို့၏ အသက် ဝင်ရောက်မှုတွင် ၎င်းတို့၌ ကိုယ်ပိုင် အစီအစဉ်များနှင့် အကြံအစည်များအပြင် ၎င်းတို့၏ ကိုယ်ပိုင် တက်ကြွသော ဆုံးဖြတ်ချက်လည်း ရှိကြသည်။ ဤလူများ လျှောက်လှမ်းသော လမ်းကြောင်းသည် မှန်ကန်သော လမ်းကြောင်း ဖြစ်သည်။ ၎င်းတို့သည် ဤအပြုသဘောဆောင်ပြီး တက်ကြွသော သရုပ်သကန်များဖြင့် ၎င်းတို့၏ ကိုယ်ပိုင် ပန်းတိုင်အတွက် ကောင်းမှုများကို ပြင်ဆင်နေကြသည်။ ၎င်းတို့ လျှောက်လှမ်းမည့် လမ်းကြောင်းကို အဆုံးအဖြတ်ပေးပြီး ၎င်းတို့အပေါ် ဘုရားသခင်၏ သဘောထားကို အဆုံးအဖြတ်ပေးသည်မှာ ၎င်းတို့၏ ပုဂ္ဂလဓိဋ္ဌာန်ကျသော ကိုယ်ပိုင် လိုက်စားမှု ဖြစ်သည်။ နောက်ဆုံးတွင် ၎င်းတို့၏ ပုဂ္ဂလဓိဋ္ဌာန်ကျသော ကိုယ်ပိုင် လိုက်စားမှုကြောင့် ၎င်းတို့သည် ဘုရားသခင်ထံမှ သင့်လျော်သော အဆုံးအဖြတ်တစ်ခုနှင့် သင့်လျော်သော ခရီးဆုံးပန်းတိုင်တစ်ခုကို ခံယူနိုင်ကြသည်။

ငါ့ကို ပြောလော့၊ ကောင်းမှုများကို ပြင်ဆင်ခြင်းဟု မှတ်ယူခံရရန်အလို့ငှာ လူတို့သည် တရားသောအမှုများကို မည်သို့ လုပ်ဆောင်သင့်သနည်း၊ ပြီးလျှင် ၎င်းတို့သည် ဤအရာကို မည်သည့်အခြေအနေနှင့် အနေအထားတွင် လုပ်ဆောင်ရမည်နည်း။ အနည်းဆုံးအားဖြင့်၊ ၎င်းတို့တွင် အပြုသဘောဆောင်ပြီး တက်ကြွသော သဘောထားတစ်ခု ရှိရမည်ဖြစ်ကာ၊ မိမိတို့၏ တာဝန်ကို ထမ်းဆောင်နေစဉ်တွင် သစ္စာစောင့်သိရမည်၊ သမ္မာတရား စည်းမျဉ်းများအတိုင်း ထမ်းဆောင်နိုင်ရမည်ဖြစ်ပြီး ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ရမည်။ အပြုသဘောဆောင်ပြီး တက်ကြွခြင်းသည် အဓိကသော့ချက် ဖြစ်သည်။ သင်သည် အစဉ်သဖြင့် မလှုပ်မယှက်ဖြစ်နေပါက ဤသည်မှာ ပြဿနာရှိသည်။ ယင်းမှာ သင်သည် ဘုရားအိမ်တော်၏ အဖွဲ့ဝင်တစ်ဦး မဟုတ်သည့်အလား ဖြစ်သည်။ သင်သည် သင်၏ တာဝန်ကို ထမ်းဆောင်နေခြင်း မဟုတ်ဘဲ လစာရရှိရန်အလို့ငှာ အလုပ်ရှင်တစ်ဦး၏ အမိန့်အရ ယင်းကို မလုပ်မနေရ ထမ်းဆောင်နေရခြင်း ဖြစ်သည်။ သင်သည် ယင်းကို မိမိသဘောအလျောက် ထမ်းဆောင်ခြင်း မဟုတ်ပေ။ သင်သည် ယင်းကို အနည်းငယ် ထမ်းဆောင်လျှင်ပင် သင် ထမ်းဆောင်ရမည်ဖြစ်သောကြောင့် ထမ်းဆောင်နေခြင်းဖြစ်ပြီး သင်သည် ယင်းကို မထုံတက်သေး ထမ်းဆောင်နေခြင်း ဖြစ်သည်။ သင်၏ အကျိုးစီးပွားများ မပါဝင်ပါက သင်သည် ယင်းကို လုံးဝ ထမ်းဆောင်မည်မဟုတ်ပေ။ သို့မဟုတ် မည်သူကမျှ သင့်ကို မကြီးကြပ်ပါက သင်သည် ယင်းကို သေချာပေါက် ထမ်းဆောင်မည်မဟုတ်ပေ။ ထိုသို့သော အပျက်သဘောဆောင်ပြီး မထုံတက်သေးဖြစ်သော လုပ်ရပ်များသည် ကောင်းမှုများ မဟုတ်ပေ။ ထို့ကြောင့် ဤလူစားမျိုးသည် အလွန် မိုက်မဲသည်။ ၎င်းတို့သည် အပြုသဘောဆောင်သောအရာများကို လုပ်ဆောင်ခြင်းနှင့် ၎င်းတို့ လုပ်ဆောင်သင့်သည့်အရာကို လုပ်ဆောင်ခြင်းတို့တွင် အလွန် မထုံတက်သေး ဖြစ်ကြသည်။ ၎င်းတို့သည် မိမိတို့ စဉ်းစားနိုင်သောအရာများကို မလုပ်ဆောင်ကြသည့်အပြင် အချိန်နှင့် ခွန်အား လိုအပ်သည့် ၎င်းတို့ လုပ်ဆောင်နိုင်စွမ်းရှိသော အရာများကိုလည်း မလုပ်ဆောင်ကြပေ။ အခြားသူများ ယင်းတို့ကို လုပ်ဆောင်ပါက အကောင်းဆုံးဖြစ်သည်ဟု ၎င်းတို့ တွေးလျက် ဘေးမှနေ၍ စောင့်ကြည့်နေကြရုံသာ ဖြစ်သည်။ ဤသည်မှာ ဒုက္ခ​ေပေးပြီး ၎င်းတို့၏ တာဝန်ကို ကောင်းမွန်စွာ ထမ်းဆောင်ရန် ၎င်းတို့အတွက် အလွန် ခက်ခဲသည်။ ပထမဦးစွာ သင်၏ အစွမ်းအစက မလုံလောက်သောကြောင့် မဟုတ်ပေ။ ဒုတိယအချက်အနေဖြင့်၊ သင်၏ အတွေ့အကြုံက မလုံလောက်သောကြောင့် မဟုတ်ပေ။ တတိယအနေဖြင့်၊ ယင်းကို လုပ်ဆောင်ရန် သင့်တွင် သင့်တော်သော အခြေအနေများ မရှိသောကြောင့် မဟုတ်ပေ။ သင်သည် ဤအလုပ်ကို လုပ်ဆောင်ရန် အစွမ်းအစကို ပိုင်ဆိုင်ပြီး အကယ်၍ သင်သည် အချိန်နှင့် အားအင်ကို အသုံးပြုမည်ဆိုလျှင် ယင်းကို သင်လုပ်ဆောင်နိုင်လိမ့်မည် ဖြစ်သော်လည်း သင်မလုပ်ဆောင်ပေ။ သင်သည် ကောင်းမှုများကို ပြင်ဆင်ရန် ပျက်ကွက်လေသည်။ ဤသည်မှာ အလွန်ဝမ်းနည်းဖွယ်ရာကောင်းသည်။ အဘယ်ကြောင့် ဝမ်းနည်းဖွယ်ရာကောင်းသည်ဟု ငါပြောရသနည်း။ အကြောင်းမှာ နှစ်ပေါင်းများစွာ ကြာပြီးနောက် သင်သည် ဤအရာကို ပြန်ပြောင်းကြည့်မည်ဆိုလျှင် သင်နောင်တရလိမ့်မည်ဖြစ်ပြီး၊ ထိုအလုပ်ကို လုပ်ဆောင်ရန် ထိုနှစ်၊ ထိုလနှင့် ထိုနေ့သို့ သင်ပြန်သွားလိုလျှင် အမှုအရာများက ပြောင်းလဲသွားပြီးဖြစ်ကာ ထိုအချိန်သည်လည်း ကျော်လွန်သွားပြီးဖြစ်လိမ့်မည်။ သင်သည် ထိုအခွင့်အရေးကဲ့သို့ ဒုတိယအခွင့်အရေးတစ်ခုကို ရရှိလိမ့်မည်မဟုတ်ပေ။ ထိုအခွင့်အရေး လွန်သွားသည့်အခါ လွန်သွားပြီဖြစ်သည်၊ ယင်းကို ဆုံးရှုံးသွားသည့်အခါ ဆုံးရှုံးသွားပြီဖြစ်သည်။ အကယ်၍ သင်သည် ကောင်းမွန်သော အစားအစာကို စားသုံးခြင်း သို့မဟုတ် ကောင်းမွန်သော အဝတ်အစားများကို ဝတ်ဆင်ခြင်းကဲ့သို့သော ဇာတိပကတိဆိုင်ရာ သာယာမှုများကို ဆုံးရှုံးရလျှင်၊ ဤသည်မှာ အရေးမကြီးလှပေ။ အကြောင်းမှာ ဤအရာများသည် အနှစ်သာရမရှိသည့်အပြင်၊ သင်၏ အသက်ဝင်ရောက်မှု သို့မဟုတ် သင်၏ ကောင်းမှုများ ပြင်ဆင်ခြင်းအပေါ် သို့မဟုတ် သင်၏ ပန်းတိုင်အပေါ် မည်သည့်သက်ရောက်မှုမျှ မရှိသောကြောင့် ဖြစ်သည်။ သို့သော်လည်း၊ အကယ်၍ တစ်စုံတစ်ခုသည် သင့်အပေါ်ထားသော ဘုရားသခင်၏ သဘောထားနှင့်လည်းကောင်း၊ အကဲဖြတ်ချက်နှင့်လည်းကောင်း ဆက်စပ်မှုရှိလျှင် သို့မဟုတ် သင်လျှောက်လှမ်းသော လမ်းကြောင်းနှင့်လည်းကောင်း၊ သင်၏ ပန်းတိုင်နှင့်လည်းကောင်း ဆက်စပ်မှုရှိလျှင်၊ ယင်းကို လုပ်ဆောင်ရန် အခွင့်အရေးကို ဆုံးရှုံးခြင်းသည် အလွန်ဝမ်းနည်းဖွယ်ရာကောင်းသည်။ အကြောင်းမှာ ယင်းသည် သင်၏ အနာဂတ် ဖြစ်တည်မှုလမ်းကြောင်းပေါ်တွင် အစွန်းအထင်းတစ်ခုကို ချန်ထားခဲ့မည်ဖြစ်ပြီး နောင်တများကို ဖြစ်ပေါ်စေမည်ဖြစ်ကာ၊ သင်၏ ဘဝတစ်ခုလုံးတွင် ယင်းအတွက် ပြန်လည်ပေးဆပ်ရန် နောက်ထပ်အခွင့်အရေးတစ်ခုကို သင်ဘယ်တော့မျှ ရရှိလိမ့်မည်မဟုတ်သောကြောင့် ဖြစ်သည်။ ဤသည်မှာ ဝမ်းနည်းဖွယ်ရာကောင်းသည် မဟုတ်လော။ သင်၏ အစွမ်းအစက အလွန်ညံ့ဖျင်းပြီး ဤအလုပ်ကို သင်မထမ်းဆောင်နိုင်လျှင်၊ ယင်းမှာ ဝမ်းနည်းဖွယ်ရာမကောင်းပေ။ ဘုရားအိမ်တော်သည် အခြားတစ်စုံတစ်ဦးအား ယင်းကို လုပ်ဆောင်ရန် စီစဉ်ပေးနိုင်သည်။ သင်သည် ဤအရာကို ကောင်းမွန်စွာ လုပ်ဆောင်နိုင်စွမ်းရှိသော်လည်း မလုပ်ဆောင်ပါက ယင်းမှာ အလွန်အမင်း ဝမ်းနည်းဖွယ်ရာကောင်းသည်။ ဤသည်မှာ ဘုရားသခင်က သင့်အား ပေးသော အခွင့်အရေးတစ်ခုဖြစ်သော်လည်း သင်သည် ယင်းကို အလေးအနက်မထားပေ။ ဤအခွင့်အရေးကို သင် အမိအရ အသုံးမချသည့်အပြင် သင်၏ လက်ချောင်းများကြားမှ လွတ်ထွက်သွားစေသည်။ ဤသည်မှာ အလွန်ဝမ်းနည်းဖွယ်ရာကောင်းလှပေသည်။ သင့်အတွက်မူ ယင်းမှာ ဝမ်းနည်းဖွယ်ရာကောင်းသည်။ ဘုရားသခင်အတွက်မူ ယင်းမှာ စိတ်ပျက်စရာဖြစ်သည်။ ဘုရားသခင်သည် သင့်အား လုံလောက်သော အစွမ်းအစနှင့် သာလွန်ကောင်းမွန်သော အခြေအနေများကို ပေးထားပြီး၊ အချို့အရာများကို ရှင်းလင်းစွာ မြင်နိုင်စေကာ ဤအလုပ်အတွက် အရည်အချင်းပြည့်မီစေသည်။ သို့သော်လည်း သင်သည် မိမိ၏ တာဝန်အပေါ် မှန်ကန်သော သဘောထားမရှိပေ၊ သင်၌ သစ္စာစောင့်သိခြင်း ရှိဖို့မဆိုထားနှင့်၊ စိတ်ရင်းမှန် မရှိသည့်အပြင် ယင်းကို ကောင်းမွန်စွာ လုပ်ဆောင်ရန် အကောင်းဆုံး ကြိုးစားလိုစိတ် မရှိပေ။ ဤသည်မှာ ဘုရားသခင်ကို အလွန်စိတ်ပျက်စေသည်။ သို့ဖြစ်၍၊ သင်သည် ပျင်းရိပြီး သင့်အား ပေးအပ်ထားသော အလုပ်ကို စိတ်အနှောင့်အယှက်ဖြစ်သည်ဟု အစဉ်သဖြင့် ခံစားရကာ လုပ်ဆောင်လိုစိတ်မရှိသည့်အပြင်၊ “အဘယ်ကြောင့် အခြားတစ်စုံတစ်ဦးကို မခိုင်းဘဲ ကျွန်ုပ်ကို ခိုင်းရသနည်း” ဟု စိတ်ထဲတွင် မြည်တမ်းပါက ဤသည်မှာ မိုက်မဲသော အတွေးတစ်ခု ဖြစ်သည်။ တာဝန်တစ်ခု သင့်အပေါ် ကျရောက်လာသည့်အခါ ယင်းမှာ ကံအကြောင်းမလှသည့် ဖြစ်ရပ်တစ်ခုမဟုတ်ပေ။ ယင်းမှာ ဂုဏ်ယူစရာတစ်ခုဖြစ်ပြီး ယင်းသည် ဘုရားသခင်၏ ချီးမြှောက်ခြင်းဖြစ်၏။ ယင်းကို ဝမ်းမြောက်ဝမ်းသာ သင် လက်ခံသင့်ပြီး သင်ထမ်းဆောင်သင့်သည့် တာဝန်ကို ထမ်းဆောင်သင့်သည်၊ ယင်းက သင့်အား ပင်ပန်းနွမ်းနယ်စေမည် မဟုတ်ပေ။ ဆန့်ကျင်ဘက်အားဖြင့်၊ သင်သည် သင်၏တာဝန်ကို ကောင်းမွန်စွာ ထမ်းဆောင်ပြီး သမ္မာတရားကို နားလည်ကာ ပြဿနာများကို ဖြေရှင်းလျှင်၊ သင်၏ စိတ်နှလုံးထဲတွင် တည်ငြိမ်ပြီး စိတ်ချခိုင်မာသည်ဟု ခံစားရလိမ့်မည်ဖြစ်ကာ ဘုရားသခင်ကို သင်စိတ်ပျက်စေခဲ့မည် မဟုတ်ပေ။ ဘုရားသခင်၏ ရှေ့မှောက်တွင် သင်သည် ယုံကြည်ခြင်းရှိလိမ့်မည်ဖြစ်ပြီး ခေါင်းမော့ရင်ကော့၍ ကျင့်ကြံပြုမူနိုင်လိမ့်မည်။ သင်သည် သင်၏တာဝန်ကို ကောင်းမွန်စွာ မဖြည့်ဆည်းခဲ့သည့်အပြင် အစဉ်သဖြင့် ဝတ်ကျေတမ်းကျေလုပ်နေပါက ဤသည်မှာ ပြစ်မှားခြင်းတစ်ခုဖြစ်ပြီး ဆုံးရှုံးမှုတစ်ခုမျှ သင် မဖြစ်စေခဲ့လျှင်ပင် ဤပြစ်မှားခြင်းသည် သင်၏ စိတ်နှလုံးထဲတွင် တစ်သက်တာ နောင်တကို ချန်ထားခဲ့လိမ့်မည်။ ဤပြစ်မှားခြင်းသည် အဆုံးမရှိသော တွင်းနက်ကြီးတစ်ခုကဲ့သို့ ဖြစ်လိမ့်မည်။ ယင်းကို စဉ်းစားမိသည့်အခါတိုင်း၊ သင်သည် နာကျင်မှုနှင့် မသက်မသာဖြစ်မှုကို ခံစားရမည်ဖြစ်ပြီး၊ နှလုံးသားကို စူးရှနာကျင်စေသည့် ပြင်းထန်သောဝေဒနာကို ခံစားရလိမ့်မည်။ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်း လုံးဝ ရှိလိမ့်မည်မဟုတ်သည်သာမက၊ ဆန့်ကျင်ဘက်အားဖြင့်၊ နောင်တနှင့် စိတ်ဆင်းရဲခြင်း၏ နာကျင်မှုသည် သင်၏ တစ်သက်တာလုံးအတွက် သင့်နှင့်အတူ ပါရှိနေမည်ဖြစ်ပြီး မည်သည့်အခါမျှ ဖျောက်ဖျက်၍မရနိုင်ပေ။ ဤသည်မှာ ထာဝရ နောင်တတစ်ခုမဟုတ်လော။ ဘုရားသခင်၏ ရှုထောင့်အမြင်မှ ကြည့်လျှင်ကော အဘယ်သို့နည်း။ ဘုရားသခင်သည် ဤကိစ္စရပ်၏ သဘောသဘာဝကို အဆုံးအ​ဖြတ်ပေးရန် သမ္မာတရား စည်းမျဉ်းများကို အသုံးပြုသောကြောင့် ယင်း၏ သဘောသဘာဝသည် သင်ခံစားရသည်ထက် များစွာ ပို၍ပြင်းထန်လေသည်။ သင်နားလည်သလော။ (နားလည်ပါသည်။) သို့ဖြစ်၍ ဘုရားသခင်သည် သင်လျှောက်လှမ်းနေသော လမ်းကြောင်းကို ရှုမြင်ရန်အတွက် သင်၏ ပုံမှန်စွမ်းဆောင်ရည်ကိုလည်းကောင်း၊ သမ္မာတရားနှင့် သင်၏ တာဝန်အပေါ်ထားသော သင်၏ သဘောထားကိုလည်းကောင်း ပြည့်စုံစွာ ထည့်သွင်းစဉ်းစားလိမ့်မည်။ သမ္မာတရားနှင့် သင်၏ တာဝန်အပေါ်ထားသော သင်၏ သဘောထားသည် အစဉ်သဖြင့် ဝတ်ကျေတမ်းကျေဖြစ်သည် ဆိုကြပါစို့။ သင်သည် အပေါ်ယံတွင် ကတိများပေးသော်လည်း နောက်ကွယ်တွင် ယင်းတို့ကို လက်တွေ့မလုပ်ဆောင်သည့်အပြင် အလေလိုက်ကာ အချိန်ဖြုန်းနေပြီး အရေးတကြီးဖြစ်သည့်အသိစိတ် ကင်းမဲ့၍ ဘုရားသခင်၏ ရည်ရွယ်ချက်များကို အလေးထားသည့် အပြုသဘောဆောင်သော သဘောထားတစ်ခု မရှိဟု ဆိုကြပါစို့။ အပြင်ပန်းအားဖြင့် သင်သည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်စေသော်လည်း၊ မကောင်းမှုကို မပြုသော်လည်း၊ ထင်ရာမြင်ရာနှင့် မဆင်မခြင် ပြုမူခြင်း သို့မဟုတ် မတော်မတရားမှုများကို ကျူးလွန်လျက် သောင်းကျန်းခြင်း မရှိသည့်အပြင်၊ သင်သည် စည်းမျဉ်းလိုက်နာပြီး အတော်လေး အကျင့်ကောင်းသောသူတစ်ဦးဖြစ်ပုံရသော်လည်း၊ ဘုရားသခင်က သင့်အား လုပ်ဆောင်ရန် တောင်းဆိုသည့်အရာကို သင်သည် အပြုသဘောဆောင်စွာနှင့် တက်ကြွစွာ မလုပ်ဆောင်ဘဲ၊ ထိုအစား သင်သည် ဉာဏ်များပြီး ခိုကပ်ကာ၊ တကယ့်အလုပ်ကို လုပ်ဆောင်ခြင်းအား ရှောင်ကြဉ်သည်ဟု ဆိုကြပါစို့။ ထိုသို့ဆိုလျှင် သင်သည် အမှန်တကယ် မည်သည့်လမ်းကြောင်းကို လျှောက်လှမ်းနေခြင်း ဖြစ်သနည်း။ ယင်းသည် အန္တိခရစ်တစ်ဦး၏ လမ်းကြောင်း မဟုတ်လျှင်ပင်၊ အနည်းဆုံးအနေဖြင့် ယင်းသည် အယောင်ဆောင် ခေါင်းဆောင်တစ်ဦး၏ လမ်းကြောင်း ဖြစ်သည်။

အချို့လူများသည် အထက်က စီစဉ်သည့် မည်သည့်အရာကိုမဆို လုပ်ဆောင်လျက် မိမိတို့၏ တာဝန်ကို ထမ်းဆောင်ရာတွင် ကျိုးနွံနာခံမှုရှိပုံပေါ်ကြသည်။ သို့သော် “သင်သည် သင်၏ တာဝန်ကို ဝတ်ကျေတမ်းကျေ ထမ်းဆောင်သလော။ စည်းမျဉ်းများအတိုင်း လုပ်ဆောင်သလော” ဟု မေးသည့်အခါ၊ ၎င်းတို့သည် “အထက်က ညွှန်ကြားသည့်အတိုင်း ကျွန်ုပ်လုပ်ဆောင်ပြီး မတော်မတရားမှုများကို ကျူးလွန်ကာ သောင်းကျန်းရန် မဝံ့ရဲပါ” ဟုသာ ပြောဆိုလျက် မည်သည့် တိကျသော အဖြေကိုမျှ မပေးနိုင်ကြပေ။ ၎င်းတို့၏ တာဝန်ကို ဖြည့်ဆည်းပြီးပြီလောဟု မေးသည့်အခါ၊ ၎င်းတို့က “ကောင်းပြီ၊ ကျွန်ုပ်လုပ်ဆောင်သင့်သည့်အရာကို လုပ်ဆောင်နေပါသည်”ဟု ပြောဆိုကြသည်။ ၎င်းတို့သည် မိမိတို့၏ တာဝန်ကို ထမ်းဆောင်ရာတွင် အလျင်စလိုမရှိဘဲ ဂရုမစိုက်သည့် ဤသဘောထားမျိုး အစဉ်သဖြင့် ရှိကြသည်။ သိသာထင်ရှားသော ပြဿနာများ မပေါ်ပေါက်ခဲ့သော်လည်း သမ္မာတရား စည်းမျဉ်းများနှင့်အညီ တိုင်းတာပါက ၎င်းတို့၏ တာဝန်ကို ၎င်းတို့ ထမ်းဆောင်မှုသည် အကျိုးသက်ရောက်မှု မရှိသည့်အပြင် စံနှုန်းလည်း မပြည့်မီပေ။ သို့သော် ၎င်းတို့ ဂရုမစိုက်ကြပေ။ ၎င်းတို့သည် အတိတ်၌ ၎င်းတို့ လုပ်ဆောင်ခဲ့သည့်အတိုင်း တူညီသော ဝတ်ကျေတမ်းကျေ နည်းလမ်းဖြင့် ပြုမူကြဆဲဖြစ်ပြီး ၎င်းတို့ တက်ကြွစွာ ဦးဆောင်ဦးရွက် လုပ်ဆောင်သင့်သည့် အရာများနှင့် ပတ်သက်လာလျှင် ၎င်းတို့သည် မထုံတက်သေး ဖြစ်နေကြဆဲဖြစ်သည်။ ၎င်းတို့ လုံးဝ မပြောင်းလဲခဲ့ကြပေ။ ၎င်းတို့သည် အရှက်မဲ့စွာ ခေါင်းမာနေကြသည် မဟုတ်လော။ ၎င်းတို့သည် ဤသဘောထားကို အစဉ်သဖြင့် ထိန်းသိမ်းထားကြသည်။ “သင်၌ ပြောင်မြောက်သည့် အကြံအစည်များ ထောင်ချီ ရှိကောင်းရှိနိုင်သည်။ သို့သော် ကျွန်ုပ်၌ ကိုယ်ပိုင်စည်းမျဉ်းများ ရှိသည်။ ဤသည်မှာ ကျွန်ုပ်ဖြစ်သည့်ပုံစံဖြစ်သည်။ ကျွန်ုပ်ကို သင်မည်သည့်အရာ သင်လုပ်နိုင်သည်ကို ကြည့်ကြစို့။ ဤသည်မှာ ကျွန်ုပ်၏ သဘောထားပင်တည်း”ဟူ၍ ဖြစ်သည်။ ၎င်းတို့သည် အလွန်အမင်း ယုတ်မာသောအရာ သို့မဟုတ် ဆိုးယုတ်သောအရာ တစ်ခုတလေကို မလုပ်ဆောင်ခဲ့ကြသော်လည်း ကောင်းမှုများကိုလည်း အနည်းငယ်သာ လုပ်ဆောင်ခဲ့ကြသည်။ မည်သည့်လမ်းကြောင်းကို ၎င်းတို့ လျှောက်လှမ်းနေသည်ဟု သင်ပြောမည်နည်း။ ဘုရားသခင်ကို ယုံကြည်ခြင်းနှင့် လူတစ်ဦး၏ တာဝန်အပေါ် ဤသို့သော သဘောထားမျိုးသည် ကောင်းမွန်သလော။ (မကောင်းမွန်ပါ။) သမ္မာကျမ်းစာရှိ ဗျာဒိတ်ကျမ်းတွင် ဘုရားသခင်က ဤသို့ ပြောသည်။ “ထိုသို့အအေးမဟုတ်၊ အပူမဟုတ်၊ နွေးရုံရှိသောကြောင့် ငါ၏ခံတွင်းသည် သင့်ကိုထွေးထုတ်ပြီ။” (ဗျာဒိတ်ကျမ်း ၃:၁၆) နွေးရုံရှိခြင်း၊ အအေးမဟုတ် အပူမဟုတ်ဖြစ်ခြင်း၊ ဤသဘောထားသည် ကောင်းမွန်သလော။ (မကောင်းမွန်ပါ။) ဤလူစားမျိုးသည် ၎င်းတို့၏ စိတ်ထဲတွင် ၎င်းတို့၏ ကိုယ်ပိုင် တွက်ချက်မှုများလည်း ရှိကြသည်။ “ကျွန်ုပ်၏ တာဝန်ကို ထမ်းဆောင်ရာတွင် ကျွန်ုပ်သည် မကောင်းမှု မပြုသရွေ့ သို့မဟုတ် အသင်းတော်၏ အလုပ်ကို အဖျက်အမှောင့် မလုပ်သရွေ့ ကျွန်ုပ် ပြစ်တင်ရှုတ်ချခြင်း ခံရမည် မဟုတ်ပါ။ ကျွန်ုပ်၏ တာဝန်ကို ကောင်းမွန်စွာ ထမ်းဆောင်ခြင်းက အလွန် ပင်ပန်းနွမ်းနယ်စေပြီး ဆင်းရဲဒုက္ခများစွာ လိုအပ်ပါက ကျွန်ုပ် ယင်းကို ထမ်းဆောင်မည် မဟုတ်ပါ။ ကျွန်ုပ်သည် ကိုယ့်ကိုယ်ကိုယ် ပင်ပန်းနွမ်းနယ်စေမည် မဟုတ်သော်လည်း ကြီးမားသော အမှားများကိုလည်း ပြုလုပ်မည် မဟုတ်ပါ။ ထိုနည်းအားဖြင့် ကျွန်ုပ်သည် ရှင်းလင်းပစ်ခြင်း သို့မဟုတ် ဖယ်ရှားရှင်းလင်းခြင်း ခံရမည် မဟုတ်သည့်အပြင် တာဝန် မထမ်းဆောင်သော သူများထက် များစွာ ပိုကောင်းနေဆဲ ဖြစ်သည်။ ထို့ကြောင့် ကျွန်ုပ်သည် အအေးမဟုတ်၊ အပူမဟုတ် နွေးရုံသာနေသည်။ သင်က ကျွန်ုပ်ကို မည်သည့်အရာကိုမဆို လုပ်ဆောင်ရန် တောင်းဆိုလျှင်၊ ကျွန်ုပ် လုပ်ဆောင်ပေးမည်။ သို့သော် သင်က ကျွန်ုပ်ကို တစ်စုံတစ်ခု လုပ်ဆောင်ရန် မပြောလျှင်၊ ကျွန်ုပ် ဝင်ရောက်စွက်ဖက်မည် မဟုတ်ပါ။ ဤနည်းအားဖြင့်၊ ကျွန်ုပ် ပင်ပန်းမည်မဟုတ်သည့်အပြင်၊ ထို့အပြင် လူတို့သည် ကျွန်ုပ်၌ အမှားရှာနိုင်မည် မဟုတ်ပါ။ ဤလုပ်နည်းကိုင်နည်းသည် အလွန်ကောင်းသည်”ဟူ၍ ဖြစ်သည်။ ဤသို့သော ကျင့်ကြံပြုမူနည်းသည် ကောင်းမွန်သလော။ (မကောင်းမွန်ပါ။) မကောင်းကြောင်းကို သင်သိသည်၊ သို့ဆိုလျှင် သင်၏ လက်တွေ့လုပ်ဆောင်မှုသည် မည်သို့ ပြောင်းလဲသင့်သနည်း။ သင်သည် သမ္မာတရားကို လိုက်စားခြင်းလမ်းကြောင်းအား လျှောက်လှမ်းရန် မည်သည့်အခါမျှ မရှာဖွေသည့်အပြင်၊ စာတန်၏ အတွေးအခေါ်များဖြင့် မရမက အသက်ရှင်နေသေးလျှင်၊ သင်သည် ကယ်တင်ခြင်းရရှိမည့် မျှော်လင့်ချက်မရှိဖို့ သေချာနေသည်။ သင်သည် ဤလောကတွင် ဤနည်းလမ်းအတိုင်း ကျင့်ကြံပြုမူပါက သင်သည် အမှန်ပင် အားသာချက် ရှိလိမ့်မည်။ လောကီဆိုင်ရာ ဆက်ဆံမှုများအတွက် သင်၏ အတွေးအခေါ်နှင့် ယင်းအပေါ် သင်၏ သဘောထားက သင့်ကို ကာကွယ်ပေးလိမ့်မည်ဖြစ်ပြီး သင်သည် လူတို့ကိုလည်း စော်ကားမိမည်မဟုတ်ပေ။ ထို့အပြင် ဂုဏ်သိက္ခာနှင့် ဂုဏ်သတင်းရှိသော ထိုအထက်တန်းလွှာ လူများသည် သင်က ၎င်းတို့အတွက် ခြိမ်းခြောက်မှုတစ်ခုဖြစ်သည်ဟု ခံစားရမည်မဟုတ်ဘဲ ၎င်းတို့အားလုံးက သင့်ကို အလွန် တန်ဖိုးထားကြလိမ့်မည်။ အဆင့်အတန်းမရှိသော ထိုအောက်တန်းလွှာ လူများသည်လည်း သင့်ကို စော်ကားဝံ့ကြမည်မဟုတ်ပေ။ သို့ဖြစ်၍ သင်သည် အတော်လေး လူကြိုက်များလိမ့်မည်။ အောက်တန်းလွှာ လူများနှင့် အထက်တန်းလွှာ လူများ နှစ်ရပ်စလုံးအတွက် သင်သည် ၎င်းတို့ စည်းရုံးသိမ်းသွင်းရန် ကြိုးပမ်းမည့်သူတစ်ဦး ဖြစ်လိမ့်မည်၊ သင်သည် အလွန် အလိုရှိခံရသူတစ်ဦး ဖြစ်လိမ့်မည်ဖြစ်ပြီး သင်သည် အသိုင်းအဝိုင်းအားလုံးကို မြင့်သည်ဖြစ်စေ၊ နိမ့်သည်ဖြစ်စေ၊ ဆိုးသည်ဖြစ်စေ၊ ကောင်းသည်ဖြစ်စေ လွယ်ကူစွာ ဖြတ်သန်းသွားလာနိုင်လိမ့်မည်။ သို့သော် သင်သည် ဘုရားအိမ်တော်တွင်လည်းကောင်း၊ ဘုရားသခင်၏ ရှေ့မှောက်တွင်လည်းကောင်း လောကီဆိုင်ရာ ဆက်ဆံမှုများအပေါ် ဤသဘောထားမျိုးကို အသုံးပြုနေဆဲဖြစ်ပါက ယင်းသည် အလုပ်ဖြစ်မည် မဟုတ်ပေ။ သမ္မာတရား ပါဝင်ပတ်သက်သည့် အမျိုးမျိုးသော စည်းမျဉ်းများအားလုံးသည် သင့်ထံမှ သဘောထားတစ်ခုကို တောင်းဆိုပြီး ဤသဘောထားသည် မှန်သည်ဖြစ်စေ၊ မှားသည်ဖြစ်စေ၊ အမည်းဖြစ်စေ၊ အဖြူဖြစ်စေ၊ အမှန်ဖြစ်စေ၊ အမှားဖြစ်စေ ဖြစ်သည်။ ယင်းသည် အထူးသဖြင့် ရှင်းလင်းပြီး အထူးသဖြင့် စည်းမျဉ်းနှင့်ညီသည်။ ယင်းတို့သည် သင်၏ ကြားနေလမ်းစဉ်ထက် သင်၏ ရပ်တည်ချက်နှင့် သင်၏ တိကျသော အမြင်ရှုထောင့်ကို တောင်းဆိုသည်။ ကြားနေလမ်းစဉ်ကို လိုက်နာသူများသည် သမ္မာတရားရှေ့တွင် ခိုင်မာစွာ မရပ်တည်နိုင်ကြပေ။ “ကျွန်ုပ် နေထိုင်သည့်နည်းလမ်းက မည်မျှ လိမ္မာပါးနပ်သည်ကို ကြည့်လိုက်ပါ။ ကျွန်ုပ်သည် ကလေးဘဝကတည်းက ဤနည်းလမ်းကို အသုံးပြု၍ ကိုယ့်ကိုယ်ကိုယ် ကာကွယ်ရန် သင်ယူခဲ့ပြီး ယခုအချိန်အထိ ကျွန်ုပ်၏ ဘဝကို ပြန်ကြည့်ရာတွင် ဤနည်းလမ်းသည် အလွန် လက်တွေ့ကျသည်ဟု ကျွန်ုပ် ခံစားရသည်။ ဘုရားသခင်ကို ယုံကြည်လာပြီးနောက်တွင်လည်း ကျွန်ုပ်သည် ဤနည်းလမ်းဖြင့် အသက်ရှင်နေဆဲ ဖြစ်သည်။ ဘုရားသခင်ကို ယုံကြည်ခဲ့သည့် နှစ်များအတွင်း ကျွန်ုပ်သည် ပြုပြင်ခြင်း မခံခဲ့ရပါ၊ ကျွန်ုပ်၏ တာဝန်ကို ထမ်းဆောင်ရာတွင် သိသိသာသာ မကျရှုံးခဲ့ပါ၊ ကြီးမားသော စစ်ဆေးခြင်း သို့မဟုတ် စမ်းသပ်ခြင်း တစ်ခုတလေကိုမျှ မခံခဲ့ရသည့်အပြင် ဘုရားသခင်သည် ကျွန်ုပ်ကို မည်သည့်အခါမျှ ပြစ်တင်ရှုတ်ချခြင်း သို့မဟုတ် ပစ်ပယ်ခြင်း မရှိခဲ့ပါ။ ကျွန်ုပ်သည် ကျင့်ကြံပြုမူရာတွင် မည်မျှ အောင်မြင်ကြောင်း၊ ယင်း၌ မည်မျှ ကျွမ်းကျင်ကြောင်း ကြည့်လိုက်ပါ” ဟု မတွေးနှင့်။ သင် မှားသည်။ သင်သည် မည်သို့ ကျင့်ကြံပြုမူရမည်ကို မသိပေ။ သင်သည် ကိစ္စရပ်တိုင်းကို ချဉ်းကပ်ရန်နှင့် သမ္မာတရားကို ချဉ်းကပ်ရန် စဉ်းလဲသော နည်းလမ်းတစ်ခုကို အသုံးပြုသည်။ ဤနည်းလမ်းသည် လုံးဝ မှားယွင်းပြီး ဤသို့လုပ်ဆောင်ခြင်းဖြင့် သင်သည် ခိုင်မာစွာ မရပ်တည်နိုင်ပေ။ “ကျွန်ုပ်သည် ဤသို့ လုပ်ဆောင်လေ့ရှိပြီး အစဉ်သဖြင့် အောင်မြင်ခဲ့သည်။ ကျွန်ုပ် မည်သည့်အခါမျှ မကျရှုံးခဲ့သည့်အပြင် မည်သည့်အခါမျှ အရှက်မကွဲခဲ့ သို့မဟုတ် ကျွန်ုပ်၏ မသိနားမလည်မှုကို မပြသခဲ့ပါ။ ယခု ကျွန်ုပ်သည် ဘုရားသခင်ကို ယုံကြည်သောကြောင့် လောကီဆိုင်ရာ ဆက်ဆံမှုများအတွက် ဤအဆင့်မြင့်ဆုံးသော နည်းဗျူဟာကို ဆက်လက် စွဲကိုင်ထားမည်” ဟု တွေးလျက် ကံကို အားကိုးသည့် စိတ်ဓာတ်မျိုး မထားနှင့်။ ဤသည်မှာ သင် မိုက်မဲခြင်းဖြစ်သည်ဟု ငါပြောသည်။ ဘုရားသခင်သည် လူတို့ကို ကယ်တင်ရန် အဘယ်ကြောင့် နှုတ်ကပတ်တော်များစွာကို ပြောဆိုသနည်း။ ယင်းမှာ ဤနှုတ်ကပတ်တော်များ၏ လမ်းပြမှုအောက်တွင် ဘဝ၏ မှန်ကန်သော လမ်းကြောင်းသည် အဘယ်အရာဖြစ်ကြောင်းနှင့် လူတို့သည် မည်သည့် လမ်းကြောင်းမျိုးကို လျှောက်လှမ်းသင့်ကြောင်း နားလည်နိုင်စေရန် အတိအကျ ဖြစ်သည်။ ယင်းမှာ သင့်ကို ရွေးချယ်ခွင့်ပေးရန် ဖြစ်သည်။ ယင်းမှာ သင့်ကို ဤနေရာတွင် အခွင့်အရေးယူပြီး ပြီးစလွယ် ဖြတ်သန်းခွင့်ပေးရန် မဟုတ်ပေ။ ယင်းသည် သင့်ကို အခွင့်အရေးယူပြီး ပြီးစလွယ် ဖြတ်သန်းခွင့်ပေးရန် ဖြစ်ပါက ဘုရားသခင်သည် ဤနှုတ်ကပတ်တော်များကို ပြောဆိုမည် မဟုတ် သို့မဟုတ် ဤအလုပ်ကို လုပ်ဆောင်မည် မဟုတ်ပေ။ အမျိုးမျိုးသော ကိစ္စရပ်များနှင့် ပတ်သက်၍ ငါတို့၏ မိတ်သဟာယဖွဲ့ခြင်းတွင် သမ္မာတရားနှင့် ဆန့်ကျင်သောအရာ အားလုံးကို အဘယ်ကြောင့် အလွန် ရှင်းလင်းစေသနည်း။ ယင်းမှာ အပြုသဘောဆောင်သောအရာများသည် အဘယ်အရာဖြစ်ကြောင်းနှင့် အပျက်သဘောဆောင်သောအရာများသည် အဘယ်အရာဖြစ်ကြောင်း သင့်ကို ပြောပြရန် အတိအကျ ဖြစ်သည်။ သို့မှသာ သင်သည် ယင်းတို့ကို သေသေချာချာ ခွဲခြားသိမြင်နိုင်ပြီး ယင်းတို့ကို ရှင်းလင်းစွာ မြင်တွေ့နိုင်မည် ဖြစ်သည်။ အပြုသဘောဆောင်သောအရာများနှင့် အပျက်သဘောဆောင်သောအရာများသည် ဘုရားသခင်ရှေ့မှောက်တွင် လုံးဝ ပွင့်လင်းပြီး ထုတ်ဖော်ထားကာ ပွင့်လင်းမြင်သာမှု ရှိသည်။ ယင်းတို့သည် မရေရာခြင်း မရှိပေ။ ထို့ကြောင့် မည်သည့်အရာကိုမဆို လုပ်ဆောင်ရာတွင်လညးကောင်း၊ သင်၏ လမ်းကြောင်းကို ရွေးချယ်ရာတွင်လည်းကောင်း ရှင်းလင်းမှုရှိရန် ဘုရားသခင်က သင့်ကို တောင်းဆိုသည်။ သင်၏ သဘောထားသည် ရှင်းလင်းရမည်ဖြစ်ပြီး သင်၏ အတွေးများနှင့် အမြင်များသည် ရှင်းလင်းရမည်။ ဝေဝါးသောအရာ တစ်ခုမျှ မရှိရပေ။ သမ္မာတရားနှင့် သမ္မာတရား စည်းမျဉ်းများ ပါဝင်ပတ်သက်သည့်အရာတွင် ဒွိဟဖြစ်သောအရာ တစ်ခုမျှ မပါဝင်ပေ။ အမည်းသည် အမည်းဖြစ်သည်၊ အဖြူသည် အဖြူဖြစ်သည်၊ ဟုတ်သည်မှာ ဟုတ်သည်ဖြစ်ပြီး မဟုတ်သည်မှာ မဟုတ်သည် ဖြစ်သည်။ လိမ်ညာမှုတစ်ခုသည် အကြိမ်တစ်ထောင် ပြောဆိုခံရလျှင်ပင် ယင်းမှာ လိမ်ညာမှုတစ်ခုသာ ဖြစ်နေဆဲဖြစ်ပြီး မည်သည့်အခါမျှ အမှန်တရား ဖြစ်မလာနိုင်ပေ။ သမ္မာတရားသည် လောကတွင် ယင်းကို လက်ခံသူ နည်းပါးလျှင်ပင်၊ သို့မဟုတ် နိုင်ငံများစွာက ယင်းကို ငြင်းပယ်ပြီး ပြစ်တင်ရှုတ်ချလျှင်ပင် သမ္မာတရားအဖြစ် ရှိနေဆဲ ဖြစ်သည်။ သမ္မာတရားသည် အမြဲတစေ သမ္မာတရားဖြစ်ပြီး မှားယွင်းပြီး အဓိပ္ပာယ်မဲ့ခြင်း သို့မဟုတ် မိစ္ဆာဒိဋ္ဌိအယူ လုံးဝ ဖြစ်လာမည် မဟုတ်ပေ။ စာတန်နှင့်ဆိုင်သော အပျက်သဘောဆောင်သည့် အရာများကို လူမည်မျှ လိုက်နာသည်ဖြစ်စေ၊ ယင်းတို့သည် လောကီ ရေစီးကြောင်းတစ်ခု ဖြစ်လာသည်မှာ နှစ်ပေါင်းမည်မျှ ကြာသည်ဖြစ်စေ ယင်းတို့သည် အပျက်သဘောဆောင်သောအရာများ ဖြစ်နေဆဲဖြစ်ပြီး စာတန်နှင့် ဆိုင်နေဆဲ ဖြစ်သည်။ ယင်းတို့သည် အပြုသဘောဆောင်သောအရာများအဖြစ် မည်သည့်အခါမျှ ပြောင်းလဲသွားမည် မဟုတ်ပေ။ ပြောင်းပြန်အားဖြင့် အပြုသဘောဆောင်သောအရာများသည် ဤလောကတွင် တိုက်ခိုက်ခံရ၊ ဖိနှိပ်ခံရပြီး ပြစ်တင်ရှုတ်ချခံရလျှင်ပင် အပြုသဘောဆောင်သော အရာများအဖြစ် ရှိနေဆဲဖြစ်ပြီး မည်သည့်အခါမျှ အပျက်သဘောဆောင်သောအရာများ ဖြစ်လာမည် မဟုတ်ပေ။ ဘုရားသခင်သည် ထာဝရ ဘုရားသခင်ဖြစ်သည်။ ထာဝရ တရားမျှတမှု၏ ပြယုဂ်ဖြစ်ပြီး အပြုသဘောဆောင်သောအရာ အားလုံး၏ ကိုယ်စားလှယ် ထာဝရ ဖြစ်သည်။ ဘုရားသခင်၏ အဆင့်အတန်းသည် ပြောင်းလဲခြင်း မရှိသည့်အပြင် သူ၏ အနှစ်သာရသည်လည်း ပြောင်းလဲခြင်းမရှိပေ။ တစ်ချိန်တည်းမှာပင် စာတန်သည် ထာဝရ စာတန်ဖြစ်သည်။ ဆိုးယုတ်မှု၏ ထာဝရ ပြယုဂ်ဖြစ်သည်။ ဆိုးယုတ်မှု ဗဟိုချက်၏ ကိုယ်စားလှယ် ထာဝရ ဖြစ်သည်၊ ထာဝရ အပျက်သဘောဆောင်ပြီး ယင်းသည် အပြုသဘောဆောင်သောအရာတစ်ခု မည်သည့်အခါမျှ ဖြစ်လာမည် မဟုတ်ပေ။

အချို့လူများက “အသင်းတော်တွင် အသက်ရှင်နေထိုင်ရာ၌ သင်သည် ပြောင်းလွယ်ပြင်လွယ် ရှိရမည်။ မည်သည့်ဘက်ကိုမျှ အလွန်အမင်း မယိမ်းနှင့်။ သမ္မာတရားကို လက်မခံနှင့်။ သို့သော် ယင်းကို အလွန်အမင်း မနှစ်မြို့ခြင်းလည်း မရှိစေနှင့်။ အပြုသဘောဆောင်သော ပုဂ္ဂိုလ်များ သို့မဟုတ် အပျက်သဘောဆောင်သော ပုဂ္ဂိုလ်များကို မပြစ်မှားနှင့်။ လှေနံနှစ်ဖက်နင်းနေသူတစ်ဦး ဖြစ်ခြင်းက အကောင်းဆုံး ဖြစ်သည်။ ကျွန်ုပ်သည် အပြုသဘောဆောင်သောအရာများကို မဆန့်ကျင်သည့်အပြင် အပျက်သဘောဆောင်သောအရာများကိုလည်း မဝေဖန်ပါ။ ကျွန်ုပ်သည် သမ္မာတရားကို လိုက်စားသောသူများကို မျက်နှာချိုသွေးခြင်း သို့မဟုတ် ၎င်းတို့၏ မျက်နှာသာရရန် ကြိုးစားခြင်း မရှိသည့်အပြင် ၎င်းတို့နှင့် ရင်းနှီးအောင်လည်း မလုပ်ပါ။ ကျွန်ုပ်သည် အန္တိခရစ်များနှင့်လည်း အလှမ်းဝေးအောင် မနေပါ။ သင်သည် ကျွန်ုပ်ကို မည်သည့်အရာ လုပ်နိုင်သနည်း။ ကျွန်ုပ်သည် ဘဝကို မည်မျှ ရှင်းလင်းစွာ နားလည်သည်ကို ကြည့်လော့” ဟု ပြောကြသည်။ ဤသည်မှာ ရှင်းလင်းစွာ နားလည်ခြင်းလော။ ဤသည်မှာ ရှင်းလင်းစွာ နားလည်ခြင်း မဟုတ်ပေ။ ဤသည်မှာ မိုက်မဲခြင်း ဖြစ်သည်။ ဤသည်မှာ နားဝေတိမ်တောင်ဖြစ်နေခြင်းနှင့် အမှားနှင့်အမှန်ကို မခွဲခြားနိုင်ခြင်း ဖြစ်သည်။ ထိုသို့သောသူသည် နားဝေတိမ်တောင်ဖြစ်သောသူ ဖြစ်သည်။ ဤကဲ့သို့သော မျက်နှာနှစ်ဖက်ရှိသူသည် လုံးဝ မကောင်းကြောင်း ငါ သင့်ကို ပြောမည်။ ဤနည်းလမ်းအတိုင်း အသက်ရှင်နေထိုင်ခြင်း၏ နောက်ဆုံးရလဒ်မှာ အဘယ်အရာ ဖြစ်မည်နည်း။ (၎င်းတို့တွင် အဆုံးသတ် မရှိသည့်အပြင် ခရီးဆုံးပန်းတိုင်လည်း မရှိဖြစ်ပါမည်။) ၎င်းတို့သည် ကိုယ့်ခရီးဆုံးပန်းတိုင်ကိုယ် ဖျက်ဆီးပြီးဖြစ်လိမ့်မည်။ ၎င်းတို့သည် အပြုသဘောဆောင်သောအရာများကို မဆန့်ကျင်သော်လည်း အနှစ်သာရအားဖြင့် ၎င်းတို့သည် အပြုသဘောဆောင်သောအရာများကို လက်ခံခဲ့ခြင်းလည်း မရှိပေ။ မဆန့်ကျင်ခြင်းသည် လက်ခံခြင်းနှင့် မတူသည့်အပြင် အပျက်သဘောဆောင်သောအရာများကို မဝေဖန်ခြင်းသည် ယင်းတို့ကို လက်လွှတ်ခြင်းနှင့် မတူပေ။ အပြုသဘောဆောင်သောအရာများကို လက်မခံခြင်းနှင့် အပျက်သဘောဆောင်သောအရာများကို မဝေဖန်ခြင်းအားဖြင့် သင်သည် အပျက်သဘောဆောင်သောအရာများနှင့် အပျက်သဘောဆောင်သော ရှုထောင့်အမြင်များကို လက်လွှတ်ပြီးဖြစ်သည်ဟု ထင်သလော။ သင်သည် ယင်းတို့ကို လက်မလွှတ်နိုင်ပေ။ အပြုသဘောဆောင်သောအရာများကို လက်ခံခြင်းနှင့် သမ္မာတရားကို လက်ခံခြင်းအားဖြင့်သာ လူတို့၏ အပျက်သဘောဆောင်သော အတွေးများနှင့် ရှုထောင့်အမြင်များအပြင် စာတန်နှင့်ဆိုင်သော ဆိုးညစ်သည့် အတွေးများနှင့် ရှုထောင့်အမြင်များကို တဖြည်းဖြည်း လက်လွှတ်နိုင်ပြီး ချိုးဖျက်နိုင်သည်။ ထိုအခါမှသာ လူတို့သည် သမ္မာတရား စည်းမျဉ်းများနှင့် ကိုက်ညီသော လက်တွေ့လုပ်ဆောင်မှုများ၊ ထိုးထွင်းသိမြင်မှုများ၊ နားလည်မှုနှင့် စံသတ်မှတ်ချက်များနှင့်အတူ အပြုသဘောဆောင်သော အတွေးများနှင့် ရှုထောင့်အမြင်များကို လက်ခံနိုင်မည် ဖြစ်သည်။ တစ်နည်းအားဖြင့် သင်သည် အပြုသဘောဆောင်သော အတွေးများနှင့် ရှုထောင့်အမြင်များကို လက်ခံလိုပါက၊ သင်သည် သမ္မာတရားကို လက်ခံလိုပါက၊ သင်သည် သမ္မာတရားကို သင့်အထဲသို့ ဝင်ရောက်စေပြီး သင်၏ အသက် ဖြစ်လာစေလိုပါက သင်သည် အတွင်း၌ရှိသောအရာကို ဦးစွာ ဖယ်ရှားရမည်ဖြစ်ပြီး ထို့နောက် သမ္မာတရားကို လက်ခံကာ သမ္မာတရားကို သင့်အထဲသို့ ဝင်ရောက်ခွင့်ပေးပြီး သင်၏ စိတ်နှလုံးထဲတွင် အာဏာစွဲကိုင်ခွင့် ပေးရမည်။ ဤသည်မှာ သမ္မာတရားကို အသက်အဖြစ် ရှိခြင်း ဖြစ်သည်။ သမ္မာတရားကို လိုက်စားခြင်းကို ဤနည်းလမ်းဖြင့် လက်တွေ့လုပ်ဆောင်သည်။ ဘုရားသခင်ကို ယုံကြည်ခြင်း၏ အဓိက ရည်ရွယ်ချက်မှာ သမ္မာတရားကို ရရှိရန် ဖြစ်သည်။ သမ္မာတရားနှင့် ဆန့်ကျင်သော အမျိုးမျိုးသော အတွေးများနှင့် ရှုထောင့်အမြင်များကို သင် ပိုင်းခြားသိမြင်နိုင်ရမည်။ အထူးသဖြင့် သင်သည် စာတန်၏ အတွေးအခေါ်ကို လိုက်နာသော လူစားမျိုး ဖြစ်ပါက သင်သည် ကြားနေလမ်းစဉ် ချဉ်းကပ်မှု၏ ကလိမ်ကကျစ်ကျသော အတွေးများနှင့် ရှုထောင့်အမြင်များကို စွန့်လွှတ်ရမည်ဖြစ်ပြီး ယင်းတို့ကို သတိရှိရှိ ပုန်ကန်ရမည်။ သင် ကြုံတွေ့ရသော အခြေအနေများတွင် ထိုသို့သော အတွေးများနှင့် ရှုထောင့်အမြင်များ ပေါ်ပေါက်လာသည့်အခါ ယင်းတို့သည် မှားယွင်းကြောင်းကို သင် သတိပြုမိရမည်ဖြစ်ပြီး သင် ဤသို့ တွေးရမည်။ “ဘုရားသခင်၏ နှုတ်ကပတ်တော်များက မည်သို့ ဆိုသနည်း။ ဘုရားသခင်က မည်သည့်အရာကို တောင်းဆိုသနည်း။ သမ္မာတရား စည်းမျဉ်းများနှင့် ကိုက်ညီသည့် မည်သည့် ပြုမူနည်းကိုမဆို ကျွန်ုပ်သည် အစပြုလုပ်ဆောင်မည်ဖြစ်ပြီး ယင်းနှင့်အညီ ပြုမူရန် ကြိုးပမ်းမည်။ ကြားနေလမ်းစဉ် ချဉ်းကပ်မှု၏ အတွေးများနှင့် ရှုထောင့်အမြင်များကို ကျွန်ုပ်အား အုပ်စိုးခွင့် သို့မဟုတ် သမ္မာတရားကို လက်တွေ့လုပ်ဆောင်ခြင်းမှ ကျွန်ုပ်ကို ဟန့်တားခွင့် မပေးပါ။ ထိုအစား ဘုရားသခင်၏ နှုတ်ကပတ်တော်များ၊ သမ္မာတရားကို ကျွန်ုပ်၏ ကျင့်ကြံပြုမူခြင်းနှင့် လုပ်ရပ်များအတွက်၊ ပြီးလျှင် ကျွန်ုပ်၏ တာဝန်ကို ထမ်းဆောင်ခြင်းအတွက် စံသတ်မှတ်ချက်များ ဖြစ်လာခွင့် ပေးရမည်။” ဤနည်းလမ်းအတိုင်း လက်တွေ့လုပ်ဆောင်ခြင်းက ကွဲပြားသော ရလဒ်တစ်ခုကို ဖြစ်ပေါ်စေလိမ့်မည်။ ယင်းသည် အလွန် သေးငယ်သော ကိစ္စတစ်ခုဖြစ်ပြီး ဘုရားသခင်၏ အမှတ်ရခြင်းကို ခံထိုက်ခြင်း မရှိလျှင်ပင် အနည်းဆုံးအနေဖြင့် ဘုရားသခင်သည် ယင်းကို ပြစ်တင်ရှုတ်ချမည် မဟုတ်ပေ။ ဤနည်းလမ်းအတိုင်း သင်၏ လုပ်ရပ်များ တဖြည်းဖြည်း စုပုံလာသည်နှင့်အမျှ သင်၏ ကောင်းမှုများသည် တဖြည်းဖြည်းချင်း ပြင်ဆင်ပြီး ဖြစ်လာလိမ့်မည်။ သင်၏ လုပ်ရပ်များကို ဘုရားသခင်၏ အမြင်တွင် ကောင်းမှုများအဖြစ် မှတ်ယူနိုင်ပါက သင်သည် မျှော်လင့်ချက် ရှိလိမ့်မည်။ သင်သည် မှန်ကန်ပြီး အပြုသဘောဆောင်သော ဦးတည်ချက်နှင့် ပန်းတိုင်တစ်ခုကို စတင်ရရှိလာလိမ့်မည်ဖြစ်ပြီး သင်သည် အပြုသဘောဆောင်သောသူ၊ မှန်ကန်သောသူတစ်ဦး စတင်ဖြစ်လာလိမ့်မည်။ ဤနည်းအားဖြင့် သင်သည် ငရဲဆီသို့ ဦးတည်သော ပျက်စီးခြင်း လမ်းကြောင်းနှင့် အလှမ်းဝေးသွားမည်ဖြစ်ပြီး ကောင်းကင်နိုင်ငံတော်ဆီသို့ ဦးတည်သော လမ်းကြောင်းဆီသို့ တဖြည်းဖြည်း လှည့်လာလိမ့်မည်။ ဤသည်မှာ လူတစ်ဦး လှည့်ပြန်နိုင်ခြင်း၏ ကောင်းမွန်သော ရလဒ်တစ်ခု ဖြစ်သည်။ ဤအရာသည် စွမ်းဆောင်ရရှိရန် လွယ်ကူသလော။ ယင်းမှာ လူတစ်ဦးသည် သမ္မာတရားကို မည်သည့် အတိုင်းအတာအထိ ချစ်မြတ်နိုးသည်ဆိုသည့်အပေါ် မူတည်သည်။ သင်သည် အမှားတစ်ခု ပြုလုပ်မိပြီး “ကျွန်ုပ်သည် မိမိကိုယ်ကို အမှန်ပင် မုန်းတီးလေသည်။ ဤမျှ ယုတ်ညံ့ပြီး စက်ဆုပ်ဖွယ်ကောင်းသည့်အရာကို ကျွန်ုပ် မည်သို့ဖြစ်၍များ လုပ်နိုင်ရသနည်း။ ကိုယ့်ပါးကိုယ် နှစ်ချက်လောက် ရိုက်ချင်စိတ်များ အမှန်ပင် ပေါက်နေသည်” ဟုသာ ပြောပါက ကိုယ့်ကိုယ်ကိုယ် မုန်းတီးရုံမျှဖြင့် ယင်းသည် မည်သည့် အကျိုးမျှ ရှိမည်မဟုတ်ပေ။ အဓိကသော့ချက်မှာ သင် အမှားတစ်ခု ပြုလုပ်မိသည့်အခါ ယင်းတွင် အဘယ်အရာက မှားယွင်းနေသည်ကိုလည်းကောင်း၊ ယင်းကို လုပ်ဆောင်ရန် သင့်ကို အဘယ်အရာက တွန်းအား ပေးခဲ့သည်ကိုလည်းကောင်း၊ သမ္မာတရားကို သင် လက်တွေ့မလုပ်ဆောင်နိုင်ရသည့် အကြောင်းအရင်းကိုလည်းကောင်း၊ အရင်းခံ အကြောင်းရင်းမှာ အဘယ်အရာဖြစ်သည်ကိုလည်းကောင်း၊ သင်၏ လုပ်ရပ်များ၏ အခြေခံနှင့် စည်းမျဉ်းများမှာ အဘယ်အရာဖြစ်သည်ကိုလည်းကောင်း သင် ပိုင်းခြားသိမြင်နိုင်ရမည် ဖြစ်သည်။ အဓိကသော့ချက်မှာ ကိစ္စတစ်ခုခုနှင့် ရင်ဆိုင်ရသည့်အခါ သင်သည် ဘုရားသခင်၏ နှုတ်ကပတ်တော်များနှင့်အညီ သတိရှိရှိ ပြုမူနေခြင်း ရှိမရှိနှင့် သင်၏ စာတန်နှင့်ဆိုင်သော အတွေးများနှင့် အမြင်များ၊ သင်၏ ရည်မှန်းချက်များနှင့် လိုအင်ဆန္ဒများ၊ ပြီးလျှင် သင်၏ ရည်ရွယ်ချက်များနှင့် အစီအစဉ်များကို သတိရှိရှိ ပုန်ကန်နေခြင်း ရှိမရှိဟူသည်လည်း ဖြစ်သည်။ သင်သည် ဤအရာများအားလုံးကို သတိရှိရှိ လုပ်ဆောင်ခဲ့ပါက သင်သည် ကောင်းမှုများကို ပြင်ဆင်ပြီးဖြစ်သည်။ ဤသည်မှာ ကောင်းမြတ်သောအရာတစ်ခု ဖြစ်ပြီး သင်သည် တစ်စုံတစ်ခုကို ရရှိပြီးဖြစ်သည်။ ဤရလဒ်မျိုးသည် ကောင်းမွန်သလော။ ဤသည်မှာ သင်တို့ မြင်တွေ့လိုသော ရလဒ်လော။ ဤသည်မှာ သင်တို့ လိုက်စားလိုသည့်အရာလော။ (ဟုတ်ပါသည်။) ယခုအခါ လူအများစုသည် မည်သည့် ရှုထောင့်အမြင်မျိုးကို စွဲကိုင်ထားကြသနည်း။ ယင်းမှာ ဤသို့ဖြစ်သည်။ “ကျွန်ုပ်သည် မကောင်းမှု မပြုပါ သို့မဟုတ် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်စေပါ။ အချိန်ပြည့်တာဝန်ထမ်းဆောင်သော အသင်းတော်မှ ကျွန်ုပ် ရှင်းလင်းပစ်ခြင်း မခံရသရွေ့ အရာအားလုံး အဆင်ပြေပါသည်။ ကျွန်ုပ်သည် ကောင်းမှုများစွာကို မပြင်ဆင်ခဲ့သော်လည်း၊ ပြီးလျှင် ကျွန်ုပ်၏ တာဝန်တွင် ကျွန်ုပ်သည် သိပ်ပြီး သစ္စာစောင့်သိမှု မရှိ၊ စိတ်ရင်းမှန် သိပ်မရှိသည့်အပြင် သမ္မာတရား စည်းမျဉ်းများနှင့်အညီ လေးလေးနက်နက် လက်တွေ့မလုပ်ဆောင်သော်လည်း ကျွန်ုပ်သည် မကောင်းမှု မပြု သို့မဟုတ် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်စေသရွေ့ ယင်းမှာ လုံလောက်သည် မဟုတ်လော” ဟူ၍တည်း။ ဤရှုထောင့်အမြင်က မည်သို့ရှိသနည်း။ ဤသည်မှာ ယိုယွင်းနေသော အတွေးနှင့် ရှုထောင့်အမြင်တစ်ခု ဖြစ်သည်။ ယင်းသည် တိုးတက်မှုကို မရှာဖွေသောအရာ ဖြစ်သည်။ သင်သည် မကောင်းမှု မပြု သို့မဟုတ် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို မဖြစ်စေသရွေ့ သင်သည် လူကောင်းတစ်ဦး၊ မွန်မြတ်သော လူတစ်ဦးဖြစ်သည်ဟုလည်းကောင်း၊ သင်သည် ခိုင်မာစွာ ရပ်တည်နိုင်ပြီး သင်လုပ်ဆောင်သည့်အရာသည် သမ္မာတရားနှင့် ကိုက်ညီသည်ဟုလည်းကောင်း သင် လုံးဝ မတွေးရပေ။ ယင်းမှာ မှားယွင်းသည်ဟု ငါ သင့်ကို ပြောမည်။ ဤသည်မှာ မိုက်မဲသော တွေးခေါ်ပုံတစ်ခု ဖြစ်သည်။ မကောင်းမှု မပြုခြင်းသည် ကောင်းမှုများကို ပြင်ဆင်ခြင်းနှင့် မညီမျှပေ။ မကောင်းမှု မပြုခြင်းနှင့် ကောင်းမှုများကို ပြင်ဆင်ခြင်းတို့သည် မတူညီသော သဘောတရား နှစ်ခု ဖြစ်သည်။ မကောင်းမှု မပြုဘဲ တာဝန်တစ်ခုကို ထမ်းဆောင်ခြင်းသည် ဖန်ဆင်းခံတစ်ဦး လုပ်ဆောင်ရမည့်အရာ ဖြစ်သည်။ ယင်းသည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား ရှိသူများ ပိုင်ဆိုင်သင့်သည့် သရုပ်သကန်တစ်ခု ဖြစ်သည်။ ဥပမာအားဖြင့် အချို့လူများက “လူသတ်မှု ကျူးလွန်သူများ ရှိသော်လည်း ကျွန်ုပ်သည် ထိုသို့ မလုပ်ဆောင်ခဲ့ပါ။ ထိုသူသည် အခြားလူများထံမှ ပစ္စည်းများကို ခိုးယူခဲ့သော်လည်း ကျွန်ုပ်သည် ထိုသို့ မလုပ်ဆောင်ခဲ့ပါ။ ဤသည်မှာ ကျွန်ုပ်သည် လူကောင်းတစ်ဦးဖြစ်ကြောင်း ဆိုလိုပါသည်” ဟု ပြောကြသည်။ ယင်းမှာ ကြွားလုံးထုတ်ထိုက်သလော။ ၎င်းတို့၏ အခိုင်အမာ ပြောဆိုချက်သည် မှန်ကန်သလော။ (မမှန်ကန်ပါ။) ဤသည်မှာ သဘောတရားများကို ရောထွေးနေခြင်း ဖြစ်သည်။ သူခိုးတစ်ဦး မဖြစ်ခြင်း၊ လူသတ်မှု သို့မဟုတ် မီးရှို့မှု မကျူးလွန်ခြင်းနှင့် တရားမဝင် လိင်ပိုင်းဆိုင်ရာ ဆက်ဆံမှုများကို မလုပ်ဆောင်ခြင်းတို့သည် လူကောင်းတစ်ဦး ဖြစ်ခြင်းနှင့် မတူပေ။ မကောင်းမှု မကျူးလွန်ခြင်း သို့မဟုတ် ဥပဒေကို မချိုးဖောက်ခြင်းသည် လူကောင်းတစ်ဦး ဖြစ်ခြင်းနှင့် ကွဲပြားသော သဘောတရားတစ်ခု ဖြစ်သည်။ လူကောင်းတစ်ဦး ဖြစ်ခြင်းတွင် ယင်း၏ ကိုယ်ပိုင် စံနှုန်းများ ရှိသည်။ မကောင်းမှု မပြုခြင်းနှင့် ကောင်းမှုများကို ပြင်ဆင်ခြင်းတို့သည်လည်း သီးခြား သဘောတရား နှစ်ခု ဖြစ်သည်။ မကောင်းမှုမပြုဘဲ သင်၏တာဝန်ကို ထမ်းဆောင်ခြင်းသည် ပုံမှန်လူတစ်ဦးအနေဖြင့် သင်စွမ်းဆောင်ရရှိသင့်သည့်အရာတစ်ခု ဖြစ်သည်။ သို့သော် ကောင်းမှုများကို ပြင်ဆင်ခြင်းဟူသည်မှာ သင်သည် ဘုရားသခင်၏ တောင်းဆိုချက်များနှင့် သမ္မာတရား စည်းမျဉ်းများအတိုင်း သမ္မာတရားကို တက်ကြွစွာနှင့် အပြုသဘောဆောင်စွာ လက်တွေ့လုပ်ဆောင်ပြီး သင်၏တာဝန်ကို ကောင်းမွန်စွာ ဖြည့်ဆည်းရမည်ဟု ဆိုလိုသည်။ သင်သည် သစ္စာစောင့်သိမှု ရှိရမည်၊ ဒုက္ခဆင်းရဲများကို ခံနိုင်ပြီး အဖိုးအခပေးလိုစိတ်ရှိရမည်၊ တာဝန်ယူလိုစိတ်ရှိရမည်ဖြစ်ပြီး အပြုသဘောဆောင်စွာနှင့် တက်ကြွစွာ ပြုမူနိုင်စွမ်းရှိရမည်။ ဤစည်းမျဉ်းများအတိုင်း လုပ်ဆောင်သော လုပ်ရပ်များသည် အခြေခံအားဖြင့် အားလုံးမှာ ကောင်းမှုများပင် ဖြစ်သည်။ ၎င်းတို့သည် ကိစ္စကြီးများဖြစ်စေ၊ ကိစ္စငယ်များဖြစ်စေ၊ လူတို့၏ အမှတ်ရခြင်းကို ခံထိုက်သည်ဖြစ်စေ၊ မခံထိုက်သည်ဖြစ်စေ၊ လူတို့က အလွန်တန်ဖိုးထားသည်ဖြစ်စေ၊ အရေးမပါဟု မှတ်ယူသည်ဖြစ်စေ၊ သို့မဟုတ် လူတို့က အာရုံစိုက်ထိုက်သည်ဟု ထင်သည်ဖြစ်စေ၊ ဘုရားသခင်၏ အမြင်တွင်မူ ယင်းတို့အားလုံးသည် ကောင်းမှုများ ဖြစ်ကြသည်။ သင်သည် ကောင်းမှုများကို ပြင်ဆင်ထားပြီးဖြစ်ပါက ယင်းက နောက်ဆုံးတွင် သင့်ထံသို့ ကောင်းချီးများကို ဆောင်ကြဉ်းပေးမည်ဖြစ်ပြီး ဘေးဒုက္ခများကို ဆောင်ကြဉ်းပေးမည်မဟုတ်ပေ။ အချို့လူများသည် မည်သည့်ကောင်းမှုကိုမျှ လုံးဝ မပြင်ဆင်ဘဲ အောက်ပါအချက်ဖြင့်သာ တင်းတိမ်ရောင့်ရဲနေကြသည်။ “ကျွန်ုပ်သည် ခိုင်းသည့် မည်သည့်အရာကိုမဆို လုပ်ဆောင်ပြီး သွားခိုင်းသည့် မည်သည့်နေရာကိုမဆို သွားပါသည်။ ကျွန်ုပ်သည် မည်သည့်အခါမျှ ထင်ရာမြင်ရာပုံစံဖြင့် ပြောဆိုခြင်း သို့မဟုတ် ပြုမူခြင်းမရှိသကဲ့သို့ မည်သည့်အခါမျှ ထိခိုက်နစ်နာစေခြင်း မရှိဘဲ ပြဿနာရှာခြင်း သို့မဟုတ် အဖျက်အမှောင့်လုပ်ခြင်းနှင့် နှောင့်ယှက်ခြင်းတို့ကို မပြုလုပ်ပါ။ ကျွန်ုပ်သည် အမှန်တကယ် နာခံပြီး ကောင်းစွာပြုမူနေထိုင်ပါသည်” ဟူ၍ ဖြစ်သည်။ ၎င်းတို့သည် ဤသို့သော သဘောထားမျိုးကို အစဉ်သဖြင့် ထားရှိကြသည်။ ၎င်းတို့သည် မိမိတို့၏ တာဝန်ကို ထမ်းဆောင်ရာတွင် သမ္မာတရားကို တက်ကြွစွာ လိုက်စားခြင်း သို့မဟုတ် စည်းမျဉ်းများကို လိုက်နာစောင့်ထိန်းခြင်း မရှိကြပေ။ ၎င်းတို့သည် မိမိတို့၏ လမ်းလွဲခြင်းများနှင့် အမှားများကို တွေ့ရှိသည့်အခါ ယင်းတို့ကို ချက်ချင်း ပြုပြင်ခြင်း သို့မဟုတ် ပြောင်းလဲခြင်း မရှိကြပေ။ ၎င်းတို့သည် ပုန်ကန်ခဲ့ပြီး ဖောက်ပြန်ပျက်စီးသော စိတ်သဘောထားများကို ထုတ်ဖော်ခဲ့ကြောင်း တွေ့ရှိသည့်အခါ မိမိတို့ကိုယ်ကို မည်သည့်အခါမျှ ဆင်ခြင်သုံးသပ်ခြင်း မရှိကြသည့်အပြင် ပြဿနာကို ဖြေရှင်းရန် သမ္မာတရားကို တက်ကြွစွာ ရှာဖွေခြင်းလည်း မရှိကြပေ။ ထိုအစား ၎င်းတို့သည် မိမိတို့ လုပ်ချင်သည့် မည်သည့်အရာကိုမဆို လုပ်ဆောင်ကြသည်။ ၎င်းတို့သည် ဘုရားအိမ်တော်၏ အကျိုးစီးပွားများကို ဆုံးရှုံးနစ်နာစေမည့် ကြီးမားသော မကောင်းမှု တစ်ခုတလေကို မပြုလုပ်ခဲ့သော်လည်း အသင်းတော်အလုပ်၏ တိုးတက်မှုကို ထိခိုက်စေခဲ့ဆဲဖြစ်သည်။ အလွန်ဆုံးဆိုရလျှင် ၎င်းတို့၏ တာဝန်ထမ်းဆောင်မှုသည် အလုပ်လုပ်ပေးခြင်းမျှသာ ဖြစ်ပြီး အလုပ်လုပ်ပေးခြင်းသည် သဘောသဘာဝအရ ကောင်းမှုတစ်ခု ဖြစ်လာရန် စံမမီပေ။ သို့ဆိုလျှင် ကောင်းမှုများကို နောက်ဆုံးတွင် မည်သို့ အဓိပ္ပာယ်ဖွင့်ဆိုသနည်း။ ယင်းမှာ သင်လုပ်ဆောင်သည့်အရာသည် အနည်းဆုံးအားဖြင့် သင်၏ကိုယ်ပိုင် အသက်ဝင်ရောက်မှုနှင့် ညီအစ်ကိုမောင်နှမများ၏ အသက်ဝင်ရောက်မှုအတွက် အထောက်အကူဖြစ်ပြီး ဘုရားအိမ်တော်၏ အလုပ်အတွက် အကျိုးရှိသည့်အခါ ဖြစ်သည်။ ယင်းသည် သင့်ကိုယ်သင်အတွက်၊ အခြားသူများအတွက်နှင့် ဘုရားအိမ်တော်အတွက် အကျိုးရှိပါက သင်၏ စွမ်းဆောင်ရည်သည် ဘုရားသခင်ရှေ့မှောက်တွင် ထိရောက်ပြီး ဘုရားသခင်၏ အသိအမှတ်ပြုခြင်းကို ခံရသည်။ ဘုရားသခင်သည် သင့်အား အမှတ်ပေးလိမ့်မည်။ သို့ဖြစ်၍ ဤအရာများကို သုံးသပ်လော့။ လွန်ခဲ့သောနှစ်များအတွင်း သင်သည် ကောင်းမှုမည်မျှကို ပြင်ဆင်ခဲ့ပြီးပြီနည်း။ ဤကောင်းမှုများသည် သင်၏ ပြစ်မှားခြင်းများကို ချေဖျက်နိုင်သလော။ ၎င်းတို့ကို ချေဖျက်ပြီးနောက်တွင် ကောင်းမှုမည်မျှ ကျန်ရှိသနည်း။ သင်သည် သင့်ကိုယ်သင် အမှတ်ပေးရန် လိုအပ်ပြီး ဤအရာကို ခိုင်မာစွာ သဘောပေါက်ရန် လိုအပ်သည်၊ ဤကိစ္စနှင့်ပတ်သက်၍ သင်သည် နားဝေတိမ်တောင် မဖြစ်ရပေ။

ငါ့ကို ပြောလော့။ ဤကိစ္စရပ်များနှင့်ပတ်သက်၍ ငါ၏ မိတ်သဟာယသည် လိုအပ်သလော။ (လိုအပ်ပါသည်။) ငါသည် ဤစကားများကို သင်တို့အား ပြောဆိုရမည်ဖြစ်ပြီး သင်တို့အား လမ်းညွှန်မှုအချို့ ပေးရမည်။ သင်တို့အား လမ်းညွှန်မှုများ ပေးခြင်း၏ ရည်ရွယ်ချက်မှာ သင်တို့၏ စိတ်အားထက်သန်မှုကို ဖျောက်ဖျက်ပစ်ရန် မဟုတ်သည့်အပြင် သင်တို့ကို လှောင်ပြောင်ရန် မဟုတ်ဘဲ သင်တို့ကို ပြစ်တင်ရှုတ်ချရန် ဆိုလျှင် ပို၍ပင် မဟုတ်ပေ။ ထိုအစား ယခု ချက်ချင်း၊ ယခု လောလောဆယ်၊ လက်ရှိအချိန်တွင် သင်တို့ မည်သည့် အခြေအနေ၌ ရှိနေသည်၊ သင်တို့၏ အခြေအနေမှာ မည်သည့်အရာဖြစ်သည်နှင့် ဖြစ်လာနိုင်သော အန္တရာယ်များမှာ အဘယ်အရာများဖြစ်သည်ကို သင်တို့ သိရှိစေရန်အလို့ငှာ သင်တို့ကို သတိပေးချက်တစ်ခု ပေးရန်၊ သတိပေးခေါင်းလောင်း ထိုးပေးရန် ဖြစ်သည်။ သင်တို့သည် မိမိတို့၏ စိတ်နှလုံးထဲတွင် ဤအရာများနှင့်ပတ်သက်၍ ရှင်းလင်းနေရမည်။ ဘုရားသခင်ကို ယုံကြည်ရာတွင် လူတို့သည် ဘုရားသခင်၏ ရှေ့မှောက်၌ မိမိတို့၏ အခြေအနေမှာ မည်သည့်အရာဖြစ်သည်ကို အစဉ်မပြတ်နှင့် မကြာခဏဆိုသလို ဆန်းစစ်ရမည်။ ဘုရားသခင်နှင့် ၎င်းတို့၏ ဆက်ဆံရေးသည် မည်သို့ရှိသည်၊ ၎င်းတို့နှင့် ဘုရားသခင်ကြားတွင် ပဋိပက္ခများနှင့် အတားအဆီးများ တည်ရှိခြင်း ရှိမရှိ၊ ၎င်းတို့တွင် ဘုရားသခင်နှင့်ပတ်သက်၍ အယူအဆများနှင့် နားလည်မှုလွဲမှားခြင်းများ ရှိမရှိ၊ ၎င်းတို့တွင် ဘုရားသခင်အပေါ် အကျိုးသင့်အကြောင်းသင့်မရှိသော တောင်းဆိုမှုများ ရှိမရှိနှင့် ၎င်းတို့၏ အလုံးစုံသော သရုပ်သကန်များကို ဘုရားသခင်က မည်သို့ ရှုမြင်သည်ဟူသည်တို့ကို ၎င်းတို့သည် အစဉ်မပြတ်နှင့် ရှင်းလင်းစွာ သိရှိရမည်။ လူတို့သည် ဤအရာများကို နားလည်ပြီး သိရှိရမည်။ ဤသည်မှာ ၎င်းတို့၏ အသက် ဝင်ရောက်မှုအတွက် များစွာ အကျိုးရှိသည်။ ဤနည်းလမ်းအတိုင်း လက်တွေ့လုပ်ဆောင်ခြင်း၏ ရည်ရွယ်ချက်မှာ လူတို့သည် ဘုရားသခင်၏ ရည်ရွယ်ချက်များနှင့်အညီ တိကျမှန်ကန်စွာ ပြုမူနိုင်ကြောင်း သေချာစေရန် ဖြစ်သည်။ မည်သည့် လမ်းမှားကိုမျှ မလိုက်ရ၊ မိမိတို့ကိုယ်ကို ကျေနပ်နေခြင်း မရှိရ။ ပြီးလျှင် မိမိတို့ကိုယ်ကိုနှင့် အခြားသူများကို မလှည့်ဖြားရပေ။ မည်သည့် လမ်းမှားကိုမျှ မလိုက်ခြင်းဟူသည်မှာ သင်၏ ကိုယ်ပိုင် လမ်းလွဲကို မလိုက်လျှောက်ခြင်းကို ဆိုလိုသည်။ ဘုရားသခင်ကို ယုံကြည်ရာတွင် သင်၏ ဤစွမ်းဆောင်ရည်သည် အတော်လေး ကောင်းမွန်သည်ဟု သင်ထင်သောကြောင့် ဤလမ်းကြောင်းအတိုင်း ဆက်လက် လျှောက်လှမ်းလေသည်။ သို့ရာတွင် သင်သည် မှန်ကန်သော လမ်းကြောင်းမှ သွေဖည်သွားခဲ့ပြီဖြစ်ကြောင်း ထင်ရှားလာသည်။ ဘုရားသခင်သည် သင့်ကို စွန့်ပစ်ခဲ့သည်မှာ ကြာပြီဖြစ်ပြီး သန့်ရှင်းသော ဝိညာဉ်တော်သည် သင့်အထဲတွင် အလုပ်လုပ်ခြင်းကို ရပ်တန့်သွားခဲ့ပြီဖြစ်သည်။ ဘုရားသခင်သည် သင့်ကို ရွံမုန်းသော်လည်း သင်၏ ယုံကြည်ခြင်းတွင် ကောင်းစွာ လုပ်ဆောင်နေသည်ဟု သင် ထင်နေဆဲဖြစ်သည်။ “ဘုရားသခင်ကို ယုံကြည်ခြင်းမှ အရာများကို ကျွန်ုပ် ရရှိပြီးဖြစ်သည်။ ယခု ကျွန်ုပ်သည် ဒုက္ခဆင်းရဲကို ခံနိုင်ပြီ။ ယခု ကျွန်ုပ် မကောင်းမှုမပြုတော့။ အဖျက်အမှောင့်လုပ်ခြင်းများကို မည်သို့ ရှောင်ကြဉ်ရမည်ကို ကျွန်ုပ် သိသည်။ ပြီးလျှင် အဖျက်အမှောင့်လုပ်ပြီး နှောင့်ယှက်သူများသည် အဘယ်ကြောင့် ရှင်းလင်းပစ်ခြင်း သို့မဟုတ် ဖယ်ကြဉ်ထားခြင်း ခံရသည်ကိုလည်းကောင်း၊ ၎င်းတို့သည် အဘယ်ကြောင့် တာဝန်ထမ်းဆောင်ခွင့် မရကြသည်ကိုလည်းကောင်း ယခု ကျွန်ုပ် သိပါပြီ” ဟု သင်ဆိုလေသည်။ ဤအရာများကို သိရုံဖြင့် မလုံလောက်ပေ။ ဘုရားသခင်၏ လမ်းခရီးကို လိုက်လျှောက်ရန် မည်သို့ ပြုမူရမည်၊ မှန်ကန်သော လမ်းကြောင်းပေါ်တွင် လျှောက်လှမ်းရန် မည်သို့ လက်တွေ့လုပ်ဆောင်ရမည်နှင့် ကယ်တင်ခြင်းကို ရရှိနိုင်ရန် မည်သို့ ပြုမူရမည်တို့ကို သင် သိရမည်။ ဤအရာအားလုံးသည် အလွန် အရေးကြီးသည်။ သင်သည် ပုံမှန် အချိန်ကာလများတွင် ပြန်လည်သုံးသပ်မှုများ ပြုလုပ်ပြီး ကောက်ချက်ချရမည်။ ဤအကြောင်းအရာအတွက် ဤမျှသာ ဖြစ်သည်။ ဤကာလအတွင်း ငါတို့ မိတ်သဟာယဖွဲ့နေခဲ့သည့် အကြောင်းအရာနှင့်ပတ်သက်၍ ဆက်လက် မိတ်သဟာယဖွဲ့ကြစို့။

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု- လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း- ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ- ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

၆။ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ သရုပ်သကန်အမျိုးမျိုး

ဤကာလအတွင်း ငါတို့၏ မိတ်သဟာယဖွဲ့ခြင်းသည် သမ္မာတရားကို မည်သို့ လိုက်စားရမည်ဟူသည့်အရာအတွင်းရှိ “လက်လွှတ်ခြင်း” ၏ လက်တွေ့လုပ်ဆောင်ခြင်း စည်းမျဉ်းတွင် ပါဝင်သော သတ်သတ်မှတ်မှတ် အကြောင်းအရာတစ်ခုဖြစ်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများအကြောင်း ဖြစ်သည်။ ဤအရာနှင့်ပတ်သက်၍ အကြိမ်များစွာ မိတ်သဟာယဖွဲ့ပြီးနောက်တွင် ယခုအခါ သင်တို့သည် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများဟူသည့် ဤကဏ္ဍသုံးရပ်နှင့် သက်ဆိုင်သော သတ်သတ်မှတ်မှတ် သရုပ်သကန်အချို့၊ ထုတ်ဖော်ချက်အချို့နှင့်ပတ်သက်၍ ပိုင်းခြားသိမြင်မှု အနည်းငယ် ရှိကြပြီလော။ (ဤအရာများနှင့်ပတ်သက်၍ ကျွန်ုပ်၏ ပိုင်းခြားသိမြင်မှုသည် ယခင်ကထက် အတော်အတန် ပိုကောင်းလာပါသည်။ ယခင်က ကျွန်ုပ်သည် ကိုယ်ကျင့်စရိုက်နှင့် ဖောက်ပြန်ပျက်စီးသော စိတ်သဘောထားများကို မကြာခဏ ရောထွေးလေ့ရှိသော်လည်း ဘုရားသခင်၏ ပြီးခဲ့သည့် မိတ်သဟာယဖွဲ့ခြင်း အကြိမ်အနည်းငယ်မှတစ်ဆင့် ယခုအခါ ယင်းတို့ကို အတိုင်းအတာတစ်ခုအထိ ကျွန်ုပ် ခွဲခြားနိုင်ပြီ ဖြစ်ပါသည်။) ဤအရာများကို ခွဲခြားရန် အဘယ်ကြောင့် လိုအပ်သနည်း။ (ယင်းမှာ ကျွန်ုပ်တို့အတွင်းရှိ မည်သည့်ပြဿနာများကို မလွဲမသွေ ဖြေရှင်းရမည်နှင့် မည်သည့်ပြဿနာများကို မှန်ကန်စွာ သဘောထားပြုမူရန်သာ လိုအပ်သည်ကို ကျွန်ုပ်တို့ သိရှိနိုင်ရန်အတွက် ဖြစ်ပါသည်။) ပြောသွားသည်မှာ ကောင်းလှပေသည်။ ဤသို့ အသေးစိတ် မိတ်သဟာယဖွဲ့ခြင်းက ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများကြားရှိ ကွဲပြားမှုများကို ပို၍ ရှင်းလင်းစေပြီး သီးခြားအရာနှစ်ခုဖြစ်သည့် ဖောက်ပြန်ပျက်စီးသော စိတ်သဘောထားများနှင့် အလွန် ညံ့ဖျင်းသော ကိုယ်ကျင့်စရိုက်၏ သရုပ်သကန်များကို လူတို့ ပို၍ ရှင်းလင်းစွာ နားလည်သဘောပေါက်လာကြသည်။ အထူးသဖြင့် လူတို့သည် ဆိုးရွားသော ကိုယ်ကျင့်စရိုက်၊ ဖောက်ပြန်ပျက်စီးသော စိတ်သဘောထားများနှင့် ပင်ကိုအခြေအနေများကြားကို ခွဲခြားနိုင်ကြသည်။ ၎င်းတို့သည် လူ့သဘာဝရှိ အချို့သော ချို့ယွင်းချက်များကို ဖောက်ပြန်ပျက်စီးသော စိတ်သဘောထားများအဖြစ် မှတ်ယူကြမည် မဟုတ်သည့်အပြင် ပင်ကိုအခြေအနေများအတွင်းရှိ အချို့သော ဟာကွက်များနှင့် ချို့ယွင်းချက်များကိုလည်း ဖောက်ပြန်ပျက်စီးသော စိတ်သဘောထားများအဖြစ် သေချာပေါက် မှတ်ယူကြမည် မဟုတ်ပေ။ လူတို့တွင် ဤပိုင်းခြားသိမြင်မှု ရှိသောအခါ ၎င်းတို့သည် ဖောက်ပြန်ပျက်စီးသော စိတ်သဘောထားများ၏ အမျိုးမျိုးသော သရုပ်သကန်များနှင့်ပတ်သက်၍ တိုး၍ ရှင်းလင်းလာကြပြီး ဖောက်ပြန်ပျက်စီးသော စိတ်သဘောထားများနှင့် မသက်ဆိုင်သည့် ပြဿနာများနှင့်ပတ်သက်၍ တစ်ဆိတ်ကိုတစ်အိတ် လုပ်တော့မည် မဟုတ်ပေ။ တစ်ချိန်တည်းမှာပင် ၎င်းတို့သည် ဖောက်ပြန်ပျက်စီးသော စိတ်သဘောထားများဟူသည် အမှန်တကယ် အဘယ်အရာ ဖြစ်သည်ကိုလည်း ပို၍ ရှင်းလင်းစွာ နားလည်သဘောပေါက်ကြသည်။ သို့ဆိုလျှင် ဖောက်ပြန်ပျက်စီးသော စိတ်သဘောထားများဟူသည် အတိအကျ အဘယ်အရာဖြစ်သည်ကို သင်တို့ ရှင်းလင်းစွာ ရှင်းပြနိုင်သလော။ ဖောက်ပြန်ပျက်စီးသော စိတ်သဘောထားများသည် ပင်ကိုအခြေအနေများနှင့် တစ်စုံတစ်ရာ ဆက်စပ်မှု ရှိသလော။ ယင်းတို့သည် ပင်ကိုအခြေအနေများ၏ လွှမ်းမိုးမှုကို ခံရသလော။ (မခံရပါ။) လူတစ်ဦးသည် ရုပ်ရည်ချောမောပြီး အသားအရေ ဖြူဝင်းကာ အချိုးအစားကျသော မျက်နှာသွင်ပြင်များ ရှိသည်ဟု ဆိုပါစို့၊ သူ၏ ရုပ်ရည်သွင်ပြင် ကောင်းမွန်သောကြောင့် သူ့တွင် ဖောက်ပြန်ပျက်စီးသော စိတ်သဘောထားများ မရှိဟုလည်းကောင်း၊ သူ၏ လူ့သဘာဝသည် သူ၏ ရုပ်ရည်ကဲ့သို့ပင် စုံလင်ပြီး စင်ကြယ်သည်ဟုလည်းကောင်း၊ သူသည် လုံးဝ မာနထောင်လွှားခြင်း သို့မဟုတ် ဆိုးညစ်ခြင်း မရှိဘဲ ထူးကဲစွာ သန့်ရှင်းသည်ဟုလည်းကောင်း ဆိုနိုင်သလော။ ဤသို့ ဆိုနိုင်သလော။ (မဆိုနိုင်ပါ။) ဤသို့ မိတ်သဟာယဖွဲ့ပြီးဖြစ်ရာ ဖောက်ပြန်ပျက်စီးသော စိတ်သဘောထားများ၊ ပင်ကိုအခြေအနေများနှင့် လူ့သဘာဝဟူသည့် ဤကဏ္ဍသုံးရပ်ကြားရှိ ကွဲပြားမှုများသည် ယခုအခါ အခြေခံအားဖြင့် ရှင်းလင်းသွားပြီ မဟုတ်လော။ (ဟုတ်ပါသည်။) ယင်းတို့ကို ပိုင်းခြားသိမြင်ရန် လွယ်ကူပေသည်။

စီးပွားရေးလုပ်ရာတွင် ကျွမ်းကျင်ခြင်း

ပြီးခဲ့သည့်အကြိမ်က စီးပွားရေးလုပ်ရန် နှစ်သက်ခြင်းအကြောင်းကို ငါတို့ မိတ်သဟာယဖွဲ့ခဲ့ကြသည်။ စီးပွားရေးလုပ်ရန် နှစ်သက်ခြင်းနှင့် သဘောကျခြင်းဟူသည့် ဤသရုပ်သကန်ကို မည်သည့်ကဏ္ဍအောက်တွင် အမျိုးအစားခွဲခြားသင့်သနည်း။ (ပင်ကိုအခြေအနေများ ဖြစ်ပါသည်။) ယင်းကို အဘယ်ကြောင့် ပင်ကိုအခြေအနေတစ်ခုအဖြစ် သတ်မှတ်သနည်း။ (ယင်းမှာ စိတ်ဝင်စားမှုနှင့် ဝါသနာတစ်ခုဖြစ်သောကြောင့် ပင်ကိုအခြေအနေတစ်ခုအဖြစ် သတ်မှတ်ခြင်း ဖြစ်ပါသည်။) တစ်ချက်အနေဖြင့် ယင်းမှာ စိတ်ဝင်စားမှုနှင့် ဝါသနာတစ်ခု ဖြစ်သည်။ အခြားတစ်ချက်အနေဖြင့် လူတစ်ဦးသည် စီးပွားရေးလုပ်ရန် နှစ်သက်ပြီး စီးပွားရေးအတွက် ဉာဏ်ရှိပါက ၎င်းသည် အတတ်ပညာဆိုင်ရာ လေ့လာမှုများ မလုပ်ဆောင်ဘဲနှင့် ပင်ကိုအားဖြင့် ကျွမ်းကျင်ပြီး အခြားသူများ၏ လမ်းညွှန်မှုမပါဘဲ ယင်းကို နားလည်နိုင်ကာ ငွေမည်သို့ရှာရမည်၊ အကျိုးအမြတ် မည်သို့ရယူရမည်၊ စီးပွားရေး အခွင့်အလမ်းများကို မည်သို့ ဆုပ်ကိုင်ရမည် စသည်တို့ကို သိရှိပါက ဤသူသည် ၎င်း၏ ပင်ကိုအခြေအနေများအတွင်း စီးပွားရေးလုပ်ခြင်း၌ အားသာချက်တစ်ခုကို ပိုင်ဆိုင်လေသည်။ လူတစ်ဦးသည် ဤအားသာချက်ကို မွေးရာပါ ပိုင်ဆိုင်ထားပါက ယင်းမှာ သေချာပေါက် ပင်ကိုအခြေအနေတစ်ခုဖြစ်ပြီး ပင်ကိုအခြေအနေများသည် မွေးဖွားပြီးနောက် ရရှိသော လွှမ်းမိုးမှုများနှင့် သက်ဆိုင်မှု အနည်းငယ်သာ ရှိသည်။ သင် မြင်သလော၊ အချို့လူများသည် အသက် ၁၅ နှစ် သို့မဟုတ် ၁၆ နှစ်အရွယ် ကျောင်းတက်နေစဉ်မှာပင် စီးပွားရေးလုပ်ရန် စတင်သင်ယူကြသည်။ ၎င်းတို့သည် ကောင်းမွန်သောအရာတစ်ခုခု ရရှိသည့်အခါတိုင်း ယင်းကို ရောင်းချရန် နည်းလမ်းများ စဉ်းစားကြသည်။ ၎င်းတို့သည် မိဘများပေးသော မွေးနေ့လက်ဆောင်များကိုပင် ရောင်းချကြသည်။ ၎င်းတို့သည် မိမိတို့၏ မုန့်ဖိုးကို သုံးမည့်အစား စီးပွားရေးလုပ်ရန် ယင်းတို့အားလုံးကို စုဆောင်းထားကြသည်။ ၎င်းတို့ အသက် ၁၈ နှစ် သို့မဟုတ် ၁၉ နှစ်အရွယ်သို့ ရောက်သောအခါ အသေးစား စီးပွားရေးလုပ်ငန်းများကို လည်ပတ်နိုင်နေပြီ ဖြစ်သည်။ ကျောင်းတွင် ၎င်းတို့၏ အမှတ်များမှာ သာမန်မျှသာဖြစ်သော်လည်း ၎င်းတို့သည် စီးပွားရေးလုပ်ရန် ခေါင်းရှိကြသည်၊ တွက်ချက်ရာတွင် မြန်ဆန်ကြပြီး စီးပွားရေးအတွက် အထူး ပါရမီရှိကြသည်။ ဤသည်မှာ အားသာချက်တစ်ခု ဖြစ်သည်။ စီးပွားရေးလုပ်ရန် နှစ်သက်ခြင်းသည် ပင်ကိုအခြေအနေများအတွင်းရှိ အားသာချက်များ သို့မဟုတ် စိတ်ဝင်စားမှုများနှင့် ဝါသနာများ၏ အမျိုးအစားများအောက်တွင် အကျုံးဝင်သည်။ မည်သို့ပင်ဖြစ်စေ ယင်းမှာ ပင်ကိုအခြေအနေများ၏ ကဏ္ဍတစ်ခုဖြစ်ပြီး ဤသည်မှာ စီးပွားရေးလုပ်ရန် နှစ်သက်ခြင်းဟူသည့် သရုပ်သကန်ကို အမျိုးအစားခွဲခြားထားသည့် နေရာဖြစ်သည်။ အချို့လူများသည် စီးပွားရေးနှင့်ပတ်သက်သော ဝါသနာ သို့မဟုတ် အားသာချက်တစ်ခု မလွဲမသွေ ရှိကြသည်မဟုတ်ပေ။ ၎င်းတို့သည် စီးပွားရေးလုပ်သောအခါ လူတို့ကို လိမ်လည်ခြင်းနှင့် လှည့်ဖြားခြင်းအပေါ် အဓိက မှီခိုကြသည်။ ၎င်းတို့သည် မိမိတို့၏ ကိုယ်ပိုင် ကြိုးစားအားထုတ်မှုနှင့် ရုန်းကန်မှုမှတစ်ဆင့် သို့မဟုတ် တရားဝင် စီးပွားရေး နည်းလမ်းများနှင့် နည်းစနစ်များကို အသုံးပြုခြင်းအားဖြင့် ငွေရှာကြခြင်း မဟုတ်ဘဲ ထိုအစား အကျိုးအမြတ်ရယူရန်နှင့် ငွေရှာရန်ဟူသည့် ၎င်းတို့၏ ပန်းတိုင်ကို ဖြစ်မြောက်အောင်မြင်ရန်အလို့ငှာ ပုံစံအမျိုးမျိုးဖြင့် လိမ်လည်လှည့်ဖြားခြင်းနှင့် ဥပဒေ၏ ဟာကွက်များကို အမြတ်ထုတ်ခြင်းတို့ကို အသုံးပြုကြသည်။ ဤသည်မှာ မည်သည့် ပြဿနာမျိုး ဖြစ်သနည်း။ ထိုသို့သော လူများသည် ဤနည်းလမ်းအတိုင်း စီးပွားရေးကို တစ်သမတ်တည်း လုပ်ဆောင်ကြသည်။ ဤသည်မှာ ၎င်းတို့၏ လူ့သဘာဝ အခြေအမြစ်နှင့် သက်ဆိုင်သလော။ (သက်ဆိုင်ပါသည်။) ထိုသို့သော လူ့သဘာဝသည် ကောင်းသလော သို့မဟုတ် ဆိုးသလော။ (ဆိုးပါသည်။) ယင်းက မည်သို့ ဆိုးသနည်း။ ထိုသို့သော လူများ၏ လူ့သဘာဝနှင့်ပတ်သက်လာလျှင် ယေဘုယျအားဖြင့် ပြောရပါက ၎င်းတို့တွင် ဆိုးရွားသော ကိုယ်ကျင့်စရိုက် ရှိကြသည်။ စီးပွားရေးလုပ်ရာတွင် လူတို့၏ ရည်ရွယ်ချက်မှာ အမြဲတစေ ငွေရှာရန် ဖြစ်သည်။ သင်သည် တရားဝင် စီးပွားရေးလုပ်ဆောင်သည့် နည်းလမ်းများမှတစ်ဆင့် ငွေရှာပါက ဤသည်မှာ သင့်ထံတွင် ရှိသော စွမ်းရည်တစ်ခုဖြစ်ပြီး ယင်းမှာ ဘုရားသခင်က သင့်အား ပေးထားသည့် အားသာချက်မှ ဆောင်ကြဉ်းပေးသော အကျိုးကျေးဇူးတစ်ခု ဖြစ်သည်။ သို့သော် တစ်စုံတစ်ဦးသည် တရားဝင် စီးပွားရေးလုပ်ဆောင်သည့် နည်းလမ်းများမှတစ်ဆင့် ငွေနှင့် အကျိုးအမြတ်ကို မရယူဘဲ ပုံစံအမျိုးမျိုးဖြင့် လိမ်လည်လှည့်ဖြားခြင်းမှတစ်ဆင့် ရယူပါက ထိုသို့သော လူများသည် တည်ကြည်မှု ကင်းမဲ့ပြီး ယုတ်ညံ့သော ကိုယ်ကျင့်စရိုက် ရှိကြသည်။ ထိုသို့သော လူများတွင် အသိစိတ် ရှိသလော။ (မရှိပါ။) အရပ်သုံးစကားဖြင့် ဆိုရလျှင် ၎င်းတို့၏ အသိစိတ်သည် လုံးဝ ပုပ်ပွနေသည်။ ၎င်းတို့တွင် အသိစိတ် မရှိကြပေ။ ၎င်းတို့တွင် အသိစိတ်မရှိဟု ငါတို့ အဘယ်ကြောင့် ဆိုသနည်း။ (ယေဘုယျအားဖြင့် အသိစိတ်ရှိသော လူများသည် အခြားလူများကို လိမ်လည်ပြီး လှည့်ဖြားပြီးနောက် လိပ်ပြာမလုံဘဲ ထိုအရာများကို ထပ်မလုပ်ကြတော့ပါ။ သို့သော် အသိစိတ်မရှိသော လူများသည် အကျိုးအမြတ်ရရှိရန်ကိုသာ ဂရုစိုက်ကြပါသည်။ ၎င်းတို့၏ အသိစိတ်တွင် မည်သည့် သတိပြုမိခြင်းမျှ လုံးဝမရှိသဖြင့် ၎င်းတို့သည် ထိုအရာများကို ဆက်လက် လုပ်ဆောင်နေကြခြင်း ဖြစ်ပါသည်။) ၎င်းတို့တွင် အသိစိတ်၏ လုပ်ဆောင်ချက် မရှိပေ။ ၎င်းတို့တွင် အသိစိတ်မရှိဟုလည်း ဆိုနိုင်သည်။ ၎င်းတို့တွင် အသိစိတ်ရှိပါက ၎င်းတို့၏ အသိစိတ်သည် အလုပ်လုပ်မည်ဖြစ်ပြီး တစ်စုံတစ်ဦးကို တစ်ကြိမ် လှည့်ဖြားပြီးနောက် ၎င်းတို့၏ အသိစိတ်ထံမှ မိမိကိုယ်ကို အပြစ်တင်မှုကို ၎င်းတို့ ခံစားရလိမ့်မည်။ ၎င်းတို့ အကျိုးအမြတ် ရရှိခဲ့လျှင်ပင် ၎င်းတို့၏ အတွင်း၌ အလွန် ဆိုးရွားစွာ ခံစားရလိမ့်မည်။ ၎င်းတို့ ငွေသုံးသောအခါ ၎င်းတို့၏ မျက်နှာသည် နီရဲလာမည်ဖြစ်ပြီး ၎င်းတို့ လုပ်ဆောင်ခဲ့သည့်အရာသည် ညစ်ပတ်ပြီး ယုတ်ညံ့သည်ဟု ခံစားရလျက် ၎င်းတို့၏ အတွင်း၌ စိတ်မသက်မသာ ခံစားရလိမ့်မည်။ ထို့ကြောင့် ထိုအချိန်မှစ၍ ၎င်းတို့သည် မည်သူ့ကိုမျှ နောက်တစ်ဖန် လှည့်ဖြားတော့မည် မဟုတ်ပေ။ ဖြစ်နိုင်​ေချေရှိသော အကျိုးအမြတ်သည် မည်မျှပင် ကြီးမားပါစေ ၎င်းတို့သည် ယင်းကို မည်သည့်အခါမျှ လုပ်ဆောင်မည် မဟုတ်ပေ။ ဤသည်မှာ အသိစိတ်၏ လုပ်ဆောင်ချက် ဖြစ်သည်။ သို့သော် အခြားသူများကို လိမ်လည်ခြင်း၊ လှည့်စားခြင်းနှင့် လှည့်ဖြားခြင်းတို့တွင် ကျွမ်းကျင်သောသူများသည် ၎င်းတို့ အလိုရှိသည့် အချိန်တိုင်း ဤအရာကို လုပ်ဆောင်ကြလိမ့်မည်။ ၎င်းတို့ အောင်မြင်ပြီးနောက် ငွေသုံးသောအခါ ၎င်းတို့၏ စိတ်နှလုံးထဲတွင် ဆိုးရွားစွာ ခံစားရခြင်း မရှိကြပေ။ ငွေကို လက်ဝယ်ရရှိသည်နှင့်တစ်ပြိုင်နက် ၎င်းတို့သည် မိမိတို့ကိုယ်ကို လိမ္မာပါးနပ်ပြီး ထက်မြက်သည်ဟု ထင်ကြကာ ၎င်းတို့၏ လှည့်ဖြားသည့် နည်းဗျူဟာများ အောင်မြင်မှုအတွက် ဝမ်းမြောက်ကြပြီး အထူးသဖြင့် ဂုဏ်ယူကြသည်။ ၎င်းတို့သည် ကုန်ပစ္စည်းများကို အလေးချိန်ခိုး၍ ရောင်းကြသည်၊ ဆေးတုများ၊ ဂျင်ဆင်းတုများ၊ ရေထိုးထားသော အသားများကို ရောင်းကြသည်။ ၎င်းတို့ ရောင်းချသမျှ အရာအားလုံးသည် ရောနှောထားပြီး လှည့်ဖြားမှုပါဝင်သည်။ ၎င်းတို့ ပါဝင်လုပ်ဆောင်သည့် စီးပွားရေးလုပ်ငန်းတိုင်းတွင် လှည့်ဖြားသည့် နည်းဗျူဟာများနှင့် ထောင်ချောက်များ ပါဝင်ပြီး ၎င်းတို့ရှာဖွေသော ငွေအားလုံးကို လိမ်လည်လှည့်ဖြားသော နည်းလမ်းများမှတစ်ဆင့် ရယူထားခြင်း ဖြစ်သည်။ ၎င်းတို့သည် မည်သည့် စီးပွားရေးကို လုပ်ဆောင်သည်ဖြစ်စေ သင့်လျော်သော စျေးနှုန်းကို တောင်းခံကာ စည်းမျဉ်းကို လိုက်နာသောနည်းလမ်းဖြင့် မည်သည့်အခါမျှ မလုပ်ဆောင်ကြပေ။ သင် မြင်သလော၊ အချို့လူများသည် စီးပွားရေးလုပ်သောအခါ ပုံမှန်ဖောက်သည်များကို အထူးတလည် လှည့်ဖြားကြသည်။ ဥပမာအားဖြင့် သင်သည် ၎င်းတို့ထံမှ မကြာခဏ ဝယ်ယူပြီး သင့်တွင် ငွေရှိကြောင်း ၎င်းတို့ သိပါက ၎င်းတို့က အခြားသူများကို ယွမ် ၁၀ ဖြင့် ရောင်းချသော ပစ္စည်းတစ်ခုအတွက် သင့်ကို ယွမ် ၁၀၀ တောင်းခံလိမ့်မည်။ ၎င်းတို့က “ကျွန်ုပ်က ဤအရာကို အခြားမည်သူ့ကိုမျှ မရောင်းပါ။ သင့်အတွက်သာ ချန်ထားခြင်း ဖြစ်သည်။ ကျွန်ုပ်တို့ မည်မျှ ခိုင်မာသော ဆက်ဆံရေးရှိသည်ကို မြင်သလော။ သင် ဈေးတန်တန်ဖြင့် ရနေသည် မဟုတ်လော” ဟုပင် ပြောဆိုကြလိမ့်မည်။ ၎င်းတို့သည် လူများကို လှည့်ဖြားပြီး ၎င်းတို့ကို ကျေးဇူးတင်သကဲ့သို့ပင် ခံစားရစေသည်။ ၎င်းတို့သည် မည်မျှ ကျွမ်းကျင်သော လှည့်ဖြားသူများ ဖြစ်ကြသနည်း။ မိမိတို့၏ အသိစိတ်တွင် မိမိကိုယ်ကို စွပ်စွဲသည့် မည်သည့် ခံစားချက်မျှ မရှိသော လူများသည် မည်သည့်အရာကို လုပ်ဆောင်သည်ဖြစ်စေ ၎င်းတို့၏ အသိစိတ်တွင် အပြစ်တင်မှု သို့မဟုတ် သတိပြုမိခြင်းကို မခံစားရပေ။ ထို့ကြောင့် ထိုသို့သော လူများတွင် အသိစိတ် မရှိဟု ဆိုနိုင်သည်။ ၎င်းတို့၏ ဆင်ခြင်တုံတရားသည် မည်သို့ပင်ရှိစေကာမူ ၎င်းတို့၏ အသိစိတ် တစ်ခုတည်းဖြင့်သာ အကဲဖြတ်ရလျှင် ဤလူများသည် လူ့သဘာဝ ကင်းမဲ့ပြီး ယုတ်ညံ့သော ကိုယ်ကျင့်စရိုက် ရှိကြသည်။ ယင်းက မည်သည့် အတိုင်းအတာအထိ ယုတ်ညံ့သနည်း။ ၎င်းတို့တွင် အသိစိတ်မရှိသည့်အပြင် လူ့သဘာဝလည်း မရှိပေ။ ဆိုလိုသည်မှာ ၎င်းတို့သည် ပုံမှန်လူများတွင်ရှိသော အသိစိတ်၏ သတိပြုမိခြင်း၊ လုပ်ဆောင်ချက်နှင့် ချုပ်တည်းမှုများ ကင်းမဲ့နေကြသည်။ ဤချုပ်တည်းမှုများ မရှိဘဲနှင့် ၎င်းတို့သည် မည်သည့်အရာကိုမဆို လုပ်ဆောင်နိုင်စွမ်း ရှိကြသည်။ စီးပွားရေးလုပ်ရာတွင် ၎င်းတို့သည် လိမ်လည်ခြင်းနှင့် လှည့်ဖြားခြင်းတို့ကို လုပ်ဆောင်နိုင်ကြသည်။ မည်သည့် စီးပွားရေး လုပ်ငန်းစဉ်များတွင်မဆို ၎င်းတို့သည် မသမာမှုများလုပ်နိုင်ပြီး စည်းမျဉ်းများကို ချိုးဖောက်နိုင်ကြသည်။ ၎င်းတို့သည် မည်သည့် ကိုယ်ကျင့်တရားမဲ့သော လုပ်ရပ်ကိုမဆို ကျူးလွန်နိုင်ကြသည်။ ၎င်းတို့ အိမ်ဆောက်သောအခါတွင်ပင် အရည်အသွေးညံ့သော ပစ္စည်းများကို အသုံးပြုကြသည်။ သင် မြင်သလော၊ တရုတ်ပြည်မကြီးရှိ ထိုယိုင်နဲ့နေသော အဆောက်အအုံများနှင့် အဆောက်အအုံ ပြိုကျမှုများ၏ အကြောင်းရင်းမှာ အဘယ်နည်း။ ယင်းမှာ အဘယ်ကြောင့်ဆိုသော် အလွန်အမင်းများပြားသော အကျိုးအမြတ်များကို ရယူရန်အလို့ငှာ တည်ဆောက်သူများသည် စံမမီသော ကွန်ကရစ် ဖျော်စပ်မှု အချိုးအစားများနှင့် သံမဏိသံချောင်း အသုံးပြုမှု နည်းစနစ်များကို အသုံးပြုခဲ့ကြပြီး ယင်းက အဆောက်အအုံများ၏ အခြေအနေကို ထိခိုက်စေခဲ့ပြီးဖြစ်သောကြောင့် ဖြစ်သည်။ ရလဒ်အနေဖြင့် လူများ ပြောင်းရွှေ့နေထိုင်ပြီး မကြာမီတွင် အချို့သော အဆောက်အအုံများ ပြိုကျလေသည်။ ပြင်းအား ငါး သို့မဟုတ် ခြောက်ရှိသော ငလျင်လှုပ်ပါက အဆောက်အအုံ အများစုသည် ပြိုကျလိမ့်မည်ဖြစ်ပြီး အကျိုးဆက်များကို စိတ်ကူးကြည့်၍ပင် ရနိုင်မည်မဟုတ်ပေ။ ထိုမသမာသော ကန်ထရိုက်များသည် အသိစိတ် လုံးဝမရှိကြပေ။ လူများ သေဆုံးသည်ကို မြင်သည်နှင့်တစ်ပြိုင်နက် ၎င်းတို့သည် အခြေအနေကို ကိုင်တွယ်ရန် တန်ပြန်အစီအမံများ လုပ်ဆောင်ဖို့ မိမိတို့အား ငွေကြေးထောက်ပံ့သူများကို ချက်ချင်း ရှာဖွေကြသည်။ ၎င်းတို့အား ငွေကြေးထောက်ပံ့သူများသည် လုံလောက်စွာ အင်အားကြီးမားပြီး တန်ပြန်အစီအမံများ ရှိပါက ထိုကိစ္စကို အောင်မြင်စွာ ဖုံးကွယ်ထားနိုင်လေသည်။ ထိုသေဆုံးမှု အနည်းငယ်ကို နာရေးစရိတ် အနည်းငယ်ဖြင့် ဖုံးဖိလိုက်ကြပြီး မည်သူကမျှ ၎င်းတို့ကို လုံးဝ တာဝန်ခံခိုင်းနိုင်မည် မဟုတ်ပေ။ ၎င်းတို့၏ အသိစိတ်တွင် မည်သည့် သတိပြုမိခြင်းမျှ မရှိပေ။ သေဆုံးမှု အနည်းငယ်ကို မဆိုထားနှင့်၊ လူ ဒါဇင်ပေါင်းများစွာ၊ ရာပေါင်းများစွာ သို့မဟုတ် သောင်းပေါင်းများစွာ သေဆုံးခဲ့လျှင်ပင် ယင်းက ၎င်းတို့အတွက် မည်သည့်အဓိပ္ပာယ်မျှ ရှိမည်မဟုတ်ပေ။ ၎င်းတို့၏ အမြင်တွင် လူ့အသက်များသည် ပုရွက်ဆိတ်များ၏ အသက်များနှင့် မကွဲပြားပေ။ ယင်းတို့သည် မည်သည့်အဓိပ္ပာယ်မျှ မရှိပေ။ ငါ့ကို ပြောလော့၊ ထိုသို့သော လူများတွင် အသိစိတ် ရှိသလော။ အသိစိတ်မရှိသော လူများကို လူ့သဘာဝမရှိဟု ဆိုနိုင်သည်။ သို့ဆိုလျှင် စီးပွားရေးလုပ်စဉ် အခြားသူများကို လိမ်လည်ခြင်းနှင့် လှည့်ဖြားခြင်းဟူသည့် ၎င်းတို့၏ လုပ်ရပ်များသည် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ချက်များ ဖြစ်သလော။ (ဟုတ်ပါသည်။) ဤအရာအတွင်း၌ သတ်သတ်မှတ်မှတ်ဖြစ်သော ဖောက်ပြန်ပျက်စီးသည့် စိတ်သဘောထားများ ရှိသည်။ မည်သည့် ဖောက်ပြန်ပျက်စီးသော စိတ်သဘောထားများ ဖြစ်သနည်း။ (ရက်စက်ကြမ်းကြုတ်ခြင်းနှင့် လှည့်ဖြားတတ်ခြင်း ဖြစ်ပါသည်။) ၎င်းတို့၏ ထူးခြားသော လက္ခဏာဖြစ်ပြီး ကိုယ်စားပြုသော ဖောက်ပြန်ပျက်စီးသည့် စိတ်သဘောထားများမှာ လှည့်ဖြားတတ်ခြင်းနှင့် ကောက်ကျစ်ဆိုးယုတ်မှုတို့ ဖြစ်သည်။ ပုံစံအမျိုးမျိုးဖြင့် လိမ်လည်လှည့်ဖြားခြင်းကို လုပ်ဆောင်နိုင်သူများသည် အထူးသဖြင့် လှည့်ဖြားတတ်ကြသည်။ တစ်ခါတစ်ရံတွင် လူများကို လှည့်ဖြားရန်နှင့် လိမ်လည်ရန် ၎င်းတို့ အသုံးပြုသော နည်းလမ်းများသည် သင် မည်သည့်အခါမျှ မျှော်လင့်ထားမည်မဟုတ်သော အရာများဖြစ်ပြီး ၎င်းတို့က သင့်ကို အတော်လေး ကောင်းမွန်စွာ ဆက်ဆံနေသည်ဟု တွေးလျက် ၎င်းတို့၏ လှည့်ဖြားခြင်းကို ခံနေရစဉ်တွင် သင်သည် အတော်လေး ပျော်ရွှင်နေသည်ဟုပင် ခံစားရနိုင်သေးသည်။ အချိန်ကြာမြင့်ပြီးနောက်မှသာ သင်သည် နိုးကြားလာပြီး သင် လှည့်စားခံလိုက်ရကြောင်းကို ရုတ်တရက် နားလည်သဘောပေါက်လေသည်။ ပြီးလျှင် သင်သည် ၎င်းတို့ကို သွားရောက်ရှာဖွေသောအခါ ၎င်းတို့သည် အရိပ်အယောင်မျှမရှိဘဲ ပျောက်ကွယ်သွားကြပြီ ဖြစ်သည်။ လူများကို လှည့်ဖြားသည့် ၎င်းတို့၏ နည်းလမ်းများသည် ရှုပ်ထွေးပွေလီလိုက်ပါတကား။ ၁၉၈၀ ဝန်းကျင်နှင့် ၁၉၉၀ ဝန်းကျင်တွင် တရုတ်နိုင်ငံ၊ ကွမ်တုန်း၌ စက်မှုနှင့် စီးပွားရေးလုပ်ငန်းများသည် နှိုင်းယှဉ်ချက်အရ ဖွံ့ဖြိုးတိုးတက်ခဲ့သည်။ နှိုင်းယှဉ်ချက်အရ အဆင့်မြင့်သော အချို့သော အိမ်သုံးလျှပ်စစ်ပစ္စည်းများသည် ပြည်တွင်းဒေသများသို့ မရောက်ရှိသေးသဖြင့် အချို့သော ပြည်တွင်းလူများသည် ခေတ်ရေစီးကြောင်းအတိုင်း လိုက်နိုင်ရန်အလို့ငှာ ယင်းတို့ကို ဝယ်ယူရန် ကွမ်တုန်းသို့ ခရီးသွားခဲ့ကြသည်။ ဤဖောက်သည်များသည် ပြည်တွင်းဒေသများမှ ဖြစ်ကြောင်း ကုန်သည်များ သဘောပေါက်သွားသောအခါ ဤသည်မှာ လှည့်ဖြားမှုတစ်ခုကို လုပ်ဆောင်ရန် ၎င်းတို့၏ အခွင့်အရေး မည်သို့ဖြစ်သည်ကို ၎င်းတို့ စတင်တွေးတောကြလေသည်။ ပြည်တွင်းလူများသည် အသံဖမ်းစက်များ၊ ရုပ်မြင်သံကြားစက်များနှင့် အခြား အသုံးအဆောင်ပစ္စည်းများကို ဝယ်ယူခဲ့ကြသည်။ ငွေပေးချေပြီးနောက် ရောင်းချသူများသည် အာမခံကာလ မည်မျှကြာကြောင်းကိုပင် ၎င်းတို့အား ပြောပြခဲ့ပြီး အသုံးအဆောင်ပစ္စည်းများနှင့်ပတ်သက်၍ ပြဿနာတစ်စုံတစ်ရာရှိပါက ပြန်လာ၍ လဲလှယ်နိုင်ကြောင်း ပြောဆိုခဲ့ရာ ယင်းက အရောင်းအပြီး ဝန်ဆောင်မှုသည် အတော်လေး ကောင်းမွန်သည်ဟု ဖောက်သည်များကို ခံစားရစေခဲ့သည်။ ၎င်းတို့ ထွက်ခွာတော့မည့်အချိန်တွင် ရောင်းချသူများက လျှပ်စစ်ပစ္စည်းများကို ထုပ်ပိုးရန် လိုအပ်သည်ဟု ပြောဆိုခဲ့ပြီး ထို့နောက် ယင်းတို့ကို ထုပ်ပိုးရန် အနောက်ဘက်သို့ ယူသွားခဲ့ကြသည်။ သို့သော် ဖောက်သည်များ အိမ်ပြန်ရောက်၍ ထုပ်ပိုးမှုကို ဖွင့်ကြည့်သောအခါ အသုံးအဆောင်ပစ္စည်းများအစား အတွင်း၌ အုတ်ခဲများနှင့် ကျောက်ခဲများကိုသာ တွေ့ရှိခဲ့ရသည်။ ထိုအချိန်မှသာ ကုန်သည်များက ပစ္စည်းလဲလှယ်လိုက်ကြောင်းနှင့် ၎င်းတို့ လှည့်ဖြားခံလိုက်ရကြောင်းကို ၎င်းတို့ နားလည်သဘောပေါက်ခဲ့ကြသည်။ ၎င်းတို့ကို ရှာဖွေရန် ပြန်သွားရမည့် ခရီးမှာ အလွန်ဝေးမည်ဖြစ်ပြီး ခရီးစရိတ်များစွာလည်း ကုန်ကျမည်ဖြစ်သောကြောင့် ၎င်းတို့သည် ဆုံးရှုံးမှုကိုသာ မျိုသိပ်ထားနိုင်ခဲ့ပြီး ထိုအတွေ့အကြုံမှ သင်ခန်းစာတစ်ခုကို သင်ယူခဲ့ရသည်။ သင် တစ်စုံတစ်ခုကို ဝယ်ယူသောအခါ လက်တစ်ဖက်ဖြင့် ငွေပေးချေပြီး အခြားလက်တစ်ဖက်ဖြင့် ကုန်ပစ္စည်းကို ယူရမည်ဖြစ်ကာ သင် ပေးချေခဲ့သည့်အရာကို ရရှိကြောင်း သေချာစေရန် အရာအားလုံးကို လူကိုယ်တိုင် စစ်ဆေးရမည် ဖြစ်သည်။ ဤကဲ့သို့သော ကိစ္စမျိုးသည် စီးပွားရေးခရီးစဉ်များ မကြာခဏ သွားလေ့ရှိသူများတွင် မကြာမကြာ ဖြစ်ပွားတတ်သည်။ ယခုအခါ ထိုသို့သော ဖြစ်ရပ်များသည် မြို့တစ်မြို့တည်းတွင် ရံဖန်ရံခါ ဖြစ်ပွားမှုများသာ မဟုတ်တော့ဘဲ အဖြစ်များလာခဲ့ပြီ ဖြစ်သည်။ ပုံစံအမျိုးမျိုးဖြင့် လိမ်လည်ခြင်းနှင့် လှည့်ဖြားခြင်း ဖြစ်ရပ်များသည် တိုးပွားလာနေပြီး စီးပွားရေးလုပ်သော လူများ ပို၍ပို၍ များလာကာ လှည့်ဖြားနေကြသည်။ ယခင်က အဘယ်ကြောင့် ဤမျှလောက် မရှိခဲ့သနည်း။ အဘယ်ကြောင့်ဆိုသော် ထိုအချိန်က အချို့လူများသည် ဤလှည့်ဖြားသည့် နည်းဗျူဟာများကို မတွေ့ရှိသေးသောကြောင့်သာ ဖြစ်သည်။ ဤလှည့်ဖြားသည့် နည်းဗျူဟာများ လူ့အဖွဲ့အစည်းတွင် ခေတ်စားလာသည်နှင့်တစ်ပြိုင်နက် ကုန်သည်များသည် တစ်ဦးပြီးတစ်ဦး အတုယူကာ လိုက်လုပ်လာကြပြီး ၎င်းတို့အားလုံး ယင်းကို စတင်လုပ်ဆောင်ခဲ့ကြသည်။ ၎င်းတို့အားလုံး ယင်းကို စတင်လုပ်ဆောင်ခဲ့ကြသည်ဟူသည်မှာ ယင်းက ၎င်းတို့၏ အသိစိတ်သည် နောက်ပိုင်းတွင် ဖောက်ပြန်ပျက်စီးသွားခဲ့သည်ဟု ဆိုလိုနိုင်သလော။ မဟုတ်ပေ၊ ဤလူများသည် မွေးရာပါ အသိစိတ် သိပ်မရှိကြပေ။ ယခင်က ၎င်းတို့၏ အတွေ့အကြုံ သို့မဟုတ် အသိပညာ အဆင့်အတန်းကြောင့် အခြားသူများကို ဤကဲ့သို့ မည်သို့ လှည့်ဖြားရမည်၊ လိမ်လည်ရမည်ကို ၎င်းတို့ နားမလည်သေးခြင်းသာ ဖြစ်သည်။ နောက်ပိုင်းတွင် လူမှုရေး ပတ်ဝန်းကျင်၏ ဖောက်ပြန်ပျက်စီးမှုနှင့်အတူ ၎င်းတို့သည် ထိုသို့သောအရာများကို လုပ်ဆောင်ရာတွင် တိုး၍ ရက်စက်ကြမ်းကြုတ်လာပြီး အကြင်နာမဲ့လာကြကာ ၎င်းတို့၏ လုပ်ရပ်များ၏ သဘောသဘာဝသည် တိုး၍ ယုတ်မာလာခဲ့သည်။

ဤသို့သော လူများသည် စီးပွားရေးလုပ်သောအခါ လိမ်လည်ခြင်းနှင့် လှည့်ဖြားခြင်း နည်းလမ်းများကို အသုံးပြုကြသည်၊ သို့ဆိုလျှင် ၎င်းတို့သည် အခြားအရာများကို လုပ်ဆောင်နေချိန်တွင်လည်း လူများကို လိမ်လည်ပြီး လှည့်ဖြားကြမည်လော။ (ဟုတ်ပါသည်။) စီးပွားရေးလုပ်သည့် ၎င်းတို့၏ နည်းလမ်းများနှင့် နည်းစနစ်များအပြင် လိမ်လည်ခြင်းနှင့် လှည့်ဖြားခြင်းကဲ့သို့သော အမှုအရာများအပေါ် ၎င်းတို့၏ သဘောထားသည် ၎င်းတို့၏ လူ့သဘာဝကို ကိုယ်စားပြုသည်။ ၎င်းတို့တွင် ဤသို့သော လူ့သဘာဝ ရှိသောကြောင့် ၎င်းတို့ မည်သည့်အရာကို လုပ်ဆောင်သည်ဖြစ်စေ အခြားသူများကို လိမ်လည်ခြင်းနှင့် လှည့်ဖြားခြင်း မဟုတ်လျှင်ပင် ယင်းထက် ပို၍ ကောင်းမွန်မည် မဟုတ်ပေ။ အဘယ်ကြောင့်ဆိုသော် ဤသို့သော လူ့သဘာဝသည် ၎င်းတို့ ဤအရာများကို လုပ်ဆောင်သည့် အခြေခံဖြစ်သောကြောင့် ၎င်းတို့ မည်သည့်အရာကို လုပ်ဆောင်သည်ဖြစ်စေ ယင်း၏ သဘောသဘာဝသည် အခြေခံအားဖြင့် အတူတူပင် ဖြစ်သည်၊ ဆိုလိုသည်မှာ ၎င်းတို့သည် အသိစိတ်၏ သတိပြုမိခြင်း လုံးဝ ကင်းမဲ့နေကြသည်။ ဤလူများသည် အရာရှိများ ဖြစ်လာသောအခါ ၎င်းတို့ စကားပြောဆိုပြီး ပြုမူသည့် နည်းလမ်းများသည် ၎င်းတို့ စီးပွားရေးလုပ်သောအခါနှင့် အတူတူပင် ဖြစ်သည်၊ ၎င်းတို့တွင် အသိစိတ်၏ လုပ်ဆောင်ချက် မရှိပေ၊ ၎င်းတို့သည် လိမ်လည်ပြီး လှည့်ဖြားကြသည်၊ လူများကို နာကျင်စေပြီး သတ်ဖြတ်ကြကာ ဥပဒေကို ချိုးဖောက်ကြသည်၊ ၎င်းတို့သည် လူ့သဘာဝ၊ ကိုယ်ကျင့်တရားနှင့် ကိုယ်ကျင့်တရားဆိုင်ရာ တရားမျှတမှုတို့ကို ဆန့်ကျင်သည့် မည်သည့်အရာကိုမဆို လုပ်ဆောင်နိုင်စွမ်း ရှိကြသည်။ ၎င်းတို့သည် စီးပွားရေးတွင်သာမက နိုင်ငံရေးတွင်လည်း ဤနည်းအတိုင်း ပြုမူကြသည်။ ၎င်းတို့သည် သိပ္ပံနည်းကျ သုတေသနကို လုပ်ဆောင်ပါက ၎င်းတို့ ပါဝင်ပတ်သက်နေသည့် နယ်ပယ် ကွဲပြားသောကြောင့် ၎င်းတို့၏ လူ့သဘာဝသည် ပြောင်းလဲနိုင်သလော။ မပြောင်းလဲနိုင်ပါ။ ငါ့ကို ပြောလော့၊ အသင်းတော်တွင် အထွေထွေကိစ္စရပ်များဆိုင်ရာ အလုပ်ကို လုပ်ဆောင်ခြင်းနှင့်ပတ်သက်လာလျှင် ထိုသို့သော လူများတွင် အားသာချက်တစ်ခု ရှိသလော။ အချို့လူများက “ထိုသူသည် တစ်ချိန်က လောကီတွင် သူဌေးကြီး သို့မဟုတ် အမှုဆောင်အရာရှိချုပ်တစ်ဦး ဖြစ်ခဲ့သည်။ စီးပွားရေးလုပ်သည့် ၎င်းတို့၏ နည်းလမ်းများသည် အထူးသဖြင့် လိမ္မာပါးနပ်သော်လည်း အနည်းငယ် မလျောက်ပတ်ပေ၊ တစ်ခါတစ်ရံတွင် ၎င်းတို့သည် လူများကို လိမ်လည်ပြီး လှည့်ဖြားကြသည်။ အသင်းတော်တွင် အထွေထွေ ကိစ္စရပ်များဆိုင်ရာ အလုပ်ကို လုပ်ဆောင်ရန် ဤလူစားမျိုးကို မြှင့်တင်ပေးခြင်းသည် သင့်လျော်ခြင်း ရှိမရှိကို ကျွန်ုပ် မသိပါ” ဟု ပြောကြသည်။ ငါ့ကို ပြောလော့၊ ဤလူစားမျိုးသည် လူကောင်းတစ်ဦး ဖြစ်သလော။ ၎င်းတို့သည် အမှန်တကယ် ပင်ကိုစွမ်းရည်ရှိသူတစ်ဦး ဖြစ်သလော။ (မဟုတ်ပါ။) အချို့လူများသည် ဤပုဂ္ဂိုလ်များကို ပင်ကိုစွမ်းရည်ရှိသူများအဖြစ် အစဉ်သဖြင့် မှတ်ယူကြပြီး ထိုလူသည် အမှုဆောင်အရာရှိချုပ် သို့မဟုတ် အကြီးတန်း အမှုဆောင်တစ်ဦး ဖြစ်ခဲ့သည်ဟုလည်းကောင်း၊ အခြားပုဂ္ဂိုလ်တစ်ဦးသည် လူ့အဖွဲ့အစည်းရှိ ထိပ်တန်း ထူးချွန်လူငယ်ဆယ်ဦးထဲမှ တစ်ဦး သို့မဟုတ် စံပြ အလုပ်သမားတစ်ဦး ဖြစ်ခဲ့သည်ဟုလည်းကောင်း၊ အခြားသူများသည် မဟာဘွဲ့ သို့မဟုတ် ပါရဂူဘွဲ့များ ရရှိထားသည်၊ သို့မဟုတ် ရှေ့နေများ သို့မဟုတ် သတင်းထောက်များအဖြစ်၊ သို့မဟုတ် အစိုးရဝန်ထမ်းများအဖြစ် သို့မဟုတ် အရာရှိများအဖြစ် အလုပ်လုပ်ခဲ့ဖူးသည်ဟုလည်းကောင်း ပြောဆိုလျက် လူ့အဖွဲ့အစည်းတွင် ဂုဏ်သတင်း အနည်းငယ်ရှိသော ဤလူများအားလုံးကို ထောက်ခံအကြံပြုကြသည်။ ဤပုဂ္ဂိုလ်များကို ထောက်ခံအကြံပြုသော လူများသည် အမှန်တကယ်တွင် ဝိညာဉ်ရေးရာ နားလည်သဘောပေါက်မှု ကင်းမဲ့ကြပြီး သမ္မာတရားကို နားမလည်ကြပေ။ ၎င်းတို့က ဘုရားအိမ်တော်ရှိ အမျိုးမျိုးသော အလုပ်ကိစ္စရပ်များကို လူ့အဖွဲ့အစည်းရှိ အလွှာပေါင်းစုံမှ ဤပင်ကိုစွမ်းရည်ရှိသူများနှင့် အထက်တန်းလွှာများက တာဝန်ယူရန် လိုအပ်သည်ဟု ခံစားရရုံမျှသာ ဖြစ်သည်၊ ထို့ကြောင့် ၎င်းတို့သည် ဤအလုပ်ကိစ္စရပ်များအတွက် ကြီးကြပ်ရေးမှူးများ၏ အခန်းကဏ္ဍကို တာဝန်ယူရန် ဤလူများကို ထောက်ခံအကြံပြုကြသည်။ ဤလူများသည် ကြီးကြပ်ရေးမှူးများ ဖြစ်လာပြီးနောက် ၎င်းတို့သည် အလုပ်ကို ကောင်းမွန်စွာ ကိုင်တွယ်ရန် ပျက်ကွက်ခဲ့သည်သာမက ယင်းကို လုံးဝ ဖရိုဖရဲဖြစ်အောင်လည်း လုပ်ခဲ့ကြသည်၊ ရလဒ်အနေဖြင့် အသင်းတော်၏ အလုပ်တွင် နေရာတိုင်း၌ ကမောက်ကမဖြစ်မှုများ ပေါ်ပေါက်လာခဲ့သည်၊ ယင်းမှာ လုံးဝ အဓိပ္ပာယ်မရှိသောအရာပါတကား။ ဤလူများ လုပ်နိုင်သမျှမှာ အကြောင်းပြချက်မရှိဘဲ တဇောက်ကန်း ပြုမူရဲခြင်း၊ မကောင်းမှုများကို ကျူးလွန်လျက် သောင်းကျန်းခြင်း၊ မဆင်မခြင်နှင့် ရဲတင်းခြင်း အပြင် အချို့သော အလုပ်များကို မျက်နှာပြောင်တိုက်၍ လုပ်ဆောင်ခြင်းတို့သာ ဖြစ်သည်၊ ထိုအရာမှလွဲ၍ သမ္မာတရား စည်းမျဉ်းများနှင့်အညီ ၎င်းတို့ အမှန်တကယ် လုပ်ဆောင်နိုင်သည့် အလုပ်ကိစ္စရပ် တစ်ခုတလေမျှ မရှိခဲ့ပေ။ ဤလူများ၏ အကြီးမားဆုံးသော လက္ခဏာမှာ ၎င်းတို့ လုပ်ဆောင်သည့် မည်သည့်အရာတွင်မဆို သမ္မာတရားကို မည်သည့်အခါမျှ မရှာဖွေခြင်းနှင့် ဘုရားသခင်ကို ကြောက်ရွံ့သော စိတ်နှလုံးများ ကင်းမဲ့ခြင်းတို့ ဖြစ်သည်။ ၎င်းတို့သည် အဘယ်ကြောင့် ကြီးကြပ်ရေးမှူးများ ဖြစ်လာနိုင်ကြသနည်း။ အကြောင်းရင်းတစ်ခုမှာ ၎င်းတို့သည် လူ့အဖွဲ့အစည်းရှိ အလွှာပေါင်းစုံမှ အထက်တန်းလွှာများ၊ ပင်ကိုစွမ်းရည်ရှိသူများနှင့် မဏ္ဍိုင်များ ဖြစ်သည်ဟု ယုံကြည်ကြသောကြောင့် ဖြစ်သည်၊ ထို့ကြောင့် ၎င်းတို့သည် ဘုရားအိမ်တော်သို့ ရောက်လာပြီးနောက် အဓိက ရာထူးများကို ရယူရမည်၊ အဓိက တာဝန်များကို ထမ်းဆောင်ပြီး အရေးကြီးသော အခန်းကဏ္ဍများမှ ပါဝင်ရမည်ဟုလည်းကောင်း၊ ၎င်းတို့တွင် ဂုဏ်သတင်း ရှိရမည်ဖြစ်ပြီး လေးစားမှု ပေးခံရမည်ဟုလည်းကောင်း၊ ဘုရားအိမ်တော်သည် ၎င်းတို့မပါဘဲ မရပ်တည်နိုင်ဟုလည်းကောင်း ၎င်းတို့ တွေးထင်ကြသည်။ ထို့ကြောင့် ၎င်းတို့သည် မိမိတို့ကိုယ်ကို ထင်ပေါ်ကျော်ကြားအောင် တွန်းပို့ကြပြီး ကြီးကြပ်ရေးမှူးများ ဖြစ်လာရန်နှင့် အလုပ်ကို တာဝန်ယူရန် ကြိုးစားကြသည်။ အခြားအကြောင်းရင်းတစ်ခုမှာ ဘုရားအိမ်တော်ကလည်း ၎င်းတို့ကို အခွင့်အရေးများ ပေးသောကြောင့် ဖြစ်သည်။ ၎င်းတို့သည် အလုပ်ကို လုပ်ဆောင်ရန် လိုလားကြသောကြောင့် ၎င်းတို့ကို စမ်းသပ်လုပ်ဆောင်ခွင့် ပေးထားသည်၊ ၎င်းတို့ အရည်အချင်း ပြည့်မီသည်ဖြစ်စေ၊ မပြည့်မီသည်ဖြစ်စေ စမ်းသပ်ခြင်းခံရမည် ဖြစ်သည်။ သို့သော် ဤလူများတွင် မည်သည့် စစ်မှန်သော ပင်ကိုစွမ်းရည် သို့မဟုတ် အမှန်တကယ်ဖြစ်သော အသိပညာမျှ မရှိကြပေ။ ၎င်းတို့သည် သမ္မာတရားကို နားလည်ခြင်း ရှိမရှိနှင့် သမ္မာတရား စည်းမျဉ်းများနှင့်အညီ ပြုမူနိုင်ခြင်း ရှိမရှိကို မပြောနှင့်ဦး၊ ၎င်းတို့၏ ကိုယ်ပိုင် အစွမ်းအစ၊ ပါရမီများ၊ ထိုးထွင်းသိမြင်မှု၊ အမျိုးမျိုးသော ကိစ္စရပ်များကို သဘောပေါက်နားလည်နိုင်စွမ်း၊ အမှုအရာများကို ရှုမြင်နိုင်စွမ်းနှင့် ကိစ္စရပ်များကို ကိုင်တွယ်နိုင်စွမ်းတို့အရသာ ကြည့်လျှင်ပင် ၎င်းတို့ထဲမှ အများစုတွင် စစ်မှန်သော ပင်ကိုစွမ်းရည် သို့မဟုတ် အမှန်တကယ်ဖြစ်သော အသိပညာ မရှိကြပေ။ ၎င်းတို့တွင် စစ်မှန်သော ပင်ကိုစွမ်းရည် သို့မဟုတ် အမှန်တကယ်ဖြစ်သော အသိပညာ မရှိကြပေ၊ သို့ဆိုလျှင် ၎င်းတို့သည် အဓိက တာဝန်များကို ရယူရန်နှင့် အလုပ်ကို ပခုံးပြောင်းတာဝန်ယူရန် အဘယ်ကြောင့် ဤမျှ စိတ်အားထက်သန်ပြီး တက်ကြွနေကြသေးသနည်း။ အဘယ်ကြောင့်ဆိုသော် ၎င်းတို့၏ ရည်မှန်းချက်နှင့် အချည်းနှီးဖြစ်သော ဂုဏ်မောက်မှုတို့က အလုပ်လုပ်နေသောကြောင့် ဖြစ်သည်၊ ထို့အပြင် ၎င်းတို့သည် မျက်နှာပြောင်တိုက်ကြသည်၊ ၎င်းတို့သည် မိမိတို့၏ ကိုယ်ပိုင် အတိုင်းအတာ အစစ်အမှန်ကို မသိကြဘဲ အမြဲတစေ ကိုယ်ရည်သွေးလိုကြသည်။ ရလဒ်အနေဖြင့် ၎င်းတို့သည် အလုပ်ကို ကောင်းမွန်စွာ လုပ်ဆောင်ရန် ပျက်ကွက်ကြပြီး အရှက်ကွဲရုံသာ ရှိသည်။ ငါ အဘယ်ကြောင့် ဤသို့ ပြောသနည်း။ အဘယ်ကြောင့်ဆိုသော် ဤလူများသည် ဤအခန်းကဏ္ဍများကို တာဝန်ယူပြီးနောက် ၎င်းတို့ လုပ်ဆောင်ခဲ့သည့် အလုပ်တိုင်းသည် ဖရိုဖရဲဖြစ်ပြီး လုံးဝ ကမောက်ကမ ဖြစ်နေသောကြောင့် ဖြစ်သည်။ စကားတစ်ခွန်းတည်းဖြင့် ဖော်ပြရလျှင် ယင်းမှာ “ကမောက်ကမ” ဖြစ်သည်။ ၎င်းတို့သည် လူများကို အသုံးပြုရာတွင် စည်းမျဉ်းများ မရှိခဲ့ပေ၊ ကိစ္စရပ်များကို ကိုင်တွယ်ရာတွင် စည်းမျဉ်းများ မရှိခဲ့ပေ၊ ၎င်းတို့သည် ပူဇော်သက္ကာများကို အကြောင်းပြချက်မရှိဘဲ သုံးစွဲခဲ့ကြပြီး အမျိုးမျိုးသော အလုပ်ကိစ္စရပ်များကို အချိန်မီ နောက်ဆက်တွဲလုပ်ဆောင်ခြင်း သို့မဟုတ် ကိုင်တွယ်ခြင်း မရှိခဲ့ကြပေ။ အခြေခံအကျဆုံးသော အထွေထွေကိစ္စရပ်များဆိုင်ရာ အလုပ်ပင်လျှင် ၎င်းတို့ထဲမှ အများစု တာဝန်ယူနိုင်သည့်အရာထက် ကျော်လွန်နေခဲ့သည်၊ ၎င်းတို့သည် အရာအားလုံးကို လုံးဝ ဖရိုဖရဲဖြစ်အောင် လုပ်ခဲ့ကြသည်။ လယ်ယာစိုက်ပျိုးခြင်း၊ ကြက်မွေးမြူခြင်း၊ သိုးမွေးမြူခြင်း၊ ၎င်းတို့ထဲမှ မည်သူမျှ ထိုသို့သော အလုပ်များအတွက် အရည်အချင်း မပြည့်မီခဲ့ကြပေ။ မည်သည့်ရာသီတွင် မည်သည့်အရာကို စိုက်ပျိုးရမည်၊ မြေကို မည်သည့်အချိန်တွင် ထွန်ယက်ရမည်၊ မြေဩဇာကျွေးရမည်၊ ပေါင်းသင်ရမည်၊ သို့မဟုတ် မည်သည့်အချိန်တွင် ရိတ်သိမ်းရမည်ကို ၎င်းတို့ ရှင်းလင်းစွာ မသိခဲ့ကြပေ။ ၎င်းတို့သည် မိမိတို့၏ အလုပ်အားလုံးကို ရှုပ်ထွေးမှုထဲသို့ ပစ်ချခဲ့ကြသည်။ အစပိုင်းတွင် ဘုရားအိမ်တော်က ဤလူများကို အသုံးမပြုခဲ့ပါက ဘုရားအိမ်တော်သည် ၎င်းတို့ကို အခွင့်အရေးများ မပေးဘဲ ၎င်းတို့ကို အထင်သေးနေသည်ဟု ၎င်းတို့ ခံစားခဲ့ရလိမ့်မည်။ ထို့ကြောင့် ၎င်းတို့ကို အခွင့်အရေးများ ပေးခဲ့သည်၊ ပြီးလျှင် ၎င်းတို့ကို အသုံးပြုခြင်း၏ ရလဒ်မှာ အဘယ်နည်း။ ၎င်းတို့သည် မိမိတို့၏ အလုပ်ကို လုံးဝ ဖရိုဖရဲဖြစ်အောင် လုပ်ခဲ့ကြပြီး နောက်ဆုံးတွင် ဘုရားအိမ်တော်က ၎င်းတို့၏ အရှုပ်အထွေးကို ရှင်းလင်းပေးခဲ့ရဆဲ ဖြစ်သည်။ ၎င်းတို့ လုပ်ဆောင်ခဲ့သည့် အလုပ်ကိစ္စရပ်တိုင်းသည် အထက်မှ လမ်းညွှန်မှုနှင့် စိစစ်မှု ပေးရန် လိုအပ်ခဲ့သည်၊ အိမ်တွင်းနှင့် အိမ်ပြင် သန့်ရှင်းမှုကို ထိန်းသိမ်းခြင်းကဲ့သို့သော အသေးအဖွဲ ကိစ္စများအတွက်ပင်လျှင် အထက်မှ လမ်းညွှန်မှု ပေးခဲ့ရသည်။ နောက်ဆုံးတွင် အထက်မှ တင်းကျပ်သော ကြီးကြပ်မှု၊ စီစဉ်မှုနှင့် ညှိနှိုင်းဆောင်ရွက်မှုတို့ကို လုပ်ဆောင်လျက် အစကတည်းက အရာအားလုံးကို တစ်ဆင့်ပြီးတစ်ဆင့် လမ်းညွှန်ပြီး ညွှန်ကြားခြင်းမှတစ်ဆင့် ယခုအခါ အလုပ်သည် အခြေခံအားဖြင့် လမ်းကြောင်းမှန်ပေါ်သို့ ရောက်ရှိသွားပြီဟုသာ မှတ်ယူနိုင်သည်။ အခြားမည်သည့်အရာကိုမျှ မပြောဘဲ လယ်ယာများနှင့်ပတ်သက်သည့် ပြဿနာများအကြောင်းကိုသာ ပြောရလျှင် သန့်ရှင်းမှုကို စီမံခန့်ခွဲရန် အနည်းဆုံး သင့်လျော်သော လူများ ရှိရမည်ဖြစ်သည်။ လူအများစုသည် တောရိုင်းတိရစ္ဆာန်များနှင့် တူကြသည်၊ အမှိုက်များကို နေရာတိုင်းတွင် ပစ်ချကြသည်၊ ပတ်ဝန်းကျင်အပေါ် သက်ရောက်မှုကို မစဉ်းစားဘဲ စကားပြောကြသည်၊ အော်ဟစ်ပြီး ဟိန်းဟောက်ကြသည်၊ ၎င်းတို့သည် ဘာသာတရား မရှိသူများနှင့် လုံးဝ တစ်ထေရာတည်း ဖြစ်ကြသည်။ ဤသတ်သတ်မှတ်မှတ်ဖြစ်သော အထွေထွေကိစ္စရပ်များကို ရင်ဆိုင်ရသောအခါ ဤပင်ကိုစွမ်းရည်ရှိသူများဟု ခေါ်သောသူများထဲမှ တစ်ဦးတစ်ယောက်မျှ အမှုအရာများကို စနစ်တကျ ကောင်းမွန်စွာ စီမံခန့်ခွဲနိုင်ခြင်း မရှိခဲ့ပေ။ ၎င်းတို့သည် သန့်ရှင်းမှုနှင့် ပတ်ဝန်းကျင်ကို စီမံခန့်ခွဲခြင်းကဲ့သို့သော အသေးအဖွဲ ကိစ္စများကိုပင် ကောင်းမွန်စွာ မကိုင်တွယ်နိုင်ခဲ့ကြပေ။ ဤအပြင်ပန်း ကိစ္စရပ်များသည် သမ္မာတရားနှင့် မသက်ဆိုင်ပေ၊ အစွမ်းအစ အနည်းငယ်နှင့် အသိစိတ် အနည်းငယ်ရှိသူ မည်သူမဆို ယင်းတို့ကို ကောင်းမွန်စွာ ကိုင်တွယ်နိုင်သင့်သည်၊ တစ်စုံတစ်ဦးသည် ဤအပြင်ပန်း ကိစ္စရပ်များကိုပင် ကောင်းမွန်စွာ မကိုင်တွယ်နိုင်ပါက ၎င်းတို့သည် လုံးဝ အသုံးမကျပေ။ ထိုလူများသည် အသိစိတ်နှင့် ဆင်ခြင်တုံတရား၊ သို့မဟုတ် အစွမ်းအစနှင့် ပါရမီ မရှိကြသော်လည်း အရာရှိများ ဖြစ်လိုကြပြီး အမိန့်ပေးလိုကြသည်။ ၎င်းတို့ကို အရာရှိများ ဖြစ်ခွင့်မပေးသောအခါ ၎င်းတို့သည် အာခံပြီး ငြင်းခုံကြကာ မည်သူ့ကိုမျှ အလျှော့မပေးကြပေ။ ၎င်းတို့သည် နတ်ဆိုးများ မဟုတ်လော။ ဘုရားအိမ်တော်က ဤနတ်ဆိုးများကို ဖော်ထုတ်ကာ ဖယ်ရှားရှင်းလင်းပြီးနောက် လယ်ယာကို စီမံခန့်ခွဲရန် သင့်လျော်သော လူများကို ရွေးချယ်ခဲ့သည်။ အထက်၏ လမ်းညွှန်မှုနှင့် စီစဉ်မှုတို့ကြောင့် ယခုအခါ လယ်ယာကို အထူးသဖြင့် ကောင်းမွန်စွာ တည်ဆောက်ထားပြီး လူတိုင်းက ယင်းကို နှစ်သက်ကြသည်။ ဒေသခံများကလည်း ယင်းကို အမှန်တကယ် အားကျကြပြီး အလွန် အသိအမှတ်ပြုကြသည်။ ၎င်းတို့ထဲမှ အချို့က “လယ်ယာတစ်ခုကို ဤမျှ သန့်ရှင်းပြီး လှပအောင် စီမံခန့်ခွဲထားသည်ကို ကျွန်ုပ် မည်သည့်အခါမျှ မမြင်ဖူးပါ။ ကျွန်ုပ်တို့သည် ဆယ်နှစ်အတွင်းမှာပင် ဤအတိုင်းအတာအထိ ပြောင်းလဲနိုင်မည် မဟုတ်ပါ။ သင်တို့သည် ယင်းကို ဤမျှ မြန်မြန်ဆန်ဆန်၊ ဤမျှ ကောင်းမွန်စွာ မည်သို့ စီမံခန့်ခွဲနိုင်သနည်း။ ယင်းကို ဤကဲ့သို့ ပြောင်းလဲရန် သင်တို့ နှစ်မည်မျှ အချိန်ယူခဲ့ရသနည်း” ဟု ပြောဆိုခဲ့ကြသည်။ အမှန်တွင် ထိုသို့သော ကြီးမားသည့် ပြောင်းလဲမှုသည် တစ်နှစ်သာ အချိန်ယူခဲ့ရပြီး မြေရိုင်းတစ်ခုကို ညီအစ်ကိုမောင်နှမများ မြင်တွေ့ရသည့် ပန်းခြံတစ်ခု၊ ဥယျာဉ်တစ်ခုအဖြစ်သို့ ပြောင်းလဲပေးခဲ့သည်။ အချို့က ဤနေရာသည် နတ်ပြည်နှင့်တူသည်၊ ပန်းချီကားတစ်ချပ်နှင့်တူသည်ဟုပင် ပြောဆိုခဲ့ကြသည်။ သင့်လျော်သော စီစဉ်မှုနှင့် တည်ဆောက်မှုသည် အမှန်တကယ်ပင် ကွာခြားမှုကို ဖြစ်စေသည်။ ဤနေရာသည် မူလက ဖုန်များနှင့် ရွှံ့များ ဖုံးလွှမ်းနေပြီး နေရာတိုင်းတွင် အမှိုက်များနှင့် ရှုပ်ထွေးမှုများ ရှိနေခဲ့သည်။ နောက်ပိုင်းတွင် ရှင်းလင်းခြင်းနှင့် စည်းမျဉ်းသတ်မှတ်ခြင်းတို့မှတစ်ဆင့် ယင်းသည် တဖြည်းဖြည်း တိုးတက်လာခဲ့သည်။ အချိန်ကြာလာသည်နှင့်အမျှ လူတိုင်းသည် ဤသို့သော နေထိုင်မှု ပတ်ဝန်းကျင်နှင့် အသားကျလာခဲ့ပြီး ယင်းက အနည်းငယ် ညစ်ပတ်လာလျှင် သို့မဟုတ် ရှုပ်ပွလာလျှင် အချို့လူများသည် ယင်းနှင့် အသားမကျတော့သည့် အတိုင်းအတာအထိပင် ဖြစ်လာခဲ့သည်။ သင် မြင်သလော၊ ဤသို့သော စီမံခန့်ခွဲမှုမှတစ်ဆင့် လူအများစုသည် အကျိုးကျေးဇူးရရှိကြပြီး ကောင်းမွန်သော နေထိုင်မှု အလေ့အထများကို ဖြစ်ပေါ်စေကြသည်။ အထက်၏ ကိုယ်တိုင် လမ်းညွှန်မှုအောက်တွင်သာ ဤသို့သော တည်ဆောက်မှုကို အောင်မြင်နိုင်ခြင်း ဖြစ်သည်။ ယင်းနှင့် ဆန့်ကျင်ဘက်အနေဖြင့် အမှန်တကယ်တွင် ဤပင်ကိုစွမ်းရည်ရှိသူများဟု ခေါ်သောသူများထဲမှ မည်သူမျှ အမှန်တကယ်ဖြစ်သော မည်သည့်အရာကိုမျှ မလုပ်ဆောင်နိုင်ကြပေ။ ၎င်းတို့သည် အခြေခံ သန့်ရှင်းရေး အလုပ်ကိုပင် ကောင်းမွန်စွာ မစီမံခန့်ခွဲနိုင်ကြပေ။ ၎င်းတို့သည် အခန်းတစ်ခန်းကို သင့်လျော်ပုံပေါ်စေမည့် နည်းလမ်းဖြင့် မည်သို့ ပြင်ဆင်ရမည်ကို မသိကြပေ၊ ပြီးလျှင် မည်သည့်လူစားမျိုးသည် မည်သည့်တာဝန်ကို ထမ်းဆောင်ရန် သင့်လျော်သည်ကို ၎င်းတို့ ထိုးထွင်းမသိမြင်နိုင်ကြပေ။ ဤလူများသည် မည်သည့် အလုပ်မျိုးကို တာဝန်ယူထမ်းရွက်နိုင်သနည်း။ ၎င်းတို့သည် မည်သည့်အလုပ်ကိုမျှ လုံးဝ မလုပ်ဆောင်နိုင်ကြပေ။ ၎င်းတို့သည် မိမိတို့၏ ကိုယ်ပိုင် နေထိုင်မှု ပတ်ဝန်းကျင်ကိုပင် စီမံခန့်ခွဲနိုင်ခြင်း မရှိကြပေ။ ၎င်းတို့ကို ပင်ကိုစွမ်းရည်ရှိသူများအဖြစ် မည်သို့ မှတ်ယူနိုင်မည်နည်း။ ဤလူများသည် ထိုဉာဏ်ရည် အနည်းငယ်မျှပင် မရှိကြပေ၊ ၎င်းတို့သည် ရှင်းလင်းစွာ စကားမပြောနိုင်ကြပေ၊ အမှုအရာများကို တိကျမှန်ကန်မှုမရှိဘဲ ရှုမြင်ကြပြီး ၎င်းတို့တွင် လွတ်လပ်သော ဆုံးဖြတ်ချက် မရှိကြပေ။ ဤအရာက ၎င်းတို့သည် စစ်မှန်သော ပင်ကိုစွမ်းရည်နှင့် အမှန်တကယ်ဖြစ်သော အသိပညာရှိသည့် လူများမဟုတ်ဘဲ ကိုးကားချက် အမှတ်အသားအတွင်းရှိ “ပင်ကိုစွမ်းရည်ရှိသူများ” သာ ဖြစ်ကြောင်း ပြသနေသည်။ ပင်ကိုစွမ်းရည်ရှိသူများသည် အမှုအရာများကို တန်ဖိုးထားနိုင်စွမ်း၊ အမှုအရာများကို အကဲဖြတ်နိုင်စွမ်းနှင့် တန်ဖိုးထားနိုင်စွမ်း၊ ပြီးလျှင် ထိုးထွင်းသိမြင်မှုတို့ကဲ့သို့သော ၎င်းတို့၏ လူ့သဘာဝရှိ အချို့သော အရည်အသွေးများကို ဦးစွာ ပိုင်ဆိုင်ရမည်ဖြစ်သည်။ ၎င်းတို့သည် ဤအရည်အသွေးများကို မပိုင်ဆိုင်ပါက သတ်သတ်မှတ်မှတ်ဖြစ်သော ကိစ္စရပ်များကို ကိုင်တွယ်သောအခါ ၎င်းတို့သည် မိမိတို့ကိုယ်ကို အရှက်ကွဲစေရုံသာ ရှိပြီး ၎င်းတို့သည် ဥယျာဉ်တစ်ခု သို့မဟုတ် မြေတစ်ဧက သို့မဟုတ် နှစ်ဧကကိုပင် မစီမံခန့်ခွဲနိုင်၊ မစီစဉ်နိုင်ပါက၊ သို့မဟုတ် ယင်းကို ထိရောက်စွာ အသုံးမချနိုင်ပါက ထိုသို့သော လူများနှင့်ပတ်သက်၍ ပင်ကိုစွမ်းရည်ရှိသောအရာ တစ်ခုမျှ မရှိပေ။ သင်သည် ကမ္ဘာမြေကြီးတစ်ခုလုံးကို စီမံခန့်ခွဲရန် မလိုအပ်ပေ၊ သင့်အား မြေတစ်ဧက သို့မဟုတ် နှစ်ဧကကို ကောင်းမွန်စွာ စီမံခန့်ခွဲရန်၊ ဆိုလိုသည်မှာ ယင်းတို့ လှပပြီး သန့်ရှင်းလာစေရန်နှင့် သပ်ရပ်လှပသော ပတ်ဝန်းကျင်တစ်ခုအဖြစ်သို့ ပြောင်းလဲသွားစေရန် ရှင်းလင်းသပ်ရပ်အောင် လုပ်ဆောင်ဖို့သာ ပေးအပ်ထားခြင်း ဖြစ်သည်၊ လူများ ထိုနေရာတွင် နေထိုင်ရသည်မှာ အံ့သြဖွယ် ကောင်းလိုက်လေခြင်း၊ ငှက်များပင်လျှင် ရောက်ရှိလာသည်နှင့်တစ်ပြိုင်နက် ထွက်ခွာသွားရန် လိုလားကြမည် မဟုတ်ပေ။ ဤပင်ကိုစွမ်းရည်ရှိသူများဟု ခေါ်သောသူများသည် လုံးဝ မည်သည့်အရာမျှ မဟုတ်ကြပေ။ ၎င်းတို့သည် မည်သည့် လက်တွေ့ကျသော အလုပ်ကိုမျှ မလုပ်ဆောင်နိုင်ကြပေ။ ၎င်းတို့နှင့်ပတ်သက်၍ ပင်ကိုစွမ်းရည်ရှိသောအရာ လုံးဝ မရှိပေ၊ ၎င်းတို့သည် ၎င်းတို့၏ လူ့သဘာဝတွင် လိုအပ်နေသော အရာများရှိသည်။ ၎င်းတို့သည် မည်သည့်အရာကိုမျှ ကောင်းမွန်စွာ မလုပ်ဆောင်နိုင်ကြသည့်တိုင် ၎င်းတို့သည် မိမိတို့ကိုယ်ကို ကိုယ်ရည်သွေးလိုကြပြီး ခေါင်းဆောင်များနှင့် အမှုဆောင်များ ဖြစ်လိုကြဆဲဖြစ်ကာ အဓိက ရာထူးများကို ရယူလိုပြီး ကြီးကြပ်ရေးမှူးများ ဖြစ်လိုကြဆဲ ဖြစ်သည်။ ဤသည်မှာ မည်သည့် စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားသော စိတ်သဘောထား ဖြစ်သည်။

စီးပွားရေးလုပ်ရာတွင် လူများကို လိမ်လည်ခြင်းနှင့် လှည့်ဖြားခြင်းကို နှစ်သက်သည့် အကြောင်းအရာကို ပြန်ပြောကြစို့။ လူများကို လိမ်လည်ခြင်းနှင့် လှည့်ဖြားခြင်းသည် မည်သည့် ပြဿနာမျိုး ဖြစ်သနည်း။ ပြဿနာ၏ ကဏ္ဍတစ်ခုမှာ ထိုသို့သော လူများ၏ လူ့သဘာဝသည် ဆိုးရွားခြင်း ဖြစ်သည်၊ ၎င်းတို့တွင် အသိစိတ် သို့မဟုတ် ဆင်ခြင်တုံတရား မရှိကြပေ။ သို့ဆိုလျှင် ၎င်းတို့၏ အပြုအမူမှ အကဲဖြတ်ရပါက ၎င်းတို့သည် မည်သည့် ဖောက်ပြန်ပျက်စီးသော စိတ်သဘောထားများကို ထုတ်ဖော်ကြသနည်း။ ပထမဦးစွာ ထိုသို့သော လူများ၏ စိတ်သဘောထားသည် လှည့်ဖြားတတ်ပြီး ကောက်ကျစ်ဆိုးယုတ်သည်၊ ဒုတိယအနေဖြင့် ၎င်းတို့သည် သမ္မာတရားကို အလွန်အမင်း မနှစ်မြို့ကြသည့်အပြင် စိတ်နှလုံးမာကျောကြသည်။ ၎င်းတို့သည် အခြားသူများကို လိမ်လည်သောအခါ ၎င်းတို့ ပြသသည့် အကြင်နာမဲ့မှုသည် ရက်စက်ကြမ်းကြုတ်ခြင်း ဖြစ်သည်၊ ၎င်းတို့၏ ပစ်မှတ်သည် ချမ်းသာသည်ဖြစ်စေ၊ ဆင်းရဲသည်ဖြစ်စေ၊ ပစ်မှတ်တွင် ငွေရှိသည်ဖြစ်စေ၊ မရှိသည်ဖြစ်စေ ၎င်းတို့သည် မည်သည့် သနားကရုဏာမျှ မပြဘဲ ထိုသူတို့ကို အတူတူပင် လှည့်ဖြားကြသည်။ ထိုသို့သော လူများ၏ ဖောက်ပြန်ပျက်စီးသော စိတ်သဘောထားများသည် ကဏ္ဍတိုင်းတွင် အတော်လေး ပြင်းထန်သည်။ ငါ့ကို ပြောလော့၊ ထိုသို့သော လူများအတွက် ကယ်တင်ခြင်းရရှိရန် လွယ်ကူသလော။ (မလွယ်ကူပါ။) ၎င်းတို့၏ ဖောက်ပြန်ပျက်စီးသော စိတ်သဘောထားများအရ အကဲဖြတ်ရလျှင် ၎င်းတို့အတွက် ကယ်တင်ခြင်းရရှိရန် မလွယ်ကူပေ။ သို့ဆိုလျှင် ၎င်းတို့၏ လူ့သဘာဝအရ မည်သည့်ကဏ္ဍက ၎င်းတို့အတွက် ကယ်တင်ခြင်းရရှိရန် ခက်ခဲစေသနည်း။ အခြေခံအကြောင်းရင်းတစ်ခု ရှိသလော။ (၎င်းတို့တွင် အသိစိတ် မရှိပါ။) မှန်ပေသည်၊ အသိစိတ်မရှိသော လူများအတွက် ကယ်တင်ခြင်းရရှိရန် မလွယ်ကူပေ။ ၎င်းတို့တွင် အသိစိတ်၏ စွမ်းရည်သည် ပျောက်ကွယ်သွားပြီ ဖြစ်သည်၊ ယင်းသည် မရှိတော့ပေ။ အသိစိတ်၏ လုပ်ဆောင်ချက် မရှိဘဲနှင့် လူတစ်ဦးသည် သမ္မာတရားကို လက်ခံရန်နှင့် သမ္မာတရားကို လက်တွေ့လုပ်ဆောင်ရန် အခြေခံ အခြေအနေကို မပိုင်ဆိုင်ပေ။ ထို့ကြောင့် ၎င်းတို့အတွက် ကယ်တင်ခြင်းရရှိရန် အလွန် ခက်ခဲသည်၊ ၎င်းတို့သည် ကယ်တင်ခြင်း မရရှိနိုင်ဟုလည်း ဆိုနိုင်သည်။ ဤလူစားမျိုးသည် အလုပ်လုပ်ပေးရန် လိုလားပြီး အတိုင်းအတာတစ်ခုအထိ ထိုသို့ လုပ်ဆောင်နိုင်သည်မှာလည်း ဖြစ်နိုင်ချေရှိပြီး နောက်ဆုံးတွင် ၎င်းတို့၏ အလုပ်လုပ်ပေးခြင်းသည် စံနှုန်းပြည့်မီပြီး ဘုရားသခင်၏ သတ်မှတ်ချက်များနှင့် ကိုက်ညီသောကြောင့် ၎င်းတို့သည် သစ္စာစောင့်သိသော အလုပ်လုပ်ပေးသူများ ဖြစ်လာပြီး အသက်ရှင်ကျန်ရစ်ကြလိမ့်မည်။ ဤသည်မှာလည်း ဘုရားသခင်၏ ကျေးဇူးတော် ဖြစ်သည်။ သစ္စာစောင့်သိသော အလုပ်လုပ်ပေးသူများသည် အသက်ရှင် ကျန်ရစ်နိုင်သော်လည်း ယင်းက ၎င်းတို့သည် ကယ်တင်ခြင်း ရရှိပြီးဖြစ်သည်ဟု မဆိုလိုပေ။ အသက်ရှင်ကျန်ရစ်ခြင်းနှင့် ကယ်တင်ခြင်းရရှိခြင်းတို့သည် မတူညီသော သဘောတရားနှစ်ခု ဖြစ်သည်။ ယင်းတို့ကြားတွင် ကွာဟချက်တစ်ခုနှင့် ကွဲပြားမှုတစ်ခု ရှိသည်။ လူတစ်ဦး၏ လုပ်ရပ်များ၏ စည်းမျဉ်းများ၊ စည်းများ၊ ဦးတည်ချက်နှင့် ပန်းတိုင်များသည် ၎င်းတို့၏ လူ့သဘာဝ ကောင်းမွန်ခြင်း ရှိမရှိနှင့် ကြီးမားသော အတိုင်းအတာအထိ ဆက်စပ်နေသည်။ လူတစ်ဦးသည် အပြုသဘောဆောင်သောအရာများကို နှစ်သက်ပါက သို့မဟုတ် တရားမျှတစိတ် အနည်းငယ် ရှိပါက ဤအရာက ၎င်းတို့၏ အသိစိတ်တွင် သတိပြုမိခြင်း ရှိကြောင်း ပြသသည်၊ ယင်းက ဤသူတွင် အသိစိတ် အနည်းငယ် ရှိကြောင်း ပြသသည်။ အချို့လူများ၏ ကျင့်ကြံပြုမူခြင်းတွင် ၎င်းတို့သည် တရားမျှတစိတ် မရှိကြသည့်အပြင် မည်သည့် အပြုသဘောဆောင်သော ရွေးချယ်မှုများကိုမျှ မလုပ်ဆောင်ကြပေ။ ၎င်းတို့သည် ကောက်ကျစ်ဆိုးယုတ်သော အရာများကို လုပ်ဆောင်ရန်သာ နှစ်သက်ကြပြီး အပြုသဘောဆောင်သောအရာများကို အလွန်အမင်း အော်ဂလီဆန်ကြသည်။ အထူးသဖြင့် တစ်စုံတစ်ဦးက အပြုသဘောဆောင်သော ပြုမူခြင်း နည်းလမ်းများအကြောင်း၊ လူတစ်ဦးသည် ၎င်းတို့၏ ကျင့်ကြံပြုမူခြင်းတွင် လူ့သဘာဝ၊ အသိစိတ်နှင့် ကိုယ်ကျင့်တရားဆိုင်ရာ စည်းများ မဖြစ်မနေ ရှိရမည်ဖြစ်ပြီး စည်းမျဉ်းများကို လိုက်နာရမည်ဖြစ်ကြောင်း အနည်းငယ် ပြောဆိုသောအခါ ၎င်းတို့က ဤအရာကို တရားဟောနေခြင်းအဖြစ် မြင်ကြသည်။ ယင်းကို “တရားဟောနေခြင်း” ဟု ခေါ်ဆိုခြင်းမှာ ကြားကောင်းအောင် ပြောဆိုခြင်း ဖြစ်သည်၊ အမှန်တကယ်တွင် ၎င်းတို့သည် မထီမဲ့မြင်ပြုပြီး လှောင်ပြောင်ကြသည်။ ဤနည်းအတိုင်း ကျင့်ကြံပြုမူခြင်းသည် ကျရှုံးမှုတစ်ခုဖြစ်သည်ဟု ၎င်းတို့ ယုံကြည်ကြသည်၊ “သင်၏ ဘဝသည် မည်မျှ သနားစရာကောင်းသည်ကို ကြည့်လော့။ သင်သည် ပုံစံအမျိုးမျိုးဖြင့် မည်သို့ လိမ်လည်လှည့်ဖြားရမည်ကို မသိသည့်အပြင် ကောက်ကျစ်စဉ်းလဲခြင်းမှတစ်ဆင့် အကျိုးကျေးဇူးများကို မည်သို့ ရယူရမည်ကိုလည်း မသိပေ။ သင်၏ ကျင့်ကြံပြုမူခြင်းတွင် သင်သည် အမြဲတစေ စည်းမျဉ်းကို ပုံသေစောင့်ထိန်းသည်၊ အလွန် သတ္တိကြောင်သည်။ ဤခေတ် ဤအခါတွင် ရဲတင်းသူများသည် အဝစားရပြီး သတ္တိကြောင်သူများသည် ငတ်မွတ်ကြသည်။ သင်သည် သတ္တိကြောင်ပါက သင် အောင်မြင်မည် မဟုတ်ပေ” ဟူ၍ ဖြစ်သည်။ အသိစိတ်နှင့် စည်းမျဉ်းများဖြင့် ကျင့်ကြံပြုမူခြင်းအားဖြင့် သင်သည် သတ္တိကြောင်နေခြင်းသာ ဖြစ်သည်ဟုလည်းကောင်း၊ ပုံစံအမျိုးမျိုးဖြင့် လိမ်လည်လှည့်ဖြားရဲခြင်းအားဖြင့် ၎င်းတို့သည် ရဲတင်းနေကြခြင်း ဖြစ်သည်ဟုလည်းကောင်း ၎င်းတို့ ယုံကြည်ကြသည်။ သို့သော် ယင်းမှာ ၎င်းတို့ ရဲတင်းသောကြောင့် အမှန်တကယ် ဖြစ်သလော။ အဆင်းနီသော နဂါးကြီး၏ နိုင်ငံတွင် ဘုရားသခင်ကို ယုံကြည်သော အချို့လူများသည် နှိပ်စက်ညှဉ်းပန်းခံရခြင်းနှင့် ဖမ်းဆီးခံရခြင်းတို့ကို မကြောက်ရွံ့ကြဘဲ ဘုရားသခင်ကို ယုံကြည်ခြင်း၌ ဆက်လက် တည်ကြည်နေကြဆဲ ဖြစ်သည်။ ဤအရာသည် ရဲတင်းခြင်း သို့မဟုတ် သတ္တိကြောင်ခြင်းနှင့် တစ်စုံတစ်ရာ သက်ဆိုင်မှု ရှိသလော။ (မရှိပါ။) ဤသည်မှာ ၎င်းတို့၏ လိုက်စားမှုနှင့် ဆက်စပ်နေသည်၊ ၎င်းတို့၏ လူ့သဘာဝတွင် ၎င်းတို့၌ ဘုရားသခင်ကို ယုံကြည်ခြင်းအတွက် လိုအပ်ချက်နှင့် တောင့်တမှု ရှိကြသည်။ ဤသည်မှာ ရဲတင်းခြင်း သို့မဟုတ် သတ္တိကြောင်ခြင်း ကိစ္စ မဟုတ်ပေ။ အချို့လူများသည် စီးပွားရေးလုပ်သောအခါ ပုံစံအမျိုးမျိုးဖြင့် လိမ်လည်လှည့်ဖြားကြသည်။ အကြိမ်များစွာတွင် ၎င်းတို့သည် လိုက်လံဖမ်းဆီးခံရခြင်း၊ ၎င်းတို့၏ ပိုင်ဆိုင်မှုများ သိမ်းဆည်းခံရခြင်း၊ သို့မဟုတ် ဒေဝါလီခံရခြင်းနှင့် ပိတ်သိမ်းရခြင်း အန္တရာယ်တို့ကို ရင်ဆိုင်ရသော်လည်း ၎င်းတို့သည် လူများကို ယခင်အတိုင်းပင် ဆက်လက် လှည့်ဖြားကြသည်။ ၎င်းတို့၏ လှည့်ဖြားခြင်းက အသက်ဆုံးရှုံးမှု ဖြစ်စေလျှင်ပင် ၎င်းတို့ ဂရုမစိုက်ကြပေ။ အချို့လူများသည် စီးပွားရေးလုပ်သောအခါ ကုမ္ပဏီတုတစ်ခုကို တည်ထောင်ခြင်းအားဖြင့် အခြားသူများကို လှည့်ဖြားကြသည်၊ အမှန်တကယ်တွင် ဤကုမ္ပဏီသည် လုံးဝ မတည်ရှိသည့်အပြင် ယင်းတွင် စစ်မှန်သော စီးပွားရေးလုပ်ငန်း မရှိပေ၊ မည်သည့် ထုတ်ကုန်များကိုမျှလည်း မထုတ်လုပ်ပေ။ ၎င်းတို့သည် နေရာတိုင်းတွင် အော်ဒါများမှာယူရန် လူများကို လှည့်ဖြားဖို့ ၎င်းတို့၏ အပြောအဟော ကောင်းခြင်းအပေါ်တွင်သာ မှီခိုကြသည်။ အခြားလူများက ၎င်းတို့ကို စရန်ငွေ ပေးချေသည်နှင့်တစ်ပြိုင်နက် ၎င်းတို့သည် အရိပ်အယောင်မျှ မချန်ထားဘဲ ချက်ချင်း ထွက်ပြေးလွတ်မြောက်သွားကြသည်။ ၎င်းတို့သည် ဤကဲ့သို့ လူများကို အရောင်းအဝယ် တစ်ခုပြီးတစ်ခု လှည့်ဖြားကြပြီး ၎င်းတို့ ငွေကို လိမ်လည်ရယူပြီးနောက် ၎င်းတို့၏ မိသားစုတစ်ခုလုံးသည် အကောင်းဆုံး အစားအသောက်များကို စားသောက်လျက် ဇိမ်ကျကျ နေထိုင်ကြသည်။ အချို့လူများသည် မည်သည့် အတိုင်းအတာအထိ လှည့်ဖြားခြင်းတွင် ပါဝင်လုပ်ဆောင်ကြသနည်း။ ၎င်းတို့သည် အဆင့်မြင့် အဖွဲ့အစည်းများနှင့် အေဂျင်စီများကိုပင် လှည့်ဖြားကြသည်။ တစ်ခါတစ်ရံတွင် ၎င်းတို့သည် အလွန် အန္တရာယ်များသော အခြေအနေတွင် ရှိနေပြီး တစ်စုံတစ်ဦးက ၎င်းတို့၏ လှည့်ကွက်များကို ထိုးထွင်းသိမြင်ကာ ၎င်းတို့ကို ဖော်ထုတ်နိုင်ချေရှိသည်။ ၎င်းတို့၏ လုပ်ရပ်များသည် မိမိတို့ကို အန္တရာယ်ကျရောက်စေမည်ကို ၎င်းတို့၏ စိတ်နှလုံးထဲတွင် အမှန်တကယ် သိကြသော်လည်း ၎င်းတို့ ဂရုမစိုက်ကြပေ။ ကံကောင်းထောက်မစွာဖြင့် ၎င်းတို့ လွတ်မြောက်သွားပါက နောက်ထပ်အခါအခွင့်သင့်ပါက လူများကို ဆက်လက် လှည့်ဖြားကြလိမ့်မည်။ ၎င်းတို့၏ လှည့်ဖြားမှုများမှတစ်ဆင့် ငွေရှာ၍ရနေသရွေ့ ၎င်းတို့သည် အနိုင်ရပြီဟုလည်းကောင်း၊ “ကျော်ကြားမှုနှင့် အောင်မြင်မှုကို ရရှိပြီ” ဟုလည်းကောင်း ၎င်းတို့ ထင်ကြသည်။ သို့သော် သင်က ၎င်းတို့ကို ဘုရားသခင်ကို ယုံကြည်ရန် တောင်းဆိုပါက ၎င်းတို့ မယုံကြည်ရဲကြပေ။ ၎င်းတို့က “ဘုရားသခင်ကို ယုံကြည်ခြင်းက ကျွန်ုပ်ကို အစိုးရ၏ ပြစ်ဒဏ်ချမှတ်ခြင်းနှင့် ဖမ်းဆီးခြင်းကို ခံရစေလိမ့်မည်။ ကျွန်ုပ် မယုံကြည်ရဲပါ” ဟု ပြောကြသည်။ သို့သော် ပုံစံအမျိုးမျိုးဖြင့် လိမ်လည်လှည့်ဖြားခြင်းနှင့်ပတ်သက်လာလျှင် ၎င်းတို့သည် ဖမ်းဆီးခံရမည်ကို မကြောက်ရွံ့ကြပေ။ သင်သည် စုဝေးပွဲများသို့ သွားပါက ၎င်းတို့က “သင်သည် အမှန်တကယ် ရဲတင်းသည်။ နိုင်ငံတော်သည် ယခုအချိန်တွင် ယုံကြည်သူများကို အရူးအမူး ဖမ်းဆီးပြီး နှိပ်စက်ညှဉ်းပန်းနေသည်၊ သင်သည် မည်သို့ဖြစ်၍များ စုဝေးပွဲများသို့ သွားရဲသေးသနည်း” ဟုပင် ပြောကြသည်။ သင်က “ဘုရားသခင်ကို ယုံကြည်ပြီး မှန်ကန်သော လမ်းကြောင်းကို လျှောက်လှမ်းသော ကျွန်ုပ်တို့သည် ဖမ်းဆီးခံရမည်ကို မကြောက်ရွံ့ပါ။ သင်တို့သည် ကုမ္ပဏီတုများကို လည်ပတ်ပြီး လှည့်ဖြားမှုများ လုပ်ဆောင်ရန် အလွန် အန္တရာယ်များသည်၊ သင် အဘယ်ကြောင့် မကြောက်ရွံ့သနည်း” ဟု ပြောသည်။ ၎င်းတို့က “ကျွန်ုပ်တို့ စီးပွားရေးသမားများသည် အန္တရာယ်များကို ရင်ဆိုင်ရမည်ကို မကြောက်ရွံ့ပါ။ သို့သော် အစိုးရက ယုံကြည်သူများကို ဖမ်းဆီးရန် ဤမျှ ကြိုးစားနေချိန်တွင် သင်တို့သည် စုဝေးပွဲများသို့ တက်ရဲသေးသည်မှာ အလွန် ရဲတင်းသည်” ဟု ပြောကြသည်။ ဘုရားသခင်ကို ယုံကြည်သူများ ဖမ်းဆီးခံနေရသည်ကို မြင်သောအခါ ၎င်းတို့သည် မယုံကြည်ရဲကြပေ၊ သို့သော် စီးပွားရေးလုပ်စဉ် လှည့်ဖြားခြင်းအတွက် ဖမ်းဆီးခံရမည်ကိုမူ ၎င်းတို့ မကြောက်ရွံ့ကြပေ။ ၎င်းတို့သည် မည်သည့် လူယုတ်မာမျိုး ဖြစ်သနည်း။ ဤအရာက လူတို့၏ လူ့သဘာဝရှိ ကွဲပြားမှုကို ပြသနေသည် မဟုတ်လော။ လူတို့ကြားတွင် ဤကွဲပြားမှု အတိအကျ ရှိသည်။ လူတို့၏ ဖောက်ပြန်ပျက်စီးသော စိတ်သဘောထားများသည် အတူတူပင် ဖြစ်သည်၊ ၎င်းတို့အားလုံးတွင် ထိုတူညီသော ဖောက်ပြန်ပျက်စီးသည့် စိတ်သဘောထားများ ရှိကြသည်၊ သို့သော် ၎င်းတို့၏ လူ့သဘာဝရှိ ကွဲပြားမှုများအရ အကဲဖြတ်ရသော် အချို့လူများသည် ဘုရားသခင်ကို မည်သည့်အခါမျှ ယုံကြည်နိုင်မည် မဟုတ်ပေ၊ ၎င်းတို့သည် ဘုရားအိမ်တော်၏ အဖွဲ့ဝင်များ မည်သည့်အခါမျှ ဖြစ်နိုင်မည် မဟုတ်ပေ။ ထိုသို့သော လူများသည် ဘုရားသခင်ကို ယုံကြည်လျှင်ပင် ၎င်းတို့သည် ကယ်တင်ခြင်းကို မည်သည့်အခါမျှ မရရှိနိုင်ပေ။ ဤအရာကို မည်သည့်ကဏ္ဍမှ မြင်တွေ့နိုင်သနည်း။ ယင်းကို ၎င်းတို့၏ လူ့သဘာဝမှ မြင်တွေ့နိုင်သည်။ အချို့လူများသည် ၎င်းတို့၏ ဇနီးများ ဘုရားသခင်ကို ယုံကြည်ခြင်းကို ထောက်ခံအားပေးကြသော်လည်း ၎င်းတို့၏ ဇနီးများက ယုံကြည်ရန် ၎င်းတို့ကို တိုက်တွန်းသောအခါ ယင်းမှာ အလွန် အန္တရာယ်များပြီး ၎င်းတို့ မယုံကြည်ရဲကြောင်း ပြောကြသည်။ သို့တိုင်အောင် စီးပွားရေးလုပ်ရာတွင် ၎င်းတို့သည် ပုံစံအမျိုးမျိုးဖြင့် လိမ်လည်လှည့်ဖြားကြပြီး ၎င်းတို့ မည်မျှ အန္တရာယ်နှင့် ရင်ဆိုင်ရပါစေ ၎င်းတို့ ဂရုမစိုက်ကြပေ။ ၎င်းတို့သည် မည်သည့် ဥပဒေကိုမဆို ချိုးဖောက်နိုင်စွမ်း ရှိကြပြီး မည်သည့် နည်းဗျူဟာများကိုမဆို အသုံးပြုရဲကြသည်။ အစိုးရက မည်မျှ နီးကပ်စွာ စောင့်ကြည့်စစ်ဆေးသည်ဖြစ်စေ၊ ဥပဒေအရ မည်သည့် ပြစ်ဒဏ်ချမှတ်ခြင်းများနှင့် ပြစ်ဒဏ်များ ချမှတ်သည်ဖြစ်စေ ၎င်းတို့ ဂရုမစိုက်ကြပေ။ ၎င်းတို့သည် မည်သို့ ကျင့်ကြံပြုမူသည်နှင့်ပတ်သက်၍ စည်းများ မရှိကြပေ၊ ၎င်းတို့ ပြုမူသောအခါ အကျိုးဆက်များကို ဂရုမစိုက်ကြပေ၊ ပြီးလျှင် အကျိုးအမြတ် ရရှိရန် ရှိနေသရွေ့ အရာအားလုံး အဆင်ပြေသည်ဟု ၎င်းတို့ ထင်ကြသည်။ ထိုသို့သော လူတစ်ဦးသည် ဘုရားသခင်ကို ယုံကြည်ပါက ၎င်းတို့သည် သမ္မာတရားကို မရရှိနိုင်သည့်အပြင် ကယ်တင်ခြင်းကိုလည်း မရရှိနိုင်ပေ၊ အဘယ်ကြောင့်ဆိုသော် ၎င်းတို့သည် သမ္မာတရားကို မနှစ်သက်ဘဲ ငွေကိုသာ နှစ်သက်သောကြောင့် ဖြစ်သည်။ ၎င်းတို့ စီးပွားရေးလုပ်နေသရွေ့ ၎င်းတို့သည် အခြားသူများကို လိမ်လည်ပြီး လှည့်ဖြားကြလိမ့်မည်ဖြစ်ကာ ၎င်းတို့သည် မသမာမှုများလုပ်ကြလိမ့်မည်၊ ၎င်းတို့၏ မည်းမှောင်သော စိတ်နှလုံးသည် မိမိကိုယ်ကို ထုတ်ဖော်ပြသလေသည်။ ဤသို့သော ကိုယ်ကျင့်စရိုက်ရှိသူ တစ်စုံတစ်ဦးသည် လုံးဝ ဇာတ်သိမ်းသွားပြီ ဖြစ်သည်၊ ဘုရားသခင်သည် ဤလူစားမျိုးကို မကယ်တင်ပေ။ အချို့လူများက “ဤကဲ့သို့သော လူတစ်ဦးသည် ငွေများစွာရှာပြီး ယင်းကို ဘုရားအိမ်တော်သို့ ပူဇော်ဆက်ကပ်ပါက မည်သို့ဖြစ်မည်နည်း” ဟု ပြောကြသည်။ ဘုရားအိမ်တော်သည် ထိုသို့သော ငွေကို လက်မခံပေ၊ ဘုရားအိမ်တော်သည် တရားဝင် နည်းလမ်းများမှတစ်ဆင့် မရှာဖွေထားသော ငွေကို လက်မခံပေ။ ထိုလူစားမျိုးသည် ၎င်းတို့ စီးပွားရေးလုပ်သည်နှင့်တစ်ပြိုင်နက် ပုံစံအမျိုးမျိုးဖြင့် လိမ်လည်လှည့်ဖြားလိမ့်မည်၊ ၎င်းတို့တွင် အလွန် ညံ့ဖျင်းသော လူ့သဘာဝ ရှိသည်။ ယင်းက မည်မျှ ညံ့ဖျင်းသနည်း။ သင်က ၎င်းတို့ကို ၎င်းတို့၏ အသိစိတ်ကို ဆန်းစစ်ရန် တောင်းဆိုပါက ၎င်းတို့က “ကျွန်ုပ် မည်သည့်အရာကိုမျှ မခံစားရပါ။ ကျွန်ုပ်၏ အသိစိတ် မည်သည့်နေရာတွင် ရှိသည်ကို ကျွန်ုပ် မသိပါ။ အသိစိတ်ဟူသည် အဘယ်အရာဖြစ်သည်ကိုဖြစ်စေ၊ ယင်းက တစ်ပေါင်လျှင် မည်မျှတန်သည်ကိုဖြစ်စေ ကျွန်ုပ် မသိပါ” ဟု ပြောကြသည်။ ထိုအချိန်တွင် သင် နားလည်သဘောပေါက်သည်၊ “၎င်းတို့သည် ဤစီးပွားရေးလုပ်ငန်းကိုသာ လုပ်သော အခြားလူများထက် ငွေကို ပိုမို မြန်ဆန်စွာ ရှာဖွေနိုင်သည်မှာ မထူးဆန်းပေ။ ဖောက်သည်များအားလုံး ၎င်းတို့ထံမှ သွားရောက်ဝယ်ယူကြသည်မှာ မထူးဆန်းပေ။ ဤသူသည် ကောက်ကျစ်စဉ်းလဲသော နည်းဗျူဟာများကို အသုံးပြုသည်၊ ၎င်းတို့ စီးပွားရေးလုပ်သောအခါ မသမာသော အလေ့အကျင့်များ လုပ်ဆောင်ကြပြီး ၎င်းတို့၏ လှည့်ဖြားသော အပြုအမူသည် အမှန်တကယ် ဆိုးရွားလေသည်” ဟူ၍ ဖြစ်သည်။ သို့သော် ၎င်းတို့သည် ဤအရာကို ရှက်ဖွယ်ကောင်းသောအရာအဖြစ် မမြင်သည်သာမက ၎င်းတို့က “ကိုယ့်ကိုယ်ကိုယ် ကြည့်ကြဦး။ စီးပွားရေးကို အလွန် အလေးအနက်ထားပြီး သင့်လျော်စွာ လုပ်ဆောင်နေကြသည်။ သင်တို့သည် တစ်စုံတစ်ဦးကို တစ်ကြိမ် လှည့်ဖြားလိုက်သည်နှင့် သင်တို့၏ နှလုံးတလှပ်လှပ်ခုန်သည်အထိ အလွန် ကြောက်ရွံ့သွားကြသည်။ ကျွန်ုပ်ကို ကြည့်စမ်းပါ၊ ကျွန်ုပ် မကြောက်ပါ။ စက်မှုနှင့် ကူးသန်းရောင်းဝယ်ရေးဌာနနှင့် ရဲတပ်ဖွဲ့တို့က မည်သည့် သက်သေအထောက်အထားမျှ မရရှိသရွေ့ အရာအားလုံး အဆင်ပြေသည်။ ကျွန်ုပ်ကို တရားစွဲချင်သလော။ သင့်တွင် သက်သေအထောက်အထား မရှိပါ။ ကျွန်ုပ် လူများကို မည်မျှ လိမ္မာပါးနပ်စွာ လှည့်ဖြားသည်ကို ကြည့်စမ်းပါ။ သင် လုပ်နိုင်သလော။ သင် မလုပ်နိုင်ပါ။ သင် တစ်စုံတစ်ဦးကို လှည့်ဖြားလိုက်သည့် အခိုက်အတန့်တွင် သင်သည် မိမိကိုယ်ကို ဖော်ထုတ်လိုက်ခြင်း ဖြစ်သည်။ သင့်တွင် ကျွန်ုပ်၌ရှိသော နည်းဗျူဟာများ မရှိပါ။ သင်၏ အစွမ်းအစသည် ညံ့ဖျင်းသည်” ဟု ပြောဆိုလျက် ကိုယ်ရည်သွေးပြီး ဂုဏ်ယူကြသေးသည်။ ဤသည်မှာ မည်သည့် လူစားမျိုး ဖြစ်သနည်း။ ၎င်းတို့သည် ဆိုးယုတ်သောသူ ဖြစ်သည်။ ၎င်းတို့ကို ကယ်တင်ရန် မျှော်လင့်ချက် တစ်စုံတစ်ရာ ရှိသေးသလော။ ၎င်းတို့သည် ကယ်တင်၍မရနိုင်တော့ပေ။ ထိုသို့သော လူများတွင် ဖောက်ပြန်ပျက်စီးသော စိတ်သဘောထားများ ရှိသောကြောင့် ၎င်းတို့ကို မကယ်တင်နိုင်ခြင်း မဟုတ်ဘဲ ၎င်းတို့၏ လူ့သဘာဝသည် အလွန် ညံ့ဖျင်းသောကြောင့် ဖြစ်သည်။ မည်သည့်နည်းလမ်းဖြင့် ညံ့ဖျင်းသနည်း။ ၎င်းတို့တွင် လူ့သဘာဝ မရှိသည့်အပြင် အသိစိတ်လည်း မရှိသည့်နည်းလမ်းဖြင့် ညံ့ဖျင်းသည်၊ ၎င်းတို့သည် မိမိတို့၏ အသိစိတ်ကို ဆုံးရှုံးသွားကြပြီ ဖြစ်သည်။ လူတစ်ဦး၏ အသိစိတ်ကို ဆုံးရှုံးသွားခြင်းဟူသည် အဘယ်အရာကို ဆိုလိုသနည်း။ ယင်းမှာ အသိစိတ်၏ စည်းများမရှိဘဲ အမှုအရာများကို လုပ်ဆောင်ခြင်းကို ဆိုလိုသည်။ ဤစည်းများကို အသိစိတ်အပေါ်တွင် တည်ဆောက်ထားသည်၊ အသိစိတ်သည် စည်းများကို ဖွဲ့စည်းထားသည်။ စီးပွားရေးလုပ်စဉ် ပုံစံအမျိုးမျိုးဖြင့် လိမ်လည်လှည့်ဖြားခြင်းအားဖြင့် သင် မည်သူ့ကို လိမ်လည်သည်ဖြစ်စေ၊ ယင်းမှာ လူဆိုးတစ်ဦးဖြစ်စေ၊ လူကောင်းတစ်ဦးဖြစ်စေ၊ မည်သို့ပင်ဖြစ်စေ လုပ်ရပ်ကိုယ်၌က ကိုယ်ကျင့်တရား၊ အသိစိတ်နှင့် လူ့သဘာဝတို့ကို ဆန့်ကျင်နေသည်။ ထိုသို့သောအရာကို လုပ်ဆောင်ပြီးသည်နှင့်တစ်ပြိုင်နက် သင်သည် မိမိ၏ အသိစိတ်တွင် လိပ်ပြာမလုံမှုကို ထာဝရ ခံစားရလိမ့်မည်။ ယင်းသည် တစ်သက်တာ အမည်းစက်တစ်ခု ဖြစ်လာလိမ့်မည်။ သင်သည် အမှန်တကယ် လူသားဆန်ပါက ထိုသို့သောအရာကို မည်သည့်အခါမျှ မလုပ်ဆောင်သင့်ပေ။ သင်၏ လှည့်ဖြားမှုများ၏ ပစ်မှတ်သည် မည်သူပင်ဖြစ်ပါစေ၊ ပြီးလျှင် သင် လှည့်ဖြားသည့် ငွေပမာဏသည် မည်မျှပင်ဖြစ်ပါစေ သင်သည် ဆိုးယုတ်သော လူများနှင့် လူဆိုးများကို လှည့်ဖြားလျှင်ပင် ယင်းမှာ လှည့်ဖြားခြင်းပင် ဖြစ်သည်။ ထို့ကြောင့် အခြေအနေများ သို့မဟုတ် သင် ဆက်ဆံနေရသူ မည်သူပင်ဖြစ်ပါစေ သင်သည် လူများကို မည်သည့်အခါမျှ မလှည့်ဖြားသင့်ပေ။ ဤသည်မှာ သင်၏ ကျင့်ကြံပြုမူခြင်းတွင် အသိစိတ်၏ စည်းများ ရှိခြင်းဖြစ်ပြီး ယင်းမှာ အသိစိတ်၏ လုပ်ဆောင်ချက်မှ လာသော ချုပ်တည်းသည့် အင်အား ဖြစ်သည်။ သင့်တွင် အသိစိတ်၏ လုပ်ဆောင်ချက် ရှိပါက သင် လုပ်ဆောင်သည့်အရာတွင် စည်းများ ရှိလိမ့်မည်။ သင့်တွင် အသိစိတ်၏ လုပ်ဆောင်ချက် မရှိပါက သင်သည် ထိုစည်းများကို ကျော်ဖြတ်လိမ့်မည်ဖြစ်ပြီး မည်သည့်အရာကိုမဆို လုပ်ဆောင်နိုင်စွမ်း ရှိလိမ့်မည်။ ဤကဲ့သို့သော ပုဂ္ဂိုလ်များသည် အသိစိတ်နှင့် ဆင်ခြင်တုံတရား အနည်းငယ်မျှပင် မရှိကြသည့်အပြင် ၎င်းတို့သည် သားရဲတိရစ္ဆာန်များထက် ပို၍ ဆိုးရွားသည်ဟု ဆိုနိုင်သည်။ အချို့လူများက ဤပြောဆိုချက်သည် အလွန် လွန်ကဲသည်ဟု ထင်ပါက ယင်းကို အခြားတစ်နည်းဖြင့် ပြောကြစို့၊ ဆင်ခြင်တုံတရား အနည်းငယ်မျှပင် မရှိသော လူတစ်ဦးသည် သားရဲတိရစ္ဆာန်တစ်ကောင်နှင့် တူသည်။ လူ့သဘာဝမရှိသော လူများသည် သားရဲတိရစ္ဆာန်များ မဟုတ်လော။ လူတစ်ဦးသည် လူသားဖြစ်သော်လည်း လူ့သဘာဝ မရှိပါက ၎င်း၏ အနှစ်သာရမှာ အဘယ်နည်း။ ယင်းမှာ သားရဲတိရစ္ဆာန်တစ်ကောင်၏ အနှစ်သာရ မဟုတ်လော။ ၎င်းနှင့် သားရဲတိရစ္ဆာန်တစ်ကောင်ကြားရှိ ကွဲပြားမှုမှာ ၎င်းသည် မတ်မတ် လမ်းလျှောက်နိုင်ပြီး ၎င်းတွင် ဘာသာစကား ရှိသည်၊ သို့သော် သားရဲတိရစ္ဆာန်များသည် လူသား၏ ဘာသာစကား စွမ်းရည်ကို မပိုင်ဆိုင်ကြပေ။ အကျိုးအမြတ်ရရှိရန်အလို့ငှာ၊ သင်သည် ပုံစံအမျိုးမျိုးဖြင့် လိမ်လည်လှည့်ဖြားခြင်းတွင် ပါဝင်လုပ်ဆောင်ရန် အမျိုးမျိုးသော နည်းလမ်းများနှင့် နည်းစနစ်များကို အသုံးပြုနိုင်စွမ်း ရှိသည်၊ သို့သော် သားရဲတိရစ္ဆာန်များတွင် ထိုသို့သော နည်းလမ်းများ မရှိပေ။ ထို့ကြောင့် ဤလူစားမျိုးသည် သားရဲတိရစ္ဆာန်များနှင့် ညီမျှသည်ဟု ပြောဆိုခြင်းမှာ အမှန်တကယ်တွင် ၎င်းတို့အပေါ် သက်ညှာပေးနေခြင်း ဖြစ်သည်၊ အမှန်တွင် ထိုသို့သော လူများသည် သားရဲတိရစ္ဆာန်များထက် အမှန်တကယ် ပို၍ ဆိုးရွားကြသည်။ သားရဲတိရစ္ဆာန်များထက် ပို၍ ဆိုးရွားသောသူများသည် ကယ်တင်ခြင်းကို ရရှိနိုင်သလော။ ၎င်းတို့သည် သမ္မာတရားကို အနည်းငယ်မျှပင် လက်မခံကြပေ၊ ၎င်းတို့သည် ငွေကိုသာ နှစ်သက်ကြသည်။ ဤသည်မှာ ၎င်းတို့၏ သဘာဝနှင့်ဆိုင်သော ပြဿနာတစ်ခုဖြစ်ပြီး မည်သူကမျှ ယင်းကို မပြောင်းလဲနိုင်ပေ။ ထိုသို့သော လူများကို သမ္မာတရား လက်ခံရန် မျှော်လင့်ခြင်းသည် ကြက်ဖတစ်ကောင် ဥဥရန် မျှော်လင့်ခြင်းနှင့် တူသည်၊ ယင်းမှာ မည်သည့်အခါမျှ ဖြစ်လာမည် မဟုတ်ပေ။ ထို့ကြောင့် ဖောက်ပြန်ပျက်စီးသော လူသားမျိုးနွယ်အလယ်တွင် အကျိုးအမြတ်အတွက် လူသတ်မှု ကျူးလွန်သူများ သို့မဟုတ် ရာဇဝတ်မှုများ လုပ်ဆောင်ပြီး ဥပဒေကို ချိုးဖောက်သူများကို ဖယ်ထုတ်လိုက်လျှင် ပုံစံအမျိုးမျိုးဖြင့် လိမ်လည်လှည့်ဖြားသော ဤလူများသည် အဆိုးရွားဆုံးသော လူ့သဘာဝ ရှိသည်ဟု မှတ်ယူနိုင်သည်၊ ၎င်းတို့သည် လူသားမျိုးနွယ်၏ အညစ်အကြေးများ၊ လူသားမျိုးနွယ်၏ ယုတ်ညံ့သူများ ဖြစ်ကြသည်။ ကြီးမားသော စီးပွားရေး ဖွံ့ဖြိုးတိုးတက်မှုရှိသည့် ဤလက်ရှိခေတ်တွင် စီးပွားရေးလုပ်စဉ် ပုံစံအမျိုးမျိုးဖြင့် လိမ်လည်လှည့်ဖြားသော ဤကဲ့သို့သော လူများ အထူးသဖြင့် အများအပြား ရှိသည်။ သို့သော် ဤလူများ မည်မျှပင် များပြားပါစေ၊ မည်သို့ပင်ဖြစ်စေ ထိုသို့သော သရုပ်သကန်များသည် လူ့သဘာဝနှင့်ဆိုင်သော ပြဿနာတစ်ခုကို သရုပ်ဖော်ပြရန် လုံလောက်ပေသည်။ လူတစ်ဦး၏ အသိစိတ်သည် မည်သို့ရှိသည်၊ ထို့အပြင် ၎င်းတို့တွင် အသိစိတ်၏ စည်းများ ရှိမရှိဟူသည်မှာ ၎င်းတို့၏ လူ့သဘာဝကို တိုင်းတာရန်အတွက် ညွှန်ပြချက်တစ်ခု ဖြစ်သည်။ လူ့သဘာဝပင် မရှိသောသူ တစ်စုံတစ်ဦးသည် မည်သို့ ကယ်တင်ခြင်း ရရှိနိုင်မည်နည်း။ အနည်းဆုံးအနေဖြင့် လူတစ်ဦး၏ လူ့သဘာဝတွင် သမ္မာတရားကို လက်ခံရန် အခြေအနေများ ပါဝင်ရမည်ဖြစ်သည်။ ပုံစံအမျိုးမျိုးဖြင့် လိမ်လည်လှည့်ဖြားသူများသည် ၎င်းတို့၏ လူ့သဘာဝအတွင်း သမ္မာတရားကို လက်ခံရန် အခြေအနေများကို အခြေခံအားဖြင့် မပိုင်ဆိုင်ကြပေ။ ထို့ကြောင့် သင်က ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားရန်အလို့ငှာ သမ္မာတရားကို လက်ခံရန် ၎င်းတို့ကို တောင်းဆိုပါက ဤအရာသည် ၎င်းတို့ ဖြစ်မြောက်အောင်မြင်ရန် မဖြစ်နိုင်ပေ။ အသိစိတ်နှင့် ဆင်ခြင်တုံတရား ရှိသူများသာလျှင် သမ္မာတရားကို လက်ခံနိုင်ပြီး ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ကာ ထိုသို့ဖြင့် ကယ်တင်ခြင်းကို ရရှိနိုင်သည်၊ အဘယ်ကြောင့်ဆိုသော် ၎င်းတို့၏ အသိစိတ်တွင် အတိုင်းအတာတစ်ခုအထိ သတိပြုမိခြင်း ရှိပြီး ၎င်းတို့ ကျင့်ကြံပြုမူပြီး ပြုမူသောအခါ ၎င်းတို့၏ အသိစိတ်သည် တိကျသော လုပ်ဆောင်ချက်တစ်ခုကို လုပ်ဆောင်နိုင်သောကြောင့် ဖြစ်သည်။ သင်သည် ထိုသို့သော လူများနှင့် သမ္မာတရားအကြောင်း မိတ်သဟာယဖွဲ့ပြီး သမ္မာတရားထဲသို့ မည်သို့ ဝင်ရောက်ရမည်၊ ဖောက်ပြန်ပျက်စီးသော စိတ်သဘောထားများကို မည်သို့ ဖယ်ရှားရမည်၊ မည်သည့်အရာများသည် ဘုရားသခင်၏ ရည်ရွယ်ချက်များနှင့် ကိုက်ညီပြီး မည်သည့်အရာများသည် မကိုက်ညီကြောင်းနှင့် လူတို့သည် မည်သို့ ပြုမူသင့်ကြောင်းတို့ကို ပြောဆိုသောအခါ ၎င်းတို့သည် လက်ခံနိုင်ပြီး ကျိုးနွံနာခံနိုင်ကြသည်။ ထိုသို့သော လူများနှင့် သမ္မာတရားအကြောင်း မိတ်သဟာယဖွဲ့ခြင်းသည် သင့်လျော်သည်၊ ၎င်းတို့သည် မှန်ကန်သော လက်ခံသူများ ဖြစ်ကြသည်။ အခြားသူများကို လိမ်လည်ခြင်းနှင့် လှည့်ဖြားခြင်းဟူသည့် အဓိကနည်းလမ်းဖြင့် စီးပွားရေးလုပ်သည့် သူများနှင့် သမ္မာတရားအကြောင်း သင် မိတ်သဟာယဖွဲ့ပါက နံရံတစ်ခုကို စကားပြောနေခြင်းနှင့် အတူတူပင် ဖြစ်ပေမည်။ ထို့ကြောင့် စီးပွားရေးလုပ်နေသော ထိုသို့သော လူများနှင့်ပတ်သက်လာလျှင် ၎င်းတို့သည် စီးပွားရေးလုပ်ရာတွင်နှင့် လူများနှင့် ၎င်းတို့၏ အရောင်းအဝယ်များနှင့် ဆက်ဆံရေးများတွင် တရားဝင် နည်းလမ်းများကို အသုံးပြုခြင်း ရှိမရှိ၊ ၎င်းတို့တွင် အသိစိတ်၏ ချုပ်တည်းမှုများနှင့် စည်းများ ရှိမရှိနှင့် လူများနှင့် ၎င်းတို့၏ အရောင်းအဝယ်များနှင့် ဆက်ဆံရေးများတွင် ၎င်းတို့၏ အသိစိတ်သည် အလုပ်လုပ်နိုင်ခြင်း ရှိမရှိတို့ကိုသာ စောင့်ကြည့်လေ့လာလော့။ လူတစ်ဦး၏ အသိစိတ်သည် အလုပ်လုပ်နိုင်ပြီး ၎င်းအပေါ် ချုပ်တည်းသည့် အင်အားတစ်ခု သက်ရောက်နိုင်ပါက ၎င်းသည် လက်သင့်ခံနိုင်ဖွယ်ဖြစ်ပြီး ပေါင်းသင်းဆက်ဆံရန် တန်ဖိုးရှိသည်။ ထိုသို့သော လူများကို ဧဝံဂေလိတရား ဟောပြောနိုင်ပြီး သမ္မာတရားအကြောင်း မိတ်သဟာယဖွဲ့နိုင်သည်။ ၎င်းတို့သည် သမ္မာတရားကို လက်ခံနိုင်ပါက ၎င်းတို့အတွက် ကယ်တင်ခြင်းရရှိရန် မျှော်လင့်ချက် ရှိသည်။ စီးပွားရေးလုပ်ရန် နှစ်သက်ခြင်းအကြောင်း ငါတို့၏ ဆွေးနွေးမှုအတွက် ဤမျှသာ ဖြစ်သည်။

အနုပညာကို နှစ်သက်ခြင်း

ယခု အနုပညာကို နှစ်သက်ခြင်းအကြောင်းကို ကြည့်ကြစို့။ အနုပညာကို နှစ်သက်သူများသည် သီချင်းဆိုခြင်း၊ ကခုန်ခြင်းနှင့် တူရိယာများ တီးခတ်ခြင်းတို့ကို မွေးရာပါ နှစ်သက်ကြပြီး ၎င်းတို့သည် ဖျော်ဖြေတင်ဆက်ခြင်းလည်း နှစ်သက်ကြသည်။ လူပိုများလေလေ၊ ၎င်းတို့ ပို၍ စိတ်လှုပ်ရှားလာလေလေ ဖြစ်သည်၊ ပြီးလျှင် ၎င်းတို့သည် လူတိုင်းကို ပျော်ရွှင်စေရန်နှင့် အပန်းဖြေစေရန်အလို့ငှာ ဟာသပြဇာတ်တိုများ ကပြခြင်း၊ ပြဇာတ်တိုများ ကပြခြင်း၊ သီချင်းဆိုခြင်း၊ ကခုန်ခြင်း သို့မဟုတ် တူရိယာများ တီးခတ်ခြင်းတို့ကို လုပ်ဆောင်လျက် ဖျော်ဖြေမှု အနည်းငယ် ပြုလုပ်လိုကြသည်။ အနုပညာကို နှစ်သက်ခြင်းသည် မည်သည့် သရုပ်သကန်မျိုး ဖြစ်သနည်း။ ပထမဦးစွာ အနုပညာသည် အပြုသဘောဆောင်သောအရာများ သို့မဟုတ် အပျက်သဘောဆောင်သောအရာများ ပါဝင်ဖွဲ့စည်းထားခြင်း ရှိမရှိကို ငါတို့ ကြည့်ရှုရန် လိုအပ်သည်။ သင်တို့သည် ဤအရာနှင့်ပတ်သက်၍ မရှင်းလင်းပါက သင်တို့ကို ငါ မေးပါရစေ၊ သီချင်းဆိုခြင်းနှင့် ကခုန်ခြင်းသည် လူ့သဘာဝ၏ မှန်ကန်သင့်လျော်သော လိုအပ်ချက်များဖြစ်သည်ဟု သင်တို့ ထင်သလော။ (ဟုတ်ပါသည်။) ယင်းတို့သည် လူ့သဘာဝ၏ မှန်ကန်သင့်လျော်သော လိုအပ်ချက်များ ဖြစ်ကြသည်။ ဆိုလိုသည်မှာ လူတို့သည် ဘဝကို ပျော်ရွှင်ဖွယ်ဖြစ်စေရန်၊ ဘဝ၏ ဝမ်းမြောက်မှုကို ပိုမိုတိုးပွားစေရန် သို့မဟုတ် ၎င်းတို့၏ စိတ်ခံစားချက်တစ်ခုကို ဖော်ပြရန်အလို့ငှာ ၎င်းတို့၏ သီချင်းဆိုသံများ၊ ခန္ဓာကိုယ် အမူအရာ သို့မဟုတ် အနုပညာ နည်းလမ်းတစ်မျိုးမျိုးကို အသုံးပြုကြသည်။ ဤအရာကို မှန်ကန်သင့်လျော်သည်ဟု မှတ်ယူနိုင်သလော။ (မှတ်ယူနိုင်ပါသည်။) ယခု မူလ အကြောင်းအရာဖြစ်သည့် အနုပညာကို နှစ်သက်ခြင်း၊ သီချင်းဆိုခြင်းနှင့် ကခုန်ခြင်း၊ တူရိယာများ တီးခတ်ခြင်းနှင့် ဖျော်ဖြေတင်ဆက်ခြင်းတို့ကို နှစ်သက်ခြင်းသို့ ပြန်သွားကြစို့၊ ဤသရုပ်သကန်မျိုးများသည် မည်သည့် ကဏ္ဍနှင့် သက်ဆိုင်သနည်း။ (စိတ်ဝင်စားမှုများနှင့် ဝါသနာများနှင့်သက်ဆိုင်ပါသည်။) ယင်းတို့သည် စိတ်ဝင်စားမှုများနှင့် ဝါသနာများ ဖြစ်သောကြောင့် မည်သည့်အရာအောက်တွင် အကျုံးဝင်သနည်း။ (ပင်ကိုအခြေအနေများ ဖြစ်ပါသည်။) အချို့ကလေးများသည် အသက် ငါးနှစ် သို့မဟုတ် ခြောက်နှစ်အရွယ်မှစ၍ ဂီတကို နားထောင်ခြင်းနှင့် အကများကို ကြည့်ရှုခြင်းကို နှစ်သက်ကြပြီး ဂီတ၏ စည်းချက်ကို ကြားသောအခါ ၎င်းတို့၏ လက်များနှင့် ခြေထောက်များသည် စတင်လှုပ်ရှားလာကာ ကခုန်လိုစိတ် ပြင်းပြမှုကို ခံစားကြရသည်။ ဤသည်မှာ မွေးရာပါ ဖြစ်သည်။ အချို့လူများသည် သီချင်းများနှင့် အကဂီတကို ကြားပြီး သင်ယူလိုကြသော်လည်း ၎င်းတို့၏ ဆယ်ကျော်သက် သို့မဟုတ် အသက် နှစ်ဆယ်အရွယ်များတွင်ပင် မသင်ယူနိုင်ကြပေ။ ၎င်းတို့အတွက် ကခုန်ရန် သင်ယူဖို့ ကြိုးစားခြင်းသည် အလွန် ပင်ပန်းခက်ခဲပြီး ၎င်းတို့သည် အထူးသဖြင့် ကိုးရိုးကားရား နိုင်ကြသည်။ ဤသည်မှာလည်း မွေးရာပါ ဖြစ်သည်။ ယင်းနှင့် ဆန့်ကျင်ဘက်အနေဖြင့် သီချင်းဆိုခြင်းနှင့် ကခုန်ခြင်းကို မွေးရာပါ နှစ်သက်သူများသည် ဂီတဖွင့်သံကို ကြားသောအခါ ပျော်ရွှင်စွာ စတင်ကခုန်နိုင်ကြသည်။ တစ်စုံတစ်ဦး သီချင်းဆိုသည်ကို ၎င်းတို့ ကြားသောအခါ ၎င်းတို့သည် လိုက်ဆိုနိုင်ပြီး ၎င်းတို့ထံမှ သင်ယူနိုင်ကာ အကြိမ်အနည်းငယ်မျှ လေ့ကျင့်ပြီးနောက်တွင် ၎င်းတို့ကိုယ်တိုင် ယင်းကို သီဆိုနိုင်ကြသည်။ ဤအရာက ဤလူစားမျိုးအတွက် ဤအရာများသည် မွေးရာပါဖြစ်ပြီး ၎င်းတို့၏ သွေးထဲသားထဲတွင် ပါကြောင်း သက်သေပြနေသည်၊ ၎င်းတို့သည် ဤအရာများကို ပင်ကိုအားဖြင့် နှစ်သက်ကြပြီး ၎င်းတို့သည် ယင်းတို့၌ ကျွမ်းကျင်ကြသည်။ မည်သူကမျှ ၎င်းတို့ကို မသင်ပေးဘဲနှင့် ယင်းတို့ကို မည်သို့ လုပ်ဆောင်ရမည်ကို ၎င်းတို့ သိကြသည်။ အသက် ခုနစ်နှစ် သို့မဟုတ် ရှစ်နှစ်အရွယ်မျှဖြင့် ဒေသပြဇာတ် စာသားအနည်းငယ်ကို သီဆိုနိုင်သော အထူးသဖြင့် ထူးချွန်သည့် ပုဂ္ဂိုလ်အချို့ပင် ရှိပြီး ၎င်းတို့၏ သီဆိုမှုသည် ထိုစစ်မှန်သော ခံစားချက်ရှိကာ ယင်းသည် မှန်ကန်သော သံစဉ်တွင်ရှိပြီး မှန်ကန်သော စည်းချက်အတိုင်း သွားသည်၊ ယင်းမှာ အမှန်တကယ် ရှားပါးပေသည်။ အချို့ကလေးများသည် ခေတ်ပေါ်သီချင်း အနည်းငယ်ကိုပင် သီဆိုနိုင်ကြပြီး အချို့က အိန္ဒိယအက၊ ရှင်းကျန်းအက သို့မဟုတ် ခေတ်ပေါ်အက ကဲ့သို့သော ပုံစံများဖြင့် ကခုန်နိုင်ကြသည်။ ၎င်းတို့သည် အကသီချင်းများ သို့မဟုတ် ဂီတကို ကြားသောအခါ ယင်းတို့ကို အလိုအလျောက် နှစ်သက်ကြပြီး ဂီတနှင့်အညီ ၎င်းတို့၏ ခန္ဓာကိုယ်များကို လျင်မြန်စွာ စတင်၍ လှုပ်ရှားကြသည်။ သင်က ၎င်းတို့ကို သီချင်းဆိုခွင့် မပေးပါက ၎င်းတို့သည် ၎င်းတို့၏ စိတ်နှလုံးထဲတွင် တိတ်တဆိတ် သီဆိုကြလိမ့်မည် သို့မဟုတ် အသံထွက်၍ သီဆိုရန် သင့်လျော်သော နေရာတစ်ခုကို ရှာဖွေကြလိမ့်မည်။ ၎င်းတို့သည် သီချင်းဆိုလိုရုံသာဖြစ်ပြီး သီချင်းဆိုရန် နှစ်သက်ကြကာ မည်သူကမျှ ၎င်းတို့ကို တားဆီး၍ မရနိုင်ပေ။ ၎င်းတို့သည် ၎င်းတို့၏ မိဘများ၏ လွှမ်းမိုးမှုကို မခံခဲ့ရသည့်အပြင် မည်သူကမျှလည်း ၎င်းတို့ကို မသင်ပေးခဲ့ပေ။ ၎င်းတို့ ငယ်စဉ်ကတည်းက ၎င်းတို့သည် ဤအားသာချက်များ သို့မဟုတ် ဝါသနာများကို ပိုင်ဆိုင်ခဲ့ကြသည်။ ဤသည်မှာ ပင်ကိုအခြေအနေတစ်ခု ဖြစ်ကြောင်း သိသာထင်ရှားသည်၊ ၎င်းတို့တွင် အနုပညာအပေါ် မွေးရာပါ စိတ်ဝင်စားမှုတစ်ခု ရှိကြသည်။ ထိုကလေးများသည် အနုပညာကို စိတ်ဝင်စားပါက ၎င်းတို့သည် ဤအလုပ်ကို လုပ်ကိုင်ရမည်လော၊ ၎င်းတို့၏ တစ်သက်တာလုံး ဤလုပ်ငန်းနယ်ပယ်တွင် အလုပ်တစ်ခုကို လုပ်ဆောင်ရမည်လော။ မလွဲမသွေတော့ မဟုတ်ပေ။ ယင်းမှာ ဘုရားသခင်၏ အမိန့်ဖြင့် ပြဋ္ဌာန်းမှုအပေါ်၊ ဘုရားသခင်က သူ၏ အချုပ်အခြာအာဏာကို မည်သို့ ကျင့်သုံးပြီး အမှုအရာများကို မည်သို့ စီစဉ်သည်ဟူသည့်အပေါ် မူတည်သည်။ ဘုရားသခင်က ၎င်းတို့ကို အနုပညာနယ်ပယ်တွင် အလုပ်လုပ်ရန် စီစဉ်ပါက ၎င်းတို့သည် ၎င်းတို့၏ တစ်သက်တာလုံး ဤလုပ်ငန်းနယ်ပယ်နှင့် ချည်နှောင်ခံရလိမ့်မည်။ သို့သော် ဘုရားသခင်က ၎င်းတို့ကို ဤလုပ်ငန်းနယ်ပယ်တွင် အလုပ်လုပ်ရန် စီစဉ်ထားခြင်း သို့မဟုတ် အမိန့်ဖြင့် ပြဋ္ဌာန်းထားခြင်း မရှိပါက ၎င်းတို့တွင် ဤစိတ်ဝင်စားမှုနှင့် ဝါသနာသာ ရှိလိမ့်မည်ဖြစ်ပြီး ၎င်းတို့က ယင်းကို နှစ်သက်လျှင်ပင် ၎င်းတို့အတွက် ထိုအလုပ်ကို လုပ်ကိုင်ရန် ဖြစ်နိုင်မည် မဟုတ်ပေ။ အချို့လူများသည် ကလေးဘဝကတည်းက အနုပညာကို နှစ်သက်ခဲ့ကြသည်။ ၎င်းတို့၏ မိဘများက ကလေးတွင် ဤစိတ်ဝင်စားမှုနှင့် ဝါသနာရှိသည်ကို မြင်သောအခါ “ယင်းကို ပျိုးထောင်ပေးကြစို့။ ငါတို့ မိသားစုက အနုပညာ ပင်ကိုစွမ်းရည်ရှိသူတစ်ဦးကို မွေးထုတ်ပေးနိုင်ကောင်း ပေးနိုင်လိမ့်မည်။ ငါတို့ကလေးက နာမည်ကြီးလာပြီး ကြယ်ပွင့်တစ်ပွင့်ပင် ဖြစ်လာကောင်း ဖြစ်လာလိမ့်မည်” ဟု တွေးကြသည်။ သို့ဖြင့် ၎င်းတို့သည် ကလေး၏ ကခုန်ခြင်းနှင့် သီချင်းဆိုခြင်း သင်ယူမှုများတွင် စတင်ပျိုးထောင်ပေးကြပြီး နောက်ဆုံးတွင် ကလေးသည် အနုပညာကျောင်းသို့ ဝင်ခွင့်ရသွားသည်။ သင်တန်းဆင်းပြီးနောက်တွင် အနုပညာအပေါ် ကလေး၏ စိတ်ဝင်စားမှုနှင့် ဝါသနာက အားကောင်းနေဆဲ ဖြစ်သော်လည်း ၎င်းတို့သည် ဤလုပ်ငန်းနယ်ပယ်တွင် အလုပ်လုပ်နိုင်ခြင်း ရှိမရှိဟူသည်မှာ မသေချာပေ။ ၎င်းတို့သည် ဤအလုပ်ကို လုပ်ကိုင်တော့မည့် အချိန်တွင် ၎င်းတို့၏ စိတ်အခြေအနေ ပြောင်းလဲသွားပြီး ဤအလုပ်အပေါ် ၎င်းတို့၏ သဘောထားနှင့် အမြင်များ ပြောင်းလဲသွားသည်မှာ ဖြစ်နိုင်ချေရှိသည်၊ ပြီးလျှင် ဓမ္မဓိဋ္ဌာန်ကျသော အခြေအနေများအတွင်းရှိ အမျိုးမျိုးသော အကြောင်းရင်းများကြောင့် ၎င်းတို့သည် ဤလုပ်ငန်းနယ်ပယ်တွင် ပါဝင်ဆောင်ရွက်ရန် လွဲချော်သွားသည်မှာလည်း ဖြစ်နိုင်ချေရှိသည်။ ဤအရာအားလုံးသည် ဖြစ်နိုင်ချေရှိသည်၊ ယင်းမှာ ဘုရားသခင်၏ ကြိုတင်ပြဋ္ဌာန်းမှုအပေါ် မူတည်သည်။ သို့သော် ယင်းကို အခြေခံအကြောင်းရင်းမှ ကြည့်ပါက ကလေး၏ စိတ်ဝင်စားမှုနှင့် ဝါသနာသည် ၎င်းတို့၏ ပင်ကိုအခြေအနေ ဖြစ်သည်၊ ၎င်းတို့ မမွေးဖွားမီကပင် ဘုရားသခင်သည် ၎င်းတို့အတွက် ဤအားသာချက်ကို စီစဉ်ပေးခဲ့ပြီးဖြစ်ကာ ၎င်းတို့၏ လူ့သဘာဝတွင် အချို့သော အထူး အရည်အသွေးများကို ပေါင်းထည့်ပေးခဲ့ပြီး ၎င်းတို့ကို ဂီတ၊ အကနှင့် အနုပညာ၏ အခြားကဏ္ဍများတွင် မွေးရာပါ အထူးသဖြင့် အာရုံခံစားလွယ်စေပြီး ကျွမ်းကျင်စေခဲ့သည်။ ထို့ကြောင့် ၎င်းတို့၏ နေ့စဉ်ဘဝတွင် ၎င်းတို့ ထုတ်ဖော်သည့်အရာမှာ သီချင်းဆိုခြင်းနှင့် ကခုန်ခြင်းကို အထူးသဖြင့် နှစ်သက်ခြင်း ဖြစ်သည်။ ၎င်းတို့၏ ပင်ကိုစရိုက်သည် သွက်လက်သည်ဖြစ်စေ၊ ရှက်တတ်သည်ဖြစ်စေ၊ ၎င်းတို့သည် စကားပြောရန် နှစ်သက်သည်ဖြစ်စေ၊ စကားပြောရန် မနှစ်သက်သည်ဖြစ်စေ၊ မည်သို့ပင်ဖြစ်စေ ၎င်းတို့၏ သွေးထဲသားထဲတွင် ဖယ်ရှား၍မရနိုင်သော အရာတစ်ခု ရှိသည်၊ ၎င်းတို့သည် သီချင်းဆိုရန် နှစ်သက်ကြသည်၊ ကခုန်ရန် နှစ်သက်ကြပြီး၊ ဖျော်ဖြေတင်ဆက်ရန် နှစ်သက်ကြသည်။ အချို့လူများသည် သီချင်းဆိုနေချိန်တွင် အလွန်အမင်း တက်ကြွလာပြီး ၎င်းတို့၏ ဝိညာဉ်တွင် လွတ်မြောက်မှု ခံစားချက်တစ်ခုကို ခံစားရသော်လည်း သင်က ၎င်းတို့ကို စကားပြောသောအခါ အလွန် ရှက်တတ်ကြဆဲဖြစ်ပြီး ၎င်းတို့သည် မိမိတို့ကိုယ်ကို ဖော်ပြရာတွင် သို့မဟုတ် လူများနှင့် ဆက်သွယ်ပြောဆိုရာတွင် မကျွမ်းကျင်ကြပေ။ အခြားသူများနှင့် ပေါင်းသင်းဆက်ဆံသောအခါ ၎င်းတို့သည် အထူးသဖြင့် တောင့်တင်းပြီး စိတ်လှုပ်ရှားနေကြကာ ဤအခြေအနေများကို မည်သို့ ကိုင်တွယ်ရမည်ကို မသိဘဲ စိုးရိမ်ထိတ်လန့်ပြီး ကြောက်ရွံ့နေကြသေးသည်။ သို့သော် ၎င်းတို့သည် ဖျော်ဖြေတင်ဆက်ရန် စင်မြင့်ပေါ်သို့ တက်ရောက်သောအခါ ပေါ့ပေါ့ပါးပါး လုပ်ဆောင်နိုင်ကြသည်၊ ယင်းမှာ ၎င်းတို့သည် အခြားလူတစ်ဦး ဖြစ်သွားသကဲ့သို့ပင် ဖြစ်သည်။ ဘာသာတရား မရှိသူများက ဤသည်မှာ ၎င်းတို့၏ နယ်ပယ်ရှိ “စောင့်ရှောက်သော နတ်ဘုရား” က ၎င်းတို့ကို အသက်မွေးဝမ်းကျောင်းပြုရန် ဤစွမ်းရည်ကို ပေးသနားခြင်းဖြစ်သည်ဟု ပြောကြသည်၊ ဤအရာက မှန်ကန်သလော။ အမှန်တကယ်တွင် ဤသည်မှာ ဘုရားသခင်၏ အမိန့်ဖြင့် ပြဋ္ဌာန်းမှု ဖြစ်သည်။ လူတစ်ဦးရှိ မွေးရာပါ အားသာချက်များ၊ စိတ်ဝင်စားမှုများနှင့် ဝါသနာများသည် ဘုရားသခင်၏ ကြိုတင်ပြဋ္ဌာန်းမှုနှင့် ဆက်စပ်နေသည်။ လူတစ်ဦးတွင် မည်သည့် အားသာချက်များနှင့် ဝါသနာများ ရှိသည်ဖြစ်စေ ယင်းတို့အားလုံးကို ဘုရားသခင်က ကြိုတင်ပြဋ္ဌာန်းထားခြင်း ဖြစ်သည်။ ဘုရားသခင်က သင့်အား စိတ်ဝင်စားမှုနှင့် ဝါသနာတစ်ခုကို ပေးပါက သင်သည် ယင်းကို နှစ်သက်ပြီး သင်၏ စိတ်နှလုံး နက်ရှိုင်းရာမှ ယင်းကို တန်ဖိုးထားလေးမြတ်ကာ ယင်းနှင့်ပတ်သက်၍ အထူးသဖြင့် စိတ်အားထက်သန်မှုကို ခံစားရသည်။ သင်သည် ဤအလုပ်ကို လုပ်ဆောင်သောအခါ သို့မဟုတ် ဤအလုပ်နှင့် ဆက်စပ်သော အရာတစ်ခုခုကို လုပ်ဆောင်သောအခါ သင်သည် အတွင်း၌ အထူးသဖြင့် အေးချမ်းပြီး သက်သောင့်သက်သာရှိသည်ဟု ခံစားရကာ သင်သည် ယင်းကို အထူးသဖြင့် စိတ်ဝင်စားလေသည်။ ထို့ကြောင့် သင့်တွင် အားသာချက် တစ်မျိုးမျိုး ရှိပါက ဘုရားအိမ်တော်၏ အလုပ်က ယင်းကို လိုအပ်သောအခါ သင်သည် ထိုသက်ဆိုင်ရာ တာဝန်ကို ထမ်းဆောင်သင့်သည်။ သင့်အတွက် ဤသည်မှာ သင်၏ အားသာချက်ကို အသုံးချရန် အကောင်းဆုံး အခွင့်အရေး ဖြစ်သည်။ အလားတူပင် ဤအားသာချက်ကို ဘုရားသခင်က သင့်အား ပေးထားခြင်းဖြစ်သောကြောင့် ယင်းမှာ သင်၏ ကိုယ်ပိုင် ပိုင်ဆိုင်မှု မဟုတ်ပေ၊ သင်သည် ယင်းကို မိမိသဘောအတိုင်း တလွဲအသုံးမပြုသင့်ပေ။ ဘုရားအိမ်တော်၏ အလုပ်က ယင်းကို လိုအပ်သောအခါ သင်သည် ယင်းကို အသုံးချပြီး ဘုရားသခင်ထံ ပူဇော်ဆက်ကပ်သင့်ကာ သင်၏ တာဝန်တွင် ယင်းကို အသုံးပြုသင့်သည်။ ဤသည်မှာ သင် ကယ်တင်ခြင်းရရှိရန်အတွက် အဆင်ပြေသော အခြေအနေတစ်ခုဖြစ်ပြီး ယင်းမှာ ဘုရားသခင်က သင့်အား ပေးထားသည့် သာလွန်သော အခြေအနေတစ်ခုလည်း ဖြစ်သည်၊ သင်သည် ယင်းကို ကောင်းမွန်စွာ အသုံးချပြီး ကောင်းမွန်စွာ အသုံးပြုသင့်ကာ ချန်လှပ်မထားသင့်ပေ။ ထိုနည်းအားဖြင့် တစ်ဖက်တွင် သင်သည် မိမိ၏ အားသာချက်ကို အသုံးချနိုင်ပြီး အခြားတစ်ဖက်တွင် ဘုရားသခင်၏ မေတ္တာကို ကျေးဇူးဆပ်ရန် သင်၏ တာဝန်ကိုလည်း ကောင်းမွန်စွာ ဖြည့်ဆည်းနိုင်သည်။ ဤသည်မှာ ကောင်းသည် မဟုတ်လော။ (ဟုတ်ပါသည်။)

ဘုရားသခင်သည် လူတို့ကို အချို့သော အားသာချက် အမျိုးအစားများကို ပေးထားပြီး ရှေးခေတ်တွင်ဖြစ်စေ၊ ခေတ်သစ်တွင်ဖြစ်စေ ဤအရာများထဲမှ တစ်ခုဖြစ်သည့် အနုပညာကို မည်သည့်အခါမျှ အလေးအနက် မထားခဲ့ကြဘဲ အောက်ခြေလူတန်းစားများ၏ အရာများထဲတွင် အမြဲတစေ စာရင်းသွင်းခံခဲ့ရသည်။ အထူးသဖြင့် နှိုင်းယှဉ်ချက်အရ ရိုးရာဆန်ပြီး ပဒေသရာဇ်ဆန်သော အချို့သော လူမှုရေး ပတ်ဝန်းကျင်များတွင် လူအားလုံးသည် အနုပညာကို အစွဲအလမ်းရှိသော အမြင်ဖြင့် ကြည့်ရှုကြပြီး အနုပညာကို အချို့က အမြဲတစေ ခွဲခြားဆက်ဆံကြသည်။ လူတို့ကြားတွင် အနုပညာကို ဤနည်းအတိုင်း သရုပ်ဖော်ကြပြီး ယင်းတို့တွင် ဤသို့သော အဆင့်အတန်း၊ အနေအထား သို့မဟုတ် အဓိပ္ပာယ်ဖွင့်ဆိုချက် ရှိကြသည်၊ အဘယ်ကြောင့်ဆိုသော် လူတို့၏ အယူအဆများ၊ လူတို့၏ ပဒေသရာဇ်ဆန်သော စိတ်ကူးများ၊ သို့မဟုတ် စာတန်က လူတို့ထဲသို့ သွတ်သွင်းပေးသည့် ထိုလွဲချော်ပြီး မှားယွင်းပြီး အဓိပ္ပာယ်မဲ့သော အတွေးများနှင့် အမြင်များကြောင့် ဖြစ်သည်။ အခြားအကြောင်းရင်းတစ်ခု ရှိသေးသည်၊ ယင်းမှာ ဆိုးယုတ်သော လူ့အဖွဲ့အစည်းနှင့် ဆိုးယုတ်သော ခေတ်ရေစီးကြောင်းများ၏ လွှမ်းမိုးမှုကြောင့် ဤလုပ်ငန်းနယ်ပယ်တွင် ဆိုးရွားသော ပတ်ဝန်းကျင်တစ်ခု ဖြစ်ပေါ်လာခဲ့ခြင်း ဖြစ်သည်၊ ထို့ကြောင့် လူတို့သည် အနုပညာ လုပ်ငန်းနယ်ပယ်ကို ညံ့ဖျင်းသော အကဲဖြတ်မှုတစ်ခု ပေးကြသည်။ ဤလုပ်ငန်းနယ်ပယ်တွင် ပါဝင်လုပ်ဆောင်နေသော အချို့လူများသည် အပျက်သဘောဆောင်ပြီး ကောက်ကျစ်ဆိုးယုတ်သော အရာများစွာကို လုပ်ဆောင်ရန် အနုပညာတွင် ၎င်းတို့၏ စိတ်ဝင်စားမှုများနှင့် အားသာချက်များကို အသုံးပြုခဲ့ကြသည်၊ ယင်းက အနုပညာကို အမည်းစက်ထင်စေခဲ့ပြီး အနုပညာ၏ သဘောသဘာဝကို လွဲချော်စေခဲ့သည်။ ရလဒ်အနေဖြင့် လူတို့သည် အနုပညာလောကနှင့်ပတ်သက်၍ အပျက်သဘောဆောင်သော ထင်မြင်ချက်များစွာကို ဖြစ်ပေါ်စေခဲ့ပြီး အနုပညာတွင် အလုပ်လုပ်သူများ သို့မဟုတ် ဤနယ်ပယ်တွင် စိတ်ဝင်စားမှုများနှင့် ဝါသနာများရှိသူများကို အပျက်သဘောဆောင်သော ပုဂ္ဂိုလ်များအဖြစ် မှတ်ယူကြသည်။ သို့သော် ဤလူ့အဖွဲ့အစည်းနှင့် လူသားမျိုးနွယ်က ဤအားသာချက်မျိုးကို မည်သို့ပင် ရှုမြင်ပါစေ အချုပ်အားဖြင့်ဆိုရလျှင် မည်သူမဆို ၎င်းတို့သည် ဘုရားအိမ်တော်၏ အဖွဲ့ဝင်တစ်ဦးဖြစ်စေ၊ ဘုရားအိမ်တော်၏ ပြင်ပမှ လူတစ်ဦးဖြစ်စေ ဤနယ်ပယ်တွင် အားသာချက် သို့မဟုတ် စိတ်ဝင်စားမှုနှင့် ဝါသနာတစ်ခု ရှိပါက ဤအားသာချက်နှင့် ဝါသနာသည် ပင်ကိုအခြေအနေများ ဖြစ်ကြောင်း ငြင်းဆို၍မရပေ။ ယင်းတို့သည် ပင်ကိုအခြေအနေများ ဖြစ်သောကြောင့်ပင် ယင်းတို့သည် အပျက်သဘောဆောင်ခြင်း သို့မဟုတ် ကောက်ကျစ်ဆိုးယုတ်ခြင်း မရှိပေ။ သတ်သတ်မှတ်မှတ်ဖြစ်သော ခေတ်ကာလများရှိ အချို့သော မှားယွင်းသည့် အတွေးများနှင့် သဘောတရားများ၏ ဦးတည်ချက်ကြောင့်သာ အနုပညာနှင့် ယင်းတွင် ပါဝင်လုပ်ဆောင်သူများကို ကောက်ကျစ်ဆိုးယုတ်ပြီး အပျက်သဘောဆောင်သော အရာများအဖြစ် သတ်မှတ်ခဲ့ကြခြင်း ဖြစ်သည်။ ဤသည်မှာ သမိုင်းတစ်လျှောက်လုံးတွင် မကြာခဏ ဖြစ်ပွားခဲ့သောအရာ ဖြစ်သည်။ ယင်းမှာ ပဲပိစပ်များကို လူတို့ စားသုံးရန် နှစ်သက်သည့် မွှေးကြိုင်သော တို့ဟူးအဖြစ် ပြုလုပ်နိုင်သော်လည်း အနံ့အသက်ဆိုးသော တို့ဟူးဖြစ်လာစေရန် မှိုကဲ့သို့သော အဏုဇီဝပိုးမွှားများဖြင့် အချဉ်ဖောက်နိုင်သည်နှင့် တူသည်။ သင်သည် အနံ့အသက်ဆိုးသော တို့ဟူးကို စားရန် မနှစ်သက်သောကြောင့်သာ ပဲပိစပ်များသည် ဆိုးရွားသည်ဟု မပြောနိုင်ပေ။ ဤယုတ္တိရှိသော ကျိုးကြောင်းဆင်ခြင်မှုသည် မှန်ကန်သလော။ (မဟုတ်ပါ။) ယင်းက မှားယွင်းသည်မှာ သိသာထင်ရှားပေသည်၊ ယင်းမှာ လွဲချော်နေသည်။ ထို့ကြောင့် လူ့အဖွဲ့အစည်းရှိ အနုပညာ အုပ်စုများအတွင်း ညစ်ပတ်ပြီး အကျည်းတန်သော အရာအချို့ ရှိသော်လည်း အနုပညာကိုယ်၌က ညစ်ပတ်သည်၊ အကျည်းတန်ပြီး အပျက်သဘောဆောင်သည်ဟု သင် မပြောနိုင်ပေ၊ အနုပညာကို နှစ်သက်ပြီး ကျွမ်းကျင်သော ဤလူများအားလုံးသည် ကောက်ကျစ်ဆိုးယုတ်ပြီး အကျည်းတန်သော အပျက်သဘောဆောင်သည့် ပုဂ္ဂိုလ်များဖြစ်သည်ဟု သင် ပို၍ပင် မပြောနိုင်ပေ။ ဤသည်မှာ မှားယွင်းသော ကျိုးကြောင်းဆင်ခြင်မှု ဖြစ်သည်၊ ယင်းမှာ မှန်ကန်သော သဘောပေါက်နားလည်မှု မဟုတ်ပေ။ ထိုလူအချို့သည် ကောက်ကျစ်ဆိုးယုတ်သောကြောင့် ၎င်းတို့ ကျွမ်းကျင်သော အနုပညာသည်လည်း ကောက်ကျစ်ဆိုးယုတ်သည်ဟု သင် ပြောပါက ဤသည်မှာ ကြီးမားသော အမှားတစ်ခု ဖြစ်သည်။ ဘုရားသခင်က လူတို့ကို ပေးထားသည့် အမျိုးမျိုးသော အားသာချက်များသည် လူ့လောကကို အစေခံရန် ရည်ရွယ်သည်။ လူသားမျိုးနွယ်တွင် ယဉ်ကျေးမှုဘဝ မရှိပါက ယင်းမှာ အလွန်အမင်း ပျင်းစရာကောင်းပေမည်။ ဘုရားသခင်က လူတို့အတွက် ယဉ်ကျေးမှုဘဝတစ်ခု ရှိရန် စီစဉ်ပေးခြင်းသည် မမှားပေ။ ထိုကောက်ကျစ်ဆိုးယုတ်သော အရာများအားလုံးသည် နတ်ဆိုးများနှင့် စာတန်က အနှောင့်အယှက်များ ဖန်တီးရန် အခွင့်အရေးများကို အမြတ်ထုတ်ခြင်းကြောင့် ဖြစ်ရခြင်း ဖြစ်သည်။ နောက်ဆုံးတွင် စုံလင်အောင် ပြုလုပ်ခြင်းခံရမည့် ပြီးပြည့်စုံသော လူသားမျိုးနွယ်နှင့် နှိုင်းယှဉ်ပါက ဘုရားသခင် ဖန်ဆင်းခဲ့သော ဤလူသားမျိုးနွယ်သည် ယခုအခါ ပြီးပြည့်စုံခြင်း မရှိဘဲ ချို့ယွင်းချက်များ ရှိသော်လည်း ဤအရာက ဘုရားသခင် ဖန်ဆင်းခဲ့သော လူသားမျိုးနွယ်သည် ကောက်ကျစ်ဆိုးယုတ်သည်ဟုဖြစ်စေ၊ အပျက်သဘောဆောင်သည်ဟုဖြစ်စေ မဆိုလိုပေ၊ ဤအရာများသည် မတူညီသော သဘောတရားနှစ်ခု ဖြစ်သည်။ သင်တို့ နားလည်သလော။ (နားလည်ပါသည်။) ဤဆိုးယုတ်သော ခေတ်နှင့် ဆိုးယုတ်သော လောကက အနုပညာအပြင် သီချင်းဆိုခြင်းနှင့် ကခုန်ခြင်းရှိ စိတ်ဝင်စားမှုများ၊ ဝါသနာများ၊ သို့မဟုတ် အားသာချက်များကို မည်သို့ပင် သတ်မှတ်ပါစေ၊ မည်သို့ပင်ဖြစ်စေ ယင်းတို့သည် လူ့သဘာဝ၏ လိုအပ်ချက်များဖြစ်ကြောင်းနှင့် ယင်းတို့သည် အချို့သော အထူးလူများ ပိုင်ဆိုင်သည့် စိတ်ဝင်စားမှုများနှင့် ဝါသနာများလည်း ဖြစ်ကြောင်းကို ငြင်းဆို၍မရပေ။ ယင်းတို့သည် စိတ်ဝင်စားမှုများနှင့် ဝါသနာများ ဖြစ်သောကြောင့် ယင်းတို့သည် လူတို့အတွက် မွေးရာပါဖြစ်ပြီး လူတို့ မွေးဖွားလာကတည်းက ပါလာသောအရာ ဖြစ်သည်၊ ဆိုလိုသည်မှာ ယင်းတို့သည် ဘုရားသခင်ထံမှ လာပြီး ဘုရားသခင်က ပေးထားခြင်း ဖြစ်သည်။ လူတို့ မမွေးဖွားမီကပင် ဘုရားသခင်သည် ၎င်းတို့တစ်ဦးစီ ပါဝင်လုပ်ဆောင်မည့် အသက်မွေးဝမ်းကျောင်းကို ကြိုတင်ပြဋ္ဌာန်းထားပြီး ဖြစ်သည်၊ အချို့လူများကို စီးပွားရေးလုပ်ရန် ကူးသန်းရောင်းဝယ်ရေးတွင် ထားရှိသည်၊ အချို့ကို အလုပ်သမားများဖြစ်ရန် စက်ရုံများတွင် ထားရှိသည်၊ အချို့ကို လယ်ယာအလုပ်လုပ်ရန် စိုက်ပျိုးရေးတွင် ထားရှိသည်၊ အချို့ကို ဆရာများဖြစ်ရန် ပညာရေးတွင် ထားရှိသည်၊ ပြီးလျှင် အချို့ကို ဖျော်ဖြေသူများဖြစ်ရန် အနုပညာတွင် ထားရှိသည်။ ဘုရားသခင်သည် ၎င်းတို့ မွေးဖွားလာချိန်တွင် မတူညီသော လူများအတွင်း အမျိုးမျိုးသော အားသာချက်များကို ထားရှိပြီးဖြစ်သည်။ ဆိုလိုသည်မှာ ၎င်းတို့၏ ဇာတိပကတိ အသက်တာအတွင်း လူတစ်ဦးစီ၏ စိတ်ဝင်စားမှုများ၊ ဝါသနာများနှင့် အားသာချက်များသည် ကွဲပြားကြသည်။ သင် မမွေးဖွားမီကပင် ဘုရားသခင်သည် သင့်အတွက် အထူးဖြစ်ပြီး ကွဲပြားသော အရာအချို့ကို ပေါင်းထည့်ပေးခဲ့ပြီး ဖြစ်သည်။ သင့်တွင် စိတ်ဝင်စားမှုများနှင့် ဝါသနာများ သို့မဟုတ် အားသာချက်များ မရှိပါက ဘုရားသခင်က ယင်းတို့ကို သင့်အား မပေါင်းထည့်ပေးခဲ့ဟု သင် မညည်းညူသင့်ပေ။ ဤအရာများမရှိဘဲနှင့် သင်သည် အသက်ရှင်နိုင်ဆဲဖြစ်ပြီး သင်၏ တာဝန်ကို ထမ်းဆောင်နိုင်ဆဲ ဖြစ်သည်။ အခြားသူများနှင့် နှိုင်းယှဉ်ပါက သင်သည် မည်သည့်အရာမျှ လိုအပ်နေခြင်း မရှိပေ၊ အဘယ်ကြောင့်ဆိုသော် သင့်တွင် တာဝန်တစ်ခုကို ထမ်းဆောင်ရန် အခြားသူများနှင့် တူညီသော အခွင့်အရေး ရှိသောကြောင့် ဖြစ်သည်။ သင်၏ ဖောက်ပြန်ပျက်စီးသော စိတ်သဘောထားများသည် အခြားသူများ၏ စိတ်သဘောထားများနှင့် အတူတူပင် ဖြစ်သည်၊ လူတို့၏ ပင်ကိုအခြေအနေများ ကွဲပြားခြင်းသာ ဖြစ်သည်၊ လူတစ်ဦးစီတွင် ကိုယ့်အားသာချက်နှင့်ကိုယ်၊ ကိုယ့်အားနည်းချက်နှင့်ကိုယ် ရှိကြသည်။ သို့ဆိုလျှင် အဓိကအချက်မှာ အဘယ်နည်း။ အဓိကအချက်မှာ လူ့သဘာဝရှိ ကွဲပြားမှုများ ဖြစ်သည်။ ၎င်းတို့၏ ပင်ကိုအခြေအနေများအတွင်း အချို့သော အထူး စိတ်ဝင်စားမှုများ၊ ဝါသနာများနှင့် အားသာချက်များကို ပိုင်ဆိုင်သော လူတစ်ဦးသည် အထူး ပင်ကိုစွမ်းရည်မျိုးရှိသူ မဟုတ်သည့်အပြင် ၎င်းတို့၏ ပင်ကိုအခြေအနေများအတွင်း မည်သည့် စိတ်ဝင်စားမှုများ၊ ဝါသနာများ၊ သို့မဟုတ် အားသာချက်များကိုမျှ မပိုင်ဆိုင်သော လူတစ်ဦးသည်လည်း သာမန်လူစားမျိုး မဟုတ်ပေ။ လူတိုင်းသည် အနည်းနှင့်အများဆိုသလို အတူတူပင် ဖြစ်ကြသည်။ ဘုရားသခင်က သင့်အား မည်သည့်အရာကို ပေးသည်ဖြစ်စေ သူသည် သင့်ထံမှ တောင်းဆိုပြီး သင်သည် ယင်းကို သင်၏ တာဝန်တွင် အသုံးပြုသင့်သည်၊ ပြီးလျှင် သူက သင့်အား မပေးသောအရာ အရာတစ်ခုကိုမျှ သင့်ထံမှ အပိုဆောင်း၍ မတောင်းဆိုပေ။ ဘုရားသခင်သည် သင့်အား စိတ်ဝင်စားမှုများနှင့် ဝါသနာများ၊ သို့မဟုတ် အားသာချက်များကို မပေးခဲ့သော်လည်း သင်၏ လူ့သဘာဝအတွင်း သင်ပိုင်ဆိုင်သော အမျိုးမျိုးသော အရာများ သို့မဟုတ် အခြေအနေများသည် သင် အလုပ်ကိစ္စရပ်တစ်ခု သို့မဟုတ် တာဝန်တစ်ခုကို တာဝန်ယူဆောင်ရွက်ရန်အတွက် လုံလောက်ဆဲ ဖြစ်သည်။ သင်သည် ယင်းကို တာဝန်မယူနိုင်ပါက သင်သည် တာဝန်တစ်ခုကို ထမ်းဆောင်သူများ၏ အတန်းအစား ပြင်ပမှ တစ်စုံတစ်ဦး ဖြစ်နိုင်ချေရှိပြီး ယင်းမှာ လုံးဝ အခြားကိစ္စတစ်ခု ဖြစ်ပေမည်။

အနုပညာကို နှစ်သက်ခြင်း အကြောင်းအရာနှင့်ပတ်သက်သည့် ငါတို့၏ ဆွေးနွေးမှုကို ဤနေရာတွင် အဆုံးသတ်မည်။ ဤအားသာချက်မျိုး၏ သရုပ်ဖော်ချက်သည် ယခုအခါ သင်တို့အတွက် ရှင်းလင်းသင့်ပြီ ဖြစ်သည်။ အနုပညာကို နှစ်သက်သူများသည် ထူးဆန်းသည်ဟုဖြစ်စေ၊ ကောက်ကျစ်ဆိုးယုတ်သည်ဟုဖြစ်စေ မထင်ကြနှင့်။ သင်တို့သည် ဤနည်းအတိုင်း တွေးပါက သင်တို့၏ သဘောပေါက်နားလည်ခြင်းသည် အလွန် လွဲချော်နေသည်။ သင်တို့သည် ထိုသို့သော လူများကို မှန်ကန်စွာ ဆက်ဆံသင့်သည်၊ ထိုသို့သော လူများနှင့် မှန်ကန်စွာ ပေါင်းသင်းဆက်ဆံသင့်ပြီး ၎င်းတို့ ကျွမ်းကျင်ပြီး နားလည်သော အတတ်ပညာဆိုင်ရာ နည်းစနစ်များကို ၎င်းတို့၏ တာဝန်များတွင် အသုံးချရန် ၎င်းတို့ကို အားပေးသင့်သည်။ သင်သည် ခေါင်းဆောင်တစ်ဦး သို့မဟုတ် အမှုဆောင်တစ်ဦး ဖြစ်ပါက ထိုလူများ ၎င်းတို့၏ အားသာချက်များကို အသုံးချရာတွင် ကူညီရန်၊ လမ်းပြရန်နှင့် ညွှန်ကြားရန် မှန်ကန်သော လုပ်နည်းကိုင်နည်းကို အသုံးပြုဖို့ သင်ယူရမည်၊ သို့မှသာ ၎င်းတို့သည် လမ်းကြောင်းမှန်ပေါ်သို့ ရောက်ရှိနိုင်ပြီး ၎င်းတို့၏ စိတ်ဝင်စားမှုများ၊ ဝါသနာများနှင့် ဆက်စပ်သော တာဝန်တစ်ခုကို တာဝန်ယူနိုင်မည်ဖြစ်ကာ ထိုသို့ဖြင့် စံနှုန်းပြည့်မီသော ဖန်ဆင်းခံများ ဖြစ်လာပြီး ဘုရားသခင်က ၎င်းတို့ကို ပေးထားသည့် အမျိုးမျိုးသော စိတ်ဝင်စားမှုများ၊ ဝါသနာများနှင့် အားသာချက်များနှင့် ထိုက်တန်သူများ ဖြစ်လာမည်ဖြစ်သည်။ ၎င်းတို့သည် မိမိတို့၏ စိတ်ဝင်စားမှုများနှင့် ဝါသနာများနှင့် ဆက်စပ်သော တာဝန်တစ်ခုကို တာဝန်ယူဆောင်ရွက်နိုင်ခြင်း မရှိပါက ၎င်းတို့အတွက် အခြား တာဝန်တစ်ခုကို ထမ်းဆောင်သည်မှာလည်း အဆင်ပြေသည်။ သို့သော် ၎င်းတို့၏ ကိုယ်ပိုင် စိတ်ဝင်စားမှုများနှင့် ဝါသနာများ ရှိခြင်းမှ ၎င်းတို့ကို ကန့်သတ်မထားသင့်ပေ၊ အဘယ်ကြောင့်ဆိုသော် ဤသည်မှာ လူ့သဘာဝ၏ အစိတ်အပိုင်းတစ်ခု ဖြစ်သောကြောင့် ဖြစ်သည်။

ထိုအချက်နှင့်ပတ်သက်၍ ကိစ္စတစ်ခုကို ငါ သတိရမိသည်၊ ယခုအချိန်တွင် ဘုရားအိမ်တော်၌ အဆိုတော်သစ်အချို့သည် သီချင်းများကို အသံသွင်းခဲ့ကြသည်။ ဤအဆိုတော်သစ်များသည် လုပ်ငန်းပိုင်းဆိုင်ရာ အတတ်ပညာကို လုံ့လဝီရိယရှိစွာ ဆည်းပူးပြီး သီချင်းဆိုခြင်းကို လေ့ကျင့်ပြီးနောက် ကန့်လန့်ကာနောက်ကွယ်တွင် အလုပ်လုပ်ခြင်းမှသည် ပင်မစင်မြင့်ပေါ်တွင် ဖျော်ဖြေတင်ဆက်ခြင်းသို့ ကူးပြောင်းလျက် နောက်ဆုံးတွင် အချောသတ် သီချင်းများကို အသံသွင်းနိုင်ခဲ့ကြသည်။ ၎င်းတို့၏ သီဆိုမှုသည် ပညာရှင်ဆိုင်ရာ စံနှုန်းတစ်ခုကို မမီဘဲ ကျွမ်းကျင်သော အဆိုတော်များ၏ အဆင့်အတန်းသို့ မရောက်ရှိသေးသော်လည်း၊ ပိုမိုကောင်းမွန်လာရန် လိုအပ်ချက်များ ရှိသေးသော်လည်း ၎င်းတို့ထဲမှ အချို့သည် အတွေ့အကြုံရင့်ကျက်သော ကျွမ်းကျင်လိမ္မာမှု သိပ်မပါဘဲ သီဆိုကြသည်၊ အချို့သော အဆိုတော်များ၏ အသံများသည် သိပ်မသာယာသည့်အပြင် ၎င်းတို့၏ ဖျော်ဖြေတင်ဆက်မှုများသည် မျက်စိပသာဒ သိပ်မဖြစ်သော်လည်း ၎င်းတို့၏ တာဝန်ကို ထမ်းဆောင်ရာတွင် ၎င်းတို့၏ သဘောထားသည် အားပေးမှုနှင့် ထိုက်တန်ပေသည်။ ဝါသနာရှင်တစ်ဦးဖြစ်ခြင်းမှသည် အတွေ့အကြုံ မရှိသေးသော အဆိုတော်တစ်ဦး၊ အဆိုတော်သစ်တစ်ဦးအဖြစ် ဖန်သားပြင်ပေါ်တွင် ပေါ်ထွက်လာခြင်းသို့ ကူးပြောင်းခြင်းသည် အားပေးမှုနှင့် ထိုက်တန်သောအရာတစ်ခု ဖြစ်သည်။ သို့ဆိုလျှင် ဤကိစ္စနှင့်ပတ်သက်၍ သင်တို့ကို ငါ ပြောလိုသောအရာမှာ အဘယ်နည်း။ ယင်းမှာ ဤအဆိုတော်သစ်များ အသံသွင်းထားသော ဓမ္မသီချင်း ဗီဒီယိုများကို အင်တာနက်ပေါ်သို့ တင်သောအခါ သင်တို့သည် ၎င်းတို့ကို အနည်းငယ် အားပေးသင့်သည်ဟူ၍ ဖြစ်သည်။ ၎င်းတို့ အကျိုးကျေးဇူးရရှိနိုင်သည့် ကောင်းမွန်သော အကြံပြုချက်အချို့ကိုလည်း သင်တို့ ပေးနိုင်သည်၊ သို့သော် အပြစ်မရှာကြနှင့်၊ ၎င်းတို့ကို မထီမဲ့မြင်ပြုသော နည်းလမ်းဖြင့် မနှိမ့်ချကြနှင့်၊ ပြီးလျှင် အလွန်အမင်း ဝေဖန်ခြင်း မပြုကြနှင့်။ ဤသဘောထားသည် မကောင်းပေ၊ အနည်းဆုံးအနေဖြင့် ယင်းတွင် မေတ္တာနှင့် သည်းခံခြင်း မရှိသည့်အပြင် ယင်းမှာ မိမိ၏ ညီအစ်ကိုမောင်နှမများအပေါ် ထားရှိသင့်သည့် သဘောထား မဟုတ်ပေ။ သို့ဆိုလျှင် ၎င်းတို့ကို ဆက်ဆံရန် သင့်လျော်သော နည်းလမ်းမှာ အဘယ်နည်း။ သင်တို့သည် ၎င်းတို့ကို အားပေးပြီး ၎င်းတို့အတွက် အနည်းငယ် အားပေးအားမြှောက်ပြုသင့်သည်၊ ပြီးနောက် သင့်လျော်သော အကြံပြုချက်အချို့ကို ပေးသင့်သည်၊ ဤအရာကသာ ၎င်းတို့အတွက် အကျိုးရှိပေသည်။ အနည်းဆုံးအနေဖြင့် ၎င်းတို့သည် စင်မြင့်ပေါ်တွင် ရပ်တည်ပြီး ဘုရားသခင်ကို ချီးမွမ်းရန် ဓမ္မသီချင်းများကို သီဆိုဖို့ သတ္တိရှိကြသည်၊ ယင်းမှာ ဘုရားသခင် ရွေးချယ်ထားသော လူများအတွက် အကျိုးရှိပေသည်။ ထို့ကြောင့် လူတိုင်းသည် ၎င်းတို့၏ တာဝန်ကို ကောင်းမွန်စွာ ထမ်းဆောင်နိုင်ရန် ၎င်းတို့ကို ကူညီသင့်ပြီး လူတိုင်းသည် တာဝန်မဲ့သော မှတ်ချက်များကို လုံးဝ မပေးရသည့်အပြင် ၎င်းတို့ကို မနာလိုခြင်း မရှိရပေ။ ဘုရားအိမ်တော်တွင် သီချင်းဆိုရာ၌ ပင်ကိုစွမ်းရည်ရှိသော လူများ ပိုမိုရှိလာသည့်အတွက် ငါတို့သည် ပျော်ရွှင်ပြီး ဝမ်းမြောက်သင့်သည်၊ ဤသည်မှာ ကောင်းသောအရာတစ်ခု ဖြစ်သည်။ ဤနယ်ပယ်တွင် အားသာချက်များရှိသူများအားလုံးကို ယင်းတို့ကို အသုံးချခွင့် ပေးသင့်သည်၊ ၎င်းတို့အားလုံးကို အခွင့်အရေးများ ပေးသင့်သည်။ ၎င်းတို့ကိုယ်တိုင်တွင် ယုံကြည်မှု သိပ်မရှိကြသည့်အပြင် ၎င်းတို့တွင်ရှိသော စိတ်ဝင်စားမှုများနှင့် ဝါသနာ အနည်းငယ်အတွက် ထွက်ပေါက်တစ်ခု မရှိကြပေ။ ၎င်းတို့သည် ဤတာဝန်ကို ကောင်းမွန်စွာ ထမ်းဆောင်ရန် လိုလားစိတ်ရှိပြီး ဓမ္မသီချင်း ဗီဒီယိုများကို အသံသွင်းထားပါက သင်က ယင်းကို မြင်သောအခါ အနည်းဆုံး နှစ်ကြိမ် သို့မဟုတ် သုံးကြိမ်မျှ နားထောင်သင့်သည်၊ အာရုံစိုက်ပြီး ဂရုတစိုက် နားထောင်သင့်သည်၊ ပြီးလျှင် ၎င်းတို့ကို အားပေးမှု အနည်းငယ် ပေးသင့်သည်။ ၎င်းတို့၏ နောက်ကွယ်တွင် ၎င်းတို့ကို အရိုအသေမတန်နှင့်။ အခြားညီအစ်ကိုမောင်နှမများကို ၎င်းတို့ သီဆိုသော သီချင်းများကို ပိုမို နားထောင်ရန်နှင့် ၎င်းတို့ကို လိုက်ခ်များ ပိုမိုပေးရန် သင် ပြောသင့်သည်။ ၎င်းတို့ထဲမှ အချို့သည် စစ်မှန်သော ခံစားချက်ဖြင့် စာကြောင်းတိုင်းကို အတော်လေး ရှင်းလင်းစွာ အသံထွက်လျက် အတော်လေး ကောင်းမွန်စွာ သီဆိုကြသည်၊ ၎င်းတို့၏ ဝတ်စားဆင်ယင်မှုနှင့် အမူအရာသည် ဂုဏ်သိက္ခာရှိပြီး သင့်တင့်လျောက်ပတ်ကာ ၎င်းတို့ကို အခြားသူများအတွက် သင့်လျော်ပုံပေါ်စေသည်။ သို့သော် အခြားသူများမှာမူ ၎င်းတို့၏ အသံများနှင့် နည်းစနစ်ပိုင်းဆိုင်ရာ ရင့်ကျက်မှုတို့အရ အနည်းငယ် လိုအပ်နေနိုင်ပေသည်။ သင်သည် ဂီတအကြောင်း အနည်းငယ် သိရှိပြီး ချို့ယွင်းချက်များကို ထုတ်ဖော်ပြသနိုင်ပါက ၎င်းတို့ကို မလှောင်ပြောင်နှင့်၊ ၎င်းတို့ကို သင့်တင့်လျောက်ပတ်စွာ ဆက်ဆံလော့၊ ပြီးလျှင် ၎င်းတို့ကို အတူတူပင် အားပေးပြီး ထောက်ခံလော့။ ဤသည်မှာ မိသားစုဝင်တစ်ဦးအနေဖြင့်ဖြစ်စေ၊ ညီအစ်ကိုအနေဖြင့်ဖြစ်စေ၊ ညီအစ်မတစ်ဦးအနေဖြင့်ဖြစ်စေ သင် ထားရှိသင့်သည့် သဘောထား ဖြစ်သည်။ အခြားသူများကို နှိမ့်ချသော သို့မဟုတ် အခြားသူများကို အထင်သေးစေသော အရာများကို လုပ်ဆောင်ခြင်းအားဖြင့် လူဆိုးများကို အတုမယူနှင့်။ သင်ကိုယ်တိုင် စင်မြင့်ပေါ်သို့ မတက်နိုင်သော်လည်း အခြားမည်သူမဆို တက်ရောက်သောအခါ သင်သည် မနာလိုဖြစ်လာသည်၊ ၎င်းတို့ကို အရိုအသေတန်သည်၊ ပြီးလျှင် ၎င်းတို့၏ နောက်ကွယ်တွင် သေးသိမ်သော မှတ်ချက်များ ပေးပါက ဤသည်မှာ လူ့သဘာဝ ကင်းမဲ့နေခြင်း ဖြစ်သည်။ ဤနည်းအတိုင်း ကျင့်ကြံပြုမူခြင်းသည် မကောင်းပေ၊ ယင်းမှာ စက်ဆုပ်ဖွယ်ကောင်းသည်။ သင်သည် ၎င်းတို့၏ ချို့ယွင်းချက်များကို ထုတ်ဖော်ပြသနိုင်လျှင်ပင် သင်သည် ၎င်းတို့ကို အားပေးသင့်ဆဲ ဖြစ်သည်။ ၎င်းတို့သည် ညီအစ်ကိုမောင်နှမများ ဖြစ်သောကြောင့် သင် ဤသို့ လုပ်ဆောင်သင့်သည်၊ ၎င်းတို့သည် ကျွမ်းကျင်သူများ မဟုတ်သည့်အပြင် အတတ်ပညာဆိုင်ရာ လေ့ကျင့်သင်ကြားမှုကိုလည်း မခံယူခဲ့ရပေ၊ ပြီးလျှင် ၎င်းတို့ ယခုကဲ့သို့ သီဆိုနိုင်ခြင်းသည် ၎င်းတို့၏ ကိုယ်ပိုင် ရှာဖွေလေ့လာမှု၊ လေ့ကျင့်မှုနှင့် ကြိုးစားအားထုတ်မှုတို့၏ ရလဒ်သက်သက်သာ ဖြစ်သည်။ သို့ဆိုလျှင် ၎င်းတို့ကို အဘယ်ကြောင့် အားမပေးရမည်နည်း။ သင်သည် အားပေးတတ်ရန်နှင့် သည်းခံတတ်ရန် သင်ယူပြီး ၎င်းတို့၏ သီဆိုမှုတွင် ချို့ယွင်းချက်အချို့ကို သင် သတိပြုမိသည့်တိုင်အောင် ၎င်းတို့ကို မေတ္တာနှင့် သည်းခံခြင်းဖြင့် မှန်ကန်စွာ ဆက်ဆံနိုင်ဆဲဖြစ်ပါက ဤအရာက သင့်တွင် လူ့သဘာဝ ရှိကြောင်း ပြသနေသည်။ အချို့လူများသည် ဘုရားအိမ်တော်ရှိ အဆိုတော်များကို ဘာသာတရား မရှိသော လောကမှ ကျွမ်းကျင်သော အဆိုတော်များနှင့် အစဉ်သဖြင့် နှိုင်းယှဉ်ကြပြီး ထို့ကြောင့် ဘုရားအိမ်တော်ရှိ အဆိုတော်များကို အထင်သေးကာ ထိုထိုဤဤပြော၍ အပြစ်ရှာကြသည်။ ဤသည်မှာ လူ့သဘာဝ ကင်းမဲ့ခြင်း ဖြစ်သည်။ သင်သည် အခြားသူများ၏ အားနည်းချက်များကို အစဉ်သဖြင့် ထုတ်ဖော်ပြသပြီး သင်သည် အခြားသူများထက် ပိုကောင်းသည်၊ ပိုသာလွန်သည်ဟု အစဉ်သဖြင့် ထင်ပါက သင်သည် လူများကို စိတ်လှုပ်ရှားစေသော သီချင်းတစ်ပုဒ်ကို အဘယ်ကြောင့် မသီဆိုနိုင်သနည်း။ အခြားသူများကို အပြစ်မရှာနှင့်။ အသင်းတော်ရှိ အဆိုတော်များသည် အတတ်ပညာဆိုင်ရာ နောက်ခံများမှ လာကြခြင်း မဟုတ်ပေ၊ သို့သော် ၎င်းတို့နှင့်ပတ်သက်၍ အထူးဖြစ်သော အရာတစ်ခု ရှိသည်၊ ဤအလုပ်ကို လုပ်ဆောင်ရာတွင် ၎င်းတို့သည် အသက်မွေးဝမ်းကျောင်းတစ်ခုတွင် ပါဝင်လုပ်ဆောင်နေခြင်း မဟုတ်ပေ၊ ၎င်းတို့သည် ၎င်းတို့၏ တာဝန်ကို ထမ်းဆောင်နေကြခြင်း ဖြစ်သည်။ ၎င်းတို့၏ တာဝန်မှာ ဘုရားသခင်၏ နှုတ်ကပတ်တော်များကို သီဆိုရန်နှင့် ဘုရားသခင်၏ နှုတ်ကပတ်တော်များကို သက်သေခံရန်နှင့် ဖြန့်ချိရန် ၎င်းတို့၏ အသံများကို အသုံးပြုဖို့ ဖြစ်သည်။ ထို့ကြောင့် သင်သည် ၎င်းတို့ကို အားပေးသင့်သည်။ ဤသို့ လုပ်ဆောင်ခြင်းသည် ကောင်းသည် မဟုတ်လော။ (ဟုတ်ပါသည်။) ဤသည်မှာ လူ့သဘာဝ ရှိခြင်းဖြစ်သည်။ အဆိုတော်သစ်တစ်ဦး သီချင်းဆိုသည်ကို သင် နားထောင်သောအခါ “ဤသူ၏ အသံသည် မကောင်းပါ။ ယင်းမှာ အသံဩဇာမရှိပါ။ ၎င်းသည် စည်းချက်လွတ်နေပြီး ၎င်း၏ အသံနေအသံထားက လွဲချော်နေသည်၊ ကျွန်ုပ် နားမထောင်ပါ။ မည်သူကမျှ ၎င်းကို နားမထောင်သင့်သည့်အပြင် မည်သူကမျှ ၎င်းကို လိုက်ခ်မပေးသင့်ပါ” ဟု ပြောဆိုလျက် အပြစ်မရှာနှင့်။ ဤကိစ္စနှင့်ပတ်သက်၍ သင်သည် အဘယ်အရာကို ဤမျှ ချစ်တီးခေါင်းသန်းရှာနေရသနည်း။ သီဆိုမှုတွင် အနည်းငယ် လွဲချော်ခြင်း၊ အတွေ့အကြုံရင့်ကျက်သော ကျွမ်းကျင်လိမ္မာမှု မပါဘဲ သီဆိုခြင်း သို့မဟုတ် ပညာရှင်မဆန်သော နည်းလမ်းဖြင့် သီဆိုခြင်းဟူသည့် ဤအရာက သမ္မာတရား စည်းမျဉ်းများကို ဆန့်ကျင်သလော။ မဆန့်ကျင်ပါ။ ၎င်းတို့သည် မိမိတို့၏ တာဝန်ကို ထမ်းဆောင်နေကြသည်၊ ထို့ကြောင့် သင်သည် ၎င်းတို့၏ သီဆိုမှုကို သင်၏ ကိုယ်ပိုင် အကြိုက်များနှင့် အမြင်များအပေါ် အခြေခံခြင်းမဟုတ်ဘဲ တာဝန်တစ်ခုကို ထမ်းဆောင်ခြင်း၏ စည်းမျဉ်းများဖြင့် တိုင်းတာသင့်သည်။ ပွင့်ပွင့်လင်းလင်း ပြောရလျှင် သင်သည် အဘယ်အရာကို သိသနည်း။ သင်သည် သီချင်းဆိုခြင်းအကြောင်းကို ဤမျှလောက် သိပါက စံပြ အဆင့်အတန်းတစ်ခုအထိ သီချင်းတစ်ပုဒ်မျှပင် အဘယ်ကြောင့် မသီဆိုခဲ့သနည်း။ သင်သည် စံပြ အဆင့်အတန်းတစ်ခုအထိ မသီဆိုခဲ့သောကြောင့် သင့်တွင် အခြားသူများကို ဝေဖန်ပိုင်ခွင့် မရှိပေ။ သေချာသည်မှာ သင်သည် စံပြ အဆင့်အတန်းတစ်ခုအထိ သီဆိုနိုင်လျှင်ပင် အခြားသူများကို မဝေဖန်သင့်သေးပေ။ ၎င်းတို့ ဤအလုပ်ကို ဖျော်ဖြေတင်ဆက်ခြင်းသည် ယင်းဘာသာပင် အနုပညာ လုပ်ငန်းနယ်ပယ်တွင် ပါဝင်လုပ်ဆောင်ခြင်း သို့မဟုတ် အနုပညာတွင် အလုပ်လုပ်ခြင်း မဟုတ်ပေ၊ ယင်းမှာ တာဝန်တစ်ခုကို ထမ်းဆောင်ခြင်းနှင့် ဘုရားသခင်၏ နှုတ်ကပတ်တော်များကို ဖြန့်ချိခြင်းဖြစ်ပြီး၊ ယင်းမှာ မတူညီသော သဘောသဘာဝတစ်ခု ဖြစ်သည်။ ၎င်းတို့သည် ကောင်းမွန်စွာ သီဆိုသည်ဖြစ်စေ၊ မသီဆိုသည်ဖြစ်စေ ၎င်းတို့သည် မိမိတို့ လုပ်ဆောင်သည့်အရာထဲသို့ စိတ်နှစ်ထားကြသည်၊ ၎င်းတို့သည် မိမိတို့၏ တာဝန်ကို ထမ်းဆောင်နေကြသည်။ ၎င်းတို့၏ အတတ်ပညာဆိုင်ရာ အဆင့်အတန်းနှင့်ပတ်သက်၍မူ ယင်းမှာ အခြားကိစ္စတစ်ခု ဖြစ်သည်။ အတတ်ပညာဆိုင်ရာ စံနှုန်းတစ်ခုကို သင်ယူခြင်းနှင့် ရေရှည် လေ့ကျင့်ခြင်းမှတစ်ဆင့်သာ တဖြည်းဖြည်း ရရှိနိုင်သည်။ ဘုရားအိမ်တော်ရှိ အဆိုတော်သစ်များသည် လက်ရှိတွင် ၎င်းတို့ရောက်ရှိနေသော အဆင့်အတန်းတွင် ရှိနေကြသည်။ လူတို့သည် ၎င်းတို့ကို မှန်ကန်စွာ ဆက်ဆံသင့်သည်၊ လူတိုင်းက အားပေးမှုနှင့် ထောက်ခံမှု ပေးသင့်သည်။ အပြစ်မရှာနှင့်၊ ပြီးလျှင် မိမိကိုယ်ကို ကိုယ်ရည်မသွေးနှင့်။ သင်သည် မိမိကိုယ်ကို ကိုယ်ရည်သွေးပါက လူတို့သည် သင့်ကို စက်ဆုပ်ဖွယ်ကောင်းသည်ဟု ထင်ကြလိမ့်မည်။ သင်သည် မိမိကိုယ်ကို ကိုယ်ရည်သွေးရမည့်အစား အကြိမ်အနည်းငယ် ပို၍ နားထောင်ပါက လူတို့သည် သင့်ကို အတော်လေး ကောင်းမွန်သော လူတစ်ဦး၊ ဘုရားသခင်ကို ကြောက်ရွံ့သော စိတ်နှလုံးရှိသူ၊ ၎င်း၏ စိတ်နှလုံးသည် ဘုရားအိမ်တော်နှင့်အတူ ရှိသူနှင့် သည်းခံခြင်းရှိသူအဖြစ် ထင်ကြလိမ့်မည်ဖြစ်ပြီး ဤသည်မှာ သင်၏ လူ့သဘာဝ၏ အားသာချက်တစ်ခု၊ အရည်အသွေးကောင်းတစ်ခု ဖြစ်လာပေမည်။ သင် ဤသို့ လုပ်ဆောင်ပါက လူတို့သည် သင့်ကို နှစ်သက်ကြလိမ့်မည်ဖြစ်ပြီး ဘုရားသခင်ကလည်း သင့်ကို နှစ်သက်လိမ့်မည်။ သင်သည် ကိုယ်ရည်သွေးပါက သင်သည် ထက်မြက်ကြောင်းနှင့် ကျွမ်းကျင်သူတစ်ဦးဖြစ်ကြောင်း ပြသရန် အမြဲတစေ ချို့ယွင်းချက်များကို ထုတ်ဖော်ပြသနေပါက သင်သည် ဘုရားအိမ်တော်၏ အလုပ်ကို အဖျက်အမှောင့်လုပ်ပြီး နှောင့်ယှက်နေခြင်း ဖြစ်သည်။ သင်သည် အလုပ်ကို အဖျက်အမှောင့်လုပ်ပါက ဘုရားသခင်သည် သင့်ကို နှစ်သက်နိုင်သလော။ (မနှစ်သက်နိုင်ပါ။) ဘုရားသခင်သည် သင့်ကို နှစ်သက်မည် မဟုတ်သည့်အပြင် ညီအစ်ကိုမောင်နှမများကလည်း သင့်ကို နှစ်သက်မည် မဟုတ်ပေ။ အဆိုတော်များသည် သင့်ကို မည်သို့ စော်ကားခဲ့သနည်း။ သင်သည် အဘယ်ကြောင့် ဤကဲ့သို့ ကိုယ်ရည်သွေးပြီး ၎င်းတို့ကို အရိုအသေတန်ရသနည်း။ သင်သည် လူတစ်ဦးတည်းကိုသာ အရိုအသေတန်နေခြင်းလော။ မဟုတ်ပေ၊ သင်သည် ဘုရားအိမ်တော်၏ အလုပ်ကို အရိုအသေတန်နေခြင်းဖြစ်သည်၊ သင်သည် ဘုရားသခင်ကို အရိုအသေတန်နေခြင်း ဖြစ်သည်။ သင် ဤသို့ လုပ်ဆောင်ပါက ဘုရားသခင်သည် သင့်ကို နှစ်သက်နိုင်သလော။ ၎င်းတို့ သီဆိုသော သီချင်းများတွင် ချို့ယွင်းချက်များကို သင် ကြားရလျှင်ပင် သင်သည် ၎င်းတို့ကို မဝေဖန်သင့်ပေ၊ အဘယ်ကြောင့်ဆိုသော် မည်သည့် အထူးပြု အလုပ်တွင်မဆို ပညာရှင်ဆိုင်ရာ စံနှုန်းတစ်ခုသို့ ရောက်ရှိခြင်းသည် ညတွင်းချင်း ဖြစ်ပေါ်လာသောအရာ မဟုတ်သောကြောင့် ဖြစ်သည်။ ယင်းမှာ မလွယ်ကူပေ၊ ယင်းသည် အရည်အသွေးကို ထက်မြက်အောင် သွေးခြင်းနှင့် လေ့ကျင့်ခြင်းကိုလည်းကောင်း၊ ကျွမ်းကျင်သူများထံမှ လမ်းညွှန်မှုကိုလည်းကောင်း လိုအပ်သည်၊ ထို့အပြင် လူတိုင်းတွင် မတူညီသော ဉာဏ်စွမ်းဉာဏ်စများ ရှိကြသည်။ ဘုရားသခင်ပင်လျှင် ၎င်းတို့ထံမှ ပညာရှင်ဆိုင်ရာ စံနှုန်းအပေါ် အခြေခံ၍ သတ်မှတ်ချက်များ မပြုလုပ်ပေ၊ သို့ဆိုလျှင် သင့်တွင် ၎င်းတို့ထံမှ ဤအရာကို တောင်းဆိုရန် မည်သည့် အရည်အချင်း ရှိသနည်း။ အခြားသူများသည် တိကျသော အဆင့်အတန်းတစ်ခုသို့ ရောက်ရှိသင့်သည်ဟု အမြဲတစေ တောင်းဆိုခြင်းသည် ဆင်ခြင်တုံတရား မရှိပေ၊ ဤသည်မှာ မာနထောင်လွှားမှုဖြစ်ပြီး ယင်းမှာ ကိုယ်ရည်သွေးနေခြင်း ဖြစ်သည်။ အခြားသူများ ထင်ပေါ်လာသောအခါ သင်သည် စိတ်နှလုံးထဲတွင် စိတ်အနှောင့်အယှက်ဖြစ်ပြီး အဆုံးမရှိ မနာလိုဖြစ်လာကာ သင်၏ အချည်းနှီးဖြစ်သော ဂုဏ်မောက်မှုကို ဖြည့်ဆည်းရန် ခနဲ့တဲ့တဲ့နှင့် နာကျင်စေသော စကားအချို့ကို အမြဲတစေ ပြောဆိုလိုသည်။ ဤသို့ လုပ်ဆောင်ခြင်းသည် မည်မျှ ယုတ်ညံ့သနည်း။ ဤသည်မှာ စက်ဆုပ်ဖွယ်ကောင်းပြီး ယုတ်မာသည်၊ ပြီးလျှင် ထိုသို့သော လူတစ်ဦးတွင် အသိစိတ်နှင့် ဆင်ခြင်တုံတရား မရှိပေ။ သင်သည် အခြားသူများအတွက် အကျိုးရှိသောအရာများ၊ အခြားသူများ၏ အားကျမှုနှင့် ထိုက်တန်ပြီး ဘုရားသခင်ကလည်း အမှတ်ရမည့် အရာများကို လုပ်ဆောင်သင့်သည်။ အခြားသူများကို အရိုအသေတန်သော အရာများကို မလုပ်ဆောင်နှင့်။ ဤအရာကို သင် မှတ်ထားမည်လော။ (ဟုတ်ပါသည်။) သင်သည် သည်းခံခြင်း၊ ထောက်ခံခြင်းနှင့် အားပေးခြင်းတို့ကို မအောင်မြင်နိုင်ပါက၊ ပြီးလျှင် အသင်းတော်၏ အလုပ်ကို ကာကွယ်ရန်နှင့် စောင့်ရှောက်ရန် မလာရောက်နိုင်ပါက၊ သင့်တွင် ဤလူ့သဘာဝ ကင်းမဲ့နေပါက အနည်းဆုံးအနေဖြင့် အခြားသူများကို အဖျက်အမှောင့်လုပ်သော အရာများကို မလုပ်ဆောင်နှင့် သို့မဟုတ် မပြောဆိုနှင့်။ ဤသည်မှာ လုံးဝ အနည်းဆုံး လုပ်ဆောင်သင့်သည့်အရာ ဖြစ်သည်၊ ဤသည်မှာ စည်းဖြစ်သည်။

ကြယ်ပွင့်များကို ကိုးကွယ်ရသည်ကို နှစ်သက်ခြင်း

အနုပညာကို နှစ်သက်ခြင်းအကြောင်း ငါတို့ ဆွေးနွေးပြီးသွားပြီဖြစ်သည်။ နောက်ထပ် ကျော်ကြားသူများ၏ ကိုယ်ရေးကိုယ်တာ ကိစ္စရပ်များကို စိတ်ဝင်စားရသည်ကို နှစ်သက်ခြင်းအကြောင်း ပြောကြစို့။ အချို့လူများသည် ကျော်ကြားသူများ၊ ကြယ်ပွင့်များ၏ ကိုယ်ရေးကိုယ်တာ ကိစ္စရပ်များကို စိတ်ဝင်စားရသည်ကို အထူးသဖြင့် နှစ်သက်ကြသည်၊ ဥပမာအားဖြင့် ကျော်ကြားသူများ မည်သည့်အရာကို စားသောက်သည်၊ မည်သည့်အရာကို ဝတ်ဆင်သည်၊ ပျော်ရွှင်ရန် မည်သည့်နေရာသို့ သွားသည်၊ ၎င်းတို့သည် အလှအပဆိုင်ရာ ခွဲစိတ်မှု ပြုလုပ်ထားခြင်း ရှိမရှိ၊ ၎င်းတို့သည် မည်သူနှင့် ချစ်ကြိုက်နေသည်၊ ၎င်းတို့တွင် မည်သည့် ဆန့်ကျင်ဘက်လိင်ဖြစ်သော သူငယ်ချင်းများ ရှိသည်၊ ၎င်းတို့တွင် မည်သည့် လိင်ဆက်ဆံဖော်များ ရှိသည်၊ ထို့ပြင် ၎င်းတို့တွင် တရားမဝင် သားသမီး မည်မျှရှိပြီး မည်သည့် အဆင့်မြင့် အရာရှိများ၊ ချမ်းသာသူများနှင့် ရင်းနှီးစွာ ပတ်သက်နေသည်ဟူသည်တို့ ဖြစ်သည်။ ထိုသို့သော လူများသည် ကျော်ကြားသူများ၏ ဤကိုယ်ရေးကိုယ်တာ ကိစ္စရပ်များကို အထူးသဖြင့် စိတ်ဝင်စားကြသည်။ ၎င်းတို့သည် ကျော်ကြားသူများ၏ ကိုယ်ရေးကိုယ်တာ ကိစ္စရပ်များကို စိတ်ဝင်စားရုံသာမက ကျော်ကြားသူများ၏ နေ့စဉ် နေထိုင်မှုပုံစံ ရွေးချယ်မှုများ၊ ၎င်းတို့၏ စကားနှင့် အပြုအမူများအပြင် ဘဝအပေါ် ၎င်းတို့၏ သဘောထားတို့ကို အတုယူရသည်ကိုလည်း အထူးသဖြင့် နှစ်သက်ကြသည်။ တစ်ချိန်တည်းမှာပင် ၎င်းတို့သည် ထိုသူတို့၏ သွားလာလှုပ်ရှားမှုများနှင့် ထိုသူတို့၏ အမျိုးမျိုးသော အတွေးများနှင့် အမြင်များကို စောင့်ကြည့်ရန်လည်း အထူးသဖြင့် နှစ်သက်ကြသည်။ ဥပမာအားဖြင့် ကျော်ကြားသူတစ်ဦးသည် အိမ်မွေးခွေး အမျိုးအစားတစ်ကောင်ကို မွေးမြူရန် နှစ်သက်ပါက ၎င်းတို့သည်လည်း တစ်ကောင် မွေးမြူကြသည်။ ကျော်ကြားသူတစ်ဦးသည် စျေးကွက်တွင် အထူးသဖြင့် ရေပန်းစားသော အမှတ်တံဆိပ် အဝတ်အစားတစ်ခုကို ဝတ်ဆင်ပါက ၎င်းတို့သည်လည်း ထိုပစ္စည်းကို ဝယ်ယူကြလိမ့်မည်။ ၎င်းတို့ မတတ်နိုင်ပါက ၎င်းတို့သည် အတုကိုသာ ဝယ်ယူကြလိမ့်မည်။ ကျော်ကြားသူတစ်ဦးသည် အလှကုန်ပစ္စည်းတစ်ခုကို အသုံးပြုပါက ၎င်းတို့သည် ငွေမရှိ၍ ယင်းကို အကုန်အကျခံနိုင်ရန် ကျောက်ကပ် သို့မဟုတ် သွေးကို ရောင်းရလျှင်ပင် မိမိတို့ကိုယ်ကို လှပအောင်ဆင်မြန်းရန် ယင်းကို ဝယ်ယူကြလိမ့်မည်။ ၎င်းတို့သည် ကျော်ကြားသူများ ဖျော်ဖြေတင်ဆက်သည့်၊ သတင်းစာရှင်းလင်းပွဲများ ပြုလုပ်သည့် သို့မဟုတ် ရုပ်ရှင်နှင့် ရုပ်မြင်သံကြား ထုတ်လွှင့်မှု အခမ်းအနားများသို့ တက်ရောက်သည့် မည်သည့်နေရာသို့မဆို ၎င်းတို့နောက်သို့ လိုက်ကြသည်။ ၎င်းတို့သည် ၎င်းတို့နောက်လိုက်သော ကျော်ကြားသူ၏ စကားနှင့် လုပ်ရပ်တိုင်း၊ လှုပ်ရှားမှုတိုင်းနှင့် သွားလာလှုပ်ရှားမှု အားလုံးကို အာရုံစိုက်ပြီး ခြေရာခံကြလိမ့်မည်။ ၎င်းတို့သည် ကိုယ်ပိုင်ဘဝ သို့မဟုတ် ၎င်းတို့၏ ကိုယ်ပိုင် မှန်ကန်သော အတွေးများ၊ အမြင်များနှင့် နေထိုင်မှုပုံစံ မရှိတော့သည့် စွဲလမ်းမှု အဆင့်တစ်ခုသို့ ရောက်ရှိသွားကာ ၎င်းတို့သည် ကျော်ကြားသူ၏ အတွေးများ၊ အမြင်များနှင့် နေထိုင်မှုပုံစံတို့၏ လုံးဝ အထင်အမြင်မှားစေခြင်းနှင့် ထိန်းချုပ်ခြင်းကို ခံရလေသည်။ ဤသည်မှာ မည်သည့် ပြဿနာမျိုး ဖြစ်သနည်း။ ဤသည်မှာ ပင်ကိုအခြေအနေ ဖြစ်သလော။ (မဟုတ်ပါ။) ဤအရာသည် ယနေ့ခေတ် လူတို့ နေထိုင်သော လူမှုပတ်ဝန်းကျင်နှင့် တစ်စုံတစ်ရာ သက်ဆိုင်မှု ရှိသလော။ (ရှိပါသည်။) ယင်းမှာ ဆက်စပ်မှု အနည်းငယ် ရှိသည်။ သို့ဆိုလျှင် လူအားလုံးသည် တူညီသော လက်ရှိ ပတ်ဝန်းကျင်တွင် နေထိုင်ကြသော်လည်း အဘယ်ကြောင့် လူတိုင်းမဟုတ်ဘဲ တိကျသော လူတစ်စုကသာ ကြယ်ပွင့်များကို အမြဲတစေ ကိုးကွယ်ကြသနည်း။ ဤအရာက မည်သည့်အရာနှင့် ဆက်စပ်နေသနည်း။ ကြယ်ပွင့်များကို ကိုးကွယ်သော ဤလူများသည် အနုပညာကို နှစ်သက်သည်ဟု သင် ပြောမည်လော။ နှစ်သက်ချင်မှ နှစ်သက်ပေမည်။ ၎င်းတို့သည် အနုပညာတွင် ကျွမ်းကျင်ကြသလော။ ယင်းမှာလည်း မှန်ကန်ချင်မှ မှန်ကန်ပေမည်။ သို့သော် ၎င်းတို့ လုပ်ဆောင်သည့်အရာများသည် အနုပညာလောကရှိ လူများနှင့် အနုပညာ ခေတ်ရေစီးကြောင်းများနှင့် ဆက်စပ်နေသည်။ ဤသည်မှာ မည်သည့် ပြဿနာမျိုး ဖြစ်သနည်း။ ဤသည်မှာ ဖောက်ပြန်ပျက်စီးသော စိတ်သဘောထားများနှင့်ဆိုင်သော ပြဿနာတစ်ခု ဖြစ်သလော။ ဖောက်ပြန်ပျက်စီးသော စိတ်သဘောထားများ၏ ထုတ်ဖော်ချက်တစ်ခုသည် ဤအရာ အတိအကျပင် ဖြစ်သည်။ ထိုသို့သော လူများသည် ဆိုးယုတ်မှုကို ရိုသေလေးမြတ်ပြီး ဆိုးယုတ်သော ခေတ်ရေစီးကြောင်းများနောက်သို့ လိုက်ပါကြသည်။ သို့ဆိုလျှင် ထိုသို့သော လူများ၏ လူ့သဘာဝတွင် ပြဿနာတစ်ခု ရှိသလော။ (ရှိပါသည်။) ဘဝတွင် ရွေးချယ်စရာ လမ်းကြောင်းများစွာ ရှိနေချိန်တွင် ၎င်းတို့သည် အဘယ်ကြောင့် ဤသို့သော လမ်းကြောင်းကို ရွေးချယ်ကြသနည်း။ ဤအရာက ကိုယ်ကျင့်စရိုက်နှင့်ဆိုင်သော ပြဿနာ ပါဝင်သလော။ (ပါဝင်ပါသည်။) အချို့လူများက “ဤသည်မှာ လူ့သဘာဝရှိ ချို့ယွင်းချက်တစ်ခု ဖြစ်သည်။ ဤသည်မှာ မွေးရာပါ ရိုးအပြီး မိုက်မဲခြင်းဖြစ်ကာ အခြားသူများ၏ လွယ်ကူစွာ အထင်အမြင်မှားအောင် လုပ်ခြင်းကို ခံရခြင်း ဖြစ်သည်” ဟု ပြောကြသည်။ ဤသည်မှာ အကြောင်းရင်း ဖြစ်သလော။ (မဟုတ်ပါ။) အခြားသူများက “ကြယ်ပွင့်များကို ကိုးကွယ်သူ အများစုသည် ငယ်ရွယ်ပြီး ရင့်ကျက်မှုမရှိကာ အပေါ်ယံဆန်ပြီး ဤလူမှုရေး ခေတ်ရေစီးကြောင်းများ၏ သွေးဆောင်ဖြားယောင်းမှုကို မခံနိုင်သောကြောင့် ဖြစ်သလော” ဟု ပြောကြသည်။ ၎င်းတို့ ငယ်ရွယ်သောကြောင့် ဖြစ်သလော။ (မဟုတ်ပါ။) ကြယ်ပွင့်များကို ကိုးကွယ်သူ အချို့သည် လူလတ်ပိုင်း သို့မဟုတ် သက်ကြီးရွယ်အိုများ ဖြစ်ကြသည်၊ ဤအုပ်စုတွင် အသက်အရွယ်ပေါင်းစုံမှ လူများ ပါဝင်သည်။ ဤအရာကို ထောက်ရှု၍ ကြယ်ပွင့်များကို ကိုးကွယ်သော ဤလူများသည် ၎င်းတို့ ငယ်ရွယ်ပြီး ရင့်ကျက်မှုမရှိကာ ဘဝ၏ ကိစ္စရပ်များကို နားမလည်သေးသောကြောင့် ဤလူမှုရေး ခေတ်ရေစီးကြောင်းများ၏ အထင်အမြင်မှားအောင်လုပ်ခြင်းကို ခံရခြင်း မဟုတ်ပေ။ ထို့ကြောင့် “ကြယ်ပွင့်များကို ကိုးကွယ်သူအားလုံးသည် ငယ်ရွယ်ပြီး ရင့်ကျက်မှုမရှိကြပါ” ဟူသော ပြောဆိုချက်သည် အခြေအမြစ် မရှိပေ။ ယင်းမှာ ငယ်ရွယ်ပြီး ရင့်ကျက်မှုမရှိခြင်းကြောင့် မဟုတ်သောကြောင့် ယင်းမှာ လူ့သဘာဝနှင့်ဆိုင်သော ပြဿနာတစ်ခု ဖြစ်သည်။ သို့ဆိုလျှင် ယင်းမှာ မည်သည့် လူ့သဘာဝနှင့်ဆိုင်သော ပြဿနာ ဖြစ်သနည်း။ ယင်းမှာ လုပ်သင့်လုပ်ထိုက်သော အလုပ်ကိစ္စများကို မလုပ်ခြင်း ဖြစ်သလော။ (ဟုတ်ပါသည်။) ကဏ္ဍတစ်ခုတွင် ယင်းမှာ လုပ်သင့်လုပ်ထိုက်သော အလုပ်ကိစ္စများကို မလုပ်ခြင်း ဖြစ်သည်၊ အခြားကဏ္ဍတစ်ခုတွင် ယင်းမှာ အနည်းငယ် ပေါ့တန်ပြီး သင့်လျော်သော စည်းကမ်းဘောင်အတွင်း မနေခြင်း ဖြစ်သည်။ အခြားမည်သည့်အရာ ဖြစ်သေးသနည်း။ (မှန်ကန်သော လမ်းကြောင်းကို မလျှောက်လှမ်းခြင်း ဖြစ်ပါသည်။) ယင်းမှာ မှန်ကန်သည်၊ မှန်ကန်သော လမ်းကြောင်းကို မလျှောက်လှမ်းခြင်း ဖြစ်သည်။ ယင်းက လူတစ်ဦး လျှောက်လှမ်းသော လမ်းကြောင်းနှင့်ဆိုင်သော ပြဿနာ ပါဝင်သည်။ အရွယ်ရောက်ပြီးနောက် မည်သည့် အသက်မွေးဝမ်းကျောင်းကို လုပ်ကိုင်မည်နှင့် ဤလူ့အဖွဲ့အစည်းနှင့် လူတို့ကြားတွင် မည်သည့် လမ်းကြောင်းမျိုးကို လျှောက်လှမ်းရန် ရွေးချယ်မည်ဟူသည်မှာ လူတိုင်း၏ ရှေ့တွင်ရှိသော မဖြစ်မနေ သင်ယူရမည့် သင်ခန်းစာတစ်ခု ဖြစ်သည်။ ၎င်းတို့သည် မိမိတို့၏ နေရာတွင် နေထိုင်ပြီး ၎င်းတို့၏ နေ့ရက်များကို သင့်လျော်သော နည်းလမ်းဖြင့် ဖြတ်သန်းခြင်း ရှိမရှိ၊ ၎င်းတို့သည် သင့်လျော်သော အသက်မွေးဝမ်းကျောင်းတစ်ခုကို လုပ်ကိုင်ခြင်း ရှိမရှိနှင့် ၎င်းတို့သည် လုပ်သင့်လုပ်ထိုက်သော အလုပ်ကိစ္စရပ်များတွင် ပါဝင်လုပ်ဆောင်ပြီး မှန်ကန်သော လမ်းကြောင်းကို လျှောက်လှမ်းခြင်း ရှိမရှိဟူသည့် ဤအရာအားလုံးသည် ၎င်းတို့ နှစ်သက်သောအရာနှင့် ၎င်းတို့၏ လူ့သဘာဝအတွင်း ၎င်းတို့ လိုက်နာသောအရာအပေါ် မူတည်သည်။ အလွှာပေါင်းစုံမှ လူများကို ကြည့်လော့၊ အချို့က သိုင်းပညာကို လေ့ကျင့်ကြသည်၊ အချို့က ကျန်းမာသော နေထိုင်မှုအကြောင်း လေ့လာကြသည်၊ အချို့က နည်းပညာ လုပ်ငန်းနယ်ပယ်တွင် ပါဝင်လုပ်ဆောင်ကြသည်၊ အချို့က ဖက်ရှင် လုပ်ငန်းနယ်ပယ်တွင် ပါဝင်လုပ်ဆောင်ကြသည်၊ အချို့က ရုပ်ရှင်နှင့် ရုပ်မြင်သံကြား လုပ်ငန်းနယ်ပယ်တွင် ပါဝင်လုပ်ဆောင်ကြသည်၊ အချို့က စီးပွားရေးလုပ်ကြသည်၊ အချို့က နိုင်ငံရေးထဲသို့ ဝင်ရောက်ကြသည်၊ အချို့က ဗုဒ္ဓဘာသာကို ယုံကြည်ကြသည်၊ အချို့က တာအိုဘာသာသို့ ဝင်ရောက်ကြသည်၊ ပြီးလျှင် အချို့က ဘုရားသခင်ကို ယုံကြည်ရန် ရွေးချယ်ကြသည်။ အချို့လူများသည် သင့်လျော်သော အလုပ်အကိုင်တစ်ခု မရှိကြသည့်အပြင် ဘဝတွင် ၎င်းတို့၏ ကိုယ်ပိုင် ပန်းတိုင်များကိုလည်း မရှာဖွေကြပေ၊ နေ့စဉ်နေ့တိုင်း ၎င်းတို့သည် ကြယ်ပွင့်များကို ကိုးကွယ်ခြင်းအပေါ်တွင်သာ အာရုံစိုက်ကြသည်။ ၎င်းတို့သည် ဤအရာကို မည်သည့် အတိုင်းအတာအထိ လုပ်ဆောင်ကြသနည်း။ ၎င်းတို့သည် အစားအသောက် စားချင်စိတ် ပျောက်ဆုံးသွားသည့် အတိုင်းအတာအထိ ဖြစ်သည်။ ၎င်းတို့ ကိုးကွယ်သော ကြယ်ပွင့်သည် ၎င်းတို့၏ အိပ်မက်ထဲက ချစ်သူဖြစ်ပါက ၎င်းတို့သည် မိမိတို့၏ ကိုယ်ပိုင် အိမ်ထောင်ဖက်ကိုပင် အချိန်မရွေး စွန့်ပစ်နိုင်သည်။ ဤလူများသည် ကြယ်ပွင့်များကို စွဲလမ်းသည့် အတိုင်းအတာအထိ၊ ယင်းက ၎င်းတို့၏ ဘဝများနှင့် ၎င်းတို့၏ လမ်းကြောင်း ရွေးချယ်မှုအပေါ် ထိန်းချုပ်ခြယ်လှယ်နိုင်သည့် အတိုင်းအတာအထိ ကိုးကွယ်ပြီး ၎င်းတို့၏ ဘဝများတွင် မရှိမဖြစ်လိုအပ်သော အစိတ်အပိုင်းတစ်ခု ဖြစ်လာပါက ၎င်းတို့၏ ဘဝများသည် လက်ရှိတွင် မည်သည့် အခြေအနေ၌ ရှိနေသနည်း။ ၎င်းတို့သည် ၎င်းတို့၏ နေ့ရက်များကို ဖြတ်သန်းနေစဉ် ကိုယ့်နေရာနှင့်ကိုယ် နေကြခြင်း မဟုတ်ပေ။ ကြယ်ပွင့်များကို ကိုးကွယ်သူသည် အမျိုးသမီးတစ်ဦး ဖြစ်ပါက သူမသည် ခင်ပွန်းကို ရိုင်းပင်းကူညီပြီး ကလေးများကို ပြုစုပျိုးထောင်ပေးသော တာဝန်ကျေသည့် အိမ်ရှင်မတစ်ဦး၊ အကျင့်သီလကောင်းမွန်သော ဇနီးတစ်ဦးနှင့် မေတ္တာရှိသော မိခင်တစ်ဦး ဖြစ်နိုင်သလော။ (မဖြစ်နိုင်ပါ။) ကြယ်ပွင့်များကို စွဲလမ်းသည့် အတိုင်းအတာအထိ ကိုးကွယ်သူတစ်ဦးသည် ရူးသွပ်နေခြင်းသာ ဖြစ်သည်။ ၎င်းတို့၏ အိပ်မက်ထဲက ချစ်သူ ပြုလုပ်သည့် ဖျော်ဖြေပွဲ သို့မဟုတ် သတင်းစာရှင်းလင်းပွဲ မည်သည့်နေရာသို့မဆို ၎င်းတို့သည် လက်မှတ်ရယူရန် သွားရမည်ဟု ခံစားကြရသည်။ ၎င်းတို့သည် ထိုသူတို့နောက်သို့ လိုက်ရုံအတွက် လေယာဉ်ဖြင့် ခရီးဝေးများ သွားရောက်ကြပြီး နယ်စပ်များကိုပင် ဖြတ်ကျော်ကြကာ ၎င်းတို့၏ မိသားစုက ၎င်းတို့ကို မတားဆီးနိုင်ပေ။ ၎င်းတို့သည် ကျော်ကြားသူ၏ ခရီးစဉ်ကို အင်တာနက်ပေါ်တွင် အဆက်မပြတ် ခြေရာခံပြီး ကျော်ကြားသူ ပေါ်လာမည့် နေရာများတွင် စခန်းချစောင့်ဆိုင်းကြသည်။ ၎င်းတို့သည် ထိုသူတို့နှင့် လွဲချော်သွားပါက ၎င်းတို့သည် အစာမစား၊ မအိပ်ဘဲ ရက်အနည်းငယ် နေကြပြီး အဆုံးမရှိ ငိုကြွေးကြသည်။ ပုံမှန်အားဖြင့် အင်တာနက်နှင့် ရုပ်မြင်သံကြားပေါ်တွင် ၎င်းတို့ စိတ်ဝင်စားသမျှ အရာအားလုံးသည် ကျော်ကြားသူများအကြောင်း ဖြစ်သည်။ သေချာသည်မှာ အချို့လူများသည် ကျော်ကြားသူ တစ်ဦးတည်းအပေါ်တွင်သာ အာရုံမစိုက်ဘဲ ကျော်ကြားသူအချို့အပေါ်တွင် အာရုံစိုက်ကြသည်၊ အမျိုးသားနှင့် အမျိုးသမီး ကျော်ကြားသူများ၊ လူငယ်၊ လူလတ်ပိုင်းနှင့် သက်ကြီးရွယ်အို ကျော်ကြားသူများ ဖြစ်ကြသည်။ ၎င်းတို့သည် ဤကျော်ကြားသူများ၏ ရုပ်ရည်သွင်ပြင်များ၊ ၎င်းတို့၏ အိမ်ထောင်ရေး အခြေအနေ၊ ၎င်းတို့၏ ချစ်သူရည်းစား အခြေအနေနှင့် ၎င်းတို့၏ ကိုယ်ပိုင်ဘဝများကို စိတ်ဝင်စားကြပြီး ၎င်းတို့အကြောင်း သတင်းအချက်အလက်များကို ရှာဖွေရန် စိတ်ပိုင်းဆိုင်ရာ စွမ်းအင်များစွာကို အသုံးပြုကြသည်။ ၎င်းတို့သည် ကြယ်ပွင့်များကို ကိုးကွယ်ခြင်းကို ဘဝတွင် ပျော်ရွှင်မှုနှင့် စိတ်ဝင်စားမှု အရင်းအမြစ်တစ်ခုအဖြစ် သဘောထားကြပြီး ယင်းကို အလေးအနက်ထားရမည့် ကိစ္စတစ်ခုကဲ့သို့ ပါဝင်လုပ်ဆောင်ကြသည်။ ဤလူစားမျိုး၏ ဘဝသည် မည်သည့် အခြေအနေ၌ ရှိနေသနည်း။ ၎င်းတို့သည် လမ်းလျှောက်နေသော အလောင်းကောင်တစ်ခုနှင့် တူသည်၊ ၎င်းတို့၏ အတွေးများ၊ ၎င်းတို့၏ ဘဝ အခြေအနေအပြင် ၎င်းတို့၏ နေ့စဉ် အပြုအမူနှင့် ၎င်းတို့သည် စိတ်အခြေအနေ ကောင်းသည်ဖြစ်စေ၊ ဆိုးသည်ဖြစ်စေ အရာအားလုံးသည် ၎င်းတို့ လိုက်လံရှာဖွေပြီး အတုယူသော ကျော်ကြားသူ၏ လွှမ်းမိုးမှုကို လုံးဝ ခံရသည်။ ၎င်းတို့ လိုက်လံရှာဖွေသော ကျော်ကြားသူသည် ချစ်သူရည်းစား ရသွားပါက ၎င်းတို့သည် အလွန် ဝမ်းနည်းပူဆွေးကြသဖြင့် ရက်အတန်ကြာ အစားအသောက် စားချင်စိတ် ပျောက်ဆုံးသွားကြသည်။ ကျော်ကြားသူသည် ၎င်းတို့၏ ချစ်သူနှင့် လမ်းခွဲလိုက်ပါက ၎င်းတို့သည် အလွန်အမင်း ပျော်ရွှင်ကြသည်၊ ၎င်းတို့သည် စားသောက်ပွဲများ ပြုလုပ်ကြသည်၊ ရှန်ပိန်ဖောက်ကြပြီး အောင်ပွဲခံရန် အွန်လိုင်းပေါ်တွင် ပို့စ်တင်ကြသည်။ ညတိုင်း ၎င်းတို့သည် မိမိတို့ လိုက်လံရှာဖွေသော ကျော်ကြားသူနှင့် အတူရှိနေသည်ဟု အိပ်မက်မက်ကြပြီး ချိုမြိန်သော အိပ်မက်များမှလွဲ၍ အခြားမရှိပေ။ ၎င်းတို့ လိုက်လံရှာဖွေသော ကျော်ကြားသူသည် ၎င်းတို့၏ အိပ်မက်ထဲမှ ချစ်သူဖြစ်ပြီး အခြားမည်သူကမျှ ဤသူကဲ့သို့ ၎င်းတို့အတွက် မျက်စိပသာဒ မဖြစ်ပေ။ ၎င်းတို့၏ ဘဝ အခြေအနေသည် ပုံမှန်မဟုတ်သည် မဟုတ်လော။ (ဟုတ်ပါသည်။) ၎င်းတို့သည် ဤစွဲလမ်းမှု အဆင့်သို့ ရောက်ရှိသွားကြပြီ၊ ၎င်းတို့သည် ဝိညာဉ်ဆိုးတစ်ခု၏ ထိန်းချုပ်ခြင်းကို ခံရပြီလော။ (ခံရပါသည်။) သို့ဆိုလျှင် ဤလူစားမျိုး၏ လူ့သဘာဝတွင် ချို့ယွင်းချက်တစ်ခု၊ အပြစ်အနာအဆာတစ်ခု သို့မဟုတ် ပြဿနာတစ်ခု ရှိသလော။ (ပြဿနာတစ်ခု ရှိပါသည်။) ၎င်းတို့၏ စိတ်ပိုင်းဆိုင်ရာ အခြေအနေသည် အနည်းငယ် ပုံမှန်မဟုတ်ပေ။ ပုံမှန်လူများသည် တစ်ခါတစ်ရံတွင် အနုပညာလောကရှိ လူများအကြောင်း သတင်းအချို့ကို ကြားရပြီး ၎င်းတို့ စကားစမြည်ပြောဆိုနေချိန်တွင် ၎င်းတို့သည် ယင်းနှင့်ပတ်သက်၍ စကားလုံးအနည်းငယ်ကို ပေါ့ပေါ့ပါးပါး ပြောဆိုကောင်း ပြောဆိုနိုင်သည်၊ သို့သော် ၎င်းတို့သည် လက်တွေ့ဘဝသို့ ပြန်ရောက်သောအခါ ၎င်းတို့သည် ပုံမှန်အတိုင်း ဆက်လက် နေထိုင်ကြသည်။ ၎င်းတို့သည် မိခင်တစ်ဦး ဖြစ်ပါက ၎င်းတို့သည် မိခင်တစ်ဦးအနေဖြင့် ၎င်းတို့၏ တာဝန်များကို ဖြည့်ဆည်းကြသည်၊ ၎င်းတို့သည် ဖခင်တစ်ဦး ဖြစ်ပါက ၎င်းတို့သည် ဖခင်တစ်ဦးအနေဖြင့် ၎င်းတို့၏ တာဝန်များကို ဖြည့်ဆည်းကြသည်။ ၎င်းတို့ ပါဝင်လုပ်ဆောင်သော အလုပ်သည် အနည်းငယ်မျှပင် ထိခိုက်မှု သို့မဟုတ် အဟန့်အတား မဖြစ်ပေ။ ၎င်းတို့ နှစ်သက်သော ကြယ်ပွင့်သည် တစ်နေရာရာတွင် ဖျော်ဖြေပွဲတစ်ခု ပြုလုပ်ပါက ၎င်းတို့သည် ယင်းက ၎င်းတို့နှင့် မသက်ဆိုင်ဟု ခံစားရပြီး ၎င်းတို့၏ ဘဝများကို ပုံမှန်အတိုင်း၊ ထိခိုက်မှုမရှိဘဲ ဆက်လက် နေထိုင်ကြသည်။ ၎င်းတို့သည် ထိုကြယ်ပွင့်အပေါ် အားကျမှုအချို့နှင့် နှစ်သက်မှု အနည်းငယ် ရှိသော်လည်း ၎င်းတို့သည် လက်တွေ့ဘဝသို့ ပြန်ရောက်သောအခါ ၎င်းတို့တွင် လွတ်လပ်သော အတွေးများ ရှိကြပြီး ၎င်းတို့၏ ကိုယ်ပိုင်ဘဝနှင့် အသက်မွေးဝမ်းကျောင်း၊ ၎င်းတို့၏ ကိုယ်ပိုင် ယုံကြည်ခြင်းနှင့် ၎င်းတို့ လိုက်စားသင့်သောအရာများနှင့် ၎င်းတို့ လျှောက်လှမ်းသင့်သော လမ်းကြောင်းတို့အပေါ် မည်သည့် သက်ရောက်မှုမျှ လုံးဝ မရှိပေ။ ဤသည်မှာ လူ့သဘာဝ၏ ပုံမှန်တွေးခေါ်မှုနှင့် ပုံမှန် စိတ်ပိုင်းဆိုင်ရာ အခြေအနေ ရှိခြင်းဖြစ်သည်။ သို့သော် ကြယ်ပွင့်များကို ကိုးကွယ်ရန် နှစ်သက်သူများသည် ထိုလုပ်ငန်းစဉ်တွင် မိမိတို့ကိုယ်ကိုလည်းကောင်း၊ မိမိတို့ကိုယ်ကို ထိန်းချုပ်နိုင်စွမ်းကိုလည်းကောင်း ဆုံးရှုံးသွားခဲ့ပြီး ဖြစ်သည်၊ ၎င်းတို့သည် ဤကြယ်ပွင့်များဟု ခေါ်သောသူများ၏ လုံးဝ နဖားကြိုးတပ်၍ ဆွဲခြင်းကို ခံရသည်။ ၎င်းတို့၏ အတွေးများနှင့် ၎င်းတို့၏ ဘဝ အခြေအနေများသည် ကြယ်ပွင့်များ၏ စကားများ၊ လုပ်ရပ်များနှင့် စိတ်ခံစားမှုများ၏ လုံးဝ ထိန်းချုပ်ခြင်းနှင့် လွှမ်းမိုးခြင်းကို ခံရသည်။ ဤသည်မှာ လူ့သဘာဝနှင့်ဆိုင်သော ပြဿနာတစ်ခုမျှသာ မဟုတ်တော့ပေ၊ ၎င်းတို့၏ စိတ်ပိုင်းဆိုင်ရာ အခြေအနေသည် အနည်းငယ် ပြဿနာရှိနေသည်။ ၎င်းတို့၏ စိတ်ခံစားမှုများသည် ပုံမှန်မဟုတ်ဖြစ်လာသည်၊ ၎င်းတို့၏ နေ့စဉ်ဘဝ အခြေအနေများသည် ဖရိုဖရဲဖြစ်လာပြီး ၎င်းတို့သည် ၎င်းတို့၏ ဦးတည်ချက်ကို လုံးဝ ဆုံးရှုံးသွားကြသည်။ ၎င်းတို့၏ ဘဝတစ်ခုလုံးသည် ကြယ်ပွင့်များကို ကိုးကွယ်ခြင်းဖြင့်သာ ဖွဲ့စည်းထားသည်၊ ကြယ်ပွင့်များကို ကိုးကွယ်ခြင်းသည် ၎င်းတို့၏ တည်ရှိမှု လမ်းကြောင်းပေါ်တွင် တစ်ခုတည်းသော မရှိမဖြစ် လိုအပ်သည့် အရာဖြစ်သည်။ ၎င်းတို့ အသက်ရှင်ပြီး အသက်ရှူနေသရွေ့ ၎င်းတို့သည် ကြယ်ပွင့်များကို ကိုးကွယ်ခြင်းကို နှစ်သက်ကြပြီး နေ့စဉ် အချိန်ဖြုန်းရန် ယင်းအပေါ်တွင် မှီခိုကြသည်။ ၎င်းတို့သည် ကြယ်ပွင့်များကို မကိုးကွယ်ပါက ဘဝသည် အချည်းနှီးဖြစ်ပြီး အဓိပ္ပာယ်မရှိဟု ၎င်းတို့ ထင်ကြကာ ၎င်းတို့သည် မည်သည့် ပန်းတိုင် သို့မဟုတ် ဦးတည်ချက်မျှမရှိဘဲ အသက်ရှင်နေကြသည်ဟု ထင်လျက် ၎င်းတို့၏ စိတ်နှလုံးထဲတွင် လမ်းပျောက်နေသည်ဟု ခံစားကြရသည်။ ထို့ကြောင့် အခါအားလျော်စွာ ၎င်းတို့သည် ၎င်းတို့ နှစ်သက်သော ကျော်ကြားသူနှင့်ပတ်သက်သည့် နောက်ဆုံးရသတင်းများကို ရှာဖွေရန် အင်တာနက်ပေါ်သို့ သွားရမည်ဟု ခံစားကြရသည်၊ ၎င်းတို့ မည်သည့်အရာကို စားသောက်နေသည်၊ ၎င်းတို့၏ ဘဝသည် လက်ရှိတွင် မည်သည့် အခြေအနေ၌ ရှိနေသည်၊ ၎င်းတို့သည် ဖျော်ဖြေပွဲကို မည်သည့်အချိန်တွင် ပြုလုပ်မည်၊ ၎င်းတို့၏ လတ်တလောအဖြစ်ဆုံး ရုပ်ရှင် ဖျော်ဖြေတင်ဆက်မှုသည် မည်သို့ရှိသည်၊ ၎င်းတို့၏ အိမ်ထောင်ရေး အခြေအနေသည် မည်သို့ရှိသည်၊ ၎င်းတို့၏ မိသားစု အခြေအနေသည် မည်သို့ရှိသည်ဟူသည့် သတင်းများဖြစ်သည်။ အခါအားလျော်စွာ ၎င်းတို့သည် အချိန်ဖြုန်းရန်နှင့် ၎င်းတို့၏ အချည်းနှီးဖြစ်သော၊ ဦးတည်ချက်မရှိသော၊ ရှုပ်ထွေးနေသော ဘဝများကို ဖြည့်ဆည်းရန် ထိုသို့သော သတင်းအချက်အလက်များကို ရှာဖွေကြသည်။ ၎င်းတို့သည် ဤကျော်ကြားသူများ၏ လုံးဝ ထိန်းချုပ်ခြင်းကို ခံရသည် မဟုတ်လော။ ၎င်းတို့သည် ကြယ်ပွင့်များကို ကိုးကွယ်သည့် ဤစိတ်နေစိတ်ထား သို့မဟုတ် ခေတ်ရေစီးကြောင်း၏ ထိန်းချုပ်ခြင်းကို ခံရသည် မဟုတ်လော။ (ဟုတ်ပါသည်။) သို့ဆိုလျှင် ဤလူစားမျိုးတွင် အသိစိတ်နှင့် ဆင်ခြင်တုံတရား ရှိသေးသလော။ ၎င်းတို့သည် ရူးသွပ်နေကြသည်၊ ၎င်းတို့၏ စိတ်ပိုင်းဆိုင်ရာ အခြေအနေသည် ပုံမှန်မဟုတ် ဖြစ်လာသည်။ ဤသို့သော ပြင်ပ ခေတ်ရေစီးကြောင်း သို့မဟုတ် ဖြစ်စဉ်၏ အထင်အမြင်မှားစေခြင်းနှင့် နှောင့်ယှက်ခြင်းကို ခံရပြီးနောက် ၎င်းတို့သည် မိမိတို့၏ ဦးတည်ချက်ကို ဆုံးရှုံးသွားကြပြီး ၎င်းတို့ လုပ်ဆောင်နေသည့်အရာသည် မှန်သည်ဖြစ်စေ၊ မှားသည်ဖြစ်စေ မသိတော့ပေ၊ ၎င်းတို့အတွက် မည်သည့်အရာက ကောင်းသည် သို့မဟုတ် ဆိုးသည်ကို ၎င်းတို့ မသိကြပေ။ လူများက ၎င်းတို့ကို ဖျောင်းဖျရန် ကြိုးစားပါက ၎င်းတို့သည် ယင်းကို လုံးဝ လက်မခံနိုင် သို့မဟုတ် နားမလည်နိုင်ကြပေ။ ၎င်းတို့ ကိုးကွယ်သော ကြယ်ပွင့်၏ ဖျော်ဖြေပွဲသို့ တက်ရောက်ရန်အလို့ငှာ ၎င်းတို့သည် သုံးလမှ ငါးလစာ လုပ်အားခကို သုံးစွဲရန် လိုလားကြပြီး ၎င်းတို့သည် တန်ဖိုးရှိသော ပစ္စည်းအချို့ကိုပင် ပေါင်နှံကြသည် သို့မဟုတ် ငွေချေးကြကာ ၎င်းတို့ ပြန်လာပြီးနောက် မိမိတို့၏ အကြွေးများကို ပြန်ဆပ်ရသည်။ ၎င်းတို့သည် ကြယ်ပွင့်များကို ကိုးကွယ်ခြင်းဟူသည့် ၎င်းတို့၏ ပန်းတိုင်ကို ဖြစ်မြောက်အောင်မြင်ရန်အတွက်သာ ဤကဲ့သို့သော အဖိုးအခကို ပေးဆပ်ကြသည်။ ဤလူစားမျိုးသည် ပုံမှန်ဖြစ်သလော။ (မဟုတ်ပါ။) ၎င်းတို့ ရောက်ရှိနေသော စွဲလမ်းမှု အဆင့်နှင့် မိမိကိုယ်ကို ထိန်းချုပ်နိုင်စွမ်း ကင်းမဲ့မှုတို့မှ အကဲဖြတ်ရလျှင် ထိုသို့သော လူများသည် အသိစိတ်နှင့် ဆင်ခြင်တုံတရား အားလုံးကို ဆုံးရှုံးသွားခဲ့ပြီဖြစ်ပြီး မိမိတို့ကိုယ်ကို မထိန်းချုပ်နိုင်တော့ပေ၊ ကြယ်ပွင့်များကို ကိုးကွယ်ခြင်းအတွက် ၎င်းတို့ ငွေမည်မျှ သုံးစွဲသည်နှင့် ၎င်းတို့ ခရီးမည်မျှ ဝေးဝေးသွားသည်ကို ၎င်းတို့ လုံးဝ ဂရုမစိုက်ကြပေ။ ထို့ကြောင့် ဤသရုပ်သကန်များမှ အကဲဖြတ်ရလျှင် ၎င်းတို့ကို ပုံမှန်လူများအဖြစ် အမျိုးအစားခွဲခြားရန် အလွန် ခက်ခဲသည်။ ၎င်းတို့၏ လူ့သဘာဝတွင် ပြဿနာတစ်ခု ရှိသည်ဟု ဆိုရမည်၊ ၎င်းတို့သည် ၎င်းတို့၏ ဆင်ခြင်တုံတရားကို ဆုံးရှုံးသွားကြပြီ ဖြစ်သည်။ သို့ဆိုလျှင် ၎င်းတို့၏ အသိစိတ်သည် အလုပ်လုပ်သေးသလော။ ၎င်းတို့တွင် အသိစိတ် ရှိသေးသလော။ (မရှိပါ။) သို့ဆိုလျှင် ၎င်းတို့သည် မည်သည့် လူစားမျိုး ဖြစ်သနည်း။ ၎င်းတို့တွင် အသိစိတ်ရော၊ ဆင်ခြင်တုံတရားပါ မရှိပေ၊ ၎င်းတို့၏ လူ့သဘာဝသည် အနှစ်သာရမဲ့သော အခွံတစ်ခုမျှသာ ဖြစ်သွားပြီ ဖြစ်သည်။ ပုံမှန် လူ့သဘာဝ၏ လက်တွေ့ဘဝသည် ၎င်းတို့နှင့် တိုး၍ ဝေးကွာလာခဲ့ပြီ ဖြစ်သည်။ ၎င်းတို့အတွက် လက်တွေ့ဘဝတွင် ပေါင်းစည်းရန် အလွန် ခက်ခဲပြီး ၎င်းတို့အတွက် ၎င်းတို့၏ စိတ်ကို ငြိမ်သက်စေရန်နှင့် လက်တွေ့ဘဝ၏ ပုံမှန် ကိစ္စရပ်များတွင် ပါဝင်လုပ်ဆောင်ရန် အလွန် ခက်ခဲသည်။ ၎င်းတို့၏ ဘဝများတွင် ကြယ်ပွင့်များကို ကိုးကွယ်ခြင်းဟူသည့် ကိစ္စရပ် တစ်ခုတည်းသာ ရှိသည်။ သို့ဆိုလျှင် ၎င်းတို့၏ ဝိညာဉ်ရေးရာ ကမ္ဘာသည် ကြယ်ပွင့်များကို ကိုးကွယ်ခြင်း ကိစ္စရပ်၏ ထိန်းချုပ်ခြင်းကို ခံရသည် မဟုတ်လော။ (ဟုတ်ပါသည်။) ထိုသို့သော လူတစ်ဦးသည် အပြင်ပန်းမှကြည့်လျှင် လူတစ်ဦးနှင့် တူသော်လည်း အနှစ်သာရအားဖြင့် ထိုသူသည် အနှစ်သာရမဲ့သော အခွံတစ်ခုမျှသာ ဖြစ်မသွားပြီလော။ (ဟုတ်ပါသည်။) အနှစ်သာရမဲ့သော အခွံများအဖြစ် ကျန်ရစ်သူများသည် မည်သည့် လူစားမျိုး ဖြစ်သနည်း။ (လမ်းလျှောက်နေသော အလောင်းကောင်များ ဖြစ်ပါသည်။) မှန်ပေသည်၊ လမ်းလျှောက်နေသော အလောင်းကောင်များ ဖြစ်သည်။ ၎င်းတို့တွင် ယုံကြည်ခြင်း ရှိသလော။ (မရှိပါ။) ၎င်းတို့တွင် အပြုသဘောဆောင်သော လိုက်စားမှု တစ်ခုတလေ ရှိသလော။ (မရှိပါ။) အပြုသဘောဆောင်သောအရာများသည် အဘယ်အရာဖြစ်ပြီး အပျက်သဘောဆောင်သောအရာများသည် အဘယ်အရာဖြစ်သည်၊ တရားမျှတသောအရာသည် အဘယ်အရာဖြစ်ပြီး ကောက်ကျစ်ဆိုးယုတ်သော အရာသည် အဘယ်အရာဖြစ်သည်ကို ၎င်းတို့ နားလည်သလော။ (နားမလည်ပါ။) ၎င်းတို့ နားမလည်ကြောင်းကို မည်သို့ မြင်တွေ့နိုင်သနည်း။ လက်ရှိတွင် စင်မြင့်ပေါ်ရှိ နာမည်ကြီး အဆိုတော်များသည် တိုး၍ မလုံမခြုံဖြစ်ပြီး ဆွဲဆောင်မှုရှိသော ဝတ်စုံများကို ဝတ်ဆင်လာကြကာ တိုး၍ ကောက်ကျစ်ဆိုးယုတ်သော လှုပ်ရှားမှုများကို ဖျော်ဖြေတင်ဆက်လာကြသည်။ ဤကြယ်ပွင့်များကို ကိုးကွယ်သော ပရိသတ်များသည် ဤအရာကို ကြည့်ရှုစဉ်တွင် တိုး၍ စိတ်အားထက်သန်လာသည်၊ ကျေနပ်လာပြီး မူးယစ်လာသည်ဟု ခံစားကြရသည်။ အထူးသဖြင့် ခေတ်ပေါ် အဆိုတော်တစ်ဦးသည် အနည်းငယ် စိတ်လှုပ်ရှားလာပြီး သူ၏ အဝတ်အစားများကို ချွတ်ကာ ပရိသတ်များထံသို့ ပစ်ပေါက်လိုက်သောအခါ လူအုပ်ထဲရှိ လူများသည် လုံးဝ ရူးသွပ်သွားကြသည်။ အချို့က အလွန် စိတ်လှုပ်ရှားသွားကြသဖြင့် နှလုံးရပ်သွားပြီးနောက် သတိလစ်သွားကြသည်။ ကြယ်ပွင့်များကို ကိုးကွယ်ခြင်း၏ မြင်ကွင်းများသည် အမှန်တကယ်တွင် ဤမျှ ပြင်းထန်သည်။ တစ်ခါတစ်ရံတွင် လူအုပ်စု ရုန်းရင်းဆန်ခတ်ဖြစ်မှုများပင် ဖြစ်ပွားတတ်ပြီး ကယ်ဆယ်ရေး ကြိုးပမ်းမှုများ ကျရှုံးသောအခါ အချို့လူများသည် ဒဏ်ရာရပြီး ၎င်းတို့၏ အသက်များကို ဆုံးရှုံးကြရသည်။ ဤအရာအားလုံးသည် ကြယ်ပွင့်များကို ကိုးကွယ်ခြင်းကြောင့် ဖြစ်ရသော အဖြစ်ဆိုးများ ဖြစ်သည်။ ကြယ်ပွင့်တစ်ဦးကို ကိုးကွယ်ခြင်း၏ ရလဒ်အနေဖြင့် ဒဏ်ရာရခြင်းနှင့် မိမိ၏ အသက်ကို ဆုံးရှုံးခြင်း၊ ငါ့ကို ပြောလော့၊ ထိုသို့သော အသက်သည် တန်ဖိုးမရှိသည် မဟုတ်လော။ ယင်းမှာ တန်ဖိုးရှိသလော။ ၎င်းတို့၏ စိတ်ခံစားမှုများ၊ ၎င်းတို့ နှစ်သက်သောအရာများနှင့် ၎င်းတို့ကို အော်ဟစ်ရန် လုံလောက်အောင် စိတ်လှုပ်ရှားစေသည့် မြင်ကွင်းများမှ အကဲဖြတ်ရလျှင် ဤလူများသည် အရှက်ကို သိကြသလော။ အပြုသဘောဆောင်ပြီး တရားမျှတသော အရာများသည် အဘယ်အရာဖြစ်ပြီး ကောက်ကျစ်ဆိုးယုတ်သော အရာများသည် အဘယ်အရာဖြစ်သည်ကို ၎င်းတို့ သိကြသလော။ (မသိပါ။) ၎င်းတို့ မသိကြပေ။ ပုံမှန်လူများသည် ဤမြင်ကွင်းများကို မြင်ပြီး အော်ဂလီဆန်ကြသည်။ “လောကကြီးသည် မည်သို့ ဤမျှ ဆိုးယုတ်လာရသနည်း။ ဤသည်မှာ အလွန် ဆိုးယုတ်သည်” ဟူ၍ ဖြစ်လေသည်။ သို့သော် ကြယ်ပွင့်များကို ကိုးကွယ်သော ဤလူများသည် ဤမြင်ကွင်းများကို မြင်ပြီး ပျော်ရွှင်သည်၊ ဂုဏ်ယူသည်၊ ကျေနပ်သည်၊ ပြီးလျှင် တင်းတိမ်ရောင့်ရဲသည်ဟု ခံစားကြရကာ ၎င်းတို့သည် ယခု ဤဘဝတွင် နောင်တမရှိတော့ဟု ယုံကြည်ကြပြီး ဤမြင်ကွင်းများအတွက် ၎င်းတို့ အော်ဟစ်ပြီး အားပေးကြသည်။ ဤအရာက ၎င်းတို့၏ ဝိညာဉ်များ နက်ရှိုင်းရာတွင် ကောက်ကျစ်ဆိုးယုတ်သောအရာများသည် အဘယ်အရာ ဖြစ်သည်၊ တရားမျှတသောအရာများသည် အဘယ်အရာဖြစ်သည်၊ အပြုသဘောဆောင်သောအရာများသည် အဘယ်အရာဖြစ်သည် သို့မဟုတ် အပျက်သဘောဆောင်သောအရာများသည် အဘယ်အရာဖြစ်သည်ကို ၎င်းတို့ မသိကြောင်း ပြသနေသည်။ အဆိုတော်များ သို့မဟုတ် သရုပ်ဆောင်များ၏ အမျိုးသမီး ပရိသတ်အချို့သည် ၎င်းတို့ အနှစ်သက်ဆုံး အမျိုးသား ကြယ်ပွင့်ကို သူ၏ နေအိမ်အထိပင် လိုက်လံရှာဖွေကြပြီး ၎င်းတို့ကိုယ်တိုင် သူ့ထံ မိမိကိုယ်ကို ပေးအပ်ရန် အသင့်ဖြစ်နေကြသည်။ ကြယ်ပွင့်က ငြင်းပယ်သောအခါ ၎င်းတို့သည် ဒေါသထွက်လာပြီး ကြယ်ပွင့်ကို သတ္တိကြောင်သူဟုပင် ခေါ်ဆိုကြသည်။ ထိုသို့သော လူများတွင် ရှက်စိတ် တစ်စက်မျှပင် ရှိသေးသလော။ “ရှက်စိတ်” ဟူသော စကားလုံးများ၏ အဓိပ္ပာယ်ကို ၎င်းတို့ နားလည်သလော။ အပြုသဘောဆောင်သော အရာများသည် အဘယ်အရာဖြစ်ပြီး အပျက်သဘောဆောင်သော အရာများသည် အဘယ်အရာဖြစ်သည်ကို ၎င်းတို့ နားလည်သလော။ (၎င်းတို့ နားမလည်ပါ။) ၎င်းတို့သည် “ရှက်စိတ်” ဟူသော စကားလုံးများကိုပင် နားမလည်ကြပေ။ ကြယ်ပွင့်က ငြင်းပယ်သောအခါ ၎င်းတို့သည် သူ့ကို စော်ကားကြသေးသည်။ ၎င်းတို့သည် လူသားများပင် ဖြစ်သေးသလော။ ၎င်းတို့သည် လူ့သဘာဝအတွင်း တစ်စုံတစ်ရာ ချို့တဲ့နေခြင်း မဟုတ်ပေ၊ ၎င်းတို့သည် စိတ်ပိုင်းဆိုင်ရာ ဖောက်ပြန်နေကြသည်၊ ညစ်ညူးသော ဝိညာဉ်များနှင့် ဝိညာဉ်ဆိုးများ ဖြစ်ကြလေသည်။

အမျိုးမျိုးသော လူအုပ်စုများအလယ်တွင် ကြယ်ပွင့်များကို ကိုးကွယ်ရန် စွဲလမ်းနေသော လူတစ်စု အစဉ်သဖြင့်ရှိလေသည်။ ထိုသို့သောလူများသည် တိတိကျကျပြောရလျှင် လမ်းလျှောက်နေသော အလောင်းကောင်များဖြစ်ပြီး အသေးစိတ်ပြောရပါက ၎င်းတို့သည် လူမဟုတ်သူများ ဖြစ်ကြသည်။ ၎င်းတို့သည် စင်မြင့်နှင့် ဖန်သားပြင်များပေါ်တွင် မကြာခဏ ပေါ်လာသော ကြယ်ပွင့်များနောက် လိုက်ရမည့်အရာအဖြစ် သတ်မှတ်ကြပြီး ထိုသို့လုပ်ဆောင်ခြင်းကို တရားဝင် အလုပ်အကိုင်တစ်ခုအဖြစ်ပင် ယူဆကြသည်။ ၎င်းတို့သည် ဤနည်းလမ်းမျိုးဖြင့် မိမိတို့၏ ဘဝများကို အချိန်ဖြုန်းတီးကြသည်။ လူ့အဖွဲ့အစည်း တစ်ခုလုံးတွင် ဤလူစားမျိုးသည် အထူးအုပ်စုတစ်ခုဖြစ်ပြီး သင့်လျော်သော အလုပ်ကိစ္စရပ်များတွင် ပါဝင်လုပ်ဆောင်ခြင်းမရှိသော လူ့အဖွဲ့အစည်း၏ အောက်ခြေရှိသူများနှင့် အနည်းနှင့်အများဆိုသလို တူညီကြကာ ၎င်းတို့အားလုံးသည် အညစ်အကြေးများဖြစ်ပြီး တန်ဖိုးမရှိကြကြောင်း ပြောရမည်ဖြစ်သည်။ ၎င်းတို့တွင် ယုံကြည်ခြင်း မရှိကြ၊ အပြုသဘောဆောင်သော လိုက်စားမှုများ မရှိကြသည့်အပြင် ၎င်းတို့၏ လူ့သဘာဝတွင် အပြုသဘောဆောင်သော လိုအပ်ချက်များ၊ အပြုသဘောဆောင်သော မျှော်လင့်ချက်များ သို့မဟုတ် အပြုသဘောဆောင်သောအရာ တစ်ခုတလေမျှ မပိုင်ဆိုင်ကြပေ။ အနုပညာလောကသည် မည်မျှပင် ကောက်ကျစ်ဆိုးယုတ်သည်ဖြစ်စေ၊ မည်မျှပင် မှောင်မိုက်သည်ဖြစ်စေ ၎င်းတို့ ဂရုမစိုက်ဘဲ သို့မဟုတ် ရွံရှာဖွယ်ကောင်းသည်ဟု မမြင်ဘဲ ယင်းကို လက်ခံပြီး အသိအမှတ်ပြုကြသည့်အပြင် ယင်းကို စိတ်အားထက်သန်စွာ လိုက်ကြသည်။ ဤသူများသည် မည်သည့် လူစားမျိုးများ ဖြစ်ကြသနည်း။ ၎င်းတို့သည် အညစ်အကြေးများဖြစ်သည်ဟု ဆိုနိုင်ပေသည်။ ဝိညာဉ်ရေးရာနယ်ပယ်၏ ရှုထောင့်မှကြည့်လျှင် ဤလူစားမျိုးသည် ညစ်ညူးသော မကောင်းဆိုးဝါးများနှင့် ဝိညာဉ်ဆိုးများ ဖြစ်ကြသည်။ ညစ်ညူးသော ဝိညာဉ်များနှင့် ဝိညာဉ်ဆိုးများသည် လူအဖြစ် ဝင်စားသောအခါ ၎င်းတို့သည်လည်း ပုံမှန်လူများကဲ့သို့ စားသောက်ပြီး အမှုအရာများကို လုပ်ဆောင်ရသော်လည်း ၎င်းတို့သည် သင့်လျော်သော အလုပ်ကိစ္စရပ်များတွင် ပါဝင်လုပ်ဆောင်ခြင်း သို့မဟုတ် သမ္မာတရားကို အနည်းငယ်မျှ လက်ခံခြင်းမရှိဘဲ အပျော်အပါးရှာရန် ၎င်းတို့နှင့် အမျိုးအစားတူသူများကို ရှာဖွေဖို့သာ နှစ်သက်ကြပြီး သေမည့်အချိန်ကို စောင့်ဆိုင်းရင်း အလေလိုက်ကြသည်။ ၎င်းတို့သည် အနုပညာလုပ်ငန်းတွင် မပါဝင်နိုင်ပါက ၎င်းတို့၏ လိုအပ်ချက်များကို ဖြည့်ဆည်းရန် ထိုလုပ်ငန်းထဲရှိ လူများနောက်သို့ လိုက်ကြပြီး ယင်းအတွင်းရှိ အမျိုးမျိုးသော ဆိုးယုတ်သော ခေတ်ရေစီးကြောင်းများနောက်သို့ လိုက်ကြသည်။ ထို့ကြောင့် ဤလူများသည် မည်သည့်အရာကို ကျွမ်းကျင်သည်ဖြစ်စေ ၎င်းတို့တွင် ထိုသို့သော လိုက်စားမှုများရှိပြီး လူ့အဖွဲ့အစည်းတွင် ထိုသို့သော လမ်းကြောင်းနှင့် ထိုသို့သော နေထိုင်မှုပုံစံကို ရွေးချယ်သည်ဟူသော အချက်ကပင် ၎င်းတို့သည် လူကောင်းများ သို့မဟုတ် ကယ်တင်ခြင်းရရှိနိုင်သော လူများမဟုတ်ကြောင်း ပြသနေသည်။ ထိုသို့သောလူများသည် ကယ်တင်ခြင်းမရရှိနိုင်ဟု ငါပြောရသည့် အကြောင်းရင်းမှာ ၎င်းတို့၏ လူ့သဘာဝအတွင်း၌ “ဟာလာဟင်းလင်းဖြစ်မှု” တစ်ခု ရှိနေသောကြောင့် အတိအကျပင်ဖြစ်သည်။ ဤ “ဟာလာဟင်းလင်းဖြစ်မှု” ကို ကိုးကားသည့်သင်္ကေတများအတွင်း ထည့်ထားရမည်ဖြစ်သည်။ အဘယ်ကြောင့်နည်း။ အကြောင်းမှာ ၎င်းတို့၏ လူ့သဘာဝသည် အပြုသဘောဆောင်သောအရာများကို မပိုင်ဆိုင်ဘဲ ထိုအစား ညစ်ညူးသော မကောင်းဆိုးဝါးများနှင့် ဝိညာဉ်ဆိုးများ ပိုင်ဆိုင်သည့် အရာအားလုံးဖြစ်သော ဆိုးယုတ်မှုကို လိုက်လျှောက်ခြင်း၊ ဆိုးယုတ်မှုကို ရိုသေလေးမြတ်ခြင်း၊ မှောင်မိုက်ကို လိုက်လျှောက်ခြင်းနှင့် မှောင်မိုက်ကို ရိုသေလေးမြတ်ခြင်းတို့ကို ပိုင်ဆိုင်သောကြောင့် ဖြစ်သည်။ ၎င်းတို့သည် ဤဆိုးယုတ်သော လူ့အဖွဲ့အစည်းတစ်ခုလုံးရှိ ဆိုးယုတ်သော ခေတ်ရေစီးကြောင်းများ၏ ရှေ့တန်းမှ နောက်လိုက်များဖြစ်သည့်အပြင် ဤခေတ်ရေစီးကြောင်းများကို လက်ဆင့်ကမ်းသူများလည်း ဖြစ်ကြသည်။ အနုပညာလောကမှ အမျိုးမျိုးသော ကောက်ကျစ်ဆိုးယုတ်သည့် မှားယွင်းပြီး အဓိပ္ပာယ်မဲ့သောအရာများနှင့် အမျိုးမျိုးသော လွဲချော်သည့် အတွေးများနှင့် အမြင်များကို ကွန်ပျူတာများ၊ ရုပ်မြင်သံကြားများ၊ မဂ္ဂဇင်းများ၊ သတင်းစာများ၊ ရုပ်ရှင်နှင့် ရုပ်မြင်သံကြား ဇာတ်ကားများအပြင် အခြားသော ပုံစံများမှတစ်ဆင့် အများပြည်သူထံသို့ လက်ဆင့်ကမ်းပြီးနောက် ၎င်းတို့သည် လူတို့အကြား တဖြည်းဖြည်း ပျံ့နှံ့သွားပြီး ကျယ်ကျယ်ပြန့်ပြန့် ဖြန့်ဝေခြင်းခံရသည်။ ဤလူများအလယ်တွင် အမျိုးမျိုးသော ရုပ်ရှင်၊ ရုပ်မြင်သံကြား ဇာတ်ကားများနှင့် အနုပညာလက်ရာများ၌ တွေ့ရသည့် ကောက်ကျစ်ဆိုးယုတ်သော အတွေးများ သို့မဟုတ် ဆိုးယုတ်သော ခေတ်ရေစီးကြောင်းများနှင့် လုပ်ပုံကိုင်ပုံများကို ဖြန့်ဝေရာတွင် ရှေ့ဆောင်လမ်းပြများမှာ ဤကြယ်ပွင့်များကို ကိုးကွယ်သူများ အတိအကျပင် ဖြစ်သည်။ ၎င်းတို့သည် အမျိုးမျိုးသော ကောက်ကျစ်ဆိုးယုတ်သည့် အတွေးများနှင့် အမျိုးမျိုးသော လွဲချော်သည့် အတွေးများနှင့် အမြင်များကို လက်ဆင့်ကမ်းပေးသော ပထမဆုံးအဆင့် လက်ဆင့်ကမ်းသူများ ဖြစ်ကြသည်။ ၎င်းတို့၏ နှုတ်မှတစ်ဆင့် ပြောဆိုခြင်းအားဖြင့်လည်းကောင်း၊ ၎င်းတို့၏ ခိုင်လုံသော လုပ်ရပ်များနှင့် သရုပ်သကန်များအားဖြင့်လည်းကောင်း အများပြည်သူသည် အမျိုးမျိုးသော ကောက်ကျစ်ဆိုးယုတ်သည့် အတွေးများနှင့် ဆိုးယုတ်သော ခေတ်ရေစီးကြောင်းများကို တဖြည်းဖြည်း အသိအမှတ်ပြုပြီး လက်ခံလာကြသည်။ ထို့နောက် ၎င်းတို့သည် ယင်းတို့၏ လွှမ်းမိုးခြင်းနှင့် စိမ့်ဝင်ခြင်းကို နည်းနည်းချင်းစီ ခံရလေသည်။ အဆုံးတွင် ဤအရာက ဆိုးယုတ်သော ခေတ်ရေစီးကြောင်းများ၊ ကောက်ကျစ်ဆိုးယုတ်သော အတွေးများနှင့် လွဲချော်သည့် အတွေးများနှင့် အမြင်များကို အမျိုးမျိုးသော လူမှုရေးစနစ်များအောက်နှင့် အမျိုးမျိုးသော လူအုပ်စုများအလယ်တွင် တဖြည်းဖြည်း ခြေကုပ်ရယူပြီး ပုံပေါ်လာစေသည်။ အတိတ်ကို ပြန်ကြည့်လျှင် အိမ်ထောင်ရေးနှင့်ပတ်သက်၍ လူတို့သည် အိမ်ထောင်ပြုရမည့် အရွယ်သို့ ရောက်သောအခါ ၎င်းတို့ကို အောင်သွယ်တော်က မိတ်ဆက်ပေးပြီး စီစဉ်ပေးခဲ့သည်။ အိမ်ထောင်ရေးသည် မိဘနှစ်ပါးစလုံး၏ သဘောတူညီချက်ကိုလည်း လိုအပ်ပြီး ထိုနောက်တွင် နေ့ရက်ကို သတ်မှတ်ကာ စုံတွဲသည် မင်္ဂလာခန်းမထဲသို့ ဝင်ရောက်ခဲ့ကြသည်။ အတိတ်၏ လူမှုရေး နောက်ခံအခြေအနေတွင် လူအများစုသည် အမျိုးသားနှင့် အမျိုးသမီးကြား အိမ်ထောင်ရေးနှင့်ပတ်သက်လာသောအခါ လေးစားမှုနှင့် သတိထားမှုကို ပြသခဲ့ကြသည်။ ၎င်းတို့သည် အိမ်ထောင်ရေးကို အဓိက အဖြစ်အပျက်တစ်ခုအဖြစ် သတ်မှတ်ခဲ့ကြပြီး ယင်းကို လေးနက်မှုနှင့် အလေးအနက်ထားမှုတို့ဖြင့် သဘောထားနိုင်ခဲ့ကြသည်။ အထူးသဖြင့် မိမိတို့၏ သားသမီးများနှင့်ပတ်သက်၍ ကာမဂုဏ်မလိုက်စားရန်၊ သွေးသားရင်းချာချင်း စပ်ယှက်မှု မကျူးလွန်ရန်နှင့် တရားမဝင် လိင်ပိုင်းဆိုင်ရာ ဆက်ဆံမှုများတွင် မပါဝင်ရန် ၎င်းတို့က တောင်းဆိုခဲ့ကြပြီး ဤတောင်းဆိုချက်များကို လိုက်နာရမည်ဖြစ်သည်။ အနည်းဆုံးအနေဖြင့် လူအများစု၏ စိတ်နှလုံးထဲတွင် ဤအယူအဆ ရှိခဲ့ကြသည်။ ဤနည်းအားဖြင့် ၎င်းတို့၏ လူ့သဘာဝနှင့်ဆိုင်သော အသိစိတ်၏ ချုပ်တည်းမှုအောက်တွင် လူများစွာတို့သည် တရားမဝင် လိင်ပိုင်းဆိုင်ရာ ဆက်ဆံမှုများတွင် ပါဝင်ခြင်းနှင့် အပျော်အပါး လိုက်စားခြင်းဟူသည့် ဒုစရိုက်အမှုများကို ရှောင်ကြဉ်ခဲ့ကြပြီး ယင်းက အတိုင်းအတာတစ်ခုအထိ အမျိုးသားများနှင့် အမျိုးသမီးများ နှစ်ဦးစလုံးကို ကာကွယ်ပေးခဲ့သည်။ မှန်ပေသည်၊ ယင်းသည် လူမှုရေး ပတ်ဝန်းကျင်အပေါ် အချို့သော အပြုသဘောဆောင်သည့် အကျိုးသက်ရောက်မှုနှင့် လွှမ်းမိုးမှုလည်း ရှိခဲ့သည်။ သို့သော် ခေတ်ကာလ၏ တိုးတက်မှုနှင့် အမျိုးမျိုးသော အနုပညာလက်ရာများ ပေါ်ထွက်လာခြင်းနှင့်အတူ လိင်ပိုင်းဆိုင်ရာ လွတ်လပ်ခွင့်၊ အိမ်ထောင်ရေး လွတ်လပ်ခွင့် စသည်တို့ကို အားပေးထောက်ခံသည့် အမျိုးမျိုးသော အတွေးများနှင့် အမြင်များသည် အဆက်မပြတ် ပေါ်ပေါက်လာခဲ့သည်။ အကြောင်းရင်းတစ်ခုမှာ ယင်းတို့ကို အချို့သော ပုဂ္ဂိုလ်များက အားပေးထောက်ခံကြခြင်းဖြစ်ပြီး ထို့အပြင် လူ့အဖွဲ့အစည်းက အမျိုးမျိုးသော အနုပညာပုံစံများဖြင့် တင်ဆက်မှုများနှင့် ဖျော်ဖြေမှုများမှတစ်ဆင့် ယင်းတို့ကို နောက်တစ်ဆင့်အဖြစ် မြှင့်တင်ကာ ကျယ်ကျယ်ပြန့်ပြန့် ဖြန့်ဝေကြသည်။ ဤအတွေးများကို ကြယ်ပွင့်များကို ကိုးကွယ်သူ တစ်စုက ပထမဆုံး အသိအမှတ်ပြုပြီး လက်ခံကြသည်၊ ဆိုလိုသည်မှာ ယင်းတို့အတွက် ပထမဆုံး ပရိသတ်မှာ ဤကြယ်ပွင့်များကို ကိုးကွယ်သူများ ဖြစ်ကြသည်။ ဤလူများသည် ကြယ်ပွင့်များကို ကိုးကွယ်ကြသောကြောင့် စင်မြင့်ပေါ်တွင်၊ ဖန်သားပြင်ပေါ်တွင် သို့မဟုတ် အချို့သော အနုပညာပုံစံများတွင် ကြယ်ပွင့်များက အားပေးထောက်ခံသည့် ဤအတွေးများကို ၎င်းတို့က အလျင်အမြန် လက်ခံပြီး အသိအမှတ်ပြုကြသည်။ ယင်းတို့ကို ပြင်းပြင်းထန်ထန် အသိအမှတ်ပြုပြီးနောက် ၎င်းတို့သည် နေ့စဉ်ဘဝတွင် ၎င်းတို့၏ သားသမီးများအပြင် ၎င်းတို့၏ ပတ်ဝန်းကျင်ရှိ လူများကိုပါ လွှမ်းမိုးကြသည်။ ဤနည်းအားဖြင့် လူတစ်ဦးက ဤအတွေးများကို လူဆယ်ဦးထံသို့ လက်ဆင့်ကမ်းပြီး လူဆယ်ဦးက ယင်းတို့ကို လူတစ်ရာထံသို့ လက်ဆင့်ကမ်းကာ လူတစ်ရာက ယင်းတို့ကို လူတစ်ထောင်ထံသို့ လက်ဆင့်ကမ်းပြီး လူတစ်ထောင်က ယင်းတို့ကို လူတစ်သောင်းထံသို့ လက်ဆင့်ကမ်းကြသဖြင့် ဤအတွေးများသည် သေးငယ်သော နယ်ပယ်တစ်ခုမှ ပို၍ ကျယ်ပြန့်သော နယ်ပယ်တစ်ခုဆီသို့ ပျံ့နှံ့သွားလေသည်။ နောက်ထပ် တစ်နှစ် သို့မဟုတ် နှစ်နှစ်အတွင်း လူတို့သည် ဤစိတ်ကူးများကို ထုတ်ဖော်ပြောဆိုကြပြီး ငါးနှစ် သို့မဟုတ် ဆယ်နှစ် ကြာပြီးနောက်တွင်လည်း ၎င်းတို့ကို ထုတ်ဖော်ပြောဆိုကြဆဲဖြစ်သည်။ အနှစ်နှစ်ဆယ် သို့မဟုတ် သုံးဆယ်ကြာပြီးနောက် ထိုသို့သော ကောက်ကျစ်ဆိုးယုတ်သည့် အတွေးများသည် လူတို့အကြား တိုး၍ ပုံပေါ်လာပြီး ယင်းတို့သည် လူ့အဖွဲ့အစည်း၏ ထောင့်တိုင်းဆီသို့ တိုး၍ ကျယ်ကျယ်ပြန့်ပြန့် ဖြန့်ဝေခြင်းခံရကာ လူတိုင်း၏ စိတ်နှလုံးထဲသို့ တိုး၍ နက်ရှိုင်းစွာ သွတ်သွင်းခြင်း ခံရလေသည်။ ထို့နောက် ဤကောက်ကျစ်ဆိုးယုတ်သော အတွေးများနှင့် ဆိုးယုတ်သော ခေတ်ရေစီးကြောင်းများကို လူတို့၏ အသိအမှတ်ပြုခြင်းကို တဖြည်းဖြည်း ခံလာကြရပြီး အများပြည်သူက လက်ခံခြင်းကို တဖြည်းဖြည်း ရရှိကာ လူတို့သည် အိမ်ထောင်ရေးနှင့် အမျိုးသားနှင့် အမျိုးသမီးကြား ကိစ္စရပ်များနှင့်ပတ်သက်၍ တိုး၍ စိတ်တိုင်းကျပြုမူလာကြသည်၊ ကာမဂုဏ်လိုက်စားလာကြပြီး ချုပ်တည်းမှုကင်းမဲ့လာကြသည်။ လူတို့က ဤသည်မှာ ပွင့်လင်းသော စိတ်သဘောထားရှိခြင်းနှင့် ကျယ်ပြန့်သော အမြင်ရှိခြင်းဖြစ်သည်ဟု ယုံကြည်ကြပြီး ဤသည်မှာ ရင့်ကျက်သော လူ့သဘာဝ၏ လက္ခဏာတစ်ခုဖြစ်သည်ဟု ယုံကြည်ကြကာ အပျက်သဘောဆောင်သောအရာများကို အပြုသဘောဆောင်ပြီး တရားဝင်ဖြစ်သည့်အလား ပြောဆိုကြသည်။ ဤအချိန်ရောက်သောအခါ လူ့အဖွဲ့အစည်း တစ်ခုလုံး၏ ဆိုးယုတ်သော ခေတ်ရေစီးကြောင်းများသည် အရှိန်အဟုန်ဖြင့် မြင့်တက်လာခဲ့သည်၊ အသာစီးရလာခဲ့ပြီး ပင်မရေစီးကြောင်း ဖြစ်လာခဲ့သည်။ လူအများစုတွင် အမျိုးသားနှင့် အမျိုးသမီးကြား အိမ်ထောင်ရေးနှင့် လိင်နှစ်မျိုးကြား ဆက်ဆံရေးများနှင့် စပ်လျဉ်း၍ မှန်ကန်သော အတွေးများနှင့် အမြင်များ မရှိကြတော့ဘဲ ဤအရာများသည် အရေးကြီးသောကိစ္စမဟုတ်ဟု ၎င်းတို့ ခံစားကြရသည်။ အထူးသဖြင့် လိင်တူချစ်သူဖြစ်ခြင်းသည် တိုး၍ အဖြစ်များလာသည်၊ ထို့အပြင် အိမ်ထောင်ပြင်ပ ဖောက်ပြန်မှုများသည် တိုး၍ အဖြစ်များလာပြီး ထိုသို့ဖြင့် ကွာရှင်းပြတ်စဲမှုနှုန်းသည် တိုး၍ မြင့်တက်လာခဲ့သည်။ ပို၍များသော ကလေးများသည်လည်း ဖခင်နှင့် မိခင်၏ မေတ္တာကို ဆုံးရှုံးခဲ့ကြရပြီး မိဘတစ်ဦးတည်းရှိသော အိမ်ထောင်စုတွင်ဖြစ်စေ၊ ပထွေး သို့မဟုတ် မိထွေးရှိသော အိမ်ထောင်စုတွင်ဖြစ်စေ နေထိုင်ကြရသည်။ လူများစွာတို့သည် အိမ်ထောင်မပြုမီ ဆန့်ကျင်ဘက်လိင် အဖော်တစ်ဦးရှိကြပြီး ဤသည်ကို ရှက်ဖွယ်ကောင်းသည်ဟု မမြင်ကြဘဲ ယင်းမှာ ပုံမှန် ဖြစ်သည်ဟုလည်းကောင်း၊ လူ့အဖွဲ့အစည်းသည် ဤသို့ပင် ဖြစ်သည်ဟုလည်းကောင်း၊ ယင်းမှာ အရေးကြီးသောကိစ္စ မဟုတ်ဟုလည်းကောင်း ထင်ကြသည်။ အချိန်တိုင်းတွင် ကောက်ကျစ်ဆိုးယုတ်မှုသည် ထာဝရ ကောက်ကျစ်ဆိုးယုတ်မှုဖြစ်ပြီး အပြုသဘောဆောင်သောအရာများသည် ထာဝရ အပြုသဘောဆောင်ကြသည်။ ယင်းမှာ အရေးကြီးသောကိစ္စမဟုတ်ဟု သင်ထင်လျှင်ပင် ထိုသို့ဖြစ်ရခြင်းမှာ ဤဆိုးယုတ်သော ခေတ်ရေစီးကြောင်းနှင့် ဤလူ့အဖွဲ့အစည်း၏ ယိုယွင်းပျက်စီးမှုကြောင့်ဖြစ်သည်၊ ယင်းမှာ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီး ကောက်ကျစ်ဆိုးယုတ်သော အတွေးများနှင့် ဆိုးယုတ်သော ခေတ်ရေစီးကြောင်းများ သွတ်သွင်းခံရကာ ပြည့်နှက်နေခြင်းကြောင့် ဖြစ်သည်။ အပြုသဘောဆောင်သောအရာများကို အပျက်သဘောဆောင်သည်ဟု ခေါ်ဆိုနိုင်ခြင်း မဟုတ်သည့်အပြင် ယနေ့ခေတ်တွင် အပျက်သဘောဆောင်သောအရာများကို အပြုသဘောဆောင်သောအရာများအဖြစ် ပြောင်းလဲနိုင်ခြင်းလည်း မဟုတ်ပေ။ သင်သည် ဤနည်းအတိုင်း တွေးထင်ပါက ယင်းမှာ သမ္မာတရားကိုဖြစ်စေ၊ အပြုသဘောဆောင်သောအရာများမှာ အဘယ်အရာဖြစ်သည်ကိုဖြစ်စေ သင် နားမလည်သောကြောင့် ဖြစ်သည်။ ယင်းမှာ ဤအခြေအနေများအောက်တွင် သင်သည် ဆိုးယုတ်သော ခေတ်ရေစီးကြောင်းများနှင့် ကောက်ကျစ်ဆိုးယုတ်သော အတွေးများကို သင် ကျင့်ကြံပြုမူပုံအတွက် စည်းမျဉ်းများနှင့် အခြေခံအုတ်မြစ်အဖြစ် လက်ခံရန် ဖိအားပေးခံရခြင်းကြောင့် ဖြစ်သည်။ ဤလူ့အဖွဲ့အစည်းနှင့် ဤလူသားမျိုးနွယ်သည် ဤနည်းလမ်းအတိုင်းပင် နည်းနည်းချင်းစီ နက်ရှိုင်းစွာ ဖောက်ပြန်ပျက်စီးစေခြင်း ခံခဲ့ရသည်။ ထို့ကြောင့် ဆိုးယုတ်သော ခေတ်ရေစီးကြောင်းများ ကျယ်ကျယ်ပြန့်ပြန့် ဖြန့်ဝေခံရပြီး လူတို့၏ စိတ်နှလုံးထဲသို့ နက်ရှိုင်းစွာ သွတ်သွင်းခံရသည့် ကိစ္စတွင် ဤကြယ်ပွင့်များကို ကိုးကွယ်သူများသည် ဆိုးယုတ်သော ခေတ်ရေစီးကြောင်းများနှင့် ကောက်ကျစ်ဆိုးယုတ်သော အတွေးများနှင့် အမြင်များကို ဖြန့်ဝေရာ၌ ရှေ့ဆောင်လမ်းပြများ၏ အခန်းကဏ္ဍမှ ပါဝင်ကြသည်။ ၎င်းတို့သည် ဤအရာများကို ပထမဆုံးအဆင့် ဖြန့်ဝေသူများ ဖြစ်ကြသည်။ ဤသည်မှာ စာတန်က လူတို့ကို ဖောက်ပြန်ပျက်စီးစေခြင်းဖြစ်သည်ဟု ငါတို့ပြောပါက ဤသည်မှာ အနည်းငယ် မရေရာပေ၊ သို့မဟုတ် သဘောတရားပိုင်းဆန်သည်။ သို့သော် ဤကြယ်ပွင့်များကို ကိုးကွယ်သူများသည် စာတန်၏ အတွေးများနှင့် စာတန်၏ ဆိုးယုတ်သော ခေတ်ရေစီးကြောင်းများကို ဖြန့်ဝေရာတွင် အမှန်တကယ် အားပေးထောက်ခံသူများဖြစ်သည်ဟု ငါတို့ပြောပါက ဤသည်မှာ အတိကျအမှန်ကန်ဆုံး ဖြစ်သည်။ ဤသည်မှာ အဘယ်ကြောင့်ဆိုသော် ၎င်းတို့သည် အနုပညာလောက သို့မဟုတ် အမျိုးမျိုးသော ကောက်ကျစ်ဆိုးယုတ်သည့် အတွေးများ၊ ဆိုးယုတ်သော ခေတ်ရေစီးကြောင်းများနှင့် အနီးကပ်ဆုံး လူအုပ်စုဖြစ်သောကြောင့်ဖြစ်ပြီး ဤရုပ်ရှင်ကြယ်ပွင့်များနှင့် နာမည်ကြီး အဆိုတော်များနှင့် အနီးကပ် ထိတွေ့ဆက်ဆံရသော လူတစ်စု ဖြစ်သောကြောင့် ဖြစ်သည်။ ၎င်းတို့နောက်သို့ လိုက်နေသော ဤလူများမရှိဘဲ ၎င်းတို့၏ စွဲလမ်းသော အားပေးထောက်ခံမှုမရှိဘဲ ဤနာမည်ကြီး အဆိုတော်များနှင့် ရုပ်ရှင်ကြယ်ပွင့်များဟု ခေါ်ဆိုသူများသည် ဤမျှကြီးမားသော ဆွဲဆောင်မှု၊ ဤမျှကြီးမားသော ကျော်ကြားမှု၊ ဤမျှကြီးမားသော လွှမ်းမိုးမှုနှင့် အထင်အမြင်မှားစေရန် ဤမျှကြီးမားသော စွမ်းအားတို့ ရှိမည်မဟုတ်ပေ။ အမျိုးမျိုးသော ဆိုးယုတ်သည့် ခေတ်ရေစီးကြောင်းများနှင့် ကောက်ကျစ်ဆိုးယုတ်သော အတွေးများသည် လူတို့အကြား အံ့မခန်းသော အရှိန်အဟုန်ဖြင့် ပျံ့နှံ့သွားရခြင်းမှာ ဤကြယ်ပွင့်များကို ကိုးကွယ်သူများ၏ လွန်လွန်ကဲကဲ မြှောက်စားခြင်းနှင့် ပြင်းထန်သော အတုခိုးမှုတို့ကြောင့် အတိအကျပင်ဖြစ်သည်။ ၎င်းတို့၏ လက်တွေ့လုပ်ရပ်များမှတစ်ဆင့် အနုပညာလောကတွင် ပေါ်လာသော အမျိုးမျိုးသော ကောက်ကျစ်ဆိုးယုတ်သည့် အရာများနှင့် အမျိုးမျိုးသော လွဲချော်ပြီး ကောက်ကျစ်ဆိုးယုတ်သည့် အတွေးများနှင့် အမြင်များသည် လူတို့ လက်ခံသင့်သောအရာများဖြစ်ကြောင်း၊ ဤအရာများသည် အလွန် ပုံမှန်ဖြစ်ပြီး တရားဝင်ဖြစ်ကြောင်း အများပြည်သူကို ၎င်းတို့က ပြောပြကြသည်။ အဆုံးတွင် လူအများစုသည် ဤကောက်ကျစ်ဆိုးယုတ်သော လုပ်ဆောင်မှု နည်းလမ်းများနှင့် ကောက်ကျစ်ဆိုးယုတ်သော အတွေးများနှင့် အမြင်များကို တဖြည်းဖြည်း လက်ခံလာကြသည်။ ရလဒ်အနေဖြင့် ဤနာမည်ကြီး ပုဂ္ဂိုလ်များ၊ နာမည်ကြီး အဆိုတော်များနှင့် ရုပ်ရှင်ကြယ်ပွင့်များဟု ခေါ်ဆိုသူများ၏ အိမ်ထောင်ပြင်ပ ဖောက်ပြန်မှုများ၊ အပျော်အပါးလိုက်စားမှု သို့မဟုတ် ကောက်ကျစ်ဆိုးယုတ်သော အတွေးများ၊ အမြင်များနှင့် လုပ်ပုံကိုင်ပုံများမှ တစ်ခုတလေသည် ပေါ့သေးသေးအမြင်ခံရပြီး ဤအရာများနှင့်ပတ်သက်၍ မည်သူကမျှ မှန်ကန်သော ထင်မြင်ချက် သို့မဟုတ် ဝေဖန်ဆုံးဖြတ်ချက်ကို ထုတ်ဖော်ပြောဆိုခြင်း မရှိကြပေ။ ထို့ကြောင့် ဤနာမည်ကြီး ပုဂ္ဂိုလ်များ၊ နာမည်ကြီး အဆိုတော်များနှင့် ရုပ်ရှင်ကြယ်ပွင့်များသည် မည်မျှပင် အပျော်အပါးလိုက်စားသည်ဖြစ်စေ ၎င်းတို့သည် ဖယ်ရှားရှင်းလင်းခြင်း သို့မဟုတ် ပြစ်တင်ရှုတ်ချခြင်း မခံရဘဲ စင်မြင့်ပေါ်တွင် မိမိတို့ကိုယ်ကို ဆက်လက် ကိုယ်ရည်သွေးနေကြသည်။ ဤသည်မှာ လူ့အဖွဲ့အစည်းရှိ “ဆင်းရဲသူကို လှောင်ပြောင်ပါ၊ ပြည့်တန်ဆာများကို မလှောင်ပြောင်ပါနှင့်” ဟူသော လူသိများသည့် ဆိုရိုးစကားတစ်ခုနှင့် လုံးဝ ကိုက်ညီလေသည်။ ဤသည်မှာ လူသားမျိုးနွယ်၏ ယိုယွင်းပျက်စီးမှုနှင့်ပတ်သက်သော စစ်မှန်သည့် သရုပ်ဖော်ချက်တစ်ခုဖြစ်ပြီး ယင်း၏ သက်သေအထောက်အထားလည်း ဖြစ်သည်။ သင် မြင်သလော၊ သင်သည် ဘုရားသခင်ကို ယုံကြည်ပြီး ဖမ်းဆီးခံရကာ ထောင်ချခံရသောအခါ လူတို့က သင့်ကို လှောင်ပြောင်ပြီး အထင်သေးကြသည်။ အမှန်တွင် သင်သည် မည်သည့်အမှားမျှ မလုပ်ထားကြောင်းကို ၎င်းတို့ သိကြသည်၊ ဘုရားသခင်ကို ယုံကြည်ခြင်းသည် ယုံကြည်ခြင်းရှိခြင်းဖြစ်သည်၊ လူကောင်းတစ်ဦး ဖြစ်လိုခြင်းဖြစ်ပြီး ကောင်းကင်ဘုံသို့ သွားလိုခြင်းဖြစ်သည်၊ အမျိုးသမီး ယုံကြည်သူများသည် မိမိတို့၏ ခန္ဓာကိုယ်များကို မရောင်းစားဘဲ ပြည့်တန်ဆာများအဖြစ် အလုပ်မလုပ်ကြသည့်အပြင် အမျိုးသား ယုံကြည်သူများသည် ဓားပြတိုက်မှုများကို မကျူးလွန်ဘဲ စည်းမျဉ်းလိုက်နာသော နည်းလမ်းဖြင့် ကျင့်ကြံပြုမူကြသည်။ သို့တိုင် လူတို့က သင့်ကို မနှစ်မြို့ဖွယ်ဖြစ်သည်ဟု မြင်ကြသည်။ အမျိုးသမီးတစ်ဦးသည် ဆွဲဆောင်မှုရှိသော အလှပိုင်ရှင်တစ်ဦးဖြစ်ပြီး သူမသည် ရာထူးကြီးမားသော အရာရှိများ၊ ချမ်းသာသော လူများနှင့် မဖွယ်မရာ ဆက်ဆံမှုများရှိကာ နေ့စဉ်နေ့တိုင်း ဇိမ်ခံကားများဖြင့် လည်ပတ်ထွက်ခွာပါက အခြားသူများက သူမကို မနာလိုဖြစ်ပြီး အားကျကာ “သင်က တကယ်ကို အလုပ်ဖြစ်နေသည်၊ သင်က အဆင်ပြေနေသည်။ သင်၏ မိဘများ အစားအစာကောင်းကောင်း စားနိုင်ရန်နှင့် အဝတ်အစားကောင်းကောင်း ဝတ်နိုင်ရန်အတွက် သင်က ၎င်းတို့အတွက် ငွေရှာပေးနိုင်သည်။ သင်၏ ရုပ်ရည်က သေချာပေါက် တန်ဖိုးရှိသည်” ဟု ပြောကြသည်။ သို့သော် သင်သည် ရုပ်ရည်ခံ့ညားပြီး ဘုရားသခင်ကို ယုံကြည်သူတစ်ဦးနှင့် အိမ်ထောင်ပြုပါက ၎င်းတို့က သင့်ကို ရယ်မောကြလိမ့်မည်။ ၎င်းတို့က သင့်ကို ရယ်မောကြလိမ့်မည်သာမက သင် ညှဉ်းပန်းနှိပ်စက်ခံရသည်ကို ၎င်းတို့ မြင်သောအခါ သင့်ကို အနိုင်ကျင့်ကြလိမ့်မည်။ ထိုသို့ မဟုတ်လော။ (ဟုတ်ပါသည်။)

ဤအုပ်စုဖြစ်သော ဤကြယ်ပွင့်များကို ကိုးကွယ်သူများ လုပ်ဆောင်သည့်အရာ တစ်ခုမျှ အဓိပ္ပာယ်မရှိပေ။ ဆန့်ကျင်ဘက်အနေဖြင့် ဤလုပ်ရပ်များသည် စာတန်၏ ကောက်ကျစ်ဆိုးယုတ်သော အတွေးများနှင့် ဆိုးယုတ်သော ခေတ်ရေစီးကြောင်းများ ပျံ့နှံ့ခြင်းကို အားပေးအားမြှောက်ပြုခဲ့သည်။ ယနေ့ခေတ်၏ ကြယ်ပွင့်များကို ကိုးကွယ်သူများကို ကြည့်လော့၊ အချို့သော အမျိုးသမီးများသည် စင်မြင့်ပေါ်သို့ တက်ပြီး အလွယ်တကူ သီချင်းဆိုကာ ကခုန်ကြပြီး နာမည်ကြီး အဆိုတော်တစ်ဦးကို ၎င်းတို့ မြင်သောအခါ ထိုသူကို အဆုံးမရှိ ကိုးကွယ်ကြသည်။ ဤသည်မှာ ၁၉၄၀ နှင့် ၁၉၅၀ ဝန်းကျင်မှ အမျိုးသမီးများနှင့် အလွန် ကွာခြားသည်။ ဘာသာတရားမရှိသူများ၏ စကားအရဆိုလျှင် ၎င်းတို့သည် ပွင့်လင်းလာကြသည်၊ အတွေးအခေါ် ပွင့်လင်းလာပြီး လိင်ပိုင်းဆိုင်ရာ ပွင့်လင်းလာကြကာ ဤနယ်ပယ်နှစ်ခုစလုံးတွင် ၎င်းတို့ လွတ်မြောက်လာကြသည်။ အချို့လူများက “ဤသည်မှာ မည်သည့်ခေတ်ဖြစ်သနည်း။ မည်သူကများ ခင်ပွန်းတစ်ဦးတည်းနှင့် တစ်သက်လုံး အချိန်ကုန်ခံနေမည်နည်း။ မည်သူက သူ၏ ဘဝကို သားသမီးများအပေါ်မှာသာ အစဉ်သဖြင့် ဗဟိုပြုနေမည်နည်း။ အခွင့်အရေးရလျှင် လူသစ်တစ်ယောက်ကို ရှာရမည်၊ ပြီးလျှင် အခွင့်အရေးရပါက မိမိကိုယ်ကို ပျော်အောင်ထားရမည်” ဟု ပြောကြသည်။ ဤလူများတွင် မည်သို့သော အတွေးများ ရှိသည်ကို ကြည့်လော့၊ ၎င်းတို့သည် မည်မျှ ကြောက်မက်ဖွယ်ကောင်းသနည်း။ ဘုရားသခင်ကို ယုံကြည်သူတစ်ဦးကလည်း ဤနည်းအတိုင်း တွေးပါက ယင်းမှာ လက္ခဏာကောင်းတစ်ခု ဖြစ်သလော။ ယုံကြည်သူတစ်ဦးတွင် ဤအတွေးများနှင့် အမြင်များရှိပြီး ထိုသို့သောလူများကို အားကျကာ ကိုးကွယ်သည့်အပြင် ထိုသို့သောလူတစ်ဦး ဖြစ်လိုပါက ယင်းမှာ ၎င်းအတွက် အလွန် ကြောက်မက်ဖွယ်ကောင်းပြီး အလွန် အန္တရာယ်များလှသည် မဟုတ်လော။ (ဟုတ်ပါသည်။) ယင်းမှာ မည်မျှ ကြောက်မက်ဖွယ်ကောင်းသည် သို့မဟုတ် အန္တရာယ်များသည်ဟူသည်ကို ယခုလောလောဆယ် မပြောဘဲနေကြစို့။ ဤလူများ၏ အနှစ်သာရအရဆိုလျှင် ၎င်းတို့၏ ဝိညာဉ်များ နက်ရှိုင်းရာတွင် ၎င်းတို့သည် ဤကြယ်ပွင့်များကို အထူးသဖြင့် အားကျကြသည်၊ ကြည်ညိုကြပြီး ချစ်ခင်ကြသည်။ ၎င်းတို့သည် ကြယ်ပွင့်များထံမှ အမျိုးမျိုးသော အပြုအမူများနှင့် အမျိုးမျိုးသော အတွေးများနှင့် အမြင်များကို လက်ခံနိုင်သည်။ အတွေးများသည် မည်မျှပင် ကောက်ကျစ်ဆိုးယုတ်သည်ဖြစ်စေ ၎င်းတို့သည် ယင်းတို့ကို လက်ခံနိုင်သည်။ ၎င်းတို့က “ဤသည်မှာ လူများ ကျင့်ကြံပြုမူသင့်သည့် ပုံစံပင်ဖြစ်သည်၊ သို့မှသာ လွတ်လပ်လေသည်။ အတွေးများနှင့် အမြင်များအားလုံးကို တည်ရှိခွင့်ပြုသင့်သည်။ မည်သို့ပင်ဆိုစေ ကမ္ဘာကြီးဖြစ်လာရန် လူအမျိုးစုံကို လိုအပ်လေသည်” ဟု ယုံကြည်ကြသည်။ ၎င်းတို့၏ အတွေးများတွင် အပြုသဘောဆောင်သောအရာနှင့် အပျက်သဘောဆောင်သော အရာကြား ခွဲခြားမှုမရှိသည့်အပြင် အမှားနှင့် အမှန်ကြား ခွဲခြားမှုလည်း မရှိပေ။ ဤသည်မှာ စိတ်ပိုင်းဆိုင်ရာ ပုံမှန်မဟုတ်ခြင်း မဟုတ်လော။ တစ်စုံတစ်ဦးသည် အစွမ်းအစ နိမ့်ကျသောကြောင့် အမှားနှင့် အမှန်ကို ပိုင်းခြားသိမြင်နိုင်စွမ်း မရှိသော်လည်း ၎င်းတို့တွင် ရှက်စိတ် ရှိနေသေးပြီး တစ်စုံတစ်ခုသည် မှန်ကန်ကြောင်း ၎င်းတို့ သိလျှင် ယင်းကို စွဲကိုင်ထားနိုင်ကာ တစ်စုံတစ်ခုသည် မှားယွင်းကြောင်း ၎င်းတို့ သိလျှင် ယင်းကို လုံးဝ လုပ်ဆောင်မည်မဟုတ်ဘဲ တစ်စုံတစ်ခုသည် ကောက်ကျစ်ဆိုးယုတ်ကြောင်း ၎င်းတို့ သိလျှင် ၎င်းတို့၏ စိတ်နှလုံးထဲတွင် ယင်းကို ရွံရှာနိုင်ပါက ဤသူသည် ပုံမှန်လူတစ်ဦး ဖြစ်နေသေးသည်။ သို့သော် တစ်စုံတစ်ခုသည် မှားယွင်းကြောင်းနှင့် ကောက်ကျစ်ဆိုးယုတ်ကြောင်းကို ၎င်းတို့ ရှင်းရှင်းလင်းလင်း သိသော်လည်း ၎င်းတို့သည် ယင်းကို မဆန့်ကျင်ရုံသာမက တွေဝေခြင်းမရှိဘဲ လက်ခံနိုင်ပြီး အားကျကာ လိုက်လုပ်လျက် တိုး၍ နက်ရှိုင်းစွာ နစ်မွန်းသွားပါက ၎င်းတို့သည် လူတစ်ဦးမဟုတ်ဘဲ လမ်းလျှောက်နေသော အလောင်းကောင်တစ်ကောင် ဖြစ်သည်။ ၎င်းတို့သည် ပျက်စီးသွားပြီး ကယ်တင်ခြင်းမရရှိနိုင်ပေ။ ထို့ကြောင့် ဤလူစားမျိုးသည် ညံ့ဖျင်းသော လူ့သဘာဝ၊ တည်ကြည်မှု အနည်းငယ်မျှသာရှိခြင်း၊ ယုတ်မာသော စရိုက် သို့မဟုတ် အသိစိတ်နှင့် ဆင်ခြင်တုံတရား ကင်းမဲ့ခြင်းတို့ ရှိသည်ဟု မဆိုနိုင်ပေ၊ ယင်းမှာ ပြဿနာမဟုတ်ပေ။ အကြီးမားဆုံး ပြဿနာမှာ ၎င်းတို့တွင် လူ့သဘာဝ လုံးဝ မရှိခြင်းဖြစ်သည်။ သို့ဆိုလျှင် ဤလူများသည် အဘယ်အရာများ ဖြစ်သနည်း။ ညစ်ညူးသော မကောင်းဆိုးဝါးများ၊ ဝိညာဉ်ဆိုးများနှင့် လမ်းလျှောက်နေသော အလောင်းကောင်များ ဖြစ်ကြသည်။ ၎င်းတို့သည် အမျိုးမျိုးသော ဆိုးယုတ်သည့် ခေတ်ရေစီးကြောင်းများနှင့် အမျိုးမျိုးသော ကောက်ကျစ်ဆိုးယုတ်ပြီး လွဲချော်သည့် အတွေးများနှင့် အမြင်များကို အားပေးထောက်ခံသူများ၊ လက်ဆင့်ကမ်းသူများနှင့် ဖြန့်ဝေသူများ ဖြစ်ကြသည်။ ယင်းမှာ ကပ်ရောဂါတစ်ခုနှင့် တူသည်၊ ဗိုင်းရပ်စ်သယ်ဆောင်ထားသူ တစ်ဦးသည် ၎င်း သွားလေရာ နေရာတိုင်းတွင် ယင်းကို ဖြန့်ဝေပြီး ၎င်း နေရာများများ သွားလေလေ ဗိုင်းရပ်စ်က ပို၍ ကျယ်ကျယ်ပြန့်ပြန့် ပျံ့နှံ့လေလေ ဖြစ်သည်။ ဤကြယ်ပွင့်များကို ကိုးကွယ်သူများသည် ဗိုင်းရပ်စ် သယ်ဆောင်သူများ၊ ဖြန့်ဝေသူများနှင့် ညီမျှသောကြောင့် ၎င်းတို့သည် လူသားမျိုးနွယ်ဝင်များ လုံးဝ မဟုတ်ကြပေ၊ ၎င်းတို့သည် လူမဟုတ်သူများ ဖြစ်ကြသည်။ လူမဟုတ်သူများဟု ခေါ်ဆိုသောအရာ၏ အဓိပ္ပာယ်ဖွင့်ဆိုချက်မှာ အဘယ်အရာဖြစ်သနည်း။ ယင်းမှာ ဤလူများသည် ဆိုးယုတ်သော ခေတ်ရေစီးကြောင်းများနှင့် ကောက်ကျစ်ဆိုးယုတ်သော အတွေးများနှင့် အမြင်များကို အားပေးထောက်ခံသူများနှင့် ဖြန့်ဝေသူများ ဖြစ်ကြခြင်းဖြစ်သည်။ ယခု နားလည်ပြီလော။ သင်သည် မိမိ၏ စိတ်နှလုံးထဲတွင် ဤကြယ်ပွင့်များကို အားကျနေသေးလျှင် သို့မဟုတ် ဤလူစားမျိုး ဖြစ်လိုခဲ့ဖူးပါက ဤသည်မှာ အပြန်လမ်းမရှိသော လမ်းဖြစ်ကြောင်း သင့်ကို ငါပြောနေခြင်းဖြစ်သည်။ ဤလူစားမျိုးဖြစ်ရန် မည်သည့်အခါမျှ မကြိုးစားပါနှင့်။ သင်သည် ရုပ်ရှင် သို့မဟုတ် ရုပ်မြင်သံကြား ဇာတ်ကားတစ်ခုတွင် အခန်းကဏ္ဍတစ်ခုမှ ပါဝင်ခဲ့ဖူးပြီး ရုပ်ရှင်ကြယ်ပွင့် သို့မဟုတ် နာမည်ကြီး ပုဂ္ဂိုလ်တစ်ဦး ဖြစ်လိုခဲ့ဖူးကာ ဤလမ်းကြောင်းကို လျှောက်ရန် စီစဉ်ခဲ့ဖူးပါက ချက်ချင်း ဘရိတ်အုပ်ပြီး ရပ်တန့်လိုက်ရန် သင့်ကို ငါပြောနေခြင်းဖြစ်သည်။ ဤသည်မှာ အပြစ်ဒဏ်ပေးခံရခြင်း သို့မဟုတ် ဆုချခံရခြင်းနှင့်ဆိုင်သည့် ကိစ္စမဟုတ်ပေ။ ယင်းမှာ ထာဝရ ပျက်စီးခြင်းသို့ ဦးတည်သော လမ်းကြောင်းတစ်ခုဖြစ်ပြီး ယင်းကို မည်သည့်အခါမျှ မလျှောက်နှင့်။ သင်သည် ယာယီ အထင်အမြင်မှားစေခြင်း ခံခဲ့ရသောကြောင့် သို့မဟုတ် အားနည်းခဲ့သောကြောင့် သို့မဟုတ် ယာယီ အားကျမှုနှင့် တောင့်တမှု တစ်ခုခုကြောင့် ဤလူစားမျိုးနောက်သို့ လိုက်လိုပါက ငါ၏ သတိပေးချက်ကို နားထောင်လော့၊ ငါ၏ တိုက်တွန်းနှိုးဆော်ချက်ကို နားထောင်ပြီး ချက်ချင်း ဘရိတ်အုပ်လိုက်လော့။ ထိုလုပ်ငန်းထဲသို့ မည်သည့်အခါမျှ မဝင်နှင့်၊ ထိုအဆင့်အတန်းများထဲသို့ မည်သည့်အခါမျှ မဝင်နှင့်၊ ၎င်းတို့ထဲမှ တစ်ဦး မည်သည့်အခါမျှ မဖြစ်စေနှင့်။ သင်သည် မှန်ကန်သော လမ်းကြောင်းကို လျှောက်လှမ်းရာတွင် သို့မဟုတ် အဓိပ္ပာယ်ရှိသောအရာများကို လုပ်ဆောင်ရာတွင် မစွဲမြဲနိုင်ပါက ဆိုးယုတ်သော ခေတ်ရေစီးကြောင်းများနှင့် ကောက်ကျစ်ဆိုးယုတ်သော အတွေးများနှင့် အမြင်များကို ဖြန့်ဝေသူတစ်ဦး မဖြစ်သင့်သေးပေ၊ ယင်းမှာ ဘုရားသခင် ကျိန်ဆဲသော လမ်းကြောင်းတစ်ခု ဖြစ်သည်။ ထို့ကြောင့် သင်သည် ရုပ်ရှင် သို့မဟုတ် ရုပ်မြင်သံကြား ဇာတ်ကားတစ်ခုတွင် မည်သည့် အခန်းကဏ္ဍမှ ပါဝင်ခဲ့ဖူးသည်ဖြစ်စေ မိမိကိုယ်ကို အရေးကြီးသော ပုဂ္ဂိုလ်တစ်ဦး၊ နာမည်ကြီး ပုဂ္ဂိုလ်တစ်ဦး သို့မဟုတ် အဆင့်မြင့် ပုဂ္ဂိုလ်တစ်ဦးအဖြစ် သတ်မှတ်ခဲ့သည်ဖြစ်စေ၊ မိမိကိုယ်ကို မည်သည့်ကဏ္ဍတွင် ထားခဲ့သည်ဖြစ်စေ ထိုအရာအားလုံးသည် အတိတ်ဖြစ်သွားခဲ့ပြီဖြစ်ပြီး ယင်းအားလုံးသည် မှားယွင်းခဲ့သည်။ သင်သည် ယခု ဘရိတ်အုပ်လိုက်ပြီဆိုပါက ထိုအချိန်က သင်၏ ဝိညာဉ်ရင့်ကျက်မှုသည် နုနယ်ပြီး သမ္မာတရားကို နားမလည်ခဲ့ဟုသာ ဆိုနိုင်ပေသည်။ အနာဂတ်တွင် ထိုနည်းအတိုင်း မည်သည့်အခါမျှ မတွေးနှင့်၊ ထိုလမ်းကြောင်းကိုလည်း မည်သည့်အခါမျှ မလျှောက်နှင့်။ သင်သည် အရေးကြီးသော ပုဂ္ဂိုလ်တစ်ဦး သို့မဟုတ် နာမည်ကြီး ပုဂ္ဂိုလ်တစ်ဦး ဖြစ်လိုပြီး အခြားသူများ၏ ကိုးကွယ်ခြင်းနှင့် နောက်လိုက်ခြင်းကို ခံလိုပါက ယနေ့ ငါပြောခဲ့သော စကားများကို ချက်ချင်း စဉ်းစားလော့။ မည်သူ့အတွက်မဆို ထာဝရ ပျက်စီးခြင်းကို လက်ခံရရှိသည်မှာ ကံဆိုးသော သတင်းဖြစ်ပြီး ယင်းမှာ အဆိုးတကာ့ အဆိုးရွားဆုံး သတင်းဖြစ်သည်။ ယင်းမှာ ဘုရားသခင် ကျိန်ဆဲသော လမ်းကြောင်းတစ်ခု ဖြစ်သည်။ ဤလမ်းကြောင်းကို မည်သည့်အခါမျှ မလျှောက်နှင့်၊ ဤအညစ်အကြေးများဖြင့် မည်သည့်အခါမျှ မစွန်းထင်းစေနှင့်။ ဤလမ်းကြောင်းပေါ်သို့ ခြေချခြင်းသည် ထာဝရ ပျက်စီးခြင်းကို ဆိုလိုသည်။ သင်သည် ဖန်ဆင်းခံတစ်ဦး၊ ဖန်ဆင်းခံ လူသားမျိုးနွယ်ဝင်တစ်ဦးဖြစ်သောကြောင့် စည်းမျဉ်းလိုက်နာသော နည်းလမ်းဖြင့် ကျင့်ကြံပြုမူရမည်ဖြစ်သည်။ ဘုရားအိမ်တော်တွင် သင်သည် မည်သည့် အခန်းကဏ္ဍကို ရယူထားသည်ဖြစ်စေ၊ မည်သည့်အလုပ်ကို လုပ်ဆောင်ခဲ့သည်ဖြစ်စေ၊ မည်သည့် ပံ့ပိုးကူညီမှုများ ပြုလုပ်ခဲ့သည်ဖြစ်စေ အဆုံးတွင် သင်သည် မိမိ၏ သင့်လျော်သော နေရာကို သတ်မှတ်ရမည်ဖြစ်သည်။ မည်သည့်နေရာနည်း။ သင်သည် ဖန်ဆင်းခံတစ်ဦး၊ ဖန်ဆင်းခံ လူသားမျိုးနွယ်၏ အဖွဲ့ဝင်တစ်ဦး ဖြစ်သည်။ သင်သည် ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းရမည်ဖြစ်သည်။ သင်၏ တာဝန်ထမ်းဆောင်မှုသည် စံနှုန်းပြည့်မီရမည်ဖြစ်ပြီး ယင်းကို ဘုရားသခင် စိတ်ကျေနပ်မှုရရှိအောင် လုပ်ဆောင်ရမည်ဖြစ်သည်။ သင်သည် ဘုရားသခင်အတွက် သက်သေခံရမည်၊ ဘုရားသခင်၏ နှုတ်ကပတ်တော်များကို ဖြန့်ချိရမည်၊ ဘုရားသခင်အတွက် သက်သေခံသူတစ်ဦး ဖြစ်ရမည်ဖြစ်ပြီး ကယ်တင်ခြင်း ရရှိရမည်ဖြစ်သည်။ ဤသည်မှာ သင် ကောင်းမွန်စွာ ဖြည့်ဆည်းရန် တာဝန်ရှိသည့် တစ်သက်တာ တာဝန်နှင့် ဝတ္တရားဖြစ်သည့်အပြင် သင် ရွေးချယ်သင့်သော လမ်းကြောင်းလည်း ဖြစ်သည်။ သင်သည် စာတန်၏ ဆိုးယုတ်သော ခေတ်ရေစီးကြောင်းများနောက်သို့ မလိုက်သင့်သည့်အပြင် ကောက်ကျစ်ဆိုးယုတ်သော အတွေးများနှင့် အမြင်များကို ဖြန့်ဝေသူနှင့် လက်ဆင့်ကမ်းသူ မဖြစ်သင့်ပေ။ ထိုလူများသည် လူသားမျိုးနွယ်၏ ယုတ်ညံ့သူများဖြစ်ကြပြီး ၎င်းတို့သည် ဝိညာဉ်ဆိုးများနှင့် ညစ်ညူးသော ဝိညာဉ်များ ဖြစ်ကြသည်။ ၎င်းတို့သည် ကျိန်ဆဲခံရပြီး ထာဝရ ပျက်စီးခြင်းသို့ ပို့ဆောင်ခြင်း ခံရသည်။ လူတစ်ဦးသည် ထိုလမ်းကြောင်းအတိုင်း လျှောက်သွားပြီး မြင်းရိုင်းဆယ်ကောင်ကပင် ၎င်းကို ပြန်မဆွဲနိုင်ပါက ၎င်းသည် မိမိနှင့် ထိုက်တန်သောအရာကို ရရှိလိမ့်မည်ဖြစ်ပြီး ၎င်းသည် ကောင်းမွန်သော အဆုံးသတ်သို့ ရောက်လာမည်မဟုတ်ပေ။ ထို့ကြောင့် အချိန်တိုင်းတွင် သင်သည် ဖန်ဆင်းခံ လူသားတစ်ဦးဖြစ်ကြောင်းကို သိရမည်၊ သင်၏ နေရာသည် အဘယ်အရာဖြစ်သည်၊ အဘယ်အရာ လုပ်ဆောင်သင့်သည်နှင့် မည်သို့သော လမ်းကြောင်းမျိုးကို လျှောက်သင့်သည်ကို သင် သိရမည်ဖြစ်သည်။ ဤသည်မှာ အရေးကြီးဆုံးအရာ ဖြစ်သည်။ ဤအရာများနှင့်ပတ်သက်၍ မိတ်သဟာယဖွဲ့ရန် လိုအပ်သလော။ (လိုအပ်ပါသည်။) လူတို့၏ ဘဝလမ်းကြောင်းများနှင့် ပတ်သက်သော အကြောင်းအရာများသည် အလွန် အရေးကြီးသည်။ သင်သည် ယင်းတို့ကို အခါအားလျော်စွာ နားထောင်ပြီး ဆင်ခြင်သုံးသပ်သင့်သည်။ ထိုသို့လုပ်ဆောင်ခြင်းသည် သင်တို့၏ အသက် ဝင်ရောက်မှုအတွက်လည်းကောင်း၊ ဘဝတွင် မှန်ကန်သော လမ်းကြောင်းကို သင်တို့ လျှောက်လှမ်းခြင်းအတွက်လည်းကောင်း အကျိုးရှိပြီး အထောက်အကူဖြစ်ကာ ယင်းက ဤအရာများအပေါ် ကောင်းမွန်ပြီး အပြုသဘောဆောင်ကာ အကျိုးပြုသော သက်ရောက်မှု ရှိသည်။ ဤစကားများကို မမေ့နှင့်။

ယနေ့ မိတ်သဟာယဖွဲ့ခြင်းအတွက် ဤမျှသာဖြစ်သည်။ နှုတ်ဆက်ပါသည်။

၂၀၂၃ ခုနှစ်၊ ဒီဇင်ဘာလ ၃၀ ရက်


သမ္မာတရားကို လိုက်စားရန်နည်းလမ်း (၁၂)

သမ္မာတရား လိုက်စားခြင်းအတွက် ပထမဆုံး လက်တွေ့လုပ်ဆောင်မှု - လက်လွှတ်ခြင်း

မိမိနှင့် ဘုရားသခင်ကြားရှိ အတားအဆီးများနှင့် ဘုရားသခင်အပေါ် မိမိ၏ ရန်လိုမုန်းတီးမှုကို လက်လွှတ်ခြင်း

၁။ ဘုရားသခင်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း - ဘုရားသခင်၏ အမှုတော်နှင့်ပတ်သက်သော မိမိ၏ အယူအဆများနှင့် စိတ်ကူးများကို လက်လွှတ်ခြင်း

စ။ ဘုရားသခင်၏ အမှုတော်သည် လူတို့၏ ပင်ကိုအခြေအနေများကို မပြောင်းလဲပေ - ယင်းက ၎င်းတို့၏ ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်

ပြီးခဲ့သည့်အကြိမ်က ငါတို့ မည်သည့်အကြောင်းအရာနှင့် ပတ်သက်၍ မိတ်သဟာယ ဖွဲ့ခဲ့ကြသနည်း။ ငါတို့သည် သွင်ပြင်လက္ခဏာသုံးရပ်ဖြစ်သည့် ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများ၏ တိကျသော သရုပ်သကန်အချို့အကြောင်းကို မိတ်သဟာယ ဖွဲ့ခဲ့ကြသည်။ ငါတို့သည် ဤတိကျသော သရုပ်သကန်များကို ဆွေးနွေးခဲ့ကြပြီး ဤနည်းဖြင့် ယင်းတို့က သွင်ပြင်လက္ခဏာ သုံးရပ်ထဲမှ မည်သည့်အရာနှင့် သက်ဆိုင်သည်ကို ပိုင်းခြားသိမြင်ခဲ့ကြသည်။ သင်တို့သည် ငါတို့မိတ်သဟာယဖွဲ့ခဲ့သော ဤသရုပ်သကန်များကို နေ့စဉ်ဘဝတွင် မြင်တွေ့ပါက ၎င်းတို့ကို ပင်ကိုအခြေအနေများနှင့်ဖြစ်စေ၊ လူ့သဘာဝနှင့်ဖြစ်စေ၊ ဖောက်ပြန်ပျက်စီးသော စိတ်သဘောထားများနှင့်ဖြစ်စေ သက်ဆိုင်ခြင်း ရှိမရှိဟူသည်ကို အခြေခံအားဖြင့် သတ်မှတ်ကာ အမျိုးအစားခွဲခြားနိုင်သည်။ မိတ်သဟာယမဖွဲ့ခဲ့သော သရုပ်သကန်များနှင့်ပတ်သက်၍မူ သင်တို့သည် ယခုအခါ ၎င်းတို့ကို ဤစည်းမျဉ်းများအတိုင်း သို့မဟုတ် ၎င်းတို့ဖော်ပြသည့် အနှစ်သာရအတိုင်း အမျိုးအစားခွဲခြားနိုင်ကြပြီလော။ (ကျွန်ုပ်တို့သည် ဤအရာတွင် ယခင်ထက် အတော်အတန် ပို၍ တော်လာသည်ဟု ခံစားရပါသည်။ ကျွန်ုပ်တို့သည် ဤလမ်းကြောင်းများအတိုင်း တွေးတောဆင်ခြင်နိုင်စွမ်း ရှိကြသော်လည်း ပိုင်းခြားသိမြင်နိုင်သည့်အဆင့်သို့မူ အပြည့်အဝ မရောက်ရှိသေးပါ။) ငါတို့မိတ်သဟာယဖွဲ့ခဲ့သော သရုပ်သကန်များကို ယေဘုယျအားဖြင့် သင်တို့ ပိုင်းခြားသိမြင်နိုင်သော်လည်း မိတ်သဟာယ မဖွဲ့ခဲ့သည့်အရာများနှင့် ယခင် မိတ်သဟာယဖွဲ့ခဲ့သော သရုပ်သကန်များနှင့် လုံးဝ ဆက်စပ်မှု မရှိသည့်အရာများနှင့် ပတ်သက်၍မူ ယင်းတို့အား သင်တို့ ပိုင်းခြားသိမြင်နိုင်ခြင်း ရှိမရှိဟူသည်ကို သင်တို့ မသိကြပေ။ (မှန်ပါသည်။) ပြီးခဲ့သည့် တရားဒေသနာအနည်းငယ်တွင် ငါတို့သည် ပင်ကိုအခြေအနေများအတွင်းရှိ စိတ်ဝင်စားမှုများ၊ ဝါသနာများနှင့် အားသာချက်များ၏ သရုပ်သကန်အချို့အပြင် လူတို့၌ ထင်ရှားပေါ်လွင်လာသည့် ဤသွင်ပြင်လက္ခဏာများနှင့် စပ်လျဉ်းသော ကိစ္စရပ်များအကြောင်းကို မိတ်သဟာယ ဖွဲ့ခဲ့ကြသည်။ ဤကိစ္စရပ်များနှင့်စပ်လျဉ်း၍ လူတို့ထားရှိသင့်သော သဘောထားနှင့် လက်တွေ့လုပ်ဆောင်ခြင်း လမ်းကြောင်းအပြင် စိတ်ဝင်စားမှုများ၊ ဝါသနာများနှင့် အားသာချက်များ ပိုင်ဆိုင်သောသူများအတွက် ဘုရားသခင်၏ သတ်မှတ်ချက်များ အကြောင်းကိုလည်း ငါတို့ မိတ်သဟာယဖွဲ့ခဲ့ကြသည်။ ဤအကြောင်းကို မိတ်သဟာယဖွဲ့ခြင်းမှာ စိတ်ဝင်စားမှုများ၊ ဝါသနာများနှင့် အားသာချက်များနှင့်စပ်လျဉ်း၍ လူတို့နားလည်သင့်သော လက်တွေ့လုပ်ဆောင်ခြင်း လမ်းကြောင်းနှင့်အတူ ၎င်းတို့ရှိသင့်သော အတွေးများနှင့် ရှုထောင့်အမြင်များအပြင် ၎င်းတို့နားလည်သင့်သည့် ဤကဏ္ဍများပါဝင်သော ဘုရားသခင်၏ ရည်ရွယ်ချက်များနှင့် တောင်းဆိုချက်များကို လူတို့အား အဓိကအားဖြင့် ပြောပြရန် ဖြစ်သည်။ စိတ်ဝင်စားမှုများ၊ ဝါသနာများနှင့် အားသာချက်များနှင့်ဆိုင်သည့် ကိစ္စရပ်များနှင့်စပ်လျဉ်း၍ ငါတို့သည် ယေဘုယျသဘောဖြင့်သာ မိတ်သဟာယဖွဲ့ခဲ့ပြီး ဤကိစ္စရပ်များတွင် လူတို့၌ မည်သည့် မှားယွင်းသော အတွေးများနှင့် ရှုထောင့်အမြင်များ ရှိသည်၊ မည်သည့် မှားယွင်းသော လက်တွေ့လုပ်ဆောင်ခြင်း လမ်းကြောင်းများ ၎င်းတို့ လျှောက်လှမ်းနိုင်သည် သို့မဟုတ် ဤကိစ္စနှင့်စပ်လျဉ်းသည့် ဘုရားသခင်၏ တောင်းဆိုချက်များနှင့်ပတ်သက်၍ မည်သည့် မှားယွင်းသော သိနားလည်မှုများ ၎င်းတို့၌ ရှိသည်ဟူသည်တို့ကို အတိအကျ မိတ်သဟာယမဖွဲ့ခဲ့ပေ။ သို့ဖြစ်၍ ယခု ငါတို့သည် လူတို့၌ရှိသော ဤကိစ္စရပ်များကို အခြေခံပြီး စိတ်ဝင်စားမှုများ၊ ဝါသနာများနှင့် အားသာချက်များနှင့်စပ်လျဉ်း၍ လူတို့နားလည်သင့်သော တိကျသည့်ကိစ္စရပ်များကို အသေးစိတ် မိတ်သဟာယဖွဲ့ကြစို့။

၇။ စိတ်ဝင်စားမှုများ၊ ဝါသနာများနှင့် အားသာချက်များအကြား ကွာခြားချက်

သင်တို့သည် စိတ်ဝင်စားမှုများ၊ ဝါသနာများနှင့် အားသာချက်များနှင့်စပ်လျဉ်း၍ မည်သည့် မှားယွင်းပြီး အဓိပ္ပာယ်မဲ့သော နားလည်မှုများ သို့မဟုတ် လွဲချော်သော သဘောပေါက်မှုများ ရှိသည်ကို သင်တို့ သတိပြုမိကြသလော။ ကိစ္စရပ်အများစုအတွက် သင်တို့သည် ငါ မိတ်သဟာယဖွဲ့သလောက်သာ နားလည်ပြီး ပြောသွားသည့်အရာကို နောက်ပိုင်းတွင် သင်တို့၏ အသက်တာရှိ အမှုအရာများနှင့်ယှဉ်၍ ဆင်ခြင်စဉ်းစားခြင်းဖြစ်စေ၊ နှိုင်းယှဉ်ချိန်ဆခြင်းဖြစ်စေ မရှိသည့်တိုင် သင်တို့သည် အရာအားလုံးကို နားလည်ဟု ခံစားရပြီး ကိစ္စရပ်တိုင်းကို အလွန်ရိုးရှင်းသည်ဟု မှတ်ယူခြင်းဖြစ်သလော။ ဦးစွာပထမ၊ ဤမေးခွန်းကို စဉ်းစားလော့။ စိတ်ဝင်စားမှုများ၊ ဝါသနာများနှင့် အားသာချက်များအကြား ခြားနားချက်တစ်ခု ရှိသလော။ (ရှိပါသည်။) ခြားနားချက်မှာ အဘယ်နည်း။ ခြားနားချက်တစ်ခု ရှိသည်ကို သင် မြင်နိုင်ပါက ယင်းတို့သည် မည်သည့်နည်းလမ်းဖြင့် ကွဲပြားကြသနည်း။ (စိတ်ဝင်စားမှုနှင့် ဝါသနာတစ်ခုရှိခြင်းမှာ လူတစ်ဦးက အမှုအရာတစ်ခုခုကို အမှန်တကယ် ကြိုက်နှစ်သက်သည်ဟုသာ ဆိုလိုသည်။ ၎င်းတို့က ထိုနယ်ပယ်တွင် အားသာချက်တစ်ခု ပိုင်ဆိုင်သည်ဟု သေချာပေါက် မဆိုလိုပါ။) ခြားနားချက်၏ အဓိကအချက်များကို အခြေခံအားဖြင့် ဖော်ပြပြီးဖြစ်သည်၊ ယင်းမှာ အနည်းနှင့်အများ ထိုအတိုင်းပင် ဖြစ်သည်။ လူ့သဘာဝ၏ ရှုထောင့်အမြင်မှကြည့်လျှင် စိတ်ဝင်စားမှုများနှင့် ဝါသနာများဆိုသည်မှာ လူတစ်ဦးက အထူးပြုလုပ်ဆောင်မှု အမျိုးအစားတစ်ခု သို့မဟုတ် အမှုအရာတစ်မျိုးကို စိတ်ဝင်စားခြင်း၊ ထိုအရာများကို အာရုံစိုက်ရန် သို့မဟုတ် ပါဝင်ဆောင်ရွက်ရန် လိုလားခြင်းကို ရည်ညွှန်းသည်။ ဆိုလိုသည်မှာ ၎င်းတို့၏ ပုဂ္ဂိုလ်ရေးနှစ်သက်မှုသည် ၎င်းတို့စိတ်ဝင်စားပြီး စိတ်အားထက်သန်သည့် အရာများအပေါ် အတော်အတန် တိမ်းညွှတ်နေခြင်း ဖြစ်သည်။ ၎င်းတို့သည် ဤကိစ္စနှင့်စပ်လျဉ်း၍ လုပ်ငန်းပိုင်းဆိုင်ရာ ကျွမ်းကျင်မှုများကို အနည်းငယ်မျှသာ ကြိုက်နှစ်သက်ခြင်း မဟုတ်ဘဲ သာမန်အရာများအပေါ် ၎င်းတို့ထားရှိနိုင်သည့် ကြိုက်နှစ်သက်မှု သို့မဟုတ် မြတ်နိုးမှုအဆင့်ကို ကျော်လွန်လျက် ထိုအရာများကို အလွန်စိတ်ဝင်စားကြခြင်း ဖြစ်သည်။ ဤသည်မှာ စိတ်ဝင်စားမှုများနှင့် ဝါသနာများ ဖြစ်သည့်အရာ ဖြစ်သည်။ သို့သော် ၎င်းတို့စိတ်ဝင်စားပြီး စိတ်အားထက်သန်သည့် အထူးပြုလုပ်ဆောင်မှု အမျိုးအစား သို့မဟုတ် အမှုအရာနှင့်စပ်လျဉ်း၍ ၎င်းတို့၏ အစွမ်းအစအရ ၎င်းတို့သည် ထိုအရာကို ကျွမ်းကျင်ခြင်း ရှိမရှိ၊ ကောင်းမွန်စွာ လုပ်ဆောင်နိုင်ခြင်း ရှိမရှိဟူသည်နှင့် မည်သည့်အဆင့်အထိ လုပ်ဆောင်နိုင်သည်ဟူသည်တို့မှာမူ တစ်ခုမျှ မသေချာပေ။ ထို့ကြောင့် စိတ်ဝင်စားမှုများနှင့် ဝါသနာများဆိုသည်မှာ လူတို့စိတ်ဝင်စားပြီး ကြိုက်နှစ်သက်သည့်အရာများ၊ နေ့စဉ်ဘဝတွင် ၎င်းတို့ မကြာခဏ ပါဝင်လုပ်ဆောင်ရန် လိုလားပြီး အချိန်နှင့်အားအင်ကို အသုံးပြုပြီး အာရုံစိုက်ကာ လုပ်ဆောင်ရန် လိုလားသည့်အရာများကို ရည်ညွှန်းသည်။ ဤအရာများအား ၎င်းတို့ မည်မျှကောင်းမွန်စွာ လုပ်ဆောင်နိုင်သည်ဟူသည်နှင့်ပတ်သက်၍မ၊ ယင်းမှာ ၎င်းတို့၏ အစွမ်းအစနှင့် ၎င်းတို့ ကျွမ်းကျင်ခြင်း ရှိမရှိဟူသည်တို့အပေါ် မူတည်သည်။ ဤအရာသည် ၎င်းတို့ အထူးစိတ်ဝင်စားပြီး စိတ်အားထက်သန်သည့်အရာတစ်ခုဖြစ်ကာ တစ်ချိန်တည်းတွင် ထိုအရာကို ၎င်းတို့ ကျွမ်းကျင်သည်ဟု ဆိုကြပါစို့။ ဆိုလိုသည်မှာ ဤအရာကို စိတ်ဝင်စားပြီး စိတ်အားထက်သန်ခြင်းအပြင် ၎င်းတို့သည် ယင်းကို အလွန်ကောင်းမွန်စွာလည်း လုပ်ဆောင်နိုင်သည်၊ သိသာထင်ရှားသော ရလဒ်များ စွမ်းဆောင်ရရှိနိုင်ပြီး ကြီးမားသော အောင်မြင်မှုများကို ရရှိနိုင်သည်ဟူ၍ ဖြစ်သည်။ တစ်နည်းအားဖြင့် ဤစိတ်ဝင်စားမှုနှင့် ဝါသနာတွင် ၎င်းတို့၏ ကျွမ်းကျင်မှုသည် သာမန်လူတစ်ဦး၏ ကျွမ်းကျင်မှုကို ကျော်လွန်ပြီး ဤနယ်ပယ်တွင် ၎င်းတို့၏ သိမြင်မှု၊ သင်ယူမှုအရှိန်နှင့် စည်းမျဉ်းများကို သဘောပေါက်သည့်အရှိန်တို့က သာမန်လူတစ်ဦး၏ အရှိန်ထက် ကျော်လွန်နေသည်။ ထိုသို့သော သရုပ်သကန်များ ရှိနေသည့်အခါ ဤသည်ကို အားသာချက်တစ်ခုရှိခြင်းအဖြစ် ရည်ညွှန်းသည်။ အခြားသူများသည် တစ်စုံတစ်ခုကို ကောင်းမွန်စွာ အမှီအခိုကင်းကင်းဖြင့် လုပ်ဆောင်နိုင်ခြင်းမရှိမီ သမားရိုးကျဆန်သော၊ ရေရှည် လုပ်ငန်းပိုင်းဆိုင်ရာ လေ့ကျင့်မှု၊ ပညာရေး၊ အသိပညာဆည်းပူးမှုနှင့် လက်တွေ့လုပ်ဆောင်မှုတို့ကို ဖြတ်သန်းရန် လိုအပ်နိုင်ပြီး သက်ဆိုင်ရာ ကျွမ်းကျင်ပညာရှင်များထံမှ လမ်းညွှန်မှု၊ ဦးဆောင်မှု၊ စိစစ်မှု၊ စံသတ်မှတ်မှုနှင့် အကြံဉာဏ်တို့ကို လက်ခံရန် လိုအပ်ကောင်းလိုအပ်နိုင်သည်။ သို့သော် အားသာချက်ရှိသောလူများသည် ယေဘုယျအားဖြင့် လုပ်ငန်းပိုင်းဆိုင်ရာ လေ့ကျင့်မှု သို့မဟုတ် စနစ်တကျသင်ယူမှုတို့ကို ကြုံရခြင်းမရှိဘဲ ၎င်းတို့ကျွမ်းကျင်သည့် လုပ်ငန်းပိုင်းဆိုင်ရာ ကျွမ်းကျင်မှုများတွင် အတိုင်းအတာတစ်ခုအထိ သိမြင်မှု ရှိကြသည်။ ၎င်းတို့သည် ဤနယ်ပယ်တွင် လက်တွေ့ကျသော နားလည်မှု၊ လက်တွေ့အတွေ့အကြုံ သို့မဟုတ် ပုဂ္ဂိုလ်ရေးအောင်မြင်မှုအချို့ကို ပိုင်ဆိုင်ကြသည်။ လုပ်ငန်းပိုင်းဆိုင်ရာ လေ့ကျင့်မှုနှင့်အတူ ဤနယ်ပယ်တွင် ၎င်းတို့၏ အားသာချက်သည် ပို၍ပင် မြင့်မားသောအဆင့်သို့ ရောက်ရှိနိုင်သည်။ တိုတိုပြောရလျှင် အားသာချက်တစ်ခု ရှိခြင်းဆိုသည်မှာ လူတစ်ဦးစိတ်ဝင်စားပြီး စိတ်အားထက်သန်သည့်အရာများကို သာမန်လူအား ကျော်လွန်လျက် အလွန်ကျွမ်းကျင်သည်ဟု ဆိုလိုသည်။ “ကျွမ်းကျင်သည်” ဟူသည်မှာ အဘယ်အရာကို ဆိုလိုသနည်း။ (အချို့သောနယ်ပယ်တွင် အားသာချက်တစ်ခုရှိခြင်း၊ ဤအရာများနှင့်ပတ်သက်၍ အတော်အတန် နှံ့စပ်ရှိခြင်းနှင့် သက်သောင့်သက်သာ ကျွမ်းကျွမ်းကျင်ကျင်ဖြင့် ကိုင်တွယ်ခြင်းတို့ ဖြစ်ပါသည်။) တစ်စုံတစ်ခုကို ကျွမ်းကျင်ခြင်းသည် ထိုအရာနှင့်ပတ်သက်၍ နှံ့စပ်ခြင်းအကြောင်းမျှသာ မဟုတ်ပေ။ ထိုအစား ယင်းမှာ ဤနယ်ပယ်တွင် ထူးချွန်သော ပင်ကိုစွမ်းရည်နှင့် အတော်အတန် အားကောင်းသော ရှိရင်းစွဲ ပင်ကိုစွမ်းရည်တစ်ခု ရှိခြင်းကို ဆိုလိုသည်။ အခြားသူများထံမှ ညွှန်ပြမှုများမရှိဘဲပင် ၎င်းတို့သည် အခြားသူများ နားမလည်နိုင်သည့်အရာများကို သဘောပေါက်နိုင်ကြသည်။ ထို့အပြင် ကျော်ကြားသော ဆရာတစ်ဦးထံမှ တရားဝင်လေ့ကျင့်ပေးခြင်း သို့မဟုတ် ညွှန်ကြားမှုတို့နှင့် ပေါင်းစပ်လိုက်ပါက ၎င်းတို့သည် ဤနယ်ပယ်တွင် ပို၍ပင် ကောင်းမွန်စွာ လုပ်ဆောင်နိုင်သည်။ အားသာချက်တစ်ခု ရှိခြင်းအကြောင်း ပြောဆိုသည့်အခါ ယင်းမှာ လူတစ်ဦးသည် စိတ်ဝင်စားမှု သို့မဟုတ် ဝါသနာတစ်ခုခုတွင် အထူးသဖြင့် အားကောင်းပြီး ဤနယ်ပယ်တွင် ထူးကဲသော ပါရမီရှိခြင်းကို ဆိုလိုသည်။ ဤနယ်ပယ်တွင် ၎င်းတို့၏ သဘောပေါက်နားလည်နိုင်စွမ်း၊ သိမြင်မှုနှင့် သင်ယူနိုင်စွမ်းတို့သည် ထူးကဲစွာ အားကောင်းသည်ချည်းသာဖြစ်ပြီး ၎င်းတို့သည် ယင်းကို အလွန်လျင်မြန်စွာ သဘောပေါက်ကြသည်။ ၎င်းတို့သည် ဤနယ်ပယ်တွင် သာမန်လူနှင့် နှိုင်းယှဉ်ပါက သိသိသာသာ ကျွမ်းကျင်ကြသည်။ ဤသည်မှာ အားသာချက်တစ်ခုရှိခြင်းဟု ဆိုလိုသည့်အရာ ဖြစ်သည်။

ယခု သင်တို့သည် အားသာချက်များက အဘယ်အရာဖြစ်သည်ကို နားလည်ပြီဖြစ်သဖြင့် စိတ်ဝင်စားမှုများနှင့် ဝါသနာများအကြောင်း ပြောကြစို့။ စိတ်ဝင်စားမှုများ၊ ဝါသနာများနှင့် အားသာချက်များအကြား ခြားနားချက်မှာ အဘယ်နည်း။ စိတ်ဝင်စားမှုများနှင့် ဝါသနာများသည် အားသာချက်များနှင့် တူသလော။ (မတူညီပါ။) အဘယ်ကြောင့် စိတ်ဝင်စားမှုများနှင့် ဝါသနာများသည် အားသာချက်များနှင့် မတူကြသနည်း။ (အကြောင်းမှာ တစ်စုံတစ်ခုကို စိတ်ဝင်စားခြင်းသည် ယင်းကို ကောင်းမွန်စွာ လုပ်ဆောင်နိုင်ခြင်းရှိသည်ဟု ဆိုလိုချင်မှ ဆိုလိုမည်ဖြစ်သည့်အပြင် ယင်းကို ကျွမ်းကျင်သည်ဟုလည်း ဆိုလိုချင်မှ ဆိုလိုမည်ဖြစ်သည်။ ထို့အပြင် လူတစ်ဦးသည် ထိုအရာကို အလွန်လျင်မြန်စွာ သဘောပေါက်နိုင်သည်ဟုလည်း ဆိုလိုချင်မှ ဆိုလိုမည်ဖြစ်သည်။) စိတ်ဝင်စားမှုများနှင့် ဝါသနာများရှိခြင်းဆိုသည်မှာ သင်သည် အမှုအရာအမျိုးအစား တစ်ခုခုကို ကြိုက်နှစ်သက်သည်ဟု ဆိုလိုသော်လည်း ယင်းက သင်၏အားသာချက် ဟုတ်မဟုတ်သည်မှာ ဤနယ်ပယ်နှင့်သက်ဆိုင်သည့် သင်၏ သဘောပေါက်နားလည်နိုင်စွမ်း၊ သင်၏ သင်ယူနိုင်စွမ်းနှင့် သင်၏ သိမြင်မှုအပြင် ဤနယ်ပယ်တွင် သင်၏ သဘာဝ ပါရမီ၊ သင်သည် ပင်ကိုအားဖြင့် ကျွမ်းကျင်ခြင်း ရှိမရှိဟူသည်တို့အပေါ် မူတည်သည်။ သင်သည် ထိုအရာကို ကျွမ်းကျင်ပါက ယင်းမှာ သင်၏အားသာချက် ဖြစ်သည်။ သင်သည် ထိုအရာကို မကျွမ်းကျင်ဘဲ ယင်းမှာ သင်စိတ်ဝင်စားသည့် နယ်ပယ်တစ်ခုဖြစ်သည့် ပုဂ္ဂိုလ်ရေးနှစ်သက်မှုမျှသာ ဖြစ်သော်လည်း သင်၏ အစွမ်းအစက ညံ့ဖျင်းပြီး သင်၏ မွေးရာပါပါရမီက ချို့တဲ့နေပါက ဆိုလိုသည်မှာ သင်၏ ဤစိတ်ဝင်စားမှု၊ ဝါသနာနှင့်စပ်လျဉ်း၍ သင်၌ သဘောပေါက်နားလည်နိုင်စွမ်း အနည်းငယ်သာရှိသည်၊ လုံးဝကျွမ်းကျင်ခြင်းမရှိ၊ ယင်းကို ညံ့ဖျင်းစွာလုပ်ဆောင်သည်၊ ထိရောက်မှုမရှိသည့်အပြင် ဤနယ်ပယ်တွင် မည်သည့်ရလဒ်မျှ မရရှိသဖြင့် ဤနယ်ပယ်သည် သင်၏အားသာချက် မဟုတ်ဟု ဆိုလိုပေသည်။ ယင်းမှာ သင့်အတွက် စိတ်ဝင်စားမှုနှင့် ဝါသနာအဆင့်တွင်သာ ရှိနေသည်။ အဘယ်ကြောင့် ယင်းမှာ သင်၏ စိတ်ဝင်စားမှုနှင့် ဝါသနာမျှသာဖြစ်ပြီး သင်၏အားသာချက် မဟုတ်ရသနည်း။ အကြောင်းမှာ သင်သည် ထိုအရာကို မကျွမ်းကျင်သောကြောင့် ဖြစ်သည်။ ဥပမာအားဖြင့် အချို့လူများက “ကျွန်ုပ် သီချင်းဆိုရခြင်းကို အမှန်တကယ် နှစ်သက်သည်”ဟု ပြောကြသည်။ ၎င်းတို့ မည်မျှ ကြိုက်နှစ်သက်သနည်း။ မနက်ခင်း မျက်စိဖွင့်သည့်အချိန်မှစ၍ ၎င်းတို့သည် ပေါ့ပ်သီချင်းများကို ဖွင့်ကြသည်။ ၎င်းတို့သည် နိုင်ငံခြားသီချင်းများ၊ အနောက်တိုင်းနှင့် တရုတ်အော်ပရာများအပါအဝင် သီချင်းမျိုးစုံကို နားထောင်ကြသည်။ တေးဂီတဟု သတ်မှတ်၍ရသည့် မည်သည့်အရာကိုမဆို နားထောင်ရသည်ကို ၎င်းတို့ ကြိုက်နှစ်သက်ကြသည်။ ၎င်းတို့သည် သီချင်းလည်း ဆိုချင်ကြသော်လည်း ကြီးမားသော ပြဿနာတစ်ခုရှိသည်။ ၎င်းတို့သည် ပင်ကိုအားဖြင့် ကီးမှန်အောင် မဆိုနိုင်သူများဖြစ်သည် သို့မဟုတ် ဤနယ်ပယ်တွင် အားသာချက်တစ်ခု မရှိကြခြင်း ဖြစ်သည်။ သီချင်းဆိုခြင်းကို နှစ်အတန်ကြာ လေ့လာပြီးသည့်နောက်တွင်ပင် မှန်ကန်သော နည်းစနစ်များကို ရှာမတွေ့သေးသော လူများလည်း ရှိကြသည်။ ၎င်းတို့သည် အသာယာဆုံးနည်းလမ်းဖြင့် မည်သို့သီချင်းဆိုရမည်၊ ၎င်းတို့၏ သီချင်းဆိုခြင်းကို စိတ်ထိခိုက်လှုပ်ရှားဖွယ်ဖြစ်အောင် မည်သို့လုပ်ဆောင်ရမည်၊ သို့မဟုတ် ၎င်းတို့၏ သီချင်းဆိုခြင်းမှတစ်ဆင့် ကောင်းမွန်သောရလဒ်များအား မည်သို့စွမ်းဆောင်ရရှိအောင် လုပ်ဆောင်ရမည်ဟူသည်တို့ကို မသိကြပေ။ ၎င်းတို့သည် ငယ်စဉ်ကတည်းက သီချင်းဆိုခြင်းကို ကြိုက်နှစ်သက်ခဲ့ပြီး ယင်းမှာ ၎င်းတို့၏ စိတ်ဝင်စားမှုများနှင့် ဝါသနာများထဲမှ တစ်ခုဖြစ်သော်လည်း ၎င်းတို့ ပင်ကိုအခြေအနေများ၏ ကန့်သတ်ချက်များကြောင့် ၎င်းတို့၏ စိတ်ဝင်စားမှုနှင့် ဝါသနာသည် စိတ်ဝင်စားမှုနှင့် ဝါသနာအဆင့်တွင်သာ ရှိနေနိုင်သည်။ ယင်းမှာ အားသာချက်တစ်ခု မဟုတ်ပေ။ ဥပမာအားဖြင့် သီချင်းဆိုခြင်းကို ကျွမ်းကျင်သောသူတစ်ဦးသည် ဓမ္မသီချင်းတစ်ပုဒ်ကို သင်ယူသောအခါ ၎င်းသည် သုံးကြိမ်ခန့် ဆိုပြီးနောက်တွင်သာ အဓိကသံစဉ်ကို ဆိုနိုင်သည်။ လေးငါးကြိမ်ဆိုပြီးနောက်တွင်မူ ၎င်းသည် သီချင်းတစ်ပုဒ်လုံးကို အခြေခံအားဖြင့် ဆိုနိုင်သည်။ သို့သော် သီချင်းများ နားထောင်ခြင်းကို နှစ်သက်သော်လည်း သီချင်းဆိုခြင်းကို မကျွမ်းကျင်သောသူများသည် သုံးကြိမ်နားထောင်ပြီးသည့်တိုင် ယေဘုယျသံစဉ်ကို မမှတ်မိဘဲ ရှိနေနိုင်သေးသည်။ ငါးကြိမ်နားထောင်ပြီးသည့်နောက်တွင်ပင် ၎င်းသည် ယင်းကို မဆိုနိုင်သေးဘဲရှိနေနိုင်ပြီး သီချင်းစာသား သို့မဟုတ် တေးသွားစာရွက်ကို အဆက်မပြတ် ကြည့်ရှုရန် လိုအပ်နေဆဲ ဖြစ်သည်။ အမှန်တကယ် သီချင်းဆိုရမည့်အချိန်သို့ ရောက်သောအခါ ၎င်းသည် သီချင်းကို မခံစားနိုင် သို့မဟုတ် မှန်ကန်သော အသံနေအသံထားကို ရှာမတွေ့နိုင်ပေ။ ၎င်းသည် သီချင်းစာသားများကိုလည်း မမှတ်မိသည့်အပြင် တစ်ခါတစ်ရံ သံစဉ်ပင် လွဲသွားတတ်သည်။ ထို့အပြင် အတော်အတန် စိတ်ခံစားမှုပါသော သီချင်းများကို ဆိုသည့်အခါ ၎င်းဿည် စိတ်ခံစားမှုများ၏ ဖော်ပြချက်ကို မည်သည့်အခါမျှ ကောင်းစွာ မထိန်းချုပ်နိုင်ပေ။ အခြားသူများက ၎င်း၏ သီချင်းဆိုခြင်းသည် နားထောင်၍ မကောင်းသည့်အပြင် မနှစ်မြို့ဖွယ်ဖြစ်သည်ဟု ပြောကြသော်လည်း ၎င်းသည် စိတ်ဓာတ်မကျဘဲ သို့မဟုတ် လက်မလျှော့ဘဲ သင်ယူခြင်းနှင့် သီချင်းဆိုခြင်းကို မရမက ဆက်လက်လုပ်ဆောင်သည်။ သီချင်းဆိုခြင်းသည် ပုဂ္ဂိုလ်ရေးလွတ်လပ်ခွင့်နှင့် ပုဂ္ဂိုလ်ရေးအခွင့်အရေးဖြစ်သည်မှာ အမှန်ပင်ဖြစ်သည်။ မည်သူကမျှ ၎င်းကို ကန့်သတ်နေခြင်းမရှိပေ။ သို့သော် ယနေ့ ငါတို့မိတ်သဟာယဖွဲ့နေသည့်အရာမှာ စိတ်ဝင်စားမှုများ၊ ဝါသနာများနှင့် အားသာချက်များကြား ခြားနားချက် ဖြစ်သည်။ ဤသရုပ်သကန်များမှ အကဲဖြတ်ရလျှင် ၎င်းတို့၏ စိတ်ဝင်စားမှုနှင့် ဝါသနာသည် ၎င်းတို့ ကျွမ်းကျင်သည့်အရာတစ်ခု မဟုတ်ပေ။ သို့ဆိုလျှင် ဤကိစ္စနှင့်ပတ်သက်၍ အဘယ်ကြောင့် ရှင်းလင်းစွာ ငါတို့ မိတ်သဟာယဖွဲ့ရသနည်း။ လူတို့အား ၎င်းတို့၏ စိတ်ဝင်စားမှုများနှင့် ဝါသနာများသည် ၎င်းတို့၏ အားသာချက်များနှင့် မတူညီကြောင်း နားလည်စေရန် ဖြစ်သည်။ သင့် ပင်ကိုအခြေအနေများ၏ သွင်ပြင်လက္ခဏာအားလုံးကို အခြေခံ၍ သင်သည် နယ်ပယ်တစ်ခုခုတွင် မကျွမ်းကျင်ပါက ယင်းမှာ သင်၏ စိတ်ဝင်စားမှုနှင့် ဝါသနာဖြစ်လျှင်ပင် သင့် ပင်ကိုအခြေအနေများ၏ ကန့်သတ်ချက်များက သင်၏ စိတ်ဝင်စားမှုနှင့် ဝါသနာသည် သင်၏အားသာချက် မဟုတ်ကြောင်း ဆုံးဖြတ်ပေးသည်။ သင်သည် ယင်းကို သင်၏အသက်ကဲ့သို့ပင် ချစ်မြတ်နိုးသည့်အဆင့်အထိ အမှန်တကယ် ကြိုက်နှစ်သက်သော်လည်း ကံအကြောင်းမလှစွာဖြင့် ယင်းမှာ သင်ကျွမ်းကျင်သည့်အရာ မဟုတ်ပေ။ ဥပမာအားဖြင့် အချို့လူများသည် ကခုန်ခြင်းကို အမှန်တကယ် ကြိုက်နှစ်သက်ကြသည်။ တေးဂီတကို ၎င်းတို့ ကြားသည့်အခါတိုင်း ၎င်းတို့၏ ခန္ဓာကိုယ်များသည် စည်းချက်နှင့် သံစဉ်အတိုင်း စတင်လှုပ်ရှားကြပြီး ၎င်းတို့ လှုပ်ရှားနေသည်နှင့်အမျှ အတော်လေး ကျေနပ်နေကြသည်။ သို့သော် ၎င်းတို့၏ ပင်ကိုရုပ်ရည်မှာ ကြည့်မကောင်းပေ၊ ၎င်းတို့သည် အရပ်သိပ်မရှည်ကြ၊ ခြေလက်များမှာ အထူးရှည်လျားခြင်း မရှိသည့်အပြင် ၎င်းတို့၏ ကိုယ်လုံးကိုယ်ပေါက်မှာလည်း အထူးကြော့ရှင်းနေခြင်းမရှိပေ။ ယေဘုယျအားဖြင့် ၎င်းတို့၏ ကခုန်ခြင်းသည် အမြင်တွင် သိပ်ကြည့်မကောင်းလှပေ။ သို့သော် ၎င်းတို့သည် ကခုန်ခြင်းကို ကြိုက်နှစ်သက်ခြင်းသာဖြစ်ပြီး တစ်ခါတစ်ရံတွင် လူအများရှေ့တွင် သို့မဟုတ် လမ်းဘေးတွင် ၎င်းတို့သည် လုံးဝ စိတ်အလိုလိုက်လျက် ကခုန်ကြသည်။ လမ်းသွားလမ်းလာများက ယင်းကို မိုက်မဲသည်ဟု ထင်ကြသည့်တိုင် ၎င်းတို့သည် အခြားသူများ ၎င်းတို့ကို မည်သို့မြင်သည်ကို လုံးဝဂရုမစိုက်ဘဲ လုံးဝ သတိမမူသည့်အလား၊ မည်သူမျှမရှိသည့်အလား ကခုန်ကြသည်။ ၎င်းတို့သည် ဤအဆင့်အထိ ယင်းကို စွဲလမ်းနေကြသည်။ ၎င်းတို့သည် မိမိတို့ အတော်လေး ကောင်းမွန်စွာ ကခုန်သည်ဟု ခံစားရသော်လည်း အကယ်စင်စစ် ၎င်းတို့သည် ထိုအရာကို မကျွမ်းကျင်ကြပေ။ ၎င်းတို့သည် ကခုန်ခြင်း၏ အနှစ်သာရကို သဘောမပေါက်နိုင်သည့်အပြင် မည်သည့်လှုပ်ရှားမှုများက သင့်လျော်သည်၊ မည်သည့်လှုပ်ရှားမှုများက တင့်တယ်သည်၊ မည်သည့်လှုပ်ရှားမှုများက လူ့စိတ်ခံစားမှုအမျိုးမျိုးအား ပိုမိုဖော်ပြနိုင်သည်ကိုလည်း မသိကြပေ။ ဆိုလိုသည်မှာ ၎င်းတို့သည် ကခုန်ခြင်းနှင့်ဆက်စပ်သည့် ကဏ္ဍများစွာကို အမှန်တကယ် နားမလည်ကြခြင်း ဖြစ်သည်။ ကျွမ်းကျင်သောဆရာတစ်ဦး၏ လမ်းညွှန်မှု၊ အတတ်ပညာကျောင်းတစ်ခုမှ လေ့ကျင့်မှုတို့နှင့်ပင် ၎င်းတို့၏ ပင်ကိုအရည်အသွေးအရ ၎င်းတို့သည် ထိုအရာကို မကျွမ်းကျင်သည့်အပြင် ယင်း၏အနှစ်သာရကိုလည်း သဘောမပေါက်နိုင်ကြပေ။ ထို့ကြောင့် ၎င်းတို့ ပင်ကိုအခြေအနေများ၏ ကဏ္ဍအားလုံးကို ထည့်သွင်းစဉ်းစားပါက ၎င်းတို့ ကြိုက်နှစ်သက်သည့် ကခုန်ခြင်းသည် ၎င်းတို့ ကျွမ်းကျင်သည့်အရာတစ်ခု မဟုတ်ပေ။ ၎င်းတို့သည် ယင်းကို အမှန်တကယ် ကြိုက်နှစ်သက်ပြီး ယင်းကို ယစ်မူးနေကာ ကင်မရာရှေ့ သို့မဟုတ် မှန်ရှေ့တွင် ကခုန်သည့်အခါ မိမိတို့၏ လှုပ်ရှားမှုနှင့် ရှိနေပုံကို မကြာခဏ သဘောကျနေလျှင်ပင် အမှန်တကယ်ဖြစ်သော အခြေအနေကို ငါတို့ ကြည့်ရှုပါက ၎င်းတို့သည် ကခုန်ခြင်းကို မကျွမ်းကျင်ကြပေ။ တစ်နည်းအားဖြင့် ကခုန်ခြင်းသည် ၎င်းတို့၏ စိတ်ဝင်စားမှုနှင့် ဝါသနာမျှသာဖြစ်ပြီး ၎င်းတို့၏ အားသာချက် မဟုတ်ပေ။

အချို့လူများသည် စာပေကို အမှန်တကယ် ကြိုက်နှစ်သက်ကြသည်။ ၎င်းတို့သည် စာများရေးသားခြင်း၊ ကဗျာရွတ်ဆိုခြင်းနှင့် ရေးဖွဲ့ခြင်းတို့ကို ကြိုက်နှစ်သက်ကြသည်။ ၎င်းတို့သည် စာပေဆွေးနွေးပွဲများကို ကြိုက်နှစ်သက်ကြပြီး နိုင်ငံခြားနှင့် ပြည်တွင်း၊ ခေတ်သစ်၊ ဂန္တဝင်ဝတ္ထုများနှင့် စာပေလက်ရာအမျိုးမျိုးအား ဖတ်ရှုခြင်းကိုလည်း ကြိုက်နှစ်သက်ကြသည်။ ဤလက်ရာအားလုံးကို ၎င်းတို့ ကြိုက်နှစ်သက်ကြသည်။ ၎င်းတို့သည် စာရေးဆရာများက မိမိတို့၏ စာပေလက်ရာများတွင် အသုံးပြုသည့် ဝေါဟာရအမျိုးမျိုးနှင့် ဘာသာစကားဟန်ပန်အမျိုးမျိုးကို ကြိုက်နှစ်သက်ကြပြီး စာရေးဆရာများက ၎င်းတို့၏ လက်ရာများတွင် ဖော်ပြသည့် မတူကွဲပြားသော စိတ်ကူးများကိုလည်း ကြိုက်နှစ်သက်ကြသည်။ ဤသည်မှာ ၎င်းတို့၏ စိတ်ဝင်စားမှုနှင့် ဝါသနာဖြစ်သလော။ (ဟုတ်ပါသည်။) ဤသည်မှာ ၎င်းတို့၏ စိတ်ဝင်စားမှုနှင့် ဝါသနာဖြစ်သည်မှာ အလွန်သိသာထင်ရှားသည်။ လူတစ်ဦး ကြိုက်နှစ်သက်သည့်အရာ၊ ၎င်း၏ စိတ်နှလုံးထဲတွင် စိတ်ဝင်စားသည့်အရာသည် ပင်ကိုဖြစ်သည်၊ ယင်းမှာ ဘဝတွင် ၎င်းတို့က နောက်ပိုင်းမှ ရရှိသည့်အရာမဟုတ်ဘဲ ၎င်းတို့၏ မိဘများ သို့မဟုတ် မိသားစုက ပျိုးထောင်ပေးသည့်အရာ သာ၍ပင် မဟုတ်ပေ။ အချို့လူများသည် စာပေကို ချစ်မြတ်နိုးပြီး စာပေလက်ရာများစွာကို ဖတ်ရှုပြီးဖြစ်သည်။ အချို့သည် တက္ကသိုလ်တွင် စာပေကို စနစ်တကျ လေ့လာကြပြီးဖြစ်သည်။ အချို့သည် ကျွမ်းကျင်သော စာပေပါမောက္ခများအဖြစ်ပင် လုပ်ကိုင်ကြပြီးဖြစ်သည်၊ သို့မဟုတ် စာပေနှင့်ဆက်စပ်သော အလုပ်အကိုင်နှင့် အသက်မွေးဝမ်းကျောင်းများတွင် ပါဝင်လုပ်ကိုင်ခဲ့ကြပြီး ဤအသက်မွေးဝမ်းကျောင်းများကို အချိန်ကြာမြင့်စွာပင် လုပ်ကိုင်ခဲ့ကြသည်။ ၎င်းတို့သည် မိမိတို့၏ဘဝအများစုကို ၎င်းတို့၏ စိတ်ဝင်စားမှု၊ ဝါသနာနှင့်ဆက်စပ်သော ကိစ္စရပ်များကို ကိုင်တွယ်ဖြေရှင်းရင်း ကုန်ဆုံးခဲ့ကြသည်။ လက်တွေ့အားဖြင့် ၎င်းတို့ ဘဝ၏နေ့ရက်တိုင်းတွင် ၎င်းတို့စိတ်ဝင်စားပြီး စိတ်အားထက်သန်သည့် စာပေ ပါဝင်ခဲ့သည်။ သို့သော် ဤသည်မှာ ၎င်းတို့၏ စိတ်ဝင်စားမှုနှင့် ဝါသနာက ၎င်းတို့၏အားသာချက် အမှန်တကယ်ဖြစ်သည်ဟု ဆိုလိုသလော။ ဆိုလိုချင်မှ ဆိုလိုပေမည်။ ၎င်းတို့အနေဖြင့် သာမန်လူများထက် သာလွန်သော သို့မဟုတ် ကွဲပြားသော စာပေဆိုင်ရာ အသိပညာ သို့မဟုတ် အတွေးအခေါ်များနှင့် ရှုထောင့်များ ပိုင်ဆိုင်ခြင်း ရှိမရှိဟူသည်ကို သင်ကြည့်ရှုရမည်ဖြစ်သည်။ စာပေတွင် ၎င်းတို့ သိမြင်ခံစားပြီး သဘောပေါက်နားလည်ထားသည့်အရာသည် ၎င်းတို့ စာအုပ်များမှ သင်ယူခဲ့သည့်အရာမျှသာဖြစ်ပါက သို့မဟုတ် မည်သူမဆို သင်ယူနိုင်ပြီး သဘောပေါက်နိုင်သည့် သမားရိုးကျ အများသိအချက်အလက်များသာ ပါဝင်ပါက ဤသည်မှာ အားသာချက်တစ်ခုအဖြစ် သတ်မှတ်၍မရနိုင်ပေ။ ဥပမာအားဖြင့် သင်သည် ၎င်းတို့ကို ဆောင်းပါးတစ်ပုဒ်ရေးခိုင်းပါက သဒ္ဒါအမှားများမရှိ၊ ပုဒ်ဖြတ်ပုဒ်ရပ်ကို မှန်ကန်စွာအသုံးပြုထားသည်၊ စာပိုဒ်များကို ကောင်းမွန်စွာဖွဲ့စည်းထားပြီး ဆောင်းပါး၏ အလုံးစုံဖွဲ့စည်းပုံမှာ အတော်လေး ကောင်းမွန်သည်။ ဆောင်းပါးတစ်ခုလုံးတွင် ကွန့်လွန်းသော စကားလုံးများစွာကိုပင် အသုံးပြုထားသည်။ သို့သော် ပြဿနာတစ်ခုရှိသည်၊ အမှုအရာတစ်ခုခု၊ ရှုထောင့်တစ်ခုခု သို့မဟုတ် ဇာတ်လမ်းဇာတ်ကွက်တစ်ခုခုကို ဖော်ပြခြင်းနှင့် ပတ်သက်လာသည့်အခါ ၎င်းတို့၌ တစ်မူထူးခြားသော ဖော်ပြနည်းဟန်ပန်တစ်ခု မရှိသကဲ့သို့ အထူးသဖြင့် အနုပညာဆန်သော သို့မဟုတ် ပါးနပ်သော ဖော်ပြနည်းဟန်ပန်များလည်း မရှိပေ။ ဤအရည်အသွေးများသည် ၎င်းတို့၏ စာပေလက်ရာအားလုံးတွင် ကင်းမဲ့နေသည်။ ဆိုလိုသည်မှာ ၎င်းတို့၏ ဆောင်းပါးများသည် သေချာစွာ ရွေးချယ်ထားသော စကားလုံးများဖြင့် အတော်လေး ကောင်းမွန်စွာ ဖွဲ့စည်းထားပြီး အလွန်ကျွမ်းကျင်ပိုင်နိုင်ပုံရသော်လည်း ကျွမ်းကျင်သော စာပေပညာရှင်တစ်ဦး၌ ရှိသင့်သည့် အတွေးအခေါ်များနှင့် ရှုထောင့်များ၊ ဖြစ်စဉ်များ သို့မဟုတ် ဇာတ်လမ်းဇာတ်ကွက်များကို ဖော်ပြသည့် တစ်မူထူးခြားသော နည်းလမ်းဟန်ပန်မှာမူ ကင်းမဲ့နေသည်။ ၎င်းတို့၏ ဆောင်းပါးအများစုမှာ သာမန်မျှသာဖြစ်သည်။ ၎င်းတို့၏ ဖွဲ့စည်းပုံနှင့် အတွေးများကို ဖော်ပြသည့်နည်းလမ်းမှာ အထူးသဖြင့် ထောက်နေသည်၊ မပြေပြစ်ဘဲ တစ်ယူသန်ဆန်သည်။ ယင်းတို့သည် ဆန်းသစ်တီထွင်မှု မရှိသည့်အပြင် တစ်မူထူးခြားခြင်းလည်းမရှိ၊ ဉာဏ်ပညာနှင့် ပါးနပ်မှုကင်းမဲ့ပြီး ရည်မွန်ပြောင်မြောက်သည်ဟုလည်း သေချာပေါက် ယူဆ၍မရနိုင်ပေ။ ဤဖြစ်စဉ်က အဘယ်အရာကို ညွှန်ပြသနည်း။ (၎င်းတို့သည် စာရေးခြင်းကို မကျွမ်းကျင်သည့်အပြင် ထိုအရာအတွက် ပါရမီလည်း မရှိပါ။) ၎င်းတို့သည် စာရေးခြင်းကို မကျွမ်းကျင်သည့်အပြင် ဖြစ်ရပ်များ၏ နောက်ခံ သို့မဟုတ် ထိုသို့သောဇာတ်လမ်းများ၏ ရှေ့ပြေးပုံစံကိုအခြေခံ၍ ဇာတ်လမ်းများကို ပြောင်းလွယ်ပြင်လွယ် မဖန်တီးနိုင်ကြပေ။ အဆုံးတွင် လူတို့သည် ၎င်းတို့၏ ဆောင်းပါးများနှင့် စာပေလက်ရာများကို ဖတ်ရှုသောအခါ ယင်းတို့အားလုံးသည် တူညီသော ပုံသေနည်းကိုလိုက်၍ တစ်ပုံစံတည်းဖြစ်ပြီး ထပ်တလဲလဲဖြစ်သည်ဟု ခံစားရကြသည်။ အဘယ်ကြောင့် ယင်းတို့သည် တစ်ပုံစံတည်းဖြစ်ပြီး ထပ်တလဲလဲဖြစ်သည်ဟု ငါတို့ ဆိုရသနည်း။ ယေဘုယျအားဖြင့် ၎င်းတို့၏ ဆောင်းပါးများသည် အတော်လေး ကောင်းမွန်စွာဖွဲ့စည်းထားသည်၊ စံမီပြီး ပညာရှင်ဆန်သည်။ နည်းပညာပိုင်းဆိုင်ရာ ကဏ္ဍများနှင့် ပတ်သက်လာသည့်အခါ သာမန်လူတစ်ဦးသည် ဝေဖန်အပြစ်တင်စရာ အနည်းငယ်သာ တွေ့ရှိလိမ့်မည်၊ ဖွဲ့စည်းပုံပင်လျှင် အခြေခံအားဖြင့် အမြဲတစေ တူညီနေသည်။ ၎င်းတို့သည် နိုင်ငံခြားကဗျာ၊ စကားပြေနှင့် ဇာတ်ကြောင်း ရေးသားခြင်းအပါအဝင် စာပေလက်ရာပုံစံအမျိုးမျိုးကို သင်ယူနိုင်သော်လည်း ယင်းတို့ကို မိမိတို့၏ ကိုယ်ပိုင်စာပေဖန်တီးမှုတွင် လိုက်လျောညီထွေဖြစ်အောင် ပြုလုပ်နိုင်စွမ်း သို့မဟုတ် အသုံးပြုနိုင်စွမ်း လုံးဝ မရှိကြပေ။ ဤသည်မှာ အဘယ့်ကြောင့်ဆိုသော် ၎င်းတို့၏ စာပေကျွမ်းကျင်မှုနှင့် ကြိုးပမ်းအားထုတ်၍ရရှိမှု အဆင့်သည် အမြဲတစေ စိတ်ဝင်စားမှုများနှင့် ဝါသနာများအဆင့်တွင်သာ ရှိနေမည်ဖြစ်ပြီး အားသာချက်တစ်ခုအဆင့်သို့ မည်သည့်အခါမျှ မရောက်ရှိနိုင်သောကြောင့် ဖြစ်သည်။ ၎င်းတို့၌ စာပေဆိုင်ရာ အသိပညာကြီးမားစွာ ရှိနိုင်သော်လည်း စာပေဆိုင်ရာ ကျွမ်းကျင်တတ်မြောက်မှု အမှန်တကယ် မရှိပေ။ တစ်နည်းအားဖြင့် ၎င်းတို့သည် စာပေတွင် ဆန်းသစ်တီထွင်မှု အမှန်တကယ်ကို တစ်စက်မျှ မရှိ၊ ၎င်းတို့၏ ကိုယ်ပိုင် ကိုယ်စားပြုလက်ရာများ တစ်ခုတလေကို မထုတ်လုပ်နိုင်သည့်အပြင် ၎င်းတို့သည် တစ်မူထူးခြားသော အတွေးအခေါ်များနှင့် ရှုထောင့်များ၊ တစ်မူထူးခြားသော ဖော်ပြနည်းဟန်ပန်တို့ ကင်းမဲ့နေသည်။ ဤအရာက စာပေသည် ၎င်းတို့၏ အားသာချက် မဟုတ်ကြောင်း သက်သေပြနေသည်။ ၎င်းတို့အနေဖြင့် စာပေနှင့်ပတ်သက်၍ သင်ယူမှုနှင့် ဘုံအသိပညာကို ပိုင်ဆိုင်ခြင်းမှာ ဤနယ်ပယ်သည် ၎င်းတို့၏ စိတ်ဝင်စားမှုနှင့် ဝါသနာဖြစ်သောကြောင့်သာဖြစ်သည်။ သို့သော် စာပေတွင် ၎င်းတို့ အားသာချက်တစ်ခု မရှိပေ။ သင် မြင်သလော၊ လူများစွာသည် စာပေလက်ရာအမျိုးမျိုးအပါအဝင် စာအုပ်များကို ဖတ်ရှုကြသည်။ များစွာသောသူတို့သည် စာပေဝါသနာအိုးများ သို့မဟုတ် စာပေဖန်တီးသူများအဖြစ် အခိုင်အမာ ဆိုကြသော်လည်း စာပေဖန်တီးမှုတွင် ပါဝင်လုပ်ကိုင်နေသူများအနက် မည်မျှသည် မိမိတို့၏ ကိုယ်ပိုင်လက်ရာများ အမှန်တကယ် ရှိကြသနည်း။ မည်မျှသည် အချိန်၏စမ်းသပ်မှုကို ခံနိုင်ရည်ရှိပြီး ဂန္တဝင်ဖြစ်လာနိုင်သည့် စာပေလက်ရာများကို ရေးသားကြပြီးဖြစ်သနည်း။ အလွန်နည်းပါးသည်၊ မှန်သလော။ ဤလူအများစုသည် စာပေ၌ ပင်ကိုစိတ်ဝင်စားမှုနှင့် စိတ်အားထက်သန်မှု အနည်းငယ်ရှိကြပြီး နောက်ပိုင်းတွင် ၎င်းတို့သည် အတတ်ပညာကျောင်းများ၌ သင်ယူ၊ လေ့ကျင့်ပြီး လက်တွေ့လုပ်ဆောင်ကြကာ စာပေနှင့်ဆက်စပ်သော အလုပ်ကို တာဝန်ယူဖြစ်သွားကြသည်။ ၎င်းတို့သည် စာပေနှင့်ဆက်စပ်သော အလုပ်တွင် ပါဝင်လုပ်ကိုင်နေသော်လည်း ဤစိတ်ဝင်စားမှုနှင့် ဝါသနာသည် ၎င်းတို့၏ဘဝများတစ်လျှောက်လုံး ၎င်းတို့နှင့်အတူ ပါရှိနိုင်သည်ဟု ထင်ရနိုင်သော်လည်း ၎င်းတို့ နယ်ပယ်တွင် လုပ်ကိုင်နေစဉ်အတွင်း အချောသတ်လက်ရာ မည်မျှထုတ်လုပ်သည်၊ မည်မျှ ပံ့ပိုးမှုများပြုလုပ်သည်၊ မူရင်းဖန်တီးမှုများ မည်မျှရှိသည်ဟူသည်မှာ စာပေတွင် အားသာချက်တစ်ခု ၎င်းတို့ ပိုင်ဆိုင်ခြင်း ရှိမရှိဟူသည့်အပေါ် မူတည်သည်။ လူများစွာသည် ၎င်းတို့ကြိုက်နှစ်သက်ပြီး စိတ်အားထက်သန်သည့် အသက်မွေးဝမ်းကျောင်းတစ်ခုတွင် ပါဝင်လုပ်ကိုင်ကြပြီး ၎င်းတို့သည် ထိုအရာမှ အသက်မွေးဝမ်းကျောင်း နည်းလမ်းတစ်ခု သို့မဟုတ် အကျိုးကျေးဇူးတစ်ခုခုကို ရရှိကြသော်လည်း ဤအသက်မွေးဝမ်းကျောင်းတွင် ကောင်းမွန်သောရလဒ်များကို စွမ်းဆောင်ရရှိခြင်း မရှိကြပေ။ ဤသည်မှာ ၎င်းတို့ ကြိုက်နှစ်သက်ပြီး စိတ်အားထက်သန်သည့် အသက်မွေးဝမ်းကျောင်းက ၎င်းတို့၏အားသာချက် မဟုတ်ကြောင်း သက်သေပြရန် လုံလောက်သည်။ အခြားတစ်ဖက်တွင် အချို့လူများသည် ၎င်းတို့၏ စိတ်ဝင်စားမှုများ၊ ဝါသနာများနှင့်ဆက်စပ်သော အသက်မွေးဝမ်းကျောင်းတစ်ခုတွင် ပါဝင်လုပ်ကိုင်ခြင်း မရှိကြသော်လည်း ယင်းမှာ ၎င်းတို့၏အားသာချက်ဖြစ်သောကြောင့် စစ်မှန်သော အောင်မြင်မှုများကို ဖန်တီးနိုင်ကြသည်။ ဥပမာအားဖြင့် တီထွင်သူများ၊ နယ်ပယ်အသီးသီးတွင် ထူးချွန်သော ပံ့ပိုးမှုများပြုလုပ်ခဲ့သူများ၊ နယ်ပယ်အသီးသီးတွင် မိမိတို့၏ ကိုယ်ပိုင် တစ်မူထူးခြားသော ဟန်ပန်များအား ရှေ့ဆောင်လမ်းပြခဲ့သူများနှင့် နယ်ပယ်အသီးသီးမှ ဦးဆောင်သူများအပြင် အခြားသူများ ရှိကြသည်။ သို့ဖြစ်၍ ဤအခြေအနေများကို ထည့်သွင်းစဉ်းစားပါက စိတ်ဝင်စားမှုများနှင့် ဝါသနာများရှိခြင်းသည် ထိုနယ်ပယ်များတွင် အားသာချက်တစ်ခုရှိသည်ဟု ဆိုလိုချင်မှ ဆိုလိုပေမည်။ သို့သော် အချို့လူများသည် စိတ်ဝင်စားမှုများ၊ ဝါသနာများနှင့် အားသာချက်များအကြား ဆက်နွှယ်မှုကို မပိုင်းခြားနိုင်ကြပေ။ ၎င်းတို့သည် မိမိတို့၏ စိတ်ဝင်စားမှုများနှင့် ဝါသနာများက မိမိတို့၏ အားသာချက်များဖြစ်သည်ဟု ထင်ကြသော်လည်း ၎င်းတို့စိတ်ဝင်စားပြီး စိတ်အားထက်သန်သည့် နယ်ပယ်တစ်ခုတွင် နှစ်ပေါင်းများစွာ ပါဝင်လုပ်ကိုင်ပြီးနောက်တွင် မည်သည့်ရလဒ်မျှ အမှန်တကယ် မရရှိကြပေ။ ဤအရာများကို ရှင်းလင်းစွာသိရှိပြီးနောက် လူတို့သည် ၎င်းတို့၏ စိတ်ဝင်စားမှုများ၊ ဝါသနာများနှင့် အားသာချက်များအား မည်သို့ သဘောထားသင့်သနည်း။ အလွန်ရိုးရှင်းသည်၊ ၎င်းတို့သည် ထိုအရာများကို မှန်ကန်စွာ သဘောထားသင့်သည်။ ဘုရားသခင်၏အိမ်တော်က သင်၏ စိတ်ဝင်စားမှုများ၊ ဝါသနာများနှင့်ဆက်စပ်သည့် လုပ်ငန်းပိုင်းဆိုင်ရာ အသိပညာ၊ ကျွမ်းကျင်မှုများ သို့မဟုတ် ပါရမီများပါဝင်သည့် နယ်ပယ်တစ်ခုခုတွင် တာဝန်တစ်ခု ထမ်းဆောင်ရန် သင့်ကို တောင်းဆိုပါက သင်သည် ယင်းကို တာဝန်ထမ်းဆောင်ခြင်း၏ စည်းမျဉ်းများအတိုင်း သဘောထားသင့်သည်။ ယင်းကို ငြင်းပယ်ခြင်း မပြုသင့်သကဲ့သို့ ဟိတ်ဟန်ကြီးသော စိတ်ကူးများ ရေရွတ်ခြင်း သို့မဟုတ် မဆင်မခြင်ပြုမူခြင်းလည်း မပြုသင့်ပေ။ ယင်းမှာ သင်မကျွမ်းကျင်သည့်အရာ၊ သင်၏စွမ်းရည်ကို ကျော်လွန်ပြီး သင် မလုပ်ဆောင်နိုင်သည့်အရာတစ်ခု ဖြစ်ပါက အပျက်သဘောမဆောင်နှင့် သို့မဟုတ် ဘုရားသခင်အကြောင်း မညည်းညူနှင့်။ သင်သည် ယင်းကို မှန်ကန်စွာ သဘောထားနိုင်သင့်သည်။ မှန်ကန်စွာ သဘောထားခြင်းဆိုသည်မှာ အဘယ်အရာကို ဆိုလိုသနည်း။ ယင်းမှာ သင်သည် ဤနယ်ပယ်အတွက် သင်၏ စိတ်ဝင်စားမှုနှင့် စိတ်အားထက်သန်မှုက တစ်မူထူးခြားသည်ဟု ခံစားရသော်လည်း ယင်းနှင့်ဆက်စပ်သော အလုပ်ကို ဆောင်ရွက်သည့်အခါ သင်သည် ဘုရားအိမ်တော်၏ သတ်မှတ်ချက်များကို မည်သည့်အခါမျှ မဖြည့်ဆည်းနိုင်သကဲ့သို့ ဘုရားသခင်၏အိမ်တော်က တောင်းဆိုသည့် စည်းမျဉ်းများကိုလည်း မည်သည့်အခါမျှ မရရှိနိုင်ပါက သင် စွမ်းဆောင်ရရှိနိုင်သည့် မည်သည့်အရာကိုမဆို စွမ်းဆောင်ရရှိသင့်သည်။ ဘုရားသခင်သည် ငါးကို အတင်းအဓမ္မ ကုန်းပေါ် ရှင်ခိုင်းခြင်း သို့မဟုတ် ဝက်ကို ပျံခိုင်းခြင်း လုံးဝ မပြုပေ။ သင်မည်မျှ စွမ်းဆောင်ရရှိနိုင်သည်၊ သင် ဝန်မည်မျှ ထမ်းနိုင်သည်ဟူသည်ကို ဘုရားသခင် သိသည်။ အတွေ့အကြုံ များလာသည်နှင့်အမျှ သင်သည်လည်း သိလာလိမ့်မည်။ တကယ့် အခြေအနေများနှင့် သင်၏ ပင်ကိုအခြေအနေများကို အခြေခံ၍ သင်တတ်နိုင်သလောက် စွမ်းဆောင်ရရှိအောင် လုပ်ဆောင်လော့၊ သင့်ကိုယ်သင် အခက်အခဲမဖြစ်စေနှင့်။ သင်သည် လုပ်နိုင်စွမ်းရှိပါက နောက်မတွန့်နှင့်။ သင်သည် လုပ်နိုင်စွမ်းမရှိပါက အပျက်သဘောမဆောင်နှင့် သို့မဟုတ် သင်၏စွမ်းရည်ထက် ကျော်လွန်၍ သင့်ကိုယ်သင် အတင်းအကျပ်မပြုနှင့်။ ယင်းကို မှန်ကန်စွာ သဘောထားလော့။

သင်သည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်ကာ သင်တို့အများစုသည် မိမိတို့၏ တာဝန်ကို သုံးနှစ်ထက်မက ထမ်းဆောင်ပြီး ဖြစ်သည်။ သင်သည် ဘုရားအိမ်တော်၌ တာဝန်တစ်ခုခုကို ထမ်းဆောင်နေခဲ့သည်မှာ တစ်နှစ် သို့မဟုတ် နှစ်နှစ်မျှသာ မဟုတ်ပေ။ သို့ဆိုလျှင် သင်ထမ်းဆောင်သည့် တာဝန် သို့မဟုတ် သင်ဆောင်ရွက်သည့် အတတ်ပညာဆိုင်ရာ အလုပ်တစ်ခုခုနှင့်ပတ်သက်၍ သင်သည် မည်မျှအထိ ရရှိနိုင်ပြီး မည်သည့်အဆင့်သို့ ရောက်နိုင်သည်၊ မည်မျှအထိ အစပြုနိုင်ပြီး မည်သည့်အတိုင်းအတာအထိ လုပ်ဆောင်နိုင်သည်ဟူသည်တို့ကို သင်၏စိတ်နှလုံးထဲတွင် ရှင်းလင်းသလော။ (ရှင်းလင်းပါသည်။) သင်သည် ဤအရာအားလုံးနှင့်ပတ်သက်၍ အခြေခံအားဖြင့် ရှင်းလင်းသည်။ အချို့လူများသည် လေ့ကျင့်မှုအနည်းငယ်သာ ရှိခဲ့သောကြောင့် တာဝန်တစ်ခုခုတွင် ကျွမ်းကျင်မှု မရှိကြသေးပေ။ သို့သော် အခြားသူများမှာမူ ဤအလုပ်ကို နှစ်ပေါင်းများစွာ လုပ်ဆောင်နေပြီးဖြစ်ကာ အလွန် လေ့ကျင့်ပြီးဖြစ်သော်လည်း ဘုရားအိမ်တော်က တောင်းဆိုသော စည်းမျဉ်းများကိုမူ မအောင်မြင်နိုင်ကြသေးပေ။ ၎င်းတို့သည် ဤနယ်ပယ်တွင် သိပ်မကျွမ်းကျင်ကြပေ။ ၎င်းတို့သည် ဤတာဝန်ကို ထမ်းဆောင်ခြင်းအား အမှန်တကယ် နှစ်သက်ပြီး စိတ်အားထက်သန်ကာ ထမ်းဆောင်ရသည်ကို ဂုဏ်ယူရပြီး ထမ်းဆောင်ချင်စိတ် ရှိသော်လည်း ၎င်းတို့သည် ယင်းကို မကျွမ်းကျင်ကြပေ။ ဘုရားအိမ်တော်၏ သတ်မှတ်ချက်များက မည်သည့်အရာပင်ဖြစ်စေကာမူ ၎င်းတို့က ပြည့်ကို မပြည့်မီနိုင်ကြပေ။ ယင်းမှာ ၎င်းတို့က ပုန်ကန်ပြီး မနာခံသောကြောင့် မဟုတ်သကဲ့သို့ မိမိတို့အပိုင်းကို မလုပ်ဆောင်သောကြောင့်လည်း မဟုတ်ပေ။ ထိုအစား ၎င်းတို့၏ ပင်ကိုအခြေအနေများက ယင်းကို စွမ်းဆောင်ရရှိနိုင်ခြင်း မရှိသည့်အပြင် ကန့်သတ်ချက်များ ရှိနေသောကြောင့် ဖြစ်သည်။ သို့ဆိုလျှင် မည်သည့်အရာကို လုပ်ဆောင်သင့်သနည်း။ အမှုအရာများကို သူ့အလိုလိုသာ ဖြစ်ခွင့်ပေးလော့။ အပျက်သဘောမဆောင်နှင့်၊ အားမနည်းနှင့်၊ ညည်းညူခြင်းမပြုနှင့်၊ သို့မဟုတ် သင်၏စိတ်နှလုံးထဲတွင် မျှတခြင်းမရှိဟု မခံစားနှင့်။ အချို့လူများက “ကခုန်ခြင်းကို ကျွန်ုပ် နှစ်သက်သည်။ သို့သော် ကျွန်ုပ်သည် မွေးရာပါ ကိုးရိုးကားရားနိုင်ပြီး ဆွဲဆောင်မှုမရှိပါ။ အကတာဝန်ကို ကျွန်ုပ် ထမ်းဆောင်ချင်သော်လည်း မထမ်းဆောင်နိုင်ပါ။ သို့ဆိုလျှင် မည်သည့်အရာကို ကျွန်ုပ် လုပ်ဆောင်သင့်သနည်း။ ကျွန်ုပ် တကယ်ကို ကချင်ပါသည်”ဟု ပြောကြသည်။ သင်၏ ကချင်သောဆန္ဒသည် သင်၏ တစ်ကိုယ်ရေဆန္ဒနှင့် သင်၏ နှစ်သက်မှုဖြစ်သော်လည်း ဘုရားသခင်သည် သင်၏ နှစ်သက်မှုများကို ဖြည့်ဆည်းပေးဖို့ လိုအပ်သလော။ သူ ဖြည့်ဆည်းဖို့ မလိုအပ်ပေ။ ဘုရားအိမ်တော်တွင် ယင်းက သတ်မှတ်သော စည်းမျဉ်းများနှင့် ယင်း၏ ပြဋ္ဌာန်းချက်များရှိ၏။ မည်သူက မည်သည့်အလုပ်အား လုပ်ဆောင်ရမည်ကို ရွေးချယ်ခြင်းသည် စည်းမျဉ်းများကို အခြေခံသည်။ သင်၏ တစ်ကိုယ်ရေဆန္ဒ၊ တစ်ကိုယ်ရေနှစ်သက်မှု သို့မဟုတ် တစ်ကိုယ်ရေစိတ်ခံစားချက်ကို အခြေခံ၍ ဘုရားအိမ်တော်က သင့်ကို ဖြည့်ဆည်းပေးရန် သင် အတင်းအကျပ် တောင်းဆို၍မရပေ။ ဤသည်မှာ မသင့်လျော်ပေ။ သင်သည် ဤနယ်ပယ်တွင် တာဝန်ထမ်းဆောင်ရန် မသင့်တော်ပါက သင်၏ စိတ်နှလုံးထဲတွင် ဤနယ်ပယ်၌ တာဝန်ထမ်းဆောင်နိုင်သူများကို တိတ်တဆိတ် ကောင်းချီးမေတ္တာ ပို့သလော့။ သင်တတ်နိုင်သည့် မည်သည့်အရာကိုမဆို လုပ်ဆောင်လော့ သို့မဟုတ် သင်သည် လမ်းညွှန်ခြင်းနှင့် စိစစ်ခြင်းဖြင့်ဖြစ်စေ၊ အစမ်းလေ့ကျင့်မှုများ သို့မဟုတ် အကဗီဒီယိုများ၏ ထုတ်လုပ်ပြီးနောက်ပိုင်း တည်းဖြတ်ခြင်းများဖြင့်ဖြစ်စေ၊ အမျိုးမျိုးသော အချက်အလက်များကို ရှာဖွေရာတွင်ဖြစ်စေ၊ သမ္မာတရားကို ရှာဖွေရာတွင်ဖြစ်စေ ကူညီလျက် နောက်ကွယ်မှ လုပ်ဆောင်ပေးသူတစ်ဦး ဖြစ်နိုင်သည်။ အမျိုးမျိုးသော နယ်ပယ်များတွင် လုပ်ဆောင်နိုင်သည့် အလုပ်များစွာရှိပြီး သင်၏ စိတ်ဝင်စားမှုများ၊ ဝါသနာများနှင့် ဆက်စပ်သော အလုပ်နယ်ပယ်သည် ကျယ်ပြန့်သည်။ သင်သည် ဖန်သားပြင်ပေါ်တွင် ပါဝင်ရသူ မဖြစ်မနေ ဖြစ်ရန်မလိုပေ၊ သင်သည် နောက်ကွယ်မှ အလုပ်ကို အချိန်ပိုင်းအနေဖြင့် တာဝန်ယူနိုင်သည်။ ဤသည်မှာလည်း သင်၏ တာဝန်ကို ထမ်းဆောင်ခြင်းပင် ဖြစ်သည်။ ဤနည်းအားဖြင့် သင်သည် သင်၏ တစ်ကိုယ်ရေဆန္ဒများကို ဖြည့်ဆည်းပြီးဖြစ်သည့်အပြင် လူတစ်ဦး၏ တာဝန်ကို ထမ်းဆောင်ခြင်းအားဖြင့် ဘုရားသခင်ကို ကျေနပ်စေခြင်းဟူသည့် စည်းမျဉ်းနှင့် စံနှုန်းအတိုင်းလည်း အသက်ရှင်ပေသည်၊ ယင်းမှာ အလွန်ကောင်းပါတကား။ ဤသည်မှာ တစ်ချက်ခုတ် နှစ်ချက်ပြတ် ဖြစ်သည် မဟုတ်လော။ (ဟုတ်ပါသည်။) ဘုရားသခင်သည် သင့် ပင်ကိုအခြေအနေများ၏ တစ်စိတ်တစ်ပိုင်းအနေဖြင့် ဤနယ်ပယ်တွင် သင့်အား အားသာချက်များ မပေးထားသည့်အတွက် သင့်တွင် ရွေးချယ်စရာမရှိပေ။ သင်သည် ဤနယ်ပယ်တွင် ပင်ကိုအားဖြင့် ချို့တဲ့နေပြီး ဤနယ်ပယ်ရှိ ပင်ကိုစွမ်းရည်ရှိသူကို ရွေးချယ်ခြင်းနှင့်ဆိုင်သည့် ဘုရားအိမ်တော်၏စံနှုန်းကို မမီနိုင်ရုံမျှဖြင့် ညည်းညူခြင်းဖြစ်စေ၊ မြည်တမ်းခြင်းဖြစ်စေ၊ နာကျည်းခြင်းဖြစ်စေ ပြု၍မရသည့်အပြင် ထို့နောက်တွင် ဤနယ်ပယ်၌ တာဝန်ထမ်းဆောင်ရန် မလိုမလားဖြစ်လာခြင်း၊ ဘုရားအိမ်တော်က သင့်အား တောင်းဆိုလျှင်ပင် ယင်းကို လုပ်ဆောင်ရန် ငြင်းပယ်ခြင်း ပြု၍မရပေ၊ ဤသည်မှာ မသင့်လျော်ပေ။ ဤသည်မှာ တာဝန်ထမ်းဆောင်ရာတွင် မှန်ကန်သော သဘောထားမဟုတ်ပေ။ သင်လုပ်ဆောင်နိုင်သည့် မည်သည့်အရာကိုမဆို လုပ်ဆောင်လော့။ သင်သည် ယင်းကို လုပ်ဆောင်ရန် မသင့်တော်ရုံမျှဖြင့် သို့မဟုတ် မကျွမ်းကျင်ရုံမျှဖြင့် ဘုရားအိမ်တော်က သင့်အား တောင်းဆိုလျှင်ပင် ငြင်းပယ်လျက် ယင်းကို လုပ်ဆောင်ရန် ငြင်းဆန်နေ၍မရပေ။ ထိုသို့လုပ်ဆောင်ခြင်းအားဖြင့် သင်သည် သင်၏ တာဝန်ကို ထမ်းဆောင်နေခြင်းမဟုတ်၊ တစ်ကိုယ်ရေဆန္ဒများကို ဖြည့်ဆည်းနေခြင်းဖြစ်ပြီး သင်၏ ကိုယ်ပိုင်လုပ်ငန်းကို လုပ်ဆောင်နေခြင်း ဖြစ်သည်။ သင်သည် ဘုရားသခင်ကို ကျိုးနွံနာခံသော သဘောထားဖြင့် တာဝန်ထမ်းဆောင်နေခြင်း မဟုတ်သကဲ့သို့ ဘုရားသခင်အပေါ် ရိုးသားမှုနှင့် သစ္စာစောင့်သိမှု သဘောထားဖြင့်လည်း တာဝန်ထမ်းဆောင်နေခြင်း မဟုတ်ပေ။ ဤသည်မှာ မသင့်လျော်ပေ။ ဤသည်မှာ လူတို့ နားလည်သင့်သည့် အရာတစ်ခု ဖြစ်သည်။ တစ်ချက်အနေဖြင့် စိတ်ဝင်စားမှုများ၊ ဝါသနာများနှင့် အားသာချက်များကို မှန်ကန်စွာ နားလည်လော့။ ထို့အပြင် စိတ်ဝင်စားမှုများ၊ ဝါသနာများနှင့် အားသာချက်များကို မှန်ကန်စွာ သဘောထားလော့။

အချို့လူများသည် ဆောင်းပါးများရေးသားခြင်းနှင့် စာပေဆိုင်ရာ အလုပ်များတွင် ပါဝင်လုပ်ဆောင်ခြင်းကို နှစ်သက်ကြသည်။ ၎င်းတို့သည် ဆောင်းပါးများကို နေ့စဉ် ပြန်လည်ပြင်ဆင်ပြီး စိစစ်ပြင်ဆင်ရန် ဆောင်းပါးများကို ကိုင်တွယ်ဖြေရှင်းရန် အမြဲတစေ လိုလားကြသည်။ သို့သော် ပုဂ္ဂလဓိဋ္ဌာန်ရော ဓမ္မဓိဋ္ဌာန်ပါ နှစ်ခုလုံးပါဝင်သည့် အကြောင်းအမျိုးမျိုးကြောင့် ၎င်းတို့သည် ဤအလုပ်အတွက် မသင့်တော်ကြပေ။ တစ်ချက်အနေဖြင့် ၎င်းတို့သည် စာပေနယ်ပယ်တွင် အခြေခံကျသော အသိပညာ ကင်းမဲ့ကြသည်၊ နောက်တစ်ချက်အနေဖြင့် ၎င်းတို့၏ အစွမ်းအစသည် အတော်အတန် ညံ့ဖျင်းပြီး သဘောပေါက်နားလည်နိုင်စွမ်း မရှိကြပေ။ ထို့ကြောင့် ၎င်းတို့သည် စာပေနှင့်ပတ်သက်၍ စိတ်အားထက်သန်ပြီး နှစ်အအနည်းငယ်ကြာ လေ့ကျင့်လျှင်ပင် စာရေးနိုင်စွမ်းကို ပိုင်ဆိုင်သည့် စံနှုန်းအား အလှမ်းမမီနိုင်ကြသေးပေ။ သို့သော် ဘုရားအိမ်တော်က လူတို့အနေဖြင့် စာနှင့်ဆက်စပ်သောအလုပ်တွင် ပါဝင်လုပ်ဆောင်ရန် အနည်းဆုံး အခြေခံအစွမ်းအစတစ်ခု ရှိဖို့ တောင်းဆိုသည်။ ၎င်းတို့၏ အစွမ်းအစသည် စာနှင့်ဆက်စပ်သောအလုပ်ကို လုပ်ဆောင်ရန် မသင့်တော်သည့်အပြင် ဆောင်းပါးများကို ၎င်းတို့၏ ပြန်လည်ပြင်ဆင်ခြင်းနှင့် စာစစ်ခြင်းကပင် စံနှုန်းမပြည့်မီပါက အခြားတာဝန်တစ်ခုကိုသာ ၎င်းတို့ ရွေးချယ်နိုင်သည်။ ထိုအစား ၎င်းတို့သည် အထွေထွေအလုပ်အချို့ကို လုပ်ဆောင်ခြင်းအတွက် သို့မဟုတ် အချက်အလက်အချို့ကို စုဆောင်းခြင်းအတွက်သာ သင့်တော်ပေမည်။ တိုတိုပြောရလျှင် ၎င်းတို့၏ စိတ်နှလုံးထဲတွင် နှစ်သက်သော စာနှင့်ဆက်စပ်သည့်အလုပ်သည် ၎င်းတို့ မလုပ်ဆောင်နိုင်သည့် အရာတစ်ခု ဖြစ်သည်။ စာနှင့်ဆက်စပ်သောအလုပ်ကို လုပ်ဆောင်ခြင်းမှ ၎င်းတို့ ဖြုတ်ချခြင်းမခံရလျှင်ပင် ၎င်းတို့သည် ထိုင်ခုံနွေးစေရုံ သက်သက်ဖြစ်မည်ဖြစ်ပြီး မည်သည့်လက်တွေ့ကျသော ရလဒ်မျှ ရရှိမည်မဟုတ်ပေ။ ထိုသို့သောကိစ္စရပ်တစ်ခုကို လူတို့သည် မည်သို့လျှင် စင်ကြယ်သော နည်းလမ်းဖြင့် သဘောပေါက်နားလည်သင့်သနည်း။ (၎င်းတို့သည် ဘုရားအိမ်တော်၏ အစီအစဉ်များကို ကျိုးနွံနာခံပြီး ယုတ္တိတန်ရန် သင်ယူရမည်ဖြစ်သည်။) ဤသည်မှာ ယေဘုယျဦးတည်ချက်ဖြစ်သည်၊ လူတို့သည် အတိအကျ မည်သို့ လက်တွေ့လုပ်ဆောင်သင့်သနည်း။ လွဲချော်မှုများ ဖြစ်တတ်သော လူတစ်ဦးဖြစ်ပါက ၎င်းတို့က “စိတ်ဝင်စားမှုများနှင့် ဝါသနာများကို ဘုရားသခင်က ပေးထားခြင်းဖြစ်သည်၊ ယင်းတို့သည် ပင်ကိုအခြေအနေများ ဖြစ်သည်ဟု လူတိုင်းက ပြောကြသည်။ ဘုရားသခင်က ကျွန်ုပ်ကို ဤစိတ်ဝင်စားမှုနှင့် ဝါသနာကို ပေးထားသည့်အတွက် ဘုရားသခင်က ကျွန်ုပ်ကို ဤအရာနှင့်ဆက်စပ်သည့် အလုပ်တွင် ပါဝင်လုပ်ဆောင်ဖို့ သေချာပေါက် စီမံထားခြင်း ဖြစ်သည်။ ဘုရားသခင်က စီမံထားသည့်အတွက် ဘုရားအိမ်တော်တွင်၊ ဤစိတ်ဝင်စားမှု၊ ဝါသနာနှင့် ဆက်စပ်သည့် အလုပ်ကို ကျွန်ုပ်အား ပေးသင့်သည်။ ကျွန်ုပ်က ထိုအရာတွင် ဝေစုတစ်ခု ရှိသင့်သည်။ ကျွန်ုပ်ကို ဤအလုပ်လုပ်ဆောင်ရန် စေခိုင်းခြင်းမရှိပါက ယင်းမှာ လူများနှင့်ပတ်သက်သည့် ပြဿနာဖြစ်သည်။ ယင်းမှာ လူတို့က ကျွန်ုပ်ကို အထင်သေးသည်ဟု ဆိုလိုသည်၊ ခေါင်းဆောင်များနှင့် အမှုဆောင်များက လူတို့အား မည်သို့အကဲဖြတ်ရမည်ကို မသိဟု ဆိုလိုသည်။ ဤနေရာတွင် ဆုကျေးဇူးရှိသည့်သူ ကျွန်ုပ် ရှိသော်လည်း ကျွန်ုပ်ကို သတိပြုမိမည့် ပင်ကိုစွမ်းရည်ရှိသူ ရှာဖွေစူးစမ်းခြင်းက မရှိပါ။ စာပေကို ကျွန်ုပ် အလွန်ချစ်ပြီး ယင်းကို တကယ် ကျွမ်းကျင်သည်။ ဆောင်းပါးများ ပြန်ပြင်ရခြင်းက ကျွန်ုပ်အတွက် အလွန်လွယ်သည်။ ကျွန်ုပ်ကို ဧဝံဂေလိတရားဟောဖို့ သို့မဟုတ် ကာယအလုပ်တစ်ခု လုပ်ဖို့ လွှတ်ခြင်းက အရည်အချင်းကြီးမားသူကို သေးငယ်သော အလုပ်တွင် အသုံးပြုနေခြင်း မဟုတ်လော။ ယင်းမှာ ပင်ကိုအရည်အချင်း ရှိသည့်သူတစ်ဦးကို အလဟဿဖြစ်စေခြင်း မဟုတ်လော။ ဤသည်မှာ ရွှံ့ထဲတွင် ရွှေကို မြှုပ်ထားသကဲ့သို့ဖြစ်သည် မဟုတ်လော။ ကျွန်ုပ် လုပ်ဆောင်နိုင်သည့်အရာ တစ်ခုမျှ မရှိပေ။ နိမ့်သော အမိုးအောက်တွင် ခေါင်းငုံ့ရုံမှလွဲပြီး ရွေးချယ်စရာမရှိပေ။ သို့သော် ဆိုရိုးစကားတစ်ခုရှိသည်။ ပတ္တမြားမှန်လျှင် နွံတွင်နစ်သော်လည်း မညစ်ပေ ဖြစ်သည်။ စောင့်ကြည့်လော့။ ဤသည်မှာ ဘုရားသခင်က ကျွန်ုပ်ကို စစ်ဆေးနေခြင်း၊ စမ်းသပ်နေခြင်း ဖြစ်ကောင်းဖြစ်မည်။ တစ်နေ့တွင် ဘုရားသခင်က ကျွန်ုပ်အတွက် အမိန့်ဖြင့် ပြဋ္ဌာန်းထားသောအလုပ် ကျွန်ုပ်၏ စိတ်ဝင်စားမှုနှင့်ဆက်စပ်သည့် အလုပ်ကို ကျွန်ုပ် သေချာပေါက် လုပ်ဆောင်ရလိမ့်မည်။ ကောင်းသည့် အရာများကို စောင့်ရကျိုးနပ်သည်။ သင်တို့အားလုံး ဖယ်ရှားရှင်းလင်း ခံရသည့်အခါ ယင်းမှာ ကျွန်ုပ် တောက်ပရမည့်အချိန်ပင်ဖြစ်သည်၊ ယင်းမှာ ကျွန်ုပ်၏ ကျွမ်းကျင်မှုများကို အသုံးချခွင့်ရမည့် အချိန်ဖြစ်သည်။ ‘လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ’ဟူသည်နှင့် ‘အသက်ရှင်သရွေ့ မျှော်လင့်ချက်ရှိသည်’ ဟူသည့် ဆိုရိုးစကားများအတိုင်းပင်ဖြစ်သည်” ဟု ပြောဆိုပေမည်။ ဤအမြင်များနှင့်ပတ်သက်၍ သင်တို့သည် မည်သို့ထင်သနည်း။ ယင်းတို့က မမှန်ကန်ပေ၊ မှန်သလော။ ထိုသို့သောလူများသည် အမှန်ပင် လိုချင်တောင့်တစွာ တွေးတောနေကြပြီး ရေရှည်အစီအစဉ်များပင် ရေးဆွဲနေကြသော်လည်း ၎င်းတို့တွင် အမှန်တကယ် စစ်မှန်သောစွမ်းရည် ရှိမရှိကိုမူ မသိရပေ။ အချို့လူများက “ကျွန်ုပ်က ပင်ကိုအားဖြင့် စာပေနှင့်ပတ်သက်၍ ပင်ကိုစွမ်းရည်ရှိသူတစ်ယောက်ဖြစ်သည်၊ သို့သော် ကျွန်ုပ်ကို တစ်နေ့လုံး ရွှံ့များနှင့် ဖုံးလွှမ်းနေသည့် ကာယအလုပ်ကို လုပ်ဆောင်ရန် စေလွှတ်ခံရပြီးဖြစ်သည်။ ဤအရာနှင့်ပတ်သက်၍ မည်သူ့ကို ကျွန်ုပ် အသနားခံ၍ရနိုင်သနည်း။ ကျွန်ုပ် လုပ်ဆောင်နိုင်သည့်အရာ တစ်ခုမျှ မရှိပါ။ ဤသည်မှာ ဘုရားသခင် စီစဉ်ညွှန်ကြားထားသည့်ပုံစံ ဖြစ်သည်။ ကျွန်ုပ်တွင် ရွေးချယ်စရာ မည်သည့်အရာရှိသနည်း” ဟု ပြောဆိုလျက် မတရားခံရသည်ဟုပင် ခံစားကြရသည်။ အမှန်တွင် စာစစ်သည့်အဖွဲ့က ၎င်းတို့ကို စစ်ဆေးပြီးဖြစ်ကာ ၎င်းတို့၏ စာပေအရည်အချင်းမှာ မလုံလောက်ပေ။ ၎င်းတို့တွင် စာပေအခြေခံအုတ်မြစ်မရှိသည့်အပြင် မှန်ကန်သော ပုဒ်ဖြတ်ပုဒ်ရပ်ကိုပင် အသုံးမပြုနိုင်ပေ။ ဝါကျတစ်ကြောင်းကို ဖြတ်သင့်သည့်နေရာ သို့မဟုတ် ခေတ္တရပ်သင့်သည့် မည်သည့်နေရာတွင်မဆို ၎င်းတို့က ပုဒ်လေးကို အသုံးပြုသည်။ သို့တိုင်အောင် ၎င်းတို့က ကာယအလုပ်လုပ်ခြင်းသည် ပင်ကိုစွမ်းရည်ကို အလဟဿဖြစ်စေသည်ဟု ယုံကြည်လျက် မိမိတို့ကိုယ်ကို စာပေပါရမီရှင်တစ်ဦး ဖြစ်သည်ဟု ယူဆနေကြဆဲဖြစ်သည်။ ၎င်းတို့၏ စိတ်နှလုံးများသည် မကျေနပ်ချက်များဖြင့် ပြည့်နှက်နေသည်၊ “ကျွန်ုပ်က စာပေကို ချစ်မြတ်နိုးစိတ်ဖြင့် မွေးဖွားခဲ့ခြင်းဖြစ်သည်။ ကလေးတစ်ဦးအနေဖြင့် ပုံပြင်စာအုပ်များ ဖတ်ရသည်ကို ကျွန်ုပ် နှစ်သက်ခဲ့သည်။ ပိုအသက်ကြီးလာသည်နှင့်အမျှ ကျော်ကြားသူများ ရေးသားသည့် စာပေလက်ရာများ ဖတ်ရသည်ကို ကျွန်ုပ် နှစ်သက်သည်။ ပြည်တွင်းပြည်ပ စာရေးဆရာများ၏ စာပေဂန္ထဝင်မြောက် စာအုပ်ပေါင်းများစွာကို ကျွန်ုပ် ဖတ်ဖူးသည်၊ ပြဇာတ်၊ စကားပြေ၊ ကဗျာ အပါအဝင် အမျိုးအစားပေါင်းစုံက စာပေများစွာကို ကျွန်ုပ် ဖတ်ဖူးသည်။ စာနှင့်ဆက်စပ်သည့်အလုပ်ကို လုပ်ရခြင်းက ကျွန်ုပ်အတွက် အားစိုက်စရာမလိုပါ။ ဆောင်းပါးတစ်ပုဒ်ရေးရခြင်းသည် ကျွန်ုပ်အတွက် ထမင်းစားရေသောက်ဖြစ်၏။ သို့သော် ယခု ကျွန်ုပ်ကို ကြည့်ပါ၊ ကျွန်ုပ်သည် ညစ်ပတ်ပြီး ပင်ပန်းသည့်အလုပ်ကို လုပ်ရသည့် အဆင့်ကို ရောက်သွားပေပြီ။ ကျွန်ုပ်၏ ဘဝတစ်ဝက်လုံးလုံးရှိခဲ့သည့် စာပေအပေါ် ကျွန်ုပ်၏ ချစ်မြတ်နိုးစိတ်က ဘုရားအိမ်တော်တွင် ငြင်းပယ်ခြင်း ခံခဲ့ရသည်။ ကျွန်ုပ်၏ ဘဝတစ်လျှောက်လုံး စုဆောင်းပြီးဖြစ်သည့် အသိပညာအားလုံးက ဘုရားအိမ်တော်တွင် အသုံးမဝင်သည်ကို တွေ့ရလေပြီ။ ကျွန်ုပ်၏ စာပေလုပ်ငန်းက အဆုံးသတ်သွားပြီ။ ဘုရားအိမ်တော်သည် သမ္မာတရားက အာဏာရှိကိုင်စွဲသောနေရာ၊ မျှတမှုနှင့်ဖြောင့်မတ်မှုက အာဏာ ကိုင်စွဲသောနေရာဟု ကျွန်ုပ် ထင်လေ့ရှိခဲ့သည်။ ကျွန်ုပ်ကဲ့သို့ ကြီးမားသော ပင်ကိုစွမ်းရည်ရှိသူ၊ စာပေဝါသနာအိုးတစ်ယောက်က ကျွန်ုပ်၏ ကျွမ်းကျင်မှုများ အသုံးပြုခွင့်မရဘဲ လောကမှာ လျစ်လျူရှုခံရပြီး အထင်သေးခံခဲ့ရသည်။ ဘုရားအိမ်တော်တွင် ကျွန်ုပ်၏ ကျန်ရှိသည့် ကြိုးစားအားထုတ်မှုများကို အသုံးချနိုင်မည်ဟု ကျွန်ုပ် ထင်ခဲ့သည်။ စိတ်အားထက်သန်မှုများနှင့် ပြည့်နှက်ပြီး စာစစ်အဖွဲ့အတွက် ကျွန်ုပ် စာရင်းပေးခဲ့သော်လည်း ကျွန်ုပ် ရွေးချယ်မခံခဲ့ရသည်ကိုသာ တွေ့ခဲ့ရသည်။ ကျွန်ုပ်ကိုသာ ကြည့်ပါ၊ ယခု ဤနေရာတွင် ရပ်သည့်အခါ ကျွန်ုပ်က စာပေဝါသနာအိုးတစ်ယောက်၊ စာပေဆိုင်ရာ ပင်ကိုစွမ်းရည်ရှိသူတစ်ယောက်ဖြစ်သည်ကို မည်သူပြောနိုင်သနည်း။ ကျွန်ုပ်၏ စာပေပင်ကိုအစွမ်းအားလုံးက ဤညစ်ပတ်ပြီး ပင်ပန်းနွမ်းနယ်သည့်အလုပ်ကြောင့် ပျက်ပြယ်သွားပေပြီ။ ယခုတွင် ကျွန်ုပ်၏ ပါးစပ်မှထွက်လာသည့် တစ်ခုတည်းသောအရာများမှာ ရိုင်းစိုင်းပြီး တောဆန်သည့် စကားလုံးများဖြစ်သည်” ဟူ၍ ဖြစ်သည်။ ၎င်းတို့သည် မိမိတို့၏ စိတ်နှလုံးထဲတွင် အလွန်စိတ်ထိခိုက်ခံစားကြရသည်။ ၎င်းတို့သည် ဘုရားသခင်၏ စီစဉ်ညွှန်ကြားခြင်းကို ကျိုးနွံနာခံပြီး ဘုရားအိမ်တော်က ခိုင်းသမျှကို လုပ်ဆောင်မည်ဟု နှုတ်ဖြင့် ပြောဆိုသော်လည်း ၎င်းတို့၏ စိတ်နှလုံးထဲတွင်မူ မမှန်ကန်သော မိမိကိုယ်ကို သုံးသပ်မှုရှိနေသည်။ ၎င်းတို့သည် မိမိတို့၏ စိတ်ဝင်စားမှုများနှင့် ဝါသနာများကို အားသာချက်များအဖြစ်၊ ဘုရားသခင်အသုံးပြုရန် သင့်တော်သောအရာတစ်ခုအဖြစ် မှားယွင်းစွာ မှတ်ယူခဲ့ကြသည်၊ မိမိတို့၏ နေရာကို မတွေ့ရှိခဲ့ကြ၊ မိမိတို့၏ တကယ့် အခြေအနေကို သတိမမူမိခဲ့ကြ၊ ကိုယ့်အတိုင်းအတာကိုယ် မသိကြ၊ မိမိတို့၏ စိတ်ဝင်စားမှုများနှင့် ဝါသနာများက ၎င်းတို့ အမှန်တကယ် ကျွမ်းကျင်သည့်အရာ ဟုတ်မဟုတ်ဟူသည်ကို မသိကြပေ။ ၎င်းတို့သည် ဤအရာအားလုံးနှင့်ပတ်သက်၍ မရှင်းလင်းကြသည့်အပြင် မသိနားမလည် ဖြစ်နေကြသော်လည်း မိမိတို့ကိုယ်ကို စာပေဆိုင်ရာ ဆရာတစ်ဆူဟု မခေါ်ရုံတမယ် စာပေပင်ကိုစွမ်းရည်ရှိသူတစ်ဦးအဖြစ် အခိုင်အမာ ဆိုနေကြဆဲဖြစ်သည်။ ဤအရာ၏ နောက်ဆုံးရလဒ်မှာ အဘယ်အရာဖြစ်သနည်း။ (၎င်းတို့သည် အသင်းတော်၏ စီစဉ်မှုများနှင့်ပတ်သက်၍ ညည်းညူမှုများဖြင့် ပြည့်နှက်နေပြီး ၎င်းတို့၏ စိတ်နှလုံးထဲတွင် ကျိုးနွံနာခံရန် လိုလားခြင်းမရှိကြပါ။) ၎င်းတို့သည် မိမိတို့၏ စိတ်နှလုံးထဲတွင် မတရားခံရသည်ဟု စဉ်ဆက်မပြတ် ခံစားကြရသည်။ ၎င်းတို့သည် မိမိတို့၏ တာဝန်ကို ထမ်းဆောင်သည့်အခါ ပေါ့လျော့ခြင်းမရှိဘဲ အားအပြည့် စိုက်ထုတ်နိုင်သော်လည်း၊ မဆိုစလောက်သာ ကျိုးနွံနာခံနိုင်သော်လည်း၊ မှန်ကန်တိကျမှုမရှိသော မိမိကိုယ်ကို သုံးသပ်ခြင်းကြောင့် ၎င်းတို့ မတရားခံရသည်ဟု ခံစားကြရသည်။ အတွေးတစ်ခုက ၎င်းတို့၏ စိတ်ထဲတွင် မကြာခဏ ဖြတ်ခနဲ ပေါ်လာသည်၊ “လောကတွင် မြန်သောမြင်းများစွာ ရှိသော်လည်း မြင်းကို သိမြင်တတ်သူများက ရှားပါးသည်” ဟူ၍ ဖြစ်သည်။ မြန်သောမြင်းများမှာ အဘယ်အရာများ ဖြစ်သနည်း။ မြင်းကို သိမြင်တတ်သူများက မည်သည့်အရာများဖြစ်သနည်း။ ၎င်းတို့သည် နယ်ပယ်တစ်ခုတွင် စိတ်ဝင်စားမှုနှင့် စိတ်အားထက်သန်မှု အနည်းငယ်ရှိသည့်အပြင် နောက်ပိုင်းတွင် စနစ်တကျ လေ့လာသောကြောင့် မိမိတို့ကိုယ်ကို “မြန်သောမြင်းများ”ဟု ထင်မှတ်လျက်၊ ပင်ကိုစွမ်းရည်ရှိသည်ဟု ယုံကြည်လျက် မိမိတို့ကိုယ်ကို ပြိုင်ဘက်ကင်းသည်ဟု တွေးထင်ကြလေသည်။ ဤသည်မှာ မိမိကိုယ်ကို သိရှိနားလည်မှု လုံးဝကင်းမဲ့ခြင်း မဟုတ်လော။ စိတ်ဝင်စားမှုများနှင့် ဝါသနာများကို ဘုရားသခင်က ပေးထားသည်ဟုသာ ၎င်းတို့ ယုံကြည်ကြသော်လည်း ဘုရားသခင်က ၎င်းတို့အား မည်သည့် အစွမ်းအစ ပေးထားသည်ကို အသိအမှတ်ပြုရန် ပျက်ကွက်ကြသည်။ ၎င်းတို့ စိတ်ဝင်စားပြီး စိတ်အားထက်သန်သည့်အရာများကို ၎င်းတို့ အမှန်တကယ် ကျွမ်းကျင်ခြင်း ရှိမရှိ၊ ၎င်းတို့၏ စိတ်ဝင်စားမှုများ၊ ဝါသနာများနှင့် ဆက်စပ်သော အလုပ်နှင့် တာဝန်ကို ၎င်းတို့ အမှန်တကယ် ကောင်းမွန်စွာ လုပ်ဆောင်နိုင်ခြင်း ရှိမရှိ၊ ထိုအရာများတွင် ၎င်းတို့ အရည်အချင်းပြည့်မီခြင်း ရှိမရှိဟူသည်နှင့် ယင်းတို့ကို ၎င်းတို့ ထမ်းရွက်နိုင်ခြင်း ရှိမရှိဟူသည်တို့ကို ၎င်းတို့ မရှင်းလင်းကြပေ။ ၎င်းတို့သည် ဤအရာနှင့်ပတ်သက်၍ မရှင်းလင်းသည့်အပြင် ဤအရာအကြောင်းကို မသိကြပေ။ ဤသည်မှာ အလွန် ဒုက္ခများသောအရာဖြစ်သည် မဟုတ်လော။ (ဟုတ်ပါသည်။) ၎င်းတို့သည် မိမိတို့၏ နေရာကို အသိအမှတ်မပြုနိုင်ကြသောကြောင့် သို့မဟုတ် မရှာဖွေနိုင်သောကြောင့် အလွန်မတရားခံရသည်ဟု ခံစားကြရသည်။ ၎င်းတို့သည် အပြင်ပန်းအားဖြင့် မည်သည့်အရာကို ပြသကြသနည်း။ ၎င်းတို့သည် မကြာခဏ သက်ပြင်းမောရှိုက်ကြပြီး တစ်နေ့နေ့တွင် ဘုရားသခင်က ၎င်းတို့အတွက် အခွင့်အရေးတစ်ခု ဖန်တီးပေးမည်၊ ၎င်းတို့၏ မကျေနပ်ချက်များကို ပြေလည်စေမည်၊ ၎င်းတို့အတွက် တရားမျှတမှုကို ထိန်းသိမ်းပေးလိမ့်မည်ဖြစ်ပြီး ၎င်းတို့၏ စိတ်ဝင်စားမှုများ၊ ဝါသနာများနှင့် ဆက်စပ်သော တာဝန်တစ်ခုကို ထမ်းဆောင်လိုသည့် ၎င်းတို့၏ ဆန္ဒကို ဖြည့်ဆည်းပေးလိမ့်မည်ဟု မျှော်လင့်လျက် ဘုရားသခင်ရှေ့မှောက်တွင် မိမိတို့၏ စိတ်ပိုင်းဖြတ်ချက်ကို မကြာခဏ ထုတ်ဖော်ပြောဆိုကြသည်။ ၎င်းတို့ မကြာခဏ သီဆိုသည့် သီချင်းကို ကြည့်လော့၊ “ရှေ့ဆက်ရမည့် လမ်းခရီးကို ကျွန်ုပ် မစဉ်းစားပါ”ဟူ၍ ဖြစ်သည်။ နောက်တစ်ကြောင်းက မည်သည့်အရာနည်း။ (“ကျွန်ုပ်၏ တစ်ခုတည်းသော မလွှဲမရှောင်သာသည့် တာဝန်မှာ ဘုရားသခင်၏ အလိုတော်ကို လိုက်လျှောက်ရန် ဖြစ်သည်။”) ဤဝိညာဉ်ရင့်ကျက်မှု အမှန်တကယ်ရှိသူများ၊ ဤလက်တွေ့ကျမှု အမှန်တကယ်ရှိသူများနှင့် ဘုရားသခင်၏ အလိုတော်ကို အမှန်တကယ် လိုက်လျှောက်နိုင်သူများအတွက် ဤသီချင်းကို သီဆိုခြင်းသည် လုံးဝ သင့်လျော်သည်၊ ယင်းမှာ အတိအကျ သင့်တင့်လျောက်ပတ်ပေသည်။ သို့သော် ဤသို့သောလူစားမျိုးက ဤသီချင်းကို သီဆိုသောအခါ ၎င်းတို့၏ စိတ်ခံစားမှုအခြေအနေမှာ အဘယ်အရာဖြစ်သနည်း။ မည်သည့်အခြေအနေတွင် ၎င်းတို့က ယင်းကို သီဆိုနေခြင်း ဖြစ်သနည်း။ (၎င်းတို့ ညည်းညူပြီး မတရားခံရသည်ဟု ခံစားနေရချိန်တွင် ဖြစ်ပါသည်။) သို့ဖြစ်၍ ၎င်းတို့ သီဆိုသောအခါ ၎င်းတို့ သီဆိုသည့်အရာသည် နာကြည်းမှုဖြင့် ပြည့်နှက်မနေဘူးလော။ (ပြည့်နှက်နေပါသည်။) ၎င်းတို့ သီဆိုသည့်အရာသည် ညည်းညူမှုများ၊ အာခံမှုနှင့် မကျေနပ်မှုများဖြင့် ပြည့်နှက်နေသည်။ ယင်းမှာ ဝမ်းနည်းပူဆွေးမှုနှင့် နာကြည်းမှုမှလွဲ၍ မည်သည့်အရာမျှ မဟုတ်ပေ။ သင်သည် ဤသီချင်းအား ၎င်းတို့ သီဆိုသည်ကို ကြားသောအခါ ယင်းမှာ ၎င်းတို့ အလွန်အမင်း ဝမ်းနည်းညှိုးငယ်နေသည့်အချိန် ဖြစ်သည်။ တရုတ်ပြည်တွင် ဆိုရိုးစကားတစ်ခုရှိသည်၊ မည်သို့ဆိုသနည်း။ “ယောက်ျားများသည် သီချင်းဆိုခြင်းဖြင့် ဝမ်းနည်းမှုကို ဖော်ပြသည်၊ မိန်းမများသည် ငိုခြင်းဖြင့် ဝမ်းနည်းမှုကို ဖော်ပြသည်၊ အဖွားအိုများသည် အဓိပ္ပာယ်မရှိသောစကားများကို တတွတ်တွတ်ရွတ်ဆိုခြင်းဖြင့် ဝမ်းနည်းမှုကို ဖော်ပြသည်”ဟူ၍ ဖြစ်၏။ သင်တို့ မြင်သည့်အတိုင်းပင်၊ လူအမျိုးအစား အမျိုးမျိုးတို့သည်မိမိတို့၏ ဝမ်းနည်းမှုကို မတူညီသော နည်းလမ်းများဖြင့် ဖော်ပြကြသည်။ အချို့မိန်းမများသည် ဤအခြေအနေမျိုးနှင့် ရင်ဆိုင်ရသောအခါ တိတ်တဆိတ် မျက်ရည်များကို အဆက်မပြတ် သုတ်လျက် ငိုကြွေးရုံသာ ငိုကြွေးကြသည်။ ၎င်းတို့သည် ယင်းကို လက်မလွှတ်နိုင်ကြသည့်အပြင် ယင်းအကြောင်းကို စဉ်းစားမိတိုင်း ၎င်းတို့၏ မျက်လုံးများသည် မျက်ရည်များဖြင့် နီရဲနေပြီး ၎င်းတို့၏ စိတ်နှလုံးများသည် မတရားခံရသည်ဟု ခံစားရကာ ဝမ်းနည်းလေသည်။ ၎င်းတို့သည် ဤကိစ္စရပ်ကို မှန်ကန်စွာ သဘောမထားနိုင်ကြပေ။ အမှန်တွင် ဤသည်မှာ အလွန် ရိုးရှင်းသောကိစ္စရပ်တစ်ခု ဖြစ်သည်၊ စိတ်ဝင်စားမှုများနှင့် ဝါသနာများအပြင် အားသာချက်များသည် ပင်ကိုအားဖြင့် သီးခြားအရာနှစ်ခု ဖြစ်သည်။ သင်သည် အားသာချက်တစ်ခုခု ရှိပါက ယင်းသည် သင်၏ စိတ်ဝင်စားမှုနှင့် ဝါသနာ ဟုတ်သည်ဖြစ်စေ မဟုတ်သည်ဖြစ်စေ သင်သည် ထိုအားသာချက်နှင့် ဆက်စပ်သော အလုပ်အတွက် ကောင်းစွာ သင့်တော်သည်။ ဆိုလိုသည်မှာ သင်၏ မွေးရာပါ အစွမ်းအစ၊ ပင်ကိုစွမ်းရည် သို့မဟုတ် ပါရမီက သင့်အား ထိုသီးခြားအရာကို လုပ်ဆောင်ရာတွင် ကျွမ်းကျင်စေပြီး သင်သည် ယင်းကို ကောင်းမွန်စွာ လုပ်ဆောင်နိုင်သည်၊ ထိုသို့ဖြစ်ပါက သင်သည် ထိုအလုပ်တွင် ပါဝင်လုပ်ဆောင်သောအခါ အချို့သော ရလဒ်များကို စွမ်းဆောင်ရရှိနိုင်ပြီး သင့်အတွက် ယင်းကို လုပ်ဆောင်ရန်မှာ အတော်အတန် သင့်လျော်ပေသည်။ သို့သော် သင်သည် ဤနယ်ပယ်တွင် စိတ်ဝင်စားမှုနှင့် ဝါသနာတစ်ခုသာရှိပြီး ယင်း၌ အားသာချက်တစ်ခု မပိုင်ဆိုင်ပါက သင်သည် ယင်းကို ကောင်းမွန်စွာ လုပ်ဆောင်နိုင်ချင်မှ လုပ်ဆောင်နိုင်ပေမည်။ ဤသည်မှာ အလွန် ရိုးရှင်းသောကိစ္စရပ်တစ်ခု ဖြစ်သည်။ ၎င်းတို့၏ မိုက်မဲမှု၊ မသိနားမလည်မှုတို့နှင့် ပေါင်းစပ်လျက် လူတို့၏ ခေါင်းမာခြင်းနှင့် လွဲချော်သော သဘောပေါက်နားလည်မှုတို့ကြောင့် ၎င်းတို့ စိတ်ဝင်စားသည့်အလုပ်တွင် ပါဝင်လုပ်ဆောင်နိုင်ခြင်း မရှိသောအခါ ၎င်းတို့သည် စိတ်ပျက်အားငယ်ခြင်း၊ စိတ်ဓာတ်ကျခြင်းနှင့် အပျက်သဘောဆောင်ခြင်းတို့ ဖြစ်လာပြီး ညည်းညူကာ အပျက်သဘောဆောင်သော စိတ်ခံစားမှုအမျိုးမျိုးဖြင့် ပြည့်လျှံနေကြသည်။ ထို့ကြောင့် လူတို့သည် မိမိတို့၏ စိတ်ဝင်စားမှုများ၊ ဝါသနာများနှင့် အားသာချက်များ၏ တကယ့် အခြေအနေကို နားလည်ရန် အလွန်လိုအပ်ပေသည်။ ၎င်းတို့ နားလည်သည်နှင့်တစ်ပြိုင်နက် ယင်းတို့ကို မှန်ကန်စွာ သဘောထားရမည်။ ဤသည်မှာ ကဏ္ဍတစ်ခု ဖြစ်သည်။ အခြားကဏ္ဍတစ်ခုမှာ ၎င်းတို့သည် ဘုရားအိမ်တော်၏ စီစဉ်မှုများကို ကျိုးနွံနာခံရမည်ဖြစ်ပြီး ဘုရားအိမ်တော်က သတ်မှတ်ထားသော စည်းမျဉ်းများအတိုင်း မိမိတို့၏ တာဝန်ကို ကောင်းမွန်စွာ ဖြည့်ဆည်းရမည် ဖြစ်သည်။ ဘုရားအိမ်တော်က သင့်အား နယ်ပယ်တစ်ခုတွင် သင်၏ တာဝန်ကို ထမ်းဆောင်ရန် တောင်းဆိုသော်လည်း သင်သည် ဤအလုပ်နယ်ပယ်တွင် မကျွမ်းကျင်လျှင် ယင်းကို စိတ်ဝင်စားပြီး စိတ်အားထက်သန်ရုံသာရှိကာ ဤအလုပ်ကို လုပ်ဆောင်ခြင်းအား နှစ်သက်ရုံသာနှစ်သက်သည့်တိုင် ဘုရားအိမ်တော်က သတ်မှတ်သော အနိမ့်ဆုံးစံနှုန်းအရ သင်သည် ယင်းကို လက်ခံနိုင်လောက်ရုံသာ အရည်အချင်းပြည့်မီနိုင်ပါက သင်သည် ကျိုးနွံနာခံပြီး သင်၏ ကဏ္ဍကို လုပ်ဆောင်ရန် ကြိုးစားသင့်သည်။ ငြင်းပယ်ရန် သို့မဟုတ် ပယ်ချရန် ဓမ္မဓိဋ္ဌာန်ကျသော ဆင်ခြေအမျိုးမျိုးကို မရှာဖွေနှင့်။ အမျိုးမျိုးသော နယ်ပယ်များတွင် သင်၏ ပင်ကိုအခြေအနေများက အကန့်အသတ် ရှိလျှင် သို့မဟုတ် သင့်တွင် အချို့သော လက်တွေ့ကျသည့် ပြဿနာများရှိပြီး ဘုရားအိမ်တော်က သင့်အား ဤနယ်ပယ်တွင် တာဝန်ထမ်းဆောင်ရန် ခွင့်မပြုနိုင်လျှင် သင်သည် ညည်းညူခြင်းများ မရှိသင့်သည့်အပြင် အပျက်သဘောဆောင်ခြင်း သို့မဟုတ် အားနည်းခြင်းလည်း ဖြစ်မလာသင့်ပေ။ သင်တတ်နိုင်သမျှ မည်သည့်အရာကိုမဆို လုပ်သာလုပ်ဆောင်လော့။ သင်၏ စိတ်ဝင်စားမှုများနှင့် ဝါသနာများနှင့်ပတ်သက်၍မူ ယင်းတို့ကို သင်ကိုယ်တိုင်အတွက်သာ ထိန်းသိမ်းလော့။ အသင်းတော်မှ လူများက ဝင်ရောက်စွက်ဖက်မည်မဟုတ်သကဲ့သို့ အချို့သောအရာများကို သင်၏ စိတ်ဝင်စားပိုင်ခွင့် သို့မဟုတ် စိတ်အားထက်သန်ပိုင်ခွင့်ကိုလည်း ၎င်းတို့က ရုတ်သိမ်းမည် မဟုတ်ပေ။ ယင်းမှာ သင်၏ တစ်ကိုယ်ရေကိစ္စရပ် ဖြစ်သည်။ သို့သော် တာဝန်ထမ်းဆောင်ခြင်းနှင့် ပတ်သက်လာသည့်အခါ သင်သည် စိတ်ဝင်စားမှုများ၊ ဝါသနာများ၊ အားသာချက်များနှင့်စပ်လျဉ်း၍ အမျိုးမျိုးသော ကိစ္စရပ်အားလုံးကို ရှင်းလင်းစွာ ပိုင်းခြားသိမြင်ရမည်ဖြစ်ပြီး ယင်းတို့အားလုံးကို မှန်ကန်စွာ သဘောထားနိုင်ရမည်။ ဤသည်မှာ အရေးအကြီးဆုံးအရာ ဖြစ်သည်။ သင် နားလည်သလော။ (နားလည်ပါသည်။)

လူများစွာတို့သည် နယ်ပယ်တစ်ခုခုတွင် စိတ်ဝင်စားမှုများနှင့် ဝါသနာများ ရှိကြသည်။ စိတ်ဝင်စားမှုများ သို့မဟုတ် ဝါသနာများ လုံးဝ မရှိသည့် လူအချို့လည်း ရှိသည်။ ဆိုလိုသည်မှာ ၎င်းတို့သည် လောကတွင် လူတို့ မကြာခဏ ထိတွေ့ဆက်ဆံရသည့် အလုပ်အကိုင်များ သို့မဟုတ် အထူးပြုအလုပ် အမျိုးအစားများ သို့မဟုတ် အမျိုးမျိုးသော လူများ၊ ဖြစ်ရပ်များအပြင်၊ အမှုအရာများနှင့် ပတ်သက်လာသည့်အခါ၊ မည်သည့် သီးခြားစိတ်ဝင်စားမှု သို့မဟုတ် စိတ်ထက်သန်ပြင်းပြမှုမျှ မရှိကြပေ။ ၎င်းတို့သည် သာမန်လူများသာ ဖြစ်ကြသည်။ ဥပမာအားဖြင့်၊ တစ်စုံတစ်ဦးက ၎င်းတို့အား စာပေနှင့်ပတ်သက်၍ စိတ်ပြင်းပြခြင်း ရှိမရှိ၊ ပုံမှန်အားဖြင့် ဒိုင်ယာရီရေးခြင်း သို့မဟုတ် ဆောင်းပါးများရေးခြင်း ရှိမရှိ မေးမြန်းပါက၊ ၎င်းတို့က “ကျွန်ုပ်သည် ထိုအရနှင့်ပတ်သက်၍ စိတ်ထက်သန်ပြင်းပြခြင်း မရှိသည့်အပြင်၊ မကျွမ်းကျင်ပါ။ ကျွန်ုပ် စာဖတ်ခြင်း သို့မဟုတ် စာရေးခြင်း အစပြုသည်နှင့်တစ်ပြိုင်နက် ခေါင်းကိုက်လာသည်”ဟု ဆိုသည်။ ၎င်းတို့အား ဖတ်ရှုရန် စာပေဆိုင်ရာ အကောင်းဆုံးလက်ရာအချို့ကို ပေးထားလိုက်ပါက ၎င်းတို့သည် ယင်းကို စိတ်ဖိစီးစရာဖြစ်သည်ဟု မြင်ကြပြီး မိမိတို့၏ စိတ်နှလုံးထဲတွင် လုံးဝ မလိုမလားဖြစ်ကြသည်။ အချို့က “တစ်ချိန်လုံး စာကို စိုက်ကြည့်နေခြင်းက ကျွန်ုပ်၏ မျက်စိများကို ညောင်းညာစေပြီး အိုမင်းရင့်ရော်စေသည်၊ ထို့ကြောင့် ကျွန်ုပ် စာပေကို မကြိုက်ပါ” ဟုပင် ပြောဆိုကြသည်။ အကယ်၍ သင်က ၎င်းတို့အား ကခုန်ခြင်းကို ကြိုက်နှစ်သက်ခြင်း ရှိမရှိ မေးမြန်းပါက၊ ၎င်းတို့က “ကခုန်ခြင်းသည် သင့်တော်သော အရေးကိစ္စ မဟုတ်ပါ။ ယင်းမှာ လူတို့ အားယားပြီး လုပ်ဆောင်ရန် ပိုကောင်းသည့်အရာ မည်သည့်အရာမျှ မရှိသည့်အခါ လုပ်ဆောင်သည့်အရာတစ်ခု ဖြစ်သည်။ ကခုန်ခြင်းကို ကျွန်ုပ် မကြိုက်ပါ”ဟု ဆိုသည်။ သင် မြင်သည့်အတိုင်း ၎င်းတို့သည် ယင်းကို မကြိုက်သည့်အပြင် ယင်းမှာ သင့်တော်သော အရေးကိစ္စ မဟုတ်ဟုဆိုလျက် ဤအတွက် အကြောင်းပြချက်တစ်ခုကိုပင် ရှာကြသည်။ အခြားသူများက ဘုရားသခင်ကို ချီးမွမ်းရန် ကခုန်ကြသည်၊ ဤသည်မှာ အပြုသဘောဆောင်သော အရာဖြစ်လိုက်လေခြင်းပါတကား။ ဘုရားသခင်ကို ချီးမွမ်းရန် သီချင်းဆိုခြင်း၊ ကခုန်ခြင်း၊ စောင်းနှင့် လိုင်ယာတူရိယာတို့ကို တီးခတ်ခြင်းအား ရှေးပဝေသဏီကတည်းက လုပ်ဆောင်ကြပြီးဖြစ်သည်။ ယင်းမှာ ဘုရားသခင် အသိအမှတ်ပြုသည့်အရာ ဖြစ်သည်၊ သို့ဖြစ်လျှင် ယင်းမှာ အဘယ်သို့ဖြစ်ပြီး သင့်တော်သော အရေးကိစ္စ မဖြစ်နိုင်ရသနည်း။ သို့သော် ၎င်းတို့အတွက်မူ ၎င်းတို့ မကြိုက်သည့်အရာတိုင်းကို အပျက်သဘောဆောင်သည့်အရာတစ်ခုအဖြစ် သေးသိမ်စေပြီး ပြောဆိုကြသည်။ “သင်က ကခုန်ခြင်းကို မကြိုက်ပါ၊ သို့ဆိုလျှင် သီချင်းဆိုခြင်းကို ကြိုက်သလော”ဟု မေးသောအခါ၊ “အဘယ် ‘သီချင်းဆိုခြင်း’နည်း။ ကျွန်ုပ် သီချင်းစဆိုသည်နှင့်တစ်ပြိုင်နက် အသံလွဲသွားသည်။ ထိုအရာကို ကျွန်ုပ် မကြားရက်နိုင်အောင် ဖြစ်မိသည်။ ကျွန်ုပ် သီချင်းဆိုခြင်းကို မကြိုက်ပါ။ ယခု ဘုရားသခင်ကို ယုံကြည်သူတစ်ဦးအနေဖြင့်သာ ဘုရားနှုတ်ကပတ်တော်များနှင့် ဆိုင်သည့် ဓမ္မတေးအချို့နှင့် အတွေ့အကြုံဆိုင်ရာ ဓမ္မတေးအချို့ကို စတင်သင်ယူခဲ့ခြင်း ဖြစ်သည်။ ဘုရားသခင်ကို မယုံကြည်မီက ကျွန်ုပ် မည်သည့်အခါတွင်မျှ သီချင်းမဆိုခဲ့ပါ။ အခြားသူများ သီချင်းဆိုသည့်အခါတွင်ပင် ကျွန်ုပ် နားထောင်ရန်ပင် လိုလားခြင်းမရှိခဲ့ပါ”ဟု ဆိုသည်။ “သို့ဆိုလျှင် သင် ပျော်ရွှင်သော စိတ်အခြေအနေ ရှိသည့်အခါ သင်ကိုယ်သင် မည်သို့ ဖော်ပြသနည်း။” “ကျွန်ုပ် ပျော်ရွှင်သော စိတ်အခြေအနေ ရှိသည့်အခါ တစ်ရေးသာအိပ်လိုက်သည်။” “သို့ဆိုလျှင် နာကျင်စရာကိစ္စရပ်များကို သင် ကြုံတွေ့ရပြီး မပျော်ရွှင်သော စိတ်အခြေအနေ ရှိသည့်အခါ မည်သည့်အရာကို သင် လုပ်ဆောင်သနည်း။” “ထိုအခါ ကျွန်ုပ် အဆာပြေစားစရာအချို့ စားသည်၊ သို့မဟုတ် တစ်ရေးသာအိပ်လိုက်သည်။” “သင်က သီချင်းဆိုခြင်းကို မကြိုက်ဘူးဆိုလျှင် တေးဂီတ နားထောင်ခြင်းကို ကြိုက်သလော။” “ကျွန်ုပ်၌ ထိုစိတ်ဝင်စားမှု မရှိသည့်အပြင် တေးဂီတဖြင့် မည်သည့်အရာအား ဖော်ပြလျက်ရှိသည်ကိုလည်း နားမလည်ပါ။ တေးဂီတသည် လူတို့၏ အမျိုးမျိုးသော စိတ်ခံစားချက်များကို ဖော်ပြကြောင်း၊ ယင်းက လူတို့၏ အတွေးများနှင့် ခံစားချက်များကို ဖော်ပြကြောင်း သင်တို့အားလုံး ဆိုကြသော်လည်း ကျွန်ုပ်သည် ဤအရာများကို နားမလည်သည့်အပြင် ယင်းတို့ကို မခံစားတတ်ပါ။ တေးဂီတသည် အဆင့်မြင့်အနုပညာဖြစ်သည်၊ ကျွန်ုပ်ကိုယ်တိုင်ကဲ့သို့ နိမ့်ကျသည့်သူတစ်ဦးသည် တေးဂီတကို မခံစားတတ်ပါ၊ ကျွန်ုပ် ယင်းကို မကြိုက်ပါ”ဟု ဆိုသည်။ “သင့်အနေဖြင့် အစားအသောက်ကောင်းများကို ကြိုက်သလော။” “အစားအသောက်ကောင်းများကိုလည်း ကျွန်ုပ် မကြိုက်ပါ။ မည်သည့်အရာကိုမဆို ကျွန်ုပ် စားနိုင်သည်။ ကျွန်ုပ်သည် ကြမ်းကြမ်းတမ်းတမ်းနေတတ်သောသူတစ်ဦးအဖြစ် မွေးဖွားလာခဲ့သည်။ ကျွန်ုပ် ပြောင်းဖူးမှုန့်ကို စားနိုင်သည်၊ ကိတ်မုန့်ကို စားနိုင်သည်၊ တရုတ်အစားအစာ သို့မဟုတ် အနောက်တိုင်းအစားအစာကို စားနိုင်သည်၊ မည်သည့်အရာမဆို စားနိုင်သည်။ ပြီးလျှင် ကျွန်ုပ် အလွန်ဆာလောင်ပြီး စားစရာ မည်သည့်အရာမျှမရှိပါက ခွေးစာကိုပင် စားနိုင်သည်။” ထိုသို့သောလူများသည် ဤမျှ ကြမ်းတမ်းကြသည်။ အချို့သော အမျိုးသမီးများအား “သင် အလှကုန်ပစ္စည်းများကို ကြိုက်သလော” ဟု မေးသောအခါ၊ ၎င်းတို့က “ကျွန်ုပ် ယင်းတို့ကို စိတ်မဝင်စားပါ။ ကျွန်ုပ် မွေးဖွားလာသည့် မည်သည့်ပုံစံမဆိုက ကျွန်ုပ်ဖြစ်သည့်ပုံစံပင် ဖြစ်သည်၊ ကျွန်ုပ်ကို ကြည့်ချင်သူ မည်သူမဆို ကြည့်နိုင်ပြီး ကျွန်ုပ်ကို မကြည့်ချင်သူ မည်သူမဆို လွှဲသွားနိုင်သည်” ဟု ဆိုသည်။ အချို့သော အမျိုးသားများကို “သင် အီလက်ထရောနစ်ပစ္စည်းများ သို့မဟုတ် ကားများကဲ့သို့ စက်မှုပစ္စည်းများကို ကြိုက်သလော”ဟု မေးသောအခါ၊ ၎င်းတို့က “ထိုအရာများကို ကြိုက်ခြင်းက မည်သည့်အသုံးဝင်မှုရှိသနည်း။ ယင်းက စိတ်ကို ပင်ပန်းစေပြီး ဦးနှောက်ကို မောပန်းစေသည်။ ကျွန်ုပ်၌ အချိန်ရှိပါက တစ်ရေးအိပ်ခြင်း သို့မဟုတ် ပေါ့ပေါ့ပါးပါး စကားစမြည်ပြောခြင်းက ပိုကောင်းမည်”ဟု ဆိုသည်။ ၎င်းတို့သည် မည်သည့်အရာကိုမျှ မကြိုက်သည့်အပြင် လုံးဝ စိတ်ဝင်စားမှုများ သို့မဟုတ် ဝါသနာများ မရှိကြပေ။ ဇီဝဗေဒဆိုင်ရာဖြစ်စေ၊ နည်းပညာဆိုင်ရာဖြစ်စေ၊ စျေးကြီးသည်ဖြစ်စေ၊ စျေးနည်းသည်ဖြစ်စေ ယင်းတို့ထဲမှ တစ်ခုကိုမျှ ၎င်းတို့ မကြိုက်ကြပေ။ “ယင်းတို့သည် အဆင့်မြင့်ယဉ်ကျေးဖွယ်ရာဖြစ်သည်ဖြစ်စေ သို့မဟုတ် လူအများကြိုက်သည်ဖြစ်စေ၊ လူ့သဘာဝနှင့် သက်ဆိုင်သော ဤအရာများထဲမှ တစ်ခုကိုမျှ သင်သည် မနှစ်သက်ပေ။ သို့ဆိုလျှင် သင်သည် ကြောင်၊ ခွေးနှင့် ငှက်များကဲ့သို့ တိရစ္ဆာန်ငယ်လေးများကို နှစ်သက်သလော”ဟု မေးသောအခါ၊ “ကျွန်ုပ် ယင်းတို့ကို သာ၍ပင် မနှစ်သက်ပါ။ တိရစ္ဆာန်များသည် လူတို့ကို စကားမပြောနိုင်ပါ။ ၎င်းတို့ကို နှစ်သက်ခြင်းက အဘယ်အသုံးဝင်သနည်း”ဟု ဆိုသည်။ အချို့သောလူများသည် ခွေးများကို စိတ်ဝင်စားကြသည်။ ၎င်းတို့သည် ခွေးများနှင့် မကြာခဏ စကားပြောကြပြီး ခွေးများက လူ့စကားကို နားလည်နိုင်ကြသည်။ အချို့သောလူများမှာ ဝါသနာများ လုံးဝ မရှိကြသည့်အပြင် မည်သည့်အရာကိုမျှ စိတ်မဝင်စားကြပေ။ ထိုသို့သောလူများ များစွာရှိသည်။ အချို့သောလူများက “ကျွန်ုပ်တို့သည် အချို့သော စိတ်ဝင်စားမှုများနှင့်ရော ဝါသနာများဖြင့်ပါ မွေးဖွားလာကြသည်။ ယင်းတို့ကို ဘုရားသခင်က ပေးထားခြင်း ဖြစ်သည်။ အထူးသဖြင့် ကျွန်ုပ်တို့ထဲမှ နယ်ပယ်တစ်ခုခုတွင် အစွမ်းအစတစ်ခုရှိသူများ၊ ဤနယ်ပယ်တွင် ထူးခြားပြီး ထူးချွန်သော အရည်အချင်းဖြင့် မွေးဖွားလာသူများ၊ ဤသည်မှာ ဘုရားသခင်၏ ကျေးဇူးတော်၊ ဘုရားသခင်၏ ချီးမြှောက်ခြင်း၊ ဘုရားသခင်က ကျွန်ုပ်တို့အပေါ် မျက်နှာသာဖြင့် ကြည့်ရှုခြင်းသာ ဖြစ်ပေသည်။ အထူးသဖြင့် ယနေ့ခေတ်တွင် ဘုရားအိမ်တော်၌ ကျွန်ုပ်တို့၏ စိတ်ဝင်စားမှုများ၊ ဝါသနာများ သို့မဟုတ် အားသာချက်များနှင့် သက်ဆိုင်သော တာဝန်တစ်ခုကို ထမ်းဆောင်ခြင်းက ကျွန်ုပ်တို့၏ အဆင့်အတန်းနှင့် တန်ဖိုးကို နှိုင်းယှဉ်၍မရအောင် ဂုဏ်ရှိစေပြီး ထူးခြားစေသည်။ ဝါသနာများ သို့မဟုတ် အားသာချက်များ မရှိသူတို့သည် ဧည့်ခံခြင်း၊ ချက်ပြုတ်ခြင်း၊ သန့်ရှင်းရေးလုပ်ခြင်း သို့မဟုတ် ဟင်းသီးဟင်းရွက်များ စိုက်ပျိုးခြင်း၊ ဝက်များ မွေးမြူခြင်းနှင့် ကြက်များကို အစာကျွေးခြင်းကဲ့သို့သော အခြေခံအလုပ်အချို့နှင့် နည်းပညာပိုင်းအရ မလိုအပ်သော အလုပ်များကိုသာ လုပ်ဆောင်နိုင်သည်။ သို့ဖြစ်၍ လူတို့၏ စိတ်ဝင်စားမှုများ၊ ဝါသနာများနှင့် အားသာချက်များအရ၊ လူတို့သည် အမြင့်အနိမ့်၊ မြင့်မြတ်ခြင်းနှင့် ယုတ်ညံ့ခြင်းတို့အကြား ခွဲခြားခြင်း ခံရသည် မဟုတ်လော။ ၎င်းတို့ကြားတွင် ကြီးစဉ်ငယ်လိုက် ကွာခြားမှုတစ်ခုရှိသည် မဟုတ်လော”ဟု ဆိုကြသည်။ ဤရှုထောင့်သည် မှန်ကန်သလော။ (မမှန်ကန်ပါ။) သင် မြင်သည့်အတိုင်း ဘုရားသခင်သည် အချို့သောလူများအား အားသာချက်များ ပေးအပ်ထားပြီးဖြစ်သည်၊ အချို့သောလူများအား အချို့သော စိတ်ဝင်စားမှုများနှင့် ဝါသနာများဖြင့် ခွဲခန့်မှတ်သားထားပြီးဖြစ်စဉ်တွင်၊ အချို့သော အခြားလူများအတွက်မူ ဘုရားသခင်သည် မည်သည့်အရာကိုမျှ ခွဲခန့်မှတ်သားထားခြင်း မရှိလေပြီ။ ၎င်းတို့တွင် အားသာချက်များ လုံးဝ မရှိ၊ ၎င်းတို့ သီချင်းမဆိုနိုင် သို့မဟုတ် မကခုန်နိုင်ကြ၊ စာပေကို နားမလည်သည့်အပြင်၊ အတတ်ပညာဆိုင်ရာ ကျွမ်းကျင်မှုမျိုးစုံကို လုံးဝ မသိနားမလည်ကြပေ။ အကြောင်းအားလျော်စွာ၊ ခွေးနှစ်ကောင် မွေးထားသော ဧည့်ခံသည့်မိသားစုတစ်စု ရှိကောင်းရှိနိုင်သည်၊ သို့ဖြစ်၍ အားသာချက်မရှိသည့် ထိုသို့သောလူတစ်ဦးအား ခွေးများကို အစာကျွေးခိုင်းခြင်းသည် သင့်တော်သင့်ပေသည်၊ ဤသည်မှာ အရိုးရှင်းဆုံး တာဝန်ဖြစ်သည်။ သို့သော် ခွေးများကို အစာကျွေးခြင်းအပြင် ၎င်းတို့သည် ခွေးများကို လမ်းလျှောက်ထွက်ဖို့အတွက် မခေါ်သည့်အပြင်၊ ၎င်းတို့ကို မည်သို့ ဂရုစိုက်ရမည်ကိုလည်း မသိကြပေ။ ၎င်းတို့ကို တစ်နှစ် သို့မဟုတ် နှစ်နှစ်ကြာ အစာကျွေးပြီးနောက်တွင် ခွေးများကပင် ၎င်းတို့အား မိမိတို့၏ သခင်အဖြစ် အသိအမှတ်မပြုသည့်အပြင် ၎င်းတို့နှင့် ရင်းနှီးခြင်းလည်း မရှိကြပေ။ ငါ့ကို ပြောလော့၊ ဤသည်မှာ မည်သည့်လူစားမျိုး ဖြစ်သနည်း။ နယ်ပယ်တစ်ခုခုတွင် စိတ်ဝင်စားမှုများနှင့် ဝါသနာများ သို့မဟုတ် အားသာချက်များရှိသူတို့နှင့် နှိုင်းယှဉ်ပါက ကွာခြားမှုတစ်ခုရှိသည် မဟုတ်လော။ သိသာထင်ရှားစွာပင်၊ ဤသည်တို့မှာ မိမိတို့၏ ပင်ကိုအခြေအနေများတွင် ကွာခြားမှုများရှိသော လူအမျိုးအစားနှစ်မျိုး ဖြစ်ကြသည်။ တစ်မျိုးမှာ စိုပြည်ဆန်းစုံပြီး ပြည့်ဝသောဘဝဖြင့် နေထိုင်လျက် သာလွန်ခြင်းနှင့်ဆိုင်သည့် အားကောင်းသော ခံစားမှုဖြင့် အသက်ရှင်ကြသော်လည်း၊ အခြားတစ်မျိုးမှာမူ မည်သည့် သာလွန်ခြင်း ခံစားမှုမျှမရှိဘဲ အနှစ်မဲ့သော ဘဝတစ်ခုကို နေထိုင်ကြသည်။ သို့ဖြစ်၍ ဤစည်းမျဉ်းကိုအခြေခံ၍ လူတို့ကို အဆင့်အတန်းနှင့် တန်ဖိုးတွင်ရှိသည့် ကွာခြားမှုများဖြင့် ခွဲခြားပါက ယင်းမှာ သင့်လျော်သလော။ (မသင့်လျော်ပါ။) သို့ဆိုလျှင် ၎င်းတို့ကို ခွဲခြားရန် မည်သည့်စည်းမျဉ်းအရ သင့်လျော်သနည်း။ ငါ့ကို ပြောလော့၊ လူတို့အကြားတွင် ကွာခြားမှုများ ရှိသလော။ (ရှိပါသည်။) ကွာခြားချက်များမှာ မည်သည့်နေရာတွင် တည်ရှိသနည်း။ လူတို့ကို မည်သို့ ခွဲခြားသင့်သနည်း။ အနည်းဆုံးအနေဖြင့် သမ္မာတရားအပေါ် ၎င်းတို့၏ သဘောထားကို အခြေခံ၍ ၎င်းတို့၏ အနှစ်သာရ၊ ၎င်းတို့၏ အမြင့်နှင့်အနိမ့်၊ ၎င်းတို့၏ မြင့်မြတ်ခြင်းနှင့် ယုတ်ညံ့ခြင်းအပြင်၊ ၎င်းတို့၏ အမျိုးအစားကို ခွဲခြားလျက် လူတစ်ဦးက သမ္မာတရားကို ချစ်မြတ်နိုးခြင်း ရှိမရှိဟူသည်ကို ကြည့်ရှုသင့်သည်။ သဘောတရားအရ၊ လူတို့ကို ဤနည်းလမ်းဖြင့် အလွန်လွယ်ကူစွာ ခွဲခြား၍ မရနိုင်သလော။ (ရနိုင်ပါသည်။) လူတို့ကို ဤနည်းလမ်းဖြင့် ခွဲခြားခြင်းသည် ကောင်းသလော။ (ကောင်းပါသည်။) သို့သော် ၎င်းတို့ကို ဤနည်းလမ်းဖြင့် ခွဲခြားခြင်းသည် အနည်းငယ် ရိုးရှင်းလွန်းသလော။ အချို့သောလူများသည် ပင်ကိုယ်အားသာချက်များ တစ်ခုတလေမျှ မရှိသည့်အပြင်၊ စိတ်ဝင်စားမှုများ သို့မဟုတ် ဝါသနာများ တစ်ခုတလေမျှ မရှိကြပေ။ ၎င်းတို့သည် အလွန် သာမညဖြစ်သောလူများ၊ အလွန် ရိုးရှင်းသောလူများ ဖြစ်ကြသည်။ သို့သော် ၎င်းတို့သည် သမ္မာတရားကို ချစ်မြတ်နိုးသည်၊ သမ္မာတရားကို နားလည်သည်၊ သမ္မာတရားကို တွေ့ကြုံပြီး နားလည်မှု ရှိကြသည့်အပြင်၊ သမ္မာတရားအကြောင်း မိတ်သဟာယဖွဲ့သည့်အခါ ဘုရားနှုတ်ကပတ်တော်များအပေါ် ၎င်းတို့၏ သိနားလည်မှုကို မျှဝေနိုင်ကြသည်။ အသက်ဝင်ရောက်မှုတွင် ၎င်းတို့သည် သာမန်လူတစ်ဦးထက် ပိုတော်ကြသည်။ ၎င်းတို့သည် လူများစွာကို ကူညီနိုင်သည်။ သို့ဖြစ်၍ ထိုသို့သောလူများသည် နိမ့်ကျပြီး တန်ဖိုးမဲ့သည်ဟု သင် ဆိုနိုင်သလော။ (မဆိုနိုင်ပါ။) သဘောတရားအရ၊ သမ္မာတရားအပေါ် ၎င်းတို့၏ သဘောထားအား အခြေခံ၍ လူတို့၏ အနှစ်သာရ၊ ၎င်းတို့၏ အမြင့်နှင့်အနိမ့်၊ ၎င်းတို့၏ မြင့်မြတ်ခြင်းနှင့် ယုတ်ညံ့ခြင်းအပြင်၊ ၎င်းတို့၏ အမျိုးအစားကို ခွဲခြားသင့်သော်လည်း ၎င်းတို့ကို အတိအကျ မည်သို့ ခွဲခြားသင့်သနည်း။ ယင်းမှာ ယနေ့ ငါတို့ မိတ်သဟာယဖွဲ့မည့်အရာ ဖြစ်သည်။

လူတို့၏ ဇာစ်မြစ်များအရ လူအမျိုးအစားသုံးမျိုး

လူတစ်ဦးတွင် ပင်ကိုအားဖြင့် စိတ်ဝင်စားမှုများ၊ ဝါသနာများနှင့် အစွမ်းအစများ တစ်ခုတလေ ရှိမရှိဟူသည်မှာ ဘုရားသခင်က ကြိုတင်ခွဲခန့်မှတ်သားထားခြင်း ဖြစ်သည်။ အကယ်၍ ဘုရားသခင်က ထိုအရာများကို သင့်အား ပေးအပ်ပါက ထိုအရာများကို သင်ရှိပေသည်။ အကယ်၍ ဘုရားသခင်က ထိုအရာများကို သင့်အား မပေးအပ်ပါက သင် မရှိပေ၊ ယင်းတို့ကို သင် မသင်ယူနိုင်သည့်အပြင် အတုယူခြင်းမှတစ်ဆင့်လည်း မရရှိနိုင်ပေ။ သို့သော် အကယ်၍ သင်သည် နယ်ပယ်တစ်ခုခုတွင် အားသာချက်တစ်ခုကို ပိုင်ဆိုင်ပြီး သင်က “ဤအားသာချက်နှင့် ဆက်စပ်သည့်တာဝန်ကို ထမ်းဆောင်ခြင်းသည် အလွန်ပင်ပန်းစရာဖြစ်သည်။ ကျွန်ုပ် ဤအားသာချက်ကို မလိုချင်ပါ”ဟု ဆိုပါက၊ သင် မလိုချင်လျှင်ပင် ယင်းကို ဖယ်ရှား၍မရနိုင်သည့်အပြင် အခြားသူများကလည်း ယင်းကို ယူဆောင်သွား၍မရနိုင်ပေ။ သင်၌ ရှိသည့်အရာကို အခြားသူများက ယူဆောင်သွား၍မရနိုင်၊ သင်၌ မရှိသည့်အရာကို သင်သည် သိမ်းယူ၍မရနိုင် သို့မဟုတ် ယင်းအတွက် ပြိုင်ဆိုင်ခြင်းဖြင့် မရရှိနိုင်ပေ။ ဤအရာအားလုံးသည် ဘုရားသခင်၏ ကြိုတင်ခွဲခန့်မှတ်သားခြင်းနှင့် ဆက်စပ်သည်။ သို့သော် ထိုသို့ဆိုထားသဖြင့်၊ ဘုရားသခင်က သင့်အား စိတ်ဝင်စားမှု၊ ဝါသနာ သို့မဟုတ် အားသာချက်တစ်ခုခုကို ပေးအပ်ခြင်းက ဘုရားသခင်သည် သင့်အား သင်၏ စိတ်ဝင်စားမှု၊ ဝါသနာ သို့မဟုတ် အားသာချက်နှင့်ဆက်စပ်သော တာဝန် သို့မဟုတ် အလုပ်တစ်ခုခုကို လုပ်ဆောင်စေရမည်ဟု မဆိုလိုပေ။ အချို့သောလူများက “ကျွန်ုပ်သည် ဤနယ်ပယ်တွင် တာဝန်တစ်ခုကို ထမ်းဆောင်ရန် သို့မဟုတ် ဤအရာနှင့် ဆက်စပ်သည့်အလုပ်တွင် ပါဝင်ရန် စေခိုင်းခြင်း မခံရသည့်အတွက်၊ ကျွန်ုပ်အား အဘယ်ကြောင့် ထိုသို့သော စိတ်ဝင်စားမှု၊ ဝါသနာ သို့မဟုတ် အစွမ်းအစကို ပေးအပ်ထားခဲ့သနည်း”ဟု ဆိုကြသည်။ ဘုရားသခင်သည် လူတစ်ဦးစီ၏ အမျိုးမျိုးသော အခြေအနေများကို အခြေခံ၍ လူအများစုအား အချို့သော စိတ်ဝင်စားမှုများနှင့် ဝါသနာများကို ပေးအပ်ပြီးဖြစ်သည်။ ထည့်သွင်းစဉ်းစားထားသည့် များစွာသောအရာများ ရှိသည်မှာ အမှန်ပင်ဖြစ်သည်။ တစ်ချက်အနေဖြင့်၊ ယင်းမှာ လူတို့၏ စားဝတ်နေရေးနှင့် ရှင်သန်မှုအတွက် ဖြစ်သည်။ နောက်တစ်ချက်အနေဖြင့်၊ ယင်းမှာ လူတို့၏ ဘဝများကို တန်ဖိုးတက်စေရန် ဖြစ်သည်။ တစ်ခါတစ်ရံတွင်၊ လူတစ်ဦး၏ ဘဝသည် ဖျော်ဖြေရေးနှင့် အပျော်အပျက်အတွက်ဖြစ်စေ သို့မဟုတ် အချို့သော သင့်တော်သည့် အလုပ်တာဝန်များတွင် ပါဝင်ပြီး ထိုသို့ဖြင့် ၎င်းတို့၏ လူ့ဘဝကို စိတ်ချမ်းသာစေရန်ဖြစ်စေ အချို့သော စိတ်ဝင်စားမှုများနှင့် ဝါသနာများကို လိုအပ်ပေသည်။ မည်သည့်ရှုထောင့်မှ ကြည့်သည်ဖြစ်စေ ဘုရားသခင်၏ ပေးအပ်ခြင်းနောက်ကွယ်တွင် အကြောင်းပြချက် ရှိသည်မှာ အမှန်ပင်ဖြစ်ပြီး ဘုရားသခင်၌ မပေးအပ်ခြင်းအတွက် သူ၏ အကြောင်းပြချက်များနှင့် အခြေခံအကြောင်းရင်းများလည်း ရှိပေသည်။ သင်၏ လူသားဘဝ သို့မဟုတ် သင်၏ ရှင်သန်မှုသည် ဘုရားသခင်က သင့်အား စိတ်ဝင်စားမှုများ၊ ဝါသနာများနှင့် အားသာချက်များကို ပေးအပ်ရန် မလိုအပ်ခြင်း ဖြစ်ကောင်းဖြစ်နိုင်သည့်အပြင် သင်၏ အသက်မွေးဝမ်းကျောင်းမှုကို သင် ထိန်းသိမ်းနိုင်ခြင်း သို့မဟုတ် သင်၏ လူသားဘဝကို တန်ဖိုးတက်စေပြီး အခြားသောနည်းလမ်းမှတစ်ဆင့် စိတ်ချမ်းသာစေနိုင်ခြင်း ဖြစ်ကောင်းဖြစ်နိုင်သည်။ တိုတိုပြောရလျှင် ဘုရားသခင်သည် လူတို့အား စိတ်ဝင်စားမှုများ၊ ဝါသနာများနှင့် အားသာချက်များကို ပေးအပ်ပြီးသည်ဖြစ်စေ မပေးအပ်သေးသည်ဖြစ်စေ၊ ဤသည်မှာ လူတို့ကိုယ်တိုင်နှင့်ပတ်သက်သည့် ပြဿနာတစ်ခု မဟုတ်ပေ။ တစ်စုံတစ်ဦးတွင် အားသာချက်များ မရှိလျှင်ပင် ဤသည်မှာ ၎င်းတို့၏ လူ့သဘာဝ ချွတ်ယွင်းချက်တစ်ခု မဟုတ်ပေ။ လူတို့သည် ဤအရာကို မှန်ကန်စွာ သဘောပေါက်နားလည်သင့်ပြီး မှန်ကန်စွာ သဘောထားသင့်သည်။ အကယ်၍ လူတစ်ဦးသည် အချို့သော စိတ်ဝင်စားမှုများ၊ ဝါသနာများနှင့် အားသာချက်များကို ပိုင်ဆိုင်ပါက ၎င်းတို့သည် ယင်းတို့ကို တန်ဖိုးထားသင့်ပြီး မှန်ကန်စွာ အသုံးချသင့်သည်။ အကယ်၍ ၎င်းတို့၌ ထိုအရာများ မရှိပါက ညည်းညူခြင်း မပြုသင့်ပေ။ စိတ်ဝင်စားမှုများ၊ ဝါသနာများနှင့် အားသာချက်များ၏ ရှုထောင့်မှကြည့်လျှင် ဤသည်မှာ အမှန်တကယ်ဖြစ်သော အခြေအနေဖြစ်သည်။ သို့သော် လူတစ်ဦးတွင် ဤအရာများ ရှိမရှိဟူသည်က ထိုသူ၏ တန်ဖိုး၊ အဆင့်အတန်း သို့မဟုတ် ဂုဏ်ဒြပ်ကို မထင်ဟပ်စေပေ။ သို့ဖြစ်လျှင် ဤသည်က လူတို့အား အဘယ်အရာကို ပြောပြသနည်း။ ဘုရားသခင်က သင့်အား အဆင့်မြင့်ယဉ်ကျေးဖွယ်ရာသော စိတ်ဝင်စားမှုများ၊ ဝါသနာများနှင့် အားသာချက်များကို ပေးအပ်လျှင်ပင်၊ ဤသည်တို့မှာ သင်၏ ကိုယ်ပိုင်ဥစ္စာများဖြစ်သည်၊ သင်၏ အားသာသော အခြေအနေများ ဖြစ်ကြလျှင်ပင်၊ ယင်းတို့ကို သင် ရှိခြင်းက သင်သည် အခြားမည်သူ့ထက်မဆို ပို၍ မြင့်မြတ်သည်၊ သင်သည် အခြားမည်သူ့ထက်မဆို မည်သည့်အရာကိုမဆို လုပ်ဆောင်ရန် ပို၍ အခွင့်အရေးရသည် သို့မဟုတ် အခွင့်ထူးပိုရှိသည်ဟု မဆိုလိုပေ။ ဤသည်မှာ အဘယ်ကြောင့်ဆိုသော် ဘုရားသခင်၏ အမြင်တွင် လူတစ်ဦး၌ မည်သည့် ပင်ကိုအခြေအနေများ ရှိသည်ဖြစ်စေ ၎င်းသည် ဖောက်ပြန်ပျက်စီးသော လူသားမျိုးနွယ်ဝင်တစ်ဦး ဖြစ်သောကြောင့် ဖြစ်သည်။ ပင်ကိုအခြေအနေများတွင် ဖောက်ပြန်ပျက်စီးခြင်း၏ အရိပ်လက္ခဏာများမပါဝင်သော်လည်း ပင်ကိုအခြေအနေများကို ပိုင်ဆိုင်သော လူအားလုံးသည် စာတန်၏ ဖောက်ပြန်ပျက်စီးစေခြင်းကို ခံရပြီးဖြစ်ကာ စာတန်ဆန်သော စိတ်သဘောထားများဖြင့် အသက်ရှင်ကြပေသည်။ ၎င်းတို့၏ အသက်အနှစ်သာရမှာ ၎င်းတို့၏ စာတန်ဆန်သော ဖောက်ပြန်ပျက်စီးသည့် စိတ်သဘောထား ဖြစ်သည်။ ထို့ကြောင့်၊ သင်၏ ပင်ကိုအခြေအနေများ မည်သည့်အရာကဲ့သို့ပင်ဖြစ်စေ၊ သင်၌ စိတ်ဝင်စားမှုများ၊ ဝါသနာများနှင့် အားသာချက်များ ရှိသည်ဖြစ်စေ မရှိသည်ဖြစ်စေ၊ ဘုရားသခင်၏ အမြင်တွင် လူအားလုံး၏ အသက်အနှစ်သာရသည် တူညီသည့်အတွက်၊ သင်၏ တန်ဖိုးသည် အခြားသူများနှင့် တန်းတူဖြစ်သည်။ လူတို့သည် ၎င်းတို့၌ အားသာသည့် အခြေအနေအချို့ သို့မဟုတ် အရေးသာမှုအချို့ရှိလျှင်ပင် လူ့အနှစ်သာရနှင့် ဖောက်ပြန်ပျက်စီးသော စိတ်သဘောထားများအရ လူအားလုံး၏ အနှစ်သာရသည် တူညီပြီး လူအားလုံးသည် အတူတူပင်ဖြစ်ကြောင်းကို ရှင်းလင်းစွာ မြင်သင့်သည်။ ၎င်းတို့သည် ဘုရားသခင်၏ ပြစ်တင်ဆုံးမခြင်းနှင့် တရားစီရင်မှုကို ကြုံတွေ့ရမည်ဖြစ်ပြီး ၎င်းတို့အားလုံးသည် ဘုရားသခင် ကယ်တင်လိုသောသူများ ဖြစ်ကြသည်။ လူတို့၏ ဇာတိပကတိနှင့်ဆိုင်သည့် အသက်အနှစ်သာရအရ လူတို့သည် အတူတူပင် ဖြစ်ကြသည်။ သို့သော် အခြားသောရှုထောင့်အမြင်တစ်ခုမှကြည့်လျှင် လူတို့အကြားတွင် အချို့သော ကွဲပြားမှုများ ရှိပြီး ဤကွဲပြားမှုများနှင့်ပတ်သက်၍ ငါတို့ အသေးစိတ် မိတ်သဟာယဖွဲ့ရန် လိုအပ်သည်။ ဤကွဲပြားမှုများကို မည်သို့ ခွဲခြားသိမြင်သင့်သနည်း။ ယင်းတို့ကို လူတို့၏ ဇာစ်မြစ်များမှ ဆန်းစစ်ရမည်။ “ဇာစ်မြစ်များ”ဟူသည်မှာ အဘယ်အရာကို ရည်ညွှန်းသနည်း။ ယင်းက လူတစ်ဦးသည် မည်သည့်အရာမှ လူဝင်စားပြီးဖြစ်သည်ကို ရည်ညွှန်းသည်၊ ၎င်းတို့ ဖြစ်တည်လာခဲ့ပုံနှင့် ၎င်းတို့ မည်သည့်အရာမှ လာခဲ့သည်ဟူသည်တို့ကို အခြေခံ၍ ကွဲပြားမှုများကို ပြုလုပ်ခြင်း ဖြစ်သည်။ ယေဘုယျအားဖြင့် ပြောရလျှင် ဤလူသားမျိုးနွယ်ကို အမျိုးအစားသုံးမျိုး ခွဲခြားထားသည်။ ပထမအမျိုးအစားမှာ တိရစ္ဆာန်များမှ လူဝင်စားသောသူများဖြစ်သည်။ ဒုတိယမှာ အမျိုးမျိုးသော နတ်ဆိုးများမှ လူဝင်စားသောသူများဖြစ်ပြီး၊ တတိယမှာ လူသားများမှ လူဝင်စားသောသူများ ဖြစ်ကြသည်။ ဤအမျိုးအစားသုံးမျိုးသည် လူတို့ကို တကယ့် အရင်းအမြစ်တွင်ပင် ခွဲခြားလိုက်သည်။ ယင်းတို့က လူတို့ကို ခွဲခြားနိုင်သည့်အကြောင်းရင်းမှာ မတူညီသော လူအမျိုးအစားများ၏ ဇာစ်မြစ်များက မတူညီသောကြောင့် ဖြစ်သည်။ သို့ဆိုလျှင် မည်သူက တိရစ္ဆာန်များမှ လူဝင်စားသည်၊ မည်သူက နတ်ဆိုးများမှ လူဝင်စားသည်ဟူသည်နှင့် မည်သူက လူသားများမှ လူဝင်စားသည်ဟူသည်တို့ကို မည်သို့ သိနိုင်သနည်း။ ဤအရာကို ၎င်းတို့ အသက်ရှင်နေထိုင်သည့်အရာနှင့် ၎င်းတို့ ပြသသည့် ထူးခြားသော လက္ခဏာများကို အခြေခံ၍ ဆုံးဖြတ်ရပေမည်။ သင်သည် ရှေးရိုးစဉ်သာလေ့လာမှုတွင်ဖြစ်စေ သို့မဟုတ် အခြားသော လမ်းကြောင်းများမှတစ်ဆင့်ဖြစ်စေ ထိုသို့သော သတင်းအချက်အလက်ကို ယခင်က ကြားဖူးသလော။ (ကြားဖူးပါသည်။) သို့ဆိုလျှင်၊ ဤအကြောင်းအရာသည် သင်တို့နှင့် လုံးဝ မစိမ်းပေ၊ ဟုတ်သလော။ (ဟုတ်ပါသည်။) တိရစ္ဆာန်များမှ လူဝင်စားသောသူများ၊ နတ်ဆိုးများမှ လူဝင်စားသောသူများ၊ လူသားများမှ လူဝင်စားသောသူများ၊ သင်တို့ မည်သည့်အမျိုးအစားအကြောင်းကို ဦးစွာ ကြားလိုသနည်း။ (ပထမအမျိုးအစားအကြောင်းဖြစ်ပါသည်။) ပထမအမျိုးအစားမှာ တိရစ္ဆာန်များမှ လူဝင်စားသောသူများ ဖြစ်သည်။ အကယ်၍ သင်တို့သည် ဤကိစ္စနှင့်ပတ်သက်၍ အမှန်တရားကို အမှန်တကယ် သိလာပါက ယင်းက သင်တို့၏ ဘဝများအပေါ် သက်ရောက်မှုတစ်ခု ရှိလိမ့်မည်လော။ ယင်းက ဒုက္ခပြဿနာ သို့မဟုတ် အဟန့်အတားများကို ဆောင်ကြဉ်းလိမ့်မည်လော။ (မည်သည့်အရာမှ ကျွန်ုပ် လူဝင်စားလေပြီနည်းဟု ကျွန်ုပ် စတင် တွေးမိနိုင်ပါသည်။) အချို့သောလူများအတွက်မူ ၎င်းတို့ မည်သည့်အမျိုးအစားတွင် ပါဝင်သည်ကို အမှန်တကယ် သိသွားပြီး မိမိတို့ကိုယ်ကို သီးခြား အမျိုးအစားတစ်ခုနှင့် ကိုက်ညီသည်ကို ရှာတွေ့သည်နှင့်တစ်ပြိုင်နက်၊ ၎င်းတို့အနေဖြင့် အမှန်ပင် လူသားများမှ လူဝင်စားပါက ကံအကြောင်းလှသည်ဟု ခံစားရပြီး ထိုအရာနှင့်ပတ်သက်၍ အတော်လေး စိတ်ကျေနပ်မှုရကြသည်။ သို့သော် ၎င်းတို့သည် လူသားများမှ လူဝင်စားခြင်း မဟုတ်ပါက ယင်းကို စိတ်မချမ်းသာစရာဟု ၎င်းတို့ မြင်ကြမည် မဟုတ်လော။ (ဟုတ်ပါသည်။) ယင်းက အချို့သော အခက်အခဲများကို ဆောင်ကြဉ်းမည်ဖြစ်ပြီး စိတ်မသက်မသာဖြစ်မှု တစ်ခုခုကိုလည်း ဆောင်ကြဉ်းလာမည် မဟုတ်လော။ (ဟုတ်ပါသည်။) ယင်းက စိတ်မသက်မသာဖြစ်မှုနှင့် အချို့သော အခက်အခဲများကို ဆောင်ကြဉ်းလာနိုင်သည့်အတွက်၊ လူတို့အတွက် သိခြင်းက ပိုကောင်းသလော သို့မဟုတ် မသိခြင်းက ပိုကောင်းသလော။ (သိခြင်းက ပိုကောင်းမည်ဟု ကျွန်ုပ် ခံစားရပါသည်။) မည်သည့်နည်းလမ်းဖြင့် ပိုကောင်းမည်နည်။ (သိခြင်းအားဖြင့် လူတစ်ဦးသည် ဤကိစ္စနှင့်စပ်လျဉ်း၍ သမ္မာတရားကို နားလည်နိုင်ပြီး၊ ထို့အပြင် မိမိတို့အနီးဝန်းကျင်ရှိ အချို့သော လူများ၊ ဖြစ်ရပ်များနှင့် အမှုအရာများကို ၎င်းက ပိုင်းခြားသိမြင်နိုင်မည် ဖြစ်ပါသည်။) သို့ဆိုလျှင် ဤအကြောင်းကို မိတ်သဟာယဖွဲ့ကြစို့။

တိရစ္ဆာန်များမှ လူဝင်စားသောလူများ၏ လက္ခဏာများ

တိရစ္ဆာန်များမှ လူဝင်စားသောသူများနှင့်ပတ်သက်၍ ငါတို့ ဦးစွာ မိတ်သဟာယဖွဲ့ကြစို့။ နာမည်က ညွှန်ပြသည့်အတိုင်းပင်၊ တိရစ္ဆာန်များမှ လူဝင်စားခြင်းဟူသည်မှာ ထိုသို့သော လူတစ်ဦးက တိရစ္ဆာန်တစ်ကောင်မှ လူဝင်စားခဲ့ခြင်း ဖြစ်သည်ဟု ဆိုလိုသည်။ တိရစ္ဆာန်များ၏ နယ်ပယ်မှာ အတော်လေး ကျယ်ပြန့်သည်။ လူသားများအဖြစ် တိရစ္ဆာန်အမျိုးအစား အတိအကျ မည်မျှက လူဝင်စားနိုင်သည်ဟူသည်နှင့်ပတ်သက်၍မူ ယင်းမှာ ငါတို့၏ မိတ်သဟာယ နယ်ပယ်အတွင်း၌ မရှိပေ။ တိုတိုပြောရလျှင် ၎င်းတို့၏ ယခင်ဖြစ်တည်မှုက တိရစ္ဆာန်တစ်ကောင်ဖြစ်ခဲ့သော လူအမျိုးအစားတစ်မျိုး ရှိသည်၊ ဆိုလိုသည်မှာ ၎င်းတို့၏ မူလကိုယ်ပိုင်လက္ခဏာ သို့မဟုတ် ဖန်ဆင်းခံရသော အမျိုးအစားသည် ဖန်ဆင်းခံ လူသားမျိုးနွယ်ထဲတွင် မပါဝင်ခဲ့ခြင်းဖြစ်သည်။ ၎င်းတို့၏ ကနဦး၊ ပထမဆုံး ဇီဝဗေဒဆိုင်ရာ အမျိုးအစားမှာ တိရစ္ဆာန်တစ်ကောင်၏ အမျိုးအစား ဖြစ်ခဲ့သည်။ သို့ဖြစ်၍ ဘုရားသခင်၏ အမြင်တွင် ဇီဝဗေဒဆိုင်ရာ နယ်ပယ်အတွင်းရှိ ၎င်းတို့၏ ကိုယ်ပိုင်လက္ခဏာမှာ တိရစ္ဆာန်တစ်ကောင်၏ ကိုယ်ပိုင်လက္ခဏာ ဖြစ်သည်။ ဤလူဝင်စားခြင်းတွင် ၎င်းတို့သည် လူသားဖြစ်လာကြပြီးဖြစ်သည်၊ ဆိုလိုသည်မှာ ဤတိရစ္ဆာန်သည် တိရစ္ဆာန်များကြားတွင် နောက်တစ်ဖန် မွေးဖွားခြင်း မရှိတော့ဘဲ ထိုအစား အချိန်ကာလတစ်ခုခု၊ မိသားစုတစ်ခုခု၊ မျိုးနွယ်နှင့် နိုင်ငံတစ်ခုခုတွင် မွေးဖွားလျက် လူသားတစ်ဦးအဖြစ် လူဝင်စားပြီးဖြစ်ပေသည်။ တိရစ္ဆာန်တစ်ကောင်က လူသားတစ်ဦးအဖြစ်သို့ လူဝင်စားခြင်းဆိုသည်မှာ ၎င်းက လူသားတစ်ဦးအဖြစ် မွေးဖွားသော်လည်း ၎င်း၏ ယခင်ဖြစ်တည်မှုမှာ လူသားတစ်ဦးအဖြစ် မဟုတ်၊ တိရစ္ဆာန်တစ်ကောင်အဖြစ် ဖြစ်ခဲ့သည်ကို ဆိုလိုသည်။ ယခင်က ၎င်းတို့သည် တိရစ္ဆာန်များကြားတွင် ပြန်လည်မွေးဖွားလျက် တိရစ္ဆာန်ဘုံအတွင်း၌ တည်ရှိခဲ့ကြသည်။ ယခုတွင် ဤပြန်လည်မွေးဖွားခြင်းတွင် ၎င်းတို့သည် တိရစ္ဆာန်ဘုံအတွင်း၌ မရှိကြတော့ပေ။ ၎င်းတို့၏ ကိုယ်ပိုင်လက္ခဏာက ပြောင်းလဲပြီးဖြစ်ကာ ၎င်းတို့သည် လူသားမျိုးနွယ်ဝင်တစ်ဦး ဖြစ်လာပြီးဖြစ်သည်။ ဤသည်ကို တိရစ္ဆာန်များက လူသားများအဖြစ် လူဝင်စားခြင်းဟု ခေါ်သည်။ တိရစ္ဆာန်တစ်ကောင်သည် လူသားတစ်ဦးအဖြစ် လူဝင်စားသောအခါ ၎င်းတို့၏ အသွင်အပြင်နှင့် ပင်ကိုအသိစိတ်တို့သည် အခြေခံအားဖြင့် လူသားမျိုးနွယ်အတွင်းရှိ မည်သည့်လူပုဂ္ဂိုလ်နှင့်မဆို အတူတူပင် ဖြစ်သည်။ ဆိုလိုသည်မှာ ၎င်းတို့သည် လူသားတစ်ဦး၏ ထူးခြားသော လက္ခဏာများကို အပြည့်အဝ ပိုင်ဆိုင်ကြသည်။ ၎င်းတို့သည် မတ်မတ် လမ်းလျှောက်နိုင်သည်၊ လူ၏ ရုပ်ဆင်းအင်္ဂါများနှင့် အသွင်အပြင်ရှိပြီး လူ၏တွေးခေါ်ပုံ၊ လူ၏ပင်ကိုအသိစိတ်နှင့် ပုံမှန်လူသားဘဝတို့ကို ပိုင်ဆိုင်သည့်အပြင် ဘာသာစကားအတွက် တစ်မူထူးခြားသော လူသားစွမ်းရည်လည်း ရှိကြသည်။ ဤသည်မှာ တိရစ္ဆာန်တစ်ကောင်က လူသားတစ်ဦးအဖြစ် လူဝင်စားခြင်းအဖြစ် သိရှိရသည့်အရာ ဖြစ်သည်။ ဆိုလိုသည်မှာ ၎င်းတို့၏ ရုပ်ပိုင်းဆိုင်ရာပုံစံ၊ အပြင်ပန်းသွင်ပြင်နှင့် ရုပ်ပိုင်းဆိုင်ရာ ဘဝ ထူးခြားသော လက္ခဏာများမှနေ၍၊ လူသားတို့၏ လက္ခဏာများကိုသာ သင် မြင်နိုင်သည်။ တိရစ္ဆာန် လက္ခဏာများမှာ မြင်၍မရနိုင်ပေ။ သို့ဆိုလျှင် ၎င်းတို့သည် တိရစ္ဆာန်တစ်ကောင်မှ လူဝင်စားကြောင်းကို သင်က မည်သို့ သိရှိနိုင်သနည်း။ ဤသည်မှာ လူတို့ အလေးအထားဆုံးသောအရာ ဖြစ်သည်။ ၎င်းတို့က တိရစ္ဆာန်တစ်ကောင်မှ လူဝင်စားခြင်းဖြစ်သည်ကို မြင်ရန်ဖြစ်နိုင်သည်မှာ အမှန်ပင်ဖြစ်သည်။ တိရစ္ဆာန်များမှ လူဝင်စားသောသူများနှင့် လူသားများမှ လူဝင်စားသောသူများအကြားတွင် ခြားနားချက်များ မရှိခဲ့လျှင် ဤလူအမျိုးအစားတွင် သိသာထင်ရှားသော ထူးခြားသည့် လက္ခဏာများ တစ်ခုတလေမျှ ရှိမည်မဟုတ်ပေ။ တိရစ္ဆာန်များမှ လူဝင်စားသောသူများနှင့် စစ်မှန်သော လူသားများမှ လူဝင်စားသောသူများအကြားတွင် သိသာထင်ရှားသော ခြားနားချက်များ ရှိသောကြောင့်သာလျှင် ဤလူအမျိုးအစားနှစ်မျိုးကို ၎င်းတို့၏ ထူးခြားသော လက္ခဏာများအပေါ် အခြေခံ၍ ထိုသို့လွယ်ကူစွာ ခွဲခြားသိမြင်နိုင်ခြင်း ဖြစ်ပေသည်။ သို့ဆိုလျှင် တိရစ္ဆာန်များမှ လူဝင်စားသောသူများ၏ ထူးခြားသော လက္ခဏာများမှာ အဘယ်အရာများ ဖြစ်သနည်း။ ပထမ ထူးခြားသော လက္ခဏာမှာ ၎င်းတို့က လွဲချော်သော သဘောပေါက်နားလည်မှု ရှိခြင်း ဖြစ်သည်။ ဒုတိယ ထူးခြားသော လက္ခဏာမှာ ၎င်းတို့သည် အထူးသဖြင့် ထုံထိုင်းခြင်း ဖြစ်သည်။ တတိယ ထူးခြားသော လက္ခဏာမှာ ၎င်းတို့သည် အထူးသဖြင့် နားဝေတိမ်တောင်ဖြစ်ခြင်း ဖြစ်သည်။ စတုတ္ထ ထူးခြားသော လက္ခဏာမှာ ၎င်းတို့သည် မိုက်မဲခြင်း ဖြစ်သည်။ ဤထူးခြားသော လက္ခဏာလေးခုတည်းကပင်လျှင် တိရစ္ဆာန်တစ်ကောင်မှ လူဝင်စားသောသူတစ်ဦးနှင့် စစ်မှန်သော လူသားတစ်ဦးတို့ကြား ခြားနားချက်ကို ထင်ရှားစေရန် လုံလောက်ပေသည်။

၁။ ပထမလက္ခဏာ - လွဲချော်သော သဘောပေါက်နားလည်မှုရှိခြင်း

တိရစ္ဆာန်များမှ လူဝင်စားသောသူများ၏ ပထမ ထူးခြားသော လက္ခဏာမှာ ၎င်းတို့တွင် လွဲချော်သော သဘောပေါက်နားလည်မှုရှိခြင်း ဖြစ်သည်။ ပထမဦးစွာ၊ လွဲချော်ခြင်းတွင် အဘယ်အရာ ပါဝင်သနည်း။ ယင်းတွင် ၎င်းတို့၏ အတွေးများ၊ ရှုထောင့်များနှင့်ပတ်သက်သော ပြဿနာများ ပါဝင်သည်။ အမှုအရာများကို ရှုမြင်ရန်၊ သဘောပေါက်ရန်နှင့် သိနားလည်ရန် ၎င်းတို့၏ သိမြင်တတ်သော စွမ်းရည်များလည်း ပါဝင်သည်။ ဤလူအမျိုးအစားသည် မည်သည့်အရာကိုမျှ မှန်ကန်စွာ သဘောပေါက်နားလည်နိုင်ခြင်းမရှိသည့်အပြင်၊ မည်သည့်အရာကိုမျှ မှန်ကန်စွာ ရှုမြင်နိုင်ခြင်းလည်း မရှိပေ။ လူများနှင့် အမှုအရာများကို ၎င်းတို့ ရှုမြင်ပုံအပြင် ၎င်းတို့၏ ကျင့်ကြံပြုမူခြင်းနှင့် လုပ်ရပ်များသည် အထူးသဖြင့် အဓိပ္ပာယ်မဲ့သည်၊ ခေါင်းမာကာ ရယ်ဖွယ်ရာဖြစ်သည်၊ ပုံမှန်လူ့သဘာဝ၏ တွေးခေါ်ပုံနှင့် အမှုအရာများအပေါ် ပုံမှန်လူ့သဘာဝ၏ အတွေးများ၊ ရှုထောင့်များနှင့် လုံးဝ သဟဇာတမဖြစ်ပေ။ လွဲချော်သော သဘောပေါက်နားလည်မှုရှိသည့် လူများသည် သမ္မာတရားကို နားလည်ခြင်း သို့မဟုတ် သိလာခြင်းနှင့် မည်သည့်နေရာတွင်မျှ မနီးစပ်ပေ။ ၎င်းတို့အနေဖြင့် သမ္မာတရား စည်းမျဉ်းများကို နားလည်ရန် မဆိုထားနှင့်၊ သမ္မာတရားကို ၎င်းတို့ လုံးလုံးလျားလျား လက်လှမ်းမမီနိုင်ကြပေ။ အမှုအရာတစ်ခုတလေ သို့မဟုတ် လူပုဂ္ဂိုလ်တစ်ဦးတလေကို ၎င်းတို့ ဆက်ဆံပုံနှင့်ပတ်သက်လာသည့်အခါ ၎င်းတို့၏ ရှုထောင့်များက လုံးဝ လွဲချော်နေသည်။ သင်က ၎င်းတို့နှင့် မိတ်သဟာယဖွဲ့ပြီးနောက်တွင် ၎င်းတို့သည် ယင်းကို အယူဝါဒအရ နားလည်ကြသော်လည်း နောက်ပိုင်းတွင် ၎င်းတို့၏ အသိပညာမှာ ယခင်ကဲ့သို့ပင် လွဲချော်မြဲလွဲချော်နေသည်။ ထို့နောက် သင်က ဥပမာများပေးလျက် အမှုအရာများကို ပို၍ရှင်းလင်းစွာနှင့် တိကျစွာ ရှင်းပြသောအခါ ထိုအချိန်တွင် ၎င်းတို့ နားလည်ကောင်း နားလည်နိုင်သော်လည်း နောက်ပိုင်းတွင် အလားတူအမှုအရာမျိုးကို ၎င်းတို့ ကြုံတွေ့ရသောအခါ ၎င်းတို့၏ ရှုထောင့်မှာ ယခင်အတိုင်းပင် လွဲချော်မြဲလွဲချော်နေပြီး ၎င်းတို့ မည်သို့ပင် မိတ်သဟာယဖွဲ့သည်ဖြစ်စေ ယင်းက ၎င်းတို့၏ ရှုထောင့်ကို ပြုပြင်ပေးခြင်း မရှိပေ။ ထို့အပြင် ၎င်းတို့၏ ဤအခြေအနေ၊ အမှုအရာများကို ဤသို့သဘောပေါက်နားလည်ပုံသည် ပြောင်းလဲခြင်းမရှိဘဲ အကန့်အသတ်မရှိ ဆက်လက်ရှိနေလိမ့်မည်။ သမ္မာတရားနှင့်ဆိုင်သည့် မည်သူတစ်ဦးတစ်ယောက်၏ မိတ်သဟာယကမျှ ၎င်းတို့ကို မပြောင်းလဲစေနိုင်ပေ။ ငါ မိတ်သဟာယဖွဲ့ပြီး တရားဒေသနာများ ဟောပြောလျှင်ပင် ယင်းက ၎င်းတို့၏ လွဲချော်သော အတွေးများနှင့် ရှုထောင့်များ၊ အမှုအရာများအပေါ် လွဲချော်သော သဘောပေါက်နားလည်မှုတို့အား ပြောင်းလဲစေနိုင်ခြင်း မရှိပေ။ ထိုသို့သောလူများသည် အလွန် ဒုက္ခပေးတတ်သည်။ ဥပမာအားဖြင့် ၎င်းတို့အနေဖြင့် တစ်စုံတစ်ရာကို အမှားလုပ်မိပြီး၊ သင်က ၎င်းတို့အား “သင်လုပ်ခဲ့သည့်အရာမှာ မမှန်ကန်ပါ၊ စည်းမျဉ်းများနှင့် မကိုက်ညီပါ။ ထိုအရာတွင် ကိုယ်ရေးကိုယ်တာ ရောနှောခြင်း ပါနေသည်”ဟု ပြောသောအခါ ၎င်းတို့က “ကျွန်ုပ်က တမင်တကာ လုပ်ခဲ့ခြင်း မဟုတ်ပါ။ ထိုသို့ဖြစ်သွားရန် ကျွန်ုပ် ရည်ရွယ်ခဲ့ခြင်း မရှိပါ။ သင်တို့အားလုံး အလွန်တော်သည့်အတွက်၊ သင်တို့တွင် သမ္မာတရားရှိပြီး အမှုအရာများအား မည်သို့လုပ်ဆောင်ရမည်ကို သင်တို့ သိသည့်အတွက်၊ ကျွန်ုပ်ကို လုပ်စေမည့်အစား သင်တို့ကိုယ်တိုင် အဘယ်ကြောင့် မလုပ်ကြသနည်း။ ကျွန်ုပ် မှားလုပ်မိသည်ဟု သင်တို့ပြောသည်၊ ယင်းမှာ သင်တို့က ကျွန်ုပ်ကို မနှစ်မြို့စရာဟု မြင်သောကြောင့်သာ ဖြစ်သည် မဟုတ်လော။ သင်တို့အားလုံးတွင် လူ့သဘာဝရှိပြီး ကျွန်ုပ်တစ်ဦးတည်းသာ မရှိသောသူဖြစ်သည့်အတွက်၊ ကျွန်ုပ်က ငရဲသို့ သွားမည်သာဖြစ်ပြီး သင်တို့အားလုံး ကောင်းကင်ဘုံသို့ သွားနိုင်သည်”ဟု ပြောဆိုလိမ့်မည်။ ၎င်းတို့သည် အကြောင်းပြချက်ဖြင့် မိမိတို့ကိုယ်ကို ခုခံကာကွယ်ရန်နှင့် မှန်ကန်ကြောင်း သက်သေပြရန်ပင် ကြိုးစားကောင်းကြိုးစားနိုင်ပြီး တာဝန်ကို ခေါင်းရှောင်ရန် ဆင်ခြေများကို စိတ်ကူးရကောင်းရနိုင်သည်။ ၎င်းတို့သည် မိမိတို့ မှားလုပ်ခဲ့ကြောင်းကို ဝန်ခံရန် ငြင်းပယ်ကြသည်၊ မှန်ကန်သော သဘောထား မရှိကြသည့်အပြင် နောင်အနာဂတ်တွင် မိမိတို့ကိုယ်ကို ပြုပြင်ရန်နှင့် နောက်တစ်ကြိမ် မည်သို့ပြုမူသင့်သည်ကို ၎င်းတို့ နားလည်ကြောင်း ပြောဆိုရန် ဆက်ကပ်ခြင်းလည်း မရှိပေ။ ၎င်းတို့သည် ဤနည်းလမ်းဖြင့် ဘယ်သောအခါမျှ နားလည်မည်မဟုတ်သည့်အပြင်၊ အမှုကိစ္စကို လူ့သဘာဝ၏ ရှုထောင့်အမြင်မှ ဖြူစင်သော နည်းလမ်းဖြင့် ဘယ်သောအခါမျှ သဘောပေါက်နားလည်မည် မဟုတ်ပေ။ သင်က ၎င်းတို့၏ အလုပ်တွင်ရှိသည့် ပြဿနာများကို ထောက်ပြပြီး ၎င်းတို့နှင့် သမ္မာတရားကို မိတ်သဟာယဖွဲ့သောအခါ “သင်က ကျွန်ုပ်ကို အထင်သေးနေခြင်းသာ မဟုတ်လော။ ယင်းမှာ ကျွန်ုပ်က ပညာမတတ်သည့်အပြင်၊ ကျေးလက်ဒေသမှ လာသောကြောင့်သာဖြစ်သည် မဟုတ်လော။ ယင်းမှာ ကျွန်ုပ်၏ အဆင့်အတန်းက နိမ့်ကျသောကြောင့်သာဖြစ်သည် မဟုတ်လော။ ဘုရားသခင်ပင်လျှင် ကျွန်ုပ်ကို အထင်မသေးပါ၊ သို့ဖြစ်လျှင် သင့်မှာ အဘယ်လုပ်ပိုင်ခွင့် ရှိသနည်း”ဟု ပြောဆိုသော လူအချို့ပင် ရှိသည်။ ၎င်းတို့သည် မိမိတို့ မှားလုပ်ခဲ့ကြောင်းကို ဘယ်သောအခါမျှ ဝန်ခံပြီးနောက် သမ္မာတရားကို ရှာဖွေခြင်း၊ မိမိတို့ မည်သည့်နေရာတွင် မှားသွားသည်ကို သိမြင်ရန် မိမိတို့ကိုယ်ကို ဆင်ခြင်သုံးသပ်ခြင်းနှင့် ယင်းကို ဖြေရှင်းရန် မှန်ကန်သော လက်တွေ့လုပ်ဆောင်မှု လမ်းကြောင်းအား ရှာဖွေခြင်းတို့ကို ပြုလုပ်လိမ့်မည် မဟုတ်ပေ။ အဘယ်ကြောင့် ၎င်းတို့သည် ဤသို့ ဘယ်သောအခါမျှ ပြုလုပ်မည်မဟုတ်သနည်း။ အဘယ်ကြောင့်ဆိုသော် ၎င်းတို့သည် လူသားမဟုတ်သောကြောင့် ဖြစ်သည်။ ၎င်းတို့တွင် ပုံမှန်လူ့သဘာဝ၏ တွေးခေါ်ပုံ မရှိသည့်အပြင် ပေါ်ပေါက်လာသော အမှားများကို ပုံမှန်လူသားတစ်ဦး ချဉ်းကပ်သည့်နည်းလမ်းဖြင့် မချဉ်းကပ်နိုင်ကြပေ။ ၎င်းတို့သည် အမှားများအပေါ် ပုံမှန်လူသားတစ်ဦး ရှိသင့်သည့် သဘောထား မရှိကြပေ။ ထိုသို့သောလူများကို သင်တို့ ကြုံဖူးကြသလော။ သင်၏ ဆင်ခြင်တုံတရားက ပုံမှန်ဟုတ်သလော၊ မဟုတ်သလောဟူသည်ကို သိရှိရန် သင့်ကိုယ်သင် ဆင်ခြင်သုံးသပ်ခြင်းက အကောင်းဆုံး ဖြစ်ပေမည်။ ဥပမာအားဖြင့် တစ်စုံတစ်ဦးက ကြမ်းတိုက်ပြီးနောက် ကြမ်းမျက်နှာပြင်မှာ အတော်လေး စိုစွတ်နေဆဲဖြစ်သည်။ ဤအကြောင်းကို မသိဘဲလျက်၊ အခြားတစ်စုံတစ်ဦးက လျှောက်လာပြီး ချော်လဲသွားသည်။ ထိုသူက ထပြီးလျှင် အခြားသူအား “သင် ကြမ်းတိုက်ပြီးနောက် ကြမ်းပြင်ကို ကောင်းစွာ မခြောက်စေခဲ့ပါ။ လူများကို သတိပေးရန် စာအနည်းငယ်ပါသော ဆိုင်းဘုတ်တစ်ခုကို သင် ထောင်ထားသင့်သည်။ ကံကောင်းထောက်မ၍၊ ကျွန်ုပ်က ငယ်ရွယ်သည်။ ကျွန်ုပ် လဲကျလျှင် ပြန်ထနိုင်သည်။ သို့သော် သက်ကြီးရွယ်အိုတစ်ဦးသာဆိုလျှင် အရိုးကျိုးသွားမည် မဟုတ်လော။ သင်က အမှန်တကယ်ပင် လုံလောက်အောင် အရေးထားမှုမရှိပါတကား”ဟု ပြောဆိုသည်။ ဤစကားများသည် သင့်လျော်ပြီး ပုံမှန်ဖြစ်သလော။ (ပုံမှန်ဖြစ်ပါသည်။) ကြမ်းတိုက်သူသည် ဤအလုပ်တာဝန်ကို လုပ်ဆောင်သည့်အခါ လုံလောက်အောင် အရေးမထားခဲ့ပါ။ သို့ဖြစ်၍ နောက်တစ်ကြိမ်တွင် ၎င်းတို့ ပို၍ အရေးထားသင့်သည်။ တစ်စုံတစ်ဦးက ထိုအရာကြောင့် လဲကျသွားခဲ့သောကြောင့် ဤကိစ္စတွင် ၎င်းတို့ အမှားလုပ်ခဲ့သည်မှာ သိသာထင်ရှားသည်။ ဤသည်မှာ သတိမမူမိခြင်းဖြစ်ပြီး မည်သူကမျှ ၎င်းတို့ကို ပြစ်တင်ရှုတ်ချခြင်း မရှိလေပြီ။ ၎င်းတို့က ယင်းကို ပြုပြင်ရန်သာ လိုအပ်သည်။ သို့သော် ၎င်းတို့သည် ဤကိစ္စကို လူသားတစ်ဦး၏ ရှုထောင့်အမြင်မှဖြစ်စေ၊ လူသားတစ်ဦး၏ တွေးခေါ်ပုံဖြင့်ဖြစ်စေ မှန်ကန်စွာနှင့် အကျိုးသင့်အကြောင်းသင့် မစဉ်းစားနိုင်ကြ သို့မဟုတ် မချဉ်းကပ်နိုင်ကြပေ။ ထိုအစား ၎င်းတို့က လှည့်ပြီး “ကြမ်းပြင်စိုနေသည်ကို သင် မမြင်နိုင်သလော။ သင် မျက်စိကန်းနေသလော။ သင် ချော်ပြီး လဲကျသွားသည်၊ သင့်ထိုက်နှင့်သင့်ကံဖြစ်သည်။ သင်က သင့်မျက်စိကို အသုံးမပြုသည့်အပြင် ယင်းမှာ ကျွန်ုပ်၏ အပြစ်ဖြစ်သလော။ သင် ကြမ်းတိုက်ပြီးသွားသောအခါ ကြမ်းပြင်က စိုနေမည်မှာ အမှန်ပင်ဖြစ်သည်။ အဘယ်ကြောင့် သင်က ထိုအပေါ် လမ်းလျှောက်ခဲ့သနည်း။ ထိုနေရာတွင် လျှောက်ရန် ကျွန်ုပ်က သင့်ကို ပြောခဲ့သည် မဟုတ်။ သင် လဲကျသွားသည်မှာ သင်၏ကံဆိုးမှုသာဖြစ်သည်ကို ဝန်ခံလိုက်လော့။ ယင်းက ကျွန်ုပ်နှင့်မည်သည့် ပတ်သက်မှုမျှမရှိပါ”ဟု ပြောဆိုသည်။ ဤစကားများသည် ယုတ္တိတန်သလော။ (ယုတ္တိမတန်ပါ။) ယင်းတို့သည် ယုတ္တိမတန်ပေ။ ဤအရာကို အရပ်သုံးစကားဖြင့် ပြောသည့်နည်းလမ်းမှာ အဘယ်နည်း။ ယင်းတို့က အကျိုးသင့်အကြောင်းသင့် မဟုတ်ပေ။ သင်က ကြမ်းတိုက်သော်လည်း မခြောက်စေဘဲ တစ်စုံတစ်ဦးကို ချော်လဲစေခဲ့သည်။ သင်က အပြစ်ရှိကြောင်းနှင့် တောင်းပန်ကြောင်း ဖော်ပြရန် လုံးဝ မလိုအပ်သော်လည်း သင်၏ အမှားနှင့်စပ်လျဉ်း၍ အခြားသူများ၏ သတိပေးချက်များနှင့် ထောက်ပြချက်များကို အနည်းဆုံး သင် လက်ခံသင့်သည်။ သင်က “သင် ထိခိုက်ဒဏ်ရာရသွားသလော။ ဆေးစစ်ခြင်းသို့မဟုတ် ကုသမှုအတွက် ဆေးရုံသို့ သွားရန် သင် လိုအပ်သလော။ ကျွန်ုပ် အပြည့်အဝ တာဝန်ယူပါသည်”ဟု မေးသင့်သည်။ ဤသည်မှာ မှန်ကန်သော သဘောထား ဖြစ်သည်။ ဤသည်မှာ လူတစ်ဦးက မိမိမှားလုပ်ခဲ့သည့်အရာတစ်ခုကို လူ့သဘာဝ၏ ရှုထောင့်အမြင်မှနေ၍ ဆင်ခြင်တုံတရားဖြင့် သဘောထားပြီး ဆင်ခြင်သုံးသပ်သင့်ပုံ ဖြစ်သည်။ သို့သော် တိရစ္ဆာန်များမှ လူဝင်စားသောသူများတွင် လူ့သဘာဝမရှိသည့်အပြင် လွဲချော်သော သဘောပေါက်နားလည်မှု ရှိကြသည်။ ၎င်းတို့သည် ဤနည်းလမ်းဖြင့် ဘယ်သောအခါမျှ စကားမပြောသည့်အပြင်၊ မည်သည့်ကိစ္စကိုမဆို ဤနည်းလမ်းဖြင့် တစ်ကြိမ်တစ်ခါမျှ မစဉ်းစားကြပေ။ ထိုအစား ၎င်းတို့သည် တမင်တကာ ယုတ္တိမတန်ဖြစ်ကြသည်။ ၎င်းတို့သည် ကြမ်းတိုက်ပြီးနောက် ကြမ်းပြင်ကို မခြောက်စေဘဲ တစ်စုံတစ်ဦးကို ချော်လဲစေခဲ့သည်။ သို့ဆိုလျှင် နောက်တစ်ကြိမ်တွင် ၎င်းတို့က ကွဲပြားစွာလုပ်ဆောင်ရန်၊ ပို၍ အာရုံစိုက်ရန်နှင့် အမှားကို ပြုပြင်ရန်သာ လိုအပ်သည်၊ ထိုမျှသာဖြစ်သည်။ ပြဿနာက ပြေလည်သွားမည် ဖြစ်သည်။ ယင်းမှာ အလွန်ရိုးရှင်းသော ကိစ္စတစ်ခုဖြစ်သည်။ မည်သူကမျှ ထိုအကြောင်းကို တစ်ခုတလေ မပြောခဲ့သည့်အပြင်၊ မည်သူကမျှ ၎င်းတို့အား ထိုအတွက် ပြစ်တင်ရှုတ်ချခြင်း မရှိခဲ့ပေ။ ၎င်းတို့သည် မည်သည့်တရားဝင် တာဝန်ကိုမျှ ထမ်းဆောင်ရန်လည်း မလိုအပ်လေပြီ။ သို့သော် ၎င်းတို့သည် အဖြစ်မှန်များကို လက်ခံရန် ငြင်းပယ်ပြီး ထိုအစား “ဪ၊ သို့ဆိုလျှင် သင်တို့အားလုံးက လူကောင်းများဖြစ်သည်၊ သင်တို့သည်သာ လူ့သဘာဝရှိသူများ ဖြစ်ကြသည်။ ကျွန်ုပ်က ဆိုးယုတ်သောသူတစ်ဦး ဖြစ်ရပေမည်။ ကျွန်ုပ်က အခြားသူများကို တမင်တကာ ထိခိုက်နစ်နာစေသည်။ ကျွန်ုပ်တွင် မကောင်းသော ရည်ရွယ်ချက်များ ရှိသည်။ သင်တို့အားလုံး ကောင်းကင်ဘုံသို့ သွားကြမည်ဖြစ်ပြီး ကျွန်ုပ်က ငရဲသို့ သွားမည်”ဟု ပြောဆိုသည်။ ငါ့ကို ပြောလော့၊ ပုံမှန်လူတစ်ဦးသည် ထိုသို့သော ပေါက်တတ်ကရစကားကို ပြောဆိုနိုင်မည်လော။ (ပြောဆိုနိုင်မည် မဟုတ်ပါ။) တိရစ္ဆာန်များမှ လူဝင်စားသော လူအမျိုးအစားသာလျှင် အရာရာကို သဘောပေါက်နားလည်ပြီး အရာရာကို အထူးသဖြင့် အစွန်းရောက်သော၊ ခေါင်းမာပြီး ရယ်ဖွယ်ရာဖြစ်သော ရှုထောင့်အမြင်မှ ရှုမြင်သည်။ လုံးဝ တရားနည်းလမ်းကျသော အရာတစ်ခုဖြစ်သည့် အသေးငယ်ဆုံးသော ကိစ္စနှင့်ပတ်သက်၍ ၎င်းတို့သည် အကျိုးသင့်အကြောင်းသင့်မဟုတ်သော၊ အဓိပ္ပာယ်မဲ့ပြီး မှားယွင်းသော အကြောင်းပြချက်များ အလုံးအရင်းကို ရေရွတ်ပြောဆိုနိုင်ပြီး အခြားသူများကို ရယ်ရခက် ငိုရခက် ဖြစ်စေသည်။ ၎င်းတို့ ပြုပြင်ခြင်းခံရလျှင် ၎င်းတို့ မည်သို့ ပြုမူကြသနည်း။ ၎င်းတို့သည် အဘယ်ကြောင့် ထိုသို့ ပြုမူခဲ့သည်ဟူသည်နှင့် ထိုအတွက် မည်မျှ ဆင်းရဲဒုက္ခခံခဲ့ရသည်ဟူသည်တို့ကို ရှင်းပြလျက်၊ အကြောင်းပြချက်မျိုးစုံဖြင့် ပြန်လည်ငြင်းခုံလျက်၊ မိမိတို့ကိုယ်ကို မှန်ကန်ကြောင်း သက်သေပြရန်နှင့် ခုခံကာကွယ်ရန် အလွန်ကြိုးစားကြသည်။ သင်က အဘယ်ကြောင့် ၎င်းတို့ ပြုပြင်ခြင်းခံခဲ့ရသည်၊ အမှားများလုပ်သောအခါ ၎င်းတို့အား မည်သို့ ပြုပြင်သင့်သည်၊ သမ္မာတရား စည်းမျဉ်းများကို မည်သို့ ရှာဖွေသင့်သည်၊ ထိုကိစ္စကို ကိုင်တွယ်ရန် စည်းမျဉ်းများက အဘယ်အရာဖြစ်သည်ဟူသည်တို့ကို မိတ်သဟာယဖွဲ့သောအခါ ၎င်းတို့သည် စကားတစ်ခွန်းကိုမျှ ခံယူရန် ငြင်းပယ်သည်။ ထိုအစား ၎င်းတို့သည် မတရားခံရပြီး အရှက်ခွဲခံရသည်ဟု ခံစားလျက်၊ မိမိတို့၏ ဒေါသနှင့် အမျက်ကို ချုပ်တည်းထားကြသည်။ နောက်ကွယ်တွင် ၎င်းတို့သည် “ဟမ့်။ ကျွန်ုပ်က ထိုကိစ္စများကို မစဉ်းစားမိခဲ့ပါ၊ ကျွန်ုပ်က ထိုသို့ လုပ်ဆောင်ရန် တမင်တကာ ရည်ရွယ်ခဲ့ခြင်း မဟုတ်ပါ။ သို့သော်လည်း သူတို့က ကျွန်ုပ်ကို ပြစ်တင်ရှုတ်ချပြီး ကျွန်ုပ်က အဖျက်အမှောင့်လုပ်ကာ နှောင့်ယှက်နေသည်ဟု ပြောသည်။ ကျွန်ုပ်က အမှန်ပင် ထိုမျှ ဆိုးယုတ်ပါသလော။ ကျွန်ုပ်က ဆိုးယုတ်သောသူတစ်ဦးဖြစ်သလော”ဟု အခြားသူများကို ညည်းညူပြောဆိုကြသည်။ သမ္မာတရား စည်းမျဉ်းများနှင့် ပတ်သက်လာသည့်အခါ၊ ၎င်းတို့သည် အမြဲတစေ ယင်းတို့ကို စံမမီကြသည့်အပြင်၊ ဘယ်သောအခါမျှ နားလည်ကြလိမ့်မည် မဟုတ်ပေ။ ၎င်းတို့၏ သဘောပေါက်နားလည်မှုသည် အမြဲတစေ အထူးသဖြင့် လွဲချော်ပြီး အထူးသဖြင့် ရယ်ဖွယ်ရာဖြစ်သည်။ မည်သည့်သမ္မာတရား စည်းမျဉ်းများကို မိတ်သဟာယဖွဲ့သည်ဖြစ်စေ ၎င်းတို့ထံ ရောက်သောအခါ ယင်းသည် စကားစုတစ်ခု၊ ပြုမူပုံတစ်မျိုးအဖြစ်သို့ ပြောင်းလဲသွားသည်။ ယင်းသည် လုပ်ရိုးလုပ်စဉ်တစ်ခု၊ ထုံးတမ်းစဉ်လာတစ်ခု၊ စည်းမျဉ်းစည်းကမ်းတစ်ခု ဖြစ်လာသည်။ ယင်းမှာ သမ္မာတရား စည်းမျဉ်းများကို တစ်ဖက်သတ်ပုံစံဖြင့် သဘောပေါက်နားလည်သည့် ကိစ္စမျှသာ မဟုတ်။ ထို့ထက် ၎င်းတို့၏ သဘောပေါက်နားလည်မှုသည် အထူးသဖြင့် ရယ်ဖွယ်ရာဖြစ်ပြီး အဓိပ္ပာယ်မဲ့သည်။ ဤလူအမျိုးအစားက သမ္မာတရားကို သဘောပေါက်နားလည်ပုံသည် အထူးသဖြင့် ထိုင်းမှိုင်းပြီး မိုက်မဲပုံရသည်။ ယင်းမှာ မည်သည့်အတိုင်းအတာအထိ မိုက်မဲသနည်း။ လူတို့သည် ၎င်းတို့အပေါ် သနားခြင်းကိုပင် မခံစားရဘဲ ထိုအစား လုံးလုံးလျားလျား စက်ဆုပ်ရွံရှာခြင်းကို ခံစားရကာ ရယ်ရခက် ငိုရခက်ဖြစ်ပြီး လုံးဝ အားစေးမိသည့် အတိုင်းအတာအထိ ဖြစ်သည်။ အမှုအရာများကို ဤမျှအတိုင်းအတာအထိ ရှင်းပြပြီးဖြစ်ရာ နောက်ထပ် တစ်စုံတစ်ရာ ပြောဆိုခြင်းသည် မလိုအပ်ပေ။ နောက်ထပ် မည်သည့် စကားလုံးမဆိုက မိုက်မဲရာကျမည်သာ ဖြစ်သည်။ ဤလူများနှင့် သမ္မာတရား စည်းမျဉ်းများအကြောင်း ဆက်လက်ပြောဆိုခြင်းသည် အဓိပ္ပာယ်မရှိပေ။ ၎င်းတို့ မည်သည့်အရာကို ကိုင်တွယ်သည်ဖြစ်စေ၊ နေ့စဉ်ဘဝတွင်ရှိသည့် အသေးငယ်ဆုံးသော ကိစ္စပင်ဖြစ်စေ၊ ၎င်းတို့သည် ထိုသို့သော ပုံမှန်မဟုတ်သည့်၊ ရယ်ဖွယ်ရာဖြစ်ပြီး လွဲချော်သော နည်းလမ်းဖြင့် လုပ်ဆောင်ကြသည်။ ၎င်းတို့သည် ကိစ္စရပ်များကို လူ့ဆင်ခြင်တုံတရား၏ ဘောင်များအတွင်းမှ ရှုမြင်နိုင်စွမ်းမရှိသည့်အပြင် ကိုင်တွယ်နိုင်စွမ်းမရှိကြပေ။ အရာရာအပေါ် ၎င်းတို့၏ ရှုထောင့်အမြင်သည် ဤမျှ ခေါင်းမာပြီး ဤမျှ ရယ်ဖွယ်ရာဖြစ်သည်၊ ကိစ္စရပ်တစ်ခုတလေနှင့်ပတ်သက်၍ ၎င်းတို့ ဖော်ပြနိုင်သည့် အမြင်များသည် ယင်းတို့ကို ကြားပြီးနောက် သင့်အား တစ်သက်လုံး စက်ဆုပ်ရွံရှာစေမည်ဖြစ်သည်။ အကယ်၍ သင်သည် ယင်းတို့ကို ကြားနေစဉ် အစာစားနေမိပါက ထိုနေရာ၌ပင် သင် အော့အန်မိကောင်းအော့အန်မိနိုင်သည်။ ငါ့ကို ပြောလော့၊ ၎င်းတို့သည် မည်မျှ လွဲချာ်ရမှဖြစ်မည်နည်း။ ဤသည်မှာ တိရစ္ဆာန်များမှ လူဝင်စားသောသူများ၏ အဓိက ထူးခြားသော လက္ခဏာများထဲမှ တစ်ခုဖြစ်သည်။ ၎င်းတို့သည် ခေါင်းမာပြီး ရယ်ဖွယ်ရာဖြစ်သည်။ လူ့သဘာဝ၏ ရှုထောင့်အမြင်မှကြည့်လျှင် ဤခေါင်းမာခြင်းနှင့် ရယ်ဖွယ်ရာဖြစ်ခြင်းသည် အဓိကအားဖြင့် ပုံမှန်လူ့သဘာဝ၏ တွေးခေါ်ပုံ ကင်းမဲ့ခြင်း ဖြစ်သည်။ ၎င်းတို့သည် မည်သည့်ကိစ္စကိုမဆို ပုံမှန်လူ့သဘာဝ၏ တွေးခေါ်ပုံအတိုင်း မစဉ်းစားနိုင်ကြပေ။ ၎င်းတို့သည် အစွန်းရောက်သည်၊ လွဲချော်မှုများ ဖြစ်တတ်ပြီး ခေါင်းမာကြသည်။ သင်က သမ္မာတရား၊ ဓမ္မဓိဋ္ဌာန်ကျသော အဖြစ်မှန်များ သို့မဟုတ် တိကျသော အခြေအနေများအကြောင်း မည်သို့ပင် မိတ်သဟာယဖွဲ့သည်ဖြစ်စေ ၎င်းတို့က မိမိတို့၏ အကြောင်းပြချက်ကို တင်းတင်းကျပ်ကျပ် ဖက်တွယ်ထားပြီး လက်လွှတ်ရန် ငြင်းပယ်ကြသည်။ ၎င်းတို့က “ငါ့ဘက်တွင် အကြောင်းပြချက်ရှိသည်၊ ငါ့အပေါ် သင် အသုံးပြုနိုင်သည့် မည်သည့်အရာကိုမျှ ငါ မပေးထားလေပြီ။ ဤအကြောင်းပြချက်ကိုသာ ငါ ဖက်တွယ်ထားမည်ဖြစ်ပြီး ထိုအရာက သမ္မာတရား ဖြစ်လာလိမ့်မည်။ သင် ပြောသည့် မည်သည့်အရာမျှ အသုံးဝင်မှု တစ်ခုတလေ ရှိလိမ့်မည် မဟုတ်”ဟု တွေးကြသည်။ ဤသည်မှာ တိရစ္ဆာန်များမှ လူဝင်စားသောသူများ၏ ထူးခြားသော လက္ခဏာများထဲမှ တစ်ခုဖြစ်သည်။ ၎င်းတို့၏ သဘောပေါက်နားလည်မှုက လွဲမှားနေပေသည်။

၂။ ဒုတိယလက္ခဏာ - ထုံထိုင်းခြင်း

တိရစ္ဆာန်များမှ လူဝင်စားသောသူများ၏ နောက်ထပ်သရုပ်သကန်တစ်ခုမှာ ၎င်းတို့သည် များစွာသော လူများ၊ ဖြစ်ရပ်များနှင့် အမှုအရာများကို ရင်ဆိုင်ရာတွင် အထူးသဖြင့် ထုံထိုင်းခြင်း ဖြစ်သည်။ ၎င်းတို့သည် ကိစ္စရပ်များကို ခေါင်းမာပြီး လွဲချော်သော နည်းလမ်းဖြင့် ရှုမြင်သည်သာမက ပေါ်ပေါက်လာသည့် အရာတစ်ခုတလေ၏ သဘောသဘာဝ၊ အနှစ်သာရ သို့မဟုတ် အရင်းခံအကြောင်းတရားမှာ အဘယ်အရာဖြစ်သည်၊ ယင်းက မည်သည့် လွှမ်းမိုးမှု ဖြစ်စေနိုင်သည် သို့မဟုတ် မည်သည့် အကျိုးဆက်များ ဖြစ်စေနိုင်သည်ကိုလည်း လုံးဝ မသိမြင်နိုင်ကြပေ။ အချို့လူများက အချို့သောအရာများကို ပြောဆိုပြီးသည့်အခါ သို့မဟုတ် လုပ်ဆောင်ပြီးဖြစ်သည့်အခါ၊ သို့မဟုတ် အချို့သော လက္ခဏာများနှင့် အရိပ်နိမိတ်များကို ထုတ်ဖော်ပြီးသည့်အခါတွင်ပင် ၎င်းတို့သည် ဤအရာများကို မသိမြင်နိုင်သေးသည့်အပြင် ယင်းတို့နှင့်ပတ်သက်၍ မသိနားမလည်ဖြစ်နေကြသည်။ ၎င်းတို့သည် လူနုံလူအများကဲ့သို့ ဖြစ်သည်။ ထိုအရာများကို ၎င်းတို့ သိမြင်သည့်အချိန်တွင်မူ ကိစ္စရပ်မှာ ပြီးဆုံးသွားနှင့်ပြီးဖြစ်ကာ အကျိုးဆက်များမှာလည်း ဖြစ်ပေါ်နှင့်ပြီးဖြစ်သည်။ များစွာသော သမ္မာတရားများကို ကြားပြီးသည့်နောက်တွင်ပင် ၎င်းတို့၏ ပတ်ဝန်းကျင်ရှိလူများက မည်သည့် လူစားမျိုးများဖြစ်သည်၊ ၎င်းတို့၏ အနှစ်သာရက အဘယ်အရာဖြစ်သည်၊ သို့မဟုတ် ၎င်းတို့ မည်သည့်အရာကို လုပ်ဆောင်နိုင်စွမ်းရှိသည်ဟူသည်တို့ကို ၎င်းတို့ မသိရှိသသည့်အပြင် မခံစားနိုင်ကြပေ။ အချို့လူများသည် သိသာထင်ရှားစွာပင် ခဲရာခဲစစ်ဖြစ်သောအရာများကို ပြောဆိုသော်လည်း၊ ၎င်းတို့က ယင်းကို သတိမပြုမိနိုင်ကြပေ။ ဥပမာအားဖြင့် အချို့လူများက ကိုယ်ရည်သွေးခြင်း၊ စကားကြီးစကားကျယ်ပြောခြင်း၊ ကြွားဝါခြင်းနှင့် မိမိတို့ကိုယ်ကို ကြွားလုံးထုတ်ခြင်းတို့ကို ပြုလုပ်သောအခါ ဤသည်မှာ သိသာထင်ရှားစွာပင် မာနထောင်လွှားသော စိတ်သဘောထား၏ ထုတ်ဖော်ခြင်းတစ်ခုဖြစ်သော်လည်း၊ တိရစ္ဆာန်များမှ လူဝင်စားသောသူများသည် ပြဿနာကို မသိမြင်နိုင်ကြပေ။ ထိုအစား ဤလူများမှာ တတ်စွမ်းနိုင်သည်ဟု ၎င်းတို့ ထင်ကြသည်၊ ၎င်းတို့သည် ထိုသူတို့ကို လေးစားပြီး အားကိုးကြည့်အပြင်၊ နောက်ပိုင်းတွင် ထိုသို့သောလူများနောက်သို့ လိုက်လိုကြသည်။ ဤသည်က ၎င်းတို့ ထုံထိုင်းကြောင်းကို ပြသသည်။ သိသာထင်ရှားသော ဆိုးယုတ်သည့်လူများနှင့် ဒုစရိုက်အမှုများ၊ သိသာထင်ရှားသော ဖောက်ပြန်ပျက်စီးသည့် စိတ်သဘောထားများ၏ ထုတ်ဖော်မှုများ၊ အမှုအရာများက သိသိသာသာ ဦးတည်နေသည့် လားရာတည်းဟူသော ဤအရာတစ်ခုကိုမျှ ထိုသို့သောလူများက မသိမြင်နိုင်ကြပေ။ ကိစ္စရပ်၏ အနှစ်သာရက အဘယ်အရာဖြစ်သည် သို့မဟုတ် ပြဿနာ၏ ရင်းမြစ်က အဘယ်အရာဖြစ်သည်ကို ၎င်းတို့ မသိကြပေ။ ၎င်းတို့သည် ယင်းကို လုံးဝ သတိမပြုမိနိုင်ကြ၊ ၎င်းတို့တွင် သတိပြုမိခြင်းပင် မရှိပေ။ ၎င်းတို့သည် ငါတို့ မကြာခဏခေါ်လေ့ရှိသည့် ဝိညာဉ်များမရှိသော အလောင်းကောင်များ ဖြစ်ကြသည်။ ဤလူအမျိုးအစားသည် သမ္မာတရား စည်းမျဉ်းများ ပါဝင်သော ကိစ္စရပ်များနှင့် ပတ်သက်လာသည့်အခါ သာ၍ပင် စံမမီကြပေ။ သင်က ၎င်းတို့အား မည်သည့်စည်းမျဉ်းနှင့်အညီ လက်တွေ့လုပ်ဆောင်သင့်သည်ကို ပြောပြသော်လည်း ၎င်းတို့ နားမလည်ကြပေ။ ၎င်းတို့ လိုက်နာစောင့်ထိန်းသင့်သည့် စည်းမျဉ်းများကိုသာ အလွတ်ကျက်မှတ်ထားကြသည်။ သင် မိတ်သဟာယဖွဲ့သည့် စည်းမျဉ်းများကို ၎င်းတို့ နားမလည်နိုင်ကြပေ၊ ယင်းတို့ကို ၎င်းတို့ ဉာဏ်မမီနိုင်ကြပေ။ သင်က ၎င်းတို့၏ ဖောက်ပြန်ပျက်စီးသော စိတ်သဘောထား ထုတ်ဖော်ခြင်း၏ သရုပ်သကန်တစ်ခုဖြစ်သည့် ၎င်းတို့တွင်ရှိသော အခြေအနေတစ်ခုခုကို ထောက်ပြသော်လည်း၊ ဖြစ်သော်လည်း ၎င်းတို့က အခြားတစ်စုံတစ်ဦးအကြောင်း သင် ပြောနေသည်ဟု ထင်ကြသည်။ ၎င်းတို့တွင်လည်း ဤဖောက်ပြန်ပျက်စီးသည့် စိတ်သဘောထားမျိုး ရှိကြောင်း နှုတ်ဖြင့် ၎င်းတို့ ဝန်ခံလျှင်ပင် ဤအခြေအနေ သို့မဟုတ် ဤသရုပ်သကန်နှင့် ကိုက်ညီသော မည်သည့်စကားများကို ၎င်းတို့ ပြောဆိုခဲ့သည် သို့မဟုတ် မည်သည့်လုပ်ရပ်များ ၎င်းတို့ လုပ်ဆောင်ခဲ့သည်ကို ၎င်းတို့ မခွဲခြားနိုင်ကြပေ။ သင် ပြောနေသည့်အရာကိုလည်း ၎င်းတို့ နားမလည်သည့်အပြင် မသိကြပေ။ စုဝေးပွဲများအတွင်းတွင် သမ္မာတရားအကြောင်း မိတ်သဟာယဖွဲ့သောအခါ အခြားသူများက နောက်ခေါင်းစဉ်သို့ ရောက်သွားနှင့်ပြီးဖြစ်သော်လည်း ၎င်းတို့သည် အစောပိုင်းက ခေါင်းစဉ်ကိုပင် ပြန်ပြောင်းပြောဆိုဆွေးနွေးနေကြဆဲဖြစ်သည်။ ဤသည်မှာ ထူအပြီး ထုံထိုင်းခြင်းဖြစ်သည် မဟုတ်လော။ အခြားသူများက စကားပြောသောအခါ ၎င်းတို့ လိုက်မမီနိုင်ကြပေ၊ ယင်းမှာ ၎င်းတို့၏ တွေးခေါ်ပုံက လိုက်မမီနိုင်သောကြောင့် မဟုတ်ဘဲ ၎င်းတို့၏ အစွမ်းအစက မလုံလောက်သည့်အပြင် စံမမီသောကြောင့် ဖြစ်သည်။ အချို့သော ဆိုးယုတ်သည့်လူများက ၎င်းတို့ကို လှည့်စားရန်၊ ကစားရန် သို့မဟုတ် ညှဉ်းဆဲရန် ကြိုးစားသောအခါ ၎င်းတို့ သတိမပြုမိနိုင်ကြဘဲ၊ ထိုအစား ဆိုးယုတ်သည့်လူများကို ညီအစ်ကိုမောင်နှမများအဖြစ် သဘောထားပြီး ၎င်းတို့နှင့် ရင်းရင်းနှီးနှီး ပေါင်းသင်းကြကာ ၎င်းတို့၏ ထိခိုက်နစ်နာစေခြင်းကို ခံရပြီးသည့်နောက်တွင်သာ ၎င်းတို့ လှည့်စားခြင်းခံရပြီးဖြစ်ကြောင်းကို သဘောပေါက်ကြသည်။ ထို့နောက် ၎င်းတို့က “ငါအလွန်မိုက်မဲပါတကား။ လူတို့အား မည်သို့ အကဲဖြတ်ရမည်ကို ငါ မသိပါ၊ လူတို့အား မည်သို့ ပိုင်းခြားသိမြင်ရမည်ကို ငါ မသိပါ။ ဤတစ်ကြိမ်တွင် ငါအမှန်တကယ် သင်ခန်းစာရလေပြီ။ ရှေ့ဆက်ပြီး မည်သူ့ကိုမျှ ငါ ယုံကြည်တော့မည်မဟုတ်၊ ငါ့ကိုငါသာ ယုံကြည်မည်။ ယင်းသည် အမြင့်ဆုံးသော ဉာဏ်ပညာ ဖြစ်သည်”ဟု စဉ်းစားကြသည်။ တစ်ကြိမ် လှည့်စားခံရပြီးနောက် ၎င်းတို့သည် အစွန်းရောက်ခြင်းတစ်ခုမှ နောက်တစ်ခုသို့ ကူးပြောင်လျက် မိမိတို့ ထိုးထွင်းသိမြင်မှုရရှိပြီးဖြစ်သည်ဟု ယုံကြည်ကြပြီး ယခုအခါ မိမိတို့ ပို၍ ပါးနပ်လာသည်ဟုပင် ထင်ကြလေသည်။ တိရစ္ဆာန်များမှ လူဝင်စားသောသူများသည် ကိစ္စတိုင်းတွင် ထုံထိုင်းကြသည်။ ဥပမာအားဖြင့် ထိုသို့သောလူတစ်ဦးသည် တိရစ္ဆာန်မွေးမြူရေးနှင့် စိုက်ပျိုးရေးကို တာဝန်ယူခဲ့သည်။ တစ်နေ့တွင် အပူချိန်ကျဆင်းသွားပြီး ငါက သူ့အား “ဤညတွင် အပူချိန် အနုတ်ငါးဒီဂရီ ဖြစ်လိမ့်မည်။ အအေးဒဏ်မခံနိုင်သော အပင်များနှင့် တိရစ္ဆာန်များကို ဂရုစိုက်သင့်သည် မဟုတ်လော”ဟု ပြောခဲ့သည်။ ဤသည်ကို ကြားပြီးနောက် သူက “ကျွန်ုပ်မှာ ဂွမ်းထုပ်ဂျာကင်အင်္ကျီတစ်ထည်ရှိပြီး ညဘက်မှာ အိပ်ရာလွှမ်းတစ်ထည်နှင့် စောင်တစ်ထည်ဖြင့် အိပ်သည်၊ ထို့ကြောင့် ကျွန်ုပ် အေးမည်မဟုတ်ပါ”ဟု တုံ့ပြန်ခဲ့သည်။ ငါ ဆိုလိုသည့်အရာကို သူ နားလည်ခဲ့သလော။ ဤတုံ့ပြန်မှုအပေါ် အခြေခံ၍ သူသည် ရှင်းလင်းစွာ နားမလည်ခဲ့ပေ။ ဤသည်မှာ ထုံထိုင်းခြင်း မဟုတ်လော။ (ဟုတ်ပါသည်။) ငါက “ဤညတွင် အပူချိန် အနုတ်ငါးဒီဂရီ ဖြစ်လိမ့်မည်။ ပန်းများက ခြံထဲတွင် ရှိနေပါက သေသည်အထိ အေးခဲသွားလိမ့်မည်။ အအေးဒဏ်မခံနိုင်သော တိရစ္ဆာန်များနှင့် အားနည်းသော တိရစ္ဆာန်များကို တင်းကုပ်များထဲတွင် ထားသင့်သည်။ သင်က တံခါးတွင် နောက်ထပ်ခန်းဆီးတစ်ခု ချိတ်ဆွဲသင့်ပြီး တင်းကုပ်များတွင် လေတိုးသည့်နေရာများ တစ်ခုတလေကို ဖာထေးသင့်သည်” ဟု ပြောခဲ့မည်ဆိုလျှင်၊ ဤသည်ကို ကြားပြီးနောက် သူသည် ခဏမျှ တွေးဆပြီး “ဪ၊ သင်က တိရစ္ဆာန်များနှင့် အပင်များအကြောင်း ပြောနေခဲ့ခြင်းဖြစ်သည်ကိုး။ သို့ဆိုလျှင် ပန်းများကို အိမ်ထဲရွှေ့လိုက်ရုံနှင့် အဆင်ပြေမည် မဟုတ်လော။ တိရစ္ဆာန်များ အလွန်များပြီး မည်သည့်တိရစ္ဆာန်များက အအေးဒဏ်မခံနိုင်သည်ဟူသည်နှင့် မည်သည့် တိရစ္ဆာန်များက ခံနိုင်သည်၊ မည်သည့် တိရစ္ဆာန်များကို အိမ်ထဲသွင်းသင့်ပြီး၊ မည်သည့် တိရစ္ဆာန်များကို မသွင်းသင့်ဟူသည်တို့ကို သင် မပြောခဲ့ပါ” ဟု တွေးပေမည်။ အမှန်ပင် ငါက အတိအကျ မပြောခဲ့ပေ။ သို့သော် သင်က စည်းမျဉ်းများအတိုင်း ပြုမူ၍ မရနိုင်သလော။ ဆောင်းရာသီတွင် အပြင်၌ထားသော ပန်းများသည် သေသည်အထိ အေးခဲသွားနိုင်သည်ကို သင် သဘောမပေါက်သည့်အပြင် ဤအရာများကို လုပ်ဆောင်ရန် ငါက သင့်အား တာဝန်မပေးပါက သင်က ယင်းတို့ကို လုပ်ဆောင်မည်မဟုတ်ပေ။ ဤသည်မှာ မည်သည့် ပြဿနာမျိုးဖြစ်သနည်း။ ဤသည်မှာ ထုံထိုင်းခြင်း မဟုတ်လော။ (ဟုတ်ပါသည်။) ဤသည်က သူ ထုံထိုင်းကြောင်းကို ပြသသည်။ ဥပမာအားဖြင့် အပြင်တွင် နေသာနေပြီး အဝတ်များကို ခြောက်စေရန် ခြံထဲတွင် လှန်းထားကာ တစ်စုံတစ်ဦးက “နေ့လည်တွင် မိုးရွာမည့်ပုံပေါ်သည်။ အပြင်တွင် အခြောက်လှန်းထားသည့် အဝတ်များ စိုလိမ့်မည်လော”ဟု ပြောသည်။ ဤစကားများက သတိပေးသည့် အရိပ်အမြွက်ကို ဖော်ပြသည်။ ပုံမှန်လူ့သဘာဝ၏ တွေးခေါ်ပုံရှိသော လူတစ်ဦးသည် ဤသည်ကို ကြားပြီး၊ “ငါ အာရုံစိုက်သင့်သည်၊ ကောင်းကင်က တိမ်ထူထပ်လာသည့်အခါ အဝတ်များကို အမြန်ရုပ်ရမည်”ဟု စဉ်းစားပေမည်။ သို့သော် ပုံမှန်လူ့သဘာဝ၏ တွေးခေါ်ပုံ မပိုင်ဆိုင်သောသူများသည် ဤအရာကို သတိပြုမိကြလိမ့်မည် မဟုတ်ပေ။ နေ့လည်င် မိုးရွာမည်ဟု သင် ပြောသောအခါ ၎င်းတို့သည် ဤသည်ကို ကြားပြီး “ယင်းကို ပြောရသည့် အကြောင်းရင်းမှာ အဘယ်နည်း။ ယင်းက ငါနှင့် မည်သည့်ပတ်သက်မှုမျှ မရှိပါ။ ငါ အိမ်ထဲတွင်နေမည်ဖြစ်သည်၊ သို့ဖြစ်၍ မိုးရွာလျှင် ငါ စိုမည် မဟုတ်။ ထို့အပြင်၊ မိုးရွာခြင်းနှင့်ပတ်သက်၍ ငါ မည်သည့်အရာကို လုပ်နိုင်မည်နည်း။ ဤအရာကို ငါ့အား ပြောပြခြင်းက အသုံးမဝင်ပါ”ဟု တွေးကြသည်။ ၎င်းတို့အား အဘယ်ကြောင့် ဤသို့ ပြောရသည် သို့မဟုတ် ဤကိစ္စအား အဘယ်ကြောင့် ထုတ်ဖော်ပြောရသည်ကို ၎င်းတို့ တကယ်ကို သဘောမပေါက်ကြပေ။ သို့ဆိုလျှင် ၎င်းတို့ အမှန်တကယ် နားလည်ရန်အတွက် ၎င်းတို့အား သင် မည်သို့ ပြောဆိုမှဖြစ်မည်နည်း။ သင်က ၎င်းတို့အား “နေ့လည် ထိုထိုသောအချိန်တွင် မိုးရွာလိမ့်မည်။ မိုးမရွာခင် ကောင်းကင်က တိမ်ထူလာသည်ကို သင် မြင်သည့်အခါ အဝတ်များကို အမြန်ရုပ်လော့။ မရုပ်သိမ်းလျှင်၊ အဝတ်များ စိုကုန်ပြီး ပြန်လျှော်ရန်လိုအပ်လိမ့်မည်။ ထို့အပြင်၊ အဝတ်များ စုစည်းသည့်အခါ၊ ခြံထဲတွင် မစိုသင့်သည့်အခြားအရာ သို့မဟုတ် မိုးမမိသင့်သည့်အခြားအရာ တစ်ခုတလေ ရှိမရှိဟူသည်ကို စစ်ဆေးပြီး ယင်းတို့ကိုလည်း အထဲသို့ သွင်းလော့” ဟု ပြောရမည်ဖြစ်သည်။ သင်သည် ၎င်းတို့အား ဤသို့ ညွှန်ကြားရမည်ဖြစ်သည်။ အကယ်၍ သင်က ၎င်းတို့အား ဤနည်းလမ်းဖြင့် မညွှန်ကြားပါက ၎င်းတို့အနေဖြင့် အဝတ်များ ရုပ်သိမ်းရန် လိုအပ်ကြောင်းကို သဘောပေါက်မည်မဟုတ်သည့်အပြင်၊ မိုးမိ၍မရသော အခြားပစ္စည်းများကို စုသိမ်းရန် လိုအပ်ကြောင်းကိုလည်း သဘောပေါက်မည်မဟုတ်ပေ။ ဤအရာများကို ၎င်းတို့ လုပ်ဆောင်ကြလိမ့်မည် မဟုတ်ပေ။ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့သည် အလွန် ထုံထိုင်းသောကြောင့် ဖြစ်သည်၊ ၎င်းတို့သည် ပုံမှန်လူ့သဘာဝ၏ တွေးခေါ်ပုံကို မပိုင်ဆိုင်ကြသည့်အပြင် ပုံမှန်လူ့သဘာဝ၏ စံနှုန်းကိုလည်း မပြည့်မီကြပေ။ ဆိုလိုသည်မှာ ၎င်းတို့၏ အသိဉာဏ်နှင့် အစွမ်းအစသည် ပုံမှန်လူ့သဘာဝ၏ စံနှုန်းသို့ မရောက်ရှိခြင်း ဖြစ်သည်။ ဤသည်မှာ တိရစ္ဆာန်များမှ လူဝင်စားသောသူများက ဖြစ်သည့်ပုံစံ ဖြစ်သည်။ ထိုသို့သောလူတစ်ဦးအား တစ်စုံတစ်ခုလုပ်ရန် တောင်းဆိုသောအခါ ငါက ၎င်းတို့အား အကြိမ်များစွာ ညွှန်ကြားပြီးဖြစ်သည့်အပြင်၊ ၎င်းတို့က ယင်းကို ယခင်က အကြိမ်များစွာ လုပ်ဆောင်ပြီးဖြစ်သော်လည်း ငါက ၎င်းတို့အား ထပ်မံ ညွှန်ကြားရဦးမည်ဖြစ်သည်။ ငါက ၎င်းတို့အား မညွှန်ကြားပါက မည်သည့်အရာ လုပ်ဆောင်ရန် လိုအပ်သည်ကို ၎င်းတို့ သဘောပေါက်မည်မဟုတ်သည့်အပြင်၊ ယင်းကို လုပ်ဆောင်နိုင်လိမ့်မည်လည်း မဟုတ်ပေ။ သို့ဖြစ်၍ ဤအလုပ်တာဝန်မျိုးကို ၎င်းတို့ ကြုံတွေ့ရသည့်အခါတိုင်းတွင် သင်က ၎င်းတို့အား လုပ်ငန်းစဉ်အဆင့်တိုင်းတွင် ညွှန်ကြားပေးလျက် မည်သည့်အရာအား လုပ်ဆောင်ရန်လိုအပ်ပြီး မည်သို့လုပ်ဆောင်ရန် လိုအပ်သည်ဟူသည်တို့ကို တိတိကျကျ ပြောပြရမည်ဖြစ်သည်။ သင်က အမှုအရာတစ်ခုတည်းကိုပင် ချန်လှပ်ထားပါက ၎င်းတို့သည် ထိုအရာကို လုပ်ဆောင်လိမ့်မည်မဟုတ်၊ သို့မဟုတ် အမှုအရာတစ်ခုလုံးကိုပင် ကမောက်ကမဖြစ်ကောင်းဖြစ်စေနိုင်လိမ့်မည်။ ထို့နောက် သင်က ၎င်းတို့၏ ပြဿနာများကို ထောက်ပြပါက ၎င်းတို့သည် လွဲချော်သော အကြောင်းပြချက်များ အပုံလိုက်ဖြင့် တုံ့ပြန်ပြီး တစ်ဖန် တမင်တကာပင် မလျော်မကန် ပြုမူကြလိမ့်မည်။ ဤသည်မှာ ထုံထိုင်းခြင်း၏ သရုပ်သကန်တစ်ခု ဖြစ်သည်။

တိရစ္ဆာန်များမှ လူဝင်စားသောသူများ၏ ထုံထိုင်းခြင်းဟူသော ဤလက္ခဏာသည် အလွန်သိသာထင်ရှားသည်။ ဥပမာအားဖြင့် သမ္မာတရားနှင့်ပတ်သက်၍ မိတ်သဟာယဖွဲ့ခြင်းမှတစ်ဆင့် အသင်းတော်ခေါင်းဆောင်တစ်ဦးက တကယ့် အလုပ်ကို လုပ်ဆောင်ခြင်း ရှိမရှိကိုဖြစ်စေ၊ ၎င်းသည် စံနှုန်းပြည့်မီသော ခေါင်းဆောင်တစ်ဦး ဟုတ်မဟုတ်ကိုဖြစ်စေ၊ ၎င်းက အယောင်ဆောင် ခေါင်းဆောင်တစ်ဦး ဟုတ်မဟုတ်ကိုဖြစ်စေ၊ အန္တိခရစ်တစ်ဦး ဟုတ်မဟုတ်ကိုဖြစ်စေ မည်သို့ ပိုင်းခြားသိမြင်ရမည်ကို အယူဝါဒအရ ၎င်းတို့ နားလည်ကြသည်။ သို့သော်လည်း မိမိတို့၏ အသင်းတော်ခေါင်းဆောင်က မည်သည့်အမျိုးအစားတွင် အကျုံးဝင်သည်ကို ပိုင်းခြားသိမြင်ခြင်းနှင် ပတ်သက်လာသည့်အခါတွင် အသင်းတော်ခေါင်းဆောင်က ပြသသည့် အချို့သော သရုပ်သကန်များကို မျက်မြင်ကိုယ်တွေ့ ကြုံရသည့်အခါ၌ပင် ယင်းတို့အား မည်သို့ ပိုင်းခြားသိမြင်ရမည်ကို ၎င်းတို့ မသိကြပေ။ သင်က ၎င်းတို့ကို “သင်တို့၏ အသင်းတော်ခေါင်းဆောင်သည် တကယ့်အလုပ်ကို လုပ်သလော” ဟု မေးလျှင် ၎င်းတို့က “သူသည် နေ့စဉ် စုဝေးပွဲများဖြင့် အလုပ်ရှုပ်နေပြီး အမှုအရာများကို စီစဉ်ရင်း လှုပ်ရှားသွားလာနေသည်ကို ကျွန်ုပ် မြင်ပါသည်၊ သူသည် ညီအစ်ကိုမောင်နှမများထံ စာအုပ်များ ဖြန့်ဝေခဲ့ပြီး ဧဝံဂေလိအလုပ်ကိုလည်း နောက်ဆက်တွဲ လုပ်ပေးခဲ့ပါသည်”ဟု ဆိုကြသည်။ ထို့နောက် သင်က “သို့ဆိုလျှင် သူသည် သူ၏အလုပ်ကို မည်မျှ ကောင်းမွန်စွာ လုပ်ဆောင်သနည်း။ သူသည် သမ္မာတရားကို လိုက်စားသောသူတစ်ဦး ဟုတ်ပါသလော”ဟု မေးသည်။ ၎င်းတို့က “သူသည် သူ၏ အသက်မွေးဝမ်းကျောင်းနှင့် မိသားစုကို စွန့်လွှတ်ပြီး ဖြစ်ပါသည်။ သူ၏ မိဘများက လာရောက်လည်ပတ်သည့်အခါ၌ပင် သူသည် သူ၏ တာဝန်ကို ထမ်းဆောင်ရင်း အလွန်အလုပ်ရှုပ်နေသဖြင့် ၎င်းတို့ကို မတွေ့ခဲ့ရပါ။ သူသည် သမ္မာတရားကို လိုက်စားသောသူတစ်ဦး ဖြစ်ရပေမည်”ဟု တုံ့ပြန်ကြသည်။ ၎င်းတို့သည် အသင်းတော်ခေါင်းဆောင်၏ ဤအပြင်ပန်း သရုပ်သကန်များကိုသာ ကြည့်ကြသည်။ သို့သော် ခေါင်းဆောင်က မည်မျှများပြားသော မကောင်းမှုများကို တိတ်တဆိတ် ကျူးလွန်နေသည်ဖြစ်စေ၊ ဤအရာကို ၎င်းတို့မြင်လျှင်ပင် ပြဿနာတစ်ခုအဖြစ် ပိုင်းခြားသိမြင်ခြင်း မရှိကြပေ၊ ယင်းမှာ ပြဿနာတစ်ခုဖြစ်ကြောင်း ၎င်းတို့ မသိကြပေ။ ဤအရာများထဲမှ မည်မျှများပြားသောအရာများ ၎င်းတို့၏ ရှေ့မှောက်၌ ဖြစ်ပျက်နေပါစေ၊ ၎င်းတို့သည် လူတို့ကြားတွင် အသက်ရှင်နေခြင်း မဟုတ်ဘဲ လုံးဝကွဲပြားသော အခြားကမ္ဘာတစ်ခုတွင် အသက်ရှင်နေသည့်အလား မည်သည့်အရာကိုမျှ ၎င်းတို့ မမြင်ခဲ့ရသကဲ့သို့ပင်ဖြစ်သည်။ ထိုသို့သော လူများသည် အလွန်အမင်း ထုံထိုင်းကြသည် မဟုတ်လော။ (ဟုတ်ပါသည်။) ဤသည်မှာ ထုံထိုင်းခြင်း ဖြစ်သည်။ ၎င်းတို့သည် ဝိညာဉ်ဆိုးများ၏ အလုပ်ရှိသောသူတစ်ဦး၊ သဘာဝလွန် ကိစ္စရပ်များကို အစဉ်သဖြင့် အာရုံစိုက်ပြီး မိမိတို့ ခံစားသိရှိရသည့်အရာများအကြောင်း အစဉ်သဖြင့် ပြောဆိုကာ “ကျွန်ုပ် အသံတစ်သံ ကြားခဲ့ရသည်၊ ဘုရားသခင်က ကျွန်ုပ်ကို ဉာဏ်ပွင့်စေခဲ့သည်၊ ဘုရားသခင်က ကျွန်ုပ်ကို အလင်းပေးခဲ့သည်၊ ဘုရားသခင်က ကျွန်ုပ်ကို လမ်းပြခဲ့သည်၊ ဘုရားသခင်က ကျွန်ုပ်အထဲ၌ တစ်စုံတစ်ရာကို တစ်ဖန် ထုတ်ဖော်ပြခဲ့သည်”ဟူသကဲ့သို့သော အရာများကို အစဉ်သဖြင့် ပြောဆိုနေသည့်သူတစ်ဦးနှင့် ကြုံတွေ့ရသောအခါ ထုံထိုင်းသောလူများက “သူတို့သည် ဘုရားသခင်ကို အမှန်တကယ် ချစ်ကြသည်။ ဗျာဒိတ်တော်များ သူတို့ ရရှိပြီးဖြစ်သည်။ အဘယ်ကြောင့် ကျွန်ုပ် မရရှိရသနည်း”ဟု တွေးကြသည်။ ဤသည်မှာ ဝိညာဉ်ဆိုးများ၏ အလုပ်ဖြစ်ကြောင်းကို ၎င်းတို့ တကယ်ကို သဘောမပေါက်ကြပေ။ တစ်နေ့တွင် ထိုသူ ရုတ်တရက် ရူးသွပ်သွားပြီး မြေပေါ်တွင် လူးလိမ့်လျက် လူတိုင်း၏ရှေ့မှောက်၌ အလွန်ပင် ဆူညံစေကြပြီး အဝတ်အစားများ ချွတ်ကာ လမ်းများပေါ်တွင် အဝတ်မပါဘဲ ပြေးသည့်အခါမှသာ ဤသည်မှာ ဝိညာဉ်ဆိုးတစ်ကောင်ဖြစ်ကြောင်း ၎င်းတို့ နောက်ဆုံးတွင် မြင်ကြသည်။ အမှန်တွင် ထိုသူ မရူးသွပ်မီက အရိပ်နိမိတ်များစွာ ရှိနှင့်ပြီးဖြစ်ကာ ဤသရုပ်သကန်များသည် ၎င်းတို့အား ဝိညာဉ်ဆိုးများ၏ အလုပ်ရှိခြင်းအဖြစ် စရိုက်လက္ခဏာ သရုပ်ဖော်ရန်နှင့် ၎င်းတို့ကို ရှင်းလင်းပစ်ခြင်းဖြင့် စောစီးစွာ ကိုင်တွယ်ရန်အတွက် လုံလောက်ပြီး ဖြစ်ပေမည်။ သို့သော် ၎င်းတို့သည် ထုံထိုင်းကြသည်၊ ဤအရာများကို မသိမြင်နိုင်ကြသည့်အပြင် ထိုသို့သောလူတစ်ဦးကို အသင်းတော်၌ ထားရှိခြင်းက မည်သည့် အကျိုးဆက်များအား ဖြစ်ပေါ်စေနိုင်မည်ကို သဘောမပေါက်ကြပေ။ ဤသည်မှာ ဘေးအန္တရာယ်များကို ဖြစ်စေဖွယ်ရှိသည် မဟုတ်လော။ အချို့သော ဝိညာဉ်ဆိုးများနှင့် ဆိုးယုတ်သော မကောင်းဆိုးဝါးများသည် လူတို့အား ဘေးအန္တရာယ် ဖြစ်စေသည့်အဆင့်သို့ပင် ရောက်ရှိကြသည့်တိုင် ထုံထိုင်းသောလူများက ၎င်းတို့ကို ဖြစ်သည့်အတိုင်း မသိမြင်နိုင်ကြသေးပေ။ ထိုသို့သော လူပုဂ္ဂိုလ်များသည် မကြာခဏဆိုသကဲ့သို့ ညဉ့်နက်သည်အထိ ဘုရားသခင်၏ နှုတ်ကပတ်တော်များကို ဖတ်ရှုကာ ဓမ္မတေးများကို သင်ယူကြလျက်၊ ရက်ပေါင်းများစွာ အစာစားခြင်း သို့မဟုတ် အိပ်စက်ခြင်းမရှိသည့်တိုင် ပင်ပန်းသည်ဟုလည်း မခံစားရဘဲလျက် ဘုရားသခင်ကို အမှန်တကယ် ချစ်ကြပြီး စိတ်အားထက်သန်မှု အပြည့်ရှိသည်ဟုပင် ၎င်းတို့က ယုံကြည်ကြလေသည်။ ဤသည်မှာ သိသာထင်ရှားစွာပင် ပုံမှန်မဟုတ်သော်လည်း ယင်းမှာ ဘုရားသခင်ကို ချစ်ခြင်းဖြစ်သည်ဟု ၎င်းတို့က အခိုင်အမာဆိုကြသည်။ ၎င်းတို့သည် အလွန်အမင်း ထုံထိုင်းလွန်းသည် မဟုတ်လော။ တစ်ချက်အနေဖြင့် ထုံထိုင်းသောလူများသည် ကိစ္စရပ်များကို ထိုးထွင်းသိမြင်နိုင်ခြင်း မရှိကြပေ။ ၎င်းတို့သည် ပြဿနာများ၏ အနှစ်သာရကို ထိုးထွင်းသိမြင်ရန် အပေါ်ယံဖြစ်စဉ်များကို ကျော်လွန်၍ မကြည့်နိုင်ကြပေ။ သို့ဖြစ်၍ ၎င်းတို့အတွက် မည်သည့်ပြဿနာကိုမဆို တိကျစွာ စရိုက်လက္ခဏာ သရုပ်ဖော်ရန် အလွန် ခက်ခဲသည်။ ထို့အပြင် ထုံထိုင်းသောလူများသည် ပုံမှန် တွေးခေါ်ပုံနည်းလမ်းများ သို့မဟုတ် အမှုအရာများကို ခွဲခြားသိမြင်နိုင်စွမ်း မရှိကြသောကြောင့် ၎င်းတို့ အနီးဝန်းကျင်တွင် ဖြစ်ပျက်နေသော အမှုအရာများစွာကို လုံးဝ သတိမမူမိဘဲ ရှိနေကြသည်။ ဤကဲ့သို့သော လူများသည် နေရာတစ်ခုတွင် နှစ်အချို့ကြာ နေထိုင်နိုင်သော်လည်း “ထိုနေရာက ရာသီဥတု မည်သို့ရှိသနည်း။ ရာသီအလိုက် ပုံစံများက အဘယ်နည်း။ နေထိုင်ရန် သက်သောင့်သက်သာရှိသည့် နေရာတစ်ခုဖြစ်သလော”ဟု အမေးခံရသည့်အခါတွင်မူ ၎င်းတို့ မဖြေနိုင်ကြပေ။ ၎င်းတို့က “ရာသီဥတုနှင့်ပတ်သက်၍ အဘယ်နည်း။ ကျွန်ုပ် မသိပါ။ မည်သို့ပင်ဆိုစေ ဧပြီလတွင် ပန်းများပွင့်သည်။ စက်တင်ဘာ သို့မဟုတ် အောက်တိုဘာ ဝန်းကျင်တွင် သစ်ရွက်များ အဝါရောင်ပြောင်းပြီး ကြွေစပြုသည်၊ ဆောင်းရာသီရောက်လာသည့်အခါတွင် နှင်းကျချိန်ဖြစ်သည်”ဟု ဆိုကြသည်။ “ဒေသခံဓလေ့များက မည်သို့ရှိသနည်း။ လူမှုရေးစနစ်က မည်သို့နည်း။ လူမျိုးရေးခွဲခြားမှု ရှိသလော။ အစိုးရ၏ မူဝါဒများက မည်သို့နည်း။ အခြားနေရာများမှ ဖြစ်သော လူများကို သူတို့ မည်သို့ဆက်ဆံကြသနည်း”ဟု မေးလျှင် ၎င်းတို့သည် ကြောင်ငေးကြည့်လျက် မည်သည့်အရာကိုမျှ မပြောနိုင်ဘဲ လုံးဝ မသိကြပေ။ အရေးကြီးဆုံး ကိစ္စဖြစ်သည့် ဘာသာရေးယုံကြည်မှုအပေါ် အစိုးရ၏ သဘောထားနှင့် ပတ်သက်လာသည့်အခါတွင်ပင် ၎င်းတို့က “ကောင်းပြီ၊ ကျွန်ုပ်တို့ ထိုနေရာတွင် နေထိုင်ကြပြီး အစိုးရက ကျွန်ုပ်တို့ကို မည်သည့်ဒုက္ခမျှ မပေးပါ”ဟုသာ တုံ့ပြန်လျက် မည်သည့်အရာကိုမျှ မပြောနိုင်ကြပေ။ ၎င်းတို့သည် သစ်သားအရုပ်များကဲ့သို့ ဖြစ်သည်၊ မည်သည့်အရာကိုမျှ လုံးဝ သတိမမူမိကြပေ။ ဤသည်မှာ အစွန်းရောက်သော ထုံထိုင်းခြင်း ဖြစ်သည်။ မိမိတို့၏ တာဝန်ကို ထမ်းဆောင်ရင်း အလွန်အလုပ်များပြီး ဤအရာများကို အကျဉ်းချုပ်သုံးသပ်ရန် အချိန်မရှိဟု ဆိုကြသော အချို့လူများလည်း ရှိသည်။ ဤသည်မှာ ဆင်ခြေတစ်ခုမျှသာ ဖြစ်သည် မဟုတ်လော။ (ဟုတ်ပါသည်။) ဤအရာက ဆင်ခြေတစ်ခုဖြစ်သည်မှာ သိသာထင်ရှားပေသည်။ ထိုသို့သော ရိုးရှင်းသည့်အရာများသည် တမင် အာရုံစိုက်ပြီး မှတ်တမ်းတင်ထားရန် လိုအပ်သလော။ မလိုအပ်ပေ။ သင်သည် ပုံမှန်လူ့သဘာဝ၏ တွေးခေါ်ပုံကို ပိုင်ဆိုင်ပါက နေရာတစ်ခုတွင် သုံးနှစ်ထက်ပို၍ နေထိုင်ပြီးနောက် ဒေသန္တရ ရာသီဥတု၊ ဓလေ့ထုံးစံများ၊ ဘဝနေထိုင်မှုပုံစံ အလေ့အထများ၊ ဘာသာရေးယုံကြည်မှုနှင့်စပ်လျဉ်းသည့် အခြေအနေနှင့် အခြားနေရာမှ လူများအပေါ် အစိုးရ၏ မူဝါဒများနှင့် ၎င်း၏ သဘောထားများကို အခြေခံအားဖြင့် သင် သဘောပေါက်ပြီး ဖြစ်သင့်သည်။ သင်သည် ဤအချက်အလက်ကို အထူးတလည် လေ့လာရန်၊ လေ့လာတွေ့ရှိရန် သို့မဟုတ် စုစည်းရန် မလိုအပ်၊ သင် သိရှိနေမည်သာ ဖြစ်သည်။ ပုံမှန်လူ့သဘာဝ၏ တွေးခေါ်ပုံရှိသောသူ မည်သူမဆို ဤအရာများကို အလွန်ပင် အလိုအလျောက် သဘောပေါက်နိုင်မည် ဖြစ်သည်။ ပုံမှန်လူများ သဘောပေါက်ပြီး ရှင်းလင်းစွာမြင်နိုင်သည့် ကိစ္စများကိုပင် သင် သဘောမပေါက်နိုင်လျှင် ဤအရာက မည်သည့်အရာကို ညွှန်ပြနေသနည်း။ ဤသည်မှာ သင်သည် ပုံမှန်လူ့သဘာဝ၏ တွေးခေါ်ပုံ သို့မဟုတ် ဆင်ခြင်တုံတရားကို မပိုင်ဆိုင်ကြောင်းနှင့် သင်သည် ပုံမှန်လူ့သဘာဝ၏ စံနှုန်းကို မပြည့်မီကြောင်း ညွှန်ပြနေသည်။ ဤလူစားမျိုးက ပုံမှန်လူ့သဘာဝ၏ စံနှုန်းကို မပြည့်မီရခြင်း၏ အခြေခံကျသော အကြောင်းရင်းမှာ ၎င်းတို့သည် လူများမှ လူဝင်စားခြင်းမဟုတ်ဘဲ တိရစ္ဆာန်များမှ လူဝင်စားခြင်း ဖြစ်သောကြောင့် ဖြစ်သည်။ သင် နားလည်သလော။ (နားလည်ပါသည်။) တစ်ဦးတစ်ယောက်၏ ထုံထိုင်းခြင်းနှင့်ဆိုင်သော လက္ခဏာသည် အလွန် သိသာထင်ရှားပါက ဤအရာက ပြဿနာအကြောင်းကို များစွာ ဖော်ပြနေခြင်း ဖြစ်သည်။

တိရစ္ဆာန်များမှ လူဝင်စားသောသူများ၏ လက္ခဏာများနှင့်စပ်လျဉ်း၍ ယခုလေးတင် ငါတို့၏ မိတ်သဟာယဖွဲ့ခြင်းမှ အဘယ်အရာကို သင်တို့ နားလည်သဘောပေါက်လာကြပြီနည်း။ လွဲချော်သော သဘောပေါက်နားလည်မှုနှင့် ထုံထိုင်းခြင်းဟူသည့် ဤလက္ခဏာနှစ်ရပ်လုံးသည် ဤလူအမျိုးအစားတွင် အလွန် သိသာထင်ရှားသည်ဟူသော အချက်ကို သင်တို့ သတိပြုမိကြပြီလော။ (သတိပြုမိကြပါပြီ။) အဘယ်ကြောင့် ဤလူများတွင် ဤသရုပ်သကန်နှစ်ခု ရှိကြသနည်း။ ၎င်းတို့၏ လူ့သဘာဝတွင် အဘယ်အရာ ချို့တဲ့နေသနည်း။ (ပုံမှန်တွေးခေါ်မှု ဖြစ်ပါသည်။) ယင်းမှာ အတော်အတန် ကိုက်ညီသည်၊ ၎င်းတို့သည် လူသားအသိဉာဏ် မပိုင်ဆိုင်ကြပေ။ အပေါ်ယံအားဖြင့် ဤလူများတွင် ညံ့ဖျင်းသော အစွမ်းအစရှိပုံရသည်၊ ယင်းမှာ မည်မျှအထိသာလျှင် ညံ့ဖျင်းသနည်း။ ၎င်းတို့သည် လွဲချော်မှုများရော၊ ထုံထိုင်းမှုပါ ဖြစ်တတ်ကြသည်။ ပုံမှန်လူ့သဘာဝရှိသူများ မကြာခဏ ကြုံတွေ့ရပြီး အမှီအခိုကင်းစွာ ကိုင်တွယ်ကာ ဖြေရှင်းနိုင်သည့် အချို့သော ပြဿနာများနှင့် ပတ်သက်လာသည့်အခါ ၎င်းတို့သည် အလွန် ကလေးဆန်သည့်ပုံ၊ ရယ်ဖွယ်ကောင်းသည့်ပုံ၊ ရင့်ကျက်မှုမရှိပုံပေါ်လျက် စံမမီသည့်အပြင် ယင်းတို့ကို မဖြေရှင်းနိုင်ကြပေ။ ပို၍ဆိုးသည်မှာ ဤလူများထဲမှ အချို့သည် အမှီအခိုကင်းစွာ ရှင်သန်နိုင်စွမ်း မရှိကြပေ။ ၎င်းတို့သည် မိမိတို့ကိုယ်ကို မထောက်ပံ့နိုင်ကြသည့်အပြင် အလုပ်လုပ်ရန် အပြင်ထွက်သည်ဖြစ်စေ၊ အလုပ်အကိုင်တစ်မျိုးမျိုးကို ပါဝင်လုပ်ဆောင်သည်ဖြစ်စေ ၎င်းတို့ မတတ်စွမ်းနိုင်ကြပေ။ ၎င်းတို့ မည်သည့်နေရာသို့ သွားသည်ဖြစ်စေ အလုပ်ရှင်များက ၎င်းတို့ကို မလိုချင်ကြ သို့မဟုတ် ၎င်းတို့ကို ဖြုတ်ချကြသည်။ ထို့အပြင် အဓိကအချက်မှာ ဘဝတွင် ဖြစ်နေကျ ပြဿနာများနှင့် အသေးအဖွဲကိစ္စအချို့ကဲ့သို့သောအရာများပင်ဖြစ်သည့် မိမိတို့ ဘဝများ၏ နယ်ပယ်အတွင်းရှိ အမျိုးမျိုးသော ပြဿနာများကို ရင်ဆိုင်ရသောအခါ ၎င်းတို့သည် ယင်းတို့ကို ကောင်းမွန်စွာ မကိုင်တွယ်နိုင်ကြခြင်း ဖြစ်သည်။ ၎င်းတို့သည် အလွန်ရိုးရှင်းသော ပြဿနာတစ်ခုကိုပင် ရှုပ်ထွေးသွားစေနိုင်သည်၊ ၎င်းတို့သည် စည်းမျဉ်းစည်းကမ်းများကို အမြဲတစေ ကြောင်းကျိုးမမြင်ဘဲ ဤအတိုင်း ပုံသေစောင့်ထိန်းကြသည်။ အမှုအရာများကို ကိုင်တွယ်ရန် ၎င်းတို့အသုံးပြုသော နည်းလမ်းများနှင့် လုပ်နည်းကိုင်နည်းများသည် အလွန့်အလွန် မိုက်မဲပြီး ကျွမ်းကျင်မှုမရှိပေ။ ၎င်းတို့သည် အရွယ်ရောက်ပြီးသူတစ်ဦးက လောကတွင် အမှုအရာများကို ကိုင်တွယ်ရန် အသုံးပြုမည့် နည်းစနစ်များနှင့် နည်းလမ်းများကို မပိုင်ဆိုင်ကြပေ။ ဤသည်မှာ ၎င်းတို့က လူသား အသိဉာဏ်ကို မပိုင်ဆိုင်ကြောင်း အလွန် သိသာထင်ရှားစေသည်။ ဥပမာအားဖြင့် ထိုသို့သောလူတစ်ဦးသည် နာမကျန်းမှုတစ်ခု ဖြစ်ပေါ်ပြီး အစဉ်သဖြင့် နေထိုင်မကောင်းခံစားနေရသည်။ ၎င်းတို့သည် အချက်အလက်တစ်ခုခုကို ရှာဖွေကြည့်ပြီး ယင်းမှာ ပြင်းထန်သောရောဂါ သို့မဟုတ် ကြီးမားသော နာမကျန်းမှုတစ်ခု ဖြစ်နိုင်သည်ဟု ဆိုသည်။ ၎င်းတို့သည် အလွန်ထိတ်လန့်သွားပြီး စစ်ဆေးမှုအတွက် ဆေးရုံသို့ အလျင်အမြန် သွားကြသည်။ ဆရာဝန်က “ဤရောဂါက သိပ်ပြင်းထန်သည်။ သေဆုံးမှုနှုန်း အလွန်မြင့်မားသည်။ မကုသဘဲထားလျှင် ပိုဆိုးလာလိမ့်မည်ဖြစ်ပြီး သေဆုံးရလိမ့်မည်။ ခွဲစိတ်ခြင်းက ကုသဖို့ တစ်ခုတည်းသောနည်းလမ်းဖြစ်သည်။ သင် ခွဲစိတ်မှုမလုပ်လျှင် အသက်ရှင်ရန် အလွန်ဆုံး သုံးလသာရှိသည်”ဟု ပြောသည်။ ဤသည်ကို ကြားသောအခါ ၎င်းတို့သည် အလွန်ထိတ်လန့်သွားပြီး မည်သို့လုပ်ရမည်ကို မသိပေ။ ရောဂါစစ်တမ်းကို အတည်ပြုရန် နောက်ထပ်စစ်ဆေးမှုများ ခံယူခြင်းမရှိဘဲ ၎င်းတို့သည် ဆရာဝန်စကားကိုသာ နားထောင်ပြီး ခွဲစိတ်မှုပြုလုပ်ရန် ဆုံးဖြတ်လိုက်ကြသည်။ ခွဲစိတ်မှုမပြုလုပ်မီ မည်သည့် ကြိုတင်ကာကွယ်မှုများ ပြုလုပ်ရန် လိုအပ်သည်၊ ခွဲစိတ်မှုပြီးဆုံးသောအခါ နောက်ဆက်တွဲအကျိုးဆက်များ ရှိမရှိဟူသည်ကို ၎င်းတို့ မေးပင်မမေးကြပေ။ ၎င်းတို့သည် ဤမေးခွန်းများကို မေးရန်ပင် မသိကြသည့်အပြင် ဆရာဝန်၏ခြိမ်းခြောက်ခြင်းကို ခံကြရသဖြင့် ခွဲစိတ်ကုတင်ပေါ်သို့ နာခံစွာ တက်သွားကြလေသည်။ အဆုံးတွင် ခွဲစိတ်မှုပြီးသည့်နောက် ၎င်းတို့သည် ဤနေရာ၊ ထိုနေရာတွင် မအီမသာ ခံစားရပြီး ဆေးသောက်ခြင်းကပင်လျှင် အထောက်အကူ မပြုပေ။ နောက်ပိုင်းတွင် ဤရောဂါသည် ခွဲစိတ်ရန် မလိုအပ်ကြောင်း၊ ယင်းမှာ အမှန်တကယ် ပြင်းထန်သောရောဂါမဟုတ်ကြောင်းနှင့် လေ့ကျင့်ခန်းလုပ်ခြင်း၊ သာမန်ဆေးဝါးအချို့ကို သောက်သုံးခြင်းတို့ဖြင့် တဖြည်းဖြည်း သက်သာလာလိမ့်မည်ဖြစ်ပြီး ရောဂါတိုးလိမ့်မည်မဟုတ်၊ ပိုမိုဆိုးရွားလိမ့်မည် မဟုတ်ကြောင်း အခြားသူများထံမှ ၎င်းတို့ ကြားသိရသည်။ ဆရာဝန်များသည် ငွေရရန်အလို့ငှာ လူများကို ခြောက်လှန့်ဖို့အတွက် တစ်ခါတစ်ရံ စိုးရိမ်ဖွယ်ရာ ပြောဆိုချက်များ ပြုလုပ်ကြပြီး ထုံထိုင်းသောသူမှာမူ မိမိ၏ ကိုယ်ပိုင်အတွေးအခေါ်များ မရှိသည့်အပြင် အကဲဖြတ်မှုများ တစ်ခုတလေကိုမျှ မပြုလုပ်နိုင်ကြပေ။ ဆရာဝန်ပြောသည့်အရာကို ကြားသောအခါ ၎င်းတို့သည် အလွန်အမင်း ထိတ်လန့်သွားပြီး ဆရာဝန်က ခွဲစိတ်မှု ခံယူရန် ပြောသောအခါ ၎င်းတို့ ရှေ့ဆက်လုပ်ဆောင်လိုက်ကြသည်။ ထိုသို့သော ကိစ္စရပ်များ ၎င်းတို့အပေါ် ကျရောက်သောအခါ အနီးဝန်းကျင်တွင် မိမိ၏ ကိုယ်ပိုင်အတွေးအခေါ်များရှိပြီး စိတ်ခိုင်မာကာ အမှုအရာများအား စိစစ်ပေးရန် ၎င်းတို့ကို ကူညီမည့် ဉာဏ်ရည်ရှိသောသူတစ်ဦး ရှိနေပါက ၎င်းတို့သည် လမ်းလွဲများ လျှောက်လှမ်းခြင်းကို ရှောင်ရှားနိုင်လိမ့်မည်ဖြစ်ပြီး အနည်းငယ်လျော့၍ ဆင်းရဲဒုက္ခခံစားရမည် ဖြစ်သည်။ သို့သော် ထိုသို့သော ကိစ္စရပ်များ၊ အထူးသဖြင့် အဓိကကျသော ကိစ္စရပ်များကို မိမိတို့ဘာသာ ကိုင်တွယ်ရပါက ၎င်းတို့သည် တစ်နည်းမဟုတ် အခြားတစ်နည်းဖြင့် လမ်းလွဲသွားလိမ့်မည်။ ၎င်းတို့ လှည့်စားခြင်းခံရလိမ့်မည် သို့မဟုတ် ဒုက္ခပေးခြင်းကို ခံရလိမ့်မည် ဖြစ်သည်။ ၎င်းတို့သည် အစွန်းရောက်သော နည်းလမ်းများကို အမြဲတစေ ခံယူကြသည်။ ၎င်းတို့သည် ထိုသို့သော ကိစ္စရပ်များကို ကိုင်တွယ်ခြင်းအတွက် စည်းမျဉ်းများ သို့မဟုတ် အများအားဖြင့် အသုံးပြုလေ့ရှိသော နည်းလမ်းများနှင့် နည်းစနစ်များကို အခြေခံ၍ အမှုအရာများကို နှံ့နှံ့စပ်စပ် အကဲဖြတ်နိုင်ခြင်း မရှိသည့်အပြင် ထို့နောက် ယင်းတို့ကို သဘောထားပြုမူရန် ယုတ္တိအတန်ဆုံးနှင့် ဆင်ခြင်တုံတရားအရှိဆုံး နည်းလမ်းကို ရှာဖွေနိုင်ခြင်းလည်း မရှိကြပေ။ မည်သူမဆို ၎င်းတို့ကို လိမ်လည်လှည့်စားနိုင်သည်၊ ကစားနိုင်သည်၊ လွှမ်းမိုးနိုင်ပြီး အထင်အမြင်မှားစေနိုင်သည်။ အချို့လူများက “ဤလူများတွင် မိမိတို့၏ ကိုယ်ပိုင်အတွေးများ သို့မဟုတ် ထင်မြင်ချက်များ မရှိကြသလော” ဟု မေးကြသည်။ အမှန်တွင် ၎င်းတို့၌ မိမိတို့၏ ကိုယ်ပိုင်အတွေးများ သို့မဟုတ် ထင်မြင်ချက်များ မရှိကြခြင်း မဟုတ်ပေ။ သင် မြင်သလော၊ ၎င်းတို့သည် မကောင်းမှုများကို ကျူးလွန်ကာ မှားယွင်းပြီး အဓိပ္ပာယ်မဲ့သော အကြောင်းပြချက်များကို ပြောဆိုသောအခါ ၎င်းတို့ သေချာပေါက် မိမိ၏ ထင်မြင်ချက်ကို တစ်ယူသန် အခိုင်အမာပြောကြသည်။ မည်သူက မှန်ကန်သောအရာများကို ပြောသည်ဖြစ်စေ ၎င်းတို့ နားမထောင်ကြသည့်အပြင် တစ်စုံတစ်ဦးက မှန်ကန်သောအရာများကို ပြောလျှင်ပင် ၎င်းတို့ အာခံတတ်ပြီး မိမိတို့၏ မှားယွင်းပြီး အဓိပ္ပာယ်မဲ့သည့်၊ မူမမှန်သော အကြောင်းပြချက်များကိုသာ မရမကပြောဆိုကြသည်။ သို့သော် နေ့စဉ်ဘဝတွင် ပေါ်ပေါက်သော ကိစ္စရပ်များကို ရင်ဆိုင်ရန်နှင့် မှန်ကန်စွာ ချဉ်းကပ်ရန်နှင့် ကိုင်တွယ်ရန် ပုံမှန်ဆင်ခြင်တုံတရားနှင့် ပုံမှန်တွေးခေါ်မှုကို အမှန်တကယ် အသုံးပြုရန် လိုအပ်လာသောအခါတွင်မူ ယင်းတို့ကို ကိုင်တွယ်ရန်အတွက် မည်သည့်နည်းလမ်း သို့မဟုတ် လုပ်ထုံးလုပ်နည်းအား အသုံးပြုရမည်ကို ၎င်းတို့ မသိကြပေ။ မည်သို့ ချဉ်းကပ်ရမည်ကို မသိကြ၊ နည်းလမ်းများ သို့မဟုတ် နည်းစနစ်များ မရှိကြသည့်အပြင် မိမိတို့၏ ကိုယ်ပိုင်အတွေးအခေါ်များ သို့မဟုတ် ထင်မြင်ချက်များလည်း မရှိကြပေ။ အဆုံးတွင် ၎င်းတို့သည် အခြားသူများ၏ ကြိုးကိုင်ညွှန်ကြားမှုကိုသာ ခံရနိုင်ကြသည်။ အခြားသူများက ၎င်းတို့အား လုပ်ဆောင်ရန် ပြောဆိုသည့် မည်သည့်အရာကိုမဆို ၎င်းတို့ လုပ်ဆောင်ကြသည်။ ပုံမှန်လူ့သဘာဝ၏ အသိဉာဏ် မရှိခြင်းသည် တိရစ္ဆာန်များမှ လူဝင်စားသောသူများ၏ လက္ခဏာတစ်ခု ဖြစ်သည်။ သို့ဆိုလျှင် အဘယ်ကြောင့် ၎င်းတို့သည် မိမိတို့၏ မှားယွင်းပြီး အဓိပ္ပာယ်မဲ့သည့်၊ မူမမှန်သော အကြောင်းပြချက်များကို မရမကပြောနိုင်ကြသနည်း၊ အဘယ်ကြောင့် ယင်းတို့ကို အသံထွက် ပြောဆိုနိုင်ပြီး နေရာအနှံ့ ဖြန့်ဝေနိုင်ကြသည်အထိပင် ဖြစ်သနည်း။ ဤသည်မှာ ၎င်းတို့၏ အသိဉာဏ်အရ၊ အဘယ်အရာသည် သမ္မာတရားဖြစ်ပြီး အဘယ်အရာသည် မှားယွင်းပြီး အဓိပ္ပာယ်မဲ့သော တွေးခေါ်မြော်မြင်မှု ဖြစ်သည်၊ အဘယ်အရာသည် ပုံမှန်ဆင်ခြင်တုံတရားနှင့် ကိုက်ညီပြီး အဘယ်အရာက ကိုက်ညီခြင်း မရှိဟူသည်တို့ကို ၎င်းတို့ ပိုင်းခြားသိမြင်နိုင်စွမ်း မရှိကြောင်း သက်သေပြနေသည်။ ၎င်းတို့သည် ဤအရာများကြား မခွဲခြားနိုင်ကြပေ။ ထို့ကြောင့် သင်က မှန်ကန်သော တွေးခေါ်မြော်မြင်မှုကို မျှဝေသောအခါ ၎င်းတို့သည် ယင်းကို လက်မခံနိုင်ကြသည့်အပြင် နားမလည်ကြပေ။ ၎င်းတို့သည် မိမိတို့၏ ကိုယ်ပိုင် လွဲချော်သည့်၊ မူမမှန်သော တွေးခေါ်မြော်မြင်မှုကိုသာ မရမကပြောဆိုကြပြီး ယင်းမှာ မှန်ကန်သည်ဟု ယုံကြည်ကြသည်။ အခြားတစ်ဦးတလေက ၎င်းတို့အား စကားပြောရန် မည်သည့်နည်းလမ်းကို အသုံးပြုသည်ဖြစ်စေ၊ ထိုသူတို့၏ စကားပြောပုံက မည်မျှ ကောင်းမွန်သည်ဖြစ်စေ၊ ဉာဏ်ပညာနှင့် ပြည့်ဝသည်ဖြစ်စေ တိရစ္ဆာန်များမှ လူဝင်စားသောသူများသည် ယင်းကို မခံယူနိုင်ကြသည့်အပြင် နားမလည်ကြပေ။ ၎င်းတို့ ကိစ္စပြတ်ပြီဖြစ်သည်။ ဤသည်မှာ ၎င်းတို့၌ ပုံမှန်လူ့သဘာဝ၏ အသိဉာဏ်မရှိကြောင်း ပြသနေသည်။ နေ့စဉ်ဘဝတွင် အပုံမှန်ဆုံးသော ကိစ္စရပ်အတွက်ပင် သင်က ၎င်းတို့နှင့် အကျိုးသင့်အကြောင်းသင့် ပြောသောအခါ ယင်းကို သဘောပေါက်ခြင်းမရှိပေ။ ၎င်းတို့သည် မိမိတို့၏ မူမမှန်သော တွေးခေါ်မြော်မြင်မှုကိုသာ မရမကပြောဆိုနေဆဲ ဖြစ်သည်။ လူတို့က ဤသည်ကို မြင်သောအခါ ၎င်းတို့က “အဘယ်ကြောင့် ဤသူသည် အလွန်ထူးဆန်းနေရသနည်း။ အဘယ်ကြောင့် ၎င်းတို့သည် အလွန်ပင် အသိခေါက်ခက် အဝင်နက်သနည်း။ ၎င်းတို့သည် စိတ်ရောဂါရှိသူတစ်ဦးနှင့်ရော အရွယ်မရောက်သေးသူတစ်ဦးနှင့်ပါ တူသည်။ အဘယ်ကြောင့် ၎င်းတို့သည် အမြဲတစေ ကလေးဆန်သောနည်းလမ်းဖြင့် စကားပြောရသနည်း”ဟု တွေးကြသည်။ သို့သော် ၎င်းတို့သည် မငယ်ရွယ်ကြပေ၊ ၎င်းတို့ အသက်ငါးဆယ် သို့မဟုတ် ခြောက်ဆယ်အရွယ်ဖြစ်ချိန်တွင် ဤကဲ့သို့ပင်ဖြစ်ပြီး အသက်ရှစ်ဆယ်သို့ ရောက်သောအခါတွင်လည်း ဤကဲ့သို့ပင် ဖြစ်နေဆဲဖြစ်သည်။ ၎င်းတို့၏ တစ်သက်တာလုံးတွင် ၎င်းတို့သည် ချို့တဲ့သော အသိဉာဏ်ရှိသူများ ဖြစ်ကြသည်။ ၎င်းတို့၏ တစ်သက်တာလုံး၊ ၎င်းတို့သည် ပုံမှန်လူသားတွေးခေါ်မှု သို့မဟုတ် ပုံမှန်လူသား အသိဉာဏ် မပိုင်ဆိုင်ကြပေ။ ဤသည်မှာ တိရစ္ဆာန်များမှ လူဝင်စားသောသူများ၏ လက္ခဏာတစ်ခု ဖြစ်သည်။ ဤလက္ခဏာသည် သိသာထင်ရှားသလော။ (သိသာထင်ရှားပါသည်။) ဥပမာအားဖြင့် ရုပ်ရည်အသင့်အတင့်ရှိသော စဉ်းစားဉာဏ်မဲ့သည့် အမျိုးသမီးတစ်ဦးရှိပြီး အကျင့်ပျက်သော လူယုတ်တစ်ဦး၏ မြူဆွယ်ခြင်းကို ခံရပြီးနောက် ၎င်းတို့ အတူတကွ နေထိုင်ကြသည် ဆိုပါစို့။ ထိုအကျင့်ပျက်သော လူယုတ်သည် အပြင်တွင် အမြဲတစေ ပရောပရည် လုပ်နေသော်လည်း သူမ သိရှိသွားသောအခါတွင်မူ စိတ်မဆိုးပေ။ မည်သို့ပင်ဖြစ်စေ သူက သူမအပေါ် ကောင်းစွာဆက်ဆံနေသမျှ သူမအတွက် အဆင်ပြေနေသည်။ နောက်ပိုင်းတွင် ထိုအကျင့်ပျက်လူယုတ်သည် အခြားတစ်စုံတစ်ဦးနှင့် ပတ်သက်သော်လည်း သူမ သိရှိသွားသောအခါတွင် ဂရုမစိုက်ဘဲ မယိမ်းမယိုင်သော သစ္စာစောင့်သိမှုဖြင့် ထိုအကျင့်ပျက်လူယုတ်နှင့်အတူ နေထိုင်ဆဲဖြစ်သည်။ သူမက “သူ ကျွန်မကို မစွန့်ပစ်သရွေ့တော့ ကျွန်မ အဆင်ပြေပါသည်” ဟုပင် ပြောသည်။ တစ်စုံတစ်ဦးက သူမအား “သူက ဤမျှပင် အောက်တန်းကျနှင့်လေပြီ၊ သင် သူနှင့် ဆက်မနေသင့်ပါ”ဟု အကြံပေးသည်။ သူမက “မဟုတ်ပါ၊ ကျွန်မ သူမရှိဘဲ မနေနိုင်ပါ။ သူက ကျွန်မကိုချစ်သည်၊ ကျွန်မလည်း သူ့ကို သဘောကျသည်”ဟု ဆိုသည်။ ထိုသို့သောလူသည် ဤအကျင့်ပျက်လူယုတ်နှင့်အတူ နေပြီး တစ်သက်လုံး ဆင်းရဲဒုက္ခခံစားရန် ထိုက်တန်သည်။ သူမသည် လူကောင်းဆိုသည်မှာ အဘယ်အရာဖြစ်သည် သို့မဟုတ် ရည်မွန်သောသူဆိုသည်မှာ အဘယ်အရာဖြစ်သည်ကို ရိုးရှင်းစွာပင် မပိုင်းခြားနိုင်ပေ။ သူမသည် အကျင့်ပျက်လူယုတ်တစ်ဦးနှင့် ပေါင်းသင်းပြီး သူက သူမကို အမှန်တကယ် ချစ်သည်ဟုပင် ထင်နေသည်။ ထိုအကျင့်ပျက်လူယုတ်က သူမအား ချိုသာသောစကားအနည်းငယ် ပြောပြီး အစားကောင်း အသောက်ကောင်းအချို့ ဝယ်ပေးလိုက်ရာ ထိုသို့ဖြင့် သူက သူမအား ချော့မြှူကာ သူ၏ရင်ခွင်ထဲသို့ ရောက်စေသည်။ သူသည် သူမအား ရွှံ့စေးနှင့်ကစားသည့်အလား ကစားသည်။ သူက သူမ၏ကွယ်ရာတွင် ပရောပရည်လုပ်နေသည်ကို သူမ သိရှိသွားသောအခါ စကားအနည်းငယ်ဖြင့် ဖာထေးပြောဆိုပြီး သူမကို အထင်အမြင်မှားစေလိုက်သည့်အပြင် သူမသည် ထိုအရာကို ထိုးထွင်းမမြင်နိုင်ဘဲ ရှိနေသည်။ အဆုံးတွင် ထိုအကျင့်ပျက်လူယုတ်သည် သူမ၏ ပိုင်ဆိုင်မှုအားလုံးနှင့် အိမ်တို့ကို သိမ်းပိုက်ပြီးနောက် သူမကို စွန့်ပစ်လိုက်သည်။ သူမက သူ့ကို အသိတရားမရှိသူအဖြစ် ကျိန်ဆဲသော်လည်း သူမသည် လူများကို ထိုးထွင်းမမြင်နိုင်သောကြောင့်သာ လှည့်စားခြင်းခံခဲ့ရသည်ကို မပြောပေ။ အဘယ်ကြောင့် ထိုအကျင့်ပျက်လူယုတ်သည် အခြားသူများကို မလှည့်စားဘဲ သူမကို လှည့်စားနိုင်ခဲ့သနည်း။ သူမ စဉ်းစားဉာဏ်မဲ့သောကြောင့် မဟုတ်လော။ ဤလူစားမျိုး၏ အဓိက လက္ခဏာများမှာ အရာခပ်သိမ်းကို ၎င်းတို့ နားလည်သဘောပေါက်ပုံနှင့် သဘောထားပြုမူပုံတို့တွင် ခေါင်းမာပြီး ရယ်ဖွယ်ကောင်းသည့်အပြင် ပုံမှန်လူ့သဘာဝ၏ အသိဉာဏ်ကို ၎င်းတို့ မပိုင်ဆိုင်ကြခြင်း ဖြစ်သည်။ ထို့ကြောင့် ၎င်းတို့သည် တိရစ္ဆာန်များမှ လူဝင်စားကြသည်ဟု ငါတို့ ဆိုကြခြင်းဖြစ်သည်။ ၎င်းတို့သည် တိရစ္ဆာန်များဖြစ်သောကြောင့် လူသား အသိဉာဏ်ကို မပိုင်ဆိုင်ကြပေ။ လူသားအသိဉာဏ်ကို ၎င်းတို့ မပိုင်ဆိုင်ကြသည့် အချက်သည် ၎င်းတို့အတွင်းရှိ အနှစ်သာရက လူတို့၏ အနှစ်သာရမဟုတ်ကြောင်း သက်သေပြရန် လုံလောက်ပေသည်။ ထို့ကြောင့် ၎င်းတို့သည် လူ့ကိစ္စရပ်များကို နိုင်နင်းခြင်းမရှိ သို့မဟုတ် ပုံမှန်လူများ ကိုင်တွယ်ကာ ဖြေရှင်းသင့်သည့် ပြဿနာများကို မကိုင်တွယ်နိုင်သည့်အပြင် မဖြေရှင်းနိုင်ကြပေ။ မိမိတို့၏ နေ့စဉ် ကိုယ်ပိုင်ဘဝများတွင်ရှိသည့် အမှုအရာများဖြစ်သော ၎င်းတို့၏ နေ့စဉ် စားသောအစာ၊ အခြေခံလိုအပ်ချက်များအပြင် လူအချင်းချင်း ဆက်ဆံရေးနှင့် ပတ်ဝန်းကျင် အခြေအနေများအပေါ် ၎င်းတို့၏ ချဉ်းကပ်ပုံနှင့်ပတ်သက်လာသည့်အခါတွင်ပင် ၎င်းတို့ အလွန် ထုံထိုင်းကြသည်။ ထို့အပြင် ၎င်းတို့ ရင်ဆိုင်ပြီး ကိုင်တွယ်ရန် လိုအပ်သည့် အချို့သော ကိစ္စရပ်များနှင့် ကြုံတွေ့ရသောအခါ ၎င်းတို့တွင် ဉာဏ်ပညာ မဆိုထားနှင့်၊ ပုံမှန်လူများ၏ အသိဉာဏ်ပင်မရှိသည်မှာ အမှန်ပင် ဖြစ်သည်။ ၎င်းတို့ ဤပြဿနာများကို ရင်ဆိုင်ရသောအခါ ကြီးမားသော အခက်အခဲ၊ ကြီးမားသော ပင်ပန်းမှုနှင့် အလွန့်အလွန် မကျွမ်းကျင်မှုတို့ဖြင့် ကိုင်တွယ်ကြသည်။ ၎င်းတို့သည် အလွန်အသက်ကြီးပြီး ထိုမျှအချိန်ကြာမြင့်စွာ အသက်ရှင်ကြပြီး ဖြစ်သည်။ အဘယ်ကြောင့် ၎င်းတို့သည် အမှုအရာများကို ဤနည်းလမ်းဖြင့် ကိုင်တွယ်နိုင်ရသနည်း။ အဘယ်ကြောင့် ၎င်းတို့ပြောသည့်အရာများသည် အလွန် စက်ဆုပ်ဖွယ်ကောင်းပြီး အချိုးမပြေဖြစ်ပုံရသနည်း။ အဘယ်ကြောင့် ၎င်းတို့သည် ပုံမှန်လူများကဲ့သို့ စကားမပြောကြသနည်း။ ၎င်းတို့သည် နှစ်ပေါင်းများစွာ အသက်ရှင်ကြပြီးဖြစ်ကာ အတော်များများ ကြုံတွေ့ပြီးဖြစ်သည့်တိုင် ထိုသို့သော ရိုးရှင်းသည့်ကိစ္စတစ်ခုကို ကိုင်တွယ်သောအခါ အဘယ်သို့ဖြစ်ပြီး ဤကဲ့သို့ ပြုမူနိုင်ရသနည်း။ ၎င်းတို့တွင် လူ့သဘာဝ၏ အခြေခံအကျဆုံးသော စည်းများ သို့မဟုတ် လူတို့ ရှိသင့်သည့် အခြေခံအကျဆုံးသော စည်းမျဉ်းများပင် မရှိကြပေ။

၃။ တတိယလက္ခဏာ - နားဝေတိမ်တောင်ဖြစ်ခြင်း

လွဲချော်သော သဘောပေါက်နားလည်မှုရှိခြင်းနှင့် ထုံထိုင်းခြင်းဟူသည့် ထူးခြားသော လက္ခဏာနှစ်ရပ်အပြင်၊ တိရစ္ဆာန်များမှ လူဝင်စားသောသူများတွင် နောက်ထပ်ထူးခြားသော လက္ခဏာတစ်ခု ရှိသည်။ ယင်းမှာ ၎င်းတို့သည် အထူးသဖြင့် နားဝေတိမ်တောင်ဖြစ်ကြခြင်း ဖြစ်သည်။ ယခင်က ငါတို့သည် သမ္မာတရားအကြောင်း မိတ်သဟာယဖွဲ့သောအခါ ယေဘုယျကျသော အကြမ်းဖော်ပြချက်နှင့် ဦးတည်ချက်ကိုသာ ပြောဆိုခဲ့ကြသည်။ မိတ်သဟာယဖွဲ့ခြင်းမှာ အတော်အတန် ယေဘုယျကျခဲ့သည်။ သမ္မာတရား၏ အမျိုးမျိုးသော အသေးစိတ်အချက်များနှင့် ပတ်သက်၍မူ ငါတို့သည် ယင်းတို့နှင့်ပတ်သက်၍ တိကျစွာ မိတ်သဟာယမဖွဲ့ခဲ့ဘဲ အယူအဆပိုင်းဆိုင်ရာ ပြောဆိုချက်များနှင့် အကြောင်းအရာအချို့ကိုသာ ဆွေးနွေးခဲ့ကြသည်။ ဤမိတ်သဟာယဖွဲ့ခြင်း နှစ်များတစ်လျှောက်တွင် သမ္မာတရား၏ အမျိုးမျိုးသော သွင်ပြင်လက္ခဏာများကို တိတိကျကျနှင့် အသေးစိတ် မိတ်သဟာယဖွဲ့ပြီး ဖြစ်သည်။ သို့သော် တိရစ္ဆာန်များမှ လူဝင်စားသောသူများအတွက်မူ ယခု မိတ်သဟာယဖွဲ့ခြင်းတွင် ပြောဆိုလျက်ရှိသည့် နှုတ်ကပတ်တော်များကို ၎င်းတို့ နားထောင်သောအခါ ယင်းတို့သည် ယခင်က မိတ်သဟာယဖွဲ့ရာတွင် ပြောဆိုခဲ့သည့်အရာနှင့် အနည်းနှင့်အများ တူညီပြီး၊ အမှုအရာများကို ပြောဆိုသည့်နည်းလမ်းများ အတော်အတန် ပြောင်းလဲသွားခြင်း၊ အကြောင်းအရာက အတော်အတန် ပို၍ များပြားလာခြင်းအပြင်၊ မိတ်သဟာယဖွဲ့ခြင်း ပမာဏက ယခင်နှင့်နှိုင်းယှဉ်လျှင် သိသာထင်ရှားစွာ တိုးလာခြင်းသာ ဖြစ်သည်ဟု ၎င်းတို့ ထင်ကြသည်။ ထို့ကြောင့်ဤသို့နားထောင်လာသည့် ကြာမြင့်သောအချိန်ကာလတစ်လျှောက်တွင်၊ အဘယ်ကြောင့် ၎င်းတို့ ပို၍ပင် နားဝေတိမ်တောင်လာကြသနည်းဟု ၎င်းတို့ တွေးမိကြသည်။ ၎င်းတို့သည် တရားဒေသနာများကို နှစ်ပေါင်းများစွာ နားထောင်ပြီးဖြစ်သော်လည်း ယင်းမှ မည်သည့်အရာမျှ မရရှိကြလေပြီ။ မည်သို့ ကျင့်ကြံပြုမူရမည်၊ အခြားသူများအား မည်သို့ ဆက်ဆံရမည်၊ မိမိကိုယ်ကိုယ် မည်သို့ သိရှိရမည်၊ ဘုရားသခင်ကို သိကျွမ်းခြင်း ရရှိရန် ဘုရားသခင်၏အမှုအား မည်သို့ တွေ့ကြုံခံစားရမည်ဟူသည်နှင့် အထူးသဖြင့် ဘုရားသခင်နှင့် သူ၏နှုတ်ကပတ်တော်များကို မည်သို့ သဘောထားရမည်ဟူသည်တို့နှင့် ပတ်သက်လာသည့်အခါ ဤအမှုအရာများကို အစကတည်းက ၎င်းတို့ နားမလည်နိုင်ခဲ့ကြသည့်အပြင် ယခုအချိန်တွင်ပင် ယင်းတို့ကို နားမလည်နိုင်ကြသေးပေ။ ဤသည်မှာ သေးငယ်သော နားဝေတိမ်တောင်ဖြစ်ခြင်း အတိုင်းအတာတစ်ခု မဟုတ်ဘဲ ပြင်းထန်သော နားဝေတိမ်တောင်ဖြစ်ခြင်း အတိုင်းအတာတစ်ခု ဖြစ်သည်။ သမ္မာတရား၏ အမျိုးမျိုးသော သွင်ပြင်လက္ခဏာများကို မည်မျှပင် တိတိကျကျ ရှင်းပြသည်ဖြစ်စေ ထိုအရာအားလုံးကို ၎င်းတို့ ရောထွေးလိုက်ကြသည်။ ၎င်းတို့ သဘောပေါက်သည့်အရာမှာ “ကျွန်ုပ်တို့သည် ဘုရားသခင်အတွက် မိမိတို့ကိုယ်ကို အသုံးခံရမည်၊ ဘုရားသခင်ကို သစ္စာစောင့်သိရမည်ဖြစ်ပြီး မိမိတို့၏ တာဝန်များကို ကောင်းမွန်စွာ ထမ်းဆောင်ရမည်” ဟူသကဲ့သို့သော ဆောင်ပုဒ်အနည်းငယ်နှင့် အယူဝါဒ အနည်းငယ်သာ ဖြစ်သည်။ ၎င်းတို့သည် အနည်းငယ်သော စည်းမျဉ်းစည်းကမ်းများ၊ ဆောင်ပုဒ်များနှင့် သီအိုရီများကို ဖက်တွယ်ပြီး၊ ထိုအရာများက သမ္မာတရားကို လက်တွေ့လုပ်ဆောင်ခြင်းဖြစ်သည်ဟု ထင်ကြသည်။ သင်က တိတိကျကျ မိတ်သဟာယဖွဲ့လေလေ ၎င်းတို့သည် ပို၍ပင် စိတ်ရှုပ်ထွေးလာလေလေဖြစ်ပြီး ယင်းကို ၎င်းတို့ ဉာဏ်မမီနိုင်ကြောင်း၊ မိတ်သဟာယဖွဲ့ခြင်းမှာ ရိုးရှင်းခဲ့သည့် ယခင်အချိန်က ပိုအဆင်ပြေခဲ့ကြောင်း ၎င်းတို့ ခံစားရလေဖြစ်သည်။ ထို့အပြင် ရှင်းပြချက်က ပို၍ အသေးစိတ်ဖြစ်လေလေ ၎င်းတို့တွင် အခက်အခဲများ ပိုရှိလေလေ ဖြစ်သည်။ “ဤမျှ အသေးစိတ်ကျသည့်အရာကို ကျွန်ုပ် မည်သို့ မှတ်မိနိုင်မည်နည်း။ လက်တွေ့လုပ်ဆောင်ခြင်းက အတော်လေး ရိုးရှင်းလေ့ရှိခဲ့ပါသည်။ အဘယ်ကြောင့် ယခုအခါ ကျွန်ုပ်တို့ မိတ်သဟာယဖွဲ့လေလေ ပြောဆိုချက်များ ပိုများလေလေ ဖြစ်ရသနည်း။ အဘယ်ကြောင့် ပို၍ ပြောဆိုလေလေ ကျွန်ုပ်သည် မည်သို့ လက်တွေ့လုပ်ဆောင်ရမည်ကို ပို၍ မသိလေလေဖြစ်လာရသနည်း။ တာဝန်ထမ်းဆောင်ခြင်းမှာ အတော်လေး ရိုးရှင်းလေ့ရှိခဲ့သည်၊ ယင်းမှာ စွန့်လွှတ်ခြင်း၊ အသုံးခံခြင်း၊ ဟိုသည်ပြေးလွှားခြင်း၊ ဧဝံဂေလိတရားကို များစွာ ဟောပြောခြင်းနှင့် ဘုရားသခင်အတွက် များစွာ သက်သေခံခြင်းသာ ဖြစ်သည်။ ယခုအခါ တာဝန်ထမ်းဆောင်ခြင်းနှင့် ပတ်သက်သည့် သမ္မာတရားများကို အခြားသော သမ္မာတရား၏ သွင်ပြင်လက္ခဏာအားလုံးကဲ့သို့ပင် အသေးစိတ် ရှင်းပြပြီးဖြစ်သော်လည်း ဤအမှုအရာများကို ပို၍ ရှင်းပြလေလေ ဤအမှုအရာများကို ကျွန်ုပ် ပို၍ နားမလည်လေလေဖြစ်ပြီး ယင်းတို့ကို ကျွန်ုပ် ဉာဏ်မမီနိုင်လေလေ ဖြစ်သည်”ဟူ၍ ဖြစ်သည်။ ရှင်းပြချက်က ပို၍ အသေးစိတ်ကျလေလေ ဤသမ္မာတရားများကို ၎င်းတို့ ပို၍ ဉာဏ်မမီနိုင်လေလေဖြစ်သည်။ ဤသည်မှာ နားဝေတိမ်တောင်ဖြစ်ခြင်း မဟုတ်လော။ ၎င်းတို့သည် ပြင်းထန်စွာ နားဝေတိမ်တောင်ဖြစ်ကြသည်၊ မှန်သလော။ သမ္မာတရား၏ အမျိုးမျိုးသော သွင်ပြင်လက္ခဏာများကို အသေးစိတ် ရှင်းပြပြီးဖြစ်သော်လည်း ၎င်းတို့သည် အယူအဆပိုင်းဆိုင်ရာနှင့် အဓိပ္ပာယ်ဖွင့်ဆိုချက်ဆိုင်ရာ ဝေါဟာရအချို့နှင့်ပတ်သက်၍ ရှုပ်ထွေးနေဆဲဖြစ်ပြီး အမြဲတစေ နားဝေတိမ်တောင်ဖြစ်နေကြသည်။ ဥပမာအားဖြင့် ဆိုးယုတ်သောလူများဟူသည် အဘယ်အရာဖြစ်သည် သို့မဟုတ် အယောင်ဆောင် ခေါင်းဆောင်များဟူသည် အဘယ်အရာဖြစ်သည်ဟူသည်ကို ၎င်းတို့ မသိကြသည့်အပြင် ထိုးထွင်းမမြင်နိုင်ကြပေ။ ကောင်းသော လူ့သဘာဝဟူသည် အဘယ်အရာဖြစ်ပြီး မကောင်းသော လူ့သဘာဝဟူသည် အဘယ်အရာဖြစ်သည်ကိုလည်း ၎င်းတို့ မသိကြသည့်အပြင်၊ သမ္မာတရား စည်းမျဉ်းများအား လက်တွေ့လုပ်ဆောင်ခြင်းနှင့် စည်းမျဉ်းစည်းကမ်းများအား လိုက်နာစောင့်ထိန်းခြင်းတို့ကြား ခြားနားချက်ကိုလည်း ၎င်းတို့ မသိကြပေ။ ဤတိကျသော ကိစ္စရပ်များအားလုံးသည် ၎င်းတို့အတွက် မရှင်းလင်းသောအရာများသာ ဖြစ်သည်။ ၎င်းတို့သည် ဤအယူအဆပိုင်းဆိုင်ရာ အမှုအရာများကိုပင် နားမလည်ကြပေ။ ၎င်းတို့၏ တွေးခေါ်မှုက ဖရိုဖရဲဖြစ်နေသည်။ ထို့အပြင် ၎င်းတို့ မည်သည့်အရာကိုပင် လုပ်ဆောင်ပါစေ စည်းမျဉ်းများကို မရှာတွေ့နိုင်ကြ၊ ၎င်းတို့တွင် လိုက်လျှောက်ရန် အဆင့်များ မရှိ၊ ခိုင်လုံသော အစီအစဉ်များ မရှိသည့်အပြင် မည်သည့်နည်းလမ်းများအား အသုံးပြုသင့်သည် သို့မဟုတ် မည်သည့်ရလဒ်များအား ရရှိသင့်သည်ကိုလည်း ၎င်းတို့ မသိကြပေ။ နည်းလမ်းတစ်ခုခုဖြင့် ပြုမူခြင်းက မည်သည့် အကျိုးဆက်များ ဆောင်ကြဉ်းပေးမည်ကိုလည်း ၎င်းတို့ ရှင်းလင်းစွာ မမြင်နိုင်ကြပေ။ ၎င်းတို့၏ စိတ်များတွင် ၎င်းတို့က “ဤအမှုအရာများကို ငါ အဘယ်ကြောင့် ဒုက္ခခံ၍ စိတ်ဝင်စားရမည်နည်း။ တစ်စုံတစ်ခုအား မည်သို့လုပ်ဆောင်ရမည်ကို ငါ မသိပါက ကြောင်းကျိုးမမြင်ဘဲသာ ငါ လုပ်လိုက်မည်။ မည်သို့ပင်ဖြစ်စေ ငါ၏ စိတ်နှလုံးက ဘုရားသခင်အပေါ် စစ်မှန်ရိုးသားသရွေ့ လုံလောက်သည်”ဟု တွေးကြသည်။ သင် မြင်သလော၊ ထိုသို့သောလူများသည် အလွန်အမင်း နားဝေတိမ်တောင်ဖြစ်ကြသည် မဟုတ်လော။ ၎င်းတို့သည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သော်လည်း မည်သည့် သမ္မတရား သွင်ပြင်လက္ခဏာများအား မိမိတို့ နားလည်လာပြီးဖြစ်သည်ကို မသိကြသည့်အပြင်၊ ၎င်းတို့အနေဖြင့် သမ္မာတရားအား လက်တွေ့လုပ်ဆောင်ပြီးခြင်း ရှိမရှိဟူသည်ကိုလည်း မသိကြပေ။ ၎င်းတို့တွင် အသက်ဝင်ရောက်မှု ရှိမရှိဟူသည်ကို မေးသောအခါ ၎င်းတို့က “ကောင်းပြီ၊ ကျွန်ုပ်သည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်ကာ ကျွန်ုပ်၏ မိသားစုကို စွန့်လွှတ်ပြီးဖြစ်သည်”ဟု ပြောဆိုကြသည်။ ၎င်းတို့သည် ဤအရာအားလုံးနှင့်ပတ်သက်၍ မရှင်းလင်းကြပေ။ ဤသည်မှာ ပြင်းထန်စွာ နားဝေတိမ်တောင်ဖြစ်ခြင်း ဖြစ်သည်။ စုဝေးပွဲများတွင် သီချင်းဆိုကာ ကခုန်နေသည့် အတောအတွင်းတွင် ၎င်းတို့သည် အားအင်အပြည့် ရှိကြသော်လည်း တရားဒေသနာများနှင့် သမ္မာတရားအကြောင်း မိတ်သဟာယဖွဲ့ဖို့အတွက် အချိန်ကျရောက်လာသောအခါတွင်မူ ၎င်းတို့ ငိုက်မျဉ်းလာကြသည်၊ အိပ်ချင်စိတ်က ဝင်လာကာ အိပ်ပျော်ပင်အိပ်ပျော်သွားနိုင်သည်။ အလုပ်လုပ်ခြင်းနှင့်ပတ်သက်လာသည့်အခါ၊ ၎င်းတို့သည် အားထုတ်လိုစိတ်ရှိကြပြီး “ကျွန်ုပ်တို့၏ တာဝန်များကို ကောင်းမွန်စွာ ထမ်းဆောင်ကြစို့၊ ပြီးလျှင် ဘုရားသခင်ထံ ကျွန်ုပ်တို့၏ သစ္စာစောင့်သိမှုကို ပူဇော်ဆက်ကပ်ကြစို့”ဟု ပြောဆိုကြသည်။ သို့သော် သမ္မာတရားအပေါ် မိတ်သဟာယဖွဲ့ခြင်းနှင့်ပတ်သက်လာသည့်အခါ၊ ၎င်းတို့အား၊ “မကြာသေးမီက အကျိုးကျေးဇူး တစ်ခုတလေ ရရှိခံစားပြီးပြီလော။ မည်သည့် ဖောက်ပြန်ပျက်စီးသော စိတ်သဘောထားများအား သင် ထုတ်ဖော်ပြပြီးဖြစ်သည်ကို သင်အသိအမှတ်ပြုပြီးပြီလော။ ယင်းတို့ကို အသိအမှတ်ပြုပြီးနောက် ဖြေရှင်းရန် လမ်းကြောင်းတစ်ခုကို ရှာတွေ့ပြီးပြီလော” ဟု မေးမြန်းပါက ၎င်းတို့က “မသိပါ။ ယင်းတို့ကို ကျွန်ုပ် အနည်းငယ် အသိအမှတ်ပြုပြီးဖြစ်သော်လည်း ကျွန်ုပ် အသိအမှတ်ပြုပြီးသည့်အရာက မှန်သလော သို့မဟုတ် မမှန်သလောဟူသည်ကို မသိပါ။ မည်သို့ပင်ဖြစ်စေ ကျွန်ုပ်သည် ထိုအတိုင်းပင် ရှေ့ဆက်ကာ လက်တွေ့လုပ်ဆောင်ခဲ့သော်လည်း ယင်းမှာ မှန်ကန်တိကျခြင်း ရှိသလော၊ မရှိသလောဟူသည်ကို မသိပါ”ဟု တုံ့ပြန်ကြသည်။ ၎င်းတို့သည် မည်သည့်အရာကိုမျှ ထိုးထွင်း၍မမြင်နိုင်ကြသည့်အပြင် ၎င်းတို့၏ စိတ်များက နားဝေတိမ်တောင်ဖြစ်ပြီး မရှင်းလင်းပေ။ ၎င်းတို့သည် မည်သည့်အတွင် မိမိတို့ ကျွမ်းကျင်သည်ကို မသိကြသည့်အပြင်၊ မည်သည့်အရာတွင် မိမိတို့ ချို့တဲ့သည်ကိုလည်း မသိကြပေ။ ဖောက်ပြန်ပျက်စီးသော စိတ်သဘောထားများကို သိရှိလာခြင်းအကြောင်း မိတ်သဟာယဖွဲ့သည့် အတောအတွင်းတွင် ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိကြောင်း၊ ၎င်းတို့သည်လည်း လိမ်ညာတတ်ကြောင်းနှင့် တစ်ခါတစ်ရံ မယုံရသည့်အပြင်ခိုကပ်တတ်ကြောင်း ဝန်ခံကြသည်။ သို့သော် လက်တွေ့အခြေအနေများနှင့် ရင်ဆိုင်ရသောအခါ သင်က ၎င်းတို့အား၊ “အဘယ်ကြောင့် သင်သည် မယုံရဖြစ်ပြီး ခိုကပ်ခဲ့သနည်း။ အဘယ်ကြောင့် လှည့်စားခြင်းကို လုပ်ဆောင်ခဲ့သနည်း” ဟု မေးပါက ၎င်းတို့က “ကျွန်ုပ် မလုပ်ခဲ့ပါ။ ကျွန်ုပ် တမင်တကာ လုပ်ခဲ့ခြင်းမဟုတ်ပါ၊ ဤသည်မှာ လုပ်ဆောင်ရန် သင့်လျော်သောနည်းလမ်းဖြစ်သည်ဟု ကျွန်ုပ် ထင်ခဲ့သောကြောင့် ထိုသို့ လုပ်ဆောင်ခဲ့ခြင်း ဖြစ်ပါသည်”ဟု ပြောဆိုကြသည်။ တစ်စုံတစ်ဦးက ၎င်းတို့အား “သင်သည် ထိုသို့လုပ်ဆောင်ခြင်းက သင့်လျော်သည်ဟု ထင်ခဲ့သည်၊ သို့သော် သင်၏အတွင်း၌ ကိုယ်ရေးကိုယ်တာ ရည်ရွယ်ချက်များ သို့မဟုတ် အကြံအစည်များ တစ်ခုတလေ ရှိခဲ့သလော။ သင့်ကိုယ်သင် မည်သို့ ဆင်ခြင်သုံးသပ်ရမည်ကို သိသလော။ ထိုသို့လုပ်ဆောင်ခြင်းက မည်သည့် အကျိုးဆက်များ ဆောင်ကြဉ်းပေးမည်ကို သင် သိသလော”ဟု ပြောဆိုလျက် ဖော်ထုတ်သည် ဆိုပါစို့။ ၎င်းတို့က “ကျွန်ုပ်တွင် မကောင်းသော ရည်ရွယ်ချက်များ မရှိသရွေ့ အဆင်ပြေပါသည်”ဟု တုံ့ပြန်ကြသည်။ “မကောင်းသော ရည်ရွယ်ချက် မရှိခြင်းသည် သမ္မာတရား စည်းမျဉ်းများနှင့်အညီ ပြုမူခြင်းနှင့် အတူတူပင် ဖြစ်သည် မဟုတ်လော။” “မသိပါ။” ၎င်းတို့သည် မည်သည့်အရာကိုမျှ မသိကြပေ။ အလွန်များသော သမ္မာတရားများနှင့် အလွန်များသော မိတ်သဟာယဖွဲ့ခြင်းကို ၎င်းတို့ နားထောင်ပြီးဖြစ်သည့်အပြင် ၎င်းတို့၏ နေ့စဉ်ဘဝများတွင် သမ္မာတရားနှင့် ဆက်စပ်သော ကိစ္စရပ်မျိုးစုံကို ၎င်းတို့ ကြုံတွေ့ပြီးဖြစ်သော်လည်း သမ္မာတရားတိုင်းနှင့်ပတ်သက်၍ မရှင်းလင်းသည့်အပြင် ဝေဝါးနေကြဆဲ ဖြစ်သည်။ မည်သည့်အရာများက သမ္မာတရားများဖြစ်ပြီး မည်သည့်အရာများက သမ္မာတရားများ မဟုတ်သည်ကို ၎င်းတို့ မခွဲခြားနိုင်ကြသည့်အပြင်၊ အခြေအနေများနှင့် ရင်ဆိုင်ရသောအခါ သမ္မာတရားအား မည်သို့ လက်တွေ့လုပ်ဆောင်ရမည်ကိုလည်း မသိကြပေ။ ၎င်းတို့၏ လုပ်ရပ်များနှင့် အပြုအမူများက သမ္မာတရား စည်းမျဉ်းများနှင့် ကိုက်ညီခြင်း ရှိမရှိဟူသည်ကို ၎င်းတို့ မရှင်းလင်းကြသည့်အပြင်၊ ကောင်းသည်ဟု မိမိတို့ထင်သည့် မည်သည့်နည်းလမ်းဖြင့်မဆို အမှုအရာများကို လုပ်ဆောင်ကြသည်။ ဤသည်မှာ နားဝေတိမ်တောင်ဖြစ်ခြင်း မဟုတ်လော။ (ဟုတ်ပါသည်။) ၎င်းတို့သည် မိမိတို့ လုပ်ဆောင်သည့် မည်သည့်အရာတွင်မျှ စည်းမျဉ်းများ မရှိကြသည့်အပြင်၊ လူတစ်ဦးတလေကို ဆက်ဆံပုံတွင်လည်း စည်းမျဉ်းများ မရှိကြပေ။ ဥပမာအားဖြင့် ဆိုးယုတ်သောလူများကို ဆက်ဆံခြင်းနှင့် ပတ်သက်လာသည့်အခါ၊ အချို့သော ဆိုးယုတ်သည့်လူများတွင် အချို့သော အားသာချက်များ သို့မဟုတ် အတတ်ပညာဆိုင်ရာ ကျွမ်းကျင်မှုများ ရှိကြပြီး ယခုလောလောဆယ်၌ အစေခံနိုင်ကြသေးသည်။ ထိုသို့သောလူများကို အစေခံမှုပေးခွင့်ပြု၍ရနိုင်ပေသည်။ သို့သော် အချို့လူများက ဤအရာအား နားကိုမလည်နိုင်ကြပေ။ “ဘုရားသခင်သည် ဆိုးယုတ်သောလူများကို မနှစ်သက်သည် မဟုတ်လော။ သို့ဆိုလျှင် အဘယ်ကြောင့် ၎င်းတို့ကို အသုံးပြုနေဆဲ ဖြစ်သနည်း”ဟူ၍ ဖြစ်သည်။ ဤသည်မှာ ဉာဏ်ပညာဖြစ်ပြီး စည်းမျဉ်းတစ်ခုလည်း ဖြစ်ကြောင်း သင်က ၎င်းတို့နှင့် မိတ်သဟာယဖွဲ့သောအခါ ၎င်းတို့က ယင်းကို တွေးဆပြီး “အဘယ်စည်းမျဉ်းနည်း။ ဤသည်မှာ လူတို့ကို လှည့်ဖြားခြင်းသာဖြစ်သည် မဟုတ်လော။ ဤသည်မှာ လူတို့ကို အမြတ်ထုတ်ခြင်းသာဖြစ်သည် မဟုတ်လော”ဟု တွေးကြသည်။ ဤသည်မှာ ၎င်းတို့ ထိုအရာကို သိမြင်ပုံ ဖြစ်သည်။ ငါ့ကို ပြောလော့၊ ၎င်းတို့တွင် ပုံမှန်လူ့သဘာဝ၏ တွေးခေါ်မှု ရှိသလော။ ၎င်းတို့သည် တကယ့် အခြေအနေများအရ ပြုမူဆောင်ရွက်ခြင်းအတွက် စည်းမျဉ်းများအား မည်သို့ ခွဲခြားနိုင်ရမည်ကို မသိကြပေ။ ၎င်းတို့သည် ပုံမှန်လူသား အသိဉာဏ်အဆင့်သို့ ရောက်နိုင်သလော။ (မရောက်နိုင်ပါ။) ပုံမှန်လူ့သဘာဝ၏ တွေးခေါ်မှုနှင့် ပုံမှန်အသိဉာဏ်ရှိသူများသည် ဤကိစ္စရပ်ကို နားလည်ပြီး သဘောပေါက်နိုင်ကြသော်လည်း တိရစ္ဆာန်များမှ လူဝင်စားသောသူများသည် ဤရိုးရှင်းသော ကိစ္စရပ်ကိုပင် သဘောမပေါက်နိုင်ကြပေ။ သို့ဆိုလျှင် ၎င်းတို့သည် သမ္မာတရားအား မည်သို့ နားလည်နိုင်ခြေရှိနိုင်မည်နည်း။ ၎င်းတို့ မကြာခဏ ပြောလေ့ရှိသည့် အရာတစ်ခုမှာ “ပြီးခဲ့သည့်အကြိမ်က ဤကိစ္စနှင့်ပတ်သက်၍ သင် ထိုသို့ ပြောခဲ့သည်။ အဘယ်ကြောင့် ယနေ့ သင်က မတူညီသောအရာတစ်ခုကို ပြောနေရသနည်း။ သင်၏ စကားများသည် ယုံကြည်၍မရပါ၊ သင်သည် အဘယ်သို့ဖြစ်ပြီး အချိန်မရွေး ပြောင်းလဲနိုင်ရသနည်း” ဟူ၍ ဖြစ်သည်။ ဤကိစ္စရပ်၏ အခြေအနေမှာ ယခုအခါ ကွဲပြားသောကြောင့် ယင်းကို ကိုင်တွယ်ခြင်းအတွက် လုပ်နည်းကိုင်နည်းလည်း ပြောင်းလဲရမည်ဖြစ်ကြောင်း ၎င်းတို့ မသိကြပေ။ သို့သော် စည်းမျဉ်းများနှင့် ပန်းတိုင်များမှာမူ အတူတူပင် ဖြစ်နေဆဲ ဖြစ်သည်။ ကိစ္စရပ်ကို ကိုင်တွယ်သည့် နည်းလမ်းသာ ပြောင်းလဲသွားခြင်း ဖြစ်သည်၊ ပိုမိုကောင်းမွန်သော ရလဒ်များ စွမ်းဆောင်ရရှိရန်အလို့ငှာ ဤကိစ္စရပ်၏ အခြေအနေပေါ် အခြေခံ၍ လိုအပ်သည့်အခါတိုင်း လိုက်လျောညီထွေဖြစ်အောင် ပြင်ဆင်ကာ တုန့်ပြန်လျက်၊ တိကျသော အခြေအနေများအရ အလိုက်သင့်ပြုမူနေထိုင်ခြင်း ဖြစ်သည်။ တိရစ္ဆာန်များမှ လူဝင်စားသောသူများသည် ထိုသို့သော ကိစ္စရပ်များကို ကြုံတွေ့ရသောအခါ ထိုးထွင်းမမြင်နိုင်ကြပေ။ ၎င်းတို့သည် သမ္မာတရား စည်းမျဉ်းများက စည်းမျဉ်းစည်းကမ်းများဖြစ်ပြီး ယင်းတို့ကို အချိန်တိုင်းတွင် ပြောင်းလဲခြင်းမရှိဘဲ လိုက်နာစောင့်ထိန်းရမည်ဟု ယုံကြည်ကြသည်။ သို့ဖြစ်၍ သင်သည် သမ္မာတရား စည်းမျဉ်းများကို အခြေခံ၍ တစ်စုံတစ်ခုကို လုပ်ဆောင်ရန် နည်းလမ်းကို ချိန်ညှိသောအခါ ၎င်းတို့က ဤအရာကို သဘောမပေါက် သို့မဟုတ် နားမလည်ကြသည့်အပြင် လက်မခံနိုင်ကြပေ။ ၎င်းတို့ထဲမှ အချို့သည် သင့်ကို ပြစ်တင်ရှုတ်ချပြီး သင့်ကို ဆန့်ကျင်အသုံးချဖို့ အရေးသာမှုတစ်ခုခုကိုပင် ရှာကောင်းရှာကြလိမ့်မည်။ စိတ်ထဲတွင်၊ ၎င်းတို့သည် တစ်ခုတလေ၏ အနှစ်သာရ သို့မဟုတ် သဘာဝကို ရှင်းလင်းစွာ မမြင်နိုင်ကြပေ။ ၎င်းတို့၏ အတွေးများသည် နားဝေတိမ်တောင်ဖြစ်နေသည်။ ၎င်းတို့သည် မည်သည့်အရာကိုမဆို ရှုမြင်သောအခါ စည်းမျဉ်းစည်းကမ်းများကိုသာ ကျင့်သုံးကြသည်။ ၎င်းတို့သည် သမ္မာတရား စည်းမျဉ်းများကို အခြေခံ၍ မည်သို့ တိုင်းတာရမည်ကို မည်သည့်အခါမျှ မသိကြသည့်အပြင်၊ ယင်း၏ တိုးတက်ဖြစ်ပေါ်မှု နိယာမကို အခြေခံ၍ ဖြေရှင်းရန်နှင့် တုံ့ပြန်ရန် မတူညီသော နည်းလမ်းများအား မည်သို့ ကျင့်သုံးရမည်ကိုလည်း မသိကြပေ။ တိရစ္ဆာန်များမှ လူဝင်စားသောသူများတွင် ဤနားဝေတိမ်တောင်ဖြစ်ခြင်းဟူသည့် ထူးခြားသော လက္ခဏာက အလွန် သိသာထင်ရှားသည် မဟုတ်လော။ (ဟုတ်ပါသည်။)

တိရစ္ဆာန်များမှ လူဝင်စားသောသူများသည် အခြားသူများကို မပိုင်းခြားနိုင်ကြပေ။ ၎င်းတို့သည် အတော်လေး ရိုးသားစွာ စကားပြောသော်လည်း အမှုအရာများအား အတော်အတန် မရိုးသားသော ပုံစံဖြင့် လုပ်ဆောင်သည့် တစ်စုံတစ်ဦးကို မြင်သောအခါ ထိုသူသည် အမှန်တကယ်တွင် မည်သည့်လူစားမျိုးဖြစ်သည်၊ သမ္မာတရားကို လိုက်စားသောသူ အမှန်တကယ် ဟုတ်မဟုတ်ဟူသည်ကို ၎င်းတို့ ထိုးထွင်း၍မမြင်နိုင်ကြပေ။ ယုတ္တိဗေဒနည်းကျ သုံးသပ်စဉ်းစားရန် လိုအပ်သော ရှုပ်ထွေးသည့်အခြေအနေများနှင့် ရင်ဆိုင်ရသောအခါ ၎င်းတို့သည် နားဝေတိမ်တောင်ဖြစ်ကာ ယင်းတို့ကို အဖြေမထုတ်နိုင်သည့်အပြင် မည်သို့ အကဲဖြတ်ရမည်ကိုလည်း မသိကြပေ။ ၎င်းတို့သည် မိမိတို့၏ တွေးခေါ်မှုတွင် နားဝေတိမ်တောင်ဖြစ်ကြသည်။ ၎င်းတို့၏ တွေးခေါ်မှုသည် သပွတ်အူလိုက်နေသော အရှုပ်အထွေးတစ်ခုနှင့်တူပြီး မိမိတို့၏ ကိုယ်ပိုင်အတွေးများကို ဘယ်သောအခါမျှ မဖြေရှင်းနိုင်ကြပေ။ သင်က ၎င်းတို့အား စည်းမျဉ်းများကို အကြိမ်မည်မျှပင် ပြောသည်ဖြစ်စေ မတူညီသော လူများ၊ ဖြစ်ရပ်များနှင့် အမှုအရာများကို ပိုင်းခြားသိမြင်ရန် သမ္မာတရား စည်းမျဉ်းများအား မည်သို့ ကျင့်သုံးရမည်ကို ၎င်းတို့ မသိကြပေ။ ဥပမာအားဖြင့် ပြဿနာများကို အစီရင်ခံခြင်းနှင့်ပတ်သက်လာသည့်အခါ၊ ၎င်းတို့သည် တကယ့်အခြေအနေကို အခြေခံ၍ အမှုအရာများအာ မှန်ကန်တိကျစွာ အစီရင်မခံနိုင်ကြပေ။ အချို့သော ခေါင်းဆောင်များသည် တကယ့် အလုပ်တစ်ခုခုကို လုပ်ဆောင်နိုင်စွမ်းရှိကြသော်လည်း အချို့သော ဖြစ်ရပ်များတွင် ၎င်းတို့၏ အလုပ်ဆောင်ရွက်မှု၌ သွေဖည်မှုအချို့ ရှိကောင်းရှိနိုင်ပြီး ဖောက်ပြန်ပျက်စီးသော စိတ်သဘောထားများနှင့်ဆိုင်သည့် ထုတ်ဖော်မှုအချို့ကို ပြကောင်းပြသနိုင်သည်။ သို့သော်၊ ၎င်းတို့၏ လူ့သဘာဝနှင့် အလုပ်လုပ်နိုင်စွမ်းအရ၊ ၎င်းတို့သည် အခြေခံအားဖြင့် စံမီကြသည်။ သို့သော် အချို့သော နားဝေတိမ်တောင်ဖြစ်သည့်လူများသည် ဤခေါင်းဆောင်များက တကယ့်အလုပ်အား လုပ်ဆောင်နိုင်သည်ဟူသော အချက်ကို မကြည့်ကြသည့်အပြင်၊ ၎င်းတို့၏ လူ့သဘာဝနှင့်ဆိုင်သော ကောင်းကွက်များကိုလည်း မကြည့်ကြပေ။ ထိုအစား ၎င်းတို့သည် အစီရင်ခံရန်အလို့ငှာ ၎င်းတို့၏ ချို့ယွင်းချက်များ၊ အပြစ်အနာအဆာများနှင့် အရေးမပါသော၊ သေးငယ်သည့် ကိစ္စရပ်အချို့ကိုသာ သီးသန့် ရွေးထုတ်ကြသည်။ ဆန့်ကျင်ဘက်အားဖြင့် စစ်မှန်သော အန္တိခရစ်များနှင့် ဆိုးယုတ်သောလူများ၊ ကြီးမားသော မကောင်းမှုများကို ကျူးလွန်သည့် လူများသည် မည်သည့် တကယ့်အလုပ်ကိုမျှ လုပ်ဆောင်နိုင်စွမ်းမရှိသည့်အပြင်၊ အခြားသူများကို အထင်အမြင်မှားစေရန် စကားလုံးများနှင့် အယူဝါဒများကိုသာ ပြောဆိုကြသည်။ ၎င်းတို့သည် အပြင်ပန်း၌ အလွန် ခမ်းကြီးနားကြီးဖြင့် အမှုအရာများကို လုပ်ဆောင်ကြသော်လည်း လက်တွေ့တွင် ၎င်းတို့၏ လူ့သဘာဝသည် စံမမီပေ။ ၎င်းတို့ ရွေးချယ်ပြီးသော လမ်းကြောင်းသည် မှားယွင်းသည်၊ ၎င်းတို့၏ လူ့သဘာဝသည် ဆိုးယုတ်သောလူများနှင့် အန္တိခရစ်များ၏ လူ့သဘာဝဖြစ်ပြီး ၎င်းတို့ လျှောက်လှမ်းသော လမ်းကြောင်းသည် အန္တိခရစ်များ၏ လမ်းကြောင်း၊ သမ္မာတရားကို မလိုက်စားခြင်း၏ လမ်းကြောင်းဖြစ်သည့်တိုင်၊ ဤနားဝေတိမ်တောင်ဖြစ်သည့် လူများသည် ဤအမှုအရာများကို ထိုးထွင်းမမြင်နိုင်ကြပေ။ ဤလူများက မိမိတို့၏ အလုပ်ကို လုပ်ဆောင်သောအခါ ဟိတ်ဟန်ကြီးဖြင့် လုပ်ဆောင်သည်ကို မြင်ကြပြီး ၎င်းတို့တွင် ခေါင်းဆောင်မှုအတွက် အရည်အချင်းနှင့် စည်းရုံးရေး ကျွမ်းကျင်မှုများ ရှိသည်ဟုလည်းကောင်း၊ အလုပ်ကို ကောင်းမွန်စွာ လုပ်ဆောင်နိုင်သည်ဟုလည်းကောင်း ယူဆကြသည်။ ၎င်းတို့၏ အလုပ်က အမှန်တကယ် မည်သည့် ရလဒ်များ ထွက်ပေါ်စေသည်၊ ၎င်းတို့အနေဖြင့် နောင်တရပြီး ပြောင်းလဲပြီးခြင်း ရှိမရှိ၊ သို့မဟုတ် ၎င်းတို့၏ လူ့သဘာဝသည် စံမီခြင်း ရှိမရှိဟူသည်တို့နှင့်ပတ်သက်၍မူ ဤအမှုအရာများထဲမှ တစ်ခုကိုမျှ ၎င်းတို့ မသိကြပေ။ ၎င်းတို့သည် အန္တိခရစ်များ၏ အထင်အမြင်မှားစေခြင်းနှင့် ထိန်းချုပ်ခြင်းကို ခံရလျှင်ပင် ယင်းကို သတိပြုမိလိမ့်မည်မဟုတ်။ ၎င်းတို့သည် အန္တိခရစ်များနောက်လိုက်ပြီး နာခံကြမည်ဖြစ်သော်လည်း မိမိတို့သည် ဘုရားသခင်နောက်သို့ လိုက်နေကြောင်း၊ ဧဝံဂေလိတရားကို ဟောပြောပြီး ဘုရားသခင်အတွက် သက်သေခံနေခြင်းဖြစ်ကြောင်း ယုံကြည်နေကြဆဲ ဖြစ်သည်။ လက်တွေ့တွင်မူ အန္တိခရစ်များသည် ၎င်းတို့ကို အချိန်ကြာမြင့်စွာကတည်းက ထိန်းချုပ်ထားပြီး ဖြစ်လိမ့်မည်။ ၎င်းတို့သည် ဘုရားသခင်ကို ယုံကြည်နေခြင်းဖြစ်လိမ့်မည်မဟုတ်ဘဲ လူများနောက်လိုက်ခြင်း၊ နတ်ဆိုးများနှင့် စာတန်များနောက်လိုက်နေခြင်း ဖြစ်လိမ့်မည်။ သို့တိုင် ဤအရာကို ၎င်းတို့ သိကြလိမ့်မည်မဟုတ်ပေ။ စိတ်ထဲတွင်၊ ၎င်းတို့သည် အချိန်ကြာမြင့်စွာကတည်းက အမှောင်ထုဖြင့် ပြည့်နှက်နေပြီး ဖြစ်လိမ့်မည်၊ ဘုရားသခင်၏ မျက်မှောက်ကို အချိန်ကြာမြင့်စွာကတည်းက ဆုံးရှုံးပြီး ဖြစ်လိမ့်မည်ဖြစ်ကာ သန့်ရှင်းသောဝိညာဉ်တော်၏ အလုပ်ကို အချိန်ကြာမြင့်စွာကတည်းက ဆုံးရှုံးပြီး ဖြစ်လိမ့်မည်။ ၎င်းတို့သည် အလွန် ထုံထိုင်းသောကြောင့်၊ ၎င်းတို့၏ သဘောပေါက်နားလည်မှုသည် လွဲမှားသောကြောင့်၊ ပြီးလျှင် မည်သည့် သမ္မာတရား စည်းမျဉ်းများကိုမျှ ၎င်းတို့ နားမလည်သောကြောင့်၊ ၎င်းတို့သည် အမှုအရာများကို ထိုးထွင်းမမြင်နိုင်ကြသည့်အပြင် လူများကို မပိုင်းခြားနိုင်ကြပေ။ ၎င်းတို့သည် ပြဿနာများကို အစီရင်မခံကြသည့်အပြင် အန္တိခရစ်များကို ဖယ်ရှားရန်လည်း မလုပ်ဆောင်ဘဲ၊ ထိုသူတို့ကို ကာကွယ်ပင် ကာကွယ်ပေးကြသည်။ ဆန့်ကျင်ဘက်အားဖြင့် တကယ့်အလုပ်တစ်ခုခုကို အမှန်တကယ် လုပ်ဆောင်နိုင်စွမ်းရှိသော ခေါင်းဆောင်များနှင့် အမှုဆောင်များနှင့်ပတ်သက်လာသည့်အခါ၊ ၎င်းတို့သည် အသေးအဖွဲဖြစ်သော အပြစ်အနာအဆာများ သို့မဟုတ် သေးငယ်သော ပြဿနာများကို သတိပြုမိပါက၊ ယင်းတို့က စည်းမျဉ်းပိုင်းဆိုင်ရာ ကိစ္စရပ်များ မဟုတ်လျှင်ပင် မရမက အစီရင်ခံကြသည်။ ၎င်းတို့သည် အကြီးအကျယ် နားဝေတိမ်တောင်ဖြစ်ကြသည်တကား။ မည်သည့် စည်းမျဉ်းပိုင်းဆိုင်ရာ ကိစ္စရပ်များကိုမျှ ၎င်းတို့ ထိုးထွင်းမမြင်နိုင်ကြပေ။ နေ့စဉ်ဘဝတွင် မည်သူနှင့် ထိတွေ့ဆက်ဆံသင့်သည်၊ မည်သူ့ထံမှ အကူအညီနှင့် အကျိုးကျေးဇူးများ ရရှိနိုင်သည်၊ သို့မဟုတ် မည်သူ့ကို ရှောင်ကြဉ်သင့်သည်ဟူသည်တို့နှင့် ပတ်သက်လာသည့်အခါတွင်ပင် ဤအမှုအရာများကို ၎င်းတို့ မပိုင်းခြားနိုင် သို့မဟုတ် ထိုးထွင်းမမြင်နိုင်ကြပေ။ ယင်းတို့ထဲမှ အချို့သည် မယုံကြည်သူများ၊ ဘာသာတရား မရှိသူများနှင့် အလွန် ရင်းနှီးသော ဆက်ဆံရေးရှိကြပြီး ဤလူများက အသိနှံ့စပ်သည်၊ အစွမ်းအစရှိသည်၊ ထို့ကြောင့် ၎င်းတို့ကို ကူညီနိုင်ပြီး ထိုသူတို့ကို အလွန်ပင် ပေါင်းသင်းဆက်ဆံထိုက်သည်ဟု တွေးထင်ကြသည်။ ၎င်းတို့သည် မိမိတို့ ပုဂ္ဂိုလ်ရေး ကိုးကွယ်သည့်သူများအား မည်မျှ တတ်စွမ်းကြောင်းနှင့် မည်မျှ ဩဇာတိက္ကမရှိကြောင်းတို့ကို ပြောဆိုလျက် မကြာခဏပင် ချီးမွမ်းကြသည်။ ၎င်းတို့သည် နတ်ဆိုးများကို အသည်းကြော်များအဖြစ် ကိုးကွယ်ကြသည်၊ ဤသည်မှာ နားဝေတိမ်တောင်ဖြစ်ခြင်း မဟုတ်လော။ (ဟုတ်ပါသည်။)

နားဝေတိမ်တောင်ဖြစ်ခြင်းဟူသည် အတိအကျအားဖြင့် မည်သည့်အရာကို ရည်ညွှန်းသနည်း။ (ညံ့ဖျင်းသော အစွမ်းအစရှိခြင်း ဖြစ်ပါသည်။) ယင်းမှာ ယေဘုယျ ဝေါဟာရများဖြင့် ပြောဆိုခြင်းဖြစ်သည်။ တိတိကျကျဆိုရလျှင် နားဝေတိမ်တောင်ဖြစ်ခြင်းဆိုသည်မှာ လူတစ်ဦးသည် မည်သည့်အရာကိုမဆို ပိုင်းခြားသိမြင်ခြင်းအတွက် တိကျသော အတွေးများနှင့် ရှုထောင့်များ မရှိခြင်း၊ မည်သည့်အရာကိုမဆို ရှုမြင်ရာတွင် စည်းမျဉ်းများ သို့မဟုတ် အခြေခံအကြောင်းရင်းများ မရှိခြင်းနှင့် ယင်းအပေါ် ၎င်း၏အမြင်သည် နားဝေတိမ်တောင်ဖြစ်နေခြင်းဖြစ်သည်။ ဤသည်မှာ သွင်ပြင်လက္ခဏာတစ်ခု ဖြစ်သည်။ ထို့အပြင် ဤလူစားမျိုးသည် အမှားနှင့်အမှန်၊ အဖြူနှင့်အမည်းကို မခွဲခြားနိုင်ကြပေ။ ၎င်းတို့သည် အပျက်သဘောဆောင်သော အရာများကို အပြုသဘောဆောင်သော အရာများအဖြစ် မကြာခဏ တလွဲထင်ကြပြီး အပြုသဘောဆောင်သော အရာများကို အပျက်သဘောဆောင်သောအရာများဖြစ်သည်ဟု ခေါ်ဆိုတတ်ကြသည်။ အပြုသဘောဆောင်သော အရာများဟူသည် အဘယ်အရာများဖြစ်ပြီး အပျက်သဘောဆောင်သော အရာများဟူသည် အဘယ်အရာများဖြစ်သည်ကို ၎င်းတို့ မပိုင်းခြားနိုင်ကြပေ။ ဥပမာအားဖြင့် အချို့လူများက “သင်တို့ ယုံကြည်သော ဘုရားသည် လူတစ်ဦးသာ ဖြစ်သည်”ဟု ပြောဆိုကြသည်။ ၎င်းတို့သည် ဤအရာကို တွေးဆပြီး “မဟုတ်ပါ၊ ယင်းမှာ မမှန်ပါ။ ကျွန်ုပ် ယုံကြည်သောသူသည် ဘုရား ဖြစ်သည်။ အကယ်၍ သူသည် လူတစ်ဦးသာ ဖြစ်ပါက သမ္မာတရားကို မည်သို့ ဖော်ပြနိုင်မည်နည်း။ ကျွန်ုပ် ယုံကြည်သောသူသည် ဘုရား ဖြစ်သည်၊ ဤအရာနှင့်ပတ်သက်၍ ကျွန်ုပ် သေချာပါသည်”ဟု ပြောဆိုကြသည်။ ဤအချက်နှင့်ပတ်သက်၍ ၎င်းတို့သည် နားဝေတိမ်တောင်မဖြစ်ကြပေ။ သို့သော် တစ်စုံတစ်ဦးက “သင်တို့ ယုံကြည်သော ဘုရားသည် အမေရိကန်သို့ အပျော်အပါးလိုက်ရန် တိမ်းရှောင်လျက် ငွေအမြောက်အမြားဖြင့် ထွက်ပြေးသွားသည်”ဟု ပြောသောအခါ ၎င်းတို့သည် နားဝေတိမ်တောင်ဖြစ်လာပြီး အထင်အမြင်မှားစေခြင်းကို ခံကြရသည်။ အသိဉာဏ်ရှိသော လူတစ်ဦးသည် ဤစကားများကို ကြားပါက ဤသည်မှာ လုပ်ကြံဖန်တီးထားသော ကောလာဟလဖြစ်ကြောင်း ပိုင်းခြားသိမြင်ပေမည်။ ဤအရာကို “ငွေအမြောက်အမြားဖြင့် တိမ်းရှောင်ခြင်း”ဟု မည်သို့ ခေါ်ဆိုနိုင်မည်နည်း။ အကောက်ခွန်ရုံးကို ဖြတ်သန်းသောအခါ လူတိုင်းသည် တင်းကျပ်သော စစ်ဆေးမှုကို ခံကြရပြီး လူတစ်ဦးချင်းစီ သယ်ဆောင်နိုင်သော ငွေပမာဏကို ထိန်းညှိထားသည်။ ထိုငွေပမာဏအနည်းငယ်ကို ယူဆောင်လာခြင်းက “ငွေအမြောက်အမြားဖြင့် တိမ်းရှောင်ခြင်း” ဟု သတ်မှတ်၍ရနိုင်မည်လော။ ထို့အပြင် ယင်းမှာ မည်သူ၏ငွေဖြစ်သနည်း။ အကယ်၍ တစ်စုံတစ်ဦးသည် အခြားသူများ၏ငွေကို အလွဲသုံးစားလုပ်ခြင်း သို့မဟုတ် သိမ်းယူခြင်းပြုပါက ယင်းကို “ငွေအမြောက်အမြားဖြင့် တိမ်းရှောင်ခြင်း” ဟု ခေါ်ဆိုပေမည်။ သို့သော် ယင်းမှာ မိမိ၏ ကိုယ်ပိုင်ငွေဖြစ်ပါက “ငွေအမြောက်အမြားဖြင့် တိမ်းရှောင်ခြင်း”ဟု ခေါ်ဆို၍ရနိုင်သလော။ ယင်းမှာ “ငွေဖြင့် တိမ်းရှောင်ခြင်း” မဟုတ်ဘဲ ငွေကို ပုံမှန်အတိုင်း သယ်ဆောင်ခြင်းသာ ဖြစ်သည်။ ဤသည်မှာ သွင်ပြင်လက္ခဏာတစ်ခု ဖြစ်သည်။ ထို့အပြင် “တိမ်းရှောင်ခြင်း”ဆိုသည်မှာ အဘယ်အရာကို ဆိုလိုသနည်း။ ပြစ်မှုတစ်ခုကျူးလွန်ပြီးနောက် တရားခံပြေးတစ်ဦးက ထွက်ပြေးလွတ်မြောက်ခြင်းကို “တိမ်းရှောင်ခြင်း”ဟု ခေါ်ဆိုသည်။ လူ့ဇာတိခံယူသော ခရစ်တော်သည် ပြစ်မှုတစ်ခု ကျူးလွန်ခဲ့သလော။ သူသည် တရုတ်ပြည်မကြီးတွင် များစွာသော သမ္မာတရားများကို ဖော်ပြပြီး သူ၏ တရားစီရင်ခြင်းအမှုကို ဆောင်ရွက်ကာ သူ့နောက်သို့ လိုက်သော လူတစ်စုကို ရရှိခဲ့ခြင်းသာဖြစ်ပြီး ဤအတွက် သူသည် စီစီပီ၏ ရက်စက်ကြမ်းကြုတ်သော နှိပ်ကွပ်မှုနှင့် အရူးအမူး ဖမ်းဆီးမှုများကို ခံစားခဲ့ရသည်။ အဆုံးတွင် သူသည် ဘုရားသခင်၏အမှုကို ပင်လယ်ရပ်ခြားတွင် ဆက်လက်လုပ်ဆောင်ရန် လူအချို့ကို နိုင်ငံပြင်ပသို့ ဦးဆောင်ခေါ်သွားရန်မှလွဲ၍ အခြားရွေးချယ်စရာ မရှိခဲ့ပေ။ ယင်းကို အဘယ်သို့ဖြစ်ပြီး “ငွေအမြောက်အမြားဖြင့် တိမ်းရှောင်ခြင်း”ဟု ခေါ်ဆိုနိုင်မည်နည်း။ ယင်းမှာ လုံးဝ ပုံမှန်နည်းလမ်းဖြင့် အကောက်ခွန်ရုံးကို ဖြတ်သန်းပြီး အမေရိကန်ပြည်ထောင်စုသို့ လေယာဉ်ဖြင့် သွားသော ပုံမှန်ခရီးစဉ်တစ်ခု ဖြစ်သည်။ သူသည် အနားယူစရာနေရာနှင့် နေစရာနေရာမရှိဘဲ စီစီပီ၏ လိုက်လံဖမ်းဆီးခြင်းကို ခံနေခဲ့ရသောကြောင့် နိုင်ငံမှ ထွက်ခွာခဲ့ခြင်းဖြစ်သည်။ စီစီပီ၏ အာဏာရှင်ဆန်သော အုပ်ချုပ်မှုအောက်တွင် ဘာသာရေးလွတ်လပ်ခွင့် မရှိသည်သာမက ဘုရားသခင်ကို ယုံကြည်ခြင်းသည်လည်း ဖမ်းဆီးခြင်းနှင့် ညှဉ်းပန်းနှိပ်စက်ခြင်းကို ဖြစ်စေသည်။ လူသားမျိုးနွယ်ကို ကယ်တင်ရန် သမ္မာတရားကို ဖော်ပြသော ခရစ်တော်နှင့်ပတ်သက်၍မူ အကယ်၍ သူ အဖမ်းခံရပါက သေဒဏ်နှင့် ကားစင်တင်သတ်ခြင်းကို ရင်ဆိုင်ရပေမည်။ ခရစ်တော်သည် ဒီမိုကရေစီနှင့် လွတ်လပ်သော နိုင်ငံတစ်နိုင်ငံသို့ သွားရန် ရွေးချယ်ခဲ့ခြင်းမှာ အလုပ်၏ လိုအပ်ချက်ကြောင့်သာဖြစ်ပြီး သူသည် အမေရိကန်ပြည်ထောင်စုသို့ မရောက်ရှိမီ ပုံမှန်လမ်းကြောင်းများမှတစ်ဆင့် ပတ်စ်ပို့နှင့် ဗီဇာကို ရရှိခဲ့သည်။ အမေရိကန်တွင် သူသည် မိတ်ဆွေသူငယ်ချင်းများ သို့မဟုတ် ဆွေမျိုးများ မရှိ၊ ထိုနေရာကို အကျွမ်းတဝင်မရှိသည့်အပြင် ရိုးရှင်းသော အိမ်ချက်အစားအစာများကို စားရင်း သာမန်ဘဝတစ်ခုကို နေထိုင်သည်။ “အပျော်အပါးလိုက်ခြင်း” လုံးဝမရှိပေ။ “အပျော်အပါးလိုက်ခြင်း” ဆိုသည်မှာ မသမာသော ရည်ရွယ်ချက်များရှိသူများ၏ စကားအသုံးအနှုန်းသာဖြစ်သည် မဟုတ်လော။ ယင်းမှာ အလိမ်အညာတစ်ခုဖြစ်သည် မဟုတ်လော။ ခရစ်တော်သည် အမေရိကန်တွင် သာမန်လူတစ်ဦး၏ ဘဝဖြင့် နေထိုင်သည်။ အိမ်ချက် ဟင်းလျာများကို စားသုံးသည်၊ အဆင့်မြင့် ဟိုတယ်တစ်ခုတွင်လည်း ဘယ်သောအခါမျှ တည်းခိုဖူးရန် မဆိုထားနှင့်၊ ခမ်းနားသော အစားအစာကို မွေ့လျော်ခံစားရန် အဆင့်မြင့် စားသောက်ဆိုင်တစ်ခုတွင် တစ်ခါမျှ ညစာမစားခဲ့ဖူးသည့်အပြင် ခရီးထွက်ရန် အဝေးကို အလွန်သွားခဲပေသည်။ အနီးအနား ဝန်းကျင် ဒေသများကို လှည့်ပတ်သွားလာရုံမျှက လုံလောက်သည်။ ဤအရာများထဲမှ တစ်ခုမျှ သူ့အတွက် အထူးဆွဲဆောင်နိုင်စွမ်း မရှိပေ။ အချို့လူများသည် အစားအသောက်ကို နှစ်သက်ပြီး ယခင်က မိမိတို့ မစားရသေးသည့် အရာအားလုံးကို မြည်းစမ်းကြည့်လိုကြသည်၊ မြည်းစမ်းကြည့်ရန်အတွက်သက်သက် လေကြောင်းဖြင့်ပင် တင်ပို့စေသည်အထိ ဖြစ်သည်။ ငါသည် ယင်းကို တစ်ခါမျှ လုပ်ဖူးသလော။ မည်သည့်အခါတွင်မျှ မလုပ်ဖူးပေ။ သို့တိုင်အောင်ပင် မသမာသော ရည်ရွယ်ချက်များရှိသည့် အချို့လူများသည် ဤကိစ္စနှင့်စပ်လျဉ်း၍ မရှိသည့်အရာကို တစ်စုံတစ်ခုရှိခြင်း ဖြစ်စေခဲ့ကြသည်။ ဤလူများသည် နတ်ဆိုးများ ဖြစ်ကြသည်။ ၎င်းတို့သည် ဘုရားသခင်၏ ရန်သူများအဖြစ် မွေးဖွားခဲ့ကြပြီး ဤသို့ ၎င်းတို့၏ ပြုမူခြင်းသည် ၎င်းတို့၏ ပင်ကိုသဘာဝ ဖြစ်သည်။ ၎င်းတို့သည် လူတို့ကို လှည့်ဖြားရန်နှင့် ဘုရားသခင်ကို အသရေဖျက်ရန် လိမ်လည်ခြင်းအပေါ် အဓိက မှီခိုကြသည်။ ၎င်းတို့ နတ်ဆိုးများဖြစ်သည်မှာ သံသယဖြစ်ဖွယ်မရှိပေ။ သို့ဆိုလျှင် ဤနတ်ဆိုးများ၏ လိမ်လည်မှုများကို ယုံကြည်နိုင်သောသူသည် မည်သည့်လူစားမျိုး ဖြစ်သနည်း။ ၎င်းတို့သည်လည်း နတ်ဆိုးများ ဖြစ်ရမည်မှာ အမှန်ပင်ဖြစ်သည်၊ နတ်ဆိုးများသာလျှင် နတ်ဆိုးများ၏ စကားကို ယုံကြည်ကြသည်။ အချို့လူများက “သင်တို့ ယုံကြည်သော ခရစ်တော်သည် ငွေအမြောက်အမြားဖြင့် တိမ်းရှောင်သွားသည်”ဟု ပြောဆိုကြပြီး ၎င်းတို့က ချက်ချင်းပင် ယင်းကို အပြည့်အဝ ယုံကြည်ကာ လက်ခံကြသည်။ အချို့လူများက “သင်တို့ ယုံကြည်သော ခရစ်တော်သည် အမေရိကန်သို့ ထွက်ပြေးသွားပြီး ထိုနေရာတွင် အပျော်အပါးလိုက်နေသည်၊ သူ ငြီးငွေ့သည်အထိ များစွာသော အရသာရှိသည့် အစားအစာများကို စားသောက်နေသည်၊ ဇိမ်ခံဟိုတယ်များတွင် နေထိုင်နေသည်၊ ဇိမ်ခံကားများကို လှည့်ပတ်စီးနေသည်၊ ကိုယ်ပိုင်စားဖိုမှူးနှင့် အခြွေအရံများ ရှိကာ၊ ကျော်ကြားသော ရှုခင်းသာနေရာများကို လှည့်လည်ကြည့်ရှုရန် နိုင်ငံခြားသို့ သွားသည်။ သူသည် သူ၏အချိန်အားလုံးကို အပျော်အပါးလိုက်ရင်း ကုန်ဆုံးနေသည်”ဟု ပြောဆိုကြသည်။ စာတန်၏ ဦးနှောက်ဆေးကြောခြင်းကို ခံရသည်နှင့်တစ်ပြိုင်နက် ဤနားဝေတိမ်တောင်ဖြစ်သည့်လူများက ချက်ချင်းပင် ယုံကြည်ကြသည်။ ထိုသို့သောလူများကို စာတန်ထံသို့ လွှဲအပ်သင့်သည်ဟု ငါဆို၏။ ၎င်းတို့သည် ဘုရားသခင်ကို မယုံကြည်ထိုက်ကြပေ။ ၎င်းတို့သည် တရားဒေသနာ မည်မျှပင် ကြားရပြီးသည်ဖြစ်စေ နားကိုမလည်ကြသည့်အပြင် ဤကောလာဟလများကို ယုံကြည်နိုင်ကြဆဲဖြစ်သည်။ ထိုသို့သောလူများသည် လူသားများ မဟုတ်ကြပေ။ ၎င်းတို့သည် လူသားများ မဟုတ်ပါက အဘယ်အရာများ ဖြစ်ကြသနည်း။ ၎င်းတို့သည် တိရစ္ဆာန်များ ဖြစ်ကြသည်။ ၎င်းတို့သည် ဆိုးယုတ်သောလူများ မဟုတ်ကြသော်လည်း အကြီးအကျယ် နားဝေတိမ်တောင်ဖြစ်ကြပြီး အကောင်းနှင့်အဆိုး၊ အပြုသဘောနှင့်အပျက်သဘော၊ အမှန်နှင့်အမှား၊ သမ္မာတရားနှင့် ကောက်ကျစ်ဆိုးယုတ်မှု၊ မူမမှန်သော ကျိုးကြောင်းဆင်ခြင်မှုတို့ကို မခွဲခြားနိုင်ကြပေ။ ထိုသို့သောလူများကို ရှင်းလင်းဖယ်ရှားသင့်သည်။ ၎င်းတို့သည် မိမိတို့ဘာသာ မထွက်သွားပါက အသင်းတော်မှ ရှင်းလင်းဖယ်ရှားခြင်း ခံရမည်ဖြစ်သည်။ ၎င်းတို့ကို ချက်ချင်း မောင်းထုတ်သင့်ပြီး ၎င်းတို့ကို ဝမ်းမြောက်ဝမ်းသာပင် ငါတို့ နှင်ထုတ်မည်ဖြစ်သည်။ စီစီပီသည် လူများကို အသင်းတော်၏ ရှင်းလင်းခြင်းနှင့်ပတ်သက်၍ ၎င်း၏ ကိုယ်ပိုင်ဖော်ပြသည့် နည်းလမ်းရှိပြီး လူများကို ရှင်းလင်းခြင်းနှင့် နှင်ထုတ်ခြင်းသည် အင်အားပြသခြင်းဖြစ်သည်ဟု ဆိုသည်။ သင် မြင်သလော၊ နတ်ဆိုးများနှင့် စာတန်များသည် ကိစ္စရပ်တိုင်းကို ထိုသို့သော အဓိပ္ပာယ်မရှိသည့်နည်းလမ်းဖြင့် နားလည်ကြသည်။ ဤအရာက စီစီပီ၏ လုပ်ဆောင်ချက်များစွာသည် အင်အားပြသရန်အလို့ငှာ လုပ်ဆောင်ခြင်းဖြစ်ကြောင်း ဖော်ထုတ်လိုက်ခြင်းသာ ဖြစ်သည်၊ ထို့ကြောင့် ယင်းသည် လူများကို အသင်းတော်၏ ရှင်းလင်းဖယ်ရှားခြင်းအား အင်အားပြသခြင်းအဖြစ် အဓိပ္ပာယ်ဖွင့်ဆိုသည်။ အခြားသူများက မိမိနှင့် တစ်ပုံစံတည်း တွေးထင်သည်ဟု ၎င်းက ယူဆသည်။ အသင်းတော်က ဤအရာကို သမ္မာတရားနှင့် ဘုရားသခင်၏ နှုတ်ကပတ်တော်များအပေါ် လုံးဝ အခြေခံ၍ လုပ်ဆောင်ကြောင်း၊ အသင်းတော်ကို ရှင်းလင်းခြင်းသည် အသင်းတော်၏ စီမံအုပ်ချုပ်ရေးဆိုင်ရာ အမိန့်များ၏ တစ်စိတ်တစ်ပိုင်းဖြစ်ကြောင်းကို ၎င်းက ဘယ်သောအခါမျှ နားလည်လိမ့်မည်မဟုတ်ပေ။ နတ်ဆိုးများသည် ကောက်ကျစ်ဆိုးယုတ်ကြသည် မဟုတ်လော။ (ဟုတ်ပါသည်။) ၎င်းတို့သည် အမှန်တကယ် ကောက်ကျစ်ဆိုးယုတ်ကြသည်။ နားဝေတိမ်တောင်ဖြစ်သည့်လူများ အများအပြားရှိသည်၊ နတ်ဆိုးများက မည်မျှပင် ကောက်ကျစ်ဆိုးယုတ်သည်ဖြစ်စေ ၎င်းတို့ ကောက်ကျစ်ဆိုးယုတ်ကြောင်းကို နားဝေတိမ်တောင်ဖြစ်သည့်လူများက မမြင်နိုင်ကြပေ။ နတ်ဆိုးများသည် ဘုရားသခင်အကြောင်း ကောလာဟလများကို လုပ်ကြံဖန်တီးသောအခါ၊ ဘုရားသခင်ကို စော်ကားသောအခါ၊ ဘုရားသခင်ကို ပြစ်မှားစော်ကားသောအခါ ၎င်းတို့သည် စကားလုံးတိုင်းကို ယုံကြည်ကြသည်။ သို့သော် ဘုရားသခင်၏ နှုတ်ကပတ်တော်များက မည်မျှပင် စစ်မှန်ပြီး အပြုသဘောဆောင်သည်ဖြစ်စေ ၎င်းတို့ကို မယုံကြည်ကြပေ။ ဘုရားသခင်၏ နှုတ်ကပတ်တော်များက လူတို့ထံ အကျိုးကျေးဇူး မည်မျှပင် ဆောင်ကြဉ်းပေးသည်ဖြစ်စေ ၎င်းတို့ မမြင်နိုင်ကြပေ။ သို့သော် စာတန်က စကားတစ်ခွန်း ပြောလိုက်သည်နှင့်တစ်ပြိုင်နက် ၎င်းတို့သည် အထင်အမြင်မှားစေခြင်းကို ခံရပြီး မေးခွန်းမထုတ်ဘဲ ယုံကြည်လိုက်ကြသည်။ ၎င်းတို့သည် စာတန်၏ မျိုးနွယ်ဖြစ်သည်ဟု ဆိုနိုင်မည်ဖြစ်သော်လည်း စာတန်သည် ၎င်းတို့ကို အမှန်တကယ် အလိုမရှိပေ။ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့ကဲ့သို့သော မိုက်မဲသူများ၊ ထိုသို့သော လုံးဝ လူနုံလူအများသည် စာတန်အတွက်ပင် အလွန် မိုက်မဲသောကြောင့် ဖြစ်သည်။ သင်သည် မည်သည့်အရာကိုမျှ လုပ်ဆောင်နိုင်စွမ်းမရှိ၊ သို့ဖြစ်၍ စာတန်လုပ်ဆောင်သမျှမှာ ဘုရားသခင်ကို မယုံကြည်စေရန်နှင့် ဘုရားသခင်ကို သစ္စာဖောက်စေရန် သင့်ကို အထင်အမြင်မှားစေခြင်း ဖြစ်သည်။ စာတန်သည် သင်ကဲ့သို့သော တစ်စုံတစ်ဦးကို အလိုမရှိပေ။ သင်သည် မည်သည့်အရာကို လုပ်ဆောင်နိုင်ခြေရှိနိုင်မည်နည်း။ သင်သည် သူလျှိုလုပ်ငန်းကို ဆောင်ရွက်ရန် ကျွမ်းကျင်မှုများ ရှိသလော။ သင့်တွင် လူသား အသိဉာဏ်ပင် မရှိပေ။ သင်သည် စကားသုံးခွန်း မဆုံးမီတွင် သင်၏ကိုယ်ပိုင်လက္ခဏာကို ဖော်ထုတ်မိပေမည်။ သင်သည် စီစီပီအတွက် သူလျှိုတစ်ဦးဖြစ်လိုလျှင်ပင် စီစီပီသည် သင့်ကို အလိုရှိမည်မဟုတ်ပေ။ အဘယ်ကြောင့်ဆိုသော် သင်သည် မိုက်မဲသည်၊ နားဝေတိမ်တောင်ဖြစ်သည်၊ လှည့်ဖြားရန် အလွန်လွယ်ကူပြီး၊ သင့်တွင် လူသား အသိဉာဏ်မပိုင်ဆိုင်ပေ။ စာတန်ပင်လျှင် သင့်ကို အထင်သေးပြီး သင့်ကို အလိုမရှိပေ။ သို့ဖြစ်၍ ဘုရားသခင်၏အိမ်တော်က သင်၏တာဝန်အား ထမ်းဆောင်ရန် သင့်ကို စေခိုင်းသည့်အခါ၊ ယင်းမှာ ဘုရားသခင်က သင့်ကို ချီးမြှောက်ခြင်း ဖြစ်သည်။ မတရားခံရသည်ဟု မခံစားနှင့်။ သင်သည် စာတန်ပြောသမျှကို ယုံကြည်သည့်တိုင်၊ ဘုရားသခင်က အလုပ်မည်မျှ လုပ်ဆောင်ပြီးသည်ဖြစ်စေ သို့မဟုတ် နှုတ်ကပတ်တော် မည်မျှ ပြောကြားပြီးသည်ဖြစ်စေ ယင်းတို့ကို သင်မယုံကြည်ပေ။ သင်သည် ဘုရားသခင်ကို စစ်မှန်သော ယုံကြည်ခြင်း မရှိသည့်အပြင်၊ သံသယများဖြင့် ပြည့်နှက်နေဆဲ ဖြစ်သည်။ စာတန်က စကားတစ်ခွန်း ပြောလိုက်ပြီး သင်က ၎င်း၏ အမိဖမ်းခြင်းခံလိုက်ရသည်။ သင်ဟာ မည်သည် အယုတ်တမာမျိုးနည်း။ သင့်တွင် မည်သည့်ဂုဏ်သိက္ခာ ရှိသနည်း။ သင့်တွင် မည်သည့်တန်ဖိုး ရှိသနည်း။ သင်သည် နားဝေတိမ်တောင်ဖြစ်သောသူတစ်ဦးမျှသာ ဖြစ်သည့်တိုင်၊ သင် အတော်လေး တော်သည်ဟု သင် ထင်ပြီး မိမိကိုယ်ကို မြင့်မြတ်သည်ဟု ယုံကြည်နေသည်။ သင်သည် စာတန်၏ ထိုသို့သော သိသာထင်ရှားသည့် အလိမ်အညာများကိုပင် မပိုင်းခြားနိုင်သည့်အပြင် ယင်းတို့နောက်ကွယ်ရှိ စာတန်၏ ရည်ရွယ်ချက်ကိုလည်း မခွဲခြားနိုင်ပေ။ ဤသည်မှာ အစွမ်းရောက်သော နားဝေတိမ်တောင်ဖြစ်ခြင်း မဟုတ်လော။ စီစီပီက “သင်တို့ ယုံကြည်သော ခရစ်တော်သည် ငွေအမြောက်အမြားဖြင့် တိမ်းရှောင်သွားပြီး အမေရိကန်တွင် အပျော်အပါးလိုက်နေသည်”ဟု ပြောဆိုသည်။ ဤနားဝေတိမ်တောင်ဖြစ်သည့်လူများက ဤအရာကို ကြားသောအခါ ရင်ခုန်သံမြန်သွားသည်။ “ထိုသို့ ဖြစ်သလော။ ဤအကြောင်းကို ကျွန်ုပ် မည်သို့ဖြစ်ပြီး မသိခဲ့ရပါသနည်း။ သူသည် ကျွန်ုပ် ပူဇော်ဆက်ကပ်ခဲ့သည့် ငွေအားလုံးဖြင့် တိမ်းရှောင်သွားခဲ့သလော။ ယင်းကို အသင်းတော်အလုပ်အတွက် အသုံးမပြုခဲ့လေသလော။ ယင်းကို သူ၏ ကိုယ်ရေးကိုယ်တာ ပျော်ရွှင်မှုအတွက်သုံးစွဲခဲ့သည် မဟုတ်လော။ ယင်းကို သူကိုယ်တိုင်အတွက် အစားအသောက်ကောင်း၊ အဝတ်အစားကောင်းများနှင့် အဖိုးတန်ကျောက်မျက်ရတနာများကို ဝယ်ယူရန် အသုံးပြုခဲ့သည် မဟုတ်လော။ ယင်းကို ကျွန်ုပ်ပင် မခံစားခဲ့ရပါ။ ကျွန်ုပ်သည် သူ့ကို ပူဇော်ဆက်ကပ်ခဲ့ပြီး သူက ယင်းကို သူ၏ ကိုယ်ရေးကိုယ်တာ ပျော်ရွှင်မှုအတွက် အသုံးပြုခဲ့သည်။ ဤအရာကို ကျွန်ုပ် လုံးဝ လက်မခံပါ။ ကျွန်ုပ် မယုံကြည်တော့ပါ။ ကျွန်ုပ်၏ငွေကို ပြန်ရရန် လိုအပ်သည်”ဟူ၍ ဖြစ်သည်။ သင်သည် ငွေပူဇော်ဆက်ကပ်ခဲ့ခြင်းကို နောင်တရပါက ဘုရားသခင်၏အိမ်တော်က သင့်ကို ပြန်ပေးနိုင်သည်၊ သို့သော် ထိုအချိန်မှစ၍ သင်သည် ဘုရားသခင်၏အိမ်တော်နှင့် လုံးဝ အဆက်အသွယ်ဖြတ်ခြင်းခံရလိမ့်မည်။ သင်သည် တရားဒေသနာများကို နှစ်ပေါင်းများစွာ နားထောင်ပြီးဖြစ်သည်၊ သင်သည် သမ္မာတရား မည်မျှကို အခမဲ့ ရရှိပြီးပြီနည်း။ သင်သည် ဘုရားသခင်၏ ကျေးဇူးတော်၊ ကောင်းချီးများ၊ ကာကွယ်မှုနှင့် စောင့်ရှောက်မှုကို နှစ်ပေါင်းများစွာ မွေ့လျော်ခံစားပြီးဖြစ်သည်။ သင်သည် တစ်ပြားတစ်ချပ်မျှ သုံးစွဲရပြီလော။ ဘုရားသခင်သည် သင့်ထံမှ ငွေကို တောင်းဖူးသလော။ ဘုရားသခင်၏ ကျေးဇူးတော်၊ ကောင်းချီးများ၊ စောင့်ရှောက်မှုနှင့် ကာကွယ်မှု၊ သင်၏ တကယ့်အသက်တည်းဟူသော အရာများကို ဘုရားသခင်က သင့်အပေါ် ပေးသနားခဲ့သည်ချည်းသာ ဖြစ်သည်။ ဘုရားသခင် ပေးသနားသောအရာကို သင် ငွေဖြင့် ဝယ်ယူ၍ရနိုင်သလော။ ယင်းအတွက် သင် အဘယ်အရာကို လဲလှယ်၍ရနိုင်မည်နည်း။ သင်၏ ထိုညစ်ပတ်သော ဒင်္ဂါးအနည်းငယ်ကို ယင်းအတွက် လဲလှယ်၍ရနိုင်သလော။ ဤအရာများသည် အဖိုးမဖြတ်နိုင်သော ရတနာများ ဖြစ်သည်။ သင်သည် ယင်းတို့အတွက် မည်သည့်အရာကိုမျှ လဲလှယ်၍မရနိုင်ပေ။ မည်သူမျှ လဲလှယ်၍မရနိုင်ပေ။ ဘုရားသခင်က လိုလားသောကြောင့်၊ ဘုရားသခင်က သင့်ကို ကျေးဇူးပြုပြီး သင့်ကို ဖန်ဆင်းခံတစ်ဦးအဖြစ် ဆက်ဆံသောကြောင့် ထိုအရာများကို သင့်အပေါ် ပေးသနားခြင်းဖြစ်သည်။ ထိုအရာများသည် သင် ငွေဖြင့် ဝယ်ယူခဲ့သော အရာများ မဟုတ်သည့်အပြင်၊ အဖိုးအခပေးခြင်းအတွက် အလဲအလှယ်အဖြစ် သင် ရရှိခဲ့သော အရာများလည်း မဟုတ်ပေ။ နားဝေတိမ်တောင်ဖြစ်သည့်လူများသည် ဤအမှုအရာများကို ထိုးထွင်းမမြင်နိုင်ကြပေ။ ၎င်းတို့၏ စိတ်နှလုံးထဲတွင် ၎င်းတို့ အမြဲတစေ ရှုပ်ထွေးနေကြသည်။ ၎င်းတို့က၊ “ဘုရားသခင်တွင် မကောင်းသော လျှို့ဝှက်ချက်တစ်ခုခု ရှိသလော။ တရားဒေသနာများ ပေးခြင်းအပြင် ကျွန်ုပ်တို့ကို ရှင်းလင်းစွာ ပြောကြားပြီး ရှင်းပြသင့်သော အခြားအရာများစွာ မရှိသလော။ ရှင်းပြချက်တစ်ခုခု၊ ဖြစ်စဉ်တစ်ခုခု မရှိသင့်လေသလော။ နောက်ကွယ်က သူ၏ သီးသန့်ဘဝ၊ သူ၏ စကားလုံးများနှင့် လုပ်ဆောင်ချက်များကို လူတိုင်းထံ မထုတ်ဖော်သင့်လေသလော”ဟု အမြဲတွေးကြသည်။ နားဝေတိမ်တောင်ဖြစ်သည့် လူများစွာတွင် ဤစိတ်နေစိတ်ထား ရှိကြသည်။ ၎င်းတို့သည် ထိုသို့သောစကားများကို အသံထွက်၍ ပြောကောင်းမပြောနိုင်သော်လည်း ဤသည်မှာ ၎င်းတို့၏ စိတ်နှလုံးထဲတွင် တွေးသည့်အရာ ဖြစ်သည်။ ဘုရားသခင်သည် သူလုပ်ဆောင်သမျှကို ဖောက်ပြန်ပျက်စီးသော လူသားမျိုးနွယ်ထံ ထုတ်ဖော်ရန် လိုအပ်သလော။ ဘုရားသခင်သည် များစွာသော သမ္မာတရားများကို ဖော်ပြပြီးသားဖြစ်ကာ ယင်းမှာ အကြီးမားဆုံးသော ထုတ်ဖော်ခြင်းမျိုး ဖြစ်သည်။ ယင်းသည် လူအားလုံးကို ထုတ်ဖော်သည်။ ဘုရားသခင် လုပ်ဆောင်သမျှက သမ္မာတရားဖြစ်ကြောင်းကို သင် မယုံကြည်ပါက သင်သည် ဘုရားသခင်ကို သိကျွမ်းခြင်း လုံးဝမရှိပေ။ သင်သည် ဘုရားသခင်အကြောင်းကို ထင်ရာမြင်ရာ မှတ်ချက်များ ပေးပါက ဘုရားသခင်ကို တိုက်ခိုက်ပြီး အတိုက်အခံလုပ်နေခြင်း ဖြစ်သည်။ လူတို့က အမှုအရာများကို ရှုမြင်ရန် သမ္မာတရားကို အသုံးပြုနိုင်ရန်အလို့ငှာ ဘုရားသခင်က သမ္မာတရားအားလုံးကို လူသိရှင်ကြားဖြစ်စေပြီး ဖြစ်သည်။ လူများကို မည်သို့ ရှုမြင်သင့်သည်၊ အမှုအရာများကို မည်သို့ ရှုမြင်သင့်သည်၊ ကျင့်ကြံပြုမူခြင်းနှင့် ပြုမူဆောင်ရွက်ခြင်းတွင် မည်သည့်ရှုထောင့်များနှင့် စည်းမျဉ်းများ ရှိသင့်သည်၊ ဤအရာအားလုံးက ဘုရားသခင်၏ နှုတ်ကပတ်တော်များထဲတွင် ရှိသည်။ သင်သည် ဤအရာကို မသိသေးသည့်အပြင်၊ မရှင်းလင်းသေးပါက ယင်းမှာ သင်သည် နားဝေတိမ်တောင်ဖြစ်သောကြောင့် ဖြစ်သည်။ သင်သည် နားဝေတိမ်တောင်ဖြစ်သော ပုဂ္ဂိုလ်တစ်ဦး ဖြစ်သည်။ နားဝေတိမ်တောင်ဖြစ်သည့်လူများသည် ဘုရားသခင်နှင့် ဘုရားအိမ်တော်၏ ကိစ္စရပ်များအကြောင်း သိရှိရန် မထိုက်တန်ပေ။ နတ်ဆိုးများမှာမူ သာ၍ပင် မထိုက်တန်ပေ။ အဘယ်ကြောင့်ဆိုသော် နားဝေတိမ်တောင်ဖြစ်သည့်လူများနှင့် နတ်ဆိုးများသည် သမ္မာတရားကို ဘာဆိုဘာမျှ သိနားလည်မှုမရှိကြသောကြောင့် ဖြစ်သည်။ ၎င်းတို့သည် စည်းမျဉ်းစည်းကမ်းများကို ကြောင်းကျိုးမမြင်ဘ ကျင့်သုံးတတ်သည်၊ ကြောင်းကျိုးမမြင်သော ဝေဖန်မှုများ ပြုလုပ်တတ်ပြီး၊ ဤအရေးကိစ္စများကို ကြောင်းကျိုးမမြင်ဘဲ ပြစ်တင်ရှုတ်ချတတ်သည်။ ၎င်းတို့တွင် ပိုင်းခြားသိမြင်မှု မရှိသည့်အပြင် စည်းမျဉ်းများ မရှိပေ။ ယင်းကို သေချာမှုဖြင့် ပြောဆို၍ရသည်။ နားဝေတိမ်တောင်ဖြစ်သည့်လူများနှင့် နတ်ဆိုးများသည် ဘုရားသခင်၏အိမ်တော်တွင် နေရန် မထိုက်တန်ပေ၊ ၎င်းတို့ ထွက်သွားသင့်သည်။ နားဝေတိမ်တောင်ဖြစ်သည့်လူများနှင့် အဓိပ္ပာယ်မရှိသော လူများသည် သမ္မာတရားကို နားလည်ရန် အခြေခံ သတ်မှတ်ချက်များ မပိုင်ဆိုင်ကြသည့်အပြင်၊ ကယ်တင်ခြင်း ရရှိရန် အခြေခံသတ်မှတ်ချက်များကိုလည်း မပိုင်ဆိုင်ကြပေ။ ၎င်းတို့ကို စာတန်က အချိန်မရွေး၊ နေရာမရွေး အမိဖမ်းနိုင်သည်။ ငါ့ကို ပြောလော့၊ ဘုရားသခင်သည် မည်သည့်အခါတွင် တိရစ္ဆာန်များကို တရားဒေသနာများ ပေးဖူးသနည်း သို့မဟုတ် သမ္မာတရားကို ရှင်းပြဖူးသနည်း။ ထို့ကြောင့် ၎င်းတို့ နားလည်နိုင်သည်ဖြစ်စေ၊ နားမလည်နိုင်သည်ဖြစ်စေ လူတို့က များစွာသော တရားဒေသနာများကို ကြားနိုင်ခြင်းမှာ ဘုရားသခင်၏ ကျေးဇူးတော်နှင့် ဘုရားသခင်၏ ချီးမြှောက်မှုကြောင့် လုံးလုံးဖြစ်ပေသည်။ သင်က၊ “ငါ ယုံကြည်သည့်သူသည် အမှန်ပင် စစ်မှန်သော ဘုရားသခင် ဖြစ်သလော။ ဘုရားသခင်သည် အမှန်တကယ် တည်ရှိသလော။ ဘုရားသခင်က အရာခပ်သိမ်းအပေါ် အမှန်တကယ် အချုပ်အခြာအာဏာရှိသလော။ ဘုရားသခင်သည် လူတွေအပေါ် အမှန်တကယ် ကောင်းမြတ်သလော သို့မဟုတ် သူသည် ဟန်ဆောင်နေခြင်းသာဖြစ်သလော။ ဘုရားသခင်သည် အမှန်တကယ် သမ္မာတရားဖြစ်ပြီး လူတို့ကို အမှန်တကယ် ကယ်တင်နိုင်သလော”ဟု တွေးလျက် ဘုရားသခင်ကို အမြဲ သံသယဝင်ပါက၊ သင်သည် ဤသို့ တွေးပြီး ဘုရားသခင်ကို ထိုသို့သော သဘောထားဖြင့် ဆက်ဆံပါက သင်သည် သေခြင်းနှင့် ထိုက်တန်သည်။ အနှေးနှင့်အမြန်၊ ဘုရားသခင်သည် သင့်ကို စာတန်ထံသို့ လွှဲအပ်ရန်အတွက် ပတ်ဝန်းကျင်တစ်ခုကို ပြင်ဆင်လိမ့်မည်ဖြစ်ပြီး ဘုရားသခင်နှင့် သင်၏ ဆက်ဆံရေးသည် လုံးဝ ပြတ်တောက်သွားပေလိမ့်မည်။ သင်နှင့် ဘုရားသခင်ကြားရှိ ဆက်ဆံရေးသည် ဖန်ဆင်းခံတစ်ဦးနှင့် ဖန်ဆင်းရှင်ကြားရှိ ဆက်ဆံရေးတစ်ခု ဖြစ်လိမ့်မည်မဟုတ်တော့သည့်အပြင်၊ ထိုအချိန်မှစ၍ သင်သည် ဘုရားသခင်နှင့် မည်သည့် ပတ်သက်မှုမျှ ရှိလိမ့်မည် မဟုတ်ပေ။

၄။ စတုတ္ထမြောက်လက္ခဏာ - စဉ်းစားဉာဏ်မဲ့ခြင်း

ငါတို့ ခုလေးတင် မိတ်သဟာယဖွဲ့ခဲ့သည့်အရာမှာ တိရစ္ဆာန်များမှ လူဝင်စားသောသူများ၏ တတိယမြောက် သရုပ်သကန်ဖြစ်သည့် နားဝေတိမ်တောင်ဖြစ်ခြင်း ဖြစ်သည်။ နောက်ထပ် သရုပ်သကန်တစ်ခု ရှိသည်။ ယင်းမှာ ၎င်းတို့ စဉ်းစားဉာဏ်မဲ့ခြင်း ဖြစ်သည်။ စဉ်းစားဉာဏ်မဲ့ခြင်းသည် အသိဉာဏ်နှင့်လည်း ဆက်စပ်သည်။ သို့ဆိုလျှင် ဤလူများသည် မည်မျှပင် စဉ်းစားဉာဏ်မဲ့ကြသနည်း။ မည်သည့် သရုပ်သကန်များက စဉ်းစားဉာဏ်မဲ့ခြင်းကို ဖော်ပြသနည်း။ အချို့လူများသည် ဧဝံဂေလိ တရားဟောသောအခါ “ဘုရားသခင်၏ ရည်ရွယ်ချက်များကို အလေးထားပါ။ ဘုရားသခင်မှာ ခေါင်းချစရာနေရာပင် မရှိပါ။ ဘုရားသခင်၏ ရည်ရွယ်ချက်များမှာ အပင်ပန်းခံရသည်။ ဘုရားသခင်၏အမှုမှာ မလွယ်ကူပါ၊ ယင်းမှာ ခက်ခဲကြမ်းတမ်းပါသည်”ဟု ပြောဆိုကြသည်။ ဘာသာတရားမရှိသူများက ဤအရာကို ကြားသောအခါ “သင် ပြောနေသည့် ဤပေါက်တတ်ကရစကားများက အဘယ်နည်း” ဟု ပြောဆိုကြသည်။ ဤစကားများသည် ဘာသာတရားမရှိသူများအတွက် နားမလည်နိုင်သောအရာ ဖြစ်သည်။ ၎င်းတို့သည် ဘုရားသခင်ကို မယုံကြည်ကြသဖြင့် ဤစကားများက မည်သည့်အရာကို ရည်ညွှန်းသည် သို့မဟုတ် ယင်းတို့၏ နောက်ခံအကြောင်းအရာက အဘယ်အရာဖြစ်သည်ဟူသည်ကို မသိကြပေ။ သို့ဖြစ်၍ သင့်အတွက် ဤအရာများကို ပြောဆိုခြင်းသည် စဉ်းစားဉာဏ်မဲ့သည် မဟုတ်လော။ (ဟုတ်ပါသည်။) မည်သည့်နည်းလမ်းအားဖြင့် စဉ်းစားဉာဏ်မဲ့ခြင်း ဖြစ်သနည်း။ ၎င်းတို့သည် ပရိသတ် မှား၍ ပြောဆိုနေခြင်းဖြစ်သည်၊ မဟုတ်လော။ (ဟုတ်ပါသည်။) အချို့ နားဝေတိမ်တောင်ဖြစ်သော လူများသည် အဖမ်းခံရပြီးနောက်တွင် ကောက်ကျစ်ဆိုးယုတ်သော ရဲများ၏ စစ်ဆေးမေးမြန်းခြင်းကို ခံကြရသည်။ “သင်တို့က ဘုရားကို ယုံကြည်ကြသည်။ ဘုရားက သင်တို့ကို မည်သည့်အရာ လုပ်ဆောင်ရန် ပြောဆိုသနည်း။ ဘုရားကို ယုံကြည်ခြင်းက တရားမဝင်သည်ကို သင် မသိသလော။ သင်တို့က ဥပဒေကို ချိုးဖောက်ပြီးဖြစ်သည်။ နိုင်ငံတော်က ထိုသို့သောယုံကြည်မှုကို ခွင့်မပြုပါ”ဟူ၍ ဖြစ်သည်။ အမှန်တွင် ဤကောက်ကျစ်ဆိုးယုတ်သော ရဲအရာရှိများသည် ဘုရားသခင်ကို ယုံကြည်သူများအား ပြစ်ဒဏ်စီရင်ရန် အသုံးပြုနိုင်သည့် အပြစ်အနာအဆာတစ်ခုခုကို ရှာဖွေနေခြင်းသာ ဖြစ်သော်လည်း ဤစဉ်းစားဉာဏ်မဲ့သည့်လူစားမျိုးက ဤအရာကို ထိုးထွင်းမမြင်နိုင်ပေ။ ၎င်းတို့က “ဘုရားသခင်ကို ကျွန်ုပ်တို့၏ ယုံကြည်မှုက တရားမဝင်ခြင်း မဟုတ်ပါ။ ဘုရားသခင်က ကျွန်ုပ်တို့ကို ရိုးသားသောလူများဖြစ်ဖို့၊ လမ်းကြောင်းမှန်ကို လျှောက်လှမ်းဖို့နှင့် လူကောင်းများဖြစ်ဖို့ ပြောပါသည်”ဟု ပြောဆိုကြသည်။ နတ်ဆိုးများက ဤအရာကို ကြားသောအခါ ၎င်းတို့က “ဘုရားက သင်တို့ကို ရိုးသားသောလူများဖြစ်ဖို့ ပြောသည့်အတွက် သို့ဆိုလျှင် ငါတို့ကို ပြောပါ၊ သင်တို့အသင်းတော်၏ ခေါင်းဆောင်များက မည်သူများဖြစ်သနည်း။ သင်တို့အသင်းတော်၏ ငွေကို မည်သည့်နေရာတွင် သိမ်းထားသနည်း။ ရိုးသားစွာ ပြောပါ။ သင် ရိုးသားစွာ မပြောလျှင် သင့်ဘုရားက သင့်ကို ပြစ်တင်ရှုတ်ချလိမ့်မည်” ဟု ပြောဆိုကြသည်။ ဤအရာကို ကြားသောအခါ ဤစဉ်းစားဉာဏ်မဲ့သည့်လူစားမျိုးက ကြောင်သွားလေသည်။ ဤသည်မှာ စဉ်းစားဉာဏ်မဲ့ခြင်း မဟုတ်လော။ နတ်ဆိုးများကို မည်သို့ ရိုးသားစွာ ပြောဆို၍ရနိုင်မည်နည်း။ ဘုရားသခင်၏ သမ္မာတရားကို နတ်ဆိုးများအား မည်သို့ ပြောပြ၍ရနိုင်မည်နည်း။ မည်သို့ပင်ဖြစ်စေ ၎င်းတို့ကို လုံးဝ မပြောပြရပေ။ “အဘယ်ကြောင့် သင်တို့က ကျွန်ုပ်တို့ကို အစဉ်သဖြင့် ဖမ်းဆီးနေရသနည်း။ အဘယ်ကြောင့် သင်တို့က ဘုရားသခင်ကို ယုံကြည်သူများဖြစ်သည့် ကျွန်ုပ်တို့ကို အစဉ်သဖြင့် အခက်အခဲဖြစ်အောင် လုပ်နေရသနည်း။ အဘယ်ကြောင့် သင်တို့က ကျွန်ုပ်တို့အကြောင်း ကောလာဟလများကို အစဉ်သဖြင့် လုပ်ကြံဖန်တီးနေရသနည်း”ဟု ရဲကို မေးမြန်းကြသော စဉ်းစားဉာဏ်မဲ့သည့်လူများလည်း ရှိသေးသည်။ အဘယ်ကြောင့်ဖြစ်သည်ကို ၎င်းတို့ အမှန်တကယ် မသိကြသလော။ ၎င်းတို့ထံမှ အဖြေတစ်ခုရရှိရန် မျှော်လင့်နေကြသလော။ ၎င်းတို့ အဖြေတစ်ခု ရကြလိမ့်မည်လော။ ၎င်းတို့ကို အဘယ်ကြောင့်ဟု မေးမြန်းခြင်းသည် ဤမျှှိယုတ္တိမရှိခြင်း မဟုတ်လော၊ ဤမျှစဉ်းစားဉာဏ်မဲ့ခြင်း မဟုတ်လော။ သို့သော် ဤစဉ်းစားဉာဏ်မဲ့သောလူများသည် ထိုသို့သော စဉ်းစားဉာဏ်မဲ့သည့်အရာများကို အမှန်ပင် မေးနိုင်ကြသည်။ ၎င်းတို့သည် လုံးဝ နားမလည်ကြသည့်အပြင် “စီစီပီက ကျွန်ုပ်တို့ကို အဘယ်ကြောင့် အစဉ်သဖြင့် ညှဉ်းပန်းနှိပ်စက်နေရသနည်း။ ဘာကြောင့် ၎င်းတို့က ဘုရားသခင်ကို ယုံကြည်သူတွေဖြစ်သည့် ကျွန်ုပ်တို့ကို အစဉ်သဖြင့် ဖမ်းဆီးပြီး ကျွန်ုပ်တို့အကြောင်း ကောလာဟလများကိုပင် လုပ်ကြံဖန်တီးနေရသနည်း။ ကျွန်ုပ်တို့က သိသာထင်ရှားစွာပင် ညှဉ်းပန်းနှိပ်စက်ခံနေရပြီး အိမ်မပြန်နိုင်ကြပါ။ သို့တိုင်အောင် ၎င်းတို့က မိသားစုများကို ကျွန်ုပ်တို့ စွန့်ပစ်သည်ဟု ပြောသည်။ ဤနတ်ဆိုးများက သူတို့၏ စကားများကို အဖြစ်မှန်များပေါ်တွင် အခြေမခံပါ။ ဤသည်မှာ လုံးဝ လုပ်ကြံဖန်တီးမှုဖြစ်သည် မဟုတ်လော။ ကျွန်ုပ်တို့က ဘုရားသခင်ကို သက်သေခံရန်နှင့် ဘုရားသခင်၏ နှုတ်ကပတ်တော်များကို ဖြန့်ချိရန် အနုပညာ ဖျော်ဖြေတင်ဆက်မှု ဗီဒီယိုအချို့ကို ဖန်တီးရုံဖန်တီးခြင်းဖြစ်သည်။ အဘယ်ကြောင့်နတ်ဆိုးများနှင့် စာတန်များက ဤအရာကို ဤမျှ မုန်းတီးနေရသနည်း။ သူတို့က ကျွန်ုပ်၏မိသားစုနှင့် ဆွေမျိုးများကို ခြိမ်းခြောက်ပြီး ကြောက်လန့်စေရန် ကျွန်ုပ်၏အိမ်ကို အစဉ်သဖြင့်လာကာ စောင့်ကြည့်ကင်မရာများပင် တပ်ဆင်သည်။ အဘယ်ကြောင့်နည်း”ဟု ဆက်လက် မေးမြန်းနေကြသည်။ ဤအရာကို မေးမြန်းရန်ပင် လိုအပ်သလော။ ယင်းမှာ စဉ်းစားဉာဏ်မဲ့သော ပြောဆိုချက်တစ်ခုဖြစ်သည် မဟုတ်လော။ သင်သည် ဘုရားသခင်ကို ယုံကြည်ခါစဖြစ်ပါက အဘယ်အရာ ဖြစ်ပျက်နေသည်ကို နားမလည်ခြင်းသည် ပုံမှန်ပင် ဖြစ်ပေမည်။ သို့သော် သင်သည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သည်၊ အဘယ်သို့ဖြစ်ပြီး သင် မသိရှိသေးသနည်း။ သင် သိရှိပါက အဘယ်ကြောင့် မေးမြန်းနေသနည်း။ အချို့လူများက “ကျွန်ုပ်တို့က ပါတီ သို့မဟုတ် နိုင်ငံတော်ကို လုံးဝ ဆန့်ကျင်ခြင်းမရှိခဲ့ပါ။ နိုင်ငံရေး လှုပ်ရှားမှုများတွင် ကျွန်ုပ်တို့ လုံးဝ ပါဝင်ပတ်သက်ခြင်းမရှိခဲ့ပါ၊ အစိုးရ သို့မဟုတ် ထိုအစိုးရ၏ အုပ်ချုပ်မှုကို မည်သည့်အခါတွင်မျှ ဖြုတ်ချရန် ကျွန်ုပ်တို့ မကြိုးစားဖူးပါ။ ကျွန်ုပ်တို့သည် ထိုအစိုးရ၏အုပ်ချုပ်မှုအပေါ် မည်သည့်ခြိမ်းခြောက်မှုကိုမျှ မဖြစ်စေဖူးပါ။ ထို့ကြောင့် စီစီပီက ကျွန်ုပ်တို့ကို အဘယ်ကြောင့် အစဉ်သဖြင့် ဖမ်းဆီးပြီး ညှဉ်းပန်းနှိပ်စက်နေရသနည်း။ ကျွန်ုပ်တို့က အစဉ်သဖြင့် ပုန်းရှောင်နေရသည်။ အိမ်ပြန်ချင်သော်လည်း မပြန်နိုင်ပါ၊ မိသားစုကို ဖုန်းခေါ်ချင်သော်လည်း ခေါ်၍မရပါ။ ကျွန်ုပ် နားကိုမလည်နိုင်ပါ။ အဘယ်ကြောင့် စီစီပီက ကျွန်ုပ်တို့ကို အစဉ်သဖြင့်ပင် အခက်အခဲဖြစ်အောင် လုပ်နေရသနည်း”ဟု တွေးနေကြဆဲ ဖြစ်သည်။ သင်သည် ဤအရာကို အမှန်တကယ် ထိုးထွင်းမမြင်နိုင်ပါက သင်သည် အလွန်အမင်း မသိနားမလည်ဖြစ်ပေသည်။ သင်သည် အမှန်တကယ် စဉ်းစားဉာဏ်မရှိပေ။ မယုံကြည်သူ ခင်ပွန်းတစ်ဦးနှင့် လက်ထပ်သော အမျိုးသမီးတစ်ဦးရှိသည် ဆိုကြပါစို့။ ၎င်းတို့ ချိန်းတွေ့နေခဲ့စဉ် သူက “သင်နှင့်အတူ ကျွန်ုပ်လည်း ယုံကြည်မည်။ ကောင်းကင်နိုင်ငံတော်ထဲသို့ ကျွန်ုပ်တို့ အတူတကွ ဝင်ကြမည်”ဟု ပြောခဲ့သည်။ သူသည် အလွန်ကောင်းမွန်စွာ ပြောဆိုခဲ့သော်လည်း အမှန်တွင် သူသည် မယုံကြည်သူတစ်ဦး၊ နတ်ဆိုးတစ်ကောင်ဖြစ်သည်။ သူသည် သူမကို ကြိုးရှည်ရှည်နှင့် လံထားခြင်းသာ ဖြစ်သည်။ သို့သော် သူမသည် ဘုရားသခင်အတွက် မိမိကိုယ်ကို အသုံးခံရန် အရာအားလုံးကို စွန့်လွှတ်သောအခါ သူ ဒေါသပေါက်ကွဲလေသည်။ သူသည် သူမကို စုဝေးပွဲများ တက်ရောက်ခွင့်မပြု၊ သူမ၏ တာဝန်ကို ထမ်းဆောင်ခွင့်မပြုသည့်အပြင် ဘုရားသခင်၏ နှုတ်ကပတ်တော်များကို ဖတ်ရှုခွင့်မပြုပေ။ ဤစဉ်းစားဉာဏ်မရှိသော အမျိုးသမီးက “ယခင်က သူ ဤသို့မဟုတ်ခဲ့ပါ။ သူ ငါ့ကို အလွန်ချစ်ခဲ့သည်၊ အလွန်ဂရုစိုက်ခဲ့သည်၊ အလွန်နားလည်ပေးခဲ့ပြီး၊ ဘုရားသခင်ကို ကျွန်မ ယုံကြည်မှုအား အပြည့်အဝ အားပေးခဲ့သည်။ ယခုတွင် သူသည် အဘယ်ကြောင့် လုံးဝ အခြားလူတစ်ဦးကဲ့သို့ ထင်ရသနည်း။ သူလည်း ယုံကြည်လေ့ရှိခဲ့သည်။ အဘယ်ကြောင့် သူ ဤသို့ ဖြစ်သွားလေပြီနည်း”ဟု အံ့ဩနေဆဲ ဖြစ်သည်။ အိမ်နှင့်အဝေးတွင် သူမ၏ တာဝန်ကို နှစ်အတန်ကြာ ထမ်းဆောင်နေသည့် အတောအတွင်းတွင် သူမသည် ဤကိစ္စကို အဆက်မပြတ် စဉ်းစားနေသည်။ “ငါ့ယောက်ျားက အခြားမိန်းမတစ်ယောက်ကို ရှာမည် မဟုတ်ပါ။ သူက ငါ့ကို အချစ်ဆုံးဖြစ်သည်။ ငါက သူ၏တစ်ဦးတည်းသောသူ၊ ငါက သူ၏ အချစ်ဦးဖြစ်သည်။ သူသည် နောက်ထပ်မိန်းမတစ်ဦးကို လုံးဝ ချစ်မည် မဟုတ်ပါ။ ထို့အပြင် ငါ့ယောက်ျားက မာယာကင်းသော လူတစ်ဦးဖြစ်ပြီး သူ့တွင် ကြီးမားသည့် အစွမ်းအစများ သို့မဟုတ် ကျွမ်းကျင်မှုများ မရှိပါ။ မည်သူက သူနှင့်အတူနေချင်မည်နည်း”ဟူ၍ ဖြစ်သည်။ အမှန်တွင် သူမ ဤသို့ တွေးနေစဉ်မှာပင် သူမ၏ စိတ်နှလုံးထဲတွင် မသက်မသာ ခံစားနေရသည်။ သူမ၏ ခင်ပွန်းက သူမကို စောင့်နေဆဲဖြစ်ရန် သူမ မျှော်လင့်နေသည်။ သို့သော် အမှန်တွင်မူ သူမ အိမ်တွင် ရှိနေသေးသည့်အချိန်တုန်းကပင် သူမသည် ဘုရားသခင်ကို ယုံကြည်ခြင်းနှင့် နေ့စဉ် တာဝန်ထမ်းဆောင်ခြင်းတို့ဖြင့် အလုပ်များနေသောကြောင့် သူသည် အခြားအမျိုးသမီးတစ်ဦးကို ရှာဖွေပြီးဖြစ်နေခဲ့သည်။ သို့တိုင် သူမက ထိုအရာမှာ မဖြစ်နိုင်ဟု ထင်နေသည်။ “အခြားမည်သူမဆိုကအခြားမိန်းမတစ်ယောက်ကို ရှာကောင်းရှာမည်ဖြစ်သော်လည်း သူက ရှာမည် မဟုတ်ပါ။ သူသည် ထိုလူစားမျိုး မဟုတ်ပါ။ အိမ်တွင် ငါ ရှိနေခဲ့ချိန်တုန်းက ဘုရားသခင်ကို ယုံကြည်ချင်သည်ဟုပင် သူ ပြောခဲ့သည်”ဟူ၍ ဖြစ်သည်။ ငါ့ကို ပြောလော့၊ သူမသည် အလွန်အမင်း စဉ်းစားဉာဏ်ကင်းမဲ့နေသည် မဟုတ်လော။ (ဟုတ်ပါသည်။) ဤနှစ်များတစ်လျှောက်လုံး သူမ အိမ်တွင် မရှိခဲ့ပေ၊ သူမ၏ ခင်ပွန်းသည် အခြားတစ်စုံတစ်ဦးကို ရှာဖွေပြီးသည်သာမက သူမ၏ သားသမီးများနှင့် မိဘများကပင် သူမကို စွန့်ပစ်ကြပြီး ဖြစ်သည်။ သူမသည် ထိုမိသားစု၏ မိသားစုဝင်တစ်ဦးအဖြစ် မှတ်ယူခြင်းမခံရတော့သည်မှာ ကြာပြီဖြစ်သည်။ ၎င်းတို့သည် သူမ၏ ကွယ်ရာတွင် သူမကို မည်သို့ စော်ကားနေကြသည် သို့မဟုတ် သူမကို မည်မျှ နက်ရှိုင်းစွာ မုန်းတီးနေကြသည်ကို မည်သူ သိမည်နည်း။ သို့တိုင် သူမသည် ဤအရာကို ထိုးထွင်းမမြင်နိုင်ပေ။ ငါ့ကို ပြောလော့၊ ဤသည်မှာ စဉ်းစားဉာဏ်ကင်းမဲ့ခြင်းဖြစ်သည် မဟုတ်လော။ (ဟုတ်ပါသည်။) သူမသည် မည်သည့်အတိုင်းအတာအထိ စဉ်းစားဉာဏ်ကင်းမဲ့သနည်း။ ပုံမှန်လူ့အသိဉာဏ် သူမ လုံးဝကင်းမဲ့သည့် အတိုင်းအတာအထိ ဖြစ်သည်။ ထို့ကြောင့် သူမသည် လူများနှင့် အရာများကို ရှုမြင်ရန် ပုံမှန်လူသားတွေးခေါ်မှုကို အသုံးမပြုနိုင်ပေ။ သူမသည် အမှုအရာများကို ရှုမြင်ရန်နှင့် တိုင်းတာရန် သူမ၏ ကလေးဆန်သော၊ လွဲချော်သော၊ အသိဉာဏ်မဲ့သော အတွေးများနှင့် ရှုထောင့်များကို အစဉ်သဖြင့် အသုံးပြုသည်။ အဆုံးတွင် သူမသည် ခက်ခဲသော အခြေအနေများတွင် မကြာခဏ ပိတ်မိကာ အလွန်ပင် မတက်မကြွဖြစ်လာပြီး အလွန် မသိနားမလည်သော နည်းလမ်းဖြင့် ပြုမူလေသည်။ ဤသည်မှာ စဉ်းစားဉာဏ်ကင်းမဲ့ခြင်းဖြစ်သည် မဟုတ်လော။ (ဟုတ်ပါသည်။) ဤကဲ့သို့သော စဉ်းစားဉာဏ်ကင်းမဲ့သည့် လူအချို့ ရှိသည်။ စဉ်းစားဉာဏ်ကင်းမဲ့ခြင်းဆိုသည်မှာ ၎င်းတို့တွင် ပုံမှန်လူ့သဘာဝ၏ အသိဉာဏ်မရှိခြင်းကို ဆိုလိုသည်။ သို့ဖြစ်၍ လူများနှင့် အမှုအရာများကို ရှုမြင်သောအခါ သို့မဟုတ် ကိစ္စရပ်များကို ကိုင်တွယ်သောအခါ ၎င်းတို့တွင် ကောင်းမွန်သောရလဒ်များ စွမ်းဆောင်ရရှိစေနိုင်ရန် အထောက်အပံ့အဖြစ် အခြေခံစည်းမျဉ်းများ မရှိပေ၊ မှန်သလော။ (မှန်ပါသည်။)

အချုပ်အားဖြင့်ဆိုသော် သမ္မာတရားအား စံတစ်ခုအဖြစ် အသုံးပြု၍ တိရစ္ဆာန်များမှ လူဝင်စားသောသူများကို အကဲဖြတ်ပါက ၎င်းတို့၏ အဓိက လက္ခဏာမှာ ၎င်းတို့သည် အခြေခံအားဖြင့် ယင်းကို စံမမီခြင်းဖြစ်သည်။ ယင်းမှာ မြင့်မားသော စံနှုန်းတစ်ခုဖြစ်သည်။ ၎င်းတို့ကို ပုံမှန်လူ့သဘာဝ၏ အသိဉာဏ်ဖြင့် အကဲဖြတ်ပါက ၎င်းတို့သည် မိမိတို့၏ နေ့စဉ်ဘဝများတွင် ပေါ်ပေါက်လာသော လူများ၊ ဖြစ်ရပ်များ၊ အမှုအရာများ သို့မဟုတ် အခြေအနေများကို ပုံမှန်လူ့သဘာဝ၏ တွေးခေါ်မှုဖြင့် ရှုမြင်နိုင်စွမ်းပင် မရှိကြပေ။ တိတိကျကျပြောရလျှင် နေ့စဉ်ဘဝတွင် ထိုသို့သောလူများသည် မိမိတို့ကိုယ်တိုင်၏ အစားအသောက်၊ အဝတ်အထည်၊ အမိုးအကာ သို့မဟုတ် သယ်ယူပို့ဆောင်ရေးကိုပင် အမှီအခိုကင်းစွာ မစီမံနိုင်သည့်အပြင် ဤကိစ္စရပ်များကို အမှီအခိုကင်းစွာ တုံ့ပြန်ကာ ကိုင်တွယ်နိုင်ခြင်းလည်း မရှိပေ။ ၎င်းတို့သည် ငတ်မသေဘဲ အသက်ရှင်သန်နိုင်ရုံမျှ ရှင်သန်နိုင်လျှင်ပင် အမျိုးမျိုးသော ကိစ္စရပ်များကို ကိုင်တွယ်ရာတွင် ၎င်းတို့၏ သရုပ်သကန်များအရ ထိုသို့သောလူများသည် စစ်မှန်သော ပုံမှန်လူ့သဘာဝကို ပိုင်ဆိုင်ခြင်းမှ အလှမ်းဝေးလျက် အလွန် နုံအပြီး ထုံထိုင်းပုံပေါ်လေသည်။ ဥပမာအနေဖြင့် အချို့သော တိရစ္ဆာန်များကို ကြည့်လော့။ ၎င်းတို့သည် အစားအစာအား မည်မျှစားရန် သင့်လျော်သည်ကို မိမိတို့ဘာသာ မသိကြပေ။ လူများက ၎င်းတို့ကို သတ်မှတ်ထားသည့် အကြိမ်များနှင့် တိုင်းတာထားသည့် ပမာဏဖြင့် ကျွေးမွေးမှသာ ၎င်းတို့သည် ကောင်းမွန်သောပုံစံဖြင့် စားသောက်နိုင်ကြသည်။ ဥပမာအနေဖြင့် ခွေးများကို ကြည့်လော့။ မည်မျှစားရမည်ကို ကန့်သတ်ချက်များမရှိဘဲ ၎င်းတို့အား လွတ်လပ်စွာ စားသောက်ခွင့်ပြုပါက ၎င်းတို့သည် အလွန်များစွာ စားသောက်ကြလိမ့်မည်။ ၎င်းတို့သည် လုံးဝ ဗိုက်ပြည့်ပြီး ရုပ်ပိုင်းဆိုင်ရာအရ ဆက်မစားနိုင်တော့သည်အထိ ဆက်လက်စားသောက်နေကြလိမ့်မည်။ သို့ဖြစ်၍ တိရစ္ဆာန်များမှ လူဝင်စားသောသူများ၏ အလွန်သိသာထင်ရှားသော လက္ခဏာတစ်ခုမှာ ၎င်းတို့သည် မိမိတို့၏ ဘဝကဏ္ဍများစွာကို အမှီအခိုကင်းစွာ မစီမံနိုင်ခြင်း ဖြစ်သည်။ အဘယ်ကြောင့် ၎င်းတို့သည် အလွန်ပင် အမှီအခိုကင်းစွာ မလုပ်ဆောင်နိုင်ကြသနည်း။ ယင်းမှာ ထိုသို့သောအရာများကို လုပ်ဆောင်ခြင်းအတွက် စည်းမျဉ်းများက အဘယ်အရာဖြစ်သည်၊ အခြေခံသတ်မှတ်ချက်များက အဘယ်အရာဖြစ်သည် သို့မဟုတ် မည်သည့် စည်းများကို ၎င်းတို့ မကျော်လွန်သင့်ဟူသည်တို့ကို ၎င်းတို့ ဘယ်သောအခါမျှ မသိသောကြောင့် ဖြစ်သည်။ ယင်းမှာ အချို့သော တိရစ္ဆာန်များ စားသောက်သည့်အခါတွင်ကဲ့သို့ပင်ဖြစ်သည်။ ၎င်းတို့သည် အစားအစာမည်မျှက သင့်လျော်သည်ကို မသိကြပေ။ လူများက ၎င်းတို့ကို မစီမံပေးပါက ၎င်းတို့သည် မိမိတို့ဘာသာ အလွန်အကျွံစားပြီး သေသည်အထိ စားကြလိမ့်မည်။ ၎င်းတို့ကို စီမံပေးပြီး ကျွေးမွေးသူတစ်ဦး ရှိပါက ၎င်းတို့သည် ကျန်းမာရေးကောင်းမွန်မှုကို ထိန်းသိမ်းနိုင်ပေမည်။ ဤလက္ခဏာသည် တိရစ္ဆာန်များမှ လူဝင်စားသောသူများတွင်လည်း အတော်လေး သိသာထင်ရှားသည်။ အချို့လူများက “၎င်းတို့သည် ဗိုက်ဆာသည် သို့မဟုတ် ဗိုက်ပြည့်သည်ကို မသိဘဲ စားကြပြီး နေ့ဖြစ်သလော သို့မဟုတ် ညဖြစ်သလောဟူသည်ကို မသိဘဲ အိပ်စက်ကြသည်”ဟု ပြောသကဲ့သို့ပင် ဖြစ်သည်။ သို့ဆိုလျှင် ထိုသို့သောလူများသည် လူ့သဘာဝ၏ အသိဉာဏ်ကို ပိုင်ဆိုင်ကြသလော။ ၎င်းတို့ မပိုင်ဆိုင်ကြသည်မှာ အလွန် သိသာထင်ရှားပေသည်။ တစ်နှစ်၏ ရာသီလေးခုတစ်လျှောက်လုံး ၎င်းတို့၏ ခန္ဓာကိုယ်သည် မတူညီသော အခြေအနေများကို တွေ့ကြုံခံစားရသည်နှင့်အမျှ မိမိတို့၏ ကျန်းမာရေးကို ထိန်းညှိရန် မည်သို့ စားသောက်သင့်သည်၊ မည်သည့်ရာသီတွင် မည်သည့်အစားအစာများက ကျန်းမာရေးနှင့် ညီညွတ်ပြီး မည်သည့်အစားအစာများက ကျန်းမာရေးနှင့် မညီညွတ်သည်၊ မည်သည့်နေထိုင်မှုပုံစံများက ကျန်းမာရေးနှင့်ညီညွှတ်ပြီး မည်သည့်ပုံစံများက ကျန်းမာရေးနှင့် ညီညွှတ်ခြင်း မရှိသည်ဟူသကဲ့သို့သော စဉ်းစားသုံးသပ်မှုများကို ပုံမှန်လူတစ်ဦးသည် အသက်နှစ်ဆယ်အရွယ်တွင် မသိကောင်းမသိနိုင်သော်လည်း အသက်သုံးဆယ်အရွယ်တွင် အချို့ကို သိရှိပြီး အသက်လေးဆယ်တွင် ပို၍ပင် သိရှိပေသည်။ အသက်ငါးဆယ်တွင် မိမိတို့၏ တကယ့် ကာယပိုင်းဆိုင်ရာ အခြေအနေကို အခြေခံ၍ ၎င်းတို့သည် မိမိတို့နှင့် ကိုက်ညီသော နေထိုင်မှုစည်းမျဉ်းတစ်စုံကို အကျဉ်းချုပ်သုံးသပ်ပြီးဖြစ်လိမ့်မည်ဖြစ်ပြီး နောက်ထပ် ကြီးမားသော ပြောင်းလဲမှုများမရှိဘဲ ဤအရာကို အခြေခံအားဖြင့် သတ်မှတ်ကာ ပုံသေလုပ်ဆောင်လိမ့်မည်ဖြစ်သည်။ သို့သော် တိရစ္ဆာန်များမှ လူဝင်စားသောသူများမှာမူ အသက်ရှစ်ဆယ်အထိ အသက်ရှင်လျှင်ပင် နေထိုင်မှုစည်းမျဉ်းတစ်စုံကို အကျဉ်းချုပ်သုံးသပ်နိုင်ခြင်း မရှိသေးပေ။ ၎င်းတို့သည် အလွန်အကျွံစားခြင်း သို့မဟုတ် အနည်းငယ်သာစားခြင်း ဖြစ်တတ်ပြီး ဝမ်းပျက်ခြင်း သို့မဟုတ် အစာမကြေခြင်း ဖြစ်တတ်သည်။ မည်သည့်ဘဝနေထိုင်မှုပုံစံ အလေ့အထများ သို့မဟုတ် မည်သည့်အစားအစာများက မည်သည့်ကျန်းမာရေးပြဿနာများ ဖြစ်ပေါ်စေသည်ကို ၎င်းတို့ မသိကြ။ ၎င်းတို့က လက်လွတ်စပယ် စားသောက်ကြသည်။ သင်က ၎င်းတို့ကို မည်သည့်အစားအစာများက ၎င်းတို့၏ ခန္ဓာကိုယ်ဖွဲ့စည်းပုံနှင့် သင့်လျော်သည် သို့မဟုတ် မသင့်လျော်သည်ကိုလည်းကောင်း၊ အမျိုးမျိုးသော သတင်းအချက်အလက်များကိုလည်းကောင်း အခြေခံ၍ ၎င်းတို့နှင့် ကိုက်ညီသော အစားအသောက် ကျင့်သုံးမှုပုံစံ သို့မဟုတ် စားသောက်နည်းတစ်ခုကို အကျဉ်းချုပ်သုံးသပ်ခိုင်းပါက ၎င်းတို့ မလုပ်ဆောင်နိုင်ပေ။ ဥပမာအားဖြင့် အွန်လိုင်းတွင် တစ်စုံတစ်ဦးက ကြက်ဥအခွံများတွင် ကယ်လ်စီယမ်ဓာတ် မြင့်မားပြီး ကြက်ဥအခွံကို စားခြင်းက ၎င်းတို့၏ ကယ်လ်စီယမ်စားသုံးမှုကို ဖြည့်တင်းပေးနိုင်သည်ဟု ပြောသောအခါ ၎င်းတို့က “ကယ်လ်စီယမ်ဓာတ် ချို့တဲ့သောကြောင့် ငါ အရပ်သိပ်မရှည်ခြင်းဖြစ်သည်။ ငါ၏ ကယ်လ်စီယမ်စားသုံးမှုကို ဖြည့်တင်းရန် ကြက်ဥအခွံများကို ငါ စားမည်”ဟု သေချာစွာ စဉ်းစားလေသည်။ သို့သော် အမှန်တွင်မူ ယင်းတို့ကို အချိန်အတန်ကြာ စားသုံးပြီးနောက်တွင် ၎င်းတို့၏ ကယ်လ်စီယမ်ပမာဏ တိုးတက်မှုရှိပုံ မပေါ်ပေ။ ငါ့ကို ပြောလော့၊ ဤသည်မှာ လွဲချော်သည် မဟုတ်လော။ အွန်လိုင်းတွင် ကြက်ဥအခွံများ၌ ကယ်လ်စီယမ်ဓာတ် မြင့်မားပြီး ကယ်လ်စီယမ်ဖြည့်စွက်စာအဖြစ် အသုံးပြုနိုင်သည်ဟု ဆိုသော သတင်းအချက်အလက်ကို သင် အမှတ်မထင် ကြုံတွေ့ရသောအခါ ယင်းကို သင် မည်သို့ သဘောပေါက်နားလည်သင့်သနည်း။ ကြက်ဥအခွံစားသောလူများသည် လွဲချော်တတ်ကြသည်မှာ အလွန်သိသာထင်ရှားသည်။ ၎င်းတို့၏ သဘောပေါက်နားလည်မှုသည် မမှန်ကန်သောကြောင့် ၎င်းတို့၏ လက်တွေ့လုပ်ဆောင်မှုက လွဲချော်သည်၊ အစွန်းရောက်ပြီး နုံအလေသည်။ သို့ဆိုလျှင် ဤအရာကို နားလည်သဘောပေါက်ရန် မှန်ကန်သောနည်းလမ်းမှာ အဘယ်နည်း။ ကြက်ဥအခွံများတွင် ကယ်လ်စီယမ်ဓာတ် မြင့်မားကောင်း မြင့်မားနိုင်သော်လည်း ယင်းတို့သည် ကျွန်ုပ်တို့ စားသုံး၍ရသောအရာတစ်ခု မဟုတ်ပေ။ ယင်းတို့က ကယ်လ်စီယမ်ဖြည့်စွက်စာ၏ အာနိသင် အမှန်တကယ် ရှိနိုင်ခြင်း ရှိမရှိဟူသည်ကို မသိရသေးသည့်အပြင် ယင်းတို့က သင်၏ ကယ်လ်စီယမ်ပမာဏကို ဖြည့်တင်းပေးနိုင်လျှင်ပင် သင်က ယင်းကို စုပ်ယူနိုင်ခြင်း ရှိမရှိဟူသည်မှာလည်း မသေချာပေ။ ထို့ပြင် ကြက်ဥအခွံများသည် ကယ်လ်စီယမ်ဖြည့်စွက်စာ ဖြစ်နိုင်သည်ဟူသော သက်သေအထောက်အထား တစ်ခုတလေ ရှိသလော။ ဤအခိုင်အမာ ပြောဆိုချက်ကို အတည်ပြုပြီးပြီလော။ အမှန်တွင် ကယ်လ်စီယမ် စားသုံးမှုကို ဖြည့်တင်းပေးနိုင်သော အရာများစွာရှိပြီး ယင်းတို့အားလုံးကို ဆေးပညာအရ သက်သေပြပြီးဖြစ်သည်။ သင်သည် ဤသက်သေပြပြီးသော နည်းလမ်းများကို လက်ခံရန် ငြင်းပယ်ပါက သင်သည် ယုတ္တိမရှိသော လူတစ်ဦး ဖြစ်သည်။ သင်၏ ကယ်လ်စီယမ်စားသုံးမှုကို ဖြည့်တင်းရန် ကယ်လ်စီယမ်ဆေးပြားများကိုသာ သောက်သုံး၍ မရနိုင်သလော။ ယင်းမှာ အရိုးရှင်းဆုံးနည်းလမ်း ဖြစ်သည်။ ထိုဆေးပြားများသည် အစာအိမ်ကို ထိခိုက်စေခြင်းမရှိ၊ သို့မဟုတ် သွားများကို ပျက်စီးစေခြင်းမရှိ၊ အရသာကောင်းမွန်ပြီး အာနိသင်များကို သင် ခံစားနိုင်သည်။ ဤသည်မှာ မှန်ကန်သော သဘောပေါက်နားလည်မှု မဟုတ်လော။ (ဟုတ်ပါသည်။) သို့သော် လွဲချော်သော သဘောပေါက်နားလည်မှုရှိသူများသည် ယင်းကို ဤနည်းလမ်းဖြင့် သဘောပေါက်နားလည်ခြင်း မရှိကြပေ။ ၎င်းတို့သည် အမှုအရာများကို အစွန်းရောက်စွာ ခံယူကြသည်။ ၎င်းတို့က “ကြက်ဥအခွံများသည် သင်၏ကယ်လ်စီယမ်စားသုံးမှုကို ဖြည့်တင်းပေးနိုင်သည်ဟု တစ်စုံတစ်ဦးက ပြောလျှင် ကြက်ဥအခွံများကို စား၍ရသည်မှာ သေကို သေချာရမည်။ သင်၏ကယ်လ်စီယမ်စားသုံးမှုကို ဖြည့်တင်းဖို့ လိုအပ်လျှင် ယင်းတို့ကို သင် စားရမည်”ဟု ယုံကြည်ကြသည်။ ၎င်းတို့သည် စားသုံးပြီးနောက် ခန္ဓာကိုယ်က ယင်းတို့ကို စုပ်ယူနိုင်ခြင်း ရှိမရှိဟူသည်ကိုပင် မစဉ်းစားကြပေ။ ဤသည်မှာ လွဲချော်သော သဘောပေါက်နားလည်မှုကို ထင်ဟပ်စေသည်။ ဤသည်မှာ အစွန်းရောက်ခြင်း ဖြစ်သည်။ တစ်စုံတစ်ဦးက “ငှက်ပျောခွံတွင် ဗီတာမင်ဓာတ်များ မြင့်မားပြီး ယင်းကို စားခြင်းက သင်၏အလှအပကို မြှင့်တင်ပေးနိုင်သည်”ဟု ပြောလျှင် ယင်းကို သင်တို့ စားမည်လော။ (စားမည်မဟုတ်ပါ။) အဘယ်ကြောင့် မစားသနည်း။ (အဘယ်ကြောင့်ဆိုသော် ဘုရားသခင် ဖန်ဆင်းထားသည့် အချို့သော အစားအစာများကို သဘာဝတရား၏ စည်းမျဉ်းများအတိုင်း အခွံနွှာပြီးမှသာ စားသင့်သောကြောင့်ဖြစ်သည်။ အခွံကို မရမက စားခြင်းက အမှုအရာများကို အစွန်းရောက်စွာ သဘေထားခြင်း ဖြစ်ပါသည်။ တစ်စုံတစ်ယောက်က မိမိ၏အလှအပကို မြှင့်တင်ဖို့ ဗီတာမင်စားသုံးမှုကို ဖြည့်တင်းချင်လျှင် ပုံမှန်စားသုံး၍ရပြီး လှပစေသည့် အာနိသင်များလည်းရှိသော အစားအစာများကို စားသင့်ပါသည်။) ဤသည်မှာ မှန်ကန်သော သဘောပေါက်နားလည်မှု ဖြစ်သည်။ သို့သော် ထိုအစွန်းရောက်သည့် စဉ်းစားဉာဏ်မဲ့သူကို ကြည့်လော့၊ ၎င်းတို့သည် ဤနည်းလမ်းဖြင့် နားလည်သဘောမပေါက်ကြပေ။ ၎င်းတို့သည် အခွံအား မိမိတို့ကိုယ်ကိုယ် အတင်းစားစေပြီး “ငါ၏ဇာတိပကတိကို ငါ ဆန့်ကျင်တွန်းလှန်ရမည်။ တိကျသည့် အာဟာရဓာတ်တစ်မျိုး၏ ပမာဏကို ဖြည့်တင်းဖို့ ငါ ငှက်ပျောခွံကို စားရမည်”ဟုပင် ပြောဆိုကြသည်။ သို့သော် ၎င်းတို့က “ငှက်ပျောခွံက အရသာမရှိပါ။ ယင်းသည်အစားအစာ မဟုတ်ပါ။ ငါ စားမည်မဟုတ်ပါ။ ထိုအစား ဤအာဟာရဓာတ်ပါသည့် အခြားအရာတစ်ခုခုကိုသာ ငါ အဘယ်ကြောင့် မစားသနည်း”ဟု မစဉ်းစားကြပေ။ ဤသည်မှာ မှန်ကန်သော သဘောပေါက်နားလည်မှု မဟုတ်လော။ (ဟုတ်ပါသည်။) သင်သည် ဤနည်းလမ်းဖြင့် အကဲဖြတ်နိုင်စွမ်းရှိလျှင်၊ သင်သည် အရာများကို ဤနည်းလမ်းဖြင့် နားလည်သဘောပေါက်နိုင်လျှင် ယင်းက သင်သည် လူ့အသိဉာဏ်ကို ပိုင်ဆိုင်ကြောင်း သက်သေပြသည်။ သို့သော် သင်သည် ဤနည်းလမ်းဖြင့် အကဲဖြတ်နိုင်စွမ်းမရှိသည့်အပြင်၊ ငှက်ပျောခွံတွင် အာဟာရဓာတ်တစ်ခုခု ပါဝင်သည်ဟု ကြားသည်နှင့်တစ်ပြိုင်နက် အရသာမကောင်းလျှင်ပင် မရမက စားပါက၊ သင်သည် စဉ်းစားဉာဏ်မဲ့သောသူတစ်ယောက်ဖြစ်သည်။ သင်သည် တိရစ္ဆာန်မှ လူဝင်စားသောသူတစ်ဦးဖြစ်ပြီး ပုံမှန်လူ့သဘာဝ၏ တွေးခေါ်မှုကို သင် မပိုင်ဆိုင်ပေ။ မိစ္ဆာအယူဝါဒ သို့မဟုတ် မှားယွင်းပြီး အဓိပ္ပာယ်မဲ့သော အယူအဆတစ်ခုတလေကထိုသို့သောလူများကို အထင်အမြင်မှားစေနိုင်ပြီး ၎င်းတို့သည် အမျိုးမျိုးသော သတင်းအချက်အလက်များ၏ မှန်ကန်မှု သို့မဟုတ် အမှန်တရားဖြစ်မှုကို ပိုင်းခြားနိုင်ခြင်း တကယ်ကို မရှိကြပေ။ ၎င်းတို့သည် အစဉ်သဖြင့် လှည့်စားခံကြရသည်။ ဤအရာအားလုံးသည် တိရစ္ဆာန်များမှ လူဝင်စားသောသူများက အမျိုးမျိုးသော တိကျသည့်ကိစ္စရပ်များကို သဘောထားပုံနှင့်ဆိုင်သည့် သရုပ်သကန်တစ်ခု ဖြစ်သည်။ ၎င်းတို့သည် အလွန်အမင်း စဉ်းစားဉာဏ်မဲ့ကြသည်၊ ၎င်းတို့၏ သဘောပေါက်နားလည်မှုသည် လွဲချော်ပြီး အဓိပ္ပာယ်မဲ့ကာ အရာရာကို အစွန်းရောက်စွာ သဘောထားကြသည်။ သုတေသနပြုလုပ်ခြင်းက တစ်စုံတစ်ခုကို စားသုံး၍ရကြောင်း အကြံပြုသည်ဟု လူများက ပြောသောအခါ ယင်းမှာ သင့်အနေဖြင့် ထိုအရာကို မဖြစ်မနေ စားရမည်ဟု ဆိုလိုခြင်းမဟုတ်သည့်အပြင်၊ အခြားမည်သည့်အရာကမျှ ယင်းကို အစားထိုးနိုင်ခြင်းမရှိဟုလည်း ဆိုလိုခြင်းမဟုတ်ပေ။ သမ္မာတရားကို မည်သည့်သဘောတရားကမျှ အစားထိုးနိုင်ခြင်းမရှိဟု သင် ပြောပါက ယင်းမှာ ဓမ္မဓိဋ္ဌာန်ကျပြီး တိကျမှန်ကန်ပေသည်။ သို့သော် ဤအာဟာရဓာတ်များသည် ရုပ်ပိုင်းဆိုင်ရာ အရာဝတ္ထုများဖြစ်သည်၊ အစားထိုးစရာ တစ်ခုတလေမျှ မရှိခြင်းမှာ မဖြစ်နိုင်ပေ။ ဘုရားသခင်သည် ထူးကဲဆန်းစုံသည့် အစားအစာမျိုးစုံကို ဖန်ဆင်းခဲ့ပြီး မတူညီသော အာဟာရဓာတ်များ ပါဝင်သည့် အစားအစာများစွာ ရှိသည်။ လူတို့သည် မိမိတို့၏ တစ်ဦးချင်း ကြံ့ခိုင်မှုအခြေအနေ၊ အသက်အရွယ်အုပ်စုနှင့် လက်ရှိကျန်းမာရေးအခြေအနေတို့ကို အခြေခံ၍ တိကျသော ရွေးချယ်မှုများကို ပြုလုပ်နိုင်သည်။ စည်းမျဉ်းများကို စွဲမြဲနေရန် မလိုအပ်ပေ။ သတင်းအချက်အလက်တစ်ခုကို ကြားပြီးနောက်တွင် အစွန်းရောက်သောလူများသည် ယင်းကို မှန်ကန်စွာ သဘောမထားနိုင်သည့်အပြင် ပိုင်းခြားသိမြင်နိုင်ခြင်းလည်း မရှိပေ။ ၎င်းတို့သည် ဤအရာများ၏ အထင်အမြင်မှားစေခြင်းကို အစဉ်သဖြင့်ခံကြရပြီး အဆုံးတွင် ၎င်းတို့က “အွန်လိုင်းပေါ်က အရာရာတိုင်းသည် အလိမ်အညာတစ်ခုဖြစ်သည်။ တစ်လုံးတစ်ပါဒမျှ မမှန်ပါ”ဟု ပြောဆိုကြသည်။ သင် မြင်သလော၊ ၎င်းတို့သည် ယခုအခါ အခြားအစွန်းတစ်ဖက်သို့ ရောက်သွားကြသည်။ သင်သည် အွန်လိုင်းတွင် သတင်းအချက်အလက်များကို ရှာဖွေနိုင်သော်လည်း ယင်းကို ပိုင်းခြားရန်၊ မည်သည့်အရာကို အသုံးပြုရမည်ဟူသည်နှင့် မည်သည့်အရာကို စွန့်ပစ်ရမည်ဟူသည်တို့အား မှန်ကန်စွာ ရွေးချယ်ရန် လူ့အသိဉာဏ်နှင့် လူ၏မှန်ကန်သော တွေးခေါ်ပုံအား မည်သို့အသုံးပြုရမည်ကို သင် သိရှိရမည်။ တစ်စုံတစ်ခုသည် သင့်အတွက် အကျိုးရှိပါက သင်သည် ယင်းကို အသုံးပြုနိုင်သည်။ ယင်းသည် သင့်အတွက် အကျိုးမရှိ သို့မဟုတ် မသင့်လျော်ပါက သင်သည် ယင်းကို ကိုးကားချက်တစ်ခုအဖြစ် သို့မဟုတ် သာမန်အသိပညာတစ်မျိုးအဖြစ် သဘောထားနိုင်သည်။ လူသားတွေးခေါ်မှုရှိသောလူများသည် ဤနည်းလမ်းဖြင့် လက်တွေ့လုပ်ဆောင်ကြသည်။ လူသားတွေးခေါ်မှု မပိုင်ဆိုင်သောသူများသည် ဘယ်ဘက် သို့မဟုတ် ညာဘက်သို့ သွေဖည်သော နည်းလမ်းဖြင့် လက်တွေ့လုပ်ဆောင်ကြသည်။ ၎င်းတို့သည် လှည့်စားခံရခြင်း သို့မဟုတ် အရာရာကို လုံးဝမယုံကြည်ခြင်း ဖြစ်တတ်သည်။ ၎င်းတို့သည် ထိုသို့သောကိစ္စရပ်များကို ဂရုစိုက်မှုဖြင့် ပိုင်းခြားသိမြင်နိုင်စွမ်း မရှိကြပေ။ အမျိုးမျိုးသော သတင်းအချက်အလက်များကို ၎င်းတို့ သဘောထားပုံ သို့မဟုတ် လက်တွေ့ဘဝကိစ္စရပ်များကို ကိုင်တွယ်ပုံတွင် ထိုသို့သောလူများသည် အထူးသဖြင့် ခေါင်းမာပုံသည်၊ အဓိပ္ပာယ်မဲ့ပုံရသည်၊ နားဝေတိမ်တောင်ဖြစ်ပုံရပြီး နုံအသည့်ပုံပေါ်လေသည်။ ဤမျှ နုံအသောသူများ၊ မှန်ကန်ခြင်းနင့် မမှန်ကန်ခြင်း သို့မဟုတ် အမှန်နှင့်အမှားကို မပိုင်းခြားနိုင်သောလူများသည် ၎င်းတို့ဘဝများ၏ နေ့ရက်စဉ်တိုင်းတွင် မည်သို့ဖြစ်ပြီး နေ၍ရကြသနည်း။ ၎င်းတို့ ပြုမူပုံကို ကြည့်ရုံမျှက သင့်ကို စိုးရိမ်မိစေသည်။ ၎င်းတို့သည် သမ္မာတရား လက်တွေ့ကျမှုထဲသို့ ဝင်ရောက်နိုင်လိမ့်မည်ဟု သင် မျှော်လင့်ချက်တစ်ခုတလေ ရှိနိုင်သေးသလော။

အမျိုးသမီးတစ်ဦးသည် လူရှုပ်လူပွေတစ်ဦးနှင့် လက်ထပ်ပြီး “ငါ့ယောက်ျားက ငါ့ကို အလွန်ချစ်သည်။ ငါ အချစ်စစ်ကို တွေ့ပြီ၊ ငါ ချစ်နေမိပြီ”ဟု တွေးကာ အလွန့်အလွန် ပျော်လေသည်။ သို့သော် အခြားသူများက သူမ၏ ခင်ပွန်းကို ကြည့်သောအခါ သူသည် လူပင်မဟုတ်၊ နတ်ဆိုးတစ်ကောင်ဖြစ်သည်ကို မြင်ကြပြီး သူမသည် မည်သို့ဖြစ်ပြီး ထိုမျှလောက် ယစ်မူးနေကာ ထိုမျှလောက် ပျော်နေနိုင်သည်ကို အံ့ဩကြသည်။ သူမနှင့်ပတ်သက်၍ပင် ၎င်းတို့ စိုးရိမ်ကြပြီး သူမကိုယ်စား ပူပန်ပေးကြသည်။ အဆုံးတွင် ထိုသူနှင့် ကလေးများ ရပြီးနောက် သူမသည် ဘေးဖယ်ခြင်းခံရပြီး အထောက်အပံ့မရှိတော့ပေ။ သူမ၏ဘဝသည် မခံနိုင်လောက်အောင် ခက်ခဲလာသည်။ တိရစ္ဆာန်များမှ လူဝင်စားသောသူများ လုပ်ဆောင်သည့် စဉ်းစားဉာဏ်မဲ့သောအရာများမှ ကြည့်လျှင် ၎င်းတို့ အသက်ရှင်နေထိုင်ပြီး ရှင်သန်နိုင်သည့်အချက်မှာ အဓိကအားဖြင့် ဘုရားသခင်၏ ကျေးဇူးတော်ကြောင့်ဖြစ်သည်မှာ သိသာထင်ရှားပေသည်။ ၎င်းတို့ အသက်ရှင်နေနိုင်ရန်အလို့ငှာ ဘုရားသခင်က ထွက်သက်ဝင်သက် ပေးပြီး ၎င်းတို့ ရှင်သန်နိုင်ရန် အစာကို ပေးသည်။ ကောင်းကင်က ငှက်များ၊ မြေပေါ်က တိရစ္ဆာန်ငယ်များနှင့် ပုရွက်ဆိတ်များပင်လျှင် စားစရာအစာ ရှိကြသည်။ သို့ဆိုလျှင် လူသားများအတွက် ဤသည်မှာ မည်မျှ ပို၍ပင် မှန်ကန်သနည်း။ သင်သည် လူသားတစ်ဦးအဖြစ် လူဝင်စားခဲ့သောကြောင့် ဘုရားသခင်သည် သင့်အား ရှင်သန်ရန် နည်းလမ်းများကို ပေးသည်။ တစ်စုံတစ်ဦးက သင့်ကို ထောက်ပံ့ပေးခြင်း သို့မဟုတ် သင်၏ အသက်မွေးဝမ်းကျောင်းကို ထိန်းသိမ်းနိုင်ရန် အစွမ်းအစတစ်ခုခုကို သင် ပိုင်ဆိုင်ခြင်း ဖြစ်မည်။ ဤသည်မှာ ဘုရားသခင်၏ ကျေးဇူးတော် ဖြစ်သည်။ ဘုရားသခင်သည် သင့်အား ငတ်သေခွင့်မပေးဘဲ ရှင်သန်ရန် နည်းလမ်းတစ်ခုကို ပေးသောကြောင့် သင်သည် အသက်အရွယ်အိုမင်းသည်အထိ အသက်ရှင်နိုင်သည်၊ အဆုံးတိုင်အောင် အသက်ရှင်နိုင်ပေသည်။ ဘုရားသခင်၏ ကျေးဇူးတော်မရှိပါက တိရစ္ဆာန်များမှ လူဝင်စားသောသူများ၏ မွေးရာပါ အစွမ်းအစ၊ ၎င်းတို့၏ ပုံမှန်တွေးခေါ်မှု ကင်းမဲ့ခြင်းနှင့် ပြဿနာများကို ကိုင်တွယ်နိုင်စွမ်း အနည်းငယ်မျှပင် မရှိခြင်းတို့ဖြင့် ၎င်းတို့သည် မိမိတို့ကိုယ်တိုင်အတွက် အသက်မွေးဝမ်းကျောင်းကိုပင် ရှာဖွေနိုင်မည်မဟုတ်ပေ။ အခြားရှုထောင့်မှကြည့်လျှင် တိရစ္ဆာန်များမှ လူဝင်စားသောသူများသည် အမှန်တကယ်တွင် အတော်လေး ကောင်းချီးခံစားရသည်။ ကဏ္ဍအားလုံးတွင်ရှိသည့် ၎င်းတို့၏ စွမ်းရည်များနှင့် ၎င်းတို့၏ အသိဉာဏ်တို့ကို ထည့်သွင်းစဉ်းစားသည့်အခါ၊ ဤရှုပ်ထွေးပြီး ဆိုးယုတ်သော လောကတွင် အသက်မွေးမှုတစ်ခု ရှာဖွေရန်မှာ ၎င်းတို့အတွက် မဖြစ်နိုင်သလောက်ပင် ဖြစ်ပေမည်။ သို့သော် ဘုရားသခင်သည် ဖန်ဆင်းခံအားလုံးအတွက် ကျေးဇူးပြုပြီး သနားကရုဏာရှိသောကြောင့် သင်သည် တိရစ္ဆာန်မှ လူဝင်စားသည်ဖြစ်စေ သို့မဟုတ် လူသားတစ်ဦးမှ လူဝင်စားသည်ဖြစ်စေ ဘုရားသခင်၏ အမြင်တွင် သင်သည် ဖန်ဆင်းခံတစ်ဦးဖြစ်ပြီး သူက သင့်အား ထွက်သက်ဝင်သက်ကို ပေးပြီးဖြစ်ပါက၊ သူသည် သင်၏အသက်ကို ထိန်းသိမ်းခွင့်ပေးပြီး ဆက်လက်အသက်ရှင်နိုင်ခွင့်ပေးလျက် သင် အသက်ရှင်ပြီး ရှင်သန်ရန် လိုအပ်သောအရာများကို ပုံမှန်အတိုင်း သူ ထောက်ပံ့ပေးလေသည်။ သို့ဖြစ်၍ သင်က “ကျွန်ုပ် ကောင်းစွာ အာဟာရပြည့်ဝပြီး ကျန်းမာရန်အလို့ငှာ မိမိကိုယ်ကို ထောက်ပံ့လျက် အပြင်ထွက်ပြီး ငွေရှာဖို့ ရုန်းကန်ခဲ့ရသည်။ ကျွန်ုပ် အဆင်ပြေနေသည် မဟုတ်လော။ ကျွန်ုပ်ကို စဉ်းစားဉာဏ်မဲ့သည်ဟုခေါ်ခြင်းဖြင့် သင်က ကျွန်ုပ်ကို စော်ကားနေခြင်းဖြစ်သည် မဟုတ်လော”ဟု ပြောပါက သင် မှားပေသည်။ သင်သည် ငွေရှာနိုင်ပြီး သင့်ကိုယ်သင် ထောက်ပံ့နိုင်သည့်အချက်က အမှန်တွင် သင်၏ကိုယ်ပိုင်စွမ်းရည်ကြောင့် သေချာပေါက် မဟုတ်ပေ။ ယင်း၏ ကိုးဆယ့်ကိုးရာခိုင်နှုန်းမှာ ဘုရားသခင်၏ ကျေးဇူးတော် ဖြစ်သည်။ ဘုရားသခင်သည် သင့်အား အားမာန်တစ်ခုခုပေးပြီး ထိုသို့ဖြင့် အစာအတွက် ငွေရှာရန် ပင်ပန်းစွာ အလုပ်လုပ်နိုင်စေသည်။ သူသည် သင့်အား ကျန်းမာသော ခန္ဓာကိုယ်နှင့်အတူ ခွန်အားတစ်ခုခုပေးပြီး ထိုသို့ဖြင့် အလုပ်တစ်ခုလုပ်နိုင်စေသည်၊ ငွေရှာနိုင်စေသည်၊ မိသားစုကို ထောက်ပံ့နိုင်စေပြီး ရှင်သန်နိုင်စေသည်။ ဤအရာများကို သင် လုပ်ဆောင်နိုင်ခြင်း၏ အခြေခံအကြောင်းရင်းမှာ အဘယ်နည်း။ ယင်းသည် ဘုရားသခင်က သင့်အား ပုံမှန်လူ့လုပ်အားတွင် ပါဝင်နိုင်စေသည့် အခြေခံအကျဆုံး မွေးရာပါအခြေအနေကို ပေးသနားခြင်းအပေါ် အခြေခံသည်ချည်းသာဖြစ်ပြီး နောက်ဆုံးတွင် သင့်ကိုယ်သင် ထောက်ပံ့ခွင့်ပေးကာ သင်၏ အသက်မွေးဝမ်းကျောင်းကို ထိန်းသိမ်းခွင့်ပေးသည်။ တိုတိုပြောရလျှင်၊ မည်သို့ပင်ဖြစ်စေ သင်သည် စဉ်းစားဉာဏ်မဲ့သည်ဖြစ်စေ နားဝေတိမ်တောင်ဖြစ်သည်ဖြစ်စေ ယခုအချိန်တွင် လူသားတစ်ဦး၏ အပြင်ပန်းပုံပန်းသဏ္ဌာန်ရှိသော ဖန်ဆင်းခံတစ်ဦးအနေဖြင့် သင်၏ ပင်ကိုလက္ခဏာနှင့် သင်၏ တန်ဖိုးကို သင် သိသင့်သည်။ ထို့ပြင် ဘုရားသခင်က သင့်အပေါ် မည်သည့်အရာ ပေးသနားပြီးဖြစ်သည်၊ ဘုရားသခင်က သင့်အတွက် မည်သည့်အရာ ထောက်ပံ့ပြီးဖြစ်သည်ဟူသည်နှင့် ဘုရားသခင်၏ ကျေးဇူးတော်နှင့် သနားကရုဏာကို သင် မှန်ကန်စွာ နားလည်သဘောပေါက်သင့်သည်။ တိရစ္ဆာန်များမှ လူဝင်စားသောသူများ၏ ထူးခြားသော လက္ခဏာအချို့နှင့် သင် ကိုက်ညီပြီး သင်သည် ဤလူအမျိုးအစားတွင် သေချာပေါက် ပါဝင်သည်ဟု ခံစားရပါက မည်သည့်အရာကို သင် လုပ်ဆောင်သင့်သနည်း။ ဤသည်မှာ ကိုင်တွယ်ရန် လွယ်ကူပေသည်။ သင်၏ ဇာစ်မြစ်က မည်သည့်အရာပင်ဖြစ်စေ၊ သင်သည် လူ့အသိဉာဏ်နှင့် လူသားတွေးခေါ်မှုတို့ကို အလိုအလျောက်ပိုင်ဆိုင်သည်ဖြစ်စေ မပိုင်ဆိုင်သည်ဖြစ်စေ၊ အမှန်တရားမှာ သင်သည် ယခုတွင် လူသားပင်ကိုလက္ခဏာတစ်ခုကို ပိုင်ဆိုင်ထားခြင်း ဖြစ်သည်။ သင်သည် လူသား ပင်ကိုလက္ခဏာတစ်ခု ရှိသည့်အတွက်၊ လူသားတစ်ဦး၏ တာဝန်ကို ဖြည့်ဆည်းသင့်သည်။ သင်သည် လူသားတစ်ဦး လုပ်ဆောင်သင့်သောအရာကို တတ်နိုင်သမျှ၊ သင်၏ စွမ်းရည်ရှိသမျှနှင့် အတတ်နိုင်ဆုံးသော အတိုင်းအတာအထိ ပြီးမြောက်အောင်မြင်ပြီး ကောင်းမွန်စွာ လုပ်ဆောင်လော့။ အချို့လူများက “တိရစ္ဆာန်များမှ လူဝင်စားသောသူများသည် လွဲချော်သော သဘောပေါက်နားလည်မှု၊ ထုံထိုင်းခြင်း၊ နားဝေတိမ်တောင်ဖြစ်ခြင်းနှင့် စဉ်းစားဉာဏ်မဲ့ခြင်းတို့ဖြင့် ထူးခြားသည့်သွင်ပြင်လက္ခဏာကို ဖော်ပြသည်ဟု သင် ပြောခဲ့သည်၊ ယင်းမှာ ၎င်းတို့တွင် လူ့အသိဉာဏ် မရှိဟု ဆိုလိုသည်။ ဤလူများ အများစုမှာ သမ္မာတရားကို လုံးဝ နားမလည်ကြပေ။ ၎င်းတို့သည် အဘယ်သို့ဖြစ်ပြီး မိမိတို့၏ တာဝန်ကို ကောင်းမွန်စွာနှင့် သင့်လျော်စွာ ထမ်းဆောင်နိုင်မည်နည်း”ဟု ပြောဆိုကြသည်။ အကယ်၍ သင့်ကို တင်းကျပ်သော စံနှုန်းများဖြင့် မသတ်မှတ်ပါက သင်သည် ယင်းကို ကောင်းမွန်စွာနှင့် သင့်လျော်စွာ လုပ်ဆောင်နိုင်သည်။ အဘယ်ကြောင့်ဆိုသော် အဆုံးတွင် သင်သည် ယခုအခါ လူသားတစ်ဦး၏ ပင်ကိုလက္ခဏာကို ပိုင်ဆိုင်ထားသောကြောင့် ဖြစ်သည်။ သင်သည် နာခံပြီး မူမမှန်သော အကြောင်းပြချက်များကို မပြောဆိုသရွေ့ ဤအရာကို စွမ်းဆောင်ရရှိနိုင်ပေသည်။ သင်သည် ဤအချက်နှစ်ချက်ကိုပင် မစီမံနိုင်ပါက သင်သည် အမှန်တကယ် အန္တရာယ်ရှိနေပြီး အသင်းတော်မှ သန့်စင်ဖယ်ရှားခြင်း ခံရလိမ့်မည်ဟု ငါပြော၏။ အကယ်၍ သင်က “ဤအချက်နှစ်ချက်ကို ကျွန်ုပ် စီမံနိုင်ပါသည်။ မူမမှန်သည့် အကြောင်းပြချက်များကို ကျွန်ုပ် ပြောဆိုလိမ့်မည် မဟုတ်သည့်အပြင်၊ မှန်ကန်သည့် ပြောဆိုချက်များကို ကျွန်ုပ် လက်ခံပါသည်။ ကျွန်ုပ်ကို လုပ်ဆောင်ရန် ပြောဆိုသည့် မည်သည့်အရာကိုမဆို ကျွန်ုပ် လုပ်မည်။ ပြီးလျှင် လုပ်ဆောင်ရန် ကျွန်ုပ်ကို မည်သို့စေခိုင်းသည်ဖြစ်စေ၊ ကျွန်ုပ် လုပ်မည်” ဟု ပြောပါက၊ သင်သည် ဤနည်းလမ်းအတိုင်း အမှန်တကယ် လက်တွေ့လုပ်ဆောင်နိုင်ပါက သင်၏ တာဝန်ကို ကောင်းမွန်စွာနှင့် သင့်လျော်စွာ ထမ်းဆောင်ခြင်းအား စွမ်းဆောင်ရရှိနိုင်လိမ့်မည်။ အချို့လူများက “ကျွန်ုပ်သည် ကျွန်ုပ်၏ တာဝန်ကို ကောင်းမွန်စွာနှင့် သင့်လျော်စွာ ထမ်းဆောင်ပြီးဖြစ်သည့်အပြင်၊ သမ္မာတရား စည်းမျဉ်းတွေအတိုင်းလည်း ထိုတာဝန်ကို လုပ်ဆောင်ချင်ပါသည်”ဟု ပြောဆိုကြသည်။ အကယ်၍ သင်သည် သင်၏ တာဝန်ကို ကောင်းမွန်စွာနှင့် သင့်လျော်စွာ ထမ်းဆောင်နိုင်ခြင်းဟူသော အခြေခံအုတ်မြစ်ပေါ်တွင် သမ္မာတရား စည်းမျဉ်းများအတွက် ကြိုးပမ်းရန် ရည်ရွယ်ချက် အမှန်တကယ် ရှိပါက သင် ရောက်ရှိနိုင်သည့် မည်သည့်အဆင့်မဆိုသည် အဆင်ပြေ၏။ သတ်မှတ်ချက်များ မရှိပေ။ သင်သည် ခေါင်းမမာသရွေ့၊ မူမမှန်သော အကြောင်းပြချက်များကို မပြောဆိုသရွေ့၊ သင်၏ ကိုယ်ပိုင်အကြောင်းပြချက်များကို ဆက်အလေးမပေးသရွေ့၊ နားဝေတိမ်တောင်ဖြစ်သော နည်းလမ်းဖြင့် မပြုမူသည့်အပြင် စဉ်းစားဉာဏ်မဲ့သောအရာတစ်ခုခုကို သင် လုပ်ဆောင်မိသည့်အခါ ဝန်ခံရန် မငြင်းပယ်သရွေ့၊ ယင်းမှာ လုံလောက်ပေသည်။ သမ္မာတရား စည်းမျဉ်းများအတိုင်း ပြုမူဆောင်ရွက်ခြင်းနှင့်ပတ်သက်၍မူ သင် တတ်နိုင်သမျှ လုပ်ဆောင်နိုင်သည်။ သင် လုပ်ဆောင်နိုင်သည်ဟု သင် ထင်သည့်မည်သည့်အရာကိုမဆို လုပ်သာလုပ်ဆောင်လော့။ ၎င်းတို့အတွက် သမ္မာတရား စည်းမျဉ်းများကို ရရှိရန် အနည်းငယ် ခက်ခဲသောကြောင့် ဤလူစားမျိုးအတွက် သတ်မှတ်ချက်များမှာ မမြင့်မားပေ။ သို့ဖြစ်၍ ၎င်းတို့၏ မွေးရာပါ အခြေအနေများကို အခြေခံ၍ ၎င်းတို့ကို သမ္မာတရား စည်းမျဉ်းများအတိုင်း ပြုမူရန် တင်းကျပ်စွာ တောင်းဆိုထားခြင်းမရှိပေ။ အဘယ်ကြောင့် ၎င်းတို့ကို မတောင်းဆိုထားသနည်း။ အဘယ်ကြောင့်ဆိုသော် ၎င်းတို့သည် ယင်းကို မတတ်စွမ်းနိုင်သောကြောင့် ဖြစ်သည်။ ၎င်းတို့အနေဖြင့် သမ္မာတရား စည်းမျဉ်းများအတိုင်း ပြုမူရန် သင် မရမက တောင်းဆိုပါက၊ ယင်းမှာ ငါးတစ်ကောင်ကို ကုန်းပေါ်တွင် နေထိုင်ရန် အတင်းအကျပ်ပြုခြင်းနှင့် တူပေမည်။ ဥပမာအနေဖြင့် အချို့သော တိရစ္ဆာန်များကို ကြည့်လော့။ သင်သည် ၎င်းတို့ကို အစာတစ်နပ်စီအတွက် မှန်ကန်သော ပမာဏကို စားသုံးရန်နှင့် အလွန်အကျွံမစားရန်၊ ၎င်းတို့၏ အစာအိမ်ကို မဖောင်းစေရန် တောင်းဆိုပါက ၎င်းတို့ လုပ်ဆောင်နိုင်သလော။ မလုပ်ဆောင်နိုင်ပေ။ ၎င်းတို့သည် တစ်ကြိမ်တည်းတွင် ရုပ်ပိုင်ဆိုင်ရာအားဖြင့်ဆက်မစားနိုင်တော့သည့်တိုင်အောင် စားနိုင်သမျှ စားကြသည်။ တိရစ္ဆာန်များမှ လူဝင်စားသောသူများသည်လည်း ထိုနည်းတူပင် ဖြစ်သည်။ သင်သည် ၎င်းတို့ကို သမ္မာတရား စည်းမျဉ်းများအတိုင်း ပြုမူရန် တောင်းဆိုပါက ၎င်းတို့ မလုပ်ဆောင်နိုင်ပေ။ သို့ဆိုလျှင် ယင်းမှာ ထိုသို့သောလူများသည် စွန့်ပစ်ခြင်းခံရသည်ဟု ဆိုလိုသလော။ မဟုတ်ပေ၊ ၎င်းတို့ကို စွန့်ပစ်ခြင်း မရှိပေ။ သို့သော် ၎င်းတို့ကို မစွန့်ပစ်ခြင်းက ၎င်းတို့အား သမ္မာတရား စည်းမျဉ်းများကို နားလည်ရန် သို့မဟုတ် သမ္မာတရား စည်းမျဉ်းများထဲသို့ ဝင်ရောက်ရန် တောင်းဆိုနေသည်ဟု မဆိုလိုပေ။ ယင်းမှာ ၎င်းတို့ စွမ်းဆောင်နိုင်သောအရာကို လုပ်ဆောင်ခွင့်ပေးလျက် ၎င်းတို့ကို မှန်ကန်စွာ သဘောထားခြင်းအား ရိုးရှင်းစွာ ဆိုလိုသည်။ ယင်းမှာ ၎င်းတို့၏ တာဝန်ကို ထမ်းဆောင်ရန် အရည်အချင်းများကို ရုပ်သိမ်းခြင်းမဟုတ်သည့်အပြင်၊ ၎င်းတို့၏ သမ္မာတရားကို လိုက်စားရန် အရည်အချင်းများကို ရုပ်သိမ်းခြင်းလည်းမဟုတ်၊ ကယ်တင်ခြင်းကို ရရှိရန် ၎င်းတို့၏ အရည်အချင်းများကို ရုပ်သိမ်းခြင်းက ပို၍ပင် မဟုတ်ပေ။ ယင်းမှာ ၎င်းတို့ကို သမ္မာတရား စည်းမျဉ်းများအတိုင်း လက်တွေ့လုပ်ဆောင်ရန် တင်းကျပ်စွာ မတောင်းဆိုထားသည့်အပြင်၊ အရာအားလုံးတွင် သမ္မာတရား စည်းမျဉ်းများကို ရရှိရန် တင်းကျပ်စွာ မတောင်းဆိုထားခြင်းကိုသာ ဆိုလိုသည်။ ဆိုလိုသည်မှာ ၎င်းတို့သည် မိမိတို့ တတ်စွမ်းနိုင်သမျှလောက် လုပ်ဆောင်သင့်သည်။ ၎င်းတို့သည် အနှောင့်အယှက်များကို တမင်တကာ ဖြစ်စေရန် မကြိုးစားသရွေ့၊ စည်းမျဉ်းနှင့်ဆိုင်သည့် အရေးပါသော ကိစ္စရပ်များနှင့် ပတ်သက်လာသည့်အခါ မူမမှန်သော အကြောင်းပြချက်များကို မပြောဆိုသရွေ့ သို့မဟုတ် မကောင်းမှုများကို မဆင်မခြင် မကျူးလွန်သရွေ့ လုံလောက်ပေသည်။ ထိုသို့သောလူများအတွက် သတ်မှတ်ချက်များမှာ မမြင့်မားပေ။ သင် နားလည်သလော။ (နားလည်ပါသည်။)

တိရစ္ဆာန်များမှ လူဝင်စားသောသူများနှင့်ပတ်သက်၍ ၎င်းတို့၏ အနှစ်သာရနှင့်ဆိုင်သည့် သရုပ်သကန်အချို့ကို ငါတို့မိတ်သဟာယဖွဲ့ပြီးဖြစ်သည်။ ငါတို့ အလွန်အသေးစိတ်ကျကျ မပြောဆိုရသေးသည့် သရုပ်သကန်အချို့ ရှိသည်မှာ အမှန်ပင်ဖြစ်သည်။ ငါတို့သည် ယင်းတို့နှင့်ပတ်သက်၍ ပို၍ တိကျစွာ ပြောဆိုမည်ဆိုလျှင် အချို့လူများသည် ယင်းကို ခံနိုင်မည် မဟုတ်သောကြောင့် ငါတို့သည် အချို့အရာများကို ချန်ထားလျက် ပို၍ ယေဘုယျကျစွာ ပြောဆိုပြီး ဖြစ်သည်။ သင်သည် မည်သည့်အရာမှ လူဝင်စားခဲ့သည်ဖြစ်စေ အဆုံးတွင် သင်သည် ယခုအခါ လူသားတစ်ဦး၏ ပင်ကိုလက္ခဏာတစ်ခု ရှိပေသည်။ သင်၌ လူသားတစ်ဦး၏ ပင်ကိုလက္ခဏာရှိသည့်အတွက် သင်သည် သင်၏ ပုံရိပ်နှင့် သင်၏ ဂုဏ်သိက္ခာကို ဂရုစိုက်သည်။ သို့ဖြစ်၍ ငါတို့သည် သင်၏ဂုဏ်သိက္ခာကို အနည်းငယ် ထောက်ထားပေးမည်။ ဤကဏ္ဍနှင့်ပတ်သက်၍ ငါတို့ အလွန်အသေးစိတ်ကျကျ ပြောဆိုမည်မဟုတ်ပေ။ ငါတို့ ဆွေးနွေးပြီးသားဖြစ်သည့်အရာမှာ အခြေခံအားဖြင့် အရှိအတိုင်းဖြစ်သည်။ မိမိကိုယ်ကို ထိုအရာနှင့် တိုက်ဆိုင်စစ်ဆေးလော့။ သင်၏ သရုပ်သကန်များသည် တိရစ္ဆာန်များမှ လူဝင်စားသောသူများ၏ သရုပ်သကန်များနှင့် ကိုက်ညီနေပြီး သင်၌ ဤပင်ကိုလက္ခဏာမျိုးရှိသည့်အတွက် တစ်နည်းအားဖြင့် သင်၏ တန်ဖိုးက ကျဆင်းသွားခဲ့ပြီး နောက်တစ်နည်းအားဖြင့် သင်၏ တည်ကြည်မှုမှာ စော်ကားခံရပြီးဖြစ်ကာ သင်၏ ဂုဏ်သိက္ခာက စိန်ခေါ်ခြင်းခံရပြီးဖြစ်သည်ဟု ခံစားရလျက်၊ သင်၏စိတ်နှလုံးထဲ၌ အတော်ပင် သောကရောက်သည်ဟု ဆိုကြပါစို့။ သင်သည် ဘုရားသခင်နှင့် သင်၏ဆက်ဆံရေးအား မည်သို့ ကိုင်တွယ်ရမည်ကို မသိ။ ပြီးလျှင် သင်၏ အဆင့်အတန်းက ထိုးကျသွားပြီဖြစ်ကြောင်း၊ သင်သည် အခြားသူများထက် နိမ့်ကျကြောင်း ရုတ်တရက် ခံစားရကာ သင်ကိုယ်တိုင်နှင့်ပတ်သက်၍ ဂုဏ်ယူဖွယ်ရာ တစ်ခုတလေ ရှိသည်ဟု မခံစားရတော့ဘဲ၊ သင်၏ အကျင့်စရိုက်က မြင့်မြတ်သည် သို့မဟုတ် သင်သည် ဂုဏ်ယူထိုက်သောတန်ဖိုးရှိသူဖြစ်သည်ဟု နောက်ထပ် မခံစားရတော့ပေ။ ပြီးလျှင် သင်၏ စိတ်နှလုံးထဲတွင် သင်သည် မည်သည့် မျှော်လင့်ချက်မျှ သို့မဟုတ် မည်သည့် အထောက်အပံ့မျှ မရှိတော့ကြောင်းနှင့် သင်၏ အနာဂတ်ပန်းတိုင်မှာ မရေမရာဖြစ်နေကြောင်း ရုတ်တရက် ခံစားလိုက်ရသည်။ ဤသည်တို့မှာ ကောင်းသော သရုပ်သကန်များ ဖြစ်မည်လော။ (ဖြစ်မည်မဟုတ်ပါ။) သို့ဆိုလျှင် သင်သည် ပြောင်းလဲသင့်သည် မဟုတ်လော။ (ဟုတ်ပါသည်။) ဤသရုပ်သကန်များနှင့် ဤနားလည်သဘောပေါက်မှုမျိုးသည် မကောင်းသည့်အတွက် မည်သည့်အရာကို လုပ်ဆောင်သင့်သနည်း။ ငါတို့သည် ဤသို့သော လူများအတွက် ထွက်ပေါက်တစ်ခု ရှာပေးရန်၊ ၎င်းတို့ကို အနည်းငယ် ပို၍ ခံစားရသက်သာအောင် ပြုလုပ်ရန် လိုအပ်သည်။ ဤသည်မှာ ၎င်းတို့ကို ဖျောင်းဖျခြင်းအကြောင်း မဟုတ်သည့်အပြင် ၎င်းတို့ကို လိမ်လည်လှည့်ဖြားခြင်းအကြောင်းလည်း မဟုတ်ပေ။ ယင်းမှာ ၎င်းတို့အား ဤကိစ္စရပ်ကို မှန်ကန်စွာ သဘောထားပြီး သမ္မာတရား စည်းမျဉ်းများအတိုင်း လက်တွေ့လုပ်ဆောင်ရန် ကြိုးပမ်းနိုင်ဖို့ ထောက်ကူပေးခြင်း ဖြစ်သည်။ သို့ဆိုလျှင် ၎င်းတို့ မည်သည့်အရာကို လုပ်ဆောင်သင့်သနည်း။ တိရစ္ဆာန်များမှ လူဝင်စားသောသူများသည် ဤကိစ္စရပ်ကို မည်သို့ နားလည်သဘောပေါက်သင့်သနည်း။ ပထမဦးစွာ ဘုရားသခင်၏ ရှုထောင့်အမြင်မှကြည့်လျှင် လူတစ်ဦးသည် မည်သည့်အရာမှ လူဝင်စားပြီးသည်ဖြစ်စေ ယင်းကို ဘုရားသခင်က အမိန့်ဖြင့်ပြဋ္ဌာန်းထားခြင်းဖြစ်သည်။ လူတို့က ထိုအရာတွင် ဆုံးဖြတ်ပိုင်ခွင့်မရှိပေ။ သင်သည် ဤလူများထဲမှ တစ်ဦးဖြစ်သည်ဟု ဆိုကြပါစို့။ သင့်ကို ရွေးချယ်ခိုင်းမည်ဆိုလျှင် သင်သည် တိရစ္ဆာန်တစ်ကောင်အဖြစ် ဝင်စားရန် ရွေးချယ်မည်လော သို့မဟုတ် လူသားတစ်ဦးအဖြစ် ဝင်စားရန် ရွေးချယ်မည်လော။ (လူသားတစ်ဦးအဖြစ် လူဝင်စားရန် ရွေးချယ်ပါမည်။) အဘယ်ကြောင့် သင်သည် ထိုသို့ ရွေးချယ်မည်နည်း။ (အဘယ်ကြောင့်ဆိုသော် ကျွန်ုပ်တို့သည် လူသားတစ်ဦးအဖြစ် လူဝင်စားမှသာလျှင် ဘုရားသခင် ပြောဆိုသည့်အရာကို ကြားပြီး ဘုရားသခင်၏နှုတ်ကပတ်တော်များကို နားလည်ရန် အခွင့်အရေး ရရှိနိုင်မည်ဖြစ်သောကြောင့် ဖြစ်ပါသည်။) သင်သည် တိရစ္ဆာန်တစ်ကောင်အဖြစ် ဝင်စားခဲ့လျှင် မည်သို့နည်း။ (ကျွန်ုပ်တို့သည် ဘုရားသခင်၏ နှုတ်ကပတ်တော်များကို ကြားရန် အခွင့်အရေး ရှိမည်မဟုတ်ပါ။) ဤသည်မှာ သင်သည် ဘုရားသခင်၏ အသံတော်ကို ကြားရန် အခွင့်အရေး လုံးဝ ရှိမည်မဟုတ်ဟု ဆိုလိုသည်။ သို့ဖြစ်၍ တိရစ္ဆာန်တစ်ကောင်အနေဖြင့် လူသားတစ်ဦးအဖြစ် လူဝင်စားခြင်းသည် ကောင်းသောအရာဖြစ်ကြောင်း သင်သိသည့်အတွက်၊ သင်သည် ဘုရားသခင်ကို သာ၍ပင် ကျေးဇူးတင်သင့်သည်။ သင်သည် ဘုရားသခင်နှင့်ပတ်သက်၍ မညည်းညူသင့်ပေ။ သင့်ကို လူသားတစ်ဦးဖြစ်ရန် အခွင့်အရေးတစ်ခု ပေးသည့်အတွက် ဘုရားသခင်ကို သင် ကျေးဇူးတင်သင့်သည်။ ထို့အပြင် ယင်းမှာ အနှစ်တစ်ထောင်တွင် တစ်ကြိမ်သာရသော အခွင့်အရေး ဖြစ်သည်။ အမှန်တွင်မူ ဘုရားသခင်သည် လူတို့ကို ကယ်တင်ရန် လူ့ဇာတိခံယူခဲ့ပြီး လူအများစုသည် ဤကယ်တင်ခြင်း ကျေးဇူးတော်ကို မရရှိခဲ့ကြသော်လည်း သင်က ရရှိပြီးဖြစ်သည်။ သင်သည် ဘုရားသခင်၏ အသံတော်ကို ကြားရခြင်းနှင့် သမ္မာတရားကို ဘုရားသခင် ဖော်ပြသည်ကို ကြားရခြင်းဟူသည့် ကောင်းမွန်သော အခွင့်အလမ်းရှိလေပြီဖြစ်သည်။ ဤသည်မှာ သင်၏ ကောင်းချီးမင်္ဂလာ ဖြစ်သည်။ ယင်းမှာ ဖန်ဆင်းခံ သက်ရှိပုံစံတစ်ခုအနေဖြင့် သင် တောင်းခံလျှင်ပင် ဘဝသက်တမ်းအချို့ သို့မဟုတ် ခေတ်ကာလများစွာ ကြာသည့်တိုင်အောင်ပင် သင် ရရှိနိုင်မည်မဟုတ်သည့် အရာတစ်ခု ဖြစ်သည်။ ဘုရားသခင်သည် သင့်အား လူသားတစ်ဦးအဖြစ် လူဝင်စားခွင့်ပြုလျက်၊ ဘုရားအိမ်တော်၌ နေထိုင်ပြီး လူသားမျိုးနွယ်နှင့်အတူ ဖန်ဆင်းခံတစ်ဦး၏ တာဝန်ကို ထမ်းဆောင်ခွင့်ပြုလျက်၊ သင်၏ ပင်ကိုလက္ခဏာကို တိရစ္ဆာန်တစ်ကောင်၏ ပင်ကိုလက္ခဏာမှ လူသားမျိုးနွယ်ဝင်တစ်ဦး၏ ပင်ကိုလက္ခဏာအဖြစ်သို့ ပြောင်းလဲစေပြီး လူသားတစ်ဦး၏ တာဝန်ကို ထမ်းဆောင်ခွင့်ပြုလျက်၊ ဤခေတ်တွင် သင့်ကို တိတိကျကျ ရွေးချယ်ခဲ့သည်။ ဤသည်မှာ ကြီးမြတ်သော ဂုဏ်အသရေနှင့် အခွင့်ထူးပါတကား။ ဤသည်မှာ ဖန်ဆင်းခံ သက်ရှိပုံစံများစွာတို့က တောင့်တ၍သာရနိုင်သော်လည်း ဘယ်သောအခါမျှ မရရှိနိုင်သည့် အရာတစ်ခုဖြစ်သည်။ သို့တိုင် သင်သည် ယနေ့တွင် ထိုအရာကို ရရှိပြီး မွေ့လျော်ခံစားနေရပေသည်။ ဤအခွင့်အရေးသည် အလွန့်အလွန် ရှားပါးလှသည်။ ဖန်ဆင်းခံ သက်ရှိပုံစံတစ်ခုတလေအတွက် ယင်းမှာ အနှစ်တစ်ထောင်တွင် တစ်ကြိမ်သာရသော အခွင့်အရေး ဖြစ်သည်။ သို့ဖြစ်၍ သင်သည် စိတ်ပျက်အားငယ်ကာ ညည်းညူခြင်း မပြုသင့်သည်သာမက၊ စိတ်မကောင်းဖြစ်ခြင်း သို့မဟုတ် သင်၏ အဆင့်အတန်းသည် အခြားသူများထက် နိမ့်ကျသည်ဟု တွေးထင်ခြင်း မပြုသင့်ဘဲ၊ ယင်းနှင့် ပြောင်းပြန်ပင်ဖြစ်ပြီး အမှန်တွင် သင်သည် ကံကောင်းသည်ဟု ခံစားသင့်ပေသည်။ သင်သည် ဘုရားသခင်ကို ကျေးဇူးတင်သင့်သည်။ သင့်ကို သူ ပေးပြီးဖြစ်သည့် အခွင့်အရေးအတွက် သူ့ကို ကျေးဇူးတင်လော့။ သင့်အပေါ် သူ၏ ချီးမြှောက်ခြင်းအတွက် သူ့ကို ကျေးဇူးတင်လော့။ အကြောင်းမှာ သူ လုပ်ဆောင်ပြီးသည့်အရာက အလွန် ကြီးမြတ်သောကြောင့်ဖြစ်သည်။ သူ လုပ်ဆောင်ပြီးသည့်အရာသည် ဖန်ဆင်းခံများအတွက် အမှန်တကယ်ပင် ကျေးဇူးတော်နှင့် သနားကရုဏာ ဖြစ်သည်။ ဘုရားသခင်ထံမှ ဤကျေးဇူးတော်ကို လက်ခံပြီးနောက်တွင် သူသည် သင်၏ ပင်ကိုလက္ခဏာနှင့် သင်၏ အမျိုးအစားကို ပြောင်းလဲပေးပြီးဖြစ်သည့်အတွက် သင် ကျေးဇူးတင်သင့်သည်။ သို့သော် သင်သည် သူ့ကို ကျေးဇူးတင်ရုံသာတင်ပြီး ပြီးသွား၍မရပေ။ သူ့ကို ကျေးဇူးတင်ခြင်းအပြင် ဤအခွင့်အရေးအား မည်သို့ အမိအရအသုံးချရမည်ကိုလည်း သင် စဉ်းစားရန် လိုအပ်သည်။ သင်၏ မူလပင်ကိုလက္ခဏာက မည်သည့်အရာပင်ဖြစ်စေ ယခုတွင် သင်သည် လူသားတစ်ဦးအဖြစ် သင်၏ တာဝန်ကို ထမ်းဆောင်နိုင်ပြီဖြစ်သောကြောင့် ဤသည်မှာ သင်၏ ပင်ကိုလက္ခဏာကို ပြောင်းလဲရန်နှင့် ဖန်ဆင်းခံတစ်ဦးအဖြစ် သင်၏ အမျိုးအစားကို ပြောင်းလဲရန် အခွင့်အရေးကောင်းတစ်ခု ဖြစ်သည်။ သို့ဆိုလျှင် သင်သည် ဤအပြောင်းအလဲကို မည်သို့ ပြုလုပ်နိုင်သနည်း။ ပထမဆုံး အဓိကအချက်မှာ သင်၏ တာဝန်ကို ကောင်းမွန်စွာ ထမ်းဆောင်ရန် ဖြစ်သည်။ သင်၏ မွေးရာပါ အခြေအနေများနှင့်ဆိုင်သည့် အမျိုးမျိုးသော ကန့်သတ်ချက်များကြောင့် သင်သည် ပင်ပန်းစွာ အလုပ်လုပ်ခြင်းနှင့် ကာယလုပ်အားလုပ်ဆောင်ခြင်း၊ ညစ်ပေပြီး ပင်ပန်းသော အလုပ်အား လုပ်ဆောင်ခြင်းတို့ကိုသာ လုပ်နိုင်စွမ်းရှိပြီး သင်၏ ပင်ကိုလက္ခဏာနှင့် တန်ဖိုးကို အခြေခံ၍ သင် ထမ်းဆောင်သော တာဝန်သည် လျော့ပါးနိုင်ခြေ သို့မဟုတ် တိုးတက်နိုင်ခြေ မရှိဘဲ ဤအတိုင်းအတာအတွင်း၌သာ အစဉ်အမြဲ ရှိနေနိုင်ပါက သင် မည်သည့်အရာကို လုပ်ဆောင်သင့်သနည်း။ မည်သည့်စည်းမျဉ်းကို သင် လိုက်နာသင့်သနည်း။ မည်သည့် သရုပ်သကန်များကို ငါတို့ ကြည့်နေသည်ဖြစ်စေ၊ ယင်းက သင်၏ အသိဉာဏ်ဖြစ်စေ၊ သင်၏ အကျင့်စရိုက်ဖြစ်စေ၊ သို့မဟုတ် သင်၏ မွေးရာပါ အခြေအနေများဖြစ်စေ၊ လူတို့ကြားတွင် သင်၏ တန်ဖိုးသည် အစဉ်အမြဲ ဤကဲ့သို့ ဖြစ်လိမ့်မည်။ သင်သည် အစဉ်အမြဲ လွဲချော်သော သဘောပေါက်နားလည်မှုရှိသည့် တန်ဖိုးမရှိသော၊ မိုက်မဲသော၊ နားဝေတိမ်တောင်ဖြစ်သော၊ ထုံထိုင်းသော၊ ဉာဏ်ထိုင်းသော လူတစ်ဦးသာ ဖြစ်လိမ့်မည်ဖြစ်ပြီး သင်၏ တန်ဖိုးသည် ဘယ်သောအခါမျှ တိုးပွားလိမ့်မည်မဟုတ်ပေ။ သို့ဆိုလျှင် သင်သည် သင်၏ တာဝန်ကို မည်သို့ သဘောထားသင့်သနည်း။ ဤသည်မှာ အရေးအကြီးဆုံး ဖြစ်သည်။ သင်၏ တန်ဖိုးသည် လုံးဝ တိုးပွားလိမ့်မည်မဟုတ်သည့်အပြင် လူတို့ကြားတွင် သင်သည် မည်သည့် ဂုဏ်သိက္ခာမျှ လုံးဝ ရှိလိမ့်မည်မဟုတ်ဟု ဆိုပါစို့။ ဘုရားသခင်၏ အမြင်တွင် သင်သည် ထာဝစဉ် တစ်နေရာတည်းတွင် ရှိနေသည်။ ဤသည်မှာ သင်၏ အရှိအတိုင်းပင်ဖြစ်သည်။ သင်၏ အမျိုးအစားသည် အပေါ်ယံတွင် မြင်နိုင်သော သိသာထင်ရှားသည့် ထူးခြားသော လက္ခဏာများ ရှိကောင်းရှိနိုင်ပြီး သင်သည် တိရစ္ဆာန်တစ်ကောင်မှ စစ်မှန်သော လူသားတစ်ဦးအဖြစ်သို့ ဘယ်သောအခါမျှ ပြောင်းလဲလိမ့်မည် မဟုတ်ပေ။ သင်သည် သမ္မာတရားကို နားမလည်နိုင်သည့်အပြင်၊ လူ့အသိဉာဏ်ကိုပင် မပိုင်ဆိုင်သောကြောင့် ကယ်တင်ခြင်းကို ရရှိရန် မျှော်လင့်ချက် မရှိပေ။ သင်သည် ရူပါရုံများနှင့်ဆိုင်သော သမ္မာတရားများကို နားမလည်သည့်အပြင် ဘုရားအိမ်တော်၌ ဧဝံဂေလိတရားအား မည်သို့ ဟောပြောရမည်ကို မသိပေ။ သင်သည် အတတ်ပညာဆိုင်ရာ ကျွမ်းကျင်မှုများ ပါဝင်သော မည်သည့်တာဝန်မျိုးကိုမျှ စံမမီသည့်အပြင်၊ ကိုက်ညီခြင်း မရှိပေ။ သင်သည် ညစ်ပေပြီး ပင်ပန်းသော အလုပ်များကို လုပ်ဆောင်ရာ၌ အစဉ်အမြဲ ပိတ်မိနေလိမ့်မည်ဖြစ်ပြီး သင်၏ အခြေအနေကို ပြောင်းလဲရန် သင်၌ နည်းလမ်းမရှိပေ။ ယင်းမှာ သင် ဖြစ်သည့်ပုံစံဖြစ်သည်ဆိုပါက သင် မည်သည့်အရာကို လုပ်ဆောင်မည်နည်း။ ဘုရားသခင်ကို ယုံကြည်ခြင်းအား သင် ရပ်တန့်မည်လော။ သင့်ကိုယ်သင် အရှုံးပေးမည်လော။ အချို့လူများက မိမိတို့ကိုယ်ကိုပင် အဆုံးစီရင်ကြမည်လော။ ၎င်းတို့က “ကျွန်ုပ် နောက်ထပ် အသက်မရှင်ချင်တော့ပါ။ မည်သို့ပင်ဖြစ်စေ ကျွန်ုပ်တွင် ထွက်ပေါက်မရှိပါ။ ဤသို့ အသက်ရှင်နေရခြင်းက အဘယ်အဓိပ္ပာယ်ရှိသနည်း”ဟု ပြောဆိုကြမည်လော။ သင် မည်မျှပင် အားထုတ်မှုများ ပြုလုပ်သည်ဖြစ်စေ၊ မည်မျှပင် ဇွဲလုံ့လရှိသည်ဖြစ်စေ၊ မည်မျှပင် ကြိုးပမ်းသည်ဖြစ်စေ၊ သို့မဟုတ် မည်မျှပင် ကြီးမားသော အဖိုးအခကို ပေးသည်ဖြစ်စေ၊ သင်၏ တန်ဖိုးသည် ဘယ်သောအခါမျှ ပြောင်းလဲလိမ့်မည်မဟုတ်သည့်အပြင် ဘုရားအိမ်တော်၌ သင်သည် ပင်ပန်းစွာ အလုပ်လုပ်ပြီး ချွေးထွက်အောင် အလုပ်လုပ်သည့်သူ၊ လူတိုင်းက အထင်သေးသည့် ဂုဏ်သိက္ခာမရှိသော နိမ့်ကျသူတစ်ဦးသာ အစဉ်အမြဲ ဖြစ်နေမည်။ ထိုအခါတွင် သင်၏ တာဝန်၊ ဘုရားသခင်၏ တာဝန်ပေးစေခိုင်းချက်နှင့် ဖန်ဆင်းရှင်၏ အမျိုးမျိုးသော တောင်းဆိုချက်များကို သင် သဘောထားပုံနှင့်ပတ်သက်လာသည့်အခါ၊ သင်သည် မည်သည့် လက်တွေ့လုပ်ဆောင်နည်းကို ရွေးချယ်သင့်သနည်း။ ဤသည်မှာ အရေးအပါဆုံးသောအရာ ဖြစ်သည်။ စည်းမျဉ်းနှင့် သဘောတရားအရ သင်၏ တန်ဖိုးနှင့် ပင်ကိုလက္ခဏာတို့သည် သတ်မှတ်ပြီးဖြစ်သော်လည်း အမှန်တွင် ယခုအခါ လူတို့ကြားနှင့် ဘုရားသခင်၏ အမြင်တွင် သင်၏ စစ်မှန်သော ပင်ကိုလက္ခဏာသည် လူသားတစ်ဦး၏ ပင်ကိုလက္ခဏာဖြစ်သည်။ ယင်းမှာ လူသားတစ်ဦး၏ ပင်ကိုလက္ခဏာဖြစ်သည်ဟု ငါ အဘယ်ကြောင့် ပြောသနည်း။ အဘယ်ကြောင့်ဆိုသော် သင် ထမ်းဆောင်နိုင်သော တာဝန်၊ သင်၏ နေ့စဉ် ထုတ်ဖော်ပြမှုများနှင့် သင်၏ မွေးရာပါ အခြေအနေများ၏ အမျိုးမျိုးသော ပင်ကိုဗီဇဆိုင်ရာ စွမ်းရည်များသည် လူသားတစ်ဦးအတွက် ပုံမှန်ဖြစ်သည့်အရာ၏ အခြေခံနယ်ပယ်အတွင်းတွင် အကျုံးဝင်သောကြောင့် ဖြစ်သည်။ သင်သည် လူသားတစ်ဦးဖြစ်ခြင်း၏ ဤအခြေခံကျသော အခြေအနေများကို ပိုင်ဆိုင်ပေသည်။ ဤအချက်အရပင် သင်သည် သင်၏ တာဝန်ကို မည်သို့ သဘောထားသင့်သနည်း။ တိရစ္ဆာန်များသည် သမ္မာတရား စည်းမျဉ်းများကို နားမလည်ကြပေ။ ၎င်းတို့သည် မိမိတို့၏ တာဝန်အား မည်သို့ ကောင်းမွန်စွာ ထမ်းဆောင်ရမည်၊ မိမိတို့၏ တာဝန်အား မည်သို့ စွဲမြဲရမည်၊ သို့မဟုတ် မိမိတို့၏ တာဝန်ကို သစ္စာရှိစွာ မည်သို့ ထမ်းဆောင်ပြီး အဆုံးထိတိုင် မည်သို့ မရမက အစေခံမှုပေးရမည်ဟူသည်တို့ကို မသိကြပေ။ တိရစ္ဆာန်များသည် ဤအရာများကို နားမလည်ကြပေ။ သို့သော် ယခုတွင်၊ လူသားတစ်ဦးအနေဖြင့် သင် နားလည်သည်။ သင် သိသည်။ သို့ဖြစ်၍ သင်သည် ဤအရာများကို စွမ်းဆောင်ရရှိသင့်သည်။ သင်သည် ဤအရာများကို စွမ်းဆောင်ရရှိနိုင်စွမ်းရှိသည့်အတွက်ဘုရားသခင်သည် ဤစည်းမျဉ်းကို အခြေခံ၍ သင့်အပေါ် သတ်မှတ်ချက်များ ပြုလိမ့်မည်။ သို့သော် သင်သည် သင်၏ ပင်ကိုလက္ခဏာနှင့်ပတ်သက်၍ မကျေနပ်သည့်အပြင် ဘုရားသခင်သည် မျှတမှုမရှိဟု ခံစားရသောကြောင့် စိတ်ဓာတ်ကျလာပြီး သူနှင့်ပတ်သက်၍ ညည်းညူပါက၊ သင်၏ ဘဝသည် အရှက်ရဖွယ်ဖြစ်ပြီး ဂုဏ်သိက္ခာမဲ့သည်ဟု ခံစားရကာ၊ ထို့နောက်တွင် သင်၏ တာဝန်ကို ထမ်းဆောင်ခြင်းအား စွန့်လွှတ်ပါက၊ သင် လုပ်နိုင်စွမ်းရှိသည့်အရာကိုပင် လုပ်ဆောင်ရန် ငြင်းပယ်ပါက၊ သင်သည် လုံးလုံးပင် ပုန်ကန်သောသူ ဖြစ်သည်။ ဘုရားသခင်၏ အမြင်တွင် သင်သည် ဖန်ဆင်းခံတစ်ဦးအဖြစ် စံနှုန်းမပြည့်မီပေ။ သင်သည် စံသွေမှုတစ်ခု ဖြစ်သည်။ သို့ဆိုလျှင် မည်သည့်အရာကို သင် လုပ်ဆောင်သင့်သနည်း။ သင်၏ တန်ဖိုးသည် ဂုဏ်ယူဖွယ်ဖြစ်သည်ဖြစ်စေ၊ နိမ့်ကျသည်ဖြစ်စေ၊ သင်သည် မည်သည့်အရာမှ လာခဲ့သည်ဖြစ်စေ သို့မဟုတ် သင်၏ မွေးရာပါ အခြေအနေများနှင့်ပတ်သက်၍ မည်သည့် ပြဿနာများ ရှိသည်ဖြစ်စေ၊ တိုတိုပြောရလျှင် သင် လုပ်နိုင်စွမ်းရှိသည့် မည်သည့်အရာကိုမဆို အကောင်းဆုံး လုပ်ဆောင်လော့။ ပြီးလျှင် ယင်းကို ကောင်းမွန်စွာ လုပ်ဆောင်ရန် အကောင်းဆုံး လုပ်ဆောင်လော့။ အကောင်းဆုံး လုပ်ဆောင်ပြီးနောက်တွင်ပင် သင်သည် သမ္မာတရား စည်းမျဉ်းများကို စံမမီသေးလျှင် ဘုရားသခင်သည် လူမျိုးစုံအပေါ် တောင်းဆိုသည့် အနိမ့်ဆုံး စံနှုန်းတစ်ခု ရှိသည်။ သင်သည် သင်၏ အစွမ်းရှိသမျှ အားထုတ်သရွေ့၊ သင်၏ ရိုးသားစစ်မှန်မှုကို ပြသပြီး သင်၏ သစ္စာစောင့်သိမှုကို ပူဇော်သရွေ့၊ သင်သည် စံနှုန်းပြည့်မီလိမ့်မည်။ ဘုရားသခင်သည် လူတိုင်းကို ရာနှုန်းပြည့် စွမ်းဆောင်ရရှိရန် မတောင်းဆိုပေ။ ခြောက်ဆယ်ရာခိုင်နှုန်းက လုံလောက်သည်။ ဘုရားသခင်သည် အဘယ်အရာကို အလိုရှိသနည်း။ ဘုရားသခင် အလိုရှိသည့်အရာမှာ သဘောထားတစ်ခု ဖြစ်သည်။ သင်၏ သဘောထားသည် ဖန်ဆင်းခံတစ်ဦး၏ တာဝန်ကို ထမ်းဆောင်ရန်၊ နောင်တများမရှိစေဘဲ သင် လုပ်ဆောင်သင့်ပြီး စွမ်းဆောင်ရရှိသင့်သည့် အရာများကို ကောင်းမွန်စွာ လုပ်ဆောင်ရန်ဖြစ်ပါက၊ ဤသဘောထားကို ဘုရားသခင်က လက်ခံသည်။ ဘုရားသခင်သည် ဤသဘောထားကို အသိအမှတ်ပြုလိမ့်မည်ဖြစ်ပြီး သင်သည် လမ်းကြောင်း၏ အဆုံးသတ်သို့ ရောကိရှိရန်အတွက် ယင်းက သင့်ကို ကာကွယ်ပေးလိမ့်မည်။ အချို့လူများက “လမ်းကြောင်း၏ အဆုံးသတ်သို့ ရောက်သောအခါ ကျွန်ုပ် ဘာဖြစ်မည်နည်း”ဟု ပြောဆိုကြသည်။ ငါသည် သင့်ကို ယခု ပြောပြမည်မဟုတ်။ နောက်မှ ပြောပြမည်။ လမ်းကြောင်း၏ အဆုံးသတ်သို့ ရောက်သောအခါ သင် သိလိမ့်မည်။ တိုတိုပြောရလျှင်၊ ယခု အရေးကြီးဆုံးသောအရာမှာ သင်သည် ဤကိစ္စရပ်အား မည်သို့ သဘောထားသည်၊ ဘုရားသခင် သင့်အား ပေးထားပြီးဖြစ်သော တာဝန်ကို သင် မည်သို့ သဘောထားသည်ဟူသည်နှင့် ဘုရားသခင် သင့်အား ပေးထားပြီးဖြစ်သော တာဝန်ကို သင် မည်သို့ ဖြည့်ဆည်းသည်ဟူသည်ပင် ဖြစ်သည်။ ဤတာဝန်က မည်သည့်အရာပင်ဖြစ်စေ၊ ယင်းမှာ ဘုရားအိမ်တော်က သင့်အား တာဝန်ပေးအပ်သည့် အရာတစ်ခုဖြစ်သရွေ့ ယင်းကို လုပ်ဆောင်ရန် သင် အစွမ်းကုန်ပေးဆပ်ရမည်။ သင်၏ ကိုယ်ပိုင်ပြဿနာများကို သင် သတိပြုမိသောအခါ မူမမှန်သော အကြောင်းပြချက်များကို မပြောဆိုရန်၊ ဘုရားသခင်ကို ပုန်ကန်ပြစ်မှားသည့်အရာများအား မလုပ်ဆောင်ရန်နှင့် ဘုရားသခင်ကို ပုန်ကန်ပြစ်မှားသည့်စကားများအား မပြောဆိုရန် သင် အကောင်းဆုံး လုပ်ဆောင်သင့်သည်။ ထိုအစား သင်သည် လူတို့ကိုလည်းကောင်း၊ ဘုရားအိမ်တော်ကိုလည်းကောင်း အကျိုးပြုသည့်အရာများကို လုပ်ဆောင်သင့်ပြီး လူတို့ကိုလည်းကောင်း၊ ဘုရားအိမ်တော်ကိုလည်းကောင်း အကျိုးပြုသည့်စကားများကို ပြောဆိုသင့်သည်။ သင်တို့ထဲမှ အချို့က “ကျွန်ုပ်သည် ဤအရာကို ယခု လုပ်နိုင်စွမ်း မရှိသေးပါ”ဟု ပြောဆိုကြသည်။ သို့ဆိုလျှင် အချိန်ယူလော့၊ စိတ်မလောနှင့်။ သင်သည် ထိုအရာကို ယနေ့ မလုပ်နိုင်လျှင် မနက်ဖြန် လုပ်ဆောင်လော့။ သင်သည် ထိုအရာကို ယခုနှစ် မလုပ်နိုင်လျှင် နောက်နှစ်တွင် လုပ်ဆောင်ရန် ကြိုးစားလော့။ အချိန်ကိုသာ ယူလော့။ သို့သော် လူတို့၏ အဆုံးသတ်များကို ကြေညာသည့်အချိန်တွင် သင်သည် ထိုအရာကို စွမ်းဆောင်ရရှိခြင်း မရှိသေးပါက သင်၏ အကျိုးဆက်များကို သင်ကိုယ်တိုင်သာ ခံရလိမ့်မည်။ သင်၏ အပြုအမူကို ဖုံးဖိပေးရန် မည်သူမျှ အကျိုးဆက်များကို သင့်ကိုယ်စား ခံပေးလိမ့်မည် မဟုတ်ပေ။ နားလည်သလော။ (နားလည်ပါသည်။) ဤကိစ္စရပ်သည် ဖြေရှင်းရန် လွယ်ကူသင့်သည်၊ ယင်းမှာ လူတစ်ဦး၏ ဆင်ခြင်တုံတရားနှင့် ဤစကားများကို သူ နားလည်နိုင်ခြင်း ရှိမရှိဟူသည်တို့အပေါ်တွင် လုံးလုံး မူတည်သည်။ သင် နားလည်နိုင်လျှင် ဤအရာများသည် ဖြေရှင်းရန် အတော်ပင် လွယ်ကူလိမ့်မည်။ လူအနည်းငယ်က ယင်းမှာ အနည်းငယ် ခက်ခဲသည်ဟု ပြောဆိုလျှင်ပင် ၎င်းတို့သည် ဤဦးတည်ချက်အတိုင်း ကြိုးပမ်းသရွေ့ နောက်ဆုံးတွင် အချို့သော ရလဒ်များကို ရရှိကြလိမ့်မည်။ သင်သည် ဤလမ်းကြောင်းကို မလျှောက်ပါက ရှင်သန်ကောင်းရှင်သန်နိုင်လိမ့်ဦးမည် ဖြစ်သော်လည်း အဆုံးတွင် သင့်ကို စောင့်ကြိုနေမည့် အဆုံးသတ်နှင့်ပတ်သက်၍မူ ပြောရန် ခက်ခဲသည်။ ထိုအရာကို မည်သူမျှ အာမမခံနိုင်သည့်အပြင် မည်သူကမျှ သင့်အား ထိုအရာနှင့်ပတ်သက်၍ မည်သည့် အာမခံချက်ကိုမျှ ပေးလိမ့်မည်မဟုတ်ပေ။

ယနေ့၏ အကြောင်းအရာကို ကြားပြီးနောက်တွင် သင်တို့ မည်သို့ ခံစားရသနည်း။ သင်တို့သည် စိတ်ခံစားမှုအရ အတော်လေး စိတ်မချမ်းမသာဖြစ်ကြမည်မှာ သေချာသလောက်ဖြစ်သည်၊ ဟုတ်သည် မဟုတ်လော။ ဤသည်မှာ ဘုရားသခင်ကို ယုံကြည်လာပြီးကတည်းက လူတို့ ရင်ဆိုင်ရန် လိုလားမှုအနည်းဆုံးဖြစ်သည့် အကြောင်းအရာများထဲမှ တစ်ခု ဖြစ်သည်၊ ဟုတ်သည် မဟုတ်လော။ ဤသည်မှာ အစေခံသူတစ်ဦးဖြစ်ခြင်းဟူသည့် အကြောင်းအရာထက်ပင် ပို၍ စိတ်ဆင်းရဲစရာဖြစ်ပြီး လက်ခံရန် ပို၍ ခက်ခဲသည် မဟုတ်လော။ လက်ခံရန် ခက်ခဲသလော။ အမှန်တကယ်တွင် သင်တို့ လက်ခံနိုင်သည်၊ မှန်သလော။ (မှန်ပါသည်။) လူတို့သည် ဘုရားသခင်၏ ပင်ကိုလက္ခဏာနှင့်ပတ်သက်၍ သေချာပြီး မိမိတို့၏ ကိုယ်ပိုင်နေရာကို ရှာတွေ့ပြီးဖြစ်ပါက ဤစကားများနှင့် ဤကိစ္စရပ်မျိုးသည် လူတို့အတွက် အလွန် မခက်ခဲသင့်ပေ။ ယင်းတို့နှင့်ပတ်သက်၍ လူအနည်းငယ်သာ အခက်အခဲတစ်ခုခု ရှိကောင်းရှိနိုင်သည်။ သို့သော် လူအများစုသည် ဤအရာကို ကြားပြီးနောက်တွင် ၎င်းတို့၏ တန်ဖိုးနှင့် ပင်ကိုလက္ခဏာတို့က အမှန်တကယ် မည်သည့်အရာဖြစ်သည်ကို ဆက်လက် ရှာဖွေလေ့လာရန် အလားအလာမရှိပေ။ ၎င်းတို့သည် တိရစ္ဆာန်များမှ လူဝင်စားသောသူများ၏ သရုပ်သကန်အချို့နှင့် အမှန်တကယ် ကိုက်ညီနေလျှင်ပင် ယင်းကို မှန်ကန်စွာ သဘောထားနိုင်လိမ့်မည်ဖြစ်ပြီး ခဏကြာပြီးနောက်တွင် ၎င်းတို့ အဆင်ပြေသွားကြလိမ့်မည်၊ မှန်သလော။ (မှန်ပါသည်။) သို့ဆိုလျှင် ယနေ့အတွက် ဤနေရာအထိ ငါတို့ မိတ်သဟာယဖွဲ့ကြမည်။ နှုတ်ဆက်ပါသည်။

၂၀၂၄ ခုနှစ်၊ ဇန်နဝါရီလ ၂၀ ရက်


သမ္မာတရားကို လိုက်စားရန်နည်းလမ်း (၁၃)

လူတို့၏ ဇာစ်မြစ်များအရ လူအမျိုးအစားသုံးမျိုး

တိရစ္ဆာန်များမှ လူဝင်စားသောလူများ၏ လက္ခဏာများ

ပြီးခဲ့သည့်အကြိမ်က ငါတို့ မိတ်သဟာယဖွဲ့ခဲ့သည့် အကြောင်းအရာမှာ လူတို့ကို မည်သို့ ပိုင်းခြားသိမြင်ပြီး ရှုမြင်ရမည်ဟူသည်နှင့် သက်ဆိုင်သည်။ ဤအကြောင်းအရာမျိုးသည် လူတို့ စိတ်ဝင်စားသည့်အရာဖြစ်သည်ဟု ဆိုနိုင်သော်လည်း ဤအကြောင်းအရာမှာ အတော်အတန် ထူးခြားပြီး လူတို့၏ ရှေ့ရေးနှင့် ကံကြမ္မာများ၏ အရေးပါသော ကိစ္စရပ်နှင့် ဆက်စပ်သောကြောင့်၊ ယင်းသည် နားထောင်သူများထဲတွင် သမ္မာတရား၏ အခြားသောသွင်ပြင်လက္ခဏာများကြောင့် နိုးကြားလာသည့် ခံစားချက်များနှင့် ကွဲပြားသော ခံစားချက်အချို့ကို ဖြစ်ပေါ်စေသည်။ အချို့အတွက်မူ၊ ဤခံစားချက်များသည် အထူးသဖြင့် နှစ်မြို့ဖွယ်မကောင်းလှပေ။ ဤအကြောင်းအရာကို ကြားပြီးနောက်တွင် အချို့လူတို့သည် သိသာထင်ရှားသော အတွင်းစိတ် လှုပ်ခတ်မှုများကို တွေ့ကြုံခံစားရနိုင်ပြီး ထုံထိုင်းနေသူတို့သည်လည်း အတွင်းစိတ်လှုပ်ခတ်မှု တစ်ခုခု တွေ့ကြုံခံစားရနိုင်သည်။ မှန်သလော။ (မှန်ပါသည်။) လူတို့တွင် မည်သည့် တုံ့ပြန်မှုများ ရှိသည်ဖြစ်စေ၊ မည်သို့ပင်ဖြစ်စေ ဤအကြောင်းအရာများကို မိတ်သဟာယဖွဲ့ပြီးနောက်တွင် ဘုရားသခင် ရွေးချယ်ထားသော လူများသည် လူတို့ကို ပိုင်းခြားသိမြင်ရာ၌လည်းကောင်း၊ အမျိုးမျိုးသော ကိစ္စရပ်များကို ထိုးထွင်းသိမြင်ရာ၌လည်းကောင်း အကူအညီတစ်ခုခု ရရှိကြပြီး အချို့သော ထိုးထွင်းအမြင် တစ်ခုခုနှင့် ပိုင်းခြားသိမြင်မှု တစ်ခုခုကို ရရှိနိုင်ကြသည်။ မှန်သလော။ (မှန်ပါသည်။) ပြီးခဲ့သည့်အကြိမ်က၊ တိရစ္ဆာန်များမှ လူဝင်စားသောသူများ၏ အချို့သော သရုပ်သကန်များနှင့် ထူးခြားသည့် လက္ခဏာရပ်များအကြောင်းကို ငါတို့ မိတ်သဟာယဖွဲ့ခဲ့ကြသည်။ သို့ဆိုလျှင် ဤလူစားမျိုး၏ အဓိက ထူးခြားသော လက္ခဏာရပ်များမှာ အဘယ်အရာများ ဖြစ်သနည်း။ (ပြီးခဲ့သည့်အကြိမ်က တိရစ္ဆာန်များမှ လူဝင်စားသောသူများတွင် ထူးခြားသော လက္ခဏာလေးရပ်ရှိကြောင်းကို ကျွန်ုပ်တို့ မိတ်သဟာယဖွဲ့ခဲ့ကြပါသည်၊ ပထမမှာ ၎င်းတို့သည် လွဲချော်သော သဘောပေါက်နားလည်မှု ရှိသည်။ ဒုတိယမှာ ၎င်းတို့သည် အထူးသဖြင့် ထုံထိုင်းသည်၊ တတိယမှာ ၎င်းတို့သည် အထူးသဖြင့် နားဝေတိမ်တောင်ဖြစ်ကြပြီး စတုတ္ထမှာ ၎င်းတို့သည် အထူးသဖြင့် မိုက်မဲကြခြင်း ဖြစ်ပါသည်။) ဤလက္ခဏာလေးရပ်သည် တိရစ္ဆာန်များမှ လူဝင်စားသောသူများ၏ ပဓာနကျသည့် ထူးခြားသော လက္ခဏာများ ဖြစ်ကြသည်။ သို့ဆိုလျှင် ဤလူစားမျိုး၏ ပဓာနကျသည့် သရုပ်သကန်များ အတိအကျမှာ အဘယ်အရာဖြစ်သည်ကို သင်တို့အားလုံး အကျဉ်းချုပ်သုံးသပ်ပြီးပြီလော။ တစ်နည်းအားဖြင့် ၎င်းတို့၏ အပြင်ပန်းဖြစ်သည့်၊ ၎င်းတို့၏ စကားနှင့် ကျင့်ကြံပြုမူခြင်းအပြင်၊ ၎င်းတို့၏ လူ့သဘာဝနှင့်ဆိုင်သည့် အမျိုးမျိုးသော သရုပ်သကန်များအားဖြင့် အကဲဖြတ်ရလျှင် ဤထူးခြားသော လက္ခဏာလေးရပ်နှင့် ဆက်စပ်သည့် မည်သည့်သရုပ်သကန်များ ၎င်းတို့တွင် ရှိသနည်း။ ဥပမာအားဖြင့် ၎င်းတို့ သမ္မာတရားကို ချဉ်းကပ်ပုံနှင့် ၎င်းတို့၏ လူ့သဘာဝနှင့်ဆိုင်သော အသိစိတ်နှင့် ဆင်ခြင်တုံတရားတို့၏ ထူးခြားသော လက္ခဏာများမှာ အဘယ်အရာများ ဖြစ်သနည်း။ ဤလက္ခဏာများသည် လွဲချော်သော သဘောပေါက်နားလည်နိုင်စွမ်း၊ ထုံထိုင်းခြင်း၊ နားဝေတိမ်တောင်ဖြစ်ခြင်းနှင့် မိုက်မဲခြင်းဟူသည့် ထူးခြားသော လက္ခဏာလေးရပ်အတွင်းတွင် အခြေခံအားဖြင့် အကျုံးဝင်နေသည်မှာ အမှန်ပင်ဖြစ်သည်၊ မှန်သလော။ (မှန်ပါသည်။) ယခု သင်တို့ လက်တွေ့ဘဝတွင် မြင်နိုင်ပြီး ကြုံတွေ့နိုင်သည့် အချို့သော သရုပ်သကန်များကို အခြေခံ၍ ဤလက္ခဏာလေးရပ်ကို ပို၍ အသေးစိတ် ရှင်းပြကြလော့။ အခြားမည်သည့် သရုပ်သကန်များကို သင်တို့ သိရှိကြသနည်း။ ဥပမာအားဖြင့် တိရစ္ဆာန်များ လူဝင်စားသောသူများသည် အလွန် ထုံထိုင်းကြသည်။ အကယ်၍ သင်က ၎င်းတို့၏ ပြဿနာကို ပုံဆောင်သည့်ဥပမာတစ်ခု ပေးရုံမျှဖြင့် ထောက်ပြပါက ဤပြဿနာအကြောင်းကို သင်က ၎င်းတို့အား အကြိမ်အချို့ ပြောလျှင်ပင် ၎င်းတို့ နားလည်ဦးမည်မဟုတ်ပေ။ သို့ဖြစ်၍ ထိုအရာက ၎င်းတို့အကြောင်းဖြစ်သည်ကို ၎င်းတို့ သဘောပေါက်ရန်အတွက် သင်က “သင့်အကြောင်းကို ကျွန်ုပ် ပြောနေခြင်းဖြစ်သည်”ဟု ပြတ်ပြတ်သားသား ပြောဆိုရမည်ဖြစ်သည်။ သို့မဟုတ်ပါက ၎င်းတို့က ယင်းမှာ အခြားတစ်စုံတစ်ဦး၏ ပြဿနာအကြောင်းဖြစ်သည်၊ ယင်းက ၎င်းတို့နှင့် ဆက်စပ်မှုမရှိဟု ယူဆကြပြီး ၎င်းတို့ ဤအတိုင်း အဆင်ပြေနေသည်ဟု ထင်ကြသည်။ ဤသည်မှာ ထုံထိုင်းခြင်း မဟုတ်လော။ (ဟုတ်ပါသည်။) ၎င်းတို့ အနည်းငယ်မျှ တုံ့ပြန်ရန်အတွက်ပင် သင်သည် ၎င်းတို့ကို တည့်တည့် လက်ညှိုးထိုးပြမှ ဖြစ်မည်။ သို့ဆိုလျှင် ၎င်းတို့သည် သမ္မာတရားကို နားလည်သဘောပေါက်နိုင်သလော။ (နားမလည်နိုင်ပါ။) အဘယ်ကြောင့် ၎င်းတို့သည် သမ္မာတရားကို နားလည်သဘောပေါက်နိုင်ခြင်း မရှိကြသနည်း။ (အကြောင်းမှာ ၎င်းတို့သည် တုံ့ပြန်ရန် နှေးကွေးလေးကန်ပြီး ဘုရားနှုတ်ကပတ်တော်များ၏ အဓိပ္ပာယ်ကို နားမလည်နိုင်သောကြောင့် ဖြစ်ပါသည်။ အခြားသူများက ၎င်းတို့၏ ပြဿနာများကို ထောက်ပြသောအခါ ၎င်းတို့သည် အယူဝါဒတစ်ခု သို့မဟုတ် စည်းမျဉ်းစည်းကမ်းတစ်ခုကိုသာ သဘောပေါက်ကြသည်။ ၎င်းတို့သည် ယင်းကို အပြုသဘောဆောင်သော ရှုထောင့်အမြင်မှ နားမလည်နိုင်ကြသဖြင့် ၎င်းတို့အတွက် အပြုသဘောဆောင်သော ဝင်ရောက်မှုရှိရန် မဖြစ်နိုင်ပါ။) ဤသည်မှာ နားလည်သဘောပေါက်နိုင်စွမ်း ကင်းမဲ့ခြင်း ဖြစ်သည်။ ထုံထိုင်းခြင်းအရ၊ တစ်စုံတစ်ဦးက အခြေအနေတစ်မျိုးကို ထောက်ပြသောအခါ ယင်းက ၎င်းတို့နှင့် မည်သည့် ပတ်သက်မှုရှိသည်ကိုလည်းကောင်း၊ မိမိတို့တွင် ဤအခြေအနေမျိုး အမှန်တကယ် ရှိမရှိဟူသည်ကိုလည်းကောင်း၊ မိမိတို့ကိုယ်တိုင်၌ ထိုသို့သော ပြဿနာမျိုး အမှန်တကယ် ရှိမရှိဟူသည်ကိုလည်းကောင်း ၎င်းတို့ လုံးဝ သဘောမပေါက်နိုင်ကြပေ။ ၎င်းတို့သည် ဤအရာများကို သဘောမပေါက်နိုင်သည့်အပြင်၊ အခြားလူက မည်သည့်အရာ ပြောနေသည်ကိုလည်း နားမလည်နိုင်ကြပေ။ မည်သည့်နေ့တွင် မည်သည့်အရာကို ၎င်းတို့ လုပ်ဆောင်ခဲ့သည်၊ မည်သည့်စကားများကို ပြောဆိုခဲ့သည်၊ သို့မဟုတ် မည်သည့်သရုပ်သကန်ကို ပြသခဲ့သည်ဟူသည်တို့ကို သင် တိတိကျကျ ပြောဆိုလျှင်ပင်၊ ၎င်းတို့အကြောင်း ပြောနေမှန်း ၎င်းတို့ သိကြသော်လည်း ၎င်းတို့ သဘောပေါက်သည့်အရာမှာ ကိစ္စတစ်ခု၊ ပြောဆိုချက်တစ်ခု သို့မဟုတ် ဝါကျတစ်ခုမျှသာဖြစ်ပြီး ၎င်းတို့က ယင်းကို မရေရာသည့်၊ အပေါ်ယံ ပုံစံဖြင့်သာ အလွတ်ကျက်မှတ်ထားကြသည်။ ယင်းကို ကျက်မှတ်ပြီးနောက်တွင် ၎င်းတို့သည် စည်းမျဉ်းစည်းကမ်းတစ်ခုကိုသာ ဖက်တွယ်ထားကြသည်။ ထိုစကားများကို မပြောနှင့်ဟူသည်နှင့် ထိုအရာများကို မလုပ်နှင့်၊ ဤအရာများကို လုပ်ဆောင်လော့၊ ထိုနည်းလမ်းအတိုင်း ပြုမူလော့ဟူသည်တို့ ဖြစ်သည်။ ၎င်းတို့သည် တစ်ဦးတလေ၏ မိတ်သဟာယကို လက်ခံရန် ငြင်းပယ်လျက် ဤစည်းမျဉ်းစည်းကမ်းကို တစ်သက်လုံး စွဲမြဲထားနိုင်ပြီး မြင်းရိုင်းများကပင်လျှင် ၎င်းတို့ကို ဆွဲထုတ်သွားနိုင်မည် မဟုတ်ပေ။ အခြေအနေ တိုးတက်ပြောင်းလဲလာသည်နှင့်အမျှ၊ အချိန်၊ ပထဝီဝင်ဆိုင်ရာ ပတ်ဝန်းကျင်များ၊ လူများ၊ ဖြစ်ရပ်များနှင့် အမှုအရာများ စသည်တို့ ပြောင်းလဲမှုများကြောင့် သင်က ၎င်းတို့အား ယခင်က ပြုမူခဲ့သည့်အတိုင်း ပြုမူခြင်းသည် အလုပ်မဖြစ်တော့ကြောင်းနှင့် စည်းမျဉ်းက အမှန်တကယ် မပြောင်းလဲသေးသော်လည်း ၎င်းတို့၏ လုပ်နည်းကိုင်နည်း သို့မဟုတ် နည်းဗျူဟာကို ပြင်ဆင်ချိန်ညှိရန် လိုအပ်ကြောင်းပြောဆိုသော်လည်း ၎င်းတို့ သဘောမပေါက်နိုင်ကြပေ။ ၎င်းတို့က “ကျွန်ုပ်က ဤနည်းလမ်းအတိုင်း နှစ်ပေါင်းများစွာ လက်တွေ့လုပ်ဆောင်ပြီးဖြစ်ကာ ကျွန်ုပ်အတွက် အဆင်ပြေသည်ဟု ခံစားရပါသည်။ လွန်ခဲ့သောနှစ်ပေါင်းများစွာက ခေါင်းဆောင်များနှင့် အမှုဆောင်များ မိတ်သဟာယဖွဲ့ခဲ့သည့်အရာကို အခြေခံ၍ ကျွန်ုပ် လက်တွေ့လုပ်ဆောင်နေခဲ့ခြင်း ဖြစ်ပါသည်။ ကျွန်ုပ် လက်တွေ့လုပ်ဆောင်ပုံကို အဘယ်ကြောင့် ပြောင်းလဲသင့်သနည်း”ဟု ပြောဆိုကြသည်။ ၎င်းတို့တွင် အခြေခံအကြောင်းရင်းတစ်ခုပင် ရှိသော်လည်း လက်တွေ့တွင်မူ ၎င်းတို့သည် မိမိတို့ကိုယ်တိုင်ပင် မသိရှိ သို့မဟုတ် သဘောမပေါက်ဘဲ နှစ်ပေါင်းများစွာ စည်းမျဉ်းစည်းကမ်းတစ်ခုကိုသာ စွဲမြဲနေခဲ့ခြင်း ဖြစ်သည်။

လွဲချော်သော သဘောပေါက်နားလည်ခြင်းနှင့်ဆိုင်သည့် ထူးခြားသော လက္ခဏာအရ၊ တိရစ္ဆာန်များမှ လူဝင်စားသောသူ အများစုသည် လွဲချော်သောသဘောပေါက်နားလည်ခြင်းနှင့်ဆိုင်သည့် သရုပ်သကန်များကို ပြသကြသည်။ ၎င်းတို့၏ တွေးခေါ်ပုံသည် ပုံမှန်လူများ၏ တွေးခေါ်ပုံနှင့် ကွဲပြားသည်။ ၎င်းတို့၏ စိတ်ကူးများက အလွန်ပင် အများနှင့်မတူ တမူထူးသည်၊ ထူးဆန်းပြီး တစ်ခါတစ်ရံတွင် လူကို အံ့အားသင့်ရအောင်ပင် မမျှော်လင့်သောအရာဖြစ်တတ်သည်။ သင်သည် ၎င်းတို့ အဘယ်ကြောင့် ထိုသို့ တွေးခေါ်မည်ကို လုံးဝ စိတ်ကူးမရနိုင်သည့်အပြင်၊ ဤလောကတွင် တစ်ဦးတလေက ကိစ္စရပ်များကို ထိုသို့သော ထူးဆန်းသည့်ပုံစံဖြင့် စဉ်းစားလိမ့်မည်ဟု သင် ဘယ်သောအခါမျှ စိတ်ကူးမိခဲ့မည် မဟုတ်ပေ။ ၎င်းတို့၏ စိတ်ကူးများက သင့်ကို အံ့အားသင့်သွားစေနိုင်သည်။ ဤသည်မှာ အဘယ့်ကြောင့်ဆိုသော် ပုံမှန်တွေးခေါ်မှုရှိသော လူများသည် ယေဘုယျအားဖြင့် ကိစ္စရပ်များကို ပုံမှန်တွေးခေါ်ပုံအတိုင်း စဉ်းစားကြသော်လည်း တိရစ္ဆာန်များမှ လူဝင်စားသောသူများ၏ တွေးခေါ်ပုံမှာမူ အလွန်ထူးခြားသောကြောင့် ဖြစ်သည်။ ၎င်းတို့သည် ထူးဆန်းပြီး ကိုးရိုးကားယားနိုင်သော ပြောဆိုချက်အချို့ကို မကြာခဏ ထုတ်ဖော်ပြောဆိုကြပြီး ပုံမှန်တွေးခေါ်မှုရှိသော တစ်စုံတစ်ဦးက ၎င်းတို့၏စကားကို ကြားသောအခါ ထိုသူသည် လန့်ဖျပ်သွားပေလိမ့်မည်။ အကယ်၍ သင်သည် ကိစ္စရပ်တစ်ခုကို စဉ်းစားဆင်ခြင်ရန် ၎င်းတို့၏ တွေးခေါ်ပုံအတိုင်း လိုက်လုပ်ဖို့ ကြိုးစားပါက ယင်းမှာ အလွန်ထူးဆန်းပြီး ထွက်ပေါက်မရှိသော အခြေအနေသို့ ရောက်သွားသည်ကို သင် တွေ့ရှိလိမ့်မည်။ ၎င်းတို့တွင် ဤသို့သော တွေးခေါ်ပုံရှိသောကြောင့် လက်တွေ့ဘဝတွင်၊ ၎င်းတို့၏ တာဝန်များကို ထမ်းဆောင်နေသည်ဖြစ်စေ၊ အခြားသူများနှင့် ပေါင်းသင်းဆက်ဆံနေသည်ဖြစ်စေ၊ သို့မဟုတ် အချို့သော အခြေအနေများ၊ လူများ၊ ဖြစ်ရပ်များနှင့် အမှုအရာများကို ရင်ဆိုင်နေရသည်ဖြစ်စေ၊ ၎င်းတို့၏ စိတ်ကူးများသည် အမြဲတစေ အလွန်ထူးဆန်းနေပြီး ၎င်းတို့သည် လူအများစုနှင့် သဟဇာတမဖြစ်နိုင်ကြပေ။ ၎င်းတို့သည် လူ့လောကတွင် နေထိုင်သော သတ္တဝါများကဲ့သို့ မထင်ရဘဲ၊ ထိုအစား အခြားကမ္ဘာတစ်ခုတွင် ၎င်းတို့ နေထိုင်နေကြသကဲ့သို့ ထင်ရသည်။ သင်သည် ၎င်းတို့ အဘယ်ကြောင့် ထိုသို့တွေးခေါ်သည်ကိုဖြစ်စေ၊ အဘယ်ကြောင့် ထိုသို့သော အတွေးများ စိတ်ကူးရကြသည်ကိုဖြစ်စေ ဘယ်သောအခါမျှ နားမလည်နိုင်ပေ။ ၎င်းတို့ ကိစ္စရပ်များကို ၎င်းတို့ စဉ်းစားဆင်ခြင်ပုံသည် ပုံမှန်လူ့သဘာဝ၏ တွေးခေါ်မှု အတိုင်းအတာကို မကြာခဏ ကျော်လွန်နေပြီး ပုံမှန်တွေးခေါ်မှု၏ မှန်ကန်သောလမ်းကြောင်းမှ သွေဖည်နေတတ်သည်။ အဆုံးသတ်ရလဒ်မှာ လူတိုင်းက ကိစ္စရပ်များကို စဉ်းစားဆင်ခြင်ခြင်းအတွက် ၎င်းတို့၏ ပုံစံ၊ ရပ်တည်ချက်နှင့် စည်းမျဉ်းများကို အလွန်ထူးဆန်းသည်ဟု မြင်ကြခြင်း ဖြစ်သည်။ အကယ်၍ လူတိုင်းက ကိစ္စရပ်တစ်ခုကို စဉ်းစားနေစဉ် သို့မဟုတ် မိတ်သဟာယဖွဲ့နေစဉ်တွင် ထိုသို့သောလူတစ်ဦး ရှိနေပြီး ထိုနေရာရှိ လူအများစုက ပိုင်းခြားသိမြင်မှု ကင်းမဲ့နေပါက၊ မိမိတို့၏ ကိုယ်ပိုင်ထင်မြင်ချက်များ ကင်းမဲ့နေပါက သို့မဟုတ် သမ္မာတရား စည်းမျဉ်းများကို နားမလည်ကြပါက၊ ထိုသူ၏ လွဲချော်သော အတွေးများနှင့် အမြင်များထဲမှ တစ်ခုကြောင့် ၎င်းတို့၏ အတွေးစဉ်များ ရပ်တန့်သွားခြင်း သို့မဟုတ် ပုံမှန်ဆွေးနွေးမှုတစ်ခု နှောင့်ယှက်ခံရပြီး အဆက်ပြတ်သွားခြင်းတို့ မကြာခဏ ဖြစ်လေ့ရှိသည်။ အဆုံးသတ်ရလဒ်မှာ အဘယ်အရာဖြစ်သနည်း။ အပြန်ပြန်အလှန်လှန် ဆွေးနွေးပြီးနောက်တွင် ထိုသူ တင်ပြခဲ့သော အမြင်က လမ်းကြောင်းမှန်မှ သွေဖည်နေကြောင်း၊ ယင်းမှာ ဓမ္မဓိဋ္ဌာန်ကျခြင်းလည်း မရှိသည့်အပြင် လက်တွေ့ကျခြင်းလည်း မရှိကြောင်း၊ ထို့အပြင် အလွန်အမင်း အများနှင့်မတူ တမူထူးကြောင်းနှင့် ကိစ္စရပ်များကို ၎င်းတို့၏ စဉ်းစားဆင်ခြင်ပုံမှာ အလွန်အမင်းပင် ထူးဆန်းနေကြောင်းတို့ကို လူတို့ တွေ့ရှိကြသည်။ ပုံမှန်လူများ စကားစမြည်ပြောဆိုကာ ဆွေးနွေးကြသောအခါ စကားဝိုင်းက ပို၍ သက်ဝင်လှုပ်ရှားလာသည်၊ လူတိုင်းက မေးခွန်းထုတ်ထားသည့် ကိစ္စရပ်များအပေါ် ပို၍ ရှင်းလင်းလာကြပြီး ၎င်းတို့ စကားစမြည်ပြောဆိုလေလေ အကြောင်းအရာက ပို၍ ရှေ့ဆက် တိုးတက်လေလေ ဖြစ်သည်။ သို့သော် ဤသူက စကားတစ်ခွန်း ဝင်ပြောလိုက်ရပါက စကားဝိုင်းသည် အကြောင်းအရာမှ လွဲချော်သွားသည်။ အခြားသူများမှာ ဘာပြောရမှန်း မသိဖြစ်လာကြသည်၊ ဤသူ၏စကားများက အလွန်ထူးဆန်းသည်ဟု ၎င်းတို့အားလုံး ခံစားကြရကာ ယင်းတို့ကို မတုံ့ပြန်နိုင်ကြပေ။ ဤသို့ဖြင့် ဆွေးနွေးမှုအကြောင်းအရာမှာ ပြတ်တောက်သွားလေသည်။ ဤလူစားမျိုးတွင် “တစ်မူထူးခြားသော” အတွေးများနှင့် အမြင်များ ရှိသော်လည်း ယင်းတို့က ပုံမှန်တွေးခေါ်မှုရှိသူများ တင်ပြသော အမြင်များနှင့် တစ်စိုက်မတ်မတ် ကွဲပြားနေသည်။ ၎င်းတို့၏ အတွေးများနှင့် အမြင်များသည် ပုံမှန်လူ့သဘာဝက ပိုင်ဆိုင်သင့်သည့်အရာများ မဟုတ်သည့်အပြင်၊ ပုံမှန်လူ့သဘာဝ၏ တွေးခေါ်မှု အတိုင်းအတာအတွင်း၌လည်း မရှိပေ။ သို့ဖြစ်၍ ၎င်းတို့ ပြောဆိုသည့်အရာများသည် အခြားသူများအတွက် ထူးဆန်းနေသည် သို့မဟုတ် စဉ်းစား၍မရနိုင်အောင်ပင် ဖြစ်နေပြီး ၎င်းတို့၏ ဖြေရှင်းချက်များနှင့် လမ်းကြောင်းများသည် လူတို့အတွက် မည်သည့်အကူအညီမျှ မဖြစ်သည့်အပြင်၊ ထို့ထက်မက အဖျက်အမှောင့်လုပ်ခြင်း၊ နှောင့်ယှက်ခြင်း၊ သေးသိမ်စေခြင်းနှင့် ဖျက်ဆီးခြင်း သဘောသဘာဝ ရှိကြသည်။ ၎င်းတို့ နှုတ်ဆိတ်နေပါက အဆင်ပြေပြီး လူတိုင်း၏ အတွေးစဉ်များက အတော်အတန် ရှင်းလင်းနေဆဲဖြစ်သော်လည်း ၎င်းတို့ ကြားဖြတ်ပြီး မိမိတို့၏ ထင်မြင်ချက်ကို ပြောဆိုသည်နှင့်တစ်ပြိုင်နက် သို့မဟုတ် အကြံပြုချက်တစ်ခု ပေးသည်နှင့်တစ်ပြိုင်နက် လူတိုင်းက ၎င်းတို့၏စကားကို ကြားသောအခါ နှောင့်ယှက်ခံရပြီး အလျဉ်ပြတ်သွားသည်၊ ဆွေးနွေးနေသည့် အကြောင်းအရာအရ သွေဖည်မှုများ ပေါ်ပေါက်လာပြီး ကောင်းမွန်သောရလဒ်များ ရရှိရန်အတွက် ခက်ခဲသွားသည်။ သို့သော် အမှန်တကယ် ကောင်းမွန်သော အစွမ်းအစရှိသည့် လူတစ်ဦးမှာမူ ပြဿနာတစ်ခု၏ အခရာကျသောအချက်ကို တိတိကျကျ ဖော်ထုတ်နိုင်ပြီး ယင်း၏ အရေးကြီးသော အချက်ကို သဘောပေါက်ကာ ပြဿနာကို ဖြေရှင်းရန် မှန်ကန်သောလမ်းကြောင်းကို မျှဝေနိုင်သည်။ အနည်းဆုံးအနေဖြင့် ၎င်းတို့သည် အခြားသူများ၏ အတွေးစဉ်များအပေါ် အခြေပြု တည်ဆောက်ထားသည့် အဓိပ္ပာယ်ရှိပြီး တန်ဖိုးရှိသော အကြံပြုချက်အချို့ကို ပေးနိုင်ကြသည်။ အကယ်၍ ၎င်းတို့က အကြံပြုချက်တစ်ခုကို တင်ပြပြီး လူတိုင်းက ယင်းကို သင့်လျော်သည်ဟု မြင်ကာ လက်ခံရန် လိုလားပါက ဤသည်မှာ ဤအစွမ်းအစကောင်းရှိသောလူ တင်ပြသည့် အကြံပြုချက်သည် အရေးကြီးသော အချက်ကို ထိမိသည်ဟု ဆိုလိုပေသည်။ အဘယ်ကြောင့်ဆိုသော် ဤသူသည် အမှုအရာများကို ထိုးထွင်းသိမြင်နိုင်သောကြောင့် ဖြစ်သည်။ အကယ်၍ ၎င်းတို့ စကားမပြောပါက လူတိုင်းသည် ကောက်ချက်ချနိုင်ခြင်းမရှိဘဲ သုံးရက်ကြာ ဆွေးနွေးကောင်းဆွေးနွေးရမည် ဖြစ်သည်။ ကြည့်လော့၊ ဤလူနှစ်မျိုးနှစ်စားလုံးတွင် အခြားသူများနှင့် ကွဲပြားသော တစ်မူထူးခြားသည့် အမြင်များ ရှိကြသော်လည်း အစွမ်းအစကောင်းရှိသော လူတစ်ဦး တင်ပြသည့် အမြင်များက အခြားသူများအား ကိစ္စရပ်တစ်ခု၏ အနှစ်သာရကို ထိုးထွင်းသိမြင်ရန် ကူညီနိုင်ပြီး လူတို့ လမ်းပျောက်နေချိန်တွင် မှန်ကန်သော ဦးတည်ချက်နှင့် လက်တွေ့လုပ်ဆောင်ရမည့် လမ်းကြောင်းကို ရှာဖွေတွေ့ရှိရန် ကူညီပေးနိုင်သည်။ လွဲချော်သော သဘောပေါက်နားလည်နိုင်စွမ်း ရှိသောသူမှာမူ ကွဲပြားသည်။ ၎င်းတို့၏ အမြင်များနှင့် လွဲချော်သော တွေးခေါ်ပုံသည် လူတို့က ကိစ္စရပ်များကို ဆွေးနွေးနေချိန် သို့မဟုတ် ပုံမှန်စကားစမြည်ပြောဆိုမှုများ ရှိနေချိန်များတွင် ဖြိုဖျက်ခြင်းနှင့် နှောင့်ယှက်ခြင်း အကျိုးသက်ရောက်မှုကို မကြာခဏ ဖြစ်ပေါ်စေသည်။ သို့ဖြစ်၍ တိရစ္ဆာန်မှ လူဝင်စားသော လွဲချော်သည့် သဘောပေါက်နားလည်နိုင်စွမ်းရှိသော လူတစ်ဦးသည် အသင်းတော်တစ်ခုတလေ သို့မဟုတ် အလုပ်၏ ကဏ္ဍတစ်ခုတလေတွင် ပါဝင်ပါက ၎င်းတို့သည် အနှောင့်အယှက်များနှင့် အဖျက်အမှောင့်လုပ်ခြင်းများကို ဖြစ်စေနိုင်ဖွယ်ရှိပြီး လူတိုင်းက၊ “သူတို့ကို မြန်မြန်သာ နှင်ထုတ်ပါ။ သူတို့ အလွန် စိတ်အနှောင့်အယှက်ဖြစ်စရာကောင်းသည်။ နေ့တိုင်း မဆီလျော်သည့် အဓိပ္ပာယ်မရှိသောအရာကို လျှောက်ပြောပြီး သူတို့ပြောသည့်အရာအားလုံးက အမှန်တွင် မှားယွင်းပြီး အဓိပ္ပာယ်မဲ့သည့် အယူအဆများချည်းသာ ဖြစ်ချိန်တွင် သူတို့ကိုယ်သူတို့ အလွန်နက်နဲသိမ်မွေ့သည်ဟု ထင်နေကြသည်”ဟု မိမိတို့ဘာသာ တွေးလျက်၊ ထိုသူတို့နှင့်ပတ်သက်၍ လုံးလုံးလျားလျား စိတ်ကုန်ကြလိမ့်မည်။ အစတွင် အချို့လူများက ၎င်းတို့ကို ပုဂ္ဂိုလ်ရေး ကိုးကွယ်ကောင်းကိုးကွယ်နိုင်သော်လည်း အချိန်ကြာလာသည်နှင့်အမျှ ၎င်းတို့ကို ထိုးထွင်းသိမြင်လာကြလိမ့်မည်ဖြစ်ပြီး “ဤလူသည် မည်သည့် နက်နဲသော ထိုးထွင်းသိမြင်မှုမျှ မရှိပါ။ သူက တစ်နေ့လုံး ဟန်လုပ်သောပုံစံဖြင့် ပညာရှိတစ်ဦးကဲ့သို့ ဟန်ဆောင်နေခြင်းသာ ဖြစ်သည်။ အမှန်တွင်၊ သူတင်ပြသည့် အမြင်များနှင့် စိတ်ကူးများမှာ လုံးဝ အဓိပ္ပာယ်မရှိသည့်အပြင်၊ ကိုင်တွယ်သင့်သည့် ကိစ္စများနှင့် မည်သည့် ပတ်သက်မှုမျှ မရှိပါ” ဟု ပြောဆိုကြလိမ့်မည်။ ၎င်းတို့သည် ထိုသူတို့ကို စိတ်တိုစရာအဖြစ် စတင်မြင်လာကြလိမ့်မည်ဖြစ်ပြီး ၎င်းတို့ကို စက်ဆုပ်ရွံရှာလာကြလိမ့်မည်။ သို့ဖြစ်၍ ဤလူစားမျိုးသည် မိမိ၏တာဝန်ကို ထမ်းဆောင်စဉ်တွင် အလွန် နည်းပညာမြင့်မားသော သို့မဟုတ် အတတ်ပညာဆိုင်ရာ အလုပ်တစ်ခုခုအတွက် တာဝန်ယူရပါက သို့မဟုတ် အရေးကြီးသော အလုပ်တစ်ခုခုကို တာဝန်ယူရပါက ၎င်းတို့ တင်ပြသော အမြင်များနှင့် တောင်းဆိုချက်များက လူတို့ကို အမြဲတစေ ယုံရခက်စေပြီး ပြုမူဆောင်ရွက်ရန် သင့်လျော်သည့် နည်းလမ်းကို မသေမချာ ဖြစ်စေသောကြောင့် ၎င်းတို့သည် အခြားသူများကို မခံမရပ်နိုင်ဖြစ်အောင် အလျင်အမြန် စေ့ဆော်မိကြလိမ့်မည် ဖြစ်သည်။ အကယ်၍ ၎င်းတို့သည် ညွှန်ကြားချက်များနှင့် အမိန့်များကိုသာ နာခံသည့် သာမန်နောက်လိုက်တစ်ဦးမျှသာ ဖြစ်ပါက ၎င်းတို့လုပ်ဆောင်သည့်အရာများတွင် သွေဖည်မှုအချို့ မကြာခဏ ပေါ်ပေါက်လိမ့်မည်။ ခေါင်းဆောင်များ၊ အမှုဆောင်များနှင့် ၎င်းတို့၏ ပတ်ဝန်းကျင်ရှိသူများသည် ၎င်းတို့ကို အဆက်မပြတ် နောက်ဆက်တွဲလုပ်ပေးပြီး ကြီးကြပ်နေရမည်ဖြစ်သည်။ ၎င်းတို့ကို အကြည့်လွှဲလိုက်သည်နှင့်တစ်ပြိုင်နက် ၎င်းတို့က အမှားများ ပြုလုပ်ကြလိမ့်မည်ဖြစ်ပြီး အခြားသူများသည် ၎င်းတို့၏ အမှားများကို ပြုပြင်ရန်နှင့် ကုစားရန်အပြင်၊ ၎င်းတို့ အရှုပ်အထွေးများကို ရှင်းလင်းပေးရန် အစဉ်သဖြင့် ကူညီပေးရလိမ့်မည်ဖြစ်သည်။ နောက်ဆုံးတွင် ဤလူစားမျိုးသည် ပြုပြင်၍မရနိုင်တော့ကြောင်း လူတိုင်း မြင်သောအခါ ၎င်းတို့က “သူတို့က ဤနေရာတွင် အနှောင့်အယှက်များ အမြဲ ဖြစ်နေစေပြိး မည်သူမျှ အေးချမ်းမှု တစ်ခုတလေ မရနိုင်ကြပါ။ သူတို့ကို နှင်ထုတ်၍ မရနိုင်သလော။ သူတို့ သွားလိုသည့် မည်သည့်နေရာကိုမဆို သွားကြပါစေ” ဟု ပြောဆိုကြလိမ့်မည်။ ယင်းမှာ လူတိုင်းရှိကြလိမ့်မည့် တုံ့ပြန်မှုဖြစ်သည်။ အစပိုင်းတွင် ၎င်းတို့က၊ “ငါတို့အားလုံးက ညီအစ်ကိုမောင်နှမများဖြစ်သည်၊ ငါတို့ထဲမှ မည်သူမျှ သိပ်ကောင်းသည့် ဝိညာဉ်ရင့်ကျက်မှု မရှိသည့်အပြင် သမ္မာတရားအပေါ် ငါတို့၏ နားလည်မှုကလည်း ပေါ့တန်သည်။ အချင်းချင်း ထောက်ပံ့ပြီး ကူညီကြစို့” ဟု တွေးလျက် ၎င်းတို့နှင့်ပတ်သက်၍ စိတ်ရှည်ကြလိမ့်မည်။ သို့သော် ၎င်းတို့နှင့် ရေရှည်ထိတွေ့ဆက်ဆံရာမှတစ်ဆင့် ၎င်းတို့ကို ထိုးထွင်းသိမြင်လာကြလိမ့်မည်။ လက်စသတ်တော့၊ ၎င်းတို့၏ ပြဿနာမှာ သေးငယ်သော ဝိညာဉ်ရင့်ကျက်မှုရှိခြင်းနှင့်ဆိုင်သည့် ပြဿနာမဟုတ်ပေ။ ၎င်းတို့၏ အစွမ်းအစ၊ သဘောပေါက်နားလည်နိုင်စွမ်းတို့နှင့်ပတ်သက်၍ ပြဿနာတစ်ခုရှိနေခြင်း ဖြစ်သည်။ ၎င်းတို့၏ သဘောပေါက်နားလည်နိုင်စွမ်းက ပေါ့တန်ခြင်း သို့မဟုတ် ၎င်းတို့၏ တွေးခေါ်မှုက ကလေးဆန်ခြင်း မဟုတ်။ ထို့ထက်၊ ၎င်းတို့၏ သဘောပေါက်နားလည်နိုင်စွမ်းက လွဲချော်နေခြင်းဖြစ်သည်။ အမှုအရာများကို ၎င်းတို့ ရှုမြင်ပုံနှင့် ၎င်းတို့၏ အတွေးများ၊ အမြင်များသည် ပုံမှန်တွေးခေါ်မှု၏ အတိုင်းအတာပြင်ပတွင် ရောက်ရှိနေပြီး ၎င်းတို့၏ ထင်မြင်ချက်များက အခြားလူတိုင်းနှင့် မကြာခဏ ကွဲပြားနေတတ်သည်။ ၎င်းတို့သည် အခြားသူများ ပြောဆိုသည့်အရာ မှန်ကန်နေလျှင်ပင် လက်ခံရန် ငြင်းပယ်ကြပြီး မည်သည့် ရှင်းပြချက်မျိုးကိုမဆို နားထောင်မည်မဟုတ်ပေ။ မိမိတို့၏ ကိုယ်ပိုင်အတွေးအခေါ်နှင့်ပတ်သက်၍ ၎င်းတို့ စိတ်ပိုင်းဖြတ်သည်နှင့်တစ်ပြိုင်နက် ထိုအရာမှ မြင်းရိုင်းနှင့် ပြန်ဆွဲလျှင်ပင် မရနိုင်ပေ။ ဆိုလိုသည်မှာ ၎င်းတို့သည် အကောင်းနှင့်အဆိုးကို မခွဲခြားနိုင်ကြခြင်း ဖြစ်သည်။ ၎င်းတို့၏ အတွေးများနှင့် အမြင်များတွင် ကောင်းသည်ဟု ၎င်းတို့ ယူဆသည့်အရာများသည် ပုံမှန်လူ့သဘာဝ၏ တွေးခေါ်မှုရှိသော လူများအတွက်မူ လွဲချော်နေသော အရာများ၊ လူရှေ့သူရှေ့ ထုတ်ပြ၍မရနိုင်သောအရာများသာ ဖြစ်သည်။ ၎င်းတို့၏ အမြင်များသည် ကလေးဆန်ခြင်း သို့မဟုတ် ယုတ်ညံ့ပြီး တန်ဖိုးမဲ့ခြင်းသာ ဖြစ်သည် မဟုတ်။ ယင်းတို့သည် ပုံမှန်လူ့သဘာဝ၏ တွေးခေါ်မှုကြောင့် ထွက်ပေါ်လာသော အတွေးများ သို့မဟုတ် အမြင်များ တကယ်ကို မဟုတ်ပေ။ သို့ဖြစ်၍ ဤလူစားမျိုးသည် လူအများစုနှင့် သဟဇာတမဖြစ်နိုင်ပေ။ ဤသည်မှာ ဖောက်ပြန်ပျက်စီးသော စိတ်သဘောထားကြောင့် သို့မဟုတ် နေထိုင်မှုအလေ့အထ ကွဲပြားခြင်း သို့မဟုတ် ဘာသာစကား အတားအဆီးများအားဖြင့် ဖြစ်သည့် အဟန့်အတားများကြောင့် မဟုတ်သည့်အပြင်၊ ၎င်းတို့က အချို့သော ဒုစရိုက်အမှုများကို ကျူးလွန်ခြင်း သို့မဟုတ် ထူးဆန်းသော အပြုအမူများကို လုပ်ဆောင်ခြင်းကြောင့်လည်း သေချာပေါက် မဟုတ်ပေ။ ယင်းမှာ အဓိကအားဖြင့် ၎င်းတို့၏ လူ့သဘာဝက ပြသသည့် ဤလက္ခဏာများဖြစ်သော လွဲချော်သည့် သဘောပေါက်နားလည်ခြင်း၊ ထုံထိုင်းခြင်း၊ နားဝေတိမ်တောင်ဖြစ်ခြင်းနှင့် မိုက်မဲခြင်းတို့ကြောင့်ဖြစ်သည်။ ယင်းက ၎င်းတို့ကို လူအများစုနှင့် အဆင်ပြေဖို့ မဖြစ်နိုင်အောင် ဖြစ်စေသည်။ ဆိုးယုတ်သောလူများနှင့် အန္တိခရစ်များသည်လည်း လူအများစုနှင့် အဆင်မပြေနိုင်ကြသည်မှာ အမှန်ပင်ဖြစ်သည်။ သို့သော် ၎င်းတို့တွင် ဤတူညီသော လက္ခဏာရှိသော်လည်း အခြားသူများနှင့် ၎င်းတို့ အဆင်ပြေနိုင်စွမ်းမရှိခြင်း၏ အနှစ်သာရ သို့မဟုတ် ဖြစ်စဉ်မှာ တိရစ္ဆာန်များမှ လူဝင်စားသောသူများ၏ အခြေအနေနှင့် ကွဲပြားသည်။ ဆိုးယုတ်သောလူများနှင့် အန္တိခရစ်များက အခြားသူများနှင့် အဆင်မပြေနိုင်ကြခြင်းမှာ ၎င်းတို့သည် အနှစ်သာရအားဖြင့် နတ်ဆိုးများဖြစ်သောကြောင့် ဖြစ်ပြီး၊ တိရစ္ဆာန်များမှ လူဝင်စားသောသူများမှာမူ ပုံမှန်လူ့သဘာဝ၏ တွေးခေါ်မှုနှင့် ဉာဏ်ရည်အပြင် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားတို့ လုံးဝကင်းမဲ့နေသောကြောင့် ဖြစ်သည်။ သို့ဖြစ်၍ ပုံမှန်လူများအတွက် ၎င်းတို့နှင့် စကားစမြည်ပြောဆိုရန် အလွန်ခက်ခဲသည်။ ၎င်းတို့သည် စကားဝိုင်း၏ နယ်ပယ်ကို အလွန်အမင်း ကန့်သတ်သွားစေလျက် စည်းမျဉ်းများနှင့် မသက်ဆိုင်သော အသေးအဖွဲဖြစ်သည့်၊ အိမ်တွင်းရေးကိစ္စများကိုသာ ပြောဆိုနိုင်ကြသည်။ အမှန်တွင်တော့၊ တိရစ္ဆာန်များမှ လူဝင်စားသောသူများသည် နတ်ဆိုးများဝမှ လူဝင်စားသောသူများ မဟုတ်ကြပေ။ ၎င်းတို့သည် ထိုသို့သော လူစားမျိုးနှင့် ကွဲပြားပြီး သက်ရှိသတ္တဝါများ၏ အမျိုးအစားတစ်ခုတွင်လည်း ပါဝင်ကြသည်။ သို့ဖြစ်၍ အဓိကစည်းမျဉ်းများ မပါဝင်သရွေ့၊ ၎င်းတို့သည် မိမိတို့၏ နေ့စဉ်ဘဝတွင် သို့မဟုတ် တာဝန်များကို ထမ်းဆောင်နေစဉ်တွင် အခြားသူများနှင့် ပတ်သက်ဆက်နွှယ်နိုင်ကြဆဲ၊ ဆက်သွယ်ပြောဆိုပြီး ဆက်ဆံနိုင်ကြဆဲဖြစ်သည်။ သို့သော် အဓိကသမ္မာတရား စည်းမျဉ်းများ သို့မဟုတ် မည်သည့်လမ်းကြောင်းကို လျှောက်လှမ်းရမည်နှင့်ပတ်သက်သော ရွေးချယ်မှုများ ပါဝင်လာသည်နှင့်တစ်ပြိုင်နက် ဤလူစားမျိုးသည် လူအများစုနှင့် လုံးဝ သဟဇာတမဖြစ်တော့သည့်အပြင် ၎င်းတို့နှင့် အဆင်မပြေနိုင်တော့ပေ။ ဥပမာအားဖြင့် သင်သည် ဤလူစားမျိုးနှင့် နေ့စဉ်ဘဝအကြောင်း၊ သင် ကြိုက်နှစ်သက်သော အစားအစာများနှင့် ဟင်းလျာများ၊ ယင်းတို့အား မည်သို့ ကောင်းမွန်စွာ ချက်ပြုတ်ရမည်၊ သင်၏ ဇာတိမြို့အကြောင်းစသည်တို့ကို စကားစမြည်ပြောဆိုသည်။ သင်တို့ ပို၍ စကားပြောဆိုလေလေ၊ ပြောစရာများ ပို၍ ရှိလာပြီး စကားဝိုင်းက ပို၍ နွေးထွေးလာလေလေ ဖြစ်သည်။ ဤသည်မှာ သင်တို့နှစ်ဦး သဟဇာတဖြစ်သည်ဟု ဆိုလိုသလော။ သင်တို့က တစ်မျိုးတစ်စားတည်းတွင် ပါဝင်သည်ဟု ဆိုလိုသလော။ (မဟုတ်ပါ။) သင်သည် ထိုသို့သောအရာများကို ဤစကားဝိုင်းမျိုးကို အခြေခံရုံမျှဖြင့် ခွဲခြား၍မရနိုင်ပေ။ သို့သော် သင်တို့သည် အဘယ်ကြောင့် ဘုရားသခင်ကို ယုံကြည်ရသည်ဟူသည်နှင့် ဘုရားသခင်ကို ယုံကြည်ခြင်းအပေါ် သင်တို့၏ အမြင်များကဲ့သို့သော အကြောင်းအရာများ၊ အတွေးများနှင့် အမြင်များ၊ သမ္မာတရား စည်းမျဉ်းများ၊ ဘဝအပေါ် သဘောထားအမြင်များ၊ စံတန်ဖိုးများ၊ လူတို့ လျှောက်လှမ်းသော လမ်းကြောင်းများ၊ လူတို့၏ လိုက်စားမှုများ စသည်တို့ ပါဝင်သော အကြောင်းအရာများကို ပြောဆိုသောအခါ သင်တို့၏ အတွေးများနှင့် အမြင်များ၊ သင်တို့၏ တွေးခေါ်ပုံများသည် တိုး၍ ကွဲပြားလာပြီး လမ်းကြောင်းတစ်ခုတည်းပေါ်တွင် မရှိတော့သည့်အပြင်၊ စကားစမြည်ပြောဆိုခြင်းက တန့်သွားသည်။ အဘယ်ကြောင့် ထိုသို့ဖြစ်ရသနည်း။ အကြောင်းမှာ ၎င်းတို့၏ သဘောပေါက်နားလည်နိုင်စွမ်းက လွဲချော်နေသောကြောင့် ဖြစ်သည်။ သင်သည် ၎င်းတို့စကားပြောသည်ကို ပထမဆုံးအကြိမ် ကြားသောအခါ ၎င်းတို့သည် အတော်လေး လိမ္မာပါးနပ်သည်ဟု သင် ထင်သည်။ သို့သော် အချိန်ကြာလာသည်နှင့်အမျှ ၎င်းတို့သည် စကားလုံးများနှင့် အယူဝါဒများကိုသာ ပြောဆိုပြီး အတော်လေး မာနကြီးကြောင်း သင် တွေ့ရှိရသည်။ ၎င်းတို့အပေါ် သင်၏ ခံစားချက်က ပြောင်းလဲသွားသည်။ ထိုအရာက နွေးထွေးမှုမရှိတော့ပေ။ အတားအဆီးများ ပေါ်ပေါက်လာပြီး သင်တို့တစ်ဦးချင်းစီနှင့် သက်ဆိုင်သည့် အမျိုးအစားများက ခြားနားသွားသည်။ မြင်သလော၊ မိသားစုဘဝ သို့မဟုတ် သင်တို့၏ ကိုယ်ပိုင်အတိတ်ကို သင်တို့ ဆွေးနွေးသောအခါ သို့မဟုတ် အစားအသောက်၊ အားလပ်ချိန်၊ စိတ်ဝင်စားမှုများနှင့် ဝါသနာများကဲ့သို့သော နေ့စဉ်ဘဝ နယ်ပယ်အတွင်းရှိ အကြောင်းအရာများကို စကားစမြည်ပြောဆိုသောအခါ သင်တို့ စကားပြောဆိုနိုင်ကြသေးသည်။ သို့သော် စကားဝိုင်းက အတွေးများနှင့် အမြင်များ၊ သမ္မာတရား စည်းမျဉ်းများ၊ ဘဝအပေါ် သဘောထားအမြင်များ၊ စံတန်ဖိုးများ၊ ဘဝလမ်းကြောင်းများ သို့မဟုတ် ဘုရားသခင်နှင့် တာဝန်အပေါ် သဘောထားများကို ထည့်သွင်းစဉ်းစားသည်နှင့်တစ်ပြိုင်နက် ရပ်တန့်သွားသည်။ ၎င်းတို့အပေါ် သင်၏ အမြင်များက ပြောင်းလဲသွားပြီး သင်၏အပေါ် ၎င်းတို့၏ အမြင်များလည်း ပြောင်းလဲသွားသည်။ သင်သည် သင်၏ စိတ်နှလုံးထဲတွင် ၎င်းတို့အပေါ် စိတ်အနှောင့်အယှက်ဖြစ်မှု တစ်ခုခုကို စတင်ခံစားရပြီး ၎င်းတို့၏ စိတ်နှလုံးထဲတွင် သင့်အပေါ် အတားအဆီးများ ပေါ်ပေါက်လာသည်။ ၎င်းတို့က သင့်ကို မနှစ်သက်သကဲ့သို့ သင်သည်လည်း ၎င်းတို့ကို မနှစ်သက်ပေ။ တဖြည်းဖြည်းနှင့် သင်တို့သည် ကင်းကွာသွားပြီး စိတ်တူကိုယ်တူ မဖြစ်တော့ပေ။ ထိုသို့ဖြင့် မတူညီသော လူအမျိုးအစားများက ကွဲပြားသွားကြသည်။ ထို့ကြောင့် တစ်စုံတစ်ဦးက မည်သည့်အမျိုးအစားတွင် ပါဝင်သည်ကို ခွဲခြားသိမြင်ရန်အလို့ငှာ ထိုသူ၏ သဘောပေါက်နားလည်နိုင်စွမ်းက မည်သို့ရှိသည်၊ ၎င်းတို့တွင် ပုံမှန်လူတစ်ဦး၏ အသိစိတ်နှင့် ဆင်ခြင်တုံတရား ပိုင်ဆိုင်ခြင်း ရှိမရှိဟူသည်ကိုလည်းကောင်း၊ ၎င်းတို့တွင် ပုံမှန်တွေးခေါ်မှုနှင့် ဉာဏ်ရည် ရှိမရှိဟူသည်ကိုလည်းကောင်း ကြည့်ရှုရမည်ဖြစ်သည်။ တိရစ္ဆာန်မှ လူဝင်စားသော ဤလူစားမျိုးနှင့်ပတ်သက်၍မူ ငါတို့သည် ၎င်းတို့နှင့်ပတ်သက်၍ အတိအကျ မိတ်သဟာယဖွဲ့မည်မဟုတ်။ ဆက်လက်၍၊ ငါတို့သည် အခြားလူစားမျိုး နှစ်မျိုးအကြောင်းကို မိတ်သဟာယဖွဲ့ခြင်းဖြင့် ဆက်လက်လုပ်ဆောင်သွားမည်။ ငါတို့ ယင်းကို ပြီးစီးသည့်နောက်တွင်၊ ငါတို့ ပြန်လည်ပြီး ဤအမျိုးအစားသုံးမျိုးကို နှိုင်းယှဉ်ကြမည်။ ဤနှိုင်းယှဉ်မှုမှတစ်ဆင့် ဤလူအမျိုးအစားသုံးမျိုးကို မည်သို့ ပိုင်းခြားသိမြင်ရမည်ဟူသည်မှာ တိုး၍ ရှင်းလင်းကာ ပြတ်သားလာလိမ့်မည်။

နတ်ဆိုးများမှ လူဝင်စားသောလူများ၏ လက္ခဏာများ

ပြီးခဲ့သည့်အကြိမ်က လူတို့ကို ယေဘုယျအားဖြင့် အမျိုးအစားသုံးမျိုး ခွဲခြားထားသည်ဟု ငါတို့ ဖော်ပြခဲ့ကြသည်။ ဤအမျိုးအစားသုံးမျိုးကို မည်သို့ ခွဲခြားထားသနည်း။ ၎င်းတို့၏ ဇာစ်မြစ်ကိုအခြေခံ၍ ၎င်းတို့ကို ခွဲခြားထားခြင်း ဖြစ်သည်။ ပထမအမျိုးအစားမှာ တိရစ္ဆာန်များမှ လူဝင်စားသောသူများဖြစ်သည်။ ဒုတိယအမျိုးအစားမှာ နတ်ဆိုးများမှ လူဝင်စားသောသူများဖြစ်ပြီး၊ တတိယအမျိုးအစားမှာ လူသားများမှ လူဝင်စားသောသူများ ဖြစ်ကြသည်။ ငါတို့သည် တိရစ္ဆာန်များမှ လူဝင်စားသောသူများ၏ ထူးခြားသော လက္ခဏာများကို ဆွေးနွေးပြီးဖြစ်ကာ၊ ယခုတွင် နတ်ဆိုးများမှ လူဝင်စားသောသူများ၏ ထူးခြားသော လက္ခဏာများအကြောင်း ပြောဆိုကြစို့။ နတ်ဆိုးများမှ လူဝင်စားသောသူများ၏ မည်သည့်အဓိက ထူးခြားသော လက္ခဏာများကို သင်တို့ စဉ်းစားမိသနည်း။ (၎င်းတို့သည် သမ္မာတရားနှင့် ဘုရားသခင်ကို ရန်မူလိုကြပါသည်။) ဤသည်မှာ အတော်အတန် ယေဘုယျကျသော ပြောဆိုချက်တစ်ခု ဖြစ်သည်။ သင်တို့သည် ၎င်းတို့၏ ပဓာနကျသော သရုပ်သကန်များကို ဖော်ပြရန် လိုအပ်ပြီး ဤသို့သော လူစားမျိုး၏ ထူးခြားသော လက္ခဏာများကို ၎င်းတို့၏ နေ့စဉ် ထုတ်ဖော်မှုများနှင့် ဘဝတွင်ရှိသည့် ၎င်းတို့၏ တိကျသော သရုပ်သကန်များကို အသုံးပြု၍ အကျဉ်းချုပ်ဖော်ပြရမည်ဖြစ်သည်။ ထူးခြားသော လက္ခဏာဟူသည်မှာ အဘယ်အရာဖြစ်သည်ကို သင်တို့ သိသလော။ ထူးခြားသော လက္ခဏာဟူသည်မှာ လူစားတစ်မျိုးမျိုး၏ အနှစ်သာရကို ကိုယ်စားပြုသော သရုပ်သကန်တစ်ခု ဖြစ်သည်။ အကယ်၍ တစ်စုံတစ်ဦးသည် လူစားတစ်မျိုးမျိုး၏ ထူးခြားသော လက္ခဏာများကို ပိုင်ဆိုင်ပါက ၎င်းတို့တွင် ထိုလူစားမျိုး၏ အနှစ်သာရ ရှိကြပြီး၊ အကယ်၍ တစ်စုံတစ်ဦးသည် ထိုလူစားမျိုးဖြစ်ပါက ထိုထူးခြားသော လက္ခဏာများကို အလိုအလျောက် ပိုင်ဆိုင်ကြလိမ့်မည်။ မည်သူမျှ ခြွင်းချက်မဟုတ်ပေ။ ယင်းမှာ ထူးခြားသော လက္ခဏာတစ်ခုဖြစ်သည့်အရာ ဖြစ်သည်။ နတ်ဆိုးများမှ လူဝင်စားသောသူများ၏ ထူးခြားသော လက္ခဏာများကို သင်တို့ စဉ်းစားနိုင်သလော။ (၎င်းတို့သည် သမ္မာတရားကို အထူးသဖြင့် အလွန်အမင်း မနှစ်မြို့သည့်အပြင် မုန်းတီးကြပါသည်။ သမ္မာတရားကို ကြားသည်နှင့်တစ်ပြိုင်နက် ဒေါသနှင့် စက်ဆုပ်ရွံရှာခြင်းဖြင့် တုံ့ပြန်ကြပါသည်။) သမ္မာတရားကို မြင်သည်နှင့်တစ်ပြိုင်နက် ဒေါသနှင့် စက်ဆုပ်ရွံရှာခြင်းဖြင့် တုံ့ပြန်ခြင်းသည် တိကျသော သရုပ်သကန်တစ်ခု ဖြစ်သည်။ အခြားမည်သည့်အရာကို သင် စဉ်းစားနိုင်သေးသနည်း။ (၎င်းတို့သည် ကောက်ကျစ်ဆိုးယုတ်ပြီး ယုတ်မာကြပါသည်။ ယင်းကို ထူးခြားသော လက္ခဏာတစ်ခုအဖြစ် သတ်မှတ်နိုင်ခြင်း ရှိမရှိဟူသည်ကို ကျွန်ုပ် မသိပါ။) ယင်းမှာ အတော်အတန် ဆီလျော်သည်။ (၎င်းတို့သည် အကြင်နာလည်းမဲ့ကြပြီး မာနထောင်လွှားကြပါသည်။) အကြင်နာမဲ့ခြင်းသည် အခြားသော တိကျသည့် သရုပ်သကန်တစ်ခု ဖြစ်သည်။ မာနထောင်လွှားခြင်းသည် ဖောက်ပြန်ပျက်စီးသော လူသားများ ပိုင်ဆိုင်သည့် ဘုံထူးခြားသော လက္ခဏာတစ်ခုဖြစ်ပြီး ယင်းကို နတ်ဆိုးများမှ လူဝင်စားသောသူများသာ ပိုင်ဆိုင်ကြသည်မဟုတ်ပေ။ တိရစ္ဆာန်များမှ လူဝင်စားသောသူများနှင့် လူသားများမှ လူဝင်စားသောသူများဖြစ်သည့် ဤအမျိုးအစားနှစ်ခုကလည်း ယင်းကို ပိုင်ဆိုင်ကြသည်။ ထိုတိကျသော စာတန်ဆန်သည့် ဖောက်ပြန်ပျက်စီးသော စိတ်သဘောထားများအပြင် နတ်ဆိုးများမှ လူဝင်စားသောသူများသည် ၎င်းတို့၏ လူ့သဘာဝအရ၊ မည်သည့်တိကျသော ထူးခြားသည့်လက္ခဏာများကို ပိုင်ဆိုင်ကြသနည်း။ ဆိုလိုသည်မှာ ၎င်းတို့၏ နေ့စဉ်ဘဝများတွင် ၎င်းတို့ ထုတ်ဖော်သည့်အရာ၊ ပြောဆိုသည့်အရာနှင့် လုပ်ဆောင်သည့်အရာတို့၏ အဓိက ထူးခြားသော လက္ခဏာများမှာ အဘယ်အရာများ ဖြစ်သနည်း။ (ရက်စက်ကြမ်းကြုတ်ခြင်းဖြစ်ပါသည်။) ဤသည်မှာ ထူးခြားသော လက္ခဏာတစ်ခု ဖြစ်သည်။ အခြားမည်သည့် ထူးခြားသော လက္ခဏာများ ရှိသနည်း။ နတ်ဆိုးများမှ လူဝင်စားသောသူများနှင့် တိရစ္ဆာန်များမှ လူဝင်စားသောသူများ နှစ်မျိုးစလုံးသည် အချို့သော သီးခြားဖြစ်ပြီး ပဓာနကျသည့် ထူးခြားသော လက္ခဏာများကို ပိုင်ဆိုင်ကြသော်လည်း ဤအမျိုးအစားနှစ်ခု၏ ထူးခြားသော လက္ခဏာများမှာ လုံးဝ ကွဲပြားခြားနားသည်။ တိရစ္ဆာန်များမှ လူဝင်စားသောသူများ၏ ထူးခြားသော လက္ခဏာများမှာ လွဲချော်သော သဘောပေါက်နားလည်နိုင်စွမ်း၊ ထုံထိုင်းခြင်း၊ နားဝေတိမ်တောင်ဖြစ်ခြင်းနှင့် မိုက်မဲခြင်းတို့ ဖြစ်ကြသည်။ အဘယ်ကြောင့် ဤထူးခြားသော လက္ခဏာများ ဖြစ်ရသနည်း။ ဤထူးခြားသော လက္ခဏာများသည် ၎င်းတို့၏ အနှစ်သာရအရ ဤလူစားမျိုးသည် လူ၏ ထူးခြားသော လက္ခဏာများ၏စံကို မမီသည့်အပြင်၊ လူသားများ ပိုင်ဆိုင်သည့် သင့်လျော်သော ဉာဏ်ရည်နှင့် တွေးခေါ်ပုံတို့၏ စံကိုမမီကြောင်း သက်သေပြရန် လုံလောက်သည်။ ထို့ကြောင့် ဤအလွန်သမာရိုးကျဖြစ်သော ထူးခြားသော လက္ခဏာများက ဤလူစားမျိုးသည် တိရစ္ဆာန်များမှ လူဝင်စားသောသူများဖြစ်ကြောင်း သက်သေပြနေသည်။ နတ်ဆိုးများမှ လူဝင်စားသောသူများသည် တိရစ္ဆာန်များမှ လူဝင်စားသောသူများနှင့် ကွဲပြားသည်။ ၎င်းတို့၏ ထူးခြားသော လက္ခဏာများမှာ အဘယ်အရာများ ဖြစ်သနည်း။ ၎င်းတို့သည် နတ်ဆိုးများမှ လူဝင်စားသောကြောင့် လူအဖြစ်ပြောင်းသွားသော နတ်ဆိုးများ ဖြစ်ကြသည်။ ၎င်းတို့၏ အတွင်းပိုင်း အနှစ်သာရမှာ နတ်ဆိုးတစ်ကောင်၏ အနှစ်သာရ ဖြစ်သည်။ ၎င်းတို့သည် တိရစ္ဆာန်များ မဟုတ်ကြသော်လည်း၊ မိုက်မဲခြင်းမရှိ၊ ထုံထိုင်းခြင်းမရှိ၊ လွဲချော်သော သဘောပေါက်နားလည်နိုင်စွမ်း ရှိချင်မှရှိမည်ဖြစ်သော်လည်း၊ ၎င်းတို့သည် လူလည်း မဟုတ်ကြသည့်အပြင်၊ လူသားများ၏ ပုံမှန်တွေးခေါ်ပုံလည်း မရှိကြပေ။ ၎င်းတို့သည် နတ်ဆိုးများမှ လူဝင်စားသောကြောင့် အနှစ်သာရနှင့် စစ်မှန်သော ပုံသဏ္ဌာန်အရ၊ မည်သည့်ကွဲပြားမှုမျှမရှိဘဲ သေချာပေါက် နတ်ဆိုးများနှင့် လုံးဝ တစ်သမတ်တည်းဖြစ်ပြီး တစ်ထေရာတည်း ဖြစ်ကြသည်။ သို့ဆိုလျှင် နတ်ဆိုးများမှ လူဝင်စားသောသူများ၏ ထူးခြားသော လက္ခဏာများမှာ အဘယ်အရာများ ဖြစ်သနည်း။ ပထမ ထူးခြားသော လက္ခဏာမှာ ၎င်းတို့သည် အကျင့်ဖြစ်လျက် လိမ်ညာတတ်ခြင်း ဖြစ်သည်။ ၎င်းတို့ မည်သို့ပင် လိမ်ညာသည်ဖြစ်စေ ၎င်းတို့၏ မျက်နှာများ ရဲမသွားသည့်အပြင်၊ ၎င်းတို့၏ နှလုံးများလည်း တလှပ်လှပ်ခုန်ခြင်းမရှိသည့်အပြင်၊ လုံးဝ ချွတ်ချော်တိမ်းပါးခြင်း သို့မဟုတ် လစ်ဟာမှုတစ်ခုမျှ ပြခြင်းမရှိဘဲ အလွန်အမင်း ပုံမှန်ကျပြီး သဘာဝကျစွာ ပြုမူကြသည်။ ၎င်းတို့၏ မည်သည့်စကားများက မှန်ပြီး မည်သည့်စကားများသည် မှားသည်ကို မည်သူမျှ မပိုင်းခြားနိုင်ပေ။ ဒုတိယ ထူးခြားသော လက္ခဏာမှာ သွေဖည်ခြင်း ဖြစ်သည်။ တတိယ ထူးခြားသော လက္ခဏာကို ယခုလေးတင် သင်တို့ ဖော်ပြခဲ့ပြီးဖြစ်ကာ ယင်းမှာ ဆိုးယုတ်ခြင်း ဖြစ်သည်။ နတ်ဆိုးများမှ လူဝင်စားသောသူများတွင် ထူးခြားသော လက္ခဏာသုံးရပ်ရှိသည်။ တိရစ္ဆာန်များမှ လူဝင်စားသောသူများထက် ထူးခြားသောလက္ခဏာတစ်ခု ပိုနည်းသော်လည်း၊ ၎င်းတို့က နတ်ဆိုးများဖြစ်သောကြောင့် လူတို့အပေါ် ၎င်းတို့ ဖြစ်စေသည့် ဖျက်ဆီးတတ်သော စွမ်းအားနှင့် အလွန်ဆိုးရွားသော ဘေးအန္တရာယ် အတိုင်းအတာမှာ တိရစ္ဆာန်များမှ လူဝင်စားသောသူများကြောင့် ဖြစ်ပေါ်သော နာကျင်မှု သို့မဟုတ် ပျက်စီးမှုထက် များစွာ ကြီးမားသည်။ အတိုင်းအတာအရ၊ လူတို့ကို အလွန်ဆိုးရွားစွာ အန္တရာယ်ဖြစ်စေသည့် နတ်ဆိုးများ၏ နည်းလမ်းများသည် လူတို့ကို နာကျင်စေသည့် တိရစ္ဆာန်များ၏ နည်းလမ်းများထက် များစွာ ပို၍ ပြင်းထန်သည်။ လူတို့ကို ထောင်ချောက်ဆင်ခြင်း၊ နင်းခြေခြင်း၊ ထုံထိုင်းစေခြင်း၊ အထင်အမြင်မှားစေခြင်းနှင့် ဆိုးရွားစွာ ဘေးအန္တရာယ်ဖြစ်စေခြင်းတို့သည် နတ်ဆိုးများအတွက် မွေးရာပါဖြစ်သည်။ ယင်းမှာ ၎င်းတို့၏ သဘာဝ အနှစ်သာရ ဖြစ်သည်။ တိရစ္ဆာန်များနှင့်ပတ်သက်၍မူ ၎င်းတို့သည် ရက်စက်ကြမ်းကြုတ်သော တိရစ္ဆာန်များ မဟုတ်သရွေ့ ယေဘုယျအားဖြင့် လူသားများအပေါ် ကြီးမားသော ဖျက်ဆီးတတ်သည့် စွမ်းအား မရှိကြပေ။ အချို့သော တိရစ္ဆာန်များသာ လူ့အသားကို စားခြင်း သို့မဟုတ် ဗီဇကြောင့် လူတို့ကို နာကျင်စေခြင်းဖြင့် အတော်အတန် ဆိုးရွားစွာ ဘေးအန္တရာယ်ဖြစ်စေကြသည်။ နတ်ဆိုးများမှာမူ ကွဲပြားသည်။ ၎င်းတို့သည် နတ်ဆိုးကြီးများဖြစ်စေ နတ်ဆိုးငယ်များဖြစ်စေ အရေးမကြီးပေ။ မတူညီသော နတ်ဆိုးအမျိုးအစားများကို ခွဲခြားရန် မလိုအပ်ပေ။ ၎င်းတို့အားလုံးသည် လူတို့အပေါ် တူညီသော နာကျင်မှုနှင့် ဆိုးရွားသော ဘေးအန္တရာယ်ကို ဖြစ်စေကြသည်။ ကွဲပြားမှုများဟု ဆိုသောအရာတစ်ခုတလေသည် နည်းလမ်းများ သို့မဟုတ် နည်းစနစ်များတွင်သာ ထင်ရှားပေါ်လွင်သော်လည်း နတ်ဆိုးများ၏ အနှစ်သာရအရမူ လူတို့ကို အမြဲ ဆိုးရွားစွာ ဘေးအန္တရာယ်ဖြစ်စေရန် ဖြစ်သည်။ သင်သည် ၎င်းတို့ကို ရန်စခြင်း ရှိသည်ဖြစ်စေ မရှိသည်ဖြစ်စေ ၎င်းတို့၏ သဘာဝ အနှစ်သာရမှာ လူတို့ကို နာကျင်စေရန် အမြဲတစေ ဖြစ်သည်။ သင်သည် ၎င်းတို့နှင့် ရင်းနှီးသရွေ့၊ သင်၏ ဘဝထဲရှိ ကိစ္စကြီးငယ်များတွင် ၎င်းတို့ ပါဝင်ပတ်သက်နေသရွေ့ သင်သည် ၎င်းတို့၏ ဘေးအန္တရာယ်ဖြစ်စေခြင်းကို ခံရဖွယ်ရှိသည်။ အကယ်၍ သင်သည် အချို့သော သမ္မာတရားများကို နားလည်ပြီး အချို့သော သမ္မာတရား လက်တွေ့ကျမှုများကို ပိုင်ဆိုင်ကာ ဤနတ်ဆိုးများနှင့်စပ်လျဉ်း၍ ပိုင်းခြားသိမြင်မှုရှိပါက ၎င်းတို့၏ ဘေးအန္တရာယ်ဖြစ်စေခြင်းကို သင်ခံရမည့် အတိုင်းအတာမှာ အတော်အတန် လျော့နည်းသွားသည် သို့မဟုတ် လျော့ကျသွားပေသည်။ သို့သော် သင်၏ ဝိညာဉ်ရင့်ကျက်မှုက သေးငယ်ပြီး သင်သည် သမ္မာတရားကို နားမလည်သည့်အပြင်၊ သမ္မာတရားနှင့် အသက်မရှိသောသူတစ်ဦး ဖြစ်နေပါက သင် ဘေးအန္တရာယ်ဖြစ်မည့် အတိုင်းအတာကို လွယ်ကူစွာ ကောက်ချက်ချ၍ရသည်။ ၎င်းတို့က သင့်ကို ဘေးအန္တရာယ်ဖြစ်စေလိုသည့် မည်သည့်ပုံစံဖြင့်မဆို၊ ထိုနည်းအတိုင်း ၎င်းတို့က သင့်ကို ဘေးအန္တရာယ်ဖြစ်စေလိမ့်မည်ဖြစ်ပြီး ၎င်းတို့က သင့်ကို ဘေးဖြစ်စေလိုသည့် မည်သည့်အတိုင်းအတာအထိမဆို သင်သည် ထိုအတိုင်းအတာအထိ ဘေးဖြစ်စေခြင်းကို ခံရလိမ့်မည်။ ဤသည်မှာ နတ်ဆိုးများမှ လူဝင်စားသောသူများက လူတို့ကို ဖြစ်စေသော ဘေးအန္တရာယ် ဖြစ်သည်။ သင် မြင်သလော၊ နတ်ဆိုးများက အာဏာရသောအခါ သင်သည် ၎င်းတို့ကို အားပေးထောက်ခံလျှင်ပင် ၎င်းတို့၏ ဘေးအန္တရာယ်ဖြစ်စေခြင်းကို သင် ခံရလိမ့်ဦးမည်ဖြစ်ပြီး အကယ်၍ သင်သည် ၎င်းတို့ကို အားပေးထောက်ခံခြင်းမရှိလျှင် သို့မဟုတ် ဆန့်ကျင်လျှင်လည်း ဘေးအန္တရာယ်ဖြစ်စေခြင်းကို ခံရလိမ့်ဦးမည်ဖြစ်သည်။ သင်သည် ၎င်းတို့၏ အုပ်စိုးခြင်းကို ခံနေရသရွေ့၊ ၎င်းတို့၏ အာဏာအောက်တွင် ရှိနေသရွေ့၊ ဘုရားသခင်နောက်သို့ လိုက်သော်လည်း သမ္မာတရားကို သင် မရရှိသေးသရွေ့ သို့မဟုတ် ဘုရားသခင်၏ အပြည့်အဝ ရယူခြင်းကို မခံရသေးသရွေ့ သင်သည် လုံးလုံးလျားလျား နတ်ဆိုးများ၏ အနိုင်ယူခြင်းခံရသော ပြိုင်ဘက်၊ ၎င်းတို့၏ သားကောင်ဖြစ်ပြီး ဤအရာအတွက် မည်သူမျှ ခြွင်းချက်မရှိပေ။ ဤအရာက နတ်ဆိုးကြီးများကို ရည်ညွှန်းသည်။ နတ်ဆိုးများမှ လူဝင်စားသောသူများနှင့်ပတ်သက်၍မူ ၎င်းတို့သည် လက်တွေ့ဘဝ နတ်ဆိုးငယ်များဖြစ်သည်၊ အမျိုးမျိုးသော နတ်ဆိုးများ ဖြစ်ကြသည်။ အကယ်၍ သင်သည် ၎င်းတို့နှင့်အတူ နေထိုင်ပါက အဖြစ်အများဆုံးသော အဖြစ်အပျက်များထဲမှ တစ်ခုမှာ ၎င်းတို့က အကျင့်ပါစွာ လိမ်ညာတတ်ခြင်း ဖြစ်လိမ့်မည်။ သင်သည် ၎င်းတို့၏ လှည့်စားခြင်းကို အမြဲခံရလိမ့်မည်ဖြစ်ပြီး ၎င်းတို့၏ လိမ်လည်လှည့်ဖြားခြင်းကို အမြဲခံရလိမ့်မည်ဖြစ်သည်။ ၎င်းတို့၏ မည်သည့်စကားများက မှန်ပြီး မည်သည့်စကားများက မှားသည်ကို သင် သိမည်မဟုတ်သည့်အပြင်၊ သင်သည် နေ့စဉ်နေ့တိုင်း စိတ်မသက်မသာ ခံစားရသည့်အထိ နှောင့်ယှက်ခြင်းကို ခံရလိမ့်မည်။ “သူတို့ပြောသည့် ဤအရာက မှန်သလော၊ မှားသလော။ သူတို့က ငါ့ကို တစ်ဖန် လှည့်စားဖို့ ကြိုးစားနေခြင်းဖြစ်သလော။ သူတို့ပြောသည့်အရာ မှန်သလော သို့မဟုတ် မှားသလောဟူသည်ကို ငါ မည်သို့ ပိုင်းခြားသိမြင်နိုင်မည်နည်း” ဟူ၍ ဖြစ်သည်။ သင် မြင်သလော၊ သင်သည် ၎င်းတို့နှင့်အတူ နေထိုင်ပါက ၎င်းတို့၏ ဘေးအန္တရာယ်ဖြစ်စေခြင်းကြောင့် အလွန်အမင်း ဆင်းရဲဒုက္ခခံစားရလိမ့်မည်။ ၎င်းတို့၏ အတောမသတ်သော လိမ်ညာခြင်းနှင့်ဆိုင်သည့် ဤကိစ္စကပင်လျှင်သင့်ကို လုံးဝ ဖရိုဖရဲဖြစ်စေသည်အထိ နှောင့်ယှက်လိမ့်မည်ဖြစ်ပြီး နေ့စဉ်နေ့တိုင်း သင်၏ စိတ်နှလုံးသည် ငြိမ်သက်ခြင်း၊ အေးချမ်းခြင်း သို့မဟုတ် ဝမ်းမြောက်ခြင်း ရှိလိမ့်မည်မဟုတ်ပေ။

၁။ ပထမလက္ခဏာ - အကျင့်ဖြစ်စွာ လိမ်ညာခြင်း

နတ်ဆိုးမှ လူဝင်စားသော လူစားမျိုးအတွက်၊ ၎င်းတို့သည် အကျင့်ဖြစ်စွာ လိမ်ညာကြပြီး၊ ၎င်းတို့လုပ်ဆောင်သမျှတိုင်းက အလွန် စဉ်းလဲတတ်သည်။ ၎င်းတို့သည် အခြားသူများကို တိတ်တဆိတ် မည်သည့်အရာ ပြောဆိုသည်ဖြစ်စေ သို့မဟုတ် နောက်ကွယ်တွင် မည်သည့်အရာကို လုပ်ဆောင်သည်ဖြစ်စေ၊ ထိုအရာနှင့်ပတ်သက်၍ နောက်ပိုင်းတွင် အမှန်တရားကို မပြောကြပေ။ ထိုအစား ၎င်းတို့သည် မတူကွဲပြားသော အဖြစ်အပျက်တစ်ခုကို တင်ပြကြသည်။ ၎င်းတို့သည် သင့်ထံတွင် အခြားလူများအကြောင်း မကောင်းပြောပြီး အခြားလူများထံတွင် သင့်အကြောင်း မကောင်းပြောကြသည်။ ရလဒ်အနေဖြင့် သင်နှင့် ထိုအခြားသူများကြားတွင် အတားအဆီးများ ဖြစ်ပေါ်လာပြီး သင်တို့ တစ်ဦးကိုတစ်ဦး မကောင်းမြင်ကြသည်။ အမှန်တွင် သင်တို့သည် တစ်ဦးနှင့်တစ်ဦး လုံးဝမရင်းနှီးကြသည့်အပြင်၊ တစ်ဦးအကြောင်းတစ်ဦး များစွာမသိကြပေ။ ဤနတ်ဆိုးက သင်တို့ကြားတွင် သဘောထားကွဲလွဲမှုဖြစ်စေရန် အမှုအရာများကို လုပ်ကြံဖန်တီးခဲ့သောကြောင့်သာလျှင် သင်တို့သည် ရန်သူများ ဖြစ်လာကြခြင်း ဖြစ်သည်။ သင်သည် နတ်ဆိုး၏ ကစားခြင်းကို ခံခဲ့ရပြီးဖြစ်သော်လည်း မည်သည့်အရာဖြစ်နေသည်ကို မသိရှိသေးသည့်အပြင် နတ်ဆိုးပြောခဲ့သည့်အရာက မှန်သည်ဟုလည်းကောင်း၊ ၎င်းတို့က သင့်အပေါ် ကောင်းသည်ဟုလည်းကောင်း ထင်နေသည်။ မြင်သလော၊ လိမ်ညာတတ်သည့်အကျင့်ရှိသူတစ်ဦးသည် လူတို့ကို ဤအခြေအနေအထိ ကစားနိုင်ပေသည်။ ၎င်းတို့သည် စဉ်ဆက်မပြတ် လိမ်ညာကြသည်။ ၎င်းတို့သည် သင့်နှင့်အတူရှိနေချိန်တွင် အတင်းအဖျင်းပြောသည်၊ သဘောကွဲလွဲစေပြီး အဖြစ်အပျက်များကို ချဲ့ကားပြောဆိုခြင်းနှင့် မွမ်းမံခြင်းတို့အားဖြင့်လည်းကောင်း၊ အခြေအမြစ်မရှိသော အဆိုများကို ပြုလုပ်ခြင်းအားဖြင့်လည်းကောင်း ကောလာဟလများကို ထင်ရာမြင်ရာ လုပ်ကြံဖန်တီးကြသည်။ ဤအရာက သင့်အား စိတ်မသက်မသာဖြစ်သည့်အခြေအနေအထိ နှောင့်ယှက်ပြီး သင်သည် “မည်သူမည်ဝါက ငါ့အကြောင်း မည်သည့် မကောင်းသောအရာများ ပြောခဲ့သနည်း။ မည်သူမည်ဝါကို ငါ မည်သို့ ဆက်ဆံသင့်သနည်း”ဟု စဉ်ဆက်မပြတ် ပိုင်းခြားသိမြင်ရမည်ဖြစ်ပြီး သတိထားရမည်ဖြစ်သည်။ ၎င်းတို့သည် သင်၏ဘဝစည်းချက်၊ သင်၏နေထိုင်မှုပုံစံများနှင့် သင်၏ လက်ရှိအနေအထားတို့ကို ကမောက်ကမဖြစ်စေလျက်၊ သင့်အား လုံးဝ ဖရိုဖရဲဖြစ်သည့်အခြေအနေအထိ နှောင့်ယှက်သည်။ သင်၏ ဝိညာဉ်ရင့်ကျက်မှု နည်းပါးပြီး သမ္မာတရားကို နားမလည်သည့်အပြင်၊ သမ္မာတရားကို သင် မရရှိသေးသည့်အခါတွင်သင်သည် ၎င်းတို့၏ လွှမ်းမိုးမှုကို မကြာခဏ ခံရပြီး ၎င်းတို့၏ လိမ်ညာမှုအချို့ကြောင့် အထင်အမြင်မှားစေခြင်း၊ နှောင့်ယှက်ခြင်း၊ ဘောင်ခတ်ခြင်းနှင့် ချည်နှောင်ခြင်းတို့ကိုပင် ခံရလေသည်။ ဥပမာအားဖြင့် သင်သည် အသင်းတော်ခေါင်းဆောင်တစ်ဦးအဖြစ် ရွေးကောက်တင်မြှောက်ခံရသည် ဆိုပါစို့။ ၎င်းတို့က သင့်အား “မည်သူမည်ဝါက ‘ထိုလူသည် သူခေါင်းဆောင်တစ်ဦး ဖြစ်နိုင်သည်ဟု ထင်နေသည်လော။ သူက အမှန်တွင် မည်သည့်အရာမျှမဟုတ်သော်လည်း၊ လူများကို သမ္မာတရား မိတ်သဟာယဖွဲ့ပေးရဲသေးသည်’ဟု သင့်အကြောင်း ပြောနေသည်” ဟု ဆိုပေမည်။ လက်တွေ့တွင် ထိုလူက ဤသို့ လုံးဝမပြောခဲ့ပေ။ ယင်းမှာ ဤနတ်ဆိုးက ပြောချင်သည့်အရာဖြစ်ပြီး ၎င်းတို့သည် ထိုအရာအတွက် အပြစ်ကို အခြားသူတစ်ဦးအပေါ် လွှဲချနေခြင်း ဖြစ်သည်။ ၎င်းတို့ထံမှ ဤမှတ်ချက်တစ်ခုတည်းကပင် သင့်အား အားနည်းစေပြီး သင်သည် ဘုရားသခင်၏ရှေ့မှောက်သို့လာ၍ “အို ဘုရားသခင်၊ ကျွန်ုပ်၏ ဝိညာဉ်ရင့်ကျက်မှုသည် အမှန်ပင် နည်းပါးပြီး ဤအလုပ်ကို ကျွန်ုပ် မထမ်းဆောင်နိုင်ပါ။ ကိုယ်တော့်အပေါ် ကျွန်ုပ် အကြွေးတင်ပါသည်၊ ကျွန်ုပ်၏အလုပ်ကို ကောင်းစွာမလုပ်ဆောင်ခဲ့ပါ။ ကျွန်ုပ် နုတ်ထွက်ချင်သော်လည်း ယင်းမှာ သစ္စာစောင့်သိမှုမရှိခြင်း ဖြစ်မည်ကို စိုးရိမ်ပါသည်။ ကျွန်ုပ် ဘာလုပ်သင့်ပါသနည်း”ဟု ဆုတောင်းလေသည်။ ၎င်းတို့သည် သင့်အလုပ်ကို သင်ဆက်မလုပ်နိုင်သည့်အခြေအနေအထိ သင့်အား နှောင့်ယှက်ပြီး ဖြစ်သည်။ သင် ဆက်လုပ်ဆောင်လျှင်ပင် အသင်းတော်၏အလုပ်အတွက် သင်၏ဝန်တာကို တဖြည်းဖြည်း ဆုံးရှုံးကာ နောက်ဆုံးတွင် အလုပ်က ရပ်တန့်သွားသည်အထိတိုင်အောင် ဖြစ်လျက် အပျက်သဘောဆောင်သော စိတ်ခံစားမှုတစ်မျိုးဖြင့် လုပ်ဆောင်လေသည်။ သင်သည် နှောင့်ယှက်ခြင်းခံရပြီး ဖြစ်သည် မဟုတ်လော။ (ဟုတ်ပါသည်။) ဤလူစားမျိုးနှင့်အတူ နေထိုင်ခြင်း၊ ဆက်ဆံခြင်းနှင့် အလုပ်လုပ်ခြင်းသည် အမှန်ပင် ဒုက္ခများလှသည်။ ၎င်းတို့၏ စကားများတွင် မမှန်ကန်မှု အလွန်များပြားသည်၊ ရောနှောခြင်း အလွန်များပြားသည်၊ ၎င်းတို့၏ ကိုယ်ပိုင်အလိုဆန္ဒ အလွန်များပြားပြီး ၎င်းတို့၏ ကိုယ်ပိုင်ရည်ရွယ်ချက်များလည်း အလွန်များပြားလှသည်။ ၎င်းတို့ပြောသမျှသည် လိမ်ညာမှုများသာ ဖြစ်သည်။ သင်က “သူတို့၏ စကားများထဲမှ မည်သည့်အရာက အမှန်ဖြစ်ပြီး မည်သည့်အရာက အမှားဖြစ်သနည်း။ သူတို့သည် နောက်ကွယ်တွင် အမှန်တကယ် ဘာတွေလုပ်ခဲ့ပြီး ဘာတွေမလုပ်ခဲ့သနည်း။ သူတို့သည် ဘုရားသခင်ကို စစ်မှန်သော ယုံကြည်သူတစ်ဦး ဟုတ်ပါသလော။ ၎င်းတို့က အနာဂတ်တွင် မိမိတို့၏တာဝန်ကို မုချ ကောင်းစွာ ထမ်းဆောင်မည်ဖြစ်ကြောင်းနှင့် ဘုရားအိမ်တော်က သူတို့အား ပေးအပ်သည့် ဤရာထူးတိုးမြှင့်ခြင်းနှင့် အမှန်ပင် လျော်ညီအောင်နေမည်ဖြစ်ကြောင်း ပြောဆိုကြသည်၊ ဤစကားများသည် အမှန်တကယ် စိတ်ရင်းမှန်ပါသလော။ သူတို့ ကျိန်ဆိုခဲ့သည့် သစ္စာနှင့် သူတို့ ဖော်ပြခဲ့သည့် သန္နိဋ္ဌာန်အတိုင်း သူတို့ လုပ်ဆောင်မည်လော”ဟု စဉ်ဆက်မပြတ် ပိုင်းခြားသိမြင်ရန် လိုအပ်သည်။ ၎င်းတို့၏ အပြုအမူကို သင်မြင်သည့်အခါ သင်၏စိတ်ထဲတွင် မေးခွန်းများ တစ်သီတစ်တန်းဖြင့် ပြည့်လျှံသွားသည်။ သင်သည် ၎င်းတို့ကို ထိတ်လန့်ဖွယ်ကောင်းသည်ဟု မကြာခဏ ခံစားရသော်လည်း ၎င်းတို့၏ စကားများသည် အတော်လေး ယုံကြည်ဖွယ်ကောင်းပြီး ကျိုးကြောင်းဆီလျော်သည်ဟု ထင်ရသည်။ သို့သော် ညဘက် အိပ်မက်ထဲတွင် ၎င်းတို့၏မျက်နှာသည် နတ်ဆိုးတစ်ကောင်၏ မျက်နှာအဖြစ်သို့ ပြောင်းလဲသွားသည်ကိုလည်းကောင်း၊ ၎င်းတို့သည် အစွယ်များကို ထုတ်ပြပြီး လက်သည်းများကို ထုတ်ယမ်းပြနေသည်ကိုလည်းကောင်း သင်မြင်ရပြီး သင်သည် “သူတို့က တကယ်ပင် လူသားများလော။ သူတို့၏ စကားများထဲက မည်သည့်စကားက အမှန်ဖြစ်ပြီး မည်သည့်စကားက အမှားဖြစ်သနည်း။ ငါ ဘာလို့ ထွင်းဖောက်မမြင်နိုင်ရသနည်း။ ဤလူစားမျိုးက အလွန် ထိတ်လန့်ဖွယ်ဖြစ်သည်တကား”ဟု တွေးမိလေသည်။ ၎င်းတို့က ထိတ်လန့်ဖွယ်ကောင်းပြီး မယုံကြည်ထိုက်ဟု သင် ခံစားရသော်လည်း ၎င်းတို့၏အလုပ်ကို သင်စစ်ဆေးသည့်အခါ အခြေခံအားဖြင့် လက်ခံနိုင်ဖွယ်ရှိပြီး ၎င်းတို့စကားပြောသည်ကို သင်နားထောင်သည့်အခါ မည်သည့်အမှားအယွင်းကိုမျှ သတိမပြုမိပေ။ သို့သော် သင်သည် ၎င်းတို့ကို တကယ်ကို ထွင်းဖောက်မမြင်နိုင်ပေ။ သင်၏ ဝိညာဉ်ထဲတွင် အမည်မဖော်နိုင်သော သံသယတစ်ခုရှိနေပြီး ၎င်းတို့က ဒုက္ခပြဿနာဖြစ်စေနိုင်သည်ဟု သင်၏စိတ်နှလုံးထဲတွင် အမြဲခံစားနေရသည်၊ ၎င်းတို့၏စကားများက ရိုးသားစစ်မှန်မှုမရှိသည့်အပြင် လုံးလုံးလျားလျား မှန်ကန်မှုမရှိဟု အမြဲခံစားနေရသည်။ တစ်နေ့တွင် ၎င်းတို့၏ လိမ်ညာတတ်သော သဘာဝက ဖော်ထုတ်ခြင်းခံရပြီး ၎င်းတို့နှင့်ပတ်သက်သည့် သင်၏ ခံစားချက်က အတည်ပြုခြင်းခံရကောင်းခံရပေမည်။ ထိုအချိန်က ၎င်းတို့နှင့်ပတ်သက်သည့် သင်၏ သံသယနှင့် ခံစားချက်တို့သည် မှန်ကန်ခဲ့ကြောင်းနှင့် ၎င်းတို့ပြောဆိုခဲ့သည့် စကားများသည် အလွန်ကောင်းမွန်ပြီး ယုံကြည်ဖွယ်ကောင်းပုံရသော်လည်း အားလုံးက မှားယွင်းပြီး လှည့်ဖြားတတ်ခဲ့ကြောင်း၊ နောက်ကွယ်တွင် ၎င်းတို့သည် မည်သည့်စစ်မှန်သောအလုပ်ကိုမျှ လုံးဝ မလုပ်ဆောင်ခဲ့ကြောင်းတို့ကို သင် ရှာဖွေတွေ့ရှိပေမည်။ သို့ဆိုလျှင် ဤလူစားမျိုးကို ယုံကြည်၍ရနိုင်သေးသလော။ (မရနိုင်ပါ။) သင်၏စိတ်နှလုံးထဲတွင် ၎င်းတို့ကို ယုံကြည်၍မရနိုင်တော့ကြောင်း ခံစားရသော်လည်း ၎င်းတို့ကို သင်ပြန်တွေ့ပြီး ၎င်းတို့စကားပြောသည်ကို ကြားသည့်အခါ ၎င်းတို့၏ သဘောပေါက်နားလည်နိုင်စွမ်းက အတော်ပင် ဖြူစင်ပုံရပြီး ၎င်းတို့ပြောသည့်အရာက ကောင်းမွန်သည်ဟု ထင်ရကာ ၎င်းတို့၏စကားများတွင် မည်သည့်ပြဿနာကိုမျှ သင်ရှာမတွေ့နိုင်သည့်အပြင် အပြင်ပန်းအားဖြင့်လည်း ၎င်းတို့သည် အခက်အခဲကို ကြံ့ကြံ့ခံနိုင်ပြီး အဖိုးအခ ပေးနိုင်သည်။ သင်က “ဤနေရာတွင် ဘာဖြစ်နေသနည်း။ သူတို့ကို ငါ ထင်မြင်ယူဆချက် လွဲခဲ့သည်ထင်သည်၊ ငါ စိတ်ထားညံ့ဖျင်းခဲ့သည် ထင်သည်။ သူတို့ကို နောက်တစ်ကြိမ် ယုံကြည်လိုက်ပါရစေ။ မည်သို့ပင်ဖြစ်စေ ယခု ဤအလုပ်၌ သူတို့ကို အစားထိုးဖို့ သင့်တော်သောလူတစ်ဦးကို ငါ ရှာမတွေ့နိုင်သေးသဖြင့် သူတို့ကို နောက်တစ်ကြိမ် အသုံးပြုလိုက်မည်” ဟု တွေးဆလေသည်။ ထို့နောက် သင်သည် ၎င်းတို့ကို ဆက်လက်အသုံးပြုပြီး နောက်ဆုံးရလဒ်မှာ ထို့အတူပင်ဖြစ်သည်။ သင်သည် ၎င်းတို့၏ လှည့်ဖြားခြင်းကို နောက်တစ်ကြိမ် ခံခဲ့ရကြောင်း ရှာဖွေတွေ့ရှိပေမည်။ ၎င်းတို့သည် ချိုသာစွာ ပြောဆိုသော်လည်း အမှန်တကယ်တွင်၊ နောက်ကွယ်၌ မိမိတို့၏ ကိုယ်ပိုင်အကျိုးစီးပွားအတွက်သာ လုပ်ဆောင်ပြီး စစ်မှန်သောအရာ မည်သည့်အရာကိုမျှ မလုပ်ဆောင်ကြပေ။ ၎င်းတို့သည် ဧဝံဂေလိတရားကို ဟောပြောသည့် တစ်လအတွင်းတွင် လူဆယ်ဦးရရှိလျှင် အယောက်ငါးဆယ်ဖြစ်သည်ဟု မလျှော့တမ်း ပြောဆိုကြသည်။ ၎င်းတို့သည် အမှန်တရားကို ဤအတိုင်း ပြောမည်မဟုတ်ပေ။ ၎င်းတို့သည် လိမ်ညာတတ်သည့်အကျင့်ရှိသူ၊ လိမ်ညာရာတွင် ကျွမ်းကျင်သူတစ်ဦး ဖြစ်သည်။ သင်သည် ၎င်းတို့ကို အကြိမ်ကြိမ် ယုံကြည်ပြီး အသုံးပြုကာ ရလဒ်အနေဖြင့် သင်သည် အကြိမ်ကြိမ် လှည့်စားခြင်းခံရသည်။ အဆုံးတွင် ဆုံးရှုံးမှုကို ခံစားရသည့်သူမှာ မည်သူဖြစ်သနည်း။ ဤအမှုအရာများကို တွေ့ကြုံခံစားခြင်းမှတစ်ဆင့် လူတို့သည် အခြားသူများနှင့်ပတ်သက်၍ ပိုင်းခြားသိမြင်မှု တိုးပွားလာသည်၊ ၎င်းတို့၏ ထိုးထွင်းသိမြင်မှု ကြီးထွားလာသည်၊ ၎င်းတို့၏ အတွေ့အကြုံ တိုးပွားလာပြီး လူတို့ကို အကဲဖြတ်ရာတွင် ပို၍ကောင်းမွန်လာကြသည်မှာ အမှန်ပင်ဖြစ်သော်လည်း အမှန်တကယ်တွင် ဆုံးရှုံးမှုကို မည်သည့်အရာက ခံစားရသနည်း။ အသင်းတော်၏အလုပ်က ခံစားရခြင်း ဖြစ်သည်။ သို့ဖြစ်၍ ငါ့ကို ပြောလော့၊ နတ်ဆိုးများမှ လူဝင်စားသောသူများ၏ ဤသဘာဝ အနှစ်သာရတစ်ခုသာဖြစ်သည့် လိမ်ညာတတ်သည့်အကျင့်ရှိခြင်းသည် အခြားသူများကို ကြီးမားသော ဘေးဖြစ်စေသလော၊ မဖြစ်စေသလော။ (ဖြစ်စေပါသည်။) ဤဘေးသည် မည်မျှကြီးမားသနည်း။ ၎င်းတို့သည် သင့်အား အထင်အမြင်မှားစေနိုင်သလော။ (ဟုတ်ကဲ့၊ ကျွန်ုပ်တို့ အထင်အမြင်မှားစေခြင်းနှင့် အသုံးချခြင်းကို ခံရနိုင်ပါသည်။) သင်သည် အထင်အမြင်မှားစေခြင်း၊ အသုံးချခြင်းနှင့် နှောင့်ယှက်ခြင်းတို့ကို ခံရနိုင်သည်။ ယင်းသည် သင် ကြိုးကိုင်ခြယ်လှယ်ခြင်းခံရသည့် အခြေအနေအထိ ရောက်နိုင်သလော။ (ရောက်နိုင်ပါသည်။) အကယ်၍ သင်သည် ငယ်ရွယ်ပြီး အတွေ့အကြုံကင်းမဲ့ကာ သမ္မာတရားကို နားမလည်သည့်အပြင်၊ ကိစ္စရပ်များကို ထွင်းဖောက်မမြင်နိုင်ပါက သင်သည် ၎င်းတို့၏ ကြိုးကိုင်ခြယ်လှယ်ခြင်းကို ခံရနိုင်သည်။ ၎င်းတို့၏ ကြိုးကိုင်ခြယ်လှယ်ခြင်းကို ခံရသည်ဆိုသည်မှာ အဘယ်အရာကို ဆိုလိုသနည်း။ ယင်းမှာ သင်သည် ၎င်းတို့အား မည်သို့မျှ မတတ်နိုင်ခြင်း၊ သင်သည် ၎င်းတို့၏ ထိန်းချုပ်မှုကို ခံရခြင်း၊ မည်သည့်အရာကိုမျှ စိတ်ကြိုက်မလုပ်ဆောင်နိုင်ခြင်းတို့ကို ဆိုလိုသည်။ အမှုအရာများကို သင်တွေးတောပုံနှင့် သင်၏ အတွေးများ၊ အမြင်များသည် ၎င်းတို့၏ လွှမ်းမိုးခြင်းနှင့် စိုးမိုးချယ်လှယ်ခြင်းကို ခံရပြီး သင် ဆက်လက်လုပ်ဆောင်သည့်အရာသည် ၎င်းတို့၏အစီအစဉ်အတိုင်း လုံးဝ စီမံပြုပြင်ခြင်းခံရကာ သင်သည် သင့်အတွက် ၎င်းတို့ စီစဉ်ထားသည့် ထောင်ချောက်ထဲသို့ လုံးလုံး ကျရောက်သွားခြင်း ဖြစ်သည်။ ဤသည်မှာ ကြိုးကိုင်ခြယ်လှယ်ခြင်းခံရသည်ဟု ဆိုလိုသည့်အရာ ဖြစ်သည်။ ၎င်းတို့သည် သင့်အပေါ် ကြံစည်ရန် နည်းဗျူဟာအမျိုးမျိုးကို အသုံးပြုလျက် နောက်ကွယ်တွင် အရာအားလုံးကို ကြိုတင်အစီအစဉ်ချထားသည်။ ၎င်းတို့သည် သင့်ကို ထွင်းဖောက်မြင်သည်၊ သင်နားလည်သည့်အရာနှင့် သင်ထွင်းဖောက်မမြင်နိုင်သည့်အရာ၊ သင်ပိုင်းခြားသိမြင်မှုရှိသည့် ကိစ္စရပ်များနှင့် မရှိသည့်ကိစ္စရပ်များ၊ သင်၏နယ်နိမိတ်ကန့်သတ်ချက်များက အဘယ်အရာများဖြစ်သည်၊ သင့်ကို မည်သို့အသုံးချ၍ရနိုင်သည်ဟူသည်နှင့် မည်သည့်စကားများက သင့်ကို အထင်အမြင်မှားစေနိုင်သည်ဟူသည်တို့ကို ၎င်းတို့ ထွင်းဖောက်မြင်သည်။ အဆုံးတွင် ၎င်းတို့သည် အလိမ်အညာများ လုပ်ကြံဖန်တီးကာ သင့်ကို လှည့်စားရန် သင်၏အပြစ်အနာအဆာများနှင့် အမျိုးမျိုးသော အားနည်းသည့်အချက်များကို အသုံးချကြသည်။ သင်၏စိတ်နှလုံးထဲတွင် ၎င်းတို့လုပ်ဆောင်ခဲ့သည့်အရာသည် မှားယွင်းကြောင်း သို့မဟုတ် ၎င်းတို့ပြောခဲ့သည့်အရာနှင့်ပတ်သက်၍ ပြဿနာရှိပြီး ၎င်းတို့လိမ်ညာနေခဲ့ခြင်းဖြစ်ကြောင်း ရှင်းလင်းစွာ သိရှိသော်လည်း ယင်းကို ကိုင်တွယ်ဖြေရှင်းရန် သင့်တွင် ဉာဏ်ပညာမရှိပေ။ သင်သည် စိတ်ဆင်းရဲရသော်လည်း ၎င်းတို့အပေါ် မည်သို့မျှ မတတ်နိုင်သည့်အပြင်၊ သင်သည် ၎င်းတို့ ကြိုးဆွဲရာ ကရုံသာ တတ်နိုင်သည်။ ဤသည်မှာ ၎င်းတို့၏ ကြိုးကိုင်ခြယ်လှယ်ခြင်းကို ခံရခြင်း မဟုတ်လော။ (ဟုတ်ပါသည်။) နောက်ဆုံးတွင်၊ နောက်ဆုံးရလဒ်အထိတိုင် အခြေအနေတိုးတက်လာသည့် ဦးတည်ရာက ၎င်းတို့၏အစီအစဉ်အတိုင်း ဆက်လက်ဖြစ်ပေါ်သည်။ ဤသည်မှာ သင်သည် ၎င်းတို့၏ ကြိုးကိုင်ခြယ်လှယ်ခြင်းကို ခံရပြီးဖြစ်သည်ဟု ဆိုလိုသည်။ ဆိုလိုသည်မှာ သင်သည် အခြေအနေတိုးတက်မှု၏ ဦးတည်ရာကို ထိန်းချုပ်နိုင်စွမ်း လုံးဝဆုံးရှုံးသွားပြီး လုံးဝပင် ၎င်းတို့၏ ကြိုးဆွဲရာ ကကြရလေသည်။ ၎င်းတို့စွမ်းဆောင်ရရှိလိုသည့် မည်သည့်ပန်းတိုင်မဆို၊ ၎င်းတို့ပြီးမြောက်အောင်မြင်လိုသည့် မည်သည့်အရာမဆို၊ ၎င်းတို့အသုံးချလိုသည့် မည်သူ့ကိုမဆိုနှင့် ၎င်းတို့လုပ်ဆောင်လိုသည့် မည်သည့်ပုံစံမဆိုနှင့်ပတ်သက်၍ ၎င်းတို့သည် အဆုံးတွင် မိမိတို့သဘောအတိုင်း လုပ်ဆောင်၍ရသွားကြသည်။ ငါ့ကို ပြောလော့၊ ဤသည်မှာ ၎င်းတို့၏ ကြိုးကိုင်ခြယ်လှယ်ခြင်းကို ခံရခြင်း မဟုတ်လော။ (ဟုတ်ပါသည်။)

ငါ့ကို ပြောလော့၊ နတ်ဆိုးများမှ လူဝင်စားသောသူများ၏ အကျင့်ပါသည့် လိမ်ညာခြင်း သဘာဝအရ၊ ဘုရားသခင် ရွေးချယ်ထားသောလူများနှင့် အထူးသဖြင့် အသင်းတော်၏အလုပ်အပေါ် ၎င်းတို့ ဖြစ်စေသည့် ပျက်စီးမှုသည် ကြီးမားသလော၊ မကြီးမားသလော။ (ကြီးမားပါသည်။) ပျက်စီးက အလွန်ကြီးမားလှပေသည်။ သို့ဖြစ်၍ လူအချို့၏ နေ့စဉ်ဘဝများကို ထိခိုက်စေခြင်းအပြင် ၎င်းတို့သည် လူတို့အား အခြားမည်သည့် ကြီးမားသော ထိခိုက်နစ်နာခြင်းကို ဖြစ်စေသနည်း။ (နတ်ဆိုးများမှ လူဝင်စားသောသူများ၏ လုပ်ရပ်များကြောင့် ၎င်းတို့၏ အနီးဝန်းကျင်ရှိသူများအပေါ် ဖြစ်ပေါ်စေသည့် နှောင့်ယှက်မှုသည် အလွန်ပြင်းထန်ပါသည်။ ယခင်က ထိုသို့သောလူတစ်ဦးကို ကျွန်ုပ် ကြုံတွေ့ခဲ့ရပါသည်။ သူရှိသည့် မည်သည့်နေရာမဆို ထိုနေရာသည် လျှို့ဝှက်ကြံစည်ခြင်းအပြင်၊ အာဏာနှင့် ရာထူးအတွက် ပြိုင်ဆိုင်ခြင်းတို့ဖြင့် ပြည့်နှက်နေမည်ဖြစ်သည်။ လူတို့ကြားတွင် အတားအဆီးများ ဖြစ်ပေါ်မည်ဖြစ်ကာ ညီအစ်ကိုမောင်နှမများသည်လည်း ၎င်းတို့၏စိတ်နှလုံးများထဲတွင် မှောင်မိုက်မှုကို ခံစားကြရမည်ဖြစ်သည်။) ဤအရာက ဖရိုဖရဲအခြေအနေကို ဖန်တီးခဲ့သည်၊ မှန်သလော။ (မှန်ပါသည်။) လူတို့ကို တစ်ဦးနှင့်တစ်ဦး သံသယဝင်စေပြီး တိုက်ခိုက်စေကာ ဖရိုဖရဲအခြေအနေသို့ ဝင်ရောက်စေခြင်း၊ ဤထိခိုက်နစ်နာမှုသည် အလွန်ကြီးမားလှပေသည်။ ထို့ကြောင့်၊ နောက်ပိုင်းတွင် လူတိုင်းသည် ဤနတ်ဆိုးအပေါ် ပိုင်းခြားသိမြင်မှု ရရှိခဲ့ကြသလော။ (ရရှိခဲ့ကြပါသည်။) သူသည် ဖယ်ရှားရှင်းလင်းခြင်းခံခဲ့ရသလော။ (ဖယ်ရှားရှင်းလင်းခြင်းခံခဲ့ရပါသည်။) သူ ဖယ်ရှားရှင်းလင်းခြင်းခံခဲ့ရပြီးနောက် လူတိုင်းသည် အကြောင်းအရာများကို အနှစ်ချုပ်ခဲ့ကြသလော။ သူ၏လိမ်ညာမှုနှင့်ဆိုင်သည့် အဓိကတိကျသော သရုပ်သကန်များ၊ သူပြောခဲ့သည့် လိမ်ညာမှုများ၊ သူလိမ်ညာသည့်အခါ အသုံးပြုခဲ့သည့် နည်းလမ်းများနှင့် အသံနေအသံထား၊ သူစွမ်းဆောင်ရရှိလိုခဲ့သည့် ရည်ရွယ်ချက်အတွက် သူလိမ်ညာခဲ့သည့် အကြောင်းအရာများ၊ ဤတိကျသော နည်းလမ်းများနှင့် သရုပ်သကန်များကို သင်တို့အားလုံး အနှစ်ချုပ်ခဲ့ကြသလော။ (ကျွန်ုပ်တို့ အနှစ်ချုပ်ခဲ့ကြပါသည်။ ဥပမာအားဖြင့် သူသည် လိမ်ညာတတ်သည့်အကျင့်ရှိသူတစ်ဦး ဖြစ်ပါသည်။ သူ၏စကားများသည် အမှားနှင့်အမှန်ကို ရှုပ်ထွေးစေပြီး အဖြူကိုအမည်း၊ အမည်းကိုအဖြူဟု ပြောဆိုခြင်း၊ အပြုသဘောဆောင်သော ပုဂ္ဂိုလ်များကို အပျက်သဘောဆောင်သူများအဖြစ်လည်းကောင်း၊ အပျက်သဘောဆောင်သော ပုဂ္ဂိုလ်များကို အပြုသဘောဆောင်သူများအဖြစ်လည်းကောင်း ဖြစ်စေခြင်း သဘာဝရှိပါသည်။ သူသည် မိမိမနာလိုဖြစ်သောသူ သို့မဟုတ် မုန်းတီးသောသူ မည်သူ့ကိုမဆို အခြေအမြစ်မရှိသော စွဲချက်များ တင်မည်ဖြစ်ပြီး ဖရိုဖရဲအခြေအနေကို ဖန်တီးလျက် ထိုသူတို့ကို ဆန့်ကျင်ရန် ညီအစ်ကိုမောင်နှမများကိုလည်း လှုံ့ဆော်မည်ဖြစ်သည်။ သူသည် လူကောင်းအချို့ သို့မဟုတ် မိမိတို့၏တာဝန်များတွင် ရလဒ်ကောင်းများ ရရှိသူများကိုလည်း ဖိနှိပ်စဉ်တွင် သူနှစ်သက်သဘောကျသူများနှင့် သူ့ထံတွင် မျက်နှာလုပ်သူများကိုမူ ရာထူးတိုးပေးခဲ့ပါသည်။) ဤသည်မှာ အန္တိခရစ်တစ်ဦးဖြစ်သည်၊ မှန်သလော။ (ဟုတ်ပါသည်။) ဤလူစားမျိုးက အသုံးပြုသည့် အဓိက လိမ်ညာနည်းများမှာ အဘယ်အရာများ ဖြစ်သနည်း။ မရှိသည့်အရာကို လုပ်ကြံဖန်တီးခြင်း၊ အဖြစ်အပျက်များကို မွမ်းမံခြင်းနှင့် ချဲ့ကားပြောဆိုခြင်း၊ အခြားသူများအပေါ် အပြစ်လွှဲချခြင်း၊ ပဋိပက္ခဖန်တီးရန် ညာလုံးလှိမ့်လုံးများ ပြောဆိုခြင်းနှင့် သဘောထားကွဲလွဲစေခြင်း၊ အခြားမည်သည့်အရာ ရှိသေးသနည်း။ (မီးလောင်ရာလေပင့်လုပ်ခြင်း ဖြစ်ပါသည်။) မီးလောင်ရာလေပင့်လုပ်ခြင်းနှင့် ပဋိပက္ခများကို ပိုမိုပြင်းထန်စေခြင်းတို့ ဖြစ်သည်။ ဥပမာအားဖြင့် လူနှစ်ဦးသည် မည်သည့်အရာကိုမျှ ငြင်းခုံရန် သို့မဟုတ် မည်သူနှင့်မျှ ရန်သူဖြစ်ရန် မလိုလားကြဘဲ အတော်လေး ကောင်းမွန်စွာ အဆင်ပြေနေကြသော်လည်း၊ ဤလူစားမျိုးသည် ၎င်းတို့နှစ်ဦးကြားတွင် ရန်ဖြစ်လာစေရန် မီးလောင်ရာလေပင့်လုပ်လေသည်။ ထိုလူနှစ်ဦး ရန်ဖြစ်သည်ကို ၎င်းတို့မြင်ပါက ၎င်းတို့သည် ဝမ်းသာအားရဖြစ်ကြပြီး ၎င်းတို့၏ အကြံအစည် အောင်မြင်ပြီဖြစ်သည်။ အုပ်စုတိုင်းတွင် ဤလူစားမျိုးအချို့ ရှိကြသည်။ လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိကြသော်လည်း လူသားများမှ လူဝင်စားသောသူများသည် ဤအရာများကို လုပ်ဆောင်မည်လော။ (လုပ်ဆောင်မည် မဟုတ်ပါ။) အဘယ်ကြောင့် မလုပ်ဆောင်မည်နည်း။ ၎င်းတို့နှင့် နတ်ဆိုးများမှ လူဝင်စားသောသူများကြားတွင် ကွာခြားချက်မှာ အဘယ်အရာဖြစ်သနည်း။ (ပုံမှန်လူများတွင် အသိစိတ်၏ အနိမ့်ဆုံး စံနှုန်း ရှိပါသည်။) မှန်ပေသည်။ ၎င်းတို့တွင် အသိစိတ်၏ အနိမ့်ဆုံး စံနှုန်းရှိသည်။ ပြုမူကျင့်ကြံရာ၌ ၎င်းတို့သည် အသိစိတ်၏ ချုပ်ထိန်းခြင်းကို ခံရသည်။ ၎င်းတို့သည် ဤလူ့ကျင့်ဝတ်အရ ဖောက်ပြန်ပျက်စီးသည့်အရာများ၊ တည်ကြည်ဖြောင့်မတ်မှုနှင့် ဂုဏ်သိက္ခာကို ဆုံးရှုံးစေသော ဤအရာများ သို့မဟုတ် အခြားသူများကို ထိခိုက်နစ်နာမှုဖြစ်စေပြီး မိမိတို့ကိုယ်ကို အကျိုးဖြစ်ထွန်းစေသော ဤအရာများကို လုပ်ဆောင်မည်မဟုတ်ပေ။ အသိစိတ်ရှိခြင်းဆိုသည်မှာ ၎င်းတို့တွင် အနိမ့်ဆုံး စံနှုန်းတစ်ခုရှိသည်ဟု ဆိုလိုပြီး ၎င်းတို့၏လုပ်ရပ်များသည် ထိုသို့ဖြင့် ချုပ်ထိန်းခြင်းခံရသည်။ သို့ဆိုလျှင် နတ်ဆိုးများမှ လူဝင်စားသော ဤလူများတွင် အသိစိတ်များ ရှိသလော။ (မရှိပါ။) သို့ဆိုလျှင် ၎င်းတို့တွင် မည်သည့် စိတ်နှလုံးသားမျိုးများ ရှိသနည်း။ (မလိုမုန်းထားသော စိတ်နှလုံးများ ဖြစ်ပါသည်။) ၎င်းတို့တွင် မလိုမုန်းထားပြီး ကောက်ကျစ်ဆိုးယုတ်သော စိတ်နှလုံးများ ရှိကြသဖြင့် ၎င်းတို့သည် အကျင့်ပါလျက် လိမ်ညာတတ်ပြီး မည်သို့ပင် လိမ်ညာသည်ဖြစ်စေ စိတ်ထဲတွင် ၎င်းတို့ မသက်မသာ မခံစားရပေ။ အဘယ်ကြောင့် ၎င်းတို့ မသက်မသာ မခံစားရသနည်း။ အဘယ်ကြောင့်ဆိုသော် ၎င်းတို့သည် နတ်ဆိုးများဖြစ်ပြီး အသိစိတ်မရှိသောကြောင့် ဖြစ်သည်။ သို့ဖြစ်၍ ၎င်းတို့ လိမ်ညာပြီး မကောင်းမှုပြုသည့်အခါ မသက်မသာ မခံစားရသည့်အပြင်၊ ပြစ်တင်ခြင်းကိုလည်း မခံစားရပေ။ အပြန်အလှန်အားဖြင့်၊ ၎င်းတို့ မလိမ်ညာပါက၊ ၎င်းတို့ရှိရာနေရာတွင် မကောင်းမှုအချို့ကို မလုပ်ဆောင်ပါက သို့မဟုတ် ရုတ်ရုတ်သဲသဲဖြစ်ခြင်းနှင့် ဖရိုဖရဲအခြေအနေ တစ်ခုခုကို မဖြစ်ပေါ်စေသည့်အပြင်၊ လူတိုင်းသည် အေးချမ်းစွာနှင့် ရွှင်လန်းစွာ အသက်ရှင်ကြပြီး လူတိုင်းသည် ဘုရားသခင်၏ရှေ့မှောက်တွင် အသက်ရှင်ကြပါက စိတ်ထဲတွင် ၎င်းတို့ စိတ်မချမ်းမသာဖြစ်ပြီး မသက်မသာ ခံစားရသည်။ အဘယ်ကြောင့် ၎င်းတို့ မသက်မသာ ခံစားရသနည်း။ အကြောင်းမှာ လူတိုင်းသည် ဘုရားသခင်၏ရှေ့မှောက်သို့ လာကြသောကြောင့်၊ သူ၏နှုတ်ကပတ်တော်များကို ဆင်ခြင်သုံးသပ်သောကြောင့်၊ သူ၏နှုတ်ကပတ်တော်များနှင့် သမ္မာတရား စည်းမျဉ်းများအတိုင်း ပြုမူဆောင်ရွက်ကြသောကြောင့်၊ ပုံမှန်လူ့သဘာဝအတွင်းတွင် နေထိုင်ကြပြီး ၎င်းတို့ကို မကိုးကွယ်ကြသောကြောင့် ဖြစ်သည်။ ၎င်းတို့သည် လူများကြားတွင် မထင်ပေါ်ကြပေ သို့မဟုတ် အရေးပါသည်ဟုလည်း မခံစားရပေ။ ထို့ကြောင့် ၎င်းတို့က၊ “ဤသို့နေထိုင်ခြင်းသည် အလွန်ပျင်းစရာကောင်းသည်၊ ပျော်စရာမကောင်းပါ”ဟု တွေးကြသည်။ ပျော်စရာကောင်းရန်၊ ဘဝကို စိတ်ဝင်စားစရာဖြစ်စေရန်၊ လေးစားဖွယ်ကောင်းစွာနှင့် အရေးပါသည်ဟူသော ခံစားချက်ဖြင့် အသက်ရှင်ရန်အလို့ငှာ၊ ၎င်းတို့သည် ဒုက္ခပြဿနာအချို့ကို လှုံ့ဆော်ရမည်ဖြစ်ပြီး ပြဿနာအချို့ကို ဖြစ်ပေါ်စေရမည်ဖြစ်သည်၊ လူများကြားတွင် စိတ်ခံစားမှုအခြေအနေအချို့ကို ဖန်တီးပြီး ဆူပူမှုနှင့် ဖရိုဖရဲအခြေအနေအချို့ကို ဖြစ်ပေါ်စေရမည်ဖြစ်သည်။ ထိုဆိုစကားမှာ အဘယ်အရာဖြစ်သနည်း။ ဂယက်ရိုက်အောင်လုပ်ခြင်း ဖြစ်သည်။ ဤလူစားမျိုးသည် ၎င်းတို့ရှိသည့် မည်သည့်နေရာတွင်မဆို ဂယက်ရိုက်အောင် လုပ်ရသည်ကို နှစ်သက်သည်။ ၎င်းတို့သည် မိမိတို့၏ သင့်တော်သောနေရာတွင် မနေချင်ကြပေ။ ပုံမှန်လူများသည် မိမိတို့၏ သင့်တော်သောနေရာကို ထိန်းသိမ်းချင်ကြသည်။ တည်ငြိမ်သောဘဝများဖြင့် နေထိုင်ပြီး မိမိတို့လုပ်ဆောင်သင့်သည့်အရာကို လုပ်ရိုးလုပ်စဉ်ပုံစံဖြင့် လုပ်ဆောင်ချင်ကြသည်။ ဂယက်ရိုက်အောင် ၎င်းတို့ မလုပ်ချင်ကြပေ။ သို့သော် နတ်ဆိုးများမှ လူဝင်စားသောသူများသည် မိမိတို့၏ သင့်တော်သောနေရာကို မထိန်းသိမ်းကြ။ အဘယ်ကြောင့် ၎င်းတို့သည် မိမိတို့၏ သင့်တော်သောနေရာကို မထိန်းသိမ်းကြသနည်း။ အကြောင်းမှာ ဤလူစားမျိုး၏ အတွင်း၌ နတ်ဆိုးတစ်ကောင် အသက်ရှင်သောကြောင့်ဖြစ်ပြီး နတ်ဆိုးများသည် ၎င်းတို့ရှိသည့် မည်သည့်အုပ်စုတွင်မဆို ပြဿနာများ ဖြစ်ပေါ်စေချင်ကြသည်။ သင်သည် ၎င်းတို့ကို ရန်မစ သို့မဟုတ် စိတ်အနှောင့်အယှက်မဖြစ်စေလျှင်ပင် ၎င်းတို့သည် မိမိတို့ဘာသာ ဒုက္ခပြဿနာကို စတင်ကြသည်။ ဤသည်မှာ ဂယက်ရိုက်အောင်လုပ်ခြင်း ဖြစ်သည်။ ဤလူစားမျိုးက မည်သည့်အုပ်စုတွင် ရှိနေသည်ဖြစ်စေ သင်သည် ယင်းကို အဝေးမှကြည့်သည်ဖြစ်စေ သို့မဟုတ် ၎င်း၏ အဖွဲ့ဝင်များ၏ အခြေအနေများကို စုံစမ်းမေးမြန်းသည်ဖြစ်စေ ထိုနေရာတွင် နတ်ဆိုးဆန်သော လေထုတစ်ခုရှိသည်ဟု သင်အမြဲခံစားရသည်။ အခါအားလျော်စွာ လူ (က) သည် လူ (ခ) နှင့် ပဋိပက္ခဖြစ်သည်ကိုလည်းကောင်း၊ လူ (ဂ) သည် လူ (ဃ) နှင့် အဆင်မပြေသည့်အပြင်၊ တစ်ဦးနှင့်တစ်ဦး လျစ်လျူရှုနေကြသည်ကိုလည်းကောင်း၊ လူ (င) သည် လူ (စ) နှင့် ၎င်းတို့၏အလုပ်တွင် အငြင်းပွားမှုများရှိသည်ကိုလည်းကောင်း၊ လူ (ဆ) သည် ရာထူးအတွက် အမြဲ ပြိုင်ဆိုင်နေသည်ကိုလည်းကောင်း၊ ၎င်းတို့၏အလုပ်သည် ပြန်လည်လုပ်ဆောင်ရန် အမြဲလိုအပ်သည်ကိုလည်းကောင်း သင်ကြားရသည်။ အကယ်၍ သင်သည် အမြဲ ဖရိုဖရဲဖြစ်ပြီး နောက်ကျိသော လေထုရှိသည့်၊ ငြိမ်းချမ်းမှုမရှိသည့်၊ လူတို့ အမြဲ အဆင်မပြေနိုင်သည့် သို့မဟုတ် သဘောညီညွှတ်စွာ ပူးပေါင်းဆောင်ရွက်နိုင်ခြင်း မရှိသည့် အသင်းတော် တစ်ခုတလေကို မြင်ပါက ထိုအသင်းတော်၏အတွင်း၌ နှောင့်ယှက်မှုများ ဖြစ်ပေါ်စေသည့် နတ်ဆိုးတစ်ကောင် သို့မဟုတ် အများအပြားပင်လျှင် ရှိနေပေသည်။ အသင်းတော်တစ်ခုတွင် နတ်ဆိုးမည်မျှက နှောင့်ယှက်မှုများ ဖြစ်ပေါ်စေသည်ဖြစ်စေ အသိစိတ်၏ အနိမ့်ဆုံး စံနှုန်းတစ်ခုခုရှိပြီး သမ္မာတရား စည်းမျဉ်းများအတိုင်း လုပ်ဆောင်လိုကြသည့် ထိုအခြားသူများသည် ၎င်းတို့ကြောင့် အလွန်အမင်း ထိခိုက်နစ်နာစေခြင်းကို ခံရသည်ချည်း ဖြစ်သည်။ နတ်ဆိုးအမျိုးအစားအားလုံး ဖယ်ရှားခြင်းခံရသည်နှင့်တစ်ပြိုင်နက် လူတိုင်းသည် အသင်းတော်အသက်တာကို နေထိုင်ပြီး မိမိတို့၏တာဝန်များကို အတူတကွ ပြန်လည်ထမ်းဆောင်သည့်အခါ လေထုသည် ကွဲပြားသွားသည်။ လူတိုင်းသည် စိတ်အားထက်သန်မှုဖြင့် တောက်လောင်နေသည်ဟု သင်မပြောနိုင်သော်လည်း အနည်းဆုံးအနေဖြင့် ထိုနေရာရှိလူများတွင် လူ့သဘာဝနွေးထွေးမှုရှိပြီး ဒုက္ခပြဿနာကို မလှုံ့ဆော်ကြသည်ကို လူတိုင်း ခံစားရသည်။ ထိုနေရာရှိလေထုသည် နတ်ဆိုးဆန်ခြင်းမရှိ၊ လူ့သဘာဝဆန်သော လေထုဖြစ်သည်။ နတ်ဆိုးဆန်သော လေထုရှိသည့် နေရာများတွင် လူတို့ အတူတကွ စကားပြောသည့်အခါ ၎င်းတို့၏ မျက်လုံးအကြည့်များတွင် တစ်ခုခုလွဲချော်နေသည့်အပြင်၊ ၎င်းတို့၏ အသံနေအသံထားနှင့် ၎င်းတို့စကားပြောသည့်အခါလည်း လေထုက တစ်ခုခုလွဲချော်နေသည်။ ၎င်းတို့ စကားပြောသည့်အခါ မျက်လုံးချင်းဆုံအောင် မကြည့်ကြပေ။ ထို့အပြင် ၎င်းတို့ပြောသည့်အရာသည် အလွန်ရိုးရှင်းသည်။ ၎င်းတို့ထဲမှ မည်သူမျှ လှိုက်လှိုက်လှဲလှဲ ပြောဆိုရန် မလိုလားကြသည့်အပြင်၊ နှုတ်ဖြင့်ပြောဆိုဆက်သွယ်ခြင်းလည်း မရှိပေ။ ၎င်းတို့ကြားတွင် တံတိုင်းတစ်ခု ခြားထားသကဲ့သို့ ဖြစ်သည်။ ၎င်းတို့ကြားတွင် ဆက်သွယ်ပြောဆိုမှုမရှိ။ ၎င်းတို့သည် မိမိတို့၏စိတ်နှလုံးထဲတွင် အမုန်းတရားကို ထားရှိကြသည်။ ဤလူများသည် သားကောင်များဖြစ်နိုင်ဖွယ်ရှိသည်။ ဤလူများသည် သားကောင်များဖြစ်စေ၊ ဒုက္ခပေးသူများဖြစ်စေ၊ တိုတိုပြောရလျှင်၊ လူတို့၏စိတ်နှလုံးများက ဖရိုဖရဲဖြစ်ကာ မည်သည့်အေးချမ်းမှုကိုမျှ ရှာမတွေ့နိုင်သည့်အခြေအနေအထိ နှောင့်ယှက်လျက်၊ ဤအုပ်စုတွင် ရောနှောနေပြီး နှောက်ယှက်မှုများ ဖြစ်စေသည့် နတ်ဆိုးများ ရှိပေသည်။ ဤအုပ်စုရှိလူများက အတူတကွနေထိုင်သည့်အခါ အမှုအရာများက ကျေနပ်ဖွယ်မရှိသည့်အပြင်၊ ချောမွေ့စွာ ဖြစ်နေခြင်းမရှိဟု ၎င်းတို့ အမြဲခံစားရသည်။ ၎င်းတို့သည် သဘောညီညွှတ်စွာ အတူတကွ မနေထိုင်နိုင်ကြသည့်အပြင်၊ သဘောညီညွှတ်သည့် ပူးပေါင်းဆောင်ရွက်မှုက သာ၍ပင် စဉ်းစားစရာ မလိုပေ။ ဤအုပ်စုတွင် စကားပြောသည့်အခါ၊ ပြုမူဆောင်ရွက်ပြီး မိမိတို့၏တာဝန်များကို ထမ်းဆောင်သည့်အခါ လူတို့သည် စိတ်ထဲ၌ အမြဲ မကျေမနပ်ဖြစ်ကြပြီး ၎င်းတို့ကြားတွင် အတားအဆီးများလည်း ရှိနေသည်။ ဤသည်မှာ အဘယ့်ကြောင့်ဆိုသော် ဤအုပ်စုတွင် နှောင့်ယှက်မှုများ ဖြစ်ပေါ်စေသည့် နတ်ဆိုးများရှိသောကြောင့်ဖြစ်ပြီး သို့ဖြစ်၍ လူတိုင်းသည် ဘောင်ခတ်ခြင်းခံရကာ မပျော်မရွှင် ခံစားကြရသည်။

လူအချို့သည် နတ်ဆိုးများ၏ ပြင်းထန်သော နှောင့်ယှက်ခြင်းကို တွေ့ကြုံခဲ့ရပြီး အခြေခံအားဖြင့် ၎င်းတို့၏ ကြိုးကိုင်ခြယ်လှယ်ခြင်းကို ခံခဲ့ရသည်။ တစ်လ သို့မဟုတ် နှစ်လကြာပြီးနောက် ၎င်းတို့ကို ငါမြင်တွေ့သောအခါ အရူးလုပ်ခံရပြီးဖြစ်သည့်အလား ၎င်းတို့၏ မျက်နှာများက ဘာကြောင့်မှန်းမသိ တစ်မျိုးကြီးဖြစ်နေသည်။ ယင်းမှာ ၎င်းတို့၌ သန့်ရှင်းသောဝိညာဉ်တော်၏ အလုပ်နှင့် ဘုရားသခင်၏ မျက်မှောက်တော် ကင်းမဲ့နေခြင်းကြောင့် ဖြစ်နိုင်သလော။ ၎င်းတို့သည် အဘယ်ကြောင့် ထိုမျှ အချိုးမပြေသည့်ပုံ ဖြစ်နေရသနည်း။ နောက်ပိုင်းတွင် သေချာစုံစမ်းမေးမြန်းခြင်းမှတစ်ဆင့် တစ်စုံတစ်ခု အမှန်တကယ် ဖြစ်ပျက်ခဲ့ပြီးဖြစ်ကြောင်းကို ငါသိရှိခဲ့ရသည်။ နတ်ဆိုးနှစ်ကောင်က ဤလူအားလုံးကို ထိန်းချုပ်ထားခဲ့ခြင်း ဖြစ်သည်။ နတ်ဆိုးများက ၎င်းတို့ကို မည်သည့်အတိုင်းအတာအထိ ထိန်းချုပ်ခဲ့သနည်း။ နတ်ဆိုးများက ၎င်းတို့အလိုရှိသည့် မည်သည့်အရာကိုမဆို လုပ်ဆောင်ခဲ့ကြသည်။ အထက်မှ ထုတ်ပြန်သော အလုပ်အစီအစဉ်များနှင့် အထက်မှ မိတ်သဟာယဖွဲ့သော စည်းမျဉ်းများကို အကောင်အထည်ဖော်နိုင်ခြင်း မရှိခဲ့ပေ။ ယင်းတို့အားလုံးသည် အမည်ခံမျှသာ ရှိခဲ့သည်။ ဤနတ်ဆိုးနှစ်ကောင်က လမ်းကို ပိတ်ဆို့ထားသဖြင့် မည်သူမျှ ထင်မြင်ချက်တစ်ခု ဖွင့်ပြောရန် သို့မဟုတ် ပြဿနာများကို တိုင်ကြားရန် မဝံ့ရဲခဲ့ကြပေ။ နောက်ပိုင်းတွင် ဤနတ်ဆိုးနှစ်ကောင်အကြောင်း ပြောမိသောအခါ လူအချို့သည် အလွန်ဒေါသထွက်ကာ မျက်ရည်များပင် ဖြိုင်ဖြိုင်ကျလာခဲ့ကြသည်။ ထိုအချိန်က သင်သည် ၎င်းတို့ကို အဘယ်ကြောင့် မဖော်ထုတ်ခဲ့သနည်း။ လူများစွာရှိခဲ့လျက်နှင့်ပင်၊ မည်သူမျှ ထရပ်၍ နတ်ဆိုးများကို ဖော်ထုတ်ရန် မဝံ့ရဲခဲ့ပေ။ ထိုနတ်ဆိုးများတွင် တန်ခိုးအာဏာ မည်မျှ ရှိခဲ့မည်နည်း။ အပြင်ပန်းအားဖြင့် ၎င်းတို့သည် လူသားနှင့်တူသော်လည်း ၎င်းတို့၏ အနှစ်သာရမှာမူ အမှန်စင်စစ် နတ်ဆိုးတစ်ကောင်၏ အနှစ်သာရ ဖြစ်သည်။ ဤလူစားမျိုးကို ၎င်းတို့ မည်သည့်နေရာသို့ သွားသည်ဖြစ်စေ အခြားလူများက ကြောက်ရွံ့ကြသည်။ လူတို့အနေဖြင့် ကြောက်ရွံ့ရန်၊ ကျောချမ်းရန် ၎င်းတို့နှင့် ထိတွေ့ဖို့သာလိုသည်။ ကလေးတစ်ဦးက ဤလူစားမျိုးနှင့် တွေ့လျှင် မျက်ရည်ကျအောင် ကြောက်လန့်လိမ့်မည်။ မာယာကင်းသော လူများသည် ဤလူစားမျိုးနှင့် တွေ့သောအခါ မည်သည့်အတိုင်းအတာအထိ ကြောက်ရွံ့ကြသနည်း။ ထိုသူတို့၏ ရှေ့မှောက်တွင် ရှိနေသောအခါ ၎င်းတို့သည် အသက်ပြင်းပြင်းရှူရန် သို့မဟုတ် အသံကျယ်ကျယ် ပြောဆိုရန် မဝံ့ရဲကြသည့်အပြင် ထိုသူတို့ကို ရှောင်ကွင်းသွားခြင်းဖြင့် အလျင်အမြန် ရှောင်ရှားရန်ပင် ကြိုးစားကြသည်။ ဤနတ်ဆိုးများက အလုပ်အစီအစဉ်များအတိုင်း အလုပ်ကို အကောင်အထည်ဖော်ခြင်းမရှိသည်ကို တစ်စုံတစ်ဦးက မြင်တွေ့ပြီး “ဤသို့လုပ်ဆောင်ခြင်းသည် မမှန်ကန်ပါ၊ ဤသည်မှာ အထက်မှ မိတ်သဟာယဖွဲ့သော စည်းမျဉ်းများနှင့် မကိုက်ညီပါ”ဟု ပြောဆိုခဲ့သည်။ ထိုနတ်ဆိုးများထဲမှ တစ်ကောင်က “ဤနေရာတွင် ငါက အဆုံးအဖြတ်ပေးသည်။ သင်က စည်းမစောင့်လျှင် ယုံသည်ဖြစ်စေ မယုံသည်ဖြစ်စေ၊ ငါသည် သင့်ကို ယခုပင် နှင်ထုတ်နိုင်သည်”ဟု ပြန်ချေပပြောဆိုခဲ့သည်။ ဤအရာက ထိုသူကို အလွန်ကြောက်လန့်စေသဖြင့် သူ၏ မျက်နှာဖြူရော်သွားခဲ့ပြီး သူသည် မျက်ရည်စက်လက်ဖြင့် “ကျွန်ုပ် မှားသွားပါသည်၊ ကျွန်ုပ် ဘာမျှမပြောခဲ့သလိုပင် သဘောထားလိုက်ပါ၊ ကျေးဇူးပြု၍ ကျွန်ုပ်ကို မနှင်ထုတ်ပါနှင့်”ဟု ပြောဆိုလျက် နောက်တစ်ဖန် ထင်မြင်ချက်မပေးရဲတော့ပေ။ အခြားသူများက ဤသည်ကို မြင်တွေ့ပြီး “သူက အလွန်ပင် ရှိန်လောက်စရာဖြစ်သည်။ သူ၏ အာဏာက အလွန်ကြီးမားသည်တကား။ သူ့ကို မနာခံသော မည်သူ့ကိုမဆို သူ နှင်ထုတ်လိမ့်မည်။ ဘုရားအိမ်တော်၌ ကျွန်ုပ်တို့၏ တာဝန်များကို ထမ်းဆောင်ခွင့်ရသည့် ဤအခွင့်အရေးသည် ရခဲလှပါသည်။ အကယ်၍ သူက ကျွန်ုပ်တို့ကို နှင်ထုတ်လျှင် ကျွန်ုပ်တို့ အမှုကို မည်သည့်နေရာတွင် တောင်းပန်လျှောက်လဲနိုင်မည်နည်း။ ကျွန်ုပ်တို့ အဆုံးသတ်သွားမည် မဟုတ်လော။ ကျွန်ုပ်တို့၏ ကယ်တင်ခြင်း မျှော်လင့်ချက် ဆုံးရှုံးသွားမည် မဟုတ်လော။ ကျွန်ုပ်တို့သည် အမှန်တကယ်ပင် ထင်မြင်ချက်များ မပေးသင့်ပါ၊ ကျွန်ုပ်တို့သည် တဒင်္ဂ သတိမမူမှုကြောင့် နှင်ထုတ်ခြင်း မခံရသင့်ပါ”ဟု ပြောဆိုခဲ့ကြသည်။ ကြည့်လော့၊ ၎င်းတို့သည် ဤအတိုင်းအတာအထိ ကြောက်ရွံ့ခဲ့ကြသည်။ နောက်ဆုံးတွင် နတ်ဆိုးများက ဖော်ထုတ်ခြင်းခံရသောအခါ အချို့လူများက နတ်ဆိုးများအနေဖြင့် မည်သို့ သဘောထားကွဲလွဲမှုဖြစ်စေပြီး အုပ်စုဖွဲ့ခဲ့သည်ကို ဖော်ထုတ်ခဲ့ကြစဉ်တွင်၊ အခြားသူများက လူတို့ကို အထင်အမြင်မှားစေရန် နတ်ဆိုးများ ဖြန့်ဝေခဲ့သည့် အဓိပ္ပာယ်မဲ့ပြီး မှားယွင်းသော အယူအဆများကို ဖော်ထုတ်ခဲ့ကြသည်။ အမှန်တွင် ဤလူတို့သည် ထိုအချိန်က နတ်ဆိုးများ ပြုခဲ့သော မကောင်းမှုအား ရှင်းလင်းစွာ မြင်တွေ့ခဲ့ကြပြီးဖြစ်သည်။ မည်သူမျှ စကားတစ်ခွန်းမျှ ပြောဆိုရန် သို့မဟုတ် အတိုက်အခံလုပ်ရန် မရဲခဲ့ခြင်းသာ ဖြစ်သည်။ အချို့သည် အလွန် သနားစရာကောင်းပုံပေါ်လျက် စကားပြောနေစဉ် ငိုပင်ငိုကြွေးခဲ့ကြသည်။ သို့သော် နတ်ဆိုးများက ၎င်းတို့ကို ကြိုးကိုင်ခြယ်လှယ်ပြီး ထိန်းချုပ်နေခဲ့ချိန်တွင် ၎င်းတို့ အဘယ်ကြောင့် အတိုက်အခံ မလုပ်ခဲ့ကြသနည်း။ ထိုအချိန်က ၎င်းတို့ အဘယ်ကြောင့် အစွမ်းခွန်အားမဲ့နေခဲ့ကြသနည်း။ ယခု အထက်က နတ်ဆိုးများကို ကိုင်တွယ်တော့မည် ဖြစ်သဖြင့်၊ ၎င်းတို့သည် မိမိတို့၏ အစွမ်းခွန်အားကို ပြန်လည်တွေ့ရှိခဲ့ကြသည်။ ငါ့ကို ပြောလော့၊ အကယ်၍ ဘုရားသခင်သည် ဝိညာဉ်ရင့်ကျက်မှုနုနယ်ပြီး သမ္မာတရားကို နားမလည်သော ဤလူတို့အား ကြည့်ရှုစောင့်ရှောက်ပြီး ကာကွယ်ပေးခြင်း မရှိခဲ့ပါက၊ ၎င်းတို့၌ ဘုရားသခင်၏ ကာကွယ်စောင့်ရှောက်မှု မရှိခဲ့ပါက၊ ၎င်းတို့သည် ပျက်စီးသွားသည်အထိ နတ်ဆိုးများ၏ ဆိုးရွားစွာ ထိခိုက်စေခြင်းကို ခံရမည် မဟုတ်လော။ ထိုသို့ မဟုတ်လော။ (ဟုတ်ပါသည်။) သင်မြင်သလော၊ လူတို့သည် ဘုရားသခင်ကို ထိုမျှလောက် မကြောက်ရွံ့ကြသော်လည်း၊ နတ်ဆိုးများနှင့် စာတန်များက လူတို့ကို ညှဉ်းပန်းနှိပ်စက်သောအခါ တစ်ကိုယ်လုံး တုန်ရီသည်အထိ ၎င်းတို့ ကြောက်လန့်ကြပြီး ပုံပျက်ပန်းပျက် ငိုကြွေးကြသည်၊ ၎င်းတို့ အလွန် ကြောက်လန့်ကြလေခြင်းပါတကား။ အထက်က ဤနတ်ဆိုးနှစ်ကောင်ကို ဖော်ထုတ်ပြီး ကိုင်တွယ်သောအခါ ထိုလူတို့သည် ထိုသတင်းကို ကြားသိပြီး နောက်ဆုံးတွင် လွတ်မြောက်ပြီဟု ခံစားခဲ့ကြရသည်။ လအနည်းငယ်ကြာ၊ ၎င်းတို့သည် နတ်ဆိုးများ၏ ထိန်းချုပ်ခြင်းကို ခံခဲ့ရပြီး စာတန်၏ အာဏာအောက်တွင် နေထိုင်ခဲ့ကြရသည်။ ၎င်းတို့သည် မျက်စိတစ်ဆုံး အလင်းရောင်ကို မမြင်နိုင်သော အမှောင်ထဲသို့ ကျရောက်ခဲ့ပြီး အချည်းနှီး အော်ဟစ်ငိုယိုနေခဲ့ကြသည်။ ၎င်းတို့၏ ဘဝများက အလွန် သနားစရာကောင်းခဲ့သည်တကား။ နောက်ဆုံးတွင် ဤနတ်ဆိုးနှစ်ကောင်သည် ရှင်းလင်းပစ်ခြင်း ခံခဲ့ရပြီး လူတိုင်း လွတ်မြောက်ကာ ပျော်ရွှင်ခဲ့ကြသည်။ “အထက်က ဤနတ်ဆိုးနှစ်ကောင်ကို ဤတစ်ကြိမ် ရှင်းလင်းပစ်ခဲ့သည်။ ထို့ကြောင့် အကယ်၍ ဤလူတို့သည် မကောင်းမှုပြုပြီး လူတို့ကို ထိန်းချုပ်နေသော နတ်ဆိုးများနှင့် နောက်တစ်ဖန် ကြုံတွေ့ပါက၊ ၎င်းတို့ကို ပိုင်းခြားသိမြင်နိုင်လိမ့်မည်လော။ အထက်က ရှေ့ထွက်ပြီး ဤကိစ္စကို ဖြေရှင်းပေးရန် မလိုအပ်ဘဲ နတ်ဆိုးများကို ၎င်းတို့၏ ရာထူးများမှ ဖယ်ရှားနိုင်ကြလိမ့်မည်လော။ ၎င်းတို့အားလုံး စုပေါင်း၍ နတ်ဆိုးများကို ဖော်ထုတ်ကာ၊ ထိုနတ်ဆိုးတို့၏ ဒုစရိုက်အမှုအားလုံးကို အကျဉ်းချုပ်ပြီးနောက် ရာထူးများမှ ဖယ်ရှားကာ၊ ၎င်းတို့စကားကို နားမထောင်ဘဲ၊ မိမိတို့၏ တာဝန်များကို ထမ်းဆောင်ရာတွင် ၎င်းတို့၏ ချုပ်ချယ်ခြင်းကို မခံဘဲ၊ ၎င်းတို့ကို အသင်းတော်မှ နှင်ထုတ်နိုင်ကြလိမ့်မည်လော”ဟု ငါ တွေးမိသည်။ သို့သော် ၎င်းတို့၏ ဝိညာဉ်ရင့်ကျက်မှုအားဖြင့် အကဲဖြတ်သည့်အခါ၊ ယင်းကို ၎င်းတို့ စွမ်းဆောင်နိုင်ခြင်းမရှိမည်ကို ငါ စိုးရွံ့မိသည်။ ဤလူတို့သည် ဘုရားသခင်ကို ရိုးသားစစ်မှန်စွာ ယုံကြည်ကြပြီး၊ ဆင်းရဲဒုက္ခခံရန် စိတ်ပိုင်းဖြတ်မှု ရှိကြသည်၊ မိမိတို့၏ တာဝန်ကို သစ္စာရှိစွာ ထမ်းဆောင်လိုစိတ် ရှိပြီး၊ သမ္မာတရားကို လိုက်စားလိုစိတ် ရှိကြသော်လည်း ၎င်းတို့သည် အလွန် သတ္တိနည်းလွန်းကြသည်သာ ဖြစ်သည်။ နတ်ဆိုးငယ်တစ်ကောင်မျှသာ နှောင့်ယှက်မှုများ ပြုလုပ်ရန် ထွက်ပေါ်လာသောအခါ၊ အသက်မည်မျှကြီးသည်ဖြစ်စေ၊ ဤလူတို့သည် တွန့်ဆုတ်သွားပြီး ကြောက်ရွံ့ခဲ့ကြသည်။ ၎င်းတို့အားလုံးသည် ထိုနတ်ဆိုးတို့၏ ထိန်းချုပ်ခြင်းကို ခံခဲ့ကြရပြီး အတိုက်အခံ မလုပ်ဝံ့ခဲ့ကြပေ။ ဤသည်ကို မြင်သောအခါ၊ ဤလူတို့သည် မည်မျှ သနားစရာကောင်းသည်ကို ငါ သဘောပေါက်လိုက်ရသည်။ အကယ်၍ ဘုရားသခင်သည် လူတို့ကို မကာကွယ်၊ ဂရုမစိုက်၊ မကြည့်ရှုခဲ့ပါက ဤလူသားမျိုးနွယ်သည် အသက်ရှင်ရန် နည်းလမ်းရှိမည် မဟုတ်ပေ။ လက်တွေ့ဘဝတွင် ဖြစ်ပျက်သော ဤအမှုအရာများကို ကြည့်လော့။ နတ်ဆိုးအမျိုးမျိုး၏ အပြုအမူ၊ ၎င်းတို့၏ ရည်မှန်းချက်များနှင့် အမှုအရာများကို လုပ်ဆောင်ရန် ၎င်းတို့၏ နည်းလမ်းများနှင့် နည်းဗျူဟာများသည် အခြေခံအားဖြင့် တသမတ်တည်းဖြစ်ပြီး ပိုင်းခြားသိမြင်ရန် လွယ်ကူသည့်တိုင်၊ နတ်ဆိုးအမျိုးမျိုးသည် အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ပြုလုပ်ရန် ထွက်ပေါ်လာပြီး ဘုရားသခင် ရွေးချယ်ထားသော လူတို့ကို ချုပ်ချယ်၊ ထိန်းချုပ်၊ ချည်နှောင်ကာ ဆိုးရွားစွာ ထိခိုက်စေသောအခါ၊ လူအနည်းငယ်သာ ထရပ်ပြီး အတိုက်အခံလုပ်ဝံ့ကြသည်၊ မည်သူမျှ ဤနတ်ဆိုးများကို ဖော်ထုတ်ရန်၊ ၎င်းတို့ကို ရာထူးများမှ ဖယ်ရှားရန်နှင့် အသင်းတော်မှ ၎င်းတို့ကို ဖယ်ရှားရန် ကနဦးခြေလှမ်းလှမ်းခြင်း မရှိကြပေ။ ၎င်းတို့သည် နတ်ဆိုးများကို ဘုရားသခင် ရွေးချယ်ထားသော လူတို့အား ထိန်းချုပ်ခွင့်ပေးပြီး အသင်းတော်၏ အလုပ်ကို နှောင့်ယှက်ဖျက်ဆီးခွင့် ပေးထားကြသည်။ ဤသနားစရာကောင်းသော လူတို့သည် အရာအားလုံးကို ဤအတိုင်းသာ ခါးစည်းခံနေကြရသည်။ ၎င်းတို့သည် မိမိတို့၏စိတ်နှလုံးများထဲ၌ စိတ်မချမ်းမသာခံစားရပြီး ဘုရားသခင်ထံ ဆုတောင်းရင်း ပြင်းထန်စွာ ငိုကြွေးကြသော်လည်း ဖြေရှင်းချက်များ မရှိကြပေ။ ၎င်းတို့တွင် အမြော်အမြင်ရှိသော နည်းလမ်းများ မရှိသည့်အပြင်၊ နတ်ဆိုးများကို အတိုက်အခံလုပ်ရန်၊ တိုက်ပွဲဝင်ရန်နှင့် ကိုင်တွယ်ဖြေရှင်းရန် သမ္မာတရားကို တန်ခိုးကြီးသော လက်နက်တစ်ခုအဖြစ် အသုံးမပြုကြပေ။ မည်သူမျှ ဤသို့ မလုပ်ဆောင်သည့်အပြင်၊ လုပ်ဆောင်ရန်လည်း မဝံ့ရဲကြပေ။ ၎င်းတို့တွင် နတ်ဆိုးများနှင့် တိုက်ပွဲဝင်ရန် သတ္တိပင် မရှိကြပေ။ မည်သည့်အသင်းတော်၌မဆို အကယ်၍ ဆိုးယုတ်သောလူများ သို့မဟုတ် နတ်ဆိုးများက လူတို့ကို ထိန်းချုပ်ရန်နှင့် အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်ရန် ပေါ်ထွက်လာပါက လူအများစုသည် ယင်းကို ဤအတိုင်းသာ ခါးစည်းခံကြရသည်။ အဆုံးတွင် ဘုရားအိမ်တော်သည် ဤနတ်ဆိုးအမျိုးမျိုးကို ကိုင်တွယ်ဖြေရှင်းရန် ရှေ့ထွက်လာခဲ့ပြီး အသင်းတော်တွင်းတွင် ၎င်းတို့၏ ကံကြမ္မာကို အဆုံးသတ်စေခဲ့သည်၊ ညီအစ်ကိုမောင်နှမများကို ကာကွယ်ခြင်းခံရစေရန်၊ အသင်းတော်အသက်တာကို ပုံမှန်အတိုင်း နေထိုင်ရန်၊ ဘုရားသခင်၏ နှုတ်ကပတ်တော်များကို ပုံမှန်အတိုင်း စားသောက်ရန်နှင့် မိမိတို့၏ တာဝန်များကို ပုံမှန်အတိုင်း ထမ်းဆောင်ရန် ဖြစ်နိုင်စေပြီးအသင်းတော်အလုပ်၏ ကိစ္စအမျိုးမျိုးကို စနစ်တကျပုံစံဖြင့် ရှေ့ဆက်သွားနိုင်စေခဲ့သည်။ ဤရင့်ကျက်မှုမရှိသည့်၊ မသိနားမလည်သည့်၊ အားနည်းသော လူတို့ကို ဆိုးယုတ်သောလူများနှင့် အန္တိခရစ်များ၏ အထင်အမြင်မှားစေခြင်းနှင့် ဆိုးရွားစွာ ထိခိုက်စေခြင်းတို့မှ ကာကွယ်ပေးခဲ့ခြင်းသည် ဘုရားသခင်က လူတို့ကို စေလွှတ်ခြင်းနှင့် ဘုရားအိမ်တော်က ဤတိကျသော အလုပ်၏ ဆောင်ရွက်မှုကို ကိုယ်တိုင်ကိုယ်ကျ စီစဉ်လမ်းညွှန်ခြင်းမှတစ်ဆင့် လုံးလုံးလျားလျား ဖြစ်ပေသည်။ သမ္မာတရားကို နားမလည်သော ဤမိုက်မဲပြီး မသိနားမလည်သည့် လူတို့သည် သနားစရာကောင်းလိုက်လေခြင်းပါတကား။ ပိုမိုကျယ်ပြန့်သော ပတ်ဝန်းကျင်တွင် လူသားမျိုးနွယ်တစ်ရပ်လုံးသည် စာတန်၏ ဖောက်ပြန်ပျက်စီးစေခြင်းကို ခံကြရပြီးဖြစ်သည်။ သတ်သတ်မှတ်မှတ်ဖြစ်သော နေထိုင်မှုပတ်ဝန်းကျင်များတွင် လူတို့သည် နတ်ဆိုးအမျိုးမျိုး၏ နှောင့်ယှက်ခြင်း၊ ထိန်းချုပ်ခြင်းနှင့် ဆိုးရွားစွာ ထိခိုက်စေခြင်းတို့ကို ခံကြရသည်။ အချို့လူများသည် ဝိညာဉ်ရင့်ကျက်မှုနုနယ်ပြီး ပေါ့တန်သော အခြေခံအုတ်မြစ်တစ်ခု ရှိကြသောကြောင့် ၎င်းတို့သည် ဆိုးယုတ်သောလူများ၏ နှောင့်ယှက်မှုများနှင့် ကြုံတွေ့သောအခါ ဤအမှုအရာများကို ထိုးထွင်းသိမြင်နိုင်ခြင်း မရှိကြပေ။ ၎င်းတို့သည် အသင်းတော်၌ ဆိုးယုတ်သောလူများ မတည်ရှိသင့်ဟု အမြဲတစေ ထင်မြင်ကြပြီး လူအချင်းချင်းကြားတွင် ချစ်ခြင်းမေတ္တာ သို့မဟုတ် လူသားချင်း နွေးထွေးမှု မရှိဟု ထင်မြင်ကြသည်။ အချို့က “အိမ်တွင် ဘုရားသခင်ကို ယုံကြည်ခြင်းက ပိုကောင်းလိမ့်မည်။ အသင်းတော်တွင် အဘယ်ကြောင့် ထိုသို့သောလူများကို တည်ရှိခွင့်ပြုထားရသနည်း”ဟု ပြောဆိုလျက် မိမိတို့၏ တာဝန်များကိုပင် မထမ်းဆောင်ချင်ကြတော့ပေ။ သမ္မာတရားကို နားမလည်သော လူတို့သည် ဤအမှုအရာများကို ထိုးထွင်းသိမြင်နိုင်ခြင်း မရှိကြပေ။ ၎င်းတို့သည် ဤကိစ္စရပ်များမှ သင်ခန်းစာများကို သင်ယူနိုင်ခြင်း မရှိကြပေ။ ထိုသို့သောအရာများကို ၎င်းတို့ ကြုံတွေ့ရခြင်း၏ နောက်ကွယ်တွင် ဘုရားသခင်၏ ကောင်းမြတ်သော ရည်ရွယ်ချက်များ ရှိသည်ကို ၎င်းတို့ မသိကြပေ။ မည်သူ့ဘက်တွင် ၎င်းတို့ ရပ်တည်သင့်သည် သို့မဟုတ် ဤကိစ္စရပ်များကို သမ္မာတရား စည်းမျဉ်းများအား အသုံးပြုလျက် ချဉ်းကပ်ရန်ကို ၎င်းတို့ မသိကြပေ။ နတ်ဆိုးများကို ဆန့်ကျင်ပြီး တိုက်ပွဲဝင်ရန် စစ်မှန်သော ညီအစ်ကိုမောင်နှမများနှင့် ပူးပေါင်းနိုင်ခြင်း မရှိကြ။ ဤသည်မှာ ဝိညာဉ်ရင့်ကျက်မှုနုနယ်ခြင်း မဟုတ်လော။ ဤသည်မှာ သနားစရာကောင်းသည် မဟုတ်လော။ (ဟုတ်ပါသည်။)

၎င်းတို့၏ နေ့စဉ်အသက်တာတွင် ထုတ်ဖော်ပြသည့် နတ်ဆိုးများမှ လူဝင်စားသောသူ အမျိုးအစား၏ ပထမဆုံး ထူးခြားသည့် လက္ခဏာမှာ အကျင့်ဖြစ်နေသော လိမ်ညာခြင်း ဖြစ်သည်။ အသက်အရွယ်၊ လိင် သို့မဟုတ် နောက်ခံ မည်သို့ပင်ဖြစ်စေ၊ ဘုရားသခင်ကို ၎င်းတို့ နှစ်ပေါင်းမည်မျှ ယုံကြည်ခဲ့သည်မှာ နှစ်မည်မျှ ယုံကြည်ပြီးသည်ဖြစ်စေ၊ တစ်စုံတစ်ဦး၏ စကားတွင် လိမ်ညာမှုများ အမြဲပါဝင်နေသမျှကာလပတ်လုံး၊ ၎င်းတို့သည် လိမ်ညာမှုများနှင့် ပြည့်နှက်နေပြီး အကျင့်ပါစွာဖြင့် လိမ်ညာနေသမျှကာလပတ်လုံး၊ ၎င်းတို့သည် နတ်ဆိုးမှ လူဝင်စားသောသူများ ဖြစ်ကြသည်၊ လူသားများ မဟုတ်ကြပေ။ လူသားများသည်လည်း လိမ်ညာကြသည်။ အဘယ့်ကြောင့်ဆိုသော် ၎င်းတို့တွင် ဖောက်ပြန်ပျက်စီးသော စိတ်သဘောထားများ ရှိသောကြောင့် ဖြစ်သည်။ ဖောက်ပြန်ပျက်စီးသော စိတ်သဘောထားများအတွင်းရှိ လှည့်ဖြားတတ်ခြင်းနှင့် ကောက်ကျစ်ဆိုးယုတ်ခြင်းတို့သည် လူသားများကို လိမ်ညာစေနိုင်သည်။ သို့သော် လူသားများ လိမ်ညာခြင်း၏ အတိုင်းအတာသည် နတ်ဆိုးများမှ လူဝင်စားသောသူများ၏ အတိုင်းအတာနှင့် မတူပေ။ အကယ်၍ တစ်စုံတစ်ဦးသည် အကျင့်ပါစွာဖြင့် လိမ်ညာပါက၊ ဤအချက်တစ်ခုတည်းကပင် ၎င်းတို့၏ အနှစ်သာရအားဖြင့် ၎င်းတို့သည် လူသားမဟုတ်ဘဲ နတ်ဆိုးတစ်ကောင်ဖြစ်ကြောင်း သက်သေပြရန် လုံလောက်သည်။ အသိစိတ်၏ အကျိုးသက်ရောက်မှုကြောင့် လူသားများအနေဖြင့် အကျင့်ပါစွာ လိမ်ညာသည့်အဆင့်သို့ ရောက်ရှိရန် လုံးဝမဖြစ်နိုင်ပေ။ လူသားများ လိမ်ညာပြီး လှည့်ဖြားမှုတွင် ပါဝင်သည့် အချိန်အခါများလည်း ရှိသော်လည်း၊ ၎င်းတို့၏ လိမ်ညာခြင်းသည် ဖောက်ပြန်ပျက်စီးသော စိတ်သဘောထား၏ ပုံမှန်ထုတ်ဖော်ပြမှုတစ်ခုမျှသာ ဖြစ်သည်။ ယင်းတွင် အချို့သောကိစ္စရပ်များနှင့် စပ်လျဉ်း၍ ရံဖန်ရံခါ လိမ်ညာမှုများ ပါဝင်သည်။ လူသားများ လိမ်ညာခြင်းနှင့် နတ်ဆိုးများ လိမ်ညာခြင်းသည် အပြင်ပန်းအားဖြင့် တူညီပုံပေါ်သော်လည်း အနှစ်သာရအားဖြင့် ကွဲပြားမှုတစ်ခု ရှိသည်။ နတ်ဆိုးများ လိမ်ညာသောအခါ ၎င်းတို့သည် မိမိကိုယ်ကို အပြစ်တင်ခြင်း သို့မဟုတ် နောင်တရခြင်းကို မည်သည့်အခါမျှ မခံစားရပေ။ ထို့အပြင် ၎င်းတို့ပြောသော လိမ်ညာမှုများနှင့် ၎င်းတို့ကျူးလွန်သော လှည့်ဖြားသည့် လုပ်ရပ်များနှင့်စပ်လျဉ်း၍ ၎င်းတို့သည် မိမိတို့ကိုယ်ကို ကျေနပ်အားရကြသည်၊ စိတ်ကျေနပ်မှုရှိပြီး အောင်မြင်သည့် ခံစားချက် ရှိကြသည်။ အကယ်၍ လိမ်ညာမှုတစ်ခု မအောင်မြင်ပါက၊ ၎င်းတို့သည် နောက်ထပ် လိမ်ညာမှုများကို ပြောဆိုရန်နှင့် နောက်ထပ် လူတို့ကို လှည့်ဖြားရန် ပိုမိုအဆင့်မြင့်သော လှည့်ဖြားသည့် နည်းဗျူဟာများကို အသုံးပြုရာတွင် ၎င်းတို့၏ အားထုတ်မှုများကို အရှိန်မြှင့်ကြလိမ့်မည်။ သို့သော် ဖောက်ပြန်ပျက်စီးသော စိတ်သဘောထားများရှိသည့် ပုံမှန်လူသားများက လိမ်ညာပြီးနောက်တွင် မလုံမလဲဖြစ်သော အသိစိတ်ရှိပြီး အပြစ်တင်ခြင်းကို ခံစားရကာ ၎င်းတို့သည် အသက်ရှင်ရန် အလွန်ရှက်မိကြသည်။ အကယ်၍ ၎င်းတို့သည် တစ်စုံတစ်ဦးကို လှည့်ဖြားခဲ့ပါက ထိုသူနှင့် နောက်တစ်ဖန် တွေ့ဆုံသောအခါ အတော်အတန် ရှက်ကြသည်။ အကယ်၍ ၎င်းတို့ကို လူအများရှေ့တွင် လိမ်ညာခဲ့ကြောင်း ဝန်ခံရန်နှင့် နောက်တစ်ဖန် မည်သည့်အခါတွင်မျှ မလိမ်ညာဘဲ အမှန်တရားကိုသာ ပြောဆိုမည်ဟု ကတိပြုရန် တောင်းဆိုပါက၊ ၎င်းတို့၏ လက်ရှိဝိညာဉ်ရင့်ကျက်မှုက ထိုသို့လုပ်ဆောင်ရန် စံမမီသေးပေ။ သို့ရာတွင် ၎င်းတို့တွင် အတွင်းစိတ်၌ သတိပြုမိခြင်း ရှိသည်။ ၎င်းတို့ပြောခဲ့သော လိမ်ညာမှုများအတွက် ရှက်ရွံ့ခြင်း၊ အပြစ်ရှိသည်ဟု ခံစားရခြင်းနှင့် စိုးရိမ်ပူပန်မှုတို့ကို ၎င်းတို့ ခံစားရသည်။ အတွင်းတွင် စွပ်စွဲမှုကို ၎င်းတို့ ခံစားရသည်။ သို့သော် ဤနတ်ဆိုးမှ လူဝင်စားသောသူ အမျိုးအစားက အကျင့်ပါစွာဖြင့် လိမ်ညာသည်။ ၎င်းတို့ လိမ်ညာပြီးနောက်တွင် အတွင်းစိတ် စွပ်စွဲခြင်းကို မခံစားရသည့်အပြင် အပြစ်ရှိသည့်စိတ် ခံစားချက်လည်း မရှိပေ။ အဘယ်ကြောင့် အပြစ်ရှိသည့်စိတ်ကို ၎င်းတို့ မခံစားရသနည်း။ အကြောင်းမှာ ၎င်းတို့သည် နတ်ဆိုးတစ်ကောင် ဖြစ်သောကြောင့် ဖြစ်သည်။ လူတို့အပေါ် သို့မဟုတ် ဘုရားသခင်အပေါ် အပြစ်ရှိသည့်စိတ် ခံစားရခြင်း၊ မိမိ၏ စိတ်နှလုံးထဲ၌ စွပ်စွဲခြင်းကို ခံစားရခြင်းသည် လူသားတစ်ဦး၏ ပုံမှန်သတိပြုမိခြင်း ဖြစ်သည်။ ၎င်းတို့သည် နတ်ဆိုးတစ်ကောင်ဖြစ်သည့်အတွက်၊ ထိုသို့သော သတိပြုမိခြင်း ကင်းမဲ့ကြသည်။ ထို့ကြောင့် ၎င်းတို့သည် ဆက်လက်လိမ်ညာနိုင်ပြီး မိမိတို့၏ အားထုတ်မှုကိုပင် အရှိန်မြှင့်နိုင်သည်။ ၎င်းတို့သည် ဆက်လက်လိမ်ညာနေလိမ့်မည်ဖြစ်ပြီး မည်သည့်အခါမျှ ပြောင်းလဲလိမ့်မည် မဟုတ်ပေ။ နောက်ဆုံး၌ ၎င်းတို့၏ လိမ်ညာခြင်းသည် မည်သည့်အချိန်တွင် ရပ်တန့်သနည်း။ ၎င်းတို့ ရုပ်ခန္ဓာ နောက်ဆုံးထွက်သက် ကုန်ဆုံးသွားသည့်နောက်တွင်သာ၊ ၎င်းတို့ စကားမပြောနိုင်တော့သည့်အခါမှသာ ၎င်းတို့၏ လိမ်ညာခြင်းက ရပ်စဲသည်။ သို့သော် ၎င်းတို့အတွင်းရှိ လိမ်ညာတတ်သော နတ်ဆိုး၏ ဝိညာဉ်သည် နောက်ထပ်လူတစ်ဦးအဖြစ် လူဝင်စားပြီး ထို့နောက်တွင် ထိုလူက ဆက်လက်လိမ်ညာလိမ့်မည်။ ထို့ကြောင့် နတ်ဆိုးများ၏ လိမ်ညာတတ်သော သဘာဝက မည်သည့်အခါမျှ မပြောင်းလဲပေ။ ဤသည်မှာ အကျင့်ပါသော လိမ်ညာခြင်း ဖြစ်သည်။ နတ်ဆိုးများမှ လူဝင်စားသောသူများသည် မည်သူ့ကိုမဆို လှည့်ဖြားပြီး မည်သည့်လိမ်ညာစကားကိုမဆို ပြောဆိုနိုင်သည်။ ၎င်းတို့သည် မည်သည့်အခြေအနေတွင်မဆို၊ မည်သည့်ကိစ္စနှင့်ပတ်သက်၍မဆို လိမ်ညာနိုင်ပြီး ၎င်းတို့၏ လိမ်ညာသည့် နည်းဗျူဟာများက အထူးပင် ခေတ်မီဆန်းပြားသည်။ မည်သူမျှ ၎င်းတို့ လိမ်ညာနေသည်ကို မမြင်နိုင်ပေ။ သင် မြင်သလော၊ မကြာခဏ လိမ်ညာသောလူများက လိမ်ညာစကားပြောသောအခါ ပုံမှန်လူတစ်ဦးက အမှန်တရားကို ပြောနေသကဲ့သို့ ဖြစ်သည်။ ယင်းမှာ သိသာမြင်သာသော အပြစ်အနာအဆာများ တစ်ခုတလေ မရှိဘဲ အလွန်ပင် သဘာဝကျလေသည်။ အမှန်တရားကို ၎င်းတို့ ပြောနေခြင်းဖြစ်သည်ဟု သင် ထင်ကောင်းထင်မည်။ အကယ်၍ သင်သည် ၎င်းတို့၏ လိမ်ညာစကားများကို အမှန်တရားအဖြစ် မှတ်ယူပါက ၎င်းတို့က၊ “လူနုံလူအ၊ ငါက အပျော်သဘော ပြောလိုက်သည်ကို သင်က အမှန်တရားအဖြစ် မှတ်ယူသည်လော။ သင်သည် လုံးဝ မိုက်မဲပေသည်” ဟု တွေးလျက် ၎င်းတို့၏ စိတ်နှလုံးများတွင် သင့်ကို လှောင်ရယ်ကြလိမ့်မည်။ နောက်တစ်ကြိမ် ၎င်းတို့ သင့်ကို မြင်သောအခါ အလိမ်အညာကို ကြားပြီးနောက် သင်၏ တုံ့ပြန်မှု မည်သို့ရှိသည်ကို ကြည့်ရန် ၎င်းတို့သည် ဆက်လက်လိမ်ညာပြီး သင့်ကို ကစားလိမ့်မည်။ အကယ်၍ သင်သည် ယင်းကို အမှန်တရားအဖြစ် တစ်ဖန် မှတ်ယူပါက ၎င်းတို့သည် ပို၍ပင် ဝမ်းသာကြလိမ့်မည်ဖြစ်ပြီး ပိုမိုကြီးမားသော အောင်မြင်သည့် ခံစားချက်ကို ရရှိကာ မိမိတို့၏ ပြုမူကျင့်ကြံမှုတွင် အောင်မြင်သည်ဟု ပို၍ပင် ခံစားရလိမ့်မည်။ ငါ့ကို ပြောလော့၊ ၎င်းတို့သည် လူသားများဖြစ်ကြသလော။ ၎င်းတို့တွင် လူသား အသိရှိသလော။ ၎င်းတို့တွင် လူသား အသိစိတ် ခံစားချက် ရှိသလော။ သိသာထင်ရှားစွာပင် မရှိပေ။ ၎င်းတို့၏ လိမ်ညာမှုများက ပို၍ ထိရောက်လေလေ၊ ၎င်းတို့သည် အတွင်းစိတ်၌ ပို၍ အားရကျေနပ်ကာ ပျော်ရွှင်လေလေဖြစ်သည်၊ ၎င်းတို့၏ အောင်မြင်သော ခံစားချက် ပိုမိုကြီးမားလေလေဖြစ်ပြီး၊ ၎င်းတို့ ပိုမိုစွမ်းဆောင်နိုင်သည်ဟု ခံစားရလေလေ ဖြစ်သည်။ အကယ်၍ ၎င်းတို့သည် တစ်စုံတစ်ဦးကို လိမ်ညာလှည့်ဖြားခြင်း သို့မဟုတ် ကစားခြင်း မရှိဘဲ တစ်နေ့တာ ကုန်ဆုံးသွားပါက ထိုနေ့သည် သက်သောင့်သက်သာမဖြစ်သည့်အပြင်၊ အကျိုးနပ်ခြင်းမရှိဟု ၎င်းတို့ ခံစားရကာ လူတို့ကို လှည့်ဖြားရန် အခွင့်အရေးတစ်ခုကို ရှာဖွေရမည် ဖြစ်သည်။ ဥပမာအားဖြင့် လူနှစ်ဦးက ကောင်းမွန်သော ဆက်ဆံရေးရှိပြီး မိမိတို့၏ တာဝန်များတွင် သဘောညီညွှတ်စွာ ပူးပေါင်းဆောင်ရွက်နေသည်ကို နတ်ဆိုးတစ်ကောင်းက မြင်ပါက ၎င်းတို့သည် အတွင်းစိတ်၌ သက်သောင့်သက်သာ မခံစားရသည့်အပြင်၊ “သင်တို့နှစ်ယောက်ကို တစ်ယောက်နှင့်တစ်ယောက် ဆန့်ကျင်စေဖို့အတွက် ငါ သဘောထားကွဲလွဲမှု တစ်ခုခုဖြစ်စေပြီး ကောလာဟလအချို့ စတင်လိုက်မည်ဖြစ်ပြီး သင်တို့ အလိုရှိလျှင်ပင် ကောင်းမွန်သည့် ဆက်ဆံရေးကို ပြန်ရနိုင်မည် မဟုတ်ပါ”ဟု တွေးဆလိမ့်မည်။ စကားအနည်းငယ်မျှဖြင့် ဤနတ်ဆိုးသည် ထိုလူနှစ်ဦးကို စိတ်ရှုပ်ထွေးသည့်ကွန်ယက်ထဲတွင် ပိတ်မိသွားစေသည်။ ထို့နောက်တွင် ၎င်းတို့၌ သဘောထားကွဲလွဲမှုများနှင့် အငြင်းပွားမှုများ ရှိပြီး ယခင်လောက် သဘောညီညွှတ်ခြင်းမရှိကြတော့ပေ။ ယင်းက ဤနတ်ဆိုးကို အလွန်ပင် ကျေနပ်နှစ်သိမ့်စေသည်၊ ထူးကဲစွာ ပျော်ရွှင်စေသည်။ အသင်းတော်၌ ပုန်းကွယ်နေသော နတ်ဆိုးများသည် ဤအမှုအရာမျိုးများကို အမြဲ လုပ်ဆောင်နေကြသည်။ ဘာသာတရားမရှိသူများ၏ လောကမှ နတ်ဆိုးများသည် ညီအစ်ကိုမောင်နှမများကို ရက်စက်စွာ ဖမ်းဆီးကြသည်။ သင်သည် ဘုရားသခင်ကို မယုံကြည်တော့ကြောင်း သို့မဟုတ် နောက်မလိုက်တော့ကြောင်း ပြောဆိုသမျှကာလပတ်လုံး၊ သို့မဟုတ် သင်သည် ဘုရားသခင်အပေါ် မကျေမနပ်ပြောဆိုခြင်း သို့မဟုတ် ဘုရားသခင်ကို သစ္စာဖောက်ခြင်း ပြုပါက ၎င်းတို့ ပျော်ရွှင်ကြသည်။ မည်သည့်အရာကိုမဆို သင် လုပ်ဆောင်၍ရသည်၊ သင်သည် စားနိုင်၊ သောက်နိုင်သည်၊ မိန်းမပျက်နှင့် ပျော်ပါးပြီး လောင်းကစားလုပ်နိုင်သည်။ သင်သည် မီးရှို့ခြင်း၊ လူသတ်ခြင်းနှင့် လုယက်ခြင်းတို့ကို ကျူးလွန်နိုင်သည်။ မည်သည့်ရာဇဝတ်မှုကိုမဆို သင် ကျူးလွန်နိုင်သည်၊ ဘုရားသခင်ကို သင် မယုံကြည်သမျှကာလပတ်လုံး ၎င်းတို့က ဝမ်းသာကြသည်။ လူသားများကြားတွင် နတ်ဆိုးများလုပ်ဆောင်သော အမှုအရာများနှင့် ဝိညာဉ်ရေးရာနယ်ပယ်တွင် စာတန်လုပ်ဆောင်သော အမှုအရာများအကြား ဆက်စပ်မှုတစ်ခု ရှိသလော။ တူညီမှုများ တစ်ခုတလေ ရှိသလော။ ဤနတ်ဆိုးများသည် ဘုရားသခင်ကို ယုံကြည်ပြီး မှန်ကန်သော လမ်းကြောင်း လျှောက်လှမ်းသော မည်သူ့ကိုမဆို အထူးသဖြင့် မုန်းတီးကြသည်။ သမ္မာတရားကို လိုက်စားသော မည်သူ့ကိုမဆို၊ သို့မဟုတ် စည်းမျဉ်းများအတိုင်း မရမက ပြုမူဆောင်ရွက်သော မည်သူ့ကိုမဆို၊ သို့မဟုတ် ဘုရားသခင်အတွက် မကြာခဏ သက်သေခံသော မည်သူ့ကိုမဆို၊ သို့မဟုတ် မိမိတို့၏ တာဝန်ကို သစ္စာရှိစွာ ထမ်းဆောင်သော မည်သူ့ကိုမဆို၊ ထိုသို့သောလူများကို ၎င်းတို့ မြင်သောအခါ ဒေါသထွက်ပြီး ရန်သူများအဖြစ် မှတ်ယူကြသည်။ ယင်းမှာ မနာလိုဝန်တိုခြင်း မဟုတ်၊ အမုန်းတရား ဖြစ်သည်။ ဖြိုဖျက်ခြင်းနှင့်ဆိုင်သည့် ရည်ရွယ်ချက်ကို စွမ်းဆောင်ရရှိရန် ၎င်းတို့ကျင့်သုံးသော နည်းလမ်းများထဲမှ တစ်ခုမှာ သင့်ကို နှောင့်ယှက်ရန်၊ အထင်အမြင်မှားစေရန်နှင့် သင့်ကို ဆွဲချရန် လိမ်ညာခြင်းမှတစ်ဆင့် လှည့်ဖြားခြင်း ဖြစ်သည်။ ဤသို့လုပ်ဆောင်ခြင်းသည် ၎င်းတို့ကို အကျိုးအမြတ် ဖြစ်ကောင်းမဖြစ်စေနိုင်သော်လည်း၊ သင်သည် ဘုရားသခင်အပေါ် ယုံကြည်ခြင်း ပျောက်ဆုံးရန်အလို့ငှာ၊ အပျက်သဘောဆောင်ပြီး အားနည်းလာကာ သင်၏ တာဝန်ကို ထမ်းဆောင်လိုစိတ် မရှိရန် သို့မဟုတ် အခြားသူများနှင့် သဟဇာတဖြစ်စွာ ပူးပေါင်းဆောင်ရွက်နိုင်ခြင်း မရှိတော့ရန်အလို့ငှာ သင့်ကို ၎င်းတို့ ဆွဲချပြီးသည်နှင့်တစ်ပြိုင်နက် ၎င်းတို့သည် မိမိတို့၏ ရည်ရွယ်ချက်ကို စွမ်းဆောင်ရရှိပြီးဖြစ်ကာ ပျော်ရွှင်ကြပြီး ၎င်းတို့၏ စိုးရိမ်ပူပန်မှုများ ပျောက်ကွယ်သွားသည်။ ဤသည်မှာ နတ်ဆိုးများ လုပ်ဆောင်သည့်အရာ မဟုတ်လော။ (ဟုတ်ပါသည်။) နတ်ဆိုးများသည် အကျင့်ပါသော လိမ်ညာသူများ ဖြစ်သည်ဟူသောအချက်သည် လုံးဝ သေချာပေသည်။ မည်သည့်လူကိုမဆို ကြည့်လော့၊ ၎င်းတို့၏ လူမျိုး၊ ၎င်းတို့၏ ရုပ်ရည်သွင်ပြင်၊ ၎င်းတို့ အရပ်ရှည်သည်ဖြစ်စေ၊ ပုသည်ဖြစ်စေ၊ ဝသည်ဖြစ်စေ၊ ပိန်သည်ဖြစ်စေ၊ ရုပ်ဆိုးသည်ဖြစ်စေ၊ ချောသည်ဖြစ်စေ မည်သို့ပင်ဖြစ်စေ၊ ၎င်းတို့၏ ပညာရေးအဆင့် သို့မဟုတ် ပင်ကိုစရိုက် မည်သို့ပင်ဖြစ်စေ၊ ၎င်းတို့၏ ဆုကျေးဇူးများက ကြီးမားသည်ဖြစ်စေ၊ သေးငယ်သည်ဖြစ်စေ၊ ၎င်းတို့တွင် အားသာချက်များ ရှိသည်ဖြစ်စေ၊ မရှိသည်ဖြစ်စေ၊ ၎င်းတို့၏ စိတ်ဝင်စားမှုများနှင့် ဝါသနာများက မည်သည့်အရာပင်ဖြစ်စေ၊ ၎င်းတို့တွင် ထူးခြားသော လက္ခဏာတစ်ခုသာ ရှိရန် လိုအပ်သည်၊ ယင်းမှာ ၎င်းတို့က အကျင့်ပါစွာဖြင့် လိမ်ညာနိုင်ပြီး မည်သည့်အခါမျှ မပြောင်းလဲခြင်း ဖြစ်သည်။ ဤသည်မှာ ရံဖန်ရံခါ လိမ်ညာခြင်းမဟုတ်၊ အခြားရွေးချယ်စရာ မရှိခြင်းလည်းမဟုတ်၊ အချို့သောကိစ္စတွင် အမြော်အမြင်ကို အသုံးပြုရန် လိုအပ်ခြင်းလည်းမဟုတ်ဘဲ၊ ထို့ထက် လိုအပ်သည်ဖြစ်စေ၊ မလိုအပ်သည်ဖြစ်စေ၊ အခြေအနေ သို့မဟုတ် နောက်ခံ မည်သို့ပင်ဖြစ်စေ၊ ကိစ္စရပ် မည်သို့ပင်ဖြစ်စေ၊ ၎င်းတို့သည် လိမ်ညာရန်၊ လုပ်ကြံဖန်တီးရန်၊ လှည့်ကွက်များ သုံးရန်နှင့် အသေးအဖွဲ လှည့်စားခြင်းများ ပြုလုပ်ရန် မရမက ပြုလုပ်ကြသည်။ အကယ်၍ ၎င်းတို့တွင် ဤထူးခြားသော လက္ခဏာရှိပါက ဤအမျိုးအစားသည် နတ်ဆိုးစစ်စစ် ဖြစ်သည်။ ၎င်းတို့ လူကောင်းတစ်ဦး ဖြစ်လာနိုင်သည်ဟု လုံးဝမယုံကြည်နှင့်၊ ပြီးလျှင် ၎င်းတို့၏ ပါးစပ်မှ ထွက်လာသော နားကြားကောင်းသည့် စကားများကိုလည်း လုံးဝမယုံကြည်နှင့်။ ၎င်းတို့သည် စိတ်ပိုင်းဖြတ်မှုကို ဖော်ပြသည်ဖြစ်စေ၊ ကြောက်မက်ဖွယ်ကောင်းသော သစ္စာကျိန်ဆိုမှုများ ပြုလုပ်သည်ဖြစ်စေ ၎င်းတို့ကို မယုံကြည်နှင့်။ အကြောင်းမှာ ၎င်းတို့သည် နတ်ဆိုးတစ်ကောင်ဖြစ်ပြီး လူသားမဟုတ်သောကြောင့် ဖြစ်သည်။ နတ်ဆိုးများသည် ကြောက်မက်ဖွယ်ကောင်းသော သစ္စာကျိန်ဆိုမှုများ ပြုလုပ်လျှင်ပင် ယင်းမှာ အခြေအနေကို ယာယီကိုင်တွယ်ဖြေရှင်းရန်မျှသာ ဖြစ်သည်။ ယင်းက လှည့်ဖြားမှုချည်းသာ ဖြစ်သည်။ ၎င်းတို့သည် အခြေခံအားဖြင့် မိမိတို့ ကျိန်ဆိုသော သစ္စာကျိန်ဆိုမှုများအတိုင်း မပြုမူမဆောင်ရွ့က်နိုင်ကြပေ။ အကယ်၍ သင်သည် ၎င်းတို့ကို ယုံကြည်ပါက မိုက်မဲပေသည်။ သင်သည် နတ်ဆိုးများ၏ အနှစ်သာရကို ထိုးထွင်းသိမြင်နိုင်ခြင်း မရှိပေ။ ၎င်းတို့သည် မည်သည့်အရာနှင့်ပတ်သက်၍မဆို လိမ်ညာနိုင်သည်၊ သို့ဖြစ်၍ ၎င်းတို့ပြုလုပ်သော ကြောက်မက်ဖွယ်ကောင်းသည့် သစ္စာကျိန်ဆိုမှုများသည်လည်း လိမ်ညာမှုများ ဖြစ်သည်။ အဘယ်ကြောင့်သော် ဘုရားသခင်က အရာခပ်သိမ်းကို စေ့စေ့စပ်စပ် ကြည့်ရှုစစ်ဆေးသည်ကို ၎င်းတို့ မည်သည့်အခါတွင်မျှ မယုံကြည်ကြသည့်အပြင်၊ ဘုရားသခင်က လူတစ်ဦးချင်းစီ၏ လုပ်ရပ်များအတိုင်း အပြစ်ဒဏ်စီရင်မည်ဟူသည်ကိုလည်း မယုံကြည်သောကြောင့် ဖြစ်သည်။ ဘုရားသခင်က ဤနည်းလမ်းဖြင့် ပြုမူဆောင်ရွက်နိုင်သည်ကို ၎င်းတို့ မယုံကြည်ပေ။ ထို့ကြောင့် ၎င်းတို့သည် မိမိတို့ကျေနပ်အားရသည့်အတိုင်း လိမ်ညာကာ လှည့်ဖြားလျက်၊ မိမိတို့၏ လုပ်ရပ်များတွင် မိမိတို့၏ ကိုယ်ပိုင်အလိုဆန္ဒကိုသာ လိုက်ကြသည်။ ၎င်းတို့သည် မိမိတို့၏ ရည်မှန်းချက်များကို စွမ်းဆောင်ရရှိရန် မည်သည့်အရာကိုမဆို လုပ်ဆောင်နိုင်စွမ်း ရှိကြသည်။ ဤသည်မှာ နတ်ဆိုးများ၏ ထူးခြားသော လက္ခဏာတစ်ခုဖြစ်ပြီး ၎င်းတို့၏ သဘာဝ အနှစ်သာရလည်း ဖြစ်သည်။ ဤကိစ္စကို ယခု ရှင်းလင်းစွာ သင် မြင်ပြီဖြစ်သည် မှန်သလော။ (မှန်ပါသည်။)

တိရစ္ဆာန်များမှ လူဝင်စားသောသူများသည် ဖောက်ပြန်ပျက်စီးသော စိတ်သဘောထားများ ရှိသောကြောင့် နတ်ဆိုးများကဲ့သို့ပင် လိမ်ညာကြသော်လည်း ပြစ်တင်ခံရသည့်အခါ ၎င်းတို့သည် မိမိတို့၏ စိတ်နှလုံးထဲတွင် အတိုင်းအတာတစ်ခုအထိ ယင်းကို ဝန်ခံကြလိမ့်မည်။ ၎င်းတို့သည် ဝန်ခံနိုင်သော်လည်း ၎င်းတို့၏ တိရစ္ဆာန်စရိုက်ကြောင့် သမ္မာတရားကို သဘောမပေါက်နိုင်ပေ။ သို့ဖြစ်၍ မလိမ်ညာခြင်းက အတိအကျ မည်သည့်အရာကို ဆိုလိုကြောင်း သို့မဟုတ် စည်းမျဉ်းများအတိုင်း ပြုမူခြင်းက အဘယ်အရာ ဆိုလိုကြောင်းကို ၎င်းတို့ ဘယ်သောအခါမျှ နားမလည်ကြပေ။ “ကျွန်ုပ် မည်သည့်ခါတွင်မျှ တစ်ဖန် လိမ်ညာလိမ့်မည် မဟုတ်ပါ၊ အမှန်တရားကို ကျွန်ုပ်ပြောလိုပါသည်”ဟု ၎င်းတို့ ပြောဆိုလျှင်ပင်၊ ဤအရာကို လက်တွေ့လုပ်ဆောင်ရန် ကြိုးစားသည့်အခါတွင် ၎င်းတို့သည် အလွန်တရာ အချိုးမပြေဖြစ်ပြီး စဉ်းစားဉာဏ်ကင်းမဲ့ပုံရသည်။ အခြားသူများက၊ “မည်သူသည် သမ္မာတရားကို ဤသို့ လက်တွေ့လုပ်ဆောင်သနည်း။ ဤသည်မှာ ကျွန်ုပ် မြင်ဖူးသည့် ပထမဆုံးအကြိမ် ဖြစ်သည်။ ထိုအရာက ကျွန်ုပ်၏ အမြင်ကို အမှန်ပင် ကျယ်စေပါသည်”ဟု ပြောဆိုလျက် ဤမြင်ကွင်းကို ရယ်စရာအဖြစ် မြင်ကြသည်။ ယင်းမှာ တိရစ္ဆာန်တစ်ကောင်က မတ်တပ်ရပ်ပြီး လူကဲ့သို့ မတ်မတ်လမ်းလျှောက်ခြင်းနှင့် တူ၏။ အလွန် အချိုးမပြေဖြစ်ပြီး ထူးဆန်းပုံပေါက်သည်။ တိရစ္ဆာန်များမှ လူဝင်စားသော သူအချို့သည်လည်း ရိုးသားလိုပြီး ကောင်းမွန်သောအရာအချို့ကို ပြုလုပ်လိုကြသော်လည်း လက်တွေ့လုပ်ဆောင်ခြင်း၏ တိကျသော စည်းမျဉ်းများကို ၎င်းတို့ ရှာမတွေ့နိုင်ကြပေ။ ၎င်းတို့ လက်တွေ့လုပ်ဆောင်သည့်အခါ အလွန် အဓိပ္ပာယ်မဲ့ပြီး ရယ်စရာဟာသတစ်ခု ဖြစ်လာသည်။ အခြားသူများက ဤမြင်ကွင်းကို ရယ်စရာအဖြစ် မြင်ကြသော်လည်း ဤလူများကမူ ၎င်းတို့ ရိုးသားခြင်းဖြစ်ကြသည်ဟု ထင်နေဆဲဖြစ်သည်။ ဤသည်မှာ ရယ်ဖွယ်ကောင်းသည် မဟုတ်လော။ သင်က ၎င်းတို့အား “သင်သည် ရိုးသားသောသူတစ်ဦး ဖြစ်လိုလျှင် လိမ်ညာခြင်း၊ ဆင်ခြေများပေးခြင်း၊ ကြိုးစားပြီး မိမိကိုယ်ကို မှန်ကန်ကြောင်း သက်သေပြခြင်း သို့မဟုတ် ယုတ္တိမတန်စွာ ငြင်းခုံခြင်းတို့ကို မပြုလုပ်ကြောင်း သေချာစေသင့်သည်။ ဤသို့လုပ်ဆောင်ခြင်းက လုံလောက်သည်။ ဤသည်မှာ ရိုးသားခြင်း ဖြစ်သည်။ သင်သည် သမ္မာတရားကို ချိုးဖောက်သည့်အရာများကို ပြုလုပ်ပြီး ထိုသို့ဖြင့် ပြစ်မှားမိပါက ဖွင့်ဟပြီး မိမိကိုယ်ကို ဖွင့်ချနိုင်သည်။ သမ္မာတရားနှင့် ကိုက်ညီသည့် မည်သူ၏စကားကိုမဆို လက်ခံလိုက်လော့။ ဆင်ခြင်တုံတရားကင်းမဲ့သော သို့မဟုတ် ရယ်ဖွယ်ရာဖြစ်သော အမှုအရာများကို မလုပ်နှင့်”ဟု ပြောသည် ဆိုပါစို့။ သို့သော် ၎င်းတို့သည် ဤအရာကို နားမလည်ကြပေ။ ဤအရာကို လက်တွေ့လုပ်ဆောင်သည့်အခါ ၎င်းတို့ မှားယွင်းကြသည်။ ဤလူစားမျိုးနှင့်ပတ်သက်၍ အကြီးမားဆုံးသော ပြဿနာမှာ အဘယ်အရာဖြစ်သည်ဟု သင်တို့ ဆိုမည်နည်း။ ယင်းမှာ ၎င်းတို့သည် ပုံမှန်လူသားများ၏ စံနှုန်းနှင့် မကိုက်ညီခြင်းပင် ဖြစ်သည်။ တိရစ္ဆာန်များမှ လူဝင်စားသောသူများနှင့် နတ်ဆိုးများမှ လူဝင်စားသောသူများအကြား ကွာခြားချက် ရှိသလော။ (ရှိပါသည်။) ကွာခြားချက်မှာ အဘယ်နေရာတွင် ရှိသနည်း။ (၎င်းတို့၏ လွဲချော်သော လက်တွေ့လုပ်ဆောင်မှုက ၎င်းတို့သည် နတ်ဆိုးသဘာဝရှိသော နတ်ဆိုးများ ဖြစ်သောကြောင့် မဟုတ်ဘဲ အဓိကအားဖြင့် ၎င်းတို့တွင် အစွမ်းအစကင်းမဲ့ပြီး လူသားများ ပိုင်ဆိုင်သင့်သည့် ပုံမှန်တွေးခေါ်မှုနှင့် ဆင်ခြင်တုံတရားကို မစွမ်းဆောင်မရရှိနိုင်သောကြောင့် ဖြစ်ပါသည်။) မှန်ပေသည်၊ ၎င်းတို့၏ အစွမ်းအစက စံမမီပေ။ ညံ့ဖျင်းသော အစွမ်းအစရှိသည့်လူများသည် သမ္မာတရားကို လက်တွေ့လုပ်ဆောင်ရန် ပုဂ္ဂလဓိဋ္ဌာန်ကျကျ အလိုရှိကောင်း ရှိနိုင်သော်လည်း ၎င်းတို့သည် စည်းမျဉ်းများကို သဘောမပေါက်ကြပေ။ စည်းမျဉ်းစည်းကမ်းများကိုသာ ၎င်းတို့ စွဲကိုင်နိုင်ကြသည်။ သို့ဖြစ်၍ ၎င်းတို့၏ လက်တွေ့လုပ်ဆောင်မှုမှာ အစွန်းရောက်သည်၊ မိုက်မဲပြီး စဉ်းစားဉာဏ်ကင်းမဲ့သည်။ လူများက ၎င်းတို့ကို ကူညီလိုကြသော်လည်း ၎င်းတို့၏ စိတ်သဘောထားမှာ ဆူးများဖြင့် ဖုံးလွှမ်းနေသော ဖြူကောင်ကဲ့သို့ဖြစ်ပြီး လူတို့အား ဘယ်ကစရမှန်းမသိ ဖြစ်ကျန်ရစ်စေသည်။ သမ္မာတရားကို ၎င်းတို့ထံ မည်သို့ပင် မိတ်သဟာယဖွဲ့စေကာမူ ၎င်းတို့သည် နားလည်နိုင်ခြင်း သို့မဟုတ် သဘောပေါက်နိုင်ခြင်း မရှိပုံရသည်။ ငါးနှစ် သို့မဟုတ် ခြောက်နှစ် ကြာ ကူညီကာ ထောက်ပံ့ပေးပြီးသည့်နောက်တွင် ၎င်းတို့သည် အနည်းငယ်သော စကားများနှင့် အယူဝါဒများကိုသာ နားလည်ပြီး သမ္မာတရားကို လက်တွေ့မလုပ်ဆောင်နိုင်ကြသေးပေ။ ၎င်းတို့၏ အစွမ်းအစက အလွန် ညံ့ဖျင်းသည်။ သို့တိုင် ဤမိုက်မဲသောသူများသည် စက်ဆုပ်ဖွယ်အရာများကို အမြဲတစေ လုပ်ဆောင်နေကြသည်။ အဓိကကျသော သို့မဟုတ် သင့်လျော်သော ကိစ္စရပ်များနှင့် မသက်ဆိုင်သည့်အခါတွင်၊ လူမှုကျင့်ဝတ်အရ သို့မဟုတ် သိက္ခာကို ထောက်ထား၍ သင်သည် ၎င်းတို့နှင့် အားတင်းပြီး စကားပြောဆိုနိုင်သေးသည်။ သို့သော် ဥပမာအားဖြင့်၊ သင့်လျော်သော ကိစ္စရပ်များဖြစ်သည့် တာဝန်များကို ထမ်းဆောင်ခြင်း သို့မဟုတ် အလုပ်အကြောင်း ဆွေးနွေးခြင်း ပါဝင်လာသည်နှင့်တစ်ပြိုင်နက် ၎င်းတို့က တစ်နည်းနည်းဖြင့် အတိုက်အခံလုပ်ခြင်း သို့မဟုတ် ကန့်ကွက်ခြင်းပြုကာ သင့်ကို အရှက်ရစေမည်ကို ကြောက်ရွံ့လျက် သင်သည် အနေခက်သည့်၊ မသက်မသာဖြစ်သည့် ခံစားချက်တစ်ခုကို ခံစားရလေသည်။ ဤလူစားမျိုးသည် သင့်လျော်သော ကိစ္စရပ်များကို အတူဆွေးနွေးပေးရန် မထိုက်တန်ပေ။ သင်သည် ၎င်းတို့နှင့် ပတ်သက်ဆက်ဆံ၍ မရပေ။ ၎င်းတို့နှင့် ပတ်သက်ဆက်ဆံခြင်းသည် ပြဿနာများစွာကို ဖြစ်ပေါ်စေပြီး သင့်လျော်သော ကိစ္စရပ်များကိုလည်း ထိခိုက်စေလိမ့်မည်။ ၎င်းတို့သည် လွဲချော်သော ကျိုးကြောင်းပြချက်များနှင့် အကြောင်းအရာနှင့်မဆိုင်သော မှတ်ချက်များကို အမြဲ ရေရွတ်ပြောဆိုနေကြပြီး ယင်းတို့ကို ကြားရခြင်းက တကယ်ပင် စက်ဆုပ်ဖွယ်ကောင်းသည်။ ဤလူစားမျိုးသည် အခြားမည်သည့် လွဲချော်သောအရာများကို လုပ်ဆောင်ပြီးဖြစ်သနည်း။ ၎င်းတို့သည် ဆန့်ကျင်ဘက်လိင်တစ်ဦးအပေါ် ခံစားချက်များ ဖြစ်ပေါ်လာပြီး ကောက်ကျစ်ဆိုးယုတ်သည့် တပ်မက်ခြင်းရှိလာလျှင် ၎င်းတို့ မိမိတို့အနေဖြင့် ရိုးသားသောသူတစ်ဦး ဖြစ်ရမည်ဟုလည်းကောင်း၊ ဤအကြောင်းကို ဖွင့်ဟရမည်ဖြစ်ပြီး စိတ်ထဲတွင် အောင့်အည်းထား၍ မဖြစ်ဟုလည်းကောင်း တွေးထင်ကြသည်။ သို့ဖြစ်၍ စုဝေးပွဲတစ်ခုအတွင်းတွင် ဤကိစ္စကို ၎င်းတို့က လူသိရှင်ကြား ပြောဆိုကြသည်။ ၎င်းတို့ ခံစားချက်ရှိသည့် ဆန့်ကျင်ဘက်လိင်ဖြစ်သူသည် ဤအရာကို ကြားရသည့်အခါ အနေခက်ပြီး မသက်မသာ ခံစားရကာ ရှက်ရွံ့မိသည်။ သင်က ၎င်းတို့ကို တားဆီးရန် ကြိုးစားလျှင် ၎င်းတို့က၊ “ကျွန်ုပ်သည် စိတ်ရင်းဖြင့် ပြောဆိုနေခြင်းဖြစ်ပြီး ရိုးသားနေခြင်း ဖြစ်သည်။ သမ္မာတရားကို လက်တွေ့လုပ်ဆောင်ခြင်းမှ ကျွန်ုပ်ကို တားဆီးရန် သင့်မှာ အဘယ်လုပ်ပိုင်ခွင့် ရှိသနည်း။ ဤသည်မှာ ကျွန်ုပ်၏ လုပ်ပိုင်ခွင့်ဖြစ်သည်။ ကျွန်ုပ်သည် ဤအကြောင်းကို ပြောဆိုရန် နောက်ဆုံးတွင် သတ္တိမွေးခဲ့သော်လည်း သင်က ကျွန်ုပ်ကို ချုပ်ချယ်ကန့်သတ်နေသည်။ ဘုရားသခင်သည်ပင် ကျွန်ုပ်ကို မချုပ်ချယ်မကန့်သတ်ပါ။ သို့ဖြစ်၍ ထိုသို့ပြုလုပ်ရန် သင့်မှာ အဘယ်လုပ်ပိုင်ခွင့် ရှိသနည်း။ ဘုရားသခင်က ကျွန်ုပ်ကို ရိုးသားသောသူတစ်ဦး ဖြစ်ခွင့်ပင် ပေးထားသည်။ ကျွန်ုပ်ကို အထင်သေးပြီး ရိုးသားခွင့်မပေးသူမှာ သင်သာ ဖြစ်သည်။ ဤကိစ္စကို ကျွန်ုပ် စိတ်ထဲတွင် အောင့်အည်းထားပြီး ထုတ်မပြောဘဲနေလျှင် ယင်းမှာ အဖြစ်မှန်များကို ဖုံးကွယ်ထားခြင်း မဟုတ်လော။ ယင်းမှာ လှည့်ဖြားတတ်သောသူတစ်ဦး ဖြစ်နေခြင်း မဟုတ်လော။ သို့ဆိုလျှင် ကျွန်ုပ်သည် ရိုးသားသောသူတစ်ဦး ဖြစ်မည်မဟုတ်ပါ။ ကျွန်ုပ်သည် ရိုးသားသောသူတစ်ဦး မဟုတ်လျှင် ဘုရားသခင်က ကျွန်ုပ်ကို ကယ်တင်လိမ့်ဦးမည်လော”ဟု ပြောဆိုလျက် စိတ်မကောင်းဖြစ်ကြသည်။ သင်မြင်သည့်အတိုင်း နားထောင်နေသူတိုင်းသည် ကသိကအောက်ဖြစ်ကြပြီး စိတ်အနှောင့်အယှက်ဖြစ်ကြသော်လည်း ဤလူက မရမက အသေးစိတ်ပြောကာသင်သည် သူ့ကို ချုပ်ချယ်ကန့်သတ်၍ပင်မရပေ။ ငါ့ကို ပြောလော့၊ ဤကိစ္စနှင့်စပ်လျဉ်း၍ သည်းခံပြီး စိတ်ရှည်သင့်သလော၊ သို့မဟုတ် ၎င်းတို့ကို ချုပ်ချယ်ကန့်သတ်ရန် သမ္မာတရား စည်းမျဉ်းများကို မိတ်သဟာယဖွဲ့သင့်သလော။ (ကျွန်ုပ်တို့သည် ၎င်းတို့ကို ချုပ်ချယ်ကန့်သတ်ရန် သမ္မာတရား စည်းမျဉ်းများကို မိတ်သဟာယဖွဲ့သင့်ပါသည်။) အကယ်၍ တစ်စုံတစ်ဦးက ရှေးဦးစွာ မေတ္တာဖြင့် ကူညီရန် ကြိုးစားပြီး အနာဂတ်တွင် အခြားသူများကို တည်ဆောက်မှုမပေးသည့် ထိုသို့သောအရာများကို မပြောရန် ၎င်းတို့ကို တိုက်တွန်းအားပေးလျှင် ၎င်းတို့က ဤအရာကို နားလည်ပြီး လက်ခံနိုင်လိမ့်မည်လော။ (လက်ခံနိုင်လိမ့်မည် မဟုတ်ပါ။) သို့ဆိုလျှင် ဤလူစားမျိုးသည် လွဲချော်မှုများ ဖြစ်တတ်သောသူဖြစ်သည်၊ အတော်အတန် မိုက်မဲပြီး ၎င်းတို့၏ ဆင်ခြင်တုံတရားက သိပ်မကောင်းပေ။ သို့ဖြစ်၍ တစ်ဦးတစ်ယောက်က ၎င်းတို့ကို ချုပ်ချယ်ကန့်သတ်ရုံသာ တတ်နိုင်သည်။ လူတိုင်းတွင် ကောက်ကျစ်ဆိုးယုတ်သော တပ်မက်မှုရှိကြပြီး ရံဖန်ရံခါတွင် တစ်စုံတစ်ဦးသည် ဆန့်ကျင်ဘက်လိင်တစ်ဦးဦးအပေါ် ခံစားချက်အချို့ ရှိခြင်း သို့မဟုတ် အတွေးအချို့ ထားရှိခြင်းတို့ ရှိနိုင်ကောင်းရှိနိုင်သည်။ ဤအရာကို မိမိဘာသာ သီးသန့် သတိပြုမိရုံဖြင့် လုံလောက်သည်။ အခြေအနေများက မကောင်းသည့် ဦးတည်ချက်ဖြင့် ဦးတည်နေလျှင် ထိုသူနှင့် ထိတွေ့ဆက်ဆံမှုကို အနည်းဆုံးဖြစ်အောင် လျှော့ချသင့်သည် သို့မဟုတ် အနာဂတ်တွင် ၎င်းတို့နှင့် နှစ်ယောက်တည်းရှိခြင်းကို ရှောင်ကြဉ်သင့်သည်။ ပုံမှန် လူ့သဘာဝရှိသောသူများသည် ထိုသို့သောကိစ္စရပ်များကို ကိုင်တွယ်ဖြေရှင်းသည့်အခါ အမြော်အမြင်ရှိသော နည်းလမ်းများကို အသုံးပြုပြီး စည်းမျဉ်းများအတိုင်း ပြုမူကြလိမ့်မည်။ ဤကိစ္စမျိုးကို ရိုးသားသောသူတစ်ဦးဖြစ်ခြင်းအတွက် လက်တွေ့လုပ်ဆောင်ခြင်း စည်းမျဉ်းများအား အသုံးချခြင်း သက်သက်ဖြင့် ကိုင်တွယ်၍မရနိုင်ကြောင်းနှင့် အမြော်အမြင်ရှိသောစည်းမျဉ်းအချို့ကိုလည်း ကျင့်သုံးရမည်ဖြစ်ကြောင်း ၎င်းတို့ သိကြသည်။ သို့သော် တိရစ္ဆာန်များမှ လူဝင်စားသောသူများသည် ထိုသို့သောကိစ္စရပ်များအား မည်သို့ကိုင်တွယ်ရမည်ကို မသိကြသည့်အပြင် ထိုသို့သောအရာများအကြောင်း လူသိရှင်ကြား ဖွင့်ဟခြင်းကိုပင် ရိုးသားခြင်းအဖြစ် မှတ်ယူကြသည်။ ဤအရာက မည်သည့်အကျိုးဆက်များအား ဆောင်ကြဉ်းလိမ့်မည်ကို ၎င်းတို့ မသိကြပေ။ ရိုးသားရန် ၎င်းတို့ ကြိုးစားသည့်အခါ စည်းမျဉ်းစည်းကမ်းတစ်ခုနှင့် လုပ်ရိုးလုပ်စဉ်တစ်ခုကိုသာ လိုက်နာစောင့်ထိန်းကြသည်။ ရလဒ်မှာ အဘယ်နည်း။ ၎င်းတို့သည် မိမိတို့ကိုယ်တိုင်အပေါ်၊ ၎င်းတို့ ခံစားချက်ရှိသည့်သူအပေါ်နှင့် အခြားလူတိုင်းအပေါ် ဒုက္ခရောက်စေသည်။ ၎င်းတို့ ခံစားချက်ရှိသည့်သူသည် အခြေအနေကို ရင်မဆိုင်နိုင်ဟု ခံစားရလျက် ဤကိစ္စအားဖြင့် ထိခိုက်ခံရပြီး ကန့်သတ်ချုပ်ချယ်ခြင်း ခံရလေသည်။ အခြားလူတိုင်းသည်လည်း ဤအရာကို ကြားရသည့်အခါ “ငါတို့ နားထောင်လျှင် တစ်စုံတစ်ဦး၏ ကိုယ်ရေးကိုယ်တာကို စပ်စုနေသကဲ့သို့ ဖြစ်လိမ့်မည်။ သို့သော် ငါတို့ နားမထောင်လျှင်လည်း ၎င်းတို့က ရိုးသားနေသည်ဟု ယုံကြည်လျက် ပြောရန် မရမက ပြောနေလိမ့်ဦးမည်”ဟု တွေးလျက်၊ အနည်းငယ် စိတ်အနှောင့်အယှက်ဖြစ်ကြသည်။ သင်မြင်သည့်အတိုင်း၊ လူတိုင်းက ဤကိစ္စကို ကိုင်တွယ်ရခက်ပြီး ဒုက္ခများသော အရာတစ်ခုအဖြစ် မြင်ကြသည်။ ဤလူစားမျိုးသည် ကြီးစွာသော ဒုက္ခပြဿနာတစ်ခုဖြစ်သည်ဟု သင် ဆိုမည်မဟုတ်လော။ သင်က စည်းမျဉ်းများကို မိတ်သဟာယဖွဲ့လျှင် ၎င်းတို့၊ “သင်တို့ ရိုးသားပြီး ဖွင့်ဟပြောဆိုသည့်အခါ၊ မည်သည့်အရာကိုမဆို ပြော၍ရသော်လည်း၊ ကျွန်ုပ် တစ်ခုခုပြောသည့်အခါတွင်မူ အဆင်မပြေပါ။ ကျွန်ုပ်လည်း ရိုးသားနေခြင်း မဟုတ်လော။ ကျွန်ုပ်တွင် အဘယ်ကြောင့် စကားပြောပိုင်ခွင့်မရှိသနည်း”ဟု ပြောဆိုလက် လက်မခံကြပေ။ ၎င်းတို့သည် အခြားသူများ ပြောဆိုနေသည့်အရာကို အာရုံပင်မစိုက်ကြပေ။ ၎င်းတို့၏ ထိုကိစ္စကို လူသိရှင်ကြား မိတ်သဟာယဖွဲ့ရန် သင့်တော်သလော။ ဤလူစားမျိုးသည် ဤအရာကို ထိုးထွင်းမမြင်နိုင်သည့်အပြင် ရိုးသားခြင်း၏ စည်းမျဉ်းများကို နားမလည်ကြပေ။ အဆုံးတွင် ၎င်းတို့သည် လူတိုင်းကို အခြေအနေက ကိုင်တွယ်ရန် အလွန်ခက်ခဲသည်ဟု ခံစားရစေသည်။ ၎င်းတို့နှင့် တစ်မျိုးတစ်စားတည်းဖြစ်သောသူများက၊ “ကြည့်ပါ၊ သူတို့က ထိုကဲ့သို့သော ကိစ္စများအကြောင်းကိုပင် မိတ်သဟာယဖွဲ့နိုင်သည်။ သူတို့တွင် စိတ်ပိုင်းဖြတ်ချက် အမှန်တကယ် ရှိသည်၊ ၎င်းတို့က အမှန်တကယ် ရိုးသားနေခြင်း ဖြစ်သည်”ဟု ပြောဆိုလျက် အတုယူကြလိမ့်မည်။ ဖြူစင်သော သဘောပေါက်နားလည်မှုရှိသူများသည်က ကြားရသည်နှင့် ၎င်းတို့၏ လက်တွေ့လုပ်ဆောင်မှုက မှားယွင်းကြောင်းနှင့် သွေဖည်ပြီးဖြစ်ကြောင်းကို သိကြသည်။ သင်က ၎င်းတို့ကို ကူညီလိုလျှင် ၎င်းတို့ တကယ်ကိုပင် လက်ခံမည်မဟုတ်ပေ။ ၎င်းတို့က အဘယ်အရာကို ပြောလိမ့်မည်နည်း။ “သင် ကျွန်ုပ်ကို ကူညီနိုင်မည် မဟုတ်ပါ။ ကျွန်ုပ်၏ သဘောပေါက်နားလည်နိုင်စွမ်းက သင်နှင့်မတူပါ။ ကျွန်ုပ်က ဤအတိုင်းသာ လက်တွေ့လုပ်ဆောင်မည်ဖြစ်သည်”ဟူ၍ ဖြစ်သည်။ သို့ဆိုလျှင် အဘယ်အရာ လုပ်ဆောင်၍ရနိုင်သနည်း။ သင်သည် ၎င်းတို့ကို ကူညီနိုင်သလော။ (မကူညီနိုင်ပါ။) သင်က ၎င်းတို့ကို အမှန်တကယ် ကူညီရန် ကြိုးစားလျှင် အမှုအရာများကို ပိုဆိုးသွားစေလိမ့်မည်သာ ဖြစ်သည်။ ၎င်းတို့က လက်ခံလိမ့်မည် မဟုတ်သည်သာမက သင်နှင့် ငြင်းခုံပြီး ငြိတွယ်နေမိကြလိမ့်မည်။ ဤသည်မှာ ဒုက္ခများစေသည် မဟုတ်လော။ (ဟုတ်ပါသည်။)

တိရစ္ဆာန်များမှ လူဝင်စားသောသူများသည်လည်း လိမ်ညာခြင်း၏ သရုပ်သကန်များကို ပြသကြသည်။ သို့သော် ၎င်းတို့၏ လိမ်ညာခြင်းမှာ နတ်ဆိုးများမှ လူဝင်စားသောသူများ၏ လိမ်ညာခြင်းနှင့် တစ်ထပ်တည်း ပေါ်လွင်ထင်ရှားခြင်းမရှိပေ။ လိမ်ညာခြင်းအပေါ် ၎င်းတို့၏ သဘောထားများနှင့် လိမ်ညာရာတွင် ၎င်းတို့ အသုံးပြုသည့် နည်းလမ်းများမှာလည်း ကွဲပြားသည်။ နတ်ဆိုးဖြစ်သောသူများ ပြောသည့် လိမ်ညာမှုများက ဖော်ထုတ်ခံရသည့်အခါ၊ အခြားရွေးချယ်စရာမရှိသဖြင့် ၎င်းတို့ လိမ်ညာခဲ့ကြောင်း အပြင်ပန်းအားဖြင့် ဝန်ခံလျှင်ပင်၊ ကျိုးကြောင်းခိုင်လုံသည်ဟု ၎င်းတို့ ခံစားနေရဆဲ ဖြစ်သည်။ ယင်းက အရေးကြီးသည့်ကိစ္စမဟုတ်ဟု ၎င်းတို့ တွေးထင်ကြသည်။ သို့မဟုတ် လူတိုင်း၏ရှေ့တွင် ၎င်းတို့၏ ရပ်တည်ချက်ကို ဖော်ပြပြီး လိမ်ညာခြင်းက မှားကြောင်း ဝန်ခံလျှင်ပင်၊ နောက်ကွယ်တွင် ၎င်းတို့သည် အနည်းငယ်မျှပင် မပြောင်းလဲဘဲ အလားတူပင်လိမ်ညာကာ လှည့်ဖြားနေဆဲဖြစ်သည်။ ၎င်းတို့သည် လိမ်ညာခြင်းကို ကောက်ကျစ်ဆိုးယုတ်သော ကိစ္စရပ် သို့မဟုတ် အပျက်သဘောဆောင်သောအရာအဖြစ် ယတိပြတ် မမှတ်ယူကြပေ။ ယင်းမှာ ရှင်သန်ရေးအတွက် ၎င်းတို့၏ လက်နက်ဖြစ်သည်။ ၎င်းကို မည်သို့ဖြစ်ပြီး စွန့်လွှတ်နိုင်မည်နည်း။ အကျင့်ပါစွာဖြင့် လိမ်ညာသောသူများက “ဤလူ့လောကတွင် အသက်ရှင်နေထိုင်သည့်အခါ၊ လူတစ်ဦးက မလိမ်ညာလျှင်၊ အရာရာကို အခြားသူများထံ ဖွင့်ဟပြီးဖွင့်ချလျှင်၊ အရာရာကို အခြားသူများက သိရှိပြီး သဘောပေါက်လျှင်၊ ၎င်းတို့၌ ပင်ကိုဟူ၍ ရှိနေဦးမည်လော။ ဘဝက အဓိပ္ပာယ်တစ်ခုတလေ ရှိနေဦးမည်လော။ ၎င်းတို့၌ ဂုဏ်သိက္ခာ ရှိနေဦးမည်လော။ ထို့အပြင်၊ လူတစ်ဦးက အရာရာတိုင်းနှင့်ပတ်သက်၍ ရိုးရှင်းသော အမှန်တရားကို အမြဲပြောဆိုနေလျှင် ဘဝက ပေါ့ရွှတ်ပြီး ငြီးငွေ့ဖွယ်ဖြစ်လိုက်မည့် ဖြစ်ခြင်းပါတကား။ အကြောင်းပြချက် ရှိသည်ဖြစ်စေ၊ မရှိသည်ဖြစ်စေ လူတစ်ဦးက လိမ်ကိုလိမ်ရမည် ဖြစ်သည်”ဟု ယုံကြည်ကြသည်။ မည်သည့်ရှုထောင့်အမြင်မှ ကြည့်သည်ဖြစ်စေ၊ ၎င်းတို့က တမင်တကာ လိမ်ညာသည်ဖြစ်စေ၊ မရည်ရွယ်ဘဲ လိမ်ညာသည်ဖြစ်စေ၊ ယင်းမှာ ၎င်းတို့ သဘာဝ၏ သဘာဝအလျောက်ဖြစ်သော ထုတ်ဖော်ပြချက် ဖြစ်သည်။ တိုတိုပြောရလျှင်၊ အကျင့်ပါသော လိမ်ညာခြင်းသည် နတ်ဆိုးများ၏ ထင်ရှားသော လက္ခဏာတစ်ရပ် ဖြစ်သည်။ ဤသည်မှာ သံသယဖြစ်ဖွယ်မရှိအောင် သေချာသည်။ ဤအချက်တစ်ခုတည်းမှ သုံးသပ်ကြည့်သည့်အခါ၊ ဤလူစားမျိုးအတွက် သမ္မာတရားကို လက်ခံပြီး ရိုးသားသောသူများ ဖြစ်ရန်မှာ လုံးဝ မဖြစ်နိုင်ပေ။ ၎င်းတို့သည် ထိုသို့ လုံးဝ မလုပ်ဆောင်နိုင်ကြပေ။ ထို့အပြင်၊ ၎င်းတို့သည် ရိုးသားသောသူတစ်ဦးဖြစ်ရန် ဘုရားသခင်၏ တောင်းဆိုချက်ကို မထီမဲ့မြင်ပြုကြသည်။ ၎င်းတို့သည် တိကျသော ကိစ္စရပ်တစ်ခုနှင့် ရင်ဆိုင်ရသည်ဖြစ်စေ၊ မရင်ဆိုင်ရသည်ဖြစ်စေ၊ ရိုးသားရန် လူတို့အတွက် ဘုရားသခင်၏ တောင်းဆိုချက်အပေါ် ၎င်းတို့၏ သဘောထားမှာ အမြဲပင် ပမာမထားခြင်း၊ လှောင်ပြောင်ခြင်း၊ စက်ဆုပ်ခြင်းနှင့် မုန်းတီးခြင်းတို့ပင် ဖြစ်သည်။ ၎င်းတို့သည် ရိုးသားသောသူတစ်ဦးဖြစ်ခြင်းနှင့်စပ်လျဉ်းသည့် ဘုရားသခင်၏ တောင်းဆိုချက်နှင့် ကျင့်ကြံပြုမူခြင်းဆိုင်ရာ စည်းမျဉ်းကို မထီမဲ့မြင်ပြုသော သဘောထားဖြင့် ရှုမြင်ကြသည်။ ၎င်းတို့၏ စိတ်နှလုံး နက်ရှိုင်းသောနေရာမှနေ၍၊ ၎င်းတို့သည် သမ္မာတရားကို အလွန်အမင်း မနှစ်မြို့ကြသည့်အပြင် လက်မခံကြပေ။ ၎င်းတို့သည် ရိုးသားသောသူများ ဖြစ်ခြင်းကို ပြောင်ပြောင်တင်းတင်း ဆန့်ကျင်ပြီး ထိုသို့ဖြစ်ရန် ငြင်းပင်ငြင်းပယ်ကြလေသည်။

အကျင့်ပါသော လိမ်ညာခြင်းသည် နတ်ဆိုးများမှ လူဝင်စားသောသူများတွင် အလွန်ထင်ရှားသော ထူးခြားသည့်လက္ခဏာတစ်ရပ် ဖြစ်သည်။ သင်သည် ၎င်းတို့နှင့် ရင်းနှီးသော ထိတွေ့ဆက်ဆံမှုရှိသရွေ့၊ အလုပ်တွင်ဖြစ်စေ၊ ဘဝတွင်ဖြစ်စေ ၎င်းတို့နှင့် ထိတွေ့ဆက်ဆံ၊ ပြောဆိုဆက်သွယ်၊ ပေါင်းသင်းဆက်ဆံသရွေ့၊ ၎င်းတို့၏ အကျင့်ပါသော လိမ်ညာခြင်းနှင့်ဆိုင်သည့် ဤထူးခြားလက္ခဏာ သို့မဟုတ် စစ်မှန်သည့် သဘောသဘာဝက နည်းနည်းချင်း ဖော်ထုတ်ခြင်းခံရလိမ့်မည်။ ထို့ကြောင့် ဤလူစားမျိုးကို ပိုင်းခြားသိမြင်ခြင်းက အလွန်လွယ်ကူသည်။ သင်သည် အခြားလူများ၊ ဖြစ်ရပ်များ၊ သို့မဟုတ် အမှုအရာများအပေါ်ထားသည့် တစ်စုံတစ်ဦး၏ အတွေးများနှင့် အမြင်များကို ကြည့်ရန်မလိုအပ်ပေ။ ၎င်းတို့က အကျင့်ပါသည့် လိမ်ညာသောသူတစ်ဦးဖြစ်ကြောင်း သင် သိရှိသရွေ့၊ ဤအချက်တစ်ခုတည်းကို အခြေခံ၍ ၎င်းတို့သည် လူမဟုတ်ဘဲ နတ်ဆိုးဖြစ်သည်ဟု သင် ရာနှုန်းပြည့် သေချာမှုဖြင့် ပြောနိုင်သည်။ အချို့လူများက “အကျင့်ပါစွာဖြင့် လိမ်ညာသောသူတစ်ဦးသည် နတ်ဆိုးမဟုတ်ဘဲ ကယ်တင်ခြင်းရရှိရန် မျှော်လင့်ချက် ရှိနေသေးရန် အခွင့်အလမ်း ရာခိုင်နှုန်းတစ်ခုပင် ရှိပါသလော”ဟု မေးကြသည်။ ငါပြောမည်၊ လုံးဝဖြစ်နိုင်ခြေမရှိပေ။ အကျင့်ပါစွာဖြင့် လိမ်ညာသောသူ မည်သူမဆိုသည် ရာနှုန်းပြည့် နတ်ဆိုးဖြစ်သည်။ တစ်ရာခိုင်နှုန်းပင် ခြွင်းချက်မရှိပေ။ နားလည်ပြီလော။ အချို့လူများက “အချို့လူများသည် အလွန်နက်ရှိုင်းစွာ ဖောက်ပြန်ပျက်စီးခြင်း ခံထားရသောကြောင့်၊ လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများ၏ အလွန်အမင်း လွှမ်းမိုးခြင်းကို ခံထားရသည့်အပြင်၊ ၎င်းတို့၏ လူ့သဘာဝနှင့်ဆိုင်သည့် အသိစိတ်နှင့် ဆင်ခြင်တုံတရားတို့က သိုဝှက်ထားခြင်းခံရသောကြောင့် သို့မဟုတ် ၎င်းတို့သည် နတ်ဆိုးများကို လုံးဝ လက်သင့်ခံထားသောကြောင့် အကျင့်ပါစွာဖြင့် လိမ်ညာခြင်း ဖြစ်နိုင်မည်လော။ ယင်းမှာ ၎င်းတို့ အကျင့်ပါစွာဖြင့် လိမ်ညာရသည့်အကြောင်းရင်း ဖြစ်သလော။ အချိန်ကာလတစ်ခုကြာ ညီအစ်ကိုမောင်နှမများထံမှ အကူအညီနှင့် အထောက်အပံ့ကို ရရှိပြီးနောက်၊ ဘုရားသခင်၏ နှုတ်ကပတ်တော်များဖြင့် ရေလောင်းကာ ကျွေးမွေးခြင်း ခံရပြီးနောက်၊ ၎င်းတို့၏ အသိစိတ်သည် တဖြည်းဖြည်း နိုးထလာနိုင်ပြီး ၎င်းတို့၏ ဆင်ခြင်တုံတရားက တဖြည်းဖြည်း ပြန်လည်ကောင်းမွန်လာနိုင်ပါက ၎င်းတို့သည် ပြောင်းလဲပြီး အကျင့်ပါစွာဖြင့် လိမ်ညာခြင်းကို ရပ်မည် မဟုတ်လော”ဟု ပြောဆိုကြသည်။ ငါပြောမည်၊ ထိုသို့သော ဖြစ်နိုင်ခြေမရှိပေ၊ ဆယ်သန်းပုံ တစ်ပုံပင် အခွင့်အရေး မရှိပေ။ ထို့ကြောင့် အကျင့်ပါစွာဖြင့် လိမ်ညာသော မည်သူမဆိုသည် လူ့သဘာဝ အနည်းငယ်မျှမရှိသည့် လုံးဝ လူသားမဟုတ်သော နတ်ဆိုးဖြစ်သည်။ နားလည်ပြီလော။ (နားလည်ပါပြီ။) ဤသည်မှာ သေချာသည်။ ခြွင်းချက်မရှိသည့်အပြင်၊ အထူးအခြေအနေများလည်း မရှိပေ။ ဤကိစ္စအပေါ် သင်တို့ ရှင်းလင်းစွာ မြင်ရမည်။ တစ်စုံတစ်ဦးက ကိစ္စတစ်ခုကို ကိုင်တွယ်သည့်အခါ ဘုရားအိမ်တော်၏ အကျိုးစီးပွားများကို စောင့်ရှောက်ရန်နှင့် ညီအစ်ကိုမောင်နှမများကို ကာကွယ်ရန်အလို့ငှာ မယုံကြည်သူများထံ အမှန်မဟုတ်သည့်အရာ၊ လိမ်ညာမှုကဲ့သို့သော အရာတစ်ခုအား ပြောဆိုသည်ကို သင် မြင်ကောင်းမြင်နိုင်သည်။ ထို့နောက် သင်က “သူ့ကို သမ္မာတရား လိုက်စားသောသူတစ်ဦးဟု အရင်က ကျွန်ုပ် ထင်ခဲ့သည်။ သို့ဖြစ်၍ ထိုသို့သော အဓိကကျသည့်ကိစ္စနှင့်ပတ်သက်၍ သူသည် မည်သို့ဖြစ်ပြီး လိမ်ညာနိုင်မည်နည်း။ ဤအဓိကကျသည့်ကိစ္စနှင့်ပတ်သက်၍ လိမ်ညာနိုင်လျှင် သူသည် နတ်ဆိုးတစ်ကောင်လော။ သူ၏ သမ္မာတရားကို လိုက်စားခြင်းက အပြင်ပန်းဟန်ဆောင်မှုတစ်ခုလော”ဟု တွေးလျက် ဤကိစ္စရပ်နှင့်ပတ်သက်၍ သံသယဖြစ်လာသည်။ ဤသို့ နားလည်ခြင်းနည်းလမ်းသည် မှန်ကန်သလော။ (မမှန်ကန်ပါ။) ယင်းနှင့်ပတ်သက်၍ အဘယ်အရာ မှားယွင်းနေသနည်း။ ဤကိစ္စကို မည်သို့ မှန်ကန်စွာ ရှုမြင်သင့်သနည်း။ (၎င်းတို့သည် ထိုသူ၏ လုပ်ဆောင်ချက်များနောက်ကွယ်က ရည်ရွယ်ချက် သို့မဟုတ် စွမ်းဆောင်ရရှိခဲ့သည့် အကျိုးတရားကို ပိုင်းခြားသိမြင်ခြင်း မရှိခဲ့ပါ။ တစ်စုံတစ်ဦးက အမှန်မဟုတ်သည့်အရာတစ်ခုကို ပြောဆိုသော်လည်း အပြုသဘောဆောင်သော အကျိုးတရားတစ်ခုကို ရရှိရန်၊ ဘုရားအိမ်တော်၏ အကျိုးစီးပွားများကို စောင့်ရှောက်ရန်နှင့် ညီအစ်ကိုမောင်နှမများကို ကာကွယ်ရန် ထိုသို့လုပ်ဆောင်ပါက၊ ဤသည်မှာ လိမ်ညာခြင်းမဟုတ်၊ ဉာဏ်ပညာတစ်မျိုး ဖြစ်သည်။ ၎င်းတို့သည် လိမ်ညာခြင်းနှင့် ဉာဏ်ပညာကို အသုံးပြုခြင်းတို့အကြား ခြားနားချက်ကို ပိုင်းခြားသိမြင်ခြင်း မရှိခဲ့ပါ။) သင်သည် လိမ်ညာခြင်း၏ သဘောသဘာဝကို ရှင်းလင်းစွာ မြင်ရမည်။ လိမ်ညာမှုတစ်ခုက မည်သည့်စည်းမျဉ်းကို အခြေခံပြီး မည်သည့်ရည်ရွယ်ချက်အား စွမ်းဆောင်ရရှိရန် ရည်မှန်းသည်ကို ကြည့်လော့။ တစ်စုံတစ်ဦးက အပြုသဘောဆောင်သော အကျိုးတရားတစ်ခုကို ရရှိရန်နှင့် စည်းမျဉ်းများကို ထိန်းသိမ်းရန် အမှန်မဟုတ်သည့်အရာတစ်ခုကို ပြောဆိုပါက ဤသည်မှာ လိမ်ညာခြင်းမဟုတ်၊ ဉာဏ်ပညာ ဖြစ်သည်။ ထို့အပြင် ၎င်းတို့သည် နေ့စဉ်ဘဝတွင် အကျင့်ပါစွာဖြင့် လိမ်ညာသောသူတစ်ဦး ဟုတ်မဟုတ်ဟူသည်ကို လေ့လာစောင့်ကြည့်လော့။ ၎င်းတို့သည် အဖြစ်အပျက်တစ်ခုတည်းတွင်သာ လိမ်ညာခဲ့ပါက ၎င်းတို့က လိမ်ညာသူတစ်ဦးဖြစ်သည် သို့မဟုတ် အကျင့်ပါစွာဖြင့် လိမ်ညာသောသူဖြစ်သည်ဟု သင် ဆုံးဖြတ်၍မရနိုင်ပေ၊ မှန်သလော။ (မှန်ပါသည်။) အဓိကကျသော ကိစ္စတစ်ခုတွင် ၎င်းတို့သည် ဘုရားအိမ်တော်၏ အကျိုးစီးပွားများကို စောင့်ရှောက်ရန် အမှန်မဟုတ်သည့်အရာတစ်ခုကို ပြောဆိုခဲ့ပြီး သင်က ၎င်းတို့အား အကျင့်ပါစွာဖြင့် လိမ်ညာသောသူတစ်ဦးအဖြစ် သတ်မှတ်ပါက ဤသည်မှာ လွဲချော်ခြင်း ဖြစ်သည်။ လူတို့ကို ဤနည်းလမ်းဖြင့် သတ်မှတ်ခြင်းနှင့် ရှုမြင်ခြင်းသည် စည်းမျဉ်းများနှင့် မကိုက်ညီပေ။ ၎င်းတို့သည် အဖြစ်အပျက်တစ်ခုတွင် မိမိတို့၏ သိက္ခာနှင့် နာမည်ဂုဏ်သတင်းအား ကာကွယ်ရန် လိမ်ညာခဲ့သော်လည်း ကိစ္စအများစုတွင် ယေဘုယျအားဖြင့် မလိမ်ညာသည့်အပြင်၊ ၎င်းတို့ လိမ်ညာလျှင်ပင် နောက်ပိုင်းတွင် အမှန်ပြင်နိုင်ပါက ထိုသို့သောသူကိုလည်း အကျင့်ပါစွာဖြင့် လိမ်ညာသောသူအဖြစ် သတ်မှတ်၍မရပေ။ နတ်ဆိုးများမှ လူဝင်စားသောသူများသာလျှင် အကျင့်ပါစွာဖြင့် လိမ်ညာကြသည်။ အချို့လူများက “သင်က ၎င်းတို့က အကျင့်ပါစွာဖြင့် လိမ်ညာသည်ဟု ဆိုသော်လည်း တစ်ခါတစ်ရံတွင် ၎င်းတို့သည် အမှန်တရားကိုလည်း ပြောကြပါသည်။ ဥပမာအားဖြင့် ၎င်းတို့သည် တစ်စုံတစ်ခုကို ဝယ်ခဲ့ပြီး တစ်စုံတစ်ဦးက ဈေးနှုန်းကို မေးသည့်အခါ အမှန်အတိုင်း ပြောခဲ့သည်၊ ထိုအကြောင်းကို ၎င်းတို့ မလိမ်ညာခဲ့ပေ။ သင်က ၎င်းတို့ အကျင့်ပါစွာဖြင့် လိမ်ညာသည်ဟု မည်သို့ ဆိုနိုင်ရသနည်း”ဟု ပြောကြသည်။ ကိုယ်ရေးကိုယ်တာ၊ အကျိုးစီးပွား၊ အဆင့်အတန်း၊ သို့မဟုတ် သိက္ခာတို့နှင့် မပတ်သက်သည့်အခါ ၎င်းတို့ လိမ်ညာရန် မလိုအပ်ပေ။ လိမ်ညာခြင်းသည် ၎င်းတို့အတွက်လည်း ပင်ပန်းစရာဖြစ်သည်။ သို့ဖြစ်၍ ဒုက္ခပြဿနာ သက်သာစေရန် ၎င်းတို့သည် သေးငယ်သောကိစ္စများတွင် မလိမ်ညာကြပေ။ သို့သော် ၎င်းတို့သည် အခါသမယတစ်ခုတွင် မလိမ်ညာသောကြောင့်သက်သက် သို့မဟုတ် သေးငယ်သောကိစ္စများတွင် မလိမ်ညာသောကြောင့်သက်သက် အကျင့်ပါစွာ၎င်းတို့ လိမ်ညာခြင်းမရှိဟု မဆိုလိုပေ။ ၎င်းတို့က အဓိကကျသော ဖြစ်ရပ်များကို ဖော်ပြလျက် သို့မဟုတ် ပြန်ပြောပြလျက်၊ အခြားသူများနှင့် ပြောဆိုဆက်သွယ်သည့်အခါ၊ ၎င်းတို့၏ ကိုယ်ပိုင်အကျိုးစီးပွားများ၊ ကျော်ကြားမှုနှင့် အကျိုးအမြတ်၊ အဆင့်အတန်း၊ ရှေ့ရေး၊ သို့မဟုတ် တာဝန်များ ပါဝင်ပတ်သက်သည့်အခါ၊ သို့မဟုတ် ၎င်းတို့၏ ကိုယ်ပိုင်ရှုထောင့်များ ပါဝင်လာသည့်အခါတွင် ၎င်းတို့ လိမ်ညာခြင်း ရှိမရှိဟူသည်ကို စောင့်ကြည့်ရန်သာ လိုအပ်သည်။ ထိုသို့သောအခြေအနေတွင် ၎င်းတို့၏ စကားများ၌ မမှန်ကန်မှု မည်မျှပါဝင်သည်၊ မှန်ကန်မှု မည်မျှပါဝင်သည်ဟူသည်နှင့် အများယုံကြည်လက်ခံနိုင်မှု မည်မျှပါဝင်သည်ဟူသည်တို့ကို လေ့လာစောင့်ကြည့်လော့။ ၎င်းတို့၏ စကားများတွင် မမှန်ကန်မှုအလွန်များစွာပါဝင်လျှင်၊ လက်တွေ့အားဖြင့် အဖြူကိုအမည်းပြောင်းခြင်း၊ ဘာမျှမဟုတ်သည့်အရာမှ အမှုအရာများကို လုပ်ကြံပြောဆိုခြင်း၊ သူတပါးအပေါ် အပြစ်ပုံချခြင်းတို့ ဖြစ်နေလျှင်၊ ၎င်းတို့လုပ်ခဲ့သည့် မကောင်းသည့်အရာများကို အခြားသူများအပေါ် ပုံချပြီး အခြားသူများလုပ်ခဲ့သည့် ကောင်းသည့်အရာများအတွက် မိမိတို့ကိုယ်တိုင် အမှတ်ယူယူလျှင်၊ ၎င်းတို့သည် ကိစ္စတစ်ခုတွင် အမှားလုပ်ခဲ့ပြီး တာဝန်ယူသင့်သော်လည်း မိမိတို့တာဝန်ကို လုံးဝ ခေါင်းရှောင်ကာ အခြားသူများအပေါ် ပုံချလျက် တာဝန်လွတ်အောင် ပြောဆိုလျှင်၊ ၎င်းတို့သည် မိမိတို့၏အလုပ်ကို ကောင်းစွာမလုပ်ခဲ့လျှင်၊ သို့မဟုတ် အဖိုးအခမပေးခဲ့လျှင် သို့မဟုတ် မိမိတို့၏တာဝန်ကို မဖြည့်ဆည်းခဲ့လျှင်၊ သို့မဟုတ် အန္တရာယ်ကို ကြောက်သောကြောင့် မလုပ်ခဲ့သည့်အပြင် အမှန်တရားကို ဖုံးကွယ်ရန်နှင့် မိမိတို့ကိုယ်ကို တာဝန်မှ ကင်းလွတ်စေရန် အတော်အသင့် ကျိုးကြောင်းဆီလျော်သော ဆင်ခြေတစ်ခုကို ပေးလျက် လိမ်ညာလျှင်၊ ဤအရာများသည် လိမ်ညာမှုများ မဟုတ်လော။ (ဟုတ်ပါသည်။) ဤအရာများသည် လိမ်ညာမှုများချည်းသာ ဖြစ်သည်။ ဤသည်မှာ အကျင့်ပါသော လိမ်ညာခြင်း ဖြစ်သည်။ ဆိုလိုသည်မှာ ကိစ္စရပ်များသည် ၎င်းတို့၏ ပုဂ္ဂိုလ်ရေးအကျိုးစီးပွားများ၊ တာဝန်များ၊ သိက္ခာ၊ အဆင့်အတန်း စသည်တို့နှင့် ပတ်သက်လာသည့်အခါတိုင်း ၎င်းတို့သည် ထိုအရာအားလုံးတွင် လိမ်ညာကြသည်။ ဥပမာအားဖြင့် တစ်စုံတစ်ဦးသည် ဧည့်ခံသည့်မိသားစုအတွက် ယွမ်ခုနစ်ဆယ် တန်ဖိုးရှိသည့် ကုလားထိုင်တစ်လုံးကို ဝယ်ခဲ့သည်။ ပြန်ရောက်ပြီးနောက် အသုံးစရိတ်ကို တင်ပြသည့်အခါ ၎င်းတို့က “ဤခရီးမှာ အတော်ပင်ပန်းစရာဖြစ်သည်၊ ငါ အချည်းနှီး ပြေးလွှားလုပ်ဆောင်၍ မဖြစ်ပါ။ ယွမ်သုံးဆယ်တော့ တစ်နည်းနည်းဖြင့် ငါ ရအောင်လုပ်ရမည်။ ဤသုံးဆယ်မှာ လုပ်အားခ၊ ခိုင်းသည့်ကိစ္စကို ပြေးလုပ်ပေးရသည့်အတွက် ဖြစ်သည်”ဟု တွေးသည်။ သို့ဖြစ်၍ ၎င်းတို့က ကုလားထိုင်သည် ယွမ်တစ်ရာ ကုန်ကျသည်ဟု ပြောလေသည်။ မြင်သလော၊ ၎င်းတို့ လိမ်ညာခဲ့သည် မဟုတ်လော။ အဘယ်ကြောင့် ၎င်းတို့ လိမ်ညာခဲ့သနည်း။ (၎င်းတို့သည် အကျိုးအမြတ် အနည်းငယ် လိုချင်ခဲ့ပါသည်။) ၎င်းတို့သည် အမြတ်အနည်းငယ် ဖန်တီးချင်ခဲ့ကြသည်။ ၎င်းတို့က ညီအစ်ကိုမောင်နှမများနှင့်အတူ တာဝန်ထမ်းဆောင်နေပြီး လူနှစ်ဦး ကောင်းစွာ အဆင်ပြေနေသည်ကို မြင်သောအခါ ၎င်းတို့က “မည်သူမျှ ငါနှင့် မိတ်ဆွေမဖြစ်ပါ၊ လူတိုင်းက ငါ့ကို အထင်သေးသည်၊ မည်သူမျှ ငါနှင့် အဆင်မပြေပါ။ သင်တို့နှစ်ယောက်ကြားထဲသို့ ငါ အမှုအရာများကို လှုံ့ဆော်ပြီး သင်တို့၏ ဆက်ဆံရေးတွင် သဘောထားကွဲလွဲမှု ဖြစ်စေမည်”ဟု စဉ်းစားလေသည်။ သို့ဖြစ်၍ ၎င်းတို့က လူတစ်ဦးကို “သင်သည် မိမိကိုယ်ကို ကောင်းစွာ ပညာတတ်ဟု ထင်နေပြီး သင် အလွန်ပညာတတ်သည်ဆိုလျှင် အဘယ်သို့ဖြစ်ပြီး ဆောင်းပါးများကို မရေးနိုင်ရသနည်းဟု မည်သူမည်ဝါက ပြောသည်”ဟု ပြောလေသည်။ ထို့နောက် ၎င်းက အခြားတစ်ဦးထံ သွားပြီး “သင်သည် အရပ်ရှည်သော်လည်း သင်၏ ကိုယ်လုံးကိုယ်ပေါက်က အချိုးမကျပါ။ သင်၏ ခန္ဓာကိုယ်အပေါ်ပိုင်းနှင့် အောက်ပိုင်းက အချိုးမကျပါဟု မည်သူမည်ဝါက ပြောသည်”ဟု ပြောလေသည်။ ဤစကားအနည်းငယ်ဖြင့် ၎င်းသည် ထိုနှစ်ဦးကြားတွင် သဘောထားကွဲလွဲမှု ဖြစ်စေသည်။ ထိုနှစ်ဦး နောက်တစ်ကြိမ် တွေ့ဆုံသည့်အခါ ထိုသွေးခွဲသောစကားများကို အမှတ်ရလျက်၊ တစ်ဦးကိုတစ်ဦး မနှစ်မြို့သော အကြည့်ဖြင့် ကြည့်ကာ အနေခက်ကြသည်။ သွေးထိုးသူက အဘယ်အကျိုးအမြတ်ကို ရရှိခဲ့သနည်း။ အပြင်ပန်းအားဖြင့် ၎င်းတို့သည် မည်သည့်အရာမျှ မရရှိခဲ့ဟု ထင်ရသော်လည်း ထိုနှစ်ဦး အလှမ်းဝေးသွားပြီး ၎င်းတို့၏ ဆက်ဆံရေး ပျက်ပြားသွားသည်ကို မြင်ရခြင်းက ၎င်းတို့ကို စိတ်ထဲတွင် သက်သောင့်သက်သာဖြစ်စေပြီး မနာလိုမဖြစ်တော့ပေ။ ထို့နောက် ၎င်းတို့က အကျိုးကျေးဇူးတစ်ခု ရရှိပြီးဖြစ်သည်ဟု ယုံကြည်ကြသည်။ ထို့ကြောင့် ၎င်းတို့သည် ဤကိစ္စတွင်ပင် လိမ်ညာကြသည်။ တစ်စုံတစ်ဦးက “ဤသည်မှာ မိမိကိုယ်တိုင် အကျိုးမရှိဘဲ အခြားသူများကို ထိခိုက်စေခြင်း မဟုတ်လော။ ထိုနှစ်ဦး အချင်းချင်း စကားပြောကြလျှင် ၎င်းတို့ကြားတွင် သင် သွေးထိုးခဲ့ကြောင်းကို ၎င်းတို့ သိသွားမည် မဟုတ်လော။ သင်သည် မိမိကိုယ်တိုင်အပေါ် ဘေးဒုက္ခ ဖြစ်စေပြီးဖြစ်မည် မဟုတ်လော”ဟု ပြောကောင်းပြောနိုင်သည်။ ဤအကြောင်းနှင့်ပတ်သက်၍ ၎င်းတို့ ဂရုစိုက်သလော။ ၎င်းတို့ ဂရုမစိုက်ပေ။ ထိုနှစ်ဦး ကွဲကွာသွားသရွေ့ ၎င်းတို့သည် မနာလိုမဖြစ်တော့သည့်အပြင်၊ အကျိုးကျေးဇူးတစ်ခု ရရှိပြီးဖြစ်သည်ဟု ယုံကြည်ကြသည်။ ဤသည်မှာ နတ်ဆိုးများ လုပ်ဆောင်သည့်အရာတစ်ခု မဟုတ်လော။ (ဟုတ်ပါသည်။) ဤသည်မှာ နတ်ဆိုးများ ပြုမူဆောင်ရွက်ပုံပင် ဖြစ်သည်။

နတ်ဆိုးများမှ လူဝင်စားသူများသည် အသေးအဖွဲ၊ အရေးမပါသော ကိစ္စရပ်များအကြောင်းကို အမှန်အတိုင်း ပြောကောင်းပြောနိုင်သော်လည်း ဤသည်မှာ ၎င်းတို့၌ လိမ်ညာတတ်သော သဘာဝမရှိဟု ဆိုလိုခြင်းမဟုတ်ပေ။ သိသာထင်ရှားသည့်ဖြစ်စေ၊ သတိမထားမိသည်ဖြစ်စေ ကိစ္စရပ်အားလုံးတွင် ၎င်းတို့၏ ပုံရိပ်နှင့် သက်ဆိုင်သည်ဟု ၎င်းတို့ ယုံကြည်နေသရွေ့၊ ၎င်းတို့ သက်သောင့်သက်သာမခံစားရသရွေ့၊ သို့မဟုတ် ၎င်းတို့က အကျိုးအမြတ်တစ်ခုခု ရရှိရန် သို့မဟုတ် ရည်မှန်းချက်တစ်ခုခုကို စွမ်းဆောင်ရရှိရန် အလိုရှိနေသရွေ့၊ ၎င်းတို့၌ ရည်ရွယ်ချက်တစ်ခုရှိပြီး ပြုမူဆောင်ရွ့က်လိုနေသရွေ့ ၎င်းတို့၏ လုပ်နည်းကိုင်နည်းက ယင်းကို ပြီးမြောက်အောင်မြင်ရန် လိမ်ညာမှုများကို အသုံးပြုခြင်း မုချဖြစ်လိမ့်မည်။ ဤသည်မှာ အကျင့်ဖြစ်နေသော လိမ်ညာခြင်း ဖြစ်သည်။ အစားအသောက်၊ အဝတ်အစား သို့မဟုတ် အမိုးအကာ ကိစ္စရပ်များနှင့် ပတ်သက်လာသည့်အခါ ၎င်းတို့ လိမ်ကောင်းလိမ်ညာမည် မဟုတ်။ သာမန်အားဖြင့် ၎င်းတို့သည် အသေးအဖွဲကိစ္စများအတွက် လိမ်ညာရန် စိတ်ပိုင်းဆိုင်ရာ အားအင်ကို သုံးဖို့ ဒုက္ခခံမည် မဟုတ်ပေ။ ထို့အပြင် ၎င်းတို့၏ အမြင်တွင် အချို့လူများသည် ၎င်းတို့နှင့် အဆင့်မတူ သို့မဟုတ် တစ်ဆင့်တည်း မဟုတ်ကြပေ။ ထိုသူတို့ကို အသိအမှတ်ပြုရန်ပင် ၎င်းတို့ ဂရုမစိုက်ကြသည့်အပြင် ထိုသူတို့ကို ကစားခြင်း သို့မဟုတ် ကြိုးကိုင်ခြယ်လှယ်ခြင်းမှ မည်သည့်ပြီးမြောက်အောင်မြင်သည့် ခံစားချက်ကိုမျှ မရရှိကြသောကြောင့် ထိုသူတို့ကို မည်သည့်နည်းဖြင့်မျှ ဆန့်ကျင်လုပ်ဆောင်ရန် ဂရုမစိုက်ကြပေ။ ၎င်းတို့သည် တစ်စုံတစ်ဦးကို ဆန့်ကျင်လုပ်ဆောင်မည်ဆိုလျှင် ထိုသူသည် ၎င်းတို့၏ အဆင့်တွင် ရှိသည်ဟု ၎င်းတို့ ယူဆသူတစ်ဦး ဖြစ်ရမည်၊ ၎င်းတို့နှင့်အတူ လိုက်လှည့်စားနိုင်သူနှင့် ၎င်းတို့၏ ပြိုင်ဘက် ဖြစ်ရမည်ဖြစ်သည်။ ထိုအခါမှသာလျှင် ၎င်းတို့သည် ထိုလူကို အသိအမှတ်ပြုကြလိမ့်မည်။ ဤသည်မှာ နတ်ဆိုးများ၏ နောက်ထပ် ထူးခြားသော လက္ခဏာတစ်ခု ဖြစ်သည်။ သင်သည် သာမန်လူတစ်ဦးဖြစ်လျှင်၊ ၎င်းတို့က သင်သည် အသိဉာဏ်ကင်းမဲ့သူဖြစ်သည်ဟုလည်းကောင်း၊ ၎င်းတို့နှင့်အတူ တန်းတူလုပ်နိုင်စွမ်းမရှိ သို့မဟုတ် တန်းတူလုပ်ဆောင်ရန် မထိုက်တန်ဟုလည်းကောင်း တွေးထင်ကြပြီး ဤသည်မှာ စိတ်ဝင်စားစရာမကောင်းဟု ၎င်းတို့က မြင်သောကြောင့် သင့်ကို လျစ်လျူရှုကြသည်။ နတ်ဆိုးများသည် ၎င်းတို့ ကစားမည့်သူနှင့်ပတ်သက်၍ စိစိစစ်စစ်ရှိကြသည်။ ၎င်းတို့သည် သင်နှင့်အတူ နေထိုင်သည့်အခါ ၎င်းတို့ လိမ်ညာသည်ကို မည်သည့်အခါမျှ သင် မြင်ကောင်းမြင်ရမည် မဟုတ် သို့မဟုတ် အမှုအရာတစ်ခုတလေနှင့်ပတ်သက်၍ ၎င်းတို့ တမင်တကာ လိမ်ညာသည်ကို မည်သည့်အခါမျှ သတိပြုမိကောင်းသတိပြုမိမည် မဟုတ်သော်လည်း၊ ၎င်းတို့သည် နတ်ဆိုးများဖြစ်နေသရွေ့ မုချ လိမ်ညာကြလိမ့်မည်၊ ဤသည်မှာ နတ်ဆိုးများ၏ ပင်ကိုသဘာဝ ဖြစ်သည်။ ၎င်းတို့သည် သင့်ကို မလိမ်ညာပါက သင့်ကို မထိုက်တန်ဟု ၎င်းတို့က မြင်သောကြောင့် ဖြစ်ကောင်းဖြစ်နိုင်သည်။ ၎င်းတို့က “ဟမ့်။ ကျွန်ုပ်သည် သင့်ကို လိမ်ညာရန်ပင် ဒုက္ခခံမည် မဟုတ်၊ သို့တိုင် သင်ကို ကျွန်ုပ် လှည့်စားမည်ကို သင် ကြောက်နေသေးသည်။ သင်က အဘယ်သူနည်း။ သင့်ကိုယ်သင် တစ်စုံတစ်ဦးဟု ထင်သလော” ဟု တွေးကြသည်။ ၎င်းတို့သည် သင့်ကို လုံးဝ အလေးမထားကြပေ၊ သင့်ကို လိမ်ညာရန် မဆိုထားနှင့်၊ သင့်ကို စကားပြောရန်ပင် ဒုက္ခမခံနိုင်ကြပေ။ ယင်းမှာ သင်က နားဝေတိမ်တောင်ဖြစ်သောသူတစ်ဦးကို တစ်စုံတစ်ဦးနှင့် ၎င်း၏ ဆက်ဆံရေးအကြောင်း မေးမြန်းသည့်အခါ ၎င်းက “ကျွန်ုပ်သည် သူတို့၏ အဆင့်အတန်းထဲတွင် မပါဝင်ပါ။ သူတို့သည် ကျွန်ုပ်ထက် အစွမ်းအစ ပိုကောင်းသည်၊ သူတို့က ဉာဏ်ကောင်းသည်။ ကျွန်ုပ်က နိမ့်ကျသောလူတစ်ဦးဖြစ်သည်၊ သူတို့လောက် မမြင့်မြတ်ပါ။ သူတို့က ကျွန်ုပ်နှင့် ပါဝင်ပတ်သက်လိုခြင်း မရှိပါ”ဟု ပြောဆိုသကဲ့သို့ ဖြစ်သည်။ နားဝေတိမ်တောင်ဖြစ်သောသူများပင် ဤသို့ ခံစားရသည်။ ယခု နတ်ဆိုးများက မည်သူ့ကို လှည့်စားချင်သည်၊ မည်သူ့ကို ယှဉ်ပြိုင်လိုသည်၊ မည်သူ့ကို အထင်အမြင်မှားစေလိုသည်၊ အမြတ်ထုတ်လိုပြီး ကြိုးကိုင်ခြယ်လှယ်လိုသည်ဟူသည်တို့ကို ကြည့်ကြစို့။ ၎င်းတို့၌လည်း စံနှုန်းများနှင့် အတိုင်းအတာတစ်ခုခု ရှိကြသည် မဟုတ်လော။ (ဟုတ်ပါသည်။) ၎င်းတို့သည် လူတစ်စုကို ရွေးချယ်သည့်အခါ ထိုလူများသည် ၎င်းတို့ကဲ့သို့ပင် စိတ်လှည့်စားမှုများကို လုပ်ဆောင်ပြီး လှည့်ကွက်များလုပ်တတ်သူများ ဖြစ်ရမည်။ ထိုသို့သော လူများနှင့် ဆက်ဆံသည့်အခါမှသာလျှင် ၎င်းတို့သည် ပျော်ရွှင်ပြီး ပျော်စရာကောင်းသည်ဟု မြင်ကာ ထိုအခါမှသာလျှင် ၎င်းတို့၏ လှည့်စားမှုများမှ အောင်မြင်မှုရသည့် ခံစားချက်တစ်ခုခုကို ရရှိနိုင်ကြသည်။ ထို့ကြောင့်၊ နတ်ဆိုးများမှ ဝင်စားသူများနှင့် ပတ်သက်လာသည့်အခါ၊ လူတစ်ဦးသည် ၎င်းတို့၏ အကျင့်ဖြစ်နေသော လိမ်ညာခြင်းနှင့်ဆိုင်သည့် ထူးခြားသော လက္ခဏာနှင့် အနှစ်သာရကို ထွင်းဖောက်မြင်နိုင်ရမည်။ ၎င်းတို့က သင့်ကို မလိမ်ညာသေးခြင်းက ၎င်းတို့ လိမ်ညာခြင်းမရှိဟု မဆိုလိုသည့်အပြင်၊ ၎င်းတို့၌ လိမ်ညာတတ်သော သဘာဝမရှိဟုလည်း မဆိုလိုပေ။ ၎င်းတို့သည် သင်နှင့် နီးကပ်စွာ မပေါင်းသင်းဆက်ဆံခြင်း မရှိသေးသည့်အပြင်၊ သင့်ကို အသိအမှတ်ပင် မပြုဘဲ သင်သည် သာမန်ယုံကြည်သူတစ်ဦးဖြစ်သည်၊ အဆင့်မြင့် ပညာတတ်တစ်ဦးမဟုတ်၊ အိမ်ရှင်မ သို့မဟုတ် လယ်သမားတစ်ဦးမျှသာဖြစ်သည်ဟု တွေးထင်နေပြီး၎င်းတို့က သင့်ကို အလေးထားမှု တစ်ခုတလေမရှိလျှင် သင့်ကို လိမ်ညာခြင်းသည် မိမိတို့ကိုယ်ကို နှိမ့်ကျစေရာရောက်မည်ဟုလည်းကောင်း၊ ၎င်းတို့၏ ဦးနှောက်ဆဲလ်များကို ဖြုန်းတီးရာရောက်မည်ဟုလည်းကောင်း ၎င်းတို့ တွေးထင်ကြလိမ့်မည်ဖြစ်ပြီး သင့်ကို လိမ်ညာရန် ဒုက္ခပင်ခံမည် မဟုတ်ပေ။ သို့ဆိုလျှင် သင်သည် ဤလူအမျိုးအစားကို မည်သို့ဖြစ်ပြီး ထွင်းဖောက်မြင်နိုင်သနည်း။ ၎င်းတို့သည် အကျင့်ပါစွာဖြင့် လိမ်ညာသော နတ်ဆိုးများဖြစ်သောကြောင့် ၎င်းတို့၏ သဘာဝသည် ဤအခြေအနေတွင် ထုတ်ဖော်ခြင်းမခံရလျှင်ပင် အခြားသော သင့်တော်သည့် အခြေအနေများတွင် ထုတ်ဖော်ခြင်းခံရလိမ့်မည်။ ၎င်းတို့က သင့်ကို မလိမ်ညာသေးသောကြောင့်သက်သက် ၎င်းတို့ လိမ်ညာမည်မဟုတ်ဟု မဆိုလိုပေ။ ၎င်းတို့၌ နတ်ဆိုးတစ်ကောင်၏ အနှစ်သာရ ရှိနေသရွေ့ ၎င်းတို့၏ လိမ်ညာတတ်သော သဘာဝက မုချ ဖော်ထုတ်ခြင်းခံရလိမ့်မည်။ ယင်းသည် ဖုံးကွယ်ထား၍မရနိုင်ပေ။ ၎င်းတို့သည် ယင်းကို ကောင်းစွာ ဖုံးကွယ်သည်ဖြစ်စေ၊ မဖုံးကွယ်သည်ဖြစ်စေ၊ ယင်းက မည်မျှဖော်ထုတ်ခြင်းခံရသည်ဖြစ်စေ ၎င်းတို့၌ လိမ်ညာတတ်သော သဘာဝရှိပြီး ၎င်းတို့ မကြာခဏ လိမ်ညာနေသရွေ့ ၎င်းတို့သည် နတ်ဆိုးများ ဖြစ်ကြသည်။ လုံးဝ လူသားများ မဟုတ်ကြပေ။ စစ်မှန်သော လူသားများသည် မကြာခဏ မလိမ်ညာကြပေ။ ဆိုလိုသည်မှာ လူသားများမှ ဝင်စားသူများသည် မကြာခဏ မလိမ်ညာကြပေ။ ၎င်းတို့ မကြာခဏ လိမ်ညာခြင်းမရှိဟု အဘယ်ကြောင့် ငါပြောရသနည်း။ အကြောင်းမှာ ၎င်းတို့ လိမ်ညာသည်နှင့်တစ်ပြိုင်နက် ၎င်းတို့၏ အသိစိက်က ၎င်းတို့ကို အပြစ်တင်ပြီး စွပ်စွဲသောကြောင့် ဖြစ်သည်။ ၎င်းတို့သည် အကျိုးဆက်များ ဖြစ်ပေါ်စေသည့် ကြီးမားသော လိမ်ညာမှုတစ်ခုကို ပြောဆိုမိပါက ၎င်းတို့သည် တစ်သက်လုံး မိမိတို့ကိုယ်ကို စက်ဆုပ်ရွံရှာမိလိမ့်မည်။ ၎င်းတို့သည် စိတ်ထဲတွင် လိမ်ညာခြင်းအပေါ် ရွံရှာစပြုလာလိမ့်မည်ဖြစ်ပြီး မလိုအပ်သော အရာများနှင့်ပတ်သက်၍ လိမ်ညာမည် မဟုတ်ပေ။ ထိုသို့ဖြင့် ၎င်းတို့သည် ပိုလျော့သည်ထက် လျော့၍ လိမ်ညာကြလိမ့်မည်။ ၎င်းတို့၏ အသိစိတ်က ၎င်းတို့ကို အပြစ်တင်သောကြောင့် ၎င်းတို့သည် အလားတူ အမှားများကို ပိုမိုနည်းပါးစွာ ကျူးလွန်ရန် မိမိတို့ကိုယ်ကို ချုပ်ထိန်းကြလိမ့်မည်ဖြစ်ပြီး နောက်ဆုံးတွင် ထိုအမှားများကို လုံးဝမကျူးလွန်သည့် အဆင့်သို့ ရောက်ရှိသွားကြလိမ့်မည်။ ဤသည်မှာ လူသားများ စွမ်းဆောင်နိုင်သည့်အရာတစ်ခု ဖြစ်သည်။ သို့သော် နတ်ဆိုးများသည် ဤအရာကို မစွမ်းဆောင်နိုင်ပေ။ ၎င်းတို့ လိမ်ညာပြီးနောက် မည်သည့် ပြစ်တင်မှုကိုမျှ မခံစားရသောကြောင့် ၎င်းတို့ လိမ်ညာလိုသည့်အခါ ချုပ်ထိန်းမှု တစ်ခုတလေမျှ မရှိပေ။ မည်သည့်အရာကမျှ ၎င်းတို့ကို မချုပ်ထိန်းနိုင်ပေ။ မည်သည့်ပတ်ဝန်းကျင်ကမျှ ၎င်းတို့ကို မချုပ်ထိန်းနိုင်သည့်အပြင်၊ အဆင့် သို့မဟုတ် အဆင့်အတန်းရှိသော မည်သည့်လူကမျှလည်း မချုပ်ထိန်းနိုင်ပေ။ ပြီးလျှင် သမ္မာတရားသည်လည်း ၎င်းတို့အပေါ် ချုပ်ထိန်းနိုင်သော စွမ်းအား မရှိသည်မှာ အမှန်ပင်ဖြစ်သည်။ ၎င်းတို့ကို ဖော်ထုတ်သည့် အခြားသူများကပင်လျှင် ၎င်းတို့ကို တကယ် မချုပ်ထိန်းနိုင်ကြပေ။ ၎င်းတို့အတွက် စာရွက်ပေါ်တွင် ရေးထားသော စာသားမျှသာ၊ အယူဝါဒများနှင့် စည်းမျဉ်းစည်းကမ်းများမျှသာဖြစ်သည့် သမ္မာတရားက ၎င်းတို့ကို လုံးဝ မချုပ်တည်းနိုင်သည်မှာ ပြောစရာမလိုပေ။ ချုပ်ထိန်းမှုများမရှိဘဲ ၎င်းတို့ လိမ်ညာခြင်းသည် ၎င်းတို့၏ ပင်ကိုသဘာဝအတိုင်း ထုတ်ဖော်ခြင်း ဖြစ်သည်။ အချိန်မရွေး၊ နေရာမရွေး ၎င်းတို့သည် လိုအပ်သည့်အတိုင်း အမျိုးမျိုးသော မတူညီသည့် အလိမ်အညာများကို ပြောဆိုနိုင်ကြသည်။ ဤသည်မှာ ၎င်းတို့၏ သဘာဝ ဖြစ်သည်။ ယင်းသည် မည်သည့်အချိန်မဆို ပြောင်းလဲလိမ့်မည် မဟုတ်ပေ။ သို့ဆိုလျှင် လူတစ်ဦးသည် ၎င်းတို့၏ သဘာဝကို မည်သို့ ထွင်းဖောက်မြင်နိုင်မည်နည်း။ ၎င်းတို့ အနီးဝန်းကျင်ရှိသူများက ၎င်းတို့အား မည်သို့ အကဲဖြတ်ဆန်းစစ်သည်ကို ကြည့်လော့။ ၎င်းတို့နှင့် ရင်းနှီးကျွမ်းဝင်သူများက “ထိုလူသည် အကျင့်ပါစွာဖြင့် လိမ်ညာသည်။ သူ၏ ပါးစပ်မှ ထွက်သမျှတိုင်းသည် လိမ်ညာမှုဖြစ်သည်၊ သူသည် မျက်နှာရဲခြင်းမရှိ၊ စိတ်လှုပ်ရှားခြင်းမရှိဘဲ လိမ်ညာပြီး မည်သည့်အရာကိုမဆိုနှင့်ပတ်သက်၍ လိမ်ညာနိုင်သည်။ သူပြောသည့် စကားတစ်ခွန်းကို မည်သူမျှ မယုံဝံ့ပါ” ဟု ပြောဆိုပါက ၎င်းတို့သည် လူသားများမဟုတ်ဘဲ နတ်ဆိုးများဖြစ်ကြောင်း သတ်မှတ်၍ရနိုင်ပေသည်။ ယခု ငါ အလွန်များစွာ ပြောပြီးဖြစ်သဖြင့်၊ သင်တို့သည် နတ်ဆိုးများမှ လူဝင်စားသူများ၌ရှိသော အကျင့်ဖြစ်နေသည့် လိမ်ညာခြင်းဟူသည့် ဤထူးခြားသော လက္ခဏာကို ထွင်းဖောက်မြင်နိုင်ပြီး ၎င်းတို့၌ ရှိနေခြင်းကို အတည်ပြုနိုင်ပြီလော။ အချိန်တိုင်းတွင် “အကျင့်ပါစွာဖြင့် လိမ်ညာသောသူများသည် နတ်ဆိုးများနှင့် ညီမျှသည်”ဟူသည့် ဤစည်းမျဉ်း၊ ဤကောက်ချက်သည် မပြောင်းမလဲရှိနေသည်။ နားလည်ပြီလော။ (နားလည်ပါသည်။)

နတ်ဆိုးများမှ လူဝင်စားသူများ၏ ပထမဆုံး ထူးခြားသော လက္ခဏာဖြစ်သည့် အကျင့်ဖြစ်နေသော လိမ်ညာခြင်းကို ရှင်းလင်းစွာ မိတ်သဟာယဖွဲ့ပြီးပြီလော။ (ရှင်းလင်းပါသည်။) ဤအကြောင်းအရာသည် လက်ခံရန်နှင့် နားလည်ရန် လွယ်ကူသင့်သည်။ အဘယ်ကြောင့်နည်း။ အကြောင်းမှာ သင်သည် ဤလူအမျိုးအစားကို သင်၏ နေ့စဉ်အသက်တာတွင် မကြာခဏ မြင်တွေ့ရသောကြောင့် ဖြစ်သည်၊ ၎င်းတို့၏ လိမ်ညာခြင်း သရုပ်သကန်များကို ဖောက်ပြန်ပျက်စီးခြင်း၏ ပုံမှန်ထုတ်ဖော်မှုများအဖြစ် ယခင်က သင် မှတ်ယူခဲ့ခြင်းသာ ဖြစ်သည်။ ယခုတွင်၊ မိတ်သဟာယဖွဲ့ခြင်းမှတစ်ဆင့် ၎င်းတို့၏ လိမ်ညာတတ်သော သဘာဝနှင့် လိမ်ညာခြင်း၏ သရုပ်သကန်များသည် အဘယ်ကြောင့် လုံးဝ မပြောင်းလဲသည်ကို သင်သိရှိရပြီး ဖြစ်သည်။ လက်စသတ်တော့၊ ဤအရာကို ၎င်းတို့၏ ဂုဏ်အင်္ဂါက ဆုံးဖြတ်သတ်မှတ်ခြင်းဖြစ်သောကြောင့်၊ ဤလူစားမျိုးသည် မပြောင်းလဲနိုင်ပေ။ အနာဂတ်တွင် ထိုသို့သော လူများနှင့် ကြုံတွေ့ရသည့်အခါ မည်သည့်အရာကို လုပ်ဆောင်သင့်သနည်း။ (ထိုသို့သော လူများကို မိတ်သဟာယဖွဲ့ရန် သို့မဟုတ် ကူညီရန် မလိုအပ်ပါ။ သူတို့သည် ကြီးကြပ်ရေးမှူးများဖြစ်ပါက ဖြုတ်ချခြင်းခံရရမည်။ ဒုစရိုက်အမှုများ၏ သရုပ်သကန်အချို့ကို သူတို့ ပြသပြီးဖြစ်ကာ အသင်းတော်၏ အလုပ်ကို အဖျက်အမှောင့်လုပ်ပြီး နှောင့်ယှက်စပြုနေပြီဆိုလျှင် လိုအပ်သည့်အတိုင်း သူတို့ကို ရှင်းလင်းဖယ်ရှားသင့်ပြီး အသင်းတော်၌ နောက်တစ်နေ့ နေခွင့်မပြုသင့်ပါ။) နတ်ဆိုးများသည် အကျင့်စွာဖြင့် လိမ်ညာကြသည်။ ၎င်းတို့ မပြောင်းလဲနိုင်သည်မှာ သေချာသည်။ သို့သော် အချို့သော နယ်ပယ်များတွင် ဆုကျေးဇူးအချို့ သို့မဟုတ် အစွမ်းအစအချို့ရှိသည့် နတ်ဆိုးတစ်မျိုး ရှိသည်။ ၎င်းတို့သည် အစေခံမှုပေးရန် လိုလားလျက်ရှိပါက၊ အစေခံမှုအတွက် ၎င်းတို့ကို အသုံးပြု၍ရသည်။ ဘုရားသခင်သည် သူ၏အလုပ်တွင် အစေခံမှုပေးရန် အရာခပ်သိမ်းကို အသုံးပြုသည်။ အဆင်းနီသော နဂါးကြီးသည် ထိုသို့သော အစေခံသည့်အရာနှင့် အဖြည့်ခံတစ်ခု ဖြစ်သည်။ ဘုရားအိမ်တော်၌ အလုပ်လုပ်ရန် လူတစ်ဦး၌ ဉာဏ်ပညာရှိရမည်။ ဤသည်မှာလည်း စည်းမျဉ်းတစ်ခု ဖြစ်သည်။ နတ်ဆိုးများမှ ဝင်စားသူများသည် အစေခံမှုပေးရန် လိုလားပါက သို့မဟုတ် သင့်တော်ပါက ၎င်းတို့ကို အစေခံမှုအတွက် အသုံးပြုလော့။ ၎င်းတို့သည် အစေခံမှုပင် မပေးနိုင်လျှင် သို့မဟုတ် ၎င်းတို့၏ အစေခံမှုသည် အကျိုးထက် အပြစ်ကများပြီး ပျက်စီးမှု အလွန်များစွာ ဖြစ်စေသည့်အပြင် ဘုရားအိမ်တော်က ၎င်းတို့ကို အသုံးပြုခြင်းမှ အပြုသဘောဆောင်သော အကျိုးတရားတစ်ခုမျှ မရရှိဘဲ၊ ထိုအစား ၎င်းတို့အတွက် စိုးရိမ်ပူပန်ရလျှင် ၎င်းတို့သည် အစေခံမှုပေးခြင်းအတွက် မသင့်တော်ပေ။ ထို့ကြောင့် အစေခံမှုပေးခြင်းအတွက် ၎င်းတို့၏ အရည်အချင်း ပြည့်မီခြင်းကို ပြန်ရုပ်သိမ်းသင့်သည်။ ဤသို့ပြုလုပ်ခြင်းသည် သင့်တော်သလော။ (သင့်တော်ပါသည်။ ဤသို့ပြုလုပ်ခြင်းသည် စည်းမျဉ်းကျပါသည်။) ၎င်းတို့ကို စည်းမျဉ်းများအတိုင်း ဆက်ဆံရမည်။ ပိုင်းခြားသိမြင်ခြင်းသည် တစ်ပိုင်းဖြစ်သည်။ သို့သော် ၎င်းတို့ကို မည်သို့ကိုင်တွယ်ရမည်ဟူသည်နှင့် ပတ်သက်လာသည့်အခါ သင်၌ ဉာဏ်ပညာနှင့် စည်းမျဉ်းများ ရှိရမည်ဖြစ်ပြီး လက်တွေ့အခြေအနေကို အခြေခံ၍ ထိုသို့လုပ်ဆောင်ရမည်ဖြစ်သည်။ ဤကိစ္စရပ်များကို မိတ်သဟာယဖွဲ့ခြင်း၏ ရည်ရွယ်ချက်မှာ သင် ပိုင်းခြားသိမြင်မှု ရရှိရန်၊ အမျိုးမျိုးသော လူအမျိုးအစားများ၏ အနှစ်သာရများက အဘယ်အရာဖြစ်သည်ကို ရှင်းလင်းစွာ သိရှိရန်နှင့် လူတစ်ဦး၏ အနှစ်သာရမှတစ်ဆင့် သမ္မာတရားကို ၎င်းတို့ လက်ခံနိုင်ခြင်း ရှိမရှိဟူသည်နှင့် ကယ်တင်ခြင်းကို စွမ်းဆောင်ရရှိနိုင်ခြင်း ရှိမရှိဟူသည်ကို ဆုံးဖြတ်ရန်အတွက် ဖြစ်သည်။ သို့သော် ယင်းမှာ သင်သည် နတ်ဆိုးများအဖြစ် သတ်မှတ်ခံရသူအားလုံးကို ရှင်းလင်းဖယ်ရှားခြင်းဖြင့် ကိုင်တွယ်လျက် တစ်ပြေးညီ ချဉ်းကပ်မှုကို ကျင့်သုံးရန်အတွက် မဟုတ်ပေ။ ထို့ထက် ယင်းမှာ သင့်အား စည်းမျဉ်းများနှင့် ဘုရားအိမ်တော်၏ အလုပ် လိုအပ်ချက်များအတိုင်း နတ်ဆိုးများကို အစေခံမှုအတွက် ထိရောက်စွာ အသုံးပြုစေရန် ဖြစ်သည်။ အချို့နတ်ဆိုးများက “ကျွန်ုပ် နတ်ဆိုးတစ်ကောင်ဖြစ်သည်ကို မြင်သည့်အခါ၊ သင်တို့က ကျွန်ုပ်ကို အစေခံမှုအတွက် အသုံးပြုချင်သည်။ ကယ်တင်ခြင်းကို ကျွန်ုပ် မရရှိနိုင်ပါက အစေခံမှု ပေးမည်မဟုတ်”ဟု ပြောသည်ဆိုပါစို့။ ဤအခြေအနေတွင် မည်သည့်အရာကို လုပ်ဆောင်သင့်သနည်း။ (အစေခံရန် သူတို့ မလိုလားလျှင်၊ သွားခွင့်ပြုလိုက်ပါ။) အစေခံမှုပေးရန်ပင် သူတို့ လိုလားခြင်းမရှိလျှင်၊ ၎င်းတို့ကို အမြန်ထွက်သွားခွင့်ပေးလော့အချို့နတ်ဆိုးများက “သင်တို့က ကျွန်ုပ်ကို အစေခံမှုအတွက် အသုံးပြုလိုသလော။ မဖြစ်နိုင်ပါ။ ကျွန်ုပ်သည် သင်တို့အတွက် အစေခံမှု ပေးမည်မဟုတ်။ ကျွန်ုပ်သည် မကောင်းသည့်အရာ မည်သည့်အရာကိုမျှ လုပ်မည်မဟုတ်၊ ဘုရားအိမ်တော်၌ ကျွန်ုပ် ဤအတိုင်းသာ တော်စွလျော်စွ ကြုံရာကျပန်းနေမည်။ အလုပ်လုပ်ရမည့်အချိန်တွင် ကျွန်ုပ်သည် ဝတ်ကျေတမ်းကျေ လုပ်မည်၊ ဟန်ဆောင်လုပ်ပြရုံ လုပ်မည်။ သင့်အတွက် တာဝန်သိစိတ်ဖြင့် လုပ်မည်မဟုတ်”ဟု ပြောကြသည်။ ထိုသို့သော လူများကို တွေ့ရှိသည့်အခါ မည်သည့်အရာကို လုပ်ဆောင်သင့်သနည်း။ (၎င်းတို့ကို ရှင်းလင်းဖယ်ရှားသင့်ပါသည်။) နတ်ဆိုးတစ်ကောင်ကို ရှင်းလင်းစွာ ခွဲခြားသိမြင်သည်နှင့်တစ်ပြိုင်နက် ၎င်းတို့ကို အမြန်သာ ရှင်းလင်းဖယ်ရှားလိုက်လော့။ သနားညှာတာမှုမပြနှင့်။ အချို့နတ်ဆိုးများသည် ကောင်းစွာပြုမူကြပြီး ၎င်းတို့ အကျင့်ပါစွာဖြင့် လိမ်ညာကြကာ နတ်ဆိုးများဖြစ်ကြောင်း၊ ၎င်းတို့၏ သဘာဝက ပြဋ္ဌာန်းသောကြောင့် ၎င်းတို့သည် ရိုးသားသူများ မဖြစ်နိုင်သည့်အပြင် ကယ်တင်ခြင်းကို မရရှိနိုင်ကြောင်း သိရှိကြသော်လည်း နှစ်ပေါင်းများစွာ သမ္မာတရားကို နားထောင်ပြီးနောက်တွင် ၎င်းတို့သည်လည်း ဘုရားသခင်နောက်လိုက်လိုပြီး နောက်ဆုံးတွင် ကောင်းချီးမင်္ဂလာများ ရရှိလိုကြကာ ဘုရားအိမ်တော်က ၎င်းတို့အား လုပ်ဆောင်ခိုင်းသည့် မည်သည့်အရာကိုမဆို လုပ်ဆောင်ကြလျှင်၊ ထိုသို့သော လူများသည် နှောင့်ယှက်မှုများ မဖြစ်စေသည့်အပြင်၊ ၎င်းတို့အတွက် သင့်တော်သော အလုပ်ရှိပါက ၎င်းတို့ကို အစေခံမှုပေးရန် အခွင့်အရေး ပေး၍ရသည်။ ဖန်ဆင်းရှင်က ပေးသော တာဝန်နှင့်ပတ်သက်လာသည့်အခါ ဖန်ဆင်းခံအားလုံးသည် ၎င်းတို့က မည်သည့် ဂုဏ်အင်္ဂါ အမျိုးအစားနှင့် သက်ဆိုင်သည်ဖြစ်စေ ယင်းကို မိမိတို့၏ ကိုယ်ပိုင်တာဝန်အဖြစ် သဘောထားသင့်သည်။ ဤသည်မှာ ခေါင်းရှောင်၍မရသော အရာဖြစ်သည်။ တစ်စုံတစ်ဦးသည် နတ်ဆိုးတစ်ကောင်နှင့် စာတန်တစ်ကောင်ဖြစ်လျှင်ပင် ၎င်းတို့သည် ဘုရားသခင်အတွက် လိုလားစွာ အစေခံမှုပေးပါက၊ ဘုရားသခင်သည် ၎င်းတို့ကို မမျှမတ ဆက်ဆံလိမ့်မည်မဟုတ်ပေ။ ဤသည်မှာ ဖန်ဆင်းခံအားလုံးအပေါ် ဘုရားသခင်၏ ဆက်ဆံခြင်းအတွက် သူ၏ စည်းမျဉ်း ဖြစ်သည်။ သင်သည် မိမိကိုယ်ကို ဖန်ဆင်းခံတစ်ဦးအဖြစ် ယူဆပြီး သင်၏ ဂုဏ်အင်္ဂါ မည်သို့ပင်ဖြစ်စေ ဖန်ဆင်းရှင်ကို ဝတ်ပြုကိုးကွယ်ရန် လိုလားနေလျှင်၊ ဖန်ဆင်းရှင်၏ အုပ်စိုးမှုအောက်တွင် အရှုံးပေးအပ်နှံရန် လိုလားလျက်ရှိကာ၊ ဖန်ဆင်းခံတစ်ဦးအဖြစ် သင်၏ တာဝန်ကို ဖြည့်ဆည်းလျှင်၊ အဆုံးတွင် သင့်အတွက် ကောင်းသော ရလဒ် သို့မဟုတ် ပန်းတိုင်ရှိမည် မဟုတ်လျှင်ပင် အစေခံမှုပေးရန် လိုလားနေလျှင်၊ ဤသည်မှာလည်း ခွင့်ပြု၍ရနိုင်သောအရာ ဖြစ်သည်။ ဘုရားသခင်သည် ဤအရာကို မငြင်းပယ်ပေ။ ဘုရားသခင်သည် လူတို့အား အစေခံမှုပေးရန် အခွင့်အရေး ပေးသည်။ ယင်းမှာ လူတို့က ဤကိစ္စအား မည်သို့ချဉ်းကပ်သည်ဟူသည့်အပေါ်တွင်သာ မူတည်သည်။ အချို့လူများက “ကျွန်ုပ်၏ ပင်ကို ဂုဏ်အင်္ဂါသည် မကောင်းသည့်အခါ မည်သည့်တာဝန်ကို ကျွန်ုပ်လုပ်ဆောင်သည်ဖြစ်စေ ကယ်တင်ခြင်းကို ရရှိရန် မျှော်လင့်ချက်မရှိသည့်အတွက်၊ ကျွန်ုပ်သည် တာဝန်တစ်ခုကို ထမ်းဆောင်တော့မည်မဟုတ်၊ အစေခံမှုကို ပေးတော့မည်မဟုတ်ပါ။ သင်တို့က ကျွန်ုပ်ကို အစေခံမှုအတွက် အသုံးပြုလိုပြီး နောက်ဆုံးတွင် သင်တို့သည် ကောင်းချီးမင်္ဂလာများ ရရှိကာ ကောင်းကင်နိုင်ငံတော်သို့ ဝင်ကြရလိမ့်မည်ဖြစ်သော်လည်း၊ ကျွန်ုပ်အတွက် ဝေစုရှိလိမ့်မည် မဟုတ်ပါ။ ထို့ကြောင့် ကျွန်ုပ်သည် နောက်ထပ် ယုံကြည်တော့မည်မဟုတ်ပါ”ဟု ပြောကြသည်။ ယင်းမှာ အကောင်းဆုံးပင်ဖြစ်သည်။ နတ်ဆိုးများ ထွက်သွားလိုပါက ၎င်းတို့ကို သွားခွင့်ပြုလော့။ ၎င်းတို့ ထွက်မသွားပါက ၎င်းတို့ကို ရှင်းလင်းဖယ်ရှားခြင်းသည် စည်းမျဉ်းများနှင့် လုံးဝကိုက်ညီသည်။ အချို့နတ်ဆိုးများက “ကျွန်ုပ်သည် အကျင့်ပါစွာဖြင့် လိမ်ညာသည်၊ လူတိုင်းကို လိမ်ညာသည်၊ ဘုရားသခင်ကိုပင် လိမ်ညာသည်ကို ကျွန်ုပ် မငြင်းနိုင်ပါ။ သို့သော် ဘုရားအိမ်တော်က ကျွန်ုပ်ကို အစေခံမှုပေးစေသည်ဖြစ်စေ၊ အဖြည့်ခံအဖြစ် ဆောင်ရွက်စေသည်ဖြစ်စေ၊ ကျွန်ုပ် မည်သို့ပင် ဆက်ဆံခံရသည်ဖြစ်စေ၊ လူသားတစ်ဦးအဖြစ်ပင် ဆက်ဆံခြင်းမခံရလျှင် ကျွန်ုပ်၌ မည်သည့်မကျေနပ်ချက်မျှ မရှိပါ။ ကျွန်ုပ် နတ်ဆိုးဖြစ်နေသည့်အချက်က မတတ်နိုင်ပါ၊ ဟုတ်သလော။ ကျွန်ုပ်ကို ပေးရန်စေခိုင်းသည့် မည်သည့်အစေခံမှုကိုမဆို၊ အားထုတ်ရန် စေခိုင်းခြင်းခံရသည့် မည်သည့်အားထုတ်မှုကိုမဆို ကျွန်ုပ် လုပ်ဆောင်ရန် လိုလားလျက်ရှိပါသည် ယင်းကို ဆန္ဒရှိရှိ”ဟု ပြောကြသည်။ ထိုသို့သော လူများကို လက်ခံသင့်သလော။ (လက်ခံသင့်ပါသည်။) စည်းမျဉ်းတွင်၊ ၎င်းတို့ကိုလည်း လက်ခံ၍ရနိုင်သည်။ ၎င်းတို့၏ ကယ်တင်ခြင်းအတွက် မျှော်လင့်ချက် အရိပ်အမြွက်တစ်ခု ရှိနေသရွေ့ ၎င်းတို့ကို လက်ခံသင့်သည်။ ၎င်းတို့က နတ်ဆိုးများဖြစ်ကြောင်း ၎င်းတို့ ဝန်ခံသည်ဖြစ်စေ၊ ဝန်မခံသည်ဖြစ်စေ ၎င်းတို့၌ အနည်းဆုံး မိမိကိုယ်ကို သိသည့်အသိ တစ်ခုခုရှိသည်၊ အစေခံမှုပေးရန် လိုလားနေကြပြီး ကျိုးနွံနာခံမှု အနည်းငယ်ရှိသည်။ ယင်းမှာ လက်ခံခြင်းအတွက် သတ်မှတ်ချက်များကို ပြည့်မီရန် လုံလောက်ပေသည်။ ၎င်းတို့သည် မိမိတို့၏ တာဝန်ကို စံမီသည့်နည်းလမ်းဖြင့် လုပ်ဆောင်နိုင်ခြင်း ရှိမရှိနှင့်ပတ်သက်၍မူ ယင်းကို ကြည့်ရဦးမည် ဖြစ်သည်၊ မှန်သလော။ (မှန်ပါသည်။) တိုတိုပြောရလျှင်၊ တစ်စုံတစ်ဦးသည် မည်သည့် လူစားမျိုးဖြစ်သည်ဖြစ်စေ၊ ၎င်း၏ ဂုဏ်အင်္ဂါကို ပိုင်းခြားသိမြင်ပြီးလျှင်ပင် ထိုလူကို ဆက်ဆံရာတွင် စည်းမျဉ်းများအတိုင်း ပြုမူဆောင်ရွက်သင့်ဆဲ ဖြစ်သည်။ ဤနေရာတွင် စည်းမျဉ်းတစ်ခုတည်းသာ မရှိသည်မှာ အမှန်ပင်ဖြစ်သည်။ နတ်ဆိုးအားလုံးကို ငြင်းပယ်ပြီး ရှင်းလင်းဖယ်ရှားသင့်ခြင်း၊ နတ်ဆိုးအားလုံးကို ငရဲသို့ ပစ်ချသင့်ခြင်းမှာ မဟုတ်ပေ။ ယင်းမှာ တစ်ခုတည်းသော စည်းမျဉ်း မဟုတ်ပေ။ ဘုရားသခင်သည် အရာခပ်သိမ်းအပေါ် အချုပ်အခြာအာဏာ စွဲကိုင်ပြီး အစေခံမှုပေးရန် အရာခပ်သိမ်းကို အသုံးပြုသည်။ မည်သည့်အရာများက အစေခံမှုပေးနိုင်သည်၊ မည်သည့်အရာများက မည်သည့်အစေခံမှုကို ပေးပြီး မည်သို့အစေခံမှုပေးသည်၊ မည်သည့်အဆင့်တွင် အစေခံမှုပေးသည်၊ မည်မျှကြာအောင် အစေခံမှုပေးသည်၊ မည်မျှသော အစေခံမှုကို ပေးသည်၊ မည်သည့်အခြေအနေများအောက်တွင် ၎င်းတို့ကို နောက်ထပ် အသုံးမပြုတော့သည်ဟူသည်နှင့်၊ မည်သည့်အခြေအနေများအောက်တွင် ၎င်းတို့ ဆက်လက်၍ အသုံးပြုခံရနိုင်သည်၊ ဤအရာအားလုံးအတွက် စည်းမျဉ်းများ ရှိပြီး အားလုံးတွင် ဘုရားသခင်၏ ဉာဏ်ပညာ ရှိသည်။ လူတို့သည် ဤကိစ္စရပ်ကို စိတ်လိုက်မာန်ပါဖြင့် ချဉ်းကပ်၍မရပေ၊ စည်းမျဉ်းများကို ၎င်းတို့ ရှာဖွေရမည်ဖြစ်သည်။ လူတိုင်းက နည်းလမ်းတစ်ခုခုဖြင့် ပြုမူဆောင်ရွက်ခြင်းက မှန်ကန်ပြီး စည်းမျဉ်းများနှင့် ကိုက်ညီသည်ဟု ယုံကြည်ပါက ထိုနည်းလမ်းဖြင့် ပြုမူဆောင်ရွက်လော့။ သင် ပြုမူဆောင်ရွက်သင့်သည့် မည်သည့်နည်းလမ်းဖြင့်မဆို ပြုမူဆောင်ရွက်လော့။ စည်းမျဉ်းများကို ချိုးဖောက်ခြင်း၊ ခဏတာဖြစ်သော ဒေါသကို အခြေခံ၍ လူတစ်ဦးကို ကြောင်းကျိုးမမြင်ဘဲနှင့် အခြေအမြစ်မရှိဘဲ ကိုင်တွယ်ခြင်းတို့သည် သမ္မာတရားနှင့် ဘုရားသခင်၏ နှုတ်ကပတ်တော်များအပေါ် တင်းကျပ်စွာလိုက်နာမှုမရှိသော သဘောထားတစ်ခု ဖြစ်သည်။ တိကျပြတ်သားစွာ ပြောရလျှင် ယင်းသည်လည်း ဘုရားသခင်ကို ကြောက်ရွံ့သော စိတ်နှလုံး ကင်းမဲ့ခြင်း၏ သရုပ်သကန်တစ်ခု ဖြစ်သည်။ ထို့ကြောင့် ဤနည်းလမ်းဖြင့် လုံးဝ ပြုမူဆောင်ရွက်ခြင်း မရှိနှင့်။ ဤသည်မှာ နတ်ဆိုးများမှ ဝင်စားသူများ၏ ပထမဆုံး ထူးခြားသည့် လက္ခဏာဖြစ်သော အကျင့်ဖြစ်နေသည့် လိမ်ညာခြင်းအပေါ် မိတ်သဟာယဖွဲ့ရန် အခြေခံအားဖြင့် ရှိသည့်အရာ ဖြစ်သည်။ ကဏ္ဍအားလုံးရှိ စည်းမျဉ်းများကို ရှင်းလင်းစွာ ရှင်းပြထားပြီးဖြစ်သည်။

၂။ ဒုတိယလက္ခဏာ - သွေဖည်ခြင်း

နတ်ဆိုးများမှ လူဝင်စားသူတို့၏ ဒုတိယမြောက် ထူးခြားသော လက္ခဏာရပ်မှာ “သွေဖည်ခြင်း” ဖြစ်သည်။ ယင်းသည် ထူးခြားသော လက္ခဏာရပ်တစ်ခု ဖြစ်သည့်အတွက်၊ ယာယီသရုပ်သကန်တစ်ခု မဟုတ်ဘဲ၊ ၎င်းတို့၏ သဘာဝမှ မကြာခဏ ထုတ်ဖော်သောအရာတစ်ခုဖြစ်ပြီး၊ ယင်းက ၎င်းတို့၏ အတွေးများနှင့် အမြင်များ၊ ၎င်းတို့၏ စိတ်သဘောထားများနှင့် အနှစ်သာရကို အလုံးစုံ ကိုယ်စားပြုနိုင်သည်။ သို့ဆိုလျှင် နတ်ဆိုးများဖြစ်ကြသည့် ထိုသူတို့၏ “သွေဖည်ခြင်း” တည်းဟူသော ထူးခြားသည့် လက္ခဏာရပ်နှင့်ဆိုင်သော တိကျသည့် သရုပ်သကန်များမှာ အဘယ်အရာများ ဖြစ်သနည်း။ သွေဖည်ခြင်းဟူသည် အဘယ်အရာနည်း။ သွေဖည်ခြင်းဟူသော စကားလုံးကို မည်သည့်စကားလုံးနှင့် မကြာခဏ တွဲသုံးလေ့ရှိသနည်း။ (ကောက်ကျစ်ဆိုးယုတ်ခြင်း ဖြစ်ပါသည်။) အခြား မည်သည့်အရာ ရှိသေးသနည်း။ (သွေဖည်သော သဘာဝ ဖြစ်ပါသည်။) သွေဖည်သော သဘာဝ၊ ကောက်ကျစ်ဆိုးယုတ်သော တပ်မက်မှုတို့ ဖြစ်သည်။ အခြား မည်သည့် သရုပ်သကန်များက သွေဖည်သနည်း။ စဉ်းလဲကောက်ကျစ်ခြင်းနှင့် ပုံမှန်မဟုတ်ခြင်းတို့ ဖြစ်သည်၊ မှန်သလော။ (မှန်ပါသည်။) စဉ်းလဲကောက်ကျစ်ခြင်းနှင့် ပုံမှန်မဟုတ်ခြင်းတို့အပြင် အခြား မည်သည့်အရာ ရှိသေးသနည်း။ (အလွန်အမင်း အပိုင်ကြံတတ်ခြင်းနှင့် နားလည်ရခက်ခြင်း၊ ဝါရင့်အကြံသမားဖြစ်ခြင်း၊ အတော်အတန် ဉာဏ်မမီနိုင်သော ခံစားချက်ကို ပေးခြင်းတို့လည်း ဖြစ်ပါသည်။) ဤအရာများအားလုံးက အခြေခံအားဖြင့် ပါဝင်ပေသည်။ စဉ်းလဲကောက်ကျစ်ခြင်း၊ မသိမသာ အန္တရာယ်ပေးတတ်ခြင်း၊ ကောက်ကျစ်ခြင်း၊ အပိုင်ကြံတတ်ပြီး နားလည်ရခက်ခြင်းနှင့် ဝါရင့် အကြံသမားတစ်ဦးဖြစ်ခြင်း၊ ဤအရာများအားလုံးသည် သွေဖည်ခြင်း၏ တိကျသော သရုပ်သကန်များနှင့် ထူးခြားသော လက္ခဏာရပ်များ ဖြစ်ကြသည်။ သို့ဆိုလျှင် မည်သည့်ကိစ္စရပ်များတွင် နတ်ဆိုးတို့သည် ဤထူးခြားသော လက္ခဏာရပ်များကို ပေါ်လွင်ထင်ရှားစေသနည်း။ အနှစ်သာရအားဖြင့်၊ လူတို့ စဉ်းစားသည့်အရာများဖြစ်သော စိတ်သဘောထားနှင့် ဆက်စပ်သည့် သို့မဟုတ် ကျင့်ကြံပြုမူခြင်းနှင့် ကိစ္စရပ်များကို ကိုင်တွယ်ခြင်း နည်းလမ်းများတွင် ပေါ်လွင်ထင်ရှားသည့် စဉ်းလဲကောက်ကျစ်ခြင်း၊ မသိမသာ အန္တရာယ်ပေးတတ်ခြင်း၊ ကောက်ကျစ်ခြင်း စသည်တို့အပြင် နောက်ထပ် သွေဖည်ခြင်း အမျိုးအစားတစ်ခုမှာ အဘယ်အရာဖြစ်သနည်း။ ယင်းမှာ လူတို့၏ ကောက်ကျစ်ဆိုးယုတ်သော တပ်မက်မှုဖြစ်သည်။ ဤသွေဖည်ခြင်းမျိုးကို ကာမရာဂစိတ် လွန်ကဲခြင်းဟု ခေါ်သင့်သည်။ “သွေဖည်ခြင်း” ဟူသော စကားလုံးကို အသုံးပြုပြီးဖြစ်သောကြောင့် ကျွန်ုပ်တို့သည် ဇာတိပကတိ၏ ပုံမှန်ဇီဝကမ္မဆိုင်ရာ လိုအပ်ချက်များ သို့မဟုတ် တုံ့ပြန်မှုများကို ပြောနေခြင်းမဟုတ်ဘဲ ကာမရာဂစိတ် လွန်ကဲခြင်းကို ပြောနေခြင်းဖြစ်သည်။ ဤအရာကိုလည်း သွေဖည်ခြင်းဟု ခေါ်သည်။ ယခုတင် ဖော်ပြခဲ့သော စဉ်းလဲကောက်ကျစ်ခြင်း၊ မသိမသာ အန္တရာယ်ပေးတတ်ခြင်း စသည်တို့သည် စိတ်သဘောထားနှင့် ဆက်စပ်သည်။ ကာမရာဂစိတ် လွန်ကဲခြင်းသည် ဇာတိပကတိနှင့် ဆက်စပ်သော သွေဖည်ခြင်း ဖြစ်သည်။ “ကာမရာဂစိတ် လွန်ကဲခြင်း” ဟူသော စကားလုံးသည် အတော်လေး လိုက်ဖက်သည် မဟုတ်လော။ (ဟုတ်ပါသည်။) ဤနေရာတွင် ပို၍ပင် လိုက်ဖက်သော အသုံးအနှုန်းတစ်ခု ရှိသည်၊ ယင်းမှာ လိင်ပိုင်းဆိုင်ရာ လှုံ့ဆော်မှု ဖြစ်သည်။ တစ်စုံတစ်ယောက်က တိတ်တဆိတ် ကာမရာဂစိတ် ပြင်းပြသည်၊ မိန်းမပျက်ဖြစ်သည်ဟု ဘာသာတရားမရှိသူများက မကြာခဏ ပြောတတ်ကြသည်။ ဤအသုံးအနှုန်းများအားလုံးသည် ကောက်ကျစ်ဆိုးယုတ်သော တပ်မက်မှု၏ သွင်ပြင်လက္ခဏာကို ရည်ညွှန်းသည်။ ကာမရာဂစိတ် လွန်ကဲခြင်းနှင့် လိင်ပိုင်းဆိုင်ရာ လှုံ့ဆော်မှုတို့အပြင် အခြားအရာများ ရှိသေးသလော။ (ယုတ်ညံ့ခြင်းသည် တစ်ခု ဖြစ်ပါသလော။) ယုတ်ညံ့ခြင်း မဟုတ်ပေ။ ယုတ်ညံ့ခြင်းသည် ကာမရာဂစိတ် လွန်ကဲခြင်းနှင့် ကွဲပြားသည်။ ယုတ်ညံ့ခြင်းသည် လူတစ်ဦး၏ ဂုဏ်သိက္ခာနှင့် သမာဓိတို့နှင့် ဆက်စပ်စဉ်တွင် ကာမရာဂစိတ် လွန်ကဲခြင်းနှင့် လိင်ပိုင်းဆိုင်ရာ လှုံ့ဆော်မှုတို့မှာမူ လူတစ်ဦး၏ လူမှုဆက်ဆံရေးဆိုင်ရာ ကျင့်ကြံပြုမူခြင်း ကိစ္စရပ်များနှင့် အဓိက ဆက်စပ်မှုရှိသည်။ ငါတို့ ယခုလေးတင် ပြောဆိုခဲ့သည်မှာ သွေဖည်ခြင်း၏ သွင်ပြင်လက္ခဏာနှစ်ခုဖြစ်သည်။ တစ်ခုမှာ စိတ်သဘောထားနှင့် ဆက်စပ်ပြီး၊ အခြားတစ်ခုမှာ ဇာတိပကတိဆိုင်ရာတပ်မက်မှုနှင့် ဆက်စပ်သည်။ နောက်ထပ် သွင်ပြင်လက္ခဏာတစ်ခု ရှိသေးသည်၊ ယင်းမှာ ဤလူစားမျိုးသည် မကြာခဏ အကြားအာရုံနှင့် အခြားသော အာရုံခံစားမှုဆိုင်ရာ ထင်ယောင်ထင်မှားဖြစ်ခြင်းများကို တွေ့ကြုံရခြင်း ဖြစ်သည်။ ၎င်းတို့တွင် အမြဲတစေ ပုံမှန်မဟုတ်သော သရုပ်သကန်အချို့ ရှိကြသည်။ ဥပမာအားဖြင့် ၎င်းတို့က “ဤမနက် ခြောက်နာရီတွင် ကျွန်ုပ် အရှေ့ဘက်ကို သွားရမည်၊ ထိုနေရာတွင် ဧဝံဂေလိ လက်ခံဖို့ အလားအလာရှိသော သူတစ်ဦးက ကျွန်ုပ်ကို တွေ့ချင်နေသည်ဟု ဘုရားက ထုတ်ဖော်ပြသည်”၊ “မနေ့ညက ကျွန်ုပ် အိပ်မက်တစ်ခု မက်သည်၊ ယနေ့တွင် ညီအစ်ကို သို့မဟုတ် ညီအစ်မနှစ်ဦး ကျွန်ုပ်အိမ်ကို လာလည်ကောင်းလာလည်မည်” ဟု မကြာခဏ ပြောတတ်ကြသည်။ ၎င်းတို့သည် မကြာခဏ အကြားအာရုံနှင့် အခြားသော အာရုံခံစားမှုဆိုင်ရာ ထင်ယောင်ထင်မှားဖြစ်ခြင်းများ ရှိကြသည်။ ၎င်းတို့သည် မိမိတို့၏ ဘဝများကို ပုံမှန်မဟုတ်သော အိပ်မက်များ၊ ရူပါရုံများ သို့မဟုတ် ရုတ်တရက်ပေါ်လာသော စကားများကဲ့သို့သော ဖြစ်စဉ်များအပေါ် အခြေခံ၍ အမြဲတစေ ကျင့်ကြံပြုမူကြကာ၊ သာမန်ထက်ထူးခြားသောအရာ တစ်စုံတစ်ခု ဖြစ်ပျက်သောအခါ ၎င်းတို့သည် ပုံမှန်မဟုတ်သော နည်းလမ်းဖြင့် ပြုမူကြသည်၊ အထူးသဖြင့် အစွန်းရောက်ကြသည်။ တစ်ခါတစ်ရံ ၎င်းတို့သည် ဆုတောင်းကာ ဘုရားသခင်၏ နှုတ်ကပတ်တော်များကို ဖတ်ရန် နံနက် သုံးနာရီ သို့မဟုတ် လေးနာရီတွင် ထကြသည်။ တစ်ခါတစ်ရံ ညဘက်တွင် အခြားသူအားလုံး အနားယူနေချိန်၌ ၎င်းတို့သည် ညလယ်တွင် နိုးနေပြီး ဘုရားသခင်၏ နှုတ်ကပတ်တော်များကို မရမက ဖတ်ကြသည် သို့မဟုတ် ဓမ္မသီချင်းများကို မရမက သင်ယူကြသည်။ အခြားသူများ စားသောက်ချိန် သို့မဟုတ် အလုပ်လုပ်ချိန်တွင် ၎င်းတို့ အိပ်စက်ကြပြီး၊ အခြားသူများ အနားယူချိန်တွင် ၎င်းတို့က လန်းဆန်းတက်ကြွလာကြသည်။ ၎င်းတို့သည် အမြဲတစေ ပုံမှန်မဟုတ်ကြ၊ ပုံမှန်လူများနှင့် အမြဲ ကွဲပြားနေကြသည်။ ဤအရာကိုလည်း သွေဖည်ခြင်း၏ သရုပ်သကန်တစ်ခုအဖြစ် ယူဆ၍ရနိုင်သလော။ (ယူဆ၍ရနိုင်ပါသည်။) ဤပုံမှန်မဟုတ်ခြင်းကို ဖော်ပြရန် သင့်တော်သော စကားလုံးတစ်လုံး ရှိသလော။ တစ်စုံတစ်ယောက်သည် အပြင်ပန်းအားဖြင့် ပုံမှန်ဖြစ်ပုံရသော်လည်း၊ ၎င်းတို့သည် အမှုအရာများကို အထူးသဖြင့် လွဲချော်ပြီး အစွန်းရောက်သော နည်းလမ်းဖြင့် အမြဲတစေ လုပ်ဆောင်ကာ နားလည်သဘောပေါက်ကြသည်ဆိုပါစို့။ သင်က ၎င်းတို့နှင့် မည်သို့ပင် မိတ်သဟာယဖွဲ့သည်ဖြစ်စေ ၎င်းတို့ နားမလည်နိုင်ကြပေ။ တစ်ခါတစ်ရံ ၎င်းတို့သည် အကြားအာရုံနှင့် အခြားသော အာရုံခံစားမှုဆိုင်ရာ ထင်ယောင်ထင်မှားဖြစ်ခြင်းများကို တွေ့ကြုံရသည်။ အခြားအချိန်များတွင်မူ ရှင်းလင်းသော အသံ သို့မဟုတ် ပြောဆိုချက် မရှိသော်လည်း ၎င်းတို့စိတ်ထဲတွင် ဤအရာ သို့မဟုတ် ထိုအရာကို လုပ်ဆောင်ရန် ပြောဆိုနေသော ထူးဆန်းသည့် အတွေးများ ရှိကြသည်။ သို့သော် ၎င်းတို့ မည်သည့်အရာကို လုပ်ဆောင်သည်ဖြစ်စေ၊ ယင်းမှာ သမ္မာတရားနှင့် မည်သည့်ပတ်သက်မှုမျှ မရှိသည့်အပြင်၊ စည်းမျဉ်းစည်းကမ်းများကို လိုက်နာခြင်းနှင့်ပင် နှိုင်းယှဉ်၍မရပေ။ သင်တို့သည် ဤလူအမျိုးအစားကို ဖော်ပြရန် သင့်တော်သော စကားလုံးတစ်လုံးကို မစဉ်းစားနိုင်ပေ၊ ဟုတ်သလော။ (ကျွန်ုပ်တို့ မစဉ်းစားနိုင်ပါ။) “ထူးဆန်းသော” ဟူသော စကားလုံးက သင့်တော်သည်ဟု သင်တို့ ထင်သလော။ ၎င်းတို့၏ အပြင်ပန်း အပြုအမူသည် အထူးသဖြင့် ထူးဆန်းပြီး ပုံမှန်မဟုတ်ဟု ထင်ရကာ ၎င်းတို့သည် အမြဲတစေ စိတ်ဆတ်ပြီး ဂနာမငြိမ်ဖြစ်နေတတ်သည်။ သို့သော် သင်က ၎င်းတို့ကို ပြစ်တင်ရှုတ်ချလျှင် သင်သည် ၎င်းတို့တွင်ရှိသော မည်သည့် အဓိကပြဿနာကိုမျှ ထောက်ပြနိုင်ခြင်းမရှိသည့်အပြင်၊ သင်က ၎င်းတို့ကို လူကောင်းတစ်ဦးအဖြစ် မှတ်ယူလျှင်၊ ၎င်းတို့သည် အတော်အတန် အများနှင့်မတူ တစ်မူထူးသည့်ပုံပေါ်နေဆဲဖြစ်သည်။ သင်သည် ၎င်းတို့ကို အတော်အတန် ထွင်းဖောက်မမြင်နိုင်ပေ။ သင်က ၎င်းတို့ စကားပြောသည်ကို ရံဖန်ရံခါ ကြားရသည့်အခါ၊ ၎င်းတို့ အဆင်ပြေသည်ဟု ထင်ရသော်လည်း၊ ၎င်းတို့ကို တိတ်တဆိတ် သင် စောင့်ကြည့်လေ့လာလျှင် ၎င်းတို့၏ လုပ်ဆောင်ချက်များက အများနှင့်မတူ အလွန်ထူးဆန်းကြောင်း၊ အလွန်ပုံမှန်မဟုတ်ကြောင်း သင် တွေ့ရှိလိမ့်မည်။ ဤသည်မှာ ကောင်းသော လက္ခဏာ မဟုတ်ပေ။ ၎င်းတို့ မည်သည့်အရာကို လုပ်ဆောင်နိုင်မည်ကို ပြောမရပေ။ နောက်ပိုင်းတွင် ၎င်းတို့သည် ဆုတောင်းစဉ်တွင် အခြားသောဘာသာစကားဖြင့် ပြောနိုင်ကြောင်း တွေ့ရှိရသည်။ ပုံမှန်အားဖြင့် ၎င်းတို့သည် တစ်စုံတစ်ယောက်နှင့် စကားစမြည်ပြောနေသည့်အလား မိမိဘာသာ စဉ်ဆက်မပြတ် စကားပြောတတ်ကြပြီး၊ ထိုသို့ပြုလုပ်ရင်း ရယ်ပင် ရယ်မောတတ်ကြရာ ယင်းမှာ အတော်လေး ကျောချမ်းစရာကောင်းသည်။ ဤသည်မှာလည်း သွေဖည်ခြင်း၏ သရုပ်သကန်တစ်ခု ဖြစ်သည်။ ဤသွင်ပြင်လက္ခဏာကို ဖော်ပြရန်အတွက် ယခုလောလောဆယ် “ထူးဆန်းသော” ဟူသည့် စကားလုံးကို သုံးကြစို့။ တိုတိုပြောရလျှင်၊ ငါတို့သည် နတ်ဆိုးများဖြစ်ကြသူတို့၏ သွေဖည်ခြင်းနှင့်ဆိုင်သော သရုပ်သကန်များကို အကျဉ်းချုပ်ပြီးဖြစ်သည်။ စုစုပေါင်း သွင်ပြင်လက္ခဏာသုံးခု ရှိသည်။ တစ်ခုမှာ ဇာတိပကတိ၏ ကောက်ကျစ်ဆိုးယုတ်သော တပ်မက်မှုဖြစ်သည်။ တစ်ခုမှာ အမြဲတစေ ပုံမှန်မဟုတ်သော သရုပ်သကန်အချို့ ရှိခြင်း၊ အထူးသဖြင့် ထူးဆန်းခြင်း ဖြစ်သည်။ ပြီးလျှင် နောက်ထပ် သွင်ပြင်လက္ခဏာတစ်ခုမှာ စိတ်သဘောထားနှင့် ဆက်စပ်သည်။ အလွန် စဉ်းလဲကောက်ကျစ်ခြင်း ဖြစ်သည်။ စဉ်းလဲကောက်ကျစ်ခြင်း ဆိုသည်မှာ ဤလူစားမျိုးသည် သာမန်လူများ ဉာဏ်မမီနိုင်သည့် အတိုင်းအတာတစ်ခုအထိ သစ္စာဖောက်ပြီး ဉာဏ်များခြင်း ဖြစ်သည်။ လူတို့သည် ဤလူစားမျိုးနှင့် ပေါင်းသင်းဆက်ဆံသောအခါ ၎င်းတို့သည် မကြာခဏ စိုးရိမ်ပူပန်ကြသည်၊ သောကရောက်ပြီး ကြောက်ရွံ့ကြသည်။ ၎င်းတို့သည် ထိုသူတို့၏ သစ္စာဖောက်ရောင်းစားခြင်း ခံသွားရပြီး ၎င်းတို့အတွက် ငွေအား ရေတွက်ကူညီပေးနေရမည်ကို မကြာခဏ ကြောက်ရွံ့ကြသည်။ ၎င်းတို့သည် ထိုသူတို့၏ ထောင်ချောက်များထဲသို့ ကျရောက်သွားမည်ကို ကြောက်ရွံ့ကြသည်။ ဤလူစားမျိုးသည် အထူးသဖြင့် မသိမသာ အန္တရာယ်ပေးတတ်ပြီး ကောက်ကျစ်သည်။ ၎င်းတို့သည် သင့်ကို မျက်နှာစေ့စေ့ကြည့်ပြီး အလွန် ယဉ်ကျေးကာ သိမ်မွေ့သော ပုံစံဖြင့် စကားပြောနိုင်သော်လည်း၊ သင့်ကွယ်ရာတွင်မူ ၎င်းတို့သည် သင် မသိဘဲနှင့် အချိန်ကြာမြင့်စွာ သင့်ကို တိုက်ခိုက်ရင်း ကျိတ်ကြံနေခဲ့ကြပေသည်။ သင်က ဤအရာကို သိရှိသောအခါ “ကံကောင်းစွာပင်၊ ဘုရားသခင်က ကျွန်ုပ်ကို ကာကွယ်ပေးခဲ့သည်။ ကျွန်ုပ်သာ ဘုရားသခင်ကို မယုံကြည်ခဲ့လျှင် သူတို့၏ အန္တရာယ်ပေးခြင်းကို ခံရမည်ဖြစ်ပြီး၊ ကျွန်ုပ်၏ အသက်ပင် ဆုံးရှုံးသွားနိုင်သည်တကား”ဟု တွေးလျက် ချွေးစေးများပြန်လာလိမ့်မည်။ ဤသည်မှာ ဤနတ်ဆိုးအမျိုးအစား၏ ကောက်ကျစ်ဆိုးယုတ်ခြင်း ဖြစ်သည်။ ထိုသို့သော လူများက သွေဖည်သည်ဟု ငါ အဘယ်ကြောင့် ပြောရသနည်း။ ၎င်းတို့ အပြင်ပန်း ပုံစံအားဖြင့် ခွဲခြားရန် အမှန်တကယ် မလွယ်ကူပေ။ သင်သည် ၎င်းတို့ လုပ်ဆောင်ရန် စီစဉ်ထားသော အမှုအရာများနှင့် ၎င်းတို့ နေ့စဉ် ထုတ်ဖော်သော စကားများမှ စတင်ရမည်။ ဤသည်မှာ ဤလူအမျိုးအစား၏ သွေဖည်သော အနှစ်သာရနှင့် သဘာဝကို ရှင်းလင်းစွာ မြင်ရန် လုံလောက်ပေသည်။

က။ စဉ်းလဲခြင်း

နတ်ဆိုးများမှ လူဝင်စားသူတို့သည် နေ့စဉ်နေ့တိုင်း အဘယ်အရာကို တွေးတောကြသနည်း။ ဥပမာအားဖြင့် ညီအစ်မတစ်ဦးသည် ခေါင်းဆောင်တစ်ဦးအဖြစ် ရာထူးတိုးမြှင့်ခြင်းခံရသည်ဟု ဆိုပါစို့။ ထိုအခါ ၎င်းတို့က၊ “ထိုမိန်းကလေးက ထိုသို့သော နုပျိုသည့်အရွယ်တွင် ခေါင်းဆောင်ရာထူးတိုးသွားသည်။ သူက ကျွန်ုပ်ထက် မည်သို့မည်ပုံ ပိုတော်နေသနည်း။ ကျွန်ုပ်က သူ့ကို အထင်သေးလေ့ရှိခဲ့သည်၊ သူ့ကို မည်သည့်အခါတွင်မျှ မဖားခဲ့ပါ သို့မဟုတ် သူနှင့် ကောင်းမွန်သည့် ဆက်ဆံရေးတစ်ခု မတည်ဆောက်ခဲ့ပါ။ ယခု သူက ခေါင်းဆောင်တစ်ယောက်၊ ကျွန်ုပ်၏ အနီးဆုံး ချက်ချင်းလက်ငင်း အထက်လူကြီး ဖြစ်နေပြီဖြစ်သည်။ ထို့ကြောင့်၊ ကျွန်ုပ် သူ့ကို ဖားရတော့မည်။ သူ၏ နေ့စဉ်ဘဝတွင်ဖြစ်စေ ရုပ်ဝတ္ထုပိုင်းဆိုင်ရာဖြစ်စေ၊ ဝိညာဉ်ရေးရာပိုင်းဆိုင်ရာတွင်ဖြစ်စေ သူ အကူအညီလိုသလောဟူသည်ကို ကျွန်ုပ် ကြည့်ရမည်။ အကယ်၍ သူက ထိုသို့မဖြစ်လျှင်၊ ကျွန်ုပ် သူ့ကို မသိမ်းသွင်းနိုင်လျှင်၊ အခြားညင်သာသည့် လုပ်နည်းကိုင်နည်းများကို ကြိုးစားကြည့်မည်။ သူ့ရှေ့တွင် ညင်သာသည့် စကားအချို့၊ ကျိုးနွံနာခံသည့် စကားအချို့၊ မျက်နှာချိုသွေးသည့် စကားအချို့ကို ကျွန်ုပ် ပြောမည်။ သူနှင့်ပတ်သက်၍ မည်သည့် လုပ်နည်းကိုင်နည်းက အလုပ်ဖြစ်သည်ကို ငါ ဦးစွာ ကြည့်ဖို့ လိုသည်။ သူက ဖားခြင်းကို ခံသလော သို့မဟုတ် ဆိုးယုတ်သော လူများ၏ ဖောက်လွဲဖောက်ပြန် ဗျူဟာများ၏ လှည့်စားခြင်းကိုခံသလော။ သူက အစားအသောက် ကြိုက်သလော သို့မဟုတ် အပျော်အပါးကို ကြိုက်သလော။ သူက အဝတ်အစား ကြိုက်သလော သို့မဟုတ် လက်ဝတ်ရတနာ ကြိုက်သလော။ သူ မည်သည့်အရာကို ကြိုက်သနည်း။ ကျွန်ုပ် သူ့ကို သဘောပေါက်အောင်လုပ်ရမည်။ သူ့ကို ရင်းနှီးအောင်လုပ်ရမည်၊ သူ့ကို ဖားယားရမည်၊ သူနှင့် ကောင်းမွန်သော ဆက်ဆံရေးတစ်ခု တည်ဆောက်ရမည်ဖြစ်ပြီး သူ့ကို ကျွန်ုပ် တီးခေါက်ကြည့်ရမည်”ဟု တွေးဆကြလေသည်။ မည်သူက ခေါင်းဆောင်ဖြစ်လာသည်ဖြစ်စေ၊ ထိုခေါင်းဆောင်နှင့် မည်သို့ ရင်းနှီးအောင်လုပ်ပြီး ကောင်းမွန်သော ဆက်ဆံရေးတစ်ခု တည်ဆောက်ရမည်ကို ၎င်းတို့ တွေးဆကြသည်။ ယခင်က ဤညီအစ်မ ခေါင်းဆောင်တစ်ဦး မဟုတ်ခဲ့ချိန်တွင်၊ သူပြောသည့်မည်သည့်အရာကိုမဆို ၎င်းတို့က အာခံခဲ့ကြသည်။ ဥပမာအားဖြင့် အကယ်၍ သူက “ယခုအချိန်မှစ၍ တစ်ပတ်တစ်ခါ စုဝေးကြစို့”ဟု ပြောခဲ့လျှင်၊ ယင်းကို ကြားပြီးနောက် ၎င်းတို့က၊ “အခြားအသင်းတော်များက တစ်ပတ်နှစ်ခါ စုဝေးကြသည်။ သို့သော် ငါတို့က တစ်ခါသာ စုဝေးတော့မည်ဖြစ်သည်။ သင် ပြောသည့်အတိုင်း ငါတို့ အဘယ်ကြောင့် လုပ်ဆောင်ရမည်နည်း။ သင် အဘယ်သူဖြစ်သည်ဟု သင် ထင်နေသနည်း”ဟု တွေးဆကြလေသည်။ ယခု ဤညီအစ်မသည် ခေါင်းဆောင်တစ်ဦး ဖြစ်လာသဖြင့်၊ သူစကားပြောသည့်အခါ ၎င်းတို့၏ တုံ့ပြန်မှုက ကွဲပြားသွားသည်။ ၎င်းတို့သည် ယခင်ကကဲ့သို့ ငြင်းခုံချေပသည့်စကားများကို မပြောတော့ဘဲ၊ ထိုအစား ၎င်းတို့က “ထိုညီအစ်မ ပြောသည့်အရာက အမှန်တရားဖြစ်သည်”ဟု ပြောကြသည်။ အပြင်ပန်းအားဖြင့် ၎င်းတို့သည် နာခံနိုင်သောသူတစ်ဦးကဲ့သို့ အလွန် ခယဝပ်တွားစွာ ပြုမူကြသော်လည်း၊ အတွင်းစိတ်ထဲတွင်မူ ၎င်းတို့က “သင် မည်သည့်အရာကို သိသနည်း။ သင်က ရက်အနည်းငယ်သာ ခေါင်းဆောင်ဖြစ်သေးသည်။ ကျွန်ုပ် ဤအလုပ်ကို လုပ်ဆောင်လေ့ရှိခဲ့သော်လည်း၊ ယခု သင်က ခေါင်းဆောင်ဖြစ်သည်။ ကိစ္စမရှိပါ၊ ခေါင်းဆောင်က အဆုံးအဖြတ်ပေးပိုင်ခွင့်ရှိသည်။ ကျွန်ုပ် အရင်ဆုံး သင့်ကို သဘောတူမည်ဖြစ်သော်လည်း၊ သင့်ကွယ်ရာတွင် ကျွန်ုပ် မည်သို့ ပြုမူမည်ဟူသည်မှာ ကျွန်ုပ်၏ ဆုံးဖြတ်ချက်ဖြစ်သည်။ ကျွန်ုပ် သင့်ကို လှည့်စားရုံသာလှည့်စားမည်”ဟု ပြောကြလေသည်။ အချို့လူများသည် ခေါင်းဆောင်များအဖြစ် ရွေးကောက်တင်မြှောက်ခံရပြီး၊ “သင်တို့၏ အသင်းတော်တွင် ခေါင်းဆောင်များကို ရွေးကောက်ခြင်းက စည်းမျဉ်းများအတိုင်း စီမံဆောင်ရွက်ခဲ့ခြင်း ဖြစ်သလော”ဟု မေးမြန်းခံရသောအခါ၊ ၎င်းတို့က၊ “ထိုအရာကို စည်းမျဉ်းများအတိုင်း စီမံဆောင်ရွက်ခဲ့လျှင်၊ ကျွန်ုပ် ခေါင်းဆောင်တစ်ဦး ဖြစ်လာနိုင်ဦးမည်လော။ သို့သော် ကျွန်ုပ် သင့်ကို အမှန်တရား မပြောနိုင်ပါ”ဟု တွေးဆကြလေသည်။ သို့ဖြစ်၍ ၎င်းတို့က “စည်းမျဉ်းများအတိုင်း စီမံဆောင်ရွက်ခဲ့ခြင်းဖြစ်သည်။ ကျွန်ုပ်သည် အသင်းတော်ခေါင်းဆောင်အဖြစ် သက်တမ်းနှစ်ကြိမ် တာဝန်ထမ်းဆောင်ပြီးဖြစ်သည်။ ကျွန်ုပ် မူလက ထပ်ပြီး မလုပ်ချင်တော့ပါ။ ကျွန်ုပ်လုပ်လျှင် ညီအစ်ကိုမောင်နှမများက ကန့်ကွက်မည်ကို ကျွန်ုပ် စိုးရိမ်ခဲ့သည်။ ထို့ကြောင့်၊ ကျွန်ုပ်၏ ကိုယ်စားလှယ်လောင်းအဖြစ်မှ ကျွန်ုပ် နုတ်ထွက်ခဲ့သည်။ သို့သော် အဆုံးတွင်၊ ညီအစ်ကိုမောင်နှမများက ကျွန်ုပ်ကိုပဲ ရွေးချယ်ခဲ့ကြသည်။ ထို့ကြောင့်၊ ကျွန်ုပ်က အင်တင်တင်ဖြင့် လုပ်ဆောင်နေခဲ့ရခြင်း ဖြစ်သည်။ ခေါင်းဆောင်အတွက် ကိုယ်စားလှယ်လောင်းအသစ်တစ်ယောက် ရှိလာသည့်အခါတိုင်း ကျွန်ုပ် ရာထူးမှ ဆင်းပေးမည်ဖြစ်သည်”ဟု ပြောကြသည်။ ဤသည်မှာ ကြားကောင်းသော်လည်း ၎င်းတို့သည် အမှန်တကယ် ထိုသို့လုပ်ဆောင်ရန် ရည်ရွယ်ကြသလော။ ၎င်းတို့တွင် ထိုသို့လုပ်ဆောင်ရန် လုံးဝ ရည်ရွယ်ချက်မရှိပေ။ ၎င်းတို့သည် ကြားကောင်းသည့်အရာ၊ သင့်ကို ကျေနပ်စေပြီး အထင်အမြင်မှားစေနိုင်သည့် အရာများကိုသာ ပြောဆိုလျက်၊ သင့်ကို လိမ်ညာပြီး လှည့်စားနေခြင်းသာ ဖြစ်သည်။ အထက်အဆင့်ခေါင်းဆောင်များနှင့် ပတ်သက်လာသည့်အခါ၊ ဤခေါင်းဆောင်များက ၎င်းတို့ကို တန်ဖိုးထားပြီး ရာထူးတိုးပေးရန်အလို့ငှာ ၎င်းတို့သည် ထိုခေါင်းဆောင်များအား မည်သို့ ဖားယားပြီး မျက်နှာလိုမျက်နှာရလုပ်ရမည်ကိုလည်းကောင်း၊ ၎င်းတို့ကို မည်သို့ အထင်အမြင်မှားစေရမည်ကိုလည်းကောင်း တွေးဆကြသည်။ အကယ်၍ ၎င်းတို့ ရာထူးတိုးမခံရနိုင်လျှင်၊ ၎င်းတို့က အလုပ်လုပ်စဉ် ယခင်က ဖြစ်စေခဲ့သော ချို့ယွင်းချက်များ၊ သွေဖည်မှုများနှင့် အမှားများအပြင်၊ နောက်ကွယ်တွင် ၎င်းတို့ ကျူးလွန်ခဲ့သော ပြစ်မှားခြင်းများနှင့် လှည့်ဖြားတတ်သည့် အပြုအမူများကို ခေါင်းဆောင်များ မသိရှိစေရန် မည်သို့ ဖုံးကွယ်၍ရနိုင်သည်ကိုလည်းကောင်း၊ မည်သည့်တာဝန်မျှ မယူဘဲ ဤအရာများနှင့်ပတ်သက်၍ မည်သို့ အလွယ်တကူ ရှောင်တိမ်း၍ရနိုင်သည်ကိုလည်းကောင်း တွေးဆကြသည်။ ဤအရာများသည် လူ့သဘာဝက ပိုင်ဆိုင်သင့်သော အပြုအမူများဖြစ်သလော။ ယင်းတို့သည် အပြုသဘောဆောင်သလော သို့မဟုတ် အပျက်သဘောဆောင်သလော။ (အပျက်သဘောဆောင်ပါသည်။) မည်သည့်အတိုင်းအတာအထိ အပျက်သဘောဆောင်သနည်း။ တစ်ဦးတလေက ၎င်းတို့၏ အလုပ်ကို နောက်ဆက်တွဲမလုပ်မီ သို့မဟုတ် မစစ်ဆေးမီမှာပင် ၎င်းတို့သည် ဤအရာများကို ၎င်းတို့၏ စိတ်ထဲတွင် ကြိုတင်ကြံစည်ပြီးဖြစ်သည့်အထိ၊ စိတ်ပိုင်းဆိုင်ရာအရ အချိန်ကြာမြင့်စွာက ၎င်းတို့ ပြင်ဆင်ထားပြီးဖြစ်သည့်အထိ ဖြစ်သည်။ ၎င်းတို့၏ စိတ်များသည် ဤအရာများဖြင့် အချိန်ကြာမြင့်စွာက ပြည့်နှက်နေပြီးဖြစ်သည်။ ငါ့ကို ပြောလော့၊ ဤသည်မှာ စဉ်းလဲခြင်း မဟုတ်လော။ (ဟုတ်ပါသည်။) ဤလူစားမျိုးသည် မတူကွဲပြားသောခေါင်းဆောင်များကို မတူကွဲပြားသော စကားများ ပြောဆိုလျက် ပရိသတ်စိတ်တိုင်းကျ မရိုးမသား စကားပြောတတ်သည်။ ခေါင်းဆောင်က အမျိုးသမီးဖြစ်လျှင် ၎င်းတို့က သူမကို နတ်သမီးတစ်ပါးအဖြစ် ချီးကျူးသည်။ ခေါင်းဆောင်က အမျိုးသားဖြစ်လျှင် ၎င်းတို့က သူ့ကို ရုပ်ချောသောသူ၊ ဆွဲဆောင်မှုရှိသော သူတစ်ဦးအဖြစ် ချီးကျူးသည်။ ဤသည်မှာ စဉ်းလဲခြင်း မဟုတ်လော။ (ဟုတ်ပါသည်။) ဤသည်မှာ သွေဖည်ခြင်း၏ အဓိက ထူးခြားသော လက္ခဏာရပ်တစ်ခု ဖြစ်သည်။ ခေါင်းဆောင်များအပေါ် ၎င်းတို့၏ သဘောထားနှင့် သရုပ်သကန်များက ဤကဲ့သို့ဖြစ်သည်။ အလွန် စဉ်းလဲပြီး အလွန် မသိမသာ အန္တရာယ်ပေးတတ်သည်။ ၎င်းတို့၏ အတွင်းစိတ်ကမ္ဘာက အလွန့်အလွန် ရှုပ်ထွေးသည်။ ထိုနေရာတွင် အတွေးများစွာ ပြည့်ကျပ်နေသော်လည်း တစ်ခုမျှ အပြုသဘောမဆောင်ပေ။ ၎င်းတို့သည် လူ့သဘာဝ၊ သမ္မာတရား သို့မဟုတ် မှန်ကန်သော လမ်းကြောင်းကို မတွေးဆကြပေ။ ၎င်းတို့သည် ခေါင်းဆောင်များကို မည်သို့ ဖားယားပြီး မျက်နှာလုပ်ရမည်၊ မိမိတို့၏ ကိုယ်ပိုင် အဆင့်အတန်းကို မည်သို့ ထိန်းသိမ်းရမည်၊ အမှုအရာများနှင့်ပတ်သက်၍ မည်သို့ ရှောင်ပြေးရမည်၊ မည်သို့ ဆက်လက် အချိန်ဖြုန်းနေရမည်၊ အသိခံရခြင်းမရှိဘဲ၊ မည်သည့်တာဝန်မျှ မယူဘဲ အပြန်အလှန်အားဖြင့် မည်သည့်အရာမျှ မပေးဘဲ၊ အသင်းတော်ကို မည်သို့ ဆက်လက် မှီခိုစားသောက်ရမည်ဟူသည်တို့ကိုသာ တွေးဆကြသည်။ ၎င်းတို့၏ စိတ်ထဲတွင် ဤပြဿနာများနှင့်ပတ်သက်၍သာ စီစဉ်ကြသည်၊ ကျိတ်ကြံစည်ပြီး တွေးတောကြသည်။ ၎င်းတို့သည် လှည့်ကွက်မျိုးစုံကို လုပ်ဆောင်ကြပြီး ၎င်းတို့၏ အသိစိတ်က မည်သည့် ပြစ်တင်မှုကိုမျှ သို့မဟုတ် မည်သည့် စွပ်စွဲခြင်းကိုမျှ မခံစားရပေ။ ၎င်းတို့သည် လူတစ်စုကြားသို့ ရောက်သောအခါ၊ ၎င်းတို့ကို မျက်စိဖြင့် အနှံ့ကြည့်ကြသည်၊ “ထိုအိမ်ရှင်မအနည်းငယ်က ထိုးထွင်းဉာဏ်ကင်းမဲ့ကြသည်၊ သူတို့က ငါ့အပေါ် ပိုင်းခြားသိမြင်မှု တစ်ခုတလေ ရှိနိုင်မည် မဟုတ်ပါ။ ငါ လုပ်ဆောင်သည့် လှည့်ကွက်များကို သူတို့ ခွဲခြားနိုင်မည် မဟုတ်ပါ။ သူတို့ ခွဲခြားနိုင်လျှင်ပင်၊ ငါ့ကို ပြိုလဲအောင်လုပ်နိုင်မည် မဟုတ်ပါ။ ငါးလေးများ လှိုင်းလုံးကြီးများကို မဖန်တီးနိုင်ပါ။ သူတို့က ပြဿနာတစ်ခု ဖြစ်မည် မဟုတ်ပါ။ သူတို့ကို အသိအမှတ်ပြုစရာ မလိုပါ။ ကျန်သည့်လူအနည်းငယ်မှာမူ၊ တစ်ယောက်က အသင်းတော်ခေါင်းဆောင်၊ နောက်တစ်ယောက်က ဘုရားသခင်ကို နှစ်ပေါင်းများစွာ ယုံကြည်ခဲ့သည့် အသက်ကြီးသော ညီအစ်မတစ်ယောက်ဖြစ်ပြီး နောက်တစ်ယောက်က သိရသရွေ့ တက္ကသိုလ်တွင် စိတ်ပညာသင်ခဲ့သည့် ညီအစ်မငယ်တစ်ယောက်ဖြစ်သည်။ ဤလူအနည်းငယ်က ငါ့အတွက် ခြိမ်းခြောက်မှု အနည်းငယ် ဖြစ်စေသည်။ ငါ မည်သူ့ကို အရင်ဆုံး ကိုင်တွယ်သင့်သနည်း။ ငါ မည်သူနှင့် အရင်ဆုံး ပေါင်းသင်းဆက်ဆံပြီး သိမ်းသွင်းသင့်သနည်း။ သူတို့ထဲမှ တစ်ယောက် ငါ မည်သို့ ဖြစ်လာနိုင်မနည်း။ ဂုဏ်သိက္ခာကို ငါ မည်သို့ တည်ဆောက်နိုင်မည်နည်း။ မည်သူက ငါ၏ ကျွန်ုပ်ရဲ့ အကူအညီပေးသူ ဖြစ်မည်နည်း၊ မည်သူက ငါ၏ပြိုင်ဘက် ဖြစ်လိမ့်မည်နည်း။ ငါ မည်သူနှင့် မိတ်ဆွေဖြစ်သင့်သနည်း။ ဘယ်သူ့ထံမှ ရှောင်နေသင့်ပြီး မည်သူ့ကို သတိထားသင့်သနည်း။ ဤကိစ္စရပ်များက ရေရှည်အစီအစဉ် လိုအပ်သည်။ ဤအရာများကို ငါ သေချာ စဉ်းစားဖို့လိုသည်”ဟူ၍ ဖြစ်သည်။ ရက်အနည်းငယ်ကြာ လေ့လာစောင့်ကြည့်ပြီးနောက်၊ ၎င်းတို့သည် မည်သူနှင့် ပေါင်းသင်းဆက်ဆံပြီး ပူးပေါင်းကြံစည်သင့်သည်၊ မည်သူကို ဆွဲဆောင်ပြီး အသုံးချ၍ရနိုင်သည်၊ မည်သူက ၎င်းတို့၏ ဆန့်ကျင်ဘက်အင်အားစု ဖြစ်သည်၊ မည်သူက သမ္မာတရားကို နားလည်ပြီး စည်းမျဉ်းများကို ထိန်းသိမ်းကာ သတိထားသင့်သည်ဟူသည်တို့ကို ၎င်းတို့ သဘောပေါက်သွားကြသည်။ ဤအရာအားလုံးကို ၎င်းတို့ သဘောပေါက်သွားကြသည်။ ၎င်းတို့သည် မိမိတို့၏ စိတ်နှလုံးထဲတွင်၊ “ငါ့အပေါ် ပိုင်းခြားသိမြင်နိုင်ခြင်း ရှိသူများကို ငါ သတိထားရမည်။ ငါ သူတို့ကို စိတ်အနှောင့်အယှက်ပေး၍ မဖြစ်သည့်အပြင်၊ သူတို့နှင့် ရင်းနှီးအောင်လည်း မလုပ်သင့်ပါ။ ငါ ချွတ်ချော်ပြီး ငါ့ကို သူတို့ ထိုးထွင်းသိမြင်မည် စိုးသဖြင့် သူတို့နှင့် ငါ လုံးဝကို ဝေးဝေး နေရမည်။ သူတို့က ငါ့ကို အသင်းတော်တွင် ဖော်ထုတ်ပြီး စိတ်ဖြာလေ့လာဆွေးနွေးဖို့အတွက် ငါ့အပေါ် အသုံးချနိုင်သည့် အရာတစ်ခုခု ရှာတွေ့သွားမည် စိုးသဖြင့်၊ သူတို့ရှိသည့်နေရာတွင်၊ ငါ လုံးဝကို သတိလက်လွတ် စကားမပြောရပါ။ ညီအစ်ကိုမောင်နှမများက ပိုင်းခြားသိမြင်မှု ရရှိသွားလျှင်၊ သူတို့ ငါ့ကို ရှင်းလင်းဖယ်ရှားလိမ့်မည်။ ယင်းမှာ အဆင်ပြေမည် မဟုတ်ပါ”ဟု တွေးဆကြလေသည်။ နေ့စဉ်နေ့တိုင်း ၎င်းတို့သည် ဤအရာများကိုသာ တွေးတောကြသည်။ ကျော်ကြားမှုရရှိရန်နှင့် မိမိတို့ကိုယ်ကို ကြည့်ကောင်းစေရန် မည်သူနှင့် ယှဉ်ပြိုင်ရမည်ဟူသည်နှင့် မည်သို့ ယှဉ်ပြိုင်ရမည်၊ ဆုံးရှုံးမှုများ မခံစားရဘဲ အကျိုးအမြတ်များ ရရှိနိုင်ရန်အလို့ငှာ မည်သူနှင့် ပေါင်းသင်းဆက်ဆံရမည်၊ အချို့သော ကိစ္စရပ်များတွင် ၎င်းတို့ ခံစားခဲ့ရသော ဆုံးရှုံးမှုများအား မည်သို့ ပြန်လည်ကုစားရမည်ဟူသော ဤအရာများကိုသာ ၎င်းတို့ တစ်နေ့လုံး တွေးဆကြသည်။ တစ်စုံတစ်ယောက်က ၎င်းတို့ကို ကြည့်သော အကြည့်တစ်ခုနှင့်ပတ်သက်၍ ၎င်းတို့သည် တွေးဆရင်း နေ့တစ်ဝက်ကိုပင် ကုန်ဆုံးသွားနိုင်သည်။ “မနေ့က မည်သူမည်ဝါက ငါ့ကို အတော်လေး စူးစိုက်ကြည့်သည်။ ယင်းမှာ မည်သည့်အရာကို ဆိုလိုသနည်း။ သူတို့ ငါ့ကို ပိုင်းခြားသိမြင်သွားပြီလော။ ဤသည်မှာ ကောင်းသည့် လက္ခဏာ မဟုတ်ပါ။ ငါ၏ မည်သည့်ပြဿနာကို သူတို့ မြင်သွားပြီနည်း။ လာမယ့်ရက်အနည်းငယ်တွင် ငါသတိထားဖို့ လိုပြီး၊ မည်သည့်အရာကိုမျှ ချွတ်ချော်ခွင့်ပေး၍ မရပါ။ ထို့အပြင်၊ အခြားသူများ၏ မျက်လုံးများတွင်ရှိသည့် အကြည့်များမှ ကိစ္စများကို ဖတ်တတ်ဖို့ ငါ သင်ယူဖို့ လိုပြီး ငါ သတိလက်လွတ်မဖြစ်ရပါ။ ဤလွန်ခဲ့သည့်နှစ်ရက်က ငါ၏ မျက်ခွံ လှုပ်နေခဲ့သည်။ မကောင်းသည့်အရာတစ်ခုခု ဖြစ်တော့မည့်ပုံရသည်။ ငါ ဂရုစိုက်ရမည်၊ မည်သည့်အရာမျှ မှားယွင်းမသွားဖို့ ငါ တကယ် မျှော်လင့်ပါသည်။ ငါ ဂရုမစိုက်လျှင် ရှင်းလင်းဖယ်ရှားခြင်း ခံရနိုင်သည်”ဟူ၍ ဖြစ်သည်။ ၎င်းတို့ လူများနှင့် ဆက်ဆံပုံတွင် အပြင်ပန်းမှ ကြည့်လျှင် မည်သည့်ပြဿနာမျှ မမြင်ရနိုင်ပေ။ ၎င်းတို့၏ အစားအသောက်၊ အိပ်စက်ခြင်းနှင့် အလုပ်အားလုံးသည် ပုံမှန်ဖြစ်သည်ဟု ထင်ရသည်။ သို့သော် ၎င်းတို့၏ စိတ်နှလုံးနှင့် စိတ်ထဲတွင် ရှိသောအရာမှာ ပုံမှန်မဟုတ်ပေ။ ဤပုံမှန်မဟုတ်ခြင်း၏ သရုပ်သကန်များမှာ အဘယ်အရာများဖြစ်သနည်း။ ယင်းမှာ ၎င်းတို့ တွေးတောသော အရာများသည် အလွန် စဉ်းလဲပြီး အခြားသူများအတွက် နားမလည်နိုင်သောအရာများ ဖြစ်နေခြင်းပင် ဖြစ်သည်။

နတ်ဆိုးများမှ လူဝင်စားသူတို့သည် အလွန်ကလိန်ကကျစ်ကျသော နည်းလမ်းဖြင့် အသက်ရှင်ကြသည်။ ၎င်းတို့၏ အတွေးများတွင်ရှိသည့် အရာရာတိုင်းကို ကွယ်ဝှက်သော သွင်ပြင်လက္ခဏာများဖြင့်သာ တွေးဆ၍ရသည်၊ တွက်ချက်၍ရသည်၊ စီစဉ်ပြီး ကြိုတင်ကြံစည်၍ရနိုင်ပေသည်။ ၎င်းတို့၏ စိတ်နှလုံးများသည် ကျော်ကြားမှုနှင့် အကျိုးအမြတ်အတွက် ပြိုင်ဆိုင်ခြင်း၊ ကျိတ်ကြံစည်ခြင်း၊ နှိုင်းယှဉ်ခြင်း၊ မနာလိုခြင်း၊ ယှဉ်ပြိုင်တိုက်ခိုက်ခြင်း၊ လက်စားချေခြင်း စသည်တို့ကဲ့သို့သော အရာများဖြင့် လုံးလုံး ပြည့်နှက်နေသည်။ ၎င်းတို့သည် သမ္မာတရားကို အနည်းငယ်မျှပင် လုံးဝ မရှာဖွေကြပေ။ ၎င်းတို့ မည်သည့်ကိစ္စရပ်ကို ကိုင်တွယ်နေသည်ဖြစ်စေ၊ ၎င်းတို့သည် ယင်းကို ပွင့်လင်းပြီး မြင်သာသော ပုံစံဖြင့် မိတ်သဟာယဖွဲ့ပြီး ဆုံးဖြတ်ချက်ချရန် စားပွဲပေါ်သို့ ယူဆောင်လာခြင်းမရှိပေ။ ထိုအစား ၎င်းတို့သည် လူအနည်းငယ်ကို တိတ်တဆိတ် ရှာဖွေပြီး ၎င်းတို့နှင့်အတူ ဆုံးဖြတ်ချက်ချကြသည်။ အသင်းတော်တိုင်းတွင် ဤလူစားမျိုးအချို့ ရှိကြသည်။ ၎င်းတို့သည် စကားနည်းပြီး မည်သည့်စိတ်ခံစားမှုကိုမျှ မပြပေ။ မည်သည့်အရာကို ၎င်းတို့ တွေ့ကြုံရသည်ဖြစ်စေ ၎င်းတို့သည် တိတ်ဆိတ်နေရန် ရွေးချယ်ပြီး မိမိတို့၏ ရပ်တည်ချက်ကို အလွယ်တကူ လုံးဝ မဖော်ပြကြပေ။ အပြင်ပန်းအားဖြင့် ၎င်းတို့သည် လူတို့ကို ယဉ်ကျေးစွာ စကားပြောသော်လည်း၊ အမှန်တရားကို ဘယ်သောအခါမျှ မပြော သို့မဟုတ် ၎င်းတို့၏ စိတ်နှလုံးထဲတွင် အမှန်တကယ်ရှိသောအရာကိုလည်း မထုတ်ဖော်ကြပေ။ ၎င်းတို့တွင် မည်သူ့အတွက်မျှ ရိုးသားသော စကားများ မရှိပေ။ ဥပမာအားဖြင့် အချို့လူများသည် မည်သူနှင့် ပေါင်းသင်းဆက်ဆံသည်ဖြစ်စေ မိမိတို့၏ အတွင်းကျကျ အတွေးများကို ဘယ်သောအခါမျှ မထုတ်ဖော်ကြပေ။ ၎င်းတို့၏ အရင်းနှီးဆုံး မိသားစုဝင်များပင် ၎င်းတို့ နေ့စဉ် စဉ်းစားနေသည့်အရာကို မသိကြပေ။ သာမန်အပြင်လူများ မဆိုထားနှင့်၊ ၎င်းတို့၏ မိသားစုကပင် ၎င်းတို့ကို နားမလည်ကြပေ။ သင်သည် ၎င်းတို့၏ အကောင်းဆုံးမိတ်ဆွေ၊ ငယ်သူငယ်ချင်း၊ နှစ်ပေါင်းများစွာကြာသော မိတ်ဆွေဟောင်း သို့မဟုတ် အလုပ်မှ လုပ်ဖော်ကိုင်ဖက်ကောင်းတစ်ဦး ဖြစ်နေလျှင်ပင်၊ ၎င်းတို့ မည်သည့်အရာ တွက်ချက်နေကြသည်ကို သင် မသိရှိသေးပေ။ မည်သူမျှ ၎င်းတို့ကို သဘောပေါက်နားလည်နိုင်ခြင်း မရှိပေ။ ၎င်းတို့ မည်သို့ပင် စကားပြောပါစေ၊ ပြုမူပါစေ၊ မည်သူမျှ ၎င်းတို့ကို ထွင်းဖောက်မမြင်နိုင်ပေ။ သို့သော် ရံဖန်ရံခါတွင် ၎င်းတို့သည် “မည်သူမည်ဝါက ကျွန်ုပ်ထက် ပိုတော်သည်။ ထို့ကြောင့် အဘယ်အရေးနည်း။ တစ်နေ့နေ့တွင် ကျွန်ုပ် သူ့ထက် သာမည်ဖြစ်သည်။ သင် စောင့်သာကြည့်လော့”ဟူ၍ စကားအနည်းငယ်ကို လွှတ်ခနဲ့ပြောမိနိုင်သည်။ “သင် စောင့်သာကြည့်လော့”ဟူသည့် ဤစကားများနောက်ကွယ်တွင် ပိုမိုနက်ရှိုင်းသော အဓိပ္ပာယ်တစ်ခု ရှိသည်။ ယင်းမှာ ၎င်းတို့က နေ့စဉ်နေ့တိုင်း မိမိတို့၏ စိတ်နှလုံးများနှင့် စိတ်များထဲတွင် ပြန်ပြောင်း စဉ်းစားပြီး တွေးဆနေသည်ဟု ဆိုလိုပေသည်။ အပြင်ပန်းအားဖြင့် ၎င်းတို့သည် တည်ငြိမ်ပြီး အေးဆေးပုံပေါ်သော်လည်း၊ ၎င်းတို့၏ စိတ်နှလုံးများအတွင်း၌မူ မုန်တိုင်းထန်နေပြီး ဆူပူအုံကြွနေသည်။ ၎င်းတို့ တွေးတောသော အရာများမှာ အဘယ်အရာများဖြစ်သနည်း။ အကယ်၍ ၎င်းတို့သည် ပွင့်လင်းပြီး မြင်သာသော ကိစ္စရပ်များ၊ ဘဝတွင် မှန်ကန်သော လမ်းကြောင်း၊ သမ္မာတရားကို လက်တွေ့လုပ်ဆောင်ခြင်း၊ အသိစိတ်အတိုင်း ပြုမူခြင်း၊ မည်သို့ ကျင့်ကြံပြုမူရမည်၊ ဘုရားသခင်ကို မည်သို့ ချစ်ရမည်၊ မိမိတို့၏ တာဝန်ကို သစ္စာရှိစွာ မည်သို့ ထမ်းဆောင်ရမည်ဟူသကဲ့သို့သော အပြုသဘောဆောင်သည့် အရာများဖြစ်ခဲ့လျှင်၊ အကယ်၍ ၎င်းတို့သည် ဤအရာများကို မိမိတို့၏ စိတ်နှလုံးထဲတွင် မကြာခဏ တွေးတော၊ ရှာဖွေ၊ တွေးဆ၊ ဆန်းစစ်ပြီး နားလည်ရန် ကြိုးစားခဲ့လျှင်၊ ၎င်းတို့၏ အတွင်း စိတ်နှလုံးများက အလွန်တည်ငြိမ်ပြီး ငြိမ်သက်ခြင်းနှင့် ဝမ်းမြောက်ခြင်းတို့ကို ပိုင်ဆိုင်မည်ဖြစ်ကာ ၎င်းတို့သည် သွေဖည်စွာဖြင့် မဟုတ်ဘဲ ပို၍ပို၍ ပုံမှန်ဖြစ်စွာ နေထိုင်သွားကြမည်ဖြစ်သည်။ ဤအပြုသဘောဆောင်သော ဤအခြေအနေများတွင် အသက်ရှင်သောလူများသည် အခါအားလျော်စွာ မိမိတို့ အနီးဝန်းကျင်တွင်ရှိသောသူများ၊ မိမိတို့နှင့် အတော်အတန် ရင်းနှီးသူများနှင့် ဝိညာဉ်ရေးဆိုင်ရာ ထပ်တူညီမှုနှင့် ဆက်သွယ်မှုများ ရှိကြလိမ့်မည်။ သို့သော် နတ်ဆိုးတို့က မိမိတို့၏ စိတ်နှလုံးများထဲတွင် တွေးဆပြီး စဉ်းစားကြသည့်အရာမှာ စဉ်းလဲသော အရာများချည်းသာ ဖြစ်သည်။ စဉ်းလဲခြင်းသည် ပုံမှန်လူများ မမြင်နိုင်သော လက်ဆုပ်လက်ကိုင်ပြ၍မရနိုင်သော အရာများ၊ ထို့ထက် ပုံမှန်မဟုတ်သော အရာများ၊ လူတို့ ရှာဖွေတွေ့ရှိရန်နှင့် သိမြင်ရန် ခက်ခဲသော ကွယ်ဝှက်ထားသည့် နေရာများတွင်ရှိသည့် ဖုံးကွယ်ထားသော အရာများ၊ ပုံမှန်လူများ မလိုအပ်သော အရာများကို ရည်ညွှန်းသည်။ ဤကွယ်ဝှက်သော နေရာများသည် နတ်ဆိုးတို့၏ အတွင်းစိတ်ကမ္ဘာများ ဖြစ်ကြသည်။ ၎င်းတို့၏ စိတ်နှလုံးများသည် ဤစဉ်းလဲသော အရာများဖြင့် ပြည့်နှက်နေသည်။ နေ့စဉ်နေ့တိုင်း ၎င်းတို့သည် အခြားသူများနှင့် နှိုင်းယှဉ်ကြသည်၊ အခြားသူများနှင့် ယှဉ်ပြိုင်ကြသည်၊ အခြားသူများကို ကျိတ်ကြံစည်မှုများ ပြုလုပ်ကြပြီး လှည့်စားကြသည်၊ အဆင့်အတန်း၊ သိက္ခာနှင့် အဆုံးအဖြတ်ပေးပိုင်ခွင့်တို့အတွက် ပြိုင်ဆိုင်ကြသည်။ ၎င်းတို့သည် ဤကိစ္စရပ်များကိုသာ တွေးတောကြသည်။ အကယ်၍ သင်က ၎င်းတို့အား ရိုးသားသောလူတစ်ဦးဖြစ်ရန် ယခုတွင် လမ်းကြောင်းတစ်ခုရှိသလောဟု မေးမြန်းလျှင်၊ ၎င်းတို့က သင့်ကို အဖြေပေးမည်မဟုတ်၊ သင့်ကို အသိအမှတ်ပြုမည်မဟုတ်သည့်အပြင်၊ ထိုအကြောင်းကို ဖော်ပြပြောဆိုလိုမည်မဟုတ်ပေ။ ဤသည်မှာ အဘယ့်ကြော့်ဆိုသော် ၎င်းတို့၏ စိတ်နှလုံးများသည် ဤအပျက်သဘောဆောင်သော၊ စဉ်းလဲသော ကိစ္စရပ်များဖြင့် ပြည့်နှက်နေသောကြောင့် ဖြစ်သည်။ ၎င်းတို့သည် ဤအရာများကိုသာ တွေးတောကြသည်။ ၎င်းတို့သည် နည်းပညာပိုင်းဆိုင်ရာ သို့မဟုတ် ကျွမ်းကျင်မှုဆိုင်ရာ ကဏ္ဍများနှင့် ဆက်စပ်သော ပြဿနာများအကြောင်း အနည်းငယ် ရံဖန်ရံခါ စဉ်းစားရသည့်အခါတွင်၊ ၎င်းတို့၏ အလုပ် သို့မဟုတ် ဘဝ၏ လိုအပ်ချက်များကြောင့် ယာယီအားဖြင့်သာ ထိုသို့ပြုလုပ်ကြသည်။ ဤကဏ္ဍရှိ ၎င်းတို့၏ အလုပ် ပြီးစီးသည်နှင့်တစ်ပြိုင်နက်၊ ၎င်းတို့က၊ “မည်သူ၏ ဆုကျေးဇူးများက ငါ့ထက် ပိုကြီးမြတ်သနည်း။ မည်သည့်ကဏ္ဍတွင် ငါက သူတို့ထက် ပိုအားကောင်းပြီး၊ မည်သည့်ကဏ္ဍတွင် သူတို့က ငါ့ထက် နိမ့်ကျသနည်း။ မည်သူမည်ဝါက နောက်ဆုံးအကြိမ်တွင် ငါ့ကို စကားပြောတုန်းက တမင်တကာ နှိမ့်ချသည်ဟု ထင်ရသည် မဟုတ်လော။ ထိုလူနှစ်ယောက်က အချိန်အတော်ကြာ ပုံမှန်ဆက်သွယ်ပြောဆိုခြင်း မရှိသည့်ပုံပေါ်သည်။ သူတို့ကြားတွင် မည်သည့်အရာ ဖြစ်ခဲ့သနည်း။ သူတို့ကြားတွင် ပဋိပက္ခတစ်ခု သို့မဟုတ် ပြဿနာတစ်ခု ပေါ်ပေါက်ခဲ့လျှင်၊ ထိုအရာမှ အကျိုးအမြတ်တစ်ခုခုကို ငါ ရနိုင်သလော။ သူတို့ထဲက တစ်ယောက်က ငါ့အတွက် အကျိုးရှိပြီး ငါ့ကို ကူညီနိုင်သည့်အပြင်၊ ထိုလူနှင့် ငါ တကယ် ပေါင်းသင်းဆက်ဆံချင်သော်လည်း၊ သူတို့က ငါ့ကို မည်သည့်အခါတွင်မျှ အသိအမှတ်မပြုပါ။ သူတို့နှစ်ယောက်ကြားတွင် ပဋိပက္ခတစ်ခု ရှိခဲ့လျှင်၊ ဤအရာကို ငါ အခွင့်ကောင်းယူပြီး ထိုလူနှင့် အဆက်အသွယ်တစ်ခု တည်ဆောက်နိုင်မည်လော”ဟု တွေးဆလျက်၊ စဉ်းလဲသော ကိစ္စရပ်များအကြောင်းကို ချက်ချင်း တစ်ဖန် စစဉ်းစားကြသည်။ ၎င်းတို့၏ စိတ်နှလုံးများတွင် ၎င်းတို့ တွေးဆပြီး စဉ်းစားသည့်အရာတိုင်းမှာ အပြုသဘောဆောင်သော အရာများနှင့် မည်သည့် ပတ်သက်မှုမျှမရှိသည့်အပြင် ဘုရားသခင်ကို ယုံကြည်ခြင်း၊ သမ္မာတရားကို လိုက်စားခြင်းတို့နှင့်လည်း မည်သည့် ပတ်သက်မှုမျှ မရှိကြပေ။ ဤလူအမျိုးအစားသည် ထိတ်လန့်ဖွယ်ရာဖြစ်သည် မဟုတ်လော။ (ဟုတ်ပါသည်။) အကယ်၍ သင်သည် ၎င်းတို့နှင့် ပေါင်းသင်းဆက်ဆံလျှင်၊ ယင်းမှာ နတ်ဆိုးတစ်ကောင်နှင့် ပေါင်းသင်းဆက်ဆံခြင်းနှင့် ညီမျှသည်။ သင်သည် ၎င်းတို့ကို ကျိတ်ကြံစည်ခြင်း မရှိသော်လည်း၊ ၎င်းတို့က သင့်ကို နေ့စဉ်နေ့တိုင်း ကျိတ်ကြံစည်နေပြီး လေ့လာစောင့်ကြည့်နေသည်၊ သင့်ကွယ်ရာတွင် သင့်အကြောင်းကို တွေးဆနေပြီး လေ့လာနေသည်၊ “သူတို့က ထိုအရာအားဖြင့် မည်သည့်အရာကို ဆိုလိုသနည်း။ ထိုအရာသည် ငါ့ကို ရည်ရွယ်သလော။ သူတို့ ငါ့ကို ထွင်းဖောက်မမြင်နိုင်ဖို့အလို့ငှာ ငါ မည်သို့ တုံ့ပြန်နိုင်မည်နည်း။ ငါ့အတွက် အကျိုးရှိမည့် နည်းလမ်းဖြင့် ငါ မည်သို့ တုံ့ပြန်နိုင်မည်နည်း။ ငါ မတုံ့ပြန်လျှင်၊ သူတို့က ငါ့ကို မိုက်မဲသည်၊ အနိုင်ကျင့်ရလွယ်သည်၊ သို့မဟုတ် ဘုရားသခင်ကို အမှန်တကယ် ငါ ယုံကြည်ခြင်းမရှိဟု ထင်ကြလိမ့်မည်လော။ သူတို့ ထိုသို့ ထင်ကောင်းထင်ကြမည်လော။ သူတို့၏ ခေါင်းထဲတွင် အမှန်တကယ် မည်သည့်အရာဖြစ်နေသည်ကို ငါ သဘောပေါက်ရန် လိုသည်”ဟူ၍ ဖြစ်သည်။ သင်သည် ၎င်းတို့၏ အကြံအစည်များကြားတွင် အဆက်မပြတ် အသက်ရှင်ရသောအခါ၊ သင် စိတ်နှလုံးထဲတွင် သက်သောင့်သက်သာ ခံစားရသလော။ (မခံစားရပါ။) ယင်းမှာ သင့်ဘေးတွင် မမြင်ရသော နတ်ဆိုးတစ်ကောင် ရှိနေသကဲ့သို့ ဖြစ်သည်။ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်းကို မခံစားနိုင်ပေ။ ၎င်းတို့နှင့် ပေါင်းသင်းဆက်ဆံသောအခါ၊ သင့်တွင် ခံစားချက်တစ်ခုတည်းသာ ရှိသည်၊ ယင်းမှာ စဉ်ဆက်မပြတ်ဖြစ်သော စိုးရိမ်ပူပန်သည့် ခံစားချက်ဖြစ်သည်။ ဤစိုးရိမ်ပူပန်မှုသည် အလွန်ပုံမှန်ဖြစ်သည်၊ အကြောင်းမှာ ပုံမှန်လူများ၏ အလိုလိုသိခြင်း သို့မဟုတ် ဆဋ္ဌမအာရုံသည် ၎င်းတို့အား နတ်ဆိုးများအပေါ်၊ ၎င်းတို့ပတ်ဝန်းကျင်ရှိ ပုံမှန်မဟုတ်သော သတ္တဝါများအပေါ် စိုးရိမ်ပူပန်စေသောကြောင့် ဖြစ်သည်။ သင်သည် ၎င်းတို့ကို အမှန်တကယ် ကောင်းစွာမသိသည့်အပြင်၊ မည်သည့်အရာ မှားယွင်းနေသည်ကို အတိအကျ မရှင်းပြနိုင်လျှင်ပင်၊ သင်သည် ၎င်းတို့နှင့် အတူရှိနေသောအခါတွင် မကောင်းသောအရာတစ်ခုခု ဖြစ်တော့မည့်အလား အမြဲတစေ စိုးရိမ်ပူပန်မှုကို ခံစားရသည်။ ဤသည်မှာ ၎င်းတို့သည် မကောင်းသော ရည်ရွယ်ချက်များ ထားရှိကြောင်း၊ သင့်အပေါ် ကျိတ် ကြံစည်နေကြောင်းနှင့် သင့်အပေါ် အကြံအစည်များ ရှိကြောင်း သက်သေပြရန် လုံလောက်ပေသည်။ သင်သည် ၎င်းတို့၏ စောင့်ကြည့်နေသည့် မျက်လုံးများအောက်တွင် နေထိုင်ရပြီး၊ ၎င်းတို့က သင့်ကို နေ့စဉ်နေ့တိုင်း လေ့လာနေသည်။ ဤအရာက သင့်ဘေးတွင် ကျားတစ်ကောင် သို့မဟုတ် ခြင်္သေ့တစ်ကောင် ရှိနေခြင်းထက် သင့်ကို ပို၍ စိုးရိမ်ပူပန်စေသည်။ အကယ်၍ ထိုကျား သို့မဟုတ် ခြင်္သေ့ကို သင် မွေးမြူထားလျှင်၊ ၎င်းသည် ကြမ်းတမ်းသော တိရစ္ဆာန်တစ်ကောင် ဖြစ်သော်လည်း၊ မည်သည့်အခါတွင်မျှ သင် စိုးရိမ်ပူပန်မှု ခံစားရမည်မဟုတ်ပေ။ သို့သော် သင့်ဘေးတွင် နတ်ဆိုးတစ်ကောင် ရှိနေလျှင်၊ ၎င်းတို့တွင် သွေဖည်သော သဘာဝအနှစ်သာရ ရှိသောကြောင့်၊ သင် စိုးရိမ်ပူပန်မှု ခံစားရသည်။ ဤစိုးရိမ်ပူပန်မှုသည် စိတ်ဝိညာဉ်ထဲရှိ ခံစားချက်တစ်ခုဖြစ်သည်။ ယင်းကို နတ်ဆိုးတစ်ကောင် အလုပ်လုပ်နေခြင်းက ဖြစ်စေခြင်း ဖြစ်သည်။ နတ်ဆိုးသည် သင့်ကို အတိုင်းအတာ တစ်ခုတလေအထိ ပြင်းထန်စွာ အန္တရာယ်ပြုရန် ပုဂ္ဂလဓိဋ္ဌာန်ကျကျ ရည်ရွယ်ခြင်းရှိကောင်းမရှိနိုင်သော်လည်း၊ သင့်အပေါ် ၎င်းတို့၏ စဉ်ဆက်မပြတ် ကျိတ်ကြံစည်နေခြင်းနှင့် စောင့်ကြည့်နေခြင်းကပင် သင်၏စိတ်ဝိညာဉ်ကို စိုးရိမ်ပူပန်စေလိမ့်မည်။ သင့်ဘေးတွင် နတ်ဆိုးတစ်ကောင် ရှိနေလျှင်၊ သင်သည် ငြိမ်သက်ခြင်းနှင့် ဝမ်းမြောက်ခြင်းဖြင့် လုံးဝ အသက်ရှင်လိမ့်မည် မဟုတ်။ ၎င်းတို့သည် နတ်ဆိုးတစ်ကောင် မဟုတ်လျှင်၊ သို့မဟုတ် သင်တွင် လုံလောက်သော ဝိညာဉ်ရင့်ကျက်မှုနှင့် ဘုရားသခင်အပေါ် လုံလောက်သော ယုံကြည်ခြင်း ရှိလျှင်၊ သို့မဟုတ် သင်က သမ္မာတရားကို သင်၏အသက်အဖြစ် ရှိလျှင်သာ၊ ဤအခြေအနေများထဲမှ တစ်ခုခုနှင့် ကိုက်ညီမှသာလျှင် ၎င်းတို့သည် သင့်ကို မည်သည့်ခြိမ်းခြောက်မှုမျှ ဖြစ်စေမည်မဟုတ် သို့မဟုတ် သင့်အပေါ် မည်သည့်သက်ရောက်မှုမျှ ရှိမည်မဟုတ်သည့်အပြင်၊ သင်သည် စိုးရိမ်ပူပန်မှုမှုကို ခံစားရမည်မဟုတ်ပေ။ အကယ်၍ ဤအခြေအနေများထဲမှ တစ်ခုမျှ မကိုက်ညီလျှင်၊ နတ်ဆိုးတစ်ကောင်က သင့်ကို စဉ်ဆက်မပြတ် စောင့်ကြည့်နေသောအခါ၊ သင်သည် စိုးရိမ်ပူပန်မှုကို ခံစားရလိမ့်မည်။ ဤအရာသည် မည်သည့်အတိုင်းအတာအထိ တဖြည်းဖြည်း တိုးတက်ဖြစ်ပေါ်လိမ့်မည်နည်း။ သင်သည် ၎င်းတို့အပေါ် ရွံရှာခြင်းကို ခံစားရလိမ့်မည်ဖြစ်ပြီး ၎င်းတို့အပေါ် သတိထားလိမ့်မည်။ သင်သည် အတွင်းစိတ်၌ အနှောင့်အယှက်ခံရလိမ့်မည်ဖြစ်ပြီး၊ ကိစ္စရပ်များစွာတွင် သောကရောက်လိမ့်မည်၊ ဘောင်ခတ်ခံရလိမ့်မည်ဖြစ်ပြီး ချည်နှောင်ခြင်း ခံရလိမ့်မည်။ အကယ်၍ အနီးအနားတွင် ၎င်းတို့ ရှိနေလျှင်၊ သင်သည် အမှုအရာများကို လုပ်ဆောင်သည့်အခါ သို့မဟုတ် စကားပြောသည့်အခါ၊ ၎င်းတို့၏ မျက်လုံးထဲက အကြည့်၊ ၎င်းတို့၏ အမူအရာ သို့မဟုတ် ၎င်းတို့၏ ထင်မြင်ချက်များကို အမြဲတစေ ထည့်သွင်းစဉ်းစားရလိမ့်မည်။ သင်က၊ “သူတို့ ငါ့ကို မည်သို့ တွေးထင်ကြမည်နည်း။ သူတို့ကို အဘယ်သို့ဖြစ်ပြီး ငါ ထွင်းဖောက်မမြင်နိုင်ရသနည်း။ သူတို့က အပိုင်ကြံတတ်ပြီး နားလည်ရခက်သည်ဟု ငါ အဘယ်ကြောင့် ခံစားနေရသနည်း။ အဘယ်ကြောင့် ထိုအပြုံးက သဘောတူညီမှုနှင့်ဆိုင်သည့် အပြုံးတစ်ခု မဟုတ်သကဲ့သို့ ထင်ရသနည်း။ ငါ အဘယ်ကြောင့် အလွန် စိုးရွံ့နေသနည်း။ ငါ အဘယ်ကြောင့် သူတို့၏လွှမ်းမိုးမှုကို အလွန် ခံနေရသနည်း” ဟု စဉ်ဆက်မပြတ် သဘောပေါက်ရန် ကြိုးစားနေရပေမည်။ အကယ်၍ သင်သည် သမ္မာတရားကို နားမလည်သည့်အပြင်၊ ပိုင်းခြားသိမြင်မှု မရှိလျှင်၊ ဤလူအမျိုးအစားနှင့် အချိန်ကာလတစ်ခုကြာ ပေါင်းသင်းဆက်ဆံပြီးနောက်၊ သင်သည် ၎င်းတို့၏ လွှမ်းမိုးမှုကို အလိုအလျောက် ခံရလိမ့်မည်ဖြစ်ပြီး ထိုသို့သော အခြေအနေတစ်ခုတွင် ရောက်သွားလိမ့်မည်၊ ယင်းမှာ အလွန် အလွန် ထိတ်လန့်ဖွယ်ဖြစ်သည်။

၎င်းတို့၏ နေ့စဉ်ဘဝများတွင် ၎င်းတို့ အလိုအလျောက် ထုတ်ဖော်သောအရာများနှင့် ၎င်းတို့၏ စိတ်နှလုံးများထဲတွင် တွေးတောသောအရာများမှ အကဲဖြတ်သည့်အခါ၊ နတ်ဆိုးများမှ လူဝင်စားသူတို့ကို သွေဖည်သော အနှစ်သာရရှိသူများအဖြစ် သတ်မှတ်၍ရနိုင်သည်။ အကယ်၍ သင်သည် ၎င်းတို့နှင့် ပိုမိုနက်ရှိုင်းသည့်၊ နောက်ထပ် ထိတွေ့ဆက်ဆံမှုမရှိခဲ့လျှင်၊ ၎င်းတို့၏ အတွင်းစိတ်ကမ္ဘာများကို သင် နားလည်ကောင်းနားလည်မည် မဟုတ်သော်လည်း၊ ဤလူစားမျိုးကို ပိုင်းခြားသိမြင်ရန် တိုက်ရိုက်အကျဆုံးနှင့် အရှင်းလင်းဆုံးနည်းလမ်းမှာ ၎င်းတို့၏ အပြင်ပန်းသွင်ပြင်တွင်ရှိသည့် ထူးခြားသော လက္ခဏာရပ်တစ်ခုဖြစ်သည်။ ၎င်းတို့သည် ၎င်းတို့၏ မျက်လုံးထဲတွင် ကောက်ကျစ်ဆိုးယုတ်သောအကြည့်နှင့် စဉ်းလဲသော အပြုံးတစ်ခုကို မကြာခဏ ထုတ်ဖော်ပြကြသည်။ ၎င်းတို့၏ မျက်လုံးထဲရှိ ထိုကောက်ကျစ်ဆိုးယုတ်သော အကြည့်ဟူသည်မှာ ခိုးကြောင်ခိုးဝှက်နိုင်သော အကြည့်၊ သိပ်သန့်ရှင်းခြင်းမရှိသည့်အပြင် ကြည်လင်ခြင်းမရှိသော သို့မဟုတ် သိပ် ရိုးသားခြင်း မရှိသည့်အပြင် စစ်မှန်ခြင်းမရှိဘဲ ထို့ထက် နားလည်၍မရနိုင်သည့်ပုံရသော အကြည့်တစ်ခုကို ဆိုလိုသည်။ ဤအကြည့်ထဲတွင် ဖုံးကွယ်ထားသော အဓိပ္ပာယ်တစ်ခု ရှိသည်ဟု သင် ခံစားရသော်လည်း၊ ယင်းမှာ အဘယ်အရာဖြစ်သည်ကို ၎င်းတို့က သင့်အား ပြောပြမည်မဟုတ်ပေ။ ထို့ပြင်၊ ၎င်းတို့ စကားပြောသည့်အခါတွင် အမှုအရာများကို စောင်းပါးရိပ်ခြည်ပြောကာ ၎င်းတို့ တစ်နည်းတစ်ဖုံဖြင့် စဉ်းစားသည်ဟု သင့်ကို တလွဲယုံကြည်စေဖို့ စကားလုံးများကို အသုံးပြုလျက် အမှုအရာများကို မသိမသာ အရိပ်အမြွက်ပြခြင်းဖြင့်၊ သင့်ကို မှန်းဆစေသော်လည်း၊ အမှန်တကယ်တွင် ယင်းမှာ လှည့်ဖြားမှုတစ်ခုသာ ဖြစ်သည်။ သင် နားလည်သဘောပေါက်သောအရာသည် ယင်းတို့၏ စစ်မှန်သော အဓိပ္ပာယ် လုံးဝမဟုတ်ပေ၊ ၎င်းတို့သည် သင့်ကို လှည့်စားပြီး လှောင်ပြောင်လိုခြင်းသာ ဖြစ်သည်။ ၎င်းတို့၏ မျက်လုံးထဲက အကြည့်တွင် မည်သည့်ရိုးသားစစ်မှန်မှုကိုမျှ သင် ရှာမတွေ့နိုင်ပေ။ ဤအကြည့်သည် ခိုးကြောင်ခိုးဝှက်ဖြစ်ပြီး လှည့်လည်နေသည်။ ယင်းတွင် မရေရာသည့်၊ ဖမ်းဆုပ်ရခက်သော ခံစားချက်တစ်ခု ရှိသည်။ သင်သည် ၎င်းတို့၏ မျက်လုံးထဲက အကြည့်ကို မြင်လိုက်သည့်အခိုက်တွင်၊ သင့်စိတ်နှလုံးထဲ၌ သံသယက ရုတ်တရက် ပေါ်ပေါက်လာပြီး၊ သင်ပြောခဲ့သောအရာ သို့မဟုတ် လုပ်ခဲ့သောအရာက မှားယွင်းသည်ဟု သင် သင်္ကာမကင်းဖြစ်လာသည်။ အကယ်၍ သင်သည် ၎င်းတို့၏ မျက်လုံးထဲက အကြည့်ကို မမြင်လျှင်၊ သင်၏အမြင်သည် မှန်ကန်သည်ဟုလည်းကောင်း၊ သင်၏ကိုယ်ပိုင်သဘောပေါက်နားလည်မှုသည် ဖြူစင်သည်ဟု လည်းကောင်း၊ ဤအရာများက သမ္မာတရားစည်းမျဉ်းများနှင့် ကိုက်ညီသည်ဟုလည်းကောင်း၊ သင်သည် နည်းလမ်းတစ်ခုခုဖြင့် ပြုမူသင့်သည်ဟုလည်းကောင်း သင်ခံစားရပြီး၊ ထိုသို့လုပ်ဆောင်ရန် သင့်တွင် ခိုင်မာသော ယုံကြည်ခံယူချက်တစ်ခု ရှိသည်။ သို့သော် သင်သည် ၎င်းတို့၏ အကြည့်နှင့် ဆုံလိုက်သည်နှင့် သို့မဟုတ် ၎င်းတို့က မိမိတို့၏ မျက်လုံးများတွင်ရှိသည့် ထိုကောက်ကျစ်ဆိုးယုတ်သော မျက်လုံးအကြည့်ဖြင့် သင် စိုက်ကြည့်လိုက်သည်နှင့်၊ သင်သည် မသိဘဲ ကျောချမ်းသွားသည်ကို ခံစားရသည်။ မည်သည့် တိကျသော စကားလုံးမျှ မပြောဆိုသော်လည်း၊ ၎င်းတို့၏ မျက်လုံးထဲရှိ ထိုကောက်ကျစ်ဆိုးယုတ်သောအကြည့်သည် သင့်အား စိတ်ပိုင်းဆိုင်ရာ အရိပ်အမြွက်တစ်ခုကို ပေးသည်၊ ယင်းက သင့်ကို “ငါ တစ်စုံတစ်ရာကို မှားယွင်းစွာ ပြောမိခဲ့သလော။ တစ်စုံတစ်ရာကို မှားယွင်းစွာ လုပ်မိသလော။ မည်သည့်နေရာတွင် ငါ မှားသွားသနည်း”ဟု ချက်ချင်း သင့်ကိုယ်သင် သံသယဝင်စေလျက် သင့်ကို အထင်အမြင်မှားစေသည်။ မေးခွန်းတွင်ရှိသည့် ကိစ္စရပ်နှင့် စည်းမျဉ်းသည် သိသာထင်ရှားစွာပင် အလွန်ရှင်းလင်းပြီး ပြတ်သားသည့်အပြင်၊ ယင်းကို ထိုနည်းလမ်းအတိုင်း လုပ်ဆောင်သင့်ကြောင်းနှင့် ယင်းမှာ မှန်ကန်ကြောင်း သင် သေချာခဲ့သော်လည်း၊ ၎င်းတို့၏ အကြည့်နှင့် ဆုံပြီးနောက်တွင်မူ သင် သံသယဝင်လာသည်။ ဤအကြည့်မျိုးသည် နတ်ဆိုးတစ်ကောင်၏ အကြည့်ဖြစ်သည်။ ဤသည်မှာ သွင်ပြင်လက္ခဏာတစ်ခုဖြစ်သည်။ ၎င်းတို့၏ မျက်လုံးများထဲရှိ ကောက်ကျစ်ဆိုးယုတ်သောအကြည့်သည် သင့်အား သံသယဝင်စေသည်။ နောက်ထပ်သွင်ပြင်လက္ခဏာတစ်ခုမှာ တစ်ခါတစ်ရံတွင် ၎င်းတို့၏ မျက်လုံးများထဲက ထိုကောက်ကျစ်ဆိုးယုတ်သော အကြည့်အတွင်းတွင် အဓိပ္ပာယ်တစ်ခုခု ရှိနေသည်၊ ယင်းမှာ အထင်သေးခြင်း ဖြစ်သည်။ သင်က ငယ်ရွယ်သည်၊ အတွေ့အကြုံနုနယ်သည်၊ ဘဝအတွေ့အကြုံကင်းမဲ့ပြီး၊ လူ့သဘာဝနှင့်ဆိုင်သည့် ချို့ယွင်းချက်အချို့ပင် ရှိနိုင်သောကြောင့်၊ ၎င်းတို့၏ မျက်လုံးများနှင့် သင်၏မျက်လုံးများ ဆုံသောအခါ၊ သင်သည် အလွန်အရေးမပါဟု ခံစားရလျက်၊ ၎င်းတို့ထက် နိမ့်ကျသည်ဟု ခံစားရပြီး ၎င်းတို့ရှေ့တွင် သေးသိမ်လာသည်ဟု ခံစားရလျက် ချက်ချင်းပင် မိမိကိုယ်ကိုယ်ယုံကြည်မှု ပျောက်ဆုံးသွားသည်၊ သင် ပြိုလဲသွားပြီး၊ ချက်ချင်းပင် သင့်ကိုယ်သင် သံသယဝင်လေသည်။ ဤသည်မှာ နတ်ဆိုးတစ်ကောင်၏ အကြည့်ဖြစ်သည်။ ဤကောက်ကျစ်ဆိုးယုတ်သော အကြည့်သည် တစ်ခါတစ်ရံ လူတို့၏ အတွေးများကို ရှုပ်ထွေးစေသည်၊ တစ်ခါတစ်ရံ လူတို့၏ မိမိကိုယ်ကိုယ်ယုံကြည်မှုအား အနှောင့်အယှက်ပေးပြီး၊ တစ်ခါတစ်ရံတွင်လည်း လူတို့အား အပျက်သဘောခံစားစေပြီး စိတ်ဓာတ်ကျဆင်းစေသည်။

နတ်ဆိုးများမှ လူဝင်စားသူတို့ကို ပိုင်းခြားသိမြင်ခြင်းနှင့် ပတ်သက်လာသည့်အခါ၊ သင်သည် ၎င်းတို့၏ မျက်လုံးများထဲက အကြည့်ကို လေ့လာခြင်းအားဖြင့် ၎င်းတို့ကို ပိုင်းခြားသိမြင်ရာနှင့်ဆိုင်သည့် အတွေ့အကြုံမရှိသေးပါက၊ ၎င်းတို့ နေ့စဉ် အဘယ်အရာ တွေးတောသည်ကို ကြည့်လော့၊ နေ့စဉ် လူတို့နှင့် အဘယ်အရာအကြောင်း ၎င်းတို့ ပြောဆိုသည်ဟူသည်နှင့် ပုံမှန် ပြောဆိုဆက်ဆံခြင်း ရှိမရှိဟူသည်ကို ကြည့်လော့။ အကယ်၍ ပုံမှန် ပြောဆိုဆက်ဆံခြင်း မရှိသည့်အပြင်၊ လူအများစုက ၎င်းတို့ကို နားမလည်ကြလျှင်၊ လူအများစုနှင့် ပေါင်းသင်းဆက်ဆံရာတွင် ၎င်းတို့၏ စည်းမျဉ်းမှာ ရေငုံနှုတ်ပိတ်နေခြင်းဖြစ်ပြီး ၎င်းတို့နှင့် အရင်းနှီးဆုံးသောသူများပင် ၎င်းတို့ နေ့စဉ် အဘယ်အရာ တွေးတောသည်ကို မသိကြသည့်အပြင်၊ ၎င်းတို့၏ တိကျသော အတွေးများနှင့် အမြင်များကို အလွယ်တကူ သဘောမပေါက်နိုင် သို့မဟုတ် ၎င်းတို့ အမှန်တကယ် စဉ်းစားနေသည့်အရာကို နားမလည်နိုင်လျှင်၊ ထိုသို့သော လူများသည် အမှန်တကယ်ပင် အပိုင်ကြံတတ်ပြီး နားလည်ရခက်သည်မှာ သိသာထင်ရှားပေသည်။ ၎င်းတို့၏ တိတ်ဆိတ်နေခြင်းက ၎င်းတို့တွင် အတွေးများနှင့် အမြင်များ မရှိဟု မဆိုလိုပေ။ အမှန်တွင် ၎င်းတို့၏ စစ်မှန်သော အတွေးများမှာ ၎င်းတို့၏ စိတ်ထဲတွင် ကွယ်ဝှက်နေသည်၊ ၎င်းတို့က ထုတ်မပြောခြင်းသာ ဖြစ်သည်။ ၎င်းတို့ ထုတ်မပြောလျှင် ၎င်းတို့ ဉာဏ်များသည်ကို သင် မည်သို့ သိရှိနိုင်မည်နည်း။ ၎င်းတို့တွင် စဉ်းလဲသော အပြုံးတစ်မျိုး ရှိသည်။ ၎င်းတို့သည် မကြာခဏ ဟန်ဆောင်ပြုံးတစ်ခု ဆင်ကြသည်။ ၎င်းတို့ သင့်ကို ရင်ဆိုင်သည့်အခါ၊ ဟန်ဆောင်အပြုံးတစ်ခု ပြသသော်လည်း၊ ၎င်းတို့ လှည့်ထွက်သွားသောအခါတွင်မူ ၎င်းတို့၏ မျက်နှာသည် မည်သည့်အပြုံးမျှမရှိဘဲ ခံစားချက်ကင်းမဲ့သွားသည်။ ဤလူစားမျိုးသည် ကြောက်မက်ဖွယ်၊ ထိတ်လန့်ဖွယ်ကောင်းသည်၊ ၎င်းတို့သည် နတ်ဆိုးတစ်ကောင် ဖြစ်သည်။ နားလည်ပြီလော။ (နားလည်ပါသည်။) ဥပမာအားဖြင့် သင်သည် ၎င်းတို့နှင့်အတူ တစ်စုံတစ်ခုကို ဆွေးနွေးသည် ဆိုပါစို့။ သင်၏ အမြင်ကို သင် ပြောပြီးနောက်တွင် ၎င်းတို့သည် မိမိတို့၏ ရပ်တည်ချက်ကို မဖော်ပြဘဲ စဉ်းလဲသော အပြုံးတစ်ခုကို ထုတ်ဖော်ပြသည်။ စဉ်းလဲသော အပြုံးက အဘယ်အရာအား ဆိုလိုသည်ကို သင်သိသလော။ ယင်းမှာ ဤအပြုံးသည် သဘောတူခြင်းလော သို့မဟုတ် သဘောမတူခြင်းလောဟူသည်ကို သင်မသိသည့်အပြင်၊ သင်ဆိုလိုသည့်အရာကို ၎င်းတို့ အမှန်တကယ် နားလည်သလောဟူသည်ကိုလည်း သင်မသိဟု ဆိုလိုသည်။ ၎င်းတို့သည် “ဟဲဟဲ” ဟူသော ရယ်သံမျိုးကိုသာ ပြုလုပ်သည်။ သင်ပြောခဲ့သည့်အရာနှင့် စပ်လျဉ်း၍ ၎င်းတို့က မှန်သည်ဟုလည်း မပြော၊ မှားသည်ဟုလည်း မပြော၊ နားလည်သည်ဟုလည်း မပြော၊ နားမလည်ဟုလည်း မပြောပေ။ သို့ဖြစ်၍ ဤရယ်သံက အမှန်တကယ် အဘယ်အရာ ဆိုလိုသည်ကို သင် နားမလည်နိုင်ပေ။ ၎င်းတို့သည် သင့်ကို တုံ့ပြန်ပြီးဖြစ်သော်လည်း ဤတုံ့ပြန်မှုသည် တုံ့ပြန်မှုမရှိခြင်းနှင့် အတူတူပင် ဖြစ်သည်။ အကယ်၍ ၎င်းတို့ မတုံ့ပြန်ခဲ့ပါက ၎င်းတို့ နားမလည်ခြင်း ဖြစ်နိုင်သည်ဟု သင် ခန့်မှန်းပေမည်။ ၎င်းတို့ ဤနည်းလမ်းဖြင့် တုံ့ပြန်ခြင်းက သင့်ကို စိတ်ရှုပ်ထွေးလာစေသည်။ ဤရယ်သံက လှောင်ပြောင်ခြင်း၊ အထင်သေးခြင်း၊ ပြက်ရယ်ပြုခြင်း သို့မဟုတ် သဘောတူခြင်းနှင့် ထောက်ခံခြင်းတို့အား ဆိုလိုသလောဟူသည်ကို သင်မသိပေ။ သင်က ၎င်းတို့၏ အမြင်ကို မေးမြန်းလျှင် ၎င်းတို့က တစ်ဖန် “ဟဲဟဲ” ဟု ရယ်မောကာ “ကောင်းပြီ၊ ကောင်းပြီ”ဟု ပြောပြီး၊ စကားပြောပြီးသည့်နောက်တွင် ၎င်းတို့၏ မျက်နှာအမူအရာက ရုတ်တရက် မည်းမှောင်သွားသည်။ ဤသည်မှာ သင့်အပေါ် မသိမသာ ကြီးမားသော ဖိအားသက်ရောက်စေသည်။ အကယ်၍ သင်၏ ဝိညာဉ်ရင့်ကျက်က သေးငယ်ပြီး သင့်တွင် စစ်မှန်သော ရပ်တည်ချက် သို့မဟုတ် မှန်ကန်သော အတွေးများနှင့် အမြင်များ မရှိပါက သင်သည် ၎င်းတို့၏ ဖိနှိပ်မှုကို ခံရနိုင်သည်။ ထို့ကြောင့် ၎င်းတို့၏ ဤအပြုံးကို စဉ်းလဲသော အပြုံးဟု ခေါ်ခြင်းဖြစ်သည်၊ မရိုးဖြောင့်ခြင်းနှင့် ဉာဏ်များခြင်းကိုပင် စဉ်းလဲခြင်းဟု ခေါ်သည်။ ၎င်းတို့သည် မိမိတို့၏ အမြင်များကို အလွယ်တကူ မထုတ်ဖော်ကြပေ။ စကားတစ်လုံးပြောခြင်းသည် အလွန်နည်းသည်၊ နှစ်လုံးပြောခြင်းသည် အလွန်များပြီး ၎င်းတို့ အမြင်တစ်ခုကို ရှင်းလင်းစွာ ပြောဆိုလိုက်သည်နှင့် သို့မဟုတ် တိကျသော တစ်စုံတစ်ရာကို ရည်ညွှန်းလိုက်သည်နှင့် ယင်းမှာ ရှုံးနိမ့်ခြင်း၊ အမှားတစ်ခု ဖြစ်သည်ဟု ၎င်းတို့ ယုံကြည်ကြသည်။ သို့ဖြစ်၍ ၎င်းတို့အတွက် အကောင်းဆုံးနည်းလမ်းမှာ ပြုံးပြပြီး သင့်ကို မှန်းဆခွင့်ပြုခြင်း ဖြစ်သည်။ သင်အလိုရှိသည့် မည်သည့်အဓိပ္ပာယ်ကိုမဆို သင် မှန်းဆနိုင်သည်၊ သင်နှစ်သက်သလို သင် မှန်းဆနိုင်သည်၊ သို့သော် အနည်းဆုံးအနေဖြင့် ၎င်းတို့သည် သင့်အပေါ် ရန်လိုခြင်းမရှိဟု သင်ခံစားရပြီး ထိုသို့ဖြင့် ၎င်းတို့၏ ပန်းတိုင်ကို စွမ်းဆောင်ရရှိလေသည်။ ကျိတ်ကြံစည်နေပြီး အလွန့်အလွန် စဉ်းလဲသော ထိုမြေခွေးအိုများနှင့် မသိမသာ အန္တရာယ်ပေးပြီး ကောက်ကျစ်သည့်အပြင်၊ ရက်စက်သော နည်းဗျူဟာများကို အသုံးပြုသည့် ထိုလူတို့ကို လေ့လာကြည့်လော့။ ၎င်းတို့သည် များများစားစား မပြောသည့်အပြင်၊ ၎င်းတို့၏ မျက်နှာများကလည်း ခံစားချက်ကို သိပ်မပြသော်လည်း ၎င်းတို့၏ မျက်လုံးများထဲက အကြည့်နှင့် ၎င်းတို့၏ အပြုံးများမှာ သွေဖည်လေသည်။ ပုံမှန် ဖောက်ပြန်ပျက်စီးသော လူသားများနှင့် တိရစ္ဆာန်များမှ လူဝင်စားသူတို့အားလုံးသည် နတ်ဆိုးများမှ လူဝင်စားသူတို့ထံမှ ထွက်ပြေးကြသည်။ ၎င်းတို့သည် ထိုသို့သော လူများနှင့် ပေါင်းသင်းဆက်ဆံရန် မလိုလားကြသည့်အပြင်၊ ထိုသို့သော လူများနှင့် အတူရှိနေခြင်းသည် ၎င်းတို့အတွက် ထိတ်လန့်ဖွယ်ကောင်းသည်ဟု ခံစားရသည်။ ယင်းက ၎င်းတို့ကို ကျောချမ်းသွားစေသည်။ အဘယ်ကြောင့် ယင်းက ၎င်းတို့ကို ကျောချမ်းသွားစေသနည်း။ အကြောင်းမှာ ထိုသို့သော လူများသည် လူသားများမဟုတ်၊ နတ်ဆိုးများဖြစ်ကြပြီး နတ်ဆိုးများက မည်သည့်အရာကိုမဆို လုပ်ဆောင်နိုင်စွမ်းရှိကြသောကြောင့် ဖြစ်သည်။ ပုံမှန်လူသားများက တစ်စုံတစ်ယောက်နှင့် ပြောဆိုဆက်ဆံသောအခါ ၎င်းတို့သည် ထိုသူကို ကျောချမ်းသွားစေခြင်း မရှိပေ။ ပုံမှန်လူများတွင် အသိစိတ်နှင့် ဆင်ခြင်တုံတရားရှိသည်၊ ၎င်းတို့သည် အစွန်းမရောက်ခြင်းနှင့် ချုပ်ထိန်းမှုဖြင့် ပြုမူကြပြီး ၎င်းတို့တွင် အနိမ့်ဆုံး စံနှုန်းများ ရှိကြသည်။ အလွန်ဆုံးအနေဖြင့်၊ ၎င်းတို့ ဒေါသထွက်သောအခါ သင့်ကို အနည်းငယ် ကျိန်ဆဲကောင်း ကျိန်ဆဲနိုင်ပြီး သင်၏ မိမိကိုယ်ကိုလေးစားမှုအား အနည်းငယ် ထိခိုက်စေသော မနှစ်မြို့ဖွယ် အမှုအရာအချို့ကို ပြောဆိုကောင်း ပြောဆိုနိုင်သည်။ သို့သော် နတ်ဆိုးများမှာ မတူပေ၊ ၎င်းတို့သည် သင့်ကို မဆဲဆိုကြ သို့မဟုတ် သင်၏ မိမိကိုယ်ကိုလေးစားမှုကိုလည်း မထိခိုက်စေကြသော်လည်း သင့်ကို အမှန်ပင် ထိခိုက်နစ်နာစေသည်။ ၎င်းတို့သည် သင့်အား မည်သို့ အထင်အမြင်မှားစေရမည်ကို သင့်ကွယ်ရာတွင် တွေးဆကြသည်။ ၎င်းတို့သည် တွင်းတစ်တွင်းကို တူးပြီး သင့်ဘာသာ ထိုတွင်းထဲသို့ ခုန်ချစေသည်။ သင် ခုန်ချပြီးနောက်တွင် သင်၏ ကံအကြောင်းမလှသည့် ဖြစ်ရပ်အပေါ် နှစ်ထောင်းအားရဖြစ်နေစဉ်တွင်ပင် လူကောင်းတစ်ဦးအဖြစ် ဟန်ဆောင်လျက် “ကျွန်ုပ် သင့်ကို ကယ်တင်ပါမည်။ သင် အဘယ်သို့ဖြစ်ပြီး ပြုတ်ကျသွားသနည်း။ ဤနေရာတွင် တွင်းတစ်တွင်းရှိသည်ကို လူအများစုက သိသည်ဟု ကျွန်ုပ်ထင်ခဲ့သည်”ဟု ဆိုလျက်၊ အပေါ်မှနေ၍ သင့်ကို ကြည့်ရှုကြလေသည်။ ၎င်းတို့သည် သင့်အား ၎င်းတို့၏ ဟန်ဆောင်မှုကို အဟုတ်ထင်သွားစေလျက် လူကောင်းတစ်ဦးအဖြစ်ပင် ဟန်ဆောင်လိုကြသည်။ ဤလူစားမျိုးသည် ထိတ်လန့်ဖွယ် ဖြစ်သည် မဟုတ်လော။ ထိုတွင်းကို ၎င်းတို့ တူးခဲ့ခြင်းဖြစ်ပြီး သင့်အတွက် အံဝင်ခွင်ကျ တူးထားခြင်းဖြစ်သည်၊ သင် မခုန်ချလျှင် မည်သူ ခုန်ချမည်နည်း။ တွင်းထဲသို့ သင် ခုန်ချပြီးနောက် ၎င်းတို့သည် သင့်ကို ကယ်တင်ရန် လက်တစ်ဖက်ကို ဆန့်တန်းပေးပြီး သင့်ကို ကယ်တင်နေစဉ်တွင် “သင် အဘယ်ကြောင့် ခုန်ချခဲ့သနည်း”ဟု ပြောဆိုသည်။ သင်၏ ကံအကြောင်းမလှသည့်ဖြစ်ရပ်ကို နှစ်ထောင်းအားရကြသော်လည်း၊ ထိုတွင်းကို ၎င်းတို့ တူးခဲ့ကြောင်း သင် မသိရှိစေရန်လည်း ၎င်းတို့ ဖန်တီးကြသည်။ သိသာထင်ရှားစွာပင် သင့်ကို ထိခိုက်နစ်နာစေခဲ့သူမှာ ၎င်းတို့ဖြစ်နေသော်လည်း ၎င်းတို့က သင့်အား ၎င်းတို့အပေါ် အလွန်အမင်း ကျေးဇူးတင်ရှိစေသည်။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) ဤသည်မှာ လုံးလုံး သွေဖည်ခြင်းပင် ဖြစ်သည်။

နတ်ဆိုးများမှ လူဝင်စားသူတို့ မကြာခဏ လုပ်ဆောင်လေ့ရှိသည့်၊ လူတိုင်း မြင်ရပြီးဖြစ်သော အရာတစ်ခု ရှိသည်။ နတ်ဆိုးများသည် လူတို့ကို မျက်နှာလိုမျက်နှာရလုပ်ရန် နားဝင်ချိုသော စကားများ ပြောဆိုရာ၌ အတော်ဆုံး ဖြစ်ကြခြင်း ဖြစ်သည်။ ဥပမာအားဖြင့်၊ ထိုသို့သော လူတစ်ဦးက သင် အလုပ်လုပ်နေသည်ကို မြင်သောအခါ ၎င်းတို့သည် အထဲတွင် ပုန်းအောင်းပြီး စောင့်ကြည့်ကြသည်။ သင် အလုပ်ပြီးသွားသောအခါ ၎င်းတို့ ထွက်လာပြီး “အို၊ သင် အလုပ်လုပ်နေပြီးဖြစ်သည်တကား။ ကျွန်ုပ်ကို အဘယ်ကြောင့် သိခွင့်မပေးသနည်း။ ကျွန်ုပ် သင့်ကို ကူညီပြီး ဝန်ကို မျှထမ်းပေးနိုင်ခဲ့မည်ဖြစ်သည်။ ပင်ပန်းစရာဖြစ်မည်ဆိုလျှင်၊ ကျွန်ုပ်တို့ အတူတကွကိုင်တွယ်၍ရသည်။ နောက်တစ်ခါ သင် အလုပ်လုပ်လျှင်၊ ကျွန်ုပ်ကိုသာ သိခွင့်ပေးလော့။ ဤသည်မှာ သေးငယ်သည့် ကိစ္စတစ်ခုသာ ဖြစ်သည်။ ကျွန်ုပ်ကို အကူအညီတောင်းဖို့ အားမနာပါနှင့်”ဟု ပြောဆိုသည်။ ဤအရာကို သင်ကြားသောအခါ သင်၏ စိတ်နှလုံးက နွေးထွေးမှုကို ခံစားပြီး ၎င်းတို့ မကူညီခဲ့သော်လည်း ထိုသို့ကူညီရန် ရည်ရွယ်ချက်ရှိခဲ့သည့်အပြင် ၎င်းတို့၏ စကားများမှာ လုံလောက်သည်ဟု သင် စဉ်းစားမိလေသည်။ ၎င်းတို့သည် နားဝင်ချိုသော စကားများဖြင့် သင့်ကို လှည့်စားကြသည်။ မြင်သလော၊ ၎င်းတို့သည် ထိုသို့သော အရာများကို အမှန်တကယ် ပြောထွက်နိုင်ပြီး ယင်းတို့အား ပြောဆိုရာ၌ ရှက်စိတ်မခံစားကြပေ။ သို့ဆိုလျှင် ၎င်းတို့၏ စကားများက မှားယွင်းကြောင်းကို သင် မည်သို့ သိနိုင်မည်နည်း။ နောက်တစ်ကြိမ် သင်၏ အလုပ်တာဝန်များကို သင် ပြီးစီးသောအခါ ၎င်းတို့ ရောက်လာပြီး နားဝင်ချိုသော စကားများကို တစ်ဖန် ပြောဆိုသည်။ “သင် အလုပ်လုပ်နေခဲ့သည်ကို ကျွန်ုပ်အား အဘယ်ကြောင့် သိခွင့်မပေးခဲ့သနည်း။ အကြိမ်တိုင်း ကျွန်ုပ်ကို သင် အကူအညီမတောင်းခဲ့ပါ။ သင်က ကျွန်ုပ်ကို အမှန်ပင် အပြင်လူတစ်ယောက်လို သဘောထားနေသည်။ အဘယ်ကြောင့် ကျွန်ုပ်နှင့်ပတ်သက်၍ သင် အလွန် အပေါ်ယံဆန်ရသနည်း” ဟူ၍ ဖြစ်သည်။ ဤအရာ နှစ်ကြိမ် သို့မဟုတ် သုံးကြိမ် ဖြစ်ပျက်ပြီးနောက်တွင် ၎င်းတို့သည် အလုပ်နှင့်ပတ်သက်၍ သင့်ကို အမှန်တကယ် ကူညီလိုခြင်းမရှိကြောင်းနှင့် သင့်ကို လှည့်စားရန်နှင့် မျက်နှာလုပ်ရန် နားဝင်ချိုသော စကားအချို့ကိုသာ ပြောဆိုနေခြင်းဖြစ်ကြောင်း သင်သိလေသည်။ ၎င်းတို့၏ အကူအညီ အမှန်တကယ် လိုအပ်သည့်အရာ တစ်စုံတစ်ခု ရှိသည့်အခါတွင်မူ ၎င်းတို့ကို မည်သည့်နေရာတွင်မျှ မတွေ့ရတော့ပေ။ ဤသည်မှာ မည်သည့် လူစားမျိုး ဖြစ်သနည်း။ ဤသည်မှာ နတ်ဆိုးတစ်ကောင်ဖြစ်သည်၊ လူသားတစ်ဦး မုချ မဟုတ်ပေ။ နတ်ဆိုးများမှ လူဝင်စားသူတို့သည် ၎င်းတို့တွေ့ဆုံသည့် မည်သူ့ကိုမဆို လှည့်စားရန်နှင့် မိမိတို့၏ ကိုယ်ပိုင်ရည်ရွယ်ချက်များကို စွမ်းဆောင်ရရှိရန် နားဝင်ချိုသော စကားများကို ပြောဆိုကြလိမ့်မည်။ ၎င်းတို့သည် ကောက်ကျစ်သော အကြံအစည်များဖြင့် ပြည့်နှက်နေသည်။ ၎င်းတို့သည် လူသားများမဟုတ်ဘဲ နတ်ဆိုးများ ဖြစ်ကြသည်။ ဤကဲ့သို့သော လူများနှင့် ပေါင်းသင်းဆက်ဆံရာ၌ တန်ဖိုးတစ်ခုတလေ ရှိသလော။ သင်သည် ၎င်းတို့ကို မည်သည့်အရေးမျှပင် မလုပ်သင့်ပေ။ သင်၏ နေ့စဉ်ဘဝတွင် ထိုသို့သော လူများ ရှိသလော။ (ရှိပါသည်။) ဤသည်မှာ ထိုသို့သော လူတစ်ဦးက ဤကိစ္စတွင် ပြုမူပုံဖြစ်ပြီး အခြားကိစ္စများတွင်လည်း ၎င်းတို့က ထိုနည်းအတိုင်းပင် ပြုမူကြသည်။ ၎င်းတို့က လူတို့ကို အမြဲ လှည့်စားကြသည်။ ယင်းမှာ ၎င်းတို့ သွေဖည်သည့်ပုံစံ ဖြစ်သည်။ ၎င်းတို့သည် လူတို့အပေါ် စိတ်ရင်းမှန် မရှိကြပေ။

နတ်ဆိုးများမှ လူဝင်စားသူတို့၏ “သွေဖည်ခြင်း”နှင့်ဆိုင်သည့် ထူးခြားသော လက္ခဏာ၏ သရုပ်သကန်တစ်ခု၊ အတိအကျပြောရလျှင် စဉ်းလဲခြင်းကို သင်တို့အားလုံး အတော်အတန် ပိုင်းခြားသိမြင်နိုင်ကြသလော။ (သိမြင်နိုင်ပါသည်။) ဤလူစားမျိုးသည် အထူးသဖြင့် လှည့်ဖြားတတ်သည်၊ အထူးသဖြင့် စဉ်းလဲသည့်အပြင်၊ အထူးသဖြင့် မသိမသာ အန္တရာယ်ပေးတတ်ပြီး ကောက်ကျစ်သည်။ အကယ်၍ သင်သည် ၎င်းတို့၏ သရုပ်သကန်များကို ပုံမှန်ဖြစ်သော ဖောက်ပြန်ပျက်စီးခြင်း၏ ထုတ်ဖော်ပြမှုများအဖြစ် သဘောထားနေဆဲဖြစ်ပြီး ၎င်းတို့ကို ညီအစ်ကိုမောင်နှမများအဖြစ် ကူညီကာ အားပေးနေဆဲဖြစ်ပါက၊ ဤသည်မှာ မိုက်မဲခြင်း၏ သရုပ်သကန်တစ်ခု မဟုတ်လော။ (ဟုတ်ပါသည်။) သင်သည် အနာဂတ်တွင် ဤမိုက်မဲသော အရာများကို နောက်တစ်ဖန် မလုပ်ရပေ။ ၎င်းတို့သည် လူသားများမဟုတ်ဘဲ နတ်ဆိုးများဖြစ်ကြပြီး သင် ကူညီအားပေးရမည့်သူများ မဟုတ်ကြပေ။ သမ္မာတရားဟူသည် အဘယ်အရာဖြစ်သည်ကိုလည်းကောင်း၊ ရိုးသားသောသူတစ်ဦးဖြစ်ခြင်းက ကောင်းသည်ကိုလည်းကောင်း မိမိတို့၏ စိတ်နှလုံးထဲတွင် ၎င်းတို့ သိကြသည်။ သို့သော် သိခြင်းမှာ တစ်ပိုင်းဖြစ်သည်။ ၎င်းတို့သည် မိမိတို့ကိုယ်တိုင်အတွက် ထိုသို့သော သတ်မှတ်ချက်မရှိသည့်အပြင်၊ ရိုးသားသောသူတစ်ဦးဖြစ်ခြင်းကို မည်သည့်အခါမျှ လက်တွေ့မလုပ်ဆောင်ကြပေ။ ယင်းမှာ ၎င်းတို့က လက်တွေ့လုပ်ဆောင်ချင်သော်လည်း မလုပ်ဆောင်နိုင်ခြင်း မဟုတ်။ ထို့ထက်၊ ဤနည်းလမ်းအတိုင်း လက်တွေ့လုပ်ဆောင်ရန် ဘယ်သောအခါမျှ ၎င်းတို့ မရည်ရွယ်ကြခြင်းဖြစ်သည်။ ထိုအကြောင်းကို စဉ်းစားကြည့်လော့၊ ၎င်းတို့သည် မိမိတို့၏ စိတ်နှလုံးများထဲတွင် အဘယ်အရာကို ကျိတ်ကြံစည်ပြီး စီစဉ်ကြသနည်း။ တစ်ခုတလေကမျှ အပြုသဘောဆောင်သော အရာများနှင့် ဆက်စပ်ခြင်းမရှိသည့်အပြင်၊ အတွေးတစ်ခုတလေကမျှ အပြုသဘောဆောင်သော အတွေးများနှင့် အမြင်များနှင့် ဆက်စပ်ခြင်း မရှိပေ။ ၎င်းတို့သည် သမ္မာတရားကို လက်တွေ့လုပ်ဆောင်ရန် ရည်ရွယ်ခြင်းမရှိသည့်အပြင်၊ မှန်ကန်သော လမ်းကြောင်းကို လျှောက်လှမ်းရန်လည်း ရည်ရွယ်ခြင်းမရှိပေ။ သို့ဖြစ်၍ ၎င်းတို့သည် မိမိတို့၏ စိတ်နှလုံးများထဲတွင် သမ္မာတရား စည်းမျဉ်းများကို ဘယ်သောအခါမျှ မရှာဖွေကြသည့်အပြင်၊ ဘုရားသခင်၏ ရည်ရွယ်ချက်များနှင့်အညီ မည်သို့ ပြုမူရမည်ကိုလည်း မရှာဖွေကြပေ။ ၎င်းတို့သည် ဖန်ဆင်းခံတစ်ဦး၏ တာဝန်ကို ဖြည့်ဆည်းရန် သို့မဟုတ် သစ္စာစောင့်သိပြီး မိမိတို့၏ ရိုးသားစစ်မှန်မှုကို ပေးအပ်ပူဇော်ရန်လည်း ရည်ရွယ်ခြင်းမရှိပေ။ ၎င်းတို့ တွက်ချက်သမျှအားလုံးမှာ စဉ်းလဲသော အရာများသာ ဖြစ်သည်။ အချို့လူများက “သူတို့ တွက်ချက်သည့်အရာက သူတို့ အတွင်းစိတ်ကမ္ဘာများနှင့် ဆိုင်သည်။ ပိုင်းခြားသိမြင်ရန် မလွယ်ကူပါ။ သူတို့ မပွင့်လင်းသည့်အပြင် ယင်းနှင့်ပတ်သက်၍ မိတ်သဟာယမဖွဲ့သည့်အခါ သူတို့ အဘယ်အရာ တွေးတောနေသည်ကို အခြားသူများက မည်သို့ သိနိုင်မည်နည်း။ သူတို့သည် အပြင်ပန်းအားဖြင့် အတော်လေး ကောင်းမွန်စွာ ပြုမူပြီး လက်ရှိတာဝန်များနှင့်ပတ်သက်၍လည်း အလုပ်များနေကြသည်။ သူတို့က စဉ်းလဲသည်ဟု အဘယ်ကြောင့် သင်က ပြောဆိုပြီး နတ်ဆိုးများအဖြစ် သတ်မှတ်ရသနည်း”ဟု ပြောဆိုကြသည်။ အခြားသူများကမူ “သူတို့သည် မိမိတို့၏မျက်လုံးထဲတွင် ကောက်ကျစ်ဆိုးယုတ်သောအကြည့် အနည်းငယ်၊ စဉ်းလဲသောအပြုံး အနည်းငယ်ကိုသာ ထုတ်ဖော်ပြခြင်းဖြစ်သည်။ ၎င်းတို့၏ အတွင်းစိတ်ကမ္ဘာထဲတွင် မည်သည့်အရာ တွေးနေသည်ကို ကျွန်ုပ်တို့ ထွင်းဖောက်မမြင်နိုင်သေးပါ”ဟု ပြောဆိုကြသည်။ သို့ဆိုလျှင် ၎င်းတို့က နတ်ဆိုးများဖြစ်ကြောင်းကို မည်သို့ ပိုင်းခြားသိမြင်နိုင်မည်နည်း။ လူတစ်ဦး၏ အတွေးများက လက်ဆုပ်လက်ကိုင်ပြ၍ မရပေ။ ၎င်းတို့က ထုတ်မဖော်ပြလျှင် ယင်းတို့ကို သင် မြင်နိုင် သို့မဟုတ် သိရှိနိုင်ခြင်း မရှိသည့်အပြင်၊ သင် ပိုင်းခြားသိမြင်နိုင်လိမ့်မည်လည်း မဟုတ်ပေ။ သို့သော် လူတစ်ဦးတွင် မည်သည့် အတွေးများနှင့် အမြင်များ ရှိသည်ဖြစ်စေ၊ ၎င်းတို့၏ အတွင်းစိတ်ကမ္ဘာထဲတွင် မည်သည့်အရာကို တမ်းတသည် သို့မဟုတ် တွက်ချက်သည်ဖြစ်စေ၊ ၎င်းတို့သည် မိမိတို့၏ ရည်ရွယ်ချက်များကို စွမ်းဆောင်ရရှိရန် သေချာပေါက် ပြုမူဆောင်ရွက်ကြလိမ့်မည်ဖြစ်ပြီး၊ သို့ဖြစ်၍ ၎င်းတို့ အသက်ရှင်နေထိုင်သည့် အရာအချို့၊ သရုပ်သကန်အချို့ အမြဲရှိလိမ့်မည်။ ၎င်းတို့သည် လူတို့ကြားတွင် အသက်ရှင်နေသမျှကာလပတ်လုံး အခြားသူများသည် ၎င်းတို့လုပ်ဆောင်သည့် အရာများကို မြင်နိုင်လိမ့်မည် သို့မဟုတ် ထိတွေ့နိုင်လိမ့်မည် ဖြစ်သည်။ ၎င်းတို့၏ စိတ်နှလုံး နက်ရှိုင်းရာနေရာများတွင် အဘယ်အရာကို ၎င်းတို့ အပိုင်ကြံနေသည်၊ ကျိတ်ကြံစည်နေသည်၊ စီစဉ်နေသည်ကို သင် သိကောင်းမသိနိုင်သော်လည်း၊ ၎င်းတို့ ကြံစည်သည့်၊ စီစဉ်ပြီး၊ အပိုင်ကြံသည့် အရာများကို ၎င်းတို့အားဖြင့် တစ်နေ့တွင် ထုတ်ဖော်ခြင်းခံရပြီး ထင်ရှားလိမ့်မည် ဖြစ်သည်။ ၎င်းတို့သည် ထိုအရာများကို လက်တွေ့ဖြစ်စေလိမ့်မည်ဖြစ်ပြီး လူတို့ကြားတွင် အရေးယူဆောင်ရွက်မှုအချို့ ပြုလုပ်ကြလိမ့်မည်။ ဤအရာများက သင်၏ မျက်စိရှေ့တွင် ဖြစ်ပျက်သောအခါ သင် မြင်နိုင်မည် မဟုတ်လော။ ထိုလူကို သင် ပိုင်းခြားသိမြင်နိုင်မည် မဟုတ်လော။ အချို့လူများက “၎င်းတို့၏ သရုပ်သကန်များကို ကျွန်ုပ် မြင်လျှင်ပင်၊ ဤလူစားမျိုးအား မည်သို့ ပိုင်းခြားသိမြင်ရမည်၊ မည်သို့သတ်မှတ်ရမည်ဟူသည်ကို ကျွန်ုပ် မသိသေးပါ” ဟု ပြောဆိုကြသည်။ ယင်းမှာ ကိုင်တွယ်ရန် လွယ်ကူသည်၊ ဤလူစားမျိုးတွင် ထူးခြားသော လက္ခဏာရပ်အချို့ ရှိပြီး သင်သည် ဤထူးခြားသော လက္ခဏာရပ်များမှတစ်ဆင့် ၎င်းတို့ကို ပိုင်းခြားသိမြင်နိုင်သည်။ ပထမဆုံး ထူးခြားသော လက္ခဏာရပ်မှာ ၎င်းတို့သည် မိမိတို့၏ ကိုယ်ပိုင်အလိုဆန္ဒအတိုင်း အမြဲ ပြုမူပြီး သမ္မာတရား စည်းမျဉ်းများကို ဘယ်သောအခါမျှ မရှာဖွေခြင်း ဖြစ်သည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ၊ ၎င်းတို့ကိုယ်တိုင် ကြိုတင် စီစဉ်ပြီး မိမိတို့၏ ကိုယ်ပိုင်အစီအစဉ်များ၊ အတွေးအခေါ်လမ်းစဉ်များနှင့် ရည်ရွယ်ချက်များအတိုင်း လုံးလုံးလျားလျား ပြုမူဆောင်ရွက်ကြသည်၊ မိမိတို့၏ ကိုယ်ပိုင်အလိုဆန္ဒအတိုင်း လုံးလုံးလျားလျား ပြုမူဆောင်ရွက်ကြသည်။ ၎င်းတို့သည် လူတိုင်း၏ ထင်မြင်ချက်များကို မတောင်းဆိုသည့်အပြင်၊ သမ္မာတရား စည်းမျဉ်းများကိုလည်း ပို၍ပင် မရှာဖွေကြ သို့မဟုတ် အလုပ်အစီအစဉ်များအတိုင်း ပြုမူဆောင်ရွက်ခြင်း မရှိကြပေ။ အကယ်၍ သင်သည် ဤသရုပ်သကန်များကို မြင်နိုင်ပါက နတ်ဆိုးများသည် လုံးဝ ဖော်ထုတ်ခြင်းခံရပြီး ဖြစ်သည် မဟုတ်လော။ (ဟုတ်ပါသည်။) အချို့လူများက “သူတို့က သမ္မာတရားကို နားလည်ပြီး သမ္မာတရား စည်းမျဉ်းများကို သိသောကြောင့် အခြားသူများနှင့် မဆွေးနွေးဘဲ မည်သို့လုပ်ဆောင်ရမည်ကို သိရှိခြင်း ဖြစ်ကောင်းဖြစ်နိုင်ပါသည်”ဟု ပြောဆိုကြသည်။ ဤပြောဆိုချက်က တစ်ဖန် မှားယွင်းပြန်သည်။ ယင်းက အမှုအရာများကို ထွင်းဖောက်မြင်နိုင်စွမ်းမရှိခြင်းကို ထင်ဟပ်စေသည်။ သင်တို့အတွက်မူ နတ်ဆိုးများ ပြောဆိုလုပ်ဆောင်သည့် အရာများသည် ခက်ခဲသော အကျပ်အတည်း တစ်သီတစ်တန်း ဖြစ်နေပေသည်။ ၎င်းတို့သည် ညီအစ်ကိုမောင်နှမများ၏ ထင်မြင်ချက်များကို ရှာဖွေပြီးသည်ဖြစ်စေ မရှာဖွေသေးသည်ဖြစ်စေ၊ ၎င်းတို့ လုပ်ရပ်များ၏ ရည်ရွယ်ချက်၊ စေ့ဆော်မှု၊ စမှတ်နှင့် စည်းမျဉ်းတို့သည် ၎င်းတို့၏ ကိုယ်ပိုင်ဂုဏ်သတင်း၊ အဆင့်အတန်းနှင့် သိက္ခာတို့ကို ကာကွယ်စောင့်ရှောက်ရန် ဖြစ်သလော သို့မဟုတ် အသင်းတော်၏ အလုပ်ကို ကာကွယ်စောင့်ရှောက်ရန် ဖြစ်သလောဟူသည်နှင့် စွမ်းဆောင်ရရှိသည့် နောက်ဆုံးအကျိုးတရားက ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ခြင်း ရှိမရှိဟူသည့်အပြင်၊ လူအများစုအတွက် ဆုံးရှုံးမှုများ၊ ထိခိုက်နစ်နာမှုများနှင့် အဖျက်အမှောင့်လုပ်ခြင်းများကို ဆောင်ကြဉ်းပေးသလော သို့မဟုတ် အကျိုးကျေးဇူးများကို ဆောင်ကြဉ်းပေးသလောဟူသည်တို့ကို သင် ရှင်းလင်းစွာ မြင်သင့်သည်။ နတ်ဆိုးများမှ လူဝင်စားသူတို့က မည်သည့်အရာကို လုပ်ဆောင်သည်ဖြစ်စေ ယင်းမှာ အမြဲပင် ၎င်းတို့၏ ကိုယ်ပိုင်အကျိုးစီးပွားများကို ကာကွယ်စောင့်ရှောက်ရန် ဖြစ်သည်။ ဤသည်မှာ နတ်ဆိုးများမှ လူဝင်စားသူတို့၏ နောက်ထပ် ထူးခြားသော လက္ခဏာရပ်တစ်ခု ဖြစ်သည်။ ၎င်းတို့၏ အမြင်တွင် ၎င်းတို့၏ အကျိုးစီးပွားများက အရာအားလုံးထက် သာလွန်သည်၊ ကုန်သည်တစ်ဦး စီးပွားရေးလုပ်သကဲ့သို့ပင်ဖြစ်သည်။ အကျိုးစီးပွားများက ပဓာနဖြစ်သည်။ မည်သူ၏ အကျိုးစီးပွားများက ပဓာနဖြစ်သနည်း။ နတ်ဆိုးများ၏ ကိုယ်ပိုင်အကျိုးစီးပွားများက ပဓာနဖြစ်ပေသည်။ အကယ်၍ တစ်စုံတစ်ခုကို လုပ်ဆောင်ခြင်းက ၎င်းတို့၏ အကျိုးစီးပွားများ၊ သိက္ခာ၊ အဆင့်အတန်း၊ ဂုဏ်သတင်း သို့မဟုတ် ရုပ်ဝတ္ထုပိုင်ဆိုင်မှုများနှင့် ငွေကြေးကို ကာကွယ်စောင့်ရှောက်နိုင်လျှင် ၎င်းတို့က လုံးဝ နောက်တွန့်နေမည်မဟုတ်ဘဲ တကယ့် အဆုံးထိတိုင် လုပ်ဆောင်လျက် အဆုံးတိုင်အောင် ဆောင်ရွက်ကြလိမ့်မည်။ အထက်အဆင့် ခေါင်းဆောင်များ သို့မဟုတ် ညီအစ်ကိုမောင်နှမများက ထိုအရာကို နောက်ထပ် ဆက်လက်ဆောင်ရွက်မရနိုင်သည့်အပြင်၊ ၎င်းတို့ ရှေ့မတိုးသာအောင်ဖြစ်လျှင်ပင်၊ ၎င်းတို့သည် မိမိတို့လုပ်ဆောင်လိုသည့်အရာကို ဆက်လက်လုပ်ဆောင်ရန်အတွက် ပြိုင်ဘက်အားလုံးကို ရှင်းလင်းပြီး အတားအဆီးအားလုံးကို ဖယ်ရှားရန် နည်းလမ်းတိုင်းကို ကြိုးစားလျက် ဝေ့ဝိုက်သော နည်းဗျူဟာများကို အသုံးပြုကြလိမ့်ဦးမည်ဖြစ်သည်။ ၎င်းတို့ လုံးဝ နောက်တွန့်နေလိမ့်မည် မဟုတ်ပေ။ ၎င်းတို့ ကာကွယ်စောင့်ရှောက်သမျှအားလုံးမှာ ၎င်းတို့၏ ကိုယ်ပိုင်အကျိုးစီးပွားများသာ ဖြစ်သည်။ ယခုတွင်၊ ဤအရာကို သင် ရှင်းလင်းစွာ မြင်နိုင်ပေသည်။ ၎င်းတို့ ကြံစည်၊ စီစဉ်ပြီး၊ ဖန်တီးသည့် အစီအစဉ်များဖြစ်စေ၊ နည်းလမ်းများဖြစ်စေ၊ စီမံချက်များဖြစ်စေ၊ အဆင့်များဖြစ်စေ၊ ဤအရာအားလုံးကို ၎င်းတို့၏ စိတ်ထဲတွင် တွက်ချက်ပြီးဖြစ်သည်။ ၎င်းတို့ တွေးတောသမျှအားလုံးမှာ အကျိုးစီးပွားများဖြစ်ပြီး ၎င်းတို့၏ စိတ်များက အကျိုးစီးပွားနှင့်ဆိုင်သည့် အတွေးများဖြင့် ပြည့်နှက်နေသည်။ မည်သူ့ကို အသုံးချမည်၊ မည်သူ့ကို ရင်းနှီးအောင်လုပ်မည်၊ မည်သူ့နှင့် ဝေးဝေးနေမည်၊ မည်သူ့ကို ထောက်ခံမည်၊ မည်သူ့ကို ဆန့်ကျင်မည်၊ မည်သူ့ကို ရာထူးမှ ဖြုတ်ချမည်၊ ဤအရာအားလုံးကို ၎င်းတို့၏ အကျိုးစီးပွားများအတိုင်း ၎င်းတို့က ဗျူဟာချကြသည်။ အကယ်၍ အလုပ်လုပ်ဆောင်ခြင်းနှင့် တာဝန်ထမ်းဆောင်ခြင်းတွင် ၎င်းတို့ ဤအဆင့်သို့ ရောက်ရှိသွားပါက ၎င်းတို့သည် အန္တိခရစ်များ၊ မိမိတို့၏ သရုပ်အမှန်ကို ဖော်ပြနေသော နတ်ဆိုးများ ဖြစ်ကြသည်။ ထိုသို့သော လူများသည် အလွန့်အလွန် နားလည်ရခက်ပြီး အပိုင်ကြံတတ်ကြသည်။ ၎င်းတို့သည် ဤအရာများကို နေ့စဉ် တွေးဆကြသည်။ အကယ်၍ ၎င်းတို့သည် အသင်းတော်ရှိ လူတိုင်းကို အပြည့်အဝ သဘောပေါက်ရမည်ဆိုလျှင် အချိန်မည်မျှ ကြာမည်နည်း။ အသင်းသားအားလုံး၏ အခြေအနေ၊ လူတစ်ဦးချင်းစီ၏ အမှန်တကယ် ပြဿနာများနှင့်ဆိုင်သည့် အခြေအနေနှင့် စစ်မှန်သော အခက်အခဲများကို ရှင်းလင်းပြတ်သားသော သဘောပေါက်နားလည်မှု ရရှိပြီး အချိန်အခါသင့်သည့်အခါမှသာ ၎င်းတို့သည် မိမိတို့အလိုရှိသမျှကို လုပ်ဆောင်လျက် စတင်ပြုမူဆောင်ရွက်ကြသည်၊ ၎င်းတို့သည် မည်သူ့ကိုမျှ သက်ညှာမှုမပြသည့်အပြင်၊ မည်သူကမျှ ၎င်းတို့ကို မဟန့်တားနိုင်ပေ။ ၎င်းတို့သည် မိမိတို့ကိုယ်တိုင်အတွက် အကျိုးကျေးဇူးများ ရရှိရန် ကြိုးပမ်းလျက် အသင်းတော်အလုပ်ကို လုပ်နေသယောင် ဟန်ဆောင်မှုအောက်တွင် မိမိတို့၏ ကိုယ်ပိုင်လုပ်ငန်းကို လုပ်ဆောင်ကြသည်။ နောက်ဆုံးတွင်၊ ဆုံးရှုံးမှုများကို ခံစားရသည်မှာ အသင်းတော်၏ အလုပ်နှင့် ညီအစ်ကိုမောင်နှမများ၏ အသက်ဝင်ရောက်မှုတို့ ဖြစ်သည်။ ၎င်းတို့သည် ညီအစ်ကိုမောင်နှမအားလုံး၏ အသက်ဝင်ရောက်မှုနှင့် ဘုရားအိမ်တော်၏ အကျိုးစီးပွားများကို ဆုံးရှုံးစေလျက် မိမိတို့၏ ကိုယ်ပိုင်အကျိုးစီးပွားများကို ဖြည့်ဆည်းခြင်းအား ပဓာနဖြစ်စေခြင်းနှင့်ဆိုင်သည့် ၎င်းတို့၏ ပန်းတိုင်ကို စွမ်းဆောင်ရရှိကြသည်။ ဤအချိန်တွင် ၎င်းတို့ကို သင် ရှင်းလင်းစွာ မမြင်နိုင်သလော။ အမှုအရာများကို ၎င်းတို့ လုပ်ဆောင်ပုံနှင့် နောက်ဆုံးရလဒ်များကို အကဲဖြတ်သည့်အခါ၊ ၎င်းတို့သည် နတ်ဆိုးများဖြစ်ကြသည်၊ လူသားများ မဟုတ်ကြပေ။ တစ်နေ့လုံး ၎င်းတို့သည် အလွန် စကားနည်းပြီး မိမိတို့၏ အမြင်များကို ဖော်ပြပြောဆိုခဲသော်လည်း၊ အကျိုးကျေးဇူးများ ရရှိနိုင်ရန်အလို့ငှာ မည်သို့ ပြုမူရမည်ကို တွက်ချက်လျက် နေ့ရက်တိုင်းကို အချိန်ကုန်ဆုံးကြပေသည်။ အပြင်ပန်းအားဖြင့် ၎င်းတို့သည် အတော်လေး တည်ငြိမ်ပုံရသော်လည်း၊ အတော်လေး ယဉ်ကျေးပုံရသော်လည်း၊ အတော်လေး နူးညံ့သိမ်မွေ့ပြီး၊ အတော်လေး အမူအကျင့်ကောင်းကာ စကားနည်းပုံရသော်လည်း၊ အတွင်း၌မူ ၎င်းတို့၏ စိတ်နှလုံးများသည် လှိုင်းထန်သော ပင်လယ်ကဲ့သို့ ထိန်းမရဖြစ်နေသည်။ ၎င်းတို့သည် ဤအရာများကို အပြည့်အဝ သဘောပေါက်နားလည်သွားပြီးနောက် ၎င်းတို့ ချင့်ချိန်ထားသည့် အစီအစဉ်များကို အကောင်အထည်ဖော်ကြကာ နောက်ဆုံးရလဒ်မှာ ၎င်းတို့ ကြံစည်ထားသည့်အတိုင်း အောင်မြင်သွားခြင်း ဖြစ်သည်။ ဤသည်မှာ နတ်ဆိုးတစ်ကောင်၏ လုပ်ဆောင်မှု မဟုတ်လော။ (ဟုတ်ပါသည်။) ဤသည်မှာ နတ်ဆိုးတစ်ကောင်၏ လုပ်ဆောင်မှု ဖြစ်သည်။ ဤအချိန်တွင်၊ ၎င်းတို့ကို သင် ထွင်းဖောက်မြင်နိုင်သည် မဟုတ်လော။

ပြီးခဲ့သည့်နှစ်က ဧဝံဂေလိအလုပ်တွင် ထိုသို့သော ကြီးမားသည့် ပြဿနာတစ်ရပ် ပေါ်ပေါက်ခဲ့ခြင်းမှာ နတ်ဆိုးအနည်းငယ်နှင့် တိုက်ရိုက် ဆက်စပ်မှုရှိခဲ့သည်၊ နတ်ဆိုးများ၏ လုပ်ရပ်များနှင့် တိုက်ရိုက် ဆက်စပ်မှုရှိခဲ့ပေသည်။ ထိုနတ်ဆိုးများသည် ၎င်းတို့ ပြုမူသောအခါ သမ္မာတရား စည်းမျဉ်းများကို ဘယ်သောအခါမျှ မရှာဖွေခဲ့ကြပေ။ အထက်က အလုပ်တာဝန်ပေးပြီးနောက် ၎င်းတို့သည် လူကိုယ်တိုင် အလွယ်တကူ လက်ခံခဲ့ကြသော်လည်း အသင်းတော်များတွင် အလုပ်လုပ်ရန် သွားသောအခါတွင်မူ မကောင်းသောအရာများကိုသာ လုပ်ဆောင်လျက် သောင်းကျန်းခဲ့ကြသည်။ ၎င်းတို့သည် ဘုရားအိမ်တော်၏ အကျိုးစီးပွားများကို မကာကွယ်စောင့်ရှောက်ခဲ့သည့်အပြင်၊ အကျိုးဆက်အနေဖြင့်၊ ဘုရားသခင်၏ ပူဇော်သက္ကာများက ဆုံးရှုံးမှုများ ခံစားခဲ့ရသည်၊ ဧဝံဂေလိအလုပ်က ဆုံးရှုံးမှုများ ခံစားခဲ့ရပြီးအသင်းတော်အသက်တာက ဆုံးရှုံးမှုများ ခံစားခဲ့ရသည်။ နယ်ပယ်အချို့တွင် ဆုံးရှုံးမှုများ ခံစားခဲ့ရပြီး အသင်းတော်၏ အလုပ်တွင်လည်း ကမောက်ကမအခြေအနများ ဖြစ်စေခဲ့ကြသည်။ နတ်ဆိုးတစ်ကောင်က မည်သည့်အရာ စဉ်းစားနေသည်ကို ထွင်းဖောက်မမြင်နိုင်သည့်အပြင်၊ စည်းမျဉ်းများကို ၎င်းတို့ ရှာဖွေပြီးခြင်း ရှိမရှိဟူသည်ကိုလည်း သင်မသိပေ။ သို့သော် ၎င်းတို့ ပြုမူဆောင်ရွက်ပြီး ပထမဆုံး အရိပ်နိမိတ်များကို သင် မြင်သောအခါ၊ ၎င်းတို့လုပ်ရပ်များ၏ နည်းလမ်းနှင့် ရင်းမြစ်မှာ မှားယွင်းကြောင်း၊ ၎င်းတို့သည် မိမိတို့ကိုယ်ကို လုံးလုံးလျားလျား ကြွားနေခြင်းဖြစ်ကြောင်း၊ မိမိတို့၏ ကိုယ်ပိုင်အလိုဆန္ဒအတိုင်း အမှုအရာများကို လုပ်ဆောင်နေခြင်းဖြစ်ကြောင်းနှင့် ထင်ရာမြင်ရာနှင့် တစ်ဇွတ်ထိုး ပြုမူဆောင်ရွက်ပြီး အမှီအခိုကင်းသော နယ်ပယ်တစ်ခုကို တည်ထောင်နေခြင်းဖြစ်ကြောင်း သင်သိလိမ့်မည်။ ထို့အပြင် နတ်ဆိုးအုပ်စုများက အချင်းချင်း ကာကွယ်ပေးကြသည်။ ၎င်းတို့ထဲမှ မည်သူကမျှ ဘုရားအိမ်တော်၏ အကျိုးစီးပွားများကို မကာကွယ်မစောင့်ရှောက်ကြပေ။ အဓိက နတ်ဆိုးများက မည်သည့်အရာကို လုပ်ဆောင်သည်ဖြစ်စေ နောက်လိုက်များနှင့် နတ်ဆိုးငယ်များက ၎င်းတို့ကို မြှောက်ပင့်ကာ လွန်လွန်ကဲကဲ မြှောက်စားရန် အစွမ်းကုန် ကြိုးစားကြသည်။ အဓိက နတ်ဆိုးများက မဆင်မခြင်နှင့် တစ်ဇွတ်ထိုးပြုမူကြပြီး နတ်ဆိုးငယ်များက အလားတူ လိုက်လုပ်ကာ ဖော်လံဖားကြသည်။ ၎င်းတို့က အချင်းချင်း လက်တွဲလုပ်ဆောင်ကြသည်။ အချို့လူများက တစ်စုံတစ်ယောက်၏ အနှစ်သာရမှာ နတ်ဆိုးတစ်ကောင်၏ အနှစ်သာရဖြစ်သည်ဟူသော အချက်ကို ၎င်းတို့ ထွင်းဖောက်မမြင်နိုင်သေးကြောင်း ပြောဆိုကြသည်။ ထိုသို့ဖြစ်လျှင် ၎င်းတို့လုပ်ဆောင်သည့် တစ်စုံတစ်ခု၏ သဘောသဘာဝနှင့် ယင်း၏ အကျိုးဆက်များကို ကြည့်လော့။ အကယ်၍ သဘောသဘာဝနှင့် အကျိုးဆက်များက အလွန်ဆိုးရွားလျှင်၊ ယင်းမှာ နတ်ဆိုးတစ်ကောင်၏ လုပ်ဆောင်မှုဖြစ်ကြောင်း သေချာနိုင်သည်။ ဥပမာအားဖြင့်၊ ဧဝံဂေလိတရားကို ဟောပြောရာ၌ ရရှိသော လူအရေအတွက်အမှားကို တင်ပြသည့် ကိစ္စနှင့်စပ်လျဉ်၍ အချို့လူများက “လူအရေအတွက် အမှားကို တင်ပြခြင်းက စည်းမျဉ်းများကို ဆန့်ကျင်သည် မဟုတ်လော။ စစ်မှန်သည့် အရေအတွက်ကို ကျွန်ုပ်တို့ တင်ပြရမည်၊ လူမည်မျှ ရသည်ဖြစ်စေ၊ ထိုအတိုင်း ကျွန်ုပ်တို့ တင်ပြသင့်သည်။ ကျွန်ုပ်တို့၏ အစီရင်ခံစာများတွင် အဘယ်သို့ဖြစ်ပြီး ကျွန်ုပ်တို့ လိမ်ညာနိုင်ရသနည်း။ လူတစ်ရာရချိန်တွင် အဘယ်သို့ဖြစ်ပြီး တစ်ထောင်ဟု ကျွန်ုပ်တို့ တင်ပြနိုင်ရသနည်း သို့မဟုတ် လူတစ်ထောင်ရချိန်တွင် တစ်သောင်းဟု အဘယ်သို့ဖြစ်ပြီး တင်ပြနိုင်ရသနည်း။”ဟု ပြောဆိုခဲ့ကြသည်။ ဤအယောင်ဆောင် ခေါင်းဆောင်များထဲမှ တစ်ဦးက အဘယ်အရာကို ပြောဆိုခဲ့သနည်း။ “သင်တို့ ဤနည်းလမ်းအတိုင်း တင်ပြရမည်။ လူတိုင်း ဤနည်းလမ်းအတိုင်း တင်ပြသည်။ ဤသည်မှာ သန့်ရှင်းသောဝိညာဉ်တော်၏ ရေစီးကြောင်းဖြစ်သည်” ဟူ၍ ဖြစ်သည်။ ဤပြောဆိုချက်ကို သင်တို့ ပိုင်းခြားသိမြင်နိုင်သလော။ မှားယွင်းပြီး လုပ်ကြံဖန်တီးထားသော အရေအတွက်များကို တင်ပြခြင်းသည် သိသာထင်ရှားစွာပင် ဘုရားသခင်ကို လှည့်စားရန် ကြိုးပမ်းမှုတစ်ခုဖြစ်သည်။ ယင်းမှာ အဘယ်သို့ဖြစ်ပြီး သန့်ရှင်းသောဝိညာဉ်တော်၏ နည်းစနစ်ဖြစ်နိုင်မည်နည်း။ ဤသည်မှာ ဆိုးယုတ်သော ခေတ်ရေစီးကြောင်းတစ်ခု ဖြစ်သည်။ သန့်ရှင်းသောဝိညာဉ်တော်သည် လူတို့အား လိမ်ညာရန် သို့မဟုတ် အရေအတွက်အမှားများ တင်ပြရန် ဘယ်သောအခါမျှ မပြောခဲ့ပေ။ နတ်ဆိုးများသာလျှင် ထိုသို့သော အရာများကို ပြောဆိုနိုင်သည်။ ဤအရာကို သင်တို့ ပိုင်းခြားသိမြင်နိုင်သလော။ ထိုအယောင်ဆောင် ခေါင်းဆောင်သည် ထိုသို့သော အဓိပ္ပာယ်မဲ့သည့် စကားများကို ပြောဆိုနိုင်ခဲ့သည့်အတွက်၊ ပုံမှန်လူတစ်ဦး မဟုတ်ပေ။ ထိုအယောင်ဆောင် ခေါင်းဆောင်သည်လည်း နတ်ဆိုးများ၏ အမျိုးအစားတွင် ပါဝင်သည်။ ဤကိစ္စကို သင်တို့ ထွင်းဖောက်မြင်နိုင်သလော။ ထိုသို့သော စကားများကို နတ်ဆိုးများက ပြောဆိုကြောင်း သင်တို့ ပိုင်းခြားသိမြင်နိုင်သလော။ နတ်ဆိုးများနှင့် စာတန်များသာလျှင် ထိုသို့သော အရာများကို ပြောဆိုနိုင်သည်။ အကယ်၍ ဤကိစ္စကို သင်တို့ ထွင်းဖောက်မမြင်နိုင်ပါက သင်တို့သည် ပိုင်းခြားသိမြင်မှု အလွန်ကင်းမဲ့နေပေသည်။ အကယ်၍ တိရစ္ဆာန်များမှ လူဝင်စားသူတို့က ယင်းကို ထွင်းဖောက်မမြင်နိုင်ပါက အတော်အတန် ခွင့်လွှတ်၍ရနိုင်စာ ဖြစ်သည်၊ အကြောင်းမှာ ၎င်းတို့သည် လူသားများမဟုတ်၊ ၎င်းတို့တွင် လူသားဝိညာဉ် မရှိသောကြောင့် ဖြစ်သည်။ အကယ်၍ သင်သည် အမှန်တကယ် ပိုင်းခြားသိမြင်မှုရှိပြီး ဤကိစ္စကို ထွင်းဖောက်မြင်နိုင်ပါက သင်၏ တာဝန်ကို သင် ဖြည့်ဆည်းပြီးပြီလော။ ဤကိစ္စကို တားဆီးပြီး ဖော်ထုတ်ရန် သင် ထရပ်ပြီးပြီလော။ သင်က “ထိုအရာကို ကျွန်ုပ် ထွင်းဖောက်မြင်ပြီးဖြစ်သော်လည်း၊ ကျွန်ုပ်၏ နိမ့်ချသော အဆင့်အတန်းကြောင့် ကျွန်ုပ်၏ စကားများက သိပ်အရာမရောက်သည့်အပြင်၊ ကျွန်ုပ် အားနည်းပြီး တစ်ကိုယ်တည်း ဖြစ်နေသည်။ ထိုအရာကို ကျွန်ုပ် မတားဆီးဝံ့ပါ သို့မဟုတ် ဖော်ထုတ်ဝံ့ပါ” ဟု ပြောသည် ဆိုပါစို့။ ထိုသို့ဖြစ်လျှင် သင်သည် အသုံးမကျသော သူရဲဘောကြောင်သူတစ်ဦး ဖြစ်သည်။ သင်သည် သင်၏ ရပ်တည်ချက်တွင် မရပ်တည်ခဲ့သည့်အပြင်၊ သင်၏ သက်သေခံချက်တွင်လည်း ခိုင်မာစွာ မရပ်တည်ခဲ့ပေ။ သင်သည် ဘုရားသခင်၏ သစ္စာစောင့်သိသော အစေခံတစ်ဦး မဟုတ်၊ လူတစ်ဦး၏ တာဝန်ကို သင် မဖြည့်ဆည်းခဲ့ပေ။ သင်သည် နားဝေတိမ်တောင်ဖြစ်သော လူတစ်ဦး၊ အသုံးမကျသော သူရဲဘောကြောင်သူတစ်ဦးသာ ဖြစ်သည်။ ငါ့ကို ပြောလော့၊ ဘုရားသခင်သည် အသုံးမကျသော သူရဲဘောကြောင်သူများကို နှစ်သက်သလော။ (မနှစ်သက်ပါ။) ဘုရားသခင်သည် သင့်အပေါ် အသက်ကို ပေးသနားသည်၊ သင့်ကို သမ္မာတရားဖြင့် ထောက်ပံ့ပြီး၊ သင်၏ နေ့စဉ်ဘဝတွင် စာတန်၏ အန္တရာယ်မှ သင့်ကို ကာကွယ်ပေးသည်။ သို့သော် လက်စသတ်တော့၊ သင်သည် သမ္မာတရားကို လက်မခံသည့်အပြင်၊ ထိုအစား နတ်ဆိုးများကြားတွင် နေထိုင်ပြီး စာတန်ကို သင့်အား အန္တရာယ်ပြုခွင့်ပေးလျက် မကောင်းမှုပြုရာတွင် သင်သည် စာတန်နောက်သို့ လိုက်နေပေသည်။ သင်သည် စာတန်များ၏ စစ်မှန်သော သရုပ်အမှန်များကို ရှင်းလင်းစွာ မြင်နေသည်တိုင်၊ ၎င်းတို့ကို မဖော်ထုတ်ပေ။ ယင်းမှာ ဒုက္ခပြဿနာကို တောင်းဆိုနေခြင်း ဖြစ်သည်။ သင်သည် စာတန်၏ လှည့်စားခြင်း ခံရထိုက်သည်။ ဘုရားသခင်သည် သင့်အား ပိုင်းခြားသိမြင်မှု ကြီးထွားလာစေရန် သမ္မာတရားဖြင့် ထောက်ပံ့သည်။ သင်သည် ပိုင်းခြားသိမြင်မှု ရှိသော်လည်း အယောင်ဆောင် ခေါင်းဆောင်များနှင့် အန္တိခရစ်များကို ဖော်ထုတ်ရန် ထရပ်ခြင်းမရှိဘဲ၊ ဆွံ့အနားမကြားသည့်ဟန် အယောင်ဆောင်နေသေးလျှင်၊ သင်သည် အသုံးမကျသော သူရဲဘောကြောင်သူတစ်ဦး ဖြစ်သည်။ သင်သည် လူတစ်ဦး ထမ်းဆောင်သင့်သည့် တာဝန်ကို ဖြည့်ဆည်းခြင်း မရှိလေပြီ။ သင်၏ တာဝန်တွင် သင် တမင်တာဝန်ပျက်ကွက်ပေသည်။ သင်သည် အမှိုက်၊ အသုံးမကျသော သူရဲဘောကြောင်သူတစ်ဦး၊ ဆန်ကုန်မြေလေးတစ်ဦး၊ အသုံးမကျသောသူတစ်ဦး ဖြစ်သည်။ ဧဝံဂေလိတရား ဟောပြောရာတွင် အရေအတွက်အမှားများ တင်ပြရန် နတ်ဆိုးများက လူတို့ကို အတင်းအကျပ်ခိုင်းစေခြင်း၊ ဤကျင့်သုံးမှုသည် အတော်လေး သိသာထင်ရှားသင့်ပြီး ပိုင်းခြားသိမြင်ရန် မခက်ခဲသင့်ပေ။ တစ်စုံတစ်ယောက်က သင့်ကို ကန်သည် သို့မဟုတ် လက်သီးဖြင့် ထိုးသည် ဆိုပါစို့။ ၎င်းတို့က သင့်အပေါ် အဘယ်ကြောင့် ဤသို့ ဆက်ဆံနေသည်ကို သင်မသိသည့်အပြင် ဤအရာအားဖြင့် ၎င်းတို့ မည်သည့်အရာ ဆိုလိုသည်ကိုလည်း သင် ပိုင်းခြားမသိမြင်နိုင်ပေ။ ထို့နောက် ၎င်းတို့က သင့်လည်ပင်းကို ဓားဖြင့် ထိုးပြီး ထိုအခါမှသာ သင်က “သူတို့ ငါ့ကို သတ်ဖို့ ကြိုးစားနေခြင်းဖြစ်သည်” ဟု နားလည်သဘောပေါက်သည်။ ငါ့ကို ပြောလော့၊ သင် မည်မျှပင် စဉ်းစားဉာဏ်ကင်းမဲ့လိုက်လေသနည်း။ ၎င်းတို့က သင့်ကို မလိုမုန်းထားစိတ်ဖြင့် ကန်သည်၊ သို့တိုင် ၎င်းတို့က ဆိုးယုတ်သောသူတစ်ဦးဖြစ်ကြောင်းကို သင် မခွဲခြားနိုင်သည့်အပြင်၊ “ကျွန်ုပ် သင့်ကို ပုန်ကန်ပြစ်မှားခြင်း မရှိခဲ့ပါ၊ အဘယ်ကြောင့် ကျွန်ုပ်ကို ကန်ရသနည်း။ သင့်မှာ လူ့သဘာဝတစ်ခုတလေ ရှိသလော” ဟူ၍ ၎င်းတို့နှင့် အကျိုးသင့်အကြောင်းသင့်ပြောဆိုရန် ကြိုးစားနေဆဲ ဖြစ်သည်။ ၎င်းတို့က သင့်ကို အကြောင်းပြချက်မရှိဘဲ ကန်လျှင် ၎င်းတို့သည် ဆိုးယုတ်သောသူတစ်ဦး မဟုတ်လော။ ဆိုးယုတ်သောသူတစ်ဦးနှင့် အကျိုးသင့်အကြောင်းသင့် ပြောဆိုခြင်းတွင် အသုံးဝင်မှု တစ်ခုတလေရှိသလော။ အကယ်၍ ၎င်းတို့က သင့်ထံ ဓားဖြင့် လာမည်ဆိုလျှင် နောင်တရရန် အလွန်နောက်ကျသွားပေလိမ့်မည်။ သင် အကူအညီအတွက် အော်ဟစ်သည့် အချိန်တွင် အလွန်နောက်ကျသွားပေလိမ့်မည်။ သင်၏ အသက်က ကုန်ဆုံးပြီး ဖြစ်မည်။ သင်၏ ဝိညာဉ်ရင့်ကျက်မှု မည်မျှ သေးငယ်သည်၊ သင် မည်မျှ စဉ်းစားဉာဏ်ကင်းမဲ့သည်ကို ကြည့်လော့။ စာတန်များနှင့် တွေ့ကြုံသောအခါ သင်သည် တိုက်ခိုက်ရန် အစပြုလုပ်ဆောင်ရမည်၊ မလှုပ်မယှက်မဖြစ်နှင့်။ အကယ်၍ သင်သည် အမြဲ မလှုပ်မယှက်ဖြစ်နေပြီး စာတန်များက သင်၏ အသက်ကို နုတ်ယူတော့မည့်အချိန်မှသာ တုံ့ပြန်ကာ သင့်ကို ကယ်တင်ရန် ဘုရားသခင်ထံ အော်ဟစ်မည်ဆိုလျှင် ယင်းမှာ အလွန် မလှုပ်မယှက်ဖြစ်လွန်းသည်၊ အလွန် ဉာဏ်ထိုင်းလွန်းသည်။ ထိုသို့သော လူများကို ဘုရားသခင် မနှစ်သက်ပေ။

အချို့သောလူတို့သည် အယောင်ဆောင် ခေါင်းဆောင်များနှင့် အန္တိခရစ်များနှင့်စပ်လျဉ်းသည့် ပြဿနာများကို အလွန်ဝေ့ဝိုက်သောနည်းလမ်းဖြင့် တိုင်ကြားကြသည်။ ၎င်းတို့သည် မိမိတို့၏ ဒေသခံအသင်းတော်၌ ထိုသူတို့ကို မတိုင်ကြားဝံ့ကြဘဲ၊ ထိုအစား ထိုသို့တိုင်ကြားရန် အခြားဒေသများရှိ အသင်းတော်များထံသို့ သွားကြသည်။ မိမိတို့၏ ဒေသခံနယ်မြေမှ တစ်စုံတစ်ဦးက သတင်းဖြန့်မည်ကိုလည်းကောင်း၊ ဆိုးယုတ်သောလူတို့က သိရှိသွားပြီး ၎င်းတို့အား ညှဉ်းဆဲမည်ကိုလည်းကောင်း ကြောက်ရွံ့ကြသည်။ ဤလူတို့၌ ထိုသို့သော သေးငယ်သည့် ဝိညာဉ်ရင့်ကျက်မှုရှိကြသည်။ သင်သည် ဘုရားသခင်ကို ယုံကြည်သော်လည်း ဆိုးယုတ်သောလူများနှင့် နတ်ဆိုးများကို အလွန် ကြောက်ရွံ့နေသလော။ နတ်ဆိုးများ၌ ထိုသို့သော ကြီးမားသည့် တန်ခိုးအာဏာ ရှိသလော။ နတ်ဆိုးများက သင်၏အသက်ကို နုတ်ယူနိုင်သလော။ သင်၏ကံကြမ္မာသည် နတ်ဆိုးများ၏ လက်ထဲတွင် ရှိနေသလော။ အဘယ်ကြောင့် သင်သည် ၎င်းတို့ကို အလွန် ကြောက်ရွံ့နေရသနည်း။ ၎င်းတို့သည် ဆိုးယုတ်သောလူများသာ ဖြစ်သည်၊ ၎င်းတို့က သင့်ကို အဘယ်အရာ လုပ်နိုင်သနည်း။ အဆိုးဆုံးအခြေအနေ၌ပင် ဤနိုင်ငံ၌ ဥပဒေများ ရှိသည်၊ သင်သည် အဘယ်အရာကို ကြောက်ရွံ့နေသနည်း။ ဤသည်မှာ နတ်ဆိုးများ သောင်းကျန်းနေသည့် တရုတ်ပြည်မဟုတ်ပေ။ ဤသည်မှာ တရားဥပဒေစိုးမိုးမှုအောက်တွင်ရှိသည့် ဒီမိုကရေစီနိုင်ငံတစ်ခု ဖြစ်သည်။ ထို့အပြင် အသင်းတော်၌ သင့်အနေဖြင့် ညီအစ်ကိုမောင်နှမများ ရှိသည်ဟူသောအချက်ကို ပြောရန်မလိုပေ။ ထိုဆိုးယုတ်သောလူတို့က သင့်ကို အဘယ်အရာ လုပ်နိုင်မည်နည်း။ အချို့သောလူတို့သည် ခေါင်းဆောင်များနှင့် အမှုဆောင်များနှင့်ဆိုင်သော ပြဿနာများကို တိုင်ကြားရုံမျှဖြင့် ဤမျှ ကြောက်လန့်နေကြသည်။ ဤသည်မှာ ၎င်းတို့က သေးငယ်သော ယုံကြည်ခြင်းရှိခြင်းနှင့်ဆိုင်သည့် ပြဿနာမဟုတ်ပေ။ ဤသည်တို့မှာ အသက်ရှင်ရန်ပင် မထိုက်တန်သည့် အသုံးမကျသော သူရဲဘောကြောင်သူများနှင့် ငကြောက်များ ဖြစ်ကြသည်။ ဘုရားသခင် သင့်အား ပေးခဲ့သည့် ထွက်သက်ဝင်သက်သည် သင့်အပေါ်၌ အလဟဿဖြစ်နေသည်။ ယင်းကို တိရစ္ဆာန်တစ်ကောင်အား ပေးလိုက်ခြင်းက ပို၍ပင် ကောင်းပေမည်။ တိရစ္ဆာန်တစ်ကောင်ပင်လျှင် ဖိအားပေးခံရသည့်အခါ လူတစ်ဦးကို ကိုက်နိုင်သည်။ သင်သည် အသက်ရှင်နေသော်လည်း ဤဇွဲသတ္တိအနည်းငယ်မျှပင် ကင်းမဲ့နေသည်။ သင်သည် အလွန် သူရဲဘောကြောင်လှသည်။ အချို့သောလူတို့သည် ဆိုးယုတ်သောလူများကို တွေ့ကြုံသည့်အခါ ၎င်းတို့နှင့် ထိပ်တိုက် ရင်ဆိုင်တိုက်ခိုက်ရန် မဝံ့ရဲကြသော်လည်း၊ ၎င်းတို့သည် အသင်းတော်၏အလုပ်ကို ကာကွယ်စောင့်ရှောက်ရန် ဉာဏ်ပညာကို အသုံးပြုကြသည်။ ၎င်းတို့သည် ဆိုးယုတ်သောလူတို့နှင့်ဆိုင်သည့် ပြဿနာများကို အထက်လူကြီးများထံ သတင်းပို့ပြီး ထိုဆိုးယုတ်သောလူတို့ကို ၎င်းတို့၏ ရာထူးများမှ ဖယ်ရှားရန် သမ္မာတရားကို ချစ်မြတ်နိုးသူတို့နှင့် ပူးပေါင်းကြသည်။ ၎င်းတို့၌ ဤစိတ်ပိုင်းဖြတ်မှုမျိုး ရှိသည်။ “သင်သည် ဆိုးယုတ်သောသူတစ်ဦးဖြစ်သော်လည်း သင့်ကို ကျွန်ုပ် မကြောက်ပါ။ ဘုရားအိမ်တော်၏အလုပ်ကို နှောင့်ယှက်ကာ ဖျက်ဆီးရန် မကောင်းမှုပြုလုပ်ဖို့ သင့်ကို ကျွန်ုပ်ခွင့်ပြုမည်မဟုတ်။ သင့်သဘောအတိုင်း ကျွန်ုပ် ဖြစ်ခွင့်ပြုမည်မဟုတ်။ သင့်ကို တိုက်ခိုက်ရန် ကျွန်ုပ်အသက်ကို စွန့်စားမည်၊ ကျွန်ုပ်ကို သင် အဘယ်အရာ လုပ်နိုင်သနည်း။ အဆိုးဆုံးအနေဖြင့် သင်သည် ကျွန်ုပ်၏အသက်ကို နုတ်ယူလိမ့်မည်ဖြစ်သော်လည်း ကျွန်ုပ်၌ ထွက်သက်ဝင်သက်ရှိသရွေ့၊ သင့်ကို အဆုံးတိုင် တိုက်ခိုက်မည်”ဟူ၍ ဖြစ်သည်။ သင်တို့၌ ဤယုံကြည်ခြင်း ရှိသလော။ ထိုအသုံးမကျသော သူရဲဘောကြောင်သူများတွင် ထိုသို့သော ယုံကြည်ခြင်း မရှိကြပေ။ ၎င်းတို့သည် နတ်ဆိုးများက အသင်းတော်၏အလုပ်အား နှောင့်ယှက်နေသည်ကို မြင်သောအခါ၊ ဤသည်မှာ မှားယွင်းကြောင်း၊ ဤသူတို့သည် မကောင်းမှုကို ပြုလုပ်နေသည့် နတ်ဆိုးများနှင့် အန္တိခရစ်များဖြစ်ကြောင်း ၎င်းတို့၏ စိတ်နှလုံးထဲ၌ သိကြသည်။ သို့သော် ၎င်းတို့က “ငါ သူတို့ကို ဖော်ထုတ်၍မဖြစ် သို့မဟုတ် တိုင်ကြား၍ မဖြစ်ပါ။ ငါ့ကိုယ်ငါ ဒုက္ခပြဿနာတစ်ခုတလေ မဖြစ်စေသင့်ပါ။ ပြဿနာနည်းလေ၊ ပိုကောင်းလေဖြစ်သည်။ မိမိကိုယ်ကို ကာကွယ်ခြင်းက အရေးကြီးသည်။ အကယ်၍ ဆိုးယုတ်သောလူတို့ကို ေ ဖော်ထုတ်သည့်အတွက် အသင်းတော်မှ ၎င်းတို့၏ နှင်ထုတ်ခြင်းကို ငါ ခံရပြီး၊ ဘုရားသခင်ကို ယုံကြည်ကာ ကယ်တင်ခြင်းရရှိမည့် အခွင့်အရေးကိုပင် ပိတ်ပင်ခြင်းခံရသည့်အပြင်၊ ငါ၏တာဝန်ကိုပင် မထမ်းဆောင်နိုင်လျှင်၊ ငါ လုံးဝ ဖယ်ရှားရှင်းလင်းခြင်းခံရမည် မဟုတ်လော”ဟု တွေးကြသည်။ ၎င်းတို့သည် ဆိုးယုတ်သောလူတို့၏ လက်စားချေခြင်းကို အလွန်ကြောက်လျက် ထိုသူတို့ကို မဖော်ထုတ်ဝံ့ကြပေ။ သို့ဖြစ်၍ အဆင်းနီသော နဂါးကြီးက ဘုရားသခင် ရွေးချယ်ထားသောလူများကို သဲသဲမဲမဲ ဖိနှိပ်ပြီး ညှဉ်းပန်းနှိပ်စက်သည့်အခါ ၎င်းတို့သည်လည်း ဧကန်မုချ ကြောက်ရွံ့ကြပြီး၊ အကယ်၍ အဖမ်းခံရလျှင် ၎င်းတို့သည် ဧကန်မုချ ယုဒများဖြစ်လာပြီး ဘုရားသခင်ကို သစ္စာဖောက်ကြလိမ့်မည်။ သို့ဖြစ်၍ အကယ်၍ သင်သည် အသင်းတော်တွင်ရှိသည့် ဆိုးယုတ်သောလူများကို ကြောက်ရွံ့ပြီး၊ ၎င်းတို့ မကောင်းမှုပြုလုပ်နေသည်ကို သင်မြင်သည့်အခါ ၎င်းတို့ကို ဖော်ထုတ်ရန် မဝံ့ရဲလျှင်၊ ဤသည်မှာ စာတန်ကို အရှုံးပေးခြင်း မဟုတ်လော။ ဘုရားသခင်သည် သင့်အား သမ္မာတရားဖြင့် ထောက်ပံ့ပေးသည်၊ သင့်ကို ယုံကြည်ခြင်း ပေးပြီး ယခုအချိန်အထိ ကာကွယ်စောင့်ရှောက်ကာ အသက်ရှင်စေခဲ့သည်။ သင်သည် ဘုရားသခင် ပေးခဲ့သည့် ထွက်သွက်ဝင်သက်ကို ရှူရှိုက်သည်၊ သင့်ကို သူ ထောက်ပံ့ပေးသည့် သမ္မာတရားကို မွေ့လျော်ခံစားပြီး သူ၏ ကျေးဇူးတော်ကို မွေ့လျော်ခံစားသည်။ သင့်တွင် ထိုသို့သော ကောင်းမွန်သည့် အသင်းတော်အသက်တာ၏ အခြေအနေများရှိပြီး အတော်လေး သက်သောင့်သက်သာ နေထိုင်ရသည်။ သို့သော် ဘုရားအိမ်တော်၌ နှောင့်ယှက်မှုများ ဖြစ်စေသည့် ဆိုးယုတ်သောလူများ ရှိသောအခါ၊ သင်သည် ဤအရာကို မြင်ပြီး ပိုင်းခြားသိမြင်သော်လည်း၊ စကားတစ်ခွန်းမျှပင် မပြောဝံ့၊ အသက်ပင် ပြင်းပြင်း မရှူဝံ့ပေ။ သင်သည် မည်သည့် သတ္တဝါမျိုး ဖြစ်သနည်း။ သင်သည် အသက်ရှင်ရန်ပင် မထိုက်တန်။ သင်သည် သင်၏ဒေသခံအသင်းတော်ရှိ ပြဿနာများကို ဒေသခံခေါင်းဆောင်များထံ သတင်းမပို့ဘဲ၊ ထိုအစား ၎င်းတို့ကို တိုင်ကြားရန်အခြားဒေသများရှိ အသင်းတော်များသို့ သွားသည်။ ဤသေးသိမ်ပြီး သူရဲဘောကြောင်သော စိတ်နေစိတ်ထားဖြင့် ကြီးမြတ်သောအရာများကို သင် ပြီးမြောက်အောင်မြင်နိုင်သလော။ သို့တိုင်၊ သင်က ဘုရားသခင်အတွက် သက်သေခံပြီး အောင်မြင်သူတစ်ဦး ဖြစ်လိုသည်ဟု ဆိုသည်။ သင်သည် အချည်းနှီးဖြစ်သည်၊ တိရစ္ဆာန်တစ်ကောင်ထက်ပင် ဆိုးရွားသည်။ ခွေးတစ်ကောင်ပင်လျှင် ၎င်း၏သခင်ကို ကာကွယ်ရန် သိသည်။ အကယ်၍ သူစိမ်းတစ်ဦး ရောက်လာလျှင်၊ ခွေးသည် ၎င်းသခင်၏ ဘေးကင်းလုံခြုံမှုအား ခြိမ်းခြောက်မည်ကို ကြောက်ရွံ့လျက်၊ ခွန်အားရှိသမျှဖြင့် ဟောင်သည်။ အချို့သောခွေးများသည် မကြီးမားသည့်အပြင်၊ တစ်ချက်ကန်ရုံဖြင့် မြေပေါ်သို့ လဲကျသွားနိုင်သော်လည်း ၎င်းတို့သည် မကြောက်ရွံ့သည့်အပြင်၊ မိမိတို့ ခွန်အားရှိသမျှဖြင့် ဟောင်နေကြဆဲ ဖြစ်သည်။ ၎င်းတို့က မိမိတို့ သခင်များကို ကာကွယ်ရန် ဤအရာကို လုပ်ဆောင်ကြသည်။ အချို့သောခွေးများသည် မိမိတို့၏သခင်များကို ကာကွယ်ရန် ၎င်းတို့၏အသက်ကိုပင် စွန့်စားကြသည်။ ဤလူတို့သည် ဤယုံကြည်ခြင်း အနည်းငယ်မျှပင် ကင်းမဲ့ပြီး အစောင့်ခွေးတစ်ကောင်က ၎င်း၏သခင်အပေါ် သစ္စာရှိသည်ထက်ပင် သစ္စာစောင့်သိမှု နည်းပါးကြသည်။ ၎င်းတို့အားလုံးသည် အသုံးမကျသည့် အယုတ်တမာများ ဖြစ်ကြသည်တကား။ ၎င်းတို့သည် အပြန်အလှန်အနေဖြင့် မည်သည့်အရာကိုမျှ ပေးခြင်းမရှိဘဲ ဘုရားသခင်၏ ကျေးဇူးတော်နှင့် ထောက်ပံ့မှုကို အခမဲ့ မွေ့လျော်ခံစားကြပြီး၊ ဘုရားသခင်က လူတို့ကို ချစ်သင့်ကာ လူတို့ကို သနားကရုဏာပြသင့်သည်မှာ မှန်သည်ဟု မှတ်ယူကြသည်။ အသင်းတော်၏အလုပ်က နှောင့်ယှက်ပြီး ဖျက်ဆီးခြင်းခံနေရသည်ကို ၎င်းတို့ မြင်သောအခါ၊ ၎င်းတို့၏ စိတ်နှလုံးများထဲ၌ စိတ်မကောင်း မဖြစ်ကြပေ။ ဤသည်မှာ ၎င်းတို့သည် သားရဲတိရစ္ဆာန်တစ်ကောင်ထက် ပိုဆိုးရွားကြောင်း၊ အစောင့်ခွေးတစ်ကောင်ထက် များစွာ ဆိုးရွားကြောင်းကို ဆိုလိုသည်။ အနာဂတ်တွင် သင်သည် နတ်ဆိုးများကို တစ်ဖန်တွေ့ကြုံသည့်အခါ အဘယ်အရာကို လုပ်ဆောင်သင့်သနည်း။ အကယ်၍ သင်သည် ၎င်းတို့ကို ထွင်းဖောက်မြင်နိုင်ခြင်းမရှိသည့်အပြင်၊ ၎င်းတို့ ပြုံးလိုက်သည့်အခါ မည်သည့် မကောင်းသောအရာများကို လုပ်ဆောင်ရန် ၎င်းတို့ စီစဉ်နေသည်ကို မသိလျှင်၊ သို့မဟုတ် ၎င်းတို့၏ မျက်လုံးများထဲက အကြည့်တွင် မည်သည့် ကောက်ကျစ်ဆိုးယုတ်သော ရည်ရွယ်ချက်များ ဖုံးကွယ်ထားသည်ကို မသိလျှင်၊ သင်သည် ၎င်းတို့ကို ဦးစွာပထမ စောင့်ကြည့်လေ့လာနိုင်သည်။ ၎င်းတို့ကို ကြီးကြပ်ရန် ယုံကြည်စိတ်ချရသော လူတစ်ဦးကို ရှာဖွေပြီး၊ ၎င်းတို့ တိတ်တဆိတ် မည်သည့်အရာကို ပြောဆိုပြီး လုပ်ဆောင်သည်ကိုလည်းကောင်း၊ ၎င်းတို့၏ ကြံရာပါများနှင့် မည်သည့်အရာအား ပူးပေါင်းကြံစည်သည်ကိုလည်းကောင်း ကြည့်ရှုလော့။ သင်သည် ၎င်းတို့၏ လှည့်ကွက်များနှင့် အကြံအစည်များ အားလုံးကို အောင်မြင်ခွင့်မပေးဘဲ၊ ပြီးလျှင် ဘုရားအိမ်တော်၏ အကျိုးစီးပွားများအား ဆုံးရှုံးမှုများ ခံစားခွင့်မပေးဘဲ အညွှန့်မှာပင် ချိုးပစ်ရမည်။ အချို့သောလူတို့၌ ဤစိတ်ပိုင်းဖြတ်မှုမျိုး ရှိသည်၊ “ငါသည် ဘုရားအိမ်တော်၏တံခါးကို ကောင်းစွာ စောင့်ကြပ်ရမည်၊ ငါသည် တော်သော အစောင့်ခွေးတစ်ကောင် ဖြစ်ရမည်။ ဤကိစ္စကို အခြားသူများက မည်သို့ သဘောထားမည်ကို ငါမသိသော်လည်း၊ ငါ့အတွက်မူ၊ ထိုအရာကို ငါ လွတ်ထွက်ခွင့်ပေးမည် မဟုတ်။ နတ်ဆိုးများကို အဆုံးတိုင် တိုက်ခိုက်မည်”ဟူ၍ ဖြစ်သည်။ ဤသည်ကို ဘုရားသခင်အပေါ် သစ္စာစောင့်သိခြင်းဟု ခေါ်သည်။ ဤသည်မှာ ၎င်းတို့က မည်မျှစွမ်းဆောင်နိုင်သည်ကို သက်သေပြရန် ကြိုးစားနေခြင်း မဟုတ်ပေ။ “ကျွန်ုပ်သည် ဤအရာကို လုပ်ဆောင်ရန် ဘုရားသခင်အပေါ် မှီခိုမည်၊ ဤနေရာတွင် ကျွန်ုပ်ရှိနေလျှင် မည်သည့်နတ်ဆိုးကမျှ ၎င်းတို့၏သဘောအတိုင်းဖြစ်ရန် သို့မဟုတ် အောင်မြင်ရန် အခွင့်အရေးမရှိပါ။ ကျွန်ုပ်သည် ဘုရားအိမ်တော်အတွက် တံခါးကို စောင့်ကြပ်ပေးမည်၊ ညီအစ်ကိုမောင်နှမများကို ကာကွယ်မည်၊ ဘုရားအိမ်တော်၏ အကျိုးစီးပွားများကို ကာကွယ်မည်ဖြစ်ပြီး ဘုရားအိမ်တော်၏အလုပ်ကို ကာကွယ်စောင့်ရှောက်မည်ဖြစ်သည်။ မည်သူတစ်ဦးတစ်ယောက်မျှ နှောင့်ယှက်မှုများပြုလုပ်ရန် သို့မဟုတ် ဖျက်ဆီးရာတွင် ပါဝင်ရန် အခွင့်အရေးမရှိပါ။ အကယ်၍ တစ်ဦးတလေက ထိုအရာများအား လုပ်ဆောင်နေသည်ကို ကျွန်ုပ်မြင်လျှင်၊ ၎င်းတို့နှင့်ပတ်သက်၍ ကျွန်ုပ် သက်ညှာမည် မဟုတ်ပါ။ ၎င်းတို့ကို ဖြုတ်ချသင့်လျှင် ဖြုတ်ချမည်၊ ၎င်းတို့ကို နှင်ထုတ်သင့်လျှင် နှင်ထုတ်မည်ဖြစ်ပြီး၎င်းတို့ကို ရှင်းလင်းပစ်သင့်လျှင် ရှင်းလင်းပစ်မည်ဖြစ်သည်။ ကျွန်ုပ် လုံးဝ ချုပ်တည်းထားမည်မဟုတ်”ဟူ၍ ဖြစ်သည်။ သင်တို့၌ ဤယုံကြည်ခြင်း ရှိသလော။ (ရှိပါသည်။) အကယ်၍ သင်သည် လူများ သို့မဟုတ် တိရစ္ဆာန်များနှင့် တိုက်ခိုက်သည့်အခါ အတော်လေး စွမ်းဆောင်နိုင်သော်လည်း၊ နတ်ဆိုးများနှင့် တိုက်ခိုက်ရသည့်အခါတွင်မူ သင်သည် တွန့်ဆုတ်ပြီး ကြောက်ရွံ့လာကာ လိပ်တစ်ကောင်ကဲ့သို့ သင်၏အခွံထဲသို့ ပြန်ဝင်သွားလျှင်၊ သင်သည် ကိစ္စပြတ်ပြီဖြစ်သည်၊ သင်သည် အသုံးမကျသူဖြစ်သည်၊ သင်သည် သမ္မာတရားကို ရရှိနိုင်လိမ့်မည်မဟုတ်သည့်အပြင်၊ ကယ်တင်ခြင်းကို မရရှိနိုင်ဟု ဘုရားသခင်က ဆိုသည်။ နတ်ဆိုးများနှင့် တိုက်ခိုက်ခြင်းသည် စစ်မှန်သော တိုက်ပွဲတစ်ခုဖြစ်သည်။ ယင်းမှာ ဘုရားသခင်အတွက် သက်သေခံရမည့် တိုက်ပွဲတစ်ခု ဖြစ်သည်။ ယင်းမှာ အောင်မြင်သူများ၊ သန့်ရှင်းသူများနှင့် ဘုရားသခင်၏ နောက်လိုက်များ ပါဝင်ဆင်နွှဲရမည့် တိုက်ပွဲတစ်ခု၊ ၎င်းတို့ ခံယူရမည့် ရပ်တည်ချက်တစ်ခု၊ ပြီးလျှင် ၎င်းတို့ ပိုင်ဆိုင်ရမည့် စိတ်ပိုင်းဖြတ်မှုနှင့် သဓိဋ္ဌာန်တစ်ခု ဖြစ်သည်။ “နတ်ဆိုးများကို အဆုံးတိုင် တိုက်ခိုက်လော့။ ၎င်းတို့သေလျှင်သေ၊ မသေလျှင် ကျွန်ုပ် သေမည်။ ကျွန်ုပ်သည် လုံးဝ ကြောက်ရွံ့မည်မဟုတ်၊ လုံးဝ တွန့်ဆုတ်မည်မဟုတ်သည့်အပြင်၊ လုံးဝ စိတ်ဓာတ်ကျမည်မဟုတ်ပါ”ဟူ၍ ဖြစ်သည်။ သင်တို့၌ ဤစိတ်ပိုင်းဖြတ်မှု ရှိသလော။ (ယခု ရှိပါပြီ။)

ပုဂ္ဂိုလ်အချို့သည် ဝိညာဉ်ရင့်ကျက်မှု အလွန်နည်းပါးကြသည်။ ၎င်းတို့သည် တန်ခိုးအာဏာနှင့် အဆင့်အတန်းရှိသော လူများကို တွေ့ကြုံသည့်အခါ၊ အထူးသဖြင့် ရက်စက်ကြမ်းကြုတ်ပုံရသည့်၊ အတွေ့အကြုံရင့်ပြီး အလွန့်အလွန် ဉာဏ်များသည့်အပြင် မသိမသာ အန္တရာယ်ပေးတတ်ပြီး ကောက်ကျစ်သောသူများကို တွေ့ကြုံသည့်အခါ၊ ၎င်းတို့၏ စိတ်နှလုံးတွင် ကြောက်ရွံ့မှုကို ခံစားကြရသည်။ ဤလူတို့သည် နတ်ဆိုးများဖြစ်ကြောင်း အပြည့်အဝ သိရှိလင့်ကစား၊ ၎င်းတို့သည် ထိုသူတို့ကို မြှောက်ပင့်ရန်၊ ချော့မော့ပြောဆိုရန်နှင့် လိုက်လျောပေးရန် မရမက လုပ်ဆောင်နေဆဲဖြစ်ပြီး၊ ၎င်းတို့ကို ဖော်ထုတ်ရန်မဆိုထားနှင့်၊ အနည်းငယ်မျှပင် ပုန်ကန်ပြစ်မှားဝံ့ခြင်း မရှိကြပေ။ နတ်ဆိုးများနှင့် စာတန်များကို ၎င်းတို့ မြင်သည့်အခါ၊ မည်သည့်စည်းမျဉ်းများကိုမျှ မထိန်းသိမ်းဝံ့ကြသည့်အပြင်၊ သန့်ရှင်းသူတစ်ဦး၏ တင့်တယ်လျောက်ပတ်သော အမူအကျင့် တစ်ခုတလေမျှ မရှိကြပေ။ အချို့က၊ “ကျွန်ုပ်တို့သည် ဤလူတို့နှင့် အံဝင်ခွင်ကျဖြစ်အောင်နေပြီး သူတို့နှင့် ကောင်းမွန်သော ဆက်ဆံရေးများ တည်ဆောက်ရမည်။ သို့မဟုတ်ပါက အသင်းတော်၏အလုပ်က မတိုးတက်နိုင်ပါ”ဟုပင် ဆိုကြသည်။ သိသာထင်ရှားစွာပင်၊ ဤလူတို့သည် ဘုရားအိမ်တော်၌ မည်သည့်ကောင်းမွန်သော ရည်ရွယ်ချက်အတွက်မျှ အစေမခံသည့်အပြင်၊ သိသာထင်ရှားစွာပင်၊ ၎င်းတို့သည် နတ်ဆိုးများနှင့် အန္တိခရစ်များအဖြစ် သတ်မှတ်ခြင်းခံရသူများဖြစ်ပြီး နှင်ထုတ်ခံရသင့်သူများ သို့မဟုတ် ရှင်းလင်းပစ်ခြင်း ခံရသင့်သူများဖြစ်သည်။ သို့တိုင်၊ လူအချို့က ထိုသူတို့ကို သည်းခံကြသည်။ ဤပုဂ္ဂိုလ်များက ထိုသူတို့ကို ၎င်းတို့ အနိုင်မယူနိုင်ဟု ခံစားကြရသည်။ ၎င်းတို့သည် မိမိတို့၏ စိတ်နှလုံးထဲ၌ ကြောက်ရွံ့ကာ ထိတ်လန့်နေကြသည်။ မိမိတို့၏ ကိုယ်ပိုင် အခြေအနေနှင့်ပတ်သက်၍ စိုးရိမ်ကြပြီး ထိုသူတို့၏ အဆက်အသွယ်ဖြတ်ခြင်း သို့မဟုတ် အနိုင်ကျင့်ခြင်းကို ခံရမည်ကို စိုးရိမ်ကြသည်။ ၎င်းတို့သည် ထိုသူတို့ကို ကိုင်တွယ်ဖြေရှင်းရန် ဉာဏ်ပညာ ကင်းမဲ့သည်၊ ထိုသူတို့ကို တိုက်ခိုက်ရန် လုံလောက်သော ဝိညာဉ်ရင့်ကျက်မှု ကင်းမဲ့ကြပြီး ၎င်းတို့သည် ထပ်တလဲလဲ နောက်တွန့်ကာ ထပ်တလဲလဲ အလျှော့ပေးပြီး အပေးအယူလုပ်ကြသည်။ ရလဒ်အနေဖြင့်၊ သုံးလကုန်လွန်ပြီးနောက် ခြောက်လကုန်လွန်သွားပြီး၊ အသင်းတော်၏အလုပ်သည် ရပ်တန့်သည့်အခြေအနေသို့ ရောက်သွားကာ အသင်းတော်အသက်တာက ဖရိုဖရဲဖြစ်သည့်အခြေအနေသို့ ဆိုက်ရောက်သွားသည်။ ၎င်းတို့သည် ဤဆိုးယုတ်သောလူများနှင့် နတ်ဆိုးများက နှောင့်ယှက်မှုများ ဖြစ်စေကြသည်ကို ရှင်းလင်းစွာ မြင်ကြသည်၊ ဤဒေသခံအနိုင်ကျင့်သူများက အသင်းတော်တွင် သောင်းကျန်းနေသည်ကို ၎င်းတို့ မြင်ကြသော်လည်း၊ မိမိတို့၏ ဘေးကင်းလုံခြုံမှု၊ အဆင့်အတန်း၊ ဂုဏ်သတင်းနှင့် အကျိုးစီးပွားများအား ငြိစွန်းစေမည်စိုးသဖြင့်၊ ထိုသူတို့ကို မဖော်ထုတ်ဝံ့ကြ သို့မဟုတ် မကိုင်တွယ်ဝံ့ကြပေ။ သင်၏ အဆင့်အတန်း၊ ဂုဏ်သတင်းနှင့် တစ်ကိုယ်ရေ ဘေးကင်းလုံခြုံမှုတို့သည် အဘယ်သို့ဖြစ်ပြီး အလွန်အရေးကြီးနိုင်ရသနည်း။ ဘုရားအိမ်တော်ရှိ အလုပ်ကိစ္စ တစ်ခုတလေသည် သင်၏ ထိုသေးငယ်သောဘဝထက် ပို၍ အရေးကြီးသည် မဟုတ်လော။ အဆိုးဆုံးသော အခြေအနေ၌၊ သင်သည် ဘုရားသခင်အပေါ် သစ္စာစောင့်သိမှုကြောင့် အန္တရာယ်အချို့ကို ရင်ဆိုင်ရလျှင်ပင်၊ ဘုရားသခင်သည် သင့်ကို ကာကွယ်မည်မဟုတ်လော။ သင်သည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ရန် ဉာဏ်ပညာကို အသုံးပြုပြီး စည်းမျဉ်းများအတိုင်း ပြုမူဆောင်ရွက်လျှင်၊ ဘုရားသခင်သည် သင့်ကို သဘောရှိ အနိုင်ကျင့်ခံရစေပြီး ဆိုးရွားစွာ ထိခိုက်နာကျင်စေရန် စာတန်များထံသို့ လွှဲအပ်လိမ့်မည်လော။ (လွှဲအပ်လိမ့်မည် မဟုတ်ပါ။) ဘုရားသခင်သည် ဤလူစားမျိုးကို အလွန် ချစ်ခင်မြတ်နိုးသည်။ သူသည် ၎င်းတို့ကို တန်ဖိုးထား၍မဆုံး ဖြစ်သည်။ သူသည် သင့်အား စာတန်များထံသို့ အဘယ်သို့ လွှဲအပ်နိုင်မည်နည်း။ သင်၏ယုံကြည်ခြင်းသည် အလွန်သေးငယ်သည်။ သင်သည် ထိုစဉ်အခါက ပေတရုနှင့် တူသည်။ သခင်ယေရှုက သူ့ကို၊ “လာလော့” ဟု ပင်လယ်ထဲမှ ခေါ်ခဲ့သည်။ ပေတရုသည် ပင်လယ်ရေမျက်နှာပြင်ကို မြေပြန့်ဖြစ်သည့်အလား လျှောက်လှမ်းသင့်သည်ဟု ဆိုလိုသော်လည်း၊ ပေတရုက လျှောက်လှမ်းလေလေ၊ ပို၍ ကြောက်ရွံ့လာလေလေဖြစ်ပြီး၊ သူသည် ဘုရားသခင်အပေါ် ယုံကြည်ခြင်း ပျောက်ဆုံးသွားခဲ့သည်။ အကယ်၍ ဘုရားသခင်က သင့်အား လာရန် တောင်းဆိုလျှင်၊ သူသည် သင့်အား ကတိတစ်ခု ပြုပြီးဖြစ်ကာ သင့်ကို ဧကန်မုချ ကာကွယ်နိုင်သည်။ သူသည် သင့်အား အန္တရာယ်နှင့် တွေ့ကြုံခွင့်ပေးမည်မဟုတ်။ သင်၏အသက် အန္တရာယ်ရှိနေလျှင်ပင်၊ သင်သည် ဤအရာကို မည်သို့ ချဉ်းကပ်သင့်သနည်း။ သင်သည် သင်၏အသက်ကို ဘုရားသခင်ထံသို့ လိုလိုလားလား အပ်နှံသင့်သည်သာ မဟုတ်လော။ မည်သည့်အရာက ခက်ခဲသနည်း။ နတ်ဆိုးများသည် အမှန်တကယ်ပင် ထိုမျှ ကြောက်မက်ဖွယ်ကောင်းသလော။ အဆင်းနီသော နဂါးကြီးသည် ယုံကြည်သူများကို ဖိနှိပ်ကာ ဖမ်းဆီးသည့်တိုင်၊ သင်သည် သင်၏ယုံကြည်ခြင်းကို မဆုတ်မနစ် ပိုင်ဆိုင်နိုင်သည်။ ထိုသို့သော ကြမ်းတမ်းသည့် ပတ်ဝန်းကျင်သည် သင့်ကို မတုန်လှုပ်စေပေ။ သို့သော်လည်း၊ အသင်းတော်၌ နတ်ဆိုးငယ်အချို့ ပေါ်လာသည့်အခါ၊ သင်သည် အလွန်ကြောက်လန့်လာပြီး တွန့်ဆုတ်သွားကာ၊ မကောင်းမှုပြုလုပ်ရာတွင် ၎င်းတို့နောက်သို့ လိုက်ရန် အနိုင်အထက်ပြုခြင်းခံရသည်ဟု ခံစားရသည်။ ဤသည်မှာ သင်၏သက်သေခံချက်ကို ဆုံးရှုံးခြင်း မဟုတ်လော။ (ဟုတ်ပါသည်။) အချို့သောအသင်းတော်များနှင့် အချို့သောအလုပ်ပတ်ဝန်းကျင်များတွင် နတ်ဆိုးများက ၎င်းတို့၏သဘောအတိုင်း လုပ်ခွင့်ရနေခြင်း၊ အသင်းတော်၏အလုပ်ကို ထိုသို့သော ဖရိုဖရဲအခြေအနေ ဖြစ်စေခြင်းနှင့် ၎င်းတို့အလိုရှိသည့်အတိုင်း ကမောက်ကမဖြစ်စေခြင်း၊ ညီအစ်ကိုမောင်နှမများအား မိမိတို့၏တာဝန်များကို ထမ်းဆောင်ရန် သင့်တော်သော ပတ်ဝန်းကျင်တစ်ခု ကင်းမဲ့သွားစေခြင်းသည် ဤနတ်ဆိုးများကို ထွင်းဖောက်မြင်သော်လည်း ၎င်းတို့ကို တိုက်ခိုက်ရန် ထမရပ်သည့်အပြင်။ ထိုအစား မိမိတို့ကိုယ်ကို ကာကွယ်ရန် ဤနတ်ဆိုးများ၊ စာတန်များနှင့် အပေးအယူလုပ်ကြသော အချို့သောလူများနှင့် ဆက်စပ်သည်ဟု ဆိုနိုင်သည်။ ဤလူတို့သည် နတ်ဆိုးများကို မကောင်းမှုပြုပြီး အသင်းတော်အလုပ်ကို နှောင့်ယှက်ရန် တမင်တကာ ခွင့်ပြုကြသည်ဟု ဆိုနိုင်သည်။ အသင်းတော်၏အလုပ်ကို နှောင့်ယှက်နေသော နတ်ဆိုးများအား သင် ထွင်းဖောက်မြင်သော်လည်း ၎င်းတို့ကို တိုက်ခိုက်ခြင်းမရှိ သို့မဟုတ် ဖော်ထုတ်ခြင်းမရှိလျှင်၊ ဤသည်မှာ နတ်ဆိုးများကို မကောင်းမှုပြုလုပ်ရန် ခွင့်ပြုနေခြင်း မဟုတ်လော။ အကယ်၍ မကောင်းမှုပြုလုပ်နေသော နတ်ဆိုးများကို တွေ့ရှိသည့်အခါ၊ သင်သည် ၎င်းတို့ကို ချက်ချင်း ဖော်ထုတ်၊ ကိုင်တွယ်ပြီး တားဆီးလျှင်၊ ဆုံးရှုံးမှုများကို လျှော့ချနိုင်ပြီး ဖရိုဖရဲအခြေအနေကို အတိုင်းအတာတစ်ခုအထိ သက်သာစေနိုင်သည်။ ဤသည်မှာ ဘုရားအိမ်တော်၏အလုပ်အတွက်ရော၊ ညီအစ်ကိုမောင်နှမများ၏ အသက်ဝင်ရောက်မှုအတွက်ပါ အကျိုးရှိသည် မဟုတ်လော။ သို့ဆိုလျှင် အဘယ်ကြောင့် သင်သည် ထိုသို့မလုပ်ဆောင်သနည်း။ သင် မလုပ်ဆောင်လျှင်၊ သင်သည် ဘုရားသခင်အပေါ် သစ္စာစောင့်သိမှု မရှိပေ။ သင်သည် မည်သည့်အဆင့်ရှိ ခေါင်းဆောင် သို့မဟုတ် အမှုဆောင်ဖြစ်သည်ဖြစ်စေ၊ သို့မဟုတ် သာမန်နောက်လိုက်တစ်ဦးဖြစ်စေ၊ မကောင်းမှုပြုလုပ်ပြီး အသင်းတော်၏အလုပ်ကို နှောင့်ယှက်နေသော နတ်ဆိုးများကို သင် ထွင်းဖောက်မြင်သော်လည်း ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ရန် ၎င်းတို့ကို မဖော်ထုတ်သရွေ့၊ သင်သည် သင်၏သက်သေခံချက်၌ ခိုင်မာစွာ ရပ်တည်ခြင်း မရှိသေးပေ။ သင်သည် နားဝေတိမ်တောင်ဖြစ်သောသူ တစ်ဦးဖြစ်ပြီး၊ အသက်ရှင်ရန် မထိုက်တန်ပေ။ သင်သည် လူသားတစ်ဦး၏ တာဝန်ကို မဖြည့်ဆည်းသေးပေ။ သို့ဖြစ်၍ ဘုရားသခင်ပေးသည့် ထွက်သက်ဝင်သက်ကို ရှူရှိုက်ရန် သင် မထိုက်တန်ပေ။ သင် နားလည်သလော။ (နားလည်ပါသည်။) ဤကိစ္စ၌ လူတို့သည် အဘယ်အရာကို လုပ်ဆောင်သင့်သနည်း။ သင်သည် မည်သည့် နတ်ဆိုးမျိုးကို ရင်ဆိုင်ရသည်ဖြစ်စေ၊ သွေဖည်သော၊ ဆိုးယုတ်သော၊ မသိမသာ အန္တရာယ်ပေးတတ်သော၊ ရက်စက်ကြမ်းကြုတ်သော၊ သို့မဟုတ် စဉ်းလဲသော နတ်ဆိုးဖြစ်သည်ဖြစ်စေ၊ ၎င်းတို့၏ ရည်ရွယ်ချက် မည်သို့ပင်ဖြစ်စေ၊ အသင်းတော်၏အလုပ်အား ၎င်းတို့ နှောင့်ယှက်နေသည်ကို သင် မြင်ပြီး ယင်းကို ပိုင်းခြားသိမြင်သရွေ့၊ သင်သည် ၎င်းတို့ကို ဖော်ထုတ်ပြီး တားဆီးရန် ထရပ်သင့်သည်။ ဤသည်မှာ သင်၏တာဝန် တည်ရှိရာနေရာ ဖြစ်သည်။ အချို့က “သူတို့ကို တားဆီးရန် အဘယ်အရာ ပြောရမည်ကို ကျွန်ုပ်မသိပါ”ဟု ဆိုကြသည်။ သို့ဆိုလျှင် ဘုရားသခင်ထံ ဆုတောင်းပြီး ၎င်းတို့ကို အမြော်အမြင်ရှိသော နည်းလမ်းများ အသုံးပြုလျက် ဆက်ဆံလော့။ ယခုတွင်၊ ၎င်းတို့ကို ရန်မစနှင့်။ ၎င်းတို့ကို တိုက်ရိုက်ဖော်ထုတ်ခြင်းဖြင့် ရန်မစနှင့်။ ထိုအစား၊ ၎င်းတို့၏ ကြံစည်မှုများနှင့် ရည်ရွယ်ချက်များ အောင်မြင်ခြင်းမှ တားဆီးရန် နည်းလမ်းမျိုးစုံကို ကြိုးစားလော့။ ဦးစွာပထမ၊ အသင်းတော်၏အလုပ်ကို ဖြစ်နိုင်သမျှ အကြီးမားဆုံးသော အတိုင်းအတာအထိ ကာကွယ်စောင့်ရှောက်ပြီး ဘုရားအိမ်တော်၏ အကျိုးစီးပွားများ ကာကွယ်ခြင်းခံရကြောင်းကို သေချာစေလော့။ ထို့နောက်၊ နတ်ဆိုးကို ကိုင်တွယ်ရန် အသင့်တော်ဆုံးနည်းလမ်းနှင့်ပတ်သက်၍ သမ္မာတရားကို နားလည်သူများ၊ သို့မဟုတ် ခေါင်းဆောင်များနှင့် အမှုဆောင်များနှင့် တိုင်ပင်ဆွေးနွေးရန် အခွင့်အရေးတစ်ခုကို ရှာဖွေလော့။ ဤအလုပ်ကို ဉာဏ်ပညာဖြင့် လုပ်ဆောင်ရမည်။ တစ်ဖက်တွင်၊ သင်က စာတန်ကို တိုက်ခိုက်ရမည်၊ စာတန်များနှင့် နတ်ဆိုးများ၏ ဒုစရိုက်အမှုများကို တားဆီးရမည်၊ ညီအစ်ကိုမောင်နှမများကို ပိုင်းခြားသိမြင်မှု ရရှိစေရန် ကူညီရမည်ဖြစ်ပြီး ညီအစ်ကိုမောင်နှမများအပြင် ဘုရားအိမ်တော်၏အလုပ်ကိုပါ ကာကွယ်ရမည်။ အခြားတစ်ဖက်တွင်၊ သင်သည် သင့်ကိုယ်သင်လည်း ဖြစ်နိုင်သမျှ အကြီးမားဆုံးသော အတိုင်းအတာအထိ ကာကွယ်ရမည်။ သင့်အနေဖြင့် အန္တရာယ် သို့မဟုတ် အခက်အခဲကို ရင်ဆိုင်ရန် အမှန်တကယ် လိုအပ်ပါက၊ သင်သည် သင်၏ကိုယ်ပိုင် ထွက်ပေါက် သို့မဟုတ် ဘေးကင်းလုံခြုံရေးကို မစဉ်းစားဘဲ၊ သင်၏ မလွှဲမရှောင်သာ ဆောင်ရွက်ရမည့် တာဝန်အဖြစ် ထိုသို့ လုပ်ဆောင်သင့်သည်။ ဤသည်မှာ အသင်းတော်၏အလုပ်၏ လိုအပ်ချက်များကြောင့်ဖြစ်ပြီး ယင်းမှာ သင်၏တာဝန် တည်ရှိရာနေရာ ဖြစ်သည်။ သင်သည် ယင်းကို လုပ်ဆောင်ရမည်ဖြစ်ပြီး လုပ်ဆောင်သင့်ပေသည်။ သို့မဟုတ်ပါက၊ သင်သည် ဘုရားသခင် သင့်ကို ပေးထားသည့် အသက်နှင့်လည်းကောင်း၊ နှစ်ပေါင်းများစွာ သင့်ကို သူ ပေးပြီးသည့် ထောက်ပံ့မှုနှင့်လည်းကောင်း ထိုက်တန်လိမ့်မည် မဟုတ်ပေ။ ထိုသို့ဖြစ်သည် မဟုတ်လော။ (ဟုတ်ပါသည်။) နတ်ဆိုးများကို ဆက်ဆံခြင်းနှင့်ပတ်သက်လာသည့်အခါ လူတိုင်း၌ ထိုသို့သော ရပ်တည်ချက် ရှိသင့်သည်။ သင်သည် ဘုရားသခင်၏လက်ဖြင့် ဖန်ဆင်းခံရသော ဖန်ဆင်းခံတစ်ဦး ဖြစ်သည်။ သင်သည် လူသားအမျိုးအစားဝင် ဖြစ်သည်ဖြစ်စေ၊ သို့မဟုတ် အခြားသက်ရှိသတ္တဝါ အမျိုးအစားဝင် ဖြစ်သည်ဖြစ်စေ၊ သင်၏ လက်ရှိပင်ကိုလက္ခဏာက လူသား၊ ဖန်ဆင်းခံလူသားတစ်ဦး ဖြစ်နေသရွေ့၊ သင်သည် ဖန်ဆင်းခံလူသားတစ်ဦး၏ တာဝန်များကို ထမ်းဆောင်သင့်သည်၊ ယင်းတို့ကို သင် ခေါင်းရှောင်၍မရပေ။ တစ်စုံတစ်ဦးက ပူဇော်သက္ကာများ ခိုးယူနေသည်ကို သင်သိသော်လည်း သင်က၊ “ကျွန်ုပ်သည် သူတို့ကို စိတ်အနှောင့်အယှက်ပေးမိမည် စိုးပါသည်။ အကယ်၍ ကျွန်ုပ်သည် သူတို့ကို ဖော်ထုတ်ပြီး စိတ်အနှောင့်အယှက်ပေးမိလျှင်၊ ကျွန်ုပ်၏ကွယ်ရာတွင် သူတို့က ကျွန်ုပ်ကို အခက်အခဲဖြစ်စေမည်သာမက၊ ထိုအရာကို မည်သည့်အခါတွင်မျှ လွှတ်လိမ့်မည်မဟုတ်ပါ။ သူသည် ဆိုးယုတ်သောသူတစ်ဦး ဖြစ်သည်။ ကျွန်ုပ်သည် သူ့ကိုမဖော်ထုတ်ဝံ့ပါ သို့မဟုတ်မတိုင်ကြားဝံ့ပါ” ဟု ပြောလျက် ဂရုစိုက်ခြင်း မရှိသည့်အပြင်၊ မေးမြန်းခြင်းမရှိဟု ဆိုပါစို့။ ထိုအခြေအနေတွင်၊ သင်သည် ကိစ္စပြတ်ပြီဖြစ်သည်။ သင်သည် အသုံးမကျသော သူရဲဘောကြောင်သူတစ်ဦးဖြစ်ပြီး၊ သင်၏တာဝန်ကို ဖြည့်ဆည်းရန် ပျက်ကွက်ပြီးဖြစ်သည်။ ထို့ကြောင့် သင်သည် သင်၏တာဝန်ကို ဖြည့်ဆည်းလိုပါက အဘယ်အရာကို လုပ်ဆောင်သင့်သနည်း။ သင်၏ခေါင်းဆောင်ထံသို့ စာတိုတစ်စောင်ရေးရန် အခွင့်အရေးတစ်ခုကို ရှာဖွေလော့၊ သင်၏အမည်ကို လက်မှတ်မထိုးနှင့်၊ ပြီးလျှင် ခေါင်းဆောင်က သိရှိပြီး ဤအရာကို ချက်ချင်း ကိုင်တွယ်၊ တားဆီးနိုင်ကာ၊ ထိုသို့ဖြင့် ပူဇော်သက္ကာများကို ဆုံးရှုံးခြင်းအား တားဆီးနိုင်ရန်အလို့ငှာ အဖြစ်မှန်များကို ရှင်းလင်းစွာ ဖော်ပြလော့။ ခေါင်းဆောင်သည် မည်သူ တိုင်ကြားသည်ကို သိရန်မလိုအပ်ပေ။ ဘုရားသခင် သိလျှင် လုံလောက်သည်။ သို့ဆိုလျှင် ပူဇော်သက္ကာများကို ကာကွယ်ခြင်းကိစ္စ၌ ထိန်းသိမ်းသင့်သော စည်းမျဉ်းမှာ အဘယ်နည်း။ မှန်ကန်သော စိတ်နေစိတ်ထားမှာ အဘယ်နည်း။ ယင်းမှာ ပူဇော်သက္ကာများကို ဆုံးရှုံးမှုများမှ တားဆီးရန်နှင့် ဆိုးယုတ်သောလူများကို အောင်မြင်ခွင့်မပေးရန် ဖြစ်သည်။ ဤသည်မှာ သင်၏တာဝန် ဖြစ်သည်။ ဘုရားအိမ်တော်သည် ၎င်း၏အကျိုးစီးပွားများကို ကာကွယ်ရန်၊ ညီအစ်ကိုမောင်နှမများကို ကာကွယ်ရန်၊ ၎င်း၏အလုပ်ကို ကာကွယ်စောင့်ရှောက်ရန်နှင့် ဘုရားသခင်၏ ပူဇော်သက္ကာများကို ကာကွယ်ရန် လူတိုင်းအား အန္တရာယ်များကို ရင်ဆိုင်စေလိုခြင်း မရှိပေ။ ဤအတွက် သင်တို့အားလုံးအား အခြားလူများကို စိတ်အနှောင့်အယှက်ပေးရန် သို့မဟုတ် သင်တို့ကိုယ်သင်တို့ ခက်ခဲသော အခြေအနေများတွင် ရှိစေရန် တောင်းဆိုနေခြင်း မဟုတ်ပေ။ ယင်းမှာ ဘုရားအိမ်တော်က ဆိုလိုသည့်အရာ မဟုတ်ပေ။ အကယ်၍ သင်သည် ဆိုးယုတ်သောလူများကို ကြောက်ရွံ့လျှင် သို့မဟုတ် လူများအား စိတ်အနှောင့်အယှက်ပေးမိမည်ကို ကြောက်ရွံ့လျှင်၊ ပြဿနာများကို အမည်မဖော်ဘဲ သတင်းပို့နိုင်သည်။ ဆိုးယုတ်သောလူများနှင့် နတ်ဆိုးများကိုလည်း အမည်မဖော်ဘဲ သင် ဖော်ထုတ်နိုင်သည်။ ထိုနည်းဖြင့်၊ သင်သည် သင်၏အမည်ကို လက်မှတ်မထိုးခဲ့သော်လည်း၊ သင်သည် သင်၏တာဝန်နှင့် ဝတ္တရားကို ဖြည့်ဆည်းနေဆဲဖြစ်ကာ၊ သင်၏တာဝန်ကို သင် ခေါင်းရှောင်ခြင်း မရှိခဲ့ပေ။ အကယ်၍ သင်သည် ဤအရာကို လုပ်ဆောင်နိုင်လျှင်၊ သင်သည် သင်၏တာဝန်ဝတ္တရားတွင် တမင် ပျက်ကွက်ခြင်း မရှိခဲ့ပေ။ ဤသည်မှာ အဘယ့်ကြောင့်ဆိုသော် သင်က ဤသည်မှာ သင်၏တာဝန် တည်ရှိရာနေရာဖြစ်သည့်အပြင်၊ ဘုရားအိမ်တော်၏အလုပ်ကို ကာကွယ်စောင့်ရှောက်ပြီး ၎င်း၏အကျိုးစီးပွားများကို ကာကွယ်လျက် ဤတာဝန်ကို သင် ဖြည့်ဆည်းသင့်သည်ဟု ခံစားရသောကြောင့် ဖြစ်သည်။ ဤသည်မှာ ကောင်းသော လုပ်ဆောင်ချက်တစ်ခုဖြစ်ပြီး၊ ဘုရားသခင်က ထိုအရာကို အမှတ်ရလိမ့်မည်။ သင်တို့အတွက် ရှင်းလင်းသော အမှန်တရားတစ်ခုမှာ ဤသို့ဖြစ်သည်။ နတ်ဆိုးများကို တိုက်ခိုက်ခြင်းအတွက် သတ်မှတ်ထားသော ပုံစံမရှိ၊ နတ်ဆိုးများကို အနိုင်ယူနိုင်ခြင်း၊ ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ခြင်း၊ အသင်းတော်၏ အမျိုးမျိုးသော အလုပ်ကဏ္ဍများကို ကာကွယ်ခြင်း၊ အသင်းတော်အသက်တာကို ကာကွယ်ခြင်းနှင့် ညီအစ်ကိုမောင်နှမများ၏ အသက်ဝင်ရောက်မှုကို ကာကွယ်စောင့်ရှောက်ခြင်း၊ ဤသည်မှာ အမြင့်ဆုံးသော စည်းမျဉ်း ဖြစ်သည်ဟူ၍ ဖြစ်၏။ သင် နားလည်သလော။ (ကျွန်ုပ်တို့ နားလည်ပါသည်။) နတ်ဆိုးများကို တိုက်ခိုက်ခြင်းအတွက် သတ်မှတ်ထားသော ပုံစံမရှိ။ သင်သည် ၎င်းတို့အား ပြုပြင်ခြင်းနည်းလမ်းကို အသုံးပြုနိုင်သည်၊ သင်သည် ၎င်းတို့အား ဖော်ထုတ်ခြင်းနည်းလမ်းကို အသုံးပြုနိုင်သည်၊ ပြီးလျှင်၊ သင်သည် ၎င်းတို့ကို ဖြုတ်ချခြင်းနှင့် ၎င်းတို့၏တာဝန်များကို ပြန်လည်ခန့်အပ်ခြင်း နည်းလမ်းအပြင် ၎င်းတို့ကို ထိန်းထားရန်အလို့ငှာ ၎င်းတို့နှင့် စကားပြောဆိုဆွေးနွေးခြင်းနှင့် နှစ်သိမ့်ခြင်းနည်းလမ်းကိုလည်း အသုံးပြုနိုင်သည်မှာ အမှန်ပင်ဖြစ်သည်။ နတ်ဆိုးများကို ကန့်သတ်ရန် အမျိုးမျိုးသော အမြော်အမြင်ရှိသည့် နည်းလမ်းများကို အသုံးပြုစဉ် တစ်ချိန်တည်းတွင် အသင်းတော်၏ မတူကွဲပြားသော အလုပ်ကဏ္ဍများကို ကာကွယ်စောင့်ရှောက်ခြင်း ဖြစ်သည်။ ဤသည်မှာ ဉာဏ်ပညာရှိခြင်း ဖြစ်သည်။ ဤလူတို့သည် နတ်ဆိုးများဖြစ်ကြောင်းနှင့် ၎င်းတို့သည် စစ်မှန်သော ညီအစ်ကိုမောင်နှမများ မဟုတ်၊ စစ်မှန်သော လူသားများ မဟုတ်သည့်အပြင်၊ ဘုရားသခင်၏ ရွေးချယ်ခြင်းကို ခံခဲ့ရသူများ မဟုတ်သောကြောင့် သင်က ၎င်းတို့ကို မည်သို့ပင် ဆက်ဆံသည်ဖြစ်စေ၊ မှားယွင်းခြင်းမရှိကြောင်း သင်၏ စိတ်နှလုံးထဲတွင် သင် သိပေသည်။ ၎င်းတို့သည် အသင်းတော်ကို နှောင့်ယှက်ရန် စာတန်၏အစေခံများအဖြစ် ဘုရားအိမ်တော်သို့ ရောက်လာခဲ့ကြသည်။ သင်သည် နတ်ဆိုးများအပေါ် ဤသဘောထား ရှိသင့်သည်။ “အကယ်၍ သင်သည် ဤနေရာသို့ နှောင့်ယှက်မှုများ ဖြစ်စေရန် ရောက်လာလျှင်၊ ကျွန်ုပ်သည် သင့်အပေါ် သက်ညှာမည်မဟုတ်ပါ။ အကယ်၍ သင်သည် ဤနေရာသို့ အဖျက်အမှောင့်လုပ်ငန်း လုပ်ဆောင်ရန် ရောက်လာလျှင်၊ လုံးဝ ခွင့်မပြုပါ။ အကယ်၍ သင်သည် နှောင့်ယှက်မှုများ ဖြစ်စေခြင်းမရှိ သို့မဟုတ် အဖျက်အမှောင့်လုပ်ငန်း လုပ်ဆောင်ခြင်းမရှိသည့်အပြင်၊ အသင်းတော်၌ သင့်ဘာသာ တိတ်ဆိတ်စွာ နေလျှင်၊ ကျွန်ုပ်သည် သင့်ကို လျစ်လျူရှုမည်။ သို့သော် သင်သည် မကောင်းမှု လုပ်ဆောင်ရန် ရည်ရွယ်လျက် လှုပ်ရှားမှုတစ်ခု ပြုလုပ်သည်နှင့်တစ်ပြိုင်နက် သို့မဟုတ် တစ်စုံတစ်ခုကို ပြောဆိုသည်နှင့်တစ်ပြိုင်နက်၊ သင့်ကို ကျွန်ုပ် သက်ညှာမည် မဟုတ်ပါ။ မကောင်းသည့်အရာ မည်သည့်အရာကို သင် လုပ်ဆောင်လိုသည်ဖြစ်စေ၊ အဓိပ္ပာယ်မဲ့ပြီး မှားယွင်းသော မည်သည့် အယူအဆများကို သင် ဖြန့်ဝေလိုသည်ဖြစ်စေ၊ ပထမဆုံး ကျွန်ုပ်ကို သင် ကျော်ဖြတ်ရလိမ့်မည်။ ကျွန်ုပ် သင့်ကို ချမ်းသာပေးမည် မပေးမည်ကို သင်မြင်ရလိမ့်မည်။ သို့မဟုတ်ပါက၊ အသင်းတော်၏အလုပ်ကို နှောင့်ယှက်ရန် စဉ်းပင်မစဉ်းစားနှင့်”ဟူ၍ ဖြစ်သည်။ ဤသည်မှာ လူတို့က နတ်ဆိုးများကို ဆက်ဆံပုံတွင် ရှိသင့်သော သဘောထားနှင့် စည်းမျဉ်းဖြစ်ပြီး၊ လူတို့ ပေးသင့်သော သက်သေခံချက်လည်း ဖြစ်သည်။

အဘယ်ကြောင့် ဘုရားသခင်သည် သမ္မာတရားကို ဖော်ပြပြီး လူတို့ကို သမ္မာတရားဖြင့် ထောက်ပံ့ပေးသနည်း။ ယင်းမှာ ဘုရားသခင်ကို ယုံကြည်သူတို့သည် သမ္မာတရားကို မိမိတို့၏အသက်အဖြစ် ရရှိနိုင်ရန်ဖြစ်ပြီး၊ လူတို့က နတ်ဆိုးများကို ပိုင်းခြားသိမြင်နိုင်ရန်၊ နတ်ဆိုးများကို ဖယ်ရှားနိုင်ရန်နှင့် ဆိုးယုတ်သောနတ်ဆိုးဖြစ်သည့် စာတန်ကို လုံးလုံးလျားလျား ပုန်ကန်နိုင်ရန် ဖြစ်သည်။ လူတို့သည် သမ္မာတရားများစွာကို ကြားပြီးဖြစ်ကာ သမ္မာတရား၏ ထောက်ပံ့မှုများစွာကို လက်ခံရရှိပြီးဖြစ်သော်လည်း၊ နောက်ဆုံးတွင်၊ ၎င်းတို့သည် မကောင်းမှုပြုပြီး နှောင့်ယှက်မှုများ ပြုလုပ်နေသော နတ်ဆိုးများကို တွေ့ကြုံသည့်အခါ၊ ပိုင်းခြားသိမြင်ရန် ပျက်ကွက်ကြသည်။ အချို့သောလူတို့သည် နတ်ဆိုးများအပေါ် အတိုင်းအတာတစ်ခုအထိ ပိုင်းခြားသိမြင်မှုရှိသော်လည်း ၎င်းတို့ကို မဖော်ထုတ်ဝံ့ကြသည့်အပြင်၊ ထို့ထက်ပင်ပို၍ ၎င်းတို့ကို မကိုင်တွယ်ဝံ့ကြပေ။ ဤလူစားမျိုးတို့သည် အသုံးမကျသူများ ဖြစ်ကြသည်။ သင်သည် သက်သေခံချက်မရှိသည့်အပြင်၊ ဘုရားသခင်၏ဘက်၌ ရပ်တည်ခြင်း မရှိလေပြီ။ သင်သည် ဘုရားသခင်၏ စိတ်နှလုံးကို ကြေကွဲစေပြီး ဖြစ်သည်။ လူတို့က သမ္မာတရားကို လိုက်စားပြီး သိနားလည်ခြင်း၏ ရည်ရွယ်ချက်မှာ နတ်ဆိုးများကို ၎င်းတို့ ရှောင်ကြဉ်ရန်၊ နတ်ဆိုးများကို ငြင်းပယ်ရန်နှင့် ဘုရားသခင်ကို စစ်မှန်သော ကျိုးနွံနာခံမှု ရရှိနိုင်ရန်၊ ဘုရားသခင်၏ဘက်၌ ရပ်တည်ရန်နှင့် ဘုရားသခင်၏ တာဝန်ပေးစေခိုင်းချက်ကို ဖြည့်ဆည်းရန် ဖြစ်သည်။ နတ်ဆိုးများနှင့်ပတ်သက်လာသည့်အခါ၊ အသင်းတော် သန့်စင်နေရန်အလို့ငှာ၊ တစ်ယောက်ကို တွေ့ရှိသည့်အခါတိုင်း၊ တစ်ယောက်ကို ရှင်းလင်းပစ်လော့၊ နှစ်ယောက်ကိုတွေ့ရှိသည့်အခါတိုင်း၊ နှစ်ယောက်လုံးကို ရှင်းလင်းပစ်လော့။ ဤနည်းဖြင့်၊ စာတန်နှင့် နတ်ဆိုးများသည် လုံးလုံးလျားလျား အရှက်ရမည်ဖြစ်ပြီး အသင်းတော်၏အလုပ်ကို နောက်ထပ် နှောင့်ယှက်နိုင်တော့မည်မဟုတ်။ လောကီတွင် ၎င်းတို့ မည်သို့ နှောင့်ယှက်မှုများ ပြုလုပ်သည်မှာ ငါတို့ထဲမှ တစ်ဦးနှင့်မျှ သက်ဆိုင်ခြင်းမရှိ။ ၎င်းတို့ တရားမဝင်သော မည်သည့် လုပ်ရပ်များကို ကျူးလွန်သည်၊ မည်သည့်မကောင်းမှုများကို ပြုလုပ်သည်၊ ပြီးလျှင် လောကီတွင် မည်သူနှင့် ၎င်းတို့ တိုက်ခိုက်သည်မှာ ငါတို့နှင့် မည်သည့် ပတ်သက်မှုမျှ မရှိပေ။ ငါသည် ဤအရာကို ဝင်ရောက်စွက်ဖက်ခြင်းမရှိသည့်အပြင်၊ စုံစမ်းမေးမြန်းခြင်းလည်း မပြု၊ ထိုအကြောင်းကို ဂရုလည်းမစိုက်ပေ။ သို့သော် အချက်တစ်ချက်သာ ရှိသည်။ ဘုရားအိမ်တော်၌ ထိုသို့သော နှောင့်ယှက်မှုများကို ၎င်းတို့ ဖြစ်စေခြင်းအား ခွင့်ပြု၍မရနိုင်သည့်အပြင်၊ ၎င်းတို့ကို ကိုင်တွယ်၊ တားဆီးပြီး ရှင်းလင်းပစ်ရမည်ဖြစ်သည်။ ပထမဦးစွာ၊ ခေါင်းဆောင်များနှင့် အမှုဆောင်များသည် ဤအလုပ်ကို လုပ်ဆောင်ရာတွင် ဦးဆောင်သင့်သည်။ ၎င်းတို့သည် ဤအရာကို မိမိတို့၏ ရှောင်လွှဲ၍မရသော တာဝန်အဖြစ် ခံယူသင့်သည်။ ဒုတိယအနေဖြင့်၊ ကြီးကြပ်ရေးမှူးများ၊ အဖွဲ့ခေါင်းဆောင်များနှင့် သာမန်ညီအစ်ကိုမောင်နှမများအားလုံးသည် ဤဝိညာဉ်ရင့်ကျက်မှုကို ပိုင်ဆိုင်သင့်ပြီး ဤသက်သေခံချက်ကိုလည်း ရှိသင့်သည်။ အချို့သောလူတို့က “ဘုရားအိမ်တော်သည် လှုပ်ရှားမှုတစ်မျိုးမျိုးကို စတင်နေသလော။ ဤသည်မှာ လူတို့ကို ညှဉ်းဆဲနေခြင်းဖြစ်သလော”ဟု ဆိုကြသည်။ ဤသည်မှာ လူတို့ကို ညှဉ်းဆဲနေခြင်း မဟုတ်၊ နတ်ဆိုးများကို ညှဉ်းဆဲနေခြင်း ဖြစ်သည်။ နတ်ဆိုးများကို ညှဉ်းဆဲခြင်းသည် လုပ်ဆောင်သင့်သည့်အရာ ဖြစ်သည်၊ ငါတို့သည် လူတို့ကို မညှဉ်းဆဲပေ။ ညီအစ်ကိုမောင်နှမများက ဖောက်ပြန်ပျက်စီးခြင်း၏ ထုတ်ဖော်ပြမှုများ ရှိသော်လည်း၊ ၎င်းတို့သည် ပုံမှန်လူများဖြစ်ကြပြီး၊ ၎င်းတို့၏ လုပ်ရပ်များနှင့် ပြုမူကျင့်ကြံခြင်းတွင် အသိစိတ်နှင့် ဆင်ခြင်တုံတရားအပြင်၊ အနိမ့်ဆုံးသော စံနှုန်းများလည်း ရှိကြသည်။ ၎င်းတို့၏ သမ္မာတရားကို လိုက်စားမှုနှင့် အသက်ဝင်ရောက်မှုတို့သည် အတော်အတန် ညံ့ဖျင်းနေပြီး ၎င်းတို့က ဝိညာဉ်ရင့်ကျက်မှု နည်းပါးကာ သမ္မာတရား လက်တွေ့ကျမှု များစွာ မပိုင်ဆိုင်လျှင်ပင်၊ ၎င်းတို့နှင့်ပတ်သက်၍ ငါတို့ သည်းခံသင့်သည်၊ ၎င်းတို့ကို မှန်ကန်စွာ ဆက်ဆံသင့်ပြီး စည်းမျဉ်းများအတိုင်း ကိုင်တွယ်သင့်သည်။ သို့သော် နတ်ဆိုးများအား မည်သို့ဆက်ဆံရမည်ဟူသည်အတွက် စည်းမျဉ်းမှာ မတူပေ။ အကယ်၍ ၎င်းတို့သည် အစေခံမှု ပေးရန် လိုလားလျှင်၊ အစေခံမှုပေးရန် ၎င်းတို့ကို ငါတို့ အသုံးပြုနိုင်သည်။ အကယ်၍ ၎င်းတို့သည် အစေခံမှု ပေးလိုခြင်းမရှိလျှင်၊ ၎င်းတို့ကို ရှင်းလင်းပစ်ခြင်းဖြင့် ငါတို့ ကိုင်တွယ်သင့်သည်။ ၎င်းတို့အပေါ် ငါတို့ လုံးဝ မသက်ညှာသင့်ပေ။ ဤသည်မှာ နတ်ဆိုးများကို ဆက်ဆံခြင်းအတွက် စည်းမျဉ်း ဖြစ်သည်။ ညီအစ်ကိုမောင်နှမများက အားနည်းချက်များ သို့မဟုတ် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ပြမှုများ ရှိသည့်အခါ၊ ၎င်းတို့ကို ခွင့်လွှတ်ပြီး လွတ်ငြိမ်ချမ်းသာခွင့်ပေးနိုင်သည့်အပြင်၊ သည်းခံခြင်းနှင့် နားလည်မှုတို့ဖြင့် ဆက်ဆံနိုင်သည်။ သို့သော် နတ်ဆိုးများသည် ညီအစ်ကိုမောင်နှမများ မဟုတ်ပေ။ အကယ်၍ ၎င်းတို့သည် အပျက်သဘောဆောင်သော သို့မဟုတ် တာဝန်မဲ့သော အရာအချို့ကိုသာ ပြောဆိုပြီး၊ လူတို့ကို အထင်အမြင်မှားစေရန် မိစ္ဆာဒိဠိအယူများ သို့မဟုတ် အဓိပ္ပာယ်မဲ့ပြီး မှားယွင်းသော အယူအဆများကို မဖြန့်ဝေသည့်အပြင်၊ မည်သည့်အဖျက်အမှောင့်လုပ်ခြင်း သို့မဟုတ် နှောင့်ယှက်ခြင်းများကိုမျှ မဖြစ်စေခဲ့လျှင်၊ ၎င်းတို့ကို ချမ်းသာပေးနိုင်ပြီး၊ သင်သည် ၎င်းတို့ကို မသိကျိုးကျွန်ပြုနိုင်သည်။ ၎င်းတို့က ပြဿနာအချို့ကို ဖြစ်စေပြီး မကောင်းမှုပြုလုပ်တော့မည်ဖြစ်ကာ ယင်းသည် အတိုင်းအတာတစ်ခုသို့ ရောက်ရှိနေသည်ကို သင်မြင်လျှင်၊ ၎င်းတို့ကို ဖော်ထုတ်ပြီး ကန့်သတ်ရမည်။ အကယ်၍ ၎င်းတို့ကို မကန့်သတ်နိုင်လျှင်၊ တိုက်ရိုက် ရှင်းလင်းပစ်လော့။ နတ်ဆိုးတို့က အသင်းတော်သည် တော်စွလျော်စွ ကြုံရာကျပန်းနေရန် လွယ်ကူသောနေရာတစ်ခုဟု ထင်ကြသည်။ ၎င်းတို့သည် လူ့အဖွဲ့အစည်းတွင်ကဲ့သို့ပင် မည်သူမဆို အသင်းတော်၌ မွှေနှောက်နိုင်သည်ဟု ထင်ကြသည်။ ၎င်းတို့အနေဖြင့် ဤသို့ထင်မြင်ခြင်းက မှားယွင်းပေသည်။ အသင်းတော်သည် ဘုရားသခင် ရွေးချယ်ထားသောလူများက သမ္မာတရားကို လိုက်စားပြီး ကယ်တင်ခြင်းရရှိရန် နေရာတစ်ခုဖြစ်သည်။ နတ်ဆိုးများ မွှေနှောက်ရန် နေရာမဟုတ်သည့်အပြင်၊ နတ်ဆိုးများက မိမိတို့၏ ကိုယ်ပိုင်လုပ်ငန်းများကို လုပ်ဆောင်ရန် သို့မဟုတ် မိမိတို့၏ ကိုယ်ပိုင်အိပ်မက်များကို အကောင်အထည်ဖော်ရန်အတွက် နေရာတစ်ခု မဟုတ်၊ နတ်ဆိုးများက မိမိတို့၏ ရည်မှန်းချက်များနှင့် လိုအင်ဆန္ဒများကို ဖြည့်ဆည်းရန် နေရာလည်း မဟုတ်ပေ။ နတ်ဆိုးများက မိမိတို့၏ သရုပ်မှန်ကို ဖော်ပြန်ပြီး မိမိတို့၏ ကိုယ်ပိုင်လုပ်ငန်းများကို လုပ်ဆောင်တော့မည်၊ မိမိတို့၏ ကိုယ်ပိုင်လွတ်လပ်သော နယ်ပယ်များကို တည်ထောင်တော့မည်ဖြစ်ပြီး အသင်းတော်၏အလုပ်ကို နှောင့်ယှက်ကာ ဖျက်ဆီးတော့မည်ဆိုသည်နှင့်တစ်ပြိုင်နက်၊ ၎င်းတို့၏ သရုပ်အမှန်များ ပေါ်လာသည်နှင့်တစ်ပြိုင်နက်၊ ဤအချိန်၌ သင်သည် အဘယ်အရာကို လုပ်ဆောင်သင့်သနည်း။ စည်းမျဉ်းများအတိုင်း ပြုမူဆောင်ရွက်လော့။ ညီအစ်ကိုမောင်နှမများက ထရပ်ပြီး ဤနတ်ဆိုးများကို တိုက်ခိုက်ရမည်ဖြစ်ကာ ၎င်းတို့သည် လုံးဝ သနားကြင်နာမှု သို့မဟုတ် သက်ညှာမှု မပြရပေ။ အကယ်၍ သင်သည် နတ်ဆိုးများကို အမြဲ သက်ညှာနေလျှင်၊ သင်သည် မိမိကိုယ်ကို ရက်စက်နေခြင်း ဖြစ်သည်။ ၎င်းတို့သည် အသင်းတော်တွင်ရှိသည့် လူတို့ကို အမြဲ အထင်အမြင်မှားစေပြီး နှောင့်ယှက်နေခြင်းဖြစ်ကာ အသင်းတော်၏အလုပ်ကို ဖျက်ဆီးနေခြင်း ဖြစ်သည်။ ထိုသို့သော အခြေအနေများအောက်တွင် သင်သည် ယုံကြည်ခဲ့သည့် နှစ်ပေါင်းများစွာအတွင်း ရရှိခဲ့သော ဘုရားသခင်အပေါ် ယုံကြည်ခြင်းနှင့် အသိပညာသည် ဤနတ်ဆိုးများ၏ အထင်အမြင်မှားစေခြင်းနှင့် နှောင့်ယှက်ခြင်းတို့မှတစ်ဆင့် ရက်အနည်းငယ်အတွင်း၌ပင် ကုန်ခန်းသွားလိမ့်မည်။ ထို့ကြောင့်၊ အကယ်၍ သင်သည် သမ္မာတရားကို ရရှိလိုလျှင်၊ သင်သည် နတ်ဆိုးများနှင့် ယှဉ်ပြိုင်ကာ ယှဉ်ပြိုင်ရန် တက်ကြွစွာ ထရပ်ရမည်။ ၎င်းတို့၏ အမြီးများ အပြည့်အဝ ပေါ်ထွက်လာပြီး ၎င်းတို့၏ ရုပ်ဆိုးအကျည်းတန်သော မျက်နှာ ပေါ်လွင်လာသည်ကို သင်မြင်သည့်အခါ၊ သင်သည် ၎င်းတို့ကို ဖော်ထုတ်ပြီး ၎င်းတို့၏ အနှစ်သာရကို သတ်မှတ်ကာ၊ ထို့နောက်တွင် ၎င်းတို့ကို သန့်စင်ဖယ်ရှားသင့်သည်။ ဤသည်မှာ ဘုရားသခင် ရွေးချယ်ထားသောလူများ လုပ်ဆောင်သင့်သည့်အရာနှင့် ၎င်းတို့ ဖြည့်ဆည်းသင့်သည့် တာဝန် မဟုတ်လော။ (ဟုတ်ပါသည်။) ဤသည်မှာ အောင်မြင်သူများ ရှိသင့်သော သက်သေခံချက် အတိအကျ ဖြစ်သည်။ လူတိုင်းသည် ဤအရာကို နားလည်သင့်ပြီး မည်သည့်အခါတွင်မျှ မမေ့သင့်ပေ။ စာတန်များနှင့် နတ်ဆိုးများကို မကြောက်ရွံ့ခြင်းသည် လုပ်ရိုးလုပ်စဉ်အနေဖြင့် ၎င်းတို့နှင့် မပတ်သက်ဘဲနေခြင်းကို မဆိုလို၊ ထိုအစား ယင်းမှာ အမှားအမှန်နှင့်ဆိုင်သည့် အဓိကပြဿနာများ၊ စည်းမျဉ်းဆိုင်ရာ ကိစ္စရပ်များ၊ မိမိ၏လမ်းကြောင်းကို ရွေးချယ်ခြင်းကိစ္စနှင့် ဘုရားအိမ်တော်၏ အကျိုးစီးပွားများနှင့် သက်ဆိုင်သော ကိစ္စရပ်များကို ရင်ဆိုင်ရာတွင် နတ်ဆိုးများနှင့် တိုက်ခိုက်ရန် ထရပ်ခြင်း၊ ၎င်းတို့၏ ဒုစရိုက်အမှုများကို တားဆီးခြင်း၊ ဘုရားအိမ်တော်၏ အကျိုးစီးပွားများကို ကာကွယ်ခြင်းနှင့် ညီအစ်ကိုမောင်နှမများ မိမိတို့၏တာဝန်များကို ထမ်းဆောင်ရန် ပုံမှန်ပတ်ဝန်းကျင်ကို ကာကွယ်စောင့်ရှောက်ခြင်းတို့အား ဆိုလိုသည်။ ဤသည်မှာ ဘုရားသခင် ရွေးချယ်ထားသောလူတိုင်း၏ တာဝန်ဝတ္တရား ဖြစ်သည်။

နတ်ဆိုးတစ်ဦး၏ အနှစ်သာရရှိသူတို့နှင့်ဆိုင်သည့် ဤသရုပ်သကန်နှစ်မျိုးဖြစ်သော အကျင့်ပါနေသည့် လိမ်လည်ခြင်းနှင့် သွေဖည်ခြင်းတို့အပေါ် ငါတို့၏ မိတ်သဟာယဖွဲ့ခြင်းကို အနည်းနှင့်အများ ငါတို့ ပြီးစီးပြီးဖြစ်သည် မဟုတ်လော။ ဤလူစားမျိုးအပေါ် လူတို့ စွဲကိုင်သင့်သော ရှုထောင့်နှင့် ရပ်တည်ချက်တို့သည် ရှင်းလင်းပြီး၊ လူတို့ ဖြည့်ဆည်းသင့်သော တာဝန်ဝတ္တရားများသည်လည်း ရှင်းလင်းပေသည်။ သို့ဆိုလျှင် နောက်ထပ် မည်သည့်ပြဿနာကို သင်တို့ ရင်ဆိုင်ရသနည်း။ ယင်းမှာ ငါတို့မိတ်သဟာယဖွဲ့ပြီးသည့် သရုပ်သကန်များနှင့် ထုတ်ဖော်ပြမှုများကို ယူ၍ ဤလူများနှင့် တိုက်ဆိုင်စစ်ဆေးပြီးနောက် ၎င်းတို့ကို ပိုင်းခြားသိမြင်ရန်နှင့် ဤလူစားမျိုး၏ အနှစ်သာရကို ထွင်းဖောက်မြင်ရန် မည်သို့လုပ်ဆောင်ရမည်ဟူသည်ပင် ဖြစ်သည်။ သင့်အနေဖြင့် ပိုင်းခြားသိမြင်မှု ရှိသည်နှင့်တစ်ပြိုင်နက်၊ အမျိုးမျိုးသော လူစားမျိုးတို့၏ ဂုဏ်အင်္ဂါများက အမှန်တကယ် မည်သည့်အရာများဖြစ်သည်ကို သင်တို့၏ စိတ်နှလုံးထဲ၌ ရှင်းလင်းလာလိမ့်မည်၊ လူတို့အား မည်သို့ဆက်ဆံရမည်ဟူသော သင်တို့၏ စည်းမျဉ်းများက ပို၍ တိကျလာလိမ့်မည်ဖြစ်ပြီး၊ သင်တို့သည် မိုက်မဲသောအရာများ သို့မဟုတ် စဉ်းစားဉာဏ်ကင်းမဲ့သောအရာများကို လုပ်ဆောင်လိမ့်မည်မဟုတ်၊ သို့မဟုတ် ယင်းတို့ကို များစွာ လုပ်ဆောင်မည် မဟုတ်ပေ။ ယနေ့အတွက် ငါတို့၏ မိတ်သဟာယဖွဲ့ခြင်းက ထိုမျှသာ ဖြစ်သည်။ နှုတ်ဆက်ပါသည်။

၂၀၂၅ ခုနှစ်၊ ဇန်နဝါရီလ ၂၇ ရက်


သမ္မာတရားကို လိုက်စားရန်နည်းလမ်း (၁၄)

လူတို့၏ ဇာစ်မြစ်များအရ လူအမျိုးအစားသုံးမျိုး

နတ်ဆိုးများမှ လူဝင်စားသောလူများ၏ လက္ခဏာများ

လတ်တလောတွင်၊ ငါတို့သည် လူတို့၏ ဇာစ်မြစ်များကို အခြေခံ၍ မတူကွဲပြားသော လူအမျိုးအစားများကို ခွဲခြားခြင်းဟူသည့် အကြောင်းအရာတစ်ခုနှင့်ပတ်သက်၍ မိတ်သဟာယဖွဲ့ခဲ့ကြသည်။ ဤသည်မှာ လူတို့၏ ပင်ကိုအခြေအနေများ၊ လူ့သဘာဝနှင့် ဖောက်ပြန်ပျက်စီးသော စိတ်သဘောထားများနှင့်ဆိုင်သည့် ပိုမိုကျယ်ပြန့်သော အကြောင်းအရာအောက်တွင် ပေါ်ပေါက်လာသည့် အထူးအကြောင်းအရာတစ်ခု ဖြစ်သည်။ ငါတို့သည် ဤအထူးအကြောင်းအရာနှင့်စပ်လျဉ်းသော အကြောင်းအရာအချို့ကို မိတ်သဟာယဖွဲ့ခဲ့ကြသည်။ မည်သည့်အရာများ ပါဝင်ခဲ့သနည်း။ (ဘုရားသခင်သည် လူတို့ကို ၎င်းတို့၏ ဇာစ်မြစ်အရ အမျိုးအစားသုံးမျိုးအဖြစ် ခွဲခြားခဲ့သည်။ တိရစ္ဆာန်များမှ ပြန်လည်ဝင်စားသောသူများ၊ နတ်ဆိုးများမှ ပြန်လည်ဝင်စားသောသူများနှင့် လူများမှ ပြန်လည်ဝင်စားသောသူများ ဖြစ်ကြသည်။ ပထမအကြိမ်တွင် ဘုရားသခင်သည် တိရစ္ဆာန်များမှ ပြန်လည်ဝင်စားသောသူများ၏ ထူးခြားသော လက္ခဏာလေးရပ်အကြောင်း မိတ်သဟာယဖွဲ့ခဲ့သည်။ ပထမထူးခြားသော လက္ခဏာမှာ ၎င်းတို့သည် လွဲချော်သော နားလည်သဘောပေါက်နိုင်စွမ်း ရှိခြင်း ဖြစ်သည်။ ဒုတိယမှာ ၎င်းတို့သည် အထူးပင် ထုံထိုင်းခြင်း ဖြစ်သည်။ တတိယမှာ ၎င်းတို့က အထူးပင် နားဝေတိမ်တောင်ဖြစ်ခြင်း ဖြစ်ပြီး စတုတ္ထ ထူးခြားသော လက္ခဏာမှာ ၎င်းတို့ မိုက်မဲခြင်း ဖြစ်သည်။ ဒုတိယအကြိမ်တွင် ဘုရားသခင်သည် နတ်ဆိုးများမှ ပြန်လည်ဝင်စားသောသူများ၏ ထူးခြားသော လက္ခဏာများအကြောင်းကို မိတ်သဟာယဖွဲ့ခဲ့သည်။ ပထမ ထူးခြားသော လက္ခဏာမှာ ၎င်းတို့သည် အကျင့်ဖြစ်နေသော လိမ်ညာတတ်သူများဖြစ်ခြင်း ဖြစ်သည်။ ဒုတိယတစ်ချက်မှာ သွေဖည်ခြင်းဖြစ်ပြီး၊ တတိယတစ်ချက်မှာ ဆိုးယုတ်ခြင်း ဖြစ်သည်။ မိတ်သဟာယ၏ အဓိကအချက်မှာ ၎င်းတို့ အကျင့်ဖြစ်နေသော လိမ်ညာတတ်သူများ ဖြစ်ခြင်းနှင့် သွေဖည်သောသူများ ဖြစ်ခြင်းဟူသည့် သရုပ်သကန်နှစ်ခုနှင့်ပတ်သက်၍ ဖြစ်ပါသည်။) အကျင့်ဖြစ်နေသော လိမ်ညာတတ်သူတစ်ဦး ဖြစ်ခြင်း၏ အဓိကသရုပ်သကန်မှာ လှည့်ဖြားခြင်း ဖြစ်သည်။ သွေဖည်သောသူများဖြစ်ခြင်း၏ သရုပ်သကန်များနှင့် ပတ်သက်၍၊ ငါတို့သည် ၎င်းတို့ကိုလည်း အမျိုးအစားခွဲခဲ့သည်။ သရုပ်သကန် မည်မျှ ရှိခဲ့သနည်း။ (သုံးခု ရှိခဲ့ပါသည်။ ပထမတစ်ခုသည် စိတ်သဘောထားနှင့် ဆက်စပ်သည်၊ တိတိကျကျပြောရလျှင်၊ အန္တရာယ်ပြုမည့် လက္ခဏာရှိပြီး ပုံမှန်မဟုတ်ခြင်း ဖြစ်သည်။ ဒုတိယတစ်ခုသည် ဇာတိပကတိ၏ ကောက်ကျစ်ဆိုးယုတ်သော တပ်မက်မှု ပါဝင်သည်။ နောက်တစ်ခုမှာ ထူးဆန်းခြင်း ဖြစ်သည်၊ ဆိုလိုသည်မှာ မကြာခဏ အသံနှင့် အခြားသော အာရုံခံမှုဆိုင်ရာ ထင်ယောင်ထင်မှားဖြစ်ခြင်းများကို တွေ့ကြုံခံစားရပြီး ပုံမှန်မဟုတ်သော အပြုအမူများကို အမြဲ ပြသခြင်း ဖြစ်ပါသည်။) ယေဘုယျအားဖြင့် ဤသည်တို့မှာ ပါဝင်ခဲ့သည့်အရာများ ဖြစ်သည်။

ပြီးခဲ့သည့်အကြိမ်က ငါတို့သည် နတ်ဆိုးများမှ ပြန်လည်ဝင်စားသောသူများ၏ သွေဖည်သော သွင်ပြင်လက္ခဏာနှင့်ဆိုင်သည့် သရုပ်သကန်အချို့ကို မိတ်သဟာယဖွဲ့ခဲ့ကြသည်။ ငါသည် အသင်းတော်က စုစည်းထားသော နှင်ထုတ်ခြင်းဆိုင်ရာ စာရွက်စာတမ်းများထဲက လူတစ်ဦး၏ သရုပ်သကန်များအကြောင်းကို ဖတ်ခဲ့ရသည်။ လူတိုင်းက နားထောင်ကြည့်ပြီး ၎င်းတို့၏ သရုပ်သကန်များသည် ငါတို့ မိတ်သဟာယဖွဲ့ခဲ့သည့်အရာနှင့် ဆက်စပ်ခြင်း ရှိမရှိဟူသည်ကို ကြည့်ကြလော့။ ဤပုဂ္ဂိုလ်သည် လယ်တောတစ်ခုတွင် ဟင်းသီးဟင်းရွက်များ စိုက်ပျိုးရန် တာဝန်ရှိသူ ဖြစ်သည်။ သူ၏ အဓိကသရုပ်သကန်များကို စာရင်းပြုစုထားသည့် တိကျသော သရုပ်သကန်များစွာနှင့်အတူ၊ “သူ၏ လူ့သဘာဝက မလိုမုန်းထားတတ်ပြီး အထက်အပေါ် သူ၏သဘောထားက ကြည်ညိုလေးစားမှုမရှိပါ”ဟူသည့်အရာအဖြစ် ဖော်ပြထားသည်။ ပထမသရုပ်သကန်မှာ၊ “သူသည် အထက်အတွက် ဟင်းသီးဟင်းရွက်များ စိုက်ပျိုးရန် နေရာတစ်ခုကို သာမန်ကာလျှံကာ ရွေးချယ်ခဲ့သည်။ နောက်ပိုင်းတွင် ဤနေရာသည် မြေနိမ့်ပြီး ရေဝပ်တတ်ကြောင်း တွေ့ရှိခဲ့ရသည်။ ထိုနေရာတွင် အသုံးပြုထားသည့် မြေသြဇာသည် ရေစီးဖြင့်ပါသွားပြီး အလွန်သေးငယ်သည့် ဟင်းသီးဟင်းရွက်များကို ပေါက်စေခဲ့သည်။ သူသည် မြေသြဇာထပ်ထည့်သင့်သည်ကို သိသော်လည်း မပြုလုပ်ခဲ့ပေ။ ဟင်းသီးဟင်းရွက်များက ကောင်းစွာ မကြီးထွားသည်ကို သူမြင်သော်လည်း မည်သည့်အရာကိုမျှ မလုပ်ဆောင်ခဲ့ပေ။ သူသည် အထက်ကို ကောင်းစွာ မစိုက်ပျိုးထားသော ဟင်းသီးဟင်းရွက်များကို စားဖို့ တမင်တကာ ပေးခဲ့သည်” ဟူ၍ ဖြစ်သည်။ ဤသည်မှာ ပထမသရုပ်သကန် ဖြစ်သည်။ ဒုတိယသရုပ်သကန်မှာ၊ “ပုံမှန်အားဖြင့် သူသည် ညီအစ်ကိုမောင်နှမများအတွက် စိုက်ပျိုးထားသော ဟင်းသီးဟင်းရွက်များကိုသာ ဂရုစိုက်ပြီး ထွက်သွားလေ့ရှိသည်။ အထက်အတွက် စိုက်ပျိုးထားသော ဟင်းသီးဟင်းရွက်များနှင့်ပတ်သက်လျှင်မူ သူသည် ၎င်းတို့ကို ဂရုစိုက်ခြင်း သို့မဟုတ် စီမံခန့်ခွဲခြင်း မပြုပေ။ ထိုကိစ္စကို သူ စိတ်မဝင်စား သို့မဟုတ် ထိုအရာနှင့်ပတ်သက်၍ မည်သည့်အရာကိုမျှ မလုပ်ဆောင်ခဲ့ပေ” ဟူ၍ ဖြစ်သည်။ တတိယသရုပ်သကန်မှာ၊ “ဟင်းသီးဟင်းရွက်များကို ပိုးမွှားများစွာ ကျရောက်နေပြီး အော်ဂလီဆန်စရာကောင်းစေကာ စား၍မရအောင် ပိုးစားပေါက်ပရပျစ်ဖြစ်စေဖို့ ကိုက်ဖြတ်ထားသည်ကို သူသိသော်လည်း၊ သူသည် ထိရောက်မှုရှိမရှိဟူသည်ကို ဂရုမစိုက်ဘဲ ပိုးသတ်ဆေးအချို့ကို သာမန်ကာလျှံကာ ဖျန်းခဲ့သည်။ အခြားသူများက သူ့အား ဟင်းသီးဟင်းရွက်များပေါ်မှ ပိုးမွှားများကို ဖယ်ရှားရန် သတိပေးသောအခါ သူသည် လုံးဝဂရုမစိုက်ဘဲ ‘မည်သည့်အရာကို အရေးတကြီးလုပ်နေစရာ ရှိသနည်း။ ငါ့မှာ လုပ်စရာအလုပ်များစွာ ရှိသည်။ ဤဟင်းသီးဟင်းရွက် အနီးဝန်းကျင်တွင် နေ့တိုင်း ငါ ရစ်သီရစ်သီမလုပ်နိုင်ပါ’ ဟု တွေးတောခဲ့သည်” ဟူ၍ ဖြစ်သည်။ သင် မြင်သလော၊ ဤသည်မှာ သူ၏စိတ်နှလုံးထဲ၌ တွေးတောခဲ့သည့်အရာ ဖြစ်သည်၊ အခြားသူများက သူ့ကို သတိပေးသည့်အခါ၌ပင် သူက ပြုမူဆောင်ရွက်ဦးမည် မဟုတ်ပေ။ စတုတ္ထသရုပ်သကန်မှာ၊ “အထက်အတွက် ဟင်းသီးဟင်းရွက်များ စိုက်ပျိုးခြင်းနှင့်ပတ်သက်၍ သူ၏စိတ်နှလုံးထဲ၌ တွေးတောခဲ့သည့်အရာမှာ၊ ‘ငါစိုက်သည့် ဟင်းသီးဟင်းရွက်များ မည်သို့မည်ပုံ ဖြစ်လာသည်ဖြစ်စေ၊ ယင်းမှာ သင် စားရမည့်အရာ ဖြစ်သည်။ ကောင်းကောင်းထွက်လျှင် သင်စားဖို့ ကောင်းမွန်သည့် ဟင်းသီးဟင်းရွက်များ ရှိလိမ့်မည်။ ကောင်းမွန်သည့် ဟင်းသီးဟင်းရွက်တစ်ခုမျှ ငါ မစိုက်ခဲ့လျှင် သင် မစားနှင့်။ မည်သို့ဆိုစေ၊ ငါက သင့်အတွက် စိုက်ပေးပြီးဖြစ်သည်။ သင် ငါ့ကို ကျေးဇူးတင်ရမည်’ ဟူ၍ ဖြစ်သည်” ဟူ၍ ဖြစ်သည်။ ဤသည်တို့မှာ သူ၏စိတ်နှလုံးထဲရှိ မလိုမုန်းထားသော အတွေးများဖြစ်ပြီး၊ သူသည် ဤအတွေးများကို သူနှင့်အတူနေသောသူတို့အား ပြောပြခဲ့သည်။ “အထက်ထံ ဟင်းသီးဟင်းရွက်များ ပို့ဆောင်သည့်အခါ ပုပ်နေသော ဟင်းရွက်များကို တောင်းထဲ မထည့်ရန် အခြားသူများက သတိပေးသောအခါ သူက ‘ထိုအရာနှင့်ပတ်သက်၍ မည်သည့်အာမခံချက်မျှ ကျွန်ုပ် မပေးနိုင်ပါ’ဟု ပြောခဲ့သည်” ဟူ၍ ဖြစ်သည်။ သင် မြင်သလော၊ အခြားသူများက သူ့ကို သတိပေးခဲ့ပြီး သူက နားမထောင်ခဲ့ပေ။ သူသည် မိမိအလိုရှိသမျှကိုသာ လုပ်ဆောင်ခဲ့သည်။ ဤသည်မှာ စတုတ္ထသရုပ်သကန် ဖြစ်သည်။ ပဉ္စမသရုပ်သကန်မှာ၊ “သူသည် သူ၏ စိတ်နှလုံးတွင် သတိမူခြင်း တစ်ခုတလေမျှ မရှိဘဲ၊ အနည်းငယ်မျှ နောင်တမရဘဲ အထက်အတွက် စိုက်ပျိုးထားသော ဟင်းသီးဟင်းရွက်များကို ဤသို့သဘောထားခဲ့သည်။ တစ်ဦးတလေက သူ့ကို ပိုမိုဂရုစိုက်ရန် ပြောလျက် သိပေးသည့်အခါတိုင်းတွင် သူသည် အတိုက်အခံဖြစ်လာပြီး အလွန်အမင်း မနှစ်မြို့ခြင်းဖြစ်လာသည်။ သူ့အား မည်သူ အကြံပြုသည်ဖြစ်စေ၊ ထိုသူကို သူ မုန်းတီးခဲ့သည်” ဟူ၍ ဖြစ်သည်။ ခေါင်းဆောင်များနှင့် အမှုဆောင်များသည် စုစုပေါင်း သရုပ်သကန်ငါးခုကို အကျဉ်းချုပ်ဖော်ပြခဲ့သည်။ ၎င်းတို့သည် ဤပုဂ္ဂိုလ်၏ ပုံမှန်သရုပ်သကန်များအပြင် သမ္မာတရားအပေါ် သူ၏သဘောထားနှင့် တာဝန်အပေါ် သူ၏သဘောထားတို့ကို အကျဉ်းချုပ်ဖော်ပြခဲ့ပြီး တိကျသော ဥပမာများကိုလည်း စာရင်းပြုစုခဲ့သည်။ အကျဉ်းချုပ်မှာ အတော်လေး ကောင်းမွန်သည်။ ဤအရာကို ကြားပြီးနောက် သင်တို့ မည်သို့ခံစားရသနည်း။ ဤသရုပ်သကန်များရှိသောသူတစ်ဦးသည် ကောင်းသောလူ့သဘာဝ ရှိပါသလော။ (မရှိပါ။) မည်မျှဆိုးရွားခဲ့သနည်း။ ဤလူ၏ သရုပ်သကန်များသည် ငါတို့မိတ်သဟာယဖွဲ့ခဲ့သော နတ်ဆိုးများမှ ပြန်လည်ဝင်စားသောသူများ၏ သရုပ်သကန်များနှင့် ကိုက်ညီသလော။ (ကိုက်ညီပါသည်။) ယင်းတို့က မည်သည့်သရုပ်သကန်နှင့် ကိုက်ညီခဲ့သနည်း။ (ထိုသို့သောလူများ၏ ဆိုးယုတ်ခြင်း သရုပ်သကန်နှင့် ဖြစ်ပါသည်။) ဆိုးယုတ်ခြင်းအပြင်၊ နတ်ဆိုးများမှ ပြန်လည်ဝင်စားသောသူများ၏ လက္ခဏာဖြစ်သည့် သွေဖည်ခြင်း သရုပ်သကန်တစ်ခုတလေ သူ့တွင် ရှိခဲ့သလော။ (ရှိပါသည်။) ဤအရာက မည်သို့ သိသာထင်ရှားခဲ့သနည်း။ (သာမန်လူများသည် အထက်အတွက် ဟင်းသီးဟင်းရွက်များ စိုက်ပျိုးသည့်အခါ ကောင်းသောမြေကို ဦးစားပေးရွေးချယ်ကြမည်ဖြစ်သော်လည်း သူသည် ညီအစ်ကိုမောင်နှမများကို မျက်နှာလိုမျက်နှာရလုပ်ရန် ရွေးချယ်ခဲ့သည်။ သူသည် ညီအစ်ကိုမောင်နှမများအတွက် စိုက်ပျိုးသော ဟင်းသီးဟင်းရွက်များကိုသာ ဂရုစိုက်ခဲ့သည်။ အထက်အတွက် စိုက်ပျိုးသော ဟင်းသီးဟင်းရွက်များအတွက်မူ မကောင်းသောမြေကို သူ ရွေးချယ်ခဲ့သည်၊ ၎င်းတို့ကို ဂရုမစိုက် သို့မဟုတ် ပိုးမွှားများကို ကိုင်တွယ်ဖြေရှင်းခြင်း မပြုသည့်အပြင်၊ အထက်ကို ကောင်းစွာမစိုက်ပျိုးထားသော ဟင်းသီးဟင်းရွက်များကိုသာ စားသုံးရန် အမြဲပေးခဲ့သည်။ အထက်အပေါ်၊ ဘုရားသခင်အပေါ် သူ၏သဘောထားမှာ ရန်လိုခြင်းသဘောထားတစ်ခု ဖြစ်ပါသည်။) အဘယ်ကြောင့် အထက်အပေါ် သူ၏သဘောထားမှာ ရန်လိုခြင်း သဘောထားတစ်ခု ဖြစ်ခဲ့ရသနည်း။ အထက်က သူ့ကို စိတ်အနှောင့်အယှက်ဖြစ်စေခဲ့သလော။ (မဟုတ်ပါ။ သူ၏သဘောထားကို သူ၏သဘာဝ အနှစ်သာရက ဆုံးဖြတ်ခဲ့ခြင်းဖြစ်သည်။ သူသည် ဘုရားသခင်ကို မုန်းတီးပြီး အပြုသဘောဆောင်သောအရာများကို မုန်းတီးခဲ့ပါသည်။) ငါသည် ဤပုဂ္ဂိုလ်ကို အမှန်တကယ် လုံးဝ မသိခဲ့ပေ။ ငါသည် သူနှင့် လုံးဝ ဆက်ဆံဖူးခြင်း မရှိခဲ့ပေ။ သို့ဆိုလျှင် သူ၏စိတ်နှလုံးထဲ၌ ထိုသို့နက်ရှိုင်းသော အမုန်းတရားကို မည်သို့ဖြစ်ပြီး ထားရှိနိုင်ခဲ့သနည်း။ ဤသည်မှာ သူ၏သဘာဝနှင့်ဆိုင်သော ပြဿနာတစ်ခု ဖြစ်သည်။ တစ်ချက်အနေဖြင့်၊ ထိုအရာသည် ဆိုးယုတ်ခြင်းဖြစ်သည်။ နောက်တစ်ချက်အနေဖြင့်၊ ထိုအရာသည် သွေဖည်ခြင်းဖြစ်သည် မဟုတ်လော။ ထိုအရာသည် အဆင်းနီသော နဂါးကြီး၏ သဘောထားနှင့် အတူတူပင်ဖြစ်သည် မဟုတ်လော။ (ဟုတ်ပါသည်။) ဘုရားသခင်နှင့် အပြုသဘောဆောင်သောအရာများကို သူသဘောထားပုံတွင်၊ သူ၏စိတ်နှလုံးထဲ၌ အမုန်းတရားတစ်မျိုး ရှိနေခဲ့သည်။ မည်သို့ဖြစ်နေသည်ကို သူ့အား သင်မေးလျှင် သူကိုယ်တိုင်ပင် ရှင်းလင်းစွာ ရှင်းပြနိုင်မည်မဟုတ်ပေ။ အမုန်းတရားကိုသာ သူ ခံစားခဲ့ရခြင်း ဖြစ်သည်။ သူသည် ဘုရားသခင်နှင့် သမ္မာတရားကို အထူးသဖြင့် မုန်းတီးသည်။ သူသည် အပြုသဘောဆောင်သောအရာများကို အထူးသဖြင့် မုန်းတီးသည်။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) ဤလူစားမျိုးသည် နတ်ဆိုးတစ်ကောင် ဖြစ်သည်။ သင်က သူ့အား “သင်ယုံကြည်သောသူမှာ မည်သူနည်း”ဟု မေးလျှင် သူက ဘုရားသခင်ကို ယုံကြည်သည်ဟု သေချာပေါက်ပြောပေလိမ့်မည်။ သူသည် ဘုရားသခင်ကို ယုံကြည်သော်လည်း ဘုရားသခင်ကို မုန်းတီးသည်။ ဤအရာက နတ်ဆိုးတစ်ကောင်၏ စိတ်သဘောထားကို ထုတ်ဖော်ပြသည်။ ဤသည်မှာ သွေဖည်ခြင်း ဖြစ်သည်။ အဘယ်ကြောင့် ငါ ထိုသို့ပြောရသနည်း။ ပထမအနေဖြင့်၊ ငါသည် ဤလူကို လုံးဝမသိခဲ့သည့်အပြင်၊ သူ့ကို မည်သည့်အခါမျှ မပြုပြင်ခဲ့ပေ၊ သို့သော် သူသည် ငါ့အပေါ် ထိုသို့နက်ရှိုင်းသော အမုန်းတရားကို ထားရှိလေသည်။ ဤသည်မှာ သွေဖည်ခြင်း ဖြစ်သည်။ ဒုတိယအနေဖြင့်၊ သူ့အား ဤဟင်းသီးဟင်းရွက်များကို စိုက်ပျိုးရန် စီစဉ်ပေးခဲ့သူများမှာ ညီအစ်ကိုမောင်နှမများ ဖြစ်သည်။ အကယ်၍ သူ မလုပ်လိုခဲ့ပါက၊ ဤကိစ္စကို တင်ပြ၍မရသော်လည်း၊ ထိုအစား သူက ဟင်းသီးဟင်းရွက်ခင်းအပေါ် သူ၏ဒေါသကို ပုံချခဲ့သည်။ စိုက်ပျိုးပြီးနောက် သူသည် ကောင်းစွာ မပြုစုသည့်အပြင်၊ အထက်ကို ကောင်းစွာမစိုက်ပျိုးထားသော ဟင်းသီးဟင်းရွက်များ စားစေခဲ့သည်။ တတိယအနေဖြင့်၊ ညီအစ်ကိုမောင်နှမများအတွက် ဟင်းသီးဟင်းရွက်များ စိုက်ပျိုးရသည့်အခါ သူသည် အတော်လေး လိုလိုလားလားရှိပြီး ၎င်းတို့ကို အတော်လေး ကောင်းမွန်စွာ ဂရုစိုက်ခဲ့သော်လည်း၊ အထက်အတွက် ဟင်းသီးဟင်းရွက်များ စိုက်ပျိုးရသည့်အခါတွင်မူ သူ၏စိတ်နှလုံးထဲ၌ မလိုလားခဲ့ပေ။ သူသည် အထူးပင် မုန်းတီးမှုနှင့်ပြည့်နေပြီး အဘယ်ကြောင့်ထိုသို့ဖြစ်သည်ကို ရှင်းရှင်းလင်းလင်း မသိရပေ။ မည်သူကမျှ သူ့ကို စိတ်အနှောင့်အယှက်မပေးခဲ့သော်လည်း သူသည် အထက်နှင့် ဘုရားသခင်ကို ဤသို့ဆက်ဆံခဲ့သည်။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) ဤသွေဖည်မှုကို စေ့ဆော်သော အင်အားစုသည် အလွန်ကြီးမားလှသည်တကား။ တစ်ချက်အနေဖြင့်၊ ထိုအရာသည် ဆိုးယုတ်ခြင်းဖြစ်သည်။ နောက်တစ်ချက်အနေဖြင့်၊ ထိုအရာသည် သွေဖည်ခြင်းဖြစ်သည်။ ဤသည်မှာ နတ်ဆိုးတစ်ကောင်၏ သဘာဝ ဖြစ်သည်။ ဘုရားသခင်၏ အိမ်တော်သည် နတ်ဆိုးများကို မေတ္တာဖြင့် မည်မျှ သည်းခံစွာနှင့် စိတ်ရှည်စွာ ဆက်ဆံသည်ဖြစ်စေ၊ ဘုရားသခင်၏ အိမ်တော်က ၎င်းတို့အား ကယ်တင်ခြင်းရရှိရန် အခွင့်အရေးများ မည်သို့ပင်ပေးသည်ဖြစ်စေ၊ ၎င်းတို့သည် ဤအရာများကို လုံးဝနားမလည်ကြပေ။ ၎င်းတို့၏ စိတ်နှလုံးထဲတွင် ဘုရားသခင်နှင့် ဘုရားသခင်၏ အိမ်တော်ကို ယတိပြတ် မုန်းတီးကြသည်။ ဤသည်မှာ နတ်ဆိုးတစ်ကောင်၏ သဘာဝက ဘုရားသခင်ကို မုန်းတီးရန်နှင့် အပြုသဘောဆောင်သောအရာများကို မုန်းတီးရန်သာ အတိအကျဖြစ်သောကြောင့် လုံးဝ ဖြစ်ပေသည်။ ဤအရာအတွက် အကြောင်းရင်းကို မည်သူမျှ ရှင်းလင်းစွာ မပြောနိုင်ပေ။ နတ်ဆိုးများသည် ဘုရားသခင်နှင့် အပြုသဘောဆောင်သောအရာများအပေါ် အခြေအမြစ်မရှိသော အမုန်းတရားကို တကယ် မွေးမြူထားကြသည်။ ဤသည်မှာ သွေဖည်ခြင်းဟု သိကြသည့်အရာ ဖြစ်သည်။ သူသည် နေ့စဉ် မည်သည့်အရာကို စဉ်းစားနေခဲ့သနည်း။ “ငါစိုက်သည့်တဲ့ ဟင်းသီးဟင်းရွက်များက မည်သို့မည်ပုံ ဖြစ်လာသည်ဖြစ်စေ၊ ယင်းမှာ သင် စားရမည့်အရာ ဖြစ်သည်။ ကောင်းကောင်းထွက်လျှင် သင်စားဖို့ ကောင်းမွန်သည့် ဟင်းသီးဟင်းရွက်များ ရှိလိမ့်မည်။ ကောင်းမွန်သည့် ဟင်းသီးဟင်းရွက်တစ်ခုမျှ ငါ မစိုက်ခဲ့လျှင် သင် မစားနှင့်။ မည်သို့ဆိုစေ၊ ငါက သင့်အတွက် စိုက်ပေးပြီးဖြစ်သည်။ သင် ငါ့ကို ကျေးဇူးတင်ရမည်”ဟူ၍ ဖြစ်သည်။ သူ၏စိတ်နှလုံးထဲရှိ အရာများသည် သွေဖည်နေသည် မဟုတ်လော။ သူစဉ်းစားနေခဲ့သည့်အရာမှာ ကောက်ကျစ်ဆိုးယုတ်ပြီး၊ အန္တရာယ်ပြုမည့် လက္ခဏာရှိကာ ပုံမှန်မဟုတ်သည် ချည်းသာ ဖြစ်သည်။ အသိစိတ်နှင့် ဆင်ခြင်တုံတရားရှိသော လူများသည် သူ၏အတွေးများက စိတ်ကူး၍ပင် မရနိုင်ဟု ခံစားရသည်။ သူ အဘယ်ကြောင့် ဤသို့တွေးမည်ကို ၎င်းတို့ နားမလည်နိုင်ကြပေ။ ဤသည်မှာ နတ်ဆိုးများ ပြုမူပုံ အတိအကျပင် ဖြစ်သည်။ သူ၏စိတ်နှလုံးထဲ၌ သူစဉ်းစားခဲ့သည့်အရာအားလုံးမှာ မှောင်မိုက်ပြီး ကောက်ကျစ်ဆိုးယုတ်သောအရာများ ဖြစ်သည်။ ဤသို့သောသူ၊ နတ်ဆိုးဖြစ်သောသူတစ်ဦးသည် သမ္မာတရားကို လက်ခံနိုင်သလော။ (လက်မခံနိုင်ပါ။) သူသည် အခြေခံ လူ့ကိုယ်ကျင့်တရားများ သို့မဟုတ် အသိစိတ်နှင့် ဆင်ခြင်တုံတရားကိုပင် မပိုင်ဆိုင်ခဲ့ပေ။ ဘုရားသခင်အကြောင်း ပြောသည့်အခါ သူသည် ဒေါသထွက်လာပြီး အမုန်းတရားကို ခံစားခဲ့ရသည်။ အခြားသူများက သူ့အား အခြားအလုပ်တာဝန်တစ်ခုခုလုပ်ရန် တောင်းဆိုသောအခါ သူသည် ဤမျှ အတိုက်အခံမလုပ်ခဲ့ပေ၊ အထက်အတွက် ဟင်းသီးဟင်းရွက်များ စိုက်ပျိုးခြင်းနှင့် ပတ်သက်လာသည့်အခါတွင်သာ သူသည် အထူးပင် အတိုက်အခံလုပ်ခဲ့သည်။ ဤသည်မှာ ဆိုးယုတ်ခြင်းဖြစ်သည်၊ ဤသည်မှာ သွေဖည်ခြင်း ဖြစ်သည်။ သူ အဘယ်ကြောင့် အလွန် အတိုက်အခံလုပ်ရသည်ကို သင် မေးကောင်းမေးနိုင်သည်၊ ဤသည်မှာ စိတ်နှလုံးနှင့်ဆိုင်သော ကိစ္စရပ်တစ်ခုဖြစ်ပြီး အရင်းအမြစ်က မည်သည့်နေရာတွင် ရှိသည်ကိုသာ သူ ရှင်းလင်းစွာ မပြောနိုင်ပေ။ ဤပြဿနာ၏ အရင်းမြစ်က မည်သည့်နေရာတွင် ရှိသည်ကို သင်တို့ ရှင်းလင်းစွာ မြင်နိုင်ကြသလော။ အဘယ်ကြောင့် သူသည် ဘုရားသခင်ကို ဤသို့ဆက်ဆံခဲ့သနည်း။ လူအများစုက ဤအရာကို လုံးဝ နားမလည်နိုင်စရာအဖြစ် မြင်လိမ့်မည်။ “ဘုရားသခင်ကို ယုံကြည်သောသူတစ်ဦးက မည်သို့ဖြစ်ပြီး ဘုရားသခင်ကို ဤသို့ ဆက်ဆံနိုင်မည်နည်း။ သူသည် ဘာသာတရားမရှိသူတစ်ဦး မဟုတ်လော”ဟူ၍ ဖြစ်သည်။ ယခုတွင်၊ သမ္မာတရားနှင့်ပတ်သက်၍ မိတ်သဟာယဖွဲ့ခြင်းမှတစ်ဆင့်၊ မတူညီသော လူအမျိုးအစားများ၏ အနှစ်သာရနှင့် ဇာစ်မြစ်ကို သင်တို့ အနည်းငယ် ပို၍ ရှင်းလင်းစွာ မြင်နိုင်ကြပြီလော။ (မြင်နိုင်ပါသည်။) သင်တို့သည် ယခုတွင် အနည်းငယ် ပို၍ ရှင်းလင်းစွာ မြင်နိုင်သင့်သည်။ ဤသူတို့သည် နတ်ဆိုးများမှ ပြန်လည်ဝင်စားသော လူစားမျိုးများ အတိအကျဖြစ်ပြီး ၎င်းတို့၏ သဘာဝမှာ ဘုရားသခင်ကို မုန်းတီးခြင်း ဖြစ်သည်။

ငါ့ကို ပြောလော့၊ နတ်ဆိုးများမှ ပြန်လည်ဝင်စားသောသူများသည် ပြောင်းလဲနိုင်ကြသလော။ (မပြောင်းလဲနိုင်ပါ။) ၎င်းတို့သည် အဆင်းနီသော နဂါးကြီးကဲ့သို့ပင်ဖြစ်သည်။ ၎င်းတို့သည်လည်း မှန်ကန်သောစကားများ၊ အသိစိတ်နှင့် ကိုယ်ကျင့်တရားနှင့် ကိုက်ညီသောစကားများကို ပြောနိုင်သော်လည်း ၎င်းတို့ပြောသည့်အရာများကို လုံးဝ မလုပ်ဆောင်နိုင်ကြပေ။ ၎င်းတို့သည် နားဝင်ချိုသောစကားများစွာကို ပြောနိုင်သော်လည်း စစ်မှန်သောအရာများကို လုပ်ဆောင်ရမည့်အချိန်ရောက်သောအခါ တစ်ခုတလေမျှ မလုပ်ဆောင်နိုင်ကြပေ။ အဘယ်ကြောင့် ၎င်းတို့ မလုပ်ဆောင်နိုင်ကြသနည်း။ အဘယ်ကြောင့်ဆိုသော် အတွင်းတွင်၊ ၎င်းတို့သည် နတ်ဆိုးများ ဖြစ်သောကြောင့် ဖြစ်သည်။ အကယ်၍ ၎င်းတို့သည် အပြုသဘောဆောင်သောအရာများနှင့် လူ့အသိစိတ်၏ စံနှုန်းနှင့် ကိုက်ညီသောအရာများကို လုပ်ဆောင်ပါက စိတ်ထဲတွင် မသက်မသာဖြစ်ပြီး စိတ်ဆင်းရဲကြလိမ့်မည်။ ဆိုးယုတ်သောအရာကို လုပ်ဆောင်သည့်အခါ၊ နတ်ဆိုးများလုပ်ဆောင်သည့်အရာကို လုပ်ဆောင်သည့်အခါ၊ နတ်ဆိုးများစဉ်းစားသည့်အရာကို စဉ်းစားသည့်အခါတွင်သာ ၎င်းတို့သည် အတွင်း၌ သက်သောင့်သက်သာရှိပြီး ပျော်ရွှင်ဖွယ်ဖြစ်သည်ဟု ခံစားရသည်။ ဤသည်မှာ ဤလူစားမျိုး၏ စစ်မှန်သော သရုပ် ဖြစ်သည်။ သင်က ၎င်းတို့နှင့် ရည်ရွယ်ချက်မရှိ အာလာပသလ္လာပ ပြောဆိုလျှင်၊ ဇာတိပကတိဆိုင်ရာ အသက်တာကိစ္စရပ်များအကြောင်း ပြောဆိုလျှင်၊ သို့မဟုတ် လတ်တလော ဖြစ်ရပ်များနှင့် နိုင်ငံရေးကိုပင် ဆွေးနွေးလျှင် ၎င်းတို့သည် ငြိမ်သက်စွာ ထိုင်နေနိုင်ကြသည်။ သို့သော် မိတ်သဟာယ၏ အကြောင်းအရာသည် အပြုသဘောဆောင်သောအရာများ၊ သမ္မာတရား၊ ဘုရားသခင်၊ ဘုရားသခင်၏ ပင်ကိုလက္ခဏာ၊ ဘုရားသခင်၏ အနှစ်သာရ၊ ဘုရားသခင်၏ အမှု၊ လူသားအတွက် ဘုရားသခင်၏ ရည်ရွယ်ချက်များ၊ သို့မဟုတ် လူသားအတွက် ဘုရားသခင်၏ သတ်မှတ်ချက်များကို ထည့်သွင်းစဉ်းစားသည်နှင့်တစ်ပြိုင်နက် ၎င်းတို့သည် မိမိတို့၏စိတ်နှလုံးထဲ၌ အလွန်အမင်း မနှစ်မမြို့ဖြစ်လာပြီး အတိုက်အခံလုပ်ကြသည်။ ထိုအရာကို ၎င်းတို့ နားမထောင်လိုကြပေ။ ၎င်းတို့သည် နားနှင့်ပါးစပ်ကို ကုတ်ခြစ်လျက်၊ ပင်အပ်နှင့် ချုပ်အပ်များပေါ်တွင် ထိုင်နေရသည့်အလား ဖြစ်နေကြသည်။ ၎င်းတို့၏ စိတ်နှလုံးများသည် ၎င်းတို့၏ အတွင်း၌ တောပေါင်းပင်များ ထူထပ်စွာ ပေါက်နေသကဲ့သို့ ဂနာမငြိမ်ဖြစ်ပြီး စိုးရိမ်ပူပန်မှုတို့ဖြင့် ပြည့်နှက်လာသည်။ နောက်ထပ်တစ်စက္ကန့်မျှ နေရခြင်းက ညှဉ်းဆဲခြင်းခံရသကဲ့သို့ဖြစ်သည်ဟု ၎င်းတို့ခံစားရပြီး ၎င်းတို့ထဲမှ အချို့သည် နေရာမှာပင် ထ၍ ထွက်သွားကြလိမ့်မည်။ အချို့သောလူများသည် ဟန်ကိုယ့်ဖို့အတွက်၊ အလွန်ယဉ်ကျေးစွာ ထိုင်နေပြီး မထွက်သွားလျှင်ပင်၊ ၎င်းတို့၏စိတ်များသည် အဝေးသို့ ပျံ့လွင့်သွားပြီးဖြစ်သည်၊ ၎င်းတို့၏အတွေးများသည် တိမ်တိုက်များအလွန်သို့ ကြာမြင့်စွာကပင် ပျံသန်းသွားပြီးဖြစ်ကာ သင်ပြောနေသည့်အရာကို ၎င်းတို့ တကယ်ကို နားထောင်မနေကြပေ။ အဘယ်ကြောင့် ၎င်းတို့တွင် ဤသရုပ်သကန်များ ရှိကြသနည်း။ အဘယ်ကြောင့်ဆိုသော် ၎င်းတို့၏စိတ်နှလုံးထဲ၌ ၎င်းတို့သည် ဘုရားသခင်နှင့် အပြုသဘောဆောင်သောအရာများကို ပစ်ပစ်ခါခါငြင်းပယ်သောကြောင့် ဖြစ်သည်။ ၎င်းတို့သည် သမ္မာတရားကို စိတ်မဝင်စားကြပေ။ ထိုအရာကို ၎င်းတို့ မခံယူနိုင်ကြသည့်အပြင်၊ လက်ခံရန်လည်း မလိုလားကြပေ။ စုဝေးပွဲတစ်ခုအတွင်းတွင် သမ္မာတရားနှင့်ပတ်သက်သည့် မိတ်သဟာယရှိသည်နှင့်တစ်ပြိုင်နက် ၎င်းတို့က၊ “တစ်စုံတစ်ရာကို ကျွန်ုပ် သွားတာဝန်ယူရမည်” သို့မဟုတ် “ကျွန်ုပ် ဖုန်းပြန်ခေါ်စရာရှိသည်”ဟု ပြောဆိုကာ ထွက်သွားရန် အကြောင်းပြချက်အမျိုးမျိုးကို စဉ်းစားကြသည်။ ၎င်းတို့သည် ထွက်ပြေးရန် မည်သည့်အကြောင်းပြချက်ကိုမဆို အမိအရသာ အဆုံးချလိုကြသည်။ ထိုသို့သောလူများသည် သွေဖည်သောသူများသာ ဖြစ်ကြသည်။ အကယ်၍ တစ်စုံတစ်ဦးက မိမိသည် ဘုရားသခင်ကို ယုံကြည်ပြီး ဘုရားသခင်နောက်လိုက်သောသူဖြစ်ကြောင်း အသိအမှတ်ပြုပါက ဤသရုပ်သကန်များ မရှိသင့်ပေ။ သို့သော် အပြုသဘောဆောင်သောအရာများ ပါဝင်သည့် သို့မဟုတ် ဘုရားသခင်ပါဝင်သည့် ကိစ္စရပ်များနှင့် ပတ်သက်လာသည့်အခါ၊ နတ်ဆိုးများမှ ပြန်လည်ဝင်စားသောသူများတွင် ဤသရုပ်သကန်များ ရှိကြသည်။ ဤသည်မှာ ၎င်းတို့၏ ထိန်းချုပ်မှုကို ကျော်လွန်ပြီး ၎င်းတို့၏ သဘာဝ အနှစ်သာရနှင့်ဆိုင်သော ကိစ္စရပ်တစ်ခု ဖြစ်သည်။ ယင်းကို ၎င်းတို့၏ ဇာစ်မြစ်က ဆုံးဖြတ်ခြင်းဖြစ်ပြီး ဤအမှန်တရားကို မည်သူမျှ မပြောင်းလဲနိုင်ပေ။ သင်က သမ္မာတရား၊ အပြုသဘောဆောင်သောအရာများ၊ ဘုရားသခင်၏ ရည်ရွယ်ချက်များ၊ ဘုရားသခင်၏ နှုတ်ကပတ်တော်များနှင့်ပတ်သက်၍ မိတ်သဟာယဖွဲ့သည့်အခါ သင်က ၎င်းတို့ကို တရားစီရင်နေသကဲ့သို့၊ ၎င်းတို့၏ဘဝများကို အဆုံးသတ်တော့မည်ကဲ့သို့ ၎င်းတို့ ခံစားရသည်။ ဤသည်မှာ ဘုရားသခင်၊ သမ္မာတရားနှင့် အပြုသဘောဆောင်သောအရာများကို ၎င်းတို့ဆက်ဆံပုံနှင့်ဆိုင်သည့် စစ်မှန်သော အတွင်းစိတ်အခြေအနေ ဖြစ်သည်။ ဤသည်မှာလည်း ထိုသို့သောလူများ၏ ကောက်ကျစ်ဆိုးယုတ်သော အနှစ်သာရနှင့်ဆိုင်သည့် သရုပ်သကန်တစ်မျိုး ဖြစ်သည်မှာ အမှန်ဖြစ်သည်။ ၎င်းတို့သည် အပြုသဘောဆောင်သောအရာများ၊ သမ္မာတရားနှင့် ဘုရားသခင်ကို ပစ်ပစ်ခါခါငြင်းပယ်ပြီး ရွံမုန်းသောကြောင့် ၎င်းတို့၏အတွင်းစိတ်ကမ္ဘာတွင် ၎င်းတို့ နေ့စဉ်စဉ်းစားပြီး ဆင်ခြင်တွေးတောသည့်အရာသည် အပြုသဘောဆောင်သောအရာများ၊ သမ္မာတရား၊ သို့မဟုတ် ဘုရားသခင်၏ အမှုနှင့် လုံးဝမသက်ဆိုင်ပေ။ ၎င်းတို့၏စိတ်နှလုံးထဲ၌ စဉ်းစားသည့်အရာတိုင်းသည် သွေဖည်သောအရာနှင့် ဆက်စပ်မှုရှိသည်။ ၎င်းတို့စဉ်းစားသည့်အရာမှာ လူအများကြားတွင် အဆင့်အတန်းနှင့် ဂုဏ်သတင်းရရှိရန်အလို့ငှာ မိမိတို့ကိုယ်ကို မည်သို့ ကြွားရမည်၊ လူတို့ကို အထင်အမြင်မှားစေရန်၊ အဆင့်အတန်းရရှိရန်နှင့် ပိုများသောလူတို့က ၎င်းတို့ကို အသိအမှတ်ပြုပြီး အထင်ကြီးလာစေရန် မည်သို့ပြုမူမည်၊ လူတို့၏စိတ်နှလုံးကို သိမ်းသွင်းပြီး ၎င်းတို့၏သဘောတူလက်ခံမှုကို ရရှိရန် မည်သို့ပြုမူမည်၊ ဘုရားသခင်၏ အိမ်တော် သို့မဟုတ် အဆင့်တိုင်းရှိ ခေါင်းဆောင်များထံမှ အသိအမှတ်ပြုခြင်းနှင့် ရာထူးတိုးမြှင့်ပေးခြင်းများကို မည်သို့ရရှိမည်ဟူသည်တို့ ဖြစ်သည်။ ၎င်းတို့ စဉ်းစားသည့်အရာအားလုံးနှင့် ၎င်းတို့ လုပ်ဆောင်သည့် အရာအားလုံးသည် ပြိုင်ဆိုင်ခြင်း၊ တိုက်ခိုက်ခြင်း၊ လုယူခြင်း၊ လှည့်စားခြင်း၊ ကျိတ်ကြံစည်ခြင်း၊ လှည့်ခြင်း၊ လှုံ့ဆော်ခြင်း၊ လှည့်ဖြားခြင်း၊ ထိန်းချုပ်ခြင်းနှင့် အထင်အမြင်မှားစေခြင်းတို့နှင့်ဆိုင်သည့် သဘာဝကို သယ်ဆောင်သည် မဟုတ်လော။ (ဟုတ်ပါသည်။) ၎င်းတို့သည် ဤအရာများကို လုပ်ဆောင်ရာတွင် မည်သည့်အဖိုးအခကိုမျှ မငဲ့ကွက်ကြပေ။ ၎င်းတို့သည် မည်သည့်အခက်အခဲကိုမဆို ခံစားရန် ဆန္ဒရှိကြသည်။ ၎င်းတို့၏ ဆင်းရဲဒုက္ခခံစားရသည့် ဖြစ်စဉ်တစ်လျှောက်လုံးတွင် ၎င်းတို့သည် မည်သည့်မကောင်းမှုအား လုပ်ဆောင်ရမည်၊ မည်သူ့ကို အပိုင်ကြံရမည်၊ မည်သည့်ပန်းတိုင်များကို စွမ်းဆောင်ရရှိရမည်ဟူသည်တို့နှင့်ပတ်သက်၍ အစီအစဉ်များကို ဖန်တီးပြီး ကျိတ်ကြံစည်နေကြလေသည်။ ၎င်းတို့လုပ်ဆောင်သည့်အရာတိုင်းတွင် နည်းဗျူဟာရှိသည်၊ တိကျသော ကြံရွယ်ချက်ရှိသည်။ အပြင်ပန်းအားဖြင့် ၎င်းတို့သည် သမ္မာတရားနှင့်ဆန့်ကျင်သော စကားများကို လူသိရှင်ကြား မပြောကြသည့်အပြင်၊ အသင်းတော်၏ အလုပ်ကို အဖျက်အမှောင့်လုပ်သည့် သို့မဟုတ် နှောင့်ယှက်သည့် အရာများကိုလည်း လူသိရှင်ကြား မလုပ်ဆောင်ကြပေ။ ထို့ထက်ပင်ပို၍ ၎င်းတို့သည် ဘုရားသခင်ကို လူသိရှင်ကြားဝေဖန်ခြင်း၊ တိုက်ခိုက်ခြင်း၊ သို့မဟုတ် ပြစ်မှားစော်ကားခြင်း မရှိကြပေ။ ဤသိသာထင်ရှားသော ဒုစရိုက်အမှုများကို မလုပ်ဆောင်ကြပေ။ သို့သော် ၎င်းတို့၏အတွင်းစိတ်ကမ္ဘာတွင် ၎င်းတို့သည် သမ္မာတရား သို့မဟုတ် အပြုသဘောဆောင်သောအရာများနှင့် ဆက်စပ်သည့် မည်သည့်အရာကိုမျှ လုံးဝ မစဉ်းစားကြသည့်အပြင်၊ လူ့အသိစိတ်နှင့် ဆင်ခြင်တုံတရား သို့မဟုတ် ကိုယ်ကျင့်တရားနှင့် ဆက်စပ်သည့် မည်သည့်အရာကိုမျှ လုံးဝ စဉ်းပင်မစဉ်းစားကြပေ။ သို့ဆိုလျှင် ၎င်းတို့စဉ်းစားသည့်အရာမှာ အဘယ်နည်း။ ၎င်းတို့၏စိတ်များသည် အကြံအစည်များ၊ မာယာများ၊ အပိုင်ကြံခြင်း၊ ပူးပေါင်းကြံစည်ခြင်းနှင့် လှည့်စားခြင်းတို့တွင် လုံးလုံး ပိတ်မိနေသည်။ ထို့ကြောင့် အပြင်ပန်းအားဖြင့် ဘုရားသခင်ကို လူသိရှင်ကြား ၎င်းတို့ အတိုက်အခံလုပ်သည်ကို သင် မမြင်ရလျှင်ပင်၊ သို့မဟုတ် ဘုရားသခင်အပေါ် မကျေမနပ်ပြောဆိုခြင်း၊ ဘုရားသခင်အပေါ် သံသယရှိခြင်း၊ ဘုရားသခင်ကို ဝေဖန်ခြင်း သို့မဟုတ် ဘုရားသခင်အပေါ် စော်ကားပြောဆိုခြင်းကိုပင် မကြားရလျှင်ပင်၊ ၎င်းတို့၏စိတ်နှလုံးထဲ၌မူ မည်သို့ပင်ဆိုစေ ဘုရားသခင်၏ နှုတ်ကပတ်တော်များ၊ ဘုရားသခင်၏ အမှုနှင့် ဘုရားသခင်၏ အမှုနှင့်ဆက်စပ်သည့် မည်သည့်အရာကိုမဆို အထင်သေးသည့်၊ အရေးမစိုက်သည့်အပြင်၊ ကြည်ညိုမှုမရှိသည့် သဘောထားတို့ဖြင့် ပြည့်နှက်နေဆဲ ဖြစ်သည်။ ဘုရားသခင် မည်သည့်အရာကို ပြောသည်ဖြစ်စေ၊ လူတို့အတွက် ဘုရားသခင်၏ သတ်မှတ်ချက်များက မည်သည့်အရာပင်ဖြစ်သည်ဖြစ်စေ၊ ဘုရားသခင်၏ ရည်ရွယ်ချက်များက မည်သည့်အရာဖြစ်သည်ဖြစ်စေ၊ သို့မဟုတ် ဘုရားသခင်လုပ်ဆောင်သော အလုပ်အမျိုးမျိုးနောက်ကွယ်ရှိ စည်းမျဉ်းများက မည်သည့်အရာများဖြစ်သည်ဖြစ်စေ၊ ၎င်းတို့ ထိုအရာများကို လုံးဝ အာရုံမစိုက် သို့မဟုတ် လက်မခံကြပေ။ ဤလူများအတွင်း၌ ဤအပြုသဘောဆောင်သောအရာများကို လက်ခံနိုင်သည့်အရာ တကယ်ကို မရှိပေ။ ဤအပြုသဘောဆောင်သောအရာများကို လူသိရှင်ကြား ၎င်းတို့ အတိုက်အခံလုပ်ခြင်း သို့မဟုတ် ရှုတ်ချခြင်းကို သင် မမြင်ရသော်လည်း၊ ၎င်းတို့၏စိတ်နှလုံး နက်ရှိုင်းရာနေရာများ၏ ရှုထောင့်အမြင်များမှနေ၍၊ ၎င်းတို့သည် ထိုအရာများကို ပစ်ပစ်ခါခါငြင်းပယ်ပြီး ရွံမုန်းကြသည်။ ၎င်းတို့သည် တရားဒေသနာများကို နားထောင်သည့်အခါ သမ္မာတရားအား မည်သို့လက်ခံပြီး မည်သို့လက်တွေ့လုပ်ဆောင်ရမည်ကို တွေးဆခြင်းမရှိဘဲ၊ ထို့ထက် လူတို့အား ၎င်းတို့ကို အထင်ကြီးစေပြီး ပုဂ္ဂိုလ်ရေးကိုးကွယ်စေရန်အလို့ငှာ ၎င်းတို့ကြားရသည့် လတ်ဆတ်သော သိနားလည်မှုနှင့် စကားစုများကို မည်သို့အကျဉ်းချုပ်ပြီး မိမိတို့၏ကိုယ်ပိုင်စကားများအဖြစ်သို့ ပြောင်းလဲကာ အခြားသူများနှင့် မိတ်သဟာယဖွဲ့ပြီး မျှဝေရမည်ကိုသာ စဉ်းစားနေကြသည်။ ၎င်းတို့က၊ “သို့ဖြစ်၍ ငါသည် ဤနှုတ်ကပတ်တော်များကို ယခုလေးတင် အသင်းတော်သို့ ဝင်လာသောသူတို့အား ဟောပြောလျှင်၊ ပိုများသော လူတို့၏ လေးစားခြင်းနှင့် ပုဂ္ဂိုလ်ရေးကိုးကွယ်ခြင်းကို ရရှိနိုင်မည်ဖြစ်ပြီး လူအများကြားတွင် ပို၍ပင်မြင့်မားသော အဆင့်အတန်းကို ရရှိမည်ဖြစ်သည်။ ဤအဆင့်အတန်းသည် အယူဝါဒကို ငါ မည်မျှ နားလည်ပြီး သဘောပေါက်သည်၊ ထိုအယူဝါဒကို မည်မျှပြည့်စုံစွာ သဘောပေါက်သည်ဟူသည်ကို အခြေခံလိမ့်မည်” ဟု မိမိတို့ဘာသာ တွေးကြသည်။ ၎င်းတို့သည် တရားဒေသနာများကို နားထောင်လျက် ထိုင်နေလျှင်ပင်၊ အလွန်အာရုံစိုက်စွာနှင့် လုံ့လဝီရိယရှိစွာဖြင့် နားထောင်နေပြီး များစွာ ကြိုးစားအားထုတ်နေလျှင်ပင်၊ ၎င်းတို့၏သဘောထားသည် အပြုသဘောမဆောင်သည့်အပြင်၊ ၎င်းတို့၏ ရည်ရွယ်ချက်သည်လည်း ဖြူစင်ခြင်းမရှိပေ။ ၎င်းတို့သည် သမ္မာတရားကို လက်ခံသည့်သဘောထားဖြင့် နားထောင်ခြင်းမဟုတ်ဘဲ၊ တရားဒေသနာများတွင် ပြောဆိုသည့်အရာများကို သမ္မာကျမ်းစာနှင့် နှိုင်းယှဉ်ကာ ဓမ္မပညာကို လေ့လာနေသကဲ့သို့ စဉ်းစားဆင်ခြင်နေကြခြင်း ဖြစ်သည်။ ၎င်းတို့သည် မိမိတို့ကိုယ်ကို သိလာနိုင်ရန်အလို့ငှာ၊ စစ်မှန်သော နောင်တ ဖြစ်ပေါ်နိုင်ရန်အလို့ငှာ၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ရန်အလို့ငှာ၊ သမ္မာတရား စည်းမျဉ်းများနှင့် ကိုက်ညီသောနည်းလမ်းဖြင့် ဆောင်ရွက်ကာ ပြုမူပြီး ဘုရားသခင်၏ ရည်ရွယ်ချက်များကို ကျေနပ်စေနိုင်ရန်အလို့ငှာ၊ ဘုရားသခင်၏ နှုတ်ကပတ်တော်များကို ၎င်းတို့ လက်မခံသည့်အပြင်၊ မိမိတို့ကိုယ်ကို ထိုနှုတ်ကပတ်တော်များနှင့် နှိုင်းယှဉ်ကာ မိမိတို့၏အမျိုးမျိုးသော ပြဿနာများကို နားလည်ရန် ကြိုးစားခြင်း၊ ထိုအရာများမှ ဖြေရှင်းရန် နည်းလမ်းနှင့် လက်တွေ့လုပ်ဆောင်ရန် စည်းမျဉ်းများကို ရှာဖွေခြင်းတို့ မပြုကြပေ။ ဤသည်မှာ ၎င်းတို့၏ပန်းတိုင် လုံးဝမဟုတ်ပေ။ ၎င်းတို့၏ပန်းတိုင်ကား အဘယ်နည်း။ မိမိတို့ကိုယ်ကို ပွဲထုတ်ပြီး ကြွားလုံးထုတ်ကာ လူတို့က ၎င်းတို့ကို အထင်ကြီးလေးစားပြီး ပုဂ္ဂိုလ်ရေးကိုးကွယ်စေရန်အလို့ငှာ အယူဝါဒများဖြင့် မိမိတို့ကိုယ်ကို ပြင်ဆင်ရန် ဖြစ်သည်။ ဤသည်မှာ ပထမရည်မှန်းချက် ဖြစ်သည်။ ၎င်းတို့၏ ဒုတိယရည်မှန်းချက်မှာ ကောင်းချီးများရရှိရန် အရိုးရှင်းဆုံးနည်းလမ်းကို ရှာဖွေရန် ဖြစ်သည်။ တရားဒေသနာများကို နားထောင်ပြီး ဤသည်မှာ မှန်သော လမ်းခရီးဖြစ်ကြောင်း အတည်ပြုပြီးနောက် ၎င်းတို့သည် ကောင်းချီးများရရှိရန် မျှော်လင့်ချက် မည်မျှရှိသည်၊ ကယ်တင်ခြင်းရရှိရန် မျှော်လင့်ချက် မည်မျှရှိသည်ဟူသည်တို့ကို စတင်စဉ်းစားကြသည်။ ထို့နောက် ၎င်းတို့သည် ဘုရားသခင် ရွေးချယ်ထားသော လူများနှင့် ဘုရားအိမ်တော်၏ ယုံကြည်မှုကို လိမ်လည်လှည့်ဖြား၍ ရယူရန်အပြင်၊ ၎င်းတို့ခံစားရသော အခက်အခဲများနှင့် ၎င်းတို့ပေးဆပ်သော အဖိုးအခကို ဘုရားသခင်မြင်စေရန်အတွက် အခက်အခဲကို ကြံ့ကြံ့ခံပြီး အဖိုးအခပေးဆပ်သည့်နည်းလမ်းကို အသုံးပြုရန် ဆုံးဖြတ်ကြသည်။ ဤနည်းလမ်းဖြင့် ဘုရားသခင်ကို ယုံကြည်ခြင်းအားဖြင့် ကြီးမားသော ကောင်းချီးများနှင့် နှစ်သက်ဖွယ်သော ပန်းတိုင်တစ်ခုကို ရရှိနိုင်မည်ဟု ၎င်းတို့ထင်ကြသည်။ သင် မြင်သလော၊ တရားဒေသနာများနှင့် သမ္မာတရား၏ သွင်ပြင်လက္ခဏာတိုင်းအပေါ် ၎င်းတို့၏သဘောထားမှာ ရိုးရှင်းစွာလက်ခံပြီးနောက် လက်တွေ့လုပ်ဆောင်ကာ တွေ့ကြုံခံစားရန် မဟုတ်ဘဲ၊ ထို့ထက် ၎င်းတို့တွင် ဖုံးကွယ်ထားသော အစီအစဉ်များနှင့် အကြံအစည်များ ရှိကြသည်။ ၎င်းတို့သည် ညီအစ်ကိုမောင်နှမများကို အထင်အမြင်မှားစေရန်၊ လူတိုင်းအား ၎င်းတို့ကို ပုဂ္ဂိုလ်ရေးကိုးကွယ်ကြစေရန်၊ မိမိတို့ကိုယ်ကို လူအများကြားတွင် အဆင့်အတန်းရရှိစေရန်နှင့် အခြားသူများ၏ အထင်ကြီးလေးစားမှုကို မွေ့လျော်ခံစားနိုင်ရန်အတွက် မိမိတို့၏စိတ်များနှင့် စကားပြောစွမ်းရည်ဆိုင်ရာ အရင်းအမြစ်များကို ပြင်ဆင်ဖို့ တရားဒေသနာများနှင့် မိတ်သဟာယမှ အချို့သောစကားစုများ သို့မဟုတ် ဂန္ထဝင်ကိုးကားချက်များကို အသုံးပြုရန် အမြဲမျှော်လင့်နေကြသည်။ တရားဒေသနာများကို နားထောင်သည့်အခါ ၎င်းတို့၌ရှိသော ဤအတွေးများ၊ ကြံရွယ်ချက်များနှင့် သဘောထားများသည် ထိုသို့သောလူများ အလွန်သွေဖည်ကြောင်း ပြသရန် လုံလောက်သည် မဟုတ်လော။ (လုံလောက်ပါသည်။) ၎င်းတို့ထဲရှိ ဤသွေဖည်သော စေ့ဆော်သည့် အင်အားစုကို တစ်ဦးတလေက ပြုပြင်ပေးနိုင်သလော။ သင်က ၎င်းတို့အား “ဤသို့တွေးခြင်းသည် သမ္မာတရားကို လက်ခံခြင်းမဟုတ်ပါ။ ယင်းသည် သမ္မာတရားကို လိုက်စားသောသူတစ်ဦး ရှိသင့်သည့် သဘောထားမဟုတ်ပါ။ သင် ဤသို့တွေးလျှင် သမ္မာတရားက သင့်အပေါ် အကျိုးသက်ရောက်မှု ရှိလိမ့်မည်မဟုတ်ပါ။ ထိုအရာက သင့်အား ကယ်တင်ခြင်းရရှိနိုင်စေလိမ့်မည် မဟုတ်ပါ။ သမ္မာတရားကို သင် လက်ခံသင့်သည်၊ ထိုသမ္မာတရားအတွင်းရှိ လက်တွေ့လုပ်ဆောင်ရန် စည်းမျဉ်းများကို ရှာဖွေသင့်ပြီး၊ ဘုရားသခင်၏ နှုတ်ကပတ်တော်များက သင်၏ သမ္မာတရား လက်တွေ့ကျမှု ဖြစ်လာပြီး နောက်ဆုံးတွင် သင်၏အသက် ဖြစ်လာရန်အလို့ငှာ ဘုရားသခင်၏ နှုတ်ကပတ်တော်များကို လက်တွေ့ဘဝတွင် လက်တွေ့လုပ်ဆောင်ပြီး တွေ့ကြုံခံစားသင့်သည်” ဟု ပြောခဲ့လျှင် ယင်းကို ၎င်းတို့ စွမ်းဆောင်နိုင်ကြမည်လော။ (စွမ်းဆောင်နိုင်မည် မဟုတ်ပါ။) အဘယ်ကြောင့် မစွမ်းဆောင်နိုင်သနည်း။ ယင်းမှာ ၎င်းတို့က လုံလောက်သော ကြိုးစားအားထုတ်မှု မရှိသောကြောင့်လော သို့မဟုတ် သမ္မာတရားနှင့်ပတ်သက်သည့် ငါတို့၏ မိတ်သဟာယဖွဲ့ခြင်းက ၎င်းတို့၏ခံစားချက်များကို ထည့်မတွက်သောကြောင့် သို့မဟုတ် ၎င်းတို့၏အခြေအနေကို ဦးတည်သော သင့်လျော်သည့် သမ္မာတရားထောက်ပံ့မှု မပါဝင်သောကြောင့်လော။ (နှစ်ခုလုံး မဟုတ်ပါ။) သို့ဆိုလျှင် အကြောင်းရင်းကား အဘယ်နည်း။ (ယင်းကို သမ္မာတရားအား မုန်းတီးသော ၎င်းတို့၏အနှစ်သာရက ဆုံးဖြတ်ပါသည်။) ထို့ကြောင့် ဤလူများ၏ သရုပ်သကန်များသည် ၎င်းတို့၏အနှစ်သာရနှင့် ခွဲခြား၍မရနိုင်၊ ယင်းတို့သည် အတွင်းကျကျ ဆက်စပ်နေသည်ဟု ဆိုရပေမည်။ မည်သူကမျှ ၎င်းတို့စိတ်နှလုံးထဲရှိ အတွေးများကို မပြုပြင်နိုင်သည့်အပြင်၊ နတ်ဆိုးများဖြစ်သော ဤလူများ၏ ကောက်ကျစ်ဆိုးယုတ်သော သဘာဝ အနှစ်သာရကိုလည်း မည်သူကမျှ မပြောင်းလဲနိုင်ပေ။ ၎င်းတို့သည် သမ္မာတရားကို မုန်းတီးပြီး သမ္မာတရားကို ငြင်းပယ်သည်။ ထို့ကြောင့် သမ္မာတရားက ၎င်းတို့ကို ပြောင်းလဲနိုင်ခြင်း မရှိပေ။ သို့ဆိုလျှင် ဤလူစားမျိုးကို ကူညီ၍မရနိုင်တော့ဟု ဆိုနိုင်သလော။ (ဆိုနိုင်ပါသည်။) အဖြေမှာ ဧကန်မုချ အမှန်ပင် ဖြစ်သည်။ အဘယ်ကြောင့်နည်း။ အဘယ်ကြောင့်ဆိုသော် ၎င်းတို့၏ သဘာဝ အနှစ်သာရသည် နတ်ဆိုးများ၏ သဘာဝ အနှစ်သာရ ဖြစ်သောကြောင့် ဖြစ်သည်။ ၎င်းတို့ထုတ်ဖော်သည့်အရာအားလုံးကို နတ်ဆိုးများ၏ သဘာဝက လုံးလုံး စိုးမိုးထားသည်။ ယင်းသည် ဖောက်ပြန်ပျက်စီးခြင်း၏ ယာယီထုတ်ဖော်ခြင်း လုံးဝ မဟုတ်သည့်အပြင်၊ ဖောက်ပြန်ပျက်စီးသော လူသားမျိုးနွယ်၏ ကောက်ကျစ်ဆိုးယုတ်သော ဖောက်ပြန်ပျက်စီးသည့် စိတ်သဘောထားများ၏ ထုတ်ဖော်ပြခြင်းလည်း မဟုတ်ပေ။ ယင်းမှ ၎င်းတို့က နတ်ဆိုးများဖြစ်သောကြောင့်၊ ဖန်ဆင်းခံ လူသားများ မဟုတ်သောကြောင့် ဖြစ်သည်။ ဤသည်မှာ ပြဿနာ၏ ရင်းမြစ် ဖြစ်သည်။

ဤလူစားမျိုးသည် တရားဒေသနာများကို နားထောင်သည့်အခါ နောက်ထပ် သရုပ်သကန်အချို့ ရှိသည်။ ဘုရားသခင်၏ အိမ်တော်က သမ္မာတရားကို မိတ်သဟာယဖွဲ့ပြီး ထိုအရာက အချို့သောလူများ၏ ဒုစရိုက်အမှုများနှင့် သရုပ်သကန်များကို ဖော်ထုတ်ခြင်းနှင့် စိတ်ဖြာလေ့လာဆွေးနွေးခြင်းတို့ ပါဝင်သည့်အခါတိုင်းတွင်၊ ၎င်းတို့က၊ “သင်သည် ယခင်က ဖြစ်ပျက်ခဲ့သည့် အဖြစ်အပျက်အကြောင်း ပြောနေခြင်း မဟုတ်လော။ အဖြစ်အပျက်တစ်ခုလုံးကို ကျွန်ုပ် သိသည်။ ဤကိစ္စကို တင်ပြရာတွင် သင်၏ ရည်မှန်းချက်က မည်သည့်အရာဖြစ်သည်ကို ကျွန်ုပ် သိသည်။ သင်၏ ကိုယ်ပိုင်သြဇာအာဏာကို တည်ထောင်ပြီး လူတွေအား သင့်စကားနားထောင်စေရန် ဤကိစ္စကို မိတ်သဟာယပြုခြင်းနှင့် စိတ်ဖြာလေ့လာဆွေးနွေးခြင်းအား အသုံးပြုရန် သင် ကြိုးစားနေခြင်းသာ မဟုတ်လော။ သင်က လူအချို့ကို သင်ခန်းစာပေးပြီး လူအချို့ကို ဖိနှိပ်ချင်သောကြောင့်သာ မဟုတ်လော။ ဤသည်မှာ လှုပ်ရှားမှုတစ်ခုကို အစပြုနေခြင်းသာ မဟုတ်လော။ သင် ပြောသည့်အရာကို အရူးတစ်ယောက်ကသာ ယုံကြည်လိမ့်မည်။ အရူးတစ်ယောက်ကသာ သင့်စကားကို နားထောင်ပြီး သမ္မာတရား စည်းမျဉ်းများအတိုင်း လက်တွေ့လုပ်ဆောင်လိမ့်မည်”ဟူသကဲ့သို့သော အရာများကို ပြောကြသည်။ သင် မြင်သလော၊ သမ္မာတရား၏ သွင်ပြင်လက္ခဏာတစ်ခုခုနှင့် ဆက်စပ်မှုရှိသော လူတို့၏ ဥပမာများ၊ ပြောဆိုချက်များ သို့မဟုတ် တိကျသောသရုပ်သကန်အချို့ကို ၎င်းတို့ကြားသည့်အခါ၌ပင် ၎င်းတို့နားလည်သည့်အရာက အခြားသူများနားလည်သည့်အရာနှင့် လုံးဝကွဲပြားနေသည်။ ၎င်းတို့သည် ဤအရာများကို မှန်ကန်စွာ သဘောမပေါက်နိုင်သည့်အပြင်၊ မှန်ကန်စွာလည်း သဘောမထားနိုင်ကြပေ။ ၎င်းတို့သည် အဖြစ်မှန်များကိုပင် မလိမ့်တစ်ပတ်လုပ်ပြီး အပြုသဘောဆောင်သောအရာများကို ဝေဖန်ကာ ရှုတ်ချနိုင်ကြသည်။ ၎င်းတို့၏စိတ်နှလုံးထဲ၌ စဉ်းစားသည့်အရာသည် အမြဲ အလွန်မကောင်းသည့်အရာဖြစ်သည့်တိုင်၊ ၎င်းတို့က မိမိတို့ကိုယ်ကို အထူးပင် လိမ္မာပါးနပ်ပြီး စစ်မှန်သောအဖြစ်အပျက်ကို သိသည်ဟု ခံစားရသည်။ ဤသည်မှာ သွေဖည်ခြင်း မဟုတ်လော။ ယင်းမှာ အဆင်းနီသော နဂါးကြီးကဲ့သို့ပင် ဖြစ်သည်။ အနန္တတန်ခိုးရှင် ဘုရားသခင် အသင်းတော်က လူတို့ကို ရှင်းလင်းပစ်သည့်အခါ သို့မဟုတ် နှင်ထုတ်သည့်အခါ ယင်းမှာ အခြားသူများမြင်ရန် အာဏာပြခြင်းအဖြစ် လုပ်ဆောင်ခြင်းဖြစ်သည်ဟု အဆင်းနီသော နဂါးကြီးက ဆိုသော်လည်း၊ ဘုရားသခင်၏ အိမ်တော်၊ အသင်းတော်က လူတို့ကို ရှင်းလင်းပစ်သည့်အခါ ယင်းမှာ အသင်းတော်ကို သန့်စင်စေခြင်းဖြစ်သည်ဟု မည်သည့်အခါမျှ မဆိုပေ။ ဤသည်မှာ အဘယ့်ကြောင့်ဆိုသော် ၎င်းတို့သည် သမ္မာတရားကို သဘောမပေါက်နိုင်သော ဘာသာတရားမရှိသည့် နတ်ဆိုးများ ဖြစ်သောကြောင့် ဖြစ်သည်။ ၎င်းတို့သည် အပြုသဘောဆောင်သောအရာများကို အမြဲ မလိမ့်တစ်ပတ်လုပ်သည်၊ ဝေဖန်ပြီး ပြစ်တင်ရှုတ်ချကြသည့်အပြင်၊ အပြုသဘောဆောင်သောအရာများကို မှန်ကန်သော စိတ်နေစိတ်ထားဖြင့် လုံးဝ သဘောထားကြလိမ့်မည် မဟုတ်ပေ။ ၎င်းတို့သည် လူသားများကို ဘုရားသခင်က ဖန်ဆင်းခဲ့ကြောင်း ဝန်ခံခြင်းထက်၊ မျောက်ဝံများမှ ဆင့်ကဲပြောင်းလာသည်၊ နဂါးများ၏ သားစဉ်မြေးဆက်များဖြစ်သည်ဟု ယုံကြည်ကြလိမ့်မည်။ လတ်တလောတွင်ပင်၊ လွန်ခဲ့သော နှစ်သန်းပေါင်းရာနှင့်ချီက ဧရာမကြွက်မျိုးစိတ်တစ်ခုသည် လူသားမျိုးနွယ်၏ ဘိုးဘေးဖြစ်သည်ဟု သိပ္ပံသုတေသီအချို့က ဆိုသည်ကိုပင် ငါကြားခဲ့ရသည်။ အလွန်ရယ်ဖွယ်ကောင်းပြီး ထူးဆန်းသော သီအိုရီပါတကား။ သင်က ၎င်းတို့အား လူသားများကို ဘုရားသခင်က ဖန်ဆင်းခဲ့ကြောင်း ဝန်ခံစေရန်၊ လူသားများကို ဘုရားသခင်က ဖန်ဆင်းခဲ့ကြောင်း ယုံကြည်စေရန် ကြိုးစားလျှင် သင်မည်သို့ပင်ပြောသည်ဖြစ်စေ ၎င်းတို့ ဝန်ခံရန် ငြင်းပယ်ကြသည်။ ၎င်းတို့၏ မျက်စိရှေ့တွင် ဤအမှန်တရားကို ချပြထားလျက်ပင် ၎င်းတို့သည် မယုံကြည်ကြသေးပေ။ ၎င်းတို့သည် လူသားများက မျောက်ဝံများမှ ဆင့်ကဲပြောင်းလဲလာခြင်း ဖြစ်သည်၊ သို့မဟုတ် ကြွက်များ၏ သားသမီးများဖြစ်သည်၊ သို့မဟုတ် နဂါးများ၏ သားစဉ်မြေးဆက်များဖြစ်သည်ဟုသာ ယုံကြည်ကြသည်။ ၎င်းတို့သည် လူသားများကို ဘုရားသခင်က ဖန်ဆင်းခဲ့သည်၊ လူ့အသက်နှင့် ထွက်သက်ဝင်သက်ကို ဘုရားသခင်က ပေးထားခဲ့ခြင်းဖြစ်သည်ဟု ယုံကြည်ဖို့ထက်၊ ဤနတ်ဆိုးဆန်သော စကားများကို ယုံကြည်ကြမည်ဖြစ်သည်။ ၎င်းတို့သည် ထိုအရာကို မယုံကြည်၊ ဝန်မခံသည့်အပြင်၊ ဤအမှန်တရားကို လက်ခံရန်လည်း မလိုလားကြပေ။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) သင်သည် ၎င်းတို့က နဂါးများ၏ သားစဉ်မြေးဆက်များဖြစ်သည်ဟု ဆိုလျှင် ၎င်းတို့ ဝမ်းမြောက်ကြသည်။ သင်သည် ၎င်းတို့က မျောက်ဝံများမှ ဆင့်ကဲပြောင်းလဲလာပြီး မျောက်ဝံများ၏ သားစဉ်မြေးဆက်များဖြစ်သည်၊ သို့မဟုတ် ဧရာမကြွက်တစ်ကောင်သည် ၎င်းတို့၏ ဘိုးဘေးဖြစ်သည်ဟု ဆိုလျှင် ၎င်းတို့က “ဟုတ်သည်၊ ဂုဏ်ယူစရာကောင်းလိုက်လေခြင်းပါတကား”ဟု ဆိုကြသည်။ သို့သော် သင်က လူသားများကို ဘုရားသခင်က ဖန်ဆင်းခဲ့သည်ဟု ဆိုလျှင် ၎င်းတို့က ရန်လိုလာကြသည်၊ ၎င်းတို့၏ မျက်လုံးများက ဒေါသဖြင့် တောက်လောင်လာပြီး သင့်အပေါ် အမုန်းတရားများဖြင့် ပြည့်နှက်လာကြသည်။ ဤသည်မှာ အလွန်ပင် သွေဖည်လှသည်တကား။

နတ်ဆိုးများမှ လူဝင်စားသောသူတို့သည် သမ္မာတရားနှင့်ပတ်သက်၍ မိတ်သဟာယဖွဲ့သည့် စကားများကို ကြားနာရန် မလိုလားဆုံးဖြစ်သည်။ အထူးသဖြင့် ထိုသို့သောစကားများက မိမိကိုယ်ကိုသိခြင်း၊ အမျိုးမျိုးသော လူတို့၏ အခြေအနေများကို စိတ်ဖြာလေ့လာဆွေးနွေးခြင်း၊ သမ္မာတရား လက်တွေ့ကျမှုများထဲသို့ မည်သို့ဝင်ရောက်ရမည် သို့မဟုတ် သမ္မာတရားကို လက်တွေ့လုပ်ဆောင်ခြင်း၏ စည်းမျဉ်းများနှင့်ပတ်သက်သည့်အခါတွင် ၎င်းတို့သည် မိမိတို့၏ စိတ်နှလုံးများထဲ၌ အလွန်အမင်း ရွံရှာမှုကို ခံစားကြပြီး တစ်ချိန်တည်းမှာပင် လွဲချော်သော နားလည်မှုများနှင့် ထင်မြင်ချက်များကို ဖြန့်ဝေကြသည်။ ဥပမာအားဖြင့်၊ အသင်းတော်က မကောင်းမှုပြုသူအချို့ကို ရှင်းလင်းပစ်သည့်အခါ ဤလူစားမျိုးက “ဘုရားအိမ်တော်သည် လူတို့အပေါ် ချစ်ခြင်းမေတ္တာမရှိပါ။ ယင်းမှာ လယ်ထွန်ပြီးသည်နှင့် နွားကို သတ်သကဲ့သို့ ဖြစ်သည်” သို့မဟုတ် “ဤလူတို့သည် အထက်ခေါင်းဆောင်များကို ပုန်ကန်ပြစ်မှားသောကြောင့် ရှင်းလင်းပစ်ခံခဲ့ရခြင်း ဖြစ်သည်” ဟူ၍ ပြောဆိုလျက် အခြားသူများကို လှုံ့ဆော်လေသည်။ ၎င်းတို့သည် ဘုရားအိမ်တော်အတွင်းရှိ အသင်းတော်ကို သန့်စင်ခြင်းအလုပ်အား မှန်ကန်စွာ သဘောမထားနိုင်သသည့်အပြင်၊ ဖြူစင်သော သဘောပေါက်နားလည်နိုင်စွမ်းလည်း မရှိကြပေ။ ၎င်းတို့သည် ထိုအကြောင်းကို ကောက်ကျစ်သောနည်းဖြင့် တွေးတောကာ ပြောဆိုကြသည်။ သင်သည် ၎င်းတို့၏ ပါးစပ်မှ သမ္မာတရား စည်းမျဉ်းများနှင့် ကိုက်ညီသည့် အရာတစ်ခုတလေကို ကြားရရန် မဆိုထားနှင့်၊ မည်သည့် အသိစိတ်နှင့် ဆင်ခြင်တုံတရားရှိသော စကားကိုမျှ ကြားရလိမ့်မည်မဟုတ်သည့်အပြင်၊ အပြုသဘောဆောင်သော အရာများဖြစ်သည့် မည်သည့်စကားကိုမျှလည်း ကြားရမည်မဟုတ်ပေ။ ၎င်းတို့၏ စိတ်နှလုံးသည် မကျေမနပ်ဖြစ်ခြင်းများ၊ ဆန့်ကျင်ခြင်းများနှင့် မကျေမချမ်းဖြစ်ခြင်းများဖြင့် ပြည့်နှက်နေသည်။ ၎င်းတို့သည် မိမိတို့၏ ရှုထောင့်များကို ချုပ်တည်းမှုမရှိဘဲ ဖော်ပြသောအခါ ၎င်းတို့ပြောဆိုသည့်အရာများနှင့် ၎င်းတို့ဖော်ပြသည့် အတွေးများ၊ ရှုထောင့်များသည် သွေဖည်ပြီး ကောက်ကျစ်နေကြသည်။ သင်သည် ဤအရာကို စိတ်ကူး၍ပင်မရနိုင်ဟု မြင်သည်။ ၎င်းတို့အနေဖြင့် နှစ်ပေါင်းများစွာကြာ ဘုရားသခင်ကို ယုံကြည်ပြီး တရားဒေသနာများကို နားထောင်ခဲ့ပုံကိုလည်းကောင်း၊ အပြင်ပန်းအားဖြင့် ၎င်းတို့သည် အတော်လေး လိမ္မာကြပြီး၊ မဆိုးပုံပေါ်သည်ကိုလည်းကောင်း တွေးတောမိပြီး အရေးကြီးသည့်အချိန်များတွင် ဤ ကျိုးကြောင်းမဆီလျော်သည့် စကားများကို ၎င်းတို့ မည်သို့ ပြောနိုင်သနည်းဟု သင် အံ့ဩမိသည်။ ၎င်းတို့သည် မိမိတို့၏ စိတ်နှလုံးထဲတွင် အချိန်ကြာမြင့်စွာ ဖုံးကွယ်ထားခဲ့သော စစ်မှန်သည့် အတွေးများကို နောက်ဆုံးတွင် ထုတ်ဖော်ပြောကြားလိုက်ပြီ ဖြစ်သည်။ ဤသည်က ၎င်းတို့၏ ပြဿနာကို အမှန်တကယ် ဖော်ပြနေသည် မဟုတ်လော။ (ဟုတ်ပါသည်။) ၎င်းတို့ ထုတ်ဖော်ပြောကြားလိုက်သည့် စစ်မှန်သော အတွေးများမှာ လုံးဝ ကောက်ကျစ်သော အကြောင်းပြချက်များနှင့် မိစ္ဆာဒိဋ္ဌိအယူများ ဖြစ်ကြသည်။ သို့ဆိုလျှင် ၎င်းတို့သည် ယာယီ စိတ်အခြေအနေ မကောင်းခြင်းကြောင့် ဤကောက်ကျစ်သော အကြောင်းပြချက်များနှင့် မိစ္ဆာဒိဋ္ဌိအယူများကို ထုတ်ပြောခဲ့ခြင်းဖြစ်သလော။ (မဟုတ်ပါ။) လုံးဝမဟုတ်ပေ။ ၎င်းတို့သည် ဘုရားသခင်ကို ယုံကြည်ပြီး တရားဒေသနာများကို နှစ်ပေါင်းမည်မျှ နားထောင်ပြီးသည်ဖြစ်စေ ဤအတွေးများသည် ၎င်းတို့၏ စိတ်နှလုံးထဲတွင် အမြဲတစေ ဖုံးကွယ်လျက်ရှိပြီး မည်သည့်အခါမျှ လူသိရှင်ကြားမဖြစ်ခဲ့ပေ။ သို့သော် အရေးကြီးသည့် အခိုက်အတန့်တစ်ခု ရောက်လာပြီး ၎င်းတို့ ပြောချင်သည့်အရာကို ဆက်လက် မချုပ်တည်းနိုင်တော့သည့်အခါတွင် မီးတောင်တစ်ခုကဲ့သို့ ပေါက်ကွဲထွက်လာသည်။ ယင်းမှာ ၎င်းတို့အတွင်း၌ အလွန် ပြင်းထန်စွာ အစပျိုးနေခဲ့ပြီး တစ်နေ့တွင် ၎င်းတို့ ဆက်လက် မချုပ်တည်းနိုင်တော့သည့်အပြင်၊ ဤသွေဖည်သော ဒေါသက ပွင့်ထွက်လာသည်။ ၎င်းတို့၏ နတ်ဆိုးသဘာဝ ပေါက်ကွဲထွက်လာသည့်အခါ ကောက်ကျစ်သည့် အကြောင်းပြချက်မျိုးစုံအပြင်၊ မိစ္ဆာဒိဋ္ဌိအယူများနှင့် အဓိပ္ပာယ်မဲ့ပြီး မှားယွင်းသော အယူအဆမျိုးစုံ ထွက်ပေါ်လာသည်။ ၎င်းတို့သည် ဘုရားသခင်နှင့်ပတ်သက်၍ မကျေမနပ်ပြောဆိုသည့် စကားများ၊ ဘုရားသခင်ကို ပြစ်မှားစော်ကားသည့် စကားများ၊ ဘုရားသခင်ကို ဆဲရေးသည့် စကားများ၊ လူတို့အပေါ် မနာလိုဝန်တိုခြင်းနှင့် မုန်းတီးခြင်း စကားများ၊ လှုံ့ဆော်သည့် စကားများကို ပြောဆိုကြသည်။ ၎င်းတို့သည် နတ်ဆိုးဆန်သည့် စကားမျိုးစုံကို ထုတ်ပြောလိုက်ကြပြီး ထိုအခါမှသာ ၎င်းတို့မှာ နတ်ဆိုးတစ်ကောင်ဖြစ်ကာ အပြည့်အဝ ဖော်ထုတ်ခြင်းခံရပြီးဖြစ်ကြောင်း သင် နားလည်သဘောပေါက်လေသည်။ ယခင်က၊ သင်သည် တရားဒေသနာများက ၎င်းတို့အတွက် အမြဲပင် အလွန်နားလည်ရခက်ပြီး ၎င်းတို့ ဘုရားသခင်ကို ယုံကြည်ခဲ့သည့် နှစ်များတစ်လျှောက်လုံးတွင် သမ္မာတရားကို မည်သည့်အခါမျှ နားမလည်ခဲ့ကြောင်း သတိပြုမိခဲ့သည်။ ၎င်းတို့၌ ညံ့ဖျင်းသော အစွမ်းအစရှိပြီး သမ္မာတရားက ၎င်းတို့အတွက် နားမလည်နိုင်သောအရာဖြစ်သည်ဟု ယူဆခဲ့သောကြောင့် ၎င်းတို့ကို ညီအစ်ကို သို့မဟုတ် ညီအစ်မတစ်ဦးအဖြစ် မှတ်ယူကာ ကူညီရန် ကြိုးစားခဲ့သည်။ သင်သည် ၎င်းတို့ကို ယုံကြည်စွာဖြင့် ရင်ဖွင့်ခဲ့ပြီး သင်၏ ကိုယ်ပိုင် ဖောက်ပြန်ပျက်စီးသော စိတ်သဘောထားများ မည်သို့ သန့်စင်ခြင်းခံလာခဲ့ရသည်ကို ပြောဆိုခဲ့သည်။ သို့သော် သင်သည် ၎င်းတို့နှင့် မည်သို့ပင် မိတ်သဟာယဖွဲ့ခဲ့သည်ဖြစ်စေ ၎င်းတို့သည် မိမိတို့ အမှန်တကယ် မည်သို့ဖြစ်ခဲ့သည်ကို ပြောဆိုရန် မိမိတို့၏ စိတ်နှလုံးကို မည်သည့်အခါမျှ မဖွင့်ဟခဲ့ကြပေ။ သင်သည် မည်သည့်အခါမျှ နားမလည်နိုင်ခဲ့ပေ။ အဘယ်ကြောင့် ၎င်းတို့သည် မိမိတို့၏ စိတ်နှလုံးကို မဖွင့်ဟနိုင်ခဲ့ကြသနည်း။ အဘယ်ကြောင့် ၎င်းတို့သည် မိမိတို့၏ စစ်မှန်သော အခြေအနေကို မဖွင့်ချခဲ့ကြသနည်း။ ၎င်းတို့က ဖောက်ပြန်ပျက်စီးသော စိတ်သဘောထားများကို မည်သည့်အခါမျှ မဖော်ပြခဲ့ခြင်း ဖြစ်နိုင်မည်လော။ သင်သည် ၎င်းတို့ကို မည်သည့်အခါမျှ ထွင်းဖောက်၍ မမြင်နိုင်ခဲ့သည့်အပြင်၊ ၎င်းတို့သည် လိမ္မာပြီး ရိုးရှင်းကာ မာယာကင်းသည်ဟုပင် သင် ထင်မှတ်ခဲ့သည်။ ယခု ၎င်းတို့၏ နတ်ဆိုးသဘာဝ ပေါက်ကွဲထွက်လာပြီး ဘုရားသခင်နှင့်ပတ်သက်၍ စောဒကတက်ကာ ပြစ်မှားစော်ကားသည့် စကားများစွာကို ၎င်းတို့ ပြောဆိုခဲ့သည့်အခါမှသာ သင်သည် ၎င်းတို့၌ အမှန်စင်စစ် လူ့သဘာဝမရှိသည့်အပြင်၊ လုံးလုံးလျားလျား နတ်ဆိုးသဘာဝသာ ရှိကြောင်း မြင်တွေ့ရသည်။ သင်က၊ “ဤလူသည် ကြောက်မက်ဖွယ်ကောင်းလှသည်တကား။ ၎င်းတို့သည် ဤနှစ်များတစ်လျှောက်လုံး ဘုရားသခင်ကို ယုံကြည်ပြီးဖြစ်သော်လည်း လက်စသတ်တော့၊ ၎င်းတို့၏ စိတ်နှလုံးထဲ၌ သမ္မာတရားကို အမြဲတစေ မုန်းတီးပြီး အတိုက်အခံလုပ်ကြပြီးဖြစ်သည်တကား။ ၎င်းတို့က မည်သူ့ကိုမျှ လုံးဝ မဖွင့်ဟခဲ့သည်မှာ အံ့ဩစရာမရှိပါ။ အခြားသူများက ၎င်းတို့၏ နတ်ဆိုးသဘာဝအား ထွင်းဖောက်မြင်တွေ့သွားမည်ကို ၎င်းတို့ ကြောက်ရွံ့ခဲ့ခြင်း ဖြစ်သည်။ ၎င်းတို့သည် နတ်ဆိုးတစ်ကောင် စစ်စစ် ဖြစ်သည်”ဟု ခံစားရသည်။ သင်သည် ၎င်းတို့၏ အနှစ်သာရကို ထွင်းဖောက်မြင်တွေ့သည်နှင့် တစ်ပြိုင်နက် ဤနှစ်များတစ်လျှောက်လုံး နေ့စဉ်နေ့တိုင်း ၎င်းတို့နှင့်အတူ သင်၏ တာဝန်ကို ထမ်းဆောင်ပြီး အသင်းတော်အသက်တာကို ဖြတ်သန်းရင်း တစ်ချိန်လုံး ၎င်းတို့ကို လူကောင်းတစ်ဦး၊ ဘုရားအိမ်တော်သားတစ်ဦး၊ ဘုရားသခင် ရွေးချယ်ထားသော လူများထဲမှ တစ်ဦးအဖြစ် ထင်မှတ်ခဲ့ပြီး ၎င်းတို့အပေါ် မည်သည့် ပိုင်းခြားသိမြင်မှုမျှ မရှိဘဲလျက်၊ လုံးဝ မျက်စိကန်းပြီးဖြစ်သည်ဟု သင် ခံစားရလေသည်။ ယင်းမှာ အလွန် ထိတ်လန့်ဖွယ်ရာ အခြေအနေတစ်ခု ဖြစ်သည်။ အကယ်၍ သင်သည် ညီအစ်ကိုမောင်နှမများနှင့်အတူ နေထိုင်ပြီး ပေါင်းသင်းဆက်ဆံကာ တစ်စုံတစ်ဦး၌ ဖောက်ပြန်ပျက်စီးသော စိတ်သဘောထားများ ရှိသည် သို့မဟုတ် ၎င်းတို့၏ တာဝန်တွင် စည်းမျဉ်းများ ချိုးဖောက်သည်ကို သင် တွေ့ရှိပြီး သင်က ၎င်းတို့နှင့်အတူ သမ္မာတရားကို မိတ်သဟာယဖွဲ့ကာ ၎င်းတို့ကို ကူညီပြီး ၎င်းတို့က လက်ခံနိုင်သည့်အပြင် ကျေးဇူးတင်ကြောင်း ဖော်ပြပါက သင်သည် အတော်လေး စိတ်ကျေနပ်မှုခံစားရလိမ့်မည် ဖြစ်သည်။ သင်သည် ဤလူမှာ အလွန်ကောင်းသည်၊ သမ္မာတရားကို ချစ်မြတ်နိုးသည်ဟု ခံစားရလိမ့်မည်။ သင်သည် ၎င်းတို့ကို လုံးဝ ပစ်ပစ်ခါခါငြင်းလိမ့်မည် မဟုတ်ပေ။ သို့သော် အကယ်၍ သင်သည် နတ်ဆိုးတစ်ကောင်နှင့် နှစ်ပေါင်းများစွာ ပေါင်းသင်းပြီး ၎င်းတို့ကို ညီအစ်ကို သို့မဟုတ် ညီအစ်မတစ်ဦးအဖြစ် အမြဲတစေ သဘောထားကာ မကြာခဏ ကူညီ၊ ထောက်ပံ့ပြီး ချစ်ခြင်းမေတ္တာ၊ သည်းခံခြင်းနှင့် ခွင့်လွှတ်ခြင်းတို့ကို ပြသသော်လည်း ၎င်းတို့က သင့်ကို အလွန် ရန်လိုမှုဖြင့် သဘောထားလျှင်၊ သင်သည် ၎င်းတို့၏ ရန်သူဖြစ်သည့်အလား သင့်ကို အမြဲတစေ သတိဖြင့် ကာကွယ်နေကာ ၎င်းတို့၏ စိတ်နှလုံးထဲ၌ သမ္မာတရားကို အနည်းငယ်မျှပင် လက်မခံကြောင်းနှင့် ၎င်းတို့သည် နတ်ဆိုးတစ်ကောင်သာ ဖြစ်ကြောင်း သင် တိုး၍ သိရှိနားလည်လာပါက သင် မည်သို့ ခံစားရမည်နည်း။ ငါတို့ ယခုတင် ဖော်ပြခဲ့သည့် နှင်ထုတ်ခြင်းခံရသောသူနှင့် စပ်လျဉ်း၍၊ အကယ်၍ သင်တို့သည် ဤလူစားမျိုးနှင့် ပေါင်းသင်းဆက်ဆံခဲ့ပြီး တစ်နေ့တွင် ၎င်းတို့၏ လူ့သဘာဝက အလွန်ဆိုးယုတ်ကြောင်း၊ ၎င်းတို့သည် မိမိတို့၏ စိတ်နှလုံးထဲ၌ ဘုရားသခင်ကို မုန်းတီးပြီး သမ္မာတရားကို လုံးဝလက်မခံသည်သာမက ဤသို့သောလူစားမျိုးသည် စစ်မှန်သော နတ်ဆိုးတစ်ကောင်ဖြစ်ကြောင်း သင့်အား သေချာစေလျက်၊ ၎င်းတို့ကို ချစ်ခြင်းမေတ္တာဖြင့် ကူညီသူများကိုပင် မုန်းတီးကြောင်း သင် တွေ့ရှိခဲ့ပါက၊ သင် မည်သို့ ခံစားရမည်နည်း။ (ကျွန်ုပ် အမှန်တကယ် မိုက်မဲခဲ့သည်ဟု ခံစားရမည်ဖြစ်သည်။) ပထမဦးဆုံးအနေဖြင့် သင်သည် မိုက်မဲခဲ့သည်ဟု ခံစားရမည်ဖြစ်ပြီး ထိုသို့သောလူတစ်ဦးအပေါ် အဘယ်သို့ဖြစ်ပြီး အလွန်အဓိပ္ပာယ်မဲ့သော အားထုတ်မှုများ သင် အသုံးပြုခဲ့သည်ကို သင် အံ့ဩမိလိမ့်မည်။ အခြား အဘယ်အရာ ရှိသေးသနည်း။ (ကျွန်ုပ် အတော်အတန် စက်ဆုပ်ရွံရှာမိမည်ဖြစ်သည်။) မည်သူ့ကို စက်ဆုပ်ရွံရှာမည်နည်း။ ၎င်းတို့ကိုလော သို့မဟုတ် သင့်ကိုယ်သင်လော။ (၎င်းတို့ကို စက်ဆုပ်ရွံရှာသော်လည်း ၎င်းတို့ကို မပိုင်းခြားနိုင်ခဲ့သည့်အတွက် ကျွန်ုပ်ကိုယ်ကျွန်ုပ်လည်း စက်ဆုပ်ရွံရှာပါသည်။) သို့ဆိုလျှင် သင်သည် အနာဂတ်တွင် ၎င်းတို့ကို မြင်ချင်ဦးမည်လော သို့မဟုတ် ၎င်းတို့နှင့် ပေါင်းသင်းဆက်ဆံချင်ဦးမည်လော။ (ဆက်ဆံချင်မည် မဟုတ်ပါ။) သို့ဆိုလျှင် သင်သည် ၎င်းတို့နှင့် မည်သည့် ဆက်ဆံရေးမျိုး ရှိချင်မည်နည်း။ ၎င်းတို့နှင့် ပေါင်းသင်းဆက်ဆံရာတွင် မည်သည့် လုပ်နည်းကိုင်နည်းမျိုးကို သင် ကျင့်သုံးချင်မည်နည်း။ (ကျွန်ုပ် သူတို့ကို တစ်ဖန် လုံးဝ တွေ့ချင်မည် မဟုတ်ပါ။ ၎င်းတို့နှင့် ဝေးဝေးနေနိုင်လေ ပိုကောင်းလေ ဖြစ်ပါသည်။) သို့ဆိုလျှင် သင်၏ တာဝန်ကို ထမ်းဆောင်နေစဉ်အတွင်းတွင် သင်သည် တစ်ခါတစ်ရံ ၎င်းတို့ကို တွေ့ဆုံရန် သို့မဟုတ် ၎င်းတို့နှင့် အလုပ်အကြောင်း ဆွေးနွေးရန် လိုအပ်နေဆဲဖြစ်ပြီး သင် ရှောင်လွှဲ၍ရမည် မဟုတ်ပါက အဘယ်သို့နည်း။ ထိုအခါ သင်သည် မည်သည့်အရာကို လုပ်ဆောင်မည်နည်း။ သင်တို့သည် ဤအရာအတွက် လက်တွေ့လုပ်ဆောင်ခြင်းဆိုင်ရာ စည်းမျဉ်းများနှင့် လမ်းခရီးများ တစ်ခုတလေကို အကျဉ်းချုပ် သုံးသပ်ပြီးပြီလော။ သင်တို့သည် ၎င်းတို့ကို စက်ဆုပ်ရွံရှာသောကြောင့် ၎င်းတို့ကို ရှောင်ရှားပြီး မမြင်ချင်သော်လည်း သင်၏ တာဝန်တွင် ၎င်းတို့ကို မြင်တွေ့ခြင်းအား ရှောင်ရှားပါက အလုပ်ကို နှောင့်နှေးစေပြီး ထိခိုက်စေလိမ့်မည်ဖြစ်သည်။ သို့ဆိုလျှင် သင်တို့ အဘယ်အရာ လုပ်ဆောင်သင့်သနည်း။ သင်တို့တွင် ကောင်းသော ဖြေရှင်းချက်များ ရှိသလော။ (မရှိပါ။) သို့ဆိုလျှင် ငါသည် သင်တို့ကို နည်းလမ်းနှစ်ခု ပြောပြမည်။ ပထမတစ်ခုမှာ၊ အကယ်၍ ဤလူစားမျိုးသည် အသင်းတော်၌ အစေခံမှုပေးရန် ကျန်ရှိနေနိုင်ပါက သင်၏ တာဝန်တွင် ၎င်းတို့နှင့် ထိတွေ့ဆက်ဆံရန် မလိုအပ်သည့်အခါ သင် ထိတွေ့ဆက်ဆံရန် မလိုအပ်ပေ။ ဤသည်မှာ အဘယ့်ကြောင့်ဆိုသော် သင်သည် ၎င်းတို့ကို စက်ဆုပ်ရွံရှာသောကြောင့် ဖြစ်သည်၊ ၎င်းတို့နှင့် ထိတွေ့ဆက်ဆံခြင်းသည် အနေခက်ရပြီး နာကျင်စရာကောင်းသည့်အပြင်၊ ၎င်းတို့ကို သင် စက်ဆုပ်ရွံရှာကြောင်း ၎င်းတို့လည်း သိနိုင်သောကြောင့်၊ ယင်းက ၎င်းတို့ကို စိတ်မချမ်းမသာဖြစ်စေသည်။ ထို့ကြောင့် သင်သည် ယခင်ကကဲ့သို့ ၎င်းတို့အား သင်၏ စိတ်နှလုံးကို ဖွင့်ဟပြီး သင်၏ အတွင်းကျကျ အတွေးများကို ပြောပြရန် မလိုအပ်တော့ပေ။ ထိုအစား သည်းခံကာ စိတ်ရှည်ပြီး အမြော်အမြင်ရှိသော နည်းလမ်းများကို အသုံးပြုလျက် ၎င်းတို့နှင့် ပေါင်းသင်းဆက်ဆံလော့။ ယင်းမှာ လုံလောက်ပေသည်။ ဤသည်မှာ စည်းမျဉ်းတစ်ခု ဖြစ်သည်။ နောက်တစ်ခုမှာ၊ သင်၏ အလုပ်တွင် ၎င်းတို့နှင့် ထိတွေ့ဆက်ဆံရမည့်အခါ သင်သည် ၎င်းတို့အား တာဝန်ပေးအပ်ထားသည့်အလုပ်အပြင်၊ ထိုအလုပ်နှင့် ဆက်စပ်သော သမ္မာတရား စည်းမျဉ်းများကို ရှင်းလင်းစွာ ရှင်းပြရမည်။ ဤနေရာတွင် သင် အာရုံစိုက်ရမည့် အချက်တစ်ချက် ရှိသည်။ ၎င်းတို့အား တာဝန်ပေးထားသည့်အလုပ်ကို ၎င်းတို့ အောင်မြင်စွာ ပြီးမြောက်အောင် လုပ်ဆောင်နိုင်စွမ်း ရှိမရှိဟူသည်ကို သင် ကြည့်ရှုရမည်။ အကယ်၍ ၎င်းတို့သည် ပုံမှန်အားဖြင့် ဤအလုပ်အချို့ကို လုပ်ဆောင်နိုင်ပါက ၎င်းတို့နှင့် မိတ်သဟာယဖွဲ့ပြီး ကိစ္စကို ဘက်မလိုက်သည့်အပြင် ဓမ္မဓိဋ္ဌာန်ကျသောပုံစံဖြင့် ကိုင်တွယ်လော့။ သို့သော် အကယ်၍ ၎င်းတို့သည် ဤအလုပ်တွင် အမြဲတစေ ဝတ်ကျေတမ်းကျေလုပ်ပြီး တာဝန်မဲ့နေပါက သင်သည် အလုပ်ကို ၎င်းတို့ထံ စိတ်အေးလက်အေး လွှဲအပ်၍မရနိုင်သည့်အပြင်၊ ထိုအစား အခြားတစ်စုံတစ်ဦးကို ရွေးချယ်သင့်သည်။ ဤအချိန်တွင် သင့်တော်သော ကိုယ်စားလှယ်လောင်းမရှိသည့်အပြင်၊ ၎င်းတို့ကို အသုံးပြုရန်မှတစ်ပါး အခြားရွေးချယ်စရာမရှိပါက သင် အဘယ်အရာ လုပ်ဆောင်သင့်သနည်း။ သင်သည် ၎င်းတို့ကို ကြီးကြပ်ရန် တစ်စုံတစ်ဦးကို စီစဉ်သင့်သည်။ ၎င်းတို့သည် စစ်မှန်သော အလုပ် မလုပ်ဆောင်ကြောင်း သို့မဟုတ် အနှောင့်အယှက်များ သို့မဟုတ် အဖျက်အမှောင့်လုပ်ခြင်းများ ဖြစ်စေသည့်နည်းဖြင့် ပြုမူနေကြောင်း တွေ့ရှိသည်နှင့်တစ်ပြိုင်နက် ချက်ချင်း တိုင်ကြားရမည်။ အကယ်၍ ကြီးကြပ်နေသူသည် အလွန် ထိရောက်စွာ မကြီးကြပ်နိုင်ပါက နောက်ထပ် ဖြေရှင်းနည်းတစ်ခု ရှိသေးသည်။ ခေါင်းဆောင်များနှင့် အမှုဆောင်များသည် ၎င်းတို့ကို ကိုယ်တိုင်ကိုယ်ကျ ကြီးကြပ်ပြီး ၎င်းတို့၏ အလုပ်ကို နောက်ဆက်တွဲလုပ်ပေးသင့်သည်။ ဤသို့ နောက်ဆက်တွဲလုပ်ပေးခြင်း၏ အကြိမ်အရေအတွက်က အတော်အတန် များသင့်သည်။ ဤသည်မှာ အဘယ့်ကြောင့်ဆိုသော် ထိုသို့သောလူများသည် အလွန်အမင်း ယုံကြည်စိတ်ချ၍မရသောကြောင့် ဖြစ်သည်။ ၎င်းတို့ကို အနီးကပ် မစောင့်ကြည့်သည်နှင့်တစ်ပြိုင်နက် မကောင်းမှုကို ကျူးလွန်ပြီး အသင်းတော်၏ အလုပ်ကို အဖျက်အမှောင့်လုပ်ကာ နှောင့်ယှက်ရန် ဖြစ်နိုင်ခြေရှိသည်။ ထိုအခါ ၎င်းတို့ကို အသုံးပြုခြင်းဖြင့် ဖြစ်လာသည့် ဆုံးရှုံးမှုများက အကျိုးတရားများထက် အလေးသာလိမ့်မည်။ သို့ဖြစ်၍ သင်သည် အလုပ်အတွက် ၎င်းတို့နှင့် ပေါင်းသင်းဆက်ဆံရမည်ဆိုလျှင် ထိုအရာကို သင် ရှောင်လွှဲ၍မရပေ။ သင်သည် ၎င်းတို့ကို ပိုင်းခြားသိမြင်နိုင်ပြီး ၎င်းတို့၏ စစ်မှန်သော သဘောသဘာဝကို မြင်နိုင်သောကြောင့်သက်သက် ၎င်းတို့နှင့် ခပ်ကင်းကင်းနေခြင်းသို့မဟုတ် ၎င်းတို့ကို လျစ်လျူရှုခြင်း ပြု၍မရပေ။ ယင်းမှာ တာဝန်မဲ့ခြင်း၏ သရုပ်သကန်တစ်ခု ဖြစ်ပေမည်။ သင်သည် ၎င်းတို့ကို ပိုင်းခြားသိမြင်နိုင်ပြီး၊ ၎င်းတို့၏ သဘာဝအနှစ်သာရမှာ နတ်ဆိုးတစ်ကောင်၏ သဘာဝ အနှစ်သာရဖြစ်ကြောင်းကို သိရှိသည့်အပြင်၊ ၎င်းတို့သည် မကောင်းမှုကို ကျူးလွန်နိုင်ပြီး အနှောင့်အယှက်များ ဖြစ်စေနိုင်ကြောင်း သိရှိသည့်အတွက်၊ သင်သည် ကြောက်ရွံ့ခြင်း သို့မဟုတ် စက်ဆုပ်ရွံရှာခြင်းကြောင့် ၎င်းတို့ကို လျစ်လျူရှုမည့်အစား ၎င်းတို့ကို ကြီးကြပ်ပြီး နောက်ဆက်တွဲလုပ်ပေးရန် သာ၍ပင် တာဝန်ရှိပေသည်။ ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင်၏ အကြီးမားဆုံးသော တာဝန်မှာ ဘုရားအိမ်တော်၏ တံခါးများကို စောင့်ကြပ်ရန်၊ ဘုရားအိမ်တော်၏ အလုပ်ကို ကာကွယ်ရန်နှင့် ညီအစ်ကိုမောင်နှမများကို ကြည့်ရှုစောင့်ရှောက်ရန် ဖြစ်သည်။ ယခု နတ်ဆိုးတစ်ကောင်က ၎င်း၏ စစ်မှန်သော ပုံသဏ္ဌာန်ကို ထုတ်ဖော်ပြပြီးဖြစ်သည့်အပြင်၊ သင်သည် ၎င်းကို ထွင်းဖောက်မြင်ပြီးဖြစ်ကာ ၎င်းက မည်သည့် အယုတ်တမာမျိုးဖြစ်သည်ကို သိရှိပြီးဖြစ်သဖြင့်၊ ၎င်းတို့အနေဖြင့် ဖြစ်နိုင်သမျှ အကြီးမားဆုံးသော အတိုင်းအတာအထိ ထိရောက်စွာ အစေခံမှု ပေးနိုင်ရန်အလို့ငှာ ၎င်းတို့ကို သာ၍ပင် ကောင်းစွာ ကြီးကြပ်သင့်သည်။ ယင်းမှာ သင် လုပ်ဆောင်သင့်သည့်အရာ ဖြစ်သည်။ သင်သည် ၎င်းတို့ကို ထွင်းဖောက်သိမြင်ပြီးဖြစ်သောကြောင့် ၎င်းတို့ကို အလေးဂရုပြုရန် ငြင်းဆန်ခြင်း သို့မဟုတ် ၎င်းတို့အား ရှင်းပြသင့်သည့်အလုပ်ကို ရှင်းလင်းစွာ ရှင်းပြရန် ပျက်ကွက်ခြင်း သို့မဟုတ် အလုပ်နှင့်ဆက်စပ်သည့် ကိစ္စရပ်များကို ၎င်းတို့က သင့်အား မေးမြန်းလျှင်ပင် ၎င်းတို့နှင့် မိတ်သဟာယဖွဲ့ရန် ငြင်းဆန်ခြင်းတို့ကို မပြုရပေ။ ယင်းမှာ ဘုရားအိမ်တော်၏ အလုပ်အပေါ် သင်၏ဒေါသကို ပုံချခြင်း မဟုတ်လော။ ယင်းမှာ ဘုရားအိမ်တော်၏ အလုပ်နှင့် ညီအစ်ကိုမောင်နှမများ၏ အသက်ဝင်ရောက်မှုကို အလေးမထားခြင်း မဟုတ်လော။ အကယ်၍ သင်သည် ဤအရာကို လုပ်ဆောင်ပါက သင် မှားယွင်းပေသည်။ ဤသည်မှာ သင်၏ တာဝန်ကို သင် မဖြည့်ဆည်းခဲ့ဟု ဆိုလိုသည်။ သင်၏ ကိုယ်ပိုင်အသက်တာတွင် သင်သည် ၎င်းတို့နှင့် လုံးဝ အဆက်အဆံမရှိဖြစ်ကောင်း ဖြစ်နိုင်ပြီး ယခင်ကကဲ့သို့ ၎င်းတို့နှင့် မပေါင်းသင်းမဆက်ဆံတော့ခြင်း ဖြစ်ကောင်းဖြစ်နိုင်သည်။ သို့သော် အကယ်၍ ဘုရားအိမ်တော်၏ အလုပ်က သင့်အား ၎င်းတို့နှင့် ထိတွေ့ဆက်ဆံပြီး ပေါင်းသင်းဆက်ဆံရန် တောင်းဆိုပါက၊ သင်သည် ဤတာဝန်ကို ခေါင်းရှောင်၍မရပေ။ ဤသည်မှာ သင်၏ တာဝန်နှင့် သင်၏ ဝတ္တရားဖြစ်ပြီး သင်သည် ယင်းကို ရှောင်ရှားရန် ဆင်ခြေများပေး၍မရပေ။ နတ်ဆိုးများနှင့်ပတ်သက်လာသည့်အခါ၊ ခပ်ကင်းကင်းနေခြင်း၊ ၎င်းတို့ကို ငြင်းပယ်ခြင်း၊ ရှောင်ကြဉ်ခြင်းနှင့် သင်၏ စိတ်နှလုံးထဲ၌ ၎င်းတို့အပေါ် စက်ဆုပ်ခြင်းနှင့် ရွံရှာသည့် ခံစားချက်ရှိခြင်းဟူသည့် လုပ်နည်းကိုင်နည်းမှာ ဘုရားသခင်၏ ရည်ရွယ်ချက်များနှင့် ကိုက်ညီသည့် လုပ်နည်ကိုင်နည်းတစ်ခု မဟုတ်ပေ။ သင်သည် ၎င်းတို့ကို ကြီးကြပ်ပြီး ချုပ်ထိန်းရမည်လည်း ဖြစ်သည်။ အကယ်၍ ၎င်းတို့သည် အစေခံမှုပေးရန် လိုလားနေပါက ၎င်းတို့ကို သင် ကူညီသင့်ပြီး အစေခံမှုကို ကောင်းမွန်စွာ ပေးရန် ၎င်းတို့ကို အသုံးပြုသင့်သည်။ ဖြစ်နိုင်သမျှ အကြီးမားဆုံးသော အတိုင်းအတာအထိ ၎င်းတို့ကို ထိရောက်စွာ အသုံးတော်ခံနိုင်စေသင့်သည်။ အကယ်၍ ၎င်းတို့သည် အစေခံမှုကို ကောင်းမွန်စွာ မပေးသည့်အပြင်၊ တစ်ခဏပင် စောင့်ကြည့်ခြင်းမခံရသည့်အခါ၊ အသင်းတော်၏ အလုပ်ကို နှောင့်ယှက်ကာ ဖျက်ဆီးနိုင်ပါက ၎င်းတို့ ဖြစ်စေသည့် ထိခိုက်နစ်နာမှုက ၎င်းတို့၏ အသုံးဝင်မှုထက် အလေးသားပြီး ၎င်းတို့ကို ချက်ချင်း ရှင်းလင်းပစ်ရမည်ဖြစ်သည်။ ညီအစ်ကိုမောင်နှမများအနေဖြင့် ပိုင်းခြားသိမြင်မှု ရရှိနိုင်ရန်၊ နတ်ဆိုးများနှင့် စာတန်များ၏ သဘာဝ အနှစ်သာရကို ထွင်းဖောက်သိမြင်နိုင်ကာ ထို့နောက် ၎င်းတို့ကို စိတ်နှလုံးထဲမှ ငြင်းပယ်နိုင်ရန်၊ ၎င်းတို့၏ အထင်အမြင်မှားစေခြင်း၊ နှောင့်ယှက်ခြင်း သို့မဟုတ် ထိန်းချုပ်ခြင်းကို မခံရနိုင်ရန်အလို့ငှာ၊ ထိုသို့သော အပျက်သဘောဆောင်သည့် ဥပမာများကို လိုအပ်သည့်အခါတိုင်း စိတ်ဖြာလေ့လာဆွေးနွေးရန် တင်ပြသင့်ပေသည်။ ဤသည်မှာ နတ်ဆိုးများနှင့် စာတန်များကို အသုံးချခြင်း၊ ဘုရားသခင် ရွေးချယ်ထားသော လူများအား အစေခံရန် အရာခပ်သိမ်းကို အသုံးချခြင်းဟု ဆိုလိုသည့်အရာ ဖြစ်သည်။ ဤသည်မှာ သင်တို့၏ တာဝန်ဖြစ်သည်၊ ဤသည်မှာ သင်တို့ လုပ်ဆောင်သင့်သည့်အရာ ဖြစ်သည်။ သို့သော် သင်တို့တွင် ဤတာဝန်သိစိတ် မရှိပေ။ စောစောက သင်တို့ ပြောခဲ့သည့်အတိုင်းပင်၊ ဤလူစားမျိုးနှင့်ပတ်သက်၍ သင်တို့တွင် ပိုင်းခြားသိမြင်မှု ရှိသည်နှင့်တစ်ပြိုင်နက် သင်တို့သည် စက်ဆုပ်ရွံရှာသည်ဟု ခံစားရပြီး ၎င်းတို့ကို မမြင်လိုတော့ပေ။ ပြီးလျှင် ၎င်းတို့ကို သင်တို့ မြင်ပါက တတ်နိုင်သမျှ ဝေးဝေးနေလျက် ရှောင်ကွင်းသွားကြသည်။ ဖြေရှင်းချက်တစ်ခုအဖြစ် သင်တို့တွင်ရှိသည့်အရာမှာ ထိုမျှသာ ဖြစ်သည်။ သင်တို့တွင် ဘုရားအိမ်တော်၏ အလုပ်အတွက်၊ ဘုရားအိမ်တော်၏ အကျိုးစီးပွားအတွက် သို့မဟုတ် ညီအစ်ကိုမောင်နှမများ၏ အသက်ဝင်ရောက်မှုအတွက် မည်သည့် ဝန်တာစိတ်မျှ လုံးဝမရှိပေ။ ဤသည်မှာ သင်တို့၏ ဝိညာဉ်ရင့်ကျက်မှု ဖြစ်သည်။ ယင်းမှာ ဖော်ထုတ်ခြင်းခံရပြီးဖြစ်သည် မဟုတ်လော။ သင်သည် နတ်ဆိုးတစ်ကောင်၏ အနှစ်သာရကို ထွင်းဖောက်သိမြင်ပြီးနောက် ၎င်းကို တွေ့သည့်အခါတိုင်းတွင် ရှောင်ကြဉ်သည်။ သို့သော် သင်သည် ညီအစ်ကိုမောင်နှမများကို မကာကွယ်သည့်အပြင်၊ ရလဒ်အနေဖြင့် ၎င်းတို့ ထိခိုက်နစ်နာရသည်။ သင်သည် ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင်၏ တာဝန်ကို ဖြည့်ဆည်းရန် ပျက်ကွက်သည်၊ ဤသည်မှာ တမင်တာဝန်ပျက်ကွက်ခြင်း ဖြစ်သည်။ နတ်ဆိုးက ဖော်ထုတ်ခြင်း မခံရသေးသည့်အခါတွင်၊ သင်သည် ညီအစ်ကိုမောင်နှမများအတွက် အချက်ပေးခေါင်းလောင်းတီးသင့်သည်၊ ဆိုးယုတ်သောလူများကို သတိထားရန် ၎င်းတို့ကို သတိပေးသင့်သည်၊ နတ်ဆိုး လုပ်ဆောင်ခဲ့သည့်အရာ၊ အဘယ်ကြောင့် ထိုသို့သောအရာများကို ၎င်းတို့ လုပ်ဆောင်ခဲ့သည်၊ ၎င်းတို့ လုပ်ရပ်များ၏ သဘောသဘာဝမှာ အဘယ်အရာဖြစ်သည်၊ ဤလုပ်ရပ်များက မည်သည့် အကျိုးတရားများ ဖြစ်စေနိုင်ပြီး မည်သည့်အကျိုးဆက်များကို ဆောင်ကြဉ်းပေးနိုင်သည်၊ ဤနတ်ဆိုးကို ဘုရားသခင် မည်သို့ သတ်မှတ်သည်ဟူသည်နှင့် မည်သည့်ပုံစံဖြင့် ၎င်းတို့ကို ဆက်ဆံသင့်သည်ဟူသည်တို့ကို ၎င်းတို့အား ပြောပြသင့်သည်။ ညီအစ်ကိုမောင်နှမများက ပိုင်းခြားသိမြင်မှု ရရှိပြီးဖြစ်ကာ နတ်ဆိုးက အစေခံမှုပေးခြင်းကို ပြီးစီးပြီး ညီအစ်ကိုမောင်နှမများ သို့မဟုတ် ဘုရားအိမ်တော်အတွက် တန်ဖိုး မရှိတော့သည်နှင့်တစ်ပြိုင်နက် သင်သည် ဤနတ်ဆိုးနှင့် စာတန်၏ တကယ့်အသက်ကို အဆုံးသတ်လျက် ၎င်းတို့ကို ရှင်းလင်းပစ်သင့်သည်။ ဤသည်ကို ဉာဏ်ပညာဟု ခေါ်သည်၊ ဤသည်မှာ စည်းမျဉ်းများဖြင့် အလုပ်လုပ်ခြင်းနှင့် လက်တွေ့လုပ်ဆောင်ရန် လမ်းကြောင်းတစ်ခု ရှိခြင်း ဖြစ်သည်။ သင်၏ ကိုယ်ပိုင်အသက်တာတွင် ဤလူစားမျိုးနှင့် သင် မည်သို့ ပေါင်းသင်းဆက်ဆံသည်ဟူသည်မှာ သင်၏ သဘောအတိုင်းဖြစ်သည်။ ယင်းမှာ သင်၏ လွတ်လပ်ခွင့် ဖြစ်သည်။ သို့သော် ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင် ထမ်းဆောင်ရမည့် တာဝန်တစ်ခု ရှိသည်။ သင်သည် ညီအစ်ကိုမောင်နှမများကို ကာကွယ်ရမည်ဖြစ်ပြီး ဘုရားအိမ်တော်၏ အကျိုးစီးပွားနှင့် အသင်းတော်၏ အလုပ်ကို ကာကွယ်စောင့်ရှောက်ရမည်။ ဤစည်းမျဉ်း၏ အခြေခံအုတ်မြစ်အပေါ်တွင် နတ်ဆိုးတစ်ကောင်ဖြစ်သော ဤလူစားမျိုးနှင့်စပ်လျဉ်း၍ ၎င်းတို့သည် လတ်တလောတွင် အစေခံမှုပေးနေပါက၊ သင်သည် ၎င်းတို့အပေါ် အရေးယူရန် မလောသင့်ပေ။ သင်သည် ၎င်းတို့၏ အလုပ်ကို ကြီးကြပ်ပြီး ၎င်းတို့ အဘယ်အရာလုပ်ဆောင်နေသည်ကို မြင်ရန် ၎င်းတို့၏ လှုပ်ရှားမှုတိုင်းကို အနီးကပ် စောင့်ကြည့်သင့်သည်။ တစ်စုံတစ်ခု မှားယွင်းနေသည့် လက္ခဏာများ တစ်ခုတလေ ပေါ်လာသည်နှင့်တစ်ပြိုင်နက် သင်သည် ၎င်းတို့ကို ဖော်ထုတ်ပြီး ပြုပြင်ခြင်းအား ချက်ချင်း လက်တွေ့လုပ်ဆောင်ရမည် သို့မဟုတ် ၎င်းတို့ကို ၎င်းတို့၏ ရာထူးမှ ဖယ်ရှားရမည်။ ဖော်ထုတ်ပြီး ပြုပြင်ခြင်းခံရပြီးနောက် ၎င်းတို့သည် အစေခံမှု အနည်းငယ် ပေးနိုင်ပါက ယင်းမှာ အသင်းတော်၏ အလုပ်အတွက် အကျိုးရှိသည်။ သို့သော် ၎င်းတို့သည် အစေခံမှုပေးရန် ဆန္ဒမရှိကြောင်း၊ ကောင်းမွန်သော လမ်းကြောင်းကို မလိုက်လျှောက်သည့်အပြင်၊ အဖျက်အမှောင့်လုပ်ကာ နှောင့်ယှက်တော့မည်ဖြစ်ကြောင်းနှင့် ညီအစ်ကိုမောင်နှမများကို အထင်အမြင်မှားစေရန် ၎င်းတို့၏ နတ်ဆိုးဆန်သော လက်သည်းများကို ဆန့်တန်းတော့မည်ဖြစ်ကြောင်း တွေ့ရှိရသည်နှင့်တစ်ပြိုင်နက် ယင်းမှာ နတ်ဆိုးက ၎င်း၏ စစ်မှန်သော ပုံသဏ္ဌာန်ကို ထုတ်ဖော်ပြသည့်အချိန်ဖြစ်ပြီး ၎င်းတို့အပေါ် အရေးယူ ဆောင်ရွက်ရန် မှန်ကန်သည့်အချိန် အတိအကျ ဖြစ်သည်။ ၎င်းတို့အား အစေခံမှုပေးရန် အခွင့်အရေး ပေးထားခဲ့သော်လည်း ကောင်းမွန်စွာ ထိုသို့ မလုပ်ဆောင်ခဲ့ပေ။ ၎င်းတို့ကို ဘီ အုပ်စုသို့ ပို့လိုက်လော့။ အကယ်၍ အခြေအနေသည် ဆိုးရွားပါက ၎င်းတို့ကို ရှင်းလင်းပစ်ခြင်း သို့မဟုတ် နှင်ထုတ်ခြင်းကို လက်တွေ့လုပ်ဆောင်လော့။ ဤသည်မှာ စာတန်၏ ကံကြမ္မာကို အဆုံးသတ်ရမည့် အခိုက်အတန့်လည်း ဖြစ်သည်။ သင်တို့သည် ဤစည်းမျဉ်းနှစ်ခုကို လိုက်နာစောင့်ထိန်းသရွေ့ ဆိုးယုတ်သောလူများနှင့် နတ်ဆိုးများကို စည်းမျဉ်းရှိသည့် နည်းလမ်းဖြင့် သင်တို့ ဆက်ဆံနိုင်လိမ့်မည်။ ဤသို့လုပ်ဆောင်ခြင်းသည် သင်၏ တာဝန်ကို ဖြည့်ဆည်းခြင်း ဖြစ်သလော။ (ဟုတ်ပါသည်။) တစ်နည်းအားဖြင့်၊ သင်သည် နတ်ဆိုးများအပေါ် ပိုင်းခြားသိမြင်မှု ရှိလိမ့်မည်ဖြစ်ပြီး ၎င်းတို့၏ အထင်အမြင်မှားစေခြင်း သို့မဟုတ် နှောင့်ယှက်ခြင်းကို သင် နောက်ထပ် ခံရလိမ့်မည် မဟုတ်တော့သည့်အပြင်၊ မိုက်မဲသောအရာများကိုလည်း လုပ်ဆောင်တော့မည် မဟုတ်ပေ။ အနည်းဆုံးအားဖြင့်၊ သင်သည် နတ်ဆိုးများဖြစ်သည့် ဤသို့သောလူများနှင့် သမ္မာတရားကို နောက်ထပ် မိတ်သဟာယဖွဲ့လိမ့်မည် မဟုတ်တော့ပေ။ သင်၏ စိတ်နှလုံးထဲ၌ သင် သိလိမ့်မည်။ ဤသူမှာ နတ်ဆိုးတစ်ကောင်ဖြစ်သည်။ ၎င်းတို့နှင့် သမ္မာတရားကို မိတ်သဟာယဖွဲ့ခြင်းသည် ဝက်ရှေ့၌ ပုလဲများကို ချထားခြင်းနှင့် တူညီသည်။ သမ္မာတရားကို ၎င်းတို့အား မည်သို့ပင် မိတ်သဟာယဖွဲ့စေကာမူ အချည်းနှီးသာ ဖြစ်လိမ့်မည်။ သို့ဖြစ်၍ သင်သည် မိုက်မဲသောအရာများကို ဆက်လက်လုပ်ဆောင်တော့မည် မဟုတ်ပေ။ သင်သည် ၎င်းတို့ နားလည်သင့်သည့် အယူဝါဒအချို့နှင့် ၎င်းတို့ လိုက်နာသင့်သည့် စည်းမျဉ်းများအကြောင်းကိုသာ ၎င်းတို့အား ပြောဆိုလိမ့်မည်၊ ယင်းမှာ လုံလောက်ပေသည်။ အကယ်၍ သင်သည် ဤနည်းလမ်းဖြင့် လက်တွေ့လုပ်ဆောင်ပါက အသင်းတော်၏ အလုပ်က ထိခိုက်မည် မဟုတ်ပေ။ သို့သော် အကယ်၍ သင်သည် စည်းမျဉ်းများကို နားမလည်ပါက၊ သင်သည် မိုက်မဲသောအရာများကို လုပ်ဆောင်နိုင်စွမ်း ရှိလိမ့်မည်။ တစ်နည်းအားဖြင့် ခေါင်းဆောင်များနှင့် အမှုဆောင်များသည် သမ္မာတရားကို အနည်းငယ်မျှပင် လက်မခံသော ဤအသုံးခံသူများနှင့် နတ်ဆိုးများကို ကောင်းမွန်စွာ ကြီးကြပ်ပြီး အသုံးပြုရမည်။ ဤနည်းလမ်းဖြင့် လက်တွေ့လုပ်ဆောင်ခြင်းသည် အသင်းတော်၏ အလုပ် မထိခိုက်သည်ကို သေချာစေနိုင်ပြီး တစ်ချိန်တည်းမှာပင် ညီအစ်ကိုမောင်နှမများကို နတ်ဆိုးများနှင့် စာတန်များ၏ အထင်အမြင်မှားစေခြင်းနှင့် နှောင့်ယှက်ခြင်းတို့မှ ကာကွယ်ပေးနိုင်သည်။ သင် နားလည်သလော။ (နားလည်ပါသည်။) သင်သည် ဆိုးယုတ်သောလူများနှင့် နတ်ဆိုးများကို ညီအစ်ကိုမောင်နှမများအဖြစ် လုံးဝ သဘောမထားရ။ သင်သည် နတ်ဆိုးများနှင့် ဆိုးယုတ်သောလူများအပေါ် ပိုင်းခြားသိမြင်မှု ရှိသရွေ့ မိုက်မဲသောအရာများကို နောက်ထပ် လုပ်ဆောင်တော့မည် မဟုတ်ပေ။ ယခင်က လူတို့သည် ပိုင်းခြားသိမြင်မှု ကင်းမဲ့ပြီး ဆိုးယုတ်သောလူများနှင့် နတ်ဆိုးများကို ညီအစ်ကိုမောင်နှမများအဖြစ် အမြဲတစေ သဘောထားခြင်း၊ ၎င်းတို့၏ အသုံးခံမှုအပေါ် နတ်ဆိုးများအား အစဉ်အမြဲ လှောင်ရယ်စေခြင်းတည်းဟူသော စဉ်းစားဉာဏ်ကင်းမဲ့သည့် အရာများစွာကို လုပ်ဆောင်ခဲ့ကြသည်။ သင်သည် နတ်ဆိုးများနှင့် မိတ်သဟာယဖွဲ့ရန် ရင်ဖွင့်သည့်အခါ ၎င်းတို့က စိတ်ထဲတွင် သင့်ကို လှောင်ပြောင်လျက်၊ “သင် အလွန်ရိုးသားသည်၊ အလွန်ဖြူစင်ပြီး ပွင့်လင်းသည်။ သင် အမှန်တကယ်ပင် စဉ်းစားဉာဏ်ကင်းမဲ့သည်” ဟု တွေးလေသည်။ ယခု သင်သည် နတ်ဆိုးများအပေါ် ပိုင်းခြားသိမြင်မှု ရှိသဖြင့်၊ သင်သည် ဤမိုက်မဲသည့်အရာမျိုးကို နောက်ထပ် လုပ်ဆောင်မည် မဟုတ်ပေ။ မိတ်သဟာယဖွဲ့တွင် ရင်ဖွင့်ရန် သို့မဟုတ် တစ်စုံတစ်ဦးကို အားပေးကူညီရန် သင်သည် နတ်ဆိုးများကို မဟုတ်ဘဲ စစ်မှန်သော ညီအစ်ကိုမောင်နှမများ၊ သမ္မာတရားကို လိုက်စားပြီး လူ့သဘာဝရှိသူများကို ရှာဖွေရမည်ဖြစ်ကြောင်း သင် ယခု သိပြီဖြစ်သည်။ ဤသည်မှာ ရှုထောင့်တစ်ခု ဖြစ်သည်။ နောက်တစ်ခုမှာ သင်သည် ကြောက်တတ်ခြင်း သို့မဟုတ် နတ်ဆိုးများကို စိုးရွံ့ခြင်း မရှိတော့ပေ။ ၎င်းတို့က နတ်ဆိုးများဖြစ်ကြောင်းကို သင် သိပြီး ၎င်းတို့၏ စိတ်နှလုံးများထဲ၌ အဘယ်အရာ တွေးတောနေသည်ကို သင် သိသည်။ ယခု ၎င်းတို့အပေါ် သင် ပိုင်းခြားသိမြင်မှု ရှိသဖြင့်၊ ၎င်းတို့အား မည်သို့ သင့်လျော်စွာ ဆက်ဆံရမည်ကို သင် သိပေသည်။ သင်သည် ၎င်းတို့ကို အမြဲတစေ အနီးကပ် စောင့်ကြည့်ရမည်၊ ၎င်းတို့ အဘယ်အရာ လုပ်ဆောင်ရန် ကြိုးစားနေသည်၊ ၎င်းတို့၏ စိတ်နှလုံးများထဲ၌ အဘယ်အရာအား အပိုင်ကြံပြီး ကြံစည်နေသည်၊ အလုပ်၏ မည်သည့်အစိတ်အပိုင်းများတွင် ၎င်းတို့က အဖျက်အမှောင့်လုပ်ခြင်း၊ နှောင့်ယှက်ခြင်းနှင့် ဖျက်ဆီးခြင်းတို့အား ပြုလုပ်နိုင်သည်၊ အခြားသူများကို လှုံ့ဆော်ရန်နှင့် အထင်အမြင်မှားစေရန် မည်သည့် စကားမျိုး ၎င်းတို့ အသုံးပြုနိုင်သည်ဟူသည်နှင့် မည်သည့်ပန်းတိုင်များအား စွမ်းဆောင်ရရှိရန် ၎င်းတို့ ကြိုးစားနေသည်ကို ကြည့်လော့။ ဤအရာအားလုံးကို သင် ရှင်းလင်းစွာ မြင်သည်နှင့်တစ်ပြိုင်နက် မည်သို့ သင့်လျော်စွာ ပြုမူရမည်ကို သိလိမ့်မည်ဖြစ်ပြီး သမ္မာတရား စည်းမျဉ်းများကို သင် လိုက်နာစောင့်ထိန်းနေလိမ့်မည်။

သင်တို့အများစုသည် နတ်ဆိုးများမှ လူဝင်စားသောသူတို့၏ သွေဖည်သော သရုပ်သကန်များကို ပိုင်းခြားသိမြင်ခြင်းနှင့်ပတ်သက်၍ ငါတို့ မိတ်သဟာယဖွဲ့ပြီးနောက်၊ ယခုအခါ သင်တို့၏ စိတ်နှလုံးထဲ၌ ရှင်းလင်းမှု တစ်ခုခုရှိပြီး ဤနှစ်များတစ်လျှောက်လုံး ၎င်းတို့နှင့် အပြန်အလှန်ဆက်ဆံပြီးနောက် မည်သည့်လူတို့သည် သင်တို့၏ စစ်မှန်သော ခံစားချက်များကို သင်တို့ နောက်ထပ် မျှဝေမည် မဟုတ်သည့် နတ်ဆိုးများဖြစ်ပုံရပြီး ပြီးလျှင် မည်သည့်လူတို့သည် သင်တို့ ပို၍ ပေါင်းသင်းဆက်ဆံမည့်၊ ပိုရင်းနှီးအကျွမ်းဝင်မည့်၊ တစ်စုံတစ်ခု ဖြစ်ပေါ်လာသည့်အခါ သင်တို့ ပို၍ မိတ်သဟာယဖွဲ့မည့် ညီအစ်ကို မောင်နှမများဖြစ်သည်ဟူသကဲ့သို့သော ပိုင်းခြားသိမြင်မှု အနည်းငယ်လည်း ရှိကြပေသည်။ ဤနည်းအားဖြင့် လူအမျိုးအစားတစ်ခုစီအပေါ် သင်တို့၏ ဆက်ဆံမှုသည် စည်းမျဉ်းရှိလိမ့်မည်ဖြစ်ပြီး သင်တို့သည် အမှားများ ပြုလုပ်မည် မဟုတ်ပေ။ သို့သော် လူအများစုသည် နတ်ဆိုးများကို ပိုင်းခြားသိမြင်သည့်အဆင့်၊ နတ်ဆိုးများ၏ သဘာဝကို ထွင်းဖောက်သိမြင်သည့်အဆင့်သို့ ရောက်နိုင်သလော။ အကယ်၍ နတ်ဆိုးတစ်ကောင်သည် အစေခံမှုပေးရန် လိုလားနေပါက ၎င်းတို့သည် နတ်ဆိုး၏ အစေခံမှုကို အသုံးပြု၍ရနိုင်သလော။ ညီအစ်ကိုမောင်နှမအများစုသည် ဤနည်းလမ်းဖြင့် လက်တွေ့လုပ်ဆောင်နိုင်စွမ်း မရှိကြပေ။ သို့သော် ခေါင်းဆောင်များနှင့် အမှုဆောင်များက လုပ်ဆောင်နိုင်ရပေမည်။ အဘယ်ကြောင့် ၎င်းတို့ လုပ်ဆောင်နိုင်ရမည်ဟု ငါ ပြောဆိုရသနည်း။ အဘယ်ကြောင့်ဆိုသော် ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင်သည် အမှုအရာများကို ကောင်းစွာ စိစစ်ရမည် ဖြစ်သည်။ သင်သည် ဆိုးယုတ်သောသူတစ်ဦးက မကောင်းမှုကျူးလွန်နေသည်ကို တွေ့ရှိသည်နှင့်တစ်ပြိုင်နက် ၎င်းတို့ကို ချက်ချင်း ဖော်ထုတ်ပြီး စိတ်ဖြာလေ့လာဆွေးနွေးနိုင်ရမည်ဖြစ်ကာ ၎င်းတို့၏ အနှောင့်အယှက်များနှင့် အဖျက်အမှောင့်လုပ်ခြင်းများကို ဟန့်တားနိုင်ရမည်။ အကယ်၍ သင်သည် ဤနည်းလမ်းဖြင့် လက်တွေ့လုပ်ဆောင်နိုင်ပါက အသင်းတော်၏ အလုပ်ကို ပုံမှန် တိုးတက်မှုကို သေချာစေနိုင်လိမ့်မည်ဖြစ်ပြီး ညီအစ်ကိုမောင်နှမများက ကာကွယ်ခြင်းခံရလိမ့်မည်ဖြစ်သည်၊ ၎င်းတို့သည် ပိုင်းခြားသိမြင်မှု၌ ကြီးထွားကြလိမ့်မည်ဖြစ်ပြီး ၎င်းတို့၏ အသက်ဝင်ရောက်မှုသည် နတ်ဆိုးများ၏ အနှောင့်အယှက်များကြောင့် ဆုံးရှုံးမှု ခံစားရလိမ့်မည် မဟုတ်ပေ။ အကယ်၍ သင်သည် ဤနည်းလမ်းဖြင့် လက်တွေ့မလုပ်ဆောင်နိုင်ပါက၊ နတ်ဆိုးများကို သင် မဟန့်တားနိုင်ပါက၊ တံခါးကို မစောင့်ကြပ်နိုင်ပါက နတ်ဆိုးများသည် စဉ်ဆက်မပြတ် လာရောက်နှောင့်ယှက်ကြလိမ့်မည်။ ယနေ့တွင် ၎င်းတို့က လူတစ်ဦးကို အပျက်သဘောဆောင်စေကာ ဧဝံဂေလိတရားကို ဟောပြောရာတွင် နုံးချည့်စေလျက်၊ နှောင့်ယှက်သည်။ နက်ဖြန်တွင် ၎င်းတို့သည် အခြားတစ်ဦးအား မိမိတို့၏ တာဝန်ကို မထမ်းဆောင်လိုတော့သည့် ရလဒ်သို့ ဦးတည်စေလျက်၊ အလုပ်ကို နှောင့်နှေးစေပြီး သင့်အား အစားထိုးရန်လူတစ်ဦးကို အတင်းအဓမ္မရှာဖွေစေလျက် နှောင့်ယှက်လေသည်။ သင်သည် ရုတ်တရက်ဖြစ်သည့်၊ မမျှော်လင့်ထားသော အခြေအနေအချို့ကို အဆက်မပြတ် ကိုင်တွယ်နေရလိမ့်မည်။ ဤသို့ အလုပ်လုပ်ခြင်းသည် အလွန်ပင် ပြုသမျှခံနေရခြင်းဖြစ်သည် မဟုတ်လော။ (ဟုတ်ပါသည်။) သို့ဆိုလျှင် ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင်သည် စံချိန်မီခြင်းနှင့် အလွန်ကွာဝေးနေသည် မဟုတ်လော။ အကယ်၍ သင်သည် ခေါင်းဆောင် သို့မဟုတ် အမှုဆောင်တစ်ဦးအဖြစ် အစေခံခြင်း မရှိပါက သင်သည် သင်၏ ကိုယ်ပိုင် အသက်ဝင်ရောက်မှု၊ ဘုရားသခင်၏ နှုတ်ကပတ်တော်များကို သင်၏ ကိုယ်ပိုင် စားသောက်ခြင်းနှင့် သင်၏ တာဝန်တို့ကို စီမံခန့်ခွဲနိုင်ပေမည်။ သို့သော် သင်သည် ခေါင်းဆောင် သို့မဟုတ် အမှုဆောင်တစ်ဦးအဖြစ် အစေခံသည်နှင့်တစ်ပြိုင်နက် သင်သည် နေ့စဉ်နေ့တိုင်း ကသုတ်ကရက် ပျာယာခတ်လျက်၊ သင်၏ ခြေဖြင့်ပင် အပြေးအလွှားသွားလျက်၊ အလုပ်များနေသည်။ အန္တိခရစ်ဖြစ်စေ ဆိုးယုတ်သောသူတစ်ဦးဖြစ်စေ ပေါ်လာပြီး အသင်းတော်ကို နှောင့်ယှက်သည်၊ ညီအစ်ကိုမောင်နှမအချို့ အပျက်သဘောဆောင်ပြီး မိမိတို့၏ တာဝန်ကို မထမ်းဆောင်ချင်ကြပေ သို့မဟုတ် ယုံကြည်သူအသစ်တစ်ဦးက ကောလာဟလများကြောင့် အထင်အမြင်မှားကာ နောက်ထပ် မယုံကြည်လိုတော့သည့်အပြင် နောက်ဆုတ်သွားလေသည်။ နေရာတိုင်းတွင် ပြဿနာများ ဆက်တိုက်ပေါ်ပေါက်စေလျက် အလုပ်ကို လုံလောက်စွာ လုပ်ဆောင်ထားခြင်းမရှိသည့်အပြင်၊ ဤပြဿနာများ အမြဲ ဖြစ်ပေါ်ခြင်းက သင့်အား နေ့စဉ်နေ့တိုင်း စိတ်ထိခိုက်စေရစ်ပြီး ခြေကုန်လက်ပန်းကျစေကာ နိုင်နိုင်နင်းနင်း မဆောင်ရွက်နိုင်ဖြစ်စေသည်၊ ကောင်းစွာ မစားနိုင် မအိပ်နိုင်ဖြစ်စေသည်။ သို့တိုင်အောင်ပင် အလုပ်ကို ကောင်းစွာ လုပ်ဆောင်ထားခြင်း မရှိပေ။ ယင်းမှာ အလုပ်အတွက် လုံးဝ အရည်အချင်းမပြည့်မီခြင်း ဖြစ်သည်။ ထိုသို့သော ခေါင်းဆောင် သို့မဟုတ် အမှုဆောင်သည် လုံးလုံးလျားလျား စံချိန်မမီပေ။ အဘယ်ကြောင့် သင်သည် စံချိန်မမီဟု ငါ ပြောဆိုရသနည်း။ အဘယ်ကြောင့်ဆိုသော် သင်သည် ပြဿနာများ ပေါ်ပေါက်လာသည့်အခါ ချက်ချင်း ဖြေရှင်းနိုင်ရန်အလို့ငှာ၊ လူတိုင်းအား သမ္မာတရားကို နားလည်နိုင်စေပြီး ပိုင်းခြားသိမြင်မှု ရရှိနိုင်စေလျက် မလွဲမသွေ ပေါ်ပေါက်လာမည့် ဤပြဿနာများနှင့်ပတ်သက်၍ ကြိုတင် ရှင်းလင်းစွာ မိတ်သဟာယမဖွဲ့ခဲ့သောကြောင့် ဖြစ်သည်။ တစ်နည်းအားဖြင့်ဆိုသော် သင်သည် လူအများစုအား ဤအရာများကို ကြံ့ကြံ့ခံနိုင်စွမ်းရှိစေရန် ကြိုတင်ပြင်ဆင်ခြင်း မရှိခဲ့ပေ။ နောက်ဆုံးတွင် ဤအရာများ တစ်ခုပြီးတစ်ခု ဖြစ်ပျက်သည့်အခါ သင်သည် အလွန်ပင် ပြုသမျှခံနေရသည်၊ အရှုပ်အထွေးတစ်ခုကို အမြဲ ရှင်းလင်းနေရသည်၊ နောက်ဆက်တွဲ အခြေအနေကို အမြဲ ရှင်းလင်းနေရပေသည်။ ဤသည်မှာ ခေါင်းဆောင် သို့မဟုတ် အမှုဆောင်တစ်ဦးအနေဖြင့် သင်သည် စံချိန်မီခြင်းနှင့် အလွန်အလှမ်းဝေးသည်ဟု ဆိုလိုသည်။ အမျိုးမျိုးသော နတ်ဆိုးများကို သင် ဆက်ဆံပုံတွင် ၎င်းတို့ကို ကိုင်တွယ်ခြင်းအတွက် သင်၏ နည်းလမ်းများက မသင့်လျော်ပေ၊ သင် လုပ်ဆောင်သည့်အလုပ်သည် မလုံလောက်ပေ။ ထို့ကြောင့် အသင်းတော်၏ အလုပ်သည် စဉ်ဆက်မပြတ် နှောင့်ယှက်ခြင်းခံရသည်၊ ပြဿနာများဖြင့် စဉ်ဆက်မပြတ် ဖိစီးနေသည်။ သင်သည် အမှုအရာများကို အမြဲတစေ ပြုပြင်နေရပြီး ဖြေရှင်းနေရသောကြောင့် အလွန့်အလွန် အလုပ်များနေသည်ဟု ခံစားရပြီး ဤအလုပ်ကို လုပ်ဆောင်ခြင်းက အလွန် ပင်ပန်းခက်ခဲလာသည်။

နတ်ဆိုးများမှ လူဝင်စားသောသူများကို ဆက်ဆံခြင်းအတွက် စည်းမျဉ်းနှစ်ခုကို သင်တို့ မှတ်မိသလော။ အဓိကတစ်ခုမှာ အဘယ်အရာဖြစ်သနည်း။ နတ်ဆိုးများနှင့် စာတန်များကို မကြောက်ရွံ့ကြနှင့်၊ ပြီးလျှင် ၎င်းတို့ကို မရှောင်ရှားကြနှင့်။ ထိုအစား ၎င်းတို့ကို ပိုင်းခြားသိမြင်တတ်ရန်နှင့် ၎င်းတို့၏ အနှစ်သာရကို ထွင်းဖောက်သိမြင်နိုင်ရန် သင်ယူလော့၊ ပြီးလျှင် ၎င်းတို့ အတွေးများ၏ တိမ်းညွှတ်ရာကို သဘောပေါက်လော့။ ဆိုလိုသည်မှာ အသင်းတော်၌ ၎င်းတို့ အဘယ်အရာကို လုပ်ဆောင်လိုသည်၊ အဘယ်ပန်းတိုင်များကို စွမ်းဆောင်ရရှိလိုသည်ဟူသည်တို့ကို ရှင်းရှင်းလင်းလင်း မြင်လော့ဟူ၍ ဖြစ်သည်။ ဤနည်းအားဖြင့် သင်သည် မလှုပ်မယှက်ဖြစ်ခြင်းမှ အစပြုလုပ်ဆောင်ခြင်းသို့ ပြောင်းလဲနိုင်ပြီး ၎င်းတို့ကို ဖော်ထုတ်ကာ ကိုင်တွယ်ဖြေရှင်းရန် တက်ကြွစွာ လက်ဦးမှုရယူနိုင်ပေသည်။ နတ်ဆိုးများနှင့် စာတန်များ ပြောဆိုကာ ပြုမူသည်ကို မြင်ရသည့်အခါ သင်သည် စက်ဆုပ်ရွံရှာခြင်းသာ ခံစားရပြီး ၎င်းတို့ကို အလေးဂရုပြုလိုခြင်းမရှိ သို့မဟုတ် ၎င်းတို့နှင့်အတူ အလုပ်လုပ်လိုခြင်းမရှိဖြစ်ကာ ထိုမျှသာဖြစ်နေပါက၊ နတ်ဆိုးများနှင့် စာတန်များက အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်နေသည်ကို သင်မြင်သည့်အခါ လျစ်လျူပင်ရှုနေလျှင်၊ ဤသို့ပြုမူဆောင်ရွက်ခြင်းသည် ဘုရားသခင်၏ ရည်ရွယ်ချက်များနှင့် ကိုက်ညီသလော။ (မကိုက်ညီပါ။) နတ်ဆိုးများနှင့် စာတန်များသည် အသင်းတော်ထဲသို့ စိမ့်ဝင်ပြီးနောက် ၎င်းတို့သည် စည်းမျဉ်းလိုက်နာသော နည်းလမ်းဖြင့် အစေခံမှုပေးရန် မဆိုထားနှင့်၊ စည်းမျဉ်းလိုက်နာသော နည်းလမ်းဖြင့် အသင်းတော်အသက်တာကို အသက်ရှင်လိမ့်မည်မဟုတ်ပေ။ ၎င်းတို့သည် မိမိတို့၏ပန်းတိုင်များ မစွမ်းဆောင်မရရှိမချင်း အလျှော့မပေးသည့် အခြေအနေအထိပင် မလွဲမသွေ ထုတ်ဖော်ပြောဆိုပြီး အမှုအရာများကို လုပ်ဆောင်ကြမည်ဖြစ်သည်။ သို့ဖြစ်၍ နတ်ဆိုးများကို ဆက်ဆံရာတွင် သင်သည် အမြော်အမြင်ရှိရမည်ဖြစ်ပြီး သမ္မာတရားစည်းမျဉ်းများအတိုင်း ပြုမူဆောင်ရွက်ရမည်ဖြစ်သည်။ ဖော်ထုတ်ပြီး ငြင်းပယ်သင့်သူများကို ဖော်ထုတ်ပြီး ငြင်းပယ်ရမည်ဖြစ်သည်။ နတ်ဆိုးတစ်ကောင်သည် ထုတ်ဖော်ခြင်းမခံရသေးသည့်အခါ ၎င်းတို့ အစေခံမှုပေးလိုလျှင် ၎င်းတို့ကို အစေခံမှုပေးရန် အသုံးပြုပြီး ၎င်းတို့ ထိုသို့လုပ်ဆောင်နေစဉ် အနီးကပ်စောင့်ကြည့်လော့။ ဥပမာအနေဖြင့် အကယ်၍ သင်သည် အလုပ်၏ သီးခြားကဏ္ဍတစ်ခုကို ကြီးကြပ်သည့် ကြီးကြပ်ရေးမှူးတစ်ဦးကို အတော်လေး ထွင်းဖောက်မသိမြင်နိုင်ပါက၊ ၎င်းတို့က အခြားညီအစ်ကိုမောင်နှမများလောက်ရိုးရှင်းကာ ပွင့်လင်းခြင်းမရှိသည်ကိုလည်းကောင်း၊ မည်သူ့ကိုမျှ အမှန်တရား အပြည့်အစုံကို မည်သည့်အခါမျှ ၎င်းတို့ မပြောသည်ကိုလည်းကောင်း၊ အလုပ်တွင် အခက်အခဲများ သို့မဟုတ် ပြဿနာများကို ကြုံတွေ့ရသည့်အခါ ဖြေရှင်းချက် မရှာဖွေသည်ကိုလည်းကောင်း မြင်တွေ့ပါက၊ သင်သည် ၎င်းတို့ အခြေအနေ၏ ရင်းမြစ်ကို သိရှိရန် အစပြုလုပ်ဆောင်ဖို့ လိုအပ်သည်။ ၎င်းတို့က အလုပ်ကို ကမောက်ကမဖြစ်စေသည်အထိ စောင့်ဆိုင်းပြီးနောက် “အခြေအနေများ ပျက်စီးသွားမှ ပြန်လည်ပြုပြင်ဖို့” ကြိုးစားလျက် မလှုပ်မယှက် မဖြစ်ရပေ။ သင်သည် ၎င်းတို့ကို ပြောဆိုဆွေးနွေးပြီး ၎င်းတို့၏ တာဝန်အပေါ်ထားရှိသော သဘောထားမှာ အဘယ်အရာဖြစ်သည်၊ အလုပ်အတွက် တိကျသော အစီအစဉ်များနှင့် စီစဉ်မှုများ ၎င်းတို့တွင် ရှိမရှိ၊ အလုပ်လုပ်ဆောင်ခြင်းအတွက် စည်းမျဉ်းများ ၎င်းတို့တွင် ရှိမရှိ၊ အလုပ်အစီအစဉ်များအတိုင်း ၎င်းတို့ အလုပ်လုပ်နိုင်ခြင်း ရှိမရှိ၊ ၎င်းတို့အထက်တွင်ရှိသည့်သူများကို လှည့်စားပြီး ၎င်းတို့အောက်တွင်ရှိသည့်သူများထံမှ အမှုအရာများအား ဖုံးကွယ်ကာ အမှုအရာများကို မိမိတို့သဘောအတိုင်း လုပ်ဆောင်နိုင်စွမ်း ရှိမရှိဟူသည်တို့ကို ကြည့်ရှုရန် လိုအပ်သည်။ ဤအရာများသည် သင် အာရုံစိုက်သင့်သည့် အမှုအရာများ ဖြစ်သည် မဟုတ်လော။ (ဟုတ်ပါသည်။) တစ်စုံတစ်ဦးက နတ်ဆိုးတစ်ကောင်ဖြစ်ကြောင်း သင် တွေ့ရှိပြီး၊ သို့ဖြစ်၍ သင်က၊ “ဤနတ်ဆိုးသည် လုံးဝ ကြောက်မက်ဖွယ်ကောင်းလှသည်၊ ကျွန်ုပ်သည် သူတို့ကို မြင်ရုံနှင့်ပင် စက်ဆုပ်ရွံရှာမိသည်။ ကျွန်ုပ်သည် ၎င်းတို့နှင့် နောက်ထပ် စကားပြောမည် မဟုတ်တော့ပါ။ ကျွန်ုပ်သည် ကျွန်ုပ်နှင့် ၎င်းတို့ကြား ရှင်းလင်းစွာ ခွဲခြားသတ်မှတ်ဖို့ လိုသည်။ ညီအစ်ကိုမောင်နှမများကိုလည်း ရှင်းလင်းစွာ ခွဲခြားသတ်မှတ်စေရမည်။ လူတိုင်းက ၎င်းတို့ကို လျစ်လျူရှုသင့်သည်” ဟုပင် ပြောဆိုသည်ဆိုပါစို့။ ဤသို့ ပြုမူခြင်းသည် အဆင်ပြေသလော။ ဤသည်မှာ ပြုမူရန် မိုက်မဲသော နည်းလမ်းတစ်ခုဖြစ်သည်။ ယင်းသည် လိမ္မာပါးနပ်ခြင်းမရှိသည့်အပြင်၊ အမြော်အမြင်လည်း မရှိ၊ ပြီးလျှင် ဝိညာဉ်ရင့်ကျက်မှုကို ပိုင်ဆိုင်ခြင်း မဟုတ်ပေ။ သင်သည် ၎င်းတို့ကို စကားမပြောခြင်း သက်သက်ကြောင့် သင် လိမ္မာသည်ဟု ထင်သလော။ သင်သည် ဘုရားသခင်၏ ရည်ရွယ်ချက်များကို အလေးထားသောသူတစ်ဦး ဖြစ်သလော။ သင်၏ တာဝန်ကို သင် ဖြည့်ဆည်းပြီးပြီလော။ သင်သည် သိုးစုကို စောင့်ရှောက်ခြင်းနှင့် ဘုရားအိမ်တော်၏ တံခါးကို စောင့်ကြည့်ခြင်းဟူသော ဝန်ထုပ်ကို ထမ်းရွက်ပြီးပြီလော။ သင်သည် ဤအမှုအရာများကိုလည်း စဉ်းစားသင့်သည် မဟုတ်လော။ နတ်ဆိုးများအပေါ် ပိုင်းခြားသိမြင်မှုရှိရန် လူတို့အား ဘုရားသခင်၏ တောင်းဆိုချက်သည် နတ်ဆိုးများကို ငြင်းပယ်ရုံမျှဖြင့် လုံလောက်သည်ဟု လုံးဝ မဆိုလိုပေ။ သင်သည် နတ်ဆိုးများကိုလည်း ကြီးကြပ်နိုင်ပြီး ကန့်သတ်နိုင်ရမည်ဖြစ်သည်။ နတ်ဆိုးတစ်ကောင်သည် ထုတ်ဖော်ခြင်းမခံရသေးသည့်အပြင်၊ ၎င်းတို့က အစေခံမှုပေးလိုလျှင်၊ သင်သည် ၎င်းတို့ကို အသုံးပြုနိုင်ရမည်ဖြစ်သည်။ ဤအရာများသည်လည်း သင် လုပ်ဆောင်သင့်သော တာဝန်၊ သင် ဖြည့်ဆည်းသင့်သော ဝတ္တရားဖြစ်ပြီး ယင်းမှာ လုံးဝပင် အသင်းတော်အလုပ်ကို ကာကွယ်စောင့်ရှောက်ခြင်းအတွက် ဖြစ်သည်။ အကယ်၍ တစ်စုံတစ်ဦးက အလွန့်အလွန် နားလည်ရခက်ကြောင်း၊ ၎င်းတို့ပြောသမျှသည် စကားပြောရာတွင် ဟာကွက်မရှိသည့်အပြင်၊ မည်သူကမျှ ၎င်းတို့ကို နားမလည်နိုင်ကြောင်း သင် မြင်တွေ့ပါက၊ ဤလူသည် အလွန်အန္တရာယ်များပြီး ယုံကြည်ထိုက်သူ မဟုတ်ပေ။ အထူးသဖြင့် အန္တရာယ်ပြုမည့် လက္ခဏာရှိပြီး ပုံမှန်မဟုတ်သော၊ ယုတ်မာသော၊ ဉာဏ်များသည့်ပုံစံဖြင့် ပြုမူသည့် တစ်စုံတစ်ဦး၊ မည်သူ့ကိုမျှ အမှန်တရားအပြည့်အစုံကို လုံးဝ မပြောသည့်အပြင်၊ ၎င်းတို့နှင့် အဆက်အဆံပြုသော သို့မဟုတ် ပေါင်းသင်းသော ညီအစ်ကိုမောင်နှမအများစုက ထွင်းဖောက်မမြင်နိုင်သည့် တစ်စုံတစ်ဦးကို အထူးသဖြင့် သင် မြင်တွေ့ပါက၊ ထိုသို့သောလူကို ဘေးဖယ်ထားပြီး အသာထား၍မရပေ။ ထိုအစား သင်သည် ၎င်းတို့ထံ ချဉ်းကပ်ရမည်၊ ၎င်းတို့နှင့် အဆက်အသွယ်ပြုလုပ်ပြီး ပြောဆိုဆွေးနွေးရမည်ဖြစ်သည်။ သို့မှသာ ပိုင်းခြားသိမြင်မှုနှင့် ထိုးထွင်းသိမြင်မှုတို့တွင် ကြီးထွားလာမည်ဖြစ်ပြီး ၎င်းတို့ အဘယ်အရာကို တွေးတောနေသည်ကိုလည်းကောင်း၊ ၎င်းတို့၏ လုပ်ဆောင်ချက်များ၏ ရင်းမြစ်နှင့် စေ့ဆော်မှုမှာ အဘယ်အရာဖြစ်သည်ကိုလည်းကောင်း၊ ၎င်းတို့ အဘယ်အရာကို လုပ်ဆောင်ရန် စီစဉ်နေသည်ကိုလည်းကောင်း၊ ၎င်းတို့၏ တာဝန်ကို ထမ်းဆောင်သည့်အခါ အလုပ်ကို ၎င်းတို့ ထမ်းရွက်နိုင်စွမ်း ရှိမရှိဟူသည်ကိုလည်းကောင်း၊ ၎င်းတို့အနေဖြင့် အသင်းတော်အလုပ်ကို နှောင့်ယှက်ပြီး အမှီအခိုကင်းသော နယ်မြေတစ်ခုကို တည်ထောင်နိုင်ခြင်း ရှိမရှိဟူသည်ကိုလည်းကောင်း၊ ၎င်းတို့၏ တာဝန်ထမ်းဆောင်ခြင်းသည် အကျိုးကျေးဇူးထက် ထိခိုက်နစ်နာမှုက ပိုများစေပြီး အကျိုးထက် အလေးသာသော ဆုံးရှုံးမှုတစ်ခု ဖြစ်သွားစေခြင်း ရှိမရှိဟူသည်ကိုလည်းကောင်း မြင်တွေ့နိုင်မည်ဖြစ်သည်။ ကြည့်လော့၊ ခေါင်းဆောင်တစ်ဦး သို့မဟုတ် အမှုဆောင်တစ်ဦးဖြစ်ရခြင်းသည် ရိုးရှင်းသောကိစ္စရပ်တစ်ခု ဖြစ်သလော။ ထိုသို့သောလူတစ်ဦးကို အသင်းတော်၌ ရှာဖွေတွေ့ရှိသည့်အခါ သင်သည် ၎င်းတို့နှင့် ခပ်ကင်းကင်းနေခြင်းနှင့် ရှောင်ရှားခြင်း မပြုရမည်သာမက၊ ထိုအစား ၎င်းတို့ထံ တက်ကြွစွာ ချဉ်းကပ်ပြီး အဆက်အသွယ်ပြုရမည်ဖြစ်သည်။ ဤသို့ပြုလုပ်ရခြင်း၏ ရည်ရွယ်ချက်မှာ အဘယ်နည်း။ ယင်းမှာ ၎င်းတို့၏ အခြေအနေကို သဘောပေါက်ပြီး ကြိုတင်ကာကွယ်သည့် အစီအမံများကို ခံယူကျင့်သုံးရန် ဖြစ်သည်။ ဥပမာအနေဖြင့် အကယ်၍ သင်သည် သင်၏ ကိုယ်ရေးကိုယ်တာ အချက်အလက်များကို စပ်စုရန် အခွင့်အရေးများကို စဉ်ဆက်မပြတ် ရှာဖွေနေသော စီစီပီ သူလျှို သို့မဟုတ် စပိုင်တစ်ဦးနှင့် ကြုံတွေ့ရပြီး သင်၏ စိတ်နှလုံးထဲတွင် ၎င်းတို့က သူလျှိုတစ်ဦးဖြစ်ကြောင်း ခံစားရပါက၊ သင်သည် ၎င်းတို့ကို သတိထားကာကွယ်သင့်ပြီး သင်၏ စစ်မှန်သော အခြေအနေကို ၎င်းတို့အား လုံးဝ မပြောပြရပေ။ သင်သည် သာ၍ပင် အရေးကြီးသော ကိစ္စရပ်တစ်ခုကိုလည်း ခေါင်းထဲစွဲနေရမည်ဖြစ်သည်။ သင်သည် သင်၏ ဖုန်းနံပါတ်၊ အီးမေးလ်အကောင့် စသည်တို့ကို ၎င်းတို့အား သိခွင့်ပြု၍မဖြစ်ပေ။ သို့ရာတွင် အကယ်၍ သင်သည် သင်၏ ကိုယ်ပိုင်အခြေအနေအား ၎င်းတို့ စုံစမ်းခြင်းကိုသာ ကာကွယ်တားဆီးသော်လည်း၊ ၎င်းတို့ အခြားမည်သူနှင့် အဆက်အသွယ်ရှိသည်၊ မည်သူ၏ သတင်းအချက်အလက်ကို ၎င်းတို့ မေးမြန်းနေသည်၊ အသင်းတော်၏ မည်သည့်အခြေအနေကို ၎င်းတို့ မေးမြန်းနေသည်ဟူသော အခြားအရာများကဲ့သို့သော အမှုအရာများကိုမူ လုံးဝလျစ်လျူရှုပြီး လွှတ်ထားလိုက်ပါက၊ ဤသို့ပြုလုပ်ရာတွင် သင်သည် အတော်လေး လိမ္မာပါးနပ်သည်ဟုပင် တွေးထင်နေပါက၊ ဤကိစ္စရပ်ကို သင်၏ ကိုင်တွယ်ခြင်းက မည်သို့ရှိသနည်း။ သင်သည် ဉာဏ်ပညာတစ်ခုတလေကို ပြသပြီးပြီလော။ သင်သည် ဝိညာဉ်ရင့်ကျက်မှုရှိကြောင်း ပြသပြီးပြီလော။ သင်သည် သင်၏ တာဝန်ကို ဖြည့်ဆည်းပြီးပြီလော။ သင်သည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ပြီး ညီအစ်ကိုမောင်နှမများကို ကာကွယ်ပေးပြီးပြီလော။ အကယ်၍ သင်သည် ဤကိစ္စရပ်များကို လုံးဝ မစဉ်းစားပါက သင်သည် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းသောသူတစ်ဦး စစ်စစ် ဖြစ်ပေသည်။ သင်သည် နတ်ဆိုးတစ်ကောင်ဖြစ်သော တစ်စုံတစ်ဦးနှင့် ကြုံတွေ့ရပြီး ၎င်းတို့က သင် ဘယ်ကလာသည်ဟူသည်နှင့် သင်၏ မိသားစုထဲတွင် ဘုရားသခင်ကို ယုံကြည်သူ တစ်ဦးတလေ ရှိမရှိဟူသည်တို့ကို မေးသည်ဆိုပါစို့။ ၎င်းတို့က သတင်းအချက်အလက်ကို စုံစမ်းနေမှန်း သင် သိသောကြောင့် သင်၏ စစ်မှန်သော အခြေအနေကို ဖွင့်ဟခြင်းမရှိဘဲ အမှုအရာအနည်းငယ်ကို သာမန်ကာလျှံကာ ပြောလိုက်ပြီးနောက် သင်က မေးခွန်းများကို ပြောင်းပြီး ၎င်းတို့ကို “သင် ဘယ်ကလာသနည်း။ သင်၏ မိသားစုထဲတွင် ဘယ်သူက ဘုရားသခင်ကို ယုံကြည်သနည်း။ သင်၏ ဇာတိမြို့ရှိ အသင်းတော်တွင် အသင်းတော်အသက်တာက ဘယ်လိုရှိသနည်း။ ထိုနေရာတွင် စီစီပီက ယုံကြည်သူများကို ဖမ်းဆီးသလော။ သင်ကော အဖမ်းခံခဲ့ရဖူးသလော”ဟု မေးသည်။ ဤအရာကို ကြားသည့်အခါ စီစီပီ သူလျှို သို့မဟုတ် စပိုင်က “ငါကသာ မေးခွန်းများမေးသောသူ အမြဲဖြစ်နေသည်။ မည်သူကမျှ လှည့်ပြီး ငါ့ကို မေးခွန်းမထုတ်ဖူးပါ။ ဤလူတွင် ဦးနှောက်ရှိသည်တကား”ဟု သူ့ဘာသာသူ တွေးလေသည်။ သင်က ၎င်းတို့ကို မေးခွန်းများ ဆက်တိုက်မေးနေသည်ကို မြင်သောကြောင့် ၎င်းတို့သည် မိမိတို့၏ ပင်ကိုလက္ခဏာ ဖော်ထုတ်ခံရမည်ကို စိုးရိမ်လာပြီး ထိုသို့ဖြင့် အကြောင်းအရာကို ပြောင်းလိုက်လေသည်။ သင်သည် ဤလူစားမျိုးကို သေချာစွာ စောင့်ကြည့်လေ့လာရမည်။ အကယ်၍ သင်သည် ၎င်းတို့မှာ အလွန် သံသယဖြစ်ဖွယ်ကောင်းပြီး စီစီပီ သူလျှိုတစ်ဦး ဖြစ်ဖို့ ရှစ်ဆယ်ရာခိုင်နှုန်းသေချာနေကြောင်း လေ့လာသစိစစ်မိပါက၊ သင်သည် ၎င်းတို့ကို သတိထားကာကွယ်ရမည်ဖြစ်သည်၊ ညီအစ်ကိုမောင်နှမများအကြောင်း သတင်းအချက်အလက်ကို အနည်းငယ်မျှပင် မပေါက်ကြားစေရပေ။ အကယ်၍ ညီအစ်ကိုမောင်နှမများသည် ၎င်းတို့ကို လုံးဝ သတိထားကာကွယ်ခြင်းမရှိသည့်အပြင်၊ ဤလူအား မည်သည့်အရာကိုမဆို ပြောလိုလျက်၊ ၎င်းတို့သိသမျှ အရာအားလုံးကို ထိန်းချုပ်ထားခြင်းမရှိဘဲ ပြောပြပါက၊ ဤသည်မှာ အသင်းတော်နှင့် ညီအစ်ကိုမောင်နှမများကို အလွယ်တကူ အန္တရာယ်ဖြစ်စေသည်။ သို့ဖြစ်၍ သင်သည် ထိုသို့သောလူကို အနီးကပ် စောင့်ကြည့်ရမည်ဖြစ်သည်၊ ၎င်းတို့ စဉ်ဆက်မပြတ် မည်သူနှင့် အဆက်အသွယ်လုပ်သည်ကိုလည်းကောင်း၊ မည်သူ့ထံမှ သတင်းအချက်အလက်ကို အဆက်မပြတ် ရယူရန် ကြိုးစားသည်ကိုလည်းကောင်း၊ ၎င်းတို့သည် ညီအစ်ကိုမောင်နှမများ၏ ဖုန်းနံပါတ်များကို တိတ်တဆိတ် လိုက်လံစုံစမ်းနေခြင်း ရှိမရှိကိုလည်းကောင်း၊ သို့မဟုတ် ၎င်းတို့၏ ကွန်ပျူတာများပေါ်ရှိ အကောင့်များကို စစ်ဆေးနေခြင်း ရှိမရှိကိုလည်းကောင်း၊ သို့မဟုတ် လူတို့၏ နောက်ကွယ်တွင် ဘုရားအိမ်တော်၏ အတွင်းရေး သတင်းအချက်အလက်များကို စုံစမ်းနေခြင်း ရှိမရှိကိုလည်းကောင်း စောင့်ကြည့်လေ့လာလော့။ သင်သည် ၎င်းတို့ကို အနီးကပ် စောင့်ကြည့်ရမည်၊ ၎င်းတို့ကို အောင်မြင်ခွင့် မပေးရ။ သင်သည် ညီအစ်ကိုမောင်နှမများကိုလည်း ဤလူကို သတိထားကာကွယ်ရန် ပြောဖို့လိုသည်။ အကယ်၍ ၎င်းတို့က သတင်းအချက်အလက်ကို ထပ်တလဲလဲစုံစမ်းပါက ၎င်းတို့ကို ရှောင်ရှားသင့်ပြီး လူတို့ကို မနှောင့်ယှက်ရန် ၎င်းတို့ကို သတိပေးရမည်။ ထို့အပြင် ညီအစ်ကိုမောင်နှမများကို အထင်အမြင်မှားစေရန် မည်သည့် မိစ္ဆာဒိဋ္ဌိအယူများနှင့် အဓိပ္ပာယ်မဲ့ပြီး မှားယွင်းသော အယူအဆများအား ၎င်းတို့ ဖြန့်ဝေနေသည်ကိုလည်း ကြည့်ရှုရန် လိုအပ်သည်။ အကယ်၍ သင်သည် ထိုသို့သော ပြဿနာများကို တွေ့ရှိပါက ချက်ချင်း ကိုင်တွယ်ဖြေရှင်းသင့်သည်။ ဤနည်းလမ်းဖြင့် လက်တွေ့လုပ်ဆောင်ခြင်းသည် အသင်းတော်အလုပ်ကို ကာကွယ်စောင့်ရှောက်ပြီး ညီအစ်ကိုမောင်နှမများကို ကာကွယ်ပေးခြင်း ဖြစ်သည်။ ဤသည်မှာ ခေါင်းဆောင်များနှင့် အမှုဆောင်များ၏ တာဝန်ဖြစ်ပြီး ဘုရားသခင် ရွေးချယ်ထားသောလူများ၏ တာဝန်လည်း ဖြစ်သည်။ အကယ်၍ သင်သည် ၎င်းတို့ကို သဘောရှိ ဟိုသည်စုံစမ်းခွင့်ပြုလျက် လက်ပိုက်ကြည့်နေပါက၊ ယုံကြည်မှုတွင် ပေါ့တန်သော အခြေခံအုတ်မြစ်များရှိသည့် အချို့သော မိုက်မဲသူများ သို့မဟုတ် လူသစ်များသည် ၎င်းတို့ကို အရာရာ ပြောပြနိုင်ဖွယ်ရှိသည်။ ထို့နောက်တွင် တရုတ်ပြည်မကြီးရှိ ရဲများသည် ၎င်းတို့၏ မိသားစုဝင်များနှင့် ဆွေမျိုးများကို ချက်ချင်း စတင်ဖမ်းဆီးကောင်းဖမ်းဆီးနိုင်ပြီး အချို့သော အသင်းတော်များနှင့် အချို့သော ညီအစ်ကိုမောင်နှမများအပေါ် ဒုက္ခရောက်စေကောင်းရောက်စေနိုင်သည်။ မည်သည့် ဒုက္ခမျိုးကို ဖြစ်စေသည်ဖြစ်စေ မည်သို့ပင်ဖြစ်စေ အကယ်၍ ခေါင်းဆောင်တစ်ဦး သို့မဟုတ် အမှုဆောင်တစ်ဦးအနေဖြင့် သင်သည် နတ်ဆိုးတစ်ကောင်ဖြစ်သော တစ်စုံတစ်ဦးကို တွေ့ရှိသော်လည်း ချက်ချင်း ချိန်ဆခြင်းမရှိ၊ ကြိုတင်ကာကွယ်သည့်အလုပ်ကို ကောင်းစွာ မလုပ်ဆောင်သည့်အပြင်၊ ထိုအကျိုးဆက်အနေဖြင့် အချို့သော မိုက်မဲပြီး မသိနားမလည်သောသူများက အသင်းတော်အလုပ်နှင့် ညီအစ်ကိုမောင်နှမများအပေါ် ဒုက္ခရောက်စေလျက် မပေါက်ကြားသင့်သော အရာများစွာကို ပေါက်ကြားစေပြီး ညီအစ်ကိုမောင်နှမများ၏ သတင်းအချက်အလက်ကို ပေါက်ကြားစေပါက၊ ယင်းမှာ သင်၏ တာဝန်ပျက်ကွက်ခြင်း ဖြစ်သည်။ ငါ့ကို ပြောလော့၊ ဤကိစ္စတွင် သင်၏ တာဝန်ထမ်းဆောင်မှုမှာ မည်သို့ရှိလေပြီနည်း။ သင်သည် ယင်းကို ကောင်းစွာ လုပ်ဆောင်ခဲ့သလော။ (မလုပ်ဆောင်ခဲ့ပါ။) သင်၏ တာဝန်ကို ကောင်းစွာ မလုပ်ဆောင်ခြင်းဟူသော ဤအရာသည် ဘုရားသခင်အပေါ် သင် တာဝန်မကျေသည့် ကိစ္စရပ်တစ်ခုလော။ (ဟုတ်ပါသည်။) ဤသည်မှာ ဘုရားသခင်ကို တာဝန်မကျေခြင်း ဖြစ်သည်။ အကယ်၍ သင်တို့ကိုယ်တိုင်သည် ပင်လယ်ရပ်ခြားတွင် အတော်လေး ဘေးကင်းလုံခြုံသော်လည်း သင်တို့၏ ကိုယ်ပိုင်မိုက်မဲမှုကြောင့် စီစီပီ သူလျှိုတစ်ဦး၏ တစ်ပတ်ရိုက်ခြင်းခံရပါက ဤအရာက အန္တရာယ်ရှိသော အကျိုးဆက်များကို ဖြစ်စေလိမ့်မည်။ ယင်းသည် ပြည်မကြီးရှိ သင်တို့၏ ဇာတိမြို့က အသင်းတော်များနှင့် ညီအစ်ကိုမောင်နှမများအပေါ် ဘေးဒုက္ခ ဖြစ်စေလိမ့်မည်။ သင်တို့သည် ထိုသို့သော အကျိုးဆက်တစ်ခုကို မြင်လိုကြသလော။ (မမြင်လိုပါ။) အကယ်၍ လူတစ်ဦးတွင် အသိစိတ် အနည်းငယ်နှင့် လူ့သဘာဝ အနည်းငယ်ရှိပါက ၎င်းတို့သည် ဤအရာမျိုး ဖြစ်ပျက်သည်ကို မြင်ရန် မလိုလားသင့်ပေ။ ၎င်းတို့ကိုယ်တိုင် လက်တလောတွင် မည်သည့်နေရာ၌ ရှိနေသည်ဖြစ်စေ ပြည်မကြီးရှိ ညီအစ်ကိုမောင်နှမ တစ်ဦးတလေက ညှဉ်းပန်းနှိပ်စက်မှု ခံရသည်ကို ၎င်းတို့ မြင်လိုကြခြင်း မရှိပေ။ အကယ်၍ တစ်စုံတစ်ဦးက “ကောင်းပြီ၊ ယခုတွင် ပင်လယ်ရပ်ခြားမှာ ကျွန်ုပ် ဘေးကင်းလုံခြုံနေပြီဖြစ်သည်။ ဘယ်သူ အဖမ်းခံရသည်ဖြစ်စေ အဘယ်အရေးနည်း။ တစ်စုံတစ်ဦး ဒုက္ခခံစားရလျှင် ယင်းက ကျွန်ုပ်နှင့် မည်သည့်ပတ်သက်မှု ရှိသနည်း။ ကျွန်ုပ်က ကိုယ့်မိသားစုကိုပင် ဂရုမစိုက်ပါ။ ကျွန်ုပ်မှာ ချစ်ခင်တွယ်တာမှု မရှိပါ”ဟု ပြောပါက ထိုသို့သောလူတွင် လူ့သဘာဝ ရှိသလော။ (မရှိပါ။) ၎င်းတို့တွင် လူ့သဘာဝ မရှိပေ။ ထိုသို့ စဉ်းစားရမည် မဟုတ်။ အကယ်၍ သင့်တွင် အသိစိတ်နှင့် လူ့သဘာဝရှိသည်ဟု သင် အခိုင်အမာ ဆိုပါက အနည်းဆုံးအနေဖြင့် သင်သည် ပြည်မကြီးရှိ သင်၏ ဆွေမျိုးများနှင့် အသင်းတော်အပေါ် ဒုက္ခမရောက်စေရ။ သို့ဖြစ်၍ နတ်ဆိုးများကို သင် ရင်ဆိုင်နေရသည့်အခါ ၎င်းတို့အပေါ် ပိုင်းခြားသိမြင်မှုရှိရုံမျှက မလုံလောက်ပေ။ သင်သည် ပြည့်စုံစွာလည်း စဉ်းစားရမည်။ သင်သည် မိမိကိုယ်ကို မဖော်ထုတ်မိရန် သေချာစေသည့် နည်းလမ်းဖြင့် မည်သို့ ပြုမူရမည်ကို စဉ်းစားစဉ်တွင်။ ပြည်မကြီးရှိ သင်၏ မိဘများ၊ ဆွေမျိုးများနှင့် ညီအစ်ကိုမောင်နှမများ ထိခိုက်နစ်နာခြင်းမရှိသည်ကိုလည်း သေချာစေရမည်ဖြစ်သည်။ သင်သည် အသင်းတော်အလုပ်ကို ကာကွယ်စောင့်ရှောက်ရန်နှင့် ဘုရားအိမ်တော်၏ တံခါးကို စောင့်ကြပ်ရန် သင်၏ တာဝန်ကို ဖြည့်ဆည်းရမည်။ ဤသည်မှာ လူတို့ ဖြည့်ဆည်းသင့်သော တာဝန်ဝတ္တရား ဖြစ်သည်။ အကယ်၍ သင်သည် သင်၏ အကြီးမားဆုံး အားထုတ်ပြီးဖြစ်ပါက၊ သင် မလုပ်ဆောင်နိုင်ခဲ့သော အရာများ ရှိခဲ့သောကြောင့် သို့မဟုတ် အချို့သော ကိစ္စရပ်ကို သင် ထွင်းဖောက်မမြင်ခဲ့သောကြောင့် တစ်စုံတစ်ခု မှားယွင်းသွားခဲ့လျှင်ပင် သင့်အပြစ် မဟုတ်ပေ။ အရာရာတိုင်းက ဘုရားသခင်၏ လက်ထဲတွင် ရှိသည်။ သို့သော် လူတို့၏ ရှုထောင့်အမြင်မှကြည့်သည့်အခါ၊ သင်သည် လူတို့ ဖြည့်ဆည်းသင့်သော တာဝန်ဝတ္တရားကို ရှင်းလင်းစွာ သိရှိရမည်။ သင်သည် ယင်းကို ခေါင်းမရှောင်ရသည့်အပြင်၊ သင့်ကိုယ်သင်သာ စဉ်းစား၍ မဖြစ်။ သင်၏ ပတ်ဝန်းကျင်ရှိ ညီအစ်ကိုမောင်နှမများနှင့် အသင်းတော်၏ အလုပ်ကိုလည်း သင် ထည့်သွင်းစဉ်းစားရမည် ဖြစ်သည်။ ဤလက်တွေ့လုပ်ဆောင်ခြင်း လမ်းကြောင်းက ယခု ရှင်းလင်းပြီလော။ (ရှင်းလင်းပါပြီ။) သင် မြင်သလော၊ ဤကိစ္စရပ်များကို မိတ်သဟာယမဖွဲ့ခဲ့ပါက သင်တို့သည် အရေးအပါဆုံးနှင့် အရေးအကြီးဆုံးသော အရာများကို လျစ်လျူရှုမိပြီးဖြစ်မည်ဖြစ်ကာ နတ်ဆိုးများနှင့် စာတန်များအား မည်သို့ ဆက်ဆံရမည်ကို သင်တို့ သိသည်ဟု ခံစားနေကြဆဲ ဖြစ်ပေမည်။ လက်တွေ့တွင် သင်တို့သည် လက်တွေ့လုပ်ဆောင်ခြင်း၏ စည်းမျဉ်းများကို နားမလည်ကြပေ၊ ဤသည်မှာ သင်တို့၏ စစ်မှန်သော ဝိညာဉ်ရင့်ကျက်မှု ဖြစ်သည်။

သင်သည် သမ္မာတရား၊ အပြုသဘောဆောင်သောအရာများနှင့် ဘုရားသခင်အပေါ်ထားရှိသော နတ်ဆိုးများ၏ သဘောထားကို သိမြင်နိုင်သည်ဖြစ်စေ မသိမြင်နိုင်သည်ဖြစ်စေ မည်သို့ပင်ဖြစ်စေ ၎င်းတို့၏ အနှစ်သာရမှာ သမ္မာတရားကို မုန်းတီးခြင်း၊ အပြုသဘောဆောင်သောအရာများကို မုန်းတီးခြင်းနှင့် ဘုရားသခင်ကို မုန်းတီးခြင်း ဖြစ်သည်။ ဤသည်မှာ သွေဖည်ခြင်း ဖြစ်သည်။ ၎င်းတို့ ထုတ်ဖော်သော စကားများမှဖြစ်စေ သို့မဟုတ် ၎င်းတို့၏ စိတ်နှလုံးထဲရှိ အတွေးအခေါ်များနှင့် ရှုထောင့်များမှဖြစ်စေ သမ္မာတရားအပေါ်၊ အပြုသဘောဆောင်သောအရာများအပေါ်နှင့် ဘုရားသခင်အပေါ်ထားရှိသော ၎င်းတို့၏ သဘောထားကို မြင်တွေ့နိုင်ပေသည်။ ဤသဘောထားဖြင့် အကဲဖြတ်သည့်အခါ၊ နတ်ဆိုးများသည် သမ္မာတရားကို လုံးဝ လက်မခံကြ၊ အပြုသဘောဆောင်သောအရာများကို လုံးဝ လက်မခံကြသည့်အပြင် ဘုရားသခင်ကို လုံးဝ မကိုးကွယ်ကြသည်မှာ အမှန်ပင်ဖြစ်ကြောင်း တိကျသေချာစွာ ပြော၍ရပေသည်။ ထို့ကြောင့် ၎င်းတို့သည် လူတို့ထံမှ မှန်ကန်သော အကြံပြုချက်များ၊ ပြောဆိုချက်များ သို့မဟုတ် တိုက်တွန်းနှိုးဆော်ချက်များ တစ်ခုတလေကို လက်မခံကြပေ။ ထို့နောက် ဘုရားသခင်ထံမှလာသော သမ္မာတရားစည်းမျဉ်းများ၊ ဘုရားသခင်၏ သတိပေးဆုံးမမှုများ၊ ဘုရားသခင်၏ တောင်းဆိုချက်များနှင့် လူတို့အတွက် ဘုရားသခင်၏ သွန်သင်ချက်များကိုမူ ၎င်းတို့သည် ဤအရာအားလုံးကို သာ၍ပင် ပယ်ချပြီး မည်သည့်အခါမျှ လက်မခံကြပေ။ ထိုအစား ၎င်းတို့၏ စိတ်နှလုံးများထဲတွင် မိမိတို့ကြိုက်နှစ်သက်သည့် မည်သည့်အရာကိုမဆို၊ မိမိတို့ကိုယ်ကို အကျိုးပြုသည့်မည်သည့်အရာကိုမဆို ကျိတ်ကြံစည်နေကြသည်။ ၎င်းတို့သည် မိမိတို့၏ အဆင့်အတန်း၊ ဂုဏ်သတင်း၊ ဝင့်ဝါမှုနှင့် ပန်းတိုင်တို့အပေါ် ကျိတ်ကြံစည်နေကြသည်။ ၎င်းတို့သည် မိမိတို့၏ လက်တွေ့ဘဝများတွင် မွေ့လျော်ခံစားလိုသည့်၊ ရရှိပြီး ဆည်းပူးလိုသော မည်သည့်အကျိုးအမြတ်ကိုမဆိုကျိတ်ကြံစည်ကြလေသည်။ ဤသည်မှာ ၎င်းတို့၏ အတွင်းစိတ် လောကဖြစ်ပြီး ၎င်းတို့၏ သဘာဝအနှစ်သာရက ကောက်ကျစ်ဆိုးယုတ်ကြောင်း ပြသရန် လုံလောက်ပေသည်။ သွေဖည်သော ဤသဘာဝအနှစ်သာရသည် မည်သည့်အခါမျှ ပြောင်းလဲလိမ့်မည်မဟုတ်ပေ။ အစမှအဆုံးတိုင် ၎င်းတို့လုပ်ဆောင်သည့်အရာတိုင်းနှင့် ၎င်းတို့၏ အတွေးနှင့် ရှုထောင့်အားလုံးသည် သမ္မာတရား လက်တွေ့ကျမှုနှင့် ဆက်နွှယ်မှု ဘာဆိုဘာမျှမရှိသည့်အပြင်၊ ဘုရားသခင်၏ သွန်သင်ချက်များ သို့မဟုတ် လူ့အသက်တာ၏ မှန်ကန်သော လမ်းကြောင်းနှင့်လည်း မည်သည့် ပတ်သက်မှုမျှ မရှိပေ။ ထိုအရာများသည် ကောက်ကျစ်ဆိုးယုတ်သော အပျက်သဘောဆောင်သည့် အရာများချည်းသာ ဖြစ်သည်။ သင်သည် ကောက်ကျစ်ဆိုးယုတ်သော အနှစ်သာရရှိသူများအား သမ္မာတရားကို မည်သို့ပင် မိတ်သဟာယဖွဲ့စေကာမူ၊ သင်သည် ၎င်းတို့ကို မေတ္တာဖြင့် မည်သို့ပင် ကူညီရန် ကြိုးစားစေကာမူ ၎င်းတို့ကို သင် တို့ထိနိုင်ခြင်းမရှိ၊ ၎င်းတို့၏ အတွေးများနှင့် ရှုထောင့်များကို ပြောင်းလဲစေနိုင်ခြင်း မရှိသည့်အပြင်၊ နေ့တိုင်း ၎င်းတို့ တွေးသမျှက မကောင်းမှုကိုသာဖြစ်သည့် ၎င်းတို့၏ ဘဝနေထိုင်မှုပုံစံကိုလည်း သင် ပြောင်းလဲစေနိုင်ခြင်း မရှိပေ။ သင်သည် ၎င်းတို့ လိုက်စားသော ပန်းတိုင်များကို ပြောင်းလဲနိုင်ခြင်း မရှိသည့်အပြင်၊ ကိစ္စရပ်တိုင်းကို ၎င်းတို့ ကြံစည်ကြသည့် ပုံစံနှင့် ဦးတည်ရာကိုလည်း ပြောင်းလဲနိုင်ခြင်း မရှိပေ။ နတ်ဆိုးများဖြစ်ကြသော ဤလူတို့သည် အစမှအဆုံးတိုင် မပြောင်းမလဲရှိနေကြသည်။ ၎င်းတို့၏ ကောက်ကျစ်ဆိုးယုတ်သော အနှစ်သာရက ပြောင်းလဲလိမ့်မည်မဟုတ်။ ၎င်းတို့သည် ဘုရားသခင်၏ နာမကို စွန့်လွှတ်ခြင်း သို့မဟုတ် မှန်သော လမ်းခရီးကို စွန့်ခွာခြင်း မရှိဘဲ ဘုရားအိမ်တော်၌ အမြဲတစေ တာဝန်ထမ်းဆောင်ပြီးဖြစ်လျှင်ပင် ၎င်းတို့က သမ္မာတရားကို လက်မခံသည့်အပြင်၊ ၎င်းတို့ စဉ်းစားပြီး တွေးဆသည့် အရာအားလုံးက အပျက်သဘောဆောင်သောအရာများနှင့် ကောက်ကျစ်ဆိုးယုတ်သောအရာများနှင့် ဆက်စပ်မှုရှိသောကြောင့်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ဖို့ မဖြစ်နိုင်သည့်အပြင်၊ ၎င်းတို့၏ လူ့သဘာဝသည်လည်း မည်သည့်ပြောင်းလဲမှုကိုမျှ ကြုံတွေ့ရဖို့ မဖြစ်နိုင်ပေ။ အချက်တစ်ခုက သေချာသည်မှာ အမှန်ပင်ဖြစ်၏။ ဤလူများသည် ကယ်တင်ခြင်းကို ရရှိရန် တကယ့်ကို မဖြစ်နိုင်ပေ။ ၎င်းတို့၏ ပန်းတိုင်က အဘယ်အရာဖြစ်သည်ကိုမူ ပြောစရာမလိုပေ။ ၎င်းတို့၏ ပန်းတိုင်က အဘယ်အရာဖြစ်သည်ဟူသည်မှာ ငါတို့ ဤနေရာတွင် မိတ်သဟာယဖွဲ့နေသည့်အရာ မဟုတ်ပေ။ ငါတို့ အာရုံစိုက်နေသည့်အရာမှာ ၎င်းတို့၏ သဘာဝအနှစ်သာရကို ပိုင်းခြားသိမြင်ပြီး စိတ်ဖြာလေ့လာဆွေးနွေးခြင်း ဖြစ်သည်။

နတ်ဆိုးများမှ လူဝင်စားသောသူများ၏ သွေဖည်သော သဘာဝအနှစ်သာရနှင့်ဆိုင်သည့် ပထမဆုံးသရုပ်သကန်ဖြစ်သော “အန္တရာယ်ပြုမည့် လက္ခဏာရှိပြီး ပုံမှန်မဟုတ်ခြင်း”ကို ယခုတွင် အပြည့်အဝ မိတ်သဟာယဖွဲ့ပြီးဖြစ်သည်။ ငါတို့ အဓိက မိတ်သဟာယဖွဲ့ခဲ့သည့်အရာမှာ အပြုသဘောဆောင်သောအရာများကို ၎င်းတို့ သဘောထားပုံတွင်ရှိသော ၎င်းတို့၏ အမျိုးမျိုးသော သဘောထားများနှင့် သရုပ်သကန်များအပြင် ၎င်းတို့၏ စိတ်နှလုံးများထဲတွင် ထားရှိပြီး စွဲကိုင်ထားသည့် အမျိုးမျိုးသော အတွေးများနှင့် ရှုထောင့်များ ဖြစ်သည်။ ၎င်းတို့၏ ခိုင်မာသော ထုတ်ဖော်ခြင်းများနှင့် သရုပ်သကန်များဖြစ်စေ၊ သို့မဟုတ် ၎င်းတို့ မဖွင့်ချဝံ့သည့် ၎င်းတို့၏ စိတ်နှလုံးများတွင် နက်နက်ရှိုင်းရှိုင်း ကွယ်ဝှက်ထားသည့် အရာများဖြစ်စေ၊ ထိုအရာအားလုံးက ၎င်းတို့သည် သာမန် ဖောက်ပြန်ပျက်စီးသော လူသားများ မဟုတ်ကြောင်းကို သက်သေပြသည်။ ၎င်းတို့သည် သာမန် ဖောက်ပြန်ပျက်စီးသော လူသားများ၏ အသိစိတ်နှင့် ဆင်ခြင်တုံတရားကို မပိုင်ဆိုင်ကြပေ။ ဤလူများသည် သာမန် ဖောက်ပြန်ပျက်စီးသော လူသားများ၏ လူ့သဘာဝကို မပိုင်ဆိုင်ကြဟုလည်း ဆိုနိုင်ပေသည်။ ရှင်းရှင်းပြောရလျှင် ဤလူများတွင် လူ့သဘာဝ မရှိကြပေ။ ၎င်းတို့၏ အတွေးများနှင့် ရှုထောင့်များက မည်မျှပင် ကောက်ကျစ်ဆိုးယုတ်သည်ဖြစ်စေ၊ ၎င်းတို့၏ ပြောဆိုချက်များ၊ လုပ်ရပ်များ၊ အပြုအမူများနှင့် ပြောဆိုပြုမူပုံသည် မည်မျှပင် ကောက်ကျစ်ဆိုးယုတ်ပြီး လူ့သဘာဝနှင့် သဟဇာတမရှိသည်ဖြစ်စေ ၎င်းတို့တွင် ယင်းကို သတိပြုမိခြင်း ဘာဆိုဘာမျှ မရှိပေ။ ၎င်းတို့သည် မိမိတို့၏ ကိုယ်ပိုင် သဘာဝအနှစ်သာရကို ကောက်ကျစ်ဆိုးယုတ်သော၊ သမ္မာတရားကို ဆန့်ကျင်သော သို့မဟုတ် ရန်လိုသော အရာအဖြစ် မည်သည့်အခါမျှ သတ်မှတ်ခြင်း မရှိကြပေ။ သင်သည် ၎င်းတို့နှင့် မည်သို့ပင် မိတ်သဟာယဖွဲ့စေကာမူ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ နယ်ပယ်အတွင်း၌သာ ရှင်သန်နေကြဆဲဖြစ်သည်။ ဤလူများသည် ၎င်းတို့ကိုယ်တိုင်များကြားတွင် ပေါင်းသင်းဆက်ဆံသည့်အခါ အထူးသဖြင့် ကောင်းစွာ အဆင်ပြေကြပြီး ၎င်းတို့၏ ဆိုးရွားမှုတွင် အထူးသဖြင့် စိတ်တူကိုယ်တူ ဖြစ်ကြသည်။ သို့သော် ၎င်းတို့၏ စိတ်နှလုံးများတွင်မူ သမ္မာတရားကို နားလည်သောသူများနှင့် သမ္မာတရားကို လိုက်စားသောသူများအား အလွန်အမင်း ပစ်ပစ်ခါခါငြင်းကြသည်။

ခ။ ဇာတိပကတိ၏ ကာမစိတ်ဆန္ဒများကို မွေ့လျော်ခြင်း

ပြီးခဲ့သည့်အကြိမ်၊ နတ်ဆိုးများမှ လူဝင်စားသောသူများ၏ စံသွေသော သဘာဝအနှစ်သာရကို ဆွေးနွေးရာတွင် ၎င်းတို့၏ “ကာမရာဂသောင်းကျန်းခြင်း” နှင့် “လင်ကိစ္စစေ့ဆော်မှုလွန်ကဲခြင်း” တည်းဟူသော ဇာတိပကတိ၏ ကာမစိတ်ဆန္ဒနှင့်ဆိုင်သည့် သရုပ်သကန်နှစ်မျိုးကို ငါတို့ ဖော်ပြခဲ့သည်။ ဤနှစ်မျိုးအပြင် “ကာမရာဂသောင်းကျန်းခြင်း”နှင့် “လင်ကိစ္စစေ့ဆော်မှု လွန်ကဲခြင်း”တို့နှင့် ဆက်စပ်သော နောက်ထပ်သွင်ပြင်လက္ခဏာတစ်ခု ရှိသေးသည်။ ယင်းမှာ ပြင်ပအပြုအမူ သို့မဟုတ် လူ့သဘာဝကို အသက်ရှင်နေထိုင်ခြင်းတစ်မျိုးဖြစ်သည့် “လိင်ကိစ္စတွင် ကိုယ်ကျင့်သိက္ခာကင်းမဲ့ခြင်း” ဖြစ်သည်။ “ကာမဂုဏ်တဏှာကြီးခြင်း” နှင့် “လိင်ကိစ္စတွင် ကိုယ်ကျင့်သိက္ခာကင်းမဲ့ခြင်း”တို့ကို များသောအားဖြင့် တွဲစပ်သုံးနှုန်းလေ့ရှိသည်။ “လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း”က မည်သည့်အရာကို ဆိုလိုသည်ကို သင်သိသလော။ (အကျင့်ပျက်ပြီး အထိန်းအကွပ်မဲ့သော အပြုအမူနှင့် အမူအကျင့်အပြင် အခြားသူများကို ပေါ့ပေါ့ပျက်ပျက် ချဉ်းကပ်ပိုးပန်းခြင်း ဖြစ်ပါသည်။) “လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း” သည် စိတ်အလိုလိုက်ခြင်းကို ဆိုလိုသည်၊ ယင်းမှာ အကျင့်ပျက်ပြီး အထိန်းအကွပ်မဲ့ခြင်းကို ဆိုလိုသည်။ ဤသွင်ပြင်လက္ခဏာ သုံးခုသည် ဇာတိပကတိ၏ ကာမစိတ်ဆန္ဒနှင့်စပ်လျဉ်း၍ ဤလူစားမျိုး၏ ဆိုးယုတ်သော သရုပ်သကန်များကို စိတ်ဖြာလေ့လာဆွေးနွေးရန် လုံလောက်သင့်ပေသည်။ အရွယ်ရောက်ပြီးသူတို့သည် ကာမယာဂသောင်းကျန်းခြင်း၊ လိင်ကိစ္စစေ့ဆော်မှုလွန်ကဲခြင်းနှင့် လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်းတို့၏ သရုပ်သကန်များကို နားလည်နိုင်စွမ်း ရှိသင့်သည်။ ဤသည်မှာ စိတ်ကူးသက်သက် မဟုတ်ပေ။ အကြောင်းမှာ ထိုသို့သော ကိစ္စရပ်များနှင့် ထိုသို့သော လူများကို နေ့စဉ်ဘဝတွင် အများအားဖြင့် တွေ့မြင်ကာ ကြားသိရသောကြောင့် ဖြစ်သည်။ သို့ဆိုလျှင် ထိုသို့သော လူတို့၏ အဓိကသရုပ်သကန်များမှာ အဘယ်အရာများ ဖြစ်သနည်း။ အမျိုးသားနှင့် အမျိုးသမီးကြား ဆက်ဆံရေးများနှင့် ပတ်သက်လာသည့်အခါ၊ ၎င်းတို့သည် အထိန်းအကွပ်မဲ့ကြသည်၊ စည်းမရှိကြ၊ ရှက်စိတ်မရှိကြပေ။ ၎င်းတို့သည် မိမိတို့၏ ကာမစိတ်ဆန္ဒနှင့် ပတ်သက်လာသည့်အခါ အထူးသဖြင့် စိတ်အလိုလိုက်ကြသည်၊ ယင်းကို မချုပ်ထိန်းကြသည့်အပြင်၊ မည်သည့် ချုပ်တည်းမှုမျှ လုံးဝ မရှိကြချေ။ တစ်ချိန်တည်းမှာပင် ၎င်းတို့သည် မိမိတို့၏ ကာမစိတ်ဆန္ဒကို မွေ့လျော်ခြင်းနှင့်ပတ်သက်၍ အရှက်တရား ဘာဆိုဘာမျှ မခံစားကြပေ။ ၎င်းတို့သည် မည်မျှ အသက်အရွယ်ကြီးသည်ဖြစ်စေ၊ မည်သည့်လိင် ဖြစ်သည်ဖြစ်စေ၊ သို့မဟုတ် ၎င်းတို့၏ အိမ်ထောင်ရေးအခြေအနေ မည်သို့ပင်ဖြစ်စေ၊ ဆန့်ကျင်ဘက်လိင်ကို အထူးစိတ်ဝင်စားပြီး အထူးအာရုံစိုက်ကြသည်။ လူတစ်စုနှင့် ကြုံတွေ့သည့်အခါတိုင်း ၎င်းတို့သည် မိမိတို့ စိတ်ဝင်စားသော ဆန့်ကျင်ဘက်လိင်များကို အာရုံစိုက်ကြသည်။ ဤအာရုံစိုက်ခြင်းသည် ၎င်းတို့ကို သာမန်ထက်ပို၍ ကြည့်ရှုခြင်း၊ ၎င်းတို့နှင့် စကားစမြည်ပြောခြင်း သို့မဟုတ် ၎င်းတို့နှင့် ပုံမှန်ပေါင်းသင်းဆက်ဆံခြင်းမျှသာ မဟုတ်ပေ။ ယင်းမှာ ၎င်းတို့သည် အမျိုးသားနှင့် အမျိုးသမီးကြားက ကာမစိတ်ဆန္ဒတွင် ပိတ်မိသွားပြီး အချစ်ရေးဆက်ဆံမှုများထဲသို့ ဝင်ရောက်သွားခြင်း ဖြစ်သည်။ ၎င်းတို့ ကြိုက်နှစ်သက်သောသူနှင့် ပတ်သက်လာသည့်အခါ၊ ထိုသူသည် မည်မျှ အသက်ကြီးသည်ဖြစ်စေ၊ အခြားအဖွဲ့က သဘောတူသည်ဖြစ်စေ၊ မတူသည်ဖြစ်စေ၊ ၎င်းတို့က ထိုသူကို နှစ်သက်သဘောကျနေသမျှကာလပတ်လုံး ၎င်းတို့သည် အခြားတစ်ဖက်၏ အာရုံစိုက်မှုကို ဆွဲဆောင်ရန် ပုံမှန်မဟုတ်သော လုပ်ရပ် သို့မဟုတ် အပြုအမူအချို့ကို လုပ်ဆောင်သည်အထိပင် ထိုသူကို ချဉ်းကပ်ပိုးပန်းရန် အစပြုလုပ်ဆောင်ကြလိမ့်မည်။ ဥပမာအားဖြင့်၊ အခါအားလျော်စွာ ၎င်းတို့သည် အခြားသူအတွက် အရသာရှိသော အစားအစာအချို့ကို ပြင်ဆင်ပေးလိမ့်မည်။ အားလပ်ရက်များတွင် ၎င်းတို့သည် ထိုသူကို လက်ဆောင်များ ပေးလိမ့်မည်။ အကြောင်းရင်းရှိသည်ဖြစ်စေ၊ မရှိသည်ဖြစ်စေ ၎င်းတို့သည် အခြားသူထံသို့ စာတိုများ ပေးပို့လိမ့်မည်ဖြစ်သည်။ နံနက်ခင်းတွင် “သင် အိပ်ရာထပြီလော” ဟု မေးပြီး ညဘက်တွင် “သင် ရေချိုးပြီးပြီလော” ဟု မေးလိမ့်မည်။ ရက်အနည်းငယ်ကြာပြီးနောက်တွင် ၎င်းတို့က “ခုတစ်လော ရာသီဥတုက အေးနေသည်၊ အဝတ်အစားများများ ဝတ်ဖို့ သတိရပါ၊ အအေးမမိစေနှင့်။ သင် တစ်ခုခု လိုအပ်လျှင် ကျွန်ုပ်ကို အကူအညီတောင်းနိုင်သည်”ဟု ပြောလိမ့်မည်။ ၎င်းတို့သည် အခြားသူကို နှောင့်ယှက်ရန် အကြောင်းပြချက်အဖြစ် အသုံးပြုလျက် မကြာခဏ စိုးရိမ်ပူပန်ကြောင်း ဖော်ပြကြသည်။ ဤလူစားမျိုးသည် တစ်ဦး သို့မဟုတ် နှစ်ဦး၊ နှစ်ဦး သို့မဟုတ် သုံးဦးကိုသာ ဘယ်သောအခါမျှ ချဉ်းကပ်ပိုးပန်းခြင်းမရှိပေ၊ ၎င်းတို့သည် မိမိတို့ သဘောကျသည့် မည်သူ့ကိုမဆို ချဉ်းကပ်ပိုးပန်းကြသည်။ ၎င်းတို့သည် မြင်သမျှလူတိုင်းကို နှစ်သက်ကြသည်။ တစ်စုံတစ်ဦးကို ဆွဲဆောင်မှုရှိကြောင်း တွေ့ရှိသည်နှင့် သို့မဟုတ် ထိုသူတို့အပေါ် ကောင်းသောခံစားချက်ရှိသည်နှင့်တစ်ပြိုင်နက် ၎င်းတို့သည် ချက်ချင်းပင် ရာဂစိတ်ပြင်းထန်သော အတွေးများဖြစ်ပေါ်လာပြီး ထိုသူကို သွေးဆောင်ဖြားယောင်းရန် ကြိုးပမ်းကြသည်။ ၎င်းတို့သည် မည်သည့်အုပ်စုတွင် ရှိနေသည်ဖြစ်စေ သို့မဟုတ် မည်သည့်ပတ်ဝန်းကျင်တွင် ရှိနေသည်ဖြစ်စေ ဤကိစ္စကို ဘယ်သောအခါမျှ မမေ့ကြပေ။ ၎င်းတို့ သွားလေရာရာ၌ ၎င်းတို့သဘောကျသော ဆန့်ကျင်ဘက်လိင်ရှိသည့် မိတ်ဆွေများ သို့မဟုတ် ၎င်းတို့ကြိုက်သည့် ရင်ဖွင့်ဖော် သုံးဦး သို့မဟုတ် ငါးဦး၊ သို့မဟုတ် တစ်ဒါဇင်ခန့်ကို အမြဲ ပစ်မှတ်ထားကြသည်။ အကယ်၍ ၎င်းတို့သည် ရုပ်ပိုင်းဆိုင်ရာ ထိတွေ့ဆက်ဆံမှု ရှိနိုင်ပါက ၎င်းတို့သည် ဤသည်ကို အချစ်ရေးဆက်ဆံမှုတစ်ခုသို့ ဝင်ရောက်ခြင်းနှင့်ဆိုင်သည့် ပန်းတိုင်ကို စွမ်းဆောင်ရရှိခြင်းအဖြစ် ယူဆကြသည်။ အကယ်၍ ယင်းသည် အချစ်ရေးဆက်ဆံမှုအဆင့်သို့ မရောက်သေးပါက၊ ဤသို့အခြားသူများကို ချဉ်းကပ်ပိုးပန်းနေခြင်းမျှက ၎င်းတို့ကို အတော်လေး နှစ်သက်ပျော်ရွှင်ဖွယ်ဖြစ်သည်ဟု ခံစားရစေနှင့်ပြီးဖြစ်သည်။ ၎င်းတို့၏ နေ့ရက်များသည် ချိုမြိန်ပြီး ကျေနပ်ဖွယ်ကောင်းသည်ဟု ခံစားရသည်။ အကယ်၍ ပတ်ဝန်းကျင်က အခွင့်မပေးသည့်အပြင်၊ ၎င်းတို့သည် ဆန့်ကျင်ဘက်လိင်ကို ချဉ်းကပ်ပိုးပန်းနိုင်ခြင်း မရှိပါက ၎င်းတို့ စိတ်မချမ်းမသာ ဖြစ်ကြသည်။ အကယ်၍ တစ်စုံတစ်ဦးက ထိုသို့သော အပြုအမူသည် မသင့်လျော်ကြောင်း ၎င်းတို့ကို သတိပေးပါက ၎င်းတို့သည် မိမိတို့၏ စိတ်နှလုံးထဲတွင် အငြိုးအတေး ထားရှိကြသည်။ အကယ်၍ တစ်စုံတစ်ဦးက ၎င်းတို့ကို မဆင်မခြင် ချဉ်းကပ်ပိုးပန်းခြင်းမရှိအောင် ကန့်သတ်ချုပ်ချယ်ပါက၊ ၎င်းတို့သည် မိမိတို့၏ စိတ်နှလုံးများတွင် အတိုက်အခံဖြစ်ပြီး ဆန့်ကျင်ကြကာ “ဤသည်မှာ ငါ၏ လုပ်ပိုင်ခွင့်ဖြစ်သည်၊ ငါ့ကို ကန့်သတ်ချုပ်ချယ်ရန် မည်သည့်အရာက သင့်ကို အရည်အချင်းပြည့်မီစေသနည်း။ ငါလုပ်ဆောင်နေသည့်အရာသည် ငါ၏ လွတ်လပ်ခွင့်ဖြစ်သည်။ ငါသည် ဥပဒေကို ချိုးဖောက်နေခြင်း မရှိသည့်အပြင်၊ ပြစ်မှုကျူးလွန်နေခြင်းလည်း မဟုတ်ပါ။ သို့ဖြစ်၍ ငါ့ကို ထိန်းချုပ်ရန် ကြိုးစားရအောင် သင် မည်သူနည်း” ဟုပင် တွေးကြသည်။ ပတ်ဝန်းကျင် မည်သို့ပင်ဖြစ်စေ ဤလူစားမျိုးသည် မိမိတို့ကိုယ်ကို အလုပ်များနေစေရန် ဖျော်ဖြေမှုတစ်မျိုးမျိုးကို ရှာဖွေဖို့ လိုအပ်သည်ဟု အမြဲ ခံစားရသည်၊ ၎င်းတို့သည် အချိန်ကုန်စေရန်၊ မိမိတို့၏ ဘဝများကို ဖြည့်ဆည်းရန်နှင့် ပို၍ ပျော်စရာဖြစ်စေရန် ဆန့်ကျင်ဘက်လိင်ဖြစ်သော မိတ်ဆွေအချို့သို့မဟုတ် လိင်ဆက်ဆံဖော်အချို့ကို ရှာဖွေရန် လိုအပ်သည်ဟု အမြဲ ခံစားရသည်။ သို့မဟုတ်ပါက ၎င်းတို့သည် မိမိတို့၏ ဘဝများသည် အနှစ်သာရမရှိ၊ ပျင်းရိဖွယ်ကောင်းပြီး စိတ်ဝင်စားစရာ ကင်းမဲ့သည်ဟု ခံစားရသည်။ အချို့လူများသည် မရပ်မနား ချဉ်းကပ်ပိုးပန်းခြင်း ခံရပြီးနောက် မိမိတို့ ဇာတိပကတိ၏ ကာမစိတ်ဆန္ဒအတွင်း၌ အကျင့်ပျက်ပြီး ထိန်းမနိုင်သိမ်းမရ အသက်ရှင်လျက် အပြာရုပ်ရှင်များ ကြည့်ရှုရန် အွန်လိုင်းကို မတက်ဘဲ မနေနိုင်ကြသည့်အပြင်၊ အခြေအနေများက ခွင့်ပြုနေသမျှ ၎င်းတို့သည် မည်သည့်အရာကိုမဆို လုပ်ဆောင်နိုင်စွမ်း ရှိကြသည်။ နတ်ဆိုးများမှ လူဝင်စားသောသူများသည် မည်သည့်အခါသမယ သို့မဟုတ် ပတ်ဝန်းကျင်တွင်မဆို၊ ၎င်းတို့၏ ဘဝများက မည်မျှ ခက်ခဲသည်ဖြစ်စေ၊ ၎င်းတို့တွင် မည်မျှ များပြားသည့် အလုပ်ပမာဏရှိသည်ဖြစ်စေ၊ ပတ်ဝန်းကျင်က ခွင့်ပြုသည်ဖြစ်စေ၊ မပြုသည်ဖြစ်စေ ကာမစိတ်ဆန္ဒကို အမြဲ မွေ့လျော်ရန် လိုအပ်ပြီး မိမိတို့၏ ကာမစိတ်ဆန္ဒကို အပြည့်အဝ ဖြည့်ဆည်းလျက်၊ ဆန့်ကျင်ဘက်လိင်နှင့် ထိတွေ့ဆက်ဆံပြီး ချဉ်းကပ်ပိုးပန်းရန် အခွင့်အလမ်းများကို ရှာဖွေကြလေသည်။ အကယ်၍ ၎င်းတို့ ဇာတိပကတိ၏ ကာမစိတ်ဆန္ဒကို ဖြည့်ဆည်းနိုင်ခြင်းမရှိပါက၊ ၎င်းတို့ စိတ်များ၏ လိုအင်ဆန္ဒကို ကျေနပ်စေခြင်းကပင် အလုပ်ဖြစ်ပေလိမ့်မည်။ ဤသည်ကို စံသွေခြင်းဟု ခေါ်သည့်အရာ ဖြစ်သည်။ ၎င်းတို့သည် အလွန် စံသွေကြသည်။ အချို့လူများသည် အိမ်ထောင်ကျပြီး မိမိတို့၏ ကိုယ်ပိုင်မိသားစုများရှိနေသော သားသမီးများရှိလျက် အသက်အရွယ် ကြီးရင့်နေပြီဖြစ်သော်လည်း ၎င်းတို့သည် မိမိတို့၏ ကာမစိတ်ဆန္ဒကို အလွန်အမင်း မွေ့လျော်ကြပြီ ထိန်းမနိုင်သိမ်းမရဖြစ်ကြသည်၊ ရှက်စိတ် လုံးဝကင်းမဲ့ကြလေသည်။ ၎င်းတို့ ကြိုက်နှစ်သက်သော ဆန့်ကျင်ဘက်လိင်တစ်ဦးကို တွေ့မြင်သောအခါ ထိုသူတို့နှင့် နှစ်ဦးတည်း သီးသန့်ရှိနေရန် အခွင့်အလမ်းများ ဖန်တီးဖို့ နည်းလမ်းမျိုးစုံကို စဉ်းစားကြသည်၊ ထို့နောက် လက်ကိုင်ခြင်း၊ ပွေ့ဖက်ခြင်း သို့မဟုတ် အခြားသူကို ထိတွေ့ခြင်းအပြင်၊ ပရောပရည်လုပ်သော၊ ကျီစယ်သော မှတ်ချက်အချို့ ပြုလုပ်ခြင်း သို့မဟုတ် စိတ်ကိုဆွပေးသော အရာအချို့ကို ပြောဆိုခြင်းတို့ ပြုလုပ်ကြသည်။ ထိုသို့ပြုလုပ်ရာတွင် ၎င်းတို့သည် တဖြည်းဖြည်းဖြင့် ဆန့်ကျင်ဘက်လိင် တစ်ဦးဦးကို နှောင့်ယှက်မှု ဖြစ်စေမိသွားကြလေသည်။ ဤသည်မှာ ကာမရာဂသောင်းကျန်းခြင်း ဖြစ်သည်။ ဤလူစားမျိုးသည် မည်သည့်အတိုင်းအတာအထိ ကာမရာဂသောင်းကျန်းသနည်း။ ၎င်းတို့သည် ဆွဲဆောင်မှုရှိသော သို့မဟုတ် ကိုယ်လုံးကိုယ်ပေါက် ကောင်းမွန်သော ဆန့်ကျင်ဘက်လိင်တစ်ဦးကို တွေ့မြင်သောအခါ ရာဂစိတ်ပြင်းထန်သော အတွေးများဖြစ်ပေါ်လာကြသည်။ ဆန့်ကျင်ဘက်လိင်တစ်ဦးဦးက နူးညံ့သော၊ ဆွဲဆောင်မှုရှိပြီး အတော်အသင့် သာယာနာပျော်ဖွယ်ကောင်းသော အသံဖြင့် ပြောဆိုသည်ကို ကြားရုံမျှဖြင့်ပင် ၎င်းတို့၌ ရာဂစိတ်ပြင်းထန်သော အတွေးများကို လှုံ့ဆော်ပေးနိုင်သည်။ ဤရာဂစိတ်ပြင်းထန်သော အတွေးများ လှုံ့ဆော်ခံရသည်နှင့်တစ်ပြိုင်နက် ၎င်းတို့သည် ဤအရာများကို ရံဖန်ရံခါ စဉ်းစားရုံမျှသာ မဟုတ်ပေ၊ ထို့ထက်၊ ၎င်းတို့သည် ယင်းတို့ကို အလွန်ပင် မကြာခဏ စဉ်းစားကြသည်။ ၎င်းတို့သည် အစာစားနေစဉ်၊ အလုပ်လုပ်နေစဉ်၊ အိပ်မက်မက်နေစဉ်တွင်ပင် ယင်းတို့အကြောင်းကို စဉ်းစားကြပြီး ၎င်းတို့၏ စိတ်များသည် နေ့စဉ်နေ့တိုင်း ဤရာဂစိတ်ပြင်းထန်သော အတွေးများဖြင့် ပြည့်လျှံနေသည်။ ၎င်းတို့သည် ကာမရာဂသောင်းကျန်းခြင်းနှင့်ဆိုင်သည့် ဖောက်ပြန်သော အနှစ်သာရကို ပိုင်ဆိုင်သောကြောင့် မိမိတို့ဇာတိပကတိ၏ ကာမစိတ်ဆန္ဒကို ချုပ်တည်းမှုတစ်ခုတလေ ဘာဆိုဘာမျှမရှိဘဲ မွေ့လျော်ကြလေသည်။ ၎င်းတို့သည် ချမ်းသာကြွယ်ဝမှုနှင့် အဆင့်အတန်းရှိသော ကောင်းမွန်သည့် မိသားစုမှ တစ်စုံတစ်ဦးဖြစ်သည့် သူဌေးသမီးတစ်ဦး သို့မဟုတ် သူဌေးကတော်တစ်ဦး၊ သို့မဟုတ် အရပ်ရှည်၊ ချမ်းသာပြီး ရုပ်ချောသော အမျိုးသားတစ်ဦး၊ သို့မဟုတ် ချမ်းသာသော စီးပွားရေးသမားတစ်ဦးကို တွေ့မြင်သောအခါတွင်ပင် ရာဂစိတ်ပြင်းထန်သော အတွေးများဖြစ်ပေါ်လာကြသည်။ ထိုသို့သော လူတို့သည် မည်မျှအထိ ကာမရာဂသောင်းကျန်းသည်ကိုသာ ကြည့်လော့။ ထို့ထက်ပင် ပိုဆိုးသော အခြေအနေများ ရှိသေးသည်။ အသင်းတော်၌ သီချင်းကောင်းစွာ ဆိုတတ်သော ညီအစ်ကိုတစ်ဦး ရှိခဲ့သည်။ သူသည် မည်သည့် “ကြယ်ပွင့်အဆင့်” အဆိုတော်မျိုးမှ မဟုတ်ပေ။ သူသည် အတော်အတန် သာယာနာပျော်ဖွယ်ကောင်းသော အသံတစ်ခု ရှိခဲ့ရုံသာ ဖြစ်သည်။ သိသာထင်ရှားစွာပင်၊ အချို့အမျိုးသမီးများသည် သူ၏သီချင်းသံကို ကြားပြီးနောက် သူ၏အပေါ်၌ ကောင်းသောခံစားချက်များ ဖြစ်ပေါ်လာပြီး သူ့ကို လက်ထပ်ချင်ကြလေသည်။ ဤအမျိုးသမီးများသည် ဤညီအစ်ကိုက မည်သို့မည်ပုံရှိသည်ကိုပင် တစ်ခါမျှ မမြင်ဖူးခဲ့ကြပေ။ သူ မည်သို့ အသက်အရွယ်ရှိသည်၊ မည်သည့် ပင်ကိုစရိုက်မျိုးရှိသည်၊ မည်သည့်ပညာရေးအဆင့် ရှိသည်၊ သူ၏အစွမ်းအစက မည်သို့ရှိသည်၊ သို့မဟုတ် ဘုရားသခင်ကို သူ၏ယုံကြည်ခြင်းက မည်သို့ရှိသည်ဟူသည်တို့ကို ၎င်းတို့ မသိခဲ့ကြပေ။ ၎င်းတို့သည် ဤအရာများထဲမှ တစ်ခုတလေကိုမျှ မစဉ်းစားခဲ့ကြဘဲ သူ့ကို လက်ထပ်ချင်ကြဆဲဖြစ်သည်၊ သူ၏အသံကို ကြားရုံမျှဖြင့် ကာမစိတ်များ လှုံ့ဆော်ခံရလေသည်။ ငါ့ကို ပြောလော့၊ ထိုသို့သော နတ်ဆိုးများသည် စံသွေသော သဘာဝတစ်ခု ရှိကြသည် မဟုတ်လော။ ပုံမှန်လူတစ်ဦးသည် တစ်စုံတစ်ဦးက သီချင်းကောင်းစွာ ဆိုသည်ကို ကြားသည့်အခါ အလွန်ဆုံးအနေဖြင့် အနည်းငယ် အားကျမိမည် ဖြစ်သော်လည်း ထိုသူကို လက်ထပ်ရန် ဘယ်သောအခါမျှ စဉ်းစားမည် မဟုတ်ပေ။ အကယ်၍ ၎င်းတို့သည် တစ်စုံတစ်ဦးကို အမှန်တကယ် လက်ထပ်လိုပါက ထိုသို့သော ဆုံးဖြတ်ချက်ကို မချမီတွင် ထိုသူက အသက်မည်မျှကြီးသည်၊ ရုပ်ရည်မည်သို့ရှိသည်၊ သူ၏ အကျင့်စရိုက်က မည်သို့ရှိသည်၊ သူ၏ မိသားစုက မည်သို့ရှိသည်ဟူသကဲ့သို့သော ထိုသူ၏ အကျင့်စရိုက်နှင့် မိသားစုအခြေအနေကို သိရှိအောင် လုပ်ကြမည်ဖြစ်သည်။ ကဏ္ဍအားလုံးက ကျေနပ်ဖွယ်ကောင်းမှသာ ၎င်းတို့သည် ထိုသူတို့ကို လက်ထပ်ရန် စဉ်းစားကြပေမည်။ သို့သော် နတ်ဆိုးများဖြစ်သော လူတို့မှာမူ ထိုသို့မဟုတ်ပေ။ အချို့အမျိုးသမီးများသည် အမျိုးသားတစ်ဦးက သီချင်းကောင်းစွာ ဆိုသည်ကို ကြားပြီးနောက် သူ့ကို လက်ထပ်လိုကြသည်။ အချို့အမျိုးသားများသည် ဆွဲဆောင်မှုရှိသော အမျိုးသမီးတစ်ဦးကို မြင်သည့်အခါ၊ သူမကို လက်ထပ်လိုကြသည်။ ထိုသို့သော လူများသည် ကြောက်မက်ဖွယ် ကောင်းသည် မဟုတ်လော။ ၎င်းတို့သည် ကြောက်မက်ဖွယ်ကောင်းသည့်အပြင် စက်ဆုပ်ရွံရှာဖွယ်လည်း ကောင်းသည်။ ၎င်းတို့သည် အဆင့်အတန်း၊ အသိပညာ၊ စကားပြောကောင်းခြင်း သို့မဟုတ် အထူးအစွမ်းအစတစ်ခုခု ရှိသူတစ်ဦးကို တွေ့မြင်သည့်အခါတိုင်း၊ သို့မဟုတ် လှပသော သို့မဟုတ် ရုပ်ရည်ချောမောသော တစ်စုံတစ်ဦးကို တွေ့မြင်ပါက ရာဂစိတ်ပြင်းထန်သော အတွေးများ ဖြစ်ပေါ်လာကြသည်။ ထိုသို့သော လူများကို တွေ့မြင်သောအခါ ၎င်းတို့သည် မျက်တောင်မခတ်ဘဲ အမြဲ ငမ်းကြသည်။ ၎င်းတို့၏ မျက်လုံးများသည် စူးစိုက်နေသော်လည်း ၎င်းတို့၏ စိတ်များက အလွန်တက်ကြွနေပြီး ၎င်းတို့၏ ကာမစိတ်ဆန္ဒက လျှံတက်နေသည်။ ဤသည်မှာ ရာဂစိတ်ပြင်းထန်သော အတွေးများရှိနေခြင်း ဖြစ်သည်။ ဆန့်ကျင်ဘက်လိင်ကို မျက်နှာမလွှဲဘဲ အဆက်မပြတ် ငမ်းနေသော တစ်စုံတစ်ဦး ရှိသည့်အခါတိုင်း၊ ပြီးလျှင်၎င်းတို့၏ မျက်လုံးများတွင် ကောက်ကျစ်ဆိုးယုတ်သောအကြည့်ကို ဖော်ပြသူအချို့ သို့မဟုတ် ပါးစပ်ဟလျက် သွားရည်ကျနေသူအချို့ပင် ရှိသည့်အခါတိုင်း၊ ဤသည်မှာ ရာဂစိတ်ပြင်းထန်သော အတွေးများ ရှိနေခြင်း ဖြစ်သည်။ ၎င်းတို့၏ ရာဂစိတ်ပြင်းထန်သော အတွေးများ လှုံ့ဆော်ခံရသည်နှင့်တစ်ပြိုင်နက် ၎င်းတို့သည် အခြားသူများနှင့် ကိုယ်ထိလက်ရောက်ဖြစ်လာကြသည်။ ဤသည်ကို စံသွေခြင်းဟု ခေါ်သည်။ အခြေအနေ မည်သို့ပင်ဖြစ်စေ ၎င်းတို့၏ အမြင်အာရုံဆိုင်ရာ ကာမတဏှာ၊ အကြားအာရုံဆိုင်ရာ ကာမတဏှာ သို့မဟုတ် ဇာတိပကတိ၏ ကာမစိတ်ဆန္ဒ လှုံ့ဆော်ခံရသရွေ့ ၎င်းတို့သည် ရာဂစိတ်ပြင်းထန်သော အတွေးများ ရှိကြလိမ့်မည်။ ထိုသို့သော လူများသည် နတ်ဆိုးများ ဖြစ်ကြသည်။ နတ်ဆိုးများ၏ ကာမစိတ်ဆန္ဒသည် လူ့သဘာဝ၏ အသိစိတ်နှင့် ဆင်ခြင်တုံတရား၏ ကန့်သတ်ခြင်း သို့မဟုတ် ချုပ်တည်းခြင်းကို ခံရသလော။ ချုပ်တည်းခြင်း မခံရပေ။ ထို့ကြောင့် ၎င်းတို့၏ ကာမစိတ်ဆန္ဒသည် စဉ်ဆက်မပြတ် လျှံထွက်နေပြီး ၎င်းတို့သည် လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း၏ သရုပ်သကန်များကို စဉ်ဆက်မပြတ် ပြသကြသည်။ ၎င်းတို့သည် အထူးသဖြင့် စိတ်အလိုလိုက်ကြသည်။ ၎င်းတို့၏ အနီးဝန်းကျင်တွင် လူမည်မျှ ရှိသည်၊ ၎င်းတို့၏ ကိုယ်ပိုင်အသက်အရွယ်က မည်သည့်အရာဖြစ်သည် သို့မဟုတ် အခြားတစ်ဖက်က ၎င်းတို့ကို ကြိုက်နှစ်သက်ခြင်း ရှိမရှိ သို့မဟုတ် ၎င်းတို့ကို စက်ဆုပ်ရွံရှာပြီး မနှစ်မြို့ခြင်း ရှိမရှိဟူသည်တို့ကို ၎င်းတို့ ဂရုမစိုက်ကြပေ။ ၎င်းတို့ ကြိုက်သောသူတစ်ဦးဖြစ်နေသမျှကာလပတ်လုံး ၎င်းတို့သည် ရာဂစိတ်ပြင်းထန်သော အတွေးများ ရှိကြလိမ့်မည်ဖြစ်ပြီး မိမိတို့၏ ကာမစိတ်ဆန္ဒကို အကြီးမားဆုံးသော အတိုင်းအတာအထိ ဖြည့်ဆည်းလျက်၊ စိတ်ကူးယဉ်မှုများတွင် မွေ့လျော်ကြလိမ့်မည်။ ယင်းမှာ စက်ဆုပ်ဖွယ် ကောင်းသည် မဟုတ်လော။ ဤကဲ့သို့သော လူများသည် အလွန်အမင်း ကာမရာဂသောင်းကျန်းကြသည်။ ၎င်းတို့သည် ဆန့်ကျင်ဘက်လိင်နှင့် ဆက်ဆံရေးရှိရန် အခွင့်အရေး ရှာမတွေ့နိုင်လျှင်ပင် အခြားသူများကို ချဉ်းကပ်ပိုးပန်းလိုနေဆဲ ဖြစ်သည်။ ဤအပြုအမူ၏ သရုပ်သကန်များမှာ ၎င်းတို့သည် သင့်ကို မျက်စပစ်ပြခြင်းဖြင့် မကြာခဏ ကာမစိတ်ပါသော အချက်ပြမှုများ ပေးပို့ခြင်း၊ သင်နှင့် ထိတွေ့ပြီး သင်နှင့် ရင်းနှီးစေရန် နည်းလမ်းမျိုးစုံကို စဉ်းစားခြင်း၊ သင့်ကို တမင်တကာ ဖြတ်သွားပြီး သင်၏ လက်၊ ပခုံး သို့မဟုတ် နောက်ကျောကို ပွတ်သီသွားခြင်းအပြင်၊ ကျီစယ်သော စကားများကို ပြောဆိုခြင်းတို့ဖြစ်ပြီး ထိုအရာအားလုံးကို တမင်တကာ လုပ်ဆောင်ကြလေသည်။ ဤသည်က ၎င်းတို့၏ စိတ်နှလုံးများသည် ကာမတဏှာဖြင့် ပြည့်နေနှင့်ပြီးဖြစ်ကြောင်း ပြသသည်။ ပုံမှန်အရွယ်ရောက်ပြီးသူများသည် ဆန့်ကျင်ဘက်လိင်ရှိသူများနှင့် ဆက်ဆံသောအခါ နယ်နိမိတ်များ၊ ချင့်ချိန်မှုနှင့် အကန့်အသတ်ဘောင်များကို ထိန်းသိမ်းကြသည်။ ကာမစိတ်ဆန္ဒ၊ အတွေးများ၊ စကား၊ ရုပ်ပိုင်းဆိုင်ရာ ထိတွေ့မှု သို့မဟုတ် လူများကြားရှိ ရုပ်ပိုင်းဆိုင်ရာ အကွာအဝေးကဲ့သို့သော အရာများနှင့် စပ်လျဉ်း၍ဖြစ်စေ ထိုအရာအားလုံးသည် ၎င်းတို့၏ အသိစိတ်နှင့် ဆင်ခြင်တုံတရား၏ အုပ်စိုးခြင်းနှင့် ချုပ်တည်းခြင်းကို ခံရသည်။ သို့သော် ကာမရာဂသောင်းကျန်းပြီး လိင်ကိစ္စတွင် ကိုယ်ကျင့်သိက္ခာကင်းမဲ့သော လူတို့မှာမူ ဤသို့မဟုတ်ပေ။ မည်သည့်အခါသမယတွင်မဆို၊ အနီးဝန်းကျင်တွင် လူမည်မျှ ရှိသည်ဖြစ်စေ သို့မဟုတ် ထိုအချိန်က အခြေအနေ မည်သို့ရှိသည်ဖြစ်စေ၊ ၎င်းတို့၏ ကိုယ်ပိုင်အသက်အရွယ်နှင့် အိမ်ထောင်ရေးအခြေအနေ မည်သို့ပင်ဖြစ်စေ၊ အခြားတစ်ဖက်က ဆန္ဒရှိသည်ဖြစ်စေ သို့မဟုတ် အခြားတစ်ဖက်က ၎င်းတို့ကို စက်ဆုပ်ရွံရှာသည်ဟု ခံစားရသည်ဖြစ်စေ ၎င်းတို့သည် မိမိတို့၏ ကာမစိတ်ဆန္ဒကို လက်လွတ်စပယ် မွေ့လျော်ခံစားလျက်၊ မိမိတို့အလိုရှိသမျှကို လုပ်ဆောင်နေဆဲ ဖြစ်သည်။ ဤသည်ကို လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်းဟု ခေါ်သည်။ ဤကဲ့သို့သော လူများသည် မည်သည့်အရာမျှ၏ ချုပ်တည်းခြင်းကို မခံရပေ။ ၎င်းတို့သည် ကိုယ်ကျင့်တရားဆိုင်ရာ နယ်နိမိတ်များကို လိုက်နာစောင့်ထိန်းခြင်း မရှိကြပေ။ ၎င်းတို့သည် လုံးဝ စိတ်အလိုလိုက်ကြသည်။ ထို့ထက်ပင် ဆိုရလျှင် အချို့လူတို့သည် မိမိတို့၏ စိတ်အလိုလိုက်မှုတွင် မည်မျှအထိ လုပ်ဆောင်ကြသနည်း။ ဆန့်ကျင်ဘက်လိင်၏ ကာမစိတ်နှိုးဆွသော နေရာများကို ပွင့်ပွင့်လင်းလင်း ငမ်းသည်အထိပင် ဖြစ်သည်။ အကယ်၍ ဆန့်ကျင်ဘက်လိင်တစ်ဦးသည် တောက်ပလှပသော မျက်လုံးများ ရှိပါက ၎င်းတို့သည် မိမိတို့၏ စိတ်နှလုံးထဲတွင် ရှိသည့်အရာကို မျှဝေရန်၊ ထိုသူနှင့် စကားစမြည်ပြောရန် သို့မဟုတ် အလုပ်ဆွေးနွေးရန် မည်သည့်အခွင့်အရေးကိုမဆို ဖန်တီးပြီး ထိုသူ၏ မျက်လုံးများကို စူးစူးစိုက်စိုက် ကြည့်ကြလိမ့်မည်။ အကယ်၍ ဆန့်ကျင်ဘက်လိင်တစ်ဦးသည် ဖြူဖွေး၊ ချောမွေ့နူးညံ့သော အသားအရေ ရှိပါက ၎င်းတို့သည် တမင်တကာဖြစ်စေ၊ အမှတ်တမဲ့ဖြစ်စေ ယင်းကို မကြာခဏ စိုက်ကြည့်ကြသည်။ အကယ်၍ ဆန့်ကျင်ဘက်လိင်တစ်ဦးသည် အရပ်ရှည်ပြီး သွယ်လျသော ကိုယ်လုံးကိုယ်ပေါက် ရှိပါက ၎င်းတို့သည် အနောက်ဘက်မှနေ၍ တိတ်တဆိတ် ကြည့်ရှုပြီး မျက်နှာမလွှဲဘဲ ငမ်းကြသည်။ ဤသည်မှာ ကာမစိတ်ဆန္ဒဖြင့် ပြည့်နှက်နေခြင်း ဖြစ်သည်။ ဤကဲ့သို့သော လူများသည် စံသွေသလော။ (စံသွေပါသည်။) အပြာရုပ်ရှင်များ သို့မဟုတ် ၎င်းတို့၏ အမြင်အာရုံဆိုင်ရာ ကာမတဏှာကို ဖြည့်ဆည်းရလောက်အောင်ပင် အမျိုးသမီးများက လျှပ်ပေါ်လော်လီစွာ ဝတ်စားကြသည့် မယ်ကမ္ဘာကဲ့သို့သော အလှမယ်ပြိုင်ပွဲများကို မကြာခဏ ကြည့်ရှုကြသည့် အရွယ်မရောက်သေးသူအချို့ သို့မဟုတ် အိမ်ထောင်သည် အရွယ်ရောက်ပြီးသူအချို့လည်း ရှိသည်။ အရွယ်မရောက်သေးသူအချို့ သို့မဟုတ် အိမ်ထောင်သည် အရွယ်ရောက်ပြီးသူအချို့လည်း ရှိသည်။ ၎င်းတို့သည် ဤသို့ ပို၍ မွေ့လျော်လေ ၎င်းတို့၏ ကာမစိတ်ဆန္ဒနှင့် ရာဂစိတ်ပြင်းထန်သော အတွေးများကို ချုပ်တည်းကာ ထိန်းချုပ်ရန် ပို၍ ခက်ခဲလာလေ ဖြစ်သည်။ ဤသည်မှာ နတ်ဆိုးများ၏ သရုပ်သကန်တစ်ခု ဖြစ်သလော။ (ဟုတ်ပါသည်။) ပုံမှန်လူများသည် ဤနည်းလမ်းဖြင့် အသက်ရှင်ကြမည်လော။ ၎င်းတို့သည် ဤနည်းလမ်းဖြင့် ကျင့်ကြံပြုမူကြမည်လော။ (ကျင့်ကြံကြမည် မဟုတ်ပါ။) အရှေ့တိုင်းသားအချို့သည် အတော်အတန် ရှေးရိုးဆန်ကြပြီး အနောက်တိုင်းသို့ ရောက်လာကာ အမျိုးသမီးများစွာက လျှပ်ပေါ်လော်လီစွာ ဝတ်စားကြသည်ကို မြင်သောအခါ သိချင်စိတ်ပြင်းပြပြီး နောက်ထပ် အနည်းငယ် ကြည့်ချင်ကြသော်လည်း အတန်ငယ်ကြာပြီးနောက် ၎င်းတို့ အကျင့်ဖြစ်သွားသောအခါ သိချင်စိတ်မပြင်းပြကြတော့ပေ။ ဤသည်မှာ ပုံမှန်သရုပ်သကန်တစ်ခု ဖြစ်သည်။ လိင်စိတ်ဆန္ဒနှင့်ဆိုင်သည့် ကိစ္စများနှင့် ပတ်သက်၍ အနည်းငယ် သိချင်စိတ်ပြင်းပြသော သို့မဟုတ် ရံဖန်ရံခါတွင် ဓမ္မဓိဋ္ဌာန်ကျသော ပတ်ဝန်းကျင်ကြောင့် ကောက်ကျစ်ဆိုးယုတ်သော ကာမတဏှာအချို့ ဖြစ်ပေါ်လာသော အိမ်ထောင်မရှိသူအချို့လည်း ရှိသည်။ ဤအရာအားလုံးသည် ပုံမှန်ဇီဝကမ္မဆိုင်ရာ တုံ့ပြန်မှုများ ဖြစ်သည်။ ဤသည်ကို စံသွေခြင်းဟု ခေါ်၍မရနိုင်ပေ။ သို့သော် နတ်ဆိုးများဖြစ်သော လူတို့မှာမူ သာမန်လူများနှင့် မတူပေ။ ၎င်းတို့၏ စံသွေခြင်းက သာမန်လူများထက် ကျော်လွန်သည်။ ယင်းသည် အထူးသဖြင့် ပုံမှန်မဟုတ်ပေ။ ၎င်းတို့သည် ကာမစိတ်ဆန္ဒအကြောင်းကို သိချင်စိတ်ပြင်းပြရုံမျှသာ မဟုတ်၊ သို့မဟုတ် ပုံမှန်ဇီဝကမ္မဆိုင်ရာ တုံ့ပြန်မှုများ သို့မဟုတ် လိုအပ်ချက်များ ရှိနေခြင်း မဟုတ်ပေ။ ၎င်းတို့သည် အကျင့်ပျက်ပြီး လူတကာနှင့် သောင်းပြောင်းလိင်ဆက်ဆံကြသည်။ ၎င်းတို့သည် ကောက်ကျစ်ဆိုးယုတ်သော ကာမတဏှာကို မွေ့လျော်သောအခါ အရှက်တရား လုံးဝမရှိကြပေ။ ဤသည်မှာ စံသွေခြင်းဟု ခေါ်သည့်အရာ ဖြစ်သည်။ ၎င်းတို့သည် မည်သည့်အတိုင်းအတာအထိ စံသွေကြသနည်း။ ဆန့်ကျင်ဘက်လိင်၏ အသားအရေ၊ မျက်လုံး၊ ကိုယ်လုံးကိုယ်ပေါက် သို့မဟုတ် ရုပ်ရည်သွင်ပြင်ကို ကြည့်ရုံမျှဖြင့်၊ သို့မဟုတ် ၎င်းတို့၏ အသံကို ကြားရုံမျှဖြင့်ပင်၊ ၎င်းတို့သည် ရာဂစိတ်ပြင်းထန်သော အတွေးများ ဖြစ်ပေါ်လာကြပြီး ထို့နောက်တွင် အခြားသူနှင့် ထိတွေ့ရန် သို့မဟုတ် ရင်းနှီးအောင်လုပ်ရန် ဖြစ်နိုင်သမျှသော အခွင့်အရေးတိုင်းကို ဖန်တီးပြီး ၎င်းတို့၏ ကာမစိတ်ဆန္ဒကို ဖြည့်ဆည်းသည့် လုပ်ရပ်များကို ပို၍ပင် လုပ်ဆောင်ကြသည်။ ဤသည်ကို စံသွေခြင်းဟု ခေါ်သည်။

စံသွေခြင်း၏ နောက်ထပ်သရုပ်သကန်တစ်ခုမှာ ဤလူများသည် မည်သည့်ပတ်ဝန်းကျင်၌ ရှိနေသည်ဖြစ်စေ မတူညီသော ဆန့်ကျင်ဘက်လိင်များ၏ အမြဲ ဝန်းရံခြင်းကို ခံရခြင်း ဖြစ်သည်။ ထိုသို့သောသူတစ်ဦးသည် တစ်ချိန်တည်းတွင် ဆန့်ကျင်ဘက်လိင်အချို့ကို ချဉ်းကပ်ပိုးပန်းလိမ့်မည်ဖြစ်ပြီး လူအများအပြားနှင့် မပြတ်သားသော ဆက်ဆံရေးများကို မကြာခဏ ထိန်းသိမ်းထားလေ့ရှိသည်။ မပြတ်သားသော ဆက်ဆံရေးဟူသည်မှာ မည်သည့်အရာကို ဆိုလိုသနည်း။ ယင်းမှာ မိတ်ဆွေသဖွယ်လည်းဖြစ်၊ အချစ်ရေးသဖွယ်လည်းဖြစ်သော ဆက်ဆံရေးတစ်ခုဖြစ်သည်။ ၎င်းတို့ အမှန်တကယ် မည်သည့် ဆက်ဆံရေးမျိုးရှိသည်ကို မည်သူမျှ ရှင်းလင်းစွာ မပြောနိုင်ပေ။ ၎င်းတို့သည် ဆန့်ကျင်ဘက်လိင်နှင့်ပတ်သက်၍ ရှင်းလင်းသော နယ်နိမိတ်များမရှိကြပေ။ ၎င်းတို့၏ ဆက်ဆံရေးများသည် အထူးသဖြင့် မပြတ်မသားဖြစ်သည်၊ စဉ်ဆက်မပြတ် ကျီစယ်ခြင်းများ ရှိနေပြီး အမှုအရာများက မှုန်ဝါးပြီး မရှင်းမလင်းဖြစ်နေသည်။ ဤသရုပ်သကန်များကို ကာမရာဂသောင်းကျန်းသော သဘာဝက အုပ်စိုးထားခြင်း ဖြစ်သလော။ (ဟုတ်ပါသည်။) ကိုယ်ကျင့်တရားနှင့် လူ့ဆက်ဆံရေးဆိုင်ရာ ကျင့်ဝတ်များအရ ယနေ့ကမ္ဘာ၏ ဆိုးယုတ်သော ခေတ်ရေစီးကြောင်းများသည် ဤသို့သော ဖြစ်စဉ်မျိုးကို ဝေဖန်ခြင်းပင် မပြုတော့ပေ။ လူတို့က ဤသည်ကို တတ်စွမ်းနိုင်ခြင်း၊ ခေတ်ဆန်ခြင်းဟု ခေါ်သည်။ ၎င်းတို့က ထိုအရာကို လိင်ပိုင်းဆိုင်ရာ လွတ်လပ်ခြင်းဟု ခေါ်ကြသည်။ သို့ဖြစ်၍ အချို့လူများသည် ဤအတွေးမျိုးများနှင့် ရှုထောင့်များကို အသင်းတော်ထဲသို့ ယူဆောင်လာကြသည်။ ၎င်းတို့က “ကျွန်ုပ်သည် ဆန့်ကျင်ဘက်လိင် မည်မျှနှင့် ချစ်ရေးချစ်ရာ ပါဝင်ပတ်သက်မှုရှိသည်ဖြစ်စေ ယင်းမှာ ကျွန်ုပ်၏ လွတ်လပ်ခွင့် ဖြစ်သည်။ ယခုအခါ ဥပဒေကပင် ဤသည်ကို ပြစ်တင်ရှုတ်ချခြင်း မပြုတော့ပါ။ ထို့ကြောင့် ကျွန်ုပ်သည် ဆန့်ကျင်ဘက်လိင် သူငယ်ချင်း မည်မျှနှင့် ချစ်ရေးချစ်ရာ ပါဝင်ပတ်သက်မှုရှိမည်ဟူသည်ကို ရွေးချယ်ပိုင်ခွင့်ရှိသည်။ ကျွန်ုပ်၏ ကာမစိတ်ဆန္ဒအား မည်သို့ကိုင်တွယ်မည်ကို ရွေးချယ်ပိုင်ခွင့်ရှိသည်။ ကျွန်ုပ်သည် မိမိကိုယ်ကို အကျိုးမဲ့စေသောလုပ်ရပ် မလုပ်သင့်ပါ။ ကျွန်ုပ်၏ ကာမစိတ်ဆန္ဒကို အပြည့်အဝ ထုတ်ဖော်ရန် လိုအပ်သည်”ဟု ယုံကြည်ကြသည်။ ဤသည်မှာ ကောက်ကျစ်ဆိုးယုတ်သော အကြောင်းပြချက်တစ်ခု မဟုတ်လော။ (ဟုတ်ပါသည်။) လူ့အဖွဲ့အစည်း၏ ခေတ်ရေစီးကြောင်းများက အားပေးအားမြှောက်ပြုသည့် ထင်မြင်ယူဆချက်များကို လူမည်မျှက သဘောတူသည်ဖြစ်စေ သို့မဟုတ် ထောက်ခံသည်ဖြစ်စေ၊ လူမည်မျှက ယင်းတို့ကိုလက်တွေ့လုပ်ဆောင်သည်ဖြစ်စေ၊ ဘုရားသခင်၏ အိမ်တော်၌ ဤမိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများကို “စံသွေခြင်း”ဟု သတ်မှတ်ထားပြီး ဤမိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများအား စွဲကိုင်ထားသူများကိုလည်း “စံသွေသောသူ”ဟု သတ်မှတ်ထားသည်။ တိတိကျကျပြောရလျှင် ၎င်းတို့သည် “ကာမရာဂသောင်းကျန်းသူ”နှင့် “လိင်မှုကိစ္စတွင် ကိုယ်ကျင့်သိက္ခာကင်းမဲ့သောသူ” များ ဖြစ်ကြသည်။ ဤသတ်မှတ်ချက်သည် တိကျသလော။ (တိကျပါသည်။) လူတို့ ခန္ဓာကိုယ်၏ လုပ်ငန်းဆောင်တာနှင့် ဗီဇတိုင်းသည် လူ့သဘာဝအပေါ် အခြေခံသော အခြေခံကျသည့် ထိန်းသိမ်းမှုအဆင့်တစ်ခု လိုအပ်သည်။ ဤထိန်းသိမ်းမှုသည် မည်သည့်အရာအပေါ် အမှီပြုသနည်း။ ယင်းသည် လူတို့၏ အသိစိတ်နှင့် ဆင်ခြင်တုံတရားအပေါ် အမှီပြုသည်။ အသိစိတ်နှင့် ဆင်ခြင်တုံတရားအတွင်းရှိ ရှက်စိတ်သည် လူတစ်ဦး၏ ဇီဝကမ္မဆိုင်ရာ လိုအပ်ချက်များနှင့် ၎င်းတို့၏ ကာမစိတ်ဆန္ဒကို စနစ်တကျ ထိန်းသိမ်းသင့်သည်။ အကယ်၍ သင်သည် ယင်းကို ထိန်းသိမ်းခြင်း သို့မဟုတ် ချုပ်တည်းခြင်း မရှိဘဲ ထိုအစား ကာမစိတ်ဆန္ဒကို မွေ့လျော်ပါက ယင်းကို လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်းဟု ခေါ်သည်။ ယင်းကို ကာမရာဂသောင်းကျန်းခြင်းဟု ခေါ်သည်။ အကယ်၍ သင်သည် ထိုသို့သော သရုပ်သကန်များရှိပါက သင်သည် စံသွေပေသည်။ စံသွေခြင်းသည် အပျက်သဘောဆောင်သော အရာဖြစ်သည်၊ ယင်းသည် လုံးဝ အပြုသဘောဆောင်သော အရာမဟုတ်ပေ။ ဤသည်မှာ အဘယ့်ကြောင့်ဆိုသော် ယင်းသည် လူတို့၏ လူ့သဘာဝက ပိုင်ဆိုင်သော ရှက်စိတ်၏ ကန့်သတ်ချက်ဘောင်များကို ကျော်လွန်သောကြောင့်၊ ဘုရားသခင်က လူတို့ထံမှ တောင်းဆိုသော ပုံမှန်ဆင်ခြင်တုံတရား၏ ကန့်သတ်ချက်ဘောင်များကို ကျော်လွန်သောကြောင့် ဖြစ်သည်။ ယင်းက လူ့သဘာဝ၏ နယ်နိမိတ်များကို ကျော်ဖြတ်ပြီး ညီအစ်ကိုမောင်နှမများ၏ ပုံမှန်ဘဝများကို နှောင့်ယှက်ခြင်းနှင့် ပျက်စီးစေခြင်းပင် ဖြစ်သည်။ ထို့ကြောင့် စံသွေခြင်းကို ကောက်ကျစ်ဆိုးယုတ်သောအရာတစ်ခုအဖြစ်၊ အပျက်သဘောဆောင်သော အရာတစ်ခုအဖြစ် လုံးဝ သတ်မှတ်ထားခြင်း ဖြစ်သည်။ ယင်းသည် လုံးဝ အပြုသဘောဆောင်သော အရာမဟုတ်ပေ။ အသင်းတော်၊ ဘုရားသခင်၏ အိမ်တော်သည် လိင်ပိုင်းဆိုင်ရာ လွတ်လပ်ခြင်းကို လုံးဝ အားမပေးပေ။ ဘုရားသခင်၏ အိမ်တော်သည် မည်သည့်အရာကို အားပေးသနည်း။ (သိက္ခာရှိပြီး ရည်မွန်ခြင်း၊ ပုံမှန်လူ့သဘာဝကို အသက်ရှင်နေထိုင်ခြင်း ဖြစ်ပါသည်။) ဘုရားသခင်၏ အိမ်တော်သည် သန့်ရှင်းသူတို့၏ တင့်တယ်လျောက်ပတ်သော အမူအကျင့်ရှိခြင်းနှင့် အသိစိတ်နှင့် ဆင်ခြင်တုံတရားဖြင့် မိမိကိုယ်ကို ကျင့်ကြံပြုမူခြင်းတို့ကို အားပေးသည်။ အနည်းဆုံးအားဖြင့် ကာမစိတ်ဆန္ဒ၊ ဇီဝကမ္မဆိုင်ရာ လိုအပ်ချက်များနှင့် ပတ်သက်လာသည့်အခါ၊ လူတစ်ဦးသည် ရှက်စိတ်ရှိရမည်။ ဆိုလိုသည်မှာ အကယ်၍ သင်သည် အိမ်ထောင်ရေးထဲသို့ ဝင်ရောက်လိုပါက၊ အကယ်၍ သင်သည် ပုံမှန်ချစ်ရေးချစ်ရာဆက်ဆံရေးတစ်ခု ရှိလိုပါက ယင်းသည် လူတို့အတွက် ဘုရားသခင် စီမံထားသော အိမ်ထောင်ရေးဆိုင်ရာ စည်းမျဉ်းများနှင့်အညီ ဖြစ်ရမည်။ ယင်းသည် သွေးရင်းစပ်ယှက်မှု၊ လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း သို့မဟုတ် ကာမရာဂသောင်းကျန်းခြင်း ပါဝင်၍ မဖြစ်ပေ။ သင် နားလည်သလော။ (နားလည်ပါသည်။)

ခုလေးတင် နတ်ဆိုးများဖြစ်သော လူတို့၏ စံသွေခြင်းနှင့်ဆိုင်သည့် သရုပ်သကန်အချို့ကို ငါတို့ မိတ်သဟာယဖွဲ့ခဲ့ကြသည်။ သင်တို့အား ပိုင်းခြားသိမြင်မှုအချို့ ရရှိစေရန် ဤအကြောင်းအရာမျိုးကို ငါတို့ မိတ်သဟာယဖွဲ့ခဲ့ခြင်းသည် ကောင်းသလော။ (ကောင်းပါသည်။) သရုပ်သကန်က မည်သည့်အရာပင်ဖြစ်စေ၊ ယင်းသည် သာမန်လူများ၏ ဖောက်ပြန်ပျက်စီးသော စိတ်သဘောထားများ၏ အတိုင်းအတာကို ကျော်လွန်လျှင် သို့မဟုတ် လူတို့၏ ပင်ကိုသဘာဝနှင့် ဗီဇများ၏ အတိုင်းအတာကို ကျော်လွန်သွားလျှင်၊ ယင်းသည် ပုံမှန်မဟုတ်ပေ။ ယင်းသည် နတ်ဆိုးများ၏ သရုပ်သကန်တစ်ခု ဖြစ်သည်။ ငါတို့ ယခုလေးတင် မိတ်သဟာယဖွဲ့ပြီးသည့်အရာများထဲတွင်၊ မိမိတို့၏အတွေးများနှင့် အပြုအမူများက အထူးသဖြင့် အန္တရာယ်ပြုမည့်လက္ခဏာရှိပြီး ပုံမှန်မဟုတ်သော ထိုလူများအပြင်၊ သိသာထင်ရှားစွာပင် အန္တရာယ်ပြုမည့်လက္ခဏာရှိပြီး ပုံမှန်မဟုတ်သော သရုပ်သကန်များကို မပြသနိုင်သော်လည်း ၎င်းတို့၏ သိသာထင်ရှားသော သရုပ်သကန်က အထူးသဖြင့် ကာမရာဂသောင်းကျန်းကြီးခြင်းနှင့် လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း ဖြစ်သော အခြားလူစားမျိုးတစ်မျိုး ရှိသေးသည်။ ဤသိသာထင်ရှားသော သရုပ်သကန်များရှိခြင်းသည်လည်း ၎င်းတို့၌ နတ်ဆိုးများ၏ စံသွေသော အနှစ်သာရနှင့်ဆိုင်သည့် သွင်ပြင်လက္ခဏာတစ်ခုရှိကြောင်းကို သက်သေပြသည်။ သို့ဆိုလျှင် ဤသိသာထင်ရှားသော သရုပ်သကန်များရှိသည့် လူများသည် နတ်ဆိုးများဖြစ်သည်ဟု သေချာမှုဖြင့် ပြော၍ရနိုင်သလော။ (ရနိုင်ပါသည်။) ၎င်းတို့သည် မိမိတို့၏ ကာမစိတ်ဆန္ဒကို အချိန်မရွေး မွေ့လျော်ကြသည်။ ၎င်းတို့၏ စိတ်နှလုံးများသည် ကောက်ကျစ်ဆိုးယုတ်သော ကာမတဏှာဖြင့် ပြည့်လျှံနေပြီး ၎င်းတို့သည် ဇာတိပကတိ၏ ကာမစိတ်ဆန္ဒနှင့် ဆက်စပ်သည့် ကိစ္စရပ်များကို အထူးစိတ်ဝင်စားကြသည်။ ၎င်းတို့၏ စိတ်ဝင်စားမှုသည် ပုံမှန်လူများ၏ ဇီဝကမ္မဆိုင်ရာ လိုအပ်ချက်များကို ကျော်လွန်သည်။ ဆိုလိုသည်မှာ ၎င်းတို့ မည်သည့်အသက်အရွယ်ရှိသည်ဖြစ်စေ၊ မည်သည့်လိင်ဖြစ်သည်ဖြစ်စေ၊ သို့မဟုတ် ၎င်းတို့၏ အိမ်ထောင်ရေးအခြေအနေက မည်သည့်အရာပင်ဖြစ်စေ၊ ဇာတိပကတိ၏ ကာမစိတ်ဆန္ဒနှင့်ဆိုင်သော ၎င်းတို့၏ သရုပ်သကန်များသည် ပုံမှန်လူများ၏ သရုပ်သကန်များကို ကျော်လွန်ပြီး ပုံမှန်လူများ၏ လိုအပ်ချက်များကိုလည်း ကျော်လွန်သည်။ ဤနယ်ပယ်ရှိ ၎င်းတို့၏ သရုပ်သကန်များသည် ပုံမှန်မဟုတ်ဟု ဆိုရန် ဤသည်မှာ လုံလောက်ပေသည်။ ၎င်းတို့ကို သတ်မှတ်ရန် စကားလုံးနှစ်လုံးကို အသုံးပြုရလျှင် ၎င်းတို့သည် အထူးသဖြင့် “ကာမရာဂသောင်းကျန်း”ပြီး “လိင်မှုကိစ္စတွင် ကိုယ်ကျင့်သိက္ခာကင်းမဲ့”ကြပေသည်။ ဆိုလိုသည်မှာ ၎င်းတို့၏ ဇီဝကမ္မဆိုင်ရာ လိုအပ်ချက်များသည် အလွန်အမင်း ပုံမှန်မဟုတ်ပေ။ ၎င်းတို့သည် နယ်ပယ်တစ်ခုခုတွင် အစွမ်းအစတစ်ခုခု သို့မဟုတ် မွေးရာပါ အခြေအနေကောင်းတစ်ခုရှိသော ဆန့်ကျင်ဘက်လိင်တစ်ဦးကို တွေ့မြင်သည့်အခါတိုင်း ၎င်းတို့သည် ရာဂစိတ်ပြင်းထန်သော အတွေးများဖြစ်ပေါ်နိုင်ပြီး ကာမစိတ်ဆန္ဒကို ထုတ်လွှတ်နိုင်သည်။ ဥပမာအားဖြင့် ၎င်းတို့သည် တောက်ပ၊ ဖြောင့်စင်းသော သွားများရှိပြီး အပြုံးက အထူးသဖြင့် လှပပြီး ချိုသာသော သို့မဟုတ် အထူးသဖြင့် လှပသော ဆံပင် သို့မဟုတ် မျက်လုံးများရှိသော ဆန့်ကျင်ဘက်လိင်တစ်ဦးကို တွေ့မြင်သောအခါ ၎င်းတို့သည် ရာဂစိတ်ပြင်းထန်သော အတွေးများရှိနိုင်ကြသည်။ ဆန့်ကျင်ဘက်လိင်၏ မည်သည့်အသွင်အပြင်က ၎င်းတို့အတွက် ကြည့်ကောင်းသည်ဖြစ်စေ သို့မဟုတ် လှပသည်ဖြစ်စေ ၎င်းတို့သည် ရာဂစိတ်ပြင်းထန်သာ အတွေးများရှိနိုင်ကြသည်။ ပြီးလျှင် ၎င်းတို့သည် အခြားသူအတွက် မိမိတို့၏ နှစ်သက်မှုနှင့် တန်ဖိုးထားမှုကို ဖော်ပြသည့် နည်းလမ်းတစ်ခုအဖြစ် ကာမစိတ်ဆန္ဒ ထုတ်လွှတ်ခြင်းကို အသုံးပြုကြသည်။ ဤသည်မှာ စက်ဆုပ်ဖွယ် ကောင်းသည် မဟုတ်လော။ အလွန်အမင်း စက်ဆုပ်ဖွယ်ကောင်းလှသည်။ ကောက်ကျစ်ဆိုးယုတ်သော လူအချို့သည် စကားပြောနေစဉ် မျက်ခုံးအနည်းငယ် ပင့်ခြင်း၊ သို့မဟုတ် ပြုံးလိုက်သောအခါ ပါးချိုင့်များ ပေါ်လာခြင်း သို့မဟုတ် အထူးသဖြင့် စွဲမက်ဖွယ်အကြည့်ကို ပြသခြင်းကဲ့သို့သော ထူးခြားသည့် မျက်နှာအမူအရာတစ်ခု ပြုလုပ်သော ဆန့်ကျင်ဘက်လိင်တစ်ဦးကို တွေ့မြင်သည့်အခါတိုင်း ရာဂစိတ်ပြင်းထန်သော အတွေးများ ဖြစ်ပေါ်လာကြသည်။ ၎င်းတို့၌ ရာဂစိတ်ပြင်းထန်သော အတွေးများ လှုံ့ဆော်ခံရသည့် အကြိမ်နှုန်းနှင့် အရေအတွက်သည် စဉ်းစား၍မရနိုင်သည့်အပြင်၊ စိတ်ကူး၍မရနိုင်သော အရာဖြစ်သည်။ ပုံမှန်လူများကမူ “တစ်စုံတစ်ယောက်က ကြည့်ကောင်းလျှင်၊ သူတို့ကို တစ်ချက်နှစ်ချက် အပိုကြည့်ခြင်းက ကိစ္စမရှိပါ။ သို့သော်၊ ယင်းက ရာဂစိတ်ပြင်းထန်သော အတွေးများဖြစ်ပေါ်စေပြီး ကာမစိတ်ဆန္ဒကို ထုတ်လွှတ်စေသည်အထိ မည်သို့ဖြစ်နိုင်မည်နည်း။ ယင်းမှာ ဖောက်ပြန်ခြင်း မဟုတ်လော”ဟု နားမလည်နိုင်သောအရာအဖြစ်သာ မြင်ကြသည်။ ပုံမှန်လူများက ရာဂစိတ်ပြင်းထန်သော အတွေးများကို လှုံ့ဆော်မည်မဟုတ်ဟု ထင်သော အရာများသည် ကောက်ကျစ်ဆိုးယုတ်သော လူများကို ရာဂစိတ်ပြင်းထန်သော အတွေးများ ရှိစေနိုင်ပြီး ကာမတဏှာကို ထုတ်လွှတ်စေနိုင်ကာ ပုံမှန်လူများကမူ ယင်းကို နားမလည်နိုင်ကြပေ။ ဤသည်ကို စံသွေခြင်းဟု ခေါ်သည်။ ရိုးရှင်းသော ဝေါဟာရဖြင့်ပြောရလျှင်၊ ယင်းကို ဖောက်ပြန်ခြင်း၊ အမူအကျင့်ပျက်ပြားခြင်းဟု ခေါ်သည်။ အချို့အမျိုးသမီးများသည် ကောင်းစွာဖွံ့ဖြိုးသော ကြွက်သားများ၊ ထင်ရှားပေါ်လွင်သော မျက်နှာသွင်ပြင်များနှင့် အရပ်မြင့်သော အမျိုးသားတစ်ဦးကို တွေ့မြင်သည့်အခါတွင်ပင် ရာဂစိတ်ပြင်းထန်သော အတွေးများ ရှိနိုင်သည်။ သို့မဟုတ် ၎င်းတို့သည် ကျွမ်းကျင်မှုအချို့၊ အစွမ်းအစအချို့ပြီး ထို့အပြင် ကြွယ်ဝခြင်းနှင့် အဆင့်အတန်းရှိသော အမျိုးသားတစ်ဦးကို တွေ့မြင်သောအခါ ၎င်းတို့အတွင်း၌ ရာဂစိတ်ပြင်းထန်သော အတွေးများ စဉ်ဆက်မပြတ် လှုံ့ဆော်ခံနေရသည်။ ၎င်းတို့သည် သူ့ကို တန်ဖိုးထားခြင်းမျှ သို့မဟုတ် သူသည် ရည်မွန်သည်ဟု ထင်ကြခြင်းမျှ သူ့အပေါ် အနည်းငယ် နှစ်သက်မှု ခံစားရပြီး သူနှင့် ချစ်ရေးချစ်ရာ ပါဝင်ပတ်သက်လိုခြင်း သို့မဟုတ် ဆက်ဆံရေးတစ်ခုကို လိုက်စားလိုခြင်းမျှသာ မဟုတ်ပေ။ ထို့ထက်၊ သူနှင့်ပတ်သက်သော ရာဂစိတ်ပြင်းထန်သော အတွေးများသည် ၎င်းတို့အတွင်း၌ စဉ်ဆက်မပြတ် လှုံ့ဆော်ခံနေရသည်။ ငါ့ကို ပြောလော့၊ ဤသည်မှာ စက်ဆုပ်ဖွယ် ကောင်းသည် မဟုတ်လော။ ဤသည်မှာ စံသွေခြင်း မဟုတ်လော။ (ဟုတ်ပါသည်။) ရာဂစိတ်ပြင်းထန်သော အတွေးများ မကြာခဏ လှုံ့ဆော်ခံရခြင်းသည် ပုံမှန်မဟုတ်ပေ၊ ယင်းသည် စံသွေခြင်း ဖြစ်သည်။

နတ်ဆိုးများမှ လူဝင်စားသော လူများထဲရှိ ကာမရာဂသောင်းကျန်းခြင်းနှင့် လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း၏ သရုပ်သကန်များနှင့်ပတ်သက်၍ ငါတို့၏ မိတ်သဟာယကို ဤနေရာတွင် အဆုံးသတ်မည်။ ယခု “လိင်မှုကိစ္စ စေ့ဆော်ခြင်း” အကြောင်း ပြောကြစို့။ လိင်မှုကိစ္စ စေ့ဆော်ခြင်းသည် အမှန်တကယ်တွင် ကာမရာဂသောင်းကျန်းခြင်း၊ လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း နှစ်မျိုးစလုံးနှင့် ဆက်စပ်သည်။ ယင်းမှာ တူညီသော အရာတစ်ခုကို မတူညီသော ရှုထောင့်အမြင်မှ ပြောဆိုသည့် နည်းလမ်းတစ်ခုမျှသာ ဖြစ်သည်။ ယင်းက အချို့သောလူတို့သည် ဆန့်ကျင်ဘက်လိင်ကို သွေးဆောင်ဖြားယောင်းရန်နှင့် ၎င်းတို့အပေါ် ကောင်းသော ထင်မြင်ချက်တစ်ခုဖြစ်စေရန်အလို့ငှာ ၎င်းတို့၏ ရှေ့မှောက်တွင် မိမိတို့၏ ကာမသွေးဆောင်သော ညှို့ဓာတ်များကို မကြာခဏ ကြွားလုံးထုတ်ပုံအား ရည်ညွှန်းသည်။ ဥပမာအားဖြင့်၊ အချို့သော အမျိုးသမီးများသည် နှုတ်ခမ်းနီကို အထင်းသား နီရဲပြီး ဆွဲဆောင်မှုရှိစွာ ဆိုးခြင်း၊ ၎င်းတို့၏မျက်လုံးများကို မိတ်ကပ်ဖြင့် အလွန်ညှို့ဓာတ်ပြင်းသောပုံပေါက်စေခြင်းနှင့် အသက်အတော်ပင် ကြီးနေသော်လည်း ပါးနီကိုပင် လိမ်းခြယ်ခြင်းတို့အား နှစ်သက်ကြသည်။ ဝတ်စုံများ ရွေးချယ်သည့်အခါတွင်၊ ၎င်းတို့သည် ညှို့ဓာတ်ကောင်းခြင်း၊ ညှို့ယူဖမ်းစားခြင်းနှင့် လည်ပြန်ကြည့်ခံရခြင်းတို့အပေါ် အမြဲ အာရုံစိုက်ကြသည်။ စကားပြောသည့်အခါတွင်၊ ၎င်းတို့သည် ဆန့်ကျင်ဘက်လိင်ကို ညှို့ယူဖမ်းစားနိုင်သည့် နည်းလမ်းဖြင့် ကျီစယ်သော သို့မဟုတ် ချစ်စဖွယ်ဖြစ်အောင် ပြုမူသော အမူအရာ၊ စသည်တို့ဖြင့် ပြောဆိုရန် အလေးထားကြသည်။ အချို့သော အမျိုးသားများသည် အမျိုးသမီးများအတွက် မှီခိုအားထားရန် ခွန်အားကြီးသော လက်မောင်းများရှိသည့် သူရဲကောင်းများအဖြစ် မိမိတို့ကိုယ်ကို မကြာခဏ ပြသကြသည်။ ၎င်းတို့သည် မိမိတို့၏ ဝမ်းဗိုက်ကြွက်သားများကို ထုတ်ပြရန် အင်္ကျီများကို အသင့်ချွတ်ပြလျက်၊ ဤနည်းလမ်းများကို ဆန့်ကျင်ဘက်လိင်အား ဆွဲဆောင်ရန် အသုံးပြုလျက်၊ အမျိုးသမီးများရှေ့တွင် မိမိတို့၏ ကြွက်သားများကို မကြာခဏ ထုတ်ကြွားကြသည်။ ၎င်းတို့၏ ရည်မှန်းချက်မှာ ဆန့်ကျင်ဘက်လိင်များက ၎င်းတို့အပေါ် ကောင်းသော အထင်အမြင်ရှိစေရန် သို့မဟုတ် ချိန်းတွေ့ရန် တစ်စုံတစ်ဦးကို ရှာတွေ့ရန်မျှသာ မဟုတ်ဘဲ၊ ထို့ထက် ဆန့်ကျင်ဘက်လိင်များကို သွေးဆောင်ဖြားယောင်းရန်၊ ထိုသူတို့ကို စိတ်ဝင်စားလာစေရန်အပြင်၊ ထို့နောက်တွင် ကာမစိတ်ဆန္ဒထဲတွင် ထိုသူတို့ကို ပိတ်မိစေရန် ဖြစ်သည်။ ဤသည်မှာ ၎င်းတို့၏ ရည်ရွယ်ချက် ဖြစ်သည်။ ဤသည်မှာ ကာမဂုဏ်အာရုံ စေ့ဆော်တတ်ခြင်း မဟုတ်လော။ (ဟုတ်ပါသည်။) ဤသည်မှာ စေ့ဆော်တတ်ခြင်း ဖြစ်သည်။ ဘာသာတရား မရှိသူများက ထိုသို့သော လူများကို “ပိုင်းလုံးများ”ဟု ခေါ်ကြသည်။ ဤသို့ “ပိုင်းလုံးများ”သည် မည်သို့သောအရာများကို လုပ်ဆောင်ကြသနည်း။ အကယ်၍ အမျိုးသမီးတစ်ဦးဖြစ်ပါက သူရွေးချယ်သော နှုတ်ခမ်းနီနှင့်ပတ်သက်၍ပင် သူသည် ဇီဇာကြောင်သည်။ သူသည် သာမန်နှုတ်ခမ်းဆီကို အသုံးမပြုသည့်အပြင်၊ သိက္ခာရှိပြီး ရည်မွန်သောလူများ အသုံးပြုသည့် နှုတ်ခမ်းနီများကိုလည်း လုံလောက်အောင် အဆင့်အတန်းမီခြင်းမရှိဟု မြင်လျက် မထီမဲ့မြင်ပြုသည်။ သူသည် လိမ်းလိုက်သည့်အခါ သူ၏ နှုတ်ခမ်းများကို အထူးသဖြင့် ရမ္မက်ကြွစေပြီး ညှို့ဓာတ်ပါသောပုံပေါက်စေသည့် ဆွဲဆောင်မှုရှိသော အရောင်များကို အထူးတလည် ရွေးချယ်သည်။ ယင်း၏ ရည်ရွယ်ချက်မှာ ယောက်ျားများ၏ စိတ်နှလုံးကို လှုပ်ရှားစေရန်၊ ၎င်းတို့ကို နှစ်သက်ကြည်နူးစေရန်နှင့် ၎င်းတို့ကို လုံးဝ အရူးအမူး စွဲလန်းစေပြီး သူ့ကို ချစ်ကြိုက်သွားစေရန် ဖြစ်သည်။ ယောက်ျားများနှင့် သူ၏ အပြန်အလှန်ဆက်ဆံမှုများတွင် သူသည် ၎င်းတို့ကို သွေးဆောင်ဖြားယောင်းမည့် ရည်ရွယ်ချက်ဖြင့် ကာမစိတ်ဆန္ဒကို ထုတ်လွှတ်လျက် စေ့ဆော်တတ်သော အပြုအမူများကို မကြာခဏ ထုတ်ဖော်ပြသည်။ ယောက်ျားများပိုရှိလေ၊ အထူးသဖြင့် သူနှစ်သက်သော ယောက်ျားအမျိုးအစားများ ပို၍ရှိလေ၊ သူသည် ပို၍ တက်ကြွပြီး လှုပ်ရှားလာလေဖြစ်ကာ၊ မိမိ၏ စကားပြောကောင်းခြင်းကို ကြွားဝါလျက်၊ ပို၍ အဆင့်မြင့် ယဉ်ကျေးဖွယ်သော ဝေါဟာရများကို အသုံးပြုလျက်၊ သူ၏ မျက်နှာအမူအရာများကို အထူးဂရုပြုကာ အထူးသဖြင့် ကျီစယ်သောပုံစံဖြင့် ဝတ်စားဆင်ယင်လျက်၊ မိမိကိုယ်ကို ပြသရန် အစွမ်းကုန် ကြိုးစားလေ ဖြစ်သည်။ ဤသည်ကို စေ့ဆော်တတ်ခြင်းဟု ခေါ်သည်။ စေ့ဆော်တတ်သောလူများနှင့် ကာမရာဂသောင်းကျန်းသောလူများကြားတွင် ခြားနားချက် ရှိသလော။ ၎င်းတို့သည် အမျိုးအစားတူညီကြသလော။ (တူပါသည်။) ၎င်းတို့သည် အကျင့်ပျက်ရာတွင် တစ်မျိုးတစ်စားတည်းဖြစ်ကြသည်။ တစ်ဦးက တက်ကြွစွာ သွေးဆောင်ဖြားယောင်းပြီး အခြားတစ်ဦးက တက်ကြွစွာ ကာမရာဂသောင်းကျန်းခြင်းတွင် ပါဝင်လုပ်ဆောင်သည်။ ဤအရာနှစ်ခုလုံးသည် ကာမစိတ်ဆန္ဒကို မွေ့လျော်ခြင်း၏ သရုပ်သကန်များ၊ လျှံထွက်နေသော ကာမစိတ်ဆန္ဒနှင့် အကျင့်ပျက်ခြင်း၏ သရုပ်သကန်များဖြစ်ကြပြီး အားလုံးကို စံသွေသော သဘာဝ အနှစ်သာရက စိုးမိုးထားသည်။ ဤစေ့ဆော်တတ်သော လူစားမျိုးများသည် ယောက်ျားဖြစ်စေ၊ မိန်းမဖြစ်စေ၊ အသက်အရွယ် သို့မဟုတ် အိမ်ထောင်ရေး အခြေအနေ မည်သို့ပင်ရှိစေကာမူ မည်သည့်အခြေအနေတွင်မဆို ၎င်းတို့၏ အပြုအမူကို မချုပ်တည်းကြသည့်အပြင်၊ ၎င်းတို့၏ ကာမစိတ်ဆန္ဒကိုလည်း ထိန်းချုပ်ခြင်း သို့မဟုတ် စီမံခန့်ခွဲခြင်း မပြုကြပေ။ ထိုအစား ၎င်းတို့သည် အကျင့်ပျက်ပြီး လက်လွတ်စပယ်ကြည့်နေကြသည်၊ တက်ကြွစွာပင် ရှေ့တိုးလုပ်ဆောင်ကြသည်၊ ၎င်းတို့သည် အထူးအဝတ်အစား ဝတ်ဆင်ခြင်း၊ အထူးအမူအရာများ၊ အထူးဘာသာစကား၊ အထူးစကားပြောပုံပြောနည်းများ အသုံးပြုခြင်းနှင့် ဆန့်ကျင်ဘက်လိင်၏ အာရုံစိုက်မှုကို ဆွဲဆောင်ရန်၊ ၎င်းတို့ကို စကားစမြည်ပြောဆိုအောင် သွေးဆောင်ရန်၊ ၎င်းတို့ကို ငါးစာဟပ်စေရန် စသည်တို့အတွက် အချို့သော အထူးအမှုအရာများကို လုပ်ဆောင်ကြသည်။ ထို့ကြောင့် ထိုသို့သော လူများသည် ကာမရာဂသောင်းကျန်းရုံမျှသာမက စေ့ဆော်လည်းစေ့ဆော်တတ်ကြသည်။ “စေ့ဆော်တတ်သော” ဟူသည့် စကားလုံးသည် အမှန်ပင် အတော်လေး စက်ဆုပ်ဖွယ်ကောင်းသည်။ တိုတိုပြောရလျှင်၊ ထိုသို့သော လူများသည် ကာမရာဂသောင်းကျန်းခြင်းကို ပြသည်ဖြစ်စေ၊ စေ့ဆော်တတ်ခြင်းကို ပြသသည်ဖြစ်စေ၊ ၎င်းတို့ ကာမစိတ်ဆန္ဒကို ထုတ်လွှတ်သည့် နည်းလမ်းမှာ လိင်ကိစ္စတွင် ကိုယ်ကျင့်သိက္ခာကင်းမဲ့ခြင်းဖြစ်သည်၊ ၎င်းတို့ ကာမစိတ်ဆန္ဒကို ထုတ်လွှတ်ခြင်း၏ သဘောသဘာဝမှာ လိင်ကိစ္စတွင် ကိုယ်ကျင့်သိက္ခာကင်းမဲ့ခြင်းဖြစ်ပြီး ၎င်းတို့၏ အနှစ်သာရမှာ စံသွေခြင်း ဖြစ်သည်။ ထိုသို့သော လူများ၏ သရုပ်သကန်များသည် ကာမရာဂသောင်းကျန်းသည်ဖြစ်စေ၊ စေ့ဆော်တတ်သည်ဖြစ်စေ ပုံမှန်လူများ၏ ရုပ်ပိုင်းဆိုင်ရာ လိုအပ်ချက်များကို ကျော်လွန်နေပြီး ၎င်းတို့တွင် အသိစိတ်နှင့် ဆင်ခြင်တုံတရား၏ ချုပ်တည်းမှု ကင်းမဲ့နေသည်။ ထို့ကြောင့် ထိုသို့သော လူများသည် ကောက်ကျစ်ဆိုးယုတ်သောလူများ စစ်စစ် ဖြစ်ကြသည်။ ထိုအရာကို သင် မည်သို့ပင် ကြည့်သည်ဖြစ်စေ ၎င်းတို့သည် လူကောင်းများမဟုတ်ဘဲ နတ်ဆိုးများ ဖြစ်ကြသည်။ မည်သည့်အုပ်စုတွင်မဆို ထိုသို့သော နတ်ဆိုးတစ်ကောင် ရှိနေခြင်းသည်ပင်လျှင် အနှောင့်အယှက် ဖြစ်စေလိမ့်မည်။ သိက္ခာရှိပြီး ရည်မွန်သောလူများသည် ၎င်းတို့ကို စက်ဆုပ်ကြစဉ်တွင်၊ ဝိညာဉ်ရင့်ကျက်မှု နည်းပါးသူများ သို့မဟုတ် မည်သည့် ပိုင်းခြားသိမြင်မှု သို့မဟုတ် ရပ်တည်ချက် ဘာဆိုဘာမျှမရှိသူများ၊ အထူးသဖြင့် တိရစ္ဆာန်များမှ လူဝင်စားသူများသည် ၎င်းတို့၏ အထင်အမြင်မှားစေခြင်းကို မကြာခဏ ခံကြရပြီး ၎င်းတို့၏ နှောင့်ယှက်မှုကို ခံစားကြရသည်။ အချုပ်အားဖြင့်ဆိုသော် ဤကောက်ကျစ်ဆိုးယုတ်သော သရုပ်သကန်များကို ပြသသည့် နတ်ဆိုးများသည် မည်သူ့ကိုမျှ မည်သည့်အကျိုးကျေးဇူး သို့မဟုတ် အကူအညီကိုမျှ မဖြစ်စေဘဲ ၎င်းတို့ရှိနေသည့် မည်သည့်အုပ်စုတွင်မဆို ဘေးဆိုးတစ်ခု ဖြစ်သည်။ အဘယ်ကြောင့်ဆိုသော်၊ ၎င်းတို့၏ ကာမစိတ်ဆန္ဒသည် အချို့သောလူများ၏ နေ့စဉ်အသက်တာများနှင့် ပုံမှန်အတွေးများကို မကြာခဏ နှောင့်ယှက်လျက် မကြာခဏ လျှံထွက်နေသောကြောင့် ဖြစ်သည်။

ငါ့ကို ပြောလော့၊ ဤကာမရာဂသောင်းကျန်းသော၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သော၊ စေ့ဆော်တတ်သော အမျိုးအစားဝင်ဖြစ်သည့် ကောက်ကျစ်ဆိုးယုတ်သည့်လူများကို ပိုင်းခြားသိမြင်ရန် လွယ်ကူသလော။ (လွယ်ကူပါသည်။) အရွယ်ရောက်ပြီးသူများက ၎င်းတို့ကို ပိုင်းခြားသိမြင်နိုင်ပြီး ယခုခေတ်တွင် အရွယ်မရောက်သေးသော ကလေးများပင် ပိုင်းခြားသိမြင်ကောင်း သိမြင်နိုင်ပေမည်။ ထို့ကြောင့် လူအများစုသည် နတ်ဆိုးများ၏ ကောက်ကျစ်ဆိုးယုတ်သော အနှစ်သာရရှိသူများနှင့် ကြုံတွေ့ရသည့်အခါ ခံစားမှုတစ်ခုခု၊ ပိုင်းခြားသိမြင်မှုတစ်ခုခု ရှိသင့်သည်။ ၎င်းတို့သည် မခွဲခြားနိုင်အောင်ပင် အလွန်မိုက်မဲကြမည် မဟုတ်ပေ။ သို့ဖြစ်၍ သင်တို့သည် ထိုသို့သော လူများနှင့် ကြုံတွေ့ရသည့်အခါ ၎င်းတို့အား မည်သို့သဘောထားရမည်ကို သိကြသလော။ သင်တို့သည် ၎င်းတို့ကို ငြင်းပယ်လိမ့်မည်လော။ အကယ်၍ သင်သည် သင်၏ အကြိုက်နှင့်မကိုက်သော တစ်စုံတစ်ဦးကို တွေ့ဆုံပါက ၎င်းကို ငြင်းပယ်ကောင်း ငြင်းပယ်ပေမည်။ သို့သော် အကယ်၍ သင်၏ အကြိုက်နှင့် အမှန်တကယ် ကိုက်ညီသော တစ်စုံတစ်ဦး၊ သင်၏ အိမ်မက်ထဲက ချစ်သူ၊ သင်၏ စံပြအိမ်ထောင်ဖက် ဖြစ်နေပါက သင်သည် ၎င်းတို့ကို ငြင်းပယ်ရန် လွယ်ကူမည်လော။ ၎င်းတို့သည် ဤလူစားမျိုးဖြစ်ကြောင်း သင် ရှင်းလင်းစွာ သိသော်လည်း ၎င်းတို့၏ ရုပ်ရည်က အလွန်ညှို့ယူဖမ်းစားသောကြောင့် သို့မဟုတ် ၎င်းတို့၏ အားသာချက်တစ်ခုခုက သင့်ကို အလွန်အမင်း စိတ်လှုပ်ရှားစေသောကြောင့် ၎င်းတို့သည် သင်၏ စိတ်နှလုံးကို ခိုးယူပြီး သင့်ကို စွဲဆောင်သွားသည်။ ဤအခြေအနေမျိုးတွင် သင့်အတွက် ၎င်းတို့ကို ငြင်းပယ်ရန် ခက်ခဲလာသည်။ အကယ်၍ သင်သည် ၎င်းတို့ကို မငြင်းပယ်ပါက သင် အန္တရာယ်ရှိနေသည် မဟုတ်လော။ (ဟုတ်ပါသည်၊ ယင်းမှာ စုံစမ်းသွေးဆောင်ခြင်းထဲသို့ ကျရောက်ခြင်း ဖြစ်ပါသည်။) ယင်းမှာ စုံစမ်းသွေးဆောင်ခြင်းထဲသို့ ကျရောက်ခြင်းမျှသာဖြစ်သလော။ ဤသည်မှာ ကာမစိတ်ဆန္ဒ၏ ဝဲဂယက်ထဲသို့ ကျရောက်ခြင်း ဖြစ်သည်။ ကာမစိတ်ဆန္ဒ၏ ဝဲဂယက်ထဲတွင် မိနေသော တစ်စုံတစ်ဦးအတွက် မိမိကိုယ်ကို ရုန်းထွက်ရန် လွယ်ကူသလော။ (မလွယ်ကူပါ။) ၎င်းတို့သည် သင့်ကို ပူပန်မှုနှင့် အလေးထားမှု၊ ချစ်ခြင်းနှင့် ဂရုစိုက်မှုတို့ကို ပြသသည့်အပြင် သင့်ကို သေးငယ်သော မျက်နှာသာပေးမှုများအား စဉ်ဆက်မပြတ် ပေးကြသည်။ သင်က၊ “ကမ္ဘာလောကတွင် ငါ့ကို ဤမျှကောင်းစွာ ဆက်ဆံသည့်သူ အခြားမည်သူမျှ မရှိပါ။ ဤသည်မှာ ငါ၏ စိတ်ကူးထဲက မင်းသားလေး၊ ငါ၏အိမ်မက်ထဲက ချစ်သူပင် ဖြစ်သည်”ဟု တွေးလျက် ထူးခြားစွာ စိတ်ထဲတွင် နွေးထွေးမှု ခံစားကြသည်။ အကယ်၍ ၎င်းတို့က ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူတစ်ဦးဖြစ်ပါက ၎င်းတို့သည် အခြားသူများကိုလည်း ထိုနည်းတူ ဆက်ဆံသည်ကို သင် သဘောပေါက်ရန် ပျက်ကွက်လေသည်။ သင်သည် ၎င်းတို့၏ ဆန့်ကျင်ဘက်လိင် သူငယ်ချင်းအားလုံးထဲမှ တစ်ဦးမျှသာ ဖြစ်သည်။ ၎င်းတို့အတွက်မူ သင်သည် ၎င်းတို့၏ ရှည်လျားသော ဘဝခရီးတွင် ၎င်းတို့ ဖြတ်သွားသည့် တစ်စုံတစ်ဦး၊ ခရီးတစ်ထောက်နားရာ စခန်းတစ်ခုမျှသာ ဖြစ်သည်။ ၎င်းတို့သည် သင်နှင့် လုံလောက်သော ပျော်ရွှင်မှုရရှိပြီးနောက် သင်သည် ၎င်းတို့အတွက် မည်သည့် ဆွဲဆောင်မှုမျှ မရှိတော့သည့်အခါ ၎င်းတို့ စွန့်ပစ်မည့် တစ်စုံတစ်ဦး ဖြစ်လာသည်။ ၎င်းတို့သည် သင့်ကို အဝတ်တစ်ထည် သို့မဟုတ် အဝတ်စုတ်တစ်စကို လွှင့်ပစ်သကဲ့သို့ ရက်စက်စွာ စွန့်ပစ်ကြပြီး ထိုအခါတွင် သင်သည် နာကျင်မှုကို ခံစားရလိမ့်မည်။ ၎င်းတို့က သင့်ကို စွန့်ပစ်ရန် ဆုံးဖြတ်သည့်အခါ သင်၏ ငိုကြွေးခြင်းသည် အချည်းနှီးဖြစ်သည်၊ ၎င်းတို့ကို သင်၏ တောင်းပန်ခြင်းသည် အချည်းနှီးဖြစ်သည်၊ ၎င်းတို့၏ ရှေ့မှောက်တွင် သင် ဒူးထောက်ခြင်းသည်ပင် အချည်းနှီးဖြစ်သည်၊ အချို့လူများက ကိုယ့်ကိုယ်ကိုယ်ပင် သတ်သေကြသည်။ ယင်းမှာလည်း အချည်းနှီးဖြစ်သည်။ မည်သည့်အရာကမျှ ၎င်းတို့ကို စိတ်လှုပ်ရှားစေနိုင်ခြင်း မရှိပေ။ ၎င်းတို့သည် သင့်အပေါ် လိင်ပိုင်းဆိုင်ရာ လိုအပ်ချက်များ မရှိတော့သည်နှင့်တစ်ပြိုင်နက် ၎င်းတို့သည် သင့်အတွက် မည်သည့်ခံစားချက်မျှ မရှိတော့ကြောင်း၊ သင့်ကို မချစ်တော့ကြောင်း ပြောဆိုကြလိမ့်မည်ဖြစ်ပြီး သင့်ကို အစားထိုးရန် နောက်ထပ် သားကောင်ကို ရှာဖွေကြလိမ့်မည်။ ထိုအခါတွင် သင်သည် ထိုသို့သော လူများသည် သင့်လျော်သော အိမ်ထောင်ဖက်များ မဟုတ်ကြောင်း၊ စိတ်ကူးထဲမှ မင်းသားလေး၊ ရည်ငံသူ သို့မဟုတ် အိမ်မက်ထဲက ချစ်သူဟူသော စိတ်ကူးသည် လှည့်ဖြားတတ်သော လှည့်ကွက်တစ်ခုမျှသာဖြစ်ကြောင်း ရှာဖွေတွေ့ရှိပြီး ထိုအခါမှသာ သင်သည် ကာမစိတ်ဆန္ဒက စစ်မှန်သော အချစ်မဟုတ်ကြောင်း သဘောပေါက်လေသည်။ ထိုသို့သော ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများသည် မည်သူနှင့်ပင် ချိန်းတွေ့သည်ဖြစ်စေ ၎င်းတို့တွင် ကာမစိတ်ဆန္ဒသာရှိပြီး စစ်မှန်သော အချစ်မရှိပေ။ ၎င်းတို့သည် သင်နှင့် ထာဝစဉ် အတူရှိရန် သို့မဟုတ် မည်သည့်တာဝန်ကိုမဆို ဖြည့်ဆည်းရန် မည်သည့် ရည်ရွယ်ချက်မျှ မရှိပေ။ ၎င်းတို့သည် ကာမစိတ်ဆန္ဒ ကစားပွဲတွင်သာ မွေ့လျော်ကြသည်။ ၎င်းတို့ အပျော် အလုံအလောက် ရရှိပြီး ၎င်းတို့၏ ကာမစိတ်ဆန္ဒ ပြည့်ဝသွားသည်နှင့်တစ်ပြိုင်နက် ၎င်းတို့သည် သင့်ကို လှည့်ပင်ကြည့်ချင်မည် မဟုတ်သည့်အပြင်၊ သင့်ကို သနားရန်ပင် စိတ်အနှောင့်အယှက်ခံမည် မဟုတ်ပေ။ ၎င်းတို့ ချစ်သူအသစ်ကို ရှာတွေ့သည်နှင့်တစ်ပြိုင်နက် သင်သည် အချစ်ဟောင်းတစ်ဦး ဖြစ်လာပြီး ထိုအခါ သင်လုပ်နိုင်သမျှမှာ ငိုကြွေးမြည်တမ်းရန်သာ ဖြစ်သည်။ သို့ဖြစ်၍ ယောက်ျားဖြစ်စေ၊ မိန်းမဖြစ်စေ ချိန်းတွေ့သည့်အခါ သို့မဟုတ် လက်တွဲဖော်ရှာသည့်အခါ တစ်ခါတစ်ရံတွင် ထိုသို့သော ကောက်ကျစ်ဆိုးယုတ်သည့်လူများနှင့် ကြုံတွေ့ရတတ်သည်။ ၎င်းတို့သည် သင့်အပေါ် ရာဂစိတ်ပြင်းထန်သော အတွေးများ ဖြစ်ပေါ်လာပြီး သင့်ကို ၎င်းတို့၏ ထောင်ချောက်ထဲသို့ သွေးဆောင်ဖြားယောင်းသော်လည်း သင်ကမူ ၎င်းတို့သည် သင့်ကို အမှန်တကယ် ချစ်သည်ဟု ယုံကြည်ပြီး သင်၏ ဘဝပျော်ရွှင်မှုကို ထိုသို့သော လူတစ်ဦးထံ အပ်နှံလိုက်သည်။ သင် ဘေးဖယ်ခြင်းခံရပြီး စွန့်ပစ်ခြင်းခံရသည့်အခါမှသာ သင်သည် ၎င်းတို့ကို တလွဲအကဲဖြတ်ခဲ့ကြောင်း၊ ဤလူသည် တာဝန်များကို ဖြည့်ဆည်းနိုင်သည့် လူ့သဘာဝရှိသူတစ်ဦး မဟုတ်ဘဲ ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူတစ်ဦးဖြစ်ကြောင်း သဘောပေါက်လေသည်။ ထိုအချိန်တွင် နောင်တရရန် နောက်ကျသွားပြီဖြစ်သည်၊ ဤသည်မှာ အိမ်ထောင်ရေးနှင့်ပတ်သက်လာသည့်အခါ ခက်ခဲကြမ်းတမ်းသော လမ်းလွှဲတစ်ခုကို လျှောက်လှမ်းခြင်း ဖြစ်သည်။ ပုံမှန်လူ့သဘာဝရှိသူတစ်ဦးအတွက် ကစားခံရသည့် အတွေ့အကြုံသည် တစ်သက်တာ နာကျင်မှုကို ဖြစ်စေနိုင်သော်လည်း နတ်ဆိုးများသည် လူမည်မျှကို ၎င်းတို့ ကစားသည်ဖြစ်စေ ဂရုမစိုက်ဖြစ်မြဲဖြစ်နေကြသည်။ ၎င်းတို့သည် ဆန့်ကျင်ဘက်လိင်ရှိသူများကို ပို၍ပင် ချဉ်းကပ်ပိုးပန်းပြီး ကစားနိုင်မည်ဟု စိတ်အားထက်သန်စွာ ဆန္ဒရှိလျက် ကံကောင်းသည်ဟု ခံစားရသည်၊ ဝမ်းမြောက်ဝမ်းသာဖြစ်ပြီး၊ ကျေနပ်သည်ဟုပင် ခံစားကြရသည်။ ၎င်းတို့က ဤအရာကို ၎င်းတို့၏ ကျွမ်းကျင်မှုနှင့် တတ်စွမ်းနိုင်ခြင်းဟုခေါ်ဆိုလျက် တစ်သက်တာ၏ ပျော်ရွှင်မှုအဖြစ် မှတ်ယူကြသည်။ ပုံမှန်လူများသည် ၎င်းတို့နှင့် ဆက်ဆံရသည့် ဒဏ်ကို မခံနိုင်ကြပေ။ သို့ဖြစ်၍ သင်သည် ဆက်ဆံရေးတစ်ခု ရှိလိုပါက သင်၏ မျက်စိကို ဖွင့်ထားပြီး အမှုအရာများကို ရှင်းလင်းစွာ မြင်အောင်ကြည့်လော့၊ သင် မည်သည့်အရာကိုပင် လုပ်ဆောင်ပါစေ နတ်ဆိုးတစ်ကောင်ကို မရွေးချယ်မိစေနှင့်။ အကယ်၍ သင်သည် ပုံမှန်လူတစ်ဦးနှင့် ချိန်းတွေ့ပါက သင်တို့ လမ်းခွဲကြလျှင်ပင် ၎င်းက သင့်ကို အကြီးအကျယ် ထိခိုက်စေမည် မဟုတ်ပေ၊ အနည်းဆုံးအနေဖြင့် သင်တို့သည် သာမန်သူငယ်ချင်းများအဖြစ် ဆက်ရှိနေနိုင်သေးသည်။ သို့သော် အကယ်၍ သင်သည် နတ်ဆိုးတစ်ကောင်နှင့် ပတ်သက်မိလျှင် သင်၏ ဘဝတစ်ခုလုံးသည် ၎င်း၏ လက်ထဲတွင် ပျက်စီးသွားလိမ့်မည်။ ငါ့ကို ပြောလော့၊ ပုံမှန်လူတစ်ဦးတွင် ရိုးသားမှုနှင့် စစ်မှန်သော ချစ်ခင်တွယ်တာမှု မည်မျှရှိသနည်း။ ဤဘဝတစ်သက်တာတွင် ၎င်းတို့၌ အားအင်မည်မျှ ရှိသနည်း။ အကယ်၍ သင် တစ်စုံတစ်ဦးနှင့် ချစ်သူဖြစ်သည့်အခါတိုင်း သင်သည် လှည့်စားခံရခြင်းနှင့် ကစားခံရခြင်းတို့ဖြင့် လှည့်စားခံရပါက၊ အဆုံးတွင် သင်၏ ဘဝလမ်းကြောင်းတစ်ခုလုံးကို ဤအရိပ်အောက်တွင် လျှောက်လှမ်းရလိမ့်မည်ဖြစ်ပြီး အလွန်နာကျင်ဖွယ်ကောင်းသော ဘဝတစ်ခုကို ပိုင်ဆိုင်ရလိမ့်မည်။ ထို့ကြောင့် ဆန့်ကျင်ဘက်လိင်နှင့် ချိန်းတွေ့သည်ဖြစ်စေ၊ ပေါင်းသင်းဆက်ဆံသည်ဖြစ်စေ သင် သတိအထားသင့်ဆုံးသောသူများမှာ ဤကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများ ဖြစ်ကြသည်။ သင်သည် ယောက်ျားဖြစ်စေ၊ မိန်းမဖြစ်စေ အကယ်၍ သင်သည် လူများကို ထွင်းဖောက်မြင်နိုင်ခြင်းမရှိသည့်အပြင်၊ အခြားတစ်စုံတစ်ဦးသည် ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်း ရှိမရှိ မသိပါက လှည့်စားခံရခြင်းနှင့် တစ်သက်တာ နောင်တရခြင်းတို့ကို ရှောင်ရှားရန်အလို့ငှာ ၎င်းတို့နှင့် မဆင်မခြင် ပေါင်းသင်းဆက်ဆံခြင်းမပြုနှင့်။ ခါးသီးသော အကျိုးဆက်များ ဖြစ်ပေါ်လာသည်နှင့်တစ်ပြိုင်နက် သင်သည် ၎င်းတို့ကို ရင်ဆိုင်ရမည့် တစ်ဦးတည်းသောသူ ဖြစ်သည်။ မည်သူမျှ သင်၏နေရာကို ဝင်ယူနိုင်ခြင်းမရှိသည့်အပြင်၊ မည်သူမျှ သင်၏ ဒဏ်ရာရနေသော စိတ်နှလုံးကို နှစ်သိမ့်ပေးခြင်း မရှိပေ။ သင်သည် လူများကို ထွင်းဖောက်မြင်နိုင်သည်ဟု ဆိုလျှင်ပင် မှန်ကန်တိကျစွာ ထိုသို့လုပ်ဆောင်နိုင်မည် မဟုတ်ပေ။ ယခုခေတ်တွင် သင် မည်သူ့ကိုမျှ သေချာပြောမရပေ။ လူတစ်ဦးသည် ကယ်တင်ခြင်းကို မခံရမီတွင် ၎င်းတို့၌ သမ္မာတရားကို လိုက်စားလိုသည့် ဆန္ဒသာ ရှိသည်၊ ၎င်းတို့တွင် ရည်မွန်သော လူ့သဘာဝရှိပုံရနိုင်သော်လည်း သင် ၎င်းတို့နှင့် အတူနေထိုင်ပါက အမှုအရာများက အမှန်တကယ် မည်သို့ဖြစ်မည်မှာ မသေချာပေ။ သမ္မာတရားကို နားမလည်သည့်အပြင်၊ ကယ်တင်ခြင်းမခံရသေးသော မည်သူမဆိုသည် အားကိုး၍မရပေ။ အဘယ်ကြောင့် ၎င်းတို့သည် အားကိုးမရကြသနည်း။ ငါ့ကို ပြောလော့၊ ဤဆိုးယုတ်သော လောကတွင် နေထိုင်လျက် သမ္မာတရားကို မရရှိဘဲ စုံစမ်းသွေးဆောင်မှု တစ်ခုတလေကို တွန်းလှန်နိုင်ပြီး မည်သည့် ဆိုးယုတ်သော ခေတ်ရေစီးကြောင်းအလယ်တွင်မဆို ခိုင်မာစွာ ရပ်တည်နိုင်သူ တစ်ဦးတလေ ရှိသလော။ တစ်ဦးတစ်ယောက်မျှ မရှိပေ။ ထို့ကြောင့် အားကိုးရသော လူများ မရှိပေ။ အားကိုးရသော လူများ မရှိဟုဆိုခြင်းက အဘယ်အရာကို ဆိုလိုသနည်း။ ယင်းမှာ မည်သူ့အတွက်မဆို၊ ယောက်ျားဖြစ်စေ၊ မိန်းမဖြစ်စေ အိမ်ထောင်ပြုခြင်းသည် ကံဆိုးမိုးမှောင်ကျခြင်း၏ အစဖြစ်သည်ကို ဆိုလိုသည်။ နေ့စဉ်လိုအပ်ချက်များကို တာဝန်ယူရပြီး ဘဝ၏ အမျိုးမျိုးသော အသေးအဖွဲကိစ္စများနှင့် စိတ်အနှောင့်အယှက်ဖြစ်စရာများကို နေ့စဉ်နေ့တိုင်း ရင်ဆိုင်ရလျက် လူနှစ်ဦးသည် အဆုံးတိုင်အောင် သွားနိုင်မည်လော၊ လမ်းတစ်လျှောက်တွင် တစ်ဦးကိုတစ်ဦး အပြန်အလှန် ထောက်ပံ့ကြမည်လော၊ ပျော်ရွှင်မှု ရှိမည်လော၊ ၎င်းတို့တွင် တူညီသည့်အမြင်နှင့် တူညီသော လိုက်စားမှုများ ရှိမည်လောဟူသည်ကို ပြောရန် ခက်ခဲသည်။ ထို့ကြောင့် အိမ်ထောင်ပြုပြီး လက်တွေ့ဘဝကို ရင်ဆိုင်ရသည်နှင့်တစ်ပြိုင်နက် ဆင်းရဲဒုက္ခက စတင်လေသည်။ သင်မြင်သည့်အတိုင်း သင် တစ်ကိုယ်တည်းဖြစ်နေသည့်အခါ အရာအားလုံးက ကိုင်တွယ်ရန် လွယ်ကူသည်။ အမှုအရာများကို သင်က မိမိဘာသာ ဆုံးဖြတ်နိုင်သည်။ သို့သော် လူနှစ်ဦး အတူနေထိုင်သည့်အခါ ဆုံးဖြတ်ချက်အားလုံးကို သင့်ဘာသာ ချမှတ်၍ ရနိုင်သလော။ အခြားတစ်ဦးက သင့်ကို လိုက်လျောလိမ့်မည်လော။ သင်သည် ၎င်းတို့ကို လိုက်လျောလိမ့်မည်လော။ ၎င်းတို့သည် သင့်ကို ဂရုစိုက်ပြီး အလေးထားမည်လော။ သင်သည် ၎င်းတို့ကို ဂရုစိုက်လိမ့်မည်လော။ ဤသည်တို့မှာ မသိနိုင်သော အရာများချည်းသာ ဖြစ်ကြသည်။ သင်တွေ့ဆုံသောသူသည် ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သောသူ မဟုတ်သည့်အပြင်၊ သင်တို့နှစ်ဦးသည် တစ်ဦးနှင့်တစ်ဦး သင့်တော်သည်ဟု သင်ခံစားရပြီး အိမ်ထောင်ပြုနိုင်လျှင်ပင် ၎င်းတို့သည် အိမ်ထောင်ရေး၏ မူဘောင်အတွင်း၌ ၎င်းတို့၏ တာဝန်များကို အဆုံးစွန်ထိ ဖြည့်ဆည်းနိုင်မည်လောဆိုသည်မှာ မသိနိုင်သော အရာတစ်ခုဖြစ်ပြီး သင်သည် ဤမူဘောင်အတွင်း၌ ၎င်းတို့နှင့်အတူ အဆုံးတိုင်အောင် လျှောက်လှမ်းနိုင်မည်လောဆိုသည်မှာလည်း မသိနိုင်သော အရာတစ်ခု ဖြစ်သည်။ သင်သည် မိမိကိုယ်၌ပင် အာမခံချက်နှင့် စိတ်ချယုံကြည်မှု ကင်းမဲ့နေသည်၊ ယင်းက အခြားသူများလည်း ထိုနည်းတူဖြစ်ကြောင်း သက်သေပြနေသည် မဟုတ်လော။ (ဟုတ်ပါသည်။)

သင်၏ နေ့စဉ်အသက်တာတွင် ဤကာမရာဂသောင်းကျန်းသော၊ စေ့ဆော်တတ်သော၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သော အမျိုးအစားဝင် လူများနှင့် သင်ကြုံတွေ့ရပြီး ၎င်းတို့က သင်နှင့် ရင်းနှီးအောင် ကြိုးစားပါက၊ ထိုသို့ပြုလုပ်ရာတွင် ၎င်းတို့၏ ရည်ရွယ်ချက်က အဘယ်အရာဖြစ်သည်ကို သင်သိသင့်သည်။ အကယ်၍ သင်သည် ၎င်းတို့ကို မငြင်းပယ်ပါက၊ သို့မဟုတ် သင်၏ ကြောက်တတ်ခြင်း၊ နုံအခြင်း၊ မိုက်မဲခြင်းနှင့် မသိနားမလည်ခြင်း၊ သို့မဟုတ် အတွေ့အကြုံဆိုင်ရာ အသိပညာကင်းမဲ့ခြင်းတို့ကြောင့် ဆိုးရွားသော အကျိုးဆက်များ ပေါ်ပေါက်လာစေလျက် ၎င်းတို့သဘောအတိုင်း သင် ဖြစ်ခွင့်ပေးပါက၊ အဆုံးစွန်တွင် သင်သည် အကျိုးဆက်များကို ခံစားရမည့်သူ ဖြစ်သည်။ ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများဖြစ်သည့် နတ်ဆိုးများသည် ကာမစိတ်ဆန္ဒကို ထုတ်လွှတ်ခြင်း သို့မဟုတ် ကိုယ်ကျင့်တရားမဲ့သော အရာများကို လုပ်ဆောင်ခြင်းအတွက် မည်သည့်အခါမျှ အပြစ်ရှိသည်ဟု ခံစားရခြင်း သို့မဟုတ် နောင်တရခြင်း မရှိပေ။ ၎င်းတို့က အရေးမကြီးဟု ခံစားရသည်။ ၎င်းတို့က အကျိုးအမြတ်ရနေသည်ဟု တွေးထင်ကြပြီး ဤသည်မှာ လူတို့ ဘဝတွင် နေထိုင်သင့်သည့် ပုံစံဖြစ်သည်ဟု တွေးထင်ကြသည်။ သို့သော် သင်သည် ပုံမှန်လူတစ်ဦးဖြစ်ပါက သင်၏ လူ့သဘာဝအတွင်းရှိ အသိစိတ်နှင့် ဆင်ခြင်တုံတရားသည် ထိုသို့သော ထိုးနှက်မှုများ၊ ညှဉ်းဆဲမှုများနှင့် ဆိုးရွားသော ထိခိုက်နစ်နာမှုများကို လုံးဝ မခံနိုင်ပေ။ ထို့ကြောင့် အကယ်၍ သင်သည် ထိုသို့သော ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများနှင့် ကြုံတွေ့ရပါက သင် သတိထားရမည်။ သင်သည် စုံစမ်းသွေးဆောင်ခြင်းထဲသို့ မကျရောက်စေရန် သင့်ကို ကာကွယ်ပေးဖို့အတွက် သူ့ကို တောင်းလျှောက်လျက် ဘုရားသခင်ထံ ဆုတောင်းရမည်။ အထူးသဖြင့် အခြားလူတစ်ဦးက လှည့်ကွက်များစွာ ရှိပြီး၊ ဝါရင့်လှည့်စားသူတစ်ဦးဖြစ်ကာ၊ သင်၏ အိမ်မက်ထဲမှ ချစ်သူ၊ သင်လိုက်စားရန် စိတ်ကူးယဉ်နေသူလည်း ဖြစ်နေလျှင် သင်သည် စုံစမ်းသွေးဆောင်ခြင်းထဲသို့ အလွန်လွယ်ကူစွာ ကျရောက်နိုင်ပြီး ပြန်လည်ပြုပြင်၍မရနိုင်သော အခြေအနေတစ်ခုတွင် အလွန်လွယ်ကူစွာ အဆုံးသတ်သွားနိုင်သည့်အပြင်၊ နောက်ဆုံးတွင် မည်သူမျှ မမြင်လိုသော မကောင်းသည့် အဆုံးသတ်ကို ခံစားရနိုင်သည်။ ထိုအချိန်တွင်၊ သင်၏ နှလုံးသား၊ စိတ်နှင့် ဇာတိပကတိအားလုံးသည် ကြီးစွာသော ပျက်စီးခြင်း တစ်ခုခုကိုခံစားရပြီး ဖြစ်လိမ့်မည်။ ထို့နောက်တွင်၊ သင်သည် သင်၏ တာဝန်ကို ထမ်းဆောင်ပြီး သူ့နောက်လိုက်ရန် ဘုရားသခင်ရှေ့မှောက်သို့ လာသည့်အခါ အမှုအရာများစွာက တူညီလိမ့်မည် မဟုတ်ပေ။ ၎င်းတို့သည် အစတွင်ရှိခဲ့သည့်အတိုင်း မည်သည့်အခါမျှ ဖြစ်လိမ့်မည်မဟုတ်သည့်အပြင်၊ ယခင်က ဖြစ်ခဲ့သည့်ပုံစံသို့ မည်သည့်အခါမျှ ပြန်ရောက်ခြင်း မရှိနိုင်ပေ။ တစ်စုံတစ်ဦးသည် ကာမစိတ်ဆန္ဒနှင့်ဆက်စပ်၍ အချို့သော ပုံမှန်မဟုတ်သည့် သို့မဟုတ် ခက်ခဲကြမ်းတမ်းသော အတွေ့အကြုံများကို ဖြတ်သန်းပြီးသည်နှင့်တစ်ပြိုင်နက် ယင်းသည် ၎င်းတို့၏ စိတ်နှလုံးထဲတွင် ပုံမှန်လူတစ်ဦးတစ်ဦးတလေက ၎င်းတို့၏ ဘဝတစ်သက်တာလုံး အလွယ်တကူ မေ့လိမ့်မည်မဟုတ်သည့် ဆိုးရွားသော အမှတ်အသားအချို့ကို ချန်ထားလေသည်။ အချိန်သည် တဖြည်းဖြည်း ကုန်လွန်သွားသည်နှင့်အမျှ ဤအမှတ်တရများနှင့် ဤနာကျင်မှုက တဖြည်းဖြည်း မှေးမှိန်သွားနိုင်သော်လည်း အကယ်၍ ဤအဖြစ်အပျက်များသည် သင့်ကို ထိခိုက်နစ်နာမှုနှင့် အကြီးအကျယ် ပျက်စီးထိခိုက်မှု တစ်ခုခု ဖြစ်စေခဲ့ပါက ထိုအရာများသည် သင်၏ စိတ်နှလုံးထဲတွင် ထာဝစဉ် စွဲထင်နေသော အိပ်မက်ဆိုးတစ်ခု ဖြစ်နေလိမ့်မည်။ ဤဘဝတစ်သက်တာတွင် သင်သည် သင်၏ ယခင်ဘဝသို့ မည်သည့်အခါမျှ ပြန်ရောက်နိုင်လိမ့်မည် မဟုတ်ပေ။ သင်၏ အတွင်းစိတ်ကမ္ဘာသည် ယခင်လောက် ဖြူစင်ပြီး ရိုးရှင်းတော့မည် မဟုတ်သည့်အပြင်၊ သင်၏ ယခင်အခြေအနေကို ပြန်လည်ရရှိရန်လည်း သင့်အတွက် ဖြစ်နိုင်လိမ့်မည် မဟုတ်ပေ။ ဤအချိန်တွင် သင်သည် သင်၏ တာဝန်ကို ထမ်းဆောင်ရန် လာသည့်အခါ သင်၏ စိတ်နှလုံးထဲတွင် သင် ဖယ်ရှားလိုသော်လည်း မဖယ်ရှားနိုင်သည့် အပိုဝန်ထုပ်ဝန်ပိုး ရှိနေလိမ့်မည်။ ဤဝန်ထုပ်ဝန်ပိုးသည် အဘယ်အရာကို ရည်ညွှန်းသနည်း။ ယင်းမှာ ထိခိုက်နစ်နာခြင်းခံရသည့် အတွေ့အကြုံနှင့်ဆိုင်သော အမှတ်တရအမျိုးမျိုးကို ရည်ညွှန်းသည်။ ဤအမှတ်တရများကို စဉ်းစားခြင်းက စက်ဆုပ်ဖွယ်ကောင်းပြီး ယင်းတို့က သင်၏ စိတ်နှလုံးနှင့် သင်၏ စိတ်ခံစားချက်များကိုလည်း မကြာခဏ နှောင့်ယှက်လိမ့်မည်။ သို့ဖြစ်၍ သင်၏ အတွင်းစိတ်လောကသည် ယခင်လောက် ဖြူစင်ပြီး ရိုးရှင်းတော့မည် မဟုတ်ပေ။ သင်၏ စိတ်ခံစားချက်များတွင် ယခုအခါ ပုံမှန်လူ့သဘာဝ၌ မရှိသင့်သော အရာများစွာ ပါရှိနေလိမ့်မည်။ အတိုင်းအတာတစ်ခုအထိ၊ ဤသည်မှာ သင်၏ အသက်တာ၊ သင်၏ တာဝန်ထမ်းဆောင်မှုတို့ကို အနှောင့်အယှက်ပေးလိမ့်မည်ဖြစ်ပြီး သင်၏ ဘုရားသခင်ကို ယုံကြည်ခြင်းနှင့် သမ္မာတရား လိုက်စားခြင်းတို့ကိုလည်း အနှောင့်အယှက်ပေးလိမ့်မည်။ ဤသည်ကို ဝန်ထုပ်ဝန်ပိုးဟု ခေါ်သည်။ ထို့ကြောင့် အသက်အရွယ် မည်သို့ပင်ဖြစ်စေ၊ တစ်စုံတစ်ဦးသည် နတ်ဆိုးတစ်ကောင်နှင့် ချစ်ရေးချစ်ရာ ပတ်သက်ဆက်နွယ်ခြင်း၏ စုံစမ်းသွေးဆောင်မှုထဲသို့ ကျရောက်သည်နှင့်တစ်ပြိုင်နက် ၎င်းတို့သည် ရှင်းပြ၍မရနိုင်သော စိတ်မချမ်းမြေ့ခြင်းထဲသို့ အလိုအလျောက် ကျရောက်သွားသည်။ ပုံမှန်လူတစ်ဦးအတွက်၊ ဤသည်မှာ ကောင်းသော ဖြစ်စဉ်တစ်ခု မဟုတ်ပေ။

လက်တွေ့ဘဝတွင် လူတို့သည် အချို့သော ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများနှင့် မကြာခဏ ကြုံတွေ့ရတတ်သည်။ ယနေ့ ဤနှုတ်ကပတ်တော်များကို ငါတို့ မိတ်သဟာယဖွဲ့ပြီးနောက်၊ သင်တို့သည် ဤလူစားမျိုးနှင့်ပတ်သက်၍ ပိုင်းခြားသိမြင်မှု ရရှိပြီးဖြစ်ကာ ၎င်းတို့သည် ပုံမှန်လူများမဟုတ်ဘဲ နတ်ဆိုးများဖြစ်ကြောင်း သိရှိသည့်အတွက်၊ ၎င်းတို့က သင့်ကို သွေးဆောင်ဖြားယောင်းရန် ကြိုးစားသည့်အခါ သင်သည် ၎င်းတို့ကို ပြတ်သားစွာ ငြင်းပယ်နိုင်သည်။ ၎င်းတို့ကို သွယ်ဝိုက်၍လည်းကောင်း၊ လိမ္မာပါးနပ်စွာလည်းကောင်း မငြင်းပယ်နှင့်၊ သို့မဟုတ် ၎င်းတို့ကို ငြင်းပယ်ရန် အလွန် စိတ်အနှောင့်အယှက်မဖြစ်နှင့်၊ သို့မဟုတ် ထိုသို့သော လူများကို ကြောက်ရွံ့ခြင်းပင် မဖြစ်နှင့်။ အကယ်၍ သင်သည် ၎င်းတို့က နတ်ဆိုးတစ်ကောင် ဟုတ်မဟုတ်ဟူသည်ကို ဂရုမစိုက်သည့်အပြင်၊ “ငါ အသက်သုံးဆယ် သို့မဟုတ် လေးဆယ်ရှိနေပြီဖြစ်ကာ၊ အိမ်ထောင်ရေးကို မတွေ့ကြုံရသေးပါ။ တစ်စုံတစ်ယောက်က ငါ့အတွက် ဤလိုအပ်ချက်မျိုး အမှန်တကယ်ရှိလျှင် ငါ ဝမ်းမြောက်ဝမ်းသာ လက်ခံမည်ဖြစ်သည်” ဟု သင်ဆိုပါက သင်သည် မည်သည့် အကျိုးဆက်များ ဖြစ်ပေါ်လာမည်ကိုဖြစ်စေ၊ စိတ်ပိုင်းဆိုင်ရာ အမာရွတ်များကိုဖြစ်စေ ဂရုမစိုက်သည့်အတွက်၊ ငါ နောက်ထပ် ပြောလိမ့်မည် မဟုတ်။ ဤသို့ပြောရာတွင် ငါ၏ ရည်ရွယ်ချက်မှာ ဆန့်ကျင်ဘက်လိင်၏ သွေးဆောင်ဖြားယောင်းမှုကို သတိထားကာကွယ်ခြင်း သို့မဟုတ် ကြိုတင်ကာကွယ်မှုများ မရှိသည့် အချို့သော မိုက်မဲသည့်လူများကို ၎င်းတို့အပေါ်သို့ စုံစမ်းသွေးဆောင်မှု ကျရောက်သည့်အခါ မည်သည့် မှန်ကန်သော သဘောထားအား ခံယူသင့်သည်ကို သိခွင့်ပေးရန် ဖြစ်သည်။ အကယ်၍ သင်သည် တစ်စုံတစ်ဦးက ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သည်ကို ဂရုမစိုက်လျှင်၊ ၎င်းတို့က နတ်ဆိုးတစ်ကောင်ဖြစ်သည်ကို ဂရုမစိုက်သည့်အပြင် ၎င်းတို့က သင့်ကို နှစ်သက်သောကြောင့်သက်သက် အလွန်ဂုဏ်ယူနေလျှင်၊ - “ယောက်ျားတစ်ယောက်သည် သူ့ကိုနားလည်သူအတွက် အသက်စွန့်ပြီး၊ မိန်းမတစ်ယောက်သည် သူမကိုသဘောကျသူအတွက် အလှဆင်သည်”ဟူသည့် ဘာသာတရားမရှိသူများ၏ ဆိုရိုးစကားအတိုင်းပင် ဖြစ်ပြီး၊ သင်က “မိန်းမတစ်ယောက်အနေဖြင့် တစ်စုံတစ်ယောက်က ငါ့ကို တကယ်နှစ်သက်လျှင်၊ ယင်းက ငါ့ရုပ်ရည်သည် လက်ခံနိုင်ဖွယ်ဖြစ်ကြောင်းကို ပြသည်။ ထို့ကြောင့်၊ ငါ အလွန်အမင်း ဂုဏ်ယူသင့်သည်။ သို့ဆိုလျှင်၊ ငါ့ထံသို့ သူ ရဲဝံ့စွာ လာပါလေ့စေ။ ငါ ကြိုဆိုသည်၊ သူ့ကို လက်နှစ်ဖက် ဆန့်တန်းပြီး ပွေ့ဖက်လိုက်မည်”ဟု တွေးပါက၊ ဤသဘောထားမျိုးသည် မည်သို့ရှိသနည်း။ ငါ့ကို ပြောလော့၊ “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားက အမျိုးသမီးများအပေါ် လေးစားမှုရှိသလော။ (မရှိပါ။) ယောက်ျားတစ်ယောက်သည် သူ့ကိုနားလည်သူများအတွက် သူ၏အသက်ကို စွန့်လွှတ်ရမည်ဖြစ်ပြီ၊ မိန်းမတစ်ယောက်သည် သူမကိုသဘောကျသူအတွက် အလှဆင်ရမည်၊ ဤဆိုရိုးစကားသည် မှန်ကန်သလော။ (မမှန်ကန်ပါ။) အဘယ်ကြောင့် အမျိုးသမီးများသည် အလွန် အဆင့်အတန်း ကျဆင်းရသနည်း။ အမျိုးသားများလည်း အဆင့်အတန်း ကျဆင်းကြသည်။ သို့ဖြစ်၍ အမျိုးသားများသည် အခြားသူများအတွက် မိမိတို့၏ အသက်များကို စွန့်ရသည်။ သင်၏ လူယုံဖြစ်သည့် မည်သူမဆိုသည် သင်၏ ဆရာသခင်ဖြစ်သည်။ သင်သည် သူ့အတွက် အသက်စွန့်ရမည်ဖြစ်သည်။ သင်၏ အသက်သည် အဘယ်ကြောင့် အလွန်တန်ဖိုးမဲ့ရသနည်း။ သင်၏ အသက်သည် အခြားသူများနှင့် သက်ဆိုင်ပြီး သင်ကိုယ်တိုင်နှင့် မသက်ဆိုင်ခြင်းမှာ ဖြစ်နိုင်မည်လော။ ဘုရားသခင်သည် လူ့အသက်ကို တန်ဖိုးအထားဆုံးဖြစ်သည်၊ အကြောင်းမှာ ဤအသက်၊ ဤထွက်သက်ဝင်သက်ကို ဘုရားသခင်က ပေးထားသောကြောင့် ဖြစ်သည်။ ယင်းမှာ ဖန်ဆင်းခံ ဇာတိပကတိသည် လှုပ်ရှားပြီး သက်ရှိသတ္တဝါဖြစ်လာနိုင်ရန် အခြေခံအခြေအနေ ဖြစ်သည်။ အကယ်၍ သင်သည် သင်၏ အသက်ကို မြတ်နိုးခြင်းမရှိဘဲ အခြားသူများကို ပေါ့ပေါ့ဆဆ ပေးအပ်ပြီး ၎င်းတို့အတွက် ထိုအသက်ကို စွန့်လွှတ်ပါက၊ ဤအရာသည် အဘယ်အရာကို ပြသသနည်း။ ယင်းက သင်သည် အဆင့်အတန်း ကျဆင်းကြောင်းကို ပြသသည် မဟုတ်လော။ (ဟုတ်ပါသည်။) ယင်းက သင်၏ အသက်သည် မည်သည့် တန်ဖိုးမျှမရှိကြောင်း ပြသသည်။ သင်သည် သင်၏ အသက်ကို မြတ်နိုးတန်ဖိုးထားခြင်း မရှိ၊ သင်သည် သင်၏ အသက်ကို အဓိပ္ပာယ်အရှိဆုံးနှင့် တန်ဖိုးအရှိဆုံးသော အရာများအား လုပ်ဆောင်ရန် အသုံးမပြုဘဲ သင့်ကိုနားလည်သူ မည်သူ့အတွက်မဆို သာမန်ကာလျှံကာ သေဆုံးပေးနိုင်သည်။ ဤအရာက သင်၏ အသက်သည် အလွန်စျေးပေါကြောင်း ပြသသည်၊ ယင်းမှာ ခွေး၊ ကြောင် သို့မဟုတ် ကြက်တစ်ကောင်၏ အသက်လောက် တန်ဖိုးမဲ့သော၊ ပုပ်သိုးနေသော ဘဝတစ်ခုမျှသာ ဖြစ်သည်။ သို့ဖြစ်၍ “ယောက်ျားတစ်ယောက်သည် သူ့ကိုနားလည်သူအတွက် အသက်စွန့်သည်” ဟူသော ဆိုရိုးစကားသည် မှန်ကန်သလော။ (မမှန်ကန်ပါ။) ဤဆိုရိုးစကားသည် လူတို့ကို အဆင့်အတန်းနှိမ့်ကျစေသည်၊ လူတို့ကို လေးစားခြင်းမရှိ၊ ယင်းမှာ အသက်ကို မြတ်နိုးတန်ဖိုးထားခြင်းမရှိသော ဆိုရိုးစကား ဖြစ်သည်။ အခြားသူများအတွက် အလွယ်တကူ သေပေးခြင်း၊ လူ့အသက်က အလွယ်တကူ ဖြစ်လာသလော။ အသက်သည် အလွယ်တကူ ဖြစ်လာခြင်းမဟုတ်ပေ၊ လူတစ်ဦးသည် အလွန်အလွယ်တကူ သေဆုံး၍မရနိုင်ပေ။ ထို့ကြောင့် “ယောက်ျားတစ်ယောက်သည် သူ့ကိုနားလည်သူအတွက် အသက်စွန့်သည်” ဟူသော ဆိုရိုးစကားသည် မမှန်ကန်သည့်အပြင်၊ မရပ်တည်နိုင်ပေ။ သို့ဆိုလျှင် “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားသည် မှန်ကန်သလော။ (ယင်းလည်း မမှန်ကန်ပါ။) မည်သည့်နည်းလမ်းဖြင့် မမှန်ကန်သနည်း။ သင်တို့သည် တစ်ချိန်က ဤစကားကို အမှန်တကယ် နှစ်သက်ခဲ့ကြသလော၊ အမှန်တကယ် ထောက်ခံခဲ့ကြသလော၊ ယင်းကို သမ္မာတရား၊ ဆောင်ပုဒ်တစ်ခုအဖြစ်ပင် မှတ်ယူခဲ့ကြသလော။ သင့်ကို သဘောကျခဲ့သူ တစ်စုံတစ်ဦး ရှိဖူးသလော။ အကယ်၍ သင့်ကို သဘောကျသူသည် သင်နှစ်သက်ခဲ့သူတစ်ဦးဖြစ်ပါက သင် ဂုဏ်ယူမိခဲ့သလော။ (ဂုဏ်ယူသည်ဟု အတိအကျ မဟုတ်ပါ၊ စိတ်ထဲတွင် ပျော်ရွှင်မိပါမည်။) သို့ဆိုလျှင် ယင်းမှာ ဂုဏ်ယူသည်ဟု ခံစားရခြင်းနှင့် အလှမ်းမဝေးပေ။ ဤပျော်ရွှင်မှုသည် ကောင်းသလော။ (မကောင်းပါ။) အဘယ်ကြောင့် မကောင်းသနည်း။ (အမျိုးသမီးတစ်ဦးသည် ယောက်ျားတစ်ဦး၏ သဘောကျမှုနှင့် နှစ်သက်မှုအတွက် အလှဆင်ခြင်း၊ ယောက်ျားများအတွက်သာ အသက်ရှင်ခြင်း၊ ဤအရာကိုသာ ထည့်စဉ်းစားခြင်း၊ ဤသို့ အသက်ရှင်ခြင်းသည် အတော်လေး အဆင့်အတန်း ကျသည်ဟု ကျွန်ုပ်ခံစားရပါသည်။) မတူကွဲပြားသော အမြင်များ ရှိသလော။ “မိန်းမတစ်ယောက်သည် သူမကိုသဘောကျသူအတွက် အလှဆင်သည်”ဟူသော ဆိုရိုးစကားကိုယ်၌က အမျိုးသမီးများကို အမျိုးသားများနှင့် တန်းတူညီမျှ မဟုတ်သော အနေအထားတွင် ထားရှိသည်။ ယင်းက အမျိုးသားများ နှစ်သက်သဘောကျစေရန် အမျိုးသမီးများကို အလှဆင်ဖို့၊ အမျိုးသားများ၏ ပျော်ရွှင်မှုအတွက် အသက်ရှင်ဖို့အပြင်၊ တစ်စုံတစ်ဦးက ၎င်းတို့ကို နှစ်သက်ပြီး သဘောကျသည့်အခါတိုင်း ဂုဏ်ယူရန် တောင်းဆိုသည်။ ဤသည်မှာ တန်းတူညီမျှ မဟုတ်ပေ၊ ဤအရာကိုယ်၌က အမျိုးသမီးများ၏ နိမ့်ကျသော အဆင့်အတန်းနှင့်ဆိုင်သည့် စစ်မှန်သော ထင်ဟပ်ခြင်းတစ်ခု ဖြစ်သည်။ “မိန်းမတစ်ယောက်သည် သူမကိုသဘောကျသူအတွက် အလှဆင်သည်”ဟူသော ဆိုရိုးစကား၏ ဆိုလိုရင်းမှာ အမျိုးသမီးတစ်ဦးသည် သူ၏ ကြည့်ကောင်းသော ရုပ်ကြောင့် အခြားသူများ၏ နှစ်သက်ခြင်းကို ခံရသည်ဖြစ်စေ၊ သို့မဟုတ် မျက်စိပသာဒဖြစ်စေရန် မိမိကိုယ်ကို မည်သို့ အလှဆင်ရမည်ကို သိသောကြောင့် အမျိုးသားများ၏ နှစ်သက်မှုကို ဆွဲဆောင်သည်ဖြစ်စေ ထိုအရာကြောင့် သူသည် ပျော်ရွှင်ပြီး ဂုဏ်ယူသင့်သည်ဟူ၍ ဖြစ်သည်။ ဤအရာကိုယ်၌က အမျိုးသမီးများကို သိက္ခာချခြင်း ဖြစ်သည်။ ဤဆိုရိုးစကားက အမျိုးသမီးများအား ၎င်းတို့၏ ဖြစ်တည်မှု တန်ဖိုး၊ ၎င်းတို့၏ ပျော်ရွှင်မှု ရင်းမြစ်မှာ ၎င်းတို့ကို နှစ်သက်သူတစ်ဦး ရှိနေခြင်းဖြစ်ကြောင်းနှင့် အကယ်၍ မရှိပါက ၎င်းတို့သည် ကံမကောင်းဟု ခံစားရပြီး ဝမ်းနည်းသင့်ကြောင်း၊ အဘယ်ကြောင့် မည်သူမျှ ၎င်းတို့အား မနှစ်သက်သည်ဟူသည်နှင့် အမျိုးသမီးများအနေဖြင့် ၎င်းတို့သည် တန်ဖိုးမဲ့ပြီး ရှုံးနိမ့်သော ဘဝဖြင့် အသက်ရှင်နေခြင်း ရှိမရှိဟူသည်တို့ကို ပြန်လည်သုံးသပ်ရမည်ဖြစ်ကြောင်း ပြောပြသည်။ သို့ဖြစ်၍ “မိန်းမတစ်ယောက်သည် သူမကိုသဘောကျသူအတွက် အလှဆင်သည်”ဟူသော ဆိုရိုးစကားသည် အမျိုးသမီးများကို သိက္ခာချခြင်း မဟုတ်လော။ (ဟုတ်ပါသည်။) “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော စကားစုတွင် သဘောကျသူသည် အများအားဖြင့် ယောက်ျားတစ်ဦးကို ရည်ညွှန်းသည် မဟုတ်လော။ ဤဆိုရိုးစကားကိုယ်၌က အမျိုးသားများကို အမျိုးသမီးများအထက် သခင်များ၏ အနေအထားတွင် ရှိစေသည်။ ယင်းမှာ အမျိုးသမီးတစ်ဦးသည် ယောက်ျားတစ်ဦးဖြစ်သည့် သခင်တစ်ဦးက သူမကို နှစ်သက်ပြီး သဘောကျခြင်းကို ဂုဏ်ယူသင့်သည်ဟု ဆိုလိုသည်။ အကယ်၍ ယောက်ျားတစ်ဦးဖြစ်သည့် သခင်တစ်ဦးက သူမကို မနှစ်သက်ပါက သူမတွင် တစ်စုံတစ်ခု မှားယွင်းနေသည်၊ သူမသည် ချစ်စရာကောင်းခြင်းမရှိ၊ သူမသည် ဘဝတွင် ရှုံးနိမ့်သူဖြစ်ပြီး အမျိုးသမီးတစ်ဦးဖြစ်ရန် အရည်အချင်းပြည့်မီခြင်းမရှိပေ။ သင်မြင်သည့်အတိုင်း ဤသည်မှာ အမျိုးသားများကို အမျိုးသမီးများ၏ လည်ပင်းအပေါ် နင်းပြီး ၎င်းတို့အပေါ် လွှမ်းမိုးအုပ်ချုပ်ခွင့်ပေးလျက်၊ အမျိုးသားများ၏ အဆင့်အတန်းကို မသိမသာ မြှင့်တင်ပေးသည်။ ဤသည်မှာ “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကား၏ မှားယွင်းမှု တည်ရှိရာနေရာ ဖြစ်သည်။ ထို့အပြင် ယောက်ျားများသည် အမျိုးသမီးများကို ၎င်းတို့၏ အသွင်အပြင်နှင့် အဆင်တန်ဆာများအတွက်မျှသာ နှစ်သက်ကြသလော။ သို့မဟုတ် ၎င်းတို့က အမျိုးသမီးများမှာ နူးညံ့သိမ်မွေ့သည်၊ သီလရှိသည်၊ သိက္ခာရှိပြီး ကျက်သရေရှိသည်ဟု မြင်သောကြောင့်သာ နှစ်သက်ကြသလော။ ယောက်ျားများသည် ၎င်းတို့၏ မျက်စိကို ပသာဒဖြစ်စေရန်အတွက်သာ အမျိုးသမီးများကို နှစ်သက်ကြသလော။ (မဟုတ်ပါ၊ ယင်းမှာ ဇာတိပကတိ၏ ကာမစိတ်ဆန္ဒကို ဖြည့်ဆည်းရန် ဖြစ်ပါသည်။) သို့ဆိုလျှင် အမျိုးသမီးများက အမျိုးသားများ နှစ်သက်သဘောကျရန်နှင့် ၎င်းတို့ကို ပျော်ရွှင်စေရန် ကြိုးစားခြင်း၏ ရည်ရွယ်ချက်မှာ အဘယ်နည်း။ (ယင်းမှာလည်း ဇာတိပကတိ၏ ကာမစိတ်ဆန္ဒကို မွေ့လျော်ရန် ဖြစ်ပါသည်။) ဆိုလိုသည်မှာ ယောက်ျားရော မိန်းမပါ အချင်းချင်းနှင့် ပတ်သက်လာသည့်အခါ လိုအပ်ချက်များ ရှိကြပြီး ဤလိုအပ်ချက်များထဲမှ အခြေခံအကျဆုံးမှာ ဇာတိပကတိ၏ ကာမစိတ်ဆန္ဒ လိုအပ်ချက် ဖြစ်သည်။ မိန်းမတစ်ဦးအတွက် ယောက်ျားတစ်ဦး၏ လိုအပ်ချက်မှာ သူ၏ အသွင်အပြင်ကို နှစ်သက်ခြင်းမျှသာ မဟုတ်ဘဲ ထိုအရာကို အခြေခံ၍ သူ့ကို ကာယပိုင်းဆိုင်ရာ နည်းလမ်းဖြင့် ရယူခြင်းဖြစ်သည်၊ ပို၍ ဘွင်းဘွင်းပြောရလျှင် မိမိ၏ ကာမစိတ်ဆန္ဒကို ဖြည့်ဆည်းရန် သူ၏ ခန္ဓာကိုယ်ကို ရယူခြင်း ဖြစ်သည်။ ထို့ကြောင့် “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကား၏ နောက်ကွယ်မှ ရည်ရွယ်ချက်မှာ အမှန်တကယ်တွင် ယောက်ျားများ၏ ကာမစိတ်ဆန္ဒကို ဖြည့်ဆည်းရန် ဖြစ်သည်။ ယင်းက အမျိုးသမီးများအား ၎င်းတို့၏ အသွင်အပြင်နှင့် အဆင်တန်ဆာများကို ယောက်ျားများ နှစ်သက်သဘောကျရန် ပြုလုပ်ဖို့ တောင်းဆိုရုံမျှသာမက ယောက်ျားများ၏ ကာမစိတ်ဆန္ဒကိုလည်း ဖြည့်ဆည်းရန် တောင်းဆိုပေသည်။ ယင်းမှာ အသက်ရှင်ရန် အလွန်အောက်တန်းကျသောနည်းလမ်း မဟုတ်လော။ အကယ်၍ အမျိုးသမီးများသည် ဤဆိုရိုးစကား မှန်ကန်သည်၊ ယင်းမှာ ၎င်းတို့ စွမ်းဆောင်ရရှိသင့်ပြီး လိုက်နာသင့်သည့် အရာတစ်ခုဖြစ်သည်ဟု ထင်နေဆဲဖြစ်ပါက အမျိုးသမီးများသည် မိမိတို့ကိုယ်ကို သိက္ခာချနေကြခြင်း ဖြစ်သည်။ ယောက်ျားများသည် အမျိုးသမီးများအပေါ် လိင်ပိုင်းဆိုင်ရာ လိုအပ်ချက်များ ရှိပြီး ၎င်းတို့၏ ခန္ဓာကိုယ်များနှင့် ကစားလိုကြသည်။ အကယ်၍ အမျိုးသမီးများသည် ဤသည်ကို စက်ဆုပ်ရွံရှာဖွယ်ကောင်းပြီး မုန်းတီးဖွယ်ကောင်းသည်ဟု မြင်မည့်အစား၊ ယင်းမှာ ၎င်းတို့ ဘဝတစ်သက်တာ၏ အကြီးမားဆုံးသော ဂုဏ်ယူမှု၊ အဆုံးစွန်သော ဂုဏ်ယူမှုဖြစ်သည်ဟု ခံစားလျက်၊ မိမိတို့ကိုသဘောကျသူများအတွက် မိမိတို့ကိုယ်ကိုယ် အလှဆင်နေဆဲဖြစ်လျှင်၊ ၎င်းတို့သည် မိမိတို့ကိုယ်ကို သိက္ခာချနေကြခြင်းဖြစ်သည် မဟုတ်လော။ (ဟုတ်ပါသည်။) ဤသည်မှာ အမျိုးသမီးများကို ၎င်းတို့၏ လုပ်ပိုင်ခွင့်များအား လုံးဝ ခံစားခွင့်မပေးဘဲ ပိတ်ပင်လိုက်ခြင်း ဖြစ်သည်။ ယင်းသည် အမျိုးသမီးများ၏ ဖြစ်တည်ခွင့်၊ ၎င်းတို့၏ ဂုဏ်သိက္ခာနှင့် ၎င်းတို့၏ လူ့အခွင့်အရေးများကို ပိတ်ပင်သည်သာမက ယင်းမှာ အကြီးမားဆုံးသော ဂုဏ်ဖြစ်သည်ဟု ၎င်းတို့အား တွေးထင်စေသည်။ ဤသည်မှာ ရက်စက်သည် မဟုတ်လော။ လုံးဝ ရက်စက်လှသည်တကား။ ကိုယ်ပိုင်အုပ်ချုပ်ခွင့်နှင့် လူ့အခွင့်အရေး ဘာဆိုဘာမျှ မရှိခြင်းအပြင် အမျိုးသမီးတစ်ဦး၏ ပျော်ရွှင်မှု၊ ဝမ်းမြောက်မှုနှင့် သာယာကြည်နူးခြင်းတို့ကို ယောက်ျားများအား နှစ်သက်စေခြင်းနှင့် ၎င်းတို့ကို အပြည့်အဝ ဖြည့်ဆည်းပေးခြင်းဟူသော အခြေခံအုတ်မြစ်ပေါ်တွင်သာ စွမ်းဆောင်ရရှိနိုင်ပေသည်။ အမျိုးသမီးများက လူမဆန်သော မည်သည့်ဆက်ဆံမှုကို ခံစားရသည်ဖြစ်စေ ၎င်းတို့သည် ထိုအရာ၌ ဂုဏ်ယူနေရန် လိုအပ်ဆဲ ဖြစ်သည်။ ဤသည်မှာ အမျိုးသမီးများကို မတရားဖိနှိပ်ခြင်းနှင့် ဖျက်ဆီးခြင်း မဟုတ်လော။ ခေတ်သစ်အမျိုးသမီးများဖြစ်စေ၊ ရှေးခေတ် အမျိုးသမီးများဖြစ်စေ ၎င်းတို့အားလုံးက “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားကို ၎င်းတို့၏ ဆောင်ပုဒ်၊ ၎င်းတို့၏ ဘဝရည်မှန်းချက်အဖြစ် မှတ်ယူကြသည်။ ဤသည်မှာ လုံးဝ မှားယွင်းသည် မဟုတ်လော။ ဤသည်မှာ စာတန်က လူတို့ကို မတရားဖိနှိပ်ပြီး အထင်အမြင်မှားစေရန် အသုံးပြုသည့် လှည့်ကွက်တစ်ခုဖြစ်သည် မဟုတ်လော။ (ဟုတ်ပါသည်။) အကယ်၍ သင်သည် အမျိုးသမီးတစ်ဦးဖြစ်ပြီး ယောက်ျားတစ်ဦးက သင့်ကို နှစ်သက်သဘောကျပါက၊ သူ၏ စိတ်နှလုံးသည် သင့်အတွက် ကောက်ကျစ်ဆိုးယုတ်သော တပ်မက်ခြင်းနှင့် ပြည့်နေပါက သင်သိလျှင် ရွံရှာမည်လော သို့မဟုတ် အလွန့်အလွန် ဂုဏ်ယူမည်လော။ (ရွံရှာပါမည်။) သင့်အကြောင်းကို စဉ်းစားသည့်အခါ သူသည် သူ၏ ကိုယ်ပိုင်ကာမစိတ်ဆန္ဒကို ထုတ်လွှတ်ရင်း သင်၏ ခန္ဓာကိုယ်နှင့် သင်၏ အသွင်အပြင်အကြောင်းကိုသာ စဉ်းစားသည်။ သူ သင့်ကို ပို၍နှစ်သက်လေ၊ သူသည် သင့်အတွက် ကာမစိတ်ဆန္ဒနှင့် ပို၍ပြည့်ဝလေ ဖြစ်သည်။ သင့်နှင့်ပတ်သက်လာသည့်အခါ သူ့၌ လှုံ့ဆော်ခံရသည့်အရာမှာ လုံးလုံးလျားလျား ရာဂစိတ်ပြင်းထန်​ော အတွေးများ ဖြစ်သည်။ သူသည် သင်၏ ခန္ဓာကိုယ်ကို မွေ့လျော်ခံစားနိုင်ရန်၊ သူ၏ ကာမစိတ်ဆန္ဒကို အပြည့်အဝ ဖြည့်ဆည်းရန်နှင့် သူ၏ ကာမစိတ်ဆန္ဒကို ထုတ်လွှတ်ရန် သင့်ကို ရရှိဖို့ နည်းလမ်းပေါင်းစုံကိုပင် ကြိုးစားသည်။ အကယ်၍ သူသည် သင့်အပေါ် ထိုသို့သော ရည်ရွယ်ချက်များ ရှိသည်ကို သင်သိပါက “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကား မှန်ကန်သည်ဟု သင်ထင်နေဆဲ ဖြစ်မည်လော။ တစ်စုံတစ်ဦး၏ နှစ်သက်ခြင်းနှင့် သဘောကျခြင်းကို ခံရခြင်းက ဂုဏ်ယူစရာတစ်ခုဖြစ်သည်ဟု သင်ခံစားနေဆဲ ဖြစ်မည်လော။ (ဖြစ်မည် မဟုတ်ပါ။) အကယ်၍ သင်သည် ရှက်စိတ်နှင့် ဂုဏ်သိက္ခာရှိသော အမျိုးသမီးတစ်ဦးဖြစ်ပါက ဤဆိုရိုးစကားကို သင် စက်ဆုပ်ရွံရှာသင့်ပြီး ထိုသို့သော လူများက သင့်ကို နှစ်သက်ခြင်းအား စက်ဆုပ်ကာ ငြင်းပယ်သင့်သည်။ ဤနည်းလမ်းဖြင့် အသက်ရှင်ခြင်းအားဖြင့်သာ သင်သည် ဂုဏ်သိက္ခာရှိသည်။ သင့်ကို အမှန်တကယ် နှစ်သက်ပြီး သဘောကျသော တစ်စုံတစ်ဦးသည် သင်၏ ကိုယ်ကျင့်စရိုက် အရည်အသွေး၊ သင်၏ လိုက်စားမှုများကြောင့်၊ သမ္မာတရားကို သင် နားလည်သောကြောင့် ထိုသို့နှစ်သက်သဘောကျခြင်းဖြစ်ပြီး ၎င်းတို့သည် သင့်ထံမှ တည်ဆောက်မှုဖြစ်စေသော အရာတစ်စုံတစ်ခုကို ရရှိလိုကာ သင့်ထံမှ အကူအညီကို လက်ခံရရှိလိုကြသောကြောင့် ဖြစ်သည်။ ၎င်းတို့က ၎င်းတို့၏ ကာမစိတ်ဆန္ဒကို မွေ့လျော်ခံစားပြီးဖြည့်ဆည်းရန် သင်၏ ခန္ဓာကိုယ်ကို အရသာခံစားချင်ကြသောကြောင့် မဟုတ်ပေ။ အကယ်၍ တစ်စုံတစ်ဦးသည် သင်၏ ကိုယ်ကျင့်စရိုက် မည်သို့ဖြစ်စေ သို့မဟုတ် သင်သည် သမ္မာတရားကို လိုက်စားသည်ဖြစ်စေ၊ မလိုက်စားသည်ဖြစ်စေ မည်သို့ပင်ရှိစေကာမူ သင့်ကို သဘောကျပြီး သင်၏ အသွင်အပြင်နှင့် ခန္ဓာကိုယ်က မျက်စိပသာဒဖြစ်စရာဖြစ်ကာ ၎င်းတို့၏ ကာမစိတ်ဆန္ဒကို အပြည့်အဝ ဖြည့်ဆည်းပေးနိုင်သောကြောင့်သာ သင့်ကို သဘောကျခြင်းဖြစ်သည့်တိုင်၊ သင်သည် ဤအရာအပေါ် မည်သည့် ရွံရှာစက်ဆုပ်မှု သို့မဟုတ် စက်ဆုပ်မုန်းတီးမှုကိုမျှ မခံစားရဘဲ ထိုအစား ၎င်းတို့က သင့်ကို နှစ်သက်သည်ဟု ခံစားရလျှင်၊ အထူးသဖြင့် ၎င်းတို့က သင့်အပေါ် ကိုယ်ထိလက်ရောက် ချဉ်းကပ်မှုများ ပြုလုပ်ခဲ့သောကြောင့် ၎င်းတို့က သင့်ကို နှစ်သက်သည်ဟု သင် ပို၍ပင် ခံစားရပြီး ဤအရာကြောင့် သင် ဂုဏ်ပင်ဂုဏ်ယူနေပါက၊ သင်သည် မိမိကိုယ်ကို သိက္ခာချနေခြင်း ဖြစ်သည်။ မည်သူမဆို သင်၏ ခန္ဓာကိုယ်အပေါ် မည်သည့် ကြံစည်မှုရှိသည်ဖြစ်စေ၊ သို့မဟုတ် ကောက်ကျစ်ဆိုးယုတ်သော ရည်ရွယ်ချက်များ ရှိသည်ဖြစ်စေ သင်ဂရုမစိုက်သည့်အပြင်၊ ၎င်းတို့က သင့်ကို နှစ်သက်နေသမျှ ကာလပတ်လုံး သင်သည် ယင်းကို သင်၏ အထူးဂုဏ်ယူစရာအဖြစ် မှတ်ယူပြီး ထိုအရာကြောင့် ဂုဏ်ယူနေပါက၊ သင်သည် သိက္ခာနှင့် သမာဓိရှိသော သူတစ်ဦး မဟုတ်သည့်အပြင်၊ သင်သည် အမျိုးသမီးကောင်းတစ်ဦးလည်း မဟုတ်ပေ။ တစ်စုံတစ်ဦးသည် သင့်အပေါ် လိင်ပိုင်းဆိုင်ရာ လိုအပ်ချက်များရှိပြီး သင်က သင့်ကိုနားလည်သူတစ်ဦးကို ရှာတွေ့ပြီဖြစ်သည့်အပြင်၊ ကာမစိတ်ဆန္ဒကို ထုတ်လွှတ်ရန် အခွင့်အရေးတစ်ခုကိုလည်း ရှာတွေ့ပြီဖြစ်သည်ဟု ခံစားရသည် ဆိုပါစို့။ လက်ခုပ်သံသည် လက်နှစ်ဖက်ဖြင့် တီးမှမြည်သည့်အပြင်၊ သင်တို့နှစ်ဦးသည် ဤပုပ်ထဲကဤပဲများသာ ဖြစ်ကြပေသည်။ ထိုသို့ဖြစ်ပါက သင်သည် တည်ကြည်မှုနှင့် ဂုဏ်သိက္ခာ တစ်ခုတလေမျှ မရှိသူ၊ နှစ်သက်ခြင်းကို မခံထိုက်သူဖြစ်သည်၊ သင်သည် ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများနှင့် အမျိုးအစားတူ ဖြစ်သည်။ အကယ်၍ သင်သည် အမှန်တကယ် ဂုဏ်သိက္ခာရှိသော အမျိုးသမီးတစ်ဦးဖြစ်ပါက ထိုသို့သော ကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများက သင့်ကို နှစ်သက်ခြင်းအား ရွံရှာစက်ဆုပ်ကာ မုန်းတီးသင့်သည်။ အကယ်၍ တစ်စုံတစ်ဦးက သင့်ကို နှစ်သက်ရသည့် အကြောင်းရင်းမှာ အမှန်တကယ်တွင် သင်၏ လူ့သဘာဝ၊ သင်၏ လိုက်စားမှုများကြောင့် သို့မဟုတ် သင်၌ အစွမ်းအစ တစ်ခုခုရှိသောကြောင့်ဖြစ်ပါက ယင်းသည်လည်း ဂုဏ်ယူထိုက်သည့်အရာတစ်ခု မဟုတ်သည်မှာ အမှန်ပင်ဖြစ်။ လူတို့က “မိန်းမတစ်ယောက်သည် သူမကိုသဘောကျသူအတွက် အလှဆင်သည်”ဟု ပြောဆိုခြင်း၏ ရည်ရွယ်ချက်မှာ ယောက်ျားတစ်ဦးက မိန်းမတစ်ဦးကို သဘောကျခြင်းလောက် ဧကန်မုချ မရိုးရှင်းပေ။ ယင်းသည် အမျိုးသားများကို အမျိုးသမီးများအပေါ် လွှမ်းမိုးအုပ်ချုပ်သည့် အနေအထားတွင် လုံးဝ ရှိစေသည်။ ပို၍ တိတိကျကျဆိုရလျှင် ဤဆိုရိုးစကားသည် ယောက်ျားကသာလွန်ပြီး မိန်းမကနိမ့်ကျသည်ဟူသော ဓလေ့စရိုက်အောက်တွင် ပေါ်ပေါက်လာခဲ့ခြင်း ဖြစ်သည်။ ထို့အပြင် လက်တွေ့အရှိတရားမှာ အမျိုးသမီးများသည် မည်သည့် လူမှုစနစ်အောက်တွင်မဆို အားနွဲ့သောအုပ်စုဖြစ်ပြီး ယောက်ျားများ၏ အဖြည့်ခံများနှင့် ကစားစရာများအဖြစ် ရှုမြင်ခံရသည်။ ထို့ကြောင့် “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားသည် အမျိုးသမီးအားလုံးအတွက် လုံးဝ ဂုဏ်သရေပျက်ခြင်း ဖြစ်သည်။ အကယ်၍ အမျိုးသမီးများသည် ဤဆိုရိုးစကားကို အထူးသဖြင့် သဘောတူပါက ယင်းမှာ အမျိုးသမီးများအတွက် ဝမ်းနည်းစရာဖြစ်ပြီး ဤဆိုရိုးစကားကို သဘောတူသော အမျိုးသမီးအားလုံးကို အထင်သေးသင့်သည်။ သို့ဆိုလျှင် အမျိုးသားများက “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ရှုထောင့်ကို သဘောတူသင့်သလော။ (မတူသင့်ပါ။) အကယ်၍ ယောက်ျားတစ်ဦးသည် မိန်းမတစ်ဦးက သူမကိုသဘောကျသူအတွက် အလှဆင်နေသည်ကို မြင်ပါက ထိုသို့သော မိန်းမသည် အလွန်သိက္ခာကျစွာ နေထိုင်သည်ဟု သူခံစားရသည် မဟုတ်လော၊ ပြီးလျှင် ထိုသို့သော မိန်းမကို သူ အထင်လည်းသေးမည် မဟုတ်လော။ (ဟုတ်ပါသည်။)

“မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားက မှန်ကန်သလော၊ မမှန်ကန်သလော (မမှန်ကန်ပါ။) ဤဆိုရိုးစကားသည် အပြုသဘောဆောင်သော အရာတစ်ခု မဟုတ်သည့်အပြင်၊ မှန်ကန်သော အတွေး သို့မဟုတ် ရှုထောင့်တစ်ခုလည်း မဟုတ်ပေ။ သမ္မာကျမ်းစာနှင့် ဘုရားသခင် ဖော်ပြခဲ့သော နှုတ်ကပတ်တော်များထဲတွင် ကြည့်လော့၊ မိန်းမတို့သည် ၎င်းတို့ကို သဘောကျသူများအတွက် အလှဆင်သင့်ကြောင်း ပြောသည့် မည်သည့်ဝါကျတစ်ကြောင်းတလေ ရှိသလော။ ယောက်ျားတို့သည် မိန်းမတို့အထက်တွင် ရှိသည်ဟု ဆိုလျက် ယောက်ျားနှင့် မိန်းမတို့၏ အဆင့်အတန်းကို အဆင့်များအဖြစ် ပိုင်းခြားသည့် ဝါကျတစ်ကြောင်းတလေ ရှိသလော။ မရှိပေ။ သမ္မာကျမ်းစာရှိ ကမ္ဘာဦးကျမ်းတွင် မှတ်တမ်းတင်ထားသည်မှာ မိန်းမသည် ယောက်ျား၏ အရိုးထဲကအရိုး၊ အသားထဲကအသား ဖြစ်သည်ဟူ၍ ဖြစ်သည်။ ယောက်ျားနှင့် မိန်းမတို့သည် ဘုရားသခင် ဖန်ဆင်းခဲ့သော လူသားများ ဖြစ်ကြသည်၊ ၎င်းတို့သည် အဆင့်များ ပိုင်းခြားခြင်း မရှိဘဲ၊ သာလွန်သူနှင့် နိမ့်ကျသူဟူ၍ ခွဲခြားမှုမရှိဘဲ ဘုရားသခင်၏ ရှေ့မှောက်တွင် တန်းတူညီတူ ဖြစ်ကြသည်။ လူတို့ကို သာလွန်သူနှင့် နိမ့်ကျသူဟူ၍ ပိုင်းခြားခြင်းနှင့် အဆင့်အတန်းနှင့်ဆိုင်သော အဆင့်များကို ခွဲခြားခြင်းသည် စာတန်လုပ်ဆောင်သော အရာတစ်ခု ဖြစ်သည်။ ယင်းမှာ စာတန်က မိန်းမများကို ဖိနှိပ်ညဉ်းပန်းခြင်း၏ စစ်မှန်သော သက်သေပင် ဖြစ်သည်။ အစအဦး၌ ဘုရားသခင်က လူသားမျိုးနွယ်ကို ဖန်ဆင်းခဲ့သည့်အချိန်မှစ၍ ယောက်ျားနှင့် မိန်းမတို့သည် ဘုရားသခင်၏ အမြင်တွင် တန်းတူညီမျှ ဖြစ်ခဲ့ကြသည်။ နှစ်ဦးစလုံးသည် ဖန်ဆင်းခံများဖြစ်ကြပြီး ဘုရားသခင်၏ ကယ်တင်ခြင်းကို ခံရမည့်သူများ ဖြစ်ကြသည်။ ဘုရားသခင်သည် ယောက်ျားတို့က သာလွန်ပြီး မိန်းမတို့က နိမ့်ကျသည်ဟု မည်သည့်အခါမျှ မပြောခဲ့သည့်အပြင်၊ ယောက်ျားတို့သည် မိန်းမတို့၏ ဦးခေါင်း သို့မဟုတ် ၎င်းတို့၏ သခင်များ ဖြစ်သင့်သည်ဟုလည်းကောင်း၊ ယောက်ျားတို့သည် မိန်းမတို့အထက်တွင် လွှမ်းမိုးသင့်သည်ဟုလည်းကောင်း၊ မည်သည့်အလုပ်တွင်မဆို ယောက်ျားတို့က မိန်းမတို့ထက် ဦးစားပေးခံရသင့်သည်ဟုလည်းကောင်း၊ သို့မဟုတ် ယောက်ျားတို့တွင် ၎င်းတို့၏ ကိုယ်ပိုင်ထင်မြင်ချက်များရှိပြီး အဓိက ကျောရိုးများဖြစ်စဉ်တွင်၊ မိန်းမတို့က ယောက်ျားတို့၏စကားကို ပို၍နားထောင်သင့်သည်ဟုလည်းကောင်း သူက မည်သည့်အခါမျှ မပြောခဲ့ပေ။ ဘုရားသခင်သည် ထိုသို့သော အရာများကို မည်သည့်အခါမျှ မပြောဆိုခဲ့ပေ။ စာတန်၏ ဖောက်ပြန်ပျက်စီးမှုကြောင့်သာလျှင် ယောက်ျားတို့က သာလွန်ပြီး မိန်းမတို့က နိမ့်ကျသည်ဟူသော ဆိုရိုးစကားများက လူတို့ကြားတွင် ပေါ်ပေါက်လာခဲ့ပြီး၊ ထို့နောက် ဤခေတ်ရေစီးကြောင်းက မိန်းမများကို ယောက်ျား၏ သြဇာအာဏာအောက်တွင် စဉ်ဆက်မပြတ် ဖိနှိပ်ထားလျက်၊ လူ့အဖွဲ့အစည်းတစ်လျှောက်လုံးနှင့် လူသားမျိုးနွယ်အားလုံးတစ်လျှောက်တွင် ဖြစ်ပေါ်လာခဲ့ခြင်းဖြစ်သည်။ သမ္မာတရားကို နားလည်မှုကင်းမဲ့ခြင်းကြောင့် မိန်းမတို့သည် စာတန်၏ အမျိုးမျိုးသော ဆိုးယုတ်သည့် ခေတ်ရေစီးကြောင်းများ၏ လွှမ်းမိုးခြင်းနှင့် အထင်အမြင်မှားစေခြင်းကို ခံရပြီးနောက် ၎င်းတို့သည် ယောက်ျားတို့၏ ဆင့်ပွားဖြစ်သည် သို့မဟုတ် ယောက်ျားတို့ထက် အဆင့်အတန်း နိမ့်သည်ဟု ခံစားကြရသည်။ ထို့ကြောင့် ယနေ့မျက်မှောက်ခေတ်အထိတိုင် များစွာသော မိန်းမတို့သည် “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားက မှန်ကန်သည်ဟု ယုံကြည်နေကြဆဲ ဖြစ်သည်။ ဤသည်မှာ အလွန် ဝမ်းနည်းဖွယ်ကောင်းသောအရာတစ်ခု ဖြစ်သည်။ လူတို့သည် သမ္မာတရားကို နားမလည်ပါက များစွာသော တိကျသည့် ကိစ္စရပ်များတွင် စာတန်၏ အမျိုးမျိုးသော အတွေးများနှင့် ရှုထောင့်များ၏ အထင်အမြင်မှားစေခြင်းနှင့် ထိန်းချုပ်ခြင်းကို ခံနေကြရဆဲ ဖြစ်သည်။ ဤသေးငယ်သော ကိစ္စရပ်လေးတစ်ခုပင်လျှင် အလွန် သရုပ်ဖော်ပြနိုင်သည် မဟုတ်လော။ (ဟုတ်ပါသည်။) မိန်းမတို့က မိမိတို့ကိုယ်ကို စိတ်လိုလက်ရ အဆင့်အတန်းကျစေသည့်အကြောင်းရင်းမှာ အဘယ်နည်း။ ယင်းမှာ မိန်းမတို့အနေဖြင့် ယောက်ျားတို့နှင့် တန်းတူညီတူ အဆင့်အတန်း မရှိနိုင်စေရန်အလို့ငှာနှင့် မိန်းမတို့သည် ယောက်ျားတို့ကို လမ်းဖယ်ပေးရမည်ဖြစ်ကာ ၎င်းတို့အတွက် အဆင်ပြေသော အခြေအနေများကို ဖန်တီးပေးရမည်ဖြစ်ပြီး ယောက်ျားတို့ကို ကျေနပ်စေရန် များစွာသော စွန့်လွှတ်အနစ်နာခံမှုများနှင့် ကြီးမားသော အဖိုးအခများစွာကိုလည်း ပေးဆပ်ရဖို့အလို့ငှာ လူ့အဖွဲ့အစည်းဆိုင်ရာ ပတ်ဝန်းကျင်အလုံးစုံက ဖန်တီးသောကြောင့် ဖြစ်သည်။ ဤသည်မှာ လူ့အဖွဲ့အစည်းကြောင့်၊ စာတန်ဦးဆောင်သည့် အမျိုးမျိုးသော ဆိုးယုတ်သည့် ခေတ်ရေစီးကြောင်းများကြောင့် ဖြစ်ရသည်။ သို့ဆိုလျှင် ယခု ဤကိစ္စရပ်နှင့်စပ်လျဉ်း၍ သမ္မာတရားကို နားလည်ပြီးနောက် “မိန်းမတစ်ယောက်သည် သူမကိုသဘောကျသူအတွက် အလှဆင်သည်” ဟူသော ဆိုရိုးစကားနှင့်ပတ်သက်၍ တိကျသော ကောက်ချက်တစ်ခု ရှိနေပြီ မဟုတ်လော။ (ဟုတ်ပါသည်။) ဤဆိုရိုးစကားသည် အဓိပ္ပာယ်မဲ့ပြီး မှားယွင်းကာ သမ္မာတရားနှင့် မကိုက်ညီပေ၊ မှန်သလော။ (မှန်ပါသည်။) လက်တွေ့အခြေအနေကို ကြားသိပြီးနောက် မိန်းမတို့သည် ဤနှစ်များတစ်လျှောက်လုံး အလွန် နစ်နာပြီး မွန်းကျပ်သည့် ဘဝများဖြင့် အသက်ရှင်နေထိုင်ခဲ့ကြရသည်ဟု မခံစားကြရသလော။ သို့ဆိုလျှင် မိန်းမတို့သည် ၎င်းတို့ကို သဘောကျသူများအတွက် ဆက်လက်၍ အလှဆင်သင့်သေးသလော။ (အလှမဆင်သင့်ပါ။) ဖန်ဆင်းခံ လူသားမျိုးနွယ်ဝင်များအနေဖြင့် မိန်းမတို့သည် လိင်နှင့် ခန္ဓာဗေဒပိုင်းတွင်သာ ယောက်ျားတို့နှင့် ကွဲပြားသည်။ အခြားသော ကဏ္ဍများတွင်မူ မည်သည့်ကွဲပြားမှုမျှ လုံးဝမရှိပေ။ ဘုရားသခင်၏ အမြင်တွင် ယောက်ျားနှင့် မိန်းမတို့သည် အဆင့်အတန်း၌ ကွဲပြားမှုမျှ ဘာဆိုဘာမျှ မရှိကြပေ။ ဘုရားသခင်သည် မည်သည့်အခြေအနေအောက်တွင်မျှ သူက ယောက်ျားတို့အပေါ် ထားရှိသော တောင်းဆိုချက်များနှင့် ကွဲပြားသည့် တောင်းဆိုချက်များကို မိန်းမတို့အပေါ် မည်သည့်အခါမျှ မပြုလုပ်ခဲ့ပေ။ ဘုရားသခင် ရွေးချယ်သော လူအရေအတွက်၊ ကယ်တင်ခြင်း၏ မျှော်လင့်ချက်၊ တာဝန်များ ထမ်းဆောင်ရန် ၎င်းတို့၏ အခွင့်အရေးများ၊ ၎င်းတို့ ထမ်းဆောင်နိုင်သော တာဝန်များနှင့် ၎င်းတို့ လုပ်ဆောင်နိုင်သည့် အလုပ်တို့ကဲ့သို့သော ကဏ္ဍများတွင် မိန်းမတို့သည် ယောက်ျားတို့နှင့် အခြေခံအားဖြင့် တန်းတူညီမျှ ဖြစ်ကြသည်။ မိန်းမတို့သည် ယောက်ျားတို့ထက် မလျော့နည်းပေ။ ဤသည်မှာ လက်တွေ့အခြေအနေ ဖြစ်သည်။

ငါတို့သည် ယခင်က နတ်ဆိုးများ၏ သဘာဝ အနှစ်သာရရှိသော ထိုကောက်ကျစ်ဆိုးယုတ်သည့်လူများ၏ ကာမရာဂသောင်းကျန်းခြင်း၊ လိင်မှုကိစ္စတွင် ကိုယ်ကျင့်သိက္ခာကင်းမဲ့ခြင်းနှင့် ကာမစိတ်ကို နှိုးဆွခြင်းတို့၏ သရုပ်သကန်များအကြောင်းကိုလည်းကောင်း၊ အချစ်ရေးဆက်ဆံမှုများထဲသို့ ဝင်ရောက်ခြင်း သို့မဟုတ် အိမ်ထောင်ဖက်တစ်ဦးကို ရှာဖွေခြင်းတို့နှင့်ပတ်သက်လာသည့်အခါ လူတစ်ဦးသည် ကောက်ကျစ်ဆိုးယုတ်သူများနှင့် ကြုံတွေ့ရပါက မည်သို့ဆက်ဆံရမည်ကိုလည်းကောင်း ပြောဆိုကြသည်။ သင်တို့သည် အချစ်ရေးကို တွေ့ကြုံခံစားရန်၊ တစ်ကြိမ်မျှ အပူအပင်ကင်းစွာ ပြုမူရန်နှင့် တစ်ကြိမ်မျှ စိတ်အလိုလိုက်ရန် ထိုသို့သောလူတစ်ဦးနှင့် တွေ့ဆုံဖို့ မျှော်လင့်သလော။ (မမျှော်လင့်ပါ။) သို့ဆိုလျှင် သင်တို့သည် သင်တို့၏ စိတ်ကူးထဲမှ ချစ်သူ၊ သင်တို့၏ ဖူးစာဖက်၊ သင်တို့၏ စံပြအိမ်ထောင်ဖက်နှင့် တွေ့ဆုံရန် မျှော်လင့်သလော။ (မမျှော်လင့်ပါ။) သင်သည် မျှော်လင့်သည်ဖြစ်စေ၊ မမျှော်လင့်သည်ဖြစ်စေ အရေးမကြီးပေ။ အဓိကအချက်မှာ သင်သည် ၎င်းတို့၏ သဘာဝ အနှစ်သာရက ကောက်ကျစ်ဆိုးယုတ်သော ဤကာမရာဂသောင်းကျန်းသည့်၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သည့်၊ ကာမစိတ်ကို နှိုးဆွသည့် လူများနှင့်စပ်လျဉ်း၍ ပိုင်းခြားသိမြင်မှု ရှိရမည်ဖြစ်ပြီး ၎င်းတို့နှင့် ဝေးဝေးနေရမည် ဖြစ်သည်။ ဘာသာတရားမရှိသူတို့၏ စကားများအရ ဤလူအများစုသည် လူပေါ်ကြော့ဖြစ်ပြီး စိတ်ကူးယဉ်ဆန်သော အတွေ့အကြုံရင့် အချစ်ရေးကစားသမားများဖြစ်ကြသည်။ အရွယ်ရောက်ပြီးသူအများစုသည် ဤလူအမျိုးအစားကို ၎င်းတို့ကြုံတွေ့ရသည့်အခါ မှတ်မိနိုင်သင့်သည်။ နှစ်ကြိမ်ထိတွေ့ဆက်ဆံပြီးနောက်တွင် အရွယ်ရောက်ပြီးသူအများစုက ထိုသူတို့မှာ ဤအမျိုးအစားဖြစ်ကြောင်း သိရှိကောင်းသိရှိကြပေမည်။ ဤလူစားမျိုးအစားသည် လူတို့ကို ပိုးပန်းသည့်အခါ မဆင်မခြင်ပြုမူတတ်သည်။ သင် အသက်မည်မျှကြီးသည်ဖြစ်စေ၊ သင် အတော်အသင့် ရုပ်ရည်ကောင်းနေသရွေ့ ၎င်းတို့သည် သင့်ကို ပိုးပန်းကောင်း ပိုးပန်းမည်ဖြစ်ပြီး မည်သည့်အရာဖြစ်နေသည်ကို သင် အနည်းငယ်မျှပင် သတိမပြုမိဘဲ ၎င်းတို့၏ ထောင်ချောက်ထဲသို့ ကျရောက်သွားစေသည်။ ၎င်းတို့သည် သင့်အား နူးညံ့၊ သိမ်မွေ့သော စကားများကို အမြဲပြောဆိုပြီး သင့်ကို အလေးထားမှု၊ ဂရုစိုက်မှုနှင့် ထောက်ထားစာနာမှုတို့ကို ပြသကြသည်။ ၎င်းတို့သည် သင့်ကို မျက်စပစ်ရန်၊ သင့်အား လက်ဖက်ရည် သို့မဟုတ် ရေ ကမ်းပေးရန် အခွင့်အရေးများကို ရှာဖွေကြပြီး တစ်ခါတစ်ရံတွင် သင့်အား လက်ဆောင်ပစ္စည်းလေးများ၊ ချောကလက်များ၊ အစရှိသည်တို့ကိုပင် ဝယ်ပေးကြသည်။ သင် သတိလက်လွတ်ဖြစ်သည့်အချိန်တွင်၊ ၎င်းတို့သည် သင်၏ ကာကွယ်ရေးအစီအရင်များကို ချိုးဖျက်ပြီး သင်၏ စိတ်နှလုံးထဲသို့ ဝင်ရောက်လာကြသည်။ မသိလိုက်ဘဲ သင်သည် ၎င်းတို့ကို စဉ်းစားလိုက်ရုံမျှဖြင့် ရင်ထဲတွင် တလှပ်လှပ်ခံစားရသည်။ သင်သည် ၎င်းတို့ကို ရက်အနည်းငယ် မတွေ့ရပါက၊ “ငါ့ပတ်ဝန်းကျင်တွင် မည်သူကမျှ ငါ့ကို သူ့လောက် ဂရုမစိုက်ကြပါ။ ငါ သူ့ ချစ်မိသွားပြီထင်သည်။ သူသည်လည်း ငါ့ကို ချစ်မိသွားပြီလား” ဟု တွေးလျက် တစ်စုံတစ်ခု လိုအပ်နေသည်ဟု ခံစားရပေသည်။ ဤသည်မှာ မည်သည့် အခြေအနေမျိုးဖြစ်သနည်း။ (စုံစမ်းသွေးဆောင်ခြင်းထဲသို့ ကျရောက်ခြင်း ဖြစ်ပါသည်။) အချို့သော အတွေ့အကြုံရင့် အချစ်ရေးကစားသူများသည် အခြားသူတို့ကို လက်လွှတ်ခြင်းဖြင့် မိမိတို့ထံ ပါလာအောင် ဆွဲဆောင်ရာတွင် ကျွမ်းကျင်ကြသည်။ အချိန်ကာလတစ်ခုအထိ သင့်ကို ဂရုစိုက်ပြပြီး သင့်ကို စိတ်ဝင်စားလာအောင် ဆွဲဆောင်ပြီးနောက် ၎င်းတို့သည် ပျောက်သွားကာ သင့်ဘာသာ ငါးစာကို ဟပ်စေသည်။ သင်သည် ၎င်းတို့ကို ချစ်မိသွားပြီး ၎င်းတို့မရှိဘဲ အသက်မရှင်နိုင်တော့ကြောင်း သဘောပေါက်သည့်အခါ သင်သည် အချစ်ထောင်ချောက်ထဲသို့ ကျရောက်သွားပြီဖြစ်ပြီး ပြုစားခံလိုက်ရပြီ ဖြစ်သည်။ ပြုစားခံလိုက်ရသည်နှင့်တစ်ပြိုင်နက် သင်သည် ၎င်းတို့၏ ဖမ်းစားခြင်းကို လုံးဝ ခံလိုက်ရပြီ ဖြစ်သည်။ လူတို့ ကျရောက်သွားသည့် ဤအချစ်ထောင်ချောက်ဆိုသည်မှာ အဘယ်နည်း။ ယင်းမှာ မိသားစုချစ်ခင်မှု၊ ခင်မင်ရင်းနှီးမှု သို့မဟုတ် လူအချင်းချင်းကြားရှိ ဂရုစိုက်မှုနှင့် ချစ်ခြင်းမေတ္တာ မဟုတ်ဘဲ ကာမစိတ်ဆန္ဒ၏ ကွန် ဖြစ်သည်။ သင်သည် ကာမစိတ်ဆန္ဒ၏ ထောင်ချောက်ထဲသို့ ကျရောက်သည်နှင့်တစ်ပြိုင်နက် ထိန်းချုပ်မှု အလွယ်တကူ ဆုံးရှုံးသွားနိုင်သည်။ လူကိုးဆယ့်ငါးရာခိုင်နှုန်းကျော်၊ အထူးသဖြင့် လူငယ်များသည် ယင်းကို မကျော်လွှားနိုင်ကြသည့်အပြင် ထိုသို့သော ထောင်ချောက်ကို မလွတ်မြောက်နိုင်ကြပေ။ သို့ဆိုလျှင် မည်သည့်အရာကို လုပ်ဆောင်သင့်သနည်း။ ထိုသို့သော ထောင်ချောက်မှ လွတ်မြောက်ရန် အလွန်ခက်ခဲကြောင်း သင်သိသည့်အတွက်၊ သင့်ကိုယ်သင် ယင်းထဲသို့ မကျရောက်စေနှင့်။ သင့်ကို ထောင်ချောက်ထဲသို့ ဆိုက်ရောက်စေနိုင်မည့် လူများ၊ အမှုအရာများ သို့မဟုတ် ပတ်ဝန်းကျင်များနှင့် ဝေးဝေးနေရန် တတ်နိုင်သမျှ လုပ်ဆောင်လော့။ အချိန်ကာလတစ်ခုကြာ ခပ်ဝေးဝေးတွင် နေပြီး ဘုရားသခင်ထံ ဆုတောင်းကာ ဘုရားသခင်၏ နှုတ်ကပတ်တော်များကို ဖတ်ရှုလော့။ တဖြည်းဖြည်းနှင့် သင်၏ ကာမဂုဏ်ဆိုင်ရာ လိုအပ်ချက်များသည် မှေးမှိန်ကာ ပျောက်ကွယ်သွားမည်။ ထိုထောင်ချောက်သည် သင့်အပေါ် ထိန်းချုပ်မှုရှိတော့မည် မဟုတ်သည့်အပြင်၊ သင်သည် ဤစုံစမ်းသွေးဆောင်မှုကို အခြေခံအားဖြင့် ကျော်လွှားအောင်မြင်ပြီး ဖြစ်လိမ့်မည်။ သို့သော် နောက်တစ်ကြိမ် ထိုသို့သော စုံစမ်းသွေးဆောင်မှုများနှင့် ထောင်ချောက်များကို ကြုံတွေ့ရသည့်အခါ သင်မည်သို့ဖြစ်မည်၊ ယင်းတို့ကို သင် ကျော်လွှားနိုင်ခြင်း ရှိ၊ မရှိဟူသည်တို့ကို မသိနိုင်ပေ။ တစ်ခုတည်းသော နည်းလမ်းမှာ ဆုတောင်းရန်နှင့် သမ္မာတရားကို ရှာဖွေရန် ဘုရားသခင်၏ ရှေ့မှောက်သို့ မကြာခဏ လာရောက်ပြီး အမျိုးမျိုးသော စုံစမ်းသွေးဆောင်မှုများနှင့် ဝေးဝေးနေရန် ဖြစ်သည်။ သင့်ကိုယ်သင် သမ္မာတရားဖြင့် ပြင်ဆင်ခြင်းနှင့် သမ္မာတရားကို နားလည်ခြင်းတို့သည် အခြေခံအကျဆုံးသော အရာများ ဖြစ်ကြသည်မှာ အမှန်ပင်ဖြစ်၏။ သို့သော် သင့်ကိုယ်သင် သမ္မာတရားဖြင့် ပြင်ဆင်ခြင်းသည် မရိုးရှင်းပေ။ သင့်အနေဖြင့် အတွေ့အကြုံအချို့ကို ဖြတ်သန်းရန် လိုအပ်ပြီး သင်၏ ဝိညာဉ်ရင့်ကျက်မှုသည်လည်း ထိုမျှ လျင်မြန်စွာ ကြီးထွားခြင်းမရှိသောကြောင့် အမျိုးမျိုးသော ကဏ္ဍများရှိ သင်၏ ကာကွယ်ရေး အစီအရင်များကိုလည်း ထိုမျှ လျင်မြန်စွာ တည်ဆောက်နိုင်ခြင်း မရှိပေ။ သို့ဆိုလျှင် မည်သည့်အရာကို လုပ်ဆောင်သင့်သနည်း။ သင်သည် ဘုရားသခင်၏ ရှေ့မှောက်တွင် မကြာခဏ အသက်ရှင်ရမည်၊ ဘုရားနှုတ်ကပတ်တော်များ၏ လမ်းညွှန်မှု၊ သန့်ရှင်းသောဝိညာဉ်တော်၏ အလုပ်နှင့် ဘုရားသခင်၏ ကွယ်ကာမှုတို့ ရှိရမည်။ ဤအရာအားလုံး နေရာတကျရှိခြင်းအပြင်၊ သင်၏ ကိုယ်ရေးကိုယ်တာ စိတ်ပိုင်းဖြတ်မှုပါ ရှိခြင်းဖြင့်၊ ထိုသို့သော စုံစမ်းသွေးဆောင်မှုများနှင့် ရင်ဆိုင်ရသည့်အခါ သင်သည် ခုခံကာကွယ်ရေး အစီအမံများ ရှိလိမ့်မည်။ ထို့အပြင် သင်သည် ထိုကိစ္စရပ်၏ သဘောသဘာဝနှင့် ယင်းက ဖြစ်စေမည့် အကျိုးဆက်များကို သိရှိသည့်အခါ သင်သည် ထိုသို့သော ပတ်ဝန်းကျင်များကို သတိရှိရှိဖြင့် ရှောင်ရှားလိမ့်မည်ဖြစ်သည်။ ယင်းက သင်သည် ထိုသို့သော စုံစမ်းသွေးဆောင်မှုများကို ငြင်းပယ်ရန် စိတ်ပိုင်းဖြတ်မှုရှိကြောင်း သက်သေပြလိမ့်မည်။ ထို့နောက် ဘုရားသခင်သည် သင်၏ သဘောထားနှင့် သင်၏ ပုဂ္ဂလဓိဋ္ဌာန်ကျသော လိုအင်ဆန္ဒကြောင့် ထိုသို့သော စုံစမ်းသွေးဆောင်မှုများမှ လွတ်မြောက်ရန် သင့်ကို ကူညီလိမ့်မည်။ သင်သည် ထိုသို့သော ပတ်ဝန်းကျင်တစ်ခုနှင့် ကြုံတွေ့ရပြီး သင်၏ စိတ်နှလုံးထဲတွင် အလွန်အမင်း မနှစ်မြို့ခြင်းနှင့် မုန်းတီးခြင်းကို ခံစားရသော်လည်း မည်သို့ငြင်းပယ်ရမည်ကို မသိပါက ဘုရားသခင်ထံ သင့်ကို ကာကွယ်ပေးရန်နှင့် ထိုသို့သော ပတ်ဝန်းကျင်ကို သင့်အတွက် ဖယ်ရှားပေးရန် တောင်းလျှောက်လျက် ဆုတောင်းလော့။ သင်သည် ထိုသို့သော တောင်းလျှောက်ခြင်းများနှင့် ဆန္ဒများ ရှိသည့်အခါ၊ အသင်းတော်အလုပ်၏ လိုအပ်ချက်များကြောင့် သင့်အတွက် အန္တရာယ်ရှိသော စုံစမ်းသွေးဆောင်မှုတစ်ခု ဖြစ်စေသည့် ထိုလူသည် သင့်ကို နောက်တစ်ကြိမ် ဆက်သွယ်ရန် အဆင်မပြေဖြစ်အောင်ပင် နေရာရွှေ့ပြောင်းခြင်း ခံရကောင်းခံရလိမ့်မည်ဖြစ်ပြီး သင်သည် ၎င်းကို နောက်ထပ် ကြုံတွေ့ရတော့မည် မဟုတ်ပေ။ ဤသည်မှာ သင့်ကို ဘုရားသခင် ကူညီနေခြင်း ဖြစ်သည်။ ဘုရားသခင်၏ ကာကွယ်စောင့်ရှောက်မှု ဖြစ်သည်။ ဘုရားသခင်သည် သင်၏ ကိုယ်ရေးကိုယ်တာ လိုအင်ဆန္ဒ၊ သဘောထား၊ စိတ်ပိုင်းဖြတ်မှုနှင့် သန္နိဋ္ဌာန်တို့ကို မြင်သောကြောင့် သူသည် သင်၏ ဆန္ဒကို ဖြည့်ဆည်းပေးရန် သင့်အား အစပြု၍ လုံးလုံးလျားလျား ကူညီလိမ့်မည်ဖြစ်ပြီး သင့်ကို ကာကွယ်စောင့်ရှောက်ခြင်းဟူသော အကျိုးရလဒ်ကို စွမ်းဆောင်ရရှိစေမည် ဖြစ်သည်။ ဤလူ ထွက်ခွာသွားပြီး သင့်ကို နောက်ထပ် မနှောင့်ယှက်တော့သည့်အခါ သင်သည် စိတ်ထဲတွင် အနည်းငယ် ဟာတာတာ ဖြစ်ကောင်းဖြစ်နိုင်သည်၊ ၎င်းတို့ ထွက်ခွာသွားသည်ကို အနည်းငယ် သနားစရာကောင်းသည်ဟု တွေးထင်နိုင်ပြီး “သူတို့ ဤနေရာတွင် ရှိနေသေးလျှင် ငါတို့ ကောင်းစွာ အဆင်ပြေနိုင်မည်လော” ဟုပင် စိတ်ကူးယဉ်မိနိုင်သည်။ ရံဖန်ရံခါတွင် ထိုသို့သော အတွေးများ ပေါ်ပေါက်ကောင်းပေါ်ပေါက်လာနိုင်သော်လည်း ဘုရားသခင်၏ ကာကွယ်စောင့်ရှောက်မှုဖြင့် သင်သည် နောက်ဆုံးတွင် စုံစမ်းသွေးဆောင်မှုနှင့် ဝေးဝေးတွင် နေရသည်။ မသိလိုက်ဘဲ ဤကိစ္စသည် သင်၏ စိတ်နှလုံးထဲတွင် တဖြည်းဖြည်း မှေးမှိန်သွားသည်၊ ယင်းသည် သင့်ထံမှ တဖြည်းဖြည်း ယုတ်လျော့သွားပြီး အချိန်ကြာလာသည်နှင့်အမျှ သင်သည် သင်၏ ယခင် အသက်တာ အခြေအနေနှင့် ပုံမှန် စိတ်နေစိတ်ထားသို့ ပြန်ရောက်သွားလျက် သင်၏ ငြိမ်သက်ခြင်းကို ရရှိလိမ့်မည်။ ဤအချိန်တွင် ဤကိစ္စရပ်က အဆုံးသတ်သွားသည်။ ယင်းသည် သင့်အတွက် မည်သည့် ခြိမ်းခြောက်မှု သို့မဟုတ် အနှောင့်အယှက်ကိုမျှ မဖြစ်စေခဲ့ဘဲ ထိုအစား စာတန်ကို သင်၏ အောင်နိုင်ခြင်းအပြင်၊ နတ်ဆိုးကို သင်၏ ရှောင်ကြဉ်ခြင်းနှင့် ငြင်းပယ်ခြင်းတို့၏ အစွမ်းတန်ခိုးရှိသော သက်သေနှင့် သက်သေခံချက်တစ်ခု ဖြစ်လာပြီးဖြစ်သည်။ ဤသည်မှာ အလွန် ကောင်းသည် မဟုတ်လော။ (ဟုတ်ပါသည်။) ဤစုံစမ်းသွေးဆောင်မှုသည် သင့်ကို ခြိမ်းခြောက်တော့မည့်အချိန်၊ ထိုအန္တရာယ်ရှိသော အခိုက်အတန့်တွင် သင်၏ သဘောထားနှင့် ပူးပေါင်းဆောင်ရွက်မှုကြောင့် ဘုရားသခင်သည် သင့်ကို ကာကွယ်စောင့်ရှောက်ခဲ့သည်။ ဘုရားသခင်သည် သင့်ကို ခိုင်မာစွာ ရပ်တည်ခွင့်ပေးလျက်၊ သင့်အတွက် သင့်တော်သော ပတ်ဝန်းကျင်တစ်ခုကို ပြင်ဆင်ပေးသည်။ ဤအရာက သင်၏ ဝိညာဉ်ရင့်ကျက်မှု ကြီးထွားခြင်းကို မြှင့်တင်ပေးသည်။ ယင်းသည် သင်၏ ယုံကြည်ခြင်းကို တိုးပွားစေလိမ့်မည်၊ သမ္မာတရားကို လက်တွေ့လုပ်ဆောင်ရန် သင်၏ စိတ်ပိုင်းဖြတ်မှုနှင့် လိုအင်ဆန္ဒကို တိုးပွားစေလိမ့်မည်၊ သင့်ကို စိတ်ဓာတ်လှုံ့ဆော်မှု ပေးလိမ့်မည်ဖြစ်ပြီး သင်၏ ဝိညာဉ်ရင့်ကျက်မှုကို ကြီးထွားခွင့်ပေးလိမ့်မည်။ ဤစုံစမ်းသွေးဆောင်မှု သင့်အပေါ် ကျရောက်သည့်အခါ သင်သည် ယင်းကို ငြင်းပယ်ရန် သို့မဟုတ် ရှောင်ရှားရန် မလိုလားလျှင်၊ သမ္မာတရားကို လက်တွေ့လုပ်ဆောင်လိုစိတ် ကင်းမဲ့လျှင်၊ ယင်းကို လွတ်လပ်စွာ ဖြစ်ပေါ်ခွင့်ပေးပြီး ဤစုံစမ်းသွေးဆောင်မှုကို လက်ခံလိုလျှင်၊ နတ်ဆိုး၏ နှောင့်ယှက်မှုနှင့် တွယ်ငြိမ်မှုကိုပင် လက်ခံလိုပြီး သင်သည် ထိုသို့သော အခြေအနေကို တိုး၍ နှစ်သက်ခံစားလျှင်၊ ထိုသို့သော ပတ်ဝန်းကျင်တွင် တိုး၍ အသက်ရှင်လိုပြီး ထိုသို့သော ပတ်ဝန်းကျင်ကို ဖယ်ရှားပေးရန် တောင်းလျှောက်လျက် ဘုရားသခင်ထံ တက်ကြွစွာ ဆုမတောင်းလျှင်၊ ဤကိစ္စအပေါ် သင်၏ သဘောထားက ဤသို့ဖြစ်သည်ကို မြင်သည့်အခါ၊ ဘုရားသခင်သည် သင့်ကို အတင်းအကျပ် ပြုမည်မဟုတ်ပေ။ ဘုရားသခင်၏ လုပ်ဆောင်ချက်များတွင် သူသည် မည်သူ့ကိုမျှ အတင်းအကျပ် မပြုပေ။ သင်သည် ဤလူကို အလွန်နှစ်သက်သည့်အတွက်၊ ၎င်းတို့က သင့်ကို ပျော်ရွှင်စေလျက် ကြီးမားသော ပျော်ရွှင်မှုနှင့် ဝမ်းမြောက်မှုအား ဆောင်ကြဉ်းပေးနိုင်သည်ဟု သင်ခံစားရသည့်အတွက်၊ ဘုရားသခင်သည် ထိုသို့သော ဝမ်းမြောက်မှုနှင့် ပျော်ရွှင်မှုကို သင့်အား ခံစားခွင့်ပိတ်ပင်လိမ့်မည် မဟုတ်သည့်အပြင်၊ ဘုရားသခင်သည် ဤလူကိုလည်း ဖယ်ရှားပေးလိမ့်မည် မဟုတ်ပေ။ အကျိုးဆက်များအတွက်မူ သင်တစ်ဦးတည်းသာ ခံရမည် ဖြစ်သည်။ ဖြစ်လာလိမ့်မည့်အရာမှာ သင်သည် နတ်ဆိုးများ၊ ကောက်ကျစ်ဆိုးယုတ်သော၊ ကာမရာဂသောင်းကျန်းသော၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများ၏ စုံစမ်းသွေးဆောင်မှုနှင့် တဏှာကြီးသော တွယ်ငြိမှုထဲသို့ တဖြည်းဖြည်း ကျရောက်သွားလိမ့်မည်ဖြစ်ပြီး နောက်ဆုံးတွင် သင်၏ အသိစိတ် အပြစ်တင်ခြင်းနှင့် ဘုရားသခင်၏ မျက်မှောက်တော်ကို ဆုံးရှုံးသွားလိမ့်မည် ဖြစ်သည်။ ဇာတိပကတိ၏ ကာမစိတ်ဆန္ဒများကို မွေ့လျော်ခြင်းနှင့်ဆိုင်သည့် ပျော်ရွှင်မှုနှင့် ဝမ်းမြောက်မှုကို ခံစားပြီးနောက် သင်သည် အရှက်တရားခံစားရခြင်းမရှိသည့်အပြင် ထိုသို့သော စုံစမ်းသွေးဆောင်မှုမှ သင့်ကိုယ်သင် မခွဲခွာနိုင်ပေ။ ဤသည်ကို မိမိကိုယ်ကို အကျင့်ပျက်ပြားစေခြင်းဟု ခေါ်သည်။ သင်သည် အပျော်ရွှင်ဆုံးသောသူဖြစ်သည်ဟု သင် ခံစားရသည်၊ သင်သည် ဤပျော်ရွှင်မှုနှင့် ဝမ်းမြောက်မှုကို အလွန် နှစ်သက်သည်၊ ထိုသို့သော ပျော်ရွှင်မှုနှင့် ဝမ်းမြောက်မှု ရှိသည့်အတွက် ကံကောင်းသည်ဟု ခံစားရပြီး ထိုသို့သော အချစ်ထောင်ချောက်တွင် ပိတ်မိနေရသည်ကို အလွန် စိတ်ကျေနပ်နေသည်။ သို့ဆိုလျှင် ဘုရားသခင်သည် မည်သည့်အရာကို လုပ်ဆောင်နိုင်ဦးမည်နည်း သို့မဟုတ် ပြောဆိုနိုင်ဦးမည်နည်း။ ဘုရားသခင်သည် သင့်ကို မည်သည့် အရိပ်အမြွက်မျှ ပေးမည်မဟုတ်၊ မည်သည့်အရာနှင့်ပတ်သက်၍မျှ သတိပေးမည်မဟုတ်သည့်အပြင်၊ မည်သည့်အရာကိုမျှ လုပ်ဆောင်မည် မဟုတ်ပေ။ ရှေ့ဆက်ပြီး သင့်ဘာသာ မွေ့လျော်ခံစားနေလော့။ ကာမစိတ်ဆန္ဒများ၏ ထောင်ချောက်တွင် ပိတ်မိနေသူများအတွက် နောက်ဆုံး အကျိုးဆက်များက ကြိုတင်ခန့်မှန်း၍ရနိုင်သည်။ အချစ်ထောင်ချောက်ထဲသို့ ကျရောက်သွားသူ မည်သူမျှ ပျော်ရွှင်စွာ သို့မဟုတ် ဝမ်းမြောက်စွာ အဆုံးမသတ်ပေ။ ဆန့်ကျင်ဘက်အားဖြင့် ရလဒ်က နာကျင်ဖွယ်နှင့် ကြေကွဲဖွယ်သာ ဖြစ်နိုင်ပေသည်။ သင်တစ်ဦးတည်းသာ ထိုသို့သော အကျိုးဆက်များကို ခံရမည်ဖြစ်ပြီး သင် ခံထိုက်ပေသည်။ ဘုရားသခင်သည် စည်းမျဉ်းများဖြင့် ပြုမူဆောင်ရွက်သလော။ (ပြုမူဆောင်ရွက်ပါသည်။) ဘုရားသခင်သည် သင်၏ ရွေးချယ်မှုများကို လေးစားသည်။ “ဘုရားသခင်က ငါ့ကို စောင့်ကြည့်ပြီး ထိန်းချုပ်လိမ့်မည်၊ သူက ငါ့ကို ချိန်းတွေ့ခွင့်ပေးမည် မဟုတ်ပါ၊ ငါ့၏ ကာမဂုဏ်ဆိုင်ရာ လိုအပ်ချက်များကိုလည်း ဖြည့်ဆည်းခွင့်ပေးမည် မဟုတ်ပါ”ဟု မထင်နှင့်။ သင် မှားနေသည်၊ ဘုရားသခင်သည် သင့်ကို ဝင်ရောက်စွက်ဖက်ခြင်း မပြုပေ။ ဘုရားသခင် လုပ်ဆောင်လိုသည့်အရာမှာ သင့်ကို စုံစမ်းသွေးဆောင်ခြင်းထဲသို့ မကျရောက်စေရန်၊ ဆိုးယုတ်သူများ၏ အထင်အမြင်မှားစေခြင်းကို မခံရစေရန်၊ စာတန်၏ ဖျက်ဆီးခြင်းနှင့် ဆိုးရွားစွာ ထိခိုက်စေခြင်းကို မခံရစေရန် ကာကွယ်ပေးဖို့ ဖြစ်သည်။ သို့သော် သင်သည် စာတန်နှင့်အတူ လိုက်သွားရန် ရွေးချယ်ပါက ယင်းမှာ သင်၏ လွတ်လပ်ခွင့်နှင့် သင်၏ ရွေးချယ်မှုဖြစ်သည်ဟု ဘုရားသခင် ပြောသည်။ သင် လိုလားနေသရွေ့၊ သင် နောင်တမရသရွေ့ ဘုရားသခင်သည် သင့်ကို အနိုင်အထက် သွေးဆောင်မည်မဟုတ်ပေ။ သင် စိုက်သည့်အတိုင်း သင် တစ်ဦးတည်းသာ ရိတ်ရခြင်းဖြစ်ပြီး အချိန်ကျလာပြီး သင်သည် ဝမ်းနည်းပက်လက် ငိုကြွေးနေသည့်အခါ ဘုရားသခင်က သင့်ကို သတိမပေးခဲ့ဟု မညည်းညူနှင့်၊ ပြီးလျှင် ဘုရားသခင်က သင့်ကို မကာကွယ်ခဲ့ဟု မညည်းညူနှင့်။ ဘုရားသခင်က သင့်ကို ကာကွယ်ချင်သည်၊ ဘုရားသခင်က သင့်ကို စုံစမ်းသွေးဆောင်မှုနှင့် ဝေးဝေးနေစေချင်သည်၊ သို့သော် သင်က ငြင်းပယ်သည်။ ဘုရားသခင်သာ သင်နှစ်သက်သောလူ၊ သင်နှင့်အတူ အချစ်ထောင်ချောက်တွင် တွယ်ငြိနေသောလူကို နေရာရွှေ့လိုက်ပါက သင်သည် ၎င်းကို သွားရှာမည်၊ သင်သည် ရူးသွပ်သွားသကဲ့သို့ ပြုမူမည်၊ သင်သည် ထိန်းချုပ်မှု ပျောက်ဆုံးသွားမည်၊ ဘုရားသခင်နှင့်ပတ်သက်၍ သင် မကျေမနပ်ဖြစ်မည်၊ ဘုရားသခင်ကို သင်၏ ခံစားချက်များအား ထောက်ထားစာနာမှုမရှိခြင်းနှင့် သင်၏ အခက်အခဲများကို နားမလည်ခြင်းအတွက် ပြစ်တင်ကြိမ်းမောင်းမည်။ ထို့ကြောင့် ဘုရားသခင်သည် ထိုသို့ လုပ်ဆောင်မည်မဟုတ်ပေ။ ဘုရားသခင်သည် လူတို့အား ၎င်းတို့ မလုပ်လိုသော အရာများကို အတင်းအကျပ် မလုပ်ဆောင်စေပေ။ သင်သည် ထိုလမ်းကြောင်းကို သင်ကိုယ်တိုင် ရွေးချယ်ခဲ့သည့်အတွက်၊ နောက်ဆုံးတွင် ဖြစ်ပေါ်လာသော ဆိုးဝါးသည့် အကျိုးဆက်များကို သင်တစ်ဦးတည်းသာ ခံရမည် ဖြစ်သည်။ သင့်အတွက် အကျိုးဆက်ကို မည်သူမျှ ခံပေးမည်မဟုတ်။ ဤကိစ္စရပ်က ယခု ရှင်းလင်းပြီလော။ (ရှင်းလင်းပါသည်။)

အချို့လူများသည် နတ်ဆိုးများနှင့် စာတန်များ၊ ကောက်ကျစ်ဆိုးယုတ်သူများ၏ တွယ်ငြိမှုများနှင့် ရင်ဆိုင်ကြုံတွေ့ရပြီး ၎င်းတို့ကို မငြင်းပယ်ဘဲ ၎င်းတို့နှင့်အတူ မိမိတို့၏ ဘဝများကို ကုန်ဆုံးရန် လိုလားနေပါက ဤသည်မှာ ၎င်းတို့၏ ကိုယ်ပိုင်ရွေးချယ်မှု ဖြစ်သည်။ ယင်းက နောက်ဆုံးတွင် ခါးသီးသော အကျိုးဆက်များကို ဖြစ်ပေါ်စေသည့်အခါ ၎င်းတို့သည် အခြားသူများကို အပြစ်မတင်သင့်ပေ။ ၎င်းတို့သည် အလွန် အောက်တန်းကျပြီး အလွန် စံသွေသည့်အတွက် မိမိတို့ကိုယ်ကိုသာ မုန်းတီး၍ရနိုင်ပြီး မိမိတို့၏ မျက်နှာကို မိမိတို့ကိုယ်တိုင် ရိုက်ကာ မိမိတို့ကိုယ်ကို ကျိန်ဆဲသင့်သည်။ သင်သည် နောက်ဆုံးတွင် မည်သည့် ခါးသီးသော အသီးအပွင့်ကို ရိတ်သိမ်းရသည်ဖြစ်စေ ဘုရားသခင်နှင့် မည်သည့်ပတ်သက်မှုမျှ မရှိပေ။ “ဘုရားသခင်က ကျွန်ုပ်ကို အဘယ်ကြောင့် မကာကွယ်ခဲ့သနည်း။ ထိုစဉ်က ကျွန်ုပ်ကို အဘယ်ကြောင့် ဘုရားသခင် မတားဆီးခဲ့သနည်း”ဟု မပြောနှင့်။ ငါသည် သင့်အား ပြောမည်၊ ဘုရားသခင်တွင် ထိုသို့သော တာဝန်မရှိပေ။ သူသည် သင့်အား ပြောသင့်သည့်အရာကို ရှင်းလင်းစွာ ပြောပြီး ဖြစ်သည်။ သင်သည် လွတ်လပ်စွာ တွေးခေါ်နိုင်စွမ်းရှိသော လူတစ်ဦး ဖြစ်သည်၊ ဘုရားသခင်သည် သင့်အား လွတ်လပ်စွာ ရွေးချယ်ပိုင်ခွင့်ကို ပေးထားပြီးဖြစ်ကာ သင်သည် လွတ်လပ်စွာ ရွေးချယ်ပိုင်ခွင့် ရှိသည်။ ထို့ကြောင့် သင်သည် မည်သည့်အရာကိုမဆို ကြုံတွေ့ရသည့်အခါ ဘုရားသခင်သည် သင့်အား ရွေးချယ်ပိုင်ခွင့် ပေးသည်။ သင့်အနေဖြင့် ရွေးချယ်ပိုင်ခွင့် ရှိသည့်အတွက်၊ သင်နောက်ဆုံးတွင် ရိတ်သိမ်းရသော ခါးသီးသည့် အသီးအပွင့်သည် သင်၏ ကိုယ်ပိုင်ရွေးချယ်မှုမှ အစပြုပေသည်။ သို့ဖြစ်၍ သင်သည် ဘုရားသခင်နှင့်ပတ်သက်၍ မကျေမနပ်မဖြစ်သင့် သို့မဟုတ် သင်တတ်နိုင်သည့် မည်သည့်နေရာကိုမဆို အပြစ်မပုံချသင့်ပေ။ ဘုရားသခင် ပြုသောအမှုသည် သင့်အား သမ္မာတရားကို ပြောပြရန်နှင့် ကယ်တင်ခြင်းလမ်းကြောင်းကို ပြသရန် ဖြစ်သည်။ ဘုရားသခင်နောက်လိုက်ရန် သင် ရွေးချယ်ခြင်း၊ သို့မဟုတ် စာတန်နောက်လိုက်ရန် သင် ရွေးချယ်ခြင်း ရှိမရှိဟူသည်နှင့်ပတ်သက်၍မူ၊ ထိုအရာသည် သင်ကိုယ်တိုင်အပေါ်၌သာ မူတည်သည်။ အကယ်၍ သင်သည် ကောင်းချီးမင်္ဂလာ ခံစားရသောသူဖြစ်ပြီး သမ္မာတရားကို လိုက်စားရန် လိုလားလျှင်၊ ဘုရားသခင်နောက်သို့ လိုက်လော့။ အကယ်၍ သင်သည် သမ္မာတရားကို မချစ်ဘဲ၊ လောကကို ချစ်ပြီး ကောက်ကျစ်ဆိုးယုတ်မှုကို ချစ်လျှင်၊ သင်၏အသက်တာသည် အောက်တန်းကျသောသူတစ်ဦးဖြစ်လျှင်၊ စာတန်နောက်လိုက်ရန် ရွေးချယ်လော့။ သင့်ကို မည်သူမျှ တားဆီးခြင်း မရှိပေ။ မည်သူမျှ သင့်ကို တားဆီးနေခြင်း မရှိပေ။ ယနေ့တိုင်အောင် အချို့လူများက၊ “ကျွန်ုပ် အသက် သုံးဆယ် သို့မဟုတ် လေးဆယ် ရှိနေပြီ၊ ကျွန်ုပ် ချိန်းမတွေ့ရသေးပါ သို့မဟုတ် အိမ်ထောင် မပြုရသေးပါ၊ ဘုရားအိမ်တော်က ခွင့်မပြုပါ” ဟု စောဒကတက်လျက်၊ ဘုရားသခင်နှင့် ဘုရားသခင်၏ အိမ်တော်ကို နားလည်မှုလွဲနေကြဆဲဖြစသည်။ ဘုရားအိမ်တော်သည် မည်သည့်အခါက လူတို့ကို ချိန်းတွေ့ခြင်း သို့မဟုတ် အိမ်ထောင်ပြုခြင်းမှ ကန့်သတ်ချုပ်ချယ်ဖူးသနည်း။ ဤသည်မှာ သင်၏ လွတ်လပ်ခွင့် ဖြစ်သည်။ ဘုရားအိမ်တော်က ဝင်ရောက်စွက်ဖက်ခြင်း မပြုပေ။ သို့သော် သတ်မှတ်ချက်တစ်ရပ် ရှိသည်။ သင်သည် ထိုသို့ပြုလုပ်ပါက သင်သည် အသင်းတော်တွင် အချိန်ပြည့်တာဝန်ထမ်းဆောင်ခြင်း မရှိနိုင်ပေ။ အကြောင်းမှာ အချစ်ရေးဆက်ဆံမှုတစ်ခုတွင် ရှိနေခြင်းနှင့် သင်၏ တာဝန်ကို ထမ်းဆောင်လိုစိတ်မရှိတော့ခြင်းသည် အသင်းတော်၏ အလုပ်ကို အဟန့်အတား ဖြစ်စေလိမ့်မည် ဖြစ်သောကြောင့် ဖြစ်သည်။ သင်သည် အမှန်တကယ် ချိန်းတွေ့ပြီး အိမ်ထောင်ပြုလိုပါက သင်တာဝန်ယူထားသော အလုပ်ကို ဦးစွာ လွှဲပြောင်းပေးလော့၊ ပြီးလျှင် ငါတို့ ယာယီ လမ်းခွဲကြမည်။ ဤကိစ္စနှင့်စပ်လျဉ်း၍ စည်းမျဉ်းများကို လူတိုင်း ရှင်းလင်းပြီလော။ (ရှင်းလင်းပါသည်။) တစ်စုံတစ်ဦးသည် ချိန်းတွေ့လိုလျှင် သို့မဟုတ် အိမ်ထောင်ပြုလိုလျှင် ယင်းမှာ လုံးဝ ကိစ္စမရှိ။ မည်သူမျှ ချုပ်ချယ်ကန့်သတ်ခြင်းမရှိပေ။ သို့သော် ဆန့်ကျင်ဘက်လိင်ကို လက်လွတ်စပယ် ပိုးပန်းခြင်းနှင့် အသင်းတော်အသက်တာကို နှောင့်ယှက်ခြင်းသည် လက်ခံနိုင်ဖွယ်မရှိပေ။ အခြားသူများကို လက်လွတ်စပယ် ပိုးပန်းသူများသည် နတ်ဆိုးများ ဖြစ်ကြသည်။ ၎င်းတို့သည် ကောက်ကျစ်ဆိုးယုတ်သော၊ ကာမရာဂစိတ်သောင်းကျန်းသော၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သော လူများဖြစ်ကြပြီး ဘုရားအိမ်တော်သည် ထိုသို့သောလူများ ရှိနေခြင်းကို လုံးဝ ခွင့်မပြုပေ။ ဤလူအမျိုးအစားသည် ၎င်းတို့ မည်သည့်လူအုပ်စုထဲတွင် ရှိနေသည်ဖြစ်စေ အခြားသူများကို လက်လွတ်စပယ် ပိုးပန်းပြီး နှောင့်ယှက်တတ်သည်။ ဘေးဆိုးတစ်ခုကဲ့သို့ပင်၊ ၎င်းတို့သည် ထိတ်လန့်မှုကို ဖြစ်စေပြီး လူတို့ကို အမြဲတစေ ဂနာမငြိမ်ဖြစ်ကာ စိတ်မသက်မသာ ဖြစ်စေသည်။ မည်သည့်နေရာတွင် အသင်းတော်အသက်တာကို ၎င်းတို့ အသက်ရှင်သည်ဖြစ်စေ ၎င်းတို့၏ နှောင့်ယှက်မှုများက ဆိုးရွားသော အခြေအနေတစ်ခုကို ဖန်တီးပြီး အသင်းတော်ကို ဖရိုဖရဲ အခြေအနေတစ်ခုအဖြစ်သို့ ရောက်သွားစေသည်။ ၎င်းတို့သည် အသင်းတော်၏ အလုပ်ကို ဖျက်ဆီးသည်သာမက ညီအစ်ကိုမောင်နှမများက မိမိတို့၏ တာဝန်ထမ်းဆောင်ခြင်းနှင့်ဆိုင်သည့် ပုံမှန်အစီအစဉ်ကိုလည်း နှောင့်ယှက်ကြသည်။ ထိုသို့သောလူများကို တင်းကြပ်စွာ စောင့်ကြည့်ပြီး ချုပ်ချယ်ကန့်သတ်ရမည်ဖြစ်ကာ ဆိုးရွားသော သက်ရောက်မှုကို ဖြစ်စေသူများအား သီးခြားခွဲထားရမည် သို့မဟုတ် ရှင်းလင်းပစ်ရမည် ဖြစ်သည်။ အချို့လူများက “ကျွန်ုပ် လူအနည်းငယ်ကိုသာ ထိခိုက်စေခဲ့ခြင်းဖြစ်သည်၊ ဤသည်မှာ ပြဿနာကြီးတစ်ခု မဟုတ်ပါ၊ ဟုတ်ပါသလော”ဟု ပြောကြသည်။ သင်သည် လူအနည်းငယ်ကို ထိခိုက်စေနိုင်လျှင် ဒါဇင်နှင့်ချီ၍လည်း ထိခိုက်စေနိုင်စွမ်း ရှိသည်။ ဤသည်မှာ သင်သည် ထိုသို့သော အယုတ်တမာမျိုးသာ ဖြစ်သည်။ အသင်းတော်ထဲတွင် မဆင်မခြင် ပိုးပန်းခြင်းနှင့် ကာမစိတ်ဆန္ဒကို မလျော်ကန်စွာ ထုတ်လွှတ်ခြင်းဖြင့် လူတို့ကို ထိခိုက်စေခြင်းသည် လက်မခံနိုင်ဖွယ်ဖြစ်သည်။ သင်သည် လူတို့ကို ပိုးပန်းလိုပါက ဘာသာတရားမရှိသော လောက၏ ကာမဂုဏ်လိုက်စားရာ နေရာများသို့ သွားလော့။ ထိုနေရာတွင် သင့်ကို မည်သူမျှ ကန့်သတ်ချုပ်ချယ်ခြင်း မရှိ။ သို့သော် ဘုရားအိမ်တော်၊ ညီအစ်ကိုမောင်နှမများ တာဝန်ထမ်းဆောင်ရာ နေရာသည် တည်ကြည်လေးနက်သည်၊ တိတ်ဆိတ်ငြိမ်သက်ပြီး သန့်ရှင်းမြင့်မြတ်သည်။ မည်သည့် နတ်ဆိုးများ သို့မဟုတ် စာတန်များကိုမျှ နှောင့်ယှက်ရန် သို့မဟုတ် ဖျက်ဆီးရန် ခွင့်မပြုပေ။ တစ်စုံတစ်ဦးသည် အသင်းတော်ကို ကာမစိတ်ဆန္ဒအား သဘောရှိ မွေ့လျော်လျက် ချိန်းတွေ့ရာ သို့မဟုတ် လူတကာနှင့် သောင်းပြောင်းလိင်ဆက်ဆံသော နေရာတစ်ခုအဖြစ် ပြောင်းလဲလိုလျှင်၊ ယင်းမှာ လုံးဝ လက်ခံနိုင်ဖွယ်မရှိပေ။ ဤသည်မှာ အသင်းတော်၊ ဘုရားသခင်၏ အလုပ်နေရာ၊ သန့်ရှင်းသောဝိညာဉ်တော်က လူတို့ကို သန့်စင်စေရန်နှင့် စုံလင်စေရန် အလုပ်လုပ်သော နေရာ ဖြစ်သည်။ ယောက်ျားဖြစ်စေ၊ မိန်းမဖြစ်စေ လူတိုင်းသည် ဂုဏ်သိက္ခာရှိရမည်ဖြစ်ပြီး ရည်မွန်ရမည်ဖြစ်ကာ သင့်တော်သော အလုပ်ကို အာရုံစိုက်လုပ်ဆောင်ရမည်။ အခြားသူများကို လက်လွတ်စပယ် ပိုးပန်းခြင်းအား ခွင့်ပြုခြင်းမရှိသည့်အပြင်၊ ကာမစိတ်ဆန္ဒကို မလျော်ကန်စွာ ထုတ်လွှတ်ခြင်းကိုလည်း ခွင့်မပြုပေ။ သင်သည် သင်၏ ကာမစိတ်ဆန္ဒကို မထိန်းချုပ်နိုင်သည့်အပြင်၊ ထုတ်သာထုတ်လွှတ်လိုလျှင် အိမ်ထောင်ပြုရန် သင့်တော်သော လူတစ်ဦးကို ရွေးချယ်လော့။ အသင်းတော်အတွင်း၌ အခြားသူများကို လက်လွယ်စပယ် မပိုးပန်းနှင့်။ အခြားသူများကို လက်လွယ်စပယ် ပိုးပန်းပြီး ညီအစ်ကိုမောင်နှမများထံမှ ဒေါသအမျက်ကို စေ့ဆော်သူမည်သူ့ကိုမဆို အသင်းတော်အသက်တာအား ဆက်လက်နှောင့်ယှက်မည်စိုးရသဖြင့် လျင်မြန်စွာ ရှင်းလင်းပစ်သင့်သည် သို့မဟုတ် နှင်ထုတ်သင့်သည်။ နားလည်ပြီလော။ (နားလည်ပါပြီ။) ယောက်ျားနှင့် မိန်းမတို့ကြားတွင် နယ်နိမိတ်များ ရှိရမည်။ ယောက်ျားတစ်ဦးသည် အလုပ် အကြောင်းရင်းများကြောင့်မဟုတ်၊ အာရုံစိုက်လုပ်ဆောင်ရမည့် အရေးကြီးသော ကိစ္စများကြောင့်လည်းမဟုတ်ဘဲ မိန်းမများအကြားတွင် မိမိကိုယ်ကို ကြွားဝါရန်၊ ကာမစိတ်ဆန္ဒကို ထုတ်လွှတ်ရန်နှင့် ၎င်းတို့ကို လက်လွယ်စပယ် ပိုးပန်းရန် မိန်းမအုပ်စုများထဲသို့ အမြဲတစေ သွားလာနေပါက ဤသည်မှာ နှောင့်ယှက်ခြင်း ဖြစ်သည်။ မိန်းမတစ်ဦးသည် အကြောင်းရှိသည်ဖြစ်စေ၊ မရှိသည်ဖြစ်စေ ယောက်ျားအုပ်စုများထဲသို့ အမြဲတစေ သွားလာနေလျှင်၊ အမြဲတစေ လက်လွတ်စပယ် ပိုးပန်းနေလျှင်၊ ၎င်းတို့ကို မျက်စပစ်ပြပြီး သူမ၏ စွဲဆောင်မှုကို ကြွားလုံးထုတ်နေလျှင် သူမကိုလည်း နတ်ဆိုးတစ်ကောင်အဖြစ် ကိုင်တွယ်ဖြေရှင်းသင့်သည်။ သင်သည် အလုပ်ကို ပုံမှန် ဆွေးနွေးနေလျှင် သို့မဟုတ် မိတ်သဟာယဖွဲ့နေလျှင် ဤသည်မှာ လက်ခံနိုင်ဖွယ်ရှိသည်၊ သို့သော် အခြားသူများကို လက်လွတ်စပယ် ပိုးပန်းခြင်းနှင့် ပရောပရည်လုပ်ခြင်းသည် လက်မခံနိုင်ဖွယ်ဖြစ်သည်။ ရုတ်ရုတ်သဲသဲဖြစ်စေသည့် ထိုသို့သော အပြုအမူမှန်သမျှသည် အသင်းတော်အသက်တာကို နှောင့်ယှက်ခြင်းနှင့် အသင်းတော်အလုပ်၏ ပုံမှန်အစီအစဉ်ကို ဖျက်ဆီးခြင်း ဖြစ်ပြီး ဘုရားအိမ်တော်တွင် ခွင့်မပြုပေ။ လူတိုင်းသည် ဤကာမရာဂသောင်းကျန်းသော၊ လိင်မှုကိစ္စတွင် ကိုယ်ကျင့်သိက္ခာကင်းမဲ့သော၊ ကာမစိတ်ကို နှိုးဆွသော နတ်ဆိုးများအား ငြင်းပယ်ပြီး ဝေးဝေးနေသင့်သည်။ လူအများစုသည် အခြားသူများကို ထိုသူတို့ ပိုးပန်းရန် ကြိုးပမ်းမှုများ မအောင်မြင်ကြောင်း သေချာစေပြီး မည်သည့်အခြေအနေတွင်မျှ ၎င်းတို့ အလိုရှိရာကို မရစေဘဲလျက် ၎င်းတို့ကို ငြင်းပယ်ရန်၊ ဖော်ထုတ်ရန်နှင့် ရှောင်ကြဉ်ရန် ထကြွသည့်အခါ ၎င်းတို့သည် မိမိတို့လုပ်နေသည့်အရာကို တဖြည်းဖြည့် ရပ်တန့်သွားလိမ့်မည်။ ၎င်းတို့သည် မိမိတို့၏ တာဝန်ကို ပုံမှန်မထမ်းဆောင်နိုင်သည့်အပြင်၊ အလုပ်မရှိသော အချိန်ရှိသည့်အခါတိုင်း အခြားသူများကို မဆင်မခြင် ပိုးပန်းပြီး နှောင့်ယှက်လျှင်၊ အချစ်ရေးဆက်ဆံမှုများတွင် ပါဝင်ပတ်သက်နေပြီး အချစ်ရေးဆက်ဆံမှုတစ်ခုတွင် ရှိနေခြင်း ခံစားချက်ကို နှစ်သက်လျှင် ၎င်းတို့ကို ချက်ချင်း ရှင်းလင်းပစ်လော့။ ရှုပ်ထွေးသောကိစ္စကို ချက်ချင်း အဆုံးသတ်၍ လူတကာနှင့် သောင်းပြောင်းလိင်ဆက်ဆံသော ဤပုဂ္ဂိုလ်များကို ကိုင်တွယ်ဖြေရှင်းလော့။ လူတို့ကို နှောင့်ယှက်ရန် ၎င်းတို့အား မည်သည့်အခွင့်အရေးမျှ မပေးနှင့်။ ငါတို့၏ မိတ်သဟာယမှတစ်ဆင့် ဤကိစ္စသည် ယခု ရှင်းလင်းပြီလော။ (ရှင်းလင်းပါသည်။) သင်တို့အနေဖြင့် တစ်ခုတလေကို ရရှိကြပြီလော။ လက်တွေ့လုပ်ဆောင်ရန် လမ်းကြောင်းတစ်ခု သင်တို့ ရှိကြသလော။ သင်တို့သည် ဤကာမရာဂသောင်းကျန်းပြီး လိင်မှုကိစ္စတွင် ကိုယ်ကျင့်သိက္ခာကင်းမဲ့သောလူအမျိုးအစားနှင့်ပတ်သက်၍ ပိုင်းခြားသိမြင်မှု ရှိပြီလော။ (ရှိပါသည်။) သင်တို့သည် မည်သို့ ပြုမူကျင့်ကြံရမည်၊ သင်တို့၏ သင့်တော်သော နေရာတွင် မည်သို့နေရမည်ဟူသည်နှင့် ပုံမှန် လူ့သဘာဝအတွင်း၌ သင်တို့ လုပ်ဆောင်သင့်သည့်အရာအား မည်သို့လုပ်ဆောင်ရမည်ဟူသည်တို့ကို ရှင်းလင်းပြီလော။ (ရှင်းလင်းပါသည်။) ဤအတွင်းတွင် လူတို့ နားလည်သင့်သော သမ္မာတရားများနှင့် ၎င်းတို့ ရှင်းလင်းသင့်သော ပိုင်းခြားသိမြင်ခြင်း စည်းမျဉ်းများ ရှိပြီး၊ လူတို့ လက်တွေ့လုပ်ဆောင်သင့်သော သမ္မာတရား စည်းမျဉ်းများနှင့် ၎င်းတို့ လျှောက်လှမ်းသင့်သော လမ်းကြောင်းများလည်း ရှိသည်မှာ အမှန်ပင်ဖြစ်သည်။ ဤအရာအားလုံးကို ရှင်းလင်းခြင်းဖြင့်၊ ဤကိစ္စကို အပြည့်အဝ တင်ပြပြီး ဖြစ်သည်။

ယနေ့ ငါတို့၏ မိတ်သဟာယကို ဤမျှသာဖြစ်သည်။ နှုတ်ဆက်ပါသည်။

၂၀၁၄ ခုနှစ်၊ ဖေဖော်ဝါရီလ ၁၁ ရက်


သမ္မာတရားကို လိုက်စားရန်နည်းလမ်း (၁၅)

လူတို့၏ ဇာစ်မြစ်များအရ လူအမျိုးအစားသုံးမျိုး

နတ်ဆိုးများမှ လူဝင်စားသောလူများ၏ လက္ခဏာများ

၂။ ဒုတိယလက္ခဏာ - သွေဖည်ခြင်း

ခ။ ဇာတိပကတိ၏ ကာမစိတ်ဆန္ဒများကို မွေ့လျော်ခြင်း

ပြီးခဲ့သည့်အကြိမ်က၊ ငါတို့သည် နတ်ဆိုးများမှ လူဝင်စားသူများ၌ရှိသော သွေဖည်ခြင်း၏ တိကျသော သရုပ်သကန်သုံးမျိုးဖြစ်သည့် ကာမရာဂစိတ်လွန်ကဲခြင်း၊ ကာမရာဂနိုးဆွခြင်းနှင့် လိင်ကိစ္စတွင် ကိုယ်ကျင့်သိက္ခာမဲ့ခြင်းတို့အကြောင်း မိတ်သဟာယဖွဲ့ခဲ့ကြသည်၊ ဆိုလိုသည်မှာ လိင်ပိုင်းဆိုင်ရာ တပ်မက်မှုနှင့်စပ်လျဉ်း၍ လူတို့တွင် ရှိသော သွေဖည်သည့် သရုပ်သကန်များ ဖြစ်သည်။ ထိုသို့သော လူများ၏ အဓိကပြဿနာမှာ လိင်ပိုင်းဆိုင်ရာ တပ်မက်မှုအပေါ် ၎င်းတို့၏ သဘောထားက အထူးပင် လျှပ်ပေါ်လော်လည်ခြင်း ဖြစ်သည်။ ၎င်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားတို့၏ အကန့်အသတ်များကို ချိုးဖောက်ကြပြီး၊ မည်သည့်အခြေအနေတွင်မဆို မိမိတို့၏ လိင်ပိုင်းဆိုင်ရာ တပ်မက်မှုများကို ချုပ်တည်းခြင်း သို့မဟုတ် ထိန်းချုပ်ခြင်းမပြုဘဲ ထို့ထက် အလိုလိုက်ကြသည်။ အထူးပင် လျှပ်ပေါ်လော်လည်သော လူတစ်စုလည်း ရှိသေးသည်။ ဆိုလိုသည်မှာ လျှပ်ပေါ်လော်လည်ခြင်း၏ အခြေခံအုပ်မြစ်ပေါ်တွင်၊ ၎င်းတို့သည် ရိုးဖြောင့်ခြင်းကင်းမဲ့လာပြီး ပို၍ဆိုးသည်ထက် ဆိုးလာကြသည်။ ၎င်းတို့ထဲမှ အချို့သည် ဧဝံဂေလိတရားကို ဟောပြောနေစဉ် မိမိတို့၏ လိင်ပိုင်းဆိုင်ရာ တပ်မက်မှုများကို ဖြည့်ဆည်းရန် အခွင့်အရေးမျိုးစုံကို ရှာဖွေပြီး ဖန်တီးကြသည်အထိပင် ဖြစ်သည်။ ၎င်းတို့သည် အထူးသဖြင့် ဆန့်ကျင်ဘက်လိင်ရှိသောသူများကို ဟောပြောကြပြီး သင့်တော်သော ပစ်မှတ်တစ်ခုကို တွေ့သည်နှင့်တစ်ပြိုင်နက် တစ်ဖက်လူကို ငါးစာဟပ်စေဖို့ သွေးဆောင်ရန် နည်းလမ်းများနှင့် နည်းစနစ်အမျိုးမျိုးကို အသုံးပြုလျက် ၎င်းတို့၏ ရည်မှန်းချက်များ အောင်မြင်ရန် ယုတ်ညံ့သော လှည့်ကွက်များကိုပင် အသုံးပြုလျက် မိမိတို့၏ တိုက်စစ်ကို ဖွင့်ကြသည်။ ဧဝံဂေလိတရားကို ဟောပြောနေစဉ် ဤလူတို့သည် ဤပုံစံဖြင့် ပြုမူရုံသာမက ဘုရားသခင်၏ နာမကို ကြီးစွာ အရှက်ရစေသည့်အရာများကိုလည်း လုပ်ဆောင်ကြသည်။ ၎င်းတို့သည် ကာမရာဂ အတွေးများကို လက်သင့်ခံရုံမျှသာ မဟုတ်ဘဲ၊ ထို့ထက်မိမိတို့၏ လိင်ပိုင်းဆိုင်ရာ တပ်မက်မှုများကို ဖြည့်ဆည်းရန် အကြောင်းပြချက်အဖြစ် ဧဝံဂေလိတရား ဟောပြောခြင်းအခွင့်အရေးကို အမြတ်ထုတ်ကြသည်။ ထို့အပြင် ၎င်းတို့သည် မတူညီသော အသက်အရွယ်များနှင့် မတူညီသော အခြေအနေများရှိသည့် လူများအပေါ်တွင် တူညီသောအရာများကို လုပ်ဆောင်ရင်း အလားတူအမှားကိုပင် အကြိမ်ကြိမ် ပြုလုပ်ကြသည်။ ငါ့ကို ပြောလော့၊ ထိုသို့သော လူများကို သိရှိသောအခါ ၎င်းတို့ကို မည်သို့ ကိုင်တွယ်သင့်သနည်း။ ၎င်းတို့ကို ဧဝံဂေလိတရား ဟောပြောခြင်းတာဝန်အား ဆက်လက်ထမ်းဆောင်ခွင့်ပြုသင့်သလော၊ သို့မဟုတ် ၎င်းတို့ကို မောင်းထုတ်ပြီး ဤတာဝန်ကို ထမ်းဆောင်ခြင်းမှ တားဆီးသင့်သလော။ (၎င်းတို့ကို မောင်းထုတ်သင့်ပါသည်။) ၎င်းတို့ကို မောင်းထုတ်ခြင်းသည် ဝမ်းနည်းစရာတစ်ခုဖြစ်သလော။ ၎င်းတို့က အခြားလူတစ်ဦးကို ရရှိနိုင်မည်ဆိုလျှင်ကော အဘယ်သို့နည်း။ (၎င်းတို့ကို ဆက်ရှိနေခွင့်ပြုပြီး ဧဝံဂေလိတရားကို ဆက်လက်ဟောပြောခွင့်ပြုမည်ဆိုလျှင် အကျိုးဆက်များက ပို၍ပင် ဆိုးရွားလိမ့်မည်။ လိင်ကိစ္စတွင် ကိုယ်ကျင့်သိက္ခာမဲ့သည့် လုပ်ရပ်များ၌ ၎င်းတို့ ပါဝင်ပတ်သက်သည်နှင့်တစ်ပြိုင်နက် ဘုရားသခင်၏ နာမတော်အပေါ် အရှက်ရစေပါသည်။) ငါ့ကို ပြောလော့၊ စိတ်ထဲတွင် လိင်ပိုင်းဆိုင်ရာ တပ်မက်မှုက အစဉ်မပြတ် နေရာယူနေသည့် ထိုသို့သော လူများသည် ဧဝံဂေလိတရားကို ဟောပြောသောအခါ လူများကို ရနိုင်သလော။ (မရနိုင်ပါ။) ဧဝံဂေလိတရား ဟောပြောခြင်းမှတစ်ဆင့် ရံဖန်ရံခါ လူအနည်းငယ်ကို ရလျှင်ပင် ၎င်းတို့သည် ဘုရားသခင်၏ နာမတော်ကို အရှက်ရစေသည့်အရာများကိုလည်း လုပ်ဆောင်နိုင်စွမ်းရှိသည်။ ထိုသို့သော လူများကို အသုံးပြုခြင်းသည် အကျိုးထက် အပြစ်က ပိုများသည် မဟုတ်လော။ (ဟုတ်ပါသည်။) သို့ဆိုလျှင် ၎င်းတို့ကို မောင်းထုတ်ခြင်းသည် ဝမ်းနည်းစရာဖြစ်သေးသလော။ (မဖြစ်ပါ။) ဤလူစားမျိုးသည် ပြောင်းလဲနိုင်သလော။ ၎င်းတို့၏ ပြဿနာသည် ဖြေရှင်းရန် လွယ်ကူသလော။ (မလွယ်ကူပါ။ ဤသည်မှာ ၎င်းတို့၏ သဘာဝအနှစ်သာရနှင့်ဆိုင်သည့် ပြဿနာဖြစ်သည်၊ ယင်းသည် မပြောင်းလဲနိုင်ပါ။) ကာမရာဂစိတ်နှင့် ပြည့်နေသော လူတို့သည် လူသားများမဟုတ်ကြပေ။ ၎င်းတို့အတွင်း၌ နတ်ဆိုးတစ်ကောင်က သူပြောလိုသည့်အရာကို ပြောရန်နှင့် သူလုပ်လိုသည့်အရာကို လုပ်ရန် ထိုသူတို့၏ ဇာတိပကတိကို အသုံးပြုလျက် အသက်ရှင်နေခြင်း ဖြစ်သည်။ အခြားသူများက အသိစိတ်နှင့်လည်းကောင်း၊ ဆင်ခြင်တုံတရားနှင့်လည်းကောင်း ကိုက်ညီသော တိုက်တွန်းအားပေးမှုများနှင့် သတိပေးချက်များကို အသုံးပြုလျှင် ဤအရာများက ၎င်းတို့၏ သဘာဝအနှစ်သာရကို ပြောင်းလဲနိုင်သလော။ (မပြောင်းလဲနိုင်ပါ။) သို့ဆိုလျှင် ၎င်းတို့ကို ကူညီရန် သမ္မာတရားကို မိတ်သဟာယဖွဲ့ခြင်းဖြင့် ၎င်းတို့၏ ဤပြဿနာကို ဖြေရှင်း၍ရနိုင်သလော။ (ဖြေရှင်း၍မရနိုင်ပါ။) ၎င်းတို့ ပြုပြင်ခြင်းခံရလျှင်ပင် ၎င်းတို့ကို ကြီးကြပ်ရန် တစ်စုံတစ်ဦးကို တာဝန်ပေးထားလျှင်ပင် သို့မဟုတ် ၎င်းတို့၏ လိင်ပိုင်းဆိုင်ရာ တပ်မက်မှုများကို အလိုလိုက်ရန် အခွင့်အရေးမရှိစေဖို့အလို့ငှာ မတူညီသော ပတ်ဝန်းကျင်တစ်ခုသို့ ၎င်းတို့ကို ရွှေ့ပြောင်းလျှင်ပင်၊ ၎င်းတို့အတွင်းရှိ နတ်ဆိုးဆန်သော သဘာဝကို ဖြေရှင်း၍ရနိုင်သလော။ (ဖြေရှင်း၍မရနိုင်ပါ။) နတ်ဆိုးများမှ လူဝင်စားသောလူများ လုပ်ဆောင်သည့် မည်သည့်အရာတွင်မဆိုတွင် ၎င်းတို့သည် လူ့သဘာဝ ကင်းမဲ့ကြသည်။ ဤအရာကို ၎င်းတို့၏ သဘာဝအနှစ်သာရအားဖြင့် ဆုံးဖြတ်ခြင်းဖြစ်သည်။ ထို့ကြောင့် သင်သည် ၎င်းတို့ကို တိုက်တွန်းအားပေးရန် သို့မဟုတ် ကူညီရန် သမ္မာတရားကို မည်သို့ပင် မိတ်သဟာယဖွဲ့သည်ဖြစ်စေ ယင်းက ၎င်းတို့၏ သဘာဝအနှစ်သာရနှင့်ဆိုင်သည့် ပြဿနာကို မဖြေရှင်းနိုင်ပေ။ တစ်ချက်အနေဖြင့် ဤသည်မှာ နတ်ဆိုးများ၏ သဘာဝအနှစ်သာရက သမ္မာတရားကို မုန်းတီးပြီး သမ္မာတရားကို အနည်းငယ်မျှပင် လက်မခံနိုင်သောကြောင့် ဖြစ်သည်။ နောက်တစ်ချက်အနေဖြင့် နတ်ဆိုးများမှ လူဝင်စားသူများသည် အသိစိတ်နှင့် ဆင်ခြင်တုံတရား ကင်းမဲ့ကြပြီး ၎င်းတို့ကျူးလွန်သော မကောင်းမှုနှင့်စပ်လျဉ်း၍ သတိပြုမိခြင်း တစ်စိုးတစ်စိမျှ မရှိကြသည့်အပြင် အရှက်တရား၊ နောင်တ သို့မဟုတ် ဝမ်းနည်းမှုတို့ကို မည်သည့်အခါမျှ မခံစားရပေ။ သို့ဖြစ်၍ ၎င်းတို့သည် ပုံမှန်လူများ ရှိသင့်သည့် ကသိကအောက်ဖြစ်သည့်စိတ် သို့မဟုတ် ရှက်စိတ်ကို မပိုင်ဆိုင်ကြပေ။ ၎င်းတို့သည် လူ့ကိုယ်ကျင့်တရားနှင့် ကျင့်ဝတ်များ သို့မဟုတ် ကျင့်ကြံပြုမူရာတွင် ပိုင်ဆိုင်သင့်သည့် ဂုဏ်သိက္ခာနှင့် ရှက်စိတ်တို့ကို နားမလည်ကြပေ။ ဤအရာများထဲမှ တစ်ခုကိုမျှ ၎င်းတို့ နားမလည်ကြပေ။ ၎င်းတို့သည် နားကြားကောင်းသည့် အယူဝါဒအချို့ကို စိတ်ကူးရနိုင်လျှင်ပင် ပုံမှန်လူ့သဘာဝကို ၎င်းတို့ ပိုင်ဆိုင်ကြောင်း သက်သေမပြပေ။ ၎င်းတို့သည် သူတော်ကောင်းယောင်ဆောင်ပြီး လှည့်ဖြားတတ်သော လူများသာ ဖြစ်ကြသည်။ ထို့ကြောင့် ထိုသို့သော လူများကို မည်သည့်သမ္မာတရားများ မိတ်သဟာယဖွဲ့သည်ဖြစ်စေ ၎င်းတို့၏ သဘာဝအနှစ်သာရက မပြောင်းလဲနိုင်ပေ။ သို့ဆိုလျှင် ဖြေရှင်းနည်းတစ်ခုတည်းသာ ရှိသည်။ ထိုသို့သော လူများကို တာဝန်အတွက် အသုံးမပြုနှင့်။ ၎င်းတို့ကို သန့်စင်ဖယ်ရှားလော့။ ဤအရာက ပြဿနာကို ဖြေရှင်းပေးသည်။ အချို့လူများက “အကယ်၍ ၎င်းတို့ကို ဖယ်ရှားပြီး ရှင်းလင်းပစ်လိုက်လျှင် ၎င်းတို့သည် ဘုရားအိမ်တော်အတွင်း၌ မိမိတို့၏ လိင်ပိုင်းဆိုင်ရာ တပ်မက်မှုကို မွေ့လျော်ခြင်းမရှိသည့်အပြင် အလုပ်ကို မနှောင့်ယှက်တော့လျှင် ၎င်းတို့သည် မယုံကြည်သူများကြားတွင် ဤအရာများကို လုပ်ဆောင်ပါက လူများကို ထိခိုက်စေဦးမည် မဟုတ်လော။ ၎င်းတို့ကို လူ့အဖွဲ့အစည်းရှိ လူများကို ထိခိုက်ခြင်းမှ တားဆီးရန် တစ်စုံတစ်ဦးကို ၎င်းတို့အား ကြီးကြပ်ဖို့ တာဝန်ပေးလျက် ဘုရားအိမ်တော်၌ ဆက်လက်ထားရှိသင့်သည် မဟုတ်လော”ဟု ပြောကြသည်။ ဤစကားသည် မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ (၎င်းတို့ကို ဘုရားအိမ်တော်၌ ထားရှိခြင်းသည် ညီအစ်ကိုမောင်နှမများကို ထိခိုက်စေသည်၊ အသင်းတော်၏ အလုပ်ကို နှောင့်ယှက်ပြီး ဘုရားသခင်၏ အမှုတော်ကို အဖျက်အမှောင့်လုပ်သည်။ ဤသည်မှာ မသင့်လျော်ပါ။ ၎င်းတို့ကို လောကသို့ ပြန်သွားခွင့်ပြုလော့။ လောကတွင် နတ်ဆိုးများနှင့် စာတန်များ အလွန်များပြားပြီး မည်သည့် နှောင့်ယှက်မှုမျိုးကို ၎င်းတို့ ဖြစ်စေသည်ဖြစ်စေ နတ်ဆိုးများကို ထိခိုက်စေခြင်းဖြစ်သည်ဟု မှတ်ယူ၍မရပေ။ ၎င်းတို့အားလုံးသည် နတ်ဆိုးများဖြစ်သောကြောင့် ၎င်းတို့ လုပ်ဆောင်သည့်အရာကို ထိခိုက်မှုဖြစ်ခြင်းဖြစ်သည်ဟု မှတ်ယူ၍မရနိုင်ပါ။) ဤအမြင်သည် လက်တွေ့အရှိတရားနှင့် ကိုက်ညီသည် မဟုတ်လော။ (ကိုက်ညီပါသည်။) ဤအမြင် မှန်ကန်သည်။ လိင်ပိုင်းဆိုင်ရာ တပ်မက်မှုများကို အလိုလိုက်သူများသည် နတ်ဆိုးများဖြစ်ကြပြီး ညီအစ်ကိုမောင်နှမများကို ထိခိုက်စေရန်အတွက် ဘုရားအိမ်တော်၌ ၎င်းတို့ကို ဆက်နေခွင့်ပြု၍မရပေ။ ၎င်းတို့ လူ့အဖွဲ့အစည်းထဲတွင် ၎င်းတို့ လုပ်ဆောင်သည့် မည်သည့်အရာမဆိုက ဘုရားအိမ်တော်နှင့် မည်သည့်ပတ်သက်မှုမျှ မရှိ၊ အဘယ်ကြောင့်ဆိုသော် ဘုရားသခင်ကို မယုံကြည်သူများသည် လူ့သဘာဝ ကင်းမဲ့ပြီး နတ်ဆိုးများချည်းသာ ဖြစ်သောကြောင့် ဖြစ်သည်။ နတ်ဆိုးများက ၎င်းတို့ကြားတွင် မည်သို့ပင် တိုက်ခိုက်ကြသည်ဖြစ်စေ ဘုရားအိမ်တော်၏ အလုပ်ကို နှောင့်ယှက်မည်မဟုတ်ပေ။ ၎င်းတို့အားလုံးသည် စာတန်နှင့်ဆိုင်ကြပြီး ရှေးဦးစွာ စာတန်နှင့် ပူးပေါင်းကြသူများ ဖြစ်သည်။ ၎င်းတို့သည် နှစ်ထောင်ချီ အချင်းချင်း တိုက်ခိုက်ပြီး အချင်းချင်း ထိခိုက်စေကြပြီး ဖြစ်သည်။ ထိုအရာသည် ငါတို့နှင့် အဘယ်သို့ သက်ဆိုင်သနည်း။ ၎င်းတို့သည် တစ်ဦးကိုတစ်ဦး ထိခိုက်နစ်နာစေပြီး ယင်းမှာ ၎င်းတို့ စိတ်လိုလက်ရ ပါဝင်ပတ်သက်သည့်အရာတစ်ခု ဖြစ်သည်။ ၎င်းတို့အားလုံးသည် တူညီသော ယုတ်ညံ့သည့် အမျိုးအစားဖြစ်သည်။ တစ်မျိုးတစ်စားတည်း ဖြစ်ကြသည်။ တိုတိုပြောရလျှင်၊ ဘုရားအိမ်တော်သည် ဤလူစားမျိုးကို အလိုမရှိပေ။ အကြောင်းမှာ နတ်ဆိုးများဖြစ်သော လူများသည် သင့်လျော်သော အလုပ်တာဝန်များကို အာရုံစိုက်လုပ်ဆောင်ခြင်း မရှိကြသည့်အပြင်၊ အသိစိတ် သို့မဟုတ် ဆင်ခြင်တုံတရား မရှိသောကြောင့် ၎င်းတို့ မည်သည့်နေရာတွင်ရှိသည်ဖြစ်စေ နှောင့်ယှက်မှုများကိုသာ ဖြစ်စေပြီး အဖျက်အမှောင့်လုပ်ခြင်းနှင့် ဖျက်ဆီးခြင်းတွင်သာ ပါဝင်ကြသည်။ ၎င်းတို့သည် လူများအတွက် အကျိုးရှိသည့် မည်သည့်အရာကိုမျှ မလုပ်ဆောင်နိုင်ကြပေ။ လူများကိုသာ ထိခိုက်နစ်နာစေနိုင်ကြသည်။ ၎င်းတို့က အစေခံမှုအချို့ကို ပေးနိုင်လျှင်ပင် ၎င်းတို့ဖြစ်စေသော ဆုံးရှုံးမှုများက ဤအရာထက် သာလွန်သည်။ ထိုသို့သော လူများသည် အတော်အတန် အကျင့်ကောင်းပုံရပြီး မကောင်းသည့်အရာ မည်သည့်အရာကိုမျှ လုပ်ဆောင်ခြင်းမရှိဟု ထင်ရနိုင်သော်လည်း ၎င်းတို့ အခွင့်အရေးရသည်နှင့်တစ်ပြိုင်နက် အမှန်တကယ် မကောင်းသောအရာများကို လုပ်ဆောင်နိုင်စွမ်းရှိကြသည်။ ထို့ကြောင့် ထိုသို့သော လူများကို ရှင်းလင်းပစ်ခြင်းဖြင့် ချက်ချင်း ကိုင်တွယ်ဖြေရှင်းသင့်သည်။ ၎င်းတို့သည် အစေခံမှုအချို့ကို ပေးနိုင်ပြီး မှန်ကန်သောအရာအချို့ကို လုပ်ဆောင်နိုင်သော်လည်း ဤသည်မှာ ၎င်းတို့၏ သဘာဝအနှစ်သာရ ပြောင်းလဲပြီးဖြစ်ကြောင်းကို မဆိုထားနှင့်၊ ၎င်းတို့ အမှန်တကယ် နောင်တရကြောင်းကို မဆိုလိုပေ။ ၎င်းတို့၏ လက်ရှိအနေအထား မည်သို့ပင်ဖြစ်စေ လူတစ်ဦးသည် ၎င်းတို့ကို ယုံကြည်ရန် သို့မဟုတ် ၎င်းတို့ အလုပ်တစ်ခုတလေကို လုပ်နိုင်သည်ဟု ယုံကြည်ရန် မဆိုထားနှင့်၊ ၎င်းတို့၏ အယောင်ဆောင် အသွင်အပြင်အားဖြင့် အထင်အမြင်မှားစေခြင်း မခံသင့်ပေ။ ၎င်းတို့၏ သဘာဝအနှစ်သာရသည် နတ်ဆိုးတစ်ကောင်၏ သဘာဝအနှစ်သာရဖြစ်သောကြောင့် ၎င်းတို့ မည်သည့်နေရာတွင် အသင်းတော်အသက်တာကို နေထိုင်သည်ဖြစ်စေ ၎င်းတို့သည် ချိန်ကိုက်ဗုံးတစ်လုံးဖြစ်ပြီး လူတိုင်းအတွက် ခြိမ်းခြောက်မှုတစ်ခု ဖြစ်စေသည်။ ၎င်းတို့သည် မကောင်းသည့် အရာများလုပ်ဆောင်ခြင်းမှ ယာယီ ရှောင်ကြဉ်လျှင်ပင် ၎င်းတို့၏ စကားလုံးတိုင်းနှင့် လုပ်ရပ်တိုင်း၊ ၎င်းတို့၏ လှုပ်ရှားမှုတိုင်းသည် သင်၏ စိတ်အခြေအနေနှင့် စိတ်ခံစားချက်များကို နှောင့်ယှက်နေလိမ့်ဦးမည်ဖြစ်ပြီး သင်၏ အမြင်များကိုပင် လွှမ်းမိုးနိုင်ကောင်း လွှမ်းမိုးနိုင်သည်။ ဤသည်မှာ အနီးအနားတွင် နတ်ဆိုးတစ်ကောင်ရှိခြင်း၏ အကျိုးဆက်ဖြစ်သည်။ ဥပမာအားဖြင့်၊ သင်သည် လတ်တလော မကောင်းသော အခြေအနေတစ်ခုတွင် ရှိသည် သို့မဟုတ် အနည်းငယ် အပျက်သဘောဆောင်နေခဲ့သည် သို့မဟုတ် သင့်အား ဘုရားသခင်နှင့်ပတ်သက်၍ အယူအဆများ ဖြစ်ပေါ်စေခဲ့သည့် အပျက်သဘောဆောင်သော ဝါဒဖြန့်မှုများနှင့် အခြေအမြစ်မရှိသော ကောလာဟလအချို့ကို သင် ကြားခဲ့သည်ဆိုပါစို့။ အကယ်၍ သင်၏အနီးတွင် နတ်ဆိုးတစ်ကောင်ရှိလျှင် သင်အိပ်သောအခါ အိပ်မက်ဆိုးများ ဆက်မက်နေပေမည်။ သင်သည် ၎င်းတို့နှင့် စကားပြောဆိုပြီးနောက် သင်၏အခြေအနေသည် အပြုသဘောဆောင်ပြီး စိတ်ဓာတ်တက်ကြွလာနိုင်ခြင်း မရှိသည်သာမက၊ သင်၏ စိတ်ဝိညာဉ်ထဲတွင် တိုး၍ စိတ်ဓာတ်ကျကာ မျှော်လင့်ချက်ကင်းသည်ဟုပင် ခံစားရနိုင်သည်။ သင်သည် ၎င်းတို့နှင့် ပို၍ရင်းနှီးလေ၊ ဘုရားသခင်၏ မျက်မှောက်တော်ကို မခံစားရလေ ဖြစ်သည်။ သင်သည် ၎င်းတို့နှင့် အချိန်ကြာကြာ ထိတွေ့ဆက်ဆံလေ သင်၏စိတ်နှလုံးက ဘုရားသခင်ထံမှ ပို၍ အလှမ်းဝေးလေ၊ ဘုရားသခင်ကို ယုံကြည်ခြင်းသည် အဓိပ္ပာယ်မဲ့သည်ဟု သင် ပို၍ခံစားရလေဖြစ်ပြီး ၎င်းတို့၏ စကားတိုင်းနှင့် လုပ်ရပ်တိုင်းကပင် သင်၏အတွေးများကို သက်ရောက်မှုရှိလိမ့်မည်ဖြစ်ကာ သင်၏ အနီးဝန်းကျင်ရှိ လူများ၊ ဖြစ်ရပ်များနှင့် အမှုအရာများအပေါ် သင်၏အမြင်များနှင့် သဘောထားများကို လွှမ်းမိုးလိမ့်မည်။ သို့ရာတွင် သင်သည် သာမန် ဖောက်ပြန်ပျက်စီးသော လူသားများနှင့် အပြန်အလှန်ဆက်ဆံပြီး ပေါင်းသင်းသောအခါတွင်မူ ကွဲပြားပြီး သင်၌ ဤဆိုးကျိုးပေးသော တုံ့ပြန်မှုများ ရှိလိမ့်မည်မဟုတ်ပေ။ ထို့ကြောင့် နတ်ဆိုးများဖြစ်သည့် လူတို့က အနီးအနားတွင်ရှိသောအခါ ဖြစ်ပေါ်စေသော ထိခိုက်နစ်နာမှုကို လူတို့က သိသိသာသာ မခံစားရလျှင်ပင် အခြားသူများအပေါ် ထိုသူတို့ ဖြစ်စေသော ထိခိုက်နစ်နာမှုက ၎င်းတို့ဖြစ်စေသော ခြိမ်းခြောက်မှုကဲ့သို့ပင် အစဉ်တည်ရှိနေသည်။ ၎င်းတို့သည် သင့်အပေါ် အတော်အတန် ဖော်ရွေပုံရလျှင်ပင်၊ သင့်ကို မမုန်းတီးဟု ထင်ရလျှင်ပင်၊ သင့်ကို မဝေဖန် သို့မဟုတ် မတိုက်ခိုက်ခဲ့လျှင်ပင်၊ ၎င်းတို့သည် နတ်ဆိုးများဖြစ်ပြီး လူသားများမဟုတ်သရွေ့ ၎င်းတို့၏ စကားလုံးများနှင့် လုပ်ဆောင်ချက်များ၊ စကားနှင့် အပြုအမူတို့သည် သင့်အပေါ် သက်ရောက်မှုရှိလိမ့်ဦးမည်ဖြစ်သည်။ ဤသက်ရောက်မှုသည် သင်သတိမပြုမိဘဲ ဖြစ်ပေါ်လာပြီး သမ္မာတရားကို နားမလည်သောသူများက ယင်းကို သိမြင်ခြင်း ရှိကောင်းမရှိနိုင်ပေ။ ထို့ကြောင့် ဧဝံဂေလိအဖွဲ့များအတွင်းတွင် နတ်ဆိုးများမှ ဝင်စားသောလူများကို တွေ့ရှိပါက၊ အထူးသဖြင့် မိမိတို့၏ လိင်ပိုင်းဆိုင်ရာ တပ်မက်မှုများကို လက်လွတ်စပယ် မွေ့လျော်သောသူများကို တွေ့ရှိပါက ၎င်းတို့ကို ချက်ချင်း ကိုင်တွယ်ပြီး ရှင်းလင်းပစ်ရမည်။ ဆိုးယုတ်သော လူများကို အလိုလိုက်ခြင်း သို့မဟုတ် သည်းခံခြင်း မပြုရပေ။ လူတို့သည် ဧဝံဂေလိအဖွဲ့များတွင် လူတစ်ဦးပိုရှိခြင်းက ဧဝံဂေလိ ကြိုးပမ်းမှုများအတွက် အင်အားတစ်စု တိုးလာခြင်းဖြစ်သည်ဟု အမြဲတွေးထင်ကြသည်။ လူတစ်ဦးပိုရှိခြင်းသည် လက်ခံနိုင်ဖွယ်ဖြစ်သော်လည်း နတ်ဆိုးတစ်ကောင် တိုးလာခြင်းမှာမူ ဒုက္ခပြဿနာဖြစ်သည့် သဘောဖြစ်သည်။ အကယ်၍ ယင်းမှာ လူတစ်ဦးပိုရှိခြင်းဖြစ်ပါက ၎င်း၏အစွမ်းအစ အနည်းငယ် ညံ့ဖျင်းပြီး ရိုးရှင်းသော တာဝန်များကိုသာ လုပ်ဆောင်နိုင်လျှင်ပင် အနည်းဆုံးအနေဖြင့် ၎င်းသည် နတ်ဆိုးတစ်ကောင်ကဲ့သို့ အသင်းတော်၏အလုပ်ကို နှောင့်ယှက်ခြင်း သို့မဟုတ် ပျက်စီးစေခြင်း ပြုမည်မဟုတ်ပေ။ သို့သော် နတ်ဆိုးတစ်ကောင်မှာမူ ကွဲပြားသည်။ ၎င်းတို့သည် အပြင်ပန်းအားဖြင့် ရှင်းလင်းစွာပြောဆိုနိုင်ပြီး အပြောကောင်းကာ ၎င်းတို့၏ အစွမ်းအစအရ၊ အလုပ်၏ နယ်ပယ်တစ်ခုခုအတွက် ကြီးကြပ်ရေးမှူးအဖြစ် အရည်အချင်း ပြည့်မီကောင်းပြည့်မီနိုင်ပေသည်။ သို့ရာတွင် ၎င်းတို့၏ သဘာဝအနှစ်သာရကို ထောက်ရှုလျှင် ၎င်းတို့အတွက် အလုပ်ကို ကောင်းမွန်စွာ လုပ်ဆောင်ရန် လုံးဝမဖြစ်နိုင်ပေ။ ၎င်းတို့သည် အလုပ်ကို လုံးဝ ကမောက်ကမသာ ဖြစ်စေနိုင်သည်။ အဘယ်ကြောင့်ဆိုသော် နတ်ဆိုးများလုပ်ဆောင်သည့် မည်သည့်အရာမဆိုသည် အဖျက်အမှောင့်လုပ်ခြင်း၊ နှောင့်ယှက်ခြင်းနှင့် ပျက်စီးစေခြင်းတို့ကို ဖြစ်ပေါ်စေသောကြောင့် ဖြစ်သည်။ ထို့ကြောင့် ထိုသို့သော လူများ၏ ဒုစရိုက်အမှုများကို ချက်ချင်း ဖော်ထုတ်ပြီး ပိုင်းခြားသိမြင်သင့်သည်၊ သို့မှသာ ဘုရားသခင် ရွေးချယ်ထားသော လူများက နတ်ဆိုးများ၏ ဒုစရိုက်အမှုများကို ခွဲခြားသိမြင်နိုင်မည်ဖြစ်သည်။ ၎င်းတို့က နတ်ဆိုးများဖြစ်ကြောင်းကို သင် မသိရှိ သို့မဟုတ် သဘောမပေါက်သေးသည့်အပြင်၊ သင်က ၎င်းတို့ကို ရံဖန်ရံခါ ကောက်ကျစ်ဆိုးယုတ်သော ကာမရာဂစိတ်ကို ထုတ်ဖော်ပြတတ်သည့် သာမန်လူများဖြစ်သည်ဟု ခံစားရသည်ဆိုလျှင်၊ ယင်းက ၎င်းတို့ကို နောက်ထပ် လေ့လာစောင့်ကြည့်ရန်အတွက် ဆက်နေခွင့်ပြုခြင်းကို လျော်ကန်သင့်မြတ်ရုံမျှ ဖြစ်စေနိုင်သည်။ အကယ်၍ ရံဖန်ရံခါ ကောက်ကျစ်ဆိုးယုတ်သော ကာမရာဂစိတ်ကို ၎င်းတို့ ဖော်ပြရုံမျှသာမဟုတ်ဘဲ ၎င်းတို့ သွားသည့်နေရာတိုင်းတွင် မိမိတို့၏ လိင်ပိုင်းဆိုင်ရာ တပ်မက်မှုများကို အလိုလိုက်ရန် ကြိုက်နှစ်သက်သော ဆန့်ကျင်ဘက်လိင်ဝင်များကို ရှာဖွေခြင်းကို ဦးစားပေးလုပ်ဆောင်သည့် ထိုကာမဂုဏ်၌ လျှပ်ပေါ်လော်လည်သော လူများကဲ့သို့၊ ၎င်းတို့ ဝါးမျိုနိုင်သော ဝိညာဉ်များကို ရှာဖွေသော နတ်ဆိုးများကဲ့သို့ပင် ထိုကာမရာဂစိတ်၌ မွေ့လျော်ခံစားကာ နေရာတိုင်းတွင် လူများကို အထင်အမြင်မှားစေခြင်း၊ ထောင်ချောက်ဆင်ခြင်းနှင့် ထိခိုက်စေခြင်းများ ပြုလုပ်ကြောင်း၊ ၎င်းတို့နှင့် ထိတွေ့ဆက်ဆံသူတိုင်းသည် ၎င်းတို့၏ နှောင့်ယှက်မှုကို ခံရကြောင်း၊ ၎င်းတို့ သွားသည့်နောက် ထိုသို့သော ပြဿနာများကို အစဉ်မပြတ် ချန်ထားခဲ့ကြောင်းတို့ကို သင်တွေ့ရှိပါက၊ ဤသည်မှာ လူသားတစ်ဦး၏ အပြုအမူမဟုတ်ပေ။ နတ်ဆိုးတစ်ကောင်၏ အပြုအမူဖြစ်သည်မှာ သိသာထင်ရှားသည်။ နောင်ဖြစ်လာမည့် ပြဿနာအား တားဆီးရန် နတ်ဆိုးများကို အမြန်ဆုံး ရှင်းလင်းပစ်သင့်သည်။ လူတိုင်းသည် ရံဖန်ရံခါ အမှားများလုပ်မိနိုင်သည်၊ အထိန်းအကွပ်မဲ့နိုင်ပြီး လူ့သဘာဝ၏ နယ်နိမိတ်များအား ကျော်လွန်သည့်အရာများကိုပင် လုပ်ဆောင်မိနိုင်သည်။ သို့သော် ဤအပြုအမူက ဆက်တိုက်ဖြစ်နေခြင်းမရှိ၊ ၎င်းတို့သည် ယင်း၌ ပျော်မွေ့ခြင်းမရှိသည့်အပြင်၊ မှားယွင်းစွာလုပ်ဆောင်ပြီး ကျူးလွန်ပြီးနောက်တွင် ၎င်းတို့ နောင်တရကြသည်၊ အပြစ်ရှိသည်ဟု ခံစားရပြီး အရှက်တရားကို ခံစားကြရသည်။ ၎င်းတို့သည် အလားတူ အခြေအနေ သို့မဟုတ် ကိစ္စရပ်ကို ထပ်မံကြုံတွေ့သောအခါ စုံစမ်းသွေးဆောင်မှုကို ရှောင်ရှားနိုင်ပြီး နောက်ကြောင်းပြန်လှည့်ခြင်းနှင့် နောင်တရခြင်း လက္ခဏာများ ပြသနိုင်သည်။ သို့သော် နတ်ဆိုးများသည် မည်သည့်အခါမျှ နောက်ကြောင်းပြန်မလှည့်ပေ၊ အဘယ်ကြောင့်ဆိုသော် ၎င်းတို့သည် နောင်တမရနိုင်သည့်အပြင် နောင်တမရကြသောကြောင့် ဖြစ်သည်။ ဘုရားသခင်ကို အတိုက်အခံလုပ်ရန်၊ ဘုရားသခင်ကို ပြစ်မှားစော်ကားရန်နှင့် ဘုရားသခင်ကို တိုက်ခိုက်ရန်ဖြစ်သည့် နတ်ဆိုးများ၏ သဘာဝ ပြောင်းလဲသည်ကို သင်မြင်ဖူးသလော။ မပြောင်းလဲဖူးပေ။ ဘုရားသခင်သည် လူသားမျိုးနွယ်ကို မည်မျှကြာအောင် အချုပ်အခြာအာဏာ ကိုင်စွဲပြီး စီမံခန့်ခွဲခဲ့သည်ဖြစ်စေ၊ ဘုရားသခင်သည် သူ၏ အနန္တတန်ခိုး၊ ဉာဏ်ပညာနှင့် သြဇာအာဏာကို မည်မျှပင် ထုတ်ဖော်ပြီးသည်ဖြစ်စေ စာတန်သည် အာခံနေမြဲဖြစ်ပြီး ဘုရားသခင်ကို ဆက်လက်၍ ကန့်ကွက်ပြောဆိုနေသည်။ ၎င်းသည် အစဉ်အမြဲ ဘုရားသခင်၏ နှိမ်နင်းထားသောရန်သူဖြစ်ပြီးဖြစ်သော်လည်း ၎င်းသည် ဘုရားသခင်ကို ဆန့်ကျက်ကန့်ကွက်နေဆဲဖြစ်ပြီး၊ သူ့ကို တိုက်ခိုက်ကာ အတိုက်အခံလုပ်နေဆဲဖြစ်သည်။ ထို့ကြောင့် လူတစ်ဦး၏ သဘာဝအနှစ်သာရသည် နတ်ဆိုးတစ်ကောင်၏ သဘာဝအနှစ်သာရဖြစ်ပါက ၎င်းတို့၏ သွေဖည်သော သဘာဝအနှစ်သာရသည် မည်သည့်အခါမျှ ပြောင်းလဲနိုင်ခြင်း မရှိပေ။ သွေဖည်ခြင်းသည် ၎င်းတို့၏ စစ်မှန်သော စရိုက်ဖြစ်သည်၊ သွေဖည်ခြင်းသည် ၎င်းတို့၏ နှစ်သက်မှုဖြစ်ပြီး ၎င်းတို့၏ သဘာဝလည်းဖြစ်သောကြောင့် ၎င်းတို့ ပြောင်းလဲလိမ့်မည် မဟုတ်ပေ။ သင်သည် ဤလူစားမျိုးကို မည်သည့်အသင်းတော်၌ တွေ့မြင်သည်ဖြစ်စေ သင်သည် ၎င်းတို့ကို အမြန်ဆုံး ဖော်ထုတ်၊ ပိုင်းခြားသိမြင်ပြီးနောက် ရှင်းလင်းပစ်သင့်သည်။ နတ်ဆိုးများကို နောင်တရရန် အခွင့်အရေးမပေးနှင့်။ ဤလုပ်နည်းကိုင်နည်းကို ကျင့်သုံးခြင်းသည် အသင်းတော်၏အလုပ်နှင့် ဘုရားသခင် ရွေးချယ်ထားသော လူများကို အကျိုးပြုသည်။ သို့ဆိုလျှင် မည်သည့် လူစားမျိုးကို နောင်တရရန် အခွင့်အရေးပေးသင့်သနည်း။ ထိုသို့သော လူတစ်ဦးသည် နတ်ဆိုးမဟုတ်ဘဲ ပုံမှန်လူတစ်ဦးဖြစ်ကြောင်း၊ ၎င်းတို့သည် ယာယီအားနည်းမှုကြောင့် သို့မဟုတ် အထူးအခြေအနေများအောက်တွင်သာ ပြစ်မှားသော်လည်း နောက်ပိုင်းတွင် ၎င်းတို့ နောင်တရကြောင်း၊ မိမိကိုယ်ကိုပင် မုန်းတီးပြီး မိမိ ကိုယ်တိုင်၏မျက်နှာကိုပင် ရိုက်ကြောင်းတို့ကို သေချာအောင်လုပ်ရမည်။ ၎င်းတို့၏ အသိစိတ်သည် အလုပ်လုပ်နိုင်ကြောင်းကို သင်သေချာရမည်။ ထိုသို့သော လူများကို နောင်တရရန် အခွင့်အရေးပေး၍ရသည်။ သို့သော် နတ်ဆိုးများသည် အခွင့်အရေးရသည့်အခါတိုင်း မိမိတို့၏ လိင်ပိုင်းဆိုင်ရာ တပ်မက်မှုများကို မွေ့လျော်ကြသည်။ ဤအရာကို ၎င်းတို့၏ သဘာဝက ဆုံးဖြတ်ခြင်းဖြစ်သည်။ ထို့ကြောင့် နတ်ဆိုးများကို နောင်တရရန် အခွင့်အရေးပေး၍မရသည့်အပြင်၊ ၎င်းတို့ကို အစောဆုံး ကိုင်တွယ်သင့်သည်၊ ရှင်းလင်းပစ်သင့်သည် သို့မဟုတ် နှင်ထုတ်သင့်ပေသည်။ ဤသည်မှာ ဤလူစားမျိုးကို ဆက်ဆံခြင်းအတွက် စည်းမျဉ်းဖြစ်ပြီး ၎င်းတို့ကို ကိုင်တွယ်ရန် အကောင်းဆုံးနည်းလမ်းဖြစ်သည်။ ဤကိစ္စရပ်သည် ယခု ရှင်းလင်းပြီလော။ (ရှင်းလင်းပါပြီ။)

လူအချို့က အမှုအရာများကို ထိုးထွင်းမမြင်နိုင်ကြပေ။ နတ်ဆိုးများဖြစ်ကြသူများထဲမှ အချို့မှာ အတော်ပင် အသက်အရွယ်ကြီးရင့်နေကြသည့်တိုင် လိင်ပိုင်းဆိုင်ရာ တပ်မက်မှုကစားပွဲတွင် အစဉ်မပြတ် ပါဝင်နေကြသည်ကို ၎င်းတို့ တွေ့မြင်ကြသည်။ အခြားသူများက သမ္မာတရားကို မည်သို့ပင် မိတ်သဟာယဖွဲ့သည်ဖြစ်စေ ထိုသူတို့က အလေးဂရုမပြုကြပေ။ ၎င်းတို့ မှားယွင်းစွာလုပ်ဆောင်ခဲ့ကြောင်း မျက်နှာချင်းဆိုင် ဝန်ခံလျှင်ပင် နောက်ပိုင်းတွင် ၎င်းတို့ လုပ်ဆောင်လိုသည့် မည်သည့်အရာကိုမဆို လုပ်ဆောင်ကြဆဲဖြစ်သည်။ အမှုအရာများကို ထိုးထွင်းမမြင်နိုင်သော လူများသည် ခေါင်းခြောက်သွားရသည်၊ “နတ်ဆိုးများသည် အဘယ်သို့ဖြစ်ပြီး ထိုသို့သော အားကောင်းသည့် လိင်ပိုင်းဆိုင်ရာ တပ်မက်မှုများ ရှိနိုင်ကြသနည်း။ ထိုသို့သော အိုမင်းသည့် အရွယ်တွင် ၎င်းတို့သည် အဘယ်သို့ဖြစ်ပြီး အလွန်သွေဖည်နေနိုင်သေးသနည်း။ ဤလူသည် ဤပုံစံဖြင့် တစ်စိုက်မတ်မတ် ပြုမူလျက် ဤကိစ္စများတွင် အကျင့်ပါနေသော ပြစ်မှုကျူးလွန်သူဖြစ်သည်။ ၎င်းတို့သည် အဘယ်သို့ဖြစ်ပြီး ရှက်စိတ် မရှိနိုင်ရသနည်း။ ချုပ်တည်းမှုကို ၎င်းတို့ အဘယ်သို့ဖြစ်ပြီး မသိနိုင်ရသနည်း”ဟူ၍ ဖြစ်ည်။ ဤသည်မှာ အမှုအရာများကို ထိုးထွင်းမမြင်နိုင်ခြင်း မဟုတ်လော။ နှစ်ပေါင်းများစွာကြာ ဘုရားသခင်ကို ယုံကြည်ပြီးနောက် ၎င်းတို့သည် လူတို့၏ သဘာဝအနှစ်သာရကို အခြေခံ၍ လူတို့အား ဆက်ဆံရန် မသိကြသေးသည့်အပြင် နတ်ဆိုးများ၏ သဘာဝအနှစ်သာရက မည်သည့်အခါမျှ မပြောင်းလဲကြောင်းကိုလည်း နားမလည်ကြသေးပေ။ ဤသည်မှာ အလွန် စဉ်းစားဉာဏ်မဲ့ပြီး မသိနားမလည်ခြင်း ဖြစ်သည် မဟုတ်လော။ နတ်ဆိုးများသည် ထိုနည်းအတိုင်း မွေးဖွားလာကြခြင်းဖြစ်သည်၊ ကျားဖြစ်စေ မဖြစ်စေ၊ ၎င်းတို့၏ အသက်အရွယ် မည်သို့ပင်ဖြစ်စေ ၎င်းတို့သည် ထိုသတ္တဝါမျိုး အတိအကျ ဖြစ်ကြသည်။ ၎င်းတို့၏ သဘာဝအနှစ်သာရသည် နတ်ဆိုးတစ်ကောင်၏ သဘာဝအနှစ်သာရ ဖြစ်သည်။ နတ်ဆိုးများ၏ ကာမရာဂစိတ်ကာမဂုဏ်လွန်ကဲခြင်း၊ ကာမရာဂနိုးဆွခြင်းနှင့် လိင်ကိစ္စတွင် ကိုယ်ကျင့်သိက္ခာမဲ့ခြင်း တို့၏ သရုပ်သကန်တစ်ခုမှာ လိင်ပိုင်းဆိုင်ရာ တပ်မက်မှုကစားပွဲတွင် အထူးသဖြင့် ပါဝင်ခြင်းဖြစ်ပြီး ၎င်းတို့၏ ဇာတိပကတိ ပျက်စီးသည်အထိ ထိုသို့လုပ်ဆောင်ခြင်း ဖြစ်သည်။ ထို့ကြောင့် ၎င်းတို့ အသက်မည်မျှကြီးသည်အထိ အသက်ရှင်သည်ဖြစ်စေ ဤလူစားမျိုးအဖြစ် ၎င်းတို့ ဆက်ရှိနေပြီး ပြောင်းလဲလိမ့်မည်မဟုတ်ပေ။ ဤသည်မှာ ဘာမျှ မထူးဆန်းပေ။ ၎င်းတို့ မငယ်တော့သည်ကို သင် တွေ့မြင်ရပြီး အပြင်ပန်းအားဖြင့် ၎င်းတို့က လိင်ပိုင်းဆိုင်ရာ တပ်မက်မှုကစားပွဲတွင် ပါဝင်မည့်အမျိုးအစားနှင့် မတူသော်လည်း နတ်ဆိုးတစ်ကောင်က ၎င်းတို့အတွင်း၌ နေထိုင်သည်နှင့်အမျှ၊ ၎င်းတို့သည် မိမိတို့ ဇာတိပကတိ၏ အသက်အရွယ် သို့မဟုတ် လိင်အားဖြင့် သော်လည်းကောင်း၊ မိမိတို့၏ ပတ်ဝန်းကျင်အားဖြင့် သော်လည်းကောင်း ကန့်သတ်ခြင်းမခံရဘဲ လိင်ပိုင်းဆိုင်ရာ တပ်မက်မှုကစားပွဲတွင် ပါဝင်ကြသည်။ ယင်းသည် ၎င်းတို့၏ မိသားစု သို့မဟုတ် မိဘများနှင့်လည်း သေချာပေါက်ဆက်စပ်ခြင်းမရှိပေ။ ယင်းသည် မျိုးရိုးဗီဇနှင့် မဆိုင်ဘဲ ၎င်းတို့၏ အတွင်းပိုင်း သဘာဝအနှစ်သာရနှင့်ဆိုင်သည့် ပြဿနာဖြစ်သည်။ ၎င်းတို့တွင် သွေဖည်သော သဘာဝအနှစ်သာရရှိပြီး ယင်းက ၎င်းတို့၏ ဂုဏ်အင်္ဂါသည် နတ်ဆိုးတစ်ကောင်၏ ဂုဏ်အင်္ဂါဖြစ်ကြောင်း ဆုံးဖြတ်ပေးသည်။ ၎င်းတို့၏ သဘာဝအနှစ်သာရသည် ဖော်ထုတ်ခြင်းခံရပြီးသားဖြစ်ကာ ၎င်းတို့၏ သဘာဝအနှစ်သာရက ၎င်းတို့၏ ပင်ကိုအရည်အချင်းကိုဆုံးဖြတ်ပေးသောကြောင့် ဤလူစားမျိုးများအတွက် ၎င်းတို့အနေဖြင့် ယခင်က မည်သည့်အလုပ်အကိုင်ကို လုပ်ဆောင်ခဲ့သည်ဖြစ်စေ၊ ယခု ၎င်းတို့ အသက်မည်မျှကြီးသည်ဖြစ်စေ၊ ပြီးလျှင် ၎င်းတို့၏ စကားပြောစွမ်းရည်များ သို့မဟုတ် ၎င်းတို့၏ မွေးရာပါ အခြေအနေများက မည်သို့ပင်ဖြစ်စေကာမူ၊ ဤအရာများထဲမှ တစ်ခုမျှသည် ၎င်းတို့၏ ပင်ကိုအရည်အချင်းကို သက်ရောက်မှုမရှိပေ။ အကယ်၍ သင်သည် ၎င်းတို့၏ အပြင်ပန်း အသွင်အပြင်ကိုသာ ကြည့်မည်ဆိုလျှင်၊ “ဤလူသည် အလွန် ယဉ်ကျေးပြီး ဗဟုသုတကြွယ်ဝပုံရသည်၊ ပြိးလျှင် အတော်လေး သပ်ရပ်ကျနစွာ စကားပြောသည်။ ဧကန်မုချ သူတို့သည် ရည်မွန်မှု၊ ဖြောင့်မတ်ခြင်း၊ တည်ကြည်ခြင်းနှင့် အရှက်တရားတို့ကို နားလည်သူတစ်ဦး ဖြစ်သည်။ သူတို့သည် အဘယ်သို့ဖြစ်သည့် ထိုသို့သော ကောက်ကျစ်ဆိုးယုတ်သည့် အရာများကို လုပ်ဆောင်နိုင်မည်နည်း။ သူတို့သည် လိင်ပိုင်းဆိုင်ရာ တပ်မက်မှုနှင့်ဆိုင်သည့် ကစားပွဲတွင် ပါဝင်မည့်အမျိုးအစားနှင့် မတူပါတကား”ဟု ဆိုလျက်၊ အလွယ်တကူ အထင်အမြင်မှားစေခြင်း ခံရလိမ့်မည်။ သင်သည် ဤကိစ္စကို ထိုးထွင်းမမြင်နိုင်ပေ။ သင်သည် ယင်းကို အနည်းငယ် စိတ်ကူး၍ပင်မရနိုင်သောအရာအဖြစ် မြင်ပြီး၊ အတော်အတန် ယုံရခက်နေသည်။ ဤရှုထောင့်ကို သင်ကိုင်စွဲထားခြင်းသည် အလွန် စဉ်းစားဉာဏ်ကင်းမဲ့လှသည်တကား။ နတ်ဆိုးတစ်ကောင်သည် ၎င်းဆင်မြန်းသည့် ဇာတိပကတိက မည်သည့်အရာပင်ဖြစ်စေ၊ နတ်ဆိုးဆန်သောအရာများကို လုပ်ဆောင်နိုင်သည်။ ဤလူသည် အပြင်ပန်းအားဖြင့် မည်သို့မည်ပုံပေါက်သည်ဖြစ်စေ၊ အသက်မည်မျှကြီးစေကာမူ၊ သို့မဟုတ် ၎င်းတို့၏ ပင်ကိုစရိုက်က မည်သို့ပင်ဖြစ်စေကာမူ ၎င်းတို့သည် မိမိတို့၏ သဘာဝနှင့် ကိုက်ညီသည့် မည်သည့်အရာကိုမဆို လုပ်ဆောင်လိမ့်မည်။ ယင်းသည် ၎င်းတို့၏ အသွင်အပြင်၊ အသက်အရွယ် သို့မဟုတ် ပညာရေးနှင့် မည်သို့မျှ မသက်ဆိုင်သည့်အပြင်၊ ၎င်းတို့၏ လူမျိုးနှင့် သက်ဆိုင်ရန် မဆိုထားနှင့်၊ ၎င်းတို့၏ ဘာသာရေးနောက်ခံနှင့်လည်း မသက်ဆိုင်ပေ။ ပြီးလျှင် ၎င်းတို့၏ မိသားစုပတ်ဝန်းကျင်နှင့်လည်း မည်သို့မျှ မသက်ဆိုင်သည်မှာ အမှန်ပင်ဖြစ်သည်။ ဤအရာများကို ၎င်းတို့ လုပ်ဆောင်နိုင်ခြင်းနှင့် ဤသရုပ်သကန်များ ရှိခြင်းသည် ၎င်းတို့၏ အနှစ်သာရနှင့် သဘာဝက ဆုံးဖြတ်ခြင်းဖြစ်သည်။ ထို့ကြောင့် တစ်ချက်အနေဖြင့် ယင်းကို ထူးဆန်းသည် သို့မဟုတ် စိတ်ကူး၍ပင်မရနိုင်ဟု မမြင်နှင့်။ ပြီးလျှင် နောက်တစ်ချက်အနေဖြင့် စဉ်းစားဉာဏ်မရှိသောအရာများကို မလုပ်နှင့်။ ၎င်းတို့ကို ပြောင်းလဲရန်အလို့ငှ ကယ်တင်လိုလျက်၊ ၎င်းတို့ ပုံမှန်လူ့သဘာဝ၏ လမ်းကြောင်းပေါ်သို့ ပြန်လာနိုင်ကြရန်အလို့ငှာ သမ္မာတရားကို ၎င်းတို့ ချစ်မြတ်နိုးလာစေရန် ကြိုးစားလျက် ၎င်းတို့ကို အမြဲတမ်း သည်းခံလိုခြင်း၊ ၎င်းတို့အပေါ် စိတ်ရှည်လိုခြင်းနှင့် ၎င်းတို့ကို နောင်တရရန် အခွင့်အရေးများ ပေးလိုခြင်းတို့ မရှိနှင့်။ အကယ်၍ သင်သည် နတ်ဆိုးများဖြစ်သော ဤလူတို့ကို ကူညီပြီး ကယ်တင်ရန် ရည်ရွယ်နေဆဲဖြစ်ပါက သင်သည် အလွန် မိုက်မဲလှပေသည်။ သင်သည် ဤလူစားမျိုး၏ အနှစ်သာရကို နားလည်ခြင်းမရှိ၊ ၎င်းတို့ကို ဆက်ဆံခြင်းအတွက် စည်းမျဉ်းများကို နားလည်ခြင်းမရှိ၊ သမ္မာတရားကို နားလည်ခြင်း မရှိသည့်အပြင် ဘုရားသခင်၏ ရည်ရွယ်ချက်များကို နားလည်ခြင်း မရှိပေ။ အကယ်၍ ၎င်းတို့တွင် သွေဖည်သော သဘာဝအနှစ်သာရရှိသည်ကို သင် တွေ့မြင်ပြီး ၎င်းတို့ နောင်တရစေရန် ကူညီဖို့ ရည်ရွယ်နေဆဲဖြစ်ပါက ယင်းက သင်သည် ဘုရားသခင်၏ နှုတ်ကပတ်တော်များကို မယုံကြည်ကြောင်း ပြသပေသည်။ သင်သည် လူများ၊ ဖြစ်ရပ်များနှင့် အမှုအရာများကို ဘုရားသခင်၏ နှုတ်ကပတ်တော်များအပေါ် အခြေခံ၍ ရှုမြင်ခြင်း သို့မဟုတ် အကဲဖြတ်ခြင်းမပြုပေ။ သင်သည် ဘုရားသခင်၏ နှုတ်ကပတ်တော်များအပေါ် စစ်မှန်သော ကျိုးနွံနာခံခြင်း သို့မဟုတ် လက်ခံခြင်း မရှိပေ။ သင်သည် အမျိုးမျိုးသော လူများ၊ ဖြစ်ရပ်များနှင့် အမှုအရာများကို သင်မြင်ရသည့်အရာနှင့် အပြင်ပန်းဖြစ်စဉ်များကို အခြေခံ၍သာ ရှုမြင်ပြီး အကဲဖြတ်လိုသည့်အပြင်၊ သင်၏ကိုယ်ပိုင် စိတ်အားထက်သန်မှုနှင့် ကောင်းသောရည်ရွယ်ချက်များကို အခြေခံ၍သာ ပြုမူဆောင်ရွက်လိုသည်။ ဤသည်မှာ မှားယွင်းပြီး အဓိပ္ပာယ်မဲ့သော အတွေးနှင့် ရှုထောင့်ဖြစ်ပြီး ပုန်ကန်ခြင်း၏ သရုပ်သကန်တစ်ခုလည်း ဖြစ်သည်။ လိင်ပိုင်းဆိုင်ရာ တပ်မက်မှုကစားပွဲတွင် ပါဝင်သော ဤလူစားမျိုးကို ကိုင်တွယ်ခြင်းအတွက် ဖြေရှင်းနည်းမှာ အလွန်ရိုးရှင်းသည်။ ၎င်းတို့ကို ၎င်းတို့၏ အနှစ်သာရအတိုင်း ဆက်ဆံလော့။ ၎င်းတို့ ဤလူစားမျိုးဖြစ်ကြောင်း သင်သေချာသရွေ့ ၎င်းတို့ကို ရှင်းလင်းပစ်ခြင်းဖြင့် ကိုင်တွယ်ဖြေရှင်းလော့။ ၎င်းတို့ကို နောင်တရရန် နောက်ထပ်အခွင့်အရေးပေးဖို့ မလိုအပ်ပေ။ အခြားသူများ နားမလည်လျှင်ပင် ဘောင်ခတ်ခြင်းမခံနှင့်။ နတ်ဆိုးများ၏ အနှစ်သာရသည် ပြောင်းလဲလိမ့်မည်မဟုတ်ပေ။ ၎င်းတို့သည် ငယ်ရွယ်စဉ်တွင် ဤသို့သော သတ္တဝါမျိုးဖြစ်သည်၊ ၎င်းတို့အနေဖြင့် သက်လတ်ပိုင်းတွင် ဤလူစားမျိုးအဖြစ် ဆက်ရှိနေပြီး အိုမင်းသောအရွယ်တွင်၊ ၎င်းတို့၏ ကြီးရင့်သော အရွယ်ရှိနေလင့်ကစား၊ ၎င်းတို့သည် ဤသို့သော သတ္တဝါမျိုးအဖြစ် ရှိနေဆဲဖြစ်သည်။ ၎င်းတို့ ပြောင်းလဲမည်မဟုတ်ပေ။ ငါ့ကို ပြောလော့၊ မိန်းကလေးငယ်များကို သွေးဆောင်ခေါ်သွားသော အသက် ခုနစ်ဆယ် သို့မဟုတ် ရှစ်ဆယ်အရွယ် အမျိုးသားကြီးများ သို့မဟုတ် လူငယ်လေးများကို ထွက်ရှာသော အသက် ခြောက်ဆယ် သို့မဟုတ် ခုနစ်ဆယ်အရွယ် အမျိုးသမီးကြီးများ ရှိကြသလော။ (ရှိပါသည်။) လူ့အဖွဲ့အစည်းတွင် ထိုသို့သော ထူးဆန်းပြီး သွေဖည်သည့်အရာများစွာ ရှိသည်။ ၎င်းတို့သည် အသက်ကြီးလာမှ လိင်ပိုင်းဆိုင်ရာ တပ်မက်မှုကစားပွဲတွင် ပါဝင်လာခြင်းဖြစ်သလော။ (မဟုတ်ပါ။) ၎င်းတို့သည် ငယ်ရွယ်စဉ်ကတည်းက ဤသို့ဖြစ်သည်၊ တစ်သက်လုံး ဤသို့သော သတ္တဝါမျိုး ဖြစ်ကြပြီးဖြစ်သည်။ ဤအရာကို ဖော်ပြရန် ဘာသာတရားမရှိသူများက မည်သည့်အသုံးအနှုန်းများကို သုံးကြသနည်း။ ဤသည်မှာ ၎င်းတို့က “နွားအိုမြက်နုကြိုက်ခြင်း”ဟု ခေါ်သည့်အရာဖြစ်သည်။ ဤအရာကို တဏှာရာဂပြည့်လျှမ်းသောဟု ၎င်းတို့က ခေါ်ကြသည်။ ၎င်းတို့၏ စကားအသုံးအနှုန်း မည်မျှ နုရွသည်ကို ကြည့်လော့။ ၎င်းတို့သည် ဤအရာအမျိုးအစားနှင့် ဤလူစားမျိုးကို ဖော်ပြရန် “တဏှာရာဂပြည့်လျှမ်းသော”၊ “လွတ်လပ်သောစိတ်ဓာတ်ရှိသော”၊ “မည်သို့နေထိုင်ရမည်ကို သိသော” သို့မဟုတ် “လောကီထုံးတမ်းများကို ဖောက်ဖျက်နိုင်သော” ဟူသကဲ့သို့သော အသုံးအနှုန်းများ သို့မဟုတ် ဆိုစကားများကို သုံးကြသည်။ ထိုသို့သော ကိစ္စရပ်များကို အနက်အဓိပ္ပာယ်ဖွင့်ဆိုရန် ဘာသာတရားမရှိသူများက အသုံးပြုသည့် အသုံးအနှုန်းများနှင့် ဆိုစကားများသည် စက်ဆုပ်ဖွယ်ကောင်းပေသည်။ ၎င်းတို့သည် ဤကိစ္စရပ်များကို အရင်းအမြစ်မှ၊ အနှစ်သာရမှ စရိုက်လက္ခဏာသတ်မှတ်ရန် မှန်ကန်သော ဝေါဟာရကို မသုံးနိုင်ကြပေ။ အဘယ်ကြောင့်ဆိုသော် တစ်ဖက်တွင် ဘာသာတရားမရှိသော လောကနှင့် ဤလူသားမျိုးနွယ်ကိုယ်၌က သွေဖည်နေပြီး အခြားတစ်ဖက်တွင် ထိုသို့သော ပြဿနာများ၏ အရင်းအမြစ်ကို မည်သူမျှ ထိုးထွင်းမမြင်နိုင်သောကြောင့် ဖြစ်သည်။ ထို့ကြောင့် ဤကိစ္စရပ်များကို အနက်အဓိပ္ပာယ်ဖွင့်ဆိုရာတွင် ၎င်းတို့၏ ရှုထောင့်များသည် အလွန်ပေါ့တန်ပြီး အလွန် အဓိပ္ပာယ်မဲ့ကာ ကောက်ကျစ်ဆိုးယုတ်သည်။ ထိုအရာများသည် ဤကိစ္စရပ်များ၏ အနှစ်သာရနှင့် ကင်းကွာနေသည်။

ဂ။ ထူးဆန်းခြင်း

နတ်ဆိုးများမှ လူဝင်စားသောလူများ၌ရှိသည့် သွေဖည်ခြင်းအတွင်းက ကာမရာဂစိတ်ပြင်းပြခြင်း၊ လိင်ကိစ္စတွင်ကိုယ်ကျင့်သိက္ခာမဲ့ခြင်းနှင့် ကာမရာဂနိုးဆွခြင်းတို့၏ သရုပ်သကန်များနှင့်ပတ်သက်၍ မိတ်သဟာယဖွဲ့ပြီးနောက်၊ သွေဖည်ခြင်း၏ နောက်ထပ်သရုပ်သကန်တစ်ခုဖြစ်သည့် ထူးဆန်းခြင်းအကြောင်းကို ငါတို့ မိတ်သဟာယဖွဲ့ကြမည်။ “ထူးဆန်းသော” ဟူသည့် စကားလုံးသည် များစွာသော အကြောင်းအရာကို ခြုံငုံသည်၊ ယင်းမှာ ထူးဆန်းခြင်း၏ တိကျသော သရုပ်သကန်များနှင့် အချို့သောဆက်စပ်မှုများ သေချာပေါက်ရှိသည်။ ထူးဆန်းခြင်းအပြင်၊ သဘာဝလွန်ဖြစ်ခြင်း၊ အစွန်းရောက်ခြင်းနှင့် မူမမှန်ခြင်းတို့ကဲ့သို့သော သရုပ်သကန်များလည်း ရှိသေးသည်။ ဤအရာများအားလုံးသည် စာတန်များနှင့် နတ်ဆိုးများဖြစ်ကြသူတို့၏ သွေဖည်သော သရုပ်သကန်များ ဖြစ်ကြသည်။ ထူးဆန်းခြင်း၊ သဘာဝလွန်ဖြစ်ခြင်း၊ အစွန်းရောက်ခြင်းနှင့် ပုံမှန်မဟုတ်ခြင်းတို့ဖြစ်သည့် ဤသွင်ပြင်လက္ခဏာများဖြစ်သည် လူတို့ နေ့စဉ်ဘဝတွင် သို့မဟုတ် အခြားသူများနှင့် ပေါင်းသင်းဆက်ဆံရာတွင် အခါအားလျော်စွာ တွေ့မြင်ရသည့်အရာများ ဖြစ်ကြသည်။ အပြင်းထန်ဆုံးသော အခြေအနေများမှ စတင်ကြစို့။ ထို့နောက် အသင့်အတင့်ဖြစ်သော အခြေအနေများကို ဆွေးနွေးကြမည်။ မည်သို့ပင်ဖြစ်စေ၊ ထိုအရာက မည်သို့ ထင်ရှားသည်ဖြစ်စေ၊ သွေဖည်ခြင်း၏ သဘာဝအနှစ်သာရ ပါဝင်သည်ချည်းသာ ဖြစ်သည်။ အပြင်းထန်ဆုံးသော အခြေအနေမှာ ဘာသာစကားအမျိုးမျိုးဖြင့် မကြာခဏ ပြောဆိုခြင်းဖြစ်သည်။ ဤသည်မှာ အထူးသဖြင့် စုဝေးပွဲများတွင် ဆုတောင်းသည့် အတောအတွင်း၌ ဖြစ်ပြီး၊ ၎င်းတို့သည် မည်သည့်လူမျိုး၏ ဘာသာစကားမျှ မဟုတ်သော၊ မည်သူမျှ နားမလည်နိုင်သော ထူးဆန်းသည့် ဘာသာစကားအချို့ကို ပြောဆိုကောင်း ပြောဆိုပေမည်။ ဤသို့ဖြစ်ပျက်သောအခါ၊ ယင်းမှာ ထိုလူကိုယ်တိုင်က ပြောဆိုနေခြင်း မဟုတ်တော့ဘဲ၊ အခြားသော ဝိညာဉ်တစ်ပါး၏ လွှမ်းမိုးခြင်းကို ခံနေရခြင်းသာ ဖြစ်သည်။ ၎င်းတို့ကိုယ်တိုင်ပင်လျှင် မိမိတို့ ဘာပြောနေသည်ကို မသိကြပေ။ ၎င်းတို့သည် ယင်းကို မသင်ယူခဲ့ကြသည့်အပြင်၊ မည်သူကမျှလည်း ၎င်းတို့ကို မသင်ပေးခဲ့သည့်တိုင်၊ အချို့သော အခြေအနေတစ်ခုတွင် ၎င်းတို့က ထိုအရာကို ထုတ်ပြောလိုက်ခြင်းသာ ဖြစ်သည်။ တစ်ခါတစ်ရံ ၎င်းတို့သည် ဘာသာစကားအမျိုးမျိုးကို မိမိတို့ဆန္ဒအလျောက် ပြောဆိုကြပြီး၊ တစ်ခါတစ်ရံတွင်မူ မိမိတို့ဆန္ဒမပါဘဲ ပြောဆိုကြသည်။ တစ်ခါတစ်ရံတွင် သတိရှိစွာ ပြောဆိုကြပြီး၊ တစ်ခါတစ်ရံတွင်မူ ထိုအရာကို သတိမထားမိဘဲ ပြောဆိုကြသည်။ ဤသည်မှာ အလွန်ထူးဆန်းသည် မဟုတ်လော။ ၎င်းတို့ စကားပြောဆိုပြီးသွားသောအခါ၊ ၎င်းတို့ကို နောက်တစ်ကြိမ် ထပ်ပြောခိုင်းပါက၊ ၎င်းတို့ မပြောနိုင်တော့ပေ။ ၎င်းတို့ ပြောခဲ့သည့်အရာကို သင် မေးပါကလည်း ၎င်းတို့ မသိကြပေ။ ဤသည်မှာ အခြေအနေတစ်မျိုး ဖြစ်သည်။ ပုံမှန်လူများ မကြားနိုင်သော အသံများကို မကြာခဏ ကြားရသည့် လူများလည်း ရှိသေးသည်။ ဥပမာအားဖြင့်၊ ၎င်းတို့သည် အနီးအနားမှ တစ်စုံတစ်ယောက်က ၎င်းတို့အား စကားပြောနေသည်ကို ကြားကောင်းကြားရနိုင်သော်လည်း၊ အခြားသူများကမူ မည်သူ့ကိုမျှ မမြင်ရ၊ မကြားရနိုင်ပေ။ အမှန်တကယ်တွင်၊ ၎င်းတို့သည် မသိသော သတ္တဝါများနှင့် စကားပြောဆိုနေခြင်း ဖြစ်သည်။ ၎င်းတို့သည် အလွန်စိတ်အားထက်သန်စွာ ပြောဆိုနေကြပြီး၊ သင်သည် ၎င်းတို့ကို ဖြတ်ပြော၍မရသည့်အပြင်၊ စကားတစ်ခွန် ဝင်ပြော၍လည်း မရနိုင်ပေ။ ထို့အပြင်၊ ၎င်းတို့၏ စကားအကြောင်းအရာသည် တောင်စဉ်ရေမရ ဖြစ်သည်။ စကားလုံးများသည် အကြောင်းအရာတစ်ခုနှင့်တစ်ခုမဆက်စပ်သည့်အပြင်၊ အကြောင်းပြချက်မရှိဘဲ ရုတ်တရက် ထွက်ပေါ်လာတတ်သည်။ ဘေးမှကြည့်ရှုသူတစ်ဦးအနေဖြင့် ဤအရာကို ကြည့်ရခြင်းက သင့်ကို ကြောက်ရွံ့စေပြီး ကျောချမ်းစေသည်။ ထိုသို့သော သရုပ်သကန်များသည် အလွန်ထူးဆန်းသည် မဟုတ်လော။ (ဟုတ်ပါသည်။) ဤလူစားမျိုးသည် ထူးဆန်းသောအရာများ၊ ရုပ်ဝတ္ထုလောကတွင် သာမန်မျက်စိဖြင့် မမြင်နိုင်သော အရာများကိုလည်း မကြာခဏ တွေ့မြင်တတ်သည်။ ဥပမာအားဖြင့်၊ အချို့သူများသည် သေဆုံးသွားသော ဆွေမျိုးများက ၎င်းတို့အား လက်ဝှေ့ယမ်းပြနေခြင်း၊ ပြုံးပြနေခြင်း သို့မဟုတ် ခေါင်းညိတ်ပြနေခြင်း၊ သို့မဟုတ် နှုတ်ဆက်နေခြင်းကိုပင် တွေ့မြင်ကြသည်။ ဤသည်ကို တွေ့မြင်ပြီးနောက် ၎င်းတို့သည် အထူးပင် စိတ်လှုပ်ရှားလာကြသည်။ အနက်ရောင်ဝတ်စုံနှင့် ပုဂ္ဂိုလ်များ ချဉ်းကပ်လာပြီး ၎င်းတို့အား တုပ်နှောင်ကြသည်ကို မကြာခဏ တွေ့မြင်ရသည့် လူအချို့ပင် ရှိသေးသည်။ ၎င်းတို့သည် ရုန်းကန်ကြပြီး “ငါ့ကို လွှတ်။ ငါ မသွားပါ။ ငါမည်သည့်နေရာကိုမျှ သွားမည်မဟုတ်ပါ”ဟု အော်ဟစ်ကြသည်။ အနီးအနားမှ လူများက ဘာဖြစ်သနည်းဟု မေးကြသော်လည်း၊ မည်သူမျှ ၎င်းတို့အား စကားပြောနေသည်ကို ၎င်းတို့ မခံစားရဘဲ၊ “ဘုရားသခင်၊ ကယ်တော်မူပါ...”ဟု အော်ဟစ်ရင်း ဆက်လက်ရုန်းကန်နေကြသည်။ အနက်ရောင်ဝတ် ပုဂ္ဂိုလ်များ ကြောက်လန့်၍ ထွက်ပြေးသွားကြပြီး၊ ထို့နောက်တွင် ၎င်းတို့ ပုံမှန်အခြေအနေသို့ ပြန်ရောက်သွားသည်။ သတိပြန်ဝင်လာသောအခါ၊ ၎င်းတို့သည် အနီးအနားမှ လူများအား အနက်ရောင်ဝတ် ပုဂ္ဂိုလ်များကို တွေ့ခဲ့ကြသလောဟု မေးကြသည်။ ပုံမှန်လူများသည် ထိုသူတို့ကို မမြင်နိုင်ကြပေ။ အကယ်၍ မြင်နိုင်ခဲ့မည်ဆိုပါက ဆိုးရွားသော ပြဿနာတစ်ခု ဖြစ်ပေမည်။ သို့သော် ဤပုဂ္ဂိုလ်များကမူ ထိုသူတို့ကို မြင်နိုင်ပြီး ခံစားနိုင်သည်။ နောက်ထပ် အခြေအနေတစ်မျိုးလည်း ရှိသေးသည်။ အချို့လူများသည် နောက်ပြောင်ခြင်း သို့မဟုတ် မြူးထူးသောင်းကျန်းခြင်းကို မနှစ်သက်ကြဘဲ ပုံမှန်အားဖြင့် နုတ်ဆိတ်ကြသော်လည်း၊ တစ်နည်းနည်းဖြင့် ၎င်းတို့သည် ရုတ်တရက် မိမိတို့နေရာ၌ပင် ငိုရင်း၊ ရယ်ရင်း၊ ရုတ်ရုတ်သဲသဲဖြစ်စေကာ ချွေးများ အလွန်အကျွံထွက်ရင်း စတင်ပတ်ချာလည်လှည့်ကြသည်။ ရုတ်တရက် မြွေကဲ့သို့ မြေပေါ်တွင် တွားသွားသည့်သူအချို့ သို့မဟုတ် ဘဲကဲ့သို့ လမ်းလျှောက်သည့်သူအချို့ပင် ရှိသေးသည်။ ရုတ်တရက်၊ အသက်ရှင်နေသော လူတစ်ဦးသည် တိရစ္ဆာန်တစ်ကောင်အဖြစ်သို့ ပြောင်းလဲသွားသည်။ ၎င်းတို့၏ အမူအရာနှင့် လုပ်ဆောင်ချက်များသည် လူသားတစ်ဦးနှင့် လုံးဝ ကွဲပြားလျက်၊ တိရစ္ဆာန်တစ်ကောင်နှင့် တစ်ထပ်တည်းတူလာသည်။ ၎င်းတို့သည် ဤသရုပ်သကန်များကို အခါအားလျော်စွာ ပြသကြသည်။ ဤသည်မှာ ထူးဆန်းသည် မဟုတ်လော။ (ဟုတ်ပါသည်။) ဤထူးဆန်းသော သရုပ်သကန်များသည် သဘာဝလွန်ဖြစ်ကြသည် မဟုတ်လော။ (ဟုတ်ပါသည်။) ဤသရုပ်သကန်များသည် အလွန် သဘာဝလွန်ဖြစ်လှသည်။ သဘာဝလွန်ဆိုသည်မှာ မူမမှန်ခြင်း၊ သဘာဝကျသော သို့မဟုတ် ပုံမှန်ဖြစ်သော အခြေအနေများကို ကျော်လွန်ခြင်းအား ဆိုလိုသည်။ ဤသည်ကို သဘာဝလွန်ဟု ခေါ်သည်။ ယင်းသည် သာမန်ထက် ထူးကဲသည်၊ သာမန်လူများ၏ ပုံမှန်သရုပ်သကန်များနှင့် ကွဲပြားသည်၊ ယင်းသည် မူမမှန်သောအရာဖြစ်သည်။ ဤသည်ကို ထူးဆန်းခြင်း၊ သဘာဝလွန်ဖြစ်ခြင်း၊ မူမမှန်ခြင်းဟု ခေါ်သည်။ ဤသရုပ်သကန်များသည် အစွန်းရောက်ခြင်းနှင့် မည်သည့် ပတ်သက်မှုမျှမရှိသော်လည်း၊ ထူးဆန်းခြင်း၊ သဘာဝလွန်ဖြစ်ခြင်းနှင့် မူမမှန်ခြင်းတို့၏ သဘောသဘာဝမှ အကဲဖြတ်ရလျှင်၊ ဤသရုပ်သကန်များတွင် သွေဖည်သော အနှစ်သာရတစ်ခုရှိပြီး ဇာတိပကတိနှင့်ဆိုင်သော ပုံမှန် ဖောက်ပြန်ပျက်စီးသည့် လူသားများ၏ သရုပ်သကန်များနှင့် မကိုက်ညီသည်မှာ အမှန်ပင်ဖြစ်သည်။ ဇာတိပကတိနှင့်ဆိုင်သော ပုံမှန်လူသားများသည် လူ့ပင်ကိုအသိစိတ်၊ လွတ်လပ်စွာ ရွေးချယ်ပိုင်ခွင့်၊ ပုံမှန်စဉ်းစားတွေးခေါ်မှု၊ ဆင်ခြင်တုံတရားနှင့် အမျိုးမျိုးသော ပုံမှန်လူ့စွမ်းရည်များ၏ ကန့်သတ်ခြင်း၊ ချုပ်ထိန်းခြင်းနှင့် ထိန်းချုပ်ခြင်းတို့ကို ခံကြရသည်။ သို့သော် နတ်ဆိုးများဖြစ်ကြသူတို့တွင်ရှိသည့် ဤထူးဆန်းသော၊ သဘာဝလွန်ဖြစ်သော၊ မူမမှန်သော သရုပ်သကန်များသည် ပုံမှန်လူ့ပင်ကိုအသိစိတ်၊ လွတ်လပ်စွာ ရွေးချယ်ပိုင်ခွင့်၊ စွမ်းရည်များ၊ ပုံမှန်စဉ်းစားတွေးခေါ်မှုနှင့် ပုံမှန်ဆင်ခြင်တုံတရားတို့၏ နယ်ပယ်ကို ကျော်လွန်သွားပြီးဖြစ်သည်။ ဆိုလိုသည်မှာ၊ ၎င်းတို့သည် ပုံမှန်လူ့သဘာဝ၏ ထိန်းချုပ်မှုကို မခံရတော့ပေ။ ၎င်းတို့ ထိန်းချုပ်ခြင်း မခံရတော့ပေ။ ထိန်းချုပ်မခံရခြင်းဆိုသည်မှာ ထူးထူးကဲကဲ ပြုမူခြင်းကို ဆိုလိုသည်။ ပုံမှန်လူများ မပြသင့်သည့် အချို့သော တစ်မူထူးခြားသည့် သရုပ်သကန်များနှင့် လက်တွေ့လုပ်ဆောင်မှုများကို ၎င်းတို့၌ တွေ့မြင်ရသည်။ ဤသည်မှာ ထိုသို့သောလူများသည် ပုံမှန်ဆင်ခြင်တုံတရား၊ ပုံမှန်စဉ်းစားတွေးခေါ်မှု သို့မဟုတ် လွတ်လပ်စွာ ဆုံးဖြတ်ပိုင်ခွင့်တို့၏ ထိန်းချုပ်မှုကို မခံရဘဲ၊ ပြင်ပမှ တစ်စုံတစ်ခု သို့မဟုတ် ဝိညာဉ်ဆိုးတစ်ခုခု၏ ထိန်းချုပ်မှုနှင့် တွန်းအားပေးမှုကို ခံနေရခြင်းဖြစ်ပြီး၊ ၎င်းတို့အား ပုံမှန်လူ့သဘာဝကို ကျော်လွန်သောအရာများ၊ အခြားသူများအတွက် နားမလည်နိုင်သော၊ ဦးနှောက်ခြောက်စေပြီး ကျောချမ်းဖွယ်ကောင်းသော အရာများကိုပင် ပြုလုပ်စေသည်ကို ဆိုလိုသည်။ ဤသည်ကို ထူးဆန်းခြင်း၊ သဘာဝလွန်ဖြစ်ခြင်း၊ မူမမှန်ခြင်းဟု ခေါ်သည်။ ငါ့ကို ပြောလော့၊ ဤသရုပ်သကန်များသည် သွေဖည်ခြင်း မဟုတ်လော။ (ဟုတ်ပါသည်။) ဤထူးဆန်းသော သရုပ်သကန်များကို သွေဖည်သောအရာဟု သေချာပေါက် ခေါ်ဆိုနိုင်သည်။ နတ်ဆိုးများထံမှ ဝင်စားသောသူများတွင် ထူးဆန်းသော သရုပ်သကန်များစွာ ရှိသည်။ ဥပမာအားဖြင့်၊ အချို့လူများသည် တစ်စုံတစ်ယောက်က ၎င်းတို့အား ရှင်းပြ၍မရနိုင်အောင် စကားပြောနေသည်ကို မကြာခဏ ကြားရသော်လည်း၊ အခြားသူများကမူ ယင်းကို မကြားနိုင်ပေ။ ၎င်းတို့သည် မိမိတို့၏ စိတ်ထဲတွင် အသံတစ်သံက ဤအရာ သို့မဟုတ် ထိုအရာကို လုပ်ဆောင်ရန် ညွှန်ကြားလျက် ၎င်းတို့နှင့် စကားပြောနေသည်ကို မကြာခဏ ကြားရတတ်သည်။ အချို့သူများသည် ပုံမှန်လူများ မမြင်နိုင် သို့မဟုတ် မခံစားနိုင်သော အရာများကို အမြဲတမ်း မြင်နိုင်သည်။ ၎င်းတို့က၊ “စစ်တပ်တစ်တပ်က အမြောက်များ၊ တင့်ကားတွေနှင့် လမ်းမပေါ် ဖြတ်သွားသည်ကို ကျွန်ုပ်တွေ့လိုက်သည်၊ အရေအတွက်က တစ်ထောင်နှစ်ထောင်မရှိရင်လျှင်ပင် သုံးရာငါးရာတော့ ရှိသည်။ အတော်လေး ရုတ်ရုတ်သဲသဲ ဖြစ်သွားသည်” ဟု ပြောကြသည်။ အခြားသူများက ဤအရာများကို မမြင်နိုင်သော်လည်း၊ ၎င်းတို့ကမူ မြင်နိုင်သည်။ ၎င်းတို့မြင်သောအရာသည် အဖြစ်မှန် သို့မဟုတ် ဝိညာဉ်ရေးရာနယ်ပယ်မှ ဖြစ်စဉ်တစ်ခု ဟုတ်မဟုတ်ဟူသည်ကို ငါတို့ ပူပန်ခြင်းမရှိပေ။ ၎င်းတို့က ဤအရာများကို မြင်နိုင်သည်ဟူသော အချက်ကိုယ်၌က အလွန်ပင် တစ်မူထူးခြားသည်။ အဘယ်ကြောင့် ငါက တစ်မူထူးခြားသည်ဟု ပြောသနည်း။ ဤသည်မှာ သွေဖည်ခြင်း၏ သရုပ်သကန်တစ်ခုဖြစ်သည်ဟု ငါ အဘယ်ကြောင့် ပြောသနည်း။ အကြောင်းမှာ ဘုရားသခင် ဖန်ဆင်းထားသော ပုံမှန်လူတစ်ဦး၏ မည်သည့်အာရုံခံအင်္ဂါမဆိုတွင် ပတ်ဝန်းကျင် အခြေအနေဖြစ်စေ၊ ၎င်းတို့ ပတ်လည်ရှိ လူများ၊ ဖြစ်ရပ်များနှင့် အမှုအရာများဖြစ်စေ ၎င်းသိမြင်နိုင်သည့်အရာအတွက် အချို့သော ကန့်သတ်ချက်များ ရှိသောကြောင့် ဖြစ်သည်။ ၎င်းတို့အားလုံးကို ဇာတိပကတိ၏ ပင်ကိုအသိစိတ်ဖြင့် စွမ်းဆောင်ရရှိနိုင်သော အတိုင်းအတာအတွင်း၌သာ သိမြင်ကြရသည်။ မြင်နိုင်၊ ကြားနိုင်၊ အနံ့ခံနိုင် သို့မဟုတ် ဇာတိပကတိဖြင့် ခံစားနိုင်သည့်အရာဖြစ်စေ၊ ကန့်သတ်ချက်များ ရှိသည်။ ဤကန့်သတ်ချက်များက အဘယ်အရာကို ရည်ညွှန်းသနည်း။ ယင်းတို့သည် ရုပ်လောက၏ နယ်ပယ်အတွင်း၌သာ ကန့်သတ်ခံရခြင်းကို ရည်ညွှန်းသည်။ သို့ဆိုလျှင်၊ အဘယ်ကြောင့် ဘုရားသခင်သည် လူတို့အား ထိုသို့သော အာရုံခံအင်္ဂါများကို ပေးခဲ့သနည်း။ ယင်းမှာ ဝိညာဉ်ရေးရာနယ်ပယ်မှ အပြုသဘောဆောင်သော သို့မဟုတ် အပျက်သဘောဆောင်သော အရာဖြစ်စေ၊ ရုပ်လောကနှင့်မသက်ဆိုင်သော မည်သည့်အရာမဆို လူတို့၏ဘဝများကို မနှောင့်ယှက်ရန်၊ လူတို့၏ မည်သည့်အာရုံခံအင်္ဂါကိုမျှ မနှောင့်ယှက်ရန်နှင့် ရုပ်လောကရှိ လူတို့၏ ဘဝနေထိုင်မှုပုံစံနှင့် စည်းမျဉ်းများကို မထိခိုက်စေရန် ဖြစ်သည်။ ထို့ကြောင့်၊ လူသားများသည် ဤရုပ်လောကတွင် အသက်ရှင်ကြပြီး၊ ရုပ်လောကပြင်ပတွင် အခြားမည်သည့်အရာများ တည်ရှိနေလင့်ကစား၊ ဘုရားသခင်သည် သင်၏ ဇာတိပကတိဆိုင်ရာ အာရုံခံအင်္ဂါများ၏ အတိုင်းအတာကိုကျော်လွန်၍ ဤအရာများကို မြင်ခွင့်ပေးလိမ့်မည် မဟုတ်၊ ကြားခွင့်သို့မဟုတ် ခံစားခွင့်ပေးလိမ့်မည် မဟုတ်ပေ။ ဤသည်မှာ သင့်အား ပုံမှန်အသက်ရှင်ခွင့်ပေးလျက်၊ သင်၏ စိတ်နှင့် ဆင်ခြင်တုံတရားအား ရုပ်လောကပြင်ပရှိ မည်သည့်သတ္တဝါများ၏ နှောင့်ယှက်ခြင်းမခံရအောင် ကာကွယ်ရန်ဖြစ်သည်။ လူတစ်ဦး၏ စိတ်နှင့် ဆင်ခြင်တုံတရားသည် ပုံမှန်ဖြစ်နေသမျှ၊ ၎င်း၏ လွတ်လပ်စွာ ရွေးချယ်ပိုင်ခွင့်က ပုံမှန်အတိုင်း အလုပ်လုပ်လိမ့်မည်ဖြစ်ပြီး၊ ၎င်းတို့၏ ဝေဖန်ပိုင်းခြားနိုင်စွမ်းသည်လည်း ပုံမှန်ဖြစ်လိမ့်မည်ဖြစ်ကာ၊ ၎င်း၏ ပင်ကို လူ့သဘာဝ အခြေအနေများ၏ သွင်ပြင်လက္ခဏာအားလုံးသည် မပျက်စီးဘဲ မူလအခြေအနေအတိုင်း ရှိနေလိမ့်မည်ဖြစ်သည်။ မပျက်စီးဟု ဆိုရာတွင် အဘယ်အရာကို ရည်ညွှန်းသနည်း။ ယင်းမှာ သင်၏ အာရုံကြောစနစ်၊ သင်၏ အာရုံခံအင်္ဂါများ၊ သင်၏ အစွမ်းအစနှင့် သင်၏ ပင်ကိုအခြေအနေများ၏ အခြားသော သွင်ပြင်လက္ခဏာအားလုံးသည် ဇာတိပကတိဆိုင်ရာ ဘဝ၏ အတိုင်းအတာအတွင်း၌ ပုံမှန်ဖြစ်ပြီး ကောင်းမွန်သည်ကို ဆိုလိုသည်။ စိတ်နှင့် ဆင်ခြင်တုံတရားသည် ပုံမှန်ဖြစ်သောအခါ၊ လူတစ်ဦး၏ ဤသွင်ပြင်လက္ခဏာအားလုံးသည် ပုံမှန်ဖြစ်လိမ့်မည်ဖြစ်ပြီး ၎င်းတို့၏ မူလအခြေအနေကို ထိန်းသိမ်းထားနိုင်လိမ့်မည်ဖြစ်သည်။ အကယ်၍ လူတစ်ဦး၏ အာရုံခံအင်္ဂါများက သိမြင်နိုင်သောအရာသည် ဇာတိပကတိဖြင့် ရောက်ရှိနိုင်သော အတိုင်းအတာကို ကျော်လွန်သွားပြီး ဤအကန့်အသတ်ဖြင့် ချုပ်နှောငင်ခြင်းမခံရတော့ပါက၊ ၎င်း၏ စိတ်နှင့် ဆင်ခြင်တုံတရားတွင် ပြဿနာများ ပေါ်ပေါက်လာလိမ့်မည်။ ၎င်းသည် ရုပ်လောကပြင်ပမှ အရာများ၏ လွှမ်းမိုးခြင်း၊ ပျက်စီးစေခြင်းနှင့် နှောင့်ယှက်ခြင်းတို့ကို ခံရလိမ့်မည်။ ထို့နောက် ၎င်း၏ အာရုံကြောများတွင် ပြဿနာများ ပေါ်ပေါက်လာမည်ဖြစ်ပြီး၊ ၎င်း၏ စိတ်များ ဖောက်ပြန်သွားလိမ့်မည်။ ဤသည်မှာ မည်သည့် အခြေအနေမျိုးကို ဆိုက်ရောက်စေလိမ့်မည်နည်း။ ၎င်းတို့သည် စိတ်ကျန်းမာရေးချို့တဲ့လာကြလိမ့်မည်။ ၎င်းတို့သည် ရူးသွပ်သွားလိမ့်မည်၊ အဓိပ္ပာယ်မရှိသော စကားများ ပြောဆိုလိမ့်မည်၊ ငိုကြွေးပြီး ရုတ်ရုတ်သဲသဲဖြစ်စေလျက် အရှက်မဲ့စွာ ဟိုသည် ပြေးလွှားကြလိမ့်မည်။ ထိုအခါ ထိုသို့သော လူတစ်ဦးက လုံးဝ ပျက်စီးသွားပြီဖြစ်သည်။ ပျက်စီးသွားခြင်းက အဘယ်အရာကို ရည်ညွှန်းသနည်း။ ယင်းမှာ အခြားတစ်စုံတစ်ခုက ထိုလူ၏ စိတ်နှလုံးက ဝင်ရောက်လာပြီး၊ ၎င်း၏ စိတ်နှင့် ဆင်ခြင်တုံတရားကို နှောင့်ယှက်ဖျက်ဆီးကာ၊ ၎င်း၏နှလုံးသားကို ပုံမှန်ဆင်ခြင်တုံတရား၏ ထိန်းချုပ်ခြင်းမခံရစေဘဲ အခြားအရာတစ်ခုခု၏ ထိန်းချုပ်ခြင်းကို ခံရစေခြင်းအား ဆိုလိုသည်။ ထိုအခြားအရာက လူတစ်ဦးကို ထိန်းချုပ်လိုက်သည်နှင့်တစ်ပြိုင်နက်၊ ဆေးပညာအရ ပြောရလျှင်၊ အပြင်ပန်း သရုပ်သကန်မှာ စိတ်ကစဉ့်ကလျားရောဂါ ဖြစ်သည်။ လူတစ်ဦးသည် စိတ်ကစဉ့်ကလျားရောဂါ ဖြစ်သည်နှင့်တစ်ပြိုင်နက်၊ ၎င်းသည် ပုံမှန်လူတစ်ဦး ဖြစ်သေးသလော။ (မဟုတ်ပါ။) ၎င်းသည် ပုံမှန်လူတစ်ဦး မဟုတ်တော့သည့်အပြင်၊ ဘုရားသခင်က ထိုသို့သော လူများအပေါ်တွင် အလုပ်လုပ်လိမ့်မည်မဟုတ်ပေ။ နားလည်ပြီလော။ (နားလည်ပါသည်။)

ဘုရားသခင်က လူတို့အား ပေးသည့် လွတ်လပ်စွာ ရွေးချယ်ပိုင်ခွင့်၊ ပုံမှန်စဉ်းစားတွေးခေါ်မှုနှင့် အသိစိတ်နှင့် ဆင်ခြင်တုံတရားတို့သည် ၎င်းတို့အတွက် မည်သည့် အခန်းကဏ္ဍကို ဆောင်ရွက်သနည်း။ ယင်းတို့သည် လူတို့၏ စိတ်များနှင့် ဆင်ခြင်တုံတရားကို ကာကွယ်သည့် အခန်းကဏ္ဍ ဆောင်ရွက်ကြသည် မဟုတ်လော။ (ဟုတ်ပါသည်။) လူတို့၏ စိတ်များနှင့် ဆင်ခြင်တုံတရားကို ကာကွယ်ခြင်းသည် လူတို့ကို ကာကွယ်ခြင်းနှင့် ညီမျှသည်။ ယင်းတို့သည် လူတို့၏ စိတ်အခြေအနေနှင့် ဆင်ခြင်တုံတရားတို့ ပုံမှန်ဖြစ်စေရန်၊ ရုပ်လောကပြင်ပမှ အရာများ၏ နှောင့်ယှက်မှုကို မခံရစေသည့်အပြင်၊ ရုပ်လောကပြင်ပမှ မည်သည့်အသံ သို့မဟုတ် ပုံရိပ်များ၏ နှောင့်ယှက်မှုကိုမျှ မခံရစေရန် သေချာစေသည်။ ဤသည်မှာ လူတို့အား ဘုရားသခင်ကို အေးချမ်းစွာ ယုံကြည်ခွင့်ပေးပြီး ပုံမှန်အသက်ရှင်နေထိုင်ခွင့်ပေးသည့်အပြင် ၎င်းတို့၏ တစ်ကိုယ်ရေလုံခြုံမှုကို သေချာစေသည်။ ဤသည်မှာ ကောင်းသောအရာ ဖြစ်သည်။ သို့သော် ထူးဆန်းသော၊ သဘာဝလွန်ဖြစ်သော၊ မူမမှန်သော သရုပ်သကန်များနှင့် ပြည့်နေသည့်သူများသည် ပုံမှန်လူများ၏ လွတ်လပ်စွာ ရွေးချယ်ပိုင်ခွင့်၊ ပုံမှန်စဉ်းစားတွေးခေါ်မှုနှင့် အသိစိတ်နှင့် ဆင်ခြင်တုံတရားတို့ကို မပိုင်ဆိုင်ကြပေ။ ၎င်းတို့က အချိန်မရွေး၊ နေရာမရွေး၊ သာမန်လူများ မမြင်နိုင်သော ထူးဆန်းသည့်အရာများ သို့မဟုတ် မြင်ကွင်းများကို မြင်နိုင်သည်၊ သာမန်လူများ မကြားနိုင်သော အသံများကို ကြားနိုင်သည်၊ သို့မဟုတ် သာမန်လူများ မလုပ်နိုင်သော အရာများကို လုပ်နိုင်ပြီး၊ ထူးဆန်းသော အပြုအမူများကို ပြသကြသည်။ ၎င်းတို့၏ အနီးအနားမှ လူများက ယင်းကို နားမလည်နိုင်သည့်အပြင်၊ ထိုသို့သော ကိစ္စရပ်များ၏ အနှစ်သာရကို ထိုးထွင်းမမြင်နိုင်ကြပေ။ ဤလူစားမျိုးသည် နတ်ဆိုးတစ်ကောင်မှ လူဝင်စားသောသူဖြစ်ပြီး ၎င်းတို့သည် လူသားမျိုးနွယ်နှင့် မသက်ဆိုင်ပေ။ အသက်တာတွင် စာတန်က ၎င်းတို့ကို နောက်ပိုင်းကာလ၌ ဖမ်းသွားခြင်း မဟုတ်ဘဲ၊ ဤလူစားမျိုးသည် အနှစ်သာရအားဖြင့် နတ်ဆိုးနှင့်ဆိုင်သောသူ ဖြစ်သည်။ ရိုးရှင်းစွာဆိုရလျှင်၊ နတ်ဆိုးတစ်ကောင်ဖြစ်သော တစ်စုံတစ်ဦး၏ စိတ်နှင့် ဆင်ခြင်တုံတရားသည် မွေးကတည်းက ပုံမှန်မဟုတ်ပေ။ ဆိုလိုသည်မှာ၊ ၎င်းတို့၏ လွတ်လပ်စွာ ရွေးချယ်ပိုင်ခွင့်၊ စဉ်းစားတွေးခေါ်မှုနှင့် ဆင်ခြင်တုံတရားတို့သည် အားလုံး မပြည့်စုံပေ။ ၎င်းတို့ ပညာသင်ကြားခွင့် ရရှိလျှင်ပင်၊ ပုံမှန်လူ့သဘာဝနှင့်ဆိုင်သည့် ဤအရာများကို ၎င်းတို့ မပိုင်ဆိုင်ကြပေ။ ၎င်းတို့အနေဖြင့် စိတ်ဖောက်ပြန်မှု မဖြစ်သည့် ပုံမှန်အခြေအနေများတွင် အတော်အတန် ပုံမှန်စကားပြောဆိုနေသည်ကို သင် တွေ့ရသော်လည်း၊ ဤသည်မှာ ၎င်းတို ပုံမှန်လူများဖြစ်သည်ဟု မဆိုလိုပေ။ ဤထူးဆန်းသော သရုပ်သကန်များ ၎င်းတို့ ရှိနေခြင်းက ၎င်းတို့သည် ပုံမှန်လူများမဟုတ်ဘဲ၊ လူမဟုတ်သော နတ်ဆိုးများဖြစ်ကြောင်း ပြသသည်။ ၎င်းတို့၏ ဤထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော သရုပ်သကန်များသည် မည်သူ့ထံကမျှ သင်ယူထားခြင်း မဟုတ်သည့်အပြင်၊ မည်သူကမျှ ကူးစက်စေခြင်းလည်း မဟုတ်ပေ။ သို့ဆိုလျှင် ထိုအရာများကမည်သို့ ဖြစ်ပေါ်လာခဲ့သနည်း။ ယင်းတို့သည် မွေးရာပါ ဖြစ်သည်။ ထိုသို့သောလူတစ်ဦး၏ ဂုဏ်အင်္ဂါမှာ နတ်ဆိုးတစ်ကောင်၏ ဂုဏ်အင်္ဂါဖြစ်သည်။ နတ်ဆိုးတစ်ကောင်၏ ဂုဏ်အင်္ဂါရှိခြင်းဆိုသည်မှာ အဘယ်အရာကို ဆိုလိုသနည်း။ အဓိပ္ပာယ်နှစ်မျိုး ရှိသည်။ ပထမအဓိပ္ပာယ်မှာ ဤလူစားမျိုးသည် နတ်ဆိုးတစ်ကောင်မှ လူဝင်စားသောသူ ဖြစ်သည်။ ဒုတိယအဓိပ္ပာယ်မှာ ၎င်းတို့သည် လူ့ဝိညာဉ်မပါဘဲ မွေးဖွားလာပြီး နောက်ပိုင်းတွင် နတ်ဆိုးတစ်ကောင်၏ ဝင်ပူးခြင်းကို ခံရခြင်း ဖြစ်သည်။ တိုတိုပြောရလျှင်၊ ထိုသို့သောလူများ၏ သဘာဝအနှစ်သာရမှာ လူမဟုတ်ဘဲ နတ်ဆိုးသာဖြစ်သည်။ ၎င်းတို့သည် လူမဟုတ်သောကြောင့်ပင်လျှင်၊ ၎င်းတို့၏ အာရုံခံအင်္ဂါများနှင့် ၎င်းတို့၏ ပင်ကိုအခြေအနေများနှင့်ဆိုင်သည့် သွင်ပြင်လက္ခဏာအားလုံးက ပုံမှန်လူများ၏ အခြေအနေများနှင့် ကွဲပြားပြီး ခြားနားသည်။ အာရုံခံအင်္ဂါများအရဆိုလျှင်၊ ၎င်းတို့သည် ပုံမှန်လူများ မခံစားနိုင်၊ မမြင်နိုင် သို့မဟုတ် မကြားနိုင်သော အရာများကို မကြာခဏ အာရုံခံနိုင်သည်။ ဇာတိပကတိ၏ ပင်ကိုအသိစိတ်များအရဆိုလျှင်၊ ၎င်းတို့လုပ်ဆောင်သော သို့မဟုတ် ပြောဆိုသော အရာများ၊ ၎င်းတို့၏ အချို့သော သရုပ်သကန်များသည် ပုံမှန်လူသားပင်ကိုအသိစိတ်များ၏ အတိုင်းအတာကို ကျော်လွန်သည်ဟု လူတို့အား မကြာခဏ ခံစားစေသည်။ ၎င်းတို့သည် သာမန်ထက် အလွန်ထူးကဲကြသည်။ သဘာဝလွန်ဆိုသည်မှာ အဘယ်အရာကို ဆိုလိုသနည်း။ ယင်းမှာ ဇာတိပကတိ၏ ပင်ကိုအသိစိတ်များကို ကျော်လွန်ခြင်းအား ဆိုလိုသည်။ ပုံမှန်လူများသည် ဇာတိပကတိ၏ ပင်ကိုအသိစိတ်များဖြင့် ရောက်ရှိနိုင်သော အတိုင်းအတာကို မကျော်လွန်နိုင်သော်လည်း၊ ဤပုဂ္ဂိုလ်များကမူ လွယ်ကူစွာ ထိုသို့ပြုလုပ်ကြသည်။ ၎င်းတို့သည် ဇာတိပကတိ ပင်ကိုအသိစိတ်များ၏ ထိန်းချုပ်ခြင်း သို့မဟုတ် ကန့်သတ်ခြင်းကို မခံရသောကြောင့်၊ ထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော အပြုအမူများ သို့မဟုတ် ကျင့်ကြံပြုမူမှုများကို မကြာခဏ အလိုအလျောက် ပြသကြသည်။ သင်တို့သည် ဤလူစားမျိုး၏ အနှစ်သာရကို ယခု ရှင်းလင်းပြီလော။ (ရှင်းပါပြီ။) သင်တို့သည် ဤလူစားမျိုးကို အားကျသလော။ (အားမကျပါ။) ၎င်းတို့ကို အားကျခြင်းသည် ကောင်းသောအရာ ဖြစ်သလော။ (မဟုတ်ပါ။) အချို့လူများက၊ “ကြည့်ပါ၊ ၎င်းတို့ ဆုတောင်းသောအခါ ဘာသာစကားအမျိုးမျိုးနှင့် ပြောနိုင်သည်။ ထိုအရာကို ကျွန်ုပ်တို့ နားမလည်နိုင်ပါ သို့မဟုတ် မပြောတတ်ပါ။ ပြီးလျှင် ၎င်းတို့က ဘာသာစကားအတော်များများကို မသင်ယူဘဲ တတ်ကျွမ်းကြတယ်။ ၎င်းတို့ မည်သည့်အခါမျှ နေမကောင်းမဖြစ်ပါ၊ ရက်ပေါင်းများစွာ အစာမစားဘဲနှင့် ဆာလောင်ခြင်းမရှိသည့်အပြင်၊ ရက်ပေါင်းများစွာ မအိပ်ဘဲနှင့်ပင်ပန်းခြင်းမရှိပါ”ဟု ပြောကြသည်။ အခြားသူများကမူ၊ “ဤလူက စွမ်းဆောင်နိုင်သည်။ သူက အတိတ်ကိုလည်း ကြည့်နိုင်ပြီး အနာဂတ်ကိုလည်း ကြိုပြောနိုင်သည်။ နက္ခတ္တဗေဒမှ ပထဝီဝင်အထိ အရာအားလုံးကို သိသည်။ လူတို့၏ မျက်နှာကိုကြည့်ပြီး ကံကြမ္မာကို ဖတ်နိုင်သည်။ ဗေဒင်ဟောနိုင်သည်။ လူတစ်ယောက်က မည်သည့်ပုံစံဖြစ်သည်ဖြစ်စေ၊ သူက တစ်ချက်ကြည့်လိုက်သည်နှင့် ထိုသူ၏ ကံကြမ္မာကို သိသည်။ သူသည် အမှန်ပင် ဆရာတစ်ဆူဖြစ်သည်။ ညဘက်တွင် သင်က သူ့ကို အိပ်နေသည်ဟု မြင်ရသော်လည်း၊ အမှန်တွင် သူက အစေခံတစ်ယောက်အဖြစ် အလုပ်လုပ်ဖို့ မရဏာနိုင်ငံသို့ သွားနေခြင်းဖြစ်သည်”ဟု ပြောကြသည်။ အချို့လူများသည် ဤလူစားမျိုးကို ၎င်းတို့၏ အစွမ်းအစများကြောင့် အားကျကြသည်။ ထိုသို့သောလူများကို အားကျခြင်းသည် မိုက်မဲသည် မဟုတ်လော။ (ဟုတ်ပါသည်။) သင်တို့က၊ “ကျွန်ုပ်တွင် မည်သည့် ထူးခြားသော အစွမ်းတန်ခိုးမျှ မရှိပါ။ မျက်လှည့်ပညာ အနည်းငယ်ကိုသာ တတ်လျှင်၊ ပူသည့်အခါ ရေခဲမုန့်စားချင်လျှင်၊ လက်တစ်ချက်ဝှေ့ယမ်းလိုက်ရုံနှင့် ချောကလက်အရသာ၊ စတော်ဘယ်ရီအရသာ၊ ကျွန်ုပ်စားချင်သည့် မည်သည့်အရသာမဆိုဖြင့် ရေခဲချောင်းအချို့ ဖန်တီးနိုင်လျှင် ကောင်းမည်”ဟု ပြောဆိုလျက် ဤသဘာဝလွန်ဖြစ်သော အထူးစွမ်းအားများရှိသည့် လူများကို အားကျဖူးသလော။ လူတိုင်းတွင် ကလေးဆန်သော အတွေးများ ရှိသည်။ ဤအတွေးများက မှားယွင်းကြောင်း လူတို့ ရှင်းရှင်းလင်းလင်း မြင်သောအခါ၊ အလိုအလျောက် စွန့်လွှတ်နိုင်သည်။ ဘုရားသခင်သည် ပုံမှန်လူများအား ဘဝကို တွေ့ကြုံခံစားစေချင်သည်၊ ဘဝကို မြည်းစမ်းစေချင်သည်၊ ဘဝ၏ ဝမ်းမြောက်ခြင်းနှင့် ဝမ်းနည်းခြင်းများ၊ ထိုဘဝ၏ အမျိုးမျိုးသော အခက်အခဲများနှင့် စိတ်ပျက်စရာများကို တွေ့ကြုံခံစားစေချင်သည့်အပြင်၊ တွေ့ကြုံခံစားခြင်းဖြစ်စဉ်တွင် ဘုရားသခင်၏ အချုပ်အခြာအာဏာကို တန်ဖိုးထားစေချင်သည်၊ ဖန်ဆင်းခံများသည် ဖန်ဆင်းရှင်အပေါ် ထားရှိသည့် အမျိုးမျိုးသော မမှန်ကန်သည့် သဘောထားများကို အသိအမှတ်ပြုစေချင်ပြီး၊ ထို့နောက်တွင် ဘုရားသခင်ကို ကိုးကွယ်ခြင်း၊ ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံခြင်းတို့အား စွမ်းဆောင်ရရှိလျက် လမ်းကြောင်းမှန်သို့ ပြန်လည်ရောက်ရှိစေချင်သည်။ လူတို့သည် ဘဝနှင့်ဆိုင်သည့် ဤအတွေ့အကြုံများ ရှိသောအခါ၊ ဖန်ဆင်းရှင်က လူ့ကံကြမ္မာအပေါ် အချုပ်အခြာအာဏာကိုင်စွဲသည်ဟူသော အချက်ကို ၎င်းတို့ သိရှိလာလိမ့်မည်ဖြစ်ပြီး၊ ထို့နောက်တွင် ဖန်ဆင်းရှင်က လူ့ကံကြမ္မာအပေါ် အချုပ်အခြာအာဏာကိုင်စွဲသည်ဟူသော အချက်ကို အသိအမှတ်ပြု၊ ယုံကြည်ပြီး ကျိုးနွံနာခံကြလိမ့်မည်။ ထို့နောက်တွင်၊ ၎င်းတို့သည် လမ်းကြောင်းမှန်သို့ ပြန်လည်ရောက်ရှိနိုင်ပြီး သင့်လျော်သော ဖန်ဆင်းခံတစ်ဦးများ ဖြစ်နိုင်ကြလိမ့်မည်။ မည်သည့် လက်တွေ့မကျသော အတွေးများ တစ်ခုတလေအတိုင်း အသက်မရှင်နှင့်။ ထိုအရာများသည် မည်သည့်အခါမျှ လက်တွေ့ဖြစ်လာလိမ့်မည် မဟုတ်။ ထိုသဘာဝလွန်ဖြစ်သော၊ ထူးဆန်းသော၊ ပုံမှန်မဟုတ်သော အရာများသည် အစဉ်ထာဝရ စာတန်များနှင့် နတ်ဆိုးများ၏ သီးသန့်ပိုင်နက် ဖြစ်သည်။ ယင်းတို့သည် ပုံမှန်လူသားများနှင့် မည်သည့်ပတ်သက်မှုမျှ မရှိပေ။ ထို့ကြောင့်၊ မည်သည့်အချိန်၌ပင်ဖြစ်စေ၊ သဘာဝလွန်ဖြစ်သည့် လူတစ်ဦး၊ အထူးအစွမ်းတန်ခိုးများနှင့် ပြည့်သော လူတစ်ဦး ဖြစ်လာရန် မည်သည့်အခါမျှ မစဉ်းစားနှင့်၊ သင်၏ ကိုယ်ပိုင်ပင်ကိုအသိစိတ်များ သို့မဟုတ် သင်၏ ကိုယ်ပိုင်ကန့်သတ်ချက်များကို ကျော်လွန်ရန်လည်း မစဉ်းစားနှင့်။ အသိတရားရှိရှိ လက်တွေ့ကျသည့် သဘောထားရှိသော သာမန်လူတစ်ဦးသာ ဖြစ်လော့၊ သင်၏ မှန်ကန်သောနေရာကို ထိန်းသိမ်းပြီးသင်၏ တာဝန်ကို ဖြည့်ဆည်းလော့။ ဤသည်မှာ လူတို့ လုပ်ဆောင်သင့်သည့်အရာ ဖြစ်သည်။

နတ်ဆိုးများဖြစ်ကြသူတို့၌ရှိသည့် ထူးဆန်းခြင်းနှင့်ဆိုင်သည့် သရုပ်သကန်များသည် ယခုတွင် အခြေခံအားဖြင့် ရှင်းလင်းပြီလော။ ဤသည်တို့မှာ အပြင်းထန်ဆုံးဖြစ်သော သရုပ်သကန်အချို့ဖြစ်သည်။ ထိုသို့သောလူများသည် ပုံမှန်လူများကဲ့သို့ တစ်မျိုးတစ်စားတည်း မဟုတ်ကြောင်း ယင်းတို့က လူတို့ကို ရှင်းလင်းစွာ ခံစားစေပြီး သဘောပေါက်စေသည်။ ၎င်းတို့သည် ပုံမှန်လူများကြားတွင် အလွန်ပင် မူမမှန်သည့်ပုံပေါ်ကြသည်။ ဤမူမမှန်ခြင်းက ၎င်းတို့၏ အပြုအမူနှင့် အမူအရာအပြင် နေ့စဉ်ဘဝတွင် ၎င်းတို့၏ အမျိုးမျိုးသော သရုပ်သကန်များက အထူးသဖြင့် ထူးဆန်းသည်၊ သဘာဝလွန်ဖြစ်သည်၊ ပုံမှန်မဟုတ်ဟု လူတို့အား ခံစားရစေသည်။ ၎င်းတို့သည် သာမန်လူများနှင့် ကွဲပြားနေခြင်းသာဖြစ်သည်။ ၎င်းတို့သည် ဇာတိပကတိ ပင်ကိုအသိစိတ်များ၏ ကန့်သတ်ခြင်းကို မခံရသည့်အပြင်၊ ၎င်းတို့၏ ယုတ္တိမရှိသော အပြုအမူများကို မချုပ်တည်းနိုင်ဘဲ၊ ဝိညာဉ်ဆိုးများ ဝင်ပူးနေသည့်အလား၊ သတိတစ်ခုတလေမျှ လုံးဝ မရှိသည့်ပုံရသည်။ ဤသည်ကို လူတို့ ပယ်ရှားသင့်သည့်အရာတစ်ခုဖြစ်သည့် နတ်ဆိုးများ၏ သွေဖည်သော သဘာဝအနှစ်သာရနှင့်ဆိုင်သည့် သွင်ပြင်လက္ခဏာတစ်ခုအဖြစ် သတ်မှတ်သင့်သည်။ ဤသဘာဝလွန်ဖြစ်ပြီး ပုံမှန်မဟုတ်သော အရာများကို လိုက်စားဖို့ မဆိုထားနှင့်၊ အားကျခြင်းပင် မပြုသင့်ပေ။ အကယ်၍ သင်သည် တစ်ချိန်က သဘာဝလွန်ဖြစ်သော လူတစ်ဦးဖြစ်ရန် သို့မဟုတ် ဤသဘာဝလွန်အရာများကို လုပ်ဆောင်ရန် ရည်ရွယ်ခဲ့ပါက၊ ချက်ချင်းရပ်လော့။ နောင်တရလျှင် အချိန်မီသေးသည်။ ထိုသို့သောလူတစ်ဦးဖြစ်ရန် မကြံစည်နှင့်။ သင်သည် ဤလမ်းကြောင်းပေါ်သို့ စတင်ပြီး နတ်ဆိုးတစ်ကောင်က သင်၏စိတ်ထဲသို့ ချွတ်နင်းဝင်ရောက်လာသည်နှင့်တစ်ပြိုင်နက်၊ ဘုရားသခင်သည် သင့်ကို အလိုရှိတော့မည်မဟုတ်သည့်အပြင်၊ သင်သည် ပျက်စီးသွားလိမ့်မည်။ သင် ပျက်စီးသွားလိမ့်မည်ဟု အဘယ်ကြောင့် ငါ ပြောသနည်း။ အကြောင်းမှာ နတ်ဆိုးတစ်ကောင်က သင့်ကို ဝင်ပူးပြီးသင်၏စိတ်ကို ထိန်းချုပ်လိုက်သည်နှင့်တစ်ပြိုင်နက်၊ သင်သည် အဆုံးသတ်ကောင်းလိမ့်မည်မဟုတ်သောကြောင့် ဖြစ်သည်။ နတ်ဆိုးတစ်ကောင်သည် သင့်ကို ဝင်ပူးလိုက်သည်နှင့်တစ်ပြိုင်နက်၊ ၎င်းသည် သင်၏အတွေးအခေါ်များနှင့် သင်၏စိတ်ကို နှောင့်ယှက်လျက်၊ သင့်ကို စတင်ဝင်စွက်ဖက်လေသည်။ ၎င်းသည် သင်၏ နေ့စဉ်ဘဝတွင် ပါဝင်ပြီး၊ လူများ၊ ဖြစ်ရပ်များနှင့် အမှုအရာများကို သင် ဆင်ခြင်စဉ်းစားအခါ သင်၏ စဉ်းစားတွေးခေါ်မှုဖြစ်စဉ်တွင် ပါဝင်လေသည်။ အကယ်၍ သင်သည် ၎င်း၏ ဝင်နှောင့်ယှက်မှုကို မငြင်းဆန်နိုင်ပါက၊ သင်၏ ကိုယ်ပိုင်ဆုံးဖြတ်နိုင်စွမ်းကို တဖြည်းဖြည်း ဆုံးရှုံးသွားလိမ့်မည်ဖြစ်ပြီး၊ အဆုံးတွင် သင်သည် အောက်ကျို့စွာ ကျိုးနွံနာခံလိမ့်မည်။ နတ်ဆိုးတစ်ကောင်က သင့်ကို လုံးဝ ထိန်းချုပ်လိုက်သောအခါ၊ ဆေးပညာအရဆိုလျှင်၊ သင်သည် စိတ်ကစဉ့်ကလျားရောဂါရှိသည်ဟု ရောဂါအမည်တပ်ခြင်း ခံရလိမ့်မည်ဖြစ်ပြီး၊ ဘုရားသခင်၏ အိမ်တော်တွင်မူ၊ သင်သည် သေဒဏ်စီရင်ခြင်း ခံရလိမ့်မည်။ သင် အဆုံးသတ်သွားလိမ့်မည်။ ပျက်စီးသွားလိမ့်မည်။ စိတ်ကစဉ့်ကလျားရောဂါရှိသည်ဟု ရောဂါအမည်တပ်ခံရသော တစ်စုံတစ်ဦးသည် ပုံမှန်လူတစ်ဦး ဖြစ်သလော။ (မဟုတ်ပါ။) ဘုရားသခင်သည် ထိုသို့သောလူတစ်ဦးကို အလိုရှိသေးသလော။ ဘုရားသခင်၏ အမြင်တွင်၊ ဤသည်မှာ မည်သည့်လူစားမျိုးဖြစ်သနည်း။ (လူမဟုတ်သောသူဖြစ်သည်။) ဘုရားသခင်၏ အမြင်တွင်၊ သင်သည် စာတန်၏ ဖမ်းသွားခြင်းကို ခံရပြီးဖြစ်သည်။ ဤသည်မှာ အနည်းငယ် စိတ်ကူးသက်သက်ဖြစ်ပုံရကောင်းရနိုင်သည်။ ရိုးရှင်းစွာ ပြောရလျှင်၊ ယင်းမှာ စာတန်က သင်၏နှလုံးသားကို ထိန်းချုပ်သည်ဟု ဆိုလိုသည်။ ယင်းမှာ စာတန်က သင်၏နှလုံးသားထဲတွင် အုပ်စိုးပြီး အာဏာစွဲကိုင်ထားကြောင်းနှင့် သင်သည် စာတန်၏ ရုပ်သေးရုပ် ဖြစ်လာပြီးဖြစ်ကြောင်းကို ဆိုလိုသည်။ ဤသည်မှာ သင်သည် စာတန်၏ ဖမ်းသွားခြင်းကို ခံရပြီးဖြစ်သည်ဟု ဆိုလိုသည်။ တစ်စုံတစ်ဦးသည် စာတန်၏ ဖမ်းသွားခြင်းကို ခံရသည်နှင့်တစ်ပြိုင်နက်၊ ၎င်းတို့သည် နတ်ဆိုးများဖြစ်ကြသောသူများနှင့် အတူတူပင်ဖြစ်သွားကြပြီး၊ ထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သောသူများ အလျင်အမြန် ဖြစ်လာကြသည်။ ထိုသို့သောလူများသည် ကယ်တင်၍ မရနိုင်တော့ပေ။ ဤသို့ပြောခြင်းဖြင့် ငါသည် အဘယ်အရာကို ဆိုလိုသနည်း။ နတ်ဆိုးများဖြစ်ကြသောသူတို့၏ ထူးဆန်းသော သရုပ်သကန်များနှင့်စပ်လျဉ်း၍ ပိုင်းခြားသိမြင်မှု ရှိရန် သင် လိုအပ်ကြောင်း ငါ ပြောနေခြင်းဖြစ်သည်။ ပိုင်းခြားသိမြင်မှု ရရှိပြီးနောက်၊ သင်သည် ထိုသို့သောလူများနှင့် ဝေးဝေးနေရမည်ဖြစ်ပြီး ၎င်းတို့နှင့် ရင်းနှီးအောင်မနေရပေ။ ၎င်းတို့ မည်သည့်အရာကို ပြောဆိုသည်ဖြစ်စေ၊ လုပ်ဆောင်သည်ဖြစ်စေ၊ ပါဝင်ပတ်သက်ခြင်း မရှိနှင့်။ ၎င်းတို့ကို အလေးအနက် မထားနှင့်။ ဥပမာအားဖြင့်၊ သင် လုံးဝ မမြင်နိုင် သို့မဟုတ် မခံစားနိုင်သော အရာတစ်ခုကို ၎င်းတို့ ပြောဆိုသည် ဆိုပါစို့။ ဤအရာကို သင့်အား ပြောဆိုရာတွင် ၎င်းတို့၏ ရည်ရွယ်ချက်မှာ သင်နှင့် ရင်းနှီးရန်နှင့် သင့်ကို သွေးဆောင်ရန် ဖြစ်သည်။ အကယ်၍ သင်သည် သိချင်စိတ်ပြင်းပြပြီး ၎င်းတို့ကို ပြင်းပြစွာ အားကျကာ ၎င်းတို့နောက်လိုက်ပါက၊ သင်သည် ကြီးမားသော အန္တရာယ်ထဲတွင် ရှိနေသည်။ အဘယ်ကြောင့် သင်သည် အန္တရာယ်ထဲတွင် ရှိနေသည်ဟု ငါ ပြောသနည်း။ အဘယ်ကြောင့်ဆိုသော် ဤသည်မှာ စာတန်က လူတို့ကို အထင်အမြင်မှားစေပြီး သွေးဆောင်နေခြင်းဖြစ်ကာ၊ ၎င်းက ဝါးမျိုနိုင်သော ဝိညာဉ်များကို ရှာဖွေနေခြင်းကြောင့် ဖြစ်သည်။ အကယ်၍ သင်သည် စာတန်အပေါ်၌ ပိုင်းခြားသိမြင်မှု ဘာဆိုဘာမျှ မရှိသည့်အပြင်၊ သိချင်စိတ်ပြင်းပြပြီး အားကျနေသေးပါက၊ သင်သည် စုံစမ်းသွေးဆောင်ခြင်းကို မလွန်ဆန်နိုင်ဖြစ်ပြီးသားဖြစ်ကာ စာတန်သည် သင့်အပေါ် အလုပ်လုပ်ရန် အခွင့်အရေးကို အမိအရ အသုံးချဖို့ အလားအလာအလွန်ရှိသည်။ ထို့ကြောင့်၊ သင်သည် ကြီးမားသော အန္တရာယ်ထဲတွင် ရှိနေသည်။ သင်သည် မည်သည့် သတိထားကာကွယ်မှုမျှမရှိဘဲ စာတန်ထံ ချဉ်းကပ်သည်။ ဤသည်မှာ မိုက်မဲသည် မဟုတ်လော။ (ဟုတ်ပါသည်။) သင်သည် ၎င်းအပေါ်၌ မည်သည့် သတိထားကာကွယ်မှုမျှ မရှိသည်ကို စာတန် မြင်သောအခါ၊ ၎င်းသည် လူမိုက်တစ်ဦးကဲ့သို့ သင့်ကို မရပ်မနား ကျီစယ်ပြီး သွေးဆောင်ရန် ကြိုးစားလိမ့်မည်။ အကယ်၍ သင် မငြင်းပယ်ပါက၊ သင်သည် မပြောဘဲသိသာသော သဘောတူညီချက်ပေးနေသည်ဟု ၎င်းက ယူဆသောကြောင့်၊ ၎င်းသည် ဆက်လက်၍ ပိုမိုလုပ်ဆောင်လိမ့်မည်။ အကယ်၍ သင်သည် စာတန်များဖြစ်ကြသောသူတို့ ပြောဆိုသည့် ထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော အမှုအရာများအကြောင်းကို အမြဲ သိချင်စိတ်ပြင်းပြသည်ဟု ခံစားရပြီး၊ ၎င်းတို့အကြောင်းကို မေးမြန်းစုံစမ်းခြင်းပင် လုပ်ပါက၊ ဤသည်မှာ သင်သည် ထိုသို့သောအရာများကို စိတ်ဝင်စားပြီး ပစ်ပစ်ခါခါငြင်းခြင်းမရှိကြောင်း သက်သေပြသည် မဟုတ်လော။ ထိုသို့သောအရာများကို စိတ်ဝင်စားခြင်းသည် ကောင်းသော လက္ခဏာ မဟုတ်ပေ။ အကယ်၍ သင်သည် ဤအရာများကို စိတ်ဝင်စားပါက၊ စာတန်၏ အမြင်တွင်၊ ယင်းမှာ သင်သည် ဘုရားသခင်၊ သမ္မာတရား သို့မဟုတ် အပြုသဘောဆောင်သော အရာများကို စိတ်မဝင်စားသည့်သဘော ဖြစ်သည်။ ဤအရာက ၎င်းကို နှစ်သက်စေပြီး၊ ၎င်းသည် သင့်အပေါ် အလုပ်စတင်ရန် ရည်ရွယ်လျက်၊ သင့်ထံသို့ “ဖော်ရွေသော” လက်တစ်ဖက်ကို ဝမ်းသာအားရ အလိုအလျောက် ဆန့်တန်းလာလိမ့်မည်။ ဤနည်းအားဖြင့်၊ သင်သည် အန္တရာယ်ထဲတွင် ရှိနေသည်။ ထို့ကြောင့်၊ ထိုသို့သောလူများကို ကြုံတွေ့သောအခါ၊ ၎င်းတို့နှင့် သာမန်ကာလျှံကာ ရင်းနှီးအောင်မနေနှင့်၊ ပြီးလျှင် ၎င်းတို့ကို စိတ်ဝင်စားလာခြင်း မရှိနှင့်။ ထိုအစား၊ သင်သည် ပိုင်းခြားသိမြင်မှု ရှိသင့်သည်၊ ၎င်းတို့ကို သတိထားကာကွယ်သင့်ပြီး ၎င်းတို့နှင့် ခပ်ကင်းကင်းနေသင့်သည်။ အချို့လူများက၊ “အကယ်၍ ကျွန်ုပ်တို့သည် သူတို့ကို မချဉ်းကပ် သို့မဟုတ် စိတ်မဝင်စားပါက၊ သူတို့ကို မည်သို့ ပိုင်းခြားသိမြင်နိုင်မည်နည်း။ ‘မိမိကိုယ်ကိုသိပြီး ရန်သူကိုသိလျှင် တိုက်ပွဲတိုင်း နိုင်လိမ့်မည်’ ဟူသော ဆိုရိုးစကားအတိုင်းပင်ဖြစ်သည်။ အကယ်၍ ကျွန်ုပ်တို့သည် ရန်သူ့အတွင်းစည်းထဲသို့ ထိုးဖောက်မဝင်ရောက်ပါက၊ မိမိတို့ကိုယ်ကိုနှင့် မိမိတို့၏ရန်သူကို မည်သို့ သိနိုင်မည်နည်း”ဟု ပြောကြသည်။ ဤပြောဆိုချက်သည် မှန်ကန်သလော။ ယင်းမှာ ကပ်ရောဂါတစ်ခု ဖြစ်ပွားသောအခါ၊ အချို့သော သိပ္ပံပညာရှင်များနှင့် သုတေသီများက ဗိုင်းရပ်စ်ကို မရမက လက်ဖြင့်ကိုင်တွယ်ပြီး လေ့လာကြရာ၊ အချို့က ဗိုင်းရပ်စ် ကူးစက်ခံလိုက်ရပြီး သေဆုံးသွားကြသည်နှင့် တူသည်။ ထို့ကြောင့်၊ သင်သည် ထူးဆန်းသော၊ သဘာဝလွန်ဖြစ်သော သရုပ်သကန်များကို ပြသသည့် ထိုနတ်ဆိုးများကို တင်းကြပ်စွာ သတိထားကာကွယ်ရမည်။ ၎င်းတို့အား သင့်ကို ထိခိုက်စေရန် အခွင့်အရေးပေးခြင်းထက် အလွန်အကျွံ သတိထားခြင်းက ပိုကောင်းသည်။ ဤသည်မှာ လက်တွေ့လုပ်ဆောင်ရန် ချက်ချာပါးနပ်သော နည်းလမ်းဖြစ်သည်။ တစ်ချက်အနေဖြင့်၊ ၎င်းတို့ကို စိတ်မဝင်စားနှင့်၊ ၎င်းတို့နှင့် အဆက်အသွယ်မလုပ်နှင့် သို့မဟုတ် ရင်းနှီးအောင်မနေနှင့်။ နောက်တစ်ချက်အနေဖြင့်၊ ၎င်းတို့၏ ထူးဆန်းသော၊ သဘာဝလွန်ဖြစ်သော သရုပ်သကန်များကို မလိုက်စားနှင့် သို့မဟုတ် အတုမယူနှင့်။ ဤသည်မှာလည်း သင် လက်တွေ့လုပ်ဆောင်သင့်သည့်ပုံစံ ဖြစ်သည်။ အကယ်၍ သင်သည် ဤသဘာဝလွန်ဖြစ်သော၊ ထူးဆန်းသော၊ ပုံမှန်မဟုတ်သော လူများနှင့် မကြာခဏ ထိတွေ့ဆက်ဆံပြီး၊ သင်၏ သတိထားကာကွယ်မှုမရှိခြင်းတွင်၊ သင်သည် ၎င်းတို့၏ လွှမ်းမိုးမှုကို ခံရကာ၊ ၎င်းတို့၏ သရုပ်သကန်များအကြောင်းကို စဉ်ဆက်မပြတ် ကြားရပြီး မြင်တွေ့နေရပါက၊ မသိလိုက်ဘဲနှင့် ၎င်းတို့၏ ထူးဆန်းသော သရုပ်သကန်များက သင်၏နှလုံးသားနှင့် မှတ်ဉာဏ်ထဲတွင် စွဲထင်သွားလိမ့်မည်။ ထို့နောက်၊ ထိုအရာကို သတိမထားမိဘဲ၊ သင်သည် ၎င်းတို့ကို လိုက်စားပြီး အတုယူချင်လာလိမ့်မည်။ ဤသည်မှာ သာ၍ပင် အန္တရာယ်များသော နိမိတ် ဖြစ်သည်။ သင်သည် ၎င်းတို့ကို လိုက်စားပြီး အတုယူချင်သည်နှင့်တစ်ပြိုင်နက်၊ ယင်းမှာ သင့်နှလုံးသား၏ ကာကွယ်ရေးစည်းများ လုံးဝ ပြိုလဲသွားပြီဖြစ်သည်ကို ဆိုလိုသည်။ ဤသည်မှာ စာတန်အား သင်၏နှလုံးသားထဲသို့ ဝင်ရောက်ပြီး သင့်ကို ထိန်းချုပ်ကာ ပိုင်ဆိုင်ခွင့်ပြုရန် သင် သဘောတူညီခြင်းနှင့် ညီမျှသည်။ ဤသို့ဖြင့်၊ သင်သည် သင့်ကိုယ်သင် စာတန်ထံသို့ လွှဲအပ်နေခြင်းဖြစ်ပြီး၊ ဤနည်းအားဖြင့် စာတန်သည် သင့်ကို လျင်မြန်စွာ ထိန်းချုပ်နိုင်သည်။ သို့ဆိုလျှင် သင်သည် ပျက်စီးသွားပြီ မဟုတ်လော။ မိမိတို့၏နှလုံးသားများကို ဘုရားသခင်ထံ ပေးအပ်ရန်မှာ လူတို့အတွက် အမှန်တကယ် ခက်ခဲလှသည်။ လူတို့၏နှလုံးသားများတွင် အာဏာစွဲကိုင်ရန် ဘုရားသခင်အတွက် မလွယ်ကူပေ။ ဘုရားသခင်သည် လူတို့၏နှလုံးသားများတွင် အလွယ်တကူ ကြီးကြပ်ပြီး အာဏာစွဲကိုင်ခြင်း မပြုပေ။ လူသားမျိုးနွယ်အပေါ် ဘုရားသခင် လုပ်ဆောင်သောအလုပ်တွင် ၎င်းတို့၏ ပင်ကိုအခြေအနေများကို အခြေခံ၍ ၎င်းတို့အား ရေလောင်းပေးခြင်း၊ ထိန်းကျောင်းခြင်း၊ ဉာဏ်ပွင့်စေခြင်း၊ အလင်းပေးခြင်း၊ လမ်းပြခြင်းနှင့် ကာကွယ်ခြင်းတို့ ပါဝင်သည်။ ထို့အပြင်၊ ဘုရားသခင်သည် ၎င်းတို့အား ဆုံးမပဲ့ပြင်သည်၊ ရိုက်နှက်ဆုံးမသည်၊ ပြစ်တင်ဆုံးမသည်၊ တရားစီရင်သည်၊ တစ်ချိန်တည်းတွင် လူတို့အတွက် အမျိုးမျိုးသောအခြေအနေများကိုလည်း ပြင်ဆင်ပေးသည်။ ဤအရာက ၎င်းတို့ အသက်ကြီးလာသည်နှင့်အမျှ၊ ဖြစ်ရပ်မှန်အခြေအနေများတွင် ဘုရားသခင်၏အမှုနှင့် သမ္မာတရား၏ အမျိုးမျိုးသော သွင်ပြင်လက္ခဏာများအပေါ် အသိပညာကို တဖြည်းဖြည်း ရရှိခွင့်ပေးသည်။ ထို့နောက်၊ ပုံမှန်လူ့သဘာဝ၏ စဉ်းစားတွေးခေါ်မှုနှင့်အညီ၊ ဘုရားသခင်၏ နှုတ်ကပတ်တော်များနှင့် သမ္မာတရားသည် ၎င်းတို့၏နှလုံးသားများတွင် တဖြည်းဖြည်း အမြစ်စွဲပြီး ၎င်းတို့၏အသက် ဖြစ်လာကာ၊ ထိုသို့ဖြင့် ဤလူများသည် ဘုရားသခင်၏ ရယူခြင်းကို ခံကြရသည်။ ဤအရာအားလုံးအတွက် ဖြစ်စဉ်တစ်ခု ရှိသည်။ သို့သော် လူတို့ကို စာတန်၏ အထင်အမြင်မှားစေခြင်းနှင့် ဖောက်ပြန်ပျက်စီးစေခြင်းမှာမူ ကွဲပြားသည်။ စာတန်၏အနှစ်သာရက သွေဖည်သည်ဟု ငါတို့ အဘယ်ကြောင့် ပြောဆိုကြသနည်း။ ၎င်းသည် လူတို့ကို အတင်းအဓမ္မ ပိုင်ဆိုင်ပြီး ထိန်းချုပ်သည်။ ဤသွင်ပြင်လက္ခဏာသည် စာတန်၏အနှစ်သာရက သွေဖည်ကြောင်း သက်သေပြရန် လုံလောက်သည်။ ဤသည်မှာ ခိုင်လုံသော သက်သေ ဖြစ်သည်။ သင်သည် နတ်ဆိုးတစ်ကောင်ဖြစ်သော လူစားမျိုးဖြစ်ခြင်းကို လိုက်စားလိုသောအခါ၊ ဤထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော သရုပ်သကန်များ၊ အပြုအမူများနှင့် စွမ်းရည်များကို သင် လိုက်စားသောအခါ၊ သင်၏နှလုံးသားက စာတန်အတွက် ပွင့်သွားသည်။ ဤသည်မှာ သင်၏နှလုံးသားထဲတွင် သင်က စာတန်အား၊ “ဝင်ခဲ့ပါ၊ သင့်အတွက် နေရာတစ်ခု ကျွန်ုပ် ထိန်းသိမ်းထားသည်။ သင်သည် ကျွန်ုပ်၏ ဖြစ်တည်မှုတစ်ခုလုံးကို ထိန်းချုပ်နိုင်သည်”ဟု ပြောနေသည့်အလား ဖြစ်သည်။ စာတန်သည် သင့်ကို မည်သည့်အရာ ပြောလိမ့်မည်နည်း။ “အကယ်၍ သင်သည် ငါ့စကားကို နားထောင်ပြီး သင်၏နှလုံးသားထဲတွင် ငါ့ကို အာဏာစွဲကိုင်ခွင့်ပြုပါက၊ သင် ပိုင်ဆိုင်လိုသမျှ အရာအားလုံးကို သင် သင်ယူနိုင်သည်။ သင်သည် ထူးဆန်းသော၊ သဘာဝလွန်ဖြစ်သော အရာအားလုံးကို ပိုင်ဆိုင်လိမ့်မည်၊ သင်သည် သာမန်လူများကို ကျော်လွန်လိမ့်မည်ဖြစ်ပြီး သာမန်လူများကို ကျော်သွားလိမ့်မည်”ဟူ၍ ဖြစ်သည်။ လူတို့၏ ဤထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော အပြုအမူများနှင့် သရုပ်သကန်များ သို့မဟုတ် စွမ်းရည်များကို လိုက်စားခြင်းသည် စာတန်နှင့် ၎င်းတို့ စကားပြောဆိုနေခြင်းနှင့် ညီမျှပြီး၊ ၎င်းတို့၏နှလုံးသားများထဲတွင် စာတန်ကို လက်ခံနေခြင်းနှင့်လည်း ညီမျှသည်။ အကယ်၍ သင်သည် ဤထူးဆန်းသော၊ သဘာဝလွန်ဖြစ်သော အရာများကို လိုက်စားပါက၊ စာတန်သည် သင်၏နှလုံးသားထဲတွင် လျင်မြန်စွာ စတင်အလုပ်လုပ်လိမ့်မည်။ ဤအချိန်တွင်၊ သင်သည် ဘုရားသခင်၏ နှုတ်ကပတ်တော်များကို တစ်ဖန် နားထောင်သောအခါ၊ ပုံမှန်လူတစ်ဦး၏ အတွေးများ၊ အမြင်များနှင့် သဘောထားများ ရှိတော့မည်မဟုတ်ဘဲ၊ လုံးဝဆန့်ကျင်ဘက်သို့ ပြောင်းလဲသွားလိမ့်မည်။ သမ္မာတရားအပေါ် သင်၏သဘောထားသည် ပုံမှန်လူတစ်ဦး၏ သဘောထားနှင့် လုံးဝ ကွဲပြားသွားလိမ့်မည်။ သင် ထင်ရှားစေသည့်အရာမှာ သမ္မာတရားကို အလွန်အမင်း မနှစ်မြို့ခြင်းနှင့် သမ္မာတရားအပေါ် ရန်လိုခြင်း ဖြစ်လိမ့်မည်။ ယင်းမှာ ဖြစ်သည့်ပုံစံဖြစ်သည်။ အကယ်၍ သင်သည် သမ္မာတရားကို အလွန်အမင်း မနှစ်မြို့သည့်အပြင် ရန်လိုပါက၊ သမ္မာတရားကို ရရှိနိုင်သေးသလော။ သင် မရနိုင်တော့ပေ။ သင်သည် စာတန်၏ ဖမ်းသွားခြင်းကို ခံရပြီးဖြစ်သည်။ ထို့ကြောင့်၊ နတ်ဆိုးများမှ လူဝင်စားသောသူတို့၏ ထူးဆန်းသော၊ သဘာဝလွန်ဖြစ်သော၊ ပုံမှန်မဟုတ်သော သရုပ်သကန်များနှင့်စပ်လျဉ်း၍၊ လူတို့သည် ၎င်းတို့ကို တင်းကြပ်စွာ သတိထားကာကွယ်ရမည်၊ ၎င်းတို့ကို သတိနှင့် ဆင်ခြင်မြော်တွေးမှုဖြင့် ဆက်ဆံရမည်ဖြစ်ပြီး ၎င်းတို့ကို အရေးမပါဟု သဘောမထားရပေ။ ဆိုလိုသည်မှာ၊ သင်သည် ဤသရုပ်သကန်များအပေါ် ပိုင်းခြားသိမြင်မှု ရှိရမည်ဖြစ်သည်။ သင်၏နှလုံးသားထဲတွင် ၎င်းတို့ကို တိတ်တဆိတ် အားကျခြင်း၊ လေးစားခြင်း သို့မဟုတ် လိုက်စားပြီး အတုယူခြင်းတို့ကို ပြုဖို့ မဆိုထားနှင့်၊ ၎င်းတို့ကို စိတ်မဝင်စားနှင့် သို့မဟုတ် ထိုသို့သောလူများနှင့် ရင်းနှီးအောင်မလုပ်နှင့်။ ထိုအစား၊ သင်သည် ဤလူစားမျိုးနှင့် ဝေးဝေးနေရမည်၊ ၎င်းတို့အပေါ် ပိုင်းခြားသိမြင်မှု ရှိရမည်၊ ရှင်းလင်းသော ရပ်တည်ချက် ရှိရမည်ဖြစ်ပြီး ၎င်းတို့နှင့် သင်ကိုယ်တိုင်ကြားတွင် ရှင်းလင်းသော နယ်နိမိတ်တစ်ခု သတ်မှတ်ရမည်။ နားလည်ပြီလော။ (နားလည်ပါသည်။)

ငါတို့ ယခုလေးတင် မိတ်သဟာယဖွဲ့ခဲ့သည့်အရာမှာ နတ်ဆိုးများဖြစ်ကြသော ၎င်းတို့၌ရှိသည့် ထူးဆန်းခြင်း၏ အပြင်းထန်ဆုံးသော သရုပ်သကန်များ ဖြစ်သည်။ ဤသရုပ်သကန်များသည် လူတို့အတွက် ပိုင်းခြားသိမြင်ရန် အတော်အတန် ပို၍ လွယ်ကူသည်။ အနည်းငယ်မျှသာ ပြင်းထန်မှု လျော့နည်းသည့် သရုပ်သကန်အချို့လည်း ရှိသေးသည်။ ဆိုလိုသည်မှာ နေ့စဉ်ဘဝတွင် ၎င်းတို့၌ မကြာခဏဆိုသလို အစွန်းရောက်သော အတွေးများနှင့် အမြင်များအပြင် အစွန်းရောက်သော အပြုအမူများနှင့် ကျင့်ကြံမှုများ ရှိကြသည်။ ၎င်းတို့၏ လုပ်ဆောင်ချက်များသည် ပုံမှန်လူ့သဘာဝက သည်းခံနိုင်သည့် အတိုင်းအတာကို မကြာခဏ ကျော်လွန်လေ့ရှိသည်။ ဥပမာအနေဖြင့် ၎င်းတို့သည် တစ်စုံတစ်ရာကို မှားယွင်းစွာ ပြောဆိုမိလျှင် သို့မဟုတ် လုပ်ဆောင်မိလျှင် မိမိတို့ကိုယ်ကို မုန်းတီးကြသည်၊ မိမိတို့၏ မျက်နှာကို မိမိတို့ကိုယ်တိုင် ရိုက်ပြီး နေ့ဘက်တွင် အစာမစားခြင်းနှင့် ညဘက်တွင် မအိပ်ခြင်းတို့ဖြင့် မိမိတို့ကိုယ်ကို အပြစ်ပေးသည်အထိပင် ပြုလုပ်ကြသည်။ ၎င်းတို့သည် မိမိတို့၏ အမှားများကို ပြုပြင်ရန် မိမိတို့၏ စိတ်ပိုင်းဖြတ်မှုကို ပြသသည့် နည်းလမ်းတစ်ခုအဖြစ် အသုံးပြုလျက် မိမိတို့၏ ဇာတိပကတိကို အပြစ်ပေးရန် အစွန်းရောက်သော နည်းလမ်းများကို မကြာခဏ အသုံးပြုကြသည်။ တစ်စုံတစ်ဦးက၊ “ဤသို့ပြုလုပ်ခြင်းသည် ပြဿနာကို ဖြေရှင်းမည် မဟုတ်ပါ။ သင်သည် ဦးစွာ ဘုရားသခင်၏ နှုတ်ကပတ်တော်များကို အခြေခံ၍ မိမိကိုယ်ကို ဆင်ခြင်သုံးသပ်ပြီး သိလာရမည်ဖြစ်ကာ ထို့နောက်တွင် လက်တွေ့လုပ်ဆောင်ခြင်း၏ စည်းမျဉ်းများနှင့် လမ်းကြောင်းကို ရှာဖွေရမည်။ သို့မှသာလျှင် တဖြည်းဖြည်း ပြောင်းလဲမှု ဖြစ်ပေါ်လာနိုင်ပေသည်။ မည်သည့် ဖောက်ပြန်ပျက်စီးသော စိတ်သဘောထားမျိုးကိုမဆို ပြောင်းလဲခြင်းသည် တစ်ရက် သို့မဟုတ် နှစ်ရက်အတွင်း ဖြစ်နိုင်သည့်အရာ မဟုတ်ပေ။ ယင်းသည် အချိန်အတိုင်းအတာတစ်ခု လိုအပ်သည်၊ ဖြစ်စဉ်တစ်ခုရှိရန် လိုအပ်သည်”ဟု ၎င်းတို့ကို အကြံပြုကောင်းပြုနိုင်သည်။ ဤသည်မှာ တိကျမှန်ကန်သော ပြောဆိုချက်ဖြစ်သော်လည်း ၎င်းတို့သည် လက်မခံသည့်အပြင် လက်တွေ့လည်း မလုပ်ဆောင်ကြပေ။ ၎င်းတို့သည် အမျိုးမျိုးသော ပြဿနာများကို သမ္မာတရား စည်းမျဉ်းများအား အခြေခံ၍ မချဉ်းကပ်ဘဲ အစွန်းရောက်သော စီမံချက်များကို ကျင့်သုံးကြသည်။ ၎င်းတို့သည် မည်မျှ အစွန်းရောက်ကြသနည်း။ ၎င်းတို့သည် ပြဿနာများကို ဖြေရှင်းရန် မိမိတို့၏ ဇာတိပကတိကို ထိခိုက်စေသော နည်းလမ်းများနှင့် မိမိတို့ကိုယ်ကို ညှဉ်းဆဲသော နည်းလမ်းများအား မကြာခဏ အသုံးပြုကြသည်။ ယင်းမှာ အစွန်းရောက်ခြင်းဖြစ်သည် မဟုတ်လော။ (ဟုတ်ပါသည်။) ၎င်းတို့သည် အခြားသူများကိုလည်း အစွန်းရောက်သော နည်းလမ်းများကို အသုံးပြုလျက် ဤနည်းအတိုင်း ဆက်ဆံကြသည်။ ၎င်းတို့သည် အမျိုးမျိုးသော ကိစ္စရပ်များကိုလည်း အစွန်းရောက်သော နည်းလမ်းများဖြင့် သဘောထားကြသည်။ ဥပမာအနေဖြင့် အမျိုးသမီးတစ်ဦးသည် သူ၏တာဝန်နှင့်ပတ်သက်၍ အလွန်အလုပ်များနေသည်ဟု မကြာခဏ ခံစားရပြီး သူ၏ဆံပင်ကို ညှပ်ရန်နှင့် လျှော်ရန် အချိန်ပေးရခြင်းက အလွန်အမင်း ကသီလင်တဖြစ်လွန်းသည်ဟု ခံစားရသောကြောင့် သူ၏ဆံပင်အားလုံးကို ယတိပြတ် ရိတ်ပစ်လိုက်သည် ဆိုကြပါစို့။ ဆံပင်ရိတ်သည့် အကြိမ်အရေအတွက်ကို လျှော့ချရန်အတွက် ပုံမှန်ဆံပင်ကြီးထွားမှုကို ကန့်သတ်ရန် ဓာတုဗေဒပစ္စည်းအချို့ကိုပင် သူ လိမ်းကျံခဲ့သည်။ ဤသည်မှာ အစွန်းရောက်ခြင်းဖြစ်သည် မဟုတ်လော။ သူသည် ခေါင်းတုံးဖြစ်နေသည်ကို မြင်သောအခါ လူတို့က သူ့ကို အမျိုးသားတစ်ဦးဟု ယူဆကြသော်လည်း သူ၏အသံနှင့် ကိုယ်လုံးကိုယ်ပေါက်ကို အကဲဖြတ်ခြင်းအားဖြင့် သူ့ကို အမျိုးသမီးတစ်ဦးဖြစ်နိုင်သည်ဟု ထင်ကြသည်။ သူသည် အမျိုးသားလော သို့မဟုတ် အမျိုးသမီးလောဟူသည်ကို ၎င်းတို့ မခွဲခြားနိုင်ကြပေ။ အခြားညီအစ်ကိုမောင်နှမများကို မေးပြီးမှသာလျှင် သူသည် အမျိုးသမီးဖြစ်ပြီး ကရိကထသက်သာစေရန် ခေါင်းရိတ်ခဲ့ခြင်းဖြစ်ကြောင်း ၎င်းတို့ သိရှိကြရသည်။ ပိုင်းခြားသိမြင်မှုမရှိသော အချို့လူများက ထိုသို့သောလူကို အထင်ကြီးလေးစားလျက် ဤအတွက် လက်မပင်ထောင်ပြကြသည်။ “ကြည့်ပါ၊ ဇာတိပကတိကို ဆန့်ကျင်တွန်းလှန်ရန် သူ၏စိတ်ပိုင်းဖြတ်မှုက သာမန်လူများထက် အမှန်တကယ် သာလွန်ပါသည်။ ဇာတိပကတိကို သူ မုန်းတီးခြင်းက စစ်မှန်သော မုန်းတီးမှုဖြစ်သည်။ ဇာတိပကတိကို တန်ဖိုးမထားခြင်းနှင့်ပတ်သက်လာသည့်အခါ သူက အမှန်တကယ် အရေးယူဆောင်ရွက်ခဲ့သည်။ တစ်နေ့တွင် ကျွန်ုပ်လည်း သူ့လိုပင် ခေါင်းရိတ်ပစ်လိုက်မည်” ဟူ၍ ဖြစ်သည်။ အချို့က သူ့ကို အတုပင်ခိုးကြသေးသည်။ ၎င်းတို့သည် တစ်မျိုးတစ်စားတည်းဖြစ်ကြသည် မဟုတ်ကြလော။ ၎င်းတို့သည် မျိုးတူသော စိတ်ဓာတ်ရှိသူတစ်ဦးကို တွေ့ရှိခဲ့ကြခြင်း ဖြစ်သည်။ ၎င်းတို့သည် ဤကိစ္စအပေါ် ပိုင်းခြားသိမြင်မှု ကင်းမဲ့သည်သာမက ယင်းကို အလွန်အမင်း ချီးကျူးပြီး အတုယူရန်လည်း အလိုရှိကြသည်။ ဤသူတို့သည် အစွန်းရောက်သောသူများ မဟုတ်လော။ (ဟုတ်ပါသည်။) ငါ့ကို ပြောလော့၊ အစွန်းရောက်သောသူတို့သည် အရာရာကို စံသွေသော စေ့ဆော်မှု အင်အားတစ်ခုဖြင့် လုပ်ဆောင်ကြသည် မဟုတ်လော။ (ဟုတ်ပါသည်။) ဤစံသွေသော စေ့ဆော်မှုသည် အဘယ်မှ လာသနည်း။ ပုံမှန်လူ့သဘာဝတွင် ဤစံသွေသော စေ့ဆော်မှု ရှိသလော။ (မရှိပါ။) သို့ဆိုလျှင် အဘယ်ကြောင့် ပုံမှန်လူ့သဘာဝတွင် ဤစံသွေသော စေ့ဆော်မှု မရှိသနည်း။ အကြောင်းမှာ လူတို့၌ ပုံမှန်လူ့သဘာဝ၏ အတွေးအခေါ်၊ အသိစိတ်နှင့် ဆင်ခြင်တုံတရားတို့ ရှိပါက ၎င်းတို့သည် ကိစ္စရပ်များကို အတော်အတန် ပုံမှန်ကျသော၊ အပြုသဘောဆောင်ပြီး လက်တွေ့ကျသော နည်းလမ်းဖြင့် စဉ်းစားကြလိမ့်မည်ဖြစ်သောကြောင့် ဖြစ်သည်။ ထို့ကြောင့် ၎င်းတို့သည် ဤအစွန်းရောက်သော အပြုအမူများကို လုံးဝ ပါဝင်လုပ်ဆောင်ကြလိမ့်မည် မဟုတ်ပေ။ ဆိုလိုသည်မှာ ၎င်းတို့သည် မိမိတို့ကြိုက်နှစ်သက်သည့်အရာတစ်ခုဖြစ်စေ၊ မကြိုက်နှစ်သက်သည့်အရာတစ်ခုဖြစ်စေ မည်သည့်အရာကိုမဆို လုပ်ဆောင်သည်ဖြစ်စေ ပုံမှန်နှင့် ဆင်ခြင်တုံတရားရှိစွာ ပြုမူကြလိမ့်မည်ဖြစ်ပြီး အစွန်းရောက်ကြလိမ့်မည် မဟုတ်ပေ။ သို့ဆိုလျှင် အစွန်းရောက်သည့် ဤလူစားမျိုး၏ အတွေးအခေါ်တွင် တစ်စုံတစ်ရာ မှားယွင်းနေသည်ဟု ဆိုနိုင်သလော။ (ဆိုနိုင်ပါသည်။) ၎င်းတို့၏ နားလည်သဘောပေါက်မှုနှင့်ပတ်သက်၍ ပြဿနာအချို့ ရှိနေသည် မဟုတ်လော။ (ဟုတ်ပါသည်။) ဥပမာအနေဖြင့် ဘုရားသခင်သည် လူတို့အား မိမိတို့၏ တာဝန်ကို ထမ်းဆောင်ရာတွင် သစ္စာစောင့်သိရန် တောင်းဆိုသည်။ ၎င်းတို့သည် သစ္စာစောင့်သိမှုအား မည်သို့စွမ်းဆောင်ရရှိနိုင်မည်ကို စဉ်းစားကြပြီး ဒုက္ခဆင်းရဲကို ခံစားရမည်ဟု ကောက်ချက်ချကြသောကြောင့် ဒုက္ခဆင်းရဲ ခံစားခြင်းကို လက်တွေ့လုပ်ဆောင်ကြသည်။ ၎င်းတို့သည် သတ်မှတ်ထားသော ဆန်စေ့အရေအတွက်နှင့် ဟင်းသီးဟင်းရွက် အတုံးအရေအတွက်ကို စားသုံးလျက် အစာစားတိုင်း စည်းမျဉ်းများကို လိုက်နာကြသည်။ ၎င်းတို့၏ အဝတ်အစားများ စုတ်ပြဲသွားသောအခါ ဖာထေးပြီး ဆက်လက်ဝတ်ဆင်ကြရာ အခြားသူများအမြင်တွင် ခြိုးခြံစွာကျင့်ကြံသူများကဲ့သို့ ထင်ရသည်။ အခြားသူများက နေ့စဉ် ခြောက်နာရီမှ ရှစ်နာရီအထိ အိပ်စက်ကြသော်လည်း ၎င်းတို့သည် တစ်နာရီ သို့မဟုတ် နှစ်နာရီသာ အိပ်စက်ကြသည်။ ၎င်းတို့သည် မိမိတို့၌ ဒုက္ခဆင်းရဲ ခံစားရန် စိတ်ပိုင်းဖြတ်မှုရှိပြီး အခြားမည်သူ့ထက်မဆို ပို၍ သစ္စာစောင့်သိသည်ဟု ခံစားကြရသည်။ ပုံမှန်လူများ နားမလည်နိုင်သော ဤအစွန်းရောက်သည့် အတွေးများနှင့် အပြုအမူများကို အမြဲတစေ ၎င်းတို့ စဉ်းစားနေကြသည်။ ဥပမာအနေဖြင့် ၎င်းတို့သည် တစ်စုံတစ်ဦးကို စကားပြောနေစဉ် တစ်စုံတစ်ရာကို မမှန်မကန် ပြောဆိုမိလျှင် သို့မဟုတ် စကားလုံးတစ်လုံးကို တလွဲအသုံးပြုမိပြီး လှောင်ပြောင်ခြင်းခံရလျှင် အရှက်ရသည်ဟု ခံစားရပြီး၊ “ကျွန်ုပ်သည် ဤစကားလုံးကို ကျွန်ုပ်၏ဘဝတွင် မည်သည့်အခါတွင်မျှ တစ်ဖန် အသုံးပြုလိမ့်မည် မဟုတ်ပါ။ ပြီးလျှင် ထိုမျှသာ မဟုတ်၊ ကျွန်ုပ်ကို အပြစ်မရှာနိုင်ရန်အလို့ငှာ ကျွန်ုပ်သည် ဤလူကို ကျွန်ုပ်၏ဘဝတွင် နောက်တစ်ဖန် မည်သည့်အခါတွင်မျှ မြင်ရလိမ့်မည် မဟုတ်သည့်အပြင်၊ ဤလူနှင့် မည်သည့်အခါတွင်မျှ စကားပြောလိမ့်မည် မဟုတ်ပါ” ဟူ၍ တွေးဆကြသည်။ ပြီးလျှင် ၎င်းတို့သည် ထိုသို့ လုပ်နိုင်ကြသည်။ ဤအရာကို ၎င်းတို့ လိုက်နာစောင့်ထိန်းနိုင်ကြသည်။ ၎င်းတို့သည် မည်သည့် အစွန်းရောက်သော အပြုအမူ သို့မဟုတ် အတွေးနှင့် အမြင်ကိုမဆို တစ်သက်တာလုံး လိုက်နာစောင့်ထိန်းနိုင်ပြီး တစ်ဦးတလေ၏ ဖျောင်းဖျမှုကို ငြင်းပယ်နိုင်ကြသည်။ ၎င်းတို့သည် ဤသို့ပင် လိုက်နာစောင့်ထိန်းကြပြီး ဤသည်မှာ သမ္မာတရားကို ကျိုးနွံနာခံခြင်း၏ သရုပ်သကန်တစ်ခု၊ ဘုရားသခင်ကို ချစ်ခြင်း၏ သရုပ်သကန်တစ်ခုနှင့် သစ္စာစောင့်သိခြင်း၏ သရုပ်သကန်တစ်ခုဖြစ်သည်ဟု ယုံကြည်လျက် ၎င်းတို့၏ လိုက်နာစောင့်ထိန်းမှုအတွက် အကြောင်းပြချက်များနှင့် အခြေခံများပင် ရှိကြသည်။ ငါ့ကို ပြောလော့၊ ထိုသို့သောလူများသည် ဒုက္ခပေးတတ်သောသူများ မဟုတ်လော။ (ဟုတ်ပါသည်။) ၎င်းတို့နှင့် အဆင်ပြေရန် ရန် လွယ်ကူသလော။ (မလွယ်ကူပါ။) သို့ဆိုလျှင် ၎င်းတို့၏ အပြုအမူများသည် မည်သို့ ဖြစ်ပေါ်လာသနည်း။ ယင်းတို့သည် အစွန်းရောက်သော အတွေးအခေါ်တစ်မျိုးကြောင့် ဖြစ်ပေါ်လာခြင်းဖြစ်သည် မဟုတ်လော။ ၎င်းတို့သည် ဤအစွန်းရောက်သော အပြုအမူများနှင့် သရုပ်သကန်များကို သမ္မာတရားအား လက်တွေ့လုပ်ဆောင်ခြင်းအဖြစ် မှတ်ယူပြီး ထိုသို့မရမက လုပ်ဆောင်ကြသည်။ ဤအစွန်းရောက်သော အတွေးအခေါ်များနှင့် အမြင်များသည် ဤလူစားမျိုးတွင်ရှိသည့် ဤအပြုအမူများ၏ အရင်းအမြစ်ဖြစ်သည် မဟုတ်လော။ ၎င်းတို့သည် ဤနည်းလမ်းများဖြင့် အမှုအရာများကို လုပ်ဆောင်ခြင်းသည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ထံ သစ္စာစောင့်သိမှုကို ဖော်ပြခြင်းဖြစ်သည်ဟု ယုံကြည်ကြပြီး ထို့အပြင် ထိုသို့မလုပ်ဆောင်သော မည်သူ့ကိုမဆို အတွင်းစိတ်၌ မထီမဲ့မြင်ပြုလျက် ပြစ်တင်ရှုတ်ချကာ ခွဲခြားဆက်ဆံကြသည်။ ဥပမာအနေဖြင့် မိမိ၏ခေါင်းကို ရိတ်ခဲ့သည့် အစောပိုင်းက ဖော်ပြခဲ့သော အမျိုးသမီးကို စဉ်းစားကြည့်လော့။ အခြားသူများက ခေါင်းမရိတ်ကြသည်ကို မြင်သောအခါ သူက၊ “ဟမ့်၊ သင်တို့က ထိုသို့သော ရှည်လျားသည့်ဆံပင်ကို ပုံစံအမျိုးမျိုးပင် ပုံသွင်းလျက် ထားရှိကြသည်။ သင်တို့အားလုံးက အလွန်ဂုဏ်မောက်ကြသည်။ ဘုရားကို သင်တို့ မချစ်ကြပါ။ ကျွန်ုပ်ကို ကြည့်ပါ၊ ကျွန်ုပ် နှစ်ပေါင်းများစွာကြာ ခေါင်းတုံးတုံးထားပြီး လှောင်ပြောင်ခံရမည်ကို မည်သည့်အခါတွင်မျှ မကြောက်ခဲ့ပါ။ ကျွန်ုပ် ဂုဏ်မမောက်ပါ။ သင်တို့က ဆံပင်ကို အလွန်ရှည်အောင်ထားပြီး မကြာခဏ လျှော်ရသည်။ အချိန်ဖြုန်းလိုက်လေခြင်းပါတကား။ ထိုအချိန်အားလုံးဖြင့်၊ ဘုရားနှုတ်ကပတ်တော်များကို ပိုမိုဖတ်ရှုပြီး တာဝန်အနည်းငယ် ပိုမိုထမ်းဆောင်ခြင်းက ကောင်းသည် မဟုတ်လော” ဟူ၍ တွေးကြသည်။ သူသည် အခြားသူများကိုပင် ပြစ်တင်ရှုတ်ချသေးသည်။ ဤလူစားမျိုးသည် နှစ်ပေါင်းများစွာကြာ ဘုရားသခင်၏ နှုတ်ကပတ်တော်များစွာကို နားထောင်ပြီး တရားဒေသနာများကို နားထောင်သော်လည်း သမ္မာတရားဟူသည်မှာ အဘယ်အရာဖြစ်သည်ကို နားမလည်သေးပေ။ ၎င်းတို့၌ အစွန်းရောက်သော အတွေးများစွာ ရှိနေဆဲဖြစ်ပြီး ဤအစွန်းရောက်သော အတွေးများစွာ၏ လမ်းညွှန်မှုအောက်တွင် ၎င်းတို့သည် အစွန်းရောက်သော အပြုအမူများ၊ ကျင့်ကြံမှုများနှင့် ပုံစံများစွာကို ပြသကြပြီးနောက် မိမိတို့ကိုယ်ကို ဘုရားသခင်ကို အချစ်ဆုံးနှင့် အသစ္စာအရှိဆုံးသောသူများအဖြစ် သတ်မှတ်ကြသည်။ ဤသည်မှာ သွေဖည်ခြင်း၏ နောက်ထပ်သရုပ်သကန်တစ်ခု မဟုတ်လော။ (ဟုတ်ပါသည်။) အရာရာတွင် အစွန်းရောက်ခြင်းသည် သွေဖည်ခြင်း ဖြစ်သည်။ ငါ့ကို ပြောလော့၊ ဤအစွန်းရောက်သော သရုပ်သကန်များသည် အခြားသူများကို မထိခိုက်ပေ၊ သို့ဆိုလျှင် အဘယ်ကြောင့် ယင်းတို့ကို သွေဖည်သည်ဟု ငါတို့ ပြောဆိုရသနည်း။ (ဤသရုပ်သကန်များသည် ပုံမှန်လူများ၏ တွေးခေါ်ခြင်းနှင့် မကိုက်ညီပါ။ ယင်းတို့သည် ပုံမှန်လူများ ရှိသင့်သော အပြုအမူများနှင့် ကျင့်ကြံမှုများ မဟုတ်ပါ။) ဤအစွန်းရောက်သော သရုပ်သကန်များသည် ပုံမှန်လူများ၏ တွေးခေါ်မှုနှင့်လည်းကောင်း၊ သရုပ်သကန်များနှင့်လည်းကောင်း ဘာဆိုဘာမျှ ဆက်စပ်မှု မရှိပေ။ ယင်းတို့သည် လက်တွေ့ဘဝနှင့် ကင်းကွာသည်၊ ပုံမှန်လူ့သဘာဝရှိသော လူများ ရှိသင့်သည့် ဓမ္မဓိဋ္ဌာန်ကျသော၊ လက်တွေ့ကျသော ဘဝများနှင့် ကင်းကွာပေသည်။ ၎င်းတို့သည် အမျိုးမျိုးသော ကိစ္စရပ်များအတွက် အစွန်းရောက်သော လုပ်နည်းကိုင်နည်းကို ခံယူကျင့်သုံးကြပြီးနောက် ဤအစွန်းရောက်သော၊ လွန်ကဲသောအတွေးများ၊ အမြင်များနှင့် အပြုအမူများကို အပြုသဘောဆောင်သောအရာများအဖြစ် သတ်မှတ်ကြသည့်အပြင်၊ သမ္မာတရားကိုမူ အပျက်သဘောဆောင်သောအရာအဖြစ် သတ်မှတ်ကြသည်။ ဤသည်မှာ အမှန်နှင့် အမှားကို ရှုပ်ထွေးစေခြင်း၊ အဖြူကို အမည်းပြောင်းခြင်း မဟုတ်လော။ (ဟုတ်ပါသည်။) အမှန်နှင့် အမှားကို ရှုပ်ထွေးစေခြင်းနှင့် အဖြူကို အမည်းပြောင်းခြင်း၊ အယူအဆများကို အမြင်အားဖြင့် အစားထိုးခြင်း၊ ဤသည်မှာ သွေဖည်ခြင်း ဖြစ်သည်။ သင်သည် ပုံမှန်လူ့သဘာဝ၊ အသိစိတ်နှင့် ဆင်ခြင်တုံတရား၊ ပုံမှန်လူများ၏ တွေးခေါ်မှု သို့မဟုတ် အမျိုးမျိုးသော ကိစ္စရပ်များအပေါ် ပုံမှန်လူများရှိသင့်သည့် အတွေးများနှင့် အမြင်များအကြောင်း မည်သို့ပင် မိတ်သဟာယဖွဲ့စေကာမူ ၎င်းတို့က မခံယူနိုင်သည့်အပြင်၊ အတွင်းစိတ်ဖြင့် ရိုးရှင်းစွာ လက်မခံကြပေ။ လက်မခံသည့်အပြင် ၎င်းတို့သည် ပုံမှန်လူ့သဘာဝ၏ လမ်းကြောင်းမှ ကင်းကွာသော ရယ်ဖွယ်ကောင်းပြီး ထူးဆန်းသည့် ကျင့်ကြံမှုများ၊ အပြုအမူများနှင့် အတွေးများ၊ အမြင်များကိုပင် ဖန်တီးကြသည်၊ ယင်းတို့ကို မိမိတို့ကိုယ်တိုင်၌ အကောင်အထည်ဖော်ပြီး ၎င်းတို့၏ အစွန်းရောက်သော အတွေးများ၊ အမြင်များအပြင်၊ အပြုအမူများနှင့် မကိုက်ညီသော မည်သည့်အရာမဆို မှားယွင်းစဉ်တွင် ၎င်းတို့၏ အစွန်းရောက်သော အတွေးများ၊ အမြင်များ၊ အပြုအမူများနှင့် ကိုက်ညီသော မည်သည့်အရာမဆို မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်လျက် ဤအရာကို လူအားလုံး၊ ဖြစ်ရပ်အားလုံးနှင့် အမှုအရာအားလုံးကို တိုင်းတာရန် စံအဖြစ် တစ်ပြုင်နက် အသုံးပြုကြလေသည်။ ဤသည်မှာ အမှန်နှင့် အမှားကို ရှုတ်ထွေးစေခြင်း မဟုတ်လော။ အမည်းကို အဖြူပြောင်းခြင်း မဟုတ်လော။ ယင်းမှာ အယူအဆများကို အမြင်အားဖြင့် အစားထိုးခြင်း မဟုတ်လော။ ဤသည်မှာ နတ်ဆိုးများမှ လူဝင်စားသူများ၌ရှိသော သွေဖည်ခြင်း၏ နောက်ထပ်သရုပ်သကန်တစ်ခု ဖြစ်သည်။ ဆိုလိုသည်မှာ ၎င်းတို့သည် အပြုသဘောဆောင်သောအရာများကို ဘယ်သောအခါမျှ လက်မခံကြဘဲ ထိုအစား အပြုသဘောမဆောင်သော သို့မဟုတ် အပျက်သဘောဆောင်သောအရာများကို လူတို့ အတုယူကာ အတုခိုးရန်အတွက် အပြုသဘောဆောင်သောအရာများအဖြစ် လွှဲပြောင်းအသုံးပြုကြပြီး ထိုသို့ဖြင့် လူတို့ကို ဘုရားသခင်နှင့် ဝေးကွာစေသည့် ပန်းတိုင်ကို စွမ်းဆောင်ရရှိကြသည်။ ဤသည်မှာလည်း အစွန်းရောက်သော အပြုအမူတစ်မျိုး ဖြစ်သည်။

နတ်ဆိုးများဖြစ်ကြသော သူတို့တွင် သွေဖည်ခြင်း၏ နောက်ထပ်သရုပ်သကန်တစ်ခု ရှိသည်။ ၎င်းတို့သည် သမ္မာတရားကို စိုးစဉ်းမျှ မနှစ်သက်ကြပေ။ ၎င်းတို့သည် လုံးဝ ဝိညာဉ်ရေးရာဆန်သော သီအိုရီများနှင့် ပြောဆိုချက်များတစ်စုံကို အမြဲတစေ ဖန်တီးလိုလျက်၊ ဤသဘာဝလွန်ကိစ္စရပ်များ၏ အခြေခံအကြောင်းရင်းကိုပင် သုတေသနပြုလိုကြလျက် ပုံမှန်မဟုတ်သော၊ သဘာဝလွန်သော အရာများကို လိုက်စားခြင်းအား နှစ်သက်ကြလေသည်။ ၎င်းတို့သည် ဤအရာများကို လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးအား ကိုင်တွယ်ဖြေရှင်းရန်နှင့် အကဲဖြတ်ရန် အသုံးပြုလျက် သမ္မာတရားအဖြစ်၊ နေ့စဉ်ဘဝရှိ လုပ်ဆောင်ချက်များအတွက် လမ်းညွှန်များ၊ လားရာများနှင့် ပန်းတိုင်များအဖြစ် သဘောထားကြသည်။ ဥပမာအနေဖြင့် ၎င်းတို့အတွက် အမှုအရာများ အဆင်ပြေချောမွေ့ခြင်းမရှိသောအခါ ၎င်းတို့သည် မိမိတို့၏ကံဇာတာကို ဆုံးဖြတ်ရန် အခြေခံအကြောင်းရင်းတစ်ခုကို ရှာဖွေရန် ကြိုးပမ်းလျက် ယခင်ညက မည်သည့်အိပ်မက်များ မက်ခဲ့သည်ကိုလည်းကောင်း၊ ၎င်းတို့၏ ပတ်ဝန်းကျင်တွင် ပုံမှန်မဟုတ်သော ဖြစ်စဉ်များ ဖြစ်ပွားခဲ့ခြင်း ရှိမရှိကိုလည်းကောင်း၊ သို့မဟုတ် နိမိတ်မကောင်းသော လက္ခဏာများ တစ်ခုတလေ ရှိသလောဟူသည်ကိုလည်းကောင်း ပြန်လည်စဉ်းစားကြသည်၊ ဤသည်တို့မှာ ၎င်းတို့ အမြဲတစေ လိုက်စားသည့် အမှုအရာအမျိုးအစားများ ဖြစ်သည်။ အထူးသဖြင့် ဆိုးရွားသော ရောဂါများရှိသည့် လူများနှင့် တွေ့ကြုံရသောအခါ ထိုသို့သောလူများနှင့် ထိတွေ့ဆက်ဆံခြင်းသည် မိမိတို့၏ ကိုယ်ပိုင်ဇီဝစွမ်းအင်ကို စုပ်ယူသွားမည်ဖြစ်ပြီး ကံဆိုးမှုကို ဆောင်ကြဉ်းလာမည်ဟု ယုံကြည်ကြလျက်၊ ထိုသူတို့ကို နိမိတ်မကောင်းဟု မှတ်ယူကြသည်။ သို့ဖြစ်၍ ထိုသို့သောလူများနှင့် ထိတွေ့ဆက်ဆံပြီးနောက် ၎င်းတို့သည် မိမိတို့၏ နဖူးမည်းနေခြင်း ရှိမရှိ သို့မဟုတ် မိမိတို့၌ ကံဆိုးခြင်း အရိပ်အယောင် ရှိမရှိကို ကြည့်ရန် မှန်ကို မကြာခဏ ကြည့်ရှုကြသည်။ ယေဘုယျအားဖြင့် ၎င်းတို့သည် မိမိတို့၏ကံဇာတာ မည်သို့ဖြစ်မည်ကို အမြဲတစေ စဉ်းစားနေကြသည်။ အားလပ်ချိန်ရသည့်အခါတိုင်း ၎င်းတို့သည် ရှေးရိုးပြက္ခဒိန်ကို လှန်လှောကြည့်ရှုခြင်း သို့မဟုတ် အွန်လိုင်းတွင် ဗေဒင်ဟောပြောချက်များကို ရှာဖွေခြင်း ပြုလုပ်ကြသည်။ ၎င်းတို့ မက်ခဲ့သည့် အိပ်မက်တစ်ခု သို့မဟုတ် အခြားသူများထံမှ ကြားသိခဲ့ရသည့် အယူသီးသောစကားတစ်ခု၊ ဤအရာအားလုံးကို ၎င်းတို့၏ကံဇာတာ ကောင်းမကောင်းဟူသည်ကို အကဲဖြတ်ရန် အခြေခံအကြောင်းရင်းတစ်ခုအဖြစ် ၎င်းတို့က မှတ်ယူနိုင်ကြသည်။ ၎င်းတို့သည် ဘုရားသခင်ကို ယုံကြည်ကြသော်လည်း မိမိတို့အနီးဝန်းကျင်ရှိ လူများ၊ ဖြစ်ရပ်များနှင့် အမှုအရာများကို သဘောထားရန်ဘုရားသခင်၏ နှုတ်ကပတ်တော်များကို အခြေခံအကြောင်းရင်းအဖြစ် ဘယ်သောအခါမျှ အသုံးမပြုကြသည့်အပြင်၊ မိမိတို့အနီးဝန်းကျင်တွင် ဖြစ်ပျက်သည့် ဖြစ်ရပ်တိုင်းကို သဘောထားရန် သမ္မာတရားကို အခြေခံအကြောင်းရင်းအဖြစ်လည်း အသုံးမပြုကြပေ။ ထိုအစား ၎င်းတို့သည် ပုံမှန်မဟုတ်သော ခံစားချက်အချို့ကို အမြဲတစေ ရှာဖွေကြသည်။ ဥပမာအနေဖြင့် တစ်နေ့ သီချင်းဆိုနေစဉ် အနည်းငယ် နေမကောင်းဖြစ်သည်ဟု ၎င်းတို့ ခံစားရပါက၊ “ဘုရားက ငါ့ကို တားဆီးနေခြင်းဖြစ်သလော။ ဘုရားက ငါ့ကို သီချင်းမဆိုစေချင်ဘူးလော” ဟု တွေးကြသည်။ တစ်နေ့တွင် ဧဝံဂေလိတရားကို ဟောပြောရန် အပြင်ထွက်မည်ဆိုပါက တစ်စုံတစ်ဦးနှင့် အချိန်နှင့်နေရာကို ရှင်းလင်းစွာ စီစဉ်ထားပြီးဖြစ်သော်လည်း မိမိတို့၏ စိတ်ဝိညာဉ်ထဲရှိ ခံစားချက်ကို သဘောပေါက်ရန် ၎င်းတို့ ဆုတောင်းရဦးမည်ဖြစ်သည်။ ဆုတောင်းပြီးနောက် မိနစ်အနည်းငယ် စောင့်ဆိုင်းသော်လည်း မည်သည့်အရာမျှ မခံစားရပေ။ ထို့နောက် ၎င်းတို့သည် ထိုနေ့တွင် နေနှင့်ပတ်သက်၍ ပုံမှန်မဟုတ်သော ဖြစ်စဉ်များ ရှိမရှိ သို့မဟုတ် အပြင်ဘက်တွင် ငှက်ကျားမြည်သံ သို့မဟုတ် ကျီးအော်သံများ ရှိမရှိဟူသည်ကို ကြည့်ရှုပြီး ထိုနေ့တွင် မိမိတို့၏ကံဇာတာ မည်သို့ဖြစ်မည်ကိုလည်းကောင်း၊ ဧဝံဂေလိတရားကို ဟောပြောရန် အပြင်ထွက်ခြင်းက ချောမွေ့ခြင်း ရှိမည် မရှိမည်ကိုလည်းကောင်း၊ လူတို့ကို ရရှိနိုင်မည် မရရှိနိုင်မည်ကိုလည်းကောင်း အကဲဖြတ်ရန် ယင်းတို့ကို အသုံးပြုကြသည်။ အကယ်၍ ဤနည်းလမ်းများ အလုပ်မဖြစ်ပါက သွားမည် မသွားမည်ကို ဆုံးဖြတ်ရန် အကြွေစေ့ပင် ပစ်ကြသေးသည်။ အကယ်၍ ပန်းဖက်လှန်ကျပါက ၎င်းတို့အတွက် အမှုအရာများ ချောမွေ့စွာဖြစ်မည်ဖြစ်ပြီး လူတို့ကို ရရှိနိုင်မည်ဟု အဓိပ္ပာယ်ရသည်၊ အကယ်၍ ခေါင်းဖက်လှန်ကျပါက အမှုအရာများ ချောမွေ့စွာဖြစ်မည်မဟုတ်သည့်အပြင်၊ လူတို့ကို ရရှိနိုင်မည်မဟုတ်ဟု အဓိပ္ပာယ်ရသည်။ ၎င်းတို့သည် အပြင်ထွက်မည် မထွက်မည်ကို ဤအရာများအား အခြေခံ၍ ဆုံးဖြတ်ကြသည်။ ထိုသို့သောလူများသည် ဘုရားသခင်ကို မည်မျှကြာအောင် ယုံကြည်သည်ဖြစ်စေ သမ္မာတရားကို မိမိတို့၏အခြေခံအဖြစ် သို့မဟုတ် လက်တွေ့လုပ်ဆောင်ခြင်း၏ စည်းမျဉ်းအဖြစ် ဘယ်သောအခါမျှ အသုံးမပြုကြပေ။ ထိုအစား ၎င်းတို့သည် လူများ၊ ဖြစ်ရပ်များနှင့် အမှုအရာများကို အကဲဖြတ်ရန်၊ မိမိတို့အနီးဝန်းကျင်တွင် ဖြစ်ပျက်သည့် အမျိုးမျိုးသော ကိစ္စရပ်များကို ကိုင်တွယ်ဖြေရှင်းရန် သို့မဟုတ် မိမိတို့ လက်တွေ့လုပ်ဆောင်သင့်သည့် စည်းမျဉ်းများကို ဆုံးဖြတ်ရန် ထိုအယူသီးသောစကားများ သို့မဟုတ် ပုံမှန်မဟုတ်သော ခံစားချက်များနှင့် ဖြစ်စဉ်များကို အမြဲတစေ အားကိုးကြသည်။ ၎င်းတို့သည် ဤအခြေအမြစ်မရှိသော၊ ထူးခြားဆန်းကြယ်သော၊ ထူးထူးဆန်းဆန်းဖြစ်သော၊ သဘာဝလွန် ခံစားချက်များကို အမြဲတစေ ရှာဖွေကြပြီး ယင်းတို့ကို အခြေခံ၍ အမြဲတစေ ပြုမူကာ အသက်ရှင်ကြသည်။ အချို့လူများသည် အပြင်ထွက်စဉ် ကြောင်နက်တစ်ကောင်ကို မြင်သည့်အခါ ယင်းသည် ကံဆိုးခြင်းကို ကိုယ်စားပြုသည်ဟု ယုံကြည်ကြပြီး အပြင်မထွက်ဘဲ ကိစ္စရပ်များအား နှောင့်နှေးစေခြင်းကိုပင် ပို၍နှစ်သက်ကြသည်။ အချို့သည် တစ်စုံတစ်ရာကို ကိုင်တွယ်ရန် သွားရာလမ်းတွင် ကားပျက်သွားမည်ဖြစ်ပြီး ယင်းသည် ဘုရားသခင်က ၎င်းတို့ကို တားဆီးနေခြင်းဖြစ်ကြောင်း၊ ထိုနေ့တွင် ၎င်းတို့၏ကံ မကောင်းကြောင်းနှင့် ၎င်းတို့ အပြင်မထွက်သင့်ကြောင်း ယုံကြည်ကြသည်။ အချို့သည် အပြင်ထွက်သောအခါ အခေါင်းတစ်ခုကို မြင်လျှင် ထိုနေ့တွင် ငွေနှင့်ပတ်သက်၍ ကံကောင်းမည်ဟု ယုံကြည်ကြသည်။ မည်သည့်အရာကိုမဆို လုပ်ဆောင်သောအခါ ဤလူစားမျိုးသည် အယူသီးသောစကားတစ်မျိုးမျိုးတွင် အခြေခံအကြောင်းရင်းတစ်ခုကို အမြဲတစေ ရှာဖွေသည်။ ၎င်းတို့၌ သမ္မာတရားကို အခြေခံသည့် တိကျသော လက်တွေ့လုပ်ဆောင်ခြင်း စည်းမျဉ်းများ မရှိပေ။ အခြားသူများက မည်သို့ပင် မိတ်သဟာယဖွဲ့စေကာမူ သို့မဟုတ် ဘုရားသခင်၏အိမ်တော်က အလုပ်ကို မည်သို့ပင် ဆောင်ရွက်စေကာမူ သမ္မာတရား စည်းမျဉ်းများအတိုင်း အသက်ရှင်ရန်နှင့် အလုပ်လုပ်ရန် ဘယ်သောအခါမျှ ၎င်းတို့ မသင်ယူကြပေ။ အိမ်တွင် ရေပိုက်ခေါင်း ရုတ်တရက် ပျက်စီးပြီး ယိုစိမ့်ခြင်းကဲ့သို့သော ပုံမှန်မဟုတ်သည့် ဖြစ်စဉ်အချို့ ရံဖန်ရံခါ ဖြစ်ပွားပါက ယင်းသည် မကောင်းသည့် နိမိတ်ဟု သံသယဝင်ကြသည်။ ရံဖန်ရံခါ လေပြင်းတစ်ချက် တိုက်ခတ်၍ ပြတင်းပေါက် ပွင့်သွားပြီး မှန်ကွဲသွားပါက ၎င်းတို့သည် “ဤလေပြင်းက ပုံမှန်မဟုတ်ပါ။ ဘေးအန္တရာယ်၏ လက္ခဏာတစ်ခုကဲ့သို့ ထင်ရသည်။ ဘုရားက ငါ့ကို အပြင်မထွက်အောင် တားဆီးနေခြင်း ဖြစ်သလော”ဟု ခံစားကြရသည်။ ၎င်းတို့ အပြင်ထွက်သောအခါ နှင်းကျပါက ၎င်းတို့က “ကြည့်ပါ၊ ကျွန်ုပ် အပြင်ထွက်ထွက်ချင်း နှင်းကျသည်။ လူများက၊ ‘ထင်ရှားကျော်ကြားသည့်လူများ အပြင်ထွက်သည့်အခါ လေနှင့်နှင်းကို ဆွဲဆောင်သည်’ဟု မကြာခဏ ပြောကြသည်။ ကျွန်ုပ်က ထင်ရှားကျော်ကြားသည့် လူတစ်ယောက် ဖြစ်ပုံရသည်”ဟု ပြောကြသည်။ ဤသည်မှာ အဓိပ္ပာယ်မဲ့သောအရာ မဟုတ်လော။ ၎င်းတို့သည် အရာခပ်သိမ်းကို အကဲဖြတ်ရန်နှင့် ဆုံးဖြတ်ရန် အခြေခံအကြောင်းရင်းအဖြစ် ဤထူးဆန်းပြီး နားလည်ရခက်သော စကားများကို အသုံးပြုကြသည်။ ဥပမာအနေဖြင့် အပြင်ထွက်သောအခါ ၎င်းတို့၏ ကျောပိုးအိတ်ကြိုးက တံခါးလက်ကိုင်တွင် ငြိသွားပါက ယင်းအတွက် ဆိုရိုးစကားတစ်ခုနှင့် အရေးပါမှုတစ်ခု ရှိသည်ဟု ၎င်းတို့က ယုံကြည်ကြသည်။ ၎င်းတို့သည် ရှေးရိုးပြက္ခဒိန်ကို အလျင်အမြန် လှန်လှောကြည့်ရှုပြီး ဤအချိန်တွင် အမှုအရာများကို ပြီးမြောက်အောင် လုပ်ဆောင်ရန် အပြင်ထွက်ခြင်းအတွက် ဆိုရိုးစကားမှာ “ကိစ္စအားလုံး မသင့်လျော်ပါ၊ အပြင်ထွက်ရန် မသင့်တော်ပါ” ဟူ၍ ဖြစ်သည်ကို တွေ့ရှိကြသည်။ ၎င်းတို့က “ကိစ္စအားလုံး မသင့်လျော်ပါဟူသည်မှာ ငါ မည်သည့်အရာမျှ လုပ်ဆောင်၍မရ၊ ငါ အိမ်တွင် နေရမည်ဟု ဆိုလိုသည်။ ဤသည်မှာ ဘုရားသခင်က ငါ့ကို စိတ်အေးလက်အေးနှင့် သက်သောင့်သက်သာ နေခွင့်ပေးခြင်းဖြစ်သည်။ ဤသည်မှာ ဘုရားသခင်၏ ကာကွယ်ခြင်းဖြစ်သည်”ဟု တွေးဆကြသည်။ ၎င်းတို့သည် ဤအရာအတွက်ပင် အခြေခံအကြောင်းရင်းတစ်ခုကို ရှာတွေ့ကြသည်။ ဤသည်မှာ အဓိပ္ပာယ်မဲ့သည် မဟုတ်လော။ မည်သည့်အခြေအနေတွင်ဖြစ်စေ ယင်းအတွက် ဆိုရိုးစကားတစ်ခုခုရှိသည်ဟု ၎င်းတို့က ခံစားကြရသည်။ ဤသည်မှာ ထူးခြားဆန်းပြားသည် မဟုတ်လော။ ၎င်းတို့အနီးဝန်းကျင်တွင် ဖြစ်ပျက်သည့်အရာတိုင်းကို ထူးဆန်းသော ဖြစ်စဉ်တစ်ခုအဖြစ် ရှုမြင်ကြပြီး ဤ “ထူးဆန်းသော ဖြစ်စဉ်များ” ကို ၎င်းတို့ ကိုင်တွယ်ဖြေရှင်းခြင်းအတွက် ၎င်းတို့၏ အခြေခံအကြောင်းရင်းမှာ ထူးဆန်းသော ဆိုရိုးစကားမျိုးစုံ ဖြစ်သည်။ ၎င်းတို့သည် မိမိတို့အနီးဝန်းကျင်တွင် ဖြစ်ပျက်သည့်အရာရာတိုင်းကို သဘောထားရန် ဤထူးဆန်းသော ဆိုရိုးစကားအမျိုးမျိုးကို အသုံးပြုကြသည်။ ထို့ကြောင့် သင်သည် ဤလူစားမျိုးနှင့်အတူ နေထိုင်ပါက ၎င်းတို့သည် အထူးသဖြင့် ထူးဆန်းသည်ဟု သင် မကြာခဏ ခံစားရလိမ့်မည်။ ၎င်းတို့သည် သင့်ကို ကျောချမ်းစေလျက် သင်၏ နှလုံးကို တုန်လှုပ်စေသည့် တစ်စုံတစ်ရာအား ရုတ်တရက် ပြောဆိုကောင်း ပြောဆိုပေမည်။ ဥပမာအနေဖြင့် ညဉ့်နက်သန်းခေါင်တွင် ခွေးဟောင်သံကြားရခြင်းက အလွန်ပုံမှန်ဖြစ်သော ကိစ္စဖြစ်သော်လည်း ၎င်းတို့အတွက်မူ ယင်းသည် အရေးကြီးသော ဖြစ်ရပ်တစ်ခု ဖြစ်သည်။ မည်သည့် ဆိုရိုးစကားက ထိုအချိန်နာရီတွင် ခွေးဟောင်ခြင်းအား ရှင်းပြသည်ကို သိရှိရန် ၎င်းတို့သည် အချက်အလက်များကို ရှာဖွေရမည်၊ ဗေဒင်မေးမြန်းခြင်းနှင့် ကံကြမ္မာဟောခြင်းတို့ကို ပြုလုပ်ရမည်ဖြစ်သည်။ ၎င်းတို့နှင့် အတန်ကြာ အပြန်အလှန်ဆက်ဆံပြီး ပေါင်းသင်းပြီးနောက် သင် မည်သည့်အရာကို ခံစားရလိမ့်မည်နည်း။ သင်သည် အဓိပ္ပာယ်မရှိသော ဆိုရိုးစကားအချို့ကြောင့် မကြာခဏ အနှောင့်အယှက်ပေးခြင်းကို သေချာပေါက် ခံရပေလိမ့်မည်။ သင်၏ စိတ်နှလုံးထဲတွင် ငြိမ်သက်ခြင်းနှင့် ဝမ်းမြောက်ခြင်း ရှိလိမ့်မည်လော။ (ရှိလိမ့်မည် မဟုတ်ပါ။) ငြိမ်သက်ခြင်းနှင့် ဝမ်းမြောက်ခြင်းမရှိဘဲ သင်သည် အရာရာတိုင်းအတွက် ဆိုရိုးစကားတစ်ခုကို ရှာဖွေရန် လိုအပ်လာလျက် ၎င်းတို့ကဲ့သို့ နေမထိထိုင်မသာဖြစ်လာလိမ့်မည်။ သင် ရှာဖွေရင်း ရှာဖွေရင်းဖြင့် ဘုရားသခင်သည် သင်၏ စိတ်နှလုံးထဲမှ ပျောက်ကွယ်သွားလိမ့်မည်ဖြစ်ပြီး သင်၏ စိတ်နှလုံးသည် ထိုအယူသီးသော ဆိုရိုးစကားများဖြင့်သာ ကျန်ရစ်ခဲ့လိမ့်မည်။ ဤသည်မှာ သင်၏ အတွေးများ ဂနာမငြိမ်ဖြစ်သည်အထိ၊ သင်၏ စိတ်နှလုံးတွင် ငြိမ်သက်ခြင်း သို့မဟုတ် ဝမ်းမြောက်ခြင်း မရှိသည်အထိ၊ သင်၏ အတွေးအခေါ်များ ပရမ်းပတာဖြစ်သည်အထိနှင့် သင်သည် ပုံမှန်လူ့သဘာဝ၏ သရုပ်သကန်များကို ဆုံးရှုံးသည်အထိ မကောင်းသောဝိညာဉ်များ၊ နတ်ဆိုးများနှင့် စာတန်များ၏ အနှောင့်အယှက်ပေးခြင်းကို သင် ခံနေရသည်ဟု ဆိုလိုပေသည်။ လူတို့ဘဝများ၏ ပုံမှန်အစီအစဉ်နှင့် ပုံစံများသည် ဤပရမ်းပတာဖြစ်သော အတွေးအခေါ်များနှင့် ပရမ်းပတာဖြစ်သော ဆိုရိုးစကားများကြောင့် လုံးဝဖရိုဖရဲဖြစ်သွားသည်။ မည်သည့်အရာ ဖြစ်သည်ဖြစ်စေ၊ ဤလူစားမျိုးသည် ယင်းကို ထူးဆန်းသော ဆိုရိုးစကားအချို့ဖြင့် ရှင်းပြနိုင်ပြီး နောက်ဆုံးတွင် အဓိပ္ပာယ်မဲ့သည့်၊ ထူးထူးဆန်းဆန်းနိုင်သော နည်းလမ်းဖြင့် သဘောထားနိုင်သည်။ ဤသည်မှာ သွေဖည်ခြင်း ဖြစ်သည်။ ခေါင်းဆောင်တစ်ဦး၏ ပြုပြင်ခြင်းကို ခံရပြီးနောက် လူအချို့က၊ “ဤမနက်တွင် ငါ၏ ခန္ဓာကိုယ်နှင့်ပတ်သက်၍ တစ်စုံတစ်ခု မှားယွင်းနေသည်ဟု ခံစားခဲ့ရသည်။ မျက်နှာသစ်သည့်အခါ ကျွန်ုပ်၏နဖူး မည်းနေသည်ကို သတိပြုမိသည်။ ထိုအတိုင်းပင်၊ ယနေ့ ငါ ကျွန်ုပ် ပြုပြင်ခြင်းခံခဲ့ရသည်။ ကြည့်ပါ၊ နိမိတ်များ ရှိနေသည်။ ထို့ကြောင့်၊ အားလပ်ချိန်ရတိုင်း မှန်ကို ငါ နေ့တိုင်း ကြည့်ရမည်။ ငါ၏ နေဖူးမည်းနေသည်ကို တွေ့လျှင် သတိထားဖို့လိုသည်။ ငါပြုပြင်ခြင်းခံရနိုင်သည်၊ တစ်ခုခု အဆင်မပြေဖြစ်နိုင်သည် သို့မဟုတ် တစ်စုံတစ်ခု၌ စိတ်ပျက်ရနိုင်သည်” ဟူ၍ တွေးဆကြသည်။ အချို့လူများသည် ဧဝံဂေလိတရားကို ဟောပြောရန် သွားသောအခါ ဧဝံဂေလိတရား လက်ခံရန် အလားအလာရှိသူသည် တောင့်တပြီး ရှာဖွေသော စိတ်နှလုံးရှိသည့် အတော်လေး သဘောကောင်းသော လူတစ်ဦးဖြစ်ပြီး မိတ်သဟာယဖွဲ့သောအခါ သမ္မာတရားကို လက်ခံနိုင်သည်ကို တွေ့မြင်ရလျှင် ဘုရားသခင်ကို ကျေးဇူးတင်သည့်အပြင်၊ “မနေ့က ငါ စမ်းချောင်းတစ်ခုတွင် ခြေထောက်ဆေးနေသည်ဟု အိပ်မက်မက်ခဲ့သည်။ ထိုစမ်းရေက စည်းစိမ်ဥစ္စာကို ကိုယ်စားပြုသည်၊ စည်းစိမ်ဥစ္စာရရှိခြင်းက ဧဝံဂေလိတရား ဟောပြောခြင်းအားဖြင့် တစ်စုံတစ်ယောက်ကို ရရှိခြင်းအား ကိုယ်စားပြုတယ်။ ထို့ကြောင့် ယနေ့ ဤလူကို ရရှိသည့်အတွက် ဘုရားကိုလည်း ကျေးဇူးတင်ရမည်။ ဘုရားက နိမိတ်တစ်ခုကို ပေးထားပြီးသားဖြစ်သည်” ဟူ၍လည်း စဉ်းစားကြသည်။ ၎င်းတို့ မည်သည့်အရာကို ကြုံတွေ့ရသည်ဖြစ်စေ သို့မဟုတ် မည်သည့်အရာကို ခံစားရသည်ဖြစ်စေ ဖြစ်ကြောင်းရင်းမြစ်ကို အမြဲတစေ ခြေရာခံလိုပြီး အခြေခံအကြောင်းရင်းတစ်ခုကို အမြဲတစေ ရှာဖွေရန် လိုအပ်သည်။ အချို့လူများက၊ “ဘယ်ဘက် မျက်ခမ်းလှုပ်ခြင်းက ကံကောင်းခြင်း နိမိတ်ဖြစ်သော်လည်း ညာဘက်မျက်ခမ်းလှုပ်ခြင်းက ကံဆိုးခြင်း နိမိတ်ဖြစ်သည်” ဟူသော အယူသီးသည့် ဆိုရိုးစကားကို ယုံကြည်ကြပြီး ၎င်းတို့အပေါ် ကျရောက်သည့် အမှုအရာများကို အကဲဖြတ်ရန် ဤအရာကို အခြေခံအကြောင်းရင်းအဖြစ် အသုံးပြုကြသည်။ ၎င်းတို့သည် သမ္မာတရား၌ ဘယ်သောအခါမျှ အားမထုတ်ကြသည့်အပြင်၊ အမျိုးမျိုးသော ကိစ္စရပ်များကို အကဲဖြတ်ရန် အခြေခံအကြောင်းရင်းအဖြစ် သမ္မာတရားကို ရှာဖွေခြင်း သို့မဟုတ် အသုံးပြုခြင်းလည်း မရှိပေ။ ၎င်းတို့၏ စိတ်နှလုံးများသည် အမျိုးမျိုးသော ထူးဆန်းသည့်၊ အဓိပ္ပာယ်မဲ့သော၊ နားလည်ရခက်သော၊ သဘာဝလွန် ဆိုရိုးစကားများ၊ အတွေးများနှင့် အမြင်များ၊ မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့သည့် မှားယွင်းသော အယူအဆများဖြင့် လုံးဝပြည့်နှက်နေသည်။ ၎င်းတို့သည် ဤအရာများ၏ လွှမ်းမိုးခြင်းကို ခံနေရသည်။

အချို့လူများသည် အပြင်ပန်းတွင် အတော်လေး ပုံမှန်ဖြစ်သည်ဟု ထင်ရသည်၊ ၎င်းတို့၏ ဘဝ၊ အလုပ်နှင့် အခြားသူများနှင့် အပြန်အလှန်ဆက်ဆံမှုများက အစွန်းရောက်သော၊ သဘာဝလွန်ဖြစ်သော သို့မဟုတ် ထူးခြားဆန်းပြားသော သရုပ်သကန်များ မပြသပေ။ သို့သော် ၎င်းတို့နှင့် အချိန်ကြာမြင့်စွာ ပေါင်းသင်းဆက်ဆံပြီးနောက် ၎င်းတို့၏ စိတ်များနှင့် နှလုံးသားများသည် မကောင်းသော ခေတ်ရေစီးကြောင်းများမှ အစပြုသည့် အဓိပ္ပာယ်မဲ့သော၊ နားလည်ရခက်ပြီး လွဲချော်သော အယူသီးသည့် ဆိုရိုးစကားအမျိုးမျိုးဖြင့် လုံးဝပြည့်နှက်နေကြောင်းနှင့် ၎င်းတို့သည် မိမိတို့အနီးဝန်းကျင်တွင် ဖြစ်ပျက်သည့် အမျိုးမျိုးသော ကိစ္စရပ်များကို အကဲဖြတ်ရန် ဤဆိုရိုးစကားများကို အခြေခံအကြောင်းရင်းအဖြစ် အသုံးပြုကြောင်းတို့ကို ရှာဖွေတွေ့ရှိရပေသည်။ အမှုအရာများသည် ဘုရားသခင်၏ အချုပ်အခြာအာဏာ၊ စီစဉ်မှုများနှင့် ကာကွယ်မှုအောက်တွင် ရှိသည်ကို ၎င်းတို့ အသိအမှတ်ပြုသည့်အခါတွင်ပင် ဘုရားသခင်၏ အချုပ်အခြာအာဏာနှင့် စီစဉ်မှုများကို အယူသီးသော ဆိုရိုးစကားများဖြင့် အဓိပ္ပာယ်ဖွင့်ဆိုလျက်၊ ထိုသို့သောကိစ္စရပ်များကို ရှင်းပြရန် အခြေခံအကြောင်းရင်းအဖြစ် အယူသီးသော ဆိုရိုးစကားတစ်မျိုးမျိုးကို ၎င်းတို့ ရှာဖွေနေဆဲဖြစ်သည်။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) သမ္မာတရားများစွာကို ကြားပြီးနောက် သမ္မာတရားကို ၎င်းတို့ ယခုတိုင် နားမလည်နိုင်သေးခြင်း၊ ပြဿနာများကို သမ္မာတရားဖြင့် မရှုမြင်နိုင်ခြင်းနှင့် သမ္မာတရားနှင့် ကိုက်ညီသော စကားတစ်ခွန်းမျှ မပြောနိုင်ခြင်းတို့သည် အဘယ်သို့ ဖြစ်သနည်း။ ၎င်းတို့၏ စိတ်နှလုံးများသည် အဘယ်သို့ဖြစ်ပြီး သမ္မာတရား ကင်းမဲ့နိုင်ကာ ထိုအစား ထိုမိစ္ဆာဒိဋ္ဌိအယူဝါဒများ၊ အဓိပ္ပယ်မရှိသည့် မှားယွင်းသော အယူအဆများနှင့် အယူသီးမှုများ၏ စိုးမိုးခြင်းနှင့် ပြည့်နှက်ခြင်းကို ခံနေရနိုင်သနည်း။ ဤသည်မှာ သွေဖည်ခြင်း မဟုတ်လော။ (ဟုတ်ပါသည်။) အချို့လူများက “သင် ပုရွက်ဆိတ်များကို နင်း၍မဖြစ်ပါ။ ပုရွက်ဆိတ်သည်လည်း သက်ရှိတစ်ခုပင်ဖြစ်သည်။ သင်က တစ်ကောင်ကို နင်းသတ်လိုက်ပြီး ထိုတစ်ကောင်က ဝိညာဉ်နယ်ပယ်ကို ပြန်သွားကာ ကောင်းကင်ရှိ အဘိုးအိုထံတွင် သင့်ကို သွားတိုင်လျှင် သင် ပြစ်ဒဏ်ခံရလိမ့်မည်”ဟုပင် ပြောကြသည်။ “သင်က ငါးတစ်ကောင်ကို သတ်လိုက်ပြီး ထိုငါး၏ပါးစပ်က သင့်ဘက်ကို မျက်နှာမူလျက် ပွင့်နေလျှင်၊ ယင်းမှာ သင့်ကို စွပ်စွဲနေသည့်သဘော ဖြစ်သည်။ ထိုငါးကို သင် စား၍မရပါ၊ စားလိုက်လျှင် သင် ပြစ်ဒဏ်ခံစားရလိမ့်မည်။ ကြက်များ၊ ခွေးများ၊ နွားများ၊ ဝက်များကို သတ်ခြင်းက အသက်နုတ်ခြင်းသာ ဖြစ်သည်။ ထိုအတွက် သင် ပြစ်ဒဏ်ခံရလိမ့်မည်”ဟူ၍ ဖြစ်သည်။ ဤမိစ္ဆာဒိဋ္ဌိအယူဝါဒများနှင့် မှားယွင်းပြီး အဓိပ္ပာယ်မဲ့သော အယူအဆများကို ၎င်းတို့ အဘယ်မှ ရရှိကြသနည်း။ ဤဆိုးယုတ်သော လူသားမျိုးနွယ်ထံမှ ၎င်းတို့ ကြားသိရခြင်း မဟုတ်လော။ ၎င်းတို့သည် ဤနေရာမှ ဆိုရိုးစကားတစ်ခု၊ ထိုနေရာမှ ဆိုရိုးစကားတစ်ခုကို ရွေးပြီး အားလုံးကို လက်ခံကြကာ ဤဆိုရိုးစကားများကို ဘုရားသခင်၏ အလိုတော်လောက် မြင့်မားသည်ဟု မှတ်ယူလျက် အမြင့်ဆုံးသော အမိန့်များအဖြစ်ပင် သဘောထားကြသည်။ အချို့လူများသည် ဘုရားသခင်ကို နှစ်ပေါင်းများစွာ ယုံကြည်ပြီးသည့်တိုင် “သင် ကြက်များကို မသတ်ရပါ။ ဤဘဝတွင် သင် ကြက်များကို သတ်လျှင် နောက်ဘဝတွင် သင်က ကြက်တစ်ကောင်ဖြစ်လာပြီး တစ်စုံတစ်ယောက်၏ သတ်ခြင်းကို ခံရလိမ့်မည်။ ထို့ကြောင့် သင် အသက်မသတ်ရပါ။ အသက်သတ်လျှင် သင် အပြစ်ဒဏ်ခံစားရလိမ့်မည်” ဟူသော စကားများကို ပြောနေဆဲဖြစ်သည်။ ၎င်းတို့သည် ဤသို့ပြောသော်လည်း ကြက်သားစားသည့်အခါတွင်မူ ၎င်းတို့ကိုယ်တိုင် တစ်နပ်တည်းဖြင့် တစ်ကောင်လုံးကို စားနိုင်သည်။ ဤသည်မှာ သွေဖည်နေခြင်း မဟုတ်လော။ အခြားသူများက “သင် တိရစ္ဆာန်သားရေများကို ဝတ်ဆင်၍မဖြစ်ပါ။ တိရစ္ဆာန်များ သေဆုံးပြီးနောက်တွင် သူတို့၏ဝိညာဉ်များက ခံစားနိုင်သေးသည်။ သင်က တိရစ္ဆာန်သားရေများကို ဝတ်ဆင်လျှင် တိရစ္ဆာန်၏ဝိညာဉ်ကို သင့်ကိုယ်ပေါ်တွင် ခြုံထားသကဲ့သို့ပင် ဖြစ်သည်။ ဤတိရစ္ဆာန်က မတရားသေဆုံးခဲ့ရသည်ဆိုလျှင် ယင်းက သင့်ကို ရှာတွေ့ပြီး သင့်နောက်ကို တကောက်ကောက်လိုက်နိုင်သည်။ ယင်းက သင့်နောက်ကို စပြီးလိုက်ပြီဆိုသည်နှင့် သင် ငြိမ်သက်ခြင်း ရှိလိမ့်မည် မဟုတ်ပါ”ဟု ပြောကြသည်။ ငါ့ကို ပြောလော့၊ ဤဆိုရိုးစကားများသည် ထူးဆန်းသည် မဟုတ်လော။ (ဟုတ်ပါသည်။) အခြားတစ်စုံတစ်ဦးက ဆံပင်တု ဝတ်ဆင်ထားသည်ကို မြင်သောအခါ အခြားသူအချို့ကလည်း၊ “သင် ဝတ်ထားသည့် ဆံပင်တု၏ မူလပိုင်ရှင်က မတရားသေဆုံးခဲ့ရခြင်း ဖြစ်နိုင်သည်။ သူ့လိပ်ပြာက ဆံပင်ထဲတွင် ရှိနေဆဲဖြစ်သည်။ သင်က သူ့ဆံပင်ကို ဝတ်ဆင်လျှင် သူ့လိပ်ပြာက သင့်နောက်ကို လိုက်လာလိမ့်မည်” ဟု ပြောရမည့်အရာတစ်ခု ရှိနေဆဲဖြစ်သည်။ ထူးဆန်းသော၊ နားလည်ရခက်သည့်အပြင် အဓိပ္ပာယ်မဲ့သော ဆိုရိုးစကားမျိုးစုံသည် ဤလူစားမျိုးက စိတ်နှလုံးထဲတွင် တန်ဖိုးထားသည့်အရာများ ဖြစ်လာသည်။ ထိုအရာများသည် ၎င်းတို့၏ အထွတ်အထိပ်ညွှန်ကြားချက်များ ဖြစ်သည်။ ၎င်းတို့သည် ဤအဓိပ္ပာယ်မဲ့ပြီး ရယ်ဖွယ်ကောင်းသော ဆိုရိုးစကားများကို သမ္မာတရားဖြစ်သည့်အလား လိုက်နာကြသည့်တိုင် ဘုရားသခင်၏ လမ်းခရီးကို ၎င်းတို့ လိုက်လျှောက်နေသည်ဟု ယုံကြည်နေကြဆဲဖြစ်သည်။ ၎င်းတို့ကိုယ်တိုင် ထိုအရာများကို လိုက်နာသည်သာမက အခြားသူများကိုလည်း ထိုသို့ပြုလုပ်ရန် ပြောဆိုကြသည်။ အကယ်၍ အခြားသူများက မလိုက်နာပါက ၎င်းတို့သည် လိုက်နာရန် ဖိအားပေးလျက်၊ လူတို့ကို ခြိမ်းခြောက်ရန်နှင့် ကြောက်လန့်စေရန် ကြောက်မက်ဖွယ်ကောင်းသော၊ ကြက်သီးထဖွယ် ဆိုရိုးစကားများကိုပင် အသုံးပြုကြသည်။ သမ္မာတရားကို နားမလည်သောသူများက ၎င်းတို့ကြောင့် ကြောက်လန့်သွားကြသည်။ ဤထူးထူးဆန်းဆန်းဖြစ်ပြီး အဓိပ္ပာယ်မဲ့သော ဆိုရိုးစကားများသည် လူ့လောကတွင် နတ်ဆိုးများနှင့် စာတန်တို့ ဖြန့်ဝေခဲ့သည့် အခြေအမြစ်မရှိသော ကောလာဟလများနှင့် အဓိပ္ပာယ်မဲ့ပြီး မှားယွင်းသော အယူအဆအချို့ ဖြစ်သည်။ တစ်ချက်အနေဖြင့်၊ ထိုအရာများသည် လူတို့၏ ပုံမှန်တွေးခေါ်မှုနှင့် လွတ်လပ်စွာ ဆုံးဖြတ်ပိုင်ခွင့်ကို ဝင်ရောက်စွက်ဖက်ပြီး ထိန်းချုပ်သည်၊ နောက်တစ်ချက်အနေဖြင့်၊ နတ်ဆိုးများနှင့် စာတန်သည် အချို့လူများကို စိုးမိုးရန် ဤမိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများကို အသုံးပြုပြီး ဤလူတို့ကို ဤလူ့လောကတွင် ၎င်းတို့အတွက် အစေခံစေကာ ၎င်းတို့၏ ထွက်ပေါက်များ၊ ၎င်းတို့၏ အမျိုးမျိုးသော နားလည်ရခက်ပြီး ထူးခြားဆန်းပြားသော အတွေးအခေါ်များကို အကောင်အထည်ဖော်သူများ ဖြစ်လာစေသည်။ ထို့ကြောင့် ဤထူးဆန်းသောလူများ၏ သရုပ်သကန်တစ်ခုတလေကို အကဲဖြတ်သည့်အခါ၊ ၎င်းတို့၏ သဘာဝအနှစ်သာရက ကောက်ကျစ်ဆိုးယုတ်ပေသည်။ ၎င်းတို့သည် သမ္မာတရားကို စိုးစဉ်းမျှ လက်မခံကြ။ သွေဖည်သောအရာများကို ၎င်းတို့ အကြည်ညိုဆုံး ဖြစ်သည်။ ဤအရာက ပြဿနာဖြစ်သည့်အရာ အတိအကျ ဖြစ်ပေသည်။ လူတို့သည် သမ္မာတရားကို နားမလည်သည့်အပြင်၊ ပိုင်းခြားသိမြင်မှု ကင်းမဲ့သောအခါ ၎င်းတို့သည် ဤထူးဆန်းပြီး နားလည်ရခက်သော ဆိုရိုးစကားများ၏ လွှမ်းမိုးခြင်းနှင့် အထင်အမြင်မှားစေခြင်းကို အမှုမဲ့အမှတ်မဲ့ မကြာခဏ ခံကြရသည်။ သို့သော် လူတို့က သမ္မာတရားကို နားလည်ပြီးနောက်တွင် ၎င်းတို့သည် အမှုအရာများ မိမိတို့အပေါ် ကျရောက်သောအခါ မည်သည့်အရာကို လုပ်ဆောင်သင့်သည်၊ မလုပ်ဆောင်သင့်သည်ကိုလည်းကောင်း၊ မည်သို့ ပြုမူရမည်ကိုလည်းကောင်း၊ မည်သည့်အရာကို ထိန်းသိမ်းရမည်၊ မည်သည့်အရာအား စွန့်လွှတ်ရမည်ကိုလည်းကောင်း ပုံမှန်ဆင်ခြင်တုံတရားနှင့် ပုံမှန်တွေးခေါ်မှုတို့၏ ဝေဖန်ပိုင်းခြားနိုင်စွမ်းကို အခြေခံ၍ ဆုံးဖြတ်ရန် သိရှိကြသည်။ ဤသည်မှာ လူများ၊ ဖြစ်ရပ်များနှင့် အမှုအရာများအား မည်သို့သဘောထားရမည်ကို ပိုင်းခြားသိမြင်ရန်၊ အကဲဖြတ်ရန်နှင့် ဆုံးဖြတ်ရန် ဤနားလည်ရခက်ပြီး အဓိပ္ပာယ်မဲ့သော ဆိုရိုးစကားများကို အသုံးပြုခြင်းထက်၊ ပုံမှန်လူ့သဘာဝရှိသော လူများက နားလည်သင့်ပြီး ထိန်းသိမ်းသင့်သည့်အရာဖြစ်သည်။ ဤထူးဆန်းသော လူစားမျိုးအပေါ် ပိုင်းခြားသိမြင်မှု ရရှိပြီးနောက် ၎င်းတို့၏ အနှစ်သာရကို သင် ရှင်းလင်းစွာ မြင်သလော။ ၎င်းတို့၏ အနှစ်သာရကား အဘယ်နည်း။ ယင်းသည် သွေဖည်ခြင်းနှင့်ဆိုင်သည့် အနှစ်သာရတစ်ခု ဖြစ်သည်။ ၎င်းတို့သည် ဘုရားသခင်ကို ကြီးမြတ်သောသူအဖြစ် မရိုသေဘဲ စာတန်ကို ကြီးမြတ်သူအဖြစ် ရိုသေကြသည်။ ၎င်းတို့သည် သမ္မာတရား၏ သွင်ပြင်လက္ခဏာတစ်ခုအကြောင်း ပြောဆိုလိုသည့်အခါ၊ ဘုရားသခင်ကို ကျေးဇူးတင်လိုသည့်အခါ သို့မဟုတ် ဘုရားသခင် ချမှတ်ပေးသည့် ပတ်ဝန်းကျင်များကို လက်ခံလိုသည့်အခါတွင်ပင် ၎င်းတို့၏ အခြေခံအကြောင်းရင်းအဖြစ် ထူးဆန်းသော၊ နားလည်ရခက်သော၊ အဓိပ္ပာယ်မဲ့သော သို့မဟုတ် မိုက်မဲသော ဆိုရိုးစကားတစ်ခုကို ရှာဖွေကြသည်။ ၎င်းတို့အတွက် ဤနားလည်ရခက်ပြီး၊ အဓိပ္ပာယ်မဲ့သော ဆိုရိုးစကားများနှင့် အမြင်များသည် သမ္မာတရားအထက်တွင်ရှိပြီး ဘုရားသခင်၏ အချုပ်အခြာအာဏာအထက်တွင် ရှိသည်။ ထို့ကြောင့် ဤလူစားမျိုး၏ သဘာဝအနှစ်သာရသည် သေချာပေါက် သွေဖည်သော အနှစ်သာရတစ်ခု ဖြစ်သည်။ အကြောင်းမှာ ၎င်းတို့ အသက်ရှင်နေထိုင်ရာတွင် အမှီပြုသည့်အရာသည် စာတန်၏အသက်ဖြစ်သောကြောင့် ဖြစ်သည်၊ ၎င်းတို့ ချီးမြှောက်သောအရာ၊ အားပေးထောက်ခံပြီး လေးစားသောအရာသည် သမ္မာတရားမဟုတ်ဘဲ စာတန်၏ မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများ ဖြစ်သည်။ သင် မြင်တွေ့ရသည့်အရာသည် ၎င်းတို့၏ တစ်ကိုယ်ရေ အပြုအမူဖြစ်လျှင်ပင် ဤတစ်ကိုယ်ရေ အပြုအမူများ၏ နောက်ကွယ်ရှိ အင်အားစုမှာ နတ်ဆိုးများနှင့် စာတန်၏ အမျိုးမျိုးသော အတွေးများနှင့် အမြင်များ ဖြစ်သည်။ ၎င်းတို့သည် အပြင်ပန်းတွင် လူသားပုံပေါက်သော်လည်း ၎င်းတို့သည် နတ်ဆိုးများနှင့် စာတန်၏ အမျိုးမျိုးသော မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများအတွက် ထွက်ပေါက်တစ်ခု၊ အမွေဆက်ခံသူတစ်ဦးနှင့် သက်သေခံတစ်ဦး ဖြစ်သည်။ ၎င်းတို့ သက်သေခံသောအရာနှင့် အားပေးထောက်ခံသောအရာသည် စာတန်၏ မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများဖြစ်ကာ သမ္မာတရား မဟုတ်ပေ။ ဤသည်မှာ ၎င်းတို့၏ သွေဖည်သော သဘာဝအနှစ်သာရ၏ သရုပ်သကန် ဖြစ်သည်။

ငါ့ကို ပြောလော့၊ လူတစ်ဦးသည် ကောင်းကင်တမန်များကို မြင်နိုင်ခြင်းက ကောင်းသောအရာတစ်ခု ဖြစ်သလော။ အကယ်၍ တစ်စုံတစ်ဦးသည် ကောင်းကင်တမန်များကို အမှန်တကယ် မြင်နိုင်ပါက ယင်းသည် ကောင်းသောအရာဖြစ်သည်မှာ အမှန်ပင်ဖြစ်သည်။ သို့သော် ထိုကောင်းကင်တမန်သည် စစ်မှန်သော ကောင်းကင်တမန်တစ်ပါးမဟုတ်ဘဲ စာတန်က အယောင်ဆောင်ထားသော ကောင်းကင်တမန်တစ်ပါးဖြစ်ပါက ယင်းကို မြင်တွေ့ခြင်းသည် အလွန်အန္တရာယ်များသည်။ အကယ်၍ စာတန်သည် ကောင်းကင်တမန်တစ်ပါးအဖြစ် အယောင်ဆောင်ပြီး သင့်အား မြင်ခွင့်ပေးပါက၊ ဤသည်မှာ သင့်အတွက် ကောင်းသောအရာတစ်ခုလော သို့မဟုတ် မကောင်းသောအရာတစ်ခုလော။ (မကောင်းသည့်အရာတစ်ခု ဖြစ်ပါသည်။) အဘယ်ကြောင့် ယင်းသည် မကောင်းသောအရာတစ်ခုဖြစ်သည်ဟု သင် ပြောဆိုရသနည်း။ ပုံမှန်အခြေအနေများအောက်တွင် သေမျိုးဖြစ်သော ဇာတိပကတိသည် ကောင်းကင်တမန်များကို မြင်နိုင်သလော။ (မမြင်နိုင်ပါ။) လူသားများတွင် ဤစွမ်းရည် ရှိသလော။ (ကျွန်ုပ်တို့၌ မရှိပါ။) တိတိကျကျပြောရလျှင် လူသားများသည် ဝိညာဉ်ရေးရာ နယ်ပယ်နှင့်ဆိုင်သော စာတန် သို့မဟုတ် ကောင်းကင်တမန်များကို မြင်နိုင်သည့် စွမ်းရည်မရှိပေ။ သို့သော် အကယ်၍ သင်သည် ၎င်းတို့ကို မြင်တွေ့ပါက အဘယ်သို့ ဖြစ်နေသနည်း။ သင်၏ ဇာတိပကတိ၏ စွမ်းရည်ကအနည်းငယ် ပြောင်းလဲသွားသည်ဟု အဓိပ္ပာယ်သက်ရောက်သည် မဟုတ်လော။ (ဟုတ်ပါသည်။) ယင်းမှာ ဖြစ်သည့်အရာ အတိအကျပင် ဖြစ်သည်။ ဇာတိပကတိ၏ စွမ်းရည်နှင့်ပတ်သက်၍ သာမန်ထက်လွန်ကဲသော ဖြစ်စဉ်တစ်ခု ဖြစ်ပွားပြီးချိန်တွင် ယင်းကို ဘုရားသခင်က ပြောင်းလဲစေခဲ့ခြင်းဖြစ်သလော၊ အခြားတစ်ခုခုက ပြောင်းလဲစေခဲ့ခြင်းဖြစ်သလော သို့မဟုတ် သင်ကိုယ်တိုင်က ပြောင်းလဲစေခဲ့ခြင်းဖြစ်သလော။ (အခြားတစ်ခုခုက ပြောင်းလဲစေခဲ့ခြင်းသည် သေချာသလောက်ဖြစ်ပါသည်။) သို့ဆိုလျှင် ဘုရားသခင်သည် သင့်အတွက် ယင်းကို ပြောင်းလဲပေးမည်လော။ (ထိုသို့သောအလုပ်ကို ဘုရားသခင် မလုပ်ဆောင်ပါ။) လူတို့ အသက်ရှင်နေစဉ်တွင် ဘုရားသခင်သည် ၎င်းတို့၏ ယုံကြည်ခြင်းကို ပို၍ခိုင်မာစေရန်အလို့ငှာ ၎င်းတို့အား ကောင်းကင်တမန်များ သို့မဟုတ် ဝိညာဉ်နယ်ပယ်မှ အချို့အရာများကို မြင်နိုင်ခွင့်ပေးလျက် ၎င်းတို့၏ စွမ်းရည်များကို ပြောင်းလဲပေးမည်လော။ ဘုရားသခင်သည် ဤအရာများကို လုပ်ဆောင်မည်လော။ (လုပ်ဆောင်မည် မဟုတ်ပါ။) သူလုပ်ဆောင်မည်မဟုတ်ကြောင်းကို ငါတို့ သေချာမှုဖြင့် ပြောနိုင်သည်။ လူတစ်ဦးသည် ကယ်တင်ခြင်းကို မရရှိမီတွင် ဘုရားသခင်က ဤအရာများကို လုံးဝလုပ်ဆောင်လိမ့်မည် မဟုတ်ပေ။ ဤသည်မှာ ယုံမှားသံသယဖြစ်ဖွယ်မရှိအောင် သေချာသည်။ သို့ဆိုလျှင် သင်၏ ဇာတိပကတိ စွမ်းရည်သည် ရုတ်တရက် ပြောင်းလဲသွားပြီး သာမန်ထက်လွန်ကဲသော ဖြစ်စဉ်တစ်ခု ဖြစ်ပွားခဲ့ပါက၊ ပြီးလျှင် ယင်းကို ဘုရားသခင်က ပြောင်းလဲခဲ့ခြင်းမဟုတ်သည့်အပြင် သင်ကိုယ်တိုင်လည်း ပြောင်းလဲစေနိုင်ခြင်းမရှိပါက မည်သည့်အရာ ဖြစ်နေသနည်း။ ဘုရားသခင်သည် ထိုသို့သောအရာကို လုပ်ဆောင်မည်မဟုတ်သည့်အပြင်၊ သင်ကိုယ်တိုင်လည်း ယင်းကို ပြောင်းလဲစေနိုင်မည်မဟုတ်ပေ။ တစ်ခုတည်းသော ဖြစ်နိုင်ခြေမှာ စာတန်နှင့် ဝိညာဉ်ဆိုးများက သင့်အပေါ် အလုပ်လုပ်နေခြင်း ဖြစ်သည်။ ဆိုလိုသည်မှာ စာတန်နှင့် ဝိညာဉ်ဆိုးများသည် သင့်အား ပုံမှန်လူများ မမြင်နိုင်သောအရာများကို မြင်နိုင်ခွင့်ပေးပြီး ပုံမှန်လူများ မကြားနိုင်သော စကားများကို ကြားနိုင်ခွင့်ပေးလျက် သဘာဝလွန် ကျင့်ကြံမှုများကို သင် လုပ်ဆောင်ဖို့အလို့ငှာ သင့်ကို အထင်အမြင်မှားစေပြီး ထိန်းချုပ်ခြင်းဖြစ်သည်။ ဤသည်မှာ လုံးဝကောင်းသောအရာ မဟုတ်ပေ။ အကယ်၍ စာတန်က သင့်အား အခြားသူများ မမြင်နိုင်သောအရာများကို မြင်ခွင့်ပေးပါက သူ၏ရည်ရွယ်ချက်ကား အဘယ်နည်း။ သင်၏ အမြင်ကို ကျယ်စေရန်လော၊ ဝိညာဉ်နယ်ပယ် တည်ရှိမှုကို သင့်အား ယုံကြည်စေရန်လော သို့မဟုတ် ဘုရားသခင်အပေါ် သင့်အား ယုံကြည်ခြင်း ရှိစေရန်လော။ (မဟုတ်ပါ။) စာတန်သည် ဤအရာကို သင့်အပေါ် လုပ်ဆောင်သောအခါ သူ၌ ကောင်းသော ရည်ရွယ်ချက်များ သို့မဟုတ် ကောင်းသော စေ့ဆော်မှုများ ရှိသလော။ (မရှိပါ။) မုချမရှိပေ။ စာတန်သည် သင် ပုံမှန်အားဖြင့် မမြင်နိုင်သော အချို့အရာများကို သင့်အား မြင်ခွင့်ပေးရန် သင်၏ ဤသာမန်ထက်လွန်ကဲသော စွမ်းရည်ကို အသုံးပြုပြီး ထိုသို့ဖြင့် သင့်အား သွေးဆောင်ဖြားယောင်းကာ ဝိညာဉ်နယ်ပယ်၏ ကိစ္စရပ်များအပေါ် ပို၍ စိတ်ဝင်စားစေသည်။ သူသည် သင့်အား ဤအကျိုးကျေးဇူးအနည်းငယ်၊ ဤအရသာအနည်းငယ်ကို ပေးပြီးနောက် သူ နောက်ဆက်တွဲလုပ်ဆောင်မည့်အရာကို လက်ခံရန် သင့်အား သွေးဆောင်သည်။ ပြီးလျှင် ထိုအရာသည် အဘယ်အရာ ဖြစ်လိမ့်မည်နည်း။ စာတန်သည် သင့်အပေါ် သမ္မာတရားကို ပေးသနားလိမ့်မည်လော။ သူသည် သင့်အား အသက်ဖြင့် ထောက်ပံ့လိမ့်မည်လော။ မဟုတ်ပေ၊ သူသည် သင့်အား ပျက်စီးယိုယွင်းစေလိမ့်မည်၊ သင်၏ ဇာတိပကတိနှင့်ဆိုင်သည့် အမျိုးမျိုးသော မွေးရာပါ စွမ်းရည်များကို ဖျက်ဆီးလိမ့်မည်၊ ထို့နောက် သင့်အား သိမ်းပိုက်လိမ့်မည်၊ ဘုရားသခင်၏ ဘေးမှ သင့်အား လုယူသွားလိမ့်မည်ဖြစ်ပြီး သင့်အား ဘုရားသခင်ကို စွန့်ပစ်စေမည်ဖြစ်သည်။ စာတန်သည် လူတစ်ဦးအား ကောင်းကင်တမန်များကို မြင်ခွင့်ပေးသည်ဖြစ်စေ သို့မဟုတ် ဝိညာဉ်နယ်ပယ်မှ ဖြစ်စဉ်တစ်ခုတလေကို မြင်ခွင့်ပေးသည်ဖြစ်စေ ငါ့ကို ပြောလော့၊ ယင်းသည် ကောင်းသောအရာတစ်ခု ဖြစ်သလော။ (မဟုတ်ပါ။) အကယ်၍ တစ်စုံတစ်ဦးသည် အခြားသူများ မမြင်နိုင်သောအရာများကို မကြာခဏ မြင်နိုင်လျှင် သို့မဟုတ် သူသည် သူ၏အိမ်ခေါင်မိုးပေါ်တွင် ကောင်းကင်တမန်များ ပျံဝဲနေသည်ကို မကြာခဏ မြင်ရသည်ဟု ပြောဆိုလျှင်၊ ကောင်းကင်တမန်များသည် လှပပြီး သန့်ရှင်းစင်ကြယ်ကာ သူနှင့် မကြာခဏ စကားပြောဆိုကြသည်ဟု ပြောဆိုလျှင် ထိုသို့သောလူတစ်ဦးနှင့် ကြုံတွေ့ရသောအခါ သင် မည်သည့်အရာကို လုပ်ဆောင်သင့်သနည်း။ (အမြန် ဝေးဝေးနေလော့။) သင်သည် အမြန် ထိုသို့သောလူတစ်ဦးနှင့် ဝေးဝေးနေရမည်။ ၎င်းတို့နှင့် မည်သည့်အရာကိုမျှ မဆွေးနွေးနှင့်။ အကယ်၍ သင်သည် ဤကိစ္စကို စိတ်ဝင်စားပြီး ၎င်းတို့နှင့် ဆွေးနွေးပါက ယင်းသည် အန္တရာယ်ရှိသည်။ ၎င်းတို့အား “သင် အန္တရာယ်ကျရောက်နေသည်၊ သင်သည် အခြားသူများ မမြင်နိုင်သောအရာများကို အမြဲတစေ မြင်နိုင်သည်။ သင်သည် သွေဖည်နေသူဖြစ်သည်၊ ငါ သင့်နှင့် နောက်ထပ် ပေါင်းသင်းဆက်ဆံတော့မည် မဟုတ်ပါ” ဟု မပြောဆိုနှင့်။ သင်သည် ဤအရာများကို ပြောဆိုရန် မလိုအပ်ပေ၊ သင်၏ စိတ်နှလုံးထဲတွင် သိထားလျှင် လုံလောက်ပြီဖြစ်သည်။ နတ်ဆိုးများနှင့် စာတန်သည် ၎င်းတို့ကို ပစ်မှတ်ထားပြီးဖြစ်သည် သို့မဟုတ် ဤလူသည် လူသားမဟုတ်ဘဲ ပင်ကိုအားဖြင့် နတ်ဆိုးတစ်ကောင် ဖြစ်သည်။ လူသားများသည် နတ်ဆိုးများနှင့် ပေါင်းသင်းဆက်ဆံ၍မရပေ။ နတ်ဆိုးများနှင့် ပေါင်းသင်းဆက်ဆံသော လူသားများအတွက် တစ်ခုတည်းသော နောက်ဆုံးရလဒ် ရှိသည်၊ ယင်းမှာ နတ်ဆိုးများ၏ ဝါးမျိုခြင်းကို ခံရခြင်း ဖြစ်သည်။ သင်သည် သဘာဝလွန် ဖြစ်စဉ်များကို တွေ့ကြုံခံစားရသည့် ဤလူစားမျိုးနှင့် ကြုံတွေ့ရသောအခါ ၎င်းတို့က မည်သည့်နားလည်ရခက်သော သို့မဟုတ် ထူးဆန်းသော အရာများကို ပြောဆိုသည်ဖြစ်စေ သင် လုံးဝ သိလိုစိတ်မပြင်းပြရ။ ထိုသို့သောလူများနှင့် အလျင်အမြန် ဝေးဝေးနေလော့။ ၎င်းတို့အား ဧဝံဂေလိတရားကို ဟောပြောပြီး ဘုရားသခင်ကို ယုံကြည်စေရန် မဆိုထားနှင့်၊ ၎င်းတို့ကို မလေ့လာပါနှင့်၊ မစူးစမ်းနှင့် သို့မဟုတ် ၎င်းတို့ကို ပြောင်းလဲရန် မကြိုးစားပါနှင့်။ အကယ်၍ သင်သည် ထိုသို့ပြုလုပ်ပါက အလွန်မိုက်မဲရာကျသည်။ ဘုရားသခင်ပင်လျှင် နတ်ဆိုးများဖြစ်သည့် လူများကို အလိုမရှိပေ၊ သို့ပါလျက် သင်သည် နတ်ဆိုးတစ်ကောင်ကို ဘုရားသခင်၏အိမ်တော်ထဲသို့ ခေါ်ဆောင်လာပြီး သူ့အား တာဝန်ထမ်းဆောင်စေခဲ့သည်။ ဤသည်မှာ အသင်းတော်၏အလုပ်ကို အကျိုးပြုနိုင်သလော။ ယင်းသည် မည်သည့် အကျိုးကျေးဇူးမျှ ဆောင်ကြဉ်းပေးလိမ့်မည် မဟုတ်သည်သာမက အသင်းတော်၏အလုပ်အား အနှောင့်အယှက်နှင့် အဖျက်အမှောင့်ကိုပင် ဆောင်ကြဉ်းပေးလိမ့်မည်။ သင်သည် ဤအရာကို ကောင်းသော ရည်ရွယ်ချက်များဖြင့် လုပ်ဆောင်သော်လည်း ဘုရားသခင်က ယင်းကို အောက်မေ့လိမ့်မည်မဟုတ်သည့်အပြင် သင့်အား ပြစ်တင်ရှုတ်ချခြင်းပင် ပြုလိမ့်မည်။ ဤသည်မှာ ဒုစရိုက်အမှုတစ်ခု ဖြစ်သည်။ ထို့ကြောင့် သင်သည် ထိုသို့သောအရာများကို ဘယ်သောအခါမျှ မပြုလုပ်ရပေ။ သင် ရင်းနှီးသောသူတစ်ဦးဖြစ်စေ၊ မရင်းနှီးသောသူတစ်ဦးဖြစ်စေ၊ သင်၏ မိသားစု၊ အရင်းနှီးဆုံးသော ဆွေမျိုးများ သို့မဟုတ် မိတ်ဆွေများဖြစ်စေ သို့မဟုတ် သင်နှင့်အတူ ပူးပေါင်းဆောင်ရွက်သည့် ညီအစ်ကိုမောင်နှမများဖြစ်စေ၊ အကယ်၍ သူသည် သူ၏ခြံဝင်းထဲတွင် တစ်စုံတစ်ဦး လမ်းလျှောက်နေသည်ကို မကြာခဏ မြင်တွေ့ရလျှင် သို့မဟုတ် တစ်စုံတစ်ဦးက တံခါးကြားမှ သူ့ကို အမြဲတစေ ချောင်းကြည့်နေသည်ကို မြင်တွေ့ရလျှင်၊ ပြီးလျှင် သူသည် ကောင်းကင်တမန်များနှင့် စကားပြောဆိုနိုင်ကြောင်း၊ ဘုရားသခင် သူ့အား ပြောဆိုသည့်အရာကို သူ ကြားနိုင်ကြောင်း၊ သူသည် အောင်နိုင်သူ သားယောက်ျားလေးဖြစ်ကြောင်း၊ သူသည် သားဦးတစ်ဦး၊ ချီဆောင်ခြင်းခံရမည့်သူတစ်ဦးဖြစ်ကြောင်း သူ ခံစားနေရပြီးဖြစ်သည်ကိုလည်း မကြာခဏ ပြောဆိုပါက ထိုသို့သောလူတစ်ဦးကို သင်သည် ညီအစ်ကို သို့မဟုတ် ညီအစ်မတစ်ဦးအဖြစ် ဆက်ဆံနိုင်သေးသလော။ (မဆက်ဆံနိုင်ပါ။) သင်တို့၏ စိတ်နှလုံးထဲတွင် ရှင်းလင်းနေရမည်။ ထိုသို့သောလူများကို ညီအစ်ကိုမောင်နှမများအဖြစ် အမှတ်မမှားနှင့်၊ မမိုက်မဲနှင့်။ အကယ်၍ သင်သည် မိုက်မဲပြီး ထိုသို့သောလူများကို မြင်တွေ့သောအခါ “သူတို့သည် အောင်နိုင်သူများ၊ သားဦးများ၊ စုံလင်စေခြင်းခံရသူများ ဖြစ်သည်၊ သူတို့၌ သမ္မာတရားရှိသည်၊ ကျွန်ုပ် ၎င်းတို့နှင့် ရင်းနှီးအောင် နေရမည်”ဟု တွေးထင်ပါက သင်သည် အန္တရာယ်ရှိနေသည်သာမက ၎င်းတို့၏ အထင်အမြင်မှားစေခြင်းကိုလည်း အလွယ်တကူ ခံရလိမ့်မည်ဖြစ်ပြီး ယင်းသည် ဒုက္ခဖြစ်စေပေလိမ့်မည်။ သင်သည် လူတို့ကို ပိုင်းခြားသိမြင်နိုင်ခြင်း သို့မဟုတ် ၎င်းတို့၏ သဘာဝအနှစ်သာရကို ထွင်းဖောက်မြင်နိုင်ခြင်း မရှိပေ။ ဘုရားသခင်သည် ထိုသို့သောအလုပ်မျိုးကို လုပ်ဆောင်မည်လော။ ဘုရားသခင်သည် နတ်ဆိုးများနှင့် စာတန်များကို မကယ်တင်ပေ။ ဘုရားသခင် လုပ်ဆောင်သောအလုပ်မှာ လူတို့အား သမ္မာတရားဖြင့် ထောက်ပံ့ပေးခြင်းဖြစ်ပြီး သမ္မာတရားကို နားလည်ခြင်း၊ လက်တွေ့လုပ်ဆောင်ခြင်းနှင့် ကျိုးနွံနာခံခြင်းအားဖြင့် သမ္မာတရားကို ၎င်းတို့၏အသက်အဖြစ် စွမ်းဆောင်ရရှိခွင့်ပေးပြီး ဘုရားသခင်အပေါ် စစ်မှန်သော အသိပညာနှင့် စစ်မှန်သော ကြောက်ရွံ့ခြင်းကို ရရှိခွင့်ပေးကာ ထိုသို့ဖြင့် စာတန်၏ ဩဇာလွှမ်းမိုးမှုမှ လုံးဝလွတ်မြောက်ပြီး ကယ်တင်ခြင်းကို ရရှိစေခြင်း ဖြစ်သည်။ ဤသည်မှာ ဘုရားသခင် လုပ်ဆောင်သောအလုပ် ဖြစ်သည်။ ထူးဆန်းသော ဆိုရိုးစကားများ၊ မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများ တစ်ခုတလေကမျှ လူတို့ကို မကယ်တင်နိုင်ဘဲ၊ သမ္မာတရားသာလျှင် လူတို့ကို ကယ်တင်နိုင်သည်။ ဤမိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများသည် သမ္မာတရားနှင့် ဆက်စပ်မှု ဘာဆိုဘာမျှ မရှိပေ။ ထိုအရာများသည် လူတို့ကို အထင်အမြင်မှားစေပြီး ဖောက်ပြန်ပျက်စီးစေနိုင်ရုံသာရှိပြီး လူတို့ကို ကယ်တင်ခြင်းရရှိစေနိုင်ခြင်း မရှိပေ။ လူတို့သည် ကယ်တင်ခြင်းကို ရရှိရန်၊ ဘုရားသခင်ကို ကျိုးနွံနာခံခြင်းနှင့် မကောင်းမှုကို ရှောင်ကြဉ်ခြင်းတို့အား ရရှိရန်အတွက် တစ်ခုတည်းသော လမ်းကြောင်းမှာ သမ္မာတရားကို လက်ခံပြီး သမ္မာတရားကို လက်တွေ့လုပ်ဆောင်ရန် ဖြစ်သည်။ အခြားလမ်းကြောင်းမရှိပေ။ ကယ်တင်ခြင်းကို ရရှိရန်အတွက် အချို့သော အစွန်းရောက်သည့် နည်းလမ်းများ သို့မဟုတ် ဆိုရိုးစကားများ၊ သို့မဟုတ် အဓိပ္ပာယ်မဲ့ပြီး ထူးဆန်းသော ဆိုရိုးစကားများဖြင့် သမ္မာတရားကို ပုံမှားရိုက်ရန် သို့မဟုတ် အစားထိုးရန် မကြိုးစားနှင့်။ ဤလမ်းကြောင်းများထဲမှ တစ်ခုမျှ အလုပ်မဖြစ်ပေ၊ ယင်းတို့သည် ဘုရားသခင်ထံမှ မဟုတ်ပေ။

၃။ တတိယလက္ခဏာ - ဆိုးယုတ်ခြင်း

နတ်ဆိုးများမှ လူဝင်စားသောသူတို့၌ရှိသည့် သွေဖည်ခြင်း၏ သရုပ်သကန်များနှင့်ပတ်သက်၍ မိတ်သဟာယဖွဲ့ပြီးနောက်၊ ယခုအခါတွင် ၎င်းတို့၏ နောက်ထပ် သရုပ်သကန်တစ်ခုဖြစ်သည့် ဆိုးယုတ်မှုအကြောင်းကို ငါတို့ မိတ်သဟာယဖွဲ့ကြစို့။ ဆိုးယုတ်မှု၏ သရုပ်သကန်များသည် သွေဖည်ခြင်း၏ သရုပ်သကန်များနှင့် တူညီမှုများ ရှိသော်လည်း ကွာခြားချက်များလည်း ရှိသည်။ သွေဖည်ခြင်း၏ သရုပ်သကန်များသည် ပုံမှန်လူ့သဘာဝ၏ တွေးခေါ်မှု၊ အသိတရား၊ ဆင်ခြင်တုံတရား သို့မဟုတ် ပင်ကိုအသိစိတ်တို့နှင့် မကိုက်ညီသည့်အပြင်၊ ဖန်ဆင်းခံ လူသားများအတွက် ဘုရားသခင် စီမံပေးထားသော ပုံမှန်လူ့သဘာဝ၏ အမျိုးမျိုးသော မွေးရာပါ အခြေအနေများနှင့်လည်း မကိုက်ညီပေ။ ထို့ထက်၊ ယင်းတို့သည် ပုံမှန်လူ့သဘာဝ၏ ဤအမျိုးမျိုးသော မွေးရာပါ အခြေအနေများကို ကျော်လွန်သည်။ အလုံးစုံ သရုပ်သကန်မှာ ပုံမှန်မဟုတ်ခြင်း၊ သဘာဝလွန်ဖြစ်ခြင်း၊ အစွန်းရောက်ခြင်းနှင့် ထူးဆန်းခြင်းတို့ ဖြစ်သည်။ ဆိုလိုသည်မှာ ပုံမှန်လူ့သဘာဝ၏ ဆင်ခြင်တုံတရားနှင့် အသိတရားရှိသော လူတို့သည် ထိုသို့သော လူပုဂ္ဂိုလ်များ၏ သရုပ်သကန်များနှင့် အပြုအမူများအရသာမက ၎င်းတို့၏ အတွေးအခေါ်များနှင့် ရှုထောင့်များအရပါ ၎င်းတို့ကို အလွန်ထူးဆန်းသည်ဟု မြင်ကြသည်။ ၎င်းတို့ အဘယ်ကြောင့် ထိုသို့ တွေးမည် သို့မဟုတ် ပြုမူမည်ဟူသည်ကို သင် တကယ်ကို နားလည်သဘောပေါက်နိုင်မည် မဟုတ်ချေ။ ယခု မိတ်သဟာယဖွဲ့ခြင်းမှတစ်ဆင့် သင် နားလည်သွားပြီ ဖြစ်သည်။ သို့ဆိုလျှင် အရင်းခံအကြောင်းတရားက အဘယ်မှာ တည်ရှိသနည်း။ ယင်းမှာ ၎င်းတို့၏ သဘာဝအနှစ်သာရနှင့် နတ်ဆိုးများအဖြစ် ၎င်းတို့၏ဂုဏ်အင်္ဂါတို့တွင် တည်ရှိပေသည်။ ဤသည်တို့မှာ အခြေခံအားဖြင့် သွေဖည်ခြင်း၏ သရုပ်သကန်များ ဖြစ်ကြသည်။ သို့ရာတွင် နတ်ဆိုးများ၏ ဆိုးယုတ်မှုတွင် အများအားဖြင့် မြင်တွေ့ရသော အပြင်ပန်း သရုပ်သကန်အချို့သာ ပါဝင်သည်မဟုတ်။ ထို့ထက်၊ ယင်းသည် သမ္မာတရားအပေါ် ထားရှိသော ဤလူစားမျိုး၏ သဘောထားနှင့် တိုက်ရိုက် သက်ဆိုင်သည်။ ယင်းသည် သွေဖည်ခြင်းထက် သာ၍ ယုတ်ညံ့ပြီး သာ၍ ဆိုးရွားသည်။ ဆိုးယုတ်မှု၏ သရုပ်သကန်များကိုလည်း ထိုသို့သောလူများက သမ္မာတရားအား သဘောထားပုံအားဖြင့် သတ်မှတ်သည်မှာ အမှန်ပင်ဖြစ်သည်။ ပထမဦးစွာ၊ နတ်ဆိုးများဖြစ်ကြသောသူတို့သည် သမ္မာတရားကို ရန်လိုကြသည်၊ ဤသည်မှာ ဆိုးယုတ်မှု၏ ပထမဆုံး သရုပ်သကန် ဖြစ်သည်။ ဆိုးယုတ်မှု၏ ဒုတိယ သရုပ်သကန်မှာ သမ္မာတရားအပေါ် ရန်လိုသော သဘောထားရှိခြင်းအပြင် နတ်ဆိုးများသည် ထိုသမ္မာတရားကို တက်ကြွစွာ တိုက်ခိုက်ခြင်းလည်း ဖြစ်သည်။ ဆိုးယုတ်မှု၏ တတိယ သရုပ်သကန်မှာ သမ္မာတရားကို ရန်လိုခြင်းနှင့် တိုက်ခိုက်ခြင်းအပြင် နတ်ဆိုးများသည် တစ်ဆင့်တက်၍ သမ္မာတရားကို အစားထိုးလိုခြင်း ဖြစ်သည်။ ၎င်းတို့၏ ဆိုးယုတ်မှု သရုပ်သကန်များသည် သမ္မာတရားကို ရန်လိုခြင်းနှင့် တိုက်ခိုက်ခြင်းဟူသော အဆင့်တွင်သာ မည်သည့်အခါမျှ ရပ်တန့်နေလိမ့်မည် မဟုတ်ပေ။ ထို့ထက်၊ ဤသရုပ်သကန်နှစ်ခု၏ အခြေခံအုတ်မြစ်ပေါ်တွင်၊ ၎င်းတို့သည် သမ္မာတရားကို အစားထိုးလိုကြသေးသည်။ ဤသည်မှာ ၎င်းတို့၏ အနှစ်သာရ ဖြစ်သည်။ နတ်ဆိုးများ၌ရှိသော ဆိုးယုတ်မှု၏ သရုပ်သကန်များစွာတို့သည် ငါတို့ ယခင်က မိတ်သဟာယဖွဲ့ပြီးဖြစ်သည့် အန္တိခရစ်တို့၏ အနှစ်သာရရှိသူများ၏ သရုပ်သကန်များနှင့် တူညီသောကြောင့် ဤကဏ္ဍများကို နှိုက်နှိုက်ချွတ်ချွတ် ကြိုးစားလေ့လာရန် မလိုအပ်ပေ။ ယနေ့တွင် ငါတို့သည် နတ်ဆိုးများ၌ရှိသော ဆိုးယုတ်မှု၏ သရုပ်သကန်သုံးမျိုးဖြစ်သည့် သမ္မာတရားကို ရန်လိုခြင်း၊ တိုက်ခိုက်ခြင်းနှင့် အစားထိုးရန် ကြိုးပမ်းခြင်းတို့ကို အဓိကအားဖြင့် စိတ်ဖြာလေ့လာဆွေးနွေးကြမည်။

က။ သမ္မာတရားအပေါ် ရန်လိုခြင်း

ပထမဆုံးအနေဖြင့်၊ နတ်ဆိုးများဖြစ်ကြသော သူတို့၌ရှိသည့် သမ္မာတရားအပေါ် ရန်လိုခြင်း၏ သရုပ်သကန်နှင့်ပတ်သက်၍ ငါတို့ မိတ်သဟာယဖွဲ့ကြစို့။ သမ္မာတရားအပေါ် ရန်လိုခြင်းဟူသော အကြောင်းအရာနှင့်ပတ်သက်၍ ငါတို့ ယခင်က အတော်များများ မိတ်သဟာယဖွဲ့ပြီးဖြစ်သည်။ ဤသည်မှာ ထိုသို့သော အကြောင်းအရာနှင့်ပတ်သက်၍ သင်တို့ ပထမဆုံးအကြိမ် ကြုံတွေ့ရခြင်း မဟုတ်ပေ။ သမ္မာတရားအပေါ် ရန်လိုခြင်း၏ သရုပ်သကန်သည် နတ်ဆိုးများဖြစ်ကြသောသူတို့၌ အလွန် သိသာထင်ရှားသည်။ ဆိုလိုသည်မှာ ၎င်းတို့သည် မည်သည့် အပြုသဘောဆောင်သောအရာကိုမျှ၊ မှန်ကန်ပြီး လူ့သဘာဝ၏ အသိတရား၊ ဆင်ခြင်တုံတရားတို့နှင့် ကိုက်ညီသည့် မည်သည့်အရာကိုမျှ လက်မခံနိုင်ကြပေ။ အထူးသဖြင့် သမ္မာတရား စည်းမျဉ်းများနှင့် သက်ဆိုင်သည့် အရာတစ်ခုနှင့် ပတ်သက်လာသည့်အခါ၊ ၎င်းတို့သည် ထိုအရာကို သာ၍ပင် လက်ခံနိုင်မှု နည်းပါးသည်။ ၎င်းတို့ လက်မခံနိုင်ခြင်းမှာ ခေါင်းခါပြီး ငြင်းပယ်ရုံမျှသာ မဟုတ်ပေ။ ထို့ထက်၊ မိမိတို့၏ စိတ်နှလုံးထဲတွင် စက်ဆုပ်ခြင်းနှင့် ရွံရှာခြင်းအပြင် အမုန်းတရားတို့ကို ၎င်းတို့ ခံစားရသည်။ ၎င်းတို့၏ အမုန်းတရားသည် မည်မျှ နက်ရှိုင်းသနည်း။ တစ်စုံတစ်ဦးက သမ္မာတရားကို တိတိကျကျနှင့် လက်တွေ့ကျမှုဖြင့် မိတ်သဟာယဖွဲ့လျှင် ၎င်းတို့သည် ထိုသူကို သဘောမကျစရာအဖြစ် မြင်ကြသည်။ ယင်းမှာ မနာလိုမှု အနည်းငယ်မျှသာ မဟုတ်၊ ရန်လိုခြင်း ဖြစ်သည်။ ရန်လိုခြင်းဟူသည် အဘယ်နည်း။ ယင်းမှာ သင်က ၎င်းတို့၏အဖေကို သတ်ခဲ့သည့်အလား သင့်ကို သဘောထားခြင်းအား ဆိုလိုသည်။ အမှန်တွင် သင်သည် ၎င်းတို့နှင့် မည်သည့် နက်ရှိုင်းသော ပေါင်းသင်းဆက်ဆံမှုမျိုးမျှ ရှိကောင်းမရှိနိုင်သည့်အပြင်၊ ၎င်းတို့ကလည်း သင့်ကို သေချာပေါက် မသိနိုင်သော်လည်း၊ သင်သည် သမ္မာတရားကို နားလည်ပြီး ထိုသမ္မာတရားကို မိတ်သဟာယဖွဲ့လျှင် ၎င်းတို့သည် မိမိတို့၏ စိတ်နှလုံးထဲတွင် စက်ဆုပ်မှုကို ခံစားရသည်။ ၎င်းတို့သည် စကားလုံးများနှင့် အယူဝါဒများကို ပြောဆိုသူတစ်ဦးအပေါ် စက်ဆုပ်ခြင်းကို မခံစားရသော်လည်း ၎င်းတို့နှင့်အတူ သမ္မာတရားကို မိတ်သဟာယဖွဲ့သည့် မည်သူ့ကိုမဆို အလွန်အမင်း စက်ဆုပ်ရွံရှာပြီး ၎င်းက မိမိတို့ကို သတ်နေသည့်အလား ခံစားရသည်။ ၎င်းတို့၏ အမုန်းတရားသည် ဤအတိုင်းအတာအထိ ရောက်ရှိသည်။ ၎င်းတို့၏ တိကျသော သရုပ်သကန်များမှာ အဘယ်နည်း။ အခြားသူများက သမ္မာတရား စည်းမျဉ်းများ သို့မဟုတ် ဘုရားသခင်၏ ရည်ရွယ်ချက်များနှင့်ပတ်သက်၍ မိတ်သဟာယဖွဲ့သည့်အခါ ၎င်းတို့သည် ထိုအရာကို ကြားသည့်အခါ အလွန်အမင်း မနှစ်မြို့သည့်အပြင်၊ ငြိမ်ငြိမ်မထိုင်နိုင်ဖြစ်လာကြသည်။ အချို့က ဆင်ခြေတစ်ခုရှာပြီး ထွက်သွားကြစဉ်တွင်၊ အချို့ကမူ လုံးဝ စိတ်ထင့်ခြင်းမရှိဘဲ ထပြီး ထွက်သွားကြသည်။ အခြားတစ်ဖက်တွင်မူ ပုံမှန်လူ့သဘာဝ၏ အသိတရားနှင့် ဆင်ခြင်တုံတရားရှိသောလူများသည် မှန်ကန်သောစကားများ၊ အထူးသဖြင့် သမ္မာတရားနှင့် ကိုက်ညီသောစကားများကို မတမ်းတလျှင်ပင်၊ သို့မဟုတ် သဘောမတူလျှင်ပင် အလွန်ဆုံးအနေဖြင့်၊ ၎င်းတို့၏ စိတ်နှလုံးထဲ၌ ယင်းတို့ကို လက်မခံကြမည်သာဖြစ်သော်လည်း သိက္ခာဆယ်ရန် ဆက်ထိုင်နေနိုင်ကြသေးသည်။ သို့သော် စာတန်များဖြစ်ကြသောသူတို့သည် ငြိမ်ငြိမ်မထိုင်နိုင်ကြပေ။ သမ္မာတရားကို ၎င်းတို့ ကြားသည်နှင့်တစ်ပြိုင်နက် မိမိတို့၏ စိတ်နှလုံးထဲတွင် စက်ဆုပ်ခြင်းနှင့် ဂနာမငြိမ်ဖြစ်ခြင်းတို့ကို ခံစားရပြီး ထိုနေရာတွင် မနေနိုင်လောက်အောင် ဂနာမငြိမ်ဖြစ်သည့်အခါ ထွက်ခွာသွားကြသည်။ ထိုသို့ မလုပ်နိုင်ပါက ၎င်းတို့သည် ဗီဒီယိုများကြည့်ရန် အွန်လိုင်းတက်သည်၊ မိမိတို့၏စိတ်များကို လေလွင့်စေပြီး အာရုံထွေပြားစေသော အပြုအမူအချို့ကို လုပ်ဆောင်ကြသည်၊ အကြောင်းအရာပြောင်းပြီး တန်ဖိုးမရှိသော စကားများပြောသည်၊ သို့မဟုတ် အခြားသူများကို သေးသိမ်စေပြီး ဩဝါဒပေးနေရင်း မိမိတို့၏ “ကြီးကျယ်ခမ်းနားသော” သမိုင်းကို ချီးမြှောက်ပြီး သက်သေခံကြသည်။ တိုတိုပြောရလျှင် သင်သည် သမ္မာတရားကို မိတ်သဟာယဖွဲ့လျှင် ၎င်းတို့က စက်ဆုပ်မှုကို ခံစားရသည်၊ သမ္မာတရားအပေါ် ၎င်းတို့၏ သဘောထားသည် အလွန်အမင်း ရန်လိုခြင်း ဖြစ်သည်။ သင်သည် သမ္မာတရားကို မိတ်သဟာယမဖွဲ့ဘဲ အချို့သော စီမံအုပ်ချုပ်ရေး သို့မဟုတ် အထွေထွေ အရေးကိစ္စရပ်ဆိုင်ရာ အလုပ်တစ်ခုခုအကြောင်းကိုသာ မိတ်သဟာယဖွဲ့လျှင်၊ ဧဝံဂေလိတရား ဟောပြောခြင်းမှ ရယ်စရာဖြစ်ရပ်အချို့ကို မျှဝေလျှင်၊ သို့မဟုတ် အပြင်ပန်း ကိစ္စရပ်များအကြောင်း စကားစမြည်ပြောလျှင် ၎င်းတို့သည် ငြိမ်ငြိမ်ထိုင်နိုင်ပြီး အခြားလူတိုင်းနှင့်အတူ အတော်လေး သဘောညီညွှတ်ပုံရလျက် လိုက်ပါစကားပြောနိုင်ကြလေသည်။ သို့သော် သမ္မာတရားကို မိတ်သဟာယဖွဲ့သည်နှင့်တစ်ပြိုင်နက်၊ အထူးသဖြင့် ဘုရားသခင်၏ နှုတ်ကပတ်တော်များကို ဖတ်သည့်အခါ ၎င်းတို့၏ အနှစ်သာရနှင့် စရိုက်အမှန်တို့က ပေါ်လွင်လာသည်။ ၎င်းတို့ ဂနာမငြိမ်ဖြစ်လာကြပြီး အနည်းငယ်မျှ ထပ်နားထောင်လျှင် ၎င်းတို့၏ ဦးခေါင်းများ ပေါက်ကွဲတော့မည့်အလား ခံစားရသည်။ ဘုရားသခင်၏ နှုတ်ကပတ်တော်များကို သင် ပို၍ဖတ်လေ ၎င်းတို့ တရားစီရင်ခံနေရသည်ဟု ပို၍ ခံစားရလေဖြစ်ပြီး ၎င်းတို့ ပြစ်တင်ရှုတ်ချခြင်းနှင့် ဖယ်ရှားရှင်းလင်းခြင်းခံရလိမ့်မည်ဟု ပို၍ ခံစားရလေဖြစ်ကာ ၎င်းတို့၏ အသက်က အန္တရာယ်ရှိနေသည်ဟု ခံစားရလေ ဖြစ်သည်။ ဘုရားသခင်၏ နှုတ်ကပတ်တော်များကို သင် ပို၍ဖတ်လေ ၎င်းတို့သည် မိမိတို့၏ စိတ်နှလုံးထဲတွင် ရောဂါတစ်ခုခု စွဲကပ်ခံရသည့်အလား စက်ဆုပ်ခြင်းနှင့် မုန်းတီးခြင်းကို ပို၍ ခံစားရလေ ဖြစ်သည်။ ငါ့ကို ပြောလော့၊ ဤပြဿနာသည် အလွန်ဆိုးရွားသည် မဟုတ်လော။ ထိုသို့သောလူများသည် ကယ်တင်ခြင်းခံရနိုင်သေးသလော။ အထူးသဖြင့် သမ္မာတရားကို လက်တွေ့လုပ်ဆောင်ပြီး ရိုးသားသောသူတစ်ဦးဖြစ်ခြင်းနှင့် ပတ်သက်လာသည့်အခါတွင် သမ္မာတရားကို လိုက်စားသောသူတို့သည် ရိုးသားလိုသောကြောင့် အမှန်အတိုင်းပြောဆိုရန်နှင့် မိမိတို့ကိုယ်ကို ဖွင့်ချရန် လေ့ကျင့်ကြသည်။ နတ်ဆိုးများက ဤအရာကို ကြားသည့်အခါ မိမိတို့၏ စိတ်နှလုံးထဲတွင် စက်ဆုပ်မှုကို ခံစားရသည်၊ သင့်ကို မထီမဲ့မြင်ပြုကာ မုန်းတီးကြသည်။ ၎င်းတို့က သင်သည် သမ္မာတရားကို လက်တွေ့လုပ်ဆောင်သည့်အတွက် ယုတ်ညံ့သည်ဟု ခံစားရစဉ်တွင်၊ ၎င်းတို့မှာမူ သမ္မာတရားကို လက်တွေ့မလုပ်ဆောင်သည့်အတွက် ဂုဏ်သိက္ခာရှိသည်၊ သင့်ထက် သာ၍ မြင့်မြတ်ပြီး သာ၍ ကြီးမြတ်သည်ဟု ခံစားရသည်။ ဤသည်မှာ မည်သည့် ရှုထောင့်မျိုး ဖြစ်သနည်း။ ဤသည်မှာ အဖြူကိုအမည်း ပြောင်းခြင်းပင် မဟုတ်လော။ ဤသည်မှာ သမ္မာတရားကို ရန်လိုသောသူတို့ ဖြစ်သည့်ပုံစံ ဖြစ်သည်။ သင်သည် သမ္မာတရားကို သို့မဟုတ် လက်တွေ့လုပ်ဆောင်ခြင်း စည်းမျဉ်းအချို့ကို မိတ်သဟာယဖွဲ့လျှင် ၎င်းတို့သည် မိမိတို့၏ စိတ်နှလုံးထဲတွင် သင့်ကို မထီမဲ့မြင်ပြုသည်သာမက သင့်အပေါ် အလွန်အမင်း မနှစ်မြို့ခြင်းလည်း ခံစားရသည်။ ၎င်းတို့သည် သင့်ကို စေ့စေ့ပင် ကြည့်မည်မဟုတ်ပေ။ သင်သည် ၎င်းတို့နှင့် အသင်းတော်အလုပ်အကြောင်း ဆွေးနွေးလိုလျှင် ၎င်းတို့က သင့်ကို အမြဲ ရှောင်ရှားသည်။ ၎င်းတို့သည် သင်နှင့် စကားမပြောလိုကြသည့်အပြင်၊ သင်တို့နှစ်ဦးတွင် တူညီသည့်အရာ မည်သည့်အရာမျှ မရှိဟု ခံစားရသည်။ သင်သည် သမ္မာတရား သို့မဟုတ် လူကို ကယ်တင်ခြင်းဆိုင်ရာ ဘုရားသခင်၏ အလုပ်ပါဝင်သည့်အကြောင်းအရာများမှလွဲ၍ မည်သည့်အကြောင်းအရာကိုမဆို ၎င်းတို့နှင့် စကားစမြည်ပြောဆိုနိုင်သည်။ ၎င်းတို့သည် ဤအကြောင်းအရာများကို မဆွေးနွေးလိုကြပေ။ ဥပမာအားဖြင့် သင်က ၎င်းတို့အား “ကျွန်ုပ်တို့၏ တာဝန်ကို သစ္စာစောင့်သိစွာ မည်သို့ ထမ်းဆောင်ရမည်ကို မိတ်သဟာယဖွဲ့ပြီး ဤအဆင့်တွင် ကျွန်ုပ်တို့၏ တာဝန်ကို ထမ်းဆောင်ရာ၌ မည်သည့်ပြဿနာများ ရှိနေသေးသည်ဟူသည်နှင့် ယင်းတို့အား မည်သို့ ဖြေရှင်းရမည်ကို ဆွေးနွေးကြပါစို့”ဟု ပြောလိုက်လျှင် ဤအရာကို ကြားသည့်အခါ၊ ၎င်းတို့၏ ဦးခေါင်းများ ပေါက်ကွဲတော့မည့်အလား ခံစားရပြီး မိမိတို့၏ စိတ်နှလုံးထဲတွင် အလွန်အမင်း စက်ဆုပ်ကို ခံစားရကာ သင့်အပေါ် ရန်မူလိုလာသည်နှင့်အမျှ ၎င်းတို့၏ မျက်လုံးများ မီးဝင်းဝင်းတောက်လာနိုင်ပေသည်။ ၎င်းတို့သည် စာတန်ကို သစ္စာစောင့်သိရန် မည်သည့်ဒုက္ခကိုမဆို ခံလိုကြသော်လည်း သမ္မာရားကို အနည်းငယ်မျှ လက်မခံကြဘဲ ဘုရားသခင်နှင့် သမ္မာတရားကိုမူ အထူးသဖြင့် ပစ်ပစ်ခါခါငြင်းကြသည်။ မည်သူက ၎င်းတို့နှင့် သမ္မာတရားကို မိတ်သဟာယဖွဲ့သည်ဖြစ်စေ ၎င်းတို့ မခံယူကြပေ။ သင်က ၎င်းတို့အား အသိပညာ သို့မဟုတ် ကျော်ကြားသော စာပေလက်ရာများကို လေ့လာရန် စေခိုင်းလျှင် ၎င်းတို့သည် မိမိတို့ကိုယ်ကို အလွန်မြင့်မြတ်သည်ဟု ခံစားရလျက် အလွန်လိုလားကြသည်။ သို့သော် ၎င်းတို့သည် တရားဒေသနာများ သို့မဟုတ် သမ္မာတရားအား အခြားသူများ မိတ်သဟာယဖွဲ့သည်ကို နားထောင်သည့်အခါ ၎င်းတို့ ညှဉ်းပန်းနှိပ်စက်ခံရသည့်အလား သို့မဟုတ် တရားခွင်တွင် စစ်ဆေးခံရသည့်အလား ဖြစ်သည်။ ၎င်းတို့ အလွန်အမင်း မနှစ်မြို့ဆုံးသောအရာမှာ ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် သမ္မာတရားကို မိတ်သဟာယဖွဲ့ခြင်း ဖြစ်သည်။ ထို့ကြောင့် ၎င်းတို့၏ နေ့စဉ်အသက်တာများတွင် အထွေထွေကိစ္စရပ်ဆိုင်ရာ အလုပ်အချို့နှင့် ၎င်းတို့၏ အဆင့်အတန်း၊ ဂုဏ်သတင်းနှင့် ကောင်းချီးမင်္ဂလာများ ရရှိခြင်း အလားအလာများကို အကျိုးရှိစေမည့်အရာများအား လုပ်ဆောင်ကြလိမ့်မည်ဖြစ်သော်လည်း ထိုသို့သောလူများသည် ဘုရားသခင်၏ နှုတ်ကပတ်တော်များကို မည်သည့်အခါမျှ မဖတ်ကြသည့်အပြင်၊ ဝိညာဉ်ရေးရာ ဝတ်ပြုဆုတောင်းခြင်းကို မလုပ်ဆောင်ကြပေ။ ၎င်းတို့သည် စုဝေးပွဲများအတွင်း သမ္မာတရားကိုလည်း မိတ်သဟာယမဖွဲ့ကြသည့်အပြင်၊ ၎င်းတို့၏ တစ်ကိုယ်ရေ အတွေ့အကြုံဆိုင်ရာ အသိပညာကိုလည်း မည်သည့်အခါမျှ မမျှဝေကြပေ။ စုဝေးပွဲများ ၎င်းတို့ တက်ရောက်ခြင်းသည် လုပ်ရိုးလုပ်စဉ်တစ်ခုသာ ဖြစ်သည်။ သင်က ၎င်းတို့အား ဘုရားသခင်၏ နှုတ်ကပတ်တော်များ သို့မဟုတ် သမ္မာတရားနှင့်ပတ်သက်သည့် ၎င်းတို့၏ အသိပညာကို မိတ်သဟာယဖွဲ့ရန် တောင်းဆိုလျှင် ၎င်းတို့သည် စကားတစ်ခွန်းမျှ မပြောနိုင်သည့်အပြင်၊ “ဘုရားနှုတ်ကပတ်တော်များနှင့် သမ္မာတရားကို မိတ်သဟာယဖွဲ့ခြင်းသည် အိမ်ရှင်မများနှင့် လူ့အသိုင်းအဝိုင်း၏ အောက်ခြေလူတန်းစားအလွှာတွင်ရှိသည့် လူများအတွက်ဖြစ်သည့်အရာတစ်ခု ဖြစ်သည်။ ငါကဲ့သို့သော ကြီးမြတ်သည့်ပုဂ္ဂိုလ်က ထိုသို့သောအရာများကို လုပ်နိုင်မည်နည်း။ ငါသည် ကြီးမြတ်သောအရာများနှင့် ကြီးမြတ်သော စီမံခန့်ခွဲမှုအလုပ်ကို လုပ်ဆောင်သည့်သူတစ်ဦး ဖြစ်သည်၊ ကြီးမြတ်သည့် ကောင်းချီးများကို ရရှိမည့်သူတစ်ဦး ဖြစ်သည်။ နိုင်ငံတော်ထဲသို့ ငါ ဝင်ရောက်သည့်အခါ ငါသည် တိုင်တစ်တိုင်နှင့် အဓိကအစိတ်အပိုင်းတစ်ခု ဖြစ်လိမ့်မည်။ ငါသည် ကြီးမြတ်သည့် တာဝန်များကို ထမ်းရွက်သည့်သူတစ်ဦး ဖြစ်သည်။ သင်တို့ မည်သူဖြစ်သည်ဟု ထင်သနည်း။ သင်တို့ကဲ့သို့ အသင်းတော်တစ်ခုတည်းတွင် စုဝေးပွဲများတက်ဖို့ပင် ငါ့ကို အဆင့်အတန်းနိမ့်ကျစေသည်”ဟု တွေးလျက်၊ မိမိတို့စိတ်နှလုံးများတွင် စက်ဆုပ်မှုကို ခံစားကြရသည်။ ၎င်းတို့ မည်မျှ မောက်မာသည်ကို ကြည့်လော့။ သမ္မာတရားအပေါ် ၎င်းတို့၏ ရန်လိုခြင်းသည် သမ္မာတရားနှင့် ဆက်စပ်သောလူအားလုံးနှင့် အရာအားလုံးအပေါ် ရန်လိုခြင်းအပြင် သမ္မာတရားနှင့် ဆက်စပ်သောလက်တွေ့လုပ်ဆောင်မှုများနှင့် အဆိုအမိန့်များအပေါ် ရန်လိုခြင်းလည်း ဖြစ်သည်။ ၎င်းတို့သည် အပြုသဘောဆောင်သောအရာများအပေါ်ပင် ရန်လိုကြသည်။

ခ။ သမ္မာတရားအပေါ် တိုက်ခိုက်ခြင်း

ဥပမာအားဖြင့် သင်က အသင်းတော်ရှိ ညီအစ်ကိုမောင်နှမများက သန့်ရှင်းသူတို့၏ အမူအကျင့် ရှိသင့်ကြောင်း၊ အလုပ်တွင်ဖြစ်စေ နေ့စဉ်အသက်တာတွင်ဖြစ်စေ လိင်မတူသူများကြား ပေါင်းသင်းဆက်ဆံမှုသည် အချို့သော နယ်နိမိတ်များအတွင်း ကျင့်ကြံပြုမူသင့်ကြောင်း၊ လူတိုင်းသည် တည်ကြည်ပြီး လျောက်ပတ်စွာနေသင့်ကြောင်း၊ မဆင်မခြင် ပရောပရည်လုပ်ခြင်းတွင် မပါဝင်သင့်သည့်အပြင်၊ အမျိုးသားနှင့် အမျိုးသမီးများကြား ဆက်ဆံရေးကို လေးစားပြီး အိမ်ထောင်ရေးကို လေးစားသင့်ကြောင်း၊ ဤကိစ္စနှင့်ပတ်သက်၍ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ရမည်ဖြစ်ကြောင်း၊ ဘုရားအိမ်တော်သည် လိင်ပိုင်းဆိုင်ရာ လွတ်လပ်မှုကို မထောက်ခံကြောင်း ဖော်ပြလျှင် ဤသည်ကို ကြားသည့်အခါ ၎င်းတို့ မည်သည့်အရာကို တွေးကြလိမ့်မည်နည်း။ “ယင်းမှာခေတ်မမီတော့သည့် အဆိုအမိန့်၊ အဖန်တစ်ရာတေနေသည့် လက်သုံး စကားဖြစ်သည်။ ငါတို့ မည်သည့် ခေတ်တွင် ရှိသနည်း၊ သန့်ရှင်းသူတို့၏ အမူအကျင့်နှင့် အမျိုးသားအမျိုးသမီးတွေကြား နယ်နိမိတ်များအကြောင်း ပြောနေသေးသည်တကား။ အတိတ်ကာလတွင်၊ ဧကရာဇ်များသည် မိမိတို့၏ နန်းတော်များတွင် မောင်းမဆောင်များကို မိမိတို့ကိုယ်တိုင်အတွက် အပြည့်အစုံရှိခဲ့ကြသည်။ ခမ်းနားလိုက်လေခြင်းပါတကား။ ငါ့တွင် အစွမ်းအစနှင့် နည်းလမ်းရှိလျှင်၊ မောင်းမဆောင်တစ်ခု ငါ မရှိနိုင်လျှင်ပင်၊ အနည်းဆုံးအနေဖြင့် အတူတူနေဖို့ လက်ရွေးစင်လူတစ်စု ရှိမည်ဖြစ်သည်”ဟူ၍ ဖြစ်သည်။ ၎င်းတို့သည် မည်သည့် အပြုသဘောဆောင်သောအရာကိုမျှ၊ မည်သည့် မှန်ကန်သော အဆိုအမိန့်ကိုမျှ လုံးဝ လက်မခံကြ၊ အထူးသဖြင့် သမ္မာတရား၏ နှုတ်ကပတ်တော်များကို လုံးဝ လက်မခံကြသည့်အပြင်၊ ယင်းတို့ကို အတော်ပင် ပစ်ပစ်ခါခါငြင်းပြီး မုန်းတီးကြသည်။ ထို့ကြောင့် ၎င်းတို့၏ သမ္မာတရားအပေါ် ရန်လိုခြင်းနှင့်ဆိုင်သည့် အခြေခံအုတ်မြစ်ပေါ်တွင် ဤလူများသည် သမ္မာတရားနှင့် အပြုသဘောဆောင်သောအရာများကို စဉ်ဆက်မပြတ် တိုက်ခိုက်ကြသည်။ သမ္မာတရား၏ မည်သည့်သွင်ပြင်လက္ခာ သို့မဟုတ် ဘုရားသခင်၏ မည်သည့် တိကျသော သတ်မှတ်ချက်ကို မိတ်သဟာယဖွဲ့သည်ဖြစ်စေ ၎င်းတို့တွင် ဝေဖန်ရန်နှင့် အကဲဖြတ်ရန် မိစ္ဆာဒိဋ္ဌိအယူဝါဒများနှင့် မှားယွင်းသော အယူအဆများ တစ်စုံ အမြဲရှိသည်။ ဤဝေဖန်ခြင်းနှင့် အကဲဖြတ်ခြင်းသည် တိုက်ခိုက်မှုတစ်ခု မဟုတ်လော။ (ဟုတ်ပါသည်။) သမ္မာတရားနှင့် အပြုသဘောဆောင်သော အရာများကို လူမည်မျှက လက်ခံသည်ဖြစ်စေ ၎င်းတို့သည် လုံးဝ လက်ခံကြလိမ့်မည် မဟုတ်။ ၎င်းတို့သည် ဘုရားအိမ်တော်က အားပေးထောက်ခံသည့်အရာနှင့် လူတို့အား လက်တွေ့လုပ်ဆောင်ရန် သမ္မာတရားက တောင်းဆိုသည့်အရာသည် ကြွေးကြော်သံများနှင့် လုပ်ရိုးလုပ်စဉ်များချည်းသာဖြစ်ပြီး လူသား လိုအပ်ချက်များကို အမှန်တကယ် ဖြည့်ဆည်းပေးသည့်အရာမှာ လောကီ ခေတ်ရေစီးကြောင်းများဖြစ်သည်ဟု ယုံကြည်ကြသည်။ ယခု လောကီ ခေတ်ရေစီးကြောင်းများက မည်သည့်အရာကို အားထောက်ခံသည်ဖြစ်စေ ထိုအရာသည် အမြင့်ဆုံးသော သမ္မာတရား ဖြစ်သည်ဟု ယုံကြည်ကြသည်။ ဤသည်မှာ ဆိုးယုတ်မှုကို ကိုးကွယ်ခြင်း မဟုတ်လော။ သို့ဖြစ်၍ သင်သည် သမ္မာတရား၏ မည်သည့်သွင်ပြင်လက္ခဏာကို မိတ်သဟာယဖွဲ့သည်ဖြစ်စေ ၎င်းတို့သည် ထိုအရာကို ပုဂ္ဂလဓိဋ္ဌာန်ကျကျ ရန်လိုကြသည့်အပြင်၊ ထိုအရာကို ဝေဖန်ကြလိမ့်မည်၊ တိုက်ခိုက်ကြလိမ့်မည်၊ ပြစ်မှားစော်ကားကြလိမ့်မည်ဖြစ်သည်။ ဥပမာအားဖြင့် ဘုရားသခင်သည် လူတို့ကို ရိုးသားရန် တောင်းဆိုသည်။ ၎င်းတို့သည် ရိုးသားသောသူတစ်ဦးဖြစ်ခြင်းကို မည်သို့ အဓိပ္ပာယ်ဖွင့်ဆိုသနည်း။ “ရိုးသားသူတစ်ယောက်ဖြစ်ခြင်းသည် လူနုံလူအများအတွက်ဖြစ်သည်။ လူနုံလူအများသာ ရိုးသားသောလူများဖြစ်ခြင်းကို လက်တွေ့လုပ်ဆောင်ကြသည်။ လူနုံလူအများသာ မိမိတို့စိတ်နှလုံးများတွင် တွေးသည့်အရာ၊ ၎င်းတို့၏ သီးသန့်အရေးကိစ္စများကို အခြားသူတို့အား ပြောကြသည်။ လူနုံလူအများသာ အမှန်အတိုင်း စကားပောကြသည်။ လူနုံလူအများကသာ မိမိတို့၏ ကံကြမ္မာကို ထိန်းချုပ်ရန် အခြားသူတို့အား ပေးအပ်ကြသည်။ ကျွန်ုပ်သည် လူနုံလူအမဟုတ်ပါ။ ကျွန်ုပ်၏ ကံကြမ္မာက ကျွန်ုပ်လက်တွင်ရှိပြီး အခြားသူများက ဝင်စွက်ပိုင်ခွင့်မရှိပါ။ ကျွန်ုပ် စိတ်နှလုံးတွင် ကျွန်ုပ်တွေးသည့်အရာကို ပြောချင်သည်ဖြစ်စေ၊ မပြောချင်သည်ဖြစ်စေ၊ အခြားသူတို့က ဝင်စွက်ဖက်ပိုင်ခွင့်မရှိပါ။ ယင်းမှာ လူတို့ကို ကျွန်ုပ် ပြောပြချင်သည့်အရာတစ်ခု မဟုတ်ပါ၊ ထိုအရာ မည်သည့်အရာဖြစ်သည်ကို သိရှိဖို့ အိမ်မက်ပင် မမက်နှင့်”ဟူ၍ ဖြစ်သည်။ ဤသည်မှာ သမ္မာတရားကို အလွန်အမင်း မနှစ်မြို့ခြင်းနှင့် သမ္မာတရားကို မုန်းတီးခြင်း မဟုတ်လော။ (ဟုတ်ပါသည်။) နတ်ဆိုးများဖြစ်ကြသောလူများသည် သမ္မာတရားကို လက်မခံကြသည့်အပြင် လက်တွေ့လည်း မလုပ်ဆောင်ကြပေ။ သမ္မာတရားကို ရန်လိုခြင်းနှင့် တိုက်ခိုက်ခြင်းအပြင် ၎င်းတို့သည် တစ်ဆင့်တက်ပြီး သမ္မာတရားကို အစားထိုးရန် စာတန်ထံမှ အမျိုးမျိုးသော စာတန်ဆန်သည့် အဆိပ်အတောက်များ၊ ရှုထောင့်များနှင့် လက်တွေ့လုပ်ဆောင်မှုများကို အသုံးပြုကြသည်။ ဥပမာအားဖြင့် ၎င်းတို့သည် ကောင်းချီးမင်္ဂလာများ ရရှိရန်နှင့် ဘုရားသခင်နှင့် အပေးအယူလုပ်ရန် သတ်မှတ်ချက်များအဖြစ် အခြားသူများကို အထင်အမြင်မှားစေရန် အကြံအစည်များ၊ လိမ်လည်မှုများ၊ နည်းလမ်းအမျိုးမျိုး သို့မဟုတ် ဆင်းရဲဒုက္ခကို ကြံ့ကြံ့ခံခြင်းနှင့် အဖိုးအခပေးခြင်းတို့နှင့်ဆိုင်သည့် အပြင်ပန်းဟန်ဆောင်မှုကို အသုံးပြုကြသည်။ ၎င်းတို့သည် ဘုရားသခင်ကို ယုံကြည်ရာတွင် ရိုးသားသောသူတစ်ဦး ဖြစ်ရန်မလိုအပ်၊ မိမိတို့၏ တာဝန်ကို သစ္စာစောင့်သိရန် မလိုအပ်၊ သမ္မာတရားကို လက်ခံပြီး လက်တွေ့လုပ်ဆောင်ရန် မလိုအပ်ဟု တွေးထင်ကြသည်။ ပိုများသော ဆင်းရဲဒုက္ခကို ကြံ့ကြံ့ခံသရွေ့၊ အဖိုးအခပိုပေးသရွေ့၊ အလုပ်ပိုလုပ်သရွေ့၊ ကောင်းသောအရာများကို ပိုမို ဆောင်ရွက်ပြီး ကုသိုလ်ပိုမိုစုဆောင်းသရွေ့၊ လူတို့၏ သဘောတူညီမှုနှင့် လေးစားမှုကို ရရှိစေသည့်အရာများကို ပိုမိုလုပ်ဆောင်ရသရွေ့၊ ဤနည်းလမ်းများမှတစ်ဆင့် ညီအစ်ကိုမောင်နှမများ၏ ယုံကြည်မှုကို ရရှိသရွေ့၊ ၎င်းတို့၏ ချီးမြှောက်မှုနှင့် ထောက်ခံမှုကို ရရှိသရွေ့ ဤအရာအားလုံးကို ကောင်းကင်နိုင်ငံတော်၏ ကောင်းချီးမင်္ဂလာများနှင့် လဲလှယ်ခြင်းတည်းဟူသော ပန်းတိုင်ကို ၎င်းတို့ စွမ်းဆောင်ရှရိနိုင်သည်ဟု တွေးထင်ကြသည်။ ဤရှုထောင့်သည် မယုံနိုင်လောက်အောင် အဓိပ္ပာယ်မဲ့သည် မဟုတ်လော။ (ဟုတ်ပါသည်။)

သမ္မာတရားကို ဝေဖန်ခြင်းနှင့် ပြစ်တင်ရှုတ်ချခြင်းဖြစ်စေ၊ သမ္မာတရားကို ရန်လိုပြီး တိုက်ခိုက်ခြင်းဖြစ်စေ၊ သို့မဟုတ် သမ္မာတရားကို အစားထိုးရန် စာတန်၏ မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများကို အမြဲ အသုံးပြုလိုခြင်းဖြစ်စေ၊ ဤသည်တို့အားလုံးမှာ နတ်ဆိုးများက သမ္မာတရားကို သဘောထားပုံ၏ တိကျသော သရုပ်သကန်များ ဖြစ်ကြသည်။ ယင်းတို့က မည်သည့် သရုပ်သကန်များဖြစ်သည်ဖြစ်စေ နတ်ဆိုးများ၏ ဆိုးယုတ်သော အနှစ်သာရကို အပြည့်အဝ ဖော်ထုတ်သည်ချည်းသာ ဖြစ်သည်။ သမ္မာတရားကို ရန်လိုခြင်း၊ သမ္မာတရားကို တိုက်ခိုက်ခြင်းနှင့် သမ္မာတရားကို အစားထိုးရန် ကြိုးပမ်းခြင်းတို့သည် နတ်ဆိုးများသာလျှင် ကျူးလွန်နိုင်သော လုပ်ရပ်များ ဖြစ်ကြသည်။ နတ်ဆိုးများသာလျှင် သမ္မာတရားနှင့် ဘုရားသခင်ကို ထိုသို့သော အမုန်းတရား၊ ဝေဖန်ခြင်းနှင့် ပြစ်တင်ရှုတ်ချခြင်းတို့ဖြင့် သဘောထားပြီး လူတို့အား သမ္မာတရားနှင့် ဘုရားသခင်ထံမှ ဝေးကွာသွားစေရန် အထင်အမြင်မှားစေဖို့၊ လှည့်ဖြားပြီး သွေးဆောင်ဖို့အတွက် မည်သည့်နည်းလမ်းကိုမဆို အသုံးပြုကြသည်။ နတ်ဆိုးများသာလျှင် လူတို့၏ စိတ်နှလုံးကို ဝယ်ယူပြီး ၎င်းတို့ကို ထိန်းချုပ်ခြင်းဟူသော ၎င်းတို့၏ ပန်းတိုင်ကို စွမ်းဆောင်ရရှိရန်၊ လူတို့၏ စိတ်နှလုံးထဲရှိ ဘုရားသခင်၏ နေရာကို အစားထိုးရန် ကြိုးပမ်းသည့်အနေဖြင့် လူတို့၏ ယုံကြည်မှု၊ ထောက်ခံမှုနှင့် ချီးမွမ်းမှုကို လိမ်လည်လှည့်ဖြား၍ ရယူရန် နည်းလမ်းတိုင်းကို စဉ်းစားတတ်ကြသည်။ တိုတိုပြောရလျှင် နတ်ဆိုးများသည် သမ္မာတရားနှင့် သမ္မာတရားကို လိုက်စားသောသူတို့အပေါ် ထိုသို့သော သဘောထားကို ခံယူကျင့်သုံးသည်ဆိုသောအချက်က ၎င်းတို့၏ အနှစ်သာရသည် ဆိုးယုတ်ကြောင်း ဖော်ထုတ်သည်။ အပြုသဘောဆောင်သောအရာများနှင့် သမ္မာတရားသည် ဖန်ဆင်းခံ လူသားအားလုံး တမ်းတပြီး ချစ်မြတ်နိုးသည့်အရာဖြစ်ကာ လူတို့ တန်ဖိုးထားထိုက်သည့်အရာလည်း ဖြစ်သည်။ ယင်းတို့သည် ဖန်ဆင်းခံ လူသားများ အလိုအပ်ဆုံးအရာလည်း ဖြစ်သည်မှာ အမှန်ပင်ဖြစ်သည်။ ဤသည်မှာ အဘယ့်ကြောင့်ဆိုသော် လူသားမျိုးနွယ်က စာတန်၏ သြဇာလွှမ်းမိုးမှုမှ လွတ်မြောက်ရန်၊ မှန်ကန်သောလမ်းကြောင်းကို လျှောက်လှမ်းရန်နှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်ရန်အတွက် သမ္မာတရားသည် မရှိမဖြစ်လိုအပ်သော အရာတစ်ခုဖြစ်သောကြောင့် ဖြစ်သည်။ ပုံမှန်လူများက ကယ်တင်ခြင်းကို ရရှိရန်အတွက် သမ္မာတရားကို လိုက်စားခြင်း၊ သမ္မာတရားကို လက်ခံခြင်းနှင့် သမ္မာတရားကို လက်တွေ့လုပ်ဆောင်ခြင်းသည် မရှိမဖြစ်လိုအပ်သော လုပ်ငန်းစဉ်တစ်ခု ဖြစ်သည်။ အခြားနည်းလမ်းမရှိပေ။ ၎င်းတို့တွင် ဖောက်ပြန်ပျက်စီးသော စိတ်သဘောထားများ ရှိသောကြောင့် သမ္မာတရားကို လက်ခံပြီး လက်တွေ့လုပ်ဆောင်ရန် ၎င်းတို့အတွက် ခက်ခဲလျှင်ပင် ၎င်းတို့၏ အတွင်းကျကျ ဖြစ်တည်မှုနှင့် နှလုံးသွင်းအရဖြစ်သော အလိုဆန္ဒ၏ ရှုထောင့်အမြင်မှကြည့်လျှင် ၎င်းတို့သည် သမ္မာတရားကို ရန်လိုကြသည်မဟုတ်ပေ။ ၎င်းတို့၏ နှလုံးသွင်းအရဖြစ်သော သဘောထားသည် သမ္မာတရားကို ရန်လိုလိမ့်မည့် သဘောထားတစ်ခု မဟုတ်သည့်အပြင်၊ သမ္မာတရားကို တမင်တကာ တိုက်ခိုက်သည့် သို့မဟုတ် မည်သည့် မိစ္ဆာဒိဋ္ဌိအယူဝါဒများနှင့် အဓိပ္ပာယ်မဲ့ပြီး မှားယွင်းသော အယူအဆများကိုမဆို အသုံးပြု၍ သမ္မာတရားကို အစားထိုးရန် နည်းလမ်းပေါင်းစုံ ကြိုးပမ်းသည့် သဘောထားတစ်ခုလည်း မဟုတ်ပေ။ စာတန်သာလျှင် ဤအရာကို လုပ်ဆောင်နိုင်သည်။ ၎င်း၏ သမ္မာတရားကို ရန်လိုသည့် အနှစ်သာရသည် အဆင်းနီသော နဂါးကြီး၏ သမ္မာတရားကို ရန်လိုသည့် အနှစ်သာရနှင့် တူညီသည်။ အပြုသဘောဆောင်သည့် မည်သည့်အရာမဆို၊ သမ္မာတရားနှင့် သက်ဆိုင်သည့် မည်သည့်အရာမဆို စာတန်က ငြင်းပယ်သည်၊ ပြစ်တင်ရှုတ်ချပြီး၊ ပစ်ပယ်သည်။ ဤသမ္မာတရားများသည် ၎င်းကို ခြိမ်းခြောက်မှုမရှိလျှင်ပင် ၎င်းသည် ထိုအရာများကို ရန်လိုပြီး မုန်းတီးနေဆဲဖြစ်သည်။ ဤသည်မှာ ၎င်း၏ သဘာဝက ညွှန်ကြားခြင်း ဖြစ်သည်။ နတ်ဆိုးများတွင် ဆိုးယုတ်သော သဘာဝရှိသောကြောင့် သမ္မာတရားသည် ၎င်းတို့အတွက် ၎င်းတို့၏ ရန်သူဖြစ်သည်။ “ရန်သူ” ဟူသော စကားလုံးက မည်သည့်အရာကို သွယ်ဝှိုက်ညွှန်းဆိုသနည်း။ ရန်သူများက မည်သည့်အခါမျှ သဟဇာတမဖြစ်နိုင်၊ မည်သည့်အခါမျှ မိတ်ဆွေမဖြစ်နိုင်၊ မည်သည့်အခါမျှ စိတ်တူသဘောတူ အဖော်အဖက် မဖြစ်နိုင်ဟု ဆိုလိုသည်။ ဤသည်မှာ အဆင်းနီသော နဂါးကြီးနှင့်ကဲ့သို့ပင် ဖြစ်သည်။ ၎င်းသည် ဘုရားသခင်ကို ယုံကြည်သောသူတို့ကို အထူးသဖြင့် အမုန်းတရားနှင့် ရန်လိုမှုဖြင့် ဆက်ဆံသည်။ သင်သည် ဘုရားသခင်ကို ယုံကြည်ခြင်း ရပ်တန့်ပြီး ဘုရားသခင်ကို စော်ကားသရွေ့ လူ့အဖွဲ့အစည်းတွင် မည်သည့် ဆိုးယုတ်မှုကိုမဆို ကျူးလွန်နိုင်ပေသည်။ သင် ခိုးသည်ဖြစ်စေ၊ လုယက်သည်ဖြစ်စေ၊ သို့မဟုတ် လိင်ကိစ္စတွင် ကိုယ်ကျင့်သိက္ခာကင်းမဲ့သော လုပ်ရပ်များတွင် ပါဝင်သည်ဖြစ်စေ ၎င်းက ဂရုမစိုက်ပေ။ သင်သည် ၎င်းနှင့် ပူးပေါင်းပြီး မည်သည့် မကောင်းမှုကိုမဆို လုပ်နိုင်သည်။ သို့သော် သင်သည် ဘုရားသခင်ကို ယုံကြည်ပြီး မှန်ကန်သောလမ်းကြောင်းကို လျှောက်လှမ်းလျှင် ၎င်းက ခွင့်ပြုလိမ့်မည်မဟုတ်။ ၎င်းသည် သင့်ကို ဖမ်းဆီးလိမ့်မည်၊ ညှဉ်းပန်းနှိပ်စက်ပြီး သေစေသည်အထိပင် ပြုလုပ်မည်။ ၎င်းသည် သင့်ကို တကယ်ကိုပင် တည်ရှိခွင့်ပေးမည် မဟုတ်ချေ။ သင် တည်ရှိနေသရွေ့ သင်သည် ၎င်း၏ မျက်စိထဲက ဆူးငြောင့်ဖြစ်သည်။ သင် တည်ရှိနေသည့် နေ့ရက်တိုင်း ၎င်းက စိတ်ထဲတွင် ပူပန်ပြီး မသက်မသာ ခံစားရသည်။ ၎င်းက သင့်ကို ဖျက်ဆီးပြီးသည့်အခါ၊ သင် မတည်ရှိတော့သည့်အခါမှသာ ၎င်းက အောင်မြင်သည်ဟု ခံစားရပြီး စိတ်သက်သာရာရကာ စိတ်အေးချမ်းသွားသည်။ နတ်ဆိုးများဖြစ်ကြသောသူတို့၏ သမ္မာတရားအပေါ် သဘောထားသည် သမ္မာတရားအပေါ်ထားသည့် အဆင်းနီသော နဂါးကြီး၏ အမုန်းတရားနှင့် သဘာဝအားဖြင့် တူညီသည်။ သင်သည် သမ္မာတရားကို လိုက်စားလျှင်၊ သမ္မာတရားကို လက်တွေ့လုပ်ဆောင်လျှင်၊ အရာရာကို စည်းမျဉ်းများအတိုင်း လုပ်ဆောင်လျှင်၊ ရပ်တည်ချက်ရှိလျှင်၊ စည်းမျဉ်းများကို စွဲကိုင်လျှင် ၎င်းတို့သည် သင့်ကို သဘောမကျစရာအဖြစ် မြင်လိမ့်မည်ဖြစ်ပြီး မုန်းတီးကြလိမ့်မည်။ ၎င်းတို့သည် ခေါင်းဆောင်များဖြစ်လာပြီး အာဏာရလာလျှင် သင့်အား ညှဉ်းပန်းနှိပ်စက်ဖို့အတွက် အပြစ်ရှာရန် နည်းလမ်းတိုင်းကို စဉ်းစားကြမည်ဖြစ်ပြီး သင့်အား ဖယ်ရှားရှင်းလင်းရန် ပြစ်မှုတစ်ခုခုအတွက် သင့်ကို အမှုပင်ဆင်ကြလိမ့်မည်။ သမ္မာတရားကို လိုက်စားသောသူများအားလုံး ၎င်းတို့၏ ဖယ်ကျဉ်ခြင်းကို ခံရပြီး၊ အသင်းတော်တွင် ကျန်ရှိနေသူများအားလုံးက နားဝေတိမ်တောင်ဖြစ်သောသူများနှင့် သမ္မာတရားကို စိုးစဉ်းမျှ နားမလည်သောသူများ ဖြစ်သည့်အခါ ၎င်းတို့သည် ဘေးကင်းသည်ဟု ခံစားရပြီး ၎င်းတို့ကို ခြိမ်းခြောက်သည့်အရာ မည်သည့်အရာမျှ မရှိတော့ကြောင်းနှင့် ၎င်းတို့၏ နေ့ရက်များက လွယ်ကူချောမွေ့ကြောင်း ခံစားရသည်။ ထို့ကြောင့် နတ်ဆိုးများဖြစ်ကြသောသူတို့သည် သမ္မာတရားကို ရန်လိုသည်သာမက သမ္မာတရားကို ချစ်မြတ်နိုးပြီး လိုက်စားသောသူတို့ကိုလည်း ရန်လိုကြသည်။ ဤအရာက ၎င်းတို့တွင် ဆိုးယုတ်သော သဘာဝရှိကြောင်း ဖော်ပြသည် မဟုတ်လော။ (ဟုတ်ပါသည်။) အချို့လူများသည် နတ်ဆိုးများ၏ ပြစ်တင်ရှုတ်ချခြင်း၊ ဖယ်ကျဉ်ခြင်းနှင့် ညှဉ်းပန်းနှိပ်စက်ခြင်းကို ခံရပြီးနောက် “ကျွန်ုပ် ၎င်းတို့ကို စိတ်အနှောင့်အယှက်မပေးခဲ့သော်လည်း၊ အဘယ်ကြောင့် ၎င်းတို့က ကျွန်ုပ်ကို သဘောမကျစရာအဖြစ် မြင်ကြသနည်း”ဟု ပြောကြသည်။ ဤသည်မှာ နားဝေတိမ်တောင်သော စကားမဟုတ်လော။ ဤသည်မှာ အမှုအရာများကို ထိုးထွင်းမမြင်နိုင်ခြင်းနှင့် လူတို့ကို ပိုင်းခြားမသိမြင်နိုင်ခြင်း မဟုတ်လော။ အဆင်းနီသော နဂါးကြီးသည် ခရစ်ယာန်များကို ဖမ်းဆီးပြီး ညှဉ်းပန်းနှိပ်စက်သည်မှာ ခရစ်ယာန်များက ဥပဒေများကို ချိုးဖောက်ပြီး ရာဇဝတ်မှုများ ကျူးလွန်သောကြောင့် ဖြစ်သလော။ သို့မဟုတ် ခရစ်ယာန်များက ၎င်းကို ဖြုတ်ချပြီး ၎င်း၏ နိုင်ငံရေးအာဏာကို သိမ်းပိုက်ရန် နိုင်ငံရေးလှုပ်ရှားမှုများတွင် ပါဝင်သောကြောင့်ဖြစ်သလော။ (နှစ်ခုလုံးမဟုတ်ပါ။) သို့ဆိုလျှင် အဘယ်ကြောင့်နည်း။ ငါတို့သည် ၎င်း၏ အာဏာကို သိမ်းပိုက်ရန် နိုင်ငံရေးလှုပ်ရှားမှုများတွင် ပါဝင်ရန် မဆိုထားနှင့်၊ နိုင်ငံရေးတွင် မပါဝင်သည့်အပြင်၊ ၎င်းကို ဆန့်ကျင်ခြင်း သို့မဟုတ် ဖော်ထုတ်ခြင်းလည်း မပြုကြပေ။ သို့ဆိုလျှင် ၎င်းသည် ဘုရားသခင်ကို ယုံကြည်သော ငါတို့ကို အဘယ်ကြောင့် ဤသို့ ဖိနှိပ်ပြီး ဖမ်းဆီးသနည်း။ သင်က ဘုရားသခင်နောက်လိုက်ခြင်း၊ သမ္မာတရားကို လက်ခံခြင်း၊ ဘုရားသခင်ကို ကြီးမြတ်သည်ဟု ဂုဏ်ပြုပြီး သူ့ကို ကိုးကွယ်ခြင်းတို့ကြောင့်သာ ၎င်းက သင့်ကို မုန်းတီးခြင်း ဖြစ်သည်။ သင်သည် ၎င်းကို သစ္စာဖောက်ပြီးဖြစ်သည်ဟု ၎င်းက ယုံကြည်သည်။ သင်သည် ၎င်းနောက်မလိုက်၊ ၎င်းကို မကိုးကွယ်၊ ၎င်းကို ကျိုးနွံနာခံခြင်း မရှိသောကြောင့် ၎င်းက သင့်ကို မုန်းတီးသည်။ ထို့ကြောင့် ၎င်းသည် သင့်ကို ပျောက်ကွယ်သွားစေခြင်းနှင့်ဆိုင်သည့်ပန်းတိုင်ကို စွမ်းဆောင်ရရှိရန် သင့်ကို ဖိနှိပ်ပြီး ဖယ်ရှားရှင်းလင်းလိုသည်။ ၎င်းသည် ဆိုးယုတ်သော နတ်ဆိုးဖြစ်သောကြောင့်၊ သမ္မာတရားကို ရန်လိုသည့် သဘာဝအနှစ်သာရ ရှိသောကြောင့် သင် ဘုရားသခင်နောက်လိုက်လျှင် ၎င်းက သင့်ကို ရန်လိုလိမ့်မည်၊ သင့်ကို မုန်းတီးလိမ့်မည်၊ သင့်ကို ညှဉ်းပန်းနှိပ်စက်ရန်၊ ဖယ်ရှားရှင်းလင်းရန်နှင့် ဘုရားသခင်၏ ဘေးမှ သင့်ကို ဆတ်ခနဲ့ဖယ်ရန် နည်းလမ်းပေါင်းစုံကို ကြိုးစားလိမ့်မည်။ ဤသည်မှာ ၎င်း၏ ရည်မှန်းချက် ဖြစ်သည်။ သင်သည် ဘုရားသခင်နောက်လိုက်ခြင်းအား ရပ်တန့်လိုက်လျှင် ၎င်းသည် သင့်ကို သိပ်ရန်လိုလိမ့်မည် မဟုတ်ပေ။ ၎င်းသည် သင့်ကို ဖျက်ဆီးရန်၊ ဖောက်ပြန်ပျက်စီးစေရန်၊ ကစားပြီး ထိန်းချုပ်ရန် ကြိုးစားနေလိမ့်ဦးမည် ဖြစ်သည်မှာ အမှန်ပင်ဖြစ်သည်။ သင်သည် ၎င်းကို ကိုးကွယ်ပြီး ၎င်းနောက်လိုက်နိုင်လျှင် ၎င်းသည် အားရကျေနပ်လိမ့်မည်ဖြစ်ပြီး သင့်ကို ညှဉ်းဆဲလိမ့်မည် မဟုတ်ပေ။ သို့သော် အဆုံးတွင် သင်သည် ၎င်းနှင့်အတူ သင်္ဂြိုဟ်ခြင်းသာ ခံရနိုင်သည်။ စာတန်ကို ကိုးကွယ်သောသူ မည်သူမျှ ကောင်းသော အဆုံးသတ်သို့ မရောက်ဖူးပေ။

ဘုရားသခင်ကို ဆန့်ကျင်သည့် စာတန်၏ သဘာဝသည် မည်သည့်အခါတွင်မျှ ပြောင်းလဲလိမ့်မည် မဟုတ်ပေ။ အန္တိခရစ်များဖြစ်ကြသည့် စာတန်နှင့်ဆိုင်သောသူများသည် အဘယ်ကြောင့် သမ္မာတရားနှင့် ဘုရားသခင်ကို အလွန်ရန်လိုကြသနည်း။ ငါ့ကို ပြောလော့၊ ၎င်းတို့၏ သဘာဝ အနှစ်သာရ ဆိုးယုတ်လိုက်လေခြင်းတကား။ ၎င်းတို့သည် သမ္မာတရားကိုလည်းကောင်း၊ ဘုရားသခင်၏ အလုပ်ကိုလည်းကောင်း၊ အပြုသဘောဆောင်သောအရာ တစ်ခုတလေကိုလည်းကောင်း၊ သို့မဟုတ် မှန်ကန်သော ပြောဆိုချက်များနှင့် ကျင့်ကြံမှုများကိုလည်းကောင်း ခြွင်းချက်မရှိ လက်မခံကြပေ။ ၎င်းတို့သည် မိမိတို့၏ စိတ်နှလုံးထဲတွင် စက်ဆုပ်မှုကို ခံစားရပြီး ယင်းတို့ကို လက်ခံရန် ငြင်းပယ်သည်သာမက ဘုရားသခင်ကို အတိုက်အခံလုပ်ရန် မကောင်းမှုကို တက်ကြွစွာ ပြုလုပ်ကြသည့်အပြင် သမ္မာတရားနှင့် အပြုသဘောဆောင်သောအရာများကို ပြစ်တင်ရှုတ်ချရန် အမျိုးမျိုးသော အခြေအမြစ်မရှိသည့် ကောလာဟလများနှင့် မှားယွင်းပြီး အဓိပ္ပာယ်မဲ့သော အယူအဆများကို ဖြန့်ကြသည်။ ဤကဲ့သို့သော ဆိုးယုတ်သည့်လူများသည် ဘုရားသခင်ကို ယုံကြည်ခြင်းအားဖြင့် ကောင်းချီးများလည်း ရရှိလိုကြသည်။ ၎င်းတို့သည် ဘုရားသခင်၏ အိမ်တော်ထဲသို့ အယုံသွင်းဝင်ရောက်လာကြသော်လည်း သမ္မာတရားကို အနည်းငယ်မျှ လက်မခံသောကြောင့် ထုတ်ဖော်ခြင်းခံရကာ ဖယ်ရှားရှင်းလင်းခြင်းကို ခံကြရသည်။ ဥပမာအားဖြင့်၊ ပြုပြင်ခြင်းကို လက်ခံခြင်းသည် အပြုသဘောဆောင်သော အရာတစ်ခု ဖြစ်သည်။ ပုံမှန်လူများက အမှားအယွင်း ပြုလုပ်မိပြီး ပြုပြင်ခြင်းခံရသည့်အခါ မိမိတို့ကိုယ်ကို ဆင်ခြင်သုံးသပ်ကြလိမ့်မည်။ ၎င်းတို့၏ မှားယွင်းစွာ ပြုလုပ်ခြင်းက မှားယွင်းသော ရည်ရွယ်ချက်များ သို့မဟုတ် ဖောက်ပြန်ပျက်စီးသော စိတ်သဘောထားကြောင့် ဖြစ်ခဲ့လျှင် ထိုအရာကို ဖြေရှင်းရန် သမ္မာတရားကို ရှာဖွေကြလိမ့်မည်။ ၎င်းတို့၏ မှားယွင်းစွာ ပြုလုပ်ခြင်းသည် ၎င်းတို့၏ အစွမ်းအစ ညံ့ဖျင်းပြီး အမှုအရာများကို ရှင်းလင်းစွာ မမြင်ခဲ့ခြင်းကြောင့် ဖြစ်လာခဲ့ခြင်းဖြစ်လျှင်၊ ထိုအရာကို ဖြေရှင်းရန် လမ်းကြောင်းတစ်ခုကို တက်ကြွစွာ ရှာဖွေကြလိမ့်မည်ဖြစ်ပြီး ၎င်းတို့ကို ကူညီရန်နှင့် လမ်းပြရန်အတွက် ကောင်းမွန်သော အစွမ်းအစရှိပြီး သမ္မာတရားကို နားလည်သောသူများကို ရှာဖွေကြလိမ့်မည်။ တိုတိုပြောရလျှင်၊ ၎င်းတို့၏ အသိစိတ်နှင့် ဆင်ခြင်တုံတရားတို့၏ လမ်းညွှန်မှုနှင့် ထိန်းသိမ်းမှုအောက်တွင် ၎င်းတို့သည် ပြုပြင်ခံရခြင်းကို မှန်ကန်စွာ သဘောထားကြလိမ့်မည်။ သို့သော် နတ်ဆိုးများဖြစ်သည့်သူတို့သည် ပြုပြင်ခံရခြင်းကို မည်သို့ သဘောထားကြသနည်း။ နတ်ဆိုးများကိုယ်၌က သမ္မာတရားကို ရန်လိုကြသော်လည်း ၎င်းတို့၏ ဆိုးယုတ်သော သဘာဝဖြင့် ၎င်းတို့သည် ရန်လိုခြင်းမျှဖြင့် လုံးဝ ရပ်တန့်ကြလိမ့်မည်မဟုတ်ပေ။ ၎င်းတို့သည် သမ္မာတရားကို ပြစ်တင်ရှုတ်ချခြင်း၊ အတိုက်အခံလုပ်ခြင်းနှင့် ပြစ်မှားစော်ကားခြင်းတို့ကိုလည်း ပြုကြလိမ့်မည်။ သို့ဖြစ်၍ ၎င်းတို့ ပြုပြင်ခြင်းခံရသည့်အခါ ၎င်းတို့သည် မိမိတို့ကိုယ်ကို ကျိုးကြောင်းပြ ငြင်းခုံရန်နှင့် ခုခံကာကွယ်ရန် အားကြိုးမာန်တက် ကြိုးစားကြသည်။ ၎င်းတို့သည် သမ္မာတရားကို ငြင်းပယ်သည်သာမက ၎င်းတို့ကို ပြုပြင်သည့်သူများကိုလည်း တိုက်ခိုက်ပြီး ပြစ်တင်ရှုတ်ချကြသည့်အပြင် “ဘုရားကို ယုံကြည်ခြင်းသည် အလွန် ခက်ခဲလှပါသည်တကား။ ကျွန်ုပ်တို့ကဲ့သို့ အစွမ်းအစ ညံ့ဖျင်းပြီး သမ္မာတရားကို နားမလည်သူများသည် နောက်ဆုံးတွင် နှင်ထုတ်ခြင်းခံရမည်သာ ဖြစ်သည်။ ဘုရားအိမ်တော်ကို မှီခိုကပ်ရပ်နေရန် ကြိုးစားခြင်းမှာ မလွယ်ကူပါ။ ညံ့ဖျင်းသော အစွမ်းအစရှိသူများအတွက် ရှေ့ဆက်ရန် လမ်းမရှိပါ။ ကျွန်ုပ်တို့သည် အခြားသူများ၏ ညှဉ်းပန်းနှိပ်စက်ခြင်းကို ခံရသည်မှတစ်ပါး ဘာမျှ မလုပ်နိုင်ပါ။ အခြားသူများက ကျွန်ုပ်တို့ကို မည်သို့ပင် ဒုက္ခပေးသည်ဖြစ်စေ၊ ကျွန်ုပ်တို့ ခါးစည်းခံရုံသာ ရှိသည်။ ကျွန်ုပ်တို့၏ ကိုယ်ပိုင် အစွမ်းအစ ညံ့ဖျင်းခြင်းမှလွဲ၍ မည်သူ့ကို အပြစ်တင်နိုင်မည်နည်း။ သင်၏ အစွမ်းအစ ညံ့ဖျင်းလျှင် သင်သည် အခြားသူများထက် နိမ့်ကျသည်” ဟူသော စကားများကိုပင် ဖြန့်ကြသည်။ ၎င်းတို့သည် ပြုပြင်ခြင်းကို လက်မခံသည်သာမက သို့မဟုတ် မိမိတို့ကိုယ်ကို ဆင်ခြင်သုံးသပ်ပြီး သိကျွမ်းခြင်းတို့ မရှိသည်သာမက ဤပြဿနာကို ဖြေရှင်းရန် လက်တွေ့လုပ်ဆောင်ခြင်း စည်းမျဉ်းများ သို့မဟုတ် လက်တွေ့လုပ်ဆောင်ခြင်း လမ်းကြောင်းကိုလည်း မရှာဖွေကြပေ။ အကယ်၍ ၎င်းတို့၏ အစွမ်းအစသည် အမှန်တကယ် ညံ့ဖျင်းပါက ၎င်းတို့သည် မိမိတို့၏ ပင်ကိုအခြေအနေများနှင့်ဆိုင်သည့် အခြေခံအုတ်မြစ်အပေါ်၌ မိမိတို့၏ တာဝန်ကို ကောင်းစွာ ထမ်းဆောင်ရန်နှင့် မိမိတို့၏ သစ္စာစောင့်သိမှုကို ပေးအပ်ရန် အကောင်းဆုံးကို မည်သို့ ပေးဆပ်နိုင်မည်နည်း။ ၎င်းတို့သည် ဤသို့ တွေးမည်လော။ သမ္မာတရားကို ၎င်းတို့ ရန်လိုကြသောကြောင့်၊ ဤသို့ လုံးဝ တွေးမည်မဟုတ်ပေ။ ထို့အပြင် ၎င်းတို့သည် ပို၍ပင် ဆိုးရွားအောင် ပြုလုပ်ကြမည်ဖြစ်ပြီး ဝေဖန်ခြင်းနှင့် အသရေဖျက်ခြင်းတို့ကို ပြုကြမည်ဖြစ်ကာ ၎င်းတို့ကို ပြုပြင်သည့်သူများအား မိမိတို့၏ စိတ်နှလုံးထဲတွင် တိတ်တဆိတ် ကျိန်ဆဲခြင်းပင် ပြုကြလိမ့်မည်။ “ဟွန့်။ သင်သည် ယနေ့ ငါ့ကို မသက်မသာဖြစ်အောင် လုပ်လေပြီ။ တစ်နေ့နေ့တွင် သင့်ကို ငါ အကြောင်းသိစေမည်။ ငါ၏ အစွမ်းအစ ညံ့ဖျင်းသည်ဟု သင် ထင်သလော။ ငါသည် ဘုရားကို နှစ်ပေါင်းများစွာ ယုံကြည်ပြီးဖြစ်သော်လည်း သင်က နှစ်အနည်းငယ်သာ ယုံကြည်ရသေးသည်။ သင်က ငါ့ကို သဘောမကျစရာအဖြစ် မြင်သလော။ တစ်နေ့နေ့တွင် သင့်ကို ငါ အကျိုးဆက်များ ခံစားစေမည်၊ သင့်ကို ဆိုးရွားစွာ သေစေမည်” ဟူ၍ ဖြစ်သည်။ သင်တို့ မြင်သည့်အတိုင်း ၎င်းတို့ ပြုပြင်ခြင်းခံရသည့်အခါ မည်သည့်အရာမျှ ၎င်းတို့ မပြောသည့်အပြင်၊ အပြုံးကိုပင် ဆင်မြန်းထားသော်လည်း ၎င်းတို့၏ စိတ်နှလုံးများက နာကြည်းမှု၊ မုန်းတီးမှုနှင့် ကျိန်ဆဲခြင်းတို့ဖြင့် ပြည့်လျှံနေသည်။ အချို့လူများသည် ပြုပြင်ခြင်းကို လက်ခံရန် မိမိတို့၏ မလိုလားမှုကို ပြကြပြီး အခါအားလျော်စွာ စောဒကတက်သော၊ တိုက်ခိုက်သော သို့မဟုတ် ဝေဖန်သော စကားများကို ပြောဆိုကြသည်။ ၎င်းတို့သည် ပြုပြင်ခြင်းကို ရန်လိုသည်သာမက ၎င်းတို့ကို ပြုပြင်သည့်သူများကိုလည်း မည်သူက ထိုသို့ပြုသည်ဖြစ်စေ အလျော့ပေးရန် ငြင်းဆန်လျက်၊ အစပြု၍ တိုက်ခိုက်ကြသည်။ အချို့သော အမျိုးသမီးများသည် အတော်အတန် ကိုယ်လုံးကိုယ်ပေါက်သေးသွယ်ကျစ်လျစ်လှပပြီး အပြင်ပန်းတွင် အတော်လေး နူးညံ့သိမ်မွေ့ပုံ ပေါက်နိုင်သော်လည်း တစ်စုံတစ်ဦးက ၎င်းတို့ကို အမှန်တကယ် ပြုပြင်သည့်အခါ ၎င်းတို့ ဒေါသပေါက်ကွဲလေသည်။ “ကျွန်ုပ်သည် ဤမျှနှစ်ကာလများတစ်လျှောက်လုံး ဘုရားသခင်ကို ယုံကြည်ရင်း အလွန်ဆင်းရဲဒုက္ခခံစားခဲ့ရသည်။ ယင်းမှာ လွယ်ကူလေပြီလော။ သင်က ကျွန်ုပ်ကို သဘောမကျစရာအဖြစ် မြင်သည်။ ကောင်းပြီ၊ သင်မမွေးမီကပင် ကျွန်ုပ်သည် ဧဝံဂေလိတရားကို ဟောပြောနေခဲ့သည်။ ကျွန်ုပ် အသက်ကြီးသောကြောင့်သက်သက် သင်က ကျွန်ုပ်ကို အနိုင်ကျင့်ရန် ကြိုးစားနေခြင်းလော။ သင့်ကို ပြောမည်၊ ဘယ်တော့မှ ဖြစ်လာမည်မဟုတ်။ သွား၍ မေးကြည့်လော့၊ ကျွန်ုပ်၏ တစ်သက်တာတွင် မည်သူ့ကို အလျှော့ပေးခဲ့ဖူးသနည်း”ဟူ၍ ဖြစ်သည်။ ဤကဲ့သို့သော စိတ်သဘောထားမျိုးရှိသည့် လူများသည် သမ္မာတရားကို လက်ခံနိုင်သလော။ မုချ လက်မခံနိုင်ပေ။ ၎င်းတို့သည် ပြုပြင်ခြင်းကို လက်မခံသည်သာမက ၎င်းတို့ကို ပြုပြင်သည့်သူများကိုလည်း ကျိန်ဆဲကြသည်။ ၎င်းတို့သည် အလွန်ပင် မလိုမုန်းထားတတ်ကြသည် မဟုတ်လော။ နတ်ဆိုးများနှင့် စာတန်များဖြစ်သည့် လူများသည် မရိုးဖြောင့်ကြ၊ စိတ်မချရ၊ သစ္စာမဲ့ပြီး ဉာဏ်များကြသည်။ သမ္မာတရားအပေါ် ၎င်းတို့၏ သဘောထားသည် ရန်လိုခြင်းနှင့် တိုက်ခိုက်ခြင်း သဘောထားတစ်ခု ဖြစ်သည့်အတွက်၊ ၎င်းတို့၏ ဒုစရိုက်အမှုများ ဖော်ထုတ်ခြင်းခံရပြီး ကောင်းချီးများ ရရှိရန် မျှော်လင့်ချက်မရှိဘဲ ရှင်းလင်းပစ်ခြင်း သို့မဟုတ် နှင်ထုတ်ခြင်းကို ရင်ဆိုင်ရသည့်အခါ ၎င်းတို့သည် လုံးဝ အလွန် ကောင်းစွာပြုမူကြလိမ့်မည် မဟုတ်ဘဲ သို့မဟုတ် ကျိုးနွံကြလိမ့်မည်မဟုတ်ဘဲ အတိုက်အခံလုပ်ရန် နည်းလမ်းများကို အသုံးပြုကြလိမ့်မည်။ အချို့က ခေါင်းဆောင်များနှင့် အမှုဆောင်များသည် ၎င်းတို့ကို ညှဉ်းဆဲနေသည်ဟု ဆိုလျက်၊ အခြားသူများကို ၎င်းတို့အတွက် ခုခံကာကွယ်ပေးရန် လှုံ့ဆော်လျက်၊ အသင်းတော်၏အလုပ်ကို တမင်တကာ နှောင့်ယှက်ရင်း အလိမ်အညာများကို လုပ်ကြံဖန်တီးကြသည်။ အခြားသူများကမူ “ဘုရားအိမ်တော်က ကျွန်ုပ်ကို မည်သို့ပင်ဆက်ဆံပါစေ၊ ကျွန်ုပ်ကို ဘီ အုပ်စုသို့ ပို့သည်ဖြစ်စေ၊ ရှင်းလင်းပစ်သည်ဖြစ်စေ၊ ကျွန်ုပ်သည် ကျွန်ုပ်၏တာဝန်ကို ယခင်အတိုင်း ထမ်းဆောင်မည် ဖြစ်သည်။ ကျွန်ုပ်သည် ဘုရားသခင်အပေါ် သစ္စာစောင့်သိပြီး ဤလမ်းခရီးကို ဘယ်တော့အခါမျှ ငြင်းပယ်မည်မဟုတ် သို့မဟုတ် ကျွန်ုပ်၏တာဝန်ကိုလည်း စွန့်လွှတ်မည် မဟုတ်ပါ”ဟုဆိုလျက် ကျိုးနွံနာခံဟန်ဆောင်ကြသည်။ ၎င်းတို့သည် မိမိတို့ နောင်တရပြီးဖြစ်သည့်အလား၊ ဘုရားအိမ်တော်က ၎င်းတို့ကို မည်သို့ပင် ဆက်ဆံပါစေ လက်ခံနိုင်ပြီး ကျိုးနွံနာခံနိုင်ကာ မိမိတို့၏ တာဝန်ကို စွန့်လွှတ်မည် မဟုတ်သည့်အလား ထင်ရစေလျက် လူများကို လှည့်ဖြားရန် အပြင်ပန်းဟန်ဆောင်မှုတစ်ခုကို တင်ပြကြသည်။ အမှန်တွင် ၎င်းတို့သည် သင့်ကို လှည့်စားနေခြင်းဖြစ်ပြီး သင့်ကို ကစားနေခြင်း ဖြစ်သည်။ ၎င်းတို့သည် မိမိတို့ဘာသာ ဤသို့တွေးကြသည်၊ “ဟွန့်။ ငါ့ကို အစေခံမှုပေးရန် အသုံးချချင်သည်လော။ လုံးဝမဖြစ်နိုင်။ ငါသည် သင့်ကို ငါ၏ သန္နိဋ္ဌာန်အား ထုတ်ဖော်ပြောဆိုပြီး ငါ၏တာဝန်ကို ထမ်းဆောင်လိုစိတ်ရှိသည်ဟု ပြောသောအခါ၊ ယင်းမှာ လုပ်ရိုးလုပ်စဉ်တစ်ခုသာဖြစ်ပြီး၊ ငါသည် သင်တို့ကို အရူးလုပ်နေခြင်းသာ ဖြစ်သည်။” အပြင်ပန်းတွင် ၎င်းတို့အနေဖြင့် တာဝန်ထမ်းဆောင်လိုစိတ်ရှိသည်ဟု လူတို့ကို ထင်စေလျက် အထူးသဖြင့် ကျိုးနွံပြီး နာခံပုံရကြသည်။ သို့သော် သင်က ၎င်းတို့ကို တာဝန်ထမ်းဆောင်ရန် အမှန်တကယ် စီစဉ်သည့်အခါ ၎င်းတို့သည် ဝတ်ကျေတမ်းကျေလုပ်သည်၊ လှည့်စားမှုကို အသုံးပြုပြီး သင့်ကို လှည့်ဖြားသည့်အပြင် သင်နှင့်အတူ ကိုယ်ဖျောက်ကစားတတ်ကြသည်။ ၎င်းတို့ကို တာဝန်တစ်ခု ပေးအပ်ပြီးကတည်းက ဆယ်ရက်ကျော်ကြာကောင်းကြာနိုင်ပြီး လုံးဝ တိုးတက်မှု ရှိလိမ့်မည်မဟုတ်ပေ။ အချို့လူများသည် မသိနားမလည်ဖြစ်ကြပြီး ပိုင်းခြားသိမြင်မှု ကင်းမဲ့ကြကာ ၎င်းတို့က “သူတို့သည် မိမိတို့တာဝန်ကို ထမ်းဆောင်လိုစိတ်ရှိသည်ဟု ဆိုလျက် ထိုတာဝန်ကို ထမ်းဆောင်ရန် သဘောတူခဲ့စဉ်က အတော်လေး စိတ်အားထက်သန်ခဲ့ကြသည်။ သူတို့ လိမ်ညာနေပုံမပေါ်ခဲ့ပါ။ ယခု မည်သို့ဖြစ်ပြီး သူတို့ကို မည်သည့်နေရာတွင်မျှ ရှာမတွေ့ရတော့သနည်း” ဟု တွေးလျက် ဤအရာကို နားမလည်နိုင် ဖြစ်ကြလိမ့်မည်။ ငါသည် သင့်ကို အမှန်တရား ပြောမည်။ ၎င်းတို့သည် လူလိမ်ကြီးများသာ ဖြစ်ကြသည်။ ၎င်းတို့သည် နတ်ဆိုးများ ဖြစ်ကြသည်။ နတ်ဆိုးများဖြစ်ကြသူများသည် တာဝန်ထမ်းဆောင်ခြင်းကို မည်သို့ သဘောထားကြသနည်း။ ၎င်းတို့သည် ယင်းကို ဘုရားအိမ်တော်က ၎င်းတို့အား အစေခံမှုပေးစေရန် အသုံးချနေခြင်း၊ ၎င်းတို့ကို ကစားစရာကဲ့သို့ သဘောထားနေခြင်းအဖြစ် မှတ်ယူကြသည်။ ဤသည်မှာ တာဝန်ထမ်းဆောင်ခြင်းအပေါ် နတ်ဆိုးများဖြစ်သည့်သူများ၏ စိတ်နေစိတ်ထား ဖြစ်သည်။ သင် အသုံးချခံရလောက်အောင် အဘယ်အရာရှိသနည်း။ အလွန်ဆုံးအနေဖြင့်၊ သင်သည် အသက်မွေးအလုပ်တစ်ခုခုအကြောင်းကို အနည်းငယ် နားလည်ခြင်းသာ ဖြစ်သည်။ အကယ်၍ ဘုရားအိမ်တော်က ဤနယ်ပယ်နှင့်ဆိုင်သည့် အလုပ်တွင် လိုအပ်ချက်တစ်ခု ရှိပါက အလွန်ဆုံးနေဖြင့် သင်သည် ဤတာဝန်ကို ထမ်းဆောင်ရန် သင့်တော်သည်ဟုသာ ဆိုလိုပေသည်။ သင့်ကို တိုင်းတာရန်နှင့် သင့်အပေါ် တောင်းဆိုမှုများ ပြုလုပ်ရန် တာဝန်ထမ်းဆောင်ခြင်း ကိစ္စကို အသုံးပြုခြင်းသည် သင့်ကို ချီးမြှောက်ခြင်း ဖြစ်သည်။ အကယ်၍ သင်က ငြင်းပယ်ပြီး လက်မခံပါက စေတနာကို တန်ဖိုးထားရန် သင် ပျက်ကွက်ခြင်းဖြစ်သည်။ ဤသည်မှာ နတ်ဆိုးများဖြစ်သည့်သူများက မည်မျှ ဆင်ခြင်တုံတရား မရှိသည့်အကြောင်းပင် ဖြစ်သည်။ ၎င်းတို့သည် တာဝန်တစ်ခုကို ထမ်းဆောင်ရန် တောင်းဆိုပြီး အသင်းတော်က ၎င်းတို့အတွက် အလုပ်စီစဉ်ပေးသည့်အခါ ဘုရားအိမ်တော်က ၎င်းတို့ကို အသုံးချလိုသည်ဟု ၎င်းတို့က ယူဆကြသည်။ အကယ်၍ သင်သည် အသင်းတော်၌ အသုံးချခံရရန် အမှန်တကယ် စံတန်ဖိုးအချို့ ရှိပါက ဤသည်မှာ သင့်အတွက် ကံကောင်းခြင်းလော သို့မဟုတ် ကံဆိုးခြင်းလော။ (ကံကောင်းခြင်း ဖြစ်ပါသည်။) ဤသည်မှာ သင့်အတွက် ကံအကြောင်းမလှသည့်ဖြစ်ရပ်တစ်ခုလော သို့မဟုတ် ကောင်းချီးမင်္ဂလာတစ်ခုလော။ (ကောင်းချီးမင်္ဂလာတစ်ခု ဖြစ်ပါသည်။) အဘယ်ကြောင့် ယင်းကို ကောင်းချီးမင်္ဂလာဟု သင်ဆိုသနည်း။ (ဘုရားသခင်အတွက် အစေခံမှု ပေးနိုင်ခြင်းသည် ဘုရားသခင်၏ ချီးမြှောက်ခြင်းဖြစ်သည်။ ထို့ကြောင့် ယင်းမှာ ကောင်းချီးမင်္ဂလာတစ်ခု ဖြစ်ပါသည်။) သင်သည် ဤအရာကို နားလည်ရမည်။ ဘုရားသခင်အတွက် အစေခံခြင်းသည် ဘုရားသခင်၏ ချီးမြှောက်ခြင်း ဖြစ်သည်။ ချီးမြှောက်ခြင်းဟူသည် အဘယ်အရာကို ဆိုလိုသနည်း။ ယင်းမှာ ဘုရားအိမ်တော်၏ အလုပ်တွင် အသုံးချနိုင်သည့် ဤအနည်းငယ်မျှသော လုပ်ငန်းပိုင်းဆိုင်ရာ အစွမ်းအစ သင်ရှိသည်ကို ဆိုလိုသည်၊ ယင်းမှာ ဘုရားသခင်က သင့်ကို ပေးသည့် အခွင့်အရေးတစ်ခုဖြစ်သည်၊ ဘုရားသခင်သည် သူ့အတွက် အစေခံမှုပေးရန် အခွင့်အရေးတစ်ခု၊ ကယ်တင်ခြင်းကို ရရှိရန် အခွင့်အရေးတစ်ခု သင့်ကို ပေးပြီးဖြစ်သည့်အပြင်၊ ဤသည်မှာ သင် ကောင်းချီးခံစားရရန်အတွက် အခြေခံကျသော သတ်မှတ်ချက်တစ်ခု ဖြစ်သည်ကို ဆိုလိုသည်။ သင်သည် ဤအခြေခံကျသော သတ်မှတ်ချက်ကို ပိုင်ဆိုင်သည့်အခါမှသာ သမ္မာတရားကို လက်ခံပြီး သမ္မာတရားကို တစ်ဆင့်ပြီးတစ်ဆင့် လက်တွေ့လုပ်ဆောင်ရန်နှင့် ကယ်တင်ခြင်းကို ရရှိမည့် အခွင့်အရေး ရနိုင်ပေသည်။ အကယ်၍ သင်၌ အသုံးဝင်သော အရည်အသွေးများ လုံးဝမရှိပါက ဘုရားအိမ်တော်၌ သင်သည် အသုံးမကျသူတစ်ဦး ဖြစ်သည်။ ဘုရားအိမ်တော်က သင့်ကို အခမဲ့ ထောက်ပံ့နေဦးမည်လော။ အကယ်၍ သင်သည် ဘုရားအိမ်တော်၌ ထမ်းဆောင်ရန် မည်သည့်တာဝန်မျှ မရှိပါက ဘုရားသခင်နှင့် ပုံမှန်ဆက်ဆံရေးတစ်ခုကို ထိန်းသိမ်းရန်အတွက် သင့်တော်ပြီး ကျိုးကြောင်းဆီလျော်သော နည်းလမ်းနှင့် အခြေခံကျသော သတ်မှတ်ချက်ကင်းမဲ့နေသည်။ အကယ်၍ သင့်ကို ဘုရားအိမ်တော်ရှိ တိကျသည့် မည်သည့်အလုပ်တွင်မျှ အသုံးပြု၍မရပါက၊ ယင်းမှာ သင်သည် ဘုရားသခင်နှင့် မည်သည့်ဆက်ဆံရေးမျှ မတည်ဆောက်ခဲ့ကြောင်းကို ဆိုလိုပြီး ထို့ကြောင့် သင်သည် ဘုရားသခင်၏ ရှေ့မှောက်သို့ လာရန် အခွင့်အရေးမရှိ၊ လူသားမျိုးနွယ်ကို ကယ်တင်ရန် ဘုရားသခင်ပြုသည့် အမှု၏ မည်သည့်အဆင့် သို့မဟုတ် မည်သည့်အချိန်ကာလကိုမဆို လက်ခံရန် အခွင့်အရေးမရှိပေ။ သို့ဆိုလျှင် သင်သည် ကယ်တင်ခြင်းကို ရရှိရန် အခွင့်အရေးနှင့် သတ်မှတ်ချက်များ ရှိနေသေးသလော။ ထို့ကြောင့် အကယ်၍ သင့်၌ အသုံးချခံရရန် စံတန်ဖိုးရှိသည်ဟု ဆိုထားပါက ဤသည်မှာ ဘာသာတရားမရှိသည့်လောကတွင် သက်သောင့်သက်သာဖြစ်သည့်ပုံပေါ်ကောင်းပေါ်မည် မဟုတ်သည့်အပြင်၊ “အသုံးချသည်” ဟူသည်မှာ အပျက်သဘောဆောင်သော ဝေါဟာရတစ်ခု ဖြစ်ကောင်းဖြစ်နိုင်သည်။ သို့သော် ဘုရားအိမ်တော်၌မူ သင့်ကို မည်သူက အသုံးချနေသည်ကို သင် ကြည့်ရမည်။ ဤ “အသုံးချသည်” ဟူသည်ကို မည်သို့ အနက်ဖွင့်သင့်သနည်း။ အကယ်၍ ဘုရားသခင်က သင့်ကို အသုံးချပါက ယင်းမှာ သင်၌ တန်ဖိုးတစ်ခုခု ရှိနေသေးပြီး ဘုရားသခင်အတွက် အစေခံမှုပေးနိုင်သေးကြောင်း သက်သေပြသည်။ သင်သည် ဘုရားသခင်အတွက် အစေခံမှု ပေးသည့်အခါ ဤသည်မှာ ဘုရားသခင်က သင့်ကို ချီးမြှောက်နေခြင်း မဟုတ်လော။ (ဟုတ်ပါသည်။) ဤသည်မှာ ဘုရားသခင်က သင့်ကို အခွင့်အရေးတစ်ခု ပေးနေခြင်း၊ ဘုရားသခင်က သင့်ကို ချီးမြှောက်နေခြင်း ဖြစ်သည်။ ဤသည်မှာ ကောင်းသောအရာ ဖြစ်သည်။ ယင်းမှာ ဘုရားသခင်က သင့်ကို အလေးထားမှုတစ်ခုခု ရှိပြီး သင့်ကို အခွင့်အရေးတစ်ခု ပေးရန် လိုလားနေဆဲဖြစ်ကြောင်း သက်သေပြသည်။ သို့ဖြစ်၍ ဘုရားသခင်၏ အသုံးချခြင်းကို ခံရခြင်းသည် ရှက်ဖွယ်ဖြစ်သလော။ ယင်းမှာ ဆုံးရှုံးမှုတစ်ခုလော။ အသုံးချခံရရာတွင် သင်သည် ဆုံးရှုံးမှုကို ခံစားရသလော။ ယင်းက သင့်ကို သင်၏မာန သို့မဟုတ် ဂုဏ်သိက္ခာကို ဆုံးရှုံးစေသလော။ မဆုံးရှုံးစေပေ၊ သင်သည် ပို၍များစွာ ရရှိသည်။ ယင်းက သင့်အား သမ္မာတရားနှင့် ဘုရားသခင်၏ ကယ်တင်ခြင်းကို လက်ခံရန်အတွက် ဘုရားသခင်၏ ရှေ့မှောက်သို့ လာရန် အခွင့်အရေးကို ပေးသည်။ သင်သည် မည်သည့်ဆုံးရှုံးမှုကိုမျှ လုံးဝ မခံစားရပေ၊ သင်သည် ကြီးမားသော အကျိုးကျေးဇူးကို ရရှိပေသည်။ သို့သော် နတ်ဆိုးများမှ လူဝင်စားဖြစ်လာသောသူတို့သည် ဤသို့ မမြင်ကြပေ။ ၎င်းတို့၌ ဆိုးယုတ်သော သဘာဝတစ်ခု ရှိသည်။ စာတန်က ၎င်းတို့ကို မည်သို့ပင် အသုံးချပြီး ဖောက်ပြန်ပျက်စီးစေပါစေ ၎င်းတို့၌ ကန့်ကွက်ချက်မရှိပေ။ ၎င်းတို့သည် ထိုအရာနှင့်ပတ်သက်၍ အတော်လေး ကျေနပ်ကြသည်။ အကယ်၍ အစိုးရအရာရှိများက ၎င်းတို့ကို အသုံးချပါက ၎င်းတို့သည် ယင်းကို ကံကောင်းခြင်း၊ ချမ်းသာကြွယ်ဝခြင်း၏ လက္ခဏာတစ်ခုအဖြစ် မှတ်ယူကြသည်။ ၎င်းတို့သည် ယင်းကို မပိုင်းခြားကြ၊ မဆန့်ကျင်ကြ၊ အတိုက်အခံမလုပ်ကြ၊ သို့မဟုတ် မငြင်းပယ်ကြပေ။ သို့သော် အသင်းတော်၌ တာဝန်တစ်ခုကို ထမ်းဆောင်ရန် ရာထူးတိုးမြှင့်ခြင်းခံရပါက ၎င်းတို့သည် ယင်းကို အစေခံမှုပေးနေရခြင်း၊ မိမိတို့ကိုယ်ကို ရောင်းစားနေခြင်းဖြစ်ပြီး အသင်းတော်က ၎င်းတို့ကို အသုံးချနေသည်ဟု ခံစားကြရသည်။ ဥပမာအားဖြင့်၊ အမျိုးသမီးတစ်ဦးဦးက အသက်မွေးဝမ်းကျောင်းဆိုင်ရာ ကျွမ်းကျင်မှုတစ်ခုခုနှင့်ပတ်သက်၍ အနည်းငယ် နားလည်သဖြင့် အသင်းတော်က သူမအား ဤနယ်ပယ်တွင် အလုပ်လုပ်ရန် စီစဉ်ပေးသည်။ သူမသည် ယင်းကို ဘုရားသခင်ထံမှ လက်မခံနိုင်သည်သာမက သူမ၏ စိတ်နှလုံးထဲတွင် အထူးသဖြင့် စက်ဆုပ်သည်ဟုလည်း ခံစားရသည်။ “ငါ့ကို အသုံးချဖို့ ကြိုးစားနေသလော။ တစ်ဖန် ပြန်စဉ်းစားပါဦး။ ငါက ထိုမျှ မမိုက်မဲပါ။ ငါ ဤမျှကြာကြာ အသက်ရှင်ပြီးဖြစ်ကာ မည်သူမျှ၏ အသုံးချခြင်းကို မခံရဖူးပါ။ ငါ့ကို အသုံးချနိုင်မည့်သူ မမွေးသေးပါ”ဟူ၍ ဖြစ်သည်။ သင်သည် အလွန်စိတ်ဆိုးဒေါသထွက်ရန် မလိုအပ်ပေ။ အကယ်၍ သင်သည် သင်၏တာဝန်ကို ထမ်းဆောင်လိုစိတ်ရှိပါက ယင်းကို ဘုရားသခင်ထံမှ လက်ခံပြီး သင်၏တာဝန်ကို ကောင်းစွာ ထမ်းဆောင်လော့။ အကယ်၍ သင်သည် သင်၏တာဝန်ကို ထမ်းဆောင်လိုစိတ်မရှိပါက ဘုရားအိမ်တော်မှ ထွက်သွားလော့။ ဘုရားအိမ်တော်၏ တံခါး ဖွင့်ထားသည်၊ သင် အချိန်မရွေး ထွက်သွားနိုင်ပြီး သင်သွားလိုသည့် မည်သည့်နေရာကိုမဆို သွားနိုင်သည်။ ဘုရားသခင်သည် သမ္မာတရားကို လူတို့အပေါ် အခမဲ့ ပေးသည်။ ဘုရားသခင်၏ သမ္မာတရားကို ပေးသနားခြင်းနှင့် သူ၏ လူတို့အား အသက်ကို ထောက်ပံ့ခြင်းတို့သည် အခမဲ့ချည်းသာဖြစ်သည်။ သူသည် သင့်ထံမှ တစ်ပြားတစ်ချပ်မျှ တောင်းခဲ့သလော။ (မတောင်းခဲ့ပါ။) သင်သည် တာဝန်အနည်းငယ်ကို ထမ်းဆောင်သော်လည်း ယင်းကို ဘုရားသခင်၏ အသုံးချခြင်း ခံရသည်ဟု သင်က ရှုမြင်သည်။ ဤသည်မှာ အသိစိတ်ကင်းမဲ့ခြင်း၊ သနားကရုဏာကို တန်ဖိုးထားရန် ပျက်ကွက်ခြင်း မဟုတ်လော။ ဘုရားသခင်က သင့်ကို အသုံးချလျှင်ကော အဘယ်ဖြစ်သနည်း။ ယင်းမှာ မှားသလော။ သင်၏ တကယ့်အသက်ကို ဘုရားသခင်က ပေးခဲ့ခြင်း ဖြစ်သည်။ ဘုရားသခင်သည် သင့်ကို အသုံးချရန် မထိုက်တန်သလော။ သူသည် အရည်အချင်းမပြည့်မီသလော။ သင်သည် အသက်မွေးဝမ်းကျောင်းလုပ်ငန်းတစ်ခုအကြောင်းကို အနည်းငယ် နားလည်သောကြောင့်သက်သက် မောက်မာစွာ ပြုမူ၍ရသလော။ ဘုရားသခင်သည် ခယဝယလုပ်လျက်၊ သင့်ကို ရိုသေလေးစားစွာ တောင်းပန်လျက်၊ သင့်ကို ကတိများပေးလျက်၊ သင့်ကို ချီးမြှောက်ပြီး ပလ္လင်ပေါ်၌ တင်ထားပေးမှ သင်ဝမ်းသာမည်လော။ ပုံမှန်လူ့သဘာဝမရှိသော လူများသည် တာဝန်ထမ်းဆောင်ခြင်း ကိစ္စကို မှန်ကန်စွာ နားမလည်နိုင်ကြပေ။ ၎င်းတို့က၊ “ဘုရားအိမ်တော်က ကျွန်ုပ်ကို အသုံးချနေသည်။ ကျွန်ုပ်က ထိုမျှ မမိုက်မဲပါ၊ မိုက်မဲသူများသာ ဘုရား၏ အသုံးချခြင်းကို ခံဖို့ ဆန္ဒရှိကြသည်”ဟု အမြဲ ပြောဆိုကြသည်။ သင်တို့ မြင်သည့်အတိုင်း ဤအတွေးသည် သွေဖည်ပြီး ဆိုးယုတ်သည့်အပြင် လုံးဝ အကျိုးအကြောင်းဆီလျော်မှုမရှိပေ။ ထိုသို့သော လူများကို မည်သို့ ဆက်ဆံသင့်သနည်း။ လွယ်ကူပေသည်။ ၎င်းတို့ကို ရှင်းလင်းပစ်သည်ဖြစ်စေ၊ ဘီ အုပ်စုသို့ ခန့်အပ်သည်ဖြစ်စေ၊ ၎င်းတို့ကို သန့်စင်ဖယ်ရှားလိုက်ရုံသာ ပြုလော့။ အကယ်၍ သင်သည် အသုံးချခံရမည်ကို အလွန်ကြောက်ရွံ့ပါက အဘယ်ကြောင့် ဘုရားအိမ်တော်ကို တွယ်ကပ်နေသေးပြီး တာဝန်တစ်ခုကို ထမ်းဆောင်လိုသည်ဟု ဆိုနေသေးသနည်း။ ဤသည်မှာ သူတော်ကောင်းယောင်ဆောင်ခြင်းနှင့် လူများကို လှည့်စားနေခြင်း မဟုတ်လော။ အကယ်၍ သင်သည် အသုံးချခံရမည်ကို ကြောက်ရွံ့ပါက ဘုရားအိမ်တော်သည် သင့်ကို တာဝန်တစ်ခု ထမ်းဆောင်ရန် မည်သည့်အခါတွင်မျှအသုံးချလိမ့်မည်မဟုတ်။ ဘုရားအိမ်တော်သည် လူတို့အပေါ် အတင်းအကျပ်မပြုပေ။ ယခုသည် တစ်ဦးချင်းစီကို ၎င်းတို့၏ အမျိုးအစားအလိုက် ခွဲခြားသတ်မှတ်သည့် အချိန်ဖြစ်သည်။ မည်သူမဆို တာဝန်ထမ်းဆောင်လိုစိတ်ရှိသူသည် ကျန်ရစ်လိမ့်မည်။ မည်သူမဆို တာဝန်ထမ်းဆောင်လိုစိတ်မရှိသူသည် အသင်းတော်မှ လျင်မြန်စွာ ထွက်သွားသင့်ပြီး လုံးဝ ပြန်မလာသင့်ပေ။ ဘုရားအိမ်တော်သည် မည်သူ့ကိုမျှ အနိုင်အထက်မပြုပေ။ မိမိတို့၏ တာဝန်ကို လိုလိုလားလား ထမ်းဆောင်သူများသာ ဘုရားသခင် ရွေးချယ်ထားသော လူများ ဖြစ်ကြသည်။ မိမိတို့၏ တာဝန်ကို ထမ်းဆောင်လိုစိတ်မရှိသူများသည် စာတန်၏ အစေခံများချည်းသာဖြစ်ကြပြီး အသင်းတော်၏ အလုပ်ကို နှောင့်ယှက်ရန် ဤနေရာသို့ ရောက်လာကြခြင်း ဖြစ်သည်။ အချို့လူများသည် မိမိတို့၏ တာဝန်ကို ထမ်းဆောင်ခြင်းဖြင့် ကောင်းချီးများ ရရှိလိုကြသော်လည်း တစ်ချိန်တည်းတွင် အသုံးချခံရမည်ကို ကြောက်ရွံ့ကြသည်။ ဤလူများသည် အသိစိတ်နှင့် ဆင်ခြင်တုံတရားရှိသော လူများဖြစ်ကြသလော။ (မဟုတ်ပါ။) ၎င်းတို့သည် ဘုရားအိမ်တော်က ၎င်းတို့အား အခွင့်ကောင်းယူနေသည်၊ ၎င်းတို့က ကြီးမားသော ဆုံးရှုံးမှုတစ်ခု ခံစားနေရသည်ဟု အမြဲ ခံစားလျက် ဆုံးရှုံးမှုများ ခံစားရမည်ကို အမြဲ ကြောက်ရွံ့ကြသည်။ ဤသည်မှာ မိမိတို့အတွက် ကောင်းသည့်အရာကို အသိအမှတ်ပြုရန် ပျက်ကွက်ခြင်း မဟုတ်လော။ သင်သည် အဘယ်ဆုံးရှုံးမှုကို ခံစားရပြီးဖြစ်သနည်း။ အကယ်၍ သင်သည် သင်၏ နည်းပညာဆိုင်ရာ ကျွမ်းကျင်မှုများကို သမ္မာတရားနှင့် ကယ်တင်ခြင်းအတွက် လဲလှယ်ရန် ကြိုးစားပါက ထိုအလှဲအလှယ်ကို သင် မပြုလုပ်နိုင်၊ သင်သည် ထိုက်တန်ခြင်းမရှိ၊ အရည်အချင်းပြည့်မီခြင်းမရှိဟု ငါဆိုသည်။ ဘုရားသခင်၏ နှုတ်ကပတ်တော်များသည် အသက်ဖြစ်သည်၊ ယင်းတို့သည် လူသားမျိုးနွယ်က ဖောက်ပြန်ပျက်စီးသော စိတ်သဘောထားများကို ဖယ်ရှားရန်နှင့် စာတန်၏ စွမ်းအားမှ လွတ်မြောက်ရန်အတွက် အစွမ်းထက်ဆုံးသော လက်နက် ဖြစ်ကြသည်။ ဘုရားသခင်၏ နှုတ်ကပတ်တော်များသာ၊ သမ္မာတရားသာလျှင် စာတန်၏ သဘာဝ အနှစ်သာရကို ပိုင်ဆိုင်သည့် အိုဟောင်းသော လူသားမျိုးနွယ်ကို အမြစ်ဖြတ်နိုင်သည်။ ဘုရားသခင်၏ အသက်၊ သမ္မာတရားသာလျှင် ဤလူသားမျိုးနွယ်ကို ဆက်လက်ရှင်သန်ခွင့်ပြုနိုင်ပြီး စာတန်၏ ကံကြမ္မာကို အဆုံးသတ်စေနိုင်သည်။ ဘုရားသခင်၏ အသက်နှင့် သမ္မာတရားသည် အဖိုးမဖြတ်နိုင်သော ရတနာများဖြစ်သည်။ လောကရှိ မည်သည့် ရုပ်ဝတ္ထုပစ္စည်းဖြင့်လည်းကောင်း၊ လူတို့ အဖိုးတန်သည်ဟု မှတ်ယူသည့် မည်သည့်အရာမျှဖြင့်လည်းကောင်း ယင်းတို့ကို လဲလှယ်၍မရနိုင်ပေ။ လူတို့သည် ၎င်းတို့၏ မပြောပလောက်သော နည်းပညာဆိုင်ရာ ကျွမ်းကျင်မှုကို မဆိုထားနှင့်၊ မိမိတို့၏ အသက်ကို ပူဇော်ဆက်ကပ်လျှင်ပင် ယင်းတို့အတွက် လဲလှယ်၍မရနိုင်ပေ။ သမ္မာတရားသည် ရောင်းရန်မဟုတ်ပေ၊ ဘုရားအိမ်တော်သည် သမ္မာတရားကို မရောင်း၊ အသက်ကို မရောင်းချပေ။ သို့ဖြစ်၍ လူတို့သည် အသက်ကို ရရှိရန် အဘယ်အရာကို အတိအကျ လုပ်ဆောင်နိုင်သနည်း။ သမ္မာတရားကို လက်ခံခြင်း၊ သမ္မာတရားကို ကျိုးနွံနာခံခြင်း၊ မိမိတို့၏ သစ္စာစောင့်သိမှုနှင့် ရိုးသားမှုကို ဘုရားသခင်ထံ ပေးအပ်ခြင်း၊ ဖန်ဆင်းခံတစ်ဦး၏ တာဝန်ကို ဖြည့်ဆည်းခြင်းအားဖြင့်သာ အသက်ကို ၎င်းတို့ ရရှိနိုင်ပေသည်။

ဂ။ သမ္မာတရားကို အစားထိုးရန် ကြိုးစားခြင်း

စာတန်၏ ဆိုးယုတ်သော အနှစ်သာရရှိသည့် လူတို့တွင် အထူးသဖြင့် မလိုမုန်းထားသော စိတ်သဘောထားများ ရှိကြသည်။ ၎င်းတို့သည် သမ္မာတရားအပေါ် ရန်လိုပြီး တိုက်ခိုက်သည်သာမက သမ္မာတရားကို အစားထိုးရန် မိမိတို့၏ ကိုယ်ပိုင် မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သော အယူအဆများကို အသုံးပြုလိုကြသည်။ ၎င်းတို့၏ အဓိက သရုပ်သကန်မှာ ၎င်းတို့ကို မိမိတို့ကို ပြုပြင်သူ သို့မဟုတ် ဖော်ထုတ်သူ မည်သူ့ကိုမဆို မုန်းတီးပြီး တိုက်ခိုက်ကာ ၎င်းတို့အတွက် အမှုအရာများ ခက်ခဲအောင် ပြုလုပ်ကြခြင်း ဖြစ်သည်။ ဤစိတ်သဘောထား အနှစ်သာရသည် အလွန် ဆိုးယုတ်သည်၊ မည်သည့် ရိုင်းစိုင်းကြမ်းတမ်းသော တိရစ္ဆာန်ထက်မဆို၏ အနှစ်သာရထက် ပို၍ ရက်စက်ကြမ်းကြုတ်သည်။ ကျားများနှင့် ခြင်္သေ့တို့တွင် ရိုင်းစိုင်းကြမ်းတမ်းသော စိတ်သဘောထားများ ရှိကြသော်လည်း ၎င်းတို့ ဗိုက်မဆာသည့်အခါ သို့မဟုတ် သင်က ၎င်းတို့ကို ခြိမ်းခြောက်မှု တစ်စုံတစ်ရာ မပြုသည့်အခါတွင် ၎င်းတို့သည် သင့်ကို လျစ်လျူရှုပြီး ထိခိုက်စေလိုခြင်း မရှိကြပေ။ သို့သော် နတ်ဆိုးများမှာမူ ကွဲပြားခြားနားသည်။ သင်က ၎င်းတို့ကို လျစ်လျူရှုလျှင်ပင် ၎င်းတို့၏ အဆင့်အတန်းကို သင် ခြိမ်းခြောက်မှု ဖြစ်စေနေသရွေ့ ၎င်းတို့သည် သင့်ကို လက်လွှတ်မည် မဟုတ်ပေ။ ၎င်းတို့သည် သင့်ကို တိုက်ခိုက်ရန် အစပြုလုပ်ဆောင်ကြလိမ့်မည်။ သင်က ၎င်းတို့ကို ဖော်ထုတ်ပြီး ပြုပြင်မည်ဆိုလျှင်မူ သင့်ကို မည်မျှ သာ၍ပင် တိုက်ခိုက်ကြလိမ့်မည်နည်း။ ၎င်းတို့သည် ပြုပြင်ခြင်းခံရမှုကို မည်သည့်အခါမျှ လက်ခံခြင်းမရှိသည်သာမက မှန်ကန်သော ပြောဆိုချက်များ သို့မဟုတ် အကြံပြုချက်များ တစ်ခုတလေကို နားထောင်ရန် ငြင်းပယ်ကြသည်။ ထိုအစား ၎င်းတို့သည် အရေးနိမ့်မှုကို အောင်ပွဲအဖြစ် ပြောင်းလဲရန်၊ ရုန်းကန်မှုနှင့် ပြိုင်ဆိုင်မှုတိုင်းတွင် အသာစီးရရန်၊ တက်ကြွမှုမရှိခြင်းမှ အစပြုလုပ်ဆောင်သည့်အဖြစ်သို့ ပြောင်းလဲရန် တစ်ဖက်သားကို ပြန်လည်တုံ့ပြန်ဖို့ နည်းလမ်းအမျိုးမျိုးကို စဉ်းစားကြသည်။ အသင်းတော်ထဲတွင် စည်းမျဉ်းများကို မလိုက်နာသော၊ ကန့်သတ်ချုပ်ချယ်မှု တစ်ခုတလေ၏ ချည်နှောင်ခြင်းမခံရသော၊ မည်သူ၏ ဝေဖန်ခြင်း သို့မဟုတ် ဆန့်ကျင်ခြင်းကိုမျှ မခံနိုင်သော၊ တစ်စုံတစ်ဦးက သမ္မာတရားကို မိတ်သဟာယဖွဲ့သည့်အခါ လက်မခံသော၊ ပြုပြင်သည့်အခါ အတိုက်အခံလုပ်ပြီး ငြင်းခုံသော၊ ၎င်းတို့ကို ဖော်ထုတ်သူ မည်သူ့ကိုမဆို မုန်းတီးပြီး တိုက်ခိုက်သော တစ်စုံတစ်ဦးကို သင်မြင်သည် ဆိုပါစို့၊ ဤသည်မှာ နတ်ဆိုးတစ်ကောင် ဖြစ်သည်။ အချို့လူများသည် မိမိတို့၏ အလုပ်တွင် အမှားအနည်းငယ် လုပ်ကြပြီး အခြားသူများက ၎င်းတို့ကို မည်သည့်အရာအတွက်မျှ ဝေဖန်ခြင်း သို့မဟုတ် ဖော်ထုတ်ခြင်း မပြုမီတွင်ပင် ၎င်းတို့သည် မိမိတို့ကိုယ်ကို မှန်ကြောင်းပြရန်နှင့် ခုခံကာကွယ်ရန် အကြောင်းပြချက်များ ရှာဖွေဖို့ နည်းလမ်းပေါင်းစုံကို စဉ်းစားလျက်၊ မိမိတို့၏ အလုပ်ညံ့ဖျင်းရခြင်းမှာ အကြောင်းရင်းများနှင့် ရှင်းလင်းချက်များ ရှိကြောင်းနှင့် တစ်စုံတစ်ဦးက ထိုအလုပ်ကို ဖျက်ဆီးခဲ့ကြောင်း ပြောဆိုလျက်၊ တာဝန်ကို အခြားသူများအပေါ် ပုံချရန်နှင့် မိမိတို့ကိုယ်ကို အပြစ်ကင်းစင်စေရန် နည်းလမ်းမျိုးစုံကို ကြိုးစားလျက် ၎င်းတို့က လက်ဦးမှုရယူကာ တိုက်ခိုက်ကြသည်။ တစ်စုံတစ်ဦးက မိမိ၏ ဖောက်ပြန်ပျက်စီးသော စိတ်သဘောထားကို မိတ်သဟာယဖွဲ့ပြီး စိတ်ဖြာလေ့လာဆွေးနွေးသည့်အခါတိုင်း ယင်းမှာ အမှန်တကယ်တွင် ၎င်းတို့အကြောင်းဖြစ်သည်ဟု ယုံကြည်လျက် ၎င်းတို့သည် အထူးသဖြင့် ထိရှလွယ်ကြပြီး သမ္မာတရားကို မိတ်သဟာယဖွဲ့သူများကိုပင် ဝေဖန်ပြီး ပြစ်တင်ရှုတ်ချလျက်၊ မိမိတို့၏မာနကို ကာကွယ်ရန်နှင့် မိမိတို့၏ အမှားများကို ဖုံးကွယ်ရန် နည်းလမ်းမျိုးစုံကို ကြိုးစားကြသည်။ ထိုသို့သောလူများသည် နောင်တရရန် မဆိုထားနှင့်၊ မိမိတို့၏ အမှားများကို လုံးဝ ဝန်ခံလိမ့်မည်မဟုတ် သို့မဟုတ် မိမိတို့ကိုယ်ကို ဆင်ခြင်သုံးသပ်လိမ့်မည် မဟုတ်ပေ။ ထိုအစား ၎င်းတို့သည် မိမိတို့ကိုယ်ကို ဟန်ဆောင်ရန်၊ အခြားသူများ၏ အမြင်တွင် စုံလင်သောလူများနှင့် အပြစ်အနာအဆာကင်းသော ပုဂ္ဂိုလ်များ ဖြစ်ရန်၊ အခြားသူများက အမှားများ လုံးဝ မလုပ်သည့်သူများအဖြစ် မြင်သည့်လူများ ဖြစ်ရန် နည်းလမ်းပေါင်းစုံကို စဉ်းစားကြသည်။ ၎င်းတို့သည် စကားရပ်တစ်ခုကို မှားယွင်းစွာ ပြောဆိုမိသည်ဖြစ်စေ၊ ဝေါဟာရတစ်ခုကို မှားယွင်းစွာ အသုံးပြုသည်ဖြစ်စေ၊ သို့မဟုတ် မိမိတို့၏ အလုပ်တွင် အချို့သော သွေဖည်မှုများ သို့မဟုတ် အပြစ်အနာအဆာများ ရှိသည်ဖြစ်စေ၊ သို့မဟုတ် အခြားသူများက ရှာဖွေတွေ့ရှိသွားသည့် ဖောက်ပြန်ပျက်စီးသော စိတ်သဘောထားများနှင့် ရည်ရွယ်ချက်အချို့ကို ဖော်ထုတ်သည်ဖြစ်စေ၊ ၎င်းတို့သည် ကြောက်မက်ဖွယ်ရာ တစ်စုံတစ်ခု ဖြစ်တော့မည့်အလား၊ ၎င်းတို့၏ အသက်က အန္တရာယ်ရှိနေသည့်အလား သို့မဟုတ် သို့မဟုတ် ကမ္ဘာကြီး အဆုံးသတ်တော့မည့်အလား ယင်းကို မကောင်းသော နိမိတ်တစ်ခုဟု ၎င်းတို့ ခံစားရသည်။ ထို့နောက် ၎င်းတို့သည် မိမိတို့ကိုယ်ကို မှန်ကြောင်းပြရန်နှင့် ခုခံကာကွယ်ရန် နည်းလမ်းအမျိုးမျိုးကို စဉ်းစားကြသည်။ ဤသည်မှာ ၎င်းတို့၏ အလိုလိုဖြစ်သော တုံ့ပြန်မှု ဖြစ်သည်။ ၎င်းတို့သည် မိမိတို့အနီးဝန်းကျင်တွင်ရှိသည့်သူများကို လှည့်ဖြားရန် လူတို့၏ အယူအဆများ၊ စိတ်ကူးများနှင့် ကိုက်ညီသော အရာများ၊ လူတို့၏ စိတ်နှလုံးကို သိမ်းသွင်းသည့် စကားများကို ပြောဆိုလျက် အပြင်ပန်းဟန်ဆောင်မှုအချို့ကိုပင် ဖန်တီးကြသည်။ ၎င်းတို့သည် လူများက မိမိတို့၏ သရုပ်အမှန်အား၊ မိမိတို့၏ ချို့ယွင်းချက်များနှင့် အပြစ်အနာအဆာများအား သိရှိသွားမည်ကို အထူးသဖြင့် ကြောက်ရွံ့ကြပြီး မိမိတို့၏ အခြေအနေမှန် ဖော်ထုတ်ခံရမည်ကို အထူးသဖြင့် ကြောက်ရွံ့ကြသည်။ ၎င်းတို့သည် မိမိတို့၏ အစွမ်းအစ ညံ့ဖျင်းကြောင်း သို့မဟုတ် မိမိတို့၏ လူ့သဘာဝတွင် ပြဿနာများရှိကြောင်းကို မည်သည့်အခါတွင်မျှ ဝန်မခံကြသည့်အပြင်၊ ၎င်းတို့လုပ်ခဲ့သော အမှားများ သို့မဟုတ် ၎င်းတို့ဖော်ထုတ်ခဲ့သော ဖောက်ပြန်ပျက်စီးသည့် စိတ်သဘောထားများကို သာ၍ပင် ဝန်မခံကြသည်မှာ အမှန်ပင်ဖြစ်သည်။ ၎င်းတို့သည် မည်သည့်အရာကိုမျှ ပေါက်ကြားခွင့်မပြုသည်ကို သေချာစေလျက် မိမိတို့ကိုယ်ကို မြဲမြံစွာ ဖုံးကွယ်ထားကြသည်။ ၎င်းတို့၏ ပန်းတိုင်မှာ မိမိတို့၏ အဆင့်အတန်းနှင့် ဂုဏ်သတင်းကို ကာကွယ်ရန်၊ လူတို့အား ၎င်းတို့တွင် လူ့သဘာဝ၌ ချို့ယွင်းချက်များမရှိကြောင်း၊ ၎င်းတို့သည် သမ္မာတရားကို ချစ်မြတ်နိုးပြီး လိုက်စားကြောင်း၊ သမ္မာတရားကို လက်တွေ့လုပ်ဆောင်နိုင်ကြောင်း၊ ဒုက္ခဆင်းရဲကို ခံနိုင်ပြီး အဖိုးအခပေးနိုင်ကြောင်း၊ မည်သည့် ဖောက်ပြန်ပျက်စီးသော စိတ်သဘောထားမျှ မရှိကြောင်း ထင်မြင်စေလျက် လူတို့၏ စိတ်နှလုံးထဲတွင် ဂုဏ်အသရေရှိသည့်၊ အပြစ်အနာအဆာကင်းသော ပုံရိပ်တစ်ခုကို ထာဝစဉ် ထိန်းသိမ်းထားရန် ဖြစ်သည်။ ထိုသို့သောလူများသည် နတ်ဆိုးများဖြစ်ပြီး လူသားများ မဟုတ်ကြပေ။ နတ်ဆိုးများသည် သမ္မာတရားကို လက်မခံရုံသာမက မိမိတို့ကိုယ်ကို သမ္မာတရား၏ ပြရုပ်အဖြစ်၊ စုံလင်သော ပုံရိပ်၏ စံနမူနာအဖြစ် ဟန်ဆောင်ရန် နည်းလမ်းတိုင်းကိုပင် စဉ်းစားကြသည်။ ဤသည်မှာ စံသွေပြီး ဆိုးယုတ်သည်၊ မှန်သလော။ ၎င်းတို့သည် ဘုရားသခင်ကို မည်မျှကြာအောင် ယုံကြည်သည်ဖြစ်စေ မိမိတို့ကိုယ်ကို စုံလင်သောလူများ၊ အပြစ်အနာအဆာ ကင်းစင်သူများအဖြစ် အမြဲ တင်ပြကြသည်။ ၎င်းတို့တွင် အပျက်သဘောဆောင်ခြင်း၊ အားနည်းခြင်း သို့မဟုတ် အယူအဆများ ရှိလျှင်ပင် ဖုံးကွယ်မြဲဖုံးကွယ်ထားလျက် ထုတ်ဖော်ရန် မည်သည့်အခါတွင်မျှ မဝံ့ရဲကြပေ။ တစ်စုံတစ်ဦးက ၎င်းတို့ကို ဖော်ထုတ်သည်နှင့်တစ်ပြိုင်နက် ၎င်းတို့သည် ထိုသူကို မုန်းတီးပြီး ညှဉ်းဆဲရန် နည်းလမ်းအမျိုးမျိုးကို စဉ်းစားကြစဉ်တွင်၊ ၎င်းတို့၏ ပုံရိပ်ကို ပြန်လည်ရရှိရန် အမျိုးမျိုးသော နည်းလမ်းများနှင့် နည်းစနစ်များကို အသုံးပြုကြသည်။ ဥပမာအားဖြင့် အချို့လူများသည် အမြဲတစေ မိမိတို့ကိုယ်ကို ခုခံကာကွယ်ကြပြီး အထင်အမြင်မှားစေသော နတ်ဆိုးဆန်သည့် စကားအချို့ကို ပြောဆိုကာ ပိုင်းခြားသိမြင်မှု ကင်းမဲ့သော အချို့လူများကို အထင်အမြင်မှားစေရန်၊ ထိုသို့ဖြင့် ၎င်းတို့အပေါ် လူတို့၏ အမြင်ကို ပြောင်းလဲစေရန်နှင့် လူတို့က ၎င်းတို့၏ စရိုက်လက္ခဏာ သရုပ်ဖော်ချက်ကို ပြန်လည်သုံးသပ်စေရန် တမင်တကာ အဖြူကို အမည်းအဖြစ်သို့ ပြောင်းလဲစေပြီး အမှားအမှန်ကို ရောထွေးစေကြသည်။ ထိုသို့သောလူများသည် စစ်မှန်သော နတ်ဆိုးများဖြစ်ပြီး လူ့သဘာဝ တစ်စက်မျှ မရှိပေ။ နတ်ဆိုးများသည် မည်မျှ ကောင်းစွာ သရုပ်ဆောင်နိုင်သည်ဖြစ်စေ၊ အမျိုးမျိုးသော ကိစ္စရပ်များအပေါ် ၎င်းတို့၏ အမြင်များ မည်သို့ပင်ဖြစ်စေ၊ တိုတိုပြောရလျှင်၊ ၎င်းတို့တွင် ဆိုးယုတ်သော သဘာဝတစ်ခု ရှိသောကြောင့် ၎င်းတို့သည် သမ္မာတရားကို ရန်လိုကြလိမ့်မည်။ ဆိုလိုသည်မှာ ၎င်းတို့၏ စိတ်နှလုံး နက်ရှိုင်းသောနေရာမှ ၎င်းတို့သည် သမ္မာတရား သို့မဟုတ် အပြုသဘောဆောင်သော အရာများကို မည်သည့်အခါတွင်မျှ လက်မခံကြပေ။ ၎င်းတို့သည် ဘုရားသခင်၏ နှုတ်ကပတ်တော်များကို နားမထောင်ကြ သို့မဟုတ် ဘုရားသခင်၏ နှုတ်ကပတ်တော်များကို လက်မခံကြပေ။ ၎င်းတို့၏ သဘာဝ အနှစ်သာရမှာ ဘုရားသခင်ကို မုန်းတီးရန် ဖြစ်သည်။ ဘုရားသခင် မည်သည့်အရာကို ပြောဆိုသည်ဖြစ်စေ ၎င်းတို့က စက်ဆုပ်ကြသည်။ သင်သည် ၎င်းတို့၏ စက်ဆုပ်မှုကို ရှာဖွေတွေ့ရှိနိုင်မည် မဟုတ်သည်မှာ ဖြစ်ကောင်းဖြစ်နိုင်သည်။ အပြင်ပန်းအားဖြင့်၊ ၎င်းတို့သည် စုဝေးပွဲများကိုလည်း တက်ရောက်ပြီး ဘုရားသခင်၏ နှုတ်ကပတ်တော်များကို ဖတ်ရှုကြကာ သမ္မာတရားတိုင်းအပေါ် ရန်လိုသော သဘောထားကို မပြကြပေ။ သို့သော် ၎င်းတို့၏ အယူအဆများနှင့် မကိုက်ညီသော သို့မဟုတ် ၎င်းတို့၏ အကျိုးစီးပွားများပါဝင်ပတ်သက်သည့် တစ်စုံတစ်ခု ဖြစ်ပျက်လာသည့်အခါတွင် ၎င်းတို့သည် ဘုရားသခင်ကိုလည်းကောင်း၊ ဘုရားအိမ်တော်ကိုလည်းကောင်း၊ သမ္မာတရားကိုလည်းကောင်း ဝေဖန်ကြလိမ့်မည်။ သမ္မာတရားကို လိုက်စားသူများကို ဝေဖန်ပြီး တိုက်ခိုက်ကြလိမ့်မည်၊ မည်သည့် အပြုသဘောဆောင်သော အရာကိုမဆို ဝေဖန်ကြလိမ့်မည်၊ ၎င်းတို့သည် မိမိတို့၏ ဆိုးယုတ်သော သဘာဝကို ဖော်ထုတ်ကြလိမ့်မည်။ ဤအချိန်တွင် သမ္မာတရားကို လက်ခံလိုစိတ်ရှိသည်ဟူသော ၎င်းတို့၏ အဆိုမှာ အပြင်ပန်း ဟန်ဆောင်မှုတစ်ခုသာဖြစ်ကြောင်း သင် ရှာဖွေတွေ့ရှိလိမ့်မည်။ ၎င်းတို့၏ စိတ်နှလုံး နက်ရှိုင်းသောနေရာတွင် ၎င်းတို့သည် သမ္မာတရားကို အလွန်မုန်းတီးပြီး ပစ်ပစ်ခါခါငြင်းကာ အနည်းငယ်မျှပင် လက်မခံကြပေ။ သို့သော် ၎င်းတို့သည် မိမိတို့ကိုယ်ကို ဟန်ဆောင်ရာတွင်တော်သောကြောင့် ဖာရိရှဲများကဲ့သို့ပင် အချို့လူများကို လှည့်ဖြားကြသည်။

နတ်ဆိုးများမှ လူဝင်စားသောသူတို့သည် သမ္မာတရားအတွက် ရန်လိုမှု၊ ဝေဖန်မှုနှင့် တိုက်ခိုက်မှုများသာလျှင် ရှိကြသည်။ ထိုသို့သော စိတ်သဘောထားဖြင့် သမ္မာတရားကို လက်ခံရန် ၎င်းတို့အတွက် မဖြစ်နိုင်ပေ။ ဘုရားအိမ်တော်၏ အလုပ်အစီအစဉ်များနှင့် ပတ်သက်လာသည့်အခါ၊ ၎င်းတို့သည် အခြားသူများက ကြားဖို့အလို့ငှာ အသံကျယ်ကျယ်ဖြင့် ပြီးစလွယ် ဖတ်ပြပြီးနောက် ပြီးပြီဟု မှတ်ယူလိုက်သည်။ တကယ့်အလုပ်ကို လုပ်ဆောင်ရမည့်အချိန် ရောက်လာသည့်အခါတွင် ၎င်းတို့သည် အလုပ်အစီအစဉ်များတွင် သတ်မှတ်ထားသည့် စည်းမျဉ်းများအတိုင်း လုံးဝ လက်တွေ့မလုပ်ဆောင်ကြဘဲ ထို့ထက် မိမိတို့၏ ကိုယ်ပိုင်အလိုဆန္ဒ၊ မိမိတို့၏ အယူအဆများနှင့် စိတ်ကူးများအတိုင်းသာ ပြုမူကြသည်။ ၎င်းတို့သည် မိမိတို့၏ အဆင့်အတန်းနှင့် ဂုဏ်သတင်းအတွက် အကျိုးရှိသော ထိုအလုပ်အစီအစဉ်များကိုသာ အကောင်အထည်ဖော်ကြလိမ့်မည်။ အကယ်၍ အလုပ်အစီအစဉ်များသည် ၎င်းတို့၏ ကျော်ကြားမှု၊ အကျိုးအမြတ်နှင့် အဆင့်အတန်းအတွက် အကျိုးမရှိပါက ၎င်းတို့တွင် ထိုသို့အကောင်အထည်ဖော်ရန် အစွမ်းအစ ရှိလျှင်ပင် အကောင်အထည်ဖော်ကြလိမ့်မည် မဟုတ်ပေ။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် အလုပ်အစီအစဉ်များကို အကောင်အထည်ဖော်ပြီးသည်နှင့်တစ်ပြိုင်နက် လူတို့သည် ဤအရာကို ဘုရားအိမ်တော်က လုပ်ဆောင်ခဲ့ကြောင်း သိရှိကြလိမ့်မည်ဖြစ်ပြီး ၎င်းတို့ကို မဟုတ်ဘဲ ဘုရားသခင်ကိုသာ ကျေးဇူးတင်ကြလိမ့်မည်ဖြစ်သောကြောင့် ဖြစ်သည်။ လူတို့သည် ဘုရားသခင်က လူကို ချစ်သည်ဟု ခံစားရလိမ့်မည်ဖြစ်ပြီး ၎င်းတို့တွင် ကောင်းကျိုး တစ်ခုတလေ ရှိသည်ဟု ခံစားရလိမ့်မည် မဟုတ်ပေ။ ဆိုလိုသည်မှာ ၎င်းတို့သည် ဂုဏ်သတင်း၊ အဆင့်အတန်း သို့မဟုတ် မည်သည့်အကျိုးကျေးဇူးကိုမျှ ရရှိလိမ့်မည် မဟုတ်ပေ။ ဤသည်မှာ အကြောင်းရင်းတစ်ခု ဖြစ်သည်။ နောက်ထပ်အကြောင်းရင်းတစ်ခုမှာ နတ်ဆိုးများတွင် သမ္မာတရားကို ရန်လိုသော သဘာဝတစ်ခု ရှိသောကြောင့် ၎င်းတို့သည် မည်သည့်အရာကိုမျှ သမ္မာတရား စည်းမျဉ်းများအတိုင်း လုပ်ဆောင်လိမ့်မည်မဟုတ်ဘဲ၊ ထို့ထက် မိမိတို့၏ ကိုယ်ပိုင် ရည်မှန်းချက်များ၊ လိုအင်ဆန္ဒများနှင့် ပင်ကိုအသိစိတ်များအတိုင်းသာ ပြုမူကြလိမ့်မည် ဖြစ်သည်။ စာတန်၏ ပင်ကိုအသိစိတ်များမှာ အဘယ်အရာများနည်း။ မကောင်းမှုကို ပြုလုပ်ရန်နှင့် ဘုရားသခင်ကို အတိုက်အခံလုပ်ရန်၊ ဘုရားသခင်၏ အလုပ်ကို အဖျက်အမှောင့်လုပ်ရန်၊ လူတို့ကို ဘုရားသခင်နှင့် ဝေးကွာစေရန်၊ ဘုရားသခင်ကို သစ္စာဖောက်စေရန်နှင့် မိမိကို ကိုးကွယ်စေရန် ဖြစ်သည်။ အသင်းတော်သို့ လာရောက်ရာတွင် စာတန်၏ ရည်ရွယ်ချက်မှာ အသင်းတော်၏ အလုပ်ကို နှောင့်ယှက်ရန်နှင့် ဖျက်ဆီးရန် ဖြစ်သည်။ ၎င်းသည် အသင်းတော်၏ အလုပ်ကို ဖရိုဖရဲအခြေအနေနှင့် နှောင့်ယှက်ခြင်း ဖြစ်စေနိုင်သည့် မည်သည့်အရာကိုမဆို လုပ်ဆောင်လိမ့်မည်။ ၎င်း၏ အဆင့်အတန်း သို့မဟုတ် ဂုဏ်သတင်းအတွက် အကျိုးကျေးဇူး တစ်စုံတစ်ရာ မရှိလျှင်ပင် အသင်းတော်၏ အလုပ်ကို အဖျက်အမှောင့်လုပ်ခြင်း၊ နှောင့်ယှက်ခြင်းနှင့် ပျက်စီးစေခြင်းတို့ကို ဖြစ်စေနိုင်သရွေ့ ၎င်းသည် မိမိ၏ ပန်းတိုင်ကို စွမ်းဆောင်ရရှိပြီးဖြစ်သည်။ ဥပမာအားဖြင့် ဘုရားအိမ်တော်သည် ဒေသအားလုံးတွင်ရှိသည့် အသင်းတော်များကို လစဉ် ဧဝံဂေလိတရား ဟောပြောခြင်းမှတစ်ဆင့် ရရှိသော လူအရေအတွက်အား တိကျမှန်ကန်စွာနှင့် အမှန်အတိုင်း အစီရင်ခံရန် တောင်းဆိုသည်။ ၎င်းတို့သည် ဤအရာကို လှည့်ဖြားမှုကင်းသော နည်းလမ်းဖြင့် လုပ်ဆောင်နိုင်သလော။ မလုပ်ဆောင်နိုင်ပေ၊ ၎င်းတို့သည် လှည့်ဖြားရန်နှင့် မှားယွင်းသော ကိန်းဂဏန်းများကို အစီရင်ခံရန် နည်းလမ်းတိုင်းကို စဉ်းစားကြလိမ့်မည်။ ဤလတွင် လူတစ်ရာပို၍ အစီရင်ခံပြီး နောက်လတွင် လူနှစ်ရာပို၍ အစီရင်ခံကာ အကယ်၍ မည်သူမျှ ထိုအရာကို မသိရှိပါက၊ နောက်ထပ် ရာပေါင်းများစွာ ပို၍ အစီရင်ခံကြလိမ့်မည်။ ၎င်းတို့သည် အလုပ်အစီအစဉ်များအတိုင်း မည်သည့်အခါတွင်မျှ လက်တွေ့မလုပ်ဆောင်ကြသည့်အပြင်၊ မည်သည့်ပြဿနာများကို တွေ့ကြုံရသည်ဖြစ်စေ သမ္မာတရား စည်းမျဉ်းများကို မရှာဖွေကြပေ။ ၎င်းတို့သည် ကျင့်ကြံပြုမူပုံ သို့မဟုတ် ပြုမူဆောင်ရွက်ပုံတို့တွင် ကိုယ်ကျင့်တရားဆိုင်ရာ နယ်နိမိတ်များ မရှိကြပေ။ ၎င်းတို့သည် နတ်ဆိုးများ ဖြစ်ကြသည်။ သမ္မာတရားကို မည်သို့ပင် မိတ်သဟာယဖွဲ့စေကာမူ ၎င်းတို့ လက်ခံလိမ့်မည် မဟုတ်ပေ။ ၎င်းတို့၏ အသိစိတ်က ခံစားချက်မဲ့သည်။ ၎င်းတို့သည် အသိစိတ်ကင်းမဲ့သော သတ္တဝါများ ဖြစ်ကြသည်။ ဘုရားအိမ်တော်၏ အလုပ်အစီအစဉ်များက ဘုရားသခင်၏ နှုတ်ကပတ်တော် စာအုပ်များကို ဖြန့်ဝေခြင်းအတွက် မည်သူက လက်ခံသင့်ပြီး မည်သူက လက်မခံသင့်ဟူသည့် စည်းမျဉ်းများကို ပြဋ္ဌာန်းထားသည်။ ၎င်းတို့သည် ဤစည်းမျဉ်းများအတိုင်း ပြုမူဆောင်ရွက်နိုင်ကြသလော။ (ပြုမူဆောင်ရွက်နိုင်ခြင်း မရှိကြပါ။) အလုပ်အစီအစဉ်များက အသင်းတော်တစ်ခု တည်ထောင်ရန် လူမည်မျှ လိုအပ်ကြောင်း၊ ခရိုင်တစ်ခု ဖွဲ့စည်းရန် အသင်းတော်မည်မျှ လိုအပ်ကြောင်း၊ တိုင်းတစ်ခု ဖွဲ့စည်းရန် ခရိုင်မည်မျှ လိုအပ်နိုင်ကြောင်း၊ အဆင့်ဆင့်သော ခေါင်းဆောင်များကို တည်ထောင်ခြင်းအတွက် သတ်မှတ်ချက်များနှင့် စည်းမျဉ်းများက အဘယ်အရာဖြစ်ကြောင်းတို့ကို ပြဋ္ဌာန်းထားသည်။ ၎င်းတို့သည် ဤစည်းမျဉ်းများအတိုင်း လက်တွေ့လုပ်ဆောင်နိုင်သလော။ (မလုပ်ဆောင်ပါ။) ၎င်းတို့သည် ဘုရားအိမ်တော်၏ အလုပ်အတွက် သို့မဟုတ် ညီအစ်ကိုမောင်နှမများ၏ အသက်ဝင်ရောက်မှုအတွက် အကျိုးရှိသော မည်သည့်အလုပ်ကိုမျှ လုပ်ဆောင်လိမ့်မည် မဟုတ်ပေ။ ၎င်းတို့သည် မိမိတို့ဘာသာ “ငါက သင့်အတွက် အလုပ်ကို ကောင်းကောင်းလုပ်ပေးပြီး အသက်တာတွင် ညီအစ်ကိုမောင်နှမတွေအားလုံး ကြီးထွားလာပြီး ငါ့အပေါ် ပိုင်းခြားသိမြင်မှုရရှိလျှင်၊ ငါ့ခြေကုပ်နှင့် အဆင့်အတန်းကို ငါ ဆက်ထိန်းထားနိုင်လိမ့်ဦးမည်လော။ ငါသည် သင်တို့အတွက် ငါ့ကိုယ်ငါ သေချာပေါက် ပင်ပန်းခံမည် မဟုတ်ပါ။ အမှုအရာများကို ဖြစ်ကတတ်ဆန်းသာ ငါ လုပ်လိုက်မည်။ ဘုရားအိမ်တော်က လူငါးဆယ်ဖြင့် အသင်းတော်တစ်ခု ဖွဲ့စည်းဖို့ လိုအပ်သော်လည်း၊ ငါက ရှစ်ဆယ် သို့မဟုတ် ကိုးဆယ်နှင့် မရမကဖွဲ့စည်းမည်။ အသင်းတော်ခေါင်းဆောင်များအား မည်သို့ ရွေးကောက်တင်မြှောက်သည်ဟူသည်အတွက်မူ၊ ယင်းမှာ မည်သည့်လက်တွေ့လုပ်ဆောင်မှုက ငါ့ကို အကျိုးပြုသည်ဟူသည့်အပေါ် မူတည်သည်။ ရွေးကောက်တင်မြှောက်ထားသည့် အသင်းတော်ခေါင်းဆောင်က ငါ့စိတ်ကြိုက် မဟုတ်လျှင်၊ ငါ့စကားကို နားထောင်ပြီး ငါ့ကို နာခံသည့်သူတစ်ယောက်ကို ခေါင်းဆောင်အဖြစ် ငါခန့်အပ်မည်” ဟု တွေးကြသည်။ ၎င်းတို့ ဤသို့ အလုပ်လုပ်ခြင်းဖြင့် ပုံမှန်အသင်းတော်အသက်တာ ဖြစ်လာနိုင်သလော။ အစဉ်ထာဝရ အချိန်ယူရလိမ့်မည် ဖြစ်သည်။ ပုံမှန်အသင်းတော်အသက်တာမရှိဘဲ ညီအစ်ကိုမောင်နှမများသည် အသက်ဝင်ရောက်မှုတွင် လျင်မြန်စွာ ကြီးထွားနိုင်သလော။ ယုံကြည်သူအသစ်များသည် အခြေခံအုတ်မြစ်ကို လျင်မြန်စွာ ချနိုင်သလော။ (မချနိုင်ပါ။) ဆိုလိုသည်မှာ နတ်ဆိုးများဖြစ်ကြသည့် ဤအယောင်ဆောင် ခေါင်းဆောင်များနှင့် အန္တိခရစ်များသည် ညီအစ်ကိုမောင်နှမများ၏ အသက်ဝင်ရောက်မှုအတွက် အကျိုးရှိသော မည်သည့်အလုပ်ကိုမျှ လုပ်ဆောင်လိမ့်မည် မဟုတ်ပေ။ ၎င်းတို့ အတော်လေး တက်ကြွစွာ အလုပ်ရှုပ်နေကြသည်ကို သင် မြင်ရသော်လည်း ၎င်းတို့ မည်သည့်အရာကို လုပ်ဆောင်နေကြသနည်း။ ၎င်းတို့သည် မိမိတို့၏ ကိုယ်ပိုင် ကျော်ကြားမှု၊ အကျိုးအမြတ်နှင့် အဆင့်အတန်းအတွက်သာ အမှုအရာများကို လုပ်ဆောင်နေကြခြင်း ဖြစ်သည်။ ၎င်းတို့သည် မိမိတို့ကို အကျိုးပြုသရွေ့ မိမိတို့ကိုယ်ကို အပြည့်အဝ လွတ်လပ်ခွင့်ပေးလျက် မိမိတို့အလိုရှိသမျှကို လုပ်ဆောင်ကြသည်။ ၎င်းတို့တွင် မည်သို့သော ရည်မှန်းချက်များနှင့် လိုအင်ဆန္ဒများ ရှိသည်ဖြစ်စေ အာဏာရရှိသည့်အခါတွင် ယင်းတို့ကို အပြည့်ဝဆုံးသော အတိုင်းအတာအထိ အကောင်အထည်ဖော်ကြလိမ့်မည်။ ၎င်းတို့သည် ဤအခွင့်အရေးကို လုံးဝ လက်လွှတ်ခံလိမ့်မည် မဟုတ်ပေ။ အသင်းတော်အသက်တာ၊ ညီအစ်ကိုမောင်နှမများ၏ အသက်ဝင်ရောက်မှု၊ အသင်းတော်၏ ဖွဲ့စည်းပုံစနစ်အပြင်၊ ဘုရားအိမ်တော်၏ ဧဝံဂေလိအလုပ်နှင့် အခြားနယ်ပယ်များရှိ အလုပ်တို့ တိုးတက်ခြင်း သို့မဟုတ် ချောမွေ့စွာ တိုးတက်နေခြင်းရှိမရှိဟူသည်တို့အတွက်မူ၊ ဤအရာများထဲမှ တစ်ခုမျှက ၎င်းတို့ ဂရုစိုက်သောအရာများ မဟုတ်ပေ။ ဥပမာအားဖြင့် အသင်းတော်တစ်ခုသည် စာအုပ်များကို မည်သို့ ဖြန့်ဝေသင့်သည်၊ မည်သူ့ကို ဖြန့်ဝေသင့်သည်ဟူသည်ကို ၎င်းတို့အား ပြောပြပါက ၎င်းတို့က “အလွန်တင်းကျပ်ရန် မလိုအပ်ပါ။ ယင်းတို့ကို မည်သည့်ပုံစံဖြင့်မဆို ငါ ဖြန့်ဝလိုက်မည်ဖြစ်ပြီး ထိုမျှသာဖြစ်သည်” ဟု တွေးဆကြသည်။ အသင်းတော်က စာအုပ်များ သိုလှောင်သည့်နေရာသည် လုံခြုံခြင်း ရှိမရှိ မေးမြန်းသည့်အခါတွင် ၎င်းတို့က “လုံခြုံခြင်း ရှိမရှိဟူသည်ကို မည်သူက ဂရုစိုက်သနည်း။ မည်သို့ပင်ဖြစ်စေ၊ စာအုပ်များကို သိုလှောင်ဖို့ နေရာတစ်ခု ကျွန်ုပ်တို့ ရှိသည်၊ ထို့ကြောင့် အဆင်ပြေပါသည်”ဟု ပြောကြသည်။ သင်မြင်သည့်အတိုင်း အထက်လူကြီးများထံမှ မူဝါဒများအတွက် ၎င်းတို့တွင် တန်ပြန်ရေးအစီအမံများ ရှိသည်။ ၎င်းတို့သည် ဘုရားအိမ်တော်မှ အလုပ်အစီအစဉ်များ သို့မဟုတ် လက်တွေ့လုပ်ဆောင်ခြင်းဆိုင်ရာ တိကျသော စည်းမျဉ်းများ တစ်ခုတလေကိုမျှ အကောင်အထည်မဖော်ကြပေ။ ထိုအစား ၎င်းတို့သည် မိမိတို့၏ ကိုယ်ပိုင် စိတ်ကူးများနှင့် နည်းလမ်းများအတိုင်း ပြုမူကြသည်။ ဤသည်မှာ သမ္မာတရားကို မိမိတို့၏ ကိုယ်ပိုင် လက်တွေ့လုပ်ဆောင်မှုများဖြင့် အစားထိုးရန် ကြိုးစားနေခြင်း မဟုတ်လော။ အကယ်၍ ဘုရားသခင် ရွေးချယ်ထားသော လူများသည် ထိုသို့သော နတ်ဆိုးများ၏ လက်ထဲသို့ ကျရောက်သွားပါက ၎င်းတို့ ဆင်းရဲဒုက္ခခံစားရလိမ့်မည်၊ နတ်ဆိုးများသည် မိမိတို့အလိုရှိသည့် မည်သည့်အရာကိုမဆို လုပ်ဆောင်ကြလိမ့်မည်ဖြစ်ပြီး ၎င်းတို့က ဓားပြခေါင်းဆောင်များ၊ ဒေသခံ အာဏာရှင်များ၊ ဆရာသခင်များ သို့မဟုတ် ဧကရာဇ်များ ဖြစ်သည့်အလား လူတိုင်းက၎င်းတို့၏ စကားကို နားထောင်ကြရလိမ့်မည်။ ဘုရားသခင် ရွေးချယ်ထားသော လူများအတွက် ပုံမှန်အသင်းတော်အသက်တာ ရှိရန် ဖြစ်နိုင်လိမ့်မည် မဟုတ်၊ မှန်သော လမ်းခရီးတွင် အခြေခံအုတ်မြစ်ကို လျင်မြန်စွာ ချရန် ဖြစ်နိုင်လိမ့်မည် မဟုတ်သည့်အပြင်၊ အမျိုးမျိုးသော သမ္မာတရားများတွင် လျင်မြန်စွာ တိုးတက်မှုရှိရန် ဖြစ်နိုင်လိမ့်မည် မဟုတ်ပေ။ နတ်ဆိုးများသည် ကောင်းသည့်အရာ တစ်ခုတလေကိုမျှ လုပ်ဆောင်မည် မဟုတ်ပေ။ အသင်းတော်တစ်ခုသည် ဆိုးယုတ်သောလူများနှင့် အန္တိခရစ်များထံမှ နှောင့်ယှက်မှုများကို တွေ့ကြုံခံစားရပြီး ဖရိုဖရဲဖြစ်သည့် အခြေအနေတစ်ခု ပေါ်ပေါက်လာသည့် မည်သည့်နေရာတွင်မဆို၊ ယင်းက ထိုအသင်းတော်၏ ခေါင်းဆောင်များသည် တကယ့်အလုပ်ကို လုပ်ဆောင်နိုင်စွမ်းမရှိသည့်အပြင်၊ အရုပ်များသက်သက် ဖြစ်ကြောင်း သက်သေပြသည်။ ယုံကြည်ခြင်း၌ အသစ်ဖြစ်သော ညီအစ်ကိုမောင်နှမများသည် အခြေခံအုတ်မြစ်တစ်ခုကိုပင် မချရသေးမီတွင် အန္တိခရစ်များ၏ အထင်အမြင်မှားစေခြင်းကို ခံကြရပြီး အသင်းတော်အသက်တာသည်လည်း ဖရိုဖရဲဖြစ်ခြင်းသို့ ကျဆင်းသွားသည်။ ဤအရာကို အယောင်ဆောင် ခေါင်းဆောင်များက တကယ့်အလုပ်ကို မလုပ်ဆောင်ခြင်းက ဖြစ်စေခြင်းဖြစ်သည်။ ယင်းမှာ အယောင်ဆောင် ခေါင်းဆောင်များက တကယ့်အလုပ်ကို လုပ်ဆောင်ရန် အချိန်မရှိခြင်းကြောင့် ဖြစ်နိုင်သလော။ (မဟုတ်ပါ။) အကယ်၍ ၎င်းတို့သည် ဤမရှိမဖြစ်လိုအပ်သော အလုပ်ကို လုပ်ဆောင်လိုပါက ၎င်းတို့တွင် လုံလောက်သည်ထက်ပိုသော အချိန်ရှိမည်ဖြစ်သော်လည်း ထိုအရာကို ယတိပြတ် မလုပ်ဆောင်ကြခြင်း ဖြစ်သည်။ ဤသည်မှာ နတ်ဆိုးများ၏ ဆိုးယုတ်သော သဘာဝကို ဖော်ထုတ်သည်။ ၎င်းတို့သည် အသင်းတော် လုံးဝ ဖရိုဖရဲဖြစ်လာရန် ဆန္ဒရှိလျက်၊ အသင်းတော်၏ အလုပ်သည် ဖရိုဖရဲဖြစ်ခြင်းနှင့် ရပ်တန့်နေခြင်း အခြေအနေတွင် ရှိနေရန် တောင့်တလျက်၊ အသင်းတော်အဖွဲ့ဝင်အားလုံးသည် ဆိုးယုတ်သောလူများနှင့် အန္တိခရစ်များကို နာခံကြရန်၊ အန္တိခရစ်များ၊ ဆိုးယုတ်သောလူများနှင့် နတ်ဆိုးများ၏ အထင်အမြင်မှားစေခြင်းကို ခံကြရပြီး ဘုရားသခင်နောက်သို့ မလိုက်ကြရန် မျှော်လင့်လျက် အသင်းတော်က ဖရိုဖရဲမဖြစ်မည်ကို အကြောက်ဆုံးဖြစ်သည်။ ဤသည်မှာ ၎င်းတို့အလိုရှိသည့်အရာ အတိအကျ ဖြစ်မည်ဖြစ်ပြီး ၎င်းတို့သည် ပျော်ရွှင်ကာ စိတ်ကျေနပ်ကြမည်ဖြစ်သည်။ ညီအစ်ကိုမောင်နှမများက ပုံမှန်အသင်းတော်အသက်တာ ရှိသည့်အခါ၊ ဘုရားသခင်၏ နှုတ်ကပတ်တော်များကို ပုံမှန် စားသောက်နိုင်ပြီး သမ္မာတရားကို မိတ်သဟာယဖွဲ့နိုင်သည့်အခါ၊ အသင်းတော်အသက်တာတွင် ပါဝင်သည့်အခါတိုင်း တစ်စုံတစ်ခုကို ရရှိနိုင်သည့်အခါတွင် ၎င်းတို့သည် မသက်မသာ ခံစားကြရသည်။ အဘယ်ကြောင့်ဆိုသော် လူတို့က အမြဲတစေ တစ်စုံတစ်ခုကို ရရှိနေပြီး အသက်တာတွင် တဖြည်းဖြည်း ကြီးထွားလာပါက ၎င်းတို့သည် မိမိတို့အပေါ် ပိုင်းခြားသိမြင်မှု ရရှိလာပြီး မိမိတို့အားငြင်းပယ်ကြလိမ့်မည်ဖြစ်ကာ မိမိတို့၏ အဆင့်အတန်းကို ဆုံးရှုံးသွားကြလိမ့်မည်ဖြစ်ပြီး ယင်းမှာ ထိုသူတို့ မမြင်လိုသော အကျိုးဆက်တစ်ခု ဖြစ်သည်။ အသင်းတော် ပို၍ ဖရိုဖရဲဖြစ်လေ ၎င်းတို့၏ ပါရမီများကို ပြသရန် အခွင့်အရေးများ ပိုမိုရရှိလေဖြစ်ပြီး ၎င်းတို့၏ ပါရမီများကို ပြသရန် အခွင့်အရေးရှိလေ မိမိတို့ စိတ်တိုင်းကျနေနိုင်ပြီး ဖရိုဖရဲအခြေအနေတွင် အောင်ပွဲကို ရှာဖွေနိုင်လေ ဖြစ်သည်ဟု ၎င်းတို့ ခံစားကြရသည်။ ဤသည်မှာ အမှန်တကယ်ပင် နတ်ဆိုးများ၏ အကြံအစည် ဖြစ်သည်။ နတ်ဆိုးများ ရှိနေသည့်နေရာတွင် မည်သည့် သမ္မာတရား စည်းမျဉ်းနှင့် မည်သည့် တိကျသော အလုပ်အစီအစဉ်ကိုမျှ အကောင်အထည်ဖော်၍မရနိုင်ပေ။ ညီအစ်ကိုမောင်နှမများသည် အလုပ်အစီအစဉ်များကို ဖတ်ရှုနိုင်ခြင်းမရှိသည့်အပြင်၊ မိမိတို့၏ တာဝန်ကို ထမ်းဆောင်ရာတွင် လမ်းကြောင်းမရှိကြပေ။ အသင်းတော်၌ ဖရိုဖရဲအခြေအနေ ပေါ်ပေါက်လာသည့်အခါတွင် နတ်ဆိုးများဖြစ်ကြသည့် ဤအယောင်ဆောင် ခေါင်းဆောင်များနှင့် အန္တိခရစ်များသည် ယင်းကို ရိုးရှင်းစွာပင် မဖြေရှင်းသည့်အပြင်၊ တိတ်တဆိတ်ပင် ဝမ်းမြောက်နေကြသည်။ ၎င်းတို့သည် အခြားနတ်ဆိုးတစ်ကောင် သို့မဟုတ် အန္တိခရစ်တစ်ဦးကို ခေါင်းဆောင်အဖြစ် ခန့်အပ်လျက် ဒုက္ခပြဿနာတစ်ခုခုကို ဖန်တီးရန် နည်းလမ်းတိုင်းကိုပင် စဉ်းစားကြသည်။ ယင်းက အသင်းတော်ကို ပို၍ပင် ဖရိုဖရဲဖြစ်စေသည်။ ဤအရာက ၎င်းတို့ကို ပို၍ပင် ပျော်ရွှင်စေသည်။ ဤသည်မှာ အဆင်းနီသော နဂါးကြီး အမှုအရာများကို လုပ်ဆောင်ပုံနှင့် တူညီသည် မဟုတ်လော။ အဆင်းနီသော နဂါးကြီးသည် လူတို့ကို ဘုရားသခင်အား ယုံကြည်ရန်၊ ဘုရားသခင်နောက်သို့ လိုက်ရန် သို့မဟုတ် မိမိတို့၏ တာဝန်ကို ထမ်းဆောင်ရန် ခွင့်မပြုပေ။ ၎င်းသည် လူတို့အား ပါတီကို နားခံရန်နှင့် ပါတီနောက်သို့ လိုက်ရန်သာ ခွင့်ပြုသည်။ ၎င်းတို့ စားနိင်၊ သောက်နိုင်သည်၊ ပျော်ပါးနိုင်ပြီး မည်သည့်ပြစ်မှုမဆို ကျူးလွန်နိုင်သည်။ ၎င်းတို့က မည်သည့်ပြစ်မှုကို ကျူးလွန်သည်ဖြစ်စေ ၎င်းက မကန့်သတ်ပေ။ လူ့အဖွဲ့အစည်းတွင် ဒေသခံ လူမိုက်များ၊ လူရမ်းကားများနှင့် ပြည့်တန်ဆာများစွာ ရှိသည်။ လူတို့သည် အပြစ်တရားထဲတွင် နေထိုင်ပြီး အပြစ်တရားနှင့်ဆိုင်သော ကာမဂုဏ်များတွင် မွေ့လျော်ကြသည်။ ထို့ကြောင့် မည်သူမျှ အမျိုးသားရေး ကိစ္စများကို ဂရုမစိုက်ကြသည့်အပြင်၊ တရုတ်ကွန်မြူနစ်ပါတီက နောက်ကွယ်တွင် မည်မျှ ဆိုးယုတ်မှု လုပ်ဆောင်ခဲ့သည်ကို မည်သူမျှ မစုံစမ်းကြပေ။ ဤသည်ကို အာရုံလွှဲပြောင်းခြင်းဟု ခေါ်သည်။ တရုတ်နိုင်ငံကို နှစ်ပေါင်းများစွာ အုပ်ချုပ်ခဲ့ရာတွင် အဆင်းနီသော နဂါးကြီးအတွက် အထိရောက်ဆုံး နည်းဗျူဟာမှာ နိုင်ငံအမျိုးမျိုးမှ အမျိုးမျိုးသော ဆိုးယုတ်သည့် ခေတ်ရေစီးကြောင်းများနှင့် ဆိုးယုတ်သည့် အတွေးများ၊ အမြင်များကို တရုတ်နိုင်ငံသို့ မိတ်ဆက်ပေးခြင်း ဖြစ်သည်။ ဤနောက်ပိုင်းတွင် တရုတ်လူမျိုးများသည် လိင်ပိုင်းဆိုင်ရာအရ လုံးဝ လွတ်လပ်သွားကြသည်၊ ၎င်းတို့၏ စိတ်များက ပွင့်လင်းလာကြပြီး လိင်အကြောင်း ၎င်းတို့ ပြောဆိုပုံသည်လည်း ပွင့်လင်းလာသည်။ ၎င်းတို့သည် ဤအရာများကို တစ်နေ့လုံး တွေးတောကြသည်။ သာမန်လူတို့၏ ဘဝက အဘယ်အရာ ဖြစ်လာခဲ့သနည်း။ ယင်းက အစားအသောက်နှင့် လိင်၊ ၎င်းတို့၏ ပင်ကိုလိုအင်ဆန္ဒများကို ဗဟိုပြုနေသည်။ သာမန်လူတို့သည် ထိုသို့သော ဆိုးသွမ်းသည့် သံသရာထဲတွင် အားလုံး ပိတ်မိနေကြသည်။ ထို့ကြောင့် ၎င်းတို့သည် နိုင်ငံရေးနှင့် အုပ်စိုးသူများအပေါ် မိမိတို့၏ သတိဝီရိယထားခြင်းကို လျှော့ချလိုက်ကြသည်။ နိုင်ငံရေးနှင့် အုပ်စိုးသူများအပေါ် ထိလွယ်ရှလွယ်ဖြစ်ခြင်း မရှိကြတော့သည့်အပြင်၊ ၎င်းတို့အကြောင်းကို ဂရုမစိုက်ကြတော့ပေ။ ဘိန်းစွဲသူများကဲ့သို့ ၎င်းတို့၏ စိတ်စွမ်းအားက ယုတ်လျော့သွားသည်။ အမျိုးသားများသည် အသက်မွေးဝမ်းကျောင်းလုပ်ငန်းများကို လိုက်စားရန် ရည်မှန်းချက် မရှိကြတော့သည့်အပြင်၊ အမျိုးသမီးများသည်လည်း ဇနီးကောင်းများနှင့် မိခင်ကောင်းများ ဖြစ်လိုသည့် လိုအင်ဆန္ဒ မရှိကြတော့ပေ။ လူတို့သည် မှန်ကန်သော လမ်းကြောင်းကို မလျှောက်ကြ သို့မဟုတ် သင့်လျော်သော အလုပ်တာဝန်များကို မထမ်းဆောင်ကြတော့ပေ။ မည်သူမျှ နိုင်ငံရေးတွင် မပါဝင်ကြတော့သည့်အပြင် လူတိုင်းက အဆင်းနီသော နဂါးကြီးကို လုံးဝ ကျိုးနွံနာခံကြသည်။ ဤနည်းအားဖြင့် အဆင်းနီသော နဂါးကြီး၏ အစိုးရစနစ်က ခိုင်မာလာသည်၊ အကြောင်းမှာ ထိုသို့သောလူများသည် အုပ်ချုပ်ရန် လွယ်ကူသောကြောင့် ဖြစ်သည်။ “အုပ်ချုပ်ရန် လွယ်ကူသည်” ဆိုသည်မှာ အဘယ်အရာကို ဆိုလိုသနည်း။ ယင်းမှာ အဆင်းနီသော နဂါးကြီးက သာမန်လူတို့ကို မည်သို့ပင် ဖိနှိပ်စေကာမူ ၎င်းတို့တွင် ကန့်ကွက်ချက်များ မရှိသည့်အပြင်၊ ယင်းကို ခါးစည်းခံကြရသည်ဟု ဆိုလိုပေသည်။ ဤသည်မှာ ယခု အတိအကျ စွမ်းဆောင်ရရှိပြီးဖြစ်သော အကျိုးသက်ရောက်မှု မဟုတ်လော။ (ဟုတ်ပါသည်။) တရုတ်ရုပ်ရှင်များ သို့မဟုတ် အွန်လိုင်းဗီဒီယိုများကို ကြည့်လော့၊ ၎င်းတို့ထဲမှ ရှစ်ဆယ်မှ ကိုးဆယ်ရာခိုင်နှုန်းသည် လိင်ပိုင်းဆိုင်ရာ တပ်မက်မှု သို့မဟုတ် အမျိုးသားနှင့် အမျိုးသမီးကြား ဆက်ဆံရေးများအကြောင်း ဖြစ်သည်။ ဤအရာက လူတို့အပေါ် ကြောက်မက်ဖွယ်ကောင်းသော သက်ရောက်မှုတစ်ခု ရှိသည်။ ယင်းက ကလေးသူငယ်များနှင့် အရွယ်မရောက်သေးသူများကို ကာကွယ်ပေးခြင်း မရှိပေ။ အနောက်တိုင်းသားများသည် ဤကိစ္စရပ်တွင် တင်းကျပ်သော စည်းမျဉ်းများ ရှိကြသည်။ ၎င်းတို့သည် ကလေးသူငယ်များနှင့် အရွယ်မရောက်သေးသူများကို ကာကွယ်ပေးပြီး ၎င်းတို့အတွက် ကြိုတင်ကာကွယ်ရေး အစီအမံများ ရှိကြသည်။ ယနေ့ တရုတ်လူငယ်များသည် ထိုသို့သော လူမှုပတ်ဝန်းကျင်တွင် ကြီးပြင်းလာကြသည်။ အလွန်ငယ်ရွယ်သော အရွယ်တွင် ၎င်းတို့၏ စိတ်များက အချစ်ဇာတ်လမ်း၊ အချစ်၊ လိင်ကိစ္စနှင့် အိမ်ထောင်ရေးကဲ့သို့သော အရာများနှင့် ပြည့်ကျပ်နေသည်။ အလွန် ကြောက်မက်ဖွယ်ကောင်းလှသည်တကား။ အကယ်၍ လူသားမျိုးနွယ်သည် ထိုသို့သော လူမှုအသိုင်းအဝိုင်းတွင် နေထိုင်ပြီး လူမှုပတ်ဝန်းကျင်၏ လေ့ကျင့်သင်ကြားပေးခြင်းနှင့်ပညာပေးမှုမှတစ်ဆင့် လူသားမျိုးနွယ်၏ ပုံမှန်ဇီဝကမ္မဆိုင်ရာ လိုအပ်ချက်များက စာတန်၏ ဖောက်ပြန်ပျက်စီးစေခြင်းကို ယုတ်ညံ့သော အတိုင်းအတာအထိ ခံရပါက လူတို့၏ စိတ်နှလုံးများသည် ကောက်ကျစ်ဆိုးယုတ်ပြီး ယုတ်ညံ့သွားကြလိမ့်မည်။ ကောက်ကျစ်ဆိုးယုတ်ခြင်းနှင့် ယုတ်ညံ့ခြင်း၏ သရုပ်သကန်တစ်ခုမှာ လူတို့သည် ဤကိစ္စရပ်တွင် ရှက်စိတ်မရှိကြခြင်း သို့မဟုတ် ဤကိစ္စရပ်တွင် ၎င်းတို့၏ ရှက်စိတ်အတွက် စံနှုန်းက နိမ့်ကျသွားခြင်း ဖြစ်သည်။ အချို့လူများသည် အသိစိတ်နှင့် ဆင်ခြင်တုံတရား ရှိသောကြောင့် ၎င်းတို့၏ စိတ်နှလုံးထဲတွင် မဖြတ်ကျော်မည့် စည်းတစ်ခု ရှိကြသည်။ ဤသည်မှာ ၎င်းတို့၏ အနည်းငယ်မျှသော အသိစိတ်နှင့် ဆင်ခြင်တုံတရားက စွမ်းဆောင်ရရှိနိုင်သည့် ရှက်စိတ်အနည်းငယ် ဖြစ်သည်။ သို့သော် ဤလူတို့သည် ဘုရားသခင်ကို ယုံကြည်ပြီးနောက်တွင် ထိုလူမှုအသိုင်းအဝိုင်း အခြေအနေတွင် ကြီးပြင်းလာခြင်း၏ အရိပ်များနှင့် အမှတ်အသားများကို သယ်ဆောင်နေကြဆဲ ဖြစ်သည်။ ယနေ့တိုင်အောင် အချို့သည် ထိုအရာများကို တဖြည်းဖြည်း ခါချနေစဉ်တွင်၊ အခြားသူများမှာမူ ထိုအရိပ်ထဲတွင် နေထိုင်နေကြဆဲဖြစ်ပြီး ယင်းမှ လွတ်မြောက်လာခြင်း မရှိကြသေးပေ။ ထိုသို့သော လူမှုပတ်ဝန်းကျင်နှင့် နောက်ခံတွင် ကြီးပြင်းလာသော လူများသည် အပြုသဘောဆောင်သော အရာများအတွက်၊ တရားမျှတမှုအတွက် ၎င်းတို့၏ အတွင်းစိတ် လိုအင်ဆန္ဒနှင့် မှန်ကန်သော လမ်းကြောင်းကို လျှောက်လှမ်းရန် ၎င်းတို့၏ သန္နိဋ္ဌာန်၊ စိတ်ပိုင်းဖြတ်မှု သို့မဟုတ် တမ်းတမှုတို့သည် အတိုင်းအတာတစ်ခုအထိ ဖျက်ဆီးခံခဲ့ရပြီး ဖြစ်သည်။ “ဖျက်ဆီးခံရသည်” ဆိုသည်မှာ အဘယ်အရာကို ဆိုလိုသနည်း။ ယင်းမှာထိုသို့သော လူမှုပတ်ဝန်းကျင်၏ လေ့ကျင့်သင်ကြားပေးခြင်းနှင့် ပညာပေးခြင်းကို ခံခဲ့ရသဖြင့် ဤလူတို့၏ အပြုသဘောဆောင်သော အရာများကို တမ်းတရန်နှင့် အလင်းနှင့် တရားမျှတမှုတို့ကို လိုက်စားရန် စိတ်ပိုင်းဖြတ်ခြင်း၊ ဇွဲလုံ့လနှင့် စိတ်စွမ်းအားတို့က အလွန် အားနည်းနေသည်ဟု ဆိုလိုသည်။ ၎င်းတို့သည် မည်သည့် မုန်တိုင်းများကိုမျှ၊ မည်သည့် အခက်အခဲများ သို့မဟုတ် မည်သည့် ရှုံးနိမ့်မှုများကိုမျှ မခံနိုင်ကြပေ။ ၎င်းသည် ဘိန်းရှူကြပြီးဖြစ်သည့် လူများကဲ့သို့ ဖြစ်သည်၊ ၎င်းတို့ မူးယစ်ဆေး ဖြတ်လိုက်လျှင်ပင် မူးယစ်ဆေး၏ ထိခိုက်နစ်နာစေခြင်းက ထိုနေရာတွင် မရပ်တန့်သွားပေ။ ၎င်းတို့သည် အခက်အခဲများ သို့မဟုတ် ရှုံးနိမ့်မှုများကို တွေ့ကြုံရသည့်အခါ၊ စိတ်ဓာတ်ကျခြင်း သို့မဟုတ် အပျက်သဘောဆောင်ခြင်းကို ခံစားရသည့်အခါတွင် ၎င်းတို့သည် မိမိတို့၏ စိတ်များကို ထုံကျင်စေရန်နှင့် ဘဝတွင် တွေ့ကြုံရသော အခက်အခဲအမျိုးမျိုးမှ လွတ်မြောက်ရန် ဘိန်းကို နောက်တစ်ကြိမ် ပြန်လည်သုံးစွဲကောင်း သုံးစွဲနိုင်သည်။ ဆိုလိုသည်မှာ ၎င်းတို့အတွက် မိမိတို့၏ မူးယစ်ဆေးစွဲခြင်းကို တစ်ကြိမ်တည်းနှင့် အပြီးတိုင် ဖြတ်ရန် မဖြစ်နိုင်ပေ။ ၎င်းတို့သည် လမ်းခရီးတစ်လျှောက်တွင် ဒုံးရင်းအခြေအနေသို့ ပြန်ရောက်မည်ဖြစ်ပြီး မိမိတို့၏ နည်းလမ်းဟောင်းများသို့ ပြန်သွားကာ ဘဝတွင်ရှိသည့် ပြဿနာအမျိုးမျိုးကို ဖြေရှင်းရန် ယခင်နည်းလမ်းကိုပင် အသုံးပြုကြလိမ့်မည်။ ထိုသို့သော ဆိုးယုတ်သည့် လူမှုပတ်ဝန်းကျင်နှင့် နောက်ခံတွင် ကြီးပြင်းလာခဲ့သော ဤလူတို့သည် စာတန်ထံမှ မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သော အယူအဆများစွာကို လက်ခံရရှိခဲ့ပြီးဖြစ်ကာ ယင်းတို့သည် ၎င်းတို့၏ စိတ်နှလုံးထဲတွင် အလွန် နက်ရှိုင်းစွာ အမြစ်တွယ်နေပြီ ဖြစ်သည်။ သမ္မာတရားကို လိုက်စားရန် ၎င်းတို့၏ စိတ်ဆန္ဒသည် အလွန် မခိုင်ခံ့သေးသည့်အပြင် စာတန်ဆန်သော ဆိုးယုတ်သည့် အင်အားစုများ၏ အထင်အမြင်မှားစေခြင်း၊ သွေးဆောင်ခြင်း သို့မဟုတ် အမျိုးမျိုးသော စုံစမ်းသွေးဆောင်ခြင်းများကို ၎င်းတို့ မခံနိုင်ကြပေ။ ဆိုလိုသည်မှာ ဤလူတို့သည် ဘုရားသခင်နောက်သို့ လိုက်ကြသော်လည်း ဘဝအပေါ် ၎င်းတို့၏ သဘောထားအမြင်၊ ၎င်းတို့၏ စံတန်ဖိုးစနစ်၊ ချစ်ခြင်းမေတ္တာအပေါ် ၎င်းတို့၏ သဘောထားအမြင်နှင့် ပျော်ရွှင်မှုအပေါ် ၎င်းတို့၏ သဘောထားအမြင် အားလုံးသည် ဆိုးယုတ်သော ခေတ်ရေစီးကြောင်းများ၏ နက်ရှိုင်းစွာ လွှမ်းမိုးခြင်းနှင့် လေ့ကျင့်သင်ကြားပေးခြင်းကို ခံကြရပြီး ဤအရာများ၏ ကန့်သတ်ခြင်းနှင့် ချည်နှောင်ခြင်းတို့ကိုပင် ခံကြရသည်။ အချို့သည် ပျော်ရွှင်သော အိမ်ထောင်ရေးတစ်ခု၊ နှစ်ယောက်တည်း ကမ္ဘာကို လိုက်စားလိုကြဆဲဖြစ်ပြီး လိင်မှုဆိုင်ရာ တပ်မက်မှုတွင် မွေ့လျော်ရန် လောက၏ ဆိုးယုတ်သည့် ခေတ်ရေစီးကြောင်းများဆီသို့ ပြန်သွားလိုကြဆဲ ဖြစ်သည်။ ဤလူတို့အတွက် ထိုဆိုးယုတ်သည့် အတွေးများနှင့် ရှုထောင့်များ၏ နောက်တစ်ကြိမ် စိမ့်ဝင်ပျံ့နှံ့ခြင်း သို့မဟုတ် ထိန်းချုပ်ခြင်းကို ခံရရန် အလွန် လွယ်ကူသည်။ အထူးသဖြင့် လူတို့သည် အချစ်နှင့် အိမ်ထောင်ရေး ပါဝင်သော ရုပ်ရှင်အချို့ကို ကြည့်သည့်အခါတွင် ၎င်းတို့၏ စိတ်နှလုံးများက အားနည်းသွားကြသည်၊ ၎င်းတို့သည် အိမ်ထောင်ရေးနှင့် အချစ်ဖြင့် အသက်ရှင်နေကြပြီး ဘဝကို ပျော်မွေ့နေသော ဘာသာတရားမရှိသူများကို အားကျကြပြီး သမ္မာတရားကို လိုက်စားရန်နှင့် မိမိတို့၏ တာဝန်ကို ထမ်းဆောင်ရန် လိုအင်ဆန္ဒ ဆုံးရှုံးသွားကြသည်။ ဤသည်မှာ အလွန် ကြောက်လန့်စရာကောင်းသော အရာတစ်ခု ဖြစ်သည်။ ဤအမှန်တကယ်ဖြစ်သော အခြေအနေများမှ ကြည့်သည့်အခါ၊ လူတိုင်းသည် ယနေ့တိုင်အောင် ဘုရားသခင်နောက်သို့ လိုက်ရန် မရေမတွက်နိုင်သော အခက်အခဲများကို ဖြတ်သန်းခဲ့ရသော်လည်း ဘေးကင်းလုံခြုံခြင်း မရှိသေးကြောင်း တွေ့မြင်နိုင်သည်။ သင်သည် သမ္မာတရားကို လိုက်စားရာတွင်၊ သမ္မာတရားကို လက်ခံကာ သမ္မာတရားကို လက်တွေ့လုပ်ဆောင်ရာတွင် သင်၏ အစွမ်းခွန်အားရှိသမျှကို သုံးစွဲပြီးဖြစ်သည်ဟု ခံစားရကောင်း ခံစားရနိုင်သော်လည်း လူသားအပေါ် စာတန်၏ ဖျက်ဆီးမှုများ၏ ဂယက်ရိုက်ခတ်မှုများက သင့်အထဲတွင် ဖယ်ရှားခြင်း မခံရသေးသဖြင့် သင်သည် ကြီးမားသော အန္တရာယ်ထဲတွင် ရှိနေဆဲ ဖြစ်သည်။

နတ်ဆိုးများ၏ ဆိုးယုတ်သော သရုပ်သကန်များအကြောင်းကို ဆက်လက်၍ မိတ်သဟာယဖွဲ့ကြစို့။ နတ်ဆိုးများ၏ ဆိုးယုတ်သော သရုပ်သကန်များသည် အလွန် များပြားလှသည်။ ယင်းတို့က နေရာတိုင်းတွင် ရှိသည်ဟု သင်ပြောနိုင်သည်။ သင်သည် ယင်းတို့ကိုမည်သည့်လူအုပ်စုတွင်မဆို တွေ့ရှိလိမ့်မည်။ ငါတို့သည် နတ်ဆိုးများ၏ ဆိုးယုတ်သော အနှစ်သာရကို သရုပ်ဖော်ရန် ၎င်းတို့၏ အမျိုးမျိုးသော ဆိုးယုတ်သည့် သရုပ်သကန်များကို သမ္မာတရားနှင့်အညီ အဓိကအားဖြင့် တိုင်းတာသည်။ ဤသည်မှာ အတိကျဆုံးသော နည်းလမ်း ဖြစ်သည်။ သမ္မာတရားအပေါ် နတ်ဆိုးများထားရှိသည့် အမျိုးမျိုးသော သဘောထားများဖြစ်သည့် ယင်းကို ရန်လိုခြင်း၊ တိုက်ခိုက်ခြင်းနှင့် အစားထိုးရန် ကြိုးပမ်းခြင်းတို့အရ၊ ဤလူစားမျိုး၏ သဘာဝ အနှစ်သာရက ဆိုးယုတ်သော အနှစ်သာရ၊ နတ်ဆိုးတစ်ကောင်၏ အနှစ်သာရ ဖြစ်သည်။ ၎င်းတို့သည် မည်သည့်အခါတွင်မျှ ပြောင်းလဲမည် မဟုတ်ပေ၊ အဘယ်ကြောင့်ဆိုသော် ၎င်းတို့သည် သမ္မာတရားကို လုံးဝ လက်မခံသည့်အပြင်၊ သမ္မာတရားကို အပြုသဘောဆောင်သော အရာတစ်ခုအဖြစ် လုံးဝ မမှတ်ယူသောကြောင့် ဖြစ်သည်။ အဘယ်ကြောင့် ၎င်းတို့သည် သမ္မာတရားကို အပြုသဘောဆောင်သော အရာတစ်ခုအဖြစ် မမှတ်ယူကြသနည်း။ အဘယ်ကြောင့်ဆိုသော် ၎င်းတို့တွင် လူ့သဘာဝမရှိသည့်အပြင်၊ ၎င်းတို့က နတ်ဆိုးများဖြစ်သောကြောင့် ဖြစ်သည်။ ၎င်းတို့သည် သမ္မာတရားကို လက်မခံနိုင်ကြ၊ ပြီးလျှင် သမ္မာတရားကို လက်ခံခြင်းအတွက် စွမ်းရည်လည်း မရှိသည့်အပြင် သမ္မာတရားကို လက်ခံရန် မည်သည့်လိုအပ်ချက်မျှလည်း မရှိပေ။ သို့ဆိုလျှင် ၎င်းတို့၏ လိုအပ်ချက်မှာ အဘယ်အရာနည်း။ ယင်းမှာ ဆိုးယုတ်သောအရာများ၊ ဘုရားသခင်နှင့် သမ္မာတရားကို ဆန့်ကျင်လိုသော အရာများနှင့် သမ္မာတရားကို တိုက်ခိုက်ပြီး အစားထိုးသော အရာများကို လုပ်ဆောင်ရန် ဖြစ်သည်။ ဤသည်မှာ ၎င်းတို့၏ ဘဝပေးတာဝန်ဖြစ်ပြီး ၎င်းတို့၏ သဘာဝ အနှစ်သာရက စေခိုင်းခံရခြင်းလည်း ဖြစ်သည်။ ထို့ကြောင့် အဆုံးတွင် ထိုသို့သောလူများသည် အသင်းတော်မှ ရှင်းလင်းပစ်ခြင်းကိုသာ ခံရနိုင်သည်။ ဘုရားအိမ်တော်တွင် ၎င်းတို့အတွက် နေရာမရှိသည့်အပြင်၊ ၎င်းတို့လုပ်ဆောင်ရန် မည်သည့်တာဝန်မျှလည်း မရှိပေ။ ဘုရားအိမ်တော်သည် ၎င်းတို့အတွက် လိုအပ်ချက် ဘာဆိုဘာမျှ မရှိပေ။ ဘုရားအိမ်တော်တွင် ရိုးသားစွာ တာဝန်ထမ်းဆောင်သူများသည် သမ္မာတရားကို ချစ်သည်ဖြစ်စေ၊ မချစ်သည်ဖြစ်စေ အနည်းဆုံးအနေဖြင့် စိတ်ခံစားချက်အရ သမ္မာတရားကို လက်ခံလိုစိတ်ရှိကြသည်၊ သမ္မာတရားကို ရန်မလိုကြ၊ သမ္မာတရားကို မည်သည့်အခါတွင်မျှ ငြင်းပယ်လိမ့်မည်မဟုတ်သည့်အပြင်၊ ဘုရားသခင်ကို မည်သည့်အခါမျှ ဝေဖန်ခြင်း၊ တိုက်ခိုက်ခြင်း သို့မဟုတ် ပြစ်မှားစော်ကားခြင်း ပြုလိမ့်မည်မဟုတ်ပေ။ ၎င်းတို့သည် သမ္မာတရားကို အစားထိုးသည့် မည်သည့်ပြောဆိုချက်များကိုမျှ တမင်တကာ ထုတ်ဖော်ပြောဆိုလိမ့်မည် မဟုတ်သည့်အပြင် သမ္မာတရားကို အစားထိုးသည့် မည်သည့်အပြုအမူများ သို့မဟုတ် လက်တွေ့လုပ်ဆောင်မှုများတွင်မျှ ပါဝင်လုပ်ဆောင်လိမ့်မည် မဟုတ်သည်မှာ အမှန်ပင်ဖြစ်သည်။ စာတန်နှင့် နတ်ဆိုးများ၏ ဆိုးယုတ်သော သရုပ်သကန်များဖြစ်သည့် သမ္မာတရားကို ရန်လိုခြင်း၊ သမ္မာတရားကို တိုက်ခိုက်ခြင်းနှင့် သမ္မာတရားကို အစားထိုးခြင်းတို့သည် စာတန်တွင် ဆိုးယုတ်သောအနှစ်သာရတစ်ခု ရှိကြောင်း သက်သေပြရန် လုံလောက်သည်။ ၎င်းတို့သည် အသင်းတော်တွင် ဆက်လက်တည်ရှိမနေနိုင်ပေ။ ဘုရားသခင် ရွေးချယ်ထားသော လူများက သမ္မာတရားကို တိုး၍ နားလည်လာကြသည်နှင့်အမျှ၊ သမ္မာတရားကို အလွန်အမင်း မနှစ်မြို့သည့်အပြင် ရန်လိုသော လူအမျိုးမျိုးကို လူအများစုက ပိုင်းခြားသိမြင်လာသည်နှင့်အမျှ နတ်ဆိုးများဖြစ်ကြသည့် ထိုသူတို့၏ သဘာဝ အနှစ်သာရက တိုး၍ ရှင်းလင်းစွာ ဖော်ထုတ်ခံလာရပြီး လူတို့က တိုး၍ ရှင်းလင်းတိကျစွာ အသိအမှတ်ပြုကာ ပိုင်းခြားသိမြင်လာကြလေသည်။ ထို့ကြောင့် ဤလူများသည် အခြားသူများ၏ တိုး၍ ငြင်းပယ်ခြင်းကို ခံလာရပြီး အခြားသူများနှင့် ခင်ခင်မင်မင် ပေါင်းသင်းဆက်ဆံရန်နှင့် သဘောညီညွှတ်စွာ ပူးပေါင်းဆောင်ရွက်ရန် တိုး၍ မစွမ်းဆောင်နိုင် ဖြစ်လာကြသည်။ နောက်ဆုံးတွင်၊ ၎င်းတို့သည် တဖြည်းဖြည်း ဖယ်ရှားရှင်းလင်းခြင်းကိုသာ ခံရနိုင်သည်။ ထိုသို့သောလူများ ဖယ်ရှားရှင်းလင်းခြင်းခံရသည်ကို သင်တို့ မြင်လိုစိတ် ရှိကြသလော။ (မြင်လိုစိတ်ရှိပါသည်။) ၎င်းတို့ တဖြည်းဖြည်း ဖယ်ရှားရှင်းလင်းခြင်းခံရခြင်းသည် ကောင်းသောအရာတစ်ခု ဖြစ်သည်။ တစ်ချက်အနေဖြင့်၊ ယင်းက ဘုရားသခင် ရွေးချယ်ထားသော လူအများစုသည် ဝိညာဉ်ရင့်ကျက်မှုတွင် ကြီးထွားလာပြီး နတ်ဆိုးများဖြစ်ကြသည့် ထိုသူတို့အား ပိုင်းခြားသိမြင်လာကာ ဘုရားသခင်ကို ယုံကြည်သူများအဖြစ် သို့မဟုတ် ညီအစ်ကိုမောင်နှမများအဖြစ် မမှတ်ယူကြတော့ကြောင်း သက်သေပြသည်။ နောက်တစ်ချက်အနေဖြင့်၊ နတ်ဆိုးများဖြစ်ကြသည့် ထိုသူတို့ လုပ်ဆောင်သော အရာများသည် တိုး၍ ဖော်ထုတ်ခံလာရပေသည်။ လူတို့က ၎င်းတို့၏ သဘာဝ အနှစ်သာရကို ဖွင့်ချလိုက်ကြပြီး ၎င်းတို့ ပေးသည့် အစေခံမှုပင်လျှင် စံချိန်မမီကြောင်း လူတိုင်း မြင်ကြသည်။ ၎င်းတို့သည် အသင်းတော်တွင် နှောင့်ယှက်မှုများနှင့် အဖျက်အမှောင့်လုပ်ခြင်းများကိုသာ ဖြစ်စေပြီး မည်သည့် အပြုသဘောဆောင်သော အကျိုးတရားမျှ မရှိပေ။ ဖယ်ရှားရှင်းလင်းခြင်းနှင့် ရှင်းလင်းပစ်ခြင်းကို ၎င်းတို့ ခံရသည်နှင့်တစ်ပြိုင်နက် အသင်းတော်၏ အလုပ်က ပုံမှန် တိုးတက်သွားသည်။ နတ်ဆိုးများဖြစ်ကြသည့် ထိုသူတို့တွင် လူ့သဘာဝမရှိပေ။ ၎င်းတို့သည် သားရဲတိရစ္ဆာန်များထက် ဆိုးသည်။ အချို့သားရဲတိရစ္ဆာန်များသည် မိမိတို့၏ ဆရာသခင်များ၏စကားကို နားထောင်ရန်၊ လုံ့လဝီရိယဖြင့် အလုပ်လုပ်ရန်နှင့် မိမိတို့၏ ဆရာသခင်များအတွက် ဒုက္ခမဖြစ်စေရန် သိကြသည်။ သားရဲတိရစ္ဆာန်များတွင် ဆင်ခြင်တုံတရားတစ်ခုခု ရှိသော်လည်း နတ်ဆိုးများက ဤသည်ကို စွမ်းဆောင်မရရှိနိုင်ကြပေ။ အကယ်၍ သင်သည် ၎င်းတို့အား တာဝန်တစ်ခု ထမ်းဆောင်ရန် အသုံးပြုပါက ၎င်းတို့ကို ကြီးကြပ်ရန် လူအချို့ကို သင် စီစဉ်ထားရဦးမည် ဖြစ်သည်။ အကယ်၍ ၎င်းတို့သည် နာခံမှုရှိစွာ အစေခံမှု ပေးနိုင်ပါက ယင်းမှာ လက်ခံနိုင်ဖွယ်ဖြစ်မည်ဖြစ်သော်လည်း ၎င်းတို့သည် ကောင်းမွန်စွာ အစေခံမှုပေးမည် မဟုတ်ပေ။ သင်သည် ၎င်းတို့ကို ကြီးကြပ်လျှင်ပင် ၎င်းတို့ကို သင် မစောင့်ကြည့်နိုင်သည့် အချိန်များ အမြဲရှိနေလိမ့်မည်။ အကယ်၍ သင်သည် ၎င်းတို့ကို ခဏတာ အကြည့်လွှဲလိုက်ပါက သို့မဟုတ် အမှုအရာတစ်ခုကို လျစ်လျူရှုလိုက်ပါက နတ်ဆိုးများသည် အားနည်းချက်ကို အခွင့်ကောင်းယူပြီး အသင်းတော်၏ အလုပ်အတွက် ကမောက်ကမအခြေအနေနှင့် ဒုက္ခပြဿနာတို့ကို ဖြစ်စေလိမ့်မည်။ သင်သည် ၎င်းတို့ကို စောင့်ကြည့်ရန် လူများစွာကို အသုံးပြုပြီး အဆုံးတွင် ၎င်းတို့ ဖန်တီးခဲ့သော အရှုပ်ထုပ်ကို ရှင်းလင်းရန် လူများစွာကို သင် လိုအပ်နေဦးမည် ဖြစ်သည်။ ၎င်းတို့ကို တာဝန်တစ်ခု ထမ်းဆောင်ရန် အသုံးပြုခြင်းသည် အလွန်ကြီးမားသော ဆုံးရှုံးမှုကို ဖြစ်စေကြောင်း၊ ယင်းမှာ မထိုက်တန်ကြောင်း၊ ၎င်းတို့ကို အသုံးပြုခြင်းသည် အလွန်ခက်ခဲပင်ပန်းပြီး ဒေါသထွက်စရာကောင်းကြောင်း သင် ခံစားရလိမ့်မည်။ ၎င်းတို့ အလုပ်လုပ်နေသည်ကို စောင့်ကြည့်ခြင်းသည် သားရဲတိရစ္ဆာန်များ အလုပ်လုပ်နေသည်ကို စောင့်ကြည့်နေရသကဲ့သို့ ဖြစ်သည်။ ၎င်းတို့သည် ပုံမှန်လူများ လုပ်နိုင်သော အရာကို မည်သည့်အခါတွင်မျှ မလုပ်နိုင်ပေ။ နောက်ဆုံးတွင် သင်သည် ၎င်းတို့ကို ထိုးထွင်းသိမြင်လိမ့်မည်။ ထိုသို့သောလူများသည် သားရဲတိရစ္ဆာန်များဖြစ်သည်၊ ၎င်းတို့သည် နတ်ဆိုးများဖြစ်သည်၊ ၎င်းတို့ မည်သည့်အခါတွင်မျှ ပြောင်းလဲမည် မဟုတ်ပေ။ သားရဲတိရစ္ဆာန်များနှင့် နတ်ဆိုးများသည် သမ္မာတရားကို မည်သည့်အခါတွင်မျှ လက်ခံကြလိမ့်မည် မဟုတ်ပေ။ သင်သည် ဤအရေးကိစ္စကို နောက်ဆုံးတွင် ရှင်းလင်းစွာ သိမြင်ပြီး နတ်ဆိုးများအား မည်သည့်အခါတွင်မျှ ထပ်မံအသုံးမပြုရန် နောက်ဆုံးတွင် ဆုံးဖြတ်ကာ ၎င်းတို့ကို သန့်စင်ဖယ်ရှားလိုက်သည်။ သားရဲတိရစ္ဆာန်များနှင့် နတ်ဆိုးများသည် လူသားများ ဖြစ်လာနိုင်သလော။ ဤသည်မှာ မဖြစ်နိုင်ပေ။ အဆင်းနီသော နဂါးကြီးအား သားသတ်ဓားကို ချထားရန် စေခိုင်းခြင်းသည် မဖြစ်နိုင်ပေ၊ ၎င်း၏ သဘာဝသည် နတ်ဆိုးတစ်ကောင်၏ သဘာဝ ဖြစ်သည်။ ၎င်းသည် မျက်တောင်တစ်ချက်မခတ်ဘဲ လူသတ်သည်။ နတ်ဆိုးများနှင့် စာတန်သည် စိတ်တူကိုယ်တူ လူတစ်သိုက်ဖြစ်သည်။ အဆင်းနီသော နဂါးကြီးကို သင် ရှုမြင်ပုံသည် ဤသားရဲတိရစ္ဆာန်များနှင့် နတ်ဆိုးများကို သင် ရှုမြင်သင့်ပုံ ဖြစ်သည်၊ ဤသည်မှာ မှန်ကန်၏။ အကယ်၍ သင်သည် စာတန်နှင့် အဆင်းနီသော နဂါးကြီးအား သင် ရှုမြင်ပုံနှင့် ကွဲပြားစွာ နတ်ဆိုးများကို ရှုမြင်ပါက ဤသည်မှာ နတ်ဆိုးများ၏ အနှစ်သာရကို သင် စေ့စေ့စပ်စပ် သိနားလည်မှု မရှိသေးကြောင်း သက်သေပြသည်။ အကယ်၍ သင်သည် ၎င်းတို့ကို လူသားများအဖြစ် ဆက်လက်ဆက်ဆံနေဆဲဖြစ်ပါက၊ ၎င်းတို့တွင် လူ့သဘာဝရှိသည်၊ ချီးကျူးထိုက်သော အရည်အသွေးအချို့ ရှိပြီး ရွေးနုတ်ခြင်းကို ခံရနိုင်သေးသည့်အပြင် ၎င်းတို့ကို အခွင့်အရေးများ ပေးရန် လိုအပ်နေဆဲဖြစ်သည်ဟု ယုံကြည်ပါက သင်သည် မသိနားမလည်သောသူ ဖြစ်သည်။ သင်သည် ၎င်းတို့၏ လှည့်ဖြားမှုကို တစ်ဖန် ခံရပြီးဖြစ်ကာ ဤအတွက် အဖိုးအခကို သင် ပေးဆပ်ရလိမ့်မည်။ ၎င်းတို့၏ လှည့်ဖြားမှုမခံရစေဖို့အတွက်၊ သင်သည် နတ်ဆိုးများကို အကုန်အစင် ရှင်းလင်းပစ်ရမည်။ ၎င်းတို့ကို လုံးဝ သက်ညှာမှုမပြနှင့်။ ကောင်းပြီ၊ နတ်ဆိုးများ၏ ဆိုးယုတ်သော သရုပ်သကန်များနှင့်ပတ်သက်၍ ယနေ့အတွက် မိတ်သဟာယဖွဲ့ခြင်းမှာ ထိုမျှသာ ဖြစ်သည်။ နှုတ်ဆက်ပါသည်။

၂၀၂၄ ခုနှစ်၊ ဖေဖော်ဝါရီလ ၁၇ ရက်


သမ္မာတရားကို လိုက်စားရန်နည်းလမ်း (၁၆)

လူတို့၏ ဇာစ်မြစ်များအရ လူအမျိုးအစားသုံးမျိုး

ငါတို့၏ လတ်တလော မိတ်သဟာယ၏ အကြောင်းအရာမှာ လူအမျိုးအစား အမျိုးမျိုးကို ပိုင်းခြားသိမြင်ခြင်းဖြစ်သည့်၊ ၎င်းတို့၏ ဇာစ်မြစ်များကို အခြေခံ၍ ၎င်းတို့၏ မတူညီသော အမျိုးအစားများနှင့် အမျိုးအစားခွဲခြားမှုများကို ခွဲခြားသိမြင်ခြင်းနှင့် ထို့နောက် လက်တွေ့ဘဝတွင် ၎င်းတို့၏ ကွဲပြားသော သရုပ်သကန်များမှတစ်ဆင့် လူအမျိုးအစား အမျိုးမျိုး၏ အနှစ်သာရကို ပိုင်းခြားသိမြင်ခြင်းအကြောင်း ဖြစ်သည်။ လူအမျိုးမျိုးကို ပိုင်းခြားသိမြင်တတ်ရန် သင်ယူခြင်းသည် ၎င်းတို့အား မည်သို့ မှန်ကန်စွာ သဘောထားရမည်ဟူသည်နှင့် သင့်ကိုယ်သင် မည်သို့ မှန်ကန်စွာ သဘောထားရမည်ဟူသည်တို့နှင့်ပတ်သက်၍ အကျိုးရှိသည် မဟုတ်လော။ (ဟုတ်ပါသည်။) ဤအရာများအပေါ် မိတ်သဟာယဖွဲ့ခြင်းက ဘုရားသခင်ကို ယုံကြည်သူများနှင့်ပတ်သက်၍ လူတို့၏ ယခင် အယူအဆများနှင့် စိတ်ကူးများကို ဖြေရှင်းပေးခဲ့သည် မဟုတ်လော။ ဥပမာအားဖြင့်၊ လူများစွာတို့သည် ယုံကြည်သူအားလုံးကို ညီအစ်ကိုမောင်နှမများအဖြစ် ဆက်ဆံလေ့ရှိခဲ့ကြသည်။ တစ်စုံတစ်ဦးသည် အသင်းတော်၌ ရှိနေသရွေ့၊ မိမိတို့၏ တာဝန်ကို ထမ်းဆောင်ရာ၌ စိတ်အားထက်သန်နေသရွေ့၊ ၎င်းတို့ မည်မျှပင် မကောင်းမှု ကျူးလွန်သည်ဖြစ်စေ၊ ၎င်းတို့၏ လူ့သဘာဝက မည်မျှပင် ဆိုးရွားသည်ဖြစ်စေ၊ သို့မဟုတ် ၎င်းတို့၏ စိတ်သဘောထားက မည်မျှပင် မာနထောင်လွှားပြီး၊ ဉာဏ်များသည်ဖြစ်စေ သို့မဟုတ် လှည့်ဖြားတတ်သည်ဖြစ်စေ၊ ဤလူတို့သည် ၎င်းတို့ကို ညီအစ်ကိုမောင်နှမများအဖြစ် သဘောထားခဲ့ကြပြီး မေတ္တာဖြင့် ကူညီခဲ့ကြသည်။ ထိုသို့သော လူတို့တွင် ပိုင်းခြားသိမြင်မှု ရှိသလော။ (မရှိပါ။) ရေလောင်းပေးပြီး ကျွေးမွေးခဲ့သည့် လွန်ခဲ့သော ဤနှစ်ကာလအနည်းငယ်မှတစ်ဆင့်၊ သင်တို့၏ ရှုမြင်ပုံများမှာ အတော်အတန် ပြောင်းလဲပြီးဖြစ်သည် မဟုတ်လော။ (ဟုတ်ပါသည်။) ယခု သင်တို့၏ ရှုထောင့်များ ပြောင်းလဲသွားပြီဖြစ်သောကြောင့်၊ လူအမျိုးအစား အမျိုးမျိုးကို သဘောထားရာတွင် သင်တို့ အတော်အတန် စည်းမျဉ်းရှိလာသည် မဟုတ်လော။ (ဟုတ်ပါသည်။) လူအမျိုးအစား အမျိုးမျိုးအပေါ် သင်တို့၏ ရှုထောင့်များနှင့် သဘောထားများသည် ယခင်ကနှင့် မတူတော့သည် မဟုတ်လော။ (ဟုတ်ပါသည်၊ မတူတော့ပါ။) ဤကိစ္စများကို မိတ်သဟာယမဖွဲ့မီတွင်၊ တစ်စုံတစ်ဦးသည် ဘုရားသခင်ကို ယုံကြည်သရွေ့ ၎င်းတို့သည် လူကောင်းတစ်ဦး၊ ဘုရားအိမ်တော်သားတစ်ဦးဖြစ်သည်၊ ဆိုးသော လူ့သဘာဝရှိသူများပင် ဘုရားသခင် ကယ်တင်ရန် ရည်ရွယ်သောသူများ ဖြစ်သည်ဟု ယုံကြည်ခဲ့ကြလျက် လူတို့သည် လူအမျိုးအစား အမျိုးမျိုးကို ပိုင်းခြားသိမြင်မှု မရှိခဲ့ကြပေ။ ယခု ယင်းကို ကြည့်လိုက်သောအခါ၊ ထိုသို့ ဟုတ်သလော။ (မဟုတ်ပါ။) ယခုအခါ ဤသည်မှာ ထိုသို့မဟုတ်တော့ချေ။ သို့ဆိုလျှင်၊ ယခု ယင်းကို ကြည့်လိုက်သောအခါ၊ လူကောင်းများ ပိုများသလော သို့မဟုတ် လူဆိုးများ ပိုများသလော။ (ကျွန်ုပ်ထင်သည်မှာ လူဆိုးများ ပိုများပါသည်။ ယခင်က၊ ကျွန်ုပ်သည် လူများစွာတို့ကို အတော်အတန် ကောင်းသည်ဟု မြင်ခဲ့သော်လည်း၊ ဘုရားသခင်၏ မိတ်သဟာယဖွဲ့ခြင်းမှတစ်ဆင့်လည်းကောင်း၊ လူအမျိုးအစား အမျိုးမျိုး၏ သရုပ်သကန်များနှင့် ယင်းကို ဆက်စပ်ကြည့်ခြင်းအားဖြင့်လည်းကောင်း၊ လူဆိုးများ ပိုများကြောင်း ကျွန်ုပ်ခံစားရပါသည်။) ယခင်က၊ အလွန်ဆုံးအနေဖြင့်၊ သင်သည် သိသာထင်ရှားစွာ မယုံကြည်သူများ၊ အခွင့်အရေးသမားများ၊ ဝိညာဉ်ဆိုးများ၊ ညစ်ညမ်းသော နတ်ဆိုးများနှင့် သိသာထင်ရှားသော အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေနိုင်သူတို့သည် လူကောင်းများ သို့မဟုတ် ညီအစ်ကိုမောင်နှမများ မဟုတ်ကြောင်းကို သိလျက်၊ ၎င်းတို့နှင့်ပတ်သက်၍ ပိုင်းခြားသိမြင်မှုတစ်ခုခု ရှိခဲ့သည်။ ယခုတွင်၊ ထိုသို့သော မိတ်သဟာယဖွဲ့ခြင်းမှတစ်ဆင့်၊ သိသာထင်ရှားသော သရုပ်သကန်များရှိသူတို့ကို ပိုင်းခြားသိမြင်နိုင်ခြင်းအပြင်၊ သင်သည် လူအားလုံးကို ၎င်းတို့၏ ထုတ်ဖော်ချက်များနှင့် သရုပ်သကန်များအရ အခြေခံအားဖြင့် ပိုင်းခြားသိမြင်နိုင်ပြီ မဟုတ်လော။ (ဟုတ်ပါသည်။) သို့ဖြစ်၍၊ ထိုသို့သော မိတ်သဟာယဖွဲ့ခြင်းပြီးသည့်နောက်တွင်၊ သင်တို့သည် လူတို့နှင့် တစ်ဖန်ပြန်၍ အပြန်အလှန်ဆက်ဆံသောအခါ၊ ယခင်ကနှင့် မတူဟု ခံစားရသည် မဟုတ်လော။ (အနည်းငယ် ကွဲပြားပါသည်။ ယခုတွင် ကျွန်ုပ် လူတို့နှင့် အပြန်အလှန်ဆက်ဆံသောအခါ၊ ၎င်းတို့သည် လူများ၊ တိရစ္ဆာန်များ၊ သို့မဟုတ် နတ်ဆိုးများမှ ဝင်စားသူများ ဟုတ်မဟုတ်ဟူသည်ကို ချိန်ဆရန်၊ ၎င်းတို့၏ ထုတ်ဖော်ချက်များကို လေ့လာစောင့်ကြည့်ခြင်းနှင့် အမှုအရာများ ကြုံတွေ့ရသောအခါ ၎င်းတို့ ဖော်ပြသည့် ရှုထောင့်များကို အာရုံစိုက်ပါသည်။ ကျွန်ုပ်သည် လူတို့ကို ၎င်းတို့၏ အနှစ်သာရနှင့် အမျိုးအစားခွဲခြားမှုအား အခြေခံ၍ ပိုင်းခြားသိမြင်ရန် အာရုံစိုက်လာပြီဖြစ်ပါသည်။) ဤသည်မှာ သင်သည် လူတို့ကို ပိုင်းခြားသိမြင်တတ်လာပြီဟု ဆိုလိုသည်။ သို့ဆိုလျှင် သင်သည် သင်ကိုယ်တိုင်ကို ပိုင်းခြားသိမြင်နိုင်သလော။ (အနည်းငယ် ပိုင်းခြားသိမြင်နိုင်ပါသည်။) တိုတိုပြောရလျှင်၊ ဤအကြောင်းအရာကို မိတ်သဟာယဖွဲ့ခြင်းသည် လူတို့ကို ပိုင်းခြားသိမြင်ရန်အတွက် အကျိုးရှိသည်။ ယင်းက သင့်အား လူအမျိုးအစား အမျိုးမျိုး၏ အပြုအမူများနှင့် ရှုထောင့်များကို ပိုင်းခြားသိမြင်ရန်နှင့် ဤလူတို့၏ အနှစ်သာရကို ထိုးထွင်းသိမြင်နိုင်ရန် ကူညီနိုင်သည်။ ဤနည်းအားဖြင့်၊ သင်သည် လူအမျိုးအစား အမျိုးမျိုးကို စည်းမျဉ်းများအတိုင်း သဘောထားလိမ့်မည်ဖြစ်ပြီး၊ အချို့သော အထူးပုဂ္ဂိုလ်များ၊ ဖြစ်ရပ်များ၊ သို့မဟုတ် အမှုအရာများကို ကြုံတွေ့ရသောအခါ၊ သင်သည် ၎င်းတို့ကို အယူအဆများနှင့် စိတ်ကူးများအား အခြေခံ၍ သဘောထားမည်မဟုတ်သည့်အပြင်၊ ပြဿနာများကို ကိုင်တွယ်ရာတွင် အချို့သော အခြေခံစည်းမျဉ်းများကို သဘောပေါက်နိုင်လိမ့်မည်ဖြစ်ကာ၊ ထိုသို့ဖြင့် မိုက်မဲသောအရာများ လုပ်ဆောင်ခြင်း နည်းပါးသွားလိမ့်မည်ဖြစ်သည်။ ဥပမာအားဖြင့်၊ ယခင်က၊ ပုံမှန်မဟုတ်သော အပြုအမူ သို့မဟုတ် လွဲချော်သော အတွေးများနှင့် အမြင်များရှိသည့် အချို့လူတို့ကို မြင်သောအခါ၊ ထိုသို့သော လူတို့တွင် ညံ့ဖျင်းသော အစွမ်းအစရှိပြီး၊ သဘောပေါက်နားလည်နိုင်စွမ်း မရှိ သို့မဟုတ် ၎င်းတို့သည် တရားဒေသနာ အနည်းငယ်သာ ကြားနာခဲ့ပြီး အလွန်ပေါ့တန်သော အခြေခံအုတ်မြစ်တစ်ခု ရှိကြောင်းနှင့် ထို့ကြောင့် သင်သည် ၎င်းတို့ကို ပို၍ ရေလောင်းပေးရန်နှင့် ကူညီရန် အားထုတ်မှုအချို့ ပြုလုပ်သင့်ကြောင်း တွေးထင်ကောင်း တွေးထင်နိုင်သည်။ ယခု၊ မိတ်သဟာယဖွဲ့ခြင်းမှတစ်ဆင့်၊ တိရစ္ဆာန်များမှ လူဝင်စားသူများနှင့် နတ်ဆိုးများမှ လူဝင်စားသူတို့ကို ပိုင်းခြားသိမြင်မှု ရရှိပြီးဖြစ်သဖြင့်၊ သင်သည် ယခင်က ထိုမိုက်မဲသော လက်တွေ့လုပ်ဆောင်မှုများကို စွန့်လွှတ်မည်ဖြစ်ပြီး အကျိုးမရှိသော အလုပ်တာဝန်များကို ဆက်လက်လုပ်ဆောင်တော့မည် မဟုတ်ပေ။ သို့ဆိုလျှင်၊ သင်တို့သည် လူတို့ကို သမ္မာတရား စည်းမျဉ်းများအတိုင်း သဘောထားနိုင်ကြသလော။ (အတိုင်းအတာတစ်ခုအထိ ကျွန်ုပ်တို့ လုပ်ဆောင်နိုင်ပါသည်။) သင်၏ လက်တွေ့လုပ်ဆောင်မှုတွင် သွေဖည်ခြင်းများ ရှိလိမ့်မည်လော။ (အကယ်၍ ကျွန်ုပ်သည် လူတစ်ဦး၏ အနှစ်သာရကို တိကျစွာ အကဲမဖြတ်နိုင်ပါက၊ ကျွန်ုပ်၏ လက်တွေ့လုပ်ဆောင်မှုတွင် သွေဖည်ခြင်းများ ရှိနိုင်ပါသည်။) မည်သည့်အခြေအနေများအောက်၌ သင်၏ လက်တွေ့လုပ်ဆောင်မှုတွင် သွေဖည်ခြင်းများ ရှိမည်နည်း။ ၎င်းတို့၏ အပြင်ပန်း အပြုအမူသည် လူအများစု၏ အယူအဆများနှင့် အလွန်ကိုက်ညီသည်ဟု ဆိုကြပါစို့။ ၎င်းတို့သည် အဖိုးအခပေးနိုင်ပြီး အမှုအရာများကို စွန့်လွှတ်နိုင်သည်၊ မကြာခဏ မှန်ကန်သောအရာများကို ပြောဆိုပြီး မကြာခဏဆိုသလို ဆင်းရဲသားများကို စွန့်ကြဲပေးကမ်းကာ အခြားသူများကို ကူညီသည်။ လူ့သဘာဝအရ၊ ဤလူသည် သနားကြင်နာသည်ဟု ယူဆခံရသော်လည်း တစ်ချိန်တည်းမှာပင် ၎င်းတို့သည် လုံးဝ ပုံမှန်မဟုတ်သည့်အပြင်၊ မကြာခဏ အစွန်းရောက်သော အပြုအမူအချို့ကို ပြသပြီး၊ သဘာဝလွန် သရုပ်သကန်အချို့ကို ပြသပါက၊ သင်သည် ထိုသို့သော ပုဂ္ဂိုလ်တစ်ဦးကို ပိုင်းခြားသိမြင်နိုင်မည်လော။ ၎င်းတို့အား မည်သို့သဘောထားရမည်ကို သင်သိသလော။ (ပြီးခဲ့သည့်အကြိမ်က ဘုရားသခင်၏ မိတ်သဟာယဖွဲ့ခြင်းကြောင့်သာ ထိုသို့သော ပုဂ္ဂိုလ်တစ်ဦးသည် နတ်ဆိုးများမှ ဝင်စားသူများထဲမှ တစ်ဦးဖြစ်ကြောင်း ကျွန်ုပ်သိပါသည်။) သင်သည် ၎င်းတို့၏ အနှစ်သာရကို နတ်ဆိုးတစ်ကောင်၏ အနှစ်သာရဖြစ်သည်ဟု သတ်မှတ်နိုင်ပြီး ဤအဖြစ်မှန်ကို ထွင်းဖောက်မြင်နိုင်သော်လည်း၊ နေ့စဉ်ဘဝတွင် ၎င်းတို့၏ သရုပ်သကန်များနှင့် ၎င်းတို့၏ လက်ရှိအခြေအနေကို အခြေခံ၍ ၎င်းတို့ကို ဆက်ဆံရန် သင့်လျော်သောနည်းလမ်းက အဘယ်အရာဖြစ်သည်ကို သင် ဆုံးဖြတ်နိုင်သလော။ ဤသည်မှာ လူတို့ကို ဆက်ဆံခြင်း၏ စည်းမျဉ်းများနှင့် သက်ဆိုင်သည်။ သို့ဆိုလျှင်၊ ဤလူအမျိုးအစားကို သဘောထားရန် သင့်လျော်သောနည်းလမ်းမှာ အဘယ်နည်း။ အကယ်၍ ၎င်းတို့၏ အသက်တာ အခြေအနေသည် အခြေခံအားဖြင့် ပုံမှန်ဖြစ်လျှင်၊ ၎င်းတို့သည် အသင်းတော်၏ အလုပ်ကို နှောင့်ယှက်မှုများ မဖြစ်စေခဲ့သည့်အပြင်၊ အခြားသူများကို မနှောင့်ယှက်ခဲ့ပါက၊ ၎င်းတို့ကို မှန်ကန်စွာ ဆက်ဆံလော့။ အကယ်၍ ၎င်းတို့သည် အစေခံမှု ပေးနိုင်ပါက၊ ၎င်းတို့ကို ထိုသို့လုပ်ဆောင်ခွင့်ပြုလော့။ အကယ်၍ ၎င်းတို့ အစေခံမှု မပေးနိုင်သည့်အပြင်၊ အခြားသူများကို နှောင့်ယှက်မှုများ ဖြစ်စေခဲ့ပြီး၊ လူအများစုက ၎င်းတို့၏ သရုပ်သကန်များနှင့် ထုတ်ဖော်ချက်များကို ထွင်းဖောက်မြင်ကြပြီးဖြစ်ကာ ၎င်းတို့၏ အနှစ်သာရက နတ်ဆိုးတစ်ကောင်၏ အနှစ်သာရဖြစ်သည်ဟု ဆုံးဖြတ်၍ရပါက၊ ၎င်းတို့ကို ရှင်းလင်းပစ်ခြင်းဖြင့် ကိုင်တွယ်ရန် အလွန်နောက်မကျသေးပေ။ ဤသည်မှာ စည်းမျဉ်းတစ်ခု မဟုတ်လော။ (ဟုတ်ပါသည်။) ဤသည်မှာ စည်းမျဉ်းတစ်ခုဖြစ်သည်၊ သင်၏ စိတ်နှလုံးထဲတွင် ရှင်းရှင်းလင်းလင်း သိရမည်။ နောက်ပိုင်းတွင် ၎င်းတို့ကို မည်သို့ပင် ကိုင်တွယ်သည်ဖြစ်စေ၊ အချိန်အခါသည် သင့်လျော်ရမည်။ သင်သည် ၎င်းတို့ကို ထွင်းဖောက်မြင်သော်လည်း၊ လူအများစုက ၎င်းတို့ကို ထွင်းဖောက်မြင်ဖို့ မဆိုထားနှင့်၊ ၎င်းတို့နှင့် ထိတွေ့ဆက်ဆံမှုပင် မရှိခဲ့ဟု ဆိုကြပါစို့။ ထိုအခါ သင်သည် သမ္မာတရားကို မိတ်သဟာယမဖွဲ့သည့်အပြင် ၎င်းတို့အား မည်သို့ပိုင်းခြားသိမြင်ရမည်ကို မရှင်းပြဘဲ ၎င်းတို့ကို တိုက်ရိုက် သတ်မှတ်ပြီး ကိုင်တွယ်ပါက၊ ယင်းမှာ အလွန်မဆင်မခြင်နိုင်ရာကျသည်။ ပြီးလျှင် ၎င်းတို့၏ အနှစ်သာရကို ထွင်းဖောက်မြင်ပြီးနောက်၊ သင်သည် ၎င်းတို့အပေါ် စက်ဆုပ်ရွံရှာမှု ခံစားလာရပြီး၊ ထို့နောက်တွင် ၎င်းတို့ကို ပြုပြင်ရန် အခွင့်အရေးများ ရှာဖွေသည်၊ သို့မဟုတ် သင်၏ စကားလုံးများနှင့် လုပ်ရပ်များတွင်အပြင်၊ သမ္မာတရားကို မိတ်သဟာယဖွဲ့သည့်အခါတွင်လည်း ၎င်းတို့ကို အမြဲတစေ ပစ်မှတ်ထားသည်ဟု ဆိုကြပါစို့။ ဤသည်မှာ ပြုမူရန် နည်းလမ်းကောင်းတစ်ခု ဖြစ်သလော။ (မဟုတ်ပါ။) အဘယ်ကြောင့် မဟုတ်သနည်း။ (အဘယ်ကြောင့်ဆိုသော် ကျွန်ုပ်တို့သည် ၎င်းတို့ကို ဤနည်းဖြင့် ဆက်ဆံပါက၊ လူအများစုသည် မည်သည့်အရာဖြစ်နေသည်ကို သိမည်မဟုတ်သည့်အပြင်၊ အထင်အမြင်လွဲမှားမှုများပင် ဖြစ်ပေါ်လာနိုင်သောကြောင့် ဖြစ်ပါသည်။ ဤလူ၏ အနှစ်သာရကို အဖြစ်မှန်များမှတစ်ဆင့် ထုတ်ဖော်ပြီး ပွင့်ပွင့်လင်းလင်း ချပြရမည်ဖြစ်ပြီး၊ လူတို့သည် ထိုအရာနှင့်ပတ်သက်၍ ပိုင်းခြားသိမြင်မှု ရှိလာသည့်အခါမှသာ ၎င်းတို့ကို ဖော်ထုတ်ပြီး စိတ်ဖြာလေ့လာဆွေးနွေးရန် သို့မဟုတ် ပြုပြင်ရန် သင့်လျော်ပါသည်။ ထိုအခါ လူတိုင်း နားလည်ကြလိမ့်မည်။ အကယ်၍ ဤလူသည် သမ္မာတရားကို လိုက်စားသူတစ်ဦး မဟုတ်သော်လည်း၊ နှောင့်ယှက်မှုများ မဖြစ်စေသည့်အပြင် အစေခံမှုအချို့ကို ပေးနိုင်ဆဲဖြစ်ပါက၊ ကျွန်ုပ်တို့သည် ၎င်းတို့ကို အစေခံမှုပေးခွင့်ပြုသင့်ပါသည်။ အကယ်၍ ၎င်းတို့သည် သမ္မာတရားကို လိုက်စားသူတစ်ဦး မဟုတ်ကြောင်း ကျွန်ုပ်တို့ သိလျက်နှင့် ၎င်းတို့ကို အဆက်မပြတ် ပြုပြင်နေဆဲဖြစ်ပါက၊ ယင်းက ၎င်းတို့၏ တာဝန်ထမ်းဆောင်မှုကို ထိခိုက်စေပါလိမ့်မည်။) ထိုသို့ ပြုမူခြင်းသည် စည်းမျဉ်းမရှိပေ။ နတ်ဆိုးများမှ ဝင်စားသူများနှင့် တိရစ္ဆာန်များမှ ဝင်စားသူတို့ကို ဆက်ဆံသည့်အခါ၊ ရှည်ကြာသော အချိန်ကာလတစ်ခုအတွင်း ထိတွေ့ဆက်ဆံခြင်းနှင့် စောင့်ကြည့်လေ့လာခြင်းမှတစ်ဆင့် သင်သည် ၎င်းတို့၏ အနှစ်သာရကို ထွင်းဖောက်မြင်ပြီးဖြစ်လျှင်ပင်၊ သင်သည် ဉာဏ်ပညာအချို့ကို ကျင့်သုံးပြီး ၎င်းတို့ကို စည်းမျဉ်းများအတိုင်း ဆက်ဆံသင့်သည်။ ဉာဏ်ပညာကို ကျင့်သုံးခြင်းမှာ အဆင်ပြေသော်လည်း၊ သင်သည် စည်းမျဉ်းများကို ချိုးဖောက်၍မရပေ။ ထိုသို့သော လူတို့ကို စည်းမျဉ်းများအတိုင်း ဆက်ဆံရာတွင် ပါဝင်သော အသေးစိတ်အချက်များ များစွာရှိသည်။ ၎င်းတို့ထဲမှ တစ်ခုမှာ ၎င်းတို့က သမ္မာတရားကို အလွန်အမင်း မနှစ်မြို့သောသူများ၊ မိမိတို့၏အနှစ်သာရက နတ်ဆိုးများ၏ အနှစ်သာရဖြစ်သောသူများ ဖြစ်ကြောင်း သင် ရှင်းလင်းစွာ မြင်တွေ့လျှင်ပင်၊ သင်သည် ၎င်းတို့ကို ပြုပြင်ရန်အတွက် ၎င်းတို့နှင့်ပတ်သက်၍ အမြဲတစေ အပြစ်ရှာခြင်း သို့မဟုတ် ချစ်တီးခေါင်းသန်းရှာခြင်း၊ သို့မဟုတ် အခါအခွင့်သင့်တိုင်း ၎င်းတို့ကို ဖော်ထုတ်ခြင်း မပြုနိုင်ခြင်းပင် ဖြစ်သည်။ ၎င်းတို့သည် မည်သည့်အရာဖြစ်နေသည်ကို သိမည်မဟုတ်ပေ။ ၎င်းတို့သည် မည်သည့်အရာမျှ သိလိမ့်မည် မဟုတ်သည့်အပြင်၊ သင်က ၎င်းတို့ကို အဘယ်ကြောင့် ပြုပြင်ပြီး ပစ်မှတ်ထားနေသည်ကို သိမည်မဟုတ်ပေ။ ဤသို့ပြုလုပ်ခြင်းသည် ၎င်းတို့၏ တာဝန်ထမ်းဆောင်မှုကိုပင် ထိခိုက်စေလိမ့်မည်။ အခြားသူများ၏ အမြင်တွင်၊ သင် ပြုလုပ်သည့်အရာ သို့မဟုတ် ပြောဆိုသည့်အရာ၌ သင် မမှားယွင်းလျှင်ပင်၊ ဤနည်းဖြင့် ပြုမူခြင်းသည် မည်သည့်ရလဒ်မျှ မဖြစ်ထွန်းစေသည့်အပြင် မကောင်းသော အကျိုးဆက်များကိုပင် ဖြစ်ပေါ်စေပြီး၊ သမ္မာတရား စည်းမျဉ်းများနှင့် မကိုက်ညီပေ။ ထို့ကြောင့်၊ သင်သည် မည်သည့်လူအမျိုးအစားကို ကိုင်တွယ်ဖြေရှင်းနေသည်ဖြစ်စေ၊ ၎င်းတို့ကို စည်းမျဉ်းများအတိုင်းလည်းကောင်း၊ မျှတစွာဖြင့်လည်းကောင်း ဆက်ဆံရမည်။ သင် မည်သို့ခံစားရသည်ကို အခြေခံ၍ မပြုမူနှင့်။ ဉာဏ်ပညာအချို့ကို ကျင့်သုံးခြင်းက အဆင်ပြေသော်လည်း၊ သင်သည် ၎င်းတို့ကို စည်းမျဉ်းများအတိုင်း ဆက်ဆံရမည်။ တစ်ချက်အနေဖြင့်၊ ဤနည်းဖြင့် ပြုမူခြင်းသည် ညွှန်ကြားချက်ကို လိုက်နာပြီး စည်းမျဉ်းများကို လိုက်နာခြင်းဖြစ်ကာ၊ အဖျက်အမှောင့်လုပ်ခြင်းများ ဖြစ်စေနိုင်ခြေ နည်းပါးသည်။ နောက်တစ်ချက်အနေဖြင့်၊ ယင်းက သင်သည် ဘုရားသခင်ကို ကြောက်ရွံ့သော စိတ်နှလုံးရှိကြောင်း၊ မကောင်းမှုများ ကျူးလွန်လျက် သောင်းကျန်းနေခြင်း မရှိကြောင်းနှင့် သင်၏ ကိုယ်ပိုင်ရည်ရွယ်ချက်များအတိုင်း တမင်တကာ သို့မဟုတ် မဆင်မခြင် အမှုအရာများကို လုပ်ဆောင်နေခြင်း မရှိကြောင်းကိုလည်း သက်သေပြသည်။ သင်သည် လူအမျိုးအစားတိုင်းကို ဆက်ဆံရာတွင် စည်းမျဉ်းများ ရှိရမည်။ ၎င်းတို့သည် နတ်ဆိုးများ၊ တိရစ္ဆာန်များ၊ သို့မဟုတ် လူသားများဖြစ်သည်ဖြစ်စေ၊ သင်သည် ၎င်းတို့ကို စည်းမျဉ်းများအတိုင်း ဆက်ဆံရမည်။ သင်သည် ဤလူအမျိုးအစားများကို ပိုင်းခြားသိမြင်နိုင်ပြီး လူတို့ကို ဆက်ဆံခြင်းအတွက် စည်းမျဉ်းများကို သဘောပေါက်နိုင်ရမည်။ ဤကိစ္စနှင့်ပတ်သက်လာသည့်အခါ သင်သည် လွဲချော်သော နားလည်သဘောပေါက်မှု မရှိသင့်ပေ၊ မှန်သလော။ (မှန်ပါသည်။) အဖျက်အမှောင့်ဖြစ်စေသော မည်သည့်အရာကိုမျှ မလုပ်နှင့်။ အကယ်၍ သင်သည် အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများကို ဖြစ်စေသည့် တစ်စုံတစ်ခုကို လုပ်ဆောင်ပါက၊ သင် အလွန်မိုက်မဲပေသည်။ ဤသည်မှာ လူသားတစ်ဦး လုပ်ဆောင်သင့်သည့်အရာ မဟုတ်ပေ။ နားလည်ပြီလော။ (နားလည်ပါပြီ။)

ယခင်က၊ ငါတို့သည် မတူညီသော အမျိုးအစားခွဲခြားမှုနှစ်ခုဖြစ်သည့် တိရစ္ဆာန်များမှ ဝင်စားသူများနှင့် နတ်ဆိုးများမှ ဝင်စားသူတို့၏ အနှစ်သာရများနှင့်ဆိုင်သည့် သရုပ်သကန်များအကြောင်းကို မိတ်သဟာယဖွဲ့ခဲ့ကြသည်။ ဤအရာက လူအမျိုးအစား အမျိုးမျိုးတို့တွင် လူသား အသွင်အပြင် ရှိကြသော်လည်း၊ ၎င်းတို့၏ အနှစ်သာရနှင့် ၎င်းတို့၏ အမျိုးအစားခွဲခြားမှုတို့ရှိ ကွာခြားချက်များအား သမ္မာတရားအပေါ် ၎င်းတို့ ထားရှိသည့် မတူညီသော သဘောထားများမှတစ်ဆင့် ပိုင်းခြားသိမြင်နိုင်ကြောင်းကို လူတို့အား မြင်တွေ့ရန် ကူညီပေးခဲ့သည်။ လူတစ်ဦး၏ အပြင်ပန်း အသွင်အပြင်က မည်သို့ပင်ဖြစ်စေ၊ တစ်စုံတစ်ဦးတွင် အချိုးကျသော ရုပ်သွင်ပြင်များရှိခြင်း၊ အတော်အတန် ယဉ်ကျေးသိမ်မွေ့ပြီး ကြင်နာတတ်ပုံရခြင်း၊ သို့မဟုတ် ပညာတတ်၊ အမူအကျင့်ကောင်းမွန်ပြီး၊ အဆင့်အတန်းနှင့် ကျက်သရေ ပိုင်ဆိုင်ပုံရကာ၊ ဂုဏ်သိက္ခာပင် ရှိပုံရပြီး၊ သာမန်လူတစ်ဦးမဟုတ်ဘဲ အတော်အတန် ကြီးမြတ်ပုံရကောင်းရနိုင်သည်ဖြစ်စေ၊ ဤအရာများထဲမှ တစ်ခုမျှသည် ၎င်းတို့၏ အနှစ်သာရကို သတ်မှတ်ခြင်းအတွက် အခြေခံအကြောင်းရင်း မဟုတ်ချေ။ ၎င်းတို့၏ ပုံပန်းများက မည်သို့ပင်ဖြစ်စေ၊ ၎င်းတို့သည် အရပ်ရှည်သည်ဖြစ်စေ၊ ပုသည်ဖြစ်စေ၊ ဝသည်ဖြစ်စေ၊ ပိန်သည်ဖြစ်စေ၊ ၎င်းတို့၏ အသားအရောင်က မည်သို့ဖြစ်စေ၊ သို့မဟုတ် ၎င်းတို့၏ ဘဝသည် ချမ်းသာသည်ဖြစ်စေ၊ ဆင်းရဲသည်ဖြစ်စေ၊ ဤအရာများထဲမှ တစ်ခုမျှသည် ၎င်းတို့၏ အနှစ်သာရ အမှန်တကယ် မည်သည့်အရာဖြစ်သည်ကို မဖော်ပြနိုင်ပေ။ လူတစ်ဦး၏ အနှစ်သာရကို သတ်မှတ်ခြင်းသည် လူ့ရိုးရာယဉ်ကျေးမှု၏ စံနှုန်းများ သို့မဟုတ် ကိုယ်ကျင့်တရားဆိုင်ရာ ဆိုရိုးစကားများကို အခြေခံ၍မရနိုင်သည့်အပြင်၊ သမိုင်းတစ်လျှောက် လူတို့ အနှစ်ချုပ်ထားသည့် ကျော်ကြားသူများ၏ ဆောင်ပုဒ်များ သို့မဟုတ် ကျော်ကြားသော ဆိုစကားများ၊ သို့မဟုတ် အာဏာရပါတီများ၏ အထင်အမြင်မှားစေသော ပြောဆိုချက်များကိုလည်း အခြေခံ၍မရနိုင်ပေ။ သို့ဆိုလျှင်၊ ယင်းကို အဘယ်အရာအပေါ် အခြေခံသင့်သနည်း။ လူတို့သည် လူအမျိုးအစား အမျိုးမျိုး၏ အနှစ်သာရကို အကဲဖြတ်ရန်နှင့် ဆုံးဖြတ်ရန်အတွက် ဘုရားသခင်၏ နှုတ်ကပတ်တော်များ၊ ဘုရားသခင် ဖော်ပြသည့် သမ္မာတရားနှင့် လူတို့အပေါ် ဘုရားသခင်၏ သတ်မှတ်ချက်များကို အခြေခံအဖြစ် အသုံးပြုရမည်။ လူတစ်ဦးကို ၎င်းတို့၏ အပြင်ပန်း အသွင်အပြင်၊ ၎င်းတို့၏ ဆုကျေးဇူးများ၊ သို့မဟုတ် ၎င်းတို့ သဘောပေါက်လာခဲ့သော အသိပညာကို အခြေခံ၍ လုံးဝ အကဲမဖြတ်ရသည့်အပြင်၊ လူတစ်ဦး၏ အဆင့်အတန်း သို့မဟုတ် လူ့အဖွဲ့အစည်းနှင့် လူတို့ကြားတွင် ၎င်းတို့ ပါဝင်ဆောင်ရွက်သည့် အခန်းကဏ္ဍကို အခြေခံ၍လည်း ဧကန်မုချ အကဲမဖြတ်ရပေ။ လူတို့ကို ထိုသို့အကဲဖြတ်သည့် နည်းလမ်းအားလုံးက မှားယွင်းသည်။ ဘုရားသခင်၏ နှုတ်ကပတ်တော်များကို အခြေခံ၍ လူတို့ကို အကဲဖြတ်ရမည်။ ဘုရားသခင်၏ နှုတ်ကပတ်တော်များသာလျှင် သမ္မာတရားဖြစ်သည်။ တစ်ချက်အနေဖြင့်၊ ယင်းသည် သမ္မာတရားအပေါ် အခြေခံရမည်၊ နောက်တစ်ချက်အားဖြင့်၊ ယင်းသည် သမ္မာတရားအပေါ် လူတစ်ဦး၏ သဘောထားနှင့် သမ္မာတရားကို ၎င်းတို့ သဘောပေါက်နိုင်ခြင်း ရှိမရှိဟူသည့်အပေါ် အခြေခံရမည်။ သမ္မာတရားကို အခြေခံ၍ လူတစ်ဦး၏ အနှစ်သာရကို ပိုင်းခြားသိမြင်ခြင်းနှင့် ၎င်းတို့၏ အမျိုးအစားခွဲခြားမှုကို ဆုံးဖြတ်ခြင်းသည် အတိကျဆုံးဖြစ်သည်။ သေချာပေါက် အမှားအယွင်း ရှိလိမ့်မည်မဟုတ်ပေ။

လူများမှ လူဝင်စားသောလူများ၏ လက္ခဏာများ

၁။ အသိစိတ်နှင့် ဆင်ခြင်တုံတရားကို ပိုင်ဆိုင်ခြင်း

တိရစ္ဆာန်များမှ ဝင်စားသူများနှင့် နတ်ဆိုးများမှ ဝင်စားသူများဟူသည့် ထိုလူအမျိုးအစားနှစ်မျိုး၏ သရုပ်သကန်များကို မိတ်သဟာယဖွဲ့ပြီးနောက်၊ ဆက်လက်၍ ငါတို့သည် စစ်မှန်သော လူများမှ ဝင်စားသူတို့၏ သရုပ်သကန်များကို မိတ်သဟာယဖွဲ့သင့်သည်။ ယခု အရေးကြီးဆုံးသော အပိုင်းသို့ ငါတို့ ရောက်ရှိလာပြီဖြစ်သည်။ တိရစ္ဆာန်များမှ ဝင်စားသူတို့တွင် ဤအရာအတွက် ပြသရန် အချို့သော သရုပ်သကန်များနှင့် ထူးခြားသော လက္ခဏာရပ်များ ရှိသကဲ့သို့ပင်၊ နတ်ဆိုးများမှ ဝင်စားသူတို့တွင်လည်း ရှိကြသည်။ သို့ဆိုလျှင်၊ လူများမှ ဝင်စားသူတို့တွင်လည်း သက်ဆိုင်ရာ သရုပ်သကန်များနှင့် ထူးခြားသော လက္ခဏာရပ်များ ရှိသလော။ (ရှိပါသည်။) ဤသည်မှာ သေချာသည်။ ငါတို့သည် စစ်မှန်သော လူများ ပိုင်ဆိုင်သည့် လူ့သဘာဝ၏ အခြေခံ သရုပ်သကန်များနှင့် ထူးခြားသော လက္ခဏာရပ်များအချို့ကို ဖော်ပြပြီးဖြစ်သည်။ ယနေ့တွင်၊ ငါတို့သည် လူများမှ ဝင်စားသူတို့၏ တိကျသော သရုပ်သကန်များနှင့် ထူခြားသော လက္ခဏာရပ်များကို မိတ်သဟာယဖွဲ့ကြမည်။ ဤလူအမျိုးအစားနှင့်ဆိုင်သည့် အမျိုးအစားခွဲခြားမှုမှာ လူဖြစ်သည်ကို ထောက်ရှု၍၊ ငါတို့ တရားဝင် မိတ်သဟာယမဖွဲ့မီ၊ လူဖြစ်ခြင်း၏ အခြေခံ ထူးခြားသော လက္ခဏာရပ်များမှာ အဘယ်အရာဖြစ်သည်ကို ဦးစွာ စဉ်းစားကြစို့။ သို့မဟုတ်၊ နှစ်ပေါင်းများစွာ လူတို့နှင့် သင်၏ အပြန်အလှန်ဆက်ဆံခြင်းနှင့် ပေါင်းသင်းခြင်းမှတစ်ဆင့်၊ လူဖြစ်ခြင်းဟူသော အမျိုးအစားခွဲခြားမှုရှိသည့် ဤလူအမျိုးအစားတွင် သင်လေ့လာတွေ့ရှိပြီးဖြစ်သော ထူးခြားသည့် လက္ခဏာရပ်များမှာ အဘယ်နည်း။ ၎င်းတို့၏ သရုပ်သကန်များမှာ အဘယ်နည်း။ ပြောကြည့်လော့။ (လူဖြစ်ခြင်းဟူသော အမျိုးအစားခွဲခြားမှုရှိသည့် ဤလူအမျိုးအစားသည် အသိစိတ်နှင့် ဆင်ခြင်တုံတရားကို ပိုင်ဆိုင်ပါသည်။ ဥပမာအားဖြင့်၊ ၎င်းတို့သည် အမှားတစ်ခုခု လုပ်မိလျှင်၊ သို့မဟုတ် တစ်စုံတစ်ဦးအပေါ် အမှားလုပ်မိလျှင်၊ သို့မဟုတ် သမ္မာတရားကို ချိုးဖောက်သည့်အရာ တစ်စုံတစ်ခုကို လုပ်မိလျှင်၊ ၎င်းတို့သည် မိမိတို့၏ အသိစိတ်၌ အပြစ်တင်ခြင်းကို ခံစားရပါသည်။) (ဤလူအမျိုးအစားသည် အနည်းဆုံးအနေဖြင့် သမ္မာတရားကို သဘောပေါက်နိုင်သည်၊ အပြုသဘောဆောင်သော အရာများကို ချစ်မြတ်နိုးပြီး၊ အပျက်သဘောဆောင်သော အရာများကို စက်ဆုပ်ရွံရှာပါသည်။ ၎င်းတို့၏ အသိစိတ်နှင့် ဆင်ခြင်တုံတရားက ကောင်းမွန်ပါသည်။) သမ္မာတရားကို သဘောပေါက်နိုင်ခြင်းသည် အတော်အတန် မြင့်မားသော စံနှုန်းတစ်ခုဖြစ်သည်။ ၎င်းတို့ သမ္မာတရားကို မကြုံတွေ့မီတွင်၊ ဤလူအမျိုးအစားသည် လူ့သဘာဝ၏ မည်သည့် ထူးခြားသော လက္ခဏာရပ်များကို ပိုင်ဆိုင်သနည်း။ ၎င်းတို့၏ လုပ်ရပ်များ၊ စကားနှင့် ၎င်းတို့ ပြုမူကျင့်ကြံပုံအပြင် လောကနှင့် ဆက်ဆံပုံတို့နှင့်ဆိုင်သည့် ထူးခြားသော လက္ခဏာရပ်များမှာ အဘယ်နည်း။ ၎င်းတို့ ပြသသည့် ပုံမှန် လူ့သဘာဝ၏ သရုပ်သကန်များနှင့် ထုတ်ဖော်ချက်များမှာ အဘယ်နည်း။ ဆိုလိုသည်မှာ၊ ၎င်းတို့သည် လူတို့နှင့် အပြန်အလှန်ဆက်ဆံပြီး ပေါင်းသင်းသောအခါ၊ ၎င်းတို့သည် အပြုသဘောဆောင်သည့် ပုဂ္ဂိုလ်များဖြစ်ကြောင်း အခြားသူများကို မြင်နိုင်စေသည့် မည်သည့် သရုပ်သကန်များကို ၎င်းတို့ ပြသသနည်း။ (၎င်းတို့သည် အတော်အတန် ဆင်ခြင်တုံတရားရှိသည်၊ ကြင်နာတတ်သည်၊ အခြားသူများကို လှည့်ဖြားသည့် သို့မဟုတ် ထိခိုက်စေသည့် အရာများ မလုပ်ဆောင်သည့်အပြင်၊ အခြားသူများကို ထိခိုက်စေလိုသော ရည်ရွယ်ချက် မရှိပါ။) သင်တို့ စဉ်းစားနိုင်သည့်အရာများမှာ လူ့သဘာဝနှင့် အတော်အတန် ကိုက်ညီသော ဤအပြုသဘောဆောင်သည့် သရုပ်သကန်များဖြစ်ပြီး၊ ယင်းတို့သည် လူတို့၏ စိတ်ထဲတွင် လူကောင်းတစ်ဦး၏ သရုပ်သကန်များ ဖြစ်ကြသည်။ ကြင်နာတတ်ခြင်း၊ အခြားသူများကို မလှည့်ဖြားခြင်း သို့မဟုတ် မထိခိုက်စေခြင်း၊ မိမိတို့၏ စကားကို တည်ခြင်း၊ တာဝန်ယူစိတ်ရှိခြင်း၊ အခြားသူများနှင့် ကောင်းမွန်စွာ ပေါင်းသင်းနိုင်ခြင်း၊ အပြုသဘောဆောင်သော အရာများကို တမ်းတပြီး အပျက်သဘောဆောင်သော အရာများကို စက်ဆုပ်မုန်းတီးခြင်း၊ ဤအရာများအားလုံးသည် လူ့သဘာဝ၏ အပြုသဘောဆောင်သော သရုပ်သကန်အချို့ ဖြစ်ကြသည်။ နောက်ထပ်တစ်ခုတလေ ရှိသေးသလော။ (ဝိညာဉ်ရေးရာ သိနားလည်မှု ရှိခြင်းဖြစ်သည့် ဘုရားသခင်၏ နှုတ်ကပတ်တော်များကို နားလည်နိုင်ခြင်းလည်း ရှိပါသည်။) ဝိညာဉ်ရေးရာ သိနားလည်မှုရှိခြင်းသည် ငါတို့ လက်ရှိ ဆွေးနွေးနေသည့် လူ့သဘာဝနှင့် ဆက်စပ်မှုမရှိပေ။ ငါတို့သည် အဓိကအားဖြင့် အမှုအရာများကို ကိုင်တွယ်ရာတွင် လူ့သဘာဝရှိသူတို့၏ အမျိုးမျိုးသော ရှုထောင့်များအပြင်၊ လူတစ်ဦး၏ ပြုမူကျင့်ကြံခြင်းနှင့် အခြားသူများကို ဆက်ဆံခြင်း၏ အနှစ်သာရနှင့်ဆိုင်သည့် သရုပ်သကန်များ၊ ၎င်းတို့၏ ပြုမူကျင့်ကြံခြင်းနှင့် လုပ်ရပ်များနှင့် ပတ်သက်လာသည့်အခါ ၎င်းတို့၏ စည်းမျဉ်းများနှင့် အနိမ့်ဆုံး စံနှုန်းများ စသည်တို့ကို ပြောဆိုဆွေးနွေးနေကြခြင်း ဖြစ်သည်။ လူတို့ မြင်နိုင်ပြီး သင်ယူနိုင်သည့် လူ့သဘာဝ၏ အပြုသဘောဆောင်သော သရုပ်သကန်များသည် အရေအတွက်အားဖြင့် နည်းပါးသည်။ လူသားမျိုးနွယ်ထဲတွင် မည်သို့ ပြုမူကျင့်ကြံရမည်ကို နားလည်သူများသည် အမှန်တကယ် ရှားပါးပုံရသည်။ လူများစွာတို့က ၎င်းတို့သည် ပြုမူကျင့်ကြံရာတွင် ပျက်ကွက်ခဲ့ကြပြီးဖြစ်သည်ဟု ပြောဆိုကြသည်မှာ အံ့ဩစရာမရှိပေ။ ရုပ်ရှင်နှင့် တီဗီရှိုးများတွင် သရုပ်ဆောင်များက အပြုသဘောဆောင်သော ဇာတ်ကောင်များအား မည်သို့ သရုပ်ဖော်သည်ကို ကြည့်လော့။ ကိစ္စရပ်တစ်ခုတွင် ရှုထောင့်၊ သရုပ်သကန်၊ သို့မဟုတ် သဘောထားတစ်ခုခုကို ထုတ်ဖော်ခြင်းနှင့် ပတ်သက်လာသည့်အခါ၊ သရုပ်ဆောင်များသည် မည်သို့ သရုပ်ဆောင်ရမည် သို့မဟုတ် ဖော်ပြရမည်ကို မသိကြသည့်အပြင်၊ ဤနယ်ပယ်တွင် ၎င်းတို့၏ နားလည်မှုမှာ ဗလာနတ္ထိ ဖြစ်နေသည်။ အကယ်၍ သင်သည် ၎င်းတို့အား လူမိုက်၊ လူဆိုး၊ မာဖီးယားဂိုဏ်းခေါင်းဆောင်၊ ပြည့်တန်ဆာ၊ ကာမဂုဏ်လိုက်စားသော အမျိုးသမီး၊ သို့မဟုတ် ကျော်ကြားသော သို့မဟုတ် ကြီးမြတ်သော ပုဂ္ဂိုလ်တစ်ဦးအဖြစ် သရုပ်ဆောင်ခိုင်းပါက၊ ၎င်းတို့သည် ဤလူတို့၏ အမူအရာတိုင်း၊ စကားလုံးနှင့် လုပ်ရပ်တိုင်း၊ အကြည့်တစ်ချက်ကိုပင် လုံးဝ ကွက်ကွက်ကွင်းကွင်းဖြစ်မှုနှင့် တိကျမှုတို့ဖြင့် အလွန်ကောင်းမွန်စွာ သရုပ်ဆောင်နိုင်ကြသည်။ အချို့သော ကြည့်ရှုသူများသည် အပျက်သဘောဆောင်သော ဇာတ်ကောင်အဖြစ် ထိုသူတို့ သရုပ်ဆောင်သည်ကို မြင်ပြီးနောက်၊ ၎င်းတို့သည် ရှိုးထဲမှ လူဆိုး အမှန်တကယ်ဖြစ်သည်ဟုပင် မှားယွင်းစွာ ယုံကြည်ကြပြီး၊ ၎င်းတို့ကို တစ်ကြိမ်တစ်ခါမျှ မြင်ပါက ရိုက်ချင်ကြလိမ့်မည်။ အချို့က ၎င်းတို့အပေါ် တံတွေးပင် ထွေးကြလိမ့်မည်။ ၎င်းတို့၏ ဇာတ်ကောင်ကို ၎င်းတို့ မည်မျှ ကွက်ကွက်ကွင်းကွင်း သရုပ်ဖော်ခဲ့သည်ကို ကြည့်လော့၊ ၎င်းတို့သည် ထိုလူဆိုးကို အမှန်တကယ် အသက်ဝင်စေခဲ့ပေသည်။ လူကောင်းတစ်ဦးအဖြစ် သရုပ်ဆောင်ခြင်းနှင့် ပတ်သက်လာသည့်အခါတွင်ကော မည်သို့နည်း။ လူ့သဘာဝရှိသော လူတစ်ဦး မည်သို့ဖြစ်ရမည်ကို သိလျက်၊ လူတို့သည် ၎င်းတို့၏ သရုပ်ဆောင်မှုမှနေ၍ စေ့ဆော်မှုအချို့ ရနိုင်ကြသလော။ ထိုသို့သော သရုပ်ဆောင်များ အမှန်တကယ် မရှိပေ။ လူ့သဘာဝရှိသော လူတစ်ဦး မည်သို့ဖြစ်ရမည်နှင့် ပတ်သက်လာသည့်အခါ လူသားမျိုးနွယ်က ဘာမျှသိပုံမရကြပေ။ ဇာတ်ညွှန်းရေးဆရာများနှင့် ဒါရိုက်တာများသာ ဘာမျှသိပုံမရသည်သာမက၊ ပရိသတ်များလည်း ဘာမျှသိပုံမရဖြစ်နေသည်၊ လူ့သဘာဝရှိခြင်းဟူသည် အဘယ်အရာ ဆိုလိုသည်ကို မည်သူမျှ နားမလည်ပေ။ သို့ဖြစ်၍၊ ရုပ်ရှင်နှင့် တီဗီရှိုးများတွင် ယင်းကို လုံးဝ အနှစ်သာရမရှိဘဲ သရုပ်ဖော်ထားသည်။ ဥပမာအားဖြင့်၊ သရုပ်ဆောင်တစ်ဦးက မသေမီ မျက်စိမှိတ်လျက် ကွန်မြူနစ်ပါတီဝင်တစ်ဦးအဖြစ် သရုပ်ဆောင်သည့်အခါ၊ ကြည့်ရှုသူများက၊ “သူ လုံးဝ မသေသေးပါ၊ သူ ပါတီကြေး မပေးရသေးပါ”ဟု ပြောကြသည်။ အမှန်ပင်၊ တစ်စက္ကန့်မပြည့်မီမှာပင်၊ သူသည် မျက်စိဖွင့်လိုက်ပြီး၊ တုန်တုန်ယင်ယင်ဖြင့် သူ၏ အိတ်ကပ်ထဲမှ ဒင်္ဂါးအနည်းငယ်ကို ထုတ်ယူကာ၊ “ဤသည်တို့မှာ ကျွန်ုပ်၏ ပါတီကြေးများဖြစ်သည်။ ကျွန်ုပ် ပါတီကို အကြွေးတင်၍မရပါ။ ပါတီ စိတ်ချပါစေ။ ကျွန်ုပ် အခြားတစ်ဘက်ကို ရောက်သွားသည့်အခါ၊ ကျွန်ုပ် ပါတီကို မဆုတ်မနစ် သေသည်အထိ သစ္စာစောင့်သိလိမ့်ဦးမည်ဖြစ်သည်” ဟု ပြောဆိုသည်။ ထိုအခါမှသာ သူ သေဆုံးသွားသည်။ ဤသည်မှာ ရုပ်ရှင်နှင့် တီဗီရှိုးများတွင် လူ့သဘာဝရှိသော လူတစ်ဦးကို သရုပ်ဖော်ပုံ ဖြစ်သည်။ ပရိသတ်များ၏ အမြင်တွင်၊ ယင်းမှာ အမှန်တကယ် လုံးဝ အနှစ်သာရမရှိပေ။ ထိုသို့သော လူများသည် လက်တွေ့ဘဝတွင် မတည်ရှိသည့်အပြင်၊ လူတို့အတွက် ဤအရာကို စွမ်းဆောင်ရန် အလွန်ခက်ခဲသည်။ ထို့ကြောင့်၊ လူသားမျိုးနွယ်သည် စစ်မှန်သော လူ့သဘာဝက အဘယ်အရာဖြစ်သည်ကို လုံးဝ နားမလည်သည့်အပြင်၊ ၎င်းတို့အတွက် ယင်း၏ စံနှုန်းကို သတ်မှတ်ရန် အလွန်ခက်ခဲသည်။ စံနှုန်းကို အလွန်မြင့်မားစွာ သတ်မှတ်ထားပြီး လုံးဝ အနှစ်သာရမရှိခြင်းဖြစ်စေ၊ လူတို့သည် မည်သည့်အရာမျှ မသိသည့်အပြင် ယင်းကို ကြုံသလို သတ်မှတ်ခြင်းဖြစ်စေ တစ်ခုမဟုတ်တစ်ခု ဖြစ်သည်။ အမှန်တကယ်တွင်၊ စစ်မှန်သော လူတစ်ဦး ပိုင်ဆိုင်သည့် လူ့သဘာဝသည် အလွန်ရိုးရှင်းသည်။ မည်သို့ ရိုးရှင်းသနည်း။ ယင်းသည် သင်၏ လက်လှမ်းမီရာတွင် ရှိသောအရာ၊ သင် ရယူနိုင်သောအရာ တစ်စုံတစ်ခု ဖြစ်သည်။ သင်၏ လက်လှမ်းမီရာတွင် ရှိသည်ဟု ဆိုရာ၌ မည်သည့်အရာကို ဆိုလိုသနည်း။ ယင်းမှာ အလွန် လက်တွေ့ကျသည်၊ အလွန် စစ်မှန်သည်၊ အလွန် ဓမ္မဓိဋ္ဌာန်ကျပြီး၊ လုံးဝ အနှစ်သာရမဲ့ခြင်း မရှိဟု ဆိုလိုသည်။ ယင်းသည် အလွန် ဓမ္မဓိဋ္ဌာန်ကျပြီး လက်တွေ့ကျသောကြောင့်၊ လူတို့သည် ဤသရုပ်သကန်များက လူသားမျိုးနွယ် ပြသသင့်သည့်အရာဖြစ်သည်ဟု ခံစားရန်မဆိုထားနှင့်၊ ယင်းကို အလွန် သာမန်ဖြစ်ပြီး လုံးဝ ဖော်ပြရန်မထိုက်တန်ဟုပင် ခံစားကြရလေသည်။ ဤလူသားမျိုးနွယ်သည် ခမ်းနားသော၊ မြင့်မြတ်သော၊ အထင်ကြီးစရာကောင်းသော အရာများကို အားပေးထောက်ခံသည်။ လူများစွာတို့သည် စစ်မှန်သော လူ့သဘာဝ၏ သရုပ်သကန်များကို မပိုင်ဆိုင်သည်သာမက၊ ပုံမှန် လူ့သဘာဝ၏ သရုပ်သကန်များက အလွန် လက်တွေ့ကျပြီး၊ အလွန် သာမန်ဖြစ်ကာ၊ အလွန် သာမညောင်ညဖြစ်သောကြောင့် ယင်းတို့ကို စက်ဆုပ်ရွံရှာကြပြီး၊ ထိုအစား ၎င်းတို့သည် အသိပညာကို လိုက်စားပြီး ကြည်ညိုကြသည်။ ဤနည်းအားဖြင့်၊ စစ်မှန်သော လူတစ်ဦး၏ သရုပ်သကန်များကို စက်ဆုပ်ရွံရှာပြီး အထင်သေးသည့် ဆိုးယုတ်သော ခေတ်ရေစီးကြောင်းတစ်ခုသည် လူ့အဖွဲ့အစည်းတစ်ခုလုံးအနှံ့ ဖြစ်ပေါ်လာပြီးဖြစ်သည်။ အမှန်တကယ် လူ့သဘာဝရှိသော လူတစ်ဦးပင်လျှင် ဤနည်းဖြင့် ပြုမူကျင့်ကြံခြင်းသည် စစ်မှန်သော လူတစ်ဦးဖြစ်ခြင်း သို့မဟုတ် လူ့သဘာဝရှိသော လူတစ်ဦးဖြစ်ခြင်းဟု မခံစားရပေ။ ဆန့်ကျင်ဘက်အနေဖြင့်၊ ၎င်းတို့သည် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများမှ ထောက်ခံအားပေးသည့် မွန်မြတ်ပြီး ထူးခြားသော လူများဟုခေါ်သူများ ဖြစ်လာရန် ကြိုးစားကြသည်။ ဤအရာက လူ့သဘာဝရှိသော အချို့လူများ ပိုင်ဆိုင်သည့် လူ့သဘာဝ အနှစ်သာရကို ငြင်းပယ်ပြီး ဖုံးဖိခြင်း ဖြစ်သည်။ ဤနေရာတွင် “ဖုံးဖိသည်” ဟူသည်မှာ မည်သည့်အရာကို ဆိုလိုသနည်း။ မည်သူမျှ သင့်ကို လူ့သဘာဝရှိသော လူတစ်ဦးအဖြစ် မမှတ်ယူဟု ဆိုလိုသည်။ သင် မည်သည့်အရာကိုပင် လုပ်ဆောင်သည်ဖြစ်စေ၊ အခြားသူများက သင့်ကို ဖယ်ကျဉ်ပြီး အထင်သေးကြသည်၊ လူတို့ကြားတွင် သင်၏ ပါရမီများကို အသုံးပြုရန် နေရာမရှိ၊ သင် စကားပြောရန် နေရာမရှိ၊ သင်၏ အားသာချက်များကို အသုံးချရန် အခွင့်အရေးမရှိဟု ဆိုလိုသည်။ “ငြင်းပယ်သည်” ဟူသည်မှာ သင်၏ ပုံမှန် လူ့သဘာဝက ဖောက်ပြန်ပျက်စီးသော လူသားမျိုးနွယ်ကြားတွင် တကယ်ကို ဖော်ပြရန်မထိုက်တန်ဟု ဆိုလိုသည်။ လူ့သဘာဝရှိခြင်းသည် ၎င်းတို့ အားပေးထောက်ခံသည့်အရာ မဟုတ်ပေ။ ၎င်းတို့သည် အဘယ်အရာကို အားပေးထောက်ခံကြသနည်း။ လူအုပ်နောက်လိုက်ခြင်း၊ လည်လည်ပတ်ပတ်လုပ်နိုင်သူတစ်ဦး ဖြစ်ခြင်း၊ မြှောက်ပင့်ပြောဆိုခြင်းနှင့် မျက်နှာလိုမျက်နှာရလုပ်ခြင်း၊ လိမ်လည်ခြင်းနှင့် လှည့်ဖြားခြင်း၊ မည်မျှပင် အချင့်မရဲဖြစ်ရလောက်အောင် ချိုသာသည်ဖြစ်စေ သို့မဟုတ် ၎င်းတို့၏ စစ်မှန်သော ခံစားချက်များနှင့် ဆန့်ကျင်သည်ဖြစ်စေ မည်သည့်အရာကိုမဆို ပြောဆိုနိုင်ခြင်းတို့ကို ၎င်းတို့ အားပေးထောက်ခံသည်။ ဤလူ့အဖွဲ့အစည်းတွင် အမှန်တရားကို ပြောဆိုခြင်းသည် သင့်ကို မည်သည့်နေရာသို့မျှ ရောက်စေမည်မဟုတ်ပေ။ သင်၏ လူ့သဘာဝက မည်မျှပင် ကောင်းမွန်သည်ဖြစ်စေ၊ ဤလူ့အဖွဲ့အစည်းသည် ယင်းကို အားပေးထောက်ခံခြင်း မရှိသည့်အပြင်၊ ငြင်းပယ်လိမ့်မည်။ အကယ်၍ သင်သည် အပြုသဘောဆောင်သော၊ တရားသော၊ သို့မဟုတ် မျှတသောအရာအချို့၊ သို့မဟုတ် အသိစိတ်နှင့်ဆိုင်သော စကားအချို့ကို ပြောဆိုပါက၊ သင်၏ သင့်လျော်သော နေရာကို ယူလျက်ဆင်ခြင်တုံတရားရှိသော အရာအချို့ကို ပြောဆိုပါက၊ ၎င်းတို့သည် သင့်ကို ဖယ်ကျဉ်ကြလိမ့်မည်၊ သင့်ကို ငြင်းပယ်ကြလိမ့်မည်ဖြစ်ပြီး သင့်ကို သေးသိမ်စေကြလိမ့်မည်ဖြစ်သည်။ သင့်ကို လှောင်ပြောင်မည့်သူ၊ သရော်မည့်သူ၊ အရှက်ရစေပြီးနောက် သင့်ကို တိုက်ခိုက်ပြီး ဝိုင်းပယ်ရန် ဆိုးယုတ်သော အင်အားစုများနှင့် အာဏာများအားလုံးကို စုစည်းပြီး နောက်ဆုံးတွင် သင့်ကို မျက်နှာပြရန် အလွန်ရှက်ရွံ့စေကာ၊ သင်ကိုယ်တိုင်ကို ငြင်းပယ်စေမည့်သူအချို့ပင် ရှိသည်။ သင်က၊ “ကျွန်ုပ် မကောင်းပါ၊ ကျွန်ုပ်သည် လူ့အဖွဲ့အစည်း၏ ခေတ်ရေစီးကြောင်းများနှင့်လည်းကောင်း၊ ဤလူတို့နှင့်လည်းကောင်း လိုက်လျောညီထွေ မဖြစ်နိုင်ပါ။ ကျွန်ုပ်သည် လှည့်ကွက်များအား မည်သို့ ဆောင်ရွက်ရမည်ကို မသိပါ၊ ကျွန်ုပ်သည် အကြံအစည်များ သို့မဟုတ် လှည့်ကွက်များကို မကြံဖန်နိုင်ပါ။ ထို့ကြောင့် ဤလူတို့ကြားတွင် ကျွန်ုပ် ရှင်သန်ရန် အလွန်ခက်ခဲပါသည်”ဟု တွေးတောလျက် အဆုံးသတ်သွားလိမ့်မည်။ သင်သည် ဤလူတို့နှင့် ပေါင်းစပ်နိုင်ခြင်းမရှိဟု ခံစားရလျက်၊ အလွန် နိမ့်ကျသည်ဟု ခံစားလာရသည်။ အမှန်တကယ်တွင်၊ သင်သည် ၎င်းတို့၏ လောကီ ဆက်ဆံမှုများအတွက် အတွေးအခေါ်များ၊ အမှုအရာများကို ကိုင်တွယ်သည့် ၎င်းတို့၏ နည်းလမ်းများနှင့် နည်းစနစ်များ၊ ၎င်းတို့၏ ရှင်သန်မှုနည်းလမ်းတို့ကို လက်သင့်ခံ၍မရနိုင်ပေ။ ဤဆိုးယုတ်သော ခေတ်ရေစီးကြောင်းနှင့် ဤဆိုးယုတ်သော လူတို့၏ ငြင်းပယ်ခြင်းကို ခံရပြီးနောက်၊ သင်သည် သင်၏ ကိုယ်ပိုင် လူ့သဘာဝကို ငြင်းပယ်ပြီးနောက် ယင်းတို့နှင့် လိုက်လျောညီထွေဖြစ်ရန်၊ ယင်းတို့ကို လိုက်လျှောက်ရန်၊ လူ့အဖွဲ့အစည်းထဲတွင် ပူးပေါင်းရန်၊ ဤဆိုးယုတ်သော လူတို့နှင့် ပေါင်းစည်းရန်၊ ဤဆိုးယုတ်သော လမ်းကြောင်းထဲသို့ ပေါင်းစည်းရန် ဖြစ်နိုင်သမျှ နည်းလမ်းတိုင်းကို ကြိုးစားသည်။ သင်သည် အခြားသူများက လှည့်ကွက်များ၊ ပရိယာယ်များနှင့် အကြံအစည်များအား မည်သို့ အသုံးပြုသည်ကို အတုခိုးရန် ကြိုးစားပြီး၊ မြှောက်ပင့်ပြောဆိုသော စကားများ၊ မချင့်မရဲဖြစ်ရလောက်အောင် ချိုသာသော စကားများ၊ ၎င်းတို့၏ စစ်မှန်သော ခံစားချက်များနှင့် ဆန့်ကျင်သော စကားများအား အခြားသူများက မည်သို့ ပြောဆိုသည်ကိုလည်း အတုခိုးရန် ကြိုးစားသည်။ သို့သော် သင်သည် ဤအရာများကို မည်သို့ပင် အတုခိုးရန် ကြိုးစားသည်ဖြစ်စေ၊ သင် မည်မျှပင် အားထုတ်သည်ဖြစ်စေ၊ အားလုံးခြုံကြည့်လျှင်၊ ဤအရာများသည် သင် ပြောဆိုလိုသော စကားများ မဟုတ်၊ သို့မဟုတ် သင် လုပ်ဆောင်လိုသော အရာများ မဟုတ်ဟု သင် ခံစားရသည်။ သင် ပြောဆိုသည့် စကားလုံးတိုင်းသည် သင်၏ စစ်မှန်သော ခံစားချက်များနှင့် အလွန် ဆန့်ကျင်နေပြီး၊ သင် လုပ်ဆောင်သည့် အရာတိုင်းသည် သင်၏ အသိစိတ်၌ အပြစ်တင်ခြင်းကို ခံစားရစေသည်၊ ဤသည်မှာ သင် ပြောဆိုသင့်သည့်အရာ သို့မဟုတ် လုပ်ဆောင်သင့်သည့်အရာ မဟုတ်ဟု သင် ခံစားရသည်။ သင်သည် မျက်နှာဖုံးတစ်ခု တပ်ဆင်လျက်၊ နေ့စဉ် ဤသို့ အသက်ရှင်နေရသည်။ အပြုအမူ၊ စကား၊ သို့မဟုတ် အချို့သော အတွေးများနှင့် ရှုထောင့်များအရ သင်သည် ဤဆိုးယုတ်သော ခေတ်ရေစီးကြောင်းနှင့် ပေါင်းစည်းပြီး ဤဖောက်ပြန်ပျက်စီးသော လူသားမျိုးနွယ်နှင့် ပေါင်းစည်းခဲ့သည်ဟု ထင်ရသော်လည်း၊ စိတ်ထဲတွင်မူ၊ သင်သည် နာကျင်ရသည်၊ ဖိနှိပ်ခံရပြီး မကျေမချမ်းဖြစ်နေပေသည်။ ထိုသို့သော ဘဝအတွေ့အကြုံတစ်ခု ရှိပြီးနောက်၊ သင်သည် မျှတပြီး တရားသော ဆက်ဆံမှုကို တမ်းတလာသည်၊ အပြုသဘောဆောင်သော အရာများကို တမ်းတပြီး၊ အလင်းကို တောင့်တလာလေသည်။ သို့ဆိုလျှင်၊ ထိုသို့သော လူတစ်ဦးသည် အခြားလူများနှင့် ဆိုးယုတ်သော ခေတ်ရေစီးကြောင်းများအလယ်တွင် ၎င်းတို့အား ထိုသို့သော ခံစားချက်များနှင့် ထိုသို့သော အတွေ့အကြုံများ ရရှိခွင့်ပေးသည့် လူ့သဘာဝ၏ မည်သည့် ထူးခြားသော လက္ခဏာရပ်များကို ပိုင်ဆိုင်သနည်း။ အမှန်တကယ်တွင်၊ ယင်းမှာ အလွန်ရိုးရှင်းသည်။ လူတစ်ဦးသည် အသိစိတ်နှင့် ဆင်ခြင်တုံတရား၏ လူ့သဘာဝ အနှစ်သာရကို ပိုင်ဆိုင်သောအခါ၊ ၎င်းတို့သည် လူတို့ကြားတွင် နေထိုင်သည့်အခါ ထိုသို့သော အတွေ့အကြုံများ ရှိကြလိမ့်မည်ဖြစ်သည်။

အသိစိတ်နှင့် ဆင်ခြင်တုံတရားတို့သည် လူ့သဘာဝရှိသူများ ပိုင်ဆိုင်သင့်သည့် အခြေခံအကျဆုံးသော အရာနှစ်ခုဖြစ်သည်။ ဤအရာနှစ်ခုကို အကြိမ်ကြိမ် ဆွေးနွေးခဲ့ပြီးဖြစ်သော်လည်း ယင်းတို့သည် လူတို့အတွက် အလွန့်အလွန် အရေးကြီးပြီး လူတစ်ဦး၏ အုပ်စုအမျိုးအစားက လူသား ဟုတ်မဟုတ်ဟူသည်ကို အကဲဖြတ်ခြင်းအတွက်လည်း အရေးကြီးဆုံးသော စံသတ်မှတ်ချက်များ ဖြစ်သည်။ အသိစိတ်ဟူသည်မှာ အတိအကျအားဖြင့် အဘယ်အရာကို ရည်ညွှန်းသနည်း။ အသိစိတ်သည် လူတစ်ဦး၏ စိတ်နှလုံးထဲတွင် ဖြစ်ပေါ်လာသော စွမ်းရည်တစ်ခုဖြစ်ပြီး ယင်းက လူတို့အပေါ် အချို့သော တောင်းဆိုချက်များကို ပြုလုပ်ကာ အဓိကအားဖြင့် ပြုမူကျင့်ကြံခြင်း၏ စည်းမျဉ်းများနှင့် ပြုမူကျင့်ကြံခြင်း၏ အနိမ့်ဆုံးစံနှုန်းများတွင် ပေါ်လွင်ထင်ရှားသည်ကို ယခင်က ငါ ပြောဆိုပြီးဖြစ်သည်။ အတိအကျဆိုရလျှင် ပြုမူကျင့်ကြံခြင်းအတွက် လူတစ်ဦး၏ ယုံကြည်ချက်၊ ပြုမူကျင့်ကြံခြင်းနှင့် လောကကို ဆက်ဆံခြင်းအတွက် သူ၏ စည်းမျဉ်းများနှင့် သူ၏ လူ့သဘာဝနှင့်ဆိုင်သော ထုတ်ဖော်ပြသချက်များက သူ့တွင် အသိစိတ် ရှိမရှိဟူသည်ကို သက်သေပြနိုင်သည်။ အသိစိတ်က အတိအကျ ရည်ညွှန်းသည့်အရာကို ယခု ငါမေးသောအခါ သင်တို့ မဖြေနိုင်ခဲ့ကြပေ။ သင်တို့သည် နက်နဲသော သမ္မာတရားများဖြစ်သည်ဟု သင်တို့ ယူဆသော အရာကိုသာ အာရုံစိုက်ကြသော်လည်း ဤသို့သော သမ္မာတရားများနှင့်ပတ်သက်၍မူ အလွန်သေးငယ်လွန်းသည်၊ အလွန်သာမန်ဖြစ်လွန်းပြီး ဖော်ပြရန်မထိုက်တန်လောက်အောင် အလွန်အရေးမပါဟု ခံစားရသောကြောင့် သင်တို့သည် ယင်းတို့ကို အရေးမစိုက်ခြင်းသာဖြစ်ပြီး အလေးအနက် မထားကြပေ။ အကယ်၍ လူတစ်ဦးတွင် အသိစိတ်ရှိပါက ၎င်း၏ လူ့သဘာဝက ထူခြားသော လက္ခဏာရပ်နှစ်ခုကို ပိုင်ဆိုင်သည်ဟု အဓိပ္ပာယ်ရသည်။ တစ်ခုမှာ တည်ကြည်ဖြောင့်မတ်ခြင်းဖြစ်ပြီး နောက်တစ်ခုမှာ ကြင်နာခြင်း ဖြစ်သည်။ လူတစ်ဦးက ကြင်နာခြင်း ရှိမရှိဟူသည်ကို အပြင်ပန်း သွင်ပြင်မှနေ၍ သင် မပြောကောင်းမပြောနိုင်သော်လည်း အကယ်၍ လူတစ်ဦးသည် ကြင်နာစိတ်ရှိပါက ၎င်းနှင့် ပေါင်းသင်းဆက်ဆံသည်နှင့်တစ်ပြိုင်နက် သင်သိလိမ့်မည်။ လူတစ်ဦးက တည်ကြည်ဖြောင့်မတ်ခြင်းရှိမရှိဟူသည်ကို အကဲဖြတ်ခြင်းအတွက် အခြေခံမှာ အဘယ်အရာဖြစ်သနည်း။ ယင်းမှာ ပြုမူကျင့်ကြံခြင်းနှင့် လောကကို ဆက်ဆံခြင်းအတွက် ၎င်း၏ စည်းမျဉ်းများပင် ဖြစ်သည်။ အကယ်၍ ၎င်းသည် ပြုမူကျင့်ကြံခြင်းနှင့် လောကကို ဆက်ဆံပုံတွင် ကောက်ကျစ်စဉ်းလဲရလျှင်၊ ဉာဏ်များလျှင်၊ ယုတ်မာလျှင်၊ လောကီဆန်ဆန် မြော်မြင်တတ်ပြီး၊ ကျိတ်ကြံစည်တတ်ကာ နားလည်၍မရနိုင်သောသူဖြစ်ပါက၊ ဤလူသည် ဧကန်မုချ တည်ကြည်ဖြောင့်မတ်သူမဟုတ်ပေ။ အကယ်၍ ၎င်း၏ ပြုမူကျင့်ကြံခြင်းနှင့် လောကကို ဆက်ဆံပုံသည် အလွန်ရိုးရှင်းလျှင်၊ အလွန်တိုက်ရိုက်ကျလျှင်၊ အလွန်တဲ့တိုးကျလျှင်၊ အကယ်၍ ၎င်းသည် အခြားသူများကို အလွန်ရိုးရှင်းစွာ ပြောဆိုပြီး၊ လူတို့နှင့် ဆက်ဆံရာတွင် ကလိမ်ကကျစ်ကျခြင်း သို့မဟုတ် လှည့်ဖြားတတ်ခြင်းတို့ကို မလုပ်ဆောင်လျှင်၊ အနက်ကို အနက်၊ အဖြူကို အဖြူဟု ခေါ်ဆိုပြီး ထိုသို့သောအရာများကို အလွန်ရှင်းလင်းစွာ ခွဲခြားလျက်၊ မုသားမရှိဘဲ ပြောဆိုလုပ်ဆောင်လျှင်၊ အပြုသဘောဆောင်သော အရာများကို လိုက်နာစောင့်ထိန်းနိုင်ပြီး ဆိုးယုတ်သော အင်အားစုများနှင့် အပေးအယူမလုပ်လျှင်၊ ထိုလူသည် အလွန်ပင် တည်ကြည်ဖြောင့်မတ်ပေသည်။ အကယ်၍ လူတစ်ဦးသည် တည်ကြည်ဖြောင့်မတ်ခြင်းနှင့် ကြင်နာခြင်း နှစ်မျိုးလုံးရှိပါက ထိုလူတွင် အသိစိတ်ရှိပြီး ၎င်းသည် လူ့သဘာဝ၏ အနိမ့်ဆုံးသော ထူးခြားသည့် လက္ခဏာရပ်များကို ပိုင်ဆိုင်သည်။ လူ့သဘာဝ၏ နောက်ထပ် ထူးခြားသော လက္ခဏာရပ်တစ်ခုမှာ ဆင်ခြင်တုံတရား ဖြစ်သည်။ ဆင်ခြင်တုံတရားသည်လည်း ငါတို့ မကြာခဏ ဆွေးနွေးလေ့ရှိသော ဝေါဟာရတစ်ခုနှင့် အကြောင်းအရာတစ်ခု ဖြစ်သော်လည်း ဆင်ခြင်တုံတရားဟူသည် အဘယ်အရာဖြစ်သည်ကို မည်သူမျှ ရှင်းလင်းတိကျစွာ အဓိပ္ပာယ်ဖွင့်ဆိုခြင်း မရှိဖူးပေ။ ဆင်ခြင်တုံတရားထဲတွင် အဘယ်အရာများ ပါဝင်ပြီး မည်သည့် သရုပ်သကန်မျိုးများသည် ဆင်ခြင်တုံတရားရှိခြင်း၏ သရုပ်သကန်များ ဖြစ်သနည်း။ ဤအရာကို သင်တို့ ရှင်းလင်းစွာ သိကြသလော။ လူအများစုက သိပ်မရှင်းလင်းကြပေ။ ဤနယ်ပယ်တွင် ၎င်းတို့၏ နားလည်မှုသည် အတော်အတန် မရေမရာဖြစ်နေဆဲဖြစ်သည်။ သို့ဆိုလျှင် ဆင်ခြင်တုံတရားရှိခြင်းဟူသည်မှာ အဘယ်အရာကို ဆိုလိုသနည်း။ ယင်းမှာ မှန်ကန်သော ရပ်တည်ချက်ကို ယူလျက် ပြောသင့်သည်ကို ပြောနိုင်ခြင်းနှင့် လုပ်သင့်သည်ကို လုပ်နိုင်ခြင်းအား ဆိုလိုသည်။ ဤသည်မှာ ဆင်ခြင်တုံတရားရှိခြင်း ဖြစ်သည်။ အကယ်၍ သင်သည် လူ့သဘာဝရှိသော လူတစ်ဦးဖြစ်ပါက သင်၏ စကားနှင့် လုပ်ရပ်များက စဉ်းစားချင့်ချိန်ခြင်းရှိလိမ့်မည်။ လက်ရှိပတ်ဝန်းကျင်အတွင်းတွင်လည်းကောင်း၊ သင်၏ ပင်ကိုလက္ခဏာနှင့် အဆင့်အတန်းကို အခြေခံ၍လည်းကောင်း၊ သင်သည် မည်သည့်စကားများကို ပြောသင့်သည်၊ မည်သည့်အရာများကို လုပ်သင့်သည်၊ ဤစကားများကို ပြောရာတွင် သင်၏ ရပ်တည်ချက်က မည်သို့ဖြစ်သင့်သည်ဟူသည်နှင့် ကိစ္စရပ်တစ်ခုခုကို ဖော်ပြရန် မည်သည့် စကားပြောဆိုပုံမျိုးကို သင်အသုံးပြုသင့်သည်ဟူသည်တို့ကို သင်သိလိမ့်မည်။ ဤအရာများအတွက် သင်၏ စိတ်နှလုံးထဲတွင် စံနှုန်းများနှင့် ချင့်ချိန်နိုင်ခြင်း ရှိလိမ့်မည်။ ဆိုလိုသည်မှာ သင်၏ စကားနှင့် လုပ်ရပ်များက မှန်ကန်ကာ လူတို့ကို တည်ဆောက်ပေးနိုင်စွမ်းရှိလျက် အပြင်ပန်းအားဖြင့် ယင်းတို့သည် ဆင်ခြင်တုံတရားရှိပြီး စဉ်းစားချင့်ချိန်ခြင်းရှိသည်ဟု အခြားသူတို့ မြင်ရန်အလို့ငှာ သင်၏ ဆင်ခြင်တုံတရားသည် သင်၏ စကားလုံးများနှင့် အပြုအမူကို သင့်လျော်စေလျက် ထိန်းညှိပေးနိုင်လိမ့်မည်ဖြစ်သည်။ သင်၏ အစွမ်းအစ၊ သင်၏ ပညာရေးအဆင့်အတန်း သို့မဟုတ် သင်၏ အသက်အရွယ်အရ သင်ပြောသော စကားများနှင့် သင်လုပ်သော အမှုအရာများသည် လုံးဝသင့်လျော်သည်ဖြစ်စေ မသင့်လျော်သည်ဖြစ်စေ၊ အနည်းဆုံးအနေဖြင့် သင်၏ စိတ်နှလုံးထဲတွင် သင့်အား ဆင်ခြင်တုံတရားရှိသော အခြေအနေဖြင့် စကားပြောကာ ပြုမူဆောင်ရွက်ခွင့်ပေးလျက် သင့်ကို ထိန်းကျောင်းပေးသော စံတစ်ခုဖြစ်သည့် စည်းဘောင်များရှိလိမ့်မည်ဖြစ်သည်။ ဤသည်မှာ ဆင်ခြင်တုံတရားရှိခြင်းဟု ဆိုလိုသည့်အရာ ဖြစ်သည်။ ဆင်ခြင်တုံတရားရှိသော လူတစ်ဦးသည် ချမ်းသာသောသူတစ်ဦးကို ဖြစ်စေ ဆင်းရဲသောသူတစ်ဦးကိုဖြစ်စေ သို့မဟုတ် အဆင့်အတန်းရှိသောသူတစ်ဦးကို ဖြစ်စေ၊ အဆင့်အတန်းမရှိသောသူတစ်ဦးကို ဖြစ်စေ မည်သူ့ကိုမဆို ရင်ဆိုင်ရသည်ဖြစ်စေ၊ မည်သည့်အခြေအနေတွင်မဆို ၎င်း၏ စကားနှင့် လုပ်ရပ်များသည် ၎င်း၏ စိတ်အခြေအနေ ကောင်းခြင်း၊ ဆိုးခြင်းဟူသည့်အရာ၏ ဘောင်ခတ်ခြင်းကို မခံရသည့်အပြင်၊ ကိစ္စရပ်တစ်ခုက ၎င်းအတွက် အကျိုးရှိမရှိဟူသည်ကိုလည်း ၎င်းတို့ မစဉ်းစားပေ။ ၎င်းတို့၏ စိတ်နှလုံးထဲတွင် ၎င်းတို့ကို ထိန်းညှိပေးရန် ဆောင်ရွက်သည့် စံတစ်ခု သို့မဟုတ် စည်းဘောင်တစ်ခုဖြစ်သည့် ချုပ်ထိန်းမှု အမြဲရှိသည်။ ၎င်းတို့သည် မလိမ့်တစ်ပတ်လုပ်သော ကျိုးကြောင်းပြချက်များကို တမင်တကာ ပြောဆိုလိမ့်မည်မဟုတ်သည့်အပြင်၊ လွန်လွန်ကဲကဲ အနှောင့်အယှက်ပေးလိမ့်မည်လည်း မဟုတ်ပေ။ တစ်ခါတစ်ရံ ၎င်းတို့သည် စိတ်ဆိုးပြီး စိတ်ထဲ၌ အလွန်စိတ်လှုပ်ရှားနေကာ ၎င်းတို့၏ စကားလုံးရွေးချယ်မှုသည် အတော်ပင် သင့်တင့်လျောက်ပတ်ခြင်းမရှိလျှင်ပင်၊ ၎င်းတို့ပြောဆိုသည့်အရာများသည် မလိမ့်တစ်ပတ်လုပ်သော ကျိုးကြောင်းပြချက်များ သို့မဟုတ် မှားယွင်းပြီး အဓိပ္ပာယ်မဲ့သော အယူအဆများ မဟုတ်ပေ။ ထို့ထက် ယင်းတို့သည် ကြားကောင်းပြီး ခိုင်လုံသည့်အရာများ ဖြစ်သည်။ “ခိုင်လုံသည်” ဟူသည်မှာ အဘယ်အရာကို ဆိုလိုသနည်း။ ယင်းမှာ ၎င်းတို့ပြောဆိုသည့်အရာသည် သမ္မာတရားနှင့် သေချာပေါက် ကိုက်ညီခြင်းမရှိလျှင်ပင် လူအများစု၏ အမြင်တွင် ဤ“ကျိုးကြောင်းဆင်ခြင်မှု”သည် ခိုင်လုံနိုင်သည်ဟု ဆိုလိုသည်။ ယင်းကို မှန်ကန်သောအရာတစ်ခုအဖြစ် ယေဘုယျအားဖြင့် အသိအမှတ်ပြုကြပြီး မည်သူမျှ ဆန့်ကျင်ခြင်းမရှိပေ။ ထိုသို့သော လူတစ်ဦးသည် ဆင်ခြင်တုံတရားရှိသူတစ်ဦး ဖြစ်သည်။

အသိစိတ်နှင့် ဆင်ခြင်တုံတရားတည်းဟူသော ဤသွင်ပြင်လက္ခဏာနှစ်ခုလုံးကို ရှင်းလင်းစွာ ရှင်းပြပြီးဖြစ်သည်။ လူ့သဘာဝရှိခြင်း၏ အဓိကသရုပ်သကန်များမှာ ဤအရာနှစ်ခုဖြစ်သည်။ တစ်ခုမှာ အသိစိတ်ရှိခြင်းဖြစ်ပြီး နောက်တစ်ခုမှာ ဆင်ခြင်တုံတရားရှိခြင်း ဖြစ်သည်။ ငါ့ကို ပြောလော့၊ ဤအရာနှစ်ခုသည် အနှစ်သာရမဲ့သလော၊ မမဲ့သလော။ (အနှစ်သာရမမဲ့ပါ။) ယင်းတို့သည် အလွန်စစ်မှန်သည် မဟုတ်လော။ (ဟုတ်ပါသည်။) ယင်းတို့သည် အလွန်စစ်မှန်ပြီး အနှစ်သာရမဲ့ခြင်း မရှိပေ။ သို့ဆိုလျှင် လူသားမျိုးနွယ်က အဘယ်ကြောင့် ယင်းတို့ကို အားပေးထောက်ခံခြင်း မရှိသနည်း။ အဘယ်ကြောင့်ဆိုသော် အသိစိတ်ရှိသော လူတစ်ဦးသည် တည်ကြည်ဖြောင့်မတ်ခြင်းနှင့် ကြင်နာခြင်းကို ပိုင်ဆိုင်ပြီး၊ တည်ကြည်ဖြောင့်မတ်ပြီး ကြင်နာသောလူတို့သည် ဆိုးယုတ်သော ခေတ်ရေစီးကြောင်းများနှင့် ဆိုးယုတ်သည့် ဖောက်ပြန်ပျက်စီးသော လူသားမျိုးနွယ်ကြားတွင် မနှစ်မြို့စရာအဖြစ် ယူဆခံရသည့်အပြင် အလွန်အရေးမပါသူ၊ လူတိုင်း၏ အထင်သေးခြင်းကို ခံရသောသူအဖြစ် ယူဆခံရသောကြောင့် ဖြစ်သည်။ အကယ်၍ သင်သည် တည်ကြည်ဖြောင့်မတ်ပြီး ကြင်နာသော လူတစ်ဦးဖြစ်ပါက ၎င်းတို့သည် သင့်ကို အမှန်တကယ်ပင် “သင် တည်ကြည်ဖြောင့်မတ်ပြီး ကြင်နာခြင်းက မည်သည့်အသုံးဝင်မှု ရှိသနည်း။ သင် အသိပညာရှိသလော။ သင် လူမှုအဆင့်အတန်း ရှိသလော။ လူမှုအဖွဲ့အစည်းတွင် သင်သည် ကျော်ကြားမှု သို့မဟုတ် အာဏာရှိသလော”ဟုပင် စစ်ဆေးမေးမြန်းကြလိမ့်မည်။ သင်က “ကျွန်ုပ်တွင် ကျော်ကြားမှုရော အာဏာပါ မရှိပါ။ ကျွန်ုပ်က အတော်အတန် တည်ကြည်ဖြောင့်မတ်ပြီး ကြင်နာတတ်သော လူတစ်ယောက်ဖြစ်သည်” ဟု ပြောသည်။ လူအားလုံးက သင့်ကို လှောင်ရယ်မောပြီး ပစ်ပယ်ကြလိမ့်မည်။ ၎င်းတို့၏ အမြင်တွင် သင်၏ အသိစိတ်ရှိခြင်းနှင့် သင်၏ တည်ကြည်ဖြောင့်မတ်ကာ ကြင်နာခြင်းတို့သည် အရင်းအနှီးမဟုတ်ပေ။ အသိပညာ၊ အဆင့်အတန်းနှင့် ကျော်ကြားမှုမရှိဘဲ၊ သို့မဟုတ် အာဏာမရှိဘဲ သင်သည် လူမှုအဖွဲ့အစည်း၌ မည်သည့်နေရာမျှ ရောက်မည် မဟုတ်။ ၎င်းတို့က “သင် အသိစိတ်ရှိသော်လည်း အသိစိတ်က တန်ဖိုးမည်မျှ ရှိသနည်း။ သင် မည်သည့်အရာကို လုပ်ဆောင်နိုင်သနည်း။ သင်က လျှို့ဝှက်ကြံစည်ခြင်းနှင့် အကြံအစည်များကို အသုံးချနိုင်သလော သို့မဟုတ် လူများကို လှည့်စားနိုင်သလော။ သင်သည် လူတို့၏ နှလုံးသားများကို စည်းရုံးသိမ်းသွင်းပြီး သူတို့၏ ထောက်ခံမှုကို ဝယ်ယူနိုင်သလော”ဟု ပြောကြသည်။ သင်သည် ဤအရာများထဲမှ တစ်ခုကိုမျှ မလုပ်နိုင်ပေ။ အကယ်၍ သင်သည် အသိစိတ်ကို ပိုင်ဆိုင်လျှင်၊ တည်ကြည်ဖြောင့်မတ်ခြင်းနှင့် ကြင်နာခြင်းတည်းဟူသော လူ့သဘာဝနှင့်ဆိုင်သည့် ဤသွင်ပြင်လက္ခဏာနှစ်ခုကို ပိုင်ဆိုင်လျှင်၊ သင်သည် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများတွင် တွေ့ရသည့် ထိုအရာများကို စိတ်ဝင်စားမည်မဟုတ်။ သင်သည် ဤခေတ်ရေစီးကြောင်းများနောက် လိုက်မည်မဟုတ်။ သို့ဖြစ်၍ သင်သည် လူ့အဖွဲ့အစည်းတွင် မည်သည့်နေရာသို့မျှ ရောက်မည်မဟုတ်သည့်အပြင်၊ လူတို့၏ ဖယ်ကြဉ်ခြင်းကို ခံရလိမ့်မည်။ အဘယ်ကြောင့် ၎င်းတို့က သင့်ကို ဖယ်ကြဉ်ကြလိမ့်မည်နည်း။ အဘယ်ကြောင့်ဆိုသော် လူအများစုသည် ဆိုးယုတ်သော ခေတ်ရေစီးကြောင်းများကို မြတ်နိုးကြပြီး ဆိုးယုတ်သော ခေတ်ရေစီးကြောင်းများသည် လူ့အဖွဲ့အစည်းတွင် အဓိကခေတ်ရေစီးကြောင်း ဖြစ်လာသောကြောင့် ဖြစ်သည်။ အကယ်၍ သင်သည် သင်၏ အသိစိတ်အတိုင်း ပြုမူပြီး ကိစ္စရပ်အားလုံးတွင် အမှုအရာများကို သမာသမတ်ကျစွာကိုင်တွယ်ပါက၊ အခြားသူများက သင့်ကို ပတ်ဝန်းကျင်နှင့် အံဝင်ခွင်ကျမှုမရှိသူတစ်ဦးအဖြစ် မြင်ပြီး သင့်ကို ဖယ်ကြဉ်ကြလိမ့်မည်။ အကယ်၍ အသင်းတော်၌ သင်သည် သင်၏ အသိစိတ်ကို မှီခိုအားကိုးနိုင်ပြီး သင်၏ စကားနှင့် လုပ်ရပ်များတွင် သမ္မာတရား စည်းမျဉ်းများကို လိုက်နာစောင့်ထိန်းနိုင်ကာ ဆိုးယုတ်သောလူများကို ဖော်ထုတ်ပြီး စိစစ်ဝံ့ပါက၊ နတ်ဆိုးများနှင့်ဆိုင်သော သူတို့သည် မိမိတို့၏ ခြေကုပ်ကို ဆုံးရှုံးလိမ့်မည်ဖြစ်ပြီး ထုတ်ဖော်ခြင်းခံရလိမ့်မည်။ ၎င်းတို့၏ လျှို့ဝှက်ကြံစည်ခြင်းများနှင့် အကြံအစည်များအပြင် သမ္မာတရားကို မုန်းတီးသော ၎င်းတို့၏ စာတန်ဆန်သည့် သဘာဝသည် လုံးလုံးလျားလျား ဖွင့်ချခြင်းခံရလိမ့်မည်။ သို့ဖြစ်၍ နတ်ဆိုးများနှင့်ဆိုင်သော ဤလူတို့သည် အသင်းတော်၌ သမ္မာတရား စည်းမျဉ်းများကို လိုက်နာစောင့်ထိန်းသူများရှိနေမည်ကို အထူးသဖြင့် ကြောက်ရွံ့ကြသည်။ သမ္မာတရားကို နားလည်သူ မည်သူ့ကိုမဆို ၎င်းတို့ မြင်သည့်အခါတိုင်း သမ္မာတရားကို နားလည်သူများက ၎င်းတို့ကို ဖော်ထုတ်ရန် ထကြွလာပြီး ၎င်းတို့ ထုတ်ဖော်ခံရကာ ဖယ်ရှားရှင်းလင်းခြင်း ခံရမည်ကို အလွန်ကြောက်ရွံ့လျက် ထိုသူတို့ကို ဖယ်ကြဉ်ပြီး ဖိနှိပ်ကြလေသည်။ ၎င်းတို့သည် ဤနည်းအတိုင်း ပြုမူရန် မိမိတို့၏ စာတန်ဆန်သော သဘာဝ၏ စေ့ဆော်ခြင်းကို ခံကြရသည်။ ဘုရားသခင်၏ အိမ်တော်၌ နတ်ဆိုးများနှင့်ဆိုင်သော သူတို့သည် ခိုင်မာစွာ မရပ်တည်နိုင်ကြပေ၊ အကြောင်းမှာ ဘုရားသခင်၏ အိမ်တော်၌ အာဏာစွဲကိုင်သည်မှာ သမ္မာတရားဖြစ်သောကြောင့်၊ အာဏာစွဲကိုင်သည်မှာ ဘုရားသခင်ဖြစ်သောကြောင့်ပင် ဖြစ်သည်။ သို့သော် ဘာသာတရားမရှိသောလောကတွင်မူ မတူညီပေ။ ဤလောကတွင် ဘုရားမဲ့ဝါဒနှင့် ဆိုးယုတ်သော ခေတ်ရေစီးကြောင်းများက လွှမ်းမိုးနေသောကြောင့် လူ့သဘာဝရှိသော လူတို့သည် ဆိုးယုတ်သော ခေတ်ရေစီးကြောင်းများအလယ်နှင့် ဆိုးယုတ်သည့်၊ ဖောက်ပြန်ပျက်စီးသော လူသားမျိုးနွယ်ကြားတွင် မိမိတို့၏ ခြေကုပ်ကို ရှာမတွေ့နိုင်ကြပေ။ ဤအတောအတွင်းတွင်၊ မိမိတို့၏ နည်းဗျူဟာများတွင် ရက်စက်သောသူများ၊ ယုတ်မာပြီး ဉာဏ်များသောသူတို့သည် လူတို့ကြားတွင် ခေါင်းဆောင်များ၊ ထင်ရှားကျော်ကြားသူများ၊ အထက်တန်းလွှာဟုခေါ်သူများ ဖြစ်လေ့ရှိကြသည်။ လူ့သဘာဝရှိသော လူတစ်ဦးသည် ၎င်း၏ အစွမ်းအစ၊ ဆုကျေးဇူးများ၊ အားသာချက်များ သို့မဟုတ် ပင်ကိုစွမ်းရည်များက မည်သို့ပင်ရှိစေကာမူ ဖယ်ကြဉ်ခြင်းခံရပြီး အောင်မြင်တိုးတက်ရန် အခွင့်အရေးမရှိပေ။ ၎င်းတို့က မျှတသော စကားအနည်းငယ် ပြောဆိုသရွေ့ သို့မဟုတ် ကိစ္စရပ်များကို သမာသမတ်ကျစွာ ကိုင်တွယ်သရွေ့၊ ထိုဆိုးယုတ်သောလူများနှင့် နတ်ဆိုးများက ၎င်းတို့ကို ညှဉ်းဆဲကြလိမ့်မည်ဖြစ်သည်။ သို့ဖြစ်၍ နတ်ဆိုးများနှင့်ဆိုင်သော ဤဆိုးယုတ်သည့် လူသားမျိုးနွယ်သည် အသိစိတ်ကို အလေးမထားပေ။ လူ့သဘာဝရှိသူများသာလျှင် အသိစိတ်ကို ပိုင်ဆိုင်ကြသည်။ ဆင်ခြင်တုံတရားနှင့်ပတ်သက်၍မူ ဆင်ခြင်တုံတရားရှိခြင်း၏ သရုပ်သကန်မှာ လူတစ်ဦးအပေါ် မည်သည့်အရာ ကျရောက်သည်ဖြစ်စေ ၎င်းသည် ယင်းကို အကျိုးသင့်အကြောင်းသင့် သဘောထားနိုင်သည်၊ တရားမျှတစွာ ပြောဆိုကာ ပြုမူနိုင်သည်၊ ၎င်း၏ ခံစားချက်များ သို့မဟုတ် ၎င်း၏ ကျော်ကြားမှု သို့မဟုတ် အဆင့်အတန်းအတိုင်း ပြုမူမည်မဟုတ်သည့်အပြင်၊ အခြားသူများကို အတင်းအကျပ်ခိုင်းခြင်း သို့မဟုတ် ဘောင်ခတ်ခြင်းတို့ ပြုလုပ်မည်မဟုတ်ပေ။ ၎င်းသည် ကိစ္စရပ်တစ်ခုကို အကျိုးသင့်အကြောင်းသင့်သဘောထားနိုင်သည်။ မှန်ကန်လျှင် မှန်ကန်သည်၊ မမှန်ကန်လျှင် မမှန်ကန်ပေ။ အမှန်ဖြစ်လျှင် အမှန်ဖြစ်ပြီး အမှားဖြစ်လျှင် အမှားဖြစ်သည်။ ၎င်းသည် အမှုအရာများကို သမာသမတ်ကျစွာ ဆန်းစစ်ပြီး အမှုအရာများကို စည်းမျဉ်းများအတိုင်း တရားမျှတစွာ လုပ်ဆောင်ကာ လူ့သဘာဝ၏ ကိုယ်ကျင့်တရားဆိုင်ရာ စည်းဘောင်များကို မကျော်လွန်ပေ။ ဤသည်မှာ ဆင်ခြင်တုံတရားရှိခြင်း၏ သရုပ်သကန် ဖြစ်သည်။ အသိစိတ်နှင့် ဆင်ခြင်တုံတရားတည်ဟူသော ဤအရာနှစ်ခုသည် လူ့အဖွဲ့အစည်းတွင် ခိုင်လုံခြင်းမရှိ၊ အထူးသဖြင့် ဆိုးယုတ်သော နိုင်ငံများနှင့် ဆိုးယုတ်သော ခေတ်ရေစီးကြောင်းများအလယ်တွင် ယင်းတို့သည် ပို၍ပင် ခိုင်လုံခြင်းမရှိသည့်အပြင် မရပ်တည်နိုင်ပေ။ သို့သော် အသိစိတ်နှင့် ဆင်ခြင်တုံတရားတို့သည် ပုံမှန်လူ့သဘာဝက ပိုင်ဆိုင်သော အဓိက ထူးခြားသည့် လက္ခဏာရပ်နှစ်ခု အတိအကျဖြစ်ပြီး လူသားမျိုးနွယ်က ပိုင်ဆိုင်သင့်သော ထူးခြားသည့် လက္ခဏာရပ်များလည်း ဖြစ်သည်။ သင်သည် ဤထူးခြားသော လက္ခဏာရပ်နှစ်ခုကို ပိုင်ဆိုင်မှသာလျှင် စစ်မှန်သော လူသားတစ်ဦးဖြစ်သည်။ အကယ်၍ သင်သည် အသိစိတ်နှင့် လူ့သဘာဝရှိသော လူတစ်ဦးဖြစ်ပါက တစ်ချက်အနေဖြင့် သင် ပြုမူကျင့်ကြံပုံတွင် အထူးသဖြင့် စည်းမျဉ်းရှိလိမ့်မည်ဖြစ်ပြီး လူတို့ကို အတော်အတန် မျှတသော နည်းလမ်းဖြင့် ဆက်ဆံနိုင်လိမ့်မည်။ လူတစ်ဦးနှင့် သင်၏ ဆက်ဆံရေးက မည်သို့ပင်ဖြစ်စေ သို့မဟုတ် ၎င်းတို့က သင့်ကို နာကျင်စေပြီးသည်ဖြစ်စေ သင်သည် ၎င်းတို့ကို မှန်ကန်စွာ ဆက်ဆံနိုင်ပြီး ဓမ္မဓိဋ္ဌာန်ကျကျ အကဲဖြတ်နိုင်သည်။ ဤသည်မှာ တည်ကြည်ဖြောင့်မတ်ခြင်းဖြစ်ပြီး လူ့သဘာဝ၏ ထူးခြားသော လက္ခဏာရပ်တစ်ခု ဖြစ်သည်။ ထို့အပြင် သင်သည် လူ့သဘာဝ၏ နောက်ထပ် ထူးခြားသော လက္ခဏာရပ်တစ်ခုဖြစ်သည့် သနားကြင်နာခြင်းကို ပိုင်ဆိုင်ပါက လူတို့နှင့် ဆက်ဆံသည့်အခါ သို့မဟုတ် အမှုအရာများကို လုပ်ဆောင်သည့်အခါ သင်၌ စည်းဘောင်တစ်ခုခု ရှိလိမ့်မည်ဖြစ်သည်။ ယင်းက သင်၏ သိစိတ်ကို ဆန့်ကျင်၍ စကားပြောဆိုခြင်း သို့မဟုတ် ပြုမူခြင်းမဖြစ်စေရန် သင့်ကို ချုပ်ထိန်းပေးနိုင်သည်။ ဥပမာအားဖြင့် ဆိုးယုတ်သောလူများသည် အဖြူကို အနက်၊ အနက်ကို အဖြူဖြစ်အောင် ပြောင်းပြန်လှန်ပြီး အချက်အလက်များကို မလိမ့်တစ်ပတ်လုပ်လျက် အမြဲ လည့်ပတ်သော စကားများကို ပြောဆိုပြီး လည့်ပတ်သော ကျိုးကြောင်းပြချက်များကို ကြာရှည်စွာပြောဆိုကြသည်။ ၎င်းတို့သည် မိမိတို့ကို ထိခိုက်နစ်နာစေသူ သို့မဟုတ် မိမိတို့ကို နာကျင်စေခဲ့သူ သို့မဟုတ် မိမိတို့ကို ပစ်မှတ်ထားခဲ့သူ မည်သူ့ကိုမဆို ရန်ငြိုးထားပြီး ညှဉ်းဆဲရန်နှင့် လက်စားချေရန် အခွင့်အရေးများရှာဖွေဖို့ နည်းလမ်းတိုင်းကို ကြိုးစားစဉ်းစားကြသည်။ သို့သော် လူ့သဘာဝရှိသော လူတစ်ဦးအတွက်မူ ၎င်းသည် အသိစိတ်၏ တစ်စိတ်တစ်ပိုင်းဖြစ်သည့် တည်ကြည်ဖြောင့်မတ်ခြင်းနှင့် ကြင်နာခြင်းကို ပိုင်ဆိုင်သောကြောင့် တစ်စုံတစ်ဦးက ၎င်းကို ထိခိုက်နစ်နာစေပြီးဖြစ်ကာ သို့မဟုတ် လိမ်လည်ပြီးဖြစ်ကာ ၎င်းက လက်တုံ့ပြန်ပြီး လက်စားချေလိုသည့်အပြင် စိတ်လိုက်မာန်ပါဖြစ်ချိန်တွင် “သူ့ကို ရိုးတွင်းချဉ်ဆီထဲမှနေ၍ ကျွန်ုပ် မုန်းသည်” ဟူသကဲ့သို့သော ကြမ်းတမ်းသည့်အရာတစ်ခုခုကို ပြောကောင်းပြောနိုင်လျှင်ပင်၊ လက်စားချေရန် တကယ့်အခွင့်အရေး ပေါ်လာသည့်အခါ ၎င်း၏ စိတ်နှလုံးသည် ပျော့ပျောင်းသွားပြီး အလျှော့ပေးလိုက်ကြလေသည်။ ၎င်းသည် ထိုသို့လုပ်ဆောင်ရန် အားမထုတ်နိုင်ပေ၊ လုပ်ဆောင်လိုသည့်စိတ်နှလုံး မရှိပေ။ ခဏအကြာတွင် ၎င်းတို့သည် ဤအမုန်းတရားကို လှုံ့ဆော်၍မရတော့ပေ။ ဤသည်မှာ သနားကြင်နာတတ်သူတစ်ဦး ဖြစ်သည့် ပုံစံဖြစ်သည်။ အကယ်၍ တစ်စုံတစ်ဦးက သင့်ကို လိမ်လည်ခဲ့ သို့မဟုတ် ထိခိုက်နစ်နာစေခဲ့ပြီး လက်စားချေခြင်းအတွက် အခွင့်အရေးတစ်ခု၊ သင်၏ ရန်သူက အပြစ်ဒဏ်နှင့် ဒဏ်ခတ်ခံရခြင်း ခံစားရသည်ကို မြင်တွေ့ရန် အခွင့်အရေးတစ်ခု သင့်တွင် ရှိပါက သင်သည် ၎င်းအပေါ် လက်တုံ့ပြန်ရန်အတွက် အရေးယူဆောင်ရွက်ပြီး အမှုအရာများကို လုပ်ဆောင်နိုင်မည်လော။ ဒေါသထွက်နေချိန်တွင် သင်က “သူတို့အပေါ် ကျွန်ုပ် သေချာပေါက် လက်တုံ့ပြန်မည်။ သူတို့က လုံးဝ ကြောက်စရာကောင်းပြီး ရက်စက်ကြသည်”ဟု ပြောကောင်းပြောနိုင်သည်။ သို့သော် လက်စားချေရန် အခွင့်အရေး တကယ်ပေါ်လာသည့်အခါ သင်သည် ထိုသို့ ပြုလုပ်ရန် အားမထုတ်နိုင်ပေ။ သင်က “ထားလိုက်ပါ၊ ယင်းမှာ အလွန်ရှည်ကြာခဲ့သောအချိန်က ဖြစ်သည်။ ယင်းကို ပြီးစေလိုက်ကြစို့”ဟု ပြောလိမ့်မည်။ သင်သည် ယင်းကို အဆုံးမရှိ လိုက်နေမည်မဟုတ်သည့်အပြင်၊ သင်၏ ရန်သူက အပြစ်ဒဏ် သို့မဟုတ် မကောင်းသော အဆုံးသတ်တစ်ခုခုအား ခံစားရသည်ကို မြင်တွေ့ရန်လည်း မရမကတောင်းဆိုမည်မဟုတ်ပေ။ သင်သည် သင်၏ စိတ်နှလုံးထဲတွင် စဉ်ဆက်မပြတ် အမုန်းတရားဖြင့် ရှင်သန်နေမည်မဟုတ်။ တစ်ခဏအကြာတွင် ထိုအမုန်းတရားက ပျက်ပြယ်သွားလိမ့်မည်။ ဤသည်မှာ ကြင်နာသော စိတ်နှလုံးရှိခြင်း၏ သရုပ်သကန်ဖြစ်သည်။ ကြင်နာခြင်းသည် လူတစ်ဦးတွင် အသိစိတ်ရှိခြင်း၏ ထူးခြားသော လက္ခဏာရပ်ဆိုင်ရာ သရုပ်သကန်တစ်ခုဖြစ်ပြီး လူသားတစ်ဦးဖြစ်ခြင်းဟူသော အမျိုးအစားရှိခြင်း၏ ထူးခြားသော လက္ခဏာရပ်တစ်ခုလည်း ဖြစ်သည်။ အချို့၏ အမြင်တွင် သနားကြင်နာခြင်းသည် အားနည်းချက်တစ်ခု ဖြစ်သည်မှာ အမှန်ပင်ဖြစ်၏။ အချို့သော ဘာသာတရား မရှိသူများသည် သင့်ကို သတ္တိမရှိဟုပင် ထင်ကောင်းထင်နိုင်ပြီး “သင်က ရက်စက်ပြီး အကြင်နာမဲ့ရန် လိုအပ်သည်။ လက်စားချေဖို့ အခွင့်အရေးပေါ်လာသည့်အခါ သွားတစ်ချောင်းအတွက် သွားတစ်ချောင်း ယူသင့်သည်၊ သူတို့ကို ကိုယ်တိုင် ချိုးနှိမ်ပြီး၊ သင်၏ရန်သူကို သင်ကိုယ်တိုင်၏လက်ဖြင့် သတ်သင့်သည်”ဟု ပြောလျက် သင့်ကို မြှောက်ပေးကောင်းပင် မြှောက်ပေးမည်။ သို့သော် သင်က “ငါ၏ရန်သူကို ငါကိုယ်တိုင်၏လက်ဖြင့် သတ်လိုက်လျှင် ငါမကောင်းမှုလုပ်ခြင်း ဖြစ်သွားမည် မဟုတ်လော။ သူတို့ အသက်ရှင်နေခြင်းက ငါ့ကို မထိခိုက်ပါ။ သူတို့လုပ်ခဲ့သည့် အရာတစ်ခုကသာ အလွန်အကျွံဖြစ်ပြီး ငါ့ကိုနာကျင်စေခဲ့ခြင်းဖြစ်သည်။ သို့သော် ထိုအရာအားလုံးက အတိတ်တွင်ကျန်ခဲ့ပြီဖြစ်သည်”ဟု စဉ်းစားဆင်ခြင်သည်။ အချိန်ကြာလာသည်နှင့်အမျှ သင်သည် ၎င်းတို့ကို မမုန်းတော့ကြောင်း သင်တွေ့ရှိရသည်။ အချို့လူများက သင်သည် အလွန်သူရဲဘောကြောင်သည်၊ လုံလောက်အောင် ရက်စက်ခြင်းမရှိဟု ပြောကြသည်။ သင်ကိုယ်တိုင်လည်း “ငါ အဘယ်ကြောင့် မရက်စက်နိုင်ရသနည်း။ အဘယ်ကြောင့် ငါ၏ ရန်သူများအပေါ် ငါ အမြဲ သက်ညှာပြီး ရန်ငြိုးမထားနိုင်ရသနည်း”ဟု ဇဝေဇဝါဖြစ်ရသည်။ အချို့သူများ၏ အမြင်တွင် သနားကြင်နာသော စိတ်နှလုံးရှိခြင်းသည် လူ့သဘာဝ၏ အားနည်းချက်တစ်ခုဖြစ်သည်။ သို့သော် လက်တွေ့တွင်မူ ယင်းသည် လူ့သဘာဝ၏ ထူးခြားသော လက္ခဏာရပ်တစ်ခုဖြစ်သည်၊ မှန်သလော။ (မှန်ပါသည်။)

၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း

ငါတို့သည် လူ့သဘာဝ၏ ထူးခြားသော လက္ခဏာရပ်များနှင့်ဆိုင်သည့် အရေးကြီးသော အစိတ်အပိုင်းနှစ်ခုဖြစ်သည့် အသိစိတ်နှင့် ဆင်ခြင်တုံတရားအကြောင်းကို အသေးစိတ် ထပ်မံဆွေးနွေးမည် မဟုတ်။ အလွယ်တကူ လျစ်လျူရှုအခံရဆုံး သို့မဟုတ် လူတို့ တစ်ခါမျှ သတိမပြုမိခဲ့သော အခြား အတိကျဆုံးသော သွင်ပြင်လက္ခဏာနှစ်ခုအကြောင်းကို ပြောကြစို့။ အကယ်၍ လူတစ်ဦးသည် လူ့သဘာဝ၏ အသိစိတ်နှင့် ဆင်ခြင်တုံတရားကို ပိုင်ဆိုင်သည်ဟုသာ ငါတို့ ပြောလျှင်၊ ဤသည်မှာ လူတို့အတွက် အတော်အတန် ယေဘုယျကျပုံရပြီး လူတစ်ဦးက ၎င်း၌ အမှန်တကယ် အသိစိတ်နှင့် ဆင်ခြင်တုံတရားရှိကြောင်း ပြသသည့် မည်သည့်အရာများကို လုပ်ဆောင်ခဲ့သည် သို့မဟုတ် မည်သည့်သရုပ်သကန်များ ရှိသည်ဟူသည်ကို ဆုံးဖြတ်ရန် အလွန်ခက်ခဲလိမ့်မည်ဖြစ်ကာ ၎င်း၌ ပုံမှန်လူ့သဘာဝ အမှန်တကယ် ရှိမရှိဟူသည်ကို အကဲဖြတ်ရန် ခက်ခဲမည်ဖြစ်သည်။ သို့ဖြစ်၍ ငါတို့သည် အသိစိတ်နှင့် ဆင်ခြင်တုံတရား၏ တိကျသော သရုပ်သကန်များအကြာင်းကို မိတ်သဟာယဖွဲ့မည်မဟုတ်ဘဲ အခြားသော သွင်ပြင်လက္ခဏာနှစ်ခုမှ မိတ်သဟာယဖွဲ့ကြမည်ဖြစ်သည်။ ဆိုလိုသည်မှာ အကယ်၍ လူတစ်ဦးသည် လူ့သဘာဝ အနှစ်သာရကို ပိုင်ဆိုင်ပါက တစ်ချက်အနေဖြင့် ၎င်းသည် အမှားနှင့်အမှန်ကို ပိုင်းခြားသိမြင်နိုင်သည့်အပြင်၊ မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိကြသည်။ တစ်စုံတစ်ဦးက ဤသွင်ပြင်လက္ခဏာနှစ်ခု ပိုင်ဆိုင်ခြင်း ရှိမရှိဟူသည့်အရာက ၎င်း၌ အသိစိတ်နှင့် ဆင်ခြင်တုံတရားရှိမရှိဟူသည်ကို ပြသရန် လုံလောက်သည်။ ဤသည်မှာ တစ်စုံတစ်ဦး၏ လူ့သဘာဝ၌ အသိစိတ်နှင့် ဆင်ခြင်တုံတရား ပိုင်ဆိုင်ခြင်းရှိမရှိဟူသည်ကို စိစစ်ရန် ပိုမိုတိကျသော နည်းလမ်း ဖြစ်သည်။ လူတစ်ဦးသည် ဤသွင်ပြင်လက္ခဏာနှစ်ခုဖြစ်သည့် အမှားနှင့်အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းတို့အား ပိုင်ဆိုင်သည့်အခါမှသာ ၎င်းတို့သည် လူ့သဘာဝ၏ အသိစိတ်နှင့် ဆင်ခြင်တုံတရားကို ပိုင်ဆိုင်ကြောင်း အမှန်တကယ် ပြသပေသည်။ အကယ်၍ ၎င်းသည် ဤသွင်ပြင်လက္ခဏာနှစ်ခုကို မပိုင်ဆိုင်ပါက အသိစိတ်နှင့် ဆင်ခြင်တုံတရားရှိသည်ဟု ၎င်းက အခိုင်အမာပြောဆိုခြင်းသည် မှားယွင်းပြီး အချက်အလက်များနှင့် မကိုက်ညီပေ။ အမှားနှင့်အမှန်ကို ပိုင်းခြားသိမြင်နိုင်ခြင်းအား ဦးစွာကြည့်ကြစို့။ “ပိုင်းခြားသိမြင်သည်” ဟူသည်မှာ နားလည်ခြင်း၊ သိရှိခြင်း၊ သတိပြုမိခြင်းနှင့် သဘောပေါက်ခြင်းကို ဆိုလိုသည်။ “အမှားနှင့်အမှန်” ဟူသည်မှာ အဘယ်အရာကို ဆိုလိုသနည်း။ အမှားနှင့်အမှန်သည် အပြုသဘောဆောင်သော အရာများနှင့် အပျက်သဘောဆောင်သော အရာများကို ရည်ညွှန်းသည်။ သို့ဆိုလျှင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းဟူသည်မှာ အဘယ်အရာကို ဆိုလိုသနည်း။ ဥပမာအားဖြင့် “လူသားမျိုးနွယ်ကို ဘုရားသခင်က ဖန်ဆင်းခဲ့သည်။” ဤဖော်ပြချက်သည် မှန်ကန်သလော သို့မဟုတ် မှားယွင်းသလော။ (မှန်ကန်ပါသည်။) “လူသားမျိုးနွယ်သည် မျောက်ဝံများမှ ဆင့်ကဲပြောင်းလဲလာခြင်းဖြစ်သည်။” ဤဖော်ပြချက်သည် မှန်ကန်သလော သို့မဟုတ် မှားယွင်းသလော။ (မှားယွင်းပါသည်။) အကယ်၍ သင်သည် မည်သည့်အမြင်များက မှန်ကန်ပြီး မည်သည့်အမြင်များက မှားယွင်းသည်ကို ပိုင်းခြားသိမြင်နိုင်ကာ အကဲဖြတ်နိုင်ပါက၊ ဤသည်မှာ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်း ဖြစ်သည်။ နတ်ဆိုးများက “လူသားမျိုးနွယ်သည် မျောက်ဝံများမှ ဆင့်ကဲပြောင်းလဲလာခြင်းဖြစ်သည်”ဟု ပြောကြသည်။ ဤအရာကို ကြားပြီးနောက် သင်က “ဤသည်မှာ မမှန်ကန်ပါ။ လူသားမျိုးနွယ်ကို ဘုရားသခင်က ဖန်ဆင်းခဲ့သည်”ဟု ပြောသည်။ သို့ဆိုလျှင် ဤကိစ္စရပ်တွင် သင်သည် နားဝေတိမ်တောင်ဖြစ်ခြင်းမရှိသည့်အပြင်၊ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သင်သိပေသည်။ သို့ဆိုလျှင် မှန်ကန်ခြင်းနှင့် မှားယွင်းခြင်း၊ အမှားနှင့်အမှန်တို့ကြားတွင် ခြားနားချက် ရှိသလော။ (ရှိပါသည်။) “ဘုရားသခင်သည် လူသားမျိုးနွယ်အားလုံး၏ ကံကြမ္မာအပေါ် အချုပ်အခြာအာဏာကို ကိုင်စွဲထားသည်။” ဤဖော်ပြချက်သည် မှန်ကန်သလော သို့မဟုတ် မှားယွင်းသလော။ (မှန်ကန်ပါသည်။) “လူသားမျိုးနွယ်သည် မိမိ၏ ကံကြမ္မာကို မိမိထိန်းချုပ်သည်။” ဤဖော်ပြချက်သည် မှန်ကန်သလော သို့မဟုတ် မှားယွင်းသလော။ (မှားယွင်းပါသည်။) “လူတစ်ဦး အသက်မည်မျှရှည်ရှည်နေထိုင်ခြင်းသည် ၎င်းတို့ မိမိကိုယ်ကို မည်သို့ဂရုစိုက်ပြီး ကျန်းမာအောင်နေထိုင်သည်ဟူသည့်အပေါ် မူတည်သည်။” ဤဖော်ပြချက်သည် မှန်ကန်သလော သို့မဟုတ် မှားယွင်းသလော။ (မှားယွင်းပါသည်။) “လူတစ်ဦး၏ သက်တမ်းကို ဘုရားသခင်က အမိန့်ဖြင့်ပြဋ္ဌာန်းသည်။” မှန်ကန်သလော သို့မဟုတ် မှားယွင်းသလော။ (မှန်ကန်ပါသည်။) ယခုတွင် သင်သည် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းဟူသည်မှာ အဘယ်အရာကို ဆိုလိုသည်ကို သိပြီ မဟုတ်လော။ (သိပါသည်။) သို့ဆိုလျှင် အမှားနှင့်အမှန်ကို ပိုင်းခြားသိမြင်ခြင်းအား ကြည့်ကြစို့။ “အမှားနှင့်အမှန်”ဟူသည်မှာ အဘယ်အရာအား ရည်ညွှန်းသည်ဟု ငါတို့ ယခုပြောခဲ့သနည်း။ (အပြုသဘောဆောင်သော အရာများနှင့် အပျက်သဘောဆောင်သော အရာများ ဖြစ်ပါသည်။) ဥပမာအားဖြင့် ရိုးသားသောလူတစ်ဦးဖြစ်ခြင်းသည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပြုသဘောဆောင်သော အရာ ဖြစ်ပါသည်။) “ငွေကြေးသည် ကမ္ဘာကို လည်ပတ်စေသည်” ဆိုလျှင် အဘယ်သို့နည်း။ (ထိုအရာသည် အပျက်သဘောဆောင်သော အရာ ဖြစ်ပါသည်။) နောက်ထပ်ဥပမာတစ်ခု မည်သူပေးနိုင်သနည်း။ (လူတို့ ဘုရားသခင်ကို ဝတ်ပြုကိုးကွယ်ခြင်းသည် လုံးဝ သဘာဝကျပြီး ကျိုးကြောင်းခိုင်လုံသည်။ ဤသည်မှာ အပြုသဘောဆောင်သော အရာ ဖြစ်ပါသည်။) သို့ဆိုလျှင် အမွှေးတိုင်များထွန်းညှိပြီး ဗုဒ္ဓကို ဝတ်ပြုကိုးကွယ်ခြင်းဆိုလျှင် အဘယ်သို့နည်း။ (ထိုအရာသည် အပျက်သဘောဆောင်သော အရာ ဖြစ်ပါသည်။) အမှုအရာများကို လုပ်ဆောင်ရာတွင် သမ္မာတရားကို ရှာဖွေခြင်း။ (ထိုအရာသည် အပြုသဘောဆောင်သော အရာ ဖြစ်ပါသည်။) မိမိလုပ်ဆောင်သည့် မည်သည့်အရာတွင်မဆို မိမိ၏ အလိုဆန္ဒအတိုင်း လိုက်ပြီး တစ်ဖက်သတ် ဆုံးဖြတ်ချက်များ ချမှတ်ခြင်း။ (ထိုအရာသည် အပျက်သဘောဆောင်သော အရာ ဖြစ်ပါသည်။) သင်သည် မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်ကို သိသည့်အပြင်၊ မည်သည့်အမြင်များက မှန်ကန်ပြီး မည်သည့်အမြင်များက မှားယွင်းသည်ကိုလည်း အကဲဖြတ်နိုင်သည်။ ဤသည်ကို အမှားနှင့်အမှန်အား ပိုင်းခြားသိမြင်နိုင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းဟု ခေါ်သည်။ ဤထိုးထွင်းအမြင်နှင့် နားလည်မှုရှိခြင်း၊ သင်၏ စိတ်နှလုံးထဲတွင် ဤအရာများကို ပိုင်းခြားသိမြင်နိုင်စွမ်းရှိခြင်းက သင်သည် လူ့သဘာဝ့် အရည်အသွေးရှိသူတစ်ဦးဖြစ်ကြောင်း ညွှန်ပြသည်။ အမှားနှင့်အမှန်ကို ပိုင်းခြားသိမြင်နိုင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းဟူသည်မှာ လူတစ်ဦး၏ လူ့သဘာဝအတွင်း၌ အချို့သော အပြုသဘောဆောင်သည့် အရာများနှင့် အပျက်သဘောဆောင်သည့် အရာများကို ခွဲခြားသိရှိနိုင်သည့် ပင်ကိုယ်စွမ်းရည်တစ်ခု ရှိသည်ဟု အဓိပ္ပာယ်ရသည်။ ထို့အပြင် အချို့သောအရာများက မှန်ကန်ခြင်း ရှိမရှိဟူသည်နှင့်ပတ်သက်၍ ၎င်းတို့၏ စိတ်နှလုံးထဲတွင် သတိပြုမိခြင်းနှင့် ခံစားချက်တစ်ခုခု ရှိပေသည်။ သမ္မာတရားကို မကြားဖူးဘဲ သို့မဟုတ် သမ္မာတရားကို နားမလည်ဘဲနှင့်ပင် ၎င်းတို့၏ လူ့သဘာဝသည် ဤ ပိုင်းခြားသိမြင်မှုမျိုးကို ပိုင်ဆိုင်လေသည်။ ၎င်းတို့အနေဖြင့် ရှင်းလင်းစွာ မပြောဆိုနိုင်လျှင်ပင် မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်ကို ၎င်းတို့၏ စိတ်နှလုံးထဲတွင် သိကြပြီး အပျက်သဘောဆောင်သော အရာများက မမှန်ကန်ကြောင်းကိုလည်း သိကြသည်။ အကယ်၍ ၎င်းတို့၏ စိတ်နှလုံးထဲတွင် အလွန်အမင်း မုန်းတီးစက်ဆုပ်သည့် ခံစားချက်တစ်ခုလည်းရှိပြီး ဤအရာများကို ငြင်းပယ်ကာ မလိုက်လျှောက်နိုင်ပါက ယင်းမှာ ပို၍ပင် ကောင်းသည်။ ၎င်းတို့ သမ္မာတရားကို နားမလည်သည့်အခါ အပြုသဘောဆောင်သောအရာများနှင့် အပျက်သဘောဆောင်သော အရာများကို အလွန်ရှင်းလင်းစွာ မပိုင်းခြားနိုင်လျှင်ပင် ၎င်းတို့၏ စိတ်နှလုံးထဲတွင် အပြုသဘောဆောင်သောအရာများနှင့် အပျက်သဘောဆောင်သော အရာများအပေါ် ကွဲပြားသော ခံစားချက်များနှင့် ကွဲပြားသော သဘောထားပုံနည်းလမ်းများ ရှိကြသည်။ ဥပမာအားဖြင့် လူ့အသိုင်းအဝိုင်းထဲက အချို့သော ဆိုးယုတ်သည့် ခေတ်ရေစီးကြောင်းများနှင့်ပတ်သက်၍ လူ့သဘာဝရှိသော လူတို့သည် ဤဆိုးယုတ်သော ခေတ်ရေစီးကြောင်းများကို မြင်သည့်အခါ ၎င်းတို့၏ စိတ်နှလုံးထဲတွင် နက်ရှိုင်းသော စက်ဆုပ်မုန်းတီးမှုကို ခံစားရသည်။ ၎င်းတို့သည် ဤအရာများသည် မှန်ကန်သော လမ်းကြောင်း မဟုတ်ကြောင်း၊ အပြုသဘောဆောင်သော အရာများမဟုတ်သည့်အပြင်၊ လူတို့ လိုက်စားသင့်သော သို့မဟုတ် လုပ်ဆောင်သင့်သော အရာများမဟုတ်ကြောင်း ခံစားရသည်။ ဤလူမှုပတ်ဝန်းကျင်တွင် နေထိုင်သူတစ်ဦးအနေဖြင့် ၎င်းတို့သည် ဆိုးယုတ်သော ခေတ်ရေစီးကြောင်းများကို လိုက်လျှောက်ခြင်းမှလွဲ၍ ရွေးချယ်စရာမရှိဟူသော အချက်ရှိလင့်ကစား စိတ်ထဲတွင် ၎င်းတို့သည် ထိုအရာများကို စက်ဆုပ်ရွံရှာကြသည်။ ယင်းတို့ကို စက်ဆုပ်ရွံရှာနေစဉ်တွင် ၎င်းတို့သည် ဤပတ်ဝန်းကျင်မှ လွတ်မြောက်ရန် အခွင့်အရေးတိုင်းကိုလည်း ရှာဖွေကြသည် သို့မဟုတ် ယင်းကို ရှောင်ရှားရန်နှင့် ဤဆိုးယုတ်သော ခေတ်ရေစီးကြောင်းများကို ငြင်းပယ်ရန် နည်းလမ်းတိုင်းကိုလည်း စဉ်းစားကြလေသည်။

က။ အမှားနှင့် အမှန်ကို ပိုင်းခြားသိမြင်ခြင်း

လူတစ်ဦးအတွက် အမှားနှင့်အမှန်ကို ပိုင်းခြားသိမြင်ခြင်းသည် အလွန် အရေးကြီးပေသည်။ အမှားနှင့်အမှန်တွင် အပြုသဘောဆောင်သော အရာများနှင့် အပျက်သဘောဆောင်သော အရာများ ပါဝင်သည့်အတွက်၊ အပြုသဘောဆောင်သော အရာအချို့ကား အဘယ်အရာများဖြစ်သည်၊ အပျက်သဘောဆောင်သော အရာအချို့ကား အဘယ်အရာများဖြစ်သည်ဟု သင်တို့ ထင်သနည်း။ (ဘုရားသခင်ကို ယုံကြည်ခြင်း၊ ဘုရားသခင်နောက်လိုက်ခြင်း၊ ဘုရားသခင်ကို ဝတ်ပြုကိုးကွယ်ခြင်း၊ ဘုရားသခင်ကို ကျိုးနွံနာခံခြင်းအပြင် မိမိ၏တာဝန်ကို ထမ်းဆောင်ခြင်းနှင့် ရိုးသားသောသူတစ်ဦး ဖြစ်ခြင်းတို့သည် အပြုသဘောဆောင်သော အရာများ ဖြစ်ကြပါသည်။ လိမ်ညာခြင်းနှင့်လှည့်ဖြားခြင်း၊ ဘုရားသခင်ကို အတိုက်အခံလုပ်ခြင်း၊ ဘုရားသခင်ကို ပုန်ကန်ခြင်း၊ ဘုရားသခင်ကို သစ္စာဖောက်ခြင်းတို့သည် အပျက်သဘောဆောင်သော အရာများ ဖြစ်ကြပါသည်။) (အပြုသဘောဆောင်သော အရာများသည် အဓိကအားဖြင့် ဘုရားသခင်ထံမှ လာပြီး သမ္မာတရားနှင့် ကိုက်ညီပါသည်။ ဥပမာအားဖြင့်၊ ဘုရားသခင်၏ အမှုတော်အားဖြင့် စွမ်းဆောင်ရရှိခဲ့သည့် အမျိုးမျိုးသော ရလဒ်များအပြင် ဘုရားသခင်၏ စိတ်သဘောထားနှင့် အနှစ်သာရအပေါ် လူတို့၏ စစ်မှန်သော သိကျွမ်းခြင်းတို့သည် အပြုသဘောဆောင်သော အရာများဖြစ်ကြပြီး သမ္မာတရားနှင့်လည်း ကိုက်ညီကြပါသည်။) အပြုသဘောဆောင်သော အရာများကို အနှစ်သာရမရှိသော သို့မဟုတ် အလွန်အဆင့်မြင့်သော အရာများအဖြစ် မတွေးထင်နှင့်။ လက်တွေ့တွင်၊ အပြုသဘောဆောင်သော အရာများဆိုသည်မှာ လူတို့အတွက် အကျိုးရှိသည့် အမျိုးမျိုးသော အပြုသဘောဆောင်ပြီး မှန်ကန်သည့် လူများ၊ ဖြစ်ရပ်များနှင့် အမှုအရာများ ဖြစ်ကြသည်။ လူတို့အတွက် အကျိုးရှိသည့် မည်သည့်အရာမဆို၊ ၎င်းတို့၏ ပုံမှန်ဘဝများအတွက် အကျိုးရှိပြီး ထိခိုက်နစ်နာစေခြင်းမရှိသည့် မည်သည့်အရာမဆိုသည် အပြုသဘောဆောင်သော အရာတစ်ခု ဖြစ်သည်။ ဥပမာအားဖြင့်၊ သဘာဝ၏ စည်းမျဉ်းများနှင့် နိယာမများသည် အပြုသဘောဆောင်သော အရာများ ဖြစ်ကြသလော။ (ဟုတ်ပါသည်။) ဘုရားသခင်၏ နှုတ်ကပတ်တော်များသည် သမ္မာတရားချည်းသာဖြစ်ပြီး အပြုသဘောဆောင်သော အရာများချည်းသာ ဖြစ်ကြသည်။ သမ္မာတရားနှင့် သက်ဆိုင်သည့် မည်သည့်အရာမဆိုသည် အပြုသဘောဆောင်သော အရာတစ်ခု ဖြစ်သည်။ ဘုရားသခင်က လူသားမျိုးနွယ်ကို အသက်နှင့် သမ္မာတရားဖြင့် ထောက်ပံ့ပေးခြင်းအပြင် လူသားမျိုးနွယ်ကို ဘုရားသခင်၏ စီမံခန့်ခွဲခြင်းနှင့် ကယ်တင်ခြင်းအမှုနှင့်ဆိုင်သည့် ပါဝင်သည့်အကြောင်းအရာတို့သည် သမ္မာတရားနှင့် ဆက်စပ်သော အပြုသဘောဆောင်သည့် အရာများ ဖြစ်ကြသည်။ လူတို့အတွက် ဘုရားသခင်၏ သတ်မှတ်ချက်အားလုံး၊ ဘုရားသခင်၏ နှုတ်ကပတ်တော်တိုင်း၊ အမျိုးမျိုးသော သမ္မာတရားများအတွက် လက်တွေ့လုပ်ဆောင်ခြင်း စည်းမျဉ်းများ၊ ဤသည်တို့အားလုံးသည် အပြုသဘောဆောင်သော အရာများ ဖြစ်ကြသည်။ လူသားမျိုးနွယ်အပေါ် ဘုရားသခင်၏ စီမံခန့်ခွဲသည့်အမှုအပြင်၊ လူသားတို့ ရှင်သန်ရေးအတွက် အကျိုးရှိပြီး လူတို့ကို ထိခိုက်နစ်နာစေခြင်းမရှိသည့် အခြားသော အပြုသဘောဆောင်သည့် အရာများစွာ ရှိသည်။ ယင်းတိုကို သင်တို့ မြင်နိုင်သလော။ ယင်းတို့ကို သင်တို့ ခွဲခြားသိမြင်နိုင်သလော။ သင်တို့၏ စိတ်နှလုံး နက်ရှိုင်းသောနေရာမှ ယင်းတို့ကို လက်ခံပြီး အသိအမှတ်ပြုနိုင်သလော။ ယင်းတို့နှင့် သင်တို့ အဆင်ပြေပြေ၊ လိုက်လျောညီထွေဖြစ်အောင် နေနိုင်ပြီး၊ လိုက်နာနိုင်သလော။ ဥပမာအားဖြင့်၊ ရာသီဥတုလေးခု၏ နိယာမများသည် အပြုသဘောဆောင်သော အရာများ ဖြစ်ကြသလော။ (ဟုတ်ပါသည်။) နွေဦးရာသီတွင် ရာသီဥတု ပူနွေးလာပြီး ပန်းများပွင့်ကြသည်၊ အရာခပ်သိမ်းက ကြီးထွားပြီး ပြန်လည်ရှင်သန်လာသည်၊ ရေခဲနှင့်နှင်းများ အရည်ပျော်ကြသည်။ ဤသည်မှာ အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) နွေရာသီတွင် နေသည် လင်းလက်စွာ ထွန်းလင်းတောက်ပပြီး ၎င်း၏ရောင်ခြည်များက ပူပြင်းလှကာ၊ အရာခပ်သိမ်းသည် နေရောင်ခြည်ကို ခံယူလျက် လျင်မြန်စွာ ကြီးထွားကြသည်။ ဤသည်မှာ အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) ဆောင်းဦးရာသီတွင် ပူပြင်းတောက်လောင်နေသော အပူဒဏ်မှ ကြည်လင်သန့်ရှင်းသည့် ကောင်းကင်နှင့် အေးမြလတ်ဆတ်သည့် လေကို တဖြည်းဖြည်း ခံစားလာရသည်။ အမျိုးမျိုးသော အပင်များသည် တဖြည်းဖြည်း ရင့်မှည့်လာပြီး မျိုးစေ့များနှင့် အသီးအနှံများကို သီးပွင့်ကာ ရိတ်သိမ်းစရာများ ဖြစ်ထွန်းစေသည်။ ဤသည်မှာ အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) ဆောင်းရာသီတွင် အပူချိန်ကျဆင်းလာသည်၊ ရာသီဥတုက တဖြည်းဖြည်း အေးလာပြီး တစ်ခါတစ်ရံ နှင်းများကျတတ်သည်။ အခြားရာသီများကဲ့သို့ သာယာပျော်ရွှင်ဖွယ်၊ သက်သောင့်သက်သာရှိမှု သို့မဟုတ် လွတ်လပ်မှု မရှိသော်လည်း၊ ဆောင်းရာသီတွင် အရာခပ်သိမ်းသည် ၎င်းတို့၏စွမ်းအင်ကို သိုမှီးထားနိုင်ပြီး လူသားမျိုးနွယ်သည်လည်း အနားယူကာ အားအင်ပြန်လည်ဖြည့်တင်းလေသည်။ သို့ဆိုလျှင် ဤနိယာမသည် အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) နေထွက်ချိန်တွင် ဘီလုံးငှက်များက တေးသီကြပြီး နံနက်ခင်းငှက်များက ကျည်ကျည်ကျာကျာ မြည်ကြကာ၊ နံနက်ခင်းဖြစ်ကြောင်းနှင့် အိပ်ရာထချိန်ရောက်ပြီဖြစ်ကြောင်း၊ အသက်ရှင်ရပ်တည်ရေးအတွက်၊ အသက်မွေးဝမ်းကျောင်းမှုအတွက်နှင့် လူသားမျိုးနွယ် ဆက်လက်ရှင်သန်ရေးအတွက် အလုပ်စတင်လုပ်ဆောင်ရမည်ဖြစ်ကြောင်း လူတို့ကို သတိပေးကြသည်။ ဤသည်မှာ အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) လူသားမျိုးနွယ်သည် နံနက်ခင်းငှက်များနှင့် ဘီလုံးငှက်များ၏ အော်မြည်သံများကြားတွင် အိပ်ရာမှထပြီး တစ်နေ့တာ၏ အလုပ်ကို စတင်လုပ်ဆောင်သည်။ ဤသည်မှာ အပြုသဘောဆောင်သော အရာတစ်ခု ဖြစ်သည်။ ညအချိန်တွင် အမျိုးမျိုးသော အင်းဆက်ပိုးမွှားများနှင့် သတ္တဝါများသည် ၎င်းတို့၏ ကိုယ်ပိုင်နိယာမများနှင့်အညီ အမျိုးမျိုးသော လှုပ်ရှားမှုများကို ပြုလုပ်ကြသည်။ အချို့မှာ အစာရှာရန် ထွက်လာကြပြီး အချို့မှာ စတင်အော်မြည်ကြသည်။ ဤအချိန်တွင် လူသားမျိုးနွယ်သည် တိတ်ဆိတ်ငြိမ်သက်သွားပြီး အိပ်ပျော်သွားသည်။ ပုရစ်များ၏ မြည်သံကို နားထောင်ရင်း၊ အမျိုးမျိုးသော သတ္တဝါများ၏ အော်မြည်သံများနှင့် ၎င်းတို့၏ ညပိုင်းလှုပ်ရှားမှုများဖြင့် အတူလိုက်ပါရင်း၊ လူတို့သည် အလွန်နှစ်ခြိုက်စွာ၊ အလွန်ပျော်ရွှင်ချမ်းမြေ့စွာနှင့် ငြိမ်းချမ်းစွာ အိပ်စက်လျက် အိပ်မက်ကမ္ဘာထဲသို့ လွင့်မျောရောက်ရှိသွားကြသည်။ ဤသည်မှာ အပြုသဘောဆောင်သော အရာတစ်ခု ဖြစ်သလော။ (ဟုတ်ပါသည်။) လူတို့အတွက်၊ ဤအပြုသဘောဆောင်သော အရာများသည် မကြာခဏ ဖြစ်ပေါ်လေ့ရှိသော အရာများချည်းသာ ဖြစ်ကြသည်။ သင်သည် ယင်းတို့၏ အမျိုးမျိုးသော လက္ခဏာများနှင့် အချက်ပြမှုများကို လက်ခံရရှိနိုင်ပြီး၊ သင်၏ဘဝအတွက် ၎င်းတို့ ဆောင်ကြဉ်းပေးသည့် အကျိုးကျေးဇူးများအပြင် သင်အသက်ရှင်သည်နှင့်အမျှ သင့်ထံ ၎င်းတို့ ဆောင်ကြဉ်းပေးသည့် အမျိုးမျိုးသော ပြောင်းလဲမှုများနှင့် လွှမ်းမိုးမှုများကိုလည်း သင်ခံစားနိုင်သည်။ သင်၏အနီးဝန်းကျင်ရှိ အမျိုးမျိုးသော အပြုသဘောဆောင်သည့် အရာများ တည်ရှိနေခြင်းအပေါ် သင်သည် မှန်ကန်သော တုံ့ပြန်မှုနှင့် မှန်ကန်သော နားလည်သဘောပေါက်မှုအပြင် ဤအပြုသဘောဆောင်သော အရာများကို သဘောထားရန် မှန်ကန်သော နည်းလမ်းလည်း ရှိပါက၊ ယင်းက သင်သည် အမှားနှင့်အမှန်ကို အတန်ငယ် နားလည်သောသူတစ်ဦးဖြစ်ကြောင်း၊ ဘုရားသခင် ဖန်ဆင်းထားသော အရာခပ်သိမ်းဖြင့် ဖွဲ့စည်းထားသည့် ရှင်သန်ရာပတ်ဝန်းကျင်အပေါ် သင်သည် တုံ့ပြန်တတ်သူ၊ အာရုံခံစားတတ်ပြီး သိမြင်တတ်သူဖြစ်ကြောင်း၊ သင်၏အနီးဝန်းကျင်ရှိ ဤအရာခပ်သိမ်း၏ လွှမ်းမိုးမှု သို့မဟုတ် သင်၏ဘဝတွင် ယင်းတို့၏ အဖော်ပြုပေးမှုအတွက် သင်၌ ကျေးဇူးတင်ရှိသော စိတ်နှလုံးရှိကြောင်း ပြသပေသည်။ ထိုအရာက သင်သည် ဘုရားသခင်၏ တည်ရှိမှုနှင့် သူဖန်ဆင်းခဲ့သော အရာခပ်သိမ်းသည် အလွန်သိသိသာသာပင် စစ်မှန်ကြောင်း ခံစားနိုင်ပြီး၊ သင့်အတွက် အရာခပ်သိမ်း၏ အကျိုးကျေးဇူးများနှင့် အမျိုးမျိုးသော ကဏ္ဍများတွင် သင့်အပေါ် ၎င်းတို့၏ လွှမ်းမိုးမှုကို ခံစားနိုင်ကြောင်း ပြသသည်။ သင်သည် ထိုသို့သော သတင်းစကားများကို ရရှိနိုင်ပြီး ဤခံစားချက်များ ရှိနိုင်ပါက၊ သင်သည် အမှားနှင့်အမှန်ကို နားလည်နိုင်ပြီး လူ့သဘာဝကို ပိုင်ဆိုင်သောသူတစ်ဦး ဖြစ်ပေသည်။ သင်သည် အပြုသဘောဆောင်သော အရာများကို မှန်ကန်စွာ သဘောပေါက်နားလည်နိုင်သည်၊ ယင်းတို့နှင့်အသားကျအောင် နေနိုင်သည်၊ ယင်းတို့နှင့် လိုက်လျောညီထွေဖြစ်အောင် နေနိုင်ပြီး ယင်းတို့နှင့်အတူ ယှဉ်တွဲနေထိုင်နိုင်သည်။ သင်သည် ဤအရာများကို စက်ဆုပ်ခြင်းမရှိရုံမျှ မဟုတ်။ ထို့ထက်၊ သင်သည် ဘုရားသခင်ကို ယုံကြည်ပြီး သမ္မာတရားအချို့ကို နားလည်သောကြောင့် ဤအပြုသဘောဆောင်သော အရာအားလုံးသည် ဘုရားသခင်ထံမှ၊ ဖန်ဆင်းရှင်ထံမှ လာသည်ကို သင် ပို၍ပင် လက်ခံယုံကြည်ပြီး ဤအပြုသဘောဆောင်သော အရာများ တည်ရှိနေခြင်းအတွက် သင် ပို၍ ကျေးဇူးတင်နိုင်သည်။ ထို့အတူ၊ သင်၏စိတ်နှလုံးထဲတွင် အပျက်သဘောဆောင်သော အရာများအပေါ် စက်ဆုပ်ခြင်းနှင့် မနှစ်မြို့ခြင်းကို သင်ခံစားရသည်။ သို့ဆိုလျှင် အပျက်သဘောဆောင်သော အရာအချို့ကား အဘယ်အရာများ ဖြစ်သနည်း။ (ပတ်ဝန်းကျင်ကို ညစ်ညမ်းစေခြင်း၊ အလွန်အကျွံ ထုတ်ယူခြင်းတို့ဖြစ်သည်။) ပတ်ဝန်းကျင်ကို ဖျက်ဆီးခြင်းနှင့် ညစ်ညမ်းစေခြင်း၊ လက်လွတ်စပယ် သစ်ခုတ်ခြင်း၊ အလွန်အကျွံ ထုတ်ယူခြင်းနှင့် အသုံးချခြင်း၊ ဤသည်တို့အားလုံးသည် အပျက်သဘောဆောင်သော အရာများ ဖြစ်ကြသည်။ ဤအရာများအပြင်၊ အခြားမည်သည့်အရာများကို သင်တို့ အပျက်သဘောဆောင်သည်ဟု ခံစားရပြီး သင်တို့၏ စိတ်နှလုံးထဲတွင် သိသိသာသာ စက်ဆုပ်ရွံရှာသနည်း။ လူသားမျိုးနွယ်သည် သဘာဝတရားကို အမြဲတစေ သိမ်းပိုက်စိုးမိုးလိုသည်၊ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) ဥပမာအားဖြင့်၊ အချို့နေရာများတွင် ဟာရီကိန်းမုန်တိုင်းများ မကြာခဏ တွေ့ကြုံရလေ့ရှိရာ အချို့လူများက၊ “ဤဟာရီကိန်းမုန်တိုင်းများသည် အိမ်များနှင့် လယ်ကွင်းများကို ဖျက်ဆီးလျက် နေရာတိုင်းတွင် ဖုန်မှုန့်များကို လွင့်စင်စေသည်။ လူသားတို့၏ နည်းပညာသည် ဆန်းသစ်ကြောင်းနှင့် လူသားတို့၏ စွမ်းဆောင်ရည်များသည် ပိုမိုအားကောင်းလာကြောင်း ပြသရန်၊ ထိုမုန်တိုင်းများကို ပိတ်ဆို့တားဆီးဖို့အတွက် တံတိုင်းတစ်ခု တည်ဆောက်ဖို့ ကျွန်ုပ်တို့ တတ်နိုင်သမျှ ကြိုးစားရမည်”ဟု အမြဲ တွေးဆကြသည်။ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) ဤသည်ကို ကြားပြီးနောက် သင်တို့၏ စိတ်နှလုံးထဲတွင် မည်သို့ ခံစားရသနည်း။ (လူတို့သည် မိမိတို့၏ ကိုယ်ပိုင်စွမ်းရည်များကို အထင်ကြီးလွန်းသည်ဟု ကျွန်ုပ် ခံစားရပါသည်။) ယင်းမှာ အတိအကျပင် ဖြစ်သည်။ အချို့နေရာများသည် ကျယ်ပြန့်သော မြက်ခင်းပြင်များဖြင့် ဖုံးလွှမ်းနေသဖြင့် အချို့လူများက၊ “မွေးမြူရေးသမားများသည် မြက်ခင်းပြင်များပေါ်တွင် ရေကြည်ရာမြက်နုရာ လှည့်လည်နေထိုင်ကြပြီး တစ်နှစ်ပတ်လုံး ကောင်းမွန်သော အစားအစာ တစ်ခုတလေကိုမျှ မစားကြရသလောက်ပင် ဖြစ်သည်။ နှစ်ဝက်ကြာ၊ ၎င်းတို့သည် မြက်ခင်းလွင်ပြင်များပေါ်တွင် နွားများနှင့် သိုးများကို ထိန်းကျောင်းလျက် အမြဲတစေ ကွင်းပြင်တွင် နေရသည်။ ဤခက်ခဲသော နေ့ရက်များသည် မည်သည့်အခါတွင် အဆုံးသတ်လိမ့်မည်နည်း။ ကျွန်ုပ်တို့သည် မွေးမြူရေးသမားများ၏ ဘဝကို တိုးတက်စေရန် နည်းလမ်းများ ရှာဖွေရမည်၊ မွေးမြူရေးသမားများအနေဖြင့် တိရစ္ဆာန်ထိန်းကျောင်းခြင်းဖြင့် အသက်ရှင်ရပ်တည်ဖို့ မလိုအပ်တော့ရန်အလို့ငှာ မြက်ခင်းလွင်ပြင်များနှင့် စားကျက်များကို အဆောက်အအုံများနှင့် မြို့များအဖြစ်သို့ ပြောင်းလဲပစ်ရမည်။ ထို့နောက် ၎င်းတို့သည် ပိုမိုကောင်းမွန်သော ဘဝကို မွေ့လျော်ခံစားကြလိမ့်မည်ဖြစ်ပြီး နိုင်ငံနှင့် အစိုးရကို ကျေးဇူးတင်ကြလိမ့်မည်”ဟု ပြောဆိုကြသည်။ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) ဤသို့ပြုလုပ်ခြင်းသည် အပျက်သဘောဆောင်သော အရာတစ်ခုဖြစ်ကြောင်း သင်တို့ ခံစားသိရှိနိုင်သလော။ မြက်ခင်းလွင်ပြင်များကို အဆောက်အအုံများနှင့် မြို့များအဖြစ်သို့ ပြောင်းလဲခြင်း၊ ဤသည်မှာ မှားယွင်းသော အတွေးနှင့် ရှုထောင့်ဖြစ်သည်။ ဤအစဉ်အလာသည် အလွန်အဓိပ္ပာယ်မဲ့သည်တကား။ သင်တို့သည် ဤကိစ္စကို ထွင်းဖောက်မမြင်နိုင်ကြပေ၊ မြင်နိုင်ကြသလော။ သင်တို့က၊ “ဤသည်မှာ အစိုးရ၏ ကိစ္စဖြစ်သည်၊ ယင်းနှင့်ပတ်သက်၍ ကျွန်ုပ်တို့မည်သည့်အရာကိုမျှ မလုပ်ဆောင်နိုင်ပါ” ဟု ထင်ကြပြီး ထိုအရာနှင့်ပတ်သက်၍ သင်တို့ ဘာမျှမခံစားရပေ။ ထို့ပြင်၊ လူသားမျိုးနွယ်သည် အာကာသစူးစမ်းရှာဖွေရေးတွင် အမြဲတစေ တိုးတက်မှုများ ပြုလုပ်နေသည်၊ အမြဲတစေ လကမ္ဘာသို့ သွားလိုသည်၊ အင်္ဂါဂြိုဟ်နှင့် ကြာသပတေးဂြိုဟ်တို့ကို စူးစမ်းလေ့လာလိုသည်။ ၎င်းတို့သည် နေကိုပင် စူးစမ်းရှာဖွေလိုကြသော်လည်း နေ၏အပူချိန်သည် အလွန်မြင့်မားသည့်အတွက်၊ ထိုနေရာသို့ ၎င်းတို့ မသွားနိုင်ကြပေ။ သို့ဖြစ်၍ ၎င်းတို့သည် ကမ္ဘာမြေ၏ ဆွဲငင်အားကို ကျော်လွှားပြီး လကမ္ဘာနှင့် အင်္ဂါဂြိုဟ်သို့ ပျံသန်းရန် အာကာသယာဉ်များကို တည်ဆောက်ကြသည်။ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) ဤသည်မှာ အပျက်သဘောဆောင်သော အရာတစ်ခု ဖြစ်သည်။ သို့ဆိုလျှင် သိပ္ပံပညာနှင့် သက်ဆိုင်သည့် အပြုသဘောဆောင်သည့် အရာ တစ်ခုတလေ ရှိသလော။ အပြုသဘောဆောင်ပြီး ဘုရားသခင် ဖန်ဆင်းခဲ့သော အရာခပ်သိမ်း၏ သဘာဝနိယာမများနှင့် ကိုက်ညီသည့် အခိုင်အမာပြောဆိုချက်များ တစ်ခုတလေ ရှိသလော။ (သိပ္ပံနည်းကျနည်းလမ်းများဖြင့် တီထွင်ထုတ်လုပ်ထားသည့် ကွန်ပျူတာများကဲ့သို့သော ကိရိယာအချို့သည် ကျွန်ုပ်တို့၏ အလုပ်စွမ်းဆောင်ရည်ကို တိုးတက်စေနိုင်သည်။ ဤသည်တို့မှာ အပြုသဘောဆောင်သော အရာများ ဖြစ်ကြပါသည်။) ဤသည်တို့မှာ အပြုသဘောဆောင်သော အရာများလည်း မဟုတ်သည့်အပြင် အပျက်သဘောဆောင်သော အရာများလည်း မဟုတ်ပေ။ ယင်းတို့သည် ကိရိယာများမျှသာ ဖြစ်သည်။ ယင်းတို့တွင် သီးသန့် အတွေး၊ သီအိုရီ သို့မဟုတ် အကြောင်းပြချက်တစ်ခုတစ်လေမျှ မပါဝင်ပေ။ ငါတို့ ပြောဆိုနေကြသည့် အပြုသဘောဆောင်သော အရာများနှင့် အပျက်သဘောဆောင်သော အရာများသည် အမှုအရာများ၏ အနှစ်သာရနှင့် အခြေခံမူများပါဝင်ပြီး လူသားမျိုးနွယ်က စီမံလုပ်ဆောင်သည့် အမျိုးမျိုးသော သိပ္ပံဆိုင်ရာ သုတေသနစီမံကိန်းများ နောက်ကွယ်ရှိ ရည်ရွယ်ချက်များလည်း ပါဝင်ပေသည်။ ဤအရာများကို အခြေခံ၍ တစ်စုံတစ်ခုသည် အပြုသဘောဆောင်ခြင်း ရှိမရှိ သို့မဟုတ် အပျက်သဘောဆောင်ခြင်း ရှိမရှိဟူသည်ကို ငါတို့ ဆုံးဖြတ်ကြသည်။ သို့ဆိုလျှင် အခြားမည်သည့် အပျက်သဘောဆောင်သော အရာများ ရှိသနည်း။ (လက်ရှိတွင်၊ လူသားမျိုးနွယ်သည် အရာခပ်သိမ်း၏ ကြီးထွားမှုနိယာမများကို မလိုက်နာသော်လည်း ဤနိယာမများကို ပြောင်းလဲရန် သိပ္ပံနည်းကျနည်းလမ်းများကို အသုံးပြုပါသည်။ ဥပမာအားဖြင့်၊ ကြက်များကို ဟော်မုန်းပါသော အစာများ ကျွေးမွေးပြီး ရက်သုံးဆယ်အတွင်း ဈေးကွက်ပို့ဖို့ အသင့်ဖြစ်သောအရွယ်သို့ ရောက်ရှိစေနိုင်သည့်အပြင်၊ ရာသီမဟုတ်သော ဟင်းသီးဟင်းရွက်များနှင့် သစ်သီးများကို စိုက်ပျိုးကြသည်။ သိပ္ပံနှင့် နည်းပညာသည် တိုးတက်ပြီးဖြစ်ပုံရသော်လည်း၊ ဤသည်မှာ အရာခပ်သိမ်း၏ ကြီးထွားမှုနိယာမများကို ချိုးဖောက်ခြင်းဖြစ်ပြီး လူတို့၏ အစားအစာ တပ်မက်မှုကို ဖြည့်ဆည်းပေးရန် ဖြစ်သည်။ ဤသည်မှာ အပျက်သဘောဆောင်သော အရာတစ်ခု ဖြစ်ပါသည်။) ဤသည်မှာ အပျက်သဘောဆောင်သော အရာတစ်ခု ဖြစ်သည်။ အချို့လူများသည် ကျားများနှင့် ခြင်္သေ့များကို နိုင်နင်းအုပ်စိုးလိုကြသည်။ ၎င်းတို့သည် ကျားများ၏ ရုပ်သွင်က ခန့်ညားလောက်သည်ကို မြင်ကြသည်၊ ကျားတစ်ကောင် သမ်းဝေလိုက်ခြင်းကပင် လူများကို ကြောက်လန့်ထွက်ပြေးသွားစေသည်၊ သို့ဖြစ်၍ ၎င်းတို့သည် ကျားများကို နိုင်နင်းအုပ်စိုးလိုကြပြီး၊ ထို့နောက် ၎င်းတို့၏ စွယ်များကို ဆွဲနှုတ်ကာ ၎င်းတို့၏ ခြံဝင်းများထဲတွင် ထားရှိပြီး၊ ကျားများကို ခွေးများကဲ့သို့ ၎င်းတို့၏ အိမ်များကို စောင့်ရှောက်စေသည်။ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) ဤသည်မှာ အပျက်သဘောဆောင်သော အရာတစ်ခု ဖြစ်သည်။ လူသားတို့သည် ဇာတိပကတိဆိုင်ရာ သာယာမှုကို လိုက်စားရာတွင် အမျိုးမျိုးသော သိပ္ပံနည်းကျနည်းလမ်းများကို အသုံးပြု၍ သဘာဝနိယာမများကို ဆန့်ကျင်လျက် ပြုလုပ်သမျှသော အရာအားလုံးနှင့် ၎င်းတို့ တီထွင်သည့် အမျိုးမျိုးသော အမှုအရာအားလုံးသည် အပြုသဘောဆောင်သော အရာများမဟုတ်ဘဲ အပျက်သဘောဆောင်သော အရာများချည်းသာ ဖြစ်ကြသည်၊ အဘယ့်ကြောင့်ဆိုသော် လူသားမျိုးနွယ်အပေါ် ယင်းတို့၏ အန္တရာယ်သည် အလွန်ကြီးမားပြီး လူသားတို့၏ ရှင်သန်ရာပတ်ဝန်းကျင်အပေါ် ၎င်းတို့၏ ပျက်စီးစေမှုသည် အလွန်ပြင်းထန်သောကြောင့် ဖြစ်သည်။ ဥပမာအားဖြင့်၊ အချို့နေရာများသည် အလွန့်အလွန် မိုးခေါင်သဖြင့် အစိုးရသည် မိုးရွာသွန်းစေရန် မိုးတိမ်ဖန်တီးသည့် ဓာတုပစ္စည်းများကို ကြဲချဖို့အတွက် လေယာဉ်များကို အသုံးပြုသည်။ ဤသည်မှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) အချို့နေရာများတွင် မိုးအလွန်များစွာ ရွာသွန်းပြီး ရေဘေးများ ဖြစ်ပေါ်စေသဖြင့် အစိုးရသည် မိုးရွာသွန်းမှုကို ထိန်းချုပ်ရန် တိမ်များကို ကွဲလွင့်စေဖို့အတွက် လေယာဉ်များကို ထိထိရောက်ရောက် အသုံးချသည်။ ဤသည်မှာ သဘာဝနိယာမများကို ချိုးဖောက်ပြီး ဖျက်ဆီးခြင်း မဟုတ်လော။ (ဟုတ်ပါသည်။) သဘာဝနိယာမများကို ဖျက်ဆီးခြင်း၊ သဘာဝနိယာမများကို ချိုးဖောက်ခြင်း၊ သဘာဝနိယာမများနှင့် မကိုက်ညီခြင်း၊ မိမိအလိုရှိသည့် မည်သည့်အရာကိုမဆို ပြုလုပ်ခြင်း၊ တိုးတက်သော လူ့နည်းပညာကို ထုတ်ဖော်ပြသခြင်း၊ ဤသည်တို့မှာ အပျက်သဘောဆောင်သော အရာများ ဖြစ်ကြသည်။ ဤအရာများအပြင်၊ အခြားမည်သည့် အပျက်သဘောဆောင်သော အရာများ ရှိသနည်း။ ဇီဝပစ္စည်းများနှင့် မျိုးဗီဇပြုပြင်ခြင်းဆိုင်ရာ သုတေသနပြုလုပ်ခြင်းသည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) မျိုးရိုးဗီဇဆိုင်ရာ သိပ္ပံနည်းကျ သုတေသနများ ပြုလုပ်ခဲ့သောကြောင့် လူတို့သည် မျိုးဗီဇပြုပြင်ထားသော အစားအစာများကို ပိုမိုစားသုံးနိုင်ကြသည်။ သို့ဆိုလျှင် မျိုးဗီဇပြုပြင်ထားသော အစားအစာများသည် အပြုသဘောဆောင်သော အရာများလော သို့မဟုတ် အပျက်သဘောဆောင်သော အရာများလော။ (အပျက်သဘောဆောင်သော အရာများ ဖြစ်ပါသည်။) အဘယ်ကြောင့် အပျက်သဘောဆောင်သည်ဟု သင်တို့ ဆိုသနည်း။ အချို့လူများက၊ “ဤသည်မှာ သိပ္ပံဆိုင်ရာ အောင်မြင်မှုတစ်ခုဖြစ်ပြီး၊ ပိုများသောလူတို့ကို အစာ၀၀လင်လင် စားသုံးနိုင်ပြီး ငတ်မွတ်ခြင်းမရှိစေရန် ရည်ရွယ်သည်။ ထို့အပြင်၊ လူတို့သည် မျိုးဗီဇပြုပြင်ထားသော အစားအစာများကို ဆယ်စုနှစ်ချီ စားသုံးလာခဲ့ကြပြီး အရပ်ရှည်ကာ ထွားကျိုင်းလာကြသည်။ အထူးသဖြင့် ယနေ့ခေတ် လူငယ်များသည် ယခင်မျိုးဆက်ထက် အရပ်ပိုရှည်ကြသည်။ ဤသည်တို့အားလုံးသည် လူသားမျိုးနွယ်အပေါ် သိပ္ပံပညာ၏ ပံ့ပိုးကူညီမှုများကြောင့် ဖြစ်သည်။ မျိုးဗီဇပြုပြင်ထားသော အစားအစာများသည် လူတို့အတွက် ဤမျှကြီးမားသော အကျိုးကျေးဇူးများကို ဆောင်ကြဉ်းပေးသည့်အတွက်၊ အဘယ်ကြောင့် ယင်းတို့ကို အပျက်သဘောဆောင်သော အရာများဟု ဆိုရသနည်း”ဟု ပြောဆိုကြသည်။ သင်တို့ ဤသည်ကို ရှင်းပြနိုင်သလော။ (ယခုအခါ လူတို့သည် အရပ်ပိုရှည်လာကြသော်လည်း ၎င်းတို့၏ ကိုယ်ခန္ဓာကြံ့ခိုင်မှုသည် ပိုမိုဆိုးရွားလာပြီး ရောဂါများလည်း ပိုမိုဖြစ်ပွားလာကြသည်။ ဤသည်တို့အားလုံးသည် လူတို့က သိပ္ပံနည်းကျ ပြုပြင်ထားသော ထိုအရာများကို စားသုံးခြင်းကြောင့် ဖြစ်ပေါ်လာခြင်း ဖြစ်သည်။ ထို့ကြောင့် ယင်းတို့သည် အပျက်သဘောဆောင်သော အရာများ ဖြစ်ကြပါသည်။) အပေါ်ယံအားဖြင့်၊ မျိုးဗီဇပြုပြင်ထားသော အစားအစာများသည် လူတို့ကို အကျိုးပြုပုံရသည်၊ လူတို့သည် အရပ်ပိုရှည်ပြီး ပိုမိုထွားကျိုင်းလာကြသည်၊ သို့သော် ၎င်းတို့၏ ကိုယ်ခန္ဓာကြံ့ခိုင်မှုက ယိုယွင်းလာပြီးဖြစ်သည်။ ယေဘုယျအားဖြင့်၊ ယင်းတို့သည် အကျိုးပြုခြင်းထက် အန္တရာယ်ဖြစ်စေလျက် လူတို့အပေါ် အပျက်သဘောဆောင်သော သက်ရောက်မှုရှိသည်။ လူတို့က ယင်းတို့ကို အကျိုးရှိသောအရာအဖြစ် မြင်သည်ဖြစ်စေ၊ ထိခိုက်နစ်နာစေသောအရာအဖြစ် မြင်သည်ဖြစ်စေ၊ ယတို့သည် အပျက်သဘောဆောင်သော အရာများဖြစ်ကြပြီး လုံးဝ အပြုသဘောဆောင်သော အရာများ မဟုတ်ကြပေ။ အဘယ်ကြောင့်ဆိုသော် ယင်းတို့သည် ဘုရားသခင် ဖန်ဆင်းခဲ့သော သဘာဝနိယာမများကို ချိုးဖောက်ပြီး၊ ဘုရားသခင် ဖန်ဆင်းခဲ့သော မူလသတ္တဝါအမျိုးမျိုးတို့က လူ့ခန္ဓာကိုယ်ထဲတွင် ရှိသင့်သည့် လုပ်ငန်းဆောင်တာများကို ဆန့်ကျင်သောကြောင့် ဖြစ်သည်။ လူတို့အပေါ် ထိုအရာများ၏ သက်ရောက်မှုကို အစပိုင်းတွင် မခံစားရနိုင်သော်လည်း အနှစ်နှစ်ဆယ်ကြာပြီးနောက်တွင် မကောင်းသော အကျိုးဆက်များက သိသာထင်ရှားလာသည်။ လူအများအပြားသည် ထူးဆန်းသည့်ရောဂါမျိုးစုံ ဖြစ်ပွားကြပြီး ၎င်းတို့၏ မျိုးပွားနိုင်စွမ်းကိုပင် ထိခိုက်စေသည်။ ထိုသို့သော အစားအစာများသည် အပြုသဘောဆောင်သော အရာများ မဟုတ်ကြောင်း သက်သေပြရန် ဤသည်မှာ လုံလောက်ပေသည်။ လူ့ရှုထောင့်အမြင်မှကြည့်လျှင် မျိုးဗီဇပြုပြင်ထားသော အစားအစာသည် နည်းပညာ၏ ထုတ်ကုန်တစ်ခု၊ လူသားမျိုးနွယ်အပေါ် သိပ္ပံပညာ၏ ပံ့ပိုးကူညီမှုတစ်ခု ဖြစ်သော်လည်း၊ အပြုသဘောဆောင်သောအရာများနှင့် အပျက်သဘောဆောင်သော အရာများ၏ ရှုထောင့်အမြင်မှကြည့်လျှင်၊ ယင်းသည် လုံးဝ အပြုသဘောဆောင်သော အရာတစ်ခု မဟုတ်ပေ။

လူသားမျိုးနွယ်သည် လကမ္ဘာကို သုတေသနပြုရန်နှင့် ဂြိုဟ်များတစ်ခုတလေက လူသားတို့နေထိုင်ရန် သင့်တော်မှု ရှိ၊ မရှိဟူသည်ကို စူးစမ်းရှာဖွေရန် အမြဲတစေ ကြိုးစားနေသည်။ ဤသိပ္ပံဆိုင်ရာ သုတေသန၊ ဤရှုထောင့်သည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) အဘယ်ကြောင့် အပျက်သဘောဆောင်သော အရာတစ်ခု ဖြစ်သနည်း။ (ဘုရားသခင်သည် လူသားများကို ကမ္ဘာမြေပေါ်တွင် နေထိုင်ရန် ဖန်ဆင်းခဲ့သည်၊ သူသည် ကျွန်ုပ်တို့ကို အခြားဂြိုဟ်များပေါ်တွင် နေထိုင်ရန် ဘယ်သောအခါမျှ ရည်ရွယ်ခဲ့ခြင်း မရှိပါ။ လူသားများသည် အမြဲတစေ ရည်မှန်းချက်ကြီးပြီး နေရာတိုင်းသို့ သွားလိုကြသည်။ အဆုံးတွင်၊ ထိုအရာက အချည်းနှီးအားထုတ်မှုတစ်ခု ဖြစ်ပြီး ၎င်းတို့ မည်သည့်နေရာသို့မျှ မသွားနိုင်ကြပါ။) လူတို့၏ ရှုထောင့်အမြင်မှကြည့်လျှင်၊ ဤအရာများကို သုတေသနပြုခြင်းသည် အတော်ပင် ပုံမှန်ဖြစ်သည်။ ယင်းမှာ လူသားမျိုးနွယ်၏ အနာဂတ်အတွက် ရှင်သန်နေထိုင်မှု အခြေအနေများကို ဖန်တီးပေးနေခြင်းဖြစ်ပြီး ကောင်းမွန်သော အရာတစ်ခု ဖြစ်သည်။ ကမ္ဘာမြေပေါ်တွင် ဘုရားသခင် ထူထောင်ခဲ့သော လုပ်ငန်းဆောင်တာများစွာတို့သည် ဖျက်ဆီးခြင်းခံရပြီးဖြစ်သည်။ အမျိုးမျိုးသော ကပ်ဘေးများ မကြာခဏ ဖြစ်ပွားသည်၊ ကမ္ဘာမြေ၏ ရှင်သန်ရာပတ်ဝန်းကျင်သည် ပျက်စီးရပြီးဖြစ်သည်၊ လေ၊ ရေနှင့် မြေဆီလွှာတို့သည် အားလုံး အကြီးအကျယ်ညစ်ညမ်းနေပြီး သက်ရှိသတ္တဝါမျိုးစုံတို့သည် မျိုးသုဉ်းမည့်အရေးနှင့် ရင်ဆိုင်နေကြရသည်။ ကမ္ဘာမြေပေါ်တွင် နေထိုင်ရန် ခက်ခဲလာသည်။ ထို့ကြောင့် အချို့သော သိပ္ပံဆိုင်ရာ သုတေသနအဖွဲ့အစည်းများသည် လူသားမျိုးနွယ်က အခြားဂြိုဟ်များသို့ သွားရောက်၍ ထိုနေရာတွင် အခြေချနိုင်မည်ဟု မျှော်လင့်လျက် အခြားဂြိုဟ်များကို စတင်သုတေသနပြုကြပြီး ဖြစ်သည်။ ၎င်းတို့က လူသားမျိုးနွယ်၏ သားစဉ်မြေးဆက်များ ရှင်သန်နိုင်ရန်အတွက် လူတို့က ကြိုတင်ပြင်ဆင်ထားရမည်ဟု ယုံကြည်ကြသည်။ အကယ်၍ ၎င်းတို့ ယခု မပြင်ဆင်ထားသည့်အပြင် အနာဂတ်တွင် လူသားမျိုးနွယ်သည် ကမ္ဘာမြေပေါ်တွင် မရှင်သန်နိုင်တော့ပါက၊ လူသားမျိုးနွယ်အတွက် ထွက်ပေါက်မရှိဘဲနေမည် မဟုတ်လော။ သို့ဆိုလျှင် ဤရှုထောင့်၊ ဤသိပ္ပံဆိုင်ရာ သုတေသနသည် နောက်ဆုံးတွင် အပျက်သဘောဆောင်သော အရာလော သို့မဟုတ် အပြုသဘောဆောင်သော အရာလော။ (အပျက်သဘောဆောင်သော အရာတစ်ခု ဖြစ်ပါသည်။) မည်သည့်အခြေခံအချက်အပေါ်မူတည်၍ ထိုအရာက အပျက်သဘောဆောင်သော အရာတစ်ခုဖြစ်သည်ဟု သင်တို့ ဆိုသနည်း။ (ဘုရားသခင်သည် အခြားဂြိုဟ်များပေါ်တွင် လူသားများအတွက် သင့်တင့်လျောက်ပတ်သော အခြေအနေများကို တကယ်ကို ပြင်ဆင်ပေးမထားဟူသော အခြေခံအကြောင်းရင်းအပေါ် မူတည်၍ ဖြစ်ပါသည်။ အခြားဂြိုဟ်များမဆိုထားနှင့်၊ ကမ္ဘာမြေပေါ်ရှိ အလွန်ပူသောနေရာနှင့် အလွန်အေးသော နေရာများပင်လျှင် လူသားတို့ နေထိုင်ရန် မသင့်တော်ပေ။ သို့သော် လူသားများသည် အမြဲတစေ ရည်မှန်းချက်ကြီးသည်၊ အမြဲတစေ အခြားဂြိုဟ်များပေါ်သို့ သွားရောက်နေထိုင်လိုလျက်၊ ဘုရားသခင်၏ အချုပ်အခြာအာဏာနှင့် ဘုရားသခင်၏ စီစဉ်ညွှန်ကြားမှုများမှ ခွဲထွက်လိုသည်။ ဤသည်မှာ ဘုရားသခင်၏ စီစဉ်မှုများနှင့် ပြဋ္ဌာန်းချက်များကို ဆန့်ကျင်ပါသည်။ ထို့ကြောင့် ထိုအရာသည် အပျက်သဘောဆောင်သော အရာတစ်ခု ဖြစ်ပါသည်။) ဘုရားသခင်သည် လူသားများအတွက် အံ့ဖွယ်ကောင်းသော ရှင်သန်ရာပတ်ဝန်းကျင်ဖြစ်သည့် ကမ္ဘာမြေကို ဖန်ဆင်းခဲ့သော်လည်း လူသားတို့သည် ယင်းကို ကောင်းမွန်စွာ မစီမံမခန့်ခွဲကြပေ။ ၎င်းတို့သည် သိပ္ပံပညာနှင့် ခေတ်မီစက်မှုလုပ်ငန်းကို အမြဲတစေ ဖွံ့ဖြိုးတိုးတက်စေခဲ့ပြီး၊ ရလဒ်အနေဖြင့် ကမ္ဘာမြေ၏ ဂေဟစနစ်ပတ်ဝန်းကျင်ကို ဖျက်ဆီးကာ လေ၊ ရေနှင့် မြေကြီးကိုပင် ညစ်ညမ်းစေကြပြီးဖြစ်သည်။ လူတို့သည် သဘာဝအတိုင်းစိုက်ပျိုးထားသော ကောက်နှံများနှင့် ဟင်းသီးဟင်းရွက်များကို မရရှိနိုင်တော့သည့်အပြင်၊ အမျိုးမျိုးသော ရောဂါများကို ခံစားနေကြရသည်။ ကမ္ဘာမြေပေါ်တွင် ရှင်သန်ရန် ခက်ခဲလာခဲ့ပြီး၊ ယခုအခါ ၎င်းတို့၏ သေမျိုးဖြစ်သော ဇာတိပကတိက ထိုနေရာသို့ သွားရောက်နိုင်စွမ်း ရှိ၊ မရှိဟူသည်ကိုပင် မစဉ်းစားမဆင်ခြင်ဘဲ အခြားဂြိုဟ်များသို့ သွားရောက်ရန် စဉ်းစားနေကြသည်။ သေမျိုးဇာတိပကတိ ဖြစ်ကြသော လူသားများသည် ကမ္ဘာမြေပေါ်တွင် နေထိုင်ရန်သာ သင့်တော်ပြီး ကမ္ဘာမြေပေါ်တွင်သာ ထိုသို့နေထိုင်နိုင်ကြသည်။ ဤသည်မှာ ဘုရားသခင်၏ ပြဋ္ဌာန်းချက် ဖြစ်သည်။ လူသားများသည် ၎င်းတို့၏ အမျိုးမျိုးသော ပင်ကိုယ်အခြေအနေများကို အားကိုးရုံမျှဖြင့် မည်သည့်နေရာသို့ပင် သွားနိုင်မည်နည်း။ ငှက်များသည် ၎င်းတို့၏ အတောင်ပံများကို ခတ်ပြီး မီတာထောင်ပေါင်းများစွာ မြင့်သော ကောင်းကင်သို့ ပျံသန်းနိုင်သော်လည်း လူသားများသည် မိမိတို့ဘာသာ ထိုနေရာသို့ မပျံတက်နိုင်ကြပေ။ လေယာဉ်များ၏ အကူအညီကို ၎င်းတို့ လိုအပ်သည်။ သို့တိုင် လေယာဉ်ဖြင့် ပျံသန်းခြင်းသည် တစ်ခါတစ်ရံ အန္တရာယ်ရှိသည်။ ထို့ကြောင့် လူသားများသည် ကမ္ဘာမြေပေါ်တွင် နေထိုင်ရန် အသင့်တော်ဆုံး ဖြစ်သည်။ လူသားတို့၏ ရုပ်ပိုင်းဆိုင်ရာ ပင်ကိုအရည်အချင်းများသည် ကမ္ဘာမြေ၏ မြေဆီလွှာနှင့်လည်းကောင်း၊ အရာခပ်သိမ်း၊ ရာသီဥတုလေးခုနှင့် သဘာဝနိယာမများကဲ့သို့သော ကမ္ဘာမြေပေါ်ရှိ ရှင်သန်နေထိုင်မှု အခြေအနေများ၏ ကဏ္ဍအားလုံးနှင့်လည်းကောင်း သဟဇာတဖြစ်သည်။ ထို့ကြောင့် လူသားမျိုးနွယ်ကို ကမ္ဘာမြေသားများဟုသာ ခေါ်ဆိုနိုင်သည်။ လူသားတို့ ရှင်သန်မှုဆိုင်ရာ ဤနိယာမများနှင့် ဤရှင်သန်နေထိုင်မှု အခြေအနေများကို ဘုရားသခင်က အရာခပ်သိမ်းအား ဖန်ဆင်းခဲ့စဉ်ကပင် လူသားများအတွက် ကြိုတင်ပြဋ္ဌာန်းထားပြီး ဖြစ်သည်။ ထို့ကြောင့် လူသားမျိုးနွယ်သည် အခြားဂြိုဟ်များတွင် နေထိုင်ရန်မဟုတ်ဘဲ ကမ္ဘာမြေပေါ်တွင် ရှင်သန်ခြင်းအတွက်သာ သင့်တော်သည်။ လူသားမျိုးနွယ်သည် ကမ္ဘာမြေကို နေထိုင်၍မရနိုင်တော့သည့်အထိ ပျက်စီးစေပြီး ဖျက်ဆီးကြပြီးဖြစ်ကာ ၎င်းတို့သည် အခြားဂြိုဟ်များတွင် နေထိုင်ရန် အမြဲတစေ ရှာဖွေလျက် ယတိပြတ် ထွက်ခွာသွားပြီး ယင်းနှင့်ပတ်သက်၍ အဆုံးသတ်လိုက်ချင်ကြသည်။ ဤသည်မှာ အချည်းနှီးဖြစ်သော ကြိုးပမ်းမှုတစ်ခု ဖြစ်သည်။ ဤလုပ်ရပ်သည် ကမ္ဘာမြေသားများအတွက် ဘုရားသခင် ပြဋ္ဌာန်းထားသော သဘာဝနိယာမများနှင့် မကိုက်ညီပေ။ ထို့ထက် ယင်းသည် ကမ္ဘာမြေသားများ၏ ရုပ်ပိုင်းဆိုင်ရာ ရှင်သန်မှုနိယာမများကို ချိုးဖောက်ပြီး အလွန် အမြော်အမြင်မရှိသောလုပ်ရပ်တစ်ခု ဖြစ်သည်။ သို့ဖြစ်၍ ယင်းသည် အပျက်သဘောဆောင်သော အရာတစ်ခု ဖြစ်သည်။ လေထုရှိသော ဂြိုဟ်အချို့ ရှိလျှင်ပင်၊ ကမ္ဘာမြေသားများသည် ထိုနေရာသို့ သွားရောက်ကြည့်ရှုနိုင်သော်လည်း၊ ယင်းက လူသားမျိုးနွယ်အနေဖြင့် ထိုဂြိုဟ်များပေါ်တွင် ရှင်သန်နိုင်မည်ဟု မဆိုလိုပေ။ ကမ္ဘာမြေပေါ်တွင်ပင်၊ သင်သည် တောင်ဝင်ရိုးစွန်း သို့မဟုတ် မြောက်ဝင်ရိုးစွန်းသို့ သွားရောက်ကြည့်ရှုနိုင်သည်၊ ထိုနေရာတွင် သင် ခြေချနိုင်သော်လည်း၊ အကယ်၍ သင်သည် ထိုနေရာတွင် နှစ်ပေါင်းများစွာ နေထိုင်ရမည်ဆိုပါက သင်ခံနိုင်မည်လော။ တစ်နှစ်ပတ်လုံး ခြောက်ဆယ်ကျော် ဒီဂရီ စင်တီဂရိတ်ရှိသော အတော်လေး ပူပြင်းသည့် နေရာအချို့လည်း ရှိသည်။ ယင်းတို့သည်လည်း လူသားတို့ ရှင်သန်ရန် မသင့်တော်ပေ။ လူသားများသည် အခြားဂြိုဟ်များပေါ်တွင် နေထိုင်ရန် မဆိုထားနှင့်၊ အထူးပထဝီဝင်ဆိုင်ရာ ပတ်ဝန်းကျင်များကြောင့် ကမ္ဘာမြေပေါ်ရှိ နေရာအနည်းငယ်တွင်ပင် ရေရှည်ရှင်သန်ရန် မသင့်တော်ပေ။ ယင်းမှာ ဘုရားသခင်၏ စီစဉ်မှုများထဲက တစ်စိတ်တစ်ပိုင်း မဟုတ်ပေ။ လူ့ဇာတိပကတိ၏ ထူးခြားသော လက္ခဏာရပ်များကို အခြေခံ၍၊ ဤလူသားမျိုးနွယ်သည် ကမ္ဘာမြေပေါ်တွင် နေထိုင်ရန်သာ သင့်တော်သည်။ ဤသည်မှာ အခြေအမြစ်ခိုင်လုံပေသည်။ ကမ္ဘာမြေကို ဘုရားသခင် ဖန်ဆင်းခဲ့သည့် ရည်ရွယ်ချက်မှာ လူသားမျိုးနွယ်အတွက် သင့်တော်သော ရှင်သန်ရာပတ်ဝန်းကျင်တစ်ခုကို စီစဉ်ပေးရန် ဖြစ်သည်။ အကယ်၍ သင်သည် ထိုသို့သော ပတ်ဝန်းကျင်မှ လွတ်မြောက်ပြီး အခြားထွက်ပေါက်တစ်ခုကို ရှာဖွေလိုပါက၊ ယင်းက ပျက်စီးခြင်းသို့သာ ဆိုက်ရောက်စေလိမ့်မည်။ ထို့ကြောင့် ဤသည်မှာ အပျက်သဘောဆောင်သော အရာတစ်ခု ဖြစ်သည်။ အခြားဂြိုဟ်များပေါ်တွင် နေထိုင်ရန် အမြဲတစေ သုတေသနပြုခြင်းသည် အပျက်သဘောဆောင်သော အရာတစ်ခုဖြစ်ကြောင်း သင်သိသော်လည်း၊ သင်၏စိတ်နှလုံးထဲတွင် လူသားမျိုးနွယ်က အခြားဂြိုဟ်များပေါ်တွင် နေထိုင်ဖို့ နည်းလမ်းရှာဖွေရန် သိပ္ပံဆိုင်ရာ သုတေသနပြုလုပ်ခြင်းအား သင်သဘောတူနေသေးလျှင်၊ ယင်းက သင်၏လူ့သဘာဝနှင့်ပတ်သက်၍ ပြဿနာတစ်ခုရှိကြောင်း၊ သင်သည် အမှားနှင့်အမှန်ကို နားမလည်ကြောင်းနှင့် သင်သည် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မပိုင်းခြားနိုင်ကြောင်းတို့ကို သက်သေပြပေသည်။ ဤလမ်းကြောင်းသည် မဖြစ်နိုင်ကြောင်း သင်ရှင်းလင်းစွာ သိသော်လည်း၊ နောင်လာမည့်ခေတ်တွင် အခြားဂြိုဟ်များပေါ်၌ နေထိုင်နိုင်ရန် သင်တမ်းတပြီး မျှော်လင့်နေသေးလျှင်၊ သင်သည် ပုံမှန်လူတစ်ဦး မဟုတ်ပေ၊ သင်သည် လူကြောင်တစ်ဦး ဖြစ်သည်။

အမှားနှင့်အမှန်ကို နားလည်သောသူတစ်ဦးသည် တဟ်ချက်အနေဖြင့်၊ အပြုသဘောဆောင်သော အရာများကို ချစ်ခင်ကာ လက်ခံနိုင်ပြီး ယင်းတို့အပေါ် ရှင်းလင်းသော သိနားလည်မှုရှိနိုင်သည်။ ထို့အပြင် ၎င်းတို့သည် အပျက်သဘောဆောင်သော အရာများကို ပိုင်းခြားသိမြင်နိုင်ပြီး၊ လူ့သဘာဝနှင့် ဆင်ခြင်တုံတရားရှိသောကြောင့် ၎င်းတို့၏ စိတ်နှလုံးထဲတွင် အပျက်သဘောဆောင်သော အရာများအပေါ် အလွန်အမင်း မနှစ်မြို့ခြင်းနှင့် စက်ဆုပ်ရွံရှာခြင်းကို ခံစားရသည်။ ၎င်းတို့အနေဖြင့် သမ္မာတရားအချို့ကို နားလည်ခြင်းအပေါ် အခြေခံ၍ ၎င်းတို့ကို မထီမဲ့မြင်ပြုနိုင်သည်၊ ဝေဖန်နိုင်သည်၊ ငြင်းပယ်နိုင်သည်မှာ အမှန်ပင် ဖြစ်သည်။ အကယ်၍ သင်သည် ဤသည်ကို မလုပ်ဆောင်နိုင်လျှင်၊ သင်သည် အမှားနှင့်အမှန်ကို နားလည်သောသူတစ်ဦး မဟုတ်ပေ။ သင်သည် လူ့သဘာဝအရ ချို့တဲ့နေသည်ဟုလည်း ဆိုနိုင်သည်။ အကယ်၍ သင်၏လူ့သဘာဝတွင် အမှားနှင့်အမှန်ကို ပိုင်းခြားသိမြင်နိုင်စွမ်း ချို့တဲ့လျှင်၊ သင်၏လူ့သဘာဝသည် အလွန်အရေးကြီးသော အခြေအနေတစ်ခု၊ အလွန်အရေးကြီးသော အစိတ်အပိုင်းတစ်ခု ပျောက်ဆုံးနေပေသည်။ ဤသည်မှာ သင်သည် ပုံမှန်လူ့သဘာဝ မရှိကြောင်းနှင့် သင့်ကို စစ်မှန်သော လူတစ်ဦးဟု မခေါ်နိုင်ကြောင်း ဆိုလိုသည်။ အချို့လူများက၊ “ယခုတင်ပေးခဲ့သော ဥပမာများသည် လူတို့၏ နေ့စဉ်ဘဝ အခြေခံလိုအပ်ချက်များနှင့် သက်ဆိုင်သော အရာအချို့ ပါဝင်ပြီး သိပ္ပံပညာနှင့်လည်း သက်ဆိုင်သည်။ အကယ်၍ ထိုအရာများသည် အပျက်သဘောဆောင်သော အရာများဖြစ်ပြီး ကျွန်ုပ်တို့ ပိုင်းခြားသိမြင်ရန် လိုအပ်ပါက၊ ထိုအရာများကို ကျွန်ုပ်တို့ ငြင်းပယ်သင့်သလော” ဟု ပြောကောင်းပြောနိုင်သည်။ ယင်းမှာ မလိုအပ်ပေ။ အမှားနှင့်အမှန်ကို ပိုင်းခြားသိမြင်ခြင်းဆိုသည်မှာ သင်၏စိတ်နှလုံးထဲတွင် အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်မှုရှိခြင်းအား ဆိုလိုသည်။ သင်၏လူ့သဘာဝအတွင်း၌၊ သင်သည် အကဲဖြတ်ခြင်းအတွက်စံနှုန်းတစ်ခုရှိပြီး၊ မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်ကို သင်သိသည်။ သင်၌ အပြုသဘောဆောင်သော အရာများနှင့် အပျက်သဘောဆောင်သော အရာများအား မည်သို့သဘောထားရမည်ကို သိရှိသည့် ရှင်းလင်းသော သဘောထားတစ်ခုလည်း ရှိသည်။ သင်သည် အပြုသဘောဆောင်သော အရာများကို လက်ခံနိုင်သည်၊ လိုက်လျောညီထွေဖြစ်အောင် နေနိုင်သည်၊ အသားကျအောင် နေနိုင်ပြီး၊ ၎င်းတို့အပေါ် သင်၏စိတ်နှလုံးထဲတွင် အတိုက်အခံလုပ်ခြင်း သို့မဟုတ် အလွန်အမင်း မနှစ်မြို့ခြင်း မရှိပေ။ အပျက်သဘောဆောင်သော အရာများနှင့် ပတ်သက်၍မူ၊ သင်သည် ထိုအရာများကို သင်၏စိတ်နှလုံး နက်ရှိုင်းသောနေရာမှ ပိုင်းခြားသိမြင်နိုင်ပြီး၊ ယင်းတို့ကို မထီမဲ့မြင်ပြုနိုင်သည်၊ အလွန်အမင်း မနှစ်မြို့ခြင်းဖြစ်နိုင်ပြီး စက်ဆုပ်မုန်းတီးနိုင်သည့်အပြင်၊ ၎င်းတို့ကို ဝေဖန်ရန် သင်အသုံးပြုလေ့သည့် ၎င်းတို့အပေါ် သင်၏ကိုယ်ပိုင်ရှုထောင့်များပင် ရှိနိုင်သည်။ ဤသည်မှာ အမှားနှင့်အမှန်ကို ပိုင်းခြားသိမြင်နိုင်သောသူတစ်ဦးတွင် ရှိသင့်သည့် သဘောထားနှင့် သရုပ်သကန်ဖြစ်သည်။ သို့သော်လည်း၊ သင်သည် သိသာထင်ရှားစွာ အပြုသဘောဆောင်သော အရာများကို စိတ်ထဲတွင် မထီမဲ့မြင်ပြုပြီး စက်ဆုပ်မုန်းတီးသည့်အပြင်၊ အပျက်သဘောဆောင်သော အရာများနှင့် နှိုင်းယှဉ်လျှင် ယင်းတို့ကို ထူးမခြားနားဟု မြင်ပြီး အလွန်သာမန်ဖြစ်လွန်းသည်၊ အလွန်မဆန်းတော့သည့်အရာဖြစ်ကာ ဖော်ပြရန်ပင် မထိုက်တန်ဟု မြင်သည် ဆိုကြပါစို့။ သင်သည် စိတ်နှလုံးထဲတွင် အပျက်သဘောဆောင်သော အရာများကိုလည်း အထင်ကြီးလေးစားသည်၊ တမ်းတပြီး လိုက်စားသည့်အပြင်၊ လူ့အဖွဲ့အစည်းနှင့် ကမ္ဘာလောကတွင်ရှိသည့် ထိုအပျက်သဘောဆောင်သော အရာများကိုပင် သဘောတူသည်။ သမ္မာတရား သို့မဟုတ် ပိုင်းခြားသိမြင်ခြင်း၏ စည်းမျဉ်းများကို မည်သို့ပင် မိတ်သဟာယဖွဲ့စေကာမူ၊ သင်သည် ယင်းတို့ကို ခံယူနိုင်ခြင်း သို့မဟုတ် လက်သင့်ခံနိုင်ခြင်း မရှိပေ။ ထိုသို့ဆိုလျှင် သင်၏လူ့သဘာဝသည် ပုံမှန်မဟုတ်ပေ။ အကယ်၍ သင်သည် ငယ်ရွယ်ပြီး ဘဝတွင် အတွေ့အကြုံ သို့မဟုတ် ထိုးထွင်းသိမြင်မှု ချို့တဲ့သောကြောင့်၊ သို့မဟုတ် ဤအရာများသည် သင်နှင့် မသက်ဆိုင်သောကြောင့် သို့မဟုတ် သင်၏အသက်တာတွင် ပါဝင်ခြင်းမရှိသောကြောင့် အပြုသဘောဆောင်သော နှင့် အပျက်သဘောဆောင်သော အရာများနှင့် ပတ်သက်လာသည့်အခါ သင်၌ သိမြင်မှု သို့မဟုတ် ရှင်းလင်းသော ရှုထောင့်များ မရှိပါက၊ သင်သည် အမှားနှင့်အမှန်ကို မပိုင်းခြားနိုင်သောသူတစ်ဦးဖြစ်သည်ဟု ဆို၍မရနိုင်သေးပေ။ သို့သော်လည်း၊ အပြုသဘောဆောင်သော အရာများက အဘယ်အရာဖြစ်ပြီး အပျက်သဘောဆောင်သော အရာများက အဘယ်အရာဖြစ်သည်ဟူသည်ကို မိတ်သဟာယဖွဲ့ပြီးနောက်တွင်၊ အကယ်၍ သင်သည် အပြုသဘောဆောင်သော အရာများကို သင်၏စိတ်နှလုံး နက်ရှိုင်းသောနေရာမှ လက်မခံနိုင် သို့မဟုတ် သဘောတူနိုင်ခြင်းမရှိဘဲ၊ ထိုအစား ယင်းတို့အပေါ် အလွန်အမင်း မနှစ်မြို့ခြင်းကို ခံစားရပြီး မထီမဲ့မြင်ပြုစဉ်တွင်၊ အပျက်သဘောဆောင်သော အရာများကိုမူ အားသွန်ခွန်စိုက် လိုက်ပြီး တမ်းတနေသေးလျှင်၊ သင်သည် အမှားနှင့်အမှန်ကို ပိုင်းခြားသိမြင်သောသူတစ်ဦး မဟုတ်ပေ။ ဤအချက်မှ ကြည့်သည့်အခါ၊ ထိုသို့သောသူတစ်ဦး၌ လူ့သဘာဝမရှိကြောင်းမှာ အလွန် သိသာထင်ရှားပေသည်။ အမှားနှင့်အမှန်ကို ပိုင်းခြားသိမြင်ခြင်းဆိုင်ရာ ဤကိစ္စသည် အပြုသဘောဆောင်သော အရာများနှင့် အပျက်သဘောဆောင်သော အရာများအပေါ် လူတစ်ဦး၏ စိတ်ကိုင်းညွှတ်မှုကို ထုတ်ဖော်ပြသပြီး၊ ထိုသို့ဖြင့် ဤလူ၏ အမျိုးအစားက အမှန်တကယ် အဘယ်အရာဖြစ်သည်ကို ငါတို့အား ဆုံးဖြတ်နိုင်စေသည်။ ၎င်းတို့ မည်သည့်အရာကိုပင် ကြုံတွေ့ရပါစေ၊ အပြုသဘောဆောင်သော အရာများထက် အပျက်သဘောဆောင်သော အရာများအပေါ် စိတ်တိမ်းညွှတ်ပါက၊ ဤလူ၌ လူ့သဘာဝမရှိကြောင်းနှင့် အသိစိတ်နှင့် ဆင်ခြင်တုံတရား မပိုင်ဆိုင်ကြောင်း သိသာထင်ရှားပေသည်။ အဘယ်ကြောင့် ငါဤသို့ ဆိုသနည်း။ ၎င်းတို့သည် ဘုရားသခင်ထံမှလာသော အပြုသဘောဆောင်သည့် အရာများ၏ မူလစည်းမျဉ်းများနှင့် နိယာမများကို တမ်းတပြီး လိုက်နာမည့်အစား၊ စာတန်နှင့် ဆိုးယုတ်သော လူသားမျိုးနွယ်က ထောက်ခံအားပေးသော၊ သဘောတူသော၊ ပါဝင်လုပ်ဆောင်သည့် အမျိုးမျိုးသော လုပ်ငန်းဆောင်တာများ၊ သုတေသနစီမံကိန်းများ သို့မဟုတ် နည်းပညာ၏ အချို့သော ကဏ္ဍများကို တမ်းတလျက်၊ ဆိုးယုတ်သော အရာများကို တမ်းတကြသည်။ သို့ဆိုလျှင် ထိုသို့သောလူများသည် ဧကန်မုချ လူသားများ မဟုတ်ကြပေ။ ဤသည်မှာ ရှင်းလင်းသလော။ (ရှင်းပါသည်။)

ငါတို့သည် လူတို့၏ လူ့သဘာဝအတွင်းရှိ အမှားနှင့်အမှန်ကို ပိုင်းခြားသိမြင်နိုင်စွမ်းနှင့်ပတ်သက်၍၊ ဆိုလိုသည်မှာ လူတို့က အပြုသဘောဆောင်သော အရာများနှင့် အပျက်သဘောဆောင်သော အရာများကို ခွဲခြားသိမြင်နိုင်ခြင်း ရှိမရှိဟူသည်နှင့်ပတ်သက်၍ ယခုလေးတင် ပြောခဲ့ကြသည်။ လူများစွာက ဤပိုင်းခြားသိမြင်နိုင်စွမ်း မရှိကြပေ၊ သို့တိုင်း ၎င်းတို့၏ ဘဝများတွင် လူတို့သည် အပြုသဘောဆောင်သော အရာများနှင့်ရော အပျက်သဘောဆောင်သော အရာများနှင့်ပါ မကြာခဏ ထိတွေ့ဆက်ဆံလာကြရသည်။ ဥပမာအားဖြင့်၊ လူတို့၏ ပုံမှန် စိတ်ခံစားချက်များဖြစ်သည့် ဝမ်းမြောက်ခြင်း၊ ဒေါသထွက်ခြင်း၊ ဝမ်းနည်းခြင်း၊ ပျော်ရွှင်ခြင်းတို့သည် အပြုသဘောဆောင်သော အရာများလော သို့မဟုတ် အပျက်သဘောဆောင်သော အရာများလော။ (အပြုသဘောဆောင်သော အရာများ ဖြစ်ပါသည်။) ဘုရားသခင်အပေါ် လူတို့၏ ပုန်ကန်ခြင်းနှင့်ပတ်သက်၍ကော မည်သို့နည်း။ ယင်းမှာ အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပျက်သဘောဆောင်သော အရာ ဖြစ်ပါသည်။) ပြီးလျှင် လူတို့က ဘုရားသခင်အပေါ် ဦးတည်သော လွန်ကဲသည့် လိုအင်ဆန္ဒများနှင့်ပတ်သက်၍ကော မည်သို့နည်း။ ၎င်းတို့သည် အပြုသဘောဆောင်သော အရာများလော သို့မဟုတ် အပျက်သဘောဆောင်သော အရာများလော။ (အပျက်သဘောဆောင်သော အရာများ ဖြစ်ပါသည်။) ၎င်းတို့၏ နေ့စဉ်ဘဝများတွင်၊ လူတို့သည် ၎င်းတို့ ကြုံတွေ့ရသော အမှုအရာများစွာနှင့် ပတ်သက်လာသည့်အခါ အမှန်တကယ်တွင် သိမြင်နားလည်မှု မရှိကြပေ။ အချို့သော အပြုသဘောဆောင်သည့် အရာများသည် လူတို့နှင့်အတူ ၎င်းတို့၏ ဘဝများနှင့် တည်ရှိမှုတွင် အမြဲရှိနေ၏။ ထိုအရာများက ၎င်းတို့၏ ဘဝများတွင် အလွန်အရေးကြီးသော အခန်းကဏ္ဍမှ ပါဝင်ပြီး လူသားတို့ ရှင်သန်ရေးအပေါ် ယင်းတို့၏ အပြုသဘောဆောင်သော သက်ရောက်မှုကို အပျက်သဘောဆောင်သော အရာ၏ မည်သည့်သက်ရောက်မှုကမျှ အစားထိုး၍မရနိုင်ပေ။ သို့သော်လည်း လူတို့သည် ဤအပြုသဘောဆောင်သော အရာများကို မကြာခဏ လျစ်လျူရှုကြပြီး၊ ထိုအစား လူတို့နှင့်အတူ အမြဲရှိနေကာ ၎င်းတို့၏ ဘဝများကို ထောက်ပံ့ပေးပြီး ၎င်းတို့၏ တည်ရှိမှုတွင် လိုက်ပါနေသည်မှာ အပျက်သဘောဆောင်သော အရာများဖြစ်သည်ဟု ယုံကြည်နေကြသည်။ ဤအချက်မှ ကြည့်လျှင် လူများစွာသည် အပြုသဘောဆောင်သော အရာများအတွက် မည်သည့်ခံစားချက်မျှ အမှန်တကယ် မရှိသည်ကို တွေ့မြင်နိုင်သည်။ သင်သည် ဤအရာများအတွက် ခံစားချက်မရှိလျှင် အရေးမကြီးပေ။ ယင်းတို့က အပြုသဘောဆောင်သော အရာများဖြစ်ကြောင်း သိရှိသည့်အခါ သင်သည် ယင်းတို့ကို အလွန်အမင်း မနှစ်မြို့ခြင်း မရှိသရွေ့၊ ပြီးလျှင် ယင်းတို့ကို သင်၏ စိတ်နှလုံး နက်ရှိုင်းရာမှ တမ်းတပြီး ချစ်မြတ်နိုင်းနိုင်သရွေ့၊ ဤအရာက သင်၏ လူ့သဘာဝသည် အပြုသဘောဆောင်သည့်အရာကို တမ်းတကြောင်း သက်သေပြပေသည်။ အပြုသဘောဆောင်သော အရာများဟူသည်မှာ အဘယ်အရာဖြစ်သည်ကိုလည်းကောင်း၊ အပျက်သဘောဆောင်သော အရာများဟူသည် အဘယ်အရာဖြစ်သည်ကိုလည်းကောင်း သင် သိသော်လည်း သင်သည် အပြုသဘောဆောင်သော အရာများကို နှစ်သက်ရန် မိမိကိုယ်ကို မပြုလုပ်နိုင်သေးဟု ဆိုပါစို့။ ထိုအစား သင်၏ စိတ်နှလုံးထဲတွင် အပျက်သဘောဆောင်သော အရာများကို နှစ်သက်မှုရှိပြီး ထိုအရာများကို အထူးပင် စိတ်ဝင်စားကာ၊ တစ်ဆင့်တိုး၍ အခြေအနေများ သင့်တော်ပြီး သင့်တွင် အခွင့်အရေးရှိပါက ယင်းတို့ကို လိုက်စားပြီး ရယူရန် သင် ကြိုးစားမည်မှာ သေချာသည်။ ဤအရာက အပြုသဘောဆောင်သော အရာများနှင့် အပျက်သဘောဆောင်သော အရာများအပေါ် သင်၏ စိတ်တိမ်းညွှတ်မှုနှင့် ပတ်သက်လာသည့်အခါ သင်သည် အပျက်သဘောဆောင်သည့်အရာကို ချစ်ပြီး အပြုသဘောဆောင်သည့်အရာကို မချစ်ကြောင်း ညွှန်ပြပေသည်။ သင်သည် အပြုသဘောဆောင်သော အရာများကို မချစ်လျှင်၊ ဤအရာက သင်သည် အပြုသဘောဆောင်သော ပုဂ္ဂိုလ်တစ်ဦး မဟုတ်ကြောင်း ညွှန်ပြသည်။ သင်သည် အပြုသဘောဆောင်သော ပုဂ္ဂိုလ်တစ်ဦး မဟုတ်လျှင် အသိစိတ်နှင့် ဆင်ခြင်တုံတရားရှိသော သူတစ်ဦး သေချာပေါက် မဟုတ်ပေ။ သင်သည် အပျက်သဘောဆောင်သော ပုဂ္ဂိုလ်တစ်ဦး ဖြစ်သည်။ သင်သည် အသိစိတ်နှင့် ဆင်ခြင်တုံတရားရှိသော သူတစ်ဦး မဟုတ်လျှင် လူသားမဟုတ်၊ လူတစ်ဦး မဟုတ်ပေ။ ဥပမာအားဖြင့်၊ တစ်စုံတစ်ဦးက ခရမ်းချဉ်သီး စိုက်ပျိုးသည်။ ခရမ်းချဉ်သီးများ ကြီးထွားလာသည်နှင့်တစ်ပြိုင်နက် ဓာတုပစ္စည်းတစ်မျိုး သုတ်လိမ်းလိုက်ရုံဖြင့် တစ်ညတည်းနှင့် အစိမ်းရောင်မှ အနီရောင်သို့ ပြောင်းသွားအောင် လုပ်၍ရနိုင်ပြီး ချက်ချင်း ရောင်းချရန် အသင့်ဖြစ်နိုင်သည်ဟု ၎င်းတို့ ကြားသိရသည်။ ထို့နောက် ၎င်းတို့က “ဤသည်မှာ သိပ်ကောင်းပေသည်။ အခြားလူတိုင်းက ဤနည်းဖြင့် ရောင်းကြသဖြင့် ငါလည်း ရောင်းမည်။ ဤနည်းဖြင့် ငါ ချမ်းသာနိုင်ပြီး ခရမ်းချဉ်သီးကိုလည်း စောစော စား၍ရသည်။ ဤသည်မှာ အကောင်းဆုံး ဖြစ်သည်”ဟု တွေးသည်။ သို့ဖြင့် ၎င်းတို့သည် ဤခရမ်းချဉ်သီးများကို ရောင်းချပြီး ၎င်းတို့ကိုယ်တိုင်လည်း စားသုံးကြသည်။ တစ်စုံတစ်ဦးက ဓာတုပစ္စည်းများဖြင့် မှည့်စေသော ခရမ်းချဉ်သီးများသည် လူကို အန္တရာယ်ဖြစ်စေကြောင်းနှင့် ထိုသို့သောအရာများကို ရောင်းချခြင်းသည် အခြားသူများကို အန္တရာယ်ဖြစ်စေခြင်းဖြစ်ကြောင်း ၎င်းတို့ကို သတိပေးသော်လည်း ၎င်းတို့က ဤသည်ကို လက်ခံရန် ငြင်းပယ်လျက် “ဤသည်မှာ အဘယ်သို့ဖြစ်ပြီး လူများကို အန္တရာယ်ပေးခြင်း ဖြစ်ရသနည်း။ ဤသည်မှာ သိပ္ပံဆိုင်ရာ သုတေသန၏ အကျိုးတစ်ခုဖြစ်သည်။ အပြုသဘောဆောင်သော အရာတစ်ခုဖြစ်သည်။ သိပ္ပံပညာက လူသားမျိုးနွယ်ကို အကျိုးပြုပြီး၊ ဤအရာများကို သိပ္ပံပညာမှတစ်ဆင့် တီထွင်ခဲ့ခြင်းဖြစ်သည့်အတွက်၊ လူတို့၏ ဘဝများအတွက် ကျယ်ကျယ်ပြန့်ပြန့် အသုံးချသင့်သည်။ လူတို့၏ဘဝများက သိပ္ပံပညာမရှိဘဲ မဖြစ်နိုင်ပါ။ ယင်းအပေါ် ကျွန်ုပ်တို့ မှီခိုရမည်” ဟု ဆိုသည်။ အချို့လူများသည် သိပ္ပံပညာကို သမ္မာတရားအဖြစ်ပင် သဘောထားပြီး လူတို့ကို သိပ္ပံပညာအား ချစ်ရန်၊ သင်ယူရန်နှင့် အသုံးပြုရန်အပြင် ထိုသိပ္ပံပညာအပေါ် အရာခပ်သိမ်းကို အခြေခံရန် သင်ကြားပေးကြသည်။ အချို့လူများသည် ယခုအခါတွင် သိပ္ပံပညာက မလွဲမသွေ မှန်ကန်ခြင်း မရှိကြောင်းနှင့် သိပ္ပံပညာမှတစ်ဆင့် တီထွင်ထားသော အချို့အရာများသည် လူကို အန္တရာယ်ဖြစ်စေကြောင်း၊ ဥပမာအားဖြင့် ဓာတုလက်နက်များနှင့် အဆင့်မြင့်လက်နက်များသည် လူသားမျိုးနွယ်ကို သတ်ဖြတ်နိုင်စွမ်းရှိပြီး အထူးသဖြင့် မျိုးဗီဇပြုပြင်ထားသော အစားအစာများသည် လူသားမျိုးနွယ်အတွက် အဆုံးမရှိသော ဘေးဒုက္ခတစ်ခုဖြစ်ကြောင်း၊ ရှာဖွေတွေ့ရှိကောင်း တွေ့ရှိပေမည်။ သို့သော် လူများစွာက၊ “သိပ္ပံပညာက မှားနိုင်သလော။ သိပ္ပံပညာသာ မှားယွင်းခဲ့မည်ဆိုလျှင်၊ နိုင်ငံတော်က အားပေးထောက်ခံမည်လော။ လူသားမျိုးနွယ်အားလုံးက သိပ္ပံပညာကို သင်ယူပြီး အသုံးပြုကြသည်၊ လူသားမျိုးနွယ်အားလုံး မှားနိုင်မည်လော”ဟု ဆိုလျက် ထိုသို့မထင်ကြပေ။ ဤပြောဆိုချက်သည် မှန်ကန်သလော။ လူသားမျိုးနွယ်အားလုံးက သိပ္ပံပညာကို လေးစားကြည်ညိုပြီး အသုံးပြုသည့်အပြင်၊ ဤသည်မှာ လူမှုရေးဆိုင်ရာ ခေတ်ရေစီးကြောင်းဖြစ်သည့်အတွက် မည်မျှပင် အပျက်သဘောဆောင်စေကာမူ အပြုသဘောဆောင်သော အရာတစ်ခု ဖြစ်လာနိုင်သည်ဟု ၎င်းတို့ ယုံကြည်ကြသည်။ ဤလူများသည် အမှားနှင့်အမှန်ကို ပိုင်းခြားသိမြင်နိုင်သူများဖြစ်သလော။ (မဟုတ်ပါ။) ၎င်းတို့ ပြောဆိုသော ဤစကားများမှာ အဘယ်အရာများဖြစ်သနည်း။ (မှားယွင်းပြီး အဓိပ္ပာယ်မဲ့သော အယူအဆများ ဖြစ်ပါသည်။) ၎င်းတို့သည် မှားယွင်းပြီး အဓိပ္ပာယ်မဲ့သော အယူအဆများ၊ မိစ္ဆာအယူများနှင့် ကောက်ကျစ်သော အကြောင်းပြချက်များ ဖြစ်ကြသည်။ ဆိုးယုတ်သော လူသားမျိုးနွယ်ထဲမှ လူအများစုသည် ဤပြောဆိုချက်များကို သဘောတူပြီး အသိအမှတ်ပြုကြသော်လည်း၊ ယင်းတို့ကို လူမည်မျှက အသိအမှတ်ပြုပြီး လက်ခံကြစေကာမူ၊ မှားယွင်းသောအရာသည် အမြဲတမ်း မှားယွင်းနေလိမ့်မည်ဖြစ်ပြီး၊ အပျက်သဘောဆောင်သော အရာများသည် အမြဲ အပျက်သဘောဆောင်သော အရာများသာ ဖြစ်နေလိမ့်မည်ဖြစ်ကာ၊ ကောက်ကျစ်သော အကြောင်းပြချက်များသည် အမြဲပင် ကောက်ကျစ်သော အကြောင်းပြချက်များသာ ဖြစ်နေလိမ့်မည်ဖြစ်သည်။ ယင်းတို့အနေဖြင့် အပြုသဘောဆောင်သော အရာများ ဖြစ်လာရန် မဖြစ်နိုင်သည့်အပြင်၊ မည်သည့်အခါမျှ သမ္မာတရား ဖြစ်မလာနိုင်ပေ။

အမြဲတမ်း လူမှုရေး ခေတ်ရေစီးကြောင်းများကို လိုက်စားပြီး မှားယွင်းပြီး အဓိပ္ပာယ်မဲ့သော အယူအဆများကို ပြောဆိုဖို့ နှစ်သက်သော လူများသည် အပျက်သဘောဆောင်သော အရာများကို အထူးသဖြင့် ချစ်သောသူများဖြစ်သည် မဟုတ်လော။ (ဟုတ်ပါသည်။) ၎င်းတို့သည် သမ္မာတရားနှင့် အပြုသဘောဆောင်သော အရာများကို လက်ခံနိုင်ကြသလော။ (လက်မခံနိုင်ကြပါ။) ၎င်းတို့သည် အပြုသဘောဆောင်သော အရာများကို လက်မခံနိုင်ကြပေ။ ဥပမာအားဖြင့်၊ လူအချို့က နေမကောင်းဖြစ်ကြပြီး၊ အမှန်တကယ်တွင် ၎င်းတို့၏ ရောဂါက လေ့ကျင့်ခန်းလုပ်ခြင်းနှင့် ၎င်းတို့၏ နေ့စဉ်လုပ်ရိုးလုပ်စဉ်များကို ချိန်ညှိခြင်းဖြင့် ကုသပျောက်ကင်းနိုင်သော်လည်း၊ ၎င်းတို့သည် ကုသမှုအတွက် ခေတ်မီသော၊ နည်းပညာမြင့်သော နည်းလမ်းများနှင့် နည်းစနစ်များကို မရမက အသုံးပြုကြသည်။ သင်က၊ “ယခုတွင် ဆေးပညာက တိုးတက်နေပြီဖြစ်ပြီး ထိုကုသမှုက သိသာသည့် ရလဒ်များ ရှိသော်လည်း၊ နဂိုအတိုင်းပြန်မဖြစ်နိုင်သော နောက်ဆက်တွဲ သက်ရောက်မှုများ၊ အကျိုးဆက်များ ဖြစ်စေလိမ့်မည်။ သင်က လေ့ကျင့်ခန်းလုပ်ခြင်း၊ သင်၏ နေ့စဉ်လုပ်ရိုးလုပ်စဉ်ကို ချိန်ညှိခြင်း၊ သင်၏ အစားအသောက် အလေ့အထများနှင့် ပုံစံများကို ချိန်ညှိခြင်းတို့ကဲ့သို့သော သဘာဝနည်းလမ်းတစ်ခုကို အသုံးပြုပြီး သင့်ခန္ဓာကိုယ်ကို ပုံမှန်၊ သဘာဝကျသည့် မှန်မှန်လှုပ်ရှားမှုတစ်ခုထဲသို့ တဖြည်းဖြည်း ဝင်ရောက်စေသင့်သည်။ ထို့နောက်တွင် အချို့သော ရောဂါလက္ခဏာများက တဖြည်းဖြည်း သက်သာသွားပါလိမ့်မည်”ဟု ပြောကောင်းပြောပေမည်။ လူအချို့က ဤအမြင်မျိုးကို လက်ခံနိုင်သော်လည်း အခြားသူများကမူ မလက်ခံနိုင်ကြပေ။ ၎င်းတို့က “ယင်းမှာ ခေတ်နောက်ကျသည့် လုပ်နည်းကိုင်နည်းဖြစ်သည်။ ယင်းမှာ လွန်ခဲ့သော နှစ်ပေါင်းထောင်ချီတွင် လူသားမျိုးနွယ်က ရောဂါများကို ကုသခဲ့သည့် နည်းလမ်းနှင့် အတွေးအခေါ်ဖြစ်သည်။ ပိုသက်သာလာဖို့ဟူသည်မှာ သုံးဆယ်ရာခိုင်နှုန်းက ကုသမှုဖြစ်ပြီး ခုနစ်ဆယ်ရာခိုင်နှုန်းက အနားယူခြင်းဟူသည့် အတွေးအခေါ်မှာ ယခုခေတ်တွင် အရာမရောက်တော့ပါ။ ဆေးပညာက ယခု တိုးတက်နေပြီဖြစ်ပြီး နည်းပညာမြင့် ကုသမှုများက ရလဒ်မြန်မြန် ထွက်စေသည်။ ဆေးများက မျက်စိတစ်မှိတ်အတွင်းတွင်ပင် ပျောက်ကင်းစေသည်”ဟု တွေးကြသည်။ ၎င်းတို့၏ အမြင်များအရ၊ ဆေးပညာက တိုးတက်နေပြီး လူသားမျိုးနွယ်၏ အမျိုးမျိုးသော ရောဂါများကို ကုသနိုင်ကာ လူတို့ကို အသက်ရှည်ရှည် နေနိုင်အောင် ခွင့်ပြုနေသမျှ ကာလပတ်လုံး၊ ဆေးပညာသည် အပြုသဘောဆောင်သော အရာတစ်ခု ဖြစ်လာခဲ့ပြီး၊ လူတို့သည် ဆေးပညာကို ယုံကြည်သင့်ကာ သိပ္ပံပညာကို ယုံကြည်သင့်ပြီး၊ သိပ္ပံပညာကို ၎င်းတို့၏ ကံကြမ္မာများအပေါ် အချုပ်အခြာအာဏာကိုင်စွဲခွင့် ပေးသင့်သည်ဟူ၍ ဖြစ်သည်။ လူတို့ မည်မျှပင် ရောဂါများဖြစ်စေကာမူ၊ ကြောက်စရာ ဘာမျှမရှိဟု ၎င်းတို့ တွေးကြသည်။ နည်းပညာမြင့် နည်းလမ်းများဖြင့် ခက်ခဲရှုပ်ထွေးသည့်၊ ကုသရခက်သော မည်သည့် ရောဂါကိုမဆို ကုသ၍ရနိုင်ပြီး၊ နောက်ဆက်တွဲ သက်ရောက်မှုများ ရှိလျှင်ပင် စိုးရိမ်စရာ ဘာမျှမရှိဟု တွေးကြသည်။ ဤအမြင်များသည် တိကျမှန်ကန်သလော။ ယင်းတို့သည် မှားယွင်းပြီး အဓိပ္ပာယ်မဲ့သော အယူအဆများ ဖြစ်ကြသည်။ ငါ့ကို ပြောလော့၊ သင်သည် ဤလူစားမျိုးကို အပြုသဘောဆောင်သော အရာများဟူသည်မှာ အဘယ်အရာဖြစ်ကြောင်း ပြောလျှင်၊ ၎င်းတို့ နားလည်လက်ခံအောင် သင် ပြောနိုင်သလော။ ၎င်းတို့ လက်ခံနိုင်သလော။ (လက်မခံနိုင်ပါ၊ ကျွန်ုပ်တို့ ၎င်းတို့ကို နားလည်လက်ခံအောင် ပြော၍မရနိုင်ပါ။) ၎င်းတို့ကို နားလည်လက်ခံအောင် သင် ပြော၍မရနိုင်သည့် အကြောင်းရင်းတစ်ခုမှာ ၎င်းတို့ကိုယ်တိုင်က အပြုသဘောဆောင်သော ရှုထောင့်များကို လက်မခံနိုင်ခြင်းကြောင့် ဖြစ်သည်။ နောက်တစ်ခုမှာ ကမ္ဘာတစ်ဝှမ်းလုံးရှိ လူသားမျိုးနွယ်အားလုံးသည် ခြွင်းချက်တစ်ဦးတစ်ယောက်မျှမရှိဘဲ ဆိုးယုတ်သော ခေတ်ရေစီးကြောင်းများ၏ လွှမ်းမိုးခြင်းကို ခံနေရခြင်းကြောင့် ဖြစ်သည်။ ၎င်းတို့သည် ဘုရားသခင်ကို ယုံကြည်ကြသော်လည်း၊ ၎င်းတို့၏ စိတ်နှလုံး နက်ရှိုင်းသည့်နေရာတွင်မူ ၎င်းတို့သည် သမ္မာတရားကို လက်မခံကြ၊ အပြုသဘောဆောင်သော အရာများကို လက်မခံကြသည့်အပြင်၊ ဘုရားသခင်၏ နှုတ်ကပတ်တော်များကို အခြေခံ၍ လူများနှင့် အမှုအရာများကို မရှုမြင်ကြပေ။ ထိုအစား ၎င်းတို့သည် စာတန်၏ အမြင်များနှင့် စာတန်၏ ဆိုးယုတ်သော ခေတ်ရေစီးကြောင်းများကို ကိစ္စရပ်တိုင်းအား ရှုမြင်ရန် သို့မဟုတ် သဘောထားရန်အတွက် အခြေခံများအဖြစ် ဆက်လက်အသုံးပြုနေကြဆဲ ဖြစ်သည်။ ထို့ကြောင့် ဤလူစားမျိုးသည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်ကာ တရားဒေသနာအချို့ကို နားထောင်ပြီးသည့်အပြင်၊ ၎င်းတို့၏ တာဝန်ကို ထမ်းဆောင်ပြီးဖြစ်ကာ သမ္မာတရားကို လက်ခံလိုစိတ်ရှိကြောင်း အခိုင်အမာ ပြောဆိုကြသော်လည်း၊ လက်တွေ့ဘဝတွင် အမှုအရာများအပေါ် ၎င်းတို့ စွဲကိုင်ထားသော အမြင်များသည် မပြောင်းမလဲရှိနေပြီး အပျက်သဘောဆောင်သော အရာများနှင့် အပြုသဘောဆောင်သော အရာများအကြား ၎င်းတို့ ရွေးချယ်ရာ၌လည်း ပြောင်းလဲခြင်း မရှိသေးပေ။ ၎င်းတို့ လက်ခံထားသော အပျက်သဘောဆောင်သည့် အရာများသည် ၎င်းတို့၏ စိတ်နှလုံးများထဲတွင် အမြစ်တွယ်ပြီး ဖြစ်နေကာ၊ ဤအရာများက သမ္မာတရားမဟုတ်ကြောင်း ၎င်းတို့ သိလျှင်ပင် ယင်းတို့ကို ဆက်လက်စွဲကိုင်ထားကြလိမ့်ဦးမည် ဖြစ်သည်။ ဤအရာက ၎င်းတို့၏ စိတ်နှလုံးများထဲတွင် အမှန်တကယ် ချစ်သောအရာမှာ အပျက်သဘောဆောင်သော အရာများသာဖြစ်ပြီး သမ္မာတရား မဟုတ်ကြောင်း အလွန်ပင် ဖော်ပြပေသည်။ ၎င်းတို့သည် ဘုရားသခင်၏ နှုတ်ကပတ်တော်များကို ဖတ်ရှုပြီးဖြစ်ကာ သမ္မာတရားနှင့်ပတ်သက်သည့် တရားဒေသနာများကို နားထောင်ပြီးဖြစ်သည့်အပြင်၊ ဤနှုတ်ကပတ်တော်များက မှန်ကန်ပြီး သမ္မာတရားဖြစ်ကြောင်း အယူဝါဒအရ နားလည်ကြသော်လည်း၊ ၎င်းတို့၏ စိတ်နှလုံး နက်ရှိုင်းသောနေရာတွင် အချိန်ကြာမြင့်စွာ လက်ခံခဲ့ပြီးဖြစ်သော အပျက်သဘောဆောင်သည့် အရာများကို စွန့်လွှတ်ရန် ဆန္ဒမရှိကြသေးသည့်အပြင်၊ အပျက်သဘောဆောင်သော အရာများကို ပိုင်းခြားသိမြင်ရန် ဘုရားသခင်၏ နှုတ်ကပတ်တော်များကို အခြေခံအဖြစ် ဘယ်သောအခါမျှ အသုံးမပြုကြပေ။ ၎င်းတို့သည် တိကျသော ကိစ္စရပ်များကို ကြုံတွေ့ရသောအခါ၊ ၎င်းတို့၏ စိတ်နှလုံးထဲတွင် ၎င်းတို့၏ နဂိုမူလ၊ မှားယွင်းသော အမြင်များကို ဖက်တွယ်နေကြဆဲဖြစ်ပြီး အပျက်သဘောဆောင်သော အရာများကို အပြုသဘောဆောင်သော အရာများအဖြစ်လည်းကောင်း၊ မှားယွင်းသော အမြင်များကို မှန်ကန်သော အမြင်များအဖြစ်လည်းကောင်း မှတ်ယူနေကြဆဲ ဖြစ်သည်။ အပြုသဘောဆောင်သော အရာများနှင့် ပတ်သက်၍မူ၊ ယင်းတို့သည် အပျက်သဘောဆောင်သော အရာများဖြစ်ကြောင်း ၎င်းတို့ ပြတ်ပြတ်သားသား မပြောဆိုကြသော်လည်း၊ ၎င်းတို့၏ စိတ်နှလုံးထဲတွင် အပျက်သဘောဆောင်သော အရာများကို စွန့်လွှတ်ပြီး အပြုသဘောဆောင်သော အရာများကို လက်ခံရန် ဆန္ဒမရှိကြပေ။ အဘယ်ကြောင့်ဆိုသော် ၎င်းတို့က “အပြုသဘောဆောင်သည့် အရာများက လွှမ်းမိုးမှု အလွန်နည်းပါးသည့်ပုံပေါ်ပြီး ယင်းတို့ကို လက်ခံသောလူများလည်း အလွန်နည်းပါသည်။ ယင်းတို့သည် လူ့အဖွဲ့အစည်းတွင် အလားအလာမရှိပါ။ ဤသည်မှာ မျက်မြင်အမှန်တရားဖြစ်သည်”ဟု ခံစားရသောကြောင့် ဖြစ်သည်။ ဤအရာက ၎င်းတို့၏ စိတ်နှလုံးများထဲတွင် အမှားနှင့်အမှန်ကို ပိုင်းခြားသိမြင်နိုင်စွမ်း မရှိကြောင်းနှင့် ၎င်းတို့၏ လူ့သဘာဝနှင့်ပတ်သက်၍ ပြဿနာတစ်ခု ရှိနေကြောင်း သက်သေပြသည်။ ဤလူစားမျိုးသည် အပြုသဘောဆောင်သော အရာများကို စိတ်မဝင်စားသည့်အပြင်၊ သဘာဝတရားနှင့် အမျိုးမျိုးသော သက်ရှိများကို အမြဲတမ်း သိမ်းပိုက်စိုးမိုးလိုလျက်၊ သဘာဝတရားကို ပြောင်းလဲရန်၊ သဘာဝလောက၏ ရှင်သန်မှု နိယာမများကို ပြောင်းလဲရန်၊ လူသားဇီဝကမ္မဗေဒဆိုင်ရာ နိယာမများကို ပြောင်းလဲရန်နှင့် လူသားတို့၏ ရှင်သန်မှု နိယာမများကို ပြောင်းလဲရန် မကြာခဏ အလိုရှိကြသည်။ ဥပမာအားဖြင့်၊ ၎င်းတို့သည် အမှုအရာများကို ဤသို့ အမြဲ တွေးဆကြသည်။ “ခွေးများကို ကြောင်များကဲ့သို့ ကြွက်ဖမ်းနိုင်အောင်၊ ခွေးများကို ကြောင်များ၏ မျိုးဗီဇမည်သို့ပေး၍ရမည်နည်း။ ပြီးလျှင် ကြောင်များက ကြွက်လည်းဖမ်းနိုင်၊ ခွေးများကဲ့သို့ အိမ်လည်းစောင့်နိုင်လျှင် သိပ်ကောင်းမည် မဟုတ်လော။” “ကြက်မများက ဥလည်းဥနိုင်၊ တွန်လည်းတွန်နိုင်လျှင်၊ ကြက်မများကိုသာ ကျွန်ုပ်တို့ မွေးဖို့လိုတော့မည်ဖြစ်သည်။ သိပ်ကောင်းလိုက်လေခြင်း။” သင်တို့ မြင်သည့်အတိုင်း၊ ၎င်းတို့သည် မလျော်ကန်သော အရာများကို အမြဲတမ်း တွေးဆနေကြသည်။ အကယ်၍ ထိုသူသည် အမှားနှင့်အမှန်ကို ပိုင်းခြားသိမြင်နိုင်သူတစ်ဦး ဖြစ်ခဲ့ပါမူ၊ ၎င်းတို့က “ဘုရားသခင် ဖန်ဆင်းခဲ့သည့် တိရစ္ဆာန်များ သိပ်ကောင်းပေသည်။ ကြက်ဖများက တွန်နိုင်ပြီး၊ ကြက်မများကို အဖော်လုပ်ပေးနိုင်သည့်အပြင်၊ ကြက်မများက ဥဥနိုင်သည်။ ကြက်ပေါက်လေးများ ပေါက်ဖွားပေးနိုင်သည်။ လူသားများက ကြက်ဖသားရော ကြက်မသားရော စားနိုင်သည်။ ခွေးများက အိမ်ကို ကာကွယ်ပေးနိုင်ပြီး မိမိတို့သခင်များကို အဖော်လုပ်ပေးနိုင်သည်။ ကြောင်များက ကြွက်ဖမ်းနိုင်ပြီး တစ်ခါတရံ မိသားစု၏ မထင်မရှား မိသားစုဝင်များလည်း ဖြစ်လာနိုင်သည်။ ဤအရာများအားလုံး သိပ်ကောင်းသည်၊ တစ်ခုချင်းစီမှာ မိမိ၏ ကိုယ်ပိုင် လုပ်ငန်းဆောင်တာရှိသည်။ ဘုရားသခင် ဖန်ဆင်းထားသည့် အရာအားလုံးက ကောင်းမြတ်သည်”ဟု တွေးကြပေမည်။ သို့သော် အပြုသဘောဆောင်သော အရာများကို နားမလည်နိုင်သူတို့သည် ယင်းတို့ကို ငြင်းပယ်ပြီး ပြစ်တင်ရှုတ်ချရန် စာတန်၏ အမြင်များကို အသုံးပြုကြလိမ့်မည်ဖြစ်ပြီး၊ သိပ္ပံပညာကို အာဏာကိုင်စွဲခွင့်ပေးရန်အလို့ငှာ ၎င်းတို့သည် စာတန်၏ အမြင်များကို အခြေခံ၍ အမျိုးမျိုးသော သက်ရှိများ၏ ရှင်သန်မှု နိယာမများကို ပြောင်းလဲရန်၊ သဘာဝလောက၏ အမျိုးမျိုးသော နိယာမများကို ပြောင်းလဲရန်၊ လူသားတို့၏ ရှင်သန်မှု နိယာမများကိုပင် ပြောင်းလဲရန် ကြိုးပမ်းကြလိမ့်မည်။ ထိုသို့သော လူများတွင် ပုံမှန် လူ့သဘာဝ သေချာပေါက် မရှိပေ။ ၎င်းတို့၏ လူ့သဘာဝသည် အမှားနှင့်အမှန်ကို ပိုင်းခြားသိမြင်နိုင်ခြင်းနှင့်ဆိုင်သည့် ထူးခြားသော လက္ခဏာရပ် ကင်းမဲ့နေသည်။ ထို့အပြင် ၎င်းတို့သည် သဘာဝနိယာမများအတိုင်း မိမိတို့၏ ဘဝများအား မည်သို့ စီမံခန့်ခွဲရမည်ကို မသိကြသည့်အပြင်၊ ရုပ်ပိုင်းဆိုင်ရာ ဘဝ၏ပုံမှန် နိယာမများကို ပြောင်းလဲရန် နည်းပညာဆိုင်ရာ နည်းလမ်းများ သို့မဟုတ် သဘာဝကို တုပပြုလုပ်ထားသော နည်းလမ်းများကို အသုံးပြုလျက် လူ့အလိုဆန္ဒအတိုင်း အမှုအရာများကို လုပ်ဆောင်လိုကြသည်။ ဥပမာအားဖြင့်၊ ပုံမှန်လူတစ်ဦးသည် တစ်နေ့တာ အသက်ရှင်ခြင်းနှင့် အလုပ်လုပ်ခြင်းကို ထိန်းထားနိုင်ရန်နှင့် အင်အားပြည့်ဝနေရန် တစ်နေ့လျှင် ခုနစ်နာရီ သို့မဟုတ် ရှစ်နာရီ အနားယူရန် လိုအပ်သော်လည်း၊ ဤသို့သော လူစားမျိုးကမူ “လူများသည် အိပ်ရန်၊ စားရန် မလိုဘဲ နေ့စဉ် ပုံမှန် အသက်ရှင်ပြီး အလုပ်လုပ်နိုင်လျှင် အလွန်ကောင်းမည် မဟုတ်လော။ ဤအရာကို စွမ်းဆောင်ရရှိရန် မည်သည့် နည်းပညာမြင့် နည်းလမ်းများအား အသုံးပြုနိုင်မည်ကို ကျွန်ုပ် သိချင်မိသည်”ဟု တွေးဆလေသည်။ အဓိပ္ပာယ်မဲ့ပြီး ထူးဆန်းသော အတွေးအခေါ်များက ၎င်းတို့၏ စိတ်ထဲတွင် ပေါ်ပေါက်လာနိုင်သည်။ ၎င်းတို့သည် ပုံမှန် လူ့သဘာဝ၏ ရှုထောင့်မှ ဤနိယာမများအား မည်သို့ လိုက်လျောညီထွေဖြစ်အောင် နေထိုင်ပြီး လိုက်နာရမည်ကိုလည်းကောင်း၊ ထိုသို့ဖြင့် ဇာတိပကတိ၏ အမျိုးမျိုးသော လိုအပ်ချက်များနှင့် ပြဿနာများအား မည်သို့ မှန်ကန်စွာ ကိုင်တွယ်ရမည်ကိုလည်းကောင်း မတွေးဆကြဘဲ၊ ထိုအစား သာမန်လူများနှင့် ကွဲပြားရန်၊ ၎င်းတို့၏ ရုပ်ပိုင်းဆိုင်ရာ ပင်ကိုစိတ်များကို ကျော်လွှားနိုင်ရန်နှင့် ၎င်းတို့ ဇာတိပကတိ၏ ထိန်းချုပ်ခြင်း သို့မဟုတ် ကန့်သတ်ချုပ်ချယ်ခြင်းကို မခံရစေရန် ဤနိယာမများကို အမြဲတမ်း ပြောင်းလဲလိုကြသည်။ ဤသည်မှာ ကြောက်လန့်ဖွယ်ဖြစ်သည် မဟုတ်လော။ ၎င်းတို့သည် လူအုပ်ကြားထဲမှ အမြဲ ထင်ပေါ်လိုကြသည်။ အခြားသူများက တစ်နေ့ ရှစ်နာရီ အိပ်သော်လည်း ၎င်းတို့ကမူ ဆယ်မိနစ်၊ သို့မဟုတ် အများဆုံး တစ်နာရီ၊ နှစ်နာရီသာ အိပ်လိုပြီး တစ်နေ့တာအတွက် လုံလောက်သော အင်အားကို ရှိနေဆဲဖြစ်လိုကြသည်။ ဤသည်မှာ ပုံမှန်လူများ မစွမ်းဆောင်နိုင်သော အရာတစ်ခု ဖြစ်သည်။ လူ့ခန္ဓာကိုယ်၏ သဘာဝနိယာမများသည် ဘုရားသခင်၏ ပြဋ္ဌာန်းချက်အောက်တွင် ပုံသေ သတ်မှတ်ပြီးဖြစ်နေသည်။ လူတစ်ဦး၏ အစာစားချင်စိတ်သည် အဘယ်မျှကြီးမားသည်၊ ၎င်းတို့၏ အတွင်းကလီစာများ၏ လုပ်ဆောင်မှု နိယာမများက မည်သို့ဖြစ်သည်၊ လူတစ်ဦးတွင် အင်အား အဘယ်မျှရှိသည်၊ တစ်နေ့လျှင် အလုပ် အဘယ်မျှ လုပ်နိုင်သည်၊ ၎င်းတို့၏ ဦးနှောက်သည် တစ်နေ့လျှင် အမှုအရာ မည်မျှ စဉ်းစားနိုင်သည်ဟူသည်နှင့် ထိုအမှုအရာများအကြောင်းကို အချိန်မည်မျှကြာအောင် စဉ်းစားနိုင်သည်ဟူသည့် ဤအရာအားလုံးသည် ပုံသေ သတ်မှတ်ပြီးဖြစ်၏။ လူ့သဘာဝ၏ ရှုထောင့်အမြင်မှကြည့်လျှင် ဤနိယာမများသည် အမှန်တကယ်တွင် ပုံမှန်ဖြစ်ပြီး အပြုသဘောဆောင်သော အရာများ ဖြစ်ကြသည်။ အချို့သော နိယာမများကို လိုက်နာခြင်းဖြင့်သာ လူသားမျိုးနွယ်သည် တစ်နှစ်ပြီးတစ်နှစ် ဆက်လက်အသက်ရှင်နိုင်သည်၊ မျိုးဆက်တစ်ဆက်ပြီးတစ်ဆက် ဆက်လက်၍ မျိုးပွားပြီး အသက်ရှင်နေနိုင်သည့်အပြင်၊ လူသားမျိုးနွယ်၏ ရှင်သန်မှုက ဆက်လက်တည်တံ့နိုင်ပေသည်။ သက်ရှိသတ္တဝါအားလုံးအတွက်လည်း ဤသို့ပင် ဖြစ်သည်။ အချို့သော သဘာဝနိယာမများနှင့် ဘဝ၏ အချို့သော နိယာမများကို လိုက်နာခြင်းဖြင့်သာလည်းကောင်း၊ အနားယူချိန်နှင့် လှုပ်ရှားချိန် နှစ်မျိုးစလုံး ရှိခြင်းဖြင့်သာလည်းကောင်း ၎င်းတို့၏ အသက် ဆက်လက်ရှင်သန်ခြင်းကို ထိန်းသိမ်းထားနိုင်ပေသည်။ အကယ်၍ တစ်စုံတစ်ဦးသည် သဘာဝနိယာမများကို ချိုးဖောက်ပါက၊ ၎င်းတို့ အသက်၏ ဆက်လက်ရှင်သန်ခြင်းက ပြဿနာများနှင့် ကြုံတွေ့ရမည်ဖြစ်ပြီး ၎င်းတို့ အသက်ရှည်ရှည် နေကောင်းမနေရနိုင်ပေ။ အကယ်၍ လူတစ်ဦး၏ ရုပ်ပိုင်းဆိုင်ရာ အခြေအနေတွင် ပြဿနာတစ်ခု ပေါ်ပေါက်လာပါက၊ ၎င်းတို့၏ ပုံမှန်ဘဝ၊ ၎င်းတို့၏ နေ့စဉ်စားသောက်မှုများအပြင် ၎င်းတို့၏ ပုံမှန်စဉ်းစားတွေးခေါ်မှု၊ ပုံမှန်ဝေဖန်ပိုင်းခြားနိုင်စွမ်းနှင့် တစ်နေ့တာအတွင်း ၎င်းတို့ လုပ်နိုင်သော အလုပ်ပမာဏ စသည်တို့အားလုံးက သက်ရောက်မှုရှိပေလိမ့်မည်။ သို့ဖြစ်၍ လူသားမျိုးနွယ်၏ သဘာဝနိယာမများသည် လူသားမျိုးနွယ်၏ ပုံမှန်ရှင်သန်မှုကို ကာကွယ်ပေးသည်။ ဤအရာများသည် အပြုသဘောဆောင်သော အရာများဖြစ်ပြီး လူတို့က မထီမဲ့မြင် မပြုသင့်သည့်အပြင်၊ ယင်းတို့အပေါ် အလွန်အမင်း မနှစ်မြို့မှုကိုလည်း မခံစားသင့်ပေ။ ထို့ထက်၊ ၎င်းတို့သည် ထိုအရာများကို လေးစားပြီး လိုက်နာသင့်သည်။ စာတန်နှင့်ဆိုင်သော ထိုလူသားမဟုတ်သည့် သူများသည် “ဤသဘာဝနိယာမများကို လူသားမျိုးနွယ် လိုက်နာခြင်းက လူများကို လုံးဝ စွမ်းဆောင်နိုင်ခြင်းမရှိသည့်ပုံ၊ အသုံးမကျသည့်ပုံ ပေါက်စေသည်။ ကျွန်ုပ်တို့သည် ဤသဘာဝနိယာမများ၏ ကန့်သတ်ခြင်းကို အမြဲခံနေရသည်။ သင်ပင်ပန်းသည့်အခါ အိပ်ရမည်၊ ဆာလောင်သည့်အခါ စားရမည်ဖြစ်သည်။ ဤအရာများကို မလုပ်လျှင် စိတ်က ပြောသည့်အတိုင်း လိုက်မလုပ်နိုင်တော့ပေ၊ လက်များက တုန်လာသည်၊ နှလုံးက ခုန်လာသည်၊ ခြေထောက်များက အားနည်းပြီး မြဲမြံစွာ မရပ်နိုင်တော့ပေ။ ဤသည်မှာ အလွန်ပင် ဒုက္ခများလှသည်။ ဆေးတစ်မျိုးမျိုး သောက်လိုက်ရုံဖြင့် ပုံမှန် အသက်ရှင်နိုင်လျှင်၊ သို့မဟုတ် ရက်ပေါင်းများစွာ အနားယူခြင်းမရှိဘဲ အင်အားပြည့်ဝနေနိုင်လျှင်၊ ယင်းက သင့်ကို စက်ရုပ်တစ်ရုပ်ထက်ပင် ပို၍ မယုံနိုင်စရာ ဖြစ်စေမည်ကို စိတ်ကူးကြည့်ပါ။ သို့မဟုတ် ဆာလောင်သည့်အခါ အပ်စိုက်မှတ်တစ်ခုကို ဖိလိုက်ရုံဖြင့် ချက်ချင်း မဆာဘဲနေနိုင်သည်ဟု စိတ်ကူးကြည့်လော့။ သို့မဟုတ် ရက်ပေါင်းများစွာ အစာမစားဘဲနေပြီး အဆင်ပြေနေသေးသည့်အပြင်၊ ခန္ဓာက မပိန်လှီသွားဘဲ၊ အင်အားက မလျော့ကျဘဲ၊ ခန္ဓာကိုယ်က ပုံမှန်နှင့် ကျန်းမာနေဆဲဖြစ်သည်ဟု စိတ်ကူးကြည့်ပါ။ ထိုသို့ဆိုလျှင် အလွန်ကောင်းပေမည်”ဟု အမြဲတမ်း ခံစားကြရသည်။ လူတို့သည် ဤသဘာဝနိယာမများကို အမြဲ ပြောင်းလဲလိုကြသည်။ ဤသည်မှာ အပြုသဘောဆောင်သော အရာများကို ငြင်းပယ်ခြင်းနှင့် ဆန့်ကျင်ခြင်း မဟုတ်လော။ (ဟုတ်ပါသည်။) ဤအပြုသဘောဆောင်သော အရာများ၏ တည်ရှိမှုသည် လူသားမျိုးနွယ်၏ ပုံမှန်တည်ရှိမှုကို သေချာစေပြီး လူသားမျိုးနွယ်၏ ပုံမှန်ဘဝကို ထိန်းသိမ်းပေးသည်။ ထို့ကြောင့် လူတို့သည် ထိုအရာများကို လိုက်နာသင့်သည်သာမက ချင့်ချင့်ချိန်ချိန် သဘောထားသင့်သည်။ ၎င်းတို့သည် ထိုအရာများကို ဆန့်ကျင်သင့်ဖို့ မဆိုထားနှင့်၊ ဆန့်ကျင်ခြင်း၊ ဖိနှိပ်ခြင်း သို့မဟုတ် ထိုအရာများင့် ဆန့်ကျင်ဘက်ပြုခြင်း မလုပ်သင့်ပေ။ အခြားတစ်ဖက်တွင်မူ၊ လူသားမျိုးနွယ်၏ သဘာဝနိယာမများကို ကျော်လွန်သော အရာများ၊ လူတို့၏ စိတ်ကူးစိတ်သန်းများ၊ ၎င်းတို့၏ မူမမှန်သော အတွေးအခေါ်အချို့နှင့် ထူးကဲသော အပြုအမူများသည် အပျက်သဘောဆောင်သော အရာများချည်းသာ ဖြစ်ကြသည်။ ယင်းတို့အားလုံးသည် အပျက်သဘောဆောင်သော အရာများ ဖြစ်သည့်အတွက်၊ လူတို့သည် ယင်းတို့ကို ပိုင်းခြားသိမြင်ပြီး ငြင်းပယ်သင့်သည်၊ လက်မခံသင့်ပေ။ သင်သည် အပြုသဘောဆောင်သော အရာများနှင့် အပျက်သဘောဆောင်သော အရာများအပေါ် ပိုင်းခြားသိမြင်မှုရှိပြီး၊ သင် အသက်ရှင်နေစဉ်တွင် ယင်းတို့ကို မှန်ကန်စွာ သဘောထားနိုင်ကာ ချင့်ချင့်ချိန်ချိန် ကိုင်တွယ်နိုင်ပါက၊ သင်၏ လူ့သဘာဝက ပုံမှန်ဖြစ်ပေသည်။ သင့်အပေါ် ဤအပြုသဘောဆောင်သော အရာများ၏ အပြုသဘောဆောင်သော သက်ရောက်မှုများကို မကြာခဏ သင် မခံစားရသည့်အပြင်၊ ယင်းတို့ကို မကြာခဏ ဆန့်ကျင်လိုပြီး ယင်းတို့နှင့် ဆန့်ကျင်သော အမှုအရာများကို လုပ်ဆောင်လိုကာ၊ အချို့သော အပျက်သဘောဆောင်သည့် ပြောဆိုချက်များနှင့် အမြင်များကို အခြေခံ၍ အမှုအရာများ၏ ဓမ္မဓိဋ္ဌာန်ကျသော နိယာမများကို ချိုးဖောက်လျက် ဤအပြုသဘောဆောင်သော အရာများကို ပြောင်းလဲရန် ကြိုးစားပါက၊ သင်၏ လူ့သဘာဝအရ သင်သည် အမှားနှင့်အမှန်ကို နားလည်နိုင်စွမ်း မရှိကြောင်း ထိုအရာကသက်သေပြပေသည်။ ဤသို့ မိတ်သဟာယဖွဲ့ပြီးသည့်နောက်၊ ယခု သင် နားလည်ပြီလော။ (နားလည်ပါပြီ။)

အကယ်၍ လူတစ်ဦးတွင် လူ့သဘာဝရှိပါက၊ အပြုသဘောဆောင်သော အရာများဟူသည် အဘယ်အရာဖြစ်သည်ကို နားလည်သင့်ပြီး လက်ခံသင့်သည် မဟုတ်လော။ (ဟုတ်ပါသည်။) ပြီးလျှင် ၎င်းတို့သည် အပျက်သဘောဆောင်သည့်အရာများကိုလည်း ပိုင်ခြားသိမြင်နိုင်သင့်သည့်အပြင်၊ တစ်ချိန်တည်းမှာပင် ၎င်းတို့၏ စိတ်နှလုံးထဲမှ ယင်းတို့ကို စက်ဆုပ်ရွံရှာပြီး ငြင်းပယ်နိုင်သင့်သည် မဟုတ်လော။ (ဟုတ်ပါသည်။) သို့ဆိုလျှင် လူတို့က အပြုသဘောဆောင်သော အရာများအဖြစ် သို့မဟုတ် အပျက်သဘောဆောင်သော အရာများအဖြစ် မခွဲခြားနိုင်သည့် အခြားအရာများမှာ အဘယ်အရာများ ဖြစ်သနည်း။ ဘုရားသခင်ကို ယုံကြည်ခြင်းနှင့် နောက်သို့လိုက်ခြင်းသည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပြုသဘောဆောင်သော အရာ ဖြစ်ပါသည်။) လူ၏ ကံကြမ္မာအပေါ် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော။ (အပြုသဘောဆောင်သော အရာ ဖြစ်ပါသည်။) လူ၏ ကံကြမ္မာအပေါ် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခု ဖြစ်သည်။ သို့ဆိုလျှင် ဘုရားသခင်၏ အချုပ်အခြာအာဏာနှင့် စီစဉ်ညွှန်ကြားမှုများကို ဖောက်ပြန်ပျက်စီးသော လူသားမျိုးနွယ်က ဆန့်ကျင်ခြင်းအား ကျောထောက်နောက်ခံပြုထားသည့် အဓိကရှုထောင့်များမှာ အဘယ်အရာများ ဖြစ်သနည်း။ (လူတို့က လူတစ်ဦး၏ ကံကြမ္မာသည် ထိုသူ၏ လက်ထဲတွင် ရှိပြီး၊ အသိပညာက လူတစ်ဦး၏ ကံကြမ္မာကို ပြောင်းလဲစေနိုင်သည်ဟု ယုံကြည်ကြပါသည်။) ဤအရာများသည် ဘုရားသခင်ကို ဖောက်ပြန်ပျက်စီးသော လူသားမျိုးနွယ်က ငြင်းပယ်ခြင်းနှင့် ဘုရားသခင်ကို ဆန့်ကျင်ခြင်းတို့အား ကျောထောက်နောက်ခံပြုထားသော ရှုထောင့်များ ဖြစ်သည်။ ယင်းတို့သည် အမှန်တွင် အပျက်သဘောဆောင်သော အရာများ ဖြစ်ကြသည်။ သို့ဆိုလျှင် လူ၏ ကံကြမ္မာအပေါ် ဘုရားသခင်က အချုပ်အခြာအာဏာကိုင်စွဲသည့် အကြောင်းကိစ္စကို လူတို့ မည်သို့ နားလည်သဘောပေါက်သင့်သနည်း။ အချို့လူများသည် အယူဝါဒအရ “ဘုရားသခင်သည် လူ၏ ကံကြမ္မာအပေါ် အချုပ်အခြာအာဏာရှိသည်”ဟူသော ပြောဆိုချက် မှန်ကန်ပြီး အပြုသဘောဆောင်သော အရာတစ်ခုဖြစ်ကြောင်း အသိအမှတ်ပြုကြသော်လည်း၊ ၎င်းတို့၏ စိတ်နှလုံးထဲတွင်မူ လူ၏ ကိုယ်ပိုင်ကြိုးပမ်းမှုများက သူ၏ ကံကြမ္မာကို ပြောင်းလဲနိုင်သည်၊ သူ၏ ကံကြမ္မာသည် သူ၏ လက်ထဲတွင် ရှိနိုင်သည့်အပြင်၊ သူသာလျှင် အဆုံးအဖြတ်ပေးပိုင်ခွင့်ရှိသည်ဟု ဆက်လက်ယုံကြည်နေကြဆဲ ဖြစ်သည်။ ၎င်းတို့သည် ကြိုးစားလေ့လာခြင်းမရှိသည့်အပြင် မိမိတို့ကိုယ်ကို လုံ့လဝီရိယ မစိုက်ထုတ်ပါက ကောင်းမွန်သော တက္ကသိုလ်တစ်ခုသို့ ဝင်ခွင့်ရလိမ့်မည်မဟုတ်သည့်အပြင်၊ ကောင်းမွန်သောအလုပ်၊ ကောင်းမွန်သော ရှေ့ရေး သို့မဟုတ် ကောင်းမွန်သော အသက်ရှင်နေထိုင်မှု အခြေအနေများ ရှိလိမ့်မည်မဟုတ်ဟု ခံစားကြရသည်။ ဤလူစားမျိုးများသည် အမှားနှင့်အမှန်ကို ပိုင်းခြားသိမြင်နိုင်သူများ ဖြစ်သလော။ (မဟုတ်ပါ။) အနှစ်နှစ်ဆယ် သို့မဟုတ် သုံးဆယ်ကြာ အသက်ရှင်ပြီးသည့်နောက်၊ ၎င်းတို့က၊ “ဘုရားသခင်သည် လူ၏ ကံကြမ္မာအပေါ် အချုပ်အခြာအာဏာရှိသည်” ဟူသော ပြောဆိုချက်က မည်သည့်အရာဆိုလိသည်ကို မသိကြသေးပေ။ ၎င်းတို့သည် ဘုရားသခင်ကို နှစ်ပေါင်းများစွာ ယုံကြည်ကြပြီးဖြစ်သော်လည်း ၎င်းတို့၏ ကံကြမ္မာသည် ၎င်းတို့၏ လက်ထဲတွင် ရှိသည်၊ အသိပညာက ၎င်းတို့၏ ကံကြမ္မာကို ပြောင်းလဲစေနိုင်သည့်အပြင်၊ ၎င်းတို့အနေဖြင့် ကောင်းမွန်သော ပန်းတိုင်တစ်ခု လိုချင်ပြီး ကောင်းမွန်သောအရာများကို ခံစားကာ ကောင်းမွန်သော ဘဝတစ်ခုကို နေထိုင်လိုပါက ၎င်းတို့၏ ကိုယ်ပိုင်ကြိုးပမ်းမှုအပေါ် အားကိုးရမည်ဟု ဆက်လက်တွေးထင်နေကြဆဲ ဖြစ်သည်။ ဘာသာမဲ့များက “အနိုင်ရလိုလျှင် အရာအားလုံးကို ပုံအောရမည်”ဟု ပြောဆိုသကဲ့သို့ပင် ဖြစ်သည်။ ဤသည်မှာ အမှားနှင့်အမှန်ကို ပိုင်းခြားသိမြင်နိုင်သော လူစားမျိုးဖြစ်သလော။ (မဟုတ်ပါ။) အမှားနှင့်အမှန်ကို မပိုင်းခြားနိုင်သော လူတစ်ဦးသည် လူသားတစ်ဦး ဖြစ်သလော။ (မဟုတ်ပါ။) ၎င်းတို့သည် ကောင်းမွန်သော ဘဝတစ်ခုကို မွေ့လျော်ခံစားကြပြီး ကောင်းမွန်စွာ စားသောက်ကာ ဝတ်စားကြသည့်အပြင်၊ လူ့အဖွဲ့အစည်းရှိ အခြားသူများ၏ အထင်ကြီးလေးစားမှုကို ခံကြရပြီး၊ ၎င်းတို့ ယခု ရရှိထားသော ဘဝသည် ၎င်းတို့၏ ကိုယ်ပိုင်ကြိုးစားအားထုတ်မှုကြောင့်သာ ဖြစ်သည်ဟု ခံစားကြသည်။ သို့ဖြစ်၍ ၎င်းတို့က၊ “အနိုင်ရလိုလျှင် အရာအားလုံးကို ပုံအောရမည်၊ လူ၏ ကံကြမ္မာသည် မိမိကိုယ်တိုင်အပေါ် မူတည်သည်၊ အခြားသူများအပေါ် မမူတည်” ဟူသော ပြောဆိုချက်က စစ်မှန်ပြီး မှန်ကန်သော အမြင်တစ်ခုဖြစ်ကြောင်း ယုံကြည်ကြသည်။ ဤသည်မှာ ပုံမှန် လူ့သဘာဝ၏ သရုပ်သကန်တစ်ခုလော။ (မဟုတ်ပါ။) လူတို့သည် အသိပညာ မဆည်းပူးမီတွင် ဤအရာများကို နားမလည်ကြသော်လည်း၊ အသိပညာအချို့ကို သဘောပေါက်သည်နှင့်တစ်ပြိုင်နက် ၎င်းတို့က “ဘုရားသခင်သည် လူသားမျိုးနွယ်၏ ကံကြမ္မာအပေါ် အချုပ်အခြာအာဏာရှိသည်” ဟူသော ပြောဆိုချက်ကို လုံးဝ ငြင်းပယ်ကြပြီး၊ ထိုအစား “လူတစ်ဦး၏ ကံကြမ္မာသည် ထိုသူ၏ လက်ထဲတွင် ရှိ၏၊ လူတစ်ဦးသည် မိမိကိုယ်တိုင်၏ လက်များဖြင့် ပျော်ရွှင်မှုကို ဖန်တီးနိုင်သည်” ဟု တွေးထင်ကြသည်။ ဤလူစားမျိုးသည် အမှားနှင့်အမှန်ကို ပိုင်းခြားသိမြင်နိုင်သူတစ်ဦး ဖြစ်သလော။ (မဟုတ်ပါ။) သို့ဆိုလျှင် ထိုသို့သော လူတစ်ဦးသည် မည်သည့် သတ္တဝါမျိုး ဖြစ်သနည်း။ ၎င်းတို့သည် လူ့သဘာဝ ကင်းမဲ့နေသည် မဟုတ်လော။ (ဟုတ်ပါသည်။) ထိုသို့သော လူတစ်ဦးသည် အသိစိတ်နှင့် ဆင်ခြင်တုံတရားမရှိသူတစ်ဦးဖြစ်ပြီး၊ အသိစိတ်နှင့် ဆင်ခြင်တုံတရားမရှိသူတစ်ဦးသည် အမှားနှင့်အမှန်ကို မပိုင်းခြားနိုင်ပေ။ ၎င်းတို့သည် ဘဝ၏ အဖြစ်မှန်များကို အမှန်တကယ် တွေ့ကြုံပြီးသည့်နောက်တွင်ပင်၊ အပြုသဘောဆောင်သော အရာများက အဘယ်အရာဖြစ်သည်ကို အမှန်တကယ် နားမလည်နိုင်ကြသေးသည့်အပြင်၊ အပြုသဘောဆောင်သော အရာများ၏ အနှစ်သာရက အဘယ်အရာဖြစ်သည်ကိုလည်း အမှန်တကယ် သဘောမပေါက်နိုင်ကြသေးပေ။ ဤအရာက ၎င်းတို့အနေဖြင့် အမှားနှင့်အမှန်ကို မပိုင်းခြားနိုင်ကြောင်း ပြသည်။ ထိုသို့သော လူတစ်ဦးတွင် လူ့သဘာဝ မရှိပေ။ ၎င်းတို့သည် လုံးဝ လူသားတစ်ဦး မဟုတ်ပေ။ “အရာခပ်သိမ်း၏ နိယာမများသည် ဘုရားသခင်ထံမှ လာသည်၊ ထိုအရာများသည် အပြုသဘောဆောင်သော အရာများဖြစ်သည်၊ ယင်းတို့သည် လူသားမျိုးနွယ်အတွက် အကျိုးရှိသည်၊ လူသားမျိုးနွယ်က လိုက်နာသင့်သောအရာဖြစ်ပြီး၊ လူသားမျိုးနွယ်က တမ်းတပြီး လိုက်စားသင့်သောအရာလည်း ဖြစ်သည်” ဟု ဆိုလျက် အယူဝါဒကို ပါးစပ်ဖျားတွင် ရွတ်ဆိုနိုင်သော အချို့လူများလည်း ရှိသော်လည်း၊ နည်းပညာမြင့် သတင်းအချက်အလက်အချို့နှင့် နည်းပညာမြင့် ပစ္စည်းများနှင့် ထိတွေ့ပြီးနောက် ဤကိစ္စရပ်များအပေါ် ၎င်းတို့၏ အမြင်များက ပြောင်းလဲသွားသည်။ မည်သည့် အမြင်အမျိုးအစားများအဖြစ်သို့ ပြောင်းလဲသွားသနည်း။ ၎င်းတို့က “ဘုရားသခင်ကို ယုံကြည်သူများဖြစ်သည့် ကျွန်ုပ်တို့သည် အသက်ရှင်ခြင်း၏ နိယာမများ၊ အရာခပ်သိမ်း၏ နိယာမများ၊ အရာခပ်သိမ်း၏ ရှင်သန်မှု နိယာမများအကြောင်း အမြဲပြောဆိုနေကြပြီး၊ ဤအရာများက အပြုသဘောဆောင်သော အရာများဖြစ်သည်ဟု ထင်နေကြသည်။ ယင်းမှာ အလွန်ခေတ်နောက်ကျလှသည်။ ဤသည်မှာ ရေတွင်းထဲက ဖားသူငယ်လိုပင်ဖြစ်လျက် အသိပညာကင်းမဲ့ခြင်းကို ပြသည်။ နည်းပညာသည် ယခု အလွန်တိုးတက်နေသည်။ နည်းပညာထုတ်ကုန်များက သင့်အတွက် လုပ်ဆောင်ပေးနိုင်သည်နှင့်အမျှ၊ သင်ကိုယ်တိုင် လုပ်ဆောင်ရန်မလိုသော အမှုအရာများစွာရှိသည်။ ထိုအရာကို တိုးတက်သည်ဟု ခေါ်သည်။ ကြည့်ပါ၊ ကားအချို့သည် သူ့ဘာသာသူ မောင်းနှင်နိုင်သည်။ သင် ကားထဲသို့ ဝင်ပြီးသည့်နောက်၊ သွားမည့်နေရာကို သတ်မှတ်လိုက်ပြီး၊ ထို့နောက်တွင် စကားတစ်ခွန်း ပြောလိုက်ရုံဖြင့် ကားက စတင်မောင်းနှင်သွားသည်။ ယင်းမှာ အမှန်တကယ် နည်းပညာမြင့်ဖြစ်သည်၊ အလွန်ချီးကျူးဖွယ်ကောင်းလှသည်။ လူသားမျိုးနွယ်သည် အဆင့်မြင့်နည်းပညာကို တိုးထက်ဖြစ်ထွန်းစေပြီးဖြစ်ကာ၊ ကျွန်ုပ်တို့သည် မည်သည့်အရာကိုမျှ မလုပ်ဆောင်ဘဲ အရာခပ်သိမ်း၏ ဆရာသခင်များ ဖြစ်လာကြပြီဖြစ်သည်။ သို့ဖြစ်၍ သိပ္ပံပညာတစ်ခုတည်းသာ အကြွင်းမဲ့ အမှန်တရားဖြစ်သည်။ ပညာရေးနှင့် အသိပညာ ကင်းမဲ့ပြီး သိပ္ပံပညာကို နားမလည်သော လူများသည် ခေတ်နောက်ကျပြီး ပညာဗဟုသုတမကြွယ်ဝသူများ ဖြစ်သည်”ဟု ဆိုကြသည်။ ၎င်းတို့၏ အမြင် ပြောင်းလဲသွားပြီဖြစ်သည် မဟုတ်လော။ ၎င်းတို့၏ စိတ်နှလုံးထဲတွင် ၎င်းတို့သည် အပြုသဘောဆောင်သော အရာများနှင့် အပျက်သဘောဆောင်သော အရာများအကြား ခြားနားချက်ကို မပိုင်းခြားကြသေးပေ။ လေကြောင်းပြတိုက်တစ်ခုသို့ သွားရောက်လည်ပတ်ပြီးနောက် “ဝိုး၊ မျက်စိပွင့်နားပွင့် ဖြစ်လိုက်လေခြင်း၊ သိပ္ပံပညာက တိုးတက်လိုက်လေခြင်းပါတကား။ ကျွန်ုပ်တို့ သာမန်လူများက ထိုနေရာတွင် ဉာဏ်မမီနိုင်ဟု ခံစားရသည်။ ထိုအရာထဲမှ တစ်ခုကိုမျှ ကျွန်ုပ်တို့ နားမလည်နိုင်ပါ။ သိပ္ပံပညာက ယခုမည်သည့်အတိုင်းအတာထိ တိုးတက်ပြီးဖြစ်သည်ကို သင်တို့ စိတ်ကူး၍ပင်မရနိုင်ပေ။ ကျွန်ုပ်တို့က ထိုခေတ်မီသော၊ အဆင့်မြင့်သော နည်းပညာပစ္စည်းများနှင့် ထိတွေ့ဖူးခြင်းပင် မရှိပါ။ ပြီးလျှင် ကျွန်ုပ်တို့က ဘုရားသခင်ကို ယုံကြည်နေကြဆဲဖြစ်ပြီး သဘာဝစည်းမျဉ်းများနှင့် နိယာမများအကြောင်း ပြောနေကြဆဲဖြစ်သည်။ ကျွန်ုပ်တို့ ခေတ်နောက်ကျလိုက်လေခြင်းပါတကား”ဟု အံ့အားသင့်စွာပြောသည့် လူအချို့လည်း ရှိသည်။ ခေတ်သစ်လူ့အဖွဲ့အစည်း၏ ဤထူးချွန်ပြောင်မြောက်သော အရာများကို မြင်တွေ့ပြီးနောက်၊ ထိုသို့သော လူများသည် ၎င်းတို့ ယခင်က နားလည်ခဲ့သော အပြုသဘောဆောင်သည့် အရာများ၊ အပျက်သဘောဆောင်သော အရာများနှင့်ပတ်သက်သည့် သီအိုရီများကို ၎င်းတို့၏ စိတ်နှလုံး နက်ရှိုင်းသောနေရာမှနေ၍ လုံးဝ ငြင်းပယ်လိုက်ကြသည်။ ၎င်းတို့သည် အပြုသဘောဆောင်သော အရာများက အဘယ်အရာဖြစ်သည်ကို ပို၍ ရှင်းလင်းစွာ မဆုံးဖြတ်ကြဘဲ၊ ထိုအစား အပြုသဘောဆောင်သော အရာများသည် ခေတ်နောက်ကျပြီး ခေတ်မီနည်းပညာနှင့် ခေတ်မီလူသားတို့၏ ဖွံ့ဖြိုးတိုးတက်မှုနောက်တွင် နောက်ကျကျန်နေရစ်သည်ဟု ယုံကြည်ကြသည်။ ထိုမျှသာမက၊ ၎င်းတို့သည် ခေတ်မီသော၊ အဆင့်မြင့်သော နည်းပညာကို တီထွင်သူများထဲမှ တစ်ဦးဖြစ်လာရန် မျှော်လင့်လျက် ဤအပျက်သဘောဆောင်သော အရာများကို အထူးသဖြင့် လက်ခံပြီး တမ်းတကြသည်။ ဤလူစားမျိုးသည် အမှားနှင့်အမှန်ကို နားလည်နိုင်သူတစ်ဦး ဖြစ်သလော။ (မဟုတ်ပါ။) အမှားနှင့်အမှန်ကို ပိုင်းခြားသိမြင်နိုင်ခြင်းသည် လူ့သဘာဝ၏ ထူးခြားသော လက္ခဏာရပ်တစ်ခုဖြစ်သည်ကို ထောက်ရှုသော်၊ ထိုအရာသည် နောက်ပိုင်းတွင် ဖြစ်ပေါ်လာသော အရာမဟုတ်ဘဲ လူ့သဘာဝတွင် မွေးရာပါနှင့် ပင်ကိုဖြစ်သော အရာတစ်ခုဖြစ်သည့်သဘော ဖြစ်သည်။ အမှားနှင့်အမှန်ကို ပိုင်းခြားသိမြင်နိုင်ခြင်းဟူသည့် လူ့သဘာဝ၏ ဤထူးခြားသော လက္ခဏာရပ်သည် အချိန်ကုန်လွန်ခြင်း၊ သို့မဟုတ် ပထဝီဝင်ဆိုင်ရာ ပတ်ဝန်းကျင် သို့မဟုတ် လူများ၊ အဖြစ်အပျက်များနှင့် အမှုအရာများ ပြောင်းလဲခြင်းနှင့်အတူ ပြောင်းလဲလိမ့်မည် မဟုတ်ပေ။ မည်သူကမျှ ထိုအရာကို မပြောင်းလဲနိုင်သည့်အပြင်၊ မည်သည့်အရာကမျှ ထိုအရာကို ပြောင်းလဲခြင်း သို့မဟုတ် ဖယ်ရှားခြင်း မပြုနိုင်ပေ။ အမှားနှင့်အမှန်ကို ပိုင်းခြားသိမြင်နိုင်သော လူတို့၏ စိတ်နှလုံး နက်ရှိုင်းရာနေရာတွင်၊ အပြုသဘောဆောင်သော အရာများက ၎င်းတို့ အမြဲတမ်း တမ်းတသောအရာဖြစ်ပြီး၊ အပျက်သဘောဆောင်သော အရာများမှာမူ ၎င်းတို့ အမြဲ အလွန်အမင်း မနှစ်မြို့သည့်အပြင် စက်ဆုပ်မုန်းတီးသောအရာဖြစ်ကာ ၎င်းတို့၏ လူ့သဘာဝက လိုအပ်သောအရာ မဟုတ်ပေ။ ၎င်းတို့ အဘယ်အရာကို လိုအပ်သနည်း။ ၎င်းတို့သည် ရုပ်ပိုင်းဆိုင်ရာ ဘဝ၏ နိယာမများနှင့် ၎င်းတို့၏ ရုပ်ပိုင်းဆိုင်ရာ ရှင်သန်မှုအတွက် အကျိုးရှိသောအရာများ၊ သဘာဝကျသောအရာများ၊ လူတို့ကို အေးချမ်းစေပြီး တည်ငြိမ်သည်ဟု ခံစားရစေသောအရာများနှင့် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားတို့၏ လိုအပ်ချက်များနှင့် ကိုက်ညီသောအရာများကို လိုအပ်ပေသည်။ ခမ်းနားကြီးကျယ်သည့်၊ အဆင့်မြင့်ပြီး အထင်ကြီးစရာကောင်းသော အရာများကို မလိုအပ်ပေ။ သင် မြင်သည့်အတိုင်း၊ လူတစ်ဦး မည်သို့ ကျင့်ကြံပြုမူသည်ဟူသည်နှင့် ပတ်သက်လာသည့်အခါ၊ အချို့လူများသည် ၎င်းတို့၏ ဘဝများကို အနည်းငယ် ပိုရိုးရှင်းပြီး ပို၍ ခပ်လျိုလျိုဖြစ်စေချင်ကြသည်။ ၎င်းတို့သည် ထူးခြားသော ဘဝများကို မနှစ်သက်ကြဘဲ၊ တည်ငြိမ်မှုကိုသာ ကြိုက်နှစ်သက်ကြပြီး အေးချမ်းမှုနှင့် ပျော်ရွှင်မှု ရှိရန်၊ ၎င်းတို့၏ ဘဝများကို အလွန်တိတ်ဆိတ်ငြိမ်သက်စွာ ဖြတ်သန်းလိုကြသည်။ သို့သော် အခြားလူများမှာမူ ဤသည်ကို မနှစ်သက်ကြပေ။ ၎င်းတို့သည် ထူးခြားသော ဘဝများကို ကြိုက်နှစ်သက်ကြသည်၊ ၎င်းတို့သည် ခမ်းနားကြီးကျယ်သည့်၊ အဆင့်မြင့်ပြီး အထင်ကြီးစရာကောင်းသော အရာများကို ကြိုက်နှစ်သက်ကြသည်၊ ၎င်းတို့သည် အစွမ်းပြရန် နှစ်သက်ကြသည်၊ ၎င်းတို့သည် လူအုပ်ကြားမှ ထင်ပေါ်ရန်နှင့် ကျော်ကြားရန် နှစ်သက်ကြပြီး၊ ရိုးရှင်းမှုကို သို့မဟုတ် သဘာဝကျမှုကို မကြိုက်ကြပေ။ ဤအရာက လူတို့၏ လူ့သဘာဝအကြားက ခြားနားချက်ကို ပြသပေသည်။

အမှားနှင့်အမှန်ကို မပိုင်းခြားနိုင်သော လူများသည် မှန်ကန်ပြီး အပြုသဘောဆောင်သော ပြောဆိုချက်အချို့ကို သဘောတူကောင်းတူနိုင်သည် သို့မဟုတ် အပြင်ပန်းအားဖြင့် ၎င်းတို့သည် အပြုသဘောဆောင်သော အရာအချို့ကို နှစ်သက်ပြီး တမ်းတရာတွင် အခြားသူများနောက် လိုက်ကောင်းလိုက်နိုင်သည်။ သို့သော်လည်း အချိန်ကုန်လွန်သွားသည်နှင့်တစ်ပြိုင်နက် ပတ်ဝန်းကျင် ပြောင်းလဲသွားပြီး လူများ၊ ဖြစ်ရပ်များနှင့် အမှုအရာများလည်း ပြောင်းလဲသွားသည်နှင့်တစ်ပြိုင်နက်၊ ဤအပြုသဘောဆောင်သော အရာများသည် ၎င်းတို့၏ စိတ်နှလုံး နက်ရှိုင်းသောနေရာ၌ ချက်ချင်းပင် အပျက်သဘောဆောင်သော အရာများ ဖြစ်လာလိမ့်မည်ဖြစ်စဉ်တွင်၊ ၎င်းတို့ အမှန်တကယ် နှစ်သက်သည့် အပျက်သဘောဆောင်သော အရာများမှာမူ ထို့နောက်တွင် ၎င်းတို့ လိုက်စားသည့်အရာများဖြစ်လာလျက်၊ အပြုသဘောဆောင်သော အရာများ ဖြစ်လာလေသည်။ ဆိုလိုသည်မှာ ၎င်းတို့နှစ်သက်သည့် အပျက်သဘောဆောင်သော အရာများ တစ်ခုတလေကို မမြင်တွေ့ရသေးမီတွင် အပြုသဘောဆောင်သော အရာများသည် ၎င်းတို့အတွက် အယူဝါဒတစ်ခုမျှသာဖြစ်ပြီး ၎င်းတို့သည် အလိုက်သင့်လုပ်ဆောင်နိုင်ပြီး လူအများနောက်သို့ လိုက်နိုင်သည်သော်လည်း၊ ၎င်းတို့ အသက်ကြီးလာကာ အချိန်ကုန်လွန်လာသည်နှင့်အမျှ ၎င်းတို့၏ စိတ်နှလုံးထဲ၌ အမှန်တကယ် ချစ်မြတ်နိုးသည့်အရာများနှင့် ၎င်းတို့၏ စစ်မှန်သော ရှုထောင့်များသည် အလိုအလျောက် ပေါ်လာလိမ့်မည်။ ဥပမာအနေဖြင့် လူအချို့က၊ “ဘုရားသခင်ကို ယုံကြည်ခြင်းသည် ကောင်းပါသည်၊ ဘုရားသခင်ကို ယုံကြည်သူတို့သည် လမ်းကြောင်းမှန်ကို လျှောက်လှမ်းပြီး မကောင်းမှုကို မပြုကြပါ။ ၎င်းတို့အားလုံးသည် လူကောင်းများ ဖြစ်ကြသည်”ဟု မကြာခဏ ပြောဆိုကြသည်။ သို့သော် ဘုရားသခင်ကို နှစ်အနည်းငယ်ကြာ ၎င်းတို့ ယုံကြည်ပြီး ဘုရားအိမ်တော်ရှိ တရားဒေသနာများနှင့် မိတ်သဟာယဖွဲ့ခြင်းများအားလုံးက လူတို့အား ရိုးသားရန်၊ သမ္မာတရားကို လိုက်စားပြီး ဘုရားသခင်ကို ကျိုးနွံနာခံရန်နှင့် ဖန်ဆင်းခံတစ်ဦး၏ တာဝန်ကို ထမ်းဆောင်ရန် ပြောဆိုသည်ကို မြင်တွေ့ပြီးသည့်နောက်၊ ၎င်းတို့သည် ထိုအရာကို အလွန်အမင်း မနှစ်မမြို့ဖြစ်လာပြီး ဘုရားသခင်ကို ယုံကြည်ခြင်းသည် အဓိပ္ပာယ်မဲ့သည်ဟု ခံစားရကာ အသင်းတော်ကို စွန့်ခွာပြီး လောကသို့ ပြန်သွားလိုကြလေသည်။ ၎င်းတို့၏ စိတ်နှလုံးများက အသင်းတော်၌ မရှိပေ။ ဤသည်မှာ သမ္မာတရားကို မချစ်မြတ်နိုးသော လူများဖြစ်သည့်ပုံစံ ဖြစ်သည်။ အမှန်တွင် ဤလူစားမျိုးသည် အပြုသဘောဆောင်သော အရာများကို မချစ်မြတ်နိုးသည့်အပြင် ၎င်း၏ စိတ်နှလုံးထဲ၌ ကောက်ကျစ်သော ကျိုးကြောင်းဆင်ခြင်မှုများနှင့် မိစ္ဆာအယူဝါဒများစွာ ရှိသည်။ ၎င်းအတွက်မူ ဤကောက်ကျစ်သော ကျိုးကြောင်းဆင်ခြင်မှုများနှင့် မိစ္ဆာအယူဝါဒများသည် အပြုသဘောဆောင်သော အရာများဖြစ်ပြီး၊ ၎င်း၏ စိတ်နှလုံး နက်ရှိုင်းသောနေရာ၌မူ စစ်မှန်သော အပြုသဘောဆောင်သည့် အရာများကို အလွန်အမင်း မနှစ်မြို့ကြ၊ စက်ဆုပ်မုန်းတီးပြီး၊ အထင်သေးသည့်အပြင် မည်သည့်အခါမျှ လက်မခံကြပေ။ ဤလူစားမျိုး၏ လူ့သဘာဝက အမှန်နှင့် အမှားကို ပိုင်းခြားနိုင်စွမ်းမရှိခြင်းသည် ၎င်းတို့က အပြုသဘောဆောင်သော အရာများကို မည်သည့်အခါမျှ လက်မခံခြင်းကြောင့်လည်းကောင်း၊ ၎င်းတို့နှစ်သက်သည့်အရာများမှာ အပျက်သဘောဆောင်သော အရာများဖြစ်ခြင်းကြောင့်လည်းကောင်း အတိအကျဖြစ်ပေသည်။ ယင်းမှာ ဘုရားသခင်ကို စတင်ယုံကြည်သည့်အချိန်တွင် ကောင်းချီးမင်္ဂလာများအတွက်သာ ယုံကြည်ကြသည့် အချို့သောလူများကဲ့သို့ပင် ဖြစ်သည်။ နှစ်ပေါင်းများစွာ တရားဒေသနာများကို နားထောင်ပြီးနောက် နောက်ဆုံးတွင် ၎င်းတို့ နားလည်သွားသည်မှာ၊ “ဘုရားသခင်ကို ယုံကြည်ခြင်းဆိုသည်မှာ လူတို့အနေဖြင့် ရိုးသားရန်၊ မိမိတို့၏ တာဝန်ကို ထမ်းဆောင်ရာ၌ သစ္စာစောင့်သိပြီး အဖိုးအခပေးလိုစိတ်ရှိရန်၊ ဘုရားသခင်အပေါ် စစ်မှန်ရိုးသားရန်၊ မဆင်မခြင်နှင့် တစ်ဇွတ်ထိုး ပြုမူခြင်းမရှိရန်နှင့် ဘုရားအိမ်တော်၏ အကျိုးစီးပွားများကို ကာကွယ်ရန် လိုအပ်သည်ကို ဆိုလိုသည်။ အထူးသဖြင့် ဘုရားအိမ်တော်၏ အကျိုးစီးပွားများနှင့် မိမိတို့၏ ကိုယ်ပိုင်အကျိုးစီးပွားများ ကွဲလွဲဆန့်ကျင်သည့်အခါ ၎င်းတို့သည် ဘုရားအိမ်တော်၏ အကျိုးစီးပွားများကို ကာကွယ်ရမည်ဖြစ်ပြီး မိမိတို့၏ ကိုယ်ပိုင်အကျိုးစီးပွားများကို စွန့်လွှတ်ရမည်ဖြစ်သည်” ဟူ၍ ဖြစ်သည်။ သမ္မာတရား၏ မတူကွဲပြားသော သွင်ပြင်လက္ခဏာအားလုံးနှင့် ပတ်သက်၍ သိရှိပြီးနောက်တွင်၊ ၎င်းတို့သည်၊ “ကျွန်ုပ်က ဘုရားသခင်ကို ယုံကြည်ခြင်းမှာ အားကိုးရမည့် ကြီးမားသောအုပ်စု၊ အားကောင်းသော အင်အားစုတစ်ခု ရှိခြင်းကို ဆိုလိုကြောင်းနှင့် လူတို့သည် များစွာစွန့်လွှတ်ပြီး ဆင်းရဲဒုက္ခခံကာ အဖိုးအခပေးသရွေ့ နိုင်ငံတော်ထဲသို့ ဝင်ရောက်နိုင်ပြီး ကောင်းသောပန်းတိုင်တစ်ခု ရရှိနိုင်ကာ နောက်တစ်ခေတ်ထဲသို့ ဟစ်ကြွေးဝင်ရောက်ကာ ထိုခေတ်၏ ဆရာသခင်များနှင့် ဘုရင်များအဖြစ် စိုးစံရမည်ဖြစ်ကြောင်း တွေးထင်ခဲ့သည်။ သို့သော်လည်း လက်စသတ်တော့ ယင်းမှာထိုသို့မဟုတ်ပါ။ ဘုရားသခင်ကို ယုံကြည်ခြင်းသည် လူတို့အား မည်သို့ကျင့်ကြံပြုမူရမည်ဟူသည်နှင့် ဘုရားသခင်အား မည်သို့ကျိုးနွံနာခံပြီး မကောင်းမှုအား ရှောင်ကြဉ်ရမည်ဟူသည်တို့ကို သွန်သင်ခြင်းသက်သက်သာ ဖြစ်သည်။ အထူးသဖြင့် လူတို့သည် ဘုရားသခင်ကို ယုံကြည်လျှင် ရိုးသားရန်နှင့် ရိုးသားစွာ စကားပြောဆိုရန် အမြဲတောင်းဆိုခြင်းခံရပြီး သမ္မာတရားကို လက်တွေ့လုပ်ဆောင်ရန် အမြဲတောင်းဆိုခြင်းခံရသည်။ ၎င်းတို့သည် အဆုံးအဖြတ်ပေးပိုင်ခွင့် မရှိပေ။ သို့ဆိုလျှင် ဘုရားသခင်ကို ယုံကြည်ခြင်းသည် အဘယ်အဓိပ္ပာယ်ရှိသနည်း”ဟု ဆိုလျက် ဘုရားသခင်ကို ယုံကြည်ခြင်းအား နောင်တရကြလေသည်။ ထို့နောက်တွင် ၎င်းတို့သည် မိမိတို့၏ စိတ်နှလုံးထဲ၌ မကျေနပ်ချက်များ ဖြစ်ပေါ်လာပြီး မိမိတို့၏ ယုံကြည်ခြင်းမှ နုတ်ထွက်လိုကြသည်။ သို့သော် ထို့နောက်တွင် ၎င်းတို့က “ကျွန်ုပ်သည် ဘုရားသခင်ကို နှစ်အချို့ကြာ ယုံကြည်ပြီးဖြစ်သည်။ အကယ်၍ ယခု ရပ်လိုက်လျှင် ကျွန်ုပ်သည် အချည်းနှီး ယုံကြည်ခဲ့ခြင်း ဖြစ်မည် မဟုတ်လော”ဟု တွေးကြသည်။ ထိုအချိန်တွင် ၎င်းတို့သည် စွန့်လွှတ်ရန် ဝန်လေးလာကြသည်။ သို့သော် ၎င်းတို့ ဆက်၍ ယုံကြည်မည်ဆိုလျှင်လည်း သမ္မာတရားကို စိတ်မဝင်စားကြပေ။ ဘုရားအိမ်တော်သည် သမ္မာတရားကို လိုက်စားခြင်းနှင့် လက်တွေ့ကျမှုထဲသို့ ဝင်ရောက်ခြင်းအကြောင်း၊ ဘုရားသခင်ကို ကျိုးနွံနာခံခြင်း၊ သမ္မာတရားကို ရှာဖွေခြင်းနှင့် စည်းမျဉ်းများအတိုင်း ပြုမူဆောင်ရွက်ခြင်းအကြောင်းတို့ကို အမြဲပြောဆိုနေသည်။ ၎င်းတို့သည် ဤအရာများအကြောင်း ကြားရသည်ကို ငြီးငွေ့နေကြပြီး ယင်းတို့ကို မကြားလိုကြတော့ပေ။ အထူးသဖြင့် ဘုရားအိမ်တော်က သမ္မာတရားကို လက်တွေ့လုပ်ဆောင်ခြင်းအကြောင်း ပြောဆိုသည့်အခါ ၎င်းတို့သည် စိတ်ထဲတွင် စိတ်ဆင်းရဲပြီး နာကျင်သည်ဟု ခံစားရသည်။ အပြုသဘောဆောင်သော အရာများကို ဖော်ပြသည့်အခါ ၎င်းတို့သည် မိမိတို့၏ စိတ်နှလုံးများထဲ၌ အလွန်အမင်း မနှစ်မြို့ခြင်းကို ခံစားရပြီး အထင်သေးကာ နားထောင်ရန် မလိုလားကြပေ။ အချို့သောလူများသည် အဆုံးတိုင် ယုံကြည်လျှင်ပင် သမ္မာတရား သို့မဟုတ် ကောင်းသောပန်းတိုင်တစ်ခုကို ရရှိမည်မဟုတ်ကြောင်း သိရှိသည့်အခါ ယုံကြည်ခြင်းကို ယတိပြတ် ရပ်လိုက်ကြသည်။ ၎င်းတို့ထဲမှ အချို့သည် အလုပ်သွားရှာ သို့မဟုတ် စီးပွားရေးလုပ်ကြပြီး အချို့သည် အိမ်ထောင်ပြုရန် အိမ်ပြန်သွားကြသည်။ ၎င်းတို့သည် သမ္မာတရားကို မချစ်မြတ်နိုးသောကြောင့် ဘုရားသခင်ကို ယုံကြည်ခြင်းအား ရပ်လိုက်ကြခြင်း ဖြစ်သည်။ ဘုရားအိမ်တော်သည် သမ္မာတရားအကြောင်း အမြဲပြောဆိုပြီး သမ္မာတရားနှင့်ပတ်သက်၍ မိတ်သဟာယဖွဲ့နေသည်ကို ၎င်းတို့က အထူးပင် အလွန်အမင်း မနှစ်မြို့ခြင်း ဖြစ်ကြသည်။ ဤအရာက ဤလူစားမျိုးသည် အသိစိတ်နှင့် ဆင်ခြင်တုံတရား မရှိသည့်အပြင်၊ အမှားနှင့်အမှန်ကို မပိုင်းခြားနိုင်ကြောင်း ပြသနေသည်။ အမှားနှင့်အမှန်ကို မပိုင်းခြားနိုင်ခြင်းဆိုသည်မှာ ၎င်းတို့၏ လူ့သဘာဝ၌ အပြုသဘောဆောင်သော အရာများနှင့် အပျက်သဘောဆောင်သော အရာများကို ခွဲခြားသိမြင်ရန် စံနှုန်းနှင့် စွမ်းရည်မရှိခြင်းကို ဆိုလိုသည်။ ဤသည်မှာ၎င်းတို့၌ မရှိသည့်အရာတစ်ခု ဖြစ်သည်။ သို့ဆိုလျှင် ဤလူစားမျိုး၌ ပုံမှန် လူ့သဘာဝ ရှိသလော။ (မရှိပါ။) ၎င်းတို့သည် လူသားများ မဟုတ်ကြပေ။ အကယ်၍ တစ်စုံတစ်ဦး၌ လူ့သဘာဝ အမှန်တကယ်ရှိလျှင် အချက်တစ်ချက်က သက်သေပြနိုင်သည်။ ၎င်းတို့သည် မိမိတို့၏ စိတ်နှလုံးထဲ၌ အပြုသဘောဆောင်သော အရာများကို ချစ်မြတ်နိုးပြီး တမ်းတကြသည်။ သမ္မာတရားကို ၎င်းတို့ နားမလည်သည့်အခါတွင်ပင် တရားမျှတပြီး အမှောင်ထု ကင်းစင်သော လူ့အဖွဲ့အစည်းတစ်ခုကို တမ်းတကြသည်၊ အပြုသဘောဆောင်သော အရာများကို တမ်းတကြပြီး၊ သမ္မာတရားက အာဏာစွဲကိုင်ရန် တမ်းတကြသည်။ သို့သော် ဤဆိုးယုတ်သော လူ့အဖွဲ့အစည်းသည် ၎င်းတို့အတွက် ဤနေရာကို မပေးသည့်အပြင် လူတို့သည် အပြုသဘောဆောင်သောအရာ တစ်စုံတစ်ခုကို ထုတ်ဖော်ပြလျှင် ဖယ်ကျဉ်ခံရပြီး ဖိနှိပ်ခြင်း ခံကြရသည်။ ဤအခြေအနေများအောက်တွင် လူ့သဘာဝရှိသော လူတို့သည် ၎င်းတို့နှစ်သက်ပြီး တမ်းတသည့် အပြုသဘောဆောင်သော အရာများကို မရရှိနိုင်သောကြောင့် မိမိတို့၏ စိတ်နှလုံးထဲ၌ စိတ်ဆင်းရဲကြရသည်။ သို့သော် ဘုရားသခင်ကို ၎င်းတို့ ယုံကြည်ပြီးနောက် ဘုရားသခင်၏ နှုတ်ကပတ်တော်များကို ဖတ်ရှုခြင်းနှင့် တရားဒေသနာများကို နားထောင်ခြင်းအားဖြင့် သမ္မာတရားများစွာကို နားလည်လာကြပြီး ဤသမ္မာတရားများသည် အပြုသဘောဆောင်သော အရာများအတွက် ၎င်းတို့၏ လိုအပ်ချက်များကို အတိအကျ ဖြည့်ဆည်းပေးလျက်၊ ၎င်းတို့၏ လူ့သဘာဝက ချစ်မြတ်နိုးသည့် အပြုသဘောဆောင်သော အရာများနှင့် ညီညွှတ်ပြီး ကိုက်ညီလေသည်။ ထို့ကြောင့် ၎င်းတို့၏ စိတ်နှလုံးများသည် အပြုသဘောဆောင်သော အရာများကို သာ၍ပင် တမ်းတကြသည်။ ပတ်ဝန်းကျင်ဆိုင်ရာ ကန့်သတ်ချက်များ၊ ၎င်းတို့၏ သေးငယ်သော ဝိညာဉ်ရင့်ကျက်မှုကြောင့်ဖြစ်စေ၊ အချို့သော ဖောက်ပြန်ပျက်စီးသည့် စိတ်သဘောထားများ၏ ကန့်သတ်ချုပ်ချယ်ခြင်းနှင့် ချည်နှောင်ခြင်းကို ခံရခြင်းကြောင့်ဖြစ်စေ ယခုတွင် ၎င်းတို့သည် သမ္မာတရားကို အပြည့်အဝ လက်တွေ့မလုပ်ဆောင်နိုင်ကြသော်လည်း မည်သို့ပင်ဖြစ်စေ တစ်နေ့နေ့တွင် သမ္မာတရားနှင့် ဘုရားသခင်၏ နှုတ်ကပတ်တော်များအတိုင်း အပြည့်အဝ လက်တွေ့လုပ်ဆောင်နိုင်ပြီး၊ ထိုသို့ဖြင့် ဘုရားသခင်၏ နှုတ်ကပတ်တော်များကို ကျိုးနွံနာခံခြင်းအား စွမ်းဆောင်ရရှိကာ အပြုသဘောဆောင်သော အရာများကို ချစ်မြတ်နိုးခြင်းမှ ဖြစ်ပေါ်လာသည့် ၎င်းတို့၏ လိုအပ်ချက်များကို ဖြည့်ဆည်းနိုင်ရန် စိတ်ပိုင်းဖြတ်ချက်နှင့် ဆန္ဒရှိကြလေသည်။ ထိုသို့သော လူများသည် မိမိတို့၏ သဘာဝက အမှားနှင့်အမှန်ကို ပိုင်းခြားသိမြင်နိုင်သည့် အရည်အသွေးအား ပိုင်ဆိုင်သည့် သူများဖြစ်ကြသည်။ ၎င်းတို့သည် လူ့သဘာဝရှိသော လူများ ဖြစ်ကြသည်။ သင်သည် အပြုသဘောဆောင်သော အရာများကို ချစ်မြတ်နိုးသည်ဟုသာ အခိုင်အမာဆိုပြီး ဘုရားသခင်ပြုသမျှ အရာရာတိုင်းက ကောင်းမြတ်သည်ဟု နှုတ်ဖြင့် အသိအမှတ်ပြုရုံပြုလျှင်၊ ဤသည်မှာ အယူဝါဒများကို ပြောဆိုခြင်းနှင့် ကြွေးကြော်သံများကို ဟစ်ကြွေးခြင်းမျှသာ ဖြစ်သည်။ နှစ်လိုဖွယ်သော စကားများနှင့် မှန်ကန်သော သီအိုရီများကို ပြောဆိုခြင်း သို့မဟုတ် အဆင့်မြင့်ပုံရသော စကားများကို ပြောဆိုခြင်းအား မည်သူမဆို လုပ်နိုင်သည်။ ဤအရာက သင်သည် အပြုသဘောဆောင်သော အရာများကို အမှန်တကယ် ချစ်မြတ်နိုးကြောင်း မပြပေ။ သို့သော် သင်သည် သမ္မာတရားကို ကြားရသည့်အခါ ယင်းကို ချစ်မြတ်နိုးပြီး တမ်းတနိုင်လျှင်၊ သမ္မာတရားကို သင် ပို၍ကြားရလေလေ ထိုသမ္မာတရားကို ပို၍တမ်းတပြီး ရှာဖွေရန် သင်၏ စိတ်အားထက်သန်မှု ကြီးမားလေလေဖြစ်ကာ ဘုရားသခင်နောက်သို့လိုက်ပြီး ကယ်တင်ခြင်းကို ရရှိရာ၌ သင်၏ ယုံကြည်ခြင်းသည် ပို၍ခိုင်မာလာလေလေ ဖြစ်လျှင်၊ ထို့အပြင်၊ ဘုရားသခင်ကို ယုံကြည်သည့် ဖြစ်စဉ်တွင် သင်၏ အမျိုးမျိုးသော လိုက်စားမှုများ၌ အကျိုးကျေးဇူးများ ရရှိလျှင်၊ သင်၏ ဖောက်ပြန်ပျက်စီးသော စိတ်သဘောထားများသည် တဖြည်းဖြည်း ဖယ်ရှားခြင်းခံရကာ ဘုရားသခင်ကို အတိုက်အခံလုပ်ပြီး ဘုရားသခင်ကို ပုန်ကန်သည့် သင်၏ လုပ်ရပ်များသည် နည်းသည်ထက်နည်းပါးလာလျှင် သင်သည် အပြုသဘောဆောင်သော အရာများကို ချစ်မြတ်နိုးသူတစ်ဦး၊ သမ္မာတရား လက်တွေ့ကျမှုကို ပိုင်ဆိုင်သူတစ်ဦး ဖြစ်ပေသည်။ ထိုသို့သော လူများသည် ဘုရားသခင်ကို ယုံကြည်ခြင်း၌ အသီးအပွင့်များ ဖြစ်ထွန်းပြီး အကျိုးကျေးဇူးများ ရရှိကြသည်။ သင် ပြောင်းလဲပြီးဖြစ်ကြောင်းနှင့် ဘုရားသခင်နှင့် သမ္မာတရားအပေါ် သင်၏ သဘောထားက ယခင်နှင့် မတူတော့ကြောင်းကို သင် ခံစားနိုင်သည်။ ယခင်က သင်သည် အလွန်သေးငယ်သော ကိစ္စရပ်များ၌ပင် ဘုရားသခင်အပေါ် ပုန်ကန်ခဲ့ပြီး ဘုရားသခင်ကို ကျိုးနွံနာခံခြင်းမရှိခဲ့သည့်အပြင် သမ္မာတရားကို လက်တွေ့မလုပ်ဆောင်နိုင်ခဲ့ပေ။ သို့သော် လိုက်စားခဲ့သည့် ဤနှစ်ကာလများမှတစ်ဆင့်၊ သင်၏ တာဝန်ကို ထမ်းဆောင်ခဲ့သည့် ဤနှစ်ကာလများမှတစ်ဆင့်၊ ပြီးလျှင် ကဏ္ဍအားလုံး၌ သင်၏ ကြိုးစားအားထုတ်မှုများမှတစ်ဆင့် သင်သည် သမ္မာတရားအချို့ကို နားလည်ပြီးဖြစ်ကာ ကိစ္စရပ်များကို ကြုံတွေ့သည့်အခါ သင်သည် သမ္မာတရားကို ရှာဖွေနိုင်ပြီး သင်၏ ဇာတိပကတိ လိုအင်ဆန္ဒများကို ဆန့်ကျင်တွန်းလှန်နိုင်ပေသည်။ စည်းမျဉ်းများနှင့် သက်ဆိုင်သည့် အချို့သော အဓိကကိစ္စရပ်များတွင် သင်သည် စည်းမျဉ်းများကိုလည်း လိုက်နာစောင့်ထိန်းနိုင်ပြီး သင်၏ ကိုယ်ပိုင်အလိုဆန္ဒအတိုင်း မပြုမူဘဲနေနိုင်သည့်အပြင် ဘုရားအိမ်တော်၏ အကျိုးစီးပွားများကို ထိန်းသိမ်းနိုင်ပြီး အသင်းတော်၏ အလုပ်ကိုလည်း ထိန်းသိမ်းနိုင်ပေသည်။ ဤသည်မှာ သင်က ဝိညာဉ်ရင့်ကျက်မှုတစ်ခုခု ရှိကြောင်း၊ သင့်ကိုယ်သင် ဆန့်ကျင်တွန်းလှန်ခြင်းနှင့် သမ္မာတရားကို လက်ခံပြီး ကျိုးနွံနာခံခြင်းတွင် လက်တွေ့လုပ်ဆောင်ခြင်းနှင့် ဝင်ရောက်ခြင်း တစ်ခုခုရှိကြောင်းနှင့် သင်၏ အမျိုးမျိုးသော ဖောက်ပြန်ပျက်စီးသည့် စိတ်သဘောထားများသည်လည်း အမျိုးမျိုးသော အတိုင်းအတာအထိ ပြောင်းလဲပြီးဖြစ်ကြောင်းတို့ကို ဆိုလိုပေသည်။ ဤသည်မှာ လူ့သဘာဝ အမှန်တကယ်ရှိသော လူများ၌ အမှားနှင့်အမှန်ကို ပိုင်းခြားသိမြင်ခြင်း၏ သရုပ်သကန် ဖြစ်ပေသည်။

အမှားနှင့်အမှန်ကို မပိုင်းခြားနိုင်သော လူများသည်လည်း သမ္မာတရားကို လက်ခံလိုပြီး ကယ်တင်ခြင်းကို လိုက်စားလိုစိတ်ရှိကောင်းရှိနိုင်သည်။ သို့သော် ၎င်းတို့သည် အမှုအရာများကို ကြုံတွေ့သည့်အခါ သမ္မာတရားကို လက်တွေ့မလုပ်ဆောင်နိုင်ကြပေ။ ၎င်းတို့သည် သတိပြုမိခြင်းတစ်ခုမျှ မရှိဘဲ ဘုရားသခင်ကို မကြာခဏ ပုန်ကန်ပြီး အတိုက်အခံလုပ်လျက် မိမိတို့၏ ဖောက်ပြန်ပျက်စီးသော စိတ်သဘောထားများအတိုင်း အသက်ရှင်နေကြဆဲဖြစ်သည်။ ၎င်းတို့သည် လွန်ခဲ့သော ဆယ်နှစ်က ဤနည်းလမ်းအတိုင်း ဘုရားသခင်ကို ပုန်ကန်ခဲ့ကြပြီး ဆယ်နှစ်ကြာပြီးနောက်တွင်လည်း ထိုသို့ပင် လုပ်ဆောင်နိုင်ကြဆဲဖြစ်သည်။ ၎င်းတို့သည် သမ္မာတရားကို လက်ခံခြင်းလည်းမရှိသည့်အပြင်၊ လက်တွေ့လုပ်ဆောင်ခြင်းလည်းမရှိပေ။ ဤအတွက် အကြောင်းရင်းနှစ်ရပ်ရှိသည်။ တစ်ခုမှာ ၎င်းတို့သည် သမ္မာတရားက အဘယ်အရာဖြစ်သည်ကို လုံးဝနားမလည်ကြသည့်အပြင် မိမိတို့၏ ကိုယ်ပိုင်ကျိုးကြောင်းဆင်ခြင်မှု၊ ကိုယ်ပိုင်ပြောဆိုချက်များနှင့် ကိုယ်ပိုင်အမြင်များကိုသာ ဖက်တွယ်ထားကြခြင်း ဖြစ်သည်။ အခြားတစ်ခုမှာ ၎င်းတို့သည် သမ္မာတရားကို လက်ခံသောလူများ လုံးဝမဟုတ်ကြခြင်း ဖြစ်သည်။ လွန်ခဲ့သော ဆယ်နှစ်က ဘုရားသခင်ကို ၎င်းတို့ မည်သည့်နည်းလမ်းဖြင့် ပုန်ကန်ခဲ့သည်ဖြစ်စေ၊ ယင်းမှာ ဆယ်နှစ်ကြာပြီးနောက်တွင် ပြောင်းလဲခြင်းမရှိဘဲ ၎င်းတို့ ပုန်ကန်ကြသည့် နည်းလမ်း ဖြစ်နေဆဲ ဖြစ်သည်။ ဘုရားသခင်ကို နှစ်ပေါင်းမည်မျှ ၎င်းတို့ ယုံကြည်ပြီးသည်ဖြစ်စေ ဇာတိပကတိနှင့် မိမိတို့၏ ဖောက်ပြန်ပျက်စီးသော စိတ်သဘောထားများကို ဆန့်ကျင်တွန်းလှန်သည့် သက်သေခံချက် တစ်ခုတလေကို မဆိုထားနှင့်၊ သမ္မာတရားကို လက်ခံပြီး ဘုရားသခင်ကို ကျိုးနွံနာခံသည့် သက်သေခံချက်ပင် မရှိကြပေ။ ဤအရာက ၎င်းတို့သည် သမ္မာတရားကို လက်ခံသောလူများ မဟုတ်ကြောင်း ပြသသည်။ ထိုသို့သော လူများသည် အမှားနှင့်အမှန်ကို ပိုင်းခြားသိမြင်သူများ မဟုတ်ကြပေ။ ၎င်းတို့သည် လူ့သဘာဝရှိသော လူများမဟုတ်ဟုလည်း ဆိုနိုင်သည်။ ရှင်းလင်းစွာ ပြောရလျှင် ၎င်းတို့သည် လူသားများ မဟုတ်ကြပေ။ အချို့သောလူများသည် ဤစကားများကို ကြားပြီးနောက် မိမိတို့၏ စိတ်နှလုံးများထဲ၌ ယုံကြည်လက်ခံခြင်းမရှိကြပေ။ ၎င်းတို့က “ကျွန်ုပ်သည် ဘုရားသခင်ကို ဆယ်နှစ်ကျော်ကြာ ယုံကြည်ပြီးဖြစ်ကာ ကျွန်ုပ်၏ တာဝန်ကို အမြဲထမ်းဆောင်နေပြီးဖြစ်သည်။ ကျွန်ုပ်သည် ရံဖန်ရံခါ အမှားအချို့လုပ်ပြီး ပြုပြင်ခြင်းတစ်ခုခုကို ခံရခြင်းသာ ဖြစ်သည်။ ယင်းမှာ အလွန်ပုံမှန်ဖြစ်သည် မဟုတ်လော။ လူတိုင်း၌ ဖောက်ပြန်ပျက်စီးသော စိတ်သဘောထားများ ရှိကြသည်၊ မည်သူက အမှားမလုပ်မိဘဲ နေသနည်း။ မည်သို့ပင်ဖြစ်စေ ကျွန်ုပ်သည် စစ်မှန်သော ယုံကြည်သူတစ်ဦး ဖြစ်သည်။ ကျွန်ုပ်၌ လူ့သဘာဝမရှိဟု ကိုယ်တော် မည်သို့ဖြစ်ပြီး ပြောနိုင်ရသနည်း”ဟု ဆိုကြသည်။ သင်သည် စစ်မှန်သော ယုံကြည်သူတစ်ဦးဖြစ်သည်မှာ မှန်သော်လည်း၊ စစ်မှန်သော ယုံကြည်သူတစ်ဦးဖြစ်ခြင်းက သမ္မာတရားကို သင် လက်ခံနိုင်သည်ဟု ဆိုလိုသလော။ စစ်မှန်သော ယုံကြည်သူတစ်ဦးဖြစ်ခြင်းက ဇာတိပကတိကို သင် ဆန့်ကျင်တွန်းလှန်နိုင်ပြီး တစ်ဇွတ်ထိုးလုပ်လိမ့်မည် မဟုတ်ဟု ဆိုလိုသလော။ စစ်မှန်သော ယုံကြည်သူတစ်ဦးဖြစ်ခြင်းက ဘုရားသခင်ကို သင် ကျိုးနွံနာခံနိုင်သည်ဟု ဆိုလိုသလော။ မဆိုလိုပေ။ စစ်မှန်သော ယုံကြည်သူတစ်ဦးဖြစ်ခြင်းသည် အရာရာမဟုတ်သည့်အပြင် ယင်းက ကယ်တင်ခြင်းကို သင်ရရှိနိုင်သည်ဟု မဆိုလိုပေ။ ကယ်တင်ခြင်းကို ရရှိခြင်းသည် သင်၏ လူ့သဘာဝက သမ္မာတရားကို လက်ခံနိုင်ခြင်းရှိမရှိဟူသည်နှင့် သင်သည် အမှားနှင့်အမှန်ကို ပိုင်းခြားသိမြင်နိုင်ခြင်းရှိမရှိဟူသည်တို့အပေါ်တွင် အဓိက မူတည်သည်။ စစ်မှန်သော ယုံကြည်သူတစ်ဦးဖြစ်ခြင်းသည် နောက်ဆုံးတွင် လူတို့က ကယ်တင်ခြင်းရရှိရန်အတွက် အရေးကြီးဆုံးသော အခြေအနေမဟုတ်သည့်အပြင်၊ အခြေခံကျသော အခြေအနေတစ်ခုလည်း မဟုတ်ပေ။ သင်သည် စစ်မှန်သော ယုံကြည်သူတစ်ဦးဖြစ်သည်ဟု သင်ဆိုသော်လည်းသမ္မာတရား သင် မည်မျှနားလည်ပြီး ရရှိပြီးပြီနည်း။ ဘုရားအိမ်တော်၏ အကျိုးစီးပွားများနှင့် ပတ်သက်လာသည့်အခါ သင်သည် ယင်းတို့ကို အကြိမ်မည်မျှ ကာကွယ်ပြီးပြီနည်း။ သင်သည် စစ်မှန်သော ယုံကြည်သူတစ်ဦးဖြစ်ကြောင်း၊ သင်၌ အသိစိတ်နှင့် လူ့သဘာဝရှိကြောင်း၊ သင်သည် စစ်မှန်သော လူတစ်ဦးဖြစ်ကြောင်း သင်ထင်လျှင်၊ အလားတူကိစ္စရပ်ဖြင့် လွန်ခဲ့သော ဆယ်နှစ်က ဘုရားသခင်ကို သင် ပုန်ကန်နိုင်ခဲ့လျှင် ယခု ဘုရားသခင်ကို သင် ပုန်ကန်နိုင်သေးသလော။ သင် ပြောင်းလဲပြီးပြီလော။ ဇာတိပကတိကို သင် ဆန့်ကျင်တွန်းလှန်ပြီးပြီလော။ ဇာတိပကတိကို သင် ဆန့်ကျင်တွန်းလှန်ခြင်းမရှိသေးလျှင် လာမည့်ဆယ်နှစ်တွင် ထိုသို့ပြုလုပ်နိုင်သလော။ သင်သည် ဇာတိပကတိကို ဆန့်ကျင်တွန်းလှန်နိုင်ခြင်း မရှိသေးသည့်အပြင်၊ ဘုရားသခင်ကိုလည်း ပုန်ကန်နိုင်သေးလျှင် ယင်းက သင်၏ လူ့သဘာဝနှင့်ပတ်သက်၍ ပြဿနာတစ်ခုရှိကြောင်း ပြသပေသည်။ သင်သည် သမ္မာတရားကို လက်တွေ့မလုပ်ဆောင်နိုင်ပေ၊ ထို့ကြောင့် သင်သည် စစ်မှန်သော ယုံကြည်သူတစ်ဦးဖြစ်သည်ဟု သင်ဆိုလျှင်ပင် အချည်းနှီးဖြစ်သည်။ သင်သည် ဆင်းရဲဒုက္ခခံပြီး အဖိုးအခပေးရန် လိုလားကာ သင်၏ တာဝန်ကို သစ္စာစောင့်သိစွာ ထမ်းဆောင်ရန် လိုလားသည်ဟု သင်ဆိုသော်လည်း ဤလိုလားမှုသည် တန်ဖိုးမရှိပေ။ ဤသည်မှာ သမ္မာတရားကို သင် လက်တွေ့လုပ်ဆောင်နိုင်ပြီး ဘုရားသခင်ကို ကျိုးနွံနာခံနိုင်ရန်အတွက် မရှိမဖြစ်ရှိထားရမည့် လိုအပ်ချက်တစ်ခုမျှသာ ဖြစ်သည်။ သို့သော် နောက်ဆုံးတွင် သင် ယင်းကို လက်တွေ့လုပ်ဆောင်နိုင်ခြင်းရှိမရှိဟူသည်မှာ သင်၌ လူ့သဘာဝရှိမရှိဟူသည့်အပေါ် မူတည်သည်။ သင်၏ စိတ်နှလုံးသည် သင်၏ ဖောက်ပြန်ပျက်စီးသော စိတ်သဘောထားများကို အစဉ်အမြဲ ချုပ်ထိန်းကာ ထိန်းချုပ်နိုင်ခြင်းမရှိသည့်အပြင်၊ သင်၏ ကိုယ်ပိုင်အကျိုးစီးပွားများကို ထိန်းသိမ်းရန် သင်ရွေးချယ်ပြီး အပြုသဘောဆောင်သော အရာများအစား အပျက်သဘောဆောင်သော အရာများကို ရွေးချယ်လျှင် ယင်းက သင်၏ လူ့သဘာဝသည် သမ္မာတရားကို မချစ်မြတ်နိုးကြောင်းနှင့် သင်၏ ဖောက်ပြန်ပျက်စီးသော စိတ်သဘောထားများကို ထိန်းချုပ်နိုင်စွမ်း မရှိကြောင်း ပြသနေပေသည်။ သင်သည် သမ္မာတရားကို နားမလည်သည့်အခါ သင်၏ ဖောက်ပြန်ပျက်စီးသော စိတ်သဘောထားများ၏ ထုတ်ဖော်ပြမှုများအား ထိန်းချုပ်နိုင်စွမ်း မရှိခဲ့လျှင် ယင်းမှာ ခွင့်လွှတ်နိုင်လောက်သောအရာဖြစ်သည်။ သို့သော် ယခုတွင်မူ ကွဲပြားပေသည်။ သင်သည် သမ္မာတရားနှင့်ပတ်သက်သည့် တရားဒေသနာများကို နှစ်ပေါင်းများစွာ နားထောင်ပြီးဖြစ်သော်လည်း အမှုအရာများကို ကြုံတွေ့သည့်အခါ သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်ပြီး မှန်ကန်သော ရွေးချယ်မှုများ ပြုလုပ်နိုင်ရန်အလို့ငှာ သင်၏ ဖောက်ပြန်ပျက်စီးသော စိတ်သဘောထားများကို ချုပ်ထိန်းနိုင်ခြင်း မရှိသေးပေ။ ဆိုးယုတ်သောလူများက အသင်းတော်၏ အလုပ်အား နှောင့်ယှက်နေသည်ကို ရှင်းလင်းစွာ သင် မြင်တွေ့သော်လည်း ဘုရားအိမ်တော်၏ အကျိုးစီးပွားများကို ကာကွယ်ရန် ထရပ်နိုင်ခြင်း မရှိပေ။ သို့သော် တစ်စုံတစ်ဦးက သင်၏ ကိုယ်ပိုင်အကျိုးစီးပွားများကို ထိခိုက်နစ်နာစေသည့်အခါ သင်သည် ယင်းတို့ကို ကာကွယ်ရန် အစွမ်းကုန် လုပ်ဆောင်နိုင်သည်။ ဤသည်မှာ မှန်ကန်သော လမ်းခရီးနှင့် လက်တွေ့လုပ်ဆောင်ခြင်း၏ စည်းမျဉ်းများကို သင် ရွေးချယ်ရန်အလို့ငှာ သင်၏ လူ့သဘာဝတွင် သင့်ကို ထိန်းညှိပေးပြီး ချုပ်ထိန်းပေးမည့် အသိစိတ် သို့မဟုတ် ဆင်ခြင်တုံတရား မရှိကြောင်း သက်သေပြရန် လုံလောက်ပေသည်။ သင်သည် ထိုသို့သော ယုတ္တိမတန်သည့် အမှုအရာများကို ပြုလုပ်သည့်တိုင် လူသားဖြစ်သည်ဟု အခိုင်အမာဆိုနေသေးလျှင် ယင်းက သင်၏ အသိစိတ်နှင့် ဆင်ခြင်တုံတရားတို့သည် အလုပ်မလုပ်တော့ကြောင်း ပြသနေသည်။ သို့ဆိုလျှင် သင်၏ လူ့သဘာဝ၌ အသိစိတ်နှင့် ဆင်ခြင်တုံတရား မရှိသည့်အပြင် မှန်ကန်သော ရွေးချယ်မှုများ ပြုလုပ်နိုင်စေသည့်အရာ တစ်ခုတလေမျှမရှိသောကြောင့် သင်သည် ပုံမှန်လူတစ်ဦး မဟုတ်ပေ။ နားလည်ပြီလော။ အချို့လူများက “ကျွန်ုပ်၏ ဝိညာဉ်ရင့်ကျက်မှုသည် ယခု သေးငယ်ပါသည်။ ကျွန်ုပ်၏ မိသားစုပတ်ဝန်းကျင်နှင့် ကြီးပြင်းလာရမှုကြောင့် ကျွန်ုပ်သည် တစ်ဇွတ်ထိုးလုပ်သည်၊ စိတ်အလိုလိုက်ပြီး၊ မာနကြီးပါသည်။ သို့သော် လက်တွေ့ဘဝတွင် အပြုသဘောဆောင်သော အရာများက အဘယ်အရာများဖြစ်ပြီး အပျက်သဘောဆောင်သော အရာများက အဘယ်အရာများဖြစ်သည်ကို ကျွန်ုပ်သိသည့်အပြင်၊ မည်သည့်အရာ ကျွန်ုပ် လုပ်ဆောင်သင့်သည်ဟူသည်နှင့် မည်သည့်အရာ မလုပ်ဆောင်သင့်သည်ဟူသည်ကို ကျွန်ုပ်သိပါသည်။ ကျွန်ုပ်၏ ဝိညာဉ်ရင့်ကျက်မှု သေးငယ်ပြီး ကျွန်ုပ်ကို ဉာဏ်အလင်းရစေရန်၊ ကြီးကြပ်ပြီး တိုက်တွန်းရန် သမ္မာတရားကို နားလည်သည့်သူတစ်ဦး ကျွန်ုပ်တွင် မရှိခဲ့သောကြောင့်သာ ကျွန်ုပ်သည် သမ္မာတရားကို လက်တွေ့မလုပ်ဆောင်ခဲ့ခြင်းဖြစ်ပြီး ပြစ်မှားခြင်းအချို့ကို ကျူးလွန်ခဲ့ကာ စိတ်ထဲတွင် အနည်းငယ် နောင်တရသည်ဟု ခံစားရပါသည်”ဟု ဆိုကြသည်။ လက်တွေ့ဘဝတွင် ထိုသို့သော လူများသည် လမ်းကြောင်းမှန်ကို လျှောက်လှန်းရန်အလို့ငှာ မိမိတို့၏ ကျင့်ကြံပြုမူခြင်းကို ထိန်းညှိပြီး မိမိတို့ကိုယ်ကို ချုပ်ထိန်းရန် မိမိတို့၏ အသိစိတ်ကို အသုံးပြုနိုင်ကြသည်။ ၎င်းတို့သည် ကယ်တင်ခြင်းခံရနိုင်သော လူများ ဖြစ်ကြသည်။ ဤသည်မှာ အဘယ့်ကြောင့်ဆိုသော် ၎င်းတို့သည် သမ္မာတရားကို လက်ခံနိုင်သောကြောင့်၊ သမ္မာတရားအချို့ကို လက်တွေ့လုပ်ဆောင်နိုင်သောကြောင့်ဖြစ်ပြီး အပြောင်းအလဲအချို့ကို ကြုံတွေ့ပြီးဖြစ်သောကြောင့် ဖြစ်သည်။ ၎င်းတို့၏ တိုးတက်မှု အရှိန်သည် ပျမ်းမျှထက် အနည်းငယ်နှေးပြီး ၎င်းတို့၏ ကြီးထွားမှုသည် အတော်အတန်း ကျယ်ပြန့်မှုလျော့နည်းခြင်းသာ ဖြစ်သည်။ သို့သော် ၎င်းတို့သည် ပြောင်းလဲနေကြပေသည်။ ယင်းမှာ အချို့သော မျိုးစေ့များသည် ကောင်းသောမြေ၌ လျင်မြန်စွာ ကြီးထွားကြစဉ်တွင် အခြားမျိုးစေ့များမှာမူ သဲ သို့မဟုတ် ကျောက်များထဲတွင် ပို၍နှေးကွေးစွာနှင့် ပို၍ ကြီးမားသော အခက်အခဲဖြင့် ကြီးထွားကြသည့်အတိုင်းပင် ဖြစ်သည်။ သို့သော် ၎င်းတို့၌ အသက်ရှိနေသရွေ့ ၎င်းတို့ ကြီးထွားကြလိမ့်မည်။ လူများနှင့်ပတ်သက်၍လည်း အလားတူပင် ဖြစ်သည်။ ၎င်းတို့၏ လူ့သဘာဝသည် လူတို့၌ ရှိသင့်သည့် အသိစိတ်နှင့် ဆင်ခြင်တုံတရားကို ပိုင်ဆိုင်နေသရွေ့ ယင်းက ၎င်းတို့၌ လူ့အသက်ရှိကြောင်း သက်သေပြသည်။ သမ္မာတရားကို လက်ခံပြီးနောက် ၎င်းတို့ ပြောင်းလဲကြလိမ့်မည်ဖြစ်သည်။ ပြောင်းလဲခြင်းက နှေးကွေးလျှင်ပင်၊ အခြားသူများသည် ဆယ်နှစ်အတွင်း ကြီးမားသော တိုးတက်မှု ဖြစ်စေစဉ်တွင် ၎င်းတို့က အနှစ်နှစ်ဆယ် သို့မဟုတ် သုံးဆယ်အတွင်း တိုးတက်မှု အနည်းငယ်သာ ဖြစ်စေရှိလျှင်ပင်၊ နှေးကွေးမှုရှိလင့်ကစား၊ ၎င်းတို့သည် အပြုသဘောဆောင်သော ဦးတည်ချက်တစ်ခုဖြင့် တိုးတက်နေကြခြင်း ဖြစ်သည်၊ ၎င်းတို့ ပြောင်းလဲနေကြပြီး ၎င်းတို့၏ အသက်က အဆက်မပြတ် ကြီးထွားနေသည်။ ၎င်းတို့ မည်မျှ လျင်မြန်စွာ ကြီးထွားသည်ဖြစ်စေ သို့မဟုတ် နှေးကွေးစွာ ကြီးထွားသည်ဖြစ်စေ ဤလူစားမျိုးသည် လူ့သဘာဝ၏ အရည်အသွေးကို ပိုင်ဆိုင်သည်။ သို့သော်လည်း ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သော်လည်း အသက်တာ ကြီးထွားမှု လုံးဝ အကောင်အထည်မပေါ်သေးသည့် အခြားလူစားတစ်မျိုး ရှိသည်။ မည်သူက သမ္မာတရားကို မိတ်သဟာယဖွဲ့သည်ဖြစ်စေ ၎င်းတို့သည် အလွန်အမင်း ရွံမုန်းခြင်း ခံစားချက်တစ်ခုကို ခံစားရပြီး နားထောင်ရန် မလိုမလားဖြစ်ကြသည်။ ဘုရားသခင်က မည်သည့် ပတ်ဝန်းကျင်ကို ပြင်ဆင်ပေးသည်ဖြစ်စေ ၎င်းတို့သည် သမ္မာတရားကို မရှာဖွေကြသည့်အပြင်၊ ယင်းမှ သင်ခန်းစာများကို မသင်ယူနိုင်ကြသည့်အပြင် ယင်းမှ အပြုသဘောဆောင်သော လမ်းညွှန်မှုနှင့် အကူအညီကို မရရှိနိုင်ကြပေ။ ၎င်းတို့သည် မိမိတို့၏ စိတ်နှလုံးထဲ၌ အပြုသဘောဆောင်သော အရာများကို အလွန်အမင်း မနှစ်မြို့ခြင်း ဖြစ်ကြသည်။ ၎င်းတို့နှစ်သက်သည့် မည်သည့်အရာကိုမဆို လုပ်ဆောင်သည့် ၎င်းတို့၏ စိတ်သဘောထားနှင့် ဘဝနေထိုင်မှုပုံစံသည် မည်သည့်အခါမျှ ပြောင်းလဲခြင်း မရှိလေပြီ။ ထိုသို့သော လူများသည် အသိစိတ်နှင့် ဆင်ခြင်တုံတရားမရှိသူများ ဖြစ်ကြသည်။ ၎င်းတို့သည် လူသားများမဟုတ်၊ လူသားမဟုတ်သူများ ဖြစ်ကြသည်။ ငါ ဤသို့ ရှင်းပြသည်နှင့်အမျှ၊ သင်တို့အတွက် ပို၍ရှင်းလင်းပြီး ပို၍နားလည်နိုင်ဖွယ် ဖြစ်လာသလော။ (ဖြစ်လာပါသည်။)

အခြားလူစားတစ်မျိုး ရှိသေးသည်။ ၎င်းတို့သည် ဘုရားသခင်ကို ယုံကြည်ခြင်းက ကောင်းသည်ဟု သိကြသော်လည်း အပြုသဘောဆောင်သော အရာများနှင့် အပျက်သဘောဆောင်သော အရာများက အဘယ်အရာများဖြစ်သည်ကို ၎င်းတို့ နားမလည်ကြပေ။ ထို့အပြင် ၎င်းတို့သည် မိမိတို့၏ စကားနှင့် လုပ်ရပ်များကို ထိန်းညှိရန် သို့မဟုတ် ချုပ်ထိန်းရန် မိမိတို့၏ အသိစိတ်ကို အသုံးပြုရန် မည်သို့မျှ မနီးစပ်ပေ။ ထိုသို့သော လူများကို ပိုင်းခြားသိမြင်ရန် ပို၍လွယ်ကူသည်။ ၎င်းတို့သည် အပြုသဘောဆောင်သော အရာများကို ချစ်မြတ်နိုးခြင်းနှင့် မည်သို့မျှ မနီးစပ်သည့်အပြင် အမှုအရာများနှင့်ဆိုင်သည့် အဓိပ္ပာယ်ကို သိနားလည်ခြင်းနှင့်လည်း မနီးစပ်ကြပေ။ ဤအရာအားလုံးသည် ၎င်းတို့အတွက် နားဝေတိမ်တောင်ဖြစ်သည့်အရာတစ်ခု ဖြစ်သည်။ သင်သည် ၎င်းတို့အား အပြုသဘောဆောင်သော အရာများက အဘယ်အရာဖြစ်သည်ကို မေးလျှင် ၎င်းတို့သည် အယူဝါဒများအရ ပြောဆိုလိမ့်မည်ဖြစ်ပြီး ဘုရားသခင်ပြောဆိုသည့်အရာနှင့် လုပ်ဆောင်သည့်အရာအားလုံးသည် အပြုသဘောဆောင်သော အရာများဖြစ်သည်ဟု ဆိုကြလိမ့်မည်။ ၎င်းတို့ပြောဆိုသည့်အရာသည် အတော်လေး ကောင်းမွန်ပုံပေါက်သော်လည်း အမှုအရာများကို ၎င်းတို့ ကြုံတွေ့သည့်အခါ ယင်းတို့ကို ဘုရားသခင်၏ နှုတ်ကပတ်တော်များနှင့် ဆက်စပ်၍မရနိုင် သို့မဟုတ် ပိုင်းခြားသိမြင်နိုင်ခြင်း မရှိကြပေ။ ၎င်းတို့၏ စိတ်များက ပျော့ပြဲသောအရာကဲ့သို့ ဖြစ်လာသည်။ ၎င်းတို့သည် နားဝေတိမ်တောင်ဖြစ်လာပြီး မည်သည့်အရာကိုမျှ ရှင်းလင်းစွာ မသိကြပေ။ သင်သည် ၎င်းတို့အား နှစ်ပေါင်းများစွာ ဘုရားသခင်ကို ယုံကြည်ခြင်းမှ မည်သည့်သမ္မာတရားများ ရရှိပြီးဖြစ်သည်ကို မေးလျှင် ၎င်းတို့က “ဘုရားသခင်သည် အရာခပ်သိမ်းအပေါ် အချုပ်အခြာအာဏာ စွဲကိုင်သည်၊ လူအတွက် ကိုယ်တော်ပြုသမျှ အရာရာတိုင်းက ကောင်းမြတ်ပြီး ဘုရားသခင်သည် လူကို ချစ်သည်။ စာတန်သည် ဘုရားသခင်ကို အတိုက်အခံလုပ်ပြီး စာတန်က လူကို ထိခိုက်နစ်နာစေသည်၊ ညှဉ်းပန်းနှိပ်စက်ပြီး မတရားဖိနှိပ်သည်”ဟု ဆိုကြသည်။ သင်သည် ၎င်းတို့အား အခြားမည်သည့်အရာ ရရှိပြီးဖြစ်သည်ကို မေးလျှင် ၎င်းတို့က “ကျွန်ုပ်တို့သည် ကျွန်ုပ်တို့၏ တာဝန်ကို ကောင်းစွာထမ်းဆောင်ရမည်၊ ပို၍ ဆင်းရဲဒုက္ခခံပြီး ပို၍ကြီးမားသော အဖိုးအခကို ပေးရမည်” ဟု ဆိုကြသည်။ ထို့နောက် သင်သည် ၎င်းတို့အား မိမိတို့၏ တာဝန်ကို ထမ်းဆောင်ရာ၌ မည်သည့်စည်းမျဉ်းများ လိုက်နာသင့်သည်ကို မေးလျှင် ၎င်းတို့က “ကျွန်ုပ်တို့သည် အထက်လူကြီးများ ပြောဆိုသည့် မည်သည့်အရာကိုမဆို နားထောင်သင့်ပြီး ကျွန်ုပ်တို့ကို ခိုင်းသည့် မည်သည့်အရာကိုမဆို လုပ်ဆောင်သင့်သည်။ အလုပ်သည် ညစ်ပတ်ပြီး ပင်ပန်းစရာဖြစ်လျှင်ပင် ယင်းကို ကျွန်ုပ်တို့ ကောင်းစွာလုပ်ဆောင်ရမည်။ ကျွန်ုပ်တို့သည် အဖျက်အမှောင့်လုပ်ပြီး နှောင့်ယှက်ခြင်း သို့မဟုတ် ဒုက္ခပေးခြင်း မဖြစ်စေရ။ လူတိုင်းအတွက်နှင့် ဘုရားအိမ်တော်အတွက် အကျိုးရှိသော အမှုအရာများကို ကျွန်ုပ်တို့ လုပ်ဆောင်ရမည်”ဟု ဆိုကြသည်။ ၎င်းတို့ပြောဆိုသည့် ဤအယူဝါဒအားလုံးက မှန်ကန်သည်။ ယင်းတို့အထဲ၌ မှားယွင်းသော စကားလုံးတစ်လုံးမျှ မရှိပေ။ သို့သော်လည်း ၎င်းတို့သည် အမှုအရာများကို ကြုံတွေ့သည့်အခါ လွဲချော်ပြီး မိုက်မဲသော ရှုထောင့်အချို့မှလွဲ၍ မည်သည့်အရာကိုမျှ ထုတ်ဖော်မပြကြသည့်အပြင် ၎င်းတို့ကို သင် အကြိမ်မည်မျှပင် ပြုပြင်ပေးသည်ဖြစ်စေ ၎င်းတို့ မပြောင်းလဲနိုင်ကြပေ။ ထိုသို့သော လူများသည် မည်သည့် အယုတ်တမာမျိုးများ ဖြစ်ကြသနည်း။ (၎င်းတို့သည် နားဝေတိမ်တောင်ဖြစ်သော လူများ ဖြစ်ကြပါသည်။) နားဝေတိမ်တောင်ဖြစ်သော လူများသည် လူသားများ ဖြစ်သလော။ (မဟုတ်ပါ။) နားဝေတိမ်တောင်ဖြစ်သော လူများဟူသည် အဘယ်အရာ ဖြစ်ကြနည်း။ (သားရဲတိရစ္ဆာန်များ ဖြစ်ပါသည်။) ယဉ်ကျေးသော စကားလုံးမှာ “တိရစ္ဆာန်” ဖြစ်ပြီး အရပ်သုံးစကားလုံးမှာ “သားရဲတိရစ္ဆာန်” ဖြစ်သည်။ ၎င်းတို့သည် တရားဒေသနာ မည်မျှပင် နားထောင်သည်ဖြစ်စေ သမ္မာတရားက အဘယ်အရာဖြစ်သည်၊ အပြုသဘောဆောင်သော အရာများက အဘယ်အရာဖြစ်သည် သို့မဟုတ် အပျက်သဘောဆောင်သော အရာများက အဘယ်အရာဖြစ်သည်ကို နားမလည်ကြပေ။ ၎င်းတို့သည် ဘုရားသခင်ကို ပုန်ကန်သည့် အမှုအရာ မည်မျှပင် ပြုလုပ်သည်ဖြစ်စေ မိမိတို့၏ စိတ်နှလုံးထဲ၌ ယင်းကို သတိပြုမိခြင်းမရှိသည့်အပြင်၊ မိမိတို့သည် အလိုအလျောက် ကြင်နာစိတ်ရှိပြီး စာနာတတ်သော စိတ်နှလုံးရှိသည်ဟု ခံစားနေကြဆဲ ဖြစ်သည်။ တစ်စုံတစ်ဦး ဆင်းရဲဒုက္ခခံစားနေရသည်ကို မြင်သည့်အခါ မိမိတို့၏ စိတ်နှလုံးထဲ၌ နာကျင်သည်ဟု ၎င်းတို့ ခံစားရပြီး ထိုသူ၏ ကိုယ်စား ဆင်းရဲဒုက္ခခံပေးနိုင်ရန် ဆန္ဒရှိကြသည်။ ၎င်းတို့သည် တစ်စုံတစ်ဦး၌ စားစရာ သို့မဟုတ် ဝတ်စရာမရှိသည်ကို မြင်သည့်အခါ မိမိတို့၏ ကိုယ်ပိုင်အဝတ်အစားများနှင့် အစားအစာကို ထိုသူအား ပေးလိုကြသည်။ လူသားမျိုးနွယ်၏ ဖောက်ပြန်ပျက်စီးမှုကို ဖော်ထုတ်သည့် ဘုရားသခင်၏ နှုတ်ကပတ်တော် မည်မျှကိုပင် ၎င်းတို့ နားထောင်သည်ဖြစ်စေ မိမိတို့က အလွန်ကောင်းပြီး အခြားမည်သူထက်မဆို ပိုကောင်းသည်ဟု ခံစားနေကြဆဲ ဖြစ်သည်။ မှားယွင်းသော အမှုအရာ မည်မျှကိုပင် ၎င်းတို့ ပြုလုပ်သည်ဖြစ်စေ မည်သည့်နေရာတွင် မှားသွားသည်ကို မသိကြသည့်အပြင် မိမိတို့၌ ဖောက်ပြန်ပျက်စီးသော စိတ်သဘောထားရှိသည်ကို မည်သည့်အခါမျှ ဝန်မခံကြပေ။ သင်က ၎င်းတို့အား “သင်သည် ဖောက်ပြန်ပျက်စီးသော လူသားတစ်ဦးလော။ သင်၌ ဖောက်ပြန်ပျက်စီးသော စိတ်သဘောထား ရှိသလော”ဟု မေးလျှင် ၎င်းတို့က “ဟုတ်ကဲ့၊ ရှိပါသည်၊ လူတိုင်း၌ ဖောက်ပြန်ပျက်စီးမှု ရှိသည်။ ကျွန်ုပ်၌ မည်သို့ဖြစ်ပြီး မရှိဘဲ နေနိုင်မည်နည်း။ သင်သည် မိုက်မဲသော စကားများကို ပြောနေသည်”ဟု ဆိုကြသည်။ ၎င်းတို့က သင့်ကို မိုက်မဲသည်ဟုပင် ခေါ်ကြသည်။ သို့သော် ၎င်းတို့သည် မှားယွင်းသောအအရာ တစ်စုံတစ်ခုကို ပြုလုပ်သည့်အခါ ဝန်မခံသည့်အပြင် အပြစ်ကိုပင် အခြားသူများအပေါ်သို့ လွှဲချကြသည်။ ၎င်းတို့ မည်သည့်အမှားကို ပြုလုပ်သည်ဖြစ်စေ ဝန်မခံကြသည့်အပြင် ၎င်းတို့ ပြုမိသည့် မကောင်းမှုများက မည်မျှ ဆိုးရွားသည်ဖြစ်စေ၊ မိမိတို့ကိုယ်ကို မှန်ကြောင်းပြရန် ဆင်ခြေများနှင့် အကြောင်းပြချက်များ အမြဲရှိကြသည်။ ထိုသို့သော လူများ၌ ဆင်ခြင်တုံတရား တစ်ခုတလေ ရှိသလော။ ၎င်းတို့သည် အမှားနှင့်အမှန်ကို ပိုင်းခြားသိမြင်နိုင်သော လူများဖြစ်သလော။ (၎င်းတို့၌ ဆင်ခြင်တုံတရားမရှိသည့်အပြင် အမှားနှင့်အမှန်ကို မပိုင်းခြားနိုင်ပါ။) ၎င်းတို့သည် နေ့စဉ်နေ့တိုင်း မိုးသောက်မှ နေဝင်သည်ထိ တရားဒေသနာများကို နားထောင်ပြီး ဘုရားသခင်၏ နှုတ်ကပတ်တော်များကို ဖတ်ရှုလျက် အလွန်ကြိုးစားအားထုတ်ပုံရသော်လည်း သမ္မာတရားနှင့်ဆိုင်သည့် စာတစ်ကြောင်းကိုမျှ နားမလည်နိုင်၊ သမ္မာတရား စည်းမျဉ်းများနှင့် ကိုက်ညီသော အမှုအရာတစ်ခုကိုမျှ မလုပ်ဆောင်နိုင်သည့်အပြင်၊ သမ္မာတရားနှင့် ကိုက်ညီသော စကားတစ်ခွန်းကိုမျှ မပြောနိုင်ကြပေ။ သမ္မာတရားနှင့် ကိုက်ညီသော စကားများကို မဆိုထားနှင့်၊ လူ့သဘာဝ၏ အသိစိတ်နှင့် ဆင်ခြင်တုံတရားတို့နှင့် ကိုက်ညီသော စကားတစ်ခွန်းကိုပင် မပြောနိုင်ကြပေ။ ၎င်းတို့သည် နားဝေတိမ်တောင်ဖြစ်ပြီး အဓိပ္ပာယ်မဲ့သော စကားများကိုသာ ပြောဆိုပြီး ကောက်ကျစ်သော ကျိုးကြောင်းပြချက်များကိုသာ ရေရွတ်ပြောဆိုကြသည်။ ထိုသို့သော လူများသည် အသိစိတ်နှင့် ဆင်ခြင်တုံတရားရှိခြင်းကို အလွန်စံမမီကြပေ။ ၎င်းတို့သည် ကောက်ကျစ်သော ကျိုးကြောင်းဆင်ခြင်မှုများနှင့် ပြည့်လျှမ်းနေသည့် နားဝေတိမ်တောင်ဖြစ်သော လူများသာ ဖြစ်ကြသည်။ တရားဒေသနာများစွာကို နားထောင်ပြီးနောက် ၎င်းတို့သည် ဝိညာဉ်ရေးရာ စကားအချို့ကို ပြောနိုင်ကြသည်။ ၎င်းတို့ ဝိညာဉ်ရေးရာ စကားများ ပြောဆိုသည်ကို သင် ကြားသည့်အခါ ၎င်းတို့သည် အတော်လေး ကျွမ်းကျင်ပြီး ရှင်းလင်းပြတ်သားစွာ ပြောဆိုနိုင်သည်ဟု သင်ခံစားရသည်။ သို့သော် အမှုအရာများကို ကိုင်တွယ်ခြင်းနှင့် ပတ်သက်လာသည့်အခါတွင်မူ ၎င်းတို့သည် နားဝေတိမ်တောင်ဖြစ်ပြီး အဓိပ္ပာယ်မဲ့ကြောင်းကို သင် တွေ့ရှိရသည်။ ၎င်းတို့သည် ကောက်ကျစ်သော ကျိုးကြောင်းပြချက်များကို ရေရွတ်ပြောဆိုသည့်အခါ သင့်ကို စကားမပြောနိုင်အောင် ဖြစ်စေနိုင်သည်။ “စကားမပြောနိုင်အောင် ဖြစ်စေသည်” ဟူသည်မှာ အဘယ်အရာကို ဆိုလိုသနည်း။ ယင်းမှာ တစ်စုံတစ်ဦးသည် ထိုသို့သော အဓိပ္ပာယ်မဲ့သည့် စကားများကို ပြောနိုင်မည် သို့မဟုတ် ထိုသို့သော တွေးခေါ်ပုံမျိုး ရှိနိုင်မည်ကို သင် စိတ်ကူးမရနိုင်ကြောင်း၊ ယင်းမှာ သင့်အတွက် လုံးဝ စိတ်ကူး၍ပင် မရနိုင်ကြောင်းနှင့် အဆုံးတွင် သင်သည် ၎င်းတို့အား နုတ်ဆိတ်ခြင်းဖြင့်သာ တုံ့ပြန်နိုင်ပြီး ယင်းမှာ ၎င်းတို့ကို ကိုင်တွယ်ရန် အကောင်းဆုံးနည်းလမ်းဖြစ်ကြောင်းတို့ကို ဆိုလိုပေသည်။

လူတစ်ဦးသည် လူသားဖြစ်ပြီး ပုံမှန်လူ့သဘာဝကို ပိုင်ဆိုင်ထားပါက အမှားနှင့်အမှန်ကို ပိုင်းခြားသိမြင်နိုင်ခြင်းသည် အရေးပါလှပေသည်။ ၎င်းတို့က ဘုရားသခင်၏ နှုတ်ကပတ်တော်များ၏ ထောက်ပံ့မှုကို မရရှိသေးသည့်အပြင်၊ သမ္မာတရားကို နားမလည်ချိန်တွင် ရိုးရှင်းသော အပြုသဘောဆောင်သည့် အရာအချို့နှင့် အပျက်သဘောဆောင်သော အရာအချို့ကို နားလည်ရန် ၎င်းတို့၏ အသိစိတ်နှင့် ဆင်ခြင်တုံတရားကို အသုံးပြုနိုင်ကြသည်။ ၎င်းတို့သည် လက်တွေ့ဘဝတွင် ထိတွေ့ဆက်ဆံရသည့် အချို့သော အပြုသဘောဆောင်သော အရာများအပြင် အပျက်သဘောဆောင်သော အရာများနှင့် ပတ်သက်လာသည့်အခါ ပိုင်းခြားသိမြင်မှု တစ်ခုခုနှင့် သိမြင်တတ်သော အစွမ်းအစများ ရှိကြသည်။ ၎င်းတို့သည် အခြေခံကျသော လူသား သာမန်အသိစိတ်အောက်တွင် အကျိုးဝင်သောအရာများအပေါ်၊ လူသားတို့ ရှင်သန်ရေး နိယာမများနှင့် ၎င်းတို့ မကြာခဏ ကြုံတွေ့ရသည့် အချို့သော လူများ၊ ဖြစ်ရပ်များနှင့် အမှုအရာများအပေါ်တွင် ပိုင်းခြားသိမြင်မှု တစ်ခုခု ရှိကြသည်။ ၎င်းတို့သည် နားဝေတိမ်တောင်ဖြစ်သည့် နည်းလမ်းဖြင့် အသက်ရှင်သူတစ်ဦး မဟုတ်ဘဲ လူ့လောကရှိ အပြုသဘောဆောင်သော အရာများအပြင်၊ အပျက်သဘောဆောင်သော အရာများနှင့်ပတ်သက်လာသည့်အခါ ပိုင်းခြားသိမြင်မှုနှင့် သိမြင်တတ်သော အစွမ်းအစများ ရှိကြပြီး၊ ဤအရာများအပေါ် အချို့သော အတွေးများ၊ ရပ်တည်ချက်များနှင့် မှန်ကန်သော သဘောထားများလည်း ရှိကြသည်မှာ အမှန်ပင်ဖြစ်သည်။ အသက်သုံးဆယ်နောက်ပိုင်းတွင် ထိုသို့သောလူများသည် ဘဝ၏ ကိစ္စရပ်အမျိုးမျိုးကို တဖြည်းဖြည်း စတင်ကြုံတွေ့လာရသည်။ ၎င်းတို့သည် ဘုရားသခင်၏ နှုတ်ကပတ်တော်များကို မဖတ်သေးလျှင် သို့မဟုတ် ဘုရားသခင်၏ နှုတ်ကပတ်တော်များမှ ထောက်ပံ့မှုကို မရရှိသေးလျှင်ပင် ၎င်းတို့ အသက် ငါးဆယ် သို့မဟုတ် ခြောက်ဆယ်အရွယ်သို့ ရောက်သောအခါတွင် အပြုသဘောဆောင်သော အရာများက အဘယ်အရာဖြစ်သည်၊ အပျက်သဘောဆောင်သော အရာများက အဘယ်အရာဖြစ်သည်ဟူသည်ကို တဖြည်းဖြည်း အကျဉ်းချုပ်သုံးသပ်နိုင်ပြီး ထို့နောက်တွင် ၎င်းတို့ နားလည်သဘောပေါက်နိုင်သည့် ထိုအပြုသဘောဆောင်သော အရာများအတိုင်း အသက်ရှင်နိုင်ကာ အပြုသဘောဆောင်သော အရာများ၏ နိယာမအချို့ကို လိုက်နာနိုင်ကြသည်။ အပျက်သဘောဆောင်သော အရာအချို့အတွက်မူ ယင်းတို့ကို ပိုင်းခြားသိမြင်နိုင်သည့်အပြင် ၎င်းတို့သည် မိမိတို့၏ စိတ်နှလုံး နက်ရှိုင်းသောနေရာမှလည်း ယင်းတို့နှင့် ခပ်ကင်းကင်း နေနိုင်ကြသည်။ ၎င်းတို့သည် လောကီ ခေတ်ရေစီးကြောင်းများ သို့မဟုတ် လူအများကြား ပျံ့နှံ့နေသော လောကီဆိုင်ရာ ဆက်ဆံမှုများအတွက် အတွေးအခေါ်အချို့နှင့် ဆိုရိုးစကားအချို့ကို လိုက်နာရန်မှလွဲ၍ အခြားရွေးချယ်စရာမရှိသောအခါတွင် မိမိတို့၏ အသိစိတ်ကို ဆန့်ကျင်နေသည်ဟု ၎င်းတို့ ခံစားရပြီး ၎င်းတို့၏ အသိစိတ်က ၎င်းတို့ကို အပြစ်တင်လိမ့်မည်။ ၎င်းတို့၏ စိတ်နှလုံး နက်ရှိုင်းသောနေရာမှနေ၍ ၎င်းတို့သည် ထိုသို့သော အမြင်များကို လက်မခံကြပေ။ ၎င်းတို့သည် ရှင်သန်ရေးအတွက် သို့မဟုတ် ယာယီအကျိုးအမြတ်များအတွက်သာ ဤသို့ ပြုမူကြခြင်း ဖြစ်သည်။ ဤအရာများကို ပြုလုပ်ရန်မှာ ၎င်းတို့၏ မူလရည်ရွယ်ချက် မဟုတ်။ ထို့ထက် မိမိတို့၏ အလိုဆန္ဒနှင့် ဆန့်ကျင်၍ ပြုလုပ်ခဲ့သော ရွေးချယ်မှုတစ်ခုသာ ဖြစ်သည်။ ထိုသို့သောလူများသည် ဘုရားသခင်ကို ယုံကြည်ပြီးနောက်တွင် လူ့ဘဝ၊ ရှင်သန်မှုတို့နှင့် သက်ဆိုင်သည့်အရာများကဲ့သို့သော ကိစ္စရပ်မျိုးစုံနှင့်ပတ်သက်၍ ဘုရားသခင်၏ နှုတ်ကပတ်တော်များက အတိအကျ မည်သည့်အရာ ပြောသည်ကိုလည်းကောင်း၊ လူ့ဘဝတွင်ရှိသည့် ခက်ခဲသော ပြဿနာများနှင့်စပ်လျဉ်း၍ ဘုရားသခင်၏ တိကျသော မိန့်ဆိုချက်များက အတိအကျ အဘယ်အရာဖြစ်သည်ကိုလည်းကောင်း၊ ထိုအရာများနှင့် ရင်ဆိုင်ရသည့်အခါ လူတို့အား ဘုရားသခင်က အတိအကျ မည်သည့်အရာကို လုပ်ဆောင်ရန် တောင်းဆိုသည်ကိုလည်းကောင်း ပို၍ စိတ်ဝင်စားကြသည်။ ၎င်းတို့သည် ဤမေးခွန်းများအတွက် အဖြေများကို တမ်းတကြသည်။ အဖြေများကို ရရှိသောအခါ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ခြင်းသည် အလွန်ခက်ခဲသည် သို့မဟုတ် လူ့သဘာဝ၏ လိုအပ်ချက်များနှင့် အလွန်ဆန့်ကျင်သည်ဟု ၎င်းတို့ မခံစားရပေ။ ထိုအစား ဤသမ္မာတရားများသာလျှင် မှန်ကန်သော လမ်းကြောင်းဖြစ်ကြောင်း၊ လူတို့ ပိုင်ဆိုင်သင့်ပြီး စွမ်းဆောင်ရရှိသင့်သည့်အရာ ဖြစ်ကြောင်းနှင့် ဘဝတွင် လူတို့ ရှိသင့်သော ပုံသဏ္ဌာန်ဖြစ်ကြောင်း ၎င်းတို့ ခံစားရသည်။ လူတို့သည် ဤသို့ အသက်ရှင်ပါက ထိုအရာက ၎င်းတို့၏ အသိစိတ်နှင့် လူ့သဘာဝ၏ လိုအပ်ချက်များကို အမှန်တကယ် ဖြည့်ဆည်းနိုင်ကြောင်းနှင့် ဤသို့ အသက်ရှင်ခြင်းဖြင့်သာ ၎င်းတို့သည် မိမိတို့၏ အလိုဆန္ဒကို မဆန့်ကျင်သည့်အပြင်၊ ထိုအခါမှသာ စိတ်တည်ငြိမ်ပြီး ဝမ်းမြောက်ခြင်းနှင့် ငြိမ်သက်ခြင်း ရှိနိုင်ကြောင်းကို ၎င်းတို့ ခံစားရသည်။ ထိုအခါမှသာ လူတို့သည် မျှော်လင့်ချက်ရှိပြီး ဆက်လက်အသက်ရှင်လိုစိတ် ရှိလိမ့်မည်ဖြစ်ကြောင်းနှင့် ထိုအခါမှသာလျှင် ၎င်းတို့သည် အမျိုးမျိုးသော ဆိုးယုတ်သည့် အင်အားစုများ၊ အမျိုးမျိုးသော ဆိုးယုတ်သည့် ခေတ်ရေစီးကြောင်းနှင့် လူသားမျိုးနွယ် အသက်ရှင်နေသည့် အနှစ်မဲ့သော အခြေအနေတို့မှ လွတ်မြောက်နိုင်မည်ဖြစ်ကြောင်းကို ၎င်းတို့ ခံစားရသည်။ ၎င်းတို့၏ စိတ်နှလုံးအတွင်း နက်ရှိုင်းသောနေရာရှိ အသိစိတ်၏ လွှမ်းမိုးမှုအောက်တွင် ၎င်းတို့သည် ဘုရားသခင်၏ နှုတ်ကပတ်တော်များရှိ အမျိုးမျိုးသော မိန့်ဆိုချက်များ၊ သွန်သင်ချက်များနှင့် ထောက်ပံ့မှုများအတွက် နှစ်သက်မှုရှိကြပြီး ယင်းတို့ကို ၎င်းတို့၏ စိတ်နှလုံး နက်ရှိုင်းသောနေရာမှ လက်ခံယုံကြည်ကြသည်။ ၎င်းတို့သည် သမ္မာတရားကို ရရှိခြင်းအား လိုက်စားလိုသည့် ဆန္ဒရှိကြသည်။ ထို့အပြင် ဘုရားသခင်၏ နှုတ်ကပတ်တော်များကို ပိုပိုပြီး ဖော်ပြထားသည့်အပြင်၊ ဘုရားနှုတ်ကပတ်တော်များ၏ ထောက်ပံ့မှုက ပိုပိုပြီး လက်တွေ့ကျကာ အသေးစိတ်လာသည်နှင့်အမျှ သမ္မာတရားနှင့် အပြုသဘောဆောင်သော အရာများအတွက် ၎င်းတို့၏ တမ်းတမှုသည် တိုး၍ ဖြည့်ဆည်းခြင်းခံရလေသည်။ ၎င်းတို့သည် ပို၍ နားထောင်လေလေ ပို၍ မငြိမ်မသက်ဖြစ်လာလေလေ ဖြစ်ခြင်း၊ ယင်းကို အသေးစိတ်ကျလွန်းသည်ဟု မြင်လေလေဖြစ်ခြင်း သို့မဟုတ် ပို၍ နားဝေတိမ်တောင်ဖြစ်လေလေဖြစ်သည်ဟု ခံစားရခြင်း မဟုတ်ပေ။ ဆန့်ကျင်ဘက်အားဖြင့် ၎င်းတို့ ပို၍ နားထောင်လေလေ အမှုအရာများက ပို၍ ရှင်းလင်းလာပုံရလေလေဖြစ်ပြီး အမှုအရာများကို ၎င်းတို့ ထိုးထွင်းသိမြင်နိုင်ကာ လမ်းကြောင်းတစ်ခုရှိသည်ဟု ပို၍ ခံစားရလေလေ ဖြစ်သည်။ ရှေ့တွင် မျှော်လင့်ချက်ရှိကြောင်း၊ အလင်းကို မြင်တွေ့ရပြီး သမ္မာတရားကို လက်တွေ့လုပ်ဆောင်ကာ ကယ်တင်ခြင်းကို ရရှိရန် လမ်းကြောင်းတစ်ခု ရှိကြောင်း ၎င်းတို့ ခံစားရသည်။ ၎င်းတို့၏ စိတ်နှလုံးများက ပိုပိုပြီး တည်ငြိမ်လာသည်ဟု ခံစားရပြီး ဘုရားသခင်ကို ယုံကြည်ခြင်းလမ်းကြောင်းက မှန်ကန်ကြောင်းနှင့် ဘုရားသခင်ကို ယုံကြည်ရာတွင် ယခုအချိန်အထိ နေ့စဉ်နေ့တိုင်း ၎င်းတို့ ပေးဆပ်ခဲ့သော အဖိုးအခအပြင်၊ အသုံးခံခဲ့သော အားအင်နှင့် နှလုံးသွေးတို့သည် အကျိုးနပ်ပြီး အဓိပ္ပာယ်ရှိကြောင်းကို ၎င်းတို့ ပိုပိုပြီး ခံစားလာရသည်။ ဤအရာကို ၎င်းတို့၏ စိတ်နှလုံး နက်ရှိုင်းသောနေရာ၌ အတည်ပြုခြင်းခံရသည်။ ၎င်းတို့၏ ဆန္ဒ ပြည့်ဝပြီးဖြစ်ကာ သမ္မာတရားအတွက် ၎င်းတို့၏ တမ်းတမှုက အတော်အတန် ဖြည့်ဆည်းခံရပြီးဖြစ်သော်လည်း သမ္မာတရားကို အမှန်တကယ် တမ်းတသောလူများသည် သမ္မာတရား၏ သွင်ပြင်လက္ခဏာအားလုံးကို လက်တွေ့လုပ်ဆောင်ရန်နှင့် ဝင်ရောက်ရန်၊ ဘုရားသခင်၏ နှုတ်ကပတ်တော်များ၊ သမ္မာတရား စည်းမျဉ်းအမျိုးမျိုးနှင့် ဘုရားသခင်၏ သတ်မှတ်ချက်အမျိုးမျိုးကို မိမိတို့ကိုယ်တိုင်ထဲ၌ အကောင်အထည်ဖော်ရန် မိမိတို့ကိုယ်ကို တောင်းဆိုလျက်၊ ဘုရားသခင်၏ နှုတ်ကပတ်တော်များကို လက်တွေ့ဘဝတွင် ၎င်းတို့၏ လုပ်ရပ်များနှင့် ကျင့်ကြံပြုမူခြင်းအတွက် စံသတ်မှတ်ချက်များ ဖြစ်လာခွင့်ပေးပြီး ၎င်းတို့၏ အသက် လက်တွေ့ကျမှု ဖြစ်လာခွင့်ပေးလျက်၊ စိတ်ဆုံးဖြတ်ချက် ချမှတ်ကာ အစီအစဉ်များ ပြုလုပ်လိမ့်မည် ဖြစ်သည်။ အတိတ်တွင် ၎င်းတို့သည် သမ္မာတရားကို နားမလည်ခဲ့ချိန်တွင်၊ အချို့သော စကားလုံးများနှင့် အယူဝါဒများကိုသာ ပြောဆိုနိုင်ခဲ့ကြသည်။ ၎င်းတို့သည် အမှုအရာများနှင့် ကြုံတွေ့ရသည့်အခါ မျက်မမြင်များနှင့် ဆင်တို့နှင့်ဆိုင်သော ပုံဥပမာထဲမှာကဲ့သို့ပင် ထိုအရာများအပေါ် တစ်ဖက်သတ်အမြင်သာ ရှိခဲ့ကြသည်။ ၎င်းတို့သည် ပြဿနာ၏ အနှစ်သာရကို မမြင်နိုင်ခဲ့ကြသည့်အပြင်၊ မည်သည့်အရာ လုပ်ဆောင်ရမည်ကိုလည်း မသိခဲ့ကြပေ။ ဘဝက အလွန်ပျင်းစရာကောင်းသည်၊ ကြိုးပမ်းရမည့် ပန်းတိုင်များမရှိသည့်အပြင် မျှော်လင့်ချက်လည်းမရှိဟု ၎င်းတို့ ခံစားခဲ့ရပြီး နားဝေတိမ်တောင်ဖြစ်သောပုံစံဖြင့် အသက်ရှင်ခဲ့ကြသည်။ သို့သော်လည်း ယခုတွင် ကွဲပြား၏။ ဘုရားသခင်၏ နှုတ်ကပတ်တော်များကို ပိုပိုပြီးရှင်းလင်းစွာ ပြောဆိုထားသည့်အပြင်၊ သမ္မာတရားကို ပိုပိုပြီး ရှင်းလင်းစွာ မိတ်သဟာယပြုထားပေသည်။ လမ်းကြောင်းက ပို၍ တောက်ပပြီး ရှင်းလင်းလာနေကြောင်းနှင့် ရှေ့ဆက်ရမည့် လမ်းခရီးတစ်ခု ရှိနေကြောင်း ၎င်းတို့ ခံစားရသည်။ ထို့ပြင် ၎င်းတို့ပြောဆိုသည့် စကားလုံးတိုင်း၊ ၎င်းတို့လုပ်ဆောင်သည့် အမှုအရာတိုင်းနှင့် ၎င်းတို့ကြုံတွေ့ရသည့် လူအမျိုးအစားတိုင်းအတွက် အခြေခံအဖြစ် လိုက်နာရန် ၎င်းတို့၌ ဘုရားသခင်၏ နှုတ်ကပတ်တော်များ ရှိသည်။ ၎င်းတို့သည် ဘုရားသခင်၏ နှုတ်ကပတ်တော်များက အလွန်လက်တွေ့ကျပြီး အလွန်ကောင်းမွန်သည်ဟု ခံစားရသည့်အပြင်၊ ဘုရားသခင်ကို ယုံကြည်ခြင်းက မှန်ကန်သော လမ်းကြောင်းဖြစ်ကြောင်း၊ ဘုရားသခင်ကို ယုံကြည်ခြင်းသည် ကယ်တင်ခြင်းသို့ ပို့ဆောင်နိုင်ကြောင်းနှင့် ဤနည်းလမ်းဖြင့် ဘုရားသခင်ကို ယုံကြည်ခြင်းသည် ၎င်းတို့အား လူသားပုံသဏ္ဌာန်ဖြင့် အသက်ရှင်နေထိုင်နိုင်စေသည့်အပြင်၊ ယင်းမှာ အလွန်အဓိပ္ပာယ်ရှိကာ တန်ဖိုးရှိလှကြောင်းတို့ကို အတည်ပြုကြပြီး ဖြစ်သည်။ သမ္မာတရားများကို တမ်းတပြီး လက်တွေ့လုပ်ဆောင်နေသော်လည်း၊ ၎င်းတို့သည် ဤသမ္မာတရားများထဲသို့လည်း အစဉ်မပြတ် ဝင်ရောက်နေကြပြီး ကောင်းမွန်သော အကျိုးကျေးဇူးများကိုလည်း အစဉ်မပြတ် ရရှိခံစားနေကြသည်။ ၎င်းတို့၏ အသိစိတ်နှင့် လူ့သဘာဝ၏ အပြုသဘောဆောင်သော အရာများအတွက် တမ်းတမှုနှင့် လိုအပ်ချက်တို့ ဖြည့်ဆည်းခြင်းခံရသည်နှင့်အမျှ၊ ၎င်းတို့၏ အသက်တာသည်လည်း တဖြည်းဖြည်း ပြောင်းလဲနေသည်။ ၎င်းတို့သည် ဖောက်ပြန်ပျက်စီးသော စိတ်သဘောထားများကို မကြာခဏ ထုတ်ဖော်ပြီး ဘုရားသခင်ကို ပုန်ကန်လေ့ရှိသည့်အပြင်၊ အမှုအရာများနှင့် ကြုံတွေ့ရသည့်အခါ မရည်ရွယ်ဘဲနှင့် မိမိတို့၏ ဖောက်ပြန်ပျက်စီးသော စိတ်သဘောထားများ၊ ဇာတိပကတိနှင့် မိုက်မဲသည့်၊ အဓိပ္ပာယ်မဲ့ပြီး မှားယွင်းသော အတွေးများနှင့် ရှုထောင့်များအတိုင်း မကြာခဏ ပြုမူလေ့ရှိသော်လည်း တစ်ချိန်တည်းတွင် ကောင်းမွန်သော ဖြစ်စဉ်တစ်ခုလည်း ရှိနေသည်။ ဤအရာကို ၎င်းတို့ လုပ်ဆောင်သည့်အခါ၊ ၎င်းတို့၏ အသိစိတ်က မကြာခဏ မသက်မသာ ခံစားရပြီး ၎င်းတို့၏ ဖောက်ပြန်ပျက်စီးသော စိတ်သဘောထားများက နက်ရှိုင်းစွာ အမြစ်တွယ်နေကာ ပြောင်းလဲရန် ခက်ခဲသည်ဟု ၎င်းတို့ ခံစားရသည်။ ထို့နောက် ၎င်းတို့၏ အသိစိတ် လွှမ်းမိုးမှုအောက်တွင် ၎င်းတို့သည် မိမိတို့၏ စိတ်နှလုံးများထဲ၌ မကြာခဏ အပြစ်တင်ခြင်းကို ခံစားရပြီး အပြစ်ရှိသည်ဟု ခံစားရကာ နောင်တရကြသည်။ ၎င်းတို့ မည်သည့်နေရာတွင် အတိအကျ မှားယွင်းခဲ့သည်ကို မကြာခဏ ဆင်ခြင်သုံးသပ်ကြပြီး မကြာခဏ နောင်တရကြသည်။ ဤအရာအားလုံးသည် အသိစိတ်၏ သက်ရောက်မှုများ ဖြစ်သည်။ လူတို့တွင် အသိစိတ်ရှိပါက ဤခံစားချက်များနှင့် ဤသရုပ်သကန်များ ရှိကြလိမ့်မည်။ လူတို့၌ အသိစိတ်ရှိပါက မိမိတို့ကိုယ်ကို မကြာခဏ ဆင်ခြင်သုံးသပ်ကာ မကြာခဏ နောင်တရပြီး လမ်းကြောင်းပြောင်းလျက် ဤသည်မှာ ၎င်းတို့ အသက်ရှင်မည့်ပုံစံ ဖြစ်သည်။ ၎င်းတို့သည် ရှုံးနိမ့်မှုများနှင့် ဆုတ်ဆိုင်းမှုများကို မကြာခဏ ရင်ဆိုင်ရသည့်အပြင်၊ မှားယွင်းစွာ လုပ်ဆောင်ခြင်းအတွက် ပြုပြင်ခြင်း၊ တရားစီရင်ခြင်းနှင့် ပြစ်တင်ဆုံးမခြင်းတို့ကို မကြာခဏ ရင်ဆိုင်ရသော်လည်းကောင်း ၎င်းတို့ မကြာခဏ နောင်တရပြီး ပြောင်းလဲသောကြောင့် သမ္မာတရားကို လိုက်စားခြင်းဟူသော ၎င်းတို့၏ ပန်းတိုင်သည် မပြောင်းလဲဘဲ ရှိနေကာ အဆုံးတွင် ၎င်းတို့သည် ကောင်းမွန်သော ရလဒ်တစ်ခုနှင့် ကောင်းမွန်သော အကျိုးတရားတစ်ခုကို ရရှိကြလိမ့်မည်။ ၎င်းတို့သည် မကြာခဏ ပြစ်တင်ခြင်းနှင့် အပြစ်ရှိခြင်းကို ခံစားရပြီး မကြာခဏ လမ်းကြောင်းပြောင်းကာ နောင်တရကြသည်။ ဤသည်မှာ ကောင်းမွန်သော ဖြစ်စဉ်တစ်ခုဖြစ်သည်၊ ယင်းက ၎င်းတို့အနေဖြင့် မှန်ကန်သော လမ်းခရီးပေါ်တွင် ရှိနှင့်နေသည့်အပြင်၊ နောက်ဆုံးတွင် စစ်မှန်သော အကျိုးကျေးဇူးများကို ရရှိကြလိမ့်မည်ဖြစ်ကြောင်း ပြသနေသည်။ တစ်ချက်အနေဖြင့်၊ ၎င်းတို့၏ ဖောက်ပြန်ပျက်စီးသော စိတ်သဘောထားများသည် အတိုင်းအတာတစ်ခုအထိ လျော့ပါးသွားပြီးဖြစ်ကာ ဘုရားသခင်အပေါ် ၎င်းတို့၏ ပုန်ကန်မှုက လျော့နည်းသွားပြီးဖြစ်သည်။ ယခင်က ၎င်းတို့၏ အယူအဆများနှင့် မကိုက်ညီသော အမှုအရာများနှင့် ကြုံတွေ့ရသည့်အခါ ၎င်းတို့ ညည်းညူတတ်သော်လည်း ယခုအခါ ၎င်းတို့သည် ညည်းညူခြင်းမရှိတော့သည့်အပြင် သမ္မာတရားကို ရှာဖွေနိုင်ကြသည်။ ဘုရားသခင်နှင့် ဘုရားသခင်၏ အမှုကို အယူအဆများနှင့် စိတ်ကူးများအပေါ် အခြေခံ၍ သဘောထားခြင်းသည် အဓိပ္ပာယ်မဲ့သည်၊ ရယ်ဖွယ်ရာဖြစ်ပြီး မမှန်ကန်ကြောင်း ၎င်းတို့ သိရှိကြသည်။ ထို့အပြင် ယခင်က ၎င်းတို့သည် အခက်အခဲများနှင့် ကြုံတွေ့ရသည့်အခါ အပျက်သဘောဆောင်တတ်သော်လည်း ယခုအခါ ၎င်းတို့ အပျက်သဘော မဆောင်တော့ပေ။ ၎င်းတို့သည် ထိုအရာများကို မှန်ကန်စွာ သဘောထားနိုင်ပြီး ဘုရားသခင်၏ စီစဉ်ညွှန်ကြားခြင်းများနှင့် အစီအစဉ်များကို ကျိုးနွံနာခံနိုင်ကြသည်။ တစ်ခါတစ်ရံ ၎င်းတို့ အပျက်သဘောဆောင်ကောင်း ဆောင်နိုင်သော်လည်း ယင်းက ၎င်းတို့၏ တာဝန်ထမ်းဆောင်ခြင်းကို မထိခိုက်သည့်အပြင်၊ မိမိတို့၏ တာဝန်ကို ထမ်းဆောင်ရာတွင် ၎င်းတို့ သစ္စာစောင့်သိလာကြပြီး ဖြစ်သည်။ ထိုသို့လုပ်ဆောင်ခြင်းက မှန်ကန်ကြောင်း ၎င်းတို့၏ အသိစိတ်က ၎င်းတို့ကို ပြောပြလိမ့်မည်။ ၎င်းတို့ ဤသို့ ပြုမူသောအခါ ၎င်းတို့၏ စိတ်နှလုံးများထဲတွင် ငြိမ်သက်ခြင်းရှိလိမ့်မည်ဖြစ်ပြီး စွပ်စွဲခံရသည့် ခံစားချက်ရှိလိမ့်မည် မဟုတ်သည့်အပြင်၊ ဤသည်မှာ ၎င်းတို့ ပြုမူသင့်သည့် ပုံစံဖြစ်ကြောင်းကို တိုး၍ ခံစားကြလိမ့်မည်။ ၎င်းတို့ ဤသို့ ပို၍ လက်တွေ့လုပ်ဆောင်လေ အရာခပ်သိမ်း၌ သမ္မာတရားအား ရှာဖွေခြင်းနှင့် လက်တွေ့လုပ်ဆောင်ခြင်း၏ အရေးပါမှုကို ပို၍ နားလည်သဘောပေါက်လေဖြစ်ပြီး သမ္မာတရားကို ရှာဖွေကာ သမ္မာတရား စည်းမျဉ်းများအတိုင်း လက်တွေ့လုပ်ဆောင်သင့်ကြောင်း၊ ဤလမ်းကြောင်းသည် မှန်ကန်ကြောင်းနှင့် ဤသို့ လက်တွေ့လုပ်ဆောင်ခြင်းက အကျိုးကျေးဇူးများ ဖြစ်ထွန်းစေကြောင်းတို့ကို ပို၍ ခံစားရလေ ဖြစ်သည်။ လူတို့၌ ထိုသို့သော အကျိုးကျေးဇူးများ ရှိသောအခါ ဘုရားသခင်နှင့် ၎င်းတို့၏ ဆက်ဆံရေးက ပြောင်းလဲနေကြောင်း၊ ၎င်းတို့အတွင်းရှိ အသက်က ပြောင်းလဲနေကြောင်းနှင့် ၎င်းတို့၏ ဖောက်ပြန်ပျက်စီးသော စိတ်သဘောထားများသည် တိုး၍ ထိန်းချုပ်မှုဆုံးရှုံးကြောင်း၊ ထိုစိတ်သဘောထားများက ၎င်းတို့အပေါ်ရှိသည့် ချည်နှောင်ခြင်းနှင့် ဘောင်ခတ်ခြင်းတို့က လျော့နည်းလာနေကြောင်းတို့ကို ၎င်းတို့ တွေ့မြင်ကြသည်။ သမ္မာတရားကို လိုက်စားလိုသည့် ၎င်းတို့၏ ဆန္ဒနှင့် ယင်းအတွက် ၎င်းတို့၏ တမ်းမှုက ပို၍ အားကောင်းလာနေကြောင်းနှင့် သမ္မာတရားကို လက်တွေ့လုပ်ဆောင်ပြီး မိမိတို့၏ ဖောက်ပြန်ပျက်စီးသော စိတ်သဘောထားများကို အောင်မြင်ရန် ၎င်းတို့၏ ခွန်အားသည်လည်း တိုးပွားလာနေကြောင်းတို့ကိုလည်း ၎င်းတို့ တွေ့မြင်ကြသည်။ ဤနည်းဖြင့် လူတို့သည် ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ကယ်တင်ခြင်းကို ရရှိရန် ၎င်းတို့အတွက် မျှော်လင့်ချက်ရှိကြောင်း၊ ၎င်းတို့ လျှောက်လှမ်းနေသော လမ်းကြောင်းက မှန်ကန်ကြောင်းနှင့် သမ္မာတရားကို လက်ခံခြင်း၊ လက်တွေ့လုပ်ဆောင်ခြင်းနှင့် ကျိုးနွံနာခံခြင်းတို့သည် မှန်ကန်ကြောင်း ခံစားချက်တစ်မျိုး ရှိလာကြလိမ့်မည်။ ဤသည်မှာ လူ့သဘာဝ၏ အသိစိတ်နှင့် ဆင်ခြင်တုံတရားကို ပိုင်ဆိုင်သောလူများက သမ္မာတရားအပေါ် ထားရှိသည့် သဘောထား ဖြစ်သည်။ ဤသည်မှာ လူတို့က သမ္မာတရားကို တဖြည်းဖြည်း လက်ခံလာသည်နှင့်အမျှ ၎င်းတို့၌ ရှိသော သရုပ်သကန် ဖြစ်သည်။ ဤသည်မှာ ပုံမှန်အဖြစ်ဆုံးသော သရုပ်သကန် ဖြစ်သည်။ ဤသရုပ်သကန် မရှိသောသူများအတွက်မူ ၎င်းတို့၏ အသိစိတ်က ထိန်းသိမ်းပေးသည့် အခန်းကဏ္ဍတစ်ခုကိုမျှ မဆောင်ရွက်ပေးနိုင်ပေ။ ယင်းမှာ အနည်းဆုံးအနေဖြင့် ဖြစ်သည်။ သင်သည် အသိစိတ်ရှိပါက သင်၏ အသိစိတ်သည် ထိန်းသိမ်းပေးသည့် အခန်းကဏ္ဍကို သေချာပေါက် ဆောင်ရွက်ပေးလိမ့်မည်။ သင်၏ အသိစိတ်က ထိန်းသိမ်းပေးသည့် အခန်းကဏ္ဍကို မဆောင်ရွက်နိုင်ပါက၊ သင်၏ ထိုအသိစိတ်သည် အသိစိတ်မဟုတ်။ သင်၌ အသိစိတ်မရှိပေ။ လူတို့တွင် အသိစိတ်ရှိပါက အမှားနှင့်အမှန်ကို ပိုင်းခြားသိမြင်နိုင်ကြလိမ့်မည်၊ အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်နိုင်ကြလိမ့်မည်ဖြစ်ပြီး အပြုသဘောဆောင်သော အရာများကို ရွေးချယ်ကာ အပျက်သဘောဆောင်သော အရာများကို စွန့်ပစ်ကြလိမ့်မည်။ လူတို့၌ အသိစိတ်ရှိပြီး အမှားနှင့်အမှန်ကို ပိုင်းခြားသိမြင်နိုင်ပါက ၎င်းတို့သည် သမ္မာတရားကို လက်ခံရန်၊ လက်တွေ့လုပ်ဆောင်ရန်နှင့် ကျိုးနွံနာခံရန် ရွေးချယ်ကြလိမ့်မည်ဖြစ်ပြီး သမ္မာတရား စည်းမျဉ်းများအတိုင်း ပြုမူကြလိမ့်မည်။ ၎င်းတို့သည် ဤအကြိမ်တွင် သမ္မာတရားကို လက်တွေ့မလုပ်ဆောင်ပါက ၎င်းတို့၏ အသိစိတ်က ၎င်းတို့ကို အပြစ်တင်လိမ့်မည်ဖြစ်ပြီး နောက်တစ်ကြိမ်တွင် သမ္မာတရားကို လက်တွေ့မလုပ်ဆောင်ပါက ထပ်မံ၍ အပြစ်တင်ခြင်း ခံရလိမ့်မည်။ သင်သည် အသိစိတ်နှင့်ဆိုင်သည့် ခံစားချက်ရှိပြီး အမှားနှင့်အမှန်ကို နားလည်ပါက များစွာသော သမ္မာတရားများကို ကြားနာပြီးသည့်နောက်၊ အမှားကို ထပ်ခါတလဲလဲ သင် ပြုလုပ်သောအခါ သင်၏ အသိစိတ်က သင့်ကို ပို၍ပင် အပြစ်တင်ကာ စွပ်စွဲလိမ့်မည်ဖြစ်ပြီး သင်သည် သင်၏ အသိစိတ်နှင့်ဆိုင်သည့် ခံစားချက်ကို ကျိုးနွံနာခံနိုင်လိမ့်မည်ဖြစ်သည့်အပြင်၊ မှန်ကန်သော ရွေးချယ်မှုကို ပြုလုပ်နိုင်လိမ့်မည်။ အချို့လူများက “ကျွန်ုပ် အမှားလုပ်သည့်အခါ ကျွန်ုပ်၏ အသိစိတ်ကလည်း ကျွန်ုပ်ကို အပြစ်တင်သည်။ သို့သော် ဆယ်နှစ်၊ အနှစ်နှစ်ဆယ်ကြာ အပြစ်တင်ခံရပြီးသည့်နောက်တွင်ပင် သမ္မာတရားကို ကျွန်ုပ်တို့ လက်တွေ့လုပ်ဆောင်ဖို့ မရွေးချယ်ချင်သေးပါ”ဟု ဆိုကြသည်။ သို့ဆိုလျှင် သင်၏ ထိုအသိစိတ်သည် အသိစိတ်အစစ်အမှန် မဟုတ်ဟု ငါဆိုသည်။ သင့် အသိစိတ်၏ အပြစ်တင်ခြင်းကို ခံစားရသည်ဟု သင် ဆိုသော်လည်း နှစ်ပေါင်းများစွာကြာ သင်သည် လမ်းကြောင်းပြောင်းနိုင်ခြင်းမရှိ သို့မဟုတ် နောင်တရနိုင်ခြင်း မရှိသေးသည့်အပြင်၊ သင်၏ အသိစိတ်ဟုခေါ်သောအရာက သင့်အား မှန်ကန်သော လမ်းကြောင်းကို ရွေးချယ်ရန်အလို့ငှာ ထိန်းသိမ်းပေးဖို့ ပျက်ကွက်လေပြီဖြစ်သည်။ သို့ဆိုလျှင် သင်၏ အသိစိတ်သည် အသိစိတ် မဟုတ်သည့်အပြင်၊ သင်၌ လူ့သဘာဝမရှိပေ။ သင်က “ကျွန်ုပ်က မှန်သည့်အရာနှင့် မှားသည့်အရာကို သိသည်။ မည်သို့ဖြစ်ပြီး ကျွန်ုပ်တွင် အသိစိတ်မရှိဟု ကိုယ်တော် ပြောနိုင်ရသနည်း” ဟု ဆိုသည်။ ယင်းက သင်၏ စိတ်နှလုံးသည် အလွန် ခိုင်မာလွန်းပြီး သင်၏ အသိစိတ်က အလုပ်မလုပ်တော့ကြောင်းကိုသာ ဆိုလိုနိုင်သည်။ သင်သည် လူ့သဘာဝ၏ အသိစိတ်ကို အမှန်တကယ် ပိုင်ဆိုင်ထားပါက သင် အမှားလုပ်မိပြီး သင်၏ အသိစိတ်က သင့်ကို အပြစ်တင်သောအခါ သင်၏ လူ့သဘာဝသည် အပြုသဘောဆောင်သော အရာများဘက်သို့ တိမ်းညွှတ်လိမ့်မည်ဖြစ်ပြီး သင်၏ အသိစိတ်က သင့်ကို အတွင်းမှနေ၍ “ဤအရာမှားသည်၊ ဤအရာကလူ့သဘာဝ အလွန်ကင်းမဲ့သည်”ဟု ဆိုလျက် စွပ်စွဲလိမ့်မည်။ ယင်းက သင့်ကို ဤသို့ အမြဲ အပြစ်တင်နေပါက ထိုအရာကို မသိမြင်ဖို့ရန် သင်သည် မည်သည့် လူစားမျိုး ဖြစ်ရမည်နည်း။ အသိစိတ်မရှိသူများသာလျှင် ဤသိမြင်မှု ကင်းမဲ့ကြသည်။ သင်သည် အသိစိတ် အမှန်တကယ် ရှိပါက သင့် အသိစိတ်၏ အပြစ်တင်ခြင်းကို သင် ခံရသောအခါ သင်သည် စိတ်နှလုံးခိုင်မာနေနိုင်သေးသလော။ သင်က “ကျွန်ုပ်က ဆယ်နှစ်၊ အနှစ်နှစ်ဆယ်ကြာ အပြစ်တင်ခြင်းခံခဲ့ရပြီး အထူးတလည် မည်သည့်အရာမျှ မခံစားရလေပြီ”ဟု ဆိုပါက သင်သည် အသိစိတ်ရှိသူတစ်ဦး မဟုတ်ပေ။ ဤသို့ဖြစ်သည် မဟုတ်လော။ (ဟုတ်ပါသည်။) သင်၌ အသိစိတ်မရှိသည့်တိုင် သင်၌ လူ့သဘာဝရှိသည်ဟု အခိုင်အမာဆိုနေသည်။ ဤသည်မှာ လူတို့ကို လှည့်ဖြားခြင်း မဟုတ်လော။ သင်၌ လူ့သဘာဝရှိပါက အဘယ်သို့ဖြစ်ပြီး အသိစိတ်မရှိနိုင်ရသနည်း။ သင်၌ အသိစိတ်မရှိပါက လူ့သဘာဝမရှိပေ။ လူ့သဘာဝမရှိခြင်း၏ လက္ခဏာတစ်ခုမှာ အပြုသဘောဆောင်သော အရာများက အဘယ်အရာဖြစ်ပြီး အပျက်သဘောဆောင်သော အရာများက အဘယ်အရာဖြစ်သည်ကို နားမလည်ခြင်း ဖြစ်သည်။ သင်၌ အသိစိတ်ရှိသည်ဟု သင်ဆိုသည်၊ သို့ဆိုလျှင် အဘယ်ကြောင့် သင်သည် အမှားနှင့်အမှန်ကို မပိုင်းခြားနိုင်ရသနည်း။ သင်သည် တရားဒေသနာများစွာကို ကြားနာပြီးဖြစ်သည်၊ သို့ဆိုလျှင် အဘယ်ကြောင့် သင်သည် သမ္မာတရားကို လိုက်စားရန် မတမ်းတသနည်း။ သင်က “ကျွန်ုပ်၏ စိတ်နှလုံးသည် သမ္မာတရားကို လိုက်စားရန် လိုလားနေပြီး သမ္မာတရားကို လက်တွေ့လုပ်ဆောင်ရန် လိုလားနေပါသည်” ဟု ဆိုသည်။ သို့ဆိုလျှင် သင်သည် မည်သည့်သမ္မာတရားများကို လက်တွေ့လုပ်ဆောင်ပြီးပြီနည်း။ သက်သေအထောက်အထားမှာ အဘယ်မှာနည်း။ သင်၏ စိတ်နှလုံးသည် သမ္မာတရားကို ချစ်မြတ်နိုးပြီး သမ္မာတရားကို လိုက်စားရန် လိုလားနေပါက၊ အဘယ်ကြောင့် သင်သည် သမ္မာတရားကို လက်တွေ့မလုပ်ဆောင်သနည်း။ ဤသည်မှာ လူတို့ကို လှည့်ဖြားခြင်း မဟုတ်လော။ ဤသည်မှာ လှည့်ဖြားသူတစ်ဦး၏ လိမ်ညာမှုများကဲ့သို့ပင်ဖြစ်သည် မဟုတ်လော။ ယင်းမှာ မိမိလုပ်ဆောင်သမျှသည် ပြည်သူကို အမှုထမ်းရန်နှင့် ၎င်းတို့အား ပျော်ရွှင်သော ဘဝများဖြင့် အသက်ရှင်နိုင်စေရန် ဖြစ်သည်ဟု အမြဲကြွေးကြော်သော်လည်း၊ လူတို့က ဘုရားသခင်ကို ယုံကြည်ပြီး မှန်ကန်သော လမ်းခရီးကို လျှောက်လှမ်းသောအခါ ၎င်းတို့ကို အရူးအမူး ဖမ်းဆီးပြီး ညှဉ်းပန်းနှိပ်စက်သည့် အဆင်းနီသော နဂါးကြီးကဲ့သို့ပင် ဖြစ်သည်။ ၎င်းသည် လူတို့အား ဘုရားသခင်နောက် လိုက်ခွင့်မပြု၊ ၎င်းတို့အား သမ္မာတရားကို လက်ခံပြီး ကယ်တင်ခြင်းကို ရရှိခွင့်မပြုပေ။ ၎င်းတို့အား ငရဲသို့ အဆုံးသတ်ရောက်ရှိပြီး အပြစ်ပေးခံရစေလျက်၊ ပါတီနောက်လိုက်ရန်နှင့် ၎င်း၏ အမိန့်များကို နာခံရန်သာ ခွင့်ပြုသည်။ ယင်းက အဆင်းနီသော နဂါးကြီးကို ကျေနပ်အားရစေသည်။ သို့ဆိုလျှင် အဆင်းနီသော နဂါးကြီး၏ “ပြည်သူကို အမှုထမ်းသည်” ဟူသော စကားများသည် မှန်သလော၊ မှားသလော။ စာတန်သည် မိမိလုပ်ဆောင်သောအရာသည် လူတို့၏ အကျိုးအတွက်ဖြစ်သည်ဟု အမြဲဆိုသော်လည်း ၎င်းသည် လူတို့ကို သမ္မာတရားဖြင့် မထောက်ပံ့နိုင်သည့်အပြင် ဘဝ၏ မှန်ကန်သော လမ်းကြောင်းပေါ်သို့လည်း လမ်းညွှန်မပေးနိုင်ပေ။ ၎င်းသည် လူတို့အား မိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသော အဆိုများကိုသာ စွဲမှတ်အောင်သွန်သင်သည်၊ ၎င်းတို့အား အကျင့်ပျက်ခြစားသော ဘဝတွင် မွေ့လျော်စေသည်၊ ဆိုးယုတ်သော လမ်းကြောင်းကိုလျှောက်လှမ်းစေသည်၊ လောကကို လိုက်စားစေသည်၊ ကျော်ကြားမှုနှင့် အကျိုးအမြတ်ကို လိုက်စားစေပြီး၊ အချင်းချင်း တိုက်ခိုက်ပြီး ထိခိုက်နစ်နာစေသည်။ လူတို့ကို မှန်ကန်သော လမ်းကြောင်းအား လျှောက်လှမ်းခွင့်မပြုသည့်အပြင်၊ ဘုရားသခင်၏ ဘက်မှ လူတို့ကို လုယူသွားလေသည်။ အဆုံးတွင် လူတို့သည် ကျော်ကြားမှုနှင့် အကျိုးအမြတ်ကို အကောင်အထည်ဖော်ကြသော်လည်း ၎င်းတို့၏ ကိုယ်ခန္ဓာနှင့် စိတ်များက လုံးဝ ပျက်စီးသွားသည်။ ၎င်းတို့သည် စာတန်၏ မိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသော အဆိုများဖြင့် ပြည့်နှက်နေသည်။ ၎င်းတို့၏ စိတ်နှလုံးများထဲတွင် ဘုရားသခင် မရှိသည့်အပြင်၊ လူသားမျိုးနွယ်ကို ဘုရားသခင် ဖန်ဆင်းခဲ့ကြောင်းကိုလည်း ၎င်းတို့ မယုံကြည်ကြပေ။ ၎င်းတို့သည် ဘုရားသခင်ကို စတင်ငြင်းပယ်ပြီး သူ့ကို ရန်လိုလာကြသည်။ စာတန်ကဤအရာကို လုပ်ဆောင်ခြင်းသည် လူ၏ အကျိုးအတွက် ဖြစ်သလော။ ဤသည်မှာ လူတို့ကို ထိခိုက်နစ်နာစေပြီး ဖျက်ဆီးနေခြင်း မဟုတ်လော။ သို့တိုင် အမှားနှင့်အမှန်ကို မပိုင်းခြားနိုင်သောလူများသည် ဤအရာများကို ထိုးထွင်းသိမြင်နိုင်ခြင်း မရှိကြပေ။

လူအချို့က “ကျွန်ုပ်တွင် လူ့သဘာဝရှိပြီး အမှန်နှင့်အမှားကို ပိုင်းခြားသိမြင်နိုင်သည့်အပြင်၊ လူအများစုထက် ပို၍ အသိစိတ်ရှိသည်”ဟု ပြောကြသည်။ သို့ဆိုလျှင် ယနေ့ မိတ်သဟာယဖွဲ့ခဲ့သော အကြောင်းအရာနှင့် သင်ကိုယ်သင် နှိုင်းယှဉ်ကြည့်ပြီး သင်၌ အသိစိတ်ရှိသလော၊ သင်သည် သမ္မာတရားကို လက်ခံပြီး လက်တွေ့လုပ်ဆောင်နိုင်ခြင်း ရှိသလော၊ သင်အမှားလုပ်မိသည့်အခါ နောင်တရခြင်းနှင့် အပြစ်ရှိသည့် စိတ်ခံစားချက် ရှိသလော၊ သင်သည် အမှန်တကယ် နောင်တရပြီး ပြောင်းလဲပြီးပြီလောဟူသည်တို့ကို ကြည့်လော့။ သင့်၌ ဤအသက်ဝင်ရောက်မှုဆိုင်ရာ သရုပ်သကန်များ မရှိလျှင် ယင်းက သင်သည် ဘုရားသခင်ကို စတင်ယုံကြည်ခဲ့ကတည်းက နှစ်ပေါင်းများစွာကြာ တရားဒေသနာများကို နားထောင်ပြီးဖြစ်လင့်ကစား၊ သင်၏အသိစိတ်က အလုပ်လုပ်ခြင်းမရှိသေးကြောင်းကို သက်သေပြနေသည်။ သင်၏အသိစိတ် အလုပ်မလုပ်ခြင်း နောက်ကွယ်တွင် အဘယ်အရာ ရှိနေသနည်း။ ဤပြဿနာကို ရှင်းပြနိုင်သည့် အကြောင်းရင်းတစ်ခုတည်းသာ ရှိသည်။ သင်သည် အသိစိတ်မရှိသော လူတစ်ဦးဖြစ်ပေသည်။ လူအချို့က “ကျွန်ုပ်၌ အသက် ဝင်ရောက်မှု မရှိသော်လည်း၊ သမ္မာတရားအားလုံးကို နားလည်သည်”ဟု ပြောကြသည်။ သင်သည် သမ္မာတရားကို နားလည်လျှင် အဘယ်ကြောင့် လက်တွေ့မလုပ်ဆောင်သနည်း။ အဘယ်ကြောင့် သင့်တွင် မည်သည့်ဝင်ရောက်မှုမျှ မရှိလေပြီနည်း။ ယခုအချိန်၌ပင် သင်၏အသက်တာ မပြောင်းလဲသေးသည်မှာ အဘယ်သို့ ဖြစ်သနည်း။ သင်သည် သမ္မာတရားကို နားလည်သော်လည်း လက်တွေ့မလုပ်ဆောင်ပေ၊ သင်၏အသိစိတ်သည် အဘယ်မှာနည်း။ လူအချို့က “ကျွန်ုပ်သည် ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်သည်။ ကျွန်ုပ်၌ အသိစိတ်မရှိခဲ့လျှင်၊ များစွာ စွန့်လွှတ်နိုင်မည်လော၊ များစွာ ဆင်းရဲဆင်းရဲဒုက္ခခံနိုင်မည်လော၊ ပြီးလျှင် အလွန်ကြီးမားသော အဖိုးအခကို ပေးဆပ်နိုင်မည်လော။ ကျွန်ုပ်၏ တာဝန်ကို စိတ်လိုလက်ရ ထမ်းဆောင်နိုင်မည်လော”ဟုပင် ငြင်းခုံကြသည်။ သင်၌ အသိစိတ်ရှိလျှင်၊ အလွန်များသော သမ္မာတရားများကို သင်နားထောင်ပြီးသည့်နောက်တွင် ယင်းကမည်သည့်အကျိုးသက်ရောက်မှု ရှိလေပြီနည်း။ သင်သည် သမ္မာတရား စည်းမျဉ်းများအတိုင်း ပြုမူဆောင်ရွက်ရန်အလို့ငှာ ယင်းကသင့်ကို ချုပ်ထိန်းနိုင်သလော။ ယင်းက သင်၏အပြုအမူနှင့် သင်၏အတွေးများကို ထိန်းချုပ်ပေးနိုင်သလော။ သင်သည် နှစ်ပေါင်းများစွာ တရားဒေသနာများကို နားထောင်ပြီးဖြစ်သည်၊ သင်သည် အယူဝါဒများစွာကို ပြောဆိုနိုင်ပြီး၊ အလွန်များစွာ ဆင်းရဲဒုက္ခခံပြီးဖြစ်ကာ ထိုသို့သော ကြီးမားသည့် အဖိုးအခကို ပေးဆပ်ပြီးဖြစ်သည်။ သို့ဆိုလျှင် အဘယ်ကြောင့် သင်၏အသိစိတ်သည် သင့်ကို စည်းမျဉ်းများအတိုင်း ပြုမူဆောင်ရွက်စေခြင်း မရှိဘဲ၊ စည်းမျဉ်းများကို ချိုးဖောက်ခြင်းမှ သင့်ကို တားဆီးလျက် သင်၏အပြုအမူကို အုပ်စိုးရာတွင် အခန်းကဏ္ဍတစ်ခုကို ဆောင်ရွက်ခြင်းမရှိသနည်း။ သင်သည် အသိစိတ်နှင့် လူ့သဘာဝ အလွန်များစွာရှိပြီး သမ္မာတရားများစွာကို နားလည်ခဲ့ပြီးဖြစ်လျှင်၊ အဘယ်ကြောင့် ယင်းတို့ကို လက်တွေ့မလုပ်ဆောင်နိုင်ရသနည်း။ သင်သည် စည်းမျဉ်းများကို အဘယ်သို့ဖြစ်ပြီး ဗြောင်ကျကျ ချိုးဖောက်နိုင်ကာ အသင်းတော်၏အလုပ်ကို ဗြောင်ကျကျ နှောင့်ယှက်နိုင်ရသနည်း။ သင့်တွင် အသိစိတ်ရှိလျှင်၊ နှစ်ပေါင်းများစွာ သင်၏တာဝန်ကို ထမ်းဆောင်ပြီးနောက်တွင် သင်၏အသက်တာ ပြောင်းလဲပြီးပြီလော။ သင် မပြောင်းလဲသေးသည့်အပြင်၊ သမ္မာတရားထဲသို့ ဝင်ရောက်မှု ဘာဆိုဘာမျှ မရှိပေ။ ဤအရာက သင်သည် အသိစိတ်မရှိကြောင်း ပြနေသည်။ လူအချို့က “ကျွန်ုပ်၌ အသိစိတ်မရှိလျှင် ကျွန်ုပ်၏တာဝန်ကို ထမ်းဆောင်နိုင်မည်လော”ဟု ပြောကြသည်။ သင်သည် သင်၏တာဝန်ကို ထမ်းဆောင်နေခြင်းမဟုတ်ပေ။ သင် အလုပ်လုပ်ပေးနေခြင်း ဖြစ်သည်။ အလုပ်လုပ်ပေးခြင်းသည် အသိစိတ်မလိုအပ်ပေ။ အားအနည်းငယ် စိုက်ထုတ်လိုက်ရုံဖြင့် လုံလောက်သည်။ ဤသည်မှာ “အလုပ်လုပ်ပေးသောလူများသည် အသိစိတ်မရှိသောလူများ ဖြစ်ကြသည်။ ၎င်းတို့သည် အသက် ဝင်ရောက်မှုကိုဖြစ်စေ၊ သမ္မာတရားကိုဖြစ်စေ မလိုက်စားသည့်အပြင်၊ အလုပ်လုပ်ပေးရန်ကိုသာ ကြိုးစားပြီး အားစိုက်ထုတ်ရန် လိုလားကြသည်” ဟူသော ဆိုစကားကို တိတိကျကျ အတည်ပြုပေသည်။ အလုပ်လုပ်ပေးခြင်း၏ ထူးခြားသော လက္ခဏာများမှာ အဘယ်အရာများ ဖြစ်သနည်း။ ယင်းတို့မှာ ဒုက္ခဆင်းရဲခံရန်နှင့် အဖိုးအခပေးရန် လိုလားခြင်း၊ ဒုက္ခဆင်းရဲခံခြင်းနှင့် အဖိုးအခပေးခြင်းတို့တွင် မိမိ၏ပျော်ရွှင်မှု၊ အရေးပါမှုနှင့် တန်ဖိုးတို့ကို ရှာဖွေခြင်း၊ ကောင်းချီးမင်္ဂလာများအတွက် မိမိ၏လိုအင်ဆန္ဒကိုလည်းကောင်း၊ ဘုရားသခင်နှင့် အပေးအယူလုပ်ဖို့ မိမိ၏ရည်မှန်းချက်ကိုလည်းကောင်း ဖြည့်ဆည်းရန် ကြိုးစားခြင်း၊ ပြီးလျှင် မိမိတို့၏ ဒုက္ခခံခြင်းနှင့် စွန့်လွှတ်အနစ်နာခံခြင်းတို့အတွက် အလဲအလှယ်အနေဖြင့် ကောင်းချီးမင်္ဂလာများကို ရရှိရန် ကြိုးစားခြင်းတို့ ဖြစ်သည်။ အကယ်၍ သင်က ၎င်းတို့ကို အလုပ်တွင် အားစိုက်ထုတ်ရန်၊ ဒုက္ခဆင်းရဲခံရန်နှင့် အဖိုးအခပေးရန် တောင်းဆိုလျှင်၊ ၎င်းတို့၌ ဤအရာအတွက် အားမာန်အပြည့်ရှိကြသည်။ သို့သော် သင်က ၎င်းတို့အား စည်းမျဉ်းများအတိုင်း ပြုမူရန်နှင့် သမ္မာတရားကို လက်တွေ့လုပ်ဆောင်ရန် တောင်းဆိုလျှင်မူ ၎င်းတို့သည် နုံးချည့်လာကြသည်၊ စိတ်ရှုပ်ထွေးလာပြီး မည်သို့လက်တွေ့လုပ်ဆောင်ရမည်ကို မသိကြတော့ပေ။ လူအချို့က “အကယ်၍ သင်က ကျွန်ုပ်ကို အားစိုက်ထုတ်ရန်၊ ဒုက္ခဆင်းရဲခံရန်နှင့် အဖိုးအခပေးရန် တောင်းဆိုလျှင် ကိစ္စမရှိပါ။ မည်မျှပင် ဒုက္ခဆင်းရဲခံရပါစေ ကျွန်ုပ် ခံနိုင်ရည်ရှိပြီး မည်မျှပင်ပန်းပါစေ ညည်းညူမည်မဟုတ်ပါ။ သို့သော် စည်းမျဉ်းများအတိုင်း ပြုမူရန် တောင်းဆိုခြင်းမှာ ကျွန်ုပ်အတွက် အမှုအရာများ ခက်ခဲအောင် လုပ်နေခြင်း မဟုတ်လော။ အားစိုက်ထုတ်နိုင်ခြင်း၊ ညည်းညူခြင်းမရှိဘဲ ဒုက္ခဆင်းရဲခံနိုင်ပြီး အဖိုးအခပေးဆပ်နိုင်ခြင်းတို့သည် အတော်ပင် ကောင်းနှင့်နေပြီဖြစ်သည်။ အဘယ်ကြောင့် သင်က ကျွန်ုပ်ကို စည်းမျဉ်းများအတိုင်း ပြုမူရန် တောင်းဆိုနေသေးသနည်း။ လူတို့အပေါ် သင်၏တောင်းဆိုချက်များမှာ မြင့်မားလွန်းလှသည်။ လူများအနေဖြင့် ၎င်းတို့အလိုရှိသည့်ပုံစံအတိုင်း လုပ်ဆောင်ကြပါစေ။ အလုပ်ပြီးသရွေ့ လက်ခံ၍ရနိုင်လောက်ပေသည်။ အကယ်၍ ကောင်းစွာမပြီးမြောက်လျှင်၊ အချိန်နှင့်အမျှ ပြုပြင်၍ရသည်ပင်ဖြစ်သည်”ဟု တွေးလျက် ၎င်းတို့သည် ခက်ခဲသော အခြေအနေတစ်ခုသို့ ရောက်နေသည်ဟုပင် ခံစားကြရသည်။ ၎င်းတို့သည် အလုပ်လုပ်ပေးရန်သာ လိုလားကြပြီး အလုပ်လုပ်ပေးသည့်အခါ အလွန်တက်ကြွကြသော်လည်း သမ္မာတရားကို လက်တွေ့လုပ်ဆောင်သည့်အခါတွင်မူ နုံးချည့်လာကြသည်အပြင်၊ အသက် ဝင်ရောက်မှုနှင့် ပတ်သက်လာသည့်အခါတွင် ပို၍ပင် စိတ်ရှုပ်ထွေးသွားကြသည်။ သို့တိုင် ၎င်းတို့သည် မိမိတို့ကိုယ်ကို လူကောင်းများဟု ထင်နေကြဆဲဖြစ်သည်။ ၎င်းတို့က “ကျွန်ုပ်သည် အသိစိတ်ရှိသော လူတစ်ဦးဖြစ်ပြီး ကြင်နာတတ်ပါသည်။ ကျွန်ုပ်၏ တာဝန်ကို ထမ်းဆောင်ရာတွင် ကျွန်ုပ်၌ရှိသမျှ အင်အားကို အသုံးပြုပြီး မည်သည့်အခါမျှ ချုပ်တည်းထားခြင်းမရှိပါ။ ကျွန်ုပ်သည် ဘုရားသခင်အတွက် အသုံးခံရန် ကျွန်ုပ်၏မိသားစုနှင့် အသက်မွေးဝမ်းကျောင်းကို စွန့်လွှတ်နိုင်သည်။ ကျွန်ုပ် အဘယ်ကြောင့် ဤမျှလောက် စိတ်အားထက်သန်နိုင်ရသနည်း။ ကျွန်ုပ်သည် ပင်ကိုအားဖြင့် လူကောင်းတစ်ဦး ဖြစ်သည်” ဟု မကြာခဏ ပြောဆိုကြသည်။ အမှန်တကယ်တွင် ၎င်းတို့သည် သမ္မာတရား စည်းမျဉ်းများအတိုင်း ပြုမူနိုင်ဖို့ မဆိုထားနှင့်၊ မည်သည့်သမ္မာတရားကိုမျှ နားမလည်ကြပေ။ ၎င်းတို့သည် အရှိအတိုင်း အင်အားကို အသုံးပြုရန်သာ သိကြသော်လည်း၊ မိမိတို့ကိုယ်ကို တော်သည်ဟု ထင်နေကြဆဲဖြစ်သည်။ ဤအဆင့်သို့ ရောက်နေသည့်တိုင် ၎င်းတို့၏ အသိစိတ်နှင့် ဆင်ခြင်တုံတရားတို့တွင် မည်သည့်ခံစားမှုမျှ လုံးဝမရှိပေ။ သင်သည် အမှန်တကယ် အသိစိတ်ရှိခဲ့လျှင်၊ အဘယ်သို့ဖြစ်ပြီး ထိုသို့သော ကောက်ကျစ်သည့် အကြောင်းပြချက်များကို ရေရွတ်ပြောဆိုနိုင်မည်နည်း။ သင်သည် အဘယ်သို့ဖြစ်ပြီး သမ္မာတရားအပေါ် စင်ကြယ်သော သဘောပေါက်နားလည်နိုင်စွမ်း မရှိဘဲနေနိုင်မည်နည်း။ သင်၌ အသိစိတ်နှင့် လူ့သဘာဝရှိခဲ့လျှင်၊ သင်သည် ဘုရားသခင်၏ နှုတ်ကပတ်တော်များကိုလည်းကောင်း၊ လူတို့အတွက် ဘုရားသခင်၏ သတ်မှတ်ထားသော စံသတ်မှတ်ချက်များက အဘယ်အရာဖြစ်သည်ကိုလည်းကောင်း၊ သင်လုပ်ဆောင်သည့် အမှုအရာတစ်ခုစီတွင် မည်သည့်စည်းမျဉ်းများအား လိုက်နာသင့်သည်ကိုလည်းကောင်း အဘယ်သို့ဖြစ်ပြီး သင် အာရုံစိုက်နားမထောင်ဘဲနေနိုင်ခဲ့သနည်း။ သင် နားထောင်သော်လည်း နားမလည်သည့်အပြင် သင်သည် သမ္မာတရားအတွက် ထုံထိုင်းနေလျှင်၊ သင်သည် အသိစိတ်နှင့် လူ့သဘာဝမရှိသော လူတစ်ဦး ဖြစ်သည်။ သင်သည် သင်၏ အရှိအတိုင်း အားစိုက်မှုကို သမ္မာတရားနှင့် အသက်အတွက်၊ ကယ်တင်ခြင်းအတွက် အလဲအလှယ်လုပ်နိုင်သည်ဟု ထင်သလော။ ဤသည်မှာ မဖြစ်နိုင်ပေ။ ထိုလမ်းကြောင်းသည် အလုပ်မဖြစ်ပေ။ သင်သည် အားစိုက်ထုတ်ရန် လိုလားနေလျှင်ပင်၊ ရိုးသားစစ်မှန်မှုဖြင့် ကြိုးစားပမ်းစားလုပ်ကာ ဆင်းရဲဒုက္ခအနည်းငယ်ခံနိုင်ပြီး၊ လူတို့၏အမြင်တွင် သင်သည် အတော်အတန် ဆက်ကပ်အပ်နှံမှုရှိလျှင်ပင်၊ သင်သည် အဆုံးတိုင်အောင် ဆက်ကပ်အပ်နှံနိုင်ခြင်း ရှိမရှိဟူသည်မှာ ပြောရန် ခက်ခဲနေဆဲဖြစ်သည်။ သင်၏ လူမဆန်သော သဘာဝက ထကြွလိမ့်မည့်အချိန်တွင်၊ သင်သည် ပြဿနာရှာကာ အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖန်တီးလိမ့်မည်ဖြစ်ပြီး၊ ထို့နောက်တွင် သင်သည် ဖယ်ရှားရှင်းလင်းခြင်း ခံရပေလိမ့်မည်။ လတ်တလောတွင်အသင်းတော်မှ လူအနည်းငယ် ဖယ်ရှားရှင်းလင်းခြင်း ခံခဲ့ရသည် မဟုတ်လော။ ဤကဲ့သို့သောလူများသည် အလွန်နားကြားကောင်းသော စကားများကို ပြောတတ်ကြပြီး၊ ကြားရသူတိုင်းက ၎င်းတို့သည် သမ္မာတရားကို နားလည်သည်ဟု ထင်ကြသော်လည်း၊ သမ္မာတရားကို ၎င်းတို့ တကယ်ကိုပင် လက်တွေ့မလုပ်ဆောင်ကြပေ။ ၎င်းတို့သည် နားကြားကောင်းသောအရာများကို ပြောသော်လည်း စစ်မှန်သောအလုပ်ကို မလုပ်ဆောင်ကြပေ။ ၎င်းတို့သည် လူတို့အပေါ် မိမိတို့ဘာသာ ဆန့်ကျင်ရုံသာမက ဘုရားသခင်၏အိမ်တော်ကိုလည်း မိမိတို့ဘာသာ ဆန့်ကျင်ကြသည်။ ဤသည်မှာ ဘုရားသခင်ကို အတိုက်အခံလုပ်ခြင်း ဖြစ်သည် မဟုတ်လော။ ဘုရားသခင်၏အိမ်တော်က ၎င်းတို့ကို လိုက်လျောနိုင်သလော။ အကယ်၍ ၎င်းတို့သည် မိမိတို့၏တာဝန်ကို ထမ်းဆောင်ရန် လိုလားလျှင်၊ လိုက်လျောစွာနှင့် စည်းကမ်းလိုက်နာသောနည်းလမ်းဖြင့် ထမ်းဆောင်သင့်သော်လည်း၊ ၎င်းတို့က ထိုသို့မလုပ်ဆောင်ကြပေ။ ၎င်းတို့သည် ကြီးကြပ်ပြီး အာဏာကိုင်စွဲရန် ကြိုးစားကြသည့်အပြင်၊ နှောင့်ယှက်ခြင်းများနှင့် ပျက်စီးခြင်းများကိုပင် ဖြစ်စေကြသည်။ နှောင့်ယှက်မှုများကို မည်သည့်အတိုင်းအတာအထိ ၎င်းတို့ ဖြစ်စေကြသနည်း။ တစ်စုံတစ်ခုကို ငါ လုပ်ဆောင်နေသည့်အခါတွင်ပင်၊ ၎င်းတို့သည် ဝင်ရောက်စွက်ဖက်ရန်၊ ဟိုသည်ဝေဖန်ပိုင်းခြားရန်၊ ဟန့်တားရန်နှင့် နှောင့်ယှက်ရန် ကြိုးစားကြသည်။ ၎င်းတို့သည် ငါ၏လုပ်ရပ်များကို နှောင့်ယှက်ရန် ကြိုးစားကြသည်။ ငါက ၎င်းတို့ကို သက်ညှာမှုပြနိုင်မည်လော။ အကယ်၍ သင်သည် ငါ၏ကိုယ်ပိုင်ဘဝကိုသာ နှောင့်ယှက်နေခဲ့မည်ဆိုလျှင်၊ ငါသည် သင့်ကို ဘေးဖယ်ထားပြီး လျစ်လျူရှုနိုင်မည်ဖြစ်သော်လည်း၊ ငါသည် ဘုရားသခင်၏အိမ်တော်၌ အလုပ်လုပ်နေခြင်း၊ ဘုရားသခင် ရွေးချယ်ထားသောလူများအတွက် စစ်မှန်သောအလုပ်တစ်ခုခုကို လုပ်ဆောင်နေခြင်းဖြစ်ပြီး၊ သင်သည် ယင်းကို နှောင့်ယှက်ကာ သေးသိမ်စေရန် ကြိုးစားနေဆဲဖြစ်သည်။ ဤနေရာတွင် ပြဿနာမှာ အဘယ်အရာနည်း။ ထိုသို့သောလူတစ်ဦးနှင့်ပတ်သက်၍ မည်သည့်အရာကို လုပ်ဆောင်သင့်သနည်း။ (၎င်းတို့ကို ဖယ်ရှားရှင်းလင်းသင့်ပါသည်။) ဘုရားသခင်၏အိမ်တော်သည် လူတို့ကို ကိုင်တွယ်ရန် စည်းမျဉ်းများရှိပြီး၊ ထိုသို့သောလူများကို ဖယ်ရှားရှင်းလင်းသင့်သည်။ လူအချို့က “ကျွန်ုပ် မတရားခံရလေပြီ။ ဤအရာက ကိုယ်တော့်ကို ပုန်ကန်ပြစ်မှားခြင်းဖြစ်မှန်း ကျွန်ုပ်မသိခဲ့ပါ။ ဤသည်မှာ အထက်ကို အာခံခြင်းနှင့် ဘုရားသခင်ကို အာခံခြင်းဖြစ်မှန်း ကျွန်ုပ်မသိခဲ့ပါ။ ကျွန်ုပ် တမင်တကာ လုပ်ဆောင်ခဲ့ခြင်း မဟုတ်ပါ”ဟု ပြောကြသည်။ ထိုသို့သောအရာကို သင် လုပ်ဆောင်နိုင်သည့်အချက်က သင်သည် တမင်တကာ ပြုမူဆောင်ရွက်နေခဲ့ကြောင်း ပြနေသည်။ သင်သည် တရားဒေသနာများကို နှစ်ပေါင်းမည်မျှ နားထောင်ပြီးပြီနည်း။ သင်၌ အသိစိတ်ရှိသလော၊ သင်၌ လူ့သဘာဝရှိသလော။ အကယ်၍ သင်သည် လူသားဖြစ်လျှင်၊ သင်၌ လူ့သဘာဝရှိပြီး အသိစိတ်နှင့် ဆင်ခြင်တုံတရားကို ပိုင်ဆိုင်လျှင်၊ သင်သည် တမင်တကာဖြစ်စေ၊ မတော်တဆဖြစ်စေ ထိုသို့သောအရာများကို လုပ်ဆောင်မည်မဟုတ်ပေ။ ငါသည် အလုပ်လုပ်နေပြီး ၎င်းတို့က ယင်းကို တမင်တကာ နှောင့်ယှက်ကာ သေးသိမ်စေရန် ကြိုးစားကြသည်။ ၎င်းတို့သည် လူသားပင် ဟုတ်ကြသလော။ ၎င်းတို့သည် နတ်ဆိုးများ မဟုတ်လော။ အကယ်၍ လူတို့၌ အမှန်တကယ် အသိစိတ်နှင့် ဆင်ခြင်တုံတရားရှိပြီး၊ အမှန်တကယ် လူ့သဘာဝရှိလျှင်၊ သာမန်လူတစ်ဦးက တစ်စုံတစ်ခုကို လုပ်ဆောင်နေလျှင်ပင်၊ ယင်းသည် အသင်းတော်၏အလုပ်နှင့် ညီအစ်ကိုမောင်နှမများအတွက် အကျိုးရှိသရွေ့၊ ယင်းသည် ငါ ကိုယ်တိုင်ကိုယ်ကျ အာရုံစိုက်လုပ်ဆောင်သည့်အရာတစ်ခု ဖြစ်ဖို့မဆိုထားနှင့်၊ ၎င်းတို့အနေဖြင့် ယင်းကို ထိန်းသိမ်းသင့်ပြီး မသေးသိမ်စေသင့်ကြောင်း သိကြပေသည်။ သို့တိုင် ၎င်းတို့သည် နှောင့်ယှက်မှုများကို မရမက ဖြစ်စေပြီး ယင်းကို တမင်ဖျက်ဆီးရန် မရမက ကြိုးစားကာ မည်သူမျှ ၎င်းတို့ကို မတားဆီးနိုင်ပေ။ ၎င်းတို့သည် နတ်ဆိုးစစ်စစ် ဖြစ်လာကြပြီး ဖြစ်သည် မဟုတ်လော။ ထိုသို့သောဇာတ်ကောင်များ၏ မကောင်းမှုပြုခြင်းက ဆိုးရွားလှသည်၊ ငါတို့သည် ၎င်းတို့နှင့်ပတ်သက်၍ မသက်ညှာရဟု ငါ ပြော၏။ ဘုရားသခင်၏အိမ်တော်၌ လူတို့ကို ကိုင်တွယ်ရန် စည်းမျဉ်းများရှိပြီး၊ ၎င်းတို့ကို ရှင်းလင်းပစ်ခြင်းဖြင့် ကိုင်တွယ်သင့်သည်။ ဤသည်မှာ ၎င်းတို့ကို ဆက်ဆံရန် သင့်လျော်သော နည်းလမ်းတစ်ခု ဖြစ်သလော။ (ဟုတ်ပါသည်။) အကယ်၍ ၎င်းတို့သည် မိမိတို့၏နေ့စဉ်ဘဝများတွင်သာ မိမိတို့၏ကိုယ်ပိုင်နှစ်သက်မှုများကို လိုက်လျှောက်လျှင်၊ ယင်းမှာ လက်ခံနိုင်ဖွယ်ရှိသည်။ ဥပမာအားဖြင့်၊ ငါက “ငါ ခေါက်ဆွဲစားချင်သည်” ဟု ပြောကောင်းပြောမည်၊ ယင်းကို ၎င်းတို့က “ကျွန်ုပ် ခေါက်ဆွဲမကြိုက်ပါ။ ကျွန်ုပ်ထမင်းချက်သည့်အခါ၊ ကိုယ်တော့်အတွက် ခေါက်ဆွဲအချို့ ချက်ပေးပြီး၊ ကျွန်ုပ်အတွက်တော့ ထမင်းချက်စားပါမည်” ဟု တုံ့ပြန်သည်။ ဤကိစ္စသည် လူတစ်ဦး၏လူ့သဘာဝ သို့မဟုတ် အသိစိတ်နှင့် သက်ဆိုင်ဖို့ မဆိုထားနှင့်၊ အသင်းတော်၏အလုပ်နှင့် မသက်ဆိုင်သည့်အပြင်၊ မည်သည့်သမ္မာတရား စည်းမျဉ်းနှင့်မျှလည်း မသက်ဆိုင်ပေ။ ဤနေရာတွင် သင်၏ကိုယ်ပိုင်နှစ်သက်မှုများကို လိုက်လျှောက်ခြင်းက အဆင်ပြေသော်လည်း၊ အသင်းတော်၏ အလုပ်နှင့်သက်ဆိုင်သော ကိစ္စရပ်များနှင့် ပတ်သက်လာသည့်အခါ ယင်းက လက်ခံနိုင်ဖွယ်မရှိပေ။ သင်သည် မဆင်မခြင် မကောင်းမှုများကို ကျူးလွန်ပြီး အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေလျှင်၊ စီမံအုပ်ချုပ်ရေးဆိုင်ရာ အမိန့်များကို ချိုးဖောက်နေခြင်းဖြစ်သည်။ မည်သည့်လူစားမျိုးက စီမံအုပ်ချုပ်ရေးဆိုင်ရာ အမိန့်များကို ဗြောင်ကျကျ ချိုးဖောက်နိုင်သနည်း။ မည်သည့်လူစားမျိုးက သမ္မာတရားနှင့် ဘုရားသခင်၏အိမ်တော်ကို ပွင့်ပွင့်လင်းလင်း အာခံနိုင်သနည်း။ (နတ်ဆိုးများဖြစ်သည်။) ထိုမိုက်ရူးရဲနိုင်သော နားဝေတိမ်တောင်ဖြစ်သည့်လူများနှင့် သားရဲတိရစ္ဆာန်များသည် ဤနည်းဖြင့် အာခံကာ နှောင့်ယှက်နိုင်ပြီး၊ နတ်ဆိုးများသည် သာ၍ပင် ထိုသို့လုပ်ဆောင်နိုင်စွမ်း ရှိကြသည်။ ဘုရားသခင်၏အိမ်တော်က မည်သည့်အရာကို လုပ်ဆောင်သည်ဖြစ်စေ၊ နတ်ဆိုးများက ယင်းကို အမြဲနှောင့်ယှက်ရန် ကြိုးစားကြသည်၊ ၎င်းတို့သည် အကျိုးဆက်များအတွက် မည်သည့် အလေးထားမှုမျှမရှိဘဲ ဝင်ပူးခံထားရသည့်အလား နှောင့်ယှက်မှုများကို ဖြစ်စေကြသည်။ ၎င်းတို့သည် ထိုအတိုင်းအတာအထိ နှောင့်ယှက်နိုင်ပြီး ယင်းကို သတိမပြုမိကြသေးပေ၊ မိမိတို့အနေဖြင့် နှောင့်ယှက်မှုများကို မဖြစ်စေခဲ့ကြောင်း၊ မိမိတို့မှာ လုံးဝအပြစ်ကင်းကြောင်း ခံစားနေကြဆဲဖြစ်ကာ၊ မိမိတို့ကိုယ်ကိုပင် ခုခံကာကွယ်ကြသေးသည်။ ထိုသို့သောလူများနှင့် မည်သည့်အရာကိုမျှ မိတ်သဟာယဖွဲ့ရန် မလိုအပ်ပေ။ ၎င်းတို့ကို ရှင်းလင်းပစ်လိုက်ခြင်းသည်သာ လုပ်ဆောင်ရန် မှန်ကန်သောအရာဖြစ်သည်။ လူ့သဘာဝ၏ အသိစိတ်နှင့် ဆင်ခြင်တုံတရားမရှိသည့် ဤကဲ့သို့သောလူများသည် နတ်ဆိုးစစ်စစ်များဖြစ်ကြသည်။ ၎င်းတို့ မည်သည့်အခါမျှ ပြောင်းလဲကြလိမ့်မည်မဟုတ်ပေ။ သင်သည် သမ္မာတရားကို လိုက်စားရန် မလိုအပ်သည့်အပြင်၊ အမှုအရာအားလုံးတွင် သမ္မာတရားကို လက်တွေ့လုပ်ဆောင်ရန် မလိုအပ်သော်လည်း၊ အနည်းဆုံးအနေဖြင့် စည်းမျဉ်းများကို လိုက်နာရန် သင် သိရမည်။ အကယ်၍ သင်သည် စည်းမျဉ်းများကိုပင် နားမလည်လျှင်၊ ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များကို နားမလည်သည့်အပြင်၊ စီမံအုပ်ချုပ်ရေးဆိုင်ရာ အမိန့်များကို သင်ချိုးဖောက်သည့်အခါတွင်ပင် မသိလျှင်၊ သင်သည် လူ့သဘာဝရှိသလော။ သင်၌ လူ့သဘာဝမရှိပေ။ သင်သည် နတ်ဆိုးတစ်ကောင်ဖြစ်သည်။ နတ်ဆိုးများက မကောင်းမှုပြုသည့်အခါ၊ ၎င်းတို့သည် မိမိတို့ကိုယ်ကို မထိန်းချုပ်နိုင်ကြပေ။ ဘုရားသခင်ကို ၎င်းတို့၏ အတိုက်အခံလုပ်ခြင်း၊ ဘုရားသခင်အပေါ် ၎င်းတို့၏ ဝေဖန်ခြင်းနှင့် ဘုရားသခင်အပေါ် ၎င်းတို့၏ ပြစ်မှားစော်ကားခြင်းတို့သည် ၎င်းတို့သဘာဝ၏ ပင်ကိုထုတ်ဖော်ခြင်းများ ဖြစ်သည်။ ၎င်းတို့ကို မည်သူကမျှ သွေးထိုးလှုံ့ဆော်ခြင်း သို့မဟုတ် အယူဝါဒသွတ်သွင်းခြင်းမရှိဘဲ၊ ၎င်းတို့သည် ဤကဲ့သို့ မကောင်းမှုကို အလိုအလျောက် လုပ်ဆောင်နိုင်ကြသည်။ ဤသည်မှာ အဘယ့်ကြောင့်ဆိုသော် ၎င်းတို့သည် မိမိတို့၏ နတ်ဆိုးဆန်သော သဘာဝ၏ စိုးမိုးခြင်းကို ခံနေရသောကြောင့် ဖြစ်သည်။

ယနေ့တွင်၊ ငါတို့သည် လူတို့၏ အသိစိတ်နှင့် ဆင်ခြင်တုံတရားတို့၏ တစ်စိတ်တစ်ပိုင်းဖြစ်သည့် အမှန်အမှားကို ပိုင်းခြားသိမြင်ခြင်းဆိုင်ရာ ကိစ္စရပ်နှင့်ပတ်သက်၍ မိတ်သဟာယဖွဲ့ခဲ့ကြသည်။ ဤမိတ်သဟာယဖွဲ့ခြင်းမှတစ်ဆင့် သင်တို့သည် ဤကဏ္ဍကို ယခု ရှင်းလင်းစွာ မြင်ပြီလော။ စစ်မှန်သောလူသားတစ်ဦးသည် အသိစိတ်ရှိပြီး အမှန်အမှားကို ပိုင်းခြားသိမြင်နိုင်သည်။ ၎င်းတို့၏ အသိစိတ်က အလုပ်လုပ်သည်။ ၎င်းတို့သည် မည်သည့်လူများ၊ ဖြစ်ရပ်များ၊ သို့မဟုတ် အမှုအရာများကို ကြုံတွေ့ရသည်ဖြစ်စေ၊ မည်သည့်ပြဿနာများ ပေါ်ပေါက်သည်ဖြစ်စေ၊ ၎င်းတို့၏ အသိစိတ်သည် အနည်းဆုံးအနေဖြင့် ပထမဆုံးသော အကာအကွယ် ဖြစ်သည်။ တစ်ချက်အနေဖြင့်၊ သင်၏အသိစိတ်သည် မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်ကို အကဲဖြတ်ချက်ပြုလုပ်ကာ ပိုင်းခြားသိမြင်ဖို့ သင့်ကို ကူညီလိမ့်မည်။ နောက်တစ်ချက်အနေဖြင့်၊ ယင်းက သင့်အနေဖြင့် လူ့ကျင့်ဝတ်၏ အနိမ့်ဆုံးစံနှုန်းများအောက်သို့ မကျရောက်စေရန် သင်၏ရှေ့ဆက်ရမည့်လမ်းကြောင်းကို စိစစ်သုံးသပ်ပြီး စစ်ဆေးရာတွင် သင့်ကို ကူညီနိုင်သည့်အပြင်၊ နောက်ဆုံးတွင် ချင့်ချိန်ကာ မှန်ကန်သော လမ်းကြောင်းကို ရွေးချယ်ဖို့ သင့်ကို ကူညီလိမ့်မည်။ ပင်ကိုအားဖြင့်၊ သမ္မာတရားကို နားလည်သောလူများ သို့မဟုတ် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်ကာ မိမိတို့၏ယုံကြည်မှု၌ အခြေခံအုတ်မြစ်ရှိသောလူများသည် မိမိတို့ အသိစိတ်၏ လွှမ်းမိုးမှုအောက်တွင် နောက်ဆုံး၌ အပြုသဘောဆောင်သော အရာများကို ရွေးချယ်ကြလိမ့်မည်ဖြစ်ပြီး၊ သမ္မာတရားကို ရှာဖွေကာ လက်ခံရန် ရွေးချယ်ကြလိမ့်မည်။ ထို့ကြောင့် အသိစိတ်သည် လူ့သဘာဝအတွင်း၌ ဦးဆောင်သောကဏ္ဍကို ဆောင်ရွက်သည်။ ယင်းသည်လူတို့အား မှန်ကန်သော လမ်းကြောင်းအတွက် လမ်းညွှန်ပေးခြင်းနှင့် လူတို့အား အပြုသဘောဆောင်သော အရာများကို ရွေးချယ်ရန်အလို့ငှာ ထိန်းကျောင်းပေးခြင်း အခန်းကဏ္ဍကို ဆောင်ရွက်သည်။ အကယ်၍ လူတစ်ဦးသည် အသိစိတ်မရှိလျှင်၊ အပြုသဘောဆောင်သော အရာများနှင့် မှန်ကန်သောလမ်းကြောင်းတို့ကို ရွေးချယ်နိုင်စွမ်းရှိလိမ့်မည် မဟုတ်သည်သာမက၊ ၎င်းတို့လုပ်ဆောင်သည့် မည်သည့်အရာတွင်မဆို အသိစိတ်၏ အနိမ့်ဆုံးသော ကန့်သတ်ချက်နှင့် ထိန်းကျောင်းခြင်းတို့လည်း ကင်းမဲ့လိမ့်မည်မှာ ပြောစရာမလိုပေ။ ထိုသို့သောလူတစ်ဦးသည် ကြီးမားသော ဘေးအန္တရာယ်၌ ရှိနေသည်။ ၎င်းတို့သည် မကောင်းမှုကိုပြုကာ ဘုရားသခင်ကို ဆန့်ကျင်ရန် အလွန်အလားအလာများသည်။ အကယ်၍ ၎င်းတို့သည် တိရစ္ဆာန်တစ်ကောင်၏ လူဝင်စားခြင်းဖြစ်လျှင်၊ မကောင်းဆိုးဝါးများ လုပ်ဆောင်သည့်အရာများကို လုပ်ဆောင်ကောင်းလုပ်ဆောင်နိုင်မည်ဖြစ်ပြီး၊ မကောင်းဆိုးဝါးများနှင့် နတ်ဆိုးများဖြစ်သောလူများသည် သာ၍ပင် ကြီးမားသော မကောင်းမှုများကို လုပ်ဆောင်နိုင်ကြသည်။ ယင်းမှာ အလွန်ကြောက်မက်ဖွယ်ကောင်းပေသည်။ သို့ဖြစ်၍ အသိစိတ်ကို ပိုင်ဆိုင်ခြင်းသည် အလွန်အရေးကြီးသည်။ ယင်းမှာ ရှင်းလင်းသလော။ (ရှင်းလင်းပါသည်။) အကယ်၍ လူတစ်ဦး၌ ၎င်းတို့၏အပြုအမူကို ထိန်းကျောင်းရန်နှင့် မှန်ကန်သောလမ်းကြောင်းကို လျှောက်လှမ်းရန် ၎င်းတို့ကို လမ်းညွှန်ပေးမည့် အသိစိတ်မရှိလျှင်၊ ၎င်းတို့ရွေးချယ်သောလမ်းကြောင်းက မလွဲမသွေ မှားယွင်းသောလမ်းကြောင်းတစ်ခု ဖြစ်လိမ့်မည်ဖြစ်ပြီး၊ ၎င်းတို့လုပ်ဆောင်သည့်အရာသည် အပျက်သဘောဆောင်သော အရာများ ဖြစ်လိမ့်မည်။ အကျိုးဆက်များက မစဉ်းစားတတ်အောင်ပင် ဖြစ်လိမ့်မည်။ အကယ်၍ ၎င်းတို့သည် သမ္မာတရားနှင့် အရာခပ်သိမ်း၏ တိုးတက်ဖြစ်ပေါ်မှု နိယာမတရားများကို ဗြောင်ကျကျ ချိုးဖောက်နိုင်ပြီး၊ သမ္မာတရားနှင့် ဘုရားသခင်ပြုသမျှ အမှုအားလုံးကို တရားစီရင်လျက် မဆင်မခြင် ပြစ်မှားစော်ကားနိုင်လျှင်၊ ဘုရားသခင်ကို ဗြောင်ကျကျ အတိုက်အခံလုပ်ကာ ဘုရားသခင်၏ စီမံအုပ်ချုပ်ရေးဆိုင်ရာ အမိန့်များကို ချိုးဖောက်ပြီး၊ ဘုရားသခင်ကို ရဲတင်းစွာ ကျိန်ဆဲ၊ ပြစ်တင်ရှုတ်ချကာ ပြစ်မှားစော်ကားလျှင်၊ ၎င်းတို့သည် နတ်ဆိုးများနှင့် စာတန်နှင့် တစ်ထပ်တည်း တူညီကြသည်။ ၎င်းတို့သည် နတ်ဆိုးများနှင့် စာတန် ကျူးလွန်သည့် မကောင်းမှုအားလုံးကို ကျူးလွန်နိုင်သည်၊ နတ်ဆိုးများနှင့် စာတန်လုပ်ဆောင်သည့် အမှုအရာအားလုံးကို လုပ်ဆောင်နိုင်သည့်အပြင်၊ နတ်ဆိုးများနှင့် စာတန်ပြောဆိုသည့် မှားယွင်းပြီး အဓိပ္ပာယ်မဲ့သော အယူအဆများ၊ အယူမှားများနှင့် ကောက်ကျစ်သော အကြောင်းပြချက်အားလုံးကို ပြောဆိုနိုင်ကြသည်။ ဤလူများသည် နတ်ဆိုးစစ်စစ်များနှင့် စာတန်စစ်စစ်များ ဖြစ်ကြသည်။

ယနေ့ မိတ်သဟာယဖွဲ့ခြင်းမှ သင်တို့ အဘယ်အရာကို နားလည်သဘောပေါက်ကြလေပြီနည်း။ (လူ့သဘာဝရှိသောလူများသည် အသိစိတ်နှင့် ဆင်ခြင်တုံတရားကို ပိုင်ဆိုင်ပြီး အမှန်အမှားကို ပိုင်းခြားသိမြင်နိုင်ကြောင်း ကျွန်ုပ်နားလည်သဘောပေါက်ပြီဖြစ်သည်။ အမှန်အမှားကို ပိုင်းခြားသိမြင်ခြင်းနှင့်စပ်လျဉ်း၍၊ ကျွန်ုပ်တို့သည် အမှုအရာများကို ကြုံတွေ့ရသည့်အခါ တိကျသောဆုံးဖြတ်ချက်များကို ချနိုင်ပြီး တစ်ချိန်တည်းတွင် ကျွန်ုပ်တို့၏ လိုက်စားမှုနောက်ကွယ်တွင် မှန်ကန်သော ရှုထောင့်အမြင်များ ရှိနိုင်ရန်အလို့ငှာ၊ ဘုရားသခင်သည် မတူကွဲပြားသော ဥပမာများကို အသုံးပြုလျက်၊ အပြုသဘောဆောင်သော အရာများနှင့် အပျက်သဘောဆောင်သော အရာများက အဘယ်အရာများဖြစ်သည်ကို အဆုံးစွန် ရှင်းလင်းပြတ်သားမှုဖြင့် ရှင်းပြခဲ့ပါသည်။ ကျွန်ုပ်တို့သည် အပြုသဘောဆောင်သော အရာများကို တမ်းတပြီး လိုက်စားသင့်ကာ၊ အပျက်သဘောဆောင်သော အရာများကို မုန်းတီးပြီး ငြင်းပယ်သင့်ပါသည်။) လူ့သဘာဝအတွင်းရှိ အသိစိတ်နှင့် ဆင်ခြင်တုံတရားသည် လူတစ်ဦးက ကယ်တင်ခြင်းကို ရရှိရန်အတွက် အခြေခံအကျဆုံးသော သတ်မှတ်ချက်များ ဖြစ်သည်။ အကယ်၍ သင်သည် ဤအခြေခံကျသော သတ်မှတ်ချက်နှစ်ခုကို ပိုင်ဆိုင်သော်လည်း သမ္မာတရားကို မလိုက်စားသည့်အပြင်၊ သင်နားလည်သော သမ္မာတရားအနည်းငယ်ကို လက်တွေ့မလုပ်ဆောင်ဘဲ၊ နောက်ဆုံး၌ သမ္မာတရားအား ကျိုးနွံနာခံခြင်းကို စွမ်းဆောင်ရရှိခြင်း မရှိနိုင်လျှင်၊ သင်သည် ကယ်တင်ခြင်းကို ရရှိနိုင်လိမ့်ဦးမည်မဟုတ်ပေ။ အသိစိတ်နှင့် ဆင်ခြင်တုံတရားသည် ကယ်တင်ခြင်းအတွက် အခြေခံ သတ်မှတ်ချက်များမျှသာ ဖြစ်သည်၊ မည်သည့်လမ်းကြောင်းကို သင် လျှောက်လှမ်းသည်ဟူသည်အတွက်မူ၊ ယင်းမှာ သင်၏ကိုယ်ပိုင်ရွေးချယ်မှုအပေါ်တွင် မူတည်သည်။ အကယ်၍ သင်သည် အမှန်တကယ် အသိစိတ်နှင့် ဆင်ခြင်တုံတရားရှိသော လူတစ်ဦးဖြစ်လျှင်၊ သင်၏ အသိစိတ် ထိန်းကျောင်းမှုအောက်တွင် သမ္မာတရားကို လိုက်စားခြင်း လမ်းကြောင်းပေါ်သို့ စတင်လျှောက်လှမ်းရန် ရွေးချယ်ဖို့ အခွင့်အရေး ရှိလိမ့်မည်။ အကယ်၍ သင်သည် မှန်ကန်သော လမ်းကြောင်းကို ရွေးချယ်ရန်အလို့ငှာ သင်၏အသိစိတ်က သင့်အား ထိန်းကျောင်းပြီး လမ်းညွှန်သော်လည်း၊ သင်သည် ဆင်းရဲဒုက္ခခံပြီး အဖိုးအခပေးဆပ်ရန် မလိုလားလျှင်၊ ဇာတိပကတိကို ဆန့်ကျင်တွန်းလှန်ပြီး သင်၏ဇာတိပကတိဆိုင်ရာ အကျိုးစီးပွားများနှင့် ဆက်စပ်သောအရာများကို စွန့်လွှတ်ရန် မလိုလားသည့်အပြင်၊ သမ္မာတရားကို လိုက်စားခြင်းလမ်းကြောင်းပေါ်သို့ သင် အစပြုခြင်းမရှိသေးလျှင်၊ သင်သည် ကယ်တင်ခြင်းရရှိရန် မျှော်လင့်ချက် ရှိလိမ့်ဦးမည်မဟုတ်ပေ။ တစ်ချက်အနေဖြင့်၊ ကယ်တင်ခြင်းရရှိခြင်းနှင့်ဆိုင်သည့် မျှော်လင့်ချက်သည် သင်၏လူ့သဘာဝနှင့်ဆိုင်သည့် အသိစိတ်နှင့် တိုက်ရိုက်ဆက်စပ်သည်။ နောက်တစ်ချက်အနေဖြင့်၊ ယင်းသည် သမ္မာတရားကို လိုက်စားရာတွင် သင်ပေးနိုင်သော အဖိုးအခအပြင်၊ သမ္မာတရားကို လက်တွေ့လုပ်ဆောင်ရန် သင်၏စိတ်ပိုင်းဖြတ်မှုနှင့် လိုအင်ဆန္ဒတို့နှင့်လည်း တိုက်ရိုက်ဆက်စပ်သည်။ အသိစိတ်သည် သင့်အား ကယ်တင်ခံရခြင်းအတွက် အခြေခံ သတ်မှတ်ချက်တစ်ခုကို ပေးရုံမျှပေးပြီး၊ ယင်းက သင့်အသိစိတ်၏ ထိန်းကျောင်းမှုအောက်တွင် မှန်ကန်သောလမ်းကြောင်းပေါ်သို့ စတင်လျှောက်လှမ်းရန် အခွင့်အရေးကို သင့်အားပေးလျက်၊ သမ္မာတရားကို လက်တွေ့လုပ်ဆောင်ရန် အခွင့်အရေးများစွာကိုလည်း သင့်အတွက် ဖန်တီးပေးသည်။ ဆိုလိုသည်မှာ၊ မှန်ကန်သောလမ်းကြောင်းပေါ်သို့ စတင်လျှောက်လှမ်းခြင်းနှင့်ဆိုင်သည့် သင်၏ အခွင့်အရေးသည် အတော်အတန် မြင့်မားလိမ့်မည်ဖြစ်ပြီး၊ ကယ်တင်ခြင်းရရှိခြင်းနှင့်ဆိုင်သည့် သင်၏မျှော်လင့်ချက်သည်လည်း ရာခိုင်နှုန်းငါးဆယ်ထက် ကျော်လွန်လျက် အတော်အတန် မြင့်မားလိမ့်မည်။ သို့သော်၊ ထိုအရာက အာမခံချက်ရှိလိမ့်မည်မဟုတ်ပေ။ ထို့ကြောင့် သင်၌ အသိစိတ်နှင့် လူ့သဘာဝရှိသည်ဟု သင်ခံစားရလျှင်ပင်၊ အသိစိတ်နှင့် ဆင်ခြင်တုံတရားရှိခြင်းမျှက သင်သည် လူကောင်းတစ်ဦးဖြစ်ပြီး ကယ်တင်ခြင်းကို ရရှိနိုင်သည်၊ ယင်းမှာ ကျိန်းသေသည်ဟု တွေးလျက် ထိုအရာနှင့်ပတ်သက်၍ မိမိဘာသာအားရကျေနပ်ခြင်း မရှိနှင့်။ အကယ်၍ သင်သည် ဤသို့တွေးထင်လျှင်၊ ဤကိစ္စရပ်နှင့်ဆိုင်သည့် သင်၏ သဘောပေါက်နားလည်နိုင်စွမ်းတွင် သွေဖည်မှုများရှိသည်ဟု သင့်အား ငါပြော၏။ သင်သည် အသိစိတ်ကို ပိုင်ဆိုင်ပြီး လူ့သဘာဝရှိလျှင်၊ ဤအရာက သင်သည် ဘုရားသခင်ရွေးချယ်ပြီး ခေါ်ခြင်းခံရပြီးဖြစ်သည့် တစ်စုံတစ်ဦးဖြစ်ကြောင်းကိုသာ အတည်ပြုပေးသည်။ သို့သော်၊ နောက်ဆုံးတွင် သင် ကယ်တင်ခြင်း ရရှိနိုင်ခြင်း ရှိမရှိဟူသည့်အရာတွင် အရေးကြီးဆုံး အဆုံးအဖြတ်ပေးသည့် အကြောင်းရင်းမှာ သင်၏ကိုယ်ပိုင်လိုက်စားမှု၌ တည်ရှိသည်။ သင်၏အသိစိတ်သည် သင်၏အပြုအမူကို မကြာခဏ ထိန်းကျောင်းပြီး သင့်အနေဖြင့် မှန်ကန်သော လမ်းကြောင်းကို ရွေးချယ်နိုင်ရန်အလို့ငှာ သင့်ကို ထိန်းကျောင်းလျက် ပုံမှန်အားဖြင့် နိုးကြားလျှင်ပင်၊ အကယ်၍ သင်သည် သင်၏အသိစိတ်ကို မကြာခဏ ချိုးဖောက်ပြီး မှန်ကန်သောလမ်းကြောင်းကို မရွေးချယ်သည့်အပြင်၊ သမ္မာတရားကို လက်တွေ့လုပ်ဆောင်ရန် မရွေးချယ်ဘဲ၊ ထိုအစား သင်၏ ကိုယ်ပိုင်အကျိုးစီးပွားများ၊ သင်၏ကိုယ်ပိုင်ဂုဏ်သတင်းနှင့် မာနကို မကြာခဏ ကာကွယ်စောင့်ရှောက်ပြီး၊ သင်၏ကိုယ်ပိုင် ရှေ့ရေး၊ ရည်မှန်းချက်များနှင့် လိုအင်ဆန္ဒများကို မကြာခဏ ထည့်သွင်းစဉ်းစားလျှင်၊ နောက်ဆုံး၌ ကယ်တင်ခြင်းရရှိခြင်းနှင့်ဆိုင်သည့် သင်၏မျှော်လင့်ချက်သည် အလွန်နည်းပါးသွားလိမ့်မည်။ ယင်းသည် သင့်ကြောင့် တဖြည်းဖြည်း ပျက်စီးသွားပြီး ဖြစ်လိမ့်မည်။ ဤသည်မှာ အလွန်ဝမ်းနည်းဖွယ်ကောင်းသော အရာတစ်ခု ဖြစ်ပေမည်။ သင်နားလည်သလော။ (နားလည်ပါသည်။) ကောင်းပြီ၊ ယနေ့ ငါတို့၏ မိတ်သဟာယအတွက် ထိုမျှသာ ဖြစ်သည်။ နှုတ်ဆက်ပါသည်။

၂၀၂၄ ခုနှစ်၊ မတ်လ ၉ ရက်


သမ္မာတရားကို လိုက်စားရန်နည်းလမ်း (၁၇)

လူတို့၏ ဇာစ်မြစ်များအရ လူအမျိုးအစားသုံးမျိုး

လူများမှ လူဝင်စားသောလူများ၏ လက္ခဏာများ

၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း

က။ အမှားနှင့် အမှန်ကို ပိုင်းခြားသိမြင်ခြင်း

ပြီးခဲ့သည့်တစ်ကြိမ်က၊ လူပြန်ဝင်စားသော လူများ၏ သရုပ်သကန်များနှင့် လက္ခဏာရပ်များဖြစ်သည့် ၎င်းတို့သည် အသိစိတ်နှင့် ဆင်ခြင်တုံတရားကို ပိုင်ဆိုင်ကြပြီး အမှားနှင့်အမှန်ကို ပိုင်းခြားသိမြင်နိုင်ကာ မှန်သည့်အရာနှင့် မမှန်ကန်သည့်အရာတို့ကို သိရှိနိုင်ကြသည်ဟူသည့်အကြောင်းကို ငါတို့ မိတ်သဟာယဖွဲ့ခဲ့ကြသည်။ ယနေ့တွင်၊ ပြီးခဲ့သည့်တစ်ကြိမ်မှ အကြောင်းအရာနှင့်ပတ်သက်၍ ငါတို့ ဆက်လက်မိတ်သဟာယဖွဲ့ကြမည်။ ထိုအရာမတိုင်မီ၊ သင်တို့အား ငါပုံပြင်တစ်ပုဒ် ပြောပြမည်။ လွန်ခဲ့သော နှစ်အနည်းငယ်က ဖြစ်ပျက်ခဲ့သည့် အကြောင်းအရာတစ်ခုကို ငါကြားခဲ့ရသည်။ လှပသော အမျိုးသမီးငယ်တစ်ဦးသည် သရုပ်ဆောင်ရွေးပွဲတစ်ခုတွင် ပါဝင်နေခဲ့ပြီး တစ်စုံတစ်ဦးက “သင်၏ ခြေထောက်များက အတော်လေး တုတ်သည်”ဟု သာမန်ကာလျှံကာမှတ်ချက်ချပြောဆိုခဲ့သည်။ ဤအမျိုးသမီးငယ်က၊ “ငါ၏ခြေထောက်များ တုတ်သည်ဟု သင် ပြောနေသည်၊ ငါဝသည်ဟု သင် ပြောနေခြင်းသာ ဖြစ်သည် မဟုတ်လော။ ငါဝနေလျှင် ကင်မရာထဲတွင် ကြည့်ကောင်းမည်လော။ ယင်းမှာ ရှက်စရာဖြစ်မည် မဟုတ်လော”ဟု သူ့ဘာသာ တွေးတောခဲ့သည်။ သို့ဖြစ်၍ သူမသည် ကင်မရာထဲတွင် သွယ်လျပြီး ကြည့်ကောင်းစေရန် မိမိ၏ခြေထောက်များကို မည်သို့ တုတ်ခိုင်မှုလျော့နည်းအောင် ပြုလုပ်နိုင်မည်ကို စတင်စဉ်းစားသုံးသပ်ခဲ့သည်။ ဤပန်းတိုင်ကို စွမ်းဆောင်ရရှိရန်အတွက်၊ သူမသည် အချက်အလက်မျိုးစုံကို ရှာဖွေရာ၌ အားထုတ်ခဲ့ပြီး နေ့စဉ် ပုံမှန်အစားအစာများအစား ကိုယ်အလေးချိန်ကျစေသော အစားအစာများကိုသာ စားခြင်း သို့မဟုတ် သစ်သီးများနှင့် ဟင်းသီးဟင်းရွက်များကိုသာ စားခြင်းကဲ့သို့သော ကိုယ်အလေးချိန်ချရန် နည်းလမ်းအမျိုးမျိုးကို ကြိုးစားခဲ့သည်။ တိုတိုပြောရလျှင် ကိုယ်အလေးချိန်ကျစေရန် အထောက်အကူပြုနိုင်သည့် မည်သည့်အရာကိုမဆို သူမ စားသုံးခဲ့သည်။ ကော်ဖီသောက်ခြင်းက ကိုယ်အလေးချိန်ကျရန် မြန်ဆန်ပြီး ထိရောက်သောနည်းလမ်းဖြစ်သည်ဟု သူမကြားခဲ့သောကြောင့် တစ်ခါတစ်ရံတွင် သူမသည် ကော်ဖီကိုသာ သောက်သုံးခဲ့သည်။ အချို့လူများက အိပ်ချိန်နည်းခြင်းသည် ကိုယ်အလေးချိန်ကို လျင်မြန်စွာကျစေသည်ဟု ပြောသောကြောင့် တစ်နေ့လျှင် နှစ်နာရီ သို့မဟုတ် သုံးနာရီသာ သူမ အိပ်စက်ခဲ့သည်။ အကြိမ်ကြိမ် အပင်ပန်းခံ ကြိုးစားပြီးနောက်တွင် သူမသည် အမှန်တကယ်ပင် ရလဒ်များကို မြင်တွေ့ခဲ့ရသည်။ သူမသည် ကိုယ်အလေးချိန်ကျသွားသည်၊ သူမ၏ ပုံပန်းက သွယ်လျလာကာ သူမ၏ ခြေထောက်များမှာ သေးသွယ်လာခဲ့သည်။ သူမသည် ကြည့်ကောင်းပြီး ကြည့်ပျော်ရှုပျော်ဖြစ်လာသော်လည်း ရုပ်ပိုင်းဆိုင်ရာအရ သူမတွင် ဆိုးကျိုးအချို့ စတင်ဖြစ်ပေါ်လာခဲ့သည်။ မည်သည့် ဆိုးကျိုးများ ဖြစ်သနည်း။ သူမသည် မကြာခဏ မူးဝေပြီး ခေါင်းထဲတွင် လေးလံထိုင်းမှိုင်းနေကာ နေ့အချိန်အတောအတွင်း သူမ၏ တာဝန်ကို ထမ်းဆောင်နေစဉ်တွင် အမြဲတမ်း အားနည်းပြီး မူးနောက်နောက်ဖြစ်နေခဲ့သည်။ မတ်တပ်ရပ်နေစဉ် သူမ ယိမ်းထိုးနေတတ်ပြီး ထိုင်နေစဉ်တွင် တစ်ကိုယ်လုံး အားနည်းသည်ဟု ခံစားခဲ့ရသည်။ သူမသည် တစ်နေ့တာလုံး မခံနိုင်ခဲ့သည့်အပြင်၊ ပြင်းထန်သော ရုပ်ပိုင်းဆိုင်ရာ ဝေဒနာကို ခံစားခဲ့ရသည်။ လူအများစုသည် ဤအမျိုးသမီးငယ်၏ လက်ရှိအခြေအနေနှင့် သူမ အသက်ရှင်ကျန်းမာနေဆဲရှိမရှိဟူသည်ကိုကို သိချင်နေကြသလော။ ကိုယ်အလေးချိန်ချခြင်းနှင့်ပတ်သက်၍ သူမ၏ အတွေ့အကြုံနှင့် အတွေးအမြင်များကို သင်တို့ ကြားလိုကြသလော။ (မကြားလိုပါ။) ဤလောကတွင် အသက်ရှင်နေထိုင်လျက် လူတို့သည် မှန်ကန်စွာနှင့် စည်းစနစ်တကျ မည်သို့ အသက်ရှင်ရမည်ကိုလည်းကောင်း၊ ၎င်းတို့ ကြုံတွေ့ရသည့် အမျိုးမျိုးသော လူများ၊ ဖြစ်ရပ်များနှင့် အမှုအရာများကို မည်သို့သဘောထားရမည်ကိုလည်းကောင်း မသိကြပေ။ ၎င်းတို့သည် မှတ်ချက်တစ်ခုကို ကြားရသည့်အခါ သို့မဟုတ် အဖြစ်အပျက်အချို့ကို တွေ့ကြုံခံစားရသည့်အခါတွင် အမှန်တကယ် မှန်ကန်ပြီး ဂုဏ်သိက္ခာရှိသော ပုံစံဖြင့် အသက်ရှင်နေထိုင်ရန်အလို့ငှာ မည်သည့်သဘောထားပုံနည်းလမ်းက သင့်လျော်ပြီး ၎င်းတို့ကို အန္တရာယ်မှ ကာကွယ်ပေးနိုင်သည်ကို မသိကြပေ။ ဘာသာတရားမရှိသူများကို မဆိုထားနှင့်၊ ယုံကြည်သူအများစုသည်ပင် ဤအရာများကို မသိကြပေ။ အပြင်လောကမှ သတင်းအချက်အလက်များနှင့် သတင်းများအပြင် အမျိုးမျိုးသော အတွေးအခေါ်များ၊ ရှုထောင့်များ၊ မိစ္ဆာဒိဋ္ဌိအယူများအပြင်၊ မှားယွင်းသော အယူအဆများနှင့် ရင်ဆိုင်ရသည့်အခါတွင် လူတို့သည် ပိုင်းခြားသိမြင်နိုင်စွမ်း လုံးဝမရှိသည့်အပြင် ယင်းတို့ကို တားဆီးကာကွယ်နိုင်စွမ်းလည်း လုံးဝမရှိကြပေ။ ၎င်းတို့အနေဖြင့် ယင်းတို့ကို အပြုသဘောဆောင်သော ရှုထောင့်အမြင်မှနေ၍ မှန်ကန်သော သဘောထားခြင်း နည်းလမ်းကို မဆိုထားနှင့်၊ မှန်ကန်သော အတွေးများနှင့် ရှုထောင့်များလည်း မရှိကြပေ။ ထို့ကြောင့် လူတို့သည် အလွန်သနားစရာကောင်းစွာ အသက်ရှင်နေထိုင်ကြသည်။ ငါ ယခုလေးတင် ဖော်ပြခဲ့သော ထိုအမျိုးသမီးငယ်ကို ကြည့်လော့။ ငါ့ကို ပြောလော့၊ သူမ၏အသက်တာသည် ပင်ပန်းစရာဖြစ်သလော။ သနားစရာ ဖြစ်သလော။ (သနားစရာဖြစ်ပါသည်။) အဘယ်ကြောင့် သနားစရာဖြစ်သနည်း။ ဤသို့ပြုမူရာတွင် သူမသည် မည်သည့်နေရာ၌ မှားယွင်းခဲ့သနည်း။ လူအားလုံးသည် လှပခြင်းကို လိုက်စားပြီး ကြည့်ကောင်းအောင် နေထိုင်ခြင်းကို လိုက်စားကြသည် မဟုတ်လော။ အခြားသူများအား သင့်ကို နှစ်သက်သဘောကျစေလိုခြင်းနှင့် ၎င်းတို့နှင့် တွေ့ဆုံသည့်အခါ ချီးမွမ်းခြင်းနှင့် တန်ဖိုးထားခြင်းတို့ကို ခံရလိုခြင်းသည် မှားယွင်းသလော။ ဤကိစ္စရပ်ကို သင်တို့ မည်သို့ရှုမြင်ကြသနည်း။ (သူမသည် အပြင်ပန်းအလှတရားနှင့် ချီးမွမ်းခံရရန်အတွက် လုပ်ဆောင်ခဲ့သည့်အရာမှာ သူမ၏ ကိုယ်ပိုင် ခန္ဓာကို ထိခိုက်စေခြင်း ဖြစ်ပါသည်။ သူမသည် ဘုရားသခင် ချမှတ်ထားသော နိယာမများကို မလိုက်နာခဲ့သောကြောင့်၊ ယင်းက နောက်ဆုံးတွင် သူမ၏ ခန္ဓာကိုယ်ဆိုင်ရာ လုပ်ငန်းဆောင်တာများအားလုံးကို ချို့ယွင်းသွားစေခဲ့ပါသည်။ သူမ၏ မူးဝေခြင်းနှင့် ခေါင်းထဲတွင် လေးလံထိုင်းမှိုင်းနေခြင်းတို့မှာ သူမကိုယ်တိုင် ပြုသော အကျိုးဆက်များ ဖြစ်ပါသည်။ ဤလူသည် နားဝေတိမ်တောင်ဖြစ်သည်ဟု ကျွန်ုပ်ထင်ပါသည်။) ထိုသို့ ဖြစ်သလော။ (ဟုတ်ပါသည်။) လူတို့သည် ၎င်းတို့၏ ကိုယ်ပိုင် သေးငယ်သော လူ့အသိဉာဏ်၊ ပါးနပ်မှုနှင့် အတွေးအခေါ်များဖြင့် မွေးဖွားလာကြသည်။ ထို့နောက် ၎င်းတို့သည် အသိပညာတစ်ခုခုကို စည်းပူးရရှိကြသည်၊ ကျွမ်းကျင်မှုအချို့ကို ရရှိကြပြီး၊ လူကောင်းတစ်ဦးကဲ့သို့ မည်သို့ပေါ်လွင်အောင် နေရမည်ကို အနည်းငယ် လေ့လာကြသည်။ ဤအရာများသည် အပြင်လောကမှလာသည့် အမျိုးမျိုးသော အတွေးများ၊ ရှုထောင့်များ၊ မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သောအရာများအပြင်၊ အမျိုးမျိုးသော လူများ၊ ဖြစ်ရပ်များနှင့် အမှုအရာများကို ကိုင်တွယ်ဖြေရှင်းရန် လုံလောက်သလော။ ယင်းတို့သည် သင့်ကို ဤအရာများအား မှန်ကန်စွာ ရင်ဆိုင်နိုင်စေသလော။ (မရင်ဆိုင်နိုင်စေပါ။) လုံးဝ ရင်ဆိုင်စေနိုင်ခြင်း မရှိပေ။ ဤသည်မှာ လူတို့က သမ္မာတရားကို နားမလည်သည့်အခါ သနားစရာကောင်းပြီး ဝမ်းနည်းစရာကောင်းသည့်ပုံ ဖြစ်သည်။ နောက်ဆုံးတွင် ယင်းက ဆိုးရွားသော အကျိုးဆက်များစွာကို ဖြစ်ပေါ်စေသည်။ ၎င်းတို့သည် အပြင်လောကမှလာသော မည်သည့် မိစ္ဆာဒိဋ္ဌိအယူများနှင့် မှားယွင်းပြီး အဓိပ္ပာယ်မဲ့သောအရာများ သို့မဟုတ် အတွေးအခေါ်များနှင့် ရှုထောင့်အမြင်များကိုမျှ ပိုင်းခြားသိမြင်မှု မရှိကြသည့်အပြင် ၎င်းတို့ကြုံတွေ့ရသော လူများ၊ ဖြစ်ရပ်များနှင့် အမှုအရာများနှင့်ပတ်သက်လာသည့်အခါ မှန်ကန်သော အတွေးများနှင့် သဘောထားများ မရှိကြပေ။ အမှုအရာများ ၎င်းတို့အပေါ် ကျရောက်သည့်အခါတွင် ၎င်းတို့သည် စိတ်ရှုပ်ထွေးသွားကြပြီး ၎င်းတို့၏ မိုက်မဲမှုက မရေမတွက်နိုင်သော နည်းလမ်းများဖြင့် ပေါ်လွင်ထင်ရှားလာသည်။ မည်သည့်အရာမျှ ၎င်းတို့အပေါ် မကျရောက်သည့်အခါတွင် ၎င်းတို့သည် အယူဝါဒအချို့ကို နားလည်ပြီး လူ့ပုံသဏ္ဌာန်တစ်ခုခု ရှိပုံရသော်လည်း အမှုအရာများ ၎င်းတို့အပေါ် ကျရောက်သည့်အခါတွင်မူ အခြေအနေက ကွဲပြားသွားသည်။ ၎င်းတို့၏ စိတ်နှလုံးထဲရှိ လွဲချော်သော၊ အကျည်းတန်သော၊ အဓိပ္ပာယ်မဲ့သော အတွေးများနှင့် ရှုထောင့်အမြင်များက ထုတ်ဖော်ခြင်းခံရလေသည်။ အမှန်တကယ်ပင် ကျင့်ကြံပြုမူခြင်း၊ ရှင်သန်ခြင်း သို့မဟုတ် အသက်တာရှိ အတွေး သို့မဟုတ် သဘောထားတစ်ခုခုနှင့် ပတ်သက်လာသည့်အခါတွင် လူတို့သည် အလွန် မသိနားမလည်ဖြစ်ကြပြီး ထုံထိုင်းကြကာ ၎င်းတို့၏ သဘောထားများနှင့် ရှုထောင့်များမှာ အလွန် အဓိပ္ပာယ်မဲ့လှသည်။ သို့ဖြစ်၍ လူများစွာတို့သည် ဘုရားသခင်ကို နှစ်ပေါင်းများစွာ ယုံကြည်ကြပြီးဖြစ်သည်၊ တရားဒေသနာများကို နှစ်ပေါင်းများစွာ နားထောင်ကြပြီးဖြစ်ကာ ၎င်းတို့၏ တာဝန်များကိုလည်း ထမ်းဆောင်နေကြပြီး ၎င်းတို့သည် အဖျက်အမှောင့်လုပ်ခြင်းများ သို့မဟုတ် နှောင့်ယှက်ခြင်းများကို ဖြစ်စေရန် မည်သည့်အရာကိုမျှ တမင်တကာ မလုပ်ဆောင်ခဲ့ကြသည့်အပြင် ဘုရားသခင်ကို ဆန့်ကျင်သော သို့မဟုတ် ပြစ်မှားစော်ကားသော မည်သည့်စကားလုံးများကိုမျှ တမင်တကာ မပြောဆိုကြလေပြီ။ အပြင်ပန်းအားဖြင့် ၎င်းတို့နှင့်ပတ်သက်၍ အပြစ်ရှာ၍မရနိုင်သော်လည်း၊ ၎င်းတို့သည် အပြင်လောကမှလာသော အမျိုးမျိုးသော မှားယွင်းသည့် အတွေးများနှင့် ရှုထောင့်များ၊ အထူးသဖြင့် အတော်အတန် ရေပန်းစားသော အရာအချို့နှင့် ရင်ဆိုင်ရသည့်အခါတွင် ၎င်းတို့၏ စိတ်နှလုံး နက်ရှိုင်းသောနေရာများတွင် ယင်းတို့ကို စက်ဆုပ်ရွံရှာခြင်း မရှိကြသည့်အပြင်၊ အတိုက်အခံလုပ်ခြင်း သို့မဟုတ် ငြင်းပယ်ခြင်းလည်း မရှိကြဘဲ၊ ထို့ထက် ၎င်းတို့သည် နှစ်သက်ခြင်းနှင့် ထောက်ခံခြင်းတို့ကို ခံစားကြရပြီး သင့်လျော်သော ပတ်ဝန်းကျင် သို့မဟုတ် အခွင့်အရေးတစ်ခု ပေါ်ပေါက်လာသည်နှင့်တစ်ပြိုင်နက် ဤအရာများကို မရည်ရွယ်ဘဲ လက်ခံမိကြကာ ၎င်းတို့၏ ကိုယ်ပိုင်အသက်တာများတွင် ကျင့်သုံးမိကြလိမ့်မည်။ အစောပိုင်းတွင် ဖော်ပြခဲ့သော အမျိုးသမီးငယ်သည် အလွန်သိသာထင်ရှားသော ဥပမာတစ်ခု မဟုတ်လော။ (ဟုတ်ပါသည်။) ဤသည်မှာ ဆိုးယုတ်သော ခေတ်ရေစီးကြောင်းများကို လိုက်လျှောက်သည့် နည်းလမ်းတစ်ခုဖြစ်သလော။ (ဟုတ်ပါသည်။) သူမသည် ယင်းတို့ကို လိုက်လျှောက်ရုံမျှ လိုက်လျှောက်ခဲ့ခြင်း မဟုတ်၊ အလွန်စေ့စေ့စပ်စပ် ကျင့်သုံးခဲ့ခြင်း ဖြစ်သည်။ ယနေ့ခေတ် ကမ္ဘာလောကသည် ဆွဲဆောင်မှုရှိခြင်း၊ ညှို့ဓာတ်ပြင်းခြင်း၊ သွယ်လျခြင်းနှင့် ကြော့မော့သော ပုံပန်းရှိခြင်းတို့ကို အားပေးထောက်ခံနေသည် မဟုတ်လော။ ဤစိတ်ကူးများသည် လုပ်ငန်းတိုင်းတွင်၊ လူအုပ်စုတိုင်းတွင်နှင့် ယုံကြည်ခြင်းရှိသော လူများကြားတွင်ပင် ရေပန်းစားနေသည်။ သခင်ဘုရားကို ယုံကြည်သော သက်ကြီးရွယ်အို အမျိုးသမီးအချို့ ရှိခဲ့ပြီး ပျမ်းမျှအားဖြင့် အသက် ၆၀ ကျော်နေကြသော်လည်း မည်သူက ပိုကြည့်ကောင်းသည်ဟူသည်နှင့်ပတ်သက်၍ အချင်းချင်း ပြိုင်ဆိုင်နေကြဆဲ ဖြစ်သည်။ ၎င်းတို့က ဘေးတွင်ရှိသည့် မိန်းကလေးငယ်တစ်ဦးကို “ကျွန်ုပ်တို့ထဲမှ မည်သူသည် ဤဝတ်စုံနှင့် အလိုက်ဖက်ဆုံးဖြစ်သည်ဟု သင် ထင်သနည်း” ဟု မေးခဲ့ကြသည်။ ထိုမိန်းကလေးက “ညီမလေးတို့အားလုံးဤဝတ်စုံနှင့် ကြည့်၍လှနေကြပါသည်”ဟု ပြန်ဖြေခဲ့သည်။ ၎င်းတို့သည် အသက်ခြောက်ဆယ်ကျော်နေကြသော်လည်း “ညီမလေးများ”ဟု အခေါ်ခံရမှ ဖြစ်မည်ဖြစ်သည်။ “အန်တီများ”ဟု အခေါ်ခံရခြင်းကို ၎င်းတို့ မလိုလားကြသည့်အပြင် ဝမ်းမသာကြပေ။ ၎င်းတို့၏ နောက်ကွယ်တွင် ထိုမိန်းကလေးက၊ “သူတို့ကအသက်ခြောက်ဆယ်ကျော်နေပြီဖြစ်သည်။ သူတို့ မည်မျှ ကြည့်ကောင်းနိုင်ပါဦးမည်နည်း”ဟု အခြားသူများကို ပြောခဲ့သည်။ သို့သော် ဤသက်ကြီးရွယ်အို အမျိုးသမီးအုပ်စုသည် ထိုအရာ၌ ကျေနပ်နှစ်သိမ့်နေကြဆဲ ဖြစ်သည်။ ၎င်းတို့တွင် ရှက်စိတ် တစ်ခုတလေရှိခဲ့သလော။ (မရှိခဲ့ပါ။) ၎င်းတို့သည် သခင်ဘုရားကို နှစ်ပေါင်းများစွာ ယုံကြည်ခဲ့ကြသော်လည်း ထိုအရာများကို အလေးထားနေကြဆဲ ဖြစ်သည်။ ၎င်းတို့၏ လူ့သဘာဝသည် မူမမှန်ဖြစ်နေသည် မဟုတ်လော။ လူတို့တွင် အသိစိတ်နှင့် ဆင်ခြင်တုံတရား မရှိသည့်အခါ အဓိပ္ပာယ်မဲ့သော အရာများစွာကို လုပ်ဆောင်နိုင်သည်၊ အထင်သေးဖွယ်ဖြစ်ပြီး စက်ဆုပ်ဖွယ်ဖြစ်သည်ဟု လူတို့ မြင်သော အရာများစွာနှင့် ၎င်းတို့၏ ယုတ်ညံ့သော စရိုက်ကို ထုတ်ဖော်သည့် အရာများစွာကို လုပ်ဆောင်နိုင်သည်။ အဘယ်ကြောင့် လူများစွာတို့သည် ဆိုးယုတ်သော ခေတ်ရေစီးကြောင်းများတွင်ရှိသည့် အမှုအရာများနှင့်စပ်လျဉ်း၍ ပိုင်းခြားသိမြင်မှု မရှိကြသည့်အပြင်၊ ယင်းတို့ကို တားဆီးကာကွယ်နိုင်စွမ်း လုံးဝမရှိကြဘဲ၊ သို့ဖြစ်၍ ယင်းတို့၏ အထင်အမြင်မှားစေခြင်းနှင့် လွှမ်းမိုးခြင်းတို့ကို ခံရကြသနည်း။ အဘယ်ကြောင့်ဆိုသော် ၎င်းတို့သည် သမ္မာတရားကို မလိုက်စားကြသည့်အပြင်၊ သမ္မာတရား အစိုးစဉ်းမျှကိုပင် နားမလည်သောကြောင့် ဖြစ်သည်။ မည်သည့်အရာ ၎င်းတို့အပေါ် ကျရောက်သည်ဖြစ်စေ ၎င်းတို့သည် ထိုးထွင်းမမြင်နိုင်ကြသည့်အပြင်၊ စုံစမ်းသွေးဆောင်မှုတစ်ခုကို ကြုံတွေ့ရသည်နှင့်တစ်ပြိုင်နက် ထုတ်ဖော်ခြင်းခံရပြီး ထိုအထဲတွင် နစ်မွန်းသွားကြသည်။ ယနေ့ခေတ် လူ့အဖွဲ့အစည်း၏ အလွှာပေါင်းစုံတွင် မည်သည့်အရာကို သင်ကြားပေးနေပြီး မည်သည့်အရာက လူကြိုက်များရေပန်းစားနေသည်ကို ကြည့်လော့။ ရေဒီယို သတင်းထောက်တစ်ဦးက ကောင်လေးတစ်ဦးကို အင်တာဗျူးမေးမြန်းခဲ့ပြီး “သင်အကြိုက်ဆုံး ကလေးသီချင်းကအဘယ်နည်း”ဟု သူ့ကို မေးခဲ့သည်။ ကောင်လေးက ခေါင်းကိုကုတ်ပြီး “‘လမင်းက ကျွန်ုပ်နှလုံးသားကို ကိုယ်စားပြုသည်’ ဖြစ်ပါသည်” ဟု ပြောခဲ့သည်။ ဤအရာကို ကြားရသူတို့သည် ရယ်ရမည်လော သို့မဟုတ် ငိုရမည်လော မသိခဲ့ကြပေ။ အဘယ်ကြောင့် ၎င်းတို့ ရယ်ရမည်လော သို့မဟုတ် ငိုရမည်လောဟူသည်ကို မသိခဲ့ကြသနည်း။ ဤသည်မှာ ကလေးသီချင်းတစ်ပုဒ်ဖြစ်သလော။ (မဟုတ်ပါ၊ အချစ်သီချင်းတစ်ပုဒ် ဖြစ်ပါသည်။) ယင်းမှာ အချစ်သီချင်းတစ်ပုဒ် ဖြစ်သော်လည်း ကလေးက ယင်းကို ကလေးသီချင်းတစ်ပုဒ်ဖြစ်သည်ဟု မှားယွင်းစွာ ထင်မြင်ခဲ့သည်။ ဤအဖြစ်အပျက်မှနေ၍၊ လူ့အဖွဲ့အစည်းတွင် မည်သည့်အရာက ရေပန်းစားနေသည်ကို ငါတို့ မြင်တွေ့နိုင်သည်။ ဤသည်မှာ လူ့အဖွဲ့အစည်းရှိ ဆိုးယုတ်သော ခေတ်ရေစီးကြောင်းများ၏ ဖြစ်စဉ်များထဲမှ တစ်ခုဖြစ်ပြီး သက်ကြီးရွယ်အိုများရော၊ ကလေးသူငယ်များပါ ဤခေတ်ရေစီးကြောင်းများ၏ အလွန်အမင်း ထိခိုက်နစ်နာစေခြင်းခံကြရသည့်အပြင်၊ ထိုအရာများထဲတွင် နက်ရှိုင်းစွာ နစ်မွန်းနေကြသည်။ ဘုရားသခင်နောက်လိုက်လျှောက်သူများထဲတွင် အံ့ဩစရာကောင်းလောက်အောင်ပင် ဤခေတ်ရေစီးကြောင်းများနောက် လိုက်သူများနှင့် ဤခေတ်ရေစီးကြောင်းများက အားပေးထောက်ခံသော အတွေးအခေါ်များကို မိမိတို့ကိုယ်တိုင်အတွက် ကျင့်သုံးကြသည့်သူ အတော်များများ ရှိနေသည်။ အဆုံးတွင် အဘယ်အရာ ဖြစ်ပျက်သနည်း။ ယင်းက ကောင်းကျိုးများကို ဖြစ်ပေါ်စေသလော သို့မဟုတ် ဆိုးကျိုးများကို ဖြစ်ပေါ်စေသလော။ (ဆိုးကျိုးများကို ဖြစ်ပေါ်စေပါသည်။) ယင်းက ဆိုးကျိုးများကို ဖြစ်ပေါ်စေသည်၊ ဤသည်မှာ ဆိုးယုတ်သော ခေတ်ရေစီးကြောင်းများကို လိုက်လျှောက်ခြင်းမှ ဖြစ်လာသည့်အရာ ဖြစ်သည်။ လူတို့သည် သာယာကြည်နူးဖွယ် ယစ်မူးခြင်းတစ်ခုတွင် အသက်ရှင်လျက်၊ ၎င်းတို့ ဇာတိပကတိ၏ ကာမလိုအင်ဆန္ဒ၌လည်းကောင်း၊ လူ့ဇာတိဆိုင်ရာ ခံစားချက်များ၌လည်းကောင်း၊ စားခြင်း၊ သောက်ခြင်းနှင့် ပျော်ပါးခြင်းတို့၌လည်းကောင်း နစ်မွန်းနေကြသည်။ ၎င်းတို့တွင် မှန်ကန်သော အတွေးများ သို့မဟုတ် ရှုထောင့်များ မရှိကြသည့်အပြင်၊ ဘဝကို ရင်ဆိုင်ရန်အတွက် တည်ရှိခြင်းအပေါ် မှန်ကန်သော သဘောထားလည်း မရှိကြပေ။ မည်သည့် သတိပြုမိခြင်းမျှမရှိဘဲ ဤအခြေအနေတွင် ၎င်းတို့ အသက်ရှင်နေထိုင်ကြပြီး ယင်းကို ခုခံတွန်းလှန်ရန် အင်အားမရှိကြပေ။ အဆုံးတွင် ၎င်းတို့သည် မိမိတို့ကိုယ်ကို မကယ်တင်နိုင်ဘဲ ပို၍နက်သည်ထက် နက်ရှိုင်းစွာ နစ်မြုပ်သွားရုံသာ တတ်နိုင်ကြသည်။ နောက်ဆုံးရလဒ်မှာ အဘယ်အရာဖြစ်သနည်း။ ၎င်းတို့သည် စာတန်၏ အစာဖြစ်လာလျက် သူ၏ လုံးဝ ဝါးမျိုခြင်းကို ခံကြရလေသည်။

လူသားမျိုးနွယ်ကြားတွင် အသက်ရှင်နေထိုင်သော လူတိုင်းအတွက်၊ အပြုသဘောဆောင်သော အရာများနှင့် အပျက်သဘောဆောင်သော အရာများအား မည်သို့ ပိုင်းခြားသိမြင်ရမည်ကို သင် မသိပါက၊ ဤပရမ်းပတာဖြစ်သော လောက၊ ဤရှုပ်ထွေးသော လူ့လောကတွင် သင့်အနေဖြင့် ဘဝ၏ မှန်ကန်သော အတွေးများနှင့် ရှုထောင့်များကို စွဲကိုင်ထားရန် အလွန်ခက်ခဲလိမ့်မည်ဖြစ်ပြီး၊ ဘဝတွင် သင်တမ်းတသည့် မှန်ကန်သော လမ်းကြောင်းကို စွဲကိုင်ထားရန်လည်း အလွန်ခက်ခဲလိမ့်မည်ဖြစ်သည်။ သင်သည် စကားတစ်ခွန်းကို ကြားရခြင်း သို့မဟုတ် အဖြစ်အပျက်တစ်ခုကို ကြုံတွေ့ရခြင်းမှနေ၍ မည်သည့်အချိန်တွင် ဆိုးယုတ်သော ခေတ်ရေစီးကြောင်းများ၏ လွှမ်းမိုးခြင်းကို မတော်တဆ ခံရလိမ့်မည်ကို လုံးဝ သိလိမ့်မည် မဟုတ်ပေ။ အကယ်၍ လူတို့သည် အမှားနှင့်အမှန်ကို ပိုင်းခြားသိမြင်နိုင်စွမ်း မရှိပါက၊ ရှင်သန်ခြင်းလမ်းကြောင်းပေါ်တွင် ကြုံတွေ့ရသော အမှားအမှန်နှင့်ဆိုင်သည့် အမျိုးမျိုးသော အဓိကပြဿနာများကို မဆိုထားနှင့်၊ ၎င်းတို့၏ ကိုယ်ပိုင်အသက်တာများကိုပင် ကောင်းစွာ မစီမံမခန့်ခွဲနိုင်ကြပေ။ အကယ်၍ လူတို့သည် အပြုသဘောဆောင်သော အရာများနှင့် အပျက်သဘောဆောင်သော အရာများကို နားမလည်ပါက၊ ၎င်းတို့သည် မိမိတို့၏ အသက်တာများအား မည်သို့ စီမံခန့်ခွဲရမည်ကို သိလိမ့်မည်မဟုတ်သည့်အပြင် မှန်ကန်သော အသက်ရှင်မှုပုံစံလည်း ရှိလိမ့်မည်မဟုတ်ပေ။ အကယ်၍ ၎င်းတို့သည် ကျန်းမာသော အသက်ရှင်နေထိုင်မှုနှင့်ပတ်သက်၍ အမျိုးမျိုးသော သတင်းအချက်အလက်အမျိုးမျိုးကို မြင်တွေ့ပါက၊ မည်သို့ ပိုင်းခြားသိမြင်ရမည် သို့မဟုတ် မည်သည့်အရာကို လက်ခံပြီး မည်သည့်အရာကို ငြင်းပယ်ရမည်၊ မှန်ကန်သည့်၊ အပြုသဘောဆောင်သော ပြောဆိုချက်များကို မည်သို့ ခံယူရမည် သို့မဟုတ် မှားယွင်းသော ပြောဆိုချက်များကို မည်သို့ ငြင်းပယ်ရမည်ဟူသည်တို့ကို ၎င်းတို့ သိလိမ့်မည်မဟုတ်ပေ။ ထိုသို့သောလူများသည် ၎င်းတို့၏ ကိုယ်ပိုင်ရုပ်ပိုင်းဆိုင်ရာ ကျန်းမာရေးကိုပင် ကာကွယ်နိုင်ခြင်းမရှိဟုပင် ဆိုနိုင်သည်။ အချို့လူများသည် တစ်ခုပြီးတစ်ခု အစွန်းရောက်ကြပြီး အချို့မှာမူ တစ်ခုတည်းကိုသာ စဉ်ဆက်မပြတ် အစွန်းရောက်လျက် အသက်ရှင်နေထိုင်ကြသည်။ ဥပမာအားဖြင့်၊ အချို့လူများက “သစ်သီးများစွာ စားခြင်းသည် ကျန်းမာရေးနှင့် ညီညွတ်သည်။ ယင်းက ဗီတာမင်များကို ပေးစွမ်းနိုင်ပြီး သင်၏ အသားအရေကို စိုပြည်ချောမွေ့စေကာ လူတိုင်း၏ ချစ်ခင်မှုကို ခံရစေသည်”ဟု ကြားကြသည်။ သို့ဖြစ်၍ ၎င်းတို့သည် ယင်းကို ယုံကြည်ပြီး မူမမှန်သော စားသောက်ခြင်း အလေ့အထများကို ခံယူလျက် တွေ့သမျှ သစ်သီးအားလုံးကို စတင်စားသုံးကြသည်။ အချိန်အတန်ကြာပြီးနောက် ၎င်းတို့သည် စဉ်ဆက်မပြတ် နေထိုင်မကောင်းဖြစ်ကြပြီး ဆေးရုံတွင် စစ်ဆေးကြည့်ရာ ၎င်းတို့တွင် သွေးတွင်းသကြားဓာတ်မြင့်မားနေကြောင်း တွေ့ရှိရသည်။ ၎င်းတို့က၊ “ပုံမှန်အားဖြင့် ကျန်းမာရေးနှင့် အတော်လေး ညီညွတ်အောင် ကျွန်ုပ် စားသည်။ သို့ဆိုလျှင် အဘယ်ကြောင့် ကျွန်ုပ်၏ သွေးတွင်းသကြားဓာတ်က မြင့်မားနေရသနည်း။ အခြားသူများက သစ်သီးများများစားခြင်းသည် ဗီတာမင်ဓာတ်ပေးသည်ဟု ပြောကြသည်။ သို့ဆိုလျှင် ဤပြောဆိုချက်ကို လိုက်နာပြီး သစ်သီးများများစားခြင်းဖြင့် ကျွန်ုပ် အဘယ်သို့ဖြစ်ပြီး မှားနိုင်ရမည်နည်း” ဟု နားမလည်နိုင် ဖြစ်ကြသည်။ ဆရာဝန်က “သစ်သီးတွင် ဗီတာမင်များ ပါဝင်သော်လည်း သကြားဓာတ်များသည်။ ယင်းက အဓိကအစားအစာများကို အစားမထိုးနိုင်သည့်အပြင် ပြည့်ဝသော အစာတစ်နပ်အဖြစ်လည်း စား၍မရပါ။ သင်က ယင်းကို ချင့်ချိန်ပြီး စားနိုင်သည် သို့မဟုတ် လျှော့လျှော့ပေါ့ပေါ့ စားနိုင်သည်။ သင်လုံးဝမစားလျှင်ပင် မည်သည့်အာဟာရဓာတ်မျှ ချို့တဲ့မည်မဟုတ်ပါ။ အဘယ်ကြောင့်ဆိုသော် ကောက်နှံများနှင့် ဟင်းသီးဟင်းရွက်များတွင် ဤအာဟာရဓာတ်အားလုံး ပါပြီးသားဖြစ်သောကြောင့်ဖြစ်သည်”ဟု ပြောသည်။ ဆရာဝန်၏ ပြောဆိုချက်က သင့်တင့်လျောက်ပတ်သည်။ ဤအရာက ၎င်းတို့၏ နေထိုင်မှုပုံစံ ပြဿနာရှိကြောင်းကို ဖော်ပြနေသည် မဟုတ်လော။ (ဟုတ်ပါသည်။) ဤသည်မှာ အချို့လူများ ပြုလုပ်တတ်သော အမှားအမျိုးအစား အတိအကျပင် ဖြစ်သည်။ ယင်းမှာ ၎င်းတို့ ပြုလုပ်သင့်သော အမှားတစ်ခုဟု သင်ထင်သလော။ (မထင်ပါ။) အချို့လူများက၊ “ကျွန်ုပ်၏ သွေးတွင်းသကြားဓာတ်များနေသော်လည်း ဘုရားသခင်ကို စောဒကမတက်ခဲ့ပါ”ဟု ပြောကြသည်။ ဤပြောဆိုချက်ကို သင်မည်သို့ထင်သနည်း။ ယင်းမှာ ဆင်ခြင်တုံတရား ကင်းမဲ့နေသည် မဟုတ်လော။ သင်၏ သွေးတွင်းသကြားဓာတ်မြင့်မားခြင်းသည် ဘုရားသခင်နှင့် သက်ဆိုင်သလော။ ဤသည်မှာ သင်ကိုယ်တိုင် သင့်ကိုယ်သင် ဖြစ်စေသည့်အရာမဟုတ်လော။ သင်သည် မဆင်မခြင်နှင့် စည်းမျဉ်းမရှိဘဲ စားသောက်သည်။ သစ်သီးက အရသာရှိသည်ဟု ထင်သောကြောင့် သင် မရပ်မနား စားသည် သို့မဟုတ် အသားက အရသာရှိသည်ဟု တွေ့သောကြောင့် ချုပ်တည်းမှု လုံးဝမပြဘဲ၊ မည်သည့်ဟင်းသီးဟင်းရွက်ကိုမျှ မစားသည့်အပြင်၊ ရလဒ်အနေဖြင့် သင်သည် နာမကျန်းမှုများ ဖြစ်သည်။ ဤသည်မှာ သင့်ဘာသာသင် အနာတရဖြစ်စေခြင်း မဟုတ်လော။ ဘုရားသခင်ကို မညည်းညူခြင်းအားဖြင့် သင် မြင့်မြတ်သည့်ပုံရသည်၊ သင် ဘုရားသခင်ကို ချစ်သည့်ပုံပေါ်သည်၊ သင် စင်ကြယ်သည့်ပုံပေါ်သည်ဟု သင်ထင်သလော။ အမှန်တကယ်တွင် အချို့သော နာမကျန်းမှုများသည် မိမိဘာသာမိမိ အနာတရဖြစ်စေခြင်းဖြစ်ပြီး ဘုရားသခင်နှင့် မည်သို့မျှ မသက်ဆိုင်သည့်အပြင်၊ သင်၏ ကိုယ်ပိုင် မိုက်မဲခြင်းနှင့် မသိနားမလည်မှုတို့ကြောင့် ဖြစ်ပေါ်လာခြင်း ဖြစ်သည်။ “ကြက်ဥ၊ အသားနှင့် နို့ထွက်ပစ္စည်းများသည် အာဟာရရှိပြီး သင်၏ ပရိုတင်းဓာတ်ကို ဖြည့်တင်းပေးနိုင်သည်။ ဆန်နှင့် ဂျုံတွင် အာဟာရတန်ဖိုး အနည်းငယ်သာရှိသောကြောင့် အသား၊ ကြက်ဥနှင့် နို့ထွက်ပစ္စည်းများကို ပိုမိုစားသုံးသင့်သည်”ဟု ပြောသော အချို့လူများလည်း ရှိသည်။ ဤအရာကို ကြားသည့်အခါ လူအချို့က၊ “အသားစားရခြင်းကို ကြိုက်သည်နှင့် အတော်ပင်ဖြစ်သည်။ အသားက အာဟာရရှိသည်ဟု ဆိုသောကြောင့်၊ ကျွန်ုပ် ပိုစားမည်။ တခြားသူများက တစ်နေ့ကို ၄ အောင်စစားသော်လည်း၊ ကျွန်ုပ်က တစ်နပ်ကို ပေါင်ဝက်စားမည်။ တစ်နေ့ကို အနည်းဆုံး နှစ်နပ်စားမည်”ဟု ပြောကြသည်။ ၎င်းတို့သည် ဤသို့ ချုပ်တည်းမှုမရှိဘဲ စားကြသည်၊ နေ့စဉ် အခြားသူများထက် နှစ်ဆ သို့မဟုတ် သုံးဆ စားသုံးကာ ပို၍ပို၍ စားကြပြီး ညလယ်စာများကိုလည်း ထည့်သွင်းစားသုံးကြသည်။ အချိန်ကြာလာသည်နှင့်အမျှ ၎င်းတို့၏ အစာအိမ် ဆံ့သောပမာဏက ကြီးထွားလာပြီး အစာအိမ် ကြီးမားလေ၊ အစာစားချင်စိတ်လည်း ကြီးမားလေ ဖြစ်သည်။ နောက်ဆုံးတွင် အဘယ်အရာ ဖြစ်ပျက်သနည်း။ ၎င်းတို့ နေထိုင်မကောင်းဖြစ်သည်အထိ စားကြသည်၊ ကိုယ်အလေးချိန်တက်လာပြီး အမြဲ အိပ်ငိုက်ကာ အားနည်းပြီး မူးနောက်နောက်ဖြစ်ကြသည်။ ဆေးရုံသို့ သွားစစ်ဆေးရန်မှလွဲ၍ ၎င်းတို့တွင် အခြားရွေးချယ်စရာမရှိသည့်အပြင်၊ ရလဒ်များက ၎င်းတို့တွင် သွေးတိုး၊ သွေးတွင်း သကြားဓာတ်မြင့်မားခြင်းနှင့် သွေးတွင်းအဆီများခြင်းတို့ ရှိနေကြောင်း ပြသသည်။ ၎င်းတို့က၊ “ကျွန်ုပ်က နေ့စဉ် အသားအနည်းငယ် ပိုစားခဲ့သည်သာ မဟုတ်လော။ အသားပိုစားခြင်းက ခန္ဓာကိုယ်အတွက် ကောင်းပြီး လူတစ်ယောက်ကို အာဟာရချို့တဲ့ခြင်းမှ ရှောင်ရှားနိုင်စေသည်ဟု ၎င်းတို့ ပြောခဲ့သည် မဟုတ်လော။ သို့ဆိုလျှင် ကျွန်ုပ် မည်သည့်နေရာတွင် မှားသွားသနည်း။ အဘယ်ကြောင့် ကျွန်ုပ် သွေးတိုးနေရသနည်း။ ကျွန်ုပ်၏ ဤအိုဟောင်းသော ဇာတိခန္ဓာကို ဂရုစိုက်ရခြင်းက အလွန်ခက်သည်။ အသားအနည်းငယ်ပင် ပိုစား၍မရပါ”ဟု တွေးဆကြသည်။ သင်သည် တစ်နပ်လျှင် အသားပေါင်ဝက်စားသည်၊ ယင်းမှာ အမှန်တကယ်ပင် အသားနည်းနည်း ပိုစားခြင်းဖြစ်သလော။ သင်သည် ပုံမှန်အားဖြင့် အများကြီးထိုင်ပြီး လေ့ကျင့်ခန်းမလုပ်သည့်တိုင်၊ ထိုမျှလောက်များစွာ စားသည်။ နောက်ဆုံးတွင် သင်သည် ကျန်းမာရေးပြဿနာများ ဖြစ်ပေါ်လာပြီး သင်၏ နှလုံးတွင် မအီမသာ ခံစားလာရသည်။ ၎င်းတို့က “ဤသည်မှာ ဘုရားသခင်က ငါ့ကို စစ်ဆေးနေခြင်းဖြစ်သည်။ ယင်းမှာ ဘာမျှမဟုတ်ပါ၊ အချိန်တန်လျှင် ငါ အဆင်ပြေသွားလိမ့်မည်။ ဘုရားသခင်ကို ငါ စောဒကတက်မည် မဟုတ်ပါ”ဟုပင် စဉ်းစားကြသည်။ သင်သည် ဘုရားသခင်ကို စောဒကတက်ရန် မည်သည့်အခွင့်အရေး ရှိမည်နည်း။ သင်၏ နာမကျန်းမှုသည် ဘုရားသခင်က သင့်ကို စစ်ဆေးသည့် နည်းလမ်းဖြစ်သလော၊ သို့မဟုတ် သင့်ဘာသာသင် အနာတရဖြစ်စေခြင်းလော။ သင်သည် အသားစားခြင်းကြောင့် ဝလာပြီး နေထိုင်မကောင်းဖြစ်ကာ ဤသည်မှာ ဘုရားသခင်က သင့်ကို စစ်ဆေးနေခြင်းဖြစ်သည်ဟုလည်းကောင်း၊ ဘုရားသခင်က သင်၏ ယုံကြည်ခြင်းကို စမ်းသပ်နေခြင်းဖြစ်သည်ဟုလည်းကောင်း ထင်သည်။ ဘုရားသခင်သည် သင့်ကို ဤနည်းလမ်းဖြင့် စစ်ဆေးမည်လော။ (စစ်ဆေးမည် မဟုတ်ပါ။) သို့ဆိုလျှင် ဤရလဒ်သည် မည်သို့ ဖြစ်ပေါ်လာခဲ့သနည်း။ (ယင်းမှာ လူ၏ မိုက်မဲမှုကြောင့် ဖြစ်ပေါ်လာခဲ့ခြင်း ဖြစ်ပါသည်။) လူတို့ကိုယ်တိုင်က ပိုင်းခြားသိမြင်မှု မရှိကြ၊ မိမိတို့ ကိုယ်ပိုင်ဘဝများအား မည်သို့ စီမံခန့်ခွဲရမည်ကို မသိကြ၊ အပြုသဘောဆောင်သော အရာများနှင့် အပျက်သဘောဆောင်သော အရာများကို နားမလည်ကြ၊ ၎င်းတို့၏ ရုပ်ပိုင်းဆိုင်ရာ ဘဝများအား မည်သို့ မှန်ကန်စွာ သဘောထားရမည်ကို မသိကြ၊ လူသားများအတွက် ဘုရားသခင် ချမှတ်ထားသော ရှင်သန်ခြင်းဆိုင်ရာ နိယာမများအား မည်သို့ လိုက်နာရမည်ကို မသိကြသည့်အပြင်၊ အမျိုးမျိုးသော မွေးရာပါ ရုပ်ပိုင်းဆိုင်ရာ အခြေအနေများ၏ နိယာမများအား မည်သို့ လိုက်နာရမည်ကို မသိကြပေ။ ၎င်းတို့သည် အမြဲ မိုက်မဲပြီး အဓိပ္ပာယ်မဲ့သော ကျင့်ကြံပြုမူမှုများကို လုပ်ဆောင်ကြသည်၊ ဘုရားသခင်နှင့်ပတ်သက်၍ အယူအဆများနှင့် စိတ်ကူးများဖြင့် အမြဲ ပြည့်နှက်နေကြပြီး လွန်ကဲသော လိုချင်တပ်မက်မှုများ ပြတ်လပ်သွားခြင်းလည်း မရှိပေ။ နောက်ဆုံးတွင် အဘယ်အရာ ဖြစ်ပျက်သနည်း။ ၎င်းတို့သည် လမ်းလွဲများကို အမြဲ လျှောက်ကြသည်၊ အမှားများကု အမြဲ ပြုလုပ်ကြပြီး ဘုရားသခင်ကို စဉ်ဆက်မပြတ် နားလည်မှုလွဲကြသည်။ ဤသည်မှာ အလွန် ဒုက္ခပေးသော ကိစ္စရပ်တစ်ခု မဟုတ်လော။ (ဟုတ်ပါသည်။)

ဇာတိပကတိ၌လည်းကောင်း၊ ရုပ်ဝတ္ထုလောက၌လည်းကောင်း အသက်ရှင်နေထိုင်လျက် လူတို့သည် သတင်းအချက်အလက်များစွာ၊ အတွေးများနှင့် ရှုထောင့်အမြင်များစွာ၊ အမျိုးမျိုးသော လူများ၊ ဖြစ်ရပ်များနှင့် အမှုအရာများစွာတို့နှင့် ထိတွေ့လာကြရလိမ့်မည်။ အမျိုးမျိုးသော လူများ၊ ဖြစ်ရပ်များနှင့် အမှုအရာများသည် အပြုသဘောဆောင်သည်လော သို့မဟုတ် အပျက်သဘောဆောင်သည်လောဟူသည်အား မည်သို့ ပိုင်းခြားသိမြင်ရမည်ကို မသိပါက၊ မည်သည့်အရာကို လက်ခံပြီး မည်သည့်အရာကို ငြင်းပယ်ရမည်ဟူသည်ကို ရွေးချယ်ရမည့်နည်းလမ်းအား မသိပါက၊ အပြုသဘောဆောင်သော အရာများကို စွဲကိုင်ထားရန် မသိသည့်အပြင် ဤအရာများ၏ အပျက်သဘောဆောင်သော အရည်အသွေးကို ၎င်းတို့ သတိပြုမိဖို့ မဆိုထားနှင့်၊ ယင်းတို့ အဘယ်ကြောင့် မှန်ကန်သည်ကိုလည်း မသိပါက၊ ပြီးလျှင် အပျက်သဘောဆောင်သော အရာများကို ငြင်းပယ်ရန် မသိပါက ဤသို့ အသက်ရှင်နေထိုင်ခြင်းသည် အလွန်အန္တရာယ်များသည် မဟုတ်လော။ (ဟုတ်ပါသည်။) ၎င်းတို့သည် မိမိတို့၏ အသက်များကို အချိန်မရွေး ဆုံးရှုံးနိုင်သည့် အန္တရာယ်နှင့် ရင်ဆိုင်နေရသည်ဟု ဆိုလျှင် ချဲ့ကားပြောဆိုခြင်း မဟုတ်ပေ။ လူတို့သည် ထိုသို့သော ရိုးရှင်းသည့် ကိစ္စရပ်များဖြစ်သော ၎င်းတို့၏ ကိုယ်ပိုင်ရုပ်ပိုင်းဆိုင်ရာ ဘဝများနှင့် ကျန်းမာရေးကိုပင် ကောင်းစွာ မထိန်းကျောင်းနိုင်ကြပေ။ ၎င်းတို့နှင့်ပတ်သက်၍ အခြားသူများက စိုးရိမ်ပေးရန် လိုအပ်သည်၊ ၎င်းတို့ကို ကာကွယ်စောင့်ရှောက်ပေးရန် ဘုရားသခင်ကို ၎င်းတို့ လိုအပ်သည်၊ သို့မဟုတ်ပါက ၎င်းတို့သည် ဦးတည်ချက်တစ်ခုတွင် အလွန် သွေဖည်သွားခြင်း သို့မဟုတ် အခြားဦးတည်ချက်တစ်ခုတွင် အလွန် သွေဖည်သွားခြင်း စသည့်အမှားများကို ဆက်လက်ပြုလုပ်နေကြလိမ့်မည်။ အချို့သော အမျိုးသမီးများသည် လူ့အဖွဲ့အစည်း၏ ဆိုးယုတ်သော ခေတ်ရေစီးကြောင်းများ၏ အတွေးအခေါ်များကို လက်ခံပြီးနောက် အကျိုးဆက်များကို မည်သို့မျှ အလေးမထားဘဲ မိမိတို့ကိုယ်ကို လှပအောင်ပြုလုပ်ရန် နည်းလမ်းများကို ဦးနှောက်ခြောက်အောင် စဉ်းစားကြသည်။ အချို့သည် တိုင်းရင်းဆေးများကို မဆင်မခြင် သောက်သုံးကြသည်၊ အချို့က အနောက်တိုင်းဆေးများကို မဆင်မခြင် သောက်သုံးကြသည့်အပြင်၊ အချို့က အားဆေးများကို မဆင်မခြင် သောက်သုံးကြပြီး အချို့က အစားအစာတစ်မျိုးမျိုးကို မဆင်မခြင် စားသုံးကြသည်။ ရလဒ်အနေဖြင့် ၎င်းတို့သည် အစာအိမ်ပြဿနာများ ဖြစ်ပွားကြပြီး ၎င်းတို့၏ နေ့ရက်များကို သက်ပြင်းချရင်းနှင့် ချူချာပြီး အားနည်းပုံရလျက် အချိန်ကုန်ဆုံးကြရသည်။ ၎င်းတို့သည် မိမိတို့ကိုယ်ကို လှပအောင် ပြုလုပ်ရန် ပျက်ကွက်သည်သာမက ကြည့်ရှုရန်ပင် စက်ဆုပ်ဖွယ် ဖြစ်လာကြသည်။ အချို့လူများသည် အတော်အတန်ကောင်းမွန်သော အသားအရေရှိသော်လည်း စိတ်ကျေနပ်ရောင့်ရဲမှုမရှိကြသေးသည့်အပြင်၊ အလှကုန်မျိုးစုံဖြင့် မရမကလိမ်းကျံကြသည်။ တစ်ချိန်ချိန်တွင် ၎င်းတို့သည် အရည်အသွေးနိမ့်သော အလှကုန်များကို အသုံးပြုမိပြီး ရုပ်ပျက်ဆင်းပျက်ဖြစ်သွားရသည်။ ၎င်းတို့၏ မျက်နှာများမှာ ကြည့်ရှုရန်ပင် ကြောက်မက်ဖွယ် ဖြစ်လာလျက် အကွက်အကွက်ဖြစ်ပြီး မညီမညာဖြင့် ချယ်သထားသည်။ အချို့လူများသည် အလှအပဆိုင်ရာ ကုထုံးများနှင့် ပလတ်စတစ်ဆာဂျရီ နှစ်မျိုးစလုံးကို ပြုလုပ်ကြသည်၊ ၎င်းတို့ထဲမှ အချို့သည် မိမိတို့၏ နှာတံများကို မြှင့်ရန် ကြိုးစားကြပြီး မမြှင့်နိုင်ကြသည်သာမက၊ နောက်ဆုံးတွင် ပုံပျက်ပန်းပျက် ဖြစ်သွားစေသည်။ အချို့သည် မေးစေ့ဖြည့်ဆေးများ ထိုးရာတွင် မှားယွင်းသွားပြီး ၎င်းတို့ ပြုံးလိုက်သည့်အခါ သို့မဟုတ် သမ်းဝေလိုက်သည့်အခါတိုင်း ရယ်ဖွယ်ကောင်းသော ပုံစံဖြစ်နေသဖြင့် ထိုနှစ်မျိုးလုံးကို တစ်ကြိမ်တစ်ခါ လုပ်ဖို့ ၎င်းတို့ကို စိုးရွံ့သွားစေသည်။ ဤသည်မှာ အလွန်ပင် စိတ်ဆင်းရဲစရာဖြစ်သည်။ အလွန်ပင် ပင်ပန်းသော နေထိုင်မှုပုံစံ ဖြစ်သည်တကား။ ဤသို့ပြုလုပ်ခြင်းဖြင့် ၎င်းတို့သည် မိမိတို့ကိုယ်တိုင်အတွက် ဒုက္ခဖန်တီးနေကြခြင်း မဟုတ်လော။ အချို့သော အမျိုးသမီးများသည် ၎င်းတို့၏ အရပ်အမောင်းကို စိတ်ကျေနပ်မှုမရှိကြ၊ ၎င်းတို့၏ ခြေသလုံးရိုးများကို ခွဲပြီးနောက် ပြန်လည်ဆက်ကာ ရှည်အောင်ပြုလုပ်ကြသော်လည်း လုပ်ထုံးလုပ်နည်းက မှားယွင်းသွားပြီး ယခင်က အကောင်းပကတိဖြစ်သော ၎င်းတို့၏ ခြေထောက်များကို ချည့်နဲ့သွားစေသည်။ ယင်းမှာ ဝမ်းနည်းစရာကောင်းသည် မဟုတ်လော။ (ဟုတ်ပါသည်။) မကောင်းသည့် အကျိုးဆက်မျိုးစုံ ဖြစ်ပွားခဲ့ပြီးဖြစ်သည်၊ ထိုသို့သောလူများသည် မည်သည့်အခါတွင်မျှ အခြေအနေကောင်းသွားခြင်း မရှိကြပေ။ ဆိုးယုတ်သော ခေတ်ရေစီးကြောင်းများက အားပေးထောက်ခံသော မည်သည့်အတွေးအခေါ် သို့မဟုတ် ရှုထောင့်အမြင်မဆိုသည် မှားယွင်းပြီး ကောက်ကျစ်ဆိုးယုတ်သည်၊ ယင်းမှာ အမှန်တကယ်ပင် အလွန့်အလွန် အန္တရာယ်ဖြစ်စေသည်။ ၎င်းတို့ အားပေးထောက်ခံသော အရသာရှိသည့် အစားအစာနှင့် အလှအပရေးရာ ကျင့်ကြံပြုမူမှုများသည် အမှန်တကယ် ကောင်းမွန်ခြင်းမရှိ၊ အားလုံးက ကောက်ကျစ်ဆိုးယုတ်ပြီး လူတို့ကို ထိခိုက်နစ်နာစေကာ ပိတ်မိသွားစေသည်။ ဤမသိနားမလည်သော အမျိုးသမီးများသည် ဤထိခိုက်နစ်နာမှုကို ခံစားရန် လိုလားကြပြီး ဤကောက်ကျစ်ဆိုးယုတ်သော အတွေးအခေါ်များနှင့် ရှုထောင့်အမြင်များကို တားဆီးကာကွယ်နိုင်စွမ်း မရှိကြပေ။ ၎င်းတို့သည် အနည်းငယ်မျှပင် ပိုင်းခြားသိမြင်ခြင်းမရှိဘဲ၊ မျက်စိစုံမှိတ်၍သာ လိုက်လျှောက်လျက်၊ စေခိုင်းသမျှကို စားသုံးပြီး စေခိုင်းသမျှကို လုပ်ဆောင်ကြသည်။ ၎င်းတို့ လိုက်လျောလွန်းလိုက်လေခြင်းပါတကား။ နောက်ဆုံးတွင် အဘယ်အရာ ဖြစ်ပျက်သနည်း။ ၎င်းတို့ထဲမှ တစ်ဦးတလေကမျှ ကောင်းမွန်သော အဆုံးသတ်နှင့် မကြုံတွေ့ရသလောက် ဖြစ်သည်။ အကယ်၍ ၎င်းတို့သည် လမ်းခုလတ်တွင် မိမိတို့၏ အမှားကို သတိပြုမိပြီး အချိန်မီ နောက်ကြောင်းပြန်လှည့်ကာ ၎င်းတို့၏ ဆုံးရှုံးမှုများကို လျှော့ချခြင်းမရှိပါက၊ ဤဆိုးယုတ်သော ခေတ်ရေစီးကြောင်းများကို ၎င်းတို့ ဆက်လက်လိုက်လျှောက်ပြီး ဤကောက်ကျစ်ဆိုးယုတ်သော အတွေးအခေါ်များနှင့် ရှုထောင့်အမြင်များကို လက်ခံနေပါက၊ နောက်ဆုံးတွင် တဖြည်းဖြည်း ပို၍ ယုတ်ညံ့လာမည်၊ အကောင်းအဆိုးကို ပို၍ မခွဲခြားနိုင်တော့သည့်အပြင်၊ ၎င်းတို့၏ လူသားပုံသဏ္ဌာန် ကင်းမဲ့လျက် ၎င်းတို့၏ ပုံပန်းသဏ္ဌာန်မှာ နတ်ဆိုးများနှင့် ပို၍တူလာလိမ့်မည်။ လူ ကိုးဆယ့်ကိုးရာခိုင်နှုန်းသည် အပြုသဘောဆောင်သော အရာနှင့် အပျက်သဘောဆောင်သော အရာများကို ပိုင်းခြားသိမြင်နိုင်စွမ်း မရှိကြသည့်အပြင်၊ ဆိုးယုတ်သော ခေတ်ရေစီးကြောင်းများကို လိုလိုလားလား လက်ခံကြသည်ဟု ဆိုနိုင်သည်။ အမျိုးသမီးများက အတူတကွ အဝတ်အစားများ ဝယ်ယူသည့်အခါ မည်သည့်အရာ ပြောဆိုကြသည်ကို ကြည့်လော့။ အချို့က “ဤသည်မှာ သင်ဝတ်လျှင် ကြည့်မကောင်းပါ၊ ဤအရာကသင့်မျက်နှာကို ဖြူဝင်းအောင် မလုပ်ပေးပါ သို့မဟုတ် သင့်ခန္ဓာကိုယ်အချိုးအစားကို မပေါ်လွင်စေပါ။ ဤအရာက မည်သည့်အာရုံစိုက်မှုကိုမျှ ရမည် မဟုတ်ပါ။ ထိုတစ်ခုက ဆွဲဆောင်မှုရှိပြီး လူအများ၏ အာရုံစိုက်မှုကို ရရှိစေလိမ့်မည်ဟု ကျွန်ုပ်ထင်သည်”ဟု ပြောကြသည်။ အခြားသူများက “ဤတစ်ခုက မက်မောစရာမကောင်းပါ။ သင် အသားအရေကို နည်းနည်းပေါ်လွင်အောင် လုပ်ရမည်။ သင်က ဆွဲဆောင်မှုရှိပြီး မျက်စိပသာဒဖြစ်ဖို့ လိုသည်။ ထိုအရာကသာ အလုပ်ဖြစ်မည်။ သင်က အမြဲတမ်း ဤသို့ စောင့်စည်းပြီး တည်ကြည်နေလျှင် သင့်ကို မည်မျှ ကြိုက်မည် မဟုတ်ပါ”ဟု ပြောကြသည်။ အချို့သော မိခင်များသည် ၎င်းတို့၏ သမီးများကို သရုပ်ဆောင်ဖြစ်ရန်ပင် မရမက တိုက်တွန်းကြသည်။ သမီးက “အနုပညာလောကသည် အလွန်ရှုပ်ထွေးသည်။ ကျွန်ုပ် သရုပ်ဆောင် မလုပ်ချင်ပါ” ဟု ပြောသည်။ ထိုအခါ သူမ၏ မိခင်က “သင့်မှာ ရည်မှန်းချက် မရှိသလော။ သင့်၏ အရပ်အမောင်း၊ ရုပ်ရည်၊ အသားအရေဆိုလျှင်၊ သင်သည် အလွန်ကောင်းသည့် သဘာဝ အခြေအနေများရှိသည်။ သရုပ်ဆောင်မင်းသမီးအနေဖြင့် ငွေမရှာလျှင် ကျွန်ုပ်တို့သည် စားပွဲပေါ်တွင် စားစရာ မည်သို့ ရှိမည်နည်း။ သင် နာမည်ကြီးပြီး ပိုက်ဆံရှာနိုင်သရွေ့ တစ်ဦးတလေနှင့် အိပ်ခြင်းက ကိစ္စမရှိပါ။ မဟုတ်လျှင် သင်၏ ကြည့်ကောင်းခြင်းများကို သင် ဖြုန်းတီးမိပြီး ဖြစ်မည်။ ကျွန်ုပ်တို့က သင့်ကို ဤအရွယ်အထိ ပြုစုပျိုးထောင်ပေးခဲ့ပြီး သင့်အဖေနှင့်ကျွန်ုပ်သည် သင်၏အောင်မြင်မှုကို အားကိုးရန် စောင့်မျှော်နေခဲ့ခြင်း ဖြစ်သည်။ ထိုမျှကိုပင် ကျွန်ုပ်တို့ အငြင်းခံရမည်ဆိုလျှင်၊ သင့်ကို အဘယ်အရာအတွက် ကျွန်ုပ်တို့ မွေးဖွားခဲ့ရသနည်း”ဟု ဆူပူကြိမ်းမောင်းသည်။ မိဘများက ၎င်းတို့၏ သားသမီးများကို ဤသို့ ပညာပေးခြင်းသည် မှန်ကန်သလော။ (မမှန်ကန်ပါ။) သားသမီးများကို ဤသို့ ပညာပေးခြင်း၏ အကျိုးဆက်များမှာ အဘယ်နည်း။ (သားသမီးများက ထိခိုက်နစ်နာကြရပါသည်။) တစ်နေ့တွင် ထိုသို့သော ကလေးတစ်ဦးသည် အမှုအရာများကို နားလည်လာသည့်အခါ၊ ၎င်းတို့သည် ဆင်းရဲဒုက္ခနှင့် နာကျင်မှုများစွာကို ဖြတ်သန်းခဲ့ပြီးဖြစ်သောကြောင့် ၎င်းတို့၏ မိခင်ကို မလွဲမသွေ မုန်းတီးပြီး နာကြည်းလာကာ “သင့်အပြစ်ချည်းသာ ဖြစ်သည်။ သင်က ကျွန်ုပ်ကို လမ်းမှန် မညွှန်ပြခဲ့ပါ။ ကျွန်ုပ် သရုပ်ဆောင်မင်းသမီး မလုပ်ချင်ပါဟု ပြောခဲ့သော်လည်း၊ သင်က မရမကလုပ်ခိုင်းခဲ့သည်။ ယခု ကျွန်ုပ်ကို ကြည့်ပါ၊ ကျွန်ုပ် အသက်လေးဆယ်နီးပါးရှိနေပြီ၊ လင်ယောက်ျားလည်း မရှာနိုင်သေးပါ။ မည်သူမျှလည်း ကျွန်ုပ်ကို မလိုချင်ပါ။ ကျွန်ုပ်ကို ချစ်ရေးဆိုခဲ့သည့်သူများသည်လည်း လှည့်စားရုံသက်သက်ဖြစ်သည်။ ကျွန်ုပ်ကို လက်ထပ်ဖို့ လုံးဝ ရည်ရွယ်ခဲ့ခြင်း မဟုတ်ပါ။ ကျွန်ုပ်၏ ဘဝတစ်လျှောက်လုံး ပျက်စီးသွားပြီ မဟုတ်လော” ဟု ပြောဆိုကြသည်။ သားသမီးများသည် အလွန်အမင်း ဆင်းရဲဒုက္ခခံစားကြရပြီး မိဘများမှာ ပြဿနာ၏ လက်သည်နှင့် ရင်းမြစ်များ ဖြစ်ကြသည်။ ၎င်းတို့သည် မိမိတို့၏ သားသမီးများအပေါ် ထိခိုက်နစ်နာမှုကို ဖြစ်စေကြပြီးဖြစ်သည်။

ဘုရားသခင်ကို ယုံကြည်သူများသည် ဆိုးယုတ်သော ခေတ်ရေစီးကြောင်းများမှ မိမိတို့ကိုယ်ကို ရုန်းထွက်နိုင်စွမ်းမရှိခြင်းတွင် ဘာသာတရားမရှိသူများကဲ့သို့ပင် ဖြစ်နေပါက၊ ဤသည်မှာ ပြဿနာတစ်ခုကို ညွှန်ပြပေသည်။ သင်သည် ဆိုးယုတ်သော ခေတ်ရေစီးကြောင်းများ၊ ကောက်ကျစ်ဆိုးယုတ်ပြီး အပျက်သဘောဆောင်သော ပြောဆိုချက်များ သို့မဟုတ် လူတို့ ပါဝင်လုပ်ဆောင်သည့် အမျိုးမျိုးသော အလေ့အကျင့်များ တစ်ခုတလေအပေါ် ယင်းတို့က မည်သည့်အရာများဖြစ်စေ ပိုင်းခြားသိမြင်မှုမရှိသည့်အပြင်၊ ယင်းတို့ကို လိုက်လျှောက်ကာ မိမိကိုယ်တိုင် သိလျက်နှင့်ပင် စမ်းသပ်ကြည့်မည်ဆိုလျှင် ဘုရားသခင်၏ အမြင်တွင် ဤအရာအားလုံးသည် အရှက်ရခြင်း၏ အမှတ်လက္ခဏာများ ဖြစ်ကြသည်။ ဘုရားသခင်က အဘယ်အရာကို ပြောဆိုလိမ့်မည်နည်း။ လူတစ်ဦးအနေဖြင့် သင်သည် အမှားနှင့်အမှန်ကို ခွဲခြားနိုင်စွမ်းမရှိကြောင်း၊ အပြုသဘောဆောင်သော အရာများကို လက်ခံခြင်းနှင့်ဆိုင်သည့် လက်တွေ့ကျမှု မရှိကြောင်း၊ ထို့ထက်ပင်ပို၍ အပျက်သဘောဆောင်သော အရာများကို ငြင်းပယ်သည့် လုပ်ဆောင်ချက်များနှင့် အလေ့အကျင့်များတွင် သင်ပါဝင်လုပ်ဆောင်ခြင်း မရှိခဲ့ကြောင်း သူက ပြောဆိုပေမည်။ သူက သင်သည် လူသားမဟုတ်ကြောင်း၊ လူသား အသိစိတ်နှင့် ဆင်ခြင်တုံတရားရှိခြင်း၏ အခြေခံကျသော သတ်မှတ်ချက်နှင့် သင်မကိုက်ညီကြောင်း ပြောဆိုပေမည်။ သူက သင်သည် လူမဟုတ်ကြောင်း၊ နိုင်ငံတော်က သင့်ကို လက်ခံလိမ့်မည်မဟုတ်ကြောင်း ပြောဆိုပေမည်။ သင်သည် လူမဟုတ်ပါက သမ္မာတရားကို လက်ခံရန် သင့်အတွက် မဖြစ်နိုင်ပေ။ အဘယ်ကြောင့်ဆိုသော် သင်၏စိတ်နှလုံးထဲ၌ သင်၏စိတ်ဆန္ဒအရ လက်ခံလိုသည့်အရာမှာ စာတန်ထံမှ ဆိုးယုတ်သောအရာများချည်းသာ ဖြစ်ပြီး သင်၏စိတ်နှလုံးက အပြုသဘောဆောင်သော အရာများကို လုံးဝ အတိုက်အခံလုပ်သောကြောင့်၊ ဆန့်ကျင်ပြီး ငြင်းပယ်သောကြောင့် ဖြစ်သည်။ သင်သည် ယင်းတို့အပေါ် လက်ခံသည့် သဘောထား လုံးဝ မရှိခဲ့ပေ။ သို့ဖြစ်၍ ဘုရားသခင်က သင်သည် လူမဟုတ်ကြောင်း၊ သင့်တွင် လူ့သဘာဝမရှိကြောင်း ပြောဆိုသည်။ ဘုရားသခင်သည် လူ့သဘာဝမရှိသော လူများကို အလိုမရှိပေ။ “ဘုရားသခင်က ကျွန်ုပ်ကို လက်မခံလျှင်၊ ဘုရားသခင်၏ စိတ်နှလုံးကို တို့ထိပြီး ကျွန်ုပ်အပေါ် သူ၏သဘောထားကို ပြောင်းလဲစေရန် ကျွန်ုပ် နည်းနည်းပိုဒုက္ခခံပြီး နည်းနည်းပိုအဖိုးအခပေးလိုက်မည်”ဟု မတွေးနှင့်။ ဘုရားသခင် အလိုရှိသောအရာမှာ အမှုအရာများကို လုပ်ဆောင်သည့် နည်းလမ်းတစ်ခုခု မဟုတ်။ ဘုရားသခင် အလိုရှိသောအရာမှာ သင်၏စိတ်နှလုံး အတွင်းနက်နက်နေရာများမှ သမ္မာတရားကို လက်ခံသည့် သဘောထားတစ်ခုရှိရန်အပြင် သမ္မာတရားကို လက်ခံခြင်း၏ လက်တွေ့ကျမှုနှင့် သမ္မာတရားကို လက်တွေ့လုပ်ဆောင်ခြင်း၏ သက်သေအထောက်အထားတို့ ရှိရန်ဖြစ်သည်။ သင်သည် လူ့သဘာဝ အမှန်တကယ်ရှိသော လူတစ်ဦးဖြစ်ရမည်၊ ဤလူ့သဘာဝသည် ဟန်ဆောင်ထားသောအရာတစ်ခု မဟုတ်ပေ။ သင်၌ ပုံမှန်လူ့သဘာဝ၏ လက္ခဏာအချို့ အမှန်တကယ်ရှိပါက၊ ဆိုလိုသည်မှာ သင်သည်အမှားနှင့်အမှန်ကို ခွဲခြားသိမြင်ခြင်း၏ သရုပ်သကန်များစွာရှိပါက၊ သင်သည် အပြုသဘောဆောင်သော အရာများကို ချစ်မြတ်နိုးကြောင်း အချက်အလက်များက ဖော်ပြပါက၊ ပြီးလျှင် သင်သည် အပြုသဘောဆောင်သော အရာများကို လက်ခံခဲ့ပြီး အပျက်သဘောဆောင်သော အရာများကို ငြင်းပယ်ခဲ့သည့် သာဓကများရှိပြီး၊ သင်သည် သမ္မာတရားကို အသက်ရှင်နေထိုင်ခြင်း၏ သရုပ်သကန်ရှိကြောင်း မြင်၍ရနိုင်ပါက၊ သင်သည် လူ့သဘာဝရှိသည်ဟု ဘုရားသခင် ပြောဆိုလိမ့်မည်ဖြစ်ပြီး သင့်ကို လူသားဟုခေါ်ဆိုလိမ့်မည်။ သင်က “ကျွန်ုပ်တွင် လူ့သဘာဝလည်း ရှိပါသည်၊ ကျွန်ုပ်က အပြုသဘောဆောင်သည့် အရာများနှင့် အပျက်သဘောဆောင်သည့် အရာများကို ပိုင်းခြားသိမြင်နိုင်ပါသည်”ဟု ပြောဆိုသော်လည်း သမ္မာတရား လက်တွေ့ကျမှုကို အသက်ရှင်နေထိုင်ခြင်း၏ သရုပ်သကန်မရှိသည့်အပြင်၊ သင်၏စကားများကို သက်သေအထောက်အထားက ပံ့ပိုးထားခြင်းမရှိပါက ဤသည်မှာ ပြဿနာဖြစ်တတ်သည်။ အယူဝါဒပိုင်းအရ သင်က “ဘုရားသခင် ပြောဆိုလုပ်ဆောင်သောအရာများသည် အပြုသဘောဆောင်သော အရာများနှင့် သမ္မာတရားများချည်းသာဖြစ်ပြီး စာတန် ပြောဆိုလုပ်ဆောင်သောအရာများမှာ ကောက်ကျစ်ဆိုးယုတ်သောအရာများ၊ အပျက်သဘောဆောင်သော အရာများချည်းသာ ဖြစ်သည်။ ဘုရားသခင်ထံမှ လာသမျှအားလုံးသည် အပြုသဘောဆောင်သော အရာများဖြစ်သည်၊ စာတန်ထံမှ လာသမျှအားလုံးသည် အပျက်သဘောဆောင်သော အရာများဖြစ်ပြီး၊ လူ့အဖွဲ့အစည်းရှိ လူများထံမှ လာသမျှအားလုံးသည် ကောက်ကျစ်ဆိုးယုတ်သော၊ အပျက်သဘောဆောင်သော အရာများဖြစ်သည်”ဟု ဝန်ခံသည်၊ ဆိုလိုသည်မှာ အယူဝါဒအရ သင်သည် မည်သည့်ပြဿနာမျှမရှိဘဲ မှန်ကန်စွာ ပြောဆိုပြီး သင်ပြောဆိုသည့်အရာတွင် အပြစ်ရှာမတွေ့နိုင်ပေ။ သို့သော် သင်သည် လက်တွေ့အခြေအနေများနှင့် ရင်ဆိုင်ရသောအခါ အပြုသဘောဆောင်သော အရာများကို ဘယ်သောအခါမျှ လက်မခံပေ၊ အပြုသဘောဆောင်သော အရာများကို ဘယ်သောအခါမျှ ခိုင်မာစွာ စွဲကိုင်ခြင်းမရှိသည့်အပြင်၊ အပြုသဘောဆောင်သော အရာများ၏ စည်းမျဉ်းများကို လိုက်နာခြင်း မရှိပေ။ ဤသည်မှာ သင်သည် အမှားနှင့်အမှန်ကို မပိုင်းခြားတတ်သော လူတစ်ဦးဖြစ်ကြောင်း သက်သေပြသည်။ လူတို့သည် ၎င်းတို့၌ ဤသရုပ်သကန်များ ရှိမရှိဟူသည်ကို မိမိတို့၏ စိတ်နှလုံးထဲတွင် မိမိတို့ကိုယ်တိုင် ရှင်းလင်းစွာ သိကြသည်။ သင်သည် ကောက်ကျစ်ဆိုးယုတ်ပြီး အပျက်သဘောဆောင်သော အတွေး သို့မဟုတ် ရှုထောင့်တစ်ခုကို ကြားရသောအခါ သို့မဟုတ် ဆိုးယုတ်သော ခေတ်ရေစီးကြောင်းတစ်ခုအကြောင်း သတင်းအချက်အလက်ကို ကြားရသောအခါ သင်၏သဘောထားမှာ အဘယ်အရာဖြစ်သနည်း။ သင်၏အတွေးများနှင့် ရှုထောင့်များမှာ အဘယ်အရာများ ဖြစ်သနည်း။ သင်၏လိုအင်ဆန္ဒမှာ အဘယ်အရာဖြစ်သနည်း။ သင်သည် ယင်းကို သဘောတူသလော သို့မဟုတ် ယင်းကို ပစ်ပစ်ခါခါငြင်းသလော။ သင်သည် ယင်းကို သင်၏စိတ်နှလုံးထဲတွင် သိမ်းထားပြီး လိုအပ်သည့်အခါ အသုံးချရန် စီစဉ်သလော သို့မဟုတ် သင်သည် ယင်းကို စိတ်ထဲ၌ အလွန်အမင်း မနှစ်မြို့သည့်အပြင် ပြစ်တင်ရှုတ်ချကာ ယင်းကို လက်ခံရန် လုံးဝ ငြင်းပယ်သလော။ သင်၏စိတ်နှလုံးထဲတွင် သင်၏သဘောထားက အတိအကျ အဘယ်အရာဖြစ်သည်ကို သင်သိသင့်သည်။ တစ်စုံတစ်ဦးက ၎င်းတို့မသိဟု ပြောဆိုပါက ၎င်းတို့တွင် စိတ်နှလုံးရှိပါ၏လော။ မိမိ၏ သဘောထားကိုပင် ရှင်းရှင်းလင်းလင်းမသိခြင်းသည် ပုံမှန်လူတစ်ဦး ဖြစ်သလော။ သင်သည် မိမိကိုယ်ကို မကောင်းမှန်း သင်၏စိတ်နှလုံးထဲတွင် သိပါက၊ အမျိုးမျိုးသော ဆိုးယုတ်သည့် ခေတ်ရေစီးကြောင်းများနှင့် ကောက်ကျစ်ဆိုးယုတ်သော ပြောဆိုချက်များကို သင် အလွန်စိတ်ဝင်စားကြောင်း၊ ပြီးလျှင် ယင်းတို့ကို အမြဲလိုက်လျှောက်ပြီး ပါဝင်လိုကြောင်း သင်သိသော်လည်း၊ ဘုရားသခင်ကို ယုံကြည်ခြင်းကြောင့် ဘုရားအိမ်တော်၏ အမျိုးမျိုးသော သမ္မာတရား စည်းမျဉ်းများနှင့် သင်၏ ကိုယ်ပိုင် မာနတို့ကြောင့် မိမိကိုယ်ကို အနည်းငယ် ထိန်းချုပ်ရန် ဖိအားပေးခံရသည်ဟု သင်ခံစားရုံသာဖြစ်ပြီး၊ အမှန်တကယ်တွင် သင်၏စိတ်နှလုံးထဲ၌ အပြုသဘောဆောင်သော အရာများကို သင်ရွံမုန်းပြီး ငြင်းပယ်ပါက၊ သင်သည် အပြုသဘောဆောင်သော အရာများကို နှစ်သက်ပြီး ဆိုးယုတ်သော ခေတ်ရေစီးကြောင်းများကို နှစ်သက်ခြင်းမရှိဟု ဆိုလျှင်ပင် ယင်းမှာ သင်၏ စစ်မှန်သော ခံစားချက်များနှင့် ဆန့်ကျင်ပေသည်။ ဤတွင် ဥပမာတစ်ခုရှိသည်။ အချို့သော ပုဂ္ဂိုလ်များက၊ “အသားအများကြီးစားခြင်းက မကောင်းပါ။ ကျန်းမာရေးနှင့် မညီညွတ်ပါ။ အသားကို နည်းနည်းသာ စားသင့်ပြီး ထမင်း၊ ဂျုံနှင့်လုပ်သည့် အစားအစာများနှင့် ဟင်းသီးဟင်းရွက်များကို ပိုစားသင့်သည်”ဟု ပြောဆိုကြသည်။ အချို့လူများက ဤအရာကို လက်ခံနိုင်သည်။ ၎င်းတို့သည် အသားလျှော့စားခြင်းက ၎င်းတို့၏ဆန္ဒကို ဆန့်ကျင်သည်ဟု မခံစားရပေ။ ယင်းက ၎င်းတို့ကို စိတ်မကောင်းဖြစ်စေခြင်း သို့မဟုတ် တကယ်ကို စိတ်ထိခိုက်ခြင်း မခံစားရစေပေ။ ထိုအစား ၎င်းတို့က “ဤသည်မှာ လုပ်ဆောင်ရန် မှန်ကန်သည့်အရာဖြစ်သည်။ အချိန်အတိုင်းအတာတစ်ခုကြာ တွေ့ကြုံခံစားပြီးနောက်တွင်၊ ဤသည်မှာ ငါ၏ခန္ဓာကိုယ်အတွက် ကောင်းသည်ဟု ခံစားရသည်။ ငါ၏ ယေဘုယျ စိတ်ပိုင်းဆိုင်ရာ အခြေအနေက တိုးတက်ပြီးဖြစ်ကာ ယခင်ထက် ရုပ်ပိုင်းအရ ပိုကျန်းမာလာသည်။ ဤသို့ စားသောက်ခြင်းကသိပ်ကောင်းသည်”ဟု တွေးကြသည်။ သို့သော် အချို့လူများ၏ လက်ခံခြင်းမှာ ၎င်းတို့၏ဆန္ဒကို ဆန့်ကျင်သည်။ ၎င်းတို့သည် ကြာမြင့်စွာကတည်းက မိမိတို့၏ စိတ်များကို ပိုင်းဖြတ်ထားပြိး ဖြစ်သည်။ “အသားများစွာ စားခြင်းသည် ကျန်းမာရေးနှင့် မညီညွတ်သည့်အရာ မည်သည့်အရာရှိသနည်း။ ဟင်းသီးဟင်းရွက်များ ပိုစားတာကလည်း သင့်ကို ပိုကျန်းမာစေမည် မဟုတ်ပါ။ ယင်းကို မည်သို့ပင်ကြည့်သည်ဖြစ်စေ၊ အသားက ပိုအရသာရှိပြီး ပိုစားချင်စရာကောင်းသည်။ အသားမရှိလှင် ဟင်းသီးဟင်းရွက်နည်းနည်းစားခြင်းက အဆင်ပြေပါသည်၊ ဆာလောင်ခြင်းထက် ပိုကောင်းသည်။ သို့သော် အသားရှိလျှင် များစွာ စားသင့်သည်။ သင်တို့အားလုံးက လူမိုက်များဖြစ်သည်။ သင်တို့အားလုံးက ဟန်ဆောင်နေခြင်း ဖြစ်သည်။ ဟန်မဆောင်သည့်သူမှာ ကျွန်ုပ်တစ်ဦးတည်းသာ ရှိသည်။ သင်တို့ထဲမှ မည်သူမျှသည် ကျွန်ုပ်လောက် ရိုးသားခြင်းမရှိပါ။ ကျွန်ုပ် ထင်သည့်အရာကို ကျွန်ုပ် ပြောသည်။ အသားက တကယ်ကို အရသာရှိပါသည်”ဟူ၍ ဖြစ်သည်။ အစာစားတိုင်းတွင်၊ ၎င်းတို့သည် ဟင်းသီးဟင်းရွက် အနည်းငယ်သာစားသော်လည်း အသားကိုမူ များစွာစားကြသည်။ ငါ့ကို ပြောလော့၊ ၎င်းတို့သည် အပြုသဘောဆောင်သော ပြောဆိုချက်များကို ၎င်းတို့၏ စိတ်နှလုံးထဲ၌ လက်ခံကြသလော။ (လက်မခံကြပါ။) ၎င်းတို့သည် လက်မခံသည့်အပြင်၊ လက်တွေ့လုပ်ဆောင်နိုင်စွမ်းလည်း မရှိကြပေ။ ၎င်းတို့သည် ၎င်းတို့၏ စိတ်နှလုံးများထဲ၌ ယင်းတို့ကို လုံးဝ ရွံမုန်းကြသည်။ ၎င်းတို့က “ဤပြောဆိုချက်များသည် အဘယ်သို့ဖြစ်ပြီးအပြုသဘောဆောင်နိုင်မည်နည်း။ ယင်းတို့က အပြုသဘောဆောင်သည်ဟု အဘယ်သို့ဖြစ်ပြီး ငါ မခံစားရသနည်း။ ယင်းတို့နှင့်ပတ်သက်၍ မည်သည့်အရာ ကောင်းသနည်း။ ကျွန်ုပ် အသားပိုစားခြင်းက မည်သည့်အရာ မှားယွင်းသနည်း။ ကျွန်ုပ် မသေသေးသည့်အပြင်၊ သင်တို့ထဲမှ မည်သူမျှသည် ကျွန်ုပ်ထက် မည်သို့မျှ ပို၍ကောင်းမွန်စွာ အသက်မရှင်ကြပါ” ဟု ပြောဆိုကြသည်။ ၎င်းတို့သည် အမှန်တရားများကို လက်မခံသည့်အပြင်၊ အသားအလွန်အကျွံစားခြင်းက ၎င်းတို့၏ကျန်းမာရေးအတွက် မကောင်းကြောင်းကိုလည်း မဝန်ခံကြပေ။ မှန်ကန်သော ပြောဆိုချက်များကိုပင် ၎င်းတို့ လက်မခံနိုင်ကြလျှင် အမှန်တရားများကို မည်သို့ လက်ခံနိုင်မည်နည်း။ ယင်းမှာ ဖြစ်နိုင်ခြေ ပို၍ပင် နည်းပေလိမ့်မည်။ ထိုသို့သော လူများအတွက် အပြုသဘောဆောင်သော အရာများကို လက်ခံခြင်းသည် ၎င်းတို့၏ဆန္ဒကို အလွန်ဆန့်ကျင်သည်။ ယင်းမှာ အလွန်နာကျင်စရာဖြစ်ပြီး လုပ်ဆောင်ရန် ခက်ခဲသည်ဟု ၎င်းတို့ ခံစားရသည်။ ဤအရာက ၎င်းတို့၏ လူ့သဘာဝ၌ ပြဿနာတစ်ခုရှိကြောင်းနှင့် ၎င်းတို့သည် ၎င်းတို့၏ စိတ်နှလုံးထဲ၌ သမ္မာတရားကို မချစ်မြတ်နိုးကြောင်း ဖော်ပြသည်။ အချို့လူများသည် အပြုသဘောဆောင်သော အရာများဖြစ်သည့် မှန်ကန်သော စကားများကို ကြားရသောအခါ၊ “ကျွန်ုပ်သည် ဤအရာနှင့်ပတ်သက်၍ စိုးရိမ်ပူပန်နေခဲ့ပြီး မည်သို့ချဉ်းကပ်ရမည်ကို မသိခဲ့ပါ။ ကျွန်ုပ်၌ လက်တွေ့လုပ်ဆောင်ခြင်း လမ်းကြောင်းမရှိခဲ့ပါ။ ကံအားလျော်စွာ သင်က ဤအရာကို သိနားလည်စေခဲ့သည်။ သင့်စကားကို ကြားသည်နှင့်တစ်ပြိုင်နက် ဤအရာအပေါ် ရှုမြင်ပုံမှာ မှန်ကန်ကြောင်း၊ ရှုထောင့်မှာ ဖြူစင်ပြီး ဓမ္မဓိဋ္ဌာန်ကျကာ လက်တွေ့ကျကြောင်း၊ ပြီးလျှင် လူ့သဘာဝနှင့် ကိုက်ညီကြောင်း ကျွန်ုပ်ခံစားခဲ့ရသည်” ဟု ပြောဆိုလျက် လွယ်ကူစွာ လက်ခံနိုင်ကြသည်။ ယင်းကို ကြားပြီးနောက် ၎င်းတို့သည် ချက်ချင်း လက်တွေ့လုပ်ဆောင်နိုင်ကြသည်။ ၎င်းတို့သည် ရံဖန်ရံခါ စိတ်အလိုလိုက်ပြီး ခေါင်းမာကောင်းခေါင်းမာနိုင်သော်လည်း လမ်းကြောင်းမှန်ပေါ်သို့ လျင်မြန်စွာ ပြန်ရောက်လာကြလိမ့်မည်။ ၎င်းတို့သည် အခြားသူများက ၎င်းတို့ကို စောင့်ကြည့်ရန် သို့မဟုတ် ထိန်းချုပ်ရန် မလိုအပ်ဘဲ အပြုသဘောဆောင်သော အရာများကို လုပ်ဆောင်ကြပြီး ထိုသို့လုပ်ဆောင်ခြင်းသည် ၎င်းတို့၏ဆန္ဒကို ဆန့်ကျင်သည်ဟု မခံစားရသည့်အပြင်၊ ယင်းက ၎င်းတို့ကို စိတ်သောကရောက်စေခြင်းလည်း မရှိပေ။ ယင်းမှာ သိုးများက မြက်စားခြင်းကို နှစ်သက်ပုံနှင့် တူသည်။ သင်သည် သိုးကို အသားပေးပါက ၎င်းတို့စားမည်မဟုတ်ဘဲ၊ မြက်ပေးပါက အရသာခံ၍ စားကြလိမ့်မည်။ အကြောင်းမှာ ၎င်းတို့သည် အပင်စားသတ္တဝါများဖြစ်ပြီး ၎င်းတို့အတွင်း၌ လိုအပ်သောအရာမှာ မြက်ဖြစ်သောကြောင့် ဖြစ်သည်။ သို့သော် ဝံပုလွေများမှာမူ ကွဲပြားသည်။ ၎င်းတို့သည် စားရန်အသားကို အတိအကျ ရှာဖွေကြသည်၊ ၎င်းတို့သည် မြက်မစားသည့်အပြင်၊ အသားလောက် စားချင်စဖွယ်ကောင်းသော ဘာမျှမရှိဟု ခံစားကြရသည်။ ဤသည်တို့မှာ မည်သူမျှ မပြောင်းလဲနိုင်သည့် ၎င်းတို့သဘာဝများ၏ ပင်ကို ထုတ်ဖော်ခြင်းများ ဖြစ်ကြသည်။ ယင်းမှာ နောက်ပိုင်းတွင် ၎င်းတို့ ရရှိသည့်အရာမဟုတ်သည့်အပြင် ၎င်းတို့ကို သင်ကြားပေးသည့်အရာလည်း မဟုတ်ပေ။ သိုးများသည် မြက်စားရန် မွေးဖွားလာပြီး ဝံပုလွေများသည် အသားစားရန် မွေးဖွားလာကြသည်။ မည်သူမျှ သိုးကို အသားစားသတ္တဝါဖြစ်လာရန် သို့မဟုတ် ဝံပုလွေကို မြက်စားသတ္တဝါဖြစ်လာရန် မသင်ကြားပေးနိုင်ပေ။ ဤသည်မှာ ၎င်းတို့ အနှစ်သာရ၏ သရုပ်သကန် ဖြစ်သည်။ သင်လိုအပ်သောအရာနှင့် သင်ချစ်မြတ်နိုးသောအရာကို သင်၏လူ့သဘာဝက ဆုံးဖြတ်သည်။ သင်၏လူ့သဘာဝ၌ အပြုသဘောဆောင်သော အရာများအတွက် လိုအပ်ချက်မရှိပါက သင်သည် အပြုသဘောဆောင်သော အရာများကို ချစ်မြတ်နိုးလိမ့်မည်မဟုတ်ပေ။ သင်သည် အပျက်သဘောဆောင်သော အရာများကို ကြိုက်နှစ်သက်ပါက သင်၏စိတ်နှလုံးက အပျက်သဘောဆောင်သော အရာများကို လိုအပ်သည်ဟု ဆိုလိုသည်။ ဤသည်ကို သင်၏သဘာဝ အနှစ်သာရက ဆုံးဖြတ်သည်၊ ယင်းကို အခြားသူများက သင့်ထဲသို့ သွတ်သွင်းပေးရန် မလိုအပ်ပေ။ တစ်စုံတစ်ဦးက သင့်ကို ပြောင်းလဲရန် ကူညီလိုပြီး သမ္မာတရား စည်းမျဉ်းအချို့ကို သင်နှင့် မိတ်သဟာယဖွဲ့ပါက သင်သည် မျက်နှာမပျက်လိုခြင်း သို့မဟုတ် အရှက်ကွဲခြင်းကို ရှောင်ရှားလိုခြင်းကြောင့် ယာယီ လက်ခံနိုင်ပေမည်၊ နှုတ်ဖြင့်လည်း သင်၏သဘောတူညီမှုကို ဖော်ပြပေမည်။ သို့သော် သင်သည် နောက်ကွယ်၌ မည်သို့တွေးခေါ်ပြီး လက်တွေ့လုပ်ဆောင်သည်ဟူသည်ကို သင်၏သဘာဝက လုံးလုံးလျားလျား ဆုံးဖြတ်သည်။ သင်သည် ဟန်ဆောင်၍မရသည့်အပြင်၊ သင်၏မိဘများကလည်း သင့်ကို မပြောင်းလဲပေးနိုင်ပေ။ သင်၏လူ့သဘာဝ၌ အပြုသဘောဆောင်သော အရာများကို ချစ်မြတ်နိုးခြင်းနှင့် အပျက်သဘောဆောင်သော အရာများကို မုန်းတီးခြင်းဟူသော အစိတ်အပိုင်း ရှိမရှိဟူသည်ကို မည်သူမျှ မဆုံးဖြတ်ပေးနိုင်ပေ။ သင်၏ ကိုယ်ပိုင်အနှစ်သာရကသာ ဆုံးဖြတ်သည်။ ဤအကြောင်းအရာသည် ယခု ရှင်းလင်းပြီလော။ (ရှင်းလင်းပါသည်။) သို့ဖြစ်၍ လူတစ်ဦးက အမှားနှင့်အမှန်ကို ပိုင်းခြားသိမြင်နိုင်ခြင်း ရှိမရှိဟူသည့်အရာက ၎င်းတို့၏ လူ့သဘာဝအကြောင်းကို များစွာ ဖော်ပြသည်။ သင်၏ အမှားနှင့်အမှန်ကို ပိုင်းခြားသိမြင်ခြင်းသည် ပင်ကို ထုတ်ဖော်ခြင်းတစ်ခုဖြစ်ပါက သင်သည် အချို့သော အပြုသဘောဆောင်သည့် အရာများကို ပင်ကိုအားဖြင့် အထူးစိတ်ဝင်စားသူ ဖြစ်သည်။ တစ်စုံတစ်ဦးက မှန်ကန်သောအရာတစ်ခုကို ပြောဆိုသောအခါ သင်သည် နားထောင်ရန် အလွန်လိုလားနေပြီး သင် ပို၍နားထောင်နိုင်ပြီး ပို၍ရရှိကာ လမ်းလွဲမှုများ နည်းနိုင်ဖို့အလို့ငှာ သို့မဟုတ် လမ်းလွဲမှု လုံးဝမရှိနိုင်ဖို့အလို့ငှာ ၎င်းတို့ ပို၍ပြောဆိုသည်ကို အလိုချင်ဆုံးဖြစ်သည်။ သင်သည် ကောက်ကျစ်ဆိုးယုတ်ပြီး အပျက်သဘောဆောင်သော အရာအချို့နှင့် ကြုံတွေ့ရသောအခါ သင်၏စိတ်နှလုံးထဲ၌ ရွံမုန်းပြီး ယင်းတို့ကို ရှောင်ရှားကာ ပါဝင်ပတ်သက်ရန် မလိုလားပေ၊ ယင်းတို့အကြောင်းကို ကြားပင်မကြားလိုပေ။ ဤအတွက် အကြောင်းရင်းကို သင်ကိုယ်တိုင်ပင် မသိပေ။ သင်သည် အပျက်သဘောဆောင်သော အရာများကို သင့်ကိုယ်သင် မနှစ်သက်စေနိုင်ဘဲ တစ်စုံတစ်ဦးက မှန်ကန်သောအရာတစ်ခုကို ပြောဆိုသောအခါ အလွန်လိုလိုလားလား နားထောင်ပြီး တစ်စုံတစ်ဦးက သင့်ကို လှောင်ပြောင်လျှင်ပင် သင်ဂရုမစိုက်ပေ။ ဤစိတ်အားထက်သန်မှုသည် မည်သည့်နေရာမှ လာသည်ကို သင်မသိပေ။ အချို့လူများက သင်၏ ဤရိုးသားစစ်မှန်သော စိတ်အားထက်သန်မှုကို မြင်ပြီး သင့်ကို လူမိုက်ဟု တွေးထင်ကာ မထီမဲ့မြင်ပြုပြီး လှောင်ပြောင်ကြသော်လည်း သင်က လက်မခံပေ။ သင်က “တစ်စုံတစ်ယောက် ပြောဆိုသည့်အရာ မှန်ကန်နေသမျှ ငါ လက်ခံသည်။ ယင်းနှင့်ပတ်သက်၍ အလွန်ခက်ခဲသည့်အရာ အဘယ်အရာရှိသနည်း” ဟု တွေးသည်။ ဤသည်မှာ လူ့သဘာဝ၏ ပင်ကို ထုတ်ဖော်ခြင်း ဖြစ်သည်။ သင်၏လူ့သဘာဝ၌ အပြုသဘောဆောင်သော အရာများကို ချစ်မြတ်နိုးပြီး အပျက်သဘောဆောင်သော အရာများကို ရွံမုန်းသည့် ဤပင်ကိုခံစားချက်ရှိခြင်းသည် ပုံမှန်လူ့သဘာဝ၏ ထူးခြားသောလက္ခဏာနှင့် သရုပ်သကန်တစ်ခု ဖြစ်သည်။ သင်သည် ဤခံစားချက်နှင့် ဤသို့သော လူ့သဘာဝမျိုးရှိမှသာ ရိုးဖြောင့်ပြီး ကြင်နာတတ်သူ ဖြစ်နိုင်သည့်အပြင် မှန်ကန်သော ရပ်တည်ချက်နှင့် အဆင့်အတန်းမှနေ၍ ပြောသင့်သည်ကို ပြောဆိုပြီး လုပ်သင့်သည်ကို လုပ်ဆောင်နိုင်ပေသည်။ သင်သည် အမှားနှင့်အမှန်ကို ပိုင်းခြားသိမြင်ခြင်းဟူသော လူ့သဘာဝ၏ သွင်ပြင်လက္ခဏာကို ပိုင်ဆိုင်သောအခါ သမ္မာတရားကို လက်ခံရန်နှင့် သမ္မာတရား စည်းမျဉ်းများ ပါဝင်သည့် ဘုရားသခင်ထံမှ အမျိုးမျိုးသော ရှင်းလင်းပြတ်သားသည့် ပြောဆိုချက်များကို လက်ခံရန် အခြေခံကျသော သတ်မှတ်ချက်ကို ပိုင်ဆိုင်ပေသည်။ သင်သည် အမှားနှင့်အမှန်ကို ပိုင်းခြားသိမြင်ခြင်းဟူသော လူ့သဘာဝ၏ သွင်ပြင်လက္ခဏာကို မပိုင်ဆိုင်ပါက သင်၏လူ့သဘာဝထဲက အသိစိတ်နှင့် ဆင်ခြင်တုံတရားတို့သည် မရှိပေ၊ ပြီးလျှင် သင်သည် သမ္မာတရားကို လက်ခံရန်၊ ဘုရားသခင်၏ နှုတ်ကပတ်တော်များကို လက်ခံရန်၊ ဘုရားသခင်ထံမှ အပြုသဘောဆောင်သော လမ်းညွှန်မှုအားလုံးနှင့် မှန်ကန်သော လမ်းကြောင်းများကို လက်ခံရန် အခြေခံကျသော သတ်မှတ်ချက် မရှိပေ။ သင်သည် သမ္မာတရားကို လက်ခံရန်နှင့် အပြုသဘောဆောင်သော အရာများကို လက်ခံရန် အခြေခံကျသော သတ်မှတ်ချက်ကိုပင် မပိုင်ဆိုင်ပါက သင် ကျိုးနွံနာခံနိုင်သည်ဟု ပြောဆိုခြင်း တစ်ခုတလေသည် တကယ်ကို အဓိပ္ပာယ်မရှိ၊ စိတ်ကူးယဉ်မှုသက်သက်သာ ဖြစ်သည်။

တစ်စုံတစ်ဦးသည် အပြုသဘောဆောင်သော အရာများက အဘယ်အရာဖြစ်သည်ဟူသည်နှင့်၊ အပျက်သဘောဆောင်သော အရာများက အဘယ်အရာဖြစ်သည်ဟူသည်တို့ကို မသိဘဲ “ကျွန်ုပ်၌ အသိစိတ်ရှိပြီး အလွန်ဖြောင့်မှန်ကာ ကြင်နာတတ်သည်”ဟု ပြောဆိုနေသေးပါက၊ ဤသည်မှာ မိမိကိုယ်ကို သတိပြုမိခြင်း ကင်းမဲ့ကြောင်း ပြသသည် မဟုတ်လော။ သင်၏ဖြောင့်မှန်ခြင်းသည် အဘယ်မှ လာသနည်း။ သင်၏စိတ်သည် အပျက်သဘောဆောင်သော အရာများဖြင့်သာ ပြည့်နှက်နေသည်။ သင် ဖြောင့်မှန်ကြောင်း သက်သေပြရန် အဘယ်အရာကို သင် အသုံးပြုနိုင်သနည်း။ သင်၏သက်သေသည် အဘယ်မှာနည်း။ သင် ဖြောင့်မှန်သောလူတစ်ဦးဖြစ်သည်ဟု အဘယ်အခြေခံအကြောင်းပေါ်တွင် သင် ပြောဆိုသနည်း။ သင်၏ ကြင်နာတတ်သည်ဟု ဆိုသောအရာကို သင်မည်သို့ လက်တွေ့လုပ်ဆောင်နိုင်သနည်း။ သင့်အတွင်း၌ ကောက်ကျစ်ဆိုးယုတ်ပြီး အပျက်သဘောဆောင်သော အတွေးများနှင့် အမြင်များမှလွဲ၍ ဘာမျှမရှိပေ။ သင်သည် ကြင်နာနိုင်သလော။ သင်သည် လူများကို မလှည့်ဖြား၊ မထိခိုက်စေခြင်းဖြင့် ကောင်းစွာ လုပ်ဆောင်နေခြင်းပေမည်။ အချို့လူများသည် မိမိတို့၌ လူ့သဘာဝရှိပြီး ရိုးဖြောင့်ကာ ကြင်နာတတ်ကြောင်း သက်သေပြရန် မိမိတို့ကိုယ်ကို ကျိန့်ဝမ်၊ ကျိန့်ကျန်း၊ ကျိန့်ကျိုး၊ ကျိန့်ကန်းက ဟူ၍ အမည်များပေးကြသည်၊ ထိုအမည်များသည် “ဖြောင့်မှန်သည်” ဟု အသံထွက်သော်လည်း လူတစ်ဦးက အမှန်တကယ် ဖြောင့်မှန်သည်ဟု ဆိုလိုသလော။ စစ်မှန်သော ဖြောင့်မှန်ခြင်းသည် အဘယ်မှ လာသနည်း။ လူ့သဘာဝမှ လာပေသည်။ လူတစ်ဦး၏ လူ့သဘာဝက အမှားနှင့်အမှန်ကို ပိုင်းခြားသိမြင်ရန် အစွမ်းအစ သို့မဟုတ် အခြေခံကျသော သတ်မှတ်ချက်များကို ပိုင်ဆိုင်မှသာ ၎င်းတို့ ဖြောင့်မှန်နိုင်မည် ဖြစ်သည်။ အပြုသဘောဆောင်သော အရာများက အဘယ်အရာဖြစ်သည်ကိုပင် သင် မသိပါက သို့မဟုတ် သင်သည် အပြုသဘောဆောင်သော အရာများကို တကယ်ပင် မချစ်မြတ်နိုးသည့်အပြင် အပြုသဘောဆောင်သော အရာတစ်ခု သို့မဟုတ် အပြုသဘောဆောင်သော အတွေးနှင့်အမြင်တစ်ခုကိုမျှ ဘယ်သောအခါမျှ လက်မခံခဲ့သည့်တိုင်။ သင် ရိုးဖြောင့်သည်ဟု ဆိုနေသေးပါက၊ ဤသည်မှာ အရှက်မရှိခြင်း မဟုတ်လော။ သင်ရိုးဖြောင့်သည်ဟု မည်သည့် အခြေခံအကြောင်းရင်းပေါ်တွင် သင် ဆိုသနည်း။ အချို့က “ကျွန်ုပ်၏ လောကအမြင်၊ စံတန်ဖိုးများနှင့် ဘဝအပေါ် သဘောထား အားလုံး မှန်ကန်သည်” ဟု ပြောဆိုကြသည်။ ဤသည်မှာ သမ္မာတရားနှင့် ပတ်သက်မှု တစ်ခုတလေရှိသလော။ မှန်ကန်သော လောကအမြင်၊ စံတန်ဖိုးများနှင့် ဘဝအပေါ် သဘောထားရှိခြင်းသည် လူတစ်ဦး၌ သမ္မာတရားပိုင်ဆိုင်သည်ဟု ဆိုလိုသလော။ အခြားသူများက “ကျွန်ုပ်၌ ‘အပြုသဘောဆောင်သော စွမ်းအင်’ ရှိသည်။ ကျွန်ုပ်ပြောဆိုလုပ်ဆောင်သော အရာများသည် လက်တွေ့ကျပြီး လူတို့ကို တည်ဆောက်ပေးသည်။ ကျွန်ုပ်သည် လူတို့ကို ပြိုလဲစေသော စကားများကို ဘယ်သောအခါမျှ မပြော၊ စိတ်ပျက်အားငယ်စေသည့် မည်သည့်အရာကိုမျှ မပြောသည့်အပြင်၊ လူတို့ကို အရှက်ရစေသောအရာ သို့မဟုတ် အပျက်သဘောဆောင်ပြီး အားနည်းစေသည့်အရာ သို့မဟုတ် စိတ်ဓာတ်ကျစေသော အရာများကို မပြောပါ။ ကျွန်ုပ်ပြောသမျှတိုင်းသည် လူတို့ကို အားပေးသည်၊ လှုံ့ဆော်သည် သို့မဟုတ် စိတ်အားထက်သန်စေသည်။ ဤသည်မှာ ‘အပြုသဘောဆောင်သော စွမ်းအင်’ဟု မှတ်ယူ၍ရနိုင်သလော။ ‘အပြုသဘောဆောင်သော စွမ်းအင်’ ဟူသော ဤဝေါဟာရသည် ယခု လူ့အဖွဲ့အစည်းတွင် အလွန်ရေပန်းစားသည်။ ‘အပြုသဘောဆောင်သော စွမ်းအင်နှင့် ပြည့်ဝခြင်း’ ဟူသော အယူအဆသည် ခမ်းနားကြီးကျယ်ပြီး ခေတ်မီကာ အဆင့်အတန်းရှိလိုက်လေခြင်းပါတကား”ဟု ပြောဆိုကြသည်။ အခြားသူများကမူ “ဖြောင့်မတ်ခြင်းစိတ်ဓာတ်နှင့် ကျွန်ုပ် မည်သို့ ပြည့်လျှံနေသည်ကို ကြည့်လော့။ ကျွန်ုပ် ထိုနေရာတွင် ရပ်နေသောအခါ စစ်သားတစ်ဦးနှင့် တူသည်၊ ကျွန်ုပ်၏မျက်လုံးများသည် တောက်ပပြီး ကျွန်ုပ်၏အကြည့်သည် စူးရှသည်၊ ကျွန်ုပ်သည် ပေါ့ပျက်ပျက်မနေပါ။ ထိုဒေသခံ လူမိုက်များ၊ ယုတ်ညံ့သော လူဆိုးများနှင့် ဆိုးယုတ်သောလူများသည် ကျွန်ုပ်အနားသို့ မကပ်ဝံ့ကြပါ။ သူတို့သည် ကျွန်ုပ်ရှေ့တွင် ရှိနေသောအခါ သူတို့၏ စရိုက်အမှန်များ ပေါ်လာပြီး သူတို့၏ ကြောက်ရွံ့မှုကို ပြသကာ အရေးမပါသည့်ပုံပေါ်ကြသည်။ သာမန်လူတစ်ဦး ကျွန်ုပ်အနားတွင် ရှိနေသောအခါ ၎င်းတို့သည် အမူအကျင့်ကောင်းမွန်ရပြီး မဆင်မခြင် မပြုမူဝံ့ပါ။ မြင်သည်မဟုတ်လော၊ ကျွန်ုပ်၏ ဤဖြောင့်မတ်သော စိတ်ဓာတ်သည် ကောက်ကျစ်ဆိုးယုတ်မှုကို ချိုးနှိမ်နိုင်သည်”ဟု ပြောဆိုကြသည်။ ဤသည်မှာ ဖြောင့်မှန်ခြင်း ဖြစ်သလော။ (မဟုတ်ပါ။) ဆင်းရဲသားကို ကူညီဖို့ သူဌေးများထံမှ လုယက်ခြင်း၊ တရားမျှတသော အကြောင်းတရားအတွက် ရဲရင့်စွာ ပြုမူဆောင်ရွက်ခြင်း၊ ကြင်နာပြီး စေတနာရှိခြင်း၊ ဒုက္ခရောက်နေသော မိန်းမပျိုများကို ကယ်တင်သည့် သူရဲကောင်းဖြစ်ခြင်းတို့သည် လူ့အဖွဲ့အစည်းတွင် ရေပန်းစားသည်။ အချို့လူများသည် ဤအရာများကို လုပ်ဆောင်ပြီးနောက် မိမိတို့ကိုယ်ကို သူရဲကောင်းများဟု မှတ်ယူကြပြီး အခြားများစွာသောသူတို့သည် ဤသူရဲကောင်းများရှေ့၌ ဦးညွှတ်ကြသည်။ အခြားသူများက “ကျွန်ုပ်သည် လူများကို ဘယ်သောအခါမျှ အခွင့်ကောင်းမယူပါ၊ ကျွန်ုပ်သည် ဖြောင့်မတ်ခြင်းစိတ်ဓာတ်နှင့် ပြည့်ဝသည်၊ ကျွန်ုပ်သည် ပြတ်သားစွာ ဖြောင့်မှန်ပြီး မျက်နှာမလိုက်ပါ၊ ပြီးလျှင် အမှားနှင့်အမှန်ကို ခွဲခြားသိမြင်နိုင်သည်။ လူနှစ်ဦး ရန်ဖြစ်ပြီး အငြင်းပွားမှုကို ကြားဝင်စေ့စပ်ပေးရန် ကျွန်ုပ်ကို တောင်းဆိုသောအခါ ကျွန်ုပ်သည် နှစ်ဖက်စလုံးကို တူညီသော ပြစ်ဒဏ်ပေးပြီး ဘက်လိုက်မှုမပြပါ။ ကျွန်ုပ်၌ပြည့်နေသော ဤဖြောင့်မတ်သည့် စိတ်ဓာတ်ကို ကြည့်လော့၊ လူတိုင်းက ကျွန်ုပ်ကို လေးစားကြသည်”ဟု ပြောဆိုကြသည်။ ဤသည်မှာ ဖြောင့်မှန်ခြင်းဟု မှတ်ယူ၍ရနိုင်သလော။ (မရနိုင်ပါ။) ယခင်ကဖော်ပြခဲ့သော “မှန်ကန်သည့် လောကအမြင်၊ စံတန်ဖိုးများနှင့် ဘဝအပေါ် သဘောထား” အပြင်၊ “အပြုသဘောဆောင်သော စွမ်းအင်” ဟူသော အယူအဆများသည် တရုတ်တို့၏ ရေပန်းစားသော ပြောဆိုချက်များဖြစ်သော်လည်း၊ ဤနောက်ဆုံးအချက်ဖြစ်သည့် ကြင်နာပြီး စေတနာရှိခြင်း၊ ကုသိုလ်ကောင်းမှုများ စုဆောင်းပြီး ကောင်းမှုများပြုခြင်း၊ တရားမျှတသော အကြောင်းတရားအတွက် ရဲရင့်စွာ ပြုမူဆောင်ရွက်ခြင်းတို့သည် နိုင်ငံအားလုံးနှင့် လူမျိုးအားလုံးကြားတွင် လူတကာ၏ လေးစားကြည်ညိုခြင်း ခံရဖွယ်ရှိသည်။ ထို့ကြောင့် လူတို့သည် ဤအရာကို ဖြောင့်မတ်ခြင်းစိတ်ဓာတ်၊ ဖြောင့်မှန်ခြင်းဟု မှတ်ယူကြသည်။ ဘုရားသခင်ကို ယုံကြည်သူအများစုကပင် “ကျွန်ုပ်တို့၏ အမျိုးသားသူရဲကောင်း မည်သူမည်ဝါကို ကြည့်လော့။ သူသည် တိုင်းပြည်၏ ဖြောင့်မတ်ပြီး ကြီးမြတ်သောအကြောင်းတရားအတွက် သူ၏အသက်ကို စွန့်လွှတ်ခဲ့ပြီး တိုင်းပြည်ကို ကာကွယ်ရန် ကတုတ်ကျင်းတစ်ခုကို ဖောက်ခွဲဖျက်ဆီးရာ၌ မိမိကိုယ်ကို စတေးခဲ့သည်။ သူသည် ဖြောင့်မတ်ခြင်းစိတ်ဓာတ်နှင့် ပြည့်ဝခဲ့သည်။ ယခု ဤသည်မှာင် လူ့သဘာဝရှိသည်ဟု အဓိပ္ပာယ်ရသည်တကား”ဟု ပြောဆိုလျက် ဤသည်မှာ အလွန်ဖြောင့်မှန်သည်ဟု တွေးထင်ကြသည်။ ယခုတွင် ဤအရာကို ကြည့်သည့်အခါ၊ ဤသည်မှာ မှန်ကန်သလော။ (မမှန်ကန်ပါ။) မည်သို့ မမှန်ကန်သနည်း။ လူတို့က ဖြောင့်မှန်သည်ဟု ယုံကြည်သော သို့မဟုတ် လူတို့ လေးစားကြည်ညိုသော ဤဖြောင့်မှန်ခြင်းမျိုးကို ကောင်းမွန်ပြီး အတော်အတန် အပြုသဘောဆောင်သော အရာများအတွက် လူသားတို့၏ တမ်းတမှုကို အခြေခံသည့် စံနှုန်းများဖြင့် အကဲဖြတ်ထားခြင်း ဖြစ်သည်။ လူတို့၏ ဇာတိပကတိဆိုင်ရာ အယူအဆများနှင့် စိတ်ကူးများကြောင့်လည်းကောင်း၊ အပြုသဘောဆောင်သော အရာများက အဘယ်အရာဖြစ်သည်ကို ၎င်းတို့ နားမလည်သောကြောင့်လည်းကောင်း၊ ၎င်းတို့သည် အခြားသူများအတွက် မိမိတို့၏ အကျိုးစီးပွားကို စွန့်လွှတ်နိုင်ပြီး ကောင်းသော အပြုအမူများကို လုပ်ဆောင်နိုင်သူများ သို့မဟုတ် အခြားသူများကို တက်ကြွစွာ မလှည့်ဖြား၊ မထိခိုက်စေသူများ၊ အခြားသူများကို ခြိမ်းခြောက်မှု မပြုသည့်အပြင်၊ မကောင်းသော မည်သည့်အကျိုးဆက်ကိုမျှ မဖြစ်ပေါ်စေခဲ့သူများကို လူကောင်းများအဖြစ် မှတ်ယူကြပြီး ၎င်းတို့ကို လေးစားကြည်ညိုကာ ဖြောင့်မှန်သည်ဟု သတ်မှတ်ကြသည်။ ဤ “ဖြောင့်မှန်သည်” ဟူသော အဓိပ္ပာယ်ဖွင့်ဆိုချက်သည် လူတို့၏ ရိုးဖြောင့်ခြင်းဆိုင်ရာ အယူအဆများအပြင်၊ ဆိုးယုတ်သော ခေတ်ရေစီးကြောင်းများနှင့် ကောက်ကျစ်ဆိုးယုတ်သော လူသားမျိုးနွယ်အပေါ် ၎င်းတို့၏ မုန်းတီးမှုနှင့် နှစ်သက်ကောင်းသော အရာများကို ၎င်းတို့၏ တမ်းတမှုအပေါ်တွင် အခြေခံထားခြင်းဖြစ်သည်။ လူသားမျိုးနွယ်တွင် လူအများစုသည် အခြားသူများကို ဖိနှိပ်ခြင်း၊ အနိုင်ကျင့်ခြင်း၊ လှည့်ဖြားခြင်း၊ ထိခိုက်စေခြင်းတို့ ပြုကြသောကြောင့်လည်းကောင်း၊ ဤလောကသည် အလွန်ဆိုးယုတ်၊ မှောင်မိုက်ပြီး မျှတမှု သို့မဟုတ် ဖြောင့်မတ်ခြင်း အရိပ်အယောင်မျှမရှိသောကြောင့်လည်းကောင်း၊ ထိုသို့သော သူရဲကောင်းများ သို့မဟုတ် ကောင်းသော ရှမာရိများဟုခေါ်သောသူများနှင့် ကောင်းမှုပြုသူများ ပေါ်လာသောအခါ လူတို့သည် ၎င်းတို့ကို ဖြစ်နိုင်သမျှ အကောင်းဆုံးသော ဝေါဟာရများဖြင့် ၎င်းတို့ကို သတ်မှတ်လျက် လေးစားကြည်ညိုလေ့ရှိကြလေသည်။ ဤသတ်မှတ်ချက်၏ စည်းမျဉ်းများသည် တိကျသလော။ (မတိကျပါ။) သတ်မှတ်ချက်၏ စည်းမျဉ်းများနှင့် အခြေခံအကြောင်းရင်းကိုယ်၌က မတိကျပေ။ ဥပမာအားဖြင့် အုပ်စုတစ်ခုတွင် အခြားသူအများစု၏ အနိုင်ကျင့်ခြင်းကို ခံရသူတစ်ဦးရှိပြီး ၎င်းတို့ကို အနိုင်မကျင့်သော လူတစ်ဦးလည်း ရှိသည်။ အနိုင်ကျင့်ခံရသူက “ကျွန်ုပ်ကို အနိုင်မကျင့်သည့်သူက လူကောင်းတစ်ယောက်ဖြစ်သည်”ဟု ပြောဆိုသည်။ ဤပြောဆိုချက်သည် မှန်ကန်တိကျသလော။ (မတိကျပါ။) ယင်းမှာ ကျိုးကြောင်းဆီလျော်သလော။ (မဆီလျော်ပါ။) ငါ့ကို ပြောလော့၊ ယင်းနှင့်ပတ်သက်၍ အဘယ်အရာ မှားယွင်းနေသနည်း။ (၎င်းတို့ကို အနိုင်မကျင့်သောသူသည် ၎င်းတို့ကို မနှစ်မြို့ဖွယ်အဖြစ် မမြင်၍ ဖြစ်နိုင်သည် သို့မဟုတ် ဓမ္မဓိဋ္ဌာန်ကျသော အနေအထားနှင့် အခြေအနေများက မသင့်တော်သောကြောင့် ၎င်းတို့ကို အနိုင်မကျင့်ခြင်း ဖြစ်နိုင်သည်။ ဤသည်မှာ လူကောင်းတစ်ဦးဖြစ်သည်ဟု မဆိုလိုပါ။) ၎င်းတို့၏အမြင်တွင် ကျိုးကြောင်းဆီလျော်မှုဆိုင်ရာ အမှားတစ်ခု ပါရှိသည်။ သင့်ကို အနိုင်ကျင့်သောလူများသည် လူဆိုးများဖြစ်သောကြောင့် သင့်ကို အနိုင်မကျင့်သောလူများသည် လူကောင်းများဖြစ်ရမည်ဟူသော အယူအဆသည် ကျိုးကြောင်းဆီလျော်မှုဆိုင်ရာ အမှားတစ်ခုဖြစ်သည် မဟုတ်လော။ (ဟုတ်ပါသည်။) အခြားသူများကို အနိုင်ကျင့်သော လူအများစုသည် လူကောင်းများမဟုတ်ကြသော်လည်း အခြားသူများကို အနိုင်ကျင့်ခြင်းက မည်သည့်အရာ ဆိုလိုသည်ကို သတ်မှတ်ချက်အတွက် သင်၏ စံနှုန်းသည် သေချာပေါက် မှန်ကန်တိကျခြင်း မရှိပေ။ ထို့ကြောင့် သင့်ကို အနိုင်ကျင့်သောလူများသည် လူဆိုးများဖြစ်သည်ဟူသော သင်၏သတ်မှတ်ချက်သည်လည်း မလွဲမသွေ တိကျမည်မဟုတ်သည့်အပြင်၊ သင့်ကို အနိုင်မကျင့်သောလူများသည် လူကောင်းများဖြစ်ရမည်ဟု ပြောဆိုခြင်းသည်လည်း မှန်ကန်တိကျခြင်း မရှိပေ။ တစ်စုံတစ်ဦးက သင့်ကို အနိုင်မကျင့်သည့် ဖြစ်နိုင်ခြေအချို့ရှိကောင်းရှိနိုင်သည်။ ၎င်းတို့သည် သင့်ကို အရေးမလုပ်လိုသောကြောင့် သင့်ကို အနိုင်ကျင့်ရန် အပင်ပန်းမခံနိုင်ခြင်း ဖြစ်နိုင်သည်။ ၎င်းတို့သည် သင့်ကို မသိသောကြောင့် သင့်ကို အနိုင်မကျင့်နိုင်ခြင်း ဖြစ်နိုင်သည်။ သင်က ၎င်းတို့ထက် ပို၍ဖြုံလောက်စရာဖြစ်သည်ဟု ခံစားရသောကြောင့် သင့်ကို ၎င်းတို့ အနိုင်မကျင့်ဝံ့ခြင်း ဖြစ်နိုင်သည်။ ထိုသို့သော ဖြစ်နိုင်ခြေ အကြောင်းအချို့ ရှိသည်။ ၎င်းတို့ကို လူကောင်းတစ်ဦးအဖြစ် သင်သတ်မှတ်သည့် အခြေခံအကြောင်းရင်းမှာ ၎င်းတို့က သင့်ကို အနိုင်မကျင့်ခဲ့ဟူသော အခြေခံအုတ်မြစ်ပေါ်တွင် တည်ဆောက်ထားသောကြောင့် ဤသတ်မှတ်ချက်၏ အခြေခံအကြောင်းရင်း ကိုယ်၌က မှားယွင်းနေသည်။ တစ်စုံတစ်ဦးကို လူကောင်းတစ်ဦးအဖြစ် သတ်မှတ်ခြင်းအတွက် စစ်မှန်သော အခြေခံအကြောင်းရင်းမှာ အဘယ်အရာဖြစ်သနည်း။ အကယ်၍ ဤလူသည် အပြုသဘောဆောင်သော အရာများကို ချစ်မြတ်နိုးလျှင်၊ အခြားသူများကို မျှတစွာနှင့် စည်းမျဉ်းများဖြင့် ဆက်ဆံပြီး အမှုအရာများကို ၎င်းတို့ လုပ်ဆောင်ပုံ၌လည်း စည်းမျဉ်းများရှိပါက၊ ၎င်းတို့က သင့်ကို တစ်ခါတစ်ရံ တဲ့တိုး၊ ခက်ထန်သောလေသံဖြင့် ပြောဆိုလျှင်ပင် သို့မဟုတ် သင့်ကို ဝေဖန်လျှင်ပင် ၎င်းတို့သည် သင့်ကို အနိုင်ကျင့်နေခြင်း မဟုတ်ပေ။ ၎င်းတို့သည် စည်းမျဉ်းများအတိုင်း လုပ်ဆောင်နေခြင်းဖြစ်ပြီး အမှန်တရားများအပေါ် အခြေခံ၍ အမှုအရာများကို ဆုံးဖြတ်နေခြင်း ဖြစ်သည်။ သို့ဖြစ်၍ ၎င်းတို့သည် အမှန်တကယ် လူကောင်းတစ်ဦးဖြစ်ပြီး လူများကို စည်းမျဉ်းများအတိုင်း ဆက်ဆံနိုင်စွမ်းရှိသည်။ သို့သော် အချို့လူများသည် ဤသို့မဟုတ်ပေ။ သင် အဆင့်အတန်းရှိပြီး ဖြုံလောက်စရာဖြစ်သည်ကို ၎င်းတို့မြင်သောအခါ သင့်ကို မျက်နှာချိုသွေးကြသည်။ သင် အဆင့်အတန်းမရှိသည့်အပြင် ချို့ငဲ့သည်ကို ၎င်းတို့မြင်သောအခါ သင့်ကို အနိုင်ကျင့်သည်၊ နင်းခြေပြီး ၎င်းတို့စကားပြောသောအခါ သင့်ကို အမြဲ နာကျင်စေသည်။ သင်သည် မှန်ကန်သောအရာတစ်ခုကို လုပ်ဆောင်ပါက ၎င်းတို့က သင့်ကို မနာလိုဖြစ်ကြသည်။ သင်သည် မှားယွင်းသောအရာတစ်ခုကို လုပ်ဆောင်ပါက သင့်ကို လှောင်ပြောင်ပြီး အထင်သေးကြသည်။ ထိုသို့သော လူများသည် လူဆိုးများ ဖြစ်ကြသည်။ သင်သည် အပြုသဘောဆောင်သော အရာများနှင့် သမ္မာတရား စည်းမျဉ်းများအပေါ် အခြေခံ၍ အကောင်းနှင့် အဆိုးကို တိုင်းတာပါက အမှုအရာများကို သင်တိုင်းတာသည့် စံနှုန်းများနှင့် သင်၏တိုင်းတာမှုရလဒ်များသည် မှန်ကန်ပေလိမ့်မည်။ လောကနှင့် လူ့အဖွဲ့အစည်းရှိ အပြုသဘောဆောင်သော အရာများနှင့် အပျက်သဘောဆောင်သော အရာများအပေါ် အကဲဖြတ်ခြင်း သို့မဟုတ် သတ်မှတ်ခြင်းသည် သူ့ကိုယ်၌က ပြောင်းပြန်ဖြစ်နေသည်။ လူ့အဖွဲ့အစည်းရှိ လူအများစုသည် ၎င်းတို့ချစ်မြတ်နိုးသော ခေါင်းဆောင်များ၊ ကျော်ကြားသူများ သို့မဟုတ် ကြယ်ပွင့်များကို ပုဂ္ဂိုလ်ရေးကိုးကွယ်ကြသည်။ ဤကျော်ကြားသူများ၊ ကြယ်ပွင့်များနှင့် ခေါင်းဆောင်များက မည်သည့်အရာကို ပြောဆိုစေကာမူ မှန်ကန်သည်ဟု ၎င်းတို့ တွေးထင်ကြပြီး မည်သူမျှ ဖော်ထုတ်ခြင်း သို့မဟုတ် ဆန့်ကျင်ခြင်းမပြုပေ။ ထိုလူများသည် သာမန်လူများအပေါ် မည်သို့ပင် ဆရာလုပ်ကာ ရက်စက်စွာ ဖိနှိပ်သည်ဖြစ်စေ၊ ဆင်းရဲသားများကို ခွဲခြားဆက်ဆံခြင်း သို့မဟုတ် ခြိမ်းခြောက်ငွေညှစ်ခြင်းပြုသည်ဖြစ်စေ၊ လူ့အသက်များကို တန်ဖိုးမရှိသည့်အလား အကြောင်းမဲ့သက်သက် ဖျက်ဆီးသည်ဖြစ်စေ မည်သူမျှ ၎င်းတို့ကို ကန့်ကွက်ရန် သို့မဟုတ် ဆန္ဒပြရန် မထကြွပေ။ ၎င်းတို့သည် နိုင်ငံရေးအကျိုးအမြတ်ရရန် ကောင်းမှုအနည်းငယ်ပြုလုပ်ပါက လူများစွာတို့သည် ၎င်းတို့ကို ချီးမွမ်းကာ အမွှမ်းတင်ကြလိမ့်မည်။ တရားမျှတမှုအတွက် တိုက်ပွဲဝင်သူတစ်ဦး ပေါ်လာပြီး စာတန်၏အစိုးရစနစ် သို့မဟုတ် ကျော်ကြားသူများနှင့် ကြီးမြတ်သောပုဂ္ဂိုလ်များကို ဖော်ထုတ်ပါက လူအများသည် ၎င်းတို့ကို ဖယ်ရှားပြီး ပျောက်ကွယ်သွားစေရန် အသည်းအသန် မျှော်လင့်လျက် စုပေါင်းတိုက်ခိုက်ကြလိမ့်မည်။ ဤသည်မှာ အဘယ်အရာကို ပြသနည်း။ လူ့အဖွဲ့အစည်းက အရာရာကို တရားမျှတခြင်းမရှိသည့်၊ မလျော်ကန်သောနည်းလမ်းဖြင့် လုပ်ဆောင်သည်၊ ယင်းက အမှားနှင့်အမှန်ကို ပြောင်းပြန်လှန်သည်။ ဖောက်ပြန်ပျက်စီးသော လူသားမျိုးနွယ်က အကောင်းနှင့်အဆိုး၊ အပြုသဘောနှင့် အပျက်သဘောတို့ကို သတ်မှတ်သည့် စံနှုန်းများသည် မှားယွင်းသည်ချည်းသာဖြစ်သောကြောင့်၊ ၎င်းတို့ ချသည့် ကောက်ချက်များသည်လည်း ကျိုးကြောင်းဆီလျော်မှု မရှိပေ။

ဥပမာတစ်ခုကို ကြည့်ကြစို့။ ဆင်းရဲသားများကို ကူညီဖို့ သူဌေးများကို လုယက်လျက် အိမ်များထဲသို့ ဖောက်ထွင်းဝင်ရောက်ပြီး လုယက်သူများရှိသည်။ ၎င်းတို့သည် သူဌေးများ၏ ပိုင်ဆိုင်မှုများကို လုယက်ပြီးနောက် သာမန်လူတန်းစားများကို အထောက်အပံ့ပေးကြသည်။ သာမန်လူတန်းစားများက အကျိုးရရှိပြီး ဤအရာကို အခွင့်ကောင်းယူသောအခါ ၎င်းတို့သည် ပျော်ရွှင်ကြပြီး ဤလူများကို သူရဲကောင်းများအဖြစ်လည်းကောင်း၊ ဖြောင့်မှန်သော သူတော်ကောင်းတရားရှိသည့် လူများအဖြစ်လည်းကောင်း ချီးကျူးကြသည်။ သို့သော် သင်သည် ဖြောင့်မှန်သော သူတော်ကောင်းတရားရှိသူများဟုခေါ်သော ဤသူများ လုပ်ဆောင်ခဲ့သည့် အမှုအရာများကို ဆန်းစစ်ကြည့်မည်ဆိုလျှင် ၎င်းတို့သည် အမှန်တကယ် ဖြောင့်မှန်ကြသလော။ အချို့သော ချမ်းသာကြွယ်ဝသည့်လူများသည် ၎င်းတို့၏ ကြွယ်ဝမှုကို လုံ့လဝီရိယရှိရှိ စီမံခန့်ခွဲခြင်းနှင့် ကြိုးစားအားထုတ်ခြင်းတို့မှတစ်ဆင့် ရရှိခဲ့ကြပြီး မျိုးဆက်ပေါင်းများစွာ စီမံခန့်ခွဲကာ ကြိုးစားအားထုတ်ပြီးမှသာ ၎င်းတို့၏ ကြွယ်ဝမှုကို စုဆောင်းနိုင်ခဲ့သည့်သူ အချို့ပင် ရှိသည်။ သင်သည် အဘယ်လုပ်ပိုင်ခွင့်ဖြင့် ၎င်းတို့၏ ပစ္စည်းများကို လုယက်သနည်း။ သင်သည် ၎င်းတို့၏ ကိုယ်ပိုင်ပစ္စည်းများကို လုယက်လေပြီ။ ယင်းမှာ မှားယွင်းသည်။ သင် တတ်စွမ်းနိုင်လျှင်၊ သင်ကိုယ်တိုင် သွား၍ ငွေရှာလော့။ ဆင်းရဲသားများကို ကူညီရန် သင်ရှာဖွေထားသော ငွေကို အသုံးပြုခြင်း၊ ယင်းကို မရှိဆင်းရဲသားများကို ရက်ရောခြင်းဟု မှတ်ယူ၍ရသည်။ သို့သော် သင်သည် အခြားသူများ ပိုင်ဆိုင်သည့်အရာကို သင်၏ကိုယ်ပိုင်အဖြစ် ယူလျက် သူဌေးများ၏ ပိုင်ဆိုင်မှုများကို လုယက်ပြီးနောက် ဆင်းရဲသားများကို ကူညီသည်။ ဆင်းရဲသားများ၏ အမြင်တွင် ဤသည်မှာ ဖြောင့်မှန်သည်ဟု ယူဆထားသည်။ ဤသည်မှာ လုံးဝ အဓိပ္ပာယ်မဲ့သော အမြင်တစ်ခု မဟုတ်လော။ ဆင်းရဲသားများနှင့် သာမန်လူတန်းစားများသည် ထိုသို့သော လူများကို သူရဲကောင်းများအဖြစ် ကြည်ညိုကြပြီး သူရဲကောင်းများဟုခေါ်သော ဤသူများက ဤအမည်နာမနှင့် ဤဂုဏ်ကို ၎င်းတို့နှင့် ထိုက်တန်သည့်အလား ခံစားကြသည်။ ဤသည်မှာ အရှက်မရှိခြင်း မဟုတ်လော။ ဤသည်မှာ လုံးဝ အဓိပ္ပာယ်မဲ့ခြင်း မဟုတ်လော။ (ဟုတ်ပါသည်။) ၎င်းတို့ကိုယ်တိုင်တွင် ငွေရှာရန် အရည်အချင်း မရှိကြသည့်အပြင်၊ သူဌေးများအပေါ် မကျေမချမ်းမှု ထားရှိကြသောကြောင့် သာမန်လူတန်းစားများက ၎င်းတို့ကို ချီးကျူးကြစေရန်အလို့ငှာ သူဌေးများ၏ ကြွယ်ဝမှုကို လုယက်ကာ သာမန်လူတန်းစားများကို ဖြန့်ဝေပေးဖို့ အကြမ်းဖက်မှုကို ၎င်းတို့ အသုံးပြုကြသည်။ အမှန်တွင် ၎င်းတို့ ယူဆောင်သည့်အရာများသည် ၎င်းတို့၏ ကိုယ်ပိုင်လုပ်အားဖြင့် ရှာဖွေထားသည့်အရာများ လုံးဝမဟုတ်သည့်အပြင်၊ ဆင်းရဲသားများ မွေ့လျော်ခံစားရသည့်အရာမှာလည်း ဤလုယက်သူများ ပိုင်ဆိုင်သည့်အရာများမဟုတ်ဘဲ သူဌေးများ ပိုင်ဆိုင်သည့်အရာများ ဖြစ်သည်။ သို့ဖြစ်၍ ဤအရာများသည် ၎င်းတို့၏ လက်ထဲမှတစ်ဆင့် ဖြတ်သန်းသွားရုံမျှကြောင့် သာမန်လူတန်းစားများနှင့် ဆင်းရဲသားများက ၎င်းတို့ကို အလွန်အမင်း ကျေးဇူးတင်ရမည်မှာ အဘယ်ကြောင့်နည်း။ ပြီးလျှင် သာမန်လူတန်းစားများအတွက် ဤအရာများကို အသိစိတ် ပူပန်ခြင်းမရှိဘဲ မွေ့လျော်ခံစားရန်မှာ မှန်ကန်သလော။ ဤအရာများသည် သင် ထိုက်တန်သည့်အရာများ ဖြစ်သလော။ သင်၏ ကိုယ်ပိုင်လုပ်အားဖြင့် ယင်းတို့ကို သင် ရှာဖွေခဲ့သလော။ သင်သည် သင် မရှာဖွေထားသော လုယက်ထားသည့် ပစ္စည်းများကို အသိစိတ် ပူပန်ခြင်းမရှိဘဲ မွေ့လျော်ခံစားသည့်အပြင် သူဌေးများက လုယက်ခံသင့်သည်ဟုလည်းကောင်း၊ လုယက်ထားသော ပစ္စည်းများကို သင် မွေ့လျော်ခံစားသင့်သည်ဟုလည်းကောင်း သင် ခံစားပင်ခံစားသည်။ သင်သည် ဤအရာများကို အခမဲ့ရရှိပြီး မည်သည့်အဖိုးအခမျှ ပေးစရာမလိုသည့်အပြင် အသိစိတ် ပူပန်ခြင်းမရှိဘဲ မွေ့လျော်ခံစားသည်။ ဤသည်မှာ အရှက်မရှိခြင်း မဟုတ်လော။ (ဟုတ်ပါသည်။) သူရဲကောင်းများဟုခေါ်သော ဤသူများသည် လူများထံမှ ဤကြည်ညိုလေးစားမှုနှင့် ဤဂုဏ်ကို ခံစားကြသည်။ ၎င်းတို့သည် မိမိတို့၏ ကိုယ်ပိုင်ဝင့်ဝါမှုကို ဖြည့်ဆည်းရန် ဤအရာများကို လုပ်ဆောင်ကြသည်။ လူများက ၎င်းတို့ကို ပို၍ ချီးကျူးကာ ကိုးကွယ်လေ၊ ၎င်းတို့ ပို၍ ထိန်းမနိုင်သိမ်းမရဖြစ်လေဖြစ်ပြီး နန်းတော်များကိုပင် လုယက်ကာ အတွင်းရှိ ရတနာများကို ခိုးယူ၍ ရောင်းချပြီးနောက် ဆင်းရဲသားများ၏ ခြံဝင်းများထဲတွင် ငွေများကို ကြဲဖြန့်ကြသည်။ ဆင်းရဲသားများကို ၎င်းတို့ ကူညီသည့်နည်းလမ်းမှာ သူဌေးများကို လုယက်ခြင်းအားဖြင့် ဖြစ်သည်။ ဤသည်မှာ လုံးဝ အဓိပ္ပာယ်မဲ့သည် မဟုတ်လော။ (ဟုတ်ပါသည်။) အခြားသူများ၏ ပိုင်ဆိုင်မှုများကို လုယက်ခြင်းသည် ဥပဒေကို ချိုးဖောက်ခြင်း ရှိမရှိဟူသည်ကို မဆိုထားနှင့်ဦး၊ ကိုယ်ကျင့်တရားနှင့် လူ့သဘာဝအရ၊ ယင်းမှာ လက်မခံနိုင်စရာဖြစ်ပြီး ဖြောင့်မှန်ခြင်းဟုခေါ်သော အရာလည်း မဟုတ်ပေ။ ၎င်းတို့ လုယက်ခဲ့သည့် ထိုပစ္စည်းများသည် ၎င်းတို့ ပိုင်ဆိုင်သင့်သည့်အရာများ လုံးဝမဟုတ်ပေ။ ယင်းတို့သည် ယုတ်ညံ့သော၊ ယုတ်ပတ်သော၊ ကလိမ်ကကျစ်၊ တရားမဝင်သည့်အပြင်၊ အစဉ်အလာကို ဆန့်ကျင်သော နည်းလမ်းများမှတစ်ဆင့် ရရှိထားသည့် အရာများ ဖြစ်သည်။ ၎င်းတို့သည် ထိုအရာများကို ငွေအချို့နှင့် လဲလှယ်ပြီးနောက် အစကတည်းက အကူအညီမလိုအပ်သူများ သို့မဟုတ် ၎င်းတို့အထင်အရ ကူညီသင့်သည့်သူများကို ကူညီကာ ထို့နောက် ဤလူများထံမှ ချီးကျူးထောမနာပြုခြင်းကို လက်ခံရရှိပြီး ဤဂုဏ်ကို ၎င်းတို့ မွေ့လျော်ခံစားကြသည်။ ဤသည်မှာ အရှက်မရှိခြင်း မဟုတ်လော။ သို့တိုင် ၎င်းတို့သည် မိမိတို့ကိုယ်ကို အလွန်ဂုဏ်ယူကြပြီး ဆင်းရဲသားများကို ကူညီရန် သူဌေးများထံမှ လုယက်သည့် သူရဲကောင်းများဟု မိမိတို့ကိုယ်ကို ခေါ်ဝေါ်ကြသည်။ ထိုသို့သော လူများသည် လူ့အဖွဲ့အစည်းတွင် အထူးသဖြင့် လူကြိုက်များကြသည်။ ရှေးခေတ်ကာလများတွင် ဤကဲ့သို့ သူရဲကောင်းများဟုခေါ်သည့် သူအချို့ ရှိခဲ့ပြီး ၎င်းတို့၏ ဇာတ်လမ်းများသည် ယနေ့ထက်တိုင် ပျံ့နှံ့နေဆဲ ဖြစ်သည်။ ဤသည်မှာ အဓိပ္ပာယ်မဲ့သည် မဟုတ်လော။ (ဟုတ်ပါသည်။) လူသားမျိုးနွယ်အားလုံးထဲတွင် အပြုသဘောဆောင်သောအရာများက အဘယ်အရာဖြစ်ပြီး၊ အပျက်သဘောဆောင်သောအရာများက အဘယ်အရာဖြစ်သည်ဟူသည်တို့ကို အမှန်တကယ် နားလည်သူ အလွန်နည်းပါးလှသည်။ လူတို့သည် ဤအရာများကို မပိုင်းခြားနိုင်ကြပေ။ သာမန်လူတန်းစားများသည် “သူရဲကောင်းများ” လုယက်လာသည့်အရာများကို ရက်မည်မျှ မွေ့လျော်ခံစားနိုင်ကြသနည်း။ ယင်းမှာ သင်နှင့် ထိုက်တန်သည့်အရာဖြစ်သလော။ ယင်းမှာ သင် ရှာဖွေထားသည့်အရာဖြစ်သလော။ ယင်းမှာ သင် ရှာဖွေထားသည့်အရာလည်းမဟုတ်၊ သင်နှင့် ထိုက်တန်သည့်အရာလည်းမဟုတ်ပေ။ ယင်းကို မထိုက်တန်သော အကျိုးအမြတ်များ လက်ခံခြင်းဟု ခေါ်သည်။ ဤအရာများကို မွေ့လျော်ခံစားရန်မှာ သင့်အတွက် ဂုဏ်ယူဖွယ်ဖြစ်သလော။ သင်သည် ပျင်းရိသောကြောင့် သို့မဟုတ် တတ်စွမ်းခြင်း မရှိသောကြောင့် ဆင်းရဲခြင်း ဖြစ်သည်။ အသိစိတ်နှင့် ဆင်ခြင်တုံတရားရှိသောသူတစ်ဦးသည် အစာနှင့် အဝတ်ရှိခြင်းဖြင့် ကျေနပ်သင့်ပြီး ၎င်းတို့ ရှာဖွေနိုင်သည့်အရာကိုသာ မွေ့လျော်ခံစားသင့်သည်။ ဘုရားသခင်သည် သင့်အား ပြည့်စုံလုံလောက်ရန် နည်းလမ်းတစ်ခု ပေးသောကြောင့် သင် ကျေနပ်ရောင့်ရဲသင့်သည်။ သင်သည် ချမ်းသာသောသူတစ်ဦး၊ ပစ္စည်းဥစ္စာများစွာရှိသောသူတစ်ဦး၊ ကြွယ်ဝသောသူတစ်ဦးကို မြင်ပြီး ၎င်းတို့ပိုင်ဆိုင်သည့်အရာမှ တန်းတူဝေစုတစ်ခုကို အမြဲလိုချင်နေပါက ဤသည်မှာ ကျိုးကြောင်းဆီလျော်သလော။ ဤစိတ်ကူးသည် သူ့ကိုယ်၌က ယုတ္တိတန်ခြင်း မရှိပေ။ စာတန်သည် လူ့အဖွဲ့အစည်းအပေါ် ထိန်းချုပ်ပြီး အာဏာစွဲကိုင်ထားသည်၊ သို့ဖြစ်၍ မျှတမှုမရှိသည်မှာ အမှန်ပင်ဖြစ်သည်။ လူ့အဖွဲ့အစည်းတွင် ဆင်းရဲသားများက များပြီး သူဌေးများက နည်းပါးသည်။ ဤအရာကို မည်သည့်အရာက ဖြစ်စေခဲ့သည်ဖြစ်စေ အမှန်တရားမှာ အချို့လူများက ချမ်းသာပြီး အချို့လူများက ဆင်းရဲပေသည်။ လူ့အဖွဲ့အစည်းသည် ဤကဲ့သို့ပင် ဖြစ်သည်။ သင် တတ်စွမ်းနိုင်လျှင်ပင် ချမ်းသာကောင်း ချမ်းသာလာမည် မဟုတ်သည့်အပြင်၊ သင် မတတ်စွမ်းလျှင်ပင် သူဌေးတစ်ဦး၏ဘဝကို အမှန်တကယ် အသက်နိုင်ကောင်း အသက်ရှင်နိုင်မည် ဖြစ်သည်။ ဤအရာများကို မည်သူမျှ ရှင်းလင်းစွာ မရှင်းပြနိုင်သော်လည်း မည်သို့ပင်ဖြစ်စေ ဤအရာတွင် ဘုရားသခင်၏ စီမံထားခြင်းလည်း ရှိနေသည်။ အခြားသူများထံမှ လုယက်ထားသော ပစ္စည်းဥစ္စာများသည် သင်နှင့် မသက်ဆိုင်သည့်အပြင်၊ ယင်းတို့ကို သင် ရရှိလျှင်ပင် သင်ပိုင်သည့်အရာများ မဟုတ်ဘဲ အနှေးနှင့်အမြန် သင် ထိုအရာများကို ဆုံးရှုံးရလိမ့်မည်။ သူရဲကောင်းဝါဒနှင့် တရားမျှတမှုဆိုင်ရာ ဟန်ဆောင်မှုအောက်တွင် အိမ်များကို ဖောက်ထွင်းဝင်ရောက်ပြီး လုယက်ကာ ဆင်းရဲသားများကို ကူညီဖို့ သူဌေးများကို လုယက်သူများအား ကြည့်လော့။ ၎င်းတို့သည် စားခြင်း၊ သောက်ခြင်း၊ ပြည့်တန်ဆာနှင့် ပျော်ပါးခြင်း၊ လောင်းကစားခြင်းနှင့် မူးယစ်ဆေးဝါးသုံးစွဲခြင်းကဲ့သို့သော မကောင်းမှုမျိုးစုံကို နောက်ကွယ်တွင် လုပ်ဆောင်ကြပြီး အချို့မှာ လူသတ်ခြင်း သို့မဟုတ် မုဒိမ်းကျင့်ခြင်းကိုပင် ကျူးလွန်ကြသည်။ ထို့နောက် ဆင်းရဲသားများကို ကူညီဖို့ သူဌေးများကို လုယက်သည့် လုပ်ရပ်အနည်းငယ်ကို လုပ်ဆောင်ရုံမျှဖြင့် ၎င်းတို့သည် သာမန်လူတန်းစားများ၏ သူရဲကောင်းများအဖြစ် ကြည်ညိုခြင်းကို ခံကြရသည်။ ဤသည်မှာ ယုတ်ညံ့သော အကျင့်စရိုက်သူများ ကြီးပွားတိုးတက်ခြင်းကိစ္စတစ်ခု မဟုတ်လော။ သာမန်လူတန်းစားများဖြစ်သည့် စက်ဆုပ်ဖွယ်ကောင်းသော အမျိုးအစားများ၊ နိမ့်ကျသော လူအုပ်စုများနှင့် အောက်တန်းစားများသည် အကျိုးအမြတ်အနည်းငယ်ရသည့်အခါတိုင်း ပျော်ရွှင်ကြပြီး ၎င်းတို့အား အကျိုးအမြတ်များ ပေးသော မည်သူ့ကိုမဆို ချီးကျူးကြသည်။ ထို “သူရဲကောင်းများ” ကကော အဘယ်သို့နည်း။ သာမန်လူတန်းစားများက ၎င်းတို့အား ဂုဏ်အချို့ပေးပြီး ဆုချကာ သူရဲကောင်းများအဖြစ် မြှောက်စားကြသဖြင့် ဤသည်မှာ အောင်မြင်ခြင်းသရဖူဖြစ်သည်ဟုလည်းကောင်း၊ ၎င်းတို့သည် အမှန်တကယ် သူရဲကောင်းများဖြစ်သည်ဟုလည်းကောင်း၊ ၎င်းတို့သည် ပြိုင်ဘက်ကင်းသည်ဟုလည်းကောင်း ၎င်းတို့က ထင်မှတ်ကြသည်။ သို့ဖြစ်၍ ၎င်းတို့သည် ဆက်လက်လုယက်ကြပြီး ရလဒ်အနေဖြင့် နန်းတော်တစ်ခုကို လုယက်သောအခါ ကျည်တစ်တောင့်တည်းဖြင့် ပစ်သတ်ခြင်းခံသွားကြရသည်။ ၎င်းတို့သည် မိမိတို့တွင် ကြီးမားသော အစွမ်းအစရှိပြီး မဟာလူသားဖြစ်သည်ဟုလည်းကောင်း၊ သာမန်ထက် ထူးကဲပြီး သာလွန်မြင့်မြတ်သည်ဟုလည်းကောင်း အမှန်တကယ် ထင်မှတ်ခဲ့ကြသော်လည်း အမှန်တွင် ကျည်တစ်တောင့်ကို ရှောင်တိမ်းနိုင်သည့် အစွမ်းအစပင် မရှိခဲ့ကြသည့်အပြင်၊ မိမိတို့၏ အသက်များကို ဆုံးရှုံးသွားကြရသည်။ ဤသည်မှာ ထိုက်တန်သည် မဟုတ်လော။ (ဟုတ်ပါသည်။) လုယက်ခြင်းလုပ်ရပ် ကိုယ်၌က ဂုဏ်ယူဖွယ်မရှိပေ။ ယင်းမှာ နိမ့်ကျသည်။ သာမန်လူတန်းစားများ၏ ချီးကျူးမှုကို ရရှိရန်၊ နာမည်ကောင်းရရှိရန်၊ ဂုဏ်အနည်းငယ်ရရှိရန် လုယက်ခြင်းအပေါ် မှီခိုအားထားခြင်းသည် အလွန် စက်ဆုပ်ဖွယ်ကောင်းသော အရာပင်တည်း။ အဆုံးတွင် ၎င်းတို့သည် မိမိတို့ကိုယ်ကိုပင် ချီးကျူးကြသည်- “သာမန်လူတန်းစားများ ပြည့်စုံလုံလောက်ခြင်း မရှိနိုင်သည့်အပြင်၊ လူတို့ ဒုက္ခပင်လယ်ဝေရခြင်းသည် အရာရှိများကြောင့်ချည်းသာ ဖြစ်သည်။ ကျွန်ုပ် ဖြောင့်မတ်ခြင်းစိတ်ဓာတ် မည်မျှရှိသည်ကို ကြည့်ပါလော့။ အခြေခံလူတန်းစားများအတွက် သနားကြင်နာမှု ကျွန်ုပ်တွင် ရှိသည်” ဟူ၍ ဖြစ်သည်။ ထိုသို့သော လူများသည် တည်ကြည်ကြသလော။ (တည်ကြည်ခြင်းမရှိပါ။) သာမန်လူတန်းစားများသည်လည်း ကောက်ကျစ်သောလျှာဖြင့် ပြောဆိုကြပြီး အကျိုးအမြတ်အနည်းငယ်ရသောအခါ ပြုံးကြသည်။ ၎င်းတို့သည် သင့်ထံမှ မည်သည့်အကျိုးကျေးဇူးမျိုးမျှ မရရှိပါက သင့်ကိုယ်သင် မည်သည့် အကျပ်အတည်းတွင် ရှိသည်ကို တွေ့ရသည်ဖြစ်စေ၊ ၎င်းတို့က သင့်ကို အရေးစိုက်မည်မဟုတ်ပေ။ သို့သော် သင်သည် ၎င်းတို့အား လက်ဆုပ်လက်ကိုင်ပြနိုင်သောအရာတစ်ခုကို ရရှိခွင့်ပေးလျက် အကူအညီများပေးပါက၊ ၎င်းတို့ ပျော်ရွှင်လိမ့်မည်ဖြစ်ပြီး “သင်သည် အင်မတန် ကောင်းမြတ်သော လူတစ်ဦးပါတကား။ စေတနာစိတ်ကြီးမားသည့် လူတစ်ယောက်ပင်တည်း”ဟု ပြောဆိုကြလိမ့်မည်။ ၎င်းတို့သည် အလွန်ကြားကောင်းသောစကားများကို ပြောဆိုကြသော်လည်း ၎င်းတို့ပြောသည့်စကားတစ်ခွန်းမျှ မမှန်ပေ။ ၎င်းတို့သည် မှန်ကန်သောစကားများကိုပင် မပြောနိုင်ကြပေ။ ၎င်းတို့သည် မည်သို့လျှင် လုံးဝ တည်ကြည်နိုင်ရမည်နည်း။ အမှန်တွင် ၎င်းတို့ပြောသမျှတိုင်းသည် လှည့်စားတတ်သောအရာ ဖြစ်သည်။

အချို့လူများသည် မိမိတို့ကိုယ်ကို ဖြောင့်မတ်ခြင်းစိတ်ဓာတ်နှင့် ပြည့်နေသည်၊ အသိစိတ်နှင့် လူ့သဘာဝရှိသော လူများဖြစ်သည်ဟု မှတ်ယူကြသည်။ သို့သော် ၎င်းတို့၏ ဤဖြောင့်မတ်သော စိတ်ဓာတ်သည် ဖော်ပြရန်ပင် ထိုက်တန်သလော။ ထို့အပြင်၊ ယင်းမှာ ဖြောင့်မတ်ခြင်းစိတ်ဓာတ် လုံးဝ မဟုတ်ပေ။ ယင်းမှာ ဘုရားသခင် ပြောဆိုသည့် အပြုသဘောဆောင်သောအရာများသို့မဟုတ် သမ္မာတရား စည်းမျဉ်းများ တစ်ခုတလေနှင့် မည်သည့်ပတ်သက်မှုမျှမရှိသည့် ၎င်းတို့ကိုယ်တိုင်အတွက် စိတ်ကူးယဉ်၍ မှန်းဆထားသော တည်ကြည်ခြင်းတစ်မျိုး ဖြစ်သည်။ ဤသည်မှာ တည်ကြည်ခြင်းမဟုတ်ပေ။ မူမမှန်သော ကျိုးကြောင်းဆင်ခြင်မှု၊ မိစ္ဆာဒိဋ္ဌိအယူဝါဒများနှင့် မှားယွင်းပြီး အဓိပ္ပာယ်မဲ့သောအရာများ ဖြစ်သည်။ အပြုသဘောဆောင်သော စွမ်းအင်၊ မှန်ကန်သော လောကအမြင်၊ စံတန်ဖိုးများနှင့် ဘဝအပေါ် သဘောထားအပြင်၊ တစ်မူထူးသည့်၊ ထက်မြက်သော ထိုးထွင်းအမြင်ကဲ့သို့သော ၎င်းတို့ အားပေးထောက်ခံသည့် အဆိုအမိန့်များသည် တည်ကြည်ပြီး မှန်ကန်ပုံရသော်လည်း အမှန်တွင် ထိုသို့မဟုတ်ဟု ဆိုနိုင်သည်။ တိတိကျကျဆိုရလျှင် ယင်းတို့အားလုံးသည် မသိမသာ ပျက်စီးစေသော ရေပန်းစားမှုများနှင့် ဆိုးယုတ်သော လွှမ်းမိုးမှုများ၊ မူမမှန်သော ကျိုးကြောင်းဆင်ခြင်မှုနှင့် မိစ္ဆာဒိဋ္ဌိအယူဝါဒများ ဖြစ်ကြသည်။ ယင်းတို့သည် အပျက်သဘောဆောင်သောအရာများချည်းသာ ဖြစ်ပြီး အပြုသဘောဆောင်သောအရာများနှင့် လုံးဝ ဆန့်ကျင်ဘက်ဖြစ်သော မိစ္ဆာဒိဋ္ဌိအယူဝါဒများနှင့် မှားယွင်းပြီး အဓိပ္ပာယ်မဲ့သော အယူအဆများချည်းသာ ဖြစ်ကြသည်။ သို့ဖြစ်၍ သင်သည် ဘာသာတရားမရှိသူများ၏ ဤအဆိုအမိန့်များကို သဘောတူပြီး ဤရှုထောင့်များကို သင်၏စိတ်နှလုံးထဲတွင် အမြဲဖက်တွယ်ပါက၊ သင်သည် ဘာသာတရားမရှိသူများကဲ့သို့ပင် တည်ကြည်သောသူတစ်ဦး မဟုတ်ကြောင်းနှင့် သင်၏လူ့သဘာဝတွင် တည်ကြည်ခြင်းမရှိကြောင်း သက်သေပြနေသည်။ စာတန်က အလင်း၏ ကောင်းကင်တမန်အဖြစ် မိမိကိုယ်ကို ဟန်ဆောင်ရန် ကြိုးစားသကဲ့သို့ပင် သင်သည် တည်ကြည်သောသူတစ်ဦးအဖြစ် မိမိကိုယ်ကို ဟန်ဆောင်လိုသည်။ စာတန်သည် ဘုရားသခင်အဖြစ်၊ တည်ကြည်သော သူတော်ကောင်းတရားရှိသည့် လူတစ်ဦးအဖြစ်လည်းကောင်း၊ အပြုသဘောဆောင်သော အရာတစ်ခုအဖြစ်လည်းကောင်း မိမိကိုယ်ကို ဟန်ဆောင်လိုလျက် နားကြားကောင်းသောစကားအချို့ကို ပြောဆိုသည်။ သင်သည်လည်း သင်မဟုတ်သည့်အရာတစ်ခုအဖြစ် မိမိကိုယ်ကို ဟန်ဆောင်နေသည်။ သင့်အနေဖြင့် မှန်ကန်သော လောကအမြင်၊ စံတန်ဖိုးများနှင့် ဘဝအပေါ် သဘောထားအမြင်ရှိကြောင်း၊ သင့်တွင် အပြုသဘောဆောင်သော စွမ်းအင်နှင့် ဖြောင့်မတ်သောစိတ်ဓာတ်ရှိကြောင်း၊ သင်သည် သူရဲကောင်းတစ်ဦး၊ ထက်မြက်ပြီး တစ်မူထူးသော ထိုးထွင်းအမြင်ရှိသူတစ်ဦးဖြစ်ကြောင်းသို့မဟုတ် သင်သည် တည်ကြည်ပြီး ကြောက်ရွံ့ရမည့်အရာ မည်သည့်အရာမျှမရှိကြောင်း၊ သင် မည်သည့်နေရာသို့ သွားသည်ဖြစ်စေ လူတို့နှင့် စကားပြောဆိုပြီး ဆက်ဆံသည့်အခါ ဖြောင့်မတ်သောစိတ်ဓာတ်ကို သင်နှင့်အတူ ယူဆောင်သွားကြောင်း သင် အမြဲပြောဆိုသည်။ သင်သည် ဤပုံစံဖြင့် မိမိကိုယ်ကို အမြဲ ပုံဖမ်းသည်။ ကောင်းပြီ၊ သင်သည် အသိစိတ်များစွာ လုံးဝ မရှိသည့်လူတစ်ဦး၊ ဖြောင့်မတ်ခြင်းစိတ်ဓာတ်ရှိနေသည့်အလား။ တည်ကြည်နေပြီး လူ့သဘာဝရှိနေသည့်အလား မိမိတို့ကိုယ်ကို ဟန်ဆောင်လိုသောသည့် တစ်စုံတစ်ဦးဖြစ်သည်ဟု ငါ ဆိုသည်။ သင်သည် ဤအရာများကို ဟန်ဆောင်နေသည့်အတွက်၊ ယင်းတို့ကို သင် မပိုင်ဆိုင်ဟု ဆိုလိုသည်၊ သို့မဟုတ်ပါက သင် ယင်းတို့ကို ဟန်ဆောင်ရန် လိုအပ်မည်လော။ သင့်တွင် အမှန်တကယ် လူ့သဘာဝရှိပါက ဟန်ဆောင်ရန် လိုအပ်မည် မဟုတ်သည့်အပြင်၊ “မှန်ကန်သော လောကအမြင်၊ စံတန်ဖိုးများနှင့် ဘဝအပေါ်သဘောထားအမြင်”၊ “အပြုသဘောဆောင်သော စွမ်းအင်”၊ “ဖြောင့်မတ်ခြင်း စိတ်ဓာတ်ရှိခြင်း” နှင့် “သူရဲကောင်း စိတ်ဓာတ်ရှိခြင်း” ဟုခေါ်သော အဆိုအမိန့်များကို သင် လက်ခံနိုင်မည်မဟုတ်ပေ။ သင်သည် ဤအပျက်သဘောဆောင်သောအရာများကို လက်ခံမည်မဟုတ်ပေ၊ ယနေ့အထိ အလွန်များသော တရားဒေသနာများကို ကြားပြီးနောက် သင်သည် ဤအရာများကို ပိုင်းခြားသိမြင်သင့်သည်မှာ ပြောစရာမလိုပေ။ သင့်တွင် လူ့သဘာဝရှိပါက ဤအပျက်သဘောဆောင်သောအရာများကို အချိန်ကြာမြင့်စွာကတည်းက ငြင်းပယ်ပြီးဖြစ်ပေမည်။ တစ်စုံတစ်ဦးက ဤအဆိုအမိန့်များနှင့် အကြောင်းပြများကို အမှန်တကယ် တင်ပြခဲ့လျှင် သင့်တွင် ပိုင်းခြားသိမြင်မှုမရှိလျှင်ပင် သင်၏စိတ်နှလုံး နက်ရှိုင်းသောနေရာများမှ ယင်းတို့ကိုသင် လက်ခံမည်မဟုတ်ပေ။ ထိုအရာများသည် အလွန်မှားယွင်းကြောင်း၊ လူမှုဗေဒပညာရှင်များ၊ ပညာရေးသမားများနှင့် အတွေးအခေါ်ပညာရှင်များဟု ခေါ်သောသူများ၊ ကျော်ကြားသူများနှင့် ကြီးမြတ်သောပုဂ္ဂိုလ်များဟု ခေါ်သောသူများနှင့် လောက၏ ထိုမကောင်းဆိုးဝါးများနှင့် နတ်ဆိုးဘုရင်များက ထောက်ခံအားပေးသည့်အရာများသည် လူတို့ကို ဟန်ဆောင်စေသည့်အရာများသာဖြစ်ကြောင်း သင် တွေးပေမည်။ ယင်းမှာ လူ့အဖွဲ့အစည်းတွင် ရေပန်းစားသော အဆိုအမိန့်တစ်ခုဖြစ်သည့်၊ “လူတိုင်းက မေတ္တာတရား အနည်းငယ်စီ ပေးမည်ဆိုလျှင် ကမ္ဘာလောကသည် နှစ်သက်ပျော်ရွှင်ဖွယ် ကောင်းသော နေရာတစ်ခု ဖြစ်လာလိမ့်မည်”ဟူသည့်အရာနှင့် တူသည်။ သင်တို့မြင်သည့်အတိုင်း ဆိုးယုတ်သော နတ်ဆိုးများက လူတိုင်း မေတ္တာအနည်းငယ်ပေးသင့်သည်ဟု ဆိုသည်၊ တစ်နည်းအားဖြင့် သာမန်လူတန်းစားများအားလုံးက မေတ္တာပေးသင့်သည်၊ ဆိုးယုတ်သော နတ်ဆိုးများကို အားလုံးက ချစ်သင့်သည်၊ ၎င်းတို့၏ပါတီကို လိုက်လျောလွန်းစွာ နားထောင်ပြီး နာခံသင့်သည့်အပြင်၊ နိုင်ငံနှင့် ၎င်းတို့၏ပါတီအတွက် ပြဿနာမရှာသင့် သို့မဟုတ် ဒုက္ခမပေးသင့်သည့်အပြင် ထိုအခါ ကမ္ဘာကြီး ငြိမ်းချမ်းလိမ့်မည်ဟု ဆိုလိုသည်။ အမှန်တွင် သာမန်လူတန်းစားများသည် ပြဿနာရှာသူများ မည်သည့်အခါက ဖြစ်ခဲ့ဖူးသနည်း။ သိသာထင်ရှားစွာပင်၊ မငြိမ်မသက်မှုကို လှုံ့ဆော်ပြီး အာဏာနှင့် အကျိုးအမြတ်အတွက် ပြိုင်ဆိုင်ကြသူများမှာ နတ်ဆိုးများဖြစ်သည်။ လူသားမျိုးနွယ်သည် စာတန်၏ အထင်အမြင်မှားစေခြင်းနှင့် ဖောက်ပြန်ပျက်စီးစေခြင်းကို ခံခဲ့ရသည်၊ ၎င်းတို့အားလုံးသည် နတ်ဆိုးများနှင့် စာတန်နောက်သို့ လိုက်ကြပြီး ဘုရားသခင်ကို ရှောင်ကြဉ်ကာ ဆန့်ကျင်ကြသည်။ သို့ဆိုလျှင် ဤလူ့အဖွဲ့အစည်းသည် ငြိမ်သက်ခြင်းကို သိမြင်ခံစားနိုင်သလော။ ငါ့ကို ပြောလော့၊ “လူတိုင်းက မေတ္တာတရား အနည်းငယ်စီ ပေးမည်ဆိုလျှင် ကမ္ဘာလောကသည် နှစ်သက်ပျော်ရွှင်ဖွယ် ကောင်းသော နေရာတစ်ခု ဖြစ်လာလိမ့်မည်”ဟူသော အဆိုအမိန့်သည် ခိုင်လုံသလော။ ဤအရာများအားလုံးသည် ကလေးများကို လှည့်စားသည့်စကားများ ဖြစ်သည်။ သင်သည် ဤစကားများကို ပိုင်းခြားသိမြင်မှုမရှိသည့်အပြင်၊ “လောကအတွက် မျှော်လင့်ချက် ရှိပါသေးသည်။ ဤလူသားမျိုးနွယ်တွင် လူဆိုးများထက် လူကောင်းများ ပိုများနေပါသေးသည်။ အနာဂတ်တွင် လောကကြီးသည် နှစ်သက်ဖွယ်ကောင်းသော နေရာတစ်ခု ဖြစ်လာလိမ့်မည်။ ဤလူသားမျိုးနွယ်သည် သာယာလှပသည့် မနက်ဖြန်ဆီကို ဦးတည်သွားလိမ့်မည်” ဟု သင် ယုံကြည်ပါက သင်၏အတွေးများနှင့် သဘောထားအမြင်များသည် အထွေထွေပြည်သူလူထု၏ အတွေးများနှင့် ဘာမျှမခြားနားသည့်အပြင် သင်သည် လူမဟုတ်သောသူ ဖြစ်သည်။ လူမဟုတ်သောသူ၏ ထူးခြားသော လက္ခဏာတစ်ခုမှာ ၎င်းတို့သည် မိမိတို့၏ အသွင်အပြင်ကို ဖုံးကွယ်ရန် နားကြားကောင်းသော၊ အတွန့်အတက်များသော၊ သူတော်ကောင်းယောင်ဆောင်သော အဆိုအမိန့်များကို အသုံးပြုလျက် မိမိတို့ကိုယ်ကို အထူးသဖြင့် ဖုံးကွယ်ရန် နှစ်သက်ကြစဉ်တွင်၊ ၎င်းတို့၏ စိတ်နှလုံးနက်ရှိုင်းသောနေရာများမှာမူ အထူးသဖြင့် ညစ်ညူးပြီး မှောင်မိုက်နေကာ ၎င်းတို့၏ စက်ဆုပ်ဖွယ်ကောင်းသော၊ ယုတ်ညံ့သော ပရိယာယ်များက တစ်ခုပြီးတစ်ခု ဖြစ်နေသည်။ ၎င်းတို့သည် မျှတမှုနှင့် ဖြောင့်မတ်ခြင်းတို့ကို လုံးဝ ချစ်မြတ်နိုးမှုမရှိပေ။ ၎င်းတို့သည် ပရိယာယ်များကို အသုံးပြုရန်သာ နှစ်သက်ကြသည်။ ၎င်းတို့သည် အလွန် နားကြားကောင်းသောစကားများကို ပြောဆိုကြသည်။ ၎င်းတို့၏ အပြုံးများနောက်ကွယ်တွင် ဓားများကို ဝှက်ထားပြီး စိတ်ကူးနိုင်သမျှ မကောင်းမှုတိုင်းကို ကျူးလွန်ကြသည်။ ထိုသို့သော လူများသည် လူ့သဘာဝ ကင်းမဲ့ကြသည်။ ဤသည်တို့မှာ လူ့သဘာဝ ကင်းမဲ့သူများ၏ သရုပ်သကန်များ အတိအကျပင် ဖြစ်သည်။ ဤသည်မှာ တည်ကြည်ခြင်း၏ သရုပ်သကန်တစ်ခု ဖြစ်သလော။ (မဟုတ်ပါ။) ဤလူများသည် တည်ကြည်ခြင်းမရှိသည့်အတွက် ၎င်းတို့သည် ကြင်နာနိုင်ကြမည်ဟု သင် ထင်သလော။ (မထင်ပါ။) ကြင်နာဖို့ မဆိုထားနှင့်၊ ၎င်းတို့သာ မကောင်းမှုတစ်ခု လျော့၍ ကျူးလွန်လျှင်ပင် အောင်ပွဲခံစရာ အကြောင်းတစ်ခု၊ ကမ္ဘာပေါ်ရှိ လူတိုင်းအတွက် ကောင်းချီးတစ်ခု ဖြစ်ပေမည်။ သို့တိုင် ၎င်းတို့သည် မိမိတို့ကိုယ်ကို တည်ကြည်သည်ဟု ခေါ်ကြသေးသည်။ ယင်းမှာ ၎င်းတို့က မိမိတို့ကိုယ်ကို ချီးမွမ်းနေခြင်းသာ ဖြစ်သည်။ ၎င်းတို့သည် အပြုသဘောဆောင်သောအရာများက အဘယ်အရာဖြစ်သည်ကိုပင် မသိကြသည့်အပြင်၊ အပြုသဘောဆောင်သောအရာများအကြောင်း ကြားပြီးနောက်တွင်ပင် ၎င်းတို့၏ စိတ်နှလုံးထဲ၌ မနှစ်သက်ဘဲ ယင်းတို့ကို ပစ်ပစ်ခါခါငြင်းပြီး စက်ဆုပ်ရွံရှာကြသည်။ သို့တိုင် ၎င်းတို့သည် မိမိတို့ကိုယ်ကို တည်ကြည်ပြီးကြင်နာတတ်သည်ဟု ဆိုနေကြဆဲဖြစ်သည်။ မည်သူ့ကို လှည့်စားနေသည်ဟု ၎င်းတို့ ထင်နေသနည်း။ လူသားမျိုးနွယ်၏ တည်ကြည်ခြင်း၊ ကြင်နာခြင်းနှင့် ဆင်ခြင်တုံတရားဟုခေါ်သောအရာများသည် အပြုသဘောဆောင်သောအရာများကို အခြေမခံသည့်အပြင်၊ သမ္မာတရား စံသတ်မှတ်ချက်များကိုလည်း အခြေမခံပေ။ သို့ဖြစ်၍ လူသားမျိုးနွယ်က သတ်မှတ်သည့်အတိုင်း လူတို့၏ တည်ကြည်ခြင်း၊ ကြင်နာခြင်း၊ ဆင်ခြင်တုံတရားရှိခြင်း၊ အသိစိတ်နှင့် ဆင်ခြင်တုံတရားတို့သည် မှန်ကန်တိကျခြင်းမရှိသည်ချည်းသာ ဖြစ်သည်။ သမ္မာတရားတွင် အခြေခံခြင်းမရှိသည့်အပြင် မူမမှန်သော ကျိုးကြောင်းဆင်ခြင်မှုနှင့် မိစ္ဆာဒိဋ္ဌိအယူဝါဒများချည်းသာ ဖြစ်ကြသည်။

လူတစ်ဦးတွင် အသိစိတ်နှင့် ဆင်ခြင်တုံတရား ရှိပါက၊ ပထမဦးစွာ ၎င်းတို့သည် အမှားအမှန်ကို ပိုင်းခြားသိမြင်နိုင်သူတစ်ဦး ဖြစ်သည်။ ဒုတိယအနေဖြင့် ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိကြသည်။ အမှားအမှန် ပိုင်းခြားသိမြင်ခြင်းအကြောင်းကို ဦးစွာ ပြောကြစို့။ သင်ကိုယ်တိုင်ကို အကဲဖြတ်လော့၊ ထို့နောက် သင်၏မိဘများနှင့် သင်၏မွေးချင်းများကို အကဲဖြတ်လော့၊ သင်တို့ထဲမှ တစ်ဦးတလေက အမှားအမှန်ကို ပိုင်းခြားသိမြင်နိုင်သော လူတစ်ဦး ဖြစ်သလော။ သင်သည် ထိုသို့သော လူတစ်ဦးဖြစ်သလော။ သင်သည် အမှားအမှန်ကို ပိုင်းခြားသိမြင်နိုင်သူတစ်ဦးဖြစ်ပါက အနာဂတ်တွင် သင်၏ သမ္မာတရားကို လက်ခံခြင်းနှင့် ကျိုးနွံနာခံခြင်းသည် ဖြစ်ရိုးဖြစ်စဉ်အတိုင်း ဖြစ်သည့်အရာ ဖြစ်လိမ့်မည်။ အားထုတ်မှုအချို့ကို ကျင့်သုံးခြင်း၊ အခက်အခဲအချို့ကို ကြံ့ကြံ့ခံခြင်းနှင့် အဖိုးအခအနည်းငယ်ကို ပေးဆပ်ခြင်းအားဖြင့် သင်သည် ယင်းကို စွမ်းဆောင်ရရှိနိုင်လိမ့်မည်။ သင်၏ကယ်တင်ခြင်းအတွက် မျှော်လင့်ချက် ရှိပေသည်။ သင်သည် အမှားအမှန်ကို ပိုင်းခြားသိမြင်နိုင်သူတစ်ဦးမဟုတ်သည့်အပြင်၊ အတိတ်တွင် သင်သည် သမ္မာတရားကို အလွန်အမင်း မနှစ်မြို့ခဲ့ပါက၊ လက်တွေ့လုပ်ဆောင်ရန် မလိုလားသည့်အပြင် သမ္မာတရားကို လက်ခံခြင်းနှင့် လက်တွေ့လုပ်ဆောင်ခြင်းအကြောင်း ဖော်ပြရာတွင် သင်သည် လုံးလုံးလျားလျား စိတ်အနှောင့်အယှက်ဖြစ်ခဲ့ပြီး ပူဆွေးသောကရောက်ကာ လွတ်လပ်မှုကင်းမဲ့လျက် ခေါင်းကို မန္တာန်ဖြင့် ရစ်ပတ်ခံထားရသကဲ့သို့ ခံစားခဲ့ရပါက၊ အနာဂတ်တွင် သင်သည် သမ္မာတရားကို လက်ခံခြင်း၊ လက်တွေ့လုပ်ဆောင်ခြင်းနှင့်ပတ်သက်၍ အလားတူ ခံစားချက်မျိုး ရှိနေလိမ့်မည်။ သင်သည် သမ္မာတရားကို လက်ခံမည်မဟုတ်ပေ။ သင်၏ သမ္မာတရားကို လက်မခံနိုင်စွမ်းနှင့် ယင်းအပေါ် သင်၏ စက်ဆုပ်ရွံရှာခြင်းတို့သည် ဘုရားသခင်ကို ယုံကြည်ခဲ့သည်မှာ အချိန်တိုသောကြောင့်မဟုတ်သည့်အပြင်၊ ဘုရားသခင်က သင့်ကို မဆုံးမပဲ့ပြင်သောကြောင့် သို့မဟုတ် သင့်အတွက် တာဝန်မယူသောကြောင့်လည်း မဟုတ်ပေ။ ဤသည်တို့မှာ စစ်မှန်သော အကြောင်းရင်းမြစ်များ မဟုတ်ပေ။ စစ်မှန်သော အကြောင်းရင်းမြစ်မှာ အဘယ်နည်း။ သင်သည် အမှားအမှန်ကို ပိုင်းခြားသိမြင်နိုင်စွမ်းတည်းဟူသော ဤအခြေခံကျသည့် သတ်မှတ်ချက် မရှိပေ။ သို့ဖြစ်၍ အနာဂတ်တွင် သင်သည် သမ္မာတရားကို လက်ခံနိုင်လိမ့်ဦးမည်မဟုတ်သည့်အပြင်၊ သမ္မာတရားကို ကျိုးနွံနာခံခြင်းကိုလည်း သင် စွမ်းဆောင်ရရှိနိုင်လိမ့်မည် မဟုတ်ပေ။ အချို့လူများက “အကယ်၍ သမ္မာတရားကို ကျွန်ုပ် လက်မခံနိုင် သို့မဟုတ် မကျိုးနွံမနာခံနိုင်ပါက ကယ်တင်ခြင်းကို ရရှိနိုင်သေးပါသလော” ဟု ဆိုကြသည်။ သင်တို့ အဘယ်သို့ ထင်သနည်း၊ ၎င်းတို့ ရနိုင်သလော။ (မရနိုင်ပါ။) ငါ၏အဖြေမှာ “ပြောရန် အလွန်ခက်သည်” ဟူ၍ ဖြစ်သည်။ အဘယ်ကြောင့် ပြောရန် အလွန်ခက်သနည်း။ ယခု ငါ အလွန်များစွာ ပြောဆိုပြီး သရုပ်သကန်များစွာကို စာရင်းပြုစုပြီးဖြစ်ရာ သင်သည် မိမိကိုယ်ကို ထိုအရာများနှင့် တိုက်ဆိုင်စစ်ဆေးနိုင်ခြင်း ရှိမရှိ သို့မဟုတ် သင်ကိုယ်တိုင်၏အထဲတွင် ၎င်းတို့ကို သိမြင်နိုင်ခြင်းရှိမရှိဟူသည်မှာ မသေချာပေ။ ထို့အပြင် ငါ ပြောဆိုပြီးဖြစ်သည့် ဤကိစ္စရပ်များနှင့် သမ္မာတရား၏ ဤသွင်ပြင်လက္ခဏာများကို သင် နားလည်နိုင်ခြင်း ရှိမရှိဟူသည်မှာလည်း မသေချာပေ။ ထို့ကြောင့်၊ သင် ကယ်တင်ခြင်းခံနိုင်ခြင်း ရှိမရှိဟူသည်ကို ငါ မပြောလျှင်ပင်၊ သမ္မာတရားနှင့် အပြုသဘောဆောင်သောအရာများအပေါ် သင်တို့၏ သဘောထားကို အခြေခံ၍ ယင်းကို သင်တို့တစ်ဦးချင်းစီက သေချာအောင် လေ့လာစိစစ်နိုင်ပေသည်။ ငါသည် သင့်ကို အလွန် ရှင်းလင်းစွာနှင့် အလွန်ပွင့်လင်းစွာ ပြောပြရန် မလိုအပ်ပေ။ သင်တို့တစ်ဦးစီ၏ စိတ်နှလုံးထဲတွင် သင်တို့ သိနှင့်ပြီးသား ဖြစ်သည်။

ခ။ မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း

ယခုအခါတွင် ငါတို့သည် အမှားအမှန် ပိုင်းခြားသိမြင်ခြင်းအကြောင်း မိတ်သဟာယဖွဲ့ပြီးဖြစ်သဖြင့်၊ ဆက်လက်၍ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းအကြောင်း ပြောသင့်သည်၊ ဟုတ်သလော။ (ဟုတ်ပါသည်။) အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းသည် အမှားအမှန် ပိုင်းခြားသိမြင်ခြင်းနှင့် မုချ ကွဲပြားသည်။ သို့မဟုတ်ပါက ယင်းတို့ကို သီးခြားစီ ဆွေးနွေးရန် လိုအပ်မည်မဟုတ်ပေ။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းဟူသည်မှာ လူ့သဘာဝ၏ ရှုထောင့်အမြင်မှကြည့်လျှင် မည်သည့်ရှုထောင့်များနှင့် မည်သည့်စကားများက မှန်ကန်သည်၊ မည်သည့်အရာများက မမှန်ကန်သည်ကို သိရမည်ဟု ဆိုလိုသည်။ မှန်ကန်သည့်အရာကို စွဲကိုင်သင့်ပြီး မမှန်ကန်သည့်အရာကို လက်လွှတ်သင့်သည်။ ပုံမှန်လူများ၏ စိတ်ထဲတွင် အဘယ်အရာက မှန်ကန်ပြီး အဘယ်အရာက မမှန်ကန်သည်ကို ပိုင်းခြားသိမြင်ရန်အတွက် အတွေးများ၊ ရှုထောင့်များနှင့် အခြေခံအချို့ ရှိကြသည်။ ၎င်းတို့သည် မှန်ကန်သည့်အရာကို မလျှော့တမ်းလုပ်ဆောင်ကြမည်ဖြစ်ပြီး မမှန်ကန်သည့်အရာကို ဆန့်ကျင်မည် သို့မဟုတ် ငြင်းပယ်ပင် ငြင်းပယ်ကြလိမ့်မည်။ အကယ်၍ အကြင်သူသည် ဤအရာကိုပင် မလုပ်ဆောင်နိုင်ပါက ၎င်းတို့၏ လူ့သဘာဝတွင် တစ်စုံတစ်ရာ ချို့တဲ့နေကြောင်း ပြနေသည်။ ဤကဲ့သို့သော လူများသည် လူ့သဘာဝ ကင်းမဲ့သည်ဟုလည်း ခိုင်မာစွာ ဖော်ပြပြောဆိုနိုင်သည်။ လူတစ်ဦးအနေဖြင့် သင်သည် လူ့သဘာဝရှိသည်ဟု သင် ဆိုသော်လည်း အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် သင် မသိပါက မည်သို့ ကျင့်ကြံပြုမူနိုင်မည်နည်း။ သင်သည် မည်သို့ ကောင်းမွန်စွာ ကျင့်ကြံပြုမူနိုင်မည်နည်း။ သင်သည် လူ့သဘာဝအတွင်း၌ စကားလုံးတိုင်းကို မည်သို့ ပြောဆိုပြီး လုပ်ရပ်တိုင်းကို မည်သို့ လုပ်ဆောင်နိုင်မည်နည်း။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သင် မသိပါက သင်၏ စကားလုံးများနှင့် လုပ်ရပ်တိုင်းသည် လူ့သဘာဝအတွင်း၌ ပြောဆိုပြီး လုပ်ဆောင်ခြင်း မဟုတ်ပေ။ လူ့သဘာဝအတွင်း၌ မပြုမူခြင်း သို့မဟုတ် မပြောဆိုခြင်းဟူသည်မှာ အဘယ်အရာကို ဆိုလိုသနည်း။ ယင်းမှာ သင်သည် လူ့သဘာဝ၌ ရှိသင့်သော မှန်ကန်သည့် အတွေးအခေါ်များနှင့် ရှုထောင့်များကို အခြေခံ၍ အကျိုးသင့် အကြောင်းသင့် ဤစကားများကို မပြောဆိုသည့်အပြင်၊ ဤအမှုအရာများကို လုပ်ဆောင်ခြင်းမရှိဟု ဆိုလိုသည်။ ဤသည်မှာ သင်၏ လူ့သဘာဝအတွင်း၌ မပြောဆိုခြင်း သို့မဟုတ် မပြုမူခြင်းအား ဆိုလိုသည့်အရာ ဖြစ်သည်။ အချို့လူများက “အကယ်၍ လူတစ်ဦးသည် ၎င်းတို့၏ လူ့သဘာဝအတွင်း၌ မပြောဆို သို့မဟုတ် မပြုမူပါက မည်သည့်အရာကို အခြေခံ၍ ပြောဆိုပြုမူသနည်း” ဟု ဆိုကြသည်။ အကြမ်းဖျင်း ပြောရလျှင် အခြေခံနှစ်မျိုး ရှိသည်။ တစ်မျိုးမှာ စာတန်ဆန်သော စိတ်သဘောထားဖြင့် အသက်ရှင်လျက် နတ်ဆိုးသဘာဝအတွင်း၌ ပြောဆိုပြုမူခြင်း ဖြစ်သည်။ သမ္မာတရားကို နားလည်သောလူများသည် ဤလူတို့၏ စကားများနှင့် လုပ်ဆောင်ချက်များရှိ အတွေးအခေါ်များ၊ ရှုထောင့်များနှင့် သဘောထားများသည် နတ်ဆိုးများ၏ အတွေးအခေါ်၊ ရှုထောင့်၊ သဘောထားတို့နှင့် တူညီကြောင်းအပြင်၊ ဤအရာများသည် လူတို့ကို အထင်အမြင်မှားစေခြင်း၊ ထိခိုက်နစ်နာစေခြင်း၊ စုံစမ်းသွေးဆောင်ခြင်းနှင့် လမ်းလွဲစေခြင်းတို့ဖြစ်စေပြီး အပြုသဘောမဆောင်ကြောင်းကို မြင်နိုင်ကြသည်။ ဤသည်မှာ အခြေခံတစ်မျိုးဖြစ်သည်။ လူတစ်ဦး၏ နတ်ဆိုးသဘာဝအတွင်း၌ ပြောဆိုပြုမူခြင်း ဖြစ်သည်။ အခြားတစ်မျိုးမှာ သားရဲတိရစ္ဆာန်ကဲ့သို့ ပြောဆိုပြုမူခြင်းဖြစ်ပြီး သားရဲတိရစ္ဆာန်များသည် လူ့သဘာဝ ပို၍ပင် ကင်းမဲ့ကြသည်။ လူ့သဘာဝ ကင်းမဲ့ခြင်းဟူသည်မှာ အသိစိတ် သို့မဟုတ် ဆင်ခြင်တုံတရားမရှိဘဲ ပြောဆိုပြုမူခြင်းကို ဆိုလိုသည်။ ယင်းမှာ ထိုမျှလောက် ရိုးရှင်းသည်။ သားရဲတိရစ္ဆာန်များ ပြောဆိုသည့်စကားများသည် နားဝေတိမ်တောင်ဖြစ်သော၊ မိုက်မဲသော၊ ကောက်ကျစ်သော စကားများသာ ဖြစ်သည်။ ၎င်းတို့ ပြောသမျှမှာ လွဲချော်သော အယူဝါဒအချို့သာ ဖြစ်သည်။ သင်တို့မြင်သည့်အတိုင်း ၎င်းတို့ ပြောဆိုသည့်စကားများသည် တိရစ္ဆာန်များ၏ အတွေးအခေါ်များ၊ ရှုထောင့်များနှင့် တူညီသည်။ ယင်းတို့သည် မူမမှန်သည့်အပြင် မိုက်မဲသည်၊ အသိဉာဏ်မဲ့ပြီး နားဝေတိမ်တောင်ဖြစ်သည်။ ၎င်းတို့စကားကို နားထောင်ပြီးနောက် သင်သည် ရယ်ရမည်လော သို့မဟုတ် ငိုရမည်လောဟူသည်ကို မသိသည့်အပြင်၊ “သူက မည်သို့ဖြစ်ပြီး ယင်းကို ပြောနိုင်ရသနည်း။ ယင်းမှာ သူသည် သုံးလေးငါးနှစ်အရွယ် ကလေးတစ်ယောက်ဖြစ်သည့်အလား ဖြစ်သည်၊ ယုတ္တိမရှိသည့်အပြင် မည်သည့်အရာမျှ ပို၍ သိခြင်း မရှိပါ။ ဤသည်တို့မှာ အရွယ်ရောက်သူတစ်ဦး ပြောသင့်သည့် စကားများ မဟုတ်ပါ။ သူ့စကားများ ရယ်စရာကောင်းသည်။ လူတို့ရှေ့တွင် ပြောရန် အလွန်ရှက်စရာကောင်းသည်”ဟု သင် ဆိုသည်။ ယင်းမှာ တိရစ္ဆာန်တစ်ကောင်၊ သားရဲတစ်ကောင် စကားပြောနေခြင်း ဖြစ်သည်။ ၎င်းတို့သည် အသိစိတ်နှင့် ဆင်ခြင်တုံတရား မဆိုထားနှင့်၊ ပြောစရာ အသိတရားမရှိဘဲ၊ ကျိုးကြောင်းဆီလျော်မှု တစ်ခုမျှမရှိဘဲ၊ သားရဲတိရစ္ဆာန်တစ်ကောင်၏ သဘာဝအတွင်း၌ ပြောဆိုပြုမူနေကြခြင်း ဖြစ်သည်။ ဆိုလိုသည်မှာ ၎င်းတို့၏ စကားပြောဆိုခြင်းသည် နောက်ကွယ်တွင် မည်သည့်ယုတ္တိမျှ မရှိဘဲ အလွန် ဆင်ခြင်တုံတရားကင်းမဲ့ပေသည်။ ၎င်းတို့ ပြောဆိုသည့်အရာများက မည်သည့်နေရာမှ လာသည်ကို သင် မသိသည့်အပြင်၊ ၎င်းတို့စကားကို ကြားပြီးနောက် သင်သည် လုံးဝ ရှုပ်ထွေးသွားပြီး ဘာပြောရမှန်းမသိ ဖြစ်သွားသည်။ ၎င်းတို့၏ စကားများနှင့် အမှုအရာများအကြောင်း ၎င်းတို့၏ ဇာတ်ကြောင်းပြောဆိုမှုကို သင် ပို၍ နားထောင်လေလေ၊ သင့်အတွက် ပို၍ ကမောက်ကမဖြစ်ပုံရလေလေဖြစ်ပြီး ယင်းတို့ကို နားလည်ရန် နည်းလမ်းမရှိပေ။ ၎င်းတို့ စကားပြောသောအခါ အမြဲ ဝေ့လည်ကြောင်ပတ် ပြောကြသည်၊ အမှုအရာများကို ရှုပ်ထွေးအောင်လုပ်သည်၊ မိမိတို့ဘာသာ ထပ်ခါတလဲလဲ ပြောဆိုကြပြီး တူညီသည့်အရာတစ်ခုတည်းကို တောင်ပြောမြောက်ပြော ပြောဆိုနေကြပြီး အဆုံးတွင် မည်သို့ လက်စသတ်ရမည်ကိုပင် မသိကြသေးပေ။ ဤသည်မှာ သားရဲတစ်ကောင်၊ တိရစ္ဆာန်တစ်ကောင် စကားပြောနေခြင်း ဖြစ်သည်။ ထိုသို့သော လူများ၌ ထူးခြားသော လက္ခဏာတစ်ခုရှိသည်။ ယင်းမှာ မည်သည့်အရာကို ၎င်းတို့ လုပ်ဆောင်သည်ဖြစ်စေ၊ မည်သည့်အရာကို ပြောဆိုသည်ဖြစ်စေ၊ မည်သည့်အတွေး သို့မဟုတ် ရှုထောင့်ကို ပိုင်ဆိုင်သည်ဖြစ်စေ၊ သို့မဟုတ် မည်သည့်အတွေး သို့မဟုတ် ရှုထောင့်ကို ခံယူသည်ဖြစ်စေ ယင်းမှာ မှန်ကန်သလော မမှန်ကန်သလောဟူသည်ကို ၎င်းတို့ကိုယ်တိုင်ပင် မသိခြင်း ဖြစ်သည်။ ဤသည်မှာ ၎င်းတို့၏ လူ့သဘာဝ၏ လက္ခဏာတစ်ခု ဖြစ်သည်။ ၎င်းတို့ လူ့သဘာဝ၏ ထူးခြားသော လက္ခဏာကို နောက်ဆုံးတွင် သတ်မှတ်ရသည်မှာ ထိုသို့သော လူများ၌ လူ့သဘာဝမရှိ၊ ဆိုလိုသည်မှာ ၎င်းတို့၌ အသိစိတ်နှင့် ဆင်ခြင်တုံတရားမရှိဟူ၍ ဖြစ်သည်။ ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် မသိကြပေ၊ သို့ဖြစ်၍ အသိစိတ်ဖြင့် ၎င်းတို့ ပြောဆိုပြုမူနိုင်သည်ဟု သင် ထင်သလော။ ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိပါက ပုံမှန်လူတစ်ဦး၏ အသိစိတ်နှင့် ဆင်ခြင်တုံတရားတို့ကို ပိုင်ဆိုင်နိုင်သလော။ ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မပိုင်းခြားနိုင်ပါက ပုံမှန်လူတစ်ဦး၏ တွေးခေါ်မှုကို ရှိနိုင်သလော။ မည်သည့်အခါမျှ ရှိလိမ့်မည်မဟုတ်ပေ။ ပုံမှန်လူများသည် ထိုသို့သော လူတစ်ဦးနှင့် ဆက်သွယ်ပြောဆို၍မရနိုင်ပေ။ ငါ အဘယ်ကြောင့် ဤသို့ ဆိုသနည်း။ သင်သည် ချစ်ခင်မှုမရှိသောကြောင့်လော။ မဟုတ်ပေ၊ သင်၌ အခြေခံတူညီချက်မရှိသောကြောင့်၊ သင်သည် ၎င်းတို့နှင့် မည်သည့်အတွေးအခေါ် သို့မဟုတ် ရှုထောင့်များကိုမျှ မျှဝေခံစားခြင်း မရှိသောကြောင့် ဖြစ်သည်။ ၎င်းတို့နှင့် ဆက်သွယ်ပြောဆိုခြင်းသည် တိရစ္ဆာန်တစ်ကောင်၊ နတ်ဆိုးတစ်ကောင်နှင့် ဆက်သွယ်ပြောဆိုခြင်းကဲ့သို့ ဖြစ်သည်။ ယင်းမှာ မဖြစ်နိုင်ပေ။ ငါ့ကို ပြောလော့၊ သင်သည် နတ်ဆိုးများနှင့် စာတန်များကို သမ္မာတရားအကြောင်း ပြောဆိုပါက ၎င်းတို့ကို နားလည်အောင် သင် ပြောနိုင်သလော။ သင်သည် နတ်ဆိုးများနှင့် စာတန်များကို “ဘုရားသခင်ကို သင်တို့ ယုံကြည်သင့်တယ်။ ဘုရားသခင်က လူသားမျိုးနွယ်ကို ဖန်ဆင်းခဲ့သည့်။ ဖန်ဆင်းခံများအနေဖြင့် လူတို့သည် ဘုရားသခင်ကို ဝတ်ပြုကိုးကွယ်သင့်ခြင်းသည် မှန်ကန်ပြီး သင့်တော်သည့်အရာဖြစ်သည်”ဟု သင် ဆိုပါက ၎င်းတို့ အဘယ်အရာကို ပြောလိမ့်မည်နည်း။ “ဘုရားကို ဝတ်ပြုကိုးကွယ်ခြင်းလော။ ကျွန်ုပ်သည် လူတို့ကို ကျွန်ုပ်အား ဝတ်ပြုကိုးကွယ်စေချင်သည်။ ဘုရားကို ဝတ်ပြုကိုးကွယ်ခြင်းအတွက် ကျွန်ုပ် ငွေမည်မျှရမည်နည်း။ ငွေရလျှင် ကျွန်ုပ် လုပ်မည်”ဟူ၍ ဖြစ်သည်။ ဤသည်တို့မှာ အဘယ်သို့သော စကားများနည်း။ သင်သည် နတ်ဆိုးများနှင့် ဆက်သွယ်ပြောဆိုနိုင်သလော။ (မပြောဆိုနိုင်ပါ။) တိရစ္ဆာန်များနှင့်ကော အဘယ်သို့နည်း၊ ၎င်းတို့နှင့် သင် ဆက်သွယ်ပြောဆိုနိုင်သလော။ (၎င်းတို့နှင့်လည်း ဆက်သွယ်ပြောဆို၍မရနိုင်ပါ။) သင်တို့မြင်သည့်အတိုင်း အချို့တိရစ္ဆာန်များသည် အစာစားသောအခါ ၎င်းတို့၏ အစာကို အလွန်အမင်း ကာကွယ်တတ်ကြသည်။ မိမိတို့ကိုယ်တိုင်၏ အစာကို စားပြီးနောက် ၎င်းတို့သည် အခြားတိရစ္ဆာန်များ၏ အစာကိုပင် လုယူရန် ကြိုးစားကြလိမ့်မည်။ သင်သည် ၎င်းတို့ကို “အစာအတွက် မတိုက်ခိုက်ကြနှင့်။ ကိုယ့်အစာကိုယ်ပဲ စားကြလော့” ဟု ဆိုပါက ၎င်းတို့ ဤအရာကို လက်ခံနိုင်ကြသလော။ (လက်မခံနိုင်ပါ။) အစာကျွေးချိန်ရောက်သောအခါ ၎င်းတို့သည် တစ်ကောင်ထံမှတစ်ကောင်ထံမှ အစာကို လုယူနေကြလိမ့်ဦးမည်ဖြစ်ပြီး တစ်ကောင်နှင့်တစ်ကောင်ပင် စတင် တိုက်ခိုက်ကာ ကိုက်ခဲခြင်းကြလိမ့်မည်။ သင်သည် ၎င်းတို့နှင့် တကယ်ကို ဆက်သွယ်ပြောဆို၍မရနိုင်ပေ။ ၎င်းတို့ကို ကာကွယ်ရန်နှင့် အစာအတွက် တိုက်ခိုက်ခြင်းမှ တားဆီးရန်အလို့ငှာ သင်သည် အစီအမံများ ပြုလုပ်ပြီး ၎င်းတို့ကို တင်းကြပ်စွာ စီမံခန့်ခွဲရမည်ဖြစ်ကာ အစာစားချိန်ရောက်သောအခါ ၎င်းတို့ကို သီးခြားစီ ကျွေးမွေးရမည်။ ဤသည်သာ ၎င်းတို့ကို စီမံခန့်ခွဲရန် သင့်တော်သော နည်းလမ်းဖြစ်သည်။ အဘယ်ကြောင့်နည်။ အကြောင်းမှာ ၎င်းတို့သည် တိရစ္ဆာန်များဖြစ်သည်၊ ၎င်းတို့၌ ဆင်ခြင်တုံတရားမရှိသည့်အပြင်၊ မိမိကိုယ်ကို ထိန်းချုပ်နိုင်ခြင်း ပို၍ပင်နည်းပါးပြီး ၎င်းတို့လုပ်ဆောင်သည့်အရာ မှန်ကန်သလော သို့မဟုတ် မမှန်ကန်သလောဟူသည်ကို အကဲမဖြတ်နိုင်သောကြောင့် ဖြစ်သည်။ သို့ဖြစ်၍ သင် ပြောဆိုသည့်အရာ မည်မျှပင် မှန်ကန်ပြီး မည်မျှပင် ခိုင်လုံသည်ဖြစ်စေ၊ ၎င်းတို့အတွက် မည်မျှပင် အကျိုးရှိသည်ဖြစ်စေ ၎င်းတို့ နားလည်မည်မဟုတ်ပေ။ တိရစ္ဆာန်မှ လူဝင်စားလာသူများသည်လည်း ဤကဲ့သို့ပင် ဖြစ်သည်။ သမ္မာတရားကို မည်မျှပင် ရှင်းလင်းစွာ မိတ်သဟာယဖွဲ့သည်ဖြစ်စေ ၎င်းတို့ နားမလည်ကြ။ သို့ဖြစ်၍ ၎င်းတို့သည် မှန်ကန်သော စည်းမျဉ်းများအတိုင်း မည်သည့်အခါမျှ မပြုမူကြပေ။ တစ်စုံတစ်ရာကို ၎င်းတို့ အမှားလုပ်မိလျှင်ပင် ယင်းကို မှားသည်ဟု မထင်သည့်အပြင်၊ ထိုအရာကို မလျှောက်တမ်းဆက်လုပ်ကြလိမ့်မည်ဖြစ်ပြီး တစ်သက်လုံးပင် ထိုသို့ လုပ်ဆောင်ကြလိမ့်မည်။ ၎င်းတို့သည် တိရစ္ဆာန်များ မဟုတ်လော။ လူစကားကို နားမလည်နိုင်သည့် ထိုသို့သော လူများသည် တိရစ္ဆာန်များကဲ့သို့ပင် ဖြစ်သည်၊ တစ်ခုတလေ ပိုသာသည်ဟု လုံးဝ ပြောရခက်ပေသည်။

ယခုတွင် တိရစ္ဆာန်နှင့် နတ်ဆိုးသဘာဝအကြောင်း မပြောဘဲ၊ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းနှင့်ဆိုင်သည့် လူ့သဘာဝ၏ သွင်ပြင်လက္ခဏာကိုသာ အာရုံစိုက်ကြစို့။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းသည် လူ့သဘာဝရှိသော လူတစ်ဦး၌ ရှိသင့်သည့် သရုပ်သကန်တစ်ခု ဖြစ်သော်လည်း အမှန်တွင်၊ လူများစွာက ထိုအရာကို ချို့တဲ့ကြသည်။ လူတို့သည် ကောက်ကျစ်သော ကျိုးကြောင်းဆင်ခြင်မှုကို မကြာခဏ ဖော်ပြကြသည်၊ ကောက်ကျစ်သော စကားများကို ပြောဆိုကြပြီး မှားယွင်းပြီး အဓိပ္ပာယ်မဲ့သော အမှုအရာများကိုပင် လုပ်ဆောင်ကြကာ၊ အထူးဇွဲဖြင့် လုပ်ဆောင်ကြသည့်အပြင် ၎င်းတို့၏ ကောက်ကျစ်သော ကျိုးကြောင်းဆင်ခြင်မှုကို အခြားသူများထံပင် လက်ဆင့်ကမ်းလျက် ဖြန့်ဝေနိုင်ကြလေသည်။ ၎င်းတို့ ဖော်ပြသည့် ကျိုးကြောင်းဆင်ခြင်မှုသည် အလွန်အမင်း လွဲမှားသော်လည်း ၎င်းတို့သည် မိမိတို့ကိုယ်ကို ထိခိုက်စေသည်သာမက အခြားသူများကိုပါ ထိခိုက်စေလျက် အခြားသူများထံသို့ လက်ဆင့်ကမ်းနေကြဆဲ ဖြစ်သည်။ ဥပမာအနေဖြင့် ၎င်းတို့သည် ထမင်းစားခြင်းကို မကြိုက်လျှင် “ထမင်းက အာဟာရမရှိ။ ကျွန်ုပ်တို့ ခေါက်ဆွဲ၊ ပေါက်စီနှင့် ပေါင်မုန့်များ စားသင့်သည်”ဟု ပြောဆိုကြလိမ့်မည်။ ထမင်းက အာဟာရမရှိဟု ၎င်းတို့ ပြောဆိုကြသည်။ ဤစကားသည် မှန်ကန်သလော။ (မမှန်ကန်ပါ။) သင်သည် အာဟာရပညာရှင်တစ်ဦးလော။ ယင်းကို သင် စမ်းသပ်စစ်ဆေးပြီးပြီလော။ ထမင်းက အာဟာရမရှိဟု ပြောဆိုခြင်းအတွက် သင်၏ အခြေခံအကြောင်းရင်းမှာ အဘယ်အရာဖြစ်သနည်း။ ဥပမာအားဖြင့် ဂျုံမစိုက်ဘဲ စပါးကိုသာ စိုက်ပျိုးသည့် နေရာများရှိပြီး ထိုနေရာများမှ လူတို့သည် တစ်သက်လုံး ထမင်းစားကြကာ များစွာသောသူတို့က အသက်အရွယ်ကြီးရင့်ခြင်းသို့ ရောက်ရှိလျက် အတော်လေး ကောင်းမွန်စွာ အသက်ရှင်နေထိုင်ကြသည်။ သို့သော် မိမိတို့၏ ကိုယ်ပိုင်အကြိုက်ကို အခြေခံ၍ ကောက်ကျစ်သော ကျိုးကြောင်းဆင်ခြင်မှုကို ဖော်ပြသည့်လူတို့က “ထမင်းသည် အာဟာရမရှိ” ဟု ပြောဆိုနိုင်ကြပြီး ခိုင်လုံသော ကျိုးကြောင်းဆင်ခြင်မှုဖြစ်သည့်အလား ဤအရာကို ပြောဆိုနေကြသည်။ ဤသည်မှာ အမှန်တကယ် ခိုင်လုံသော ကျိုးကြောင်းဆင်ခြင်မှုဖြစ်သလော။ (မဟုတ်ပါ။) ဤပြောဆိုချက်က သမ္မာတရားနှင့် ကိုက်ညီခြင်း ရှိမရှိဟူသည်ကို မပြောကြစို့နှင့်။ ယင်းသည် ကောင်းမွန်သော ကျိုးကြောင်းဆင်ခြင်မှုပင် မဟုတ်ပေ။ ထိုသို့သော မူမမှန်သည့် ကျိုးကြောင်းဆင်ခြင်မှုကို ၎င်းတို့ မိမိတို့ဘာသာ မည်သို့ ပြောထွက်နိုင်ကြသနည်း။ ၎င်းတို့သည် လူသားဖြစ်သလော။ (မဟုတ်ပါ။) ဤပြောဆိုချက်သည် သိသာထင်ရှားစွာ မှားယွင်းပေသည်။ ယင်းမှာ တစ်ကိုယ်ကောင်းဆန်သော ဆန္ဒများနှင့် ဘက်လိုက်မှုတို့ကြောင့် ပြောဆိုထားသည့် ပြောဆိုချက်တစ်ခု၊ ကောက်ကျစ်သော နည်းလမ်းဖြင့် စကားပြောဆိုသူတစ်ဦးထံမှလာသော ပြောဆိုချက်တစ်ခု ဖြစ်သည်မှာ သိသာထင်ရှားပေသည်။ ယင်းက မှန်ကန်ခြင်း ရှိမရှိဟူသည်ကို ၎င်းတို့ကိုယ်တိုင်ပင် မသိကြသော်လည်း နေရာတိုင်းတွင် ထုတ်ဖော်ပြောဆိုလျက် အလွန်ပွင့်လင်းစွာ ကြေညာကြသည်။ အချို့လူတို့သည် ထမင်းစားချင်ကြပြီး ဂျုံဖြင့်ပြုလုပ်ထားသော အစားအစာများကို မကြိုက်ကြပေ။ ဂျုံဖြင့်ပြုလုပ်ထားသော အစားအစာများကို စားသုံးသူတစ်ဦးအား ၎င်းတို့ မြင်သောအခါ “ဂျုံနှင့်လုပ်သော အစားအစာများက အာဟာရမရှိပါ၊ ထမင်းက အာဟာရရှိသည်။ ဂျုံနှင့်လုပ်သော အစားအစာများကို စားသောလူများသည် အသုံးမကျကြစဉ်တွင်၊ ထမင်းစားသောလူများက မြင့်မြတ်ကြသည်”ဟု ပြောဆိုကြသည်။ ၎င်းတို့သည် လူမျိုးစုံကို တိုင်းတာရန် ဤသီအိုရီကို အခြေခံအကြောင်းရင်းအဖြစ် အသုံးပြုကြသည်။ အကယ်၍ သင်သည် ဂျုံဖြင့်ပြုလုပ်ထားသော အစားအစာများကို စားသုံးခြင်းအား ကြိုက်နှစ်သက်ပါက ၎င်းတို့က သင့်ကို ယုတ်ညံ့ပြီး ၎င်းတို့လောက် မမြင့်မြတ်ဟု ယူဆကြသည်။ ဤပြောဆိုချက်သည် အလွန် သိသာထင်ရှားစွာ မှားယွင်းသော်လည်း ၎င်းတို့သည် တစ်နည်းနည်းဖြင့် ဤအရာကို မပိုင်းခြားနိုင်ကြသည့်အပြင်၊ နေရာတိုင်းတွင်ပင် ပြောဆိုကြသည်။ ငါ့ကို ပြောလော့၊ ထိုသို့သော လူများတွင် လူ့သဘာဝ ရှိသလော။ (မရှိပါ။) ၎င်းတို့က ထမင်းစားခြင်းကို မကြိုက်တော့ဘဲ ဂျုံဖြင့်ပြုလုပ်ထားသော အစားအစာများကို ကြိုက်နှစ်သက်လာသောအခါ “ထမင်းက အာဟာရမရှိပါ၊ ဂျုံနှင့်လုပ်သော အစားအစာများက အာဟာရရှိသည်။ ဂျုံနှင့်လုပ်သော အစားအစာများကို မကြာခဏစားသောလူများ မည်မျှ သန်မာလိုက်သည်ကို ကြည့်ပါလော့။ ခေါက်ဆွဲနှင့် ပေါက်စီများကို ကျွန်ုပ်တို့ ပိုစားသင့်သည်။ ထမင်းဆိုသည်မှာ အအေးစာခဖြစ်သည်၊ ခန္ဓာကိုယ်အတွက် မကောင်းပါ”ဟု ပြောဆိုကြသည်။ ဤစကားသည် မှန်ကန်သလော။ (မမှန်ကန်ပါ။) ဤသည်မှာ ဘက်လိုက်မှုတစ်ခု မဟုတ်လော။ (ဟုတ်ပါသည်။) ဤသည်မှာ ဘက်လိုက်မှုတစ်ခု ဖြစ်သည်။ အဖြစ်မှန် မဟုတ်ပေ။ ၎င်းတို့သည် ဤအရာကို မည်သည့်အရာကို အခြေခံ၍ ပြောဆိုကြသနည်း။ မိမိတို့၏ ကိုယ်ပိုင်နှစ်သက်မှုများနှင့် ဘက်လိုက်မှုများကို အခြေခံ၍လည်းကောင်း၊ မိမိတို့၏ မှားယွင်းပြီး အဓိပ္ပာယ်မဲ့သော အတွေးများနှင့် ရှုထောင့်များကို အခြေခံ၍လည်းကောင်း ပြောဆိုကြခြင်း ဖြစ်သည်။ သို့သော် ဤသည်မှာ မမှန်ကန်ကြောင်းကို ၎င်းတို့ မသိကြသည့်အပြင်၊ မှန်ကန်သည့်အလား ယင်းကို ပြောပင်ပြောဆိုပြီး ကြေညာကြသည်။ တစ်ဦးတလေက မတူကွဲပြားသော အမြင်တစ်ခုကို ထုတ်ဖော်ပြောဆိုပါက ၎င်းတို့ ပြန်လည်ငြင်းခုံမည်ဖြစ်ပြီး မိမိတို့၏ မှားယွင်းပြီး အဓိပ္ပာယ်မဲ့သော ရှုထောင့်ကို မလျှော့တမ်းပြောကြလိမ့်ဦးမည် ဖြစ်သည်။ ဤသည်မှာ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိနားမလည်ခြင်း မဟုတ်လော။ (ဟုတ်ပါသည်။) ၎င်းတို့သည် ထိုသို့သော ရိုးရှင်းသည့်ကိစ္စတွင်ပင် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြပေ။ ငါ့ကို ပြောလော့၊ ၎င်းတို့၏ အသိစိတ်က အလုပ်လုပ်နိုင်သလော။ ၎င်းတို့သည် တည်ကြည်နိုင်သလော။ တည်ကြည်သောသူတစ်ဦးသည် တရားမျှတမှုကို ထိန်းသိမ်းကာ စည်းမျဉ်းများကို ထိန်းသိမ်းနိုင်ရန်အတွက် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိရမည်ဖြစ်သည်။ ထိုအခါမှသာ၎င်းတို့ ထိန်းသိမ်းအရာသည် မှန်ကန်ပေသည်။ အကယ်၍ လူတစ်ဦးသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိသည့်အပြင်၊ မှားယွင်းသော ပြောဆိုချက် သို့မဟုတ် မှားယွင်းသော အတွေးတစ်ခုနှင့် ရှုထောင့်တစ်ခုကို မလျှော့တမ်း ဖက်တွယ်ပါက၊ ၎င်း၏ တည်ကြည်ခြင်းဟုခေါ်သောအရာသည် စစ်မှန်သော တည်ကြည်ခြင်းဖြစ်သလော။ ယင်းမှာ တည်ကြည်ခြင်း မဟုတ်ပေ။ လွဲချော်နေခြင်း၊ အဓိပ္ပာယ်မဲ့ခြင်းနှင့် ကောက်ကျစ်သော ကျိုးကြောင်းဆင်ခြင်မှု ဖြစ်သည်။ သို့ဖြစ်၍ ငါ့ကို ပြောလော့၊ ထိုသို့သော လူများ၏ အသိစိတ်သည် တည်ရှိသလော။ (မတည်ရှိပါ။) ၎င်းတို့တွင် ပြောစရာ အသိစိတ် မရှိပေ။ အချို့လူတို့သည် မိမိတို့အပေါ် တစ်စုံတစ်ခု ကျရောက်လာပြီး မိမိတို့အတွင်း၌ တစ်ကိုယ်ကောင်းဆန်သော ဆန္ဒများ ပေါ်ပေါက်သောအခါ၊ ထိုအရာကို မိမိတို့၏ စိတ်နှလုံးထဲတွင် သဘောပေါက်နိုင်ပြီး မိမိတို့၏ ဆင်ခြင်တုံတရားဖြင့် ချုပ်တည်းနိုင်ကြသည်။ တစ်ကိုယ်ကောင်းဆန်သော ဆန္ဒများက မမှန်ကန်ကြောင်းကို ၎င်းတို့ သိကြသောကြောင့် ၎င်းတို့သည် ဇာတိပကတိကို ဆန့်ကျင်တွန်းလှန်ပြီး ထိုဆန္ဒများကို လက်လွှတ်နိုင်ကြသည်။ သို့သော် အချို့လူတို့မှာ ကွဲပြားကြသည်။ အထူးသဖြင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြသူများနှင့် ကောက်ကျစ်သော ကျိုးကြောင်းဆင်ခြင်မှုကို ဖော်ပြလေ့ရှိသူတို့သည် မှားယွင်းသော ရှုထောင့်များကို မိုက်မဲစွာနှင့် ခေါင်းမာစွာ မလျှော့တမ်းဆက်ပြောကြလိမ့်မည်။ ဥပမာအနေဖြင့် အချို့လူတို့သည် ကခုန်ခြင်း၌ မတော်ကြပေ၊ ၎င်းတို့ ကခုန်သောအခါ ဟန်ချက်မညီကြ၊ ဟန်ချက်ညီသည့် အာရုံခံစားမှု မရှိကြသည့်အပြင် မိမိတို့ကိုယ်ကို အမြဲအရူလုပ်လျက် စည်းချက်မထိန်းနိုင်ကြပေ။ သို့ဖြစ်၍ ၎င်းတို့က “ကခြင်းကို မကြိုက်သောလူများသည် တည်ငြိမ်သော ပုဂ္ဂိုလ်များဖြစ်သည်။ ကခြင်းကိုကြိုက်သောလူများအားလုံးသည် မတည်ငြိမ်ပေ။ ၎င်းတို့တွင် မကောင်းသော ပင်ကိုစရိုက်များရှိပြီး အသောက်အစားအပျော်အပါး၌ ပျော်မွေ့ကြသည်။ ထိုသို့သောလူတစ်ဦးကို သင် လက်ထပ်ပါက သင်၏ ဘဝသည် မုချ တည်ငြိမ်လိမ့်မည် မဟုတ်ပါ”ဟု ပြောဆိုကြသည်။ ဤစကားသည် မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ (ကခုန်ခြင်းကို နှစ်သက်ခြင်းသည် တည်ငြိမ်ခြင်း၊ မတည်ငြိမ်ခြင်းနှင့် မည်သည့် ပတ်သက်မှုမျှမရှိပါ။) ၎င်းတို့သည် ဤအရာကို တစ်ကိုယ်ကောင်းဆန်ခြင်း၊ မနာလိုခြင်း သို့မဟုတ် အသရေဖျက်ရန် ကြိုးပမ်းခြင်းတို့ကြောင့် ပြောသည်ဖြစ်စေ၊ မပြောသည်ဖြစ်စေ၊ ၎င်းတို့၏ ရည်ရွယ်ချက် မည်သို့ပင်ဖြစ်စေ ယင်းကို ပြောဆိုဆွေးနွေးခြင်းမရှိဘဲ၊ ၎င်းတို့၏ စကားများသည် ဓမ္မဓိဋ္ဌာန်ကျသော အချက်အလက်များနှင့် ကိုက်ညီသလော။ ကနိုင်ပြီး ကခုန်ရာတွင် တော်သောလူများသည် သေချာကြောက် မတည်ငြိမ်ကြသလော။ ထိုသို့သော စကားများသည် ဤလူများ၏ လူ့သဘာဝ အနှစ်သာရကို အခြေခံသလော။ ၎င်းတို့ မတည်ငြိမ်ခြင်းသည် အဖြစ်မှန်တစ်ခု ဖြစ်သလော။ (မဟုတ်ပါ။) ထို့အပြင် တည်ငြိမ်ခြင်းဆိုသည်မှာ အဘယ်အရာကို ရည်ညွှန်းသနည်း။ တည်ငြိမ်ခြင်းသည် လူတစ်ဦးက လူကောင်းတစ်ဦးဖြစ်သည်ဟု ဆိုလိုသလော။ တည်ငြိမ်ခြင်းသည် တည်ကြည်ပြီး ကြင်နာခြင်း၏ သရုပ်သကန်တစ်ခု၊ လူ့သဘာဝရှိခြင်း၏ သရုပ်သကန်တစ်ခု ဖြစ်သလော။ အလွန်ဆုံးအနေဖြင့်၊ ယင်းသည် လူတစ်ဦး၏ လူ့သဘာဝနှင့်ဆိုင်သော အရည်အချင်းတစ်ခု သို့မဟုတ် အားသာချက်တစ်ခုသာ ဖြစ်သည်။ ယင်းက လူတစ်ဦးတွင် ပုံမှန်လူ့သဘာဝရှိကြောင်းကို မညွှန်ပြနိုင်ပေ။ ၎င်းတို့သည် မိမိတို့၏ ရှုထောင့်ကို ကောင်းမွန်သော ကျိုးကြောင်းဆင်ခြင်မှုဖြစ်သည့်အလား၊ မှန်ကန်သော ပြောဆိုချက်တစ်ခုဖြစ်သည့်အလား ပြောဆိုကြသည်။ ဤသည်မှာ ကောက်ကျစ်သော ကျိုးကြောင်းဆင်ခြင်မှုကို ဖော်ပြခြင်း မဟုတ်လော။ (ဟုတ်ပါသည်။) ထိုစကားများကို ၎င်းတို့ ပြောထွက်နိုင်သည့်အချက်က ၎င်းတို့ပြောနေသည့်အရာသည် မှန်ကန်ခြင်း ရှိမရှိဟူသည်ကို ၎င်းတို့ မသိကြောင်း သက်သေပြသည်။ ငါ့ကို ပြောလော့၊ ထိုသို့သော လူများတွင် လူ့သဘာဝ ရှိသလော။ (မရှိပါ။) ၎င်းတို့သည် အလွန် ဒုက္ခပေးတတ်သည် မဟုတ်လော။ (ဟုတ်ပါသည်။) အကယ်၍ ပုံမှန်လူ့သဘာဝရှိသူတစ်ဦး ဖြစ်မည်ဆိုပါက ကောင်းစွာကခုန်သူတစ်ဦးကို ၎င်းတို့ မနာလိုဖြစ်လျှင်ပင် အလွန်ဆုံးအနေဖြင့် ၎င်းတို့က၊ “သူတို့ ကသည့်အခါ သူတို့၏ လက်များနှင့် ခြေထောက်များ မည်မျှ ပေါ့ပါးဖျတ်လတ်သည်ကို ကြည့်ပါလေ။ ကျွန်ုပ်လည်း ကချင်သည်၊ သို့သော် ကျွန်ုပ်တွင် ဤဆုကျေးဇူး၊ ဤအစွမ်းအစ မရှိပါ၊ ကရာတွင် ကျွန်ုပ် မတော်ပါ။ သူတို့ ကောင်းကောင်းကနိုင်သည်ကို ကျွန်ုပ် တကယ် မနာလိုဖြစ်မိသည်။ သူတို့၏ လက်များနှင့် ခြေထောက်များသာ ကျွန်ုပ်၌ ရှိလျှင် အလွန်ကောင်းမည်”ဟု ပြောဆိုပေမည်။ ဤသို့ ပြောဆိုခြင်းသည် အတော်အတန် လက်ခံ၍ရနိုင်နေသေးသည်။ ဤသည်မှာ အမှန်တရားကို မကွယ်မထောင့် ပြောဆိုခြင်းဟု ခေါ်သည်။ အလွန်ဆုံးအနေဖြင့် ဤအရာ၌ ဖောက်ပြန်ပျက်စီးသော စိတ်သဘောထားနှင့်ဆိုင်သည့် တစ်စုံတစ်ရာ ရှိနေသော်လည်း ယင်းမှာ မကောင်းသော လူ့သဘာဝရှိခြင်း၏ သရုပ်သကန်တစ်ခု မဟုတ်ပေ။ သို့ရာတွင် ကောက်ကျစ်သော ကျိုးကြောင်းဆင်ခြင်မှုကို ဖော်ပြခြင်းနှင့်ဆိုင်သည့် ပြဿနာမှာမူ ဆိုးရွားသောပြဿနာတစ်ခု ဖြစ်သည်။ ၎င်းတို့က “ကခုန်သောလူများသည် မတည်ငြိမ်သည့်အပြင်၊ ပေါ့ပျက်ပျက်ဖြစ်၏။ ၎င်းတို့သည် ကြီးကြီးမားမား ကိစ္စများ လုပ်နိုင်သောလူများ မဟုတ်သည်ကို တစ်ချက်ကြည့်ရုံဖြင့် ကျွန်ုပ် ခွဲခြားနိုင်သည်”ဟု ပြောဆိုကြသည်။ ဤစကားများကို ၎င်းတို့ ပြောဆိုနိုင်ခြင်းက ၎င်းတို့၏ လူ့သဘာဝတွင် ပြဿနာကြီးတစ်ခု ရှိကြောင်း ဖော်ထုတ်နေသည်။ အဘယ်ပြဿနာကြီး ဖြစ်သနည်း။ ၎င်းတို့၏ လူ့သဘာဝသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခြင်းတည်းနှင့်ဆိုင်သည့် အခြေခံ သတ်မှတ်ချက် ကင်းမဲ့နေသည်။ ၎င်းတို့သည် မှားယွင်းသောအရာများ၊ လွဲချော်သောအရာများနှင့် ကောက်ကျစ်သော အရာများကို ကောင်းမွန်သော ကျိုးကြောင်းဆင်ခြင်မှုနှင့် မှန်ကန်သော စကားများဖြစ်သည့်အလား ပြောဆိုနိုင်ကြသည်။ ဤသည်မှာ ၎င်းတို့တွင် လူ့သဘာဝမရှိကြောင်း ပြသရန် လုံလောက်ပေသည်။ ၎င်းတို့သည် မိမိတို့ သိစိတ်၏ ထိန်းကျောင်းခံရခြင်းမရှိဘဲ မိမိတို့အလိုရှိသည့် မည်သည့်အရာကိုမဆို ပြောဆိုကြသည်။ ၎င်းတို့သည် ဤစကားများ၏ သဘောသဘာဝကိုဖြစ်စေ၊ ယင်းတို့ကို ပြောဆိုခြင်း၏ အကျိုးဆက်များက မည်သည့်အရာများ ဖြစ်လိမ့်မည်ကိုဖြစ်စေ မသိဘဲ ကောက်ကျစ်သော ကျိုးကြောင်းဆင်ခြင်မှုကို ထိုသို့သော ပွင့်လင်းသည့်ပုံစံဖြင့်၊ ထိုသို့သော ကျိုးကြောင်းခိုင်လုံသည့် ခံစားချက်ဖြင့်ပင် ဖော်ပြနိုင်ကြသည်။ ဤသည်မှာ လူ့သဘာဝမရှိခြင်း၏ သရုပ်သကန်တစ်ခု ဖြစ်သည်။ လူ့သဘာဝမရှိသော လူတို့သည် ထိုသို့သော မှားယွင်းသည့်အရာများနှင့် အဓိပ္ပာယ်မဲ့သည့်အရာများကို မကြာခဏ ပွင့်ပွင့်လင်းလင်း ပြောဆိုကြသည်။ ဤသည်မှာ ၎င်းတို့၏ ပင်ကို ထုတ်ဖော်ပြချက် ဖြစ်သည်။ ၎င်းတို့သည် ဤအရာများကို ကိစ္စတစ်ခု သို့မဟုတ် နှစ်ခုနှင့်ပတ်သက်လာသောအခါမှသာ ပြောဆိုကြခြင်းမဟုတ်။ မှားယွင်းသည့် အချို့သော အတွေးများနှင့် အမြင်များကို ဖော်ပြလျက်၊ ပြီးလျှင် မိမိတို့၏ စိတ်နှလုံးထဲ၌ ထိုသို့ဖြစ်သည်ဟု ယုံကြည်လျက် ကိစ္စရပ်အားလုံးတွင် ၎င်းတို့က ဤသို့ ပြောဆိုကြသည်။ ၎င်းတို့သည် မှန်ကန်သော သို့မဟုတ် အပြုသဘောဆောင်သော ပြောဆိုချက်များကို မည်သည့်အခါမျှ လက်မခံကြသည့်အပြင်၊ မှန်ကန်သော သို့မဟုတ် အပြုသဘောဆောင်သော ပြောဆိုချက်များကို မည်သည့်အခါမျှ မရှာဖွေကြဘဲ ထိုအစား ဤနည်းလမ်းဖြင့် မလျှော့တမ်းပြောဆိုကာ ဤနည်းလမ်းဖြင့် မလျှော့တမ်း ပြုမူကျင့်ကြံကြလေသည်။ သို့ဖြစ်၍ ထိုသို့သော ပုဂ္ဂိုလ်များသည် သေချာပေါက် လူ့သဘာဝမရှိသော လူများဖြစ်သည်။ ၎င်းတို့သည် ဤနည်းလမ်းဖြင့် မရမက ပြောဆိုကြသည်။ ယင်းက ပြဿနာတစ်ခု၊ အဖြစ်မှန်တစ်ခုကို အပြည့်အဝ ဖော်ထုတ်သည်။ ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြသည့်အပြင်၊ မိစ္ဆာဒိဋ္ဌိအယူဝါဒများနှင့် မှားယွင်းပြီး အဓိပ္ပာယ်မဲ့သော အယူအဆများအားလုံးက မှန်ကန်သည်ဟု ၎င်းတို့ ထင်မြင်ကြသည်။ အကယ်၍ သင်က ၎င်းတို့ကို “အဘယ်အရာက မမှန်ကန်သနည်း”ဟု မေးမြန်းပါက ၎င်းတို့က “ဤပြောဆိုချက်များနှင့် ဆန့်ကျင်သော မည်သည့်အရာမဆို မှားနိုင်ဖွယ်ရှိသည်”ဟု ပြောဆိုကြလိမ့်မည်။ အကယ်၍ သင်က ၎င်းတို့ကို ထပ်မံ၍၊ “သမ္မာတရား စည်းမျဉ်းများနှင့် ကိုက်ညီသော၊ ဓမ္မဓိဋ္ဌာန်ကျသည့် အချက်အလက်များနှင့် ကိုက်ညီသော ထိုစကားများကကော အဘယ်သို့နည်း”ဟု မေးမြန်းပါက ၎င်းတို့က “မည်သူ ဂရုစိုက်သနည်း။ ယင်းတို့ မှန်သလော၊ မမှန်သလောဟူသည်ကို မည်သူ သိမည်နည်း။ မည်သို့ပင်ဖြစ်စေ၊ ကျွန်ုပ် ပြောသောစကားများက မှန်ကန်သည်”ဟု ပြောဆိုကြလိမ့်မည်။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိခြင်းသည် အသိစိတ်နှင့် ဆင်ခြင်တုံတရားကို အမှန်တကယ် ပိုင်ဆိုင်သောသူတစ်ဦး၌ ရှိသင့်သည့် သရုပ်သကန်တစ်ခု ဖြစ်သလော။ (မဟုတ်ပါ။) အဖြေမှာ အလွန်သိသာထင်ရှားသည်၊ သေချာပေါက် မဟုတ်ပေ။

စီးပွားရေးလုပ်ခြင်းကို နှစ်သက်သူတစ်ဦးသည် ဘာသာတရားမရှိသူများထံမှ လျှော့စျေးဖြင့်ရောင်းချသော အဝတ်အချို့ကို ဝယ်ယူပြီးနောက် ယင်းမှ အမြတ်အစွန်းအချို့ ဖန်တီးလျက် ညီအစ်ကိုမောင်နှမများထံ ပြန်လည်ရောင်းချလေ့ရှိခဲ့သည်။ နောက်ပိုင်းတွင် အခြားတစ်ဦးက နွေရာသီဝတ် ရေယွန်၊ ပိတ်ပါးနှင့် ထိုသို့သောအခြားအထည်စအချို့ကို ဝယ်ယူပြီး ဂိုဒေါင်ထဲတွင် သိုလှောင်ထားခဲ့သည်။ ငါက “ယင်းတို့ကို ထိုနေရာတွင် ထားခြင်းသည် မသင့်တော်ပါ။ အချိန်ကြာကြာထားပါက ကြွက်ကိုက်ခြင်း သို့မဟုတ် စိုစွတ်သောရာသီဥတုကြောင့် မှိုတက်ခြင်းတို့ ဖြစ်သွားနိုင်သည်၊ အလွန်နှမြောစရာကောင်းလိမ့်မည်။ ညီအစ်ကိုမောင်နှမများ ဝတ်ရန် အဝတ်များချုပ်လိုက်ပါက ထိုအရာအတွက် ငါတို့ စိတ်ပူစရာလိုတော့မည် မဟုတ်ပါ၊ မှန်သလော” ဟု ပြောဆိုခဲ့သည်။ နောက်ပိုင်းတွင် ငါသည် ဤကိစ္စကို စတင်စီစဉ်ခဲ့သည်။ ငါတို့ လုပ်ဆောင်နေစဉ်တွင် အဝတ်ရောင်းသောသူက ထ၍၊ “မဖြစ်ပါ၊ ကျွန်ုပ် ဤအရာကို လုပ်၍မရပါ။ အနက်ရောင်အထည်သားက အပူစုပ်သည်။ ညီအစ်ကိုမောင်နှမများက နေပူထဲတွင် မကြာခဏ အလုပ်လုပ်ကြသည်၊ အနက်ရောင်အဝတ်များ ဝတ်ပါက သူတို့ အလွန်ပူနေလိမ့်မည်။ အပူဒဏ်ကြောင့် ညီအစ်ကိုမောင်နှမများ နေမကောင်းဖြစ်ပါက သို့မဟုတ် အပူရှပ်ပါက မည်သူ တာဝန်ယူမည်နည်း”ဟု ကန့်ကွက်ခဲ့သည်။ ဤစကားသည် မှန်ကန်သည်ဟု ထင်ရသလော။ သင်တို့ မသိကြပေ၊ ဟုတ်သလော။ ဤနေရာတွင် ဓမ္မဓိဋ္ဌာန်ကျသော အချက်တစ်ခု ရှိသည်။ ဤအထည်သားများသည် အလွန်ပါးပြီး လေဝင်လေထွက်ကောင်းကာ ဝတ်ဆင်ရန် အလွန်အေးမြသည်။ အနက်ရောင်အထည်သားသည် ဝတ်ဆင်ရန် အနည်းငယ် ပိုပူလျှင်ပင် အဝတ်ကို အနည်းငယ် ချောင်ချောင်ချိချိ ချုပ်သရွေ့ အချို့သူများ ပြောသကဲ့သို့ လူတို့ကို အပူဒဏ်ကြောင့် နေမကောင်းဖြစ်စေမည် မဟုတ်ပေ။ ထို့အပြင် ဤအထည်သားများသည် အနက်ရောင်ချည်းသာ မဟုတ်ပေ၊ အချို့မှာ အရောင်ဖျော့များ ဖြစ်ကြသည်။ အမှန်မှာ ဤစကားကို ပြောဆိုခဲ့သူ၌ မသမာသော ရည်ရွယ်ချက်များ ရှိခဲ့သည်။ အဘယ်ကြောင့် ငါ ဤသို့ ပြောဆိုရသနည်း။ အကယ်၍ သင်သည် ဆက်စပ်အကြောင်းအရာကို မသိပါက သူသည် ညီအစ်ကိုမောင်နှမများကို အလေးထားသည်ဟု သင် အမှန်တကယ် ထင်ကောင်းထင်ပေမည်။ သို့သော် အကယ်၍ သင်သည် ဆက်စပ်အကြောင်းအရာကို သိခဲ့ပါက ဤသို့ပြောဆိုရာတွင် သူသည် ကိုယ်ပိုင်အကြံအစည်တစ်ခု ရှိသည်ကို သင် သိပေလိမ့်မည်။ အကယ်၍ ညီအစ်ကိုမောင်နှမများသည် ရေယွန်ဖြင့်ပြုလုပ်ထားသော ထိုအေးမြသည့်အဝတ်များကို ဝတ်ဆင်ကြမည်ဆိုလျှင် သူဝယ်ယူထားသော အဝတ်များကို သူ ရောင်းချ၍ရတော့မည်မဟုတ်ပေ။ ညီအစ်ကိုမောင်နှမများသည် ထိုအဝတ်များကို ဝယ်ကြတော့မည်မဟုတ်။ သူဝယ်ခဲ့သော အဝတ်များအားလုံးသည် လမ်းဘေးဆိုင်များနှင့် လျှော့စျေးဖြင့် ရောင်းချခြင်းများမှဖြစ်ပြီး အရည်အသွေးညံ့သည်၊ ယင်းတို့ကို ဝတ်ဆင်ခြင်းဖြင့် သင်သည် သူတောင်းစားတစ်ဦးနှင့် တူလိမ့်မည်။ အရေးကြီးဆုံးမှာ သူ၏ဈေးနှုန်းများသည် မသက်သာခြင်းပင် ဖြစ်သည်။ ယခု သင်တို့ ဆက်စပ်အကြောင်းအရာကို သိပြီဖြစ်သောကြောင့် သူပြောခဲ့သည့်အရာသည် မှန်ကန်ခြင်း ရှိမရှိကို သင်တို့ အတန်အသင့် နားလည်နိုင်ပြီလော။ (နားလည်နိုင်ပါပြီ။) အဘယ်ကြောင့် သူသည် ဤသို့ ပြောဆိုခဲ့သနည်း။ (သူ၏ကုန်ပစ္စည်းများ မရောင်းရမည်ကို သူ ကြောက်ရွံ့ခဲ့ပါသည်။) သူ၌ တစ်ကိုယ်ကောင်းဆန်သော ရည်ရွယ်ချက်များရှိသည်ဟု သူ မပြောခဲ့ပေ။ သူသည် ထိုအဝတ်များချုပ်လုပ်ခြင်းကို တားဆီးရန်၊ ဤအလုပ်ကို တားဆီးရန် ညီအစ်ကိုမောင်နှမများကို ဂရုစိုက်ပြီး အပူဒဏ်ကြောင့် ၎င်းတို့ နေမကောင်းဖြစ်မည်ကို စိုးရိမ်သည့် အသွင်အပြင်တစ်ခုကို အသုံးပြုခဲ့သည်။ နောက်ထပ် ဓမ္မဓိဋ္ဌာန်ကျသော အချက်တစ်ခုမှာ သူကိုယ်တိုင် နွေပူပူတွင် အနက်ရောင်ဂျင်းဘောင်းဘီရှည်များနှင့် အနက်ရောင်အဝတ်များကို ဝတ်ဆင်ပြီး ပူသည်ဟု မည်သည့်အခါမျှ မပြောခဲ့ခြင်း ဖြစ်သည်။ မည်သည့်အရာ ဖြစ်နေသနည်း။ သူပြောခဲ့သည့်အရာသည် အဖြစ်မှန်များနှင့် မကိုက်ညီပေ။ ငါတို့သည် ညီအစ်ကိုမောင်နှမများအတွက် ရေယွန်အထည်ဖြင့် အဝတ်အချို့ ချုပ်လုပ်လိုခဲ့ပြီး သူက “မဟုတ်ပါ၊ အနက်ရောင်အထည်သားက အလွန်ပူသည်၊ အပူဒဏ်ကြောင့် ညီအစ်ကိုမောင်နှမများကို နေမကောင်းဖြစ်စေလိမ့်မည်”ဟု ပြောဆိုခဲ့သည်။ သူဝတ်ဆင်သော အနက်ရောင်ဂျင်းဘောင်းဘီသည် ရေယွန်ထက် များစွာပိုထူသည်။ သို့ဖြစ်လျှင် အဘယ်ကြောင့် သူ ပူသည်ဟု မခံစားရသနည်း။ သို့ဆိုလျှင် အနက်ရောင်အဝတ်များသည် အလွန်ပူပြီး အပူဒဏ်ကြောင့် ညီအစ်ကို မောင်နှမများကို နေမကောင်းဖြစ်စေမည်ဟူသော သူ၏စကားသည် မှန်ကန်ခဲ့သလော။ ဤသို့ပြောဆိုချိန်တွင် သူသည် စိတ်ရင်းမှန်နေခဲ့သလော။ သူသည် စိတ်ရင်းမှန်ခြင်း မရှိခဲ့ပေ။ သူသည် သူအမှန်တကယ် ခံစားရသည့်ပုံ ဆန့်ကျင်ပြောနေခဲ့ခြင်း ဖြစ်သည်။ သို့ဆိုလျှင် သူပြောခဲ့သည့်အရာသည် မှန်ကန်သလော၊ မမှန်ကန်သလော။ ယင်းသည် အချက်အလက်များနှင့် ကိုက်ညီခဲ့သလော။ (အချက်အလက်များနှင့် မကိုက်ညီခဲ့ပါ။) သို့ဆိုလျှင် အဘယ်ကြောင့် သူ ဤသို့ ပြောဆိုခဲ့သနည်း။ ဤကိစ္စသည် သူ၏စီးပွားရေးနှင့် ဆန့်ကျင်ကွဲလွဲသောကြောင့် အတိအကျ ဖြစ်ပေသည်။ သူသည် စိတ်ထဲတွင် စိုးရိမ်ပူပန်ခဲ့သော်လည်း မကွယ်မဝှက် မပြောနိုင်ခဲ့သောကြောင့် သူ၏ကိုယ်ပိုင်အကျိုးစီးပွားများကို ကာကွယ်ရန်ဟူသော သူ၏ပန်းတိုင်ကို အောင်မြင်စေရန်အလို့ငှာ ဤကိစ္စကို ဖျက်လိုဖျက်ဆီးလုပ်ဖို့အတွက် ဤစကားများကိုသာ အသုံးပြုနိုင်ခဲ့သည်။ ဤအမှုကို စီစဉ်ခဲ့သူမှာ ငါဖြစ်ပြီး သူသည် ဤသို့ ပွင့်ပွင့်လင်းလင်း အနှောင့်အယှက်ပေးခဲ့သည်။ ငါစီစဉ်ခဲ့သည့်အရာကို သူ ကန့်ကွက်စရာ တစ်ခုတလေရှိခဲ့ပါက ငါ့ထံသို့ တိုက်ရိုက် လာပြော၍ရသော်လည်း သူ ထိုသို့ မလုပ်ခဲ့ပေ။ အပြင်ပန်းအားဖြင့်၊ သူသည် မည်သည့်ကန့်ကွက်ချက်မျှ လုံးဝမရှိဟုထင်ရလျက်၊ အလွန်ကောင်းမွန်စွာ ဟန်ဆောင်ခဲ့သော်လည်း နောက်ကွယ်တွင်မူ သူသည် လုံးဝ အလျှော့မပေးဘဲ အလုပ်ကို သေးသိမ်စေခဲ့သည်။ သူသည် မည်သည့်အရာကို ပြောဆိုခဲ့သနည်း။ “ညီအစ်ကိုမောင်နှမများအားလုံးတွင် ဝတ်စရာအဝတ်များ ရှိကြပြီး သူတို့ ကောင်းမွန်စွာ ဝတ်စားနေကြသည် မဟုတ်လော။ ဤအဝတ်များကို ချုပ်ရန် လူအများကြီးသုံးပြီး အားထုတ်မှု အများကြီးလုပ်ရန် လိုအပ်သလော”ဟူ၍ ဖြစ်သည်။ သူသည် ငါ့ရှေ့တွင် စကားတစ်ခွန်းမျှ မပြောခဲ့ပေ။ နောက်ကွယ်တွင်သာ အလုပ်ကို ဤသို့ သေးသိမ်စေခဲ့သည်။ ဤစကားများကို သူ ပြောဆိုခဲ့ချိန်တွင် ယင်းတို့သည် မှန်ကန်ခြင်း ရှိမရှိဟူသည်ကို သူ၏စိတ်နှလုံးထဲ၌ သူ သိခဲ့သလော။ အကယ်၍ သူသည် ဤအရာကို သာမန်လူတစ်ဦးထံ လုပ်ဆောင်ခဲ့ပြီး မှန်ကန်ခြင်း ရှိမရှိဟူသည်ကို သူ၏စိတ်နှလုံးထဲ၌ သိရှိခဲ့ကာ လောဘအားဖြင့် မမြင်မကန်းဖြစ်ပြီး ပုဂ္ဂိုလ်ရေးဆိုင်ရာ ရည်ရွယ်ချက်များနှင့် ရည်မှန်းချက်များ၏ စေ့ဆော်မှုကြောင့်သာ လုပ်ဆောင်ခဲ့ခြင်းဖြစ်ပါက ဤသည်မှာ သူ၏ ကိုယ်ကျင့်စရိုက်နှင့်ပတ်သက်သော ပြဿနာတစ်ခုသာ ဖြစ်ပေမည်။ သို့သော် သူသည် ဤလုပ်ရပ်ဖြင့် ငါ့ကို ပစ်မှတ်ထားနေခဲ့ခြင်းဖြစ်ပြီး အလုပ်ကို သေးသိမ်စေရန် ဤအရာများကို သူပြောဆိုပြီးနောက် ယင်းတို့က မှန်ကန်ခြင်း ရှိမရှိဟူသည်ကို သူ မသိခဲ့ပေ။ သူ၏စိတ်နှလုံးထဲတွင် ဤအရာကို သိသည့်အသိ မရှိခဲ့သည့်အပြင်၊ မိမိကိုယ်ကို အပြစ်တင်ခြင်း တစ်ခုတလေလည်း မခံစားခဲ့ရဘဲ သူ့လုပ်ရပ်များ၏ သဘောသဘာဝကိုလည်း သူ မသိခဲ့ပေ။ ဤသည်မှာ မည်သည့် လူစားမျိုးဖြစ်သနည်း။ သူသည် လူ့သဘာဝ ရှိသလော။ (မရှိပါ။) သူသည် ထိုသို့သော ကြီးလေးသည့်လုပ်ရပ်တစ်ခုကို ကျူးလွန်ခဲ့သော်လည်း သူ၏စိတ်နှလုံးထဲတွင် မည်သည့်အရာမျှ မခံစားခဲ့ရပေ။ ငါ့ကို ပြောလော့၊ သူသည် သိစိတ် ရှိခဲ့သလော။ (မရှိပါ။) သူ သိစိတ်မရှိခဲ့ပေ၊ ယင်းမှာ မြင်ဖို့အတွက် သိသာထင်ရှားသည်။ ယင်းမှာ သာမန်လူတစ်ဦးကပင် သင့်လျော်သောကိစ္စများကို ဆောင်ရွက်နေခြင်း၊ ဘုရားအိမ်တော်ရှိ ညီအစ်ကိုမောင်နှမများအတွက် အကျိုးရှိသောအရာတစ်ခုကို လုပ်ဆောင်နေခြင်းဖြစ်ပါက သင်သည် ယင်းကို အားပေးထောက်ခံသင့်ပြီး မသေးသိမ်စေသင့်ပေ။ လူတိုင်းသည် ယင်းကို ပြီးမြောက်စေဖို့ သဘောညီညွှတ်စွာ ပူးပေါင်းဆောင်ရွက်သင့်သည်။ ငါ ကနဦးအစပြုခဲ့သော ဤအလုပ်ကိုမူ ဆိုဖွယ်ရာဘာမျှမရှိပေ။ သို့တိုင် သူသည် နောက်ကွယ်တွင် ယင်းကို သေးသိမ်စေဝံ့သေးသည့်အပြင် သူ၏ နတ်ဆိုးလက်သည်းများကို ဆန့်ဝံ့သေးသည်။ ဤအရာ၏ သဘောသဘာဝက ဆိုးရွားလွန်းလှသည်။ အလုပ်ကို သေးသိမ်စေပြီးနောက် မည်သည့်အရာမျှ မဖြစ်ခဲ့သည့်အလား၊ လူကောင်းတစ်ဦးအဖြစ် ဟန်ဆောင်နေခဲ့သေးသည်။ ငါ့ကို ပြောလော့၊ သူ့တွင် အသိစိတ် တစ်စက်မျှ ရှိခဲ့သလော။ သူသည် ဘုရားသခင်ကို ယုံကြည်သည်ဟု အခိုင်အမာပြောနေဆဲဖြစ်သည်။ ယင်းမှာ ဘုရားသခင်ကို ယုံကြည်သူတစ်ဦး၌ ရှိသင့်သည့် ပုံသဏ္ဌာန်လော။ ယင်းမှာ ဘုရားသခင်ကို ယုံကြည်သူတစ်ဦး၌ ရှိသင့်သည့် အသိစိတ်နှင့် လူ့သဘာဝလော။ သူ မည်သူ့ကို ယုံကြည်သည်ကိုပင် သူမသိခဲ့သည့်အပြင် မှန်ကန်ခြင်းနှင့် မမှန်ကန်ခြင်းကြား မပိုင်းခြားနိုင်ခဲ့ပေ။ မည်သည့်တာဝန်ကို သူ ထမ်းဆောင်နိုင်သနည်း။ ထိုသို့သောလူတစ်ဦးက ကောင်းချီးခံစားရရန် မျှော်လင့်နေသေးသည်၊ ယင်းမှာ ပြက်လုံးတစ်ခု မဟုတ်လော။ အကယ်၍ သူသည် ငါ့အကြောင်း မှတ်ချက်များဖြင့် ငါ့ကို ကိုယ်တိုင်ကိုယ်ကျ ပစ်မှတ်ထားခဲ့ပြီး အသင်းတော်၏အလုပ်ကို တမင်တကာ သူ အနှောင့်အယှက်ပေးပြီး ဖျက်ဆီးနေခြင်းမဟုတ်ကြောင်းနှင့် သူ၏တာဝန်ထမ်းဆောင်မှုသည် လက်ခံနိုင်ဖွယ်ဖြစ်ကြောင်းကို ငါ မြင်ခဲ့ပါက ငါသည် ယင်းကို လောလောဆယ် သည်းခံပြီး သူ့ကို ဆက်လက်စောင့်ကြည့်နေမည်ဖြစ်သည်။ သို့သော် ငါသည် ဘုရားအိမ်တော်အတွက်လည်းကောင်း၊ ဘုရားသခင် ရွေးချယ်ထားသောလူများအတွက်လည်းကောင်း လုပ်ဆောင်သင့်သည့်အရာတစ်ခု၊ လူတိုင်းအတွက် အကျိုးရှိသောအရာတစ်ခုကို လုပ်ဆောင်နေခဲ့ပြီး သူသည် ငါ့ကို ဆက်မလုပ်ဆောင်နိုင်အောင် တားဆီးလျက် အနှောင့်အယှက်ပေးကာ ထိုအလုပ်ကို သေးသိမ်စေရန် ထွက်ပေါ်လာခဲ့သည်။ ငါ့ကို ပြောလော့၊ ငါသည် သူ့အပေါ် သက်ညှာသင့်သလော။ အကယ်၍ သူသည် မည်သည့်အရာကိုမျှ ပိုကောင်းစွာ မသိသည့် ဝိညာဉ်ရင့်ကျက်မှု နည်းပါးသူတစ်ဦးဖြစ်သော်လည်း သူ၏တာဝန်ထမ်းဆောင်မှုသည် များသောအားဖြင့် အကျိုးဖြစ်ထွန်းပါက၊ ငါသည် ယင်းကို သည်းခံနိုင်မည်ဖြစ်ပြီး သူ့ကို နောင်တရရန် အခွင့်အရေးတစ်ခု ပေးနိုင်မည်ဖြစ်သည်။ အကယ်၍ သူသည် နောင်တရလိုစိတ်ရှိပြီး ဘုရားအိမ်တော်အတွက် အစေခံမှု ပေးလိုစိတ်ရှိပါက ငါသည် သူ့ကို ချမ်းသာပေးပြီး အရေးမယူဘဲ နေနိုင်မည်ဖြစ်သည်။ အကယ်၍ သူ့အတွက် အဘယ်အရာက ကောင်းသည်ကို သူ မသိသည့်အပြင်၊ မိစ္ဆာဒိဋ္ဌိအယူဝါဒများနှင့် မှားယွင်းပြီး အဓိပ္ပာယ်မဲ့သော အယူအဆများကို ဆက်လက်ထုတ်လွှင့်ကာ အမှုအရာများကို ဆက်လက်အနှောင့်အယှက်ပေးပြီး သေးသိမ်စေမည်ဆိုလျှင် ငါသည် သူ့ကို မည်သည့်လောကဝတ်မျှ ပြမည်မဟုတ်သည့်အပြင်၊ စည်းမျဉ်းများအတိုင်း သူ့ကို ကိုင်တွယ်ဖြေရှင်းမည်ဖြစ်သည်။ ဆိုးယုတ်သောလူများနှင့်ပတ်သက်၍ လုပ်ဆောင်နိုင်သမျှမှာ ၎င်းတို့ကို စည်းမျဉ်းများအတိုင်း ကိုင်တွယ်ဖြေရှင်းရန် ဖြစ်သည်။ အသင်းတော်ကို အနှောင့်အယှက်ပေးသည့် အမျိုးမျိုးသော ပိုးမွှားအားလုံးကို ရှင်းလင်းဖယ်ရှားလိုက်သောအခါ အသင်းတော်သည် များစွာ ပို၍ အေးချမ်းသွားလိမ့်မည်။ ဤလူမဟုတ်သည့်သူများကို ကိုင်တွယ်ဖြေရှင်းသည့်အခါ၊ အလွန်ပင် အေးချမ်းသွားပေလိမ့်မည်။ ဝက်များ၊ ကျွဲနွားတိရစ္ဆာန်၊ မြင်းတို့ကဲ့သို့သော မွေးမြူရေးတိရစ္ဆာန်များသည် အထဲတွင် မွေးမြူရန် မသင့်တော်ပေ။ အကယ်၍ မွေးမြူပါက အကျိုးဆက်မှာ အဘယ်အရာဖြစ်လိမ့်မည်နည်း။ သေချာသည်မှာ၊ အိမ်ကို ဆိုးရွားသောနေရာတစ်ခု၊ ပရမ်းပတာဖြစ်သည့်နေရာတစ်ခု ဖြစ်စေမည်မှာ အသေအချာပင် ဖြစ်သည်။ အကယ်၍ သင်သည် ဤအရာကို သည်းခံနိုင်သည်ဟု ဆိုပါက သင် ရက်မည်မျှကြာအောင် သည်းခံနိုင်မည်ကို ငါ ကြည့်လိုသည်။ အထဲတွင် ထား၍ မသင့်တော်သောအရာများကို အပြင်သို့ ထုတ်ရမည်ဖြစ်သည်။ ၎င်းတို့အတွက် သင့်တော်သည့် မည်သည့်နေရာတွင်မဆို ၎င်းတို့ နေသင့်ပြီး ပြဿနာမှာ ဤသို့ဖြင့် ပြေလည်သွားသည်။ သည်းခံခြင်းသည် အဖြေမဟုတ်။ ပြဿနာကို ဖြေရှင်းခြင်းသာလျှင် အဖြေဖြစ်သည်၊ မှန်သလော။ (မှန်ပါသည်။) သင်သည် ဤလူမဟုတ်သူများနှင့် မည်မျှပင် ရှင်းလင်းစွာ မိတ်သဟာယဖွဲ့ပါစေ ၎င်းတို့သည် ထိုမိတ်သဟာယမှ မည်သည့်အရာကိုမျှ လက်တွေ့လုပ်ဆောင်ကြမည် မဟုတ်ပေ။ ၎င်းတို့အနေဖြင့် ဘုရားသခင်ကို ဆယ်နှစ် သို့မဟုတ် အနှစ်နှစ်ဆယ်ကြာ ယုံကြည်ပြီး ဖြစ်ကောင်းဖြစ်နိုင်သော်လည်း၊ ၎င်းတို့အပေါ် အမှုအရာများ ကျရောက်လာသောအခါ ဘာသာတရားမရှိသူများကဲ့သို့ ဖြစ်နေကြဆဲဖြစ်သည်။ ၎င်းတို့သည် သမ္မာတရားကို လုံးဝ လက်မခံ သို့မဟုတ် လက်တွေ့မလုပ်ဆောင်ကြ။ ၎င်းတို့တွင် အသက်ဝင်ရောက်မှု မရှိသည့်အပြင် ၎င်းတို့အပေါ် အမှုအရာများ ကျရောက်လာသောအခါ ၎င်းတို့သည် အနှောင့်အယှက်ပေးပြီး တမင်ဖျက်ဆီးခြင်းသာ ပြုကြသည်။ ထိုသို့သောလူများသည် မိမိတို့၏ စရိုက်အမှန်ကို မပြသေးချိန်တွင်၊ အတင်တင်ဖြင့် အစေခံမှုအချို့ပေးကြသည်။ သို့သော် ၎င်းတို့၏ စရိုက်အမှန်များ ထုတ်ဖော်ခံရသည်နှင့်တစ်ပြိုင်နက် ၎င်းတို့ကို လျင်မြန်စွာ ရှင်းလင်းဖယ်ရှားသင့်သည်။ ၎င်းတို့ကို မည်သည့်လောကဝတ်မျှ မပြနှင့်။ အကယ်၍ သင် လောကဝတ်ပြပါက သင်သည် အမှန်တကယ် လူ့သဘာဝရှိသူများ၊ သမ္မာတရားကို လိုက်စားသူများနှင့် မိမိတို့၏တာဝန်ကို ထမ်းဆောင်ရာတွင် သစ္စာစောင့်သိသူများအပေါ် ရက်စက်ခြင်း ဖြစ်သည်။

လူ့သဘာဝကင်းမဲ့သော လူများ၏ သိသာထင်ရှားသော လက္ခဏာတစ်ခုမှာ ၎င်းတို့ ပြုမူပြောဆိုသောအခါ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြခြင်းဖြစ်သည်။ ကောက်ကျစ်သော ကျိုးကြောင်းဆင်ခြင်မှုကို ၎င်းတို့ အမြဲ ဖော်ပြကြသည်။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို ၎င်းတို့ မသိကြဟု ငါတို့ ပြောဆိုကြသော်လည်း မှန်ကန်သည့်အရာကို ၎င်းတို့ မည်သည့်အခါမျှ ပြောဆိုခြင်း သို့မဟုတ် လုပ်ဆောင်ခြင်း မရှိကြပေ။ မမှန်ကန်သည့်အရာများကိုသာ ၎င်းတို့ ပြောဆိုကြသည်၊ မည်မျှပင် မမှန်ကန်စေကာမူ မည်သည့်အရာကိုမဆို ၎င်းတို့ ပြောဆိုနိုင်ကြသည်။ ဥပမာအနေဖြင့် တစ်ချိန်က မိမိနှင့်မတော်သည့် အဝတ်တစ်ထည်ကို ဝယ်ခဲ့သည့် လူတစ်ဦးရှိခဲ့ပြီး အခြားတစ်စုံတစ်ဦး၏ အဝတ်များသည် ၎င်းတို့နှင့် ကောင်းစွာ တော်သည်ကို သူ မြင်သောအခါ ဒေါသထွက်ပြီး “ဤအရာသည် ကျွန်ုပ်နှင့် မတော်ပါ။ အဘယ်သို့ဖြစ်ပြီး သင့်အဝတ်အစားများသည် သင်နှင့် ဤမျှ ကောင်းစွာ တော်နေရသနည်း”ဟု ပြောဆိုခဲ့သည်။ သူသည် အခြားမည်သူမျှ၏ အဝတ်အစားမျှ ၎င်းတို့နှင့် မတော်ဖို့ကို အသည်းအသန် လိုချင်ခဲ့သည်။ ထိုအခါ သူ ဝမ်းသာမည်ဖြစ်သည်။ ထိုသို့သောအရာများကိုပင် သူ ပြောဆိုနိုင်စွမ်းရှိခဲ့သည်၊ ဤသည်မှာ ကောက်ကျစ်သော ကျိုးကြောင်းဆင်ခြင်မှု မဟုတ်လော။ (ဟုတ်ပါသည်။) အကယ်၍ သူသည် ညဘက်တွင် အိပ်မပျော်နိုင်သည့်အပြင်၊ သင် အလွန် နှစ်ခြိုက်စွာ အိပ်ပျော်နေသည်ကို မြင်ပါက သူ မလိုမလားဖြစ်လာပြီး “ကျွန်ုပ် အိပ်၍မပျော်ပါ၊ သို့ဆိုလျှင် အဘယ်သို့ဖြစ်ပြီး သင် အိပ်ပျော်နိုင်ရသနည်း။ ဤသည်မှာ ကျိုးကြောင်းဆီလျော်မှုမရှိပါ။ သင်သည် တာဝန်ထမ်းဆောင်ရာတွင် ဝန်တာစိတ်မရှိသောကြောင့် ဤမျှ နှစ်နှစ်ခြိုက်ခြိုက် အိပ်ပျော်နေခြင်းလော။ ကျွန်ုပ် ဤကိစ္စကို အသင်းတော်ခေါင်းဆောင်ထံသို့၊ အထက်သို့ တိုင်ကြားရမည်”ဟု ပြောဆိုပေမည်။ ဤသည်မှာ ကောက်ကျစ်သော ကျိုးကြောင်းဆင်ခြင်မှု မဟုတ်လော။ (ဟုတ်ပါသည်။) ငါသည် နောက်နေခြင်းမဟုတ်၊ ဤသည်မှာ လူ့သဘာဝမရှိသူများနှင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိသူများက စကားပြောသည့်ပုံစံ အတိအကျ ဖြစ်သည်။ သူသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိခဲ့ဟု ငါ အဘယ်ကြောင့် ပြောဆိုရသနည်း။ သူသည် ဤအရာကို ငါ့ထံသို့ တိုင်ကြားခဲ့သည်။ သူပြောသည့်အရာကို ငါ ကြားသောအခါ ငါက “ဤလူ ပြောနေသောအရာနှင့်ပတ်သက်၍ တစ်ခုခုလွဲနေသည်။ ယင်းမှာ မှန်ကန်သော ကျိုးကြောင်းဆင်ခြင်မှု မဟုတ်ပါ။ ဤသည်မှာ လူ့သဘာဝရှိသောသူတစ်ဦး ပြောသင့်သောအရာ မဟုတ်ပါ။ သူသည် လုံးဝ မငယ်တော့သည့်အပြင်၊ ဘုရားသခင်ကို ဆယ်နှစ်ကျော်ကြာ ယုံကြည်ပြီးဖြစ်သော်လည်း သူပြောနေသောအရာ မှန်သလော မမှန်သလောဟူသည်ကိုပင် သူ မသိပါ။ ထိုလူကို တိုင်ကြားရန်အတွက် ဤအရာကို မှန်ကန်သော ကျိုးကြောင်းဆင်ခြင်မှုအဖြစ်ပင် သူ မှတ်ယူနေသည်။ ဤလူသည် အမှားအမှန်ကို မပိုင်းခြားနိုင်ရုံသာမက အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် သူ မသိပါ။ သူသည် လူကောင်းတစ်ဦး မဟုတ်ပါ”ဟု တွေးခဲ့သည်။ အကယ်၍ သူသည် ဤကိစ္စကို သင်တို့ထံသို့ ပြောပြခဲ့ပါက သင်တို့သည် ယင်းကို အမှန်တကယ် ပိုင်းခြားနိုင်ခဲ့မည်မဟုတ်သည့်အပြင်၊ သင်တို့ထဲမှ အချို့သည် သူ၏ ကျိုးကြောင်းဆင်ခြင်မှု မှန်ကန်သည်ဟု ယုံကြည်လျက် သူပြောသည့်အရာ၏ လှည့်ဖြားမှုကို ခံရပြီးဖြစ်နိုင်သည်။ ယခု ငါသည် ဤနည်းလမ်းအတိုင်း ယင်းကို ဖော်ပြခဲ့ပြီးဖြစ်သဖြင့်၊ ယင်းက မှန်ကန်ခြင်း ရှိမရှိဟူသည်ကို သင်တို့ ပြောနိုင်ပြီလော။ (ပြောနိုင်ပါပြီ။) ထိုသို့သောလူများသည် ကောက်ကျစ်ပြီး ယုတ္တိမတန်ဖြစ်ကြသည် မဟုတ်လော။ (ဟုတ်ပါသည်။) ၎င်းတို့သည် မိမိတို့ပြောနေသည့်အရာက မှန်ကန်ခြင်း ရှိမရှိဟူသည်ကို မသိကြသော်လည်း ပြောဆိုနေကြဆဲ ဖြစ်သည်။ ၎င်းတို့သည် မမှန်ကန်သော ပြောဆိုချက်များ၊ အတွေးများနှင့် ရှုထောင့်များကို ဖော်ပြပြီး အသိပေးရမည့် အပြုသဘောဆောင်သော အတွေးများနှင့် ရှုထောင့်များအဖြစ် ခံယူနေကြသည်မှာ သိသာထင်ရှားပေသည်။ ဤသည်မှာ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိခြင်း ဖြစ်သည်။ ၎င်းတို့သည် မသိနားမလည်သည့်ပုံ ဟန်ဆောင်နေခြင်းမဟုတ်သည့်အပြင်၊ လူတို့ကို အထင်အမြင်မှားစေရန်၊ ကလေးသူငယ်များကို လှည့်စားရန် ဤစကားများကို အသုံးပြုနေခြင်းလည်း မဟုတ်ပေ။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို ၎င်းတို့ မသိကြသည်မှာ သိသာထင်ရှားသည်။ ထို့ကြောင့် ၎င်းတို့တွင် လူ့သဘာဝမရှိဟု ငါ ပြောခြင်းဖြစ်သည်။ ၎င်းတို့သည် ထိုသို့သော အခြေခံကျသည့်ကိစ္စတွင်ပင် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မခွဲခြားနိုင်ကြပေ။ ၎င်းတို့တွင် စစ်မှန်သော ဆင်ခြင်တုံတရား ရှိသလော။ ၎င်းတို့သည် တည်ကြည်သောလူများ ဖြစ်နိုင်ကြသေးသလော။ ၎င်းတို့သည် မမှန်ကန်သည့်အရာများကို မှန်ကန်သည့်အလား ပြောဆိုကြသည်၊ ယင်းမှာ အမည်းကို အဖြူဟု ပြောဆိုခြင်းနှင့် ညီမျှသည်။ ၎င်းတို့သည် မိမိတို့၏လုပ်ရပ်များတွင် တည်ကြည်နိုင်ကြသေးသလော။ လူတို့ကို မျှတစွာ ၎င်းတို့ ဆက်ဆံနိုင်ကြသလော။ ၎င်းတို့အနေဖြင့် လူတို့ကို မျှတစွာ မဆက်ဆံနိုင်ပေ၊ သို့ဖြစ်လျှင် ၎င်းတို့သည် လူတို့ကို ထိခိုက်စေနေခြင်း မဟုတ်လော။ (ဟုတ်ပါသည်။) ယင်းမှာ ကြင်နာတတ်ခြင်း ဖြစ်သလော။ (မဟုတ်ပါ။) ၎င်းတို့အနေဖြင့် ဆိုးယုတ်သောလူများ မဖြစ်ချင်ကြသည့်အပြင်၊ အခြားသူများအပေါ် ဖော်ရွေချင်ကြသည်လည်း ဖြစ်နိုင်သော်လည်း အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် ၎င်းတို့ မသိကြခြင်း ဖြစ်နိုင်သည်။ ၎င်းတို့သည် အမည်းနှင့်အဖြူကိုပင် မခွဲခြားနိုင်ပေ၊ သို့ဖြစ်လျှင် ၎င်းတို့သည် အခြားသူများအပေါ် မည်သို့ ဖော်ရွေနိုင်မည်နည်း။ ဤသည်မှာ ၎င်းတို့ လက်လှမ်းမမီသောအရာ ဖြစ်သည်။ လူတစ်ဦး၏ အသိစိတ်နှင့် ဆင်ခြင်တုံတရားတို့က ကောင်းမွန်ပြီး လူတစ်ဦးတွင် ပိုင်းခြားနိုင်စွမ်းရှိကာ လက်တွေ့လုပ်ဆောင်ခြင်း၏ မှန်ကန်သော စည်းမျဉ်းများကို ရွေးချယ်နိုင်သည့်အခါမှသာ လူတစ်ဦးသည် ကြင်နာနိုင်ပေသည်။ အကယ်၍ သင်သည် တည်ကြည်ပြီး ကြင်နာတတ်သည်ဟု သင်ဆိုပါက ဤအရာ၏ သရုပ်သကန်များ အဘယ်မှာ ရှိသနည်း။ အကယ်၍ သင်သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် မသိပါက မည်သို့ တည်ကြည်ပြီး ကြင်နာနိုင်သနည်း။ မိမိကိုယ်ကို မလှည့်စားနှင့်။ မှန်သလော။ ဤသည်မှာ မိမိကိုယ်ကိုနှင့် အခြားသူများကို လှည့်ဖြားခြင်းဟု ခေါ်သည်။ ထိုသို့သောလူများသည် မိမိတို့၏ ကိုယ်ကျင့်စရိုက်က တည်ကြည်ကြောင်း၊ ၎င်းတို့သည် ကြင်နာတတ်ပြီး ဩဇာအာဏာကို မကြောက်ရွံ့ကြောင်းနှင့် တစ်စုံတစ်ဦးက မှားယွင်းသော အရာတစ်ခုခု လုပ်ဆောင်သည်ကို မြင်သည့်အခါတိုင်း ၎င်းတို့က ထိုသူကို ချက်ချင်း ဆန်းစစ်ဝေဖန်နိုင်ကြောင်း တွေးထင်လျက် မိမိတို့ကိုယ်ကို အထူးသဖြင့် အထင်ကြီးလေးစားကြသည်။ ထိုသို့သော ဆန်းစစ်ဝေဖန်မှုအတွက် သင်၏ အခြေခံအကြောင်းရင်းမှာ အဘယ်နည်း။ အကယ်၍ သင်သည် သင်၏ကိုယ်ပိုင် မမှန်ကန်သော အတွေးများနှင့် အမြင်များကို အခြေခံ၍ ၎င်းတို့ကို ဆန်းစစ်ဝေဖန်ပါက သင်သည် ဘုရားအိမ်တော်၏ သမ္မာတရား စည်းမျဉ်းများကို မလိမ့်တပတ်လုပ်လျက် လူကောင်းများကို ညှဉ်းဆဲရာရောက်သွားပေလိမ့်မည်။ ယင်းမှာ လူတို့ကို အထင်အမြင်မှားစေခြင်း မဟုတ်လော။ အကယ်၍ ထိုသို့သောလူတစ်ဦးက အသင်းတော်တွင် အာဏာကိုင်စွဲထားပါက ယင်းမှာ စာတန်က အာဏာကိုင်စွဲထားသည်ဟု ဆိုလိုသည်။ အကယ်၍ စာတန်က အာဏာကိုင်စွဲထားပါက လူအများစုသည် အကျိုးခံစားရသလော သို့မဟုတ် ဆင်းရဲဒုက္ခခံစားရသလော။ (ဆင်းရဲဒုက္ခခံစားရပါသည်။) လူအများစုက ဆိုးရွားစွာ ထိခိုက်မည်ဖြစ်ပြီး အသက်ရှင်ရန် နည်းလမ်းရှိလိမ့်မည် မဟုတ်ပေ။

ငါတို့ ဆွေးနွေးနေခဲ့ကြသည့် အကြောင်းအရာများအားလုံးသည် လူတို့၏ နေ့စဉ်ဘဝများထဲ၌ အတွေ့ရများသော အချို့သော သရုပ်သကန်အချို့နှင့် ဆက်စပ်သည်။ ဤအကြောင်းအရာများ ဆွေးနွေးသည်ကို ကြားပြီးနောက် သင်တို့ မည်သို့ ခံစားရသနည်း။ ဤအကြောင်းအရာများသည် သမ္မာတရားနှင့် ပတ်သက်မှု တစ်ခုတလေ ရှိသလော။ သင်တို့ နားထောင်လိုစိတ် ရှိသလော။ (ရှိပါသည်။) ဤသည်မှာ အတင်းအဖျင်းမျှသာ ဖြစ်သလော။ ယင်းမှာ လူတို့၏ နောက်ကွယ်တွင် ၎င်းတို့အကြောင်း မကောင်းပြောခြင်း ဖြစ်သလော။ (မဟုတ်ပါ၊ ယင်းမှာ လူတို့အား မည်သို့ ပိုင်းခြားသိမြင်ရမည်ကို သင်ယူစေရန် ဖြစ်ပါသည်။) ယခု ဤမိတ်သဟာယများအား သင်တို့ ကြားပြီးဖြစ်သဖြင့် လူတို့ကို ပိုင်းခြားသိမြင်နိုင်ပြီလော။ (ကျွန်ုပ်သည် ယခင်ကထက် လူတို့ကို အနည်းငယ် ပို၍ ပိုင်းခြားသိမြင်နိုင်သည်ဟု ခံစားရပါသည်။) သင်တို့သည် ယခုတွင် လူတို့ကို အတော်အတန် ပိုင်းခြားသိမြင်နိုင်သင့်ပေသည်။ ယခု ငါသည် သမ္မာတရားကို မိတ်သဟာယဖွဲ့ပြီး ဤပုံစံဖြင့် ဥပမာများကို ဆွေးနွေးပြီးဖြစ်ရာ လူတို့ကို သင်တို့ ပိုင်းခြားသိမြင်နိုင်ခြင်း မရှိသေးပါက သင်တို့၏ အစွမ်းအစမှာ အလွန်ညံ့ဖျင်းပြီး သမ္မာတရားကို သင်တို့ လက်လှမ်းမီခြင်း မရှိပေ။ ဤသို့သော လူများ ဧကန်မုချရှိသည်မှာ အမှန်ပင်ဖြစ်သည်။ ၎င်းတို့ မည်သို့ပင် နားထောင်စေကာမူ နားမလည်ကြသည့်အပြင် “သင်ပြောနေသည့်အရာများသည် နေ့စဉ်ဘဝ၏ ကိစ္စရပ်များသာ ဖြစ်သည်၊ ကျွန်ုပ် နားထောင်မည်မဟုတ်ပါ။ ကျွန်ုပ်သည် တတိယကောင်းကင်နှင့်ဆိုင်သည့် နက်နဲသော သမ္မာတရားများကို ကြားလိုသည်။ သင် မိတ်သဟာယဖွဲ့နေသည့်အရာမှာ သမ္မာတရားမဟုတ်၊ အတင်းအဖျင်းချည်းသာ ဖြစ်သည်။ ကျွန်ုပ် နားထောင်မည်မဟုတ်ပါ”ဟုပင် တွေးကြသည်။ သင်သည် အမှန်တကယ် နားမထောင်လိုပါက နားထောင်ရန်မလိုအပ်ပေ။ သို့သော် ငါတို့ ဆွေးနွေးနေသည့် အကြောင်းအရာများက လိုအပ်သည်ချည်းသာ ဖြစ်ပေသည်။ ယင်းတို့အတွင်းရှိ သမ္မာတရားကို နားလည်နိုင်သည့် မည်သူမဆိုသည် လူတို့ကို ပိုင်းခြားသိမြင်နိုင်ပေလိမ့်မည်။ သင် အမှန်တကယ် နားလည်နိုင်ပါက ကောင်းချီးခံစားရသောသူတစ်ဦး ဖြစ်သည်။ မည်သို့ပင် နားထောင်စေကာမူ သင်နားမလည်နိုင်သည့်အပြင်၊ ပို၍ နားထောင်လေ ပို၍ နားဝေတိမ်တောင်ဖြစ်လာလေဖြစ်ပြီး သင့်ကို ပို၍ ခေါင်းကိုက်စေလေဖြစ်ပါက၊ ဤသရုပ်သကန်သည် သင့်အတွက် ကောင်းသော က္ခဏာ သို့မဟုတ် ကောင်းသော နိမိတ် မဟုတ်ပေ။

ငါတို့သည် မည်သည့်အရာက မှန်ကန်ပြီး မည်သည့်အရာက မမှန်ကန်သည်ကို သိခြင်းနှင့်ဆိုင်သည့် လူ့သဘာဝတွင်ရှိသော ထူးခြားသည့် လက္ခဏာရပ်အကြောင်းကို ယခုတင် ပြောဆိုခဲ့ကြသည်။ လူတို့က မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို မသိခြင်း၏ မတူကွဲပြားသော သရုပ်သကန်များစွာ ရှိသည်။ အကယ်၍ လူတို့သည် မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို သိခဲ့လျှင်၊ ကောင်းမည်ဖြစ်ပြီး၊ ဤအကြောင်းအရာကို ငါတို့ ပြောဆိုရန် လိုအပ်မည်မဟုတ်ပေ။ သို့သော် လူများစွာတို့သည် မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို မသိကြသောကြောင့် ဤလူစားမျိုးက မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို အဘယ်ကြောင့် မသိသည်၊ အလွန် သိသာထင်ရှားစွာ မှန်ကန်သော သို့မဟုတ် မမှန်ကန်သော အမှုအရာများကို ၎င်းတို့ အဘယ်ကြောင့် ပိုင်းခြားသိမြင်နိုင်ခြင်း မရှိသည်ဟူသည်တို့ကို ပိုင်းခြားသိမြင်ရန် ဥပမာအချို့ကို တင်ပြထိုက်ပေသည်။ ဤလူစားမျိုးသည် ထိုသို့သော အဓိပ္ပာယ်မဲ့သည့် စကားများကို အမှန်တကယ် ပြောဆိုနိုင်ပြီး ထိုသို့သော ရယ်ဖွယ်ကောင်းသည့် အမှုအရာများကို လုပ်ဆောင်နိုင်သည်။ ဤတွင် အမှန်တကယ် မည်သည့်အရာ ဖြစ်ပျက်နေသနည်း။ ဤသည်မှာ မိတ်သဟာယဖွဲ့ထိုက်ပြီး ပိုင်းခြားသိမြင်ထိုက်ပေသည်။ မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို သိခြင်းသည် လူတစ်ဦး၏ လူ့သဘာဝက ပိုင်ဆိုင်သင့်သည့် အခြေအနေတစ်ရပ် ဖြစ်သည်။ မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို မသိခြင်းသည် လူတစ်ဦး၌ မဖြစ်ပေါ်သင့်သည့် အရာတစ်ခု ဖြစ်သည်။ အကယ်၍ လူတစ်ဦးသည် မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို အမှန်တကယ် မသိပါက ယင်းမှာ အတော်လေး ဝမ်းနည်းစရာဖြစ်သည်။ ယင်းမှာ ၎င်းတို့သည် လူတစ်ဦး၌ ရှိသင့်သည့် အရည်အချင်းများ ကင်းမဲ့နေသည်ဟု ဆိုလိုသည်။ ငါတို့သည် အချို့သော တိကျသည့် ဥပမာများနှင့် သရုပ်သကန်များအကြောင်းကို ယခုတင်ပြောဆိုခဲ့ကြပြီး အချို့သောလူများအတွက်မူ ၎င်းတို့က မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို သိသာထင်ရှားစွာ မသိကြသည်မှာ အမှန်ပင် ဖြစ်သည်။ အကယ်၍ တစ်စုံတစ်ဦးသည် လူတို့ထံ ယုတ္တိမတန်သော၊ ရန်စသောအရာအချို့သို့မဟုတ် မှားယွင်းပြီး အဓိပ္ပာယ်မဲ့သော စကားအချို့ကို ပြောနေပါက သို့မဟုတ် လူတို့ကို မူမမှန်သောကျိုးကြောင်းဆင်ခြင်မှုအချို့ကို ဖော်ပြနေခြင်းမျှသာ ဖြစ်ပါက၊ ဤအရာကို မိတ်သဟာယဖွဲ့ရန်နှင့် ပိုင်းခြားသိမြင်ရန် အထူးတလည် တင်ပြဖို့ မလိုအပ်ပေ။ အဘယ်ကြောင့်ဆိုသော်၊ ထိုသရုပ်သကန်များသည် သာမန် ဖောက်ပြန်ပျက်စီးသော လူသားများကို ဦးတည်သောကြောင့် ဖြစ်သည်။ သို့သော် မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို မသိခြင်းနှင့်ဆိုင်သည့် လူအချို့၏သရုပ်သကန်သည် ဘုရားသခင်၊ သမ္မာတရားနှင့် အပြုသဘောဆောင်သော အရာများကို ဦးတည်သည်။ မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို မသိသော ဤလူစားမျိုးအတွက်၊ မိတ်သဟာယဖွဲ့ရန် ဥပမာအချို့ကို ငါ မတင်ပြလျှင်၊ လူတိုင်းက ယင်းတို့ကို ပိုင်းခြားသိမြင်နိုင်ဦးမည် မဟုတ်သေးသည့်အပြင်၊ ဤပြဿနာမျိုး၏ အနှစ်သာရနှင့် ပြင်းထန်မှုကိုလည်း ၎င်းတို့ ထိုးထွင်းသိမြင်မည် မဟုတ်ပေ။ သို့ဖြစ်၍ ထိုအကြောင်းကို ငါ ပြောဆိုဆွေးနွေးဖို့ လိုအပ်ပေသည်။ အမှုအရာများစွာ ဖြစ်ပျက်ပြီးဖြစ်သည်၊ အကယ်၍ ယင်းတို့သည် သမ္မာတရားနှင့် သက်ဆိုင်ပါက၊ လူတို့အား သမ္မာတရားကို နားလည်စေပြီး ပိုင်းခြားသိမြင်မှု ရရှိစေရန် ကူညီဖို့ ဤအပျက်သဘောဆောင်သော ဥပမာများကို တင်ပြလျက်၊ ဖြစ်သည့်အတိုင်း ငါ ပြောရမည်ဖြစ်ပြီး လူတိုင်းကိုလည်း ယင်းတို့ထံမှ သင်ခန်းစာများ ယူစေရမည်။ အကယ်၍ အချို့သော ကိစ္စရပ်က လူတစ်ဦးဦးနှင့် သက်ဆိုင်ပါက၊ ပါဝင်ပတ်သက်သူများသည် အရှက်ရသည်ဟု မခံစားသင့်ပေ။ သင်သည် ယခု အရှက်ရသည်ဟု ခံစားရပါက၊ ထိုအချိန်က ထိုအမှုအရာများကို မလုပ်ဆောင်ခဲ့သင့်ပေ။ အချို့သောလူများသည် မည်သည့်အရာက မှန်ကန်ပြီး မည်သည့်အရာက မမှန်ကန်သည်ကို မည်မျှအထိ ဆိုးရွားစွာ မသိကြသနည်း။ မည်သည့်အရာက မှန်ကန်ပြီး မည်သည့်အရာက မမှန်ကန်သည်ကို မသိခြင်းမှ ဖြစ်လာပြီး အလွန်ဆိုးရွားသော သဘောသဘာဝရှိသည့် ၎င်းတို့ လုပ်ဆောင်သည့်အရာများသည် မည်သည့်လူကိုမျှ ဦးတည်ခြင်းမဟုတ်ဘဲ ငါ့ကို ဦးတည်ခြင်း ဖြစ်သည်။ ငါသည် အသင်းတော်ရှိ လူအများစုကို မရင်းနှီးသည့်အပြင် သိကျွမ်းခြင်း မရှိသည့်အပြင် တစ်ကြိမ် သို့မဟုတ် နှစ်ကြိမ်သာ တွေ့ဆုံခဲ့ရသည့် ခေါင်းဆောင်နှင့် အမှုဆောင်အချို့ရှိသော်လည်းလူတို့နှင့် တစ်ဦးချင်း မျက်နှာချင်းဆိုင် ရင်းရင်းနှီးနှီး ပွင့်ပွင့်လင်းလင်း ပြောဆိုခြင်းမှာ ရှားပါးလှသည်။ အဘယ့်ကြောင့်ဆိုသော် ငါ့တွင် ထိုမျှလောက် အားလပ်ချိန် မရှိသောကြောင့် ဖြစ်သည်။ ဤလူများထဲတွင် အချို့နှင့် ငါ အတော်အသင့် အဆင်ပြေပြေ ပေါင်းသင်း၍ရသော်လည်း အချို့မှာမူ ဆက်ဆံပြောဆို၍ မဖြစ်နိုင်ပေ။ ဤသည်မှာ အဘယ်ကြောင့်နည်း။ ဆက်လက်၍ ဥပမာအချို့ကို ကြည့်ကြစို့။

ဆောင်းဦးရာသီတစ်ခုတွင်၊ လယ်တော၌ စိုက်ပျိုးထားသော အာလူးများကို ရိတ်သိမ်းခဲ့ကြပြီး ချက်ပြုတ်ရန် တာဝန်ရှိသူသည် လယ်တောသို့ သွားကာ အာလူးတစ်ခြင်း ယူဆောင်လာခဲ့သည်။ အပေါ်ပိုင်းတွင်ရှိသည့် အာလူးများသည် လက်သီးဆုပ်အရွယ်ခန့် ရှိပုံပေါ်ပြီး အသင့်အတင့် ဖြစ်သည်ဟု ထင်ရသည်။ သို့သော် အောက်တွင်ရှိသည့် အာလူးများမှာ အားလုံး သေးငယ်ကြပြီး အချို့မှာ ပုပ်နေသည်။ ငါက၊ “သူတို့က ငါတို့ကို ဤသို့သော အာလူးများကို အဘယ်သို့ဖြစ်ပြီး ပေးနိုင်ရသနည်း။ ဤကဲ့သို့သော အာလူးများကို တိရစ္ဆာန်အစာအဖြစ် အသုံးပြုသင့်သည် မဟုတ်လော။ လယ်တောမှလူက မှားထည့်လိုက်ခြင်းများ ဖြစ်သလော”ဟု အံ့အားသင့်သွားရသည်။ အကယ်၍ ယင်းမှာ အမှားတစ်ခု အမှန်တကယ် ဖြစ်ခဲ့ပါက၊ အပေါ်ပိုင်းက အာလူးများမှာ အဘယ်ကြောင့် ကောင်းပြီး ပုံမှန်ဖြစ်နေချိန်တွင် အောက်ဘက်မှ အာလူးများမှာ သေးငယ်နေရသနည်း သို့မဟုတ် ပုပ်နေရသနည်း။ ဤအဖြစ်အပျက်သည် ငါ၏စိတ်ထဲတွင် နက်ရှိုင်းစွာ စွဲထင်ခဲ့သည်။ အပြင်ပန်းအားဖြင့်၊ အာလူးများကို ထည့်ပေးသူသည် မျက်စိစွေခြင်းမရှိသည့်အပြင် သူ၏ ရုပ်ရည်သွင်ပြင်မှာ သာမန်ဖြစ်သည်။ ငါသည် သူ့ကို အကြိမ်အနည်းငယ် တွေ့ဖူးပြီး စကားအနည်းငယ် ပြောဖူးသော်လည်း၊ ငါတို့တွင် အမှန်တကယ် ထိတွေ့ဆက်ဆံမှု မရှိခဲ့ပေ။ ငါ သူ့ကို မသိဟုပင် ဆို၍ရလုနီးပါးဖြစ်သည်။ ထို့ကြောင့် ဝေဖန်မှု၊ ပြစ်တင်ကြိမ်းမောင်းမှုများ၊ သို့မဟုတ် ပြုပြင်ခြင်းတို့နှင့် ပတ်သက်၍ ပြောစရာအကြောင်း မရှိပေ။ သို့ဆိုလျှင် ဤလူသည် ငါ့ကို ထိုသို့သော သေးငယ်ပြီး ပုပ်နေသည့် အာလူးများကို ပေးလျက် အဘယ်ကြောင့် ဤသို့ ဆက်ဆံရသနည်း။ အကယ်၍ ထိုအာလူးများက ငါ့အတွက်ဖြစ်ကြောင်း သူ မသိခဲ့ပါက၊ အဘယ်ကြောင့် သူသည် အပေါ်တွင် အကောင်းများကို ထားပြီး အောက်တွင် အပုပ်များကို ထည့်ရသနည်း။ သူ ရှင်းလင်းစွာ သိခဲ့သည်။ သို့ဆိုလျှင် ထိုအာလူများက ငါ့အတွက်ဖြစ်ကြောင်း သိလျက်နှင့် အဘယ်ကြောင့် သူသည် ပုပ်နေသော အာလူးများကို ထည့်နေသေးသနည်း။ ထိုအချိန်က သူ မူးဝေနေခဲ့သလော။ သို့မဟုတ် နတ်ဆိုးတစ်ကောင်က သူ၏ လက်များကို ထိန်းချုပ်ခဲ့သလော။ သို့မဟုတ် သူသည် ဝိညာဉ်ဆိုးတစ်ကောင်၏ ဝင်ပူးခြင်းကို ခံခဲ့ရသလော။ ဤသည်မှာ ဖြစ်နိုင်ခြေ သိပ်မရှိပေ။ အကယ်၍ သူသည် ဝိညာဉ်ဆိုးတစ်ခု၏ အမှန်တကယ် ပူးကပ်ခြင်းခံခဲ့ရပါက၊ စိတ်ဖောက်ပြန်သွားမည်ဖြစ်ပြီး ငါ့ထံ အာလူးများကို တကယ်ပင် ယူလာခဲ့မည် မဟုတ်ပေ။ သို့ဆိုလျှင် သူသည် ဝိညာဉ်ဆိုးတစ်ကောင်၏ ဝင်ပူးခြင်းကို မခံခဲ့ရပါက၊ အတော်လေး ပုံမှန်ဖြစ်ပုံရသော ဤလူသည် အဘယ်ကြောင့် ထိုသို့သော အမှုအရာကို လုပ်ဆောင်နိုင်ရသနည်း။ ဤသို့လုပ်ဆောင်ခြင်းသည် လှည့်ဖြားမှုတစ်ရပ်ဖြစ်ကြောင်း သူ မသိခဲ့သလော။ အကယ်၍ သူ၏ စိတ်နှလုံးထဲတွင် ငါ့အပေါ် အမုန်းတရား ထားရှိခဲ့ပါက၊ သူသည် ဤနေရာတွင် သူ၏ တာဝန်ကို ထမ်းဆောင်မည့်အစား ဘုရားအိမ်တော်မှ ထွက်ခွာသွားသင့်သည်။ ထို့အပြင်၊ အကယ်၍ သူသည် ငါ့အပေါ် အမုန်းတရား ထားရှိခဲ့ပါက၊ အကြောင်းရင်းမှာ အဘယ်နည်း။ ငါ့ကို မုန်းရမည့် အဘယ်အကြောင်းရင်း ရှိခဲ့သနည်း။ အကယ်၍ ငါတို့က လူ့သဘာဝအရ ကြည့်မည်ဆိုလျှင်၊ ပထမဦးဆုံးအနေဖြင့်၊ ငါသည် သူ့ကို အကြိမ်အနည်းငယ်သာ တွေ့ဖူးသည်။ သူ မည်သည့်ပုံစံဖြစ်သည်ကို ငါ မသိခဲ့ပေ။ ဒုတိယအနေနှင့်၊ ငါသည် သူနှင့် အမှန်တကယ် ထိတွေ့ဆက်ဆံခြင်း သို့မဟုတ် ပေါင်းသင်းဆက်ဆံခြင်း တစ်ခုတလေ မရှိခဲ့ပေ။ သူသည် လယ်လုပ်သည်ကိုသာ ငါ သိခဲ့သည်။ သို့ဆိုလျှင် သူသည် ငါ့ကို အဘယ်ကြောင့် ဤသို့ ဆက်ဆံခဲ့သနည်း။ ဖြစ်နိုင်ခြေ တစ်ခုသာ ရှိသည်။ သူသည် ငါ့နှင့်ပတ်သက်၍ အလွန်ခိုင်မာသော အယူအဆများရှိပြီး ငါ့အပေါ် မလိုမုန်းထားမှု အလွန်များခဲ့လျှင်၊ သို့မဟုတ် တစ်စုံတစ်ဦးက သူ့ကို လှုံ့ဆော်ခဲ့လျှင်သာ ထိုသို့သော အမှုအရာတစ်ခုကို လုပ်ဆောင်နိုင်ပေမည်။ ဤလူသည် ထိုသို့သော အမှုကို လုပ်ဆောင်နိုင်ခြင်း၊ သူကိုယ်တိုင် ထိုသို့ လုပ်ဆောင်နိုင်ခြင်းကို စဉ်းစား၍ပင်မရနိုင်သောအရာအဖြစ် သင်တို့ မမြင်ကြသလော။ သင်သည် သာမန်လူတစ်ဦးနှင့် ဆက်ဆံနေလျှင်ပင်၊ သင်ကိုယ်တိုင် ထိုသို့သော အမှုအရာတစ်ခုကို လုပ်ဆောင်နိုင်မည်လော။ သင်သည် စူပါမားကတ်တစ်ခု ဖွင့်ထားလျှင်ပင်၊ လူတို့ကို လိမ်လည်ကာ လှည့်ဖြား၍ မရပေ၊ သင်၏ ဖောက်သည်များကို ထိန်းသိမ်းထားရန်နှင့် သင်၏ ကိုယ်ပိုင်လမ်းကြောင်းကို ဖျက်လိုဖျက်ဆီးမလုပ်မိရန် သင်သည် ယုံကြည်စိတ်ချထိုက်ရပေမည်။ ထို့ပြင်၊ ယခု သင်သည် သင်၏ တာဝန်ကို ထမ်းဆောင်နေပြီး၊ ထိုသို့သော အမှုအရာတစ်ခုကို အထူးသဖြင့် ငါ့အပေါ် လုပ်ဆောင်ခြင်းသည် လျော်ကန်သလော၊ ငါ့ကို ပြောလော့။ (မလျော်ကန်ပါ။) သို့ဆိုလျှင် ထိုသို့သော လူတစ်ဦး၏ သဘာဝမှာ အဘယ်အရာဖြစ်သနည်း။ သူ ဤအရာကို လုပ်ဆောင်ခဲ့ချိန်တွင် မည်သည့်အရာ မှန်ကန်ပြီး မည်သည့်အရာ မမှန်ကန်သည်ကို သိခဲ့သလော။ သူ့တွင် အသိ ဘာဆိုဘာမျှမရှိခဲ့ပေ။ အကယ်၍ သူ့တွင် အမှန်တကယ် အသိ ရှိခဲ့ပါက၊ ပုပ်နေသော အာလူးများကို ကောက်ယူတော့မည့်အချိန်တွင်၊ “မဖြစ်ပါ၊ အပုပ်များကို ငါ ယူ၍ မဖြစ်ပါ။ အကောင်းအချို့ကို ယူရမည်။ လူတိုင်းက အစားအစာကောင်းများကို စားရမည် မဟုတ်လော”ဟု သူ တွေးခဲ့ပေမည်။ ငါ စားရန်အတွက်ဖြစ်လျှင် ဆိုဖွယ်ရာမရှိပေ။ ပုပ်နေသော အာလူးများကို ယူခြင်းအား လုပ်ဆောင်ရန် မဆိုထားနှင့် အတွေးသည်ပင် သူ၏ စိတ်ထဲတွင် ဖြစ်ပေါ်မလာသင့်ပေ။ ယခု အဖြေမှာ အလွန် ရှင်းလင်းနေပြီ မဟုတ်လော။ သူသည် ဤသို့ အဘယ်ကြောင့် လုပ်ဆောင်နိုင်ခဲ့သနည်း။ အကြောင်းမှာ ထိုသို့သော လူများသည် နတ်ဆိုးများ သို့မဟုတ် သားရဲတိရစ္ဆာန်များထံမှ လူပြန်ဝင်စားလာသည်ဖြစ်စေ၊ ၎င်းတို့၏ လူ့သဘာဝထဲတွင် မည်သည့်အရာက မှန်ကန်ပြီး မည်သည့်အရာက မမှန်ကန်သည်ကို နားမလည်သောကြောင့် ဖြစ်သည်။ ၎င်းတို့၏ လူ့သဘာဝထဲတွင် မှန်ကန်သော လုပ်ရပ်များနှင့် အတွေးအခေါ်များကား အဘယ်အရာဖြစ်သည်၊ မမှန်ကန်သော လုပ်ရပ်များနှင့် အတွေးအခေါ်များကား အဘယ်အရာဖြစ်သည်ဟူသည်တို့ကို ပိုင်းခြားနိုင်သော သို့မဟုတ် စိစစ်နိုင်သောအရာ မည်သည့်အရာမျှ မရှိပေ။ အကယ်၍ ၎င်းတို့သည် တိရစ္ဆာန်များ သို့မဟုတ် နတ်ဆိုးများထံမှ လူဝင်စားခြင်း မဟုတ်ပါက၊ လမ်းလျှောက်နေသော အလောင်းကောင်များ ဖြစ်ကြသည်။ သို့ဆိုလျှင် ထိုသို့သော လူတစ်ဦးက ဘုရားသခင်ကို ယုံကြည်ခြင်း၏ အဓိပ္ပာယ်မှာ အဘယ်အရာဖြစ်သနည်း။ ၎င်းတို့က၊ “ကျွန်ုပ် ယုံကြည်သည်မှာ ဘုရား ဖြစ်သည်။ သင်သည် လူတစ်ဦးမျှသာ ဖြစ်သည်၊ သင်သည် ကျွန်ုပ်ကို အဘယ်အရာ လုပ်နိုင်သနည်း”ဟု ပြောကြသည်။ ဤစကားများတွင် ဆင်ခြင်တုံတရားတစ်ခုတလေ ရှိသနည်း။ ဤသည်မှာ ဘုရားသခင်ကို စစ်မှန်သော ယုံကြည်ခြင်းဖြစ်သလော။ ဘုရားသခင်ကို ဤသို့ ဆက်ဆံခြင်းသည် ဘုရားသခင်၏ ရည်ရွယ်ချက်များနှင့် ကိုက်ညီသလော။ ဘုရားသခင်သည် ဤယုံကြည်မှုမျိုးကို အလိုမရှိပေ။ ၎င်းတို့က၊ “ဘုရားသခင်က ကျွန်ုပ်ကို အလိုရှိသည်ဖြစ်စေ၊ မရှိသည်ဖြစ်စေ သင် ပြောပိုင်ခွင့်မရှိ”ဟုလည်း ပြောကောင်းပြောနိုင်သည်။ ငါက၊ “သင် ပြောနေသည်မှာ မမှန်ကန်ပါ။ အကယ်၍ ငါ ပြောသော စကားများသည် ဘုရားသခင်၏ နှုတ်ကပတ်တော်များ ဖြစ်ပါက၊ သင် ငါ့ကို ဤသို့ ဆက်ဆံခြင်းနှင့်ပတ်သက်၍ ပြဿနာရှိသည်။ သင်၏ အဆုံးသတ်ကို ဘုရားသခင်၏ နှုတ်ကပတ်တော်များက သတ်မှတ်သည်”ဟု ပြောသည်။ ၎င်းတို့က၊ “ကျွန်ုပ် တတိယကောင်းကင်သို့ သွားပြီး သင့်ကို တိုင်ကြားမည်” ဟု ပြောကြသည်။ ငါက၊ “သင် အမှန်တကယ် တတိယကောင်းကင်သို့ သွားနိုင်ပါက၊ အမြန်ဆုံး သွားလိုက်ပါ” ဟု ပြောသည်။ ငါ့ကို ပြောလော့၊ ထိုသို့သော လူများသည် ကြောက်လန့်ဖွယ်ကောင်းသည် မဟုတ်လော။ ထိုသို့သော လူတစ်ဦးနှင့် မည်သူက ပေါင်းသင်းဆက်ဆံရန် လိုလားလိမ့်ဦးမည်နည်း။ သူ မည်သူ့ကို ပစ်မှတ်ထားနေသည်ကို ယခု မပြောကြစို့နှင့်။ အကယ်၍ သူသည် ငါ့ကို ပစ်မှတ်ထားနေခြင်းမဟုတ်ဘဲ၊ လူတစ်ဦးကို ပစ်မှတ်ထားနေခြင်းဖြစ်ပါက၊ သူ၏ လုပ်ရပ်များသည် သိစိတ်၏ စံနှုန်းနှင့် ကိုက်ညီပြီးဖြစ်မည်လော။ (ကိုက်ညီမည်မဟုတ်ပါ။) သူသည် ငါ့အပေါ် ထိုသို့သော အမှုကို လုပ်ဆောင်နိုင်စွမ်းရှိခြင်းသည် မည်သည့် ပြဿနာမျိုး ဖြစ်သနည်း။ သူသည် ငါ့ကိုပင် ထိုသို့သော အမှုအရာကို လုပ်ဆောင်နိုင်စွမ်းရှိသည်ဖြစ်ရာ၊ သာမန်လူတစ်ဦးကိုလည်း သူ လုပ်နိုင်မည်လော။ ဤကိစ္စကို မည်သို့ အကဲဖြတ်သင့်သနည်း။ ဤလူက ထိုသို့သော အမှုအရာတစ်ခုကို လုပ်ဆောင်နိုင်ခဲ့ခြင်းအား ငါ အလွန် အံ့အားသင့်ခဲ့သည်။ သူသည် အဘယ်ကြောင့် ထိုသို့ လုပ်နိုင်ခဲ့သနည်း။ အကယ်၍ သူသည် ဤအရာအား သာမန်လူတစ်ဦးကို လုပ်ခဲ့ပါက၊ သူ့အတွက် သတ်မှတ်ချက်တစ်ခု ငါ ရှိမည်ဖြစ်သည်။ သူ ထိုသို့ လုပ်ဆောင်ခဲ့သည်မှာ မှားယွင်းပေသည်။ ငါ့ကို ဤအရာ လုပ်ဆောင်ခြင်းက မမှန်ကန်သော်လည်း အခြားသူများအပေါ် ဤအရာ လုပ်ဆောင်ခြင်းက မှန်ကန်သည် မဟုတ်ပေ။ ဤပြောဆိုချက်မျိုးသည် မျှတမှုမရှိသည့်အပြင်၊ ခိုင်လုံမှုလည်းမရှိပေ။ အကယ်၍ သူသည် ဤအရာကို ငါ့အပေါ် လုပ်ဆောင်နိုင်ခဲ့ပါက၊ အခြားသူများအပေါ်၊ မည်သူ့ကိုမဆို သူလုပ်ဆောင်နိုင်သည်။ ဤအတွက် အကြောင်းရင်းမှာ အဘယ်အရာဖြစ်သနည်း။ ဤသည်မှာ နက်နက်နဲနဲ စဉ်းစားသုံးသပ်ထိုက်ပေသည်။ သူသည် ဘုရားသခင်ကို ယုံကြည်ကြောင်းနှင့်ဘုရားသခင်၏ အိမ်တော်သားတစ်ဦးဖြစ်ကြောင်း သူ ပြောဆိုခဲ့သည်၊ သို့ဆိုလျှင် အဘယ်ကြောင့် ငါ့ကို သူ ဤသို့ ဆက်ဆံနိုင်ရသေးသနည်း။ သူသည် ထိုသို့သော ယုတ်ညံ့သည့်အမှုအရာတစ်ခုကို မည်သို့ဖြစ်ပြီး လုပ်ဆောင်နိုင်ခဲ့သနည်း။ သူသည် အလွန်နားလည်ရခက်သော အရာတစ်ခုကို မည်သို့ဖြစ်ပြီး လုပ်ဆောင်နိုင်ခဲ့သနည်း။ သူသည် မိမိကိုယ်ကို အလွန် ကြင်နာတတ်သည်ဟု ယူဆခဲ့သည်၊ သို့ဆိုလျှင် သူသည် ပုပ်နေသော အာလူးများကို အခြားသူများအား စားရန် မည်သို့ဖြစ်ပြီး ပေးနိုင်ခဲ့ရသနည်း။ အဘယ်ကြောင့် သူကိုယ်တိုင် မစားခဲ့သနည်း။ ထိုပုပ်နေသော အာလူးများ၊ သေးငယ်သော အာလူးများနှင့် ဖွံ့ဖြိုးမှုမရှိသော အာလူးများသည် တိရစ္ဆာန်များကို ကျွေးရန်အတွက်ဖြစ်သည်၊ သို့ဆိုလျှင် သူသည် စားရန် လူတို့ကို အဘယ်ကြောင့် ပေးခဲ့သနည်း။ ငါသည် သူ့ကို သမ္မာတရားဖြင့် မတိုင်းတာလျှင်ပင်၊ ကိုယ်ကျင့်တရား ရှုထောင့်မှကြည့်လျှင်ပင်၊ သူ၏ လုပ်ရပ်များသည် လက်ခံနိုင်ဖွယ်မရှိခဲ့ပေ၊ ထို့ကြောင့် သူသည် လူမဟုတ်သောသူဖြစ်သည်ဟု ငါ ဆိုသည်။ ဤသတ်မှတ်ချက်သည် မှန်ကန်တိကျသလော။ မျှတသလော။ (မှန်ကန်တိကျပြီး မျှတပါသည်။) သူသည် သိသာထင်ရှားစွာ မှားယွင်းသည့် ထိုသို့သောအမှုကို လုပ်ဆောင်ခဲ့ပြီးဖြစ်ကာ ယင်းကို မသိရှိသေးသည့်အပြင်၊ သူသည် စိတ်အေးလက်အေးပင် ခံစားခဲ့ရပြီး၊ သူ၏ စိတ်နှလုံးထဲတွင် မိမိကိုယ်ကို အပြစ်တင်ခြင်း တစ်စက်မျှမရှိခဲ့ပေ။ ဤသည်မှာ အဘယ်ကြောင့်နည်။ သူ့တွင် သိစိတ်မရှိ၊ စိတ်ဝိညာဉ်ပင် မရှိခဲ့ပေ။ သူသည် နတ်ဆိုးတစ်ကောင် သို့မဟုတ် သားရဲတိရစ္ဆာန်တစ်ကောင်ကဲ့သို့ အသိ မရှိခဲ့ပေ။ သူသည် လူသားတစ်ဦး မဟုတ်သောကြောင့် သူ့တွင် အသိစိတ်မရှိပေ။ သူသည် မည်သည့်အရာက မှန်ကန်ပြီး မည်သည့်အရာက မမှန်ကန်သည်ကို မသိသည့်အပြင်၊ မည်မျှပင် ဆိုးရွားသော အမှားကို ကျူးလွန်စေကာမူ သူ၏ လုပ်ရပ်များက လုံးဝ တရားသည်ဟု အမြဲ ခံစားခဲ့ရပြီး၊ သူ၏ အမှားများကို မည်သည့်အခါကမျှ ဝန်မခံသည့်အပြင်၊ အလားတူ မရမက ဆက်လက်လုပ်ဆောင်ခဲ့သည်။ အခြားသူများက သူ လုပ်ဆောင်ခဲ့သည့်အရာမှာ မှားယွင်းသည်ဟု ဆိုလျက် သူ့ကို သတ်မှတ်သောအခါ၊ သူက မိမိမှာ အလွန် မှန်ကန်သည်ဟု တွေးထင်နေဆဲဖြစ်ပြီး မတရားခံရသည်ဟု ခံစားခဲ့ရသည်။ ယင်းမှာ သင့်ကို မတရားဆက်ဆံခြင်း လုံးဝ မဟုတ်ဟု ငါဆိုသည်။ ယင်းမှာ အချက်အလက်များကို မကိုင်စွဲဘဲ သင့်ကို ပြစ်တင်ရှုတ်ချခြင်း သို့မဟုတ် သင့်တွင် လူ့သဘာဝမရှိဟု သတ်မှတ်ခြင်း မဟုတ်ပေ။ ထိုထက်၊ အားလုံးမြင်ဖို့အတွက် ရှိနေသည့် ထိုသို့သော ဆိုးရွားသည့် အချက်အလက်များဖြင့်၊ သင့်တွင် လူ့သဘာဝရှိသည်ဟု မည်သူက ပြောနိုင်ဦးမည်နည်း။ ဤအချက်အလက်များကို သက်သေအဖြစ်ထားလျက်၊ မည်သူမျှ ငြင်းပယ်နိုင်မည်မဟုတ်ပေ။ သင့်တွင် လူ့သဘာဝရှိကြောင်း၊ သင်သည် ကြင်နာပြီး ဖြောင့်မတ်ကြောင်း ငါ ပြောချင်ခဲ့သော်လည်း၊ သင် လုပ်ဆောင်ခဲ့သည့်အရာ၏ သဘောသဘာဝမှာ အလွန် ယုတ်ညံ့လှသည်။ ယင်းမှာ စာတန်က ဘုရားသခင်ကို လှောင်ပြောင်ခြင်းနှင့် သဘောသဘာဝ တူညီသည်၊ စာတန်က ဘုရားသခင်အား လောက၏ စည်းစိမ်ဥစ္စာများနှင့် ဘုန်းအသရေကို ပြသပြီး၊ “ကိုယ်တော်သည် ငါ့ကို ညွတ်ပြပ်ကိုးကွယ်လျှင် ယခုပြလေသမျှတို့ကို ငါပေးမည်ဟုဆိုလေ၏”ဟု ပြောဆိုခဲ့သကဲ့သို့ အဖြူကို အမည်းပြောင်းခြင်းပင် ဖြစ်သည်။ လောကတွင်ရှိသည့် အရာရာနှင့် အရာခပ်သိမ်းကို ဘုရားသခင်က ဖန်ဆင်းခဲ့သည်။ ဘုရားသခင်သည် တည်ရှိသမျှ အရာအားလုံးနှင့် အရာရာတိုင်းကို ဖန်ဆင်းခဲ့သည်။ ဘုရားသခင်သည် ဤအရာအားလုံးကို မွေ့လျော်ခံစားသင့်သည်၊ သင် မွေ့လျော်မခံစားသင့်ပေ၊ သင် ထိုသို့မွေ့လျော်ခံစားရန် အရည်အချင်းမပြည့်မီပေ။ သင် မွေ့လျော်ခံစားရသည့်အရာမှာ ဘုရားသခင်က သင့်အပေါ် ပေးသနားပြီးဖြစ်သည့်အရာ ဖြစ်သည်။ သင်သည် ဘုရားသခင်ကို ကိုးကွယ်သင့်သည်၊ ဘုရားသခင်အား သင့်ကို ကိုးကွယ်စေရန် မဟုတ်ပေ။ ဤလူသည် ထိုသို့သော သိသာထင်ရှားပြီး ရိုးရှင်းသော ခံယူချက်ကိုပင် နားမလည်ခဲ့သည့်အပြင်၊ အာလူးအနည်းငယ် ရရှိရန်အတွက် ငါက သူ၏ စိတ်နေစိတ်ထားကို အကဲခတ်ပြီး သူ ပျော်ရွှင်နေခြင်း ရှိမရှိဟူသည်ကို ကြည့်ရှုရမည်ဟုပင် တွေးထင်ခဲ့သည်။ အကယ်၍ သူ စိတ်မကြည်မလင်ဖြစ်နေပါက၊ သူတောင်းစားကို ဆက်ဆံနေသည့်အလား ငါ့ကို ပုပ်နေသော အာလူးအချို့ သူပေးပေမည်။ ငါသည် သူ့ထံမှ နှိပ်စက်ခြင်းကို သည်းညည်းခံဖို့ ဖြစ်နေခဲ့သည်။ ဤသည်မှာ ဖြစ်နိုင်သလော။ ငါသည် ထိုအရာကို သည်းခံနိုင်မည်လော။ (သည်းခံနိုင်မည် မဟုတ်ပါ။) ထိုသို့သော လူတစ်ဦးကို မည်သို့ ကိုင်တွယ်သင့်သနည်း။ (သူ့ကို ချက်ချင်း သန့်စင်ဖယ်ရှားသင့်ပါသည်။) ထိုသို့သော လူတစ်ဦးကို စီမံအုပ်ချုပ်ရေးဆိုင်ရာ အမိန့်ဖြင့် ကိုင်တွယ်သင့်သည်။ ပြီးလျှင် ဤသည်မှာ အမှန်ပင် ဤအမျိုးအစားနှင့်ဆိုင်သည့် တစ်ခုတည်းသော အဖြစ်အပျက် မဟုတ်ပေ။ အချို့က၊ “ဤထက် ပို၍ပင် ဆိုးရွားသော အဖြစ်အပျက်များ ရှိသလော”ဟု ဆိုကြသည်။ ရှိသည်မှာ အမှန်ပင်ဖြစ်သည်၊ မဟုတ်လျှင် လူတို့သည် တစ်ဦးနှင့်တစ်ဦး ကွဲပြားသည်ဟု ငါ အဘယ်ကြောင့် ပြောမည်နည်း။ အကယ်၍ ဘုရားသခင်ကို ယုံကြည်သော လူတိုင်းသည် ဘုရားသခင်ကို ကိုးကွယ်နိုင်မည်ဆိုလျှင်၊ တစ်ဦးစီကို ၎င်းတို့၏ အမျိုးအစားအလိုက် ခွဲခြားသတ်မှတ်ရန် လိုအပ်မည်မဟုတ်ပေ။ လူများစွာတို့သည် ဘုရားသခင်ကို စိတ်ရင်းမှန်ဖြင့် မယုံကြည်သောကြောင့်၊ အသင်းတော်၏ အလုပ်ကို နှောင့်ယှက်သည့်၊ မည်သည့် မကောင်းသည့် လုပ်ဆောင်ချက်ကိုမဆို ကျူးလွန်နိုင်စွမ်းရှိသည့် ဆိုးယုတ်သောလူများနှင့် နားဝေတိမ်တောင်ဖြစ်သောလူများ ရှိသောကြောင့်၊ အသင်းတော်၏ အလုပ် အဆုံးသတ်သို့ ရောက်လာသည်နှင့်အမျှ၊ လူတိုင်းသည် ထုတ်ဖော်ခြင်းခံရပြီး ၎င်းတို့၏ အမျိုးအစားအလိုက် ခွဲခြားသတ်မှတ်ခြင်း ခံကြရခြင်း ဖြစ်သည်။

နောက်ထပ် ဥပမာတစ်ခုအကြောင်း ပြောကြစို့။ လယ်တောတစ်ခုတွင်ရှိသည့် ပြောင်းဖူးများ ရင့်မှည့်နေခဲ့ပြီး၊ တစ်စုံတစ်ဦးက အချို့ကို ငါ့ထံ သွားယူလာခဲ့ပေးသည်။ အနီးအနားမှ လူတစ်ဦးက သူ့အား၊ “ထိုပြောင်းဖူးများကို ကြွက်တက်သွားပြီ၊ မယူနှင့်” ဟု ပြောခဲ့သည်။ သူ တစ်ချက်စဉ်းစားပြီး၊ “ကြွက်တက်သွားပါက အဘယ်သို့ဖြစ်မည်နည်း။ စားသုံး၍မရသေးသလော။ ကျွန်ုပ် ယူသွားလျှင် အဆင်ပြေပါသည်”ဟု ပြောခဲ့သည်။ ထိုပြောင်းဖူးများကို ကြွက်တက်သွားခဲ့ပြီး လူတို့စားရန် မသင့်တော်ကြောင်း သူ ရှင်းလင်းစွာ သိခဲ့သော်လည်း၊ သူသည် ငါ့ထံ မရမက ယူဆောင်ခဲ့သည်။ ဤအရာ၏ သဘောသဘာဝမှာ အဘယ်နည်း။ ထိုသို့သော လူတစ်ဦးတွင် လူ့သဘာဝ ရှိသလော။ (မရှိပါ။) သို့ဆိုလျှင် ဤသည်မှာ မည်သည့် လူစားမျိုးဖြစ်သနည်း။ (လူမဟုတ်ဘဲ နတ်ဆိုးဖြစ်ပါသည်။) ငါ့ကို ပြောလော့၊ ကြွက်များ တက်သွားခဲ့သော ပြောင်းဖူးကို သူ၏ မိဘများ သို့မဟုတ် ကလေးအား စားရန် ပေးဖို့ သူ သဘောတူမည်လော။ (တူမည် မဟုတ်ပါ။) အဘယ်ကြောင့် သဘောမတူသနည်း။ (ယင်းမှာ မသန့်ရှင်းကြောင်း၊ စားသုံးခြင်းက သူတို့၏ ကျန်းမာရေးအတွက် မကောင်းကြောင်း သူ သိခဲ့သည်။ သူ၏ မိသားစုကို စားစေလိုစိတ်ရှိမည် မဟုတ်ပါ။) သူသည် သူ၏ မိသားစုကို မပေးနိုင်ကြောင်း သိခဲ့သော်လည်း၊ သူသည် ငါ့ထံ မရမက ယူဆောင်လာပြီး အခြားသူများက သူ့ကို တားဆီးနိုင်ခြင်း မရှိခဲ့ပေ။ သို့ဆိုလျှင် ဤသည်မှာ မှန်ကန်သလော သို့မဟုတ် မမှန်ကန်သလောဟူသည်ကို သူ သိခဲ့သလော။ (သူ မသိခဲ့ပါ။) အမှန်တွင်၊ ဤသည်မှာ မမှန်ကန်ကြောင်း သူ၏ စိတ်နှလုံးထဲတွင် သူ သိခဲ့သည်။ သို့ဆိုလျှင် အဘယ်ကြောင့် သူသည် ထိုပြောင်းဖူးကို ငါ့ထံ ယူဆောင်လာလိုနေသေးသနည်း။ ငါသည် သူ၏ ရန်သူလော။ ငါသည် သူ့ကို ညှဉ်းဆဲခဲ့သလော သို့မဟုတ် သူ့ကို ထိခိုက်နစ်နာစေခဲ့သလော။ မဟုတ်ပေ၊ ဤအရာတစ်ခုကိုမျှ ငါ မလုပ်ဆောင်ခဲ့ပေ။ ငါသည် သူနှင့် မရင်းနှီးခဲ့သော်လည်း၊ သူသည် ကြွက်များ တက်သွားခဲ့သော ပြောင်းဖူးကို ငါ့ထံ မရမက ယူဆောင်လာခဲ့သည်။ ငါ့ကို ပြောလော့၊ ဤအရာ၏ သဘောသဘာဝမှာ မည်သည့်အရာဖြစ်သနည်း။ ဤသည်မှာ ဘုရားသခင်ကို ယုံကြည်သော တစ်စုံတစ်ဦးက အမှန်တကယ် လုပ်ဆောင်ခဲ့သည့်အရာတစ်ခု ဖြစ်သည်။ ယင်းမှာ သင့်ကို အမှန်ပင် အမြင်ပွင့်သွားစေပြီး သင်၏ အမြင်ကို ကျယ်စေသည်။ ယင်းမှာ သင့်အား ပိုင်းခြားသိမြင်မှု ရရှိစေပြီး၊ ဤကျယ်ပြန့်သော လောကကြီးတွင် အမှန်ပင် ထူးဆန်းသောအရာများ မကုန်ဆုံးနိုင်ကြောင်း သင့်အား မြင်စေသည်။ ငါ့ကို ပြောလော့၊ သူသည် ထိုပြောင်းဖူးကို ငါ့အတွက် ယူပေးသောအခါ၊ သူ၏ စိတ်နှလုံးထဲတွင် အသိတစ်ခုတလေရှိခဲ့သလော။ သူ လုပ်ဆောင်နေသည့်အရာမှာ မမှန်ကန်ကြောင်း၊ သူသည် အနည်းဆုံးအနေဖြင့် ကြွက်များ မတက်သွားခဲ့သော ပြောင်းဖူးကောင်းအချို့ကို ယူဆောင်လာသင့်ကြောင်း သူ သိခဲ့သလော။ သူ ဤသို့ တွေးခဲ့သလော။ (သူ့တွင် အသိ မရှိခဲ့ပါ။) ထိုသို့သော အမှုအရာများနှင့် ပတ်သက်လာသည့်အခါ သူ့တွင် အသိ မရှိခဲ့ပေ။ အကယ်၍ ထိုသို့သော ညစ်ညမ်းသည့် ပြောင်းဖူးကို သူ၏ မိခင် သို့မဟုတ် သူ၏ ကလေးထံ ယူဆောင်သွားခဲ့ပါက၊ သူ့တွင် အသိ ရှိပေမည်။ သူ့တွင် လူ့သဘာဝက ရှိသင့်သည့် အသိစိတ်နှင့်ဆိုင်သည့် အသိ မရှိခဲ့ပေ၊ သို့ဆိုလျှင် သူ့တွင် လူ့သဘာဝ ရှိခဲ့သလော။ သူသည် မည်သည့် သတ္တဝါမျိုး ဖြစ်ခဲ့သနည်း။ (လူမဟုတ်ပါ။) သင် မြင်သည့်အတိုင်း၊ ဘုရားသခင်ကို သူ၏ ယုံကြည်မှုတွင်၊ သူသည် သူ၏ တာဝန်ကို ထမ်းဆောင်ခဲ့သည်၊ ဆင်းရဲဒုက္ခခံပြီး အဖိုးအခ ပေးဆပ်ခဲ့သည်၊ သူသည် ကာယအလုပ်ကို လုပ်နိုင်ခဲ့ပြီး၊ စုဝေးပွဲများကိုလည်း တက်ရောက်ကာ ဘုရားသခင်၏ နှုတ်ကပတ်တော်များကို ဖတ်ရှုခဲ့သည်။ သို့သော် အဘယ်ကြောင့် သူသည် ငါ့ကို ဤမျှ ရင်းနှီးခြင်းမရှိခဲ့ရသနည်း။ အဘယ်ကြောင့် သူသည် ငါ့ကို ဤမျှ အော့ကြော့လန်ခဲ့ရသနည်း။ ငါသည် သူနှင့် စကားအနည်းငယ်ထက် ပို၍ အပြန်အလှန် မပြောဆိုခဲ့ဖူးပေ။ သို့ဆိုလျှင် ငါသည် သူ့ကို မည်သည့်နည်းဖြင့် စိတ်အနှောင့်အယှက်ဖြစ်စေခဲ့သနည်း။ ငါ ထိတွေ့ဆက်ဆံခဲ့ဖူးသော လူအချို့မှာ အတော်လေး သဘောကောင်းကြပြီး၊ ၎င်းတို့သည် ငါ့ကို အတော်လေး ခင်မင်ရင်းနှီးကြသည်။ လူတိုင်းသည် သူ့ကဲ့သို့ မဟုတ်ပေ။ သို့သော် ငါသည် သူ့ကို မပြစ်မှားခဲ့သည့်အပြင်၊ သူ့ကို ထိခိုက်နစ်နာစေခြင်းလည်း မရှိခဲ့ပေ၊ သို့ဆိုလျှင် သူသည် ငါ့ကို အဘယ်ကြောင့် အလွန်မုန်းတီးခဲ့ရသနည်း။ သင်တို့၏ စိတ်နှလုံးများထဲတွင် ဤအရာအတွက် အဖြေ ရှိပေသည်။ သူသည် ငါ့ကိုသာ မုန်းတီးခဲ့ခြင်း မဟုတ်ပေ၊ လူတိုင်းကို ဤသို့ သူဆက်ဆံသည်။ ဤသည်မှာ သူဖြစ်သည့် သတ္တဝါမျိုး အတိအကျပင် ဖြစ်သည်။ အကယ်၍ သူသည် စီးပွားရေးလုပ်မည်ဆိုလျှင်၊ သူသည် ဧကန်မုချ လိမ်လည်ကာ လှည့်ဖြားမည်ဖြစ်ပြီး၊ မကောင်းသော လုပ်ဆောင်ချက်မျိုးစုံကို လုပ်ဆောင်ပေမည်။ သူသည် လူတို့နှင့် သူ၏ ဆက်ဆံမှုများတွင် ကိုယ်ကျင့်တရားပိုင်းဆိုင်ရာ ကန့်သတ်ချက်များ မရှိသည့်အပြင် စည်းမျဉ်းများလည်း မရှိပေ။ သူ၏ စိတ်နှလုံးသည် ဤအမှောင်မိုက်သော အရာများဖြင့် လောင်မြိုက်နေသည်။ ဤသည်မှာ လူတို့နှင့် ဆက်ဆံရာတွင် သူ၏ တစ်သမတ်တည်းဖြစ်သော နည်းလမ်းနှင့် စည်းမျဉ်းဖြစ်ကြောင်း အလွန် သိသာထင်ရှားသည်။ ဤသည်မှာ အမှုအရာများကို သူ ကိုင်တွယ်သည့် နည်းလမ်းနှင့် ပုံစံပင် ဖြစ်သည်။ အချို့သောလူများက၊ “ဤသို့ လုပ်ဆောင်နိုင်ခဲ့သည်ဟူသောအချက်က သူသည် ဘုရားသခင်ကို ဘုရားသခင်ကဲ့သို့ မဆက်ဆံခဲ့ကြောင်း ဆိုလိုသည်” ဟု ပြောကြသည်။ ဤပြောဆိုချက်သည် မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ သင်သည် ငါ့ကို သာမန်လူတစ်ဦးကဲ့သို့ သဘောထားလျှင်ပင်၊ ငါ့ကို ဤသို့ သင် မလုပ်ဆောင်သင့်ပေ။ သင်သည် လူ့ကျင့်ဝတ်များကို လိုက်နာနေခြင်းသာ ဖြစ်လျှင်ပင်၊ ဤသို့ မလုပ်ဆောင်သင့်ပေ။ အကယ်၍ အစားအစာကို ကြွက်များ အမှန်တကယ် တက်သွားခဲ့လျှင် သို့မဟုတ် တိရစ္ဆာန်တစ်ကောင်ကောင် ကိုက်ဖြတ်သွားခဲ့ပြီး ဘက်တီးရီးယားပိုးများ ရှိနေပါက၊ ယင်းကို စူပါမားကတ်တွင်ပင် ရောင်းချ၍မရနိုင်ပေ။ အကယ်၍ တစ်စုံတစ်ဦးက ယင်းကို စားပြီး ၎င်းတို့အပေါ် တစ်စုံတစ်ခု ဖြစ်သွားလျှင်ကော အဘယ်သို့နည်း။ အခြားသူများက သိသည်ဖြစ်စေ၊ မသိသည်ဖြစ်စေ၊ သင်၏ အသိစိတ်က အဆင်ပြေမည် မဟုတ်ပေ။ သင် သိနေသည်ဖြစ်ရာ၊ လူတို့ကို စားခွင့်မပြုသင့်ပေ။ ဤသည်မှာ မိမိ၏ သဘာဝနှင့် သက်ဆိုင်ပြီး၊ ကျင့်ကြံပြုမူခြင်း၏ စည်းမျဉ်းများနှင့် သက်ဆိုင်သည်။ သင်သည် မိမိကိုယ်ကို ကျင့်ကြံပြုမူခြင်း၏ အခြေခံအကျဆုံး ကိုယ်ကျင့်တရား စံနှုန်းများကိုပင် မပိုင်ဆိုင်ဘဲ၊ သင်သည် လူသားတစ်ဦးဖြစ်သည်ဟု တွေးထင်နေသေးသည်။ သင်သည် လုံးဝ လူသားတစ်ဦး မဟုတ်ပေ။ သားရဲတိရစ္ဆာန်တစ်ကောင်ပင်လျှင် သူ့ကို အစာကျွေးသူ၊ သူ့ကို ပြုစုပျိုးထောင်သူ မည်သူ့ကိုမဆို ကာကွယ်သင့်သည်ကို သိသည်။ ဥပမာအားဖြင့် ခွေးတစ်ကောင်ကို ကြည့်လော့၊ သင်သည် သူ့ကို အမြဲ အစာကျွေးပါက၊ သင့်အပေါ် ကောင်းလိမ့်မည်ဖြစ်သည်။ အကယ်၍ သူစိမ်းတစ်ဦး အိမ်သို့လာပြီး တစ်စုံတစ်ခုကို ယူချင်ပါက၊ သူသည် ၎င်းတို့ကို တားဆီးလိမ့်မည်ဖြစ်ပြီး သင့်ကို အကြိမ်တိုင်း ကာကွယ်ပေးလိမ့်မည်။ ခွေးတစ်ကောင်ပင်လျှင် သူ၏ သခင်အပေါ် သစ္စာရှိပြီး ကာကွယ်နိုင်သည်၊ သို့ဆိုလျှင် ထိုလူသည် ဤအဆင့်ကို အဘယ်ကြောင့် မရောက်နိုင်ခဲ့ရသနည်း။ သူသည် ခွေးတစ်ကောင်ထက်ပင် ဆိုးရွားသည် မဟုတ်လော။ (ဟုတ်ပါသည်။) သူသည် နတ်ဆိုးတစ်ကောင်ဖြစ်သည်ဟု သင် ဆိုပါက၊ လက်ခံရန် သူ တကယ် ငြင်းပယ်ကောင်း ငြင်းပယ်ပေမည်။ သို့ဖြစ်၍ ယခု ဓမ္မဓိဋ္ဌာန်ကျကျ ပြောကြစို့။ ထိုသို့သော လူတစ်ဦးတွင် လူ့သဘာဝမရှိပေ၊ အဘယ်ကြောင့်ဆိုသော် သူသည် ထိုသို့သော အဓိပ္ပာယ်မရှိသည့်အရာ၊ ထိုသို့သော ကိုယ်ကျင့်တရားအရ ဖောက်ပြန်ပျက်စီးသည့်အရာကို လုပ်ဆောင်ပြီးဖြစ်သော်လည်း၊ သူ့တွင် အသိစိတ်နှင့်ဆိုင်သည့် သတိမူမိခြင်း မရှိသည့်အပြင်၊ မည်သည့်အခါမျှလည်း နောင်တမရ၊ ယင်းနှင့်ပတ်သက်၍ စိတ်မကောင်းမဖြစ်သောကြောင့် ဖြစ်သည်။ တစ်စုံတစ်ဦးသည် သာမန်လူတစ်ဦးကို ဤသို့ ဆက်ဆံလျှင်ပင်၊ ၎င်းတို့တွင် အသိစိတ်၏ သတိမူမိခြင်း ရှိသင့်သည်၊ ၎င်းတို့သည် စိတ်ထဲတွင် စိတ်မကောင်းဖြစ်သင့်ပြီး၊ ၎င်းတို့ လုပ်ဆောင်နေသည့်အရာမှာ မမှန်ကန်ကြောင်း သိကာ ရပ်တန့်သင့်သည်။ သူ ငါ့ကို ဤသို့ ဆက်ဆံသည့်ကိစ္စနှင့် ပတ်သက်လာသည့်အခါ ဤသည်မှာ ထိုသို့သာ၍ပင် ဖြစ်ပြီး၊ သာ၍ပင် မျှတမှုမရှိပေ။ ငါ့ကို သူ ဤသို့ ဆက်ဆံခဲ့သောကြောင့် ငါ စိတ်ထိခိုက်ခဲ့ခြင်း မဟုတ်သည်မှာ အမှန်ပင်ဖြစ်၏။ ငါ၏ စိတ်နှလုံးသည် အလွန်အလွယ်တကူ စိတ်ထိခိုက်ခြင်း မရှိပေ။ အမှုအရာများကို သူ ကိုင်တွယ်သည့် စည်းမျဉ်းမှာ အလွန် စက်ဆုပ်ဖွယ်ဖြစ်သည်ကို ငါ မြင်တွေ့ခဲ့ခြင်းမျှသာ ဖြစ်သည်။ ယင်းမှာ အသိစိတ်၏ စံနှုန်းကို မပြည့်မီသည်သာမက၊ အလွန်လည်း ယုတ်ညံ့ပြီး အလွန် စက်ဆုပ်ဖွယ်ကောင်းလှသည်။ ဤလူတွင် လူ့သဘာဝ လုံးဝမရှိပေ။ သူသည် အင်မတန် မိမိကိုယ်ကို မှန်သည်ဟု ယူဆကာ ပွင့်လင်းသောပုံစံဖြင့် ထိုသို့သော မှားယွင်းသည့် လုပ်ရပ်တစ်ခုကို ကျူးလွန်ခဲ့ပြီး၊ မည်သူမျှ သူ့ကို တားဆီးနိုင်ခြင်း မရှိခဲ့ပေ။ သူ့တွင် လူ့သဘာဝမရှိဟု ငါ ပြောဆိုခြင်းသည် သူ့ကို မတရားဆက်ဆံခြင်း လုံးဝ မဟုတ်ပေ။ အဘယ်ကြောင့်ဆိုသော် ဤသည်မှာ လူ့သဘာဝမရှိသူများ ကျူးလွန်သည့် လူ့သဘာဝကင်းမဲ့သော လုပ်ရပ်မျိုး အတိအကျဖြစ်သောကြောင့် ဖြစ်သည်။ ဤသည်မှာ သူ၏ အနှစ်သာရ၊ သူ၏ ပင်ကိုလက္ခဏာနှင့် အလွန် ကိုက်ညီလှသည်ချည်းသာ ဖြစ်သည်။ အကယ်၍ တစ်စုံတစ်ဦးသည် အမှုအရာများကို သင့်လျော်စွာ လုပ်ဆောင်ပြီး၊ လူ့သဘာဝနှင့် အသိစိတ် ရှိပါက၊ ၎င်းတို့တွင် လူ့သဘာဝမရှိဟု ဆိုခြင်းသည် ၎င်းတို့ကို မတရားဆက်ဆံခြင်း ဖြစ်သည်။ သို့သော် ၎င်းတို့သည် လူ့သဘာဝကင်းမဲ့သော လုပ်ရပ်များကို အမှန်တကယ် ကျူးလွန်ပါက၊ ၎င်းတို့တွင် လူ့သဘာဝမရှိဟု ဆိုခြင်းသည် ၎င်းတို့၏ အနှစ်သာရနှင့် အလွန် ကိုက်ညီပေသည်။ ထိုသို့ ပြောဆိုခြင်းသည် ၎င်းတို့ကို မတရားဆက်ဆံခြင်း မဟုတ်ပေ၊ မှန်သလော။ (မှန်ပါသည်။) အချို့သောလူများသည် ငါ ဤစကားများ ပြောသည်ကို ကြားသောအခါ၊ ထင်မြင်ယူဆချက်အချို့ ရှိလာကြပြီး၊ “သင်က ဤအမှုအရာများကို အမြဲ ပြောနေပြီး ကျွန်ုပ်တို့ကို မျက်နှာပျက်စေသည်။ အမှားမလုပ်သူ မည်သူရှိသနည်း”ဟု ဆိုကြသည်။ ဤသို့ တွေးထင်ခြင်းသည် မှန်ကန်သလော။ (မမှန်ကန်ပါ။) လူတိုင်း အမှားများ လုပ်တတ်ကြသော်လည်း၊ အမှားများ၏ သဘောသဘာဝမှာ အမှန်တကယ် ကွဲပြားသည်။ အမှားများစွာသည် လူ့သဘာဝနှင့်ဆိုင်သော ပြဿနာများ ပါဝင်ပြီး၊ များစွာသော အမှားများက လူတစ်ဦး၏ သဘာဝ အနှစ်သာရနှင့် သက်ဆိုင်သည်။ အချို့သော အမှားများသည် လူတစ်ဦး၏ ဖောက်ပြန်ပျက်စီးသော စိတ်သဘောထား ထုတ်ဖော်ခြင်းမျှသာဖြစ်ပြီး ထိုလူ၏ အနှစ်သာရနှင့်ပတ်သက်သည့် ပြဿနာတစ်ခု ရှိသည်ဟု မဆိုလိုပေ။

နောက်ထပ် ဥပမာတစ်ခုအကြောင်း ငါတို့ ပြောကြစို့။ တစ်နေ့တွင် ငါသည် လယ်တောတစ်ခုသို့ သွားခဲ့ပြီး၊ ထိုနေရာရှိလူတို့က သစ်တော်သီးခူးနေကြသည်နှင့် ကြုံခဲ့သည်။ တစ်စုံတစ်ယောက်က ငါ့ထံသို့ အနည်းငယ် ယူလာပေးခဲ့သည်။ တစ်ချက်ကြည့်လိုက်သည်နှင့် ဤသစ်တော်သီးများသည် အတော်လေး စိမ်းပြီး သိပ်မမှည့်သေးသည်ကို ငါမြင်လိုက်ရသော်လည်း သစ်တော်သီးခူးနေသူသည် ဝင်းဝါနေသော သစ်တော်သီးတစ်လုံးကို ကိုင်ကာ စားနေပြီး စားရင်းဖြင့် “အရမ်းချိုသည်၊ ဤသစ်တော်သီးက အရသာရှိသည်”ဟု ပြောနေသည်ကို ငါမြင်ခဲ့သည်။ သူသည် အလုံးမှည့်များကို သူကိုယ်တိုင်စားရန် ချန်ထားပြီး ငါ့အတွက် သူခူးပေးခဲ့သည့် အလုံးများမှာ အခြေခံအားဖြင့် အားလုံးနီးပါး အစိမ်းများသာ ဖြစ်သည်။ သစ်တော်သီးများ မှည့်ခြင်း၊ မမှည့်ခြင်း ကိစ္စကို ဘေးဖယ်ထားသည့်အခါ၊ သစ်တော်သီးခူးသူသည် စဉ်းစားဉာဏ်ကင်းမဲ့ခြင်း မရှိပေ။ သူသည် ထိုသစ်တော်ပင်များအနီးတွင် နေ့စဉ်နေ့တိုင်း အချိန်ကုန်ဆုံးခဲ့ပြီး မည်သည့်အလုံးများက မှည့်ပြီး မည်သည့်အလုံးများက မမှည့်သည်ကို သူသိနေခဲ့သည်။ ငါက ထိုနေရာသို့ ကြုံကြိုက်သွားခဲ့ရာ သူက သစ်ပင်ပေါ်မှ မမှည့်သေးသော သစ်တော်သီးများကို ခူးပြီး ငါ့ကို ပေးခဲ့သည်။ အမှန်တွင် ငါသည် အသီးအစိမ်းများ သို့မဟုတ် အအေးစာခ အသီးအနှံများ စားရသည်ကို မကြိုက်ပေ။ အထူးသဖြင့် မမှည့်သေးသော အသီးအနှံများကို ငါလုံးဝ မစားနိုင်၊ အကြောင်းမှာ ယင်းက ငါ၏ အစာအိမ်ကို မအီမသာ ဖြစ်စေသောကြောင့် ဖြစ်သည်။ သို့သော် သူက ငါ့ကို မမှည့်သေးသော သစ်တော်သီးများကို ပေးခဲ့စဉ်တွင်၊ သူကမူ အမှည့်တစ်လုံးကို ထုတ်ကာ တစ်ကိုက် ကိုက်လိုက်သည်။ ဤအဖြစ်အပျက်က ငါ့စိတ်ထဲတွင် အလွန်စွဲထင်ကျန်ရစ်ခဲ့သည်။ သူသည် မမှည့်သော သစ်တော်သီးနှင့် မှည့်သော သစ်တော်သီးတို့ကြား ခြားနားချက်ကို ခွဲခြားနိုင်ကြောင်း ငါသိသည်။ အခြားသူများက စဉ်းစားဉာဏ်ကင်းမဲ့ပြီး မခွဲခြားနိုင်ဟု သူယူဆကာ၊ “သင့်ကို သစ်တော်သီးအစိမ်းတစ်လုံး ပေးခြင်းက တော်လောက်ပေပြီ။ အချို့ကိုပင် သင့်ကို ငါပေးနေသေးသည်။ သစ်တော်သီးများ မှည့်သည်၊ မမှည့်သည်ကို သင် မသိပါ၊ သင့်တွင် ထိုအသိပညာ မရှိပါ။ သမ္မာတရားကို ရှင်းလင်းပြတ်သားစွာနှင့် ကျိုးကြောင်းညီညွတ်စွာ သင် ဟောပြောကောင်း ဟောပြောနိုင်သော်လည်း၊ ငါက သင့်အတွက် သစ်တော်သီးအစိမ်းများစွာ ခူးပေးပြီးသည့်နောက်တွင် ငါ သဘောကောင်းကြောင်းနှင့် သင့်ကို ကောင်းကောင်းမွန်မွန် ဆက်ဆံနေကြောင်း သင် မုချ တွေးထင်နေဆဲဖြစ်သည်”ဟု စဉ်းစားခဲ့သည်။ ဤအရာကို လုပ်ခဲ့သူသည် အခြားသူများ စဉ်းစားဉာဏ်ကင်းမဲ့ကြောင်းနှင့် အထူးသဖြင့် ငါ ငါ စဉ်းစားဉာဏ်ကင်းမဲ့ကြောင်း တွေးထင်ခဲ့သည်။ ဤမိုက်မဲသောအရာကို သူ လုပ်ဆောင်ခဲ့ချိန်တွင် သူ၏ စိတ်နှလုံးထဲ၌ သတိမူမိခြင်း တစ်ခုတလေ ရှိခဲ့သလော။ (မရှိပါ။) သူ့တွင် သတိမူမိခြင်း မရှိခဲ့ပေ။ သူသည် အခြားသူများကို လှည့်စားခဲ့ပြီးဖြစ်သည်ဟုလည်းကောင်း၊ သူသည် အလွန်လိမ္မာပါးနပ်သည်ဟုလည်းကောင်း သူထင်ခဲ့သည်။ သူသည် လိမ္မာပါးနပ်သလော။ (မပါးနပ်ပါ။) အကယ်၍ သူ အမှန်တကယ် လိမ္မာပါးနပ်ခဲ့ပါက၊ သူသည် ထိုသို့သော လုံးလုံးလျားလျား မိုက်မဲသောအရာကို လုပ်ဆောင်ခဲ့ပြီး မည်သည့် သတိမူမိခြင်းမျှမရှိဘဲ အဘယ်သို့ နေနိုင်သေးသနည်း။ ဤသည်က သူသည် လိမ္မာပါးနပ်ခြင်းမရှိသည့်အပြင်၊ ထိုအစား စိတ်ထားသေးသိမ်ကြောင်းကို သက်သေပြခဲ့သည်။ သူသည် မမှည့်သေးသော သစ်တော်သီးများကို ခူးပြီး ငါ့ကို စားရန် ပေးစဉ်တွင် သူကိုယ်တိုင်မူ မှည့်သော သစ်တော်သီးတစ်လုံးကို ကိုင်ကာ စားခဲ့သည်။ ဤလုပ်ရပ်သည် ရယ်ဖွယ်ကောင်းပုံရသည် မဟုတ်လော။ ငါသည် ထိုကိစ္စကို အရေးမလုပ်ခဲ့သော်လည်း သူလုပ်ခဲ့သည့်အရာက ငါ့စိတ်ထဲတွင် အလွန်စွဲထင်ကျန်ရစ်ခဲ့သည်။ ဤလူသည် ငါ့အပေါ် ဤသို့ လုပ်ဆောင်နိုင်ခဲ့သည်ဟူသောအချက်၊ ဤအရာ၏ သဘောသဘာဝသည် အလွန်ဆိုးရွားသည် မဟုတ်လော။ ဤကိစ္စရပ်တွင် သူ၏ ရှုထောင့်၊ အမှုအရာများကို ကိုင်တွယ်သည့် သူ၏ စည်းမျဉ်းနှင့် သူ၏ လုပ်နည်းကိုင်နည်းတို့အရ သူ၏ လူ့သဘာဝသည် မည်သို့ ရှိခဲ့သနည်း။ သူလုပ်ခဲ့သည့်အရာသည် မမှန်ကန်ကြောင်း၊ လူတို့ကို ဤပုံစံဖြင့် ဆက်ဆံခြင်းသည် မမှန်ကန်ကြောင်း သူသိခဲ့သလော။ (မသိခဲ့ပါ။) မိမိ အလွန်လိမ္မာပါးနပ်သည်ဟု သူ ထင်ခဲ့သည်။ “ငါ မည်သို့ တော်သည်ကို ကြည့်လော့။ ငါက သင့်ကို မမှည့်သေးသော သစ်တော်သီးများကို ပေးခဲ့ပြီး သင်က ခွဲပင်မခွဲခြားနိုင်ခဲ့ပါ။ အလုံးမှည့်တွေအားလုံးကို ငါကိုယ်တိုင်အတွက် ငါချန်ထားခဲ့ပြီး သင်က အလုံးမှည့်တစ်လုံးကို စားရမည် မဟုတ်ပါ။ သင် ထပ်လာလျှင်၊ သင့်အတွက် မှည့်သည့်အလုံးများကို ငါခူးပေးမည် မဟုတ်ပါ။ အလုံးစိမ်းများကိုသာ ငါပေးမည်ဖြစ်သည်။” သစ်တော်သီးခူးသည့် ကိစ္စမျှက သူ့ကို ထုတ်ဖော်ခဲ့သည်။ ဤလူသည် အသုံးမကျသောသူ မဟုတ်လော။ (ဟုတ်ပါသည်။) သူသည် အသုံးမကျသည့်အပြင် အဘယ်အရာက မှန်ကန်ပြီး အဘယ်အရာက မမှန်ကန်သည်ကိုလည်း မသိပေ။ ငါ့ကို ပြောလော့၊ ဤသည်မှာ မည်သည့် လူ့သဘာဝမျိုး ဖြစ်သနည်း။ ငါ့အမြင်တွင်မူ သူသည် သားရဲတိရစ္ဆာန်တစ်ကောင်ဖြစ်ပြီး လူ၏ ပုံပန်းသဏ္ဌာန်သာ ရှိချိန်တွင် လက်တွေ့တွင်မူ သူသည် လူဟု ခေါ်ဆိုခြင်း မခံထိုက်ပေ။ သူလုပ်ခဲ့သောအရာနှင့် သူလုပ်ခဲ့သော ဤအမှားသည် လုံးဝ ယုတ်ညံ့ပြီး တိရစ္ဆာန်တစ်ကောင် လုပ်ဆောင်မည့်အရာထက်ပင် မသာပေ။ လူသားများမှာ သာလွန်သော သတ္တဝါများဖြစ်သည်ဟု လူတို့ အမြဲ ပြောဆိုကြသော်လည်း ငါမြင်သည့်အတိုင်းဆိုလျှင် လူများစွာတို့သည် တိရစ္ဆာန်များထက်ပင် ပို၍ ဆိုးရွားကြသည်။ သူလုပ်ခဲ့သည့်အရာမှကြည့်လျှင်၊ သူ၏ လုပ်ရပ်များနှင့်ဆိုင်သော စည်းမျဉ်းများနှင့် လုပ်နည်းကိုင်နည်းတို့မှ ကြည့်လျှင် သူသည် လူ့သဘာဝမရှိ၊ အစောင့်ခွေးတစ်ကောင်က သူ၏ သခင်အပေါ် သစ္စာရှိသလောက်ပင် သစ္စာမရှိပေ။ ငါတို့အိမ်တွင် ခွေးတစ်ကောင်ရှိသည်။ တစ်ကြိမ်တွင်၊ ၎င်းသည် ဝက်နားရွက်တစ်ဖက်ကို စားနေခဲ့ရာ၊ ငါက “သင် ယင်းကို တကယ် အရသာတွေ့နေသည် မဟုတ်လော။ ငါ့ကို တစ်ကိုက်လောက် မပေးဘူးလော” ဟုဆိုကာ ၎င်းကို စနောက်ခဲ့သည်။ ၎င်းသည် ဝက်နားရွက်ကို ချထားပြီး “စားပါ”ဟု ဆိုလိုသည့်အလား ငါ့ဘက်သို့ တွန်းပေးခဲ့သည်။ အသားနှင့် အရိုးတို့သည် ခွေးတစ်ကောင်အတွက် အမြိန်ဆုံးသော အရာများဖြစ်သည်။ ၎င်း၏ ခွေးကလေးက လိုချင်လျှင်ပင် ၎င်းသည် ဝက်နားရွက်ကို ပေးမည်မဟုတ်သော်လည်း ငါက စားချင်သည်ဟု ပြောလိုက်သောအခါ ချက်ချင်းပင် ငါ့ကို ကမ်းပေးခဲ့သည်။ သင်မြင်သည့်အတိုင်း၊ ခွေးတစ်ကောင်ကို သင် မွေးထားသည့်အခါ ခွေးများကို အဘယ်အရာက ချစ်ခင်ဖွယ်ဖြစ်စေသည်ကို ၎င်းထံမှ သင်မြင်တွေ့နိုင်သည်။ သင်သည် ၎င်းကို ဂရုစိုက်ပြီး ကောင်းကောင်းမွန်မွန် ဆက်ဆံကာ ၎င်းအတွက် သင်သည် ၎င်း၏ မိသားစုဖြစ်သည်။ ၎င်းထံတွင်ရှိသော အကောင်းဆုံးအရာကို သင်တောင်းလျှင် သင့်ကို ပေးလိမ့်မည်။ ၎င်းသည် သင့်အတွက် ချစ်ခင်တွယ်တာမှု ရှိသည်။ လူတို့သည် ဤအရာကို မတတ်စွမ်းနိုင်ကြပေ။ သို့ဆိုလျှင် ၎င်းတို့သည် မည်သို့လျှင် သာလွန်သော သတ္တဝါများ ဖြစ်ကြသနည်း။ နတ်ဆိုးများက လူသားများသည် သာလွန်သော သတ္တဝါများဖြစ်သည်ဟု ဆိုကြသည်။ ဤသည်မှာ မှားယွင်းပြီး အဓိပ္ပာယ်မဲ့ခြင်း စစ်စစ်ဖြစ်သည်၊ မူမမှန်သော ကျိုးကြောင်းဆင်ခြင်မှုနှင့် မိစ္ဆာဒိဋ္ဌိ အယူဝါဒ ဖြစ်သည်။ အကယ်၍ လူတစ်ဦးတွင် လူ့သဘာဝမရှိပါက၊ ဤစာတန်ဆန်သော လောကတွင် အသက်ရှင်နေလျက် ၎င်းတို့သည် မည်သည့်မကောင်းသည့် လုပ်ဆောင်ချက်ကိုမဆို ကျူးလွန်နိုင်သည်၊ ၎င်းတို့ ဆိုး၍ရသလောက် ဆိုးနိုင်သည်၊ ယုတ်ညံ့၍ရသလောက် ယုတ်ညံ့နိုင်သည်၊ အကျည်းတန်၍ရသလောက် အကျည်းတန်နိုင်သည်၊ စက်ဆုပ်ဖွယ်ဖြစ်၍ရသလောက် စက်ဆုပ်ဖွယ်ဖြစ်နိုင်သည်။ အကယ်၍ ၎င်းတို့တွင် အသိစိတ်၏ လုပ်ငန်းဆောင်တာမရှိသည့်အပြင်၊ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိပါက၊ မည်သည့်မကောင်းသည့် လုပ်ဆောင်ချက်ကိုမဆို ကျူးလွန်နိုင်ပြီး မမှန်ကန်သော စကားများ၊ မူမမှန်သော ကျိုးကြောင်းဆင်ခြင်မှုများနှင့် မိစ္ဆာဒိဋ္ဌိ အယူဝါဒများ တစ်ခုတလေကို ၎င်းတို့၏ နှုတ်မှ ထွက်စေနိုင်သည်။ လူသားများသည် တိရစ္ဆာန်များထက် ပို၍ ကြောက်မက်ဖွယ်ကောင်းသည်။ တိရစ္ဆာန်များသည် အမှန်တကယ်တွင် ကြောက်မက်ဖွယ်မကောင်းပေ။ ၎င်းတို့သည် အလွန်ရိုးရှင်းသည်၊ အလွန်ဖြူစင်ပြီး အလွန်ရိုးသားသည်။ ငါမွေးထားသော ခွေးငယ်လေးသည် ငယ်စဉ်က ဝက်နားရွက်တစ်ဖက်ကို စားနေရင်း ငါ့ကို မြင်သောအခါ အလွန်ပျော်ရွှင်သွားကာ ခေါင်းခါပြီး အမြီးနှံ့လာခဲ့သည်။ ၎င်းသည် ငါ့ကို ပျော်ရွှင်အောင် လုပ်ရမည်ကို သိသည်။ သို့သော် ငါက ၎င်းကို စနောက်ပြီး ၎င်း၏ အစာကို တောင်းလျှင် ၎င်းသည် ငါ့ကို မပေးဘဲ အမြန်ပုန်းကာ စားပြီးမှသာ ပြန်ထွက်လာသည်။ အသက် နှစ်နှစ် သို့မဟုတ် သုံးနှစ်အရွယ်သို့ ရောက်သောအခါမှစ၍ ၎င်းသည် ကွဲပြားစွာပြုမူလာခဲ့သည်၊ ယခု ၎င်းသည် အသိအလိမ္မာ ရှိလာပြီဖြစ်သည်။ ၎င်းကြိုက်သည့်အရာတစ်ခုခုကို ငါတောင်းသောအခါ ငါ့ကို ပေးသည်။ ငါ့ကို ပေးသည့်အခါ ငါ့ထံမှ မည်သည့်တောင်းဆိုမှုမျှ မပြုသည့်အပြင်၊ ငါ့အပေါ် မည်သည့်မသမာသော ရည်ရွယ်ချက်မျှလည်း မထားရှိဘဲ စစ်မှန်လျက်ရှိသည်။ ၎င်းသည် ငါ့ကို မပေးသည့်အခါတွင်လည်း ငါ့အပေါ် မည်သည့်မလိုတမာစိတ်မျှ မရှိဘဲ ရိုးသားစစ်မှန်လျက်ရှိသည်။ ၎င်းသည် ငါ့ကို ပေးသည်ဖြစ်စေ၊ မပေးသည်ဖြစ်စေ ရိုးသားစစ်မှန်နေသည်။ ဤသည်တို့မှာ ၎င်း၏ မွေးရာပါ အရည်အသွေးများနှင့် ပင်ကိုအသိစိတ်များ ဖြစ်သည်။ တိရစ္ဆာန်များတွင် ဖောက်ပြန်ပျက်စီးသော စိတ်သဘောထားများ မရှိပေ။ ၎င်းတို့သည် စာတန်၏ ပြုပြင်စီရင်ခြင်း ခံရသော မည်သည့်အရာကိုမျှ မပိုင်ဆိုင်ကြသည့်အပြင်၊ ၎င်းတို့၏ ထုတ်ဖော်မှုများအားလုံးသည် သဘာဝအတိုင်းဖြစ်ပြီး အလွန်တိုက်ရိုက်ကျကာ ရိုးရှင်းသည်။ သင်သည် ၎င်းတို့၏ ရည်ရွယ်ချက်များကို ခန့်မှန်းရန် မလိုအပ်သည့်အပြင်၊ ၎င်းတို့ကို သတိထားကာကွယ်ရန်လည်း မလိုအပ်ပေ။ တိရစ္ဆာန်တစ်ကောင်က သင့်ကို တစ်စုံတစ်ခု ပေးလျှင် ၎င်းသည် သင့်ကို ပေးနေခြင်းဖြစ်ပြီး မပေးလျှင်လည်း မပေးခြင်းသာ ဖြစ်သည်။ ၎င်းပျော်လျှင် ပျော်နေခြင်းဖြစ်ပြီး မပျော်လျှင်လည်း မပျော်ခြင်းသာ ဖြစ်သည်။ ၎င်းသည် စိတ်ခံစားမှုများ၏ ထိန်းချုပ်ခြင်းကို ခံရမည်မဟုတ်သည့်အပြင် သင့်အပေါ် မကောင်းသော ရည်ရွယ်ချက်များလည်း ထားရှိမည် မဟုတ်ပေ။ လူတို့မှာမူ ကွဲပြားသည်။ လူတို့သည် ကြောက်မက်ဖွယ်ကောင်းသည်။ လူ့အရေခွံကို ဝတ်ဆင်ထားလျက် ၎င်းတို့သည် အသိစိတ် သို့မဟုတ် ဆင်ခြင်တုံတရားကို မပိုင်ဆိုင်ပါက ၎င်းတို့သည် တိရစ္ဆာန်များထက် သာလွန်ရန် မဖြစ်နိုင်ဘဲ ဆိုး၍ရသလော ဆိုးနိုင်ကြသည်။ ၎င်းတို့ မည်မျှအထိ ဆိုးနိုင်သနည်း။ အသက်ရှင်နေသော နတ်ဆိုးတစ်ကောင်ကို မြင်တွေ့ခဲ့ရသည်ဟု သင် ခံစားရလောက်အောင်၊ ယင်းကို စိတ်ကူးဖြင့်ပင် မမှန်းဆနိုင်ဟု ခံစားရစေလောက်အောင်၊ သင်၏ အသိစိတ်ကို တုန်လှုပ်စေလောက်အောင်၊ သင်၏ စိတ်နှလုံး အတွင်းနက်နက်နေရာများကို ထိုးနှက်ပြီး ဒုက္ခပေးလောက်အောင် ဆိုးနိုင်သည်။ ဤအရာများကို ငါ ခံစားရသောအခါ၊ “ဤသည်မှာ လူတစ်ဦး လုပ်သင့်သည့်အရာလော။ လူတို့သည် အဘယ်သို့ဖြစ်ပြီး အလွန် ဆိုးရွားနိုင်ရသနည်း။ သူသည် ဘုရားသခင်ကို ယုံကြည်သည်၊ အဘယ်သို့ဖြစ်ပြီး ဤအရာများကို သူ လုပ်ဆောင်နိုင်သေးသနည်း”ဟု တွေးလျက်၊ စိတ်ထဲတွင် သက်ပြင်းချမိသည်။ လူတစ်ဦးသည် သူ၏ အသိစိတ်နှင့် ဆင်ခြင်တုံတရား ဆုံးရှုံးသွားသည်နှင့်တစ်ပြိုင်နက် ၎င်းတို့သည် ဆိုး၍ရသလောက် ဆိုးနိုင်သည်။ ၎င်းတို့သည် ယခု ဆိုး၍ရသလောက် ဆိုးနိုင်သည်သာမက၊ ပို၍ပင် ဆိုးနိုင်ပြီး ဆက်လက်၍ အကျင့်ပျက်သွားနိုင်သည်။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို လူတို့မသိခြင်းသည် လူသားမျိုးနွယ်၏ အကျင့်ပျက်ခြင်း အစ၊ လူသားမျိုးနွယ်၏ ကျဆုံးခြင်း အစ ဖြစ်သည်။

အကယ်၍ တစ်စုံတစ်ဦးသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိပါက၊ ၎င်းတို့တွင် အသိစိတ် သို့မဟုတ် ဆင်ခြင်တုံတရား မရှိပေ။ ထို့ကြောင့် ၎င်းတို့တွင် လူ့သဘာဝ မရှိသည့်အပြင်၊ ၎င်းတို့တွင် နတ်ဆိုးသဘာဝ ရှိနိုင်ခြေရှိသည်။ နောက်ပိုင်းတွင် ၎င်းတို့ မည်သည့်အရာကို ထုတ်ဖော်သည်ဖြစ်စေ သို့မဟုတ် ၎င်းတို့၏ တစ်သက်တာတွင် မည်သည့်အရာကို အသက်ရှင်နေထိုင်သည်ဖြစ်စေ၊ တိုတိုပြောရလျှင် ၎င်းတို့ ရွေးနှုတ်ခြင်းကို ခံရိလိမ့်မည်မဟုတ်၊ မည်သည့်အခါမျှ ရွေးနှုတ်ခြင်းကို ခံရလိမ့်မည်မဟုတ်ပေ။ အကယ်၍ တစ်စုံတစ်ဦးတွင် အသိစိတ်နှင့် ဆင်ခြင်တုံတရား မရှိပါက၊ တိတိကျကျ ပြောရလျှင် လူ့သဘာဝမရှိပါက၊ ၎င်းတို့သည် ပြုပြင်၍မရနိုင်သည့်အပြင်၊ ရွေးနှုတ်ခြင်းကို မခံရနိုင်ပေ။ ဤသည်မှာ အမှန်တကယ်ပင် ဖြစ်သည့်ပုံစံ ဖြစ်သည်။ အကယ်၍ ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် မသိပါက၊ အသိစိတ်၊ ဆင်ခြင်တုံတရားနှင့် ကိုက်ညီသော အရာတစ်ခုတလေကို ၎င်းတို့ မည်သို့ လုပ်ဆောင်နိုင်မည်နည်း။ ယင်းမှာ အကြုံပြုဖို့ အဓိပ္ပာယ်မရှိသောအရာ ဖြစ်ပေလိမ့်မည်။ အချို့လူများသည် မနာလိုတတ်ပြီး ပဋိပက္ခဖြစ်တတ်ကြသည်။ အကယ်၍ အခြားလူများနှင့် ပဋိပက္ခဖြစ်ပါက၊ သင်သည် ဤအရာ၏ သဘောသဘာဝက အလွန်ဆိုးရွားခြင်းမရှိဟု ထင်ကောင်းထင်မည်ဖြစ်သော်လည်း အချို့လူများသည် ငါနှင့် ပဋိပက္ခဖြစ်ကြသည်။ သို့ဆိုလျှင် ဤ “ဘုရားသခင်ကို ယုံကြည်သူများ” သည် အမှန်တကယ်တွင် မည်သူ့ကို ယုံကြည်ကြသနည်း။ ၎င်းတို့သည် ငါနှင့် ပဋိပက္ခဖြစ်နိုင်သည်ဟူသောအချက်က ဤပြဿနာကို ဆိုးရွားစေသည်။ အချို့လူများသည် ၎င်းတို့၏ ပြဿနာတစ်ခုခုကို ငါထောက်ပြသောအခါ မည်သည့်အခါတွင်မျှ မမေ့ကြသည့်အပြင်၊ နောက်ပိုင်းတွင် အားသာချက်တစ်ခုခုကို ရှာဖွေပြီး လက်တုံ့ပြန်ရန် မည်သည့်နည်းလမ်းအား အသုံးပြုနိုင်သည်ကို ၎င်းတို့ တွေးဆကြသည်။ ဥပမာအားဖြင့်၊ တစ်ချိန်က ငါသည် ဤသို့သော လူတစ်ဦးကို “သင်သည် အမြဲများစွာချက်ပြုတ်သည်၊ အဘယ်ကြောင့် သင်သည် ကွက်တိပမာဏဖြစ်ရုံ မချက်သနည်း”ဟု ပြောခဲ့သည်။ သူက သေချာ စဉ်းစားသည်။ “သင်က ကျွန်ုပ် ချက်ပြုတ်ရမည့် အစားအစာ ပမာဏကို ကျွန်ုပ် ကောင်းစွာ မခန့်မှန်းနိုင်ဟု ဆိုသည်။ ဤသည်မှာ ကျွန်ုပ် ဉာဏ်မထက်မြက်ကြောင်း၊ ကျွန်ုပ် မကောင်းကြောင်းကို သွယ်ဝှိုက်ညွှန်းဆိုနေခြင်း မဟုတ်လော။ သို့ဆိုလျှင် သင် တစ်နပ် ချက်ကြည့်ပါလော”ဟူ၍ဖြစ်သည်။ ငါချက်ပြုတ်ပြီး အကြွင်းအကျန် အနည်းငယ် ရှိပြီးသည့်နောက်တွင်၊ သူသည် မည်သည့်အရာကိုမျှ ကျယ်ကျယ် မပြောခဲ့သော်လည်း စိတ်ထဲတွင်မူ၊ “သင်လည်း ကွက်တိဖြစ်ရုံ ချက်ပြုတ်နိုင်သည် မဟုတ်၊ ဟုတ်သလော။ သင့်ကို လက်တုံ့ပြန်ဖို့ အခွင့်အရေး ကျွန်ုပ် ရှာတွေ့ပြီ။ သင်က ကျွန်ုပ်၏ ပြဿနာကို ဖော်ထုတ်ခဲ့သည်၊ ထို့ကြောင့် ကျွန်ုပ်လည်း သင့်ကို ဖော်ထုတ်မည်”ဟု တွေးခဲ့သည်။ သူသည် ငါ့ကို ပစ်မှတ်ထားရန် နည်းလမ်းများကို အမြဲ ကြိုးစားရှာဖွေနေခဲ့သည်။ အချို့လူများက “သင့်ကို ပစ်မှတ်ထားတဲ့ ဘယ်သူ့ကိုမဆို သင်က အငြိုးအတေးထားခြင်း ဖြစ်သလော။ သို့ဆိုလျှင် တခြားသူများ ပစ်မှတ်ထားခံရတာက အဆင်ပြေပြီး သင့်ကိုမူ ပစ်မှတ်ထား၍မရသလော” ဟု ဆိုကြသည်။ ၎င်းတို့ ထိုသို့ ပြောဆိုခြင်းသည် မှန်သလော။ (မမှန်ပါ။) နောက်ထပ်အခါသမယတစ်ခုတွင်၊ ငါသည် တစ်စုံတစ်ဦးကို စားပွဲ သန့်ရှင်းရေးလုပ်ရန် ပြောခဲ့ရာ သူက “ရှုပ်ပွအောင် လုပ်ခဲ့သည်မှာ ကျွန်ုပ် မဟုတ်ပါ” ဟု ဆိုသည်။ ငါက “သင် မဟုတ်လျှင် သင် သန့်ရှင်းရေးလုပ်၍ ရသေးသည်ပဲ”ဟု ဆိုသည်။ သူက “ကျွန်ုပ် သန့်ရှင်းရေးလုပ်လျှင်ပင် ရှုပ်ပွအောင် လုပ်ခဲ့သူက ကျွန်ုပ် မဟုတ်သည်ကို ရှင်းရှင်းလင်းလင်း ဖြစ်စေရမည်” ဟု ဆိုသည်။ ငါက သူ့ကို ဗီရိုထဲက ပစ္စည်းများကို သန့်ရှင်းရေးလုပ်ခိုင်းသောအခါ သူက “အထဲတွင်ရှိသည့် ပစ္စည်းများကို ကျွန်ုပ် ဝယ်ခဲ့ခြင်း မဟုတ်ပါ”ဟု ဆိုသည်။ ငါက “ဝယ်ယူခဲ့သူမှာ သင် မဟုတ်သော်လည်း၊ သင် သင် သန့်ရှင်းရေးလုပ်၍ မရဘူးလော။ ငါ တစ်စုံတစ်ခုကို ပြောသည့်အခါ၊ အဘယ်ကြောင့် အရာရောက်ခြင်း အလွန်နည်းရသနည်း။ သင် သန့်ရှင်းရေးမလုပ်မီ မည်သူဝယ်ခဲ့သည်ကို ဦးစွာ သိအောင်လုပ်ရမှဖြစ်မည်လော”ဟု ဆိုသည်။ သူပြောနေသည့်အရာက မှန်ကန်သည် သို့မဟုတ် မမှန်ကန်သည်ကို သူသိခဲ့သလော။ သူသည် မူမမှန်သောကျိုးကြောင်းဆင်ခြင်မှုကို ဖော်ပြနေခဲ့သည် မဟုတ်လော။ (ဟုတ်ပါသည်။) သူသည် မူမမှန်သော ကျိုးကြောင်းဆင်ခြင်မှုကို ဖော်ပြနေသည်ဟု ငါပြောခဲ့သော်လည်း ငါက အရှိန်အဝါသုံးနေသည့်အလား၊ ငါ၏ အထူးအဆင့်အတန်းဟူသည်မှာ အခြားသူများက ငါပြောသည့် မည်သည့်အရာကိုမဆို သည်းခံပေးရမည့်သဘောဖြစ်သည်ဟု တွေးထင်လျက် စိတ်ထဲတွင် သူ လက်မခံဘဲရှိနေသည်။ သူ၏ တွေးခေါ်ပုံသည် မှန်ကန်သလော။ (မမှန်ကန်ပါ။) နောက်ပိုင်းတွင် သူသည် သမ္မာတရားကို လုံးဝ လက်မခံကြောင်းနှင့် မည်သည့်အရာကို ငါ ပြောစေကာမူ သူ၏ စိတ်နှလုံးထဲတွင် လက်ခံမည်မဟုတ်ကြောင်း ငါမြင်တွေ့ခဲ့ရသဖြင့် သူ့အပေါ် ငါ လေမဖြုန်းတော့ပေ။ သူသည် သူလုပ်ဆောင်လိုသည့် မည်သည့်အရာကိုမဆို လုပ်ဆောင်နိုင်ပြီး ငါသည် သူ့ကို ခွင့်လွှတ်ကာ သည်းခံခဲ့သည်။ ငါ့တွင် ဤပင်ကိုလက္ခဏာနှင့် အဆင့်အတန်း ရှိသော်လည်း ငါ့စကားကို နားမထောင်သည့်အပြင်၊ ငါ့ကို ဆန့်ကျင်သော လူများ အလွန်များပြားလှသည်။ ငါ့အပေါ် ရိုသေမှုမရှိသော ညီအစ်ကိုမောင်နှမများစွာကို ငါကိုယ်တိုင်ကိုယ်ကျ မြင်တွေ့ရပြီးဖြစ်သည်။ ငါ့အပေါ် အာခံပြီး မကျေမချမ်းဖြစ်ကြသော လူများစွာ၊ ၎င်းတို့၏ စိတ်နှလုံးထဲတွင် ငါ့ကို မနာလိုဝန်တိုပြီး မုန်းတီးသော လူများစွာ၊ ငါ့ကို အထင်သေးပြီး နှိမ်သော လူများစွာ၊ ငါ့ကွယ်ရာတွင် ငါ့ကို ဝေဖန်သော လူများစွာနှင့် လူအများရှေ့တွင် ငါ့ကို လှောင်ပြောင်ပြီး ပြက်ရယ်ပြုသော လူများစွာ ရှိကြသည်။ ၎င်းတို့ကို ငါ မည်သို့ ဆက်ဆံခဲ့သနည်း။ ငါ၏ အနှစ်သုံးဆယ်ကျော်ကြာ အမှုတော်တွင် လူတစ်ဦးတစ်ယောက်ကိုမျှ ငါလက်တုံ့ပြန်ခြင်း မပြုခဲ့ပေ။ ငါ့ပင်ကိုလက္ခဏာကို ပွင့်ပွင့်လင်းလင်း မထုတ်ဖော်ခဲ့သည့်အချိန်တွင် ငါ့အပေါ် ရိုသေမှုမရှိခဲ့သောကြောင့် မည်သူ့ကိုမျှ ငါမုန်းတီးခြင်းမရှိသည့်အပြင် ငါ၏အဆင့်အတန်းကို ငါရယူပြီးနောက်တွင်လည်း ၎င်းတို့ကို ငါညှဉ်းဆဲခြင်း မပြုခဲ့ပေ။ ထိုသို့သောအရာကို ငါတစ်ကြိမ်တစ်ခါမျှပင် မလုပ်ဆောင်ခဲ့ပေ။ ထို့အပြင် ဤလူတို့သည် ငါ့အပေါ် ရိုင်းစိုင်းသော သို့မဟုတ် နာကျင်စေသော အမှုအရာအချို့ကို လုပ်ဆောင်ခဲ့ကြပြီး ငါသည် ၎င်းတို့ကို မည်သည့်အခါမျှ တာဝန်ခံခိုင်းခြင်း မရှိခဲ့ပေ။ သို့ရာတွင် လူတိုင်းက ပိုင်းခြားသိမြင်မှု ရှိလာဖို့ ကူညီရန်အတွက် ဤသို့သော ပြဿနာမျိုးများကို သမ္မာတရားနှင့် ဆက်စပ်၍ ငါမိတ်သဟာယဖွဲ့ရမည်ဖြစ်သည်။ ဤသည်မှာ လူတိုင်းအတွက် အကျိုးရှိသည်။ သို့သော် လူများစွာတို့သည် ဤလူတို့ လုပ်ဆောင်ခဲ့သော အမှုအရာများနှင့်စပ်လျဉ်း၍ ပိုင်းခြားသိမြင်မှု မရှိကြပေ။ ၎င်းတို့သည် ထိုသို့သောအမှုများကို ဖော်ပြရန်ပင် မထိုက်တန်သည့်အလား အလေးအနက်မထားကြပေ။ ဤသည်မှာ ပြဿနာတစ်ခု မဟုတ်လော။ ထို့ကြောင့် လူတိုင်းကို ပိုင်းခြားသိမြင်မှု ရှိလာစေဖို့ ကူညီရန်အတွက် ထိုသို့သော ကိစ္စရပ်များနှင့်ပတ်သက်၍ မိတ်သဟာယဖွဲ့ခြင်းသည် လိုအပ်သည်ချည်းသာ ဖြစ်သည်။ သင်သည် ဘုရားသခင်ကို ယုံကြည်သည်ဟု ဆိုသဖြင့်၊ ငါသည် သင့်ကို ယုံကြည်သူတစ်ဦးအဖြစ် ဆက်ဆံသည်။ သင်ထမ်းဆောင်နေသော တာဝန်အပေါ် အခြေခံ၍ ငါသည် သင့်အပေါ် တောင်းဆိုမှုများ ပြုသည်၊ သို့ဖြစ်ရာ သင်သည် ယင်းကို လုပ်ဆောင်သင့်သည် မဟုတ်လော။ သင်သည် ကျိုးနွံနာခံမှု ရှိသင့်သည် မဟုတ်လော။ (ဟုတ်ပါသည်။) ငါ့တွင် ဤပင်ကိုလက္ခဏာနှင့် အဆင့်အတန်းရှိပြီး ဤပင်ကိုလက္ခဏာနှင့် အဆင့်အတန်းဖြင့် သင့်အပေါ် တောင်းဆိုမှုများ ပြုနေခြင်းဖြစ်သည်။ ထို့ကြောင့် သင်သည် ငါပြောသည့်အရာကို ဖန်ဆင်းခံတစ်ဦး၏ သဘောထားဖြင့် သဘောထားသင့်သည်။ သင်သည် သင်၏ တာဝန်ကို ထမ်းဆောင်နေခြင်းဖြစ်သည်၊ အခြားမည်သည့် မှတ်ချက်ကိုမျှ သင် မပေးသင့်၊ လုံးဝ မူမမှန်သော ကျိုးကြောင်းဆင်ခြင်မှုကို မပြောဆိုသင့်၊ ငါ့ကို မဆန့်ကျင်သင့်ပေ။ ဤသည်မှာ ဖန်ဆင်းခံတစ်ဦးအနေဖြင့် သင် ရှိသင့်သော အနိမ့်ဆုံး ဆင်ခြင်တုံတရားနှင့် လူ့သဘာဝ၏ သရုပ်သကန်ဖြစ်သည်။ သို့သော် ဤလူသည် ထိုသို့သော သဘောထား ကင်းမဲ့သည်သာမက မူမမှန်သောကျိုးကြောင်းဆင်ခြင်မှုကိုလည်း အသုံးပြုခဲ့သည်။ သူသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိခဲ့သလော။ မသိခဲ့ပေ။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိသော လူတို့သည် လူ့သဘာဝကင်းမဲ့ကြသည် မဟုတ်လော။ (ဟုတ်ပါသည်။) ၎င်းတို့တွင် လူ့သဘာဝမရှိဟု အသေအချာ ပြော၍ရသည်။ အကယ်၍ သာမန်လူတစ်ဦးက သင့်ကို စားပွဲ သန့်ရှင်းရေးလုပ်ကာ ဗီရိုကို စီစဉ်ခိုင်းပြီး သင်က မလုပ်ချင်ပါက သို့မဟုတ် အခြားသူသည် သာမန်လူတစ်ဦးဖြစ်ပြီး သင့်ကို ခိုင်းပိုင်ခွင့်မရှိဟု သင်ခံစားရပါက သင်မလုပ်ဘဲ နေရန် ရွေးချယ်နိုင်သည်။ သို့သော် သင်ပြောခဲ့သော စကားနှစ်ခွန်းဖြစ်သည့် “ရှုပ်ပွအောင် လုပ်ခဲ့သည်မှာ ကျွန်ုပ် မဟုတ်ပါ”ဟူသည်နှင့် “ဗီရိုထဲက ပစ္စည်းများကို ကျွန်ုပ် ဝယ်ခဲ့ခြင်း မဟုတ်ပါ”ဟူသည်တို့မှာ အသိစိတ်နှင့် ဆင်ခြင်တုံတရားရှိသော လူတစ်ဦး ပြောဆိုမည့် စကားဖြစ်သလော။ ဤသည်မှာ လွန်ကဲစွာ ယုတ္တိမတန်ခြင်း မဟုတ်လော။ (ဟုတ်ပါသည်။) သာမန်လူတစ်ဦးက သင့်ကို ဤသို့ စကားပြောသောအခါ သင်သည် အာခံတတ်သော်လည်း ယခုမူ သင့်ကို စကားပြောနေသူမှာ ငါဖြစ်ပြီး သင်သည် ငါနှင့်ပတ်သက်၍ မူမမှန်သော ကျိုးကြောင်းဆင်ခြင်မှုကို အသုံးပြုဝံ့သေးသည့်အပြင် အမြင်အားဖြင့် မှန်ကန်ပုံရသော်လည်း စင်စစ် မှားယွင်းသော တွေးခေါ်ဆင်ခြင်မှုစနစ်ဖြင့် သင့်ကိုယ်သင် ကာကွယ်ပြောဆိုဝံ့သေးသည်။ သင်သည် ဤသို့ မူမမှန်သော ကျိုးကြောင်းဆင်ခြင်မှုကို အသုံးပြုနိုင်ခြင်းက သင်၏ အကျင့်စရိုက်နှင့်ပတ်သက်၍ မည်သည့်အရာ ပြောနေသနည်း။ သင်က “ရှုပ်ပွအောင် လုပ်ခဲ့သည်မှာ ကျွန်ုပ် မဟုတ်ပါ”ဟု ဆိုသည်။ ဆိုလိုသည်မှာ “ရှုပ်ပွစေသူမည်သူမဆို သန့်ရှင်းရေးလုပ်သင့်သည်။ မည်သို့ဆိုစေ၊ ကျွန်ုပ် လုပ်မည် မဟုတ်ပါ”ဟူ၍ ဖြစ်သည်။ သင်သည် လုပ်သင့်သော အလုပ်ကို လုပ်ဆောင်ရန် ငြင်းဆန်ခဲ့ပြီး မူမမှန်သော ကျိုးကြောင်းဆင်ခြင်မှုကိုပင် အသုံးပြုခဲ့သည်။ ဤသည်မှာ ပုံမှန် လူ့သဘာဝရှိသော လူတစ်ဦးက အမှုအရာများကို ကိုင်တွယ်သင့်သည့် နည်းလမ်းဖြစ်သလော။ ဤအလုပ်တာဝန်သည် သင်လုပ်သင့်သည့်အရာဖြစ်ပါက သင်သည် ဤစကားကို မပြောဘဲနေသင့်သည် မဟုတ်လော။ ဤစကားကို သင် ပြောဆိုနိုင်သည်အတွက်၊ ဤသည်မှာ သင်သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြောင်း ဆိုလိုသည် မဟုတ်လော။ ဤအရာကို ငြင်းဆန်ရန်နှင့် မလုပ်ဆောင်ရန်အလို့ငှာ သင်သည် ရှုပ်ပွအောင် လုပ်ခဲ့သူမဟုတ်သည့်အပြင် ပစ္စည်းများကို ဝယ်ခဲ့သူလည်း မဟုတ်သောကြောင့် သင် သန့်ရှင်းရေးလုပ်မည်မဟုတ်ဟု ဆိုလျက်၊ သင်၏ ပုဂ္ဂိုလ်ရေး ဒေါသကိုပင် ဖွင့်ချခဲ့သည်။ သင်သည် ထိုအရာကို လုပ်ဆောင်ခြင်းအား ရှောင်ရှားရန် ဆင်ခြေများ စိတ်ကူးရပြီး မူမမှန်သော ကျိုးကြောင်းဆင်ခြင်မှုကို အသုံးပြုခဲ့သည်။ သင်၏ ကျိုးကြောင်းဆင်ခြင်မှုသည် အလွန် မူမမှန်ဖြစ်နေသည် မဟုတ်လော။ သင်သည် ထိုသို့ မူမမှန်သော ကျိုးကြောင်းဆင်ခြင်မှုကို သင်၏ နှုတ်မှ ထွက်ခွင့်ပေးနိုင်ခဲ့ပြီး မျက်နှာပြောင်တိုက်သည့် မိမိကိုယ်ကိုယုံကြည်စိတ်ချမှုနှင့် မောက်မာစွာပင် ထိုသို့ လုပ်ဆောင်ခဲ့သည်။ ထိုသို့သော လူတစ်ဦးသည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိပေ၊ ဟုတ်သလော။ ၎င်းတို့တွင် လူ့သဘာဝမရှိ၊ ဟုတ်သလော။ (ဟုတ်ပါသည်။) ငါသည် သင့်ကို ဤသို့ သတ်မှတ်သည်မှာ ငါ့တွင် ဤပင်ကိုလက္ခဏာနှင့် အဆင့်အတန်းရှိပြီး သင်က ငါ့ကို ပစ်မှတ်ထားခဲ့သောကြောင့် မဟုတ်ပေ။ အခြားတစ်စုံတစ်ဦးက သင့်ကို ဤသို့ လုပ်ခိုင်းပြီး သင်က ငြင်းဆန်ကာ အငြင်းအခုံလုပ်ရန် ကြိုးစားခဲ့လျှင်ပင် ဘေးမှ ကြည့်ရှုသူတစ်ဦးအနေဖြင့် ငါသည် သင့်ကို ဤနည်းလမ်းဖြင့်ပင် အကဲဖြတ်ဦးမည်ဖြစ်သည်။ အကြောင်းမှာ သင်ပြောခဲ့သော အရာသည် လူ့သဘာဝနှင့် ကိုက်ညီခြင်းမရှိ၊ မှန်ကန်ခြင်းမရှိ၊ မူမမှန်သော ကျိုးကြောင်းဆင်ခြင်မှု၊ မိစ္ဆာဒိဋ္ဌိ အယူဝါဒနှင့် မှားယွင်းပြီး အဓိပ္ပာယ်မဲ့သော အယူအဆ ဖြစ်သောကြောင့် ဖြစ်သည်။ သင်က ထိုအရာ မှန်ကန်ခြင်းမရှိဟု မထင်ခဲ့သည့်အပြင်၊ ကောင်းမွန်သော ကျိုးကြောင်းဆင်ခြင်မှုအဖြစ်ပင် ခံယူခဲ့သည်။ ဤသည်မှာ သင်၏ လူ့သဘာဝအတွင်း၌ အဘယ်အရာရှိသည်ကို ပြသရန် လုံလောက်ပေသည်။ သင်သည် ထိုအချိန်တွင် မထိန်းနိုင်ဘဲ ပြောထွက်သွားခဲ့သည်။ ဤသည်မှာ သဘာဝအတိုင်း ထုတ်ဖော်ခြင်းဖြစ်ပြီး သဘာဝအတိုင်း ထုတ်ဖော်ခြင်းက လူတစ်ဦး၏ လူ့သဘာဝနှင့် အနှစ်သာရကို ကိုယ်စားပြုသည်။ ၎င်းသည် လူတစ်ဦး၏ အနှစ်သာရကို ကိုယ်စားပြုသည်ဟု အဘယ်ကြောင့် ငါဆိုရသနည်း။ သင်သည် ထိုသို့သော အတွေးများနှင့် ရှုထောင့်များကို ထားရှိခြင်းသည် ယာယီဖြစ်သောအရာတစ်ခု မဟုတ်သည့်အပြင် ငါပြောခဲ့သော တစ်စုံတစ်ရာကြောင့် အစပျိုးခဲ့ခြင်းလည်း မဟုတ်ပေ။ ထိုအစား ဤအတွေးများနှင့် ရှုထောင့်များသည် သင်သည် အချိန်ကြာမြင့်စွာ၊ ရက်နှင့်လချီကြာ တွေးတောနေခဲ့သည့်အရာ ဖြစ်သည်။ ထို့အပြင်၊ အချို့အမှုအရာများသည် သင်၏ အကြိုက်အတိုင်း မဟုတ်ခဲ့သောကြောင့် သင်၏ စိတ်နှလုံးသည် မကျေနပ်မှုနှင့် အာခံမှုတို့ဖြင့် ပြည့်နေလျက် သင်သည် အယူအဆများ ဖြစ်ပေါ်လာခဲ့သည်။ သင်၏ ထိန်းချုပ်မှုသည် ခဏတာ လျော့ရဲသွားပြီး သင်၏ စိတ်နှလုံးထဲတွင်ရှိသည့် အကြောင်းအရာများ ဖော်ထုတ်ခြင်း ခံခဲ့ရသည်။ အဘယ်အရာ ဖော်ထုတ်ခြင်း ခံခဲ့ရသနည်း။ သင်၌ အသိစိတ်နှင့် ဆင်ခြင်တုံတရားမရှိကြောင်းနှင့် သင်၏ လူ့သဘာဝက အလွန်ဆိုးယုတ်၊ အလွန်ကြောက်မက်ဖွယ်ကောင်းကြောင်း ဖော်ထုတ်ခြင်း ခံခဲ့ရသည်။ အထက်တွင် ဖော်ပြခဲ့သော လူကို သမ္မာတရား လက်ခံရန် သင်တောင်းဆိုမည်ဆိုလျှင် သူလုပ်နိုင်မည်မဟုတ်ပေ။ သူ၏ ဖောက်ပြန်ပျက်စီးသော စိတ်သဘောထားများကို သိရန် သူ့ကို သင်တောင်းဆိုမည်ဆိုလျှင် ယင်းမှာ သူ့အတွက် ပို၍ပင် ဖြစ်နိုင်မည်မဟုတ်။ လူ့သဘာဝမရှိသောသူသည် တိရစ္ဆာန်တစ်ကောင်နှင့် တစ်တန်းတည်းဖြစ်၏။ ယင်းမှာ သူသည် ငါ့အပေါ် မတော်တဆ မှားယွင်းသောအရာတစ်ခုခု လုပ်ခဲ့သောကြောင့် သို့မဟုတ် ငါ့ကို မှားယွင်းပြီး အဓိပ္ပာယ်မဲ့သော စကားတစ်ခွန်း ပြောခဲ့သောကြောင့် ငါက သူ့ကို ဤသို့ သတ်မှတ်ခြင်း မဟုတ်ပေ။ သူလုပ်ခဲ့သည့်အရာ၏ သဘောသဘာဝက ဤအရာပင် ဖြစ်သောကြောင့် ဖြစ်သည်။ သူ့ကို ဤသို့ သတ်မှတ်ခြင်းသည် မမျှတခြင်း သို့မဟုတ် မတရားခြင်း မဟုတ်ပေ။ သူသည် ဤစကားများဖြင့် အခြားတစ်စုံတစ်ဦးကို ပစ်မှတ်ထားခဲ့လျှင်ပင် ထိုအရာကို ငါမြင်ခဲ့ပါက သူ့ကို ဤနည်းလမ်းဖြင့်ပင် အကဲဖြတ်မည်ဖြစ်သည်။ ဤသည်မှာ ဓမ္မဓိဋ္ဌာန်ကျသည့်၊ မျှတသော ပြောဆိုချက်ဖြစ်သည်။ သူသည် ထိုသို့ အဓိပ္ပာယ်မရှိသော အရာများကို ပြောဆိုနိုင်ခဲ့သည်၊ ထိုသို့ ယုတ္တိမရှိသော ကျိုးကြောင်းဆင်ခြင်မှုကို မြွတ်ဆိုနိုင်ခဲ့ပြီး သူ၏ ထိုသို့ လုပ်ဆောင်ခြင်းသည် သဘာဝအတိုင်း ထုတ်ဖော်ခြင်း ဖြစ်ခဲ့သည်။ ငါ့ကို ပြောလော့၊ ဤသည်မှာ သူ၏ သဘာဝ အနှစ်သာရကို ဖော်ထုတ်ခြင်း မဟုတ်လော။ ဤသည်မှာ သူ၏ စစ်မှန်သော လူ့သဘာဝကို ဖော်ထုတ်ခြင်း မဟုတ်လော။ ဤအရာက သူ့ကို ဖော်ထုတ်ပြီးဖြစ်သည်။ အဘယ်အရာကို ဖော်ထုတ်ပြီးဖြစ်သနည်း။ သူသည် လူ့သဘာဝမရှိကြောင်း ဖော်ထုတ်ပြီးဖြစ်သည်။ လူ့သဘာဝမရှိသော လူတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြသည့်အပြင်၊ ထိုသို့သော မျက်နှာပြောင်တိုက်သည့် မိမိကိုယ်ကို စိတ်ချယုံကြည်မှုဖြင့် ဤအမှုအရာများကို ပြောဆိုလျက်၊ ၎င်းတို့သည် မူမမှန်သော ကျိုးကြောင်းဆင်ခြင်မှုနှင့် မိစ္ဆာဒိဋ္ဌိ အယူဝါဒ တစ်ခုတလေကို စိတ်ကူးရလာနိုင်ကြသည်။ ၎င်းတို့ စကားပြောပြီးသည့်နောက်တွင် ၎င်းတို့၏ စကားများက မမှန်ကန်ကြောင်းကို မည်သည့်အခါတွင်မျှ မသိကြသည့်အပြင်၊ ၎င်းတို့၏ စကားများနှင့်ပတ်သက်၍ အဘယ်အရာ မှားယွင်းခဲ့သည်ကိုလည်း မည်သည့်အခါတွင်မျှ ဝန်မခံကြပေ။ ၎င်းတို့သည် မိမိတို့ကိုယ်ကို လုံးဝ ဆင်ခြင်သုံးသပ်ခြင်းမရှိ သို့မဟုတ် ပြုပြင်ခြင်းကို လက်ခံခြင်း မရှိသည့်အပြင်၊ အဆုံးတွင် အဘယ်အရာကို ပြောဆိုကြသနည်း။ “ကျွန်ုပ်က ယင်းကို တမင်တကာ ပြောခဲ့ခြင်း မဟုတ်ပါ။ ဒေါသထွက်ချိန်တွင် ပြောထွက်သွားမိခြင်းမျှသာ မဟုတ်လော”ဟူ၍ ဖြစ်သည်။ ယင်းသည် တမင်တကာ ဖြစ်ရန်ပင် လိုအပ်သလော။ သင်သည် ၎င်းကို သဘာဝအတိုင်း ထုတ်ဖော်ခဲ့ပြီးဖြစ်ကာ သင်၏ လူ့သဘာဝက မည်သို့ရှိသည်ကိုလည်း ဖော်ထုတ်နှင့်ပြီးဖြစ်သည်။ သင်သည် ထိုအရာကို သေချာမစဉ်းစားဘဲ ပြောဆိုနိုင်သည်ဟူသောအချက်က ဤစကားများကို သင်၏ စိတ်နှလုံးထဲတွင် အချိန်ကြာမြင့်စွာ တဝဲလည်လည်တွေးနေခဲ့ပြီး သင်သည် ဤပတ်ဝန်းကျင်မျိုးကို ကြုံတွေ့ရသောအခါ ထိုစကားများကသဘာဝအတိုင်း ထုတ်ဖော်ခြင်းခံရကြောင်း သက်သေပြသည်။ ဤအရာက သင်၏ အကျင့်စရိုက်ကိုလုံးဝ ကိုယ်စားပြုနိုင်သည်။ အကယ်၍ သင်သည် ယင်းကို မပြောဆိုမီ စဉ်းစားခဲ့မည်ဆိုလျှင် မလွဲမသွေ မှန်ကန်မည်မဟုတ်ဘဲ ဟန်ဆောင်မှုတစ်ခုပင် ဖြစ်နိုင်သည်၊ ဤအရာကမူ သင်၏ အကျင့်စရိုက်ကို ပို၍ ဖော်ထုတ်လေသည်။ လူ့သဘာဝမရှိသော လူတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိကြသည့်အပြင်၊ ကောင်းမွန်သော ကျိုးကြောင်းဆင်ခြင်မှုဖြစ်သည့်အလား မူမမှန်သော ကျိုးကြောင်းဆင်ခြင်မှုကို ဖော်ပြကြသည်။ သင်သည် ၎င်းတို့ကို အဖြစ်မှန်များ မည်သို့ပင် တင်ပြပြီး အကျိုးသင့်အကြောင်းသင့်ပြောဆိုစေကာမူ ၎င်းတို့ မှားယွင်းစွာ လုပ်ဆောင်ခဲ့ကြောင်းကို ဝန်ခံကြမည်မဟုတ်ပေ။ “ငါ အဘယ်သို့ဖြစ်ပြီး မှားနိုင်မည်နည်း။ မှားသည့်သူက သင်တို့ဖြစ်သည်။ သင်တို့က ငါ့ကို အထင်သေးသည်။ ငါက နူးညံ့သိမ်မွေ့သည်၊ ဆုကျေးဇူးများ မရှိသည့်အပြင်၊ လူ့အဖွဲ့အစည်းတွင် ဩဇာအာဏာ သို့မဟုတ် အဆင့်အတန်း မရှိသည်ကို သင်တို့ မြင်ပြီး ငါ့ကို အနိုင်ကျင့်သည်”ဟူ၍ ဖြစ်သည်။ ၎င်းတို့သည် မူမမှန်သော ကျိုးကြောင်းဆင်ခြင်မှုများနှင့် မိစ္ဆာဒိဋ္ဌိ အယူဝါဒများ တစ်ပုံတစ်ပင်ကို ပြောကြသော်လည်း ၎င်းတို့လုပ်ခဲ့သော မှားယွင်းသည့်အရာများနှင့် ၎င်းတို့ပြောဆိုခဲ့သော မူမမှန်သည့် ကျိုးကြောင်းဆင်ခြင်မှုတို့၏ သဘောသဘာဝကို မည်သည့်အခါတွင်မျှ မပြောဆိုကြပေ။ ၎င်းတို့ မှားယွင်းသောအရာ မည်မျှကိုလုပ်ဆောင်ပါစေ ဝန်ခံကြမည်မဟုတ်ပေ။ ပုံမှန် လူ့သဘာဝရှိသော လူတစ်ဦးတွင် ဤသရုပ်သကန်မျိုး ရှိမည်လော။ မိမိ၏ အသိစိတ်နှင့် ဆင်ခြင်တုံတရား အလွန်ကောင်းမွန်သော လူများကို ငါတို့ ပြောရန်ပင် မလိုအပ်ပေ။ အသိစိတ်နှင့် ဆင်ခြင်တုံတရား အနည်းငယ်မျှပင် ရှိသော မည်သူမဆိုက လူတို့အနေဖြင့် ၎င်းတို့၏ တစ်သက်တာတွင် အမှားများစွာ ပြုလုပ်ကြသည်ကို ဧကန်မုချ သဘောပေါက်လိမ့်မည်။ အထူးသဖြင့် အချို့လူများသည် ၎င်းတို့ မပြောသင့်သော စကားအချို့ကို ပြောဆိုကြပြီး သို့မဟုတ် မလုပ်သင့်သော အမှုအရာအချို့ကို လုပ်ဆောင်ပြီး ထို့နောက်တွင် ၎င်းတို့၏ အသိစိတ်ထဲ၌ မိမိကိုယ်ကို စွပ်စွဲခြင်းနှင့် မိမိကိုယ်ကို ပြစ်တင်ရှုတ်ချခြင်းကို ခံစားရလျက်၊ ၎င်းတို့၏ တစ်သက်တာလုံး နောင်တရကာ စိတ်ဆင်းရဲကြသည်။ ၎င်းတို့သည် ပိုမိုသိနားလည်ပြီး ရင့်ကျက်သော အရွယ်သို့ ကြီးပြင်းလာသည်နှင့်အမျှ မည်သည့်စကားများကို ပြောသင့်ပြီး မည်သည့်အမှုအရာများကို လုပ်သင့်သည်၊ မည်သည့်စကားများကို မပြောသင့်ဟူသည်နှင့် မည်သည့်အမှုအရာများအား မလုပ်သင့်ဟူသည်တို့ကို တိုး၍ သိရှိကြသည်။ ၎င်းတို့၏ အသိစိတ်နှင့် ဆင်ခြင်တုံတရားသည် ၎င်းတို့၏ အပြုအမူနှင့် အတွေးအခေါ်များကို စဉ်ဆက်မပြတ် ထိန်းညှိပေးလိမ့်မည်။ အထူးသဖြင့် လူတစ်ဦးသည် သမ္မာတရားကို လက်ခံနိုင်ပါက၊ သမ္မာတရားအချို့ကို လက်ခံပြီးသည့်နောက်တွင် သူ၏ အသိစိတ်နှင့် ဆင်ခြင်တုံတရားသည် အပြုသဘောဆောင်သော ဦးတည်ချက်တစ်ခုဖြင့် ဖွံ့ဖြိုးတိုးတက်လိမ့်မည်ဖြစ်ပြီး တစ်ချိန်က ၎င်းတို့ ပြောခဲ့သော မမှန်ကန်သည့် စကားများ၊ တစ်ချိန်က ၎င်းတို့ ဖော်ပြခဲ့သော မှားယွင်းပြီး အဓိပ္ပာယ်မဲ့သည့် ရှုထောင့်များနှင့် ၎င်းတို့ တစ်ချိန်က လုပ်ခဲ့သော မှားယွင်းသည့် အမှုအရာများသည် ၎င်းတို့၏ စိတ်ထဲတွင် ဖြည်းဖြည်းချင်း ဆက်လက်ပေါ်လာလိမ့်မည်။ ၎င်းတို့သည် ထိုအရာများကို စဉ်ဆက်မပြတ် ဆင်ခြင်သုံးသပ်လိမ့်မည် စဉ်းစားကာ တွေးဆကြလိမ့်မည်ဖြစ်ပြီး ထို့နောက် ဘုရားသခင်၏ နှုတ်ကပတ်တော်များကို ရှာဖွေကာ မိမိတို့ကိုယ်ကို ဘုရားသခင်၏ နှုတ်ကပတ်တော်များနှင့် နှိုင်းယှဉ်ကြလိမ့်မည်ဖြစ်သည့်အပြင်၊ ၎င်းတို့သည် သာမန်လူတစ်ဦးမျှသာဖြစ်ကြောင်း၊ အမှားများစွာ ပြုလုပ်ခဲ့ပြီး မမှန်ကန်သော စကားများစွာ ပြောခဲ့ကြောင်း၊ မှားယွင်းပြီး အဓိပ္ပာယ်မဲ့သော အတွေးများနှင့် ရှုထောင့်များစွာ ရှိခဲ့ကြောင်း၊ အတိတ်တွင် မိုက်မဲပြီး မသိနားမလည်ဖြစ်ကာ စဉ်းစားဉာဏ်မရှိသော အမှုအရာများစွာနှင့် လူတို့ စက်ဆုပ်ရွံရှာဖွယ်ကောင်းသည်ဟု မြင်သော အမှုအရာများကို လုပ်ဆောင်ခဲ့ကြောင်း တိုး၍ ခံစားရလိမ့်မည်။ ဘုရားသခင်၏ နှုတ်ကပတ်တော်များနှင့် သမ္မာတရား၏ အဆင့်မှပင် ကြည့်ရှုခြင်းမရှိဘဲ လူတစ်ဦးက နှစ်ပေါင်းများစွာသော အတွေ့အကြုံမှ ရရှိခဲ့သော သိနားလည်မှုနှင့် ကြည့်ရှုရုံမျှဖြင့်ပင် ၎င်းတို့သည် ၎င်းတို့၏ လူသဘာဝတွင်ရှိသည့် ဤပြဿနာများအပြင်၊ ဤအမှားများနှင့် ပြစ်မှားခြင်းများကို စဉ်ဆက်မပြတ် အကျဉ်းချုပ်ဖော်ပြနိုင်သည်။ ဤသည်မှာ ပုံမှန်ဖြစ်ပြီး ဤသည်တို့မှာ အဘယ်အရာက မှန်ကန်၍ အဘယ်အရာက မမှန်ကန်သည်ကို သိသော လူ့သဘာဝရှိသည့် လူတစ်ဦးက အရွယ်တစ်ခုခုသို့ ရောက်ရှိပြီး သမ္မာတရားအချို့ကို နားလည်ပြီးသည့်နောက်တွင် နောက်ဆုံး၌ ရရှိသင့်သော အတွေ့အကြုံနှင့် အကျိုးအမြတ်များ ဖြစ်သည်။ သို့သော် အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိသောသူတို့သည် အသက်ခြောက်ဆယ် သို့မဟုတ် ခုနစ်ဆယ်အထိ အသက်ရှင်နေလျှင်ပင် ထိုသို့သော မိုက်မဲသည့်၊ မသိနားမလည်သည့်၊ ခေါင်းမာသော လူများအဖြစ် ကျန်ရှိနေပြီး ၎င်းတို့သည် ပြောင်းလဲကြလိမ့်မည်မဟုတ်ပေ။ အကယ်၍ သင်သည် ထိုသို့သော လူများ ပြောင်းလဲရန် မျှော်လင့်ပါက ဝက်တစ်ကောင်ကို ပျံသန်းဖို့ သင် မျှော်လင့်နေသကဲ့သို့ပင် ဖြစ်မည်။ ထိုအရာက တကယ်ကို လုံးဝ ဖြစ်လိမ့်မည် မဟုတ်ပေ။ ထိုသို့သော လူများသည် မည်သည့်အခါတွင်မျှ ပြောင်းလဲလိမ့်မည်မဟုတ်။ အဘယ်ကြောင့်ဆိုသော် ၎င်းတို့သည် အဘယ်အရာက မှန်ကန်ပြီး အဘယ်အရာက မမှန်ကန်သည်ကိုပင် မသိသောကြောင့် ဖြစ်သည်။ အဘယ်အရာက မှန်ကန်ပြီး အဘယ်အရာက မမှန်ကန်သည်ကို မသိသော လူတစ်ဦးကို သမ္မာတရား လက်ခံရန် သင်တောင်းဆိုမည်ဆိုလျှင် ယင်းမှာ ၎င်းတို့အတွက် အမှုအရာများကို ခက်ခဲစေခြင်းသာ ဖြစ်မည်။ အဘယ့်ကြောင့်ဆိုသော် ထိုအရာသည် ၎င်းတို့အတွက် တကယ်ကို မဖြစ်နိုင်သည့်အပြင် သမ္မာတရားဟူသည်မှာ အဘယ်အရာဖြစ်သည်ကို ၎င်းတို့ မသိကြသောကြောင့် ဖြစ်သည်။ ၎င်းတို့အတွက် သမ္မာတရားကို လက်ခံရန် မဖြစ်နိုင်ပေ။ ယင်းမှာ အရောင်မခွဲခြားနိုင်သော လူတစ်ဦးကို ပန်းချီကားတစ်ချပ် ဆွဲခိုင်းသကဲ့သို့ ဖြစ်လိမ့်မည်။ သူသည် ပုံမှန်အရောင်များဖြင့် ပန်းချီကားတစ်ချပ်ကို ဆွဲနိုင်မည်လော။ (ဆွဲနိုင်မည် မဟုတ်ပါ။) အကယ်၍ သင်သည် ဂီတသံစဉ် အတက်အကျကို ခွဲခြားနိုင်စွမ်းမရှိသော သူတစ်ဦးကို သီချင်းဆိုခိုင်းမည်ဆိုလျှင် ၎င်းတို့သည် အမြဲ အသံလွဲနေလိမ့်မည်။ ၎င်းတို့ မည်သို့ပင် သီချင်းဆိုစေကာမူ အသံမှန်အောင် မဆိုနိုင်ဘဲ ၎င်းတို့၏ သီဆိုခြင်းက အသံမှန်ပြီး အခြားသူများသာ အသံလွဲနေသည်ဟု ထင်နေဆဲဖြစ်သည်။ ၎င်းတို့၏ တိုင်းတာခြင်း စံနှုန်းသည် မမှန်ကန်သောကြောင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို ၎င်းတို့ လုံးဝ သိကြလိမ့်မည်မဟုတ်ပေ။ ယခု သင်နားလည်ပြီလော။ (နားလည်ပါပြီ။)

မိတ်သဟာယဖွဲ့ခဲ့ပြီးသော ဤအကြောင်းအရာသည် လူတို့အား အဘယ်အဖြစ်မှန်ကို ပြောပြသနည်း။ လူ့သဘာဝ ကင်းမဲ့သော လူတို့သည် အသိစိတ်နှင့် ဆင်ခြင်တုံတရားတည်းဟူသော ဤအခြေခံကျသော သတ်မှတ်ချက် ကင်းမဲ့သောကြောင့် ၎င်းတို့သည် မိမိတို့၏ လူ့သဘာဝကို တိုင်းတာခြင်းနှင့် ထိန်းညှိခြင်းအတွက် အခြေခံကျသော စံနှုန်း မရှိကြပေ။ ရလဒ်အနေဖြင့် ၎င်းတို့၏ သရုပ်သကန်များသည် အသိစိတ်နှင့် ဆင်ခြင်တုံတရားရှိသောသူတို့အတွက် အလွန်ထူးဆန်းပုံပေါက်သည်။ ၎င်းတို့သည် မူမမှန်သော ကျိုးကြောင်းဆင်ခြင်မှုများနှင့် မိစ္ဆာဒိဋ္ဌိ အယူဝါဒများကို အမြဲ ဖော်ပြနေကြပြီး အခြေအမြစ်မရှိသော အမြင်များကို ဖော်ပြနေကြသည်။ အဘယ်အရာ ဖြစ်ပျက်နေသည်ကို သင် နားလည်နိုင်ခြင်း မရှိပေ။ သင်သည် ယခု အဖြေကို ရှာတွေ့ပြီ မဟုတ်လော။ (ဟုတ်ပါသည်။) အကယ်၍ ဤလူအမျိုးအစားသည် ၎င်းတို့နှင့် ပေါင်းသင်းဆက်ဆံရန် မဖြစ်နိုင်တော့သည့် အဆင့်သို့ ရောက်ရှိသွားပါက သင်သည် ၎င်းတို့နှင့် ဆက်လက်၍ ပေါင်းသင်းဆက်ဆံခြင်း မပြုသင့်တော့ပေ။ အကယ်၍ ၎င်းတို့သည် ဤအဆင့်သို့ မရောက်သေးသည့်အပြင်၊ သင်သည် ၎င်းတို့နှင့် လက်ခံနိုင်လောက်သော အတိုင်းအတာတစ်ခုအထိ ပေါင်းသင်းဆက်ဆံနိုင်သေးပါက ငြီးငွေ့သည်ဟု ခံစားရခြင်းကို ရှောင်ရှားရန် ၎င်းတို့နှင့် တတ်နိုင်သမျှ အနည်းငယ်သာ စကားစမြည်ပြောဆိုရန် ကြိုးစားလော့။ ယခု၊ အလုပ်၏ နယ်ပယ်အားလုံး၌ အားအင်လိုအပ်သော အလုပ်တာဝန်များစွာဖြင့် အလုပ်ပမာဏ များပြားသည်။ အချို့လူများသည် ၎င်းတို့ အလွန်အလုပ်များပြီး ဤမိစ္ဆာဒိဋ္ဌိ အယူဝါဒများနှင့် မှားယွင်းပြီး အဓိပ္ပာယ်မဲ့သော အယူအဆများဖြင့် အပင်ပန်းခံရန် အချိန်မရှိဟု ခံစားရကြသည်။ ဤရှုထောင့်သည်လည်း ပိုင်းခြားသိမြင်မှု ရရှိခြင်းအတွက် အထောက်အကူမပြုသည်နှင့်အမျှ မမှန်ကန်ပေ။ သင်သည် မိစ္ဆာဒိဋ္ဌိ အယူဝါဒတစ်ခု သို့မဟုတ် မှားယွင်းပြီး အဓိပ္ပာယ်မဲ့သော အယူအဆတစ်ခုကို ကြားရပြီး ယင်းနှင့်ပတ်သက်၍ တစ်ခုခု လွဲနေသည်ဟု ခံစားရသောအခါ ထိုအရာကို မှတ်သားထားသင့်သည်။ နောက်ပိုင်းတွင် သင်သည် ထိုအရာကို ရှင်းလင်းစွာ ပိုင်းခြားသိမြင်နိုင်ပြီး ဤမှားယွင်းပြီး အဓိပ္ပာယ်မဲ့သော အယူအဆနှင့်ပတ်သက်၍ အဘယ်အရာ အတိအကျ မှားယွင်းနေသည်ကို သိရှိရန် သမ္မာတရားကို ရှာဖွေလော့။ သင်သည် ဤနည်းလမ်းဖြင့် လေ့ကျင့်ပြီး လက်တွေ့လုပ်ဆောင်ပါက ပိုင်းခြားသိမြင်မှုကို ရရှိလိမ့်မည်။ သို့သော် ဤလူအမျိုးအစားအတွက်မူ ၎င်းတို့၏ ရှုထောင့်များကို ပြုပြင်ရန်အတွက် ၎င်းတို့နှင့် သမ္မာတရားကို မိတ်သဟာယဖွဲ့ရန် မလိုအပ်ပေ။ အကြောင်းမှာ ၎င်းတို့သည် ထိုအရာကို တကယ်ပင် နားမလည်နိုင်သောကြောင့် ဖြစ်သည်။ ယင်းမှာ သစ်ပင်တစ်ပင်မှ ကြက်ဥတစ်လုံး ပြုတ်ကျလာသည်ကို မြင်ပြီးနောက် ကြက်ဥများသည် သစ်ပင်ပေါ်တွင် သီးသည်ဟု ဆိုသောသူတစ်ဦးနှင့် တူသည်။ အမှန်တွင် သစ်ပင်ပေါ်၌ ဥဥနေသည့် ကြက်မတစ်ကောင် ရှိနေခဲ့ခြင်း ဖြစ်သည်။ သူသည် ကြက်မကို မမြင်ဘဲ ကြက်ဥ ပြုတ်ကျလာသည်ကိုသာ မြင်သောကြောင့် ဤကောက်ချက်ကို သူချခဲ့ခြင်း ဖြစ်သည်။ သင်သည် သူ့ကို မည်သည့်အရာကို ပြောစေကာမူ သူနားမလည်သည့်အပြင်၊ ကြက်ဥများသည် သစ်ပင်ပေါ်တွင် သီးသည်ဟု မရမက ပြောဆိုနေသည်။ ဤသည်မှာ မိုက်မဲသည် မဟုတ်လော။ (ဟုတ်ပါသည်။) သင်သည် ထိုသို့သော လူတစ်ဦးကို နားလည်အောင် ပြောဆိုနိုင်သလော။ (မပြောနိုင်ပါ။) အကယ်၍ သင်သည် ၎င်းတို့ နားလည်အောင် မပြောနိုင်ပါက နောက်ထပ် မပြောဆိုနှင့်တော့။ သင်၏ လေကို မဖြုန်းတီးနှင့်။ ဤနှစ်များတစ်လျှောက်တွင် ငါသည် အဓိပ္ပာယ်မဲ့သော လူများစွာကို မြင်တွေ့ရပြီးဖြစ်သည်။ ဤလူအများစုသည် အတော်လေး စိတ်အားထက်သန်ကြသည်၊ တာဝန်အချို့ကို ၎င်းတို့ ထမ်းဆောင်နိုင်ပြီး အလွန်အမင်း ဖောက်ပြန်သောသို့မဟုတ် ဆိုးယုတ်သောသူများ မဟုတ်ကြပေ။ ထို့ကြောင့် ငါသည် ၎င်းတို့ကို သာမန်ကာလျှံကာ တစ်စုံတစ်ခု ပြောလိုက်ပြီး ရလဒ်မှာ အဘယ်နည်း။ ငါသည် သမ္မာတရားနှင့်ဆိုင်သည့် စကားအနည်းငယ် ပြောလိုက်လျှင် ယင်းသည် ၎င်းတို့ အလှမ်းမမီနိုင်သည့်အရာ ဖြစ်သည်။ ပြင်ပကိစ္စရပ်များအကြောင်း ငါ ပြောလျှင် ၎င်းတို့ နားမထောင်နိုင်ကြပေ။ ထို့ကြောင့် ငါသည် ဤလူတို့ကို နောက်ထပ် မည်သည့်အရာကိုမျှ ပြောဆိုလိုစိတ်မရှိတော့ပေ၊ အကြောင်းမှာ ၎င်းတို့နှင့် စကားပြောခြင်းသည် အလွန်ပင်ပန်းစရာဖြစ်ပြီး ငါ့တွင် လုပ်စရာအလုပ်များ အလွန်များပြားသောကြောင့်၊ ဆွေးနွေးစရာ သင့်လျော်သော အကြောင်းအရာများလည်း အလွန်များပြားသောကြောင့် ဖြစ်သည်။ ငါသည် သင့်လျော်သော အကြောင်းအရာအားလုံးကိုပင် ပြောမကုန်နိုင်သောကြောင့်၊ ဤလူများနှင့်ပတ်သက်၍ ငါ အပင်ပန်းခံလိုစိတ် မည်သို့ ရှိနိုင်မည်နည်း။ ယခု သမ္မာတရားကို ဤအတိုင်းအတာအထိ မိတ်သဟာယဖွဲ့ပြီးဖြစ်သောကြောင့် အမှုအရာများစွာ ရှင်းလင်းလာပြီးဖြစ်သည်၊ စစ်မှန်သော အဖြစ်မှန်များ ထင်ရှားလာပြီးဖြစ်ကာ မတူကွဲပြားသော လူအမျိုးအစားများသည် ၎င်းတို့၏ အမျိုးအစားအလိုက် အမှန်တကယ် ခွဲခြားသတ်မှတ်ခြင်း ခံရလိမ့်မည်။ ဤယုတ္တိမတန်သော လူအမျိုးအစားအတွက်မူ ၎င်းတို့ကို ခွဲခြားသတ်မှတ်ခံရခွင့်သာပေးလော့၊ ပြီးလျှင် ထိုမျှသာ ဖြစ်သည်။ ငါတို့တွင် ၎င်းတို့ကို အကျိုးသင့်အကြောင်းသင့်ပြောရန် သို့မဟုတ် ၎င်းတို့၏ မှားယွင်းပြီး အဓိပ္ပာယ်မဲ့သော ရှုထောင့်များကို ပြုပြင်ရန် အချိန်မရှိပေ၊ မှန်သလော။ (မှန်ပါသည်။) သို့ဆိုလျှင် ယနေ့အတွက် ငါတို့၏ မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၄ ခုနှစ်၊ မတ်လ ၁၆ ရက်

အောက်ခြေမှတ်စုများ-

က။ မူရင်း တရုတ်စာသားတွင် “ကျိန့်” ဟူသော အမည်သည် ကိုယ်ကျင့်တရား တည်ကြည်ဖြောင့်မတ်ခြင်းနှင့်ဆိုင်သည့် ဂယက်အနက်များရှိသည်။

ခ။ “အအေးစာ” ဟူသည့် စကားလုံးကို တရုတ်တိုင်းရင်းဆေးပညာနှင့်ဆိုင်သည့် ဆက်စပ်အကြောင်းအရာဖြင့် အသုံးပြုထားခြင်း ဖြစ်သည်။ ဤတွင်၊ “အအေးဓာတ်” သည် အပူချိန်နည်းခြင်းကို ရည်ညွှန်းခြင်းမဟုတ်ဘဲ၊ ထိုအစား အတွင်းအပူကို လျှော့ချပေးသည့်၊ ယန်စွမ်းအင်ကို ထိန်းချုပ်ကာ၊ အလွန်အကျွံ စားသုံးပါက အစာအိမ်နှင့် သရက်ရွက်၏ လုပ်ငန်းဆောင်တာများကို ထိခိုက်စေနိုင်သည်ဟု ယုံကြည်ကြသည့် အစားအစာအချို့၏ ဂုဏ်သတ္တိတစ်ခုကို ရည်ညွှန်းခြင်း ဖြစ်သည်။


သမ္မာတရားကို လိုက်စားရန်နည်းလမ်း (၁၈)

လူတို့၏ ဇာစ်မြစ်များအရ လူအမျိုးအစားသုံးမျိုး

လူများမှ လူဝင်စားသောလူများ၏ လက္ခဏာများ

၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း

မကြာသေးမီက ငါတို့၏ မိတ်သဟာယဖွဲ့ခြင်း အကြောင်းအရာသည် အတော်လေး ထူးခြားလေပြီ။ ယင်းတွင် လူတို့၏ ဇာစ်မြစ်များ၊ ၎င်းတို့၏ အနှစ်သာရများနှင့် ၎င်းတို့၏ အမျိုးအစားများ ပါဝင်ခဲ့သည်။ ငါတို့သည် တိရစ္ဆာန်များမှ လူဝင်စားခြင်း၊ နတ်ဆိုးများမှ လူဝင်စားခြင်းနှင့် လူသားများမှ လူဝင်စားခြင်းဟူသည့် မတူကွဲပြားသော အမျိုးအစားခွဲခြားခြင်းတစ်ခုစီဖြင့် လူအမျိုးအစားသုံးမျိုး၏ သရုပ်သကန်များကို ဆွေးနွေးခဲ့ကြပြီးဖြစ်သည်။ လူအများစုအတွက် ဤအရာက ၎င်းတို့၏ စိတ်အခြေအနေအပေါ် သက်ရောက်မှုတစ်ခုခု ရှိပြီးဖြစ်သည်။ ဤကဏ္ဍနှင့်ပတ်သက်၍ မိတ်သဟာယဖွဲ့ခြင်းကို ကြားပြီးနောက် သင်တို့အများစုသည် မည်သို့ ခံစားရသနည်း။ သင်တို့ထဲတွင် ဤအကြောင်းအရာကို ကြားလိုစိတ်မရှိသည့်အပြင်၊ “ဤကိစ္စရပ်များသည် သမ္မာတရားနှင့် ဆက်စပ်မှုရှိပုံမပေါ်ပါ။ ဤအရာများအကြောင်း သိရှိခြင်း၌ အသုံးဝင်မှု တစ်ခုတလေ ရှိပါသလော”ဟု ဆိုသူ တစ်ဦးတလေရှိသလော။ ယုံကြည်သူအသစ်များသည် ဤစကားများကို ကြားသောအခါ အယူအဆများ ဖြစ်ပေါ်လာဖွယ်ရှိသလော။ ၎င်းတို့သည် အပျက်သဘောဆောင်ပြီး အားနည်းလာဖွယ်ရှိသလော။ လူတို့သည် ဤစကားများကို ကြားပြီးနောက် မည်သို့ ခံစားရသည်ဖြစ်စေ၊ ၎င်းတို့အနေဖြင့် အယူအဆများ ဖြစ်ပေါ်သည်ဖြစ်စေ သို့မဟုတ် အပျက်သဘောဆောင်ပြီး အားနည်းသည်ဖြစ်စေ၊ မည်သို့ပင်ဖြစ်စေ၊ ဤစကားများကို မိတ်သဟာယဖွဲ့ခြင်းသည် လူတို့အတွက် အကျိုးရှိသည်။ ထိုအရာက လူတို့အား အနည်းဆုံးအားဖြင့် ထိုးထွင်းအမြင်နှင့် ပိုင်းခြားသိမြင်မှုအချို့ကို ရရှိနိုင်စေသည်၊ ကျင့်ကြံပြုမူခြင်းအတွက် မှန်ကန်သော အတွေးများနှင့် အမြင်များကို နားလည်နိုင်စေပြီး မည်သို့ ကျင့်ကြံပြုမူရမည်ဟူသည်နှင့်ဆိုင်သည့် အခြေခံကျသော စည်းမျဉ်းများကို နားလည်နိုင်စေသည်။ ယင်းက လူတို့အား မည်သို့ ကျင့်ကြံပြုမူရမည်ဟူသည်နှင့် မည်သို့ အသက်ရှင်ရမည်ဟူသည်တို့အရ အလွန်အမင်း အကျိုးပြုသည်။ အထူးသဖြင့်၊ ယင်းက လူတို့အား အခြားသူများကို စည်းမျဉ်းများအတိုင်း မည်သို့ ဆက်ဆံရမည်ဟူသည်ကို သိရှိရန် ကူညီပေးသည်။ ဤနည်းအားဖြင့် ၎င်းတို့သည် မိုက်မဲသောအရာများစွာ လုပ်ဆောင်ခြင်းအား လျှော့ချနိုင်လိမ့်မည်ဖြစ်ပြီး လမ်းလွဲမှုများ ပိုနည်းအောင် လုပ်နိုင်လိမ့်မည် ဖြစ်သည်။ လတ်တလော ငါတို့၏ မိတ်သဟာယဖွဲ့ခြင်း အကြောင်းအရာသည် လူတို့၏ ဇာစ်မြစ်များနှင့် ၎င်းတို့၏ အတွင်းစိတ် အနှစ်သာရတို့ ပါဝင်ခဲ့ပြီး စစ်မှန်သော လူသားများထံမှ လူဝင်စားသူများ ပိုင်ဆိုင်သော သရုပ်သကန်များအကြောင်း ပြောဆိုခြင်းဖြင့် ငါတို့ နိဂုံးချုပ်ခဲ့သည်။ စစ်မှန်သော လူသားများထံမှ လူဝင်စားသူများသည် အဓိကအားဖြင့် ထူးခြားသော လက္ခဏာရပ်နှစ်ခုကို ပိုင်ဆိုင်ကြသည်။ ယင်းတို့မှာ အဘယ်အရာများ ဖြစ်သနည်း။ (အမှားနှင့်အမှန်ကို ပိုင်းခြားသိမြင်ခြင်းနှင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိရှိခြင်းတို့ဖြစ်သည်။) ဤသည်တို့မှာ လူတစ်ဦး၏ လူ့သဘာဝက ပိုင်ဆိုင်သင့်သော အဓိကကျသည့် သရုပ်သကန်များနှင့် ထူးခြားသော လက္ခဏာရပ်နှစ်ခု ဖြစ်သည်။ ယေဘုယျအားဖြင့် ပြောရလျှင် ယင်းတို့သည် အသိစိတ်နှင့် ဆင်ခြင်တုံတရားအဖြစ် ငါတို့ မကြာခဏ ရည်ညွှန်းလေ့ရှိသည့်အရာများ ဖြစ်သည်။ သို့ရာတွင် လူတို့သည် တစ်စုံတစ်ဦးတွင် အသိစိတ်နှင့် ဆင်ခြင်တုံတရား ရှိမရှိ၊ သို့မဟုတ် လူတစ်ဦးတွင် တစ်ခု သို့မဟုတ် အခြားတစ်ခု အမှန်တကယ် ရှိမရှိ၊ ၎င်းတို့၏ အသိစိတ်နှင့် ဆင်ခြင်တုံတရားက ပုံမှန်ဖြစ်မဖြစ်၊ သို့မဟုတ် ယင်းတို့က ပုံမှန် လူ့သဘာဝက ပိုင်ဆိုင်သော အသိစိတ်နှင့် ဆင်ခြင်တုံတရား ဟုတ်မဟုတ်ဟူသည်တို့အား မည်သို့ ပိုင်းခြားသိမြင်ရမည်ကို မကြာခဏ မသိကြပေ။ လူတို့သည် ပုံမှန် လူ့သဘာဝနှင့်ပတ်သက်သည့် ဤအဖြစ်မှန်များကို နားမလည်သောအခါ အသိစိတ်နှင့် ဆင်ခြင်တုံတရားအပေါ် ၎င်းတို့၏ အမြင်များ သို့မဟုတ် သိနားလည်မှုတို့သည် အလွန် ယေဘုယျကျနေသဖြင့် လူ၏ အသိစိတ်နှင့် ဆင်ခြင်တုံတရားဟူသည်မှာ အဘယ်အရာဖြစ်သည်ကို ရှင်းပြရန်နှင့် လူတစ်ဦးတွင် လူ့သဘာဝ ရှိမရှိဟူသည်ကို အတည်ပြုရန် တိကျသော သရုပ်သကန်များနှင့်ဆိုင်သည့် သွင်ပြင်လက္ခဏာနှစ်ခုကို ငါတို့ အသုံးပြုခဲ့သည်။ ပထမတစ်ခုမှာ အမှားနှင့်အမှန်ကို ပိုင်းခြားသိမြင်ခြင်းဖြစ်ပြီး ဒုတိယတစ်ခုမှာ အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိရှိခြင်း ဖြစ်သည်။ ငါတို့သည် ဤသွင်ပြင်လက္ခဏာနှစ်ခုနှင့်ပတ်သက်၍ နှစ်ကြိမ် မိတ်သဟာယဖွဲ့ပြီးသားဖြစ်သည်။ အမှားနှင့်အမှန်ကို ပိုင်းခြားသိမြင်ခြင်းနှင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိရှိခြင်းတို့သည် လူသားတို့ ပိုင်ဆိုင်သော လူ့သဘာဝ၏ အရည်အသွေးများ၊ လူ့သဘာဝ၏ အသက်ရှင်နေထိုင်သည့် သွင်ပြင်လက္ခဏာများအပြင်၊ လူ့သဘာဝ၏ တိကျသော ထုတ်ဖော်ခြင်းများနှင့် သရုပ်သကန်များ ဖြစ်ကြသည်။ ဤသွင်ပြင်လက္ခဏာနှစ်ခုဖြစ်သည့် အမှားနှင့်အမှန်ကို ပိုင်းခြားသိမြင်ခြင်းနှင့် အဘယ်အရာက မှန်ကန်ပြီး အဘယ်အရာက မမှန်ကန်သည်ကို သိရှိခြင်းတို့အတွက် ငါသည် သင့်တော်သလို စစ်မှန်သော ဥပမာအချို့ကို စာရင်းပြုစုခဲ့ပြီး ဤသွင်ပြင်လက္ခဏာနှစ်ခုအတွင်းရှိ လူတို့၏ တိကျသော သရုပ်သကန်အချို့ကို ဆွေးနွေးခဲ့သည့်အပြင်၊ ယင်းတို့က လူ့သဘာဝရှိခြင်း၏ သရုပ်သကန်များ ဟုတ်မဟုတ်ဟူသည်နှင့် ယင်းတို့ကို ပိုင်ဆိုင်သူများသည် အမှားနှင့်အမှန်ကို ပိုင်းခြားသိမြင်နိုင်ပြီး အဘယ်အရာက မှန်ကန်၍ အဘယ်အရာက မမှန်ကန်သည်ကို သိရှိနိုင်သော လူများ ဟုတ်၊ မဟုတ်ဟူသည်တို့ကို သင်တို့အား ပိုင်းခြားသိမြင်စေခဲ့သည်။ အမှားနှင့်အမှန်ကို ပိုင်းခြားသိမြင်ခြင်းနှင့်စပ်လျဉ်း၍ လူတို့က အပြုသဘောဆောင်သော အရာများနှင့် အပျက်သဘောဆောင်သော အရာများအား မည်သို့ သဘောထားသည်ကို စိတ်ဖြာလေ့လာဆွေးနွေးရန် ကိစ္စအချို့နှင့်ပတ်သက်၍ ငါတို့ မိတ်သဟာယဖွဲ့ခဲ့ကြပြီး အပျက်သဘောဆောင်သော အရာများနှင့် လူသား သရုပ်သကန်များ မဟုတ်သော အရာများအား မည်သို့ ပိုင်းခြားသိမြင်ရမည်ကိုလည်း ငါတို့ မိတ်သဟာယဖွဲ့ခဲ့ကြသည်။ အပြုသဘောဆောင်သော အရာများဟူသည်မှာ အဘယ်အရာဖြစ်ပြီး အပျက်သဘောဆောင်သော အရာများဟူသည်မှာ အဘယ်အရာဖြစ်သည်ကို သင်တို့အား ပြောပြရန် ပို၍ တိကျသော ဥပမာများကို ငါမပေးခဲ့သော်လည်း၊ လူတို့၏ နေ့စဉ်ဘဝများတွင် အပြုသဘောဆောင်သော အရာများအပေါ်ထားရှိသည့် ၎င်းတို့၏ သရုပ်သကန်အချို့ကို စိတ်ဖြာလေ့လာဆွေးနွေးပြီး ဖော်ထုတ်ခြင်းအားဖြင့် လူတစ်ဦးက အပြုသဘောဆောင်သော အရာများအား မည်သို့ သဘောထားသင့်သည်ဟူသည်နှင့် ယင်းတို့အပေါ် ထားရှိသင့်သော သဘောထားများက အဘယ်အရာဖြစ်သည်ဟူသည်တို့ကို ငါပြသခဲ့သည်။ သင်တို့အနဖြင့် ဤအပျက်သဘောဆောင်သော ပုဂ္ဂိုလ်များ၏ သဘောထားများနှင့် သရုပ်သကန်များ၏ သဘောသဘာဝမှာ အဘယ်အရာဖြစ်သည်ကိုလည်းကောင်း၊ ၎င်းတို့၏ လူ့သဘာဝက စစ်မှန်သော လူ့သဘာဝ ဟုတ်မဟုတ်ဟူသည်ကိုလည်းကောင်း၊ ၎င်းတို့ လူ့သဘာဝ၏ အနှစ်သာရက အဘယ်အရာဖြစ်သည်ကိုလည်းကောင်း ပိုင်းခြားသိမြင်တတ်ဖို့ သင်ယူနိုင်ရန်အလို့ငှာ အပျက်သဘောဆောင်သော အရာများအပေါ် လူတို့၏ သဘောထားများနှင့် သရုပ်သကန်များကို ဖော်ထုတ်ဖို့အတွက် ဥပမာအချို့ကိုလည်း ငါပေးခဲ့သည်။ ငါတို့၏ နောက်ဆုံး မိတ်သဟာယနှစ်ခုတွင်၊ အပြုသဘောဆောင်သော အရာများနှင့် အပျက်သဘောဆောင်သော အရာများက အဘယ်အရာများဖြစ်သည်ကို ငါတို့ တိတိကျကျ မရှင်းပြခဲ့သော်လည်း ဖော်ထုတ်ထားသော အဖြစ်မှန်များမှ အကဲဖြတ်ကြည့်လျှင် အပြုသဘောဆောင်သော အရာများနှင့် အပျက်သဘောဆောင်သော အရာများကို သင်တို့ ယခု အဓိပ္ပာယ်ဖွင့်ဆိုနိုင်သင့်သည် မဟုတ်လော။ မိတ်သဟာယဖွဲ့ခြင်းကို နားထောင်ပြီးသည့်နောက်တွင် အပြုသဘောဆောင်သော အရာများနှင့် အပျက်သဘောဆောင်သော အရာများက အတိအကျအားဖြင့် အဘယ်အရာများဖြစ်သည်ကို သင်တို့ အကျဉ်းချုပ်ဖော်ပြကြပြီးပြီလော။ မိတ်သဟာယဖွဲ့ခြင်း၏ ဤတိကျသော အကြောင်းအရာကို နားထောင်ပြီးသည့်နောက်တွင် အပြုသဘောဆောင်သော အရာများဟူသည် အဘယ်အရာဖြစ်ပြီး အပျက်သဘောဆောင်သော အရာများဟူသည် အဘယ်အရာဖြစ်သည်ကို သိရှိလျက် သင်၏ စိတ်နှလုံးထဲ၌ အဓိပ္ပာယ်ဖွင့်ဆိုချက်တစ်ခု ရှိနေပြီး၊ ဤကိစ္စရပ်နှင့်စပ်လျဉ်း၍ သမ္မာတရားကို နားလည်ပါက၊ သင်သည် အပြုသဘောဆောင်သော အရာများနှင့် အပျက်သဘောဆောင်သော အရာများအား မည်သို့ ပိုင်းခြားသိမြင်ပြီး သဘောထားရမည်ကို သိရှိလိမ့်မည်၊ မှန်သလော။ (မှန်ပါသည်။)

ဂ။ အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်နည်း အပြုသဘောဆောင်သောအရာများ၏ အနက်ဖွင့်ဆိုချက်

အပြုသဘောဆောင်သောအရာများ၏ အနက်ဖွင့်ဆိုချက်

အပြုသဘောဆောင်သော အရာများဟူသည်မှာ အဘယ်အရာများ ဖြစ်သနည်း။ ဤသည်မှာ နားလည်သင့်သော ကိစ္စတစ်ခု မဟုတ်လော။ သင်တို့အနေဖြင့် ဘုရားသခင်၏ ဖြောင့်မတ်သော စိတ်သဘောထား၊ ဘုရားသခင်၏ ချစ်ခင်နှစ်လိုဖွယ်ကောင်းခြင်း၊ ဘုရားသခင်၏ အမှု၊ လူသားအတွက် ဘုရားသခင်၏ ရည်ရွယ်ချက်များ၊ လူသားအတွက် ဘုရားသခင်၏ သတ်မှတ်ချက်ချက်များအပြင် ဘုရားသခင်က လူသားမျိုးနွယ်ကို ဖော်ပြပြီးဖြစ်သော သမ္မာတရားအားလုံး၊ သမ္မာတရားအတွင်း၌ ပါရှိသော အသေးစိတ်ကျပြီး တိကျသည့် သမ္မာတရား စည်းမျဉ်းတိုင်းဟူသကဲ့သို့သော အပြုသဘောဆောင်သည့် အရာများနှင့်ဆိုင်သည့် ဥပမာအချို့ကို ပေးကောင်းပေးနိုင်သည်။ ဤသည်တို့မှာ အပြုသဘောဆောင်သော အရာများချည်းသာ ဖြစ်ကြသည်။ သင်တို့သည် အပြုသဘောဆောင်သော အရာများနှင့်နှင့်ဆိုင်သည့် တိကျသော ဥပမာအချို့ကို ပေးနိုင်သည်၊ သို့ဆိုလျှင် အပျက်သဘောဆောင်သော အရာများနှင့်သက်ဆိုင်သည့် တိကျသော ဥပမာအချို့ကို သင်တို့ ပေးနိုင်သလော။ ရိုးရာယဉ်ကျေးမှုသည် အပျက်သဘောဆောင်သော အရာတစ်ခု ဖြစ်သလော။ (ဟုတ်ပါသည်။) ဆိုးယုတ်သော ခေတ်ရေစီးကြောင်းများသည် အပျက်သဘောဆောင်သော အရာများ ဖြစ်သလော။ (ဟုတ်ပါသည်။) အရာရှိအလုပ်အကိုင်တစ်ခုကို လိုက်စားခြင်းသည် အပျက်သဘောဆောင်သော အရာတစ်ခု ဖြစ်သလော။ (ဟုတ်ပါသည်။) ကြီးမားသော ဓနဥစ္စာကို လိုက်စားခြင်းသည် အပျက်သဘောဆောင်သော အရာတစ်ခု ဖြစ်သလော။ (ဟုတ်ပါသည်။) ဤသည်တို့မှာ အပျက်သဘောဆောင်သော အရာများချည်းသာ ဖြစ်ကြသည်။ အခြား မည်သည့်အရာ ရှိသေးသနည်း။ (ကျွန်ုပ် တွေးနိုင်သည်မှာ ထိုမျှသာ ဖြစ်ပါသည်။) သင်တို့သည် ဤအရာများကို သင်တို့၏ စိတ်နှလုံးထဲတွင် မည်သည့်အခါမျှ မတွေးဆကြပေ။ အမြဲတစေ သင်တို့ စိတ်ပျံ့လွင့်နေကြသည်။ သို့တိုင် သင်တို့သည် ဘုရားသခင်ကို ယုံကြည်ပြီး နှစ်ပေါင်းများစွာ သင်တို့၏ တာဝန်ကို ထမ်းဆောင်ကာ ဘုရားသခင်၏ နှုတ်ကပတ်တော်များစွာကို စားသောက်ပြီးသည့်နောက်တွင် သမ္မာတရားများစွာကို နားလည်လာပြီးဖြစ်သည်ဟု သင်တို့ ပုံမှန်အားဖြင့် ခံစားရကြသည်။ သို့ဆိုလျှင် တိကျသော ကိစ္စရပ်များနှင့်ပတ်သက်လာသောအခါ အဘယ်ကြောင့် သင့်တွင် ရှုထောင့်မရှိရသနည်း။ သင်နားလည်ခဲ့သော အရာအားလုံး မည်သည့်နေရာသို့ ရောက်သွားလေပြီနည်း။ လူတို့အနေဖြင့် အပျက်သဘောဆောင်သော အရာများကို ပိုင်းခြားသိမြင်သည်သာမက ပါဝင်ပတ်သက်သော အပြုသဘောဆောင်သည့် အရာများနှင့် သမ္မာတရား စည်းမျဉ်းများက အဘယ်အရာဖြစ်သည်ကိုလည်း သိရှိနိုင်ရန်အလို့ငှာ၊ ပြဿနာတစ်ခု၏ အနှစ်သာရကို စိတ်ဖြာလေ့လာဆွေးနွေးရန်နှင့် ယင်း၏ အနှစ်သာရကို ရှင်းလင်းစွာ ရှင်းပြကာ ထိုသို့ဖြင့် ပါဝင်ပတ်သက်သော သမ္မာတရားများနှင့် ဘုရားသခင်၏ ရည်ရွယ်ချက်များကို လူတို့အား နားလည်စေရန် ကူညီဖို့အတွက် သင်နားလည်သော သမ္မာတရားများအား အသုံးပြုရန် သင့်ကို စေခိုင်းခြင်းခံရပါက၊ သင်သည် မည်သည့်အရာကို ပြောရမည်ကို မသိဘဲ မည်သည့်အရာကိုမျှ စိတ်ကူးမရဖြစ်နေသည်။ ဤသည်မှာ သမ္မာတရားကို နားမလည်ခြင်း၏ သရုပ်သကန်တစ်ခုဖြစ်သည် မဟုတ်လော။ (ဟုတ်ပါသည်။) သို့ဆိုလျှင် သင် ပုံမှန်အားဖြင့် ပြောဆိုလေ့ရှိသော ထိုသိနားလည်မှုများအားလုံးမှာ အဘယ်အရာများ ဖြစ်သနည်း။ (စကားလုံးများနှင့် အယူဝါဒများဖြစ်ပါသည်။) ယင်းတို့သည် စကားလုံးများနှင့် အယူဝါဒများချည်းသာ ဖြစ်ကြသည်။ အချို့လူများသည် ဝိညာဉ်ရေးရာ ဆက်ကပ်ခြင်း မှတ်စုများကို ရေးသားသောအခါ ၎င်းတို့၏ အတွေးများက စမ်းရေကဲ့သို့ စီးဆင်းသည်ကို တွေ့ရှိရပြီး ၎င်းတို့သည် ဘုရားသခင်၏ လမ်းညွှန်မှုခံရသည့်အလား ရေးသားကြသည်။ ၎င်းတို့သည် အလွန် စနစ်ကျသော ပုံစံဖြင့် ရေးသားကြပြီး ၎င်းတို့၏ မျက်လုံးများတွင် မျက်ရည်များ ပြည့်လျှံလာကာ မျက်နှာပေါ်သို့ မျက်ရည်များ စီးကျလာသည့် အဆင့်အထိ မိမိတို့ကိုယ်ကို စိတ်လှုပ်ရှားစေကြသည်။ သို့ရာတွင် လူအမျိုးမျိုးကို ပိုင်းခြားသိမြင်ရန်၊ အမှုအရာအမျိုးမျိုးကို ထွင်းဖောက်သိမြင်ပြီး ပြဿနာအမျိုးမျိုးကို ဖြေရှင်းရန် ၎င်းတို့ ရေးသားခဲ့သည့်အရာကို လက်တွေ့ဘဝတွင် အသုံးပြုရန် တောင်းဆိုခံရသောအခါ ၎င်းတို့သည် မတတ်စွမ်းနိုင်ကြပေ။ ၎င်းတို့သည် အယူဝါဒများစွာကို နားလည်ကြသော်လည်း သမ္မာတရားကိုမူ နားမလည်ကြပေ။ ရလဒ်အနေဖြင့် ၎င်းတို့ ကြုံတွေ့ရသော မည်သည့်ကိစ္စရပ်ကိုမျှ ထွင်းဖောက်မမြင်နိုင်သည့်အပြင်၊ ၎င်းတို့ ရှာဖွေတွေ့ရှိသော မည်သည့်ပြဿနာကိုမျှ မဖြေရှင်းနိုင်ကြပေ။ အယူဝါဒများစွာကို ၎င်းတို့ နားလည်ခြင်းက အဘယ်အသုံးဝင်မှု ရှိသနည်း။ သမ္မာတရားကို နားမလည်သော လူတို့သည် အလွန် သနားစရာကောင်းလှသည်တကား။ ထိုမာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်သော လူတို့သည် အယူဝါဒများစွာကို နားလည်ကြသည့်တိုင် မည်သည့်စစ်မှန်သော ပြဿနာကိုမျှ မဖြေရှင်းနိုင်ကြပေ။ ဤသည်မှာ အလွန် သနားစရာကောင်းလှသည်။ အကြောင်းအရာမှန်သို့ ပြန်သွားရလျှင်၊ အပြုသဘောဆောင်သော အရာများဟူသည် အဘယ်အရာဖြစ်သည်နှင့်ပတ်သက်၍ ငါတို့၏ မိတ်သဟာယကို ဆက်ကြစို့။ သမ္မာတရား၏ ဤကဏ္ဍကို ရှင်းလင်းစေမှ ဖြစ်မည်။ အကယ်၍ ငါတို့သည် ယေဘုယျ ပြောဆိုချက်တစ်ခုကို ပြုလုပ်ပြီး “ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်”ဟု ဆိုပါက ဤစကားများသည် မှန်ကန်သလော။ (မှန်ကန်ပါသည်။) “ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်”ဟူသည်မှာ သမ္မာတရားဖြစ်သော်လည်း ဤပြောဆိုချက်က အတိအကျအားဖြင့် မည်သည့်အရာအား ရည်ညွှန်းသည် သို့မဟုတ် ယင်းအတွင်းရှိ သမ္မာတရားက မည်သည့်အရာအား ရည်ညွှန်းသည်ကို သင်နားမလည်ပါက၊ သင်နားလည်သည့်အရာမှာ အယူဝါဒ ဖြစ်သည်။ အကယ်၍ သင်သည် ကိစ္စရပ်များစွာတွင် ဤပြောဆိုချက်အပေါ် တန်ဖိုးထားခြင်းနှင့် စစ်မှန်သော သိနားလည်မှုတစ်ခု ရှိပြီး သင်၏ ရှုထောင့်အမြင်ကို အခိုင်အမာထောက်ခံရန် အသေးစိတ်အချက်အချို့ကိုလည်း ဆက်သွယ်ပြောဆိုနိုင်ပါက၊ သင်၏ ရှုထောင့်က ဘုရားသခင်၏ နှုတ်ကပတ်တော်များကို ၎င်း၏ အခြေခံအဖြစ် ရှိနေပြီး ဤအရာက သင်သည် သမ္မာတရားအချို့ကို နားလည်ကြောင်း သက်သေပြသည်။ လူများစွာတို့က “ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်”ဟု ဆိုကြသည်။ သဘောတရားအရ၊ ဤပြောဆိုချက်သည် မှန်ကန်ပြီး သမ္မာတရား၏ ရှုထောင့်တစ်ခုလည်း ဖြစ်သည်။ သို့ဆိုလျှင် အတိအကျအားဖြင့် အပြုသဘောဆောင်သော အရာများဟူသည် အဘယ်အရာများ ဖြစ်သနည်း။ “ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်”ဟူသည့်အရာအတွက် တိကျသော ရှင်းပြချက်တစ်ခု ရှိသင့်သည်။ သို့ဆိုလျှင် မည်သည့်အရာများက အပြုသဘောဆောင်သော အရာများ ဖြစ်ကြသနည်း။ ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်၊ ဘုရားသခင် ဖန်ဆင်းခဲ့သော အရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သော အရာများ ဖြစ်ကြသည်။ ဤရှင်းပြချက်သည် မှန်ကန်သလော။ ဤအရာက ယင်းကို တိကျစေသလော။ (တိကျစေပါသည်။) ဤနည်းအားဖြင့် “ဘုရားသခင်ထံမှ လာသမျှသော အရာတိုင်းသည် အပြုသဘောဆောင်သော အရာတစ်ခု ဖြစ်သည်”ဟူသော ပြောဆိုချက်သည် သဘောတရားအဆင့်တွင်သာ ရှိမနေတော့ဘဲ သမ္မာတရား စည်းမျဉ်းတစ်ခု ဖြစ်လာပေသည်။ ဤသို့ ပြောဆိုခြင်းသည် ရှင်းလင်းသလော။ (ရှင်းလင်းပါသည်။) သို့ဆိုလျှင် အပြုသဘောဆောင်သော အရာများကို အဓိပ္ပာယ်ဖွင့်ဆိုသည့် ဤဝါကျကို ဖတ်လော့။ (ဘုရားသခင် ဖန်ဆင်းခဲ့သော အရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သော အရာများ ဖြစ်ကြသည်။) ဤဝါကျကို ဖတ်ပြီးနောက် သင် မည်သို့ ခံစားရသနည်း။ အပြုသဘောဆောင်သော အရာများ၏ အဓိပ္ပာယ်ဖွင့်ဆိုချက် သို့မဟုတ် နယ်ပယ်သည် သင်တို့၏ စိတ်နှလုံးထဲတွင် ရှင်းလင်းလာစပြုပြီလော။ (ဟုတ်ပါသည်။) သို့ဆိုလျှင် ယင်းကို တစ်ဖန်ပြန်ဖတ်လော့။ (ဘုရားသခင် ဖန်ဆင်းခဲ့သော အရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သော အရာများ ဖြစ်ကြသည်။) သင်တို့သည် သမ္မာတရား၏ နှုတ်ကပတ်တော်များကို ဖတ်သောအခါ၊ ယင်းတို့ကို ဖြည်းဖြည်းချင်း ဖတ်ရန်နှင့် သေချာစွာ အရသာခံရန် သင်ယူရမည်။ သင်တို့သည် ဖြေးဖြေးနှင့်မှန်မှန် လှုပ်ရှားသော စည်းချက်ဖြင့် ဖတ်ရန်၊ နားလည်နိုင်သော အရှိန်ဖြင့် လေးနက်စွာနှင့် တည်ကြည်စွာ ဖတ်ရန် သင်ယူရမည်။ သို့မှသာ လူတိုင်း ကြားပြီးသည့်နောက်တွင် စကားလုံးနှင့် ဝါကျတိုင်းသည် ၎င်းတို့၏ စိတ်နှလုံးထဲတွင် စွဲထင်ကျန်ရစ်ပြီး နက်ရှိုင်းသော ထင်မြင်ချက်တစ်ခုကို ချန်ထားခဲ့မည်ဖြစ်ကာ၊ ထိုအချိန်မှစ၍ ဤပြောဆိုချက်သည် ၎င်းတို့က အမှုအရာအမျိုးအစားတစ်ခုခုကို စိတ်ထဲတွင် တိုင်းတာသည့် ဘုရားသခင်၏ နှုတ်ကပတ်တော်များနှင့်ဆိုင်သော အခြေခံနှင့် စံသတ်မှတ်ချက်တစ်ခု ဖြစ်လာမည်ဖြစ်သည်။ ယင်းမှာ ကောင်းလိုက်လေခြင်းပါတကား။ ယင်းကို တစ်ဖန်ပြန်ဖတ်လော့။ (ဘုရားသခင် ဖန်ဆင်းခဲ့သော အရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သော အရာများ ဖြစ်ကြသည်။) ယင်းမှာ အနည်းငယ် မြန်နေသေးသည်။ ငါ့ကို ပြောလော့၊ ဘုရားသခင်၏ နှုတ်ကပတ်တော်များကို ဖတ်သောအခါ သင်တို့သည် အလေးအနက်ထားရမည်ဖြစ်ပြီး ကြည်ညိုကိုင်းရှိုင်းသင့်သည် မဟုတ်လော။ (ဟုတ်ပါသည်။) အကယ်၍ သင်တို့သည် ဘုရားသခင်၏ နှုတ်ကပတ်တော်များကို ဘာသာတရားမရှိသူတစ်ဦးက ဆောင်းပါးတစ်ပုဒ်ကို ဖတ်သကဲ့သို့ ပေါ့ပေါ့တန်တန်နှင့် လျင်မြန်စွာ ဖတ်ပါက နားထောင်သူတို့သည် မည်သို့ ခံစားရမည်နည်း။ (၎င်းတို့သည် မည်သည့် ကြည်ညိုကိုင်းရှိုင်းမှုကိုမျှ ခံစားရမည် မဟုတ်ပါ။) သို့ဆိုလျှင် ဘုရားသခင်၏ နှုတ်ကပတ်တော်များကို ကြည်ညိုကိုင်းရှိုင်းမှုဖြင့် ဖတ်ရန် သင်တို့သည် မည်သို့ ဖတ်သင့်သနည်း။ အရှိန်မှာ မည်သို့ ဖြစ်သင့်သနည်း။ (ကျွန်ုပ်တို့သည် ၎င်းတို့ကို လေးနက်စွာနှင့် စိတ်အားထက်သန်စွာ၊ တစ်လုံးချင်း၊ ကျယ်လောင်ပြတ်သားပြီး အားကောင်းသောပုံစံဖြင့် ဖတ်သင့်ပါသည်။) မှန်ပေသည်။ သို့ဆိုလျှင် ယင်းကို တစ်ဖန် ပြန်ဖတ်လော့၊ ကျယ်လောင်ပြတ်သားပြီး အားကောင်းစေရန် ကြိုးစားလော့။ (ဘုရားသခင် ဖန်ဆင်းခဲ့သော အရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သော အရာများ ဖြစ်ကြသည်။) ယခု ဤဝါကျကို အကြိမ်အချို့ ဖတ်ပြီးဖြစ်သဖြင့် သင်တို့ ယင်းကို အလွတ်ရပြီးဖြစ်ရပေမည်၊ မှန်သလော။ (မှန်ပါသည်။) ဤဝါကျသည် အမှုအရာသုံးခုကို အလေးပေးသည်။ ပထမဆုံးတစ်ခုမှာ အဘယ်အရာ ဖြစ်သနည်း။ (ဘုရားသခင် ဖန်ဆင်းခဲ့သော အရာဖြစ်ပါသည်။) ဒုတိယတစ်ခုမှာ အဘယ်အရာ ဖြစ်သနည်း။ (ဘုရားသခင် သတ်မှတ်ပြဋ္ဌာန်းသော အရာဖြစ်သည်။) တတိယတစ်ခုမှာ အဘယ်အရာ ဖြစ်သနည်း။ (ဘုရားသခင်၏ အချုပ်အခြာအာဏာအောက်ရှိ အရာဖြစ်သည်။) ဤအရာအားလုံးမှာ အဘယ်အရာများ ဖြစ်ကြသနည်း။ (ယင်းတို့သည် အပြုသဘောဆောင်သော အရာများချည်းသာ ဖြစ်ကြသည်။) သင်တို့ ယင်းကို အလွတ်ရပြီးဖြစ်သည်၊ မှန်သလော။ (မှန်ပါသည်။) သမ္မာတရားကို အလွတ်ကျက်မှတ်ပြီး လူတစ်ဦး၏ စိတ်နှလုံးထဲတွင် စွဲထင်စေခြင်းသည် သမ္မာတရား စည်းမျဉ်းအားလုံးကို နားလည်ရန်၊ လူများ၊ ဖြစ်ရပ်များနှင့် အမှုအရာမျိုးစုံကို ပိုင်းခြားသိမြင်ရန်၊ ယင်းတို့အပေါ် မှန်ကန်သော ရပ်တည်ချက်နှင့် ရှုထောင့် ရှိရန်အပြင်၊ ဘုရားသခင်ကို စိတ်ကျေနပ်စေရန် မှန်ကန်သော လမ်းကြောင်းကို ရွေးချယ်နိုင်ပြီး သမ္မာတရား စည်းမျဉ်းများအတိုင်း လက်တွေ့လုပ်ဆောင်နိုင်ရန်အတွက် မယုံနိုင်လောက်အောင် အကျိုးရှိပေသည်။

ဘုရားသခင် ဖန်ဆင်းခဲ့သောအရာအားလုံးသည် အပြုသဘောဆောင်သောအရာများဖြစ်သည်

အပြုသဘောဆောင်သော အရာများက အဘယ်အရာဖြစ်သည်ကို ယခုလေးတင် ငါတို့ ပြောဆိုခဲ့ကြသည်။ ဘုရားသခင် ဖန်ဆင်းခဲ့သော အရာ၊ ဘုရားသခင် သတ်မှတ်ပြဋ္ဌာန်းသော အရာ သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာဟူသည့် နယ်ပယ်အတွင်းရှိ အရာအားလုံးနှင့် ဖြစ်ရပ်အားလုံးတို့သည် အပြုသဘောဆောင်သော အရာများ ဖြစ်ကြသည်။ ထိုသို့ဆိုလျှင် အလွန်များပြားသော အပြုသဘောဆောင်သည့် အရာများ ရှိနေသည်။ ပထမဦးစွာ၊ ဘုရားသခင် ဖန်ဆင်းခဲ့သော သက်ရှိနှင့် သက်မဲ့အရာမျိုးစုံက အပြုသဘောဆောင်သော အရာများ ဖြစ်ကြသည်။ သက်ရှိအရာများဆိုသည်မှာ လှုပ်ရှားနိုင်စွမ်းရှိသော၊ အသက်ရှူနိုင်ပြီး အသက်ပါခြင်းတို့ကို ပိုင်ဆိုင်သော သက်ရှိပုံစံများ ဖြစ်ကြသည်။ ၎င်းတို့၏ အသက်တည်ဆောက်ပုံမှာ မည်သို့ပင်ဖြစ်စေ၊ သို့မဟုတ် ၎င်းတို့၏ အသက်နှင့်ဆိုင်သော နိယာမများနှင့် စည်းမျဉ်းများက မည်သို့ပင်ဖြစ်စေ၊ ၎င်းတို့သည် ဘုရားသခင်၏ ဖန်ဆင်းခြင်းခံရသရွေ့၊ ဘုရားသခင်ထံမှ လာသရွေ့၊ အပြုသဘောဆောင်သော အရာများ ဖြစ်ကြသည်။ သင်သည် ၎င်းတို့ကို မကြိုက်လျှင်ပင်၊ ၎င်းတို့သည် သင်၏ အယူအဆများနှင့် မကိုက်ညီလျှင်ပင်၊ ပြီးလျှင် ၎င်းတို့သည် လူတို့အတွက် အကျိုးမရှိလျှင် သို့မဟုတ် ၎င်းတို့ကို ထိခိုက်နစ်နာစေနိုင်လျှင်ပင်၊ ၎င်းတို့သည် ဘုရားသခင်၏ ဖန်ဆင်းခြင်းခံရပြီး သူ၏ သတ်မှတ်ပြဋ္ဌာန်းခြင်းခံရသရွေ့ အပြုသဘောဆောင်သော အရာများ ဖြစ်ကြသည်။ သို့သော် အချို့လူများက ဤအရာနှင့်ပတ်သက်၍ အယူအဆများ ရှိကြသည်။ ၎င်းတို့က မကောင်းသော တိရစ္ဆာန်များနှင့် မြေခွေးများ၊ ဝံပုလွေများ သို့မဟုတ် လူစားသော သားရဲများကဲ့သို့သော လူတို့ကို ထိခိုက်စေနိုင်သော တိရစ္ဆာန်များသည် အပြုသဘောဆောင်သော အရာများမဟုတ်ဘဲ အပျက်သဘောဆောင်သော အရာများဖြစ်သည်ဟု ယုံကြည်ကြသည်။ ဤရှုထောင့်သည် ဘုရားသခင်၏ လိုအင်ဆန္ဒများကို ဆန့်ကျင်ပြီး လုံးဝနှင့် အကြွင်းမဲ့ မှားယွင်းသည်။ အမှန်တွင်၊ ဘုရားသခင်က ပြစ်တင်ရှုတ်ချခြင်း မပြုသရွေ့၊ သူ ဖန်ဆင်းခဲ့သော မည်သည့်အရာမဆိုသည် အပြုသဘောဆောင်သော အရာတစ်ခု ဖြစ်သည်။ လူတို့သည် ယင်းကို ခွဲခြားဆက်ဆံခြင်း မပြုသင့်သည့်အပြင်၊ ယင်းကို ရွံရှာဖွယ်အဖြစ် မြင်သောကြောင့် ပြစ်တင်ရှုတ်ချပြီး သတ်ဖြတ်ခြင်း သို့မဟုတ် ယင်းကို ကိုင်တွယ်ဖြေရှင်းရန် အခြား ရက်စက်ကြမ်းကြုတ်သော နည်းလမ်းတစ်ခုခုကို အသုံးမပြုသင့်ပေ။ လူတို့သည် ၎င်းကို သဘာဝအတိုင်းသာ နေခွင့်ပေးသင့်သည်။ သင်သည် ၎င်းကို မကာကွယ်လျှင်ပင်၊ ရှင်သန်ရန်အတွက် နေရာတစ်ခုကို ချန်ထားပေးသင့်သေးသည့်အပြင်၊ ၎င်းသည် ဘုရားသခင်ထံမှ လာသောကြောင့် သင်သည် ၎င်းကို မထိခိုက်စေသင့်ပေ။ ဤသည်မှာ ဘုရားသခင် ဖန်ဆင်းခဲ့သည့် အမျိုးမျိုးသော ဖန်ဆင်းခံအားလုံးအပေါ် လူတို့ ထားရှိသင့်သော သဘောထား ဖြစ်သည်။ တစ်စုံတစ်ခုသည် ဘုရားသခင်၏ ဖန်ဆင်းခြင်းခံရသရွေ့၊ သင်သည် ၎င်းကို ကြိုက်သည်ဖြစ်စေ မကြိုက်သည်ဖြစ်စေ၊ ၎င်းသည် လှပသည်ဖြစ်စေ ရုပ်ဆိုးသည်ဖြစ်စေ၊ ၎င်းသည် သင့်အပေါ် ဖော်ရွေသည်ဖြစ်စေ ခြိမ်းခြောက်မှုတစ်ခု ဖြစ်စေသည်ဖြစ်စေ၊ ၎င်းကို ပကတိမျက်စိဖြင့် မမြင်နိုင်သည်ဖြစ်စေ သို့မဟုတ် သင် မြင်နိုင်သည်ဖြစ်စေ၊ ၎င်းသည် သင်၏ အသက်အပေါ် သက်ရောက်မှုတစ်ခု ရှိသည်ဖြစ်စေ၊ သို့မဟုတ် လူသားတို့ ရှင်သန်ရေးနှင့် မည်သည့် ဆက်နွှယ်မှု ရှိသည်ဖြစ်စေ၊ သင်သည် ၎င်းနှင့် ထိုသို့သောအရာအားလုံးကို တန်းတူ အလေးထားသင့်သည်၊ ၎င်းတို့ကို စည်းမျဉ်းများအတိုင်း ဆက်ဆံသင့်ပြီး လေးစားသင့်သည်။ ၎င်းတို့ကို ရှင်သန်ရန် နေရာပေးသင့်သည်၊ ၎င်းတို့၏ ရှင်သန်ရေး နည်းလမ်းများနှင့် ရှင်သန်ရေး နိယာမများကို လေးစားသင့်သည့်အပြင် ၎င်းတို့၏ လှုပ်ရှားမှုအားလုံးကိုလည်း လေးစားသင့်သည်။ သင်သည် ၎င်းတို့ကို ထိခိုက်စေခြင်း မပြုသင့်ပေ။ အနိမ့်ဆုံးအနေဖြင့် သင်သည် ဤဖန်ဆင်းခံများနှင့် အတူတကွ ရှင်သန်နိုင်စွမ်းရှိသင့်ပြီး သင်တို့သည် အချင်းချင်း ဝင်ရောက်စွက်ဖက်ခြင်း မပြုသင့်ပေ။ ဤသည်မှာ လူတို့ နားလည်ပြီး သဘောပေါက်သင့်သော အရာတစ်ခုဖြစ်သည့်အပြင်၊ ယင်းမှာ ဖန်ဆင်းခံအမျိုးမျိုးကို ဆက်ဆံပုံ၌ လိုက်နာသင့်သော စည်းမျဉ်းတစ်ခု ပို၍ပင် ဖြစ်သည်မှာ အမှန်ပင်ဖြစ်သည်။ လူ့အလိုဆန္ဒမှ ဖြစ်လာသော အယူအဆများဖြင့် သို့မဟုတ် စိတ်လိုက်မာန်ပါပြုခြင်းဖြင့်ပင် ၎င်းတို့ကို လုံးဝ မချဉ်းကပ်သင့်ပေ။ ဘုရားသခင် ဖန်ဆင်းခဲ့သော အရာခပ်သိမ်းနှင့် ဆက်စပ်သည့် ကိစ္စရပ်များနှင့်ပတ်သက်၍ ငါတို့၏ မိတ်သဟာယဖွဲ့ခြင်းကို ဤမျှဖြင့် နိဂုံးချုပ်သည်။

ဘုရားသခင် အမိန့်ဖြင့် ပြဋ္ဌာန်းထားသော အရာအားလုံးသည် အပြုသဘောဆောင်သော အရာများဖြစ်သည်

အပြုသဘောဆောင်သော အရာများနှင့်ဆိုင်သည့် အဓိပ္ပာယ်ဖွင့်ဆိုချက်နှင့်စပ်လျဉ်းသော အခြားရှုထောင့်တစ်ခုမှာ ဘုရားသခင် သတ်မှတ်ပြဋ္ဌာန်းသော အရာနှင့် ဆက်စပ်မှုရှိပြီး ဘုရားသခင် သတ်မှတ်ပြဋ္ဌာန်းသော အရာ၏ နယ်ပယ်က အတော်လေး ကြီးမားပေသည်။ ယေဘုယျအားဖြင့်ဆိုသော်၊ ဥပမာအားဖြင့်၊ ဘုရားသခင်က သတ်မှတ်ပြဋ္ဌာန်းထားသည့် သက်ရှိသတ္တဝါအမျိုးမျိုး၏ သက်တမ်း၊ ပုံပန်းသဏ္ဌာန်၊ ပင်ကိုသဘာဝနှင့် မျိုးဗီဇများအပြင် ၎င်းတို့၏ ရှင်သန်ရေးနည်းလမ်းများ၊ ၎င်းတို့၏ လှုပ်ရှားမှုပုံစံများ၊ အစာရှာဖွေခြင်းနှင့် မျိုးပွားခြင်းဆိုင်ရာ ၎င်းတို့၏ နည်းလမ်းများ၊ ပြီးလျှင် ရာသီဥတုလေးခုနှင့် လိုက်လျောညီထွေဖြစ်အောင် နေထိုင်ခြင်းဆိုင်ရာ ၎င်းတို့၏ နေထိုင်မှုပုံစံများ၊ ယင်းတို့တွင် ၎င်းတို့၏ ရွှေ့ပြောင်းသွားလာရာ လားရာများနှင့် လှုပ်ရှားမှုနယ်ပယ်များ ပါဝင်သည်။ ထို့အပြင် ရာသီဥတုလေးခု၊ တောင်များ၊ မြစ်များနှင့် ရေကန်များ၏ တည်နေရာများအပြင်၊ ကမ္ဘာပေါ်ရှိ သက်ရှိ သို့မဟုတ် သက်မဲ့အရာအမျိုးမျိုး၏ တည်ရှိမှုပုံစံများ စသည့်၊ ဤနယ်ပယ်အတွင်းတွင် အကျုံးဝင်သော ဤအရာများကိုလည်း လူတို့ လေးစားသင့်သည်၊ ၎င်းတို့ကို ရှင်သန်ရန် နေရာပေးသင့်ပြီး ၎င်းတို့ကို သုတ်သင်ရှင်းလင်းရန်၊ ဝင်ရောက်စွက်ဖက်ရန် သို့မဟုတ် ပျက်စီးစေရန် လူ့အလိုဆန္ဒ သို့မဟုတ် လူဖန်တီးထားသော နည်းလမ်းများကို အသုံးမပြုသင့်ပေ။ ဥပမာအားဖြင့် ကျားများသည် အပင်စားသတ္တဝါများကို စားရန် မွေးဖွားလာကြသည်၊ မြင်းကျားများ၊ ဒရယ်များ၊ ဆတ်နှင့် အချို့သော တိရစ္ဆာန်ငယ်များသည် ကျားများအတွက် သားကောင်များ ဖြစ်ကြသည်။ ဤသည်မှာ သတ္တဝါတစ်ကောင်၏ အစာရှာဖွေသည့် နည်းလမ်းနှင့် ထိုသို့ပြုလုပ်သည့် နယ်ပယ်ဖြစ်သည်။ ဤသည်မှာ ၎င်း၏ ရှင်သန်ရေး စည်းမျဉ်းတစ်ခု ဖြစ်သည်။ သို့ဆိုလျှင် ဤရှင်သန်ရေး စည်းမျဉ်းတွင် အဘယ်အရာ ပါဝင်သနည်း။ ယင်းတွင် ဘုရားသခင်၏ သတ်မှတ်ပြဋ္ဌာန်းခြင်း ပါဝင်သည်။ ယင်းကို ဘုရားသခင်က သတ်မှတ်ပြဋ္ဌာန်းထားသောကြောင့် လူတို့သည် ယင်းကို အယူအဆပိုင်းဆိုင်ရာ ရှုထောင့်အမြင်မှ မည်သို့ပင် ရှုမြင်သည်ဖြစ်စေ၊ ၎င်းတို့က ယင်းကို အံ့ဩဖွယ်အဖြစ် ရှုမြင်သည်ဖြစ်စေ သို့မဟုတ် သွေးထွက်သံယိုဖြစ်ပြီး ရက်စက်ကြမ်းကြုတ်သောအရာအဖြစ် ရှုမြင်သည်ဖြစ်စေ၊ ယင်းသည် သေချာပေါက် အပြုသဘောဆောင်သော အရာတစ်ခုဖြစ်သည်။ ဤသည်မှာ လုံးဝ သေချာပြီး သင် ငြင်းပယ်၍မရနိုင်ပေ။ သင်၏ စိတ်နှလုံးထဲတွင် ကျားတစ်ကောင်က တိရစ္ဆာန်များကို အမဲလိုက်ခြင်းသည် အလွန် သွေးထွက်သံယိုဖြစ်ပြီး ရက်စက်ကြမ်းကြုတ်သည်ဟု သင်ခံစားရလျှင်ပင်၊ ထိုသို့သော ဝမ်းနည်းဖွယ် မြင်ကွင်းတစ်ခု ဖြစ်ပေါ်လာသည်ကို သင် မမြင်ရက်နိုင်လျှင်ပင်၊ တိရစ္ဆာန်လောကတွင်ရှိသည့် ရှင်သန်ရေးနည်းလမ်းကို သင် လေးစားသင့်သည်။ သင်သည် ၎င်းကို တားဆီးခြင်း သို့မဟုတ် ကန့်သတ်ခြင်း မပြုသင့်ပေ။ ထို့ထက်မက ဤဂေဟစနစ် ပတ်ဝန်းကျင်ကို လူဖန်တီးသည့်နည်းလမ်းဖြင့် ဝင်ရောက်စွက်ဖက်ခြင်း သို့မဟုတ် ပျက်စီးစေခြင်းတို့ကို လုံးဝမပြုသင့်ပေ။ ထိုအစား သင်သည် အရာရာကို ၎င်းတို့၏ သဘာဝအတိုင်း ဖြစ်ခွင့်ပေးသင့်ပြီး တိရစ္ဆာန်လောက၏ ရှင်သန်ရေး ပတ်ဝန်းကျင်ကို ကာကွယ်သင့်သည်။ သင်သည် တိရစ္ဆာန်အမျိုးမျိုးမှ ၎င်းတို့၏ ရှင်သန်ခွင့်ကို မလုယူသင့်ပေ။ အသားစားသတ္တဝါများက အပင်စားသတ္တဝါများ သို့မဟုတ် အခြားတိရစ္ဆာန်များကို အမဲလိုက်ပြီး ဝါးမျိုခြင်းသည် ၎င်းတို့၏ ရှင်သန်ရေး စည်းမျဉ်းတစ်ခုဖြစ်ပြီး ဤရှင်သန်ရေး စည်းမျဉ်းကို ဘုရားသခင်က ဖန်ဆင်းခဲ့ခြင်းဖြစ်ကာ ဘုရားသခင်က သတ်မှတ်ပြဋ္ဌာန်းခဲ့ခြင်းဖြစ်သည်။ လူသားမျိုးနွယ်သည် ထိုအရာကို ဝင်ရောက်စွက်ဖက်ခြင်း သို့မဟုတ် ပျက်စီးစေခြင်း မပြုသင့်ဘဲ အရာရာကို ၎င်းတို့၏ သဘာဝအတိုင်း ဖြစ်ခွင့်ပေးသင့်သည်။ သို့ဆိုလျှင် အရာရာကို ၎င်းတို့၏ သဘာဝအတိုင်း ဖြစ်ခွင့်ပေးခြင်းဟူသည်မှာ အဘယ်အရာကို ဆိုလိုသနည်း။ ယင်းမှာ သင်သည် ကျားတစ်ကောင် သို့မဟုတ် အခြား မည်သည့် အသားစားသတ္တဝါမဆိုက ဒရယ်တစ်ကောင် သို့မဟုတ် အခြားသားကောင်အား အမဲလိုက်နေသည်ကို မြင်သောအခါ၊ အကယ်၍ သင့်တွင် သတ္တိအလုံအလောက်ရှိပါက သင်သည် အဝေးမှ ကြည့်ရှုနိုင်ပြီး ဝင်ရောက်မစွက်ဖက်ဘဲ နေ၍ရသည်။ အကယ်၍ သင်သည် ကြောက်တတ်ပြီး ဤသွေးထွက်သံယိုဖြစ်သည့်၊ သေစေနိုင်သော တိုက်ပွဲနှင့်ဆိုင်သည့် မြင်ကွင်းကို မကြည့်နိုင်ပါက မကြည့်နှင့်။ သို့သော် သင်သည် သွေးထွက်သံယို မြင်ကွင်းကို မမြင်ရက်နိုင်သောကြောင့် ဘုရားသခင်က ဤအသားစားသတ္တဝါများကို ဖန်ဆင်းခဲ့ခြင်းမှာ အမှားတစ်ခုဖြစ်သည်ဟု သင် ညည်းညူသင့်ရန် မဆိုထားနှင့်၊ ဤအသားစားသတ္တဝါများ၏ အမဲလိုက်သည့် အပြုအမူကို ပြစ်တင်ရှုတ်ချခြင်း မပြုသင့်ပေ။ ဤသည်မှာ ဆင်ခြင်တုံတရားမဲ့သော လုပ်ရပ်တစ်ခု ဖြစ်သည်။ သင်သည် ဤအရာကို နားမလည်ခြင်းမှာ ပုံမှန်ဖြစ်သော်လည်း သင်သည် အသားစားသတ္တဝါများထံမှ ၎င်းတို့၏ ရှင်သန်ခွင့်ကို မလုယူသင့်ပေ။ အချို့လူများက “သို့ဆိုလျှင် ကျွန်ုပ်တို့သည် ၎င်းတို့ကို လူဖန်တီးသောနည်းလမ်းဖြင့် ကာကွယ်သင့်သလော”ဟု မေးကြသည်။ ဝင်ရောက်စွက်ဖက်ရန် သို့မဟုတ် ပျက်စီးမှုဖြစ်စေရန် မည်သည့်အရာမျှ မလုပ်ဆောင်ခြင်းအားဖြင့် သင်သည် လူသားတစ်ဦး၏ တာဝန်ကို ဖြည့်ဆည်းပြီးသားဖြစ်သည်။ ၎င်းတို့ကို လူလုပ်နည်းလမ်းဖြင့် ကာကွယ်ရန် မလိုအပ်ပေ။ အဘယ်ကြောင့်ဆိုသော် တိရစ္ဆာန်များသည်လည်း ဘုရားသခင် ဖန်ဆင်းခဲ့သော ဖန်ဆင်းခံများဖြစ်သောကြောင့် ဖြစ်သည်။ ၎င်းတို့သည် ဘုရားသခင်၏ ဖန်ဆင်းခြင်းခံခဲ့ရသည်ကို ထောက်ရှုလျှင် ဘုရားသခင်သည် ရှင်သန်နိုင်စွမ်းကို ၎င်းတို့အား ပေးအပ်ထားပြီးဖြစ်သည်။ သင် ဝင်ရောက်စွက်ဖက်ရန် သို့မဟုတ် ကူညီရန် ၎င်းတို့ မလိုအပ်ပေ။ ထို့အပြင် သင်သည် ၎င်းတို့ကို ကူညီနိုင်သလော။ ၎င်းတို့၏ သားကောင်ကို အမဲလိုက်သည့် ကြမ်းတမ်းခက်ထန်မှုကို သင် ပုံတူကူးနိုင်သလော။ လူတို့တွင် ထိုသို့ပြုလုပ်ရန် အရည်အချင်းမရှိပေ။ အလွန်ဆုံးအနေဖြင့်၊ လူတို့သည် သားကောင်အနည်းငယ်ကို သတ်ရန် လက်နက်များကိုသာ အသုံးပြုနိုင်သည်။ ယင်းမှာ တိရစ္ဆာန်များ၏ လိုအပ်ချက်များကို ဖြည့်ဆည်းခြင်းနှင့် အလွန်ကွာခြားသည်။ ထို့အပြင် အချို့တိရစ္ဆာန်များသည် သေနေသော သားကောင်ကို မစားကြပေ၊ အရှင်လတ်လတ်၊ လတ်ဆတ်သော အသားကိုသာ ၎င်းတို့ စားကြသည်။ သင်သည် အသားစားသတ္တဝါများ၏ ရှင်သန်ခွင့်ကို ဝင်ရောက်စွက်ဖက်ခြင်း သို့မဟုတ် ပျက်စီးစေခြင်း မပြုသင့်သည့်အပြင်၊ အပင်စားသတ္တဝါများကိုလည်း ထိခိုက်မှုမရှိအောင် မကာကွယ်သင့်ပေ။ ၎င်းတို့ကို သင် မထိခိုက်စေခြင်း သို့မဟုတ် အမဲမလိုက်ခြင်းသည် လုံလောက်ပေသည်။ တိရစ္ဆာန်မျိုးစုံ၏ ရှင်သန်ရေးတွင် ၎င်း၏ နိယာမများ ရှိပြီး ၎င်းတို့သည် ဘုရားသခင် သတ်မှတ်ပြဋ္ဌာန်းသော စည်းမျဉ်းများနှင့် ဘုရားသခင် ချမှတ်သော နိယာမများအတိုင်း မျိုးပွားကာ အသက်ရှင်နေထိုင်သွားကြလိမ့်မည်။ ၎င်းတို့တွင် ၎င်းတို့၏ ကိုယ်ပိုင် ရှင်သန်ရေး နိယာမများနှင့် ရှင်သန်နိုင်စွမ်းများ ရှိကြပြီး နည်းလမ်းများစွာတွင် ၎င်းတို့၏ ရှင်သန်နိုင်စွမ်းများသည် လူသားများထက်ပင် သာလွန်သည်။ ၎င်းတို့သည် လက်နက်များနှင့် ကိရိယာများကို မပြုလုပ်နိုင် သို့မဟုတ် အသုံးမပြုနိုင်သော်လည်း၊ ၎င်းတို့၏ အမှီအခိုကင်းကင်းဖြင့် ရှင်သန်နိုင်စွမ်းသည် တစ်နည်းနည်းဖြင့် လူသားများထက် သာလွန်နေဆဲ ဖြစ်သည်။ အကယ်၍ လူသားများသည် တောရိုင်းမြေရိုင်းထဲတွင် နေထိုင်ရမည်ဆိုပါက ၎င်းတို့အတွက် ရှင်သန်ရန် ခက်ခဲမည်ဖြစ်သည်။ အချို့သည် ရေငတ်ခြင်း၊ အစာငတ်မွတ်ခြင်း သို့မဟုတ် အေးခဲခြင်းတို့ကြောင့် သေဆုံးမည် သို့မဟုတ် သားရဲများ၏ စားသောက်ခြင်းကို ခံရမည်ဖြစ်သည်။ တောရိုင်းမြေရိုင်းထဲတွင် အမှီအခိုကင်းကင်းဖြင့် ရှင်သန်နိုင်သည့် လူသားများ၏ စွမ်းရည်သည် တိရစ္ဆာန်များထက် နိမ့်ကျသည်မှာ သိသာထင်ရှားသည်။ ဤသည်မှာ အဘယ်ကြောင့် ဖြစ်သနည်း။ ဤသည်မှာလည်း ဘုရားသခင်၏ သတ်မှတ်ပြဋ္ဌာန်းခြင်းနှင့် ဆက်စပ်ပေသည်။

ဘုရားသခင် သတ်မှတ်ပြဋ္ဌာန်းသော အရာနှင့်စပ်လျဉ်း၍ လူတို့ လိုက်နာသင့်သော စည်းမျဉ်းမှာ ၎င်းကို လူလုပ်နည်းလမ်းဖြင့် ဝင်ရောက်စွက်ဖက်ခြင်း သို့မဟုတ် ပျက်စီးစေခြင်း မပြုရန် ဖြစ်သည်။ ဥပမာအားဖြင့် တိရစ္ဆာန်များ၏ ပြုမူခြင်းကို ကြည့်လော့၊ လူတို့သည် ၎င်းတို့ကို ကြင်နာစိတ်ဖြင့် ကာကွယ်ရန် မလိုအပ်ပေ။ သင်သည် ၎င်းတို့ကို မနှောင့်ယှက်သရွေ့၊ ၎င်းတို့၏ နေထိုင်ရာ ပတ်ဝန်းကျင်ကို မပျက်စီးစေသရွေ့ သို့မဟုတ် ၎င်းတို့၏ ရှင်သန်ရေး စည်းမျဉ်းများနှင့် နိယာမများကို မလျော့ပါးစေသရွေ့ သင်သည် လူသားတစ်ဦး၏ တာဝန်ကို ဖြည့်ဆည်းပြီးဖြစ်သည်။ အကယ်၍ တိရစ္ဆာန်တစ်ကောင်သည် ဒဏ်ရာရလျှင် သို့မဟုတ် အခက်အခဲတစ်ခုခု ကြုံတွေ့ပြီး လူသားများထံမှ အကူအညီ ရှာဖွေပါက လူတို့သည် ၎င်းတို့ကို ကူညီသင့်သလော။ (ကူညီသင့်ပါသည်။) ဤအကူအညီကို လူလုပ် ဝင်ရောက်စွက်ဖက်ခြင်းဟု မယူဆဘဲ ထို့ထက် လူတို့ ဖြည့်ဆည်းသင့်သော တာဝန်တစ်ခုအဖြစ်သာ ယူဆရပေသည်။ ဤသည်မှာ အဘယ်ကြောင့် လူတို့ ဖြည့်ဆည်းသင့်သော တာဝန်တစ်ခု ဖြစ်ရသနည်း။ အဘယ်ကြောင့်ဆိုသော် ဤသည်မှာ လူသားများ လုပ်ဆောင်နိုင်စွမ်းရှိသော အရာတစ်ခု ဖြစ်သောကြောင့် ဖြစ်သည်။ ဤအခြေအနေတွင် လူတို့သည် မေတ္တာပြသင့်ပြီး ကူညီရန် အကောင်းဆုံး လုပ်ဆောင်သင့်သည်၊ အကြောင်းမှာ လူသားများနှင့် တိရစ္ဆာန်များ နှစ်မျိုးလုံးသည် ဖန်ဆင်းခံများ ဖြစ်သောကြောင့် ဖြစ်သည်။ ဘုရားသခင်၏ အမြင်တွင် လူသားမျိုးနွယ်သည် သူ၏ ကယ်တင်ခြင်း ပစ်မှတ်၊ အခြား ဖန်ဆင်းခံများနှင့် ကွဲပြားသည့် အဆင့်မြင့်သော ဖန်ဆင်းခံတစ်ခုသာ ဖြစ်သည်။ အားလုံးက ဤရုပ်ဝတ္ထုလောကတွင်၊ ဤနေရာလပ်တွင် အတူတကွ နေထိုင်ကြသောကြောင့် လိုအပ်ချိန်များတွင် အချင်းချင်း ကူညီခြင်းက မည်သည့်စည်းမျဉ်းကိုမျှ မချိုးဖောက်ပေ။ ဤသည်မှာ လူသားများက အနည်းဆုံးအားဖြင့် ပိုင်ဆိုင်သင့်သော စရိုက်တစ်ခုဖြစ်ပြီး ၎င်းတို့ စွမ်းဆောင်ရရှိသင့်သော အရာတစ်ခု ဖြစ်သည်။ အကယ်၍ သင့်ထံ အကူအညီတောင်းရန် ရောက်လာသော ဒဏ်ရာရနေသည့် တိရစ္ဆာန်တစ်ကောင်ကောင် အမှန်တကယ် ရှိပါက၊ ၎င်းသည် သင့်ကို အလွန်အလေးထားပြီး ယုံကြည်သောကြောင့်သာ ထိုသို့ ပြုလုပ်ခြင်း ဖြစ်သည်။ ၎င်းသည် သင်၏ အကူအညီကို ရှာဖွေနိုင်သည်ဟူသောအချက်က ၎င်းသည် မမိုက်မဲကြောင်း သက်သေပြသည်။ ၎င်းသည် တွေးခေါ်နိုင်စွမ်းရှိပြီး လူသားများသည် ၎င်းတို့နှင့် ကွဲပြားသော်လည်း ၎င်းကို ရှင်သန်အောင် ကူညီရန် နည်းလမ်းများရှိသည်ကို ၎င်းက သိပေသည်။ အခြားသက်ရှိအရာများက လူသားများကို ထိုသို့သော မြင့်မားသည့် အလေးထားမှုရှိသည့်အတွက်၊ လူသားများသည် အရာခပ်သိမ်း၏ အရှင်သခင်ဟူသော အခန်းကဏ္ဍကို ကောင်းစွာ ဆောင်ရွက်ပြီး ၎င်းတို့ ထမ်းဆောင်သင့်သော တာဝန်ဝတ္တရားများကို ဖြည့်ဆည်းသင့်သည် မဟုတ်လော။ (ဖြည့်ဆည်းသင့်ပါသည်။) ဤသည်မှာ လက်တွေ့လုပ်ဆောင်ခြင်း၏ စည်းမျဉ်း ဖြစ်သည်။ အရာခပ်သိမ်း၏ အရှင်သခင်ဟူသော အခန်းကဏ္ဍကို ကောင်းစွာ ဆောင်ရွက်ရန် ဤဆန္ဒရှိရုံမျှက မလုံလောက်ပေ။ လက်တွေ့ကျသော လုပ်ဆောင်ချက် လိုအပ်သည်။ အခြားသက်ရှိသတ္တဝါများက အခက်အခဲများ ရင်ဆိုင်ရသောအခါ သို့မဟုတ် လိုအပ်ချက်များ ရှိသောအခါ သင်သည် ၎င်းတို့ကို ကူညီရန် ကူညီသောလက်တစ်စုံကို ဆန့်တန်းပေးရမည်။ အကယ်၍ ၎င်းတို့သည် သေဆုံးရန် သို့မဟုတ် ကြီးမားသော ဘေးဒုက္ခ တစ်ခုခုကို ရင်ဆိုင်ရန် ကံကြမ္မာပါလာပြီး သင်က မကူညီနိုင်ပါက လုပ်ဆောင်ရမည့်အရာ မည်သည့်အရာမျှ မရှိသည့်အပြင်၊ သင်သည် အရာရာကို ၎င်းတို့၏ သဘာဝအတိုင်း ဖြစ်ခွင့်ပေးသင့်သည်။ သင်သည် အကောင်းဆုံး လုပ်ဆောင်ရန်သာ လိုအပ်သည်။ အကယ်၍ သင်သည် ၎င်းတို့ အခက်အခဲများ သို့မဟုတ် အန္တရာယ် ကြုံတွေ့နေသည်ကို မြင်ပါက ယင်းမှာ သင်၏ တာဝန်နှင့် ဝတ္တရားကို ဖြည့်ဆည်းသင့်သော အချိန် ဖြစ်သည်။ အကယ်၍ သင်သည် ထိုအရာကို မမြင်ပါက ရှာဖွေရန် ပင်ပန်းခံဖို့ မလိုအပ်ပေ။ ယင်းမှာ သင်၏ တာဝန် မဟုတ်ပေ။ ၎င်းတို့တွင် ၎င်းတို့၏ ကိုယ်ပိုင် ကံကြမ္မာရှိပြီး ဤအရာနှင့်စပ်လျဉ်း၍ သင့်အနေဖြင့် တက်ကြွစွာ ကြိုးစားအားထုတ်ရန် မလိုအပ်ပေ။ ဆန့်ကျင်ဘက်အားဖြင့် အကယ်၍ ၎င်းတို့သည် အခက်အခဲနှင့် ရင်ဆိုင်နေရပြီး သင်၏ အကူအညီကို ရှာဖွေပါက ကူညီသောလက်တစ်စုံကို ဆန့်တန်းရန်မှာ သင်၏ မလွှဲမရှောင်သာလုပ်ရမည့် တာဝန်ဖြစ်သည်။ သင် မငြင်းဆန်လျှင် ပိုကောင်းမည်။ ဥပမာအားဖြင့် သင်သည် လမ်းပေါ်တွင် သင်၏ လမ်းကြောင်းကို ပိတ်ဆို့ပြီး သင့်ကို ထွက်မသွားအောင် တားဆီးရန် ကြိုးစားနေသော တောငန်းတစ်ကောင်ကို ကြုံတွေ့ရပါက၊ သင့်တွင် ချစ်ခင်တတ်သော စိတ်နှလုံးရှိလျှင် တောငန်းသည် ဒုက္ခရောက်နေပြီး သင့်ထံ အကူအညီတောင်းရန် ရောက်လာသည်ကို သင် သဘောပေါက်သင့်သည်။ ဤအချိန်တွင် သင်သည် အဘယ်အရာကို လုပ်ဆောင်သင့်သနည်း။ (အဘယ်အရာ မှားယွင်းနေသည်ကို ကြည့်ရန် တောငန်းနောက်သို့ လိုက်ပြီး အကယ်၍ ကျွန်ုပ်တို့ ကူညီနိုင်ပါက ကူညီရမည်။) မှန်ပေသည်။ တောငန်းနောက်သို့ လိုက်လော့၊ ၎င်းက သင့်ကို မည်သည့်နေရာသို့ ခေါ်ဆောင်သည်ကို ကြည့်လော့၊ လူသားတို့၏ အကူအညီ လိုအပ်သော မည်သည့်အခက်အခဲ သို့မဟုတ် အန္တရာယ်အား ၎င်းက ကြုံတွေ့ခဲ့ရသည်ကို ကြည့်လော့။ သင်သည် ၎င်းကို ကူညီရန် အတတ်နိုင်ဆုံး လုပ်ဆောင်သင့်သည်၊ သင်သည် ၎င်းကို ဒုက္ခရောက်နေချိန်တွင် ပစ်ထား၍မရပေ။ ဤသည်မှာ လူသားများ ရှိသင့်သော တာဝန်သိစိတ် ဖြစ်သည်။ ဘုရားသခင် ဖန်ဆင်းခဲ့သော သက်ရှိသတ္တဝါအမျိုးမျိုးကို တန်ဖိုးထားရန်၊ ဘုရားသခင် ဖန်ဆင်းခဲ့သော အရာခပ်သိမ်းကို တန်ဖိုးထားရန်၊ ဤသည်မှာ အပြုသဘောဆောင်သော အရာများကို ချစ်မြတ်နိုးခြင်းနှင့်ဆိုင်သော လူတို့ ပိုင်ဆိုင်သင့်သည့် စရိုက်ဖြစ်သည်။ အချို့လူများက “ဤသည်မှာ ကုသိုလ်စုဆောင်းခြင်းနှင့် ကောင်းမှုပြုခြင်း ဖြစ်သလော”ဟု မေးကြသည်။ မဟုတ်ပေ။ “ကုသိုလ်စုဆောင်းခြင်းနှင့် ကောင်းမှုပြုခြင်း”ဟူသော ဆိုစကားသည် ခိုင်လုံမှုမရှိပေ။ ထိုသို့သော အဆင့်မြင့်ပုံရသည့် စကားများကို ပြောဆိုရေရွတ်ရန် မလိုအပ်ပေ။ တဲ့တိုးပြောရလျှင် ကုသိုလ်စုဆောင်းခြင်းနှင့် ကောင်းမှုပြုခြင်းဟူသော အတွေးအခေါ်တစ်ခုလုံးသည် အဓိပ္ပာယ်မရှိသောစကား ဖြစ်သည်။ ဤသည်မှာ လူသားတစ်ဦး၏ တာဝန်ဝတ္တရားများကို ဖြည့်ဆည်းခြင်းဖြစ်သည်။ လူတို့ ပိုင်ဆိုင်သင့်သော အခြေခံအကျဆုံး တာဝန်သိစိတ် ဖြစ်သည်။ သင်သည် တောငန်းကို ကူညီပြီးသည်နှင့်တစ်ပြိုင်နက်၊ သင်၏ တာဝန် ကျေပွန်ပြီ ဖြစ်သည်။ သင်သည် ၎င်းကို သင့်အား ကျေးဇူးတင်ရန် မလိုအပ်သည့်အပြင်၊ သင်၏ ကြင်နာမှုကို ပြန်ဆပ်ရန်လည်း မလိုအပ်ပေ။ သင်လုပ်ခဲ့သည့်အရာမှာ လူသားများ လုပ်ဆောင်ရန် တာဝန်ရှိသော အရာတစ်ခု ဖြစ်သည်။ ဤတာဝန်ဝတ္တရားကို ဖြည့်ဆည်းခြင်းနှင့် ဤတာဝန်သိစိတ် ရှိခြင်းမှာ ဘုရားသခင်၏ နှုတ်ကပတ်တော်များကို လိုက်လျှောက်ခြင်းဖြစ်သည်။ ဘုရားသခင် ဖန်ဆင်းပြီး သတ်မှတ်ပြဋ္ဌာန်းသော အရာခပ်သိမ်းသည် အပြုသဘောဆောင်သော အရာများဖြစ်ပြီး ၎င်းတို့ကို ငါတို့ တန်ဖိုးထားသင့်သည်။ ဘုရားသခင်၏ တာဝန်ပေးချက်မှာ သူဖန်ဆင်းခဲ့သော အရာခပ်သိမ်းကို တန်ဖိုးထားရန် ဖြစ်သည်။ ဤသည်မှာ အရာခပ်သိမ်း၏ အရှင်သခင်များအနေဖြင့် လူသားများ အနည်းဆုံးအနေဖြင့် ပိုင်ဆိုင်သင့်သော လူ့သဘာဝ၏ ဘဝပေးအသိနှင့်ဆိုင်သည့် အစိတ်အပိုင်းတစ်ခု ဖြစ်သည်။ တိတိကျကျဆိုသော် ဤသည်မှာ ၎င်းတို့ အနည်းဆုံးအားဖြင့် ပိုင်ဆိုင်သင့်သော တာဝန်သိစိတ် ဖြစ်သည်။ အခြားသက်ရှိသတ္တဝါများကို ဝင်ရောက်မစွက်ဖက်နှင့်၊ ၎င်းတို့၏ ရှင်သန်ရေး စည်းမျဉ်းများကို မလျော့ပါးစေနှင့်၊ ပြီးလျှင် ၎င်းတို့ထံမှ ၎င်းတို့၏ ရှင်သန်ခွင့်ကို မလုယူနှင့်။ ထို့အပြင် ၎င်းတို့ကို နည်းလမ်းတစ်ခုခုဖြင့် နေထိုင်ရန် သို့မဟုတ် နည်းလမ်းတစ်ခုခုဖြင့် ရှင်သန်ဖို့ လမ်းညွှန်ပြီး ထိန်းညှိပေးရန် လူလုပ်နည်းလမ်းဖြင့် ကူညီရန် မလိုအပ်ပေ။ ထိုအစား ၎င်းတို့၏ ရှင်သန်ရေး နိယာမများနှင့် ၎င်းတို့၏ ရှင်သန်ရေး စည်းမျဉ်းများကို လေးစားလော့။ ၎င်းတို့ အကူအညီ လိုအပ်သောအခါ၊ သင် မြင်ပါက ၎င်းတို့ကို မရှောင်ရှားသင့် သို့မဟုတ် ၎င်းတို့ ထိခိုက်ခံရပြီး သေဆုံးသည်ကို ကြည့်ရုံသာကြည့်ရှုလျက် မသိကျိုးကျွံမပြုသင့်ဘဲ လူသားများ ဖြည့်ဆည်းသင့်သော တာဝန်နှင့် ဝတ္တရားကို ဖြည့်ဆည်းရန် ကူညီသောလက်တစ်စုံကို ဆန့်တန်းသင့်သည်။ ၎င်းတို့ကို ကူညီခြင်းအားဖြင့် သင်သည် ၎င်းတို့ကို ကယ်တင်ခြင်းဖြစ်သည်။ ၎င်းတို့ကို ကာကွယ်ရန် သင်၏ အသက်ကို စတေးဖို့ မဆိုထားနှင့်၊ ဤအရာက သင့်ကို ခြေကုန်လက်ပန်းကျစေမည် မဟုတ်သည့်အပြင် ကြီးမားသော အဖိုးအခကို ပေးရန် သို့မဟုတ် အားအင်များစွာကို သုံးစွဲရန်လည်း သင့်ကို လိုအပ်စေမည် မဟုတ်။ ယင်းက သင့်ကို မထိခိုက်ပေ။ ယင်းမှာ လူသားတစ်ဦးအနေဖြင့် သင် လုပ်ဆောင်သင့်သော အရာတစ်ခု ဖြစ်သည်။ အကယ်၍ သင်၏ အစွမ်းခွန်အားရှိသမျှဖြင့် ၎င်းတို့ကို ကာကွယ်ရန် သင် တောင်းဆိုခြင်းခံရပါက ယင်းမှာ စွမ်းဆောင်ရရှိရန်လွယ်ကူမည်မဟုတ်သော်လည်း သင်သည် ၎င်းတို့ကို ဝင်ရောက်မစွက်ဖက်ဘဲ၊ ၎င်းတို့၏ နေထိုင်ရာ ပတ်ဝန်းကျင်ကို မပျက်စီးစေဘဲ သို့မဟုတ် ၎င်းတို့၏ ရှင်သန်ရေး စည်းမျဉ်းများကို မထိခိုက်စေသည့်အပြင် ၎င်းတို့ထံမှ ၎င်းတို့၏ ရှင်သန်ခွင့်ကို မလုယူဘဲ အရာရာကို ၎င်းတို့၏ သဘာဝအတိုင်း ဖြစ်ခွင့်ပေးနိုင်သင့်ပေသည်။ အကယ်၍ သင်သည် ဤအရာကိုပင် မလုပ်ဆောင်နိုင်ပါက သင်သည် လူသားမဟုတ်သောသူ ဖြစ်သည်၊ သင်သည် လူသားတစ်ဦး၏ လူဝင်စားခြင်း မဟုတ်သည့်အပြင် သင့်တွင် လူ့သဘာဝ မရှိပေ။ လူ့သဘာဝမရှိခြင်းဟူသည်မှာ အဘယ်အရာကို ဆိုလိုသနည်း။ ယင်းမှာ သင်သည် တိရစ္ဆာန်များကို ကာကွယ်ရန်၊ ၎င်းတို့ကို ဂရုစိုက်ရန်နှင့် ဘုရားသခင် ဖန်ဆင်းခဲ့သော သက်ရှိအရာများကို လေးစားရန် အသိစိတ်နှင့် ဆင်ခြင်တုံတရားပင် ကင်းမဲ့သည်ဟု ဆိုလိုသည်။ အကယ်၍ သင်သည် ၎င်းတို့ကို ထိခိုက်စေရန်၊ စားသောက်ရန်နှင့် ၎င်းတို့၏ ရှင်သန်ခွင့်ကို လုယူရန် အမြဲ တွေးတောနေပါက သင်သည် လူသားတစ်ဦးမဟုတ်ဘဲ သားရဲတိရစ္ဆာန်တစ်ကောင် ဖြစ်သည်။ ဤသည်မှာ ယခု ရှင်းလင်းပြီလော။ (ရှင်းလင်းပါသည်။)

ဘုရားသခင် သတ်မှတ်ပြဋ္ဌာန်းသည့်အရာနှင့်စပ်လျဉ်း၍ အခြားသောအခြေအနေအချို့ ရှိသည်။ ဥပမာအားဖြင့် အချို့သော တိရစ္ဆာန်များ၏ ရှင်သန်ခြင်းဆိုင်ရာ စည်းမျဉ်းများသည် နေ့အခါတွင် အိပ်ပြီး ညအခါတွင် နိုးကြားဖျတ်လတ်ကြသည့် ရှင်သန်ခြင်းဆိုင်ရာ စည်းမျဉ်းရှိသော ဇီးကွက်များ၊ လင်းနို့များနှင့် အခြားတိရစ္ဆာန်အချို့ကဲ့သို့သော အခြား သက်ရှိအရာများ၏ စည်းမျဉ်းများနှင့် အနည်းငယ် ကွဲပြားသည် သို့မဟုတ် ဆန့်ကျင်ဘက်ပင် ဖြစ်နေသည်။ ဤအရာကို ဘုရားသခင်က သတ်မှတ်ပြဋ္ဌာန်းခဲ့ခြင်းဖြစ်ပြီး အထူးအခြေအနေများက ဤတိရစ္ဆာန်များအား ဤလုပ်ရိုးလုပ်စဉ်ကို ရံဖန်ရံခါ ယာယီပြောင်းလဲစေလျှင်ပင်၊ ပုံမှန်အခြေအနေများအောက်တွင် ၎င်းတို့၏ ရှင်သန်ခြင်းဆိုင်ရာ နိယာမများနှင့် စည်းမျဉ်းများသည် အခြေခံအားဖြင့် မပြောင်းလဲပေ။ လူတို့သည် ဤတိရစ္ဆာန်များ၏ စည်းမျဉ်းများကို ပြောင်းလဲရန်၊ ၎င်းတို့ကို လူသားများကဲ့သို့ နေ့အခါ ကျက်စားသောသူဖြစ်စေရန် အမြဲ စဉ်းစားနေကြသည်။ ၎င်းတို့သည် ဤတိရစ္ဆာန်များ၏ ရှင်သန်ခြင်းဆိုင်ရာ စည်းမျဉ်းများနှင့် လှုပ်ရှားမှုပုံစံများကို ပြောင်းလဲရန်နှင့် ပျက်စီးစေရန် နည်းလမ်းမျိုးစုံကို စဉ်းစားရင်း၊ ယင်းတို့၏ မျိုးဗီဇများနှင့် သွေးရည်ကြည်များ၊ ၎င်းတို့၏ လှုပ်ရှားမှုပုံစံများ၊ စသည်တို့ကို သုတေသနပြုလုပ်ကြသည်။ ဤသည်မှာ ကောင်းသလော။ (မကောင်းပါ။) ဤအပြုအမူမျိုး၊ ဤအတွေးအခေါ်မျိုးသည် အပြုသဘောဆောင်သော အရာတစ်ခု ဖြစ်သလော။ (မဟုတ်ပါ။) ဤသည်မှာ အပျက်သဘောဆောင်သော အရာတစ်ခုဖြစ်ပြီး လူသားမဟုတ်သောသူများ လုပ်ဆောင်သည့်အရာတစ်ခု ဖြစ်သည်။ သိပ္ပံဆိုင်ရာ သုတေသနပြုခြင်းမှတစ်ဆင့် ဤသက်ရှိသတ္တဝါများသည် အတော်အတန် ပြောင်းလဲသွားကြသည်မှာမှန်သော်လည်း ၎င်းတို့သည် အလွန်အမင်း နာကျင်စွာနှင့် ထူးထူးကဲကဲအသက်ရှင်နေရသည့်အဖြစ်သို့ ရောက်သွားကြသည်။ ပုံမှန်လူတို့သည် ဤအရာကို မကြည့်ရက်နိုင်ကြပေ။ “ယခု ကြွက်များ အလွန်များပြားလှသည်၊ ခွေးများသာ ကြွက်များကိုဖမ်းနိုင်လျှင် ကောင်းမည်။ ခွေးများက အိမ်စောင့်ပေးနိုင်မည်ဖြစ်ပြီး ၎င်းတို့က ကြွက်များကို စားမည်ဖြစ်သောကြောင့် ခွေးစာဖိုး သက်သာနိုင်သည့်အပြင် ကြောင်မွေးရန်လည်း လိုတော့မည်မဟုတ်ပါ။ တစ်ချက်ခုတ် သုံးချက်ပြတ် ဖြစ်ပေမည်။ ယင်းမှာ ကောင်းမည် မဟုတ်လော”ဟု ပြောဆိုကြသော လူအချို့လည်း ရှိသည်။ ထို့နောက် ခွေးများတွင် ခွေးမျိုးဗီဇနှင့် ကြောင်မျိုးဗီဇ နှစ်မျိုးလုံးရှိပြီး အိမ်စောင့်ခြင်းနှင့် ကြွက်ဖမ်းခြင်း နှစ်မျိုးလုံးကို လုပ်နိုင်သော ခွေး-ကြောင်စပ် မျိုးစပ်တစ်မျိုး ဖြစ်လာစေရန် ကြောင်နှင့်ခွေးတို့၏ မျိုးဗီဇများကို မည်သို့ ပေါင်းစပ်ရမည်ကို ၎င်းတို့ သုတေသနပြုကြသည်။ ဤစိတ်ကူးသည် ကောင်းသလော။ (မကောင်းပါ။) အဘယ်ကြောင့် မကောင်းသနည်း။ (အဘယ်ကြောင့်ဆိုသော် ၎င်းတို့သည် ဘုရားသခင် သတ်မှတ်ပြဋ္ဌာန်းခဲ့သည့်အရာကို အမြဲ ဖျက်ဆီးလိုပြီး ဘုရားသခင် သတ်မှတ်ပြဋ္ဌာန်းခဲ့သော နိယာမများကို ချိုးဖောက်လိုသောကြောင့် ဖြစ်သည်။ ဤသည်မှာ စာတန်လုပ်ဆောင်သည့်အရာနှင့် ဖောက်ပြန်ပျက်စီးသော လူသားမျိုးနွယ် လုပ်ဆောင်သည့်အရာ အတိအကျ ဖြစ်ပါသည်။) ထိုသို့သော စိတ်ကူးများက ကောက်ကျစ်ဆိုးယုတ်ပေသည်။ ကောက်ကျစ်ဆိုးယုတ်သော စိတ်ကူးများသည် အဘယ်မှ လာသနည်း။ ယင်းတို့သည် စာတန်နှင့် ဝိညာဉ်ဆိုးများထံမှ လုံးလုံးလျားလျား လာပေသည်။ သို့ဖြစ်၍ ထိုသို့သော ဖောက်ပြန်ပျက်စီးသည့်လူများသည် လူသားများမဟုတ်ကြပေ။ ၎င်းတို့သည် ဘုရားသခင် သတ်မှတ်ပြဋ္ဌာန်းပြီးဖြစ်သော အပြုသဘောဆောင်သည့်အရာများကို အမြဲ ပြောင်းလဲလိုကြပြီး ဘုရားသခင် သတ်မှတ်ပြဋ္ဌာန်းခဲ့သည့် အမျိုးမျိုးသော သက်ရှိသတ္တဝါများ၏ မူလလုပ်ငန်းဆောင်တာများ၊ လှုပ်ရှားမှုပုံစံများနှင့် ရှင်သန်ခြင်းဆိုင်ရာ နိယာမများကို ပြောင်းလဲလိုကြသည်။ ၎င်းတို့သည် ဘုရားသခင် သတ်မှတ်ပြဋ္ဌာန်းခဲ့သော သက်ရှိသတ္တဝါများ၏ ရှင်သန်ခြင်းပုံစံများကို အမြဲ ဖျက်ဆီးလိုကြသည်၊ ၎င်းတို့သည် ကောက်ကျစ်ဆိုးယုတ်ပြီး မတန်တဆ ပုန်ကန်တတ်သော စိတ်ကူးများ၊ အတွေးများနှင့် ရှုထောင့်အချို့ကို အမြဲ ဖြစ်ပေါ်ကြကာ ဘုရားသခင် သတ်မှတ်ပြဋ္ဌာန်းခဲ့သည့် အမျိုးမျိုးသောအရာများကို အမြဲ ဖျက်ဆီးလိုကြသည်။ ထိုသို့သောလူများသည် လူသားမဟုတ်သောသူများ ဖြစ်ကြသည်။ ၎င်းတို့တွင် လူ့သဘာဝ မရှိပေ။ ၎င်းတို့၏ တွေးခေါ်မှု သို့မဟုတ် လုပ်ရပ်များသည် အသိစိတ်နှင့် ဆင်ခြင်တုံတရား၏ နယ်ပယ်အတွင်း၌ မည်သည့်အခါမျှ မရှိဘဲ ထို့ထက်၊ ၎င်းတို့သည် ပုံမှန်လူ့သဘာဝ၏ နယ်ပယ်ကို အမြဲ ကျော်လွန်လိုကြသည်၊ ဤသည်မှာ လူသားမဟုတ်သောသူဖြစ်ခြင်း၏ သရုပ်သကန်တစ်ခု ဖြစ်သည်။ ၎င်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားအတွင်း၌ ဘုရားသခင် သတ်မှတ်ပြဋ္ဌာန်းခဲ့သော အရာခပ်သိမ်း၏ ရှင်သန်ခြင်းဆိုင်ရာ စည်းမျဉ်းများနှင့် တည်ရှိခြင်းပုံစံများကို လေးစားခြင်း သို့မဟုတ် ထိန်းသိမ်းခြင်း မရှိကြပေ။ ထိုအစား ၎င်းတို့သည် ဘုရားသခင် သတ်မှတ်ပြဋ္ဌာန်းခဲ့သော ရှင်သန်ခြင်းဆိုင်ရာ စည်းမျဉ်းများကို အမြဲ ဖျက်ဆီးရန်၊ နှောင့်ယှက်ရန်နှင့် ပြောင်းလဲရန်၊ အခြားသော သက်ရှိသတ္တဝါများ၏ နေထိုင်မှုပုံစံများကို ပြောင်းလဲရန် လိုလားကြသည်။ ၎င်းတို့သည် ကြောင်များကို ကြောင်မဖြစ်စေတော့ရန်နှင့် ခွေးများကို ခွေးမဖြစ်စေတော့ရန် အလိုရှိကြပြီး ၎င်းတို့အားလုံးကို ကောက်ကျစ်ဆိုးယုတ်သော ဦးတည်ချက်တစ်ခုဖြင့် ဖွံ့ဖြိုးတိုးတက်စေလျက်၊ ပုံပျက်ပန်းပျက်များ၊ ကောက်ကျစ်ဆိုးယုတ်သော အရာများအဖြစ်သို့ ပြောင်းလဲစေကြသည်။ ၎င်းတို့သည် အပြုသဘောဆောင်သော အရာများ၏ တည်ရှိမှုကို အမြဲ ဖျက်ဆီးလိုကြပြီး အပြုသဘောဆောင်သော အရာများ၏ ရှင်သန်ခြင်းပုံစံများကို အမြဲ ဖျက်ဆီးလိုကြသည်။ ၎င်းတို့သည် လူသားမဟုတ်သောသူများဖြစ်ကြသည် မဟုတ်လော။ (ဟုတ်ပါသည်။) လူသားမဟုတ်သောသူများ ထုတ်ဖော်ပြီး ပိုင်ဆိုင်သော အတွေးများနှင့် ရှုထောင့်များသည် အပျက်သဘောဆောင်သော အရာများဖြစ်ကြပြီး အပြုသဘောဆောင်သော အရာများကို ဆန့်ကျင်ဘက်ပြုကြသည်။ ၎င်းတို့၏ ရှုထောင့်များသည် အပျက်သဘောဆောင်သော အရာများဖြစ်ပြီး အပြုသဘောဆောင်သော အရာများကို ဆန့်ကျင်ဘက်ပြုကြသည့်အတွက်၊ ၎င်းတို့၏ အသက်မွေးဝမ်းကျောင်းလုပ်ငန်းများတွင် ၎င်းတို့ ထုတ်လုပ်သော ပစ္စည်းများနှင့် ၎င်းတို့ ဖြစ်ပေါ်စေသော ရလဒ်များသည် အပျက်သဘောဆောင်သော အရာများဖြစ်ကြသည် မဟုတ်လော။ (ဟုတ်ပါသည်။) ဤအရာများသည် အပျက်သဘောဆောင်သော အရာများ ဖြစ်ကြသည်။ အချို့အရာများသည် လူသားမျိုးနွယ်အပေါ် မည်သည့်ဆိုးကျိုးသက်ရောက်မှု သို့မဟုတ် မည်သည့်ထိခိုက်နစ်နာမှုကိုမျှ တိုက်ရိုက် မဖြစ်ပေါ်စေသော်လည်း ယင်းတို့သည် ဘုရားသခင် သတ်မှတ်ပြဋ္ဌာန်းပြီးသည့်အရာကို ဆန့်ကျင်ဘက်ပြုနေသမျှ ကာလပတ်လုံး၊ ဘုရားသခင် သတ်မှတ်ပြဋ္ဌာန်းခဲ့သော နိယာမများနှင့် စည်းမျဉ်းများကို ချိုးဖောက်နေသမျှ ကာလပတ်လုံး၊ ပြီးလျှင် ဘုရားသခင် သတ်မှတ်ပြဋ္ဌာန်းခဲ့သော နိယာမများနှင့် စည်းမျဉ်းများကို အခြေခံ၍ လူ၏ လူလုပ် ဝင်ရောက်စွက်ဖက်ခြင်း၊ စီမံပြုပြင်ခြင်းနှင့် ပျက်စီးစေခြင်းတို့၏ ရလဒ်အဖြစ် ဖြစ်ပေါ်လာခဲ့သော ကွဲပြားသည့် ရှင်သန်မှုပုံစံတစ်ခု သို့မဟုတ် ကွဲပြားသည့် နိယာမနှင့် စည်းမျဉ်းတစ်ခု ၎င်းတို့တွင် ရှိနေသမျှ ကာလပတ်လုံး ထိုအရာများသည် အပျက်သဘောဆောင်သော အရာများ ဖြစ်ကြသည်။ ထိုသို့သောအရာတစ်ခု၏ တည်ရှိမှုကို လူမည်မျှက လက်ခံပြီး အသိအမှတ်ပြုသည်ဖြစ်စေ၊ သို့မဟုတ် လူမည်မျှ၏ ဘဝများ သို့မဟုတ် ရှင်သန်မှုအတွက် ဇာတိပကတိဆိုင်ရာ ပျော်ရွှင်မှုကို ထိုအရာက ဆောင်ကြဉ်းပေးသည်ဖြစ်စေ၊ အကယ်၍ ယင်းသည် ဘုရားသခင် သတ်မှတ်ပြဋ္ဌာန်းခဲ့သော မူလပုံစံဖြင့် မဟုတ်သည့်အပြင်၊ ဘုရားသခင် သတ်မှတ်ပြဋ္ဌာန်းခဲ့သော မူလအခြေအနေဖြင့် မဟုတ်ဘဲ၊ ထိုအစား သတ်မှတ်ပြဋ္ဌာန်းထားသော ဖွဲ့စည်းပုံ၊ ပုံစံ သို့မဟုတ် ယင်း၏ ရှင်သန်ခြင်းဆိုင်ရာ နိယာမများနှင့် စည်းမျဉ်းများက ပြောင်းလဲခြင်းနှင့် ဖျက်ဆီးခြင်းခံခဲ့ရပါက ယင်းသည် အပျက်သဘောဆောင်သော အရာတစ်ခု ဖြစ်သည်။ ဤသည်မှာ အဘယ့်ကြောင့်ဆိုသော် ယင်းသည် စာတန်၏ စီမံပြုပြင်ခြင်း၊ ဖျက်ဆီးခြင်းနှင့် ပြောင်းလဲစေခြင်းတို့ကို ခံခဲ့ရပြီး စာတန်ထံမှလာသော အယူအဆများ၊ အတွေးများနှင့် ရှုထောင့်များအပြင်၊ စာတန်၏ အဆိပ်အတောက်အချို့ သို့မဟုတ် စာတန်၏ အကြံအစည်အချို့ပင် ထည့်သွင်းခြင်း ခံခဲ့ရသောကြောင့် ဖြစ်သည်။ လူတို့သည် ဤအရာကို ထွင်းဖောက်မြင်နိုင်ခြင်း မရှိလျှင်ပင် ယင်းသည် အပျက်သဘောဆောင်သော အရာတစ်ခု ဖြစ်နေဆဲဖြစ်သည်။ တိုတိုပြောရလျှင်၊ ယင်းသည် ဘုရားသခင် သတ်မှတ်ပြဋ္ဌာန်းခဲ့သော မူလအရာကို ဆန့်ကျင်သည့်အရာတစ်ခု ဖြစ်နေသမျှ ကာလပတ်လုံး၊ သက်ရှိဖြစ်စေ သက်မဲ့ဖြစ်စေ ဘုရားသခင် သတ်မှတ်ပြဋ္ဌာန်းခဲ့သည့်အတိုင်းဖြစ်သော ၎င်း၏ မူလပုံစံ၊ ဖွဲ့စည်းပုံ သို့မဟုတ် ရှင်သန်ခြင်းဆိုင်ရာ နိယာမများနှင့် စည်းမျဉ်းများသည် ဖျက်ဆီးခြင်းနှင့် ပြောင်းလဲစေခြင်း ခံခဲ့ရပြီး တစ်ချိန်တည်းမှာပင် စာတန်ထံမှ အမျိုးမျိုးသော အပိုထပ်ဆောင်းအရာများ ထည့်သွင်းခြင်း သို့မဟုတ် ဖြည့်စွက်ခြင်း ခံခဲ့ရသည့်အရာတစ်ခု ဖြစ်နေသမျှကာလပတ်လုံး ထိုအရာသည် အပျက်သဘောဆောင်သော အရာတစ်ခု ဖြစ်ပြီး၊ ယင်း၏ သဘောသဘာဝသည် ပြောင်းလဲသွားပြီ ဖြစ်သည်။ ယင်းသည် လူသားမျိုးနွယ်၏ ဇာတိပကတိဆိုင်ရာ ဘဝ သို့မဟုတ် ရှင်သန်မှုအပေါ် အရေအတွက်အရ မည်သည့် သက်ရောက်မှုမျိုး ရှိသည်ဖြစ်စေ၊ ယင်းက အရည်အသွေးပိုင်းဆိုင်ရာ ပြောင်းလဲမှုတစ်ခုကို ကြုံတွေ့ခဲ့ရပြီး ယင်း၏ အရည်အသွေး ပြောင်းလဲသွားခဲ့သမျှ ကာလပတ်လုံး ထိုအရာသည် အပျက်သဘောဆောင်သော အရာတစ်ခု ဖြစ်သည်။ ဤသည်မှာ အကြွင်းမဲ့ဖြစ်ပြီး လုံးဝ မမှားယွင်းပေ။ တစ်စုံတစ်ခုသည် အပျက်သဘောဆောင်သော အရာတစ်ခု ဖြစ်နေသမျှ ကာလပတ်လုံး၊ ဤလောကတွင် မည်မျှကြာအောင် တည်ရှိပြီးသည်ဖြစ်စေ သို့မဟုတ် လူသားမျိုးနွယ်နှင့် လူ့အဖွဲ့အစည်း၏ လက်ခံခြင်းကို မည်မျှကြာအောင် ခံရပြီးသည်ဖြစ်စေ၊ အကယ်၍ ယင်းသည် ဘုရားသခင် သတ်မှတ်ပြဋ္ဌာန်းခဲ့သော မူလအရာ မဟုတ်ပါက ယင်းသည်သူ၏ အသိအမှတ်ပြုခြင်းကို မခံရပေ။ ပြီးလျှင် ယင်းသည် ဘုရားသခင်၏ အသိအမှတ်ပြုခြင်းကို မခံရပါက အပျက်သဘောဆောင်သော အရာတစ်ခု ဖြစ်ပေသည်။

လူအချို့က “ပန်းသီးနှင့် သစ်တော်သီးနှစ်မျိုးလုံးကဘုရားသခင် သတ်မှတ်ပြဋ္ဌာန်းခဲ့သော မူလအသီးအနှံများ ဖြစ်ကြသည်။ အကယ်၍ ထိုနှစ်မျိုးကို ကိုင်းဆက်ကူးစေလျက် ပန်းသီးသစ်တော်သီးတစ်မျိုး ဖြစ်အောင်လုပ်လျှင် ယင်းသည် အပျက်သဘောဆောင်သော အရာတစ်ခု ဖြစ်သလော။ ကျွန်ုပ်တို့ စားသင့်သလော၊ မစားသင့်သလော”ဟု မေးကြသည်။ ဤသည်မှာ နေ့စဉ်ဘဝတွင် ကြုံတွေ့ရနိုင်သည့်အရာတစ်ခု ဖြစ်သည်၊ မဟုတ်လော။ ငါ့ကို ပြောလော့၊ သင်တို့ စားသင့်သလော၊ မစားသင့်သလော။ သင်တို့ စားလျှင် အဆိပ်သင့်မည်လော။ သင်တို့၏ ခန္ဓာကိုယ်ကို ထိခိုက်စေလိမ့်မည်လော။ သင်တို့၏ သက်တမ်းကို သက်ရောက်မှုရှိလိမ့်မည်လော။ ဘုရားသခင်က သင်တို့အပေါ် ရှုမြင်ပုံအား သက်ရောက်မှုရှိလိမ့်မည်လော။ သင်တို့၏ အဆုံးသတ်ကို သက်ရောက်မှုရှိမည်လော။ ဤကိစ္စရပ်ကို မည်သို့ ရှုမြင်သင့်သနည်း။ ဤသည်မှာ သင်သည် သမ္မာတရား စည်းမျဉ်းများကို နားလည်ခြင်း ရှိမရှိဟူသည်နှင့် အစောပိုင်းက ငါတို့ မိတ်သဟာယဖွဲ့ခဲ့သည့်အရာကို သင်နားလည်ခြင်း ရှိမရှိဟူသည်တို့ကို စမ်းသပ်ပေသည်။ အကယ်၍ သင်သည် သမ္မာတရား၏ ဤကဏ္ဍကို နားလည်ပြီး ဤကိစ္စနှင့်စပ်လျဉ်း၍ သမ္မာတရား စည်းမျဉ်းများကို သဘောပေါက်ပြီးဖြစ်ပါက လက်တွေ့ဘဝတွင် အမှုအရာများကို သင်ကြုံတွေ့ရသောအခါ မည်သို့ လက်တွေ့လုပ်ဆောင်ရမည်ကို သင် သိလိမ့်မည်၊ မည်သည့်လုပ်ရပ်များက သမ္မာတရားအား ချိုးဖောက်ပြီး မည်သည့်လုပ်ရပ်များက သမ္မာတရားအား ထိန်းသိမ်းကာ သမ္မာတရား စည်းမျဉ်းများ၏ ဘောင်အတွင်း၌ ရှိသည်ကို သင်သိလိမ့်မည်။ ပန်းသီးသစ်တော်သီးများကို သင်တို့ စားသင့်သလော။ (မစားသင့်ပါ။) သင်တို့ မစားဝံ့ခြင်းဖြစ်သလော သို့မဟုတ် မစားသင့်ခြင်းဖြစ်သလော။ (ကျွန်ုပ်တို့ စားဝံ့မည် မဟုတ်ပါ။) သင်တို့က စားဝံ့မည်မဟုတ်ဟု ဆိုကြသော်လည်း သင်တို့၏ နေ့စဉ်ဘဝများတွင် အတော်များများကို သင်တို့ စားကြပြီးဖြစ်သည် မဟုတ်လော။ ပြီးလျှင် သင်တို့ စားပြီးနောက် အဘယ်အရာ ဖြစ်ခဲ့သနည်း။ ရုပ်ပိုင်းဆိုင်ရာအရ သင်တို့ ထိခိုက်ခဲ့ကြသလော။ ဦးစွာ ပန်းသီးသစ်တော်သီးတစ်လုံးသည် အပြုသဘောဆောင်သော အရာ သို့မဟုတ် အပျက်သဘောဆောင်သော အရာ ဟုတ်မဟုတ်ဟူသည်ကို ဆုံးဖြတ်ကြစို့။ သင်တို့က ယင်းကို မစားသင့်ဟု ဆိုခဲ့သည်။ ဤပြောဆိုချက်၏ နောက်ကွယ်ရှိ အဓိပ္ပာယ်မှာ ပန်းသီးသစ်တော်သီးသည် အပျက်သဘောဆောင်သော အရာတစ်ခုဖြစ်သောကြောင့် မစားသင့်ဟူ၍ ဖြစ်သည်။ သင်တို့ ဆိုလိုသည်မှာ ထိုသို့ဖြစ်သလော။ (ဟုတ်ပါသည်။) သို့ဆိုလျှင် ဤသိနားလည်မှုသည် မှန်ကန်သလော။ ပန်းသီးသစ်တော်သီးများနှင့်ဆိုင်သည့် ကိစ္စရပ်ကို ဤနည်းလမ်းဖြင့် မြင်သင့်သလော။ အကယ်၍ ငါသည် သင်တို့ကို မိတ်သဟာယဖွဲ့ရန် ဥပမာ မပေးခဲ့ပါက သင်တို့သည် ပန်းသီးသစ်တော်သီးများကို မစားသင့်ကြောင်း၊ ယင်းတို့ကို စားခြင်းက သင်တို့အား အဆိပ်သင့်စေမည်ဖြစ်ကြောင်း တွေးထင်ကြပေမည်။ ဧဝသည် ဘုရားသခင်၏ ပညတ်တော်ကို ချိုးဖောက်ပြီး ကောင်းမကောင်းကို သိကျွမ်းရာအပင်၏ အသီးကို စားခဲ့စဉ်က စာတန်၏ သွေးဆောင်ဖြားယောင်းခြင်းကို ခံရကာ အပြစ်တရားထဲသို့ ကျရောက်ပြီး ရုန်းမထွက်နိုင်အောင် စာတန်၏ လက်ထဲသို့ ကျရောက်ခဲ့သည့်အတိုင်းပင် ဖြစ်သည်။ အထူးသဖြင့် ယခုသည် ဘုရားသခင်၏ လူသားမျိုးနွယ်ကို ကယ်တင်ခြင်းနှင့်ဆိုင်သော အရေးကြီးသည့် အခိုက်အတန့်ဖြစ်ပြီး အချိန်က တိုတောင်းနေပြီဖြစ်သောကြောင့် သင်တို့သည် သတိထားရမည်ဖြစ်ပြီး အမှုအရာများကို လက်လွတ်စပယ် မစားရ၊ အကယ်၍ စားမိပါက သင်တို့သည် ကယ်တင်ခြင်းခံရရန် အခွင့်အရေးမရှိဖြစ်လျက် စည်းမျဉ်းများကို ချိုးဖောက်မိနိုင်ပြီး စီမံအုပ်ချုပ်ရေးဆိုင်ရာ အမိန့်များကို ကျူးလွန်မိနိုင်ကာ၊ ထိုအခါတွင် နောင်တရခြင်းက အသုံးဝင်မည်မဟုတ်ဟု သင်တို့ တွေးထင်ကြပေမည်။ သင်တို့သည် ဤကိစ္စရပ်ကို ထိုးဖောက်သိမြင်နိုင်ခြင်း မရှိပေ၊ သင်တို့သည် ထိုသို့သော သေးငယ်သည့်အရာတစ်ခုကြောင့် အကြပ်ရိုက်နေကြရပြီးဖြစ်သည်။ ပန်းသီးသစ်တော်သီးများကို မစားသင့်ဟု သင်တို့ ထင်ကြပြီး မစားဝံ့ကြပေ။ ထိုသို့လုပ်ဆောင်ခြင်းသည် စည်းမျဉ်းများကို ချိုးဖောက်ခြင်းနှင့် စီမံအုပ်ချုပ်ရေးဆိုင်ရာ အမိန့်များကို ကျူးလွန်ခြင်းဖြစ်မည်ဖြစ်ပြီး ယင်းမှာ ကြောက်မက်ဖွယ်ကောင်းလိမ့်မည်ဟု ထင်ကြသည်။ ဤသည်မှာ သင်တို့အားလုံး တွေးထင်သည့်အရာ မဟုတ်လော။ သို့ဆိုလျှင် ပန်းသီးသစ်တော်သီးများကို သင်တို့ စားသင့်သလော၊ မစားသင့်သလော။ (ဘုရားသခင်၊ ကျွန်ုပ်တို့ ဤအကြောင်းကို ယခုလေးတင် ဆွေးနွေးခဲ့ပြီး ပန်းသီးသစ်တော်သီးများကို စား၍ရသည်ဟု ထင်ပါသည်၊ အဘယ်ကြောင့်ဆိုသော် လူသည် ပန်းသီးနှင့် သစ်တော်သီးများကို တိုးတက်ကောင်းမွန်အောင်သာ ပြုလုပ်နေခြင်းဖြစ်ပြီး ၎င်းတို့အတွက် ဘုရားသခင် သတ်မှတ်ပြဋ္ဌာန်းခဲ့သော နိယာမများကို ပြောင်းလဲစေခဲ့ခြင်း မရှိသောကြောင့် ဖြစ်ပါသည်။ ထို့ကြောင့် ပန်းသီးသစ်တော်သီးများ စားခြင်းတွင် စီမံအုပ်ချုပ်ရေးဆိုင်ရာ အမိန့်များကို ကျူးလွန်ခြင်း မပါဝင်ပါ။) သင်တို့၏ မိတ်သဟာယဖွဲ့ခြင်းပြီးနောက် ရှင်းလင်းမှုအချို့ကို သင်တို့ ရရှိပြီးဖြစ်ကာ ယခုအခါ ဘုရားသခင် သတ်မှတ်ပြဋ္ဌာန်းခဲ့သော နိယာမများသည် ပန်းသီးသစ်တော်သီးနှင့်ဆက်စပ်၍ အခြေခံအားဖြင့် မပြောင်းလဲဘဲ ရှိနေသောကြောင့် သင်တို့ စား၍ရသည်ကို နားလည်ကြသည်။ သင်တို့ ယခုလေးတင် ပြောခဲ့သည့်အရာသည် မှန်ကန်တိကျပေသည်။ ယင်းကို သင်တို့ ရှင်းလင်းစွာ မရှင်းပြခဲ့ခြင်းသာ ဖြစ်သည်။ ပန်းသီးသစ်တော်သီးများကို စား၍ရခြင်း ရှိမရှိဟူသည့် မေးခွန်းကို ယခုလောလောဆယ် မဆွေးနွေးကြစို့နှင့်။ ယင်းတို့က ဘုရားသခင် သတ်မှတ်ပြဋ္ဌာန်းခဲ့သော နိယာမများကို အဘယ်ကြောင့် မချိုးဖောက်သည်ကို ဦးစွာ ပြောကြစို့။ ပန်းသီးပင်များနှင့် သစ်တော်ပင်များ နှစ်မျိုးလုံးသည် ဘုရားသခင် ဖန်ဆင်းခဲ့သော အပင်များဖြစ်ကြပြီး လူတို့သည် ထိုအပင်များက သီးသော အသီးကို စား၍ရသည်။ ဤအပင်နှစ်မျိုးကို ကိုင်းဆက်စေသောအခါ သို့မဟုတ် ဝတ်မှုန်ကူးသောအခါ အခြားအသီးတစ်မျိုး ဖြစ်လာသည်။ ဤသည်မှာ လူလုပ်ဖြစ်စေ၊ သဘာဝအတိုင်းဖြစ်စေ၊ အခြေခံအားဖြင့် ဤအသီး၏ မူလအစ၊ ယင်း၏ ရှင်သန်ခြင်းပုံစံအပြင်၊ ယင်း၏ ရှင်သန်ခြင်းဆိုင်ရာ နိယာမများနှင့် စည်းမျဉ်းများသည် ဘုရားသခင် မူလက သတ်မှတ်ပြဋ္ဌာန်းခဲ့သည့်အရာမှ မပြောင်းလဲဘဲ ရှိနေဆဲဖြစ်သည်။ လူသည် ပန်းသီးပင်နှင့် သစ်တော်ပင်တို့၏ အကိုင်းများကို လူလုပ် ကိုင်းဆက်စပ်လျှင်ပင် ၎င်းတို့၏ မူလ ရှင်သန်ခြင်းဆိုင်ရာ နိယာမများနှင့် စည်းမျဉ်းများအရ၊ ၎င်းတို့၏ မူလ အသက်ပုံစံများအရ၊ နှစ်မျိုးလုံး၏ မျှဝေခံစားသည့် အသက်လက္ခဏာများပါရှိသော အသီးတစ်မျိုး ထွက်လာခြင်း ဖြစ်သည်။ ဤအသီးကို ပန်းသီးသစ်တော်သီးဟု ခေါ်သည်။ လူသည် အခြားအသီးတစ်မျိုး ထွက်လာစေရန် အပင်နှစ်မျိုးကို ကိုင်းဆက်စပ်ဖို့အတွက် သူ၏ ရှင်သန်နိုင်စွမ်းနှင့် သူ၏ တွေးခေါ်ပုံ၊ သူ၏ အသိဉာဏ်နှင့် လိမ္မာပါးနပ်မှုတို့ကို အသုံးပြုခြင်းမျှသာ ဖြစ်သော်လည်း ဤအသီး၊ ပန်းသီးသစ်တော်သီးသည် ဘုရားသခင် သတ်မှတ်ပြဋ္ဌာန်းသည့်အရာ၏ ဘောင်ကို မကျော်လွန်ပေ။ ဤသည်မှာ ကဏ္ဍတစ်ခု ဖြစ်သည်။ တစ်ဖက်တွင်မူ၊ လူ၏ ဝင်ရောက်စွက်ဖက်မှုမရှိဘဲနှင့်ပင် အကယ်၍ ပန်းသီးပင်နှင့် သစ်တော်ပင်တို့သည် တောတစ်ခုတည်းတွင် အတူတကွ ပေါက်ရောက်ပါက ဝတ်မှုန်ကူးခြင်းကို ၎င်းတို့ ရှောင်ရှားနိုင်သလော။ အလွန် သဘာဝကျသော အခြေအနေများတွင် ပန်းများပွင့်သော ရာသီ ရောက်ရှိသောအခါ ၎င်းတို့သည် ဝတ်မှုန်ကူးကြလိမ့်မည်ဖြစ်ပြီး မြေအောက်ရှိ ၎င်းတို့၏ အမြစ်စနစ်များသည်လည်း လိမ်ယှက်နေကြလိမ့်မည်။ ဝတ်မှုန်ကို ပျားများက ဖြန့်ဝေသည်ဖြစ်စေ သို့မဟုတ် လေနှင့် လေထုလည်ပတ်မှုမှတစ်ဆင့် ပျံ့သွားသည်ဖြစ်စေ ပန်းသီးနှင့် သစ်တော်သီးတို့သည် တစ်ဦး၏ အာဟာရများကို တစ်ဦးက လက်ခံရရှိကြလိမ့်မည်ဖြစ်ပြီး ပန်းသီးသစ်တော်သီးက အလွန် သဘာဝကျကျ ဖြစ်ပေါ်လာလိမ့်မည်။ သို့ဆိုလျှင် ဤပန်းသီးသစ်တော်သီးသည် လူလုပ်ဖြစ်သည်ဟု သင် ပြောနိုင်သေးသလော။ (မပြောနိုင်ပါ။) ယင်းသည် ဘုရားသခင် သတ်မှတ်ပြဋ္ဌာန်းခဲ့သော သဘာဝပတ်ဝန်းကျင်တွင် သဘာဝအတိုင်း ပေါက်ရောက်သော သက်ရှိအရာတစ်ခု ဖြစ်သည်။ ယင်းသည် ဘုရားသခင် ခွင့်ပြုထားသော ဘောင်အတွင်းရှိသည့် အရာတစ်ခုဖြစ်သောကြောင့် ဤပန်းသီးသစ်တော်သီးသည် မည်သည့်နိယာမကိုမျှ မချိုးဖောက်ပေ။ ၎င်းတွင် ပန်းသီး၏ လက္ခဏာများရှိသည်ဖြစ်စေ၊ သစ်တော်သီး၏ လက္ခဏာများ ရှိသည်ဖြစ်စေ၊ တိုတိုပြောရလျှင် ၎င်းသည် အပျက်သဘောဆောင်သော အရာတစ်ခု မဟုတ်။ လူသားမျိုးနွယ်အတွက် ဘုရားသခင် ပြင်ဆင်ပေးပြီးဖြစ်သော အသီးအနှံတစ်မျိုး ဖြစ်နေဆဲဖြစ်သည်။ သင်သည် သင်၏ စိုးရိမ်မှုများကို ဘေးဖယ်ထားပြီး စိတ်ချလက်ချ စားသုံးနိုင်သည်၊ ယင်းက သင့်ကို ရုပ်ပိုင်းဆိုင်ရာ ထိခိုက်မှုတစ်ခုမျှ ဧကန်မုချ ဖြစ်စေလိမ့်မည် မဟုတ်ပေ။ သို့ရာတွင် လူက ပန်းသီးနှင့် သစ်တော်သီးအကိုင်းများကို လူလုပ် ကိုင်းဆက်စပ်ခြင်းအကြောင်း ငါ ယခုလေးတင် ဖော်ပြခဲ့ချိန်တွင်၊ သင်တို့သည် ပန်းသီးသစ်တော်သီးတစ်လုံးက အပြုသဘောဆောင်သော အရာ သို့မဟုတ် အပျက်သဘောဆောင်သော အရာ ဟုတ်မဟုတ်ဟူသည်ကို မသေချာနိုင်ခဲ့ကြသည့်အပြင်၊ “သစ်တော်သီး၏ မျိုးဗီဇမပါသော ပန်းသီးကသာ ပန်းသီးဖြစ်ပြီး ပန်းသီး၏ အစိတ်အပိုင်းများမပါသော သစ်တော်သီးကသာ သစ်တော်သီးဖြစ်သည်၊ ဤအရာများကိုသာ ဧကန်မုချ စား၍ရသည်” ဟု တွေးထင်လျက် ၎င်းကို မစားဝံ့ခဲ့ကြပေ။ ဤသို့ သဘောပေါက်နားလည်ခြင်းသည် လွဲချော်နေသည် မဟုတ်လော။ (ဟုတ်ပါသည်။) လွဲချော်နေပေသည်။ အမျိုးမျိုးသော သက်ရှိအရာများသည် ဘုံနေရာတစ်ခုတွင် အတူတကွ တည်ရှိကြသည်။ မိမိတို့၏ ကိုယ်ပိုင်အားနည်းချက်များကို ထေမိစေဖို့အတွက် အချင်းချင်း၏ အားသာချက်ကိုယူလျက် အချင်းချင်း လွှမ်းမိုးကာ ဖြည့်ဆည်းကြသည်မှာ ရှောင်လွှဲ၍မရပေ။ ဤအရာအတွင်းတွင် အသေးစိတ်အချက်များစွာ ရှိပြီး နက်နဲမှုများ ရှိသည်။ တိုတိုပြောရလျှင် ဤအရာအားလုံး၏ ပေါ်ပေါက်လာခြင်း၊ တည်ရှိခြင်းနှင့် အကျိုးသက်ရောက်မှုသည် ဘုရားသခင် ဖန်ဆင်းပြီးဖြစ်သော လူသားမျိုးနွယ်၏ ရှင်သန်မှုအတွက် ဖြစ်သည်။ ဤသည်မှာ အပြုသဘောဆောင်သော အရာများ တည်ရှိခြင်း၏ တန်ဖိုးနှင့် အရေးပါမှုဖြစ်သည်။ နောက်ဆုံးတွင်၊ ယင်းမှာ လူသားမျိုးနွယ်၏ ပုံမှန်ရှင်သန်မှုအပြင်၊ လူသားမျိုးနွယ်၏ မျိုးပွားခြင်းနှင့် ဆက်လက်တည်ရှိခြင်းကို ထိန်းသိမ်းရန် ဖြစ်သည်။ ဤကိစ္စရပ်သည် ယခု ရှင်းလင်းပြီလော။ (ရှင်းလင်းပါပြီ။)

ဆက်လက်၍၊ ၎င်းတို့၏ နေ့စဉ်ဘဝများတွင် လူတို့ မကြာခဏ ကြုံတွေ့ရသည့် နောက်ထပ်ကိစ္စရပ်တစ်ခုကို ဆွေးနွေးကြစို့။ ယင်းကို မည်သို့ ပိုင်းခြားသိမြင်ပြီး ချဉ်းကပ်သင့်သည်ကို ကြည့်ရှုကာ ဆင်ခြင်စဉ်းစားလော့။ လူသားမျိုးနွယ်၏ အစားအစာလိုအပ်ချက်ကို ဖြည့်ဆည်းရန် လူတို့သည် အမျိုးမျိုးသော မျိုးစေ့များနှင့် အသီးအနှံများ၏ မျိုးဗီဇများကို ပြုပြင်ပြောင်းလဲခြင်းဖြင့် အထွက်နှုန်းကို တိုးစေလျက် သဘာဝမဟုတ်သော ကောက်နှံများကို တီထွင်ခဲ့ကြသည်။ အစပိုင်းတွင် ရည်မှန်းချက်မှာ အမှန်တကယ်တွင် ပိုးမွှားများနှင့် ရောဂါများကို လျှော့ချရန်၊ ပိုးသတ်ဆေးများ ပိုမိုအသုံးပြုခြင်းကို ရှောင်ရှားရန်၊ ထိုသို့ဖြင့် လုပ်အားကို လျှော့ချပြီး ပိုးမွှားများနှင့် ရောဂါများ၏ နှောင့်ယှက်မှုကို ရှောင်ရှားရင်း လူသားမျိုးနွယ် လိုအပ်သော အပင်အမျိုးမျိုးကို စိုက်ပျိုးရန်အပြင်၊ တစ်ချိန်တည်းတွင် လူသားမျိုးနွယ်၏ အစားအစာလိုအပ်ချက်ကို ဖြည့်ဆည်းဖို့အတွက် အထွက်နှုန်းကို တိုးစေရန်ဖြစ်ပြီး ယင်းက ထိုသို့သော ထုတ်ကုန်တစ်ခုကို ဖြစ်စေခဲ့သည်။ ဤထုတ်ကုန်ကို အဘယ်အရာဟု ခေါ်သနည်း။ သဘာဝမဟုတ်သော အစားအစာဟု ခေါ်သည်။ သဘာဝမဟုတ်သော အစားအစာ ပေါ်ပေါက်လာမှုသည် လူသားမျိုးနွယ်၏ အစားအစာလိုအပ်ချက်ကို အလွန် ဖြည့်ဆည်းပေးခဲ့သည်။ လူတို့သည် သဘာဝအစားအစာ၏ အထွက်နှုန်းက အတော်အတန် နည်းပါးပြီး လူသားမျိုးနွယ်၏ လိုအပ်ချက်များကို မဖြည့်ဆည်းနိုင်ဟု ယုံကြည်ကြသည်။ သဘာဝမဟုတ်သော ကောက်နှံများ ပေါ်ပေါက်လာသည့်အချိန်မှစ၍ ကောက်နှံများ၏ အထွက်နှုန်းက အလွန် တိုးလာပြီးဖြစ်သည်၊ လူတို့၏ ဝင်ငွေသည်လည်း တိုးပွားပြီးဖြစ်ကာ လူများစွာအတွက် ငတ်မွတ်မှုပြဿနာကို ဖြေရှင်းပြီးဖြစ်သည်။ ထိုသို့ဖြင့် လူသားမျိုးနွယ်သည် သဘာဝမဟုတ်သော အစားအစာကို “ကံကောင်းထောက်မ၍” စားသုံးနိုင်ကြပြီးဖြစ်သည်။ သို့ဆိုလျှင် သဘာဝမဟုတ်သော အစားအစာသည် အပြုသဘောဆောင်သော အရာတစ်ခုလော သို့မဟုတ် အပျက်သဘောဆောင်သော အရာတစ်ခုလော။ ၎င်းသည် “ဘုရားသခင် သတ်မှတ်ပြဋ္ဌာန်းသည့်အရာ”နှင့်ဆိုင်သည့် စည်းမျဉ်းကို ချိုးဖောက်သလော၊ မချိုးဖောက်သလော။ သဘာဝမဟုတ်သော အစားအစာကို စားသင့်သလော။ သဘာဝမဟုတ်သော အစားအစာအပေါ် သင်တို့၏ရှုထောင့်များနှင့် ထင်မြင်ချက်များမှာ အဘယ်နည်း။ သင်တို့သည် သဘာဝအစားအစာနှင့် သဘာဝမဟုတ်သော အစားအစာတို့၏ အပြုသဘောဆောင်မှုနှင့် အပျက်သဘောဆောင်မှုတို့ကို မည်သို့ အဓိပ္ပာယ်ဖွင့်ဆိုကြသနည်း။ (သဘာဝအစားအစာသည် သဘာဝအတိုင်းဖြစ်ပြီး ဘုရားသခင် သတ်မှတ်ပြဋ္ဌာန်းထားခြင်း ဖြစ်သည်။ ၎င်းသည် အပြုသဘောဆောင်သော အရာတစ်ခု ဖြစ်သည်။ သဘာဝမဟုတ်သော အစားအစာသည် သိပ္ပံဆိုင်ရာ စီမံပြုပြင်ခြင်းနှင့် မျိုးဗီဇပြုပြင်ပြောင်းလဲခြင်းတို့မှတစ်ဆင့် ထုတ်လုပ်ထားခြင်းဖြစ်သည်။ ၎င်းသည် ဘုရားသခင် ဖန်ဆင်းခဲ့သော မူလနိယာမများကို ဆန့်ကျင်သည်။ ထို့ကြောင့် သဘာဝမဟုတ်သော အစားအစာသည် အပျက်သဘောဆောင်သော အရာတစ်ခု ဖြစ်ပါသည်။) (သဘာဝမဟုတ်သော အစားအစာရှိ မူလမျိုးဗီဇများသည် ပျက်စီးသွားသည့်အပြင်၊ ၎င်းသည် ဘုရားသခင် ဖန်ဆင်းခဲ့သော နိယာမများကို ဆန့်ကျင်ပါသည်။ ထို့အပြင် အစားအစာ၏ မူလအာဟာရတန်ဖိုးက သဘာဝမဟုတ်သော အစားအစာတွင် လျော့ပါးသွားပြီး ဖြစ်သည်၊ ၎င်းကို စားသုံးခြင်းသည် လူတို့၏ ကျန်းမာရေးအတွက် မည်သည့်အကျိုးကျေးဇူးမျှ မပေးပါ။ ယနေ့ခေတ်တွင် ကျန်းမာရေးပြဿနာများ ပေါ်ပေါက်လာခြင်းသည် နှစ်ပေါင်းများစွာ သဘာဝမဟုတ်သော အစားအစာကို စားသုံးနေကြပြီးဖြစ်သည့် လူများစွာတို့တွင် ပျံ့နှံ့နေသည်။ ထို့ကြောင့် အခြေအနေပေးပါက၊ ကျွန်ုပ်အနေဖြင့် ၎င်းကို မစားသုံးရန် အကောင်းဆုံး ကြိုးစားသင့်သည်ဟု ထင်ပါသည်။ သို့သော် ယနေ့ခေတ် လူ့အဖွဲ့အစည်းတွင် အစားအစာအများစုမှာ သဘာဝမဟုတ်သော အစားအစာဖြစ်သောကြောင့် အသက်ရှင်သန်ရန်အလို့ငှာ ကျွန်ုပ်တို့သည် သဘာဝမဟုတ်သော အစားအစာကို ဧကန်မုချ စားသုံးရမည် ဖြစ်ပါသည်။) သင်တို့ ပြောခဲ့သည့်အရာအားလုံးသည် စည်းမျဉ်းများနှင့် ကိုက်ညီပြီး အဓိကအချက်များက မှန်ကန်သော်လည်း အလွန် ရိုးရှင်းလွန်းသည့်အပြင် ရှင်းလင်းစွာ မရှင်းပြရသေးသော အသေးစိတ်အချက်အချို့ ရှိနေသည်။ လူအချို့က “သဘာဝမဟုတ်သော အစားအစာနှင့် သဘာဝအစားအစာတို့သည် အပြင်ပန်းတွင် ဆင်တူပုံရပြီး အရသာမှာလည်း အနည်းနှင့်အများ တူညီကြသည်။ သဘာဝမဟုတ်သော အစားအစာသည် အခြေခံအားဖြင့် ဘုရားသခင် သတ်မှတ်ပြဋ္ဌာန်းခဲ့သော အစားအစာ၏ မူလပုံစံများနှင့် မည်သည့်ကွာခြားမှုမျှ မရှိပါ။ အချို့သော သဘာဝမဟုတ်သည့် အစားအစာသည် သဘာဝအစားအစာထက်ပင် ပို၍ ကြည့်ကောင်းပြီး အထွက်နှုန်း ပိုမြင့်သည့်အပြင်၊ အရသာမှာလည်း သဘာဝအစားအစာထက် သေချာပေါက် သိပ်မဆိုးပါ။ သို့ဆိုလျှင် အဘယ်ကြောင့် သဘာဝအစားအစာက အပြုသဘောဆောင်သော အရာဖြစ်ပြီး သဘာဝမဟုတ်သော အစားအစာက အပျက်သဘောဆောင်သော အရာ ဖြစ်ရသနည်း”ဟု ဆိုကြသည်။ သဘာဝအစားအစာမှာ အပြုသဘောဆောင်သော အရာဖြစ်ပြီး သဘာဝမဟုတ်သော အစားအစာမှာ အပျက်သဘောဆောင်သော အရာဖြစ်ကြောင်း သင်တို့ သေချာသည်ဟု ယခုလေးတင် သင်တို့ ပြောခဲ့သော်လည်း ဤနည်းလမ်းဖြင့် ယင်းတို့အား အဘယ်ကြောင့် ခွဲခြားရသည်ကို သင်တို့ နားမလည်ကြပေ။ ဤနေရာရှိ အသေးစိတ်အချက်များကို သင်တို့ နားမလည်ကြသေးပေ။ သင် သိရမည့် အဓိကအချက်တစ်ချက် ရှိသည်။ အပြင်ပန်းတွင် တူညီပုံရသော အရာနှစ်ခုအနေဖြင့်၊ အဘယ်ကြောင့် တစ်ခုက အပြုသဘောဆောင်သော အရာဖြစ်ပြီး အခြားတစ်ခုက အပျက်သဘောဆောင်သော အရာ ဖြစ်ရသနည်း။ လူအချို့က “ယင်းမှာ သဘာဝမဟုတ်သော အစားအစာသည် သိပ္ပံနည်းကျ စီမံပြုပြင်ထားခြင်းဖြစ်ပြီး သိပ္ပံပညာကြောင့် ပျက်စီးသွားပြီးဖြစ်သောကြောင့် ဖြစ်သည်”ဟု ဆိုကြသည်။ ဤပြောဆိုချက်သည် မှန်ကန်သလော။ အယူဝါဒအရ မှန်ကန်သည်။ ထိုသို့ဖြစ်ပုံရသည်။ သို့သော် လူတို့သည် ယင်းကို ကြားပြီးသည့်နောက်တွင် နားမလည်ကြသေးပေ။ သို့ဆိုလျှင် ၎င်းတို့၏ အနှစ်သာရအရ ၎င်းတို့ကို အပြုသဘောဆောင်သော အရာများနှင့် အပျက်သဘောဆောင်သော အရာများအဖြစ် အသီးသီး သတ်မှတ်ခံရစေရန် သဘာဝအစားအစာနှင့် သဘာဝမဟုတ်သော အစားအစာတို့ကြားတွင် ခြားနားချက် အဘယ်အရာ အတိအကျဖြစ်သနည်း။ ဤသတ်မှတ်ချက်သည် အဘယ်အရာကို အခြေခံသနည်း။ ဘုရားသခင်က ၎င်းကို မည်သို့ ရှုမြင်သနည်း။ ဤတွင် သမ္မာတရားမှာ အဘယ်နည်း။ ဤအရာက ပြဿနာ၏ အနှစ်သာရသို့ ရောက်ရှိသွားစေသည်။

သဘာဝအရာများသည် ဘုရားသခင်ထံမှ လာသည်။ ၎င်းတို့သည် ဘုရားသခင် ဖန်ဆင်းခဲ့သည့်အရာများဖြစ်ပြီး လူက ၎င်းတို့ကို “သဘာဝ” ဟု အမည်ပေးထားပြီးဖြစ်သည်။ “သဘာဝ” ဟူသော စကားလုံး၏ မူလအစ သို့မဟုတ် အရင်းအမြစ်ကိုဖြစ်စေ၊ လူတို့က အဘယ်ကြောင့် ထိုသို့ အမည်ပေးခဲ့သည်ကိုဖြစ်စေ ယခုလောလောဆယ် ငါတို့ စိတ်မဝင်စားဘဲနေကြစို့။ ငါတို့သည် ဤအရာကို ဘုရားသခင်၏ ဖန်ဆင်းခြင်းနှင့် သတ်မှတ်ပြဋ္ဌာန်းခြင်း ရှုထောင့်အမြင်မှ ကြည့်ရှုရန် လိုအပ်နေဆဲဖြစ်သည်။ ဘုရားသခင်၏ ဖန်ဆင်းခြင်းနှင့် သတ်မှတ်ပြဋ္ဌာန်းခြင်းအတွင်း၌ ဘုရားသခင်သည် မျိုးစေ့တစ်စေ့ကို ဖန်ဆင်းခဲ့ချိန်တွင် ထိုမျိုးစေ့၌ ရှိသင့်သော အာဟာရများနှင့် အစိတ်အပိုင်းအားလုံးအပြင် ၎င်း၏ လုပ်ဆောင်ချက်များကိုပါ သူက ထည့်သွင်းခဲ့သည်ဟူသော သိမ်မွေ့သော်လည်း အရေးပါသည့် အချက်တစ်ချက် ရှိနေသည်။ မျိုးစေ့ထဲသို့ မည်သည့်အရာများအား ထည့်သွင်းခဲ့သည်ကို ဆုံးဖြတ်ခြင်းနှင့်ဆိုင်သော စည်းမျဉ်းများအတွက် အခြေခံမှာ အဘယ်နည်း။ ၎င်းတို့သည် လူ့ခန္ဓာကိုယ်၏ လိုအပ်ချက်များအပေါ်၊ လူ့ခန္ဓာကိုယ် အတွင်းအင်္ဂါများ၏ လုပ်ဆောင်ချက်များနှင့်ဆိုင်သည့် လက်ခံနိုင်စွမ်းနှင့် ဤအင်္ဂါများ လိုအပ်သော အာဟာရဆိုင်ရာ အစိတ်အပိုင်းများအပေါ် အခြေခံခဲ့ခြင်းဖြစ်သည်။ ထိုသို့သော မျိုးစေ့တစ်စေ့မှ ကြီးထွားလာသော အစားအစာသည် လူသားစားသုံးရန်အတွက် ဖြစ်သည့်အတွက်၊ ဤအစားအစာကို စားသုံးပြီးနောက် လူ့ခန္ဓာကိုယ်အပေါ် ၎င်းက ရှိလိမ့်မည့် အကျိုးတရားများနှင့် လူသားတို့က ၎င်းတို့၏ ပုံမှန်ကာယပိုင်းဆိုင်ရာ ကြီးထွားမှုနှင့် ရှင်သန်မှုတို့ကို ထိန်းသိမ်းရန်အပြင်၊ ၎င်းတို့၏ ခန္ဓာကိုယ်သက်တမ်းကို ရှည်စေရန် ယင်းတို့မှ စုပ်ယူနိုင်သော အာဟာရများသည် ဘုရားသခင်က မျိုးစေ့တစ်စေ့ သို့မဟုတ် အစားအစာတစ်မျိုးကို ဖန်ဆင်းသောအခါ ထည့်သွင်းစဉ်းစားရမည့် အရာအားလုံး ဖြစ်သည်။ ယင်းမှာ မြေကြီးထဲတွင် ကြီးထွားနိုင်သော မျိုးစေ့တစ်စေ့ကို သာမန်ကာလျှံကာ ဖန်ဆင်းပြီး ထိုမျှဖြင့် ထားလိုက်ခြင်းမဟုတ်၊ ထိုသို့မဟုတ်ပေ၊ ဘုရားသခင်သည် ထိုအရာကို စဉ်းစားတွေးတောခဲ့ပေသည်။ ဤမျိုးစေ့အမျိုးအစား၏ အခွံ၊ အစေ့အဆံနှင့် အပင်လောင်းတို့သည် လူ့ခန္ဓာကိုယ်အပေါ် မည်သည့် အကျိုးတရားများ ရှိလိမ့်မည်ဖြစ်ကြောင်း၊ ဤအရာများက မည်သည့် ရလဒ်များကို စွမ်းဆောင်ရရှိနိုင်ကြောင်း၊ လူ့ခန္ဓာကိုယ်က မည်သည့်အရာကို လိုအပ်ကြောင်းနှင့် ဤအစားအစာအမျိုးအစားကို စားသုံးပြီးနောက် လူသားတို့က ယင်းထံမှ မည်သည့်အာဟာရများအား စုပ်ယူသင့်ကြောင်းတို့နှင့်ပတ်သက်၍မူ၊ ဤအရာအားလုံးသည် ဘုရားသခင် ထည့်သွင်းစဉ်းစားရမည့်အရာများ ဖြစ်သည်။ ဘုရားသခင်တွင် ထိုသို့သော ထည့်သွင်းစဉ်းစားမှုများ ရှိသည့်အတွက်၊ သူသည် ဤမျိုးစေ့အမျိုးအစားကို ဖန်ဆင်းသောအခါ လူသားတို့ လိုအပ်သော အာဟာရအချိုးအစားများအတိုင်း ဖန်ဆင်းရမည်ဖြစ်ပြီး ထိုသို့ဖြင့် ဤမျိုးစေ့သည် ဘုရားသခင်၏ အတွေးများထဲတွင် ဖြစ်ပေါ်လာခဲ့ပေသည်။ ဤသည်မှာ မျိုးစေ့တစ်စေ့၏ အာဟာရဆိုင်ရာ အစိတ်အပိုင်းများနှင့် ဖွဲ့စည်းပုံ ရှုထောင့်မှနေ၍ လူသားများအပေါ် ၎င်း၏ သက်ရောက်မှုကို ကြည့်ရှုခြင်းဖြစ်သည်။ ဤသည်မှာ ဘုရားသခင်က ဤမျိုးစေ့ကို ဖန်ဆင်းသောအခါ ထည့်သွင်းစဉ်းစားသည့် ကဏ္ဍတစ်ခု ဖြစ်သည်။ ထို့အပြင် ဘုရားသခင်သည် ဤမျိုးစေ့ သို့မဟုတ် အသီးအနှံအမျိုးအစား၏ အရွယ်အစားနှင့် ပုံသဏ္ဌာန်၊ ၎င်း၏ မျိုးစေ့အပင်ပေါက်ဖို့ ရှည်ကြာချိန်၊ ၎င်း၏ ရှင်သန်ခြင်းပုံစံ၊ စိုက်ပျိုးရန် သင့်တော်သော မြေအမျိုးအစား၊ မည်သည့်မြေအမျိုးအစားတွင် အာဟာရမည်မျှ စုပ်ယူကြောင်း၊ လူတို့စားသုံးသောအခါ ၎င်းထံမှ အာဟာရမည်မျှ စုပ်ယူ၍ရကြောင်း စသည်တို့ကို ထည့်သွင်းစဉ်းစားသည်။ ဤအသေးစိတ်အချက်များအားလုံးသည် ဘုရားသခင် ထည့်သွင်းစဉ်းစားရမည့်အရာများ ဖြစ်သည်။ ဘုရားသခင်က မျိုးစေ့တစ်စေ့ကို ဖန်ဆင်းသောအခါ ထည့်သွင်းစဉ်းစားသည့် အမျိုးမျိုးသောအချက်များက နောက်ဆုံးတွင် လူသားမျိုးနွယ်၏ အစားအစာလိုအပ်ချက်ကို ဖြည့်ဆည်းပေးရန်၊ လူသားမျိုးနွယ်၏ ပုံမှန်ကာယပိုင်းဆိုင်ရာ ကြီးထွားမှုနှင့် ရှင်သန်မှုကို စွမ်းဆောင်ရရှိစေရန်ဟူသော အချက်တစ်ချက်တည်း ဖြစ်နေပေသည်။ ဤသည်မှာ အရေးကြီးဆုံးအချက် ဖြစ်သည်။ အရေးပါသည့် နောက်ထပ်အချက်တစ်ချက်လည်း ရှိသေးသည်။ အကယ်၍ မျိုးစေ့တစ်စေ့တွင် အသက်စွမ်းအားမရှိဘဲ သဲတစ်ပွင့် သို့မဟုတ် ကျောက်တုံးတစ်တုံးကဲ့သို့ သက်မဲ့အရာတစ်ခုဖြစ်ပြီး မြေကြီးထဲတွင် စိုက်ပျိုးသောအခါ အပင်မပေါက်နိုင်ပါက ဤသည်မှာ လူတို့က ဤအစားအစာကို ဤတစ်ကြိမ် စားသုံးပြီးနောက် နောက်တစ်ကြိမ် ရရှိနိုင်တော့မည်မဟုတ်ဟု ဆိုလိုပေသည်။ ထိုသို့သော မျိုးစေ့တစ်စေ့သည် လူသားမျိုးနွယ်၏ အစားအစာလိုအပ်ချက်ကို ဖြည့်ဆည်းပေးနိုင်ခြင်းနှင့် အလွန် အလှမ်းဝေးပေသည်။ ထို့ကြောင့် ၎င်း၏ အခွံနှင့် အစေ့အဆံကဲ့သို့ ၎င်းတွင် ရှိသင့်သော အစိတ်အပိုင်းများအပြင် ဤမျိုးစေ့တွင် အပင်လောင်းတစ်ခု ရှိရမည်ဖြစ်သည်။ ဤအပင်လောင်းသည် မျိုးစေ့အားလုံးတွင် ရှိသော အသက်၏ ထူးခြားသော လက္ခဏာတစ်ရပ် မဟုတ်နိုင်သည်မှာ အမှန်ပင်ဖြစ်သည်။ တိုတိုပြောရလျှင်၊ ၎င်း၏ အခွံနှင့် အစေ့အဆံအပြင် ဤမျိုးစေ့တွင် အသက်စွမ်းအား ရှိရမည်။ လူ့ဘာသာစကားတွင် ၎င်းကို အသက်စွမ်းအားဟု ခေါ်သော်လည်း ဘုရားသခင်၏ ဝေါဟာရအရ ဤမျိုးစေ့တွင် အသက်ရှိရမည်ဟု ဆိုလိုသည်။ “အသက်ရှိခြင်း” ဟူသည်မှာ အဘယ်အရာကို ဆိုလိုသနည်း။ ယင်းက ဆက်လက်၍ မျိုးပွားနိုင်သည်ဟု ဆိုလိုသည်။ အစို့အညှောက်ထွက်ခြင်းနှင့် ကြီးထွားခြင်းမှတစ်ဆင့် ယင်းက အသီး သီးနိုင်ရမည်ဖြစ်သည်။ မျိုးစေ့တစ်စေ့သည် အစို့အညှောက်ထွက်ခြင်း၊ ကြီးထွားခြင်းနှင့် ပန်းပွင့်ခြင်းမှတစ်ဆင့် အသီးများ ပိုမိုဖြစ်ထွန်းနိုင်ရမည်ဖြစ်ပြီး မျိုးစေ့ကိုယ်တိုင်ကဲ့သို့ပင် ၎င်း၏ အသီးများတွင်လည်း အသက်စွမ်းအား ရှိရမည်ဖြစ်ကာ မျိုးပွားနိုင်ပြီး အသီးများ ပိုမိုသီးနိုင်ရမည်။ ဤနည်းလမ်းဖြင့်သာ ၎င်းသည် လူသားမျိုးနွယ်၏ အစားအစာလိုအပ်ချက်ကို အဆုံးမရှိ ဖြည့်ဆည်းပေးနိုင်မည်ဖြစ်သည်။ ဤသည်တို့မှာ ဘုရားသခင်၏ မျိုးစေ့တစ်စေ့ကို ဖန်ဆင်းခြင်းနှင့် သတ်မှတ်ပြဋ္ဌာန်းခြင်းတွင် အခြေခံအကျဆုံးနှင့် အရေးကြီးဆုံးသောအရာနှစ်ခု ဖြစ်သည်။ တစ်ခုမှာ ၎င်းတွင် ပါဝင်သည့် အမျိုးမျိုးသော အာဟာရများနှင့် ၎င်း၏ လုပ်ဆောင်ချက်များဖြစ်ပြီး အခြားတစ်ခုမှာ ဤမျိုးစေ့တွင် အသက်စွမ်းအား ရှိရမည်ဖြစ်သည်။ ဆိုလိုသည်မှာ ဤမျိုးစေ့သည် အသက်ရှင်နေရမည် ဖြစ်သည်။ လူ့အသုံးအနှုန်းအရ အမှုအရာတစ်ခုသည် “အသက်ရှင်နေပါက” ၎င်းကို “သဘာဝ” ဟု ခေါ်သည်။ ဤသဘာဝအစားအစာသည် ဘုရားသခင် ဖန်ဆင်းခဲ့သည့်အချိန်မှစ၍ အမှန်တကယ် အသက်ရှိသည်။ သင်သည် ၎င်းကို မြေကြီးထဲတွင် မြှုပ်နှံပြီး ရေလောင်းကာ မြေသြဇာကျွေးပါက အစို့အညှောက်ထွက်မည်၊ ကြီးထွားမည်၊ ပန်းပွင့်မည်ဖြစ်ပြီး၊ ထို့နောက်တွင် အသီးသီးမည်ဖြစ်ကာ ၎င်း၏ အသီးတစ်ခုစီတွင် ၎င်း၌ရှိသော တူညီသည့် လုပ်ငန်းဆောင်တာရှိလေသည်။ ဤတူညီသော လုပ်ဆောင်နိုင်စွမ်းသည် လူသားမျိုးနွယ်၏ အစားအစာလိုအပ်ချက်၊ လူသားမျိုးနွယ်၏ ကာယပိုင်းဆိုင်ရာ ရှင်သန်မှုအပြင်၊ လူသားမျိုးနွယ်၏ မျိုးပွားခြင်းနှင့် ဆက်လက်တည်ရှိခြင်းအတွက် မရပ်မနား ထောက်ပံ့ပေးသည်။ ထို့အပြင် ဤမျိုးစေ့သည် မြေကြီးနှင့် ပေါင်းစပ်ပြီး အသီးများ သီးသည်၊ ပြီးလျှင် ဤအသီးများသည် မျိုးစေ့ကိုယ်တိုင်ကဲ့သို့ပင် လူသားမျိုးနွယ်ကို ထောက်ပံ့ပေးရန် အသီးများ ပိုမိုသီးကြပြီး မျိုးဆက်တစ်ခုပြီးတစ်ခု တူညီသော မျိုးပွားခြင်းနှင့် ရှင်သန်ကြီးထွားခြင်းဖြစ်စဉ်ကို ဖြတ်သန်းကြသည်။ ဤနည်းလမ်းဖြင့် လူသားမျိုးနွယ်တွင် မကုန်မခန်းနိုင်သော အစားအစာထောက်ပံ့မှု ရှိပေသည်။ အစားအစာထောက်ပံ့မှုဖြင့်၊ အစားအစာ၏ အရင်းအမြစ်ဖြင့် လူသားမျိုးနွယ်၏ ကာယပိုင်းဆိုင်ရာ ဘဝနှင့် ရှင်သန်မှုသည် အဆုံးမရှိ ဆက်လက်ဖြစ်ပေါ်ပြီး၊ ၎င်းတို့သည် မည်သည့်အခါမျှ အစားအစာမရှိဘဲ ဖြစ်လိမ့်မည်မဟုတ်ပေ။ ဤအချက်မှနေ၍၊ လူသားမျိုးနွယ်အနေဖြင့် ယနေ့အထိ ရှင်သန်နိုင်ခဲ့ခြင်းအတွက် ဘုရားသခင် ဖန်ဆင်းခဲ့သော မျိုးစေ့အမျိုးမျိုး၏ ပံ့ပိုးမှုကို လျစ်လျူရှု၍မရနိုင်သည်ကို တွေ့မြင်နိုင်သည်။ ၎င်းတို့သည် လူသားမျိုးနွယ်အတွက် ထိုသို့သော ပံ့ပိုးမှုကို ပြုလုပ်နိုင်ခြင်း၏ အရင်းခံမှာ ဘုရားသခင်၏ ဖန်ဆင်းခြင်းနှင့် ဘုရားသခင်၏ သတ်မှတ်ပြဋ္ဌာန်းခြင်း ဖြစ်သည်။ သို့သော် ဘုရားသခင်က မျိုးစေ့တစ်စေ့အတွက် သတ်မှတ်ပြဋ္ဌာန်းခဲ့သော အရေးကြီးဆုံးအရာနှစ်ခုဖြစ်သည့် မျိုးစေ့၏ အာဟာရများနှင့် လုပ်ငန်းဆောင်တာများတည်းဟူသော အရာတစ်ခုနှင့် ၎င်း၏ မူလအသက်စွမ်းအားဟူသော အခြားအရာတစ်ခုတို့ ပျက်စီးသွားပါက၊ ဤအရာနှစ်ခု မရှိတော့ပါက မျိုးစေ့သည် မြေကြီးထဲသို့ ကျသွားသောအခါ အစို့အညှောက်ထွက်တော့မည်မဟုတ်၊ ကြီးထွားတော့မည်မဟုတ်၊ ပန်းပွင့်တော့မည် သို့မဟုတ် အသီးသီးတော့မည် မဟုတ်ပေ။ ၎င်းသည် မြေကြီးထဲတွင် ပျောက်ကွယ်သွားရုံသာရှိနိုင်ပြီး လူသားမျိုးနွယ်၏ အစားအစာ အရင်းအမြစ်သည် ထိုအချိန်မှစ၍ ဆုံးရှုံးသွားလိမ့်မည်ဖြစ်သည်။ ထိုအခါ လူသားမျိုးနွယ်သည် အဘယ်အရာကို ရင်ဆိုင်ရလိမ့်မည်နည်း။ (သေခြင်းကိုရင်ဆိုင်ရလိမ့်မည်။) ၎င်းတို့သည် ငတ်မွတ်ခြင်း၊ အစာခေါင်းပါးခြင်း၊ ထို့နောက် သေခြင်းတို့ကို ရင်ဆိုင်ရလိမ့်မည်ဖြစ်ပြီး မျိုးပွားကာ ဆက်လက်တည်ရှိနိုင်ကြလိမ့်မည် မဟုတ်ပေ။ ဤသည်မှာ ကဏ္ဍတစ်ခုဖြစ်ပြီး အလွန်ဆိုးရွားသည်။ နောက်ထပ်ကဏ္ဍတစ်ခုမှာ မျိုးစေ့တစ်စေ့ကို လူလုပ် စီမံပြုပြင်သောအခါ ၎င်း၏ အာဟာရများသည် မူလက အာဟာရအမျိုးအစားများစွာ ပါဝင်ရာမှ ပမာဏအနည်းငယ်မျှသာ ဖြစ်သွားသည်အထိ အလွန် လျော့နည်းသွားသည်။ ထို့အပြင် ၎င်း၏ လုပ်ငန်းဆောင်တာများသည်လည်း ပြောင်းလဲသွားသည်။ ဥပမာအားဖြင့် အစားအစာတစ်မျိုးသည် ဦးနှောက်ကို အာဟာရဖြည့်ပေးနိုင်လေ့ရှိသည်၊ ကာယခွန်အားကို ပြန်လည်ဖြည့်တင်းပေးနိုင်လေ့ရှိပြီး လူတို့ကို လန်းဆန်းတက်ကြွမှု ပေးနိုင်လေ့ရှိသော်လည်း ယခုအခါတွင် လူလုပ် စီမံပြုပြင်ခြင်းကို ခံရပြီးနောက် ဤလုပ်ငန်းဆောင်တာများက အလွန် လျော့နည်းသွားသည် သို့မဟုတ် ပျောက်ဆုံးပင်ပျောက်ဆုံးသွားလေသည်။ တစ်စုံတစ်ဦးက ဤအစားအစာအမျိုးအစားကို များစွာ စားသုံးလျှင်ပင် ၎င်းတို့သည် ရုပ်ပိုင်းဆိုင်ရာ ပင်ပန်းနွမ်းနယ်သည်ဟု ခံစားရသည်၊ ၎င်းတို့၏ တွေးခေါ်မှုက နှေးကွေးလာပြီး ၎င်းတို့၏ မှတ်ဉာဏ် ကျဆင်းလာသည်။ ၎င်းတို့ အသက်မကြီးသော်လည်း သက်ကြီးရွယ်အိုတစ်ဦးကဲ့သို့ ဖြစ်လာကြသည်။ ၎င်းတို့၏ ခြေထောက်များက လေးလံသည်ဟု ခံစားရသည်၊ ၎င်းတို့၏ ခန္ဓာကိုယ်က တောင့်တင်းလာပြီး ၎င်းတို့၏ အရေပြားက အိုမင်းရင့်ရော်လာသည်။ ၎င်းတို့သည် ရုပ်ပိုင်းဆိုင်ရာအရ ပိုကြီးထွားလာပုံရသော်လည်း သဘာဝအစားအစာ စားသုံးသူများနှင့် မတူဟု အတွင်းကျိတ် ခံစားရကြသည်။ အကယ်၍ အစားအစာတစ်မျိုး၏ မူလလုပ်ငန်းဆောင်တာများ အားနည်းသွားလျှင် သို့မဟုတ် ဆုံးရှုံးပင်ဆုံးရှုံးသွားလျှင်ပင် လူတို့ စားသုံးပြီးနောက် ထိုအရာက ၎င်းတို့၏ ခန္ဓာကိုယ်ကို အပြုသဘောဆောင်သည့် အကူအညီ သို့မဟုတ် အကျိုးကျေးဇူး မပေးသည်သာမက ၎င်းတို့အပေါ် အပျက်သဘောဆောင်သော သက်ရောက်မှုများစွာလည်း ရှိသည်။ ခန္ဓာကိုယ်က လိုအပ်သည့် အမျိုးမျိုးသော အာဟာရများကို အချိန်မီ မဖြည့်တင်းနိုင်သည့်အပြင် တစ်ချိန်တည်းမှာပင် ခန္ဓာကိုယ်၏ လုပ်ငန်းဆောင်တာများစွာတို့သည် တဖြည်းဖြည်း ယိုယွင်းလာပြီး ပျောက်ဆုံးသွားသည်။ သဘာဝအကျိုးဆက်အနေဖြင့် ဤရုန်းမထွက်နိုင်သည့် ဝဲဩဃအရ၊ လူတို့၏ တွေးခေါ်ပုံသည် နှေးကွေးလေးလံလာပြီး၊ ၎င်းတို့သည် အစွန်းရောက်သော အပြုအမူအချို့ သို့မဟုတ် စိတ်ကူးအချို့ပင် ဖြစ်ပေါ်လာနိုင်သည်။ ထိုသို့သော သရုပ်သကန်များသည် သဘာဝမဟုတ်သော အစားအစာများက လူတို့အပေါ် ဆောင်ကြဉ်းပေးသော အပျက်သဘောဆောင်သည့် သက်ရောက်မှုများနှင့် အကျိုးဆက်အချို့ ဖြစ်ကြသည်။ သဘာဝမဟုတ်သော အစားအစာများသည် ဘုရားသခင် ဖန်ဆင်းခဲ့သည့်အတိုင်း ၎င်းတို့တွင် ရှိသင့်သော အစိတ်အပိုင်းများကို ဆုံးရှုံးသွားပြီးဖြစ်ကာ ၎င်းတို့၏ မူလလုပ်ငန်းဆောင်တာများကိုလည်း ဆုံးရှုံးပြီးဖြစ်သည်။ ၎င်းတို့သည် ဘုရားသခင် ဖန်ဆင်းပြီး သတ်မှတ်ပြဋ္ဌာန်းခဲ့သော မူလအရာများနှင့် ကွဲပြားသွားသည်။ ၎င်းတို့အားလုံးသည် လူလုပ် စီမံပြုပြင်ခြင်းနှင့် ပြောင်းလဲခြင်းတို့ကို ခံကြရပြီးဖြစ်သည်။

လူတို့သည် လူသားမျိုးနွယ်၏ အစားအစာ လိုအပ်ချက်ကို ဖြည့်ဆည်းပေးရန် သဘာဝမဟုတ်သော အစားအစာကို ဖန်တီးကြသော်လည်း ထိုသို့သော အစားအစာသည် လူ့ကျန်းမာရေးနှင့် မျိုးပွားခြင်းအတွက် ဆိုးကျိုးအမျိုးမျိုးကို အစပျိုးစေပြီး ယင်းက လူသားမျိုးနွယ်၏ မျိုးဆက်ပွားခြင်းနှင့် ရှင်သန်ခြင်းကို ထိခိုက်စေသည်။ ထို့ကြောင့် သင်သည် သဘာဝမဟုတ်သော အစားအစာနှင့်စပ်လျဉ်း၍ ပိုင်းခြားသိမြင်မှု ရှိရမည်။ နှစ်ပေါင်းထောင်ချီ၊ လူသားမျိုးနွယ်သည် သဘာဝအစားအစာကို မွေ့လျော်ခံစားနေပြီး ဖြစ်သည်။ အဘယ်ကြောင့် သဘာဝအစားအစာသည် အပြုသဘောဆောင်သော အရာတစ်ခုဖြစ်ပြီး သဘာဝမဟုတ်သော အစားအစာမှာမူ အပျက်သဘောဆောင်သော အရာတစ်ခုဖြစ်သည်ဟု ငါတို့ ဆိုရသနည်း။ အကြီးမားဆုံးသော ခြားနားချက်မှာ အဘယ်အရာဖြစ်သနည်း။ ကိစ္စရပ်၏ အခရာမှာ အဘယ်အရာဖြစ်သနည်း။ အခရာကျသည့်အချက်မှာ သဘာဝအစားအစာကို လူသားမျိုးနွယ်အတွက် ဘုရားသခင်က ပြင်ဆင်ပေးထားခြင်း ဖြစ်သည်။ ယင်းကို ဘုရားသခင်က သတ်မှတ်ပြဋ္ဌာန်းထားခြင်း ဖြစ်သည်။ ယင်းက ဘုရားသခင် ဖန်ဆင်းခဲ့သော မူလပါဝင်ပစ္စည်းများနှင့် လုပ်ငန်းဆောင်တာများ ပါရှိသည့်အပြင်၊ အရေးကြီးဆုံးမှာ ယင်းတွင် ဘုရားသခင် ပေးခဲ့သော အသက်စွမ်းအား ရှိသည်။ တစ်ဖက်တွင်မူ သဘာဝမဟုတ်သော အစားအစာသည် ထိုမူလပါဝင်ပစ္စည်းများနှင့် လုပ်ငန်းဆောင်တာများကို ဆုံးရှုံးခဲ့ပြီးဖြစ်သည့်အပြင် ဘုရားသခင် ပေးခဲ့သော အသက်လည်း ကင်းမဲ့နေသည်။ ယင်းသည် ဘုရားသခင် သတ်မှတ်ပြဋ္ဌာန်းခဲ့သော ဤအရေးကြီးဆုံးသောအရာနှစ်ခု ကင်းမဲ့သောကြောင့် ဘုရားသခင် ဖန်ဆင်းပြီး သတ်မှတ်ပြဋ္ဌာန်းခဲ့သော အပြုသဘောဆောင်သည့်အရာများနှင့်ဆိုင်သည့် စည်းမျဉ်းများကို ချိုးဖောက်သည်။ သဘာဝမဟုတ်သော အစားအစာသည် လူ့သိပ္ပံပညာ၏ စီမံပြုပြင်ခြင်း၊ ပျက်စီးစေခြင်းနှင့် ပြောင်းလဲစေခြင်းတို့ကို ခံခဲ့ရပြီး အပြုသဘောဆောင်သော အရာတစ်ခု၏ ထူးခြားသောလက္ခဏာရပ်များကို မပိုင်ဆိုင်တော့သည့် အရာအမျိုးအစားတစ်ခု ဖြစ်သည်။ ဤသည်မှာ အဘယ့်ကြောင့်ဆိုသော် ယင်းသည် ဘုရားသခင် ဖန်ဆင်းပြီး သတ်မှတ်ပြဋ္ဌာန်းခဲ့သော အပြုသဘောဆောင်သည့်အရာများ၏ ပါဝင်ပစ္စည်းများနှင့် အနှစ်သာရတို့ ကင်းမဲ့သည့်အပြင်၊ ထိုအစား ဘုရားသခင် ဖန်ဆင်းပြီး သတ်မှတ်ပြဋ္ဌာန်းခဲ့သော အပြုသဘောဆောင်သည့်အရာများ၏ လုပ်ငန်းဆောင်တာများနှင့် အနှစ်သာရတို့ကို ဆန့်ကျင်သောကြောင့် ဖြစ်သည်။ အပြုသဘောဆောင်သော အရာများ၏ လုပ်ငန်းဆောင်တာများနှင့် အနှစ်သာရတို့ကို ဆန့်ကျင်သည်ဟု ဆိုရာတွင် မည်သည့်အရာကို ဆိုလိုသနည်း။ ဘုရားသခင်သည် မျိုးစေ့တစ်ခုကို ဖန်ဆင်းခဲ့ချိန်တွင်၊ ထိုမျိုးစေ့၏ လုပ်ငန်းဆောင်တာမှာ လူသားမျိုးနွယ်အတွက် ဖြစ်သည်၊ လူသားမျိုးနွယ်ကို အလုပ်အကျွေးပြုရန်နှင့် အကျိုးပြုရန်အပြင် လူသားမျိုးနွယ်၏ ပုံမှန်ရုပ်ပိုင်းပိုင်းဆိုင်ရာ လိုအပ်ချက်များနှင့် ရှင်သန်မှုကို ထိန်းသိမ်းရန် ဖြစ်ပြီး၊ သဘာဝမဟုတ်သော အစားအစာကမူ လူသားမျိုးနွယ်၏ ပုံမှန်ရှင်သန်မှုကို ပျက်စီးစေပြီး နှောင့်ယှက်သည့်အပြင်၊ တစ်ချိန်တည်းမှာပင် လူတို့၏ ပုံမှန်အသက်တာများနှင့် ရှင်သန်မှုအတွက် ပြန်ပြင်၍မရနိုင်သည့် အပျက်သဘောဆောင်သော သက်ရောက်မှုများနှင့် အကျိုးဆက်များ တသီတတန်းကို ဆောင်ကြဉ်းပေးသည်ဟု ဆိုလိုပေသည်။ သို့ဖြစ်၍ သဘာဝမဟုတ်သော အစားအစာကို အပျက်သဘောဆောင်သော အရာတစ်ခုဟု ခေါ်ဆိုခြင်းသည် လုံးဝ တရားပေသည်။ ထိုသို့ မဟုတ်လော။ (ဟုတ်ပါသည်။) ဤပြဿနာသည် ယခု ရှင်းလင်းပြီလော။ (ရှင်းလင်းပါပြီ။) အဘယ်ကြောင့် သဘာဝအစားအစာသည် အပြုသဘောဆောင်သော အရာတစ်ခုဖြစ်ပြီး သဘာဝမဟုတ်သော အစားအစာမှာမူ အပျက်သဘောဆောင်သော အရာတစ်ခု ဖြစ်ရသနည်း။ ယေဘုယျအားဖြင့် ပြောရလျှင် သဘာဝအစားအစာသည် ဘုရားသခင်ထံမှ လာသည်၊ လူသားမျိုးနွယ်ကို အကျိုးပြုပြီး အလုပ်အကျွေးပြုကာ လူ့အသက်နှင့် ရှင်သန်မှုအတွက် ပံ့ပိုးပေးသည်။ ယင်းသည် လူ၏ အသက်နှင့် ရှင်သန်မှုတွင် အစားထိုး၍မရသော လုပ်ငန်းဆောင်တာတစ်ခုကို ဆောင်ရွက်သည်။ ယင်းက ဆောင်ရွက်သော အခန်းကဏ္ဍကို မည်သည့်အရာကမျှ အစားမထိုးနိုင်ပေ။ သို့သော် သဘာဝမဟုတ်သော အစားအစာသည် လူ့ကျန်းမာရေးအတွက် အကျိုးရှိသလော။ (အကျိုးမရှိပါ။) အတော်လေး ဆန့်ကျင်ဘက်ဖြစ်သည်။ ယင်းသည် လူ့ကျန်းမာရေးအတွက် အကျိုးမရှိပေ။ ထို့ထက်၊ လူ့ကျန်းမာရေးကို ထိခိုက်စေပြီး လူသားများ၏ ရုပ်ပိုင်းဆိုင်ရာ ဘဝများနှင့် ရှင်သန်မှုအတွက် နာကျင်မှုနှင့် ဒုက္ခများစွာကို ဆောင်ကြဉ်းပေးသည်။ ဥပမာအားဖြင့် ယင်းသည် သွေးလှည့်ပတ်မှု နှေးကွေးခြင်း၊ ခြေလက်များ တောင့်တင်းခြင်း၊ ခြေထောက်များ လေးလံခြင်းနှင့် ခေါင်းမူးဝေခြင်းကဲ့သို့သော ခန္ဓာကိုယ်အတွင်း အမျိုးမျိုးသော မအီမသာဖြစ်မှုများကို ဖြစ်စေသည့်အပြင်၊ ရောဂါများစွာကို အရွယ်မတိုင်မီ ဖြစ်ပွားစေပြီး ရောဂါထကြွစေသည်။ လူတို့၏ ဓာတ်မတည့်သည့် တုံ့ပြန်မှုများသည်လည်း တိုး၍ပင် ဆိုးရွားလာနေသည်။ အတိုင်းအတာအမျိုးမျိုးရှိသော ဆိုးကျိုးသက်ရောက်မှုများသည် အရေပြားမှစ၍ အတွင်းပိုင်း ကိုယ်တွင်းအင်္ဂါများအထိ အင်္ဂါအမျိုးမျိုးကို ထိခိုက်စေသည်။ ဤသည်တို့မှာ သဘာဝမဟုတ်သော အစားအစာက လူသားမျိုးနွယ်၏ ရုပ်ပိုင်းဆိုင်ရာ ဘဝနှင့် ရှင်သန်မှုအတွက် ဆောင်ကြဉ်းပေးသည့် အမျိုးမျိုးသော ဒုက္ခများနှင့် နာကျင်မှုများ ဖြစ်ကြသည်။ လူ့ခန္ဓာကိုယ်ကို ဘုရားသခင်က ဖန်ဆင်းခဲ့သောကြောင့် ဘုရားသခင်တစ်ပါးတည်းသာ ယင်း၏ ဖွဲ့စည်းပုံနှင့် လိုအပ်ချက်များကို အကောင်းဆုံး နားလည်သည်။ ထို့ကြောင့် ဘုရားသခင်သည် လူ့ခန္ဓာကိုယ်၏ ဖွဲ့စည်းပုံနှင့် လိုအပ်ချက်များအပေါ် အခြေခံ၍ လူသားမျိုးနွယ်အတွက် အစားအစာမျိုးစုံကို ဖန်ဆင်းခဲ့သည်။ တောင်ဘက်မှ မြောက်ဘက်၊ အရှေ့မှ အနောက်သို့ ဘုရားသခင်သည် ဒေသခံလူများ၏ အသက်နှင့် ရှင်သန်မှုအတွက် အထောက်အကူပြုသော အစားအစာအမျိုးမျိုးကို ဖန်ဆင်းခဲ့သည်။ ဘုရားသခင် ဖန်ဆင်းခဲ့သော အစားအစာအားလုံး၏ မူလပုံစံများသည် လူ့အသက်နှင့် ရှင်သန်မှုအတွက် လိုအပ်သော အစားအစာရင်းမြစ်များကို ထောက်ပံ့ပေးရန် ရည်ရွယ်သည်။ ယင်းတို့အားလုံးသည် လူသားများ၏ ရုပ်ပိုင်းဆိုင်ရာ ဘဝများနှင့် ရှင်သန်မှုအတွက် မရှိမဖြစ်လိုအပ်သည်။ ဆိုလိုသည်မှာ လူတစ်ဦး၏ ခန္ဓာကိုယ် အသက်ရှင်ပြီး ထိန်းသိမ်းခြင်းခံရနိုင်ရန်အတွက် ဘုရားသခင် ဖန်ဆင်းခဲ့သော ဤအပင်များမရှိဘဲ မဖြစ်နိုင်ပေ။ ဤအပင်များနှင့် မျိုးစေ့များသည် ဘုရားသခင်ထံမှ ဖြစ်လာသရွေ့၊ မိမိတို့၏ မူလအခြေအနေများအတိုင်း ရှိနေကြပြီး ဘုရားသခင် ဖန်ဆင်းခဲ့သော လိုအပ်သည့် လုပ်ငန်းဆောင်တာများနှင့် ပါဝင်ပစ္စည်းများအပြင် ဘုရားသခင် ပေးခဲ့သော အသက်စွမ်းအားကိုလည်း ပိုင်ဆိုင်ကြသည်။ မျိုးစေ့တစ်စေ့သည် မည်သည့်နေရာတွင် ရှိနေပါစေ၊ မြေဆီလွှာမရှိသော ကျောက်တုံးများ၏ အက်ကြောင်းများထဲသို့ ကျသွားလျှင်ပင်၊ ၎င်းတွင် အသက်စွမ်းအား ရှိသမျှ ကာလပတ်လုံး အစို့အညှောက်ထွက်သည်၊ ပုံမှန် ကြီးထွားပြီး ရင့်သန်နိုင်ကာ မျိုးစေ့များ ပို၍ ဖြစ်ထွန်းနိုင်သည်။ အရာခပ်သိမ်း မျိုးပွားပြီး ရှင်သန်သော ဤပိုမိုကျယ်ပြန့်သည့် ပတ်ဝန်းကျင်မျိုးတွင်သာ လူတို့သည် မိမိတို့၏ ခန္ဓာကိုယ်များအတွက် အစားအစာ ရင်းမြစ်တစ်ခုကို ရရှိနိုင်သည်။ အမျိုးမျိုးသော လှုပ်ရှားမှုများတွင် စဉ်ဆက်မပြတ် ပါဝင်ပြီး ဆက်လက်၍ မျိုးပွားကာ အသက်ရှင်နေထိုင်နိုင်သည်။ အပင်အမျိုးမျိုးနှင့် မျိုးစေ့အမျိုးမျိုးသည် ဘုရားသခင် ဖန်ဆင်းခဲ့သော မူလလုပ်ငန်းဆောင်တာများကို ဆုံးရှုံးသွားပါက ယင်းသည် လူသားမျိုးနွယ်က အစားအစာ ပိတ်ပင်ခံရခြင်းနှင့် ညီမျှပြီး၊ လူသားမျိုးနွယ်၏ အစားအစာ ရင်းမြစ် သိမ်းယူခြင်းခံရခြင်းနှင့် ညီမျှသည်။ လူတို့သည် ၎င်းတို့၏ ဆာလောင်မှုကို ယာယီ ဖြည့်ဆည်းပေးနိုင်သော မိမိတို့၏ မူလအခြေအနေများအတိုင်း မဟုတ်သည့် အစားအစာအချို့ကို ဖန်တီးပြီး ထုတ်လုပ်လျှင်ပင်၊ အစားအစာများ၏ မူလပုံစံများသည် စီမံပြုပြင်ခြင်းကို ကြုံတွေ့ပြီးနောက် ပြောင်းလဲသွားကာ ၎င်းတို့၏ မူလလုပ်ငန်းဆောင်တာများကို ဆုံးရှုံးသွားသောကြောင့် လူတို့က ထိုအစားအစာများကိုစားသုံးပြီးနောက်တွင် ၎င်းတို့၏ ရုပ်ပိုင်းဆိုင်ရာ လုပ်ငန်းဆောင်တာများနှင့် ခံစားမှုများသည်လည်း လျော်ညီစွာ ပြောင်းလဲသွားလိမ့်မည်။ အချိန်ကြာလာသည်နှင့်အမျှ လူတို့၏ ခန္ဓာကိုယ်များသည်လည်း ဆိုးကျိုးသက်ရောက်မှုအချို့ကို တွေ့ကြုံခံစားရလိမ့်မည်။ ၎င်းတို့သည် နာမကျန်းမှုများနှင့် နာကျင်မှုအချို့ ဖြစ်ပေါ်လိမ့်မည်ဖြစ်ပြီး အချို့သော ဆိုးရွားသည့် အကျိုးဆက်များပင် ရှိလာနိုင်ပေသည်။ ဤသည်မှာ လူသားမျိုးနွယ်အတွက် အစားအစာကို ဖန်ဆင်းရာတွင် ဘုရားသခင်၏ မူလရည်ရွယ်ချက်ကို ဆန့်ကျင်သည့်အပြင် လူသားမျိုးနွယ်အတွက် ဘုရားသခင် သတ်မှတ်ပြဋ္ဌာန်းခဲ့သော ရှင်သန်မှု၏ နိယာမများနှင့် စည်းမျဉ်းများကိုလည်း ဆန့်ကျင်ပေသည်။ သို့ဖြစ်၍ သင် မည်သို့ပင် ကြည့်သည်ဖြစ်စေ၊ တစ်စုံတစ်ခုသည် သက်ရှိတစ်ခုကို ဖန်ဆင်းရာတွင် ဘုရားသခင်၏ မူလရည်ရွယ်ချက်နှင့် ဘုရားသခင် သတ်မှတ်ပြဋ္ဌာန်းခဲ့သော နိယာမများ၊ စည်းမျဉ်းများကို ဆန့်ကျင်သရွေ့၊ ယင်းသည် ဘုရားသခင် ဖန်ဆင်းခဲ့သော လုပ်ငန်းဆောင်တာနှင့် ယင်းက ဆောင်ရွက်သင့်သော အခန်းကဏ္ဍအပြင် ဘုရားသခင် ပေးသနားခဲ့သော အသက်စွမ်းအားကိုပါ ဆုံးရှုံးပြီးဖြစ်သဖြင့် ယင်း၏ အနှစ်သာရက ပြောင်းလဲသွားပြီး ဖြစ်သည်။ သဘာဝမဟုတ်သော အစားအစာ ပေါ်ပေါက်လာခြင်းသည် အစားအစာကို ဖန်ဆင်းရာတွင် ဘုရားသခင်၏ မူလရည်ရွယ်ချက်ကို ဆန့်ကျင်သည်။ သိပ္ပံပညာရှင်များသည် အစားအစာ၏ မျိုးစေ့များကို သိပ္ပံနည်းကျ စီမံပြုပြင်ပြီး ပြောင်းလဲသောအခါ ထိုအရကြ အစားအစာ၏ အနှစ်သာရကို ပြောင်းလဲသွားစေသည်။ ထို့ကြောင့် သဘာဝမဟုတ်သော အစားအစာသည် အပျက်သဘောဆောင်သော အရာတစ်ခု ဖြစ်သည်။ ယင်း၏ အသွင်အပြင်သည် ပို၍ စိုစိုလွင်လွင်ဖြစ်ပြီး လှပလာသည်ဖြစ်စေ၊ ပို၍ ကြီးမားလာသည်ဖြစ်စေ၊ သို့မဟုတ် ယင်၏ အရေအတွက် တိုးပွားလာသည်ဖြစ်စေ၊ မည်သို့ပင် ပြောင်းလဲပါစေ၊ ယင်းကို ဖန်ဆင်းရာတွင် ဘုရားသခင်၏ မူလရည်ရွယ်ချက်ကို ဆန့်ကျင်ပြီး ဘုရားသခင်ပေးသနားသော လုပ်ငန်းဆောင်တာများနှင့် အသက်စွမ်းအားကို ဆုံးရှုံးသမျှ ကာလပတ်လုံး ထိုအရာသည် အပျက်သဘောဆောင်သော အရာတစ်ခု ဖြစ်သည်။ ဤသည်မှာ လုံးဝ သေချာသည်။ မည်သည့်အရာပင် ဖြစ်စေ၊ ယင်းက မည်သည့်ကာလတွင် ပေါ်ပေါက်သည်ဖြစ်စေ သို့မဟုတ် မည်သူ၏ လုပ်ဆောင်မှုဖြင့် ပေါ်ပေါက်လာသည်ဖြစ်စေ၊ ဘုရားသခင် ဖန်ဆင်းခဲ့ခြင်း သို့မဟုတ် သတ်မှတ်ပြဋ္ဌာန်းခဲ့ခြင်း မဟုတ်ဘဲ၊ ထို့ထက် ဘုရားသခင်၏ ဖန်ဆင်းခြင်းနှင့် သတ်မှတ်ပြဋ္ဌာန်းခြင်းကို ဆန့်ကျင်သမျှ ကာလပတ်လုံး ထိုအရာသည် အပျက်သဘောဆောင်သော အရာတစ်ခု ဖြစ်သည်။ ဤကိစ္စရပ်သည် ယခု ရှင်းလင်းပြီလော။ (ရှင်းလင်းပါပြီ။)

သဘာဝမဟုတ်သော အစားအစာသည် အပျက်သဘောဆောင်သော အရာတစ်ခုဖြစ်ကြောင်းကို ရှင်းလင်းစွာ မိတ်သဟာယဖွဲ့ပြီးဖြစ်သဖြင့်၊ မိတ်သဟာယဖွဲ့ရန် လိုအပ်သော နောက်ထပ်ကိစ္စတစ်ခု ရှိနေသည်။ အချို့လူများက “သဘာဝမဟုတ်သော အစားအစာသည် ဘုရားသခင်၏ ဖန်ဆင်းခြင်းနှင့် သတ်မှတ်ပြဋ္ဌာန်းခြင်းကို ဆန့်ကျင်သော အပျက်သဘောဆောင်သည့် အရာတစ်ခုဖြစ်သောကြောင့် ကျွန်ုပ်တို့ မည်သို့ သဘောထားသင့်သနည်း။ ကျွန်ုပ်တို့ စားသုံးသင့်သလော။ ကျွန်ုပ်တို့ မစားသုံးဘဲနေသင့်သလော သို့မဟုတ် အနည်းငယ်မျှသာ စားသုံးသင့်သလော။ လက်တွေ့လုပ်ဆောင်ရန် သင့်လျော်သော နည်းလမ်းမှာ အဘယ်အရာဖြစ်သနည်း” ဟု မေးကြသည်။ သင်တို့ထဲမှ အချို့က ယခုလေးတင် “ယနေ့ လူ့အဖွဲ့အစည်းရှိ အစားအစာအများစုမှာ သဘာဝမဟုတ်သော အစားအစာဖြစ်ပြီး သင်က ဘာဝအစားအစာ အချို့ကို ဝယ်လိုလျှင်ပင် ရှာရန် မလွယ်ကူပါ။ အချို့နိုင်ငံများနှင့် ဒေသများတွင် သင်သည် ဈေးကြီးပေး၍ပင် ဝယ်၍မရနိုင်ပါ။ သဘာဝအစားအစာ၏ အကျိုးကျေးဇူးများနှင့် သဘာဝမဟုတ်သော အစားအစာ၏ အန္တရာယ်ကို ကျွန်ုပ်တို့ သိလျှင်ပင် ကျွန်ုပ်တို့ ဘာများတတ်နိုင်မည်နည်း”ဟု ထောက်ပြခဲ့ကြသည်။ ဤသည်မှာ ပတ်ဝန်းကျင်က ပိုမိုကျယ်ပြန့်ပုံသာ ဖြစ်ပေသည်။ ဤသည်မှာ စာတန်၏ လောကဖြစ်ပြီး ၎င်းသည် ဘုရားသခင် ဖန်ဆင်းခဲ့သော အသက်စွမ်းအားနှင့် ပြည့်စုံသည့် အစားအစာကို လူတို့အား မစားသုံးနိုင်ရန် တားဆီးသည်။ အချို့လူများက “သဘာဝမဟုတ်သော အစားအစာကို စားသုံးခြင်းသည် ကျွန်ုပ်တို့၏ ခန္ဓာကိုယ်များအတွက် အန္တရာယ်ရှိကြောင်း ကျွန်ုပ်တို့ သိပါသည်၊ သို့သော် ကျွန်ုပ်တို့တွင် သဘာဝအစားအစာကို စားသုံးရန် နည်းလမ်းမရှိပါ။ ကျွန်ုပ်တို့ အဘယ်အရာ လုပ်ဆောင်သင့်သနည်း။ ကျွန်ုပ်တို့သည် ဤအတိုင်းသာ ငတ်၍သေရမည်လော” ဟု ဆိုကြသည်။ သင်တို့ ငတ်မသေနိုင်ပေ။ အသက်ရှင်နေထိုင်ရေးအတွက် သင်တို့သည် သဘာဝမဟုတ်သော အစားအစာကို စားသုံးနေရဦးမည် ဖြစ်သည်။ ယင်းကို စားသုံးခြင်းသည် ခန္ဓာကိုယ်အတွက် အန္တရာယ်ရှိလျှင်ပင် ငတ်၍သေခြင်းထက်မူ ပိုကောင်းနေဆဲဖြစ်သည်။ သင်သည် ထိုသို့သော အခက်အခဲဖြင့် ဆက်လက်အသက်ရှင်နေလျှင်ပင်၊ သင်မသေဘဲ သင်၏ တာဝန်ကို ဖြည့်ဆည်းနိုင်သမျှ ကာလပတ်လုံး၊ နောက်ဆုံးအခိုက်အတန့်အထိ ကြံ့ကြံ့ခံပြီး နာမကျန်းဖြစ်နေလျှင်ပင် ကယ်တင်ခြင်းကို ရရှိပါက သင်သည် ဤလောကကို အောင်နိုင်ပြီးဖြစ်ကာ စာတန်ကို နိုင်ပြီး ဖြစ်သည်။ အခြားသူများက “သဘာဝမဟုတ်သော အစားအစာသည် လူတို့အတွက် အလွန်အန္တရာယ်များပြီး အကျိုးသက်ရောက်မှုများက ပြန်ပြင်၍မရနိုင်သောကြောင့် ကျွန်ုပ် လုံးဝ စားသုံးမည်မဟုတ်ပါ။ ကျွန်ုပ်၏ ကိုယ်ပိုင်ခြံဝင်းထဲတွင် သဘာဝအစားအစာအချို့ကို စိုက်ပျိုးရန် နည်းလမ်းရှာမည်”ဟု ဆိုကြသည်။ အကယ်၍ သင်၌ နည်းလမ်းများ ရှိပါက အဆင်ပြေသည်မှာ အမှန်ပင်ဖြစ်သည်။ သို့သော် သင်၏ နေအိမ်တွင် ခြံဝင်းမရှိသည့်အပြင် ဟင်းသီးဟင်းရွက်များနှင့် ကောက်နှံများကို သင် မစိုက်ပျိုးနိုင်ဘဲ သင်သည် သဘာဝအစားအစာကို မတတ်နိုင်သော သာမန်လူတစ်ဦးဖြစ်လျှင်ကော မည်သို့နည်း။ သို့ဆိုလျှင် သင်လုပ်နိုင်သမျှမှာ သဘာဝမဟုတ်သော အစားအစာကို စားသုံးရန်သာ ဖြစ်သည်။ အချို့လူများက “သဘာဝမဟုတ်သော အစားအစာကို ကျွန်ုပ် စားသုံးလျှင် ယင်းက အနည်းဆုံး ကျွန်ုပ်ကို နှစ်အနည်းငယ်ကြာ အသက်ဆက်ရှင်စေနိုင်ပြီး အချိန်တိုတိုအတွင်း ကျွန်ုပ် သေဆုံးမည်မဟုတ်ပေ။ ယင်းတို့မှ ထူးဆန်းသော ရောဂါအချို့ ရရှိလျှင်ပင် ထိုအရာနှင့်ပတ်သက်၍ လုပ်ဆောင်ရမည့်အရာ မရှိပါ”ဟု ဆိုကြသည်။ သင်တို့သည် ထူးဆန်းသော ရောဂါအမျိုးမျိုး ရရှိပြီး သင်တို့၏ သက်တမ်းများ တိုသွားမည်ကို ကြောက်ရွံ့ကြသလော။ (ကြောက်ရွံ့ပါသည်။) ဤအရာနှင့်ပတ်သက်၍ အဘယ်အရာ လုပ်ဆောင်သင့်သနည်း။ အချို့လူများက “သို့ဆိုလျှင် ကျွန်ုပ်တို့သည် နောက်ဆုံးရွေးချယ်မှုကိုသာ မတတ်သာ၍ အားကိုးနိုင်သည်၊ ရနိုင်သည့်အရာနှင့်သာ ကျေနပ်ရမည်ဖြစ်သည်။ ရှင်သန်ရန်အလို့ငှာ ကျွန်ုပ်တို့တွင် သဘာဝမဟုတ်သော အစားအစာကို စားသုံးရန်မှတစ်ပါး အခြားရွေးချယ်စရာမရှိပါ”ဟု ဆိုကြသည်။ ဤစည်းမျဉ်းသည် မှန်ကန်သလော။ (မှန်ကန်ပါသည်။) ဟုတ်သလော။ သင်တို့သည် ထိုအရာ မှန်ကန်သလော သို့မဟုတ် မမှန်ကန်သလောဟူသည်ကို မပိုင်းခြားနိုင်ကြပေ။ ဤသို့လုပ်ဆောင်ခြင်းသည် ရနိုင်သည့်အရာနှင့် ကျေနပ်ခြင်းနှင့် အခြားရွေးချယ်စရာမရှိခြင်း ဖြစ်သလော။ ယင်းသည် ရနိုင်သည့်အရာနှင့် ကျေနပ်ခြင်းမဟုတ်သည့်အပြင်၊ အခြားရွေးချယ်စရာမရှိခြင်းလည်း မဟုတ်ပေ။ ထို့ထက်၊ ဤသည်မှာ ယုံကြည်ခြင်းဖြင့် အသက်ရှင်ခြင်း ဖြစ်သည်။ ဘုရားသခင်၏ နှုတ်ကပတ်တော်များမှ စာတစ်ကြောင်း ရှိသည် မဟုတ်လော။ “သင်၌ အသက်တစ်ချက်ရှူစာမျှ ရှိနေသရွေ့ ဘုရားသခင်သည် သင့်ကို သေခွင့်ပြုမည် မဟုတ်ပေ။” လူတို့၏ အသက်သည် ဘုရားသခင်၏ လက်ထဲတွင် ရှိသည်။ လူတစ်ဦး အသက်မည်မျှရှည်မည်ဟူသည်နှင့် ၎င်းတို့၏ ရုပ်ပိုင်းဆိုင်ရာ အခြေအနေသည် ၎င်းတို့ စားသုံးသည့်အရာအပေါ် မဟုတ်ဘဲ ဘုရားသခင်၏ သတ်မှတ်ပြဋ္ဌာန်းခြင်းအပေါ် မူတည်သည်။ သဘာဝမဟုတ်သော အစားအစာနှင့်ပတ်သက်၍ မှန်ကန်သော အတွေးများနှင့် ရှုထောင့်များ ရှိခြင်းအပြင်၊ ယင်းကို ပိုင်းခြားသိမြင်မှု ရှိခြင်းက လူတို့အတွက် လုံလောက်ပေသည်။ သို့ရာတွင် လူတို့သည် တည်ရှိနေသော ဓမ္မဓိဋ္ဌာန်ကျသည့် ပတ်ဝန်းကျင်ကို မှန်ကန်စွာ သဘောထားသင့်သည်။ အကယ်၍ သင်သည် ငွေကြေးဆိုင်ရာ ရင်းမြစ်များ သို့မဟုတ် သင်၏ ကိုယ်ပိုင်အစားအစာကို စိုက်ပျိုးရန် ပတ်ဝန်းကျင်ဆိုင်ရာ အခြေအနေများ ကင်းမဲ့ပါက ရရှိနိုင်သည့် မည်သည့်အရာကိုမဆို စားသုံးလော့။ သို့ဆိုလျှင် သင်သည် နာမကျန်းဖြစ်မည်ကိုဖြစ်စေ၊ သေဆုံးမည်ကိုဖြစ်စေ စိုးရိမ်လိမ့်မည်လော။ စိုးရိမ်ရန် မလိုအပ်ပေ။ အဘယ်ကြောင့်နည်း။ ငါတို့၏ စိတ်နှလုံးများထဲတွင် ငါတို့၏ ထောက်မမှုနှင့် အခြေခံအဖြစ် ဘုရားသခင်၏ နှုတ်ကပတ်တော်များမှ သမ္မာတရား ရှိသည်။ “လူသည် မုန့်အားဖြင့်သာ အသက်ကိုမွေးရမည်မဟုတ်၊ ဘုရားသခင်၏ နှုတ်တော်ထွက် စကားရှိသမျှအားဖြင့် အသက်ကိုမွေးရမည်၊” ဟူသည်နှင့် “သင်၌ အသက်တစ်ချက်ရှူစာမျှ ရှိနေသရွေ့ ဘုရားသခင်သည် သင့်ကို သေခွင့်ပြုမည် မဟုတ်ပေ” ဟူသည်တို့ ဖြစ်သည်။ လူတစ်ဦး၏ အသက်၊ ရုပ်ပိုင်းဆိုင်ရာ အခြေအနေနှင့် သက်တမ်းအားလုံးကို ဘုရားသခင်၏ လက်ထဲ၌ ကိုင်စွဲထားသည်။ လူတစ်ဦး နာမကျန်းဖြစ်ခြင်း ရှိမရှိ၊ ၎င်းတို့ နာမကျန်းဖြစ်သည့်အချိန်နှင့် သေဆုံးချိန်၊ ဤအရာအားလုံးသည် ဘုရားသခင်၏ လက်ထဲတွင် ရှိသည်။ စိုးရိမ်ရန် သို့မဟုတ် ကြောက်ရွံ့ရန် မလိုအပ်ပေ။ အကယ်၍ သင်သည် သဘာဝအစားအစာကို မရနိုင်သည့်အပြင်၊ သဘာဝမဟုတ်သော အစားအစာကိုသာ စားသုံးနိုင်ပါက စိတ်ချလက်ချ စားသုံးလော့။ ရရှိနိုင်သည့် မည်သည့်အရာကိုမဆို စားသုံးလော့။ အချို့လူများက “ကိုယ်တော်က သဘာဝမဟုတ်သော အစားအစာသည် အပျက်သဘောဆောင်သော အရာတစ်ခုဖြစ်သည်ဟု ဆိုခဲ့လျှင် အဘယ်ကြောင့် ကျွန်ုပ်တို့ကို စိတ်ချလက်ချ စားသုံးရန် ပြောနေရသနည်း”ဟု ဆိုကြသည်။ အကယ်၍ သင် မစားသုံးပါက သင် မည်သို့ အသက်ရှင်နိုင်မည်နည်း။ အကယ်၍ သင်သည် အလွန်နည်းပါးစွာ စားသုံးပါက သင်၏ ခန္ဓာကိုယ်သည် လိုအပ်သည့်အရာကို အမှန်တကယ် ရရှိနိုင်မည်လော။ ယခုအခါ ဘာသာတရားမရှိသူများသည်လည်း သဘာဝမဟုတ်သော အစားအစာက သဘာဝအစားအစာထက် အာဟာရ အလွန်နည်းပါးကြောင်း၊ သင် များစွာ စားသုံးသော်လည်း ယင်းက အာဟာရများစွာ မထောက်ပံ့ပေးကြောင်း ဆိုကြသည်။ ဤသည်မှာလည်း အမှန်တရားတစ်ခု ဖြစ်သည်။ ၎င်းတို့မသိသော နောက်ထပ်အချက်တစ်ခု ရှိသည်။ သဘာဝအစားအစာရှိ အာဟာရဓာတ်များ၏ အချိုးအစားသည် သင့်လျော်ပေသည်။ ယင်းကို သင် စားသုံးပြီးနောက် သင်၏ ခန္ဓာကိုယ်အား အာဟာရဓာတ်များစွာ ထုတ်လုပ်ရန် ယင်းက ကူညီပေးလိမ့်မည်၊ သွေးလှည့်ပတ်မှုကို မြှင့်တင်ပေးလိမ့်မည်ဖြစ်ပြီး ကောင်းမွန်သော ကျန်းမာရေးကို သေချာစေရန် ယင်း၏ မူလလုပ်ငန်းဆောင်တာများကို သင့်အထဲတွင် ဆောင်ရွက်ပေးလိမ့်မည်။ သို့ရာတွင် သဘာဝမဟုတ်သော အစားအစာသည် အာဟာရဓာတ်များ ကင်းမဲ့သောကြောင့် သင်၏ ခန္ဓာကိုယ်သည် ၎င်း၏ လိုအပ်ချက်များကို ဖြည့်ဆည်းရန် အာဟာရဓာတ်များကို ပေါင်းစပ်ဖန်တီးဖို့အတွက် ထိုသဘာဝမဟုတ်သော အစားအစာကို အသုံးပြု၍မရပေ။ အရေးကြီးဆုံးမှာ သဘာဝမဟုတ်သော အစားအစာသည် အသက်စွမ်းအား မပိုင်ဆိုင်သည့်အပြင် အာဟာရဓာတ်များစွာ ကင်းမဲ့သည်။ ယင်းက သင့်ကို မကျန်းမာစေနိုင်ပေ။ ယင်းကို ဆယ်နှစ် သို့မဟုတ် အနှစ်နှစ်ဆယ်ကြာ စားသုံးပြီးနောက် လူတို့သည် နာမကျန်းမှုများနှင့် ထူးဆန်းသော ရောဂါမျိုးစုံ ဖြစ်ပေါ်လိမ့်မည်ဖြစ်ပြီး၊ အချို့သည် မျိုးပွားနိုင်စွမ်းကိုပင် ဆုံးရှုံးကြလိမ့်မည်။ ထိုသို့သော အကျိုးဆက်များသည် အလွန်ဆိုးရွားလှသည်။ ထိုအကြောင်းကြောင့် အချို့လူများက “ကျွန်ုပ်သည် အစားအစာနှင့် ဟင်းသီးဟင်းရွက်များ လုံလောက်စွာ စားသုံးပြီးဖြစ်သောကြောင့် အာဟာရဓာတ် ကင်းမဲ့ခြင်း မရှိသင့်ပါ။ သို့သော် အဘယ်ကြောင့် ကျွန်ုပ် တစ်ကိုယ်လုံး အားနည်းသည်ဟု ခံစားနေရသနည်း”ဟု ခံစားကြရသည်။ ဤသည်မှာ သဘာဝနှင့် သဘာဝမဟုတ်သော အစားအစာတို့ကြား ခြားနားချက်ဖြစ်သည်။ အမှန်တွင်၊ သင်သည် ယင်းကို ခံစားရနှင့်ပြီးဖြစ်သည်။ အဘယ်ကြောင့် သင်သည် ဤသို့ ခံစားရသနည်း။ သဘာဝမဟုတ်သော အစားအစာတွင် အသက်စွမ်းအားမရှိသောကြောင့် ဖြစ်သည်။ သင်သည် ယင်းကို များစွာ စားသုံးသော်လည်း ယင်းက အာဟာရများစွာ မဆောင်ကြဉ်းပေးသောကြောင့် သင်သည် ရုပ်ပိုင်းဆိုင်ရာ အားနည်းပြီး တက်ကြွမှုကင်းမဲ့သည်ဟု ခံစားရသည်။ သို့သော် မည်သို့ပင်ဖြစ်စေ သင် စားသုံးနေရဦးမည် ဖြစ်သည်။ အကယ်၍ သင်မစားသုံးပါက သင် ဗိုက်ဆာလိမ့်မည်ဖြစ်ပြီး အလုပ်လုပ်နိုင်လိမ့်မည် မဟုတ်၊ သို့မဟုတ် ရှင်သန်နိုင်လိမ့်မည် မဟုတ်ပေ။ လူတို့သည် မိုက်မဲသောအရာများကို မလုပ်ဆောင်ရသည့်အပြင် အစွန်းမရောက်သင့်ပေ။ ၎င်းတို့သည် အရာခပ်သိမ်းကို ဘုရားသခင်၏ နှုတ်ကပတ်တော်များအတိုင်း ချဉ်းကပ်သင့်ပြီး အမှုအရာအားလုံးတွင် သမ္မာတရား စည်းမျဉ်းများအတိုင်း လက်တွေ့လုပ်ဆောင်သင့်သည်။ ဤသည်မှာ လူတို့ ရှင်းလင်းစွာ သိရှိပြီး နားလည်သင့်သည့်အရာ ဖြစ်သည်။ တိုတိုပြောရလျှင် အရာအားလုံးသည် လူတို့က သဘာဝမဟုတ်သော အစားအစာအား မည်သို့ သဘောထားသင့်သည်ဟူသည့်အပေါ်တွင် မူတည်သည်။ သဘာဝမဟုတ်သော အစားအစာက ဆောင်ကြဉ်းပေးသော အပျက်သဘောဆောင်သည့် အကျိုးဆက်များနှင့် နောက်ဆက်တွဲ သက်ရောက်မှုများကို နားလည်ပြီးနောက် လူတို့သည် ယင်း၏ ဘောင်ခတ်ခြင်းကို မခံသင့်သည့်အပြင် စိုးရိမ်ခြင်း သို့မဟုတ် ကြောက်ရွံ့ခြင်းလည်း မဖြစ်သင့်ပေ။ အဘယ့်ကြောင့်ဆိုသော် အရာခပ်သိမ်းသည် ဘုရားသခင်၏ လက်ထဲတွင် ရှိသောကြောင့် ဖြစ်သည်။ လူတို့၏ အသက်များနှင့် ၎င်းတို့နှင့်ပတ်သက်သည့် အရာခပ်သိမ်းသည် ဘုရားသခင်၏ လက်ထဲတွင် စွဲကိုင်ထားသည်ချည်းဖြစ်သည်၊ ဘုရားသခင်၏ အချုပ်အခြာအာဏာနှင့် အစီအစဉ်များကို ဝန်ခံကြရသည်ချည်း ဖြစ်သည်။ မှန်သလော။ (မှန်ပါသည်။) အကယ်၍ သင်သည် ယင်းကို ဤနည်းလမ်းဖြင့် နားလည်သဘောပေါက်ပါက သင်၏ အတွေးများနှင့် ရှုထောင့်များ မှန်ကန်ပေသည်။ ဤအရာအားလုံးကို ကြားပြီးသည့်နောက် သင်တို့၏ စိတ်နှလုံးများသည် အားတက်ပြီး လွတ်မြောက်သည်ဟု ခံစားရသလော။ (ခံစားရပါသည်။) ဤသည်မှာ လူတို့ မြင်တွေ့သင့်သော လက်တွေ့ဘဝ ကိစ္စရပ်တစ်ခု ဖြစ်သည်။ အကယ်၍ သင်သည် ဤကိစ္စရပ်ကို ထိုးထွင်းမမြင်နိုင်ပါက အလွန်မိုက်မဲပေသည်။ သဘာဝမဟုတ်သော အစားအစာကို စားသုံးရမည်လော၊ မစားဘဲနရမည်လောဟူသည်နှင့် စပ်လျဉ်း၍၊ ငါတို့သည် လက်တွေ့လုပ်ဆောင်ခြင်း စည်းမျဉ်းများစွာကို ယခုလေးတင် ဆွေးနွေးခဲ့ကြသည်။ သင်သည် သင်၏ ဓမ္မဓိဋ္ဌာန်ကျသော ပတ်ဝန်းကျင်နှင့် လက်တွေ့အခြေအနေများအပေါ် အခြေခံ၍ ထိုအတိုင်း သဘောထားသင့်သည်။ တိုတိုပြောရလျှင် သင်သည် အမှုအရာအားလုံးကို ဘုရားသခင်၏ နှုတ်ကပတ်တော်များအတိုင်း ရှုမြင်သင့်ပြီး ဘုရားသခင်၏ နှုတ်ကပတ်တော်များအတိုင်း လုပ်ဆောင်လည်း လုပ်ဆောင်သင့်သည်။ သင်၏ ရည်ရွယ်ချက်သည် သင့်အနေဖြင့် သင်၏ တာဝန်ကို ပုံမှန် ထမ်းဆောင်နိုင်ရန်အလို့ငှာ၊ ဘုရားသခင်နောက်လိုက်သည့် လမ်းကြောင်းပေါ်တွင် သွေဖည်ခြင်းမရှိဘဲ သင်၏ တာဝန်ကို ဖြည့်ဆည်းကာ သမ္မာတရားကို လိုက်စားသည့် လမ်းကြောင်းပေါ်သို့ စတင်လျှောက်လှမ်းနိုင်ရန်အလို့ငှာ သင်၏ ပုံမှန်ရုပ်ပိုင်းဆိုင်ရာ ရှင်သန်မှုနှင့် လုပ်ငန်းဆောင်တာကို သေချာစေရန်ုဖြစ်သရွေ့၊ သင်လုပ်ဆောင်နေသည့်အရာ မှန်ကန်ပေသည်။ ဤသည်မှာ ဘုရားသခင် သတ်မှတ်ပြဋ္ဌာန်းသည့်အရာနှင့်ဆိုင်သည့် ကဏ္ဍနှင့်ပတ်သက်၍ ငါတို့၏ မိတ်သဟာယဖွဲ့ခြင်း အကြောင်းအရာ ဖြစ်သည်။

ငါတို့သည် ဘုရားသခင် သတ်မှတ်ပြဋ္ဌာန်းသည့်အရာနှင့်ဆိုင်သည့် ကဏ္ဍနှင့်ပတ်သက်၍ မိတ်သဟာယဖွဲ့ရန် ဥပမာနှစ်ခုကို အသုံးပြုကြပြီး ဖြစ်သည်။ ယင်းကို အခြေခံအားဖြင့် ရှင်းလင်းစွာ ရှင်းပြပြီးပြီလော။ (ရှင်းပြပြီးပါပြီ။) သို့ဆိုလျှင် သင်တို့သည် အပြုသဘောဆောင်သော အရာများနှင့် အပျက်သဘောဆောင်သော အရာများကြား ပိုင်းခြားနိုင်ပြီလော။ သင် ကြုံတွေ့ရသည့် အမျိုးမျိုးသော လူများ၊ ဖြစ်ရပ်များနှင့် အမှုအရာများကို အကဲဖြတ်ရန် သမ္မာတရား၏ ဤသွင်ပြင်လက္ခဏာကို သင် အသုံးချနိုင်ပြီလော။ အကယ်၍ ငါတို့သည် ဤဥပမာနှစ်ခုနှင့်ပတ်သက်၍ မိတ်သဟာယမဖွဲ့ခဲ့လျှင် ယင်းတို့အား တိုင်းတာရန် ယနေ့ ငါတို့ အဓိပ္ပာယ်ဖွင့်ဆိုခဲ့သော အပြုသဘောဆောင်သည့်အရာများနှင့်စပ်လျဉ်းသည့် သမ္မာတရား၏ ဤကဏ္ဍကို သင်တို့ အသုံးပြုနိုင်ခဲ့မည်လော။ (ကျွန်ုပ်သည် ပိုမိုရိုးရှင်းသော အရာများကို ပိုင်းခြားနိုင်ကောင်း ပိုင်းခြားနိုင်မည်ဖြစ်သော်လည်း ဘုရားသခင် ပြောခဲ့သော အတော်အတန် ရှုပ်ထွေးသည့် ဥပမာနှစ်ခုကိုမူ ပိုင်းခြားနိုင်ခဲ့မည် မဟုတ်ပါ။) ဤအရာနှင့်ပတ်သက်၍ ငါတို့ မိတ်သဟာယဖွဲ့ခဲ့ခြင်းသည် ကောင်းပေသည်၊ သို့မဟုတ်လျှင် သင်တို့သည် ပန်းသစ်တော်သီးကဲ့သို့သော အရသာရှိသည့် အစားအစာကို စားသုံးခြင်းအား လက်လွှတ်ကောင်း လက်လွှတ်ခဲ့ပေမည်၊ မှန်သလော။ (မှန်ပါသည်။) စည်းမျဉ်းများကို လိုက်နာရန် ပို၍ စိတ်တိမ်းညွှတ်သော အချို့လူများသည် ပန်းသစ်တော်သီးတစ်လုံးကို ကြည့်ပြီး စားသုံးချင်သော်လည်း မစားသုံးဝံ့ကြပေ။ ၎င်းကို စားသုံးခြင်းသည် ဘုရားသခင် သတ်မှတ်ပြဋ္ဌာန်းခဲ့သော စည်းမျဉ်းများကို ချိုးဖောက်မည်ဖြစ်ပြီး ဘုရားသခင်၏ နှုတ်ကပတ်တော်များကို ဆန့်ကျင်မည်ဟု တွေးထင်လျက်၊ မိမိတို့ကိုယ်ကို ချုပ်တည်းပြီး မစားသုံးကြပေ။ ရလဒ်အနေဖြင့် ၎င်းတို့သည် ဤအရသာရှိသော အစားအစာကို စားသုံးရန် အခွင့်အရေးများစွာကို လက်လွှတ်ကြရသည်။ သို့ရာတွင် အချို့သော သိသာထင်ရှားသည့် အပျက်သဘောဆောင်သော အရာများအတွက်မူ လူတို့သည် ပိုင်းခြားသိမြင်မှု ကင်းမဲ့သောကြောင့် ထိုအရာများကို မိမိတို့၏ စိတ်နှလုံးများထဲတွင် အလွန် ချီးမွမ်းကြပြီး အလွန်အမင်း အသိအမှတ်ပြုကာ လက်ခံကြသည်။ သဘာဝမဟုတ်သော အစားအစာနှင့်ပတ်သက်၍ ၎င်းတို့က “သဘာဝမဟုတ်သော အစားအစာသည် လူသားမျိုးနွယ်၏ အစားအစာ လိုအပ်ချက်ကို အလွန် ဖြည့်ဆည်းပေးသည့်အပြင် တစ်ချိန်တည်းမှာပင် ငတ်မွတ်ခြင်းကြောင့် သေဆုံးမှုများကို လျှော့ချရန် ကူညီပေးနိုင်သည်။ ဤသည်မှာ လူ့ဖွံ့ဖြိုးတိုးတက်မှု သမိုင်းတွင် လူသားမျိုးနွယ်အတွက် သိပ္ပံပညာ၏ ကြီးမားသော ပံ့ပိုးမှုတစ်ခု အမှန်ပင် ဖြစ်သည်တကား။ ဤအရာကို ဘုရားသခင်က အမှန်တကယ် လုပ်ဆောင်ခဲ့ခြင်း ဖြစ်သည်။ ဤကိစ္စရပ်ကို အားပေးထောက်ခံခဲ့သူမှာ ဘုရားသခင် ဖြစ်သည်”ဟုပင် တွေးထင်ကြသည်။ ထိုသို့သော ရိုးရှင်းသည့် ပြောဆိုချက်တစ်ခုက အမှန်တရားတစ်ခုကို ဖော်ထုတ်သည်။ မည်သည့်အမှန်တရားနည်း။ သမ္မာတရားကို သင် နားမလည်ခြင်း ဖြစ်သည်။ ဤသည်မှာ အဓိကမဟုတ်သောအရာ ဖြစ်သည်။ ဤနေရာတွင် သာ၍ပင် ဆိုးရွားသော ပြဿနာတစ်ခု ရှိနေသေးသည်၊ ယင်းမှာ သင်သည် ဘုရားသခင်ကို မဖွယ်မရာ ပုန်ကန်ပြီး ပြစ်မှားစော်ကားသော စကားများကို ပြောဆိုပြီးဖြစ်ကာ ဤအရာက ဘုရားသခင်အား ရွံရှာခြင်းနှင့် စက်ဆုပ်ခြင်းတို့ကို ခံစားရစေသည်။ အကယ်၍ ထိုသို့သော ပြဿနာတစ်ခုသည် ဘုရားသခင်၏ ရည်ရွယ်ချက်များကို သင် ဆန့်ကျင်ပြီး ဘုရားသခင်ကို တမင်တကာ ဆန့်ကျင်ကာ ပြစ်မှားစော်ကားလောက်သည်အထိ အလွန်ပြင်းထန်လာပါက သင်သည် သင်၏ ကယ်တင်ခြင်း မျှော်လင့်ချက်ကို ဆုံးရှုံးကောင်း ဆုံးရှုံးနိုင်ပြီး ယင်းက သင်၏ ပန်းတိုင်ကို ထိခိုက်စေလိမ့်မည်။ ထို့ကြောင့် သမ္မာတရားကို နားလည်ခြင်းသည် အလွန်အရေးကြီးသည်။ အကယ်၍ ငါတို့၏ မိတ်သဟာယတွင် ဥပမာများကို ငါတို့ အသုံးမပြုခဲ့လျှင် သင်တို့ထဲမှ အချို့က “သဘာဝမဟုတ်သော အစားအစာသည် သိပ္ပံဆိုင်ရာ သုတေသန၏ ရလဒ်ဖြစ်ပြီး လူသားမျိုးနွယ်ကို ပံ့ပိုးသည့် သိပ္ပံပညာ၏ ဖွံ့ဖြိုးတိုးတက်မှု ဖြစ်သည်။ ထို့ကြောင့် ထိုသို့သော ပံ့ပိုးမှုတစ်ခုသည် ဘုရားသခင် သတ်မှတ်ပြဋ္ဌာန်းခဲ့ခြင်း ဖြစ်နိုင်ခြေအရှိဆုံးဖြစ်သည်။ ယင်းကို ဘုရားသခင်က စီစဉ်ညွှန်ကြားခဲ့ခြင်း ဖြစ်နိုင်ခြေအရှိဆုံးဖြစ်သည်”ဟု တွေးထင်ကြပြီး ဖြစ်ကောင်းဖြစ်ပေမည်။ ဤနည်းလမ်းဖြင့် မိတ်သဟာယဖွဲ့ခြင်းမှတစ်ဆင့် ယခု ရှင်းလင်းပြီလော။ ဤပြောဆိုချက်သည် မှန်ကန်သလော။ (မမှန်ကန်ပါ။) လူတစ်ဦးသည် အမှုအရာများကို ဤနည်းလမ်းဖြင့် နားလည်သင့်သလော။ (နားမလည်သင့်ပါ။) အကယ်၍ လူတစ်ဦးသည် ဤသို့ ပြောဆိုပါက ၎င်းတို့ ဒုက္ခရောက်ပေသည်။ ဤသည်မှာ မဖွယ်မရာ ပုန်ကန်ခြင်း ဖြစ်သည်တကား။ အမှုအရာများက အမှန်တကယ် မည်သည့်အရာဖြစ်သည်ဟူသည်နှင့် ယင်းတို့၏ အနှစ်သာရကို သင် ရှင်းလင်းစွာ နားမလည်မီတွင်၊ ယင်းတို့ကို မဆင်မခြင် အဓိပ္ပာယ်မဖွင့်ဆိုနှင့်။ သိပ္ပံနည်းကျ စီမံပြုပြင်ခြင်း ခံခဲ့ရသော အရာများကို အလွယ်တကူ လက်မခံနှင့် သို့မဟုတ် မနှစ်သက်နှင့်။ အထူးသဖြင့် ဆိုးယုတ်သော ခေတ်ရေစီးကြောင်းများတွင် အလေးအမြတ်ပြုခံရပြီး ရေပန်းစားကာ လူအများစု နှစ်သက်သော အရာများအတွက် သင်သည် တင်းကြပ်စွာ သတိထားရမည်။ ယင်းတို့ကို ဘုရားသခင်၏ နှုတ်ကပတ်တော်များနှင့် သမ္မာတရားအတိုင်း ပိုင်းခြားသိမြင်ရမည်ဖြစ်ပြီး လုံးဝ လက်မခံရပေ။ အချို့လူများက “ကျွန်ုပ်တို့၏ အစွမ်းအစမှာ ညံ့ဖျင်းပါသည်။ အွန်လိုင်းတွင် ပျံ့နှံ့နေသော သတင်းအချက်အလက်အမျိုးမျိုးကို ကျွန်ုပ်တို့ မြင်သောအခါ ယင်းသည် လူမှုရေးရာ ခေတ်ရေစီးကြောင်းတစ်ခုဖြစ်ပြီး မမှားနိုင်ဟု ကျွန်ုပ်တို့ တွေးထင်ကြသည်။ ထိုအရာကို ကြည့်ရှုပြီးနောက် ကျွန်ုပ်တို့၏ စိတ်နှလုံးများအပေါ် သက်ရောက်မှုတစ်ခု ရှိလာသည်။ အကယ်၍ ကျွန်ုပ်တို့သည် လက်တွေ့ဘဝနှင့် ကင်းကွာလျက် အသက်ရှင်နေထိုင်ခဲ့ပါက ကျွန်ုပ်တို့ အထင်အမြင်မှားစေခြင်း ခံရမည်မဟုတ်ပါ”ဟု ဆိုကြသည်။ ဤပြောဆိုချက်သည် မှန်ကန်သလော။ (မမှန်ကန်ပါ။) သင်သည် လက်တွေ့လောက၊ လက်ရှိလူ့အဖွဲ့အစည်းတွင် အသက်ရှင်နေထိုင်ပြီး ထူးဆန်းသော အသံများစွာနှင့် ထူးဆန်းသော ပြောဆိုချက်များ၊ သီအိုရီများကို မလွဲမသွေ ကြားရလိမ့်မည်။ ဤအကြောင်းပြချက်များသည် သင်၏ အတွေးများကို ပြောင်းလဲစေလျက်၊ သက်ရောက်မှုတစ်ခု ရှိမည့် သင်၏ စိတ်နှလုံးထဲသို့ မလွဲမသွေ ဝင်ရောက်လာလိမ့်မည်။ လူတို့သည် ဤလူ့အဖွဲ့အစည်းတွင် အသက်ရှင်နေသရွေ့၊ လူတို့ကြားတွင် အသက်ရှင်နေသရွေ့၊ ၎င်းတို့သည် မိမိတို့ဆန္ဒမပါဘဲ လွှမ်းမိုးခြင်းခံရလိမ့်မည်ဟု တွေးထင်ကြသည်၊ ၎င်းတို့သည် တောင်နက်ကြီးများနှင့် တောနက်ကြီးများထဲတွင် အသက်မရှင်နေလျှင် သို့မဟုတ် အခန်းငယ်လေးတစ်ခန်းထဲတွင် မိမိတို့ကိုယ်ကို ပိတ်လှောင်မထားလျှင်၊ ဤအရာများကို နားမထောင်ခြင်း၊ မကြည့်ရှုခြင်း၊ မစဉ်းစားခြင်းတို့ကို မပြုလုပ်လျှင်၊ ထိုသို့သောအခြေအနေတွင် ၎င်းတို့၏ စိတ်နှလုံးများက ကြည်လင်နေလိမ့်မည် ဖြစ်သည်။ ဤအမြင်သည် မှန်ကန်သလော။ (မမှန်ကန်ပါ။) သိသာထင်ရှားစွာပင် မမှန်ကန်ပေ။ သို့ဆိုလျှင် ဤပြဿနာကို မည်သို့ ဖြေရှင်း၍ရနိုင်သနည်း။ သင်သည် သမ္မာတရားကို လိုက်စားရမည်ဖြစ်ပြီး သမ္မာတရားကို နားလည်ရမည်။ အကယ်၍ သင်သည် သမ္မာတရား၏ သွင်ပြင်လက္ခဏာအားလုံးကို ရှင်းလင်းသော နားလည်မှုတစ်ခုရှိပါက ဤအရာများကို သင်ကြုံတွေ့ရသောအခါ ယင်းတို့၏ ငုပ်နေသော အနှစ်သာရမှာ အဘယ်အရာဖြစ်သည်ကို သင်သိလိမ့်မည်။ သင်သည် ယင်းတို့ကို အပြုသဘောဆောင်သောအရာများ သို့မဟုတ် အပျက်သဘောဆောင်သော အရာများအဖြစ် လျင်မြန်စွာ ပိုင်းခြားသိမြင်ပြီး အဓိပ္ပာယ်ဖွင့်ဆိုနိုင်လိမ့်မည်ဖြစ်သည့်အပြင်၊ အသိစိတ်နှင့် ဆင်ခြင်တုံတရားရှိခြင်းအပေါ် အခြေခံ၍ သင်သည် အပြုသဘောဆောင်သော အရာများကို လျင်မြန်စွာ လက်ခံလိမ့်မည်ဖြစ်ပြီး၊ အပျက်သဘောဆောင်သော အရာများကိုမူ ဆန့်ကျင်လိမ့်မည်၊ ငြင်းပယ်လိမ့်မည်၊ ဝေဖန်ပြီး ပြစ်တင်ရှုတ်ချလိမ့်မည်။ ဤနည်းလမ်းဖြင့် သင်သည် ကာကွယ်ခြင်းခံရလိမ့်မည်ဖြစ်ပြီး ကူကယ်ရာမဲ့သည်ဟု ခံစားရလိမ့်မည်မဟုတ်သည့်အပြင်၊ အလွန် စိုးရိမ်ခြင်း သို့မဟုတ် ကြောက်ရွံ့ခြင်းလည်း ဖြစ်ရန်လိုအပ်လိမ့်မည် မဟုတ်ပေ။ အဘယ်ကြောင့်နည်း။ အဘယ်ကြောင့်ဆိုသော် ဘုရားသခင်၏ နှုတ်ကပတ်တော်များကို သင်၏ အခြေခံအဖြစ်ရှိလျက်။ သင်သည် အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်ရန် အခြေခံစွမ်းရည် ရှိလိမ့်မည်ဖြစ်သောကြောင့် ဖြစ်သည်။ အမျိုးမျိုးသော အပြုသဘောဆောင်သည့်အရာများနှင့် အပျက်သဘောဆောင်သည့်အရာများနှင့်ပတ်သက်သည့် သင်၏ အမြင်များနှင့် ထင်မြင်ချက်များသည် ဘုရားသခင်၏ နှုတ်ကပတ်တော်များအပေါ် အခြေခံလိမ့်မည်ဖြစ်ပြီး ယင်းတို့က အပြုသဘောဆောင်သောအရာများ သို့မဟုတ် အပျက်သဘောဆောင်သော အရာများ ဟုတ်မဟုတ်ဟူသည်ကို သင် ဆုံးဖြတ်နိုင်လိမ့်မည်။ ထို့ကြောင့် သင်လုပ်ဆောင်သင့်သည့်အရာနှင့်ဆိုင်သည့် ကိစ္စရပ်သည် အလွန်လွယ်ကူသော အရာတစ်ခု ဖြစ်လိမ့်မည်။ ထိုသို့ ဖြစ်သည် မဟုတ်လော။ (ဟုတ်ပါသည်။)

ငါတို့ ယခုလေးတင် မိတ်သဟာယဖွဲ့ခဲ့သည့်အရာကို သင်တို့ နားလည်ကြသလော။ အကယ်၍ ငါတို့သည် ယင်းကို ဤနည်းလမ်းဖြင့် မိတ်သဟာယမဖွဲ့ခဲ့လျှင် သင်တို့ နားလည်နိုင်မည်လော။ (နားလည်နိုင်မည် မဟုတ်ပါ။) သို့ဆိုလျှင် သင်တို့ နောက်ထပ် နှစ်အနည်းငယ်ကြာ တွေ့ကြုံခံစားပါက အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားနိုင်မည်လော။ (ကျွန်ုပ်တို့သည် ဤအရာများကို သမ္မာတရားမရှိဘဲ မပိုင်းခြားနိုင်ပါ။ တစ်ခါတစ်ရံတွင် ကျွန်ုပ်တို့သည် အပျက်သဘောဆောင်သော အရာများကိုပင် အထင်ကြီးလေးစားပြီး ထောက်ခံအားပေးကြသည်။ သို့ဖြစ်၍ ကျွန်ုပ်တို့သည် နှစ်ပေါင်းများစွာသော အတွေ့အကြုံရှိရုံမျှဖြင့် ပိုင်းခြားနိုင်လာသည်မျိုး မဟုတ်ပါ။) ဤကိစ္စရပ်များတွင် နက်နဲသောအရာများပါဝင်သလော။ (မပါဝင်ပါ။) ယင်းတို့တွင် နက်နဲသောအရာများ မပါဝင်ပါက၊ လူတို့က အဘယ်ကြောင့် နားမလည်ကြသနည်း။ ဤသည်တို့မှာ ပြင်ပကိစ္စရပ်များဖြစ်သလော။ (ဟုတ်ပါသည်။) အကယ်၍ ပြင်ပကိစ္စရပ်များမျှသာ ဖြစ်ခဲ့ပါက နားလည်ရန် လွယ်ကူသင့်သည်။ သို့သော်၊ အမှန်တွင် ဤကိစ္စရပ်များတွင် သမ္မာတရားအချို့အပြင်၊ အမျိုးမျိုးသော အမှုအရာများအပေါ် လူတို့၏ ရှုထောင့်များ ပါဝင်ပေသည်။ တစ်စုံတစ်ခုသည် အမှုအရာများအပေါ် ရှုထောင့်များနှင့် ပြဿနာများ၏ အနှစ်သာရ၊ သဘောသဘာဝတို့နှင့် သက်ဆိုင်လာသည်နှင့်တစ်ပြိုင်နက် ယင်းသည် သမ္မာတရားနှင့် သက်ဆိုင်လာသည်။ ယင်းက သမ္မာတရားနှင့် သက်ဆိုင်လာသောအခါ သင်တို့သည် ယင်းကို ထိုးထွင်းမမြင်နိုင်သည့်အပြင်၊ စိတ်ရှုပ်ထွေးလာကြသည်။ သို့ဆိုလျှင် ဤနည်းလမ်းဖြင့် မိတ်သဟာယဖွဲ့ရန် လိုအပ်သည်ဟု သင်တို့ ထင်သလော။ (ထင်ပါသည်။) မျှော်လင့်ရသည်မှာ သင်တို့သည် ဤမိတ်သဟာယဖွဲ့ခြင်းကို နားထောင်ပြီးနောက် သင်တို့၏ အာရုံစိုက်မှုကို ကိစ္စရပ်များကိုယ်၌အပေါ် မထားရှိဘဲ သို့မဟုတ် စည်းမျဉ်းများကို လိုက်နာရန် သင်တို့ မသင်ယူဘဲ၊ ထို့ထက် မိတ်သဟာယဖွဲ့ခြင်းမှတစ်ဆင့် သင်တို့သည် သမ္မာတရားနှင့် ဘုရားသခင်၏ ရည်ရွယ်ချက်များကို နားလည်လာပြီး၊ အပြုသဘောဆောင်သော အရာများနှင့် အပျက်သဘောဆောင်သော အရာများက အဘယ်အရာများဖြစ်သည်ကို ပိုင်းခြားနိုင်လိမ့်မည့်ဖြစ်ကာ၊ သမ္မာတရားနှင့်ပတ်သက်၍ တိုးတက်မှု ရရှိလျက် အမှုအရာများကို ပိုင်းခြားနိုင်စွမ်းလည်း တိုးတက်လာလိမ့်မည်ဖြစ်သည်။ ဤအရာက သင်တို့သည် တစ်စုံတစ်ခုကို ရရှိပြီးဖြစ်သည်ဟု ဆိုလိုပေလိမ့်မည်။ ဘုရားသခင် ဖန်ဆင်းသောအရာ၊ ဘုရားသခင် သတ်မှတ်ပြဋ္ဌာန်းသောအရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသောအရာ၏ ဘောင်အတွင်း ကျရောက်သော အရာခပ်သိမ်းဖြစ်သည့် အပြုသဘောဆောင်သော အရာများနှင့် စပ်လျဉ်း၍၊ အစောပိုင်းတွင် အထူးဥပမာနှစ်ခုကို ငါတို့ စာရင်းပြုစုပြီးနောက် သင်တို့အားလုံး ယခု ပိုင်းခြားနိုင်ပြီလော။ သို့မဟုတ် သင်တို့သည် အမျိုးအစားတူ အရာများကိုသာ ပိုင်းခြားနိုင်ပြီး ဤဥပမာနှစ်ခုနှင့် မတူညီသော အရာများကိုမူ ပိုင်းခြားနိုင်ခြင်း မရှိသေးခြင်း ဖြစ်သလော။ (ကျွန်ုပ်သည် အမျိုးအစားတူ အရာများကို အတိုင်းအတာတစ်ခုအထိ ပိုင်းခြားနိုင်ကောင်း ပိုင်းခြားနိုင်မည်ဖြစ်ပြီး အတော်လေး ရိုးရှင်းသော မတူညီသည့် အရာများကိုလည်း ပိုင်းခြားနိုင်မည်ဖြစ်သော်လည်း အလွန်ရှုပ်ထွေးသော အရာများကိုမူ ရှင်းလင်းစွာ ပိုင်းခြားနိုင်ခြင်း မရှိသေးပါ။) ဤသည်မှာ ဖြစ်ရပ်မှန်တစ်ခုဖြစ်သည်၊ မဟုတ်လော။ အကယ်၍ သင်တို့သည် ပိုင်းခြားနိုင်ခြင်း မရှိသေးပါက စည်းမျဉ်းတစ်ခုကို သင်တို့ သဘောပေါက်သင့်သည်။ ပထမဦးစွာ အမှုအရာတစ်ခုခုသည် ဘုရားသခင် ဖန်ဆင်းခဲ့သည့်အတိုင်း ရှိသင့်သော လုပ်ငန်းဆောင်တာကို ဆန့်ကျင်ခြင်း ရှိမရှိ သို့မဟုတ် ဘုရားသခင် သတ်မှတ်ပြဋ္ဌာန်းခဲ့သည့်အတိုင်း ၎င်းတည်ရှိခြင်း၏ အရေးပါမှုကို ဆန့်ကျင်ခြင်း ရှိမရှိဟူသည်ကို ကြည့်ရှုလော့။ ယင်းက ဤကဏ္ဍကို ဆန့်ကျင်ခြင်း ရှိမရှိဟူသည်ကို ကြည့်ရှုလော့။ အကယ်၍ ဆန့်ကျင်ပါက ယင်းသည် အပျက်သဘောဆောင်သော အရာတစ်ခု ဖြစ်သည်။ အကယ်၍ ဘုရားသခင်၏ ဖန်ဆင်းခြင်းနှင့် သတ်မှတ်ပြဋ္ဌာန်းခြင်းကို မဆန့်ကျင်သော်လည်း ယင်း၏ တည်ရှိမှုပုံစံနှင့် တည်ရှိခြင်း၏ တန်ဖိုးက လူတို့အပေါ် အပြုသဘောဆောင်သော သက်ရောက်မှုရှိသည် သို့မဟုတ် အပျက်သဘောဆောင်သော သက်ရောက်မှုရှိသည်ဟု မဆိုနိုင်လျှင်၊ ယင်းသည် လူတို့၏ ဘဝများတွင် အကျိုးကျေးဇူးအနည်းငယ်ရှိပြီး အန္တရာယ်မရှိဘဲ ရည်ရွယ်ချက်အချို့ကို ဆောင်ရွက်ပေးပြီး အဆင်ပြေမှုတစ်ခုခုကိုသာ ထောက်ပံ့ပေးလျှင်၊ ဆိုလိုသည်မှာ ယင်းသည် ဘုရားသခင် ဖန်ဆင်းခဲ့သော လူသားမျိုးနွယ်၏ ရှင်သန်မှုပုံစံနှင့် ပုံမှန်အသက်တာကို မလျော့ပါးစေသည့်အပြင် သို့မဟုတ် မနှောင့်ယှက်သည့်အပြင် မည်သည့်ဆိုးကျိုးများကိုမျှ မဆောင်ကြဉ်းပေးလျှင်၊ ပြီးလျှင် ယင်း၏ တည်ရှိမှုက လူသားမျိုးနွယ်အတွက် အဓိပ္ပာယ်ရှိသည်ဟု မှတ်ယူ၍မရနိုင်သည့်အပြင်၊ လူတို့သည် ထိုအရာမရှိဘဲ ကောင်းမွန်စွာ အသက်ရှင်နေနိုင်သေးလျှင်၊ ထိုအရာကို အပြုသဘောဆောင်သောအရာ သို့မဟုတ် အပျက်သဘောဆောင်သော အရာတစ်ခုဟု မှတ်ယူ၍မရနိုင်ပေ။ ယင်းသည် ထိုအမျိုးအစားထဲတွင် အကျုံးမဝင်ပေ။ ယင်းသည် အမှုအရာအမျိုးအစားတစ်ခု သို့မဟုတ် အရာဝတ္ထုတစ်ခုမျှသာဖြစ်သောကြောင့် ငါတို့သည် ယင်းကို အပြုသဘောဆောင်သောအရာ သို့မဟုတ် အပျက်သဘောဆောင်သော အရာအဖြစ် သတ်မှတ်မည် မဟုတ်ပေ။ ဥပမာအားဖြင့် မြင်းရထားသည် သယ်ယူပို့ဆောင်ရေး နည်းလမ်းတစ်ခု ဖြစ်သည်။ ၎င်းကို မြင်းတစ်ကောင်က ဆွဲသည်၊ မြင်းသည် ဘုရားသခင် ဖန်ဆင်းပြီး သတ်မှတ်ပြဋ္ဌာန်းခဲ့သော သက်ရှိတစ်ခု ဖြစ်သည်။ မြင်းဆွဲသော ရထားသည် လူလုပ်ဖြစ်ပြီး ဘုရားသခင် ဖန်ဆင်းခဲ့ခြင်း မဟုတ်ပေ။ ၎င်းသည် ဘုရားသခင် ပေးခဲ့သော ရှင်သန်နိုင်စွမ်းဖြင့် လူက ပြုလုပ်ခဲ့သော ကိရိယာတစ်ခု ဖြစ်သည်။ ၎င်းသည် ကုန်ပစ္စည်းများကို သယ်ယူပို့ဆောင်နိုင်ပြီး လူတို့ကို မတူညီသော နေရာများသို့ သယ်ဆောင်နိုင်ကာ လူတို့၏ ဘဝများနှင့် ခရီးသွားလာမှုကို ပို၍ အဆင်ပြေစေသည်။ သို့ဆိုလျှင် လူလုပ်မြင်းရထားသည် အပြုသဘောဆောင်သောအရာတစ်ခု ဖြစ်သည် သို့မဟုတ် အပျက်သဘောဆောင်သော အရာတစ်ခုဖြစ်သည်ဟု သင်တို့ ထင်သလော။ မြင်းဆွဲသော ရထားသည် စွမ်းအင်ကို သုံးစွဲသလော။ ၎င်းသည် အိတ်ဇောငွေ့များကို ထုတ်လွှတ်ပြီး လေထုကို ညစ်ညမ်းစေသလော။ (မညစ်ညမ်းစေပါ။) မြင်းရထားသည် လူတို့၏ ဘဝများနှင့် ရှင်သန်မှုအပေါ် မည်သည့်ဆိုးကျိုးသက်ရောက်မှုမျှ မဖြစ်စေသည့်အပြင် လူတို့၏ ဘဝများကို အနည်းငယ် ပို၍ အဆင်ပြေစေသည်။ သို့ရာတွင် ၎င်းမရှိခဲ့ပါက လူတို့သည် ခြေကျင်ဖြင့်လည်း ခရီးသွားနိုင်သည်၊ ယင်းမှာ အနည်းငယ် ပို၍ နှေးကွေးရုံသာ ဖြစ်မည်။ ၎င်းမရှိဘဲ လူတို့ ရှင်သန်နိုင်မည်မဟုတ်သည်မျိုး မဟုတ်ပေ။ ၎င်းသည် မရှိမဖြစ်လိုအပ်သော အရာတစ်ခု မဟုတ်ပေ။ သို့ဆိုလျှင် ဤအရာသည် အပြုသဘောဆောင်သောအရာတစ်ခုလော သို့မဟုတ် အပျက်သဘောဆောင်သော အရာတစ်ခုလော။ (ကျွန်ုပ်၏ နားလည်မှုမှာ ၎င်းသည် အပျက်သဘောဆောင်သော အရာတစ်ခု မဟုတ်သော်လည်း အပြုသဘောဆောင်သော အရာတစ်ခုလည်း မဟုတ်ပါ။ ၎င်းကို အပြုသဘောဆောင်သောအရာ သို့မဟုတ် အပျက်သဘောဆောင်သော အရာဟု မဆိုနိုင်ခြင်းသာ ဖြစ်ပါသည်။) ၎င်းသည် လူ၏ လက်မှ ဖြစ်လာပြီး ၎င်းကို အပြုသဘောဆောင်သောအရာ သို့မဟုတ် အပျက်သဘောဆောင်သော အရာဟု မဆိုနိုင်ပေ။ အကယ်၍ မြင်းရထားတစ်စီးက အပြုသဘောဆောင်သောအရာလော သို့မဟုတ် အပျက်သဘောဆောင်သော အရာလောဟူသည်ကို ဆွေးနွေးမည်ဆိုလျှင် ယင်းမှာ အတော်ပင် တစ်စိတ်ကို တစ်အိတ်လုပ်ခြင်း၊ ချစ်တီးခေါင်းသန်းရှာခြင်း ဖြစ်ပေမည်။

အချို့လူများက “သစ်ပင်များကို ဘုရားသခင်က ဖန်ဆင်းပြီး သတ်မှတ်ပြဋ္ဌာန်းထားသည့်အပြင်၊ ၎င်းတို့၏ ရှင်သန်မှု နိယာမများနှင့် တည်ရှိခြင်း ပုံစံများသည် ဘုရားသခင်ထံမှ လာသောကြောင့် ၎င်းတို့သည် အပြုသဘောဆောင်သော အရာများ ဖြစ်ကြသည်။ သို့ဆိုလျှင် သစ်ပင်တစ်ပင်ကို ခုတ်လှဲပြီး သစ်အဖြစ် စီမံပြုပြင်လိုက်လျှင် ဤသည်မှာ အပြုသဘောဆောင်သော အရာတစ်ခုဖြစ်သလော သို့မဟုတ် အပျက်သဘောဆောင်သော အရာတစ်ခု ဖြစ်သလော”ဟု ဆိုကြသည်။ သစ်သည် စားပွဲများ၊ ကုလားထိုင်များကဲ့သို့သော ပရိဘောဂအမျိုးမျိုးကို ပြုလုပ်ဖို့ အသုံးပြုခြင်းကဲ့သို့သော လူသားမျိုးနွယ်၏ နေ့စဉ်လိုအပ်ချက်များအတွက် အဆင်ပြေမှုတစ်ခုခုကို ပေးသည့်အပြင် ချက်ပြုတ်ရန်အတွက်လည်း မီးမွှေး၍ရသည်။ ယင်းသည် အပင်တစ်ပင်မှ အရာဝတ္ထုတစ်ခုအဖြစ်သို့ ပြောင်းလဲသွားသည်။ ယင်းမှာ အပြုသဘောဆောင်သော အရာတစ်ခုလော သို့မဟုတ် အပျက်သဘောဆောင်သော အရာတစ်ခုလော။ (အပြုသဘောဆောင်သည် သို့မဟုတ် အပျက်သဘောဆောင်သည်ဟု ပြော၍မရပါ။) မှန်သည်၊ ယခု သင်တို့ နားလည်ပေပြီ၊ သင်တို့ သဘောပေါက်သွားပေပြီ။ ဘုရားသခင် ဖန်ဆင်းသည့်အရာ၊ ဘုရားသခင် သတ်မှတ်ပြဋ္ဌာန်းသည့်အရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသည့်အရာဟူသည့် ဤစည်းမျဉ်း၏ အတိုင်းအတာအတွင်းရှိ အရာများသာလျှင် အပြုသဘောဆောင်သော အရာများ ဖြစ်ကြသည်။ ဤစည်းမျဉ်းကို ချိုးဖောက်သည့် မည်သည့်အရာမဆိုသည် အပျက်သဘောဆောင်သော အရာ ဖြစ်သည်။ ဤအမျိုးအစားနှစ်ခု၏ ပြင်ပရှိ အမှုအရာများအတွက်မူ ယင်းတို့က အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိဟူသည်ကို သင် ဆွေးနွေးမည်ဆိုလျှင် ယင်းမှာ အခြေခံအားဖြင့် သင်သည် ချစ်တီးခေါင်းသန်းရှာခြင်း၊ တစ်စိတ်ကို တစ်အိတ်လုပ်ခြင်းဖြစ်ပြီး သင်၏ သင့်လျော်သောအလုပ်ကို အာရုံစိုက် မလုပ်ဆောင်ခြင်းကဲ့သို့ပင် ဖြစ်သည်။ ဥပမာအားဖြင့် အချို့လူများက “လူလုပ် ခန်းဆီးများသည် အပြုသဘောဆောင်သော အရာလော သို့မဟုတ် အပျက်သဘောဆောင်သော အရာလော”ဟု မေးကြသည်။ အချို့လူများက “ယင်းမှာ အထည်၏ ရင်းမြစ်အပေါ် မူတည်သည်။ အကယ်၍ ခန်းဆီးများကို စီမံပြုပြင်ထားသော ဝါဂွမ်းအကြမ်းထည်မှ ပြုလုပ်ထားပြီး ဆိုးဆေးဆိုးခြင်း သို့မဟုတ် ချွတ်ခြင်းမရှိဘဲ ဓာတုပစ္စည်းများလည်း မထည့်ထားပါက ယင်းတို့သည် အပြုသဘောဆောင်သော အရာ ဖြစ်သည်။ အကယ်၍ ယင်းတို့ကို ဆိုးဆေးဆိုးခြင်း၊ ချွတ်ခြင်းနှင့် ပုံနှိပ်ခြင်းတို့ ပြုလုပ်ထားပါက သို့မဟုတ် ဓာတုပစ္စည်းအချို့ ထည့်ထားပါက ယင်းတို့သည် အပျက်သဘောဆောင်သော အရာ ဖြစ်သည်။ အပျက်သဘောဆောင်သော အရာများသည် ငါတို့ ဖယ်ရှားပြီး စွန့်ပစ်သင့်သည့်အရာဖြစ်သောကြောင့် ယင်းတို့ကို ငါတို့ အသုံးပြု၍မရပေ။ ဤနည်းလမ်းဖြင့်သာ ငါတို့သည် ဘုရားနှုတ်ကပတ်တော်များ၏ စည်းမျဉ်းများကို လိုက်နာစောင့်ထိန်းခြင်းဖြစ်ပြီး အပြုသဘောဆောင်သော အရာများနှင့် သမ္မာတရားကို ချစ်သောလူများ ဖြစ်ကြပေမည်။ ထို့ကြောင့် ငါတို့သည် ဝါဂွမ်းထည် မဟုတ်သည့် အရာအားလုံးကို ပြစ်တင်ရှုတ်ချပြီး သဘာဝရင်းမြစ်မှ မလာသည့် အရာအားလုံးကိုလည်း ပြစ်တင်ရှုတ်ချသည်”ဟု ဆိုကြသည်။ သဘာဝရင်းမြစ်မှ လာသော အရာများမှာ အဘယ်အရာများ ဖြစ်သနည်း။ ဝါဂွမ်း၊ ပိုးထည်နှင့် ပိတ်ချောတို့ ဖြစ်ကြသည်။ ဤပုဂ္ဂိုလ်များ၏ အမြင်အရ ဤအရာအနည်းငယ်မှလွဲ၍ လူတို့ ဝတ်ဆင်နိုင်သည့် အခြားမည်သည့်အရာမျှ မရှိပေ။ အကယ်၍ သင်သည် စည်းမျဉ်းများကို ချိုးဖောက်ခြင်းအား ရှောင်ရှားလိုပြီး အပြုသဘောဆောင်သော အရာများကို ချစ်ခင်ကာ အပျက်သဘောဆောင်သော အရာများကို ငြင်းပယ်နိုင်ခြင်းအား စွမ်းဆောင်ရရှိလိုပါက ဤအရာများကို သင် ဝတ်ဆင်ရမည်ဖြစ်သည်။ အကြောင်းမှာ ဤအရာများသာလျှင် ဘုရားသခင် ဖန်ဆင်းခဲ့သည့် ၎င်းတို့၏ မူလပုံစံများဖြင့် ရှိကြသောကြောင့် ဖြစ်သည်။ ဤအမြင်သည် မှန်ကန်သလော။ (မမှန်ပါ။) အချို့လူများက “ဤအမြင်အရဆိုလျှင် သိပ္ပံနည်းကျ စီမံပြုပြင်ထားသော အထည်အလိပ်များကို ဝတ်ဆင်သည့် မည်သူမဆိုသည် အပြုသဘောဆောင်သော အရာများကို ချစ်သောသူ မဟုတ်၊ သမ္မာတရားကို လက်တွေ့လုပ်ဆောင်သောသူ မဟုတ်ဘဲ ပိုင်းခြားသိမြင်မှုမရှိသည့်အပြင်၊ စည်းမျဉ်းများမရှိသောသူ၊ အလွန် ပုန်ကန်တတ်ပြီး ဘုရားသခင်က စက်ဆုပ်ရွံရှာသောသူဖြစ်ကာ ထိုသို့သောလူသည် ကိစ္စပြတ်လေပြီတကား”ဟု ဆိုကြလိမ့်မည်။ ဤပြောဆိုချက်သည် သင့်လျော်သလော။ (မသင့်လျော်ပါ၊ ယင်းမှာ တစ်စိတ်ကို တစ်အိတ်လုပ်ခြင်း ဖြစ်ပါသည်။) ထိုသို့သော လူတို့သည် ၎င်းတို့၏ စကားများတွင် မသမာသော ရည်ရွယ်ချက်များ ရှိကြပြီး အမှုအရာများကို အလွန်အကျွံပြောလျက် အခြားသူများကိုပင် ပြစ်တင်ရှုတ်ချနိုင်ကြပေသည်။ ၎င်းတို့သည် မည်သည့် လူစားမျိုးများ ဖြစ်ကြသနည်း။ (စည်းမျဉ်းစည်းကမ်းများကို လိုက်နာစောင့်ထိန်းပြီး ဝိညာဉ်ရေးရာ သိနားလည်မှုမရှိသူများ ဖြစ်ပါသည်။) ၎င်းတို့သည် အဓိပ္ပာယ်မဲ့သော လူများ၊ အဓိပ္ပာယ်မဲ့သော အမျိုးအစားများ ဖြစ်ကြသည်။ ဤမိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသောအယူများကို ဖော်ပြရာတွင် ၎င်းတို့သည် တစ်စိတ်ကို တစ်အိတ်လုပ်ကြပြီး လက်ရှိအကြောင်းအရာများကို အသုံးပြု၍ ၎င်းတို့၏ ကိုယ်ပိုင်အယူအဆများကို ထုတ်ဖော်ပြောဆိုကြသည်။ ၎င်းတို့၏ စိတ်များသည် ဤမိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသောအရာများဖြင့် ပြည့်နှက်နေပြီး ၎င်းတို့သည် ထိုအရာများကို အဆုံးမရှိ ပြောဆိုနိုင်သော်လည်း သမ္မာတရားနှင့် ဆက်စပ်သောအရာ တစ်စုံတစ်ခုနှင့်ပတ်သက်၍ မိတ်သဟာယဖွဲ့ရန် သင်က ၎င်းတို့ကို တောင်းဆိုသောအခါ ၎င်းတို့တွင် ပြောစရာမည်သည့်အရာမျှ မရှိပေ။ အပြုသဘောဆောင်သော အရာများဟူသည် အဘယ်အရာဖြစ်သည်ကို မိတ်သဟာယဖွဲ့ရန် သင်က ၎င်းတို့ကို တောင်းဆိုသောအခါ ၎င်းတို့သည် ဤမိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသောအရာများကို ပြောဆိုကြသည်။ ယင်းမှာ စက်ဆုပ်ဖွယ်ကောင်းသည် မဟုတ်လော။ အမှုအရာများစွာသည် ဘုရားသခင် ဖန်ဆင်းသောအရာ၊ ဘုရားသခင် သတ်မှတ်ပြဋ္ဌာန်းသောအရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသော အပြုသဘောဆောင်သည့် အရာများနှင့် ဆက်စပ်မှုမရှိပေ။ တိတိကျကျ ပြောရလျှင် ယင်းတို့သည် ဘုရားသခင် ဖန်ဆင်းသည့်အရာ၊ ဘုရားသခင် သတ်မှတ်ပြဋ္ဌာန်းသည့်အရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသည့်အရာဟူသော စည်းမျဉ်းကို မချိုးဖောက်သည့်အပြင် ယင်းတို့၏ တည်ရှိခြင်း ပုံစံများသည် လူသားမျိုးနွယ်၏ အသက်မွေးဝမ်းကျောင်းမှုနှင့် ရှင်သန်မှုအပေါ် ဆိုးရွားသော သက်ရောက်မှုများ သို့မဟုတ် ထိခိုက်မှု တစ်ခုတလေကိုမျှ မဖြစ်စေပေ။ ထို့ကြောင့် သင်စကားပြောသောအခါ အသိစိတ်နှင့် ဆင်ခြင်တုံတရား ရှိပြီး တစ်စိတ်ကို တစ်အိတ်မလုပ်ဘဲ သို့မဟုတ် သဘောရှိ ပြစ်တင်ရှုတ်ချခြင်းများ မပြုလုပ်ဘဲ နေခြင်းသည် အကောင်းဆုံးဖြစ်သည်။ ဘုရားသခင် ဖန်ဆင်းသည့်အရာ၊ ဘုရားသခင် သတ်မှတ်ပြဋ္ဌာန်းသည့်အရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသည့်အရာဟူသော နယ်ပယ်အတွင်းရှိ အမှုအရာများကို ငါတို့မိတ်သဟာယဖွဲ့ထိုက်ပြီး ငါတို့ လက်ခံထိုက်သည်။ နားလည်ထိုက်သည်၊ လိုက်နာစောင့်ထိန်းထိုက်သည်၊ တန်ဖိုးထားပြီး ကာကွယ်ထိုက်ပေသည်။ ဤအရာများမှလွဲ၍ ဤနယ်ပယ်အတွင်း မကျရောက်သော အမှုအရာများအတွက်မူ တစ်စိတ်ကို တစ်အိတ်မလုပ်ဘဲ ယင်းတို့ကို မိတ်သဟာယဖွဲ့ရန် အဓိကကျသော ကိစ္စရပ်များအဖြစ် သဘောမထားခြင်း၊ ယင်းတို့အကြောင်းကို ကြီးမားသော စိတ်အားထက်သန်မှုဖြင့် မိတ်သဟာယမဖွဲ့ခြင်း၊ စည်းဝေးပွဲအများအပြားတွင် ၎င်းတို့အကြောင်းကို အလွန်အလေးအနက်ထား၍ပင် မိတ်သဟာယမဖွဲ့ခြင်းသည် အကောင်းဆုံးဖြစ်သည်။ ဤသို့ မလုပ်ဆောင်သင့်ပေ။ မကြာခဏဆိုသလို အဓိပ္ပာယ်မဲ့သော လူများ၊ ဝိညာဉ်ရေးရာ နားလည်မှုမရှိသော လူများ၊ ဆိုးယုတ်သော လူများ၊ အန္တိခရစ်များနှင့် နတ်ဆိုးများသည် ကြွားဝါရန်၊ ၎င်းတို့ မည်မျှ လိမ္မာပါးနပ်သည်ကို လူတို့အား မြင်တွေ့စေရန် ဤအရာများကို လုပ်ဆောင်လိုကြသည်။ ပိုင်းခြားသိမြင်မှုမရှိသော လူတို့သည် ဤအရာက သမ္မာတရားအကြောင်း မိတ်သဟာယဖွဲ့နေခြင်းဖြစ်သည်ဟု ထင်ကြပြီး မည်သည့်တည်ဆောက်မှုကိုမျှ မရရှိသော်လည်း သည်းခံပြီး နားထောင်ရန် အနိုင်အထက် သွေးဆောင်ခြင်း ခံစားရကြသည်။ အမှန်တွင်၊ ထိုလူတို့၏ စကားများသည် မိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသောအရာများသာဖြစ်ပြီး ငါပြောနေသော အပြုသဘောဆောင်သည့် အရာများဟူသော အကြောင်းအရာနှင့် မည်သည့် ပတ်သက်မှုမျှ မရှိပေ။ ထို့ကြောင့် အကယ်၍ ဤလူစားမျိုးက အပြုသဘောဆောင်သော အရာများနှင့် ဆက်စပ်မှုမရှိသည့် ဤအကြောင်းအရာများနှင့် အကြောင်းပြချက်များအား ထုတ်ပြောကြသည်ကို သင်ကြားပါက သင်သည် နားမထောင်ဘဲ နေ၍ရသည်။ အကယ်၍ သင်သည် သမ္မာတရားကို နားလည်ပြီး ပိုင်းခြားသိမြင်မှုရှိပါက ၎င်းတို့ကို သင်ချေပနိုင်ပြီး တားဆီးနိုင်သည်။ ၎င်းတို့ကို မည်သို့ သင် တားဆီးမည်နည်း။ သင်က “ကောင်းပြီ၊ တိတ်တိတ်နေပါ။ သင်ပြောနေသည့်အရာများသည် သမ္မာတရားနှင့် ဆက်စပ်မှုမရှိသည့်အပြင်၊ အပြုသဘောဆောင်သော အရာများနှင့်လည်း ဆက်စပ်မှုမရှိပါ။ သင်ပြောနေသည့်အရာမှာ နတ်ဆိုးဆန်သော စကားများဖြစ်ပြီး မည်သူမျှ မကြားချင်ပါ။ ဤနေရာတွင် လူတိုင်းကို မနှောင့်ယှက်နှင့်၊ လူတိုင်း တာဝန်ထမ်းဆောင်နေသည်ကိုလည်း ဝင်မစွက်ဖက်နှင့်”ဟု ဆိုလော့။ အကယ်၍ ၎င်းတို့၏ စကားများတွင် မသမာသော ရည်ရွယ်ချက်များ ရှိပြီး ၎င်းတို့က သဘောရှိ ပြစ်တင်ရှုတ်ချခြင်းများ ပြုလုပ်ကာ အပြုသဘောဆောင်သော အကျိုးသက်ရောက်မှု မရှိပါက သင်တို့သည် ထရပ်ပြီး ၎င်းတို့အား နှောင့်ယှက်ခြင်းမှ တားဆီးရင်း၊ လူတိုင်းကို ပိုင်းခြားသိမြင်မှု ရရှိစေရန် ၎င်းတို့အား ဖော်ထုတ်သင့်သည်။ နားထောင်ပြီးနောက်တွင် ၎င်းတို့၏ စကားများက မိစ္ဆာအယူဝါဒများနှင့် အဓိပ္ပာယ်မဲ့ပြီး မှားယွင်းသောအရာများသာဖြစ်ကာ သမ္မာတရားနှင့် မည်သည့် ဆက်စပ်မှုမျှမရှိကြောင်း၊ ၎င်းတို့သည် အပြစ်မရှိအပြစ်ရှာခြင်း၊ ချစ်တီးခေါင်း သန်းရှာခြင်း၊ လူတို့ကို အထင်အမြင်မှားစေခြင်း၊ စကားလုံးများနှင့် အယူဝါဒများကို ပြောဆိုခြင်း၊ အဆင့်မြင့်ပုံရသော စိတ်ကူးများကို ရေရွတ်ခြင်းတို့ဖြစ်ကြောင်း၊ ယင်းတို့တွင် မသမာသော ရည်ရွယ်ချက်များရှိပြီး ပြဿနာဖြစ်စေလိုကာ ထိုသို့ဖြင့် ၎င်းတို့ကို ကန့်သတ်ပြီး နှုတ်ဆိတ်စေသင့်ကြောင်း နားလည်သွားကြလိမ့်မည်။ ထိုအချိန်တွင် ရှိနေသော လူအများစုသည် ဆိုးယုတ်သော လူများနှင့် နတ်ဆိုးများအပေါ် ပိုင်းခြားသိမြင်မှုမရှိသော၊ ထိုသူတို့က မှားယွင်းပြီး အဓိပ္ပာယ်မဲ့သော အယူအဆများကို ဖြန့်ဝေကာ လူတို့အား အထင်အမြင်မှားစေနေသည်ကို မခွဲခြားနိုင်သော နားဝေတိမ်တောင်ဖြစ်သည့် လူများဖြစ်သည်ဟု ဆိုကြပါစို့။ ဤနားဝေတိမ်တောင်ဖြစ်သည့် ပုဂ္ဂိုလ်များနှင့် ထိုဆိုးယုတ်သော လူများ၊ နတ်ဆိုးများ အတူတကွ စုဝေးကြသောအခါ ၎င်းတို့အားလုံးသည် ဤပုပ်ထဲမှဤပဲဖြစ်သည့်အလား အဆင်ပြေနေကြသည်။ ဘုရားသခင်၏ နှုတ်ကပတ်တော်များကို ကြားပြီးနောက်တွင် ၎င်းတို့သည် သမ္မာတရားကို လက်မခံသည်သာမက ဟိတ်ဟန်ကြီးသော စကားလုံးများနှင့် အဆင့်မြင့်ပုံရသော်လည်း အနှစ်သာရမရှိသော စကားများဖြင့် မှားယွင်းပြီး အဓိပ္ပာယ်မဲ့သော အယူအဆအချို့ကိုလည်း ဖြန့်ဝေကြသည်။ ထိုသို့သောအခြေအနေတွင် သင်သည် မည်သည့်အမြင်ကိုမျှ ဖော်ပြရန်မလိုအပ်ဘဲ ထရပ်ကာ တိတ်တဆိတ် ထွက်သွားနိုင်သည်။ နတ်ဆိုးများက ကြွားဝါပြီး ပြစားကြပါစေ။ သင်၏ စိတ်ကို မနှောင့်ယှက်မိစေရန်နှင့် သင်၏ တာဝန်ထမ်းဆောင်မှုကို မထိခိုက်စေရန် ၎င်းတို့နှင့် အငြင်းမပွားနှင့်။ အဘယ်ကြောင့်နည်း။ အကြောင်းမှာ နတ်ဆိုးသည် အစဉ်အမြဲ နတ်ဆိုးသာဖြစ်သောကြောင့်ဖြစ်သည်၊ တိရစ္ဆာန်သည် အစဉ်အမြဲ တိရစ္ဆာန်သာဖြစ်သောကြောင့် ဖြစ်သည်။ ၎င်းတို့တွင် ဆင်ခြင်တုံတရားမရှိ၊ အမှားအမှန်ကို မခွဲခြားနိုင်ကြသည့်အပြင်၊ မှန်သည့်အရာနှင့် မမှန်သည့်အရာကို မသိကြပေ။ သင်သည် မည်သို့ပင် မိတ်သဟာယဖွဲ့စေကာမူ ၎င်းတို့အတွက် သမ္မာတရားကို နားလည်ရန် မဖြစ်နိုင်ပေ။ နတ်ဆိုးများသည် စကားလုံးများနှင့် အယူဝါဒများကို အစဉ်အမြဲ ပြောဆိုလိမ့်မည်၊ ဆောင်ပုဒ်များကို ဟစ်ကြွေးမည်၊ အဆင့်မြင့်ပုံရသော်လည်း အနှစ်သာရမရှိသော စကားများကို ရေရွတ်မည်ဖြစ်စဉ်တွင် တိရစ္ဆာန်ဘဝမှ ဝင်စားလာသူများဖြစ်သည့် ဝိညာဉ်မရှိသော လူများမှာမူ မည်သည့် ပိုင်းခြားသိမြင်မှုမျှ လုံးဝမရှိကြပေ။ စာတန်များနှင့် နတ်ဆိုးများ၏ နှောင့်ယှက်မှုရှိသည့် မည်သည့်နေရာတွင်မဆို ၎င်းတို့သည် နောက်လိုက်ကာ ကမောက်ကမ အခြေအနေတွင်ပါဝင်ပတ်သက်ကြလိမ့်မည်။ သင်သည် ၎င်းတို့ကို ပိုင်းခြားသိမြင်ရန် သွန်သင်ပါက၊ ၎င်းတို့သည် သင်ယူနိုင်ခြင်း မရှိပေ။ သမ္မာတရားကို နားလည်သောသူများသာလျှင် လိမ္မာပါးနပ်မှုနှင့် ဉာဏ်ပညာကို ပိုင်ဆိုင်ကြပြီး ဒုက္ခပြဿနာကို မြင်သည့်အခါ ပုန်းရှောင်ကြလိမ့်မည်။ ၎င်းတို့သည် နတ်ဆိုးတစ်ကောင်က နှောင့်ယှက်မှုဖြစ်စေသည်ကို မြင်သောအခါ ပိုင်းခြားသိမြင်နိုင်လိမ့်မည်ဖြစ်ပြီး မကောင်းမှုမှ ဝေးဝေးနေရန် သိရှိလျက် ကမောက်ကမအခြေအနေတွင် ပါဝင်ပတ်သက်ကြလိမ့်မည် မဟုတ်ပေ။ နတ်ဆိုးများက ပြစားကြသည့် မည်သည့်နေရာမဆို၊ တိရစ္ဆာန်များ စုဝေးသည့် မည်သည့်နေရာမဆို ထိုနေရာသည် ညှီနံ့ထွက်ပြီး ကမောက်ကမဖြစ်နေလိမ့်မည်။ ၎င်းတို့သည် ဤပုပ်ထဲမှဤပဲသာဖြစ်ကြပြီး အတူတကွ စုရုံးခြင်းကို နှစ်သက်ကြသည်။ မည်သူက အဓိပ္ပာယ်မဲ့ပြီး ယုတ်မာသော စကားအချို့ကို ပြောသည်ဖြစ်စေ ၎င်းတို့သည် နားထောင်ရန် နှစ်သက်ကြပြီး ကြီးစွာသော နှစ်သက်မှုဖြင့်ပင် သံယောင်လိုက်ကြသည်။ ဤသည်မှာ နတ်ဆိုးများ၏ စုဝေးခြင်း မဟုတ်လော။ အကယ်၍ သင်သည် လိမ္မာပါးနပ်သော လူတစ်ဦးဖြစ်ပါက ထိုသို့သောအခြေအနေကို မြင်သောအခါ လျင်မြန်စွာ ရှောင်ရှားသင့်ပြီး ၎င်းတို့နှင့် ရောနှောခြင်း မပြုသင့်ပေ။ အဘယ်ကြောင့် သင်သည် ၎င်းတို့နှင့် မရောနှောသင့်သနည်း။ အဘယ်ကြောင့် သင်သည် ၎င်းတို့နှင့် အငြင်းမပွားသင့်သနည်း။ အကြောင်းမှာ သင်သည် သမ္မာတရားအကြောင်း မည်သို့ပင် မိတ်သဟာယဖွဲ့စေကာမူ ၎င်းတို့ လက်ခံကြမည်မဟုတ်သောကြောင့် ဖြစ်သည်။ သင်စကားမည်မျှ ပြောသည်ဖြစ်စေ အချည်းနှီးသာ ဖြစ်လိမ့်မည်။ စာတန်၊ နတ်ဆိုးများနှင့်ဆိုင်သောသူတို့သည် သမ္မာတရားကို လုံးဝ လက်မခံကြသည့်အပြင် တိရစ္ဆာန်များမှ လူဝင်စားသောသူများသည်လည်း သမ္မာတရားကို နားမလည်နိုင်သောကြောင့် သင်မည်မျှ ပြောသည်ဖြစ်စေ အသုံးမဝင်ပေ။ ၎င်းတို့သည် ဘုရားသခင်၏ နှုတ်ကပတ်တော်များကို ဖတ်ရှုကြသလော။ ၎င်းတို့သည် ဘုရားသခင်၏ နှုတ်ကပတ်တော်များကို နားလည်နိုင်ကြသလော။ သမ္မာတရားကို ၎င်းတို့ ရှာဖူးကြသလော။ ၎င်းတို့သည် ငါပြောသော စကားများကိုပင် လက်မခံကြပေ၊ သို့ဆိုလျှင် သင် စိတ်ကူးရသည့် စကားအနည်းငယ်က ၎င်းတို့ကို ချေပနိုင်မည်လော။ ၎င်းတို့၏ စိတ်ကို ပြောင်းလဲစေနိုင်သလော။ ၎င်းတို့သည် သင်၏ စကားများကို လက်ခံနိုင်ကြသလော။ ထို့ကြောင့် မိုက်မဲသောအရာများကို မလုပ်ဆောင်နှင့်။ တိတ်တဆိတ် ထွက်သွားခြင်းသည် အမြော်အမြင်ရှိသော ရွေးချယ်မှု ဖြစ်သည်။ အကယ်၍ သင်သည် နတ်ဆိုးတစ်ကောင်ကို “အဘယ်ကြောင့် သင်သည် သမ္မာတရားကို လက်တွေ့မလုပ်ဆောင်သနည်း။ အဘယ်ကြောင့် သင်သည် အစဉ်အမြဲ လိမ်လည်ပြီး လှည့်ဖြားမှုတွင် ပါဝင်ပတ်သက်နေရသနည်း”ဟု မေးခွန်းထုတ်ပါက နတ်ဆိုးသည် သင့်ကို မျက်နှာပြောင်တိုက်၍ ချေပလိမ့်မည်။ ၎င်းတို့သည် အငြင်းအခုံပြုကာ မိမိတို့ကိုယ်ကို ခုခံကာကွယ်ရန် မူမမှန်သော ကျိုးကြောင်းဆင်ခြင်မှုဖြင့် ခုခံချေပကြလိမ့်မည်ဖြစ်ပြီး ၎င်းတို့ လိမ်လည်ကာ လှည့်ဖြားမှုတွင် ပါဝင်ပတ်သက်နေကြောင်းကို လုံးဝ ဝန်ခံကြလိမ့်မည်မဟုတ်ပေ။ အကယ်၍ သင်သည် တိရစ္ဆာန်များမှ လူဝင်စားသောသူများအား အဘယ်ကြောင့် ၎င်းတို့က စည်းမျဉ်းစည်းကမ်းများကို အစဉ်အမြဲ လိုက်နာစောင့်ထိန်းရသနည်းဟု မေးပါက ၎င်းတို့သည် သမ္မာတရားကို လက်တွေ့လုပ်ဆောင်နေသည်ဟု ဆိုလျက် မိမိတို့ကိုယ်ကို ကာကွယ်ရန် မူမမှန်သော ကျိုးကြောင်းဆင်ခြင်မှုကိုလည်း အသုံးပြုလိမ့်မည်။ သင်သည် ဤသို့သောအခြေအနေမျိုးနှင့် ရင်ဆိုင်ရသောအခါ နတ်ဆိုးများနှင့် တိရစ္ဆာန်များမှ လူဝင်စားသောသူများသည် သမ္မာတရားကို လုံးဝ လက်မခံကြောင်းကို ရှင်းလင်းစွာ မြင်နိုင်သင့်သည်။ ထို့ကြောင့် သင်သည် ၎င်းတို့နှင့် မိတ်သဟာယဖွဲ့ခြင်းကို ရပ်တန့်ပြီး မိုက်မဲသောအရာများ လုပ်ဆောင်ခြင်းကို ရပ်လိုက်သင့်သည်။ သင်သည် စကားမည်မျှ ပြောသည်ဖြစ်စေ သို့မဟုတ် အမှုအရာမည်မျှ လုပ်ဆောင်သည်ဖြစ်စေ ၎င်းတို့၏ သဘာဝ အနှစ်သာရကို သင်မပြောင်းလဲနိုင်သောကြောင့် မည်သည့်စကားပမာဏ ပြောဆိုခြင်းကမျှ အထောက်အကူပြုမည်မဟုတ်ပေ။ သင်သည် သမ္မာတရားကို လက်ခံနိုင်သောသူတို့အား သမ္မာတရားအကြောင်း မိတ်သဟာယဖွဲ့သင့်သည်။ ထိုသို့သော လူများသာလျှင် သမ္မာတရားကို အလွယ်တကူ လက်ခံကြသည်၊ ၎င်းတို့နှင့်သာလျှင် သင်သည် ပုံမှန် စကားစမြည်ပြောဆိုခြင်း ရှိနိုင်သည်။ နတ်ဆိုးများနှင့် တိရစ္ဆာန်များမှ လူဝင်စားသော လူများအတွက်မူ သင် သမ္မာတရား မည်မျှ မိတ်သဟာယဖွဲ့သည်ဖြစ်စေ သို့မဟုတ် အလုပ်မည်မျှ လုပ်ဆောင်သည်ဖြစ်စေ အချည်းနှီးသာ ဖြစ်သည်။ ထိုအခိုက်အတန့်တွင် သင်သည် ၎င်းတို့ကို စကားမပြောနိုင်သည့်အဆင့်အထိ ချေပနိုင်ကောင်း ချေပနိုင်ပြီး ၎င်းတို့က သင်ပြောခဲ့သည့်အရာ မှန်ကန်သည်ဟု ခံစားရကောင်း ခံစားရနိုင်သော်လည်း နောက်ပိုင်းတွင် ၎င်းတို့သည် စိတ်နှလုံးပြောင်းသွားလိမ့်မည်ဖြစ်ကာ သင့်ကို ချေပရန်နှင့် သင့်ကို ရှက်ရွံ့စေရန် စကားအချို့ကိုပင် ပြင်ဆင်ထားလိမ့်မည်။ သင်တို့ မြင်သည် မဟုတ်လော၊ နတ်ဆိုးဖြစ်သူတို့သည် သမ္မာတရားကို လက်ခံနိုင်ကြသလော။ (လက်မခံနိုင်ကြပါ။) လုံးဝ လက်မခံနိုင်ပေ။ နတ်ဆိုးဖြစ်သူများနှင့် တိရစ္ဆာန်များမှ လူဝင်စားသောသူများသည် သမ္မာတရားကို လုံးဝ လက်မခံကြပေ။ ၎င်းတို့သည် အချိန်အခိုက်အတန့်တစ်ခုတွင် လက်ခံလျှင်ပင် ယင်းမှာ ပါးစပ်ပြောမျှသာဖြစ်ပြီး နောက်ပိုင်းတွင် မိမိတို့ပြောခဲ့သောစကားကို ပြန်ဖျက်ကြလိမ့်မည်။ သို့ဆိုလျှင် သင်သည် ၎င်းတို့အား သမ္မာတရားအကြောင်း မိတ်သဟာယဖွဲ့ခြင်းဖြင့် ရလဒ်များ တစ်ခုတလေကို စွမ်းဆောင်ရရှိနိုင်သလော။ သင်သည် ၎င်းတို့အား အသိစိတ်နှင့် ဆင်ခြင်တုံတရားရှိလာစေရန်နှင့် ၎င်းတို့ သမ္မာတရားကို နားမလည်ကြောင်း၊ သမ္မာတရားကို လက်ခံပြီး လက်တွေ့လုပ်ဆောင်သင့်ကြောင်း သိရှိလာစေရန် ပြောင်းလဲလိုသည်၊ ဤစိတ်ကူးနှင့် ဤရည်ရွယ်ချက်ကိုယ်၌က မှားယွင်းနေပေသည်။ သင်၌ ယင်းကို မည်သည့်အခါမျှ မရှိသင့်ပေ။ ယခု သင်တို့ နားလည်ပြီလော။ (နားလည်ပါပြီ။)

အပြုသဘောဆောင်သော အရာများနှင့်ဆိုင်သည့် အကြောင်းအရာသို့ ငါတို့ ပြန်သွားကြစို့။ အပြုသဘောဆောင်သော အရာများ၏ နယ်ပယ်ကို ဘုရားသခင် ဖန်ဆင်းသည့်အရာ၊ ဘုရားသခင် သတ်မှတ်ပြဋ္ဌာန်းသည့်အရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသည့်အရာဟူသော အမျိုးအစားအတွင်း၌ ရှိခြင်းအဖြစ် သတ်မှတ်ထားသည်။ ငါတို့သည် မည်သည့်အရာကို ကိုင်တွယ်ဖြေရှင်းနေသည်ဖြစ်စေ “ဤအရာကို ဘုရားသခင် ဖန်ဆင်းခဲ့သလော။ ဤအရာသည် ဘုရားသခင်၏ သတ်မှတ်ပြဋ္ဌာန်းခြင်းနှင့် မည်သို့ ဆက်စပ်သနည်း”ဟု ငါတို့ စဉ်းစားသင့်သည်။ အကယ်၍ ၎င်းကို ဘုရားသခင် ဖန်ဆင်းခဲ့ခြင်းမဟုတ်သည့်အပြင်၊ ဘုရားသခင်၏ သတ်မှတ်ပြဋ္ဌာန်းခြင်းနှင့် မည်သည့် ပတ်သက်မှုမျှမရှိပါက၊ ငါတို့သည် ၎င်းကို သတိဖြင့် သဘောထားသင့်သည်။ အကယ်၍ ငါတို့သည် လောက၏ ခေတ်ရေစီးကြောင်းများကို လိုက်နေဆဲဖြစ်ပြီး ထိုအရာအပေါ် ချီးမွမ်းထောမနာပြုနေဆဲဖြစ်လျှင်၊ ယင်းမှာ မိုက်မဲသည် မဟုတ်လော။ အကယ်၍ တစ်စုံတစ်ခုသည် ဘုရားသခင် ဖန်ဆင်းသည့်အရာ၊ ဘုရားသခင် သတ်မှတ်ပြဋ္ဌာန်းသည့်အရာ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသည့်အရာ၏ နယ်ပယ်အတွင်းတွင် မရှိပါက ယင်းကို အပြုသဘောဆောင်သော အရာ သို့မဟုတ် အပျက်သဘောဆောင်သော အရာဟု ခေါ်ဆို၍မရနိုင်ပေ၊ ထို့ကြောင့် ထိုအရာကို ဆွေးနွေးခြင်းက အဓိပ္ပာယ်မရှိပေ။ အကယ်၍ သင်သည် ထိုအရာကို ဆွေးနွေးလျှင် သင်သည် ယင်းကို အပြုသဘောဆောင်သော အရာအဖြစ် လက်ခံလိုသောကြောင့် ဖြစ်သလော။ သို့မဟုတ် သင်သည် ယင်းကို အပျက်သဘောဆောင်သော အရာအဖြစ် သတ်မှတ်ပြီး ငြင်းပယ်လိုသောကြောင့်ဖြစ်သလော။ ယင်းကို လက်ခံခြင်း သို့မဟုတ် ငြင်းပယ်ခြင်းသည် သင်၏ အသက်တာနှင့် သင်၏ ကျင့်ကြံပြုမူခြင်းအတွက် အဘယ်အကျိုးကျေးဇူး ရှိသနည်း။ ယင်းသည် သင်၏ သမ္မာတရား လက်ခံခြင်းအတွက် အကျိုးရှိသလော။ အကျိုးကျေးဇူးမရှိပါက ယင်းကို မိတ်သဟာယဖွဲ့ရန်နှင့် ဆွေးနွေးရန် အကြောင်းအရာတစ်ခုအဖြစ် သဘောထားခြင်းက အဓိပ္ပာယ်မရှိပေ။ ယင်းမှာ မိုက်မဲခြင်းနှင့် မိုက်မဲသောအရာများ လုပ်ဆောင်ခြင်းသာ ဖြစ်ပေမည်၊ မှန်သလော။ (မှန်ပါသည်။) ဥပမာအားဖြင့် ငါတို့ ယခုတင် ပြောခဲ့သော မြင်းဆွဲလှည်းများ၊ အထည်အလိပ်များ၊ ကုတင်များနှင့် ကုလားထိုင်များကို သင်သည် အစဉ်အမြဲ တစ်စိတ်ကို တစ်အိတ်လုပ်လျက် “ဤသည်မှာ အပြုသဘောဆောင်သော အရာဖြစ်သလော သို့မဟုတ် အပျက်သဘောဆောင်သော အရာဖြစ်သလော။ ငါတို့သည် ယင်းကို လက်ခံသင့်သလော သို့မဟုတ် ငြင်းပယ်သင့်သလော။ ငါတို့သည် ယင်းကို တန်ဖိုးထားသင့်သလော သို့မဟုတ် စက်ဆုပ်ရွံရှာသင့်သလော။ ၎င်းကို သဘောထားရန် သင့်လျော်သော နည်းလမ်းမှာ အဘယ်နည်း”ဟု ဆွေးနွေးလိုပါက ဤသည်မှာ လွဲချော်ခြင်း၏ သရုပ်သကန်တစ်ခု ဖြစ်သည်။ လွဲချော်နေတတ်သည့် လူတို့သည် အဓိကအချက်များကို သဘောမပေါက်နိုင်ကြပေ။ ၎င်းတို့သည် ပုံစံများ၊ အယူဝါဒများနှင့် စည်းမျဉ်းစည်းကမ်းများကို အစဉ်အမြဲ အားထုတ်ကြပြီး သမ္မာတရားအား မည်သို့ အားထုတ်ရမည်ကို လုံးဝ နားမလည်ကြပေ။ အမှုအရာများစွာသည် အပြုသဘောဆောင်သောအရာနှင့် အပျက်သဘောဆောင်သော အရာများဟူသော ကိစ္စနှင့် မသက်ဆိုင်သည့်အတွက်၊ ထိုအရာများနှင့်ပတ်သက်၍ မိတ်သဟာယဖွဲ့ရန် မလိုအပ်ပေ။ ဤသည်မှာ အဘယ့်ကြောင့်ဆိုသော် ယင်းတို့သည် အပြုသဘောဆောင်သော အရာများလည်း မဟုတ်သည့်အပြင်၊ အပျက်သဘောဆောင်သော အရာများလည်း မဟုတ်ဘဲ၊ သင်၏ အသက် ဝင်ရောက်မှုနှင့် သင်လျှောက်လှမ်းသော ဘဝလမ်းကြောင်းအပေါ် သက်ရောက်မှုများစွာ မရှိသောကြောင့်ဖြစ်ပြီး ထို့ကြောင့် သင်သည် ယင်းတို့အကြောင်းကို စူးစမ်းလေ့လာရန် မလိုအပ်ပေ။ သင်တတ်နိုင်လျှင် ယင်းတို့ကို အသုံးပြုလော့၊ အသုံးမပြုလျှင်လည်း အဆင်ပြေသည်။ အကယ်၍ လူတို့၏ ကျန်းမာရေးကို ထိခိုက်စေသော ဓာတုဗေဒအခြေပြု ထုတ်ကုန်အချို့ရှိပြီး ၎င်းတို့၏ အနံ့ သို့မဟုတ် ဓာတုပါဝင်ပစ္စည်းများသည် လူတို့၏ ခန္ဓာကိုယ်ကို ထိခိုက်မှုတစ်ခုခု ဖြစ်စေမည်ဆိုလျှင် သင်သည် ၎င်းတို့နှင့် ဝေးဝေးနေရန် နည်းလမ်းရှာသင့်ပြီး ထိုသို့သော နေ့စဉ်သုံးပစ္စည်းများကို တတ်နိုင်သမျှ အနည်းငယ်သာ အသုံးပြုသင့်ပေ သို့မဟုတ် လုံးဝ အသုံးမပြုသင့်ပေ။ ဤနည်းလမ်းဖြင့် သင်သည် ၎င်းတို့ ဖြစ်စေသော ထိခိုက်မှုကို ဖယ်ရှားနိုင်သည် သို့မဟုတ် လျော့နည်းစေနိုင်သည်။ ဤထိခိုက်မှုများကို လုံးဝ ရှောင်ရှားရန်မှာ ဖြစ်နိုင်မည် မဟုတ်သော်လည်း၊ ၎င်းတို့သည် လောလောဆယ်တွင် သင်တို့၏ ဘဝများကို မထိခိုက်သရွေ့၊ ရေတိုတွင် သင်တို့ကို နာမကျန်းမဖြစ်စေသည့်အပြင်၊ သင်တို့၏ ဘုရားသခင်ကို ယုံကြည်ခြင်းနှင့် နောက်လိုက်ခြင်း သို့မဟုတ် သင်တို့၏ တာဝန်ထမ်းဆောင်မှုနှင့် သမ္မာတရား လိုက်စားခြင်းတို့ကို မထိခိုက်သရွေ့ ယင်းမှာ လုံလောက်ပေသည်။ အကြောင်းမှာ လက်တွေ့ပတ်ဝန်းကျင်က ထိုသို့သာ ဖြစ်သောကြောင့် ဖြစ်သည်။ ဤစည်းမျဉ်းသည် ယခု ရှင်းလင်းပြီလော။ (ရှင်းလင်းပါပြီ။)

ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်သည်

ငါတို့သည် “ဘုရားသခင် သတ်မှတ်ပြဋ္ဌာန်းသည့်အရာ”နှင့်ဆိုင်သည့် ကဏ္ဍနှင့်ပတ်သက်၍ အနည်းငယ် မိတ်သဟာယဖွဲ့ပြီးဖြစ်သည်။ သို့ဆိုလျှင် “ဘုရားသခင်၏ အချုပ်အခြာအာဏာအောက်တွင် ရှိသည့်အရာ” နှင့်စပ်လျဉ်းသည့် သမ္မာတရားကိုလည်း ငါတို့ မိတ်သဟာယဖွဲ့သင့်သည် မဟုတ်လော။ (ဟုတ်ပါသည်။) “ဘုရားသခင်၏ အချုပ်အခြာအာဏာအောက်တွင် ရှိသည့်အရာ” နှင့် “ဘုရားသခင် ဖန်ဆင်းသည့်အရာနှင့် ဘုရားသခင် သတ်မှတ်ပြဋ္ဌာန်းသည့်အရာ” တို့အကြားတွင် သိမ်မွေ့သော ခြားနားချက်တစ်ခု ရှိသလော။ (ရှိပါသည်။) ဘုရားသခင်၏ အချုပ်အခြာအာဏာတွင် အဘယ်အရာ ပါဝင်သနည်း။ ဘုရားသခင်သည် လူတို့၏ ကံကြမ္မာများအပေါ် အချုပ်အခြာအာဏာပိုင်သည်ဟု မကြာခဏ ပြောဆိုကြသည်။ လူတို့တွင် မည်သည့် ကံကြမ္မာမျိုး ရှိသည်ဖြစ်စေ ကံကြမ္မာဟူသော ကိစ္စကိုယ်၌က အပြုသဘောဆောင်သော အရာတစ်ခုဖြစ်သလော။ (ဟုတ်ပါသည်။) လူတစ်ဦး၏ ကံကြမ္မာသည် မည်သည့်အရာပင်ဖြစ်စေ၊ အပြင်ပန်းတွင် ကောင်းသည့်ပုံပေါ်သည်ဖြစ်စေ ဆိုးသည့်ပုံပေါ်သည်ဖြစ်စေ၊ ယင်းသည် ဘုရားသခင်ထံမှ လာသရွေ့၊ ဘုရားသခင်က သတ်မှတ်ပြဋ္ဌာန်းထားသရွေ့ သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသရွေ့ အပြုသဘောဆောင်သော အရာ ဖြစ်သည်။ သို့ဆိုလျှင် လူတို့၏ ကံကြမ္မာများသည် အပြုသဘောဆောင်သော အရာများဖြစ်သည်ဟု မည်သို့ ဆုံးဖြတ်၍ရနိုင်သနည်း။ လူတို့တွင် ကံကြမ္မာမျိုးစုံ ရှိကြသည်။ အပြင်ပန်းအားဖြင့် အချို့သည် ကောင်းချီးမင်္ဂလာရှိသော ဘဝများတွင် နေထိုင်ပုံရကြစဉ်တွင် အချို့မှာမူ ဆင်းရဲဒုက္ခခံစားကြရသည်။ အချို့လူများသည် ၎င်းတို့၏ ဘဝများတစ်လျှောက်လုံး ကြီးပွားချမ်းသာကြစဉ်တွင်၊ အချို့အတွက်မူ အမှုအရာများက အဆင်ပြေချောမွေ့ခြင်း လုံးဝမရှိပေ။ အချို့လူများသည် ကြွယ်ဝခြင်းဖြင့် နေထိုင်ကြစဉ်တွင် အချို့မှာမူ အလွန်အမင်း ဆင်းရဲကြသည်၊ အချို့လူများတွင် ပျော်ရွှင်ချမ်းမြေ့သော မိသားစုများ ရှိကြစဉ်တွင် အချို့မှာမူ မပျော်ရွှင်သော အိမ်ထောင်ရေးများနှင့် သားသမီးဝတ်မကျေသော သားသမီးများ ရှိကြသည်။ အချို့လူများသည် ၎င်းတို့၏ တစ်ဘဝလုံး တစ်ကိုယ်တည်း နေထိုင်ကြစဉ်တွင်၊ အချို့မှာမူ ၎င်းတို့၏ သားသမီး၊ မြေးမြစ်များ ဝန်းရံခြင်းကို မွေ့လျော်ခံစားကြသည်။ အချို့လူများသည် ၎င်းတို့၏ ဘဝများတစ်လျှောက်လုံး ကြီးစွာသော ပူဆွေးသောကဖြင့် အသက်ရှင်လျက် နာမကျန်းမှုနှင့် ဝေဒနာတို့ဖြင့် ဖီစီးခံရစဉ်တွင်၊ အချို့မှာမူ သန်မာကျန်းမာပြီး သက်သောင့်သက်သာရှိကာ လွတ်လပ်သော ဘဝတွင် နေထိုင်ကြကာ နောက်ဆုံးတွင် အသက်အရွယ်ကြီးရင့်ချိန်၌ ငြိမ်းချမ်းစွာ သေဆုံးကြသည်။ ဤသည်တို့မှာ မတူကွဲပြားသော လူစားမျိုးတို့၏ ကံကြမ္မာများဖြစ်သည် မဟုတ်လော။ (ဟုတ်ပါသည်။) သို့ဆိုလျှင် ကံကြမ္မာသည် ဘုရားသခင်၏ အချုပ်အခြာအာဏာအောက်တွင် ရှိသလော။ (ဘုရားသခင်၏ အချုပ်အခြာအာဏာအောက်တွင် ရှိပါသည်။) လူတို့၏ အယူအဆများထဲတွင် ၎င်းတို့က “ကံကြမ္မာသည် ဘုရားသခင်၏ အချုပ်အခြာအာဏာအောက်တွင် ရှိသောကြောင့် လူတို့၏ ကံကြမ္မာများသည် အားလုံး ကောင်းမွန်သင့်သည်။ အဘယ်ကြောင့် မကောင်းသော ကံကြမ္မာများစွာ ရှိနေရသနည်း”ဟု တွေးကြသည်။ ပို၍ပင် နားလည်ရခက်သော အဖြစ်မှန်တစ်ခု ရှိသေးသည်၊ ယင်းမှာ လူအများစု၏ ကံကြမ္မာများသည် ၎င်းတို့ ဆန္ဒရှိသည့်အတိုင်း မဟုတ်ခြင်း ဖြစ်သည်။ ကြည့်လော့၊ ၎င်းတို့၏ ဘဝတစ်ခုလုံး မည်သည့်ဆင်းရဲဒုက္ခကိုမျှ မခံစားရဘဲ ချမ်းသာမှုနှင့် အဆင့်အတန်းရှိခြင်းအဖြစ်သို့ မွေးဖွားလာကာ အဘက်ဘက်မှ ချစ်ခင်မြတ်နိုးခြင်းခံရသောသူ မည်မျှ ရှိသနည်း။ ထိုသို့သော လူ မည်မျှ ရှိသနည်း။ မြင့်မြတ်သော မိသားစုများတွင် မွေးဖွားလာသူများသာလျှင် ထိုသို့သော ကံကြမ္မာမျိုး ရှိကြသည်။ အခြားလူအများစုမှာမူ ၎င်းတို့၏ ဘဝများတစ်လျှောက် ဆင်းရဲဒုက္ခခံစားကြရပြီး ရေတွက်မကုန်နိုင်သော အခက်အခဲဒုက္ခများကို ခံကြရကာ ခြေတစ်လှမ်းတိုင်းတွင် အတားအဆီးများနှင့် ကြုံတွေ့ရသည်။ ၎င်းတို့အတွက် အမှုအရာများက အလွန့်အလွန် ခက်ခဲပြီး လုံးဝ အဆင်ပြေချောမွေ့ခြင်း မရှိပေ။ သီအိုရီအရ သင်သည် လူတို့၏ ကံကြမ္မာများအားလုံး ဘုရားသခင်၏ အချုပ်အခြာအာဏာအောက်တွင် ရှိကြောင်းနှင့် ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်ကြောင်းကို ဝန်ခံသော်လည်း သင်၏ စိတ်နှလုံးထဲတွင် သင်နားမလည်သေးပေ။ “မယုံနိုင်လောက်သော အခွင့်ထူးများရရှိခြင်းအဖြစ်သို့ မွေးဖွားလာသူများအတွက် ကောင်းသော ကံကြမ္မာများ ရှိခြင်းသည် အပြုသဘောဆောင်သော အရာဖြစ်သည်ဟု ဆိုထားပါက အယူဝါဒအရ ဤသည်မှာ လက်ခံနိုင်ဖွယ်ရှိသည်။ သို့သော် လူဦးရေ၏ ၈၀ မှ ၉၀ ရာခိုင်နှုန်းအတွက်မူ အမှုအရာများက အဆင်ပြေချောမွေ့ခြင်းမရှိသည့်အပြင်၊ ၎င်းတို့၏ ဘဝတစ်ခုလုံး ဆင်းရဲဒုက္ခခံစားကြရသည်။ သို့ဆိုလျှင် အဘယ်ကြောင့် ထိုသို့သော ကံကြမ္မာများသည်လည်း အပြုသဘောဆောင်သော အရာများဖြစ်ပြီး ဘုရားသခင်၏ အချုပ်အခြာအာဏာအောက်တွင် ရှိနေရသနည်း။ ဤသည်မှာ အနည်းငယ် လက်မခံနိုင်ဖွယ်ဖြစ်သည်ဟု ခံစားရသည်။ ကိုယ်ကျင့်တရားဆိုင်ရာ တရားမျှတမှု အသိစိတ်ကြောင့်ဖြစ်စေ သို့မဟုတ် စာနာမှုကြောင့်ဖြစ်စေ ဤသို့သော ကံကြမ္မာများကို အပြုသဘောဆောင်သော အရာများအဖြစ် အမျိုးအစားခွဲခြား၍မရနိုင်ပေ။ ယင်းမှာ ယုတ္တိမတန်ပေ။ ဤသတ်မှတ်ချက်ချက်သည် မှားယွင်းနိုင်မည်လော။ အကယ်၍ ယင်းသည် အမှန်တကယ် မှားယွင်းနေပါက ဘုရားသခင် အချုပ်အခြာအာဏာရှိသည့်အရာမှ လူတို့၏ ကံကြမ္မာများနှင့်ဆိုင်သော အပိုင်းကို ဖယ်ရှားသင့်သည်။ သို့သော် ယင်းကို ဖယ်ရှားလိုက်ပါက ဘုရားသခင်သည် လူတို့၏ ကံကြမ္မာများအပေါ် အချုပ်အခြာအာဏာရှိသည်ဟူသော အဖြစ်မှန်ကို ငြင်းပယ်ခြင်း ဖြစ်ပေမည်။ ယင်းမှာ မဖွယ်မရာ ပုန်ကန်ခြင်း ဖြစ်မည် မဟုတ်လော။ သို့သော် ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်ပြီး မကောင်းသော ကံကြမ္မာများသည်လည်း အပြုသဘောဆောင်သော အရာများဖြစ်သည်ဟူသော အဖြစ်မှန်ကို ငါတို့ မည်သို့ နားလည်သင့်သနည်း” ဟူ၍ ဖြစ်သည်။ လူတို့သည် အနည်းငယ် စိတ်ရှုပ်ထွေးလာကြသည်။ ဤသည်မှာ သင်တို့အတွက် ခက်ခဲသော မေးခွန်းတစ်ခုကို ဖော်ပြနေသည် မဟုတ်လော။ (ဟုတ်ပါသည်။) သို့ဆိုလျှင် သင်တို့ ငါ့ကို ပြောပြလော့။ ဤကိစ္စအား မည်သူက ရှင်းလင်းစွာ ရှင်းပြနိုင်သည်ကို ကြည့်ကြစို့။ (ကျွန်ုပ်ထင်သည်မှာ လူတို့က ဆင်းရဲဒုက္ခများနှင့် ကြုံတွေ့ရခြင်းကို မကောင်းသောအရာအဖြစ် မှတ်ယူခြင်းသည် မှားယွင်းပါသည်။ အမှန်တွင် ဘုရားသခင်က လူတစ်ဦးအတွက် သတ်မှတ်ပြဋ္ဌာန်းပေးသော ကံကြမ္မာသည် ဆင်းရဲဒုက္ခဖြစ်စေ၊ သက်သောင့်သက်သာဖြစ်သည်ဖြစ်စေ၊ ၎င်းတို့အတွက် အကျိုးအရှိဆုံး ဖြစ်ပါသည်။ အထူးသဖြင့် ဆင်းရဲဒုက္ခသည် လူတို့ကို ပို၍ပင် ပုံသွင်းနိုင်စွမ်း ရှိပါသည်။ ထို့အပြင် ဤအရာများသည် လူတို့၏ ဝိညာဉ်များ လူဝင်စားခြင်းနှင့် ဆက်စပ်ပါသည်။ ယခင်ဘဝက မကောင်းမှုပြုခဲ့ခြင်းကြောင့် သို့မဟုတ် ယခင်ဘဝက အကြွေးအချို့တင်ခဲ့ခြင်းကြောင့်၊ ဤဘဝတွင် ပြန်လည်ပေးဆပ်ရန် ဒုက္ခခံစားရခြင်း ဖြစ်ကောင်းဖြစ်နိုင်သည်။ ဤအရာအားလုံးသည် ဘုရားသခင်၏ သတ်မှတ်ပြဋ္ဌာန်းခြင်းနှင့် အစီအစဉ်အောက်တွင် ရှိပါသည်။) သို့ဆိုလျှင် ဤအရာတွင် အပြုသဘောဆောင်သော အရာမှာ အဘယ်နည်း။ သင် ရှင်းလင်းစွာ ရှင်းပြနိုင်သလော။ (မရှင်းပြနိုင်ပါ။) သင်မြင်သည် မဟုတ်လော၊ အကယ်၍ တစ်စုံတစ်ဦးက ဤအရာနှင့်ပတ်သက်၍ သင့်ကို အမှန်တကယ် မေးမြန်းခဲ့မည်ဆိုလျှင် သင်သည် ရှင်းလင်းစွာ ရှင်းပြနိုင်မည်မဟုတ်ပေ။ သင်သည် ဤနေရာတွင်ပင် တစ်ဆို့နေပေမည်။ အကယ်၍ သင်သည် ၎င်းကို အလေးအနက်မထားခဲ့ပါက သင်သည် ထိုအရာကို ကျော်သွားလိမ့်မည်ဖြစ်သော်လည်း ဤသည်မှာ “ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်သည်” ဟူသော သမ္မာတရားကို သင်လက်ခံခြင်းအပေါ် သက်ရောက်မှုရှိမည်၊ ယင်းသည် မည်သည့်အရာများက အပြုသဘောဆောင်သည်ကို သတ်မှတ်ရန် ဤသမ္မာတရားအား သင်အသုံးပြုခြင်းအပေါ် သက်ရောက်မှုရှိမည်၊ မည်သည့် အပြုသဘောဆောင်သော အရာကိုမဆို သင်လက်ခံခြင်းနှင့် အသိအမှတ်ပြုခြင်းအပေါ် သက်ရောက်မှုရှိမည်ဖြစ်ပြီး ယင်းက “ဘုရားသခင်၏ အချုပ်အခြာအာဏာအောက်တွင် ရှိသည့်အရာ” ဟူသော နယ်ပယ်အတွင်းရှိ အမှုအရာအားလုံးအပေါ် သင်၏ သဘောထားကိုလည်း သက်ရောက်မှုရှိမည်ဖြစ်ကာ၊ ဧကန်ပင် ထိုသဘောထားတွင် သင်သည် ယင်းတို့ကို လက်ခံခြင်း သို့မဟုတ် ပြစ်တင်ရှုတ်ချခြင်း ရှိမရှိဟူသည့်အရာ ပါဝင်သည်။ ဤပြဿနာ အလွန်ဆိုးရွားပေသည်။ အကယ်၍ သင်သည် ကံကြမ္မာဟူသော ကိစ္စ၏ အတွင်းသဘောကို ထွင်းဖောက် မမြင်နိုင်ပါက ယင်းကို အပျက်သဘောဆောင်သော အရာအဖြစ် မှတ်ယူကာ ထိုသို့ သတ်မှတ်ဖွယ်ရှိသည်။ သို့သော် လူတို့၏ ကံကြမ္မာများသည် ဘုရားသခင်၏ အချုပ်အခြာအာဏာအောက်တွင် ရှိပြီး ဘုရားသခင်က သတ်မှတ်ပြဋ္ဌာန်းထားပေသည်။ အကယ်၍ သင်သည် ဘုရားသခင် အချုပ်အခြာအာဏာရှိပြီး သတ်မှတ်ပြဋ္ဌာန်းထားသော လူတို့၏ ကံကြမ္မာများကို အပျက်သဘောဆောင်သော အရာများအဖြစ် သတ်မှတ်မည်ဆိုလျှင် ဤပြဿနာ၏ သဘောသဘာဝမှာ အဘယ်နည်း။ (ဘုရားသခင်ကို ပြစ်မှားစော်ကားခြင်း ဖြစ်ပါသည်။) ဤသည်မှာ ဘုရားသခင်ကို ပြစ်တင်ရှုတ်ချခြင်းနှင့် ဘုရားသခင်ကို ပြစ်မှားစော်ကားခြင်း ဖြစ်သည်။ လူ့အသုံးအနှုန်းအရ၊ “သင်သည် ကြီးစွာသော အပြစ်ကို ကျူးလွန်ပြီးဖြစ်သည်၊ ထို့ကြောင့် ချက်ချင်း သွား၍ အပြစ်ဝန်ချလော့” ဟု အဓိပ္ပာယ်ရသည်။ ဤအကြောင်းကို ငါတို့ နောက်ထပ် သိပ်ပြောမည် မဟုတ်။

ငါတို့သည် “ဘုရားသခင်၏ အချုပ်အခြာအာဏာအောက်ရှိ အရာအားလုံးသည် အပြုသဘောဆောင်သော အရာများဖြစ်သည်” ဟူသောအရာနှင့်ပတ်သက်၍ ယခုလေးတင် မိတ်သဟာယဖွဲ့ခဲ့ပြီး လူတို့၏ ကံကြမ္မာများကို ဖော်ပြခဲ့သည်။ ဤအကြောင်းအရာ၏ နယ်ပယ်သည် ကျယ်ပြန့်သော်လည်း အလွန်လည်း တိကျသည်။ ယင်းသည် လူတစ်ဦးချင်းစီ၏ ဘဝနှင့် လူသားမျိုးနွယ်အားလုံးနှင့် ဆက်စပ်သည်။ လူတို့၏ ကံကြမ္မာများသည် မတူကွဲပြားသော အမျိုးအစားအမျိုးမျိုးဖြင့် လာကြသော်လည်း လူအများစု၏ ကံကြမ္မာများကို လူတို့မြင်သည့်အတိုင်း သို့မဟုတ် ၎င်းတို့ကိုယ်တိုင် တွေ့ကြုံရသည့်အတိုင်း စကားလုံးတစ်လုံးဖြင့် ဖော်ပြ၍ရသည်၊ ယင်းမှာ ကံမကောင်းခြင်း ဖြစ်သည်။ “ကံမကောင်းခြင်း” ဟူသည်မှာ လူတစ်ဦး၏ ကံကြမ္မာသည် အခက်အခဲများ၊ စိတ်ပျက်စရာများနှင့် ပြည့်နှက်နေသည်ဟု ဆိုလိုသည်။ ထိုသို့သော လူတစ်ဦးသည် အထူးသဖြင့် ခက်ခဲသော ဘဝတွင် နေထိုင်ရပြီး အချိန်အများစုတွင် အမှုအရာများသည် ၎င်းတို့ ဆန္ဒရှိသည့်အတိုင်း မဖြစ်ပေ။ လူတစ်ဦးသည် ချောမွေ့သော သို့မဟုတ် ကြမ်းတမ်းသော အတွေ့အကြုံများကို ကြုံတွေ့ရသည်ဖြစ်စေ၊ ၎င်းတို့ မည်သည့်အရာကို မြင်တွေ့သည် သို့မဟုတ် သဘောပေါက်လာသည်ဖြစ်စေ၊ ငြင်းဆို၍မရသော အချက်တစ်ချက်မှာ လူအများစုသည် ၎င်းတို့၏ ကံကြမ္မာများကို ၎င်းတို့ ဆန္ဒရှိသည့်အတိုင်း မဟုတ်ကြောင်း တွေ့ရှိကြသော်လည်း လူတိုင်း၏ ကံကြမ္မာသည် ဘုရားသခင်၏ အချုပ်အခြာအာဏာအောက်တွင် ရှိနေခြင်း ဖြစ်သည်။ ဤအရာကို မည်သည့်အခါမျှ မငြင်းပယ်သင့်ပေ။ လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာသည် လူတို့အတွက် လက်ခံရန် ခက်ခဲသည့် ထိုသို့သော လက်တွေ့အရှိတရားကို ဖြစ်ပေါ်စေခဲ့သည့်အတွက်၊ လူတို့ကံကြမ္မာအပေါ် ဘုရားသခင်၏ အချုပ်အခြာအာဏာနှင့်ဆိုင်သည့် စည်းမျဉ်းများနှင့် ရင်းမြစ်မှာ အဘယ်အရာဖြစ်သည်ကိုလည်းကောင်း၊ လူတို့၏ ကံကြမ္မာများအပေါ် အချုပ်အခြာအာဏာ ကိုင်စွဲရာတွင် ဘုရားသခင်၏ ရည်ရွယ်ချက်က အဘယ်အရာဖြစ်သည်ကိုလည်းကောင်း မိတ်သဟာယဖွဲ့ရန် လိုအပ်သည်။ ဆိုလိုသည်မှာ အဘယ်ကြောင့် ဘုရားသခင်သည် လူတို့၏ ကံကြမ္မာများအပေါ် ဤနည်းလမ်းဖြင့် အချုပ်အခြာအာဏာ ကိုင်စွဲရသည်ဟူသည်နှင့် အဘယ်ကြောင့် သူသည် လူတို့အတွက် ထိုသို့သော ကံကြမ္မာများကို စီစဉ်ပေးသည်ဟူသည်တို့ ဖြစ်သည်။ ပထမဦးစွာ လူတို့၏ ကံကြမ္မာများအပေါ် အချုပ်အခြာအာဏာကိုင်စွဲရာတွင် ဘုရားသခင်၏ ရည်ရွယ်ချက်က အဘယ်အရာဖြစ်သည်ကို ကြည့်ကြစို့။ လူတို့သည် ဖြစ်သလိုနေရန် သို့မဟုတ် ၎င်းတို့၏ အချိန်ကို ဖြုန်းတီးရန် ဤလောကသို့ လာကြသလော။ (နှစ်ခုလုံး မဟုတ်ပါ။) လူတို့၏ ကံကြမ္မာများကို စီစဉ်ရာတွင် ဘုရားသခင်၏ ရည်ရွယ်ချက်အရ၊ ၎င်းတို့သည် လမ်းလျှောက်နေသော အလောင်းကောင်များကဲ့သို့ လောကသို့ ခဏတာ လျှောက်သွားပြီး ပြီးဆုံးသွားရန်အတွက် မဟုတ်ပေ။ ထို့ထက် လူတို့သည် ခန္ဓာဖြင့် အသက်ရှင်ပြီး ဘဝကို တွေ့ကြုံခံစားရန်၊ အသက်ရှင်နေထိုင်မှု ပတ်ဝန်းကျင်မျိုးစုံအပြင် အချိန်ကာလအမျိုးမျိုးရှိ မတူညီသော အခြေအနေများကို ဖြတ်သန်းရန်အတွက် ဖြစ်သည်။ ဘဝကို တွေ့ကြုံခံစားခြင်းအကြောင်း ပြောရလျှင် လူ၏ ဇာတိပကတိတွင် ဂုဏ်အင်္ဂါတစ်ခု ရှိသည်။ အကယ်၍ လူတစ်ဦးသည် မည်သည့်အခက်အခဲ၊ ဒုက္ခ၊ ဆုတ်ဆိုင်းမှု သို့မဟုတ် ကျရှုံးမှုများကိုမျှ မဖြတ်သန်းဘဲ သက်သောင့်သက်သာရှိသော ပတ်ဝန်းကျင်တွင် အသက်ရှင်နေထိုင်ပါက ၎င်းတို့အတွက် ကြီးပြင်းပြီး ရင့်ကျက်လာရန် မလွယ်ကူပေ။ ယင်းမှာ လေနှင့် နေရောင်ခြည်ဒဏ်ကို မခံရဘဲ ဖန်လုံအိမ်ထဲတွင် ကြီးထွားနေသော အပင်တစ်ပင်နှင့် တူသည်။ ၎င်း၏ အသက်က အလွန် နုနယ်သည်။ အဘယ်ကြောင့်ဆိုသော် သဘာဝတရားမှ အာဟာရအမျိုးမျိုးကို စုပ်ယူရန် ၎င်းအတွက် မလွယ်ကူသောကြောင့် ဖြစ်သည်။ ၎င်းသည် ပူပြင်းသော နေရောင်ခြည်နှင့် ပြင်းထန်သော လေဒဏ်ကို ခံရသည်နှင့်တစ်ပြိုင်နက် ကျိုးပဲ့ပြီး အချိန်မတိုင်မီ သေဆုံးရန် အလွန်လွယ်ကူကာ ထို့နောက် ၎င်း၏ အသက်သည် ဆက်လက်မတည်ရှိနိုင်ပေ။ ထို့ကြောင့် လူ့ဇာတိခန္ဓာ၏ သဘာဝနှင့် ပင်ကိုအသိစိတ်အရ လူသားမျိုးနွယ်သည် လေနှင့် မိုးဒဏ်ကို မခံစားရသော ဖန်လုံအိမ်ထဲမှ ပန်းများကဲ့သို့ မဖြစ်သင့်ဘဲ လူ့လောကမှ အမျိုးမျိုးသော ဆုတ်ဆိုင်းမှုများ၊ အခက်အခဲများနှင့် စိတ်ပျက်စရာများကို ကြံ့ကြံ့ခံသင့်သည်။ ထိုသို့သော နေထိုင်မှု ပတ်ဝန်းကျင်တစ်ခုတွင် လူသားမျိုးနွယ်သည် ဘုရားပေးထားသော ၎င်းတို့၏ လွတ်လပ်စွာ ရွေးချယ်ပိုင်ခွင့်နှင့် အတွေးများကို အသုံးပြုကြလိမ့်မည်ဖြစ်ပြီး ၎င်းတို့သည် ဖြစ်နိုင်သမျှ နည်းလမ်းတိုင်းဖြင့်၊ တသီးတခြား၊ ဇွဲနဘဲကြီးစွာ၊ မည်သည့်အခက်အခဲကိုမျှ မကြောက်ရွံ့ဘဲ ဆက်လက်လျှောက်လှမ်းကာ ဆက်လက်အသက်ရှင်ကြလိမ့်မည်။ ဤအရာက လူတို့၏ အသက်နှင့် ရှင်သန်မှုအတွက် အမျိုးမျိုးသော ပင်ကိုအသိစိတ်များကို လှုံ့ဆော်ပေးလိမ့်မည်ဖြစ်ပြီး လူတို့သည် တသီးတခြား အသက်ရှင်ရန်၊ ပတ်ဝန်းကျင်တိုင်းကို ရင်ဆိုင်ရန်အပြင် ၎င်းတို့ ပတ်ဝန်းကျင်ရှိ လူများ၊ ဖြစ်ရပ်များနှင့် အမှုအရာအားလုံးကို ရင်ဆိုင်ရန် ၎င်းတို့၏ ဘုရားပေး ရှင်သန်မှုဆိုင်ရာ ပင်ကိုအသိစိတ်ကို အသုံးပြုနိုင်ကြလိမ့်မည်။ တစ်ချက်အနေဖြင့်၊ လူ့ဇာတိခန္ဓာ၏ ဓမ္မဓိဋ္ဌာန်ကျသော ပင်ကိုအသိစိတ် ရှုထောင့်မှကြည့်လျှင် လူတို့သည် ခံနိုင်ရည်ဖြင့် အသက်ရှင်နိုင်ရန်အလို့ငှာ ရှင်သန်လိုသော ဆန္ဒကို ဖြစ်ပေါ်စေဖို့ ဤပတ်ဝန်းကျင်၏ လှုံ့ဆော်မှုနှင့် တွန်းအားကို လိုအပ်သည်။ အပေါ်ယံအားဖြင့် ဤသို့ အသက်ရှင်ခြင်းသည် ခက်ခဲပုံရသော်လည်း ဤပတ်ဝန်းကျင်၏ လှုံ့ဆော်မှုနှင့် ထိုးနှက်မှုများကြားတွင် လူတို့သည် ရှင်သန်ရန် ပိုမိုအားကောင်းသော ဆန္ဒ ဖြစ်ပေါ်လာကြပြီး ထို့ကြောင့် ၎င်းတို့သည် ဆက်လက်လျှောက်လှမ်းကြလိမ့်မည်ဖြစ်ကာ တဖြည်းဖြည်း ရင့်ကျက်လာကြလိမ့်မည်၊ အခြားသူများနှင့်အတူ နေထိုင်ရန် တဖြည်းဖြည်း အသားကျလာကြလိမ့်မည်ဖြစ်ပြီး ပို၍ မခိုင်ခံ့မှုလျော့နည်းလာလိမ့်မည်၊ ထိုအစား ဇွဲလုံ့လ၊ ခံနိုင်ရည်နှင့် ဇွဲတို့ ရှိလာလိမ့်မည်ဖြစ်ကာ မည်သည့်အခက်အခဲကိုမျှ မကြောက်ရွံ့ဘဲ နေနိုင်ကြလိမ့်မည်။ ဤသည်မှာ လူတို့၏ ကံကြမ္မာများကို စီစဉ်ရာတွင် ဘုရားသခင်၏ ကနဦး ရည်ရွယ်ချက် ဖြစ်သည်။ ဤသည်မှာ ၎င်းတို့ဇာတိခန္ဓာ၏ ပင်ကိုအသိစိတ် မူလပုံစံအပေါ် အခြေခံ၍ စီစဉ်ထားသော လူတို့ကံကြမ္မာ၏ အခြေခံ အယူအဆ ဖြစ်သည်။ ဤသည်မှာ ကဏ္ဍတစ်ခု ဖြစ်သည်။ အခြားတစ်ခုမှာ ဤအခြေခံ အယူအဆအပေါ် တည်ဆောက်လျက် လူတို့သည် ဤလောကကို ဖြတ်သန်းသွားလာကြသောအခါ ကလေးဘဝမှ အသက်ကြီးရွယ်အိုအထိ တဖြည်းဖြည်း အသက်ကြီးလာသည့် ဖြစ်စဉ်တွင် ၎င်းတို့သည် ဘဝဖြစ်ရပ်များကို တွေ့ကြုံခံစားရသည်၊ ဘဝအတွေ့အကြုံကို ရရှိကြပြီး ဘဝတွင် အခက်အခဲအမျိုးမျိုးကို ရင်ဆိုင်ရန်အတွက် စည်းမျဉ်းများနှင့် လမ်းကြောင်းအချို့ကို ရရှိကြသည်။ ဤနည်းလမ်းဖြင့် လူတို့သည် တဖြည်းဖြည်း ရင့်ကျက်လာကြပြီး ကောင်းကင်နှင့် မြေကြီးအကြား၊ အခြားသူများအကြားတွင် တသီးတခြား တိုး၍အသက်ရှင်နိုင်စွမ်းရှိလာကြသည်။ ၎င်းတို့သည် အလွန်နုနယ်ကြတော့မည်မဟုတ်ဘဲ ဆုတ်ဆိုင်းမှု သို့မဟုတ် ကျရှုံးမှု အနည်းငယ်နှင့် ကြုံတွေ့ရသောအခါ စိတ်ဓာတ်ကျခြင်း သို့မဟုတ် စိတ်ပျက်ခြင်း သို့မဟုတ် အသက်ရှင်ရန် မျှော်လင့်ချက်မရှိဟုပင် ခံစားရလိမ့်မည်မဟုတ်ပေ။ ထို့ထက်၊ ခက်ခဲကြမ်းတမ်းသော အခြေအနေအမျိုးမျိုးကို တွေ့ကြုံခံစားပြီးနောက် ၎င်းတို့သည် အသက်နှင့် သေခြင်းကို တိုး၍ မှန်ကန်စွာ ရှုမြင်နိုင်စွမ်းရှိလာကြလိမ့်မည်ဖြစ်ပြီး ဘဝတွင် ၎င်းတို့ ထမ်းဆောင်သင့်သော တာဝန်များနှင့် ၎င်းတို့ အလိုအပ်ဆုံးအရာများမှာ အဘယ်အရာဖြစ်သည်ကို တိုး၍ သဘောပေါက်နိုင်စွမ်းရှိလာကြလိမ့်မည်ဖြစ်ကာ ဤနည်းလမ်းဖြင့် ၎င်းတို့သည် ဘဝတွင် တိုး၍ စိတ်အေးလက်အေးဖြစ်သည်ဟု ခံစားရကြလိမ့်မည်။ ဤဖြစ်စဉ်တွင် လူတို့သည် တဖြည်းဖြည်း ရင့်ကျက်လာကြသည်၊ ဆိုလိုသည်မှာ ၎င်းတို့သည် ဆင်းရဲဒုက္ခများနှင့် ဘေးအန္တရာယ်များကို မကြောက်ရွံ့ခြင်း၊ သေခြင်းကို မကြောက်ရွံ့ခြင်းနှင့် မည်သည့်အခက်အခဲကိုမျှ မကြောက်ရွံ့ခြင်းတည်းဟူသော အဆင့်သို့ တဖြည်းဖြည်း ရောက်ရှိသွားကြသည်။ အစတွင် လူတို့ ငယ်ရွယ်ချိန်တွင်၊ မနှစ်မြို့ဖွယ်ဖြစ်ပြီး ရင်ကိုစူးရှစေသော စကားအချို့ကို ကြားရသောအခါ သို့မဟုတ် အခက်အခဲ သို့မဟုတ် ဆုတ်ဆိုင်းမှု အနည်းငယ်နှင့် ကြုံတွေ့ရသောအခါ ငိုကြွေးပြီး အိပ်မပျော်နိုင်ကြသည့်အပြင်၊ အသက်ရှင်ရန် မျှော်လင့်ချက်မရှိဟု ခံစားရကြသည်။ တဖြည်းဖြည်းဖြင့် ၎င်းတို့သည် ရင်ကိုစူးရှစေသော စကားများကို ကြားရပြီး အခက်အခဲများနှင့် ကြုံတွေ့ရသောအခါ ၎င်းတို့၏ စိတ်နှလုံးထဲတွင် ခုခံကာကွယ်နိုင်စွမ်းနှင့် တွန်းလှန်နိုင်စွမ်း ပမာဏတစ်ခု ရှိလာသည့်အဆင့်သို့ ရောက်ရှိလာကြပြီး အသက်ရှင်ရန် အဓိပ္ပာယ်မရှိဟု မခံစားရတော့သည့်အပြင် သေခြင်းကိုလည်း မစဉ်းစားကြတော့ပေ။ နောက်ပိုင်းတွင် ၎င်းတို့သည် ပို၍ပင် ရင်ကိုစူးရှစေသော စကားများကို ကြားရပြီး ဆုတ်ဆိုင်းမှုများ၊ ကျရှုံးမှုများနှင့် ကြုံတွေ့ရသောအခါ ကြီးမားစွာ ထိခိုက်ခြင်းမခံရဘဲ ၎င်းတို့ကို ၎င်းတို့၏ စိတ်နှလုံးထဲတွင် ခံနိုင်ရည်ရှိလာနိုင်ကြပြီး လူတို့အတွက် ဘဝတွင် ဤအရာများကို တွေ့ကြုံခံစားရခြင်းသည် အလွန် ပုံမှန်ဖြစ်သည်ဟု ခံစားရကာ ၎င်းတို့၏ ဘဝများကို ဆက်လက်ရှင်သန်ရန်အတွက် အခြားသူများ၏ နှစ်သိမ့်မှု၊ အားပေးမှု သို့မဟုတ် အကူအညီကို မလိုအပ်တော့ပေ။ ဤနည်းလမ်းဖြင့် လူတို့သည် တိုး၍ တိုး၍ ခံနိုင်ရည်ကို ရရှိလာကြသည် မဟုတ်လော။ လူတို့သည် တသီးတခြား ရှင်သန်နိုင်စွမ်း ရှိလာကြပြီး လွတ်လပ်စွာ ရှင်သန်ရန် စိတ်ဓာတ်လှုံ့ဆော်မှုလည်း ရှိလာကြသည်။ လူတိုင်းသည် ငယ်ရွယ်ပြီး အတွေ့အကြုံမရှိနုနယ်သော အဆင့်ကို ဖြတ်သန်းရမည်ဖြစ်သည်။ အသက်လေးဆယ် သို့မဟုတ် ငါးဆယ် နောက်ပိုင်းမှသာ ၎င်းတို့သည် ရင့်ကျက်သောအခြေအနေသို့ တဖြည်းဖြည်း ရောက်ရှိပြီး အရွယ်ရောက်သောသူများ ဖြစ်လာကြသည်။ တစ်စုံတစ်ဦးသည် မိသားစုတစ်ခုကို အစမပြုရသေးသည်ဖြစ်စေ၊ အသက်မွေးဝမ်းအလုပ်တစ်ခု မတည်ဆောက်ရသေးသည်ဖြစ်စေ သို့မဟုတ် မိဘဖြစ်မလာသေးသည်ဖြစ်စေ၊ ဘဝတွင် ၎င်းတို့ ဖြတ်သန်းခဲ့သည့်အရာများ၊ ၎င်းတို့ ပြောဆိုသော စကားများနှင့် ၎င်းတို့၏ ဘဝအပေါ်၊ အသက်ရှင်ခြင်းအပေါ်၊ ၎င်းတို့ ရင်ဆိုင်ရသော အခက်အခဲများအပေါ်၊ ၎င်းတို့ ဆန္ဒရှိသည်ဖြစ်စေ မရှိသည်ဖြစ်စေ ဖြစ်ပျက်လာသော အမှုအရာများအပေါ် ၎င်းတို့ ရရှိသော သဘောပေါက်နားလည်မှုများ၊ သိနားလည်မှုနှင့် သဘောထားတို့ကို ကြည့်ခြင်းအားဖြင့် ဤလူသည် ကြီးပြင်းလာပြီးဖြစ်ကာ ရင့်ကျက်လာပြီဖြစ်ကြောင်း သင်တွေ့ရှိရလိမ့်မည်။ ဤအရာအားလုံးသည် အဘယ်အရာကြောင့် ဖြစ်သနည်း။ ယင်းမှာ ဘုရားသခင်က သတ်မှတ်ပြဋ္ဌာန်းထားသည့်အတိုင်း လူတို့၏ ကံကြမ္မာများတွင် ပေါ်ပေါက်လာသည့် အမျိုးမျိုးသော အခက်အခဲများ၊ စိတ်ပျက်စရာများနှင့် ဆုတ်ဆိုင်းမှုများ၊ ကျရှုံးမှုများကြောင့်ပင် ဖြစ်သည်။ ထို့ကြောင့် ဤရှုထောင့်မှကြည့်လျှင် လူတို့ကံကြမ္မာအပေါ် ဘုရားသခင်၏ အချုပ်အခြာအာဏာရှိခြင်းသည် အပြုသဘောဆောင်သော အရာဖြစ်သည်မှာ သံသယဖြစ်ဖွယ်မရှိသည့်အပြင် လူတို့သည် ဤသမ္မာတရားကို အပြည့်အဝ လက်ခံသင့်ပေသည်။ လူတို့ကံကြမ္မာအပေါ် သူ၏ အချုပ်အခြာအာဏာရှိခြင်းတွင် ဘုရားသခင်က အမှန်တကယ်ပင် အပင်ပန်းခံရသော ရည်ရွယ်ချက်များရှိသည်ဟု ဤနေရာတွင် ဆိုနိုင်သလော။ (ဆိုနိုင်ပါသည်။) လူတစ်ဦးသည် ဘုရားသခင်ကို ယုံကြည်သည်ဖြစ်စေ မယုံကြည်သည်ဖြစ်စေ၊ လူတို့သည် ၎င်းတို့၏ မွေးဖွားချိန်မှစ၍ ရင့်ကျက်ခြင်းအဖြစ်သို့ ကြီးထွားလာသည်နှင့်အမျှ အစွမ်းအစကောင်းရှိသူများသည် ၎င်းတို့သည် ကံကြမ္မာကို တွေ့ကြုံခံစားရကြောင်းနှင့် ဘုရားသခင်ကို ရှာဖွေသင့်ကြောင်း နားလည်သည့်အဆင့်သို့ပင် ရောက်ရှိနိုင်သည်။ ဤအဖြစ်မှန်မှ အကဲဖြတ်သည့်အခါ၊ လူတို့ကံကြမ္မာအပေါ် ဘုရားသခင် အချုပ်အခြာအာဏာရှိခြင်း၏ မူလရည်ရွယ်ချက်သည် အပြုသဘောဆောင်သော အရာတစ်ခု မဟုတ်လော။ (ဟုတ်ပါသည်။) သင်မြင်သည် မဟုတ်လော၊ ငါဤသို့ ပြောသောအခါ သင်တို့အားလုံး ခေါင်းညိတ်ပြီး ထိုအရာကအပြုသဘောဆောင်သော အရာဖြစ်ကြောင်း ဝန်ခံကြသည်။ အဘယ်ကြောင့်နည်း။ အဘယ်ကြောင့်ဆိုသော် ငါပြောနေသည့်အရာသည် အဖြစ်မှန်တစ်ခုဖြစ်ပြီး ဤကိစ္စ၏ အနှစ်သာရကို ငါရှင်းလင်းစွာ ရှင်းပြပြီးဖြစ်ကာ သင်တို့လည်း ထိုအရာကို တွေ့ကြုံခံစားရပြီးဖြစ်သောကြောင့် ဖြစ်သည်၊ မှန်သလော။ (မှန်ပါသည်။) လူသားမျိုးနွယ်သည် ဘုရားသခင်၏ အချုပ်အခြာအာဏာအောက်တွင် ရှိသော ကံကြမ္မာမှ အမှန်တကယ်ပင် အကျိုးကျေးဇူး ရရှိပြီးဖြစ်သည်။ သင်၏ နောက်ခံသမိုင်း မည်သို့ပင်ဖြစ်စေ၊ သင်သည် မည်သည့်နေရာမှ လာသည်ဖြစ်စေ၊ ဤလူ့အဖွဲ့အစည်းတွင် သင်သည် မည်သည့်အခန်းကဏ္ဍမှ ပါဝင်သည်ဖြစ်စေ၊ တိုတိုပြောရလျှင် သင်သည် ဘုရားသခင်၏ အချုပ်အခြာအာဏာအောက်တွင် အသက်ရှင်နေသရွေ့ ဘုရားသခင်ထံမှ အကျိုးကျေးဇူးများကို သင် ရရှိပြီးဖြစ်သည်။ အချို့လူများက “ယင်းမှာ မမှန်ပါ။ ဘုရားသခင် ရွေးချယ်ထားသော လူများ၏ ကံကြမ္မာများအပေါ်၊ လူသားများ၏ ကံကြမ္မာများအပေါ် ဘုရားသခင်က အချုပ်အခြာအာဏာရျိရမည်။ ဘုရားသခင်သည် နတ်ဆိုးများ သို့မဟုတ် တိရစ္ဆာန်များမှ လူဝင်စားသောသူများ၏ ကံကြမ္မာများအပေါ် အချုပ်အခြာအာဏာ မရှိပါ”ဟု ဆိုကြသည်။ ဤပြောဆိုချက်သည် မှန်ကန်သလော။ (မမှန်ကန်ပါ။) ဖန်ဆင်းခံဖြစ်သော မည်သည့်အရာမဆိုသည် ဘုရားသခင်၏ အချုပ်အခြာအာဏာအောက်တွင် ရှိသည်။ ဖန်ဆင်းခံဖြစ်သရွေ့ ယင်းတွင် ကံကြမ္မာတစ်ခု ရှိသည်။ သင်သည် ဖန်ဆင်းခံတစ်ဦးဖြစ်သည်၊ ထို့ကြောင့် သင့်တွင် သင်၏ ကံကြမ္မာ ရှိသည်။ ဘုရားသခင်သည် သင့်အတွက် ကံကြမ္မာတစ်ခုကို စီစဉ်ပေးပြီးဖြစ်သည်၊ ထို့ကြောင့် သင်၏ ကံကြမ္မာသည် သင်ရွေးချယ်ခဲ့သောအရာ မဟုတ်သည့်အပြင်၊ သင်ဖန်တီးခဲ့သောအရာလည်း မဟုတ်ပေ။ ယင်းသည် ဘုရားသခင်၏ အချုပ်အခြာအာဏာမှ လာပေသည်။ ထို့ကြောင့် သင်သည် မည်သည့်အခန်းကဏ္ဍမှ ပါဝင်သည်ဖြစ်စေ၊ သင်သည် လူ၊ တိရစ္ဆာန် သို့မဟုတ် နတ်ဆိုးမှ လူဝင်စားသူဖြစ်သည်ဖြစ်စေ၊ သင်သည် ယခု လူသားမျိုးနွယ်ဝင်တစ်ဦးအဖြစ် ပေါ်ထွန်းနေသည့်အတွက်၊ သင့်တွင် ကံကြမ္မာတစ်ခု ဧကန်မုချ ရှိပြီး သင်၏ ကံကြမ္မာသည် ဘုရားသခင်၏ အချုပ်အခြာအာဏာအောက်တွင် မုချ ရှိနေသည်။ ဤအချက်ကို အခြေခံ၍ လူတို့ကံကြမ္မာအပေါ် ဘုရားသခင်၏ အချုပ်အခြာအာဏာရှိခြင်းက အပြုသဘောဆောင်သော အရာတစ်ခု မဟုတ်လော။ (ဟုတ်ပါသည်။) လူတို့ကံကြမ္မာအပေါ် ဘုရားသခင်၏ အချုပ်အခြာအာဏာရှိခြင်းသည် အပြုသဘောဆောင်သော အရာဖြစ်သည်ဟု အဘယ်ကြောင့် ငါတို့ ဆိုရသနည်း။ အဘယ်ကြောင့်ဆိုသော် ဘုရားသခင်သည် မည်သည့်ဖန်ဆင်းခံအတွက်မဆို သူစီစဉ်ပေးသော ကံကြမ္မာ၏ နောက်ကွယ်တွင် အပင်ပန်းခံရသော ရည်ရွယ်ချက်များ ရှိသောကြောင့် ဖြစ်သည်။ ယင်းမှာ လူသားမျိုးနွယ်က ဘုရားသခင် ပေးသနားထားသော မွေးရာပါ အခြေအနေအမျိုးမျိုးဖြင့် ဤလောကတွင် ပုံမှန်၊ စနစ်ကျသော ပုံစံတစ်ခုဖြင့် အသက်ရှင်နေထိုင်နိုင်ရန်အတွက်ချည်းသာ ဖြစ်သည်။ ဘုရားသခင်သည် မည်သည့်လူကိုမျှ မျက်နှာမလိုက်ပေ။ နေမင်းသည် လူကောင်းများအပေါ်တွင်သာမက လူဆိုးများအပေါ်တွင်ပါ ထွန်းလင်းသည်ဟု ဆိုထားသည့်အတိုင်းပင် ဖြစ်သည်။ ဤသည်မှာ ဘုရားသခင်၏ အချုပ်အခြာအာဏာ ဖြစ်သည်။ သို့မဟုတ်လျှင် ဘုရားသခင်တစ်ပါးတည်းသာလျှင် လူသားမျိုးနွယ်၏ ဖန်ဆင်းရှင်ဖြစ်ပြီး ဘုရားသခင်တစ်ပါးတည်းသာလျှင် လူသားမျိုးနွယ်အပေါ် အချုပ်အခြာအာဏာရှိသည်ဟု ငါတို့ အဘယ်ကြောင့် ဆိုရမည်နည်း။ အဘယ်ကြောင့်ဆိုသော် ဤသည်မှာ ဘုရားသခင် လုပ်ဆောင်သည့်အရာဖြစ်သောကြောင့် ဖြစ်သည်၊ ဘုရားသခင်တွင် ဤစွမ်းရည်ရှိပြီး သူသည် ဤအနှစ်သာရနှင့် ဤသြဇာအာဏာ ရှိသောကြောင့် ဖြစ်သည်။ ဤအချက်က ရှင်းလင်းသွားစေသည်မှာ လူတို့ကံကြမ္မာအပေါ် ဘုရားသခင်၏ အချုပ်အခြာအာဏာရှိခြင်းသည် အပြုသဘောဆောင်သော အရာတစ်ခုဖြစ်ပြီး ဤအရာကို ငြင်းပယ်၍လည်းမရသည့်အပြင် သံသယဖြစ်၍လည်းမရနိုင်ပေ။ ဆိုလိုသည်မှာ လူသားမျိုးနွယ်၏ ဇာတိပကတိဆိုင်ရာ အသက်၏ နိယာမများကို အခြေခံ၍ ဘုရားသခင်က လူတို့အတွက် စီစဉ်ပေးသော ဆင်းရဲဒုက္ခများနှင့် အခက်အခဲများ၏ ကံကြမ္မာများသည် ၎င်းတို့ကို တဖြည်းဖြည်း ရင့်ကျက်လာစေရန်နှင့် ဤဘဝတစ်လျှောက် ၎င်းတို့၏ ခရီးကို ချောမွေ့စွာ အဆုံးသတ်နိုင်စေရန် ကူညီနိုင်သောကြောင့် ဖြစ်သည်။ ဤရှုထောင့်အမြင်မှကြည့်လျှင် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခု ဖြစ်သည်။

လူတို့၏ ကံကြမ္မာများနှင့်ဆိုင်သော နောက်ထပ် သွင်ပြင်လက္ခဏာတစ်ခုမှ ကြည့်သည့်အခါ၊ လူများစွာတို့သည် ခက်ခဲသည့်၊ စိတ်ပျက်ဖွယ်ကောင်းသော ဘဝများဖြင့် အသက်ရှင်နေထိုင်ကြသည်။ ၎င်းတို့သည် မည်သည့်မကောင်းမှုကိုမျှ လုပ်ဆောင်ခဲ့သည့်ပုံမပေါ်သော်လည်း၊ အပြစ်ပေးခံနေရသည်ဟု ထင်ရသည်။ ဥပမာအားဖြင့် အချို့လူများသည် ငယ်စဉ်တွင် ဖခင်ကို ဆုံးရှုံးခြင်း၊ သက်လတ်ပိုင်းတွင် ခင်ပွန်းကို ဆုံးရှုံးခြင်းနှင့် သက်ကြီးရွယ်အိုဖြစ်ချိန်တွင် သားများကို ဆုံးရှုံးကြရသည်။ ၎င်းတို့၏ မိသားစုများက သေကွဲကွဲကြရသည်။ အချို့သည် ကားတိုက်မှုများ သို့မဟုတ် လေယာဉ်ပျက်ကျမှုများကဲ့သို့သော မတော်တဆမှုများ ကြုံတွေ့ကြရသည်။ အချို့တွင် မသန်စွမ်းမှုများ ရှိကြသည်။ အချို့သည် မျက်မမြင်များဖြစ်ကြသည်၊ အချို့သည် နားမကြားကြသူများဖြစ်ကြပြီး အချို့သည် လက် သို့မဟုတ် ခြေထောက်များ ဆုံးရှုံးခဲ့ကြသည်။ အချို့သည် လိမ်လည်လှည့်ဖြားခံရခြင်းကြောင့် ဆိုးရွားသော ဆင်းရဲမွဲတေမှုအဖြစ်သို့ ကျရောက်သွားကြပြီး အခြားသူများမှာမူ ၎င်းတို့၏ ဘဝတစ်ခုလုံး အကြွေးများ ပြန်ဆပ်ရင်း အချိန်ကုန်ဆုံးကြရသည်။ ဤအမျိုးမျိုးသော ကံအကြောင်းမလှသည့်အရာများ လူတို့အပေါ် ကျရောက်သောအခါ လူများစွာတို့က “ကောင်းကင်ဘုံသည် မမျှတပါ။ ဤသည်မှာ ကောင်းကင်ဘုံက လုပ်ဆောင်သင့်သည့်အရာတစ်ခုနှင့် မတူပါ။ အကယ်၍ ဘုရားသခင်သည် လူတို့၏ ကံကြမ္မာများအပေါ် အချုပ်အခြာအာဏာရှိပါက သူသည် ၎င်းတို့ကို အဘယ်သို့ဖြစ်ပြီး အလွန် စိတ်မချမ်းမြေ့ဖြစ်စေနိုင်မည်နည်း။ ကိုယ်တော်သည် အပြစ်မရှိသော လူတို့အား ထိုသို့သော ထိုးနှက်မှုများကို ခံစားရပြီး ထိုသို့သော ကံအကြောင်းမလှမှုနှင့် ကြုံတွေ့ရန် အဘယ်သို့ဖြစ်ပြီး ခွင့်ပြုနိုင်မည်နည်း”ဟု ဆိုကြသည်။ အကယ်၍ လူတို့၏ ကံကြမ္မာများကို သတ်မှတ်ပြဋ္ဌာန်းရာ၌ ဖန်ဆင်းရှင်၏ မူလရည်ရွယ်ချက်နှင့်ဆိုင်သော ရှုထောင့်မှ လူတို့ ကြည့်မည်ဆိုလျှင် လူသားမျိုးနွယ်အတွက် ဖန်ဆင်းရှင်၏ ရည်ရွယ်ချက်များသည် အပတ်တကုတ်လုပ်ဆောင်ထားခြင်းဖြစ်ပြီး လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာက အပြုသဘောဆောင်သော အရာတစ်ခု ဖြစ်သည်။ သို့သော် လူ့သဘာဝ၏ အသိစိတ်နှင့်ဆိုင်သော ရှုထောင့်အမြင်မှ ဝမ်းနည်းစရာဖြစ်သည်ဟု ထင်ရသော အချို့သော အထူးအမှုအရာများက လူတို့၏ ကံကြမ္မာများတွင် ဖြစ်ပျက်သောအခါ လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခု ဖြစ်ရသည့်အကြောင်းရင်းကို လူတို့ သဘောမပေါက်နိုင်ကြသည့်အပြင်၊ အဘယ်အရာ ဖြစ်ပျက်နေသည်ကိုလည်း ၎င်းတို့ နားမလည်နိုင်ကြပေ။ လူများစွာတို့သည် လူတို့၏ ကံကြမ္မာများအပေါ် ဖန်ဆင်းရှင်၏ အစီအစဉ်တွင် မမျှတသော ကဏ္ဍများရှိသည်ဟု ယုံကြည်ကြပြီး ဘုရားသခင်၏ အချုပ်အခြာအာဏာအောက်ရှိ အရာခပ်သိမ်းသည် အပြုသဘောဆောင်သော အရာများ ဖြစ်ကြသည်ဟု ဆိုရန်မှာ အတော်လေး အဓိပ္ပာယ်မရှိဟု ခံစားရသည်။ ထို့ကြောင့် အချို့လူများက “တံတားဆောက်ပြီး လမ်းများကို ပြုပြင်သည့်သူများသည် အဆုံးသတ်၌ မျက်စိကန်းသွားကြသည်၊ မကောင်းမှုများစွာကို လုပ်ဆောင်သည့်သူများမှာမူ ကြီးမားသော မိသားစုများနှင့် ကောင်းချီးခံစားကြရသည်” ဟူသော ဘုံဆိုစကားတစ်ခုကို စိတ်ကူးရခဲ့ကြသည်။ အချို့လူများက “ဤသည်မှာ မမျှတပါ။ တံတားဆောက်ခြင်းနှင့် လမ်းများကို ပြုပြင်ခြင်းသည် ကုသိုလ်ကောင်းမှုများ စုဆောင်းခြင်းနှင့် ကောင်းမှုပြုခြင်း ဖြစ်သည်။ ထိုသို့လုပ်ဆောင်သော လူတို့သည် ကြီးမားသော မိသားစုများ ရှိသင့်ပြီး အလွန် ကြွယ်ဝချမ်းသာသင့်သည်။ ၎င်းတို့သည် အဘယ်သို့လျှင် အဆုံးသတ်၌ မျက်စိကန်းသွားနိုင်မည်နည်း။ ထိုသို့သော ကံကြမ္မာသည်လည်း ဘုရားသခင်၏ အချုပ်အခြာအာဏာအောက်တွင် ရှိပြီး အပြုသဘောဆောင်သော အရာတစ်ခုလည်း ဖြစ်နိုင်မည်လော။ ဤသည်မှာ အဓိပ္ပာယ်မရှိပါ”ဟု ဆိုကြသည်။ အကယ်၍ လူတို့သည် သမ္မာတရားကို နားမလည်ကြသည့်အပြင်၊ ဘုရားသခင်အပေါ် သိကျွမ်းခြင်းမရှိပါက၊ ဤအမှုအရာများကို ၎င်းတို့ အမှန်တကယ်ပင် နားမလည်နိုင် သို့မဟုတ် သဘောမပေါက်နိုင်ကြပေ။ ဘာသာတရားမရှိသူများက “ကောင်းကင်ဘုံသည် သက်ရှိအရာများကို ချစ်ခင်မြတ်နိုးသည်”ဟု အမြဲ ဆိုကြသည်။ ဤသည်မှာ အဘယ်အရာကို ဆိုလိုသနည်း။ ယင်းမှာ အကယ်၍ ဘုရားသခင်တစ်ပါး ရှိပါက၊ ကောင်းကင်ဘုံတစ်ခု ရှိပါက၊ ဘုရားသခင်သည် သူ၏ လူထုကို ဂရုစိုက်သင့်သည်ဟု ဆိုလိုပေသည်။ အကယ်၍ သူသည် ဖန်ဆင်းရှင်ဖြစ်ပါက သူ၏ ဖန်ဆင်းခံများကို ဂရုစိုက်သင့်ပြီး ၎င်းတို့ကို ကြင်နာစွာ ဆက်ဆံသင့်သည်၊ ၎င်းတို့ကို ဤနာကျင်မှုများ ခံစားခွင့်မပေးသင့်ပေ။ လူတို့ မြင်သည့်အတိုင်းဆိုလျှင် အကယ်၍ လူသားမျိုးနွယ်သည် စာတန်နှင့် နတ်ဆိုးများ၏ တန်ခိုးအောက်၌ အသက်ရှင်နေထိုင်ခဲ့ပါက ၎င်းတို့သည် ဤနာကျင်မှုများကို ခံစားကောင်းခံစားရနိုင်သည်မှာ နားလည်နိုင်ဖွယ်ဖြစ်မည်ဖြစ်သော်လည်း လူသားမျိုးနွယ်သည် ဘုရားသခင်၏ အုပ်စိုးမှုအောက်နှင့် ဘုရားသခင်၏ အချုပ်အခြာအာဏာအောက်တွင် အသက်ရှင်နေထိုင်ကြသည့်အတွက်၊ ၎င်းတို့သည် ထိုအရာများကို မခံစားသင့်ပေ။ အထူးသဖြင့် ဘုရားသခင်၏ အချုပ်အခြာအာဏာအောက်တွင် ရှိခြင်းတည်းဟူသော ဤကံကြမ္မာမျိုးနှင့်ပတ်သက်လာသောအခါ အဘယ်အရာ ဖြစ်ပျက်နေသည်ကို လူတို့ ပို၍ပင် နားမလည်နိုင်ကြပေ။ အကယ်၍ လူတို့သည် သမ္မာတရားကို နားမလည်ပါက ဘုရားသခင် အချုပ်အခြာအာဏာ ကျင့်သုံးပြီး စီစဉ်သည့် အမှုအရာတစ်ခုချင်းစီ၏ နောက်ကွယ်တွင် အဓိပ္ပာယ်ရှိသည်ကို အသိအမှတ်ပြုရန် ၎င်းတို့အတွက် အလွန်ခက်ခဲသည်။ ၎င်းတို့သည် အမှုအရာအချို့ကို နားမလည်နိုင်ကြသည့်အပြင် ဤအထူးအခြေအနေများတွင် တစ်ဆို့နေကြသည်။ အကယ်၍ တစ်စုံတစ်ဦးတွင် ဘုရားသခင်ကို ကြောက်ရွံ့သော စိတ်နှလုံး အနည်းငယ်ရှိပါက ၎င်းတို့က “အကယ်၍ ကျွန်ုပ်တို့သည် ဤကိစ္စရပ်ကို မရှင်းပြနိုင်ပါက ယင်းအကြောင်းကို မပြောကြစို့နှင့်။ ထိုအရာကို ကျွန်ုပ်တို့ သဘောရှိ မဝေဖန်သင့်ပါ”ဟု ဆိုကြလိမ့်မည်။ ၎င်းတို့ကို ဆင်ခြင်တုံတရား အနည်းငယ်ရှိသည်ဟု မှတ်ယူနိုင်သည်။ အချို့လူများတွင် ဘုရားသခင်ကို ကြောက်ရွံ့သော စိတ်နှလုံးများ မဆိုထားနှင့်၊ အသိစိတ် သို့မဟုတ် ဆင်ခြင်တုံတရားပင် မရှိကြပေ။ ၎င်းတို့သည် ၎င်းတို့ ဆန္ဒရှိသည့်အတိုင်း မဖြစ်သည့် အမှုအရာများနှင့် ကြုံတွေ့ရသောအခါ ရဲတင်ပြီး “ဟင်း၊ ကောင်းကင်ဘုံသည် သက်ရှိအရာများကို ချစ်ခင်မြတ်နိုးသည်ဟု လူတို့က ဆိုကြသည်၊ သို့ဆိုလျှင် အတော်လေး ကောင်းပုံရသော အချို့လူများသည် အဘယ်ကြောင့် ငယ်ငယ်ရွယ်ရွယ်နှင့် သေဆုံးကြရသနည်း။ ပြီးလျှင် သူတို့က ကလေးတစ်သိုက်ကို ထားရစ်ခဲ့လျက် အသေဆိုးဖြင့် သေကြသည်။ ယင်းမှာ အလွန် သနားစရာကောင်းသည်၊ အလွန် ဝမ်းနည်းဖွယ်ကောင်းလှသည်။ ပြီးလျှင် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခုဖြစ်သည်ဟု လူတို့က အခိုင်အမာဆိုနေကြသေးသည်။ အကယ်၍ ထိုသို့သော ဝမ်းနည်းဖွယ် ကံကြမ္မာများရှိသည့် လူတို့သည် ဘုရား၏ အချုပ်အခြာအာဏာအောက်တွင် ရှိပါက ဘုရားသည် မဖြောင့်မတ်ပါ”ဟု လက်လွတ်စပယ် ဝေဖန်ရန်ပင် သတ္တိရှိကြသည်။ ဤလူတို့သည် ဘုရားသခင်ကို အလွန် လက်လွတ်စပယ် ဝေဖန်ကြသည်။ လူတို့၏ ကံကြမ္မာများသည် ဧကန် ဘုရားသခင်၏ အချုပ်အခြာအာဏာအောက်တွင် ရှိသည်။ ဤအရာကို မည်သည့်အချိန်တွင်မျှ မေးခွန်းထုတ်၍မရ သို့မဟုတ် ငြင်းပယ်၍ မရနိုင်ပေ။ “လူတို့၏ ကံကြမ္မာများသည် ဘုရားသခင်၏ လက်ထဲတွင် ရှိသည်” ဟူသော ပြောဆိုချက်သည် အချိန်တိုင်းတွင် ခိုင်လုံပြီး အချိန်တိုင်းတွင် အမှန်တရားတစ်ခု ဖြစ်သည်။ အဘယ်ကြောင့်ဆိုသော် လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခုဖြစ်ပြီး ဤသည်မှာ မည်သည့်အချိန်တွင်မျှ ပြောင်းလဲလိမ့်မည်မဟုတ်သောကြောင့် ဖြစ်သည်။ သို့ဆိုလျှင် လူတို့သည် အဘယ်ကြောင့် ထိုသို့သော ဝမ်းနည်းဖွယ် အခြေအနေများနှင့် ကြုံတွေ့ကြရသနည်း။ လူတို့ မသိသော အရာတစ်ခု ရှိသည်၊ သို့မဟုတ် ၎င်းတို့သည် ထိုအရာကို အယူဝါဒအရ နားလည်ကောင်းနားလည်နိုင်သော်လည်း ရှင်းလင်းစွာ မရှင်းပြနိုင်ပေ။ ယင်းမှာ လူတစ်ဦးချင်းစီ၏ ကံကြမ္မာတွင် အကြောင်းနှင့်အကျိုး ရှိခြင်းဖြစ်သည်။ သင်၌ မည်သည့် ကံကြမ္မာမျိုးရှိပြီး ဤဘဝတွင် သင် မည်သည့်အရာများ ခံစားရသည်မှာ သင်၏ ယခင်ဘဝ အကျိုးဆက်များ ဖြစ်နိုင်ပြီး ယင်းက သင်၏ နောင်ဘဝတွင် အကြောင်းတရားများလည်း ဖြစ်လာနိုင်သည်။ ယင်းမှာ ဘာသာတရားမရှိသူများက၊ “မိမိပြုသောကံ မိမိထံပြန်လာသည်”ဟု ပြောသည့်အတိုင်းပင် ဖြစ်သည်။ သင်၏ ယခင်ဘဝတွင် သင်သည် အချို့သော အကြောင်းနှင့်အကျိုးများကို စိုက်ပျိုးကောင်း စိုက်ပျိုးပြီး ဖြစ်နိုင်သည်။ အကယ်၍ ဘုရားသခင်က ဤဘဝတွင် လူသားတစ်ဦးအဖြစ် ဝင်စားပြီး လူသားမျိုးနွယ်၏ အဖွဲ့ဝင်တစ်ဦး ဖြစ်လာရန် သင့်အတွက် စီစဉ်ပါက သင် စိုက်ပျိုးခဲ့သော အကြောင်းနှင့်အကျိုးများတွက် သင် အဖိုးအခပေးဆပ်ရမည်ဖြစ်သည်။ သင်သည် ထိုအရာများအတွက် အစားလျော်ပေးရမည်။ သင်သည် ထိုအရာများအတွက် အစားလျော်ပေးမည်လောဟူသည်နှင့် အစားလျော်ပေးသင့်ခြင်း ရှိမရှိဟူသည်တို့မှာ သင် ဆုံးဖြတ်ရမည့်အရာ မဟုတ်ပေ။ မကောင်းမှုပြုပြီးသောသူ မည်သူမျှ အပြစ်ဒဏ်ကို လက်ခံလိုစိတ်မရှိပေ။ ဖန်ဆင်းရှင်တစ်ပါးတည်းသာလျှင် ဤကိစ္စရပ်ကို စီစဉ်နိုင်သည်၊ ဤသို့ပြုရန် သြဇာအာဏာရှိပြီး၊ ဤသို့ပြုရန် တန်ခိုးလည်း အမှန်ပင် ရှိသည်။ သို့ဆိုလျှင် ဤသို့ပြုရာ၌ ဖန်ဆင်းရှင်၏ စည်းမျဉ်းမှာ အဘယ်နည်း။ ယင်းမှာ ကောင်းသောသူကို ဆုချပြီး မကောင်းသောသူကို အပြစ်ပေးခြင်း ဖြစ်သည်။ လူသားမျိုးနွယ်သည် ဘုရားသခင်၏ အချုပ်အခြာအာဏာကို နားမလည်သော်လည်း၊ ဘုရားသခင်ကို မသိသော်လည်း၊ ဘုရားသခင်၏ အချုပ်အခြာအာဏာနှင့်ဆိုင်သော အခြေခံသဘောတရားများနှင့် စည်းမျဉ်းများကို နားမလည်သော်လည်း၊ ဘုရားသခင်အတွက်မူ သူသည် ဖြောင့်မတ်သော စိတ်သဘောထားရှိသောကြောင့်လည်းကောင်း၊ ဖန်ဆင်းရှင်အဖြစ် သူ၏ အဆင့်အတန်းကြောင့်လည်းကောင်း၊ သူသည် လူသားမျိုးနွယ်အတွက်နှင့် အရာခပ်သိမ်းအတွက် ကောင်းကင်ဘုံဆိုင်ရာ စည်းမျဉ်းများနှင့် ဥပဒေသများကို ထူထောင်ထားပြီးဖြစ်သည်။ ဤကောင်းကင်ဘုံဆိုင်ရာ စည်းမျဉ်းများနှင့် ဥပဒေသများသည် အဘယ်အရာကို အခြေခံသနည်း။ ယင်းတို့သည် ဘုရားသခင်၏ ဖြောင့်မတ်သော စိတ်သဘောထားအပြင်၊ ဘုရားသခင်၏ သြဇာအာဏာနှင့် တန်ခိုးအပေါ် အခြေခံသည်။ ဤကောင်းကင်ဘုံဆိုင်ရာ စည်းမျဉ်းများနှင့် ဥပဒေသများကို ထူထောင်ခြင်းသည် လူ့လောကရှိ ဖြစ်စဉ်တစ်ခုဖြင့် ထင်ဟပ်နေပြီး ယင်းမှာ လူသားများ၏ လူဝင်စားခြင်း ဖြစ်သည်။ လူသား လူဝင်စားခြင်း၏ ဖြစ်စဉ်သည် အကြောင်းအကျိုးနှင့် မကြာခဏ တိုက်ရိုက်ဆက်စပ်နေပြီး ဤကြောင်းကျိုးဆက်နွှယ်မှုသည် လူတို့၏ ကံကြမ္မာများရှိ အချို့သော အထူးအမှုအရာများတွင် ထင်ဟပ်ကာ ပေါ်လွင်ထင်ရှားနေသည်။ ထို့အပြင် လူသား လူဝင်စားခြင်း၏ ဖြစ်စဉ်တွင် လူတို့သည် ဘုရားသခင်၏ ဆုလာဘ်များအပြင် ဘုရားသခင်၏ အပြစ်ဒဏ်များကိုလည်း လက်ခံရရှိကြသည်။ ဘုရားသခင်သည် မကောင်းမှုပြုသူတို့ကို အပြစ်ပေးသည်၊ ဆိုလိုသည်မှာ သူသည် ၎င်းတို့အား ကံအကြောင်းမလှမှုများနှင့် မတော်တဆမှုမျိုးစုံ၊ လူတို့က မထိုက်သောအရာနှင့် ကျိုးကြောင်းဆီလျော်ခြင်းမရှိသောအရာဟု ရှုမြင်သည့် အပြစ်ဒဏ်မျိုးစုံတို့ကို ကြုံတွေ့စေခြင်း ဖြစ်သည်။ ဤအပြစ်ဒဏ်များထဲမှ အချို့သည် လူ၏အမြင်တွင် အထူးသဖြင့် ဝမ်းနည်းဖွယ်ဖြစ်သော်လည်း ဤဝမ်းနည်းဖွယ်အခြေအနေက ၎င်းတို့အပေါ် အဘယ်ကြောင့် ကျရောက်ရသည်ဟူသည်အတွက် နောက်ခံအကြောင်းအရင်းတစ်ခု ရှိသည်။ ယင်းမှာ ဘုရားသခင်က ၎င်းတို့အပေါ် အကြောင်းပြချက်မရှိဘဲ သက်ရောက်စေခဲ့သည့်အရာတစ်ခုမဟုတ်ဘဲ ၎င်းတို့က မရေမတွက်နိုင်သော မကောင်းမှုများများကို ပြုလုပ်ခဲ့သောကြောင့် ၎င်းတို့ ခံစားရမည့် အပြစ်ဒဏ်တစ်ခု ဖြစ်သည်။ လူတို့သည် ဤကိစ္စ၏ အကြောင်းစုံကို ထွင်းဖောက်မမြင်နိုင်ကြသောအခါ အဓိပ္ပာယ်မရှိသည့်အရာကို ပြောဆိုကြပြီး ကောင်းကင်ဘုံနှင့် ဘုရားသခင်အကြောင်း မကျေမနပ်ပြောဆိုကြသည်။ ယင်းမှာ အလွန် မိုက်မဲလှသည်။ သို့ဆိုလျှင် ဘုရားသခင်၏ ကျေးဇူးတော်ကို ခံစားရသူတို့နှင့်ပတ်သက်၍ အခြေအနေမှာ အဘယ်နည်း။ ၎င်းတို့သည် ၎င်းတို့၏ ယခင်ဘဝတွင် ကုသိုလ်ကောင်းမှုများ စုဆောင်းခဲ့ပြီး ကောင်းမှုများစွာကို ပြုလုပ်ခဲ့သောကြောင့်၊ လူသားမျိုးနွယ်ကို အကျိုးပြုခဲ့သော အမှုအရာများစွာနှင့် ဘုရားသခင်၏ ကောင်းကင်ဘုံဆိုင်ရာ စည်းမျဉ်းများနှင့် ဥပဒေများအရ ၎င်းတို့ကို ပြစ်တင်ရှုတ်ချခြင်း မဖြစ်စေဘဲ ဆုလာဘ်များ ရရှိစေခဲ့သော အမှုအရာများစွာကို ပြုလုပ်ခဲ့သောကြောင့် ၎င်းတို့သည် ဤဘဝတွင် ကောင်းချီးများစွာကို ခံစားကြရသည်။ ငါသည် သင့်အား ဥပမာတစ်ခု ပေးမည်။ ပျော်ရွှင်သော မိသားစုတစ်ခုတွင် မွေးဖွားခဲ့သော အမျိုးသမီးတစ်ဦးရှိသည် ဆိုပါစို့၊ ထိုမိသားစုသည် သိပ်မချမ်းသာသော်လည်း သားယောက်ျားလေးများစွာရှိပြီး သမီးမိန်းကလေး မရှိပေ။ ဘုရားသခင်က သူမကို ဤမိသားစုတွင် ရှိနေစေရန် စီစဉ်သည်။ ဤမိန်းကလေး မွေးဖွားလာသည်နှင့်တစ်ပြိုင်နက် သူမသည် မိသားစု၏ အသည်းကျော် ဖြစ်လာသည်။ အလွန်အဖိုးတန်လှသဖြင့် သူမကို ထိခိုက်မည်စိုးသည့်အတွက် သူမအနီးတွင် အသက်ရှူရန်ပင် စိုးရွံ့ကြသည်။ ဤမိန်းကလေးသည် လှပသည်၊ ထက်မြက်ပြီး ချစ်စရာကောင်းကာ သူမ၏ မိဘများနှင့် လူကြီးသူမများအားလုံးက သူမကို နှစ်သက်ကြသည်။ သူမ၏ ဘဝတစ်ခုလုံး အဆင်ပြေချောမွေ့သည်။ သူမ မည်သည့်အရာကို လုပ်ဆောင်သည်ဖြစ်စေ သို့မဟုတ် မည်သည့်အခက်အခဲများကို ကြုံတွေ့ရသည်ဖြစ်စေ သူမကို ကူညီရန် လူကောင်းများ အမြဲရှိနေပြီး သူမ၏ အခက်အခဲအားလုံးက လွယ်လင့်တကူ ပြေလည်သွားသည်။ သူမသည် စိုးရိမ်ပူပန်မှုများမရှိဘဲ ပေါ့ပါးလွတ်လပ်ပြီး ပျော်ရွှင်သော ဘဝဖြင့် အသက်ရှင်နေထိုင်သည်။ အမှန်ပင် သူမ ကောင်းချီးခံစားရသည်တကား။ ဤနေရာတွင် အဘယ်အရာ ဖြစ်ပျက်နေသနည်း။ ဖန်ဆင်းရှင်သည် လူအချို့အပေါ် မျက်နှာလိုက်သလော။ (မလိုက်ပါ။) သို့ဆိုလျှင် အချို့လူများသည် အဘယ်ကြောင့် ထိုသို့သော ကြီးမားသည့် ကောင်းချီးများကို ခံစားနိုင်ကြသနည်း။ လူသားမျိုးနွယ်အတွက် အကျိုးရှိသော အမှုအရာများကို လုပ်ဆောင်ခဲ့သည့် လူတစ်မျိုးကို ဆုချသင့်သည်ဟု ကောင်းကင်ဘုံဆိုင်ရာ စည်းမျဉ်းများနှင့် ဥပဒေများတွင် ပြဋ္ဌာန်းထားပြီး သူမသည် ထိုသို့သော လူတစ်ဦး ဖြစ်ကောင်းဖြစ်နိုင်သည်။ ဖန်ဆင်းရှင်ထံမှ ဆုလာဘ်ကို လက်ခံရရှိပြီးဖြစ်သောကြောင့် သူမသည် လူ့လောကတွင် ထိုသို့သော ကြီးမားသည့် ကောင်းချီးများကို ခံစားရသည်။ သူမသည် အစားအသောက်နှင့် အဝတ်အစားအတွက် မည်သည့်အခါမျှ စိုးရိမ်ပူပန်ရန်မလိုပေ။ သူမ သွားသည့်နေရာတိုင်းတွင်၊ သူမကို ကူညီရန် လူကောင်းများ ရှိနေပြီး သူမ မည်သည့်နေရာသို့ သွားသည်ဖြစ်စေ လူတို့က သူမကို နှစ်သက်ကြသည်။ သူမ အသက်လေးဆယ် သို့မဟုတ် ငါးဆယ်အရွယ်ရောက်ပြီး သူမ၏ ကလေးများ အရွယ်ရောက်နေသည့်အခါတွင်ပင် သူမ၏ မိဘများက သူမကို အသည်းကျော်အဖြစ် သဘောထားနေဆဲဖြစ်သည်။ ၎င်းတို့ထံတွင် ကောင်းသောပစ္စည်းတစ်ခုခုရှိသည့်အခါတိုင်း သူမအတွက် ချန်ထားပေးကြသည်။ ထိုသို့သော ကောင်းချီးများအား သူမ ခံစားနေရသည်ကို အခြားသူများက မြင်သောအခါ မနာလိုဖြစ်ကြပြီး အချို့မှာမူ ၎င်းတို့က ထိုသို့သော ကောင်းချီးများကို မခံစားနိုင်သောကြောင့် မျှတခြင်းမရှိဟု ခံစားရကြသည်။ အကယ်၍ သင်သည်လည်း ဖန်ဆင်းရှင် စီစဉ်ပေးသည့် ထိုသို့သော ကံကြမ္မာကို ခံစားလိုပြီး ထိုသို့သော ကံကောင်းခြင်းနှင့် ကောင်းချီးများကို သူမကဲ့သို့ ခံစားလိုပါက သင်သည်လည်း ကုသိုလ်ကောင်းမှုများ ပိုမိုစုဆောင်းပြီး ကောင်းမှုများ ပိုမိုပြုလုပ်သင့်သည်။ သင်သည်လည်း ကောင်းကင်ဘုံက ကုသိုလ်ကောင်းမှုများ စုဆောင်းခြင်းနှင့် ကောင်းမှုပြုခြင်းအဖြစ် ပြဋ္ဌာန်းထားသော အမှုအရာများကို ပိုမိုလုပ်ဆောင်သင့်သည်။ သို့ဆိုလျှင် သင်သည်လည်း ထိုသို့သော ကောင်းချီးများကို ခံစားနိုင်ပေလိမ့်မည်။ ဤဖြစ်စဉ်၊ ဤအဖြစ်မှန်က လူတို့အား အဘယ်အရာကို ပြောပြသနည်း။ လူတစ်ဦးသည် လူ့လောကတွင် မည်သည့် ကံကြမ္မာမျိုး ရှိသည်ဖြစ်စေ၊ ၎င်းတို့သည် ကောင်းချီးများကို ခံစားရသည်ဖြစ်စေ သို့မဟုတ် ကံခေခြင်းများနှင့် ကြုံတွေ့ရသည်ဖြစ်စေ၊ ၎င်းတို့၏ ဘဝတစ်ခုလုံး အဆင်ပြေချောမွေ့သည်ဖြစ်စေ သို့မဟုတ် ကံအကြောင်းမလှမှုများနှင့် ဘေးဒုက္ခများစွာကို ကြုံတွေ့ရသည်ဖြစ်စေ၊ ယင်းမှာ ၎င်းတို့၏ အတိတ်၊ ပစ္စုပ္ပန်ဘဝများနှင့် ဆက်စပ်မှုတစ်ခုခု ရှိပေသည်။ သို့ဆိုလျှင် နောက်ဆုံးတွင် ၎င်းတို့၏ ကံကြမ္မာသည် အဘယ်အရာဖြစ်သည်ဟူသည်မှာ ဘုရားသခင် သတ်မှတ်ထားသော ကောင်းကင်ဘုံဆိုင်ရာ စည်းမျဉ်းများ၊ ဥပဒေသများနှင့် ဆက်စပ်နေပေသည်။ အကယ်၍ ၎င်းတို့၏ ယခင်ဘဝတွင် ၎င်းတို့ လုပ်ဆောင်ခဲ့သမျှသည် ဆုချခြင်းခံရသည့်ရလဒ်ဖြစ်စေသော ကောင်းကင်ဘုံဆိုင်ရာ စည်းမျဉ်းများနှင့် ဥပဒေသများ၏ ပြဋ္ဌာန်းချက်များနှင့် ကိုက်ညီခဲ့ပါက ဤဘဝတွင် ၎င်းတို့၏ ကံကြမ္မာသည် လူတို့၏အမြင်တွင် စွဲမက်ဖွယ်ကောင်းပြီး၊ အဆင်ပြေချောမွေ့ကာ အလွန်ကောင်းမွန်ခြင်း ဖြစ်ကောင်း ဖြစ်နိုင်သည်။ အကယ်၍ ၎င်းတို့၏ ယခင်ဘဝတွင် ၎င်းတို့ လုပ်ဆောင်ခဲ့သည့်အရာသည် ကောင်းကင်ဘုံဆိုင်ရာ ဥပဒေသများစွာကို ချိုးဖောက်ခဲ့ပြီး အပြစ်ဒဏ်ကိုဖြစ်စေသော ဘုရားသခင် သတ်မှတ်သည့် ကောင်းကင်ဘုံဆိုင်ရာ စည်းမျဉ်းများ၊ ဥပဒေသများ၏ ပြဋ္ဌာန်းချက်များနှင့် ကိုက်ညီသွားပါက ဘုရားသခင် ၎င်းတို့အတွက် စီစဉ်ပေးသော ကံကြမ္မာမှာ လူတို့၏အမြင်တွင် ဤဘဝက ၎င်းတို့၏ ယခင်အကြွေးများကို ပြန်ဆပ်ရန် ဖြစ်လာရခြင်းမျှသာဖြစ်သည့်အလား ၎င်းတို့သည် အလွန် ဆင်းရဲဒုက္ခရောက်ပြီး သနားစရာကောင်းသော ဘဝကို ဖြတ်သန်းရလိမ့်မည်ဖြစ်သည်။ ၎င်းတို့သည် မည်သည့်အစားကောင်းအသောက်ကောင်း သို့မဟုတ် အဝတ်အစားကောင်းကိုမျှ လုံးဝ မွေ့လျော်ခံစားရခြင်းမရှိသည့်အပြင် မည်သူကမျှ ၎င်းတို့ကို မနှစ်သက် သို့မဟုတ် ဂရုမစိုက်ကြပေ။ ဤဘဝတွင် ၎င်းတို့ ဤမျှ ဒုက္ခခံစားရသည်ဟူသည်မှာ ၎င်းတို့၏ မကောင်းသော ကံကြမ္မာကြောင့်ဖြစ်သည်ဟု ၎င်းတို့ ခံစားရသည်။ ဘုရားသခင်ကို ယုံကြည်လာသည့်အချိန်အထိ လူတစ်ဦး၏ ဘဝတစ်ခုလုံးမှာ ဘုရားသခင်က သတ်မှတ်ပြဋ္ဌာန်းထားခြင်းဖြစ်သည်ကို ၎င်းတို့ နားမလည်ကြပေ။ ဘုရားသခင်က အမှုအရာများအား သတ်မှတ်ပြဋ္ဌာန်းသည်ကို ၎င်းတို့ အသိအမှတ်ပြုသောအခါ ၎င်းတို့အတွက် ဘုရားသခင်ကို ကျိုးနွံနာခံရန် ပို၍ လွယ်ကူလာပြီး ၎င်းတို့ ပို၍ လိမ္မာလာကာ ၎င်းတို့၏ ကံကြမ္မာကို ဆန့်ကျင်တိုက်ခိုက်ခြင်း မပြုကြတော့ပေ။ ယခင်က ၎င်းတို့သည် စိတ်ထဲတွင်၊ “ကျွန်ုပ် မည်သည့်မကောင်းမှုများကို လုပ်ခဲ့သနည်း။ ဤဘဝတွင် ကျွန်ုပ် လိပ်ပြာလုံသည်။ ကျွန်ုပ် မည်သူ့ကိုမျှ မထိခိုက်စေခဲ့ဖူးပါ။ အဘယ်ကြောင့် ဤကံကြမ္မာမျိုးနှင့် ကျွန်ုပ် ကြုံရသနည်း။ ကောင်းကင်ဘုံက မမျှတပါ”ဟု မကျေမနပ်ဖြစ်ကြသည်။ ဘုရားသခင်၏ အမှုတော်ကို လက်ခံပြီးနောက် ၎င်းတို့က၊ “ဤသည်မှာ ဘုရားသခင်၏ ဖြောင့်မတ်ခြင်း ဖြစ်သည်။ ဘုရားသခင်သည် ဤအမှုအရာများမှတစ်ဆင့် သူ၏ရှေ့မှောက်သို့ ရောက်လာရန် ကျွန်ုပ်ကို တွန်းအားပေးခဲ့သည်”ဟု နားလည်သွားကြသည်။ ဤသို့ တွေးခြင်းသည်လည်း မှန်ကန်ပြီး ဤသည်မှာ အမှန်တရားတစ်ခု ဖြစ်သည်။ သို့သော် လူတို့ လက်ခံရရှိသော အပြစ်ဒဏ်သည် ဘုရားသခင်၏ အချုပ်အခြာအာဏာမှ လာသည်မှာလည်း အမှန်တရားတစ်ခု ဖြစ်သည်။ ဤအရာအားလုံးဖြစ်သည့် အကြောင်းတရားများနှင့် အကျိုးတရားများ၏ သံသရာ၊ မကောင်းသောသူကို အပြစ်ပေးပြီး ကောင်းသောသူကို ဆုချခြင်းနှင့် ကောင်းကင်ဘုံဆိုင်ရာ စည်းမျဉ်းများနှင့် ဥပဒေများ၊ ဤအရာအားလုံးသည် အဘယ်အရာတွင် အကျုံးဝင်သနည်း။ ယင်းတို့အားလုံး၏ နောက်ကွယ်တွင် ဘုရားသခင်၏ ဖြောင့်မတ်သော စိတ်သဘောထား ရှိသည်၊ ဘုရားသခင်၏ ဖြောင့်မတ်သော စိတ်သဘောထားက ယင်းတို့အားလုံးအပေါ် အချုပ်အခြာအာဏာရှိသည်။ ထို့ကြောင့် လူတို့၏ အယူအဆများ၊ နှစ်သက်မှုများ သို့မဟုတ် ဆန္ဒများနှင့် မကိုက်ညီသည့် အမျိုးမျိုးသော အမှုအရာအားလုံးက ၎င်းတို့၏ ကံကြမ္မာများ၌ ပေါ်ပေါက်လာသည့်အခါတွင်ပင် လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာရှိခြင်းနှင့်ဆိုင်သော ကိစ္စရပ်သည် အပြုသဘောဆောင်သော အရာတစ်ခုအဖြစ် ရှိမြဲရှိနေသည်။ ဤသည်မှာ ယုတ္တိတန်သည် မဟုတ်လော။ (ယုတ္တိတန်ပါသည်။) သင်၏ လူသားဆိုင်ရာ ကြင်နာမှုမှတစ်ဆင့် လူတို့ ဒုက္ခခံစားနေရသည်ကို သင် မြင်သောအခါ သင်က “ထိုလူက သနားစရာကောင်းလိုက်လေခြင်း။ တစ်ဦးတလေ ဒုက္ခခံစားရသည်ကို ကျွန်ုပ် မကြည့်ရက်နိုင်ပါ။ ပြီးလျှင် ဆိုးယုတ်သောလူများက အခြားသူများအား အနိုင်ကျင့်သည်ကိုဘာ်း ကျွန်ုပ် မကြည့်ရက်နိုင်ပါ”ဟု တွေးသည်။ အချို့လူများသည် ဤဘဝတွင် အမြဲ အနိုင်ကျင့်ခံကြရသည်။ ထိုအရာအတွက် အကြောင်းပြချက်မှာ အဘယ်နည်း။ ယင်းမှာ ၎င်းတို့၏ ယခင်ဘဝတွင် ၎င်းတို့သည် လူတို့ကို အမြဲ အနိုင်ကျင့်ခဲ့ပြီး လူအတော်များများကို ထိခိုက်စေခဲ့သောကြောင့်ဖြစ်သည်။ ထို့ကြောင့် ဤဘဝတွင် ၎င်းတို့ကိုယ်တိုင် အနိုင်ကျင့်ခံကြရမည်ဖြစ်သည်။ အကယ်၍ သင်သည် လူတို့ကို အမြဲ အနိုင်ကျင့်ပါက အဆုံးတွင် သင် ရိတ်သိမ်းရသော အသီးအပွင့်မှာ သင်ကိုယ်တိုင် အနိုင်ကျင့်ခံရခြင်း ဖြစ်သည်။ ဤသည်မှာ ဖန်ဆင်းရှင်၏ ဖြောင့်မတ်ခြင်း ဖြစ်သည်။ ထိုနည်းလမ်းအတိုင်း သင်ကိုယ်သင် ကျင့်ကြံပြုမူခြင်းအားဖြင့် သင်သည် ကောင်းကင်ဘုံဆိုင်ရာ ဥပဒေများကို ချိုးဖောက်ခဲ့သောကြောင့်၊ သင်၏ ယခင်ဘဝတွင် သင်ပြုခဲ့သော မကောင်းမှုအတွက် အဖိုးအခပေးဆပ်သင့်ပြီး နာကျင်မှုနှင့် ညှဉ်းပန်းနှိပ်စက်မှုကို ခံယူသင့်သည်။ ဤသည်မှာ ဘုရားသခင်၏ ဖြောင့်မတ်ခြင်းဖြစ်ပြီး ယင်းကို သင် မလွတ်မြောက်နိုင်ပေ။ ထို့ကြောင့် လူတို့အတွက် အမျိုးမျိုးသော ကံကြမ္မာများ ရှိသည်ဟူသောအချက်က ဘုရားသခင် သတ်မှတ်ထားသော ကောင်းကင်ဘုံဆိုင်ရာ စည်းမျဉ်းများနှင့် ဥပဒေများကို မည်သည့်လူကမျှ မပြောင်းလဲနိုင်ကြောင်းနှင့် မည်သူတစ်ဦးတစ်ယောက်မျှ ခြွင်းချက်မရှိကြောင်းကို တိုး၍ ရှင်းလင်းစေသည်။ ဖန်ဆင်းရှင်သည် လူသားမျိုးနွယ်အတွက် လူ့ဇာတိဆိုင်ရာ ခံစားချက်များ မည်သည့်အခါမျှ မရှိခဲ့သည့်အပြင်၊ ဖန်ဆင်းရှင်၏ အနှစ်သာရမှာ လူ့ဇာတိဆိုင်ရာ ခံစားချက်များ မရှိခြင်းဖြစ်သည်မှာ အမှန်ပင်ဖြစ်သည်။ သူသည် ဖြောင့်မတ်သော စိတ်သဘောထားသာ ရှိသည်။ ဘုရားသခင် ပြုလေသမျှသည် လူ့ဘာသာစကားအရ ကျိုးကြောင်းဆီလျော်ပြီး ဖြောင့်မတ်သည်။ သို့ဆိုလျှင် ယင်းကို သမ္မာတရား၏ ရှုထောင့်အမြင်မှ မည်သို့ ရှုမြင်သင့်သနည်း။ ယင်းမှာ ဘုရားသခင်၏ ဖြောင့်မတ်သော စိတ်သဘောထားဖြစ်သည်၊ ယင်းတို့သည် အပြုသဘောဆောင်သော အရာများချည်းသာ ဖြစ်ကြသည်။ လူတို့သည် ယင်းကို ဘုရားသခင်ထံမှ လက်ခံသင့်ပြီး လက်တွေ့နှင့်မကိုက်ညီသော သို့မဟုတ် သမ္မာတရားနှင့်မကိုက်ညီသော မည်သည့် ဝေဖန်မှုများ သို့မဟုတ် အကဲဖြတ်မှုများမျှ ဘုရားသခင်အပေါ် မရှိသင့်ပေ။ သင်သည် လူသားဆိုင်ရာ ရှုထောင့်မှနေ၍ အချို့လူများကို စာနာပြီး သနားလျှင်ပင်၊ သမ္မာတရားအချို့ကို နားလည်သော ဘုရားသခင်၏ နောက်လိုက်တစ်ဦးအနေဖြင့် သင်သည် ဘုရားသခင်၏ ဖြောင့်မတ်သော စိတ်သဘောထားကို ချီးမွမ်းသင့်ပြီး ဘုရားသခင်၏ အချုပ်အခြာအာဏာကိုလည်း ချီးမွမ်းသင့်သည်။ ဘုရားသခင်သည် ဤနည်းလမ်းဖြင့် အချုပ်အခြာအာဏာရှိသည်မှာ အလွန်ကောင်းပေသည်တကား။ ဘုရားသခင်သည် လူတို့၏ ကံကြမ္မာများအပေါ် ဤနည်းလမ်းဖြင့် အချုပ်အခြာအာဏာ ရှိသောကြောင့်သာလျှင် လူသားမျိုးနွယ်သည် ယနေ့တိုင် စနစ်တကျပုံစံဖြင့် ရှင်သန်နိုင်ခဲ့ခြင်း ဖြစ်သည်။ အကယ်၍ စာတန်သည် လူတို့၏ ကံကြမ္မာများအပေါ် အချုပ်အခြာအာဏာရှိခဲ့ပါက လူသားမျိုးနွယ်သည် အချိန်ကြာမြင့်စွာကပင် ကမောက်ကမအခြေအနေတွင် ရှိနေပြီးဖြစ်မည်ဖြစ်ပြီး ၎င်းတို့အတွက် ယနေ့တိုင် အသက်ရှင်နေထိုင်ဖို့ မဖြစ်နိုင်အောင်ဖြစ်ခဲ့ပေမည်။ နတ်ဆိုး၏ နယ်ပယ်က မည်သို့ရှိသည်ကို ကြည့်လော့။ ဘုရားသခင်၏ အချုပ်အခြာအာဏာမရှိဘဲ လူ့လောကသည် နတ်ဆိုး၏ နယ်ပယ်နှင့် အတူတူပင်ဖြစ်ပေမည်။ နတ်ဆိုး၏ နယ်ပယ်ဟူသည် အဘယ်နည်း။ အလက်တွေ့ကျဆုံး ဥပမာမှာ သွေးထွက်သံယိုမှုနှင့် လူသတ်လိုသော ရည်ရွယ်ချက်တို့ဖြင့် ပြည့်နှက်နေသော စီစီပီ၏ အာဏာရှင်အုပ်ချုပ်မှုအတွင်းရှိ အတွင်းပိုင်း ရုန်းကန်မှုများ၊ ပွင့်ပွင့်လင်းလင်းရော၊ တိတ်တဆိတ်ပါ ဆောင်ရွ့က်သည့် အတွင်းပိုင်း ရုန်းကန်မှုများ ဖြစ်သည်။ ယင်းမှာ နတ်ဆိုး၏ နယ်ပယ် ဖြစ်သည်။ စီစီပီ၏ အာဏာရှင်အုပ်ချုပ်မှု အတွင်းပိုင်း အခြေအနေသည် ကမောက်ကမဖြစ်နေသည် မဟုတ်လော။ လူတို့သည် မကြာခဏ ပျောက်ကွယ်သွားကြပြီး ၎င်းတို့ သိသာထင်ရှားစွာ လုပ်ကြံခံရသည့်အခါတွင်ပင် မည်သူမျှ ယင်းကို မကြေညာဝံ့ပေ။ ဤသည်မှာ နတ်ဆိုး နယ်ပယ်၏ ကမောက်ကမ အခြေအနေဖြစ်ပြီး ယနေ့ ဆိုးယုတ်သော လောက၏ ကမောက်ကမ အခြေအနေလည်း ဖြစ်သည်။

လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာက အပြုသဘောဆောင်သော အရာတစ်ခုဖြစ်သည်မှာ ဧကန်မုချ အမှန်တရားတစ်ခု ဖြစ်သည်။ လူတို့၏ ကံကြမ္မာများကို စီစဉ်ရာတွင် ဘုရားသခင်၏ မူလရည်ရွယ်ချက်နှင့်ဆိုင်သော ရှုထောင့်အမြင်မှဖြစ်စေ၊ ဘုရားသခင် ပြဋ္ဌာန်းထားသော ကောင်းကင်ဘုံဆိုင်ရာ စည်းမျဉ်းများနှင့် ဥပဒေများက ဖြစ်ပေါ်စေသော လူတို့ ကံကြမ္မာများ၏ ရလဒ်များနှင့်ဆိုင်သော ရှုထောင့်အမြင်မှဖြစ်စေ၊ လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခုဖြစ်ပြီး အပျက်သဘောဆောင်သော အရာတစ်ခုမဟုတ်ဟု အကြွင်းမဲ့ သေချာမှုဖြင့် ပြောဆိုသင့်သည်။ အကယ်၍ သင်သည် ဤသမ္မာတရားနှင့်ပတ်သက်၍ အယူအဆများရှိပါက သင်၏ အယူအဆများကို ဖြေရှင်းရန် ဘုရားသခင်၏ နှုတ်ကပတ်တော်များထဲတွင် သမ္မာတရားကို သင် ရှာဖွေနိုင်သည်၊ သို့သော် သင်၏ အယူအဆများနှင့် စိတ်ကူးများကို အခြေခံ၍ “ဘုရားသခင်၏ အချုပ်အခြာအာဏာအောက်ရှိ လူတို့၏ ကံကြမ္မာများသည် ၎င်းတို့အတွက် ကောင်းမွန်ပြီး အကျိုးရှိသင့်သည်။ ဘုရားသခင်၏ အချုပ်အခြာအာဏာကြောင့် အမှုအရာများက အချို့လူများအတွက် အဘယ်ကြောင့် ဤမျှ ဆိုးရွားစွာ ဖြစ်သွားရသနည်း။ ဤသည်မှာ ဘုရားသခင်၏ အချုပ်အခြာအာဏာ မဖြစ်သင့်ပါ၊ မှန်သလော”ဟု သင် ပြော၍မရပေ။ ထိုသို့သောအရာတစ်ခုကို သင် လုံးဝ မပြောရ။ ထိုသို့ မတန်တဆ ပုန်ကန်တတ်ပြီး ဘုရားသခင်ကို စော်ကားသောစကားမျိုးကို သင်၏နှုတ်မှ လုံးဝ ထွက်မလာရ။ ယနေ့မှစ၍ သင်သည် “လူတို့၏ ကံကြမ္မာများသည် ဘုရားသခင်၏ အချုပ်အခြာအာဏာအောက်တွင် ရှိပြီး ဘုရားသခင်၏ အချုပ်အခြာအာဏာသည် အပြုသဘောဆောင်သော အရာတစ်ခု ဖြစ်သည်” ဟူသော သမ္မာတရားကို လက်ခံပြီး အတည်ပြုရမည်။ ဤအရာနှင့်ပတ်သက်၍ သံသယမဝင်နှင့်။ သင်၏ ကိုယ်ပိုင်မျက်စိဖြင့် မြင်ရသော သို့မဟုတ် သင် ကြုံတွေ့ရသော လူတို့၏ ကံကြမ္မာများသည် သင်၏ အယူအဆများနှင့် မည်သို့ပင် ကွဲလွဲနေပါစေ၊ သို့မဟုတ် ၎င်းတို့သည် လူမဆန်ဟု သင် ထင်လျှင်ပင်၊ လူတို့၏ ကံကြမ္မာများအပေါ် ဘုရားသခင်၏ အချုပ်အခြာအာဏာက စစ်မှန်ပြီး အပြုသဘောဆောင်သော အရာတစ်ခုဖြစ်သည်ကို သင် ယုံကြည်ပြီး အတည်ပြုသင့်သည်။ ဤအချက်ကို သံသယဝင်၍မရပေ။ ဤသမ္မာတရားကို ရှင်းလင်းစွာ မိတ်သဟာယဖွဲ့ပြီးပြီလော။ (ဖွဲ့ပြီးပါပြီ။) ဤသည်မှာ ဘုရားသခင်ကို သိကျွမ်းခြင်း၌ အလွန် အရေးပါသော ကိစ္စရပ်တစ်ခုဖြစ်ပြီး ယင်းကို ဖြေရှင်းပြီးဖြစ်သည်၊ မှန်သလော။ (မှန်ပါသည်။) သို့ဆိုလျှင် ယနေ့အတွက် ငါတို့၏ မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၄ ခုနှစ်၊ ဧပြီလ ၆ ရက်


သမ္မာတရားကို လိုက်စားရန်နည်းလမ်း (၁၉)

လူတို့၏ ဇာစ်မြစ်များအရ လူအမျိုးအစားသုံးမျိုး

လူများမှ လူဝင်စားသောလူများ၏ လက္ခဏာများ

၂။ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိခြင်း

ဂ။ အပြုသဘောဆောင်သော အရာများနှင့် အပျက်သဘောဆောင်သော အရာများကို ပိုင်းခြားသိမြင်နည်း အပြုသဘောဆောင်သောအရာများ၏ အနက်ဖွင့်ဆိုချက်

အပြုသဘောဆောင်သောအရာများဟူသည့် အကြောင်းအရာနှင့်ပတ်သက်၍ ပြီးခဲ့သည့်တစ်ကြိမ်က ငါတို့သည် အပြုသဘောဆောင်သောအရာများဟူသည် အဘယ်အရာဖြစ်သည်ကို မိတ်သဟာယဖွဲ့ခဲ့ပြီး ယင်းတို့အား အဓိပ္ပာယ်ဖွင့်ဆိုချက်တစ်ခု ပေးခဲ့သည်။ အပြုသဘောဆောင်သောအရာများဟူသည် အဘယ်အရာများ ဖြစ်သနည်း။ (ဘုရားသခင် ဖန်ဆင်းခဲ့သောအရာအားလုံး၊ ဘုရားသခင် သတ်မှတ်ပြဋ္ဌာန်းသော အရာအားလုံး သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာအားလုံးတို့သည် အပြုသဘောဆောင်သောအရာများ ဖြစ်ကြသည်။) သင်တို့သည် အပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်ကို မှတ်မိကြသော်လည်း ပေးခဲ့သော ဥပမာများကို သင်တို့ နားလည်နိုင်သလော။ (ကျွန်ုပ်တို့ အတိုင်းအတာတစ်ခုအထိ နားလည်နိုင်ပါသည်။) ဤအဓိပ္ပာယ်ဖွင့်ဆိုချက်၊ အပြုသဘောဆောင်သောအရာများနှင့်ဆိုင်သည့် ဤအယူအဆသည် သမ္မာတရားတစ်ခု ဖြစ်သလော။ (ယင်းသည် သမ္မာတရားတစ်ခု ဖြစ်ပါသည်။) သင်တို့ သေချာသလော။ ဘုရားသခင်၏ နှုတ်ကပတ်တော်များကို ဖတ်ရှုသောအခါ ဤအဓိပ္ပာယ်ဖွင့်ဆိုချက်သည် သမ္မာတရားတစ်ခုဖြစ်ပြီး တိကျသည်ဟု သင်တို့ ခံစားရသော်လည်း သင်၏ အယူအဆများနှင့် မကိုက်ညီသော တစ်စုံတစ်ခုကို သင် ကြုံတွေ့ရသောအခါ သင်သည် ယင်းကို နားမလည်နိုင်ဘဲ သမ္မာတရားကို လက်ခံမည်မဟုတ်ပေ။ တစ်စုံတစ်ခုကို လူတို့၏ အယူအဆများအရ အပြုသဘောဆောင်သောအရာ သို့မဟုတ် အပျက်သဘောဆောင်သောအရာအဖြစ် ရှုမြင်သည်ဖြစ်စေ မမြင်သည်ဖြစ်စေ၊ အတိုချုပ်ပြောရလျှင် ယင်းသည် ဘုရားသခင်က အပြုသဘောဆောင်သောအရာအဖြစ် အဓိပ္ပာယ်ဖွင့်ဆိုသည့်အရာ မဟုတ်သရွေ့၊ ယင်းသည် အပြုသဘောဆောင်သောအရာတစ်ခု မဟုတ်ဘဲ အပျက်သဘောဆောင်သောအရာတစ်ခု ဖြစ်သည်။ သင်သည် အမှုအရာများကို ဤနည်းလမ်းဖြင့် ပိုင်းခြားသိမြင်နိုင်စွမ်း ရှိသလော။ (ရှိပါသည်။ ဘုရားသခင်က တစ်စုံတစ်ခုကို အပြုသဘောဆောင်သောအရာအဖြစ် အဓိပ္ပာယ်ဖွင့်ဆိုထားပြီး ဤသည်မှာ ကျွန်ုပ်၏ ကိုယ်ပိုင်အယူအဆများနှင့် မကိုက်ညီဘဲ ကျွန်ုပ် နားမလည်နိုင်သော်လည်း ဘုရားသခင် ပြောဆိုသည့်အရာသည် သမ္မာတရားဖြစ်သည်မှာ သေချာကြောင်း ကျွန်ုပ် သိပါသည်၊ သို့ဆိုလျှင် ကျွန်ုပ်သည် မိမိကိုယ်ကို ငြင်းပယ်ရန် သင်ယူပါမည်။) ဤအရာက သင့်ကို ဘေးဖြစ်စေလျှင်၊ သို့မဟုတ် လူအားလုံးကိုပင် ဘေးဖြစ်စေလျှင် လူတို့၏ အယူအဆများအရ ယင်းသည် ၎င်းတို့ကို အကျိုးမပြုဘဲ မည်သည့် ပျော်ရွှင်မှု သို့မဟုတ် နှစ်သက်မှုကိုမျှ မဆောင်ကြဉ်းပေးဘဲ ထိုအစား နာကျင်မှုနှင့် ကံဆိုးမိုးမှောင်ကျမှုကို ဖြစ်စေလျှင် သင်သည် ယင်းကို မည်သို့ ရှုမြင်မည်နည်း။ သင်သည် “အပြုသဘောဆောင်သောအရာများနှင့်ဆိုင်သည့် ဘုရားသခင်၏ အဓိပ္ပာယ်ဖွင့်ဆိုချက်သည် အမှန်တကယ် တိကျသည်၊ လူတို့သည် မိမိတို့၏ အယူအဆများဖြင့် အကဲဖြတ်မှုများ မပြုလုပ်နိုင်သည့်အပြင် တစ်စုံတစ်ခုကို ၎င်းတို့ အကျိုးအမြတ်ရရှိခြင်း ရှိမရှိအပေါ် အခြေခံ၍လည်း အကဲမဖြတ်နိုင်” ဟူသော သင်၏အမြင်ကို ဆက်လက်စွဲကိုင်ထားဦးမည်လော။ ဤအရာနှင့်ပတ်သက်၍ သင် မသေချာနိုင်ပေ၊ ဟုတ်သည် မဟုတ်လော။ (ကျွန်ုပ်တို့ မသေချာနိုင်ပါ။) သမ္မာတရား၏ မည်သည့်ရှုထောင့်မဆိုသည် အယူဝါဒအဆင့်တွင်သာ ကျိုးကြောင်းဆီလျော်ခြင်း သို့မဟုတ် ခိုင်လုံခြင်း မဟုတ်ဘဲ ထိုအစား လက်တွေ့ဘဝတွင် အဖြစ်မှန်အားလုံး၏ ရှေ့မှောက်၌မူကား ယင်းသည် ထာဝရမပြောင်းလဲသော အဆိုတစ်ခု ဖြစ်သည်။ သင်သည် ဤအရာကို မသေချာနိုင်ပါက သင်၏ စိတ်နှလုံးထဲတွင် သင်၏ သမ္မာတရားနှင့်ဆိုင်သော အယူအဆသည် အမှန်တကယ်တွင် မရေရာပေ။ ငါတို့ မိတ်သဟာယဖွဲ့သော သမ္မာတရား၏ အမျိုးမျိုးသော ရှုထောင့်များအားလုံးသည် အမျိုးမျိုးသော လူများ၊ ဖြစ်ရပ်များနှင့် အမှုအရာများအပေါ် အမြင်ရှုထောင့်များနှင့် သက်ဆိုင်သည်။ ယင်းတို့သည် အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ အနှစ်သာရ၊ စစ်မှန်သော အခြေအနေများနှင့် သက်ဆိုင်ပြီး ဘုရားသခင်သည် ဤလူများ၊ ဖြစ်ရပ်များနှင့် အမှုအရာများကို မည်သို့ ဆက်ဆံသည်ကိုလည်းကောင်း၊ ၎င်းတို့နှင့်ပတ်သက်၍ သူ၏ ရှုမြင်ပုံများနှင့် သဘောထားများမှာ အဘယ်အရာ ဖြစ်သည်ကိုလည်းကောင်း လူတို့အား မြင်နိုင်စေသည်။ အပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်သည် သမ္မာတရား ဖြစ်သောကြောင့် ယင်းသည် ဤအဓိပ္ပာယ်ဖွင့်ဆိုချက်၏ အတိုင်းအတာက အကျုံးဝင်သော အမျိုးမျိုးသော လူများ၊ ဖြစ်ရပ်များနှင့် အမှုအရာများ၏ စစ်မှန်သော အခြေအနေများနှင့် အနှစ်သာရသာမက ဤအမျိုးမျိုးသော အမှုအရာများနှင့် စပ်လျဉ်းသည့် ဘုရားသခင်၏ သဘောထားများ၊ ရှုထောင့်အမြင်များနှင့် ပြောဆိုချက်များလည်း မလွဲဧကန် ပါဝင်သည်။ သို့ဖြစ်၍ လူတို့သည် မိမိတို့၏ အယူအဆများအရ အပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်ကို မှန်သည် သို့မဟုတ် မှားသည်ဟု ထင်သည်ဖြစ်စေ မထင်သည်ဖြစ်စေ၊ မိမိတို့၏ ရိုးရာယဉ်ကျေးမှု သို့မဟုတ် နေ့စဉ်ဘဝများ၏ နောက်ခံအခြေအနေအတွင်းတွင် အပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်အပေါ် လူတို့၏ ကနဦး ရှုထောင့်အမြင်မှာ မည်သို့ပင်ဖြစ်စေ အတိုချုပ်ပြောရလျှင် ဤအပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်သည် သမ္မာတရားတစ်ခု ဖြစ်သောကြောင့် ယင်းက အကျုံးဝင်သော လူများ၊ ဖြစ်ရပ်များနှင့် အမှုအရာများသည် အပြုသဘောဆောင်သောအရာများအားလုံး ဖြစ်ကြပြီး ယင်းနှင့် ဆန့်ကျင်သောအရာများသည် အပျက်သဘောဆောင်သောအရာများအားလုံး ဖြစ်ကြသည်။ ဤသည်မှာ သံသယရှိစရာမလိုဘဲ သေချာသည်။ သင်သည် ဤကိစ္စရပ်ကို ရှင်းလင်းစွာ နားလည်ရမည်။ မည်သည့်အချိန် သို့မဟုတ် မည်သည့်လူမှုပတ်ဝန်းကျင်တွင်မဆို၊ အပြုသဘောဆောင်သောအရာတစ်ခုက သင့်အပေါ် သက်ရောက်မှု မည်သို့ပင်ရှိသည်ဖြစ်စေ၊ ယင်းနှင့်ပတ်သက်၍ သင်၏ သဘောထားနှင့် ရှုထောင့်အမြင်မှာ မည်သို့ပင်ဖြစ်စေ အပြုသဘောဆောင်သောအရာများ၏ အဓိပ္ပာယ်ဖွင့်ဆိုချက်နှင့် ထိုအဓိပ္ပာယ်ဖွင့်ဆိုချက်က အကျုံးဝင်သော လူများ၊ ဖြစ်ရပ်များနှင့် အမှုအရာများ၏ အနှစ်သာရသည် မပြောင်းလဲပေ။ နားလည်သလော။ (နားလည်ပါသည်။)

ပြီးခဲ့သည့်တစ်ကြိမ်က ငါတို့သည် “ဘုရားသခင် သတ်မှတ်ပြဋ္ဌာန်းသော သို့မဟုတ် ဘုရားသခင်၏ အချုပ်အခြာအာဏာအောက်တွင်ရှိသော အရာအားလုံးတို့သည် အပြုသဘောဆောင်သောအရာများ ဖြစ်သည်” ဟူသော ပြောဆိုချက်နှင့်စပ်လျဉ်း၍ တိကျသော ဥပမာအနည်းငယ်ကို အဓိကအားဖြင့် မိတ်သဟာယဖွဲ့ခဲ့ကြသည်။ “ဘုရားသခင် ဖန်ဆင်းခဲ့သော အရာအားလုံးသည် အပြုသဘောဆောင်သောအရာများ ဖြစ်သည်” ဟု ဖော်ပြထားသည့် အပိုင်းနှင့်ပတ်သက်၍ ငါတို့ အသေးစိတ် မိတ်သဟာယမဖွဲ့ခဲ့ကြပေ။ သို့ဆိုလျှင် ဤပြောဆိုချက်သည် မိတ်သဟာယဖွဲ့ခြင်းမှတစ်ဆင့် သို့မဟုတ် နှစ်များတစ်လျှောက် သင်တို့ နားလည်ခဲ့သော သမ္မာတရားများမှတစ်ဆင့် မှန်ကန်ကြောင်း သင်တို့ အတည်ပြုနိုင်စွမ်း ရှိသလော။ သို့တည်းမဟုတ် ဘဝတွင် သင်တို့ မြင်တွေ့ခဲ့ပြီး တွေ့ကြုံခဲ့ရသော လူများ၊ ဖြစ်ရပ်များနှင့် အမှုအရာများကို အခြေခံ၍ ဘုရားသခင် ဖန်ဆင်းခဲ့သော အရာအားလုံးသည် အပြုသဘောဆောင်သောအရာများ ဖြစ်ကြောင်း သင်တို့ သက်သေပြနိုင်စွမ်း ရှိသလော။ သင်တို့သည် အမှုအရာများကို ဤနည်းလမ်းဖြင့် နားလည်နိုင်စွမ်း ရှိသလော။ သင်တို့သည် ဤသို့ သမ္မာတရားကို ရှာဖွေနိုင်စွမ်း ရှိသလော။ (ကျွန်ုပ်တို့သည် အချို့သော ပိုမိုရိုးရှင်းသည့်အရာများကို ဤနည်းလမ်းဖြင့် နားလည်နိုင်ပါသည်။) ဤနေရာတွင် စည်းမျဉ်းတစ်ခု ရှိသည်။ ယင်းကို အပေါ်ယံကြည့်လျှင် ဘုရားသခင် ဖန်ဆင်းခဲ့သောအရာ၊ ဘုရားသခင် သတ်မှတ်ပြဋ္ဌာန်းသောအရာ သို့မဟုတ် ဘုရားသခင်၏ အချုပ်အခြာအာဏာအောက်ရှိ အရာဟူသည့် အကြောင်းအရာများသည် အလွန်ကျယ်ပြန့်သော နယ်ပယ်တွင် အကျုံးဝင်ပြီး အလွန်ပင် သဘောတရားပိုင်းဆန်သော်လည်း အမှန်တွင် ၎င်းတို့သည် လက်တွေ့ဘဝတွင် လူတို့ ထိတွေ့ဆက်ဆံရသော အမျိုးမျိုးသော လူများ၊ ဖြစ်ရပ်များနှင့် အမှုအရာများနှင့် နီးကပ်စွာ ဆက်စပ်နေသည်၊ ယင်းတို့သည် တစ်သားတည်း ဆက်စပ်နေသည်ဟုလည်း ဆိုနိုင်သည်၊ ယင်းတို့သည် လက်တွေ့ဘဝနှင့် ကင်းကွာနေခြင်း မရှိပေ။ ဤသည်မှာ ပြဿနာတစ်ခုနှင့် သက်ဆိုင်သည်။ သင်၏ဘဝတွင် မမျှော်လင့်ထားသော လူများ၊ ဖြစ်ရပ်များနှင့် အမှုအရာများစွာကို သင် ရင်ဆိုင်ရသောအခါ ယင်းတို့သည် အပြုသဘောဆောင်သောအရာများ သို့မဟုတ် အပျက်သဘောဆောင်သောအရာများ ဖြစ်သည်ကို သင် မဆုံးဖြတ်နိုင်ပေ။ အပြုသဘောဆောင်သောအရာများနှင့် အပျက်သဘောဆောင်သောအရာများကို ပိုင်းခြားသိမြင်ခြင်းအတွက် အယူဝါဒကို သင် နားလည်လျှင်ပင် သင်သည် ယင်းကို ဆုံးဖြတ်နိုင်ခြင်း မရှိဆဲသာဖြစ်၏။ ယင်းတို့သည် အပြုသဘောဆောင်သောအရာများက လွှမ်းခြုံထားသော အရာအမျိုးအစားများ ဖြစ်လျှင်ပင် သင်၏ အယူအဆများအတွင်းတွင် ယင်းတို့ကို အပြုသဘောဆောင်သောအရာများအဖြစ် အသိအမှတ်မပြုဘဲ သင်၏ စိတ်နှလုံးထဲတွင် ယင်းတို့ကို သင် ပစ်ပစ်ခါခါငြင်းပြီး စက်ဆုပ်ရွံရှာသည့်အပြင် ယင်းတို့သည် အပြုသဘောဆောင်သောအရာများ၏ နယ်ပယ်အတွင်း စာရင်းထည့်သွင်းခံရရန် လုံးဝ မထိုက်တန်ဟုပင် သင် ထင်သော်လည်း ယင်းတို့သည် အမှန်တကယ်တွင် ဘုရားသခင် ဖန်ဆင်းခဲ့သော၊ ဘုရားသခင် သတ်မှတ်ပြဋ္ဌာန်းသော သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသောအရာများဖြစ်ပြီး ယင်းတို့သည် အပြုသဘောဆောင်သောအရာများ၏ အမျိုးအစားတွင် ပါဝင်သည်။ ဤသည်မှာ လူတို့သည် ဤအရာအမျိုးအစားများကို မည်သို့ ရင်ဆိုင်သင့်သည်ဟူသည့် လက်တွေ့လုပ်ဆောင်ခြင်း စည်းမျဉ်းများ အသုံးဝင်လာသည့်အချိန် ဖြစ်သည်။ အရှင်းဆုံးသော လက်တွေ့လုပ်ဆောင်ခြင်း စည်းမျဉ်းမှာ ဤသို့ဖြစ်သည်။ ပထမဦးစွာ မေးခွန်း ထုတ်နေသည့်အရာသည် အပြုသဘောဆောင်သော အရာများ၏ အဓိပ္ပာယ်ဖွင့်ဆိုချက်က အကျုံးဝင်သော အရာအမျိုးအစားတစ်ခုဖြစ်ကြောင်း သင် သေချာရမည်။ လူတို့၏ အယူအဆများအရ ယင်းသည် အပြုသဘောဆောင်သောအရာတစ်ခုကဲ့သို့ မထင်ရသော်လည်း ယင်းသည် ဘုရားသခင် အဓိပ္ပာယ်ဖွင့်ဆိုထားသော အပြုသဘောဆောင်သောအရာများ၏ အမျိုးအစားအတွင်းရှိ တစ်စုံတစ်ခုဖြစ်ပါက ပထမဦးစွာ ယင်းသည် အပြုသဘောဆောင်သောအရာ တစ်ခုဖြစ်ကြောင်းနှင့် ယင်းနှင့်ပတ်သက်၍ လုံးဝ အမှားအယွင်းမရှိကြောင်း သင် သေချာရမည်။ ဘုရားသခင် ယင်းကို ဖန်ဆင်းခြင်း၌ အရေးပါမှု ရှိသည်၊ ယင်းမှာ လူတို့ ယင်းထံမှ သင်ခန်းစာအချို့ သင်ယူရန်အတွက် ဖြစ်သည်။ ဤအရာကို သေချာရန် လိုအပ်သည်။ ဤသည်မှာ လက်တွေ့လုပ်ဆောင်ခြင်း စည်းမျဉ်းတစ်ခု ဖြစ်သည်။ ဒုတိယအချက်မှာ ဤအရာ သို့မဟုတ် ဤကိစ္စရပ်မျိုးနှင့်ပတ်သက်၍ ကျွန်ုပ်တို့သည် သိပ္ပံပညာရှင်များကဲ့သို့ ဖြစ်ရန်နှင့် ယင်း၏ သဘောသဘာဝ သို့မဟုတ် လုပ်ဆောင်ချက်ကိုဖြစ်စေ၊ လူ့ဘဝတွင် သို့မဟုတ် အစားအစာ ကွင်းဆက်တစ်ခုလုံးတွင် ယင်းက မည်သို့သော အခန်းကဏ္ဍမှ ပါဝင်သည်ကိုဖြစ်စေ လေ့လာရန် မလိုအပ်ပေ။ ယင်းသည် အပြုသဘောဆောင်သော အရာတစ်ခုဖြစ်ကြောင်း သေချာရုံမျှဖြင့် လုံလောက်သည်။ အချို့လူများက “ဤအပြုသဘောဆောင်သောအရာသည် လူတို့၏ ဘဝတွင် မကြာခဏ ပေါ်ပေါက်ပြီး ၎င်းတို့၏ ဘဝကို နှောင့်ယှက်ကာ ယင်းသည် အပြုသဘောဆောင်သည်ဟူသော ၎င်းတို့၏ အမြင်ကို သက်ရောက်မှုရှိပါက သို့ဆိုလျှင် ယင်းကို မည်သို့ သဘောထားပြုမူသင့်သနည်း” ဟု ပြောဆိုကြသည်။ ယင်းကို ကိုင်တွယ်ရန် လွယ်ကူသည်။ သင်၏ဘဝတွင် ယင်းကို အသုံးပြုရန် လိုအပ်ပါက လိုအပ်သလို အသုံးပြုလော့၊ ယင်းကို သင့်အား အစေခံခိုင်းလော့။ သင်သည် ယင်းကို အသုံးပြုရန် မလိုအပ်ဘဲ ယင်းက သင့်ကို မကြာခဏ နှောင့်ယှက်လျှင် သို့မဟုတ် သင်၏ ရုပ်ပိုင်းဆိုင်ရာ အာရုံတစ်ခုခုကို နှောင့်ယှက်လျှင် သင်သည် ယင်းကို မောင်းထုတ်ပြီး ယင်းနှင့် ဝေးဝေးနေနိုင်သည်။ ယင်းကို သင့်အား မနှောင့်ယှက်စေရန် သို့မဟုတ် သင့်အား ရုပ်ပိုင်းဆိုင်ရာ နာကျင်မှု မဖြစ်စေရန်သာ လုပ်ဆောင်လော့။ ဤသည်မှာ ဒုတိယစည်းမျဉ်း ဖြစ်သည်။ ထို့အပြင် ယင်းသည် ဘုရားသခင်၏ ဖန်ဆင်းခြင်း၊ ဘုရားသခင်၏ သတ်မှတ်ပြဋ္ဌာန်းခြင်း သို့မဟုတ် ဘုရားသခင်၏ အချုပ်အခြာအာဏာမှ လာပါက သင်သည် ယင်းကို စက်ဆုပ်ဖွယ်ဟု မမြင်သင့်၊ ယင်းကို မစက်ဆုပ်သင့် သို့မဟုတ် ယင်းကို မငြင်းပယ်သင့်ကြောင်း သင် သိရမည်။ ထိုအစား သင်သည် ယင်းကို လက်ခံပြီး အသိအမှတ်ပြုသင့်သည်။ သာ၍ပင် ကောင်းသည်မှာ ယင်းကို ကျိုးကြောင်းဆီလျော်စွာ စီမံခန့်ခွဲပြီး အသုံးပြုရန် ဖြစ်သည်။ ဤသည်တို့မှာ လက်တွေ့လုပ်ဆောင်ခြင်း စည်းမျဉ်းများဖြစ်ပြီး စုစုပေါင်း သုံးခုရှိသည်။ ဤစည်းမျဉ်းသုံးခုမှာ အဘယ်အရာများ ဖြစ်သနည်း။ (ပထမအချက်မှာ တစ်စုံတစ်ခုသည် ဘုရားသခင် အဓိပ္ပာယ် ဖွင့်ဆိုထားသော အပြုသဘောဆောင်သောအရာများ၏ နယ်ပယ်အတွင်း ရှိနေသရွေ့ ကျွန်ုပ်တို့သည် ယင်းကို အပြုသဘောဆောင်သောအရာတစ်ခုအဖြစ် သေချာရမည်။ ဘုရားသခင် ယင်းကို ဖန်ဆင်းခြင်း၌ အရေးပါမှု ရှိသည်၊ ယင်းမှာ လူတို့ ယင်းထံမှ သင်ခန်းစာအချို့ သင်ယူရန်အတွက် ဖြစ်သည်။ ဒုတိယအချက်မှာ ယင်းသည် အပြုသဘောဆောင်သော အရာတစ်ခုဖြစ်ကြောင်း သေချာခြင်းကို အခြေခံ၍ လိုအပ်ပါက ကျွန်ုပ်တို့ ယင်းကို အသုံးပြုသည်။ ကျွန်ုပ်တို့ ယင်းကို အသုံးပြုရန် မလိုအပ်ဘဲ ယင်းက ကျွန်ုပ်တို့၏ ဘဝများကို နှောင့်ယှက်ပါက ကျွန်ုပ်တို့သည် ယင်းကို မောင်းထုတ်ပြီး ယင်းနှင့် ဝေးဝေးနေနိုင်သည်၊ ယင်းကို ကျွန်ုပ်တို့၏ ဘဝများကို မနှောင့်ယှက်စေရန် ဖြစ်သည်။ တတိယအချက်မှာ ယင်းသည် ဘုရားသခင် ဖန်ဆင်းခဲ့သော၊ ဘုရားသခင် သတ်မှတ်ပြဋ္ဌာန်းခဲ့သော သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိသောအရာဖြစ်ပါက ကျွန်ုပ်တို့သည် ယင်းကို ရွံရှာဖွယ် မမြင်သင့် သို့မဟုတ် မစက်ဆုပ်သင့်ပေ၊ ကျွန်ုပ်တို့သည် ယင်းကို လက်ခံပြီး အသိအမှတ်ပြုသင့်သည်။ သာ၍ပင် ကောင်းသည်မှာ ယင်းကို ကျိုးကြောင်းဆီလျော်စွာ စီမံခန့်ခွဲပြီး အသုံးပြုနိုင်ရန် ဖြစ်သည်။) ဤစည်းမျဉ်းသုံးခုကို ကျင့်သုံးရန် လွယ်ကူပါသလော။ ၎င်းတို့သည် ထိုမျှ လွယ်ကူသည် မဟုတ်ပေ၊ ဟုတ်သည် မဟုတ်လော။ (မဟုတ်ပါ။) ခြင်တစ်ကောင်က သင်၏နားထဲတွင် တဝီဝီမြည်နေပါက သင်သည် “ဘုရားသခင် ဖန်ဆင်းခဲ့သမျှသည် ကောင်းသည်၊ ငါ ယင်းကို မောင်းထုတ်လိုက်ပြီး ပြီးသွားမည်” ဟု မိမိဘာသာ တွေးလျက် ယင်းကို မောင်းထုတ်လိမ့်မည်၊ သင်သည် ဤစည်းမျဉ်းသုံးခုအတိုင်း ပြုမူနိုင်လိမ့်မည်။ သို့သော် သင်သည် ယင်းကို မောင်းထုတ်ပြီးနောက် ယင်းက ချက်ချင်းပြန်လာကာ သင့်ကို ကိုက်ပါက သင်သည် ယင်းအကြောင်းကို စဉ်းစားလေလေ၊ ပို၍ ဒေါသထွက်လာလေလေ ဖြစ်လိမ့်မည်။ “ငါက သင့်ကို လွှတ်ပေးလိုက်သော်လည်း သင်က ငါ့ကို အလွတ်မပေးပါ။ ဤတစ်ကြိမ် ငါ သင့်ကို သေချာပေါက် ရိုက်သတ်မည်” ဟူ၍ ဖြစ်လေသည်။ ယင်းကို ရိုက်သတ်ခြင်းသည် မှန်ကန်သောအရာလော။ အမှန်တွင် ယင်းကို ရိုက်သတ်ခြင်းသည် မမှားပေ၊ ဤသည်မှာ သင့်လျော်သော စီမံခန့်ခွဲမှုအဖြစ် မှတ်ယူနိုင်သည်။ သို့သော် တစ်ချိန်တည်းမှာပင် ခြင်များသည် အပြုသဘောဆောင်သောအရာများ ဖြစ်သည်ဟူသော အချက်ကို သင် သံသယဝင်လာမည် မဟုတ်လော။ အထူးသဖြင့် ၎င်းကိုက်သည့် အဖုက ပို၍ပို၍ ယားယံလာသောအခါ၊ သည်းမခံနိုင်လောက်အောင် ယားယံလာသောအခါ သင်သည် မိမိဘာသာ ဤသို့ တွေးလိမ့်မည်။ “ဘုရားသခင်က ခြင်များအား ဖန်ဆင်းရခြင်း၏ အသုံးဝင်ပုံမှာ အဘယ်နည်း။ ခြင်များသာ မရှိခဲ့လျှင် လူများသည် ဤဘေးကို ခံစားရမည်လား။ ဤသည်မှာ အပြုသဘောဆောင်သော အရာတစ်ခုကဲ့သို့ သေချာပေါက် မထင်ရပေ” ဟူ၍ ဖြစ်လေသည်။ သင်၏ ဆင်ခြင်တုံတရားက ဤသို့တွေးခြင်းသည် မှားကြောင်း၊ ခြင်သည် ဘုရားသခင် ဖန်ဆင်းခဲ့သော အပြုသဘောဆောင်သော အရာများ၏ နယ်ပယ်အတွင်းရှိ သေးငယ်သော သတ္တဝါတစ်ကောင်ဖြစ်သောကြောင့် အပြုသဘောဆောင်သော အရာတစ်ခုဖြစ်ကြောင်း သင့်ကို ပြောလိမ့်မည်။ သို့သော် သင်သည် ယင်းကို နားမလည်နိုင်သေးပေ။ “ယင်းက လူများကို အကျိုးမပြုပါ၊ သို့ဆိုလျှင် ဘုရားသခင်သည် ယင်းကို အဘယ်ကြောင့် ဖန်ဆင်းခဲ့သနည်း” ဟူ၍ ဖြစ်သည်။ ခြင်ကိုက်သည့် အဖုသည် မကြီးသော်လည်း ယားယံခြင်းမှာ ဆိုးရွားလှသည်။ ဓာတ်မတည့်ခြင်း ရှိသူများအတွက် ယင်းကို ကုတ်ခြင်းသည် နီရဲခြင်းနှင့် ရောင်ရမ်းခြင်းကို ဖြစ်စေနိုင်ပြီး ပိုးဝင်ခြင်းနှင့် အဖျားကိုပင် ဖြစ်စေနိုင်သည်။ ဤအချိန်တွင် သင်သည် အယူအဆများ ဖြစ်ပေါ်လာပြီး လက်ခံရန် ခက်ခဲလာလိမ့်မည်။ “ကျွန်ုပ်အဖို့မူ ခြင်များသည် အပြုသဘောဆောင်သော အရာများဟု မထင်မိပေ။ ထိုသို့သာ ဖြစ်ခဲ့ပါမူ ယင်းတို့သည် လူတို့ကို အဘယ်သို့လျှင် နှောင့်ယှက်၍ ဝေဒနာခံစားစေနိုင်မည်နည်း။ အပြုသဘောဆောင်သော အရာများတွင် အပြုသဘောဆောင်သော အကျိုးသက်ရောက်မှုများ ရှိသင့်သည် မဟုတ်လော။ ဤအကျိုးသက်ရောက်မှုသည် အပြုသဘောဆောင်ခြင်း မဟုတ်ဘဲ ယင်းတို့သည် အပျက်သဘောဆောင်သော အခန်းကဏ္ဍမှ ပါဝင်လျက် လူတို့အပေါ် အပျက်သဘောဆောင်သော သက်ရောက်မှု ရှိစေ၏။ ခြင်များကို အပြုသဘောဆောင်သော အရာများ၏ အမျိုးအစားထဲတွင် အဘယ်သို့လျှင် ထားနိုင်မည်နည်း။ ယင်းကို စဉ်းစား၍မရနိုင်ပေ။ ဘုရားသခင်၏ လုပ်ဆောင်ခဲ့သည့်အရာသည် ကျွန်ုပ်၏ အယူအဆများနှင့် မကိုက်ညီပါတကား” ဟူ၍ ဖြစ်သည်။ သင်၏ စိတ်နှလုံးထဲတွင် ခြင်များသည် အပြုသဘောဆောင်သောအရာများ ဖြစ်ခြင်းနှင့်ပတ်သက်၍ သင်သည် အယူအဆများ ဖြစ်ပေါ်လာလိမ့်မည်။ သင်က ဤသို့ ထုတ်ပြောမည်၊ “ပထမဦးစွာ ခြင်များသည် အပြုသဘောဆောင်သော အရာများဖြစ်သည်ကို ငြင်းပယ်၍မရနိုင်ပေ။ ဒုတိယအချက်အနေဖြင့် ယင်းတို့၏ နှောင့်ယှက်ခြင်းကို အလိုမရှိပါက ယင်းတို့ကို မောင်းထုတ်၍ ယင်းတို့နှင့် ဝေးရာ၌ သင် နေနိုင်ပေသည်။ နောက်ဆုံးအနေဖြင့် ယင်းတို့ကို စက်ဆုပ်ရွံရှာခြင်း သို့မဟုတ် ရွံမုန်းခြင်း မပြုဘဲ ယင်းတို့ကို လက်ခံ၍ အသိအမှတ်ပြုကာ ကျိုးကြောင်းဆီလျော်သော နည်းလမ်းဖြင့် စီမံခန့်ခွဲသင့်ပေသည်” ဟူ၍ ဖြစ်သည်။ သင်သည် ထိုသို့ ပြောမည်ဖြစ်သော်လည်း ဤနောက်ဆုံးစည်းမျဉ်းကို သင် ကျင့်သုံးရန် အလွန်ခက်ခဲသည်။ အကျိုးပြုသော အင်းဆက်ပိုးမွှားများကို သင် လက်ခံရန်မှာ အတော်အတန် လွယ်ကူသည်။ သို့သော် ခြင်များနှင့်ပတ်သက်လာလျှင် သင်သည် ယင်းတို့ကို လက်ခံရန်၊ ကျိုးကြောင်းဆီလျော်စွာ စီမံခန့်ခွဲရန်နှင့် ယင်းတို့ကို မကျိန်ဆဲရန် ကြိုးစားမည်ဆိုပါက သင် ဤသို့ လုပ်နိုင်သလော။ (ဘုရားသခင်၏ မိတ်သဟာယဖွဲ့ခြင်း မတိုင်မီက တစ်ခါတစ်ရံ ကျွန်ုပ် စိတ်မကြည်ချိန်တွင် ခြင်ကိုက်ခံရပါက ကျွန်ုပ်သည် အထူးသဖြင့် ရွံရှာမှုကို ခံစားရပြီး မကောင်းသောစကားအချို့ ပြောဆိုမိပါသည်။ နောင်တွင် ကျွန်ုပ်သည် ဤအရာကို ရှောင်ရှားရန် အစွမ်းကုန် ကြိုးစားပြီး ထိုစကားများကို မပြောတော့ပါ။) သင်သည် ယင်းတို့ကို မကျိန်ဆဲသင့်ပေ၊ သင်သည် ယင်းတို့ကို လက်ခံသင့်သည်၊ မှန်ကန်စွာ သဘောထားပြုမူသင့်ပြီး ကျိုးကြောင်းဆီလျော်သော နည်းလမ်းဖြင့် စီမံခန့်ခွဲသင့်သည်။ ကျိုးကြောင်းဆီလျော်သော စီမံခန့်ခွဲမှုနှင့်ပတ်သက်သည့် ဤအပိုင်းကို ကျင့်သုံးရန် အလွန်ခက်ခဲသည်၊ ဟုတ်သည် မဟုတ်လော။ (ဟုတ်ပါသည်။) သင်သည် ယင်းတို့ကို နှုတ်ဖြင့်နှင့် အယူဝါဒအရ အသိအမှတ်ပြုပြီး လက်ခံမည်ဆိုပါက ယင်းသည် အတော်အတန် လွယ်ကူပေလိမ့်မည်။ ယင်းတို့က သင့်ကို နာကျင်စေပါက သင်သည် ယင်းတို့နှင့် ဝေးဝေးနေပြီး ယင်းတို့ကို ရှောင်ရှားနိုင်သည်။ သို့သော် သင်၏ စိတ်နှလုံးထဲမှ ယင်းတို့ကို လက်ခံပြီး အသိအမှတ်ပြုရန်၊ ယင်းတို့ကို မှန်ကန်စွာ သဘောထားပြုမူရန်နှင့် ထို့ထက်မက ယင်းတို့ကို ကျိုးကြောင်းဆီလျော်သော နည်းလမ်းဖြင့် စီမံခန့်ခွဲရန်မှာမူ သင့်အတွက် ဤအရာကို လုပ်ဆောင်ရန် ခက်ခဲပေလိမ့်မည်။ အဘယ်ကြောင့် ခက်ခဲမည်နည်း။ အကြောင်းမှာ ယင်းတို့က သင့်ကို နာကျင်စေသောအခါ သင်သည် ယင်းတို့ထံမှ အကျိုးအမြတ်ရရှိနေသည်ဟု မခံစားရဘဲ ယင်းတို့၏ ဘေးပြုခြင်းကို ခံနေရသည်ဟု ခံစားရသောကြောင့် ဖြစ်သည်။ ဆိုလိုသည်မှာ သင်၏ အယူအဆများအရ အပြုသဘောဆောင်သောအရာများသည် အပြုသဘောဆောင်သော အကျိုးသက်ရောက်မှု ရှိသင့်သော်လည်း ခြင်များထံမှ အပြုသဘောဆောင်သော အကျိုးကျေးဇူး တစ်ခုတလေ လက်ခံရရှိမည့်အစား ယင်းတို့သည် သင့်အပေါ် အပျက်သဘောဆောင်သော အကျိုးသက်ရောက်မှု ရှိခဲ့သည်ဟု သင် ခံစားရသည်။ ဤအချိန်တွင် သင်သည် ယင်းတို့ကို ရွံရှာဖွယ်ဟုဖြစ်စေ၊ စက်ဆုပ်ဖွယ်ဟုဖြစ်စေ မမြင်ဘဲ ယင်းတို့ကို လက်ခံပြီး ကျိုးကြောင်းဆီလျော်သော နည်းလမ်းဖြင့်ပင် စီမံခန့်ခွဲရန်မှာ လုပ်ဆောင်ဖို့ လွယ်ကူမည်မဟုတ်ပေ။ ခြင်များသည် အယူဝါဒအဆင့်တွင် အပြုသဘောဆောင်သောအရာများ ဖြစ်သည်ကို လူတို့ လက်ခံနိုင်ပြီး ခြင်များကို မှန်ကန်စွာ သဘောထားပြုမူရန် အနိုင်နိုင် စီမံနိုင်သော်လည်း လက်တွေ့ဘဝတွင် ခြင်များ၏ နှောင့်ယှက်ခြင်းကို ခံရသောအခါ ၎င်းတို့ကို စည်းမျဉ်းများအတိုင်း သဘောထားပြုမူရန် အလွန်ခက်ခဲသည်။ ဤသည်မှာ လူတို့အား သမ္မာတရားကို နားလည်ရန်၊ အပြုသဘောဆောင်သောအရာများတွင် အကျုံးဝင်သော သွင်ပြင်လက္ခဏာသုံးရပ်ဖြစ်သည့် “ဘုရားသခင် ဖန်ဆင်းသော၊ ဘုရားသခင် သတ်မှတ်ပြဋ္ဌာန်းခဲ့သော သို့မဟုတ် ဘုရားသခင်၏ အချုပ်အခြာအာဏာအောက် ရှိသော” အရာများအောက်တွင် ပါဝင်သော တိကျသည့် လူများ၊ ဖြစ်ရပ်များနှင့် အမှုအရာများစွာ၏ သဘောသဘာဝကို နားလည်ရန် လိုအပ်သည့်အပြင် လူ့ဘဝနှင့် ရှင်သန်မှုတွင် ယင်းတို့က မည်သို့သော အခန်းကဏ္ဍများမှ ပါဝင်သည်ကိုလည်းကောင်း၊ ယင်းတို့ကို ဖန်ဆင်းရာတွင်လည်းကောင်း၊ ယင်းတို့၏ နေထိုင်မှုပုံစံကို ပေးရာတွင်လည်းကောင်း ဘုရားသခင်၏ မူလရည်ရွယ်ချက်မှာ အဘယ်အရာဖြစ်သည်ကိုလည်းကောင်း နားလည်ရန် လိုအပ်သည်။ ဤသည်တို့မှာ လူတို့ နားလည်ရန် လိုအပ်သောအရာများ ဖြစ်သည်။ လူတို့သည် ဘုရားသခင်၏ မူလရည်ရွယ်ချက်နှင့် သူ၏ ရည်ရွယ်ချက်များ၏ ယေဘုယျ ဦးတည်ချက်နှင့် အခြေခံစည်းမျဉ်းများကို နားလည်ပါက ၎င်းတို့၏ အယူအဆများနှင့် မကိုက်ညီသော အချို့သော အပြုသဘောဆောင်သောအရာများအတွက် ယင်းတို့နှင့် ဝေးဝေးနေခြင်းအပြင် ၎င်းတို့သည် အမျိုးမျိုးသော အတိုင်းအတာအထိ ယင်းတို့ကို လက်ခံလာနိုင်သည်၊ အသိအမှတ်ပြုလာနိုင်သည်၊ ကျိုးကြောင်းဆီလျော်စွာ စီမံခန့်ခွဲနိုင်ပြီး ယင်းတို့ကို မှန်ကန်စွာ အသုံးပြုလာနိုင်ပေမည်။ ငါတို့သည် ဤအကြောင်းအရာကို တဖြည်းဖြည်း ဆွေးနွေးသွားမည်။

လူသားတို့၏ လူမှုတိုးတက်မှုနှင့် ယဉ်ကျေးမှုတို့ကို စိစစ်ချက်

“ဘုရားသခင် ဖန်ဆင်းခဲ့သောအရာ” ဟူသည့် အကြောင်းအရာဖြင့် လွှမ်းခြုံထားသော နယ်ပယ်သည် အလွန်ကျယ်ပြန့်သောကြောင့် ငါတို့သည် ဦးစွာ ဥပမာအချို့ ပေးပြီးနောက် ယင်းတို့ကို တစ်ခုချင်း ဆွေးနွေးရမည်။ ငါတို့သည် ယခုလေးတင် ခြင်များအကြောင်း ပြောဆိုခဲ့သည်။ မည်သူမျှ ခြင်များကို မကြိုက် သို့မဟုတ် ယင်းတို့နှင့်အတူ နေထိုင်ရန် ဆန္ဒမရှိဟု ဆိုလျှင် မှားမည်မဟုတ်ပေ၊ ဆန့်ကျင်ဘက်အားဖြင့် လူတိုင်းသည် ခြင်များကို စက်ဆုပ်ရွံရှာပြီး ၎င်းတို့၏ တစ်သက်တာလုံး ခြင်တစ်ကောင်ကိုမျှ မမြင်လိုဟုပင် ဆန္ဒရှိကြသည်။ ခြင်များ၏ ကိစ္စသည် အဓိကကျသော ကိစ္စတစ်ခု မဟုတ်သော်လည်း ယင်းသည် အရာအမျိုးအစားတစ်ခုနှင့် သက်ဆိုင်ပြီး ဘုရားသခင် ဖန်ဆင်းခဲ့သော လူများ၊ ဖြစ်ရပ်များနှင့် အမှုအရာများအတွင်းရှိ အရာအမျိုးအစားတစ်ခု၏ သဘောသဘာဝကို လူတို့ နားလည်ခြင်းနှင့်လည်း သက်ဆိုင်သည်။ မှန်ပေသည်၊ ဤနေရာရှိ အဓိကအချက်မှာ ယင်းသည် လူတို့က သမ္မာတရားတစ်ခုကို သိရှိပြီး နားလည်လာခြင်းနှင့် သက်ဆိုင်ပြီး ၎င်းတို့၏ ဘဝထဲရှိ လူများ၊ ဖြစ်ရပ်များနှင့် အမှုအရာများထဲမှ အရာအမျိုးအစားတစ်ခုကို လူတို့ မည်သို့ သဘောထားပြုမူသည်ဟူသည့် လက်တွေ့လုပ်ဆောင်ခြင်း စည်းမျဉ်းများနှင့်လည်း သက်ဆိုင်သည်။ ထို့ကြောင့် ခြင်သည် ကြီးမားသော သတ္တဝါတစ်ကောင် မဟုတ်သော်လည်း ယင်းနှင့် သက်ဆိုင်သော ကိစ္စရပ်များသည် မသေးငယ်ပေ၊ လူတို့က ယင်းတို့ကို နားလည်ရန်နှင့် စူးစမ်းလေ့လာရန် ကြိုးစားထိုက်သည်။ “ဘုရားသခင် ဖန်ဆင်းခဲ့သောအရာ” ၏ အကြောင်းအရာသည် ကြီးမားသော အတိုင်းအတာနှင့် သေးငယ်သော အတိုင်းအတာ ရှိသည့် အကြောင်းအရာများ ပါဝင်၏။ ယခုလေးတင် ငါတို့သည် သေးငယ်သော အတိုင်းအတာရှိသည့် အပိုင်းမှာ သေးငယ်သော မျိုးစိတ်တစ်ခုဖြစ်သည့် ခြင်အကြောင်းကို အကျဉ်းချုံး မိတ်သဟာယဖွဲ့ခဲ့သည်။ ယင်းသည် လူတို့ မျက်စိဖြင့် မြင်နိုင်သော အတော်အတန် သေးငယ်သည့် သတ္တဝါအမျိုးအစားတစ်ခု ဖြစ်သည်၊ ခြင်ထက် သေးငယ်သည့် မည်သည့်အရာမဆို ဆွေးနွေးရန် မထိုက်တန်ပေ။ ခြင်များသည် လူတို့ မကြာခဏ ထိတွေ့ဆက်ဆံနိုင်သော သတ္တဝါအမျိုးအစားတစ်ခု၊ မျက်စိဖြင့် မြင်နိုင်သော အတော်အတန် သေးငယ်သော အတိုင်းအတာရှိသည့် သတ္တဝါတစ်ကောင် ဖြစ်သည်။ ဤပြဿနာသည် သေးငယ်သော အတိုင်းအတာအဆင့်တွင် ရှိသောကြောင့် ငါတို့သည် ယင်းကို နောက်ပိုင်းတွင် မိတ်သဟာယဖွဲ့မည်။ သို့ဆိုလျှင် ငါတို့သည် အဘယ်အရာကို ဦးစွာ မိတ်သဟာယဖွဲ့သင့်သနည်း။ (ကြီးမားသော အတိုင်းအတာရှိသည့် အရာကို ဖြစ်ပါသည်။) ကြီးမားသော အတိုင်းအတာရှိသည့် အရာများကို ဦးစွာ မိတ်သဟာယဖွဲ့ကြစို့။ ကြီးမားသော အတိုင်းအတာရှိသည့် အရာများစွာ ရှိသည်။ လူတို့၏ ဘဝများနှင့် အနီးစပ်ဆုံးဖြစ်သော၊ သို့မဟုတ် လူတို့ ထိတွေ့ဆက်ဆံနိုင်သော၊ ခံစားနိုင်သော၊ မြင်နိုင်သော၊ လူတိုင်းနှင့် ရင်းနှီးကျွမ်းဝင်သော အရာမှာ လူအတွက် ဘုရားသခင် ဖန်ဆင်းခဲ့သော နေထိုင်မှုပတ်ဝန်းကျင်ရှိ အရာဝတ္ထုများမှလွဲ၍ လူသားမျိုးနွယ်ကိုယ်တိုင်ပင် ဖြစ်သည်။ သို့ဆိုလျှင် လူသားမျိုးနွယ်နှင့်ပတ်သက်လာလျှင် လူတို့ မြင်နိုင်သော အမျိုးမျိုးသော လူများ၊ ဖြစ်ရပ်များနှင့် အမှုအရာများထဲမှ မည်သည့်အရာများသည် ပြောဆိုထိုက်သနည်း။ မည်သည့်အရာများသည် နားလည်ထိုက်သနည်း။ လူ့အဖွဲ့အစည်းနှင့် ပတ်သက်လာလျှင် အများဆုံး နားလည်ရန် ထိုက်တန်သည့် အကြောင်းအရာမှာ လူသားမျိုးနွယ်၏ လူမှုတိုးတက်မှုဟုခေါ်သော အရာဖြစ်သည်။ ဤလူမှုတိုးတက်မှုက အကျုံးဝင်သော အဓိကအကြောင်းအရာမှာ မတူညီသော ဓလေ့များ ဖြစ်သည်။ မတူညီသော ဓလေ့များ ပေါ်ပေါက်လာခြင်းသည် မတူညီသော လူ့အဖွဲ့အစည်းများအတွင်းရှိ ပညာရေးမှ မြစ်ဖျားခံသည်၊ မတူညီသော လူ့အဖွဲ့အစည်းများအတွင်းရှိ ပညာရေးသည် မတူညီသော ဓလေ့များကို ဖြစ်ပေါ်စေပြီး ဤမတူညီသော ဓလေ့များ၏ နောက်ခံအခြေအနေတွင် ခေတ်အဆက်ဆက်ရှိ လူသားမျိုးနွယ်၏ လူမှုတိုးတက်မှုဟုခေါ်သော အရာများ ပေါ်ပေါက်လာခဲ့သည်။ ဤသည်မှာ လူ့ယဉ်ကျေးမှု၏ ရင်းမြစ်နှင့် ဇာစ်မြစ် ဖြစ်သည်။ အရှေ့တိုင်း လူ့အဖွဲ့အစည်းတွင် ယင်း၏ လူမှုတိုးတက်မှု ရှိပြီး ယင်းတွင် ယင်း၏ ဓလေ့ဟုခေါ်သော အရာလည်း ရှိသည်မှာ အမှန်ပင်။ ဤဓလေ့၏ ပေါ်ပေါက်လာခြင်းသည် အရှေ့တိုင်း လူ့အဖွဲ့အစည်းက ယင်း၏လူများကို သွန်သင်လေ့ကျင့်ပေးသည့် နည်းလမ်းမှ လာသည်။ အလားတူပင် အနောက်တိုင်း လူ့အဖွဲ့အစည်းတွင်လည်း ယင်း၏ လူမှုတိုးတက်မှုဟုခေါ်သော အရာ ရှိသည်။ အနောက်တိုင်း ယဉ်ကျေးမှုသည်လည်း ယင်း၏ ဓလေ့မှ လာပြီး ယင်း၏ ဓလေ့၏ ပေါ်ပေါက်လာခြင်းသည်လည်း အလားတူပင် အနောက်တိုင်း လူ့အဖွဲ့အစည်း၏ သွန်သင်လေ့ကျင့်ပေးခြင်းမှ လာသည်။ ဆိုလိုသည်မှာ ခေတ်အဆက်ဆက်ရှိ အနောက်တိုင်း လူ့အဖွဲ့အစည်း၏ သွန်သင်လေ့ကျင့်ပေးခြင်းသည် အနောက်တိုင်း ဓလေ့ကို ဖြစ်ပေါ်စေခဲ့ပြီး ထိုသို့သော ဓလေ့ နောက်ခံအခြေအနေတွင်၊ အနောက်တိုင်း လူမှုတိုးတက်မှုသည် တဖြည်းဖြည်း ပေါ်ပေါက်လာကာ ပုံသဏ္ဌာန်ဖြစ်ပေါ်လာပြီး ယနေ့ခေတ်အထိ ဖွံ့ဖြိုးတိုးတက်လာခဲ့သည်။ အရှေ့တိုင်းဓလေ့ဖြစ်စေ၊ အနောက်တိုင်း ဓလေ့ဖြစ်စေ နှစ်မျိုးစလုံးသည် သက်ဆိုင်ရာ လူမျိုးများကို ဤနည်းလမ်းဖြင့် မျိုးဆက်တစ်ဆက်ပြီးတစ်ဆက် သွန်သင်လေ့ကျင့်ပေးခဲ့ကြသည်။ ခေတ်အဆက်ဆက်တွင် ၎င်းတို့သည် မျိုးဆက်တစ်ဆက်ပြီးတစ်ဆက်ကို အဆက်မပြတ် ပုံသွင်းကာ လွှမ်းမိုးခဲ့ပြီး ခေတ်အဆက်ဆက်တွင် မျိုးဆက်တစ်ဆက်မှ နောက်တစ်ဆက်သို့ ပျံ့နှံ့ခဲ့သည့်အပြင် တစ်ချိန်တည်းမှာပင် အဆက်မပြတ် ဖွံ့ဖြိုးတိုးတက်ပြီး ရှေ့ဆက်သယ်ဆောင်ခြင်း ခံခဲ့ရသည်။ ဤနည်းလမ်းဖြင့် အရှေ့တိုင်းနှင့် အနောက်တိုင်း ဓလေ့များနှင့် လူမှုတိုးတက်မှုများသည် တဖြည်းဖြည်း ပုံသဏ္ဌာန်ဖြစ်ပေါ်လာပြီး ပေါ်ထွက်လာခဲ့ကာ လူတို့က တဖြည်းဖြည်း အသိအမှတ်ပြုပြီး လက်ခံလာခဲ့ကြသည်၊ အရှေ့တိုင်းနှင့် အနောက်တိုင်း လူ့အဖွဲ့အစည်းများတွင် တဖြည်းဖြည်း ပုံသဏ္ဌာန်ဖြစ်ပေါ်လာပြီး အခိုင်အမာ တည်ရှိလာခဲ့သည်။ ဤသည်မှာ အရှေ့နှင့် အနောက်၏ ပင်မရေစီးကြောင်း ဓလေ့များနှင့် လူမှုတိုးတက်မှုများကို ဖွဲ့စည်းခဲ့သည်။ အရှေ့တိုင်းတွင် ယင်း၏ ပင်မရေစီးကြောင်း ဓလေ့နှင့် လူမှုတိုးတက်မှု ရှိသကဲ့သို့ အနောက်တိုင်းတွင်လည်း ရှိသည်။ အရှေ့တိုင်းနှင့် အနောက်တိုင်း လူ့အဖွဲ့အစည်းများသည် အနှစ်သာရ၊ ပုံဿဏ္ဌာန်နှင့် လူသားမျိုးနွယ်အပေါ် ယင်းတို့၏ သြဇာလွှမ်းမိုးမှုအရ၊ မတူညီသော ဓလေ့များနှင့် လူမှုတိုးတက်မှုများကို ဖွဲ့စည်းခဲ့ကြသည်။ အရှေ့တိုင်း ဓလေ့ဖြစ်စေ၊ အနောက်တိုင်း ဓလေ့ဖြစ်စေ၊ နှစ်မျိုးစလုံးသည် လူတို့၏ ဘဝများ၊ ရှင်သန်မှု၊ အတွေးအခေါ်များနှင့် အမြင်ရှုထောင့်များအပေါ် မဖျောက်ဖျက်နိုင်သော၊ မတွန်းလှန်နိုင်သော သို့မဟုတ် အစားထိုးမရနိုင်သော သြဇာလွှမ်းမိုးမှု ရှိခဲ့သည်။ ငါတို့သည် အရှေ့တိုင်းနှင့် အနောက်တိုင်း ဓလေ့များအကြောင်း ပြောဆိုနေသောကြောင့် ယင်းတို့တွင် ယင်းတို့၏ ကွဲပြားမှုများ သေချာပေါက် ရှိသည်။ အရှေ့တိုင်း ဓလေ့တွင် ယင်း တန်ဖိုးထားသော အဓိက အတွေးအခေါ်များနှင့် အမြင်ရှုထောင့်များ ရှိပြီး အနောက်တိုင်း ဓလေ့တွင်မူ ယင်း၏ လက္ခဏာများ၊ ယင်း တန်ဖိုးထားသော အဓိက အတွေးအခေါ်များနှင့် အမြင်ရှုထောင့်များ ရှိသည်။ သို့ဆိုလျှင် အရှေ့တိုင်း ဓလေ့သည် အဘယ်အရာကို တန်ဖိုးထားသနည်း။ အရှေ့တိုင်း ဓလေ့သည် အဓိကအားဖြင့် အဘယ်အရာကို သင်ကြားသနည်း။ လူအများစုသည် ဤအပိုင်းကို သိပ်မနားလည်ကြပေ။ သင်တို့ထဲမှ အချို့သည် “အဘယ်ကြောင့် သင်သည် ဤအချက်မှစ၍ အပြုသဘောဆောင်သောအရာများအကြောင်း ပြောဆိုနေရသနည်း” ဟု လုံးဝ နားမလည်နိုင် ဖြစ်ကောင်းဖြစ်နေနိုင်သည်။ ကြီးမားသော အတိုင်းအတာရှိသည့် အရာများစွာသည် ယင်းတို့၏ ပင်ကိုသဘာဝ၌ စိတ်ကူးဆန်သော အစိတ်အပိုင်းများစွာ ရှိကြသည်။ သင်တို့သည် ဤအပိုင်းကို ယခုထိ နားမလည်သေးသော်လည်း သင်တို့ ဂရုတစိုက် နားထောင်ပါက နားလည်လာလိမ့်မည်။

အရှေ့တိုင်း ယဉ်ကျေးမှုအကြောင်းကို ငါတို့ ဦးစွာ ပြောကြစို့။ အရှေ့တိုင်း ယဉ်ကျေးမှုက မည်သည့်အရာကို တန်ဖိုးထားသနည်း။ ယင်း၏ အနှစ်သာရမှာ အဘယ်နည်း။ လူတို့အပေါ် ယင်း၏ လွှမ်းမိုးမှုမှာ အဘယ်နည်း။ သင် ကိုယ်တိုင် ခံစားခဲ့ရသည့် သို့မဟုတ် ယင်းနှင့် ရေရှည် ထိတွေ့မှုမှ မသိမသာ လွှမ်းမိုးခြင်းအားဖြင့် သင် မြင်တွေ့ပြီးဖြစ်သော၊ နားလည်ပြီးဖြစ်ကာ သို့မဟုတ် သဘောပေါက်လာ၍ လေ့လာသိရှိခဲ့သည့် အရှေ့တိုင်း ယဉ်ကျေးမှု၏ အဓိက လက္ခဏာများမှာ အဘယ်အရာများ ဖြစ်သနည်း။ ယဉ်ကျေးမှုအကြောင်း ငါတို့ ပြောဆိုသောအခါ ယင်းက သွန်သင်လေ့ကျင့်ပေးမှုနှင့် ဆက်စပ်နေသည်။ မိသားစုများ၊ ကျောင်းပညာရေး သို့မဟုတ် လူ့အဖွဲ့အစည်းထံမှ လာသည့် သွန်သင်လေ့ကျင့်ပေးမှုဖြစ်စေ ယင်းအားလုံးသည် ယဉ်ကျေးမှုနှင့် ဆက်စပ်နေသည်၊ ယင်းက လူမျိုးတစ်မျိုး သို့မဟုတ် လူတစ်စု၏ သွန်သင်လေ့ကျင့်ပေးမှုနှင့် ဆက်စပ်နေသည်။ သွန်သင်လေ့ကျင့်ပေးမှုသည် ယဉ်ကျေးမှု နောက်ခံတစ်ခုကို ဖန်တီးသည်၊ ထိုအရာမှာ သေချာသည်။ အရှေ့တိုင်း ယဉ်ကျေးမှုက မည်သည့် သွန်သင်လေ့ကျင့်ပေးမှုမျိုးကို တန်ဖိုးထားသည်ကို သင်တို့ သိကြသလော။ (အရှေ့တိုင်း ယဉ်ကျေးမှုသည် ရိုးရာဓလေ့ကို များစွာ တန်ဖိုးထားပါသည်။) သို့ဆိုလျှင် ရိုးရာဓလေ့၏ အနှစ်သာရမှာ အဘယ်နည်း။ “ရိုးရာဓလေ့” ဟူသည်မှာ အယူအဆတစ်ခု ဖြစ်သည်။ ဤအယူအဆက လွှမ်းခြုံထားသည့် တိကျသော အကြောင်းအရာမှာ အဘယ်နည်း။ ယင်းမှာ သင် မည်သို့ တွေးခေါ်သင့်သည်၊ သင် မည်သည့်အရာ လုပ်ဆောင်သင့်သည်၊ မည်သည့် ဦးတည်ချက်နှင့် မည်သည့် ပန်းတိုင်သို့ သင် ကျင့်ကြံပြုမူသင့်သည်တို့အတွက် သတ်မှတ်ချက်များ ဖြစ်သည်။ ဤသည်မှာ ၎င်း၏ သွန်သင်လေ့ကျင့်ပေးမှုနှင့်ဆိုင်သော တိကျသည့် အနှစ်သာရ ဖြစ်သည်။ အရှေ့တိုင်း လူ့အဖွဲ့အစည်းက တန်ဖိုးထားသည့် သွန်သင်လေ့ကျင့်ပေးမှုမှာ လူမှုရေး ကိုယ်ကျင့်တရား သွန်သင်လေ့ကျင့်ပေးမှုဖြစ်ပြီး ဤလူမှုရေး ကိုယ်ကျင့်တရား သွန်သင်လေ့ကျင့်ပေးမှုတွင် တိကျသော အကြောင်းအရာလည်း ရှိသည်။ ဥပမာအားဖြင့် အရှေ့တိုင်း လူ့အဖွဲ့အစည်းတွင် မကြာခဏ ဖြန့်ချိလေ့ရှိသော အတွေးအခေါ်ဆိုင်ရာ ရေစီးကြောင်းတစ်ခုမှာ အကြောင်းပြချက်ပေးခြင်းဖြင့် တစ်ပါးသူကို နားချခြင်း ဖြစ်သည်။ ဤသည်မှာ ယင်းတို့ထဲမှ တစ်ခုဖြစ်သလော။ (ဟုတ်ပါသည်။) အင်အားမသုံးမီ ယဉ်ကျေးပျူငှာခြင်း၊ ယဉ်ကျေးပျူငှာမှုကြောင့် အခြားသူများကို အလျှော့ပေးခြင်းနှင့် “ဝန်ကြီးချုပ်တစ်ဦး၏ နှလုံးသားသည် လှေတစ်စင်း ရွက်လွှင့်ရလောက်အောင် ကြီးမားသည်” ဟူသည်တို့လည်း ရှိသည်။ “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက အကျင့်ကောင်းတစ်ခုဖြစ်သည်” နှင့် “အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ၏” ဟူသည်တို့လည်း ရှိသည်။ အခြား မည်သည့်အရာ ရှိသေးသနည်း။ “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ”၊ “အသက်ရှင်သရွေ့ မျှော်လင့်ချက်ရှိသည်”၊ “ယောက်ျားကောင်းတစ်ဦးသည် မည်သည့်အချိန်တွင် အလျှော့ပေးရမည်နှင့် မည်သည့်အချိန်တွင် မိမိရပ်တည်ချက်ကို ပြသရမည်ကို သိသည်” နှင့် “ယောက်ျားကောင်းတစ်ဦး၏ ရည်မှန်းချက်သည် ကျယ်ပြန့်သည်” ဟူသည်တို့ ဖြစ်သည်။ အခြား မည်သည့်အရာ ရှိသေးသနည်း။ (“သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏” ဟူသည်မှာ အကျုံးဝင်ပါသလော။) ယင်းသည်လည်း အကျုံးဝင်သည်။ ဧည့်ဝတ်ကျေပွန်ခြင်းနှင့် သက်ဆိုင်သည့် “အဝေးမှ မိတ်ဆွေတစ်ယောက် လာသောအခါ အလွန်ဝမ်းမြောက်ဖွယ်ဖြစ်သည်” ဟူသည်လည်း ရှိသည်။ အခြား မည်သည့်အရာ ရှိသေးသနည်း။ (“မိတ်ဆွေအတွက် အသက်စွန့်မည်” နှင့် “သင်ကိုယ်တိုင် ဆန္ဒမရှိသည့်အရာကို သူတစ်ပါးတို့အပေါ်တွင် မဖြစ်စေနှင့်” ဟူသည်တို့ ဖြစ်ပါသည်။) အရှေ့တိုင်း သွန်သင်လေ့ကျင့်ပေးမှုရှိ ဤအယူအဆများအားလုံးက ရရှိရန် ရည်ရွယ်ထားသည့် အကျိုးသက်ရောက်မှုမှာ လူတို့အား လူမှုရေး ကိုယ်ကျင့်တရားများကို တန်ဖိုးထားစေရန် ဖြစ်သည်။ ဤအယူအဆများက လူ့အဖွဲ့အစည်းတွင် ၎င်းတို့ လိုက်နာစောင့်ထိန်းသင့်သည့် ကျင့်ဝတ်စည်းကမ်းများကို လူတို့အား သင်ကြားပေးပြီး ဤကျင့်ဝတ်ဟု ခေါ်ဆိုသောအရာကို လူတစ်ဦး၏ ကိုယ်ကျင့်စရိုက် သင်္ကေတတစ်ခုအဖြစ် လူတို့အား သဘောထားစေသည်။ အရှေ့တိုင်း သွန်သင်လေ့ကျင့်ပေးမှုသည် လူတို့၏ အပြုအမူကို စည်းကမ်းသတ်မှတ်ရန် ဤအရာများကို အသုံးပြုသည်။ လူတစ်ဦးသည် လူ့အဖွဲ့အစည်းတွင် နေရာရလိုပါက ၎င်းသည် အရာရာတွင် အခြားသူများ၏ အထင်ကြီးလေးစားမှု၊ ကြည်ညိုမှုနှင့် ရိုသေမှုတို့ကို ရရှိရန် ဦးစွာ သေချာအောင် လုပ်ဆောင်ရမည်။ ထိုသို့သော လူ့သဘာဝ အရည်အသွေးများ ရှိသည့် ကိုယ်ကျင့်တရားကို ရရှိခြင်းအားဖြင့်သာ လူတစ်ဦးကို စစ်မှန်သော လူကောင်းတစ်ဦးအဖြစ် မှတ်ယူနိုင်သည်။ ထိုသို့သော သွန်သင်လေ့ကျင့်ပေးမှုကို လက်ခံရရှိပြီးနောက်တွင် လူတို့သည် မိမိတို့ကိုယ်ကို ထိန်းချုပ်ရန် ကိုယ်ကျင့်တရား စရိုက်လက္ခဏာဟု ခေါ်ဆိုသော ဤစိတ်ကူးများကို အသုံးပြုကြပြီး ဤသတ်မှတ်ချက်များကို ပြည့်မီရန် ကြိုးပမ်းကြသည်။ ဤအရှေ့တိုင်း သွန်သင်လေ့ကျင့်ပေးမှုသည် လူတို့အား အပြင်ပန်းတွင် ကျင့်ဝတ်ကို လိုက်နာစောင့်ထိန်းရန် သင်ကြားပေးသဖြင့် ၎င်းတို့သည် ယဉ်ကျေးပျူငှာပြီး အမူအကျင့်ကောင်းမွန်သောသူများ၊ မြင့်မြတ်သော ကိုယ်ကျင့်တရား စရိုက်လက္ခဏာ ရှိသောသူများဖြစ်ပုံ ပေါက်ကြသည်။ လူတို့ အတွင်းစိတ်တွင် တွေးတောနေသည့်အရာနှင့်ပတ်သက်၍မူ ၎င်းတို့တွင်ရှိသော လူ့သဘာဝ လိုအပ်ချက်များ၊ ဆန္ဒများ သို့မဟုတ် ရည်မှန်းချက်များနှင့် လိုအင်ဆန္ဒများ မည်သည့်အရာမဆို ယင်းတို့အားလုံးကို ထုတ်ဖော်ပြသခြင်း မပြုဘဲ ဖိနှိပ်ထားသင့်ပြီး ၎င်းတို့၏ စိတ်နှလုံးထဲတွင် နက်ရှိုင်းစွာ မြှုပ်နှံထားသင့်သည်။ အရှေ့တိုင်း သွန်သင်လေ့ကျင့်ပေးမှု၏ ဤကဏ္ဍနှင့်ပတ်သက်၍ ငါတို့ ယခင်က အတော်အတန် မိတ်သဟာယဖွဲ့ခဲ့ပြီး ဖြစ်သည်။ အတွေးအခေါ်ဆိုင်ရာ သွန်သင်လေ့ကျင့်ပေးမှု ဤအယူအဆများအားလုံး၏ သဘောသဘာဝမှာ အဘယ်နည်း။ ယင်းတို့သည် လူ့သဘာဝ၏ လိုအပ်ချက်များနှင့် ကိုက်ညီသလော။ ယင်းတို့သည် လူ့သဘာဝ၏ အနှစ်သာရနှင့် ကိုက်ညီသလော။ (မကိုက်ညီပါ။) ဤအရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှုအောက်ရှိသူများ အသက်ရှင်နေထိုင်ပြီး ထုတ်ဖော်ပြသသည့် အပြုအမူသည် လူတို့၏ အနှစ်သာရန၊ ၎င်းတို့၏ လူ့သဘာဝ လိုအပ်ချက်များနှင့် လုံးဝ ဆန့်ကျင်ဘက် ဖြစ်နေခြင်းကြောင့်ပင် ဤအရာက အချက်တစ်ချက်ကို အပြည့်အဝ သက်သေပြနေသည်၊ ယင်းမှာ ဤအရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှုက ထောက်ခံအားပေးသည့် အမျိုးမျိုးသော စိတ်ကူးများသည် လူတို့၏ လက်တွေ့အခြေအနေများနှင့်လည်းကောင်း၊ ၎င်းတို့၏ လူ့သဘာဝအတွင်း အမှန်တကယ် တည်ရှိနေသည့်အရာကိုလည်းကောင်း ဆန့်ကျင်နေခြင်း ဖြစ်သည်။ လူတို့၏ စစ်မှန်သော ပြဿနာများကို ဖုံးကွယ်ရန်နှင့် ၎င်းတို့အား လူ့အဖွဲ့အစည်းတွင် ပို၍ ဂုဏ်ရှိစွာ နေထိုင်ခွင့်ပေးရန်၊ ပို၍ မြင့်မြတ်ပြီး အခြားသူများ၏ အသိအမှတ်ပြုခြင်းကို ပို၍ ခံထိုက်သူဖြစ်ပုံ ပေါက်စေရန်အလို့ငှာ ဤလူမှုရေး ကိုယ်ကျင့်တရား သွန်သင်လေ့ကျင့်ပေးမှုသည် အရှေ့တိုင်း လူ့အဖွဲ့အစည်းတွင် ဖြစ်ပေါ်လာခဲ့ခြင်း ဖြစ်သည်။ သို့ဖြစ်၍ ဤကဲ့သို့သော နောက်ခံအခြေအနေမျိုးရှိသည့် သွန်သင်လေ့ကျင့်ပေးမှုသည် ဟန်ဆောင်မှုဆိုင်ရာ သွန်သင်လေ့ကျင့်ပေးမှုတစ်ခု ဖြစ်သည်ဟု ဆိုရမည်။ ဤဟန်ဆောင်မှုဆိုင်ရာ သွန်သင်လေ့ကျင့်ပေးမှု၏ အနှစ်သာရ သို့မဟုတ် ရည်ရွယ်ထားသော အကျိုးသက်ရောက်မှုမှာ လူတိုင်းအား ၎င်းတို့၏ စစ်မှန်သော မျက်နှာကို အခြားသူများထံ ထုတ်ဖော်ပြသခြင်း မပြုရန် သတိပေးဆုံးမဖို့ ဖြစ်သည်။ ၎င်းတို့၏ စရိုက်လက္ခဏာက မည်သို့ပင်ဖြစ်စေ၊ ၎င်းတို့၏ နောက်ခံက မည်သို့ပင်ဖြစ်စေ ၎င်းတို့သည် အခြားသူများရှေ့တွင် သိက္ခာနှင့် ဂုဏ် ပို၍ ရှိနိုင်ရန်၊ ကိုယ့်ကိုယ်ကိုယ် လေးစားမှုဖြင့် နေထိုင်နိုင်ရန်နှင့် ၎င်းတို့အား အထင်ကြီးလေးစားမှုနှင့် အသိအမှတ်ပြုမှု ရရှိစေသည့် နည်းလမ်းဖြင့် နေထိုင်နိုင်ရန်အလို့ငှာ မိမိတို့ကိုယ်ကို ဟန်ဆောင်ပြီး ဖုံးကွယ်ဖို့ သင်ယူသင့်သည် ဟူ၍ ဖြစ်လေသည်။

ဤအရှေ့တိုင်း ဟန်ဆောင်မှုဆိုင်ရာ သွန်သင်လေ့ကျင့်ပေးမှု၏ နောက်ခံအခြေအနေတွင် အရှေ့တိုင်းသားများသည် မည်သည့်အရာကို သင်ယူခဲ့ကြသနည်း။ ၎င်းတို့သည် မြိုသိပ်၍ သည်းခံခြင်းကို သင်ယူခဲ့ကြသည်။ အရှေ့တိုင်း အတွေးအခေါ်ဆိုင်ရာ သွန်သင်လေ့ကျင့်ပေးမှုသည် အရှေ့တိုင်းသားများ၏ လူ့သဘာဝအတွင်း အရည်အသွေးတစ်ခုကို ဖြစ်ပေါ်စေခဲ့ပြီး ဤအရည်အသွေး၏ အကျိုးဆက်မှာ၊ တွေးခေါ်မှု အဆင့်မှ ကြည့်သည်ဖြစ်စေ၊ အပြုအမူအရ ကြည့်သည်ဖြစ်စေ ယင်းက လူတို့အား မည်သို့ မြိုသိပ်၍ သည်းခံရမည်ကို သင်ယူစေခြင်း ဖြစ်သည်။ တိတိကျကျဆိုရလျှင် မည်သည့် လူမှုခေတ်ကာလတွင်မဆို၊ မည်သည့် အုပ်စိုးသူ လူတန်းစားအောက်တွင်မဆို၊ မည်သည့် နေထိုင်မှု ပတ်ဝန်းကျင်တွင်မဆို အမျိုးမျိုးသော လူများ၊ ဖြစ်ရပ်များနှင့် အမှုအရာများကို ကြုံတွေ့ရသည့်အခါ လူတို့သည် မည်သို့ မြိုသိမ်၍ သည်းခံရမည်ကို သင်ယူရမည်ဖြစ်ပြီး ၎င်းတို့၏ စစ်မှန်သော စိတ်ခံစားချက်များနှင့် အတွေးများကို ထုတ်ဖော်မပြရပေ။ ယင်းကို “မြိုသိပ်၍ သည်းခံခြင်း” ဟု ခေါ်ဆိုခြင်းမှာ စကားအလှသုံးခြင်း ဖြစ်သည်၊ အမှန်တကယ်တွင် ယင်းမှာ ဟန်ဆောင်မှု ဖြစ်သည်။ ဤဟန်ဆောင်မှုအတွက် လူတို့က မည်သည့်အရာကို အသုံးပြုကြသနည်း။ ၎င်းတို့သည် အပြင်ပန်းတွင် ယဉ်ကျေးပျူငှာပြီး အမူအကျင့်ကောင်းမွန်သောသူများ၊ တည်ကြည်မှုနှင့် ဂုဏ်သိက္ခာရှိသော မြင့်မြတ်သည့် ကိုယ်ကျင့်တရား စရိုက်လက္ခဏာရှိသောသူများ၊ အခြားသူများ၏ ကြည်ညိုမှု၊ အသိအမှတ်ပြုမှုနှင့် အထင်ကြီးလေးစားမှုတို့ကို ရနိုင်စွမ်း ရှိသောသူများအဖြစ် ပုံပေါက်စေရန်အလို့ငှာ မိမိတို့ကိုယ်ကို ဖုံးကွယ်ဖို့ အရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှု သို့မဟုတ် အရှေ့တိုင်း ယဉ်ကျေးမှုမှ ရယူထားသော အမျိုးမျိုးသော အတွေးများ၊ ရှုထောင့်အမြင်များ၊ ကျင့်ကြံပြုမူခြင်းအတွက် ကလိမ်ကကျစ် နည်းလမ်းများနှင့် လောကီဆိုင်ရာ ဆက်ဆံမှုများအတွက် အတွေးအခေါ်များကို အသုံးပြုကြသည်။ ဤသည်မှာ လူတို့အပေါ် အရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှု၏ လွှမ်းမိုးမှုဖြစ်သည်၊ ယင်း၏ အဓိက အကျိုးသက်ရောက်မှုမှာ လူတို့သည် အဆုံးတွင် မြိုသိပ်၍ သည်းခံခြင်းကို သင်ယူလိုက်ကြခြင်း ဖြစ်သည်။ “မြိုသိပ်၍ သည်းခံခြင်း” ဟူသော ဝေါဟာရသည် လူတို့အား အရာရာကို သည်းခံစေခြင်း၊ အခြားသူများကို အကျိုးအကြောင်းဖြင့် နားချခြင်းနှင့် လူတို့နှင့် ဆက်ဆံရာတွင် အတင်းအကျပ်မပြုမီ ယဉ်ကျေးပျူငှာစေခြင်း၊ အခြားသူများကို အကြီးမားဆုံးသော ကြင်နာမှုဖြင့် ဆက်ဆံရန် ကြိုးစားစေခြင်းတို့ကို လွှမ်းခြုံထားသည်။ ၎င်းတို့သည် အထူးသဖြင့် သဘောထားကြီးပြီး မေတ္တာကရုဏာနှင့် သည်းခံခွင့်လွှတ်သော စိတ်နှလုံးကို ပိုင်ဆိုင်ထားသည့်အလားပင် ဖြစ်လေသည်၊ ၎င်းတို့သည် လူ့ကိုယ်ကျင့်တရား၏ အမြင့်ဆုံးနေရာမှ အရာရာကို ငုံ့ကြည့်လျက် မိမိတို့ကိုယ်ကို အထူးသဖြင့် ကြီးမြတ်ပြီး မြင့်မြတ်သယောင် ဟန်ဆောင်ကြသည်။ သို့ဖြစ်၍ ဤအရှေ့တိုင်း ယဉ်ကျေးမှု နောက်ခံအခြေအနေအတွင်းတွင် အရှေ့တိုင်းသားများ၏ ယဉ်ကျေးမှုဆိုင်ရာ ဘဝသည် အခြေခံအားဖြင့် ဤစိတ်ကူးများနှင့် အယူအဆများဖြင့် ပျံ့နှံ့နေသည်။ တစ်ချိန်တည်းမှာပင် ဤယဉ်ကျေးမှုကို နောက်မျိုးဆက်အား အဆက်မပြတ် ပုံသွင်းရန်နှင့် လွှမ်းမိုးရန် အသုံးပြုသည်။ ဥပမာအားဖြင့် ရုပ်ရှင်များနှင့် ရုပ်မြင်သံကြား ဇာတ်လမ်းတွဲများတွင် အချို့သော စိတ်ကူးများကို မကြာခဏ မြှင့်တင်လေ့ရှိပြီး ယင်းတို့ထဲမှ တစ်ခုမှာ “ကြီးမြတ်သော သူရဲကောင်းစိတ်ဓာတ်ရှိသည့် သူရဲကောင်းများသည် မိမိ၏နိုင်ငံနှင့် လူမျိုးအတွက် မိမိ၏အခန်းကဏ္ဍကို ပါဝင်ဆောင်ရွက်ကြသည်” ဟူ၍ ဖြစ်သည်။ လူတို့၏ စိတ်ထဲတွင် ကြီးမြတ်သော သူရဲကောင်းတစ်ဦး၏ ပုံရိပ်မှာ အဘယ်နည်း။ သိုင်းကားများတွင် ကြီးမြတ်သော သူရဲကောင်း အများစုသည် ဝါးခမောက်တစ်လုံး ဆောင်းလျက်၊ ဓားတစ်လက် သို့မဟုတ် ဓားရှည်တစ်လက်ကို ဘေးတွင် ချိတ်လျက် ခန့်ညားပြီး ရည်မွန်သည်ကို သင် မြင်ရသည်။ ၎င်းတို့သည် ခံစားချက်ကင်းမဲ့ပြီး ကိုယ်ကျိုးစွန့်ကာ လောကကြီး၊ သာမန်ပြည်သူများနှင့် သက်ရှိသတ္တဝါအားလုံးကို ၎င်းတို့၏ စိတ်နှလုံးထဲတွင် ထားရှိကြပြီး တရားမျှတမှုကို ထိန်းသိမ်းလျက်၊ ကောင်းမှုများကို ပြုလျက်၊ အများအကျိုး သယ်ပိုးလျက် လှည့်လည်သွားလာကြသည်။ မတရားမှုကို ၎င်းတို့ မြင်သောအခါ ကူညီရန် ၎င်းတို့၏ ဓားများကို ဆွဲထုတ်ကြပြီး လိုအပ်သည့်အချိန်တွင် အရေးယူဆောင်ရွက်ကြသည်။ ဤသည်မှာ လူတို့၏ စိတ်ထဲတွင် ရှိသော ကြီးမြတ်သည့် သူရဲကောင်းတစ်ဦး၏ ပုံရိပ်ဖြစ်ပြီး ယင်းမှာ ထိုသို့သော ပုဂ္ဂိုလ်များက လူတို့၏ စိတ်ထဲတွင် ကိုင်စွဲထားသည့် တန်ဖိုးလည်း ဖြစ်သည်။ ရုပ်ရှင်များနှင့် ရုပ်မြင်သံကြား ဇာတ်လမ်းတွဲများက ဤကဲ့သို့သော ဇာတ်ကောင်များကို ဖန်တီးရသည့် အကြောင်းရင်းမှာ အရှေ့တိုင်းသား လူများအားလုံး၏ စိတ်နှလုံးထဲတွင် လူ့အဖွဲ့အစည်းနှင့် လူသားမျိုးနွယ်အပေါ် ထိုသို့သော တောင့်တမှုမျိုး ရှိကြသောကြောင့် ဖြစ်သည်။ ၎င်းတို့ကိုယ်တိုင် နောက်ထပ် မြိုသိပ်၍ သည်းခံရန် မလိုအပ်တော့ဖို့၊ ဤလူမှုရေး ယဉ်ကျေးမှု၏ ချည်နှောင်ခြင်းနှင့် ချုပ်နှောင်ခြင်းကို နောက်ထပ် မခံရတော့ဖို့အလို့ငှာ ထိုသို့သောလူများ လူ့အဖွဲ့အစည်းတွင် သို့မဟုတ် ဘဝတွင် ရှိနေရန် ၎င်းတို့ တောင့်တကြသည်။ လူတို့တွင် ဤလိုအပ်ချက် ရှိသောကြောင့်ပင် ထိုသို့သော ဇာတ်ကောင်များကို အချို့သော စာပေနှင့် အနုပညာ လက်ရာများတွင် အဆက်မပြတ် ဖန်တီးကြခြင်း ဖြစ်သည်။ ဤအရာက ယဉ်ကျေးမှုဆိုင်ရာ ဝါဒဖြန့်ချိရေး၏ လိုအပ်ချက်များကို ဖြည့်ဆည်းပေးသကဲ့သို့ ပရိသတ်၏ လိုအပ်ချက်များကိုလည်း ဖြည့်ဆည်းပေးသည်။ သာမန်ပြည်သူများသည် လူ့အဖွဲ့အစည်းတွင် အလွန် အချိန်ကြာမြင့်စွာနှင့် အလွန် နာကျင်စွာ မြိုသိပ်၍ သည်းခံခဲ့ကြရသည်၊ ၎င်းတို့သည် ထွက်ပေါက်တစ်ခု လိုအပ်သော်လည်း တစ်ခုမျှ မရှိပေ။ ၎င်းတို့သည် ဤစာပေနှင့် အနုပညာ လက်ရာများတွင် ဖန်တီးထားသော သူရဲကောင်း ပုဂ္ဂိုလ်များနှင့် ကြီးမြတ်သည့် သူရဲကောင်းများ၌သာ ကျေနပ်မှုကို ရှာတွေ့နိုင်သည်။ သို့ဖြစ်၍ ထိုသို့သော ရုပ်ရှင်၊ ရုပ်မြင်သံကြား လက်ရာများနှင့် ထိုသို့သော ဇာတ်ကောင်များကို လူထုက လက်ခံပြီး ချီးကျူးကြသည်။ ရုပ်ရှင်များနှင့် ရုပ်မြင်သံကြား ဇာတ်လမ်းတွဲများထဲမှ ဤကြီးမြတ်သော သူရဲကောင်းများ၏ ဖြောင့်မတ်သည့် လုပ်ရပ်များဖြစ်စေ၊ မတရားမှုကို ၎င်းတို့ မြင်သောအခါ ကူညီရန် ၎င်းတို့၏ ဓားများကို ဆွဲထုတ်သည့် ၎င်းတို့၏ လုပ်ရပ်များဖြစ်စေ မိမိတို့၏ စိတ်ပိုင်းဆိုင်ရာ လိုအပ်ချက်များနှင့် လုံးဝ ကိုက်ညီသည်ကို လူထုက မြင်သောအခါ ၎င်းတို့အားလုံး လက်ခုပ်တီးပြီး ဩဘာပေးကြလျက် “သင်မှတ်ပြီလော။ ဤသည်မှာ မကောင်းမှုပြုခြင်းအတွက် သင်ရသည့်အရာပင်ဖြစ်၏။ ဤသည်မှာ ပြည်သူကို ဒုက္ခပေးသည့်အတွက် သင်ရသည့်အရာပင်ဖြစ်၏” ဟု အော်ဟစ်ကြသည်။ ၎င်းတို့၏ အားပေးသံများက အရှေ့တိုင်းသားများ ၎င်းတို့၏ နေ့စဉ်ဘဝများတွင် ကြုံတွေ့ရသည့် မြိုသိပ်၍ သည်းခံရခြင်း၏ နာကျင်မှုကိုလည်းကောင်း၊ လူ့အဖွဲ့အစည်းနှင့် အုပ်စိုးသူ လူတန်းစားထံမှ ၎င်းတို့ ခံစားရသည့် လေးလံပြီး အမျိုးစုံသော ဖိအားများနှင့် ကြီးမားသည့် ညှဉ်းပန်းနှိပ်စက်မှုကိုလည်းကောင်း ထင်ဟပ်စေသည်။ သို့ဖြစ်၍ ထိုသို့သော ဖျော်ဖြေရေး လက်ရာများကို သာမန်ပြည်သူများက စိတ်နှလုံးထဲတွင် ကြိုဆိုကြပြီး အသိအမှတ်ပြုကာ တောင့်တကြသည်။

ဤအရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှုကြောင့် ဖြစ်ပေါ်လာသည့် မြိုသိပ်၍ သည်းခံခြင်းသည် အရှေ့တိုင်းသားများကို ၎င်းတို့၏ တွေးခေါ်မှုနှင့် ၎င်းတို့၏ လူ့သဘာဝအရ အကြီးမားဆုံးသော အတိုင်းအတာအထိ ချည်နှောင်ပြီး ကန့်သတ်ထားသည်မှာ အတိကျပင်ဖြစ်သောကြောင့် ၎င်းတို့၏ လူ့သဘာဝနှင့် တွေးခေါ်မှုတို့သည် များစွာ လွဲချော်သွားခဲ့သည်။ ဤလွဲချော်ခြင်းသည် မည်သို့ ပေါ်လွင်ထင်ရှားသနည်း။ လူတိုင်းသည် အရာရှိများနှင့် ချမ်းသာသူများကို မုန်းတီးကြသည်ဟူသော အချက်တွင် ယင်းက ပေါ်လွင်ထင်ရှားသည်။ မတရားသော အရာတစ်ခုခုကို ၎င်းတို့ မြင်သောအခါ ၎င်းတို့၏ အတွင်းစိတ်တွင် အမုန်းတရားကို ခံစားရပြီး ၎င်းတို့၏ နာကျင်မှုအားလုံးသည် အုပ်စိုးသူ လူတန်းစား သို့မဟုတ် ချမ်းသာသူများကြောင့် ဖြစ်ရသည်ဟု ခံစားလျက် ယင်းကို ထိုသူတို့နှင့် ချက်ချင်း ဆက်စပ်တွေးတောကြသည်။ ဤသည်မှာ ကဏ္ဍတစ်ခု ဖြစ်သည်။ ထို့အပြင် အရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှုသည် လူတို့၌ မြိုသိပ်၍ သည်းခံတတ်သော စရိုက်တစ်ခုကို ဖြစ်ပေါ်စေသောကြောင့် အရှေ့တိုင်းသားများ၏ အတွေးများသည် ကြီးမားသော အတိုင်းအတာအထိ ချည်နှောင်ခြင်းနှင့် ချုပ်နှောင်ခြင်းတို့ကို ခံထားရသည်။ အနောက်တိုင်းသားများနှင့် နှိုင်းယှဉ်လျှင် အရှေ့တိုင်းသားများအတွက် လွတ်လပ်စွာ တွေးခေါ်ခြင်း သို့မဟုတ် တွေးခေါ်မှု အဆင့်တွင် တွေးခေါ်မှု လွတ်မြောက်ခြင်းကို ရရှိရန် ခက်ခဲသည်။ ဆိုလိုသည်မှာ ၎င်းတို့သည် လွတ်လပ်စွာ၊ လွတ်လွတ်လပ်လပ် ပြုမူခွင့်ဖြင့်၊ အမှီအခိုကင်းစွာ တွေးတောရန်နှင့် ဆင်ခြင်သုံးသပ်ရန် မစွမ်းဆောင်နိုင်ကြပေ။ သို့ဖြစ်၍ အရှေ့တိုင်း လူမှုအသိုင်းအဝိုင်းတွင် ကလေးများမှအစ လူကြီးများအထိ လူတိုင်းသည် ကျွန်စိတ်ပေါက်သည့် အရည်အသွေးတစ်ခုကို ပိုင်ဆိုင်ထားကြသည်။ ပြဿနာတစ်ခုအကြောင်းကို အမှီအခိုကင်းစွာ တွေးတောရန်ဖြစ်စေ၊ စည်းမျဉ်းများနှင့် အစီအစဉ်များအတိုင်း တာဝန်တစ်ခုကို အမှီအခိုကင်းစွာ ပြီးမြောက်အောင် လုပ်ဆောင်ရန်ဖြစ်စေ ၎င်းတို့အတွက် ခက်ခဲသည်။ အခြားကဏ္ဍတစ်ခုမှာ အရှေ့တိုင်းသားများ၏ မြိုသိပ်၍ သည်းခံခြင်းသည် ၎င်းတို့အား လူ့အဖွဲ့အစည်း၊ လူသားမျိုးနွယ်နှင့် လူမှုအလွှာအသီးသီးအပေါ် ရန်လိုစေခြင်း ဖြစ်သည်။ ဤအရာက ၎င်းတို့၏ လူ့သဘာဝတွင် အတော်အတန် ကောက်ကျစ်စဉ်းလဲသော အရည်အသွေးတစ်ခုကို ဖြစ်ပေါ်လာစေခဲ့ပြီး ယင်းကို ယုတ်ညံ့ခြင်းတစ်မျိုးအဖြစ် အကျဉ်းချုပ်နိုင်သည်။ ဤလောကကြီးသည် အလွန် မတရားသောကြောင့် လူတို့သည် လူ့အဖွဲ့အစည်း၊ ၎င်းတို့၏ လုပ်ငန်းခွင် ပတ်ဝန်းကျင်နှင့် ၎င်းတို့၏ မိသားစုများထံမှ အမျိုးမျိုးသော ဖိအားများနှင့် ချည်နှောင်မှုများကို ခါးစည်းခံကြရပြီး ဤအရာက ၎င်းတို့၏ လူ့သဘာဝဆိုင်ရာ ပုံမှန် လိုအပ်ချက်များဖြစ်သည့် ၎င်းတို့၏ ပုံမှန် စိတ်ခံစားမှုနှင့် ရုပ်ပိုင်းဆိုင်ရာ လိုအပ်ချက်များကို သင့်လျော်စွာ သို့မဟုတ် တရားမျှတစွာ ကိုင်တွယ်ဖြေရှင်းမပေးခြင်းကို ဖြစ်ပေါ်စေသည်။ သို့ဖြစ်၍ လူတိုင်းသည် ၎င်းတို့၏ ဘဝအပေါ် ပေါ့တန်သော၊ အဆိုးမြင်သော သို့မဟုတ် လောကကို ငြီးငွေ့သော သဘောထားတစ်ခုကို ထားရှိကြသည်။ ဤသဘောထားက အရှေ့တိုင်းသားများကို အသက်ရှင်ရန် မျှော်လင့်ချက်သည် အလွန် နည်းပါးသည်ဟု ခံစားရစေသည်။ ၎င်းတို့သည် အသက်ရှင်ရန် မည်သည့် တွန်းအားကိုမျှ မခံစားရသလောက်ဖြစ်ပြီး ၎င်းတို့ လုပ်ဆောင်သည့် မည်သည့်အရာအတွက်မဆို စိတ်ပါဝင်စားမှု မရှိကြပေ။ ဤနည်းအားဖြင့် ၎င်းတို့သည် လောကကြီးနှင့် ဆက်ဆံရာတွင် ကောက်ကျစ်စဉ်းလဲသော သဘောထားတစ်ခုကို ဖြစ်ပေါ်စေကြပြီး ဤကောက်ကျစ်စဉ်းလဲခြင်းကို “ယုတ်ညံ့ခြင်း” ဟု အကျဉ်းချုပ်နိုင်သည်။ ဤ “ယုတ်ညံ့ခြင်း” က မည်သည့်အရာကို ရည်ညွှန်းသနည်း။ ယင်းက လူတစ်ဦး လုပ်ဆောင်သမျှတွင် ပေါ့တန်သော သဘောထားတစ်ခု ရှိခြင်းကို ရည်ညွှန်းသည်။ ဥပမာအားဖြင့် မိမိတို့၏ တာဝန်ကို ထမ်းဆောင်ခြင်းအပေါ် အချို့လူများ၏ သဘောထားမှာ ၎င်းတို့ စိတ်တိုင်းကျ လုပ်ဆောင်ရန် ဖြစ်သည်။ ၎င်းတို့သည် တစ်စုံတစ်ရာကို လုပ်ချင်စိတ်ရှိလျှင် ယင်းကို အနည်းငယ် လုပ်ကြသည်။ ၎င်းတို့ လုပ်ချင်စိတ်မရှိလျှင် မလုပ်ကြပေ။ ၎င်းတို့၏ အလုပ်က ဖိအား အနည်းငယ်မျှ ရှိလာသည့်အခါ ယင်းက မည်မျှ ခက်ခဲကြောင်း ၎င်းတို့ ညည်းညူကြပြီး နားချင်ကြသည်။ သင်သည် ၎င်းတို့နှင့် သမ္မာတရားကို မိတ်သဟာယဖွဲ့ပြီး ဤကဲ့သို့နေလျှင် အလုပ်ကြန့်ကြာလိမ့်မည်ဟု ၎င်းတို့ကို ပြောပါက ၎င်းတို့က “မည်သည့်အရာဖြစ်ပါစေ။ ကျွန်ုပ် ယခု နားချင်သည်။ ကျွန်ုပ်သည် ခဏတာ ပျော်ပါးချင်သည်” ဟု ပြောကြသည်။ ၎င်းတို့ လုပ်ဆောင်သည့် မည်သည့်အရာတွင်မဆို လေးနက်ပြီး တာဝန်သိသော သဘောထား မရှိကြပေ။ အလုပ်အပေါ်ဖြစ်စေ၊ ၎င်းတို့၏ နေ့စဉ်ဘဝအပေါ်ဖြစ်စေ သို့မဟုတ် ၎င်းတို့၏ ဘဝတစ်ခုလုံးနှင့် ၎င်းတို့၏ ယုံကြည်ခြင်းအပေါ်ပင်ဖြစ်စေ ၎င်းတို့သည် နားဝေတိမ်တောင်ဖြစ်နေကြပြီး လေးနက်သော သဘောထား မရှိဘဲ ပေါ့တန်သော သဘောထားတစ်ခုကို ကျင့်သုံးကြသည်။ ၎င်းတို့ မည်သည့်နေရာသို့ သွားသည်ဖြစ်စေ အတားအဆီးမရှိ ဝင်ရောက်လိုကြသည်။ ၎င်းတို့ အခက်အခဲနှင့် ကြုံရသည့်အခါ ၎င်းတို့ကို လုံးဝ စိတ်အနှောင့်အယှက် မဖြစ်စေပေ။ ၎င်းတို့သည် စည်းကမ်းသတ်မှတ်ခံရခြင်းကို သည်းမခံနိုင်ဘဲ လွတ်လပ်မှုကို ခံစားရန် တောင့်တကြသည်။ ၎င်းတို့ လွတ်လပ်သွားပါက မဆင်မခြင် ဒုစရိုက်အမှုများကို ကျူးလွန်ကြသည်။ ၎င်းတို့ လွတ်လပ်မှု ဆုံးရှုံးသွားပါက လူတိုင်းနှင့် အရာရာတိုင်းကို စောဒကတက်ကြသည်။ ဤသည်မှာ ၎င်းတို့တွင် ရှိသော သဘောထားမျိုး ဖြစ်သည်။ ဤသည်မှာ ယုတ်ညံ့ခြင်း မဟုတ်လော။ (ဟုတ်ပါသည်။) ဤသည်မှာ အရှေ့တိုင်း လူမှုအသိုင်းအဝိုင်းအတွင်း အရှေ့တိုင်းသားများ ဖြစ်ပေါ်စေခဲ့သည့် စရိုက်လက္ခဏာ ဖြစ်သည်။ အချို့လူများသည် မြိုသိပ်၍ သည်းခံခြင်းကိုလည်း ပြုကြသည်။ ၎င်းတို့သည် မည်သည့်အရာကိုမဆို သည်းခံနိုင်ပြီး အလွန် ကြာမြင့်စွာ ထိုသို့ ပြုလုပ်နိုင်ကြသည်။ ၎င်းတို့တွင် ထူးကဲသော ခါးစည်းခံနိုင်စွမ်းနှင့် ဒူပေနာပေခံနိုင်စွမ်း ရှိကြပြီး မည်သည့် ဆင်းရဲဒုက္ခကိုမဆို ခံရပ်နိုင်သည်၊ မည်သည့် ပတ်ဝန်းကျင်တွင်မဆို အသက်ရှင်နေထိုင်နိုင်သည်၊ မည်သည့် ပတ်ဝန်းကျင်တွင်မဆို ပြုံးနိုင်ကြပြီး ညဘက် အိပ်ချိန်ရောက်သည့်အခါ မျက်ရည်တစ်စက်မျှ မကျဘဲ အိပ်ပျော်နိုင်ကြသေးသည်။ ဥပမာအားဖြင့် ရေကြီးပြီး အချို့လူများ၏ နေအိမ်များ၊ လယ်ကွင်းများနှင့် ခြံမွေးတိရစ္ဆာန်များအားလုံး ရေမြုပ်သွားသည့်အခါ ၎င်းတို့သည် များစွာ နာကျင်ပုံမရပေ။ ၎င်းတို့သည် ရေကြီးမှုထဲတွင် တန်ဖိုးရှိသော ပစ္စည်းများကို ကောက်ယူရန် တစိုက်မတ်မတ် အာရုံစိုက်ကြပြီး ချမ်းသာလာရန် ကြံစည်ကြသည်။ အခြားသူများက “ဤကဲ့သို့ ပစ္စည်းများ ကောက်ဖို့ရာ သင့်အသက်ကို စွန့်စားခြင်းသည် ဘေးမကင်းပါ” ဟု ၎င်းတို့ကို သတိပေးကြသည်။ ၎င်းတို့က “ရေကြီးသည်မှာ ချမ်းသာရန် အခွင့်ကောင်းဖြစ်သည်။ ဤအခွင့်အရေးသည် ကြုံတောင့်ကြုံခဲ ဖြစ်လေသည်” ဟု ပြန်ပြောကြသည်။ အခြားသူများက “ကျွန်ုပ်တို့၏ လယ်များ ရေမြုပ်ကုန်ပြီ၊ ကျွန်ုပ်တို့၏ စပါးများ ရေထဲပါသွားပြီ၊ အစိုးရသည် မည်သည့်ထောက်ပံ့မှုမျှ မပေးပါ၊ မည်သူမျှလည်း လာမကူညီကြပါ။ ကျွန်ုပ်တို့ မည်သို့များ အသက်ရှင်ကြမည်နည်း။ ဤလောကကြီးထဲမှ ဘဝသည် အလွန်ပင် ခက်ခဲလှသည်။ ကျွန်ုပ်တို့ သေလိုက်သည်ကမှ ပိုကောင်းဦးမည်” ဟု ပြောကြသည်။ သို့သော် ၎င်းတို့က “ဘေးအန္တရာယ် ကျရောက်သည့်အခါတွင် မိမိကိုယ်ကိုသာ အားကိုးရမည်။ ကောင်းကင်ဘုံသည် လူသားအတွက် ထွက်ပေါက်တစ်ခုကို အစဉ်သဖြင့် ချန်ထားပေးလိမ့်မည်။ ရေကြီးသည်မှာ ချမ်းသာရန် အခွင့်ကောင်းဖြစ်၏။ ဤသည်မှာ အရင်းအနှီးမလိုဘဲ အမြတ်အစွန်း များပြားသည့် စီးပွားရေးလုပ်ငန်းတစ်ခုဖြစ်သည်။ ကျွန်ုပ်တို့သည် ပစ္စည်းအချို့ ဆုံးရှုံးသွားလျှင်ပင် အခြားပစ္စည်းအချို့ကို ပြန်ကောက်ရလိမ့်မည်၊ ယင်းမှာ ဆုံးရှုံးမှုများကို ကောင်းစွာ အစားထိုးပေးလိမ့်မည်၊ ပြီးလျှင် ကျွန်ုပ်တို့ အမြတ်အစွန်းပင် အနည်းငယ် ရနိုင်သေးသည်” ဟု ပြောကြသည်။ သင် မြင်သလော၊ ပုံမှန်လူများသည် ဘေးအန္တရာယ် ကျရောက်ပြီး ဆုံးရှုံးမှုများ ခံစားရသည့်အခါ နာကျင်ကြသော်လည်း အရှေ့တိုင်းသားများကြားတွင် ဤကဲ့သို့သော “သူရဲကောင်း ပုဂ္ဂိုလ်များ” ရှိကြသည်။ ၎င်းတို့အပေါ် မည်သည့် ဘေးအန္တရာယ် ကျရောက်ပါစေ ၎င်းတို့သည် ရေလိုက်ငါးလိုက် နေနိုင်ကြပြီး ချမ်းသာရန် အခွင့်အရေးများကိုပင် ရှာတွေ့နိုင်ကြသည်။ ၎င်းတို့သည် စိတ်ပူပန်ခြင်း သို့မဟုတ် စိတ်ဆင်းရဲခြင်း မရှိကြဘဲ အစိုးရက ထောက်ပံ့မှု မပေးလျှင်ဖြစ်စေ၊ ၎င်းတို့၏ ပြဿနာများကို ဖြေရှင်းမပေးလျှင်ပင်ဖြစ်စေ ၎င်းတို့ ဂရုမစိုက်ကြပေ။ ယင်းမှာ ဘေးအန္တရာယ်များကို အလွန်အမင်း ကြုံတွေ့ခဲ့ရဖူးသဖြင့် ၎င်းတို့သည် ယင်းကို ကျင့်သားရနေသကဲ့သို့ ဖြစ်သည်။ ဤသည်မှာ တရုတ် လူ့အဖွဲ့အစည်း ဖြစ်သည့်ပုံစံ မဟုတ်လော။ သို့ဖြစ်၍ တရုတ် လူ့အဖွဲ့အစည်းရှိ ဤသွန်သင်လေ့ကျင့်ပေးမှုမျိုးကို ထောက်ရှုလျှင် လူတို့ အားလပ်ချိန်တွင် ကြည့်ရှုသည့် စာပေနှင့် အနုပညာ လက်ရာများ သို့မဟုတ် ၎င်းတို့ အပန်းဖြေသည့် နည်းလမ်းများသည် အများအားဖြင့် မိမိကိုယ်ကို နှိမ့်ချပြောဆိုခြင်းနှင့် မိမိကိုယ်ကို သရော်ခြင်း ပုံစံများ ဖြစ်ကြသည်။ ဤသည်မှာ တရုတ်လူမျိုးများ မိမိတို့ကိုယ်ကို ဖျော်ဖြေသည့် နည်းလမ်းဖြစ်ပြီး ၎င်းတို့၏ စိတ်နှလုံးထဲရှိ ဖိနှိပ်ချုပ်ချယ်မှုအတွက် ထွက်ပေါက်အနည်းငယ်ကို ရှာဖွေကြခြင်း ဖြစ်သည်။ သို့သော် ပြီးနောက်တွင် နေ့စဉ်ဘဝ၌ ၎င်းတို့သည် ယခင်အတိုင်းပင် ဆက်လက်၍ ဟန်ဆောင်ကာ မြိုသိပ်၍ သည်းခံကြသည်။ အစိုးရက ၎င်းတို့ကို မည်သို့ ဆက်ဆံသည်ဖြစ်စေ သာမန်ပြည်သူများသည် ဤကဲ့သို့သော ဆက်ဆံမှုကို ကျင့်သားရနေကြပြီ ဖြစ်သည်။ ၎င်းတို့ ငတ်မသေသရွေ့ ကျေနပ်ကြသည်။ သေဘေး နီးကပ်လာခြင်း မရှိပါက ၎င်းတို့သည် ပုန်ကန်ရန် မစဉ်းစားကြပေ။ သာမန်ပြည်သူများသည် ထိုသို့သော အရာများကို လက်ခံလိုက်ကြပြီ ဖြစ်သည်၊ “ကောင်းသောသေခြင်းထက် ဆိုးသောဘဝက ပိုကောင်းသည်။ ကောင်းကင်ဘုံသည် လူသားအတွက် ထွက်ပေါက်တစ်ခုကို အစဉ်သဖြင့် ချန်ထားပေးလိမ့်မည်။ ဤအတိုင်းသာ ဆက်ရှင်သန်ကြစို့။ လူ့အခွင့်အရေးလား။ ဒီမိုကရေစီလား။ ထိုအရာများသည် တရားလွန်သော လိုအင်ဆန္ဒများ ဖြစ်သည်။ ကျွန်ုပ်တို့ တရုတ်လူမျိုးများသည် ဤကဲ့သို့ ဆင်းရဲဒုက္ခ ရောက်သည့် ကံကြမ္မာဖြင့် မွေးဖွားလာကြခြင်းဖြစ်သည်။ ကျွန်ုပ်တို့ အသက်ရှင်နေနိုင်သရွေ့ တော်ပြီဖြစ်သည်” ဟူ၍ ဖြစ်သည်။ ဤသည်မှာ အစွန်းရောက်သည်အထိ ဉာဏ်ထိုင်းပြီး ထုံထိုင်းနေခြင်း မဟုတ်လော။ ၎င်းတို့တွင် လူများအဖြစ် ဂုဏ်သိက္ခာ တစ်စုံတစ်ရာ ကျန်ရှိသေးသလော။ (မရှိပါ။) ဤသည်မှာ စိတ်မကောင်းဖွယ်ရာ အခြေအနေတစ်ရပ် ဖြစ်သည်။

အရှေ့တိုင်းတွင် ဖန်တီးထားသော စာပေနှင့် အနုပညာ လက်ရာ အများစုသည် ၎င်းတို့ ထင်ဟပ်ပြသသည့်အရာနှင့် ထောက်ခံအားပေးသည့် အရာတို့တွင် အနောက်တိုင်းရှိ လက်ရာများနှင့် များစွာ ကွဲပြားသည်။ အရှေ့တိုင်း စာပေနှင့် အနုပညာ လက်ရာများသည် လူမှုရေး မတရားမှုအချို့ကို ထင်ဟပ်ပြသသော်လည်း ဤသည်မှာ ဒါရိုက်တာများ သို့မဟုတ် ဇာတ်ညွှန်းရေးသူများ အမှန်တကယ် ထောက်ခံအားပေးလိုသည့် တွေးခေါ်မှု မဟုတ်သည့်အပြင် ပရိသတ်၏ လိုအပ်ချက်အချို့ကို ဖြည့်ဆည်းပေးရန် လုပ်ဆောင်ခြင်းလည်း မဟုတ်ပေ။ ဤလက်ရာများတွင် ၎င်းတို့ အမှန်တကယ် ထောက်ခံအားပေးသည့်အရာမှာ အဘယ်နည်း။ ယင်းမှာ အရှေ့တိုင်း လူမှုရေး ကိုယ်ကျင့်တရား သွန်သင်လေ့ကျင့်ပေးမှုပင် ဖြစ်သည်။ ယင်း၏ အဓိက သရုပ်သကန်များမှာ မျိုးချစ်စိတ်ဓာတ်များ ဖြစ်ပြီး လူတို့သည် မိမိတို့၏ နိုင်ငံကို ချစ်သင့်ကြောင်း၊ နိုင်ငံနှင့် ပြည်သူအတွက် စိုးရိမ်ပူပန်သင့်ကြောင်း၊ “ရည်မှန်းချက်ကြီးမားသော ယောက်ျားကောင်းများ” ဖြစ်သင့်ကြောင်း၊ မတရားမှုကို မြင်သောအခါ ကူညီရန် ဓားဆွဲထုတ်သင့်ကြောင်းနှင့် မိတ်ဆွေအတွက် အသက်စွန့်မည် ဖြစ်ကြောင်းတို့ကို ထောက်ခံအားပေးသည်။ ၎င်းတို့ အခြား မည်သည့်အရာကို ထောက်ခံအားပေးသေးသနည်း။ “အလျှော့ပေးခြင်းသည် ပဋိပက္ခတစ်ရပ်ကို ဖြေရှင်းရန် ပို၍လွယ်ကူစေ၏” နှင့် “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ” ဟူသည်တို့ ဖြစ်သည်။ ၎င်းတို့ ထောက်ခံအားပေးသည့် လူ့သဘာဝသည် အမှန်တကယ်တွင် အနှစ်သာရကင်းမဲ့၏၊ လူတို့၏ စိတ်ကူးများနှင့် ကောက်ချက်ချမှုများသာ ဖြစ်သည်။ ခုခံမှု စိုးစဉ်းမျှကို ခွင့်မပြုဘဲ လူတို့သည် အုပ်စိုးသူ လူတန်းစားအတွက် ဝန်တင်တိရစ္ဆာန်များကဲ့သို့ ထာဝရ ကျွန်ခံကြဖို့အလို့ငှာ အုပ်စိုးသူ လူတန်းစား၏ အာဏာ တည်ငြိမ်မှုအတွက်သာ ၎င်းတို့က ယင်းကို ထောက်ခံအားပေးခြင်း ဖြစ်သည်။ ဤအနှစ်သာရကင်းမဲ့သော စိတ်ကူးများကို လူတို့အား ထုံထိုင်းစေရန်နှင့် အထင်အမြင်မှားစေရန် အသုံးပြုပြီး ၎င်းတို့၏ ဖျော်ဖြေရေး လိုအပ်ချက်နှင့် ၎င်းတို့ စိတ်နှလုံး၏ ယာယီ လိုအပ်ချက်များကို ဖြည့်ဆည်းပေးသည်။ ဥပမာအားဖြင့် သိုင်းဝတ္ထုများ သို့မဟုတ် ရုပ်ရှင်များနှင့် ရုပ်မြင်သံကြား ဇာတ်လမ်းတွဲများတွင် မည်သည့်အရာကို ထောက်ခံအားပေးသနည်း။ သူရဲကောင်း စိတ်ဓာတ်၊ ဆင်းရဲသားများကို ကူညီရန် ချမ်းသာသူများကို တိုက်ခိုက်ပြီး အခြားသူများကို ကူညီရန် ဓားဆွဲထုတ်သည့် ကြီးမြတ်သော သူရဲကောင်းတစ်ဦး ဖြစ်လာခြင်းတို့ကို ထောက်ခံအားပေးသည်။ ကြီးမြတ်သော သူရဲကောင်းဟု ခေါ်ဆိုသူကို “ကြီးမြတ်သော သူရဲကောင်းစိတ်ဓာတ်ရှိသည့် သူရဲကောင်းများသည် မိမိ၏နိုင်ငံနှင့် လူမျိုးအတွက် မိမိ၏အခန်းကဏ္ဍကို ပါဝင်ဆောင်ရွက်ကြသည်” ဟူသော ဆိုရိုးစကားဖြင့် ပုံဖော်ထားသည်။ သူရဲကောင်း စိတ်ဓာတ်ကို ထောက်ခံအားပေးခြင်းက သာမန်ပြည်သူများကို ထိုသို့သော ဇာတ်ကောင်များကို ချီးကျူးစေရုံသာမက ဤလူစားမျိုး ဖြစ်လာရန် တောင့်တပြီး လိုက်စားစေသည်။ အရှေ့တိုင်း စာပေနှင့် အနုပညာ လက်ရာများက အခြား မည်သည့်အရာကို ထောက်ခံအားပေးသနည်း။ ၎င်းတို့သည် သူရဲကောင်းဝါဒကို ထောက်ခံအားပေးသည်၊ နိုင်ငံအတွက်၊ လူမျိုးအတွက်၊ ဒေသတစ်ခုနှင့် ယင်း၏ ပြည်သူများ ကောင်းစားရေးအတွက် အားသွန်ခွန်စိုက် အလုပ်လုပ်ပြီး စိတ်ရောကိုယ်ပါ နှစ်မြှုပ်ခြင်းနှင့် နိုင်ငံ၏ ကြီးမြတ်သော အကျိုးကိစ္စအတွက် လူတစ်ဦး၏ နုပျိုချိန်နှင့် အသက်ကို စွန့်လွှတ်ခြင်းတို့ ဖြစ်သည်။ အတိုချုပ်အားဖြင့် အရှေ့တိုင်း လူမှုဝန်းကျင်နှင့် အထူးသဖြင့် တရုတ် လူမှုဝန်းကျင်တွင် ထွက်ပေါ်လာသော ဤသိုင်းလောက ပုဂ္ဂိုလ်များ၏ အတ္ထုပ္ပတ္တိများနှင့် ဒဏ္ဍာရီများသည် ရိုးရာဖြစ်စေ ခေတ်သစ်ဖြစ်စေ၊ စိတ်ကူးယဉ်ဖြစ်စေ သမိုင်းဝင် ပုဂ္ဂိုလ်များနှင့် ဖြစ်ရပ်မှန်များကို အခြေခံသည်ဖြစ်စေ အားလုံးသည် လူတို့အား အတ္တကင်းမဲ့ခြင်းနှင့် ကိုယ်ကျိုးစွန့်ခြင်းအတွက် ကြိုးပမ်းရန် သင်ကြားပေးသည်။ ၎င်းတို့အားလုံးသည် လူတို့၌ မြင့်မြတ်သော လူမှုရေး ကိုယ်ကျင့်တရားများ ရှိစေရန် ရည်ရွယ်လျက် ဤအရာကို ၎င်းတို့၏ အဓိကအကြောင်းအရာနှင့် သွန်သင်လေ့ကျင့်ပေးမှုဆိုင်ရာ အနှစ်သာရအဖြစ် ယူမှတ်ကြသည်။ အတ္တကင်းမဲ့ခြင်းနှင့် ကိုယ်ကျိုးစွန့်ခြင်း ဆိုသည်မှာ မိမိကိုယ်ကျိုး မရှိခြင်း ဖြစ်သည်။ ကိုယ်ကျိုးစွန့်ပြီး အများအကျိုးဆောင်ရမည်ဖြစ်ကြောင်း၊ မိမိ၏ မိသားစုထက် မိမိ၏ နိုင်ငံ ရှေ့တန်းတင်ရမည် ဖြစ်ကြောင်းနှင့် ဤနည်းအားဖြင့်သာ လူတစ်ဦးသည် ကောင်းမွန်သော ဘဝတစ်ခုကို ပိုင်ဆိုင်နိုင်မည် ဖြစ်ကြောင်း ၎င်းတို့ ထောက်ခံအားပေးသည်။ ဤသည်မှာ လူတို့၌ ၎င်းတို့ ရိုက်သွင်းပေးသည့် တွေးခေါ်မှုမျိုး ဖြစ်သည်။ ဆိုလိုသည်မှာ သင်သည် တစ်ကိုယ်ကောင်း မဆန်ရန်၊ မိမိကိုယ်ကိုသာ အလေးမထားရန်၊ သင့်ကိုယ်ပိုင် ဘဝ၊ သင့်ကိုယ်ပိုင် ရှင်သန်ရပ်တည်ရေး သို့မဟုတ် သင်နှင့် သက်ဆိုင်သည့် မည်သည့်အရာအတွက်မဆို မည်သည့် စွန့်လွှတ်အနစ်နာခံမှု သို့မဟုတ် ကြိုးပမ်းအားထုတ်မှုမျှ မပြုလုပ်ရန်နှင့် ဤအရာများအတွက် မည်သည့်နည်းနှင့်မျှ အပြင်းအထန် ကြိုးပမ်းခြင်း မပြုရန် ၎င်းတို့က သင့်ကို သင်ကြားပေးသည်။ ထိုအစား သင်သည် သင့်မိခင်နိုင်ငံအတွက်၊ လူ့အဖွဲ့အစည်းအတွက်၊ လူသားမျိုးနွယ်အတွက်နှင့် နိုင်ငံ၏ ကြီးမြတ်သော အကျိုးကိစ္စအတွက် သင့်ကိုယ်သင် စွန့်လွှတ်ပြီး ပေးဆပ်ရမည်။ ဤသွန်သင်ချက်များကို ဟန်ဆောင်မှုဆိုင်ရာ သွန်သင်လေ့ကျင့်ပေးမှုဟု စုပေါင်း ခေါ်ဆိုကြသည်။ ဤဟန်ဆောင်မှုဆိုင်ရာ သွန်သင်လေ့ကျင့်ပေးမှုဟု ခေါ်ဆိုသောအရာသည် လက်တွေ့မကျသကဲ့သို့ လူ့သဘာဝ၏ လိုအပ်ချက်များနှင့်လည်း မကိုက်ညီပေ။ လူတို့၏ လူ့သဘာဝ လိုအပ်ချက်များ၊ ၎င်းတို့၏ မွေးရာပါ ဗီဇများနှင့် ၎င်းတို့၏ အခြေခံ ရှင်သန်ခွင့်တို့ကို ဖယ်ရှားပစ်ခြင်း အခြေခံပေါ်တွင် ယင်းက လူတို့အား နိုင်ငံနှင့် လူမျိုးအတွက်၊ အနှစ်သာရကင်းမဲ့ပြီး ဗလာဖြစ်သော အကျိုးကိစ္စတစ်ခုအတွက် အဓိပ္ပာယ်မဲ့သော စွန့်လွှတ်အနစ်နာခံမှုများ ပြုလုပ်ရန် တွန်းအားပေးသည်။ ဤကိုယ်ကျိုးစွန့်ခြင်း သူတော်ကောင်းတရားသည် အရှေ့တိုင်း လူ့အဖွဲ့အစည်းက လူတို့၏ လူ့သဘာဝထဲသို့ အတင်းအကျပ် ရိုက်သွင်းထားသည့် အရာတစ်ခု သက်သက်သာ ဖြစ်သည်။ “အတင်းအကျပ် ရိုက်သွင်းသည်” ဟူသည်မှာ ယင်းက လူ့သဘာဝမှ အလိုအလျောက် ပေါ်ပေါက်လာသည့် အရာတစ်ခု မဟုတ်ကြောင်း၊ လူ့သဘာဝ၏ မွေးရာပါ ဗီဇများတွင် ရှိနေသည့် အရာတစ်ခု မဟုတ်ကြောင်း၊ မွေးရာပါ ဗီဇများက ရရှိနိုင်သည့် အရာတစ်ခု မဟုတ်ကြောင်းနှင့် လူတစ်ဦး၏ မွေးရာပါ လွတ်လပ်သော ဆန္ဒ သို့မဟုတ် ခံစားချက်မှ ဆန္ဒမှ ရရှိရန် လိုအင်ဆန္ဒရှိသည့် အရာတစ်ခု မဟုတ်ကြောင်း ဆိုလိုသည်။ ထိုအစား ယင်းမှာ အုပ်စိုးသူ လူတန်းစား သို့မဟုတ် လူမှုဗေဒ ပညာရှင်များက လူတို့၏ စိတ်ထဲသို့ အတင်းအကျပ် ရိုက်သွင်းထားသည့် အရာတစ်ခုဖြစ်ပြီး ထိုသို့သော လူမှုရေး တာဝန်ဝတ္တရားများကို လက်ခံရန် ၎င်းတို့အား အထင်အမြင်မှားစေခြင်း သို့မဟုတ် ဖိအားပေးခြင်း ဖြစ်သည်။ ထို့နောက် “မြင့်မြတ်သော ကိုယ်ကျင့်တရား စရိုက်လက္ခဏာ” ဟု ခေါ်ဆိုသော ကြီးကျယ်ခမ်းနားသည့် ခေါင်းစဉ်အောက်တွင် ၎င်းတို့အား သွန်သင်လေ့ကျင့်ပေးခြင်းဖြင့် ၎င်းတို့အား ရုန်းထွက်ရန် ခွန်အားမရှိဘဲ ဖြစ်စေကာ ကြိုးစားရန်ပင် အလွန် ကြောက်ရွံ့စေသည်။ ဤသည်မှာ အဘယ်ကြောင့်ဆိုသော် သင်သည် ဤသွန်သင်လေ့ကျင့်ပေးမှုမှ ရုန်းထွက်ပါက သို့မဟုတ် ယင်းကို ဖောက်ထွက်ပါက၊ သင်သည် ဤသွန်သင်လေ့ကျင့်ပေးမှုကို လက်မခံပါက သင်သည် လူ့အဖွဲ့အစည်း တစ်ခုလုံးနှင့် တစ်နိုင်ငံလုံး၏ ရန်သူဖြစ်သောကြောင့် ဖြစ်သည်။ သင်သည် အလွန်အမင်း သစ္စာဖောက်ဖျက်သူ ဖြစ်သည်၊ သင်သည် ငကြောင် ဖြစ်သည်၊ သင်သည် အများနှင့်မတူဘဲ တစ်သီးတစ်ခြားဖြစ်နေသူ ဖြစ်သည်၊ သင်သည် အပယ်ခံဖြစ်ရသည့် နေထိုင်မှု အခြေအနေတစ်ခုကို ရင်ဆိုင်ရလိမ့်မည်။ ထို့ကြောင့် လူတို့သည် ၎င်းတို့၏ စိတ်နှလုံးထဲတွင် မကျေနပ်မှု အချို့ကို ခံစားရလျှင်ပင်၊ ဤလူ့အဖွဲ့အစည်းနှင့် ဤသွန်သင်လေ့ကျင့်ပေးမှုမျိုးကို ၎င်းတို့ မုန်းတီးလျှင်ပင် ၎င်းတို့တွင် ယင်းမှ ရုန်းထွက်ရန် ခွန်အား သို့မဟုတ် သတ္တိ မရှိကြပေ။ ယင်းကို “ငြင်းပယ်သည်” ဟု ပြောရန် သတ္တိ ပို၍ပင် မရှိကြချေ။ ၎င်းတို့သည် မချိပြုံးပြုံးပြီး မခံချင်စိတ်ကို မြိုသိပ်ထားရုံသာ တတ်နိုင်ကြသည်။ ၎င်းတို့သည် ခုခံရန် အင်အားမဲ့နေပြီး တိတ်တဆိတ်သာ မြိုသိပ်၍ သည်းခံနိုင်သည်။ သင်သည် မြိုသိပ်၍ မသည်းခံပါက ကြီးမားသော အတိုင်းအတာအရ လူ့အဖွဲ့အစည်းက သင့်ကို ပြစ်တင်ရှုတ်ချပြီး ပစ်ပယ်လိမ့်မည်။ သေးငယ်သော အတိုင်းအတာအရ သင့်မိသားစုနှင့် ချစ်ခင်ရသူများက သင့်ကို ပစ်ပယ်လိမ့်မည်၊ သင်နှင့် ခပ်ခွာခွာ ခပ်ကင်းကင်း နေလိမ့်မည်၊ သင့်ကို ဖယ်ကြဉ်ထားလိမ့်မည်ဖြစ်ပြီး သင့်ကို ကောက်ကျစ်ယုတ်မာစွာ ပုန်ကန်သူအဖြစ် ပြစ်တင်ရှုတ်ချကောင်း ရှုတ်ချလိမ့်မည်။ ဥပမာတစ်ခုကို ကြည့်ကြစို့။ သင် ငယ်ရွယ်စဉ်က၊ ဥပမာအားဖြင့် သင့်မိဘများက သင့်ကို ဤသို့ သွန်သင်ပေးခဲ့သည် ဆိုပါစို့၊ “အပြင်သွားပြီး လူကြီးသူမများကို တွေ့သည့်အခါတွင် နှုတ်ခွန်းဆက်သရမည်။ အဖေနှင့် အမေတို့ထက် ငယ်သည့်သူများကို ‘ဦးလေး’ သို့မဟုတ် ‘အဒေါ်’ ဟု ခေါ်ပြီး အသက်ကြီးသည့်သူများကို ‘အဘိုး’ သို့မဟုတ် ‘အဘွား’ ဟု ခေါ်ရမည်။ တစ်ယောက်ယောက်က သားကို တစ်ခုခုပေးသည့်အခါတွင် ‘ကျေးဇူးတင်ပါသည်’ ဟု ပြောရမည်။ အခြားကလေးငယ်တစ်ဦးက သားကို ရိုက်လျှင် သားက သည်းခံရမည်။ တကယ် သည်းမခံနိုင်သည့်အခါမှသာ ပြန်ဆော်ပါ။ သားက အတတ်နိုင်ဆုံး ထိန်းချုပ်ရမည်” ဟူ၍ ဖြစ်လေသည်။ တစ်နေ့တွင် သင် အပြင်ထွက်ပြီး တစ်စုံတစ်ဦးကို တွေ့သော်လည်း သင် ရှက်သောကြောင့် ၎င်းတို့ကို မနှုတ်ဆက်ရဲခဲ့ပေ။ သင့်မိဘများက မျက်နှာပူရသည်ဟု ခံစားရသဖြင့် သင် အိမ်ပြန်ရောက်သောအခါ သင့်ကို ဆုံးမပဲ့ပြင်ခဲ့ကြပြီး ထိုအချိန်မှစ၍ သင်သည် တစ်စုံတစ်ဦးကို တွေ့သည့်အခါတိုင်း အလျင်အမြန် နှုတ်ဆက်ခဲ့သည်။ အရိုက်မခံရစေရန်အလို့ငှာ သင် မည်မျှ ရှက်ရွံ့သည်ဖြစ်စေ သို့မဟုတ် သင့်စိတ်ထဲတွင် မည်မျှ မလိုလားသည်ဖြစ်စေ သင်သည် သင့်ဆန္ဒကို ဆန့်ကျင်ပြီး လူများကို နှုတ်ဆက်ခဲ့ရဆဲ ဖြစ်သည်။ ထိုသို့သော ပတ်ဝန်းကျင်မျိုးတွင် ကြီးပြင်းလာရသဖြင့် လူတစ်ဦးသည် အရာရာကို သည်းခံခြင်းမှတစ်ပါး ရွေးချယ်စရာ မရှိပေ။ ဤကဲ့သို့သော ကိစ္စအသေးအဖွဲလေးတွင်ပင် သင်သည် ဤနည်းလမ်းအတိုင်း ပြုမူရသည်။ အိမ်တွင်ဖြစ်စေ၊ ပြင်ပလူ့အဖွဲ့အစည်းတွင်ဖြစ်စေ ယင်းမှာ သင် လုပ်ဆောင်နိုင်သည့် တစ်ခုတည်းသော အရာဖြစ်သည်။ သင်သည် စိတ်မသက်မသာ ဖြစ်ပြီး တစ်ကြိမ်တစ်ခါမျှ မိမိစိတ်တိုင်းကျ နေလိုပါက လူ့အဖွဲ့အစည်းက သင့်ကို ပြစ်တင်ရှုတ်ချဖို့ မဆိုထားနှင့်၊ သင့်မိသားစုနှင့် မိဘများကပင် သင့်ကို ဆူပူကြိမ်းမောင်းပြီး ပြစ်တင်မောင်းမဲကြလိမ့်မည်။ သင် ကြီးပြင်းလာပြီးနောက်တွင် လူများကို နှုတ်ဆက်ခြင်းသည် သိက္ခာဆယ်ရန်နှင့် လူ့အဖွဲ့အစည်းတွင် နေရာရဖို့ ပို၍ လွယ်ကူစေရန်ဖြစ်ကြောင်း သင် သဘောပေါက်လာသည်။ သို့သော် သင် ငယ်ရွယ်စဉ်က သင်သည် ဤနည်းလမ်းအတိုင်း ပြုမူခဲ့ရသော်လည်း ဤအရာကို နားမလည်နိုင်ခဲ့ပေ။ သင် ထိုသို့ မပြုမူခဲ့ပါက သင် ဆုံးမပဲ့ပြင်ခံရမည်ဖြစ်ပြီး တစ်ခါတစ်ရံတွင် အခြားသူများရှေ့၌ သင့်မိဘများ၏ ဆူပူခြင်း သို့မဟုတ် ရိုက်နှက်ခြင်းကိုပင် ခံရနိုင်ကာ ယင်းမှာ သင့်တစ်သက်တာလုံး မေ့နိုင်မည်မဟုတ်သော အရာတစ်ခု ဖြစ်သည်။ ထို့ကြောင့် ပို၍ ကျယ်ပြန့်သော လူ့အဖွဲ့အစည်းဆိုင်ရာ နောက်ခံအခြေအနေတွင် သင်သည် “မြင့်မြတ်သော ကိုယ်ကျင့်တရား စရိုက်လက္ခဏာ” ဟု ခေါ်ဆိုသော ဤသွန်သင်လေ့ကျင့်ပေးမှုကို လက်ခံရုံသာ တတ်နိုင်သည်။ ယင်းကို လက်ခံခြင်း၏ အကျိုးဆက်များက မည်သို့ပင်ဖြစ်စေ၊ ယင်းက သင့်လူ့သဘာဝကို အဆုံးတွင် မည်သို့ လွှမ်းမိုးသည်ဖြစ်စေ၊ ယင်းက သင့်အား မည်သည့် စရိုက်လက္ခဏာ သို့မဟုတ် လူ့သဘာဝ အရည်အသွေးများကို ဖြစ်ပေါ်စေသည်ဖြစ်စေ၊ အဆုံးတွင် သင်တစ်ဦးတည်းသာ ဤအကျိုးဆက်များကို ခံစားရမည် ဖြစ်သည်။

အရှေ့တိုင်းသားများက အရှေ့တိုင်းလူ့အဖွဲ့အစည်းရှိ ၎င်းတို့၏ သွန်သင်လေ့ကျင့်ပေးမှုမှတစ်ဆင့် ဖြစ်ပေါ်လာသော လူ့သဘာဝ၏ အရည်အသွေးမှာ မြိုသိပ်ခြင်းနှင့် သည်းခံခြင်း ဖြစ်သည်။ ဤမြိုသိပ်ခြင်းနှင့် သည်းခံခြင်း၏ နောက်ကွယ်တွင် အရှေ့တိုင်း လူမှုရေးဆိုင်ရာ ကိုယ်ကျင့်တရား သွန်သင်လေ့ကျင့်ပေးမှု၌ တွေ့ရှိရသော တိကျသည့် အတွေးအခေါ်များ၊ အမြင်ရှုထောင့်များ၊ ကျင့်ကြံပြုမူခြင်းနည်းလမ်းများနှင့် အရာအမျိုးမျိုးအပေါ် ထားရှိသည့် သဘောထားမျိုးစုံတို့ များစွာတည်ရှိသည်။ ဤသည်မှာ အရှေ့တိုင်းလူ့အဖွဲ့အစည်း၏ ပကတိအခြေအနေ ဖြစ်သည်။ အလားတူပင် အနောက်တိုင်းလူ့အဖွဲ့အစည်းတွင်လည်း ယင်း၏ ကိုယ်ပိုင် ပင်မရေစီးကြောင်း ယဉ်ကျေးမှု သွန်သင်လေ့ကျင့်ပေးမှုရှိပြီး ယင်းမှတစ်ဆင့် အနောက်တိုင်းသားများသည်လည်း ၎င်းတို့၏ သက်ဆိုင်ရာ လူ့သဘာဝအရည်အသွေးများကို ဖြစ်ပေါ်စေသည်။ သို့ဆိုလျှင် ဤအနောက်တိုင်း၏ ပင်မရေစီးကြောင်း ယဉ်ကျေးမှု သွန်သင်လေ့ကျင့်ပေးမှုဟူသည် အဘယ်နည်း။ ယင်းသည် အဓိကအားဖြင့် မိမိသဘောအတိုင်း နေခွင့်နှင့် လွတ်လပ်မှုကို တန်ဖိုးထားသည်။ ယင်းမှာ လူတို့အား နိုင်ငံနှင့် လူ့အဖွဲ့အစည်းအတွက် မိမိတို့ကိုယ်ကို စွန့်လွှတ်အနစ်နာခံပြီး ဖြည့်ဆည်းရန်၊ ၎င်းတို့၏ ကိုယ်ပိုင်ဘဝနှင့် မသက်ဆိုင်သောအရာများကို လုပ်ဆောင်ရန် သတ်မှတ်သည့် အရှေ့တိုင်းလူ့အဖွဲ့အစည်းရှိ အခြေအနေနှင့် ကွဲပြားသည်။ ဆန့်ကျင်ဘက်အားဖြင့် အနောက်တိုင်းလူ့အဖွဲ့အစည်းက လူတို့ကို သင်ကြားပေးသည့်အရာမှာ အရှေ့တိုင်းလူ့အဖွဲ့အစည်းက ၎င်းတို့အား လုပ်ဆောင်ရန် သတ်မှတ်သည့်အရာနှင့် လုံးဝ ဆန့်ကျင်ဘက်ဖြစ်သည်။ အနောက်တိုင်း လူ့အဖွဲ့အစည်းသည် သင့်အား လူ့အဖွဲ့အစည်း၊ လူသားမျိုးနွယ် သို့မဟုတ် နိုင်ငံ၏ ကြီးမြတ်သော ရည်ရွယ်ချက်အတွက် တစ်စုံတစ်ရာ ပေးဆပ်ရန် မလိုအပ်ပေ။ အနောက်တိုင်းသွန်သင်လေ့ကျင့်ပေးမှု၏ အဓိကအချက်မှာ သင့်အား မိမိကိုယ်တိုင်အတွက် တွေးတောရန်၊ သင်၏ကိုယ်ပိုင်ပြဿနာများကို ကိုင်တွယ်ဖြေရှင်းတတ်ရန်နှင့် အခြားသူများကိုဖြစ်စေ၊ လူ့အဖွဲ့အစည်းကိုဖြစ်စေ၊ နိုင်ငံတော်ကိုဖြစ်စေ အနှောင့်အယှက်မပေးရန် ဖြစ်သည်။ ယင်းက သင့်အား လွတ်လပ်သော လုပ်ပိုင်ခွင့်များ၊ လွတ်လပ်စွာ တွေးခေါ်ခွင့်နှင့် လွတ်လပ်သော လုပ်ဆောင်ပြောဆိုခွင့်တို့ကို ပေးသည့်အပြင် သင်၏ လွတ်လပ်စွာ တွေးခေါ်နိုင်စွမ်းနှင့် ပြဿနာများကို လွတ်လပ်စွာ တွေးတောကိုင်တွယ်နိုင်စွမ်းကို ပျိုးထောင်ပေးသည်။ သင်သည် သင်၏ ကိုယ်ပိုင်ပြဿနာများကို ဖြေရှင်းရမည်။ သင်သည် လွတ်လပ်သူ၊ မိမိသဘောအတိုင်း နေခွင့်ရှိသူနှင့် ကိုယ့်အားကိုယ်ကိုးသူ ဖြစ်ရမည်။ အနောက်တိုင်းတွင် ဤအတွေးအခေါ်ဆိုင်ရာ သွန်သင်လေ့ကျင့်ပေးမှုမျိုးနှင့်ဆိုင်သော ယဉ်ကျေးမှုနောက်ခံရှိပြီး ဤယဉ်ကျေးမှုနောက်ခံကြောင့် အနောက်တိုင်းသားများသည်လည်း ၎င်းတို့၏ သွန်သင်လေ့ကျင့်ပေးမှုဆိုင်ရာ အတွေးအခေါ်၏ အဓိကအချက်နှင့် သက်ဆိုင်သော လူ့သဘာဝအရည်အသွေးအချို့ကို ဖြစ်ပေါ်စေသည်။ အရှေ့တိုင်းသားများသည် အရှေ့တိုင်း လူမှုရေးဆိုင်ရာ ကိုယ်ကျင့်တရားသွန်သင်လေ့ကျင့်ပေးမှု၏ နောက်ခံကြောင့် အရှေ့တိုင်း၏ သွန်သင်လေ့ကျင့်ပေးမှုနှင့် ယဉ်ကျေးမှုဆိုင်ရာ လက္ခဏာများကို ဖြစ်ပေါ်စေခဲ့သည်။ အနောက်တိုင်းသားများသည် အနောက်တိုင်းလူ့အဖွဲ့အစည်း၏ သွန်သင်လေ့ကျင့်ပေးမှုဆိုင်ရာ အရည်အသွေးကို ခံယူထားသောကြောင့် ၎င်းတို့သည် ထိုအရည်အသွေးနှင့် သက်ဆိုင်သော အနှစ်သာရကိုလည်း ပိုင်ဆိုင်ကြသည်။ အနောက်တိုင်းသားများ ပိုင်ဆိုင်သည့် သွန်သင်လေ့ကျင့်ပေးမှုဆိုင်ရာ အရည်အသွေး၏ အနှစ်သာရမှာ အမှန်စင်စစ်အားဖြင့် အရှေ့တိုင်းသားများ ပိုင်ဆိုင်သည့် သွန်သင်လေ့ကျင့်ပေးမှုဆိုင်ရာ အရည်အသွေး၏ အနှစ်သာရနှင့် ကွဲပြားသည်။ အရှေ့တိုင်းသားများ ပိုင်ဆိုင်သည့် သွန်သင်လေ့ကျင့်ပေးမှုဆိုင်ရာ အရည်အသွေးမှာ ဟန်ဆောင်ခြင်းဆိုင်ရာ သွန်သင်လေ့ကျင့်ပေးမှုဖြစ်ပြီး အနောက်တိုင်းသားများ ပိုင်ဆိုင်သည့်အရာမှာ တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှု ဖြစ်သည်။ အနောက်တိုင်းသွန်သင်လေ့ကျင့်ပေးမှု၏ အဓိက အကြောင်းအရာတိုင်းသည် လူတို့အား လွတ်လပ်ပြီး မိမိသဘောအတိုင်း နေခွင့်ရှိရန်၊ ၎င်းတို့၏ ကိုယ်ပိုင်ပြဿနာများကို တွေးတောရန်နှင့် ၎င်းတို့၏ ကိုယ်ပိုင်ကိစ္စရပ်များကို ကိုင်တွယ်စီမံရန် သင်ကြားပေးသည်။ ထို့ကြောင့် အနောက်တိုင်း သွန်သင်လေ့ကျင့်ပေးမှုသည် တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှု၏ အရည်အသွေးရှိသည်။ ဤတစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှုသည် အရှေ့တိုင်းသွန်သင်လေ့ကျင့်ပေးမှုနှင့် လုံးဝမတူပေ။ ယင်းသည် မတူညီသော အရည်အသွေးတစ်မျိုး ဖြစ်သည်။ ဤအရည်အသွေးသည် အနောက်တိုင်းသားများအား ကိုယ်ပိုင်လွတ်လပ်သော လုပ်ဆောင်ပြောဆိုခွင့်၊ ပုဂ္ဂလဓိဋ္ဌာန်ကျသော ဆန္ဒ၊ တွေးခေါ်မှု၊ အတွေးအခေါ်များ၊ အမြင်ရှုထောင့်များနှင့် စိတ်ကူးများအပြင် ၎င်းတို့၏ ကိုယ်ပိုင်အခွင့်အရေးများ၊ ၎င်းတို့၏ လက်ရှိနေထိုင်မှုအခြေအနေများနှင့် ၎င်းတို့၏ လက်ရှိ စိတ်အခြေအနေနှင့် စိတ်ခံစားချက်များကို ဦးစားပေးစေသည်။ ၎င်းတို့သည် အခြားအရာများကို များစွာ အာရုံစိုက်ရန် မလိုအပ်သကဲ့သို့ မည်သည့် လူမှုရေး သို့မဟုတ် မိသားစုတာဝန်များကိုမျှလည်း အာရုံစိုက်ရန် မလိုအပ်ပေ။ ၎င်းတို့သည် မိမိတို့၏ ကိုယ်ပိုင်ပြဿနာများကို ဦးစွာ အဖြေရှာရမည်၊ မိမိတို့၏ စိတ်ခံစားချက်များကို ကိုင်တွယ်ဖြေရှင်းရမည်၊ မိမိတို့၏ လက်ငင်းကိစ္စရပ်များကို ဖြေရှင်းရမည်ဖြစ်ပြီး ထို့နောက်မှသာ အခြားအရာအားလုံး လာသည်။ အရှေ့တိုင်း သွန်သင်လေ့ကျင့်ပေးမှုသည် အရှေ့တိုင်းသားများအား မြိုသိပ်ရန်နှင့် သည်းခံရန် သင်ကြားပေးခဲ့ပြီး အနောက်တိုင်း သွန်သင်လေ့ကျင့်ပေးမှုမှာမူ အနောက်တိုင်းသားများအား ၎င်းတို့၏ လုပ်ပိုင်ခွင့်များကို ကာကွယ်ရန် သင်ကြားပေးခဲ့သည်။ ဤအချက်တွင် အနောက်တိုင်းသားများနှင့် အရှေ့တိုင်းသားများသည် လုံးဝ ကွဲပြားခြားနားသည်။ အရှေ့တိုင်းသားများသည် တစ်စုံတစ်ခုကို ကြုံတွေ့ရသောအခါ ၎င်းတို့သည် သည်းခံနေကြသည်။ ၎င်းတို့ အမှန်တကယ် သည်းမခံနိုင်တော့သောအခါ “ကောင်းသောသေခြင်းထက် ဆိုးသောဘဝက ပိုကောင်းသည်။ အသက်ရှင်နေထိုင်ရန် သင်သည်းခံရမည်” ဟု မိမိတို့ကိုယ်ကို ပြောကြသည်။ အရှေ့တိုင်းသားများ၏ မြိုသိပ်ခြင်း၊ သည်းခံခြင်းတို့နှင့် ဆန့်ကျင်ဘက်အားဖြင့် အနောက်တိုင်းသားများတွင် မတူညီသော အရည်အသွေးတစ်ခုရှိသည်၊ မိမိသဘောအတိုင်း နေခွင့်၊ လွတ်လပ်မှုတို့နှင့်ဆိုင်သော ၎င်းတို့၏ လူမှုရေး သွန်သင်လေ့ကျင့်ပေးမှုမှတစ်ဆင့် ၎င်းတို့သည် မိမိတို့၏ လုပ်ပိုင်ခွင့်များကို ကာကွယ်တတ်ရန် သင်ယူခဲ့ကြသည်။ အရှေ့တိုင်းသားများ၏ မြိုသိပ်ခြင်း၊ သည်းခံခြင်းတို့နှင့် နှိုင်းယှဉ်ပါက အနောက်တိုင်းသားများ၏ အခွင့်အရေးများကို ကာကွယ်ခြင်းတွင် မိမိကိုယ်ကိုလေးစားမှုနှင့် ဂုဏ်သိက္ခာတို့ အတိုင်းအတာတစ်ခုအထိ ပို၍မရှိပေသလော။ ဆိုလိုသည်မှာ ကိုယ်ပိုင်ဆုံးဖြတ်လုပ်ဆောင်နိုင်ခွင့် အနည်းငယ် ပို၍ပါဝင်သည်၊ မှန်သလော။ (မှန်ပါသည်။) လူတစ်ဦး၏ အခွင့်အရေးများကို ကာကွယ်ခြင်းသည် လုံးဝ အခြေခံကျသော အယူအဆတစ်ခုဖြစ်သည်။ ယင်းမှာ လွတ်လပ်စွာ ကိုးကွယ်ခွင့်၊ လွတ်လပ်စွာ အသက်ရှင်ခွင့်၊ လွတ်လပ်စွာ ပြောဆိုခွင့် စသည်တို့အပါအဝင် လူတစ်ဦး၏ အခြေခံလူ့အခွင့်အရေးများကို ကာကွယ်ရန် လိုအပ်သော လုပ်ဆောင်ချက်များကို လုပ်ဆောင်ခြင်းကို ဆိုလိုသည်။ အမှန်စင်စစ် ဤအခြေခံအခွင့်အရေးများကို ကာကွယ်ခြင်းသည် အဓိကအားဖြင့် အဘယ်အရာကို ရည်ညွှန်းသနည်း။ ယင်းသည် လူတို့အား မည်သည့် လူမှုပတ်ဝန်းကျင် သို့မဟုတ် ပတ်ဝန်းကျင်ရှိ လူများ၊ ဖြစ်ရပ်များနှင့် အမှုအရာများ၏ လွှမ်းမိုးခြင်း သို့မဟုတ် ထိန်းချုပ်ခြင်းကိုမျှ မခံရဘဲ ကိစ္စရပ်များကို လွတ်လပ်စွာနှင့် အမှီအခိုကင်းစွာ စဉ်းစားနိုင်သည့် လွတ်လပ်စွာ တွေးခေါ်ရန် လုပ်ပိုင်ခွင့်ရှိခြင်းကို ရည်ညွှန်းသည်။ လူတစ်ဦး၏ ကိစ္စရပ်များကို ဆင်ခြင်စဉ်းစားခြင်းမှ ပေါ်ပေါက်လာသော အမြင်ရှုထောင့်များသည် မှန်သည်ဖြစ်စေ၊ မှားသည်ဖြစ်စေ၊ လူတစ်ဦး၏ တွေးခေါ်ပုံသည် မှန်ကန်သည်ဖြစ်စေ ကိုယ်ပိုင်ပြဋ္ဌာန်းခွင့်နှင့် လွတ်လပ်မှုကို ရရှိခြင်းသည် အရေးကြီးဆုံးအရာ ဖြစ်သည်။ အတိုချုပ်အားဖြင့် အနောက်တိုင်းသားများသည် လွတ်လပ်သော လူ့အဖွဲ့အစည်းများတွင် နေထိုင်ကြပြီး အနောက်တိုင်း လူမှုသွန်သင်လေ့ကျင့်ပေးမှု၏ ယဉ်ကျေးမှုဆိုင်ရာ အကြောင်းအရာတွင် ၎င်းတို့၏ စိတ်များသည် အလွန်တက်ကြွပြီး လွတ်လပ်သော အခြေအနေတွင် မကြာခဏ ရှိနေတတ်သည်။ ထို့ကြောင့် အရှေ့တိုင်းလူ့အဖွဲ့အစည်းရှိ လူများနှင့် နှိုင်းယှဉ်ပါက အနောက်တိုင်းသားများသည် ၎င်းတို့၏ တွေးခေါ်မှုတွင် ပို၍ ရဲရင့်သည်၊ တွေးတောလိုစိတ် ပိုရှိသည်၊ တွေးတောရာတွင် ပို၍ ကျွမ်းကျင်ကြသော်လည်း အရှေ့တိုင်းသားများ၏ တွေးခေါ်မှုမှာမူ အများအားဖြင့် ချည်နှောင်ခံထားရသည်၊ ပုံသေကားကျဖြစ်နေသည် သို့မဟုတ် မြိုသိပ်ထားရသည်။ သာမန်အခြေအနေများအောက်တွင် အနောက်တိုင်းသားများ၏ စိတ်များသည် လွတ်လပ်သည်၊ တက်ကြွသည်၊ ပြဿနာများကို တွေးတောလိုစိတ်ရှိသည်။ မသင့်လျော်သော နည်းလမ်းဖြင့် ပြောရလျှင် ၎င်းတို့သည် ထူးဆန်းပြီး သမားရိုးကျမဟုတ်သောအရာများကို ပို၍ တွေးခေါ်ကြံဆလိုကြပြီး အကြောင်းအရာ တစ်ခုတည်းတွင် နစ်မွန်းသွားသည်အထိပင် တွေးခေါ်ကြံဆကြသည်။ ဤသည်မှာ ၎င်းတို့သည် အနောက်တိုင်း လူမှုသွန်သင်လေ့ကျင့်ပေးမှုအတွင်း ဖြစ်ပေါ်လာသော လူ့သဘာဝအရည်အသွေးများ၏ သရုပ်သကန်တစ်ခုဖြစ်ပြီး ဤလူ့သဘာဝ၏ သရုပ်သကန်သည် အရှေ့တိုင်းသားများ၏ သရုပ်သကန်ထက် ပို၍ တိုးတက်သည်။ တစ်ဖက်တွင် ၎င်းတို့သည် မိမိတို့၏ အသက်ရှင်ခွင့်ကို ကာကွယ်ကြပြီး အခြားတစ်ဖက်တွင် ၎င်းတို့၏ လွတ်လပ်သော တွေးခေါ်မှုမှ ပေါ်ပေါက်လာသော အမြင်ရှုထောင့်အမျိုးမျိုးကိုလည်း ကာကွယ်ကြသည်။ ရလဒ်အနေဖြင့် အနောက်တိုင်း စာပေလက်ရာများ သို့မဟုတ် အနောက်တိုင်း အနုပညာနှင့် ဖျော်ဖြေရေးဘဝတွင် ပြသထားသော စိတ်ကူးများ၊ အမြင်ရှုထောင့်များနှင့် အနုပညာပုံစံများသည် စုံလင်ကွဲပြားပြီး ကျယ်ပြန့်သည်။ လူသားမျိုးနွယ်အားလုံးထဲတွင် အနောက်တိုင်း စာပေလက်ရာများနှင့် ဖျော်ဖြေရေးဘဝသည် အတော်အတန် လွတ်လပ်ပြီး အတွေးအမြင်အသစ်ကို ဖော်ဆောင်နိုင်ကာ လူတို့သည် ယင်းတို့ထံမှ စိတ်အားတက်ကြွမှုကို ရယူနိုင်ပြီး များစွာ အကျိုးကျေးဇူး ရရှိနိုင်သည်။ ကြည့်လော့၊ အရှေ့တိုင်း စာပေနှင့် အနုပညာလက်ရာအချို့သည် မည်သည့်စိတ်ကူးများကို ထောက်ခံအားပေးသနည်း။ မျိုးချစ်စိတ်၊ မိသားစုကို ချစ်မြတ်နိုးခြင်း၊ မိဘများကို ချစ်မြတ်နိုးခြင်း စသည်တို့ ဖြစ်သည်။ ဤအရာများအားလုံးသည် အရှေ့တိုင်း လူမှုရေးဆိုင်ရာ ကိုယ်ကျင့်တရားသွန်သင်လေ့ကျင့်ပေးမှုတွင် တွေ့ရှိရသော အရာများ သို့မဟုတ် အရှေ့တိုင်းယဉ်ကျေးမှု၏ အဓိကအချက်၌ ပါဝင်သော အရာများ ဖြစ်ကြသည်။ အနောက်တိုင်းယဉ်ကျေးမှုသည် အနောက်တိုင်းသားများအား လွတ်လပ်ပြီး မိမိသဘောအတိုင်း နေခွင့်ရှိသော တွေးခေါ်မှုအတွက် လုပ်ပိုင်ခွင့် ပေးခဲ့သောကြောင့် ၎င်းတို့အတွင်း ဤလူ့သဘာဝအရည်အသွေးကို ဖြစ်ပေါ်စေခဲ့သောကြောင့်၊ ၎င်းတို့အား ဤလွတ်လပ်စွာ တွေးခေါ်ပိုင်ခွင့်ကို ပေးအပ်ခဲ့သောကြောင့် အနောက်တိုင်းသားများသည် အရှေ့တိုင်းသားများထက် ၎င်းတို့၏ စာပေနှင့် အနုပညာဘဝတွင် ဉာဏ်ရည်ဆိုင်ရာ အနှစ်သာရ ပိုမိုရှိကြပြီး တစ်ချိန်တည်းမှာပင် ၎င်းတို့၏ တွေးခေါ်မှုအတိုင်းအတာသည် ပို၍ကျယ်ပြန့်သည်။ သင်မြင်သလော၊ အရှေ့တိုင်းသားများ၏ တွေးခေါ်မှုအတိုင်းအတာ သို့မဟုတ် ၎င်းတို့၏ စာပေနှင့် အနုပညာဘဝတွင် ၎င်းတို့ ဖော်ပြပြီး ထောက်ခံအားပေးသည့် စိတ်ကူးများသည် အလွန်အကန့်အသတ်ရှိပြီး ကျဉ်းမြောင်းကာ ချုပ်ချယ်ခံထားရသော်လည်း အနောက်တိုင်းသားများ၏ စာပေနှင့် အနုပညာဘဝတွင် ပေါ်ပေါက်သည့် အကြောင်းအရာအမျိုးမျိုးမှာမူ အတော်အတန် ကျယ်ပြန့်ပြီး အစိုးရ၏ ကန့်သတ်ချက်များမှ ကင်းလွတ်သည်။ ဤအကြောင်းအရာများထဲမှ အချို့မှာ လူတို့၏ လူ့သဘာဝအရ အစိုးရက အချို့သောကာလအတွင်း ပြဋ္ဌာန်းခဲ့သော ဥပဒေတစ်ခုအပေါ် သို့မဟုတ် လူ့အဖွဲ့အစည်းအပေါ် သို့မဟုတ် တစ်ဦးချင်း၏ ဘဝနှင့် မိသားစုအပေါ် သက်ရောက်မှုအပေါ် ဆင်ခြင်သုံးသပ်ချက်များ ဖြစ်ကြသည်။ အခြားအရာများမှာ ကျောင်းပညာရေးနှင့် လူ့အခွင့်အရေးများအပေါ် ဆင်ခြင်သုံးသပ်ချက်များအပြင် လူမျိုးရေးတန်းတူညီမျှမှု၊ လူမျိုးရေးခွဲခြားမှုနှင့် မတူညီသော အသားအရောင်ရှိသူများကြား ဆက်ဆံရေးများအပေါ် လူမှုအလွှာပေါင်းစုံမှ လူများ၊ ရွှေ့ပြောင်းနေထိုင်သူများနှင့်အတူ ထိုလူတို့အကြား ဆွေးနွေးမှုများကဲ့သို့သော အခြားသော ကိစ္စရပ်အမျိုးမျိုးလည်း ဖြစ်ကြသည်။ ဤအချက်မှကြည့်လျှင် အနောက်တိုင်း စာပေနှင့် အနုပညာလက်ရာများတွင် ထင်ဟပ်နေသော အကြောင်းအရာအမျိုးမျိုး၏ အတိုင်းအတာသည် ပါဝင်သော စိတ်ကူးနှင့် အမြင်ရှုထောင့်အမျိုးမျိုး၏ အတိုင်းအတာကဲ့သို့ပင် အတော်အတန် ကျယ်ပြန့်သည်ကို တွေ့မြင်နိုင်သည်။ ၎င်းတို့သည် ပိုမိုကျယ်ပြန့်သော ဥပဒေမူဘောင်အတွင်းရှိ အချို့သော ဥပဒေစိုးမိုးရေး အစိုးရဌာနများက အသုံးပြုသည့် နည်းလမ်းများနှင့် နည်းစနစ်များကြောင့် ဖြစ်ပေါ်လာသော လူမှုရေးသက်ရောက်မှုများအပြင် ပြည်သူလူထုအပေါ် သက်ရောက်သည့် စိတ်ပိုင်းဆိုင်ရာ ဝန်ထုပ်ဝန်ပိုးအမျိုးမျိုး သို့မဟုတ် လူတို့၏ ဘဝအပေါ် နောက်ဆက်တွဲအကျိုးသက်ရောက်မှုအမျိုးမျိုးကိုပင် ထင်ဟပ်စေသည်။ ဤအရာများအားလုံးသည် အနောက်တိုင်း စာပေနှင့် အနုပညာလက်ရာ အမျိုးမျိုးတွင် တင်ပြထားသော စိတ်ကူးများနှင့် အမြင်ရှုထောင့်များ ဖြစ်ကြသည်။ တစ်ဖက်တွင် ဤအရာများသည် အနောက်တိုင်း ယဉ်ကျေးမှုအကြောင်းအရာအတွင်း ထောက်ခံအားပေးထားသော အတွေးအခေါ်များဖြစ်ပြီး အခြားတစ်ဖက်တွင်မူ ၎င်းတို့သည် အနောက်တိုင်း ယဉ်ကျေးမှု သွန်သင်လေ့ကျင့်ပေးခြင်း၏ အကြောင်းအရာအတွင်း လူတို့ လွတ်လပ်စွာ တွေးတောနိုင်သောကြောင့် ပေါ်ပေါက်လာသော အတွေးအခေါ်များနှင့် အမြင်ရှုထောင့်များ ဖြစ်ကြသည်။ အတိုချုပ်အားဖြင့် အနောက်တိုင်းသားများက ၎င်းတို့၏ စာပေနှင့် အနုပညာလက်ရာများတွင် တင်ပြသည့် စိတ်ကူးအမျိုးမျိုးအပြင် အရာအမျိုးမျိုးကို သဘောထားပြုမူရာတွင် လူမှုအလွှာအသီးသီးနှင့် လုပ်ငန်းအမျိုးမျိုးရှိ အနောက်တိုင်းသားများ၏ အတွေးအခေါ်များ၊ အမြင်ရှုထောင့်များ၊ လောကဆိုင်ရာ ဆက်ဆံမှုများအတွက် အတွေးအခေါ်များနှင့် သဘောထားများသည် အရှေ့တိုင်းသားများ၏ သဘောထားများနှင့် လုံးဝ ကွဲပြားခြားနားသည်။ ဤတွင် ရိုးရှင်းသော ဥပမာတစ်ခုရှိသည်။ အရှေ့တိုင်းတွင် ဝန်ထမ်းတစ်ဦးသည် ကုမ္ပဏီတစ်ခုအတွက် အလုပ်လုပ်သောအခါ ၎င်း၏ အသက်မွေးဝမ်းကျောင်းသည် ၎င်း၏ သူဌေးထံမှ လာသောကြောင့် ၎င်း၏ သူဌေးခိုင်းသမျှကို လုပ်ဆောင်ရမည်ဖြစ်သည်။ ၎င်း၏ ကလေးများကို သွားကြိုခိုင်းခြင်း သို့မဟုတ် ကုန်စုံပစ္စည်းများ ဝယ်ခိုင်းခြင်းကဲ့သို့သော ၎င်း၏ သူဌေးအတွက် အိမ်မှုကိစ္စအချို့ကို လုပ်ဆောင်ရန် တောင်းဆိုခံရလျှင်ပင် ၎င်းသည် လုံးဝ နာခံရမည်ဖြစ်ပြီး ငြင်းဆန်ရန် မဝံ့ရဲပေ။ ၎င်းသည် အားလပ်ချိန်များတွင်ပင် အသင့်အနေအထား ရှိနေရသည်။ ၎င်းတို့သည် ၎င်းတို့၏ သူဌေး၏ အခြွေအရံ၊ လက်အောက်ငယ်သားနှင့် ကျွန်ဖြစ်သည်။ ဤသည်မှာ အရှေ့တိုင်းရှိ ဝန်ထမ်းနှင့် သူဌေးကြား အထက်လူကြီးနှင့် လက်အောက်ငယ်သား ဆက်ဆံရေး ဖြစ်သည်။ ဝန်ထမ်းသည် ကသိကအောက်ဖြစ်ခြင်း၊ စိတ်ဆိုးခြင်းနှင့် မလိုလားခြင်းတို့ကို ခံစားရနိုင်သော်လည်း ၎င်းတွင် ရွေးချယ်စရာမရှိပေ။ ၎င်းသည် သည်းခံခြင်းသာ ပြုနိုင်၏။ ထိုသူမှာ ၎င်း၏ သူဌေး၊ ၎င်း၏ စားဝတ်နေရေးကို ထောက်ပံ့သူဖြစ်သောကြောင့် ၎င်းသည် သူပြုသမျှကိုသာ ခံရသည်။ အရှေ့တိုင်းတွင် သူဌေးတစ်ဦးက ၎င်း၏ ဝန်ထမ်းများကို မည်သို့ပင် ခေါင်းပုံဖြတ်သည်ဖြစ်စေ၊ ၎င်း၏ လုပ်ရပ်များ မည်မျှပင် ကျိုးကြောင်းမဆီလျော်သည်ဖြစ်စေ ဝန်ထမ်းများက သည်းခံခြင်းသာ ပြုနိုင်သည်၊ ဤအခြေအနေမှ လွတ်မြောက်ရန် ၎င်းတို့တွင် နည်းလမ်းမရှိပေ။ အချို့သော အရှေ့တိုင်းနိုင်ငံများတွင် နိုင်ငံသားတိုင်း၏ တရားဝင်အခွင့်အရေးနှင့် အကျိုးစီးပွားများကို ကာကွယ်ရန် ရည်ရွယ်သည့် အလုပ်သမားဥပဒေများ ရှိနိုင်သော်လည်း လူ့အဖွဲ့အစည်းအဆင့်တွင်မူ အရှေ့တိုင်းဖြစ်သောကြောင့် ၎င်းတို့၏ သူဌေးက အလုပ်သမားဥပဒေများကို ချိုးဖောက်လျှင်ပင် မည်သည့်ဝန်ထမ်းမျှ တရားစွဲရန် မဝံ့ရဲပေ။ ၎င်းတို့၏ အခွင့်အရေးများ မည်သို့ပင် ဆုံးရှုံးစေကာမူ သို့မဟုတ် ၎င်းတို့၏ သူဌေးက မည်သို့ပင် ခေါင်းပုံဖြတ်စေကာမူ ၎င်းတို့ လုပ်နိုင်သည့်အရာ တစ်ခုမျှ မရှိပေ။ အလုပ်သမားဥပဒေများ ရှိနေလျှင်ပင် ၎င်းတို့သည် မိမိတို့၏ အခွင့်အရေးနှင့် အကျိုးစီးပွားများကို ကာကွယ်ရန် ဥပဒေကို အသုံးမချနိုင်ပေ။ ၎င်းတို့သည် အခြေအနေကို ၎င်း၏အလိုအတိုင်း ဆက်ဖြစ်ခွင့်ပြုပြီး လက်ခံလိုက်ရုံသာ တတ်နိုင်၏။ အခြားတစ်ဖက်တွင်မူ အနောက်တိုင်းသည် ကွဲပြားသည်။ အနောက်တိုင်းရှိ ဝန်ထမ်းနှင့် သူဌေးကြား အထက်လူကြီးနှင့် လက်အောက်ငယ်သား ဆက်ဆံရေးသည် အလုပ်အဆင့်နှင့် အလုပ်ချိန်အတွင်း၌သာ တည်ရှိသည်။ အလုပ်ချိန်ပြင်ပတွင် ၎င်းတို့ကြား၌ ကိုယ်ရေးကိုယ်တာ၊ စိတ်ခံစားမှုဆိုင်ရာ ဆက်ဆံရေး မရှိပေ။ သင်၏ သူဌေးက သင့်အား အချိန်ပိုလုပ်ရန် တောင်းဆိုပါက သင် ငြင်းဆန်နိုင်သည်။ သင်၏ သူဌေးက သင့်အား ၎င်း၏ ကလေးများကို သွားကြိုပေးရန် သို့မဟုတ် ကုန်စုံပစ္စည်းများ ဝယ်ပေးရန် တောင်းဆိုပါက သင်က “ဤအရာကို လုပ်ဆောင်ရန် ကျွန်ုပ်အား တောင်းဆိုပိုင်ခွင့် သင့်ထံတွင် မရှိပါ။ ယင်းမှာ ကျွန်ုပ်၏ အလုပ်မဟုတ်ပါ။ သင့်အား အစေခံရန် ကျွန်ုပ်တွင် တာဝန်မရှိပါ” ဟု ပြောဆိုနိုင်သည်။ သင် ငြင်းဆန်နိုင်သည်။ သင်၏ သူဌေးက သင့်အား ဤအရာများကို ထပ်ခါတလဲလဲ အတင်းအကျပ် လုပ်ဆောင်ခိုင်းပါက သင်သည် ၎င်းတို့ကို တရားစွဲနိုင်ပြီး အနောက်တိုင်း အလုပ်သမားဥပဒေများက အကျိုးသက်ရောက်လိမ့်မည်၊ ဥပဒေက ထိုအတိုင်း တုံ့ပြန်လိမ့်မည်။ အနောက်တိုင်းသားများသည် ဤသို့ လုပ်ဆောင်နိုင်ကြပြီး ထိုသို့လုပ်ဆောင်ရန် မကြောက်ကြသော်လည်း အရှေ့တိုင်းသားများမှာမူ ကြောက်ကြသည်။ အရှေ့တိုင်းသားများ၏ အယူအဆများအရ သင်၏ အထက်လူကြီး သို့မဟုတ် အဆင့်အတန်းရှိသူ သို့မဟုတ် နာမည်ကြီးတစ်ဦးက သင့်အား ခိုင်းသမျှကို သင် လုပ်ဆောင်သင့်ပြီး ၎င်းတို့အား အခမဲ့ ဝန်ဆောင်မှုပေးသင့်သည်။ သင်က “ကျွန်ုပ်သည် သင့်အား အစေခံလိုပါသည်၊ သင့်အတွက် ကျွန်ုပ်၏ အသက်ကို စွန့်လွှတ်လိုပြီး အပြန်အလှန်အားဖြင့် မည်သည့်အရာမျှ မျှော်လင့်မည်မဟုတ်ပါ။ သင့်အား အစေခံခြင်းသည် ကျွန်ုပ်၏ ဂုဏ်ယူစရာဖြစ်ပါသည်” ဟုပင် ပြောရမည်ဖြစ်သည်။ ၎င်းတို့က သင်၏ လုပ်အားကို ခေါင်းပုံဖြတ်သည်ဖြစ်စေ သို့မဟုတ် သင်၏ လူ့အခွင့်အရေးများကို ဆုံးရှုံးစေသည်ဖြစ်စေ သင်သည် ယင်းကို လက်ခံသင့်ပြီး မည်သည့်လုပ်ခလစာကိုမျှ မတောင်းဆိုသင့်ပေ။ သင် တောင်းဆိုပါက သင်သည် ကျေးဇူးကန်းသူဖြစ်ပြီး ၎င်းတို့ကို သိက္ခာကျစေသည်ဟု ဆိုလိုကာ ၎င်းတို့က သင့်အား လက်စားချေလိမ့်မည်။ အခြားတစ်ဖက်တွင်မူ အနောက်တိုင်းသားများသည် ကွဲပြားသည်။ ၎င်းတို့သည် မိမိတို့၏ အခွင့်အရေးများကို ကာကွယ်တတ်ရန် သင်ယူခဲ့ကြပြီး ဤအခွင့်အရေးများကို တတ်နိုင်သမျှ အဆုံးစွန်ထိ အသုံးချလျက် အလွန်ထိရောက်စွာ ကျင့်သုံးကြသည်။ သမ္မတ သို့မဟုတ် ကျော်ကြားသော ပုဂ္ဂိုလ်တစ်ဦးဦးက အစားအသောက် သုံးဆောင်ပြီးနောက် စားပွဲထိုးအတွက် သဒ္ဓါကြေး မပေးခဲ့လျှင်ပင် တိုင်ကြားချက်တစ်ခု တင်သွင်းလိမ့်မည်။ ဤသည်မှာ အလုပ်သမားဥပဒေများက အလုပ်သမားများအား ပေးအပ်ထားသော အခွင့်အရေး ဖြစ်သည်။ အရှေ့တိုင်းသားများသည် ထိုသို့သော အခြေအနေများကို ကြုံတွေ့ရသောအခါ တိုင်ကြားရန် မဝံ့ရဲကြပေ။ ၎င်းတို့က “၎င်းတို့သည် အရာရှိတစ်ဦး၊ ကျော်ကြားသူတစ်ဦး ဖြစ်သည်။ ၎င်းတို့ကို တရားစွဲလျှင် ကျွန်ုပ် နိုင်နိုင်ပါ့မလား။ နိုင်ခဲ့လျှင်ပင် ၎င်းတို့က နောက်ကွယ်တွင် ကျွန်ုပ်ကို အခက်အခဲတွေ့အောင် လုပ်လျှင် ကျွန်ုပ် ဘာလုပ်ရမည်နည်း။ ၎င်းတို့ကို တရားစွဲလျှင် ကျွန်ုပ် အကြီးအကျယ် ဒုက္ခရောက်သွားမည်ဖြစ်ပြီး ကျွန်ုပ်၏ အသက်ကိုပင် ဆုံးရှုံးနိုင်သည်” ဟု တွေးကြသည်။ ထို့ကြောင့် အရှေ့တိုင်းသားများသည် သဒ္ဓါကြေးတောင်းရန် ဝံ့ရဲခြင်းထက် နစ်နာမှုကို ခံလိုကြသည်။ ဤသည်ကို သည်းခံခြင်းဟု ခေါ်သည်။ သို့သော် အနောက်တိုင်းသားများသည် ကွဲပြားသည်။ ၎င်းတို့က “အဘယ်ကြောင့် ငါ သည်းခံရမည်နည်း။ ငါသည် အခြားမည်သူ့အတွက်မျှ အသက်ရှင်ရန် မွေးဖွားလာခြင်းမဟုတ်။ ငါသည် ငါ့အတွက် အသက်ရှင်သည်။ ငါ၏ အခွင့်အရေးများကို ငါ ကာကွယ်ရမည်။ ဤသည်မှာ ငါ ရထိုက်သောငွေ ဖြစ်သည်။ သင်သည် ကျော်ကြားသော ပုဂ္ဂိုလ် သို့မဟုတ် လူကြီးပိုင်းတစ်ဦးဖြစ်သည်ကို ငါ ဂရုမစိုက်၊ သင် ပေးရမည်။ လူတိုင်း တန်းတူညီမျှဖြစ်သည်။ သဒ္ဓါကြေး မပေးပိုင်ခွင့်ကို သင့်အား မည်သည့်အရာက ပေးသနည်း။ သင် သဒ္ဓါကြေး မပေးလျှင် သင့်ကို ငါ တရားစွဲမည်” ဟု တွေးကြသည်။ သင် သဒ္ဓါကြေး ပေးလိုက်သည်နှင့် ကိစ္စပြီးဆုံးသွားသည်။ ဤအရာများသည် အရှေ့တိုင်းသားများနှင့် အနောက်တိုင်းသားများက ၎င်းတို့၏ သက်ဆိုင်ရာ ယဉ်ကျေးမှု သွန်သင်လေ့ကျင့်ပေးမှုများမှတစ်ဆင့် ရရှိလာသော မတူညီသည့် အတွေးအခေါ်များ၊ အမြင်ရှုထောင့်များနှင့် လူများ၊ ဖြစ်ရပ်များနှင့် အမှုအရာများကို ကိုင်တွယ်သည့် နည်းလမ်းများ ဖြစ်ကြသည်။

အရှေ့တိုင်းနှင့် အနောက်တိုင်းသည် ၎င်းတို့၏ ယဉ်ကျေးမှု သွန်သင်လေ့ကျင့်ပေးမှုနည်းလမ်းများနှင့် ထိုသွန်သင်လေ့ကျင့်ပေးမှု၏ တိကျသော အကြောင်းအရာများတွင် ကွဲပြားသည်။ ဤမတူညီသော သွန်သင်လေ့ကျင့်ပေးမှုပုံစံများသည် မတူညီသော လူသားယဉ်ကျေးမှုများအပြင် မတူညီသော လူမျိုးစုများ၏ လူ့သဘာဝအရည်အသွေးများကို ဖြစ်ပေါ်စေခဲ့သည်။ ဤလူ့သဘာဝ အရည်အသွေးများဖြင့် အရှေ့တိုင်းသားများတွင် ၎င်းတို့၏ ကိုယ်ပိုင်လူနေမှုပုံစံများ၊ နေထိုင်မှုအခြေအနေများ၊ တွေးခေါ်ပုံများနှင့် လောကီဆိုင်ရာ ဆက်ဆံရေးများအတွက် သဘောထားများ ရှိကြပြီး အနောက်တိုင်းသားများတွင်မူ ၎င်းတို့၏ ကိုယ်ပိုင်လူနေမှုပုံစံများ၊ နေထိုင်မှုအခြေအနေများနှင့် လောကီဆိုင်ရာ ဆက်ဆံရေးများအတွက် နည်းလမ်းများနှင့် သဘောထားများ ရှိကြသည်။ ဤလောကီဆိုင်ရာ ဆက်ဆံရေးများအတွက် သဘောထားနှစ်မျိုးအနက် တစ်ခုမှာ မြိုသိပ်ခြင်းနှင့် သည်းခံခြင်းဖြစ်ပြီး အထူးသဖြင့် စိတ်ထဲ၌ သိမ်းဆည်းတတ်သည်။ အခြားတစ်ခုမှာ လူတို့၏ ပုဂ္ဂလဓိဋ္ဌာန်ကျသော ဆန္ဒနှင့် လိုအင်ဆန္ဒများ၏ အခွင့်အရေးများကို ကာကွယ်ခြင်းအပေါ် အထူးအလေးပေးသည်။ တစ်ခုမှာ ဟန်ဆောင်ခြင်းဆိုင်ရာ သွန်သင်လေ့ကျင့်ပေးမှုမှ ဖြစ်ပေါ်လာပြီး အခြားတစ်ခုမှာ တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှုမှ ဖြစ်ပေါ်လာသည်။ ဤလူ့သဘာဝအရည်အသွေးများ မည်သို့သော သွန်သင်လေ့ကျင့်ပေးမှုမျိုးတွင် ဖြစ်ပေါ်လာသည်ဖြစ်စေ၊ မြိုသိပ်ခြင်းနှင့် သည်းခံခြင်းဖြစ်စေ။ လူတစ်ဦး၏ အခွင့်အရေးများကို ကာကွယ်ခြင်းဖြစ်စေ၊ စိတ်ထဲ၌ သိမ်းဆည်းတတ်ခြင်းဖြစ်စေ၊ ပွင့်လင်းခြင်းဖြစ်စေ ယင်းတို့ထဲတွင် မည်သည့်အရာက အပြုသဘောဆောင်သောအရာများ ဖြစ်သနည်း။ (အရှေ့တိုင်းဖြစ်စေ အနောက်တိုင်းဖြစ်စေ၊ ဤလူ့သဘာဝအရည်အသွေးများထဲမှ တစ်ခုမျှ အပြုသဘောဆောင်သောအရာများ မဟုတ်ပါ။) အဘယ်ကြောင့် ယင်းတို့သည် အပြုသဘောဆောင်သောအရာများ မဟုတ်ဟု သင်တို့ ပြောဆိုကြသနည်း။ သင်တို့၏ တိကျသောအကြောင်းပြချက်များကို နားထောင်ကြပါစို့။ သင်တို့ထဲမှ မည်သူမျှ အဘယ်ကြောင့်ဖြစ်သည်ကို မပြောနိုင်ကြပေ၊ ဟုတ်သလော။ (ကျွန်ုပ်တို့ မပြောနိုင်ပါ။) မေးခွန်းထုတ်ထားသော ကိစ္စရပ်သည် မည်သို့ပင်ဖြစ်စေ၊ သင်တို့အားလုံးသည် အခြားသူများက အသေးစိတ်အချက်အလက်များကို အလွန်အမင်း စေ့စပ်သေချာမည်ကို ကြောက်ရွံ့ကြပြီး ထိုသို့ဖြစ်လာသောအခါ သင်သည် ရှုပ်ထွေးသွားပြီး အမှုအရာများကို ရှင်းလင်းစွာ မရှင်းပြနိုင်တော့ပေ။ ဤသည်မှာ သင်သည် ထိုကိစ္စရပ်တွင် ရှင်းလင်းမှုမရှိကြောင်း သက်သေပြနေသောကြောင့် သင်သည် ယင်းအပေါ် မိတ်သဟာယဖွဲ့သင့်သည်။ ငါ သင့်အား မေးခဲ့သော ထိုမေးခွန်းသည် မိတ်သဟာယဖွဲ့ထိုက်သော အကြောင်းအရာတစ်ခု ဖြစ်သည်၊ မဟုတ်လော။ (ဖြစ်ပါသည်။) ဤအကြောင်းအရာတွင် “ဘုရားသခင် ဖန်ဆင်းသောအရာ” ပါဝင်သည်။ သို့ဖြစ်၍ ဦးစွာ ကြည့်ကြပါစို့။ ဘုရားသခင် ဖန်ဆင်းသော လူသားမျိုးနွယ်သည် မည်သို့သော သတ္တဝါမျိုး ဖြစ်သနည်း။ ဘုရားသခင် ဖန်ဆင်းသောအရာများသည် အပြုသဘောဆောင်သောအရာများ ဖြစ်ကြသည်။ လူတစ်ဦးတွင် မည်သည့်အရာများကို ဘုရားသခင်က ဖန်ဆင်းခဲ့သနည်း။ (လူတစ်ဦး၏ လွတ်လပ်စွာ ရွေးချယ်ပိုင်ခွင့်နှင့် ဘုရားသခင်က ၎င်းတို့အား ပေးသနားသော ဉာဏ်ပညာတို့ ဖြစ်ပါသည်။) ယေဘုယျအားဖြင့် ပြောရလျှင် လူတစ်ဦး၏ မွေးရာပါအခြေအနေများအားလုံးကို ဘုရားသခင်က ပေးသနားပြီး ဖန်ဆင်းထားခြင်း ဖြစ်သည်။ ငါတို့သည် “ဖန်ဆင်းသည်” ဟူသော စကားလုံးကို အသုံးပြုပါက ယင်းသည် အနည်းငယ် ပုံဖော်၍မရနိုင် ဖြစ်ကောင်းဖြစ်မည်၊ အကြောင်းမှာ လူတိုင်းသည် ၎င်းတို့၏ မိဘများမှ မွေးဖွားလာခြင်းဖြစ်ပြီး ဘုရားသခင်၏ လက်တော်ဖြင့် ပြုလုပ်ထားခြင်း မဟုတ်သောကြောင့် ဖြစ်သည်။ “ဘုရားသခင် ဖန်ဆင်းသောအရာ” ဟူသော စကားစုကို အသုံးပြုခြင်းသည် အနည်းငယ် ကျယ်ပြန့်သည်၊ ယင်းမှာ အတော်အတန် မသင့်လျော်ပေ။ ထိုသို့ဆိုလျှင် “ဘုရားသခင်က လူတို့ကို ပေးသနားသည့် မွေးရာပါအခြေအနေများ” ဟု ပြောဆိုခြင်းသည် ပို၍ တိကျပြီး ဓမ္မဓိဋ္ဌာန်ကျသည်။ ဘုရားသခင်က လူတို့ကို ပေးသနားသည့် မွေးရာပါအခြေအနေများတွင် “ဘုရားသခင် ဖန်ဆင်းသောအရာ” ဟူသော အကြောင်းအရာ ပါဝင်သည်။ သို့ဆိုလျှင် လူတစ်ဦး၏ မွေးရာပါအခြေအနေများအားလုံးသည် အပြုသဘောဆောင်သောအရာများ ဖြစ်သည်ဟု ငါတို့ ပြောနိုင်သလော။ (ပြောနိုင်ပါသည်။) လူတစ်ဦး၏ ရုပ်ရည်၊ ၎င်း၏ ဘာသာစကားစွမ်းရည်၊ ၎င်း၏ အာရုံခံစားမှုအားလုံးနှင့် ၎င်း၏ ရုပ်ပိုင်းဆိုင်ရာ အရည်အသွေးများအပြင် ၎င်း၏ လွတ်လပ်စွာ ရွေးချယ်ပိုင်ခွင့်၊ ၎င်း တွေးတောကြံဆသည့် စွမ်းရည်၊ ၎င်း၏ သဘာဝအားသာချက်များနှင့် ဆုကျေးဇူးများ၊ သက်ရှိသတ္တဝါများအဖြစ် ၎င်းတို့ လိုက်နာကျင့်သုံးသည့် ရှင်သန်မှုစည်းမျဉ်းများ အားလုံးဟူသည့် ဤအရာအားလုံးသည် အပြုသဘောဆောင်သောအရာများ ဖြစ်ကြသည်။ ဆိုလိုသည်မှာ ဘုရားသခင်က လူတို့ကို ပေးသနားသည့် မွေးရာပါအခြေအနေများအားလုံးသည် အပြုသဘောဆောင်သောအရာများ ဖြစ်ကြသည်။ သို့ဆိုလျှင် ဤအပြုသဘောဆောင်သောအရာများတွင် လူတစ်ဦး၏ စိတ်ထဲတွင် ပေါ်ပေါက်လာသော သို့မဟုတ် လူ့အဖွဲ့အစည်းနှင့် ခေတ်အသီးသီးမှ ၎င်းတို့ လက်ခံရရှိသော အတွေးအခေါ်အမျိုးမျိုး ပါဝင်သလော။ (မပါဝင်ပါ။) လူတို့ လူ့အဖွဲ့အစည်း သို့မဟုတ် လူသားမျိုးနွယ်ထံမှ ရရှိသည့် မည်သည့်အရာမဆို ဘုရားသခင် ပေးသနားခြင်းမဟုတ်သကဲ့သို့ မူလက ဘုရားသခင် ဖန်ဆင်းခဲ့သောအရာလည်း မဟုတ်ပေ။ တစ်စုံတစ်ခုသည် လူ့အဖွဲ့အစည်း သို့မဟုတ် လူသားမျိုးနွယ်ထံမှ လာသရွေ့ ယင်းသည် အပြုသဘောဆောင်သောအရာ မဟုတ်ဟု ဆိုနိုင်သည်။ ယင်းကို ကျယ်ပြန့်သော၊ သဘောတရားဆိုင်ရာ နည်းလမ်းဖြင့် အကျဉ်းချုပ်ရလျှင် ငါတို့ ဤသို့ ပြောဆိုမည်ဖြစ်သည်။ တိတိကျကျ ပြောရလျှင်ကော။ အရှေ့တိုင်း လူမှုရေးဆိုင်ရာ ကိုယ်ကျင့်တရား သွန်သင်လေ့ကျင့်ပေးမှု၏ ယဉ်ကျေးမှု အကြောင်းအရာအတွင်း ဖြစ်ပေါ်လာသော လူ့သဘာဝအရည်အသွေးများနှင့် တွေးခေါ်ပုံများသည် အတော်အတန် လွဲချော်နေသည် မဟုတ်လော။ တစ်နည်းအားဖြင့် ဤသို့လည်း ပြောဆိုနိုင်သည်။ အရှေ့တိုင်းလူ့အဖွဲ့အစည်းတွင် လူတို့၏ စိတ်များသည် ချည်နှောင်ခံထားရပြီး ဖောက်ပြန်နေသည်၊ ၎င်းတို့သည် လူ့အဖွဲ့အစည်းနှင့် စာတန်ထံမှ အချို့သော အတွေးအခေါ်များနှင့် အမြင်ရှုထောင့်များ၏ ဖောက်ပြန်ပျက်စီးစေခြင်းနှင့် လွှမ်းမိုးခြင်းကို ခံခဲ့ရသည်။ ဤသည်မှာ ၎င်းတို့၏ စိတ်များသည် စာတန်၏ ပြုပြင်မှုကို ခံခဲ့ရသည်ဟု ဆိုလိုသည် မဟုတ်လော။ (ဟုတ်ပါသည်။) လူတို့၏ စိတ်များသည် ပြုပြင်မှုကို ခံခဲ့ရပြီး ၎င်းတို့၏ အတွေးအခေါ်များသည် ၎င်းတို့၏ လူ့သဘာဝမှ မွေးဖွားလာခြင်း မဟုတ်ပေ။ ဤသွန်သင်ချက်များသည် အပြုသဘောဆောင်သောအရာများမှ မလာသကဲ့သို့ ဘုရားသခင်ထံမှလည်း မလာပေ။ ယင်းတို့သည် ဘုရားသခင်ထံမှ မလာသောကြောင့် ယင်းတို့ ဖြစ်ပေါ်စေသည့် မည်သို့သော အတွေးအခေါ်များ၊ အမြင်ရှုထောင့်များနှင့် တွေးခေါ်ပုံများမဆို၊ ယင်းတို့ကို နောက်ဆုံးတွင် ဖြစ်ပေါ်စေသည့် မည်သို့သော လူ့သဘာဝအရည်အသွေးများမဆို၊ ထို့အပြင် နောက်ဆက်တွဲ ပေါ်ပေါက်လာသော အခြားအရာအားလုံးတို့သည် အပျက်သဘောဆောင်သော အရာများဖြစ်ပြီး အပြုသဘောဆောင်သောအရာများ မဟုတ်ပေ။ ဤသည်မှာ သင်တို့ သေချာသွားသည့်အရာတစ်ခု ဖြစ်သည်၊ မှန်သလော။ (မှန်ပါသည်။) အရှေ့တိုင်းသားများ၏ စိတ်များသည် ချည်နှောင်ခံထားရပြီး ဖောက်ပြန်နေသည့်အပြင် အရှေ့တိုင်း၏ အချို့သော အတွေးအခေါ်များနှင့် အမြင်ရှုထောင့်များ၏ လွှမ်းမိုးခြင်းကိုလည်း ခံရသောကြောင့် ၎င်းတို့၏ လူ့သဘာဝ အရည်အသွေးများက ဖော်ပြသည့်အရာအားလုံးမှာ အပျက်သဘောဆောင်သော အရာများသာ ဖြစ်သည်။ ယခု အနောက်တိုင်းကို ကြည့်ကြစို့။ အနောက်တိုင်းသားများ၏ အတွေးအခေါ်ဆိုင်ရာ သွန်သင်လေ့ကျင့်ပေးမှု၏ အကြောင်းအရာမှာ အဘယ်နည်း။ ယင်းသည် သမ္မာတရားနှင့် သက်ဆိုင်သလော။ အနောက်တိုင်း သွန်သင်လေ့ကျင့်ပေးမှု၏ အကြောင်းအရာနှင့် ယင်းက လူတို့အား ကြိုးပမ်းရန် သင်ကြားပေးသည့် လူ့သဘာဝ၏ သရုပ်သကန်များသည် ဘုရားသခင်၏ နှုတ်ကပတ်တော်များမှ လာသလော။ (မလာပါ။) ပို၍ ရှင်းလင်းစွာ ပြောရလျှင် ငါ သင်တို့ကို မေးခွန်းတစ်ခု မေးမည်။ ဘဝ၊ ရှင်သန်မှုနှင့် လောကီရေးရာများကို ကိုင်တွယ်ခြင်းဆိုင်ရာ ဤအတွေးအခေါ်များနှင့် အမြင်ရှုထောင့်များ နောက်ကွယ်ရှိ စည်းမျဉ်းများနှင့် ထိုအရာများကို ကိုင်တွယ်သည့် ဤနည်းလမ်းများ ဖြစ်သည့် ဤသွန်သင်လေ့ကျင့်ပေးမှုသည် ဘုရားသခင်၏ နှုတ်ကပတ်တော်များနှင့် ကိုက်ညီသလော။ ယင်းသည် သမ္မာတရားနှင့် ကိုက်ညီသလော။ (မကိုက်ညီပါ။) မည်သည့်နည်းလမ်းဖြင့် မကိုက်ညီသနည်း။ (ယင်းသည် အနောက်တိုင်း၏ တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှုကဲ့သို့ ဖြစ်သည်။ ယင်းသည် လွတ်လပ်စွာ တွေးခေါ်မှုကို လေးစားသော်လည်း လူတို့အား မိမိတို့ကိုယ်ကိုသာ ထည့်သွင်းစဉ်းစားရန်နှင့် အခြားသူများကို ထည့်သွင်းမစဉ်းစားရန် သင်ကြားပေးသည်။ ဤသည်မှာ ဘုရားသခင်၏ နှုတ်ကပတ်တော်များနှင့် သမ္မာတရားနှင့် မကိုက်ညီပါ။) သို့ဆိုလျှင် ဘုရားသခင်၏ နှုတ်ကပတ်တော်များနှင့် သမ္မာတရားက မည်သို့ ဆိုသနည်း။ (၎င်းတို့၏ အပြန်အလှန်ဆက်ဆံမှုများတွင် လူတို့သည် မိမိတို့၏ အကျိုးစီးပွား သို့မဟုတ် ခံစားချက်များကိုသာ ထည့်သွင်းစဉ်းစားခြင်း မပြုသင့်ပေ၊ ထို့ထက် ၎င်းတို့၏ လုပ်ရပ်များသည် သမ္မာတရားနှင့် ကိုက်ညီနေစဉ်တွင် အခြားသူများကို မည်သို့ တည်ဆောက်ပေးနိုင်သည်ကို ထည့်သွင်းစဉ်းစားသင့်ပါသည်။) ဘုရားသခင်၏ နှုတ်ကပတ်တော်များက သင့်အား သင်သည် ကိစ္စရပ်များကို လွတ်လပ်စွာနှင့် ဓမ္မဓိဋ္ဌာန်ကျကျ တွေးတောသည်ဖြစ်စေ၊ အချို့သော အတွေးအခေါ် သို့မဟုတ် အမြင်ရှုထောင့်တစ်ခု၏ လွှမ်းမိုးမှုအောက်တွင် တွေးတောသည်ဖြစ်စေ သင်သည် သင်၏ကိုယ်ပိုင်အကျိုးစီးပွားများကို ကာကွယ်ရန် သို့မဟုတ် သင်၏ကိုယ်ပိုင်ဂုဏ်သိက္ခာနှင့် မာနကို ကာကွယ်ရန်အတွက်သာ ထိုသို့ မလုပ်ဆောင်သင့်ကြောင်း ပြောဆိုသည်။ ဤသည်မှာ ဘုရားသခင်ကို ယုံကြည်သူများ ကိစ္စရပ်များကို စဉ်းစားသင့်သည့် စည်းမျဉ်း မဟုတ်ပေ။ သင်သည် ကိစ္စရပ်များကို စဉ်းစားသောအခါ သင်၏ ချဉ်းကပ်ပုံသည် သမ္မာတရားနှင့် ကိုက်ညီခြင်း ရှိမရှိ၊ ဤကိစ္စရပ်များကို သမ္မာတရားကို အသုံးပြု၍ ဖြေရှင်းနိုင်ခြင်း ရှိမရှိ၊ သင်၏ ချဉ်းကပ်ပုံသည် သမ္မာတရားစည်းမျဉ်းများနှင့် ကိုက်ညီပြီး ဘုရားသခင်ကို ကျိုးနွံနာခံခြင်းသို့ ဦးတည်ခြင်း ရှိမရှိတို့ကို အာရုံစိုက်သင့်သည်။ ဤသည်မှာ ကိစ္စရပ်များကို စဉ်းစားခြင်းအတွက် စည်းမျဉ်း ဖြစ်သည်။ သင်သည် လူများနှင့် ဆက်ဆံနေသည်ဖြစ်စေ၊ သင်၏ မိသားစု သို့မဟုတ် သင်၏ ပတ်ဝန်းကျင်ရှိ အခြားအရာများနှင့် သက်ဆိုင်သော ကိစ္စရပ်များကို ကိုင်တွယ်နေသည်ဖြစ်စေ သင်၏ ကိုယ်ပိုင်အခွင့်အရေးနှင့် အကျိုးစီးပွားများကို ကာကွယ်နေမည့်အစား ဘုရားသခင်၏ နှုတ်ကပတ်တော်များ၊ သမ္မာတရား စည်းမျဉ်းများနှင့်အညီ ပြုမူရမည်။ ဤအရာများသည် ဘုရားသခင် တောင်းဆိုသည့်အတိုင်း ကျင့်ကြံပြုမူခြင်းဆိုင်ရာ စည်းမျဉ်းများ ဖြစ်ကြသည်။ သို့ဖြစ်၍ အပေါ်ယံအားဖြင့် အရှေ့တိုင်းယဉ်ကျေးမှု၏ သွန်သင်လေ့ကျင့်ပေးမှုနှင့် နှိုင်းယှဉ်ပါက အနောက်တိုင်းယဉ်ကျေးမှုသွန်သင်လေ့ကျင့်ပေးမှုသည် လူ့အခွင့်အရေးနှင့် လူတို့၏ အခွင့်အရေးများကို ကာကွယ်ခြင်းအပေါ် ပို၍ အလေးထားသည်။ ယင်းသည် အရှေ့တိုင်းယဉ်ကျေးမှုထက် သာလွန်သော်လည်း ယင်းက သမ္မာတရားကို အစားထိုးနိုင်သည်ဟု မဆိုလိုပေ။ ယင်းသည် အရှေ့တိုင်းယဉ်ကျေးမှုထက် သာလွန်ရုံဖြင့်၊ သို့မဟုတ် လူ့အခွင့်အရေးကို လေးစားပြီး လူတို့အား လွတ်လပ်အမှီခိုကင်းစွာနှင့် လွတ်လပ်စွာ နေထိုင်နိုင်စေရုံဖြင့် သမ္မာတရားစည်းမျဉ်းများ၏ နေရာကို ယူနိုင်ပြီး အပြုသဘောဆောင်သော အရာတစ်ခုအဖြစ် ဖော်ပြနိုင်သည်ဟု သင် မထင်ရပေ။ အနောက်တိုင်းယဉ်ကျေးမှု သွန်သင်လေ့ကျင့်ပေးခြင်းသည် အရှေ့တိုင်းယဉ်ကျေးမှု သွန်သင်လေ့ကျင့်ပေးမှုထက် သာလွန်ပြီး လူ့သဘာဝ၏ လိုအပ်ချက်များနှင့် ပို၍ ကိုက်ညီရုံမျှသာဖြစ်သော်လည်း ယင်းကို သမ္မာတရားစည်းမျဉ်းများနှင့် တန်းတူညီမျှ ထားရှိ၍မရသကဲ့သို့ ယင်းတို့ကို အစားထိုး၍လည်း မရနိုင်ပေ။ အတိုင်းအတာတစ်ခုအထိ ယင်းသည် လူ့သဘာဝ၏ လိုအပ်ချက်များအပြင် လူတို့၏ ဂုဏ်သိက္ခ၊ ၎င်းတို့၏ လုပ်ပိုင်ခွင့်နှင့် အကျိုးစီးပွားများကို ထောက်ခံပြီး လေးစားရုံသာ ဖြစ်သည်။ သို့ရာတွင် ဤလေးစားမှုသည် လူ့သဘာဝအရသာ သက်ဆိုင်သည်။ သမ္မာတရားနှင့် တရားမျှတမှုအရမူ ယင်းသည် ဤအရာနှစ်ခုလုံးကို မထောက်ခံပေ။ ထို့ကြောင့် အနောက်တိုင်းယဉ်ကျေးမှု သွန်သင်လေ့ကျင့်ပေးခြင်းသည် တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှု ဖြစ်သည်။ တစ်ကိုယ်ကောင်းဆန်ခြင်းဆိုင်ရာ သွန်သင်လေ့ကျင့်ပေးမှု ဟူသည်မှာ “လူတိုင်းသည် ကျွန်ုပ်၏ အကျိုးစီးပွားကိုသာ ဆောင်ရွက်ပေးရမည်။ ကျွန်ုပ်သည် တစ်စုံတစ်ရာကို မလုပ်ဆောင်မီ ကိုယ်တိုင် အစအဆုံး စဉ်းစားသုံးသပ်ရမည်။ ကျွန်ုပ်၏ ကိုယ်ပိုင် အကျိုးစီးပွား၊ ကျွန်ုပ်၏ လူ့အခွင့်အရေးနှင့် ကျွန်ုပ်၏ တစ်သီးပုဂ္ဂလ အခွင့်အရေးတို့သည် ပဓာနကျသည်” ဟု ဆိုလိုသည်။ ဤနေရာတွင် ပြောပလောက်စရာ မည်သည့် ကိုယ်ကျင့်တရားဆိုင်ရာ တရားမျှတမှု ရှိပါသနည်း။ ပြောပလောက်စရာ မျှတမှု တစ်ခုတလေ ရှိပါသလော။ (မရှိပါ။) မျှတမှု သို့မဟုတ် ကိုယ်ကျင့်တရားဆိုင်ရာ တရားမျှတမှု မရှိပါက ယင်းသည် သမ္မာတရားစည်းမျဉ်းများနှင့် မည်သို့ ကိုက်ညီနိုင်မည်နည်း။ အတိုင်းအတာတစ်ခုအထိ အနောက်တိုင်းယဉ်ကျေးမှု သွန်သင်လေ့ကျင့်ပေးမှုသည် သင်၏ လူ့အခွင့်အရေးများကို လေးစားသည်၊ ယင်းက သင့်အား ကိစ္စရပ်များကို တွေးတောရန်နှင့် သင်၏ ထင်မြင်ချက်များကို လွတ်လပ်စွာ ဖော်ပြပိုင်ခွင့်ကို ပေးသည်။ ဤနည်းအားဖြင့် ယင်းသည် လူတို့၏ ဂုဏ်သိက္ခာနှင့် လူ့အခွင့်အရေးများကို အခြေခံအားဖြင့် ကာကွယ်နိုင်သည်။ သို့ဖြစ်၍ အနောက်တိုင်း သွန်သင်လေ့ကျင့်ပေးမှုသည် လူ့သဘာဝ၏ လိုအပ်ချက်များနှင့် အတိုင်းအတာတစ်ခုအထိ ပို၍ ကိုက်ညီသည်။ သို့သော် အနောက်တိုင်း သွန်သင်လေ့ကျင့်ပေးမှုသည် လူတို့အား ဘဝ၏ မှန်ကန်သောလမ်းကြောင်းပေါ်သို့ ပို့ဆောင်နိုင်သလော။ ယင်းသည် လူတို့အား လူအားလုံးကို ဆက်ဆံရန်နှင့် အရာအားလုံးကို သမ္မာတရားစည်းမျဉ်းများနှင့်အညီ လုပ်ဆောင်ရန် ဖြစ်စေနိုင်သလော။ ယင်းသည် ဤသို့ မလုပ်ဆောင်နိုင်ပေ။ အနောက်တိုင်း သွန်သင်လေ့ကျင့်ပေးမှုသည် လူတိုင်းတွင် လူ့အခွင့်အရေးနှင့် ၎င်းတို့၏ ဂုဏ်သိက္ခာကို ကာကွယ်ပိုင်ခွင့်ရှိကြောင်း အာမခံနိုင်သည်။ ဤသည်မှာ လူ့သဘာဝ၏ လိုအပ်ချက်များနှင့် လုံးဝ ကိုက်ညီသည်။ သို့ရာတွင် လူ့အဖွဲ့အစည်းရှိ အမှန်တကယ် အခြေအနေနှင့် တိုင်းတာသောအခါ နိုင်ငံအနည်းငယ်သာ လူ့အခွင့်အရေးကို အာမခံသည့် စံနှုန်းကို အပြည့်အဝ ပြည့်မီနိုင်သည်။ လက်တွေ့ကျကျ ပြောရလျှင် ယနေ့ခေတ်လူ့အဖွဲ့အစည်းတွင် လူတို့အား ကိစ္စရပ်များကို လွတ်လပ်စွာ တွေးတောရန်နှင့် ၎င်းတို့၏ ထင်မြင်ချက်များကို လွတ်လပ်စွာ ဖော်ပြခွင့်ပြုနိုင်သော အလွန်ကောင်းမွန်သော လူမှုစနစ်တစ်ခု ဖြစ်သည်။ ဘုရားသခင်သည် လူတို့အား လွတ်လပ်စွာ ရွေးချယ်ပိုင်ခွင့်နှင့် ကိစ္စရပ်များကို လွတ်လပ်စွာ တွေးတောနိုင်စွမ်းကို ပေးခဲ့သည်၊ ဤသည်မှာ ကိုယ်တော်က ၎င်းတို့အား ပေးခဲ့သော အရည်အသွေး၏ ကဏ္ဍတစ်ခုသာ ဖြစ်သည်။ သို့ရာတွင် ဘုရားသခင်သည် သင့်အား “တစ်ကိုယ်ကောင်းဆန်လော့၊ မိမိသဘောအတိုင်း နေလော့။ အရာခပ်သိမ်းသည် မိမိ၏ အကျိုးစီးပွားကိုသာ ဗဟိုပြုရမည်။ မိမိ၏ အကျိုးစီးပွားသည် ပဓာနအကျဆုံး ဖြစ်သည်။ အရာခပ်သိမ်း၌ လွတ်လပ်၍ မိမိကိုယ်မိမိ ပိုင်ရမည်ဖြစ်ပြီး သမ္မာတရားကို ရှာဖွေရန်၊ ကောင်းကင်ဘုံ၏ အလိုတော်ကို မေးမြန်းရန် သို့မဟုတ် အခြားသူများ၏ အကျိုးစီးပွားကို အလေးထားရန် မလိုအပ်ပေ” ဟု မည်သည့်အခါမျှမပြောခဲ့ပေ။ ဘုရားသခင်သည် မည်သူ့ကိုမျှ ဤနည်းလမ်းဖြင့် မည်သည့်အခါမျှမသွန်သင်ခဲ့ပေ။ ဘုရားသခင်က လူတို့အား ၎င်းတို့၏ ဘဝများတွင် လမ်းညွှန်မှုပေးချိန်မှစ၍ ကိုယ်တော်သည် ကဏ္ဍအားလုံးတွင် တိကျသော အသက်ရှင်နေထိုင်မှုနှင့် ကျင့်ကြံပြုမူခြင်းနည်းလမ်းများကို ထောက်ပြခဲ့ပြီး လူတို့အား သမ္မာတရားကို လိုက်စားရန်၊ ကိုယ်တော်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံရန်၊ ရိုးသားသောလူများ ဖြစ်ရန်၊ ဖန်ဆင်းခံများ၏ တာဝန်ကို ကောင်းမွန်စွာ ဖြည့်ဆည်းရန် စသည်တို့ကို ပြောကြားခဲ့သည်။ ဤအရာများအားလုံးသည် လူတစ်ဦး၏ ဘဝတွင် အရေးကြီးဆုံးသော လိုက်စားမှုများ ဖြစ်ကြသည်။ ဘုရားသခင် ဖော်ပြခဲ့သော များစွာသော သမ္မာတရားများထဲတွင် ကိုယ်တော်သည် သင့်အား သင်၏ အခွင့်အရေးများကို ကာကွယ်ရန် မည်သည့်အခါမျှမပြောခဲ့သည့်အပြင် ကိစ္စရပ်များကို လွတ်လပ်စွာ တွေးတောရန်နှင့် သင်၏ ကိုယ်ပိုင်လွတ်လပ်သောနေရာကို ကာကွယ်ရန်လည်း မည်သည့်အခါမျှမပြောခဲ့ပေ။ ဘုရားသခင်သည် ထိုသို့သောစကားကို မည်သည့်အခါမျှမပြောခဲ့ပေ။ ဘုရားသခင်သည် သင့်အား ကိစ္စရပ်များကို လွတ်လပ်စွာ တွေးတောနိုင်စွမ်းကိုသာ ပေးခဲ့သည်။ ထိုမျှသာ ဖြစ်သည်။ သင်သည် ဤစွမ်းရည်ကို ပိုင်ဆိုင်ပြီး လွတ်လပ်စွာ ရွေးချယ်ပိုင်ခွင့်၏ မွေးရာပါ အခြေအနေကိုလည်း ပိုင်ဆိုင်သည်။ သို့ရာတွင် လူတို့အား ထိုသို့သော မွေးရာပါအခြေအနေများကို ပေးထားစဉ်တွင် ဘုရားသခင်သည် ၎င်းတို့အတွက် ဥပဒေများနှင့် ပညတ်တော်များကိုလည်း ပြဋ္ဌာန်းခဲ့ပြီး ၎င်းတို့အား မည်သို့ ကျင့်ကြံပြုမူရမည်ကိုလည်းကောင်း၊ ဘုရားသခင်ကို မည်သို့ ဝတ်ပြုကိုးကွယ်ရမည်ကိုလည်းကောင်း ပြောကြားလျက် သမ္မာတရားအမျိုးမျိုးကို ထောက်ပံ့ပေးခဲ့သည်။ ကိစ္စရပ်အားလုံးတွင် လူတို့ လိုက်နာသင့်သော သမ္မာတရားစည်းမျဉ်းများ ရှိသည်။ သို့သော် ဘုရားသခင်၏ နှုတ်ကပတ်တော်အားလုံးနှင့် လူတို့အား ကိုယ်တော်၏ သတိပေးဆုံးမစကားများ အားလုံးတွင် ကိုယ်တော်သည် လူတို့အား မိမိသဘောအတိုင်း နေခွင့်ရှိရန်၊ လွတ်လပ်ရန် သို့မဟုတ် ၎င်းတို့၏ အခွင့်အရေးများကို ကာကွယ်တတ်ရန် သင်ယူဖို့ မည်သည့်အခါမျှ မပြောခဲ့ပေ။ ထိုသို့သော အတွေးအခေါ်များ၊ အမြင်ရှုထောင့်များ သို့မဟုတ် ထိုသို့သော ပြောဆိုချက်များနှင့် သွန်သင်ချက်များသည် ဘုရားသခင်၏ နှုတ်ကပတ်တော်များ သို့မဟုတ် သမ္မာတရားတွင် မည်သည့်အခါမျှမပေါ်ပေါက်ခဲ့ပေ။ ဆန့်ကျင်ဘက်အားဖြင့် ဘုရားသခင်က လူတို့၏ ဖောက်ပြန်ပျက်စီးသော စိတ်သဘောထားများကို ဖော်ထုတ်သည့် နှုတ်ကပတ်တော်များတွင် ကိုယ်တော်သည် ၎င်းတို့၏ မာနထောင်လွှားမှုနှင့် ၎င်းတို့၏ တစ်ကိုယ်ကောင်းဆန်မှုကို ဖော်ထုတ်သည်။ ဤတစ်ကိုယ်ကောင်းဆန်မှုသည် လူတို့ စာတန်၏ ဖောက်ပြန်ပျက်စီးစေခြင်းကို ခံရပြီးနောက် ၎င်းတို့၏ လူ့သဘာဝက ထုတ်ဖော်သည့် အရည်အသွေးတစ်ခု ဖြစ်သည်။ အချို့လူများတွင် ယင်းသည် ၎င်းတို့ စာတန်၏ ဖောက်ပြန်ပျက်စီးစေခြင်းကို ခံရပြီးနောက် မိမိတို့၏ ကိုယ်ပိုင်အကျိုးစီးပွားများကို ကာကွယ်ရန် ကြိုးစားသည့်အခါ ထင်ရှားသည်၊ အခြားသူများတွင်မူ ယင်းသည် ဤလူ့အဖွဲ့အစည်း၏ သွန်သင်လေ့ကျင့်ပေးမှု၏ ရလဒ်သက်သက် ဖြစ်သည်။ အခြေအနေနှစ်ခုလုံးတွင် ယင်းသည် တစ်ကိုယ်ကောင်းဆန်ခြင်း ဖြစ်သည်။ ယင်းသည် မည်သို့ ဖြစ်ပေါ်လာသည်ဖြစ်စေ အတိုချုပ်အားဖြင့် သင်သည် တစ်ကိုယ်ကောင်းဆန်နေသရွေ့ ယင်းသည် သင် ဖောက်ပြန်ပျက်စီးသော စိတ်သဘောထားများအောက်တွင် နေထိုင်စဉ် သင် ပြသသည့် လူ့သဘာဝ၏ အရည်အသွေးနှင့် ထုတ်ဖော်ခြင်းတစ်ခု ဖြစ်သည်။ ယခု ရှင်းလင်းပြီလော။ (ရှင်းလင်းပါပြီ။)

ဘုရားသခင်က လူတို့ကို ပေးထားသည့် ပင်ကိုအခြေအနေများအတွင်း ပါဝင်သော အမျိုးမျိုးသော စွမ်းရည်များ သို့မဟုတ် လူတို့ မွေးရာပါ ပိုင်ဆိုင်သည့် အစွမ်းအစနှင့် အရည်အချင်းများသည် အနောက်တိုင်း သို့မဟုတ် အရှေ့တိုင်း သွန်သင်လေ့ကျင့်ပေးမှုနှင့် မည်သို့မျှ မသက်ဆိုင်ပေ။ လူတို့အား ဘုရားသခင်ပေးသနားထားသော ပင်ကိုအခြေအနေများအတွင်းရှိ အမျိုးမျိုးသော စွမ်းရည်များသည် အပြုသဘောဆောင်သော အရာများ ဖြစ်ကြသည်။ အဘယ်ကြောင့် ယင်းတို့ကို အပြုသဘောဆောင်သော အရာများဟု ငါ ပြောရသနည်း။ အကြောင်းမှာ ဤပင်ကိုအခြေအနေများသည် ဘုရားသခင်ထံမှ လာသောကြောင့် ဖြစ်သည်။ အတိအကျဆိုရလျှင် ဤပင်ကိုအခြေအနေများကို ပိုင်ဆိုင်ခြင်းက ဖန်ဆင်းခံလူသားတစ်ဦးအား အပြုသဘောဆောင်သော အရာများကို လက်ခံရန်နှင့် ၎င်းတို့ လက်တွေ့ဘဝတွင် ကြုံတွေ့ရသော အမျိုးမျိုးသော လူများ၊ ဖြစ်ရပ်များနှင့် အမှုအရာများမှ သင်ယူရန်၊ ယင်းတို့ကို အခြေခံ၍ မိမိကိုယ်ကို ဆင်ခြင်သုံးသပ်ရန်၊ သိမြင်ရန်နှင့် နားလည်ရန် ခွင့်ပြုသည်။ ဤသည်မှာ ဘုရားသခင်က လူတို့အတွက် စီစဉ်ပြီး ပြင်ဆင်ပေးထားခြင်းဖြစ်သည်၊ ထို့ကြောင့် ယင်းမှာ အပြုသဘောဆောင်သော အရာတစ်ခု ဖြစ်သည်။ အရှေ့တိုင်း သွန်သင်လေ့ကျင့်ပေးမှုဖြစ်စေ၊ အနောက်တိုင်း သွန်သင်လေ့ကျင့်ပေးမှုဖြစ်စေ၊ အရှေ့တိုင်း ယဉ်ကျေးမှုဖြစ်စေ၊ အနောက်တိုင်း ယဉ်ကျေးမှုဖြစ်စေ နှစ်ခုလုံးသည် ဘုရားသခင်က လူတို့ကို သင်ကြားပေးပြီး ပံ့ပိုးပေးသည့် သမ္မာတရားနှင့် မည်သို့မျှ မသက်ဆိုင်ပေ။ ယင်းသည် သမ္မာတရားနှင့်လည်းကောင်း၊ ဘုရားသခင်က လူတို့ကို ရှိစေလိုသည့် လူ့သဘာဝနှင့်လည်းကောင်း ဆန့်ကျင်ဘက်ပင် ဖြစ်နေသေးသည်။ ထို့ကြောင့် အရှေ့တိုင်းသွန်သင်လေ့ကျင့်ပေးမှုရော အနောက်တိုင်းသွန်သင်လေ့ကျင့်ပေးမှုပါ အပြုသဘောဆောင်သော အရာတစ်ခု မဟုတ်ပေ။ ယင်းသည် လူ့အဖွဲ့အစည်းမှလာသည်ဖြစ်စေ၊ ဆိုးယုတ်သောရေစီးကြောင်းများမှ လာသည်ဖြစ်စေ၊ အုပ်စိုးသူလူတန်းစားအချို့ထံမှ လာသည်ဖြစ်စေ၊ ယင်းမှာ အပြုသဘောမဆောင်ပေ။ အနောက်တိုင်း သွန်သင်လေ့ကျင့်ပေးမှုသည် အရှေ့တိုင်း သွန်သင်လေ့ကျင့်ပေးမှုထက် အနည်းငယ် ပို၍ တိုးတက်ပြီး ပိုကောင်းမွန်ကာ လူတို့အား လွတ်လပ်မှုအချို့ကို ပေးနိုင်ပြီး ၎င်းတို့၏ လိုအပ်ချက်အချို့ကို ဖြည့်ဆည်းပေးနိုင်သော်လည်း ယင်းသည် လူတို့၏ လွတ်လပ်စွာ ရွေးချယ်ပိုင်ခွင့်နှင့် ကိစ္စရပ်များကို တွေးတောရန်နှင့် ထင်မြင်ချက်များကို လွတ်လပ်စွာ ဖော်ပြရန် ၎င်းတို့၏ စွမ်းရည်ကို အသုံးချရုံသာဖြစ်သည်။ ဆိုလိုသည်မှာ ယင်းသည် အပြုသဘောဆောင်သော အရာများကို အသုံးချသော်လည်း ယင်းထောက်ခံအားပေးသော အတွေးအခေါ်များနှင့် ယင်းအောင်မြင်ရန် ရည်မှန်းသည့် ပန်းတိုင်များမှာ လူတို့ကို လမ်းကြောင်းမှန် လျှောက်စေရန် မဟုတ်သကဲ့သို့ ဘုရားသခင် အလိုရှိသော စစ်မှန်သည့် ဖန်ဆင်းခံလူသားများ ဖြစ်လာစေရန် ကူညီပေးဖို့လည်း မဟုတ်ပေ။ သို့ဖြစ်၍ ဤအချက်ကို ထောက်ရှုလျှင် အနောက်တိုင်း သွန်သင်လေ့ကျင့်ပေးမှုသည် အရှေ့တိုင်း သွန်သင်လေ့ကျင့်ပေးမှုထက် သာလွန်သော်လည်း သို့မဟုတ် လူ့သဘာဝ၏ လိုအပ်ချက်များကို ဖြည့်ဆည်းပေးသော်လည်း လူတို့၏ လွတ်လပ်စွာ ရွေးချယ်ပိုင်ခွင့် သို့မဟုတ် အချို့သော စွမ်းရည်များကို အသုံးချခြင်းအားဖြင့် ၎င်းတို့ကို ဘုရားသခင်ထံ ကျိုးနွံနာခံစေရန်၊ ဖန်ဆင်းခံများအဖြစ် ကောင်းမွန်စွာ ပြုမူကျင့်ကြံစေရန်နှင့် ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းစေရန် မစွမ်းဆောင်နိုင်ခဲ့ပေ။ ဤသွန်သင်လေ့ကျင့်ပေးမှုသည် လူတို့ကို ဘုရားသခင်၏ ရှေ့မှောက်သို့ ဆောင်ကြဉ်းပေးခြင်းလည်း မရှိခဲ့၊ သို့မဟုတ် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်လာစေရန် ကူညီပေးခြင်း မရှိခဲ့ပေ။ အရှေ့တိုင်း သွန်သင်လေ့ကျင့်ပေးမှုနှင့် အနောက်တိုင်း သွန်သင်လေ့ကျင့်ပေးမှုတို့တွင် တူညီသော လုပ်ဆောင်ချက် ရှိသည်၊ ယင်းတို့နှစ်ခုလုံးသည် လူတို့ကို ဘုရားသခင်နှင့်လည်းကောင်း၊ သမ္မာတရားနှင့်လည်းကောင်း အလှမ်းဝေးသွားစေသည်။ အရှေ့တိုင်း ယဉ်ကျေးမှုဖြစ်စေ၊ အနောက်တိုင်း ယဉ်ကျေးမှုဖြစ်စေ၊ နှစ်ခုလုံးသည် စာတန်က လူသားမျိုးနွယ်ကို အုပ်စိုးသည့် ပိုမိုကျယ်ပြန့်သော လူ့အဖွဲ့အစည်း နောက်ခံအခြေအနေတွင်လည်းကောင်း၊ စာတန်က လူသားမျိုးနွယ်ကို ဖောက်ပြန်ပျက်စီးစေသည့် ဖြစ်စဉ်မှတစ်ဆင့်လည်းကောင်း ပေါ်ပေါက်လာခဲ့သည်။ သို့ဖြစ်၍ အရှေ့တိုင်းယဉ်ကျေးမှုပုံစံဖြင့် သို့မဟုတ် အနောက်တိုင်းယဉ်ကျေးမှုပုံစံဖြင့် သွန်သင်လေ့ကျင့်ပေးမှုဖြစ်စေ၊ လူတိုင်းသည် စာတန်၏ ဖောက်ပြန်ပျက်စီးခြင်းနှင့်ဆိုင်သည့် ဤလူ့လောကတွင် နေထိုင်ကြသည်။ အလားတူပင် လူသားမျိုးနွယ်သည်လည်း မတူညီသော လူ့အဖွဲ့အစည်းများတွင် သို့မဟုတ် မတူညီသော လူ့အဖွဲ့အစည်းပုံစံများ၏ သွန်သင်လေ့ကျင့်ပေးမှု အောက်တွင် ဖောက်ပြန်ပျက်စီးစေခြင်း ခံခဲ့ရပြီးဖြစ်ကာ ဤဖောက်ပြန်ပျက်စီးခြင်း၏ ရလဒ်မှာ လူတို့သည် ယဉ်ကျေးမှု၏ မတူညီသောအဆင့်များနှင့် ပုံစံအမျိုးမျိုးတွင် ဖောက်ပြန်ပျက်စီးသော စိတ်သဘောထားများကို မိမိတို့၏အသက်အဖြစ် ရှိသည့် လူ့သဘာဝတစ်ခုကို ပိုင်ဆိုင်လာကြခြင်း ဖြစ်သည်။ အရှေ့တိုင်းသားများသည် အရှေ့တိုင်းယဉ်ကျေးမှုမှ ဖြစ်ပေါ်စေသော လူ့သဘာဝအရည်အသွေးများ၏ ဖောက်ပြန်ပျက်စီးသော စိတ်သဘောထားများကို ပိုင်ဆိုင်ကြပြီး အနောက်တိုင်းသားများမှာမူ အနောက်တိုင်းယဉ်ကျေးမှု၏ နောက်ခံအခြေအနေတွင် ဖြစ်ပေါ်စေသော လူ့သဘာဝအရည်အသွေးများ၏ ဖောက်ပြန်ပျက်စီးသော စိတ်သဘောထားများကို ပိုင်ဆိုင်ကြသည်။ အရှေ့တိုင်းသားများနှင့် အနောက်တိုင်းသားများသည် ၎င်းတို့၏ လူ့သဘာဝ အရည်အသွေးများအရ ကွဲပြားပုံရသော်လည်း ၎င်းတို့၏ ဖောက်ပြန်ပျက်စီးသော စိတ်သဘောထားများအရမူ ၎င်းတို့အားလုံးသည် စာတန်၏ ဖောက်ပြန်ပျက်စီးစေခြင်းကို ခံခဲ့ကြရပြီး ဖြစ်သောကြောင့် အရှေ့တိုင်းသားများနှင့် အနောက်တိုင်းသားများ နှစ်မျိုးစလုံးသည် တူညီသော ဖောက်ပြန်ပျက်စီးသည့် စိတ်သဘောထားများအတွင်း နေထိုင်ကြပြီး နှစ်မျိုးစလုံးသည် တူညီသော ဖောက်ပြန်ပျက်စီးသည့် စိတ်သဘောထားများကို မိမိတို့၏အသက်အဖြစ် ရှိသည့် လူ့သဘာဝတစ်ခုကို ပိုင်ဆိုင်ကြသည်။ ဤနည်းအားဖြင့် အရှေ့တိုင်းသားများနှင့် အနောက်တိုင်းသားများ၏ သဘာဝ အနှစ်သာရမှာ တူညီသည်၊ ၎င်းတို့နှစ်မျိုးစလုံးသည် သမ္မာတရားနှင့် ဘုရားသခင်ကို ရန်လိုကြသည်။ သို့ဖြစ်၍ အရှေ့တိုင်းသားများရော အနောက်တိုင်းသားများတွင်ပါ ချီးကျူးထိုက်သောအရာ တစ်ခုမျှ မရှိပေ။ အရှေ့တိုင်းယဉ်ကျေးမှုဖြစ်စေ၊ အနောက်တိုင်းယဉ်ကျေးမှုဖြစ်စေ ဘုရားသခင်နှင့် သမ္မာတရား၏ ရှေ့မှောက်တွင် ယင်းတို့နှစ်ခုလုံးသည် အပျက်သဘောဆောင်သော အရာများဖြစ်ကြပြီး ချီးကျူးထိုက်သောအရာ တစ်ခုမျှ မပါဝင်ပေ။ အရှေ့တိုင်းနှင့် အနောက်တိုင်း ယဉ်ကျေးမှုနှစ်ခုလုံးသည် လူသားမျိုးနွယ်က ကိုယ်တော်အား ဝတ်ပြုကိုးကွယ်ရန်ဖြစ်သည့် လူသားမျိုးနွယ်ကို ဖန်ဆင်းရာ၌ ဘုရားသခင်၏ မူလရည်ရွယ်ချက်ကို ဆန့်ကျင်ကြသည်။ ယင်းတို့သည် သတ္တဝါများအဆင့်တွင်ရှိသော လူသားများကို ဘုရားသခင်၏ မျက်မှောက်တော်မှ လုယူရန် မိမိတို့၏ သက်ဆိုင်ရာ ယဉ်ကျေးမှုဆိုင်ရာ သွန်သင်လေ့ကျင့်ပေးမှုပုံစံများကို အသုံးပြုကြသည်။ ဤအချက်နှင့်စပ်လျဉ်း၍ အရှေ့တိုင်းနှင့် အနောက်တိုင်းသည် တူညီကြသည် မဟုတ်လော။ (တူညီကြပါသည်။) အရှေ့တိုင်းနှင့်ပတ်သက်၍ ချီးကျူးထိုက်သောအရာ တစ်ခုမျှ မရှိသကဲ့သို့ အနောက်တိုင်းနှင့်ပတ်သက်၍လည်း မရှိပေ။ သင်မြင်သလော၊ နှစ်မျိုးစလုံးသည် နောက်ဆုံးသောကာလ၏ ဘုရားသခင်အမှုတော်ကို လက်ခံခဲ့ကြပြီးဖြစ်သော်လည်း အရှေ့တိုင်းသားများ လက်ခံပြီးနောက်တွင် ၎င်းတို့သည် ညီအစ်ကိုမောင်နှမများကို ချက်ချင်း ဧည့်ခံကြပြီး ၎င်းတို့၏ ဆွေမျိုးများနှင့် မိတ်ဆွေများထံ ဧဝံဂေလိတရားဟောရန် တက်ကြွစွာ ခေါ်ဆောင်သွားကြသည်။ ၎င်းတို့သည် ဧဝံဂေလိတရားဟောခြင်းအမှုအတွက် ကြီးမားသော အားမာန်နှင့် စိတ်အားထက်သန်မှု ရှိကြသည်။ အခြားတစ်ဖက်တွင်မူ အနောက်တိုင်းသားများမှာ ကွဲပြားသည်။ ၎င်းတို့သည် ဧဝံဂေလိတရားဟောခြင်း အမှုနှင့်ပတ်သက်၍ အလွန် သတိထားကြသည်။ ၎င်းတို့သည် ဘုရားသခင်၏ အမှုတော်သစ်ကို ခြောက်လ သို့မဟုတ် တစ်နှစ်ကြာ လက်ခံပြီးသည့်နောက်တွင်ပင် ၎င်းတို့၏ ဆွေမျိုးများနှင့် မိတ်ဆွေများထံ ဧဝံဂေလိတရားကို ဟောပြောပြီးပြီလောဟု သင်က ၎င်းတို့ကို မေးသောအခါ ၎င်းတို့က “ကျွန်ုပ်၏ မိဘများ၊ ဆွေမျိုးများ၊ မိတ်ဆွေများနှင့် အသင်းတော်မှ ညီအစ်ကိုမောင်နှမများသည် သခင့်ပြန်ကြွလာခြင်း ကိစ္စရပ်အပေါ်တွင် ၎င်းတို့၏ ကိုယ်ပိုင် လွတ်လပ်သော အတွေးအခေါ်များနှင့် အမြင်များ အများအားဖြင့် ရှိကြပါသည်။ ထိုသူများကို ဧဝံဂေလိ လက်ခံရန် အလားအလာရှိသူများအဖြစ် သင်တို့ထံသို့ မပေးအပ်မီ ကျွန်ုပ်အနေဖြင့် သေသေချာချာ စဉ်းစားသုံးသပ်ပြီး သူတို့နှင့် ဆက်သွယ်တိုင်ပင်ရန် လိုအပ်ပါသည်။ ကျွန်ုပ်တို့ အနောက်တိုင်းသားများ ကျင့်ကြံပြုမူပုံ၏ အဓိက အရည်အသွေးမှာ ကျွန်ုပ်တို့သည် မိမိတို့၏ လုပ်ပိုင်ခွင့်များကို ကာကွယ်ရမည်ဖြစ်ပြီး ကျွန်ုပ်တို့၏ လွတ်လပ်သော ပြောဆိုပြုမူပိုင်ခွင့်ကို အကြီးမားဆုံးသော အတိုင်းအတာအထိ ကာကွယ်ရမည် ဖြစ်သည်။ သင်သည် လူတို့အား ထောက်ထားခြင်း မရှိဘဲ ဧဝံဂေလိတရားကို မည်သို့ ဟောပြောနိုင်မည်နည်း” ဟု ပြောဆိုကြသည်။ သင်က “သင်သည် ၎င်းတို့အား သခင့်ကို ကြိုဆိုနိုင်ရန်၊ နောက်ဆုံးသောကာလတွင် ဘုရားသခင် ဖော်ပြသည့် သမ္မာတရားများကို ရရှိရန်နှင့် ကယ်တင်ခြင်းကို ရရှိပြီး ဘေးအန္တရာယ်များမှ လွတ်မြောက်ရန် အခွင့်အရေး ရှိစေဖို့ ဧဝံဂေလိတရားကို ဟောပြောခြင်း ဖြစ်သည်။ ဤသည်မှာ ဘုရားသခင်၏ တာဝန်ပေးစေခိုင်းချက် ဖြစ်ပြီး သင် ကောင်းမွန်စွာ ဖြည့်ဆည်းသင့်သည့် တာဝန်ဝတ္တရား ဖြစ်သည်” ဟု ပြောဆိုသည်။ ၎င်းတို့က “ကောင်းပြီ၊ ကျွန်ုပ်သည် မိမိကိုယ်ကို ဦးစွာ ကာကွယ်ရဦးမည်၊ ဘုရားသခင်၏ တာဝန်ပေးစေခိုင်းချက်ကိုမူ ဘေးဖယ်ထား၍ရသေးသည်။ ဤကိစ္စတွင် ကျွန်ုပ် တာဝန်ယူနိုင်သည်။ ကျွန်ုပ်သည် မိမိ၏ ကိုယ်ပိုင် လွတ်လပ်သော အတွေးအခေါ်များ ရှိရမည်ဖြစ်ပြီး သင်တို့ကြောင့် စိတ်ယိုင်သွား၍မရပါ။ ကျွန်ုပ်တို့ အနောက်တိုင်းသားများသည် ဒီမိုကရေစီနှင့် လွတ်လပ်မှုကို တန်ဖိုးထားကြသည်၊ ကျွန်ုပ်တို့တွင် မိမိတို့၏ အခွင့်အရေးများကို ကာကွယ်ရန် အသိတရား ရှိပါသည်။ ကျွန်ုပ်တို့သည် သင်တို့ အရှေ့တိုင်းသားများကဲ့သို့ မစဉ်းမစား စိတ်အားထက်သန်မှုမျိုး မရှိပါ။ ကျွန်ုပ်တို့အားလုံးတွင် ကိုယစီကိုယ်စီ ရှင်သန်ပြောဆိုပြုမူပိုင်ခွင့် ရှိကြပြီး မည်သူကမျှ အခြားမည်သူ့ကိုမျှ အနှောင့်အယှက်မပေးပါ” ဟု ပြန်ပြောကြသည်။ မြင်သလော။ ထိုသို့သော အရေးကြီးသည့် အခိုက်အတန့်များတွင် အရှေ့တိုင်းသားများနှင့် အနောက်တိုင်းသားများ၏ လူ့သဘာဝ အရည်အသွေးများက ကွဲပြားပြီး ခြားနားသွားသည်။ သို့သော် မည်သို့ပင်ဖြစ်စေ၊ လူ့သဘာဝ၏ အရည်အသွေးများသည် အရှေ့တိုင်း သို့မဟုတ် အနောက်တိုင်း သွန်သင်လေ့ကျင့်ပေးမှုမှ ထွက်ပေါ်လာသည်ဖြစ်စေ၊ ယင်းမှာ စိတ်အားထက်သန်မှုဖြစ်စေ၊ လျစ်လျူရှုမှုဖြစ်စေ လူတစ်ဦးသည် စာတန်၏ ဖောက်ပြန်ပျက်စီးသော စိတ်သဘောထားများအတွင်း နေထိုင်နေသရွေ့ ၎င်းသည် ဖောက်ပြန်ပျက်စီးသော လူသားမျိုးနွယ်ဝင်တစ်ဦး ဖြစ်သည်။ ဤနေရာတွင် မြင့်မြတ်ခြင်းနှင့် အောက်တန်းကျခြင်းဟူ၍ ခွဲခြားမှုမရှိပေ။ လူတိုင်းသည် သမ္မာတရားကို နားလည်ရန်၊ ဘုရားသခင်၏ နှုတ်ကပတ်တော်များ၏ ပံ့ပိုးမှုကို ခံယူရန်၊ ဘုရားသခင်၏ ကယ်တင်ခြင်းကို ခံယူရန်နှင့် ထို့ထက်မက ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို ခံယူရန် လိုအပ်သည်။

အရှေ့တိုင်းသားများနှင့် အနောက်တိုင်းသားများသည် မတူညီသော ယဉ်ကျေးမှုများ ရှိကြပြီး ဘုရားသခင်၏ အုပ်စိုးမှုနှင့် အချုပ်အခြာအာဏာအောက်တွင် မတူညီသော ယဉ်ကျေးမှုများ၌ နေထိုင်ကြသော်လည်း ၎င်းတို့သည် ဘုရားသခင်၏ ရှေ့မှောက်တွင် ပင်ကိုလက္ခဏာ တစ်ခုတည်းသာ ရှိကြပြီး ယင်းမှာ ဖန်ဆင်းခံများ ဖြစ်ကြခြင်းပင် ဖြစ်သည်။ ဖန်ဆင်းခံများ၏ တန်းတူညီမျှမှုအတွက် အခြေခံမှာ ဘုရားသခင်က လူတို့အတွက် ဖန်ဆင်းပေးခဲ့သော ပင်ကိုအခြေအနေများသည် တူညီကြခြင်း ဖြစ်သည်။ အရှေ့တိုင်းသားများနှင့် အနောက်တိုင်းသားများအကြား မည်သည့် ယဉ်ကျေးမှု ကွာခြားချက်များ ရှိသည်ဖြစ်စေ၊ ရုပ်ရည်၊ ဘာသာစကား သို့မဟုတ် ကိစ္စရပ်များကို တွေးတောပုံနည်းလမ်းများနှင့် ပုံစံများအရ မည်သို့ပင် ကွဲပြားကြသည်ဖြစ်စေ ဘုရားသခင်၏ ရှေ့မှောက်တွင် သင်သည် ကိုယ်တော် ဖန်ဆင်းထားသော ဖန်ဆင်းခံတစ်ဦး ဖြစ်နေသရွေ့ သင် ပိုင်ဆိုင်သည့် တစ်ခုတည်းသော အပြုသဘောဆောင်သည့်အရာမှာ ကိုယ်တော် သင့်အား ပေးသနားထားသည့် ပင်ကိုအခြေအနေများသာ ဖြစ်သည်၊ အခြားအရာအားလုံးမှာ အပျက်သဘောဆောင်သော အရာများ ဖြစ်သည်။ ဤသည်မှာ သင်တို့အတွက် အနည်းငယ် ယေဘုယျဆန်သည်ဟု ထင်ရနိုင်သည်၊ ထို့ကြောင့် အတိအကျ ပြောရလျှင် ဘုရားသခင် သင့်အား ပေးသနားထားသည့် ပင်ကိုအခြေအနေများမှလွဲ၍ သင့်အတွင်းရှိ အရာအားလုံးသည် ဘုရားသခင် ပြောင်းလဲလိုသည့်အရာတစ်ခုဖြစ်ပြီး သမ္မာတရားကို လက်ခံခြင်းအားဖြင့် သင် ပြောင်းလဲပြီး ဖယ်ရှားသင့်သည့် အရာတစ်ခု ဖြစ်သည်။ သင် သိရှိလာရန် လိုအပ်သည့်အရာမှာ အဘယ်နည်း။ လူသားမျိုးနွယ်၏ ယဉ်ကျေးမှုဟု ခေါ်သောအရာသည် အရှေ့တိုင်းဖြစ်စေ၊ အနောက်တိုင်းဖြစ်စေ လူထုကို သွန်သင်လေ့ကျင့်ပေးရန် မတူညီသော ခေတ်ကာလများမှ အုပ်စိုးသူလူတန်းစားများက ဖန်တီးထားသော အတွေးအခေါ်များနှင့် အမြင်ရှုထောင့်များ သို့မဟုတ် သဘောတရားများနှင့် ပြောဆိုချက်များ ပါဝင်သည်။ သို့သော် အရှေ့တိုင်း ယဉ်ကျေးမှုဖြစ်စေ၊ အနောက်တိုင်း ယဉ်ကျေးမှုဖြစ်စေ ယင်းသည် သမ္မာတရားနှင့် မည်သို့မျှ မသက်ဆိုင်ပေ။ ယင်းသည် သမ္မာတရားနှင့် မဆန့်ကျင်လျှင်ပင် ယင်းကို အပြုသဘောဆောင်သော အရာတစ်ခုဟု ခေါ်ဆို၍မရနိုင်သေးပေ။ ယဉ်ကျေးမှုတစ်ခုသည် မည်မျှပင် ကောင်းမွန်သည်ဖြစ်စေ ယင်းသည် သမ္မာတရားနှင့် တန်းတူ မဖြစ်နိုင်ပေ၊ သမ္မာတရားကို ကိုယ်စားပြုရန် ပို၍ပင် မဖြစ်နိုင်ပေ။ ယင်းသည် လူတို့က အပျက်သဘောဆောင်သော အရာတစ်ခုဟု မယူဆသည့်အရာ ဖြစ်လျှင်ပင် ယင်းကို အပြုသဘောဆောင်သော အရာများ အမျိုးအစားတွင် လုံးဝ သတ်မှတ်၍မရနိုင်ပေ။ သင်သည် ဤအကြောင်းကို ရှင်းလင်းစွာ သိရမည်။ အတွေးအခေါ် ရေစီးကြောင်းတစ်ခုသည် လူသားမျိုးနွယ်အကြားတွင် အတော်အတန် ခေတ်မီပြီး တိုးတက်နေလျှင်ပင် ယင်းက လူတို့၏ လုပ်ပိုင်ခွင့်များနှင့် အကျိုးစီးပွားများအပြင် ၎င်းတို့၏ ရှင်သန်မှုကို ကာကွယ်ပေးပြီး တစ်ချိန်တည်းတွင် သမ္မာတရားနှင့် မည်သည့်နည်းနှင့်မျှ မဆန့်ကျင်လျှင်ပင် ယင်းကို အပြုသဘောဆောင်သော အရာများ အမျိုးအစားတွင် လုံးဝ သတ်မှတ်၍မရနိုင်သေးပေ။ အဘယ်ကြောင့် မရနိုင်သနည်း။ အကြောင်းမှာ ဘုရားသခင် ဖန်ဆင်းခဲ့သော၊ ဘုရားသခင် သတ်မှတ်ပြဋ္ဌာန်းသော၊ ဘုရားသခင်၏ အချုပ်အခြာအာဏာအောက်ရှိ နယ်ပယ်အတွင်းမှ အရာများသာလျှင် အပြုသဘောဆောင်သော အရာများ ဖြစ်သောကြောင့် ဖြစ်သည်။ သို့ဆိုလျှင် အဘယ်ကြောင့် ဤနယ်ပယ်အတွင်းရှိ အရာများကို အပြုသဘောဆောင်သော အရာများ အမျိုးအစားတွင် သတ်မှတ်ရသနည်း။ အကြောင်းမှာ ယင်းတို့သည် သမ္မာတရားနှင့် သက်ဆိုင်သောကြောင့် ဖြစ်သည်။ ပိုမိုကျယ်ပြန့်သော ရှုထောင့်မှကြည့်လျှင်၊ ဘုရားသခင်၏ အဆင့်နှင့် ဘုရားသခင်၏ ရှုထောင့်မှ ကြည့်လျှင် ယင်းတို့တွင် ဘုရားသခင်၏ တန်ခိုးနှင့် သြဇာအာဏာ၊ ဘုရားသခင်၏ စိတ်သဘောထား၊ ဤအရာခပ်သိမ်းအပေါ် ဘုရားသခင်၏ ဖန်ဆင်းခြင်း၊ အမိန့်ဖြင့် ပြဋ္ဌာန်းထားခြင်းနှင့် အချုပ်အခြာအာဏာ ကိုင်စွဲခြင်းတို့၏ နောက်ကွယ်ရှိ စည်းမျဉ်းများနှင့် မူလရည်ရွယ်ချက်များ၊ ကိုယ်တော် အောင်မြင်လိုသည့် ရည်ရွယ်ချက်နှင့် ကိုယ်တော် ထိန်းသိမ်းလိုသည့် အပြုသဘောဆောင်သော အရာများက ဖြစ်ပေါ်စေသည့် အကျိုးသက်ရောက်မှုအားလုံး ပါဝင်သည်။ ဘုရားသခင်၏ အဆင့်မှ ကြည့်လျှင် ယင်းတို့တွင် ဘုရားသခင်၏ သြဇာအာဏာ၊ တန်ခိုးနှင့် အကြံအစည်များအပြင် ဤအရာအားလုံးကို ဘုရားသခင် လုပ်ဆောင်ရာတွင် ပါဝင်သည့် တည်ထောင်ပြီးသော နိယာမများနှင့် စည်းမျဉ်းများနှင့် ဤအရာက လူသားမျိုးနွယ်အပေါ် သက်ရောက်မှုတို့ ပါဝင်သောကြောင့် ဤနယ်ပယ်အတွင်းရှိ အရာများသည် အပြုသဘောဆောင်သော အရာများဖြစ်သည်မှာ သေချာသည်။ လူ့ရှုထောင့်မှကြည့်လျှင် ဘုရားသခင် ဖန်ဆင်းခဲ့သော၊ ဘုရားသခင် သတ်မှတ်ပြဋ္ဌာန်းသော၊ ဘုရားသခင်၏ အချုပ်အခြာအာဏာအောက်ရှိ အရာတစ်ခုစီတိုင်းသည် လူတို့အတွက် အကျိုးရှိသည်၊ ယင်းတို့အားလုံးသည် လူသားမျိုးနွယ်၏ စနစ်တကျ ရှင်သန်မှုနှင့် မျိုးပွားမှုကို ထိန်းသိမ်းစောင့်ရှောက်ရန် တည်ရှိသည်။ ဘုရားသခင်၏ စီမံခန့်ခွဲမှုနှင့် သက်ဆိုင်သည့် ပိုမိုတိကျသော အချက်တစ်ခုလည်း ရှိသေးသည်၊ ဤအရာများသည် လူတို့အား သမ္မာတရားကို နားလည်စေရန်နှင့် ဘုရားသခင်ကို ပိုမိုသိရှိစေရန်၊ နောက်ဆုံးတွင် ကယ်တင်ခြင်းကို ရရှိသည့် လမ်းကြောင်းပေါ်သို့ စတင်လျှောက်လှမ်းရန်နှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သောသူများ ဖြစ်လာစေရန် တည်ရှိသည်၊ ဤသည်မှာ စွမ်းဆောင်ရရှိရမည့် ရလဒ် ဖြစ်သည်။ သို့ဖြစ်၍ ဘုရားသခင်၏ ရှုထောင့်မှဖြစ်စေ၊ လူ့ရှုထောင့်မှဖြစ်စေ၊ ဘုရားသခင် ဖန်ဆင်းခဲ့သော၊ ဘုရားသခင် သတ်မှတ်ပြဋ္ဌာန်းသော၊ ဘုရားသခင်၏ အချုပ်အခြာအာဏာအောက်ရှိ နယ်ပယ်အတွင်းမှ လူများ၊ ဖြစ်ရပ်များနှင့် အမှုအရာများအားလုံးသည် အပြုသဘောဆောင်သော အရာများ ဖြစ်ကြသည်။ ဤအရာကို သံသယဖြစ်ဖွယ် မရှိနိုင်ပေ။ စဉ်းစားကြည့်လော့၊ လူမှုတိုးတက်မှုနှင့် ယဉ်ကျေးမှုသည် ဘုရားသခင်၏ နှုတ်ကပတ်တော်များနှင့် လူအတွက် ဘုရားသခင်၏ တောင်းဆိုချက်များအဆင့်ရှိ အရာများနှင့် တန်းတူ ဖြစ်နိုင်ပါမည်လော။ ယင်းတို့သည် သေချာပေါက်ပင် ထိုသို့သောအရာများနှင့် တန်းတူဖြစ်နိုင်မည်မဟုတ်၊ သို့မဟုတ် အလှမ်းမီနိုင်မည် မဟုတ်ချေ။ လူ့သွန်သင်လေ့ကျင့်ပေးမှု သို့မဟုတ် ယဉ်ကျေးမှု၏ အကြောင်းအရာတွင် ဘုရားသခင်၏ အနှစ်သာရ၊ ဘုရားသခင်၏ စိတ်သဘောထား သို့မဟုတ် ဘုရားသခင်က လူသားမျိုးနွယ်အတွက် တည်ထောင်ထားသော နိယာမများနှင့် စည်းမျဉ်းများ မပါဝင်ချေ၊ အရာခပ်သိမ်းကို ဖန်ဆင်းရာ၌ ဘုရားသခင်၏ မူလရည်ရွယ်ချက်မှာ သာ၍ပင် မပါဝင်ပေ။ ထို့အပြင် လူ့ရှုထောင့်မှကြည့်လျှင် ဤသို့သော သွန်သင်လေ့ကျင့်ပေးမှုနှင့် ယဉ်ကျေးမှုသည် လူသားမျိုးနွယ်အား ဖန်ဆင်းရှင် ဘုရားသခင်ကို သိရှိရန် မကူညီနိုင်သည့်အပြင် လူသားမျိုးနွယ်အား ပိုမိုကောင်းမွန်စွာ အသက်ရှင်ရန် သို့မဟုတ် ပုံမှန်နှင့်စနစ်တကျ မျိုးပွားပြီး အသက်ဆက်ရှင်သန်ရန်လည်း မကူညီနိုင်ပေ။ ဆန့်ကျင်ဘက်အားဖြင့် ဤသို့သော ယဉ်ကျေးမှုနှင့် လူမှုတိုးတက်မှုတို့၏ သွန်သင်လေ့ကျင့်ပေးမှု ပတ်ဝန်းကျင်အတွင်းတွင် လူသားမျိုးနွယ်သည် ယိုယွင်းခြင်းနှင့် ပျက်စီးခြင်းသို့ ဦးတည်သွားလိမ့်မည်။ ပို၍အရေးကြီးသော အသွင်အပြင်တစ်ခု ရှိသေးသည်၊ ဤ “ယဉ်ကျေးမှုဆိုင်ရာ သွန်သင်လေ့ကျင့်ပေးမှု” နှင့် “လူမှုရေး လူမှုတိုးတက်မှု” ဟုခေါ်သော အရာများ၏ လွှမ်းမိုးမှုအောက်တွင် လူသားမျိုးနွယ်သည် သမ္မာတရားကိုဖြစ်စေ၊ ၎င်းတို့ အသက်ရှင်နေရခြင်း၏ အရေးပါမှုကိုဖြစ်စေ၊ ယင်းမှ ရှင်သန်ရေး နည်းလမ်းကိုဖြစ်စေ နားမလည်နိုင်ပေ။ ၎င်းတို့သည် မှန်ကန်သော ဘဝအပေါ် သဘောထားအမြင်ကို ရရှိပြီး ယင်းမှတစ်ဆင့် ကယ်တင်ခြင်းရရှိသည့် လမ်းကြောင်းပေါ်သို့ စတင်လျှောက်လှမ်းနိုင်ခြင်းလည်း မရှိသည့်အပြင် ဘုရားသခင်ကို ဝတ်ပြုကိုးကွယ်နိုင်လာခြင်း သို့မဟုတ် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်လာခြင်းလည်း မရှိပေ။ ဆန့်ကျင်ဘက်အားဖြင့် ထိုသို့သော ယဉ်ကျေးမှုဆိုင်ရာ သွန်သင်လေ့ကျင့်ပေးမှုနှင့် လူမှုတိုးတက်မှု လူမှုပတ်ဝန်းကျင်တွင် လူသားမျိုးနွယ်သည် တိုး၍ ဖောက်ပြန်ပျက်စီးပြီး ကောက်ကျစ်ဆိုးယုတ်လာသည်၊ ဘုရားသခင်နှင့် တဖြည်းဖြည်း ပို၍ အလှမ်းဝေးလာပြီး မကောင်းမှုကို လွန်လွန်ကဲကဲ ပြုကြသည်။ နောက်ဆုံးတွင် ဘုရားသခင်က လူသားမျိုးနွယ်ကို မဖျက်ဆီးလျှင်ပင် လူသားမျိုးနွယ်သည် ကိုယ့်သေတွင်းကိုယ် တူးကြဦးမည်ဖြစ်၏။ လူသားမျိုးနွယ်က မိမိကိုယ်ကို အုပ်ချုပ်မည်ဆိုလျှင် ယင်းသည် ပျက်စီးခြင်းသို့ ဦးတည်သွားလိမ့်မည်၊ ဤသည်မှာ မလွှဲမရှောင်သာ ဖြစ်သည်။ လူသားမျိုးနွယ်သည် ဤမျှမြင့်မားသော ယဉ်ကျေးမှုအဆင့်၊ ဤမျှများပြားသော အသိပညာ၊ ဤမျှကြီးကျယ်သော လူမှုတိုးတက်မှု ရှိပြီး သိပ္ပံပညာကို ယုံကြည်အားကိုးပါလျက် အဘယ်ကြောင့်များ ကိုယ့်သေတွင်းကိုယ် တူးကြဦးမည်နည်း။ လူသားမျိုးနွယ်သည် အသိပညာကို လိုက်စားပြီး သိပ္ပံပညာကို အလွန်အမင်း ကြည်ညိုသည့်တိုင်အောင် သမ္မာတရားကို နားလည်ခြင်း သို့မဟုတ် ဘုရားသခင်ကို ယုံကြည်ခြင်း၊ ဘုရားသခင်နောက်သို့ လိုက်ခြင်းနှင့် ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်လာခြင်း လမ်းကြောင်းပေါ်သို့ စတင်လျှောက်လှမ်းခြင်း မရှိသည်သာမက ကိုယ့်သေတွင်းကိုယ်ပင် တူးနိုင်ကြသေးသည်။ ဤနေရာတွင် မည်သို့ ဖြစ်ပျက်နေသနည်း။ လူသားမျိုးနွယ်၏ စီမံခန့်ခွဲမှုကြောင့် ယခု ကမ္ဘာမြေကြီးသည် မည်သို့ ဖြစ်သွားပြီနည်း။ ကမ္ဘာဂြိုဟ်တစ်ခုလုံး၏ ရေ၊ မြေနှင့် လေထုတို့သည် ညစ်ညမ်းသွားခဲ့ပြီး ဂေဟစနစ်ပတ်ဝန်းကျင်သည် ဆိုးရွားစွာ ပျက်စီးခဲ့ကာ လူသားမျိုးနွယ်အားလုံး၏ အသက်သည် တဖြည်းဖြည်းနှင့် ဆိုးရွားသော အကျပ်အတည်းထဲသို့ ကျရောက်ခဲ့ပြီ ဖြစ်သည်။ ဤသည်မှာ လူတိုင်း မြင်နိုင်သော အမှန်တရားဖြစ်သည်၊ ထို့ကြောင့် အသေးစိတ် ပြောရန် မလိုအပ်ပေ၊ မှန်သလော။ (မှန်ပါသည်။) သို့ဖြစ်၍ အရှေ့တိုင်း ယဉ်ကျေးမှုဖြစ်စေ၊ အနောက်တိုင်း ယဉ်ကျေးမှုဖြစ်စေ လူသားမျိုးနွယ်တွင် မည်သို့သော လူမှုတိုးတက်မှု ရှိသည်ဖြစ်စေ ယင်းသည် သမ္မာတရားနှင့် မည်သည့်နည်းနှင့်မျှ မဆန့်ကျင်လျှင်ပင် ယင်းကို အပြုသဘောဆောင်သော အရာတစ်ခုအဖြစ် သတ်မှတ်၍မရနိုင်သေးပေ။ “လူ့ယဉ်ကျေးမှုနှင့် လူမှုတိုးတက်မှု” ဟူသော အကြောင်းအရာဖြင့် လွှမ်းခြုံထားသော အမြင်ရှုထောင့်များ၊ အတွေးအခေါ်များ၊ သဘောတရားများ၊ အယူဝါဒများ၊ ကျိုးကြောင်းပြဆွေးနွေးချက်များနှင့် အပြုအမူများ၊ ဤအကြောင်းအရာအောက်တွင် ထုတ်လုပ်သည့် မည်သည့် ထုတ်ကုန်များ၊ လက်ရာများ သို့မဟုတ် ပြုပြင်ပြောင်းလဲမှုများ စသည်တို့သည် တစ်ခုမျှ အပြုသဘောဆောင်သော အရာများ မဟုတ်ကြပေ။ အချို့လူများက “ဤအရာများသည် အပြုသဘောဆောင်သော အရာများ မဟုတ်သောကြောင့် ကျွန်ုပ်တို့သည် ယင်းတို့ကို ဝေဖန်သုံးသပ်ပြီး အပျက်သဘောဆောင်သော အရာများအဖြစ် သတ်မှတ်ရမည်ဟု ဆိုလိုပါသလော” ဟု ပြောဆိုကြသည်။ ငါသည် ဤအရာကို ထိုသို့ တုံးတိကြီး ပြောဆိုခဲ့ခြင်း မဟုတ်ပေ။ ဤအရာများသည် အပြုသဘောဆောင်သော အရာများနှင့်ဖြစ်စေ၊ အပျက်သဘောဆောင်သော အရာများနှင့်ဖြစ်စေ မသက်ဆိုင်နိုင်သော်လည်း မည်သို့ပင်ဖြစ်စေ ယင်းတို့သည် အပြုသဘောဆောင်သော အရာများဖြစ်သည်မှာ သေချာပေါက် မဟုတ်ပေ။ ဆိုလိုသည်မှာ ဤအရာများသည် သမ္မာတရားနှင့် မဆန့်ကျင်လျှင်ပင်၊ ဘုရားသခင်၏ ဖန်ဆင်းခြင်း၊ သတ်မှတ်ပြဋ္ဌာန်းထားခြင်းနှင့် အချုပ်အခြာအာဏာစွဲကိုင်ခြင်း စည်းမျဉ်းကို မချိုးဖောက်လျှင်ပင်၊ ယင်းတို့သည် အပျက်သဘောဆောင်သော အရာများ မဟုတ်လျှင် ယင်းတို့သည် အပြုသဘောဆောင်သော အရာများ လုံးဝ မဟုတ်သေးပေ။ အတိုချုပ်အားဖြင့် ဤသည်မှာ ငါ သင့်အား ပြောပြသည့်အရာ ဖြစ်သည်၊ တစ်စုံတစ်ခုသည် သမ္မာတရားနှင့် မဆန့်ကျင်လျှင်ပင် ယင်းသည် ဘုရားသခင် ဖန်ဆင်းထားခြင်း၊ ဘုရားသခင်က သတ်မှတ်ပြဋ္ဌာန်းထားခြင်း သို့မဟုတ် ဘုရားသခင်၏ အချုပ်အခြာအာဏာအောက်တွင် ရှိခြင်း မဟုတ်သရွေ့ ယင်းသည် အပြုသဘောဆောင်သော အရာတစ်ခု မဟုတ်ပေ။ ဤသည်မှာ တစ်စုံတစ်ခုသည် အပြုသဘောဆောင်သော အရာ ဟုတ်မဟုတ် ပိုင်းခြားသိမြင်ရန် စည်းမျဉ်းဖြစ်သည်၊ သင်သည် ဤစည်းမျဉ်းကို အခြေခံ၍ အမှုအရာများကို သင်ကိုယ်တိုင် ခွဲခြားရမည်။ ဤနေရာတွင် အရေးကြီးဆုံးအချက်မှာ အဘယ်နည်း။ သင်၏ စိတ်နှလုံးထဲတွင် ရှင်းလင်းစွာ သိရှိရမည့်အချက်မှာ တစ်စုံတစ်ခုသည် အပြုသဘောဆောင်သည်ကိုဖြစ်စေ၊ အပျက်သဘောဆောင်သည်ကိုဖြစ်စေ သင် ရှင်းလင်းစွာ မမြင်နိုင်သောအခါ သင်သည် ဦးစွာ ယင်းကို ဘေးဖယ်ထားပြီး လျစ်လျူရှုနိုင်သည်။ သင်၏ ဝိညာဉ်ရင့်ကျက်မှု ကြီးထွားလာပြီး သမ္မာတရားသည် သင့်အတွက် ရှင်းလင်းလာသောအခါ သင်သည် ယင်းကို အလိုအလျောက် ပိုင်းခြားသိမြင်နိုင်လာလိမ့်မည်။ သို့သော် ယခုမူ သင်သည် ဘုရားသခင်ထံမှလာသော မည်သည့်အရာများသည် အပြုသဘောဆောင်သော အရာများဖြစ်သည်ကို ရှင်းလင်းစွာ ခွဲခြားရမည်ဖြစ်ပြီး ယင်းတို့ကို မှန်ကန်စွာ လက်ခံပြီး သဘောထားပြုမူရမည်။ ဤသည်မှာ သင်၏ အသက်တာ ကြီးထွားရင့်ကျက်ခြင်းအတွက် အကျိုးရှိသည်။ အခြားအရေးကြီးသော အချက်တစ်ခု ရှိသေးသည်၊ တစ်စုံတစ်ခုသည် အပြုသဘောဆောင်သော အရာများ၏ အဓိပ္ပာယ်ဖွင့်ဆိုချက်ဖြင့် လွှမ်းခြုံထားသော အပြုသဘောဆောင်သည့်အရာတစ်ခု ဖြစ်ပါက သင်သည် ယင်းကို အပျက်သဘောဆောင်သော အရာတစ်ခုကဲ့သို့ လုံးဝ သဘောထားပြုမူ၍ မရပေ။ ဤသည်မှာ စည်းမျဉ်းနှင့်ဆိုင်သော ကိစ္စရပ်ဖြစ်ပြီး သင်သည် ဤအကြောင်းကို ရှင်းလင်းစွာ သိရှိရမည်။

အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများ၊ စည်းမျဉ်းများနှင့် လူသားမျိုးနွယ်၏ ရှင်သန်မှုတို့အကြား ဆက်နွှယ်မှု

ယခုအခါ ငါတို့သည် လူမှုတိုးတက်မှုနှင့် ယဉ်ကျေးမှုအကြောင်း ဆွေးနွေးပြီးဖြစ်သဖြင့် ဘုရားသခင် ဖန်ဆင်းခဲ့သော ဤလူသားမျိုးနွယ်၏ ရှင်သန်မှုနှင့် ဘုရားသခင်က အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများနှင့် စည်းမျဉ်းများအကြား ဆက်စပ်မှုကို ဆက်လက်၍ ပြောဆိုကြစို့။ ကျယ်ပြန့်သော ရှုထောင့်မှကြည့်လျှင် ဘုရားသခင် ဖန်ဆင်းခဲ့သော လောကတွင် တောင်များ၊ မြစ်များ၊ အိုင်များ၊ သစ်တောများ၊ သမုဒ္ဒရာများ၊ ကုန်းမြေနှင့် သဲကန္တာရများအပြင် နေ၊ လ၊ ကြယ်များ၊ ကမ္ဘာပေါ်ရှိ အာကာသနှင့် လူတို့ မမြင်နိုင်သော စကြဝဠာတို့ ရှိသည်။ အသေးစိတ်ကျသော ရှုထောင့်မှကြည့်လျှင် မည်သည့်အရာ ရှိသနည်း။ သေးငယ်သော မော်လီကျူးများ၊ လေထဲရှိ မော်လီကျူးများနှင့် အမျိုးမျိုးသော အဏုဇီဝသက်ရှိများ ရှိသည်။ ကျယ်ပြန့်သော ရှုထောင့်မှကြည့်သည်ဖြစ်စေ၊ အသေးစိတ်ကျသော ရှုထောင့်မှကြည့်သည်ဖြစ်စေ ယင်းတို့အားလုံးသည် ဘုရားသခင်၏ လက်တော်နှင့်လည်းကောင်း၊ ဘုရားသခင်၏ အကြံအစည်များဖြင့်လည်းကောင်း ဖန်ဆင်းခြင်းဖြစ်သည့် ဘုရားသခင်၏ ဖန်ဆင်းခြင်းနှင့် သက်ဆိုင်သည်။ ဘုရားသခင်၏ ဖန်ဆင်းခြင်း ရှုထောင့်မှကြည့်လျှင် ကမ္ဘာမြေကြီးနှင့် ယင်းပေါ်ရှိ သက်ရှိအရာအားလုံးသည် ကမ္ဘာပေါ်တွင် လူသားမျိုးနွယ်၏ ရှင်သန်မှုကို ထိန်းသိမ်းရန် ရည်ရွယ်ချက်ဖြင့် တည်ရှိပြီး ဘုရားသခင်သည် ကမ္ဘာပေါ်ရှိ လူတို့အထဲမှ ကိုယ်တော် အလိုရှိသော ဖန်ဆင်းခံလူသားများကို ရယူလိုသည်။ ထို့ကြောင့် ဘုရားသခင်က အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများနှင့် စည်းမျဉ်းများသည် လူသားရှင်သန်မှုအတွက် အခြေခံအကျဆုံး အခြေအနေများ ဖြစ်ကြသည်။ ဤသို့ဖြင့် ယင်းတို့သည် အပြုသဘောဆောင်သော အရာများဖြစ်သည်ဟု တိကျစွာ ပြောဆိုနိုင်သည်၊ မှန်သလော။ (မှန်ပါသည်။) လူသားရှင်သန်မှုအတွက် အခြေခံအကျဆုံး အခြေအနေများမှာ အဘယ်နည်း။ ရေ၊ လေ၊ နေရောင်ခြည်၊ အစားအစာဟူသည့် ဤအရာများကို ဘုရားသခင်က ဖန်ဆင်းခဲ့ခြင်းလော။ (ဟုတ်ပါသည်။) ယင်းတို့သည် အပြုသဘောဆောင်သော အရာများလော။ (ဟုတ်ပါသည်။) သို့ဆိုလျှင် အဘယ်ကြောင့် ဤအရာများ တည်ရှိခြင်းကို အပြုသဘောဆောင်သော အရာတစ်ခုဟု ဆိုရသနည်း။ ဤအတွက် အကြောင်းပြချက်တစ်ခု ရှိသည်၊ ဤအရာများ တည်ရှိခြင်းသည် အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများ တည်ရှိခြင်းအပေါ် မူတည်သည်။ အရာခပ်သိမ်းအကြားတွင် မည်သည့် ရှင်သန်မှုဆိုင်ရာ နိယာမများနှင့် စည်းမျဉ်းများ ရှိသနည်း။ ရာသီလေးခု၊ နေ့နှင့်ည၊ လေ၊ နှင်း၊ ဆီးနှင်းနှင့် မိုး ဟူသည့် ဤအရာအားလုံးတို့သည် စည်းမျဉ်းများ ဖြစ်ကြသည်။ အခြား မည်သည့်အရာ ရှိသေးသနည်း။ သင်တို့လည်း အချို့ကို စဉ်းစားကြည့်လော့။ (ရာသီခွင်များလည်း ရှိပါသည်။) ရာသီခွင်များသည် ရာသီလေးခုတွင် ပါဝင်သည်။ အခြား မည်သည့်အရာ ရှိသေးသနည်း။ လဆန်း လဆုတ်၊ ဒီရေ အတက်အကျတို့ ဖြစ်သည်။ “ငါးကြီးက ငါးငယ်ကိုစာသည်” ဟူ၍လည်း ရှိသည်။ ဤသည်မှာ ရှင်သန်မှုဆိုင်ရာ နိယာမနှင့် စည်းမျဉ်းတစ်ခုဖြစ်ပြီး အပျက်သဘောဆောင်သော အရာတစ်ခု မဟုတ်ပေ။ လူတို့သည် လူ့လောက၏ ရက်စက်ကြမ်းကြုတ်သော သဘာဝကို ဖော်ပြရန် “ငါးကြီးက ငါးငယ်ကို စားသည်” ဟူသော စကားစုကို အသုံးပြုကြသည်၊ ဤသည်မှာ အပြုသဘောဆောင်သော အရာတစ်ခု၏ ပုံမှန်ဖြစ်စဉ်ကို ယူပြီး ယင်းကို အပျက်သဘောဆောင်သော အရာတစ်ခုဟု ခေါ်ဆိုခြင်း ဖြစ်သည်။ သက်ရှိအရာများ၏ လှုပ်ရှားမှုပုံစံများစွာလည်း ရှိသေးသည်။ ယင်းတွင် မည်သည့်အရာများ ပါဝင်သည်ကို စဉ်းစားကြည့်လော့။ (“အားကြီးသူက အားနည်းသူကို အနိုင်ကျင့်သည်” ဆိုသည်မှာ ရှင်သန်မှုဆိုင်ရာ နိယာမတစ်ခုအဖြစ် သတ်မှတ်နိုင်ပါသလော။) မသတ်မှတ်နိုင်ပါ၊ ယင်းမှာ လူတို့၏ ရှုတ်ချချိုးနှိမ်သည့် ပြောဆိုပုံတစ်ခု ဖြစ်သည်၊ ယင်းမှာ “မစင်ကျရာ ပျော်သည်” ဖြစ်သင့်သည်။ (အရာခပ်သိမ်းသည် အချင်းချင်း အားဖြည့်ကြသည်၊ အချင်းချင်း တန်ပြန်သက်ရောက်ကြသည်၊ အတူတကွ တည်ရှိကြသည်ဟု ဘုရားသခင် တစ်ခါက မိတ်သဟာယဖွဲ့ခဲ့သည်ကို ကျွန်ုပ် မှတ်မိပါသည်။ ယင်းကို ထည့်တွက်နိုင်ပါသလော။) မှန်သည်၊ ထည့်တွက်နိုင်ပါသည်။ ယင်းတို့ အားလုံးသည် အချင်းချင်း အားဖြည့်ကြသည်၊ အချင်းချင်း တန်ပြန်သက်ရောက်ကြသည်၊ အတူတကွ တည်ရှိကြသည် ဟူသည့် ဤသည်မှာ အလွန်အရေးကြီးသော အသွင်အပြင်တစ်ခု ဖြစ်သည်။ “ဓားခုတ်ကောင်က ပုစဉ်းရင်ကွဲကို ချောင်းမြောင်းသော်လည်း နောက်တွင် ငှက်ရွှေဝါ ရောက်နေသည်ကို မသိလိုက်” ဟူသည်မှာ နောက်တစ်ခု ဖြစ်သည်၊ ဤသည်မှာ အရာများ အချင်းချင်း အားဖြည့်ခြင်း၊ တန်ပြန်သက်ရောက်ခြင်းတို့နှင့် အတော်အတန် ဆက်စပ်နေသည်။ (မွေးဖွားခြင်း၊ အိုခြင်း၊ နာခြင်းနှင့် သေခြင်းသည် တစ်ခုအပါအဝင်လော။) ဟုတ်ပါသည်၊ အပါအဝင် ဖြစ်သည်။ နို့တိုက်သတ္တဝါတစ်မျိုးနှင့် ငှက်တစ်မျိုးအကြောင်းဖြစ်သည့် “ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်။” ဟူ၍လည်း ရှိသည်။ ဤသည်မှာ တိရစ္ဆာန်လောကရှိ ဖြစ်စဉ်တစ်ခုဖြစ်ပြီး ယင်းမှာ သဘာဝ၏ စည်းမျဉ်းတစ်ခု ဖြစ်သည်။ အမှန်တကယ်တွင် အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများစွာ ရှိသည်၊ ရာသီလေးခု ပြောင်းလဲခြင်း၊ လေ၊ နှင်း၊ ဆီးနှင်းနှင့် မိုး ပေါ်ပေါက်ခြင်း၊ နေ့နှင့်ည လည်ပတ်ခြင်း၊ လဆန်းလဆုတ်၊ ဒီရေ အတက်အကျ၊ အရာခပ်သိမ်း၏ အပြန်အလှန် အားဖြည့်ခြင်း၊ တန်ပြန်သက်ရောက်ခြင်းနှင့် အတူတကွ တည်ရှိခြင်းတို့အပြင် လူသားများနှင့် အခြားသက်ရှိအားလုံး၏ မွေးဖွားခြင်း၊ အိုခြင်း၊ နာခြင်းနှင့် သေခြင်း၊ အမျိုးမျိုးသော သက်ရှိများ၏ လှုပ်ရှားမှုပုံစံများတို့ ဖြစ်ကြသည်။ အချို့သက်ရှိများသည် နေ့ဘက်တွင် အိပ်ပြီး ညဘက်တွင် လှုပ်ရှားကြသော်လည်း အခြားသက်ရှိများမှာ လူသားများကဲ့သို့ နေ့ဘက်တွင် လှုပ်ရှားပြီး ညဘက်တွင် အိပ်ကြသည်။ အချို့သက်ရှိများသည် အုပ်စုဖွဲ့နေထိုင်ကြသော်လည်း အချို့မှာ တစ်ကိုယ်တည်း နေထိုင်ကြသည်၊ ဥပမာအားဖြင့် လင်းယုန်များသည် ယေဘုယျအားဖြင့် တစ်ကောင်တည်း ပျံသန်းကြပြီး ဘဲငန်းများမှာမူ အုပ်စုလိုက် ပျံသန်းကြပြီး အစုအဖွဲ့နှင့်နေတတ်သော တိရစ္ဆာန်များ ဖြစ်ကြသည်။ သက်ရှိလောကတွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်ခြင်းနှင့် သိုးငယ်များက နို့ကို ရရှိဖို့ ဒူးထောက်ခြင်း ဖြစ်စဉ်လည်း ရှိသေးသည်။ ထိုသို့သောအရာအားလုံးသည် လက်တွေ့ဘဝတွင် မြင်နိုင်ပြီး ခံစားနိုင်သော မတူညီသည့် ဖြစ်စဉ်အမျိုးမျိုးနှင့် သရုပ်သကန်များ ဖြစ်ကြသည်။ ဤကျယ်ပြန့်သော၊ အသေးစိတ်ကျသော ဖြစ်စဉ်အားလုံး ပေါ်ပေါက်ခြင်းသည် ဘုရားသခင် တည်ထောင်ထားသော နိယာမများနှင့် စည်းမျဉ်းများအတိုင်း ဖြစ်ပေါ်သည်။ ဤနိယာမများနှင့် စည်းမျဉ်းများအားလုံး၏ အစပြုခြင်း၊ တည်ရှိခြင်းနှင့် ဆက်လက်ဖြစ်ပေါ်ခြင်းသည် ရည်ရွယ်ချက် တစ်ခုတည်းအတွက် ဆောင်ရွက်သည်၊ ယင်းမှာ လူသားမျိုးနွယ် ရှင်သန်ရာ ဤနေအိမ်ဖြစ်သော ကမ္ဘာမြေကြီး၏ အခြေခံအကျဆုံး ရှင်သန်နေထိုင်မှု ပတ်ဝန်းကျင်ကို ထိန်းသိမ်းရန် ဖြစ်သည်။ ဤအခြေခံအကျဆုံး ရှင်သန်နေထိုင်မှု ပတ်ဝန်းကျင်နှင့်အတူ လူသားမျိုးနွယ်သည် ရှင်သန်မှုအတွက် ၎င်းတို့ မှီခိုရာ နေအိမ်အဖြစ် ကမ္ဘာမြေကြီးကို ပိုင်ဆိုင်ပြီး ၎င်းတို့ကို ဆက်လက် မျိုးပွားရန်နှင့် အသက်ဆက်ရှင်သန်ရန် ခွင့်ပြုသည်။ ယင်းသည် လူသားမျိုးနွယ် လိုအပ်သော အခြေခံ ရေ၊ လေ၊ နေရောင်ခြည်နှင့် အစားအစာတို့ကို အဆုံးမရှိ ထောက်ပံ့ပေးသည်။ ဤအဆုံးမရှိသော ထောက်ပံ့မှုနှင့်အတူမှသာလျှင် ဘုရားသခင် ဖန်ဆင်းခဲ့သော ဤသတ္တဝါများဖြစ်သည့် လူသားများ၏ ရုပ်ခန္ဓာအသက်သည် တည်ရှိနိုင်သည်၊ မျိုးပွားနိုင်သည်၊ အဆက်မပြတ် ထိန်းသိမ်းခံရနိုင်ပြီး ဘုရားသခင်က ကိုယ်တော်၏ စီမံခန့်ခွဲမှုအလုပ်ကို ဆောင်ရွက်သောအခါ လူသားမျိုးနွယ်သည် ဘုရားသခင်၏ ရှေ့မှောက်သို့ လာရောက်ပြီး ကိုယ်တော်၏ ကယ်တင်ခြင်းကို လက်ခံရန်၊ ဘုရားသခင် လက်ခံသော ဖန်ဆင်းခံများ ဖြစ်လာရန် အခွင့်အရေး ရှိသည်။ ထို့ကြောင့် ဘုရားသခင် ဖန်ဆင်းခဲ့သော အရာခပ်သိမ်းအကြားတွင် မည်သည့် သက်ရှိအရာမဆို မည်သို့သော ပုံစံရှိသည်ဖြစ်စေ၊ ၎င်း၏ ရှင်သန်မှုဆိုင်ရာ နိယာမများနှင့် စည်းမျဉ်းများ မည်သို့ပင်ဖြစ်စေ၊ အခြားအရာအားလုံးနှင့် ၎င်း၏ ဆက်ဆံရေး မည်သို့ပင်ဖြစ်စေ အတိုချုပ်အားဖြင့် ယင်းသည် ဘုရားသခင် ဖန်တီးခဲ့သော နိယာမများနှင့် စည်းမျဉ်းများအလယ်တွင် ရှင်သန်သည်။ ဆိုလိုသည်မှာ သက်ရှိအရာတိုင်းသည် ဘုရားသခင်၏ ဖန်ဆင်းခြင်း ခံရသည်ဟူသော အခြေခံအပေါ်တွင်၊ ကိုယ်တော် တည်ထောင်ထားသော နိယာမများနှင့် စည်းမျဉ်းများကို လိုက်နာပြီး ယင်းတို့အလယ်တွင် မိမိတို့၏ မရှိမဖြစ်သော အခန်းကဏ္ဍကို ပါဝင်ဆောင်ရွက်ကြသည်။ ဤသည်မှာ ဘုရားသခင်က လူသားမျိုးနွယ်အတွက် တည်ထောင်ထားသော နိယာမများနှင့် စည်းမျဉ်းများမှတစ်ဆင့် ထုတ်လုပ်ပေးသော အစားအစာကွင်းဆက်ဖြစ်ပြီး ဤအစားအစာကွင်းဆက်သည် လူသားမျိုးနွယ်အတွက် အလွန်အရေးကြီးသည်။ အစားအစာကွင်းဆက် တည်ရှိမှုအတွက် ကြိုတင်လိုအပ်ချက်မှာ အရာခပ်သိမ်းသည် ဘုရားသခင် တည်ထောင်ထားသော နိယာမများနှင့် စည်းမျဉ်းများကို လိုက်နာရမည် ဖြစ်သည်။ ၎င်းတို့သည် ဤနိယာမများနှင့် စည်းမျဉ်းများကို လျစ်လျူရှုပြီး သောင်းကျန်းပါက အကျိုးဆက်မှာ ဘုရားသခင် ဖန်ဆင်းခဲ့သော အရာခပ်သိမ်းအကြားတွင် တည်ရှိသော အစားအစာ ကွင်းဆက်သည် ပြတ်တောက်သွားမည် ဖြစ်သည်။ ဤအစားအစာကွင်းဆက် ပြတ်တောက်သွားသည်နှင့်တစ်ပြိုင်နက် လူသားမျိုးနွယ် ရှင်သန်မှုအတွက် မှီခိုနေရသော ရေ၊ လေ၊ နေရောင်ခြည်နှင့် အစားအစာတို့သည် တဖြည်းဖြည်းဖြစ်စေ၊ တစ်ခုပြီးတစ်ခုဖြစ်စေ အတိုင်းအတာအမျိုးမျိုးဖြင့် ထိခိုက်ခံရလိမ့်မည်။ ထို့ကြောင့် ဘုရားသခင် တည်ထောင်ထားသော အရာခပ်သိမ်းအတွက် နိယာမများနှင့် စည်းမျဉ်းများအားလုံးနှင့် ဘုရားသခင် ဖန်ဆင်းခဲ့သော သက်ရှိအရာတစ်ခုစီသည် အစားအစာကွင်းဆက်အပေါ် အရေးပါသော သက်ရောက်မှု ရှိသည်။ အရာခပ်သိမ်းအတွက် ရှင်သန်မှုဆိုင်ရာ စည်းမျဉ်းများထဲမှ တစ်ခုခုတွင် ပြဿနာတစ်ခု ပေါ်ပေါက်လာပါက ယင်းသည် အစားအစာကွင်းဆက်၏ တည်ရှိမှုနှင့် ဆက်လက်ဖြစ်ပေါ်မှုအပေါ် ဆင့်ကဲသက်ရောက်မှု ရှိလိမ့်မည်ဖြစ်ပြီး သို့ဖြစ်၍ လူသားမျိုးနွယ် လိုအပ်သော အခြေခံ ရေ၊ လေ၊ နေရောင်ခြည်နှင့် အစားအစာတို့သည် ခြိမ်းခြောက်ခံရလိမ့်မည်။ ဤသို့ဖြင့် အစားအစာ ကွင်းဆက်သည် လူသားမျိုးနွယ် ရှင်သန်နိုင်ခြင်း ရှိမရှိအတွက် အဓိက ရင်းမြစ်တစ်ခုနှင့် အရေးကြီးသော စံညွှန်းတစ်ခု ဖြစ်သည်။ ဤအစားအစာကွင်းဆက်သည် အတိအကျအားဖြင့် အဘယ်နည်း။ အစားအစာ ကွင်းဆက်သည် ဘုရားသခင်၏ ဖန်ဆင်းခြင်းနှင့် သက်ဆိုင်သည်။ ဘုရားသခင် ဖန်ဆင်းခဲ့သော အရာခပ်သိမ်းအကြားတွင် လက်ဆုပ်လက်ကိုင် ပြနိုင်သော အရာများ ရှိသကဲ့သို့ သာမန်မျက်စိဖြင့် မမြင်နိုင်သည့် အရာအချို့လည်း ရှိသည်။ ဤမြင်နိုင်သော အရာများတွင် တောင်များ၊ မြစ်များ၊ သစ်တောများ၊ မြေဆီလွှာ၊ သဲကန္တာရများ၊ မြောက်ဝင်ရိုးစွန်းနှင့် တောင်ဝင်ရိုးစွန်း၊ နေ၊ ကြယ်များနှင့် လအပြင် အမျိုးမျိုးသော တိရစ္ဆာန်များနှင့် အပင်များ စသည်တို့ ပါဝင်သည်။ မမြင်နိုင်သော အရာများတွင် အဏုဇီဝသက်ရှိများ၊ လေ၊ နေရောင်ခြည်ရှိ ခရမ်းလွန်ရောင်ခြည်များပင် ပါဝင်သကဲ့သို့၊ လူသားများ သုတေသနပြုထားသည့် အက်တမ်များနှင့် စွမ်းအင်ဟုခေါ်သော အရာများ၊ လေနှင့် ရေထဲတွင် ပါဝင်သော မမြင်နိုင်သည့် အာဟာရအချို့ စသည်တို့လည်း ပါဝင်သည်။ ဤကျယ်ပြန့်သော၊ လက်ဆုပ်လက်ကိုင်ပြနိုင်သော အရာအားလုံးသည် အဏုဇီဝသက်ရှိများနှင့် လူတို့ မမြင်နိုင်သော နေရောင်ခြည်နှင့် လေကဲ့သို့သော အရာများအတွင်း ပါဝင်သည့် အရာဝတ္ထုများနှင့်အတူ ဤအရာအားလုံးသည် လူသားရှင်သန်မှုအတွက် မရှိမဖြစ်လိုအပ်သော ရှင်သန်နေထိုင်မှု ပတ်ဝန်းကျင်ကို ပေါင်းစပ်ဖွဲ့စည်းသည်။ ဤရှင်သန်နေထိုင်မှု ပတ်ဝန်းကျင်တွင် ပြဿနာများ ပေါ်ပေါက်လာပါက လူသားမျိုးနွယ်၏ ရှင်သန်မှုနှင့် အနာဂတ်သည် စိန်ခေါ်မှုများနှင့် ရင်ဆိုင်ရပြီး ခြိမ်းခြောက်မှုအောက်သို့ ရောက်ရှိလာလိမ့်မည်။ သို့ဖြစ်၍ အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများသည် အစားအစာကွင်းဆက်ကို ထိန်းသိမ်းရန် လိုအပ်သော အခြေခံအခြေအနေတစ်ခုဖြစ်ပြီး အစားအစာကွင်းဆက် တည်ရှိခြင်းကလည်း တစ်ဖန် လူသားမျိုးနွယ်၏ ရှင်သန်မှုအတွက် အခြေခံအခြေအနေတစ်ခုကို ဖွဲ့စည်းပေးသည်။ ဤသို့ဖြင့် နိယာမများနှင့် စည်းမျဉ်းများဖြစ်စေ၊ အစားအစာကွင်းဆက်ဖြစ်စေ၊ သို့မဟုတ် ရေ၊ လေ၊ နေရောင်ခြည်နှင့် အစားအစာဖြစ်စေ ဤအရာများထဲမှ တစ်ခုခုတွင် ပြဿနာတစ်ခု ပေါ်ပေါက်လာပါက ယင်းသည် လူသားမျိုးနွယ်၏ ရှင်သန်မှုကို မလွဲမသွေ သက်ရောက်လိမ့်မည်၊ ဆိုလိုသည်မှာ၊ ယင်းသည် ဤဖန်ဆင်းခံဖြစ်သော လူသားမျိုးနွယ်၏ ရုပ်ခန္ဓာအသက် ရှင်သန်မှုကို သက်ရောက်လိမ့်မည်။ သို့ဖြစ်၍ ဘုရားသခင်အတွက်မူ အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများ၊ အစားအစာကွင်းဆက်၊ ရေ၊ လေ၊ နေရောင်ခြည်နှင့် အစားအစာတို့တွင် ပြဿနာများ မရှိရပေ၊ ယင်းတို့အားလုံးကို ထိန်းသိမ်းရမည်၊ တည်တံ့စေရမည်၊ စနစ်တကျ ဆက်လက်လည်ပတ်စေရမည်။ ဤနည်းဖြင့်သာလျှင် လူသားမျိုးနွယ်သည် ဆက်လက် ရှင်သန်နိုင်ပြီး ၎င်းတို့၏ ရုပ်ခန္ဓာအသက်များကို ထိန်းသိမ်းထားနိုင်မည် ဖြစ်သည်။

လူသားမျိုးနွယ် ဆက်လက်ရှင်သန်ရေးတွင် ပါဝင်ပတ်သက်နေသည့် ကိစ္စရပ်မှာ အဘယ်နည်း။ အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများအကြားတွင် နေ့နှင့်ည၊ ရာသီလေးခုကဲ့သို့သော ပိုမိုကျယ်ပြန့်သည့် ကဏ္ဍများ လိုအပ်သည်။ ယင်းတို့အတွင်းတွင် လူတို့၏ စိတ်ကူးများအရ ၎င်းတို့က မကောင်းဟု ထင်မြင်ကြသော အရာများ အခြေခံအားဖြင့် တစ်ခုမျှ မရှိပေ။ သစ်ပင်၊ ပန်းများနှင့် အပင်များကဲ့သို့သော အမျိုးမျိုးသော သက်ရှိအရာများနှင့် ပတ်သက်လာလျှင် ယင်းတို့သည် လူတို့အပေါ် မည်သည့် သေစေနိုင်သော သက်ရောက်မှုမျှ မရှိသောကြောင့် လူတို့သည် ယင်းတို့နှင့်ပတ်သက်၍ မည်သည့် အယူအဆမျှ မဖြစ်ပေါ်ကြပေ။ သို့သော် အစားအစာကွင်းဆက်တွင် လူ့ခန္ဓာကိုယ်အပေါ် အပျက်သဘောဆောင်သော သက်ရောက်မှုအချို့ရှိသည့် ခြင်များကဲ့သို့သော အဆိပ်ရှိပြီး အန္တရာယ်ရှိသည့် အရာအချို့ ရှိသည်။ ဤအရာများသည် လူတို့၏ အယူအဆများအရ ၎င်းတို့ မနှစ်သက်သည့်အရာများ ဖြစ်သည်။ အထူးသဖြင့် အချို့သော မြွေများ၊ ကင်းမြီးကောက်များနှင့် ကင်းခြေများတို့ကဲ့သို့သော အလွန်အဆိပ်ပြင်းသည့် သက်ရှိအရာများ ဖြစ်သည်။ သို့ဆိုလျှင် အဘယ်ကြောင့် ဘုရားသခင်သည် ဤအဆိပ်ရှိသော အရာများကို ဖန်ဆင်းခဲ့သနည်း။ ယင်းတို့ကို ဖန်ဆင်းရာတွင် ကိုယ်တော်၏ ရည်ရွယ်ချက်မှာ အဘယ်နည်း။ အစားအစာကွင်းဆက်တွင် ယင်းတို့သည် မည်သည့်အခန်းကဏ္ဍမှ ပါဝင်သနည်း။ ဤသည်မှာ အလွန်အရေးကြီးသည်။ ယင်းတို့၏ ပုံသဏ္ဌာန်များ သို့မဟုတ် ယင်းတို့၏ သဘာဝအရ၊ သို့မဟုတ် အခြားသက်ရှိအရာများအကြား ယင်းတို့ ပိုင်ဆိုင်သည့် အချို့သော ပင်ကိုအရည်အသွေးများအရ အကဲဖြတ်လျှင် ယင်းတို့သည် အပြုသဘောဆောင်သော အခန်းကဏ္ဍမှ ပါဝင်ခြင်းမရှိဟု ထင်ရသော်လည်း အဘယ်ကြောင့် ယင်းတို့ကို အပြုသဘောဆောင်သော အရာများဟု ဆိုရသနည်း။ ဤအရာကို အစားအစာကွင်းဆက်အရ ရှင်းပြရမည် ဖြစ်သည်။ ငါတို့သည် ဇီဝဗေဒကို လေ့လာနေခြင်း မဟုတ်ပေ။ ငါတို့သည် အရာများကို သိပ္ပံရှုထောင့်မှ ဆွေးနွေးမည်မဟုတ်ဘဲ ဤကဲ့သို့သော သက်ရှိအရာများကို ဖန်ဆင်းရာ၌ ဘုရားသခင်၏ ရည်ရွယ်ချက် ရှုထောင့်မှ ဤအရာကို ကြည့်ရှုမည်။ တစ်ချက်အနေနှင့် ဘုရားသခင်သည် ယင်းတို့၏ ရှင်သန်မှုကို သေချာစေရန်အတွက် ယင်းတို့အား ထူးခြားသော ကျွမ်းကျင်မှုတစ်ခုကို ပေးခဲ့ပြီး ဤနည်းလမ်းဖြင့် ယင်းတို့၏ အသက်ကို ထိန်းသိမ်းစေခဲ့သည်။ နောက်တစ်ချက်အနေနှင့် ယင်းတို့သည် အစားအစာကွင်းဆက်တွင် အချို့သော အခန်းကဏ္ဍမှလည်း ပါဝင်သည်။ ယင်းတို့၏ ရှင်သန်မှုနည်းလမ်းနှင့် ယင်းတို့ ထုတ်လွှတ်သော အဆိပ်သည် အခြားသက်ရှိအရာများအတွက် လိုအပ်သော အာဟာရများ သို့မဟုတ် အစားအစာ ရင်းမြစ်များကို ပံ့ပိုးပေးနိုင်သည်။ ထို့အပြင် ယင်းတို့သည် ဂေဟစနစ်တစ်လျှောက် ဘက်တီးရီးယားများ ပျံ့နှံ့ခြင်း၊ မျိုးပွားခြင်း၊ ဆင်းသက်ခြင်းနှင့် ဆင့်ကဲပြောင်းလဲခြင်းနှင့် မျိုးဗီဇများ ပျံ့နှံ့ခြင်းတို့အတွက် လိုအပ်သော အခြေအနေများကိုလည်း ပံ့ပိုးပေးပြီး ဤကိစ္စရပ်တွင် အခန်းကဏ္ဍတစ်ခုမှ ပါဝင်သည်။ ဤသက်ရှိအရာများ တည်ရှိမှသာလျှင် ဂေဟစနစ်သည် မျိုးရိုးဗီဇ မျှတမှုနှင့် ဘက်တီးရီးယား မျိုးကွဲစုံလင်မှုတို့၏ ဟန်ချက်ညီမှုကို ထိန်းသိမ်းနိုင်ပြီး အမျိုးမျိုးသော ဘက်တီးရီးယား အမျိုးအစားများကို ဟန်ချက်ညီအောင် ထားရှိနိုင်သည်။ ဥပမာအားဖြင့် ခြင်နှင့် ယင်ကောင်များကို ကြည့်လော့။ ယင်းတို့သည် အချို့သော ကပ်ပါးကောင်များကို စားသုံးပြီး အချို့သော ဘက်တီးရီးယားများကိုလည်း ပျံ့နှံ့စေသည်။ ငါတို့သည် ပို၍ နက်နက်နဲနဲ ပြောမည်မဟုတ်၊ ယင်းမှာ ဤရိုးရှင်းသော သဘောတရားမျှသာ ဖြစ်သည်။ အတိုချုပ်အားဖြင့် အချို့သော အထူးသက်ရှိအရာများသည် လူသားမျိုးနွယ်အတွက် အထူးအကျိုးပြုကြပြီး အစားအစာကွင်းဆက်တွင် မရှိမဖြစ်သော အခန်းကဏ္ဍမှလည်း ပါဝင်သည်။ ဤမရှိမဖြစ်သော အခန်းကဏ္ဍသည် အစားအစာကွင်းဆက်၏ တည်ရှိမှုကို ထိန်းသိမ်းသည်။ ဤအစားအစာကွင်းဆက် တည်ရှိပြီး မပျက်စီးမှသာလျှင် အရာခပ်သိမ်းသည် စနစ်တကျ ရှင်သန်ပြီး ဆက်လက်တည်ရှိနိုင်သည်။ အရာခပ်သိမ်းတွင် အချင်းချင်း အားဖြည့်ကြသည်၊ အချင်းချင်း တန်ပြန်သက်ရောက်ကြသည်၊ အတူတကွ တည်ရှိကြသည့် ဆက်ဆံရေး ရှိသောကြောင့် အစားအစာကွင်းဆက်သည် မပြတ်တောက်ရပေ။ အစားအစာကွင်းဆက်အတွင်းရှိ အမျိုးမျိုးသော သက်ရှိအရာများ၏ တည်ရှိမှုကို ဟန်ချက်ညီသော အခြေအနေတွင် ထားရှိရမည်ဖြစ်ပြီး ယင်းတို့၏ ရှင်သန်ရာနေရာနှင့် တည်ရှိမှုကို ထိန်းသိမ်းရမည်။ ထို့ကြောင့် ဘုရားသခင် တည်ထောင်ထားသော အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများသည် အလွန်အရေးကြီးသည်။ ဘုရားသခင်က အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများနှင့် စည်းမျဉ်းများ တည်ရှိမှသာလျှင် အစားအစာကွင်းဆက်၏ ဆက်လက်ဖြစ်ပေါ်မှုကို သေချာစေနိုင်ပြီး ယင်း မပြတ်တောက်ရန် အာမခံနိုင်သည်။ အစားအစာကွင်းဆက်၏ တည်ရှိမှု၊ ဆက်လက်ဖြစ်ပေါ်မှုနှင့် ကာကွယ်မှုသည် လူတို့က ရေ၊ လေ၊ နေရောင်ခြည်နှင့် အစားအစာတို့ကို ရရှိနိုင်မည်ဖြစ်ကြောင်း အခြေခံအာမခံချက်တစ်ခု ဖြစ်သည်။ လူတို့တွင် ဤအခြေခံအာမခံချက် ရှိမှသာလျှင် ယင်းတို့၏ ရုပ်ခန္ဓာအသက်များကို ထိန်းသိမ်းထားနိုင်မည်ဖြစ်သည်၊ ထိုအခါမှသာလျှင် ယင်းတို့သည် ဤကမ္ဘာမြေကြီးတည်းဟူသော နေအိမ်၊ ဤကဲ့သို့သော ရှင်သန်နေထိုင်မှု ပတ်ဝန်းကျင်တွင် မျိုးပွားပြီး အသက်ဆက်ရှင်သန်နိုင်မည် ဖြစ်သည်။ ဤနည်းဖြင့်သာလျှင် လူသားမျိုးနွယ်သည် အနာဂတ်နှင့် မျှော်လင့်ချက် ရှိနိုင်မည် ဖြစ်သည်။

ဘုရားသခင် ဖန်ဆင်းခဲ့သော အရာခပ်သိမ်းကို ဆက်ဆံမှုအတွက် စည်းမျဉ်းများ

ရာသီလေးခု၊ နေ့နှင့်ည၊ လေ၊ နှင်း၊ ဆီးနှင်းနှင့် မိုးတို့သည် ဘုရားသခင် ဖန်တီးခဲ့သော နိယာမများနှင့် စည်းမျဉ်းများအောက်တွင် တည်ရှိသော အရာများဖြစ်ပြီး ယင်းတို့ လိုက်နာသည့် နိယာမများနှင့် စည်းမျဉ်းများအပြင် ယင်းတို့ ပေါ်ပေါက်သည့် ပုံစံများသည် မည်သည့်အတိုင်းအတာဖြင့် အကဲဖြတ်လေ့လာသည်ဖြစ်စေ ဘုရားသခင် ဖန်ဆင်းခဲ့သော အပြုသဘောဆောင်သည့် အရာများ ဖြစ်ကြသည်။ အမျိုးမျိုးသော သက်ရှိအရာများနှင့် ပတ်သက်၍မူ ယင်းတို့၏ ပုံသဏ္ဌာန်များ၊ ရှင်သန်မှုနည်းလမ်းများ၊ သို့မဟုတ် အမဲလိုက်ခြင်း သို့မဟုတ် အစာရယူခြင်း ပုံစံများ မည်သို့ပင်ဖြစ်စေ အတိုချုပ်အားဖြင့် ယင်းတို့သည် ဘုရားသခင် တည်ထောင်ထားသော နိယာမများနှင့် စည်းမျဉ်းများအတွင်း နေထိုင်နေသရွေ့၊ ဘုရားသခင် ဖန်တီးခဲ့သော အစားအစာကွင်းဆက်၏ မရှိမဖြစ်၊ အရေးပါသော အစိတ်အပိုင်းတစ်ခု ဖြစ်နေသရွေ့ ယင်းတို့သည် ဘုရားသခင်ထံမှ လာသော အပြုသဘောဆောင်သည့် အရာများ ဖြစ်ကြသည်။ လူတို့သည် ယင်းတို့ကို မိမိတို့၏ ကိုယ်ပိုင်ရှုမြင်ပုံများနှင့် နှစ်သက်မှုများအပေါ် အခြေခံ၍ မဆုံးဖြတ်သင့်ပေ။ တစ်စုံတစ်ဦးက “သို့ဆိုလျှင် ခြင်များနှင့် ယင်ကောင်များသည် အပြုသဘောဆောင်သော အရာများလော။ အဆိပ်ပြင်းသော မြွေများ၊ ကင်းခြေများတို့နှင့် ကင်းမြီးကောက်များကော အဘယ်သို့နည်း။ အထူးသဖြင့် အလွန်အရုပ်ဆိုးသော ဖားပြုတ်များကော ယင်းတို့သည်လည်း အပြုသဘောဆောင်သော အရာများလော” ဟု ပြောကောင်းပြောနိုင်သည်။ တိကျသော ပြောဆိုပုံမှာ အဘယ်နည်း။ ဘုရားသခင် ဖန်ဆင်းခဲ့သော ဤမျိုးစိတ်များက ပါဝင်ဆောင်ရွက်သည့် အခန်းကဏ္ဍများနှင့် ယင်းတို့ လိုက်နာသည့် နိယာမများနှင့် စည်းမျဉ်းများအားလုံးသည် အပြုသဘောဆောင်သော အရာများ ဖြစ်ကြသည်။ ယင်းတို့၏ ရုပ်ပိုင်းဆိုင်ရာ ပုံသဏ္ဌာန်များနှင့် အသွင်အပြင်များကော အဘယ်သို့နည်း။ ယင်းတို့သည် အပြုသဘောဆောင်သော အရာများလော။ သင် အမှန်တကယ် ပြောရမည်ဆိုလျှင် ယင်းတို့ကို အပြုသဘောဆောင်သော အရာများဟု ခေါ်နိုင်သော်လည်း ယင်းတို့သည် အပျက်သဘောဆောင်သော အရာများ မဟုတ်ကြပေ။ အနည်းဆုံးအနေဖြင့် ယင်းတို့ လိုက်နာသည့် စည်းမျဉ်းများ၊ ဤသက်ရှိအရာများက ပါဝင်ဆောင်ရွက်သည့် အခန်းကဏ္ဍများနှင့် အစားအစာကွင်းဆက်တွင် ယင်းတို့၏ အရေးပါမှုအရ ယင်းတို့သည် အပြုသဘောဆောင်သော အရာများအဖြစ် တည်ရှိကြသည်။ ဤပြောဆိုပုံသည် တိကျမှန်ကန်သည် မဟုတ်လော။ (ဟုတ်ပါသည်။) တိတိကျကျ ပြောရလျှင် ထိုသို့သော သက်ရှိအရာများသည် ဘုရားသခင် တည်ထောင်ထားသော နိယာမများနှင့် စည်းမျဉ်းများကို လိုက်နာပြီး ဘုရားသခင်က ယင်းတို့အတွက် ချမှတ်ထားသော ဝတ္တရားများနှင့် အထူးတာဝန်ကို ကောင်းမွန်စွာ ဖြည့်ဆည်းသောကြောင့် ဘက်တီးရီးယားများ ပျံ့နှံ့စေခြင်းဖြစ်စေ၊ အမျိုးမျိုးသော အဏုဇီဝသက်ရှိများ၏ မျိုးပွားမှု ဟန်ချက်ကို ထိန်းသိမ်းခြင်းဖြစ်စေ ယင်းတို့သည် မိမိတို့၏ အထူးတာဝန်ကို ကျေပွန်စွာ ထမ်းဆောင်သောကြောင့် ယင်းတို့ ပါဝင်ဆောင်ရွက်သည့် အခန်းကဏ္ဍများနှင့် ယင်းတို့ကို ဘုရားသခင် ဖန်ဆင်းခြင်း၏ အရေးပါမှုနှင့် ရည်ရွယ်ချက်အရ ကြည့်လျှင် ယင်းတို့၏ တည်ရှိမှုကိုယ်၌က အပြုသဘောဆောင်သော အရာတစ်ခု ဖြစ်သည်။ ငါတို့က ခြင်သည် သူကိုယ်၌က အပြုသဘောဆောင်သော အရာတစ်ခုဖြစ်သည်ဟု ဆိုခဲ့လျှင် ဤသည်မှာ နားလည်ရန် သို့မဟုတ် လက်ခံရန် အနည်းငယ် ခက်ခဲနိုင်ပါသည်။ သို့သော် ယင်းကို ဖန်ဆင်းရာ၌ ဘုရားသခင်၏ ရည်ရွယ်ချက်၊ ယင်းလိုက်နာသည့် နိယာမများနှင့် စည်းမျဉ်းများနှင့် အစားအစာကွင်းဆက်တွင် ယင်းပါဝင်ဆောင်ရွက်သည့် အခန်းကဏ္ဍတို့အရ အကဲဖြတ်လျှင် ယင်းသည် မရှိမဖြစ် ဖြစ်သည်။ သို့ဖြစ်၍ ယင်းသည် အပြုသဘောဆောင်သော အရာတစ်ခု ဖြစ်သည်။ အချို့လူများက “ခြင်များသည် အပြုသဘောဆောင်သော အရာများ ဖြစ်သောကြောင့် ကျွန်ုပ်တို့သည် ယင်းတို့ကို လက်ခံရမည်ဖြစ်ပြီး ယင်းတို့ကို မရိုက်သတ်သင့်ဟု ဆိုလိုပါသလော” ဟု ပြောဆိုကြသည်။ ခြင်တစ်ကောင်က သင့်ကို ကိုက်တော့မည်ဆိုလျှင် သင်သည် ယင်းကို ရိုက်သတ်သင့်ဆဲ ဖြစ်သည်။ သင် အစာစားနေစဉ် ယင်ကောင်တစ်ကောင်က သင့်ပတ်လည်တွင် တဝီဝီ မြည်နေပါက သင်သည် ယင်းကို မောင်းထုတ်နိုင်သည် သို့မဟုတ် ရိုက်သတ်နိုင်သည်။ ဤသည်မှာ ခြင် သို့မဟုတ် ယင်ကောင် တစ်ကောင်နှစ်ကောင် နည်းသွားခြင်းသည် အစားအစာကွင်းဆက်အတွက် မည်သည့် ပြဿနာမျှ ဖြစ်စေမည်မဟုတ်သည့်အပြင် ဤသက်ရှိများ၏ အထူးတာဝန် ပြီးမြောက်ခြင်းကိုလည်း သက်ရောက်မည်မဟုတ်သောကြောင့် ဖြစ်သည်။ ထိုသို့သော သက်ရှိတစ်ကောင်က ယင်း၏ အထူးတာဝန်ကို ကောင်းမွန်စွာ ဖြည့်ဆည်းလိုပါက ယင်းသည် ထိုသို့ပြုလုပ်ရန် မှန်ကန်သောနေရာကို ရှာဖွေသင့်သည်။ ယင်းကို လူသားများ နေထိုင်သည့် ပတ်ဝန်းကျင်များတွင် မလိုအပ်ပေ၊ ထို့ကြောင့် ယင်းကို မောင်းထုတ်လိုက်ပြီး ထိုမျှသာထားလိုက်လော့။ ယင်းနှင့် ငြိမ်းချမ်းစွာ အတူယှဉ်တွဲနေထိုင်လော့။ ယင်းက သင်နှင့် ငြိမ်းချမ်းစွာ အတူယှဉ်တွဲမနေထိုင်ဘဲ သင့်ကို ဆက်လက် အနှောင့်အယှက်ပေးနေပါက ယင်းကို မောင်းထုတ်ခြင်း သို့မဟုတ် ရိုက်သတ်ခြင်းသည် အဆင်ပြေပါသည်။ ဤသည်ကို ကျိုးကြောင်းဆီလျော်သော စီမံခန့်ခွဲမှုနှင့် မှန်ကန်သော ဆက်ဆံမှုဟု ခေါ်သည်။ အချို့လူများက “ခြင်များက ကျွန်ုပ်ကို အစဉ်သဖြင့် အနှောင့်အယှက်ပေးပြီး အလွန်ကိုက်သည်။ ကျွန်ုပ် ယင်းတို့ကို ကျိန်ဆဲ၍ ရနိုင်သလား” ဟု ပြောဆိုကြသည်။ ယင်းမှာ မလိုအပ်ပေ။ သင်သည် ယင်းတို့ကို ရိုက်သတ်လိုက်ရုံသာ ဖြစ်သည်။ သင်သည် ယင်းတို့ကို ရိုက်သတ်ပိုင်ခွင့် ရှိသည်၊ ဤသည်မှာ အရာခပ်သိမ်း၏ ဘဏ္ဍာစိုးဖြစ်သော လူသားမျိုးနွယ်က အရာခပ်သိမ်းကို မည်သို့ သဘောထားပြုမူသင့်သည်ဟူသော စည်းမျဉ်းနှင့် လုံးဝ ကိုက်ညီသည်။ ဥပမာအားဖြင့် အဆိပ်ပြင်းသော မြွေတစ်ကောင်က သင်၏ အိမ်ထဲသို့ ဝင်လာပြီး ဤသည်မှာ ယင်းနှင့်သက်ဆိုင်သောနေရာ မဟုတ်ကြောင်း သင် မြင်ပါက ယင်းကို တောထဲသို့ မောင်းထုတ်လော့။ သင်သည် ယင်း၏ အကိုက်ခံရပြီး အဆိပ်သင့်သွားပါက ချက်ချင်း ဆေးကုသမှု ခံယူရန် နည်းလမ်းရှာရမည်။ သင်သည် လက်စားချေရန်နှင့် သတ်ရန် ယင်းကို ရှာဖွေဖို့ မလိုအပ်ပေ။ ယင်းက သင့်ကို နောက်တစ်ကြိမ် အန္တရာယ်ပြုခဲ့လျှင် ပို၍ပင် ဒုက္ခများမည် မဟုတ်လော။ သို့ဖြစ်၍ ယင်းကို လက်စားချေရန် မကြိုးစားနှင့်။ ယင်းကို သတိထားရှောင်ရန်သာ သင်ယူလော့။ ဤကိစ္စရပ်မှ သင်ခန်းစာယူနိုင်ခြင်းသည် အသိဉာဏ်ရှိသောသူတစ်ဦး ပြုလုပ်မည့်အရာ ဖြစ်သည်။ ငါတို့ ယခုလေးတင် ပြောဆိုခဲ့သော စည်းမျဉ်းသုံးခုမှာ အဘယ်နည်း။ (ပထမအချက်မှာ ယင်းသည် အပြုသဘောဆောင်သော အရာတစ်ခုဖြစ်ကြောင်း သေချာပါစေ။ ဒုတိယအချက်မှာ ယင်းသည် သင့်အနီးတွင် ပေါ်လာပြီး သင်သည် ယင်းနှင့် ပတ်သက်လိုစိတ် မရှိပါက ယင်းနှင့် ဝေးဝေးနေလော့၊ ယင်းကို အနားကပ်ခွင့် မပေးပါနှင့်၊ သင့်ကို အနှောင့်အယှက်ပေးခွင့် မပြုပါနှင့်။ တတိယအချက်မှာ ယင်းအပေါ် မှန်ကန်သော ရှုမြင်ပုံ ရှိပါစေ။ ယင်းကို ရွံရှာ သို့မဟုတ် စက်ဆုပ်ခြင်း မခံစားရပါနှင့်။ ထိုအစား ယင်းကို လက်ခံပြီး အသိအမှတ်ပြုပါ၊ ထို့နောက် ယင်းကို ကျိုးကြောင်းဆီလျော်စွာ စီမံခန့်ခွဲပါ။) ယင်းကို ကျိုးကြောင်းဆီလျော်စွာ စီမံခန့်ခွဲပြီး မှန်ကန်စွာ ဆက်ဆံလော့။ ဘုရားသခင်နှင့်ပတ်သက်၍ မညည်းညူပါနှင့် သို့မဟုတ် ဘုရားသခင်သည် ယင်းကို ဖန်ဆင်းခဲ့ခြင်းမှာ မှားယွင်းသည်ဟု မဆုံးဖြတ်ပါနှင့်၊ သို့မဟုတ် ယင်းက သင့်ကို အနှောင့်အယှက် ပေးခဲ့သောကြောင့် သို့မဟုတ် တစ်ခါတစ်ရံ သင့်အား ဒုက္ခအချို့ ဖြစ်စေခဲ့သောကြောင့်၊ သို့မဟုတ် သင့်ကို ကိုက်ပြီး အဆိပ်သင့်စေခဲ့သောကြောင့်ပင် ကိုယ်တော် အမှားလုပ်မိနိုင်သည်ဟု မဆုံးဖြတ်ပါနှင့်။ ဤရှုမြင်ပုံသည် မမှန်ကန်ပေ။ သင်သည် ယင်းကို ကောင်းစွာ မစီမံခန့်ခွဲမိခြင်းကြောင့် ဖြစ်နိုင်သည်၊ သို့မဟုတ် ယင်းက သင်၏ အိမ်ထဲသို့ မှားယွင်းစွာ ဝင်ရောက်လာပြီး သင့်ကို အနှောင့်အယှက် ပေးခြင်းကြောင့် ဖြစ်နိုင်သည်။ သို့သော် သင်သည် ယင်းကို ညင်သာစွာ ကိုင်တွယ်ပြီး “သင် လမ်းမှားရောက်နေပြီ၊ ဤသည်မှာ သင်၏ အိမ်မဟုတ်။ သင်သည် ကျွန်ုပ်အပေါ် ဒုက္ခပေးလိုစိတ် မရှိပါက ကျွန်ုပ်သည် သင့်ကို မည်သည့် အန္တရာယ်မျှ ပြုမည်မဟုတ်။ သင် ရှိသင့်သည့် မည်သည့်နေရာကိုမဆို ဆက်သွားပါ” ဟု ပြောဆိုပြီး သင်က ယင်းကို အန္တရာယ်ပြုမည်မဟုတ်ကြောင်း ယင်းက မြင်ပါက ယင်းသည် လှည့်ထွက်ပြီး သူ့ဘာသာသူ ထွက်သွားလိမ့်မည်။ သင်က ယင်းကို “နှုတ်ဆက်ပါသည်။ နောက်တစ်ခါ ပြန်ဆုံကြမည်။ ဤတစ်ကြိမ် ကျွန်ုပ်တို့၏ တွေ့ဆုံခြင်းက ဖြစ်သင့်၍ ဖြစ်ခဲ့သည်။ ကျွန်ုပ်တို့ နောက်တစ်ကြိမ် တွေ့ဆုံဖို့ ရေစက်ပါသေးလျှင် ကျွန်ုပ်သည် သင့်ကို သွားခွင့်ပြုဦးမည်သာဖြစ်သည်” ဟု ပြောဆိုသည်။ ဤအရာကို ကြားသောအခါ ယင်းက “လူသားများသည် အလွန်ကောင်းလေသည်။ သူတို့သည် ငါတို့ကို မည်သို့စီမံခန့်ခွဲရကောင်းမှန်း အမှန်တကယ် သိကြသည်။ သူတို့ထံတွင် ဒုက္ခပေးလိုသည့်စိတ် မရှိပါ” ဟု တွေးလိမ့်မည်။ သင်သည် ယင်းကို အန္တရာယ်မပြုသရွေ့ ယင်းကလည်း သင့်ကို အန္တရာယ်ပြုမည် မဟုတ်ပေ။ အချို့တိရစ္ဆာန်များသည် လူတို့ကို အန္တရာယ်ပြုခြင်းမှာ လူတို့က ယင်းတို့ကို အမြဲ အန္တရာယ်ပြုသောကြောင့် ဖြစ်သည်၊ ယင်းတို့သည် လူတို့အပေါ် ရန်လိုမုန်းတီးမှု ဖြစ်ပေါ်လာပြီးမှသာ လူတို့ကို အန္တရာယ်ပြုကြသည်၊ လူတို့၏ မိုက်မဲခြင်းနှင့် ရက်စက်ကြမ်းကြုတ်မှုကြောင့်သာ ထိုသို့ ပြုလုပ်ကြခြင်း ဖြစ်သည်။ ထိုသို့သော သက်ရှိများ၏ စိတ်ထဲတွင် ယင်းတို့သည် လူသားများအပေါ် မည်သည့် ရန်လိုမုန်းတီးမှု သို့မဟုတ် ရန်လိုစိတ်မျှ သဘာဝအားဖြင့် မရှိကြပေ။ သင် မြင်သလော၊ နောဧ သင်္ဘောကြီးကို တည်ဆောက်သည့်အချိန်က တိရစ္ဆာန်များထဲမှ တစ်ကောင်မျှ မည်သူ့ကိုမျှ အန္တရာယ်မပြုခဲ့ဘဲ နောဧသည် တိရစ္ဆာန်များနှင့် ဆက်ဆံနိုင်ပြီး ယင်းတို့ကို လေ့ကျင့်ပေးနိုင်ခဲ့သည်ပင်။ ထိုအချိန်က လူသားများနှင့် တိရစ္ဆာန်များသည် အချင်းချင်း ရင်းနှီးခင်မင်ကြသည်။ နောက်ပိုင်းတွင် လူသားများသည် တိုး၍ တိုး၍ နက်ရှိုင်းစွာ ဖောက်ပြန်ပျက်စီးလာကြပြီး လုံးဝ ရက်စက်ကြမ်းကြုတ်လာကာ ၎င်းတို့၏ အသားအတွက် တိရစ္ဆာန်များကို အစဉ်သဖြင့် အမဲလိုက်လိုကြသည်၊ သို့ဖြစ်၍ လူသားများနှင့် အမျိုးမျိုးသော တိရစ္ဆာန်များအကြား ရန်လိုမုန်းတီးမှု ကြီးထွားလာခဲ့သည်။ အသားစားသတ္တဝါများသည် လူတစ်ဦး၏ အနံ့ကို ရသည်နှင့်တစ်ပြိုင်နက် အရသာရှိသော အစားအစာ ရောက်လာပြီဟု ခံစားရပြီး အဝစားလိုကြသည်။ ဤအရာကို မည်သည့်ဘက်က ဖြစ်စေခဲ့သနည်း။ ယင်းကို လူသားမျိုးနွယ်၏ လုံးဝ ရက်စက်ကြမ်းကြုတ်ခြင်းက အလုံးစုံ ဖြစ်စေခဲ့ခြင်း ဖြစ်သည်။ သင် နားလည်သလော။ (နားလည်ပါသည်။)

ကျယ်ပြန့်သော သို့မဟုတ် အသေးစိတ်ကျသော ရှုထောင့်မှ ကြည့်သည်ဖြစ်စေ ဘုရားသခင် ဖန်ဆင်းခဲ့သော အရာခပ်သိမ်းသည် အပြုသဘောဆောင်သော အရာများဖြစ်သည်မှာ သေချာသည်။ ယင်းတို့ကို ဖန်ဆင်းရာ၌ ဘုရားသခင်၏ မူလရည်ရွယ်ချက်အရဖြစ်စေ၊ ဘုရားသခင်က ယင်းတို့အတွက် ဖန်တီးခဲ့သော နိယာမများနှင့် စည်းမျဉ်းများအရဖြစ်စေ၊ နောက်ဆုံးတွင် အောင်မြင်ခဲ့သော ရည်ရွယ်ချက်နှင့် အကျိုးသက်ရောက်မှုအရဖြစ်စေ ကြည့်သည်ဖြစ်စေ ယင်းတို့အားလုံးသည် လူသားမျိုးနွယ်အတွက် တည်ရှိကြသည်၊ ယင်းတို့အားလုံးသည် အရာခပ်သိမ်း၏ ဘဏ္ဍာစိုးများအဖြစ် လူသားတို့၏ အခန်းကဏ္ဍတွင် ၎င်းတို့အတွက် ပုံစံထုတ်ပြီး ဖန်တီးခြင်းခံခဲ့ရသည်။ ဤသို့ဖြင့် ဘုရားသခင် ဖန်ဆင်းခဲ့သော အရာခပ်သိမ်း၏ ပုံသဏ္ဌာန်များ သို့မဟုတ် အသွင်အပြင်များ မည်သို့ပင်ဖြစ်စေ၊ လူတို့အပေါ် ၎င်းတို့၏ ယာယီသက်ရောက်မှု မည်သို့ပင်ဖြစ်စေ လူတို့သည် ယင်းတို့ကို မှန်ကန်စွာ ဆက်ဆံသင့်သည်၊ စီမံခန့်ခွဲသင့်သည်၊ နားလည်သင့်ပြီး ဘုရားသခင်ထံမှ လက်ခံသင့်သည်။ ဤသည်မှာ အလွန်အရေးကြီးဆုံး ဖြစ်သည်။ ပထမဦးစွာ လူတို့သည် တစ်စုံတစ်ခုကို ဘုရားသခင်က ဖန်ဆင်းခဲ့သရွေ့ ယင်းသည် ကောင်းသည်ဖြစ်စေ၊ ဆိုးသည်ဖြစ်စေ၊ လှပသည်ဖြစ်စေ၊ အရုပ်ဆိုးသည်ဖြစ်စေကို အရေးမထားဘဲ မည်သို့သော ပုံသဏ္ဌာန်မျိုး ရှိသည်ကိုလည်းကောင်း၊ ထို့ထက်မက လူ့ရုပ်ခန္ဓာအပေါ် မည်သို့သော ယာယီသက်ရောက်မှုမျိုး ရှိသည်ကိုလည်းကောင်း ထည့်မစဉ်းစားဘဲ အတိုချုပ်အားဖြင့် ယင်းသည် ဘုရားသခင်ထံမှ လာသရွေ့၊ ဘုရားသခင်၏ လက်တော်ဖြင့် ဖန်ဆင်းခဲ့သည်သရွေ့ ယင်းသည် လူသားမျိုးနွယ်၏ အခြေခံရှင်သန်မှုအတွက် အထောက်အကူ ပြုသည့်အရာတစ်ခု ရှိသည်ကို သေချာစေရမည်။ ဤအချက်ကို အခြေခံ၍ လူတို့သည် ဘုရားသခင် ဖန်ဆင်းခဲ့သော အရာခပ်သိမ်းကို ဘုရားသခင်ထံမှ လက်ခံသင့်ပြီး ယင်းတို့ကို မိမိတို့၏ ကိုယ်ပိုင်ရှုမြင်ပုံများနှင့် နှစ်သက်မှုများအပေါ် အခြေခံ၍ ရှုတ်ချရန် သို့မဟုတ် လက်ခံရန် ထင်ရာမြင်ရာ ရွေးချယ်ခြင်းဖြစ်စေ၊ တစ်ဖက်သတ် ရွေးချယ်ခြင်းဖြစ်စေ မပြုသင့်ပေ။ ထိုအစား ၎င်းတို့သည် ဖန်ဆင်းခံတစ်ဦး၏ ရှုထောင့်မှ ရပ်တည်၍ ယင်းတို့ကို နားလည်သင့်သည်၊ ယင်းတို့ကို စီမံခန့်ခွဲရန်နှင့် မှန်ကန်စွာ သဘောထားပြုမူရန် သင်ယူသင့်ပြီး ပို၍ပင် ကောင်းမွန်စေရန်၊ ယင်းတို့နှင့် မှန်ကန်စွာ အတူနေထိုင်ရန်နှင့် ဆက်ဆံရန် သင်ယူသင့်သည်။ ဤသည်မှာ ဘုရားသခင် ဖန်ဆင်းခဲ့သော ဤကမ္ဘာမြေ၏ သခင်များနှင့် ဤလောက၏ ဘဏ္ဍာစိုးများဖြစ်သည့် လူတို့ ကောင်းမွန်စွာ ဖြည့်ဆည်းသင့်သော တာဝန်နှင့် တာဝန်ဝတ္တရား ဖြစ်သည်။ ယင်းသည် အခြားသော သက်ရှိအားလုံးအကြားတွင် လူတို့ ပါဝင်ဆောင်ရွက်သင့်သော အခန်းကဏ္ဍဖြစ်ပြီး လူ့သဘာဝ၏ ရပ်တည်ချက်မှ ဆက်လက်လုပ်ဆောင်လျက် လူတို့ အများဆုံး လိုက်နာသင့်သော စည်းမျဉ်းတစ်ခုလည်း ဖြစ်သည်။ သင်သည် ဘုရားသခင် ဖန်ဆင်းခဲ့သော အချို့အရာများကို မနှစ်သက်ပါက ယင်းတို့နှင့် ဝေးဝေးနေနိုင်သည်။ သင်သည် ယင်းတို့ကို နှစ်သက်ပါက ယင်းတို့နှင့် ရင်းရင်းနှီးနှီး ဆက်ဆံနိုင်ပြီး ယင်းတို့အကြောင်း လေ့လာရန်နှင့် စီမံခန့်ခွဲရန် ချဉ်းကပ်နိုင်သည်။ သို့တည်းမဟုတ် ပို၍ပင် ကောင်းမွန်သည်မှာ ယင်းတို့၏ ရှင်သန်ရာ ပတ်ဝန်းကျင်ကို ကာကွယ်ရန်၊ ယင်းတို့ကို ကြင်နာစွာ သဘောထားပြုမူရန်၊ ယင်းတို့အား လုံလောက်သော ရှင်သန်ရာနေရာ ပေးထားရန်နှင့် ယင်းတို့၏ ရှင်သန်ခွင့်ကို ကာကွယ်ပြီး ကောင်းမွန်စွာ ထိန်းသိမ်းရန် ဖြစ်သည်။ အမှန်တကယ်တွင် အရာခပ်သိမ်းသည် လူသားများနှင့် နှိုင်းယှဉ်လျှင် အားနည်းသည်။ ဘုရားသခင်သည် အရာခပ်သိမ်းကို ရှင်သန်မှုဆိုင်ရာ ကျွမ်းကျင်မှုများနှင့် ဗီဇစိတ်များ ပေးထားသော်လည်း လူသားများမှလွဲ၍ မည်သည့်မျိုးစိတ်မျှ ကိရိယာများနှင့် လက်နက်များကို မပြုလုပ်နိုင်ပေ၊ ယင်းတို့ထဲမှ တစ်ခုမျှ ဘုရားသခင် တည်ထောင်ထားသော နိယာမများနှင့် စည်းမျဉ်းများကို ချိုးဖောက်ရန် တန်ခိုးမရှိသည့်အပြင် ထိုသို့ပြုလုပ်ရန် အစပြုလုပ်ဆောင်ခြင်းလည်း မရှိပေ။ လူသားများသာလျှင် အမျိုးမျိုးသော သက်ရှိအရာများနှင့် အရာခပ်သိမ်းအပေါ်တွင် ၎င်းတို့၏ စိတ်နေစိတ်ထားနှင့် ၎င်းတို့၏ တောင်းဆိုချက်များ နှစ်မျိုးစလုံးတွင် အဆုံးမရှိသော လောဘ ရှိကြသည်။ တစ်ချိန်တည်းတွင် လူသားများသာလျှင် ရှင်သန်မှုအတွက် သို့မဟုတ် ပိုမိုကောင်းမွန်သော ဘဝအတွက် သိပ္ပံဆိုင်ရာ သုတေသန ပြုလုပ်ကြသည်၊ ဓာတုဗေဒဆိုင်ရာ ထုတ်လုပ်မှုတွင် ပါဝင်ကြပြီး အမျိုးမျိုးသော ကိရိယာများနှင့် လက်နက်များကို ပြုလုပ်ကြသည်။ လူသားများသာလျှင် ပညာရပ်ဆိုင်ရာ အသိပညာကို သင်ယူနိုင်ပြီး အမျိုးမျိုးသော သက်ရှိအရာများ၏ ရှင်သန်ရာပတ်ဝန်းကျင်များကို သုတေသနပြုခြင်း သို့မဟုတ် ပြောင်းလဲခြင်းတို့ ပြုလုပ်နိုင်သည်။ သို့သော် အမျိုးမျိုးသော တိရစ္ဆာန်များနှင့် သက်ရှိအရာများ၏ ရှင်သန်မှုနှင့် အစားအစာကွင်းဆက်၏ နိယာမများနှင့်ပတ်သက်၍ လူသားများ လုပ်ဆောင်ခဲ့သည့်အရာ အများစုမှာ အထောက်အကူမပြုဘဲ ဖျက်ဆီးခြင်းနှင့် အဖျက်အမှောင့်လုပ်ခြင်းသာ ဖြစ်ခဲ့သည်။ သို့ဖြစ်၍ နောက်ဆုံးသုံးသပ်ချက်အရ လူသားများသာလျှင် အချင်းချင်း သတ်ဖြတ်ရန်နှင့် မိမိတို့၏ အခြေခံရှင်သန်ရာပတ်ဝန်းကျင်ကို ဖျက်ဆီးရန် လက်နက်များကို ပြုလုပ်နိုင်သည်။ လူသားများသာလျှင် စက်မှုလုပ်ငန်း၊ အထူးသဖြင့် ဓာတုစက်မှုလုပ်ငန်းကို တိုးတက်စေပြီး လူသားမျိုးနွယ် နေထိုင်ရာ ကမ္ဘာမြေကြီး၊ ၎င်းတို့ ရှင်သန်ရာ တစ်ခုတည်းသော နေအိမ်ကို ပျက်စီးစေပြီး ဖျက်ဆီးသည့် အန္တရာယ်ရှိသော အရာဝတ္ထုအမျိုးမျိုးကို ထုတ်လုပ်သည်။ လူသားများကိုယ်တိုင်သာလျှင် ၎င်းတို့၏ ရှင်သန်မှုအတွက် လိုအပ်သော အခြေခံ ရေ၊ လေ၊ နေရောင်ခြည်နှင့် အစားအစာတို့ကို ညစ်ညမ်းစေပြီး ပျက်စီးစေခဲ့သည်။ ဤသည်မှာ လူသားများကိုယ်တိုင်က မိမိတို့၏ ရှင်သန်ရာလမ်းကြောင်းကို ဖျက်ဆီးခဲ့သည်ဟု ဆိုလိုသည်၊ ယင်းကို အခြားသက်ရှိအရာများက ဖြစ်စေခဲ့ခြင်း မဟုတ်ပေ။ ထို့ကြောင့် အရာခပ်သိမ်း၏ သခင်များအနေဖြင့် ဖန်ဆင်းခံလူသားများသည် သက်ရှိအရာအားလုံးအပါအဝင် အရာခပ်သိမ်းကို စီမံခန့်ခွဲသည့် အခန်းကဏ္ဍကို ကောင်းမွန်စွာ မည်သို့ ထမ်းဆောင်သင့်သည်မှာ အလွန်အရေးကြီးသည်။ လူသားများသည် လက်နက်များ သို့မဟုတ် အမျိုးမျိုးသော ကိရိယာများကို ပြုလုပ်ရန် သိပ္ပံနည်းလမ်းများကို ဆက်လက် အသုံးပြုနေလျှင်၊ သို့မဟုတ် ဓာတုဗေဒဆိုင်ရာ ထုတ်လုပ်မှုတွင် ပါဝင်နေလျှင် ယင်းသည် မိမိတို့အတွက်ဖြစ်စေ၊ အခြားသက်ရှိအရာများအတွက်ဖြစ်စေ ကြီးမားသော ကပ်ဘေးကို ဖြစ်စေလိမ့်မည်။ ဆိုလိုသည်မှာ လူသားများသည် အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများကို မိမိတို့ ကိုယ်တိုင်ကိုယ်ကျ နင်းခြေခဲ့ပြီး အစားအစာ ကွင်းဆက်ကိုလည်း ကိုယ်တိုင် ဖျက်ဆီးခဲ့ခြင်း ဖြစ်သည်။ အမှန်စင်စစ် မိမိတို့ ရှင်သန်မှုအတွက် မှီခိုရာ နေအိမ်ဖြစ်သော ကမ္ဘာမြေကြီးကို ကိုယ်တိုင် ဖျက်ဆီးခဲ့သည်မှာ လူသားများပင် ဖြစ်သည်။ ဤသည်မှာ အလွန် ဝမ်းနည်းဖွယ်ကောင်းသည်။ ဤအကျိုးဆက်အားလုံးအတွက် မည်သူ့တွင် အပြစ်ရှိသနည်း။ (လူတို့တွင် အပြစ်ရှိပါသည်။) ယင်းတို့သည် ဘုရားသခင် ဖန်ဆင်းခဲ့သော အပြုသဘောဆောင်သည့် အရာများကို လူတို့က ဖျက်ဆီးဖျောက်ဖျက်ခြင်းနှင့် ပျက်စီးစေခြင်းကြောင့် ဖြစ်သည်။ အဆုံးတွင် လူတို့သည် မိမိတို့ စိုက်ပျိုးခဲ့သည့်အတိုင်းသာ ရိတ်သိမ်းနိုင်သည်။ အစကတည်းက လူတို့သည် ဘုရားသခင် ဖန်ဆင်းခဲ့သော အရာခပ်သိမ်းက ပါဝင်ဆောင်ရွက်သည့် အမျိုးမျိုးသော အခန်းကဏ္ဍများကို သိရှိနိုင်ခဲ့မည်ဆိုလျှင်၊ အမျိုးမျိုးသော သက်ရှိအရာများကို လေးစားခြင်း၊ တန်ဖိုးထားခြင်းနှင့် ဂရုစိုက်ခြင်းတို့ ပြုလုပ်နိုင်ခဲ့မည်ဆိုလျှင်၊ ဘုရားသခင် တည်ထောင်ထားသော အရာခပ်သိမ်းအတွက် ရှင်သန်မှုဆိုင်ရာ စည်းမျဉ်းများနှင့် နိယာမများကို လိုက်နာနိုင်ခဲ့မည်ဆိုလျှင်၊ မိမိတို့ ရှင်သန်မှုအတွက် မှီခိုရာ နေအိမ်ဖြစ်သော ကမ္ဘာမြေကြီး၏ အခြေခံပတ်ဝန်းကျင်ကို ကာကွယ်နိုင်ခဲ့မည်ဆိုလျှင် လူသားမျိုးနွယ်သည် ယနေ့ ရောက်ရှိနေသည့် အခြေအနေသို့ ရောက်ရှိခဲ့မည် မဟုတ်ပေ။ သို့ဖြစ်၍ ဘုရားသခင်၏ ဖန်ဆင်းခြင်းအားလုံးသည် အပြုသဘောဆောင်သော အရာများဖြစ်သည်ဟူသော အကြောင်းအရာနှင့်ပတ်သက်၍ လူတို့ နားလည်သင့်သည့်အရာမှာ ဘုရားသခင်က အရာခပ်သိမ်းအတွက် ဖန်တီးခဲ့သော ရှင်သန်မှုဆိုင်ရာ နိယာမများနှင့် စည်းမျဉ်းများ၏ အရေးပါမှုအပြင် အဘယ်ကြောင့် လူတို့သည် ယင်းတို့ကို လိုက်နာရမည်ဖြစ်ပြီး မည်သို့ လိုက်နာသင့်သည်ဟူသည်တို့ ဖြစ်သည်။ တစ်ချိန်တည်းတွင် လူတို့သည် ဤအရာအားလုံးကို ဖန်ဆင်းရာ၌ ဘုရားသခင်၏ ရည်ရွယ်ချက်မှာ လူသားမျိုးနွယ်အတွက် ဖြစ်ကြောင်း သိရှိသင့်ပြီး သို့ဖြစ်၍ ၎င်းတို့သည် ယင်းကို တန်ဖိုးထားပြီး ကာကွယ်သင့်သည်။ သင်သည် ဤအရာအားလုံး၏ အရေးပါမှုကို နားမလည်နိုင်ပါက သင်သည် အနည်းဆုံးအနေဖြင့် ယင်းကို အပြုသဘောဆောင်သော အရာတစ်ခုအဖြစ်၊ သင်၏ ရှင်သန်မှု မူတည်နေသော မရှိမဖြစ်၊ အရေးပါသော အပြုသဘောဆောင်သည့် အရာတစ်ခုအဖြစ် မှတ်ယူသင့်ပြီး ယင်းကို တန်ဖိုးထားခြင်း၊ ဂရုစိုက်ခြင်းနှင့် စီမံခန့်ခွဲခြင်းတို့ ပြုလုပ်သင့်သည်။ သင်သည် ယင်းကို သခင်တစ်ဦးအနေဖြင့် သင်၏ အနေအထားနှင့် အခန်းကဏ္ဍတွင် မှန်ကန်စွာ ဆက်ဆံပြီး ကာကွယ်သင့်သည်။ ဤနည်းဖြင့်သာလျှင် လူသားမျိုးနွယ်သည် အနာဂတ်နှင့် မျှော်လင့်ချက် ရှိနိုင်မည်ဖြစ်ပြီး ပျော်ရွှင်စွာ ဆက်လက်နေထိုင်နိုင်မည် ဖြစ်သည်၊ မှန်သလော။ (မှန်ပါသည်။)

ဘုရားသခင်၏ ဖန်ဆင်းခြင်းအားလုံးသည် အပြုသဘောဆောင်သော အရာများဖြစ်သည်ဟူသော အကြောင်းအရာသည် ယခု ပို၍ ရှင်းလင်းပြီလော။ (ရှင်းလင်းပါပြီ။) ဘုရားသခင် ဖန်ဆင်းခဲ့သော အမျိုးမျိုးသော အရာဝတ္ထုများနှင့် သက်ရှိအရာများကို သဘောထားပြုမူရန် သင့်လျော်သော နည်းလမ်းကို နောက်ဆုံးတစ်ကြိမ် အတည်ပြုကြစို့။ ငါတို့ ယခုလေးတင် မိတ်သဟာယဖွဲ့ခဲ့သော စည်းမျဉ်းသုံးခုကို ရှေ့ဆက်ပြီး ပြန်ပြောလော့။ (ပထမအချက်မှာ တစ်စုံတစ်ခုသည် ဘုရားသခင် သတ်မှတ်ထားသည့်အတိုင်း အပြုသဘောဆောင်သော အရာများ၏ နယ်ပယ်အတွင်း ရှိနေသရွေ့ ယင်းသည် ဘုရားသခင်ထံမှ လာကြောင်း၊ အပြုသဘောဆောင်သော အရာတစ်ခုဖြစ်ကြောင်းနှင့် ယင်းကို ဘုရားသခင် ဖန်ဆင်းခြင်း၏ နောက်ကွယ်တွင် အရေးပါမှုတစ်ခု ရှိကြောင်း၊ ယင်းမှာ လူတို့က ယင်းမှ သင်ခန်းစာအချို့ ယူနိုင်ရန် ဖြစ်ကြောင်းကို ကျွန်ုပ်တို့၏ စိတ်နှလုံးထဲတွင် သေချာစေသင့်သည်။ ဒုတိယအချက်မှာ ယင်းသည် အပြုသဘောဆောင်သော အရာတစ်ခုဖြစ်ကြောင်း သေချာစေခြင်းကို အခြေခံ၍၊ အကယ်၍ ကျွန်ုပ်တို့သည် ယင်းကို မနှစ်သက်ပါက သို့မဟုတ် ယင်းနှင့် ထိတွေ့လိုစိတ် မရှိပါက ကျွန်ုပ်တို့သည် ယင်းကို လျစ်လျူရှုနိုင်သည်။ ယင်းက ကျွန်ုပ်တို့၏ ဘဝများကို အနှောင့်အယှက်ပေးပါက ကျွန်ုပ်တို့သည် ယင်းကို မောင်းထုတ်နိုင်သည် သို့မဟုတ် ယင်းနှင့် ဝေးဝေးနေနိုင်ပြီး ကျွန်ုပ်တို့သည် ယင်းမှ သင်ခန်းစာအချို့ကိုလည်း သင်ယူသင့်ကာ သတိပြုသင့်သည်။ နောက်ဆုံးတွင် ယင်းသည် ဘုရားသခင် ဖန်ဆင်းခဲ့ခြင်း၊ ဘုရားသခင်က သတ်မှတ်ပြဋ္ဌာန်းထားခြင်း သို့မဟုတ် ဘုရားသခင်၏ အချုပ်အခြာအာဏာအောက်ရှိခြင်း ဖြစ်ပါက ကျွန်ုပ်တို့သည် ယင်းကို စိတ်ပျက်ခြင်း သို့မဟုတ် စက်ဆုပ်ရွံရှာခြင်း မခံစားရသင့်ဘဲ ထိုအစား မှန်ကန်သော သဘောထားဖြင့် လက်ခံပြီး အသိအမှတ်ပြုသင့်ကာ ယင်းကို ကျိုးကြောင်းဆီလျော်စွာ စီမံခန့်ခွဲသင့်သည်။) ယင်းကို ကျိုးကြောင်းဆီလျော်စွာ စီမံခန့်ခွဲခြင်းသည် အလွန်အရေးကြီးသည်။ လူသားများသည် ဘုရားသခင် ဖန်ဆင်းခဲ့သော ကမ္ဘာပေါ်ရှိ အရာခပ်သိမ်းကို မည်သို့ စီမံခန့်ခွဲရမည်ကို မသိပါက ယင်းသည် ၎င်းတို့၏ ရှင်သန်မှုအပေါ် ဆိုးကျိုးများ သက်ရောက်စေဖွယ်ရှိသည်။ အစားအစာကွင်းဆက်၏ နိယာမများနှင့် တည်ရှိမှုတို့ ပျက်စီးသွားပါက လူသားမျိုးနွယ်၏ ရှင်သန်မှုသည် အန္တရာယ် ကျရောက်လိမ့်မည်။ လူသားမျိုးနွယ်သည် လက်ရှိတွင် ဤကဲ့သို့သော ရှင်သန်နေထိုင်မှု ပတ်ဝန်းကျင်တွင် ရှိနေသည် မဟုတ်လော။ (ဟုတ်ပါသည်။) လူသားမျိုးနွယ်သည် စက်မှုလုပ်ငန်းကို အကြီးအကျယ် တိုးတက်စေခဲ့ပြီး မြစ်များ၊ အိုင်များနှင့် မြေအောက်ရေကိုပင် ညစ်ညမ်းစေခဲ့သော စွန့်ပစ်ဓာတ်ငွေ့များ၊ စွန့်ပစ်ရေများနှင့် အဆိပ်ရှိသော အရာဝတ္ထုများကို စွန့်ထုတ်ခဲ့သည်။ သောက်သုံးရန် သန့်ရှင်းသောရေ မရှိတော့ပေ၊ လူတို့သည် လူတို့ ဖန်တီးပြုပြင်ထားသော ပြန်လည်သန့်စင်ထားသော ရေအချို့ကိုသာ သောက်သုံးနိုင်သည်၊ ယင်းသည် အဆိပ်မရှိသော်လည်း အာဟာရဓာတ်များ အလွန်နည်းပါးသည်။ မြစ်များ၊ အိုင်များနှင့် ပင်လယ်များရှိ ငါးများသည်လည်း ညစ်ညမ်းနေပြီး ကျန်းမာရေးနှင့် မညီညွတ်ပေ။ ညစ်ညမ်းခြင်းမရှိသော အစားအစာတစ်ခုမျှ ရှာဖွေရန် မလွယ်ကူပေ။ လူသားမျိုးနွယ်သည် မိမိကိုယ်ကို ဆိုးရွားသော အကျပ်အတည်းထဲသို့ ကျရောက်စေနေသည် မဟုတ်လော။ ဤသည်မှာ လူသားမျိုးနွယ်ကိုယ်တိုင်က ဖြစ်စေခဲ့ခြင်း မဟုတ်လော။ သောက်သုံးရေ ညစ်ညမ်းသည်သာမက လေထုသည်လည်း ဆိုးရွားသည်၊ လေထုထဲတွင် အန္တရာယ်ရှိသော အရာဝတ္ထုများစွာ ရှိပြီး ယခုအခါ သင်သည် သန့်ရှင်းသောလေကို တစ်ဝကြီး ရှူရှိုက်လိုလျှင်ပင် ယင်းကို စီမံခန့်ခွဲရန် ခက်ခဲသည်။ တစ်ခါတစ်ရံ လူတို့သည် ဗိုင်းရပ်စ်များရန်မှ ကာကွယ်ရန် နှာခေါင်းစည်းများပင် တပ်ဆင်ရသည်။ လေထုအရည်အသွေးသည် ဆိုးရွားလှသည်၊ လူတို့သည် အစားအစာအမျိုးမျိုးကို စားသုံးရန် သတိထားနေရပြီး ယခုအခါ လူတို့သည် ရောဂါအမျိုးမျိုးကို ခံစားနေရကာ အချို့လူငယ်များသည်လည်း ကင်ဆာ သို့မဟုတ် ဆီးချိုရောဂါ ဖြစ်ပွားနေကြသည်။ ဤအကျိုးဆက် အားလုံးကို မည်သူက ဖြစ်စေခဲ့သနည်း။ (လူတို့က ဖြစ်ပါသည်။) ယင်းတို့အားလုံးကို လူတို့က ဖြစ်စေခဲ့ခြင်း ဖြစ်သည်။ ဤသည်မှာ လူတို့က ဘုရားသခင်က ၎င်းတို့အတွက် ဖန်တီးပေးခဲ့သော ကမ္ဘာမြေကြီးတည်းဟူသော နေအိမ်ကို စီမံခန့်ခွဲခဲ့ပုံဖြစ်ပြီး ကောင်းမွန်စွာ မစားနိုင်၊ မသောက်နိုင်သည့်အထိ မိမိတို့ကိုယ်ကို ညှဉ်းပန်းနှိပ်စက်နေသည့်တိုင် အလွန် ပျော်ရွှင်နေသည်ဟု ခံစားနေကြဆဲ ဖြစ်သည်။ ဤသည်မှာ ဘုရားသခင်ကို စွန့်ခွာခြင်းမှ ရရှိသည့်အရာ ဖြစ်သည်၊ ပြောပလောက်သည့် ပျော်ရွှင်မှု မရှိပေ။ ယခု လူတို့အတွက် တစ်ခုတည်းသော ထွက်ပေါက်မှာ ဖန်ဆင်းရှင်၏ ကယ်တင်ခြင်းကို လက်ခံရန်၊ သမ္မာတရားကို လိုက်စားပြီး ဘုရားသခင်ကို ကြောက်ရွံ့သော လမ်းကြောင်းကို လျှောက်လှမ်းရန် ဖြစ်သည်။ ဤနည်းဖြင့်သာလျှင် သင်သည် ကယ်တင်ခြင်းခံရနိုင်သည်၊ သင်သည် အသက်ရှင်သန်ရေး မျှော်လင့်ချက်ကို ရရှိနိုင်ပြီး သင်သည် လူသားမျိုးနွယ်သစ်၏ အဖွဲ့ဝင်တစ်ဦး ဖြစ်လာနိုင်မည်။ ယင်းမှာ ထိုမျှ ရိုးရှင်းသည်၊ အခြားနည်းလမ်း မရှိပေ။ အရှေ့တိုင်းသားများက အနောက်တိုင်းယဉ်ကျေးမှုသည် မြင့်မြတ်သည်ဟု ခံစားရပြီး အနောက်တိုင်းသားများတွင် ထွက်ပေါက်တစ်ခု ရှိရမည်ဟု ခံစားရသည်။ ၎င်းတို့တွင် ရှိပါသလော။ (မရှိပါ။) အရှေ့တိုင်းသားများသည် ၎င်းတို့ အလွန်အမင်း ဒုက္ခခံစားခဲ့ရသည်၊ အလွန်အမင်း မုန်းတီးစိတ်ဝင်ခဲ့ပြီး အလွန်အမင်း များပြားသော ဒုက္ခဆင်းရဲကို ခံနိုင်ရည်ရှိခဲ့သည်ဟု ခံစားရကာ အနောက်တိုင်းသားများ၏ ကယ်တင်ခြင်းကို ခံရရန် လိုအပ်သည်ဟု ခံစားရသည်။ ၎င်းတို့သည် အနောက်တိုင်းကို သုခဘုံတစ်ခုအဖြစ် အစဉ်သဖြင့် တွေးထင်ကြသည်၊ အနောက်တိုင်းသို့ သွားခြင်းသည် ကောင်းကင်ဘုံသို့ ဝင်ရောက်ခြင်းဖြစ်သည်၊ ၎င်းတို့သည် အနောက်တိုင်းတွင် လွတ်လပ်ပြီး ပျော်ရွှင်ကြလိမ့်မည်ဟု တွေးထင်ကြသည်။ သို့သော် အနောက်တိုင်းသားများသည် ၎င်းတို့တွင် ပျော်ရွှင်မှုများစွာ မရှိဟု ခံစားရသည်။ ၎င်းတို့က “ကျွန်ုပ်တို့၏ ဘဝများသည် အရှေ့တိုင်းရှိ ဘဝများထက် အနည်းငယ် ပို၍ ချမ်းသာကြွယ်ဝသော်လည်း ကျွန်ုပ်တို့သည် ပို၍ ပျော်ရွှင်ကြသည်မှာ မဆိုစလောက်သာ ဖြစ်သည်” ဟု ပြောဆိုကြသည်။ သင်သည် ဤကမ္ဘာမြေပေါ်ရှိ လူတစ်ဦး၊ လူသားမျိုးနွယ်ဝင်တစ်ဦး ဖြစ်နေသရွေ့ ဤကမ္ဘာမြေပေါ်တွင် ပျော်စရာ မရှိပေ၊ အကြောင်းမှာ ဤကမ္ဘာမြေကြီးတည်းဟူသော နေအိမ်တွင် နေထိုင်လျက် သင် လက်ခံသမျှ အရာအားလုံးသည် စာတန်ထံမှ လာသောကြောင့် ဖြစ်သည်။ ယင်းသည် လူ့အတွေးအခေါ်များနှင့် ရှုမြင်ပုံများဖြစ်စေ၊ ရှင်သန်မှုဆိုင်ရာ နိယာမများဖြစ်စေ၊ အရှေ့တိုင်း သို့မဟုတ် အနောက်တိုင်း သွန်သင်လေ့ကျင့်ပေးမှုဖြစ်စေ သင့်အား စစ်မှန်သော လူသားတစ်ဦး၏ ပုံသဏ္ဌာန်အတိုင်း အသက်ရှင်နေထိုင်စေနိုင်သည့် အရာတစ်ခုတလေမျှ မရှိသည့်အပြင် ဖန်ဆင်းခံတစ်ဦးအနေဖြင့် သင့်အား လူ့လောကတွင် ရပ်တည်စေနိုင်သည့် မည်သည့် လူမှုရေးဆိုင်ရာ သွန်သင်လေ့ကျင့်ပေးမှု သို့မဟုတ် အတွေးအခေါ် သို့မဟုတ် အမြင်ရှုထောင့်မျိုးမျှ မရှိပေ။ အကြောင်းမှာ ဤလူသားမျိုးနွယ်သည် စာတန်၏ အာဏာအောက်တွင် အသက်ရှင်နေထိုင်ပြီး စာတန်၏ ထိန်းချုပ်မှုကို ခံနေရသောကြောင့် လူတို့ အသက်ဆက်ရှင်သန်ရန် တစ်ခုတည်းသော နည်းလမ်းမှာ ဘုရားသခင်၏ ကယ်တင်ခြင်းကို လက်ခံရန်၊ ဘုရားသခင်ထံမှ လာသော သမ္မာတရားအားလုံးကို ခံယူရန်၊ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ရန်နှင့် ကယ်တင်ခြင်းကို ရရှိရန် ဖြစ်သည်။ ထိုအခါမှသာလျှင် လူသားမျိုးနွယ်သည် အရာခပ်သိမ်းအတွက် ရှင်သန်မှုဆိုင်ရာ နိယာမများနှင့် စည်းမျဉ်းများ လွတ်လပ်စွာ လည်ပတ်နိုင်သည့် လောကတစ်ခုသို့ အမှန်တကယ် ပြန်လည်ရောက်ရှိနိုင်မည်ဖြစ်ပြီး ပြီးပြည့်စုံသော အစားအစာကွင်းဆက်ရှိသော လောကတစ်ခုတွင် အမှန်တကယ် နေထိုင်နိုင်မည် ဖြစ်သည်။ ဤနည်းဖြင့်သာလျှင် လူသားမျိုးနွယ်သည် အရာခပ်သိမ်း၏ ဘဏ္ဍာစိုး အခန်းကဏ္ဍကို အမှန်တကယ် ပါဝင်ဆောင်ရွက်နိုင်မည်ဖြစ်ပြီး ဤအခန်းကဏ္ဍ၏ တာဝန်ဝတ္တရားများကို ကောင်းမွန်စွာ ဖြည့်ဆည်းနိုင်မည် ဖြစ်သည်။ ဤအရာမှလွဲ၍ လူသားမျိုးနွယ် လျှောက်လှမ်းရန် ဒုတိယနည်းလမ်း မရှိပေ။ ဤသည်မှာ လူသားမျိုးနွယ်၏ တစ်ခုတည်းသော ထွက်ပေါက်၊ လူသားမျိုးနွယ်ထံ မျှော်လင့်ချက်နှင့် ပျော်ရွှင်မှုကို ဆောင်ကြဉ်းပေးနိုင်သည့် တစ်ခုတည်းသော ထွက်ပေါက် ဖြစ်သည်။ သင် နားလည်သလော။ (နားလည်ပါသည်။) သင် နားလည်သည်နှင့်တစ်ပြိုင်နက် သင် လျှောက်လှမ်းရန် လမ်းကြောင်းတစ်ခု ရှိလိမ့်မည်။ ဤဦးတည်ချက်အတိုင်း ဤပန်းတိုင်ဆီသို့သာ ကြိုးစားပြီး လိုက်စားလော့။ နောက်လှည့်မကြည့်နှင့်၊ လက်မလျှော့နှင့်၊ မည်သည့်အခါမျှ မရပ်တန့်နှင့်။

ယနေ့အတွက် ငါတို့၏ မိတ်သဟာယဖွဲ့ခြင်းကို ဤနေရာတွင် အဆုံးသတ်ကြပါစို့။ နှုတ်ဆက်ပါသည်။

၂၀၂၄ ခုနှစ်၊ ဧပြီလ ၁၄ ရက်


သမ္မာတရားကို လိုက်စားရန်နည်းလမ်း (၂၀)

ယနေ့ ငါတို့သည် ယခင်အကြောင်းအရာနှင့်ပတ်သက်၍ ဆက်လက်၍ မိတ်သဟာယဖွဲ့ကြမည်။ ယခင်က ငါတို့သည် လူအမျိုးမျိုး၏ ဇာစ်မြစ်များနှင့်ပတ်သက်၍ မိတ်သဟာယဖွဲ့ခဲ့ကြပြီး အမျိုးအစားသုံးမျိုးကို ဆွေးနွေးခဲ့ကြသည်။ အမျိုးအစားသုံးမျိုးမှာ အဘယ်အရာများ ဖြစ်သည်ကို သင်တို့ မှတ်မိကြသလော။ (အမျိုးအစားတစ်မျိုးမှာ တိရစ္ဆာန်များမှ လူဝင်စားခြင်းဖြစ်ပါသည်၊ တစ်မျိုးမှာ နတ်ဆိုးများမှ လူဝင်စားခြင်းဖြစ်ပြီး အခြားတစ်မျိုးမှာ လူသားများမှ လူဝင်စားခြင်း ဖြစ်ပါသည်။) ငါတို့၏ ဆွေးနွေးမှုတွင် မည်သည့်နေရာသို့ ရောက်ခဲ့သနည်း။ (ကျွန်ုပ်တို့သည် လူသားများမှ လူဝင်စားသော လူအမျိုးအစားသည် ပုံမှန်လူ့သဘာဝကို မည်သို့ ပိုင်ဆိုင်ကြောင်းနှင့် ၎င်းတို့၏ လူ့သဘာဝအတွင်း၌ အသိစိတ်နှင့် ဆင်ခြင်တုံတရား မည်သို့ရှိကြောင်းကို ဆွေးနွေးသည့်အချက်သို့ ရောက်ခဲ့ပါသည်။ ဤသည်မှာ အမှားနှင့် အမှန်ကို ပိုင်းခြားသိမြင်ခြင်းနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်းဟူသည့် လက္ခဏာနှစ်ရပ်နှင့် သက်ဆိုင်ပါသည်။) တစ်ခုမှာ အမှားနှင့် အမှန်ကို ပိုင်းခြားသိမြင်ခြင်းဖြစ်ပြီး အခြားတစ်ခုမှာ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိခြင်း ဖြစ်သည်။ ဤသည်တို့မှာ လူသားများ၏ လက္ခဏာများ ဖြစ်ကြသည်။ လူသားများတွင် ဤလက္ခဏာနှစ်ရပ်ရှိခြင်းမှာ အဓိကအားဖြင့် ၎င်းတို့သည် အသိစိတ်နှင့် ဆင်ခြင်တုံတရားကို ပိုင်ဆိုင်သောကြောင့် ဖြစ်သည်။ သို့ဖြစ်၍ အသိစိတ်နှင့် ဆင်ခြင်တုံတရားကို ပိုင်ဆိုင်သောသူများသည် အမှားနှင့် အမှန်ကို ပိုင်းခြားသိမြင်နိုင်ပြီး မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိနိုင်ကြသည်။ ငါတို့သည် ဤကဏ္ဍနှင့်ပတ်သက်၍ အသေးစိတ် မိတ်သဟာယဖွဲ့ခဲ့ကြပြီးဖြစ်သည်။ ငါတို့သည် အမှားနှင့် အမှန်ကို မပိုင်းခြားနိုင်သောသူများနှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိရှိနိုင်သောသူများ၏ သရုပ်သကန်များအကြောင်းကို အဓိကအားဖြင့် မိတ်သဟာယဖွဲ့ခဲ့ကြပြီး အပျက်သဘောဆောင်သောဘက်တွင် ၎င်းတို့၏ ဖော်ပြချက်အချို့ကို ဖော်ထုတ်ခဲ့ကြကာ ထို့နောက်တွင် အပြုသဘောဆောင်သောအရာများမှာ အဘယ်အရာ ဖြစ်သည်ကို ငါတို့ ပြောဆိုခဲ့ကြသည် မဟုတ်လော။ (ဟုတ်ပါသည်။) ယနေ့တွင် လူသားများမှ လူဝင်စားခြင်းဟူသည့် အကြောင်းအရာနှင့်ပတ်သက်၍ ဆက်လက်၍ မိတ်သဟာယဖွဲ့ကြစို့။ လူသားများမှ လူဝင်စားသောသူများသည် အမှားနှင့် အမှန်ကို ပိုင်းခြားသိမြင်နိုင်ရုံသာမက မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း သိရှိကြသည်။ အမှားနှင့် အမှန်ကို ပိုင်းခြားသိမြင်ခြင်းသည် အဓိကအားဖြင့် အပြုသဘောဆောင်သောအရာများမှာ အဘယ်အရာဖြစ်သည်နှင့် အပျက်သဘောဆောင်သောအရာများမှာ အဘယ်အရာဖြစ်သည်ကို သိရှိခြင်းနှင့် သက်ဆိုင်သည်။ ဆိုလိုသည်မှာ အမှားနှင့် အမှန်ကို ပိုင်းခြားသိမြင်နိုင်သော သူတစ်ဦးသည် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို ပိုင်းခြားသိမြင်နိုင်သည်။ ၎င်းတို့ ယခင်က မကြုံတွေ့ဖူးသော အမှုအရာများနှင့်ပင်လျှင် ၎င်းတို့သည် မိမိတို့၏ အသိစိတ်နှင့် ဆင်ခြင်တုံတရားကို အသုံးပြု၍ ယင်းတို့အပေါ် ရိုးရှင်းသော အကဲဖြတ်မှုတစ်ခု ပြုလုပ်ကြလိမ့်မည်။ ၎င်းတို့သည် ထိုသို့သော အမှုအရာများကို ကြုံတွေ့ရပြီး မိမိတို့၏ အသိစိတ်တွင် မလုံမလဲခံစားရလျှင် သို့မဟုတ် ဤအမှုအရာများကို မိမိတို့၏ ဆင်ခြင်တုံတရားနှင့် ညှိ၍မရနိုင်လျှင် ၎င်းတို့သည် ထိုသို့သောအမှုအရာများ၏ မှန်ကန်ခြင်း သို့မဟုတ် မှားယွင်းခြင်းကိုဖြစ်စေ၊ အပြုသဘောဆောင်သော သဘာဝကိုဖြစ်စေ၊ အပျက်သဘောဆောင်သော သဘာဝကိုဖြစ်စေ မသိစိတ်ဖြင့် ခံစားမိလျက် အခြေခံကျသော ရွေးချယ်မှုတစ်ခုကို ပြုလုပ်ကြလိမ့်မည်။ ဆိုလိုသည်မှာ စစ်မှန်သော လူသားများသည် မိမိတို့ကြုံတွေ့ရသော မရင်းနှီးသည့်အမှုအရာများကို အကဲဖြတ်ရန်၊ ယင်းတို့သည် အပြုသဘောဆောင်သောအရာများ ဟုတ်မဟုတ်ကိုဖြစ်စေ၊ အပျက်သဘောဆောင်သောအရာများ ဟုတ်မဟုတ်ကိုဖြစ်စေ၊ ယင်းတို့သည် မှန်ကန်သောအရာများ ဟုတ်မဟုတ်ကိုဖြစ်စေ၊ မှားယွင်းသောအရာများ ဟုတ်မဟုတ်ကိုဖြစ်စေ ပိုင်းခြားသိမြင်ရန် မိမိတို့၏ အသိစိတ် သို့မဟုတ် ဆင်ခြင်တုံတရား၏ အခြေခံကျသော ခံစားချက်များကို အသုံးပြုကြလိမ့်မည်။ သို့သော် အသိစိတ်နှင့် ဆင်ခြင်တုံတရား မပိုင်ဆိုင်သောလူများအတွက်မူ ယင်းက မရင်းနှီးသောအရာများနှင့် သက်ဆိုင်သည်ဖြစ်စေ၊ ရင်းနှီးသောအရာများနှင့် သက်ဆိုင်သည်ဖြစ်စေ အမှားနှင့် အမှန်ကို ပိုင်းခြားသိမြင်ရန်နှင့် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိရှိရန် အလွန်ခက်ခဲသည်။ အထူးသဖြင့် လူ့အဖွဲ့အစည်းတွင် ပေါ်ပေါက်လာသော အသစ်သောအရာအချို့ မှန်ကန်ခြင်း ရှိမရှိကို ၎င်းတို့ သာ၍ပင် မသိရှိနိုင်ကြပေ။ ၎င်းတို့သည် ယင်းတို့မှာ အပြုသဘောဆောင်သောအရာများ ဟုတ်မဟုတ်ကိုဖြစ်စေ၊ အပျက်သဘောဆောင်သောအရာများ ဟုတ်မဟုတ်ကိုဖြစ်စေ ပိုင်းခြားသိမြင်နိုင်ခြင်း မရှိကြပေ။ လူ့အဖွဲ့အစည်းတွင် အပြုသဘောဆောင်သောအရာတစ်ခု ပေါ်ပေါက်လာပါက ၎င်းတို့သည် ယင်းကို သဘောထားပြုမူပုံတွင်လည်းကောင်း၊ ယင်းကို ပြစ်တင်ရှုတ်ချခြင်းနှင့် ငြင်းပယ်ခြင်းတွင်လည်းကောင်း လောကီရေစီးကြောင်းများအတိုင်းပင် လိုက်ပါဆောင်ရွက်ကြလိမ့်မည်။ ဤသည်မှာ လူသားများနှင့် လူမဟုတ်သူများကြား ကွာခြားချက် ဖြစ်သည်။ သင်မြင်သလော၊ ၎င်းတို့သည် အတူတူပင် လူသားများကဲ့သို့ ထင်ရသော်လည်း အချို့သည် သမ္မာတရားကို မည်သည့်အခါမျှ မကြားဖူးကြ သို့မဟုတ် ဘုရားနှုတ်ကပတ်တော်များ၏ ထောက်ပံ့မှုကို မခံယူဖူးကြသည့်တိုင် ၎င်းတို့ မည်သို့သော ပတ်ဝန်းကျင်၌ ရှိနေသည်ဖြစ်စေ မိမိတို့၏ လုပ်ဆောင်ချက်များအတွက် အနိမ့်ဆုံးစည်းတစ်ခု၊ အနည်းဆုံးအနေဖြင့် အသိစိတ်၏ အနိမ့်ဆုံးစည်းတစ်ခု ရှိကြသည်။ ၎င်းတို့သည် အသိစိတ် သို့မဟုတ် ကိုယ်ကျင့်တရားနှင့် ဆန့်ကျင်သော အမှုအရာများကို လုံးဝ လုပ်ဆောင်ကြမည်မဟုတ်ပေ။ ဤသည်မှာ ၎င်းတို့၏ စိတ်နှလုံးထဲတွင် ၎င်းတို့သည် အပျက်သဘောဆောင်သောအရာများကို စက်ဆုပ်ရွံရှာသောကြောင့်လည်းကောင်း၊ လူ့အသိစိတ်နှင့် ဆင်ခြင်တုံတရားကို ပိုင်ဆိုင်သောကြောင့်လည်းကောင်း ဖြစ်သည်။ သို့ဖြစ်၍ ၎င်းတို့ ကျင့်ကြံပြုမူပုံနှင့် ဆောင်ရွက်ပုံတွင် ကိုယ်ကျင့်တရား၏ အခြေခံကျသော အနိမ့်ဆုံးစည်းတစ်ခု ရှိကြသည်။ သို့သော် ထိုလူမဟုတ်သူများနှင့်ပတ်သက်၍မူ ၎င်းတို့၏ အမျိုးအစားအရည်အသွေးများကို ကြည့်လျှင် ၎င်းတို့သည် အသိစိတ်နှင့် ဆင်ခြင်တုံတရားကို မပိုင်ဆိုင်ကြပေ။ တစ်ချက်မှာ ၎င်းတို့သည် အပြုသဘောဆောင်သောအရာများနှင့် အပျက်သဘောဆောင်သောအရာများကို ပိုင်းခြားသိမြင်နိုင်စွမ်း မရှိကြခြင်းဖြစ်သည်။ နောက်တစ်ချက်မှာ ၎င်းတို့သည် ထိုအပျက်သဘောဆောင်သောအရာများ သို့မဟုတ် သိသိသာသာ မှားယွင်းသောအရာများကိုပင် စက်ဆုပ်ရွံရှာခြင်း သို့မဟုတ် မုန်းတီးခြင်းကို မခံစားရသည့်အပြင် ယင်းတို့ကို အတိုက်အခံ လုပ်နိုင်စွမ်းလည်း မရှိကြပေ။ ၎င်းတို့သည် အပျက်သဘောဆောင်သောအရာများကို ချစ်ခင်နိုင်စွမ်းနှင့် ဆိုးယုတ်သော ရေစီးကြောင်းများကို လိုက်လျှောက်နိုင်စွမ်းပင် ရှိကြသည်။ သာ၍ပင် ကြေကွဲဝမ်းနည်းဖွယ်ကောင်းသောအရာမှာ ဘုရားသခင်ကို ယုံကြည်ပြီး ဘုရားသခင်နောက်သို့ လိုက်သည်ဟု အခိုင်အမာဆိုသော အချို့လူများသည် ဘာသာတရားမရှိသူများကဲ့သို့ပင် ဆိုးယုတ်သော ရေစီးကြောင်းများကို လိုက်လျှောက်နိုင်ကြဆဲဖြစ်ပြီး ထိုကောက်ကျစ်ဆိုးယုတ်သောအရာများကို အရှက်တရား တစ်စိုးတစ်စဉ်းမျှမရှိဘဲ၊ မိမိတို့၏ အသိစိတ်မှ လိပ်ပြာမသန့်ခြင်း တစ်စက်မျှပင် မရှိဘဲ လုပ်ဆောင်နိုင်ကြခြင်း ဖြစ်သည်။

ယနေ့ခေတ်တွင် လူများစွာသည် မိမိတို့၏ ဖုန်းများဖြင့် မိမိတို့ကိုယ်ကို ဓာတ်ပုံရိုက်ကြသည်။ ပုံမှန်လူ့သဘာဝရှိသော လူများသည် မည်သို့သော ဓာတ်ပုံအမျိုးအစားကို ရိုက်ကြသနည်း။ ၎င်းတို့သည် အချို့သော အံ့ဖွယ်ကောင်းသည့် အမှတ်တရများကို ချန်ထားခဲ့ရန် ရည်ရွယ်ချက်ဖြင့် အဓိပ္ပာယ်ရှိပြီး အမှတ်တရထိုက်သော ဓာတ်ပုံများကို ရိုက်ကြသည်။ ၎င်းတို့သည် မိမိတို့ကိုယ်ကို ဓာတ်ပုံရိုက်လျှင်ပင် ယဉ်ကျေးဖွယ်ရာသော၊ သင့်တင့်လျောက်ပတ်သော၊ သိက္ခာရှိသော၊ ဖြောင့်မတ်သော ပုံစံဖြစ်သည့် ဓာတ်ပုံများကို ရိုက်ကြသည်။ ဤကိစ္စရပ်တွင် ၎င်းတို့၏ လုပ်ဆောင်ချက်များအားလုံးသည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရား ဘောင်အတွင်း၌ ရှိသည်။ သို့သော် အသိစိတ်နှင့် ဆင်ခြင်တုံတရားမရှိသူများမှာမူ ကွဲပြားသည်။ ၎င်းတို့သည်လည်း မိမိတို့ကိုယ်ကို ဓာတ်ပုံရိုက်ကြသော်လည်း ၎င်းတို့၏ ဓာတ်ပုံများမှာ ပြဿနာရှိသည်။ အချို့အမျိုးသမီးများသည် မည်သို့သော ဓာတ်ပုံအမျိုးအစားကို ရိုက်ကြသနည်း။ ၎င်းတို့သည် သိက္ခာရှိသော၊ ဖြောင့်မတ်သော၊ သင့်တင့်လျောက်ပတ်သော ဓာတ်ပုံများကို မရိုက်ကြပေ။ ၎င်းတို့သည် အွန်လိုင်းပေါ်ရှိ ဘာသာတရားမရှိသော အမျိုးသမီးများက စိတ်ဆွပေးသော ဓာတ်ပုံအချို့၊ ကာမရာဂစိတ်နိုးကြွစေသော ဓာတ်ပုံအချို့ သို့မဟုတ် အထူးသဖြင့် ထူးဆန်းသော ဓာတ်ပုံအချို့ကို ရိုက်ကြသည်ကို မြင်သောအခါ ထိုသူတို့ကို အတုယူကြပြီး အမျိုးသားများကို သွားရည်ယိုစေသော တဏှာရမက် အတွေးများ ဖြစ်စေသော ဓာတ်ပုံအချို့ကိုလည်း ရိုက်ကြသည်။ ဆိုလိုသည်မှာ ၎င်းတို့သည် မိမိတို့ကိုယ်ကို ပြည့်တန်ဆာများ၊ လော်လီသော အမျိုးသမီးများကဲ့သို့ ပုံပေါက်စေသည့် ဓာတ်ပုံများ သို့မဟုတ် ကာမရာဂစိတ်နိုးကြွစေသော ဓာတ်ပုံများကို အထူးတလည် ရိုက်ကြခြင်း ဖြစ်သည်။ အချို့အမျိုးသမီးများသည် မိတ်ကပ်အထူကြီးလိမ်းခြင်း၊ မိမိတို့၏ မျက်နှာများကို အလွန်ဖြူဖွေးအောင်နှင့် နှုတ်ခမ်းများကို အလွန်နီရဲအောင် ခြယ်သခြင်း၊ မျက်လုံးမိတ်ကပ်ကို အဆုံးတွင် လူထူးလူဆန်းများကဲ့သို့ ပုံပေါက်စေသည့် နည်းလမ်းဖြင့် လိမ်းခြယ်ခြင်းတို့ကို နှစ်သက်ကြသည်။ ၎င်းတို့သည် ကင်မရာရှေ့တွင် ဖြားယောင်းသွေးဆောင်သော၊ စွဲမက်ဖွယ်ကောင်းသော အမူအရာကို တမင်တကာ လုပ်ယူကြပြီး ၎င်းတို့၏ မျက်လုံးအကြည့်မှာ စိတ်ကိုညှို့ယူနိုင်ကာ ညစ်ညမ်းလျက် အမျိုးသားများက ဤအရာအားလုံးကို မြင်သောအခါ ကိလေသာစိတ်များ ဖြစ်ပေါ်လာစေသည်။ ၎င်းတို့၏ ဆံပင်ရှည်များကို မျက်နှာပေါ်သို့ ချထားပြီး မျက်နှာကို အနည်းငယ် မော့ကာ ဆံပင်ကြားမှတစ်ဆင့် ဖြားယောင်းသွေးဆောင်သော၊ ညစ်ညမ်းစိတ်ရှိစေသော အကြည့်ဖြင့် ကြည့်သည့် အမျိုးသမီးများလည်း ရှိသေးသည်။ တိုတိုပြောရလျှင် ထိုသို့သော အမျိုးသမီးများသည် ဖြားယောင်းသွေးဆောင်ပြီး ဆွဲဆောင်မှုရှိသည်ဟု ၎င်းတို့ထင်သော မည်သည့်အမူအရာနှင့် အပြုအမူကိုမဆို အသုံးပြု၍ ဓာတ်ပုံရိုက်ကြသည်။ ယင်းတို့ကို ရိုက်ပြီးနောက် ဤအမျိုးသမီးများသည် မိမိတို့ကိုယ်ကို အလွန်အမင်း သဘောကျကျေနပ်သည်ဟုလည်း ခံစားကြရပြီး မိမိတို့၏ စိတ်ဆွပေးသော ဓာတ်ပုံများကို အခါအားလျော်စွာ သဘောကျနေကြသည်။ ထို့အပြင် ၎င်းတို့သည် မိမိတို့၏ အမြတ်နိုးဆုံးနှင့် အကြိုက်ဆုံး ဓာတ်ပုံများကို မိမိတို့၏ ကွန်ပျူတာ သို့မဟုတ် ဖုန်း၏ နောက်ခံပုံအဖြစ် ထားကြပြီး ဤအမျိုးသမီးများထဲမှ အချို့သည် ယင်းတို့ကို အွန်လိုင်းပေါ်တွင်ပင် တင်ကြသည်။ ဤဓာတ်ပုံများကို ကြည့်သည့်အခါတိုင်း ၎င်းတို့သည် အလွန်ဆွဲဆောင်မှု ရှိသည်ဟုလည်းကောင်း၊ မွေးရာပါ ကြယ်ပွင့်တစ်ပွင့် ဖြစ်သည်ဟုလည်းကောင်း၊ ဘုရားသခင်ကို မယုံကြည်ခဲ့လျှင် နာမည်ကြီး ပုဂ္ဂိုလ်တစ်ဦး သေချာပေါက် ဖြစ်လာမည်ဟုလည်းကောင်း ၎င်းတို့ ခံစားကြရသည်။ ကြည့်လော့၊ ၎င်းတို့သည် မည်သို့သော လမ်းကြောင်းမျိုးကို လျှောက်လှမ်းနေကြသနည်း။ ၎င်းတို့သည် ထိုဓာတ်ပုံများကို အမြဲတစေ မိမိတို့ဘာသာ သဘောကျနေရုံသာမက ဤဓာတ်ပုံများကို မိမိတို့၏ ပတ်ဝန်းကျင်ရှိ လူများကိုလည်း ပြကြသည်။ လူများက ထိုဓာတ်ပုံများကို မြင်ပြီးနောက် ၎င်းတို့ကို မချီးကျူးပါက ၎င်းတို့သည် စိတ်ထဲ၌ မကျေမနပ် ခံစားကြရသည်။ ၎င်းတို့သည် မိမိတို့၏ ဓာတ်ပုံများကို အထူးသဖြင့် သဘောကျပြီး “ဤဓာတ်ပုံက အလွန်ကောင်းသည်၊ စတားတစ်ဦး၏ ဓာတ်ပုံဖြစ်သည်။ ထိုလူနှင့် အလွန်တူသည်” ဟု ပြောဆိုသော ၎င်းတို့နှင့် တစ်မျိုးတစ်စားတည်းသော လူတစ်ဦးဖြင့် တွေ့ဆုံပါက ၎င်းတို့သည် မိမိတို့ကိုယ်ကို သာ၍ပင် ကျေနပ်အားရကြပြီး ဤခံစားချက်တွင် နေ့စဉ်နေ့တိုင်း ပျော်မွေ့နေကြသည်။ အချို့လူများသည်လည်း မိမိတို့၏ ဓာတ်ပုံများကို အလှဆင်ခြင်း၊ မိမိတို့၏ ခေါင်းပေါ်တွင် ယုန်နားရွက်တစ်စုံ တပ်ဆင်ခြင်းနှင့် ကြောင်နှုတ်ခမ်းမွေးများ ထည့်ခြင်းတို့ကို နှစ်သက်ကြပြီး မိမိတို့သည် ယုန်များနှင့် ကြောင်ကလေးများထက် ပို၍ ချစ်စရာကောင်းသည်ဟု ထင်ကြသည်။ ၎င်းတို့သည် တွေ့သမျှလူတိုင်းကို “ကျွန်ုပ်က ယုန်နှင့်ပိုတူသည်ဟု သင်ထင်သလော၊ သို့မဟုတ် ကြောင်လေးနှင့်ပိုတူသည်ဟု ထင်သလော” ဟု မေးကြသည်။ လူများက “သင် မည်သည့်အရာနှင့်တူမှန်း မည်သူက သိနိုင်မည်နည်း” ဟု ပြောသောအခါ ၎င်းတို့ အလွန်ဒေါသထွက်ကြသည်။ ငါ့ကို ပြောလော့၊ လူတစ်ဦးသည် သင့်တင့်လျောက်ပတ်သော လူသားတစ်ဦး မဖြစ်လိုဘဲ တိရစ္ဆာန်တစ်ကောင် ဖြစ်လိုခြင်းသည် သဘာဝမကျခြင်း မဟုတ်လော။ ၎င်းတို့သည် ပို၍များသော လူများထံမှ ချီးကျူးမှုကို ရရှိရန် ကြိုးစားလျက် ဤ “အကောင်းဆုံးလက်ရာများ” ကို အွန်လိုင်းပေါ်တွင်ပင် တင်ကြသည်။ မိမိတို့ကိုယ်ကို ဓာတ်ပုံရိုက်သောအခါ ဓားသမားများ သို့မဟုတ် သူရဲကောင်းများအဖြစ်ဖြစ်စေ၊ အနောက်တိုင်းရုပ်ရှင်များမှ ပင့်ကူလူသား သို့မဟုတ် လင်းနို့လူသားအဖြစ်ဖြစ်စေ၊ ခပ်မိုက်မိုက်၊ အေးစက်စက်နှင့် လျှို့ဝှက်ဆန်းကြယ်သော ပုဂ္ဂိုလ်များအဖြစ်ဖြစ်စေ ဝတ်ဆင်ကြသော လူအချို့လည်း ရှိသေးသည်။ ၎င်းတို့သည် အခြားသူများက မိမိတို့ကို နှစ်သက်ပြီး အသိအမှတ်ပြုမည်ဟူသော မျှော်လင့်ချက်ဖြင့် ဤအရာအားလုံးကို လုပ်ဆောင်ကြပြီး ဤအရာတွင် နေ့စဉ်နေ့တိုင်း အရူးအမူးစွဲလမ်းနေကြသည်။ ငါ့ကို ပြောလော့၊ ဤသူများသည် မည်သို့သော လူစားမျိုးများ ဖြစ်ကြသနည်း။ ၎င်းတို့သည် ပုံမှန်လူများ ဖြစ်ကြသလော။ လုံးဝမဟုတ်ပေ။ ၎င်းတို့သည် လူမဟုတ်သူများ ဖြစ်ကြသည်။ မိမိကိုယ်ကို ဓာတ်ပုံရိုက်ခြင်းသည် ဆိုးယုတ်သော ရေစီးကြောင်းများကြားတွင် ရိုးရှင်းပြီး သေးငယ်သော ကိစ္စရပ်တစ်ခုမျှသာ ဖြစ်သော်လည်း ယင်းသည် လူတစ်ဦး၏ နှစ်သက်မှုများနှင့် လိုက်စားမှုများကို ဖော်ပြသည့်အပြင် ၎င်းတို့၏ စရိုက်၊ ၎င်းတို့၏ လူ့သဘာဝ၏ လိုအပ်ချက်များနှင့် ၎င်းတို့၏ စိတ်ဝိညာဉ် နက်နဲရာမှ အရာများကို ဖော်ပြသည်။ သိက္ခာရှိပြီး ဖြောင့်မတ်သောလူများသည် အပြုသဘောဆောင်သော၊ အဓိပ္ပာယ်ရှိသော၊ တန်ဖိုးရှိသော အရာများကို ဓာတ်ပုံရိုက်ရန် ဤကိရိယာဖြစ်သည့် မိုဘိုင်းဖုန်းကို အသုံးပြုကြသော်လည်း လူ့သဘာဝ၏ အရည်အသွေးများကို မပိုင်ဆိုင်သောလူများမှာမူ အပျက်သဘောဆောင်သော၊ ကောက်ကျစ်ဆိုးယုတ်သော အရာများ၊ ၎င်းတို့၏ သဘာဝအနှစ်သာရက လိုအပ်သော အရာများကို ဓာတ်ပုံရိုက်ကြသည်။ လူတစ်ဦးသည် မည်သို့သော လူစားမျိုးဖြစ်သည်ဟူသည့်အရာက ၎င်းတို့တွင် မည်သို့သော လိုအပ်ချက်များရှိသည်၊ မည်သို့သော ဓာတ်ပုံအမျိုးအစားကို ၎င်းတို့ ရိုက်သည်၊ မိမိတို့ကိုယ်ကို မည်သို့ အလှဆင်ရန်နှင့် မိမိတို့၏ ပုံရိပ်ကို မည်သို့ တင်ဆက်ရန် ရွေးချယ်သည့် နည်းလမ်းတို့ကို ဆုံးဖြတ်ပေးသည်ဟု ဆိုနိုင်သည်။ ပုံမှန်လူ့သဘာဝရှိသော လူများသည် အမှတ်တရများအဖြစ် သိက္ခာရှိသော၊ ဖြောင့်မတ်သော၊ ယဉ်ကျေးဖွယ်ရာသော၊ အဓိပ္ပာယ်ရှိသော၊ တန်ဖိုးရှိသော ပုံရိပ်အချို့ကို ရိုက်ကူးရန် ရွေးချယ်ကြမည်ဖြစ်သော်လည်း ပုံမှန်လူ့သဘာဝမရှိသော လူများမှာမူ လောက၏ ဆိုးယုတ်သော ရေစီးကြောင်းများကို လိုက်လျှောက်ကြပြီး ၎င်းတို့နှစ်သက်သော အမှုအရာများကို လုပ်ဆောင်ကြလိမ့်မည်။ မိမိကိုယ်ကို ဓာတ်ပုံရိုက်ခြင်းသည် ကိစ္စလေးတစ်ခု ဖြစ်သော်လည်း လူတို့၏ အတွင်းအကျဆုံးသော နှစ်သက်မှုများနှင့် လိုက်စားမှုများကို မြင်တွေ့ရန် လုံလောက်သည်။ မည်သည့်ကိစ္စရပ်ဖြစ်စေ ပုံမှန်လူ့သဘာဝရှိသော လူများက မည်သည့်အရာများက အပြုသဘောဆောင်ပြီး မည်သည့်အရာများက အပျက်သဘောဆောင်သည်ကို အလွန်ရှင်းလင်းစွာ မပြောနိုင်သော အရာတစ်ခုဖြစ်လျှင်ပင် ထိုသို့သောလူများသည် အသိစိတ်နှင့် ဆင်ခြင်တုံတရား၏ ချုပ်တည်းခြင်းကို ခံရသောကြောင့် ၎င်းတို့သည် အပြုသဘောဆောင်သောအရာများကို အလိုအလျောက် ရွေးချယ်ကြလိမ့်မည်။ ခဏတာ ပိုင်းခြားသိမြင်မှု ကင်းမဲ့ခြင်းကြောင့် ၎င်းတို့သည် အပျက်သဘောဆောင်သော အရာတစ်ခုကို ရွေးချယ်မိလျှင် သို့မဟုတ် အပျက်သဘောဆောင်သော အရာတစ်ခုကို မတော်တဆ လုပ်ဆောင်မိလျှင် ၎င်းတို့သည် မိမိတို့၏ စိတ်နှလုံးထဲတွင် ခံစားချက်တစ်ခုကို လျင်မြန်စွာ ရရှိကြလိမ့်မည်၊ ၎င်းတို့၏ အသိစိတ်တွင် လိပ်ပြာမသန့်ဖြစ်လိမ့်မည် သို့မဟုတ် ဤအရာကို ၎င်းတို့၏ ဆင်ခြင်တုံတရားနှင့် ညှိ၍မရနိုင်ပေ။ လူ့သဘာဝ မပိုင်ဆိုင်သောလူများသည် အပြုသဘောဆောင်သောအရာများကို ရင်ဆိုင်ရသောအခါ အပြုသဘောဆောင်သောအရာများသည် အလွန် ပေါ့ရွှတ်ပြီး ငြီးငွေ့ဖွယ်ကောင်းသည်၊ ဖော်ပြရန် အလွန် မထိုက်တန်၊ လူတို့၏ အထင်သေးခြင်းကို ခံရသည်ဟု ၎င်းတို့ ခံစားကြရသော်လည်း မိမိတို့၏ စိတ်နှလုံးထဲတွင်မူ အပျက်သဘောဆောင်သောအရာများ၊ အထူးသဖြင့် ဆိုးယုတ်သော ရေစီးကြောင်းများအတွင်း အလွန်ရေပန်းစားသော ထိုအရာများကို အထူးသဖြင့် နှစ်သက်ပြီး သဘောကျကြသည်။ သင်သည် ဤလူစားမျိုး၏ သိက္ခာရှိပြီး ဖြောင့်မတ်သော ဓာတ်ပုံတစ်ပုံကို ရိုက်ပေးပါက ၎င်းတို့သည် စက်ဆုပ်ရွံရှာပြီး နှာခေါင်းရှုံ့ကာ “မည်သူကများ ဤကဲ့သို့ ဓာတ်ပုံမျိုး ရိုက်ပေးနေသေးသနည်း။ ယင်းမှာ အလွန်ခေတ်နောက်ကျနေပြီ” ဟု ပြောဆိုကြလိမ့်မည်။ ၎င်းတို့ကိုယ်တိုင်က ကာမရာဂစိတ်နိုးကြွစေသော ဓာတ်ပုံများကို ရိုက်ရန် ရွေးချယ်ကြသည်။ ပုံမှန်လူများက ထိုသို့သော ဓာတ်ပုံများကို စက်ဆုပ်ဖွယ်ကောင်းပြီး ကြည့်မကောင်းဟု မြင်ကြသော်လည်း ဤလူစားမျိုးကမူ “ဤသည်မှာ ဆွဲဆောင်မှုရှိသည်။ ဆွဲဆောင်မှုရှိသည်ဟူသည်မှာ မည်သည့်အရာဖြစ်သည်ကို သင်နားလည်သလော။ ဤအရာက ခေတ်ဆန်သည်။ ဤအရာကသာ အဆင့်မြင့်အနုပညာဖြစ်သည်။ သင်က အနုပညာကို နားမလည်ပါ” ဟု ပြောဆိုကြသည်။ ၎င်းတို့သည် မိမိတို့ကိုယ်ကို ကာမရာဂစိတ်နိုးကြွစေသော ဓာတ်ပုံများ ရိုက်သောအခါ စက်ဆုပ်ရွံရှာသည်ဟု မခံစားရရုံသာမက ဤခေတ်ဆန်ပြီး ကာမရာဂစိတ်နိုးကြွစေသော အရာများကို လိုက်လျှောက်ရန်လည်း အထူးသဖြင့် နှစ်သက်ကြသည်။

လူမဟုတ်သူများသည် အပျက်သဘောဆောင်သော အရာများအပေါ် အလွန်အမင်း စိတ်အားထက်သန်ကြသည်။ ဆိုးယုတ်သော ရေစီးကြောင်းများကြားတွင် အပျက်သဘောဆောင်သော အရာအချို့ ပေါ်ပေါက်လာသောအခါ ၎င်းတို့သည် ယင်းတို့အကြောင်းကို လျင်မြန်စွာ လေ့လာကြမည်ဖြစ်ပြီး ယင်းတို့အပေါ် အလွန်အမင်း လက်ခံမှုရှိကြလိမ့်မည်။ ၎င်းတို့တွင် အခွင့်အရေးရှိပြီး အခါအခွင့်သင့်ပါက ၎င်းတို့နှစ်သက်ပြီး အသိအမှတ်ပြုသော ဆိုးယုတ်သော ရေစီးကြောင်းများမှ ထိုအမှုအရာများကို သေချာပေါက် လုပ်ဆောင်ကြလိမ့်မည်။ ၎င်းတို့သည် လုံးဝ ငြင်းပယ်ကြမည် မဟုတ်သည့်အပြင် လုံးဝ ဘေးမှရပ်ကြည့်သူများ ဖြစ်ကြမည်မဟုတ်ဘဲ ယင်းတို့ကို စက်ဆုပ်ရွံရှာခြင်း သို့မဟုတ် ရှောင်ရှားခြင်းကိုမူ ဆိုဖွယ်ရာပင်မရှိပေ။ ထိုအစား ၎င်းတို့သည် ယင်းတို့ကို စိတ်နှစ်ထားကြလိမ့်မည်။ အထူးသဖြင့် ဘုရားသခင်ကို ယုံကြည်သော အချို့လူများသည်လည်း အနောက်တိုင်းမှ လာသည်ဟု ၎င်းတို့ကြားရသော ခေတ်မီသည့် ပြောစကားများနှင့် ကျင့်သုံးမှုအချို့ကို အနီးကပ် လိုက်လုပ်ကြသည်။ ဥပမာအားဖြင့် အနောက်တိုင်းတွင် သူရဲကြီးများနေ့ဟုခေါ်သော ပွဲတစ်ခုရှိပြီး ယင်းမှာ အမှန်တကယ်တွင် တစ္ဆေများ၏ ပွဲတော်တစ်ခု ဖြစ်သည်။ ဤနေ့တွင် လူကြီးများနှင့် ကလေးများအားလုံးသည် စင်မြင့် သို့မဟုတ် ပြဇာတ်ဖျော်ဖြေပွဲများအတွက်ကဲ့သို့ အမျိုးမျိုးသော ဝတ်စုံများကို ဝတ်ဆင်ကြသည်။ အချို့က စုန်းမများအဖြစ်၊ အချို့က မင်းသားများ သို့မဟုတ် မင်းသမီးများအဖြစ်၊ အခြားသူများက ဖားများ၊ မြွေများ၊ ဒိုင်နိုဆောများ စသည်တို့အဖြစ် ဝတ်ဆင်ကြသည်။ ထို့နောက် ၎င်းတို့သည် အမျိုးမျိုးသော ကုန်တိုက်များ၊ ဆိုင်များနှင့် အိမ်များသို့ သကြားလုံးတောင်းရန် ခြင်းတောင်းများ သို့မဟုတ် အိတ်များကို ယူဆောင်သွားကြသည်။ ဘုရားသခင်ကို ယုံကြည်သော အချို့လူများသည်လည်း ဤပွဲတော်ကို ကျင်းပကြပြီး တစ္ဆေဝတ်စုံများကို ဝတ်ဆင်ကာ အတော်လေး ပျော်ရွှင်သည်ဟု ခံစားကြရသည့်အပြင် ဤသည်မှာ မတူညီသော ဇာတ်ကောင်များအဖြစ် သရုပ်ဆောင်ရန် အခွင့်အရေးကောင်းတစ်ခုဖြစ်သည်ဟု ထင်ကြသည်။ ၎င်းတို့သည် မည်သို့သော ဝတ်စုံများကို ဝတ်ဆင်ရန် ရွေးချယ်ကြသနည်း။ ၎င်းတို့သည် စစ်အရာရှိများ၊ ဗိုလ်ချုပ်များ သို့မဟုတ် သူရဲကောင်းများကဲ့သို့ အတော်အတန် အပြုသဘောဆောင်သော ပုဂ္ဂိုလ်များ၏ ဝတ်စုံများကို မဝတ်ဆင်ကြပေ။ ၎င်းတို့သည် စုန်းမများနှင့် စုန်းကဝေများ၏ အဝတ်အစားများကို မရမက ဝတ်ဆင်ကြသည်။ တစ္ဆေများ၏ ပွဲတော်ကို ကျင်းပရန် အမျိုးမျိုးသော နတ်ဆိုးများကဲ့သို့ ဝတ်စားဆင်ယင်လျက် ၎င်းတို့သည် ပျော်ရွှင်သည်ဟု ခံစားကြရပြီး ပျော်စရာကောင်းသည်ဟု မြင်ကြကာ ဤသည်မှာ ဘုရားသခင် စက်ဆုပ်ရွံရှာသောအရာတစ်ခုနှင့် လူ့လောကရှိ အပျက်သဘောဆောင်သော အရာတစ်ခုဖြစ်ကြောင်း သဘောပေါက်ရန် ပျက်ကွက်ကြသည်။ စိတ်ထဲတွင် ဤလူစားမျိုးသည် ထိုသို့သော အပျက်သဘောဆောင်သောအရာများအပေါ် ရှင်းလင်းသော နားလည်မှုမရှိသည့်အပြင် ဤရိုးရာယဉ်ကျေးမှုဆိုင်ရာ အမှုအရာများနှင့် ဤလောကီရေစီးကြောင်းများကို မည်သို့ သဘောထားပြုမူသင့်သည်ကို မသိရှိကြပေ။ ၎င်းတို့သည် မိမိတို့ကိုယ်တိုင် အတိအကျ မည်သည့်အရာ ဖြစ်သည်ကိုလည်း စစ်မှန်သော နားလည်မှုမရှိကြဘဲ မိမိတို့သည် လူသားများ ဟုတ်မဟုတ်ကိုဖြစ်စေ၊ တစ္ဆေများ ဟုတ်မဟုတ်ကိုဖြစ်စေ မသိရှိကြပေ။ ၎င်းတို့သည် မိမိတို့မှာ လူသားများ ဟုတ်မဟုတ်ကိုဖြစ်စေ၊ တစ္ဆေများ ဟုတ်မဟုတ်ကိုဖြစ်စေ မသိကြသော်လည်း ၎င်းတို့ကို လူသားများဖြစ်စေရန် ခက်ခဲပေသည်၊ သင်က ၎င်းတို့ကို တစ္ဆေများ သို့မဟုတ် တိရစ္ဆာန်များလုပ်ရန် တောင်းဆိုလျှင်မူ ၎င်းတို့သည် ယင်းကို အဆုံးမရှိ ပျော်ရွှင်ဖွယ်ကောင်းသည်ဟု မြင်ကြပြီး မည်သည့်အခါမျှ မငြင်းပယ်ကြပေ။ သို့ဖြစ်၍ ငါ့ကို ပြောလော့၊ ဤလူစားမျိုးသည် အတိအကျ မည်သည့်အရာဖြစ်သနည်း။ သင်သည် ၎င်းတို့ကို အသိစိတ်နှင့် ဆင်ခြင်တုံတရားရှိသော လူတစ်ဦးဖြစ်ရန် တောင်းဆိုပါက ၎င်းတို့သည် “အသိစိတ်သည် မည်မျှတန်ဖိုးရှိသနည်း။ ယနေ့ခေတ်တွင် မည်သူက အသိစိတ်ကို ဂရုစိုက်သေးသနည်း။ မည်သူက ချစ်ခင်တွယ်တာမှုနှင့် ကိုယ်ကျင့်တရားဆိုင်ရာ တရားမျှတမှုတို့ကို ဂရုစိုက်သေးသနည်း။ မည်သူက ကိုယ်ကျင့်တရားကို ဂရုစိုက်သေးသနည်း” ဟု မကြာခဏ ပြောဆိုကြလိမ့်မည်။ သို့သော် သင်သည် ၎င်းတို့ကို နတ်ကတော်တစ်ဦးအဖြစ် ဝတ်စားဆင်ယင်ပြီး သရုပ်ဆောင်ရန် သို့မဟုတ် ဒိုင်နိုဆောတစ်ကောင်အဖြစ် သရုပ်ဆောင်ရန် ဒိုင်နိုဆောဝတ်စုံကို ဝတ်ဆင်ရန် တောင်းဆိုပါက ၎င်းတို့သည် ကန့်ကွက်ခြင်း သို့မဟုတ် ငြင်းပယ်ခြင်း မပြုကြပေ။ ငါ့ကို ပြောလော့၊ ဤသည်မှာ မည်သို့သော လူစားမျိုးဖြစ်သနည်း။ ၎င်းတို့၏ သဘာဝအနှစ်သာရတွင် အပြုသဘောဆောင်သော အရာများအတွက် အနည်းငယ်မျှသော ချစ်ခင်မှု အမှန်တကယ် ရှိသလော။ ၎င်းတို့သည် အပျက်သဘောဆောင်သော အရာများကို စက်ဆုပ်ရွံရှာခြင်း တစ်စက်တလေ ရှိကြသလော။ ၎င်းတို့ရွေးချယ်သော လူများ၊ ဖြစ်ရပ်များနှင့် အမှုအရာများမှ ကြည့်လျှင် ၎င်းတို့သည် အပြုသဘောဆောင်သောအရာများအတွက် ချစ်ခင်မှု တစ်စက်မျှ မရှိသည့်အပြင် အပျက်သဘောဆောင်သော အရာများအပေါ် စက်ဆုပ်ရွံရှာမှု တစ်စက်မျှ မခံစားရသည်မှာ သိသာထင်ရှားသည်။ ဆန့်ကျင်ဘက်အားဖြင့် ၎င်းတို့သည် အပြုသဘောဆောင်သော အရာများကို အထူးသဖြင့် စက်ဆုပ်ရွံရှာကြပြီး ယင်းတို့ကို လှောင်ပြောင်ခြင်းနှင့် မထီမဲ့မြင်ပြုခြင်းဖြင့် သဘောထားကြသည်။ အပျက်သဘောဆောင်သောအရာများနှင့်ပတ်သက်၍မူ အထူးသဖြင့် ဆိုးယုတ်သော ရေစီးကြောင်းများကြားတွင် အလွန်ရေပန်းစားပြီး လက်ရှိတွင် အလွန်ခေတ်စားနေသော ထိုအရာများကို ၎င်းတို့သည် အလွန်အမင်း သဘောကျပြီး အသိအမှတ်ပြုကြသည်။ အထူးသဖြင့် အချို့လူများသည် ဆိုးယုတ်သော ရေစီးကြောင်းများနှင့်အညီ လိုက်မီနိုင်စွမ်း ရှိခြင်းနှင့် မကောင်းဆိုးဝါးများနှင့် သားရဲတိရစ္ဆာန်များ၏ ဇာတ်ကောင်များအဖြစ် သရုပ်ဆောင်နိုင်ခြင်းအတွက် ဂုဏ်ယူသည်ဟု ခံစားကြရပြီး မိမိတို့သည် အခြားသူများနှင့် ကွဲပြားသည်ဟု ခံစားကြရသည်။ ဤလူစားမျိုးသည် အသိစိတ်နှင့် ဆင်ခြင်တုံတရား မရှိသည်မှာ သိသာထင်ရှားသည်။ အရာတစ်ခုသည် ဆိုးယုတ်သော ရေစီးကြောင်းများမှ လာလေလေ ၎င်းတို့က ယင်းကို ပို၍ နှစ်သက်လေလေ ဖြစ်သည်။ အထူးသဖြင့် အချို့သော အရှေ့တိုင်းသားများသည် အနောက်တိုင်းတွင် မည်သည့်အရာက ရေပန်းစားသည်၊ အနောက်တိုင်းသားများက မည်သည့်အရာကို နှစ်သက်သည်၊ အနောက်တိုင်းသားများက မည်သည့်အရာကို ဝတ်ဆင်ပြီး အသုံးပြုသည်ဟူသည်တို့ကို လူများပြောဆိုသည်ကို ကြားသည်နှင့်တစ်ပြိုင်နက် မည်သည့် ပိုင်းခြားသိမြင်မှုကိုမျှ အသုံးမပြုဘဲ ယင်းအားလုံးကို လက်ခံကြပြီး အတုယူရန် ကြိုးစားကြသည်။ ယင်းသည် အသိစိတ်နှင့် ဆင်ခြင်တုံတရားကို ဆန့်ကျင်ပြီး သမ္မာတရားကို ဆန့်ကျင်သည့် ကောက်ကျစ်ဆိုးယုတ်သောအရာတစ်ခု ဖြစ်လျှင်ပင် ၎င်းတို့သည် ယင်းကို လက်ခံကြဆဲဖြစ်သည်။ အချို့လူများက “ဤသည်မှာ နိုင်ငံခြားအရာများကို ကိုးကွယ်ခြင်းနှင့် နိုင်ငံခြားသားများကို မျက်နှာလုပ်ခြင်းလော” ဟု ပြောဆိုကြသည်။ ယင်းမှာ ထိုသို့ဖြစ်သလော။ (မဟုတ်ပါ၊ ၎င်းတို့၏ သဘာဝအနှစ်သာရတွင် ဤကောက်ကျစ်ဆိုးယုတ်သောအရာများကို နှစ်သက်ခြင်းသာ ဖြစ်ပါသည်။) မှန်ပေသည်။ ၎င်းတို့သည် အရှေ့တိုင်းသားများကြားတွင် ရေပန်းစားသော အရာများသည် အဆင့်မမီဟု ခံစားကြရသဖြင့် အနောက်တိုင်းမှ ရေပန်းစားသောအရာများကို လိုက်လုပ်ကြပြီး တစ်မူထူးခြားကာ အခြားသူများနှင့် ကွဲပြားလိုကြသည့်အပြင် အခြားသူများ၏ အလွန် အထင်ကြီးလေးစားခြင်းကို ခံလိုကြသည်။ မည်သို့ပင်ဖြစ်စေ ဤလူစားမျိုးသည် လူ့သဘာဝ၏ အရည်အသွေးများကို မပိုင်ဆိုင်ပေ။ ၎င်းတို့၏ နှစ်သက်မှုများနှင့် လိုက်စားမှုများအားဖြင့်လည်းကောင်း၊ ကိစ္စရပ်တိုင်းတွင် ၎င်းတို့၏ အတွေးများ၊ အမြင်များနှင့် ထုတ်ဖော်မှုများအားဖြင့်လည်းကောင်း အကဲဖြတ်ရလျှင် ၎င်းတို့တွင် အသိစိတ်နှင့် ဆင်ခြင်တုံတရားမရှိပေ။ ၎င်းတို့၏ အတွေးများနှင့် အမြင်များသည် လူမဟုတ်သူများ၏ အတွေးများနှင့် အမြင်များနှင့် တူညီသည့်အပြင် နတ်ဆိုးများ၊ စာတန်၏ အတွေးများနှင့် အမြင်များနှင့်ပင် တူညီသည်။ ကိစ္စရပ်များကို ရှုမြင်ရာတွင် ၎င်းတို့၏ ရပ်တည်ချက်နှင့် ရှုထောင့်အမြင်သည် ဘုရားသခင် တောင်းဆိုသည့်အတိုင်း ပုံမှန်လူတစ်ဦး၏ ရပ်တည်ချက်နှင့် ရှုထောင့်အမြင်ကို ဆန့်ကျင်ဘက်ပြု၍ ရန်လိုနေသည်။ သို့သော် စစ်မှန်သော လူသားများသည် လူ့အသိစိတ်နှင့် ဆင်ခြင်တုံတရားကို မွေးရာပါ ပိုင်ဆိုင်သောကြောင့် ၎င်းတို့သည် မည်သည့်လူ၊ ဖြစ်ရပ် သို့မဟုတ် အမှုအရာကိုမဆို မိမိတို့၏ အသိစိတ်နှင့် ဆင်ခြင်တုံတရား၏ ခံစားချက်များကို အခြေခံ၍ အကဲဖြတ်ကြမည်ဖြစ်ပြီး ယင်းတို့ထဲမှ အပြုသဘောဆောင်သော အရာများကို ရွေးချယ်ကာ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို ပိုင်းခြားသိမြင်ကြလိမ့်မည်။

အချို့လူများသည် အရှေ့တိုင်း လူ့အဖွဲ့အစည်း၏ ပတ်ဝန်းကျင်တွင် အရှေ့တိုင်း၏ ရိုးရာယဉ်ကျေးမှု၏ ဘောင်ခတ်ခြင်းကို ခံရပြီး အရှေ့တိုင်း၏ ရိုးရာအစဉ်အလာအချို့ကို လိုက်နာနိုင်ကြသည်။ ၎င်းတို့သည် အသိစိတ်နှင့် ကိုယ်ကျင့်တရားကို ဆန့်ကျင်သော အမှုအရာအချို့ကို မလုပ်ဆောင်ကြသော်လည်း အတွင်းစိတ်ထဲတွင် ဤအရာများကို နှစ်သက်ကြသည်။ ထို့ကြောင့် ပတ်ဝန်းကျင် ပြောင်းလဲသွားသည်နှင့်တစ်ပြိုင်နက်၊ အခွင့်အရေး ရရှိသည်နှင့်တစ်ပြိုင်နက် ၎င်းတို့သည် မိမိတို့၏ လူ့သဘာဝ၏ စစ်မှန်သောဘက်ကို ပြသကြမည်ဖြစ်ပြီး မိမိတို့၏ ပုံပန်းသဏ္ဌာန်ကို လုံးဝ ပြောင်းလဲကာ လူမဟုတ်သူများ၏ လက္ခဏာကို ထုတ်ဖော်ကြလိမ့်မည်။ ဤလူမဟုတ်သူများ၏ လက္ခဏာကို မည်သို့ ရှင်းပြသင့်သနည်း။ ယင်းကို အမှားနှင့် အမှန်ကို ပိုင်းခြားသိမြင်မှု မရှိခြင်း၊ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိရှိခြင်း၊ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို မပိုင်ဆိုင်ခြင်းတို့ဖြင့် ဖော်ပြသည်။ အချို့လူများသည် အရှေ့တိုင်းတွင် ရှိနေသောအခါ ဖြောင့်မတ်သော ပုံစံရှိပုံ၊ သိက္ခာရှိပုံ၊ သီလရှိပုံ၊ ယဉ်ကျေးဖွယ်ရာပုံ ပေါက်သည့်အပြင် နာမည်ဆိုးကင်းလျက် မိမိတို့၏ မိသားစုများကို အထူးသဖြင့် ဂရုစိုက်ပုံပေါက်သည်။ သို့သော် ၎င်းတို့သည် အနောက်တိုင်းသို့ ရောက်သောအခါ ကွဲပြားသွားကြသည်။ ၎င်းတို့သည် “အနောက်တိုင်းသားများသည် အထူးသဖြင့် ပွင့်လင်းကြပြီး အမျိုးသားနှင့် အမျိုးသမီးကြား ဆက်ဆံရေးပိုင်းတွင် အထူးသဖြင့် လွတ်လပ်ကြသည်” ဟု လူအချို့ပြောဆိုသည်ကို ကြားကြသည်။ အမှန်တကယ်တွင် ဤသည်မှာ အချက်အလက်များနှင့် မကိုက်ညီသော်လည်း ၎င်းတို့၏ အတွေးများနှင့် အယူအဆများအရ ၎င်းတို့သည် အနောက်တိုင်းသို့ ရောက်သည်နှင့်တစ်ပြိုင်နက် လွတ်လပ်သွားပြီဖြစ်ကြောင်း၊ မည်သည့် ဂုဏ်သတင်း သို့မဟုတ် ကိုယ်ကျင့်တရားဆိုင်ရာ တည်ကြည်မှုကိုမျှဖြစ်စေ၊ အရှေ့တိုင်း၏ ရိုးရာယဉ်ကျေးမှုဆိုင်ရာ ပြောစကားများကိုမျှဖြစ်စေ စိုးရိမ်ရန် မလိုအပ်တော့ကြောင်း ယုံကြည်ကြသည်။ ၎င်းတို့သည် အမျိုးသမီးများအနေဖြင့် အမျိုးသမီးတို့၏ သီလကို လိုက်နာရန် မလိုအပ်တော့ကြောင်း၊ အမျိုးသားများအနေဖြင့် တစ်လင်တစ်မယားစနစ်ကို စွဲကိုင်ထားရန် မလိုအပ်တော့ကြောင်း၊ အနောက်တိုင်းသို့ ရောက်လာပြီးနောက် ဆန့်ကျင်ဘက်လိင်နှင့် ပတ်သက်၍ လော်လီနိုင်ကြောင်း၊ မည်သူမျှ ၎င်းတို့ကို လှောင်ရယ်ခြင်း သို့မဟုတ် ဝေဖန်ခြင်း ပြုမည်မဟုတ်ကြောင်း ထင်ကြသည်။ ၎င်းတို့သည် ဤသည်မှာ အနောက်တိုင်းယဉ်ကျေးမှု၏ ပုံစံပင်ဖြစ်ကြောင်း၊ ဤသည်မှာ လူမှုရေးရေစီးကြောင်းဖြစ်ပြီး မည်သူမျှ ယင်းကို မဆန့်ကျင်ကြောင်း ယုံကြည်ကြသည်။ ၎င်းတို့သည် ဤနည်းလမ်းအတိုင်း စတင် တွေးခေါ်သည်နှင့်တစ်ပြိုင်နက် လမ်းကောင်းကို မလျှောက်လှမ်းကြတော့သည် မဟုတ်လော။ ၎င်းတို့၏ လူ့သဘာဝတွင် အမှန်တကယ် ချစ်ခင်သောအရာများနှင့် ၎င်းတို့၏ လူ့သဘာဝ၏ စစ်မှန်သော မျက်နှာက ပေါ်လွင်လာတော့မည် ဖြစ်သည်။ အရှေ့တိုင်းသားများ၊ အထူးသဖြင့် တရုတ်လူမျိုးများသည် အနောက်တိုင်းသို့ ရောက်လာပြီးနောက် ၎င်းတို့၏ အိမ်ထောင်ဖက်များသည် မိမိတို့၏ ဇာတိနိုင်ငံတွင် ပြန်ကျန်နေခဲ့သောကြောင့်လည်းကောင်း၊ ၎င်းတို့သည် မရင်းနှီးသော လူများနှင့် နေရာများရှိသည့် တိုင်းတစ်ပါးတွင် တစ်ယောက်တည်း ရှိနေသောကြောင့်လည်းကောင်း၊ အလုပ်လုပ်ရန်နှင့် နေထိုင်ရန် နှစ်မျိုးစလုံး လိုအပ်ပြီး အခြားသော ရှုပ်ထွေးသည့် ကိစ္စရပ်အချို့ကို ကိုင်တွယ်ရသောကြောင့်လည်းကောင်း ၎င်းတို့၏ ဘဝများသည် အတော်လေး ခက်ခဲပြီး မိမိတို့ဘာသာ အလွန်အထီးကျန်သည်ဟု ခံစားကြရသည်။ ထို့ကြောင့် အမေရိကန်ပြည်ထောင်စုရှိ တရုတ်အသိုင်းအဝိုင်းကြားတွင် “စစ်အတွင်းစုံတွဲ” တစ်မျိုး ရေပန်းစားလာခဲ့သည်။ ဤသည်မှာ ယာယီအိမ်ထောင်ဖက်တစ်ဦးကို ရှာဖွေ၍ ယာယီအိမ်တစ်လုံးတည်ထောင်ကာ အတူနေထိုင်ခြင်း၊ ဘဝ၏ အခက်အခဲများကို အတူတကွ ရင်ဆိုင်ဖြေရှင်းရန် အချင်းချင်း ကူညီပြီး ထောက်ပံ့ခြင်း၊ တစ်ချိန်တည်းတွင် ဇာတိပကတိ၏ သက်ရှိကိစ္စ လိုအပ်ချက်များကို ဖြည့်ဆည်းခြင်းတို့နှင့် သက်ဆိုင်သည်။ တိုင်းတစ်ပါးတွင် တစ်ယောက်တည်း ရှင်သန်ရပ်တည်ရန် ခက်ခဲသောကြောင့် လူများစွာသည် မိမိတို့၏ အမျိုးမျိုးသော လိုအပ်ချက်များကို ဖြည့်ဆည်းရန် စစ်အတွင်းစုံတွဲတစ်တွဲ ဖွဲ့စည်းရန် ဆန့်ကျင်ဘက်လိင်တစ်ဦးကို ရှာဖွေကြသည်။ အချို့သော စစ်အတွင်းစုံတွဲများသည် နှစ်ပေါင်းများစွာ အတူနေထိုင်ပြီးနောက် နှစ်ဦးစလုံး၏ အိမ်ထောင်ဖက်များ ရောက်လာကြပြီး မိသားစုနှစ်စုသည် မိတ်ဆွေများပင် ဖြစ်လာကာ အချင်းချင်း ပေါင်းသင်းဆက်ဆံကြသည်ဟု ဆိုကြသည်။ ဤသည်မှာ ဘဝ၏ အခက်အခဲများကို ရင်ဆိုင်ဖြေရှင်းရန် ဘာသာတရား မရှိသူများကြားတွင် ခေတ်စားလာသော ကျင့်သုံးမှုတစ်ခု ဖြစ်သည်။ ငါ့ကို ပြောလော့၊ ဘုရားသခင်ကို ယုံကြည်သောသူများကြားတွင် ထိုသို့သောအမှုအရာများကို လုပ်ဆောင်သော လူများ ရှိသလော။ (အချို့သော မယုံကြည်သူများသည်လည်း ဤအရာကို လုပ်ဆောင်နိုင်ပါသည်။) ဘုရားသခင်ကို ယုံကြည်သောသူများကြားတွင် သမ္မာတရားကို မလိုက်စားသောသူများစွာ ရှိသည့်အပြင်၊ သမ္မာတရားကို လုံးဝ စိတ်မဝင်စားသော သိသာထင်ရှားသည့် မယုံကြည်သူအချို့လည်း ရှိသေးသည်။ အချို့သည် အသိစိတ်နှင့် ဆင်ခြင်တုံတရားကိုပင် မပိုင်ဆိုင်ကြပေ။ ဤလူများသည် အပျက်သဘောဆောင်သော ဤအရာများအကြောင်း ကြားသောအခါ အတွင်းစိတ်ထဲတွင် အမှန်တကယ် စက်ဆုပ်ရွံရှာခြင်း မရှိကြပေ။ ၎င်းတို့သည် ဤအရာများကို လက်ခံနိုင်ဖွယ် ဖြစ်သည်ဟု ခံစားကြရပြီး အချို့သည် ယင်းတို့တွင် ပျော်ပင် ပျော်မွေ့ကြသည်။ ၎င်းတို့သည် ဤအရာများကို စက်ဆုပ်ရွံရှာခြင်းမရှိသည့်အပြင် “ဤသည်မှာ အလွန်ပင် ပုံမှန်ဖြစ်သည်။ ဘာသာတရားမရှိသူများအားလုံး ဤအရာကို လုပ်ကြသည်။ ဤသည်မှာ ရေစီးကြောင်းတစ်ခု၊ ရာဇဝတ်မှုတစ်ခု မဟုတ်ပါ။ ပထမဦးစွာ ဤသည်မှာ တရားမဝင် မဟုတ်ပါ။ ဒုတိယအနေဖြင့် ဤသည်မှာ လူထု၏ ကိုယ်ကျင့်တရားကို ဖျက်ဆီးနေခြင်း မဟုတ်ပါ။ တတိယအနေဖြင့် ဤသည်မှာ လူသား၏ သက်ရှိကိစ္စ လိုအပ်ချက်တစ်ခု ဖြစ်၏။ ဤသို့ လုပ်ဆောင်ခြင်းသည် မျှတသည်၊ ကျိုးကြောင်းဆီလျော်သည်၊ တရားဝင်သည်၊ မည်သည့်အရာများ မှားနေသနည်း” ဟုပင် တွေးထင်ကြသည်။ ၎င်းတို့သည် ဤသည်မှာ ပုံမှန်ဖြစ်သည်ဟု ထင်ကြသည်။ ဘာသာတရား မရှိသူများအကြောင်းကို မပြောဘဲ ထားကြစို့၊ ဘုရားသခင်ကို ယုံကြည်သောလူများက ထိုသို့သော အမှုအရာများကို လုပ်ဆောင်နိုင်လျှင် ၎င်းတို့သည် မည်သို့သော လူစားမျိုးများ ဖြစ်ကြသနည်း။ ၎င်းတို့၏ လူ့သဘာဝတွင် တစ်စုံတစ်ခု မှားယွင်းနေသည် မဟုတ်လော။ (ဟုတ်ပါသည်၊ ဤလူစားမျိုးတွင် လူ့သဘာဝမရှိပါ။) လူ့သဘာဝမရှိသော လူများသည် ထိုသို့သော စက်ဆုပ်ဖွယ်ကောင်းသော အရာများကို လုပ်ဆောင်နိုင်သည်။ လူ့သဘာဝရှိသော လူများသည် ထိုသို့သောအမှုအရာများကို လုပ်ဆောင်ရန် မဆိုထားနှင့်၊ ဤဆိုးယုတ်သော ရေစီးကြောင်း၏ အတွေးများနှင့် အမြင်များကိုပင် လက်မခံနိုင်ကြသည့်အပြင် ယင်းတို့ကို မိမိတို့၏ ရင်ထဲအသည်းထဲမှ စက်ဆုပ်ရွံရှာပြီး မုန်းတီးကြသည်။ နှစ်ဦးစလုံး အချင်းချင်း ဂရုစိုက်နိုင်ရန်အတွက်ဖြစ်စေ၊ အခြားသော ရည်ရွယ်ချက်တစ်ခုခုအတွက်ဖြစ်စေ၊ မည်သို့ပင်ဖြစ်စေ လူ့သဘာဝ၏ အသိစိတ်နှင့် ဆင်ခြင်တုံတရား ရှုထောင့်မှကြည့်လျှင် “စစ်အတွင်းစုံတွဲ” တစ်တွဲ ဖွဲ့စည်းခြင်းသည် အပြုသဘောဆောင်သောအရာတစ်ခု မဟုတ်ပေ။ ဘုရားသခင်ကို ယုံကြည်သောလူတစ်ဦးသည် ဤသို့သောအရာမျိုးမှာ အပြုသဘောဆောင်သော အရာတစ်ခု ဟုတ်မဟုတ်ကိုဖြစ်စေ၊ ယင်းမှာ ကျိုးကြောင်းဆီလျော်ခြင်း ရှိမရှိကိုပင်ဖြစ်စေ မသိလျှင် ၎င်းတို့တွင် အသိစိတ်နှင့် လူ့သဘာဝ ရှိသလော။ အချို့လူများက “ဤအရာက အပြုသဘောဆောင်သည့် အရာတစ်ခု ဟုတ်မဟုတ် ကျွန်ုပ် မသိသော်ငြားလည်း ကျွန်ုပ်သည် ဘုရားသခင်ကို ယုံကြည်သည်၊ သို့ဖြစ်၍ ကျွန်ုပ်သည် ဤအရာကို မလုပ်နိုင်ပါ။ ဘာသာတရား မရှိသောသူများက ဘုရားသခင်ကို မယုံကြည်ပါ၊ ဘုရားသခင်ကို မကြောက်ရွံ့ပါ၊ သို့ဖြစ်၍ သူတို့က ဤအရာကို လုပ်သည့်အခါတွင် အသိတရားမရှိကြပါ၊ သို့ရာတွင် ကျွန်ုပ်သည် ဘုရားသခင်ကို ယုံကြည်သည်၊ သို့ဖြစ်၍ ကျွန်ုပ် ဤအရာကို မလုပ်နိုင်ပါ” ဟု ပြောဆိုကြသည်။ ၎င်းတို့သည် ဤနည်းလမ်းအတိုင်း တွေးခေါ်ပါက ၎င်းတို့တွင် လူ့အသိစိတ်နှင့် ဆင်ခြင်တုံတရားရှိကြောင်း သက်သေပြနေသည်။ ဤကိစ္စရပ်သည် မှန်ကန်ခြင်း ရှိမရှိကို ၎င်းတို့ မသိကြသော်လည်း၊ ယင်းမှာ အပြုသဘောဆောင်သောအရာတစ်ခု ဟုတ်မဟုတ် သို့မဟုတ် ယင်းနှင့်ပတ်သက်၍ ဘုရားသခင် မည်သို့ပြောဆိုသည်ကို ၎င်းတို့ မသိကြသော်လည်း ၎င်းတို့သည် ယင်းကို အကဲဖြတ်ရန် လူ့သဘာဝ၏ အခြေခံကျသော အသိစိတ်နှင့် ဆင်ခြင်တုံတရားကို အသုံးပြုနိုင်ကြသည်။ ယင်းမှာ အပြုသဘောဆောင်ခြင်း သို့မဟုတ် အပျက်သဘောဆောင်ခြင်း ရှိမရှိကို ၎င်းတို့ ရှင်းလင်းစွာ မသိနိုင်လျှင်ပင် ဤကိစ္စရပ်သည် ကိုယ်ကျင့်တရားနှင့် လူ့သဘာဝကို ဆန့်ကျင်ပြီး မလုပ်ဆောင်သင့်ကြောင်း ၎င်းတို့ မြင်တွေ့နိုင်သည်။ ၎င်းတို့သည် ထိုသို့သောအမှုအရာများနှင့်ပတ်သက်၍ အတိုင်းအတာတစ်ခုအထိ ပိုင်းခြားသိမြင်မှုရှိကြသဖြင့် ထိုသို့သောအမှုအရာများ ၎င်းတို့အပေါ် ဖြစ်ပျက်လာသောအခါ ယင်းတို့ကို ငြင်းပယ်ကြသည်။ ထိုသို့သောအမှုအရာများကို မငြင်းပယ်ဘဲ အလုံးစုံ လက်ခံနိုင်သောသူများသည် လူသားများ မဟုတ်ကြ၊ ၎င်းတို့တွင် ပုံမှန်လူ့သဘာဝမရှိ၊ အသိစိတ်နှင့် ဆင်ခြင်တုံတရားကို မပိုင်ဆိုင်ကြဟု ဆိုနိုင်သည်။ ၎င်းတို့သည် ဤအပျက်သဘောဆောင်သောအရာများကို လက်ခံနိုင်သည်ဟူသောအချက်က ၎င်းတို့၏ အသိစိတ်နှင့် ဆင်ခြင်တုံတရားသည် လုံးဝ အလုပ်မလုပ်ကြောင်း၊ ၎င်းတို့သည် ထိုသို့သောအမှုအရာများကို ပိုင်းခြားသိမြင်ရန်၊ အတိုက်အခံလုပ်ရန် သို့မဟုတ် ငြင်းပယ်ရန် အသိစိတ်နှင့် ဆင်ခြင်တုံတရားဖြစ်သည့် အနိမ့်ဆုံး စံနှုန်းကို အသုံးမပြုခဲ့ကြောင်း ပြသနေသည်။ ထို့ကြောင့် ဤလူစားမျိုး၏ လူ့သဘာဝတွင် ပြဿနာတစ်ခု ရှိနေသည်မှာ သိသာထင်ရှားသည်။ အချို့လူများက “ဤလူစားမျိုး၏ လူ့သဘာဝတွင် ပြဿနာတစ်ခုရှိသည်၊ သို့ဆိုလျှင် သူတို့က တိရစ္ဆာန်အမျိုးအစားလား သို့မဟုတ် နတ်ဆိုးအမျိုးအစားလား” ဟု ပြောဆိုကြသည်။ ၎င်းတို့သည် တိရစ္ဆာန်အမျိုးအစားဖြစ်စေ၊ နတ်ဆိုးအမျိုးအစားဖြစ်စေ၊ မည်သို့ပင်ဖြစ်စေ ၎င်းတို့ကို အကုန်စုပေါင်း၍ လူမဟုတ်သူများဟု ရည်ညွှန်းသည်။ ၎င်းတို့သည် အနောက်တိုင်းသို့ ရောက်လာပြီး အနောက်တိုင်းနိုင်ငံများသည် ဖွံ့ဖြိုးတိုးတက်ကြောင်း၊ ချမ်းသာကြွယ်ဝကြောင်း၊ လွတ်လပ်ကြောင်း၊ ၎င်းတို့၏ လူမှုရေးစနစ်များသည် အရှေ့တိုင်းနိုင်ငံများထက် ပို၍ အဆင့်မြင့်ကြောင်း မြင်သောအခါ အနောက်တိုင်းရှိ အရာအားလုံးသည် မှန်ကန်ပြီး အရှေ့တိုင်းထက် ပိုကောင်းသည်ဟု ထင်ကြသည်။ ၎င်းတို့သည် အရှေ့တိုင်းသားများသည် ပိတ်ပင်မှုများသည်ဟုလည်းကောင်း၊ ရှေးရိုးစွဲ ဖြစ်သည်ဟုလည်းကောင်း၊ လောကအကြောင်း နားမလည်သည်ဟုလည်းကောင်း၊ ထင်ကြသော်လည်း အနောက်တိုင်းသားများမှာမူ ပွင့်လင်းသည်ဟုလည်းကောင်း၊ လွတ်လပ်သည်ဟုလည်းကောင်း၊ လောကီပညာ ကြွယ်ဝသည်ဟုလည်းကောင်း၊ အိမ်ထောင်ရေး သို့မဟုတ် လိင်နှစ်မျိုးကြား ဆက်ဆံရေးနှင့်ပတ်သက်၍ အထူးသဖြင့် ပွင့်လင်းသည်ဟုလည်းကောင်း ထင်ကြသည်။ ၎င်းတို့သည် အမျိုးသားနှင့် အမျိုးသမီးများ လမ်းပေါ်တွင် တွေ့ဆုံသောအခါ ဖက်၍နမ်းရှုံ့ခြင်းသည် အလွန်ပုံမှန်ဖြစ်သည်ဟု ထင်ကြသည်။ သို့သော် အမှန်တကယ်တွင် အနောက်တိုင်းသားများသည် တွေ့ဆုံသည့်အခါ ဖက်ခြင်းတွင် စည်းမျဉ်းများရှိကြသည်။ ၎င်းတို့သည် မည်သူ့ကိုမဆို ပေါ့ပေါ့ဆဆ ဖက်ခြင်းမပြုကြပေ။ အထူးသဖြင့် လူကြီးများသည် ဤသို့သောအရာမျိုးကို များများစားစား မလုပ်ဆောင်ကြပေ။ ဤအရာကို လုပ်ဆောင်ရန် နှစ်သက်ကြသူများမှာ အများအားဖြင့် လူငယ်များ ဖြစ်ကြသည်။ ဆန့်ကျင်ဘက်အားဖြင့် အာရှတိုက်သားများ စုဝေးရာနေရာများတွင် အထူးသဖြင့် လမ်းပေါ်ရှိ လူထူထပ်သော နေရာများတွင် အမျိုးသားတစ်ဦးနှင့် အမျိုးသမီးတစ်ဦး လူအများရှေ့၌ အမျိုးမျိုးသော ရင်းနှီးသည့် အပြုအမူများကို လုပ်ဆောင်နေသည်ကို မကြာခဏ မြင်တွေ့ရသည်။ သက်ကြီးရွယ်အိုများပင် ဤအရာကို လုပ်ဆောင်နေသည်ကို မြင်တွေ့နိုင်ပြီး ယင်းမှာ မြင်ရသည်မှာ အထူးသဖြင့် စက်ဆုပ်ဖွယ် ကောင်းသည်။ အချို့သော အာရှတိုက်သားများသည် အနောက်တိုင်းသို့ ခရီးသွားပြီး အနောက်တိုင်းသားများ၏ ယဉ်ကျေးမှုဘဝနှင့် ကျင့်ဝတ်များကို မြင်တွေ့ကာ အနောက်တိုင်းသားများသည် လွတ်လပ်သည်ဟုလည်းကောင်း၊ ပွင့်လင်းသည်ဟုလည်းကောင်း၊ လိင်ပိုင်းဆိုင်ရာ လွတ်လပ်သည်ဟုလည်းကောင်း အခိုင်အမာဆိုကြခြင်း ဖြစ်နိုင်သည်။ ဤအခိုင်အမာဆိုချက်များကို အခြေခံ၍ အာရှတိုက်သားများစွာသည် မိမိတို့၏ စိတ်ထဲတွင် အမျိုးမျိုးသော ကောက်ကျစ်ဆိုးယုတ်သည့်အရာများကို မိမိတို့ဘာသာ ကြံဖန်တွေးတောကြသည်။ အမှန်တကယ်တွင် သင်သည် အနောက်တိုင်း လူ့အဖွဲ့အစည်းထဲသို့ အမှန်တကယ် နက်နက်ရှိုင်းရှိုင်း လေ့လာလျှင် သို့မဟုတ် အနောက်တိုင်းသားများနှင့် နက်ရှိုင်းသော ထိတွေ့ဆက်ဆံမှုနှင့် အပြန်အလှန် ဆက်သွယ်မှုရှိလျှင် အရာများစွာသည် အာရှတိုက်သားများ စိတ်ကူးပြီး ပြောဆိုသည့်အရာနှင့် လုံးဝ ကွဲပြားခြားနားကြောင်း သင် တွေ့ရှိလိမ့်မည်။ အထူးသဖြင့် ဘာသာရေးနောက်ခံရှိသော အချို့သော အသိုင်းအဝိုင်းများတွင် သို့မဟုတ် ပို၍ ဝေးလံခေါင်ဖျားသော အသိုင်းအဝိုင်းများတွင် ၎င်းတို့သည် အာရှတိုက်သားများ ဖြန့်ဝေသော ဒဏ္ဍာရီများကဲ့သို့ လုံးဝမဟုတ်ဘဲ အထူးသဖြင့် ရှေးရိုးစွဲဖြစ်ပြီး ရိုးရာအစဉ်အလာကို လိုက်နာကြသည်။ အနောက်တိုင်းသားများသည် လိင်နှစ်မျိုးကြား ဆက်ဆံရေးနှင့်ပတ်သက်၍ အလွန်ပွင့်လင်းသည်ဟူသော အခိုင်အမာပြောဆိုချက်များသည် လူတို့၏ စိတ်ကူးများသာ ဖြစ်ပြီး အချက်အလက်များ မဟုတ်ပေ။ တစ်စုံတစ်ဦးသည် ဤနည်းလမ်းအတိုင်း အမှန်တကယ် တွေးခေါ်ပြီး ၎င်းတို့ မှန်ကန်သည်ဟု ထင်သော ဤပွင့်လင်းမှုဟုခေါ်သည့်အရာကို မိမိတို့ကိုယ်တိုင်အပေါ် အသုံးချကာ မိမိတို့၏ ဇာတိပကတိဆိုင်ရာ ကိလေသာများကို မိမိတို့ဘာသာ အလိုလိုက်ပါက ယင်းမှာ ၎င်းတို့၏ ကိုယ်ပိုင်ပြဿနာသာ ဖြစ်သည်။ ယင်းမှာ မည်သည့် လူ့အဖွဲ့အစည်း၏ ရေစီးကြောင်းများ၊ ယဉ်ကျေးမှု သို့မဟုတ် ရိုးရာအစဉ်အလာများနှင့် မည်သို့မျှ သက်ဆိုင်ခြင်းမရှိပေ။ ယင်းမှာ အနောက်တိုင်းယဉ်ကျေးမှု သို့မဟုတ် ရိုးရာအစဉ်အလာများက ၎င်းတို့ကို လမ်းလွဲစေခြင်း မဟုတ်ဘဲ ၎င်းတို့ကိုယ်တိုင်တွင် ပြဿနာများ ရှိခြင်းကြောင့်သာ ဖြစ်သည်။ ဤသည်မှာ ထိုသို့မဟုတ်လော။ (ဟုတ်ပါသည်။) အရှေ့တိုင်းသားများသည် အနောက်တိုင်းသားများကို ဖော်ပြသောအခါ ၎င်းတို့ ပထမဆုံးပြောဆိုသည့်အရာမှာ “အနောက်တိုင်းသားများက လွတ်လပ်သည်၊ ပွင့်လင်းသည်၊ လိင်ပိုင်းဆိုင်ရာ လွတ်လပ်သည်” ဟူ၍ဖြစ်ပြီး အနောက်တိုင်းရှိ လူများသည် ကိလေသာကို မွေ့လျော်ခံစားနိုင်သည် သို့မဟုတ် သွေးသားရင်း အချင်းချင်း ဖောက်ပြန်မှုကိုပင် ကျူးလွန်နိုင်သည်ဟု ဆိုလိုနေသည်။ ထိုသို့သော အတွေးများနှင့် အမြင်များ၏ စိုးမိုးခြင်းကို ခံရလျက် အရှေ့တိုင်းသားများသည် အနောက်တိုင်းသို့ ရောက်ရှိပြီးနောက် မိမိတို့ကိုယ်ကို မွေ့လျော်ခံစားရန် စတင်ကြသည်။ ၎င်းတို့၏ မွေ့လျော်ခံစားမှုသည် ဤဖြစ်စဉ်များကို အမှန်တကယ် မြင်တွေ့ပြီး အတုယူသောကြောင့်မဟုတ်ဘဲ ကောက်ကျစ်ဆိုးယုတ်မှုကို ချစ်ခင်ခြင်းသည် ၎င်းတို့၏ သဘာဝတွင် ရိုးရှင်းစွာ ရှိနေသောကြောင့် ဖြစ်သည်။ ၎င်းတို့သည် မိမိတို့၏ ဇာတိပကတိကို မွေ့လျော်ခံစားရန် အနောက်တိုင်းယဉ်ကျေးမှု သို့မဟုတ် အနောက်တိုင်း ရိုးရာအစဉ်အလာများဟုခေါ်သည့်အရာကို ဆင်ခြေတစ်ခုအဖြစ် အသုံးပြုခြင်းမျှသာ ဖြစ်သည်။ အမှန်တကယ်တွင် ဤလူစားမျိုးသည် အပြုသဘောဆောင်သော ပုဂ္ဂိုလ်တစ်ဦး မဟုတ်သည့်အပြင် လူ့သဘာဝ၏ လက္ခဏာများကို မပိုင်ဆိုင်သောကြောင့်လည်းကောင်း၊ အပျက်သဘောဆောင်သောအရာများနှင့် မှားယွင်းသော အရာအားလုံးကို ချစ်ခင်ခြင်းသည် ၎င်းတို့၏ မွေးရာပါ သဘာဝတွင် ရှိသောကြောင့်လည်းကောင်း ၎င်းတို့သည် အပြုသဘောဆောင်သောအရာများကို ဆန့်ကျင်သော သို့မဟုတ် ရန်လိုသော အမှုအရာများကို လုပ်ဆောင်ရန် အမျိုးမျိုးသော ဆင်ခြေများနှင့် အကြောင်းပြချက်များကို ရှာဖွေကြသည်။ ထို့အပြင် ၎င်းတို့သည် ယနေ့ခေတ်တွင် အနောက်တိုင်းသားများအားလုံး ဤကဲ့သို့ပင်ဖြစ်သည်ဟု ထင်မှတ်လျက် မိမိတို့သည် အပြည့်အဝ ကျိုးကြောင်းဆီလျော်သည်ဟု ခံစားကြရသည်။ ဤသည်မှာ အချက်အလက်နှင့် ကိုက်ညီသလော။ ၎င်းတို့သည် အဓိပ္ပာယ်မရှိသောစကားများနှင့် အခြေအမြစ်မရှိသော စွပ်စွဲချက်များကိုသာ ပြောဆိုကြပါတကား။ သိသာထင်ရှားသည်မှာ ဤလူစားမျိုးက “အနောက်တိုင်းသားများက လွတ်လပ်သည်၊ ပွင့်လင်းသည်၊ လိင်ပိုင်းဆိုင်ရာ လွတ်လပ်သည်” ဟု ပြောဆိုသောအခါ ၎င်းတို့တွင် အမှန်တကယ်တွင် မိမိတို့၏ ကိလေသာများကို အလိုလိုက်ရန် ပန်းတိုင်ကို အောင်မြင်စေဖို့ မသမာသော ရည်ရွယ်ချက်များ ရှိနေသည်။ အဘယ်ကြောင့် ဤလူစားမျိုးသည် ဤအပျက်သဘောဆောင်သော အရာများကို ထိုသို့ မှန်ကန်သည်ဟု အပြည့်အဝ ယူဆလျက် လိုက်လုပ်နိုင်ကြသနည်း။ တစ်ချက်မှာ ၎င်းတို့သည် အပြုသဘောဆောင်သောအရာများနှင့် အပျက်သဘောဆောင်သောအရာများအပေါ် မှန်ကန်သော နားလည်မှုမရှိကြခြင်း ဖြစ်သည်။ မရင်းနှီးသော အရာများကို ကြုံတွေ့ရသောအခါ ၎င်းတို့သည် ယင်းတို့ကို အကဲဖြတ်ရန် အသိစိတ်နှင့် ဆင်ခြင်တုံတရားဖြစ်သည့် အနိမ့်ဆုံး စံနှုန်းကို အသုံးမပြုနိုင်ကြပေ။ သိသာထင်ရှားသည်မှာ ဤလူစားမျိုးသည် လူ့သဘာဝ၏ လက္ခဏာများကို မပိုင်ဆိုင်ပေ။ ၎င်းတို့သည် အပြုသဘောဆောင်သည်မှာ သိသာထင်ရှားသောအရာတစ်ခုကို အပြုသဘောဆောင်သောအရာတစ်ခုအဖြစ် နားမလည်နိုင်လျှင် သို့မဟုတ် ယင်းကို အပြုသဘောဆောင်သောအရာတစ်ခုအဖြစ် လက်မခံနိုင်လျှင် ဤလူစားမျိုးသည် ပုံမှန်လူတစ်ဦး၏ အသိစိတ်နှင့် ဆင်ခြင်တုံတရားကို သေချာပေါက် မပိုင်ဆိုင်ပေ။ နောက်တစ်ချက်မှာ တစ်စုံတစ်ဦးသည် အပြုသဘောဆောင်သောအရာများမှာ အဘယ်အရာ ဖြစ်သည်ကိုလည်းကောင်း၊ အပျက်သဘောဆောင်သော အရာများမှာ အဘယ်အရာဖြစ်သည်ကိုလည်းကောင်း မသိလျှင် ၎င်းတို့သည် အမှားနှင့် အမှန်ကို ပိုင်းခြားသိမြင်နိုင်ခြင်း မရှိသကဲ့သို့ မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း မသိရှိကြသည်မှာ သိသာထင်ရှားပေသည်။ ၎င်းတို့သည် မှားယွင်းသော အတွေးများနှင့် အမြင်များကို စွဲကိုင်ထားသောကြောင့် မှားယွင်းသောအမှုအရာအချို့ သို့မဟုတ် အသိစိတ်နှင့် ဆင်ခြင်တုံတရားကို ဆန့်ကျင်သော အမှုအရာအချို့ကို လုပ်ဆောင်လျှင်ပင် ၎င်းတို့တွင် ယင်းနှင့်ပတ်သက်၍ အသိတရား တစ်စက်မျှမရှိကြပေ။ ဤလူစားမျိုးသည် အမှားနှင့် အမှန်ကို ပိုင်းခြားသိမြင်နိုင်ခြင်း မရှိသည့်အပြင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း မသိရှိနိုင်သည်မှာ အလွန် သိသာထင်ရှားသည်။ ၎င်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို မပိုင်ဆိုင်ကြသည့်အပြင် ဘဝတွင် သို့မဟုတ် ရှင်သန်ရပ်တည်ရေးဖြစ်စဉ်တွင် ဖြစ်ပျက်သော အမှုအရာအချို့သည် မှန်ကန်ခြင်း သို့မဟုတ် မှားယွင်းခြင်း ရှိမရှိကို မသိရှိကြဘဲ ၎င်းတို့၏ မှန်ကန်ခြင်းနှင့် မှားယွင်းခြင်းကို အကဲဖြတ်ရန်နှင့် တန်ဖိုးဖြတ်ရန် မိမိတို့၏ အသိစိတ်ကို အသုံးပြုနိုင်ဖွယ်လည်း မရှိပေ။ ထို့ကြောင့် ၎င်းတို့သည် အသိစိတ်နှင့် ဆင်ခြင်တုံတရားကို ဆန့်ကျင်သော မှားယွင်းသည့်အမှုအရာအချို့ကို မကြာခဏ လုပ်ဆောင်ကြပြီး ယင်းတို့ကို လုပ်ဆောင်ပြီးနောက် ၎င်းတို့တွင် ယင်းနှင့်ပတ်သက်၍ အသိတရား တစ်စက်မျှမရှိသည့်အပြင် မိမိတို့သည် မှန်ကန်စွာ ပြုမူခဲ့ပြီး ဖြောင့်မတ်သောလူများ ဖြစ်သည်ဟု ထင်မှတ်လျက် အပြည့်အဝ ကျိုးကြောင်းဆီလျော်သည်ဟုပင် ခံစားကြရသည်။ ဤသည်မှာ အခြေအနေမှန်ကို လုံးဝပြောင်းပြန်လှန်ခြင်း မဟုတ်လော။ (ဟုတ်ပါသည်။)

အချို့လူတို့သည် အခြားသူများ၏ သားသမီးများ အလွန်ဆိုးသွမ်းနေသည်ကို မြင်သောအခါ “ဤကလေးသည် အလွန်ဆိုးသွမ်းသည်။ တစ်ချက်ကြည့်ရုံဖြင့် သူ မကောင်းမှန်း သိနိုင်သည်။ သူ ကြီးပြင်းလာသည့်အချိန်တွင် လုပ်သင့်လုပ်ထိုက်သည့် အလုပ်ကို လုပ်ဆောင်ရန် သူ သေချာပေါက် ငြင်းလိမ့်မည်။ သူသည် မည်သို့များ အရာရောက်နိုင်မည်နည်း” ဟု ဆိုကြသည်။ သို့သော် အခြားသူများက ထိုသို့သောလူတစ်ဦးကို သူ၏သားသမီးသည် ဆိုးသွမ်းကြောင်း ပြောဆိုပါက သူက “သူ ဆိုးသွမ်းတော့ အဘယ်အရာဖြစ်သနည်း။ ကျွန်ုပ်၏ ကလေး ဆိုးသွမ်းသည်မှာ သူ၏ အလားအလာကောင်းသော အနာဂတ်၏ သရုပ်သကန် ဖြစ်၏။ သူကြီးပြင်းလာသည့်အခါတွင် သူသည် လူအများကြားတွင် ထူးချွန်ထက်မြက်နိုင်လိမ့်မည်။ သူသည် အရာရှိကြီးတစ်ဦးပင် ဖြစ်လာနိုင်သည်” ဟု ပြန်ပြောသည်။ အခြားသူများ၏ သားသမီးများ ဆိုးသွမ်းသောအခါ ၎င်းတို့ ကြီးပြင်းလာလျှင် အရာရောက်မည် မဟုတ်ဟု သူက ပြောသော်လည်း သူ၏ သားသမီးအရင်းက ဆိုးသွမ်းသောအခါတွင်မူ ကြီးပြင်းလာလျှင် လူအများကြားတွင် ထူးချွန်ထက်မြက်လာနိုင်လိမ့်မည်ဟု သူက ဆိုသည်။ သူ၏ ပြောဆိုချက်များထဲမှ မည်သည့်အရာက မှန်ကန်သနည်း။ (နှစ်ခုလုံး မမှန်ကန်ပါ။) သို့ဆိုလျှင် အဘယ်ကြောင့် သူက ဤသို့ ပြောဆိုရသနည်း။ သူသည် တရားမျှတမှုဖြင့် ပြောဆိုနေခြင်းလော။ (မဟုတ်ပါ။) သူက ထိုသို့သော အရာများကို ပြောဆိုနိုင်ခြင်းက သူ့တွင် အသိစိတ်မရှိကြောင်း ပြသနေသည်။ အခြားသူများ၏ သားသမီးများသည် ကြီးပြင်းလာခြင်းပင် မရှိသေချေ၊ သို့ဆိုလျှင် ၎င်းတို့ အရာရောက်မည်မဟုတ်ကြောင်းကို သူက မည်သို့ ပြောနိုင်မည်နည်း။ လူတို့ ကြီးလာသောအခါ အရာရောက်ခြင်း ရှိမရှိသည် ဘုရားသခင်၏ အမိန့်ဖြင့် ပြဋ္ဌာန်းမှုနှင့် ၎င်းတို့ လျှောက်လှမ်းသော လမ်းကြောင်းအပေါ် မူတည်သည်၊ သူ၏ စကားတစ်ခွန်းအပေါ် မည်သို့ မူတည်နိုင်မည်နည်း။ သူက ထိုသို့သော အရာများကို ပြောဆိုနိုင်ခြင်းက သူ့တွင် အသိစိတ်မရှိကြောင်း ပြသနေသည်။ ယင်းမှာ ဆိုးသွမ်းခြင်းနှင့်ဆိုင်သည့် တူညီသော ကိစ္စရပ်တစ်ခု ဖြစ်သော်လည်း သူ၏ သားသမီးအရင်းအကြောင်း ပြောဆိုသောအခါ သူက ယင်းကို အပြုသဘောဆောင်စွာ ပြောပြီး အခြားသူများ၏ သားသမီးများအကြောင်း ပြောဆိုသောအခါတွင်မူ သူက ယင်းကို အပျက်သဘောဆောင်စွာ ပြောသည်။ သူ၏ စကားများသည် တရားမျှတသလော။ (မမျှတပါ။) သို့ဆိုလျှင် မည်သို့သော လူစားမျိုးက တရားမျှတသနည်း။ (အသိစိတ်ရှိသော လူတစ်ဦး ဖြစ်ပါသည်။) အသိစိတ်ရှိသော လူတစ်ဦး၏ အရည်အသွေးများမှာ အဘယ်အရာများ ဖြစ်သနည်း။ အသိစိတ်ရှိသော လူတစ်ဦးသည် အရည်အသွေးနှစ်ခုကို ပိုင်ဆိုင်သည်၊ ယင်းတို့မှာ ဖြောင့်မှန်ခြင်းနှင့် ကြင်နာခြင်းတို့ ဖြစ်သည်။ ဖြောင့်မှန်ခြင်းဆိုသည်မှာ အနည်းဆုံးအနေဖြင့် လူတစ်ဦး စကားပြောဆိုပြီး ပြုမူသောအခါ ထိုသူ၏ စိတ်နှလုံးသည် မှန်ကန်ရမည်ကို ဆိုလိုသည်။ လူတစ်ဦး ပြောဆိုသော စကားများသည် တရားမျှတရမည်၊ ဓမ္မဓိဋ္ဌာန်ကျရမည်၊ အချက်အလက်နှင့် ကိုက်ညီရမည်၊ ယင်းတို့သည် ဘက်လိုက်ခြင်း မရှိရ၊ အားနည်းချက်များကို ဖုံးကွယ်ရန် မဖြစ်ရ၊ သို့မဟုတ် ခံစားချက်များကို အခြေမခံရပေ။ အခြားသူများ၏ သားသမီးများ ဆိုးသွမ်းသောအခါ ၎င်းတို့ ကြီးလာလျှင် ကောင်းမည်မဟုတ်ဟု သူက ပြောသော်လည်း သူ၏ သားသမီးအရင်း ဆိုးသွမ်းသောအခါတွင်မူ ၎င်းတို့ ကြီးလာလျှင် အလားအလာကောင်းသော အနာဂတ် ရှိလိမ့်မည်ဟု သူက ဆိုသည်။ တူညီသော ဆိုးသွမ်းခြင်း သရုပ်သကန်သည် သူ့ထံမှ မတူညီသော ဖော်ပြချက်နှစ်ခုကို ရရှိသည်။ ဤလူသည် ဖြောင့်မှန်သည်ဟု သင် ပြောမည်လော။ (မပြောပါ။) ခံစားချက်များကိုသာ အခြေခံ၍ ပြောဆိုသော လူတစ်ဦးတွင် အသိစိတ် ရှိသလော။ (မရှိပါ။) ဤအချက်တစ်ခုတည်းကပင် သူ့တွင် အသိစိတ် မရှိကြောင်း သက်သေပြရန် လုံလောက်သည်။ သူသည် သူ၏ သားသမီးအရင်းအကြောင်း ကောင်းချီးမင်္ဂလာများနှင့် ဆုမွန်ကောင်းများဖြင့် ကောင်းသော အရာများကိုသာ ပြောဆိုသော်လည်း အခြားသူများ၏ သားသမီးများအကြောင်း ပြောဆိုသောအခါတွင်မူ ၎င်းတို့ကို ကျိန်ဆဲသည်။ ဤသည်မှာ ကြင်နာမှုမရှိခြင်းနှင့် ဖြောင့်မှန်မှုမရှိခြင်းပင် ဖြစ်သည်။ သူ့တွင် အသိစိတ် မရှိသောကြောင့် ထိုသို့သော မလိုမုန်းထားသော စကားများကို ပြောဆိုနိုင်ခြင်း ဖြစ်သည်။ ထိုသို့သော လူတစ်ဦးသည် တရားမျှတစွာ မပြောဆိုဘဲ ကောက်ကျစ်သော အကြောင်းပြချက်များသာ ပေးတတ်သည်။ ရှုထောင့်တစ်ခုအရ ဤသည်မှာ ၎င်းတို့ ဖြောင့်မှန်မှု မရှိကြောင်း ပြသပြီး အခြားရှုထောင့်တစ်ခုအရ ဤသည်မှာ ၎င်းတို့ ကြင်နာမှု မရှိကြောင်း ပြသသည်။ ကြင်နာမှုမရှိသော လူများသည် အခြားသူများ၏ အခြေအနေများ မည်သို့ပင်ဖြစ်စေ ဆိုးသည်ဟု ဖော်ပြကြလိမ့်မည်။ ၎င်းတို့သည် အခြားသူများအတွက် အမှုအရာများ ဆိုးရွားစွာ ဖြစ်သွားရန် အသည်းအသန် မျှော်လင့်လျက် မသမာသော ရည်ရွယ်ချက်များဖြင့် ပြောဆိုကြသည်။ ၎င်းတို့ ပြောဆိုသည့်အရာတွင် မလိုမုန်းထားမှုနှင့် အခြားသူများကို ကျိန်ဆဲခြင်းသဘော ပါနေသည်။ ၎င်းတို့သည် ဤနည်းလမ်းအတိုင်း အစဉ်သဖြင့် ပြောဆိုပြီး ၎င်းတို့၏ အသိစိတ်ထဲတွင် ယင်းနှင့်ပတ်သက်၍ မည်သည့်အခါမျှ လိပ်ပြာမသန့်ခြင်းကို မခံစားရပေ။ ၎င်းတို့သည် အခြားသူများ၏ ကိစ္စရပ်များအကြောင်း ဤနည်းလမ်းအတိုင်း ပြောဆိုပြီး အခြားသူများကိုလည်း ဤနည်းလမ်းအတိုင်း ဆက်ဆံကြသည်။ ဥပမာအားဖြင့် အမျိုးသမီးတစ်ဦး၏ ခင်ပွန်းသည် အိမ်ထောင်ရေး ဖောက်ပြန်သည်။ ဤအကြောင်းနှင့်ပတ်သက်၍ အခြားသူများ မည်သို့ ပြောဆိုမည်ကို ကြောက်ရွံ့သဖြင့် သူမက လူတို့ကို “ကျွန်ုပ်၏ခင်ပွန်းသည် အလွန် ထူးချွန်ထက်မြက်လွန်းသောကြောင့် အိမ်ထောင်ရေး ဖောက်ပြန်နေခြင်း ဖြစ်သည်။ သူက ရုပ်ရည်ချောမောပြီး အရည်အချင်းရှိသည်။ ယနေ့ခေတ် ဤဆိုးယုတ်သော လူ့အဖွဲ့အစည်းတွင် ထိုအမျိုးသမီးများသည် အလွန် မျက်နှာပြောင်တိုက်ကြသည်၊ ၎င်းတို့က သူ့အား ပေါ်ပေါ်တင်တင် ကပ်ကြသည်။ သူက အလွန် ထူးချွန်ထက်မြက်လွန်းသောကြောင့်သာ ဖြစ်သည်။ ဤသည်မှာ ကျွန်ုပ် သူ့ကို အထင်မမှားခဲ့ကြောင်းကိုလည်း သက်သေပြသည်၊ ကျွန်ုပ် ရွေးချယ်တတ်လိုက်ပါတကား” ဟု ပြောဆိုသည်။ သို့သော် အခြားတစ်စုံတစ်ဦး၏ ခင်ပွန်းက အိမ်ထောင်ရေး ဖောက်ပြန်ပါက သူမက “သူက လူကောင်းတစ်ယောက် မဟုတ်သည်မှာ သိသာသည်။ သူသည် ပိုက်ဆံ သို့မဟုတ် ရုပ်ရည် မရှိပါ။ သို့တိုင်အောင် အပြင်တွင် မယားငယ်များနောက် လိုက်နေသည်။ သူနှင့် ပေါင်းသင်းနေသည့် မည်သည့်အမျိုးသမီးမဆိုသည် မျက်စိကန်းနေခြင်းသာ ဖြစ်သည်” ဟု ဆိုသည်။ သူမက ထိုသူကို မိမိ၏ခင်ပွန်းအား အမြန်ဆုံး စွန့်ပစ်ပြီး ခင်ပွန်းအသစ်တစ်ဦး သွားရှာရန်ပင် အကြံပေးသည်။ ထိုသူက “သင်၏ ခင်ပွန်းသည်လည်း အိမ်ထောင်ရေး ဖောက်ပြန်နေသည်၊ သို့ဆိုလျှင် အဘယ်ကြောင့် သင်က ခင်ပွန်းအသစ်တစ်ဦး မရှာသနည်း” ဟု မေးသည်။ သူမက “ကျွန်ုပ်၏ခင်ပွန်းသည် သင်၏ ခင်ပွန်းနှင့် မတူပါ။ သင်၏ ခင်ပွန်းမှာမူ လူယုတ်မာတစ်ဦး ဖြစ်သည်။ ကျွန်ုပ်၏ ခင်ပွန်းမှာမူ အလွန် ထူးချွန်ထက်မြက်လွန်းပြီး အခြားသူများက သူ့အပေါ် အတင်းကပ်ခြင်း ဖြစ်သည်။ ကျွန်ုပ်၏ခင်ပွန်းသည် မိမိကိုယ်ကို မထိန်းနိုင်ခဲ့ခြင်း ဖြစ်ပြီး သင်၏ ခင်ပွန်းမှာမူ မယားငယ်တစ်ဦးကို တက်ကြွစွာ ရှာဖွေခဲ့ခြင်း ဖြစ်သည်” ဟု ဆိုသည်။ သင်မြင်သလော၊ အရာအားလုံးနှင့်ပတ်သက်၍ သူမ ပြောဆိုသည့်အရာသည် သူမနှင့် သက်ဆိုင်လာသောအခါ ပြောင်းလဲသွားသည်။ သူမနှင့် သက်ဆိုင်သည့် မည်သည့်အရာမဆိုမှာ ခွင့်လွှတ်နိုင်ဖွယ်ဖြစ်ပြီး အထူးအခြေအနေတစ်ခု ဖြစ်သည်၊ သူမက ယင်းအားလုံးကို အပြုသဘောဆောင်သော ရှုထောင့်မှ ဖော်ပြသည်။ သို့သော် ယင်းက အခြားသူများနှင့် သက်ဆိုင်လာသောအခါတွင်မူ ကွဲပြားသွားသည်၊ သူမက ယင်းအားလုံးကို ဆိုးသည်ဟု ဖော်ပြသည်။ သို့ဆိုလျှင် ထိုသို့သော လူတစ်ဦး၏ မိဘများက ဘုရားသခင်ကို မယုံကြည်ပါက ၎င်းတို့ မည်သို့ ပြောဆိုမည်နည်း။ “ကျွန်ုပ်၏ မိဘများသည် ဘုရားသခင်ကို မယုံကြည်သော်လည်း ၎င်းတို့သည် လောကတွင် လူကောင်းများ ဖြစ်ကြသည်။ ၎င်းတို့သည် ရန်မဖြစ်ကြသည့်အပြင် အခြားသူများကို မကျိန်ဆဲကြဘဲ အခက်အခဲကြုံတွေ့နေရသော မည်သူ့ကိုမဆို ကူညီကြသည်။ ၎င်းတို့သည် အလွန်အမင်း ကောင်းမြတ်ပြီး ကြင်နာတတ်သော လူများအဖြစ် နေရာအနှံ့တွင် လူသိများကြသည်။ ၎င်းတို့ ဘုရားသခင်ကို ယုံကြည်ခဲ့ပါက ကျွန်ုပ်တို့ထက် သေချာပေါက် ပိုကောင်းကြလိမ့်မည်” ဟူ၍ ဖြစ်သည်။ သို့သော် အချို့သော ညီအစ်ကိုမောင်နှမများ၏ မိဘများက ဘုရားသခင်ကို မယုံကြည်သောအခါတွင်မူ ၎င်းတို့က “သင်၏ မိဘများအားလုံးသည် နတ်ဆိုးစာတန်များ ဖြစ်ကြသည်” ဟု ဆိုသည်။ အချို့သော ညီအစ်ကိုမောင်နှမများ၏ မိဘများက ဘုရားသခင်ကို ယုံကြည်သောအခါတွင်မူ ၎င်းတို့က “၎င်းတို့ ဘုရားသခင်ကို ယုံကြည်လျှင်ပင် ၎င်းတို့သည် အမည်ခံ ယုံကြည်သူများသာဖြစ်ပြီး ကောင်းကြသည်မဟုတ်။ ၎င်းတို့ ဘုရားသခင်ကို ယုံကြည်ပါလျက် အဘယ်ကြောင့် သင် တာဝန်ထမ်းဆောင်သည်ကို မထောက်ပံ့ကြသနည်း” ဟု ဆိုသည်။ ယင်းက ၎င်းတို့ကိုယ်တိုင်နှင့် သက်ဆိုင်လာသည့်အခါတိုင်း ၎င်းတို့ ပြောဆိုသည့်အရာသည် ပြောင်းလဲသွားသည်။ ၎င်းတို့သည် ဓမ္မဓိဋ္ဌာန်ကျသော အချက်အလက်များကို အခြေခံ၍ မည်သည့်အခါမျှ မပြောဆိုသည့်အပြင် ၎င်းတို့၏ စကားများသည်လည်း မည်သည့်အခါမျှ တရားမျှတခြင်းမရှိပေ။ ၎င်းတို့တွင် မိမိတို့၏ ကိုယ်ပိုင်ကိစ္စရပ်များအတွက် စံတစ်ခုရှိပြီး အခြားသူများ၏ ကိစ္စရပ်များအတွက် အခြားစံတစ်ခု ရှိသည်။ ၎င်းတို့၏ စိတ်နှလုံး နက်ရှိုင်းသောနေရာတွင် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို အကဲဖြတ်ရန် တရားမျှတသော စံတစ်ခု မရှိပေ။ ၎င်းတို့နှင့် သက်ဆိုင်သည့် မည်သည့်အရာမဆိုသည် ကောင်းမွန်ပြီး အပြုသဘောဆောင်ကာ ကျိုးကြောင်းဆီလျော်သော အကြောင်းပြချက်အမျိုးမျိုး ရှိသည်၊ အခြားသူများနှင့် သက်ဆိုင်သည့် မည်သည့်အရာမဆိုမှာမူ ပြစ်တင်ရှုတ်ချခြင်း၊ ကျိန်ဆဲခြင်းနှင့် ငြင်းပယ်ခြင်းတို့ကို ခံရသင့်ပြီး နတ်ဆိုးများနှင့် စာတန်နှင့်ဆိုင်သော အရာများ ဖြစ်သည်။ ၎င်းတို့၏ မိသားစု၊ ဆွေမျိုးများနှင့် မိတ်ဆွေများနှင့်ပတ်သက်၍မူ ထိုသူတို့အားလုံးသည် လူကောင်းများ၊ စစ်မှန်သော ယုံကြည်သူများနှင့် ညီအစ်ကိုမောင်နှမများ ဖြစ်ကြသည်။ သို့သော် အသင်းတော်ရှိ ညီအစ်ကိုမောင်နှမများနှင့် ပတ်သက်လာသောအခါတွင်မူ ၎င်းတို့က ဤသူသည် မယုံကြည်သူဖြစ်သည်၊ ထိုသူသည် သူ၏တာဝန်ကို ထမ်းဆောင်ရာတွင် သစ္စာစောင့်သိခြင်းမရှိ၊ ၎င်းတို့အားလုံး ရှင်းလင်းပစ်ခြင်း ခံသင့်သည်ဟု ဆိုလျက် ၎င်းတို့ကို ထင်ရာမြင်ရာ ဝေဖန်ကြသည်။ ညီအစ်ကို သို့မဟုတ် မောင်နှမတစ်ဦးက အမှားသေးသေးလေးတစ်ခု ပြုလုပ်မိပါက သို့မဟုတ် အသေးစား ပြဿနာတစ်ခု ရှိပါက ၎င်းတို့သည် ချက်ချင်းပင် ယင်းကို အမိအရဖမ်းဆုပ်ပြီး လူသိရှင်ကြားဖြစ်စေကာ ထို့နောက် ၎င်းတို့၏ မျက်လုံးများတွင် ခက်ထန်သော အကြည့်ဖြင့် ထိုသူတို့ကို ဟောပြောပြီး နှိမ်လေသည်။ သို့သော် ၎င်းတို့၏ ဆွေမျိုးအရင်းအချာများက အမှားတစ်ခုခု လုပ်သောအခါတွင်မူ ၎င်းတို့သည် အမှုအရာများကို လျော့ပါးပြေပျောက်စေရန် ကြိုးစားပြီး ထိုသူတို့ကို ကလိမ်ကကျစ်ကျသော စကားများဖြင့် ကာကွယ်ရန် မိမိတို့တတ်နိုင်သမျှ အရာအားလုံးကို လုပ်ဆောင်ကြသည်။ ထိုသို့သော လူတစ်ဦးတွင် တရားမျှတမှု တစ်ခုတလေ ရှိသလော။ (မရှိပါ။) ၎င်းတို့တွင် တရားမျှတမှု လုံးဝမရှိပေ။ ညီအစ်ကိုမောင်နှမများနှင့် အခြားသူများကို ဆက်ဆံသောအခါ ၎င်းတို့သည် မိမိတို့တွင် သမ္မာတရား လက်တွေ့ကျမှု ပိုင်ဆိုင်ထားသည်ဟု ခံစားလျက် မျက်လုံးများတွင် ခက်ထန်သော အကြည့်ဖြင့် “စည်းမျဉ်းများကို ပုံသေစောင့်ထိန်းကြသည်။” ၎င်းတို့က “ကျွန်ုပ် စည်းမျဉ်းများကို မည်မျှပုံသေစောင့်ထိန်းသည်ကို ကြည့်ပါ။ ကျွန်ုပ်တွင် ရှိသော ရပ်တည်ချက်သည် ခိုင်မာလိုက်လေခြင်း။ ကျွန်ုပ်သည် သမ္မာတရားကို အလွန် ကောင်းမွန်စွာ လက်တွေ့လုပ်ဆောင်နိုင်သည်” ဟု ဆိုလျက် အခြားသူများရှေ့တွင် မကြာခဏ ကိုယ်ရည်သွေးကြသည်။ သို့သော် ၎င်းတို့၏ ကိုယ်ပိုင်မိသားစုကိစ္စများဖြစ်သည့် ၎င်းတို့၏ ခင်ပွန်း သို့မဟုတ် ဇနီး၊ သားသမီးများ၊ ဆွေမျိုးများနှင့် ၎င်းတို့၏ ခွေးနှင့်ပင် ပတ်သက်လာသောအခါ ၎င်းတို့၏ သဘောထားသည် ပြောင်းလဲသွားသည်။ ဥပမာအားဖြင့် ၎င်းတို့၏ ခွေးသည် လူစိမ်းတစ်ဦးကို မြင်သည့်အခါတိုင်း ဟောင်ပြီး အသိမိတ်ဆွေများ လာလည်သောအခါ မဆင်မခြင် ကိုက်ပါက ၎င်းတို့က “ကြည့်ပါ၊ ဤခွေးသည် အမှန်တကယ် ကောင်းမွန်ပြီး သစ္စာရှိသော အစောင့်တစ်ကောင် ဖြစ်သည်။ သူသည် သူ၏ သခင်ဖြစ်သော ကျွန်ုပ်အပေါ် လုံးဝ သစ္စာစောင့်သိသည်၊ သူ မည်သည့်အခါမျှ မပြောင်းလဲပါ” ဟု ဆိုသည်။ သို့သော် အခြားတစ်စုံတစ်ဦး၏ ခွေးက အသိမိတ်ဆွေတစ်ဦးကို မြင်သောအခါ မဆင်မခြင် ကိုက်ပါက ၎င်းတို့က “ဤခွေးသည် မျက်စိကန်းနေသည်။ မည်သူ ရောက်နေသည်ကို မြင်အောင်ပင်မကြည့်။ သူသည် အိမ်စောင့်ရာတွင် မည်သည့် စည်းမျဉ်းမျှ မရှိ။ သူက အဘယ်အတွက် မဆင်မခြင် ကိုက်နေရသနည်း” ဟု ဆိုသည်။ ၎င်းတို့သည် ခွေးများအပေါ်၌ပင် တရားမျှတမှုမရှိပေ။ ဤသည်မှာ မည်သို့သော လူစားမျိုး ဖြစ်သနည်း။ (ဤသည်မှာ လူသားတစ်ဦး မဟုတ်ပါ။) ၎င်းတို့သည် မိမိတို့ လုပ်ဆောင်သမျှသည် မှန်ကန်ပြီး ကျိုးကြောင်းဆီလျော်သည်ဟုလည်းကောင်း၊ အပြုသဘောဆောင်သော အရာများနှင့် ကိုက်ညီသည်ဟုလည်းကောင်း ထင်ကြသည်၊ ၎င်းတို့သည် သမ္မာတရား စည်းမျဉ်းများကို စောင့်ထိန်းနေသည်ဟုပင် ထင်ကြသည်။ သို့သော် ၎င်းတို့ လုပ်ဆောင်သော မည်သည့် တရားမမျှတသည့် အရာနှင့်ပတ်သက်၍မဆို သို့မဟုတ် ၎င်းတို့ ဖော်ပြသော မည်သည့် လွဲမှားသော ကျိုးကြောင်းဆင်ခြင်မှုနှင့်ပတ်သက်၍မဆို ၎င်းတို့သည် ယင်းကို မှားသည်ဟု မည်သည့်အခါမျှ မထင်သည့်အပြင် ယင်းကို မည်သည့်အခါမျှ မပြုပြင်ကြပေ။ သင်က ၎င်းတို့ကို ပြစ်တင်ကြိမ်းမောင်းပါက သို့မဟုတ် ဖော်ထုတ်ပါက ၎င်းတို့ လက်မခံကြပေ။ နောက်ဆုံးရလဒ်မှာ အဘယ်အရာ ဖြစ်သနည်း။ ယင်းမှာ ၎င်းတို့သည် မိမိတို့၏ ကိုယ်ပိုင်ပြောဆိုချက်များနှင့် စည်းမျဉ်းများဟု သူတို့သတ်မှတ်ထားသည့်အရာများကို ခေါင်းမာစွာ စွဲကိုင်ထားကြပြီး ၎င်းတို့သည် တရားမျှတမှု၏ ပြယုဂ်ဖြစ်သည့်အလား ပြုမူကာ ကိစ္စရပ်အားလုံးကို အကဲဖြတ်ကြခြင်းပင် ဖြစ်သည်။ အမှန်တွင် အမှုအရာများ၏ မှန်ကန်မှုကို ၎င်းတို့ အကဲဖြတ်သည့် ရှုထောင့်နှင့် ရပ်တည်ချက်သည် သမ္မာတရား စည်းမျဉ်းများနှင့် လုံးဝ ရန်လိုပြီး ဆန့်ကျင်နေသည့်တိုင် ၎င်းတို့ကိုယ်တိုင်မှာမူ ဤအရာကို မည်သည့်အခါမျှ သဘောမပေါက်ကြပေ။ ၎င်းတို့သည် မိစ္ဆာဒိဋ္ဌိ အယူဝါဒများနှင့် မှားယွင်းပြီး အဓိပ္ပာယ်မဲ့သော ကျိုးကြောင်းဆင်ခြင်မှုများစွာကို ပွင့်အံချပြီး ဤစကားများကို ခေါင်းမာစွာ ဖက်တွယ်ထားကာ သမ္မာတရားကိုပင် ဆန့်ကျင်ပြီး အမှားအမှန်ကို ပိုင်းခြားသိမြင်နိုင်သည့်အပြင် သမ္မာတရားကို နားလည်သောသူများနှင့် ငြင်းခုံရန် ကြိုးစားကြသည်။ ဤသူများသည် မည်သို့သော လူစားမျိုးများ ဖြစ်ကြသနည်း။ ၎င်းတို့သည် ဆင်ခြင်တုံတရားမဲ့သော လူများ ဖြစ်ကြသည်။ ၎င်းတို့ လုပ်ဆောင်ပြီး မရမက ဆောင်ရွက်သည့်အရာသည် လူတို့၏ အမြင်တွင် မှားသည်ဟု မယူဆလျှင်ပင် ၎င်းတို့၏ များစွာသော သရုပ်သကန်များနှင့် ထုတ်ဖော်မှုများမှ အကဲဖြတ်ရလျှင် ၎င်းတို့သည် လူ့သဘာဝ၏ ဤအရည်အသွေးများ ဖြစ်သော ဖြောင့်မှန်ခြင်း၊ ကြင်နာခြင်းနှင့် ဆင်ခြင်တုံတရားတို့ကို လုံးဝ မပိုင်ဆိုင်ကြပေ။ နေ့စဉ်ဘဝရှိ အမျိုးမျိုးသော လူများ၊ ဖြစ်ရပ်များနှင့် အမှုအရာများကို ၎င်းတို့ ဆက်ဆံပုံကို ကြည့်ရုံမျှဖြင့် သားသမီးတစ်ဦး သို့မဟုတ် ခွေးတစ်ကောင်ကိုပင် ၎င်းတို့၏ အကဲဖြတ်မှုသည် လွဲမှားနေသည်၊ ၎င်းတို့၏ ကိုယ်ပိုင်ခွေး မည်မျှပင် ဆိုးနေပါစေ ယင်းသည် လောကတွင် အကောင်းဆုံးဖြစ်နေဆဲဖြစ်ပြီး အခြားတစ်စုံတစ်ဦး၏ ခွေး မည်မျှပင် ကောင်းနေပါစေ၊ ၎င်းတို့သည် ယင်းနှင့်ပတ်သက်၍ နှုတ်မှ ကောင်းသည်ဟု တစ်ခွန်းမျှကို မထွက်ကြပေ။ ၎င်းတို့သည် လူတစ်ဦး သို့မဟုတ် ကိစ္စရပ်တစ်ခုကို တရားမျှတစွာ ဆက်ဆံဖို့ မဆိုထားနှင့်၊ တရားမျှတစွာ အကဲဖြတ်ခြင်းကို လုံးဝ ပြုလုပ်မည်မဟုတ်ပေ။ ၎င်းတို့၏ လူ့သဘာဝတွင် ခံစားချက်များနှင့် ဘက်လိုက်မှုများသာ ရှိသည်။ ၎င်းတို့သည် မိမိတို့၏ ကိုယ်ပိုင်အကျိုးစီးပွားများနှင့် ၎င်းတို့နှင့် သက်ဆိုင်သော မည်သည့်လူများ၊ ဖြစ်ရပ်များနှင့် အမှုအရာများကိုမဆို ကာကွယ်ကြသည်။ ဤအရာမှလွဲ၍ ဘဝတွင် လုပ်ဆောင်ရကျိုးနပ်သည့်အရာ မရှိဟု ၎င်းတို့ ခံစားကြရသည်။ မည်သည့်လူအုပ်စုတွင်မဆိုနှင့် မည်သည့်ကိစ္စရပ်တွင်မဆို ၎င်းတို့ ထင်ရှားပြသသော ၎င်းတို့သဘာဝ၏ အရည်အသွေးမှာ ဓမ္မဓိဋ္ဌာန်ကျသော လူအားလုံး၊ ဖြစ်ရပ်အားလုံးနှင့် အမှုအရာအားလုံးကို ပြုပြင်ပြောင်းလဲ၍ ပြောဆိုပြီး အမှန်တရားကို လွဲမှားစွာ ဖော်ပြခြင်း ဖြစ်သည်။ ၎င်းတို့သည် ထိုအရာများကို မိမိတို့၏ ကိုယ်ပိုင်အတွေးများနှင့် အမြင်များအတိုင်း၊ သို့မဟုတ် မိမိတို့အတွက် အကျိုးရှိမရှိအပေါ် အခြေခံ၍ လုံးလုံးလျားလျား အကဲဖြတ်ပြီး ဆက်ဆံကြသည်။

လူ့သဘာဝ၏ အရည်အသွေးများ မရှိသော ဤလူစားမျိုးသည် လူ့သဘာဝ၏ ဖြောင့်မတ်ခြင်း၊ ကြင်နာခြင်းနှင့် ဆင်ခြင်တုံတရားတို့ကို မပိုင်ဆိုင်ကြပေ။ ဤသရုပ်သကန်များမှ အကဲဖြတ်ရလျှင် ထိုသို့သော လူများကို ဆက်ဆံရန် ခက်ခဲသည် မဟုတ်လော။ (ဟုတ်ပါသည်။) ၎င်းတို့ကို ဆက်ဆံရန် ခက်ခဲပြီး ပေါင်းသင်းရန်လည်း ခက်ခဲသည်။ သင်သည် ၎င်းတို့ကို မှန်ကန်သော အတွေးများနှင့် အမြင်များကို လက်ခံစေရန် မည်သည့်အခါမျှ မလုပ်ဆောင်နိုင်ပေ၊ အကြောင်းမှာ ၎င်းတို့တွင် အပြုသဘောဆောင်သော အရာများကို လက်ခံရန် စွမ်းရည်မရှိသောကြောင့် ဖြစ်သည်။ ဤသည်မှာ ၎င်းတို့တွင် မည်သည့် မှန်ကန်သော အတွေးများနှင့် အမြင်များကိုမဆို လက်ခံရန် အခြေအနေများ မရှိကြောင်း ဆိုလိုသည်။ ထို့ကြောင့် မှန်ကန်သော အမြင်များနှင့် အပြုသဘောဆောင်သော အရာများစွာသည် ၎င်းတို့၏လက်ထဲတွင် အဓိပ္ပာယ်လွဲမှားစွာ ကောက်ယူခြင်းနှင့် ပုံပျက်အောင် လုပ်ခြင်းတို့ကို ခံရပြီး ပုံပျက်အောင်လုပ်ခြင်း ခံရပြီးနောက်တွင် ၎င်းတို့သည် ဤလူစားမျိုးနှင့်သာ သက်ဆိုင်သော အမျိုးမျိုးသော အတွေးများ၊ အမြင်များနှင့် အဆိုများ ဖြစ်လာကြသည်။ ၎င်းတို့ ဘုရားသခင်ကို ယုံကြည်လျှင်ပင် ဘုရားသခင်၏ နှုတ်ကပတ်တော် မည်မျှကို ၎င်းတို့ ဖတ်ရှုပြီးဖြစ်စေ၊ တရားဒေသနာများနှင့် မိတ်သဟာယဖွဲ့ခြင်း မည်မျှကို ၎င်းတို့ နားထောင်ပြီးဖြစ်စေ ၎င်းတို့သည် မိမိတို့၏ ကိုယ်ပိုင် မှားယွင်းသော အတွေးများနှင့် အမြင်များကို မိမိတို့၏ စိတ်နှလုံးထဲတွင် အမြဲတစေ ဖက်တွယ်ထားပြီး မည်သည့်အခါမျှ လက်မလွှတ်ကြပေ။ ဘုရားသခင်က ၎င်းတို့အား သမ္မာတရားကို ပေးအပ်လျှင်ပင် ၎င်းတို့သည် ဘုရားသခင်ထံမှ မှန်ကန်သော အတွေးများနှင့် အမြင်များကို လုံးဝ လက်ခံနိုင်မည်မဟုတ်သည့်အပြင် လူတစ်ဦး သို့မဟုတ် ကိစ္စရပ်တစ်ခုကို မှန်ကန်သော ဖော်ပြချက်များဖြင့်လည်းကောင်း၊ မှန်ကန်သော နည်းလမ်းတစ်ခုဖြင့်လည်းကောင်း လုံးဝ ဆက်ဆံနိုင်မည် သို့မဟုတ် အကဲဖြတ်နိုင်မည်လည်း မဟုတ်ပေ။ ၎င်းတို့၏ လူ့သဘာဝ အရည်အသွေးများကို အခြေခံ၍ ၎င်းတို့သည် လူအမျိုးမျိုး၊ ဖြစ်ရပ်အမျိုးမျိုးနှင့် အမှုအရာအမျိုးမျိုးကို ၎င်းတို့၏ တစ်မူထူးခြားသော မှားယွင်းပြီး အဓိပ္ပာယ်မဲ့သည့် အတွေးများနှင့် အမြင်များကို အသုံးပြု၍သာ ဆက်ဆံကြလိမ့်မည်ဖြစ်ပြီး ထိုသို့လုပ်ဆောင်ခြင်းကို မလျှော့တမ်း ဆက်လက် လုပ်ဆောင်ကြလိမ့်မည်။ သို့ဖြစ်၍ သင်သည် ထိုသို့သော လူများထံမှ ၎င်းတို့တွင် မာနထောင်လွှားပြီး လှည့်ဖြားတတ်သော စိတ်သဘောထားများ ရှိခြင်းအပြင် အထူးသဖြင့် ထင်ရှားပေါ်လွင်သော အခြားစိတ်သဘောထားတစ်ခု ရှိသည်ကို မြင်နိုင်သည်၊ ယင်းမှာ အထူးသဖြင့် မာကျောခြင်း ဖြစ်သည်။ ဤအရာ၏ တိကျသော သရုပ်သကန်မှာ ၎င်းတို့သည် အထူးသဖြင့် တစ်ယူသန်ခြင်း၊ မိုက်မဲခြင်း၊ ခေါင်းမာခြင်းနှင့် အယူအဆဟောင်းများကိုပင် စွဲကိုင်ထားခြင်းတို့ ဖြစ်သည်။ သင်သည် ထိုသို့သော လူတစ်ဦးနှင့် ပေါင်းသင်းဆက်ဆံပြီး အချို့သော အကြောင်းအရာများကို ဆွေးနွေးသောအခါ သို့မဟုတ် ၎င်းတို့နှင့် ပေါင်းသင်းနေစဉ် အချို့သော ကိစ္စရပ်များကို အတူတကွ ရင်ဆိုင်ရသောအခါ ကိစ္စရပ်များကို ရင်ဆိုင်ရာတွင် ၎င်းတို့၏ သဘောထားများနှင့် စိတ်သဘောထားများသည် အထူးသဖြင့် မာကျောပြီး တစ်ယူသန်၍ မိုက်မဲသည့်အပြင် ခေါင်းမာသည်ကို သင် မြင်တွေ့ရသည်။ ပုံမှန်လူတစ်ဦးအတွက် လက်ခံရန် အလွန် လွယ်ကူကြောင်း ထင်ရှားသော မှန်ကန်သည့် ကိစ္စရပ်တစ်ခု သို့မဟုတ် မှန်ကန်သည့် အတွေးနှင့် အမြင်တစ်ခုသည် ၎င်းတို့နှင့် ပတ်သက်လာသောအခါတွင်မူ များစွာသော အတားအဆီးများ ပါဝင်လျက် လက်ခံရန် အလွန် ခက်ခဲသွားသည်။ ယင်းက သင့်ကို ရယ်ရခက် ငိုရခက် ဖြစ်စေပြီး ဤလူသည် အလွန် ဒုက္ခပေးကြောင်း သင် ခံစားရသည်၊ “အဘယ်ကြောင့် ဤမျှ ရိုးရှင်းသော ကိစ္စရပ်တစ်ခုက သူတို့နှင့်ကြုံသောအခါ ခက်ခဲသော ပြဿနာတစ်ခု ဖြစ်သွားရသနည်း။ ၎င်းတို့သည် လူသားများပင် ဟုတ်ကြသေးသလော” ဟူ၍ ဖြစ်သည်။ မှန်ကန်သော ကိစ္စရပ်တစ်ခု သို့မဟုတ် မှန်ကန်သော အမြင်တစ်ခုကို ၎င်းတို့အား လက်ခံစေခြင်းသည် ဝံပုလွေတစ်ကောင်ကို အသားစွန့်လွှတ်ပြီး ဟင်းသီးဟင်းရွက်အမျိုးမျိုးကို စားစေခြင်းကဲ့သို့ ပင်ပန်းကြီးစွာသော အလုပ်ဖြစ်ပေသည်။ ယင်းသည် ၎င်းတို့၏ အမျိုးအစားကို ပြောင်းလဲရန် တောင်းဆိုခြင်းနှင့် ညီမျှသည်၊ ထိုမျှ ခက်ခဲလှသည်။ သေးငယ်သော ကိစ္စရပ်အချို့အတွက် သင်သည် အချိန်များစွာကို အသုံးပြု၍ ရှင်းပြပြီး ယင်းကို လက်ခံရန် ၎င်းတို့အား အင်မတန်ကြိုးစားပမ်းစား ဖျောင်းဖျရသော်လည်း အခြားကိစ္စရပ်တစ်ခု ပေါ်ပေါက်လာသောအခါတွင်မူ ၎င်းတို့၏ မာကျောသော စိတ်သဘောထားသည် တစ်ဖန် ထင်ရှားပေါ်လွင်လာပြီး ၎င်းတို့၏ လွဲချော်သော သဘောပေါက်နားလည်နိုင်စွမ်းနှင့် ခေါင်းမာမှုကို ပြသခြင်းအပြင် မိုက်မဲခြင်း၊ ခေါင်းမာခြင်းနှင့် အယူအဆဟောင်းများကို စွဲကိုင်ထားခြင်းတို့ဖြင့် အထူးသဖြင့် သိသာထင်ရှားသော နည်းလမ်းဖြင့် ထင်ရှားလာသည်။ သင်သည် ထိုသို့သော လူများနှင့် ပို၍ ထိတွေ့ဆက်ဆံပြီး ပို၍ ထိုးထွင်းသိမြင်လာသည်နှင့်အမျှ လူတို့၏ အနှစ်သာရများသည် ကွဲပြားကြောင်း သင် ရှာဖွေတွေ့ရှိလိမ့်မည်။ ထိုသို့သော လူများ၏ အနှစ်သာရနှင့် ပတ်သက်လာသောအခါ သင်သည် အရေးမပါသော ကိစ္စရပ်အချို့နှင့်ပတ်သက်၍ ၎င်းတို့ကို နားလည်စေရန်နှင့် အမှုအရာများကို အသေအချာ ရှင်းပြရန် ကြီးမားလှသော အားထုတ်မှုကို အသုံးပြုရကောင်း ရနိုင်ပြီး နောက်ဆုံးတွင် အလွန် ခက်ခဲစွာဖြင့် အချို့သော ရလဒ်များကို ရရှိပေမည်။ သို့သော် ရှုထောင့်အမြင်နှင့် ရပ်တည်ချက်ဆိုင်ရာ ကိစ္စရပ်များ သို့မဟုတ် အဓိကကျသော ကိစ္စရပ်များနှင့် ပတ်သက်လာသောအခါတွင်မူ သင်သည် ၎င်းတို့နှင့် မည်သည့်အခါမျှ ဆက်သွယ်ပြောဆိုနိုင်မည် မဟုတ်ပေ။ ထိုအချိန်တွင် လူများအတွက် အမျိုးအစားများ ရှိကြောင်းနှင့် လူတိုင်း၏ အမျိုးအစားသည် ကွဲပြားကြောင်း သင် သိရှိလိမ့်မည်။ လူနှစ်ဦးသည် ချောမွေ့စွာ ဆက်သွယ်ပြောဆိုနိုင်ခြင်း မရှိပါက သို့မဟုတ် အတူတကွ သဟဇာတဖြစ်စွာ ပူးပေါင်းဆောင်ရွက်နိုင်ခြင်း မရှိပါက မည်သည့်ကိစ္စရပ်ကိုမဆို ဆွေးနွေးသောအခါ ၎င်းတို့၏ ရှုထောင့်အမြင်များအပေါ် သဟဇာတဖြစ်မှုနှင့် တူညီသောသဘောထားကို လျင်မြန်စွာ မရရှိနိုင်ပါက ၎င်းတို့သည် မတူညီသော အမျိုးအစားများ ဖြစ်ကြသည်။ အဘယ်ကြောင့်ဆိုသော် မည်သည့်အရာမှန်သည်နှင့် မည်သည့်အရာမှားသည်ကို မသိသော လူစားမျိုးသည် ၎င်းတို့၏ လူ့သဘာဝတွင် အမှားအမှန်ကို ပိုင်းခြားသိမြင်နိုင်သည့် စွမ်းရည်မရှိသောကြောင့် ၎င်းတို့သည် သိသာထင်ရှားစွာ မှန်ကန်သော အတွေးများနှင့် အမြင်များ၊ မှန်ကန်သော စကားများနှင့် မှန်ကန်သော ကိစ္စရပ်များသည် အဘယ်ကြောင့် မှန်ကန်သည်ကိုဖြစ်စေ၊ ၎င်းတို့၏ မှန်ကန်မှုသည် မည်သည့်နေရာတွင် တည်ရှိသည်ကိုဖြစ်စေ မည်သည့်အခါမျှ သဘောပေါက်မည်မဟုတ်သောကြောင့် ဖြစ်သည်။ ၎င်းတို့က “အဘယ်ကြောင့် သင် ပြောဆိုသည့်အရာက မှန်ကန်ရသနည်း။ အဘယ်ကြောင့် ကျွန်ုပ် ပြောဆိုသည့်အရာက မမှန်ကန်ရသနည်း။ သင် ပြောဆိုသည့်အရာက မည်သို့များ အတိအကျ မှန်ကန်နေသနည်း” ဟု ဆိုကြလိမ့်မည်။ တစ်ခါတစ်ရံတွင် သင် ပြောဆိုသည့်အရာ မှန်ကန်ကြောင်း သက်သေပြရန် သင်သည် အချက်အလက်များကို တင်ပြပြီး အမှုအရာများကို ကျိုးကြောင်းဆင်ခြင် ပြောဆိုပြရသည်၊ ဥပမာများစွာ ပေးပြီး နှိုင်းယှဉ်ခိုင်းနှိုင်းချက်များစွာ ပြုလုပ်ရကာ များစွာသော ဒုက္ခကို ဖြတ်သန်းပြီး တော်တော်လေး အချိန်ပေးစဉ်းစားပြီးမှသာ ကိစ္စရပ်တစ်ခုကို ၎င်းတို့အား အသေအချာ ရှင်းပြနိုင်သည်။ နောက်ဆုံး၌ ထိုသို့ လုပ်ဆောင်ပြီးနောက်တွင် ပေါ်ပေါက်လာသော နောက်ကိစ္စရပ်တစ်ခုကို ၎င်းတို့အား အသေအချာ ရှင်းပြရန် များစွာသော အတွေးအခေါ်ကို ရင်းနှီးမြှုပ်နှံပြီး များစွာသော ဒုက္ခကို ဖြတ်သန်းရဦးမည် ဖြစ်သည်။ သင်သည် ဤသို့ အစဉ်သဖြင့် လုပ်ဆောင်ပါက အချိန်ကြာလာသည်နှင့်အမျှ ထိုသို့ လုပ်ဆောင်ခြင်းသည် လူတစ်ဦး၏ အမျိုးအစားကို နောက်ဆုံးတွင် မပြောင်းလဲနိုင်ကြောင်းနှင့် သင်သည် အချည်းနှီး လုပ်ဆောင်နေခဲ့ခြင်းဖြစ်ကြောင်း ရှာဖွေတွေ့ရှိလိမ့်မည်။ သင်သည် အားထုတ်မှုများစွာကို အသုံးပြုပြီး ၎င်းတို့အပေါ် ကြီးမားသော မျှော်လင့်ချက်ကို ထားရှိလျှင်ပင် သင် ရရှိမည့် ရလဒ်များသည် အလွန် သေးငယ်လိမ့်မည်၊ အဘယ်ကြောင့်ဆိုသော် မည်သူမျှ လူတစ်ဦး၏ အမျိုးအစားကို မပြောင်းလဲနိုင်သောကြောင့် ဖြစ်သည်။ တစ်စုံတစ်ဦးသည် အမှားအမှန်ကိုပင် မသိပါက ၎င်းတို့၏ အမျိုးအစားကို ပြောင်းလဲနိုင်သည့် နည်းလမ်းတစ်ခုတည်းသာ ရှိသည်၊ ယင်းမှာ ၎င်းတို့သည် တစ်ဖန် လူဝင်စားဖို့ ၎င်းတို့၏ မူလပုံစံသို့ ပြန်သွားရန် ဖြစ်သည်။ ၎င်းတို့ ကံကောင်းပါက ၎င်းတို့သည် လူသားတစ်ဦးအဖြစ် လူဝင်စားလိမ့်မည်၊ ၎င်းတို့ ကံမကောင်းဘဲ လူသားမဟုတ်သော အခြားတစ်စုံတစ်ခုအဖြစ် တစ်ဖန် လူဝင်စားပါက ထိုသို့သော လူများအား မည်သည့်အရာမှန်သည်နှင့် မည်သည့်အရာမှားသည်ကို သိရှိစေရန် မျှော်လင့်ချက် ရှိနေဦးမည် မဟုတ်ပေ။ ဤသည်မှာ ပကတိအခြေအနေပင် ဖြစ်လေသည်။

လူ့သဘာဝ၏ အရည်အသွေးများ မရှိသော ဤလူစားမျိုးသည် အခြားသူများနှင့် ပေါင်းသင်းဆက်ဆံရာတွင် အခြားသော ထူးခြားသည့်လက္ခဏာတစ်ခု ရှိသည်၊ ၎င်းတို့သည် အခြားလူတိုင်းတွင် အမျိုးမျိုးသော အမှားများကို ထောက်ပြနိုင်သော်လည်း ၎င်းတို့တွင် ဤတူညီသော အမှားများ ရှိသောအခါတွင်မူ ၎င်းတို့သည် အမှားများဖြစ်ကြောင်း မည်သည့်အခါမျှ ဝန်မခံကြပေ။ ၎င်းတို့သည် အခြားသူများတွင် မည်သည့် အားသာချက် သို့မဟုတ် ကောင်းကွက်ကိုမျှ မမြင်နိုင်ကြပေ၊ ၎င်းတို့သည် ထိုလူတို့၏ အမှားများကိုသာ ထောက်ပြပြီး ထိုသူတို့၏ အားနည်းချက်များကို ဖော်ထုတ်ကာ ဤအရာကို အခြားသူများက ၎င်းတို့နှင့် သဟဇာတဖြစ်စွာ ပူးပေါင်းဆောင်ရွက်နိုင်ခြင်းမရှိဟု ဆိုရန်နှင့် သဟဇာတဖြစ်စွာ ပူးပေါင်းဆောင်ရွက်နိုင်စွမ်း မရှိခြင်းသည် အခြားသူများ၏ အမှားသာဖြစ်ပြီး ၎င်းတို့ကိုယ်တိုင်မှာမူ လုံးဝ အမှားမရှိသကဲ့သို့ မိမိတို့ကိုယ်ကို သိရန် လိုအပ်သူများမှာ အခြားသူများသာဖြစ်သည်ဟု ဆိုရန် အကြောင်းပြချက်အဖြစ် အသုံးပြုကြသည်။ ဤနေရာတွင် ပြဿနာမှာ အဘယ်အရာ ဖြစ်သနည်း။ ကျင့်ကြံပြုမူရာတွင်လည်းကောင်း၊ အမှုအရာများကို ကိုင်တွယ်ရာတွင်လည်းကောင်း ထိုသို့သော လူများသည် အခြားသူများကို ဆင်ခြင်တုံတရားဖြင့် မည်သည့်အခါမျှ မဆက်ဆံနိုင်သည့်အပြင် ၎င်းတို့၏ ကိုယ်ပိုင်ပြဿနာများကိုလည်း ဆင်ခြင်တုံတရားဖြင့်၊ မှန်ကန်စွာနှင့် တရားမျှတသော နည်းလမ်းဖြင့် မဆက်ဆံနိုင်ကြပေ။ ကိစ္စရပ်များကို ကိုင်တွယ်ရာတွင်နှင့် လူများကို ဆက်ဆံရာတွင် ၎င်းတို့၏ သဘောထားသည် မှန်ကန်သည်ဟု သင်တို့ ပြောမည်လော သို့မဟုတ် မမှန်ကန်ဟု သင်တို့ ပြောမည်လော။ (မမှန်ကန်ပါ။) သို့သော် ၎င်းတို့ ဤအရာကို သိကြသလော။ (မသိကြပါ။) ၎င်းတို့သည် အခြားသူများကို ကိုယ်ကျင့်တရားအရ သာလွန်မြင့်မြတ်သည့် နေရာမှ အစဉ်သဖြင့် အကဲဖြတ်ပြီး ရှုမြင်ကြသည်။ အခြားသူများကို ၎င်းတို့ ရှုမြင်ပုံနှင့် ထိုသို့ ရှုမြင်သည့် ရှုထောင့်သည် အခြားသူများကို ပိုင်းခြားသိမြင်ရန် ၎င်းတို့၏ ကိုယ်ပိုင် “အမှားအမှန်” ဟု ခေါ်ဆိုသည့်အရာကို အသုံးပြုခြင်း ပါဝင်သည်။ ၎င်းတို့သည် အခြားသူများ လုပ်ဆောင်သမျှကို မှားယွင်းပြီး ၎င်းတို့ထက် နိမ့်ကျသည်ဟု မြင်ကြသည်။ အငြင်းပွားမှုတစ်ခု ပေါ်ပေါက်လာပြီး ၎င်းတို့ သဟဇာတဖြစ်စွာ ပူးပေါင်းဆောင်ရွက်နိုင်ခြင်း မရှိပါက ယင်းသည် အခြားသူများ၏ ပြဿနာသာဖြစ်ပြီး အခြားသူများကြောင့် ဖြစ်ရသည်ဟုလည်းကောင်း၊ အခြားသူများတွင် ဖောက်ပြန်ပျက်စီးသော စိတ်သဘောထားများ ရှိသည်ဟုလည်းကောင်း၊ အပြောင်းအလဲများ ပြုလုပ်ပြီး ပြောင်းလဲရမည်မှာ အခြားသူများသာ ဖြစ်သည်ဟုလည်းကောင်း ၎င်းတို့ ယုံကြည်ကြသည်။ ၎င်းတို့သည် အခြားသူများကို ကောင်းကွက်တစ်ခုတလေမျှမရှိဘဲ အမှားများနှင့် ပြဿနာများဖြင့် ပြည့်နေသည်ဟု မြင်ပြီး မိမိတို့ကိုယ်ကိုမူ ကောင်းကွက်များဖြင့် ပြည့်လျှံနေကာ အမှားတစ်စက်မျှ မရှိဟု ရှုမြင်ကြသည်။ ထိုသို့သော လူများတွင် ဆင်ခြင်တုံတရား ရှိသည်ဟု သင် ပြောမည်လား။ (မရှိပါ။) ဆင်ခြင်တုံတရားမရှိသော လူများ၏ မျက်စိများသည် မည်သည့်ရည်ရွယ်ချက်အတွက် အသုံးဝင်သနည်း။ (အသုံးမဝင်ပါ။) ၎င်းတို့သည် လူအမျိုးမျိုးတွင်ရှိသော အားသာချက်များနှင့် ကောင်းကွက်များကို မမြင်နိုင်ကြပေ။ ဆန့်ကျင်ဘက်အားဖြင့် ၎င်းတို့သည် အခြားသူများ၏ အားနည်းချက်များကို အမိအရဖမ်းဆုပ်ပြီး အဆမတန် ချဲ့ကားပြောဆိုကြသည်၊ အမှန်တွင် ထိုအရာများသည် အားနည်းချက်များ ဖြစ်ချင်မှ ဖြစ်မည်ဖြစ်သည်။ ပြဿနာများ မပေါ်ပေါက်ပါက အမှုအရာများ အဆင်ပြေနေသော်လည်း ပြဿနာတစ်ခု ပေါ်ပေါက်လာသည်နှင့်တစ်ပြိုင်နက် ၎င်းတို့သည် အခြားတစ်ဖက်၏ အားနည်းချက်များကို အမိအရဖမ်းဆုပ်ပြီး လက်မလွှတ်ဘဲ “သင်က ကျွန်ုပ်ထက် မည်သည့်နည်းလမ်းဖြင့် ပိုကောင်းသနည်း။ သင်က ကျွန်ုပ်ထက် ပိုကောင်းပါက အဘယ်ကြောင့် ဤပြဿနာ ဖြစ်ပွားနေဆဲ ဖြစ်သနည်း” ဟု ဆိုကြသည်။ ၎င်းတို့၏ နက်ရှိုင်းစွာ အမြစ်တွယ်နေသော ဆန့်ကျင်မှုသည် ပေါက်ကွဲထွက်လာပြီး ၎င်းတို့၏ စစ်မှန်သော စိတ်အတွင်းပိုင်း ရှုထောင့်အမြင်များ အားလုံးသည် ပေါ်လွင်ထင်ရှားလာသည်။ ၎င်းတို့သည် လူများ၊ ဖြစ်ရပ်များနှင့် အမှုအရာများကို ဆင်ခြင်တုံတရားဖြင့် မည်သည့်အခါမျှ မရှုမြင်ကြပေ။ ၎င်းတို့၏ အမြင်တွင် အခြားသူများထံမှ မည်သည့် သရုပ်သကန်မဆိုသည် ပြဿနာတစ်ခု၊ အမှားတစ်ခု ဖြစ်သည်။ ၎င်းတို့၏ အတွေးများနှင့် အမြင်များအတိုင်းဆိုလျှင် ထိုအရာများထဲမှ တစ်ခုမျှ စံချိန်မမီပေ၊ အားလုံးသည် မှားယွင်းသည်၊ အားလုံးသည် အပျက်သဘောဆောင်သော အရာများဖြစ်ပြီး အားလုံးသည် ၎င်းတို့ ဝေဖန်ရန် အသုံးပြုဖို့အတွက် နိုင်ကွက်များ ဖြစ်ကြသည်။ ထိုသို့သော လူများကို ဆက်ဆံရန် ခက်ခဲသည်။ ၎င်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကို မပိုင်ဆိုင်ကြသောကြောင့် ၎င်းတို့၏ စိတ်နှလုံး နက်ရှိုင်းသောနေရာတွင် ၎င်းတို့၏ “အမှားအမှန်” ဟု ခေါ်ဆိုသည့်အရာသည် ၎င်းတို့ မှန်ကန်သည်ဟု ထင်သည့် မည်သည့်အရာမဆို မှန်ကန်ပြီး ၎င်းတို့ မမှန်ကန်ဟု ထင်သည့် မည်သည့်အရာမဆို မမှန်ကန်ကြောင်းကိုသာ ဆိုလိုသည်။ ၎င်းတို့သည် လူများ၊ ဖြစ်ရပ်များနှင့် အမှုအရာများ၏ မှန်ကန်မှုကို မိမိတို့၏ ကိုယ်ပိုင်အကဲဖြတ်မှုနှင့် နှစ်သက်မှုများအပေါ် အခြေခံ၍လည်းကောင်း၊ မိမိတို့၏ ကိုယ်ပိုင်အကျိုးစီးပွားများအပေါ် အခြေခံ၍လည်းကောင်း အကဲဖြတ်ကြသည်။ ၎င်းတို့သည် လူများနှင့် အမှုအရာများကို တရားမျှတစွာ ရှုမြင်မည်မဟုတ်ပေ။ ၎င်းတို့ မကြိုက်နှစ်သက်သော၊ သဟဇာတမဖြစ်သော၊ အကျိုးမရှိသော သို့မဟုတ် အထင်သေးသော မည်သည့်အရာကိုမဆို ဆွေးနွေးခွင့် တစ်ခုတလေမျှ မပေးဘဲ မှားယွင်းပြီး ဆိုးသည်ဟု ယေဘုယျအားဖြင့် သတ်မှတ်ကြသည်။ ထိုသို့သော လူများသည် ဆက်ဆံရန် ခက်ခဲသည်သာမက ကြောက်မက်ဖွယ်လည်း ကောင်းသည်။ သင့်ပတ်ဝန်းကျင်တွင် ထိုသို့သော လူတစ်ဦး ရှိပါက ၎င်းတို့၏ အတွေးများနှင့် အမြင်များအားလုံး ဖော်ပြခံရသည်နှင့်တစ်ပြိုင်နက် ၎င်းတို့၏ စရိုက်သည် အပြည့်အဝ ပေါ်လွင်ထင်ရှားလာသည်။ ၎င်းတို့၏ စိတ်ဝိညာဉ် နက်ရှိုင်းသောနေရာတွင် အတိအကျ မည်သည့်အရာ ရှိသည်၊ ၎င်းတို့ အတိအကျ မည်သည့်အရာကို ချစ်မြတ်နိုးသည်၊ ၎င်းတို့၏ လိုအပ်ချက်များ အတိအကျမှာ အဘယ်အရာဖြစ်သည်နှင့် ၎င်းတို့ အတိအကျ မည်သည့်အရာကို လိုက်စားသည်ကို သင် မြင်တွေ့နိုင်သည်။ ၎င်းတို့တွင် ဤအရာများကို မြင်တွေ့ခြင်းက သင့်ကို ၎င်းတို့အား တစ်သက်တာအတွက် စက်ဆုပ်ရွံရှာစေနိုင်သည်။ အမှန်ပင်၊ ၎င်းတို့၏ ဤပြဿနာများအားလုံး ပေါ်လွင်ထင်ရှားလာသောအခါ သင်သည် ၎င်းတို့၏ လွဲချော်သော သဘောပေါက်နားလည်နိုင်စွမ်းကဲ့သို့သော ၎င်းတို့၏ သရုပ်သကန်များနှင့် ၎င်းတို့၏ မာကျောသော စိတ်သဘောထားကြောင့် ၎င်းတို့ ထုတ်ဖော်ပြသသော ခေါင်းမာခြင်း၊ မိုက်မဲခြင်း၊ တစ်ယူသန်ခြင်းနှင့် လွဲမှားမှုများဆီသို့ ယိမ်းယိုင်တတ်ခြင်းတို့နှင့်ပတ်သက်၍ အဖြေကို ရရှိလိမ့်မည်။ ဤအဖြေမှာ အဘယ်အရာ ဖြစ်သနည်း။ ယင်းမှာ ထိုသို့သော လူများသည် ပုံမှန်လူ့သဘာဝကို မပိုင်ဆိုင်ကြခြင်းပင် ဖြစ်သည်၊ ဆိုလိုသည်မှာ ၎င်းတို့သည် လူသားတစ်ဦး၏ အသိစိတ်နှင့် ဆင်ခြင်တုံတရားကို မပိုင်ဆိုင်ကြပေ၊ ၎င်းတို့သည် လူသားများ မဟုတ်ကြပေ။ ၎င်းတို့တွင် အသိစိတ်နှင့် ဆင်ခြင်တုံတရား အနည်းငယ် ရှိခဲ့ပါက ၎င်းတို့သည် လွဲမှားသော ကျိုးကြောင်းဆင်ခြင်မှုကို အမိအရဖမ်းဆုပ်ပြီး ယင်းကို မှန်ကန်သည့်အလား ပြောဆိုကြမည်မဟုတ်ပေ။ ဘုရားသခင်ကို ယုံကြည်ရာတွင် တရားဒေသနာများစွာကို နားထောင်ပြီးဖြစ်သဖြင့် ၎င်းတို့သည် အနည်းဆုံး သမ္မာတရား အနည်းငယ်ကို နားလည်သင့်ပြီး အမှုအရာများအပေါ် ၎င်းတို့၏ ရှုထောင့်အမြင်များသည် အတော်အတန် ပြောင်းလဲသင့်သည်။ သို့ဆိုလျှင် အဘယ်ကြောင့် ၎င်းတို့သည် အမှုအရာများကို ဘာသာတရား မရှိသူများ၏ ရှုထောင့်အမြင်များကို အသုံးပြု၍ ရှုမြင်နေဆဲဖြစ်သနည်း၊ မှားယွင်းသော ရှုထောင့်အမြင်များနှင့် လွဲမှားသော ကျိုးကြောင်းဆင်ခြင်မှုကို မှန်ကန်သည်၊ သမ္မာတရား ဖြစ်သည်ဟု သဘောထားပြီး သမ္မာတရား၊ အပြုသဘောဆောင်သော အရာများနှင့် မှန်ကန်သော အရာများကိုပင် အပျက်သဘောဆောင်သော အရာများအဖြစ် အဘယ်ကြောင့် ပြစ်တင်ရှုတ်ချနေဆဲ ဖြစ်သနည်း။ ၎င်းတို့၏ မှားယွင်းသော အတွေးများနှင့် အမြင်များ ပေါ်လွင်ထင်ရှားလာသောအခါ သင်သည် အဖြေကို ရရှိသည်။ ၎င်းတို့သည် ဘဝတွင် အဖြူကို အမည်း၊ အမည်းကို အဖြူ ပြောင်းပြီး အချက်အလက်များကို ပြုပြင်ပြောင်းလဲထားသော အရာများစွာကို ပြောဆိုနိုင်ခြင်းမှာ အံ့ဩစရာမဟုတ်ပေ၊ ယင်းမှာ ၎င်းတို့ သမ္မာတရားကို လုံးဝ လက်မခံခြင်းကြောင့် ဖြစ်သည်။ ၎င်းတို့တွင် သမ္မာတရားကို အလွန်အမင်း မနှစ်မြို့ခြင်း ပင်ကိုအရည်အသွေး ရှိသောကြောင့် ၎င်းတို့ ထိုအရာများကို ထုတ်ဖော်ခြင်းသည် ယုတ္တိရှိလေသည်။ ဤသည်မှာ ၎င်းတို့၏ မိဘများက ၎င်းတို့ကို သင်ကြားပေးပုံကြောင့် မဟုတ်သည့်အပြင် ပတ်ဝန်းကျင်၏ လွှမ်းမိုးမှုကြောင့်လည်း မဟုတ်၊ လူ့အဖွဲ့အစည်းက ၎င်းတို့ကို သင်ကြားပေးသည့်အရာကြောင့် ပို၍ပင် မဟုတ်ပေ၊ ဤသည်မှာ ၎င်းတို့၏ လူ့သဘာဝ အရည်အသွေး ဖြစ်သည်။ ၎င်းတို့သည် သမ္မာတရားကို အလွန်အမင်း မနှစ်မြို့ကြပေ၊ ၎င်းတို့တွင် ဤပင်ကိုအရည်အသွေး ရှိသည်။ လူတစ်ဦး ချစ်မြတ်နိုးသည့်အရာ၊ ၎င်းတို့ ထုတ်ဖော်ပြသသော လူ့သဘာဝအမျိုးအစား၊ နေ့စဉ်ဘဝတွင် ၎င်းတို့ သဘာဝအတိုင်း ထုတ်ဖော်ပြသသည့်အရာနှင့် ဘဝတွင် ၎င်းတို့၏ သာမန်အခြေအနေမှာ အဘယ်အရာဖြစ်သည်၊ ဤအရာအားလုံးသည် လူတစ်ဦး၏ ပင်ကိုအရည်အသွေးများအပေါ် မူတည်သည်။ မည်သူမျှ လူတစ်ဦး၏ ပင်ကိုအရည်အသွေးများကို မပြောင်းလဲနိုင်ပေ။ မြွေတစ်ကောင်ကဲ့သို့ပင် ကောက်ကွေ့သော ပင်ကိုအရည်အသွေးရှိသောကြောင့် ၎င်းသည် ဖြောင့်တန်းစွာ မည်သည့်အခါမျှ တွားသွားမည်မဟုတ်ပေ။ ဂဏန်းတစ်ကောင်ကဲ့သို့ပင် ၎င်းသည် ဘေးတိုက် လျှောက်လှမ်းပြီး သင်က ၎င်းကို ကျဉ်းမြောင်းသော နေရာတွင် ထားလျှင်ပင် ၎င်းသည် ဘေးတိုက်ပင် လျှောက်လှမ်းနေဦးမည် ဖြစ်သည်။ ဤသည်တို့မှာ ၎င်းတို့၏ ပင်ကိုအရည်အသွေးများဖြစ်ပြီး ပင်ကိုအရည်အသွေးများကို မပြောင်းလဲနိုင်ပေ။ လူတစ်ဦးသည် အမှားအမှန်ကို မပိုင်းခြားနိုင်ပါက သို့မဟုတ် အမှားအမှန်ကို မသိနိုင်ပါက ဤထူးခြားသော လက္ခဏာသည် ၎င်းတို့တွင်ရှိသော ပင်ကိုအရည်အသွေးတစ်ခုဖြစ်သည်ဟု ဆိုနိုင်သည်။ ၎င်းတို့တွင် ဤပင်ကိုအရည်အသွေး ရှိသောကြောင့် ၎င်းတို့သည် ၎င်းတို့၏ နေ့စဉ်ဘဝတွင် ယင်းနှင့် သက်ဆိုင်သော အရာများစွာကို သဘာဝအတိုင်း ထုတ်ဖော်ပြသကြသည်၊ ဤသည်မှာ အလွန် သဘာဝကျလေသည်။

အချို့လူတို့သည် ခံစားချက်များနှင့်ပတ်သက်၍ဖြစ်စေ၊ အမှုအရာများကို ကိုင်တွယ်ခြင်းနှင့်ပတ်သက်၍ဖြစ်စေ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိကြပေ။ ထိုနည်းတူ ယောက်ျားနှင့်မိန်းမကြား ကျင့်ကြံပြုမူခြင်းနှင့်ပတ်သက်၍လည်း မည်သည့်အရာက မှန်ကန်ပြီး မည်သည့်အရာက မှားယွင်းသည်ကို ၎င်းတို့ မသိကြပေ။ ဥပမာအားဖြင့် ဆန့်ကျင်ဘက်လိင်နှင့် ပေါင်းသင်းဆက်ဆံရာတွင် မည်သို့ကင်းကင်းနေရမည်ကိုဖြစ်စေ၊ မည်သည့်အကြောင်းအရာများ၊ မှတ်ချက်စကားများနှင့် ပြုမူပုံများကို ရှောင်ကြဉ်ရမည်ကိုဖြစ်စေ၊ ၎င်းတို့၏ နေ့စဉ်စကားပြောဆိုခြင်းနှင့် ကျင့်ကြံပြုမူခြင်းတို့တွင် မည်သည့်အသေးစိတ်အချက်များကို အာရုံစိုက်ရမည်ကိုဖြစ်စေ ၎င်းတို့ မသိကြပေ။ ဤသည်မှာ နားလည်ရန် ခက်ခဲသောအရာဖြစ်သည်။ ပုံမှန်လူများသည် ဆန့်ကျင်ဘက်လိင်နှင့် ပေါင်းသင်းရာတွင် စည်းများ ရှိရမည်ကို မသိကြသလော။ (သိကြပါသည်။) ဤသည်မှာ သင်ကြားပေးရန် လိုအပ်သည့်အရာတစ်ခုလော။ လူတစ်ဦး ကလေးဘဝတွင်ရှိစဉ် ၎င်းတို့၏ မိဘများက ဤအရာကို သင်ကြားပေးရန် လိုအပ်ကောင်းလိုအပ်မည် ဖြစ်သော်လည်း လူတစ်ဦး တဖြည်းဖြည်း ကြီးပြင်းလာပြီး အသိတရားဝင်လာသည်နှင့်အမျှ ၎င်းတို့၏ မိသားစု သို့မဟုတ် လူ့အဖွဲ့အစည်း၏ သင်ကြားပေးရန်မလိုဘဲ ဤအရာများကို အလိုအလျောက် သိလာကြသည်။ ယင်းမှာ မွေးရာပါအရာတစ်ခု ဖြစ်သည် မဟုတ်လော။ ယောက်ျားနှင့်မိန်းမကြားတွင် စည်းများရှိသည်ကို သိခြင်းသည် လူ့သဘာဝ၏ အရည်အသွေးတစ်ခု ဖြစ်သည်။ လူ့သဘာဝ၏ အရည်အသွေးများတွင် အသိစိတ်နှင့် ဆင်ခြင်တုံတရားတို့ ပါဝင်သောကြောင့် လူတို့သည် ရှက်စိတ်ရှိခြင်း ဟူသည်မှာ အဘယ်အရာဖြစ်သည်ကို သေချာပေါက် သိကြသည်။ သင်သည် ရှက်စိတ်ရှိပါက ဆန့်ကျင်ဘက်လိင်ကို မည်သို့ဆက်ဆံရမည်ကို သင်သိပေမည်။ သင်မသိဘဲ ရှက်စိတ်မရှိဘဲ ပြုမူပါက မည်သည့်ပြုမူပုံက မှန်ပြီး မည်သည့်ပြုမူပုံက မှားသည်ကိုလည်းကောင်း၊ မည်သည့်ပြုမူပုံက သင့်လျော်ပြီး ဆင်ခြင်တုံတရား ရှိသည်ကိုလည်းကောင်း၊ မည်သည့်ပြုမူပုံက လွန်ကဲပြီး စည်းကျော်သည်ကိုလည်းကောင်း မသိပါက သင်၏ လူ့သဘာဝတွင် ပြဿနာတစ်ခု ရှိနေပြီဖြစ်သည်။ အကြောင်းမှာ ဤသည်မှာ ပုံမှန်လူတစ်ဦး အနည်းဆုံး သိသင့်သည့်အရာတစ်ခု ဖြစ်သောကြောင့်ဖြစ်သည်။ လူတစ်ဦးသည် ဤအရာများကို သိပြီး ယင်းတို့ကို စွဲကိုင်ထားနိုင်ပါက ထိုသူသည် လူ့သဘာဝ၏ အသိစိတ်နှင့် ဆင်ခြင်တုံတရားကို ပိုင်ဆိုင်သည်။ လူတစ်ဦးသည် ဤအရာများထဲမှ တစ်ခုကိုမျှ မသိဘဲ အခြားသူများ၏ သတိပေးခြင်းနှင့် ချုပ်တည်းခြင်းကိုပင် လိုအပ်နေသေးပါက ဤလူစားမျိုးတွင် ပြဿနာကြီးတစ်ခု ရှိနေပြီဖြစ်သည်။ အထူးသဖြင့် လူတစ်မျိုးရှိပြီး ၎င်းတို့သည် အခြားသူများကြားတွင် ရှိနေသည့်အခါ လိင်တူသူများနှင့် မထိုင်ဘဲ ဆန့်ကျင်ဘက်လိင်၏ ဘေးတွင် တကူးတက ထိုင်တတ်ကြပြီး ၎င်းတို့နှင့် အလွန်နီးကပ်စွာ နေတတ်ကြသည်၊ ၎င်းတို့သည် ဤအရာကို ရှောင်ရှားရန် မကြိုးစားကြပေ။ အခြားသူများက ထိုသို့သောလူတစ်ဦးကို သတိပေးသောအခါ ၎င်းတို့က “တစ်ဦးနှင့်တစ်ဦး နီးကပ်စွာ ထိုင်ခြင်းသည် အဘယ်မှာ မှားနေသနည်း။ လူအများရှေ့တွင် ကျွန်ုပ်တို့ မည်သည့်အရာများ လုပ်နိုင်မည်နည်း။ ကျွန်ုပ်သည် အရွယ်ရောက်ပြီးသား လူကြီးတစ်ယောက်ဖြစ်သည်။ ကျွန်ုပ်ကို သင် စောင့်ကြည့်ရန် လိုအပ်သလော။ အဘယ်ကြောင့်များ သင်သည် ကျွန်ုပ်ကိုသာ အစဉ်သဖြင့် ရွေးပြီး ပြောဆိုနေရသနည်း” ဟု ပြောဆိုလျက် ယင်းကို ထူးဆန်းသည်ဟုပင် ထင်ကြသည်။ ၎င်းတို့တွင် “လူအများရှေ့တွင် ကျွန်ုပ်တို့ အဘယ်အရာများ လုပ်နိုင်စရာ ရှိသနည်း” ဟု ပြောဆိုရလောက်အောင်ပင် သတ္တိရှိကြသည်၊ ၎င်းတို့တွင် ရှက်စိတ် တစ်စုံတစ်ရာ ရှိသလော။ (မရှိပါ။) ပြဿနာမှာ ၎င်းတို့ အမှန်တကယ် တစ်စုံတစ်ခု လုပ်ရမည်ဟူသော ကိစ္စလော။ သို့မဟုတ် ၎င်းတို့ တစ်စုံတစ်ရာ မလုပ်သရွေ့ ယောက်ျားနှင့်မိန်းမကြားရှိ စည်းများကို စောင့်ထိန်းရန် မလိုအပ်ဟူသော ကိစ္စလော။ ယောက်ျားနှင့်မိန်းမကြားတွင် ကွဲပြားခြားနားမှု မရှိသလော။ (ရှိပါသည်။) ထိုသို့ဖြစ်သောကြောင့် ၎င်းတို့ကြားတွင် စည်းများ ထားရှိသင့်ပြီး ဤစည်းများကို ထိန်းသိမ်းခြင်းသည် လူ့သဘာဝအတွင်းရှိ ရှက်စိတ်အားဖြင့် တွန်းအားပေးခြင်းခံရသည်။ သင်သည် ရှက်စိတ်ရှိပါက ဆန့်ကျင်ဘက်လိင်နှင့် ပေါင်းသင်းဆက်ဆံသည့်အခါ အလွန်သဘာဝကျစွာ စည်းများကို ထိန်းသိမ်းလိမ့်မည်။ သင့်ကို အခြားသူများ ကြီးကြပ်ရန် မလိုအပ်သည့်အပြင် ပတ်ဝန်းကျင်၏ ချုပ်တည်းမှုကိုလည်း ခံရန် မလိုအပ်ပေ၊ သင်ကိုယ်တိုင် ယင်းကို လုပ်ဆောင်နိုင်သည်။ သင်သည် ဤရှက်စိတ် အနည်းငယ်မျှပင် ကင်းမဲ့ပြီး သင့်ကို အခြားသူများ စောင့်ကြည့်ရန်နှင့် သတိပေးရန် လိုအပ်နေသေးပါက သင်ကဲ့သို့သောသူတစ်ဦးသည် ကြီးမားသော အန္တရာယ်တွင် ရှိနေသည်။ အချို့လူတို့သည် ယောက်ျားနှင့်မိန်းမကြားရှိ ကိစ္စရပ်များနှင့်ပတ်သက်၍ အထူးသဖြင့် ပေါ့ပေါ့ဆဆနေတတ်ကြပြီး ဆန့်ကျင်ဘက်လိင်ကို မကြာခဏ မျက်စိမှိတ်ပြ၊ မျက်ရိပ်ပြကာ ၎င်းတို့အပေါ် ထိုအရာကိုင်၊ ဤအရာကိုင် လုပ်တတ်ကြသည်။ အထူးသဖြင့် အချို့လူတို့သည် ဆန့်ကျင်ဘက်လိင်၏ ရှေ့တွင် မိမိတို့ကိုယ်ကို အထူးကိုယ်ရည်သွေးလိုကြသည်။ ဆန့်ကျင်ဘက်လိင်များ ပို၍ရှိလေလေ ၎င်းတို့ ပို၍ အထိန်းအကွပ်မဲ့ကာ စိတ်လှုပ်ရှားလာလေလေဖြစ်ပြီး မိမိတို့ကိုယ်ကို ပို၍ အားတက်သရော ကိုယ်ရည်သွေးလေလေ ဖြစ်သည်။ အခြားသူများက ဤသည်မှာ မသင့်လျော်ဘဲ ဂုဏ်သိက္ခာမဲ့သည်ဟု မြင်ကြသည့်တိုင် ၎င်းတို့ကမူ ယင်းမှာ ပြဿနာတစ်ခုဖြစ်သည်ဟု မခံစားရသည့်အပြင် လိပ်ပြာမသန့်ခြင်းကိုလည်း မခံစားရပေ။ ထိုအစား ၎င်းတို့က “ဤသည်မှာ အလွန်ပင် ပုံမှန်ဖြစ်သည်။ ယောက်ျားနှင့် မိန်းမကြားတွင် ဤသို့သာ ဖြစ်သင့်သည် မဟုတ်လော။ မိန်းမများကို ယောက်ျားများအတွက် ဤလောကထဲသို့ ခေါ်ဆောင်လာခြင်း မဟုတ်လော။ ပြီးလျှင် ယောက်ျားများသည်လည်း မိန်းမများအတွက် မဟုတ်လော။ အတူတကွ အနည်းငယ် ပျော်ရွှင်ခြင်းသည် အဘယ်များ မှားယွင်းနေသနည်း။ ဤသည်မှာ ပျော်စရာ ကိစ္စတစ်ခုပင် မဟုတ်လော။ သင်တို့ကဲ့သို့ အလေးအနက်ထားပြီး အသက်ရှင်နေထိုင်ရသည်မှာ အလွန်ပင် ပင်ပန်းဆင်းရဲလှသည်။ ‘ယောက်ျားနှင့် မိန်းမ အတူတကွ အလုပ်လုပ်ခြင်းသည် ဝန်ကို ပေါ့ပါးစေသည်’ ဟု လူများပြောသည်ကို သင်တို့ မကြားဖူးကြသလော” ဟု တွေးကြသည်။ သင်မြင်သလော၊ ၎င်းတို့သည် မည်သည့်အတွေးကိုဖြစ်စေ၊ မည်သည့်အမြင်ကိုဖြစ်စေ လက်ခံနိုင်ဖွယ်ဖြစ်သည်ဟု မြင်ကြသည်။ အထူးသဖြင့် ၎င်းတို့သည် ဤမှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များကို အပြည့်အဝ လက်ခံကြသည့်တိုင် အပြုသဘောဆောင်သော ပြောဆိုချက်များကိုမူ စိုးစဉ်းမျှပင် လက်မခံဘဲ ထိုအစား အတိုက်အခံလုပ်ကာ ချေပပြီး ငြင်းပယ်ကြသည်။ သင်က ၎င်းတို့ကို သတိပေးရန် ကြိုးစားပါက ၎င်းတို့သည် ထိုအရာကို မနှစ်မြို့ကြသည့်အပြင် ၎င်းတို့၏ စိတ်နှလုံးထဲတွင် သင့်ကို မုန်းတီးကာ သင့်ကို ရန်လိုသည့်စိတ်ဖြင့် သဘောထားကြသည်။ ၎င်းတို့သည် မည်သူ့အကြံဉာဏ်ကိုမျှ လက်မခံဘဲ ဤနည်းအတိုင်း မရမက ပြုမူကြသည်။ အချို့လူတို့သည် တစ်ခဏတာ ထိန်းချုပ်မှုလွတ်သွားနိုင်သည် သို့မဟုတ် သတိလက်လွတ် ဖြစ်သွားနိုင်ပြီး ရံဖန်ရံခါ အနည်းငယ် အကျင့်ပျက်စွာ ပြုမူမိနိုင်သည်။ အခြားသူများ၏ သတိပေးခြင်းကို မလိုအပ်ဘဲ ၎င်းတို့သည် အတွင်းစိတ် မလုံမလဲဖြစ်ကာ အနာဂတ်တွင် သတိထားရမည်ဟု ခံစားကြရသည်။ ဤသည်မှာ အသိစိတ်နှင့် ဆင်ခြင်တုံတရားရှိသော လူတစ်ဦးတွင် ရှိသင့်သည့် သရုပ်သကန်ဖြစ်သည်။ သို့သော် ဤအခြားလူစားမျိုးမှာမူ အလွန်အကျွံ လွန်ကျူးပြီး ဆိုးရွားသောနည်းဖြင့် စည်းကို ကျော်လွန်ပြီးဖြစ်သည်။ ၎င်းတို့သည် ဇာတိပကတိဆိုင်ရာ တပ်မက်မှုတွင် မွေ့လျော်ခံစားနေကြပြီးဖြစ်သည်။ လူများစွာတို့သည် ဤအရာကို မြင်ရသည်ကို မခံရပ်နိုင်ကြပေ။ ၎င်းတို့ ဤအတိုင်း ဆက်လုပ်နေပါက မိမိတို့ကိုယ်ကို အန္တရာယ်ဖြစ်စေမည်ဖြစ်ပြီး ဘုရားသခင်၏ ပစ်ပယ်ခြင်းနှင့် ဖယ်ရှားရှင်းလင်းခြင်းကို ခံရကြလိမ့်မည်။ သို့သော်လည်း ၎င်းတို့က ဂရုမစိုက်ဘဲ “တပ်မက်မှုတွင် မွေ့လျော်ခံစားခြင်း၌ အဘယ်အန္တရာယ် ရှိနိုင်မည်နည်း” ဟု ပြောဆိုကြသည်။ ၎င်းတို့တွင် အမှန်တကယ်တွင် မည်သည့်သတိပြုမိခြင်းမျှ မရှိပေ။ အသက်နှစ်ဆယ်ကျော်အရွယ် အမျိုးသမီးအချို့သည် အမျိုးသားများ၏ အိမ်များတွင် ညအိပ်ညနေနေလျက် ဆန့်ကျင်ဘက်လိင်နှင့် ပေါ့ပေါ့ဆဆ ပေါင်းသင်းကြသည်။ ဤအကြောင်း ပေါက်ကြားသွားပါက ၎င်းတို့၏ ဂုဏ်သတင်းကို ပျက်စီးစေမည်ဖြစ်သည့်တိုင် ၎င်းတို့က မည်သို့ပင်ဖြစ်စေ ဂရုမစိုက်ကြပေ။ ထိုသို့သောလူတစ်ဦးတွင် ရှက်စိတ် ရှိသလော။ (မရှိပါ။) ၎င်းတို့တွင် ရှက်စိတ် လုံးဝမရှိပေ။ ယောက်ျားဖြစ်စေ၊ မိန်းမဖြစ်စေ လူတစ်ဦးသည် ယောက်ျားနှင့်မိန်းမကြားရှိ ကိစ္စရပ်များနှင့်ပတ်သက်၍ မိမိ၏စိတ်နှလုံးထဲတွင် အနိမ့်ဆုံးစည်းတစ်ခု မရှိပါက၊ “အရှက်” ဟူသော စကားလုံး၏ အဓိပ္ပာယ်ကို မသိပါက ဤသည်မှာ ၎င်းတို့တွင် လူ့သဘာဝ၏ အရည်အသွေးများ မပိုင်ဆိုင်ကြောင်း အပြည့်အဝ အတည်ပြုခြင်းပင် ဖြစ်သည်။ လူတစ်ဦးသည် လူ့သဘာဝ၏ အရည်အသွေးများကို ပိုင်ဆိုင်ပြီး ၎င်းတို့ ရံဖန်ရံခါ ဆန့်ကျင်ဘက်လိင်နှင့်ပတ်သက်သော အမှားတစ်ခု ပြုလုပ်မိပါက သို့မဟုတ် အလွန်အကျွံ လွန်ကျူးသည့်အရာတစ်ခုကို လုပ်ဆောင်မိပါက ၎င်းတို့သည် တစ်သက်လုံး နောင်တရကြလိမ့်မည်။ ၎င်းတို့ ထိုအကြောင်းကို တွေးမိသည့်အခါတိုင်း မျက်နှာများ ပူလာမည်ဖြစ်ပြီး စိတ်နှလုံးထဲတွင် စိုးရိမ်ကြောင့်ကြသော ခံစားမှုတစ်ခုကို ခံစားရလိမ့်မည်။ ၎င်းတို့သည် စိတ်မသက်မသာဖြစ်ပြီး မလုံမလဲ ခံစားရမည်ဖြစ်ကာ ထိုကိစ္စကို နောက်တစ်ကြိမ် ထုတ်ဖော်ပြောဆိုလိုတော့မည် မဟုတ်ဘဲ အနာဂတ်တွင် ထိုသို့သောအရာမျိုး မည်သည့်အခါမျှ ထပ်မဖြစ်ပွားရန် မျှော်လင့်ကြလိမ့်မည်။ ၎င်းတို့ လုပ်ဆောင်ခဲ့သည့် အရာသည် ၎င်းတို့အတွက် ထာဝရအစွန်းအထင်းတစ်ခု ဖြစ်သည်။ ပုံမှန်လူများတွင် ယောက်ျားနှင့်မိန်းမကြားရှိ ကိစ္စရပ်များနှင့်ပတ်သက်၍ ရှက်စိတ်နှင့် အနိမ့်ဆုံးစည်းတစ်ခု ရှိကြသည်။ ၎င်းတို့သည် မိမိတို့ကိုယ်ကို ထိန်းချုပ်ကာ ချုပ်တည်းကြမည်ဖြစ်ပြီး ထိုသို့သောအရာများကို လုပ်ဆောင်မည်မဟုတ်ပေ။ ၎င်းတို့ တစ်ခဏတာ ထိန်းချုပ်မှုလွတ်သွားပြီး ဆန့်ကျင်ဘက်လိင်နှင့် အမှားတစ်ခု ပြုလုပ်မိလျှင်ပင် နောင်တရကြလိမ့်မည်။ ၎င်းတို့သည် မိမိတို့၏အမှားကို ထပ်ဆင့်ကျူးလွန်မည်မဟုတ်သကဲ့သို့ အခါအခွင့်သင့်သည့်အချိန်တွင်လည်း မိမိတို့ကိုယ်ကို မွေ့လျော်ခံစားစေပြီး ယိုယွင်းပျက်စီးစေမည်မဟုတ်ပေ။ ထိုအစား ၎င်းတို့သည် ချုပ်တည်းခြင်းခံရလိမ့်မည်။ ဤသည်ကို မည်သို့ဖြစ်မြောက်အောင်မြင်သနည်း။ ယင်းမှာ သင်၏ အသိစိတ်နှင့် ဆင်ခြင်တုံတရား၏ ချုပ်တည်းခြင်းကို ခံရခြင်းမှ သင်ရရှိသော ကောင်းမွန်သည့်ရလဒ်ဖြစ်သည်။ သင်၏ အသိစိတ်နှင့် ဆင်ခြင်တုံတရားသည် သင့်ကို ချုပ်တည်းကာ ထိန်းညှိပေးမည်ဖြစ်ပြီး သင့်အား အနိမ့်ဆုံးစည်းတစ်ခုကို ပေးလိမ့်မည်။ ယင်းမှာ ထိုသို့သောကိစ္စရပ်များကို သဘောထားပြုမူရာတွင် သင်၏ အနိမ့်ဆုံးစံနှုန်းလည်း ဖြစ်သည်။ ဆိုလိုသည်မှာ ယင်းတို့သည် ဤအနိမ့်ဆုံးစည်းကို ကျော်လွန်ခြင်းမှ ရှောင်ရှားရန်နှင့် ထိုသို့သောအရာများကို လုပ်ဆောင်ခြင်းမှ ရှောင်ကြဉ်ရန် သင့်ကို ကူညီလိမ့်မည်ဖြစ်သည်။ အားနည်းမှု သို့မဟုတ် အချို့သော အထူးအကြောင်းရင်းတစ်ခုခုကြောင့် သင်သည် သင်၏ ပြင်းပြသောဆန္ဒများကို ယာယီ မကျော်လွှားနိုင်ဘဲ ဆန့်ကျင်ဘက်လိင်နှင့် အမှားတစ်ခု ပြုလုပ်မိသည့်အခါတွင် သင်၏စိတ်နှလုံး နက်ရှိုင်းရာ၌ စက်ဆုပ်ရွံရှာခြင်းနှင့် မုန်းတီးခြင်းကို ခံစားရမည်ဖြစ်ပြီး တစ်သက်လုံး နောင်တရခြင်းကိုပင် ခံစားရလိမ့်မည်၊ ဤဘဝတွင် ဒုတိယအကြိမ် ဖြစ်ပွားလိမ့်မည်မဟုတ်ပေ။ သို့သော် လူ့သဘာဝမရှိသော လူတို့သည် ထိုသို့သောအရာများကို လုပ်ဆောင်သည့်အခါ ဂရုမစိုက်ကြပေ။ ၎င်းတို့သည် ထိုအရာကို နေရာတိုင်းတွင်ပင် ကြွားဝါပြီး ဤသည်မှာ ကျွမ်းကျင်မှုတစ်ခုနှင့် လုပ်နိုင်စွမ်းတစ်ခု ဖြစ်သည်ဟုလည်းကောင်း၊ ဤသည်မှာ စန်းရှိခြင်းဟု ခေါ်သည်ဟုလည်းကောင်း၊ ဤသည်မှာ အကျိုးအမြတ် ရရှိခြင်းဟု ခေါ်သည်ဟုလည်းကောင်း၊ ထိုသို့မလုပ်ပါက အလဟဿဖြစ်မည်ဟုလည်းကောင်း တွေးလျက် အခြားသူများနှင့် နှိုင်းယှဉ်ကာ မိမိတို့ မည်သို့အဆင့်ရှိသည်ကို ကြည့်ရှုကြသည်။ ထိုသို့သောလူများတွင် အခွင့်အရေးရှိပါက ၎င်းတို့သည် ထိုသို့သောအရာများကို နောက်တစ်ကြိမ် လုပ်ဆောင်ကြမည်လော။ အဖြေမှာ သေချာပေါက် လုပ်ဆောင်ကြသည် ဟူ၍ဖြစ်သည်၊ ၎င်းတို့ လုံးဝ လုပ်ဆောင်ကြလိမ့်မည်။ ၎င်းတို့သည် ထိုသို့သောအရာများကို လုပ်ဆောင်ပြီးသည့်တိုင် မည်သည့်အခါမျှ စိတ်မကောင်းမဖြစ်ဘဲ ထိုအစား ထိုအရာများနှင့်ပတ်သက်၍ ကြွားဝါကြသည်။ ဤသည်မှာ ရွံရှာဖွယ်ကောင်းသည် မဟုတ်လော။ (ရွံရှာဖွယ်ကောင်းပါသည်။) ၎င်းတို့ စိတ်မကောင်း မဖြစ်သည်မှာပင် အတော်အတန် စိတ်ပျက်စရာ ကောင်းနေပြီဖြစ်သော်လည်း ၎င်းတို့က ကြွားပင် ကြွားဝါသေးသည်၊ ယင်းမှာ သာ၍ပင် ရွံရှာဖွယ် ကောင်းသေးသည်။ ၎င်းတို့လုပ်ဆောင်သည့်အရာက အခြားသူများကို မထီမဲ့မြင်ပြုခြင်းကို ခံစားရစေသော်လည်း ၎င်းတို့ကိုယ်တိုင်မှာမူ မည်သည့်အရှက်တရားကိုမျှ လုံးဝ မခံစားရပေ။ ထိုသို့သောလူများသည် လူဟုခေါ်ဆိုခံထိုက်သူများ မဟုတ်ပေ။ ၎င်းတို့သည် ထိုသို့သော ရှက်ဖွယ်ကောင်းသည့်အရာများကို မကြာခဏ လုပ်ဆောင်ကြသော်လည်း ရှက်ကြောက်ခြင်း၊ နောင်တရခြင်း သို့မဟုတ် စိတ်မကောင်းဖြစ်ခြင်းတို့ကို မခံစားရသည့်အပြင် အနာဂတ်တွင် အခွင့်အရေးတစ်ခု ရှိပါက သို့မဟုတ် အခါအခွင့်သင့်ပါက ၎င်းတို့သည် ထိုအရာများကို နောက်တစ်ကြိမ် လုပ်ဆောင်ကြလိမ့်မည်၊ ဤသည်မှာ ရှက်စိတ်မရှိခြင်း၏ သရုပ်သကန်တစ်ခု ဖြစ်သည်။ သို့ဆိုလျှင် ငါ့ကို ပြောလော့၊ ထိုသို့သောလူတစ်ဦးသည် သမ္မာတရားကို လက်တွေ့မလုပ်ဆောင်ပါက ၎င်းတို့ စိတ်မကောင်းဖြစ်ခြင်း သို့မဟုတ် အပြစ်ဖော်ဆုံးမခြင်းကို ခံစားရမည်လော။ (မခံစားရပါ။) မှန်ပေသည်၊ ၎င်းတို့သည် စိတ်မကောင်းဖြစ်ခြင်း သို့မဟုတ် အပြစ်ဖော်ဆုံးမခြင်းကိုလည်း ခံစားရမည်မဟုတ်ပေ။ အဘယ်ကြောင့် ထိုသို့ဖြစ်ရသနည်း။ (အကြောင်းမှာ ၎င်းတို့တွင် အသိစိတ် သို့မဟုတ် ဆင်ခြင်တုံတရား မရှိသောကြောင့် ဖြစ်ပါသည်။) ရှက်ဖွယ်ကောင်းသည့် အရာများကို လုပ်ဆောင်ခြင်းနှင့်ပတ်သက်လာလျှင် အသိစိတ် သို့မဟုတ် ဆင်ခြင်တုံတရားမရှိသော လူတစ်ဦးသည် ဘာသတရားမရှိသူများပင် ရှက်ဖွယ်ဖြစ်သည်ဟု မြင်မည့်အရာတစ်ခုကို လုပ်ဆောင်ရာတွင် ရှက်ကြောက်ခြင်းကို မခံစားရသည့်အပြင် ၎င်းတို့သည် ထိုအရာကို လုပ်ဆောင်သည့်အခါတွင်လည်း စိတ်မကောင်းဖြစ်ခြင်းကို မခံစားရပေ။ သို့ဆိုလျှင် ၎င်းတို့သည် သမ္မာတရားနှင့် ဆန့်ကျင်သည့်အရာများကို လုပ်ဆောင်သည့်အခါတွင် စိတ်မကောင်းဖြစ်ခြင်းကို ခံစားရဖွယ် သာ၍ပင် မရှိပေ၊ မှန်သလော။ (မှန်ပါသည်။) ဘာသာတရားမရှိသူများ၏ အမြင်တွင် သမ္မာတရားကို လက်တွေ့မလုပ်ဆောင်ခြင်းနှင့် သမ္မာတရားကို မလိုက်စားခြင်းသည် အလွန် ပုံမှန်ဖြစ်သည်။ ယင်းကို ဂုဏ်သိက္ခာမဲ့သည်ဟု မမှတ်ယူသည့်အပြင် လူ့ကိုယ်ကျင့်တရားနှင့် ဆန့်ကျင်သည်ဟုလည်း မမှတ်ယူပေ။ အကြောင်းမှာ လူအများစုသည် ထိုသို့ဖြစ်သောကြောင့်ဖြစ်သည်။ ဤသို့ဖြင့် ယင်းက ထိုသို့သောလူစားမျိုးကို မည်သည့်အရာကိုမျှ မခံစားရစေပေ။ ပုံမှန်လူတစ်ဦးသည် သမ္မာတရားကို လက်တွေ့လုပ်ဆောင်ရန် ပျက်ကွက်ပြီး စည်းမျဉ်းများကို ဆန့်ကျင်သောကြောင့် ပြုပြင်ခြင်းခံရပါက ၎င်းတို့တွင် အသိစိတ်နှင့် ဆင်ခြင်တုံတရား ရှိသောကြောင့် စိတ်နှလုံးထဲတွင် အပြစ်ဖော်ဆုံးမခြင်းကို ခံစားရမည်ဖြစ်ပြီး ၎င်းတို့သည် လိပ်ပြာမသန့်ဖြစ်လိမ့်မည်။ သို့သော် အသိစိတ်နှင့် ဆင်ခြင်တုံတရားမရှိသော လူတစ်ဦးသည် အရှက်မရှိသောအရာများ သို့မဟုတ် အခြားသူများတွင် မထီမဲ့မြင်ပြုခြင်းနှင့် စက်ဆုပ်ရွံရှာခြင်းကို ဖြစ်ပေါ်စေသည့်အရာများကို လုပ်ဆောင်သည့်အခါတွင် ၎င်းတို့သည် စိတ်မသက်မသာဖြစ်ခြင်း သို့မဟုတ် မလုံမလဲဖြစ်ခြင်းတို့ကို မခံစားရပေ။ ၎င်းတို့၏ အမြင်တွင် ၎င်းတို့ သမ္မာတရားကို လက်တွေ့မလုပ်ဆောင်သည်မှာ လုံးဝ ပုံမှန်ဖြစ်သည် မဟုတ်လော။ ၎င်းတို့တွင် မည်သည့်သတိပြုမိခြင်းမျှ လုံးဝမရှိပေ၊ သို့ဖြစ်၍ ထိုသို့သောလူများသည် မျှော်လင့်ချက်မရှိတော့ပေ။

ငါ့ကို ပြောလော့၊ အမှားနှင့်အမှန်ကို ထိုးထွင်းသိမြင်နိုင်သောသူတို့သည် အရေအတွက်အားဖြင့် များသလော။ သင်တို့၏ ပတ်ဝန်းကျင်ရှိ မိသားစု၊ မိတ်ဆွေများနှင့် လုပ်ဖော်ကိုင်ဖက်များအပါအဝင် လူတို့ကို ကြည့်လော့၊ ထို့နောက် ညီအစ်ကိုမောင်နှမများကို ကြည့်လော့။ ဤလူတို့အကြားတွင် မည်သည့်အရာက မှန်ပြီး မည်သည့်အရာက မှားသည်၊ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို ပိုင်းခြားသိမြင်နိုင်ပြီး ထိုးထွင်းသိမြင်နိုင်သောသူတို့သည် အရေအတွက်အားဖြင့် များသလော၊ နည်းသလော။ (အလွန်နည်းပါးပါသည်။) မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိနိုင်သောသူ အများအပြားမရှိပေ။ ဆိုလိုသည်မှာ ဤလောကတွင် ဖြောင့်မတ်ပြီး ကြင်နာတတ်သော လူ့သဘာဝရှိသည့် လူအများအပြားမရှိ၊ မိမိတို့၏ စကားပြောဆိုခြင်းနှင့် လုပ်ဆောင်ချက်များတွင် တရားမျှတပြီး ဓမ္မဓိဋ္ဌာန်ကျသည့် လူအများအပြားမရှိ၊ မကောင်းမှုများကို သောင်းကျန်းစွာ မလုပ်ဆောင်သည့် လူအများအပြားမရှိ၊ ကျိုးကြောင်းဆီလျော်စွာ ပြောဆိုပြီး ကောက်ကျစ်သော ကျိုးကြောင်းဆင်ခြင်မှုကို အသုံးမပြုသည့် လူအများအပြား မရှိပေ။ အထူးသဖြင့် ဘာသာတရားမရှိသူများအကြားတွင် ထိုသို့သောလူများသည် အလွန်ပင် နည်းပါးလှသည်။ သင်သည် မည်သည့်ဘာသာတရားမရှိသူနှင့်မဆို ထိတွေ့ဆက်ဆံသည့်အခါ ၎င်းတို့ မည်သို့သောလူစားမျိုး ဖြစ်သည်ကို သိဖို့ ၎င်းတို့၏စကားကို နားထောင်ရန်သာ လိုအပ်သည်။ ဘာသာတရားမရှိသူများ၏ စကားများတွင် မှားယွင်းခြင်းနှင့် မသန့်စင်ခြင်းတို့ အလွန်များပြားသည်။ ၎င်းတို့အများစုသည် တရားမျှတစွာနှင့် ဓမ္မဓိဋ္ဌာန်ကျကျ မပြောဆိုကြပေ။ ၎င်းတို့သည် မိမိတို့၏ ခံစားချက်များကို အခြေခံ၍လည်းကောင်း၊ မိမိတို့၏ ကိုယ်ပိုင်အကျိုးစီးပွားများကို ကာကွယ်ရန်လည်းကောင်း ပြောဆိုကြသည်။ ၎င်းတို့ မည်သည့်မှားယွင်းသော စကားများကို ပြောဆိုသည်ဖြစ်စေ၊ မည်သည့်မှားယွင်းသော အရာများကို လုပ်ဆောင်သည်ဖြစ်စေ မိမိတို့၏ စိတ်နှလုံးနက်ရှိုင်းရာ၌ ထိုအကြောင်းကို သတိပြုမိခြင်းမရှိကြပေ။ ဘုရားသခင်ကို ယုံကြည်သူတစ်ဦးအနေဖြင့် လူတစ်ဦးသည် မိမိ၏စကားပြောဆိုခြင်းနှင့် လုပ်ဆောင်ချက်များတွင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိဘဲ ဘာသာတရားမရှိသူတစ်ဦးကဲ့သို့ ဖြစ်နေပါက၊ ၎င်းတို့ပြောဆိုသည့်စကားများနှင့် စွဲကိုင်ထားသည့်အမြင်များသည် မှားယွင်းနေသော်လည်း မှားယွင်းသောအမြင်များကို အပြုသဘောဆောင်သောအရာများနှင့် သမ္မာတရားအဖြစ် မှတ်ယူလျက်၊ ထိုသို့သောအမြင်များကို သမ္မာတရားနှင့် ဘုရားနှုတ်ကပတ်တော်များနေရာ၌ အစားထိုးရန်ပင် အသုံးပြုလျက် ယင်းတို့တွင် ကြောင်းကျိုးမမြင်ဘဲ ဆက်လက်စွဲကိုင်နေပါက ထိုသို့သောလူတစ်ဦးအတွက် ကယ်တင်ခြင်းခံရရန် မျှော်လင့်ချက် တစ်ခုခု ရှိသေးသလော။ (မရှိပါ။) အချို့လူတို့သည် ဘုရားသခင်ကို အနှစ်နှစ်ဆယ် သို့မဟုတ် သုံးဆယ်၊ သို့မဟုတ် တစ်သက်လုံးပင် ယုံကြည်ခဲ့ကြသော်လည်း မည်သည့်အရာများက အပြုသဘောဆောင်သော အရာများဖြစ်ပြီး မည်သည့်အရာများက အပျက်သဘောဆောင်သော အရာများဖြစ်သည်ကို မည်သည့်အခါမျှ မသိကြသည့်အပြင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုလည်း မည်သည့်အခါမျှ ရှင်းလင်းစွာ မသိကြပေ။ တစ်စုံတစ်ခုသည် ၎င်းတို့အတွက် အကျိုးရှိသရွေ့ ၎င်းတို့က ထိုအရာကို ကြိုက်နှစ်သက်ပြီး ကာကွယ်ပြောဆိုကြသည်။ ၎င်းတို့အတွက် အကျိုးမရှိပါက ထိုအရာသည် မကောင်း၊ မှားယွင်းသည်ဟု ဆိုကာ ငြင်းပယ်ကြသည်။ ၎င်းတို့သည် ယခုအချိန်အထိ ထိုသို့သော လောကီဆိုင်ရာ ဆက်ဆံမှုများအတွက် အတွေးအခေါ်နှင့် သဘောထားဖြင့် နေထိုင်လာခဲ့ကြသော်လည်း မိမိတို့ ဘုရားသခင်ကို ယုံကြည်ပြီး ကယ်တင်ခြင်းခံရလိုသည်ဟု ဆိုနေကြသေးသည်၊ ဤသည်မှာ ဟာသတစ်ခု မဟုတ်လော။ (ဟုတ်ပါသည်။) ၎င်းတို့က ဘုရားသခင်၏ နောက်လိုက်များနှင့် ဘုရားသခင်အတွက် သက်သေခံသူများဖြစ်သည်ဟုလည်း အခိုင်အမာ ဆိုကြသည်။ ဘုရားသခင်အတွက် သက်သေခံရန် ၎င်းတို့ မည်သည့်အရာကို အသုံးပြုနိုင်မည်နည်း။ ၎င်းတို့သည် မည်သည့်အရာက မှန်ကန်ပြီး မည်သည့်အရာက မှားယွင်းသည်ကိုပင် မသိကြသည့်တိုင် ဘုရားသခင်အတွက် သက်သေခံလိုသည်ဟု အခိုင်အမာ ဆိုကြသည်၊ ဤသည်မှာ လုံးဝ ယုတ္တိမရှိသောစကား မဟုတ်လော။ ဘုရားသခင်သည် သူ့အတွက် သက်သေခံရန် ထိုသို့သော နားဝေတိမ်တောင် ဖြစ်သောလူများကို အသုံးပြုမည်လော။ (မပြုပါ။) ထိုသို့သောလူများက သူ့အတွက် သက်သေခံခြင်းသည် ဘုရားသခင်အတွက် ဂုဏ်သရေပျက်စေခြင်း ဖြစ်ပေလိမ့်မည်။ ၎င်းတို့သည် ဘုရားသခင် လုပ်ဆောင်သည့် မည်သည့်အရာမဆို မှန်ကန်သည်ဟု မည်သည့်အခါမျှ မခံစားရပေ။ ၎င်းတို့၏ အတွေးအခေါ်များနှင့် အမြင်များကို အသုံးပြု၍ အကဲဖြတ်ပါက ဘုရားသခင်လုပ်ဆောင်သည့် အမှုအရာ များစွာတို့သည် ၎င်းတို့၏ အတွေးအခေါ်များ၊ အမြင်များနှင့် မကိုက်ညီသည့်အပြင် ၎င်းတို့၏ အယူအဆများနှင့်လည်း မကိုက်ညီပေ၊ ထို့ပြင် ၎င်းတို့၏ ဇာတိပကတိဆိုင်ရာ အကျိုးစီးပွားများနှင့်လည်း မကိုက်ညီသည်မှာ အမှန်ပင်ဖြစ်သည်။ မကြာခဏဆိုသလို ဘုရားနှုတ်ကပတ်တော်များ သို့မဟုတ် ဘုရားအမှုတော်သည် ၎င်းတို့၏ ဆန္ဒများ၊ ၎င်းတို့၏ တစ်ကိုယ်ရေ လိုအင်ဆန္ဒများနှင့် ရည်မှန်းချက်များ၊ ၎င်းတို့၏ အမျိုးမျိုးသော တစ်ကိုယ်ရေ အကျိုးစီးပွားများနှင့် ဆန့်ကျင်နေတတ်သည်။ ထို့ကြောင့် ဘုရားသခင်ကို ဆယ်နှစ် သို့မဟုတ် အနှစ်နှစ်ဆယ်ကြာ ယုံကြည်ခဲ့သော အချို့လူများအတွက် စိတ်နှလုံးထဲမှလာသော စကားတစ်ခွန်းကို ပြောဆိုရန်၊ ဘုရားသခင် လုပ်ဆောင်သမျှသည် မှန်ကန်ပြီး အမှားအယွင်း ကင်းမဲ့သည်ဟု ပြောဆိုရန် အလွန်ခက်ခဲသည်။ ၎င်းတို့၏ စိတ်နှလုံးထဲတွင် ဖုံးကွယ်ထားသည့် တစ်စုံတစ်ရာ ရှိနေသည်ဟု ဆိုနိုင်သည်။ ဤမျှနှစ်များတစ်လျှောက်လုံး ဘုရားသခင်ကို ယုံကြည်လာခဲ့ပြီးနောက် ၎င်းတို့တွင် ကိုယ်တိုင်ကိုယ်ကျ အတွေ့အကြုံရှိကြသည်၊ ၎င်းတို့၏ လိုအင်ဆန္ဒများ မပြည့်ဝခဲ့ဟု ၎င်းတို့ ခံစားကြရသည်။ ၎င်းတို့သည် အရာရှိတစ်ဦး ဖြစ်လိုခဲ့သော်လည်း မဖြစ်ခဲ့ရ၊ ကောင်းချီးများ ရယူလိုခဲ့သော်လည်း မရရှိခဲ့ကြပေ။ ဘုရားအိမ်တော်သည် ၎င်းတို့ကို တရားမမျှတစွာ ဆက်ဆံသည်ဟု ထင်ရသည်။ ၎င်းတို့၏ စိတ်နှလုံးထဲတွင် ထုတ်ဖော်ပြောဆိုလိုသော်လည်း မပြောနိုင်သည့် မကျေနပ်ချက်များနှင့် နစ်နာသည်ဟု ခံစားရခြင်းများ ရှိနေသည်။ ထုတ်ပြောလိုက်ပါက ဘုရားသခင်ကို ပုန်ကန်ပြစ်မှားမိမည်ကိုဖြစ်စေ၊ အခြားသူများအား ၎င်းတို့အပေါ် တိုက်ခိုက်ရာတွင် သုံးရန် နိုင်ကွက်ပေးသကဲ့သို့ ဖြစ်မည်ကိုဖြစ်စေ၊ လူတို့၏ စိတ်နှလုံးထဲတွင် မိမိတို့၏ ပုံရိပ်ကောင်းကို မထိန်းသိမ်းနိုင်မည်ကိုဖြစ်စေ ၎င်းတို့ ကြောက်ရွံ့ကြသည်။ ဤသို့ဖြင့် ၎င်းတို့သည် အမှုအရာများစွာကို အတွင်း၌ မျိုသိပ်ထားကြသည်။ ၎င်းတို့ ထုတ်မပြောဆိုရုံမျှဖြင့် ၎င်းတို့၏ စိတ်နှလုံးထဲတွင် အတွေးအခေါ်များ သို့မဟုတ် အချို့အရာများ မရှိဟု မဆိုလိုပေ။ ဤ “အရာများ” ဟုခေါ်ဆိုသည့်အရာများမှာ အဘယ်အရာများနည်း။ ယင်းတို့သည် ဘုရားသခင်နှင့် သူ၏အမှုတော်အပေါ် ဤလူတို့၏ အပြုသဘောဆောင်သော သဘောပေါက်နားလည်မှုနှင့် သိမြင်မှုမဟုတ်ဘဲ ထိုအစား ဘုရားသခင်အပေါ် ၎င်းတို့၏ နားမလည်နိုင်ခြင်း၊ အာခံခြင်းနှင့် မကျေမချမ်းဖြစ်ခြင်းအပြင် ဘုရားသခင်ကို ယုံကြည်ခဲ့သည့် နှစ်ပေါင်းများစွာတစ်လျှောက်လုံး စုပုံလာခဲ့သော ၎င်းတို့ ခံစားခဲ့ရသည်ဟု ယုံကြည်သည့် မကျေနပ်ချက်များ ဖြစ်ကြသည်။ သို့သော် ၎င်းတို့ယုံကြည်သည့်အရာမှာ ဘုရားသခင် ဖြစ်သောကြောင့် ၎င်းတို့ ထိုအကြောင်းကို မပြောနိုင်ကြပေ။ အဘယ်ကြောင့် ၎င်းတို့၏ စိတ်နှလုံးထဲတွင် ထုတ်ဖော်မပြောဆိုနိုင်သည့်အရာများ ဤမျှလောက် များပြားနေရသနည်း။ ဤအရာ၏ နောက်ကွယ်တွင်လည်း အကြောင်းရင်းတစ်ခု ရှိနေသည်။ ဤအချက်တစ်ခုတည်းကပင် ဘုရားသခင်ကို နှစ်ပေါင်းများစွာ ယုံကြည်ခဲ့သော်လည်း ၎င်းတို့ သမ္မာတရားကို အမှန်တကယ် နားမလည်ခဲ့ကြောင်း ပြသရန် လုံလောက်သည်။ ၎င်းတို့သည် ဘုရားသခင်ကို မိမိတို့၏ ယုံကြည်ခြင်း၌ သမ္မာတရားကို လိုက်စားခြင်းကို အလေးအနက်မထားကြပေ။ ၎င်းတို့အပေါ် မည်သည့်အရာ ဖြစ်ပျက်သည်ဖြစ်စေ ဘုရားနှုတ်ကပတ်တော်များအတိုင်း အမှုအရာများကို မရှုမြင်ကြသည့်အပြင် လက်တွေ့လုပ်ဆောင်ဖို့ လမ်းကြောင်းတစ်ခုကို ရှာဖွေရန် သမ္မာတရားကိုလည်း မရှာဖွေကြပေ။ ၎င်းတို့သည် ဘုရားနှုတ်ကပတ်တော်များကို သမ္မာတရားနှင့် အသက်အဖြစ် မည်သည့်အခါမျှ လက်မခံခဲ့ကြပေ။ ၎င်းတို့သည် သမ္မာတရားကို တန်ဖိုးမထား သို့မဟုတ် အလေးမထားကြသည့်အပြင် သမ္မာတရားကို မည်သို့ လက်တွေ့လုပ်ဆောင်ရမည်နှင့်ပတ်သက်၍လည်း အလေးအနက်မထားကြပေ။ ဘုရားသခင်ကို ယုံကြည်ခဲ့သည့် နှစ်ပေါင်းများစွာအတွင်း ၎င်းတို့သည် ဘုရားသခင်၏ နှုတ်ကပတ်တော်များကို စေ့စေ့စပ်စပ်ကြည့်ရှုစစ်ဆေးခြင်း၊ စူးစမ်းခြင်းနှင့် မေးခွန်းထုတ်ခြင်း၊ ဘုရားနှုတ်ကပတ်တော်များကို အတိုက်အခံ လုပ်ခြင်းပင်ပြုလျက် သို့မဟုတ် မိမိတို့၏ မှန်ကန်သည်ဟုခေါ်သော အမြင်များဖြင့် ဘုရားနှုတ်ကပတ်တော်များနှင့် အမှုတော်ကို အကဲဖြတ်ကာ ဝေဖန်သုံးသပ်လျက် ဘုရားသခင်၏ ဆန့်ကျင်ဘက်တွင် အစဉ်သဖြင့် ရပ်တည်ခဲ့ကြသည်။ သို့ဖြစ်၍ ဘုရားသခင်ကို နှစ်ပေါင်းများစွာ ယုံကြည်ပြီးနောက်တွင် ၎င်းတို့သည် နောက်ဆုံး၌ စိတ်နှလုံးထဲမှ စကားတစ်ခွန်းကို ပြောဆိုကြသည်၊ “ဘုရားသခင်ကို ယုံကြည်ခြင်းမှ ကျွန်ုပ် အဘယ်အရာ ရရှိခဲ့သနည်း” ဟူ၍ ဖြစ်သည်။ ဆိုလိုရင်းမှာ ၎င်းတို့သည် ဘုရားသခင်ကို ယုံကြည်ခြင်းမှ မည်သည့်အရာမျှ မရရှိခဲ့ခြင်း ဖြစ်သည်။ ၎င်းတို့၏ စိတ်နှလုံးထဲတွင် နှစ်များတစ်လျှောက် ဘုရားအိမ်တော်၌ မိမိတို့၏ တာဝန်ကို ထမ်းဆောင်ရာတွင် အလွန်အမင်း ဒုက္ခခံစားခဲ့ရပြီး အဖိုးအခများစွာ ပေးဆပ်ခဲ့ရသော်လည်း ကောင်းချီးများရယူလိုသည့် ၎င်းတို့၏ လိုအင်ဆန္ဒနှင့် ကျော်ကြားမှုနှင့် အကျိုးအမြတ်ကို လိုက်စားလိုသည့် ၎င်းတို့၏ ဆန္ဒတို့မှာ မပြည့်ဝခဲ့ဟု ယုံကြည်ကြသည်။ အချို့ကမူ ဘုရားသခင်သည် ၎င်းတို့ခံစားခဲ့ရသော နစ်နာမှုများကို မဖြေရှင်းပေးခဲ့ဟုပင် ယုံကြည်ကြသောကြောင့် ၎င်းတို့သည် စိတ်တွင်း၌ အာခံခြင်း၊ မကျေမချမ်းဖြစ်ခြင်းနှင့် မကျေနပ်ချက်များဖြင့် ပြည့်နှက်နေကြသည်။ ကောင်းချီးများရယူခြင်း၏ အကျိုးငှာနှင့် မိမိတို့ ပန်းတိုင်၏ အကျိုးငှာ ၎င်းတို့တွင် မိမိတို့၏ တာဝန်အနည်းငယ်ကို နစ်နာစွာ ထမ်းဆောင်ရန်နှင့် ဘုရားအိမ်တော်၌ အလုပ်အနည်းငယ် လုပ်ဆောင်ရန်မှလွဲ၍ အခြားရွေးချယ်စရာမရှိပေ၊ သို့သော် အဆုံးတွင် ၎င်းတို့၏ မျှော်လင့်ချက်များမှာ အချည်းနှီးဖြစ်သွားပြီး မည်သည့်အရာမျှ မရရှိကြပေ။ ဤကဲ့သို့သောလူများ ရှိသလော။ ထိုသို့သောလူများ အနည်းဆုံး တစ်စိတ်တစ်ပိုင်း ရှိနေသည်။ ၎င်းတို့ ဘုရားသခင်ကို နှစ်ပေါင်းများစွာ ယုံကြည်ပြီးနောက် မည်သည့်အရာမျှ မရရှိခဲ့ခြင်းမှာ ၎င်းတို့၏ ကိုယ်ပိုင်ပြဿနာများကြောင့် ဖြစ်သည်။ ၎င်းတို့တွင် သမ္မာတရားကို သဘောပေါက်နားလည်ရန် သို့မဟုတ် နားလည်ရန် စွမ်းရည်မရှိသည့်အပြင် ကောင်းချီးများရယူရန် ရည်ရွယ်ချက်ဖြင့် ဘုရားသခင်နောက်သို့ လိုက်ကာ မိမိတို့၏ တာဝန်ကို ထမ်းဆောင်ကြသည်။ ၎င်းတို့သည် အတိုင်းအတာတစ်ခုအထိ မိမိတို့ကိုယ်ကို ရိုးသားစွာ အသုံးခံခဲ့ပြီးဖြစ်သော်လည်း၊ ကြီးမားသော အဖိုးအခကို ပေးဆပ်ခဲ့ပြီး အလွန်အမင်း ဒုက္ခခံစားခဲ့ပြီးဖြစ်သော်လည်း ဘုရားသခင်ပြောဆိုသည့် နှုတ်ကပတ်တော်များ သို့မဟုတ် ဘုရားသခင်ဖော်ပြသည့် သမ္မာတရားများကို မည်သည့်အခါမျှ စိတ်ဝင်စားခြင်းမရှိခဲ့ကြပေ။ ၎င်းတို့သည် ထိုအရာများကို မိမိတို့၏ စိတ်နှလုံးထဲသို့ မည်သည့်အခါမျှ လက်မခံခဲ့ကြသည့်အပြင် သမ္မာတရားကို လက်တွေ့လုပ်ဆောင်ခြင်းကိုလည်း အလေးအနက် မထားခဲ့ကြပေ။ ထို့ကြောင့် ၎င်းတို့သည် မိမိတို့တွင် သမ္မာတရား လက်တွေ့ကျမှု ရှိမရှိဟူသည်ကို မည်သည့်အခါမျှ မသိကြပေ။ ၎င်းတို့က “ကျွန်ုပ်တို့သည် သမ္မာတရားကို မိတ်သဟာယဖွဲ့နိုင်ပြီး အချို့သော သမ္မာတရားများကို နားလည်သည်၊ သို့ဖြစ်၍ ကျွန်ုပ်တို့တွင် သမ္မာတရား လက်တွေ့ကျမှု မရှိဟု မည်သို့ ဆိုနိုင်မည်နည်း” ဟု တွေးကြသည်။ သို့သော် ၎င်းတို့သည် စစ်မှန်သော အတွေ့အကြုံဆိုင်ရာ သက်သေခံချက် တစ်ခုကိုမျှ မရေးသားနိုင်ပေ၊ သို့ဆိုလျှင် ၎င်းတို့၏ ဤသမ္မာတရား လက်တွေ့ကျမှုမှာ အဘယ်မှာနည်း။ ၎င်းတို့၏ လုပ်ဆောင်ချက်များနှင့် လုပ်ရပ်များသည် ဘာသာတရားမရှိသူများ၏ လုပ်ဆောင်ချက်များနှင့် လုပ်ရပ်များကဲ့သို့ပင် ဖြစ်နေဆဲဖြစ်သည်။ ၎င်းတို့၏ အပြုအမူသည် ဘာသာတရားမရှိသူများနှင့် နှိုင်းယှဉ်လျှင် အနည်းငယ် ပြောင်းလဲသွားရုံသာ ဖြစ်သည်။ မိမိတို့၏ ကျင့်ကြံပြုမူပုံ နည်းလမ်းများနှင့် နည်းစနစ်များဖြင့်လည်းကောင်း၊ အဖြစ်အပျက်များနှင့် အမှုအရာအားလုံးအပေါ် မိမိတို့၏ အတွေးအခေါ်များနှင့် အမြင်များဖြင့်လည်းကောင်း၊ အထူးသဖြင့် အပြုသဘောဆောင်သောအရာများနှင့် အပျက်သဘောဆောင်သောအရာများနှင့် ပတ်သက်၍လည်းကောင်း၊ မည်သည့်အရာက မှန်ကန်ပြီး မည်သည့်အရာက မှားယွင်းသည်နှင့်ပတ်သက်၍လည်းကောင်း ၎င်းတို့သည် ဘုရားနှုတ်ကပတ်တော်များ သို့မဟုတ် သမ္မာတရားကို အခြေခံ၍ အမှုအရာများကို မည်သည့်အခါမျှ မရှုမြင်ခဲ့ကြပေ။ ထိုအစား ၎င်းတို့သည် အရာခပ်သိမ်းကို မိမိတို့၏ ကိုယ်ပိုင်အတွေးအခေါ်များနှင့် အမြင်များအတိုင်း ရှုမြင်ကြသည်။ ၎င်းတို့ ကြိုက်နှစ်သက်သည့် မည်သည့်အရာမဆို အပြုသဘောဆောင်သောအရာဖြစ်ပြီး ၎င်းတို့မုန်းတီးသည့် မည်သည့်အရာမဆို အပျက်သဘောဆောင်သောအရာဖြစ်သည်ဟု ၎င်းတို့ ယုံကြည်ကြသည်။ ၎င်းတို့သည် ဘုရားနှုတ်ကပတ်တော်များကို အခြေခံအဖြစ်အသုံးပြု၍ လူများနှင့် အမှုအရာများကို မည်သည့်အခါမျှ မရှုမြင်ကြသည့်အပြင် ၎င်းတို့ကြုံတွေ့ရသော လူများ၊ အဖြစ်အပျက်များနှင့် အမှုအရာများတွင် သမ္မာတရားကို မည်သည့်အခါမျှ မရှာဖွေ သို့မဟုတ် သမ္မာတရားကို လက်မခံကြပေ။ ၎င်းတို့သည် မိမိတို့၏ ကိုယ်ပိုင်လိုအင်ဆန္ဒများ၊ ရည်ရွယ်ချက်များနှင့် နှစ်သက်မှုများအတိုင်း ပြုမူရန်၊ နေထိုင်ရန်နှင့် မိမိတို့၏ တာဝန်ကို ထမ်းဆောင်ရန် မိမိတို့၏ ကိုယ်ပိုင် ဖြစ်လိုသောဆန္ဒအတိုင်းသာ လုပ်ဆောင်ကြသည်။ အမှုအရာများကို စွန့်လွှတ်နိုင်ခြင်း၊ မိမိတို့ကိုယ်ကို အသုံးခံခြင်း၊ ဒုက္ခခံစားခြင်းနှင့် အဖိုးအခ ပေးဆပ်နိုင်ခြင်းတို့သည် ဘုရားသခင်အတွက် ကြီးမားသော ပံ့ပိုးမှုကို ပြုလုပ်ပြီးဖြစ်ကြောင်း ဆိုလိုသည်ဟု ၎င်းတို့ ယုံကြည်ကြသည်။ ဤသည်မှာ ဘုရားသခင်ကို ယုံကြည်ခြင်းက ဆိုလိုသည့်အရာဖြစ်ပြီး ဤသည်မှာ သမ္မာတရားကို လိုက်စားခြင်းဖြစ်သည်ဟု ၎င်းတို့ ထင်ကြသည်။ ၎င်းတို့သည် မိမိတို့၏ စိတ်နှလုံးထဲ၌ စိတ်ကူးထားသော ဘုရားကို မိမိတို့၏ ကိုယ်ပိုင်နည်းလမ်းဖြင့် ယုံကြည်ကြပြီး သမ္မာတရားကို မိမိတို့၏ ကိုယ်ပိုင်နည်းလမ်းဖြင့် လိုက်စားကြသည်။ မိမိတို့၏ တာဝန်ကို ထမ်းဆောင်ရာတွင် မိမိတို့၏ ကိုယ်ပိုင်အလိုဆန္ဒအတိုင်း အစဉ်သဖြင့် မဆင်မခြင် လက်လွတ်စပယ် ပြုမူသောကြောင့် ပြုပြင်ခြင်းခံရသည့်အခါ သို့မဟုတ် ဘုရားအိမ်တော်၌ အရေးကြီးသော တာဝန်များအတွက် အသုံးပြုခြင်း မခံရသည့်အခါတွင် ၎င်းတို့သည် စိတ်ဓာတ်ကျကာ စိတ်ပျက်ကြသည်။ နောက်ဆုံးတွင် ၎င်းတို့သည် အရာခပ်သိမ်းကို စကားတစ်ခွန်းအဖြစ် အကျဉ်းချုပ်လိုက်သည်၊ “ဤမျှနှစ်ပေါင်းများစွာ ဘုရားသခင်ကို ယုံကြည်ခြင်းမှ ကျွန်ုပ် အဘယ်အရာ ရရှိခဲ့သနည်း” ဟူ၍ ဖြစ်သည်။ ၎င်းတို့သည် အမှန်တကယ်တွင် မည်သည့်အရာမျှ မရရှိခဲ့ကြပေ။ ၎င်းတို့ သမ္မာတရားကို မရရှိခဲ့သည့် အကြောင်းရင်းမှာ ၎င်းတို့ သမ္မာတရားကို မလိုက်စားသောကြောင့် ဖြစ်သည်။ ဤအတွက် ဘုရားသခင်ကို အပြစ်တင်၍မရနိုင်ပေ။ ဤသည်မှာ ဘုရားသခင်သည် လူတို့ကို မျက်နှာမလိုက်သည့်အပြင် သမ္မာတရားသည်လည်း မျက်နှာမလိုက်သောကြောင့် ဖြစ်သည်။ သင် သမ္မာတရားကို မရရှိခဲ့ခြင်းမှာ ဘုရားသခင်က သင့်အား အခွင့်အရေး မပေးခဲ့သောကြောင့် သို့မဟုတ် သူ၏နှုတ်ကပတ်တော်များကို သင့်အား ကြားခွင့် မပြုခဲ့သောကြောင့်မဟုတ်ဘဲ သင်သည် ဘုရားနှုတ်ကပတ်တော်များကို ကြားခဲ့သော်လည်း ယင်းတို့ကို ဆင်ခြင်သုံးသပ်ခြင်း၊ တွေးတောခြင်း၊ လက်တွေ့လုပ်ဆောင်ခြင်း သို့မဟုတ် တွေ့ကြုံခံစားခြင်း မပြုသောကြောင့် ဖြစ်သည်။ သင်သည် သမ္မာတရားကို မချစ်သောကြောင့် ယင်းကို လက်မခံခြင်းဖြစ်သည်။ ဘုရားသခင်သည် သင်၏မျက်စိများကို ပိတ်ထားခြင်း သို့မဟုတ် သင်၏စိတ်နှလုံးကို တံဆိပ်ခတ်ထားခြင်း မဟုတ်ပေ။ ထိုအစား သင်၏ စိတ်နှလုံးကို ပိတ်ဆို့ထားသည်မှာ သင်၏ နှစ်သက်မှုများနှင့် သင်၏ ယုတ္တိမရှိခြင်းတို့ ဖြစ်သောကြောင့် သင်သည် သမ္မာတရားကို လက်မခံနိုင်ခြင်း ဖြစ်သည်။ သင် သမ္မာတရားကို မရရှိခဲ့ခြင်းမှာ ဘုရားသခင်က သင့်အား ယင်းကို မပေးအပ်ခဲ့သောကြောင့်မဟုတ်ဘဲ သင်သည် ဘုရားနှုတ်ကပတ်တော်များကို ဖတ်ရှုရန် မည်သည့်အခါမျှ မနှစ်သက်ခဲ့သောကြောင့်ဖြစ်ပြီး သင်၏စိတ်နှလုံးထဲတွင် ဘုရားနှုတ်ကပတ်တော်များ သို့မဟုတ် သမ္မာတရားကို လက်မခံသောကြောင့် ဖြစ်သည်။ သင်သည် သင်ကိုယ်တိုင်၏ ယုံကြည်ချက်များနှင့် အမြင်များကို လိုက်စားရန်နှင့် ကျိုးနွံနာခံရန် သမ္မာတရားအဖြစ် သဘောထားသည်၊ သင်သည် လူတို့က သင့်ကို ဘုရားသခင်အဖြစ် ဝတ်ပြုကိုးကွယ်စေလိုသလော။ ဘုရားနှုတ်ကပတ်တော်များနှင့် ဘုရားအမှုတော်သည် သင့်အတွက် အပေါ်ယံလုပ်ရပ်တစ်ခု၊ ပုံသေနည်းတစ်ခုမျှသာ ဖြစ်သည်။ သင်သည် သမ္မာတရားနှင့် အသက်ကို လုံးဝ လိုက်စားခဲ့ခြင်းမရှိပေ။ သို့ဖြစ်၍ သင် ဘုရားသခင်ကို ယုံကြည်ခြင်း၏ အဆုံးသတ်မှာ တစ်ခုတည်းသာ ရှိသည်၊ ယင်းမှာ သင် အမှန်တကယ်တွင် မည်သည့်အရာမျှ မရရှိခဲ့ခြင်းပင် ဖြစ်သည်။ သင်သည် အဘယ်ကြောင့် သမ္မာတရားကို မရရှိခဲ့သနည်း။ ဤသည်မှာ ဘုရားသခင်က သင့်အား ကျေးဇူးတော်ကို မချပေးခဲ့သောကြောင့်မဟုတ်ဘဲ သင် ကိုယ်တိုင် လျှောက်လှမ်းသော လမ်းကြောင်းကြောင့် ဖြစ်သည်။ ဘုရားသခင်သည် သင့်အား အခွင့်အရေးများစွာ ပေးခဲ့ပြီး သင့်ကို စိတ်ရင်းမှန်ဖြင့် စိတ်ရှည်စွာ တိုက်တွန်းအားပေးကာ ကူညီခဲ့သော်လည်း သင်က အလေးမထားခဲ့ပေ။ သင်သည် ပြုပြင်ခြင်းခံရသည်ကိုလည်း လက်မခံခဲ့ပေ။ သင်သည် ကောင်းချီးများရယူခြင်းကို သို့မဟုတ် ကျော်ကြားမှုနှင့် အဆင့်အတန်းကို အစဉ်သဖြင့် လိုက်စားပြီး မည်သည့်အခါမျှ မစွန့်လွှတ်ခဲ့ပေ။ သင်၏ နောက်ဆုံးတွင် သမ္မာတရားကို မရရှိခြင်းမှာ သင် ကိုယ်တိုင် လျှောက်လှမ်းခဲ့သော လမ်းကြောင်းကြောင့် လုံးလုံး ဖြစ်ပွားရခြင်း ဖြစ်သည်။ သင်သည် သမ္မာတရားကို လိုက်စားခြင်းလမ်းကြောင်းကို မလျှောက်လှမ်းခဲ့ပေ။ ဤသည်မှာ ဘုရားသခင်နှင့် မည်သို့မျှ မသက်ဆိုင်ပေ။ ဘုရားသခင်သည် လူတို့ကို မျက်နှာမလိုက်သကဲ့သို့ သမ္မာတရားသည်လည်း မျက်နှာမလိုက်ပေ။ သင်၏ အမျိုးအစားခွဲခြားမှု မည်သို့ပင်ဖြစ်စေ သင်သည် လူသားတစ်ဦးဖြစ်နေသရွေ့ သင်၏ သမ္မာတရားကို သဘောပေါက်နားလည်နိုင်စွမ်းသည် ပုံမှန်လူတစ်ဦးထက် အနည်းငယ် ပိုဆိုးနိုင်သည်ဟု ယူဆလျှင်ပင် သင်သည် ဘုရားနှုတ်ကပတ်တော်များကို သင်၏စိတ်နှလုံးဖြင့် နားထောင်နိုင်ပြီး ဘုရားနှုတ်ကပတ်တော်များကို လက်ခံကာ ဘုရားနှုတ်ကပတ်တော်များကို လက်တွေ့လုပ်ဆောင်နိုင်ပါက သင်သည် အချို့သော အယူဝါဒများကိုသာ နားလည်ပြီး အချို့သော စည်းမျဉ်းစည်းကမ်းများကိုသာ လိုက်နာနိုင်သည်ဟူသော အချက်ရှိလင့်ကစား သင်သည် တစ်စုံတစ်ရာကို ရရှိနိုင်သေးသည်။ လူအများစုသည် ဤသည်ကို လုပ်ဆောင်နိုင်ကြသည်၊ သို့ဆိုလျှင် အဘယ်ကြောင့် သင် မလုပ်ဆောင်နိုင်ရသနည်း။ အခြားသူများသည် တရားဒေသနာများကို နားထောင်ပြီး မိမိတို့၏ တာဝန်ကို ထိုနည်းတူစွာ ထမ်းဆောင်ကြသည်၊ သို့ဆိုလျှင် ၎င်းတို့က သမ္မာတရားကို ရရှိနိုင်ပြီး မိမိတို့၏ တာဝန်ကို စံနှုန်းပြည့်မီအောင် ထမ်းဆောင်နိုင်ကာ မိမိတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားပြီး ဘုရားသခင်ကို ကျိုးနွံနာခံနိုင်သော်လည်း သင်ကမူ အဘယ်ကြောင့် မလုပ်ဆောင်နိုင်ရသနည်း။ ဘုရားသခင်သည် သင် သမ္မာတရားကို နားလည်ပြီး ယင်းကို လက်တွေ့လုပ်ဆောင်နိုင်မည်ဟု မျှော်လင့်လျက် သင်၏ တာဝန်ကို ထမ်းဆောင်ရန် ပတ်ဝန်းကျင်ကို သင့်အတွက် စီစဉ်ပေးခဲ့ပြီးဖြစ်သည်။ ဘုရားသခင်သည် သင့်ကို မဟန့်တားခဲ့ပေ၊ သို့သော် သင်ကိုယ်တိုင်က လောကီအမှုအရာများနှင့် ဇာတိပကတိဆိုင်ရာ သာယာမှုကို အစဉ်သဖြင့် တပ်မက်သည်၊ သင်သည် ဘုရားနှုတ်ကပတ်တော်များကို မစားမသောက်သည့်အပြင် သင်၏စိတ်နှလုံးထဲတွင် သမ္မာတရားကို အလွန်အမင်းမနှစ်မြို့ဘဲ ငြင်းပယ်သည်။ သင်သည် စာတန်၏ အတွေးအခေါ်များနှင့် သင်ယူမှု၊ အသိပညာတို့ကို အပြုသဘောဆောင်သော အရာများ အဖြစ်လည်းကောင်း၊ သမ္မာတရား အဖြစ်လည်းကောင်း စွဲကိုင်ထားပြီး ဘုရားနှုတ်ကပတ်တော်များနှင့် သမ္မာတရားကိုမူ သင်၏ရန်သူအဖြစ်၊ သင့်ကို ဆန့်ကျင်သောအရာတစ်ခုအဖြစ် မှတ်ယူလျက် လျစ်လျူရှုသည်။ သင်၏စိတ်နှလုံးထဲတွင် သင်သည် သမ္မာတရားကို မချစ်သဖြင့် အဘယ်ကြောင့်များ ဘုရားသခင်ကို ယုံကြည်သနည်း။ သင်သည် ဘုရားသခင်ကို ယုံကြည်သော်လည်း ဘုရားနှုတ်ကပတ်တော်များကို နားမထောင် သို့မဟုတ် ဘုရားနှုတ်ကပတ်တော်များကို လက်မခံပေ၊ သင်သည် ကယ်တင်ခြင်းခံရရန် မျှော်လင့်နိုင်သေးသလော။ သင်သည် သမ္မာတရားကို လက်မခံ သို့မဟုတ် သင်၏ ဖောက်ပြန်ပျက်စီးသော စိတ်သဘောထားများကို မဖယ်ရှားပေ၊ သို့ဆိုလျှင် သင်သည် မည်သို့ ကယ်တင်ခံရနိုင်မည်နည်း။ သင်သည် ဘုရားနှုတ်ကပတ်တော်များကို လက်မခံဘဲ သမ္မာတရားကို မလိုက်စားသော်လည်း ဘုရားသခင်၏ လက်ခံခြင်းနှင့် အသိအမှတ်ပြုခြင်းကို ခံရလိုနေသေးသည်၊ ဤသည်မှာ စိတ်ကူးယဉ် အိမ်မက်တစ်ခု ဖြစ်သည်၊ ယင်းမှာ အလုပ်ဖြစ်မည် မဟုတ်ပေ။ သင်သည် ဘုရားနှုတ်ကပတ်တော်များကို လက်မခံဘဲ သမ္မာတရားကို လက်မခံပေ၊ သို့ဖြစ်၍ သင်၏စိတ်နှလုံးထဲတွင် ဘုရားသခင်အတွက် နေရာမရှိဟု ဆိုလိုသည်။ သင်သည် ဘုရားသခင်နှင့် တဖြည်းဖြည်း ပို၍ပို၍ အလှမ်းဝေးသွားမည်သာ ဖြစ်သည်။ သင်သည် မယုံကြည်သူတစ်ဦးကဲ့သို့သာ ဖြစ်လိမ့်မည်၊ သင် ကယ်တင်ခြင်းကို ရရှိရန် မဖြစ်နိုင်ပေ။

အချို့သောလူတို့သည် မိမိတို့၏ စိတ်နှလုံး နက်ရှိုင်းသောနေရာ၌ ဘုရားသခင်၏ နှုတ်ကပတ်တော်များကို အမှန်တကယ် လက်ခံခဲ့ကြခြင်း မရှိပေ။ ၎င်းတို့သည် ဘုရားသခင်၏ နှုတ်ကပတ်တော် တစ်ခွန်းကိုပင် လက်မခံကြပေ။ ဘုရားအိမ်တော်က ၎င်းတို့ကို မမြှောက်စား သို့မဟုတ် အသုံးမပြုသောအခါ ၎င်းတို့က “အဘယ်ကြောင့် ဘုရားသခင်က ကျွန်ုပ်ကို မနှစ်သက်ရသနည်း။ အဘယ်ကြောင့် ဘုရားအိမ်တော်က ကျွန်ုပ်ကို မည်သည့်အခါမျှ မမြှောက်စား သို့မဟုတ် အရေးကြီးသောနေရာတွင် မထားရသနည်း။ ကျွန်ုပ်သည် အချို့သော သမ္မာတရားများကို နားလည်သည်၊ ကျွန်ုပ်တွင် ရည်သန်မျှော်မှန်းချက်များနှင့် စိတ်ပိုင်းဖြတ်မှုရှိပြီး ဘုရားသခင်အတွက် မိမိကိုယ်ကို အသုံးခံလိုစိတ်လည်း ရှိပါတကား။ ကျွန်ုပ်သည် ပညာတတ်ဖြစ်ပြီး အရည်အချင်း ရှိသည့်အပြင် ဆင်းရဲဒုက္ခခံနိုင်ပြီး အဖိုးအခပေးဆပ်နိုင်သည်၊ သို့ဖြစ်ပါလျက် အဘယ်ကြောင့် ဘုရားအိမ်တော်က ကျွန်ုပ်ကို အခွင့်အရေး မပေးရသနည်း။ ကျွန်ုပ်ကို ဤသို့ဆက်ဆံခြင်းသည် တရားမမျှတပါ။ အခြားသူများ အခွင့်အရေးများ ရကြလျှင် ကျွန်ုပ် အဘယ်ကြောင့် မရရသနည်း။ ဘုရားသခင်သည် ဖြောင့်မတ်တော်မမူပါ” ဟု စောဒကတက်ကြသည်။ သို့ဆိုလျှင် သင်သည် လူတို့ကို မြှောက်စားပြီး အသုံးပြုခြင်းအတွက် ဘုရားအိမ်တော်၏ စည်းမျဉ်းများနှင့် ကိုက်ညီခြင်း ရှိမရှိကို အဘယ်ကြောင့် မကြည့်သနည်း။ သင်၏ စိတ်နှလုံးသည် ဘုရားသခင်အား ပိတ်ထားပြီး သင်သည် ဘုရားသခင် ပြောဆိုသော နှုတ်ကပတ်တော်များကို အတိုက်အခံလုပ်သည်၊ ဘုရားသခင် ပြောသည့်အရာကို သင် နှလုံးသွင်းပြီးပြီလော။ သင် အမှုအရာများကို လုပ်ဆောင်သောအခါ ဘုရားသခင်၏ နှုတ်ကပတ်တော်များကို သင် ရှာဖွေဖူးသလော။ သင်သည် ဘုရားသခင်၏ နှုတ်ကပတ်တော်များ ပြောဆိုသည့်အရာကို နားမထောင်သည့်အပြင် ဘုရားသခင်၏ ရည်ရွယ်ချက်များ သို့မဟုတ် သမ္မာတရား စည်းမျဉ်းများကို မည်သည့်အခါမျှ မရှာဖွေပေ၊ သို့ဖြစ်လျှင် ဘုရားအိမ်တော်က သင့်ကို မည်သို့ အသုံးပြုနိုင်မည်နည်း။ ဘုရားသခင်က သင့်အတွက် ပတ်ဝန်းကျင်တစ်ခုကို စီစဉ်ဖွဲ့စည်းပေးလျှင်ပင်၊ ဘုရားအိမ်တော်က သင့်ကို မြှောက်စားအသုံးပြုခံရမည့် အခွင့်အရေးတစ်ခု ပေးလျှင်ပင် သင်သည် မည်သည့်အလုပ်တွင် အရည်အချင်း ပြည့်မီနိုင်မည်နည်း။ မည်သည့်အလုပ်ကို သင် ထမ်းရွက်နိုင်မည်နည်း။ ထိုသို့သောလူတစ်ဦးကို အသင်းတော်အလုပ်အတွက် အသုံးပြုခဲ့ပါက ၎င်းတို့သည် မိမိတို့၏ ကိုယ်ပိုင်အလိုအတိုင်း ထင်ရာစိုင်း၍ မကောင်းမှုများကို ကျူးလွန်မည်မှာ သေချာပြီး အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေကာ ယင်းက အရာတစ်ခုတည်းသို့သာ ဦးတည်နိုင်ပေသည်။ ၎င်းတို့သည် ဖယ်ရှားရှင်းလင်းခြင်း ခံရမည်။ လူတို့ ဖယ်ရှားရှင်းလင်းခြင်းခံရသည့် အကြောင်းရင်းနှစ်ရပ် ရှိသည်။ တစ်ခုမှာ လက်တွေ့အလုပ်ကို မလုပ်ဆောင်နိုင်သော အယောင်ဆောင်ခေါင်းဆောင်တစ်ဦး ဖြစ်ခြင်းဖြစ်ပြီး အခြားတစ်ခုမှာ ထင်ရာစိုင်း၍ မကောင်းမှုများကို ကျူးလွန်သော၊ မိမိတို့၏ ကိုယ်ပိုင်နည်းလမ်းအတိုင်း အမှုအရာများကို လုပ်ဆောင်သော၊ အသင်းတော်၏ အလုပ် သို့မဟုတ် ဘုရားအိမ်တော်၏ အကျိုးစီးပွားများကို မထောက်ခံသော အန္တိခရစ်တစ်ဦး ဖြစ်ခြင်းဖြစ်သည်။ အဆုံးတွင် နှစ်မျိုးစလုံး ဖယ်ရှားရှင်းလင်းခြင်း ခံရမည်ဖြစ်သည်။ သင်သည် သမ္မာတရားကို မည်သည့်အခါမျှလက်မခံပေ၊ သင်သည် ဘုရားသခင်၏ နှုတ်ကပတ်တော်များကို ဖတ်ရှုရန် အလွန်အမင်း မနှစ်မြို့ပေ၊ သင်၏ စိတ်နှလုံးသည် ဘုရားသခင်အား ပိတ်ထားပြီး အမှုအရာများကို လုပ်ဆောင်သောအခါ သမ္မာတရား စည်းမျဉ်းများကို မရှာဖွေပေ။ ဘုရားသခင်က သင့်ကို ကျေးဇူးတော်ဖြင့် ဆက်ဆံပြီး အခွင့်အရေးတစ်ခု ပေးမည်ဆိုလျှင်ပင်၊ ဘုရားအိမ်တော်က သင့်ကို မြှောက်စားအသုံးပြုမည်ဆိုလျှင်ပင် သင်သည် အလုပ်တွင် အရည်အချင်း ပြည့်မီမည်မဟုတ်သည့်အပြင် မည်သည့်အလုပ်ကိုမျှလည်း အမှီအခိုကင်းစွာ တာဝန်ယူနိုင်မည် မဟုတ်ပေ။ အဆုံးတွင် သင်သည် ဖယ်ရှားရှင်းလင်းခြင်း ခံရဦးမည်သာ ဖြစ်သည်။ သင်သည် ဘုရားအိမ်တော်က သင့်ကို မြှောက်စားပြီး အသုံးပြုရန် မျှော်လင့်သော်လည်း သင်၏ စိတ်နေစိတ်ထားသည် အပြုသဘောဆောင်ပါသလော။ သင်၏ ရည်ရွယ်ချက်သည် သင်၏ တာဝန်ကို ကောင်းမွန်စွာ ဖြည့်ဆည်းရန်၊ သမ္မာတရားကို ရရှိရန်နှင့် ဘုရားသခင်၏ မေတ္တာကို ပြန်ဆပ်ရန် မဟုတ်ပါက သင်၏ စိတ်နေစိတ်ထားသည် ရည်မှန်းချက်များနှင့် လိုအင်ဆန္ဒများသာ ဖြစ်သည်။ ဤသည်မှာ သင်၏ မာနထောင်လွှားသော စိတ်သဘောထားက ထကြွလာခြင်းကြောင့် ဖြစ်ပြီး ဘုရားသခင်သည် ယင်းကို လက်မခံပေ။ ငါ့ကို ပြောလော့၊ သင်၏ ဤသို့သော သရုပ်သကန်များဖြင့် ဘုရားအိမ်တော်က သင့်ကို အသုံးပြုဝံ့မည်လော။ သင့်ကို အသုံးပြုခဲ့ပါက အသင်းတော်၏ အလုပ်အတွက် ဒုက္ခနှင့် ဆုံးရှုံးမှုကိုသာ ဆောင်ကြဉ်းလာမည်ဖြစ်သည်။ သင်သည် မည်သည့်အရာကိုမျှ ကောင်းစွာ မလုပ်ဆောင်နိုင်သည့်အပြင် သင် တစ်စုံတစ်ခုကို လုပ်ဆောင်ပြီးနောက်တွင် လူအများအပြားက အခြေအနေကို ပြန်လည်ကုစားပြီး အရှုပ်အထွေးများကို ရှင်းလင်းပေးရသည်။ ထို့ကြောင့် ဘုရားအိမ်တော်က သင့်ကို အသုံးပြုရန် မဝံ့ပေ။ အသင်းတော်အလုပ်၏ အချက်တိုင်းသည် အတော်အတန် အရေးကြီးသည်၊ သင် ထမ်းရွက်နိုင်သလော။ တစ်စုံတစ်ခု မှားယွင်းသွားပါက သင် တာဝန်ယူနိုင်သလော။ သင်သည် အလုပ်တွင် အရည်အချင်း မပြည့်မီသည့်အပြင် ယင်းကို မထမ်းရွက်နိုင်သော်လည်း ဘုရားအိမ်တော်က သင့်ကို အရေးကြီးသောနေရာတွင် ထားရှိရန် သင် လိုလားနေဆဲဖြစ်သည်၊ ယင်းမှာ အတော်အတန် ကြီးမားသော ရည်မှန်းချက်ပင်တကား။ သင်သည် အသင်းတော်အလုပ်ကို တာဝန်ယူရန် အမှန်တကယ် မြှောက်စားခြင်းခံလိုပါက သင်သည် အဘယ်ကြောင့် မိမိကိုယ်ကို သမ္မာတရားများဖြင့် ပိုမို၍ ပြင်ဆင်ရန်နှင့် သမ္မာတရားကို ပိုမိုနားလည်ရန် မစဉ်းစားသနည်း။ ဘုရားသခင်၏ နှုတ်ကပတ်တော်များကို ရန်သူမလုပ်နှင့်။ သင်၏ မှန်ကန်သည်ဟု ဆိုသော အတွေးများနှင့် အမြင်များကို စွန့်လွှတ်ပြီး ဘုရားသခင်၏ နှုတ်ကပတ်တော်များကို စိတ်အားထက်သန်စွာ ဖတ်ရှုလော့။ ဘုရားသခင်၏ နှုတ်ကပတ်တော်များအပေါ် ကျိုးနွံနာခံသော သဘောထားတစ်ခု ရှိရုံမျှပင် ကောင်းပေမည်။ သင်သည် ဘုရားသခင်၏ နှုတ်ကပတ်တော်များကို လက်ခံဖို့ မဆိုထားနှင့်၊ ယင်းတို့အပေါ် ကျိုးနွံနာခံသော သဘောထားတစ်ခုပင် မရှိပေ။ သင်သည် ဘုရားသခင်၏ နှုတ်ကပတ်တော်များကို လက်မခံဘဲ ဘုရားအိမ်တော်၌ မြှောက်စားခြင်းခံရရန်နှင့် အသင်းတော်အလုပ်ကို လုပ်ဆောင်ရန် လိုလားနေဆဲဖြစ်ပါက သင်သည် ဖယ်ရှားရှင်းလင်းခြင်း မခံရမီ ရက်အနည်းငယ်မျှ ကြာရှည်ခံမည် မဟုတ်ပေ။ ဤသို့သော လူစားမျိုးအားလုံးသည် မိမိတို့၏ စိတ်နှလုံး နက်ရှိုင်းသောနေရာ၌ မိမိတို့၏ ကိုယ်ပိုင် ရည်သန်မျှော်မှန်းချက်များ ရှိကြပုံရသော်လည်း ဤရည်သန်မျှော်မှန်းချက်များသည် မည်သည့်အခါမျှ အကောင်အထည်ပေါ်နိုင်မည် မဟုတ်သည့်အပြင် ၎င်းတို့၏ စိတ်နှလုံးများသည်လည်း ကျေနပ်နိုင်မည် မဟုတ်ပေ။ ၎င်းတို့သည် ဘုရားသခင်ကို ယုံကြည်ပြီး ဘုရားအိမ်တော်၌ နှစ်ပေါင်းများစွာ မိမိတို့၏ တာဝန်များကို ထမ်းဆောင်ခဲ့ကြသည့်အပြင် အမှုအရာများကို စွန့်လွှတ်နိုင်ပြီး မိမိတို့ကိုယ်ကို အသုံးခံနိုင်ကြသော်လည်း ၎င်းတို့၏ စိတ်နှလုံးများသည် ဘုရားသခင်အား အစဉ်သဖြင့် ပိတ်ထားပြီး သမ္မာတရားအပေါ် အတိုက်အခံလုပ်သော သဘောထားတစ်ခု ရှိသောကြောင့် ၎င်းတို့သည် နှစ်ပေါင်းများစွာ ဘုရားသခင်ကို ယုံကြည်ပြီးနောက်တွင် မည်သည့်အရာမျှ မရရှိခဲ့ဟု ခံစားကြရသည်။ ငါက “သင် ပြောသည့်အရာသည် အတော်အတန် မှန်ပေသည်၊ သင်သည် အမှန်တကယ်ပင် မည်သည့်အရာမျှ မရရှိခဲ့ပေ” ဟု ဆိုသည်။ သင်သည် နှစ်ပေါင်းများစွာ ဘုရားသခင်ကို ယုံကြည်ပြီးနောက် အချို့သော သမ္မာတရားကို အမှန်တကယ် ရရှိခဲ့ပါလျှင် ယင်းသည် အမှန်ပင် အဖိုးတန်ပေလိမ့်မည်။ သင်၏ အတွင်း၌ ရတနာများ အမှန်တကယ် ရှိခဲ့ပါလျှင် ဘုရားအိမ်တော်သည် ထိုသို့သော လူတစ်ဦးကို အမှန်တကယ် နှစ်သက်ပြီး တန်ဖိုးထားပေလိမ့်မည်။ ကံမကောင်းစွာဖြင့် သင်သည် ထိုသို့သော လူစားမျိုး မဟုတ်ပေ။ သင် ရရှိခဲ့သည့်အရာသည် သမ္မာတရား မဟုတ်သကဲ့သို့ ရတနာများလည်း မဟုတ်ပေ။ ထိုအစား သင်၏စိတ်ထဲတွင် မတရားခံရသည်ဟူသော ခံစားချက်များ၊ အာခံခြင်း၊ မကျေနပ်မှုနှင့် စောဒကတက်ခြင်းများဖြင့်သာ ပြည့်နေသည်။ သင်သည် မည်သည့်အရာမျှ မရရှိခဲ့ဟု ပြောပြီး ယင်းမှာ မှန်ကန်သည်၊ ယင်းမှာ အမှန်တကယ်ပင် ထိုအတိုင်းဖြစ်သည်။ သင်သည် အချို့သော သမ္မာတရားကို အမှန်တကယ် နားလည်ပြီး အချို့သော သမ္မာတရားကို ရရှိခဲ့ပါလျှင် သင်၏ စိတ်နှလုံးထဲ၌ မတရားခံရသည်ဟူသော ခံစားချက်များ၊ အာခံခြင်း၊ စောဒကတက်ခြင်းများနှင့် ထိုသို့သော အခြား အပျက်သဘောဆောင်သည့်အရာများ ရှိမည်မဟုတ်ပေ။ ထိုအစား သင့်တွင် ဘုရားသခင်ကို ယုံကြည်ခြင်း၊ ဘုရားသခင်ကို နားလည်ခြင်း၊ ဘုရားသခင်ကို အလေးထားခြင်း၊ ဘုရားသခင်ကို ကျိုးနွံနာခံခြင်းနှင့် ဘုရားသခင်ကို ကြောက်ရွံ့ခြင်းတည်းဟူသော ဤအပြုသဘောဆောင်သည့်အရာများ အားလုံး ရှိပေလိမ့်မည်။ သင်၏ အတွင်း၌ ရှိနေသည့်အရာသည် အပြုသဘောဆောင်သော အရာများမဟုတ်ဘဲ လုံးလုံး အပျက်သဘောဆောင်သော အရာများသာ ဖြစ်နေသည်မှာ ဝမ်းနည်းစရာပင်။ သို့တိုင် သင်သည် ဤအရာများသည် အဖိုးတန်ဆုံးဖြစ်သည်ဟု တွေးထင်လျက် ယင်းတို့ကို တင်းတင်းကျပ်ကျပ် ဆုပ်ကိုင်ထားသည်။ ယင်းတို့ကို ဆုပ်ကိုင်ထားရင်း သင်သည် မိမိကိုယ်ကိုယ် မှန်ကြောင်းပြရန် ဆင်ခြေတစ်ခုရှိသည်ဟု ထင်နေသည်။ ဤသည်မှာ မိုက်မဲသော အတွေးတစ်ခု ဖြစ်သည်။ သင်၏ ထိုဒေါသ၊ အမုန်း၊ တရားစီရင်ခြင်း၊ အာခံခြင်းနှင့် နာကြည်းခြင်းတို့သည် သမ္မာတရား မဟုတ်ပေ။ ယင်းတို့အားလုံးသည် စာတန်ထံမှ လာသောအရာများ ဖြစ်သည်၊ ယင်းတို့သည် စာတန်၏ ဖောက်ပြန်ပျက်စီးသော စိတ်သဘောထားများမှ ထုတ်လုပ်လိုက်သည့် ကင်ဆာအကျိတ်များ ဖြစ်ကြသည်။ သင်သည် ယင်းတို့ကို ဖြေရှင်းရန် နည်းလမ်းတစ်ခုကို စဉ်းစားရမည်။ ဤအရာများသည် သင့်ကို ကယ်တင်ခြင်း ရရှိနိုင်စေမည် မဟုတ်သည့်အပြင် သမ္မာတရားကို လက်ခံပြီး စစ်မှန်သော ဖန်ဆင်းခံတစ်ဦး ဖြစ်လာရန်နှင့် ဖန်ဆင်းရှင်၏ အချုပ်အခြာအာဏာနှင့် အစီအစဉ်များကို လက်ခံရန် ဘုရားသခင်၏ ရှေ့မှောက်သို့ အရှိအတိုင်း ပွင့်လင်းစွာ လာရောက်နိုင်စေမည်လည်း မဟုတ်ပေ။ ဆန့်ကျင်ဘက်အနေဖြင့် သင်သည် ဤအရာများကို အစဉ်သဖြင့် တန်ဖိုးထားပြီး လက်မလွှတ်ပါက ယင်းက သင့်ကို ဘုရားသခင်နှင့် တဖြည်းဖြည်း ပို၍ပို၍ အလှမ်းဝေးသွားစေမည်သာဖြစ်ပြီး အတွင်း၌ အစဉ်သဖြင့် ပို၍မှောင်မိုက်လာကာ ပို၍နိမ့်ကျသွားစေမည် ဖြစ်သည်။ အဆုံးတွင် ယင်းက သင့်ကို ဘုရားသခင်အပေါ် ယုံကြည်ခြင်း တဖြည်းဖြည်း နည်းပါးလာစေမည်ဖြစ်ပြီး ဘုရားသခင်၏ နှုတ်ကပတ်တော်များ၊ ဘုရားသခင်၏ အလုပ်၊ ဘုရားသခင်၏ တောင်းဆိုချက်များနှင့် ဘုရားသခင်၏ စိတ်သဘောထား အနှစ်သာရတို့ကို တိုး၍ ရွံရှာစက်ဆုပ်လာစေမည် ဖြစ်သည်။ သင်သည် ဘုရားသခင်ကို ယုံကြည်သော်လည်း ကိုယ်တော်နှင့် တဖြည်းဖြည်း ပို၍ပို၍ အလှမ်းဝေးသွားနေသည်၊ ဤသည်မှာ နိမိတ်ကောင်းတစ်ခု မဟုတ်ပေ။ သင့်အတွက်မူ ဤသည်မှာ လုံးဝပျက်စီးခြင်းကို ဆောင်ကြဉ်းပေးမည့် ကပ်ဘေးတစ်ခု ဖြစ်သည်။ သင်သည် ဤအခြေအနေကို ပြောင်းပြန်လှန်သင့်ပြီး ဤအရာများကို စွဲမကိုင်ထားသင့်ပေ။ သင်သည် ဤအပျက်သဘောဆောင်သော အရာများကို စွဲကိုင်ထားပါက ယင်းက သင့်ကို ပျက်စီးခြင်းဆီသို့သာ ဦးတည်စေလိမ့်မည်။ သင်သည် ဤအရာများကို စိတ်ဖြာလေ့လာဆွေးနွေးရန်၊ ယင်းတို့ကို လက်လွှတ်ရန်နှင့် သမ္မာတရားကို လက်ခံရန် အများမြင်သာအောင် ထုတ်ပြခြင်းက ပို၍ကောင်းပေမည်။ အချို့လူများက “ကျွန်ုပ်တို့ကဲ့သို့ လူစားမျိုးတွင် သမ္မာတရားကို လက်ခံနိုင်သည့် စွမ်းရည်မရှိဟု ကိုယ်တော် ပြောခဲ့သည် မဟုတ်လော” ဟု ဆိုကြသည်။ သင်သည် သမ္မာတရားကို လက်ခံနိုင်သည့် စွမ်းရည်မရှိပေ၊ သို့သော် ငါသည် ယခု သင့်ကို ပြောနေသည်မှာ သင်၏ စိတ်တွင်း၌ရှိသော မတရားခံရသည်ဟူသော ခံစားချက်များ၊ မကျေနပ်မှု၊ အာခံခြင်း၊ နာကြည်းခြင်း၊ အမုန်းနှင့် ​ေ​ေဝေဖန်သုံးသပ်ခြင်းတို့သည် ဘုရားသခင်ကို အတိုက်အခံလုပ်သော အရာများချည်းသာ ဖြစ်သည်။ သင်သည် ဤအရာကို နားလည်ပြီး သင်၏ အတွင်း၌ရှိသော ပြဿနာများကို ပိုင်းခြားသိမြင်နိုင်ပါက သင်သည် ဤအရာများကို လက်လွှတ်သင့်သည်။ အချို့လူများက “ကျွန်ုပ် သမ္မာတရားကို နားမလည်သဖြင့် မည်သို့ လက်လွှတ်ရမည်ကို မသိပါ” ဟု ဆိုကြသည်။ သို့ဆိုလျှင် သင်သည် စည်းမျဉ်းစည်းကမ်းများကို မည်သို့ လိုက်နာရမည်ကို သိသလော။ ဘုရားသခင်၏ နှုတ်ကပတ်တော်များက သင့်ကို မည်သည့်အရာကိုမဆို လုပ်ဆောင်ရန် ပြောသည့်အတိုင်းသာ လုပ်ဆောင်လော့။ ဥပမာအားဖြင့် သင်သည် မကောင်းမှုပြုခြင်းမှ ရှောင်ကြဉ်နိုင်သလော။ သင်သည် ဘုရားသခင်ကို ဝေဖန်ကဲ့ရဲ့ခြင်းမှ ရှောင်ကြဉ်နိုင်သလော။ သင်သည် ကောင်းမှုများကို ပို၍ လုပ်ဆောင်နိုင်သလော။ သင်သည် မကောင်းမှုပြုသူများနောက်သို့ လိုက်ခြင်းမှ ရှောင်ကြဉ်နိုင်သလော။ သင်သည် သင်၏ စိတ်နှလုံးကို ဘုရားသခင်ထံ ဖွင့်ဟနိုင်သလော။ သင်သည် ပြဿနာများကို တွေ့ရှိသောအခါ ဘုရားအိမ်တော်သို့ သတင်းပို့နိုင်သလော။ သင်သည် ဘုရားသခင်ထံ ဆုတောင်းသောအခါ စိတ်နှလုံးထဲမှ စကားကို ပြောနိုင်သလော။ သင်သည် သင်၏ တာဝန်ကို ထမ်းဆောင်ရာတွင် ဝတ်ကျေတမ်းကျေဖြစ်ခြင်းမှ ရှောင်ကြဉ်နိုင်သလော။ သင်သည် ဤအရာများကို လုပ်ဆောင်နိုင်ပါက သင့်အတွက် မျှော်လင့်ချက် ရှိနေသေးသည်။ သင်သည် ဤအရာများကိုပင် မလုပ်ဆောင်နိုင်ပါက ငါသည် သင့်ကို အမှန်တရားကို ပြောမည်၊ သင်သည် ကယ်တင်၍မရနိုင်တော့သူတစ်ဦး ဖြစ်သည်။ သင်၏ ရှေ့၌ ရှိနေသည့်အရာသည် အလင်းမဟုတ်ဘဲ အမှောင်ထုသာ ဖြစ်သည်။ သင်သည် စာတန်နှင့်သက်ဆိုင်သော လူတစ်ဦး ဖြစ်နေဆဲဖြစ်ပြီး ကယ်တင်ခြင်းကို မခံရနိုင်ပေ။

လူတစ်ဦးသည် သမ္မာတရားကို နားမလည်လျှင်ပင် ၎င်းတို့၌ အသိစိတ်နှင့် ဆင်ခြင်တုံတရား ပိုင်ဆိုင်ပါက မည်သည့်အရာကို ကြုံတွေ့ရသည်ဖြစ်စေ အတိုင်းအတာတစ်ခုအထိ အမှန်နှင့်အမှားကို ပိုင်းခြားသိမြင်နိုင်ကြသည်။ သို့သော် အသိစိတ်နှင့် ဆင်ခြင်တုံတရားမရှိသော လူတို့သည် ကိစ္စရပ်များစွာတွင် အမှန်နှင့်အမှားကို မသိကြသဖြင့် အခြားသူများက ၎င်းတို့ကို အလွန်ထူးဆန်းသည်ဟု ထင်မြင်စေသည်။ လူတို့သည် ၎င်းတို့နှင့် ပေါင်းသင်းဆက်ဆံသောအခါ သို့မဟုတ် ကိစ္စရပ်များကို ကိုင်တွယ်သောအခါ၊ အမှုအရာများစွာသည် ၎င်းတို့နှင့် အဆင်မပြေသည့်အပြင် စကားများစွာ်လည်း ၎င်းတို့ နားဝင်ခြင်းမရှိပေ။ ထို့အပြင် ၎င်းတို့၏ အတွေးများနှင့် အမြင်များသည် အလွန် သမားရိုးကျမဟုတ်ဘဲ အစွန်းရောက်နေကာ ၎င်းတို့သည် လူ့လောကတွင် မည်သည့်အခါမျှနေထိုင်ခဲ့ဖူးခြင်း မရှိသည့်အလား လူတို့က ၎င်းတို့ကို အံ့ဩ၍မဆုံး ဖြစ်ကြရသည်။ ၎င်းတို့သည် မှန်ကန်သည်ဟု တစ်လောကလုံးက အသိအမှတ်ပြုထားသော အမှုအရာများစွာကို နားမလည်ကြပေ။ ၎င်းတို့သည် ထိုအရာများကို အသိအမှတ်ပြုရန် သို့မဟုတ် လက်ခံရန် မတတ်နိုင်သည်သာမက လွဲမှားသော ကျိုးကြောင်းဆင်ခြင်မှုများနှင့် မိစ္ဆာဒိဋ္ဌိအယူဝါဒများ အစုတစ်ခုကိုပင် ဖော်ပြနိုင်ကြသည်။ အထူးသဖြင့် အချို့လူတို့သည် အုပ်စုတစ်ခုအတွင်း၌ မကြာခဏ မကောင်းကြံကာ ရန်တိုက်ပေးပြီး အမှန်ကိုအမှား၊ အမှားကိုအမှန် လွဲမှားစွာ ဖော်ပြကြသည်။ နေ့စဉ်နေ့တိုင်း ၎င်းတို့တွင် အာရုံစိုက် လုပ်ဆောင်ရန် လုပ်သင့်လုပ်ထိုက်သော အလုပ်တစ်ခုမျှ မရှိသကဲ့သို့ ဖြစ်နေသည်။ ၎င်းတို့သည် ဤလူကို ဝေဖန်ကဲ့ရဲ့ခြင်း သို့မဟုတ် ထိုကိစ္စကို ဝေဖန်ကဲ့ရဲ့ခြင်း တစ်ခုခုကို ပြုလုပ်နေကြပြီး ယင်း၌ ပျော်မွေ့ကြသည်။ ၎င်းတို့ပြောသည့်အရာများကို မည်သူမျှ အာရုံမစိုက်လျှင်ပင်၊ ဤအရာများကို မည်သူမျှ စိတ်မဝင်စားလျှင်ပင် ၎င်းတို့သည် ထိုအရာများကို ပြောဆိုလုပ်ဆောင်ရာ၌ မည်သည့်အခါမျှ မမောပန်းကြပေ။ ၎င်းတို့သည် လူတို့၏ ဆက်ဆံရေးများတွင် အစဉ်သဖြင့် ရန်တိုက်ပေးကြပြီး နောက်ကွယ်တွင် အခြားသူများကို ဝေဖန်ပိုင်းခြားကာ အမှန်ကိုအမှား၊ အမှားကိုအမှန် လွဲမှားစွာ ဖော်ပြကြသည်။ အမှုအရာများ မိမိတို့အလိုအတိုင်း မဖြစ်သောအခါ ၎င်းတို့သည် ညည်းညူကြသည်၊ စောဒကတက်ကြပြီး လူတို့၏ နောက်ကွယ်၌ ဝေဖန်ကဲ့ရဲ့ခြင်းကိုပင် ပြုလုပ်ကြသည်။ ၎င်းတို့၏ ဘဝများသည် ဤအရာများဖြင့် လုံးလုံး ပြည့်နှက်နေသည်။ သင်သည် ၎င်းတို့က မိမိတို့၏ ကိုယ်ပိုင်နားလည်မှု၊ ဘုရားသခင်၏ နှုတ်ကပတ်တော်များမှ ရရှိခဲ့သော ဉာဏ်အလင်းရခြင်းနှင့် အလင်းပေးခြင်း၊ သို့မဟုတ် အချို့သော ကိစ္စရပ်တစ်ခု၌ ၎င်းတို့၏ အတွေ့အကြုံတို့ကို လူတိုင်းနှင့် မိတ်သဟာယဖွဲ့ မျှဝေသည်ကို မည်သည့်အခါမျှ မြင်ရမည်မဟုတ်ပေ။ ထိုသို့သော သင့်လျော်သည့် ကိစ္စရပ်များကို ဆွေးနွေးနေသည့် အခြေအနေမျိုး ပိုဖြစ်လာလေလေ၊ ၎င်းတို့သည် အပြုသဘောဆောင်သော သဘောထား ကင်းမဲ့လျက် ပျင်းရိနွမ်းနယ်ပြီး မည်သည့်ခွန်အားမျှ မထုတ်နိုင်ပုံ ပေါက်ကာ ပို၍ တိတ်ဆိတ်သွားလေလေ ဖြစ်သည်။ ၎င်းတို့ စိတ်အားထက်သန်သည့်အရာမှာ ရန်တိုက်ပေးခြင်းနှင့် အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်းဖြစ်သည်။ အချို့သော ကိစ္စရပ်တစ်ခုကို ဆွေးနွေးသောအခါ၌ပင် ၎င်းတို့သည် မည်သည့်ကိစ္စကိုမျှ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားအရ မည်သည့်အခါမျှမဆွေးနွေးဘဲ၊ အမှားအမှန်၊ မှန်ကန်သည့်အရာနှင့် မမှန်ကန်သည့်အရာ ရှုထောင့်မှ ကြည့်ရှုရာတွင် ဘာသာတရားမရှိသူများကဲ့သို့ ပြုမူကြသည်။ ၎င်းတို့သည် လူအုပ်စုများကြားတွင် ခြင်၊ ယင်ကောင်၊ ကြွက် စသည်တို့၏ အခန်းကဏ္ဍမှ အစဉ်သဖြင့် ပါဝင်ပြုမူကြပြီး ထိုသူတို့၏ ပုံမှန်ဘဝများကို နှောင့်ယှက်ကာ ဒုက္ခပေးကြသည်။ ၎င်းတို့ စကားပြောပြီး မိမိတို့၏ အမြင်များကို ဖော်ပြသည်နှင့်တစ်ပြိုင်နက် သို့မဟုတ် တစ်စုံတစ်ခုကို အကဲဖြတ်ပြီး ဝေဖန်ကဲ့ရဲ့သည်နှင့်တစ်ပြိုင်နက် လူတို့သည် မိမိတို့၏ စိတ်နှလုံးထဲ၌ အလွန်အမင်း မနှစ်မြို့ခြင်းနှင့် နှောင့်ယှက်ခံရခြင်းတို့ကို ခံစားကြရပြီး သမ္မာတရားကို နားမလည်သော ဝိညာဉ်ရင့်ကျက်မှုသေးနုပ်သည့် အချို့လူတို့သည် ၎င်းတို့၏ အထင်အမြင်မှားစေခြင်းနှင့် ဘောင်ခတ်ခြင်းကိုပင် ခံကြရသည်။ ဤလူတို့သည် အုပ်စုတစ်ခု၌ အပြုသဘောဆောင်သော အခန်းကဏ္ဍမှ မည်သည့်အခါမျှမပါဝင်ကြပေ။ ၎င်းတို့သည် ဤလူ၏ အမှားများ၊ ထို့နောက် ထိုလူ လုပ်ဆောင်ခဲ့သည့် အရာများအကြောင်း ပြောဆိုလျက် အစဉ်သဖြင့် အတင်းအဖျင်းပြောပြီး အမှန်ကိုအမှား၊ အမှားကိုအမှန် လွဲမှားစွာ ဖော်ပြနေကြသည်။ သို့တိုင် ဤသို့ပြုလုပ်ခြင်း၌ မှားယွင်းသည့်အရာ တစ်စုံတစ်ခု ရှိသည်ဟု ၎င်းတို့ မည်သည့်အခါမျှမခံစားကြရပေ။ ထိုအစား ဤသည်မှာ လူတို့ နေထိုင်သင့်သည့်ပုံစံဖြစ်ကြောင်းနှင့် ဤနည်းလမ်းအတိုင်း နေထိုင်ခြင်းအားဖြင့်သာ ပျော်ရွှင်ပြီး လွတ်လပ်နိုင်မည်ဖြစ်ကြောင်း ၎င်းတို့ ယုံကြည်ကြသည်။ ၎င်းတို့သည် ဤမှားယွင်းသော နေထိုင်မှုပုံစံနှင့် အမှုအရာများကို ကိုင်တွယ်ပုံကို မှန်ကန်သည်ဟုလည်းကောင်း၊ ပုံမှန်လူ့သဘာဝရှိသော လူတို့ ရှိသင့်သည့် နေထိုင်မှုပုံစံဟုလည်းကောင်း မှတ်ယူကြပြီး အခြားသူများက ၎င်းတို့ကို ပြုပြင်ပြီး ဖော်ထုတ်သောအခါ လက်မခံကြပေ။ ၎င်းတို့၏ လုပ်နည်းကိုင်နည်းသည် အချို့သော အုပ်စုတစ်ခု၌ အလုပ်မဖြစ်ပါက ၎င်းတို့သည် အမှားအမှန်များကို အတူတကွ ဝေဖန်ပိုင်းခြားရန် ၎င်းတို့နှင့် အမျိုးအစားတူသူများ၊ ၎င်းတို့ကဲ့သို့ ညစ်ညမ်းသော စိတ်နေစိတ်ထား ရှိကြသော အခြားသူများကို ရှာဖွေရန် နောက်အုပ်စုတစ်ခုသို့ သွားကြသည်။ စိတ်တူသဘောတူတစ်ဦးကို တွေ့သည်နှင့်တစ်ပြိုင်နက် ၎င်းတို့သည် မိမိတို့ဘဝ၏ နေ့ရက်တိုင်းသည် အလွန် ပျော်ရွှင်ချမ်းမြေ့သည်ဟု ခံစားကြရသည်။ မည်သည့်အခြေအနေ၌မဆို ဤလူတို့ ပါဝင်သရုပ်ဆောင်သည့် အခန်းကဏ္ဍမှာ အမှန်ကိုအမှား၊ အမှားကိုအမှန် လွဲမှားစွာ ဖော်ပြသူ၊ ရန်တိုက်ပေးရန်၊ လူတို့ကို ဆွဲဆောင်ရန် ကြိုးစားသူ၊ လူတို့ကို နှောင့်ယှက်ပြီး တိုက်ခိုက်သူ တစ်ဦး၏ အခန်းကဏ္ဍဖြစ်သည်။ သင်သည် ဤသို့ပြုလုပ်ရာတွင် ၎င်းတို့၌ မည်သည့် မသမာသော ရည်ရွယ်ချက်များ ရှိသည်ကိုလည်းကောင်း၊ မည်သည့်ပန်းတိုင်ကို ၎င်းတို့ ရရှိလိုသည်ကိုလည်းကောင်း ၎င်းတို့ကို မေးမြန်းပါက ၎င်းတို့သည် အဘယ်ကြောင့် ထိုသို့လုပ်ဆောင်ရသည်ကို မိမိတို့ကိုယ်တိုင်ပင် ရှင်းလင်းစွာ ရှင်းပြနိုင်ကြမည် မဟုတ်ပေ။ ၎င်းတို့တွင် ရှင်းလင်းသော ပန်းတိုင်တစ်ခု ရှိချင်မှ ရှိမည်ဖြစ်သော်လည်း ၎င်းတို့ ပုံမှန်အားဖြင့် နေထိုင်သည့် အနေအထားသည် ဤသရုပ်သကန်များ၊ လက်တွေ့လုပ်ဆောင်မှုများဖြင့် ပြည့်နှက်နေသည်။ ငါ့ကို ပြောလော့၊ ထိုသို့သော လူတို့ကို အမျိုးအစားခွဲခြားမှုသည် အဘယ်အရာဖြစ်သနည်း။ သင်က ၎င်းတို့သည် ဤသို့ပြုလုပ်ရာတွင် မသမာသော ရည်ရွယ်ချက်များ ရှိသည်ဟု ဆိုပါက ၎င်းတို့သည် ဆင်ခြေများဖြင့် ပြည့်နေသည်၊ “ကျွန်ုပ်က မည်သူ၏ တာဝန်ထမ်းဆောင်မှုကိုမျှ ထိခိုက်စေရန် ရည်ရွယ်ခဲ့ခြင်း မဟုတ်ပါ၊ ကျွန်ုပ်က မည်သူ့ကိုမျှ နှောင့်ယှက်ရန် ရည်ရွယ်ခဲ့ခြင်း မဟုတ်ပါ၊ ဘုရားအိမ်တော်၏ အလုပ်ကို နှောင့်ယှက်ရန်လည်း ရည်ရွယ်ခဲ့ခြင်း မဟုတ်ပါ။ ကျွန်ုပ် စိတ်ထဲရှိသည့်အရာကို ပြောရုံမျှ မပြောနိုင်ဘူးလား” ဟူ၍ ဖြစ်သည်။ သင်သည် ၎င်းတို့ကို ဖော်ထုတ်သောအခါ ၎င်းတို့သည် အာခံကြသည်။ ၎င်းတို့သည် ဤသို့ပြုလုပ်ရန် အခိုင်အမာ ပြောဆိုကြသည်၊ ၎င်းတို့သည် မိမိတို့၏ ကိုယ်ပိုင်နည်းလမ်းအတိုင်း ပြုလုပ်ရန် အခိုင်အမာ ပြောဆိုကြပြီး အခြားသူများကြားတွင် ဤသို့ နေထိုင်ရန် အခိုင်အမာ ပြောဆိုကြသည်။ ၎င်းတို့ မည်သူ့ကို ဝေဖန်ပိုင်းခြားသည်ဖြစ်စေ သို့မဟုတ် မည်သည့် အမှန်ကိုအမှား၊ အမှားကိုအမှန် လွဲမှားစွာ ဖော်ပြသည်ဖြစ်စေ၊ ၎င်းတို့၏ နေထိုင်ပုံနှင့် ကျင့်ကြံပြုမူပုံသည် မှန်ကန်ပါသလော။ (မမှန်ကန်ပါ။) သို့တိုင် ၎င်းတို့သည် ယင်း၌ ပျော်မွေ့နိုင်ကြသည်။ ထိုသို့သော လူတို့၏ ပြဿနာသည် အလွန်ကြီးလေးသည်ဟု သင် ဆိုမည်လော။ (ဆိုပါမည်။) ၎င်းတို့သည် အရွယ်ရောက်ပြီးသူများ ဖြစ်ကြသော်လည်း မည်သည့်စကားများနှင့် မည်သည့်လုပ်ရပ်များသည် မှန်ကန်သည်၊ တန်ဖိုးရှိသည်၊ အဓိပ္ပာယ်ရှိသည်၊ လုပ်သင့်လုပ်ထိုက်သောအလုပ်ကို ဂရုစိုက်ခြင်း ဖြစ်သည်ကို မသိကြသည့်အပြင် မည်သည့်လုပ်ရပ်များသည် လုပ်သင့်လုပ်ထိုက်သော အလုပ်ကို လျစ်လျူရှုခြင်းဖြစ်သည်ကိုလည်း မသိကြပေ။ ဤသို့သော လူစားမျိုးသည် အမှန်စင်စစ်တွင် လူပေလူတေများသာ ဖြစ်ကြပြီး ပုံမှန်လူများ မဟုတ်ကြပေ။ ၎င်းတို့သည် အခြားသူများကို နှောင့်ယှက်မှုများ ဖြစ်စေသည်ဖြစ်စေ မဖြစ်စေသည်ဖြစ်စေ၊ ၎င်းတို့လုပ်ဆောင်နေသည့် အရာသည် မှန်ကန်ခြင်း ရှိမရှိကို မသိဘဲ ထင်ရာစိုင်း၍ မကောင်းမှုများကို ကျူးလွန်သည့် အနေအထားတစ်ခု၌ နေ့စဉ် အသက်ရှင်နေထိုင်နေကြသည်ကို ထောက်ရှုလျှင် မိမိတို့၏ အသိစိတ်ထဲတွင် သတိပြုမိခြင်း တစ်ခုမျှမရှိဘဲ အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်းနှင့် ရန်တိုက်ပေးခြင်းတို့ကို လုပ်သင့်လုပ်ထိုက်သော အလုပ်အဖြစ် မှတ်ယူနေကြသည်ကို ထောက်ရှုလျှင် ၎င်းတို့တွင် လူ့သဘာဝရှိသည်ဟု သင် ဆိုမည်လော။ ၎င်းတို့တွင် ပုံမှန်လူ့သဘာဝ အမှန်တကယ် ရှိခဲ့ပါလျှင် စကားပြောခြင်းနှင့် ပြုမူခြင်းကို အုပ်စိုးသော စည်းမျဉ်းများမှာ အဘယ်အရာဖြစ်သည်ကို ၎င်းတို့ သိသင့်သည်၊ ထို့ထက်မက ကျင့်ကြံပြုမူရာတွင် လူတစ်ဦးသည် သမ္မာတရားကို နားလည်ရမည် ဖြစ်ကြောင်းနှင့် ဤသည်မှာ လူတို့၏ အကြီးမားဆုံးသော လိုအပ်ချက်ဖြစ်ကြောင်းကို ၎င်းတို့ သိသင့်သည်။ သို့သော် ၎င်းတို့သည် လူတို့ မည်သည့်အရာ လိုအပ်သည်ကို သို့မဟုတ် လူတို့ မည်သည့်အရာ လုပ်ဆောင်သင့်သည်ကို မသိကြပေ။ ၎င်းတို့တွင် ပုံမှန်လူ့သဘာဝ မရှိပေ၊ ၎င်းတို့သည် တိရစ္ဆာန်များ ဖြစ်ကြသည်။ အချို့မှာ တိရစ္ဆာန်များထက်ပင် ပို၍ဆိုးသေးသည်။ ကြောင်များကို ကြည့်လော့၊ ၎င်းတို့သည် နေ့ဘက်တွင် အိပ်စက်ပြီး တစ်ခါတစ်ရံ ကစားကြကာ မှောင်လာသောအခါ ကြွက်များကို သွားဖမ်းကြသည်။ ကြွက်များသည် လူသားများအတွက် အန္တရာယ်ရှိသောကြောင့် ကြွက်များကို ဖမ်းခြင်းအားဖြင့် ကြောင်များသည် လူသားများအတွက် အကျိုးရှိသော အရာတစ်ခုကို လုပ်ဆောင်နေခြင်း ဖြစ်သည်။ သို့မဟုတ် ခွေးများ နေထိုင်ပုံကို ကြည့်လော့။ မိမိတို့၏ သခင်များနှင့် ကစားခြင်းအပြင် ခွေးများသည် အိမ်ကို စောင့်ကြပ်ပေးကြသည်။ လူစိမ်းတစ်ဦး ရောက်လာသည်နှင့်တစ်ပြိုင်နက် ၎င်းတို့သည် မိမိတို့၏ သခင်ကို သတိပေးရန်နှင့် အိမ်ကို စောင့်ကြပ်ရန် စတင်ဟောင်ကြသည်။ မိမိတို့၏ သခင်က ၎င်းတို့ကို အပြင်သို့ ခေါ်သွားသောအခါ ၎င်းတို့သည် မိမိတို့သခင်၏ ဘေးတွင် နေကြပြီး လူစိမ်းတစ်ဦး ချဉ်းကပ်လာပါက မိမိတို့၏ သခင်ကို ကာကွယ်ပေးကြသည်။ ၎င်းတို့သည် အိမ်ကို စောင့်ကြပ်ခြင်းနှင့် စောင့်ကြည့်ခြင်း အခန်းကဏ္ဍကို ဖြည့်ဆည်းကြသည်။ ကြောင်များဖြစ်စေ၊ ခွေးများဖြစ်စေ ၎င်းတို့အားလုံးသည် လုပ်သင့်လုပ်ထိုက်သော အလုပ်ကို ဂရုစိုက်နိုင်ကြသည်။ တိရစ္ဆာန်များသည် ဤသို့ပြုလုပ်ခြင်းမှာ အသိစိတ်၏ အုပ်စိုးသည့် စွမ်းအားကြောင့် မဟုတ်ဘဲ ဗီဇကြောင့် ဖြစ်သည်မှာ အမှန်ပင်။ ဘုရားသခင်က ၎င်းတို့ကို ဖန်ဆင်းသောအခါ ကိုယ်တော်သည် ဤဗီဇကို ဖန်ဆင်းခဲ့ပြီး ၎င်းတို့အား ထိုသို့သော အထူးတာဝန်တစ်ခုကို ပေးခဲ့ရာ ၎င်းတို့သည် မိမိတို့၏ အထူးတာဝန်ကို စွဲကိုင်ထားကြပြီး မည်သူမျှ ဤအရာကို မပြောင်းလဲနိုင်ပေ။ တိရစ္ဆာန်များပင်လျှင် မိမိတို့၏ တာဝန်ဝတ္တရားများကို ကောင်းမွန်စွာ ဖြည့်ဆည်းနိုင်ပြီး လုပ်သင့်လုပ်ထိုက်သော အလုပ်ကို ဂရုစိုက်နိုင်ကြသည်။ လူတစ်ဦးဖြစ်ပါက အနည်းဆုံးအနေဖြင့် အသိစိတ်နှင့် ဆင်ခြင်တုံတရား၏ အုပ်စိုးခြင်းကို ခံရမည်ဖြစ်သည်။ လူတစ်ဦး၏ စိတ်နှလုံးထဲ၌ နေ့စဉ်နေ့တိုင်း မည်သည့်အရာကို လုပ်ဆောင်သင့်ပြီး မည်သည့်အရာကို မလုပ်ဆောင်သင့်ဟူသည်နှင့်ပတ်သက်၍လည်းကောင်း၊ မည်သည့်လုပ်ရပ်များသည် သမ္မာတရားနှင့် သက်ဆိုင်ပြီး မည်သည့်လုပ်ရပ်များသည် လုပ်သင့်လုပ်ထိုက်သော အလုပ်ကို လျစ်လျူရှုခြင်းဖြစ်ကြောင်းနှင့် စပ်လျဉ်း၍လည်းကောင်း စံနှုန်းများနှင့် အနိမ့်ဆုံး စည်းတစ်ခု ရှိသင့်သည်။ ဤစံနှုန်းများနှင့် ဤအနိမ့်ဆုံးစည်းတို့ကို လူ့သဘာဝ၏ အသိစိတ်နှင့် ဆင်ခြင်တုံတရားကို အသုံးပြု၍ လျင်မြန်စွာ ပိုင်းခြားသိမြင်နိုင်သည်။ ဥပမာအားဖြင့် ကိုယ်ကျင့်တရား ပျက်ပြားပြီး ချုပ်တည်းမှုမရှိခြင်း၊ အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်းကို နှစ်သက်ခြင်း စသည်တို့ကဲ့သို့ ဤအရာများကို မည်သို့သော လူစားမျိုးက လုပ်ဆောင်ကြသနည်း။ ပုံမှန်လူများက “ထိုအရာများသည် လုပ်သင့်လုပ်ထိုက်သော အလုပ်ကို လျစ်လျူရှုသော အလုပ်မရှိအကိုင် မရှိသူများနှင့် လူပေလူတေများ လုပ်ဆောင်သည့်အရာများ ဖြစ်သည်။ ပုံမှန်လူများသည် လုပ်သင့်လုပ်ထိုက်သော ကိစ္စရပ်များဖြင့် အလွန်အမင်း အလုပ်များနေကြသည်၊ မည်သူက ထိုအရာများကို လုပ်ဆောင်မည်နည်း။ ယင်းတို့၌ အဓိပ္ပာယ်မရှိပေ။ ထို့အပြင် အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်းနှင့် ရန်တိုက်ပေးခြင်း တည်းဟူသော ဤအရာများအားလုံးသည် အပျက်သဘောဆောင်ပြီး မှားယွင်းသည်။ လူတို့တွင် အသိစိတ်နှင့် ဆင်ခြင်တုံတရား ရှိပါက ၎င်းတို့သည် ထိုအရာများကို လုံးဝ မလုပ်ဆောင်သင့်ပေ။ ရံဖန်ရံခါတွင် တစ်စုံတစ်ဦးက သင့်ကို စော်ကားခြင်းကဲ့သို့သော အထူးအခြေအနေတစ်မျိုးမျိုး ရှိကောင်းရှိနိုင်ပြီး သင်သည် တဇောက်ကန်းဖြစ်ခြင်းကြောင့် စကားအနည်းငယ် ညည်းညူမိနိုင်သော်လည်း သင်သည် ဤအရာကို သင်၏ နေ့စဉ်ဘဝအတွက် ပုံမှန်အလေ့အထအဖြစ်သို့ မပြောင်းလဲနိုင်ပေ၊ သင်သည် ယင်းကို လုပ်သင့်လုပ်ထိုက်သော အလုပ်အဖြစ် မမှတ်ယူနိုင်ပါ” ဟု သဘောပေါက်နိုင်သည်။ ဤသည်မှာ ပုံမှန်လူတစ်ဦး၏ အသိစိတ်နှင့် ဆင်ခြင်တုံတရားကို အသုံးပြု၍ ပိုင်းခြားသိမြင်နိုင်သည့် အရာတစ်ခုဖြစ်သောကြောင့် ၎င်းတို့သည် ဤအရာများကို လုပ်ဆောင်ခြင်းမှ ရှောင်ကြဉ်နိုင်ကြသည်။ သို့သော် အသိစိတ်နှင့် ဆင်ခြင်တုံတရား မပိုင်ဆိုင်သော လူတို့သည် ဤအရာများကို လုပ်သင့်လုပ်ထိုက်သော အလုပ်အဖြစ် မှတ်ယူကြသည်။ ၎င်းတို့သည် မိမိတို့၏ တာဝန်ကို နှောင့်နှေးစေခြင်းအတွက် စိုးရိမ်ပူပန်ခြင်း သို့မဟုတ် ကြောင့်ကြခြင်း မရှိကြပေ။ မိမိတို့၏ အလုပ်ကို မပြီးစီးသေးဘဲ အခြားသူများက ၎င်းတို့ကို တိုက်တွန်းသောအခါ ၎င်းတို့သည် အလေးအနက် မထားကြပေ။ အခြားသူများအားလုံးသည် မိမိတို့၏ တာဝန်များကို ထမ်းဆောင်ရင်း အလုပ်များနေကြသော်လည်း ၎င်းတို့သည် ဤအရာကို မမြင်ယောင်ဆောင်ကြသည်။ မိမိတို့ စိတ်ရှိသည့်အခါတိုင်း ၎င်းတို့သည် အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်း သို့မဟုတ် ရန်တိုက်ပေးခြင်း တစ်ခုခုကို ပြုလုပ်ကာ အကျိုးမရှိသော စကားများကို ပြောဆိုကြသည်။ ဤသရုပ်သကန်များသည် ပုံမှန်လူ့သဘာဝ၏ သရုပ်သကန်များ မဟုတ်ဘဲ လူမဟုတ်သော သတ္တဝါများ၏ သရုပ်သကန်များ ဖြစ်ကြသည်။ လူသားမျိုးနွယ်ဝင်တစ်ဦးအနေဖြင့် အရွယ်ရောက်ပြီးနောက် လူတိုင်းသည် လူတစ်ဦးအနေဖြင့် မည်သို့သော ဘဝအပေါ် ရှုမြင်ပုံကို တည်ဆောက်သင့်သည်၊ မည်သို့သော ရည်သန်မျှော်မှန်းချက်များနှင့် လိုက်စားမှုများ ရှိသင့်သည်၊ မည်သည့်အရာကို ယုံကြည်သင့်သည်၊ မည်သည့်လမ်းကြောင်းကို လျှောက်လှမ်းသင့်သည်၊ ဤဘဝတွင် တန်ဖိုးနှင့် အဓိပ္ပာယ်ရှိစေရန် မည်သို့ နေထိုင်ရမည် စသည်တို့ကဲ့သို့သော သင့်လျော်သည့် ကိစ္စရပ်အချို့ကို စဉ်းစားဆင်ခြင်သင့်သည်၊ လူတစ်ဦး စဉ်းစားဆင်ခြင်ပြီး နားလည်သင့်သည့် အရာများ အလွန်များပြားလှသည်။ လူတို့သည် ဘုရားသခင်ကို ယုံကြည်ပြီး ဘုရားအိမ်တော်၌ တာဝန်တစ်ခုကို ထမ်းဆောင်သည့်နောက်တွင် ဤသည်မှာ အထူးသဖြင့် ထိုအတိုင်းပင်ဖြစ်သည်၊ ထိုနေရာတွင် အလုပ်အချက်တိုင်း၏ ပမာဏသည် ကြီးမားပြီး ပြီးမြောက်ရန် တိုးတက်မှုနှင့် ထိရောက်မှု လိုအပ်သည်။ လူတိုင်း အလွန်အလုပ်များကြသည်၊ အမှန်ကိုအမှား၊ အမှားကိုအမှန် လွဲမှားစွာ ဖော်ပြရန်နှင့် ရန်တိုက်ပေးရန် မည်သူ့တွင် အားလပ်ချိန် ရှိသနည်း။ လူအများစုသည် မိမိတို့၏ အချိန်ကို ဤအရာများအပေါ်တွင် သုံးစွဲကြမည် မဟုတ်ပေ။ ထို့အပြင် လူအများစုတွင် ဤဝါသနာ မရှိပေ၊ ထိုသို့ပြုလုပ်သော မည်သူမဆိုသည် အလွန် ထူးခြားပြီး ငကြောင်တစ်ယောက် ဖြစ်နေပုံ ပေါက်သည်။ အမှန်ကိုအမှား၊ အမှားကိုအမှန် လွဲမှားစွာ ဖော်ပြခြင်းနှင့် ရန်တိုက်ပေးခြင်းကို ဝါသနာတစ်ခုအဖြစ် မှတ်ယူသူများသည် လူမဟုတ်သော သတ္တဝါများ ဖြစ်ကြသည်၊ အကြောင်းမှာ ၎င်းတို့၏ အပြုအမူသည် ပုံမှန်လူများ၏ အပြုအမူနှင့် လုံးဝ ကွဲပြားပြီး ပုံမှန်လူများ ပိုင်ဆိုင်သင့်သည့် အမှုအရာများကို လုပ်ဆောင်ခြင်းအတွက် စည်းမျဉ်းများနှင့် ဆန့်ကျင်နေသောကြောင့် ဖြစ်သည်။ ထို့ကြောင့် ထိုသို့သော လူများသည် မိမိတို့၏ လုပ်သင့်လုပ်ထိုက်သော အလုပ်ကို လျစ်လျူရှုသော အသုံးမကျသူများ ဖြစ်ကြသည်။ ၎င်းတို့လုပ်ဆောင်သည့် အရာများသည် ပုံမှန်လူများ လုပ်ဆောင်သင့်သည့် အရာများ မဟုတ်ပေ၊ ၎င်းတို့ ပါဝင်သရုပ်ဆောင်သည့် အခန်းကဏ္ဍမှာ လူမဟုတ်သော သတ္တဝါတစ်ဦး၏ အခန်းကဏ္ဍ ဖြစ်သည်။ သို့တိုင် ၎င်းတို့ကိုယ်တိုင်ကမူ ယင်းသည် အတော်အတန် ကောင်းမွန်ပြီး မှန်ကန်သည်ဟု ထင်ကြသည်။ ဤသည်မှာ အမှန်နှင့်အမှားကို မသိခြင်းပင် မဟုတ်လော။ (ဟုတ်ပါသည်။)

အချို့လူတို့သည် လူတို့၏ နောက်ကွယ်တွင် ခိုးကြောင်ခိုးဝှက် လုပ်တတ်ပြီး သူတစ်ပါး၏ ကိုယ်ရေးကိုယ်တာကို ဝင်ရောက်စွက်ဖက်သော အပြုအမူများကို အစဉ်သဖြင့် ပြုလုပ်နေကြသည်။ ဥပမာအားဖြင့် အချို့သည် သူတစ်ပါး၏ ကိုယ်ရေးကိုယ်တာ နေ့စဉ်မှတ်တမ်းများနှင့် ဝတ်ပြုခြင်း မှတ်စုများကဲ့သို့သော ကိုယ်ရေးကိုယ်တာ အချက်အလက်များကို စစ်ဆေးခြင်းကို နှစ်သက်ကြသည်။ အချို့သည် သူတစ်ပါး၏ ဆုတောင်းသံများကို ခိုးနားထောင်ခြင်း၊ သို့မဟုတ် မိမိတို့အကြောင်း ဖော်ပြခံရခြင်း ရှိမရှိနှင့် အခြားသူများက မိမိတို့အပေါ် မည်သို့ထင်မြင်သည်ကို သိရှိရန် သူတစ်ပါး၏ စကားဝိုင်းများကို ခိုးနားထောင်ခြင်းကို နှစ်သက်ကြသည်။ အချို့သည် သူတစ်ပါး၏ ကွန်ပျူတာများကို ခိုးကြည့်ကာ ၎င်းတို့တွင် မည်သည့်စာများ ရှိသည်ကိုလည်းကောင်း၊ မည်သူနှင့် ဆက်သွယ်နေသည်ကိုလည်းကောင်း၊ မည်သည့်သီချင်းများ နားထောင်နေသည်ကိုလည်းကောင်း၊ မည်သည့်ဗီဒီယိုများကို ကြည့်ရှုနေသည်ကိုလည်းကောင်း သိရှိရန် သူတစ်ပါး၏ ကိုယ်ပိုင်ဘဝကို အစဉ်သဖြင့် စပ်စုနေကြသည်။ ခွင့်ပြုချက်မရှိဘဲ သူတစ်ပါး၏ ကိုယ်ပိုင်ပစ္စည်းများ၊ အထုပ်များနှင့် အိပ်ယာခင်းများကိုပင် မွှေနှောက်ရှာဖွေတတ်သော လက်ဆော့သည့် အချို့လူများလည်း ရှိသေးသည်။ ၎င်းတို့သည် အခြားသူများ စားသောက်၊ ဝတ်ဆင်၊ သို့မဟုတ် အသုံးပြုသည့် မည်သည့်အရာကိုမဆို စစ်ဆေးကြသည်။ ပစ္စည်းကောင်းတစ်ခုကို တွေ့ရှိပါက ၎င်းတို့သည် ယူငင်သုံးစွဲကြပြီး သုံးစွဲ၍ ကောင်းသည်ဟု ခံစားရပါက မိမိတို့၏ ကိုယ်ပိုင်ပစ္စည်းအဖြစ် မှတ်ယူကြသည်။ အခြားသူများက မုန့်ပဲသရေစာအချို့ ဝယ်သောအခါ ၎င်းတို့သည် ခိုးကြောင်ခိုးဝှက် ကြည့်ရှုကြပြီး အရသာရှိသော အရာတစ်ခုခုကို တွေ့ရှိပါက တစ်ကိုက် သို့မဟုတ် တစ်ဖဲ့ ယူစားကြသည်။ ၎င်းတို့၏ ရည်ရွယ်ချက်မှာ ကြည့်ရုံသက်သက်မဟုတ်ဘဲ စားချင်စိတ်ပြင်းပြသောကြောင့် စားသုံးရန် ဖြစ်သည်။ ၎င်းတို့ စားလိုပါက အနည်းငယ် တောင်းနိုင်ပြီး မည်သူမျှ ၎င်းတို့ကို ရယ်မောကြမည် မဟုတ်ပေ။ သို့သော် အဘယ်ကြောင့် ၎င်းတို့သည် သူတစ်ပါး၏ အစားအစာကို နောက်ကွယ်တွင် ခိုးယူကြသနည်း။ ဤသို့ပြုလုပ်ခြင်းသည် မှန်ကန်ပါသလော။ (မမှန်ကန်ပါ။) ၎င်းတို့သည် မှားယွင်းကြောင်း သိသော်လည်း ပြုလုပ်နေဆဲဖြစ်ပြီး သူတစ်ပါး၏ ပစ္စည်းများကို မိမိတို့၏ ကိုယ်ပိုင်ပစ္စည်းများကဲ့သို့ မွှေနှောက်ရှာဖွေကာ ယင်းသို့ မကြာခဏ ပြုလုပ်ကြသည်။ လူမိသွားပါက ၎င်းတို့သည် ကြည့်ရုံမျှသာဖြစ်သည်ဟု ဆိုကာ မိမိတို့ကိုယ်ကိုယ် အကြောင်းပြချက်ပေးကြပြီး ဤအတွက် ရှက်ကြောက်စိတ် မခံစားကြရပေ။ မည်သူမျှ မရှိသည့်အခါ ၎င်းတို့သည် ဆက်လက်၍ မွှေနှောက်ရှာဖွေကာ ခိုးယူကြသည်။ ၎င်းတို့တွင် ရှက်ကြောက်စိတ် အသိတရား မရှိပေ၊ မှန်ကန်ခြင်း ရှိမရှိကိုပင် ၎င်းတို့ မသိကြပေ။ ထိုသို့သောအရာများကို မည်သို့သော လူစားမျိုးက လုပ်ဆောင်သနည်း။ ယေဘုယျအားဖြင့် အသိအလိမ္မာရှိသော ခြောက်နှစ် သို့မဟုတ် ခုနစ်နှစ်အရွယ် ကလေးများပင်လျှင် ဤအရာများကို မလုပ်ဆောင်ကြပေ။ အရွယ်ရောက်ပြီးသူတစ်ဦးသည် ထိုအရာများကို လုပ်ဆောင်နေဆဲဖြစ်ပါက ၎င်းတို့သည် ငယ်စဉ်ကတည်းက ထိုသို့ပြုလုပ်ရန် အကျင့်ပါနေသောကြောင့် ဖြစ်သည်။ ယင်းမှာ ခိုးခြင်းကို အကျင့်ပါနေပြီး မည်သည့်နေရာသို့ သွားသည်ဖြစ်စေ ခိုးဝှက်တတ်သော သူခိုးတစ်ဦးနှင့် တူသည်။ ၎င်းတို့တွင် မည်သည့်အရာမျှ မချို့တဲ့လျှင်ပင်၊ ခိုးယူလိုစိတ် ရှိနေဆဲဖြစ်သည်၊ ယင်းမှာ ပင်ကိုစရိုက်လို ဖြစ်နေပြီး မရပ်တန့်နိုင်တော့ပေ။ ရပ်တန့်လိုလျှင်ပင်၊ မတတ်နိုင်ကြပေ။ ၎င်းတို့သည် မွေးရာပါ သူခိုးများ ဖြစ်ကြသည်။ ၎င်းတို့သည် လူမဟုတ်သော သတ္တဝါများ မဟုတ်ကြလော။ (ဟုတ်ပါသည်။) သင်သည် စပ်စုပြီး သူတစ်ပါး၏ ကိုယ်ပိုင်ပစ္စည်းများကို ကြည့်ရှုရန် အခိုင်အမာ တောင်းဆိုသော်လည်း ကြည့်ရှုခြင်းက မည်သည့်အကျိုးကျေးဇူးကို ဖြစ်ထွန်းစေနိုင်မည်နည်း။ သင် ကြည့်ရှုလျှင်ပင် ယင်းတို့သည် သင်နှင့်မသက်ဆိုင်သည့်အပြင် သင်သည် ယင်းတို့ကို မရရှိနိုင်ပေ။ သင်သည် တစ်စုံတစ်ခုကို တစ်ကြိမ် ငှားရမ်းလိုပါက ထိုသူကို မေးမြန်းပြီး ၎င်းတို့ သဘောတူပြီးမှသာ အသုံးပြုလော့။ အမှုအရာများကို ပွင့်ပွင့်လင်းလင်းနှင့် ရိုးရိုးသားသား လုပ်ဆောင်လော့၊ ခိုးကြောင်ခိုးဝှက် မလုပ်နှင့်။ သင်သည် အခြားတစ်စုံတစ်ဦး၏ အဝတ်အစားများကို ဝတ်ဆင်လိုပါက သင့်ကို ငှားရမ်းရန် ၎င်းတို့ကို ပွင့်လင်းစွာ တောင်းဆိုလော့။ ၎င်းတို့က သင့်ကို ငှားရမ်းရန် သဘောတူမှသာ သင် ဝတ်ဆင်နိုင်သည်။ ၎င်းတို့ တန်ဖိုးထားသော အရာတစ်ခုကို သင့်အား အင်တင်တင်ဖြင့် ငှားရမ်းပါက ဤသည်မှာ ညီအစ်ကိုမောင်နှမများကြားရှိ ချစ်ခင်တွယ်တာမှုအဖြစ် မှတ်ယူနိုင်သည်။ ၎င်းတို့က သင့်ကို မငှားရမ်းပါက တိတ်တဆိတ် မဝတ်ဆင်နှင့်။ ဘုရားသခင်ကို ယုံကြည်သူများသည် အရွယ်ရောက်ပြီးသူများချည်း ဖြစ်ကြသော်လည်း ၎င်းတို့ထဲမှ အချို့သည် ပြုမူပုံ၌ မဖွယ်မရာ ဖြစ်နေဆဲဖြစ်ပြီး လူအနည်းငယ်မှာမူ လက်ဆော့တတ်ကြသည်။ ၎င်းတို့သည် မှားယွင်းကြောင်း မသိဘဲ သူတစ်ပါး၏ အရာများကို တိတ်တဆိတ် မွှေနှောက်ရှာဖွေကြသည်။ ၎င်းတို့ တွေ့ရှိခံရပြီး အခြားသူများက ၎င်းတို့အကြောင်း ပြောဆိုသောအခါ ၎င်းတို့သည် ရှက်ကြောက်စိတ် မခံစားရသည့်အပြင် “သင်၏ ပစ္စည်းများကို မွှေနှောက်ရှာဖွေတော့ မည်သည့်အရာဖြစ်သနည်း။ သင်သည် မည်သည့်အရာမျှ မဆုံးရှုံးသွားပါ။ ပြီးလျှင် သင်၏ ပစ္စည်းများအား သန့်ရှင်းသောအရာအဖြစ် သီးသန့်ဖယ်ထားခြင်း မဟုတ်။ သို့ဖြစ်၍ ကျွန်ုပ် အဘယ်ကြောင့် ကြည့်၍မရနိုင်သနည်း” ဟုပင် တွေးတောကြသည်။ မြင်သလော၊ ၎င်းတို့သည် ကောက်ကျစ်သော အကြောင်းပြချက်ကိုပင် အသုံးပြုကြသည်။ ဤပြဿနာသည် ကြီးလေးသည်၊ ယင်းမှာ ၎င်းတို့၏ အပြုအမူနှင့်ဆိုင်သော ကိစ္စတစ်ခုသာမကဘဲ ၎င်းတို့၏ လူ့သဘာဝ အနှစ်သာရနှင့်ဆိုင်သော ပြဿနာတစ်ခု ဖြစ်သည်။ ၎င်းတို့၏ အနှစ်သာရနှင့်ဆိုင်သော ပြဿနာမှာ အဘယ်အရာဖြစ်သနည်း။ ထိုသို့သော လူတို့သည် မှားယွင်းသောအရာကို လုပ်ဆောင်သောအခါ မည်သို့မျှ သတိပြုမိခြင်း မရှိကြပေ။ တစ်စုံတစ်ဦးက ၎င်းတို့လုပ်ဆောင်ခဲ့သည့်အရာကို တွေ့ရှိပြီး ပြုပြင်ပေးသောအခါ ၎င်းတို့သည် လက်မခံသည်သာမက မိမိတို့ကိုယ်ကို မှန်ကြောင်း ရှင်းချက်ထုတ်ကြသည်၊ ကောက်ကျစ်သော အကြောင်းပြချက်ကို အသုံးပြုကြပြီး ထိုနည်းလမ်းအတိုင်း ဆက်လက်လုပ်ဆောင်ရန် ဇွတ်တိုးလုပ်ဆောင်ကြသည်။ ဤသည်မှာ ၎င်းတို့သည် လူမဟုတ်သော သတ္တဝါများဖြစ်ကြောင်း ပြသနေသည်။ လူမဟုတ်သော သတ္တဝါများ၏ လက္ခဏာတစ်ခုမှာ ၎င်းတို့သည် မှားယွင်းသောအရာကို လုပ်ဆောင်သောအခါ မှားကြောင်း မည်သည့်အခါမျှဝန်မခံခြင်း၊ မည်သို့မျှ နောင်တမရခြင်း၊ မိမိတို့ မှန်ကန်သည်ဟု ဆက်လက် ယုံကြည်ခြင်း၊ အကြောင်းပြချက်များဖြင့် ပြည့်နှက်နေခြင်းတို့ ဖြစ်သည်။ ဆိုလိုသည်မှာ ၎င်းတို့သည် မှားယွင်းသောအရာများ၊ လွဲချော်သောအရာများ၊ ကောက်ကျစ်ပြီး ဆိုးညစ်သောအရာများကို မှန်ကန်သော အရာများအဖြစ် ပြောဆိုကြခြင်း ဖြစ်သည်။ ဤသည်မှာ မှားယွင်းပြီး အဓိပ္ပာယ်မဲ့သော ကျိုးကြောင်းဆင်ခြင်မှုကို မှန်ကန်ဘိသကဲ့သို့ မှတ်ယူခြင်း ဖြစ်သည်။ ဤလက္ခဏာကို ပိုင်ဆိုင်သူများသည် အသိစိတ်နှင့် ဆင်ခြင်တုံတရား ကင်းမဲ့ကြသည်။ အသိစိတ်နှင့် ဆင်ခြင်တုံတရား ကင်းမဲ့သော လူတို့သည် လူမဟုတ်သော သတ္တဝါများ ဖြစ်ကြသည်။ ဤသည်တို့မှာ လူမဟုတ်သော သတ္တဝါများတွင် ရှိသည့် သရုပ်သကန် အမျိုးအစားများ အတိအကျပင် ဖြစ်သည်။ ၎င်းတို့သည် သူတစ်ပါး၏ အရာများကို တိတ်တဆိတ် မွှေနှောက်ရှာဖွေသောအခါ သင်သည် ၎င်းတို့ကို မည်သို့ပင် ဖော်ထုတ်သည်ဖြစ်စေ သို့မဟုတ် ၎င်းတို့နှင့် သမ္မာတရားကို မိတ်သဟာယဖွဲ့သည်ဖြစ်စေ၊ ၎င်းတို့သည် လက်မခံကြပေ။ ၎င်းတို့သည် နောင်တမရသည်သာမက၊ “ကျွန်ုပ်က လူတစ်ဦး၏ ပစ္စည်းများကို မွှေနှောက်ရှာဖွေရုံသာ ဖြစ်သည်၊ ယင်းမှာ အဘယ်များမှားနေသနည်း။ အကျင့်စာရိတ္တ ပျက်ပြားခြင်း၊ လူသတ်ခြင်း သို့မဟုတ် မီးရှို့ခြင်းတို့အား လုပ်ဆောင်ပြီး စိတ်ကူးနိုင်သမျှ မကောင်းမှုလုပ်ရပ်တိုင်းကို ကျူးလွန်ခဲ့သော သူများနှင့်ယှဉ်လျှင် ကျွန်ုပ်သည် အကောင်းဆုံးလူ ဖြစ်သည်။ ကျွန်ုပ်ကဲ့သို့ ကောင်းသည်လူကို သင်တို့ အခြားမည်သည့်နေရာတွင် သွားရောက်ရှာဖွေ၍ရနိုင်ဦးမည်နည်း” ဟု ဆိုကာ ကောက်ကျစ်သော အကြောင်းပြချက်ကိုလည်း အသုံးပြုကြသည်။ ဤသည်မှာ လုံးဝ အကျိုးအကြောင်း မဆီလျော်ခြင်းပင် မဟုတ်လော။ (ဟုတ်ပါသည်။) တစ်စုံတစ်ဦးသည် မှားယွင်းသောအရာတစ်ခုကို လုပ်ဆောင်ပြီး ယင်းကို ခေါင်းမာစွာ ဝန်ခံရန် ငြင်းပယ်ပါက ၎င်းတို့သည် မျှော်လင့်ချက်မရှိတော့ပေ။ အချို့လူတို့သည် သမ္မာတရားကို အသုံးပြု၍ အကဲဖြတ်ရန် မဆိုထားနှင့်၊ လူ့ကိုယ်ကျင့်တရားကို အသုံးပြု၍ အကဲဖြတ်လျှင်ပင် လက်မခံနိုင်လောက်အောင် ကြီးလေးသော မှားယွင်းမှုများကို ကျူးလွန်ကြသည်၊ ၎င်းတို့၏ အစွမ်းအစသည် ဤအရာကို သဘောပေါက်ရန် အရည်အချင်းမမီအောင် ဖြစ်စေသည်။ လူ့သဘာဝအရ၊ လူတစ်ဦးသည် အသိစိတ်နှင့် ဆင်ခြင်တုံတရား ကင်းမဲ့သည်နှင့်တစ်ပြိုင်နက် ၎င်းတို့သည် လူမဟုတ်သော သတ္တဝါများ ဖြစ်ကြသည်။ သင်သည် မိမိကိုယ်ကို မည်မျှပင် ကောင်းသည်၊ ကြင်နာသည်၊ ကြီးမြတ်သည်၊ သို့မဟုတ် မြင့်မြတ်သည်ဟု ထင်မြင်သည်ဖြစ်စေ၊ သင့်တွင် အသိစိတ်နှင့် ဆင်ခြင်တုံတရား၏ သရုပ်သကန်များ ရှိရမည့်အစား လူမဟုတ်သော သရုပ်သကန်များစွာကို အသက်ရှင်နေထိုင်ပြီး တိကျသော လက်တွေ့လုပ်ဆောင်မှုများနှင့် မှားယွင်းသော အတွေးအခေါ်အမြင်များစွာပင် ရှိနေပါက သင်သည် လူမဟုတ်သော သတ္တဝါတစ်ဦး ဖြစ်သည်။ လူမဟုတ်သော သတ္တဝါများ၏ အဓိက လက္ခဏာများမှာ ၎င်းတို့သည် သမ္မာတရား သို့မဟုတ် အပြုသဘောဆောင်သော အရာများကို လက်မခံဘဲ မှားယွင်းသောအရာများကို မှန်ကန်သော ရှုမြင်ပုံများအဖြစ် လက်ခံကြပြီး လူတို့ကို အထင်အမြင်မှားစေရန် အမှားနှင့်အမှန်ကို ရောထွေးကာ အမည်းကိုအဖြူဖြစ်အောင်ပင် ပြောင်းလဲနိုင်ကြခြင်း ဖြစ်သည်။

လူစားတစ်မျိုးရှိသည်၊ ၎င်းတို့သည် မိမိတို့၏ သမီး ရုပ်ရည်ချောမောသည်ကို မြင်သောအခါ သူမကို အသုံးပြု၍ ငွေများစွာရှာလိုကြသည်။ သို့ဖြစ်၍ ၎င်းတို့သည် သူမကို သူဌေးတစ်ဦးနှင့် စေ့စပ်ကြောင်းလမ်းပေးပြီး များစွာသော စေ့စပ်လက်ဆောင်များကို တောင်းဆိုကြသည်။ လက်ဆောင်များကို လက်ခံရရှိသည်နှင့်တစ်ပြိုင်နက် ၎င်းတို့သည် စားသောက်ပြီး အပျော်အပါး လိုက်စားကြသည်။ ခဏအကြာတွင် ငွေအားလုံးနီးပါး သုံးပြီးသောအခါ ၎င်းတို့သည် ပို၍တောင်းရန် ထိုအမျိုးသား၏ မိသားစုထံ ပြန်သွားကြသည်။ ထိုမိသားစုက စေ့စပ်ငွေအားလုံး ပေးပြီးဖြစ်သောကြောင့် နောက်ထပ်မပေးနိုင်တော့ဟု ပြောသောအခါ ထိုမိဘများသည် မိန်းကလေးကို အခြားမိသားစုတစ်ခုနှင့် စေ့စပ်ကြောင်းလမ်းပေးပြီး အတော်အတန်များသော စေ့စပ်လက်ဆောင်များကို တောင်းဆိုကြပြန်သည်။ ပထမမိသားစုက ၎င်းတို့သည် သမီးကို မိမိတို့မိသားစုနှင့် လက်ထပ်ခွင့်ပြုတော့မည် မဟုတ်သည်ကို မြင်သောကြောင့် စေ့စပ်လက်ဆောင်များကို ပြန်တောင်းကြသည်။ ထိုလူများက မည်သို့ ပြောဆိုကြသနည်း။ “ခင်ဗျားက စေ့စပ်ငွေ အလုံအလောက် မပေးခဲ့သောကြောင့် ကျွန်ုပ်၏သမီးသည် ခင်ဗျား၏သားနှင့် လက်ထပ်၍မရနိုင်ပါ။ ကျွန်ုပ်တို့သည် ခင်ဗျားကို ငွေပြန်ပေးရန် တာဝန်မရှိပါ။ ခင်ဗျားကို အလုံအလောက်မပေးရန် မည်သူကများ ပြောခဲ့သနည်း။ ခင်ဗျားက ငွေအလုံအလောက်မပေးဘဲ ကျွန်ုပ်၏သမီးကို ရလိုသေးသည်လော။ မဖြစ်နိုင်ပါ” ဟူ၍ ဖြစ်သည်။ ငွေကို လိမ်လည်လှည့်ဖြား၍ ရယူပြီးနောက်တွင် ၎င်းတို့သည် ကောက်ကျစ်သော ဆင်ခြေများကို စတင်အသုံးပြုကြသည်။ ပထမမိသားစုသည် လိမ်လည်လှည့်ဖြားသူ၊ လူယုတ်မာနှင့် ကြုံတွေ့ခဲ့ရခြင်းဖြစ်ကြောင်း သဘောပေါက်သွားသဖြင့် ၎င်းတို့ကို လျစ်လျူရှုလိုက်ကြသည်။ ဒုတိယမိသားစုသည်လည်း ထိုနည်းတူစွာ လှည့်စားခြင်းခံခဲ့ရသည်။ မိန်းကလေးသည် ရှုံ့ချည်နှပ်ချည်ဖြင့် မိသားစုအချို့နှင့် စေ့စပ်ကြောင်းလမ်းခြင်းခံရပြီး ကမောက်ကမ ဖြစ်မှုအားလုံးပြီးနောက်တွင် သူမသည် လက်မထပ်ဖြစ်ဘဲ အဆုံးသတ်သွားသော်လည်း သူမ၏မိသားစုမှာမူ ငွေများစွာ ရရှိခဲ့သည်။ ဤမိသားစုသည် ကောင်းသလော။ (မကောင်းပါ။) အဘယ်ကြောင့် မကောင်းသနည်း။ (၎င်းတို့သည် ယောက်ျားများထံမှ ငွေကို လှည့်ဖြားယူရန် မိမိတို့သမီး၏ အိမ်ထောင်ရေးကို အသုံးပြုခဲ့ပါသည်။ ငွေပြန်တောင်းသောအခါ ၎င်းတို့က ငြင်းပယ်ပြီး ကောက်ကျစ်သော ဆင်ခြေများကို အသုံးပြုခဲ့ပါသည်။ ၎င်းတို့တွင် ဆင်ခြင်တုံတရား လုံးဝမရှိပါ။ ဤကဲ့သို့သော လူများသည် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိကြသည့်အပြင် ရှက်စိတ်လည်း မရှိကြပါ၊ ထို့ကြောင့် ၎င်းတို့သည် မကောင်းသောသူများ ဖြစ်ကြပါသည်။) ၎င်းတို့သည် ဤအပြုအမူအားလုံးကို ပြသကြသည်။ ၎င်းတို့သည် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိကြသည့်အပြင် ရှက်စိတ်လည်း မရှိကြပေ။ ၎င်းတို့သည် လိမ်လည်လှည့်ဖြား၍ ရသောငွေကို လိပ်ပြာမသန့်ခြင်း တစ်စက်မျှ မခံစားရဘဲ သုံးစွဲကြသည့်အပြင် ကောင်းစွာပင် စားသောက်ကြကာ နေ့စဉ်နေ့တိုင်း ကြည်လင်သော အသိစိတ်ဖြင့် နေထိုင်ကြသည်။ ငါ့ကို ပြောလော့၊ ဘုရားသခင်ကို ယုံကြည်သောသူများထဲတွင် ဤကဲ့သို့သော လူများ ရှိသလော။ (ရှိနိုင်ပါသည်။) ရှိပါသည်။ ဤလူများတွင် မျိုးစုံသော လိမ်လည်လှည့်ဖြားသည့် လှည့်ကွက်များ ရှိကြပြီး ၎င်းတို့ကို သတိထားရှောင်ကြဉ်ရန် မဖြစ်နိုင်ပေ။ ဘာသာတရား မရှိသူများ၏ ဖရိုဖရဲဖြစ်သော ဒုစရိုက်လောကသည် ဤကဲ့သို့ ဖြစ်သော်လည်း ဘုရားသခင်ကို ယုံကြည်သောသူတစ်ဦးက ဤနည်းလမ်းဖြင့် လူများကို လိမ်လည်လှည့်ဖြားနိုင်ပါက ၎င်းတို့သည် လူကောင်းတစ်ဦး သေချာပေါက် မဟုတ်ပေ။ ၎င်းတို့၏ သဘာဝသည် အလွန်ဆိုးရွားလှသည်။ ဘုရားသခင်ကို ယုံကြည်နေစဉ်မှာပင် ၎င်းတို့သည် မယုံကြည်သူတစ်ဦး ဖြစ်နေသည်။ ဤသည်မှာ ၎င်းတို့၏ သဘာဝအားဖြင့် အဆုံးအဖြတ်ပေးခြင်း မဟုတ်လော။ (ဟုတ်ပါသည်။) ၎င်းတို့သည် ကံကြွေးကိုပင် မယုံကြည်ကြသည့်တိုင် ဘုရားသခင်ကို ယုံကြည်ကြသေးသည်၊ ၎င်းတို့သည် မည်သို့သော စက်ဆုပ်ဖွယ်ကောင်းသူများ ဖြစ်ကြသနည်း။ ၎င်းတို့သည် လူများထံမှ စေ့စပ်လက်ဆောင်များကို လှည့်ဖြားရယူပြီး မိမိတို့၏သမီးကို လက်ထပ်ခွင့်မပြုကြပေ။ ဤသည်မှာ လှည့်စားခြင်းဖြစ်သည်။ ထို့အပြင် ၎င်းတို့သည် မိသားစုတစ်စုတည်းကိုသာ လိမ်လည်လှည့်ဖြားခြင်း မဟုတ်ဘဲ မိသားစုအချို့ကို လိမ်လည်လှည့်ဖြားပြီး လိပ်ပြာသန့်စွာ အသက်ရှင်နေထိုင်နေကြဆဲဖြစ်သည်။ ပြီးလျှင် ၎င်းတို့သည် ဘုရားသခင်ကို ယုံကြည်သည်ဟုပင် အခိုင်အမာဆိုကြသေးသည်။ ဘုရားသခင်သည် ထိုသို့သောသူတစ်ဦးကို အသိအမှတ်ပြုသလော။ (မပြုပါ။) ဘုရားသခင်သည် ၎င်းတို့၏ ယုံကြည်ခြင်းကို အသိအမှတ်မပြုပေ။ ဘုရားအိမ်တော်၌ ထိုသို့သော လူများ ရှိနေပါက ၎င်းတို့ကို ဖယ်ရှားရှင်းလင်းပစ်ရမည် ဖြစ်သည်။ ဘုရားအိမ်တော်သည် ထိုသို့သော လူများကို မလိုလားပေ။ လိမ်လည်လှည့်ဖြားသူများကို ပြောင်းလဲ၍ မရနိုင်ပေ။ ဘုရားသခင်သည် ဆိုးယုတ်သောလူများကို ကယ်တင်ခြင်းမပြု။ လိမ်လည်လှည့်ဖြားသူတစ်ဦးသည် မည်သည့်နေရာသို့ သွားသည်ဖြစ်စေ လူများကို လိမ်လည်လှည့်ဖြားလိမ့်မည်။ ၎င်းတို့ ဘုရားအိမ်တော်သို့ လာသောအခါ ညီအစ်ကိုမောင်နှမများကို လှည့်စားမည်လော။ ဘုရားအိမ်တော်ကို လှည့်စားမည်လော။ ၎င်းတို့သည် သေချာပေါက် လှည့်စားကြလိမ့်မည်။ ဘုရားသခင်သည် ထိုသို့သော သူတစ်ဦးကို ကယ်တင်မည်လော။ ဘုရားသခင်သည် ၎င်းတို့ကို ကယ်တင်မည်မဟုတ်ပေ။ လိမ်လည်လှည့်ဖြားသူများသည် မည်သို့သော လူစားမျိုးများ ဖြစ်ကြသနည်း။ တိတိကျကျ ပြောရလျှင် ၎င်းတို့သည် လူမဟုတ်သူများ ဖြစ်ကြသည်။ လူမဟုတ်သူများသည် အသိစိတ်နှင့် ဆင်ခြင်တုံတရား မရှိသော လူများဖြစ်ကြသည်။ သို့ဆိုလျှင် ထိုသို့သောသူတစ်ဦးသည် ဘုရားသခင်ကို ယုံကြည်နေစဉ် လူများကို လှည့်ပတ်လိမ်လည်လှည့်ဖြားမည်လော။ ၎င်းတို့သည် သေချာပေါက် လိမ်လည်လှည့်ဖြားကြလိမ့်မည်။ ၎င်းတို့က ဘုရားသခင်ကို ယုံကြည်သည်ဟု အခိုင်အမာဆိုပါက အချို့သော ညီအစ်ကိုမောင်နှမများသည် ၎င်းတို့၏ အခက်အခဲများကို ကူညီပေးပြီး ၎င်းတို့၏ လိုအပ်ချိန်တွင် ပေးကမ်းလျက် ၎င်းတို့ကို မေတ္တာဖြင့် ဆက်ဆံကြလိမ့်မည်။ သို့သော် နောက်ဆုံးတွင် အချိန်ကြာလာသည်နှင့်အမျှ ဤသူသည် သမ္မာတရားကို လုံးဝမလိုက်စားဘဲ လိမ်လည်လှည့်ဖြားသူတစ်ဦး ဖြစ်ကြောင်း ၎င်းတို့ တွေ့ရှိကြသည်။ ၎င်းတို့ လှည့်စားခြင်းခံခဲ့ရသည် မဟုတ်လော။ ထို့ကြောင့် လှည့်စားခြင်းမခံရစေရန် ရှောင်ရှားနိုင်ဖို့အလို့ငှာ လိမ်လည်လှည့်ဖြားသူများကို မည်သို့ ပိုင်းခြားသိမြင်ရမည်ကို သိရှိရမည်ဖြစ်သည်။ ဤသည်မှာ ညီအစ်ကိုမောင်နှမများကို လှည့်စားခြင်းမခံရစေရန် ကာကွယ်ပေးခြင်း ဖြစ်သည်။ ထိုသို့သောသူတစ်ဦးကို တွေ့ရှိပါက ၎င်းတို့သည် နာမည်ဆိုးရှိပြီး မည်သည့် မကောင်းမှုကိုမဆို လုပ်ဆောင်နိုင်စွမ်းရှိသောကြောင့် ၎င်းတို့ကို ရှင်းလင်းပစ်သင့်သည်၊ ၎င်းတို့သည် လူ့အဖွဲ့အစည်းအတွင်းမှ လူယုတ်မာတစ်ဦး ဖြစ်သည်။ လူယုတ်မာတစ်ဦးသည် ကယ်တင်ခြင်းကို မည်သို့ ရရှိနိုင်မည်နည်း။ လူယုတ်မာများကို အသင်းတော်အတွင်း၌ တည်ရှိခွင့်မပြုပေ။ ၎င်းတို့သည် ဘုရားသခင် ရွေးချယ်ထားသော လူများအလယ်တွင် အသက်ရှင်နေထိုင်ရန် မသင့်တော်ပေ။ ၎င်းတို့ကို ရှင်းလင်းပစ်သင့်သည်။ ၎င်းတို့သည် ဘုရားအိမ်တော်၌ ဆက်လက်တည်ရှိရန် မထိုက်တန်ပေ။

အခြားသူများထံမှ အရာများကို အထူးသဖြင့် ငှားရမ်းခြင်းကို နှစ်သက်သော လူအချို့လည်း ရှိသေးသည်။ အစားအသောက်၊ အဝတ်အစား၊ ကိရိယာများ၊ ကွန်ပျူတာများ သို့မဟုတ် ပရိဘောဂများဖြစ်စေ ၎င်းတို့သည် အရာအားလုံးကို ငှားရမ်းကြသည်၊ ငွေ၊ လက်ဝတ်ရတနာများနှင့် ကားများကိုပင် ငှားရမ်းကြသည်။ အချို့တွင် ကိုယ်ပိုင်ငွေရှိသော်လည်း မိမိတို့ကိုယ်တိုင် ပစ္စည်းများကို မဝယ်ကြပေ။ ၎င်းတို့သည် အခြားသူများကို တမင်တကာ အခွင့်အရေးယူလျက် ထိုသူတို့ထံမှ ငှားရမ်းခြင်းကိုသာ နှစ်သက်ကြသည်။ ဥပမာအားဖြင့် အချို့လူများသည် အပြင်သွားရန် ကားငှားပြီး ဓာတ်ဆီအားလုံး ကုန်သွားသောအခါ ပြန်မဖြည့်ပေးကြပေ။ အချို့သည် ကားငှားပြီး ပြန်မပေးဘဲ ပိုင်ရှင်က လာတောင်းမှသာ ပြန်ပေးကြသည်။ အချို့လူများသည် ပစ္စည်းကိရိယာများကို ငှားရမ်းပြီး ယင်းတို့ကို ချိုးဖျက်မိသောအခါ ပိုင်ရှင်အတွက် ပြန်မပြင်ပေးသည့်အပြင် တောင်းပန်စကားတစ်ခွန်းမျှပင် မပြောကြပေ။ အချို့လူများသည် ငွေချေးပြီး ယင်းမှာ မိမိတို့ပိုင်ဆိုင်သည့်အလား ပြန်ဆပ်ရန် ရည်ရွယ်ချက် တစ်စက်မျှမရှိဘဲ အားလုံးကို သုံးစွဲပစ်ကြသည်။ ၎င်းတို့သည် တမင်တကာ အခွင့်အရေးယူလျက် ငွေချေးသူက ထိုအကြောင်းကို မေ့သွားရန်သာ မျှော်လင့်ကြသည်၊ ယင်းက ၎င်းတို့လိုချင်သည့်အရာပင် ဖြစ်ပေမည်။ ၎င်းတို့သည် မိမိတို့၏ ကိုယ်ပိုင်ငွေကိုမူ အတိုးရရန် သို့မဟုတ် စတော့ရှယ်ယာများတွင် ရင်းနှီးမြှုပ်နှံရန် သိမ်းဆည်းထားစဉ်တွင် အခြားသူများ၏ငွေကို စီးပွားရေးအတွက်၊ စားသောက်ခြင်းနှင့် ဖျော်ဖြေရေးအတွက် အသုံးပြုကြသည်။ ငွေကို မည်သည့်အချိန်တွင် ပြန်ဆပ်မည်ကို မေးသောအခါ ၎င်းတို့က “ကျွန်ုပ်တွင် ပိုက်ဆံရှိလာသည့်အခါ ပြန်ဆပ်မည်။ ယခု ပိုက်ဆံ တစ်ပြားမျှမရှိဘဲ မည်သို့ပြန်ဆပ်နိုင်မည်နည်း” ဟု ပြောဆိုကြသည်။ မြင်သလော။ ၎င်းတို့၏ စရိုက်မှန်များ ဖော်ထုတ်ခံရသည် မဟုတ်လော။ မည်သည့်အခါမျှ ပြန်မဆပ်ရန်မှာ ၎င်းတို့၏ ရှေးဦးမဆွကတည်းက ရည်ရွယ်ချက် ဖြစ်ခဲ့သည်။ ဤသည်မှာ မည်သို့သော လူစားမျိုးဖြစ်သနည်း။ ဤသည်မှာ လူယုတ်မာတစ်ဦး ဖြစ်သည်။ အခြားသူများမှာမူ တစ်စုံတစ်ဦးတွင် နာရီကောင်းကောင်းတစ်လုံးရှိသည်ကို မြင်သောအခါ ရက်အနည်းငယ် ငှားရန် တောင်းဆိုပြီး နောက်ဆုံးတွင် နာရီကို ညစ်ပတ်အောင် လုပ်ကြသည်။ ပိုင်ရှင်က ပြန်ယူရန် လာသောအခါ ၎င်းတို့က စိတ်ဆိုးပြီး “သင်သည် ကပ်စေးနဲလှပါတကား။ ကျွန်ုပ် ယူထားသည်မှာ ရက်အနည်းငယ်သာ ရှိသေးသည်။ သင်က ပြန်ပင်တောင်းနေပြီဖြစ်သည်” ဟု ပြောဆိုကြသည်။ ဤသည်မှာ မည်သို့သော စိတ်နေသဘောထားမျိုး ဖြစ်သနည်း။ အခြားသူများ၏ ကောင်းသောအရာများကို မိမိတို့အတွက် အမြဲတစေ သိမ်းပိုက်လိုခြင်း ဖြစ်သည်။ ဤသည်မှာ လောဘကြီးခြင်း မဟုတ်လော။ ၎င်းတို့သည် ပစ္စည်းများကို ငှားရမ်းခြင်းမှာ ဖြစ်သင့်ဖြစ်ထိုက်သည်ဟု ခံစားရသောကြောင့် အခြားသူများထံမှ ငှားရမ်းရန် အခွင့်အရေးများကို အမြဲ ရှာဖွေနေကြသည်။ မည်သည့်အရာကို ငှားရမ်းသည်ဖြစ်စေ ၎င်းတို့သည် ထိုအရာများကို မိမိတို့အတွက် သိမ်းပိုက်ရန် မျှော်လင့်လျက် မည်သည့်အခါမျှ ပြန်ပေးလိုခြင်းမရှိကြပေ။ ဤသည်မှာ မည်သို့သော လူစားမျိုးဖြစ်သနည်း။ (ဤသည်မှာ လူမိုက်တစ်ဦးနှင့် လူယုတ်မာတစ်ဦး ဖြစ်ပါသည်။ ဤသည်မှာ လူမဟုတ်သူတစ်ဦး ဖြစ်ပါသည်။) ဘာသာတရား မရှိသူများအလယ်တွင် ဤကဲ့သို့သော လူယုတ်မာများနှင့် လူမဟုတ်သူများ များစွာရှိသည်၊ ငါတို့သည် ၎င်းတို့အကြောင်းကို နောက်ထပ် ဆွေးနွေးမည်မဟုတ်။ သို့သော် ဘုရားသခင်ကို ယုံကြည်သောသူများအလယ်တွင် ဤကဲ့သို့သော လူများ ရှိသလော။ ထိုသို့သောသူတစ်ဦးသည် အသင်းတော်ထဲသို့ ရောနှောဝင်ရောက်လာပါက ၎င်းတို့သည် လူမိုက်တစ်ဦးနှင့် လူယုတ်မာတစ်ဦး မဟုတ်လော။ (ဟုတ်ပါသည်။) ဤကဲ့သို့သော လူယုတ်မာများသည် ကောင်းချီးမင်္ဂလာများ ရရှိရန်အတွက်သာ ဘုရားသခင်ကို ယုံကြည်ကြသည်။ ၎င်းတို့သည် ညီအစ်ကိုမောင်နှမများနှင့် ပေါင်းသင်းဆက်ဆံသောအခါ ထိုသူတို့ကို အခွင့်အရေးယူလိုသည့် စိတ်နေသဘောထား အစဉ်သဖြင့် ရှိကြသည်။ ၎င်းတို့သည် ညီအစ်ကိုမောင်နှမများထဲတွင် မည်သူက ငွေရှိသည်၊ မည်သူက ဩဇာလွှမ်းမိုးမှုရှိသည် သို့မဟုတ် မည်သူ၏မိသားစုတွင် ကောင်းသောအရာများရှိသည်ကို အစဉ်သဖြင့် အကဲခတ်နေကြပြီး ဤလူများကို အထူးသဖြင့် ပစ်မှတ်ထားကြသည်။ ၎င်းတို့သည် အသုံးချနိုင်သည့် မည်သူ့ကိုမဆို အသုံးချပြီး အခွင့်အရေးယူရန် လွယ်ကူသည့် မည်သူနှင့်မဆို ပေါင်းသင်းဆက်ဆံကြသည်။ ၎င်းတို့သည် “ညီအစ်ကိုမောင်နှမများသည် မိသားစုတစ်စုတည်း ဖြစ်သည်” ဟူသော အလံအောက်တွင် ညီအစ်ကိုမောင်နှမများထံမှ ပစ္စည်းများကို အစဉ်သဖြင် ငှားရမ်းပြီး ထိုသူတို့ကို ခိုင်းစေကြသည့်အပြင် ညီအစ်ကိုမောင်နှမများက ၎င်းတို့ကို ဧည့်ခံရန်ပင် တောင်းဆိုကြသည်။ ဘုရားသခင်ကို ယုံကြည်ခါစ ဖြစ်သော အချို့ညီအစ်ကိုမောင်နှမများသည် သမ္မာတရားကို နားမလည်ကြသည့်အပြင် ပိုင်းခြားသိမြင်မှုလည်း မရှိကြသောကြောင့် ထိုသို့သောသူတစ်ဦးကို ညီအစ်ကို သို့မဟုတ် မောင်နှမတစ်ဦးအဖြစ် ဆက်ဆံကြပြီး ၎င်းတို့ကို ငြင်းပယ်ပါက အဆင်မပြေဖြစ်မည်ဟု ခံစားကြရသည်။ သို့သော် အချိန်ကြာလာသည်နှင့်အမျှ ဤသူသည် မိမိတို့အိမ်တွင် ၎င်းတို့ထံမှ အလကားစားသောက်နေပြီး ထွက်မသွားကြောင်း၊ အစားအစာကောင်းကို မြင်သည့်အခါတိုင်း အဆုံးမရှိ စားသုံးကြောင်းနှင့် ကောင်းသောအရာများကို မိမိတို့အလိုရှိသလို ယူငင်သုံးစွဲကြောင်း ၎င်းတို့ တွေ့ရှိကြသည်။ ထို့အပြင် ဤသူသည် တစ်နေ့လုံး အခွင့်အရေးယူရန်သာ တွေးတောလျက် သမ္မာတရားကို မလိုက်စားသည့်အပြင် မိမိ၏တာဝန်ကိုလည်း စိုးစဉ်းမျှ မထမ်းဆောင်ပေ။ သို့ဖြစ်၍ ၎င်းတို့သည် ထိုသူကို စက်ဆုပ်ရွံရှာလာကြသည်။ ဘုရားအိမ်တော်၌ ထိုသို့သော လူများရှိသည်ကို မြင်သောအခါ အချို့သည် “ဘုရားသခင်က ထိုသို့သောသူတစ်ဦးကို မည်သို့ ရွေးချယ်နိုင်ခဲ့သနည်း” ဟု မိမိတို့ဘာသာ တွေးတောလျက် ဘုရားသခင်နှင့်ပတ်သက်၍ အယူအဆများပင် ဖြစ်ပေါ်လာကြသည်။ အမှန်တွင် ထိုသို့သောသူတစ်ဦးကို ဘုရားသခင်က ရွေးချယ်ခဲ့ခြင်းမဟုတ်ပေ။ ထိုအစား ၎င်းသည် အသင်းတော်ထဲသို့ ရောနှောဝင်ရောက်လာခြင်း ဖြစ်သည်။ ၎င်းအား ဧဝံဂေလိတရားကို ဟောပြောခဲ့သော လူများသည် ၎င်း၏ စစ်မှန်သော နောက်ကြောင်းကို မသိခဲ့ကြဘဲ အသင်းတော်က ၎င်းကို လက်ခံခဲ့ခြင်း ဖြစ်သည်။ ဤကဲ့သို့သော အခြေအနေများ ဖြစ်ပျက်တတ်ပါသည်။ ဘုရားသခင်သည် ထိုသို့သော လူယုတ်မာများနှင့် လူမဟုတ်သူများကို လုံးဝ ရွေးချယ်တော်မမူပေ။ ထိုသို့သော ဆိုးယုတ်သောလူများနှင့် လူယုတ်မာများကို တွေ့ရှိပါက ၎င်းတို့ကို ရှောင်ကြဉ်ပြီး ငြင်းပယ်သင့်သည်။ ၎င်းတို့ကို ညီအစ်ကိုမောင်နှမများအဖြစ် မဆက်ဆံကြနှင့်။ ၎င်းတို့သည် အလကားစားသောက်သူများသာ ဖြစ်ကြသည်။ သင်သည် ထိုသို့သော လူယုတ်မာတစ်ဦးကို ညီအစ်ကို သို့မဟုတ် မောင်နှမတစ်ဦးအဖြစ် ဆက်ဆံပြီး ၎င်းတို့သည် ဘုရားသခင် ရွေးချယ်ထားသောသူတစ်ဦး ဖြစ်သည်ဟု ထင်မြင်ပါက သင်၏ သဘောပေါက်နားလည်မှုသည် လွဲချော်နေခြင်းဖြစ်သည်။ ဘုရားသခင် ရွေးချယ်သောလူများသည် အနည်းဆုံးအနေဖြင့် သမ္မာတရားကို လက်ခံနိုင်စွမ်း ရှိသော ကောင်းမွန်သည့် လူ့သဘာဝရှိသူများ ဖြစ်ကြသည်။ ဘုရားသခင်သည် လူယုတ်မာများနှင့် ဆိုးယုတ်သောလူများကို ကယ်တင်ခြင်းမပြုသောကြောင့် ဘုရားသခင်သည် လူယုတ်မာများနှင့် ဆိုးယုတ်သော လူများကို လုံးဝ ရွေးချယ်မည် မဟုတ်ပေ။ ဘုရားသခင်သည် ထိုသို့သော လူများကို မလိုလားပေ။ ထိုသို့သော လူများသည် ဘုရားသခင်ကို ယုံကြည်လာလျှင်ပင် ၎င်းတို့သည် ကိုယ်တော်၏ ဖော်ထုတ်ခြင်းနှင့် ဖယ်ရှားရှင်းလင်းခြင်းကို ခံကြရဦးမည် ဖြစ်သည်။ ယခု သင် နားလည်ပြီလော။ (နားလည်ပါပြီ။) လူတို့သည် ထိုသို့သော လူပုဂ္ဂိုလ်များနှင့် ဆက်ဆံပြီးနောက်တွင် လုံးလုံးလျားလျား စက်ဆုပ်ရွံရှာလာကြပြီး ၎င်းတို့ကို မုန်းတီးကာ ရွံရှာကြသည်။ သို့ဖြစ်၍ ၎င်းတို့သည် ဘုရားသခင်နှင့် ပေါင်းသင်းဆက်ဆံရမည်ဆိုပါက ဘုရားသခင်သည် ထိုသို့သော လူများကို နှစ်သက်နိုင်မည်လော။ အဖြေမှာ သိသာထင်ရှားပါသည်၊ ဘုရားသခင်သည် ထိုသို့သော လူများကို လုံးဝ မနှစ်သက်သည့်အပြင် ၎င်းတို့ကို မည်သည့်အခါမျှ ရွေးချယ်တော်မူမည် မဟုတ်ပေ။ ဘုရားအိမ်တော်သည် တာဝန်များထမ်းဆောင်ရန် ထိုသို့သော လူများကို မလိုအပ်သည့်အပြင် ၎င်းတို့သည် မည်သည့်အလုပ်အတွက်မျှ အရည်အချင်းမပြည့်မီကြပေ။ ၎င်းတို့သည် ပန်းတိုင်မဲ့စွာ လျှောက်သွားနေကြသည့် လူလေလူလွင့်များသာ ဖြစ်ကြသည်။ ၎င်းတို့သည် အလကားစားသောက်ရန်အတွက်သာ ဘုရားအိမ်တော်သို့ လာကြခြင်းဖြစ်သည်။ ဘုရားသခင်ကို ယုံကြည်သောလူများအားလုံးသည် အထူးသဖြင့် ရိုးသားပြီး မေတ္တာရှိကာ အခြားသူများကို ကူညီလိုစိတ်ရှိသော ဟန်ဆောင်မှုကင်းသူများဖြစ်သည်ဟု ၎င်းတို့ ထင်ကြသည်။ ယုံကြည်သူများသည် ၎င်းတို့အား ငွေချေးလျှင်ပင် ပြန်တောင်းရန် အလွန်အဆင်မပြေ ဖြစ်မည်ဟု ခံစားရမည်ဖြစ်ပြီး ၎င်းတို့ ငွေပြန်မဆပ်လျှင်ပင် ယုံကြည်သူများက ၎င်းတို့ကို တိုင်ကြားမည်မဟုတ်ဟု ၎င်းတို့ ထင်ကြသည်။ ဤလူများသည် အခွင့်အရေးယူရန် အလွယ်ကူဆုံး ဖြစ်သည်ဟု ၎င်းတို့ ထင်ကြသည်။ ပြီးလျှင် ၎င်းတို့သည် အလုပ်လုပ်လိုခြင်း မရှိသောကြောင့် ညီအစ်ကိုမောင်နှမများထံမှ ငွေချေးကြသည်။ ၎င်းတို့သည် အလုပ်မလုပ်ဘဲ နေနိုင်ပြီး အခက်အခဲကြုံတွေ့ပါက အသင်းတော်က ကူညီနိုင်သည်။ ၎င်းတို့၏ အိမ်ငှားခကို တာဝန်ယူပေးရသည်သာမက ၎င်းတို့၏ သုံးစွဲရန်ငွေကိုလည်း တာဝန်ယူပေးရပြီး ၎င်းတို့သည် မိမိတို့၏ နေ့ရက်များကို စိုးရိမ်ပူပန်မှုကင်းစွာ ဖြတ်သန်းကြသည်။ အချို့ညီအစ်ကိုမောင်နှမများသည် ပိုင်းခြားသိမြင်မှုမရှိဘဲ စင်စစ်အားဖြင့် ထိုသို့သော လူများ၏ အသက်မွေးဝမ်းကျောင်းမှုကို ထောက်ပံ့နေကြကာ ၎င်းတို့ကို အခွင့်အရေးယူပြီး ဟာကွက်များကို အမြတ်ထုတ်ခွင့် အမှန်တကယ် ပေးနေကြသည်။ ဤသည်မှာ ၎င်းတို့တွင် ပိုင်းခြားသိမြင်မှု မရှိသောကြောင့် မဟုတ်လော။ (ဟုတ်ပါသည်။) လူတို့သည် အလွန်မိုက်မဲပြီး အခြားသူများကို ပိုင်းခြားသိမြင်မှု မရှိကြသောကြောင့် တစ်ခါတစ်ရံတွင် မိုက်မဲသောအရာအချို့ကို လုပ်ဆောင်ကြသည်။ ယခု ထိုသို့သော လူများကို မည်သို့ ပိုင်းခြားသိမြင်ရမည်ကို သင်တို့ သိပြီလော။ (သိပါပြီ။) သင်သည် ၎င်းတို့ကို ပိုင်းခြားသိမြင်နိုင်ပြ ီဖြစ်သောကြောင့် ထိုသို့သော လူများကို ဖယ်ရှားရှင်းလင်းပစ်သင့်သည်။ ၎င်းတို့သည် ဘုရားသခင် ရွေးချယ်ထားသော လူများ မဟုတ်ကြသောကြောင့် ၎င်းတို့အား မည်သည့်မေတ္တာမျှ ပြသရန် မလိုအပ်ပေ။ ၎င်းတို့သည် အမြဲတစေ လုပ်အားမစိုက်ဘဲ အကျိုးအမြတ်ရလိုပြီး မိမိတို့ မစိုက်ပျိုးသောနေရာ၌ ရိတ်သိမ်းလိုကြသည်၊ ၎င်းတို့သည် လူလေလူလွင့်များ ဖြစ်ကြသည်။ မည်သည့်အခြေခံအကြောင်းပြချက်ဖြင့် ၎င်းတို့သည် သင်၏ ချွေးနည်းစာဖြင့် ရသောငွေကို သုံးစွဲသင့်ပြီး သင်၏ ပစ္စည်းများကို ၎င်းတို့အလိုရှိသလို အသုံးပြုသင့်သနည်း။ ထိုသို့သောသူတစ်ဦးကို သည်းခံခြင်းနှင့် အလိုလိုက်ခြင်း၊ ၎င်းတို့၏ အသက်မွေးဝမ်းကျောင်းမှုကိုပင် ထောက်ပံ့ခြင်း၊ ဤသည်မှာ ဘုရားသခင်ပေးသော သင်၏ တာဝန် မဟုတ်သည့်အပြင် ဘုရားသခင်က သင့်အား အပ်နှံထားသော တာဝန်ပေးစေခိုင်းချက်နှင့် အထူးတာဝန်လည်း မဟုတ်ပေ။ ၎င်းတို့အား မေတ္တာပြသရန် သင့်တွင် မည်သည့်တာဝန် သို့မဟုတ် ဝတ္တရားမျှ လုံးဝမရှိပါ။ စစ်မှန်သော ညီအစ်ကိုမောင်နှမများအား မေတ္တာပြသခြင်းသည် စည်းမျဉ်းများနှင့် ဘုရားသခင်၏ တောင်းဆိုချက်များနှင့်အညီ ဖြစ်သည်၊ ဤသည်မှာ သင်၏ တာဝန်နှင့် ဝတ္တရားဖြစ်သည်။ စစ်မှန်သော ညီအစ်ကိုမောင်နှမများကို ဘဏ္ဍာရေးနှင့် ရုပ်ဝတ္ထုပိုင်းဆိုင်ရာ အကူအညီဖြင့်ပင် ထောက်ပံ့ခြင်း၊ ကူညီခြင်းနှင့် အားပေးခြင်းတို့အားလုံးသည် ဘုရားသခင်၏ ရည်ရွယ်ချက်များနှင့်အညီ ဖြစ်ကြသည်။ ဤအရာများသည် ကောင်းမှုများဖြစ်ပြီး ဘုရားသခင်က ၎င်းတို့ကို အမှတ်ရတော်မူသည်။ သို့သော် ဤလူမဟုတ်သူများနှင့်ပတ်သက်၍မူ ယဉ်ကျေးရန် မလိုအပ်သည့်အပြင် ၎င်းတို့အပေါ် မေတ္တာဖြင့် ပြုမူရန်လည်း မလိုအပ်ပေ။ မေတ္တာ၊ သည်းခံခြင်းနှင့် စိတ်ရှည်ခြင်းတို့သည် စစ်မှန်သော ညီအစ်ကိုမောင်နှမများအတွက် ရည်ရွယ်သည်။ လူမဟုတ်သူများအတွက်၊ လူမိုက်များ၊ လူယုတ်မာများနှင့် လူလေလူလွင့်များအတွက် မေတ္တာ၊ သည်းခံခြင်း သို့မဟုတ် စိတ်ရှည်ခြင်းကို ပြသရန် မလိုအပ်ပေ။ ဤသည်မှာ စည်းမျဉ်းဖြစ်သည်။ အရှက်တရားမရှိဘဲ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိသော လူလေလူလွင့်တစ်ဦး၊ အလကား စားသောက်သူတစ်ဦးအတွက် သင်သည် ထိုသူအား ကြောင်းကျိုးမမြင်ဘဲ စိတ်ရှည်ခြင်းနှင့် မေတ္တာကို ပြသပါက ယင်းမှာ မိုက်မဲပြီး စည်းမျဉ်းမဲ့ခြင်းဖြစ်ကာ ဘုရားသခင်သည် ယင်းကို စိုးစဉ်းမျှ အမှတ်ရတော်မမူပေ။ သင် ဤအရာများကို လုပ်ဆောင်ခြင်းသည် သမ္မာတရားနှင့် မည်သို့မျှ မသက်ဆိုင်ပေ။ ယင်းကို ဘုရားသခင်က လက်မခံသည့်အပြင် အချည်းနှီးသာ လုပ်ဆောင်ခြင်း ဖြစ်သည်။

အချို့လူများသည် ညီအစ်ကိုမောင်နှမများ၊ ခေါင်းဆောင်များနှင့် အမှုဆောင်များ၊ ဘုရားအိမ်တော်နှင့် ၎င်း၏အလုပ်အစီအစဉ်များကို မကြာခဏ တိုက်ခိုက်ကြသည်။ ၎င်းတို့သည် ဘုရားသခင်ကိုပင် တိုက်ခိုက်ပြီး ဝေဖန်ကဲ့ရဲ့ကြသည်။ ဤသို့ပြုလုပ်ရန် ၎င်းတို့၏ ဆင်ခြေမှာ အဘယ်နည်း။ “ကျွန်ုပ် လုပ်ဆောင်သည့်အရာတွင် မျှတပါသည်။ ကျွန်ုပ်တွင် အခြားရည်ရွယ်ချက်များ မရှိပါ။ ကျွန်ုပ်သည် သမ္မာတရားကို ရှာဖွေပြီး အလေးအနက်ထားသည့် သဘောထားဖြင့် ဤအရာများကို ပြောဆိုပြီး ဤသို့လုပ်ဆောင်နေခြင်း ဖြစ်ပါသည်” ဟူ၍ ဖြစ်သည်။ ၎င်းတို့သည် အတော်အတန် ကျိုးကြောင်းဆီလျော်ပုံရပြီး ဖြောင့်မတ်သည့်ဟန်ဖြင့် ပြောဆိုကြသည်။ အမှန်တွင် ၎င်းတို့ပြောဆိုသည့် စကားလုံးတိုင်းနှင့် လုပ်ဆောင်သည့် အရာတိုင်းသည် သမ္မာတရားနှင့် မကိုက်ညီဘဲ ၎င်းတို့၏ မှားယွင်းသော အတွေးအခေါ်များနှင့် အမြင်များ၏ ရလဒ်သာ ဖြစ်သည်။ ထို့အပြင် ယင်းတို့အားလုံးသည် အသင်းတော်၏အလုပ်ကို အဖျက်အမှောင့် လုပ်ခြင်းများနှင့် နှောင့်ယှက်ခြင်းများကို ဖြစ်စေသည့်တိုင် ၎င်းတို့က “ငါ လုပ်နေသည့်အရာသည် မှန်သည်။ ငါ မှန်သည်။ သင်သည် ငါ့ကို ပြစ်တင်ရှုတ်ချ၍ မရပါ” ဟု စဉ်းစားကြသည်။ ၎င်းတို့သည် ဘုရားသခင်ကို ယုံကြည်သည့်တိုင် ကိုယ်တော့်ကို တိုက်ခိုက်ကြသည်။ ၎င်းတို့၏ စိတ်နှလုံးများသည် ဘုရားသခင်အပေါ် ဆန့်ကျင်မှုနှင့် မကျေနပ်မှုတို့ဖြင့် ပြည့်နှက်နေပြီး ကိုယ်တော့်ကို အထင်သေးကာ နှိမ့်ချကြသည့်တိုင် ဤသည်မှာ မှားယွင်းကြောင်း ၎င်းတို့ သဘောမပေါက်ဘဲ ထိုအစား ယင်းမှာ မှန်ကန်သောအရာဖြစ်သည့်အလား၊ ၎င်းတို့၏ တာဝန်နှင့် ဝတ္တရားဖြစ်သည့်အလား လုပ်ဆောင်ကြသည်။ ဖောက်ပြန်ပျက်စီးသော လူသားမျိုးနွယ်အလယ်တွင် ထိုသို့သော လူများသည် အဆိုးရွားဆုံးသော ပြဿနာများရှိသည်ဟု ဆိုနိုင်သည်။ ၎င်းတို့၏ သရုပ်သကန်များနှင့် ထုတ်ဖော်မှုများသည် ပုံမှန်လူများတွင် အများအားဖြင့် တွေ့ရလေ့ရှိသော သာမန်မှားယွင်းသည့် အတွေးအခေါ်များနှင့် အမြင်များ သို့မဟုတ် အမှုအရာများကို ကိုင်တွယ်သည့် နည်းလမ်းများ မဟုတ်သည့်အပြင် လူ့သဘာဝ၏ ချို့ယွင်းချက်များလည်း မဟုတ်ပေ။ ထိုအစား ယင်းတို့သည် အဘယ်အရာနှင့် သက်ဆိုင်သနည်း။ (၎င်းတို့သည် ဘုရားသခင်နှင့်လည်းကောင်း၊ ဘုရားအိမ်တော်၏ အလုပ်နှင့်လည်းကောင်း သက်ဆိုင်ပါသည်။) ၎င်းတို့သည် အပြုသဘောဆောင်သော အရာများနှင့် ဘုရားသခင်အပေါ်ထားရှိသော လူတစ်ဦး၏ သဘောထားနှင့် သက်ဆိုင်သည်။ ၎င်းတို့၏ ဤသရုပ်သကန်များသည် လူအချင်းချင်းကြား ဆက်ဆံရေးများ သို့မဟုတ် လူတို့၏ အမှုအရာများကို ကိုင်တွယ်သည့် နည်းလမ်းများ၊ နည်းစနစ်များနှင့်သာ သက်ဆိုင်သည်မဟုတ်၊ လူနှင့် ဘုရားသခင်ကြား ဆက်ဆံရေး၊ လူတို့ ဘုရားသခင်ကို မည်သို့ဆက်ဆံပုံနှင့် ကိုယ်တော့်အပေါ် လူတို့၏ သဘောထားတို့နှင့် သက်ဆိုင်သည်။ ဤလူများသည် ဘုရားသခင်အပေါ် ၎င်းတို့၏ သဘောထားတွင် စိုးစဉ်းမျှသော ကျိုးနွံနာခံမှု မရှိသည်သာမက ၎င်းတို့၏ စိတ်နှလုံးများထဲတွင် လူ့အယူအဆများနှင့် မကိုက်ညီသော ဘုရားသခင်၏ အလုပ်နှင့် နှုတ်ကပတ်တော်အားလုံးကို မကြာခဏ တိုက်ခိုက်ခြင်း၊ ဝေဖန်ကဲ့ရဲ့ခြင်းနှင့် ပြစ်တင်ရှုတ်ချခြင်းတို့လည်း ပြုကြသည်။ ဘုရားသခင်၏ နှုတ်ကပတ်တော်အားလုံးသည် သမ္မာတရား ဖြစ်ကြောင်းကိုပင် ၎င်းတို့ ငြင်းပယ်ကြပြီး ဘုရားအိမ်တော်၏ အလုပ်အစီအစဉ်အားလုံးကို ငြင်းပယ်နိုင်သည်။ အပြင်ပန်းအားဖြင့် ၎င်းတို့သည် မည်သည့်အငြင်းအခုံများ သို့မဟုတ် ပြောဆိုချက်များကိုမျှ မဖန်တီးကြသည့်အပြင် လူတို့ကို ပေါ်ပေါ်ထင်ထင်နှင့် ဗြောင်ကျကျပုံစံဖြင့်လည်း မလှုံ့ဆော်ကြပေ။ သို့သော် ၎င်းတို့၏ စိတ်နှလုံးနက်ရှိုင်းရာတွင် ဘုရားသခင်ကို ဝေဖန်ကဲ့ရဲ့ခြင်းနှင့် တိုက်ခိုက်ခြင်းဆိုင်ရာ အတွေးများကို မကြာခဏ ထားရှိကြသည်။ အခါအားလျော်စွာ ၎င်းတို့သည် လူတို့၏ စိတ်နှလုံးများကို နှောင့်ယှက်ရန်နှင့် ဘုရားသခင်နှင့် ဝေးကွာသွားစေရန် အပျက်သဘောဆောင်ခြင်းနှင့် သေခြင်းတရားကို ဖြန့်ဝေလျက် ဘုရားသခင်ကို ဝေဖန်ကဲ့ရဲ့သည့် မှားယွင်းသော အတွေးအခေါ်များနှင့် အမြင်အချို့ကို ဖြန့်ဝေကြသည်။ ဤလူများ၏ အနှစ်သာရမှာ အန္တိခရစ်များ၏ အနှစ်သာရ ဖြစ်သည်။ အန္တိခရစ်များ၏ စိတ်နှလုံးထဲတွင် မှားယွင်းပြီး အဓိပ္ပာယ်မဲ့သော အတွေးအခေါ်များနှင့် အမြင်များ များစွာရှိကြသည်။ ၎င်းတို့သည် ထိုအရာများကို လူအများရှေ့တွင် ဗြောင်ကျကျ ဖော်ပြရန် မဝံ့ရဲကြသော်လည်း ဤအရာများသည် နောက်ကွယ်တွင် လူတို့နှင့် ပေါင်းသင်းဆက်ဆံသောအခါ အလိုအလျောက် ထုတ်ဖော်ခြင်းခံရသည်။ ငါ့ကို ပြောလော့၊ ထိုသို့သော လူများတွင် ပြဿနာများ ရှိသလော။ (ရှိပါသည်။) မည်သို့သော ပြဿနာမျိုး ဖြစ်သနည်း။ (ထိုသို့သော လူများတွင် နတ်ဆိုးများ၏ အနှစ်သာရ ရှိပါသည်၊ အကြောင်းမှာ ဘုရားသခင်နှင့် ၎င်းတို့ကြားတွင် မည်သည့်ရန်ငြိုးရန်စမျှမရှိဘဲ ဘုရားသခင်သည် လူတို့ကို ကယ်တင်ရန် သမ္မာတရားများစွာကို ဖော်ပြသည့်တိုင် ၎င်းတို့သည် ကိုယ်တော့်ကို အဆက်မပြတ် တိုက်ခိုက်ပြီး ဝေဖန်ကဲ့ရဲ့ကြသောကြောင့် ဖြစ်ပါသည်။ ၎င်းတို့သည် ၎င်းတို့၏ စိတ်နှလုံးထဲတွင် သမ္မာတရားကို မုန်းတီးပြီး ဘုရားသခင်ကို မုန်းတီးကြသည်၊ ၎င်းတို့တွင် နတ်ဆိုးများ၏ အနှစ်သာရ ရှိပါသည်။) သင် မြင်သလော၊ ငါသည် ဤနေရာတွင် တရားဟောနေပြီး လူတိုင်း နားထောင်နေစဉ်တွင် အချို့လူများသည် ယင်းကို မည်သို့ ကောင်းစွာနားလည်ပြီး လက်ခံနိုင်မည်ကို စိတ်ထဲတွင် စဉ်းစားကြသည်။ “ယနေ့ တရားဒေသနာ၏ အကြောင်းအရာကား အဘယ်နည်း။ ဖော်ထုတ်ခံရသော ဤဖောက်ပြန်ပျက်စီးခြင်း၏ သရုပ်သကန်များနှင့် ကိုယ့်ကိုယ်ကိုယ် မည်သို့ နှိုင်းယှဉ်စစ်ဆေးပြီး ကိုယ့်ကိုယ်ကိုယ် သိလာသင့်သနည်း” ဟူ၍ ဖြစ်သည်။ ၎င်းတို့၏ သဘောထားမှာ လက်ခံခြင်း သဘောထားတစ်ခု ဖြစ်သည်။ ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားအတွင်း၌ နေထိုင်သော၊ လက်ခံခြင်းသဘောထားရှိသည့် ဤလူများသည် မကြာခဏဆိုသလို ဉာဏ်အလင်းရခြင်းနှင့် အလင်းပေးခြင်းအချို့ကို ရရှိကြသည်။ ၎င်းတို့၏ စိတ်နှလုံးနက်ရှိုင်းရာတွင် ၎င်းတို့သည် ဘုရားသခင်၏အလုပ် သို့မဟုတ် အပြုသဘောဆောင်သော အရာများကို ပယ်ချခြင်းမပြုကြပေ။ ၎င်းတို့၏ ညံ့ဖျင်းသော အစွမ်းအစကြောင့်သာ ၎င်းတို့သည် သမ္မာတရားကို နားလည်သဘောပေါက်ရန် အနည်းငယ် နှေးကွေးကြပြီး တစ်ခါတစ်ရံတွင် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ ထိန်းချုပ်ခြင်းကို ခံရသောကြောင့် ၎င်းတို့၏ အခြေအနေ မကောင်းခြင်းသာ ဖြစ်သည်။ သို့သော် ၎င်းတို့၏ စိတ်နှလုံးများသည် သမ္မာတရားဆီသို့ ကြိုးစားနေကြပြီး ဘုရားသခင်နှင့် ၎င်းတို့၏ ဆက်ဆံရေးသည် အချိန်အများစုတွင် ပုံမှန်ဖြစ်သည်။ တစ်ခါတစ်ရံတွင် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ နှောင့်ယှက်ခြင်းကို ခံရသောအခါ ၎င်းတို့သည် အပျက်သဘောဆောင်သော အခြေအနေတစ်ခု ဖြစ်ပေါ်လာပြီး ဘုရားသခင်နှင့် ထိုမျှ ရင်းနှီးခြင်း မရှိတော့ခြင်းသာ ဖြစ်သည်။ သို့သော် ၎င်းတို့၏ စိတ်နှလုံးများထဲတွင် ဘုရားသခင်ကို အထင်သေးခြင်း၊ ဘုရားသခင်ကို လှောင်ပြောင်ခြင်း သို့မဟုတ် ကိုယ်တော့်ကို အရိုအသေတန်ကာ ဝမ်းမြောက်ခြင်း သဘောထားလည်း ရှိဖို့မဆိုထားနှင့်၊ ၎င်းတို့သည် ဘုရားသခင်ကို စေ့စေ့စပ်စပ် ကြည့်ရှုစစ်ဆေးခြင်း မရှိကြ သို့မဟုတ် မေးခွန်းမထုတ်ကြပေ၊ ကိုယ်တော့်ကို ဆန့်ကျင်ခြင်း သို့မဟုတ် ဖယ်ကြဉ်ခြင်းလည်း မပြုကြ။ သို့သော် ကွဲပြားသော အခြားလူတစ်စု ရှိသေးသည်။ မည်သည့်အကြောင်းအရာကို ဆွေးနွေးနေသည်ဖြစ်စေ ၎င်းတို့သည် သမ္မာတရားအတွက် ဆာငတ်ပြီး ကျိုးနွံနာခံကာ လက်ခံသည့် စိတ်နေသဘောထားဖြင့် တရားဒေသနာကို နားမထောင်ကြပေ။ ထိုအစား ၎င်းတို့သည် စေ့စေ့စပ်စပ် ကြည့်ရှုစစ်ဆေးခြင်းနှင့် မေးခွန်းထုတ်ခြင်း စိတ်နေသဘောထားဖြင့် နားထောင်ကြသည်၊ “သင်သည် အဘယ်ကြောင့် ဤအရာကို ပြောနေသနည်း။ ဤအရာများအား ပြောရခြင်း၌ သင်၏ ရည်ရွယ်ချက်မှာ အဘယ်နည်း။ သင်သည် မည်သူ့ကို ဖော်ထုတ်ပြီး ထုတ်ဖော်ရန် ကြိုးစားနေသနည်း။ သို့မဟုတ် သင်သည် မည်သူ့ကို တိုက်ခိုက်ပြီး ပြစ်တင်ရှုတ်ချရန် ကြိုးစားနေသနည်း။ ဤသည်မှာ ကျွန်ုပ်နှင့် အဘယ်သို့များ သက်ဆိုင်သနည်း” ဟူ၍ ဖြစ်သည်။ အခြားသူများက ယင်းကို လက်ခံနိုင်ပြီး မိမိတို့ကိုယ်တိုင်နှင့် သက်ဆိုင်စေနိုင်ပါက ၎င်းတို့သည် စိတ်အနှောင့်အယှက်ဖြစ်သည်ဟု ခံစားရသည်။ တစ်စုံတစ်ဦးသည် ဤသမ္မာတရားများကို ၎င်းတို့အတွက် နားလည်ရန်ခက်ခဲပြီး မိမိတို့ကိုယ်တိုင်နှင့် သက်ဆိုင်စေ၍မရနိုင်ကြောင်း မြင်ပါက ၎င်းတို့သည် အလွန်ကျေနပ်ပြီး ကြီးမားသော အောင်မြင်မှုခံစားချက်ကို ရရှိကြသည်၊ “နောက်ဆုံးတွင် ငါ ဘုရားသခင်ကို လှောင်ပြောင်ခွင့်ရပြီ။ နောက်ဆုံးတွင် ငါ ကိုယ်တော်၏ အားနည်းချက်ကို မိပြီ” ဟူ၍ ဖြစ်သည်။ ၎င်းတို့သည် မကြာခဏဆိုသလို ဤသို့သော စိတ်နေသဘောထားဖြင့် တရားဒေသနာများကို နားထောင်ကြသည်။ အထူးသဖြင့် ပြောဆိုသည့် အကြောင်းအရာအချို့က ၎င်းတို့၏ အခြေအနေများနှင့် သရုပ်သကန်များကို ပစ်မှတ်ထားသောအခါ ၎င်းတို့၏ သဘောထားသည် လက်ခံခြင်းသဘောထားတစ်ခု မဟုတ်သည့်အပြင် အောက်ကျို့ခြင်းနှင့် မိမိကိုယ်ကိုနှိမ့်ချခြင်း သဘောထားတစ်ခုလည်း မဟုတ်ပေ။ ထိုအစား ၎င်းတို့သည် မိမိတို့၏ စိတ်နှလုံးထဲတွင် အတိုက်အခံလုပ်မှု၊ ရွံရှာစက်ဆုပ်မှုနှင့် အော်ဂလီဆန်မှုတို့ကို ခံစားရသည်။ ၎င်းတို့သည် ငါပြောနေသည့်အရာမှာ ဩဝါဒခြွေခြင်းနှင့် စကားကြီးစကားကျယ်များကို တတွတ်တွတ် ရွတ်နေခြင်းမျှသာဖြစ်သည်ဟု ခံစားရသည်။ ၎င်းတို့သည် နားမထောင်လိုကြသည့်အပြင် လက်မခံနိုင်ကြပေ။ အထူးသဖြင့် ၎င်းတို့၏ အကဲဆတ်သောနေရာများနှင့် အားနည်းချက်များကို ထိပါးသောအခါ ၎င်းတို့သည် ပို၍ပင် ရွံရှာစက်ဆုပ်မှုနှင့် အော်ဂလီဆန်မှုကို ခံစားရပြီး အတွင်းစိတ်တွင် အလွန်အမင်း အနေရခက်ကြသည်။ ၎င်းတို့၏ အနေရခက်မှုသည် ၎င်းတို့တွင် ဖောက်ပြန်ပျက်စီးသော စိတ်သဘောထားများ ရှိသည်ဟူသောအချက်မှ နောင်တ သို့မဟုတ် ဝမ်းနည်းခြင်းကြောင့် ဖြစ်ပေါ်လာခြင်းမဟုတ်ဘဲ ထိုအစား ၎င်းတို့ကို ဖော်ထုတ်ရန် အသုံးပြုသည့် နည်းလမ်းနှင့် ဘာသာစကားအပေါ် ၎င်းတို့၏ အတိုက်အခံလုပ်မှုနှင့် ငြင်းပယ်မှုတို့အပြင် ဖော်ထုတ်မှု၏ အကြောင်းအရာနှင့် ၎င်းတို့၏ ဖော်ထုတ်ခံရသော အနှစ်သာရတို့ကြောင့် ဖြစ်ပေါ်လာခြင်း ဖြစ်သည်။ သာမန်အခြေအနေများအောက်တွင် ပုံမှန်လူတစ်ဦးသည် အသင်းတော်အလုပ်တစ်ခုကို တာဝန်ယူသောအခါ ၎င်းတို့သည် နှိမ့်ချခြင်းနှင့် ကျိုးနွံနာခံခြင်း သဘောထားဖြင့် အလုပ်အစီအစဉ်များ သို့မဟုတ် အထက်မှ ထောက်ပံ့မှုနှင့် လမ်းပြမှုကို လက်ခံသရွေ့ အချိန်ကာလတစ်ခုကြာပြီးနောက်တွင် တိုးတက်မှုအချို့ ရရှိကြလိမ့်မည်။ ၎င်းတို့သည် ကျွမ်းကျင်လာမည်၊ နည်းလမ်းအချို့ကို ရှာဖွေတွေ့ရှိမည်၊ စည်းမျဉ်းများနှင့် လက်တွေ့လုပ်ဆောင်ခြင်း လမ်းကြောင်းအချို့ကို တွေ့ရှိကြလိမ့်မည်။ တစ်နည်းအားဖြင့်ဆိုသော် ၎င်းတို့သည် အဆက်မပြတ် တိုးတက်ခြင်း၊ ပြောင်းလဲခြင်းနှင့် တစ်စုံတစ်ခုကို ရရှိခြင်းတို့ ဖြစ်ကြလိမ့်မည်။ သို့သော် မိမိတို့၏ စိတ်နှလုံးထဲတွင် အတိုက်အခံလုပ်ခြင်းကို ထားရှိသောသူများမှာမူ ကွဲပြားသည်။ ၎င်းတို့၏ စိတ်နှလုံးများသည် ဘုရားသခင်အပေါ် စေ့စေ့စပ်စပ် ကြည့်ရှုစစ်ဆေးခြင်း၊ အတိုက်အခံလုပ်ခြင်း၊ လှောင်ပြောင်ခြင်းနှင့် သတိထားရှောင်ခြင်းတို့ဖြင့် ပြည့်နှက်နေသောကြောင့် ၎င်းတို့အတွက်မှာမူ ဘုရားသခင်နှင့် သမ္မာတရားသည် ၎င်းတို့၏ စေ့စေ့စပ်စပ် ကြည့်ရှုစစ်ဆေးခြင်း၏ ပစ်မှတ်များ ဖြစ်ကြသည်။ ၎င်းတို့သည် သမ္မာတရားကို မဆာငတ်ကြပေ။ ၎င်းတို့၏ တာဝန်များကို ထမ်းဆောင်သောအခါ ၎င်းတို့သည် အမှုအရာများကို လုပ်ဆောင်ရန် မိမိတို့၏ ဆုကျေးဇူးများ သို့မဟုတ် အသေးအဖွဲ ဉာဏ်ကောင်းခြင်းကို အားကိုးကြသည်။ ပြဿနာများ သို့မဟုတ် အခက်အခဲများနှင့် ကြုံတွေ့ရသည့်အခါ ယင်းတို့ကို ဖြေရှင်းရန် သမ္မာတရားကို မရှာဖွေကြပေ။ သမ္မာတရား စည်းမျဉ်းများနှင့် သက်ဆိုင်သော ကိစ္စရပ်များကြုံလာလျှင် ၎င်းတို့ လုံးဝ နားမလည်ကြပေ။ မည်သည့်ပြဿနာကို ရင်ဆိုင်ရသည်ဖြစ်စေ သမ္မာတရား စည်းမျဉ်းများနှင့် သက်ဆိုင်နေသရွေ့ ယင်းတို့သည် ပင်ပန်းခက်ခဲပြီး ၎င်းတို့ လက်လှမ်းမမီနိုင်ဟု ခံစားရကာ ငါးတစ်ကောင်ကို ကုန်းပေါ်တွင် နေခိုင်းခြင်း သို့မဟုတ် ဝက်တစ်ကောင်ကို ပျံသန်းခိုင်းခြင်းကဲ့သို့ ခံစားရသည်။ ထိုသို့သော လူများသည် မည်မျှကြိုးစားစေကာမူ သမ္မာတရားကို လက်လှမ်းမမီနိုင်ကြချေ။ ၎င်းတို့ မည်သည့်အရာကို ပြောသည်ဖြစ်စေ ဘာသာတရား မရှိသူများကဲ့သို့ ပြောဆိုကြသဖြင့် ၎င်းတို့သည် ယုံကြည်လာခဲ့သည့် နှစ်များတစ်လျှောက်လုံးတွင် ဘုရားသခင်၏ နှုတ်ကပတ်တော်များကို တစ်ခါမျှ ဖတ်ဖူးခြင်း ရှိမရှိကိုဖြစ်စေ၊ သမ္မာတရားကို မိတ်သဟာယဖွဲ့ဖူးခြင်း ရှိမရှိကိုဖြစ်စေ၊ အသင်းတော်အသက်တာတွင် တစ်ခါမျှ အမှန်တကယ် ပါဝင်နေထိုင်ဖူးခြင်း ရှိမရှိကိုဖြစ်စေ သင့်အား သံသယဝင်လာစေသည်။ ယင်းမှာ လုံးဝ နားလည်ရခက်ပါသည်။ ထိုသို့သော လူများသည် အလွန် ဒုက္ခပေးသည် မဟုတ်လော။ ၎င်းတို့ကို ဖော်ပြရန် ငါ့တွင် ဝေါဟာရတစ်ခုရှိသည်။ ၎င်းတို့တွင် ဝိညာဉ်ရေးရာ အရှိန်အဝါမရှိပေ။ ဤသည်မှာ အရှင်းဆုံးအရာကို လုပ်ဆောင်သည့်အခါမှာပင် ၎င်းတို့သည် မည်သို့လုပ်ဆောင်ရမည်ကို မသိနိုင်ကြောင်း၊ အားထုတ်လျှင်ပင် ကျွမ်းကျင်လာနိုင်မည် မဟုတ်ကြောင်း ဆိုလိုသည်။ ဝိညာဉ်ရေးရာ အရှိန်အဝါမရှိခြင်းသည် လူတစ်ဦးက ထိုင်းမှိုင်းပြီး နှေးကွေးလေးကန်ပုံပေါက်သည်ဟု မလွဲမသွေ ဆိုလိုခြင်းမဟုတ်ပေ။ ထိုအစား ယင်းမှာ ၎င်းတို့သည် အမှုအရာများကို လုပ်ဆောင်ခြင်းနှင့်ပတ်သက်၍ ဦးနှောက်မဲ့ကြောင်း ဆိုလိုသည်။ ၎င်းတို့ မည်သည့်အရာကို လုပ်သည်ဖြစ်စေ စည်းမျဉ်းများ သို့မဟုတ် ဦးတည်ချက်ကို မတွေ့ရှိနိုင်ကြသည့်အပြင် မည်မျှကြာအောင် လုပ်သည်ဖြစ်စေ ပါဝင်သော စည်းမျဉ်းများကို သဘောမပေါက်နိုင်ကြပေ။ ဤသည်မှာ ဘုရားအိမ်တော်ရှိ အမျိုးမျိုးသော အလုပ်များနှင့်ပတ်သက်၍ အထူးသဖြင့် မှန်ကန်သည်။ ထိုသို့သော လူများသည် ပညာတတ်ဖြစ်နိုင်သည်၊ အတော်အတန် ငယ်ရွယ်နိုင်သည်၊ ဉာဏ်ကောင်းပုံပေါက်နိုင်သော်လည်း ဘုရားအိမ်တော်၌ တာဝန်များကို ထမ်းဆောင်ပြီး အလုပ်လုပ်သောအခါ အထူးသဖြင့် အချိုးမပြေဖြစ်ပုံပေါ်သည်။ ၎င်းတို့ကို ကြည့်နေရုံမျှဖြင့် လူတို့ကို ဒေါသထွက်စေသည်၊ ယင်းမှာ နားလည်ရခက်ပုံရသည်။ ဤနေရာတွင် အသက်ရှင်လျက် အသက်ရှူနေသော လူတစ်ဦး၊ ပညာတတ်ပြီး ဆုကျေးဇူးရှိသူတစ်ဦး ရှိသည်၊ အလုပ်တိုင်းတွင် ၎င်းသည် မည်သို့ ဤမျှ အရည်အချင်းမပြည့်မီနိုင်ရသနည်း။ ၎င်းတို့သည် မည်သို့ ဤမျှ အချိုးမပြေဖြစ်နိုင်ရသနည်း။ ၎င်းတို့ လောကတွင် လုပ်ခဲ့သောအလုပ်သည် မဆိုးခဲ့သည်မှာ အမှန်ပင်ဖြစ်သည်၊ သို့ဖြစ်လျှင် ဘုရားအိမ်တော်၏အလုပ်ကို လုပ်ဆောင်သောအခါ အဘယ်ကြောင့် ဤမျှ အချိုးမပြေဖြစ်ပြီး အသုံးမကျ ဖြစ်နေရသနည်း။ ဤနေရာတွင် ပြဿနာတစ်ခုရှိသည်။ ထိုသို့သော လူများသည် ဘုရားသခင်ကို သုံးနှစ်မှ ငါးနှစ်အထိ ယုံကြည်ပြီးသောအခါ ၎င်းတို့ နားလည်သမျှမှာ ထိုစကားလုံးအနည်းငယ်နှင့် အယူဝါဒများသာ ဖြစ်သည်။ ၎င်းတို့သည် စကားပြောသောအခါ ကြွေးကြော်သံများကိုသာ ဟစ်ကြွေးကြပြီး ၎င်းတို့၏ လုပ်ဆောင်ချက်များတွင် လုံးဝ စည်းမျဉ်းများမရှိကြပေ။ ၎င်းတို့ ခုနစ်နှစ် သို့မဟုတ် ရှစ်နှစ်ကြာ ယုံကြည်ပြီးနောက်တွင် ၎င်းတို့ ပြောဆိုသည့်အရာမှာ စိုးစဉ်းမျှ တိုးတက်မှုမရှိဘဲ အတူတူပင်ဖြစ်သော အကြောင်းအရာဟောင်းများသာ ဖြစ်နေဆဲဖြစ်သည်။ ပလတ်စတစ်ပန်းများကဲ့သို့ ၎င်းတို့သည် လုံးဝ ပြောင်းလဲခြင်းမရှိကြပေ။ ၎င်းတို့တွင် မိမိကိုယ်ကို သိကျွမ်းခြင်းမရှိ၊ ဘုရားသခင်၏ နှုတ်ကပတ်တော်များသို့ ဝင်ရောက်မှုမရှိ၊ မည်သည့်အရာကိုမျှ ရရှိခြင်းမရှိကြပေ။ ၎င်းတို့သည် သမ္မာတရားကို မိတ်သဟာယဖွဲ့သောအခါ ပုံပြင်များ ပြောနေခြင်း သို့မဟုတ် အိမ်တွင်းရေးကိစ္စများအကြောင်း ပြောနေခြင်းကဲ့သို့ ဖြစ်သည်၊ အဘယ်ကြောင့် ဤမျှ ကိုးရိုးကားယားနိုင်ပုံပေါက်ရသနည်း။ အခြားသူများက “ကျွန်ုပ်တို့သည် မိမိတို့၏တာဝန်ကို သစ္စာစောင့်သိမှုဖြင့် ထမ်းဆောင်ရမည်၊ ကျွန်ုပ်တို့၏ ရိုးသားစစ်မှန်မှုကို ပေးဆပ်ရမည်၊ ကျွန်ုပ်တို့၏တာဝန်ကို ကောင်းမွန်စွာ ထမ်းဆောင်ရမည်၊ ဘုရားသခင်အတွက် ကျွန်ုပ်တို့ကိုယ်ကို အသုံးခံရမည်” ဟု ပြောဆိုကြသည်။ သို့သော် ၎င်းတို့က မည်သို့ ပြောဆိုကြသနည်း။ “ကြိုးစားလုပ်ကြစို့၊ မိမိတို့ အစွမ်းရှိသမျှ အားစိုက်ကာ ကောင်းကောင်းလုပ်ကြစို့” ဟူ၍ ဖြစ်သည်။ ဘုရားသခင်ကို ဆယ်စုနှစ်တစ်ခုကျော် ယုံကြည်ပြီးနောက်တွင် ၎င်းတို့သည် “တာဝန်ကို သစ္စာစောင့်သိမှုဖြင့် ထမ်းဆောင်သည်” ဟူသော စကားလုံးများကိုပင် မပြောနိုင်ကြပေ။ ၎င်းတို့ ပြောတတ်သမျှမှာ “ပိုပြီး အားထုတ်လော့၊ အလုပ်ပိုလုပ်လော့၊ ဘုရားအိမ်တော်အတွက် အမှုအရာတွေလုပ်လော့၊ ဘုရားအိမ်တော်အတွက် အလုပ်လုပ်ဖို့ ကျွန်ုပ်တို့၏ အသက်ကို ရည်စူးဆက်ကပ်ကြပါစို့။ ကျွန်ုပ်တို့ထံတွင် ထိုမျှ မရှိသော်လည်း ကျွန်ုပ်၏ အစွမ်းခွန်အား ရှိသည်” ဟူ၍ ဖြစ်သည်။ ဤအရာများအားလုံးသည် သာမန်လူများ ပြောဆိုသည့်အရာများ ဖြစ်သည်၊ ၎င်းတို့သည် ဝိညာဉ်ရေးရာ ဝေါဟာရများကိုပင် အပြည့်အဝ အသုံးမပြုနိုင်ကြပေ။ ထိုသို့သော လူများသည် ဘုရားသခင်ကို အတော်အတန်နှစ်များစွာ၊ အနည်းဆုံး ခုနစ်နှစ်၊ ရှစ်နှစ် သို့မဟုတ် ဆယ်နှစ်ကျော် ယုံကြည်ခဲ့ကြပြီးဖြစ်သည်။ ၎င်းတို့သည် ဘုရားအိမ်တော်၌ တာဝန်များကို အစဉ်သဖြင့် ထမ်းဆောင်နေခဲ့ကြပြီး တရားဒေသနာများကိုလည်း အတန်သင့် နားထောင်ခဲ့ကြပြီးဖြစ်သည်။ သို့ဖြစ်လျှင် စကားပြောသောအခါ အဘယ်ကြောင့် ဝိညာဉ်ရေးရာ ဝေါဟာရများကို ကောင်းစွာ အသုံးမပြုနိုင်ကြသနည်း။ ထိုသို့သော လူများသည် နေ့စဉ်နေ့တိုင်း ၎င်းတို့၏ စိတ်နှလုံးထဲတွင် မည်သည့်အရာကို တွေးတောနေကြသနည်း၊ စွဲလန်းနေကြသနည်း၊ ဆင်ခြင်သုံးသပ်နေကြသနည်း၊ စဉ်းစားနေကြသနည်း။ ယင်းမှာ လုံးဝ လျှို့ဝှက်ဆန်းကြယ်လှပါတကား။ သင်သည် ၎င်းတို့ကို အချိန်ကာလတစ်ခုအထိ စောင့်ကြည့်လေ့လာပါက ၎င်းတို့ နေ့စဉ်နေ့တိုင်း တွေးတောသည့်အရာ၊ ဆင်ခြင်သုံးသပ်သည့်အရာနှင့် စွဲလန်းနေသည့်အရာမှာ အမှန်တကယ်တွင် ထိုဇာတိပကတိဆိုင်ရာ ကိစ္စရပ်များအားလုံးဖြစ်ကြောင်း သင် တွေ့ရှိလိမ့်မည်။ ၎င်းတို့သည် စိတ်သဘောထား ကျဉ်းမြောင်းသည်၊ သဘောထားသေးသိမ်သည်၊ အလွန်အမင်း အသေးစိတ်သည်၊ မည်သူက ကောင်းပြီး မည်သူက ဆိုးသည်၊ ပုဂ္ဂိုလ်ရေး ရန်ငြိုးများနှင့် သမ္မာတရားနှင့် မည်သို့မျှမသက်ဆိုင်သော အခြားထိုသို့သော အသေးအဖွဲ၊ အဓိပ္ပာယ် မဲ့သည့်အရာများတွင် တစ်နေ့လုံး နစ်မွန်းနေကြသည်။ ၎င်းတို့၏ အတွေးအခေါ်များ၊ စိတ်ကူးများနှင့် ရှုမြင်ပုံများအားလုံးသည် မှားယွင်းသည်၊ အဓိပ္ပာယ်မရှိ၊ အဓိပ္ပာယ်မဲ့ပြီး မှားယွင်းသည်။ အပြင်ပန်းအားဖြင့် ထိုသို့သော လူများသည် ပညာတတ်ပုံပေါ်ပြီး အစွမ်းအစရှိကြသည်၊ အချို့သည် လူ့အဖွဲ့အစည်းတွင် စီးပွားရေးလုပ်ငန်းများကိုပင် လုပ်ကိုင်ခဲ့ကြဖူးသည်။ ဘုရားသခင်ကို ယုံကြည်လာပြီးနောက်တွင် အဘယ်ကြောင့် ၎င်းတို့တွင် ဝိညာဉ်ရေးရာ အရှိန်အဝါ စိုးစဉ်းမျှမရှိပုံ ပေါက်ရသနည်း။ သင် ၎င်းတို့ကို မည်သို့ပင် ကြည့်သည်ဖြစ်စေ ၎င်းတို့သည် သစ်သားရုပ် သို့မဟုတ် စက်ရုပ်တစ်ခုကဲ့သို့သာ ထင်ရသည်။ မည်သည့်တာဝန်ကို ထမ်းဆောင်သည်ဖြစ်စေ အဘယ်ကြောင့် ၎င်းတို့သည် ဤမျှ အချိုးမပြေဖြစ်နေရသနည်း။ အဘယ်ကြောင့် ဝိညာဉ်ရေးရာ ဝေါဟာရများသည် ၎င်းတို့၏ ပါးစပ်မှ ထွက်လာသောအခါ ဤမျှ နားဝင်မချိုဖြစ်နေရသနည်း။ ၎င်းတို့သည် စကားကို သံယောင်လိုက်ပြောနိုင်သော ကြက်တူရွေးတစ်ကောင်လောက်ပင် မကောင်းကြပေ။ သင်သည် ကြက်တူရွေးတစ်ကောင်ရှေ့တွင် “အာမင်၊ ဘုရားသခင်ကို ကျေးဇူးတော်ချီးမွမ်းပါ၏” ဟု ဆက်တိုက်ပြောနေပါက ၎င်းသည် အလွန်ကျွမ်းကျင်စွာ ပြောရန် သင်ယူနိုင်သည်။ သို့သော် ဤလူများသည် “ဘုရားသခင်ကို ကျေးဇူးတော်ချီးမွမ်းပါ၏” ဟုပင် မပြောနိုင်ကြပေ၊ ၎င်းတို့က “ကျေးဇူးပါပဲ၊ ဘုရားသခင်” ဟု ပြောဆိုကြသည်။ ပြီးလျှင် သင်သည် အမှုအရာများကို ကိုင်တွယ်ရန် ၎င်းတို့၏ စည်းမျဉ်းများကို ကြည့်ပါက ၎င်းတို့ နေ့စဉ်နေ့တိုင်း မိမိတို့၏ စိတ်နှလုံးထဲတွင် တွေးတောသည့်အရာ၊ တွက်ချက်သည့်အရာ၊ စီစဉ်သည့်အရာနှင့် အတွင်းစိတ်တွင် လိုက်စားရန် အလွန်နှစ်သက်ပြီး စိတ်အားထက်သန်သည့်အရာတို့သည် အပြုသဘောဆောင်သော အရာများနှင့် လုံးဝမသက်ဆိုင်ပေ။ ယင်းတို့အားလုံးသည် ဆိုးယုတ်သော ရေစီးကြောင်းများ၏ အရာများ၊ အပျက်သဘောဆောင်သော အရာများ ဖြစ်ကြသည်။ ထို့ကြောင့် ဤလူများ မိမိတို့၏ စိတ်နှလုံးထဲတွင် တွေးတောသည့်အရာအားလုံးသည် ဆိုးယုတ်သည်၊ ဤပြောဆိုချက်သည် စိုးစဉ်းမျှ မမှားယွင်းပေ။ ၎င်းတို့သည် စုဝေးပွဲများတွင် မိတ်သဟာယဖွဲ့သည့်အခါမှာပင် ၎င်းတို့၏ မိတ်သဟာယဖွဲ့သည့် အကြောင်းအရာနှင့် ၎င်းတို့ ထုတ်ဖော်သည့် အတွေးအခေါ်များနှင့် အမြင်များအားလုံးသည် လွဲချော်နေသည်။ ၎င်းတို့သည် သမ္မာတရားကို စိုးစဉ်းမျှ မရှာဖွေကြသည့်အပြင် မည်သည့်ဉာဏ်အလင်းရခြင်းကိုမျှ သို့မဟုတ် မည်သည့်အလင်းပေးခြင်းကိုမျှ မရရှိနိုင်ကြပေ။ အခြားသူများက မိတ်သဟာယဖွဲ့ပြီး ၎င်းတို့၏ ကိုယ်ပိုင်ဉာဏ်အလင်းရခြင်း၊ အလင်းပေးခြင်းနှင့် ဘုရားသခင်၏ နှုတ်ကပတ်တော်များကို နားလည်ခြင်းတို့ကို မျှဝေသောအခါ ၎င်းတို့သည် အလွန် နေရခက်ပြီး မဝင်ဆံ့သည့်အပြင် မည်သည့်အရာ လုပ်ရမည်ကို လုံးဝမသိဘဲ ဖြစ်နေပုံပေါ်သည်။ ပင်ပန်းစွာ အလုပ်လုပ်ခြင်းနှင့်ပတ်သက်လာလျှင် ၎င်းတို့တွင် အင်အားအချို့ရှိပြီး ကြိုးစားလုပ်ကိုင်လိုစိတ် ရှိကြသော်လည်း သင်က ၎င်းတို့အား သမ္မာတရားကို မိတ်သဟာယဖွဲ့ရန် တောင်းဆိုပါက ၎င်းတို့သည် တစ်ခွန်းမျှ မပြောနိုင်ကြပေ။ ထိုသို့သော လူများသည် ဘုရားသခင်ကို မည်မျှကြာအောင် ယုံကြည်သည်ဖြစ်စေ လူတို့သည် ဘဝတွင် မည်သည့်လမ်းကြောင်းကို လျှောက်လှမ်းသင့်သည် သို့မဟုတ် လိုက်စားရန် အဘယ်အရာက အတန်ဖိုးဆုံးဖြစ်သည်ကို မည်သည့်အခါမျှ သဘောမပေါက်ကြပေ။ အသိစိတ်နှင့် ဆင်ခြင်တုံတရား အနည်းငယ်ရှိသော လူတစ်ဦးသည် ဘုရားသခင်ကို မယုံကြည်လျှင်ပင် အသက်ငါးဆယ် သို့မဟုတ် ခြောက်ဆယ်အရွယ်ရောက်သောအခါ ဘဝတွင် လူတို့ ပိုင်ဆိုင်သင့်သော သာမန်အသိတရားနှင့် ထိုးထွင်းဉာဏ်အချို့ကို အသိအမှတ်ပြုနိုင်သည်၊ ပိုမိုနက်ရှိုင်းသောအဆင့်တွင် ၎င်းတို့သည် ဘဝနှင့်ပတ်သက်သော အတွေးအခေါ်အချို့ကိုလည်း သိမြင်နိုင်သည်။ ဘုရားသခင်ကို ယုံကြည်သူများအတွက်မူ ဆိုဖွယ်ရာမရှိပေ၊ ဆယ်နှစ် သို့မဟုတ် အနှစ်နှစ်ဆယ်ကြာ ယုံကြည်ပြီးနောက်တွင် ၎င်းတို့သည် သမ္မာတရားအချို့ကို နားလည်နိုင်ပြီး စစ်မှန်သော ယုံကြည်ခြင်းနှင့် ဘုရားသခင်ကို ကြောက်ရွံ့သော စိတ်နှလုံးတစ်ခုကို ဖြစ်ပေါ်လာစေနိုင်သည်။ သို့သော် သမ္မာတရားကို မချစ်မြတ်နိုးသောသူများမှာမူ ဘုရားသခင်ကို နှစ်ပေါင်းမည်မျှကြာအောင် ယုံကြည်သည်ဖြစ်စေ ၎င်းတို့၏ အသက်တာ၊ မည်သည့်လမ်းကြောင်းကို လျှောက်လှမ်းရမည် သို့မဟုတ် အသက်တာရှိ ဝိညာဉ်ရေးရာ အရေးကိစ္စများနှင့် သက်ဆိုင်သော ကိစ္စရပ်များအတွက် မည်သည့်သဘောပေါက်မှု သို့မဟုတ် မည်သည့်ခံစားချက်မျှ မရှိကြပေ။ ၎င်းတို့သည် အသက်တစ်ရာအထိ အသက်ရှင်လျှင်ပင် ထိုအယူဝါဒအနည်းငယ်ကိုသာ ပြောဆိုနိုင်ပြီး ထိုရှုမြင်ပုံအနည်းငယ်ကို ခေါင်းမာစွာ ဖက်တွယ်ထားကြလိမ့်မည်။ ထိုသို့သော လူများသည် အလွန် ဒုက္ခပေးသည် မဟုတ်လော။ ၎င်းတို့သည် မည်သို့သော လူစားမျိုးများ ဖြစ်ကြသနည်း။ ထိုသို့သော လူများတွင် ဆိုးယုတ်သော လူ့သဘာဝရှိပါက ၎င်းတို့သည် နတ်ဆိုးများနှင့် စာတန်များ ဖြစ်ကြသည်။ ၎င်းတို့သည် ဆိုးယုတ်သောလူများမဟုတ်ဘဲ နားဝေတိမ်တောင်ဖြစ်သော၊ ထုံထိုင်းသော၊ ဉာဏ်ထိုင်းသော လူများသာဖြစ်ပါက ၎င်းတို့သည် အဘယ်အရာများ ဖြစ်ကြသနည်း။ (တိရစ္ဆာန်များ ဖြစ်ကြပါသည်။) ယင်းမှာ ၎င်းတို့သည် တိရစ္ဆာန်များမှ လူဝင်စားခြင်းဖြစ်သည်ဟု ဆိုလိုသည်၊ ယင်းမှာ လုံးဝမှန်ကန်သည်။ နတ်ဆိုးများမှ လူဝင်စားသောသူများနှင့် တိရစ္ဆာန်များမှ လူဝင်စားသောသူများ နှစ်မျိုးစလုံးတွင် တူညီသော လက္ခဏာတစ်ခု ရှိကြသည်။ ၎င်းတို့သည် သမ္မာတရားကို လက်မခံကြသည့်အပြင် သမ္မာတရားကို အလွန်အမင်း မနှစ်မြို့ကြပေ။ သင်သည် သမ္မာတရားကို မိတ်သဟာယဖွဲ့သရွေ့ နတ်ဆိုးများမှ လူဝင်စားသောသူများသည် သိသာထင်ရှားသော အလွန်အမင်း မနှစ်မြို့မှုနှင့် အတိုက်အခံဖြစ်မှုတို့ကို ပြသကြသည်၊ ၎င်းတို့တွင် သမ္မာတရားတစ်ခုချင်းစီကို ပစ်မှတ်ထားသည့် ရှင်းလင်းသော စိတ်ကူးများ၊ အတွေးအခေါ်များနှင့် အမြင်များ ရှိကြသည်။ သို့သော် တိရစ္ဆာန်များမှ လူဝင်စားသောသူများမှာမူ ရှင်းလင်းသော အတွေးအခေါ်များနှင့် အမြင်များ မရှိကြပေ၊ ၎င်းတို့သည် နားဝေတိမ်တောင် ဖြစ်နေကြသည်။ ၎င်းတို့သည် မိမိတို့၏ စိတ်နှလုံးထဲတွင် ရွံရှာစက်ဆုပ်မှုကိုသာ ခံစားရပြီး သမ္မာတရားကို လက်မခံကြပေ။ ၎င်းတို့တွင် လုံးဝ မခိုင်လုံသော လွဲချော်သည့် အတွေးအခေါ်များနှင့် အမြင်အချို့လည်း ရှိကြသည်။ ဤအရာများသည် လူအများရှေ့သို့ ထုတ်ပြ၍မရနိုင်သော အမြင်များဖြစ်ပြီး မည်သည့်ပုံမှန်လူကမျှ မည်သည့်အခါမျှ ပြောဆိုမည်မဟုတ်သော အမြင်များဖြစ်သော်လည်း ၎င်းတို့သည် ထိုအရာများကို အလွန်တန်ဖိုးထားကြသည်။ အတိုချုပ်အားဖြင့် နတ်ဆိုးများမှ လူဝင်စားသောသူများနှင့် တိရစ္ဆာန်များမှ လူဝင်စားသောသူများ နှစ်မျိုးစလုံး၏ သရုပ်သကန်များမှာ သမ္မာတရားအပေါ် အလွန်အမင်း ရွံရှာစက်ဆုပ်မှုနှင့် စက်ဆုပ်မုန်းတီးမှု သဘောထားရှိခြင်း ဖြစ်သည်။ ယခင်အမျိုးအစားသည် အလွန်အမင်း ပုဂ္ဂလဓိဋ္ဌာန်ကျသော ရွံရှာစက်ဆုပ်မှု၊ စက်ဆုပ်မုန်းတီးမှုနှင့် ပြစ်တင်ရှုတ်ချခြင်းတို့ကို ပိုင်ဆိုင်ကြသည်၊ နောက်ပိုင်းအမျိုးအစားသည် စိတ်မပါ့တပါဖြစ်သော ရွံရှာစက်ဆုပ်မှု၊ စက်ဆုပ်မုန်းတီးမှုနှင့် ခပ်ခွာခွာနေခြင်းတို့ ရှိကြသည်၊ ယင်းမှာ ထိုမျှ အစွန်းမရောက်သော်လည်း သမ္မာတရားအပေါ် ၎င်းတို့၏ သဘောထား၏ သဘာဝမှာ အတူတူပင်ဖြစ်သည်။ ထို့ကြောင့် ဤလူအမျိုးအစားနှစ်မျိုးသည် တရားဒေသနာမည်မျှကို ကြားရသည်ဖြစ်စေ ၎င်းတို့သည် ထိုအရာများကို လုံးဝ လက်မခံနိုင်သောကြောင့် ၎င်းတို့ကို အဓိပ္ပာယ်မဖော်နိုင်သည့်အပြင် နားလည်နိုင်ခြင်းလည်း မရှိပေ။ တစ်စုံတစ်ဦးသည် ဘုရားသခင်ကို သုံးနှစ် သို့မဟုတ် ငါးနှစ်ကြာ ယုံကြည်ပြီး ဝိညာဉ်ရေးရာ ဝေါဟာရများကို အပြည့်အဝ သို့မဟုတ် ကောင်းစွာ အသုံးမပြုနိုင်ပါက ဤသည်မှာ ခွင့်လွှတ်နိုင်ဖွယ်ဖြစ်သည်၊ အကြောင်းမှာ လူတိုင်းသည် ဝိညာဉ်ရေးရာ ဝေါဟာရများကို အလွန် မရင်းနှီးသောကြောင့် ဖြစ်သည်၊ ၎င်းတို့သည် ဘာသာစကားအမျိုးအစားသစ်တစ်ခု ဖြစ်သည်။ လူတို့သည် ဘုရားသခင်ကို ယုံကြည်ခါစအချိန်၌ ၎င်းတို့ကြားရသော ဝိညာဉ်ရေးရာ ဝေါဟာရများကို ကောင်းစွာ နားမလည်ကြသည့်အပြင် များစွာသော ဝေါဟာရများသည် ၎င်းတို့အတွက် စိမ်းနေသည်။ သို့သော် ဘုရားသခင်ကို ငါးနှစ်ထက်ပို၍ ယုံကြည်ပြီးနောက်တွင် ၎င်းတို့သည် တရားဒေသနာများကို မကြာခဏ နားထောင်ခြင်း၊ သမ္မာတရားကို မိတ်သဟာယဖွဲ့ခြင်းနှင့် ဤဘာသာစကားနှင့် ထိတွေ့ခြင်းတို့ကြောင့် တဖြည်းဖြည်း ယင်းနှင့် ရင်းနှီးလာကြသည်။ ၎င်းတို့သည် ယင်းကို လွယ်ကူစွာ၊ ကျွမ်းကျင်စွာ၊ သဘာဝကျစွာနှင့် လွတ်လပ်စွာ ပြောဆိုနိုင်ကြလိမ့်မည်။ ၎င်းတို့သည် ယင်းကို အသုံးပြုနိုင်ကြလိမ့်မည်ဖြစ်ပြီး ယင်းသည် ၎င်းတို့၏ ကိုယ်ပိုင်ဘာသာစကားနှင့် ၎င်းတို့၏ အသက်တာ၏ အစိတ်အပိုင်းတစ်ခု ဖြစ်လာလိမ့်မည်။ ဤအရာများသည် ပုံမှန်လူများ၏ သရုပ်သကန်များ ဖြစ်ကြသည်။ ပုံမှန်လူများ၏ သရုပ်သကန်များ မရှိသောသူများသည် ဤအရာများကို စွမ်းဆောင်ရရှိနိုင်ခြင်း မရှိကြပေ။ ၎င်းတို့သည် အခြေခံ ဝိညာဉ်ရေးရာ ဝေါဟာရအချို့ကို ပြောဆိုသည့်အခါမှာပင် အလွန် ကိုးရိုးကားရားနိုင်ပုံပေါက်ပြီး အခြားသူများအတွက် နားလည်ရန် ခက်ခဲသည်။ သင်သည် ထိုသို့သော လူများနှင့် ပေါင်းသင်းဆက်ဆံသောအခါ လူတို့ကို တည်ဆောက်စရာ ဖြစ်သော သို့မဟုတ် ဆင်ခြင်တုံတရားရှိသော သို့မဟုတ် ပြည့်စုံသော စကားတစ်ခွန်းကို ၎င်းတို့ ပြောဆိုသည်ကို သင် ကြားရဖွယ်မရှိပေ။ ၎င်းတို့ မည်သည့်အရာကို ပြောသည်ဖြစ်စေ မပြည့်စုံပေ၊ ရှေ့နောက်မညီဖြစ်နေသည်၊ သို့မဟုတ်ပါက ၎င်းတို့၏ တွေးခေါ်မှုတွင် ယုတ္တိမရှိဘဲ အဓိပ္ပာယ်မဲ့သော စကားများသာ ဖြစ်နေသည်။ ဤမျှကြာအောင် အသက်ရှင်ခဲ့ပြီးသော်လည်း ၎င်းတို့သည် စကားပြောဆိုပုံကိုပင် မသိကြသေးပေ။ ၎င်းတို့ တွေးတောနေသည့်အရာ သို့မဟုတ် တွေ့ကြုံခဲ့သည့်အရာကို ၎င်းတို့သည် မဖော်ပြနိုင်၊ မဖော်ကျူးနိုင်၊ အသေအချာ မရှင်းပြနိုင်ကြပေ။ ၎င်းတို့သည် အစဉ်သဖြင့် တစ်ဝက်တစ်ပျက် ပြောဆိုကြသည်၊ အစဉ်သဖြင့် မိုက်မဲမှုကို ထုတ်ပြနေကြသည်၊ သို့မဟုတ်ပါက ၎င်းတို့သည် လွဲချော်သော အတွေးအခေါ်များနှင့် အမြင်များကို ဖော်ပြနေကြသည်။ သင် မည်သည့်ရှုထောင့်မှ ကြည့်သည်ဖြစ်စေ၊ ဘုရားသခင်အပေါ် ၎င်းတို့၏ သဘောထားမှကြည့်သည်ဖြစ်စေ၊ နေ့စဉ်ဘဝတွင် ၎င်းတို့၏ လူ့သဘာဝ၏ ထုတ်ဖော်မှုများနှင့် သရုပ်သကန်များမှ ကြည့်သည်ဖြစ်စေ၊ ဤမျှနှစ်များစွာ အသက်ရှင်ပြီးနောက်တွင် မည်သည့်အရာမျှ မရရှိခဲ့သည်ဟူသောအချက်မှ ကြည့်သည်ဖြစ်စေ ထိုသို့သော လူများသည် လူမဟုတ်သူများ ဖြစ်ကြသည်။ လူမဟုတ်သူများအတွက် သမ္မာတရားကို နားလည်လာရန် လွယ်ကူပါသလော။ (မလွယ်ကူပါ။) ထိုသို့သော လူများအတွက် သမ္မာတရားကို နားလည်ရန် မလွယ်ကူကြောင်း ယခုအခါတွင် ပို၍ပို၍ ရှင်းလင်းလာနေသည်။

မည်သည့်အရာက မှန်ကန်ပြီး မည်သည့်အရာက မှားယွင်းသည်ကို သိခြင်းနှင့်ပတ်သက်၍မူ ဤဥပမာများကို ဆွေးနွေးပြီးနောက်တွင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မည်သို့ ပိုင်းခြားသိမြင်ရမည်ကို ယခု သင်တို့ သိလောက်သည် မဟုတ်လော။ ငါတို့ ဆွေးနွေးခဲ့သော ဥပမာအများစုမှာ အပျက်သဘောဆောင်သည်။ ဤအပျက်သဘောဆောင်သော ဥပမာများနှင့် နှိုင်းယှဉ်ခြင်းမှတစ်ဆင့် လူတို့သည် မည်သည့်အရာများက အပြုသဘောဆောင်သော အရာများဖြစ်သည်ကို အခြေခံအားဖြင့် သိသင့်သည်။ လူ့သဘာဝ၏ အရည်အသွေးများကို ပိုင်ဆိုင်သော မည်သူမဆို ထိုသို့သော အပျက်သဘောဆောင်သော အရာများကို သိရှိနားလည်ကြသည်။ ထို့ကြောင့် ပုံမှန်လူတစ်ဦးသည် ထိုသို့သော အရာများကို အထူးအခြေအနေများ အောက်တွင်သာ လုပ်ဆောင်မည်ဖြစ်ပြီး ယင်းတို့ကို လုပ်ဆောင်ပြီးနောက်တွင် ၎င်းတို့သည် စိတ်မကောင်းဖြစ်ကာ နာကျင်ခံစားရပြီး နောင်တရသော သဘောထားရှိပေမည်။ သို့သော် လူမဟုတ်သူများမှာမူ ကွဲပြားသည်။ ၎င်းတို့သည် ဤအရာများကို နှစ်တစ်ရာကြာ လုပ်ဆောင်လျှင်ပင် မှားယွင်းကြောင်း သိမည်မဟုတ်ပေ။ ၎င်းတို့သည် မိမိတို့ မှန်ကန်သည်ဟု ထင်နေဆဲဖြစ်ပြီး အဆုံးတိုင် ခေါင်းမာမာ ဆက်လုပ်ကြလိမ့်မည်။ သင်က ၎င်းတို့ လုပ်ဆောင်နေသည့်အရာ မှားယွင်းကြောင်း ဖော်ထုတ်ပါက ၎င်းတို့က “မည်သည့်အကြောင်းပြချက်ဖြင့် သင်က ကျွန်ုပ် လုပ်နေသည့်အရာ မှားသည်ဟု ပြောရသနည်း။ ကျွန်ုပ်သည် ဤအရာကို နှစ်ပေါင်းများစွာ လုပ်ဆောင်ခဲ့ပြီးဖြစ်ကာ မည်သူမျှ ကျွန်ုပ် မှားသည်ဟု တစ်ခါမျှ မပြောခဲ့ဖူးပါ” ဟု ပြန်လည်ချေပကြလိမ့်မည်။ ၎င်းတို့ ဤသို့ပြောဆိုသည်ကို သင် ကြားသောအခါ မည်သို့ ခံစားရသနည်း။ (ဤသူသည် ဆင်ခြင်တုံတရား ကင်းမဲ့သူဖြစ်သည်ဟု ကျွန်ုပ် ခံစားရပါသည်။) ၎င်းသည် ဆင်ခြင်တုံတရား ကင်းမဲ့သူ ဖြစ်ကြသည်။ သင်က ၎င်းအား ဤသို့လုပ်ဆောင်ခြင်းသည် မှားယွင်းကြောင်း ပြောဆိုသော်လည်း ၎င်းသည် လက်မခံဘဲ မည်သည့်အရာက မှန်ကန်ပြီး မည်သည့်အရာက မှားယွင်းသည်ကို မသိဘဲ ဆက်လက်နေထိုင်ကြသည်။ ထိုအခါ သင်သည် “သင့်ကို ကျိုးကြောင်းပြပြော၍ မဖြစ်နိုင်တော့ပါ။ ဤစကားကို ဆက်မပြောလိုတော့ပါ” ဟုသာ စကားမပြောနိုင်ဘဲ ကျန်ရစ်နိုင်တော့သည်။ လူမဟုတ်သူများ၏ သရုပ်သကန်များကို ယခု သင် ရှင်းလင်းပြီလော။ (ရှင်းလင်းပါပြီ။) လူမဟုတ်သူများသည် အသက်တာကိစ္စများကိုဖြစ်စေ၊ ခံစားချက် ကိစ္စများကိုဖြစ်စေ၊ မည်သို့ကျင့်ကြံပြုမူပြီး အမှုအရာများကို ကိုင်တွယ်ရမည်ကိုဖြစ်စေ၊ တည်ကြည်မှုနှင့် ဂုဏ်သိက္ခာတို့နှင့်ပတ်သက်သော ကိစ္စရပ်များကိုဖြစ်စေ နားမလည်ကြပေ။ ဤအရာများသည် ၎င်းတို့၏ လက်လှမ်းမမီသော အရာများဖြစ်သည်ဟုလည်း ဆိုနိုင်သည်။ ၎င်းတို့သည် လူများနှင့် အရာများကို ဆက်ဆံရန်၊ ကျင့်ကြံပြုမူပြီး လုပ်ဆောင်ရန် ထိုမှားယွင်းသော အတွေးအခေါ်များ၊ အမြင်များနှင့် နည်းလမ်းများကို လိပ်ပြာသန့်စွာ ရွေးချယ်ကြသည်။ ထို့အပြင် ၎င်းတို့သည် ကြောင်းကျိုးမမြင်ဘဲ ခေါင်းမာမာ ဆက်လုပ်ကြပြီး ထိုသို့လုပ်ဆောင်ခြင်းသည် မှန်ကန်သည်ဟု ယုံကြည်ကြသည်။ ဤသည်မှာ ၎င်းတို့၏ လူ့သဘာဝတွင် အသိစိတ် သို့မဟုတ် ဆင်ခြင်တုံတရား လုံးဝမရှိကြောင်း ထုတ်ဖော်ပြသသည်။ သို့ဖြစ်၍ ဤလူများသည် လူ့သဘာဝ၏ အရည်အသွေးများကို မပိုင်ဆိုင်ကြောင်း သိသာထင်ရှားသည်၊ ၎င်းတို့သည် လူမဟုတ်သူများ ဖြစ်သည်ဟုသာ ဆိုနိုင်သည်။ ၎င်းတို့သည် အသိစိတ် သို့မဟုတ် ဆင်ခြင်တုံတရား တစ်စွန်းတစ်စမျှ မပိုင်ဆိုင်ကြသည့်အပြင် စာတန်၏ အတွေးအခေါ်များဖြင့် လုံးလုံးလျားလျား အသက်ရှင်ကြပြီး မိမိတို့ကိုယ်ကို အထင်ကြီးကာ မည်သူ့ကိုမျှ အလျှော့မပေးကြပေ။ ဘုရားသခင်ကို ယုံကြည်လာပြီးနောက်တွင် ဤလူများသည် ဘုရားသခင်အတွက် အနည်းငယ် အသုံးခံပါက ၎င်းတို့သည် မိမိတို့ကိုယ်ကို ဘုရားသခင်ကို ချစ်ပြီး ကိုယ်တော့်ကို ကျိုးနွံနာခံသောသူများဖြစ်သည်ဟု ထင်ကြသည်။ ထိုသို့သော လူများသည် ဘုရားသခင်ကို ချစ်သည်ဟု အခိုင်အမာဆိုနိုင်သော်လည်း ၎င်းတို့၏ စိတ်နှလုံးများထဲတွင် ကိုယ်တော်နှင့်ပတ်သက်၍ အယူအဆများ ရှိနေဆဲဖြစ်ပြီး ဘုရားသခင်သည် ၎င်းတို့၏ အယူအဆများနှင့် မကိုက်ညီသော အမှုအရာများကို လုပ်ဆောင်သည်ကို မြင်သောအခါ ၎င်းတို့သည် ဘုရားသခင်ကို ဝေဖန်ကဲ့ရဲ့ပြီး အတိုက်အခံ လုပ်နိုင်ကြဆဲဖြစ်သည်။ ထိုသို့သော အခြေအနေများတွင် ၎င်းတို့သည် မိမိတို့သာ ဘုရားသခင်ကို အချစ်ဆုံးသောသူများ ဖြစ်ကြောင်း ရှက်ကြောက်စိတ်မဲ့စွာ ကြေညာဝံ့ကြသေးသည်။ ၎င်းတို့သည် ဆင်ခြင်တုံတရား ကင်းမဲ့သူများ မဟုတ်လော။ ဘာသာတရားတွင် ဤကဲ့သို့သော လူများ များစွာရှိသည်။ ၎င်းတို့သည် သမ္မာကျမ်းစာအကြောင်း ပြောဆိုကြပြီး အပြင်ပန်းအားဖြင့် အယူဝါဒအားလုံးကို နားလည်ပုံရသည့်တိုင် ဘုရားသခင် ဖော်ပြသော သမ္မာတရားကို အသိအမှတ်မပြုနိုင်ကြပေ။ သခင်ယေရှုကို ယုံကြည်နေစဉ်တွင် ၎င်းတို့သည် လူ့ဇာတိခံ ဘုရားသခင်ကို ပြစ်တင်ရှုတ်ချကြသည်။ လူတို့သည် ဘုရားသခင်ကို ယုံကြည်သည့်တိုင် ကိုယ်တော့်ကို အတိုက်အခံ လုပ်ကြသည့်အပြင် ကိုယ်တော့်အမှားကို ဖမ်းမိရန် ကြိုးစားပြီး ကိုယ်တော့်ကို တိုက်ပင် တိုက်ခိုက်နိုင်ကြသည်။ ၎င်းတို့သည် ဘုရားသခင်ကို ဒုက္ခပေးရန် ကျိတ်ကြံစည်ဖို့ အစဉ်သဖြင့် ကြိုးစားနေကြသည်၊ ဘုရားသခင်ကို ဝေဖန်ကဲ့ရဲ့ရန် အစဉ်သဖြင့် လိုလားနေကြသည်၊ ဘုရားသခင်၏ နှုတ်ကပတ်တော်များ မှန်ကန်ခြင်းရှိမရှိကို အကဲဖြတ်ရန်၊ ဘုရားသခင်၏ လုပ်ဆောင်ချက်များ မှန်ကန်ခြင်းရှိမရှိကို အကဲဖြတ်ရန်နှင့် ဘုရားသခင် မှန်ကန်ခြင်းရှိမရှိကို စေ့စေ့စပ်စပ် ကြည့်ရှုစစ်ဆေးရန် အစဉ်သဖြင့် လိုလားနေကြသည်။ ထိုသို့သော လူများတွင် အသိစိတ် သို့မဟုတ် ဆင်ခြင်တုံတရား တစ်ခုတလေ ရှိသလော။ သင်သည် ဘုရားသခင်ကို ယုံကြည်သည်၊ ကိုယ်တော်၏ နှုတ်ကပတ်တော်များကို စားသောက်သည်၊ ကိုယ်တော်၏ ကျေးဇူးတော်များစွာနှင့် ကိုယ်တော်၏ ကောင်းချီးမင်္ဂလာများစွာကို ခံစားရသည့်တိုင် သင်၏ အယူအဆများနှင့် မကိုက်ညီသော အရာတစ်ခုခုကို ဘုရားသခင် လုပ်ဆောင်သည်ကို သင် တွေ့ရှိသရွေ့ သင်သည် ဘုရားသခင်ကို ဝေဖန်ကဲ့ရဲ့ဝံ့သည်၊ ဘုရားသခင်ကို အတိုက်အခံ လုပ်ဝံ့သည်၊ ဘုရားသခင်ကို ပြစ်တင်ရှုတ်ချဝံ့သည်။ ဤသည်မှာ ဆင်ခြင်တုံတရား ကင်းမဲ့ခြင်း ဖြစ်သည်။ ဆင်ခြင်တုံတရား ကင်းမဲ့သော လူများသည် လူမဟုတ်သူများ ဖြစ်ကြသည်၊ ၎င်းတို့သည် ဘုရားသခင်ကို ယုံကြည်ရန် မသင့်တော်သည့်အပြင် ဘုရားသခင်၏ ရှေ့မှောက်သို့ လာရန်လည်း မသင့်တော်ပေ။

ကောင်းပြီ၊ ယနေ့အတွက် ငါတို့၏ မိတ်သဟာယဖွဲ့ခြင်းမှာ ဤမျှသာဖြစ်သည်။ နှုတ်ဆက်ပါသည်။

၂၀၂၄ ခုနှစ်၊ ဧပြီလ ၂၇ ရက်


သမ္မာတရားကို လိုက်စားရန်နည်းလမ်း (၂၁)

မကြာသေးမီက လူ့သဘာဝ ကင်းမဲ့ခြင်းကို ညွှန်ပြသည့် အသိစိတ်၊ ဆင်ခြင်တုံတရားတို့နှင့် ဆက်စပ်သော သရုပ်သကန်အချို့အကြောင်းကို ငါတို့ မိတ်သဟာယဖွဲ့ခဲ့ကြသည်၊ မှန်သလော။ (မှန်ပါသည်။) အပျက်သဘောဆောင်သော ဥပမာအချို့ကို စာရင်းပြုစုခြင်းအားဖြင့် လူတို့၏ လူ့သဘာဝတွင် အသိစိတ်နှင့် ဆင်ခြင်တုံတရား မရှိခြင်းနှင့်ဆိုင်သည့် သရုပ်သကန်အချို့ကို ငါတို့ ဖော်ထုတ်ခဲ့ကြသည်။ သို့ဆိုလျှင် ဤအပျက်သဘောဆောင်သော ဥပမာများအကြောင်းကို မိတ်သဟာယဖွဲ့ခြင်းမှတစ်ဆင့် အသိစိတ်နှင့် ဆင်ခြင်တုံတရားရှိသော လူများသည် မိမိတို့၏ ဘဝတွင် မည်သည့် သရုပ်သကန်များကို ပိုင်ဆိုင်သင့်သည်ဟူသည်ကို သင်တို့ သိရှိပြီးပြီလော။ (လူတို့တွင် အသိစိတ်နှင့် ဆင်ခြင်တုံတရား မရှိခြင်းနှင့်ဆိုင်သည့် သရုပ်သကန် အချို့အကြောင်း ဘုရားသခင်၏ မိတ်သဟာယဖွဲ့ခြင်းမှတစ်ဆင့် ပုံမှန် လူ့သဘာဝရှိသော လူများသည် ရှက်စိတ် ရှိသင့်ကြောင်းနှင့် ၎င်းတို့အပေါ် အမှုအရာများ ဖြစ်ပျက်သည့်အခါတွင် ၎င်းတို့သည် ယင်းတို့ကို ဆင်ခြင်တုံတရားရှိစွာ တွေးတောနိုင်ပြီး ချဉ်းကပ်နိုင်သင့်ကြောင်းကို ကျွန်ုပ် နားလည်သဘောပေါက်လာခဲ့ပါသည်။) အခြားမည်သူက ဖြည့်စွက်ပြောစရာ ရှိသေးသနည်း။ (ဘုရားသခင်၏ မိတ်သဟာယဖွဲ့ခြင်းမှတစ်ဆင့် လူမဟုတ်သောသူများတွင် စိတ်နှလုံးမာကျောခြင်း၊ ခေါင်းမာခြင်းတို့နှင့် ဆိုင်သည့် သရုပ်သကန်များ ရှိကြသော်လည်း ပုံမှန် လူ့သဘာဝရှိသော လူများသည် အမှားနှင့် အမှန်ကို ပိုင်းခြားသိမြင်နိုင်ပြီး မည်သည့်အရာက မှန်ကန်ကာ မည်သည့်အရာက မမှန်ကန်သည်ကို သိရှိကြကြောင်း၊ ၎င်းတို့သည် အပြုသဘောဆောင်သော အရာများကို လက်ခံနိုင်ကြပြီး လူများ၊ ဖြစ်ရပ်များနှင့် အမှုအရာများကို အတော်အတန် ဓမ္မဓိဋ္ဌာန်ကျကာ ဆင်ခြင်တုံတရားရှိသော နည်းလမ်းဖြင့် ရှုမြင်ကြကြောင်းကို ကျွန်ုပ် နားလည်သဘောပေါက်လာခဲ့ပါသည်။ ထို့အပြင် ၎င်းတို့တွင် ရှက်စိတ် ရှိကြသည်၊ ၎င်းတို့ အမှားတစ်စုံတစ်ရာ လုပ်ဆောင်မိသည့်အခါ မိမိတို့၏ အမှားများကို ဝန်ခံနိုင်ကြသည်၊ ယင်းတို့ကို ချက်ချင်း ပြင်ဆင်နိုင်ကြပြီး နောင်တရနိုင်ကြပါသည်။) ရိုးရှင်းစွာ ပြောရလျှင် ယင်းမှာ အခြေခံအားဖြင့် ဤအရာများပင် ဖြစ်သည်။ တစ်ဖက်တွင် အသိစိတ်နှင့် ဆင်ခြင်တုံတရား ရှိသော သူများသည် လူများ၊ ဖြစ်ရပ်များနှင့် အမှုအရာများကို မှန်ကန်စွာ ဆက်ဆံနိုင်ကြပြီး လူများ၊ ဖြစ်ရပ်များနှင့် အမှုအရာများကို ဓမ္မဓိဋ္ဌာန်ကျကျ အကဲဖြတ်ကာ ရှုမြင်နိုင်ကြသည်။ အခြားတစ်ဖက်တွင် ၎င်းတို့၌ ရှက်စိတ်လည်း ရှိကြပြီး မိမိတို့၏ အသိစိတ်နှင့် ဆင်ခြင်တုံတရားအပေါ် အခြေခံ၍ အမှုအရာများကို လုပ်ဆောင်ကြသည်။ ငါတို့သည် အသိစိတ်နှင့် ဆင်ခြင်တုံတရားအကြောင်းကို ပြောနေကြသည်ဖြစ်ရာ လူတို့က မိမိတို့၏ အသိစိတ်တွင် ပိုင်ဆိုင်သင့်သည့်၊ လူတို့ ထုတ်ဖော်ပြသသင့်သည့် တိကျသော ကိုယ်ကျင့်စရိုက်အကြောင်းကို ပြောကြစို့။ အသိစိတ်ရှိသော လူများသည် အရည်အသွေး နှစ်ရပ်ကို ပိုင်ဆိုင်ကြောင်း ငါတို့ ယခင်က ပြောခဲ့ဖူးသည်။ တစ်ခုမှာ ဖြောင့်မှန်ခြင်း ဖြစ်ပြီး အခြားတစ်ခုမှာ ကြင်နာတတ်ခြင်း ဖြစ်သည်။ ဆိုလိုသည်မှာ အမှားနှင့် အမှန်ကို ပိုင်းခြားသိမြင်နိုင်ခြင်းနှင့် မည်သည့်အရာက မှန်ကန်ကာ မည်သည့်အရာက မမှန်ကန်သည်ကို သိရှိခြင်းအပြင် အသိစိတ်နှင့် ဆင်ခြင်တုံတရား၏ အရည်အသွေးနှင့် ထူးခြားသော လက္ခဏာကို ပိုင်ဆိုင်သူတစ်ဦးသည် အနည်းဆုံးအနေဖြင့် ဖြောင့်မှန်ပြီး ကြင်နာတတ်သော လူတစ်ဦး ဖြစ်သည်။ ဤဖြောင့်မှန်ခြင်းနှင့် ကြင်နာတတ်ခြင်းတို့တွင် အသေးစိတ်အချက်များ ရှိသည်။ ယင်းက အပြင်ပန်းအားဖြင့် အတော်အတန် ပွင့်လင်းရိုးသားပုံပေါ်ခြင်း သို့မဟုတ် ဆိုးယုတ်ပုံမပေါ်ခြင်း၊ မကောင်းမှုကျူးလွန်ခြင်း သို့မဟုတ် ဆိုးရွားသောအရာများ လုပ်ဆောင်ခြင်းနှင့်ဆိုင်သည့် သိသာထင်ရှားသော အပြုအမူ တစ်ခုတလေတွင် ပါဝင်ပတ်သက်မှု မရှိခြင်းတို့ကို ရည်ညွှန်းခြင်း မဟုတ်ပေ။ ယင်းက လူတို့ မိမိတို့၏ အယူအဆများထဲတွင် တွေးထင်ကြသည့် ဤအပေါ်ယံ သရုပ်သကန်များကို ရည်ညွှန်းခြင်း မဟုတ်ပေ။ ထိုအစား ယင်းမှာ တိကျသော အခြေအနေများတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အနှစ်သာရနှင့် ကိုက်ညီသော သရုပ်သကန်အချို့ ရှိခြင်းကို ဆိုလိုသည်။

ပထမဦးစွာ ဖြောင့်မှန်ခြင်းနှင့် ကြင်နာတတ်ခြင်းတို့အကြောင်းကို ပြောကြစို့။ အသိစိတ်အတွင်း၌ ပါဝင်သော ပဓာနကျသည့် သရုပ်သကန်များမှာ ဖြောင့်မှန်ခြင်းနှင့် ကြင်နာတတ်ခြင်းတို့ ဖြစ်သည်။ ကျင့်ကြံပြုမူခြင်းနှင့်စပ်လျဉ်း၍ ဤအရာကို ပထမဦးစွာ ကြည့်ကြစို့။ လူတစ်ဦးသည် ဖြောင့်မှန်ပြီး ကြင်နာတတ်ခြင်း ရှိမရှိဟူသည်ကို ထိုသူကျင့်ကြံပြုမူပုံမှတစ်ဆင့် မည်သို့ သိမြင်နိုင်မည်နည်း။ ပုံမှန်အားဖြင့် အသိစိတ်ရှိသော လူများသည် ၎င်းတို့၏ ကျင့်ကြံပြုမူခြင်းအတွက် စည်းတစ်ခု ရှိကြသည်၊ ဤသည်မှာ ၎င်းတို့၏ စိတ်နှလုံးထဲတွင် ၎င်းတို့ ကျင့်ကြံပြုမူပုံအတွက် စံနှုန်းတစ်ခု ရှိသည်ကို ဆိုလိုသည်။ ဥပမာအားဖြင့် အခြားသူများနှင့် ပေါင်းသင်းဆက်ဆံရာတွင် ၎င်းတို့သည် ထိုသူများအပေါ် အခွင့်ကောင်းယူခြင်း မရှိကြပေ။ ဤသည်မှာ ကျင့်ကြံပြုမူခြင်းအတွက် စံနှုန်းတစ်ခု ဖြစ်သလော။ (ဖြစ်ပါသည်။) အခြားသူများနှင့် ပေါင်းသင်းဆက်ဆံရာတွင် ၎င်းတို့အပေါ် အခွင့်ကောင်းမယူခြင်းသည် ကျင့်ကြံပြုမူခြင်းအတွက် အခြေခံ စံနှုန်းတစ်ခု ဖြစ်သည်။ အသိစိတ်နှင့် ဆင်ခြင်တုံတရားရှိသော လူများသည် ၎င်းတို့ ကျင့်ကြံပြုမူပုံ၊ ကိစ္စရပ်များကို ကိုင်တွယ်ပုံနှင့် အခြားသူများနှင့် ပေါင်းသင်းဆက်ဆံပုံတို့အတွက် စည်းတစ်ခု ရှိကြပြီး ယင်းမှာ လူများအပေါ် အခွင့်ကောင်းမယူခြင်း ဖြစ်သည်။ ၎င်းတို့သည် သူဆင်းရဲတစ်ဦးနှင့် ပေါင်းသင်းဆက်ဆံနေသည်ဖြစ်စေ၊ သူချမ်းသာတစ်ဦးနှင့် ပေါင်းသင်းဆက်ဆံနေသည်ဖြစ်စေ ထိုသူတို့အပေါ် အခွင့်ကောင်းယူခြင်း မရှိကြပေ။ ၎င်းတို့က “အခြားလူများ၏ ငွေသည် ၎င်းတို့၏အရာ ဖြစ်သည်၊ ကျွန်ုပ် မည်မျှပင် ဆင်းရဲပါစေ ၎င်းတို့အပေါ် အခွင့်ကောင်းယူ၍ မရပါ”ဟု တွေးကြသည်။ ၎င်းတို့ ငွေကြေးပြတ်လပ်နေလျှင် သို့မဟုတ် အကူအညီ လိုအပ်နေလျှင် အခြားတစ်စုံတစ်ဦး ချမ်းသာကြွယ်ဝသည်ကို ၎င်းတို့ မြင်လျှင်ပင် ထိုသူအပေါ် လုံးဝ အခွင့်ကောင်းယူမည် မဟုတ်ပေ။ တစ်စုံတစ်ဦးက ၎င်းတို့ကို ကူညီပါက ၎င်းတို့သည် ထိုသူကို ကျေးဇူးဆပ်ရန် နည်းလမ်းရှာမည်ဖြစ်ပြီး ယင်းကို ထိုအတိုင်း လုံးဝ ပစ်ထားမည် မဟုတ်ပေ။ ဥပမာအားဖြင့် တစ်စုံတစ်ဦးက ၎င်းတို့ကို အစားအသောက် ဒကာခံပါက ၎င်းတို့သည် ပြန်လည်ဒကာခံရန် အခွင့်အရေးကို ရှာဖွေမည် သို့မဟုတ် တစ်ဖက်လူ အကူအညီလိုအပ်ချိန်တွင် ကူညီရန် အကောင်းဆုံး ကြိုးစားကြလိမ့်မည်။ ဤနည်းလမ်းအတိုင်း ကျင့်ကြံပြုမူခြင်းအားဖြင့်သာ ၎င်းတို့၏ စိတ်နှလုံးထဲတွင် စိတ်သက်သာရာရနိုင်သည်ဟု ၎င်းတို့ ယုံကြည်ကြသည်။ သင် မြင်သလော၊ ဤသည်မှာ မိမိ၏ ကျင့်ကြံပြုမူခြင်းအတွက် စည်းတစ်ခု ရှိခြင်း မဟုတ်လော။ (ဟုတ်ပါသည်။) ဤသည်မှာ ကျင့်ကြံပြုမူခြင်းအတွက် စံနှုန်းတစ်ခုလည်း ဖြစ်သည်။ အသိစိတ်ရှိသော လူများသည် ဤအရာကို လုပ်ဆောင်နိုင်ကြသည်။ ၎င်းတို့သည် တစ်စုံတစ်ဦးကို ငွေကြေး သို့မဟုတ် ကျေးဇူး အကြွေးတင်နေပါက ၎င်းတို့၏ စိတ်နှလုံးထဲတွင် အမြဲတစေ စိတ်အနှောင့်အယှက် ဖြစ်နေပြီး ထိုသူကို ကျေးဇူးဆပ်ရန် အခွင့်အရေးများကို အစဉ်သဖြင့် ရှာဖွေနေကြလိမ့်မည်။ ၎င်းတို့သည် ထိုသူကို ငွေ သို့မဟုတ် ရုပ်ဝတ္ထုပစ္စည်းများဖြင့် ကျေးဇူးဆပ်ကောင်း ဆပ်နိုင်သည်၊ သို့မဟုတ် ထိုသူ အခက်အခဲတစ်ခုခု ကြုံတွေ့ရသည့်အခါ ၎င်းတို့ အတတ်နိုင်ဆုံး ကူညီကောင်း ကူညီကြလိမ့်မည်။ ဤနည်းအားဖြင့်သာ ၎င်းတို့သည် ငြိမ်းချမ်းမှုကို ခံစားရနိုင်ပြီး ၎င်းတို့၏ စိတ်နှလုံးထဲတွင် အကြွေးတင်နေသည်ဟု မခံစားရဘဲ နေနိုင်ကြသည်။ ၎င်းတို့သည် ထိုသူကို ပြန်လည်ပေးဆပ်ရန် အခွင့်အရေး မရရှိပါက သို့မဟုတ် ၎င်းတို့ကို ကျေးဇူးဆပ်နိုင်စွမ်း မရှိပါက ၎င်းတို့သည် ထိုသူအပေါ် အကြွေးတင်နေသည့် ခံစားချက်ကို ထာဝစဉ် ခံစားနေရလိမ့်မည်။ ၎င်းတို့သည် ထိုသူကို မြင်သည့်အခါ ၎င်းတို့၏ မျက်နှာကို စေ့စေ့မကြည့်ဝံ့ဟု အစဉ်သဖြင့် ခံစားရလိမ့်မည်ဖြစ်ပြီး ၎င်းတို့သည် စိတ်အေးချမ်းသာစွာဖြင့် စားနိုင် သို့မဟုတ် အိပ်နိုင်ကြလိမ့်မည် မဟုတ်ပေ။ ၎င်းတို့သည် ထိုသူကို ပြန်လည်ပေးဆပ်ပြီးသည့် အခါမှသာ ၎င်းတို့၏ ပခုံးပေါ်မှ ဝန်ထုပ်ဝန်ပိုး ဖယ်ရှားပြီးဖြစ်ကာ ၎င်းတို့၏ စိတ်နှလုံးများလည်း စိတ်သက်သာရာရလိမ့်မည် ဖြစ်သည်။ ဤကဲ့သို့သော လူများသာလျှင် အသိစိတ်၊ ဆင်ခြင်တုံတရားနှင့် ရှက်စိတ်တို့ကို ပိုင်ဆိုင်သူများ ဖြစ်ကြသည်။ သင်သည် ဤလူစားမျိုးနှင့် ပေါင်းသင်းဆက်ဆံပါက ၎င်းတို့သည် သင့်ကို မည်သည့်အရာမျှ လုံးဝ အကြွေးတင်မည် မဟုတ်သည့်အပြင် သင်သည်လည်း ၎င်းတို့၏ ကြွေးရှင် အစဉ်သဖြင့် ဖြစ်နေမည် မဟုတ်ပေ။ ဤသည်မှာ အသိစိတ်ရှိခြင်း၏ သရုပ်သကန်တစ်ခု မဟုတ်လော။ (ဟုတ်ပါသည်။) အခြားသူများအပေါ် အခွင့်ကောင်းမယူခြင်းသည် ဤလူစားမျိုးက မိမိတို့၏ ကျင့်ကြံပြုမူခြင်းအတွက် ထားရှိသော စည်းတစ်ခုဖြစ်ပြီး ယင်းကို ၎င်းတို့၏ ကျင့်ကြံပြုမူခြင်းနှင့်ဆိုင်သည့် စည်းမျဉ်းတစ်ခု ဖြစ်သည်ဟုလည်း ဆိုနိုင်သည်။ ၎င်းတို့သည် ဤနည်းလမ်းအတိုင်း ပြုမူရမည်သာ ဖြစ်သည်။ ၎င်းတို့ ထိုသို့ မပြုမူပါက ၎င်းတို့၏ စိတ်နှလုံးထဲတွင် စိတ်မသက်မသာ ခံစားရလိမ့်မည်ဖြစ်ပြီး မိမိကိုယ်ကို အပြစ်တင်သည့် ခံစားချက် အစဉ်သဖြင့် ရှိနေလိမ့်မည်။ ဤသည်မှာ အသိစိတ်၏ ဖြောင့်မှန်ခြင်း သို့မဟုတ် ကြင်နာတတ်ခြင်းနှင့်ဆိုင်သည့် သရုပ်သကန်တစ်ခု ဖြစ်သလော။ (ယင်းမှာ ဖြောင့်မှန်ခြင်း ဖြစ်ပါသည်။) ဤနေရာတွင် ဖြောင့်မှန်ခြင်းက အနည်းငယ် ပို၍ သိသာထင်ရှားသည်။ ယင်းတွင် ကြင်နာတတ်ခြင်းလည်း ပါဝင်သလော။ (ယင်းတွင် ကြင်နာတတ်ခြင်းလည်း ပါဝင်ပါသည်၊ အခြားသူများအပေါ် အခွင့်ကောင်းယူလိုခြင်း မရှိသည့်အပြင် အခြားသူများကို ဘေးအန္တရာယ် သို့မဟုတ် ဆုံးရှုံးမှု မခံစားရစေလိုခြင်း ဖြစ်ပါသည်။) အခြားသူများကို ဆုံးရှုံးမှု မခံစားရစေလိုခြင်းတွင် ကြင်နာတတ်ခြင်း၏ အရိပ်အယောင်တစ်ခု ပါဝင်သည်။ သို့ဆိုလျှင် ၎င်းတို့၏ ကျင့်ကြံပြုမူခြင်းနှင့်ဆိုင်သည့် ဤစည်းမျဉ်းသည် ၎င်းတို့၏ ပင်ကိုစရိုက်နှင့် တစ်စုံတစ်ရာ သက်ဆိုင်မှု ရှိသလော။ (မရှိပါ။) ယင်းသည် ၎င်းတို့၏ မိသားစု သို့မဟုတ် လူ့အဖွဲ့အစည်းက ၎င်းတို့ကို သင်ကြားပေးခဲ့သည့်အရာနှင့် တစ်စုံတစ်ရာ သက်ဆိုင်မှု ရှိသလော။ (မရှိပါ။) ယင်းသည် ၎င်းတို့ ဆင်းရဲခြင်း သို့မဟုတ် ချမ်းသာခြင်းနှင့် တစ်စုံတစ်ရာ သက်ဆိုင်မှု ရှိသလော။ (မရှိပါ။) ယင်းသည် ၎င်းတို့၏ ထိုးထွင်းသိမြင်မှုနှင့် တစ်စုံတစ်ရာ သက်ဆိုင်မှု ရှိသလော။ (မရှိပါ။) အရေးကြီးသောအရာ တစ်ခုတည်းသာ ရှိပြီး ယင်းမှာ ၎င်းတို့၏ အသိစိတ်၊ ဆင်ခြင်တုံတရားတို့နှင့် သက်ဆိုင်ကာ ၎င်းတို့၏ အမျိုးအစား သတ်မှတ်ခြင်းနှင့် သက်ဆိုင်ခြင်း ဖြစ်သည်။ ၎င်းတို့၏ လူ့သဘာဝအတွင်း၌ ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများအပြင် လူ့သဘာဝ၏ အသိစိတ်နှင့် ဆင်ခြင်တုံတရားတို့ကို ပိုင်ဆိုင်သောကြောင့်သာ ၎င်းတို့သည် ဤနည်းလမ်းအတိုင်း ကျင့်ကြံပြုမူကြခြင်း ဖြစ်သည်။ ယင်းမှာ လူသား၏ သွန်သင်လေ့ကျင့်ပေးမှုကြောင့် ဖြစ်ပေါ်လာသော ရလဒ်မဟုတ်ပေ။ မိဘများက မိမိတို့၏ သားသမီးများကို သင်ကြားပေးလျှင်ပင် ၎င်းတို့သည် ကျင့်ကြံပြုမူခြင်းအတွက် အယူဝါဒအချို့ကိုသာ သွန်သင်ပေးနိုင်ကြသည်၊ မိဘများသည် မိမိတို့ သားသမီးများ၏ သဘာဝ အနှစ်သာရကို မပြောင်းလဲနိုင်ကြသည့်အပြင် မိမိတို့၏ သားသမီးများကို အသိစိတ်နှင့် ဆင်ခြင်တုံတရားအပေါ် အခြေခံ၍ အမှုအရာများ လုပ်ဆောင်စေရန် လုံးဝ မတတ်နိုင်ကြပေ။ သို့ဖြစ်၍ ကျင့်ကြံပြုမူခြင်းနှင့်ဆိုင်သည့် ဤစည်းမျဉ်းသည် ၎င်းတို့၏ လူ့သဘာဝမှ အခြေခံအားဖြင့် လာခြင်းဖြစ်သည်။ ၎င်းတို့၏ ကျင့်ကြံပြုမူခြင်းအတွက် ဤသို့သော စည်းမျဉ်းနှင့် စည်းတစ်ခု ရှိခြင်းသည် အခြားလူတစ်ဦး၏ လွှမ်းမိုးမှုကြောင့် ဖြစ်ပေါ်လာသော ရလဒ်မဟုတ်ပေ။ ယင်းမှာ ၎င်းတို့၏ ကိုယ်ပိုင် သဘာဝ အနှစ်သာရအပြင် ၎င်းတို့၏ အသိစိတ်နှင့် ဆင်ခြင်တုံတရားတို့မှ လုံးလုံးလျားလျား လာခြင်းဖြစ်သည်။ ထို့ကြောင့် လူတစ်ဦးသည် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ပိုင်ဆိုင်ပါက သူ၏ နေ့စဉ်ဘဝနှင့် ကျင့်ကြံပြုမူကာ ကိစ္စရပ်များကို ကိုင်တွယ်သည့် လုပ်ငန်းစဉ်တွင် သူသည် ချမ်းသာသည်ဖြစ်စေ၊ ဆင်းရဲသည်ဖြစ်စေ၊ သူ့တွင် ထိုးထွင်းသိမြင်မှု ရှိသည်ဖြစ်စေ၊ မရှိသည်ဖြစ်စေ၊ သူ၏ ပင်ကိုစရိုက်သည် လျင်မြန်ပြီး ထိရောက်မှု ရှိသည်ဖြစ်စေ၊ နှေးကွေးပြီး အေးအေးဆေးဆေးရှိသည်ဖြစ်စေ၊ စိတ်တိုလွယ်သည်ဖြစ်စေ၊ နူးညံ့သိမ်မွေ့သည်ဖြစ်စေ ဤအရာများထဲမှ တစ်ခုမျှ အရေးမကြီးပေ။ အဘယ်အရာက အရေးကြီးသနည်း။ ယင်းမှာ သူ၏ ကျင့်ကြံပြုမူခြင်းအတွက် စည်းတစ်ခု ရှိခြင်း ဖြစ်သည်။ သူ၏ ကျင့်ကြံပြုမူခြင်းအတွက် စည်းတစ်ခု သို့မဟုတ် အခြေခံ စည်းမျဉ်းတစ်ခု ရှိပြီး ယင်းမှာ အခြားသူများအပေါ် အခွင့်ကောင်းမယူခြင်း ဖြစ်သည်။ ဤ “အခြားသူများအပေါ် အခွင့်ကောင်းမယူခြင်း” ဟူသည်မှာ အခြားသူများအပေါ် အခွင့်ကောင်းယူလိုမှု မရှိခြင်းနှင့် အခြားသူများအပေါ် ဘယ်သောအခါမျှ အခွင့်ကောင်းမယူခြင်းကို ဆိုလိုသည်။ ကျင့်ကြံပြုမူခြင်းနှင့်ဆိုင်သည့် ဤစည်းနှင့် စည်းမျဉ်းသည် သူ၏ လူ့သဘာဝမှ လာသည်။ ယင်းမှာ သူ၏ လူ့သဘာဝနှင့်ဆိုင်သည့် အရည်အသွေးများကြောင့် ပေါ်ပေါက်လာခြင်း ဖြစ်သည်။ ထို့ကြောင့် သူ့တွင် ကျင့်ကြံပြုမူခြင်းနှင့်ဆိုင်သည့် ထိုသို့သော စည်းမျဉ်းတစ်ခု ရှိသည်ဟူသော အချက်သည် သူ၏ အသိစိတ်အပြင် သူ၏ လူ့သဘာဝနှင့်ဆိုင်သည့် ဖြောင့်မှန်ခြင်း၊ ကြင်နာတတ်ခြင်းတို့နှင့် ခွဲခြား၍မရနိုင်အောင် ဆက်စပ်နေသည်။ ဆိုလိုသည်မှာ လူတစ်ဦးသည် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ပိုင်ဆိုင်မှသာ အခြားသူများအပေါ် အခွင့်ကောင်းမယူခြင်းဟူသည့် ကျင့်ကြံပြုမူခြင်းနှင့်ဆိုင်သော စည်းမျဉ်း ရှိလိမ့်မည် ဖြစ်သည်။ ဤစည်းမျဉ်းသည် သူ၏ လူ့သဘာဝရှိ ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများမှ ပေါ်ပေါက်လာခြင်း ဖြစ်သည်။ ငါ့ကို ပြောလော့၊ လူ့သဘာဝ၏ အရည်အသွေးများရှိသော လူများသည် ဖြောင့်မှန်ပြီး ကြင်နာတတ်သည့်အပြင် ရှက်ရွံ့သည့် ခံစားချက်များနှင့် ရှက်စိတ် ရှိကြသလော။ (ရှိကြပါသည်။) ၎င်းတို့သည် အခြားသူများအပေါ် အခွင့်ကောင်းယူမည့်အစား မိမိတို့ကိုယ်တိုင် ဆုံးရှုံးမှုခံစားရခြင်းကို ပို၍ လိုလားကြလိမ့်မည်။ ၎င်းတို့သည် တစ်စုံတစ်ဦးအပေါ် အခွင့်ကောင်းယူပါက ထိုသူကို တစ်စုံတစ်ရာ အကြွေးတင်နေသည်ဟု အစဉ်သဖြင့် ခံစားရလိမ့်မည်။ ၎င်းတို့သည် ထိုသူကို မြင်သည့်အခါတိုင်း မိမိတို့သည် ပို၍နိမ့်ကျသော လူသားတစ်ဦးဖြစ်သည်ဟု ခံစားရလိမ့်မည်။ ၎င်းတို့၏ စိတ်နှလုံးထဲတွင် စိတ်မသက်မသာဖြစ်ပြီး မတည်မငြိမ်ဖြစ်ကာ ပြန်လည်ပေးဆပ်ရန် အခွင့်အရေးများကို အစဉ်သဖြင့် ရှာဖွေလိုကြလိမ့်မည်။ ၎င်းတို့သည် အခြားတစ်စုံတစ်ဦးထံမှ ငွေချေးပြီး အပြည့်အဝ ပြန်မဆပ်ရသေးပါက ၎င်းတို့၏ စိတ်နှလုံးထဲတွင် စိတ်မသက်မသာ ခံစားရလိမ့်မည်။ တစ်စုံတစ်ဦးက ဤကိစ္စကို မရည်ရွယ်ဘဲ ထုတ်ပြောလျှင်ပင် ၎င်းတို့၏ မျက်နှာများ ပူထူလာသည်ဟု ခံစားရလိမ့်မည်ဖြစ်ပြီး ရှက်ရွံ့ကာ ဂနာမငြိမ်ပင် ဖြစ်ကြလိမ့်မည်။ တစ်စုံတစ်ဦးက ဤကိစ္စနှင့်ပတ်သက်၍ အနည်းငယ် ပို၍ ကြမ်းတမ်းစွာ ပြောဆိုပါက ၎င်းတို့သည် မြေကြီးက ၎င်းတို့ကို မျိုချသွားစေရန် ဆန္ဒရှိကြလိမ့်မည်ဖြစ်ပြီး မည်သူ့ကိုမျှ ရင်မဆိုင်ဝံ့လောက်အောင် အမှန်ပင် အလွန်အမင်း ရှက်ရွံ့နေရလိမ့်မည်။ ဤအရာများသည် ရှက်ရွံ့သည့် ခံစားချက်များ ရှိခြင်း၏ သရုပ်သကန်များ ဖြစ်သလော။ (ဟုတ်ပါသည်။) ဤအရာများအားလုံးသည် လူ့သဘာဝ၏ အရည်အသွေးများရှိသော လူများက မိမိတို့၏ အသိစိတ်ကြောင့် လှုံ့ဆော်ခံရပြီး ပြသသည့် သရုပ်သကန်များ ဖြစ်ကြသည်။ ဤလူစားမျိုးသည် အကြွေး သို့မဟုတ် ကျေးဇူး တင်နေပါက ၎င်းတို့သည် ရှက်ဖွယ်ကောင်းသောအရာ တစ်ခုခုကို လုပ်ဆောင်ထားသကဲ့သို့ ၎င်းတို့၏ စိတ်နှလုံးထဲတွင် စိတ်မသက်မသာ ခံစားရသည်။ ၎င်းတို့သည် လိပ်ပြာမလုံစိတ်ကို မကြာခဏ ခံစားရပြီး တစ်ဖက်လူကို ကျေးဇူးဆပ်ရန် တတ်နိုင်သမျှ နည်းလမ်းတိုင်းကို ကြိုးစားကြသည်။ အချို့က အလုပ်သုံးလေးခု လုပ်ကြသည်၊ အချို့က ၎င်းတို့ အမြတ်နိုးဆုံး ပိုင်ဆိုင်မှုကို ရောင်းချကြသည်၊ အချို့က ၎င်းတို့၏ မိသားစု ပိုင်ဆိုင်မှုများကို ရောင်းချကြပြီး အချို့က ဖျားနာလျှင်ပင် ဆရာဝန်ပြရန် ငွေမသုံးလိုကြပေ၊ ၎င်းတို့သည် ငွေစုပြီး ၎င်းတို့၏ အကြွေးများကို အမြန်ပြန်ဆပ်ရန် မိမိတို့ကိုယ်တိုင် ဆင်းရဲမွဲတေမှုနှင့် ပင်ပန်းနွမ်းနယ်မှုကို ခံစားရခြင်းကို ပို၍ လိုလားကြသည်။ အချို့လူများက ဤအရာကို နားမလည်ကြဘဲ “အခြားမည်သူမဆို သင်ငွေရှာသကဲ့သို့ ရှာပါက ကားတစ်စီးနှင့် အိမ်တစ်လုံးကို လွန်ခဲ့သော အချိန်ကြာမြင့်စွာကတည်းက ဝယ်ပြီးလောက်ပြီ။ သင်က သင်၏ ငွေအားလုံးကို အကြွေးဆပ်ရန် အသုံးပြုပြီး သင်ကိုယ်တိုင် ခက်ခဲသောဘဝဖြင့် နေထိုင်နေသည်၊ ယင်းမှာ အလွန် မိုက်မဲလွန်းသည် မဟုတ်လော။ သင် ငွေပြန်ဆပ်ရန် လုပ်နိုင်စွမ်းမရှိပါက ပြန်မဆပ်လေနှင့်” ဟု ပြောဆိုကြသည်။ သို့သော် ၎င်းတို့က “ကျွန်ုပ် မည်သို့ ထိုသို့ ကျင့်ကြံပြုမူနိုင်မည်နည်း။ ထိုနည်းလမ်းအတိုင်း ကျင့်ကြံပြုမူခြင်းသည် အသိစိတ် အလွန်ကင်းမဲ့ရာ ကျလိမ့်မည်၊ သို့ဆိုလျှင် ကျွန်ုပ်သည် လူသားတစ်ဦး ဖြစ်နေဦးမည်လော။ ကောင်းမွန်သော ဘဝဖြင့် နေထိုင်ရန် အခြားလူများ၏ ငွေကို သုံးစွဲခြင်းသည် မသန့်ရှင်းသော ငွေကို သုံးစွဲခြင်းနှင့် တစ်စုံတစ်ရာ ကွဲပြားသလော။ ကျွန်ုပ်၏ အသိစိတ်က ငြိမ်းချမ်းနိုင်မည်လော။ အခြားသူများ ပိုင်ဆိုင်သည့်အရာကို တောင်းဆိုခြင်းသည် အလွန် စက်ဆုပ်ဖွယ်ကောင်းပြီး ညစ်ညမ်းလှသည်။ ၎င်းတို့ ငွေရှာရသည်မှာ မလွယ်ကူခဲ့ပါ။ ၎င်းတို့က ထိုစဉ်က ကျွန်ုပ်ကို ငွေချေးခြင်းအားဖြင့် ကြီးမားသော ကျေးဇူးပြုခဲ့ပြီးဖြစ်ကာ ယင်းအတွက် ကျွန်ုပ် အဆုံးမရှိ ကျေးဇူးတင်ပါသည်။ ၎င်းတို့ကို ကျွန်ုပ် အမြန်ပြန်ဆပ်ရမည်။ ကျင့်ကြံပြုမူရာတွင် လူတစ်ဦးသည် အသိစိတ်ဖြင့် ပြုမူရမည်ဖြစ်ပြီး ယုံကြည်စိတ်ချရသူ ဖြစ်ရမည်။ လူတစ်ဦးသည် မိမိကိုယ်တိုင် ရှာဖွေထားသော ငွေကို သုံးစွဲမှသာ စိတ်သက်သာရာရနိုင်မည်။ အခြားသူများအပေါ် အခွင့်ကောင်းမယူခြင်းနှင့် လူများကို အကြွေးမတင်ခြင်း၊ ဤသည်မှာ မိမိ၏ ကျင့်ကြံပြုမူခြင်းအတွက် အခြေခံအကျဆုံး စည်းဖြစ်သည်” ဟု တွေးကြသည်။ သင် မြင်သလော၊ အသိစိတ်ရှိသော လူများသည် အမှုအရာများကို လုပ်ဆောင်ရန်အတွက် အခြေခံအကျဆုံး၊ မှန်ကန်သော စည်းမျဉ်းကို ပိုင်ဆိုင်ကြသည်။ ၎င်းတို့၏ ကျင့်ကြံပြုမူခြင်းအတွက် ၎င်းတို့ ချမှတ်ထားသော ပန်းတိုင်များနှင့် သမ္မာတရား စည်းမျဉ်းများအကြားတွင် ကြီးမားသော ကွာဟချက် ရှိနေသေးသော်လည်း ကျင့်ကြံပြုမူခြင်းနှင့် ပတ်သက်လာလျှင် အခြားသူများအပေါ် အခွင့်ကောင်းမယူခြင်းဟူသည့် ဤလူစားမျိုး၏ ကျင့်ကြံပြုမူခြင်းနှင့်ဆိုင်သော စည်းမျဉ်းသည် ၎င်းတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ၎င်းတို့ ပိုင်ဆိုင်ကြောင်း ပြသရန် လုံလောက်သည်။ အခြားသူများအပေါ် အခွင့်ကောင်းယူခြင်း သို့မဟုတ် အကြွေးတင်ခြင်း ကိစ္စနှင့်ပတ်သက်လာလျှင် ဤလူများ ပြောဆိုသည့် ကျင့်ကြံပြုမူခြင်းနှင့်ဆိုင်သော စည်းမျဉ်းမှတစ်ဆင့် ၎င်းတို့သည် အတော်အတန် ဖြောင့်မှန်ပြီး ကြင်နာတတ်ကြောင်းကို မြင်တွေ့နိုင်သည်။ ၎င်းတို့သည် ကောက်ကျစ်သော ကျိုးကြောင်းဆင်ခြင်မှုကို အသုံးမပြုကြ သို့မဟုတ် အကျိုးအကြောင်း မဆီလျော်စွာ မပြုမူကြပေ။ ၎င်းတို့က “ကျွန်ုပ် အခက်ခဲဆုံးအချိန်ကို ဖြတ်သန်းနေရစဉ် ထိုသူက ကျွန်ုပ်ကို ငွေချေးရန် ကူညီကမ်းလှမ်းခဲ့သည်၊ ဤသည်မှာ ကျေးဇူးကြီးပြီးသားဖြစ်သည်။ ကျွန်ုပ် ထိုငွေကို ပြန်ဆပ်နိုင်ပါက ချက်ချင်း ပြန်ဆပ်သင့်သည်” ဟု ပြောဆိုကြသည်။ ဤသည်မှာ ဖြောင့်မှန်ခြင်းဖြင့် ကျင့်ကြံပြုမူသည့် သရုပ်သကန်တစ်ခု မဟုတ်လော။ (ဟုတ်ပါသည်။) အနည်းဆုံးအနေဖြင့် ၎င်းတို့တွင် ဖြောင့်မတ်သည့် စိတ်ဓာတ်တစ်ခု ရှိကြပြီး ၎င်းတို့၏ လူ့သဘာဝသည် ဆိုးယုတ်ခြင်း မရှိပေ။ တစ်ချိန်တည်းတွင် ဆိုးယုတ်သော လူများသည် မည်သို့ တွေးကြသနည်း။ “ထိုစဉ်က ကျွန်ုပ်အား ငွေချေးဖို့ သင့်ကို မည်သူက ပြောခဲ့သနည်း။ သင်က ကျွန်ုပ်ကို မချေးဘဲ နေ၍ မရခဲ့ဘူးလော။ သင်က လိုလိုလားလား ချေးခဲ့ခြင်းဖြစ်သည်။ ကျွန်ုပ် ပြန်မဆပ်ချင်လျှင် ပြန်ဆပ်မည် မဟုတ်ပါ။ စီးပွားရေးလုပ်ပြီး အမြတ်ကြီးကြီးရရန် သင်၏ငွေကို ကျွန်ုပ် အသုံးပြုမည်၊ မည်သို့ပင်ဖြစ်စေ သင့်တွင် ငွေပိုငွေလျှံ ရှိသည်ပဲ။ ထို့အပြင် ငွေက ကျွန်ုပ်၏ လက်ထဲရောက်သည်နှင့်တစ်ပြိုင်နက် ယင်းမှာ ကျွန်ုပ်၏အပိုင်ဖြစ်ပြီး ကျွန်ုပ် အလိုရှိသလို သုံးစွဲနိုင်သည်။ ကျွန်ုပ် ပြန်ဆပ်မည်၊ မဆပ်မည်မှာ ကျွန်ုပ်၏ စိတ်ခံစားချက်အပေါ် မူတည်သည်။ ကျွန်ုပ်တွင် ငွေရှိသည့်အခါ ကျွန်ုပ် စိတ်ကြည်နေပါက သင့်ကို ပြန်ဆပ်မည်၊ ယင်းကို မမျှော်လင့်ဘဲ ရရှိသော အကျိုးအမြတ်တစ်ခုအဖြစ် သင် မှတ်ယူနိုင်သည်။ ကျွန်ုပ် သင့်ကို ပြန်မဆပ်ပါက သင် ဘာမျှ တတ်နိုင်မည် မဟုတ်ပါ၊ ကျွန်ုပ် သင့်ကို အကြွေးခံဝန်ကတိစာချုပ် ရေးမပေးခဲ့ပါ၊ ထို့ကြောင့် သင် တရားစွဲလျှင်ပင် သင် နိုင်မည်မဟုတ်ပါ” ဟူ၍ ဖြစ်သည်။ ဤသည်မှာ ဆိုးယုတ်သော လူများ၏ စိတ်နေသဘောထား ဖြစ်သည်။ ဤသည်မှာ ယုတ္တိမဲ့သည် မဟုတ်လော။ (ဟုတ်ပါသည်။) ဆိုးယုတ်သော လူများ တွေးခေါ်သည့်ပုံစံသည် ဖြောင့်မှန်သော လူများ တွေးခေါ်သည့်ပုံစံနှင့် လုံးဝ ဆန့်ကျင်ဘက် ဖြစ်သည်။ ဖြောင့်မှန်သော လူများ၏ တွေးခေါ်မှုသည် အလွန် ဖြောင့်မှန်သည်။ ဘာသာတရား မရှိသူများ၏ စကားအရဆိုလျှင် ၎င်းတို့သည် နားလည်ပေးတတ်ပြီး အကြောင်းသင့်အကျိုးသင့်ရှိကြသည်၊ ကဏ္ဍတိုင်းတွင် အခြားသူများကို စာနာထောက်ထားတတ်ကြပြီး ၎င်းတို့သည် ချစ်ခင်တွယ်တာမှုနှင့် ဖြောင့်မတ်ခြင်း၊ ဆင်ခြင်တုံတရား ရှိခြင်းနှင့် လူ့သဘာဝတို့ကို တန်ဖိုးထားကြသည်။ ၎င်းတို့သည် ယုတ္တိမဲ့စွာ မပြုမူကြသည့်အပြင် ကောက်ကျစ်သော ကျိုးကြောင်းဆင်ခြင်မှုကို အသုံးမပြုကြပေ။ ဤသည်မှာ ဖြောင့်မှန်ခြင်း ဖြစ်သည်။ ပြီးလျှင် ဖြောင့်မှန်သော လူများသည် မည်သို့ တွေးကြသနည်း။ “၎င်းတို့ ငွေရှာရသည်မှာ မလွယ်ကူခဲ့ပါ။ ၎င်းတို့တွင် ငွေများစွာ ရှိလျှင်ပင် ယင်းမှာ ၎င်းတို့၏အပိုင် ဖြစ်သည်၊ ယင်းမှာ သင်သုံးစွဲရန် မဟုတ်ပါ။ ၎င်းတို့က သင့်ကို ချေးခြင်းသည် ကျေးဇူးပြုခြင်း ဖြစ်သည်။ သင်သည် တစ်စုံတစ်ဦးကို တစ်စုံတစ်ရာ အကြွေးတင်သည်နှင့်တစ်ပြိုင်နက် သင်သည် အကြွေးတစ်ခုကို ယူထားပြီးဖြစ်ကာ ထို့နောက်တွင် သင့်၌ ယင်းကို ပြန်ဆပ်ရန် တာဝန်နှင့် ဝတ္တရား ရှိသည်” ဟူ၍ ဖြစ်သည်။ သင် မြင်သလော၊ ၎င်းတို့ တွေးခေါ်သည့်ပုံစံသည် ဖြောင့်မှန်သည် မဟုတ်လော။ ၎င်းတို့သည် အကျိုးအကြောင်းသင့်မြတ်သည် မဟုတ်လော။ ၎င်းတို့သည် နားလည်ပေးတတ်ပြီး အကြောင်းအကျိုး ဆီလျော်သည် မဟုတ်လော။ (ဟုတ်ပါသည်။) ဤသည်မှာ ဖြောင့်မှန်ခြင်း၏ သရုပ်သကန်တစ်ခု ဖြစ်သည်။ လူတစ်ဦးသည် သူ၏ လူ့သဘာဝတွင် ဖြောင့်မှန်ခြင်း အရည်အသွေး ရှိပါက ဤသည်မှာ သူတွေးမည့်ပုံစံ ဖြစ်သည်။ သူသည် နားလည်ပေးတတ်ပြီး အကြောင်းသင့်အကျိုးသင့်ရှိလိမ့်မည်ဖြစ်ကာ အကျိုးအကြောင်းသင့်မြတ်ကြလိမ့်မည်၊ ဤသည်မှာ လူ့သဘာဝရှိခြင်း၏ သရုပ်သကန်တစ်ခု ဖြစ်သည်။ လူ့သဘာဝမရှိခြင်း၏ သရုပ်သကန်တစ်ခုမှာ ဆိုးယုတ်သော လူတစ်ဦးကဲ့သို့ ပြုမူခြင်း ဖြစ်သည်။ အကျိုးအကြောင်း မဆီလျော်စွာ ပြုမူခြင်း၊ အကျိုးအကြောင်းကို လက်ခံရန် ငြင်းပယ်ခြင်း၊ သောင်းကျန်းခြင်း၊ ဗိုလ်ကျစိုးမိုးခြင်း၊ ကောက်ကျစ်သော ကျိုးကြောင်းဆင်ခြင်မှုကို အစဉ်သဖြင့် အသုံးပြုခြင်း၊ လူ့သဘာဝ၏ ဆင်ခြင်တုံတရားကိုပင် နားမလည်ခြင်းနှင့် နားလည်ပေးတတ်ပြီး အကြောင်းသင့်အကျိုးသင့်ရှိရန် လုံးဝ ပျက်ကွက်ခြင်းတို့ဖြစ်ကာ သို့ဖြစ်၍ သမ္မာတရားကို လက်တွေ့လုပ်ဆောင်သည့် အဆင့်သို့ တက်လှမ်းရန် သာ၍ပင် ပျက်ကွက်ခြင်း ဖြစ်သည်။ မိမိတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ပိုင်ဆိုင်သော လူများသည် နားလည်ပေးတတ်ပြီး အကြောင်းသင့် အကျိုးသင့်ရှိကြသည်။ ၎င်းတို့ ပြောဆိုသည့်အရာများသည် အလွန် တရားမျှတပြီး အကြောင်းသင့်အကျိုးသင့်ရှိသည်၊ လူသားဆန်မှု ရှိပြီး ခိုင်လုံမှုရှိသည်။ ထိုသို့သော လူများသာလျှင် သမ္မာတရားကို လက်ခံရန်အတွက် အခြေအနေများကို ပိုင်ဆိုင်ကြသည်။ ဘုရားသခင်၏ နှုတ်ကပတ်တော်များကို ကြားရသည့်အခါ ထိုသို့သော လူ့သဘာဝ အရည်အသွေးများရှိသည့် လူများကသာ “ဘုရားသခင်၏ နှုတ်ကပတ်တော်များသည် အလွန် မှန်ကန်သည်၊ ဤသည်မှာ အမှန်တကယ်ပင် သမ္မာတရား ဖြစ်ပါတကား။ ဤသည်မှာ လူတို့ ကျင့်ကြံပြုမူသင့်သည့် ပုံစံဖြစ်သည်။ လူတို့သည် မိမိတို့၏ ကျင့်ကြံပြုမူခြင်းအတွက် စည်းတစ်ခု ရှိသင့်သည်။ အသိစိတ်နှင့် ဆင်ခြင်တုံတရားရှိသော လူများသည် အခြားသူများကို ဤနည်းလမ်းအတိုင်း ဆက်ဆံသင့်ပြီး ၎င်းတို့သည် ဤနည်းလမ်းအတိုင်း ကျင့်ကြံပြုမူကာ ကိစ္စရပ်များကို ကိုင်တွယ်သင့်သည်။ ဘုရားသခင်၏ နှုတ်ကပတ်တော်များသည် အလွန် မှန်ကန်ပါတကား” ဟု ခံစားရသည်။ သင် မြင်သလော၊ ၎င်းတို့၏ လူ့သဘာဝအတွင်းရှိ ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများက ၎င်းတို့ကို သမ္မာတရား လက်ခံရန်အတွက် အခြေခံ အခြေအနေများကို ပေးကာ သမ္မာတရားကို ကြားပြီးနောက်တွင် အတိုက်အခံလုပ်သည်ဟု မခံစားရဘဲ၊ ယင်းကို အော်ဂလီဆန်ခြင်း မရှိဘဲ သို့မဟုတ် ယင်းကို မငြင်းပယ်ဘဲ အာမင်ဟု ဆိုစေပြီး သမ္မာတရားကို လက်ခံခွင့်ပေးသည်။ ဘုရားသခင်၏ နှုတ်ကပတ်တော်များသည် မှန်ကန်ကြောင်း၊ ပုံမှန် လူ့သဘာဝ၏ လိုအပ်ချက်များနှင့် လုံးဝ ကိုက်ညီကြောင်း၊ လူတို့၏ စိတ်နှလုံးထဲရှိ လိုအပ်ချက်များကို ဖြည့်ဆည်းပေးနိုင်ကြောင်းနှင့် ပုံမှန် လူ့သဘာဝရှိသော လူများ ပိုင်ဆိုင်သင့်သည့်အရာ ဖြစ်ကြောင်း၊ ပြီးလျှင် သမ္မာတရားကသာ ၎င်းတို့ကို ဖြည့်ဆည်းပေးနိုင်ပြီး ၎င်းတို့၏ လူ့သဘာဝကို တိုးတက်စေနိုင်ကြောင်း ၎င်းတို့ ခံစားရသည်။ ထို့ကြောင့် မိမိတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ပိုင်ဆိုင်သော လူများသာလျှင် သမ္မာတရားကို ဆာငတ်နိုင်သည်၊ ဘုရားသခင်၏ နှုတ်ကပတ်တော်များကို ကြားရသည့်အခါ ယင်းတို့သည် သမ္မာတရားဖြစ်ကြောင်း သိရှိနိုင်သည်၊ ထို့နောက် ၎င်းတို့၏ စိတ်နှလုံးထဲတွင် သမ္မာတရားကို လက်ခံနိုင်ပြီး သမ္မာတရားကို နားလည်သည်နှင့်တစ်ပြိုင်နက် ယင်းကို လက်တွေ့လုပ်ဆောင်နိုင်သည်။

အခြားသူများအပေါ် အခွင့်ကောင်းမယူခြင်းဟူသည့် ကျင့်ကြံပြုမူခြင်းနှင့်ဆိုင်သော စည်းမျဉ်းတွင် လူတစ်ဦး ရှင်းလင်းစွာ ပြသသည့် လူ့သဘာဝ အရည်အသွေးများမှာ ဖြောင့်မှန်ခြင်း၊ ကြင်နာတတ်ခြင်းနှင့် ရှက်စိတ်တို့ ဖြစ်သည်။ အမှန်ပင်၊ အသိစိတ်နှင့် ဆင်ခြင်တုံတရား သေချာပေါက် ရှိသော လူများသည် ကျေးဇူး သို့မဟုတ် ငွေ အကြွေးမတင်ခြင်းအပြင် အခြားသူများအပေါ် အခွင့်ကောင်း မယူခြင်းနှင့်ဆိုင်သည့် အခြားသရုပ်သကန်တစ်ခုကို ပြသကြသည်၊ ယင်းမှာ အခြားသူများက ၎င်းတို့အပေါ် အခွင့်ကောင်းယူပြီး ၎င်းတို့ ဆုံးရှုံးမှု ခံစားရသည့်အခါ ၎င်းတို့သည် ထိုသူများအပေါ် အငြိုးမထားကြသည့်အပြင် တစ်ခါတစ်ရံတွင် မတောင်းဆိုဘဲနှင့်ပင် အခြားသူများကို ပစ္စည်းများ ပေးကမ်းနိုင်ကြခြင်း ဖြစ်သည်။ တစ်စုံတစ်ဦးက ၎င်းတို့၏ အကြွေးပြန်ဆပ်မည့် ကိစ္စကို ဆက်တိုက် ထုတ်ပြောနေပါက ဤလူများသည် အားနာကြသည်၊ “သင်က ဤအရာကို ဆက်တိုက် ထုတ်ပြောနေသည်၊ ကျွန်ုပ်က သင့်ကို အကြွေးပြန်ဆပ်ရန် ဖိအားပေးနေသကဲ့သို့ ဖြစ်နေသည်။ အမှန်တွင် ကျွန်ုပ် ထိုသို့လုပ်ရန် မည်သည့်အခါကမျှ မရည်ရွယ်ခဲ့ပါ။ သင့်တွင် ငွေရှိသည့်အခါမှ ပြန်ဆပ်နိုင်ပါသည်၊ သင့်တွင် ငွေမရှိဘဲ ကျွန်ုပ်ကို ထာဝစဉ် အကြွေးတင်နေလျှင်လည်း အဆင်ပြေပါသည်။ သင်က ပြန်မဆပ်ချင်ဘူးဆိုလျှင်လည်း အကြွေးပြန်ဆပ်ရန် ကျွန်ုပ် သင့်အား တောင်းဆိုမည် မဟုတ်ပါ။ သင် ပြန်ဆပ်နိုင်ပါက ပြန်ဆပ်ပါ၊ သင် ပြန်မဆပ်နိုင်ပါက ယင်းကို ပရဟိတ အလှူငွေတစ်ခုအဖြစ် ကျွန်ုပ် သဘောထားပါမည်” ဟူ၍ ဖြစ်သည်။ သင် မြင်သလော၊ ၎င်းတို့တွင် ဤသို့သော သရုပ်သကန်မျိုးလည်း ရှိပြီး ၎င်းတို့၏ ကျင့်ကြံပြုမူခြင်းအတွက် ဤစည်းလည်း ရှိသည်။ တစ်စုံတစ်ဦးက ၎င်းတို့အတွက် အလွန် အရေးကြီးပြီး ၎င်းတို့ အလွန် တန်ဖိုးထားသည့် အရာတစ်ခုကို ငှားရန် တောင်းဆိုသည်ဟု ဆိုကြပါစို့။ ၎င်းတို့သည် အလွန် ချမ်းသာကြွယ်ဝခြင်း မရှိလျှင်ပင် အခြားလူက ယင်းကို ငှားလိုကြောင်း ပြောသည့်အခါ ၎င်းတို့က “ကျွန်ုပ်ထံမှ တစ်စုံတစ်ရာကို ငှားရန် တောင်းဆိုနေသည်ဆိုလျှင် ၎င်းတို့သည် ခက်ခဲသော အခြေအနေတစ်ခုတွင် ရှိနေရမည်၊ ထို့ကြောင့် ၎င်းတို့ကို ကျွန်ုပ် ငှားရမ်းသင့်သည်” ဟု တွေးကြသည်။ ဥပမာအားဖြင့် အလုပ်များသော စိုက်ပျိုးရေးရာသီအတွင်း တစ်စုံတစ်ဦးက ၎င်းတို့၏ ယာဉ်ကို ငှားရန် တောင်းဆိုသည်ဟု ဆိုကြပါစို့။ ၎င်းတို့ကိုယ်တိုင်လည်း ယာဉ်ကို လိုအပ်ပြီး ထိုသူကို ငှားလိုက်ပါက ၎င်းတို့၏ ကိုယ်ပိုင်အလုပ်သည် နှောင့်နှေးသွားလိမ့်မည်။ သို့သော် ၎င်းတို့သည် ၎င်းတို့၏ လူ့သဘာဝအရ ကြင်နာတတ်သောကြောင့် ယင်းကို ငှားလိုက်ဆဲဖြစ်ပြီး ထိုသူကို အသုံးပြုပြီးသည်နှင့်တစ်ပြိုင်နက် အမြန်ပြန်ပေးရန်သာ ပြောလိုက်သည်။ ရက်အနည်းငယ်ကြာပြီးနောက် ထိုသူက ယာဉ်ကို ပြန်ပေးသော်လည်း ယင်းမှာ ပျက်စီးနေပြီး ပြင်ဆင်မထားသောကြောင့် ၎င်းတို့ကိုယ်တိုင် ပြင်ဆင်ရသည်။ ၎င်းတို့သည် အနည်းငယ် စိတ်အနှောင့်အယှက် ဖြစ်သော်လည်း အလွန်အမင်း ဒေါသမထွက်ဘဲ “ထားလိုက်ပါ။ ငါတို့သည် အိမ်နီးချင်းများဖြစ်ပြီး အစဉ်သဖြင့် တွေ့နေရသည်။ သူတို့အပေါ် ငါ အငြိုးမထားတော့ပါ” ဟု မိမိတို့ဘာသာ တွေးကြသည်။ ဤသည်မှာ ၎င်းတို့သည် လူများကို ဆက်ဆံပုံတွင် မည်မျှသဘောထားကြီးပုံ ဖြစ်သည်၊ ၎င်းတို့ ဆုံးရှုံးမှု ခံစားရသည့်တိုင်အောင် ယင်းနှင့်ပတ်သက်၍ ပြဿနာမရှာကြပေ။ လူတိုင်းသည် တူညီသော လူသားများ ဖြစ်ကြသော်လည်း လူတို့၏ ကျင့်ကြံပြုမူခြင်းအတွက် စည်းမျဉ်းများနှင့် စည်းများသည် ကွဲပြားကြသည်။ အချို့လူများသည် ပရဟိတအဖြစ် ပေးကမ်းနိုင်ကြသော်လည်း အချို့ကမူ ဤသို့ မလုပ်ဆောင်နိုင်ရုံသာမက အခြားသူများအပေါ် အခွင့်ကောင်းယူလိုကြသည်။ ဤအတော်အတန် ဖြောင့်မှန်ပြီး ကြင်နာတတ်သော လူစားမျိုးသည် ဆုံးရှုံးမှု ခံစားရပြီးနောက် အနည်းငယ် စိတ်အနှောင့်အယှက်ဖြစ်သော်လည်း ၎င်းတို့သည် တစ်ဖက်လူနှင့် သွားရောက် အငြင်းပွားခြင်း မရှိသည့်အပြင် ၎င်းတို့နှင့် ရန်ဖြစ်ခြင်း သို့မဟုတ် လျော်ကြေးတောင်းခြင်းလည်း မရှိပေ၊ ၎င်းတို့သည် ဤကဲ့သို့ သည်းခံခြင်းကိုသာ ကျင့်သုံးကြသည်။ ၎င်းတို့သည် ကိစ္စတစ်ခုခုကို ဆောင်ရွက်ရန် အပြင်ထွက်ဖို့ လိုအပ်ပြီး တစ်စုံတစ်ဦး၏ ယာဉ်ကို ငှားရမ်းပါက ယင်းကို အသုံးပြုပြီးနောက် ၎င်းတို့သည် ယာဉ်ကို ဆေးကြောပြီး ဆီအပြည့်ဖြည့်ပေးသည်။ ပိုင်ရှင်ထံ ၎င်းတို့ ပြန်ပေးသည့်အခါ ယာဉ်သည် လုံးဝ ပျက်စီးနေခြင်း မရှိသည့်အပြင် ၎င်းတို့သည် ဤယာဉ်အမျိုးအစားအတွက် အမြင့်ဆုံး နေ့စဉ် ငှားရမ်းခနှုန်းထားဖြင့် ပိုင်ရှင်ကို လျော်ကြေးပေးကြသည်။ ၎င်းတို့သည် ထိုသူကို အခွင့်ကောင်းယူခံရသည်ဟု ခံစားရစေမည် မဟုတ်ပေ။ ဤသည်မှာ ၎င်းတို့ လုပ်ဆောင်သင့်သည့်အရာဖြစ်သည်ဟု ၎င်းတို့ တွေးကြသည်။ အချို့လူများက “ဤလူစားမျိုးသည် ၎င်းတို့၏ ဂုဏ်ကိုသာ ဂရုစိုက်သလော” ဟု ပြောဆိုကြသည်။ ဖောက်ပြန်ပျက်စီးသော လူသားမျိုးနွယ်ဝင်များအနေဖြင့် လူဦးရေမည်မျှသည် မိမိတို့၏ ဂုဏ်အတွက်သက်သက်နှင့် ဤအဆင့်သို့ ရောက်ရှိနိုင်သနည်း။ ဘာသာတရား မရှိသူများက “လူတစ်ဦး၏ ဂုဏ်သည် မည်မျှ တန်ဖိုးရှိသနည်း” နှင့် “အသိစိတ်သည် မည်မျှ တန်ဖိုးရှိသနည်း” ဟု မကြာခဏ ပြောဆိုကြသည်။ အပေါ်ယံဟန်ပန်ကို ထိန်းသိမ်းရန် သို့မဟုတ် ၎င်းတို့တွင် အသိစိတ်နှင့် လူ့သဘာဝရှိသည်ဟု အခြားသူများကို ထင်စေရန်အတွက်သက်သက် မည်သူကမျှ မိမိတို့၏ ပိုက်ဆံအိတ်ကို ထုတ်မည်မဟုတ်ပေ။ လူတိုင်းအတွက် ရုပ်ဝတ္ထုပစ္စည်းများနှင့် ငွေသည် အသက်ထက် ပို၍ အရေးကြီးသည်။ အပေါ်ယံဟန်ပန်ကို ထိန်းသိမ်းရန်အတွက် ကောင်းမွန်သော၊ လေးစားဖွယ်ကောင်းသော သို့မဟုတ် ရိုးသားမှုမရှိဘဲ မြှောက်ပင့်သော စကားတစ်ခုခုကို ပြောဆိုခြင်းသည် လူတို့ လုပ်ဆောင်နိုင်စွမ်း ရှိသည့် အရာတစ်ခု ဖြစ်သော်လည်း အခြားသူများကို ကူညီရန် မိမိ၏ငွေကို အမှန်တကယ် စွန့်လွှတ်ဖို့မှာ မလွယ်ကူပေ၊ ထိုသို့ လုပ်ဆောင်နိုင်သူ အလွန်နည်းပါးသည်။ မိမိတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့၏ အရည်အသွေးများကို ပိုင်ဆိုင်သူများသာလျှင် ဤအရာကို လုပ်ဆောင်နိုင်ကြသည်။ ထိုသို့သော လူများသည် “သင့်အပေါ် အခွင့်ကောင်းယူမည့်အစား ကျွန်ုပ် အနည်းငယ် ဆုံးရှုံးမှုခံစားရခြင်းကို ပို၍ လိုလားသည်” ဟူသည့် စည်းမျဉ်းအပေါ် အခြေခံ၍ အမှုအရာများကို လုပ်ဆောင်ကြသည်။ ၎င်းတို့ ထိုသို့ မပြုမူပါက ၎င်းတို့၏ စိတ်နှလုံးထဲတွင် ယင်းနှင့်ပတ်သက်၍ စိတ်မကောင်း ဖြစ်ကြသည်။ မကြာခဏဆိုသလို ဤလူစားမျိုးသည် တစ်စုံတစ်ရာကို ငှားရမ်းသည့်အခါ ၎င်းတို့သည် ငှားပေးသူအပေါ် အခွင့်ကောင်း မယူရုံသာမက တစ်ခါတစ်ရံတွင် ၎င်းတို့၏ ကိုယ်ပိုင်အိတ်ကပ်ထဲမှ အပိုငွေကိုပင် ပေးလိုက်ရတတ်သည်။ ဥပမာအားဖြင့် ၎င်းတို့သည် တစ်စုံတစ်ဦး၏ ယာဉ်ကို ငှားရမ်းသည့်အခါ ၎င်းတို့သည် ဆီပြန်ဖြည့်ပေးပြီး ဆေးကြောပေးကာ နောက်ဆုံးတွင် ထိုယာဉ်အမျိုးအစားအတွက် အမြင့်ဆုံး နေ့စဉ် ငှားရမ်းခနှုန်းထားဖြင့် ပိုင်ရှင်ကို လျော်ကြေးပေးကြသည်။ ဤနည်းအတိုင်း တွက်ချက်ကြည့်လျှင် ၎င်းတို့ကိုယ်တိုင် ယာဉ်တစ်စီးကို ငှားရမ်းခဲ့သည်ထက် ပို၍ ကုန်ကျစရိတ်များသွားသည် မဟုတ်လော။ (ဟုတ်ပါသည်။) ၎င်းတို့ ယာဉ်ကို ပြန်ပေးသည့်အခါ ပိုင်ရှင်က သေချာစွာ ကြည့်ရှုပြီး အကြိမ်အနည်းငယ် စစ်ဆေးပါက ငှားရမ်းသူသည် ပိုင်ရှင်က ယာဉ်ပျက်စီးနေသည့် နေရာအချို့ကို တွေ့ရှိပြီး လျော်ကြေးတောင်းမည်ကို စိုးရိမ်လျက် အတွင်းစိတ်ထဲတွင် စိတ်မသက်မသာ ခံစားရသည်။ နောက်ဆုံးတွင် ယင်းကို စစ်ဆေးပြီးနောက် ပိုင်ရှင်က မည်သည့်ပြဿနာမျှ မရှိကြောင်း ပြောဆိုကာ အတော်အတန် ကျေနပ်ပြီး နောင်တွင် ၎င်းတို့ အလိုရှိသည့်အချိန်တိုင်း ယာဉ်ကို ငှားရမ်းနိုင်ကြောင်းကိုလည်း ပြောဆိုသည်။ ထိုအခါမှသာ ဤလူများသည် ၎င်းတို့၏ စိတ်နှလုံးထဲတွင် စိတ်သက်သာရာရပြီး “ဪ၊ သူက ငါ့ကို ယုံကြည်သည်၊ ယင်းမှာ ငါကြားလိုသည့်အရာပင်” ဟု တွေးကြသည်။ သင် မြင်သလော၊ ၎င်းတို့သည် မိမိတို့ ကျင့်ကြံပြုမူပုံတွင် မည်သည့်အရာကို လိုက်စားကြသနည်း။ ၎င်းတို့သည် အခြားသူများအပေါ် အခွင့်ကောင်းယူရန် မလိုက်စားကြပေ၊ ၎င်းတို့သည် ယုံကြည်စိတ်ချရမှုဖြင့် ကျင့်ကြံပြုမူရန်နှင့် အခြားသူများ၏ အထင်သေးခြင်းကို မခံရရန်သာ လိုက်စားကြသည်။ ငါ့ကို ပြောလော့၊ လူတစ်ဦးသည် မိမိ၏ ဂုဏ်ကို ဂရုစိုက်သောကြောင့်၊ သတ္တိကြောင်သောကြောင့်၊ ဆင်းရဲပြီး ရည်မှန်းချက် ကင်းမဲ့သောကြောင့် သို့မဟုတ် အထင်သေးခံရမည်ကို ကြောက်ရွံ့သောကြောင့် ဤနည်းလမ်းအတိုင်း ပြုမူနိုင်သလော။ ယင်းမှာ ဤအရာများထဲမှ တစ်ခုခုကြောင့် မဟုတ်ပေ။ အသိစိတ်ရှိသော လူတစ်ဦး ပိုင်ဆိုင်သည့် အခြားသူများနှင့် ပေါင်းသင်းဆက်ဆံခြင်းအတွက် အခြေခံအကျဆုံး စည်းမျဉ်းမှာ အခြားလူများအပေါ် အခွင့်ကောင်းမယူခြင်း ဖြစ်သည်။ ၎င်းတို့ ရှာဖွေသည့်အရာမှာ စိတ်အေးချမ်းသာမှု ဖြစ်သည်။ ၎င်းတို့ကိုယ်တိုင် ဆုံးရှုံးမှု ခံစားရလျှင်ပင် သို့မဟုတ် ယင်းကြောင့် ခက်ခဲသောဘဝဖြင့် နေထိုင်ရလျှင်ပင် ၎င်းတို့သည် အခြားသူများကို အပြစ်မတင်ကြ သို့မဟုတ် ၎င်းတို့နှင့် စာရင်းရှင်းရန် မရှာဖွေကြပေ။ ၎င်းတို့သည် မိမိတို့၏ ကိုယ်ပိုင် အသိစိတ်နှင့်အညီ မှန်ကန်စွာ လုပ်ဆောင်ရန်နှင့် မည်သူ့ကိုမျှ မည်သည့်အရာကိုမျှ အကြွေးမတင်ရန်သာ ရှာဖွေကြသည်။ ၎င်းတို့ မည်သည့်အရာကို လုပ်ဆောင်သည်ဖြစ်စေ ၎င်းတို့သည် အပြစ်ရှိသည်ဟု မခံစားရစေရန်၊ ၎င်းတို့၏ အသိစိတ်က ၎င်းတို့ကို အပြစ်မတင်စေရန်နှင့် ၎င်းတို့ မည်သူ့အပေါ်မျှ အခွင့်ကောင်းမယူစေရန် ပြုမူရမည်ဟု ခံစားရသည်၊ ၎င်းတို့သည် လူများကို အကြွေးတင်စေပြီး လူများက ၎င်းတို့၏ ကွယ်ရာတွင် ၎င်းတို့ကို ဝေဖန်စေသည့် အရာတစ်ခုမျှ မလုပ်ဆောင်ကြပေ။ ၎င်းတို့သည် ဆင်းရဲသောကြောင့် သို့မဟုတ် အားနည်းသော ပင်ကိုစရိုက် ရှိသောကြောင့် ဤနည်းလမ်းအတိုင်း ပြုမူနိုင်ခြင်း မဟုတ်ပေ၊ ၎င်းတို့သည် အချည်းနှီးသော ဂုဏ်ကို မက်မောသောကြောင့်ဆိုလျှင် သာ၍ပင် မဟုတ်သေးပေ၊ ထိုအစား ၎င်းတို့ကို ဤအရာများ လုပ်ဆောင်ရန် တွန်းအားပေးသည်မှာ ၎င်းတို့၏ လူ့သဘာဝနှင့်ဆိုင်သည့် အရည်အသွေးများဖြစ်သော ဖြောင့်မှန်ခြင်းနှင့် ကြင်နာတတ်ခြင်းတို့ ဖြစ်သည်။ အထူးသဖြင့် အခြားသူများနှင့် ပေါင်းသင်းဆက်ဆံရာတွင် ၎င်းတို့အပေါ် အခွင့်ကောင်းမယူခြင်း ကိစ္စနှင့်ပတ်သက်လာလျှင် ၎င်းတို့သည် အထူးသဖြင့် ကြင်နာတတ်ပြီး ဖြောင့်မှန်သော နည်းလမ်းဖြင့် ပြုမူကြသည်။

တစ်စုံတစ်ဦးသည် ငွေကြေးကျပ်တည်းမှု ရှိနေပြီး ၎င်းက ငွေကြေးပြည့်စုံသူ တစ်ဦးဦးနှင့် ထိတွေ့ဆက်ဆံရသည့်အခါ ထိုသူက အိမ်တွင် မိမိ အသုံးမပြုတော့သည့် အရာအချို့ကို ပေးကမ်းစွန့်ကြဲသည့်အနေဖြင့် ၎င်းအား ပေးသည်ဟု ဆိုကြပါစို့။ လက်ခံရရှိသူက “သူတို့က ကျွန်ုပ်ကို ဤအရာများ ပေးသည်ဟူသော အချက်မှာ သူတို့က ကျွန်ုပ်ကို အထင်မသေးကြောင်း ဆိုလိုသည်၊ သူတို့က ကျွန်ုပ်အပေါ် ကျေးဇူးပြုခဲ့သည်၊ သို့ဆိုလျှင် သူတို့ကို ကျွန်ုပ် မည်သို့ ကျေးဇူးဆပ်သင့်သနည်း။ ကျွန်ုပ်သည် တန်ဖိုးကြီး လက်ဆောင်များကို မတတ်နိုင်ပါ၊ ကျွန်ုပ်တွင် ရှိသမျှမှာ စိုက်ခင်းမှ လတ်ဆတ်သော ဟင်းသီးဟင်းရွက်များနှင့် အိမ်တွင် လွှတ်ကျောင်းထားသော ကြက်များမှ ဥသည့် ကြက်ဥများသာ ဖြစ်သည်။ သူတို့က ဤအရာများကို သိပ်စိတ်ဝင်စားချင်မှ စိတ်ဝင်စားမည်ဖြစ်သော်လည်း ယင်းတို့မှာ ကျွန်ုပ်တို့ ဆင်းရဲသားများတွင်ရှိသည့် အကောင်းဆုံးအရာများဖြစ်ပြီး ကျွန်ုပ်တို့ ပေးနိုင်သည့် အသင့်တော်ဆုံးသော အရာများ ဖြစ်သည်။ သူတို့အနေဖြင့် လတ်ဆတ်သောအရာ တစ်ခုခုကို မြည်းစမ်းကြည့်နိုင်ရန်အလို့ငှာ ဤအရာအချို့ကို သူတို့ကို ကျွန်ုပ် ပေးမည်၊ ဤသည်မှာ ကျွန်ုပ်၏ ကျေးဇူးတင်ခြင်း အထိမ်းအမှတ်လည်း ဖြစ်သည်” ဟု မိမိတို့ဘာသာ တွေးကြသည်။ ငွေကြေးပြည့်စုံသူသည် အမှန်တကယ်တွင် မိမိကိုယ်တိုင် အသုံးမပြုတော့သည့် အရာများကို ၎င်းအား ပေးနေခြင်းဖြစ်သော်လည်း လက်ခံရရှိသူက ထိုကိစ္စရပ်ကို မှန်ကန်စွာ သဘောပေါက်နားလည်နိုင်ခဲ့သည်။ ၎င်းက “သင် အသုံးမပြုသည့်အပြင် ဂရုမစိုက်သည့် အရာများကို သင်က ကျွန်ုပ်အား ပေးခဲ့သည်၊ ဤသည်မှာ သူတောင်းစားတစ်ဦးကဲ့သို့ သဘောထားပြီး ပေးကမ်းလိုက်ခြင်းမျှသာ မဟုတ်လော။ သင်သည် ထိုအရာများကို အသုံးပြုနေသေးလျှင် ကျွန်ုပ်ကို ပေးခဲ့မည်လော။ သင်ပိုင်ဆိုင်သည့် ကောင်းမွန်သောအရာများကို ကျွန်ုပ်အား အဘယ်ကြောင့် မပေးခဲ့သနည်း” ဟု ပြောဆိုမည် မဟုတ်ပေ။ အသိစိတ်နှင့် ဆင်ခြင်တုံတရား အမှန်တကယ်ရှိသော လူတစ်ဦးသည် ဤနည်းလမ်းအတိုင်း တွေးမည်မဟုတ်ပေ။ ၎င်းက “သူက ကျွန်ုပ်ကို ဤအရာများ ပေးသည်ဟူသော အချက်မှာ သူက ကျွန်ုပ်ကို အထင်မသေးကြောင်း ဆိုလိုသည်” ဟုသာ တွေးကြလိမ့်မည်။ အခြားလူများက နားဝင်မချိုသော စကားအချို့ကို ပြောဆိုပြီး ၎င်း၏ အတွင်းစိတ်ထဲတွင် အနည်းငယ် စိတ်မကောင်းဖြစ်ရလျှင်ပင် ၎င်းသည် ကိစ္စရပ်ကို မှန်ကန်စွာ သဘောထားနိုင်ဆဲဖြစ်ပြီး မိမိမှန်ကန်ကြောင်း ထုချေရန် မကြိုးစားကြပေ၊ ထို့အပြင် ၎င်းသည် မိမိ၏ ကိုယ်ပိုင် မိသားစုအခြေအနေနှင့် ငွေကြေးအခြေအနေများအပေါ် အခြေခံ၍ ၎င်းတွင်ရှိသည့် အကောင်းဆုံးအရာများဟု ၎င်းယူဆသောအရာများဖြင့် ၎င်းအပေါ် ကျေးဇူးပြုသူကို ပြန်လည်ပေးဆပ်နိုင်ကြသည်။ သင် မြင်သလော၊ အခြားသူများနှင့် ပတ်သက်ဆက်နွှယ်ပြီး ဆက်ဆံခြင်းအတွက် ၎င်း၏ စည်းမျဉ်းမှာ ထိုသူတို့အပေါ် အမြတ်မထုတ်ရန် ဖြစ်သည်။ ဤစည်းမျဉ်းသည် ထူးခြားပုံမပေါ်ဘဲ ယင်းမှာ လူအများစု ရင်းနှီးကျွမ်းဝင်နေသည့် သာမန် အမှန်တရားတစ်ခု ဖြစ်သော်လည်း လူတိုင်းက ယင်းကို မစောင့်ထိန်းနိုင်ကြသည့်အပြင် လူတိုင်းက ယင်းကို ကျင့်ကြံပြုမူခြင်းနှင့်ဆိုင်သော အခြေခံအကျဆုံး စည်းမျဉ်းအဖြစ် မရှုမြင်ကြပေ၊ လူတိုင်း တန်ဖိုးထားသည့်အရာတစ်ခု ဖြစ်ဖို့ဆိုလျှင် သာ၍ပင် ဝေးသေးသည်။ အမှန်တကယ် ဖြောင့်မှန်ပြီး ကြင်နာတတ်သော လူများသည် အခြားသူများနှင့် ပေါင်းသင်းပြီး ပတ်သက်ဆက်နွှယ်သည့်အခါ လူတို့ကို အကြွေးမတင်ခြင်း သို့မဟုတ် ၎င်းတို့အပေါ် အခွင့်ကောင်းမယူခြင်းကို အလွန် တန်ဖိုးထားကြသည်။ ၎င်းတို့သည် သက်တောင့်သက်သာရှိသော ဘဝကို ခံစားနေရသည်ဖြစ်စေ၊ ဆင်းရဲနွမ်းပါးမှုကို ခံစားနေရသည်ဖြစ်စေ ၎င်းတို့၏ ကျင့်ကြံပြုမူခြင်းနှင့် အမှုအရာများကို ကိုင်တွယ်ဖြေရှင်းခြင်းတို့တွင် ၎င်းတို့ ရှာဖွေသည့်အရာမှာ စိတ်အေးချမ်းသာမှုနှင့် ၎င်းတို့၏ လိပ်ပြာမလုံခြင်းများမှ ကင်းလွတ်ခြင်းတို့ ဖြစ်သည်။ ဤလူစားမျိုးသာလျှင် ထိုနည်းလမ်းအတိုင်း ကျင့်ကြံပြုမူရန် ရှာဖွေကြသည်။ ၎င်းတို့သည် မည်သည့် ခေတ်ကာလ သို့မဟုတ် မည်သို့သော လူမှုပတ်ဝန်းကျင်မျိုးတွင် ရှိနေသည်ဖြစ်စေ၊ သို့မဟုတ် မည်သည့် လူအုပ်စုကြားတွင် ရှိနေသည်ဖြစ်စေ ဤနည်းလမ်းအတိုင်း ကျင့်ကြံပြုမူနိုင်သူများသည် ၎င်းတို့၏ လူ့သဘာဝအတွင်း၌ ဖြောင့်မှန်ခြင်း၊ ကြင်နာတတ်ခြင်းနှင့် ရှက်တတ်ခြင်း အရည်အသွေးများကို ပိုင်ဆိုင်ထားသောကြောင့် ထိုသို့ ပြုမူကြခြင်း ဖြစ်သည်။ ဆန့်ကျင်ဘက်အားဖြင့် တစ်စုံတစ်ဦးသည် ၎င်းတို့၏ လူ့သဘာဝအတွင်း၌ ဤအရည်အသွေးများကို မပိုင်ဆိုင်ပါက ၎င်းတို့တွင် ၎င်းတို့၏ ကျင့်ကြံပြုမူခြင်းအတွက် စည်းတစ်ခု ရှိလိမ့်မည်မဟုတ်ပေ၊ ၎င်းတို့တွင် ရှိလျှင်ပင် ၎င်းတို့သည် ယင်းကို ထိန်းသိမ်းထားနိုင်မည် မဟုတ်ပေ။ ၎င်းတို့၏ ကျင့်ကြံပြုမူခြင်းအတွက် စည်းတစ်ခုကို ၎င်းတို့ မထိန်းသိမ်းထားနိုင်သည့် အကြောင်းရင်းမှာ အဘယ်နည်း။ ယင်းမှာ အဓိကအားဖြင့် ၎င်းတို့၏ လူ့သဘာဝတွင် ဖြောင့်မှန်ခြင်း၊ ကြင်နာတတ်ခြင်းနှင့် ရှက်ရွံ့သည့် ခံစားချက်များဟူသော အရည်အသွေးများကို ၎င်းတို့ မပိုင်ဆိုင်သောကြောင့် ဖြစ်သည်။ အချို့လူများက “ဤကဲ့သို့သော လူများသည် တစ်ခါတစ်ရံတွင် ၎င်းတို့၏ ကျင့်ကြံပြုမူခြင်းအတွက် စည်းတစ်ခုကို မထိန်းသိမ်းထားနိုင်ဘူးလော” ဟု ပြောကြသည်။ အထူး အခြေအနေများတွင် ၎င်းတို့ ထိန်းသိမ်းထားနိုင်ကြသည်။ တစ်ခါတစ်ရံတွင် ၎င်းတို့သည် စည်းတစ်ခုကို ထိန်းသိမ်းထားနိုင်ပုံရသည်၊ ယင်းတို့မှာ အထူး အခြေအနေများ ဖြစ်သည်။ တစ်ခါတစ်ရံတွင် အခြေအနေမပေးသောကြောင့် သို့မဟုတ် အခါအခွင့်မသင့်သောကြောင့် ၎င်းတို့သည် အခြားသူများအပေါ် အခွင့်ကောင်းမယူဘဲ သို့မဟုတ် ၎င်းတို့ကို အကြွေးမတင်ဘဲ နေနိုင်ကြသည်။ ဥပမာအားဖြင့် ၎င်းတို့သည် ပစ္စည်းများ သို့မဟုတ် ငွေကြေးကို ငှားရမ်းပြီး ပြန်မပေးပါက အကျိုးဆက်များ ရှိလိမ့်မည်ဖြစ်သည်၊ ၎င်းတို့သည် အများတကာ ထင်မြင်ချက်၏ ပြစ်တင်ရှုတ်ချမှုကို ခံရမည်၊ သို့မဟုတ် ဥပဒေအရ တာဝန်ယူရမည်ဖြစ်ပြီး လူများက ၎င်းတို့၏ ကွယ်ရာတွင် ၎င်းတို့ကို ဝေဖန်ကြလိမ့်မည်၊ သို့မဟုတ် ၎င်းတို့သည် ၎င်းတို့၏ ကျေးရွာ၊ ရွာငယ် သို့မဟုတ် အသိုင်းအဝိုင်းတွင်ပင် ဆက်နေ၍မရနိုင် ဖြစ်ကောင်းဖြစ်နိုင်သည်။ ၎င်းတို့သည် ဖိအားပေးခံရပြီး အခြားရွေးချယ်စရာ မရှိသောကြောင့်သာ ဤသို့လုပ်ဆောင်ခြင်းမှ ရှောင်ကြဉ်ကြခြင်း ဖြစ်သည်၊ ၎င်းတို့သည် မိမိတို့အပေါ် ကျေးဇူးပြုသူကို အင်တင်တင်ဖြင့် ပြန်လည်ပေးဆပ်ခြင်း သို့မဟုတ် ထိုသူအပေါ် အခွင့်ကောင်းယူခြင်းမှ ယာယီ ရှောင်ကြဉ်ခြင်းမှာ မတတ်သာသည့်အဆုံးကြောင့် ဖြစ်သည်။ သို့သော် ၎င်းတို့၏ ကျင့်ကြံပြုမူခြင်းအတွက် စည်းတစ်ခုကို မထိန်းသိမ်းထားနိုင်သော ဤလူစားမျိုးသည် ဤကဲ့သို့ မိမိသဘောဆန္ဒအလျောက် မည်သည့်အခါမျှ မပြုမူပေ၊ အကြောင်းမှာ ၎င်းတို့သည် ၎င်းတို့၏ လူ့သဘာဝတွင် ဖြောင့်မှန်ခြင်း၊ ကြင်နာတတ်ခြင်းနှင့် ရှက်စိတ်ကဲ့သို့သော အရည်အသွေးများကို လုံးဝ မပိုင်ဆိုင်သောကြောင့် ဖြစ်သည်။ နှိုင်းယှဉ်ကြည့်လျှင် အခြားသူများအပေါ် အခွင့်ကောင်းယူခြင်းမှ အမှန်တကယ် ရှောင်ကြဉ်နိုင်သော လူစားမျိုးသည် မိမိသဘောဆန္ဒအလျောက် ထိုသို့လုပ်ဆောင်ကြပြီး ယင်းမှာ ၎င်းတို့ သဘာဝအလျောက် ထုတ်ဖော်သည့်အရာတစ်ခု ဖြစ်သည်၊ သို့မဟုတ် ၎င်းတို့ကိုယ်တိုင်က ၎င်းတို့၏ ကျင့်ကြံပြုမူခြင်းအတွက် ဤစည်းမျဉ်းနှင့် စည်းမျိုးကို သတ်မှတ်ထားကြခြင်း ဖြစ်သည်။ သိသာထင်ရှားစွာပင် ၎င်းတို့၏ ကျင့်ကြံပြုမူခြင်းအတွက် ဤစည်းမျဉ်းမျိုး ၎င်းတို့တွင် ရှိသည်ဟူသော အချက်မှာ ၎င်းတို့၏ အသိစိတ်နှင့် ဆင်ခြင်တုံတရားမှ လာသော သဘာဝအလျောက် ထုတ်ဖော်ခြင်းတစ်ခု ဖြစ်ပြီး ဤသဘာဝအလျောက် ထုတ်ဖော်ခြင်းသည် ၎င်းတို့က ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ခြင်းအပေါ် လုံးလုံးလျားလျား အခြေခံသည်၊ ၎င်းတို့သည် အခြားသူများ၏ လွှမ်းမိုးမှုကို မခံရသည့်အပြင် ၎င်းတို့၏ ပတ်ဝန်းကျင်က ဖိအားပေးခြင်းကိုလည်း မခံရပေ။ ယင်းမှာ ၎င်းတို့ သဘာဝအလျောက် ထုတ်ဖော်သည့်အရာ၊ ၎င်းတို့၏ လူ့သဘာဝက လိုအပ်သောအရာနှင့် ၎င်းတို့၏ အတွင်းစိတ်က လိုအပ်သောအရာတစ်ခုမျှသာ ဖြစ်သည်။ ဤသည်မှာ ဤလူစားမျိုးသည် ၎င်းတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို မွေးရာပါ ပိုင်ဆိုင်သည်ဟု ပြောရန် လုံလောက်သော အခြေခံတစ်ခု ဖြစ်သည်။ ၎င်းတို့သည် ဤနည်းလမ်းအတိုင်း မပြုမူပါက ၎င်းတို့၏ အသိစိတ်က လက်ခံမည်မဟုတ်ဘဲ ၎င်းတို့သည် အတွင်းစိတ်ထဲတွင် စိတ်မသက်မသာ ဖြစ်ကြလိမ့်မည်၊ ၎င်းတို့သည် အသက်ရှင်ရမည်ကိုပင် အလွန်ရှက်ရွံ့ကြလိမ့်မည်ဖြစ်ပြီး အခြားသူများ မြင်တွေ့မည်ကို အလွန်ရှက်ရွံ့ကြလိမ့်မည်။ ရလဒ်အနေဖြင့် ၎င်းတို့သည် ဤနည်းလမ်းအတိုင်း အလွန် သဘာဝကျစွာ ကျင့်ကြံပြုမူကြသည်။ ငါ့ကို ပြောလော့၊ အခြားသူများအပေါ် အခွင့်ကောင်းမယူခြင်းဟူသော ဤကျင့်ကြံပြုမူခြင်း စည်းမျဉ်းသည် အရေးကြီးသည်ဟု သင် ထင်သလော။ (ထင်ပါသည်။) အခြားသူများအပေါ် အခွင့်ကောင်းမယူခြင်းသည် အလွန် ထူးခြားမှုမရှိသော အခြေခံ ကျင့်ကြံပြုမူခြင်း စည်းမျဉ်းတစ်ခု ဖြစ်ပုံရသော်လည်း ယင်းမှာ တစ်စုံတစ်ဦးသည် ၎င်းတို့၏ လူ့သဘာဝတွင် မည်သို့သော အရည်အသွေးမျိုး ရှိသည်ကို ထင်ဟပ်ပြသည့် အရေးကြီးသော အမှတ်အသားတစ်ခု ဖြစ်သည်။ ဤသို့ မဟုတ်လော။ (ဟုတ်ပါသည်။)

အခြားသူများအပေါ် အခွင့်ကောင်းမယူသော လူများသည် အခြားသော သရုပ်သကန်တစ်မျိုးကို ပြသကြသည်။ ဥပမာအားဖြင့် အတော်အတန် ငွေကြေးပြည့်စုံသူတစ်ဦးက ၎င်းတို့တွင် ပိုနေသော သို့မဟုတ် အလကားထားထားသော အရာတစ်ခုခုကို ၎င်းတို့အား ပေးသည်ဟု ဆိုကြပါစို့။ တစ်စုံတစ်ရာ ပြန်မပေးဘဲနှင့် အခြားသူများအပေါ် အခွင့်ကောင်းယူ၍မရနိုင်ဟု ခံစားရပြီး မည်သူ့ကိုမျှ ကျေးဇူးအကြွေးမတင်လိုသဖြင့် ၎င်းတို့က “ယခုလောလောဆယ် ကျွန်ုပ် တကယ် မလိုအပ်သေးပါ၊ သို့သော် သင်၏ ကျေးဇူးပြုခြင်းအတွက် ကျေးဇူးတင်ပါသည်” ဟု ပြောဆိုကြသည်။ လူတို့သည် လောဘကြီးသည်ဟု သင် ထင်သလော။ လူတို့သည် ကောင်းမွန်သောအရာများကို မြင်သောအခါ ယင်းတို့ကို နှစ်သက်ပြီး ခံစားလိုကြသလော။ လူတိုင်းက ယင်းတို့ကို နှစ်သက်ပြီး ခံစားလိုကြသော်လည်း လူတို့ကြားတွင် ကွဲပြားမှုများ ရှိသည်။ ဥပမာအားဖြင့် လူအများစုသည် အရည်အသွေးကောင်းမွန်ပြီး မြန်ဆန်ကာ ရုပ်ထွက်ကြည်လင်သော နာမည်ကြီး ကွန်ပျူတာများကို အသုံးပြုလိုကြသည်။ အချို့လူများတွင် ငွေမရှိသဖြင့် မဝယ်နိုင်ကြသောကြောင့် ၎င်းတို့သည် အခြားသူများအပေါ် အခွင့်ကောင်းယူရန် အစဉ်သဖြင့် အလိုရှိကြသည်။ တစ်စုံတစ်ဦးက နာမည်ကြီး ကွန်ပျူတာတစ်လုံး အသုံးပြုနေသည်ကို ၎င်းတို့ မြင်သောအခါ ၎င်းတို့သည် ယင်းကို ငှားရန် မကြာခဏ တောင်းဆိုကြပြီး ပိုင်ရှင်၏ ခွင့်ပြုချက်မပါဘဲ သို့မဟုတ် ပိုင်ရှင်မရှိချိန်တွင်ပင် ယင်းကို အသုံးပြုကြသည်။ ပိုင်ရှင်က အသုံးပြုရန် လိုအပ်သောအခါ ၎င်းတို့သည် ဆင်ခြေများပင်ပေးပြီး ပိုင်ရှင်ကို ၎င်းတို့၏ ကွန်ပျူတာအား အစားထိုး အသုံးပြုစေကြသည်။ ပိုင်ရှင်သည် ၎င်းတို့က ယင်းကို ဆက်လက်အသုံးပြုနေပြီး ပြန်ပေးမည် မဟုတ်သည်ကို မြင်သောအခါ အခြားတစ်လုံး ဝယ်ရန်မှလွဲ၍ ရွေးချယ်စရာ မရှိတော့ပေ။ ဤသို့ဖြင့် ၎င်းတို့သည် ၎င်းတို့၏ အသိစိတ်မှ အနည်းငယ်မျှသော လိပ်ပြာမလုံခြင်းကိုပင် မခံစားရဘဲ မူလပိုင်ရှင်၏ ကွန်ပျူတာကို သိမ်းပိုက်လိုက်သည်။ ထိုသို့သော လူတစ်ဦးတွင် လူ့သဘာဝ ရှိသလော။ ၎င်းတို့တွင် အသိစိတ် ရှိသလော။ (မရှိပါ။) ၎င်းတို့သည် ဖြောင့်မှန်ပြီး ကြင်နာတတ်သော လူတစ်ဦး ဖြစ်သလော။ (မဟုတ်ပါ။) ဖြောင့်မှန်ပြီး ကြင်နာတတ်သော လူတစ်ဦးသည် ထိုသို့သောအရာကို လုံးဝ လုပ်ဆောင်မည် မဟုတ်ပေ။ အခြားတစ်စုံတစ်ဦးက ကွန်ပျူတာအသစ်တစ်လုံး ဝယ်ပြီး ဤဖြောင့်မှန်ကာ ကြင်နာတတ်သော လူသည် နှေးကွေးသော ကွန်ပျူတာတစ်လုံးကို အသုံးပြုနေသည်ကို မြင်သဖြင့် မိမိ၏ ကွန်ပျူတာအဟောင်းကို ၎င်းအား ပေးသည်ဟု ဆိုကြပါစို့။ ထိုဖြောင့်မှန်ပြီး ကြင်နာတတ်သော လူက ယင်းကို လက်ခံခြင်းသည် အခွင့်ကောင်းယူခြင်းဖြစ်မည်ဟု ခံစားရပြီး ငြင်းပယ်လိုက်သည်။ တစ်ဖက်လူက ယင်းအတွက် ယွမ်ငွေ ဒါဇင်အနည်းငယ်မျှသာ ပေးလျှင် ရသည်ဟု ပြောသော်လည်း ဤသည်မှာ သိသာထင်ရှားစွာပင် ပေးကမ်းစွန့်ကြဲခြင်း လုပ်ရပ်တစ်ခုဖြစ်ကြောင်း ထိုဖြောင့်မှန်သော လူက သိရှိပြီး ၎င်းအနေဖြင့် ဤအရာအပေါ် အခွင့်ကောင်းယူ၍မဖြစ်ဟု ခံစားရသည်။ သို့ဖြစ်၍ ၎င်းသည် ငွေစုရန် နည်းလမ်းများကို စဉ်းစားပြီး ယင်းကို ဝယ်ရန် ယွမ်ငွေ ရာဂဏန်းအနည်းငယ် စုဆောင်းမိလျှင်ပင် ယင်းမှာ တန်ဖိုးလျှော့ထားသော စျေးနှုန်းဖြင့် ဝယ်ယူခြင်းဖြစ်သည်ဟု မှတ်ယူရမည်ဖြစ်ကြောင်း တွေးတောသည်။ တစ်ဖက်လူက ငွေကို ငြင်းပယ်ပါက ၎င်းသည် ထိုကမ်းလှမ်းမှုကို သဘောမတူပေ၊ ၎င်းသည် အလကားပေးကမ်းခြင်းများကို လုံးဝ လက်ခံမည် မဟုတ်ပေ။ ငါ့ကို ပြောလော့၊ ၎င်းသည် ခေါင်းမာနေခြင်း ဖြစ်သလော။ ဘာသာတရား မရှိသူများက ဤလူစားမျိုးသည် ခေါင်းမာပြီး အလျှော့မပေးတတ်ဟု ပြောဆိုကြသော်လည်း လူ့သဘာဝ အရည်အသွေးများနှင့်ဆိုင်သော ကောင်းကွက်တစ်ခုသည် ဤအလျှော့ပေးရန် မလိုလားမှုအတွင်း၌ ထင်ဟပ်နေသည်။ မည်သည့် ကောင်းကွက်နည်း။ မည်သည့် အခြေအနေများတွင်မဆို ၎င်းတို့၏ ကျင့်ကြံပြုမူခြင်းအတွက် ၎င်းတို့၏ စည်းမျဉ်းများနှင့် စည်းများကို ထိန်းသိမ်းထားရမည်ဖြစ်ပြီး သို့မှသာ ၎င်းတို့သည် စိတ်အေးချမ်းသာမှု ရရှိနိုင်ကာ စိတ်ချလက်ချ ရှိနိုင်မည်ဟု ယုံကြည်လေသည်။ ၎င်းတို့သည် အခြားသူများအပေါ် အခွင့်ကောင်းယူခဲ့ပါက ယင်းမှာ တရားမျှတမှုမရှိဘဲ ထိုသူတို့ကို ရင်ဆိုင်ရန် မျက်နှာပူရလိမ့်မည်ဖြစ်ကြောင်းနှင့် ၎င်းတို့သည် အခြားလူများ၏ ပစ္စည်းများကို အသုံးပြုမည်ဆိုပါက ယင်းက ၎င်းတို့ကို စိတ်မသက်မသာ ဖြစ်စေမည်၊ ၎င်းတို့၏ မျက်နှာ ပူထူလာမည်ဖြစ်ပြီး ၎င်းတို့၏ အတွင်းစိတ်ထဲတွင် နေရခက်စေမည်ဖြစ်ကြောင်း ၎င်းတို့ တွေးကြသည်။ အချို့လူများက “သို့သော် အခြားလူက ၎င်းတို့ကို အသုံးပြုခွင့်ပေးရန် လိုလားပါသည်” ဟု ပြောကြသည်။ အခြားလူက လိုလားခြင်းသည် ၎င်းတို့အပေါ် အခွင့်ကောင်းယူခြင်း မဟုတ်ဟု ဆိုလိုသလော။ အခြားလူက လိုလားလျှင်ပင် ယင်းမှာ ၎င်းတို့အပေါ် အခွင့်ကောင်းယူခြင်း ဖြစ်နေဦးမည်သာ ဖြစ်သည်။ အခွင့်ကောင်းယူခြင်းသည် အခွင့်ကောင်းယူခြင်းသာ အစဉ်သဖြင့် ဖြစ်သည်၊ အခြားလူ၏ လိုလားရုံဖြင့် ယင်း၏ သဘောသဘာဝက ပြောင်းလဲမသွားပေ၊ အနှစ်သာရမှာ အတူတူပင် ဖြစ်သည်။ ၎င်းတို့က “ဤမျှ ကောင်းမွန်သော ကွန်ပျူတာတစ်လုံးကို ယွမ်ငွေ ဒါဇင်အနည်းငယ်ဖြင့် ဝယ်ယူခြင်းသည် သိသာထင်ရှားစွာပင် ၎င်းတို့အပေါ် အခွင့်ကောင်းယူခြင်း ဖြစ်လိမ့်မည်။ ကျွန်ုပ်သည် ယင်းကို လုံးဝ လက်မခံနိုင်ပါ။ ကျွန်ုပ် ငွေအလုံအလောက် စုမိပါက ယင်းကို ကျွန်ုပ် ဝယ်မည်။ မစုမိပါက စိတ်အေးချမ်းသာမှု ရှိစေရန်အတွက်သာ ကျွန်ုပ်၏ ကိုယ်ပိုင် ကွန်ပျူတာအဟောင်းကိုသာ ကျွန်ုပ် အသုံးပြုမည်” ဟု တွေးကြသည်။ သင် မြင်သလော၊ ဤသည်မှာ ၎င်းတို့၏ ကျင့်ကြံပြုမူခြင်းအတွက် စည်းတစ်ခု မဟုတ်လော။ (ဟုတ်ပါသည်။) ၎င်းတို့သည် မည်သည့် အခြေအနေများအောက်တွင်မဆို ဤစည်းကို ထိန်းသိမ်းထားနိုင်ကြသည်။ တစ်စုံတစ်ဦးက ၎င်းတို့ကို ဤမျှ ကောင်းမွန်သောအရာတစ်ခု ပေးလိုသည်၊ ၎င်းတို့တွင် ဤမျှ ကောင်းမွန်သောအရာတစ်ခုကို ရရှိရန် အခွင့်အရေးရှိသည်၊ ဤအရာကို ဘာသာတရား မရှိသူများ မြင်သည့်ပုံစံမှာ “သင် မယူလျှင် သင်သည် လူမိုက်ဖြစ်သည်။ အခွင့်ကောင်းမယူခြင်းသည် အလဟဿ ဖြစ်လိမ့်မည်” ဟူ၍ ဖြစ်သည်။ သို့သော် ၎င်းတို့က ထိုသို့ မတွေးကြပေ။ ဤသည်မှာ လူမိုက်ဖြစ်ခြင်း မဟုတ်ကြောင်းနှင့် ၎င်းတို့သည် မိမိတို့ကိုယ်ကို မလှည့်စားနိုင်ကြောင်း၊ အခွင့်ကောင်းယူခြင်းသည် အခွင့်ကောင်းယူခြင်းသာဖြစ်ကြောင်း ၎င်းတို့ ယုံကြည်ကြသည်။ ၎င်းတို့သည် အခွင့်ကောင်းယူခဲ့ပါက ၎င်းတို့သည် စိတ်နှလုံးထဲတွင် စိတ်မသက်မသာ ဖြစ်ရလိမ့်မည်၊ သက်တောင့်သက်သာ နေနိုင်မည်မဟုတ်ဘဲ ကွန်ပျူတာကို အသုံးပြုရာတွင် နေရခက်မည်ဖြစ်ကြောင်းနှင့် ၎င်းတို့သည် ထိုနည်းလမ်းအတိုင်း ကျင့်ကြံပြုမူ၍ မရနိုင်ကြောင်း ၎င်းတို့ တွေးကြသည်။ သင် မြင်သလော၊ ၎င်းတို့သည် မိမိတို့၏ ကျင့်ကြံပြုမူခြင်းအတွက် ဤစည်းကို ကျော်မည်မဟုတ်ပေ၊ ဤသည်မှာ ၎င်းတို့အတွင်း၌ အသိစိတ်က အလုပ်လုပ်နေခြင်း မဟုတ်လော။ (ဟုတ်ပါသည်။) ၎င်းတို့သည် ၎င်းတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ကြပြီး ၎င်းတို့၏ အသိစိတ်က ယင်း၏ လုပ်ဆောင်ချက်ကို ထမ်းဆောင်သောကြောင့် ၎င်းတို့သည် ဤစည်းကို ထိန်းသိမ်းထားနိုင်ကြခြင်း ဖြစ်သည်။ ဆိုလိုသည်မှာ ၎င်းတို့ ဤစည်းကို ထိန်းသိမ်းထားနိုင်သည့် အကြောင်းရင်းမှာ ၎င်းတို့၏ အသိစိတ်က ယင်း၏ လုပ်ဆောင်ချက်ကို အဆက်မပြတ် ထမ်းဆောင်ကာ ၎င်းတို့ကို သတိပြုမိစေပြီး “ထိုသို့လုပ်ဆောင်ခြင်းသည် မှားယွင်းသည်၊ ထိုသို့လုပ်ဆောင်ခြင်းသည် မသင့်လျော်ပါ၊ ကျွန်ုပ် ထိုသို့ မလုပ်ဆောင်နိုင်ပါ” ဟု ၎င်းတို့ကို ခံစားရစေသောကြောင့် ဖြစ်သည်။ ၎င်းတို့၏ အသိစိတ်က ၎င်းတို့ကို အဆက်မပြတ် နှိုးဆော်သည်၊ ချုပ်တည်းပြီး ထိန်းညှိပေးကာ ၎င်းတို့၏ ကျင့်ကြံပြုမူခြင်းအတွက် စည်းတစ်ခုကို ထိန်းသိမ်းထားနိုင်စေသည်။ အဆုံးတွင် ၎င်းတို့သည် ကမ်းလှမ်းခံရသောအရာကို ဝယ်ယူနိုင်စွမ်းရှိသွားပြီးနောက် ယင်းကို အသုံးပြုကောင်း အသုံးပြုနိုင်သည်၊ သို့မဟုတ် ၎င်းတို့ မည်သည့်အခါမျှ မဝယ်နိုင်ဘဲ ယင်းကို အခြားတစ်စုံတစ်ဦးက အသုံးပြုသွားကောင်း အသုံးပြုသွားနိုင်သည်၊ ထိုအခြေအနေမျိုးတွင် ၎င်းတို့သည် စိတ်မကောင်း မဖြစ်ကြပေ။ အနည်းဆုံးအနေဖြင့် ဤကိစ္စရပ်တွင် ၎င်းတို့သည် ၎င်းတို့၏ ကျင့်ကြံပြုမူခြင်းအတွက် ဤစည်းနှင့် စည်းမျဉ်းကို ထိန်းသိမ်းထားနိုင်ခဲ့ကြသည်။ လူ့သဘာဝ အရည်အသွေးများရှိသော လူတစ်ဦးသည် ၎င်းတို့၏ ကျင့်ကြံပြုမူခြင်းအတွက် စည်းမျဉ်းများနှင့် စည်းများကို သတ်မှတ်ပြီး ၎င်းတို့ကို အဆက်မပြတ် ထိန်းသိမ်းထားကြသည်။ ၎င်းတို့၏ အကျိုးစီးပွားများ ပါဝင်ပတ်သက်နေသည့် အခြေအနေတစ်ခုနှင့် ၎င်းတို့ ကြုံတွေ့ရပြီး ထိုအချိန်တွင် စုံစမ်းသွေးဆောင်ခြင်း ခံရသည်ဟု ခံစားရလျှင်ပင် ၎င်းတို့၏ အသိစိတ်က ၎င်းတို့ကို အဆက်မပြတ် နှိုးဆော်ပြီး ချုပ်တည်းပေးလိမ့်မည်။ အဆုံးတွင် ဤလူ၏ အကျိုးစီးပွားများ ထိခိုက်နစ်နာခဲ့သည် သို့မဟုတ် အခြားတစ်စုံတစ်ဦးက အခွင့်ကောင်းယူသွားခဲ့သည်ဟု အခြားသူများက ထင်မြင်ကြပြီး ဤလူသည် ခဏတာမျှ အနည်းငယ် စိတ်မကောင်းဖြစ်ခြင်း သို့မဟုတ် မကျေမနပ်ဖြစ်ခြင်း ခံစားရနိုင်သော်လည်း ၎င်းတို့၏ အသိစိတ် လုပ်ဆောင်ချက်ကြောင့် ၎င်းတို့၏ စိတ်နှလုံးသည် အလျင်အမြန် ငြိမ်သက်သွားလိမ့်မည်။ ၎င်းတို့က “အခြားသူများအပေါ် အခွင့်ကောင်းမယူခြင်းက အစဉ်သဖြင့် ပိုကောင်းပါသည်။ အနည်းဆုံးတော့ ကျွန်ုပ်တွင် စိတ်အေးချမ်းသာမှု ရှိပြီး ကျွန်ုပ်သည် လိပ်ပြာလုံပါသည်” ဟု စဉ်းစားဆင်ခြင်ကြလိမ့်မည်။ ဤသည်မှာ ၎င်းတို့ ရှာဖွေသောအရာ ဖြစ်သည်။ ဤသည်မှာ လူတို့တွင် အသိစိတ်က ထမ်းဆောင်သော လုပ်ဆောင်ချက် ဖြစ်သည်၊ ယင်းက ၎င်းတို့ကို အဆက်မပြတ် ထိန်းညှိပေးပြီး ချုပ်တည်းပေးကာ မှန်ကန်သော ရွေးချယ်မှုများ ပြုလုပ်နိုင်စေသည်။ လူတစ်ဦး၏ ကိုယ်ပိုင် အကျိုးစီးပွားများ၊ ကိုယ်ကျင့်တရား သို့မဟုတ် အချို့သော စုံစမ်းသွေးဆောင်မှုများကိုပင် ရင်ဆိုင်ရချိန်တွင် လူတစ်ဦး၏ အသိစိတ်က ၎င်း၏ အပြုအမူကို အဆက်မပြတ် ချုပ်တည်းပေးသည်၊ ထိန်းညှိပေးပြီး ပြုပြင်ပေးလိမ့်မည်။ အဆုံးစွန်အားဖြင့် ဖြစ်ရပ်အများစုတွင် လူ့သဘာဝ အရည်အသွေးများရှိသော လူများသည် ၎င်းတို့၏ အသိစိတ်အတွက် ငြိမ်သက်ခြင်းနှင့် အေးချမ်းခြင်းကို ရရှိရန် ၎င်းတို့၏ ကိုယ်ပိုင် အကျိုးစီးပွားများကို စွန့်လွှတ်ဖို့ ရွေးချယ်ကြလိမ့်မည်။ အထူး အခြေအနေများအောက်တွင် ဤလူအချို့သည် ၎င်းတို့၏ အသိစိတ်နှင့်ဆိုင်သော စည်းကို ကျော်လွန်သည့် အချိန်များလည်း ရှိကြသော်လည်း ဤအရာ၏ နောက်ဆက်တွဲမှာ ၎င်းတို့၏ အသိစိတ်အတွင်းရှိ လိပ်ပြာမလုံမှုနှင့် စိတ်မသက်မသာဖြစ်မှုတို့ ဖြစ်သည်၊ အချို့က ဤစိတ်မသက်မသာဖြစ်မှုနှင့် အပြစ်ရှိသကဲ့သို့ ခံစားရမှုတို့ကို ၎င်းတို့၏ ဘဝတစ်လျှောက်လုံး သယ်ဆောင်သွားကြသည်။ ဤသည်မှာ အသိစိတ်၏ လုပ်ဆောင်ချက် ဖြစ်သည်။ ဆိုလိုသည်မှာ ၎င်းတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများ ရှိသော လူများသည် တစ်ခါတစ်ရံ အမှားများ ပြုလုပ်ကြလိမ့်မည်ဖြစ်ပြီး အထူး အခြေအနေများအောက်တွင် ၎င်းတို့၏ လူ့သဘာဝနှင့်ဆိုင်သော စည်းကို ကျော်လွန်ကာ ၎င်းတို့ကိုယ်တိုင်အတွက် သတ်မှတ်ထားသော ကျင့်ကြံပြုမူခြင်း စည်းမျဉ်းများကို ချိုးဖောက်ကြလိမ့်မည်လည်း ဖြစ်သည်။ သို့သော် ဤအရာ၏ အကျိုးဆက်မှာ ၎င်းတို့သည် ၎င်းတို့၏ အသိစိတ်၏ ပြစ်တင်ရှုတ်ချမှုကို ခံစားရမည် ဖြစ်သည်။ ၎င်းတို့သည် ဤအရာအတွက် ကုစားရန် အခွင့်အရေးတစ်ခုကို ရှာမတွေ့နိုင်ပါက သို့မဟုတ် ၎င်းတို့၏ အခြေအနေများက ခွင့်မပြုပါက ၎င်းတို့သည် လိပ်ပြာမသန့်မှု၊ စိတ်မသက်မသာဖြစ်မှု၊ မိမိကိုယ်ကို အပြစ်တင်မှုနှင့် အပြစ်ရှိသကဲ့သို့ ခံစားရမှုတို့ဖြင့် အသက်ရှင်ကြလိမ့်မည်။ ဤအရာများသည် အသိစိတ်နှင့် ဆင်ခြင်တုံတရားကို ပိုင်ဆိုင်ပြီး ၎င်း၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော လူတစ်ဦးက အခြေအနေအားလုံးအောက်တွင် ပိုင်ဆိုင်သည့် ပုံမှန် သရုပ်သကန်များ ဖြစ်သည်။

ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော လူများ၏ ဤသရုပ်သကန်များသည် လူ့သဘာဝ ရှုထောင့်မှကြည့်လျှင် အတော်အတန် သာမန်ဖြစ်ပြီး ထူးခြားမှုမရှိပေ၊ မြင့်မြတ်ခြင်း သို့မဟုတ် သဘာဝလွန်ဖြစ်ခြင်း မရှိသည့်အပြင် အတိအကျ မွန်မြတ်ခြင်းလည်း မရှိပေ၊ ပြီးလျှင် လူ၏အမြင်တွင် တစ်စုံတစ်ဦး၌ တည်ကြည်မှု အနည်းငယ်ရှိပြီး ဂုဏ်သိက္ခာ အနည်းငယ်ဖြင့် အသက်ရှင်သည်ဟုသာ ဆိုလိုသည်။ သို့သော် ဘုရားသခင်၏ အမြင်တွင်မူ ထိုသို့သော လူများ အသက်ရှင် နေထိုင်သည့် လူ့သဘာဝအတွင်းရှိ ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများသည် အဖိုးတန်လှသည်။ ဤလူသားမျိုးနွယ်သည် ဆိုးညစ်မှုကို ရိုသေလေးစားပြီး မည်သူကမျှ အသိစိတ် သို့မဟုတ် ဆင်ခြင်တုံတရားကို ဂရုမစိုက်သောကြောင့် ဖြောင့်မှန်ပြီး ကြင်နာတတ်သော လူများသည် လူ့အဖွဲ့အစည်းတွင် ဖယ်ကြဉ်ခံရကြသည်။ ၎င်းတို့ စောင့်ထိန်းပြီး အသက်ရှင် နေထိုင်သည့် ကျင့်ကြံပြုမူခြင်းနှင့်ဆိုင်သော အခြေခံ စည်းမျဉ်းများသည် လူ့အဖွဲ့အစည်းရှိ လူအများ၏ လှောင်ပြောင်ခြင်း၊ အထင်သေးခြင်းနှင့် ပြစ်တင်ရှုတ်ချခြင်းတို့ကို ခံရသည်။ လူတို့သည် ၎င်းတို့ကို မည်သို့ လှောင်ပြောင်ကြသနည်း။ (လူများက ၎င်းတို့ကို လူမိုက်များ၊ အလျှော့မပေးတတ်သူများနှင့် ဉာဏ်ထိုင်းသူများဖြစ်သည်ဟု ပြောကြပါသည်။) ယင်းမှာ အတိအကျပင် ထိုသို့ဖြစ်သည်။ ဤလူ့အဖွဲ့အစည်းတွင် ပုံမှန် လူ့သဘာဝရှိသော လူများသည် အခြားသူများ၏ လှောင်ပြောင်ခြင်း၊ သရော်ခြင်း၊ အထင်သေးခြင်းနှင့် ပြစ်တင်ရှုတ်ချခြင်းတို့ကို ခံရသည်၊ ၎င်းတို့သည် အခြားလူများ၏ လက်ခံမှုကိုဖြစ်စေ၊ ၎င်းတို့၏ အသိအမှတ်ပြုမှုကိုဖြစ်စေ မရရှိနိုင်ကြပေ။ သင်သည် လူတစ်စုအတွင်း သင်၏ ကျင့်ကြံပြုမူခြင်းနှင့်ဆိုင်သော စည်းမျဉ်းများကို အစဉ်သဖြင့် စွဲကိုင်ထားပါက သင်သည် အလွန် ပင်ပန်းနွမ်းနယ်ရသော ဘဝကို အသက်ရှင်ရသည်။ နေ့စဉ်နေ့တိုင်း သင်သည် မည်သည့်အရာနှင့် ကြုံတွေ့ရသည်ဖြစ်စေ မွန်းကျပ်ပြီး ဒေါသထွက်ရကာ သင်က “ဤနည်းလမ်းအတိုင်း ကျွန်ုပ် ကျင့်ကြံပြုမူခြင်းက မည်သည့်အရာ မှားယွင်းနေသနည်း။ အခြားသူများက ကျွန်ုပ်ကို အဘယ်ကြောင့် လှောင်ပြောင်ကြသနည်း။ လူများက ‘အသိစိတ်က တန်ဖိုး မည်မျှရှိသနည်း’ ဟု အစဉ်သဖြင့် ပြောကြသည်။ အသိစိတ်သည် အဖိုးတန်ဆုံးအရာ ဖြစ်သည်။ တစ်စုံတစ်ဦးတွင် အသိစိတ်မရှိပါက သူသည် လူပင် ဟုတ်သေးသလော” ဟု စဉ်းစား်သုံးသပ်လေသည်။ သင့်ကဲ့သို့သော လူများသည် မည်သည့် ဘာသာတရား မရှိသူများ အုပ်စုကြားတွင်မဆို လှောင်ပြောင်ခြင်းနှင့် ဖယ်ကြဉ်ခြင်း ခံရသည့် ပစ်မှတ်များ ဖြစ်ကြသည်၊ မည်သူကမျှ သင့်ကို အသိအမှတ်မပြုသည့်အပြင် မည်သူကမျှ သင်၏ဘက်မှ မရပ်တည်ပေးပေ။ သင်သည် ဖြောင့်မှန်ပြီး သင်၏ ကျင့်ကြံပြုမူခြင်းတွင် စည်းမျဉ်းများကို စွဲကိုင်ထားကာ လူများက “စည်းမျဉ်းများကို စွဲကိုင်ထားခြင်းက ထမင်းစားရစေသလော။ စည်းမျဉ်းများကို စွဲကိုင်ထားခြင်းက သင့်ကို အထက်လူကြီးများ၏ အသိအမှတ်ပြုမှု ရရှိစေမည်လော။ သင်သည် စည်းမျဉ်းများကို စွဲကိုင်ထားပါက လူတိုင်းက သင့်ကို အသိအမှတ်ပြုမည်လော။ သင်သည် ဤလူ့အဖွဲ့အစည်းတွင် စည်းမျဉ်းများကို စွဲကိုင်ထားပါက သင်သည် ပတ်ဝန်းကျင်တွင် အကြီးမားဆုံးသော လူမိုက်ဖြစ်သည်၊ သင်သည် ဖိနှိပ်ခံရမည်ဖြစ်ပြီး အဆုံးတွင် စားဝတ်နေရေး ဖြေရှင်းရန် နည်းလမ်းမရှိ ဖြစ်သွားလိမ့်မည်” ဟု ပြောကြသည်။ သို့ဖြစ်၍ သင်က “ကျွန်ုပ် စည်းမျဉ်းများကို စွဲကိုင်ထားခြင်းက မည်သည့်အရာ မှားယွင်းနေသနည်း။ ဖြောင့်မှန်ပြီး ကြင်နာတတ်သော လူတစ်ဦးဖြစ်ခြင်းက ကျွန်ုပ်ကို လှောင်ပြောင်ခံရခြင်း၊ ဖယ်ကြဉ်ခံရခြင်းနှင့် ဖိနှိပ်ခံရခြင်းတို့ အဘယ်ကြောင့် ဖြစ်စေရသနည်း” ဟု စဉ်းစားသုံးသပ်လေသည်။ အဆုံးစွန်အားဖြင့် လူသားများသည် အူတိုင်အထိ ပုပ်ပွနေကြောင်း၊ ၎င်းတို့အထဲတွင် ကောင်းသောသူ တစ်ဦးတစ်ယောက်မျှ မရှိကြောင်း၊ ၎င်းတို့အားလုံးသည် နတ်ဆိုးများနှင့် စာတန်များ ဖြစ်ကြကြောင်း သင် ကောက်ချက်ချလေသည်။ သင်သည် ရှင်းလင်းသော အသိစိတ်ဖြင့် ကျင့်ကြံပြုမူကြောင်း၊ သင်သည် ဂုဏ်သိက္ခာရှိပြီး ဖြောင့်မှန်သော နည်းလမ်းဖြင့် ကျင့်ကြံပြုမူလိုကြောင်း၊ အရာရာတိုင်းကို စည်းမျဉ်းအတိုင်း ကိုင်တွယ်လိုကြောင်းနှင့် ကလိမ်ကကျစ်ကျသောအရာ တစ်ခုတလေကို လုပ်ဆောင်ခြင်းအား အားကိုးစရာမလိုဘဲ အသက်မွေးဝမ်းကျောင်းပြုရန် သင်၏ ကိုယ်ပိုင် ကျွမ်းကျင်မှုများကို အားကိုးလိုကြောင်း သင် ပြောသော်လည်း ဤနည်းလမ်းအတိုင်း ကျင့်ကြံပြုမူခြင်းအားဖြင့် သင်သည် လူ့အဖွဲ့အစည်းတွင် အနိုင်ကျင့်ခံရနိုင်သည်၊ လူတို့သည် အကွက်ဆင်မှု အနည်းငယ်ဖြင့် သင့်ကို အလွယ်တကူ အနိုင်ယူနိုင်ကြသည်။ သင်၌ မည်သည့် ကျွမ်းကျင်မှုများ ရှိသည်ဖြစ်စေ သင်သည် ဖယ်ကြဉ်ခံရပြီး ဖိနှိပ်ခံရသည်။ ဤလူ့လောကတွင် မိမိမှန်ကန်ကြောင်း ထုချေရန် နေရာမရှိဟုလည်းကောင်း၊ ဤကဲ့သို့ အသက်ရှင်ရခြင်းက အလွန် မွန်းကျပ်ဖွယ်ကောင်းသည်ဟုလည်းကောင်း သင် ခံစားရသည်။ ဤလူများကြားတွင် အသက်ရှင်ရခြင်းသည် ကြီးမားသော ဆေးဆိုးပန်းရိုက်သည့် စည်ပိုင်းထဲတွင် ရှိနေရသည်နှင့် မတူဘဲ အသားကြိတ်စက်ထဲတွင် ရှိနေရသည်နှင့် တူသည်၊ သင်သည် အရှင်လတ်လတ် ကြိတ်သတ်ခံရလိမ့်မည်။ သင်သည် ကြိတ်သတ်မခံရလျှင်ပင် ပင်ပန်းနွမ်းနယ်မှုကြောင့် သေဆုံးလိမ့်မည်၊ သင်၏ ဘဝတွင် နေ့စဉ်နေ့တိုင်း ကိုယ်စိတ်နှစ်ပါး ပင်ပန်းနွမ်းနယ်နေသည့် အခြေအနေဖြင့် သင်၏ ဆန္ဒကို ဆန့်ကျင်နေရပြီး သင်ပြောသည့် စကားတိုင်းနှင့် သင်လုပ်ဆောင်သည့် အရာတိုင်းသည် သင်၏ ကိုယ်ပိုင် ဆန္ဒကို သစ္စာဖောက်ခြင်း ဖြစ်သည်။ ကြိုးတန်းပေါ်လျှောက်နေရသကဲ့သို့ အစဉ်သဖြင့် သတိကြီးစွာထားပြီး လျှောက်လှမ်းနေရသော်လည်း သင်သည် မိုက်မဲသူတစ်ဦးအဖြစ်လည်းကောင်း၊ မိမိတို့၏ အထက်လူကြီးများကို လက်ဆောင်များ ပေးရကောင်းမှန်းကိုဖြစ်စေ၊ မိမိတို့၏ လုပ်ဖော်ကိုင်ဖက်များနှင့် အဆက်အသွယ်များ တည်ဆောက်ရကောင်းမှန်းကိုဖြစ်စေ မသိသော အလိုက်အထိုက်မနေတတ်သူ တစ်ဦးအဖြစ်လည်းကောင်း လှောင်ပြောင်ခံရဆဲ ဖြစ်သည်။ သင်သည် အခြားသူများအပေါ် အခွင့်ကောင်းမယူခြင်း စည်းမျဉ်းအပေါ် အခြေခံ၍ ကျင့်ကြံပြုမူသည့်တိုင် အခြားလူများက သင့်အပေါ် အခွင့်ကောင်းယူရန် တတ်နိုင်သမျှ နည်းလမ်းပေါင်းစုံဖြင့် ကြိုးစားကြပြီး သင်သည် ယင်းကို ရှောင်လွှဲ၍ပင် မရနိုင်ပေ။ အဆုံးတွင် သင်သည် အလုပ်များစွာ လုပ်ဆောင်ရသော်လည်း အထက်လူကြီးများက သင့်ကို သတိမပြုမိကြဘဲ အသိအမှတ်ပြုခံရမှု အားလုံးကို အခြားသူများက လုယူသွားကြသည်။ သင်သည် ဘုရားသခင်ကို ယုံကြည်လာပြီးနောက် ဘုရားအိမ်တော်တွင် တရားမျှတမှု ရှိကြောင်း၊ ဘုရားသခင်သည် ဖြောင့်မတ်ကြောင်းနှင့် အချို့လူများက မတရားသဖြင့် ပြုမူလျှင်ပင် ဘုရားသခင်၏ နှုတ်ကပတ်တော်များတွင် သမ္မာတရား ရှိကြောင်း၊ ဘုရားသခင်၏ နှုတ်ကပတ်တော်များတွင် ဖြောင့်မတ်ခြင်း ရှိကြောင်း၊ ဘုရားသခင်တွင် ဖြောင့်မတ်သော စိတ်သဘောထား ရှိကြောင်းနှင့် ဘုရားအိမ်တော်တွင် အာဏာစွဲကိုင်ထားသည်မှာ သမ္မာတရားနှင့် ဖြောင့်မတ်ခြင်း ဖြစ်ကြောင်း သင် မြင်တွေ့ရသည်။ သင်က “သို့ဆိုလျှင် လူကောင်းများသည် ဘုရားအိမ်တော်တွင် ကြီးပွားတိုးတက်နိုင်ကြသည်။ ကျွန်ုပ်သည် မိမိ၏ စိတ်နှလုံးကို ဖွင့်ဟနိုင်ပြီး ကျွန်ုပ် မြိုသိပ်ထားခဲ့သော စကားများအားလုံးကို ပြောဆိုနိုင်သည်။ ကျွန်ုပ်တွင်ရှိသည့် မည်သည့် အားသာချက်များနှင့် ပင်ကိုစွမ်းရည်များကိုမဆို ကျွန်ုပ် အသုံးပြုနိုင်သည်။ ဘုရားအိမ်တော်တွင် အသက်ရှင်ရခြင်းသည် အမှန်တကယ် ငြိမ်သက်ပြီး ဝမ်းမြောက်ဖွယ်ကောင်းသည်၊ ကျွန်ုပ်သည် အခြားလူများ၏ ဖိနှိပ်ခြင်းနှင့် ဖယ်ကြဉ်ခြင်းကို မည်သည့်အခါမျှ ထပ်မံခံရတော့မည် မဟုတ်ပေ။ ဘုရားသခင်ကို ယုံကြည်ပြီး ဘုရားအိမ်တော်သို့ လာရခြင်းသည် အလွန် အံ့သြဖွယ်ကောင်းလှသည်။ ကျွန်ုပ်သည် ဘုရားသခင်ကို မယုံကြည်ခဲ့ပါက ကျွန်ုပ်သည် အသက်မဲ့နေသော ရုပ်အလောင်းတစ်ခုကဲ့သို့ အသက်ရှင်နေရလိမ့်မည်ဖြစ်ပြီး ကျွန်ုပ် အသက်ရှင်ရလေလေ ပို၍ ပင်ပန်းနွမ်းနယ်ကာ စိတ်သောကရောက်ရလေလေ ဖြစ်လိမ့်မည်၊ ကျွန်ုပ်သည် ဘဝတွင် ဦးတည်ချက်တစ်ခုကို ရှာတွေ့နိုင်မည်မဟုတ်ဘဲ ကျွန်ုပ်၏ စိတ်နှလုံးသည် မှေးမှိန်လာလိမ့်မည်ဖြစ်ကာ အလင်း သို့မဟုတ် အနာဂတ်ကို ကျွန်ုပ် မြင်တွေ့နိုင်မည် မဟုတ်ပေ။ ယင်းမှာ အမှန်တကယ် စိတ်ဆင်းရဲရလိမ့်မည်” ဟု ပြောလေသည်။ ဤကဲ့သို့သော လူများသည် ဘုရားသခင်ကို မယုံကြည်လာမီနှင့် သမ္မာတရားကို မရရှိမီတွင် ၎င်းတို့၌ ဘဝတွင် လျှောက်လှမ်းရန် လမ်းကြောင်းမရှိဟုလည်းကောင်း၊ ၎င်းတို့၏ အနာဂတ်သည် မှုန်ဝါးပြီး အလင်းရောင် ကင်းမဲ့နေသည်ဟုလည်းကောင်း ခံစားကြရသည်။ အဆင်မပြေမှုများနှင့် ကျရှုံးမှုအချို့ကို ခံစားရပြီးနောက်၊ ပြီးလျှင် ဆင်းရဲဒုက္ခများစွာကို တွေ့ကြုံရပြီးနောက် ၎င်းတို့သည် ၎င်းတို့၏ ဘဝကို သံသယဝင်ရုံသာမက အသက်ရှင်ရခြင်းမှာ အဓိပ္ပာယ်မရှိဟု သာ၍ပင် ခံစားကြရသည်။ ထိုသို့သော လူများကြားတွင် အသက်ရှင်ရခြင်းနှင့် ထိုသို့သော လောကတွင် အသက်ရှင်ရခြင်းထက် သေခြင်းကပင် ပိုကောင်းလိမ့်မည်ဟု ၎င်းတို့ ခံစားကြရသည်။ လူတို့သည် ကောင်းကင်ယံရှိ ငှက်များကဲ့သို့ ပျော်ရွှင်စွာ အသက်မရှင်ကြသည့်အပြင် ပင်လယ်ထဲရှိ ငါးများကဲ့သို့လည်း လွတ်လပ်စွာ အသက်မရှင်ကြပေ၊ အနည်းဆုံးအနေဖြင့် ငှက်များသည် ၎င်းတို့ အလိုရှိသည့်အခါ တေးဆိုနိုင်ကြသည်၊ မည်သည့် အဟန့်အတားမျှမရှိဘဲ ကောင်းကင်ယံတွင် ပျံသန်းနိုင်ကြပြီး ၎င်းတို့၏ ကိုယ်ပိုင် သန့်ရှင်းစင်ကြယ်သော မြေနေရာတစ်ခု ရှိကြသည်။ ဤလောကတွင် အသက်ရှင်သော လူများသည် မှန်ကန်စွာ ပြောဆိုရန် အခွင့်အရေး သို့မဟုတ် လွတ်လပ်ခွင့်ပင် မရှိကြပေ၊ ၎င်းတို့သည် နေ့စဉ်နေ့တိုင်း မျက်နှာဖုံးတစ်ခုကို တပ်ဆင်လျက် အသက်ရှင်ကြပြီး ၎င်းတို့၏ အတွင်းစိတ်ထဲတွင် အမှန်တကယ် ခံစားရသည့်အရာကို ဆန့်ကျင်လျက် ၎င်းတို့ မပြောလိုသောအရာများကိုသာ ပြောဆိုနိုင်ကြသည်၊ ၎င်းတို့သည် ရွေးချယ်စရာမရှိဘဲ ထိုသို့သောအရာများကို ပြောဆိုရသော်လည်း ၎င်းတို့ ထိုသို့ပြောဆိုပြီးသည်နှင့်တစ်ပြိုင်နက် စက်ဆုပ်ရွံရှာမှုကို ခံစားကြရသည်။ အသက်ရှင်ရခြင်းက အဘယ်ကြောင့် ဤမျှ ခက်ခဲရသနည်း။ ဤလူစားမျိုးသည် ၎င်းတို့၏ စိတ်နှလုံးထဲတွင် ပစ်ပစ်ခါခါငြင်းပယ်မှုနှင့် အလွန်အမင်း မနှစ်မြို့မှု ခံစားချက်တစ်ခုဖြင့် ၎င်းတို့ ပတ်ဝန်းကျင်ရှိသူများ၏ မျက်နှာများကို ကြည့်ရသည်ကို စက်ဆုပ်ရွံရှာကြသော်လည်း ၎င်းတို့ကို မရှောင်လွှဲနိုင် သို့မဟုတ် မရှောင်ဖယ်နိုင်ကြဘဲ ၎င်းတို့နှင့် ရောနှောနေရဆဲ ဖြစ်သည်။ တစ်ခါတစ်ရံတွင် ၎င်းတို့သည် ကိုယ့်ခြေထောက်ပေါ်ကိုယ် ရပ်တည်ရန်နှင့် မိမိတို့၏ မိသားစုများကို ထောက်ပံ့ရန်အလို့ငှာ ဤကဲ့သို့ပင် ဖြစ်သလို ဖြတ်သန်းသွားရန် စိတ်ကူးကြသော်လည်း ထိုသို့လုပ်ဆောင်ရန် ကျိတ်မှိတ်လက်ခံနိုင်ခြင်း မရှိကြသေးပေ။ လူတို့သည် ဘဝတွင် အဓိပ္ပာယ်ရှိသောအရာ တစ်ခုခုကို လိုက်စားရမည်ဖြစ်ကြောင်း၊ ၎င်းတို့သည် လူသားပုံသဏ္ဌာန်ကို အသက်ရှင် နေထိုင်ပြရမည်၊ အမှန်တရားကို ပြောဆိုရမည်ဖြစ်ပြီး ၎င်းတို့၏ ကျင့်ကြံပြုမူခြင်းအတွက် စည်းတစ်ခုကို စောင့်ထိန်းရမည်ဖြစ်ကြောင်းနှင့် ဤသည်မှာ လူတို့ ရရှိသင့်သည့် အနည်းဆုံးအရာဖြစ်ကြောင်း ၎င်းတို့ ခံစားကြရသည်။ လူတစ်ဦးသည် ဤအရာကိုပင် မရရှိနိုင်ပါက ၎င်းတို့သည် လူမဟုတ်ဟု ၎င်းတို့ ခံစားကြရသည်။ သို့သော် လျှောက်လှမ်းရန် လမ်းကြောင်းမရှိသဖြင့် ၎င်းတို့သည် ကူကယ်ရာမဲ့ဖြစ်ကြပြီး ရှုပ်ထွေးကာ မှင်တက်နေသော ပုံစံဖြင့် ဘဝကို ဖြစ်သလို ဖြတ်သန်းနိုင်ရုံသာရှိကာ ဖြစ်သလို ရပ်တည်နေကြရသည်။ အထူးသဖြင့် ၎င်းတို့သည် အခက်အခဲအချို့နှင့် ကြုံတွေ့ရပြီး လမ်းဆုံးရောက်နေချိန်တွင် ၎င်းတို့သည် အတွင်းစိတ်ထဲ၌ ပြင်းထန်စွာ ညှဉ်းပန်းနှိပ်စက်ခံရသည်ဟု ခံစားကြရသည်၊ “ငါတို့ အဘယ်ကြောင့် အသက်ရှင်ကြသနည်း။ နေ့စဉ်နေ့တိုင်း လိမ်ညာပြောဆိုရန်မျှသာ၊ လူနှင့်ပင် မတူဘဲ သေမည့်ရက်ကို စောင့်ရင်း ဖြစ်သလို ဖြတ်သန်းနေကြသည့် ဤလူများနှင့် ရောနှောနေရန်မျှသာလော။ မည်သို့ပင်ဖြစ်စေ ငါသည် အနှေးနှင့်အမြန် သေရမည်ဖြစ်သောကြောင့် သေမည့်ရက်ကို စောင့်ရင်း ဖြစ်သလို ဖြတ်သန်းနေမည့်အစား ယခုပင် သေလိုက်ပြီး ယင်းတို့အားလုံးမှ စောစောစီးစီး လွတ်မြောက်လိုက်ခြင်းက ပိုကောင်းလိမ့်မည်” ဟု တွေးကြသည်။ လူတို့သည် ယင်းတို့အားလုံးမှ လွတ်မြောက်လိုကြသော်လည်း မည်သူကမျှ ဤအရာကို လက်တွေ့လုပ်ဆောင်ဝံ့သည်မှာ ရှားလှသည်၊ ၎င်းတို့က ဤကဲ့သို့ သေဆုံးသွားပါက ၎င်းတို့၏ မိဘများနှင့် ချစ်ရသူများကို မည်သို့ ရင်ဆိုင်ရမည်ကို စိုးရိမ်ကြပြီး ၎င်းတို့၏ စိတ်နှလုံးထဲတွင်လည်း “ဤကဲ့သို့ သေဆုံးခြင်းက ကျွန်ုပ်ကို အမှန်တကယ် လွတ်မြောက်စေမည်လော။ ယင်းက ကျွန်ုပ်ကို အမှန်တကယ် လွတ်မြောက်စေပါက ကောင်းလိမ့်မည်၊ သို့သော် မလွတ်မြောက်စေပါက သာ၍ပင် ဆိုးရွားလိမ့်မည်” ဟူသော သံသယများ ရှိကြသည်။ ထို့ကြောင့် လူတို့သည် ဤကဲ့သို့ နာကျင်မှုထဲတွင် ရုန်းကန်ကြရသည်။ ဤသည်မှာ သမ္မာတရားကို မရရှိသေးသောသူများ၏ သနားစရာကောင်းသော သရုပ်သကန်ပင် ဖြစ်သည်။ လူတို့သည် အသက်ရှင်ရခြင်းတွင် မျှော်လင့်ချက်နှင့် စောင့်စားစရာ တစ်ခုခု အစဉ်သဖြင့်ရှိသည်ဟု ခံစားကြရသော်လည်း ၎င်းတို့၏ စိတ်နှလုံး နက်ရှိုင်းရာတွင် ဤအရာများသည် တိုး၍ မရေမရာဖြစ်လာပြီး ဝေးကွာလာသည်ဟု ခံစားကြရသည်။ လူတို့က ဤအရာများကို မရေမရာဖြစ်ပြီး ဝေးကွာသည်ဟု ခံစားရလေလေ ၎င်းတို့၏ စိတ်နှလုံးထဲတွင် ပို၍ ရုန်းကန်ရပြီး ဆင်းရဲဒုက္ခ ခံစားရလေလေ ဖြစ်သည်။ ထိုသို့သော လူများအားလုံးသည် ၎င်းတို့၏ အသိစိတ်နှင့်ဆိုင်သော စည်းနှင့် ၎င်းတို့၏ ကျင့်ကြံပြုမူခြင်း စည်းမျဉ်းများကို ထိန်းသိမ်းထားရန်နှင့် ၎င်းတို့၏ ဆန္ဒကို ဆန့်ကျင်သော နည်းလမ်းဖြင့် အသက်မရှင်ရန် မျှော်လင့်ကြသည်။ ၎င်းတို့သည် မိမိတို့ကိုယ်ကို တင်းကျပ်သော တောင်းဆိုမှုများ မပြုလုပ်ကြသည့်အပြင် ၎င်းတို့၏ ဘဝအတွက် အလွန်မြင့်မားသော ပန်းတိုင်များကိုလည်း မသတ်မှတ်ကြပေ၊ ၎င်းတို့သည် ကြီးမားသော စည်းစိမ်နှင့် မြင့်မားသော ရာထူးကို မရှာဖွေကြဘဲ စိတ်အေးချမ်းသာမှုဖြင့် အသက်ရှင်ရန်သာ ရှာဖွေကြသည်။ သို့သော် ၎င်းတို့သည် မိမိတို့၏ ကျင့်ကြံပြုမူခြင်းအတွက် ထိုသို့သော ရိုးရှင်းသည့် စည်းမျဉ်းများနှင့် ထိုသို့သော ရိုးရှင်းသည့် စည်းတစ်ခုကိုပင် မစွဲကိုင်နိုင်ကြသဖြင့် ၎င်းတို့သည် နေ့စဉ်နေ့တိုင်း အသက်မဲ့နေသော ရုပ်အလောင်းများကဲ့သို့ အသက်ရှင်ကြပြီး အလွန်အမင်း ပင်ပန်းနွမ်းနယ်သည်ဟု ခံစားကြရသည်။ ဤပင်ပန်းနွမ်းနယ်မှုသည် ရုပ်ပိုင်းဆိုင်ရာ ပင်ပန်းနွမ်းနယ်မှု မဟုတ်သကဲ့သို့ ဖျားနာမှုကြောင့် ဖြစ်ပေါ်လာသော နာကျင်မှုလည်း မဟုတ်ဘဲ ကိုယ်စိတ်နှစ်ပါးစလုံး ပင်ပန်းနွမ်းနယ်ခြင်း ဖြစ်သည်။ ဤပင်ပန်းနွမ်းနယ်မှုသည် ၎င်းတို့၏ စိတ်နှလုံး နစ်မြုပ်သွားခြင်းကြောင့် ဖြစ်ပေါ်လာသော လေးလံမှု ခံစားချက်တစ်ခု ဖြစ်သည်၊ ယင်းက ၎င်းတို့၏ စိတ်နှလုံးအပေါ် ကျောက်တုံးကြီးတစ်ခုကဲ့သို့ ဖိစီးနေပြီး ၎င်းတို့ကို အတွင်းစိတ်ထဲတွင် မွန်းကျပ်ကာ နာကျင်စေသည်။ သို့သော် ထို့နောက်တွင် ၎င်းတို့သည် ဘဝနှင့် အမျိုးမျိုးသော လူများ၊ ဖြစ်ရပ်များနှင့် အမှုအရာများကို ရင်ဆိုင်ရဦးမည်ဖြစ်သောကြောင့် ၎င်းတို့သည် မိမိတို့ကိုယ်ကို အားတင်းထားပြီး တစ်နေ့ပြီးတစ်နေ့ ဆက်လက်လျှောက်လှမ်းကြကာ ဆင်းရဲဒုက္ခများကြားတွင် ၎င်းတို့၏ နေ့ရက်များကို ဖြတ်သန်းလျက် အလွန် နာကျင်ရသော ဘဝတစ်ခုကို အသက်ရှင်ကြသည်။ အချို့လူများသည် ပီကင်းအော်ပရာကို သွားကြည့်လိုကြသည်။ ပီကင်းအော်ပရာရှိ ဇာတ်ကွက်များအားလုံးသည် ဇာတ်လိုက်၏ ဘဝက ခက်ခဲပြီး အဖုအထစ်များနှင့် အဆင်မပြေမှုများဖြင့် ပြည့်နှက်နေခြင်းအကြောင်း ဖြစ်ကာ အဆုံးတွင် သရုပ်ဆောင်က “ဆင်းရဲဒုက္ခပါတကား...” ဟု အော်ဟစ်လိုက်သည်ကို ၎င်းတို့ မြင်တွေ့ရပြီး မိမိတို့၏ စိတ်နှလုံးထဲတွင် နာကျင်မှုရှိသူများသည် ဤအရာကို နားလည်ခံစားပေးနိုင်ကြသည်။ ၎င်းတို့သည် အဘယ်ကြောင့် ယင်းကို နားလည်ခံစားပေးနိုင်ကြသနည်း။ အကြောင်းမှာ သရုပ်ဆောင်သည် ၎င်းတို့၏ စိတ်နှလုံးထဲတွင် ရှိသောအရာကို ထုတ်ဖော်ပြောဆိုနေသောကြောင့် ဖြစ်သည်။ သင်သည် မိမိ၏ အသိစိတ်ဖြင့် အသက်ရှင်ပါက ဤလောကတွင် အသက်ရှင်ရခြင်းသည် မလွယ်ကူသည့်အပြင် သင့်ကို မည်သည့်နေရာသို့မျှ ရောက်စေမည်မဟုတ်ပေ၊ သင်သည် အခက်အခဲများနှင့် ကြုံတွေ့ရမည်၊ ဆုတ်ယုတ်မှုများကို ခံစားရမည်ဖြစ်ပြီး အချိန်တိုင်းတွင် ညှဉ်းပန်းနှိပ်စက်ခံရမည် ဖြစ်သည်။ သင်သည် မကောင်းသော လူတစ်ဦး၊ ဆိုးယုတ်သော လူတစ်ဦး သို့မဟုတ် ဆိုးညစ်သော လူတစ်ဦးဖြစ်ရန် ကြိုးစားပါက သင်သွားလေရာရာတိုင်းတွင် အဆင်ပြေမည်ဖြစ်ပြီး မည်သည့် အခက်အခဲနှင့်မျှ ကြုံတွေ့ရမည် မဟုတ်ပေ။ သင်သည် ဖြောင့်မှန်ပြီး ကြင်နာတတ်သော လူတစ်ဦးဖြစ်ပြီး သင်၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ပါက လူ့အဖွဲ့အစည်းတွင် အမျိုးမျိုးသောအရာများကို တွေ့ကြုံရပြီးနောက် သင်၏ ဖြောင့်မှန်ခြင်းနှင့် ကြင်နာတတ်ခြင်းတို့သည် ညစ်ညမ်းသွားလျှင်ပင်ဖြစ်စေ၊ အစွန်းအထင်းများပင် ဖြစ်သွားပြီး အညစ်အကြေးအချို့ ပါဝင်လာလျှင်ပင်ဖြစ်စေ သင်၏ လူ့သဘာဝရှိ ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများသည် မည်သည့်အခါမျှ ပြောင်းလဲမည်မဟုတ်သည့်အပြင် မည်သူကမျှ ယင်းတို့ကို ပြောင်းလဲနိုင်မည် မဟုတ်ပေ။ သင်သည် အမှန်တရားကို ပြောဆိုရန် သို့မဟုတ် သင်၏ ကျင့်ကြံပြုမူခြင်းအတွက် စည်းမျဉ်းများနှင့် စည်းများကို စောင့်ထိန်းရန် မရဲဝံ့တော့လျှင်ပင် သင်၏ စိတ်နှလုံး နက်ရှိုင်းရာတွင် အမှန်တရားကို ပြောဆိုရန်၊ သင်၏ ကျင့်ကြံပြုမူခြင်းအတွက် သင်၏ စည်းမျဉ်းများကို စောင့်ထိန်းရန်၊ သင်၏ အသိစိတ်နှင့်ဆိုင်သော စည်းကို ထိန်းသိမ်းထားရန်နှင့် အတွင်းစိတ် ငြိမ်သက်ခြင်းနှင့် အေးချမ်းခြင်း ခံစားချက်တစ်ခုကို ရရှိရန် တောင့်တနေလိမ့်မည် ဖြစ်သည်။

ဤဖြောင့်မှန်ပြီး ကြင်နာတတ်သော လူစားမျိုးသည် ဘုရားသခင်ကို ယုံကြည်လာပြီးနောက် ဘုရားအိမ်တော်ဖြစ်သည့် အသင်းတော်သည် ၎င်းတို့အတွက် သန့်ရှင်းစင်ကြယ်ခြင်းနှင့် တိတ်ဆိတ်ငြိမ်သက်ခြင်းရှိသော နေရာတစ်ခုဖြစ်သည့်အပြင် ၎င်းတို့၏ စိတ်နှလုံးက ငြိမ်သက်ခြင်းနှင့် လွတ်မြောက်ခြင်းကို ရှာတွေ့နိုင်သော နေရာတစ်ခုလည်း ဖြစ်လေသည်။ အမှန်ပင်၊ ယင်းမှာ ၎င်းတို့၏ ဘဝ ရည်သန်မျှော်မှန်းချက်များ အကောင်အထည်ပေါ်လာစေရန် ၎င်းတို့ လိုက်စားနိုင်သည့် နေရာတစ်ခုဖြစ်ပြီး ၎င်းတို့၏ ဘဝတွင် အလင်းကို မြင်တွေ့နိုင်စေကာ ၎င်းတို့၏ ကျင့်ကြံပြုမူခြင်းကို မည်သို့ ဦးတည်ရမည်ဟူသည်နှင့်ပတ်သက်၍ လမ်းပျောက်နေသည်ဟု မခံစားရတော့စေသည့် နေရာတစ်ခုဖြစ်သည်ဟုလည်း ဆိုနိုင်သည်။ သို့ဖြစ်၍ အသိစိတ်နှင့် ဆင်ခြင်တုံတရားရှိသော သူတစ်ဦးအတွက် ဘုရားအိမ်တော်သည် ၎င်းတို့၏ စစ်မှန်သော အိမ်ဖြစ်သည်။ ဤအိမ်သည် ဇာတိပကတိ သို့မဟုတ် ရုပ်ပိုင်းဆိုင်ရာ အဓိပ္ပာယ်အရ အိမ်တစ်ခု မဟုတ်ပေ၊ ထို့ထက် ယင်းမှာ ရိုးရှင်းပြီး ပွင့်လင်းကာ ပုန်းကွယ်မှုမရှိသော စိတ်နှလုံးဖြင့် ဘုရားသခင်ကို ၎င်းတို့ ယုံကြည်နိုင်ပြီး သူ့ကို ကျိုးနွံနာခံနိုင်သည့် ဘေးကင်းလုံခြုံသော နေရာတစ်ခု ဖြစ်သည်။ ယင်းကို ဘေးကင်းလုံခြုံသော ခိုလှုံရာတစ်ခုဟုလည်း ခေါ်ဆိုနိုင်သည်။ ဆိုရိုးစကားက မည်သို့ဆိုသနည်း။ ဘုရားအိမ်တော်သည် လူ့သဘာဝ အရည်အသွေးများ ပိုင်ဆိုင်သော ဖြောင့်မှန်ပြီး ကြင်နာတတ်သည့် လူများ ခိုလှုံနိုင်သော ဆိပ်ကမ်းတစ်ခု ဖြစ်သည်။ ဆိုလိုသည်မှာ ဤနေရာသည် ၎င်းတို့ ကျောက်ချနိုင်သော နေရာဖြစ်သည်၊ ၎င်းတို့သည် ဟိုဟိုဒီဒီ ပြေးလွှားနေရန် မလိုအပ်တော့ဘဲ သမ္မာတရားကို လက်ခံနိုင်ကာ ၎င်းတို့၏ ဘဝတွင် ၎င်းတို့၏ ဦးတည်ချက်နှင့် လမ်းကြောင်းကို ရှာတွေ့နိုင်သဖြင့် ၎င်းတို့၏ စိတ်နှလုံးများ ကျေနပ်ရောင့်ရဲကြသည်။ သို့ဖြစ်၍ စစ်မှန်သော လူသားတစ်ဦးသည် ဘုရားအိမ်တော်သို့ လာသည့်အခါမှသာ စိတ်နှလုံးထဲတွင် အမှန်တကယ် ကျေနပ်ရောင့်ရဲသည်ဟု ခံစားရသည်၊ အသိစိတ်နှင့် ဆင်ခြင်တုံတရားရှိသော လူတစ်ဦးသည် ဘုရားအိမ်တော်သို့ ပြန်လာပြီး ဖန်ဆင်းရှင်၏ ရှေ့မှောက်သို့ ပြန်လာသည့်အခါမှသာ ၎င်းတို့၏ စစ်မှန်သော အိမ်၊ ၎င်းတို့၏ စိတ်နှလုံးကို ငြိမ်သက်ခြင်းနှင့် အေးချမ်းခြင်း ရရှိစေသည့် နေရာတစ်ခုကို ရှာတွေ့ပြီဟု ခံစားရသည်။ ၎င်းတို့၏ ကျင့်ကြံပြုမူခြင်းအတွက် ၎င်းတို့၏ ရည်သန်မျှော်မှန်းချက်များနှင့် ၎င်းတို့ ကျင့်ကြံပြုမူသည့် စည်းမျဉ်းများသည် သမ္မာတရားကို လက်တွေ့လုပ်ဆောင်ခြင်းနှင့် များစွာ ကွာခြားနေသော်လည်း အနည်းဆုံးအနေဖြင့် ဘုရားအိမ်တော်နှင့် အသင်းတော်တွင် ၎င်းတို့၏ စိတ်နှလုံးသည် ငြိမ်သက်ခြင်းနှင့် နှစ်သိမ့်မှု ရရှိပြီဟု ၎င်းတို့ ခံစားကြရသည်။ ဤသည်မှာ ဤလူစားမျိုးက ဘုရားအိမ်တော်တွင် ရှိနေခြင်းနှင့် လောကတွင် ရှိနေခြင်းကြား ခံစားရသည့် ကွာခြားချက် ဖြစ်သည်၊ ယင်းမှာ ၎င်းတို့၏ စိတ်နှလုံးထဲရှိ ကွာခြားချက်တစ်ခု ဖြစ်သည်။ ထို့ကြောင့် ဤလူစားမျိုးသည် ဘုရားအိမ်တော်သို့ လာသောအခါ ၎င်းတို့၏ စိတ်နှလုံးသည် နှစ်သိမ့်မှုနှင့် ငြိမ်သက်ခြင်းကို ရရှိသည်၊ ဘုရားအိမ်တော်သာလျှင် ၎င်းတို့၏ ဘဝ ဦးတည်ချက်ကို ၎င်းတို့ လိုက်စားနိုင်သည့် နေရာဖြစ်သည်ဟု ၎င်းတို့ ခံစားရပြီး ယင်းမှာ ၎င်းတို့ အလိုအပ်ဆုံးသော ပတ်ဝန်းကျင်လည်း ဖြစ်ကာ ၎င်းတို့ တောင့်တသော နေရာလည်း သေချာပေါက် ဖြစ်သည်။ ၎င်းတို့သည် ဤနေရာကို ချစ်မြတ်နိုးကြပြီး ဤကဲ့သို့သော ပတ်ဝန်းကျင်မျိုးတွင် အသက်ရှင်ရန်နှင့် ကျင့်ကြံပြုမူရန် လိုလားကြသည်၊ မှန်ပေသည်၊ ထိုသို့လုပ်ဆောင်ရန်မှာ ၎င်းတို့၏ ကိုယ်ပိုင် ဆန္ဒဖြစ်သည်။ ၎င်းတို့၏ ဤကိုယ်ပိုင် ဆန္ဒအရ၊ ဘုရားအိမ်တော်၏ ပတ်ဝန်းကျင်၊ ဘုရားသခင် အမှုပြုသည့် နည်းလမ်း၊ လူတို့အပေါ် ဘုရားသခင်၏ တောင်းဆိုချက်များနှင့် အခြားသော ကဏ္ဍအားလုံးသည် ၎င်းတို့၏ လူ့သဘာဝ လိုအပ်ချက်များကို ဖြည့်ဆည်းပေးရန် လုံလောက်နေပြီဖြစ်သောကြောင့် ၎င်းတို့သည် စိတ်အေးချမ်းသာမှုဖြင့် သမ္မာတရားကို လိုက်စားကြပြီး ဘုရားသခင်၏ တောင်းဆိုချက်များအတိုင်း လက်တွေ့လုပ်ဆောင်ကြသည်။ ထို့ကြောင့် လူတစ်ဦးသည် သမ္မာတရားကို လိုက်စားနိုင်ခြင်း ရှိမရှိဟူသည်မှာ ၎င်းတို့၏ လူ့သဘာဝအပေါ် လုံးလုံးလျားလျား မူတည်သည်။ ၎င်းတို့၏ လူ့သဘာဝက ကြင်နာတတ်ခြင်းနှင့် ဖြောင့်မှန်ခြင်း အရည်အသွေးများကို ပိုင်ဆိုင်မှသာ၊ ၎င်းတို့သည် တရားမျှတမှုနှင့် ဖြောင့်မတ်ခြင်းကို ချစ်မြတ်နိုးမှသာ၊ ၎င်းတို့သည် ဘုရားအိမ်တော်သို့ လာရခြင်းနှင့် အတွင်းစိတ် ငြိမ်သက်ခြင်းနှင့် အေးချမ်းခြင်းကို ရရှိရခြင်းကို ချစ်မြတ်နိုးမှသာ၊ သို့မဟုတ် ဘုရားအိမ်တော်သို့ လာပြီး ဘုရားသခင်၏ ရှေ့မှောက်သို့ လာပြီးနောက် ၎င်းတို့၏ စိတ်နှလုံးက အပြည့်အဝ နှစ်သိမ့်မှု ရရှိမှသာ ၎င်းတို့သည် စိတ်ကို တည်ငြိမ်အောင်ထားကာ ဘုရားသခင်၏ နှုတ်ကပတ်တော်များကို နားထောင်ခြင်း၊ လက်ခံခြင်းနှင့် ကျိုးနွံနာခံခြင်းတို့ကို ပြုလုပ်နိုင်သည်၊ ထိုအခါမှသာ ၎င်းတို့သည် သမ္မာတရားကို လိုက်စားရန်နှင့် သင့်လျော်သော ဖန်ဆင်းခံတစ်ဦးဖြစ်ရန် စိတ်ကို တည်ငြိမ်အောင် ထားနိုင်သည်။ ဆိုလိုသည်မှာ လူတစ်ဦးသည် ဘုရားအိမ်တော်၏ ပတ်ဝန်းကျင်သို့ လာပြီး ၎င်းတို့၏ စိတ်နှလုံးက နှစ်သိမ့်မှု ရရှိသောအခါ၊ သမ္မာတရားကို နားလည်ခြင်းက ၎င်းတို့၏ စိတ်နှလုံးကို ပြည့်ဝသည်ဟု ခံစားရစေသောအခါနှင့် ၎င်းတို့ လိုက်စားသော ဘဝ ရည်သန်မျှော်မှန်းချက်များနှင့် ပန်းတိုင်များ အကောင်အထည် ပေါ်လာသောအခါမှသာ၊ ဤအခြေခံ အခြေအနေများအောက်တွင်သာ ၎င်းတို့သည် သမ္မာတရားကို လိုက်စားရန် အခွင့်အရေး ရှိကြသည်။ ဤသည်မှာ လူ့သဘာဝ အရည်အသွေးများ ပိုင်ဆိုင်သောသူများ၏ တိကျသော သရုပ်သကန်တစ်ခု ဖြစ်သည်။ သေချာပေါက်၊ သမ္မာတရားကို လိုက်စားခြင်းနှင့်ပတ်သက်လာလျှင် တစ်စုံတစ်ဦးသည် လူ့သဘာဝ အရည်အသွေးများကို ပိုင်ဆိုင်ခြင်း ရှိမရှိဟူသည်မှာ အလွန် အရေးကြီးသည်။ တစ်စုံတစ်ဦးသည် လူ့သဘာဝ အရည်အသွေးများကို မပိုင်ဆိုင်ပါက ၎င်းသည် သမ္မာတရားကို လိုက်စားရန်အတွက် အခြေအနေများကို အခြေခံအားဖြင့် မပြည့်မီပေ။

ယခု လူတို့၏ လူ့သဘာဝတွင်ရှိသော ဖြောင့်မှန်ခြင်းနှင့် ကြင်နာတတ်ခြင်းတို့၏ အခြားသော သရုပ်သကန်များအကြောင်းကို ငါတို့ ပြောဆိုကြစို့။ သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော လူများသည် အခြားသူများနှင့် ပေါင်းသင်းပြီး အပြန်အလှန်ဆက်ဆံရာတွင်လည်းကောင်း၊ သူတို့ ကျင့်ကြံပြုမူပြီး ကိစ္စရပ်များကို ကိုင်တွယ်ဖြေရှင်းသည့် ပုံစံတွင်လည်းကောင်း အခြေခံ စည်းမျဉ်းတစ်ခုကို ချမှတ်ထားပုံအကြောင်း၊ ယင်းမှာ အခြားသူများအပေါ် အခွင့်ကောင်းမယူခြင်းဖြစ်ပုံအကြောင်း ငါ ယခုလေးတင် ပြောခဲ့သည်။ အမှန်ပင်၊ ဤသည်မှာ သူတို့ ကျင့်ကြံပြုမူခြင်းအတွက် စည်းလည်း ဖြစ်သည်။ အခြားသူများအပေါ် အခွင့်ကောင်းမယူခြင်းအပြင် ဤလူစားမျိုးတွင် အခြားသော သရုပ်သကန်တစ်ခု ရှိသည်။ သူတို့သည် အခြားသူများကို ကိုယ်ချင်းစာပြီး ကူညီရန် လိုလားကြသည့်အပြင် သူတို့ကို ပေးကမ်းရန်လည်း လိုလားကြသည်။ အခြားသူများ၏ အမြင်တွင် ဤကဲ့သို့သော လူများသည် အနည်းငယ် စဉ်းစားဉာဏ်မဲ့ကြသည်။ သူတို့သည် သဘောကောင်းလွန်းကြသည်၊ အခြားသူများကို အလွယ်တကူ ယုံကြည်ပြီး သနားတတ်ကြကာ သူတို့ကိုယ်တိုင်က ချမ်းသာကြွယ်ဝခြင်း မရှိသော်လည်း အခြားသူများအား ပေးကမ်းခြင်းကို နှစ်သက်ကြသည်။ သူတို့သည် မတရားမှုကို ဆန့်ကျင်ရပ်တည်ရန် နှစ်သက်ကြသည်။ တစ်စုံတစ်ဦး အခက်အခဲများနှင့် ရင်ဆိုင်နေရသည်ကို သူတို့ မြင်သောအခါ လက်ပိုက်ကြည့်မနေ သို့မဟုတ် မမြင်ဟန်မဆောင်ဘဲ ကူညီရန် တက်တက်ကြွကြွ ကြိုးစားကြသည်။ သူတို့တွင် ကူညီရန် စွမ်းရည်မရှိလျှင်ပင် သူတို့၌ ကောင်းမွန်သော ရည်ရွယ်ချက်များ ရှိကြသေးသည်။ တစ်စုံတစ်ဦး အခက်အခဲများနှင့် ရင်ဆိုင်နေရသည်ကို သူတို့ မြင်သောအခါ သူတို့အနေဖြင့် ကူညီလက်ကမ်းခြင်း မရှိပါက သူတို့၏ အသိစိတ်က လိပ်ပြာသန့်နိုင်မည် မဟုတ်ဟု ခံစားကြရသည်။ အခြားသူက အကူအညီ မတောင်းလျှင်ပင် သူတို့က ထိုသူကို ကူညီသင့်သည်ဟု ခံစားရသေးသည်။ အခြားသူသည် သူတို့၏ အကူအညီကို ရရှိပြီးနောက် ကျေးဇူးတင်ကြောင်းသာ ပြောပြီး ထိုအတိုင်း ထားလိုက်သော်လည်း ဖြောင့်မှန်ပြီး ကြင်နာတတ်သောသူက ဂရုမစိုက်ပေ။ နောက်ပိုင်းတွင် အခြားတစ်စုံတစ်ဦးက အခက်အခဲများနှင့် အမှန်တကယ် ရင်ဆိုင်နေရသောအခါ သူတို့သည် ထိုသူကို ထိုနည်းတူ ကူညီကြလိမ့်ဦးမည်ဖြစ်သည်။ ဤသည်မှာ လူတို့အတွက် အနည်းငယ် အသိဉာဏ်ကင်းမဲ့သည် သို့မဟုတ် စဉ်းစားဉာဏ်မဲ့သည်ဟု ထင်ရသည်။ အခြားသူများက သူတို့ကို ကြင်နာမှုလုပ်ရပ်များ လုပ်ဆောင်ခြင်းကို ရပ်တန့်ရန် အကြံပေးကြပြီး လူများကို ကူညီသောအခါ အနည်းဆုံးအနေဖြင့် ကျေးဇူးအကြွေးတင်စေရန် လုပ်သင့်ကြောင်း သူတို့ကို ပြောဆိုကြသည်။ ဤအရာကို ကြားရသောအခါ သူတို့က “လူများကို ကူညီခြင်းမှ ကျေးဇူးအကြွေးတင်စေရန် ငါတို့ လုပ်သင့်သလော။ အကူအညီပေးရန် အားထုတ်မှု မည်မျှ လိုအပ်သနည်း။ အဘယ်ကြောင့် အမှုအရာများကို ဤမျှ ရှုပ်ထွေးစေရသနည်း” ဟု စဉ်းစားဆင်ခြင်ကြသည်။ ဤသည်မှာ သူတို့ မည်မျှ ရိုးရှင်းကြောင်းပင် ဖြစ်သည်။ သူတို့သည် အခြားသူများကို ကူညီရန် ရိုးရှင်းစွာ လိုလားကြခြင်း ဖြစ်သည်။ ငါ့ကို ပြောလော့၊ အခြားသူများကို ကူညီရန် လိုလားခြင်းသည် လူတစ်ဦး၏ လူ့သဘာဝနှင့် တစ်စုံတစ်ရာ သက်ဆိုင်မှုရှိသည်ဟု သင် ထင်သလော။ (ဟုတ်ပါသည်။) သူတို့သည် မည်သည့် တုံ့ပြန်ကျေးဇူးဆပ်မှုမျိုးကိုမျှ အမှန်တကယ် မရှာဖွေကြပေ။ ဤလောကတွင် လိုအင်ဆန္ဒများနှင့် လိုချင်မက်မောမှုများ ကင်းစင်သူ တစ်ဦးတစ်ယောက် ရှိသလော။ (မရှိပါ။) သို့ဆိုလျှင် ဤလူစားမျိုးသည် အဘယ်ကြောင့် တစ်စုံတစ်ရာ ပြန်လည်ရရှိရန် မကြိုးစားဘဲ အခြားသူများကို ကူညီနိုင်သနည်း။ လူအများစုအနေဖြင့် ထိုသူကို သူတို့ ကူညီနိုင်ရန်အလို့ငှာ မည်သည့် အထူးအခြေအနေများ ရှိနေရန် လိုအပ်သနည်း၊ သို့မဟုတ် တစ်စုံတစ်ဦးနှင့် သူတို့၏ ပတ်သက်ဆက်နွှယ်မှုသည် မည်သို့ ရှိရမည်နည်း။ တစ်ခုမှာ အရင်းနှီးဆုံးသော ပတ်သက်ဆက်နွှယ်မှုမျိုးဖြစ်သည့် သွေးသားတော်စပ်ခြင်း ဖြစ်သည်။ ထို့အပြင် သူတို့ ကူညီသောသူသည် စွမ်းဆောင်နိုင်ရည်ရှိသူတစ်ဦး ဖြစ်ရမည်၊ သို့မဟုတ် သူတို့ကို ကူညီခြင်းမှ ရရှိမည့် အကျိုးအမြတ် တစ်စုံတစ်ရာ ရှိရမည်ဖြစ်ပြီး သူတို့ကိုယ်တိုင်အတွက် ဆုံးရှုံးမှုမရှိဘဲ အကျိုးကျေးဇူးများသာ ရှိရမည်ဖြစ်သည်။ ဤသည်တို့မှာ တစ်ခုတည်းသော အခြေအနေများ ဖြစ်သည်။ ဤအခြေအနေများမှလွဲ၍ မည်သူက အကြောင်းပြချက်မရှိဘဲ အခြားသူများကို ကူညီမည်နည်း။ တိတိကျကျ ပြောရလျှင် သူတို့သည် အခြားသူများကို အလကားသက်သက် မကူညီကြပေ။ ရရှိမည့် အကျိုးအမြတ် တစ်စုံတစ်ရာ ရှိရမည်ဖြစ်သည်။ ချက်ချင်းရမည့် အကျိုးအမြတ် မရှိလျှင်ပင် ရေရှည်အကျိုးအမြတ် တစ်စုံတစ်ရာ ရှိရမည်ဖြစ်သည်။ မည်သို့ပင်ဖြစ်စေ သူတို့သည် ယင်းမှ တစ်စုံတစ်ရာ ရရှိနိုင်မှသာ ကူညီကြသည်။ ယခု အခြားသူများကို ကူညီရန် လိုလားသော လူများနှင့်ပတ်သက်၍ သူတို့ မည်မျှ ကူညီသည်ဖြစ်စေ၊ သို့မဟုတ် သူတို့ ကူညီသည့်အရာက တန်ဖိုးရှိသည်ဖြစ်စေ မရှိသည်ဖြစ်စေ၊ ယင်းမှာ ကြီးမားသောအရာဖြစ်စေ၊ အသေးအဖွဲဖြစ်စေ ထိုအရာကို ဘေးဖယ်ထားလျက် အခြားသူများကို ကူညီရန် သူတို့၏ လိုလားမှုသည် အဘယ်မှ လာသနည်း။ ယင်းက သူတို့၏ လူ့သဘာဝနှင့် သက်ဆိုင်သလော။ (ဟုတ်ပါသည်။) ယင်းက လူ့သဘာဝ၏ မည်သည့်ကဏ္ဍနှင့် ဆက်စပ်သနည်း။ (ကြင်နာတတ်ခြင်း ဖြစ်ပါသည်။) ယင်းက ကြင်နာတတ်ခြင်းနှင့် သက်ဆိုင်သည်။ လူတို့သည် သူတို့၏ လူ့သဘာဝတွင် ကြင်နာတတ်ခြင်း အရည်အသွေးကို ပိုင်ဆိုင်သောအခါ သူတို့သည် အခြားသူများကို ကူညီရန် လိုလားကြသည်။ ဥပမာအားဖြင့် ညီအစ်ကို သို့မဟုတ် ညီအစ်မတစ်ဦး အပျက်သဘောဆောင်ပြီး အားနည်းလာသည်ကို သူတို့ မြင်သည်ဟု ဆိုကြစို့။ အမှန်တွင် သူတို့ကိုယ်တိုင်က အသင်းတော် ခေါင်းဆောင်တစ်ဦး မဟုတ်သည့်အပြင် ဤညီအစ်ကို သို့မဟုတ် ညီအစ်မနှင့် သာမန် ပတ်သက်ဆက်နွှယ်မှုသာ ရှိသော်လည်း ထိုသူ အပျက်သဘောဆောင်ပြီး အားနည်းနေသည်ကို မြင်သောအခါ သူတို့ စိတ်မကောင်းဖြစ်ကြပြီး သူတို့၏ စိတ်နှလုံးထဲတွင် ဝန်ထုပ်တစ်ခု ရှိကြသည်။ သူတို့ မကူညီပါက သူတို့အနေဖြင့် စိတ်မချမ်းသာဘဲ သူတို့က “ငါ့ကိုယ်ပိုင် ဝိညာဉ်ရင့်ကျက်မှုက မကြီးမားသည့်အပြင် သမ္မာတရားများစွာကို ငါ နားမလည်သော်လည်း ငါ၏ တာဝန်ဝတ္တရားများကို ကောင်းမွန်စွာ ဖြည့်ဆည်းရန် ကြိုးစားခြင်းက ငါ့အတွက် ကောင်းမွန်သည့်အရာ ဖြစ်ဆဲပင်။ ငါပြောသည့်အရာကို ကြားပြီးနောက် သူတို့သည် မိမိတို့ကိုယ်ကို ဆင်ခြင်သုံးသပ်နိုင်ပြီး အပျက်သဘောဆောင်ခြင်းကို ရပ်တန့်နိုင်ကောင်း ရပ်တန့်နိုင်လိမ့်မည်။ ယင်းက မကောင်းလော” ဟု တွေးကြသည်။ သို့ဖြစ်၍ တစ်စုံတစ်ဦး အပျက်သဘောဆောင်ပြီး အားနည်းလာပါက သူတို့ သတိမထားမိမချင် ကိစ္စမရှိ၊ သူတို့ သတိထားမိသည်နှင့်တစ်ပြိုင်နက် ထိုသူနှင့် မိတ်သဟာယဖွဲ့ရန် အခွင့်အရေးတစ်ခုကို သူတို့ ရှာဖွေကြသည်။ သူတို့ကိုယ်တိုင် ရှင်းလင်းစွာ မိတ်သဟာယမဖွဲ့နိုင်ပါက သူတို့နှင့် မိတ်သဟာယဖွဲ့ရန် ဘုရားသခင်၏ နှုတ်ကပတ်တော်များမှ စာပိုဒ်တစ်ခုကို သူတို့ ရှာဖွေကြသည်။ အချုပ်အားဖြင့်ဆိုရသော် တိုက်တွန်းအားပေးခြင်း၊ လမ်းပြခြင်းနှင့် ထိုသူအား ဘုရားသခင်၏ နှုတ်ကပတ်တော်များကို ဖတ်ပြခြင်းတို့ ပေါင်းစပ်မှုမှတစ်ဆင့် ထိုသူသည် နောက်ဆုံးတွင် ဘုရားသခင်၏ ရည်ရွယ်ချက်များကို နားလည်လာသည်၊ အပျက်သဘော မဆောင်တော့ဘဲ သူ၏ တာဝန်ကို ပုံမှန် ထမ်းဆောင်နိုင်လာကာ ယင်းက ကြင်နာတတ်သောသူကို ကျေနပ်မှုခံစားချက်တစ်ခု ပေးစွမ်းသည်။ လူများ အပျက်သဘောဆောင်ပြီး ခိုကပ်နေသည်ကိုဖြစ်စေ၊ စိတ်ဆင်းရဲပြီး ဒုက္ခရောက်နေသည်ကိုဖြစ်စေ သူတို့ လုံးဝ ကြည့်မနေရက်နိုင်ပေ။ သူတို့ကို နှစ်သိမ့်ပြီး ထောက်ပံ့ပေးလိုရုံသာ ဖြစ်သည်။ အခြားသူက အပျက်သဘောဆောင်နေဆဲဖြစ်ပါက သူတို့သည် မိမိတို့၏ တာဝန်ဝတ္တရားကို ကောင်းမွန်စွာ ဖြည့်ဆည်းသင့်သည်ဟု ခံစားကြရသည်။ သူတို့၏ အကြံပေးမှုနှင့် လမ်းပြမှုတို့ကြောင့် ထိုသူသည် အပျက်သဘော မဆောင်တော့သောအခါ သူတို့သည် အတွင်း၌ ကြီးမားသော ပျော်ရွှင်မှုကို ခံစားရပြီး ဤနည်းလမ်းအတိုင်း ကျင့်ကြံပြုမူခြင်းသည် အတော်အတန် ကောင်းမွန်သည်ဟု ခံစားကြရသည်။ သူတို့သည် မည်သည့် အကျိုးအမြတ်ကိုမျှ မရှာဖွေကြပေ။ တစ်စုံတစ်ဦးကို သူတို့ ကူညီနိုင်သောအခါ မကူညီခြင်းက သူတို့ကို စိတ်မသက်မသာ ဖြစ်ကျန်ရစ်စေမည်ဖြစ်ပြီး သူတို့၏ အသိစိတ်ကို အနှောင့်အယှက်ဖြစ်စေမည် ဖြစ်သောကြောင့်သာ ဖြစ်သည်။ ငါ့ကို ပြောကြလော့၊ သူတို့၏ အသိစိတ်ကို ဤသို့ အနှောင့်အယှက်ဖြစ်စေခြင်းနှင့် စိတ်မသက်မသာဖြစ်သော ဤခံစားချက်တို့သည် လူ့သဘာဝ အရည်အသွေးများ၏ သရုပ်သကန်များနှင့် ထုတ်ဖော်ခြင်းများ ဖြစ်သည်ဟု သင်တို့ ထင်ကြသလော။ (ဟုတပါသည်။)

လူအချို့သည် အခြားသူများကို သနားစာနာတတ်ကြသည်။ အမှန်ပင်၊ လူ့သဘာဝ၏ ရှုထောင့်တစ်ခုမှ ကြည့်လျှင် သူတို့သည် တစ်ခါတစ်ရံ ဆိုးယုတ်သော လူများကို သနားစာနာပြီး ကူညီကောင်း ကူညီနိုင်သောကြောင့် ဤသည်မှာ လူသား၏ အားနည်းချက်တစ်ခုလည်း ဖြစ်နိုင်သော်လည်း သူတို့သည် ဤအားနည်းချက်ကို မပြောင်းလဲနိုင်ကြပေ။ သူတို့က ဆိုးယုတ်သော လူတစ်ဦးကို ကူညီပြီးနောက် ထိုဆိုးယုတ်သောလူသည် အခက်အခဲကို ကျော်လွှားနိုင်ပြီး ကြီးပွားတိုးတက်လာသော်လည်း သူတို့အား အထင်သေးကာ လျစ်လျူရှုထားဆဲဖြစ်သည်။ သူတို့က “သူသည် အဘယ်ကြောင့် ဤသို့ဖြစ်ရသနည်း။ သူ ဒုက္ခရောက်ပြီး ငါ့အကူအညီကို တောင်းခံခဲ့စဉ်က ငါ သူ့ကို သနားစာနာပြီး ကူညီခဲ့သည်။ သို့သော် ယခု သူက ကြီးပွားတိုးတက်ပြီး ဘဝကို ကောင်းမွန်စွာ နေထိုင်နေရချိန်တွင် ငါ့ကို လျစ်လျူရှုထားကြသည်” ဟု ပြောဆိုလျက် အတွင်း၌ စိတ်မကောင်းဖြစ်ကြသည်။ သူတို့၏ စိတ်နှလုံးထဲတွင် ဤအရာကို နားမလည်နိုင်ကြပေ။ သူတို့သည် ဆိုးယုတ်သော လူများ၏ အနှစ်သာရကို ထိုးထွင်းမသိမြင်နိုင်ကြပေ။ အချိန်အတန်ကြာပြီးနောက် အခြားသော ဆိုးယုတ်သည့် လူတစ်ဦးက သူတို့၏ အကူအညီကို တောင်းခံပါက သူတို့သည် ထိုသူကို သနားစာနာကောင်း သနားစာနာနိုင်သေးသော်လည်း ဤသူသည် ဆိုးယုတ်ခြင်း ရှိမရှိဟူသည်ကို သူတို့ ပထမဦးစွာ ကြည့်ရှုကြလိမ့်မည်။ ထိုသူသည် ထိုမျှ ရွံရှာဖွယ်မကောင်းဘဲ အတော်အတန် သနားစရာကောင်းနေပါက သူတို့သည် ထိုသူ့အတွက် သနားစာနာမှုကို ခံစားရလိမ့်ဦးမည်ဖြစ်သည်။ မိမိတို့၏ တာဝန်ကို အချိန်ပြည့် ထမ်းဆောင်သော်လည်း မိသားစုများ ဆင်းရဲကာ ဘဝတွင် အခက်အခဲများနှင့် ရင်ဆိုင်နေရသော ညီအစ်ကိုမောင်နှမအချို့ကို သူတို့ မြင်သောအခါ “သူတို့ ဤမျှ ဆင်းရဲသည့်တိုင် သူတို့၏ တာဝန်ကို ထမ်းဆောင်နိုင်ကြသေးသည်။ ဤသည်မှာ လူကောင်းတစ်ဦးပင် ဖြစ်သည်။ ငါကိုယ်တိုင်က ချမ်းသာကြွယ်ဝသော ဘဝကို နေထိုင်ရသည်။ ငါ သူတို့ကို မကူညီပါက သူတို့အပေါ် ငါ မတရားလုပ်သကဲ့သို့ ခံစားရလိမ့်မည်။ သူတို့ အဝတ်အစားအချို့ သို့မဟုတ် နေ့စဉ်သုံးပစ္စည်းများ ဝယ်နိုင်ရန်အလို့ငှာ ငါ သူတို့ကို ပေးကမ်းပြီး ကူညီသင့်သည်” ဟု သူတို့ တွေးကြသည်။ သင် မြင်သလော၊ သူတို့သည် သဘောကောင်းကြသည်။ လူများ အခက်အခဲများ ကြုံတွေ့နေရသည်ကို သူတို့ မြင်သောအခါ ထိုသူတို့အတွက် သနားစာနာမှု မခံစားရဘဲ၊ မကူညီဘဲ မနေနိုင်ကြပေ။ လူအများအကြားတွင် လူကောင်းများ၊ ဆိုးယုတ်သော လူများနှင့် အသိဉာဏ်ကင်းမဲ့သော လူများလည်း ရှိကြသည်။ လူကောင်းများသည် အခြားသူများကို ပေးကမ်းနိုင်ပြီး ကူညီနိုင်ကြသည်၊ ဆိုးယုတ်သော လူများသည် ခပ်သိမ်းသော ဆိုးယုတ်သည့်အရာများကို လုပ်ဆောင်နိုင်စွမ်းရှိကြပြီး အမျိုးမျိုးသော အသိဉာဏ်ကင်းမဲ့သည့် လူများသည် အခြားသူများ၏ အသုံးချခြင်းနှင့် ခိုင်းစေခြင်းကို အစဉ်သဖြင့် ခံရကာ ခပ်သိမ်းသော မိုက်မဲသည့်အရာများကို လုပ်ဆောင်ကောင်း လုပ်ဆောင်နိုင်ကြသည်။ ၎င်းတို့သည် အတိုင်းအတာအမျိုးမျိုးအထိ အသိဉာဏ်ကင်းမဲ့ကြသည်။ အချုပ်အားဖြင့်ဆိုရသော် လူအမျိုးအစား ပေါင်းစုံ ရှိကြသည်။ လူ့သဘာဝ အရည်အသွေးများကို ပိုင်ဆိုင်သော လူများသည် အခြားသူများကို သနားစာနာတတ်ကြသည်။ သူတို့သည် အခြားသူများကို သနားစရာကောင်းသူများအဖြစ် အစဉ်သဖြင့် မြင်ကြသည်၊ လူတို့နှင့်ပတ်သက်၍ သနားစရာကောင်းသည့်အရာကို သူတို့ အစဉ်သဖြင့် မြင်နိုင်ကြပြီး လူတို့သည် မည်သည့်နေရာတွင် သနားစာနာမှုခံရရန် ထိုက်တန်ကြောင်းကို သူတို့ အစဉ်သဖြင့် မြင်နိုင်ကြသည်။ သူတို့၏ အသိစိတ်တွင် နူးညံ့သိမ်မွေ့ခြင်း သဘောသဘာဝတစ်ခု ရှိသည်။ ဆိုလိုသည်မှာ တစ်စုံတစ်ဦး အခက်အခဲများနှင့် ရင်ဆိုင်နေရသည်ကိုဖြစ်စေ၊ နာကျင်ရသော အခြေအနေများနှင့် ကြုံတွေ့နေရသည်ကိုဖြစ်စေ၊ ဆိုးယုတ်သော လူများ၏ အနိုင်ကျင့်ခြင်း သို့မဟုတ် မတရားဆက်ဆံခြင်း ခံရသည်ကိုဖြစ်စေ သူတို့ မြင်သောအခါ သူတို့သည် အတွင်း၌ ဒေါသထွက်လာကြပြီး ထိုသို့သော လူများအတွက် သနားစာနာမှုကို ခံစားရသည်။ သူတို့တွင် သနားစာနာတတ်သော စိတ်နှလုံးတစ်ခု အစဉ်သဖြင့်ရှိကြသည်။ အမှန်တွင် သူတို့၏ ကိုယ်ပိုင် အခြေအနေများသည် အခြားသူများထက် များစွာ ပိုကောင်းချင်မှ ပိုကောင်းမည်ဖြစ်ပြီး သူတို့သည် အနိုင်ကျင့်ခံရမှု ပိုနည်းချင်မှလည်း နည်းမည်ဖြစ်သော်လည်း သူတို့၏ လူ့သဘာဝတွင် ကြင်နာတတ်ခြင်း ရှိသောကြောင့် သူတို့သည် အခြားသူများကို သနားစာနာခြင်း မရှိဘဲ မည်သည့်အခါမျှ မနေနိုင်ကြပေ။ လူများ အခက်အခဲများနှင့် ရင်ဆိုင်ရသောအခါ သို့မဟုတ် နာကျင်မှု ခံစားရသောအခါ သူတို့သည် လက်ပိုက်ကြည့်မနေ သို့မဟုတ် ထိုသူတို့ကို လျစ်လျူမရှုကြပေ။ တစ်ခါတစ်ရံတွင် လူမှုပတ်ဝန်းကျင်၏ လွှမ်းမိုးမှုကြောင့် လူတို့သည် မိမိတို့၏ အပေါင်းအဖော်များကို လျစ်လျူရှုလျက် မိမိတို့ကိုယ်ကိုသာ ဂရုစိုက်ကြသည်ကို မြင်ရသဖြင့် သူတို့သည် လူများကို ကူညီခြင်းမှ ရှောင်ကြဉ်လိုကြလိမ့်မည်ဖြစ်သော်လည်း သူတို့ အစဉ်သဖြင့် အရေးနိမ့်ကြသည်။ ထမင်းတစ်နပ် မစားနိုင်သော ဆင်းရဲသားတစ်ဦးကို သူတို့ မြင်သောအခါ သူတို့၏ စိတ်ထဲတွင် ချီတုံချတုံ တွေးတောပြီးနောက် သူတို့သည် ထိုသူကို ကူညီဖြစ်သွားကြသေးသည်။ ဥပမာအားဖြင့် တစ်စုံတစ်ဦးသည် ချောင်းဆိုးခြင်း၊ နှာချေခြင်းနှင့် အဖျားကြီးခြင်းတို့ဖြင့် ပြင်းထန်သော အအေးမိခြင်းကို ခံစားရသည်ဟု ဆိုကြစို့။ အချို့လူများသည် ကူးစက်ခံရမည်ကို ကြောက်ရွံ့ကြသဖြင့် ဝေးဝေးတွင် နေကြသည်။ အခြားတစ်ဖက်တွင်မူ သဘောကောင်းသော လူများသည် ထိုသူအတွက် စိုးရိမ်ပူပန်မှု မပြဘဲ မနေနိုင်ကြပေ။ “သင် အအေးမိနေသည်။ ဆေးသောက်ပြီးပြီလော” ဟူ၍ ဖြစ်သည်။ ထိုသူတွင် ဆေးအတွက် ငွေမရှိပါက သူတို့သည် ထိုသူ့အတွက် ဆေးဝယ်ပေးရန် မိမိတို့၏ ကိုယ်ပိုင်ငွေကို သုံးစွဲကြလိမ့်မည်။ သင် မြင်သလော၊ သဘောကောင်းသော သူတစ်ဦးသည် တစ်စုံတစ်ဦး ဖျားနာပြီး ဆင်းရဲဒုက္ခခံစားနေရသည်ကို မြင်သောအခါ သူသည် လက်ပိုက်ကြည့်မနေပေ။ ဆိုလိုသည်မှာ လူများ အခက်အခဲများနှင့် ရင်ဆိုင်နေရသောအခါ၊ ဒုက္ခရောက်သောအခါ သို့မဟုတ် ခက်ခဲသော အကျပ်အတည်းများနှင့် ကြုံတွေ့ရသောအခါ လူ့သဘာဝ အရည်အသွေးများရှိသော လူများသည် ယင်းကို အစဉ်သဖြင့် ခံစားသိရှိနိုင်ပြီး ထိုသူတို့ အကူအညီ လိုအပ်ကြောင်းကို အစဉ်သဖြင့် သဘောပေါက်နိုင်ကြသည်။ သူတို့သည် အခြားလူတိုင်းနှင့် တူညီသော ပတ်ဝန်းကျင်တွင် ရှိကြသော်လည်း အခြားသူများ မခံစားနိုင်သော အရာများကို သူတို့က အထူးသဖြင့် အာရုံခံစားလွယ်ကြသည်။ ဤသည်မှာ အဘယ်ကြောင့်နည်း။ လူတို့၏ စိတ်နှလုံးများ မတူညီကြသောကြောင့်သာ ဖြစ်သည်။ လူသားဆန်မှု ကင်းမဲ့သော လူများသည် အခြားသူများ မည်မျှ နာကျင်နေပါစေ ၎င်းတို့ မသိမြင်နိုင်သည့်အလား မေးမြန်းခြင်း မရှိကြပေ။ လူသားဆန်မှု ရှိသော လူများမှာမူ သူတို့၏ လူ့သဘာဝ အရည်အသွေးများတွင် ကြင်နာတတ်ခြင်း သဘောသဘာဝတစ်ခု ရှိသောကြောင့် သူတို့အနီးအနားတွင် စိတ်ဆင်းရဲမှုနှင့် အခက်အခဲများ ကြုံတွေ့နေရသော သူများအတွက် အစဉ်သဖြင့် သနားစာနာမှု မခံစားရဘဲ မနေနိုင်ကြပေ။ ထို့နောက် သူတို့၏ အသိစိတ်က စိုးမိုးထားသဖြင့် ကူညီလက်ကမ်းကြသည်။ သင် ကြိုးစားလျှင်ပင် သူတို့ကို တားဆီးနိုင်မည် မဟုတ်ပေ။ အခြားသူများက သူတို့၏ ကြင်နာမှုကို မှတ်မိရန် မျှော်လင့်လျက် ဤသို့ လုပ်ဆောင်ကြခြင်း မဟုတ်သည့်အပြင် သူတို့၏ လူ့သဘာဝနှင့် သူတို့၏ စရိုက်ကို အလွန်အမင်း ချီးမွမ်းကြလိမ့်မည်ဟူသော မျှော်လင့်ချက်ဖြင့် လုပ်ဆောင်ကြခြင်းလည်း မဟုတ်ပေ။ သူတို့တွင် ထိုသို့လုပ်ဆောင်ရန် လိုလားမှုသာ ရှိကြပြီး ထိုသို့လုပ်ဆောင်ခြင်းက သူတို့ကို စိတ်နှလုံးထဲတွင် စိတ်တည်ငြိမ်မှု ခံစားချက်တစ်ခု ပေးစွမ်းသည်။ ဤသည်တို့မှာ လူ့သဘာဝ အရည်အသွေးများမှ ပေါ်ပေါက်လာသော အတွေးများနှင့် အပြုအမူများ ဖြစ်သည်။ မည်သူမျှ ယင်းတို့ကို မပြောင်းလဲနိုင်သည့်အပြင် မည်သူမျှ ယင်းတို့ကို မကန့်သတ်နိုင်ပေ။ သူတို့ လုပ်ဆောင်သည့် အရာများ သို့မဟုတ် သူတို့ ကျင့်ကြံပြုမူသည့် နည်းလမ်းများနှင့် ထိုသို့လုပ်ဆောင်သည့် စည်းမျဉ်းများသည် ပုံမှန် လူ့သဘာဝ၏ သန့်စင်သော သဘာဝအလျောက် ထုတ်ဖော်ခြင်းများသာ ဖြစ်သည်။ လူ့သဘာဝ၏ ဤသဘာဝအလျောက် ထုတ်ဖော်ခြင်းများသည် သူတို့၏ စိတ်နှလုံးများမှ လုံးလုံးလျားလျား လာခြင်းဖြစ်သည်။ သူတို့သည် ဤနည်းလမ်းအတိုင်း လိုလိုလားလား ပြုမူကြသည်။ မည်သူကမျှ သူတို့ကို ထိုသို့လုပ်ရန် ညွှန်ကြားထားခြင်း မဟုတ်သည့်အပြင် သူတို့သည် အကျိုးအမြတ် တစ်စုံတစ်ရာကို လိုက်စားနေခြင်းလည်း မဟုတ်ပေ။ သူတို့သည် ရိုးရှင်းစွာ ထိုသို့လုပ်ဆောင်ရန် လိုလားကြပြီး ထိုသို့သောအရာများကို လုပ်ဆောင်ခြင်းကသာ သူတို့ကို စိတ်အေးချမ်းသာမှု ပေးစွမ်းသည်။ သူတို့ ထိုအရာများကို မလုပ်ဆောင်ပါက စိတ်ထဲ၌ စိတ်မသက်မသာ ခံစားကြရသည်။ အခက်အခဲများနှင့် ရင်ဆိုင်နေရသော ဆိုးယုတ်သည့် လူတစ်ဦးနှင့် ကြုံတွေ့ရသောအခါတွင်ပင် သူတို့သည် ဆိုးယုတ်သော လူများကို မကူညီသင့်ကြောင်း သိကြသော်လည်း “ငါ ရက်စက်လာနေသလော” ဟုလည်း တွေးကြသည်။ ဤဆိုးယုတ်သော လူကို သူတို့ မကူညီလျှင်ပင် သူတို့၏ သနားစာနာမှုသည် ပြောင်းလဲခြင်းမရှိဘဲ နေရာမှန်နှင့် လူမှန် တွေ့သောအခါ သဘာဝအလျောက် တစ်ဖန် ထုတ်ဖော်ပြလိမ့်မည်ဖြစ်သည်။ ဤသည်မှာ လူ့သဘာဝ အရည်အသွေးတစ်ခု ဖြစ်သည်။ လူ့သဘာဝ အရည်အသွေးများသည် မွေးရာပါဖြစ်ပြီး သေချာပေါက် ယင်းတို့ကို အချိန်မရွေး၊ နေရာမရွေး ထုတ်ဖော်ပြကောင်း ထုတ်ဖော်ပြနိုင်သည်၊ ယင်းတို့သည် အလွန် သဘာဝကျသည်၊ အလွန် သန့်စင်ပြီး အလွန် ရိုးရှင်းသည်။ ထို့ကြောင့် တစ်စုံတစ်ဦးသည် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သောအခါ ယင်းက သူ၏ မိဘများ သို့မဟုတ် လူ့အဖွဲ့အစည်းက သူ့ကို သွန်သင်လေ့ကျင့်ပေးခဲ့သည့်အရာမှ လာခြင်းမဟုတ်သည့်အပြင် မည်သည့် ပတ်ဝန်းကျင်၏ လွှမ်းမိုးမှုကိုမျှ ခံရခြင်းလည်း မဟုတ်ပေ။ ဤသည်တို့မှာ လူတစ်ဦး၏ လူ့သဘာဝတွင်ရှိသော ပင်ကို အရည်အသွေးများ ဖြစ်သည်။

လူအချို့သည် ပေးကမ်းခြင်းကို နှစ်သက်ကြသည်။ ပေးကမ်းခြင်းကို နှစ်သက်သော လူများသည် ချမ်းသာကြွယ်ဝသူများလည်း ဖြစ်ရမည်ဟု သင် ထင်သလော။ သူတို့သည် ဘဝ၏ မုန်တိုင်းများစွာကို ဖြတ်သန်းခဲ့ပြီး လောကီနှင့်ပတ်သက်၍ စိတ်ပျက်အားလျော့လာသူများ ဖြစ်ရမည်လော။ သူတို့သည် လောက၏ စည်းစိမ်နှင့် ခမ်းနားထည်ဝါမှုအားလုံးကို ခံစားခဲ့ဖူးပြီး ယင်းတို့အားလုံးကို ထိုးထွင်းသိမြင်ကာ ရုပ်ဝတ္ထုပစ္စည်းများ ခံစားစံစားခြင်းကို လျစ်လျူရှုလာသူများ ဖြစ်ရမည်လော။ သူတို့သည် ပင်ကိုစရိုက်အရ အတော်အတန် ပူပင်သောကကင်းပြီး သဘောထားကြီးသူများ ဖြစ်ရမည်လော။ မဟုတ်ပေ၊ သူတို့သည် ဤသို့ဖြစ်ရန် မလိုအပ်ပေ။ သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော လူများထဲတွင် အထူးသဖြင့် ချွေတာသော ဘဝကို နေထိုင်သည့် လူစားမျိုး ရှိသည်။ သူသည် စားသောက်နေစဉ် ဆန်တစ်စေ့ ကျသွားပါက ယင်းကို ဖြုန်းတီးပစ်ရန် မတွေးရက်နိုင်သဖြင့် ကောက်စားရမည်ဖြစ်သည်။ သူသည် သွားတိုက်ပြီး မျက်နှာသစ်သောအခါ ရေအနည်းငယ်ကိုသာ သုံးသည်။ သူ၏ အဝတ်အစားများ ဟောင်းနွမ်းသွားသောအခါ ယင်းတို့ကို မလွှင့်ပစ်ရက်ပေ။ ယင်းတို့ကို လျှော်ဖွပ်ပြီး ဆက်လက် ဝတ်ဆင်သည်။ ပစ္စည်းများ ဝယ်ယူသောအခါ သူတို့သည် သေချာစွာ စီစဉ်ပြီး ဘတ်ဂျက်ဆွဲကြကာ အရည်အသွေး လက်ခံနိုင်သရွေ့ ဈေးပေါသောအရာများကို ဝယ်ယူသည်။ ဤလူစားမျိုးသည် ဤမျှ ချွေတာသောကြောင့် သူတို့သည် ကပ်စေးနှဲသည်ဟု ဆိုလိုသလော။ (မဟုတ်ပါ။) ဤလူစားမျိုးသည် မိမိကိုယ်တိုင်နှင့်ပတ်သက်လာလျှင် အထူးသဖြင့် ချွေတာကြသော်လည်း အခြားသူများနှင့် ပတ်သက်လာလျှင် ကပ်စေးနှဲခြင်း မရှိပေ။ ဥပမာအားဖြင့် တစ်စုံတစ်ဦး ခက်ခဲသော ဘဝကို နေထိုင်နေရသည်ကို သူ မြင်သောအခါ အဝတ်အစား သို့မဟုတ် အသုံးအဆောင် ပစ္စည်းများကဲ့သို့သော သူ၏ ကိုယ်ပိုင်ပစ္စည်းအချို့ကို ထိုသူအား ပေးကမ်းကြသည်။ အချို့လူများက “သူက ပရဟိတလုပ်သော ဆင်းရဲသား တစ်မျိုးမျိုးလော” ဟု ပြောဆိုကြသည်။ ထိုသို့မဟုတ်ပေ။ သူသည် အခြားသူများကို အတော်အတန် သနားစရာကောင်းသည်ဟု ခံစားရသောကြောင့် ထိုသူတို့ကို အစဉ်သဖြင့် ကူညီလိုခြင်းသာ ဖြစ်သည်။ အမှန်တွင် သူကိုယ်တိုင်က ချမ်းသာကြွယ်ဝခြင်း မရှိသည့်အပြင် အခြားသူများကို ကူညီထောက်ပံ့ပေးသောအခါ တစ်စုံတစ်ရာကို လိုချင်နေခြင်းလည်း မဟုတ်ပေ။ သူ့တွင် ဤလူ့သဘာဝမျိုး ရှိခြင်းသာ ဖြစ်သည်။ သူသည် အခြားသူများကို ကူညီရခြင်းအား နှစ်သက်ပြီး ဤသည်မှာ ကျင့်ကြံပြုမူသည့် ပုံစံအတွက် သူ၏ စည်းမျဉ်းလည်း ဖြစ်သည်။ ဤသည်မှာလည်း လူ့သဘာဝ အရည်အသွေးတစ်ခု ဖြစ်သလော။ (ဟုတ်ပါသည်။) အခြားသူများကို ဆက်ဆံခြင်းအတွက် ဤလူစားမျိုး၏ အခြေခံ စည်းမျဉ်းမှာ သူ ကူညီသင့်သည့်အခါ ကူညီရန်နှင့် သူ သနားစာနာသင့်သည့်အခါ သနားစာနာရန် ဖြစ်သည်။ အခြားသူများ အခက်အခဲများနှင့် ရင်ဆိုင်နေရသောအခါ သူသည် မိမိ၏ မေတ္တာကို ကမ်းလှမ်းလိမ့်မည်ဖြစ်ပြီး ထိုသူတို့ကို ကူညီရန် လက်တွေ့ကျသောလုပ်ရပ်များကို အသုံးပြုလိမ့်မည်ဖြစ်သည်။ အခြားသူများတွင် ပစ္စည်းများ လိုအပ်နေသောအခါ မိမိ၏ ကိုယ်ပိုင်ပစ္စည်းများကို ထိုသူတို့အား ပေးကမ်းသည်။ သူ၏ လူ့သဘာဝ အရည်အသွေးများအတွင်းတွင် ထိုသို့သော လိုလားမှုတစ်ခု အစဉ်သဖြင့် ရှိသည်။ ဤအတွေးများသည် သူ့ထံတွင် အစဉ်သဖြင့် ပေါ်ပေါက်လာနိုင်သည်၊ သို့မဟုတ် အကူအညီနှင့် သနားစာနာမှု လိုအပ်နေသော သူ့အနီးအနားရှိ လူများ၏ စိတ်ဆင်းရဲမှုကို သူ အစဉ်သဖြင့် ခံစား၍ရသည်။ ဤသည်မှာ သူ့စိတ်ထဲ၌ အလုပ်လုပ်နေသော အသိစိတ် ဖြစ်သလော။ (ဟုတ်ပါသည်။) ထိုသို့သော လူ့သဘာဝ အရည်အသွေးသည် ပင်ကိုစရိုက်က အဆုံးအဖြတ်ပေးခြင်း မဟုတ်ဘဲ အသိစိတ်၏ လုပ်ဆောင်ချက်ကြောင့် ဖြစ်သည်။ သို့ဖြစ်၍ သူ့ထံတွင် အခြားသူများကို ကူညီရန် လိုလားသည့် ဤစိတ်နေသဘောထား သို့မဟုတ် ဤလူ့သဘာဝ အရည်အသွေး ရှိသည်။ လူများက အကူအညီ လိုအပ်ပြီး သူ့ကို အကူအညီ တောင်းခံသောအခါ သူသည် သနားစာနာမှုကို ခံစားရရုံသာမက ရိုးသားစွာလည်း ကူညီသည်။ ယင်းက သူ၏ အချိန်အချို့ကို သုံးရပြီး သူက ပစ္စည်းအချို့ကို ထိုသူတို့အား ပေးကမ်းရလျှင်ပင် လိုလားသည်။ ဤလိုလားမှုသည် အနည်းဆုံးအနေဖြင့် လူတစ်ဦး၏ လူ့သဘာဝတွင်ရှိသော ကြင်နာတတ်ခြင်းအပေါ် အခြေခံသည်။ လူတစ်ဦး၏ လူ့သဘာဝတွင် ကြင်နာတတ်ခြင်း မရှိပါက ပထမအချက်အနေဖြင့် သူသည် အခြားသူများကို ကူညီရန် ခံစားချက်မှလာသော လိုလားမှု ရှိလိမ့်မည် မဟုတ်ပေ၊ ဒုတိယအချက်အနေဖြင့် အကူအညီ အတောင်းခံရသောအခါ သူသည် သနားစာနာမှုကို ခံစားရလိမ့်မည် မဟုတ်သည့်အပြင် လူများကို ရိုးသားစွာ ကူညီလိမ့်မည်လည်း မဟုတ်ပေ။ တစ်စုံတစ်ဦးတွင် ဤရိုးသားမှု မရှိပါက သူသည် ဟန်ပြလုပ်ဆောင်ပြီး သင့်အား ဝတ်ကျေတမ်းကျေလုပ်လိမ့်မည်။ မျက်နှာနာခြင်းကြောင့်ဖြစ်စေ၊ ယဉ်ကျေးမှုကြောင့်ဖြစ်စေ၊ သူ၏ အကျိုးစီးပွား တစ်ခုခုကြောင့် တွန်းအားပေးခံရ၍ဖြစ်စေ သူသည် အင်တင်တင်ဖြင့် အနည်းငယ် လုပ်ဆောင်ပေးလိမ့်မည်ဖြစ်သည်။ သို့တည်းမဟုတ်ပါက တစ်နေ့တွင် သူသည် သင်၏ အမိန့်ပေးမှုအောက်တွင် ရှိနေမည်ကိုဖြစ်စေ၊ သို့မဟုတ် တစ်နေ့တွင် သင်သည် သူ့အတွက် အသုံးဝင်လာမည်ကိုဖြစ်စေ သူ ကြောက်ရွံ့သည်။ သူသည် အကြောင်းပြချက်များစွာအတွက် သင့်ကို ကူညီရန် မိမိကိုယ်ကို ဖျောင်းဖျနိုင်သည်။ သို့သော် လူ့သဘာဝတွင် ကြင်နာတတ်ခြင်း အရည်အသွေး အမှန်တကယ် ရှိသောသူတစ်ဦးအတွက်မူ သူသည် အမှန်ပင် မလိုလားခြင်း သို့မဟုတ် ဝန်လေးခြင်း ရှိဖို့မဆိုထားနှင့်၊ လူများကို ကူညီသည့်ပုံစံတွင် တက်ကြွမှုမရှိခြင်း မဟုတ်ပေ။ ထိုအစား ဤလိုလားမှုသည် သူ၏ လူ့သဘာဝ အရည်အသွေးများအတွင်းတွင် မွေးရာပါ တည်ရှိနေသည်။ သူသည် အခြားသူများကို လိုလိုလားလား၊ ရိုးသားစွာနှင့် တက်တက်ကြွကြွ ကူညီသည်။ ဥပမာအားဖြင့် သင်သည် တစ်စုံတစ်ရာအတွက် သူ၏ အကူအညီကို လိုအပ်သည်ဟု ဆိုကြစို့။ သင်က သူ့ကို အကူအညီ တောင်းခံသောအခါ သူသည် သင့်အတွက် ကြီးမားသော သနားစာနာမှုကို ခံစားရလိမ့်မည်ဖြစ်ပြီး သင့်ကို ကြီးမားသော စိတ်အားထက်သန်မှု၊ ရိုးသားမှုနှင့် လိုလားမှုတို့ဖြင့် ကူညီပေးလိမ့်မည်ဖြစ်သည်။ သင်က သင့်အတွက် တစ်စုံတစ်ရာကို ကိုင်တွယ်ဖြေရှင်းပေးရန်ဖြစ်စေ၊ သင့်အတွက် သတင်းစကားတစ်ခုကို လက်ဆင့်ကမ်းပေးရန်ဖြစ်စေ သူ့ကို အပ်နှံခြင်း ဖြစ်ကောင်းဖြစ်နိုင်သည်၊ သို့မဟုတ် သင် လိုအပ်သော ပစ္စည်းတစ်ခုခု ရှိနေခြင်း ဖြစ်ကောင်းဖြစ်နိုင်သည်။ သူ့ထံမှ မည်သည့် အကူအညီမျိုးကို သင် လိုအပ်သည်ဖြစ်စေ အချုပ်အားဖြင့်ဆိုရသော် သူသည် ဤကိစ္စကို ရိုးသားမှု၊ စိတ်အားထက်သန်မှု၊ လေးနက်မှုနှင့် တာဝန်ယူမှုတို့ဖြင့် ဆက်ဆံလိမ့်မည်ဖြစ်သည်။

သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော လူများသည် အခြားသူများက သူတို့ကို ကိစ္စရပ်များ ကိုင်တွယ်ဖြေရှင်းရန် အပ်နှံသောအခါ အလွန် လေးနက်ပြီး တာဝန်ယူတတ်ကြသည်။ ဥပမာအားဖြင့် ထိုသို့သော လူတစ်ဦးသည် တစ်စုံတစ်ရာကို ကိုင်တွယ်ဖြေရှင်းရန် မြို့ထဲသို့ အသွားတွင် အခြားတစ်စုံတစ်ဦးက သူ့ကို ဆေးအချို့ ဝယ်ပေးရန် အကူအညီတောင်းသောအခါ သူ ဝယ်ယူနေစဉ်တွင် “ငါ အနောက်တိုင်းဆေး ဝယ်သင့်သလော၊ သို့မဟုတ် တရုတ်တိုင်းရင်းဆေး ဝယ်သင့်သလော။ အနောက်တိုင်းဆေးက အမြန်အစွမ်းပြသော်လည်း အစာအိမ်ကို ထိခိုက်စေသည်။ သူ ယင်းကို သောက်လျှင် ဘေးထွက်ဆိုးကျိုးများ ရှိမည်လော။ သို့ဆိုလျှင် အတော်အတန် ထိရောက်ပြီး အစာအိမ်ကို မထိခိုက်စေသော တရုတ်တိုင်းရင်းဆေး တစ်ခုခု ရှိမရှိ ငါ မေးကြည့်မည်” ဟု သူ စဉ်းစားဆင်ခြင်သည်။ သင် မြင်သလော၊ သူသည် အမှုအရာများကို အလွန် သေချာစွာ စဉ်းစားသည်။ တာဝန်ယူတတ်ပြီး ကြင်နာတတ်ခြင်း အရည်အသွေးရှိသော တစ်စုံတစ်ဦးသည် အခြားသူတစ်ဦးအား တစ်စုံတစ်ရာ ကိုင်တွယ်ဖြေရှင်းရန် ကူညီပေးဖို့ သဘောတူသောအခါ သူသည် ထိုသူ လိုအပ်သောအရာများကို ရိုးသားသော၊ လေးနက်သော၊ တာဝန်ယူတတ်သော နည်းလမ်းဖြင့် ရွေးချယ်ခြင်းအားဖြင့် ကူညီပေးလိမ့်မည်ဖြစ်သည်။ သူသည် မိမိ၏ ကိုယ်ပိုင်ကိစ္စများကို ကိုင်တွယ်ဖြေရှင်းသောအခါ ထိုမျှ လေးနက်ခြင်း မရှိဘဲ မိမိအတွက် ပစ္စည်းများ ဝယ်ယူသောအခါ အဆင်ပြေမည့် မည်သည့်အရာကိုမဆို ဝယ်ယူခြင်း ဖြစ်ကောင်းဖြစ်နိုင်သော်လည်း အခြားသူများအတွက် ကိစ္စရပ်များကို ကိုင်တွယ်ဖြေရှင်းပေးသောအခါ သူသည် အထူးသဖြင့် ဂရုစိုက်ပြီး အထူးသဖြင့် တာဝန်ယူတတ်သည်။ သူက “သူက ဤကိစ္စကို ငါ့ထံ အပ်နှံထားသောကြောင့် သူက ငါ့ကို အထင်ကြီးသည်ဟု ဆိုလိုသည်။ ငါ သူ့အတွက် ကိစ္စရပ်များကို သင့်တင့်လျောက်ပတ်စွာ ကိုင်တွယ်ဖြေရှင်းပေးရမည်။ ထို့အပြင် ဤသည်မှာ ခက်ခဲသောအရာ မဟုတ်ပေ။ ယင်းမှာ ထမင်းစားရေသောက်သကဲ့သို့ လွယ်ကူသည်။ ငါလုပ်ဆောင်သည့်အရာကို သူ ကျေနပ်မှုရှိစေရန် ငါ သေချာလုပ်ဆောင်ရမည်။ သို့သော် သူ့အတွက် မည်သည့်ဆေးမျိုးက သင့်တော်သည်ကို ငါ မသိသည့်အပြင် သူက သူ၏ ရောဂါကို ကုသရန် ဆေးဝယ်ဖို့ အလျင်လိုနေသဖြင့် ငါ သူ့အတွက် တရုတ်တိုင်းရင်းဆေးနှင့် အနောက်တိုင်းဆေး နှစ်မျိုးလုံးကို အနည်းငယ်စီ ဝယ်သွားမည်” ဟု မိမိဘာသာ တွေးသည်။ သူ ဆေးဝယ်ပြီး ပြန်လာပြီးနောက် တစ်ဖက်လူက သူ လိုအပ်သော အမျိုးအစားနှင့် တိုက်တိုက်ဆိုင်ဆိုင် ကိုက်ညီနေသည့် ဆေးကိုသာ ရွေးချယ်လေသည်။ သင် မြင်သလော၊ သူသည် သူ လုပ်ဆောင်သည့်အရာတွင် စေတနာထားပြီး လေးနက်စွာ လုပ်ဆောင်သဖြင့် ကိစ္စရပ်မှာ အတော်အတန် ပြည့်စုံစွာ ကိုင်တွယ်ဖြေရှင်းပြီး ဖြစ်သွားသည်။ သို့သော် တာဝန်မဲ့ပြီး ကြင်နာတတ်ခြင်း အရည်အသွေး မရှိသော လူတစ်ဦးနှင့်ဆိုလျှင် သင်က သူ့ကို ဆေးဝယ်ပေးရန် အကူအညီတောင်းပါက သူသည်လည်း သဘောတူလိမ့်မည်ဖြစ်သော်လည်း ဆေးဆိုင်သို့ သွားပြီးနောက် သူသည် ရောဂါနှင့် ကိုက်ညီသော ဆေးအချို့ကို ဖြစ်သလို ဝယ်ယူပြီး ပြန်လာသည်။ သင်က သူ့ကို နေ့စဉ် ဆေးမည်မျှ သောက်ရမည်နှင့် အသုံးမပြုသင့်သည့် အခြေအနေများ ရှိမရှိ မေးသောအခါ သူက “ငါ မသိပါ။ ဆေးညွှန်းများကို သင်ကိုယ်တိုင် ဖတ်ကြည့်ပါ။ မည်သို့ပင်ဖြစ်စေ ငါ သင့်အတွက် ဆေးသွားဝယ်ပေးခဲ့သည်” ဟု ပြောဆိုသည်။ နောက်ဆုံးတွင် သူ ဝယ်လာသော အနောက်တိုင်းဆေးကို ဓာတ်မတည့်မှု ဖြစ်လွယ်သော လူများ မသောက်သုံးနိုင်ဘဲ သင်က တိုက်တိုက်ဆိုင်ဆိုင်ပင် ဓာတ်မတည့်သောသူ ဖြစ်နေသည်။ သို့ဖြစ်၍ ဆေးကို အလကား ဝယ်လိုက်ရပြီး အခြားဆေးတစ်မျိုး ဝယ်ရန် သင်ကိုယ်တိုင် သွားရဦးမည်ဖြစ်သည်။ ၎င်းသည် ကိစ္စကို ပြီးမြောက်အောင် မလုပ်ဆောင်ပေးခဲ့သည့်အပြင် ယခု သင်သည် ၎င်းကို ကျေးဇူးအကြွေးတင်သွားသေးသည်။ သင် စိတ်ထဲ၌ ပျော်ရွှင်သလော။ (မပျော်ရွှင်ပါ။) ဤကိစ္စကို ကိုင်တွယ်ဖြေရှင်းမှုက မည်သို့ရှိသနည်း။ ယင်းကို ကောင်းစွာ မကိုင်တွယ်ဖြေရှင်းခဲ့ပေ။ သင်သည် လူမှားပြီး ယုံကြည်ကိုးစားစွာ အပ်နှံခဲ့သည်၊ မှန်ကန်သောသူကို သင် မရှာတွေ့ခဲ့ပေ။ သင်သည် လူ့သဘာဝ အရည်အသွေးများကို ပိုင်ဆိုင်သော လူတစ်ဦးကို ရှာဖွေရမည်ဖြစ်သည်။ ထိုသို့သော လူတစ်ဦးကို ရှာဖွေရန် ခက်ခဲပါက သင်သည် တစ်စုံတစ်ဦးအား ဆေးကူဝယ်ပေးရန် ယုံကြည်ကိုးစားစွာ အပ်နှံသောအခါ သူ့ကို ညွှန်ကြားချက် အနည်းငယ် ထပ်ပေးပြီး အမှုအရာများကို ရှင်းလင်းစွာ ရှင်းပြရမည်ဖြစ်သည်။ သင်က သူ့ကို ညွှန်ကြားချက်များ မပေးခဲ့ဘဲ သင် ယုံကြည်ကိုးစားစွာ အပ်နှံခဲ့သောသူသည် လူ့သဘာဝ မရှိသူတစ်ဦး ဖြစ်နေပါက ဤကိစ္စကို သေချာပေါက် ကောင်းစွာ ပြေလည်သွားမည် မဟုတ်ပေ။ ငွေကုန်သွားသည်ကို မဆိုထားနှင့်၊ သင်သည် ၎င်းကို ကျေးဇူးအကြွေးတင်သွားလိမ့်ဦးမည်ဖြစ်သည်။ သင်သည် လူ့သဘာဝကို ပိုင်ဆိုင်သော တစ်စုံတစ်ဦးကို ရှာတွေ့ပါက သူသည် သင့်အတွက် ဤကိစ္စကို ပြီးမြောက်အောင် လုပ်ဆောင်ပေးရန် သူ စွမ်းဆောင်နိုင်သမျှ အရာအားလုံးကို လုပ်ဆောင်ပေးလိမ့်မည်ဖြစ်သည်။ သူ့တွင် ရိုးသားသော စိတ်နှလုံးတစ်ခု ရှိပြီး တာဝန်ယူနိုင်သောကြောင့်၊ ပြီးလျှင် သူ၏ လူ့သဘာဝတွင် ကြင်နာတတ်ခြင်း အရည်အသွေးကို ပိုင်ဆိုင်သောကြောင့် သူသည် သင့်အတွက် ကိစ္စရပ်များကို ကိုင်တွယ်ဖြေရှင်းပေးသောအခါ သင့်ကို စောင့်ရှောက်ပေးနိုင်ပြီး သင့်အတွက် အမှုအရာများကို စဉ်းစားပေးနိုင်ကာ သင် လိုအပ်သောအရာများကို သင့်တင့်သော ဈေးနှုန်းဖြင့် ဝယ်ယူပေးနိုင်သည်။ ယင်းနှင့် ဆန့်ကျင်ဘက်အနေဖြင့် လူ့သဘာဝ အရည်အသွေးများ မရှိသူတစ်ဦးသည် သင့်အတွက် တစ်စုံတစ်ရာကို ကိုင်တွယ်ဖြေရှင်းပေးသောအခါ ဖြစ်သလိုလုပ်ဆောင်ပြီး သင့်အား ဝတ်ကျေတမ်းကျေလုပ်လိမ့်မည်။ ၎င်းသည် စကားကို ကောင်းစွာ ပြောလိမ့်မည်ဖြစ်သော်လည်း ကိစ္စကို ကိုင်တွယ်ဖြေရှင်းသောအခါ ဈေးနှုန်းကို လုံးဝ မေးမြန်းမည်မဟုတ်သည့်အပြင် ဈေးစုံစမ်းမည်လည်း မဟုတ်ပေ။ ၎င်းသည် သင့်အတွက် တစ်စုံတစ်ရာကို ကြုံရာကျပန်း ဝယ်ယူလာလိမ့်မည်ဖြစ်သည်။ ဤလူနှစ်မျိုးကို သင် မနှိုင်းယှဉ်ပါက သူတို့ နှစ်ဦးလုံးသည် ကိစ္စရပ်များကို ပြီးမြောက်အောင် လုပ်ဆောင်ပေးနိုင်ပုံရသည်။ သို့သော် လူ့သဘာဝ အရည်အသွေးများရှိသော လူများသည် သင့်အတွက် တစ်စုံတစ်ရာကို ကိုင်တွယ်ဖြေရှင်းပေးသောအခါ သင့်ကို ကျေနပ်မှု ရှိစေနိုင်သည်။ သူတို့တွင် လူ့သဘာဝ၏ သရုပ်သကန်များ ရှိသည်၊ သူတို့သည် သင်၏ လိုအပ်ချက်များကို ဖြည့်ဆည်းပေးနိုင်ပြီး သင့်အတွက် အမှုအရာများကို စဉ်းစားပေးနိုင်သည်။ သူတို့တွင် ဤရိုးသားမှုမျိုး ရှိသည်။ ဤသည်က သူတို့သည် ကြင်နာတတ်ကြောင်း၊ စစ်မှန်သော လူသားများဖြစ်ကြောင်းနှင့် သင်၏ အပ်နှံမှုကို ခံယူရန် ထိုက်တန်ကြောင်း သက်သေပြနေသည်။ အခြားတစ်ဖက်တွင်မူ သင်သည် လူ့သဘာဝ အရည်အသွေးများ မရှိသူတစ်ဦးအား တစ်စုံတစ်ရာကို ကိုင်တွယ်ဖြေရှင်းရန် အပ်နှံသောအခါ ၎င်းသည် ယင်းကို ကောင်းစွာ ကိုင်တွယ်ဖြေရှင်းမည် မဟုတ်ပေ။ ၎င်းသည် တစ်ခါတစ်ရံ ကိစ္စရပ်များကို အဆင်ပြေအောင် ကိုင်တွယ်ဖြေရှင်းပေးလျှင်ပင် ၎င်းသည် ယင်းကို ရိုးသားမှုဖြင့် လုပ်ဆောင်ခြင်း မဟုတ်ဘဲ တိုက်ဆိုင်မှုတစ်ခုသာ ဖြစ်သည်။ သင်က “ထိုဆေးက ကောင်းပါသည်။ ယင်းကို သောက်ပြီး မကြာမီတွင် ငါ သက်သာလာသည်” ဟု ပြောသည်။ သင် ဤသို့ မပြောခဲ့လျှင် အဆင်ပြေမည်ဖြစ်သော်လည်း ယခု သင်က ၎င်းကို ဤသို့ ပြောလိုက်သောကြောင့် ၎င်းအပေါ် သင်၏ ကျေးဇူးအကြွေးက ပိုကြီးမားသွားသည်။ ၎င်းသည် မိမိကိုယ်တိုင်အတွက် တစ်စုံတစ်ရာကို ကိုင်တွယ်ဖြေရှင်းရန် သွားခဲ့ခြင်းဖြစ်သည်မှာ သိသာထင်ရှားသည့်တိုင် ၎င်းက သင့်ကို “မြင်သလော။ ငါ သင့်အတွက် သီးသန့် ခရီးစဉ်တစ်ခု သွားခဲ့သည်” ဟု ပြောဆိုရဦးမည်ဖြစ်သည်။ ၎င်းသည် သင့်ကို အကူအညီတစ်ခု တောင်းခံလိမ့်မည်ဖြစ်ပြီး သင်သည် ဤသေးငယ်သော ကျေးဇူးအကြွေးကို တစ်သက်လုံး ဆပ်၍ကုန်နိုင်မည်မဟုတ်ပေ။ သင်သည် အခြေခံအားဖြင့် ဆိုးယုတ်သော မကောင်းဆိုးဝါးတစ်ကောင်၏ ထောင်ချောက်ဆင်ခြင်းကို ခံလိုက်ရသည်။ သို့သော် လူ့သဘာဝရှိသူ တစ်ဦးသည် သင့်အတွက် ကိစ္စတစ်ခုခုကို မည်မျှပင် ကောင်းစွာ ကိုင်တွယ်ဖြေရှင်းပေးခဲ့သည်ဖြစ်စေ သင့်ကို အကူအညီများ တောင်းခံမည်မဟုတ်ပေ။ သင်က သူ့ကို ကျေးဇူးတင်ကြောင်း ဖော်ပြသောအခါ သူက “ကိစ္စမရှိပါ။ ကျွန်ုပ်လည်း လမ်းကြုံနေ၍ ဖြစ်သည်” ဟု ပြောဆိုသည်။ သင် မြင်သလော၊ သူသည် အမှန်တရားကိုသာ ပြောဆိုသည်။ လက်တွေ့တွင် သူသည် အလုပ်ကို ကောင်းစွာ လုပ်ဆောင်ခဲ့ပြီးဖြစ်ကာ သင့်ကို များစွာ ကူညီပေးခဲ့ပြီးဖြစ်သည်။ သင်နှင့် အရင်းနှီးဆုံး လူများပင်လျှင် သင့်ကို ဤနည်းအတိုင်း ဆက်ဆံချင်မှ ဆက်ဆံမည်ဖြစ်သော်လည်း လူ့သဘာဝ အရည်အသွေးများရှိသော လူတစ်ဦးသည် သင်၏ ချစ်ရသူများပင် မလုပ်ဆောင်နိုင်သောအရာကို လုပ်ဆောင်ပေးနိုင်သည်။ သူသည် ကိစ္စကို အတော်အတန် ကောင်းစွာ ကိုင်တွယ်ဖြေရှင်းပေးပြီး မည်သည့်အရာကိုမျှ ပြန်လည်ရရှိရန် မရှာဖွေပေ။ သင်သည် သူ့ကို ကျေးဇူးအကြွေးတင်နေသည်ဟု အစဉ်သဖြင့် ခံစားရသောကြောင့် သူ့ကို သစ်သီးအချို့ သို့မဟုတ် အခြားတစ်စုံတစ်ရာကို အခါအားလျော်စွာ ပေးကမ်းပြီး ကောင်းသောအရာ တစ်ခုခု ပေါ်လာသောအခါ သူ့ကို အစဉ်သဖြင့် သတိရနေတတ်သည်။ သို့သော် သူက ယင်းကို ခေါင်းထဲတွင် ကြီးကြီးမားမား မတွေးဘဲ သင့်ကို တစ်စုံတစ်ရာ ပြီးမြောက်အောင် ကူညီပေးခြင်းသည် သူ့ဘက်မှ ထွေထွေထူးထူး အားထုတ်လိုက်ရခြင်းမျိုး မဟုတ်သည့်အပြင် အလွန်ပင် လုပ်ရိုးလုပ်စဉ်တစ်ခု ဖြစ်သည်ဟု ခံစားရလေသည်။ နောင်တွင် သင် အကူအညီ လိုအပ်သည့်အရာ တစ်ခုခုရှိပါက သူ ကူညီပေးဦးမည် ဖြစ်ကြောင်းကိုလည်း သင့်ကို ပြောဆိုသည်။ သင် မြင်သလော၊ လူတို့အကြားတွင် ကွဲပြားမှုများ မရှိသလော။ (ရှိပါသည်။) ငါ သင့်ကို ပြောပြမည်၊ လူ့သဘာဝရှိသော လူများသည် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ကြပြီး မည်သည့်အချိန်တွင်မဆို ဤလူစားမျိုးသည် အားအထားရဆုံး ဖြစ်သည်။ ဤကဲ့သို့သော လူများသာလျှင် ယုံကြည်စိတ်ချရသည်၊ အကြောင်းမှာ သူတို့တွင် သူတို့၏ လုပ်ရပ်များအတွက် စည်းတစ်ခု ရှိသောကြောင့် ဖြစ်သည်။ သူတို့၏ လုပ်ရပ်များအတွက် စည်းတစ်ခု ရှိရခြင်းအကြောင်းရင်းမှာ သူတို့သည် ဖြောင့်မှန်ခြင်းနှင့် ကြင်နာတတ်ခြင်းကဲ့သို့သော လူ့သဘာဝ အရည်အသွေးများကို ပိုင်ဆိုင်သောကြောင့် ဖြစ်သည်။

လူ့သဘာဝ အရည်အသွေးများ မရှိသော လူများနှင့်ပတ်သက်လာလျှင် သင် မည်သည့်အခါမျှ မပြစ်မှားဖူးသူ တစ်ဦးဖြစ်လျှင်ပင် သင်သည် ၎င်းတို့၏ အကျိုးစီးပွားများနှင့် သက်ဆိုင်သည့် တစ်စုံတစ်ရာကို လုပ်ဆောင်သရွေ့ ၎င်းတို့သည် သင့်ကို လက်စားချေရန် အခွင့်အရေးတစ်ခုကို ရှာဖွေကြလိမ့်မည် ဖြစ်သည်။ ယင်းနှင့် ဆန့်ကျင်ဘက်အနေဖြင့် လူ့သဘာဝ အရည်အသွေးများ ရှိသူတစ်ဦးဖြစ်သောအခါ သင်သည် သူ့ကို ယခင်က နာကျင်စေခဲ့လျှင်ပင် သို့မဟုတ် သူ၏ အကျိုးစီးပွားများကို ထိခိုက်စေခဲ့လျှင်ပင် သူသည် သင့်ကို လုံးဝ မုန်းတီးမည် မဟုတ်သည့်အပြင် သင့်ကို လက်စားချေမည်လည်း မဟုတ်ပေ။ သူသည် သင့်ကို စကားပြောသောအခါ အတော်အတန် ဆိုးရွားသော သဘောထားတစ်ခု ရှိလျှင်ပင် သို့မဟုတ် သူ၏ စကားများက အနည်းငယ် ကြမ်းတမ်းပုံရလျှင်ပင် သို့မဟုတ် သူက သင့်ကို အနည်းငယ် ဆုံးမစကားပြောလျှင်ပင် ဤသည်တို့မှာ လူ့သဘာဝမှ ပေါ်ပေါက်လာသော ပုံမှန် သရုပ်သကန်များ ဖြစ်သည်။ သူသည် ဆိုးယုတ်သော လူတစ်ဦးကဲ့သို့ အဆုံးအစမရှိ လက်စားချေရန် ကြိုးစားမည် လုံးဝ မဟုတ်သည့်အပြင် သင့်ကို ထာဝရ မုန်းတီးမည်လည်း မဟုတ်ပေ။ ဤသည်မှာ မည်သည့်အရာအပေါ် အခြေခံသနည်း။ ယင်းမှာ သူ ကျင့်ကြံပြုမူခြင်းအတွက် သူ့တွင်ရှိသော စည်းအပေါ် အခြေခံသည်။ သူ့တွင် အသိစိတ်နှင့် ဆင်ခြင်တုံတရား ရှိပြီး သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သောကြောင့်သာလျှင် သူသည် သူ ကျင့်ကြံပြုမူခြင်းအတွက် စည်းကို မည်သည့်အခါမျှ ကျော်လွန်မည် မဟုတ်ပေ။ မည်သူမဆို သူ့ကို ပြစ်မှားပါက သူသည် လက်စားချေလိုလျှင်ပင် သူ၏ အသိစိတ်က လုံးဝ ခွင့်ပြုမည် မဟုတ်ပေ။ သူ ဒေါသထွက်သည်ဟု ခံစားရပါက အနည်းငယ် ပွင့်အံထွက်ရန် ဒေါသစကားအချို့ကို ပြောဆိုရုံသာ ပြောဆိုမည်ဖြစ်ပြီး ထိုမျှသာ ဖြစ်လိမ့်မည်။ သူသည် လက်စားချေရန် မည်သည့်အရာကိုမျှ လုံးဝ လုပ်ဆောင်မည် မဟုတ်ပေ။ ဤသည်မှာ လူ့သဘာဝရှိသူ တစ်ဦး၏ အရည်အသွေး ဖြစ်သည်။ သင် မြင်သလော၊ အချို့လူများသည် အစော်ကား မခံရသောအခါတွင်ပင် အခြားသူများကို ညှဉ်းပန်းလိုကြသေးသည်။ ၎င်းတို့သည် ထိုသူတို့နှင့် ယှဉ်ပြိုင်ပြီး တိုက်ခိုက်လိုကြကာ ၎င်းတို့၏ နောက်ကွယ်တွင် ၎င်းတို့ကို မည်သို့ အကြံအစည်ဆင်ရမည်ကို အစဉ်သဖြင့် တွေးတောနေတတ်ကြသည်။ ဤသည်မှာလည်း လူ့သဘာဝ အရည်အသွေးတစ်ခု ဖြစ်သည်။ ယင်းမှာ ဆိုးယုတ်သော မကောင်းဆိုးဝါးများနှင့် ဆိုးယုတ်သော နတ်ဆိုးများက ၎င်းတို့၏ လူ့သဘာဝတွင် ပိုင်ဆိုင်သော အရည်အသွေး ဖြစ်သည်။ ပြောင်းပြန်အားဖြင့် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော သူတစ်ဦးသည် အခြားသူများကို ညှဉ်းပန်းရန် မိမိကိုယ်ကို စေ့ဆော်၍မရနိုင်ပေ။ သူသည် ထိုသို့သောအရာများကို လုပ်ဆောင်မည်ဆိုပါက သူ၏ အသိစိတ်က သူ့ကို ပြစ်တင်မောင်းမဲပြီး ဆုံးမပဲ့ပြင်လိမ့်မည်ဖြစ်သည်။ ဘုရားသခင်က သူ့ကို ဆုံးမပဲ့ပြင်ခြင်း မရှိလျှင်ပင်၊ သန့်ရှင်းသောဝိညာဉ်တော်က သူ့ကို ပြစ်တင်မောင်းမဲခြင်း မရှိလျှင်ပင်၊ ပြီးလျှင် ညီအစ်ကိုမောင်နှမများက သူ့ကို ပြစ်တင်မောင်းမဲခြင်း မရှိလျှင်ပင် သူ၏ အသိစိတ်က သူ့ကို ထိန်းချုပ်ထားသည်။ လူတစ်ဦးသည် သူ၏ အသိစိတ်ဖြင့် ချုပ်တည်းခံရသောအခါ သူသည် သူ၏ လုပ်ရပ်များတွင် အလွန်အကျွံ မလုပ်ဆောင်သည့်အပြင် သူ လုပ်ဆောင်သည့်အရာအတွက် စည်းတစ်ခု ရှိသည်။ သင်သည် သူ့ကို စော်ကားလျှင်၊ သူ့ကို နာကျင်စေလျှင်၊ သို့မဟုတ် လွန်ကျူးသောအရာ တစ်ခုခုကို လုပ်ဆောင်လျှင်ပင် သူသည် သင့်ကို ပြဿနာရှာလိုမည် မဟုတ်ပေ။ အဆိုးဆုံးအနေဖြင့် သူသည် သင့်ကို ရှောင်ရှားပြီး လျစ်လျူရှုရုံသာ ပြုမည်ဖြစ်ကာ သင်နှင့် ပေါင်းသင်းဆက်ဆံခြင်း၊ ဆက်သွယ်ခြင်း သို့မဟုတ် အလုပ်လုပ်ခြင်း ပြုမည်မဟုတ်ပေ။ သို့သော် သူသည် သင့်ကို လုံးဝ အန္တရာယ်ပြုမည် မဟုတ်သည့်အပြင် သင့်ကို ဒုက္ခရောက်စေရန် ကြိုးစားမည်လည်း မဟုတ်ပေ။ သူသည် သင်၏ နောက်ကွယ်တွင် သင့်ကို အကောက်ကြံမည် မဟုတ်သည့်အပြင် သင့်ကို ထောင်ချောက်ဆင်ရန် နည်းဗျူဟာများကို အသုံးပြုမည်လည်း မဟုတ်ပေ။ သူသည် ထိုသို့သောအရာများကို လုံးဝ လုပ်ဆောင်မည် မဟုတ်ပေ။ သင်တို့ ပတ်ဝန်းကျင်ရှိ လူများထဲမှ မည်သူတို့သည် ဤလူစားမျိုး ဖြစ်သည်ကို ကြည့်ရှုလော့။ ဤသူတို့သည် အမြင့်မားဆုံး အရည်အသွေးရှိသော လူကောင်းများ ဖြစ်ကြသည်။ သင်သည် သူတို့နှင့် ဆက်ဆံရာတွင် လုံးဝ စိတ်အေးချမ်းသာစွာ နေနိုင်သည်။ သင်သည် သူတို့ကို လုံးဝ ကြေကွဲသွားသည်အထိ နာကျင်စေလျှင်ပင် အများဆုံးအနေဖြင့် သူတို့သည် သင့်ကို အတွင်း၌ မုန်းတီးမည်၊ သင့်ကို မည်သည့် ဂရုစိုက်မှုမျှ မပေးလိုတော့ဘဲ သင်နှင့် မည်သည့်အခါမျှ မိတ်ဆွေဖြစ်မည် မဟုတ်သော်လည်း သူတို့သည် သင့်ကို အကောက်ကြံမည် မဟုတ်သည့်အပြင် “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ” ဟု ပြောဆိုဖို့ မဆိုထားနှင့်၊ သင့်ကို လက်စားချေရန် အခွင့်အရေးတစ်ခုကို ရှာဖွေမည်လည်း မဟုတ်ပေ။ ဤသည်မှာ စစ်မှန်သော ဖြောင့်မှန်ခြင်းနှင့် ကြင်နာတတ်ခြင်း ဖြစ်သည်။ ဤအရာကို စွမ်းဆောင်ရရှိနိုင်ခြင်းသည် လုံးဝ ဟန်ဆောင်၍ရနိုင်သော အရာမဟုတ်ပေ။ ဤသည်မှာ လူ့သဘာဝ၏ စစ်မှန်သော အရည်အသွေးတစ်ခု ဖြစ်သည်။ လူ့သဘာဝ အရည်အသွေးများကို ပိုင်ဆိုင်သော သူတစ်ဦးသာလျှင် သူ ကျင့်ကြံပြုမူခြင်းအတွက် မှန်ကန်သော စည်းမျဉ်းများနှင့် စည်းများ ရှိလိမ့်မည်ဖြစ်သည်။ သင်သည် သူနှင့် ဆက်သွယ်ပြီး ပေါင်းသင်းဆက်ဆံသည်နှင့်အမျှ သူ့ထံတွင် ဤအပြုအမူများနှင့် သရုပ်သကန်များအပြင် သူ၏ လူ့သဘာဝ၏ ဤသဘာဝအလျောက် ထုတ်ဖော်ခြင်းများကို သင် မြင်တွေ့နိုင်လိမ့်မည်ဖြစ်သည်။

လူတို့၏ အမျိုးအစားများ ကွဲပြားသောကြောင့် အမျိုးမျိုးသော အရာများအပေါ် သူတို့၏ တုံ့ပြန်မှုများသည်လည်း ကွဲပြားကြသည်။ သင် မြင်သလော၊ ထိုဆိုးယုတ်သော လူများ၊ နတ်ဆိုးများမှ လူဝင်စားသောသူများသည် အခြားသူများအပေါ် အခွင့်ကောင်းယူသည့်အခါ တစ်စုံတစ်ဦးက ၎င်းတို့ကို ဖော်ထုတ်လျှင် ၎င်းတို့၏ တုံ့ပြန်မှုမှာ အဘယ်အရာ ဖြစ်သနည်း။ ၎င်းတို့က “အခြားသူများအပေါ် အခွင့်ကောင်းမယူသည့်သူ မည်သူရှိသနည်း။ အခွင့်ကောင်းယူစရာရှိလျှင် အခွင့်ကောင်းယူရမည် မဟုတ်လော။ အနည်းငယ် အခွင့်ကောင်းယူခြင်းက မည်သို့ မှားယွင်းသနည်း။ အခွင့်ကောင်းယူစရာ ရှိလျက်နှင့် သင် အခွင့်ကောင်းမယူလျှင် သင်သည် လူမိုက်နှင့် ငတုံးတစ်ဦး ဖြစ်သည် မဟုတ်လော” ဟု ပြောဆိုကြလိမ့်မည်။ ဤသည်မှာ ဓားပြ၏ တွေးပုံခေါ်ပုံဖြစ်သည်။ ၎င်းတို့၏ စိတ်နှလုံးထဲတွင် အသိစိတ် လုံးဝမရှိသည့်အပြင် ရှက်စိတ် မရှိ၊ ရှက်ရွံ့သည့် ခံစားချက်များလည်း မရှိကြပေ။ ၎င်းတို့တွင် အသိစိတ် မရှိသောကြောင့် အခြားသူများအပေါ် အခွင့်ကောင်းယူသည့် ကိစ္စကို အကဲဖြတ်ရန် ၎င်းတို့တွင် စံနှုန်းတစ်စက်မျှ မရှိပေ။ ၎င်းတို့၏ စည်းမျဉ်းမှာ အခွင့်ကောင်းဟူသည်မှာ မလွတ်တမ်းဆုပ်ကိုင်စရာ ဖြစ်ပြီး ယင်းတို့ကို သင် ရယူပြီးသည်နှင့်တစ်ပြိုင်နက် ယင်းတို့သည် သင်၏အပိုင် ဖြစ်သွားသည်ဟူ၍ ဖြစ်သည်။ ယင်းတို့ကို မရယူခြင်းသည် အလဟဿဖြစ်စေမည်ဖြစ်ပြီး သင့်ကို စဉ်းစားဉာဏ်မဲ့သူတစ်ဦး ဖြစ်စေသည်ဟု ၎င်းတို့ ယူဆကြသည်။ ဤသည်မှာ ဓားပြ၏ တွေးပုံခေါ်ပုံဖြစ်သည် မဟုတ်လော။ ပြီးလျှင် တိရစ္ဆာန်များမှ လူဝင်စားသောသူများသည် အခြားသူများအပေါ် အခွင့်ကောင်းယူသည့် ကိစ္စကို မည်သို့ ရှုမြင်ကြသနည်း။ သင်က ၎င်းတို့ကို “သင် လုပ်ဆောင်နေသည့်အရာသည် အခွင့်ကောင်းယူနေခြင်း ဖြစ်သည်။ အခြားလူများအပေါ် အခွင့်ကောင်းယူခြင်းသည် မကောင်းသည့်အပြင် ၎င်းတို့အပေါ် တစ်စုံတစ်ရာ အကြွေးတင်ရှိနေခြင်းသည်လည်း မကောင်းပါ” ဟု ပြောလျှင် ၎င်းတို့ မည်သို့ တွေးထင်ကြသနည်း။ “ဤအခွင့်ကောင်းယူစရာသည် ငါပိုင်ဆိုင်သည့်အရာ ဖြစ်သည်။ ၎င်းတို့အပေါ် ငါ အခွင့်ကောင်းယူလျှင် ၎င်းတို့အပေါ် ငါ မည်သည့်အရာမျှ အကြွေးတင်ခြင်း မရှိ။ အခွင့်ကောင်းယူခြင်းက အဘယ်မှားယွင်းသနည်း။ အခွင့်ကောင်းယူနိုင်ခြင်းသည် ကျွမ်းကျင်မှုတစ်ခု ဖြစ်သည်။ သင်၌ ထိုကျွမ်းကျင်မှု မရှိလျှင် သင် နစ်နာလိမ့်မည်” ဟု ၎င်းတို့ တွေးကြသည်။ ဤသည်မှာ လူယုတ်မာ၏ တွေးပုံခေါ်ပုံဖြစ်သည်။ ၎င်းတို့တွင် မည်သည့် စည်းမျှမရှိ၊ ရှက်စိတ် မရှိ၊ ရှက်ရွံ့သည့် ခံစားချက်များ မရှိသည့်အပြင် အသိစိတ်၏ ခံစားချက် တစ်ခုတလေ ရှိဖို့ဆိုသည်မှာ သာ၍ပင် ဝေးသေးသည်။ ၎င်းတို့တွင် တစ်စုံတစ်ခုကို ဆုံးဖြတ်ရန် စံနှုန်းတစ်ခုမျှ မရှိပေ။ မှန်ကန်သော စံနှုန်းမှာ အဘယ်အရာဖြစ်ကြောင်း သင်က ၎င်းတို့ကို ပြောပြလျှင်ပင် ၎င်းတို့က ယင်းကို စံနှုန်းတစ်ခုအဖြစ် မယူဆကြသည့်အပြင် ဤစံနှုန်းသည် မှန်ကန်ကြောင်းကိုလည်း ၎င်းတို့ မသိကြပေ။ ၎င်းတို့တွင် ပုံမှန်လူတစ်ဦး၏ ဆင်ခြင်တုံတရား မရှိကြသည့်အပြင် မည်သည့်အရာက မှန်ကန်ပြီး မည်သည့်အရာက မှားယွင်းသည်ကို ၎င်းတို့ မခွဲခြားနိုင်ကြပေ။ ၎င်းတို့သည် တစ်နေ့လုံး ဇဝေဇဝါဖြင့် အချိန်ကုန်လွန်ကြသည်။ သင် မည်သည့်အရာကို ပြောသည်ဖြစ်စေ ၎င်းတို့ကို ရှင်းလင်းသွားစေရန် သို့မဟုတ် နားလည်သွားစေရန် မလုပ်နိုင်ပေ။ ၎င်းတို့သည် နားဝေတိမ်တောင်ဖြစ်သော လူများသာ ဖြစ်ကြသည်။ သို့သော် အသိစိတ်နှင့် ဆင်ခြင်တုံတရားရှိသော လူများသည် လူ့သဘာဝ အရည်အသွေးများကို ပိုင်ဆိုင်ကြသည်။ သူတို့သည် တစ်စုံတစ်ဦးအပေါ် မရည်ရွယ်ဘဲ အခွင့်ကောင်းယူမိပြီး သင်က သူတို့ကို ယင်းကို ထောက်ပြလျှင် သူတို့သည် စိတ်ထဲ၌ ပျာယာခတ်သွားပြီး မျက်နှာနီရဲလာကြလိမ့်မည်။ “သူ့အပေါ် ငါ အခွင့်ကောင်းယူခဲ့မိသလော။ မည်သို့ဖြစ်၍ ငါ သတိမထားမိခဲ့သနည်း။ ထို့အပြင် အခြားတစ်စုံတစ်ဦး၏ ထောက်ပြခြင်းကို ခံရသည်မှာ အလွန် ရှက်စရာကောင်းလှပါတကား” ဟု တွေးကြလိမ့်မည်။ သူတို့က “သူ့အပေါ် ငါ မည်မျှပင် အခွင့်ကောင်းယူခဲ့မိသည်ဖြစ်စေ ငါ သူ့ကို အပြည့်အဝ ပြန်ပေးဆပ်ရမည်။ အတိုးအနည်းငယ်ပင် ထပ်ဆောင်းပေးနိုင်ပါသည်” ဟု ပြောဆိုကြလိမ့်မည်။ သူတို့သည် အခြေအနေကို ကုစားရန် နည်းလမ်းတစ်ခု ရှာဖွေရမည်ဖြစ်သည်။ သူတို့သည် အခြားသူများအပေါ် အခွင့်ကောင်းယူရန် နှစ်သက်သည်ဟူသော နာမည်ဆိုးရခြင်းကို မလိုလားကြပေ။ ထိုသို့ဖြစ်ခဲ့လျှင် သူတို့သည် လုံးဝ အရှက်ရသည်ဟု ခံစားရလိမ့်မည်။ ထို့ကြောင့် တစ်စုံတစ်ဦးက သူတို့၏ ပြဿနာကို အမှန်တကယ် ထောက်ပြသည်နှင့်တစ်ပြိုင်နက် သူတို့သည် မိမိတို့ မှန်ကြောင်း ရှင်းချက်ထုတ်မည် မဟုတ်ပေ။ “သူ့အပေါ် ကျွန်ုပ် အခွင့်ကောင်းမယူခဲ့ပါ၊ အခွင့်ကောင်းယူလိုခြင်းလည်း မရှိခဲ့ပါ” ဟု သူတို့ ပြောဆိုမည်မဟုတ်ပေ။ သူတို့သည် ငြင်းခုံရန်နှင့် မိမိတို့ မှန်ကြောင်း ရှင်းချက်ထုတ်ရန် ဤသို့သော လူယုတ်မာ၏ တွေးပုံခေါ်ပုံမျိုးကို အသုံးပြုမည်မဟုတ်ပေ။ သူတို့တွင် ဖြောင့်မှန်ခြင်း၏ အစိတ်အပိုင်းတစ်ခု ရှိသောကြောင့် တစ်စုံတစ်ဦးက ယင်းကို ထုတ်ပြောသည်နှင့်တစ်ပြိုင်နက် သူတို့သည် ယင်းကို မှန်ကန်စွာ ရင်ဆိုင်မည်ဖြစ်ပြီး ယင်းအတွက် ကုစားရန်နှင့် တစ်ဖက်လူကို လျော်ကြေးပေးရန် ဖြစ်နိုင်သမျှ အရာအားလုံးကို လုပ်ဆောင်မည်ဖြစ်ကာ ဤသို့သောအရာမျိုးကို နောက်တစ်ဖန် မည်သည့်အခါမျှ လုပ်ဆောင်မည်မဟုတ်ပေ။ လုပ်ဆောင်မိပါက သူတို့သည် ကိုယ့်ပါးကိုယ် ပြန်ရိုက်ကြလိမ့်မည်။ သူတို့ လုပ်ဆောင်ခဲ့သည့်အရာကို တစ်စုံတစ်ဦးက ဖော်ထုတ်ခြင်း ခံရသည်ကိုလည်းကောင်း၊ ယခုအခါ လူများက သူတို့ကို ကွယ်ရာတွင် ဝေဖန်ပြီး မျက်နှာချင်းဆိုင်တွင် ပြစ်တင်မောင်းမဲခြင်း ခံရသည်ကိုလည်းကောင်း အလွန်ရှက်ဖွယ်ကောင်းသည်ဟု သူတို့ ခံစားကြရသည်။ သူတို့သည် မိမိတို့၏ အရှက်ကို ဖုံးကွယ်စရာ နေရာမရှိဖြစ်ကာ ဝင်ပုန်းရန် မြေကြီးထဲတွင် အပေါက်တစ်ပေါက် ရှာတွေ့နိုင်ဖို့ ဆန္ဒရှိကြသည်။ သူတို့၏ တစ်သက်တာလုံး ဤသို့သောအရာမျိုး မဖြစ်ပျက်ဘဲ ကုန်လွန်သွားခဲ့ရန်သာ သူတို့ ပို၍ လိုလားကြသည်။ သူတို့တွင် အသိစိတ်ရှိသောကြောင့် အခြားသူများအပေါ် အခွင့်ကောင်းယူပြီးနောက် သူတို့၏ စိတ်နှလုံးထဲတွင် ရှက်ရွံ့မှုကို ခံစားကြရသည်။ သူတို့ လုပ်ဆောင်ခဲ့သည့်အရာသည် အလွန် ရှက်စရာကောင်းသည်ဟု ခံစားရသဖြင့် မိမိတို့ မှန်ကြောင်းရှင်းချက်ထုတ်ရန် အလွန် ရှက်ရွံ့နေကြသည်။ ထို့ကြောင့် သူတို့သည် စကားမပြောနိုင်ဖြစ်ကာ မိမိတို့ကိုယ်ကို ကာကွယ်ရန် ပြောစရာစကား မရှိဖြစ်ကြပြီး တစ်ဖက်လူကို လျော်ကြေးပေးရန်သာ အလိုရှိကြသည်။ ဤကဲ့သို့သော လူများသည် ဆိုးယုတ်သော လူများ၊ နတ်ဆိုးများနှင့် ကွဲပြားကြသည်။ နတ်ဆိုးများ လုပ်ဆောင်သည့်အရာများသည် မည်မျှပင် ရှက်စရာကောင်းနေပါစေ ၎င်းတို့သည် မည်သည့် ရှက်ရွံ့မှုကိုမျှ မခံစားရပေ။ လူ့သဘာဝ အရည်အသွေးများရှိသော လူများသည် ထိုသို့သောအရာများကို ကြားရသောအခါ သူတို့သည် ချက်ချင်း မျက်နှာနီရဲလာကြသည်။ “လူများစွာက ဤအကြောင်းကို သိကြသည်။ အလွန် အရှက်ရစရာကောင်းလှပါတကား” ဟု တွေးကြသည်။ သူတို့သည် ရှက်ရွံ့ပြီး လုံးဝ အရှက်ရသည်ဟု ခံစားကြရကာ သူတို့၏ စိတ်နှလုံးထဲတွင် အထူးသဖြင့် စိတ်မကောင်းဖြစ်ပြီး စိတ်မသက်မသာ ဖြစ်ကြရသည်။ သင် မြင်သလော၊ မတူညီသော အမျိုးအစားများမှ လူများသည် သူတို့၏ စိတ်နှလုံး နက်ရှိုင်းရာတွင် တူညီသော ကိစ္စရပ်တစ်ခုအပေါ် အမျိုးမျိုးသော အမြင်များနှင့် သဘောထားများ ရှိကြသည်။ သူတို့၏ လူ့သဘာဝ အရည်အသွေးများ ကွဲပြားမှုကြောင့် လူအမျိုးမျိုးတို့သည် တူညီသော ကိစ္စရပ်တစ်ခုအပေါ် မတူညီသော သဘောထားများ ရှိကြသည်။ လူတစ်ဦးတွင် ရှက်ရွံ့သည့် ခံစားချက်များ ရှိပါက ယင်းက သူ၌ ရှက်စိတ်လည်း ရှိကြောင်း သက်သေပြပြီး ယင်းက သူသည် လူ့သဘာဝ အရည်အသွေးများကို ပိုင်ဆိုင်ကြောင်း တစ်ဖန် သက်သေပြလေသည်။ ယင်းနှင့် ဆန့်ကျင်ဘက်အနေဖြင့် လူတစ်ဦးတွင် ရှက်စိတ် မရှိဘဲ ဆိုးယုတ်သော လုပ်ရပ်များကို ကျူးလွန်ပြီး ရှက်ဖွယ်ကောင်းသော အရာများကို လုပ်ဆောင်ပြီးသည့်နောက် သူသည် မိမိကိုယ်ကို ကာကွယ်ရန် ငြင်းခုံဖို့ ကြိုးစားလျှင် သို့မဟုတ် သူ လုပ်ဆောင်ခဲ့သည့်အရာကို ဝန်ခံရန် ငြင်းပယ်ပြီး မသိချင်ယောင်ဆောင်လျှင်ပင် သူသည် လူ့သဘာဝ အရည်အသွေးများ မရှိသော လူတစ်ဦး ဖြစ်သည်။ လူ့သဘာဝ အရည်အသွေးများ မရှိသော လူများသည် အနည်းဆုံးအနေဖြင့် ဖြောင့်မှန်ပြီး ကြင်နာတတ်သော လူများ မဟုတ်ကြပေ။ ၎င်းတို့တွင် လူ့သဘာဝ သို့မဟုတ် ဆင်ခြင်တုံတရား မရှိကြသည့်အပြင် လူဟု ခေါ်ဆိုခံရရန် မထိုက်တန်ကြပေ။ ဆိုးယုတ်သော လူများနှင့် နတ်ဆိုးများသည် မကောင်းသောအရာများကို လုပ်ဆောင်ပြီး ဆိုးယုတ်သော လုပ်ရပ်များကို ကျူးလွန်သည့်အခါ ၎င်းတို့၏ ရန်သူများက ၎င်းတို့ကို လက်ညှိုးထိုးပြီး ဆဲရေးတိုင်းထွာလျှင် ၎င်းတို့က ထိုသို့လုပ်ဆောင်ခြင်းကို လုံးဝ မှန်ကန်သည်ဟု ခံစားရလျက် ၎င်းတို့ကို ချက်ချင်း ပြန်လည်ဆဲရေးတိုင်းထွာကြသည်။ ၎င်းတို့သည် မိမိတို့ မှန်ကြောင်းရှင်းချက်ထုတ်ရန်နှင့် မိမိတို့ကိုယ်ကို ကာကွယ်ရန် တတ်နိုင်သမျှ အရာအားလုံးကိုပင် လုပ်ဆောင်ကြပြီး လွဲမှားနေသော တွေးပုံခေါ်ပုံကို အမှန်တကယ် ခိုင်လုံသော တွေးပုံခေါ်ပုံ ဖြစ်သည့်အလား ဖော်ပြကာ ရဲတင်းစွာ ပါးစပ်သရမ်းပြီး အဆက်မပြတ် ပြောဆိုကြသည်။ ၎င်းတို့သည် ရိုးရှင်းစွာပင် အသိခေါက်ခက် အဝင်နက်သူများ ဖြစ်ကြပြီး လုံးဝ အရှက်မရှိကြပေ။ တိရစ္ဆာန်များမှ လူဝင်စားသောသူများနှင့်ပတ်သက်၍မူ ၎င်းတို့သည် အခြားလူများအပေါ် အခွင့်ကောင်းယူပြီး ယင်းအတွက် ဝေဖန်ကဲ့ရဲ့ခံရသောအခါ ၎င်းတို့သည် စိတ်ထဲ၌ မတရားခံရသည်ဟု ခံစားကြရပြီး ဆင်ခြေများနှင့် အကြောင်းပြချက်များ ပေးရန် တတ်နိုင်သမျှ အရာအားလုံးကိုလည်း လုပ်ဆောင်ကြသည်။ မိမိတို့ မှန်ကြောင်းရှင်းချက်ထုတ်သောအခါ ၎င်းတို့သည် အပြောအဆို ချောမွေ့စွာဖြင့်လည်း ပြောဆိုကြပြီး အဆက်မပြတ် ပြောဆိုကြကာ ဆိုးယုတ်သော လူများကဲ့သို့ပင် ၎င်းတို့တွင်လည်း ရှက်ရွံ့သည့် ခံစားချက်များ မရှိကြပေ။ ၎င်းတို့သည် အသိစိတ် လုံးဝမရှိသော တိရစ္ဆာန်များဖြစ်ကြပြီး တစ်နေ့လုံး ဇဝေဇဝါဖြင့် အချိန်ကုန်လွန်ကာ မည်သည့်ကိစ္စတွင်မဆို အမှားနှင့်အမှန်ကို မခွဲခြားနိုင်သောကြောင့် ဤသို့သောအရာမျိုးနှင့်ပတ်သက်လာလျှင် ၎င်းတို့တွင် မည်သည့် သတိပြုမိခြင်းမျှ မရှိကြပေ။ ၎င်းတို့သည် မိမိတို့ လုပ်ဆောင်ခဲ့သည့်အရာကို ဖော့ပြောရန် ကြိုးစားဖို့ အပေါ်ယံသာ ဟုတ်သယောင်ရှိသော ဆင်ခြေအချို့ကို ပေးကြပြီးနောက် ယင်းကိစ္စ ပြီးပြတ်သွားပြီဟု ၎င်းတို့ ခံစားကြရသည်။ ဤသည်မှာ ၎င်းတို့၏ ကျင့်ကြံပြုမူခြင်းနှင့်ဆိုင်သော ပြဿနာတစ်ခုဖြစ်သည်ဟု ၎င်းတို့ မထင်ကြပေ။ ၎င်းတို့က လုံလောက်သော ဆင်ခြေများနှင့် အကြောင်းပြချက်များကို ပေးသရွေ့ တာဝန်ယူမှုမှ ရှောင်လွှဲနိုင်ပြီး ၎င်းတို့ လုပ်ဆောင်ခဲ့သည့်အရာကို မည်သူမျှ သိမည်မဟုတ်ဟု ၎င်းတို့ ထင်ကြသည်။ ၎င်းတို့က “ယင်းက ပြီးဆုံးသွားပြီ ဖြစ်သည်။ ငါသည် ထိုသို့သောအရာမျိုးကို မည်သည့်အခါမျှ မလုပ်ဆောင်ခဲ့ပါ၊ ထိုအမှားမျိုးကို မည်သည့်အခါမျှ မပြုလုပ်ခဲ့ပါ။ ငါ့ကို လူဆိုးတစ်ဦးဟု မထင်ပါနှင့်။ ငါသည် အခြားသူများအပေါ် အခွင့်ကောင်းယူသည့် သူတစ်ဦး မဟုတ်ပါ။ ငါ မည်မျှ သဘောကောင်းပြီး ကြင်နာတတ်ကြောင်းနှင့် အခြားသူများကို မည်မျှ နားလည်ပေးတတ်ကြောင်းကို ကြည့်ပါ” ဟု တွေးလျက် မိမိတို့ကိုယ်ကို လှည့်စားကြလိမ့်မည်။ သင် မြင်သလော၊ ဤသူသည် နားဝေတိမ်တောင်ဖြစ်သော လူတစ်ဦး ဖြစ်သည်။ ဂုဏ်သိက္ခာနှင့် ပတ်သက်သည့် ဤကဲ့သို့သော ကိစ္စရပ်များအပေါ် အထူးသဖြင့် အကဲဆတ်သူများမှာ လူ့သဘာဝ အရည်အသွေးများကို ပိုင်ဆိုင်သော လူများသာ ဖြစ်ကြသည်။ သူတို့ လုပ်ဆောင်ခဲ့သည့်အရာကို မည်သူမျှ မသိလျှင်ပင် သူတို့ကိုယ်တိုင် ယင်းကို သဘောပေါက်ပါက သူတို့သည် အတွင်း၌ စိတ်မသက်မသာဖြစ်ပြီး အပြစ်ရှိသည်ဟု ခံစားရမည်ဖြစ်ကာ လူများက သူတို့ကို စောင့်ကြည့်နေသကဲ့သို့ပင် ခံစားရလိမ့်မည်။ သူတို့နှင့် အတော်လေး ရင်းနှီးသော လူအနည်းငယ်က သူတို့ လုပ်ဆောင်ခဲ့သည့်အရာကို အမှန်တကယ် သိရှိသွားပါက သူတို့သည် ပို၍ပင် စိတ်မသက်မသာ ခံစားရလိမ့်မည်ဖြစ်ပြီး မိမိတို့ မှန်ကြောင်းရှင်းချက်ထုတ်ရန် ကြိုးစားဖို့ အလွန် ရှက်ရွံ့နေကြလိမ့်မည်။ သူတို့သည် ယင်းအတွက် အလျင်အမြန် ကုစားရန် ဖြစ်နိုင်သမျှ အရာအားလုံးကို လုပ်ဆောင်ကြလိမ့်မည်ဖြစ်ပြီး ယင်းကို အလွန် ရှက်စရာကောင်းသည်ဟု မြင်လျက် ဤသို့သောအရာမျိုးကို နောက်တစ်ဖန် မည်သည့်အခါမျှ လုပ်ဆောင်ကြမည်မဟုတ်ပေ။ ဤသည်တို့မှာ တူညီသော ကိစ္စရပ်တစ်ခုတွင် လူအမျိုးအစား သုံးမျိုး၏ မတူညီသော သရုပ်သကန်များ ဖြစ်ကြသည်။

လူ့သဘာဝ အရည်အသွေးများရှိသော လူများသည် အခြားသူများကို ဆက်ဆံပုံတွင် ယေဘုယျအားဖြင့် စည်းမျဉ်းများ ရှိကြကြောင်းကို ငါတို့ ယခုလေးတင် ဖော်ပြခဲ့ပြီးဖြစ်သည်။ သူတို့သည် တစ်စုံတစ်ဦး၏ အခြေအနေကို သတင်းပို့သည့်အခါ သို့မဟုတ် သတင်းအချက်အလက် ပေးသည့်အခါ၊ သို့မဟုတ် တစ်စုံတစ်ဦးကို အကဲဖြတ်သည့်အခါ သူတို့၏ ဖြောင့်မှန်ပြီး ကြင်နာတတ်သော လူ့သဘာဝကို အခြေခံ၍ သူ့ကို ရှုမြင်ပြီး ဆက်ဆံနိုင်ကြသည်။ သူတို့သည် သမ္မာတရားကို နားမလည်လျှင်ပင် သူတို့တွင် အခြေခံ စည်းအချို့ ရှိကြသေးသည်။ ဥပမာအားဖြင့် သူတို့သည် သာမန်လူတစ်ဦးကို ဤသို့ အကဲဖြတ်ကြလိမ့်မည်။ “သူသည် မကောင်းသောအရာ တစ်ခုမျှ မလုပ်ဆောင်ခဲ့ပါ။ သူသည် ရည်မွန်သော ဘဝတစ်ခုဖြင့် အသက်ရှင်နေထိုင်သည်။ သူသည် လောကရှိ သာမန်လူတစ်ဦးဖြစ်ပြီး ဟန်ဆောင်မှုကင်းသော လူတစ်ဦးအဖြစ် သတ်မှတ်၍ရသည်” ဟူ၍ ဖြစ်သည်။ သင် မြင်သလော၊ သူတို့သည် မိမိတို့၏ ကိုယ်ပိုင် အသိစိတ်ကို အခြေခံ၍ သာမန်လူကို မှန်ကန်စွာ အကဲဖြတ်ကြလိမ့်မည်။ သူတို့သည် အတိတ်က သူတို့ကို စော်ကားခဲ့သူများ၊ နာကျင်စေခဲ့သူများ သို့မဟုတ် သူတို့၏ အကျိုးစီးပွားများကို ထိခိုက်နစ်နာစေခဲ့သူများကိုပင် မှန်ကန်စွာ ဆက်ဆံနိုင်ပြီး အကဲဖြတ်နိုင်ကြသည်။ ဤသည်က ဤလူများ၏ လူ့သဘာဝတွင်ရှိသော ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို သာ၍ပင် ထုတ်ဖော်ပြသလေသည်။ ဆိုလိုသည်မှာ သူတို့သည် သာမန်လူကို မှန်ကန်စွာ အကဲဖြတ်နိုင်ကြသည်။ သူသည် ကောင်းလျှင် ကောင်းသည်ဟု ဆိုမည်ဖြစ်ပြီး သူသည် မကောင်းလျှင်လည်း မကောင်းဟုသာ သူတို့ ပြောဆိုကြမည်ဖြစ်သည်။ လိမ်ညာပြောဆိုရန် တောင်းဆိုခံရလျှင် သူတို့ မလုပ်နိုင်ကြပေ။ ထိုသို့လုပ်ဆောင်ခြင်းသည် သူတို့၏ ဆန္ဒကို ဆန့်ကျင်နေမည်ဟု သူတို့ ခံစားကြရသည်။ သူတို့သည် အဖြစ်မှန်အတိုင်းသာ ပြောဆိုကြပြီး အရှိကိုအရှိအတိုင်း ပြောဆိုကြသည်။ သူတို့ကို စော်ကားခဲ့ဖူးသော လူများအပေါ်တွင်လည်း ဤစည်းမျဉ်းအတိုင်း သူတို့ ပြုမူနိုင်ကြသည်။ သူတို့ မနှစ်သက်သော သို့မဟုတ် အော်ဂလီဆန်သော လူတစ်ဦး ရှိလျှင်ပင် ထိုသူ၏အကြောင်းကို အစီရင်ခံရန် သို့မဟုတ် အကဲဖြတ်ရန် သူတို့ကို တောင်းဆိုလာပါက သူတို့က “သူ့အပေါ် ကျွန်ုပ်တွင် ကိုယ်ရေးကိုယ်တာ နာကြည်းချက်များနှင့် ရန်ငြိုးများ ရှိသောကြောင့် ဤလူနှင့်ပတ်သက်သော ကျွန်ုပ်၏ အကဲဖြတ်မှုသည် ဓမ္မဓိဋ္ဌာန်ကျမည် မဟုတ်ဟု ကျွန်ုပ် စိုးရိမ်ပါသည်။ ထို့ကြောင့် ကျွန်ုပ် ဝင်မပါဘဲ နေပါမည်။ အခြားလူတိုင်း၏ အကဲဖြတ်မှုကို အခြေခံ၍ သူ့ကို သင်တို့ အကဲဖြတ်နိုင်ပါသည်” ဟု ပြောဆိုလျက် ရပ်တည်ချက်တစ်ခု မယူရန်သာ သူတို့ ရွေးချယ်ကြလိမ့်မည်။ ဤသည်မှာ လူ့သဘာဝ အရည်အသွေးများရှိသော လူများ အခြေခံအားဖြင့် လုပ်ဆောင်နိုင်သည့်အရာ ဖြစ်သည်။ အထူးသဖြင့် အဆင့်အတန်းရှိသော တစ်စုံတစ်ဦးသည် အခြားသူများကို တရားမျှတစွာ ဆက်ဆံနိုင်သေးသည့်အခါ ယင်းက သူ၏ လူ့သဘာဝ အရည်အသွေးများကို သာ၍ပင် ထုတ်ဖော်ပြသလေသည်။ သူ၌ အဆင့်အတန်းရှိချိန်တွင် လူများကို သူ ဆက်ဆံပုံသည် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ခြင်း ရှိမရှိဟူသည်ကို အခြားသူများအား အမှန်တကယ် ရှင်းလင်းစွာ မြင်တွေ့ခွင့်ပေးနိုင်သည့်အရာ ဖြစ်သည်။ တစ်စုံတစ်ဦး၌ အဆင့်အတန်း မရှိသည့်အခါ သူသည် လူများကို တရားမျှတစွာ ဆက်ဆံနိုင်ပုံရပြီး လူများအပေါ် သူ၏ အကဲဖြတ်မှုများသည် အတော်အတန် ဓမ္မဓိဋ္ဌာန်ကျသည်။ ဤအရာကိုယ်၌က မည်သည့်အရာကိုမျှ ညွှန်ပြချင်မှ ညွှန်ပြမည်ဖြစ်သည်။ သူ၌ အဆင့်အတန်း ရှိလာသည့်အခါ သူ့ကို စော်ကားခဲ့သူများ သို့မဟုတ် နာကျင်စေခဲ့သူများကို သူ မည်သို့ ဆက်ဆံသည်ကိုလည်းကောင်း၊ ယခင်က သူ့ကို ဖယ်ကြဉ်ခဲ့သူများ သို့မဟုတ် သူ့ကို တမင်တကာ ဖိနှိပ်ခဲ့သူများကိုပင် သူ မည်သို့ ဆက်ဆံသည်ကိုလည်းကောင်း ကြည့်ရှုလော့။ လူ့သဘာဝ အရည်အသွေးများ အမှန်တကယ်ရှိသော လူများသည် သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းတို့ကို ပိုင်ဆိုင်သောကြောင့် သူတို့၌ အဆင့်အတန်း ရှိလာသည့်အခါ အတိတ်က သူတို့ကို စော်ကားခဲ့သူများ၊ နာကျင်စေခဲ့သူများ သို့မဟုတ် သူတို့ကို တမင်တကာ ဖိနှိပ်ခဲ့သူများကိုပင် သူတို့ မှန်ကန်စွာ ဆက်ဆံနိုင်ကြသည်။ သူတို့သည် သမ္မာတရားကို နားမလည်သည့်အခါ သမ္မာတရား စည်းမျဉ်းများနှင့်အညီ လူများကို လုံးဝ တိကျမှန်ကန်စွာ မဆက်ဆံနိုင်ခြင်း ဖြစ်ကောင်းဖြစ်နိုင်သော်လည်း လူများကို သူတို့ ဆက်ဆံပုံတွင် သူတို့၏ ကိုယ်ပိုင် စည်းများနှင့် စည်းမျဉ်းများလည်း ရှိကြသည်။ ဥပမာအားဖြင့် အသင်းတော်တွင် အခြားသော ညီအစ်ကိုမောင်နှမများက သီးခြား ပုဂ္ဂိုလ်တစ်ဦးကို ကိုယ်စားလှယ်လောင်းအဖြစ် သို့မဟုတ် ခေါင်းဆောင်တစ်ဦးအဖြစ် ရွေးကောက်ပြီး ဤသူသည် ယခင်က သူတို့ကို စော်ကားခဲ့ဖူးသူတစ်ဦး ဖြစ်နေလျှင်ပင်၊ ဤသူသည် မဆိုးကြောင်းနှင့် ပြောင်းလဲသွားပြီဖြစ်ကြောင်း ညီအစ်ကိုမောင်နှမများအားလုံး ပြောဆိုကြသည်ကို မြင်သောအခါ သူတို့သည် ရွေးကောက်ပွဲကို တမင်တကာ ဝင်ရောက်စွက်ဖက်ခြင်း သို့မဟုတ် ဟန့်တားခြင်း လုံးဝ ပြုလုပ်မည်မဟုတ်ပေ။ သူတို့သည် ဤသူကို ပုဂ္ဂိုလ်ရေးအရ သိပ်သဘောကျချင်မှ ကျမည်ဖြစ်သော်လည်း ဘုရားအိမ်တော်က ဤသူကို အသုံးပြုပြီး ညီအစ်ကိုမောင်နှမများက သူ့ကို ရွေးကောက်ပါက သူတို့သည် ဤသူကို လုံးလုံးလျားလျား ထိုးထွင်းသိမြင်ခြင်း မရှိသေးသည့် အခြေအနေများအောက်တွင် စည်းမျဉ်းစည်းကမ်းများနှင့်အညီ ကိစ္စရပ်များကို ကိုင်တွယ်မည်ဖြစ်ပြီး စည်းမျဉ်းများနှင့်အညီ ပြုမူဆောင်ရွက်ကြလိမ့်မည်။ သူတို့သည် ဤသူနှင့် ကိုယ်ရေးကိုယ်တာ နာကြည်းချက်များ ရှိသောကြောင့် ဤသူကို မတရားသဖြင့် လုံးဝ ဆက်ဆံမည်မဟုတ်သည့်အပြင် သူ့ကို တမင်တကာ ဗိုလ်ကျခြင်း သို့မဟုတ် ညှဉ်းပန်းခြင်းလည်း ပြုလုပ်မည်မဟုတ်ပေ။ တစ်ခါတစ်ရံတွင် သူတို့၏ ဖောက်ပြန်ပျက်စီးသော စိတ်သဘောထားများ သို့မဟုတ် သူတို့၏ လူ့သဘာဝ အားနည်းချက်ကြောင့် အထူး အခြေအနေများအောက်တွင် မပြောသင့်သောအရာများဖြင့် သူ့ကို နှုတ်ဖြင့် မဲကောင်းမဲနိုင်သည်။ အကြောင်းမှာ လူတိုင်းတွင် ဖောက်ပြန်ပျက်စီးသော စိတ်သဘောထားများ ရှိကြပြီး မည်သူမျှ အပြစ်အနာအဆာ ကင်းမဲ့ခြင်း မရှိသောကြောင့် ဖြစ်သည်။ သို့သော် သူတို့သည် အခြေခံ စည်းမျဉ်းများကို စောင့်ထိန်းနိုင်ကြသည်။ ဆိုလိုသည်မှာ သူတို့ကိုယ်တိုင်၌ အဆင့်အတန်း ရှိနေရုံမျှဖြင့် သူတို့နှင့် ရန်ငြိုးရှိသူများကို သူတို့သည် လိုက်လံဒုက္ခပေးခြင်း၊ ဖိနှိပ်ခြင်း သို့မဟုတ် လက်စားချေခြင်း ပြုလုပ်မည်မဟုတ်ပေ။ ဤအရာက တစ်ခါတစ်ရံ အမှန်တကယ် ဖြစ်ပျက်ခဲ့လျှင် နောက်ပိုင်းတွင် သူတို့၏ အသိစိတ်က သူတို့ကို အပြစ်တင်လိမ့်မည်ဖြစ်ပြီး “သင် ဤသို့လုပ်ဆောင်ခြင်းသည် မှားယွင်းပါသည်။ ယခု သင့်၌ အဆင့်အတန်း ရှိနေပြီဖြစ်ရာ ထိုလူများကို လက်စားချေရန် သင် ကိုင်စွဲထားသော အာဏာကို သင် အသုံးပြုခဲ့သည်။ ဤသည်မှာ မသင့်လျော်ပါ” ဟု သူတို့ကို ပြောဆိုလိမ့်မည်။ သူတို့သည် မိမိတို့ကိုယ်ကို ဆင်ခြင်သုံးသပ်ကြလိမ့်မည်၊ သူတို့၏ အသိစိတ်က လိပ်ပြာမလုံဘဲ ယင်းအပြင် သူတို့၏ ဆင်ခြင်တုံတရားက အခြားလူများကို ဖိနှိပ်ခြင်းနှင့် လက်စားချေခြင်းမှ သူတို့ကို ချုပ်ထိန်းထားမည်ဖြစ်ကာ သူတို့၏ အပြုအမူကို ထိန်းညှိပေးလျက် “ယင်းမှာ မသင့်လျော်ပါ” ဟု သူတို့ကို အစဉ်မပြတ် သတိပေးနေလိမ့်မည်။ သို့ဖြစ်၍ သူတို့သည် သူတို့၏ စကားပြောဆိုမှုတွင် ချင့်ချိန်ကြလိမ့်မည်ဖြစ်ပြီး သူတို့ လုပ်ဆောင်သည့်အရာများတွင် အလွန်အကျွံ ဖြစ်မည်မဟုတ်ပေ။ ဤသည်တို့မှာ ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားရှိသော လူများသည် အခြားသူများကို ဆက်ဆံပုံနှင့်ပတ်သက်သည့် အခြေခံ သရုပ်သကန်အချို့ ဖြစ်ကြသည်။ သူတို့သည် အတိတ်က သူတို့နှင့် ရန်ငြိုးရှိသူများ သို့မဟုတ် သူတို့ကို ထိခိုက်နစ်နာစေခဲ့သူများကို ပစ်မှတ်ထားရန် သူတို့၏ စိတ်ခံစားချက်အတိုင်း ယာယီ ပြုမူလိုလျှင်ပင်၊ ထို့အပြင် ယခု သူတို့ လက်စားချေခြင်းသည် လုံးဝ ကျိုးကြောင်းဆီလျော်သည်ဟု အခြားလူများက မြင်ကြလျှင်ပင် သူတို့သည် သူတို့ လုပ်ဆောင်သည့်အရာတွင် ချင့်ချိန်ကြဆဲဖြစ်ပြီး သူတို့တွင် စည်းတစ်ခု ရှိကာ ယင်းကို သူတို့ လုံးဝ ကျော်လွန်မည်မဟုတ်ပေ။ သူတို့သည် မိမိတို့၏ စည်းကို ကျော်လွန်ပြီး ရူးသွပ်စွာ လက်စားချေနိုင်ပါက သူတို့သည် လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သော သူတစ်ဦး ဖြစ်မည်မဟုတ်ပေ။ သူတို့တွင် လူ့သဘာဝ၏ အားနည်းချက်များ ရှိပြီး ပုံမှန် လူ့သဘာဝအတွင်း၌ အသက်ရှင်နေထိုင်ကြသောကြောင့်သာလျှင် သူတို့ကို နာကျင်စေခဲ့သူများအပေါ် အမုန်းတရားနှင့် ဒေါသကို သူတို့ ခံစားကြရပြီး လက်စားချေလိုစိတ်လည်း ရှိကြသည်။ သို့သော် သူတို့၏ လူ့သဘာဝသည် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်ပြီး သူတို့သည် မိမိတို့၏ အသိစိတ်နှင့် ဆင်ခြင်တုံတရား၏ ချုပ်ထိန်းခြင်းနှင့် ထိန်းညှိခြင်းကို ခံရသောကြောင့် တစ်စုံတစ်ဦးကို သူတို့ လက်စားချေလိုသည့်အခါ သူတို့၏ အသိစိတ်က လိပ်မပြာမလုံဘဲ “ထားလိုက်ပါ။ ယင်းမှာ မသင့်လျော်ပါ။ ယခင်က သူ လုပ်ဆောင်ခဲ့သည့်အရာသည် ငါ့ကို အမှန်တကယ် မနာကျင်စေခဲ့ပါ။ ယခု သူ့ကို ငါ လက်စားချေလျှင်ပင် ယင်းက မည်သည့်ပြဿနာကိုမျှ ဖြေရှင်းပေးမည်မဟုတ်ပါ” ဟု သူတို့ဘာသာ တွေးလျက် သူတို့၏ ဆင်ခြင်တုံတရားက သူတို့ကို ထိန်းချုပ်ထားမည်ဖြစ်သည်။ သူတို့သည် မိမိတို့ကိုယ်ကို ထိန်းချုပ်ရန်နှင့် စောင့်စည်းရန် ဆင်ခြင်တုံတရားရှိသော နည်းလမ်းများကို အသုံးပြုကြလိမ့်မည်ဖြစ်ပြီး တစ်ချိန်တည်းမှာပင် မိမိတို့ကိုယ်ကို ဖျောင်းဖျကာ စိတ်ပြောင်းသွားအောင် လုပ်ဆောင်ကြလိမ့်မည်။ ယင်းအပြင် သူတို့သည် သမ္မာတရားအချို့ကိုလည်း နားလည်ပါက ဤကိစ္စနှင့်ပတ်သက်သော သူတို့၏ အပြုအမူသည် သာ၍ပင် ကောင်းမွန်လာမည်ဖြစ်ပြီး သမ္မာတရား စည်းမျဉ်းများနှင့် ပို၍ ကိုက်ညီလာလိမ့်မည်။ အချုပ်အားဖြင့်ဆိုရလျှင် အခြားသူများကို သူတို့ ဆက်ဆံပုံနှင့်ပတ်သက်လာပါက သူတို့သည် သူတို့၏ လူ့သဘာဝတွင်ရှိသော ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို အခါအားလျော်စွာ ထုတ်ဖော်ပြလိမ့်မည်ဖြစ်ပြီး လူ့သဘာဝ အရည်အသွေးများက လမ်းပြပေးသော အတွေးများနှင့် အပြုအမူအချို့ကို မကြာခဏ ထုတ်ဖော်ပြသကြလိမ့်မည်။ သင် မကြာခဏ ကြားရသည့် သူတို့၏ စကားမှာ “ထားလိုက်ပါ။ သူတို့နှင့် ဖက်ပြီးဖြစ်နေလျှင် ငါသည်လည်း သူတို့နှင့် တူသွားမည် မဟုတ်လော။ ထို့အပြင် ဖြစ်ပျက်ခဲ့သည့်အရာက အတိတ်မှာ ကျန်ခဲ့ပြီဖြစ်သည်။ ငါတို့အားလုံးက အရွယ်ရောက်ပြီးသူများ ဖြစ်ကြသည်။ ဤကဲ့သို့ တစ်ဖက်နှင့်တစ်ဖက် အပြန်အလှန် တုံ့ပြန်နေခြင်းက အဓိပ္ပာယ်ရှိသလော” ဟူ၍ ဖြစ်သည်။ လူ့သဘာဝ အရည်အသွေးများမှ မြစ်ဖျားခံလာသော သူတို့ကို ချုပ်ထိန်းသည့် အချို့သော အတွေးများနှင့် အမြင်များ သူတို့တွင် ရှိလိမ့်မည်။ သေချာသည်မှာ သူတို့၏ အသိစိတ်နှင့် ဆင်ခြင်တုံတရား၏ လမ်းပြမှုအောက်တွင် ပေါ်ပေါက်လာသော သူတို့၏ အတွေးများနှင့် အမြင်များသည် သူတို့၏ စကားများနှင့် လုပ်ရပ်များကို အစဉ်မပြတ် ထိန်းညှိပေးခြင်း၊ ချုပ်ထိန်းခြင်း၊ ထိန်းချုပ်ခြင်းနှင့် တားဆီးခြင်းတို့ ပြုလုပ်နေခြင်းလည်း ဖြစ်သည်။ နောက်ပိုင်းတွင် ဆင်ခြင်တုံတရား၏ နယ်ပယ်ကို ကျော်လွန်သော အခြားသူများကို လက်စားချေလိုသည့် ထိုအတွေးများသည် သူတို့၏ စိတ်နှလုံးထဲတွင် တဖြည်းဖြည်း မှေးမှိန်သွားလိမ့်မည်။ အသိစိတ်နှင့် ဆင်ခြင်တုံတရား၏ အစဉ်မပြတ် ပြုပြင်ပေးမှုအောက်တွင် သမ္မာတရားကို လိုက်စားခြင်းနှင့် အသက်အရွယ်ရလာသည်နှင့်အမျှ တိုး၍ ရင့်ကျက်လာခြင်းတို့နှင့် ပေါင်းစပ်လိုက်သောအခါ သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်းကဲ့သို့သော အရည်အသွေးများကို ပိုင်ဆိုင်သည့် လူများ၏ အတွေးများနှင့် လုပ်ရပ်များသည် ဤလူများက သမ္မာတရားကို လိုက်စားသည်နှင့်အမျှ အပြုသဘောဆောင်သည့်ဘက်သို့ တိုး၍ ဦးတည်လာမည်ဖြစ်ပြီး သမ္မာတရား စည်းမျဉ်းများနှင့် တိုး၍ ကိုက်ညီလာကာ တိုး၍ ထိန်းညှိခံရလာလိမ့်မည်။ ဆိုလိုသည်မှာ ဤလုပ်ငန်းစဉ်မှတစ်ဆင့် လူတို့သည် အမုန်းတရားကို တဖြည်းဖြည်း စွန့်လွှတ်လာကြမည်၊ နာကြည်းချက်များကို စွန့်လွှတ်လာကြမည်ဖြစ်ပြီး သူတို့၏ ကိုယ်ပိုင် ကျဉ်းမြောင်းသော တွေးခေါ်မှုကြောင့် ဖြစ်ပေါ်လာသည့် အမျိုးမျိုးသော ကိုယ်ရေးကိုယ်တာ ပြဿနာများကို စွန့်လွှတ်လာကြမည်ဖြစ်သည်။ လူတစ်ဦးသည် အသိစိတ်နှင့် ဆင်ခြင်တုံတရား၏ စိုးမိုးခြင်းနှင့် ချုပ်ထိန်းခြင်းကိုသာ ခံရပါက သူသည် အမုန်းတရားနှင့် နာကြည်းချက်များကို ရိုးရိုးရှင်းရှင်းသာ စွန့်လွှတ်နိုင်ပြီး “ထားလိုက်ပါ၊ ယင်းက အတိတ်မှာ ကျန်ခဲ့ပြီဖြစ်သည်” ဟု ရိုးရိုးရှင်းရှင်းသာ ပြောဆိုနိုင်သည်။ သို့သော် လူတစ်ဦးသည် သမ္မာတရားကို လိုက်စားနိုင်ပြီး သမ္မာတရားကို နားလည်နိုင်ပါက သူသည် ရိုးရိုးရှင်းရှင်း စွန့်လွှတ်လိုက်ခြင်းနှင့် အမှုအရာများကို ပြီးပြတ်သွားအောင် လွှတ်ထားလိုက်ခြင်းတို့၌သာ ကန့်သတ်ခံရမည်မဟုတ်ပေ။ ထိုအစား သူသည် သမ္မာတရား စည်းမျဉ်းများကို အသုံးချနိုင်မည်ဖြစ်ပြီး အသိစိတ်နှင့် ဆင်ခြင်တုံတရား၏ တွန်းအားပေးမှုဖြင့် ပို၍ မှန်ကန်စွာ အသက်ရှင်နေထိုင်ကာ ဤပြဿနာများကို ကိုင်တွယ်ဖြေရှင်းပြီး အမျိုးမျိုးသော နာကြည်းချက်များ ရှိခဲ့သူများကို ဘုရားသခင် သွန်သင်သည့် နည်းလမ်းအတိုင်း ဆက်ဆံနိုင်မည်ဖြစ်သည်။ ထို့ကြောင့် လူတစ်ဦးတွင် အခြားသူများကို ဆက်ဆံရန် အခြေခံ စည်းမျဉ်းများ ရှိပြီး ဤအခြေခံအုတ်မြစ်ပေါ်တွင် သမ္မာတရားကိုလည်း နားလည်မှသာလျှင် သူသည် သမ္မာတရား လက်တွေ့ကျမှုထဲသို့ တဖြည်းဖြည်း ဝင်ရောက်နိုင်ပြီး သမ္မာတရား စည်းမျဉ်းများနှင့်အညီ လက်တွေ့လုပ်ဆောင်လာနိုင်မည်ဖြစ်သည်။

အသိစိတ်နှင့် ဆင်ခြင်တုံတရားရှိသော လူများက အခြားသူများကို ဆက်ဆံသည့် စည်းမျဉ်းများသည် သူတို့၏ လူ့သဘာဝအတွင်းရှိ ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများ၏ ချုပ်ထိန်းခြင်းကို ခံရသည်။ သို့ဖြစ်၍ ၎င်းတို့၏ လူ့သဘာဝတွင် ဤဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို မပိုင်ဆိုင်သော လူများသည် အခြားသူများကို ဆက်ဆံပုံတွင် မည်သည့်စည်းမျဉ်းမျှ မရှိကြပေ။ သင် မြင်သလော၊ အချို့လူများ၌ အဆင့်အတန်း မရှိသည့်အခါ တစ်စုံတစ်ဦးက ၎င်းတို့ကို နာကျင်စေလျှင် သို့မဟုတ် ၎င်းတို့ကို အထင်သေးလျှင်၊ ပြီးလျှင် လက်စားချေခြင်းသည် ၎င်းတို့၏ စွမ်းရည်ထက် ကျော်လွန်နေပါက ၎င်းတို့သည် အလွန် နူးညံ့သိမ်မွေ့ပုံပေါ်ပြီး ၎င်းတို့ ကျင့်ကြံပြုမူပုံမှာ အတော်အတန် သဘောထားကြီးသည့်အလား ဖြစ်ကာ ၎င်းတို့သည် အတော်လေး ကောင်းမွန်သည်ဟု သင် ခံစားရကောင်း ခံစားရနိုင်ပြီး ၎င်းတို့ကို စော်ကားခဲ့သူ မည်သူ့ကိုမဆို ၎င်းတို့ လက်စားချေသည်ကို မည်သည့်အခါမျှ မြင်တွေ့ရမည်မဟုတ်ပေ။ သို့သော် ဤအရာက ၎င်းတို့၏ လူ့သဘာဝတွင် အမှန်တကယ် မည်သည့်အရည်အသွေးများ ရှိသည်ကို မဆုံးဖြတ်နိုင်ပေ။ ၎င်းတို့၌ အဆင့်အတန်း ရှိလာသည့်အခါ၊ စကားပြောဆိုခွင့်ကို ထိန်းချုပ်နိုင်သည့်အခါနှင့် ဆုံးဖြတ်ချက်ချပိုင်ခွင့် ရှိလာသည့်အခါ ၎င်းတို့သည် လူများကို မည်သို့ ဆက်ဆံသည်ကိုလည်းကောင်း၊ လူများကို တရားမျှတစွာ ဆက်ဆံနိုင်ခြင်း ရှိမရှိဟူသည်ကိုလည်းကောင်း၊ အတိတ်က ၎င်းတို့ကို စော်ကားခဲ့သူများကို အသိစိတ်နှင့် ဆင်ခြင်တုံတရားအပေါ် အခြေခံ၍ ဆက်ဆံနိုင်ခြင်း ရှိမရှိဟူသည်ကိုလည်းကောင်း၊ လူများကို ဆက်ဆံရာတွင် စည်းမျဉ်းများ ရှိနိုင်ခြင်း ရှိမရှိဟူသည်ကိုလည်းကောင်း သင် ကြည့်ရှုသင့်သည်။ ဤအရာက တစ်စုံတစ်ဦး၏ အမျိုးအစား အမှန်တကယ် မည်သည့်အရာဖြစ်သည်ကို သင့်အား ပြောပြလေသည်။ လူ့သဘာဝ အရည်အသွေးများ မရှိသော လူများသည် ၎င်းတို့၌ အဆင့်အတန်း မရှိသည့်အခါ အလွန် လိမ္မာရေးခြားရှိသယောင် ဟန်ဆောင်ကြသည်။ အခြားသူများကို လက်စားချေခြင်းက ၎င်းတို့၏ စွမ်းရည်ထက် ကျော်လွန်နေသည့်အခါ ၎င်းတို့သည် လက်စားမချေရဲကြသော်လည်း ၎င်းတို့၏ စိတ်နှလုံးထဲတွင် စော်ကားမှုတိုင်းကို မှတ်ထားကြသည်။ ၎င်းတို့၏ စိတ်များသည် အမုန်းတရားများဖြင့် ပြည့်နှက်နေသည်၊ လက်စားချေမှုများဖြင့် ပြည့်နှက်နေပြီး လူများကို ညှဉ်းပန်းရန်နှင့် အကောက်ကြံရန် နည်းလမ်းများဖြင့် ပြည့်နှက်နေသည်။ ၎င်းတို့သည် အခါအခွင့်သင့်ချိန်ကို စိတ်ရှည်ရှည်စောင့်ဆိုင်းပြီး လက်စားချေရန် အခွင့်အရေးများကို ရှာဖွေကြမည်ဖြစ်ကာ အတိတ်က ၎င်းတို့ကို စော်ကားခဲ့သူများ ကျဆုံးသွားသည်ကို မြင်တွေ့ရန် စောင့်ဆိုင်းကြလိမ့်မည်။ ၎င်းတို့၌ အဆင့်အတန်း ရှိလာသည်နှင့်တစ်ပြိုင်နက်၊ ပြီးလျှင် ဤအဆင့်အတန်းကို ၎င်းတို့ ခိုင်မာအောင် လုပ်ဆောင်ပြီးသည့်အခါ အတိတ်က ၎င်းတို့ကို စော်ကားခဲ့သူများ သို့မဟုတ် ၎င်းတို့နှင့် သဘောထား ကွဲလွဲသူများအပေါ် ၎င်းတို့၏ သဘောထားသည် အသိစိတ်နှင့် ဆင်ခြင်တုံတရားရှိသော လူများ ထားရှိမည့် သဘောထားနှင့် လုံးဝ ကွဲပြားခြားနားသည်။ ၎င်းတို့သည် လက်စားချေရမည်သာဖြစ်ပြီး ထိုသို့လုပ်ဆောင်ရန် နည်းလမ်းများအတွက် ၎င်းတို့၏ ဦးနှောက်ခြောက်ခံ စဉ်းစားကြလိမ့်မည်။ ၎င်းတို့သည် မိမိတို့၏ အမုန်းတရားကို လုံးဝ စွန့်လွှတ်မည်မဟုတ်သည့်အပြင် မည်သည့် နာကြည်းချက်ကိုမျှလည်း စွန့်လွှတ်မည်မဟုတ်ပေ။ ၎င်းတို့သည် “ထားလိုက်ပါ။ နှစ်ပေါင်းများစွာ ကုန်လွန်သွားခဲ့ပြီဖြစ်သည်။ ကျွန်ုပ်သည် အဆင်ပြေပြေ နေထိုင်နေပြီး သူတို့ လုပ်ဆောင်ခဲ့သည့်အရာက ကျွန်ုပ်ကို အမှန်တကယ် မနာကျင်စေခဲ့ပါ။ ထို့အပြင် လက်စားချေခြင်းက မည်သည့်အရာကို ဖြစ်မြောက်အောင်မြင်စေမည်နည်း” ဟု ပြောဆိုမည့် လူ့သဘာဝ အရည်အသွေးများရှိသော လူများကဲ့သို့ လုံးဝ ဖြစ်မည်မဟုတ်ပေ။ ၎င်းတို့သည် “ထားလိုက်ပါ” ဟု လုံးဝ ပြောဆိုမည်မဟုတ်ပေ။ ၎င်းတို့၏ စိတ်နှလုံးထဲတွင် ၎င်းတို့သည် အငြိုးထားနေကြလိမ့်မည်။ ၎င်းတို့၌ အဆင့်အတန်း ရှိလာသည့်အခါ ၎င်းတို့က “ကျွန်ုပ်၏ အမုန်းတရားကို ကျွန်ုပ် မေ့သွားပြီဟု သင် ထင်ခဲ့သလော။ ယခင်က သင်သည် ကျွန်ုပ်ကို စော်ကားခဲ့သည်၊ နာကျင်စေခဲ့ပြီး ဖိနှိပ်ခဲ့သည်။ ယင်းက ပြီးပြီးပျောက်ပျောက် ဖြစ်သွားပြီဟု သင် ထင်ခဲ့သလော။ ယင်းမှာ မဖြစ်နိုင်ပါ။ ယခု ကျွန်ုပ်တွင် အဆင့်အတန်း ရှိနေပြီဖြစ်သည်။ အခြေအနေများက ယခင်နှင့် မတူတော့ပါ။ သင့်ကို ကျွန်ုပ် မည်သို့ လက်စားမချေဘဲ နေနိုင်မည်နည်း။ ကျွန်ုပ်မည်သည့်အရာကို လုပ်ဆောင်နိုင်စွမ်းရှိသည်ကို သင့်အား ပြသရန်၊ ကျွန်ုပ်သည် သာမန်လူတစ်ဦး မဟုတ်ကြောင်းကို သင့်အား သိစေရန် ကျွန်ုပ် ကိုင်စွဲထားသော အာဏာကို ကျွန်ုပ် အသုံးပြုမည်” ဟု ပြောဆိုကြသည်။ ၎င်းတို့၏ အတွင်းကမ္ဘာသည် အမုန်းတရားများဖြင့် ပြည့်နှက်နေပြီး ၎င်းတို့ မည်မျှ ကြောက်မက်ဖွယ်ကောင်းကြောင်းကို မည်သူမျှ မမေ့စေရန်နှင့် လူများက ၎င်းတို့ကို ယခင်ကကဲ့သို့ ဗိုလ်ကျမည့်အစား ၎င်းတို့ကို ကြောက်ရွံ့လာစေရန် ကြိုးစားလျက် ၎င်းတို့၏ စိတ်များသည် လက်စားချေမည့် နည်းလမ်းများနှင့် ရှုံးနိမ့်မှုကို အောင်ပွဲအဖြစ် ပြောင်းလဲမည့် နည်းလမ်းများဖြင့် ပြည့်နှက်နေသည်။ သင် မြင်သလော၊ ဤလူစားမျိုးသည် လူ့သဘာဝ အရည်အသွေးများရှိသော လူတစ်ဦးနှင့် ကွဲပြားသည် မဟုတ်လော။ (ဟုတ်ပါသည်။) ၎င်းတို့၏ ခေါင်းထဲတွင် ၎င်းတို့ အစဉ်မပြတ် မည်သည့်အရာကို စဉ်းစားနေကြသနည်း။ “ငါ မည်မျှ ကြောက်မက်ဖွယ်ကောင်းကြောင်းကို သင့်အား ငါ ပြသမည်။ ငါသည် အလွယ်တကူ အနိုင်ကျင့်၍ရသူ မဟုတ်ကြောင်းကို သင့်အား ငါ ပြသမည်။ သင် ငါ့ကို မြင်သည့်အခါတိုင်း ကြောက်လန့်သွားအောင် ငါ လုပ်မည်ဖြစ်ပြီး ငါ့ကို နောက်တစ်ဖန် မည်သည့်အခါမျှ ဗိုလ်မကျရဲအောင် ငါ လုပ်မည်” ဟူ၍ ဖြစ်သည်။ ငါ့ကို ပြောပါ၊ ၎င်းတို့သည် ဤအတွေးများအတိုင်း ပြုမူနိုင်သည်ဟု သင် ထင်သလော။ (ဟုတ်ပါသည်။) ၎င်းတို့ သေချာပေါက် ပြုမူနိုင်သည်။ ၎င်းတို့၏ စိတ်နှလုံးသည် အမုန်းတရားများဖြင့် ပြည့်နှက်နေပြီး ထို့ထက်မက ၎င်းတို့၏ အမျိုးအစားမှာ နတ်ဆိုးတစ်ကောင်၏ အမျိုးအစားဖြစ်ကာ ဤသို့ တွေးခေါ်ခြင်းသည် မှန်သလော သို့မဟုတ် မှားသလောဟူသည်ကို တိုင်းတာဖို့ ၎င်းတို့တွင် စံနှုန်းတစ်ခုမျှ မရှိပေ။ ၎င်းတို့ ဤသို့ တွေးခေါ်သည့်အခါ ၎င်းတို့ကို ချုပ်ထိန်းရန် အသိစိတ်နှင့် ဆင်ခြင်တုံတရား မရှိကြပေ။ ၎င်းတို့ကို မည်သည့်အရာကမျှ ချုပ်ထိန်းခြင်း သို့မဟုတ် ထိန်းညှိခြင်း မပြုနိုင်ပေ။ ဤဆိုးယုတ်ပြီး ရက်စက်ကြမ်းကြုတ်သော အရာများသည် ၎င်းတို့အတွင်း၌ အစဉ်မပြတ် ကြီးထွားလာပြီး လျှံကျလာစဉ်တွင် ၎င်းတို့သည် မိမိတို့ လုပ်ဆောင်လိုသည့် အရာများကို လုပ်ဆောင်ရန် အစဉ်မပြတ် အကြံအစည်ထုတ်နေပြီး အခွင့်အရေးများကို ရှာဖွေနေကြသည်။ ယခု ၎င်းတို့၌ အဆင့်အတန်း ရှိနေပြီဖြစ်သည်။ ၎င်းတို့၏ အခွင့်အရေးသည် နောက်ဆုံးတွင် ရောက်ရှိလာပြီဖြစ်သည်။ ငါ့ကို ပြောလော့၊ ၎င်းတို့ လျှော့ပေးမည်ဟု သင် ထင်သလော။ ၎င်းတို့ လုံးဝ လျှော့ပေးမည် မဟုတ်ပေ။ ၎င်းတို့သည် ဤအခွင့်အရေးကို ဆုပ်ကိုင်မည်ဖြစ်ပြီး ၎င်းတို့၏ အတွေးများအားလုံးကို လက်တွေ့အရှိတရားအဖြစ်သို့ ပြောင်းလဲရန် ယခု ၎င်းတို့ ကိုင်စွဲထားသော အာဏာကို အသုံးပြုကြလိမ့်မည်။ အတိတ်တွင် ၎င်းတို့ကို နာကျင်စေခဲ့သူများနှင့် ၎င်းတို့၏ ရန်သူများကို ၎င်းတို့အား ကြောက်ရွံ့စေမည်ဖြစ်ပြီး ၎င်းတို့ မည်မျှ အရည်အချင်းရှိပြီး လုပ်နိုင်စွမ်းရှိကြောင်းကို ထိုသူတို့အားလုံးအား ပြသကာ ဤလူများအားလုံးကို ၎င်းတို့၏ စိတ်နှလုံးထဲတွင် ၎င်းတို့ကို လေးစားအားကျစေမည်ဖြစ်ပြီး ၎င်းတို့၏ စိတ်နှလုံးထဲတွင် ၎င်းတို့၌ အဆင့်အတန်း ရှိလာအောင် လုပ်ဆောင်ကြလိမ့်မည်။ ၎င်းတို့ လုပ်ဆောင်မည့် နောက်တစ်ချက်မှာ ဤလူများကို အရှက်ခွဲရန်ဖြစ်ပြီး ၎င်းတို့ကို ဖိနှိပ်ရန်နှင့် လိုက်လံဒုက္ခပေးရန် စကားများနှင့် လုပ်ရပ်များကို အသုံးပြုကြလိမ့်မည်။ ၎င်းတို့သည် အတိတ်က ၎င်းတို့ကို မည်သူ စော်ကားခဲ့သည်ကို ကြည့်ရှုမည်ဖြစ်ပြီး “အကြမ်းတမ်းဆုံး၊ အန္တရာယ်အများဆုံး နေရာတွင် ဧဝံဂေလိတရားဟောရန် သူတို့ကို ငါ စေလွှတ်ရမည်။ သူတို့ မသွားလိုလျှင် သူတို့ကို ငါ ပြုပြင်မည်။ ထိုသို့ပြုပြင်ပြီးနောက် သူတို့ မသွားသေးလျှင် သူတို့ကို ငါ အသရေဖျက်ပြီး နှင်ထုတ်မည်။ ပြီးလျှင် သူတို့ဘက်မှ ရပ်တည်ပြောဆိုပေးသူ မည်သူမဆို တူညီသော အဆုံးသတ်နှင့် ရင်ဆိုင်ရလိမ့်မည်” ဟု တွေးတောကြလိမ့်မည်။ အချို့လူများသည် အတိတ်တွင် ၎င်းတို့ကို စော်ကားခဲ့ဖူးပြီး ယခုအခါ ခေါင်းဆောင်များအဖြစ် ရွေးချယ်ခံရသော်လည်း ၎င်းတို့၏ လက်အောက်ငယ်သားများ ဖြစ်နေဆဲဖြစ်သည်။ ၎င်းတို့က “သူတို့၏ ဂုဏ်သတင်းကို လုံးဝ ချေဖျက်ရန် မည်သည့် တရားဒေသနာကို ငါ ဟောပြောနိုင်မည်နည်း။ သူတို့က ကောင်းစွာ ပြုမူပြီး ကိစ္စရပ်အားလုံးတွင် ငါ့စကားကို နားထောင်လျှင် သူတို့ကို အသစ်မှ ပြန်စခွင့်ပေးမည်။ သို့သော် ၎င်းတို့က နာခံမှုမရှိလျှင်၊ ငါ့ကို ရွံရှာဖွယ်ကောင်းသည်ဟု မြင်ပြီး ငါ့ကို မကျေနပ်လျှင်၊ ထို့အပြင် ငါ၏ ပြဿနာများကိုပင် သတင်းပို့လိုလျှင် ၎င်းတို့ကို ငါ ပညာပေးရမည်။ ညီအစ်ကိုမောင်နှမများက ၎င်းတို့ကို ဖယ်ရှားပြီး ဖြုတ်ချရန်နှင့် ၎င်းတို့ မည်သည့်အခါမျှ အခြေအနေကို ပြောင်းလဲ၍မရနိုင်အောင် လုပ်ဆောင်ရန် ဖြစ်နိုင်သမျှ အရာအားလုံးကို ငါ လုပ်ဆောင်မည်။ လယ်လုပ်ရန် သို့မဟုတ် ဝက်မွေးရန် ၎င်းတို့ကို လယ်ယာတစ်ခုသို့ ငါ စေလွှတ်မည်။ ၎င်းတို့ နားမထောင်သေးလျှင် ၎င်းတို့ တာဝန်ထမ်းဆောင်ရန် အန္တရာယ်အများဆုံး နေရာကို ငါ ရှာဖွေမည်ဖြစ်ပြီး ထိုနေရာတွင် ၎င်းတို့သည် ရဲများ၏ ဖမ်းဆီးခြင်းကို အချိန်မရွေး ခံရနိုင်သည်” ဟူ၍ စဉ်းစားဆင်ခြင်ကြသည်။ ဤသို့သော အတွေးများကို တွေးတောနေခြင်းကပင်လျှင် အလွန် ဆိုးရွားနေပြီဖြစ်သည်။ ယင်းက စည်းများကို ကျော်လွန်နေပြီဖြစ်သည်။ ၎င်းတို့ ဤသို့ တွေးခေါ်နိုင်ခြင်းက ၎င်းတို့တွင် အသိစိတ် သို့မဟုတ် ဆင်ခြင်တုံတရား တစ်စက်မျှ အမှန်တကယ် မရှိကြောင်းကို သက်သေပြနေပြီဖြစ်သည်။ ထို့အပြင် ၎င်းတို့သည် ဤအရာများကို အမှန်တကယ် လုပ်ဆောင်နိုင်ပါက အသိစိတ်နှင့် ဆင်ခြင်တုံတရား မရှိသည့်အပြင် ၎င်းတို့အတွင်း၌ နတ်ဆိုးဆန်သော သဘာဝ၏ အစိတ်အပိုင်းတစ်ခုလည်း ရှိနေသည်။ ၎င်းတို့၏ စိတ်နှလုံးသည် လူ့သဘာဝ ကင်းမဲ့နေရုံသာမက မကောင်းဆိုးဝါးဆန်သော သဘာဝတစ်ခုလည်း ပါဝင်နေသည်။ ၎င်းတို့သည် နတ်ဆိုးတစ်ကောင် ဖြစ်သည် မဟုတ်လော။ ဤလူစားမျိုး၌ အဆင့်အတန်း မရှိသည့်အခါ ၎င်းတို့သည် အယောင်ဆောင်ရန် အမှုအရာများကို သည်းခံရန် အတော်လေး တော်ကြသည်။ ၎င်းတို့သည် “နေသေးသပ ချုံထဲက၊ ချိုသွေးသပ တမြမြ” လုပ်ရသည်ကို ကျွမ်းကျင်ကြသည်။ ၎င်းတို့သည် “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ” နှင့် “အသက်ရှင်နေသရွေ့ အခွင့်အရေးရှိသေးသည်” အပြင် “ဝန်ကြီးချုပ်တစ်ဦး၏ နှလုံးသားသည် လှေတစ်စင်း ရွက်လွှင့်ရလောက်အောင် ကြီးမားသည်” ဟူသော စကားစုများမှ သင်ယူခဲ့ကြသည်။ ၎င်းတို့သည် ယခုအချိန်အထိ အယောင်ဆောင်ထားခဲ့ကြပြီး နောက်ဆုံးတွင် ၎င်းတို့၏ စစ်မှန်သော စရိုက်များ ပေါ်လွင်လာသည်။ ၎င်းတို့သည် မည်သို့သော လူယုတ်မာမျိုး ဖြစ်သနည်း။ ၎င်းတို့သည် လူသားတစ်ဦး မဟုတ်၊ နတ်ဆိုးတစ်ကောင် ဖြစ်သည်။ မည်သည့်လူများသည် အဆင့်အတန်း မရှိသည့်အခါ လိမ္မာရေးခြားရှိပြီး အဆင့်အတန်း ရရှိသည်နှင့်တစ်ပြိုင်နက် ချက်ချင်း ပြောင်းလဲသွားသကဲ့သို့ ထင်ရသည်ကို သွား၍ ကြည့်ရှုလော့။ ၎င်းတို့သည် မိမိတို့ကို စော်ကားခဲ့ဖူးသူ မည်သူမဆို၏ တည်နေရာများနှင့် အခြေအနေများအပြင် ၎င်းတို့ လက်ရှိ ထမ်းဆောင်နေသော တာဝန်များကို အလျင်အမြန် စုံစမ်းမေးမြန်းကြသည်။ ထို့နောက် ၎င်းတို့သည် ဤလူများနှင့် ပြဿနာစတင်ရန် အခွင့်အရေးများကို ရှာဖွေကြပြီး ၎င်းတို့၏ ပြဿနာများကို ပုံကြီးချဲ့ကာ ဤလူများက နူးညံ့သိမ်မွေ့လာပြီး ၎င်းတို့ထံ ကျိုးကျိုးနွံနံ နာခံသည်အထိ လိုက်လံဒုက္ခပေးကြပြီး ထိုအချိန်တွင် အသင်းတော်၏ အလုပ်ကို ကောင်းမွန်စွာ လုပ်ဆောင်ပြီးပြီဟု ၎င်းတို့ ယုံကြည်ကြသည်။ ဤကဲ့သို့သော လူများသည် ဆိုးယုတ်သော မကောင်းဆိုးဝါးများဖြစ်ကြပြီး ၎င်းတို့ကို အလျင်အမြန် ဖြုတ်ချရမည်။ ၎င်းတို့ကို မဖြုတ်ချပါက သင်သည် အခြားသူများနှင့်အတူ ဆင်းရဲဒုက္ခခံစားရလိမ့်မည်ဖြစ်ပြီး အနှေးနှင့် အမြန်ဆိုသလို ၎င်းတို့က သင့်ကိုလည်း လိုက်လံဒုက္ခပေးကြလိမ့်မည်။

မည်သို့သော လူစားမျိုးကို အသင်းတော် ခေါင်းဆောင်အဖြစ် ရွေးကောက်သင့်သနည်း။ တစ်ချက်အနေဖြင့် သူသည် မိမိ၏ တာဝန်ကို ထမ်းဆောင်ရန်အတွက် ဝန်တာတစ်ခု ရှိသင့်ပြီး လုံလောက်သော အစွမ်းအစ ရှိသင့်သည်။ အခြားတစ်ချက်အနေဖြင့် သူ၏ လူ့သဘာဝသည် ဖြောင့်မှန်ပြီး ကြင်နာတတ်သင့်ကာ လူများကို တရားမျှတစွာ ဆက်ဆံနိုင်သင့်သည်။ သူ၌ အဆင့်အတန်း မရှိခဲ့သည့်အခါ သူ့ကို စော်ကားခဲ့ဖူးသော သို့မဟုတ် သူနှင့် သဘောထားကွဲလွဲခဲ့ဖူးသော ညီအစ်ကိုမောင်နှမအချို့ အမှန်တကယ် ရှိခဲ့သော်လည်း ခေါင်းဆောင်တစ်ဦး ဖြစ်လာပြီးနောက်တွင် သူသည် ဤလူများကို မှန်ကန်စွာ ဆက်ဆံနိုင်ပြီး ရာထူးတိုးပေးသင့်သည့်အခါ ရာထူးတိုးပေးကာ အသုံးပြုသင့်သည့်အခါ အသုံးပြုသည်။ အချို့လူများက သူ့ကို “ထိုသူသည် ယခင်က သင့်အကြောင်း မကောင်းပြောခဲ့သည်” ဟု ပြောဆိုကြသော်လည်း သူသည် ယင်းကို လွှတ်ထားနိုင်သည်။ သူက “ဘုရားအိမ်တော်သည် ယခုအချိန်တွင် လူများကို လိုအပ်နေသည်။ သူတို့သည် ဤတာဝန်ကို ထမ်းဆောင်ရန် သင့်တော်ပါက သူတို့ကို ငါတို့ အသုံးပြုသင့်သည်” ဟု ပြောဆိုလျက် ဘုရားအိမ်တော်၏ အလုပ်ကို ဦးစားပေးသည်။ မည်သူက သွေးခွဲရန် ကြိုးစားသည်ဖြစ်စေ သူသည် ယင်း၏ လွှမ်းမိုးမှုကို မခံရပေ။ သူ့ကို အဆိုးရွားဆုံး ဆက်ဆံခဲ့သူ ဖြစ်လျှင်ပင် ဤသူသည် လူများကို အသုံးပြုခြင်းအတွက် ဘုရားအိမ်တော်၏ စည်းမျဉ်းများနှင့် ကိုက်ညီပါက ခေါင်းဆောင်သည် သူ့ကို လိုအပ်သလို အသုံးပြုလိမ့်မည်။ ထိုသို့သော လူတစ်ဦးသည် ဘုရားသခင်၏ ရည်ရွယ်ချက်များကို အလေးထားခြင်း ရှိမရှိဟူသည်ကိုဖြစ်စေ၊ သူ၏ အစွမ်းအစက မည်သို့ရှိသည်ကိုဖြစ်စေ၊ သို့မဟုတ် အလုပ်ကို ကောင်းမွန်စွာ လုပ်ဆောင်နိုင်ခြင်း ရှိမရှိဟူသည်ကိုဖြစ်စေ ဘေးဖယ်ထားလျက် လူတို့၏ အမျိုးအစားများအရသာ ကြည့်လျှင် သူသည် လုံးဝ စစ်မှန်သော လူသားတစ်ဦး ဖြစ်သည်။ သူသည် လူများကို တရားမျှတစွာ ဆက်ဆံနိုင်သည်၊ အထူးသဖြင့် သူနှင့် သဘောထားကွဲလွဲခဲ့ဖူးသူများ သို့မဟုတ် အတိတ်တွင် သူ့ကို ဖိနှိပ်ခဲ့သူများ၊ နာကျင်စေခဲ့သူများ သို့မဟုတ် သူ့ကို စော်ကားခဲ့သူများ သို့မဟုတ် ဗိုလ်ကျခဲ့သူများကိုပင် သူတို့အားလုံးကို မှန်ကန်ပြီး တရားမျှတစွာ ဆက်ဆံနိုင်သည်။ ဤသူသည် အသင့်အတင့် ဖြောင့်မှန်ပြီး ကြင်နာတတ်သည်ဟု ငါတို့ ပြောဆိုရန်အတွက် ယင်းက လုံလောက်ပါသည်။ သူသည် စည်းမျဉ်းများနှင့် ကိုက်ညီပြီး ဘုရားသခင်၏ စုံလင်အောင် ပြုလုပ်ပေးခြင်းခံရရန် အခြေအနေများကို ဖြည့်ဆည်းသည်။ အချို့လူများက “သို့ဆိုလျှင် ဤသူသည် သမ္မာတရားကို လိုက်စားသူတစ်ဦးလော။ သူသည် သမ္မာတရားကို မလိုက်စားပါက လူများကို ဤနည်းအတိုင်း မဆက်ဆံနိုင်ဘဲ နေမည်မဟုတ်လော” ဟု ပြောဆိုကြသည်။ ဤသည်မှာ မှန်ကန်သလော။ ငါ့ကို ပြောပါ၊ တစ်စုံတစ်ဦးသည် သမ္မာတရားကို မလိုက်စားလျှင်ပင် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို သဘာဝအလျောက် ပိုင်ဆိုင်သရွေ့ လူများကို သူ ဆက်ဆံပုံတွင် အခြေခံ စည်းမျဉ်းတစ်ခု ရှိနိုင်မည်လော။ (ဟုတ်ပါသည်။) သူ၌ အဆင့်အတန်း ရှိလာသည့်အခါ ကိုယ်ရေးကိုယ်တာ နာကြည်းချက်များကို စွန့်လွှတ်နိုင်ခြင်း၊ လူများအပေါ် အတိတ်က အမှားများကို အငြိုးမထားခြင်းနှင့် သူ၏ ကိုယ်ရေးကိုယ်တာ နာကြည်းချက်များကို အခြေခံ၍ လူများကို မဆက်ဆံခြင်းတို့ ပြုလုပ်နိုင်မည်လော။ သူသည် ဤအရာကို ပြီးမြောက်နိုင်လိမ့်မည်။ သင်သည် ဤအရာကိုပင် မပြီးမြောက်နိုင်ပါက သမ္မာတရားကို လက်တွေ့လုပ်ဆောင်ရန်နှင့် ဘုရားသခင်၏ နှုတ်ကပတ်တော်များကို ကျိုးနွံနာခံရန် သင် မည်သို့ မျှော်လင့်နိုင်မည်နည်း။ ဤအရာကပင် သင့်စွမ်းရည်ထက် ကျော်လွန်နေပါက သင်သည် ဖြောင့်မှန်ပြီး ကြင်နာတတ်သော လူတစ်ဦး မဟုတ်ပေ။ သင်သည် လူ့သဘာဝ အရည်အသွေးများကို ပိုင်ဆိုင်သော လူတစ်ဦး မဟုတ်ဟုလည်း ဆိုနိုင်သည်၊ သင်သည် လူမဟုတ်ပေ။ သင်သည် လူမဟုတ်ဘဲ အသိစိတ် သို့မဟုတ် ဆင်ခြင်တုံတရား မရှိပါက သမ္မာတရားကို လိုက်စားရန် သင် မည်သည့်နေရာမှ စတင်မည်နည်း။ သင်သည် ဘုရားသခင်၏ နှုတ်ကပတ်တော်များကို ကျိုးနွံနာခံရန်နှင့် သမ္မာတရားကို လိုက်စားရန် အခြေခံ အခြေအနေများကို မဖြည့်ဆည်းပါက သမ္မာတရားကို မရရှိနိုင်သည့်အပြင် လူဟု ခေါ်ဆိုခံရရန် မထိုက်တန်ပေ။ သင်သည် လူများကို တရားမျှတစွာ မဆက်ဆံနိုင်ပါက သမ္မာတရားကို သင် ချစ်နိုင်မည်လော။ ဘုရားသခင်၏ နှုတ်ကပတ်တော်များကို သင် လက်တွေ့လုပ်ဆောင်နိုင်မည်လော။ သင်သည် ကိုယ်ရေးကိုယ်တာ နာကြည်းချက် အသေးအဖွဲလေးများကိုပင် မစွန့်လွှတ်နိုင်ဘဲ သင့်အတွက် ဆိုးကျိုးဖြစ်စေသူ သို့မဟုတ် ယခင်က သင့်ကို စော်ကားခဲ့ဖူးသူ မည်သူ့ကိုမဆို သင် လက်စားချေနိုင်ပါက၊ ပြီးလျှင် သင့်တွင် အသိစိတ်နှင့် ဆင်ခြင်တုံတရား၏ မည်သည့်စံနှုန်းမျှပင် မရှိပါက ဘုရားသခင်၏ နှုတ်ကပတ်တော်များကို သင် လက်တွေ့လုပ်ဆောင်နိုင်မည်လော။ လုံးဝ မဖြစ်နိုင်ပါ။ ထို့ကြောင့် ခေါင်းဆောင်တစ်ဦးကို ရွေးကောက်သည့်အခါ လူတစ်ဦးသည် အခြားသူများကို မည်သို့ ဆက်ဆံသည်ကို သင် ပထမဆုံး ကြည့်ရှုသင့်သည်။ ဤသည်မှာ တစ်စုံတစ်ဦးတွင် လူ့သဘာဝ အရည်အသွေးများ ရှိမရှိဟူသည်ကို တိုင်းတာရန် စံနှုန်းများထဲမှ တစ်ခုဖြစ်သည်။ ဆိုလိုသည်မှာ အတိတ်က သူ့ကို မည်သူ စော်ကားခဲ့သည်ဖြစ်စေ သူသည် အငြိုးမထားသည့်အပြင် မည်သူ့ကိုမျှလည်း မည်သည့်အခါမျှ လက်စားမချေခဲ့ဘဲ အဆင့်အတန်း ရရှိပြီးနောက်တွင်ပင် သူသည် ယခင်အတိုင်း ရှိနေသည်။ သူသည် အထက်စီးမှ ပြုမူကောင်း ပြုမူမည်၊ အဆင့်အတန်းအတွက် လိုအင်ဆန္ဒ အနည်းငယ် ရှိကောင်းရှိမည် သို့မဟုတ် အဆင့်အတန်း၏ အကျိုးခံစားမှုများကို ပျော်မွေ့ခံစားကောင်း ခံစားမည်ဖြစ်သော်လည်း အတိတ်တွင် သူ့ကို စော်ကားခဲ့ဖူးသူများကို လိုအပ်သလို အသုံးပြုပြီး သူတို့နှင့် သင့်လျော်သလို ဆက်ဆံသည်။ သူ၏ စိတ်နှလုံးထဲတွင် ထိုအငြိုးများကို မှတ်ထားကောင်း မှတ်ထားမည်ဖြစ်သော်လည်း လက်စားချေသည့်အရာ တစ်ခုကိုမျှ သူ မလုပ်ဆောင်ပေ။ ဤသည်မှာ လူ့သဘာဝ အရည်အသွေးများ မရှိသူ မည်သူမဆို မပြီးမြောက်နိုင်သည့် အရာတစ်ခု ဖြစ်သည်။ လူ့တိရစ္ဆာန်များက ယင်းကို မပြီးမြောက်နိုင်သည့်အပြင် နတ်ဆိုးများဆိုလျှင် သာ၍ပင် မပြီးမြောက်နိုင်ပေ။ အသိစိတ်ကို ပိုင်ဆိုင်သော လူများသာလျှင် ယင်းကို ပြီးမြောက်နိုင်ကြသည်။ အသိစိတ်ရှိသော လူများသည် မည်သည့်အရာကိုမဆို လုပ်ဆောင်သည့်အခါ သူတို့၏ အသိစိတ်က သူတို့ကို နှိုးဆော်ပြီး သူတို့၏ အပြုအမူကို အတွင်းမှနေ၍ ထိန်းညှိပေးကာ သူတို့၏ ဆင်ခြင်တုံတရားက သူတို့၏ စိတလိုလက်ရလုပ်ခြင်းနှင့် စိတ်လိုက်မာန်ပါဖြစ်ခြင်းတို့ကို ချုပ်ထိန်းပေးသည်။ ထို့ထက်မက ယင်းက သူတို့၏ ဆင်ခြင်တုံတရားမဲ့သော အတွေးများနှင့် အပြုအမူများကို ချုပ်ထိန်းပြီး ထိန်းညှိပေးသည်။ သူတို့၌ အဆင့်အတန်း ရှိလျှင်ပင် အခြားသူများကို လက်စားချေရန် အမှုအရာများကို သူတို့ လုပ်ဆောင်မည်မဟုတ်ပေ။ ဤသည်မှာ တစ်စုံတစ်ဦးတွင် လူ့သဘာဝ အရည်အသွေးများ ရှိကြောင်း ရှင်းလင်းသော လက္ခဏာတစ်ခု ဖြစ်သည်။ သင်တို့၏ ပတ်ဝန်းကျင်ရှိ လူများကို ကြည့်ရှုလော့၊ ဤကဲ့သို့သောသူ မည်သူမဆိုသည် စစ်မှန်သော လူသားတစ်ဦး ဖြစ်သည်။ သူ၏ အစွမ်းအစက ပျမ်းမျှဖြစ်ကောင်းဖြစ်မည်၊ သူသည် ပညာအရည်အချင်း မြင့်မားခြင်း မရှိကောင်းမရှိမည်ဖြစ်ပြီး အတော်လေး ငယ်ရွယ်နေသေးကောင်း ငယ်ရွယ်နေသေးမည်ဖြစ်သည်။ အပြင်ပန်းအားဖြင့် သူသည် ထိုမျှ စိတ်အားထက်သန်ပုံ မပေါ်သည့်အပြင် ထိုမျှလောက် လိုက်စားပုံလည်း မပေါ်ကောင်း မပေါ်မည်ဖြစ်ပြီး အနာဂတ်တွင် သူသည် သမ္မာတရားကို လိုက်စားမည် မဟုတ်ခြင်းလည်း ဖြစ်ကောင်းဖြစ်နိုင်သည်၊ သို့သော် ထိုသို့သော လူတစ်ဦးသည် အနည်းဆုံးအနေဖြင့် သင့်အတွက် ယုံကြည်စိတ်ချရသူတစ်ဦး ဖြစ်သည် မဟုတ်လော။ (ဟုတ်ပါသည်။)

အခြားသူများကို သူတို့ မည်သို့ ဆက်ဆံသည်ဟူသည်နှင့်ပတ်သက်၍ ဖြောင့်မှန်ပြီး ကြင်နာတတ်သော လူများ၏ သရုပ်သကန်များအကြောင်းကို ငါတို့ မိတ်သဟာယဖွဲ့ပြီးဖြစ်ရာ ဤလူစားမျိုးသည် အမှားတစ်စုံတစ်ရာကို လုပ်ဆောင်ပြီး ပြစ်မှားခြင်းများကို ကျူးလွန်သည့်အခါ သူ့တွင် မည်သည့် တိကျသော သရုပ်သကန်များနှင့် လက္ခဏာများ ရှိသည်ကို ငါတို့ ပြောဆိုကြစို့။ ဖောက်ပြန်ပျက်စီးသော လူသားများအနေဖြင့် သူတို့၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို သူတို့ ပိုင်ဆိုင်ပါက အမှားတစ်စုံတစ်ရာကို လုပ်ဆောင်သည့်အခါ သူတို့သည် ယင်းကို သတိပြုမိနိုင်သည်ဖြစ်စေ၊ မပြုမိနိုင်သည်ဖြစ်စေ သူတို့၏ ကိုယ်ပိုင် စကားများနှင့် လုပ်ရပ်များကို ဆင်ခြင်သုံးသပ်ပြီး ဆန်းစစ်ကြလိမ့်မည်။ သူတို့သည် တစ်စုံတစ်ဦးကို ထိခိုက်နစ်နာစေခဲ့ပါက သို့မဟုတ် တစ်စုံတစ်ဦးက သူတို့နှင့်ပတ်သက်၍ အပျက်သဘောဆောင်သော တုံ့ပြန်ချက် သို့မဟုတ် အပျက်သဘောဆောင်သော အကဲဖြတ်ချက်တစ်ခုကို ပေးပါက သူတို့သည် မိမိတို့ကိုယ်ကို ဆန်းစစ်ကြလိမ့်မည်။ “ငါ၏ မည်သည့်စကားများက မှားယွင်းခဲ့သနည်း။ ငါ မည်သည့်အရာကို အမှားလုပ်ခဲ့သနည်း။ ထိုစဉ်က ငါ စကားပြောနေချိန်တွင် ငါ့၌ ရည်ရွယ်ချက် တစ်ခုတလေ ရှိခဲ့သလော။ ငါသည် ထိုသူကို ပစ်မှတ်ထားနေခဲ့ခြင်း ဖြစ်သလော။ သူ့အတွက် ဆိုးရွားသော အကျိုးဆက်များကို ငါ ဖြစ်ပေါ်စေခဲ့ခြင်းမှာ အမှန်တကယ်ပင် ငါ၏ အမှားဖြစ်သလော။ သူက အလွန်အမင်း အကဲဆတ်နေခြင်း ဖြစ်သလော၊ သို့မဟုတ် ငါ၏ စဉ်းစားဆင်ခြင်မှုတွင် ငါ လုံလုံလောက်လောက် ဂရုမစိုက်ခဲ့ဘဲ ထိုအချိန်က ငါ၏ စကားလုံးရွေးချယ်မှု မသင့်လျော်ခဲ့ခြင်း ဖြစ်သလော” ဟူ၍ ဖြစ်သည်။ သူတို့သည် မိမိတို့ကိုယ်ကို မကြာခဏ ဆန်းစစ်ကြလိမ့်မည်ဖြစ်ပြီး နှိမ့်ချစွာ ကျင့်ကြံပြုမူသည့် သဘောထားတစ်ခု ရှိကြလိမ့်မည်။ ဤသဘောထားသည် သူတို့၏ ဖြောင့်မှန်ခြင်းနှင့် ကြင်နာတတ်ခြင်းတို့မှ လာပြီး၊ သေချာပေါက် ယင်းသည် သူတို့၏ ဆင်ခြင်တုံတရားမှလည်း လာသည်။ ဤသည်မှာ ကဏ္ဍတစ်ခု ဖြစ်သည်။ ထို့အပြင် သူတို့တွင် ပြဿနာအချို့ရှိကြောင်းကို မိမိကိုယ်ကို ဆင်ခြင်သုံးသပ်ခြင်းမှတစ်ဆင့် သူတို့ ရှာဖွေတွေ့ရှိပါက၊ သို့မဟုတ် အခြားသူများက သူတို့၏ ပြဿနာများကို ထောက်ပြပါက သူတို့သည် စိတ်ပူပန်မှုကို ခံစားရလိမ့်မည်ဖြစ်ပြီး ရင်ထိတ်သွားလိမ့်မည်။ “ဤကိစ္စကို ငါ ကိုင်တွယ်ဖြေရှင်းပုံ မှားယွင်းခဲ့သလော။ ငါ ထိုသို့ မလုပ်ဆောင်သင့်ခဲ့ခြင်း ဖြစ်သလော။ ထိုအချိန်က ငါ တမင်တကာ လုပ်ဆောင်ခဲ့ခြင်း မဟုတ်သည့်အပြင် ငါ့၌ မည်သည့် ရည်ရွယ်ချက်မျှ မရှိခဲ့ပါ” ဟူ၍ ဖြစ်သည်။ ဖောက်ပြန်ပျက်စီးသော လူသားများအနေဖြင့် အချို့သော အထူး အခြေအနေများအောက်တွင် သို့မဟုတ် အချို့သော အထူး ကိစ္စရပ်များနှင့်စပ်လျဉ်း၍ သူတို့၏ သိက္ခာဆယ်ရန်အလို့ငှာ “ကျွန်ုပ်သည် တမင်တကာဖြစ်စေ၊ မည်သည့်ရည်ရွယ်ချက်ဖြင့်မျှဖြစ်စေ လုပ်ဆောင်ခဲ့ခြင်း မဟုတ်ပါ” ဟု သူတို့ ပြောကောင်းပြောနိုင်သော်လည်း စိတ်ထဲတွင် အပြစ်ရှိသည်ဟု ခံစားရလိမ့်မည်။ မိမိတို့ကိုယ်ကို အဆက်မပြတ် ဆန်းစစ်ပြီး ဆင်ခြင်သုံးသပ်သည့် လုပ်ငန်းစဉ်အတွင်းတွင် သူတို့ လုပ်ဆောင်ခဲ့သည့်အရာသည် အမှန်တကယ်ပင် မှားယွင်းကြောင်းကို သူတို့ ရှာဖွေတွေ့ရှိပါက သူတို့သည် တစ်ဖန် စိတ်မသက်မသာ ခံစားရလိမ့်မည်ဖြစ်ပြီး ထိုသို့ မလုပ်ဆောင်သင့်ခဲ့ဟု ခံစားရလိမ့်မည်။ သူတို့သည် နောင်တရပြီး စိတ်သောကရောက်မည်ဖြစ်ကာ သူတို့ လုပ်ဆောင်ခဲ့သည့်အရာကို ကုစားရန် နည်းလမ်းများ သို့မဟုတ် ယင်းကို ပြင်ဆင်ရန် အခွင့်အရေးများကို ရှာဖွေဖို့ ကြိုးစားကြလိမ့်မည်ဖြစ်ပြီး တက်ကြွစွာ တောင်းပန်ကာ သူတို့၏ အမှားကိုပင် ဝန်ခံကြလိမ့်မည်။ သူတို့သည် အမှားတစ်စုံတစ်ရာကို လုပ်ဆောင်မိကြောင်း သိရှိသွားသည့်အခါ လူ့သဘာဝ အရည်အသွေးများရှိသော လူများသည် သူတို့၏ စိတ်နှလုံးထဲတွင် ဦးစွာ စိတ်သောကရောက်လိမ့်မည်၊ သူတို့ မျက်နှာပူထူလာလိမ့်မည်ဖြစ်ပြီး သူတို့၏ ခေါင်းများ တဆစ်ဆစ် ကိုက်လာလိမ့်မည်။ ဤသည်တို့မှာ အသိစိတ်မှ လာသော ပုံမှန် တုံ့ပြန်မှုများ ဖြစ်ကြသည်။ ဤပုံမှန် တုံ့ပြန်မှုများသည် မည်သည့်အရာအပေါ် အခြေခံသနည်း။ ယင်းတို့သည် လူတစ်ဦးက သူ၏ လူ့သဘာဝအတွင်း၌ ဖြောင့်မှန်ခြင်း၊ ကြင်နာတတ်ခြင်းနှင့် ဆင်ခြင်တုံတရား အရည်အသွေးများကို ပိုင်ဆိုင်ခြင်းအပေါ် အခြေခံသည်။ သူတို့၏ သိက္ခာဆယ်လိုသောကြောင့်ဖြစ်စေ၊ မိမိတို့ကိုယ်ကို အရှက်ရစေခဲ့သောကြောင့် သို့မဟုတ် အခြားသူများ၏ အထင်သေးခြင်းကို ခံရသောကြောင့်ဖြစ်စေ သူတို့တွင် ဤသရုပ်သကန်များ ရှိကြခြင်း မဟုတ်ဘဲ အမှားတစ်စုံတစ်ရာကို လုပ်ဆောင်မိသည့်အတွက် အပြစ်ရှိသည်ဟု ခံစားရပြီး မိမိတို့ကိုယ်ကို အပြစ်တင်ကာ ထိုနည်းအတိုင်း မလုပ်ဆောင်သင့်ခဲ့ဟု ခံစားရသောကြောင့် ဖြစ်သည်။ ဤသည်မှာ သူတို့၏ အမှားများကို ဝန်ခံသည့် သဘောထားတစ်ခု ဖြစ်ပြီး ယင်းသည် သူတို့ အသိစိတ်၏ လိပ်ပြာမလုံခြင်းနှင့် သူတို့၏ ဆင်ခြင်တုံတရား၏ လုပ်ဆောင်ချက်တို့မှ ပေါ်ပေါက်လာသော တုံ့ပြန်မှုတစ်ခုလည်း ဖြစ်သည်။ သူတို့တွင် တုံ့ပြန်မှုတစ်ခု ရှိလိမ့်မည်။ သူတို့သည် လုံးဝ ထုံထိုင်းနေမည် မဟုတ်သည့်အပြင် အရှက်မရှိ ငြင်းခုံရန်နှင့် မှန်ကြောင်း ရှင်းချက်ထုတ်ရန် ကြိုးစားမည် မဟုတ်ပေ၊ တာဝန်ယူမှုမှ ရှောင်လွှဲရန် နည်းလမ်းများကို ရှာဖွေဖို့ ကြိုးစားမည့်အစား သူတို့တွင် တက်ကြွစွာ ဝန်ခံခြင်းနှင့် လက်ခံခြင်းအပြင် တာဝန်ယူရန် လိုလားသည့် သဘောထားတစ်ခု ရှိကြလိမ့်မည်။ ဤလူစားမျိုးသည် သူ၏ လူ့သဘာဝတွင် ဖြောင့်မှန်ခြင်းနှင့် ကြင်နာတတ်ခြင်း အရည်အသွေးများကို ပိုင်ဆိုင်သောကြောင့် သူ၏ ရှက်ရွံ့သည့် ခံစားချက်များသည် အလွန် သိသာထင်ရှားသည်။ သူသည် အမှားအသေးစားလေး တစ်ခုခုကို လုပ်ဆောင်မိပါက တစ်စုံတစ်ဦးက ယင်းကို ထောက်ပြသည့်အခိုက်အတန့်တွင် သူသည် မိမိ၏ ရှက်ရွံ့မှုကို ဖုံးကွယ်ထားနိုင်မည် မဟုတ်ပေ။ သူက အနည်းငယ် ငြင်းခုံမည်ဆိုပါက “ယင်းမှာ ငါကိုယ်တိုင်၏ အမှားဖြစ်သည်မှာ အသိသာကြီးဖြစ်ပြီး သူက ယင်းကို အသေအချာ ရှင်းပြပြီးဖြစ်ရာ ငါသည် မည်သည့်အရာအတွက် ငြင်းခုံနေသေးသနည်း” ဟု သူ ခံစားရလိမ့်မည်။ သူသည် လုံးဝ အရှက်ကွဲသည်ဟု ခံစားရပြီး မြေမျိုခြင်းကိုသာ ခံလိုက်ချင်လျက် သူ၏ အမှားကို တိုက်ရိုက် ဝန်ခံလိမ့်မည်။ ဤသည်တို့မှာ အသိစိတ်နှင့် ဆင်ခြင်တုံတရား၏ အကျိုးသက်ရောက်မှုများ ဖြစ်သလော။ (ဟုတ်ပါသည်။) သူ လုပ်ဆောင်ခဲ့သည့်အရာအကြောင်းကို လူများစွာက သိရှိပါက သူသည် မျက်နှာပြရန်ပင် သာ၍ ရှက်ရွံ့သည်ဟု ခံစားရလိမ့်မည်ဖြစ်ပြီး ယင်းကို ကုစားရန်နှင့် သူ လုပ်ဆောင်ခဲ့သည့်အရာကို ပြင်ဆင်ရန် နည်းလမ်းများကို ရှာဖွေဖို့ ကြိုးစားလိမ့်မည်။ ဆိုလိုသည်မှာ အသိစိတ်နှင့် ဆင်ခြင်တုံတရားရှိသော လူတစ်ဦးသည် အမှားတစ်စုံတစ်ရာ လုပ်ဆောင်ပြီးနောက်တွင် သူ၏ အမှားကို ဝန်ခံသည့် အခြေခံ သဘောထားတစ်ခု သူ့တွင် ရှိသည်။ သူသည် ဤအဖြစ်မှန်ကို လက်ခံနိုင်စွမ်းရှိပြီး ရှက်ရွံ့သည့် ခံစားချက်များကို ပိုင်ဆိုင်သည်။ ထို့အပြင် သူသည် သူ၏ အမှားကို ဝန်ခံရုံဝန်ခံပြီး ထိုအတိုင်း ပစ်ထားမည် မဟုတ်ပေ။ ယင်းကို ကုစားရန် နည်းလမ်းများကိုလည်း ရှာဖွေဖို့ ကြိုးစားလိမ့်မည်။ သူ့တွင် အသိစိတ်တစ်ခု ရှိသောကြောင့် သူ လုပ်ဆောင်သည့်အရာတွင် သူ စိတ်နှစ်ထားသည်။ အခြေအနေအချို့နှင့် ရင်ဆိုင်ရသည့်အခါ သူသည် ယင်းကို နှလုံးသွင်းပြီး ထိုအခြေအနေကို လေးလေးနက်နက်နှင့် တာဝန်ယူမှုရှိရှိ ကိုင်တွယ်ကာ လက်ရှိ ပြဿနာကို စဉ်းစားဆင်ခြင်ရာတွင် စိတ်နှစ်ထားကာ တာဝန်ကို ခေါင်းရှောင်ဖို့ မဆိုထားနှင့်၊ ယင်းကို ဝတ်ကျေတမ်းကျေလုပ်မည့်အစား၊ ဖြစ်ကတတ်ဆန်းလုပ်မည့်အစား လေးလေးနက်နက် ကိုင်တွယ်သည်။ သူသည် တာဝန်ယူနိုင်သည်၊ သူ၏ အမှားကို လေးလေးနက်နက်နှင့် စိတ်နှလုံးအကြွင်းမဲ့ လက်ခံနိုင်ပြီး ထို့နောက်တွင် ဆုံးရှုံးမှုကို အနည်းဆုံးဖြစ်အောင် လျှော့ချရန် ကြိုးပမ်းလျက် တာဝန်ယူမှုရှိရှိ စကားပြောကာ ပြုမူလုပ်ဆောင်နိုင်သည်။ သူသည် အမှားတစ်စုံတစ်ရာ လုပ်ဆောင်မိသည့်အတွက် တစ်စုံတစ်ဦးက ၎င်းတို့ကို ဝေဖန်ကဲ့ရဲ့သည့်အခိုက်အတန့်တွင် ဒေါသတကြီး ဖြစ်တတ်သော၊ တာဝန်ယူရန် ခေါင်းရှောင်ပြီး တာဝန်မဲ့ရန် တတ်နိုင်သမျှ နည်းလမ်းတိုင်းကို စဉ်းစားတတ်သော၊ သူတစ်ပါးကို ခေါင်းပုံချရန် နည်းလမ်းပေါင်းစုံဖြင့် ကြိုးစားတတ်သော၊ ပြီးလျှင် မည်သည့်အရာကိုမျှ တစ်ခါမျှ အမှားမလုပ်တတ်သည့် သူတော်စင်တစ်ဦးကဲ့သို့ ဟန်ဆောင်တတ်သော နတ်ဆိုးများနှင့် အမျိုးအစားတူသောသူများကဲ့သို့ လုံးဝ မဟုတ်ပေ။ တိရစ္ဆာန်များမှ လူဝင်စားသောသူများနှင့်ပတ်သက်၍မူ ၎င်းတို့ လုပ်ဆောင်သည့် မည်သည့်အရာနှင့်မဆို အဘယ်အရာက မှန်ကန်ပြီး အဘယ်အရာက မှားယွင်းသည်ကို ၎င်းတို့ မသိရှိကြသည်မှာ သာ၍ပင် မှန်ကန်သေးသည်။ ၎င်းတို့ အမှားတစ်စုံတစ်ရာ လုပ်ဆောင်ခဲ့ကြောင်း သင်က ထောက်ပြပါက ၎င်းတို့က ဝန်ခံကြသော်လည်း ၎င်းတို့ မည်သည့်နေရာတွင် မှားယွင်းသွားခဲ့သည်ကို သင်က ၎င်းတို့ကို မေးပါက “ကျွန်ုပ် မသိပါ၊ သို့သော် ကျွန်ုပ် မှားသည်ဟု သင်က ပြောသောကြောင့် ကျွန်ုပ် မှားပါသည်” ဟု ၎င်းတို့ ပြောဆိုကြသည်။ သို့တိုင်အောင် ဤကိစ္စမျိုးကို ၎င်းတို့ တစ်ဖန် ကြုံတွေ့ရသည့်အခါ ၎င်းတို့သည် ယင်းကို ထိုနည်းအတိုင်းပင် လုပ်ဆောင်ကြလိမ့်ဦးမည် ဖြစ်သည်။ ၎င်းတို့သည် မှားယွင်းသော သို့မဟုတ် ဆိုးယုတ်သောအရာ မည်မျှကို လုပ်ဆောင်သည်ဖြစ်စေ၊ သို့မဟုတ် ဖောက်ပြန်ပျက်စီးသော စိတ်သဘောထား မည်မျှကို ထုတ်ဖော်သည်ဖြစ်စေ ၎င်းတို့သည် နောက်ဆုံးတွင် ထိုစကား အနည်းငယ်ကိုသာ အစဉ်သဖြင့် ပြန်ပြောတတ်သည်။ “ကျွန်ုပ် မည်သည့်အရာကို အမှားလုပ်ခဲ့သနည်း။ ကျွန်ုပ်အနေဖြင့် နှစ်ပေါင်းများစွာ ဆင်းရဲဒုက္ခခံစားပြီး အဖိုးအခပေးခဲ့ခြင်းမှာ မှားယွင်းခဲ့သလော။ ကျွန်ုပ်သည် ဘုရားသခင်ကို မယုံကြည်ခဲ့ဘဲ အသိစိတ်နှင့် ဆင်ခြင်တုံတရား မရှိခဲ့ပါက ဤမျှလောက် ဆင်းရဲဒုက္ခခံစားနိုင်မည်လော” ဟူ၍ ဖြစ်သည်။ တိရစ္ဆာန်များမှ လူဝင်စားသောသူများသည် ဉာဏ်တိမ်ကြပြီး ထိုစကား အနည်းငယ်ဖြင့်သာ အစဉ်သဖြင့် အဆုံးသတ်တတ်ကြသည်။ သို့သော် နတ်ဆိုးများနှင့် အမျိုးအစား တူသောသူများသည် တိရစ္ဆာန်များမှ လူဝင်စားသောသူများထက် များစွာ ပို၍ စဉ်းလဲကြသည်။ ၎င်းတို့သည် မကောင်းမှုပြုရန်နှင့် လူတို့ကို အထင်အမြင်မှားစေရန် မတူညီသော နည်းလမ်းများနှင့် နည်းစနစ်များကို အသုံးပြုကြလိမ့်မည်ဖြစ်ပြီး ဝိညာဉ်ရင့်ကျက်မှု သေးငယ်ကာ ပိုင်းခြားသိမြင်မှု မရှိသော လူအချို့သည် အမှန်တကယ်ပင် လှည့်စားခံရနိုင်သည်။ အချုပ်အားဖြင့် ဆိုရလျှင် နတ်ဆိုးများသည် အမှားတစ်စုံတစ်ရာ လုပ်ဆောင်သည့်အခါ ယင်းကို လုံးဝ ဝန်ခံကြမည် မဟုတ်ပေ။ ၎င်းတို့သည် ဖောက်ပြန်ပျက်စီးသော စိတ်သဘောထားများရှိသည့် လူများဖြစ်ကြောင်းကို ၎င်းတို့ ဝန်မခံသည်သာမက ၎င်းတို့သည် အလေးအမြတ်ထားအပ်သော၊ အရိုအသေမတန်အပ်သောသူများ ဖြစ်သည်ဟုလည်းကောင်း၊ မည်သည့်အခါမျှ အမှားမလုပ်တတ်သည့် အပြစ်အနာအဆာကင်းသော လူများဖြစ်သည်ဟုလည်းကောင်း လူများကိုပင် ထင်စေချင်ကြသည်။ ၎င်းတို့သည် မည်သည့်အမှားကို လုပ်ဆောင်သည်ဖြစ်စေ ၎င်းတို့ ထိုသို့လုပ်ဆောင်ခဲ့ရသည့် အကြောင်းရင်းများကို အစဉ်သဖြင့် ထုတ်ဖော်ပြောဆိုကြပြီး မိမိတို့ မှန်ကြောင်းရှင်းချက်ထုတ်ရန် အစဉ်သဖြင့် ကြိုးစားကြသည်။ နောက်ဆုံးတွင် ၎င်းတို့သည် အမှားလုပ်နိုင်စွမ်း မရှိကြောင်း၊ ၎င်းတို့ အမှားတစ်စုံတစ်ရာ လုပ်မိလျှင်ပင် ၎င်းတို့၌ ယင်းအတွက် အကြောင်းပြချက်တစ်ခု ရှိကြောင်း၊ ၎င်းတို့သည် ဖောက်ပြန်ပျက်စီးသော စိတ်သဘောထားများရှိသည့် လူများ မဟုတ်ကြောင်း၊ ၎င်းတို့သည် မည်သည့်အရာကိုမျှ မည်သည့်အခါမျှ အမှားလုပ်မည် မဟုတ်ကြောင်းနှင့် ၎င်းတို့သည် သူတော်စင်များနှင့် အပြစ်အနာအဆာကင်းသော လူများသာ ဖြစ်ကြောင်းကို ၎င်းတို့ ထုတ်ဖော်ပြောဆိုကြသည်။ သို့သော် သူတို့၏ လူ့သဘာဝအတွင်း၌ အသိစိတ်နှင့် ဆင်ခြင်တုံတရား အရည်အသွေးများကို ပိုင်ဆိုင်သော လူများသည် ကွဲပြားကြသည်။ သူတို့သည် ကလိမ်ကကျစ်မကျသော သို့မဟုတ် မလှည့်ဖြားတတ်သော ဖြောင့်မှန်သည့် လူများဖြစ်ကြသောကြောင့်၊ သူတို့ အမှားတစ်စုံတစ်ရာ လုပ်ဆောင်ခဲ့သည်ဟု သင်က ပြောပါက သူတို့ ထိုသို့ မလုပ်ဆောင်ခဲ့လျှင်ပင် သို့မဟုတ် ယင်းက သူတို့နှင့် မည်သို့မျှ မသက်ဆိုင်လျှင်ပင် သူတို့သည် ယင်းကို ဦးစွာ လက်ခံရန် လိုလားကြသည်။ “သင် မိုက်မဲသလော။ သင်က ယင်းကို လက်ခံပါက သင် တာဝန်ယူရလိမ့်မည်” ဟု အခြားသူများက သူတို့ကို ပြောသည့်အခါ သူတို့က “ဖြစ်ပျက်ခဲ့သည့်အရာတွင် ကျွန်ုပ်လည်း တစ်စိတ်တစ်ပိုင်း ပါဝင်ခဲ့သည်၊ ကျွန်ုပ်လည်း ပါဝင်ပတ်သက်ခဲ့သည်” ဟု ပြောဆိုကြသည်။ သူတို့သည် ယင်းကို လက်ခံနိုင်ကြသည်၊ သူတို့၏ သဘောထားသည် ရိုးသားပြီး ဖြောင့်မှန်သည်။ တစ်ခါတစ်ရံတွင် သူတို့သည် တာဝန်ယူမှုမှ ရှောင်လွှဲလိုကြလိမ့်မည်ဖြစ်သော်လည်း ထို့နောက်တွင် သူတို့က “မျက်လုံးပါသော မည်သူမဆို မြင်နိုင်သည့် ဖြစ်ပျက်သွားသောအရာအတွက် အဘယ်ကြောင့် တာဝန်မယူဘဲ ခေါင်းရှောင်ရမည်နည်း။ ထို့အပြင် ဘုရားသခင်သည် လူတို့၏ အတွင်းအကျဆုံးသော စိတ်နှလုံးများကို စိစစ်သည်။ သင်သည် ဖြစ်ပျက်ခဲ့သည့်အရာတွင် ပါဝင်ပတ်သက်နေပါက ဘုရားသခင်သည် သင့်ကို အလွတ်ပေးမည် မဟုတ်ပေ။ ဘုရားသခင်၏ ရှေ့မှောက်တွင် လူအပေါင်းတို့သည် ဗလာနတ္ထိ ဖော်ပြခြင်းခံရပြီး သူတို့၏ လုပ်ရပ်များနှင့် လုပ်ဆောင်ချက်များအားလုံးသည် ပွင့်လင်းမြင်သာစွာ ရှိသည်။ ဘုရားသခင်၏ ရှေ့မှောက်တွင် သင် ထွက်ပြေးလွတ်မြောက်နိုင်မည်လော။ ထို့ကြောင့် ဤကိစ္စကို စည်းမျဉ်းအတိုင်း ကိုင်တွယ်သင့်သည်၊ တာဝန်ရှိသည့်နေရာတွင် တာဝန်ယူရမည်။ ဤကိစ္စတွင် ကျွန်ုပ်၌ အပြစ်ရှိပါက ကျွန်ုပ် တာဝန်ယူမည်။ ကျွန်ုပ်သည် အပြစ်ဒဏ်ပေးခြင်းကို လက်ခံရန် လိုလားပြီး ပြုပြင်ခြင်းကို လက်ခံရန်လည်း လိုလားပါသည်။ ဘုရားအိမ်တော်က ကျွန်ုပ်ကို မည်သို့ပင် ကိုင်တွယ်ဖြေရှင်းသည်ဖြစ်စေ ကျွန်ုပ် လက်ခံမည်၊ မည်သို့ပင်ဆိုစေကာမူ ကျွန်ုပ်သည် အမှားလုပ်ရန် ရွေးချယ်ခဲ့သူ ဖြစ်သည်” ဟု စဉ်းစားဆင်ခြင်ကြသည်။ သင် မြင်သလော၊ သူတို့ အမှားတစ်စုံတစ်ရာ လုပ်ဆောင်ပြီး ပြုပြင်ခံရခြင်းကို ရင်ဆိုင်ရသည့်အခါ တစ်ဖက်တွင် သူတို့၌ လက်ခံသည့် သဘောထားတစ်ခု ရှိသည်၊ အခြားတစ်ဖက်တွင် သူတို့သည် ယင်းကို မှန်ကန်စွာ သဘောပေါက်နားလည်နိုင်ကြသည်။ နောက်ထပ် တစ်ဖက်တွင်မူ ဤလူစားမျိုးသည် အမှားတစ်စုံတစ်ရာ လုပ်ဆောင်ပြီးနောက် အခြေအနေကို စဉ်းစားဆင်ခြင်ခြင်းနှင့် မိမိကိုယ်ကို ဆင်ခြင်သုံးသပ်ခြင်းတို့တွင် သူ၏ စိတ်ကို နှစ်သောကြောင့် ဤကိစ္စမျိုးကို သူ တစ်ဖန် ကြုံတွေ့ရသည့်အခါ အမှားများ ပြုလုပ်ခြင်းမှ မည်သို့ ရှောင်ရှားရမည်ကို သူ စဉ်းစားလိမ့်မည်။ သူသည် ရှက်ရွံ့သည့် ခံစားချက်များကို ပိုင်ဆိုင်ပြီး သူ၏ ဂုဏ်သိက္ခာကို ဂရုစိုက်သောကြောင့် အမှားတစ်စုံတစ်ရာ လုပ်ဆောင်သည့်အခါ သူသည် နောင်တရနိုင်သည်။

ဘာသာတရား မရှိသူများက “အမှိုက်ပုံထဲတွင် နေရသော်လည်း နံသည်ဟု မထင်ကြပေ” ဟု မကြာခဏ ပြောဆိုတတ်ကြသည်။ အသိစိတ်နှင့် ဆင်ခြင်တုံတရား မရှိသော လူများနှင့်ပတ်သက်၍မူ ၎င်းတို့သည် တစ်မျိုးတည်းသောအမှားကို အကြိမ်တစ်ရာ လုပ်လျှင်ပင် ၎င်းတို့တွင် ရှက်ရွံ့သည့် ခံစားချက်များ မရှိသည့်အပြင် အပြစ်ရှိသည်ဟူသော ခံစားချက်လည်း မရှိပေ။ ၎င်းတို့သည် လူများ မဟုတ်ကြပေ။ လူတစ်ဦးသည် လူသားဖြစ်ပါက တစ်ခုတည်းသော မှားယွင်းသည့်အရာကို တစ်ကြိမ် သို့မဟုတ် နှစ်ကြိမ် လုပ်ဆောင်ပြီးနောက်တွင် သူက “ယခု ကျွန်ုပ် အမှန်တကယ်ပင် လွန်ကျူးသွားပြီ၊ ကျွန်ုပ် မည်သည့်အခါများမှ ပြောင်းလဲမည်နည်း” ဟု ခံစားရလိမ့်မည်။ သူသည် စိုးရိမ်ပူပန်လာလိမ့်မည်ဖြစ်ပြီး ဆုတောင်းရန်နှင့် သူ၏ အပြစ်များကို ဝန်ခံရန် ဘုရားသခင်၏ ရှေ့မှောက်သို့ လာလိမ့်မည်။ သူသည် ကယ်တင်၍မရနိုင်တော့သူ ဖြစ်နေပြီလောဟုပင် တွေးတောလိမ့်မည်ဖြစ်ပြီး သူ၌ ဤအထင်အမြင်လွဲမှားမှု ရှိလိမ့်မည်။ သူသည် သူ၏ ဂုဏ်သိက္ခာကို ဂရုစိုက်ပြီး ရှက်ရွံ့သည့် ခံစားချက်များ ရှိသောကြောင့် သူက “ကျွန်ုပ်သည် ဤအမှားမျိုးကို ယခု အကြိမ်အချို့ ပြုလုပ်မိပြီ၊ ဘုရားအိမ်တော်၏ ကိုင်တွယ်ဖြေရှင်းခြင်းကို ကျွန်ုပ် ခံရမည်လော။ ဘုရားသခင်က ကျွန်ုပ်ကို လက်လျှော့လိုက်ပြီလော။ ဘုရားသခင်၏ ကယ်တင်ခြင်းခံရရန် ကျွန်ုပ် အလွန် ရှက်ဖွယ်ကောင်းလှသည်” ဟု ခံစားရသည်။ ဘုရားသခင်နှင့်ပတ်သက်၍ သူ့တွင် မည်သည့် အထင်အမြင်လွဲမှားမှုများ ရှိသည်ဖြစ်စေ၊ အချုပ်အားဖြင့် ဆိုရလျှင် အမှားတစ်စုံတစ်ရာ လုပ်ဆောင်ပြီးနောက် ဤလူစားမျိုးသည် အတွေ့အကြုံအချို့ကို သေချာပေါက် ရရှိပြီး သင်ခန်းစာများ ယူလိမ့်မည်ဖြစ်ကာ သူ၏ အမှားများကို ကုစားရန်နှင့် ပြင်ဆင်ရန် တတ်နိုင်သမျှ နည်းလမ်းတိုင်းကို ရှာဖွေဖို့ ကြိုးစားလျက် ယင်းတို့ကို ထပ်မလုပ်မိစေရန် ကြိုးပမ်းလိမ့်မည်။ သူက “ကျွန်ုပ်သည် အခြားသူများကို ကျေနပ်စေရန် မကြိုးစားပါ၊ သို့သော် အနည်းဆုံးအနေဖြင့် ကျွန်ုပ်သည် မိမိကိုယ်တိုင် စိတ်အေးချမ်းမှု ရှိရမည်။ ကျွန်ုပ်သည် မိမိကိုယ်တိုင် စိတ်အေးချမ်းမှု ရှိမှသာလျှင် ဘုရားသခင်၏ ရှေ့မှောက်တွင် ကိုယ်တော်အား ဖြေရှင်းချက်ပေးနိုင်မည်။ ကျွန်ုပ်သည် မိမိကိုယ်တိုင်ပင် စိတ်အေးချမ်းမှု မရှိပါက ဘုရားသခင်ကို ရင်ဆိုင်ရန် မည်သို့ ရဲတင်းနိုင်မည်နည်း” ဟု မိမိဘာသာ တွေးလိမ့်မည်။ လူတစ်ဦးတွင် ထိုသို့သော အတွေးများ ရှိပါက သူသည် သူ၏ လူ့သဘာဝရှိ အသိစိတ်နှင့် ဆင်ခြင်တုံတရား အရည်အသွေးများ၏ တွန်းအားပေးခြင်းကို သေချာပေါက် ခံရခြင်း ဖြစ်သည်။ သင့်တွင် ထိုသို့သော အတွေးများ မရှိပါက သင်သည် တူညီသော အမှားများကို ထပ်ခါတလဲလဲ ပြုလုပ်လိမ့်မည်ဖြစ်ပြီး ထို့ထက်မက သင်သည် မည်သူပြောသည့်အရာကိုမဆို နားထောင်လိုမည် သို့မဟုတ် လက်ခံလိုမည် မဟုတ်ပေ၊ သင်သည် နောင်တရသည့် သဘောထားတစ်ခု မည်သည့်အခါမျှ ရှိမည်မဟုတ်သည့်အပြင် အဖြစ်မှန်များကို ဝန်ခံရန် သို့မဟုတ် သင်၏ အမှားများကို ဝန်ခံရန် မည်သည့်အခါမျှ လိုလားမည် မဟုတ်ဘဲ တာဝန်ယူရန်ဆိုသည်မှာ ဆိုဖွယ်ရာပင် မရှိပေ။ ၎င်းတို့၏ အမှားများကို ထောက်ပြသူ မည်သူ့ကိုမဆို မုန်းတီးသော သူများလည်း ရှိသည်၊ ၎င်းတို့သည် ထိုသူများနှင့် ငြင်းခုံကြသည်၊ သူတို့ကို ဒုက္ခပေးကြပြီး သူတို့ကို တိုက်ခိုက်ကာ လက်တုံ့ပြန်ခြင်းပင် ပြုကြသည်။ ထိုသို့သော လူများသည် ကယ်တင်၍မရနိုင်တော့ပေ၊ ၎င်းတို့မှာ လူ့သဘာဝ အရည်အသွေးများ မရှိသော လူများ ဖြစ်ကြသည်။ သို့သော် လူ့သဘာဝ အရည်အသွေးများ ရှိသော လူများသည် ဤနည်းအတိုင်း လုံးဝ ပြုမူကြမည် မဟုတ်ပေ။ တူညီသော အမှားကို တစ်ကြိမ် သို့မဟုတ် နှစ်ကြိမ် ပြုလုပ်ပြီးနောက် သူတို့က “ကျွန်ုပ်သည် ဤအမှားကို အဘယ်ကြောင့် ပြုလုပ်နိုင်သေးသနည်း” ဟု စဉ်းစားဆင်ခြင်ကြလိမ့်မည်။ သူတို့သည် ဤအရာကို ဖြေရှင်းရန် သမ္မာတရားကို ရှာဖွေနိုင်ကြသည်။ ဤသည်မှာ အလှည့်အပြောင်းတစ်ခု လုပ်ဆောင်သည့် သဘောထားတစ်ခု ဖြစ်သည်ဟု သင် ပြောမည်လော။ (ဟုတ်ပါသည်။) အမှားတစ်စုံတစ်ရာ လုပ်ဆောင်သည့်အခါ မိမိကိုယ်ကို ဆင်ခြင်သုံးသပ်နိုင်ခြင်းနှင့် မိမိ၏ အမှားများကို ပြင်ဆင်ရန် လိုလားခြင်းတို့သည် အလှည့်အပြောင်းတစ်ခု လုပ်ဆောင်သည့် သဘောထားတစ်ခု ဖြစ်သည်။ သို့ဆိုလျှင် မည်သည့် လူစားမျိုးက အလှည့်အပြောင်းတစ်ခု လုပ်ဆောင်သည့် သဘောထားတစ်ခုကို ပိုင်ဆိုင်သနည်း။ ဤသည်မှာ လူ့သဘာဝတွင် အသိစိတ်နှင့် ဆင်ခြင်တုံတရား အရည်အသွေးများကို ပိုင်ဆိုင်သော လူများ၌သာ ပေါ်ပေါက်နိုင်သည့် သဘောထားတစ်ခု မဟုတ်လော။ (ဟုတ်ပါသည်။) လူတို့သည် လူ့သဘာဝ၏ အသိစိတ်နှင့် ဆင်ခြင်တုံတရားကို မပိုင်ဆိုင်ပါက ၎င်းတို့သည် အလှည့်အပြောင်းတစ်ခု လုပ်ဆောင်မည်လော။ (မဟုတ်ပါ။) ၎င်းတို့သည် နောင်တရပြီး မိမိတို့ကိုယ်ကို မုန်းတီးမည်လော။ (မဟုတ်ပါ။) ၎င်းတို့ လုပ်ဆောင်ခဲ့သည့် မှားယွင်းသောအရာများနှင့် ၎င်းတို့ ကျူးလွန်ခဲ့သည့် ပြစ်မှားခြင်းများကို ၎င်းတို့ နှလုံးသွင်းမည်လော။ ၎င်းတို့ သေချာပေါက် ထိုသို့ပြုမည် မဟုတ်ပေ၊ မှန်သလော။ တိတိကျကျ ဆိုရလျှင် အသိစိတ်မရှိသော လူများတွင် ကိုယ်ကျင့်တရားနှင့်ဆိုင်သော အသိတရား မရှိကြပေ၊ ထို့ကြောင့် ၎င်းတို့ လုပ်ဆောင်သည့်အရာတွင် ၎င်းတို့၏ စိတ်နှစ်ထားမည် မဟုတ်သည့်အပြင် အမှားတစ်စုံတစ်ရာ လုပ်ဆောင်သည့်အခါတွင်လည်း ယင်းကို နှလုံးသွင်းမည် မဟုတ်ပေ။ ၎င်းတို့တွင် ကိုယ်ကျင့်တရားနှင့်ဆိုင်သော အသိတရား မရှိသောကြောင့် ၎င်းတို့သည် မိမိတို့ကိုယ်ကို ဆင်ခြင်သုံးသပ်မည် မဟုတ်သည့်အပြင် သမ္မာတရားကိုလည်း လက်ခံမည် မဟုတ်ပေ၊ ၎င်းတို့တွင် ဤစွမ်းရည် မရှိကြပေ။ အသိစိတ်ရှိသော လူများသာလျှင် သူတို့ အမှားတစ်စုံတစ်ရာ လုပ်ဆောင်ခဲ့ကြောင်း အခြားသူများ ပြောသည်ကို ကြားသည့်အခါ ထိုကိစ္စကို လေးလေးနက်နက် စိတ်နှလုံးအကြွင်းမဲ့ဖြင့် ကိုင်တွယ်နိုင်သည်၊ ထိုကိစ္စကို နှလုံးသွင်းနိုင်ပြီး ထို့နောက်တွင် အပြစ်ရှိသည်ဟု ခံစားရကာ နောင်တရနိုင်ကြသည်။ အပြစ်ရှိသည်ဟု ခံစားရခြင်းနှင့် နောင်တရခြင်း အခြေခံပေါ်တွင်သာ သူတို့သည် အလှည့်အပြောင်းတစ်ခု လုပ်ဆောင်နိုင်ပြီး သူတို့ အလှည့်အပြောင်းတစ်ခု လုပ်ဆောင်သည့်အခါမှသာ ဘုရားနှုတ်ကပတ်တော်များကို ကျိုးနွံနာခံရန်နှင့် ဘုရားနှုတ်ကပတ်တော်များ၊ သမ္မာတရား စည်းမျဉ်းများနှင့်အညီ လက်တွေ့လုပ်ဆောင်ကာ ကျင့်ကြံပြုမူရန် အခွင့်အရေး ရရှိနိုင်ကြသည်။ သို့သော် အသိစိတ်မရှိသော လူများသည် အပြစ်ရှိသည်ဟုဖြစ်စေ၊ နောင်တရသည်ဟုဖြစ်စေ မည်သည့်အခါမျှ မခံစားရပေ၊ ၎င်းတို့သည် မည်သည့်အမှားကို လုပ်ဆောင်သည်ဖြစ်စေ ယင်းကို မည်သည့်အခါမျှ နှလုံးမသွင်းကြပေ။ အခြားသူများက ၎င်းတို့၏ ပြဿနာများကို မည်သို့ပင် ဖော်ထုတ်သည်ဖြစ်စေ ၎င်းတို့သည် ယင်းကို လေးလေးနက်နက် မယူဆကြဘဲ ယင်းကို လျစ်လျူရှုထားကြသည်။ ၎င်းတို့တွင် အသိစိတ် မရှိသောကြောင့် ၎င်းတို့သည် ထိုကိစ္စကို လေးလေးနက်နက် စိတ်နှလုံးအကြွင်းမဲ့ဖြင့် ကိုင်တွယ်မည် မဟုတ်သည့်အပြင် ယင်းကို စိတ်နှလုံးအကြွင်းမဲ့ဖြင့် စဉ်းစားဆင်ခြင်ပြီး ဆင်ခြင်သုံးသပ်မည်လည်း မဟုတ်ပေ။ မိမိတို့ကိုယ်ကို ဆင်ခြင်သုံးသပ်ရာတွင် စိတ်မနှစ်ဘဲ ၎င်းတို့သည် နောင်တရခြင်းဖြစ်စေ၊ အပြစ်ရှိသည်ဟု ခံစားရခြင်းဖြစ်စေ ရှိမည် မဟုတ်ပေ၊ ပြီးလျှင် နောင်တရခြင်းနှင့် အပြစ်ရှိသည်ဟု ခံစားရခြင်းမရှိဘဲ ၎င်းတို့သည် အလှည့်အပြောင်းတစ်ခု လုပ်ဆောင်မည် မဟုတ်ပေ။ ထိုသို့ဆိုလျှင် ဤလူစားမျိုးသည် သမ္မာတရားကို လက်ခံရန်နှင့် ဘုရားနှုတ်ကပတ်တော်များကို ကျိုးနွံနာခံရန် လုံးဝ မဖြစ်နိုင်ပေ၊ သူသည် ကယ်တင်ခြင်းရရှိရန် မျှော်လင့်ချက် လုံးဝမရှိသော သူသာ ဖြစ်သည်။ ထို့ကြောင့် လူ့ရှုထောင့်မှကြည့်လျှင် ဘုရားသခင်က လူ့သဘာဝ အရည်အသွေးများ မရှိသော ဤလူများကို မကယ်တင်ခြင်း မဟုတ်ပေ၊ ထိုအစား တစ်စုံတစ်ဦးသည် ကယ်တင်ခြင်းရရှိရန်အတွက် အခြေခံ အခြေအနေဖြစ်သော လူ့သဘာဝ အရည်အသွေးများကို မပိုင်ဆိုင်သောကြောင့် သူသည် သမ္မာတရားကို လက်ခံခြင်း သို့မဟုတ် ကျိုးနွံနာခံခြင်း မပြုနိုင်ဘဲ ကယ်တင်ခြင်းရရှိရန် သူ၏ မျှော်လင့်ချက်ကို လက်တွေ့တွင် သုညဖြစ်သွားစေခြင်း ဖြစ်သည်။ အဆိုပါအချက်ကိုထောက်သော် လူ့သဘာဝ အရည်အသွေးများကို ပိုင်ဆိုင်ခြင်းနှင့် ကယ်တင်ခြင်းရရှိခြင်းတို့အကြားတွင် တိုက်ရိုက် ဆက်စပ်မှုတစ်ခု ရှိသည်၊ ဤသည်မှာ အတိအကျပင် ပကတိအခြေအနေ ဖြစ်သည်။ သင်သည် လူ့သဘာဝ အရည်အသွေးများကို မပိုင်ဆိုင်ပါက သင် အမှားတစ်စုံတစ်ရာ လုပ်ဆောင်သည့်အခါ ယင်းကို ဝန်ခံမည်ပင် မဟုတ်သည့်အပြင် ယင်းကို နှလုံးသွင်းမည်မဟုတ်၊ လေးလေးနက်နက် ကိုင်တွယ်မည်မဟုတ်၊ စိတ်ပါလက်ပါ စဉ်းစားဆင်ခြင်မည်မဟုတ်၊ အပြစ်ရှိသည်ဟု ခံစားရပြီး နောင်တရကာ ထို့နောက်တွင် ယင်းကို ပြင်ဆင်ပြီး ပြောင်းလဲခြင်းမျိုး ရှိမည် မဟုတ်ပေ။ သင်သည် အမှားတစ်ခု ပြုလုပ်ခြင်းကဲ့သို့ ရိုးရှင်းသောအရာနှင့်ပတ်သက်လာလျှင် အလှည့်အပြောင်းတစ်ခု မလုပ်နိုင်ပါက ဖောက်ပြန်ပျက်စီးသော စိတ်သဘောထားများကို ထုတ်ဖော်ခြင်းနှင့်ပတ်သက်လာလျှင် အလှည့်အပြောင်းတစ်ခု လုပ်ဆောင်ရန် သာ၍ပင် စွမ်းဆောင်နိုင်မည် မဟုတ်ပေ။ အကြောင်းမှာ ဖောက်ပြန်ပျက်စီးသော စိတ်သဘောထားများသည် ဘုရားသခင်ကို တိုက်ရိုက် ဆန့်ကျင်နေသောကြောင့် ဖြစ်ပြီး ယင်းတို့၏ သဘာဝနှင့် အနှစ်သာရအရ ဖောက်ပြန်ပျက်စီးသော စိတ်သဘောထားများသည် အမှားတစ်စုံတစ်ရာ လုပ်ဆောင်ခြင်းထက် များစွာ ပို၍ ပြင်းထန်ဆိုးရွားပေသည်။ သင်သည် မိမိ၏ ဖောက်ပြန်ပျက်စီးသော စိတ်သဘောထားများကို သိရှိရန် ပျက်ကွက်ပြီး ယင်းတို့ကို ဖြေရှင်းရန် သမ္မာတရားကို မရှာဖွေပါက သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် အလွန် ခက်ခဲလိမ့်မည်။ ဖောက်ပြန်ပျက်စီးသော စိတ်သဘောထားများသည် ပင်ကိုအားဖြင့် အမြစ်တွယ်နေသောကြောင့် သင်သည် သမ္မာတရားကို လိုက်စားသူတစ်ဦး မဟုတ်ပါက သင်၏ ဖောက်ပြန်ပျက်စီးသော စိတ်သဘောထားများကို ဖြေရှင်းရန် မည်သည့်နည်းလမ်းမျှ ရှိလိမ့်မည်မဟုတ်ဘဲ အကျိုးဆက်အနေဖြင့် သင်၏ အသက်စိတ်သဘောထား ပြောင်းလဲမှုကို အကောင်အထည်ဖော်ရန် မည်သည့်နည်းလမ်းမျှ ရှိလိမ့်မည်မဟုတ်ပေ။ ထိုသို့ဆိုလျှင် ကယ်တင်ခြင်းရရှိခြင်းသည် သင်၏အတွက် အခက်အခဲ ပြဿနာတစ်ခု ဖြစ်မည်မဟုတ်ဘဲ ယင်းမှာ မဖြစ်နိုင်သောအရာတစ်ခု ဖြစ်လိမ့်မည်။ ထို့ကြောင့် လူတစ်ဦးသည် အမှားတစ်စုံတစ်ရာ လုပ်ဆောင်ပြီးနောက် သို့မဟုတ် ပြစ်မှားခြင်းတစ်ခုကို ကျူးလွန်ပြီးနောက် သူ၏ သဘောထားနှင့် တုံ့ပြန်မှုသည် သူ၌ လူ့သဘာဝ အရည်အသွေးများ ပိုင်ဆိုင်ခြင်း ရှိမရှိဟူသည့်အချက်အပေါ် တိုက်ရိုက် မူတည်နေသည်။ ဤအရာကို ရှင်းလင်းစွာ မြင်တွေ့ရန်မှာ အလွန် အရေးကြီးလေသည်။

သင်တို့၏ ပတ်ဝန်းကျင်ရှိ လူများကို ကြည့်လော့၊ ပြီးလျှင် အမှားတစ်စုံတစ်ရာ လုပ်ဆောင်ပြီးနောက် သူတို့သည် ယင်းကို တက်ကြွစွာ ဝန်ခံပြီး လက်ခံခြင်း ရှိမရှိ၊ သူတို့သည် နောင်တရပြီး စိတ်မကောင်းဖြစ်ခြင်း ရှိမရှိနှင့် အချိန်ကာလတစ်ခုကြာပြီးနောက် သူတို့သည် မိမိတို့ကိုယ်ကို ပြောင်းလဲခြင်း ရှိမရှိ၊ ဆိုလိုသည်မှာ သူတို့၏ အတွေးများ၊ သဘောထားများနှင့် အပြုအမူများအရ အလှည့်အပြောင်းတစ်ခု လုပ်ဆောင်ခြင်း ရှိမရှိဟူသည်ကို သင် ပိုင်းခြားသိမြင်နိုင်သည်။ ၎င်းတို့သည် မိမိတို့ကိုယ်ကို မပြောင်းလဲပါက ၎င်းတို့သည် လူ ရာနှုန်းပြည့် မဟုတ်ကြပေ။ ဘုရားသခင်၏ နှုတ်ကပတ်တော်များကို စားသောက်ခြင်း၊ သန့်ရှင်းသော ဝိညာဉ်တော်၏ ဉာဏ်ပွင့်စေခြင်း၊ သူ၏ ပတ်ဝန်းကျင် လွှမ်းမိုးမှု သို့မဟုတ် ညီအစ်ကိုမောင်နှမများ၏ အကူအညီမှတစ်ဆင့် လူတစ်ဦးသည် မည်သည့်နည်းလမ်းဖြင့် မိမိကိုယ်ကို ပြောင်းလဲသည်ဖြစ်စေ သူ၏ စိတ်နှလုံးထဲတွင် သမ္မာတရားကို လက်ခံသည့် ရိုးသားသော သဘောထားတစ်ခု ရှိပါက၊ မိမိ မှန်ကန်ကြောင်း ရှင်းချက်ထုတ်ခြင်း တဖြည်းဖြည်း နည်းပါးလာပြီး လုံးဝ ရပ်တန့်သွားသည့် အတိုင်းအတာအထိပင် ဖြစ်လာပါက၊ ပြီးလျှင် သူ၏ စကားများနှင့် လုပ်ရပ်များအရ အကဲဖြတ်ရလျှင် သူ ယခင်က ပြုလုပ်ခဲ့သော အမှားနှင့်ပတ်သက်၍ နောင်တရကာ စိတ်မကောင်းဖြစ်ပြီး ယင်းကို ကုစားရန် အခွင့်အရေးတစ်ခု ရှာဖွေလိုပါက ဤသူသည် ကယ်တင်ခြင်းရရှိရန် မျှော်လင့်ချက် ရှိသည်။ ဤသူသည် လူ့သဘာဝ အရည်အသွေးများကို ပိုင်ဆိုင်သော သူတစ်ဦး ဖြစ်သည်။ သို့သော် လူအချို့သည် အမှားတစ်ခု ပြုလုပ်ပြီးနောက် ယင်းကို နှလုံးမသွင်းကြပေ။ ၎င်းတို့သည် မိမိတို့ ပြုလုပ်ခဲ့သော အမှားအကြောင်းကို မည်သည့်အခါမျှ မပြောဆိုကြသည့်အပြင် ၎င်းတို့၏ အမှားကို ဝန်ခံခြင်း၊ မိမိတို့ကိုယ်ကို စိစစ်ခြင်း သို့မဟုတ် စိတ်မကောင်းဖြစ်ခြင်းတို့ မရှိကြပေ။ ၎င်းတို့သည် မိမိတို့ကိုယ်ကို ပြောင်းလဲရန် ရည်ရွယ်ချက် တစ်စက်မျှ ရှိပုံမရပေ။ ၎င်းတို့သည် ထုံထိုင်းပြီး ဉာဏ်တုံးကြကာ တစ်နေ့လုံး ပေါ့ပေါ့တန်တန်နှင့် သတိလက်လွတ် အချိန်ဖြုန်းကြပြီး ၎င်းတို့ အမှားတစ်ခု ပြုလုပ်မိကြောင်းကို လုံးဝ မခံစားရပေ။ ၎င်းတို့က ယင်းကို ဝန်ခံလျှင်ပင် ၎င်းတို့သည် ယင်းကို ပေါ့ပေါ့တန်တန် သဘောထားရုံသာ သဘောထားပြီး ထိုအတိုင်း ပစ်ထားကြသည်။ အရှက်မရှိသော လူယုတ်မာများကဲ့သို့ပင် ၎င်းတို့သည် တစ်ခဏတွင် ၎င်းတို့၏ အမှားများကို ဝန်ခံပြီး နောက်တစ်ခဏတွင် အမှားများ ပြုလုပ်ကြကာ ၎င်းတို့ အမှားပြုလုပ်သည်နှင့်တစ်ပြိုင်နက် ၎င်းတို့၏ အမှားများကို ဆက်၍ ဝန်ခံကြသည်။ ယင်းမှာ ၎င်းတို့က နောက်ပြောင်နေသည့်အလား သို့မဟုတ် ကစားနေသည့်အလား ဖြစ်သည်။ ၎င်းတို့သည် ထိုကိစ္စကို လေးလေးနက်နက် မယူဆကြပေ။ ၎င်းတို့သည် ဖြစ်ပျက်ခဲ့သည့်အရာကို လက်ခံပြီး ၎င်းတို့၏ စိတ်နှလုံး နက်ရှိုင်းရာမှ ပြောင်းလဲမည့်အစား ယင်းကို ကလေးကစားစရာ တစ်ခုအဖြစ်၊ လုပ်ထုံးလုပ်နည်းတစ်ခုနှင့် လုပ်ရိုးလုပ်စဉ်တစ်ခုအဖြစ် သဘောထားကြသည်။ ဤသည်မှာ မည်သည့် လူစားမျိုး ဖြစ်သနည်း။ ဤသူသည် လူသားတစ်ဦး မဟုတ်ပေ။ ၎င်းတို့သည် မည်သို့ ကျင့်ကြံပြုမူရမည်ကို မသိရှိကြသည့်အပြင် ၎င်းတို့၏ ကျင့်ကြံပြုမူခြင်းအတွက် မည်သည့် လမ်းကြောင်းမျိုးကို ရွေးချယ်ရမည်ကိုလည်း မသိရှိကြပေ။ ၎င်းတို့သည် ဤအရာများကို နားမလည်ကြပေ။ ၎င်းတို့သည် ယင်းတို့ကို အလွန် ရိုးရှင်းပြီး အပေါ်ယံဆန်သည်ဟု ရှုမြင်ကြသည်။ အမှားတစ်စုံတစ်ရာ လုပ်ဆောင်ပြီးနောက် ထိုအချိန်က ၎င်းတို့ မည်သည့်အရာကိုမျှ မပြောလျှင်ပင် ၎င်းတို့သည် နောက်ပိုင်းတွင် မိမိတို့ မှန်ကန်ကြောင်း ရှင်းချက်ထုတ်ရန်နှင့် ၎င်းတို့ အပြစ်ကင်းကြောင်း ရှင်းလင်းပြောဆိုရန် နည်းလမ်းများကို အစဉ်သဖြင့် စဉ်းစားကြသည်။ စုဝေးပွဲများ သို့မဟုတ် လူတိုင်းက ထိုကိစ္စကို ထုတ်ပြောသည့် အချိန်များက ပေးသော အခွင့်အရေးကို အသုံးပြုလျက် ၎င်းတို့သည် မိမိတို့ကိုယ်ကို ကာကွယ်ရန် ၎င်းတို့ ပြောဆိုလိုသည့်အရာများဖြစ်သော ထိုအချိန်က ၎င်းတို့ မည်သို့ တွေးတောနေခဲ့ပြီး မည်သို့ ပြုမူခဲ့ကြောင်း၊ ၎င်းတို့၏ ရည်ရွယ်ချက်များ ကောင်းမွန်ခဲ့ကြောင်း၊ ၎င်းတို့၏ ပန်းတိုင်များ မှန်ကန်ခဲ့ကြောင်း၊ ၎င်းတို့သည် မည်သည့်အရာကိုမျှ အမှားမလုပ်ခဲ့ကြောင်းတို့ကို လူတိုင်းအား အစဉ်သဖြင့် သိရှိပြီး နားလည်စေချင်ကြသည်။ ၎င်းတို့သည် ၎င်းတို့၏ အမှားများနှင့် ပြစ်မှားခြင်းများအတွက် နောင်တမရသည်သာမက ယင်းတို့ကို ဝန်ခံလိုခြင်းလည်း မရှိကြဘဲ လူတိုင်း၏ အမြင်တွင် ၎င်းတို့၏ သိက္ခာဆယ်ရန် မျှော်လင့်လျက် တာဝန်ယူမှုမှ ရှောင်လွှဲရန်နှင့် ကင်းလွတ်ခွင့်ရရန်ပင် လိုလားကြသည်။ ဤကဲ့သို့သော လူများသည် စကားပြောသည့်အခါ နားထောင်ကောင်းသော်လည်း ကဏ္ဍအားလုံးရှိ ၎င်းတို့၏ သရုပ်သကန်များအရ အကဲဖြတ်ရလျှင် ၎င်းတို့သည် အမှားတစ်ခု ပြုလုပ်မိသည်ဟူသော အဖြစ်မှန်ကို ဝန်ခံခြင်း သို့မဟုတ် လက်ခံခြင်း မရှိကြပေ။ သို့ဆိုလျှင် ၎င်းတို့သည် မိမိတို့ကိုယ်ကို ပြောင်းလဲလိမ့်မည်ဟု သင် ပြောမည်လော။ ၎င်းတို့ ပြောင်းလဲမည် မဟုတ်ပေ။ ၎င်းတို့သည် ဤကိစ္စကို အခါအားလျော်စွာ ထုတ်ပြောကြပြီး ယင်းအကြောင်းကို မသိရှိသူတိုင်းအား ပြန်လည်ပြောပြရသေးသည်။ ပြန်လည်ပြောပြပြီးနောက် ၎င်းတို့သည် လူများကို သိမ်းသွင်းစည်းရုံးရန်အလို့ငှာ ထိုယခင်ကိစ္စတွင် ပျက်စီးသွားခဲ့သော ၎င်းတို့၏ ပုံရိပ်ကို ကုစားရန် အခြားအရာများကို လုပ်ဆောင်သည့်အခါ စွမ်းဆောင်ရည်ကောင်းတစ်ခု ပြသဖို့ တတ်နိုင်သမျှ နည်းလမ်းတိုင်းကို စဉ်းစားကြသည်။ ၎င်းတို့သည် အချိန်ကာလတစ်ခုကြာ ကောင်းမွန်စွာ ပြုမူပြီး လူတိုင်းက ၎င်းတို့ ယခင်က လုပ်ဆောင်ခဲ့သည့်အရာကို မေ့သွားသည်နှင့်တစ်ပြိုင်နက် ၎င်းတို့သည် မိမိတို့ကိုယ်ကို ချီးမြှောက်ရန်နှင့် သက်သေခံရန် တစ်ဖန် စတင်စဉ်းစားကြသည်။ ၎င်းတို့သည် ဘုရားအိမ်တော်အတွက် ပံ့ပိုးကူညီမှု မည်မျှ ပြုလုပ်ခဲ့ကြောင်း၊ ဘုရားအိမ်တော်အတွက် ကောင်းသောအရာ မည်မျှ လုပ်ဆောင်ခဲ့ကြောင်းနှင့် ဘုရားအိမ်တော်ကို ဆုံးရှုံးမှု မည်မျှမှ ကင်းလွတ်စေခဲ့ကြောင်းတို့ကို အဆက်မပြတ် ရေတွက်ကြသည်။ ၎င်းတို့သည် မိမိတို့ကိုယ်ကို ပြောင်းလဲရန် ရည်ရွယ်ချက် လုံးဝ မရှိကြပေ။ ၎င်းတို့တွင် ရှက်စိတ် မရှိကြပေ။ ရှက်စိတ် ကင်းမဲ့သည့် လူများသည် အမှားများ ပြုလုပ်ပြီး ပြစ်မှားခြင်းများကို ကျူးလွန်သည့်အခါ ၎င်းတို့သည် မိမိတို့ကိုယ်ကို မပြောင်းလဲသည်သာမက သာ၍ပင် ဆိုးရွားလာကြသည်။ ၎င်းတို့က “မည်သူက အမှားများ မပြုလုပ်ဖူးသနည်း။ ယခင်က ငါ ပြုလုပ်ခဲ့သော ထိုအမှားသည် အခြေခံအားဖြင့် မည်သည့်အရာမျှ မဟုတ်ပေ။ ထို့အပြင် ငါတစ်ယောက်တည်း ပါဝင်ပတ်သက်ခဲ့ခြင်း မဟုတ်ပေ။ သို့သော် ငါ ထိုသို့ မပြောနိုင်ပေ။ ငါ၏ စွမ်းဆောင်ရည်က လက်ခံနိုင်ဖွယ်ရှိကြောင်းနှင့် ငါ့၌ နောင်တရသည့် သဘောထားတစ်ခု ရှိကြောင်းကို လူတိုင်းအား ငါ မြင်တွေ့စေရမည်၊ ပြီးလျှင် လူတိုင်း၏ အာရုံစိုက်မှုကို လွှဲပြောင်းရန်နှင့် သူတို့ကို အနည်းငယ် သိမ်းသွင်းစည်းရုံးရန်အလို့ငှာ ယင်းကို ကုစားဖို့ ကောင်းသောအရာ အချို့ကို ငါ လုပ်ဆောင်မည်၊ ယင်းက အလုပ်ဖြစ်မည် မဟုတ်လော” ဟု မိမိတို့ဘာသာ တွေးကြသည်။ ဘုရားသခင်သည် အရာခပ်သိမ်းကို စေ့စေ့စပ်စပ် ကြည့်ရှုစစ်ဆေးသည်ဟူသောအချက်ကို ၎င်းတို့၏ စိတ်နှလုံးထဲတွင် ၎င်းတို့ မယုံကြည်ကြပေ။ ၎င်းတို့သည် ဤအရာများကို အခြားသူများရှေ့တွင် လုပ်ဆောင်လိုကြသည်။ ၎င်းတို့၏ စိတ်နှလုံးထဲတွင် ၎င်းတို့ တွေးတောနေသည့်အရာကို ဘုရားသခင် မမြင်နိုင်ဟု ၎င်းတို့ ထင်ကြသည်၊ ၎င်းတို့အတွက်မူ ဘုရားသခင်က လူတို့၏ အတွင်းအကျဆုံးသော စိတ်နှလုံးကို စေ့စေ့စပ်စပ် ကြည့်ရှုစစ်ဆေးခြင်းသည် အယူဝါဒတစ်ခုမျှသာ ဖြစ်သည်။ ဘုရားသခင်က စေ့စေ့စပ်စပ် ကြည့်ရှုစစ်ဆေးနေကြောင်းကို ၎င်းတို့ မသိရှိကြသည့်အပြင် ဘုရားသခင်သည် လူတို့၏ အတွင်းအကျဆုံးသော စိတ်နှလုံးကို စေ့စေ့စပ်စပ် ကြည့်ရှုစစ်ဆေးနိုင်ကြောင်းကို ၎င်းတို့ အသိအမှတ်မပြုကြ သို့မဟုတ် မယုံကြည်ကြပေ၊ ထို့ကြောင့် ၎င်းတို့ လုပ်ဆောင်သမျှသည် အခြားသူများ မြင်တွေ့ရန်အတွက် ဖြစ်သည်။ အတွင်းစိတ် နက်ရှိုင်းရာတွင် ၎င်းတို့သည် စိတ်နှလုံးမာကျောပြီး အတိုက်အခံလုပ်ကြသည်။ ၎င်းတို့သည် သမ္မာတရားကို အတိုက်အခံ လုပ်သည်၊ အဖြစ်မှန်များကို လက်ခံရန် အတိုက်အခံလုပ်သည်၊ ၎င်းတို့၏ အမှားများကို ဝန်ခံရန် အတိုက်အခံလုပ်ပြီး မိမိတို့ကိုယ်ကို ပြောင်းလဲရန် သာ၍ပင် အတိုက်အခံလုပ်ကြသည်။ ၎င်းတို့သည် မိမိတို့ကိုယ်ကို မပြောင်းလဲကြပေ၊ ဤသည်မှာ ပြဿနာတစ်ခုကို ညွှန်ပြနေခြင်း မဟုတ်လော။ ၎င်းတို့သည် မည်မျှပင် ကြီးမားသော အမှားများကို ပြုလုပ်သည်ဖြစ်စေ သို့မဟုတ် မည်မျှပင် ကြီးမားသော ပြစ်မှားခြင်းများကို ကျူးလွန်သည်ဖြစ်စေ ၎င်းတို့သည် မိမိတို့ကိုယ်ကို မပြောင်းလဲကြပေ။ ၎င်းတို့သည် ဘုရားသခင်ကို ဆန့်ကျင်ပြီး ဘုရားသခင်၏ တိုက်ရိုက် ဒဏ်ခတ်ခြင်းကို ခံရသော်လည်း မိမိကိုယ်ကို အတော်လေး ကောင်းမွန်နေသေးသည်ဟု ထင်ခဲ့သော ပေါလုကဲ့သို့ပင် ဖြစ်ကြသည်။ ဤလူစားမျိုးက “ငါသည် ဟိုဟိုဒီဒီ သွားလာပြီး မိမိကိုယ်ကို အသုံးခံပါက၊ ပြီးလျှင် ဧဝံဂေလိတရား ဟောကြားခြင်းမှ လူများစွာကို ရရှိပြီး အသီးအပွင့်များစွာ သီးပွင့်ကာ ငါ၏ အပြစ်များကို ဖြေရန် ပံ့ပိုးကူညီမှုများ ပြုလုပ်ပါက ဘုရားသခင်သည် ငါ့ကို သရဖူတစ်ခု ပေးသင့်သည်။ သရဖူများသည် ငါကဲ့သို့သော လူများနှင့် သက်ဆိုင်သည်။ ငါ သရဖူတစ်ခု မရရှိပါက မည်သူ ရရှိမည်နည်း။ အမှားတစ်ခု ပြုလုပ်ခြင်းက အဘယ်မျှ အရေးကြီးသနည်း။ ငါသည် ဘုရားသခင်ကို ဆန့်ကျင်ပြီးနောက် ဤအရာကို ပြင်ဆင်ရန် လိုလားနေသရွေ့ ယင်းက အဆင်ပြေပါသည်။ ငါသည် အနာဂတ်တွင် ဧဝံဂေလိတရားကို ပို၍ ဟောကြားရုံမျှဖြင့် ဘုရားသခင်သည် ငါ၏ ပြစ်မှားခြင်းများကို အမှတ်ရမည် မဟုတ်ပေ” ဟု တွေးသည်။ သင် မြင်သလော၊ ဘုရားသခင်အပေါ် ၎င်းတို့၏ သဘောထားမှာ အဘယ်နည်း။ သမ္မာတရားအပေါ် ၎င်းတို့၏ သဘောထားမှာ အဘယ်နည်း။ ဤသည်မှာ လူ့သဘာဝ ကင်းမဲ့သော သဘောထားတစ်ခု ဖြစ်သည်၊ ဤသည်မှာ နတ်ဆိုးတစ်ကောင်၏ သဘောထား ဖြစ်သည်။ ၎င်းတို့သည် ဘုရားနှုတ်ကပတ်တော်များ၊ သမ္မာတရား သို့မဟုတ် ဘဝရှိ မှန်ကန်သော လမ်းကြောင်းကို ၎င်းတို့ ရွေးချယ်ပြီး လိုက်စားသင့်သည့် အရာများအဖြစ် မည်သည့်အခါမျှ မရှုမြင်ကြပေ။ ၎င်းတို့သည် မိမိတို့ကိုယ်ကို ပြောင်းလဲရန် ရည်ရွယ်ချက်တစ်ခုမျှ မည်သည့်အခါမျှ မရှိခဲ့ကြသည့်အပြင် ၎င်းတို့သည် သေချာပေါက်ကို ခေါင်းငုံ့ပြီး ၎င်းတို့၏ အပြစ်များကို ဝန်ခံခြင်းမျိုး မည်သည့်အခါမျှ ပြုမည်မဟုတ်ပေ၊ ၎င်းတို့၏ အမှားများကို ဝန်ခံပြီး အရှုံးပေးခြင်းမျိုး မည်သည့်အခါမျှ ပြုမည် မဟုတ်ပေ။ “ကျရှုံးခြင်း” နှင့် “အမှား” ဟူသော စကားလုံးများသည် ၎င်းတို့၏ အဘိဓာန်တွင် မရှိပေ၊ “ပြစ်မှားခြင်း” ဟူသော စကားလုံးမှာ ဆိုဖွယ်ရာပင် မရှိပေ၊ ထို့ကြောင့် ဤလူစားမျိုးသည် နောင်တရမည် မဟုတ်ပေ။ သို့ဆိုလျှင် ဤလူစားမျိုးတွင် အသိစိတ်နှင့် ဆင်ခြင်တုံတရား ရှိသည်ဟု သင် ပြောမည်လော။ သူသည် သူ၏ လူ့သဘာဝတွင် ဖြောင့်မှန်ခြင်း၊ ကြင်နာတတ်ခြင်းနှင့် ရှက်ရွံ့သည့် ခံစားချက်များ၏ အရည်အသွေးများကို ပိုင်ဆိုင်သလော။ (မပိုင်ဆိုင်ပါ။) သူ လုံးဝ မပိုင်ဆိုင်ပေ။ သူသည် မည်မျှပင် ကြီးမားသော ပြစ်မှားခြင်းတစ်ခုကို ကျူးလွန်ခဲ့သည်ဖြစ်စေ အဖြစ်မှန်များက သူ၏ မျက်စိရှေ့မှောက်တွင် တည့်တည့် ရှိနေလျှင်ပင် သူ၏ စိတ်နှလုံးထဲတွင် အပြစ်ရှိသည်ဟု မခံစားရပေ။ ဤသည်မှာ ကြောက်မက်ဖွယ်ကောင်းလှသည်။ သင်သည် အသိစိတ်ရှိသော သူတစ်ဦးဖြစ်ပါက အမှားတစ်စုံတစ်ရာ လုပ်ဆောင်ပြီး ပြစ်မှားခြင်းတစ်ခုကို ကျူးလွန်သည့်အခါ သေချာပေါက် အပြစ်ရှိသည်ဟု ခံစားရလိမ့်မည်။ သင်သည် ကြီးမားသော အမှားတစ်ခုကို အမှန်တကယ် ပြုလုပ်မိပြီး ဘုရားအိမ်တော်အတွက် ဆုံးရှုံးမှုများ ဖြစ်ပေါ်စေပါက သေချင်စိတ်ပေါက်လောက်အောင် ဝမ်းနည်းပူဆွေးမှုကို ခံစားရလိမ့်မည်၊ မိမိကိုယ်ကို ကျိန်ဆဲလိမ့်မည်ဖြစ်ပြီး ဘုရားသခင်၏ ရှေ့မှောက်တွင် အသက်ရှင်နေထိုင်ရန် မထိုက်တန်ဟု ခံစားရလိမ့်မည်၊ သို့သော် ပေါလုကဲ့သို့သော လူများတွင် ဤသို့သော နောင်တရခြင်းမျိုး မရှိကြပေ။ ဘုရားအိမ်တော်တွင် လူအချို့သည် လိမ်ညာမှုတစ်ခုတည်း ပြောဆိုပြီးနောက် သို့မဟုတ် စည်းမျဉ်းများကို ချိုးဖောက်သည့် အရာတစ်ခုတည်းကို လုပ်ဆောင်ပြီးနောက် သူတို့၏ စိတ်နှလုံးထဲတွင် အဆက်မပြတ် ပြစ်တင်ရှုတ်ချခံရသည်ဟု ခံစားရကြောင်းကို ငါတို့ မကြာခဏ မြင်တွေ့ရပြီး သူတို့သည် အခြားသူများအား သူတို့၏ အမှားကို ဝန်ခံပြီးနောက်မှသာ ကြီးမားသော ဝန်ထုပ်ဝန်ပိုးကြီးတစ်ခု သူတို့ထံမှ ဖယ်ရှားခံလိုက်ရသကဲ့သို့ ခံစားရကြသည်။ ဤကဲ့သို့သော လူများ အတော်လေး များစွာ ရှိသည်။ သူတို့သည် မည်သည့် အမှားများကို ပြုလုပ်သည်ဖြစ်စေ မိမိတို့ကိုယ်ကို ဆင်ခြင်သုံးသပ်နိုင်ကြပြီး တစ်ချိန်တည်းမှာပင် သူတို့သည် ယင်းကို သတိပေးချက်တစ်ခုအဖြစ် ယူဆနိုင်ကာ တူညီသော အမှားကို ထပ်မလုပ်မိစေရန် မိမိတို့ကိုယ်ကို တိုက်တွန်းနှိုးဆော်နိုင်ကြသည်။ လူတစ်ဦးသည် သူ၏ ဂုဏ်သိက္ခာကို ဂရုစိုက်ပါက၊ ရှက်စိတ် ရှိပါက၊ ပြီးလျှင် ယင်းအပြင် ဆင်ခြင်တုံတရား ရှိပါက သူ အမှားတစ်စုံတစ်ရာ လုပ်ဆောင်သည့်အခါ မိမိ မှန်ကန်ကြောင်း ရှင်းချက်ထုတ်ရန် သို့မဟုတ် တာဝန်ယူမှုမှ ရှောင်လွှဲပြီး အခြားသူများအပေါ် အပြစ်ပုံချရန် ကြိုးစားဖို့ အလွန် ရှက်ရွံ့သည်ဟု ခံစားရသည်။ ထိုအစား သူသည် တာဝန်ယူရန် လိုလားသည်၊ သူသည် အခါအားလျော်စွာ အပြစ်ရှိသည်ဟု ခံစားရပြီး စိတ်မကောင်းဖြစ်ကာ ထို့နောက်တွင် သူသည် မိမိကိုယ်ကို ပြောင်းလဲသည်။ လူအချို့သည် အမှားတစ်စုံတစ်ရာ လုပ်ဆောင်ပြီး ပြစ်မှားခြင်းများကို ကျူးလွန်သည့်အခါ အရှက်ကွဲသည်ဟု ခံစားရကြပြီး ဘုရားသခင်နှင့် ညီအစ်ကိုမောင်နှမများကို ရင်ဆိုင်ရန် အလွန် ရှက်ရွံ့သည်ဟု ခံစားရကြသော်လည်း လူ့သဘာဝ အရည်အသွေးများ မရှိသောသူများမှာမူ ဤခံစားချက်များ မရှိကြပေ။ သင် မြင်သလော၊ လူနှစ်မျိုးနှစ်စားလုံးသည် လူသားများ ဖြစ်ကြသော်လည်း အချို့သူများအတွက်မူ သူတို့သည် တစ်စုံတစ်ဦးနှင့် ဖောက်ပြန်နေသည်ဟူသော ကောလာဟလတစ်ခုက သူတို့၏ နောက်ကွယ်တွင် ပျံ့နှံ့သွားပါက၊ ပြီးလျှင် ဤသည်မှာ သူတို့၏ ခေါင်းထဲတွင် ခဏတာမျှသာ တွေးတောခဲ့သည့် အရာတစ်ခု ဖြစ်ကောင်းဖြစ်နိုင်သော်လည်း၊ လူအနည်းငယ်က ယင်းအကြောင်းကို ပြောဆိုနေသည်ကို သူတို့ ကြားသည်နှင့်တစ်ပြိုင်နက် သူတို့သည် လုံးဝ အရှက်ကွဲသည်ဟု ခံစားရပြီး လူတစ်ဦးတလေအား ရင်ဆိုင်ရန်ကိုပင် အလွန် ရှက်ရွံ့သည်ဟု ခံစားရကြသည်။ ရှက်စိတ်ရှိသည့် လူများသည် ထိုသို့သော သရုပ်သကန်များ ရှိကြလိမ့်မည်။ သို့သော် လူအချို့သည် အခြားလူတစ်ဦးနှင့် အိပ်ရာထဲတွင် ရှိနေသည်ကို လူမိသွားသည့်တိုင်အောင် ဂရုမစိုက်ကြပေ။ “ငါ မည်သည့်အရာကို အမှားလုပ်ခဲ့သနည်း။ ငါသည် ကာမဂုဏ်ခံစားနေခဲ့ခြင်း မဟုတ်လော။ ယင်းက အဘယ်မျှ အရေးကြီးသနည်း။ ဤသည်မှာ ယနေ့ခေတ်တွင် အဖြစ်များသော အဖြစ်အပျက်တစ်ခု မဟုတ်လော” ဟူ၍ ဖြစ်သည်။ သင် မြင်သလော၊ ဤသည်မှာ သိသာထင်ရှားစွာပင် ကွဲပြားသည် မဟုတ်လော။ လူ့သဘာဝ အရည်အသွေးများရှိသော လူများသည် အခြားသူများက သူတို့အကြောင်းကို ဆွေးနွေးနေရုံမျှကို ကြားပါက သူတို့သည် အလွန် ရှက်ရွံ့ပြီး ဝမ်းနည်းကြသဖြင့် အစာမစားနိုင်ဖြစ်ကြကာ မျက်နှာပြရန် အလွန် ရှက်ရွံ့သည်ဟု ခံစားရပြီး ဆက်လက် အသက်မရှင်နိုင်တော့ဟု ခံစားရကြသော်လည်း လူအချို့မှာမူ အခြားလူတစ်ဦးနှင့် အိပ်ရာထဲတွင် ရှိနေသည်ကို လူမိသွားသည့်တိုင်အောင် ဂရုမစိုက်ကြပေ။ လူတို့သည် တစ်ဦးနှင့်တစ်ဦး ကွဲကိုကွဲပြားကြသည်၊ လူတစ်ဦးတွင် ရှက်စိတ် မရှိပါက သူသည် လူသားတစ်ဦး မဟုတ်ပေ။ ရှက်စိတ် မရှိသော လူများသည် သမ္မာတရားကို ရရှိနိုင်သလော။ အသိစိတ်နှင့် ဆင်ခြင်တုံတရား မရှိသော လူများသည် သမ္မာတရားကို မချစ်ကြပေ။ ဤသည်မှာ ၎င်းတို့သည် အပြစ်တရား၊ ဆိုးညစ်သောအရာများ သို့မဟုတ် အပျက်သဘောဆောင်သော အရာများကို မမုန်းတီးသောကြောင့် ဖြစ်သည်။ ထို့အပြင် ၎င်းတို့သည် အမှားတစ်စုံတစ်ရာ လုပ်ဆောင်သည့်အခါ ရှက်စိတ် မရှိကြသည့်အပြင် တာဝန်ယူမှုမှ ရှောင်လွှဲရန် အရှက်မရှိ ကြိုးစားကြသည်။ ရလဒ်အနေဖြင့် ဤလူစားမျိုးသည် ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန် ဘုရားသခင်၏ ရှေ့မှောက်သို့ မည်သည့်အခါမျှ တက်ကြွစွာ လာမည်မဟုတ်ပေ၊ သူ၏ ဖောက်ပြန်ပျက်စီးမှုကို တက်ကြွစွာ ဝန်ခံမည်မဟုတ်သည့်အပြင် သမ္မာတရားကို လိုလိုလားလား ကျိုးနွံနာခံမည်လည်း မဟုတ်ပေ၊ သူ့တွင် ထိုသို့သော လိုအပ်ချက် မရှိပေ၊ ယင်းမှာ မလိုအပ်ဟု သူ ထင်ပြီး သူ ယင်းကို မလိုအပ်ဟု ထင်သည်။ သို့သော် အသိစိတ်နှင့် ဆင်ခြင်တုံတရား အမှန်တကယ် ရှိသော လူများနှင့်ပတ်သက်၍မူ ကဏ္ဍအားလုံးရှိ သူတို့၏ ကျင့်ကြံပြုမူခြင်းအတွက် သူတို့၏ စည်းမျဉ်းများနှင့် စည်းများက ဘုရားနှုတ်ကပတ်တော်များနှင့် လူတို့အပေါ် ဘုရားသခင်၏ တောင်းဆိုချက်များသည် သူတို့ လိုအပ်သောအရာများဖြစ်သည်ဟု သူတို့ကို ခံစားရစေသောကြောင့် သူတို့သည် ဘုရားနှုတ်ကပတ်တော်များနှင့်အညီ လက်တွေ့လုပ်ဆောင်ရန် လိုလားကြသည်။ သူတို့ ထိုသို့ မလုပ်ဆောင်ပါက သူတို့သည် အတွင်းစိတ်ထဲတွင် စိတ်မသက်မသာ ခံစားရကြသည်။ သူတို့သည် ဘုရားသခင်၏ တောင်းဆိုချက်များကို ကြားပြီး နားလည်သော်လည်း ယင်းတို့နှင့်အညီ မပြုမူပါက ကဏ္ဍတစ်ခုတွင် ညီအစ်ကိုမောင်နှမများက သူတို့ကို စောင့်ကြည့်နေသည်ဟု သူတို့ ခံစားရပြီး အခြား ပို၍ အရေးကြီးသော ကဏ္ဍတစ်ခုတွင် ဘုရားသခင်က သူတို့ကို တိတ်တဆိတ် စောင့်ကြည့်နေသည်ဟုလည်းကောင်း၊ သူတို့ မည်သည့်နေရာသို့ သွားသည်ဖြစ်စေ ကိုယ်တော်၏ စေ့စေ့စပ်စပ်ကြည့်ရှုစစ်ဆေးခြင်းမှ သူတို့ မလွတ်မြောက်နိုင်ဟုလည်းကောင်း သူတို့ ခံစားရကြသည်။ သူတို့က “သင် ပြောသမျှကို ဘုရားသခင် သိသည်။ သင်သည် အမှားတစ်စုံတစ်ရာ လုပ်ဆောင်သော်လည်း ယင်းကို ဝန်မခံပါက၊ နောင်တမရပါက၊ ယင်းကို နှလုံးမသွင်းပါက၊ ယင်းကို မပြင်ဆင်ပါက၊ ပြီးလျှင် မိမိကိုယ်ကို လုံးဝ မပြောင်းလဲပါက ဘုရားသခင်သည် ဤအရာကို မည်သို့ ရှုမြင်မည်နည်း” ဟု တွေးကြသည်။ “ဘုရားသခင်သည် ဤအရာကို မည်သို့ ရှုမြင်မည်နည်း” ဟူသော ဤမေးခွန်းသည် တစ်ဖက်တွင် ဘုရားသခင်ကို သူတို့၏ ယုံကြည်ခြင်းနှင့် အသိအမှတ်ပြုခြင်းတို့မှ လာပြီး အခြားတစ်ဖက်တွင် ယင်းသည် အဓိကအားဖြင့် သူတို့၏ အသိစိတ်နှင့် ဆင်ခြင်တုံတရား၏ လုပ်ဆောင်ချက်မှ လာသည်။ ထို့ကြောင့် အရာအားလုံးကို ထည့်သွင်းစဉ်းစားပြီးနောက်တွင် လူတစ်ဦး၏ အသိစိတ်နှင့် ဆင်ခြင်တုံတရားသည် သူ၏ လူ့သဘာဝ၏ လိုအပ်ချက်များ၊ သူ လျှောက်လှမ်းသော လမ်းကြောင်းနှင့် ထို့ထက်မက အမျိုးမျိုးသော အရာများအပေါ် သူ၏ စည်းမျဉ်းများနှင့် သဘောထားများကို အဆုံးအဖြတ်ပေးသည်။ သေချာပေါက် ယင်းတို့သည် လူတစ်ဦးက သမ္မာတရားကို လိုက်စားသည့် လမ်းကြောင်းပေါ်သို့ စတင်လျှောက်လှမ်းနိုင်ခြင်း ရှိမရှိဟူသည်ကိုလည်း အဆုံးအဖြတ်ပေးပြီး သာ၍ ကြီးမားသော အတိုင်းအတာတစ်ခုအထိ ယင်းတို့သည် လူတစ်ဦးက နောက်ဆုံးတွင် ကယ်တင်ခြင်းရရှိနိုင်ခြင်း ရှိမရှိဟူသည်ကို အဆုံးအဖြတ်ပေးသည်။

ယနေ့ မိတ်သဟာယ၏ အကြောင်းအရာအားလုံးသည် လူ့သဘာဝနှင့် သက်ဆိုင်သော ဘဝရှိ အမျိုးမျိုးသော အသေးအဖွဲ ကိစ္စရပ်များအကြောင်း ဖြစ်ခဲ့ပြီး လူတစ်ဦးသည် သူ မည်သို့ ကျင့်ကြံပြုမူကာ အမှုအရာများကို ကိုင်တွယ်ဖြေရှင်းပုံတွင် အခြားသူများကို အခွင့်ကောင်းယူရန် နှစ်သက်ခြင်း ရှိမရှိ၊ လူတစ်ဦးသည် စေတနာကောင်းရှိပြီး အခြားသူများကို ကူညီရန်နှင့် ကိုယ်ချင်းစာရန် လိုလားခြင်း ရှိမရှိ၊ သူသည် ပေးကမ်းရန် လိုလားခြင်း ရှိမရှိနှင့် အခြားသူများကို ဆက်ဆံခြင်းအတွက် သူ၏ စည်းမျဉ်းများမှာ အဘယ်အရာများ ဖြစ်သည်၊ ပြီးလျှင် လူတစ်ဦးသည် အမှားတစ်စုံတစ်ရာ လုပ်ဆောင်သည့်အခါ သူ၏ သဘောထားများနှင့် အမြင်ရှုထောင့်များမှာ အဘယ်အရာများ ဖြစ်သည်ဟူသည်တို့ကို ထည့်သွင်းဆွေးနွေးခဲ့သည်။ ဤအရာများသည် ဘဝရှိ အသေးအဖွဲ ကိစ္စရပ်များ၊ လူတို့၏ နေ့စဉ်ဘဝများရှိ လူ့သဘာဝ၏ အလွန် သာမန်ဖြစ်သော သရုပ်သကန်အချို့ ဖြစ်သော်လည်း နောက်ကွယ်တွင် ယင်းတို့ ထင်ဟပ်ပြသသည့်အရာမှာ လူတစ်ဦး၏ လူ့သဘာဝ အရည်အသွေးများ ဖြစ်သည်။ အသိစိတ်နှင့် ဆင်ခြင်တုံတရား၏ တွန်းအားပေးခြင်းကို ခံရလျက် လူ့သဘာဝ အရည်အသွေးများရှိသော လူများသည် အခြေခံ ကိုယ်ကျင့်တရား စည်းများကို စောင့်ထိန်းကြလိမ့်မည်ဖြစ်ပြီး လူ့သဘာဝ အရည်အသွေးများ မရှိသော လူများမှာမူ လူ့သဘာဝ၏ စည်းနှင့် ကျင့်ကြံပြုမူခြင်း၏ စည်းမျဉ်းများမှာ အဘယ်အရာဖြစ်သည်ကို လုံးဝ နားမလည်ကြပေ။ ထို့ကြောင့် လူတစ်ဦးတွင် အသိစိတ်နှင့် ဆင်ခြင်တုံတရား ရှိမရှိဟူသည်က သူ လျှောက်လှမ်းသော လမ်းကြောင်းကို အဆုံးအဖြတ်ပေးသည်။ ယင်းက လူတစ်ဦး၏ အနာဂတ်နှင့် ခရီးဆုံးပန်းတိုင်ကို အဆုံးအဖြတ်ပေးသည်ဟုလည်း ဆိုနိုင်သည်၊ ယင်းမှာ အတိအကျပင် ပကတိအခြေအနေ ဖြစ်လေသည်။ ကောင်းပြီ၊ ယနေ့အတွက် ငါတို့၏ မိတ်သဟာယကို ဤနေရာတွင် အဆုံးသတ်ကြစို့။ နှုတ်ဆက်ပါသည်။

၂၀၂၄ ခုနှစ်၊ မေလ ၁၈ ရက်


သမ္မာတရားကို လိုက်စားရန်နည်းလမ်း (၂၆)

မကြာသေးမီက ငါတို့သည် လူ့ဇာတိခံ ဘုရားသခင်၏ အကြောင်းအရာနှင့်ပတ်သက်၍ မိတ်သဟာယဖွဲ့ခဲ့ကြသည်။ ဤအကြောင်းအရာတွင် “သမ္မာတရားကို လိုက်စားရန်နည်းလမ်း” အတွင်းရှိ “လက်လွှတ်ခြင်း”နှင့်ဆိုင်သည့် လက်တွေ့လုပ်ဆောင်ခြင်း ပါဝင်ပြီး၊ ငါတို့သည် “ဘုရားသခင်နှင့် မိမိတို့ကြားရှိ အတားအဆီးများနှင့် ဘုရားသခင်အပေါ် ၎င်းတို့၏ ရန်လိုမုန်းတီးမှုကို လက်လွှတ်ခြင်း”နှင့်ဆိုင်သည့် အကြောင်းအရာအတွင်းရှိ “ဘုရားသခင်အပေါ်ထားသည့် မိမိ၏ အယူအဆများနှင့် စိတ်ကူးများကို လက်လွှတ်ခြင်း”ကို မိတ်သဟာယဖွဲ့ခဲ့ကြသည်။ ငါတို့သည် လူ့ဇာတိခံ ဘုရားသခင်အား မည်သို့ သဘောထားရမည်ကို အဓိကအားဖြင့် ဆွေးနွေးလျက်၊ ဤကဏ္ဍနှင့်ပတ်သက်၍ အကြိမ်အချို့ မိတ်သဟာယဖွဲ့ကြပြီးဖြစ်သည်။ ငါတို့သည် ဤအကြောင်းအရာကို ခေါင်းစဉ်နှစ်ခုအဖြစ် ပိုင်းခြားခဲ့သည်။ ထိုခေါင်းစဉ်နှစ်ခုမှာ အဘယ်အရာဖြစ်သည်ကို သင်တို့ ငါ့ကို ပြောပြနိုင်သလော။ (လူ့ဇာတိခံ ဘုရားသခင်နှင့် ပတ်သက်၍ ဘုရားသခင်သည် ကျွန်ုပ်တို့အား မှန်ကန်သော လက်တွေ့လုပ်ဆောင်ခြင်း စည်းမျဉ်းနှစ်ခုကို ပေးပြီးဖြစ်ပါသည်။ ပထမတစ်ခုမှာ သူ့ကို ကောင်းကင်ဘုံရှိ ဘုရားသခင်နှင့် မနှိုင်းယှဉ်ရန်ဖြစ်ပြီး၊ ဒုတိယတစ်ခုမှာ သူ့ကိုဖောက်ပြန်ပျက်စီးသော လူသားမျိုးနွယ်နှင့် တစ်တန်းတည်းထား၍ မပြောဆိုရန် ဖြစ်ပါသည်။) ငါတို့သည် လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းတို့၏ သရုပ်သကန်အချို့ ပါဝင်သည့် ဤခေါင်းစဉ်နှစ်ခု၏ အသေးစိတ်အချက်အချို့နှင့်ပတ်သက်၍ မိတ်သဟာယဖွဲ့ကြပြီးဖြစ်သည်။ ဤအရာတွင် လူ့ဇာတိခံ ဘုရားသခင်က လူတို့ကြားတွင် အသက်ရှင်ခြင်း၊ တည်ရှိခြင်း၊ ကျင့်ကြံပြုမူခြင်းနှင့် အလုပ်လုပ်ခြင်းတို့၌ မည်သည့် တိကျသော စည်းမျဉ်းများအား စောင့်ထိန်းလိုက်နာသည်ကို မိတ်သဟာယဖွဲ့ခြင်း ပါဝင်ခဲ့သည်။ ဤအကြောင်းအရာများနှင့်ပတ်သက်၍ မိတ်သဟာယဖွဲ့ခြင်းသည် အထူးပင်ကိုလက္ခဏာတစ်ခုရှိသော ပုဂ္ဂိုလ်ဖြစ်သည့် လူ့ဇာတိခံ ဘုရားသခင်က လူတို့ကြားတွင် အသက်ရှင်နေထိုင်စဉ် မည်သည့် သရုပ်သကန်များအား ပြသသည်ကို လူတို့အား နားလည်သိရှိစေရန် ဖြစ်သည်။ ငါတို့သည် လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းဟူသည့် ခေါင်းစဉ်နှင့်ပတ်သက်၍ အဓိကအားဖြင့် မိတ်သဟာယဖွဲ့ခဲ့ကြပြီး၊ တိကျသောအချက်များစွာနှင့်ပတ်သက်၍ မိတ်သဟာယဖွဲ့ခဲ့ကြသည်။ ယင်းကို နားထောင်ပြီးနောက် သင်တို့အပေါ် သက်ရောက်မှုမှာ အဘယ်နည်း။ သင်တို့တွင် လူ့ဇာတိခံ ဘုရားသခင်နှင့်ပတ်သက်၍ အယူအဆများနှင့် စိတ်ကူးများ ပိုနည်းသွားသလော၊ သို့မဟုတ် အယူအဆအသစ်အချို့ စိတ်ကူးရလာကြသလော။ (ကျွန်ုပ်တို့သည် လူ့ဇာတိခံ ဘုရားသခင်နှင့်ပတ်သက်၍ အယူအဆများနှင့် စိတ်ကူးများ ပိုနည်းသွားပါသည်။) သို့ဆိုလျှင် ဤခေါင်းစဉ်နှင့်ပတ်သက်၍ မိတ်သဟာယဖွဲ့ခြင်းသည် လူ့ဇာတိခံ ဘုရားသခင်ကို သိကျွမ်းလာရာတွင် လူတို့အတွက် အထောက်အကူဖြစ်သလော။ (အထောက်အကူဖြစ်ပါသည်။) ယင်းမှာ သိပ်ကောင်းပေသည်။

လူ့ဇာတိခံ ဘုရားသခင်ဟူသည့် ခေါင်းစဉ်နှင့်ပတ်သက်သော ငါတို့၏ မိတ်သဟာယဖွဲ့ခြင်းသည် အဓိကအားဖြင့် လူတို့အား အထူးပင်ကိုလက္ခဏာတစ်ခုရှိသော ပုဂ္ဂိုလ်ဖြစ်သည့် လူ့ဇာတိခံ ဘုရားသခင်နှင့်စပ်လျဉ်းသည့် ပို၍ တိကျခိုင်မာသော သိနားလည်မှုတစ်ခု ပေးရန် ရည်ရွယ်လျက်၊ လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းတို့နှင့် သက်ဆိုင်သည့် တိကျသော သရုပ်သကန်များနှင့် လက်တွေ့လုပ်ဆောင်ခြင်းများကို ဗဟိုပြုသည်။ သို့ဆိုလျှင်၊ လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းကို သင်တို့ နားလည်လေလေ၊ သူသည် ထူးခြားသည့်အရာ မည်သည့်အရာမျှမရှိသော သာမန်လူတစ်ဦးသာဖြစ်သည်ဟု ပို၍ ခံစားရလေလေဖြစ်ပြီး၊ လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းကို သင်တို့ နားလည်လေလေ၊ သူ၏ဘုရားဖြစ်ခြင်း အရိပ်အငွေ့ကို သင်တို့ ပို၍ မခံစားရလေလေဖြစ်သည်ဟု သင်တို့ တွေ့ရှိကြသလော။ သင်တို့တွင် ထိုသို့သော အတွေးများ ရှိသလော။ (မရှိပါ။ လူ့ဇာတိခံ ဘုရားသခင်၏ လက်တွေ့ကျသော အသက်ရှင်နေထိုင်မှုနှင့် ထုတ်ဖော်ပြမှုအချို့အကြောင်းကို ပြောဆိုခဲ့သည့် ဘုရားသခင်ပေးသော ဥပမာအချို့ကို နားထောင်ရသည့်အခါ၊ ဘုရားသခင်၏ အပြင်ပန်းပုံသဏ္ဌာန်သည် သာမန်နှင့် ပုံမှန်ဖြစ်ရုံသာဖြစ်သော်လည်း၊ သူ၏ ပုံမှန်လူ့သဘာဝနှင့်ဆိုင်သော ထုတ်ဖော်ပြမှုများသည် ကျွန်ုပ်တို့ လူသားများထက် များစွာ သာလွန်သည်ဟု ကျွန်ုပ်ခံစားရပါသည်။ ယင်းတို့သည် ကျွန်ုပ်တို့ မစွမ်းဆောင်မရရှိနိုင်သော အရာများ ဖြစ်ကြသည်။ ဘုရားသခင်၏ ပုံမှန်လူ့သဘာဝတွင် ဖောက်ပြန်ပျက်စီးသော စိတ်သဘောထားများ၊ မာနထောင်လွှားခြင်း သို့မဟုတ် လှည့်ဖြားတတ်ခြင်း၊ လူ့မာန သို့မဟုတ် စိတ်အလိုလိုက်ခြင်းတို့ မပါဝင်ပါ။ လူ့ဇာတိခံ ဘုရားသခင်သည် အပြင်ပန်းတွင် သာမန်နှင့် ပုံမှန်ဖြစ်ပုံရသော်လည်း၊ သူ၏ နှိမ့်ချမှုမှ သူ၏ ကြီးမြတ်ခြင်းကို မြင်နိုင်ပါသည်။ ဤသည်မှာ ကျွန်ုပ် ခံစားရသည့်ပုံစံ ဖြစ်ပါသည်။) ထုံးစံအတိုင်း၊ လူသားမျိုးနွယ်ကြားရှိ ကျော်ကြားသူများ၊ ကြီးမြတ်သူများ သို့မဟုတ် ပြောင်မြောက်သော အဓိကပုဂ္ဂိုလ်များက ကဏ္ဍအမျိုးမျိုးတွင် မိမိတို့ကိုယ်ကို မိတ်ဆက်ကြသည့်အခါ၊ မိမိတို့၏ ပုံမှန်ဖြစ်ခြင်း၊ လက်တွေ့ကျခြင်း၊ သာမန်ဖြစ်ခြင်းနှင့် ရိုးရိုးဖြစ်ခြင်းတို့အကြောင်း ပြောဆိုကြသလော။ (မပြောဆိုပါ။) ဖောက်ပြန်ပျက်စီးသော လူသားမျိုးနွယ်ထဲမှ တစ်ဦးက အခြားသူများအား မိမိကို သိရှိခွင့်ပေးရန် မိမိကိုယ်ကို မိတ်ဆက်လျှင်၊ ၎င်းတို့ မည်မျှ သာမန်ဖြစ်ကြောင်း၊ ရိုးရိုးဖြစ်ကြောင်းနှင့် ပုံမှန်ဖြစ်ကြောင်းကို လုံးဝ ဖော်ပြမည်မဟုတ်ပေ။ ဆန့်ကျင်ဘက်အနေဖြင့်၊ ၎င်းတို့၏ မိတ်ဆက်ခြင်းနှင့် ဖော်ပြချက်များမှတစ်ဆင့်၊ ၎င်းတို့သည် အခြားသူများနှင့် ကွဲပြားခြားနားကြောင်း၊ ထူးခြားကြောင်း၊ ကြီးမြတ်ကြောင်းနှင့် မဟာလူသား စွမ်းရည်များကို ပိုင်ဆိုင်ကြောင်း လူတို့အား ခံစားရစေရန် ကြိုးစားကြလိမ့်မည်။ တစ်စုံတစ်ဦးက ၎င်းတို့အား ထူးကဲသော ပုဂ္ဂိုလ်တစ်ဦးအဖြစ်ပင် သိမြင်နိုင်မည်ဆိုလျှင်၊ ၎င်းတို့ ပို၍ ပျော်ရွှင်ကြလိမ့်မည်။ ဖောက်ပြန်ပျက်စီးသော လူသားများက မိမိတို့ကိုယ်ကို မည်သို့ မိတ်ဆက်ကြသည်ကို ကြည့်လော့။ ပထမဦးစွာ၊ မိမိတို့၌ မည်သည့်ချို့ယွင်းချက် သို့မဟုတ် အပြစ်အနာအဆာမျှမရှိဘဲ မည်မျှ စုံလင်ကြောင်း ၎င်းတို့ ဖော်ပြကြလိမ့်မည်။ ၎င်းတို့သည် မိမိတို့၏ မိသားစုနောက်ခံ မည်မျှ ထင်ရှားကျော်ကြားကြောင်း၊ မိမိတို့၏ အဆင့်အတန်း မည်မျှ မြင့်မြတ်ကြောင်း၊ မိမိတို့တွင် မည်သည့် ပညာအရည်အချင်းများ ရှိကြောင်းနှင့် မိမိတို့၏ ရုပ်ရည်သွင်ပြင်နှင့်ပတ်သက်၍ မည်သည့်အရာက ပေါ်လွင်ထင်ရှားကြောင်းတို့ကိုလည်း ကြွားဝါကြလိမ့်မည်။ ၎င်းတို့၏ မျက်နှာပေါ်တွင် မှဲ့တစ်လုံးရှိလျှင်ပင်၊ “ကြည့်ပါ၊ ဤမှဲ့၏ တည်နေရာကပင် တစ်မူထူးခြားသည်။ ဤနေရာတွင် မှဲ့ရှိသောလူတို့သည် ချမ်းသာရန် သို့မဟုတ် မြင့်မြတ်ရန် ကံပါလာသည်ဟု ဆိုကြသည်”ဟု ပြောဆိုလျက်၊ ယင်းကို ဖော်ပြရန် တစ်မူထူးခြားသော နည်းလမ်းတစ်ခုကို ၎င်းတို့ ရှာဖွေရပေမည်။ ၎င်းတို့၏ ရုပ်ရည်သွင်ပြင်နှင့် ပတ်သက်လာသည့်အခါ၊ ၎င်းတို့သည် မိမိတို့မျက်နှာ၏ အင်္ဂါရပ်တိုင်းကမည်သို့ တစ်မူထူးခြားကြောင်းကိုလည်းကောင်း၊ မိမိတို့မျက်နှာ၏ အသွင်အပြင်တိုင်းအတွက် ရုပ်လက္ခဏာတွင် ချမ်းသာကြွယ်ဝခြင်း သို့မဟုတ် မြင့်မြတ်ခြင်းအတွက် ရည်စူးသတ်မှတ်ခံရခြင်း၊ သို့မဟုတ် ထင်ပေါ်ကျော်ဇောလာနိုင်ခြင်းကဲ့သို့သော မည်သည့် အပြုသဘောဆောင်သည့် အဓိပ္ပာယ်ဖွင့်ဆိုချက်များ ရှိကြောင်းကိုလည်းကောင်း၊ လူတို့ကြားတွင် ၎င်းတို့သည် ပေါ့သေးသေး မဟုတ်ကြောင်းကိုလည်းကောင်း ပေါ်ပေါ်တင်တင် ကြေညာကြလိမ့်မည်။ ထို့အပြင်၊ ၎င်းတို့သည် အချို့သော နယ်ပယ်များတွင် မိမိတို့၏ ဆုကျေးဇူးများနှင့် အားသာချက်များကိုလည်းကောင်း၊ မိမိတို့၏ တွေးခေါ်မှုနှင့် စိတ်ကူးများ မည်မျှ ထူးခြားပြီး ကွဲပြားခြားနားကြောင်းကိုလည်းကောင်း၊ မည်သည့်အဖွဲ့များတွင် မည်သည့် အောင်မြင်မှုများ ၎င်းတို့ ရရှိခဲ့ကြောင်း၊ ထင်ရှားသော ပုဂ္ဂိုလ်များက ၎င်းတို့ကို မည်သို့ ချီးကျူးကြောင်း၊ ၎င်းတို့ကို မည်သို့ အထင်ကြီးပြီး မနာလိုဖြစ်ကာ အားကျလေးစားကြောင်း၊ သို့မဟုတ် မည်သည့် လုပ်ငန်းတွင် မည်သည့်ကြီးမားသော ပံ့ပိုးမှုများ မိမိတို့ ပြုလုပ်ခဲ့ကြောင်းနှင့် မိမိတို့၏ အထက်လူကြီးများက မိမိတို့ကို မည်မျှ တန်ဖိုးထားကြောင်းတို့အား ကြွားဝါခြင်းကိုလည်းကောင်း အထူးနှစ်သက်ကြသည်။ ၎င်းတို့ ပြောဆိုသည့်အရာသည် မှန်သည်ဖြစ်စေ၊ မမှန်သည်ဖြစ်စေ၊ မိမိကိုယ်ကို မိတ်ဆက်ခြင်း၏ ကဏ္ဍတိုင်းတွင်၊ ၎င်းတို့သည် အခြားသူများနှင့် ကွဲပြားခြားနားကြောင်း၊ လူတို့ကြားတွင် ၎င်းတို့သည် ပြိုင်ဖက်ကင်းဖြစ်ပြီး၊ တစ်မူထူးခြားကာ၊ သာမန်လူအားလုံးထက် ကျော်လွန်ကြောင်း လူတို့ ခံစားရစေရန် ကြိုးစားကြသည်။ ၎င်းတို့သည် လူတိုင်းကို အထက်စီးမှ ကြည့်ကြသည်။ ၎င်းတို့သည် အခြားလူတိုင်းကို အောက်တန်းကျပြီး အရေးမပါသော သာမန်လူများအဖြစ် မြင်ကြစဉ်တွင် ၎င်းတို့ကိုယ်တိုင်သာ အကြီးမြတ်ဆုံး၊ အမြင့်မြတ်ဆုံးနှင့် အထူးခြားဆုံး ဖြစ်သည်ဟု မြင်ကြသည်။ သင်က ၎င်းတို့အား ၎င်းတို့၏ ပညာအရည်အချင်းများအကြောင်း မေးမြန်းလျှင်၊ ၎င်းတို့သည် အမှန်တကယ်တွင် သာမန်တက္ကသိုလ်တစ်ခုကိုသာ တက်ရောက်ခဲ့သော်လည်း၊ မိမိတို့သည် ဂုဏ်သတင်းကြီးသော တက္ကသိုလ်မှ ဘွဲ့ရခဲ့ကြောင်း၊ မိမိတို့တွင် ဘွဲ့လွန်ဒီဂရီ သို့မဟုတ် ပါရဂူဘွဲ့ရှိကြောင်း ပြောဆိုကြလိမ့်မည်။ ၎င်းတို့သည် မိမိတို့၏ ကိုယ်ပိုင် ချို့ယွင်းချက်များ၊ အပြစ်အနာအဆာများ၊ ဖောက်ပြန်ပျက်စီးသော စိတ်သဘောထားများ၊ မိမိတို့၏ နိမ့်ကျသော အကျင့်စရိုက်နှင့်ဆိုင်သော သွင်ပြင်လက္ခဏာများသို့မဟုတ် မိမိတို့ လုပ်ဆောင်ခဲ့သော မှားယွင်းသည့်အရာများကို မည်သည့်အခါမျှ မပြောဆိုကြပေ။ အခြားသူများအား မိမိတို့ကို သိရှိခွင့်ပေးရန် မိမိကိုယ်ကို မိတ်ဆက်ခြင်းနှင့် ပတ်သက်နေသရွေ့၊ ၎င်းတို့သည် မိမိတို့ကိုယ်ကို အလွန်ကြီးမြတ်ကြောင်း၊ သာမန်ထက်လွန်ကဲကြောင်းနှင့် ထူးခြားကြောင်း ဖော်ပြလျက်၊ မိမိတို့ကိုယ်ကို ကြွားဝါရန်၊ ချီးမွမ်းရန်နှင့် ပြရုပ်တင်ရန် နည်းလမ်းအမျိုးမျိုးကို ကြိုးစားကြလိမ့်မည်ဖြစ်သည်။ ၎င်းတို့ ဖျားနာလျှင်ပင်၊ လူတို့အား ၎င်းတို့သည် နုနယ်ကြောင်း၊ ဖူးဖူးမှုတ်ထားခံရကြောင်းနှင့် အခြားသူများနှင့် ကွဲပြားခြားနားကြောင်း ခံစားရစေလျက်၊ ယင်းမှာ “သူဌေးရောဂါ” ဖြစ်သည်ဟု ပြောဆိုကြလိမ့်မည်။ မည်သို့ပင်ဖြစ်စေ၊ ၎င်းတို့သည် သာမန်၊ ရိုးရိုးလူတစ်ဦးသာဖြစ်သည်ဟု လူတို့အား လုံးဝ ခံစားခွင့်ပေးလိမ့်မည် မဟုတ်ပေ။ ထိုအစား၊ လူတို့အား မိမိတို့ကို အားကိုးစေရန်၊ အထင်ကြီးစေရန်နှင့် အားကျလေးစားစေရန် နည်းလမ်းအမျိုးမျိုးကို ၎င်းတို့ ကြိုးစားကြသည်။ လူတို့က ၎င်းတို့နောက်လိုက်နိုင်ပြီး ၎င်းတို့အတွက် မိမိတို့၏ စိတ်နှလုံးထဲတွင် နေရာတစ်ခု ထားရှိနိုင်လျှင်၊ ၎င်းတို့သည် မိမိတို့ကိုယ်ကို ပို၍ပင် အားရကျေနပ်ကြသည်။ သင်က ၎င်းတို့သည် သာမန်နှင့် ပုံမှန်ဖြစ်ကြောင်း၊ သာမန်လူထုထဲမှ သာမန်လူတစ်ဦးဖြစ်ကြောင်း ပြောဆိုလျှင်၊ ၎င်းတို့သည် လုံးလုံးလျားလျား သက္ခာကျသည်ဟုလည်းကောင်း၊ သင်က ၎င်းတို့၏မာနကို အမှန်တကယ် ထိခိုက်စေသည်ဟုလည်းကောင်း ခံစားကြရသည်။ ယင်းမှာ ၎င်းတို့ကို သေစေမည့်အလားပင် ဖြစ်သည်။ ၎င်းတို့၏ ဘဝများတစ်လျှောက်လုံးတွင်၊ ၎င်းတို့သည် တစ်မူထူးခြားပြီး သာမန်ထက်လွန်ကဲအောင် ကြိုးစားကြသည်။ ၎င်းတို့၏ ဖောက်ပြန်ပျက်စီးသော စိတ်သဘောထားများနှင့် ထိုသို့သော လိုအင်ဆန္ဒများကြောင့်၊ လူများစွာတို့သည် အပြင်ပန်း ပုံရိပ်တစ်ခုကို အလွန်ကြီးကျယ်ခမ်းနားပုံ၊ အဆင့်အတန်းမြင့်ပုံနှင့် မြင့်မြတ်ပုံပေါ်စေရန် မကြာခဏ ပျိုးထောင်ကြပြီး၊ ၎င်းတို့ ခံယူသော အပြင်ပန်း ဟန်ပန်အမူအရာ၊ ၎င်းတို့၏ စကားများနှင့် လုပ်ရပ်များသည် ကြီးမြတ်သော ပုဂ္ဂိုလ်တစ်ဦး၏ ဟိတ်ဟန်ကို အလွန်အမင်း ပြသကြသည်။ မည်သည့်အုပ်စုတွင်မဆို၊ တစ်စုံတစ်ဦးက ၎င်းတို့အား “ကျွန်ုပ်သည် ဤလူအုပ်ထဲတွင် သင့်ကို တစ်ချက်ကြည့်လိုက်ရုံဖြင့် သတိထားမိပါသည်။ သင်၏ အကြည့်၊ သင်၏ မျက်နှာသွင်ပြင်များနှင့် သင်၏ ကိုယ်ရောင်ကိုယ်ဝါတို့မှ သင်သည် သာမန်လူတစ်ဦး မဟုတ်ကြောင်း ကျွန်ုပ် ပြောနိုင်ပါသည်” ဟု ပြောဆိုလျှင်၊ ၎င်းတို့သည် အလွန် ပျော်ရွှင်သွားကြသည်။ ၎င်းတို့သည် ဤကိစ္စကို အတိုင်းအဆမရှိ ချဲ့ကားပြောဆိုလိမ့်မည်ဖြစ်ပြီး၊ ၎င်းတို့၏ ကျန်သည့်ဘဝတစ်လျှောက်လုံးတွင်၊ “လူအုပ်ထဲတွင်၊ လူတို့သည် ကျွန်ုပ်ကို တစ်ချက်ကြည့်လိုက်ရုံမျှဖြင့် မှတ်မိနိုင်ပြီး ကျွန်ုပ်သည် ခေါင်းဆောင်တစ်ဦး၊ ပေါ့သေးသေးမဟုတ်သည့်သူ၊ သာမန်လူတစ်ယောက် မဟုတ်ကြောင်းကို သိကြသည်”ဟု နေရာတိုင်းတွင် ကြွားဝါလျက်၊ ထိုစကားများကို မိမိတို့၏ နှုတ်ဖျားတွင် ထားရှိကြလိမ့်မည်။ ဤသို့သော လူစားမျိုးဖြစ်ရခြင်းကို ၎င်းတို့ အထူးနှစ်သက်ကြသည်၊ မိမိတို့ကိုယ်ကို အခြားသူများနှင့် ကွဲပြားခြားနားသည့် သာမန်ထက်လွန်ကဲသော၊ ထူးခြားသည့်အပြင်၊ တစ်မူထူးခြားသော ပုဂ္ဂိုလ်တစ်ဦးအဖြစ် သတ်မှတ်ရခြင်းကို အထူးနှစ်သက်ကြသည်။ အခြားလူများစွာတို့သည် လူ့အဖွဲ့အစည်းရှိ ကျော်ကြားသူများ၊ ကြီးမြတ်သူများအပြင်၊ အဆင့်အတန်းနှင့် ရာထူးရှိသူများကို အထူးအာရုံစိုက်ကြပြီး၊ ၎င်းတို့နှင့်ပတ်သက်သော မည်သည့်သတင်းကိုမဆို၊ ၎င်းတို့၏ စကားနှင့် လုပ်ရပ်များ၊ ၎င်းတို့၏ နေ့စဉ်ဘဝများကို အာရုံစိုက်ကြသည်။ ဤသို့ အာရုံစိုက်ခြင်း၏ ရည်ရွယ်ချက်မှာ ဖျော်ဖြေရေးအတွက် မဟုတ်ဘဲ၊ ၎င်းတို့ကို အတုယူရန်နှင့် ၎င်းတို့နောက်လိုက်ရန် ဖြစ်သည်။ ဤလူများက မည်သည့်အရာကို စားသည်ဖြစ်စေ၊ ဝတ်သည်ဖြစ်စေ၊ ၎င်းတို့ကြားတွင် မည်သည့်အရာ ခေတ်စားသည်ဖြစ်စေ၊ ထိုသူတို့က အတုယူကြသည်။ ဤလူများက မည်သည့်အကြောင်းအရာများကို ဆွေးနွေးသည်ဖြစ်စေ၊ ၎င်းတို့လည်း ဆွေးနွေးကြသည်။ ၎င်းတို့သည် ခေတ်ရေစီးကြောင်းတစ်ခုလုံးမှ ချန်လှပ်ခံရမည်ကို ကြောက်ရွံ့လျက်၊ နောက်ကျကျန်နေခဲ့ပြီး အထင်သေးခံရမည်ကို ကြောက်ရွံ့လျက် အလွန် နီးကပ်စွာ လိုက်လျှောက်ကြသည်။ ၎င်းတို့သည် လူအုပ်ထဲတွင် ထင်ပေါ်ပြီး ထူးခြားသော ပုဂ္ဂိုလ်တစ်ဦးသာ ဖြစ်လိုကြပြီး၊ ပုံမှန်၊ သာမန်လူတစ်ဦး ဖြစ်ရန် လုံးဝ လိုလားခြင်းမရှိကြပေ။ အချို့သောလူတို့သည် သာမန်အစွမ်းအစ ရှိသော်လည်း၊ မည်သည့်အားသာချက် သို့မဟုတ် ဆုကျေးဇူးမျှမရှိသော်လည်း၊ ကဏ္ဍအားလုံးတွင် အလွန်သာမန်ဖြစ်ပြီး ရိုးရိုးဖြစ်သော မွေးရာပါ သတ်မှတ်ချက်များရှိသော်လည်း၊ သာမန်လူတစ်ဦးဖြစ်ရန်၊ အရေးမပါသောသူတစ်ဦးဖြစ်ရန် မလိုမလားဖြစ်နေကြဆဲဖြစ်သည်။ ထိုအစား၊ ၎င်းတို့သည် မိမိတို့ကိုယ်ကို အလွန်မြင့်မြတ်ပြီး အဆင့်အတန်းမြင့်သူများအဖြစ် ဟန်ဆောင်ကြသည်၊ သို့မဟုတ် မိမိတို့ကိုယ်ကို အညတြတစ်ဦးမဟုတ်ဘဲ အလွန်ထူးခြားသူများအဖြစ် ဖော်ပြကြသည်။ အချို့သည် ကြီးမြတ်သော ပုဂ္ဂိုလ်များ၊ စွမ်းဆောင်နိုင်ပြီး အရည်အချင်းရှိသော လူများနှင့် ထိပ်တန်း ကျွမ်းကျင်မှုများရှိသူများကို အတုယူရန်ပင် ကြိုးစားလုပ်ဆောင်ကြသည်။ ၎င်းတို့သည် သာမန်၊ ရိုးရိုးလူများ မဟုတ်တော့ဘဲ ဤလူများကဲ့သို့ ထူးခြားသော ကြီးမြတ်သည့် ပုဂ္ဂိုလ်များ ဖြစ်လာရန် ကြိုးပမ်းကြလျက်၊ ၎င်းတို့ လုပ်ဆောင်သည့်အရာ၊ ပြောဆိုသည့်အရာနှင့် ဆွေးနွေးသည့်အရာတို့ကို ကြည့်ရှုပြီး ၎င်းတို့ကို အတုယူကြလေသည်။ ထို့ကြောင့်၊ ငါတို့သည် လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းအကြောင်း မိတ်သဟာယဖွဲ့သည့်အခါ၊ အချို့သောလူတို့က၊ “လူသားတို့သည် မိမိတို့ကိုယ်ကို အခြားသူများနှင့် အလွန်ကွဲပြားခြားနားကြောင်း၊ အလွန်ထူးခြားပြီး ကြီးမြတ်ကြောင်း အားတက်သရော ချီးမွမ်းကြ၊ ပြရုပ်တင်ကြပြီး ကြွားဝါကြသော်လည်း၊ သင်ကမူ သင့်ကိုယ်သင် အမြဲတစေ အလွန်ပုံမှန်ပြီး လက်တွေ့ကျသည်ဟု ဖော်ပြသည်။ ဤသည်မှာ အနည်းငယ် ယုတ္တိမတန်လွန်းသည် မဟုတ်လော။ ဤသည်မှာ အနည်းငယ် မိုက်မဲသည် မဟုတ်လော။ သင်သည် မြင့်မြတ်လှသော ပင်ကိုလက္ခဏာတစ်ခုရှိသည့်၊ သင်၏ ဦးခေါင်းပေါ်တွင် ကြီးမြတ်လှသော အရောင်အဝါတစ်ခုနှင့် ကြီးမြတ်လှသော သရဖူတစ်ခုရှိသည့် လူ့ဇာတိခံ ခရစ်တော် ဖြစ်သည်။ သင်သည် သင့်ကိုယ်သင် သာမန်၊ ပုံမှန်ဖြစ်ပြီး လက်တွေ့ကျသော ပုဂ္ဂိုလ်တစ်ဦးအဖြစ် မည်သို့ဖြစ်ပြီး ဖော်ပြနိုင်ရသနည်း။ ပြီးလျှင်၊ လူတို့က မယုံကြည်မည်ကို စိုးရိမ်လျက်၊ သင်သည် မည်မျှ ပုံမှန်ဖြစ်ကြောင်း၊ လက်တွေ့ကျပြီး သာမန်ဖြစ်ကြောင်း သက်သေပြရန် ဥပမာများစွာကိုပင် ပေးသည်။ ဤသည်မှာ သဘာဝအားဖြင့် အတော်အတန် နားလည်ရခက်သည်”ဟု မလွဲမသွေ စဉ်းစားကြသည်။ လူ့အယူအဆများနှင့် မကိုက်ညီသော်လည်း ဤသည်မှာ အဖြစ်မှန်များ အမှန်တကယ် ဖြစ်သည့်ပုံစံ ဖြစ်သည်။ လူ့ဇာတိခံ ဘုရားသခင်၏ ပုံမှန်ဖြစ်ခြင်း၊ လက်တွေ့ကျခြင်းနှင့် သာမန်ဖြစ်ခြင်းတို့၏ တိကျသော သရုပ်သကန်များက ဤကဲ့သို့ပင် ဖြစ်သည်။ ဤသည်မှာ အမှန်တရားဖြစ်ပြီး၊ ငါ လုပ်ကြံဖန်တီး၍မရပေ။ အချို့သောလူတို့က၊ “သင်သည် အခြားသူများနှင့် ကွဲပြားခြားနားပြီး ထူးခြားကြောင်းနှင့် သင်၏ ပင်ကိုလက္ခဏာနှင့် ပုံသဏ္ဍာန်သည် အထူးမြင့်မြတ်ပြီး ခန့်ညားထည်ဝါကြောင်း လူတို့အား ခံစားရစေမည့် ဥပမာအချို့ကို အနည်းဆုံးတော့ ဖော်ပြသင့်သည် မဟုတ်လော”ဟု ပြောဆိုကြသည်။ ကောင်းပြီ၊ သင်တို့ကို စိတ်ပျက်စေသည့်အတွက် တောင်းပန်ပါသည်၊ သို့သော် ထိုသို့သော ဥပမာများ အမှန်တကယ် မရှိပါချေ။ အမှန်တွင်၊ အသက်တာနှင့် အလုပ်တွင် ငါ ကျင့်ကြံပြုမူပြီး လုပ်ဆောင်သည့် နည်းလမ်းများနှင့်ပတ်သက်သည့် ငါ၏ ဖော်ပြချက်များသည် လူ့ဇာတိခံ ဘုရားသခင်၏ စစ်မှန်သော ထုတ်ဖော်ပြချက်များ ဖြစ်ကြသည်။ ယင်းမှာ ထိုမျှ ဓမ္မဓိဋ္ဌာန်ကျပေသည်။ ဤသည်မှာ အမှန်တကယ် ဖြစ်သည့်ပုံစသာ ဖြစ်သည်။ ငါ့ကို အခြားသူများနှင့် ကွဲပြားခြားနားသူ၊ ထူးခြားသူ၊ ကြီးမြတ်သူ သို့မဟုတ် မြင့်မြတ်ပြီး ခန့်ညားထည်ဝါသော ပုံသဏ္ဍာန်တစ်ခုကို ပိုင်ဆိုင်သူအဖြစ် လူတို့အား မြင်စေမည့် ဥပမာများ မရှိပေ။ အချို့သောလူတို့က “သင် လုပ်ကြံပြောဆို၍ မရနိုင်သလော။ ယင်းက လူတို့၏ စိတ်နှလုံးထဲတွင် ပိုမိုစွဲကျန်ရစ်မည်ဖြစ်ပြီး ၎င်းတို့ကို စိတ်ပျက်စေမည် မဟုတ်ပါ။ သင်သည် သင့်ကိုယ်သင် အလွန်ပုံမှန်ဖြစ်ပြီး လက်တွေ့ကျသည်၊ သာမန်လူတစ်ဦးမျှသာဖြစ်သည်ဟု ဖော်ပြသည်။ သင်၏ ပုံသဏ္ဍာန်သည် လုံးဝ မမြင့်မြတ်ပါတကား။ သင့်ကို မည်သူက ပုဂ္ဂိုလ်ရေးမကိုးကွယ်ပြီး အားကိုးလိမ့်ဦးမည်နည်း။ လူတို့က သင့်ကို အားမကိုးလျှင် သို့မဟုတ် ပုဂ္ဂိုလ်ရေးမကိုးကွယ်လျှင်၊ ၎င်းတို့သည် ၎င်းတို့၏ စိတ်နှလုံးထဲတွင် သင့်အတွက် နေရာတစ်ခု ရှိနိုင်သေးသလော”ဟု ပြောဆိုကြသည်။ ဤအရာကို အမှန်တကယ် ငါ ရှာဖွေခြင်းမရှိဟု ငါပြော၏။ သင်သည် ငါ့ကို အားမကိုးလျှင် သို့မဟုတ် ပုဂ္ဂိုလ်ရေးမကိုးကွယ်လျှင် သိပ်ကိစ္စမရှိပါ။ ယင်းနှင့်ပတ်သက်၍ ငါ အတော်ပင် စိတ်အေးလက်အေးဖြစ်သည်။ အချို့သောလူတို့က “လူတို့က သင့်ကို အားမကိုးလျှင် သို့မဟုတ် ပုဂ္ဂိုလ်ရေးမကိုးကွယ်လျှင်၊ ယင်းကို ဘုရားသခင်နောက်လိုက်ခြင်းဟု ခေါ်ဆိုနိုင်သေးသလော”ဟု ပြောဆိုကြသည်။ သင်သည် ငါ့ကို အားကိုးသည်ဖြစ်စေ၊ ပုဂ္ဂိုလ်ရေးကိုးကွယ်သည်ဖြစ်စေ၊ ဤအရာများသည် အရေးမကြီး။ ယင်းတို့နှင့်ပတ်သက်၍ ငါ တကယ်ကို ဂရုမစိုက်ပေ။ သင်သည် ငါ့ကို အားမကိုးလျှင် သို့မဟုတ် ပုဂ္ဂိုလ်ရေးမကိုးကွယ်လျှင်ပင်၊ ငါပြောသော စကားလုံးတိုင်း၊ ငါမိတ်သဟာယဖွဲ့သော သမ္မာတရား၏ သွင်ပြင်လက္ခဏာတိုင်းကို သင်၏ စိတ်နှလုံးဖြင့် ဆင်ခြင်သုံးသပ်နိုင်သည်။ ယင်းတို့ကို ဘုရားသခင်၏ နှုတ်ကပတ်တော်များအဖြစ် လက်ခံနိုင်ပြီး ဤနှုတ်ကပတ်တော်များကို အခြေခံ၍ ကျင့်ကြံပြုမူပြီး၊ လုပ်ဆောင်ကာ၊ လူများနှင့် အမှုအရာများကို ရှုမြင်နိုင်သည်။ ယင်းမှာ လုံလောက်ပေသည်။ ငါ၏ နှုတ်ကပတ်တော်များသည် အချည်းနှီး ပြောဆိုခဲ့ခြင်း ဖြစ်မည်မဟုတ်။ သင်သည် ငါ့ကို အားကိုးခြင်းမရှိ သို့မဟုတ် ပုဂ္ဂိုလ်ရေးကိုးကွယ်သော်ခြင်း မရှိလည်း၊ ငါပြောသော နှုတ်ကပတ်တော်များနှင့် ငါဟောသော တရားဒေသနာများက သမ္မာတရားကို လိုက်စားရန်နည်းလမ်းအား သိရှိနိုင်စေလျက်၊ ကိစ္စရပ်တိုင်းနှင့် ရင်ဆိုင်ရသည့်အခါ သမ္မာတရား စည်းမျဉ်းများအတိုင်း မည်သို့လုပ်ဆောင်ရမည်ကို သိရှိနိုင်စေလျက်၊ မည်သို့ ကျင့်ကြံပြုမူပြီး ဆောင်ရွက်ရမည်ကို သင်ယူနိုင်စေလျက်၊ ဖန်ဆင်းခံတစ်ဦး၏ တာဝန်အား မည်သို့ ထမ်းဆောင်ရမည်၊ ဘုရားသခင်အပေါ် မည်သို့ သစ္စာစောင့်သိရမည်ဟူသည်နှင့် သင်၏ တာဝန်ကို စံချိန်မီသော နည်းလမ်းဖြင့် မည်သို့ ထမ်းဆောင်ရမည်ဟူသည်တို့ကို သင်ယူနိုင်စေလျက်၊ ဘုရားသခင်ကို မည်သို့ ကျိုးနွံနာခံရမည်၊ ဘုရားသခင်ကို မည်သို့ ကြောက်ရွံ့ပြီး မကောင်းမှုကို ရှောင်ကြဉ်ရမည်ဟူသည်တို့ကို သိရှိနိုင်စေပြီး နောက်ဆုံးတွင် သင်၏ ဖောက်ပြန်ပျက်စီးသော စိတ်သဘောထားများကို ဖယ်ရှားကာ ဘုရားသခင်၏ ရယူခြင်းကို ခံရနိုင်စေလျက်၊ ဘုရားသခင်ရှေ့မှောက်သို့ သင့်ကို ဆောင်ကြဉ်းသည်ဆိုပါစို့။ သို့ဆိုလျှင် ငါ၏ နှုတ်ကပတ်တော်များကို အချည်းနှီး ပြောဆိုထားပြီး ဖြစ်လိမ့်မည်မဟုတ်သည့်အပြင်၊ ယင်းတို့၏ ရည်ရွယ်ချက်ကို စွမ်းဆောင်ရရှိပြီးဖြစ်လိမ့်မည်။ ငါ့အတွက်မူ၊ သင်သည် ငါ့ကို စည်းမျဉ်းများအတိုင်း မျှတစွာနှင့် ကျိုးကြောင်းဆီလျော်စွာ သဘောထားလျက် မှန်ကန်စွာ ဆက်ဆံနိုင်လျှင် လုံလောက်ပေသည်။ သင်တို့အပေါ် ငါ၏ တောင်းဆိုချက်များသည် မမြင့်မားပေ။ ငါတို့၏ အပြန်အလှန်ဆက်ဆံရေးအတွက် စည်းမျဉ်းသုံးခုကို ယခင်က ငါ ဖော်ပြခဲ့ပြီးဖြစ်သည်။ ခရစ်တော်နှင့်ပတ်သက်၍ ပွင့်လင်းလော့၊ သူ့ကို လေးစားပြီး သူ၏ နှုတ်ကပတ်တော်များကို နာခံလော့ဟူ၍ ဖြစ်သည်။ သင်တို့သည် ဤစည်းမျဉ်းသုံးခုအတိုင်း လက်တွေ့လုပ်ဆောင်နိုင်လျှင် လုံလောက်ပေသည်။ လူတို့က ငါ့ကို ပုဂ္ဂိုလ်ရေးကိုးကွယ်ရန် ငါ မလိုအပ်သည့်အပြင်၊ လူတို့၏ အားကျလေးစားမှု သို့မဟုတ် အထင်ကြီးမှုကိုလည်း ငါ မလိုအပ်ပေ။ လူတို့၏ စိတ်နှလုံးထဲတွင် ငါ၏ ပုံရိပ်တစ်ခု ရှိရန် ငါ မလိုအပ်ပေ။ ဤအရာများကို ငါ စိတ်မဝင်စားပေ။ လူများစွာတို့သည် လူ့ဇာတိခံ ဘုရားသခင်က ပုံမှန်လူသားတစ်ဦး၊ လက်တွေ့ကျပြီး သာမန် လူသားတစ်ဦး ဖြစ်နိုင်မည်မဟုတ်ဟု ယုံကြည်ကြလျက် ပုံရိပ်မြင့်မြတ်သော၊ အခြားသူများနှင့် ကွဲပြားခြားနားသော၊ ထူးကဲစွာ စွမ်းဆောင်နိုင်သော၊ ပြောင်မြောက်သော ပုဂ္ဂိုလ်များကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ငါ့ကို မတွေ့ဖူးသောသူတို့က ငါ၏ ပုံရိပ်သည် သာမန်လူများထက် ပို၍ မြင့်မြတ်ပြီး၊ အထူးခန့်ညားထည်ဝါသည်ဟု အလိုအလျောက် ယူဆကြသည်။ သင်သည် ဤသို့ လုံးဝ မတွေးထင်ရပေ။ ငါသည် လုံးဝ ခန့်ညားထည်ဝါသူမဟုတ်၊ ငါသည် အရပ်ပုပြီး အတော်လေး လူကောင်သေး၏။ နေ့စဉ်အသက်တာတွင်၊ ငါ၏ စကားများနှင့် လုပ်ရပ်များသည် အထူးသဖြင့် ပုံမှန်ဖြစ်ပြီး လက်တွေ့ကျသည်။ ငါ၏ နေ့စဉ်အသက်တာ၏ ကဏ္ဍအားလုံးဖြစ်သည့် ငါဝတ်စားပုံ၊ ငါ၏ အဝတ်အစား၊ အစားအစာ၊ အိမ်ရာနှင့် သယ်ယူပို့ဆောင်ရေးတို့သည် အထူးသဖြင့် သာမန်ဖြစ်သည်။ ငါသည် တစ်မူထူးခြားသူဖြစ်ရန် မည်သည့်အခါမျှ မကြိုးစားသည့်အပြင်၊ တစ်မူထူးခြားရန်လည်း မည်သည့်အခါမျှ မကြိုးစားခဲ့ပေ။ ငါသည် အမှုအရာများကို စည်းမျဉ်းလိုက်နာသည့်ပုံစံဖြင့် လုပ်ဆောင်ရန်၊ မိမိ၏ သင့်တော်သော ရာထူးနှင့်အညီ ကျင့်ကြံပြုမူရန်၊ ငါ၏ အလုပ်ကို ကောင်းစွာလုပ်ဆောင်ရန်၊ ငါ၏ အမှုတော်ကို ဖြည့်ဆည်းရန်နှင့် ပြောဆိုရန်လိုအပ်သည်များကို ရှင်းလင်းစွာနှင့် စေ့စပ်စွာ ပြောဆိုရန်သာ ကြိုးစားသည်။ ဤသည်တို့မှာ ငါ ကျင့်ကြံပြုမူခြင်းနှင့် လုပ်ဆောင်ခြင်းအတွက် ငါ၏ စည်းမျဉ်းများ ဖြစ်ကြသည်။ ငါသည် ကွဲပြားခြားနားရန်၊ သာမန်ထက်လွန်ကဲပြီး ကြီးမြတ်ရန်ဟူသော လူသား လိုက်စားမှု မရှိသည့်အပြင် လူအုပ်ထဲတွင် တစ်ချက်ကြည့်ရုံဖြင့် သတိပြုခံရရန်လည်း မည်သည့်အခါမျှ မကြိုးစားပေ။ လူအုပ်ထဲတွင် သင်သည် ငါ့ကို သတိမပြုမိလျှင်ပင်၊ ငါသည် လုံးဝ ဝမ်းနည်းမည် မဟုတ်သည့်အပြင်၊ သိက္ခာကျသည်ဟုလည်း မည်သည့်အခါမျှ ခံစားရလိမ့်မည်မဟုတ်ပေ။ ပြီးလျှင်၊ သင်သည် ငါ့ကို ပုန်ကန်ပြစ်မှားနေသည်ဟု ငါ သေချာပေါက် ပြောလိမ့်မည် မဟုတ်သည်မှာ အမှန်ပင်ဖြစ်သည်။

ငါသည် စကားပြောပြီး အလုပ်လုပ်ကာ သင်တို့နှင့် ထိတွေ့ဆက်ဆံသည့်အခါ၊ သမ္မာတရား၏ သွင်ပြင်တစ်ခုတလေကို ငါ မိတ်သဟာယဖွဲ့နေသည်ဖြစ်စေ၊ သွင်ပြင်လက္ခဏာတစ်ခုတလေတွင်ရှိသည့် ပြဿနာများကို ဖြေရှင်းရန် မိတ်သဟာယဖွဲ့နေသည်ဖြစ်စေ၊ သို့မဟုတ် နေ့စဉ်အမှုအရာများအကြောင်း စကားစမြည်ပြောနေသည်ဖြစ်စေ၊ တစ်စုံတစ်ခုအကြောင်း ပြောနေသည်ဖြစ်စေ၊ သင်တို့ နားလည်စေရန် ငါ အမြဲ ကြိုးပမ်းပြီး၊ မည်သည့်အမှုအရာများအကြောင်းကို ငါ ပြောသည်ဖြစ်စေ၊ လူတို့ကို အကျိုးပြုရန် ထိုသို့ ငါ လုပ်ဆောင်သည်။ အကယ်၍ မိတ်သဟာယဖွဲ့ခြင်းသည် သမ္မာတရားနှင့် သက်ဆိုင်သော ပြဿနာများအကြောင်းဖြစ်လျှင်၊ ယင်းက လူတို့အား သမ္မာတရားကို လက်တွေ့လုပ်ဆောင်ခြင်းအတွက် စည်းမျဉ်းများ ရရှိနိုင်စေပြီး ထိုပြဿနာများကို ဖြေရှင်းရန် လမ်းကြောင်းများ ရှာဖွေတွေ့ရှိနိုင်စေရန် ပို၍ပင် မရှိမဖြစ်လိုအပ်သည်။ အကယ်၍ နေ့စဉ်အမှုအရာများအကြောင်း စကားစမြည်ပြောခြင်းသာဖြစ်လျှင်၊ ယင်းမှာ ပုံမှန်လူ့သဘာဝ၏ လိုအပ်ချက်တစ်ခုဖြစ်သောကြောင့် ပို၍ပင် ပုံမှန်ဖြစ်ပေသည်။ ဤပုံမှန်လူ့သဘာဝ၏ လိုအပ်ချက်သည် အဘယ်အရာကို ရည်ညွှန်းသနည်း။ ယင်းမှာ တစ်ခါတစ်ရံ လူတို့သည် မိမိတို့၏ နေ့စဉ်အသက်တာတွင် မြင်တွေ့ကြားသိရသည်များကို ဆက်သွယ်ပြောဆိုကာ မျှဝေရန် လိုအပ်သည်ကို ဆိုလိုပါသည်။ နေ့စဉ်အမှုအရာများအကြောင်း ပြောဆိုခြင်း၊ စကားစမြည်ပြောခြင်းနှင့် အခြားသူများနှင့် မျှဝေခြင်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားတို့၏ လိုအပ်ချက်များချည်းသာ ဖြစ်ကြသည်။ ငါ့အတွက်မူ၊ အမှုအရာများကို မျှဝေခြင်းသည် ဤလောက၊ ဤလူ့အဖွဲ့အစည်းနှင့် ဤလူသားမျိုးနွယ်အကြောင်းကို သင်အား ပိုမိုနားလည်စေရန် ကူညီခြင်းနှင့် ဤလူ့အဖွဲ့အစည်းနှင့် ဤလူသားမျိုးနွယ်ကြားတွင် ဖြစ်ပျက်သော အမှုအရာအချို့ကို သင် မည်သို့ ရှုမြင်သင့်သည်၊ ဆိုးယုတ်သော ခေတ်ရေစီးကြောင်းများကို မည်သို့ နားလည်ရမည်၊ အမှုအရာအမျိုးမျိုးကို မည်သို့ နားလည်ရမည်ဟူသည်နှင့် လူအမျိုးမျိုးကို မည်သို့ နားလည်ရမည်ဟူသည်တို့ကိုသင့်အား ပြောပြရန် ပို၍ ရည်ရွယ်လေ့ရှိပါသည်။ နေ့စဉ်ကိစ္စရပ်များအကြောင်း စကားစမြည်ပြောသည့်အခါ သို့မဟုတ် ပြောဆိုဆွေးနွေးသည့်အခါတွင်ပင်၊ ငါသည် အခါအားလျော်စွာ သို့မဟုတ် အကျဉ်းချုံး၍၊ လူများ၊ ဖြစ်ရပ်များနှင့် အမှုအရာများနှင့် သက်ဆိုင်သည့် အချို့သော အနှစ်သာရပိုင်းဆိုင်ရာ ပြဿနာများကို ဆွေးနွေးမည်ဖြစ်သည်။ သို့ဖြစ်၍၊ မည်သည့်အခါသမယတွင်မဆို၊ လူတို့သည် ငါနှင့် ထိတွေ့ဆက်ဆံသည့်အခါ၊ ငါနှင့်ပတ်သက်၍ ၎င်းတို့ မြင်တွေ့၊ ကြားသိပြီး သဘောပေါက်သည့်အရာမှာ ငါသည် လုံးဝ ထူးခြားသူမဟုတ်ဘဲ၊ ပုံမှန်၊ လက်တွေ့ကျပြီး သာမန်ချည်းသာဖြစ်သည်ဟူ၍ ဖြစ်သည်။ ထိုသို့သော လူ့သဏ္ဌာန်ဖြင့် အသက်ရှင်လျက်၊ လူတို့နှင့်အတူ ငါ နေထိုင်သည့်အခါ အထူးလွတ်လပ်ပြီး စိတ်သက်သာရာရသည်ဟု ခံစားရသည်။ အကယ်၍ သာမန်ထက်လွန်ကဲပြီး အခြားသူများနှင့် ကွဲပြားခြားနားသော လုပ်ရပ်တစ်ခုတလေ ငါ့တွင် ရှိသည် သို့မဟုတ် ငါ၏ အပြင်ပန်း မျက်နှာသွင်ပြင်လက္ခဏာများ၏ အချို့သော အစိတ်အပိုင်း သို့မဟုတ် ငါ၏ အခြားသော သွင်ပြင်လက္ခဏာတစ်ခုခုသည် အခြားသူများနှင့် ကွဲပြားခြားနားသည် သို့မဟုတ် အထူးသဖြင့် သာမန်ထက်လွန်ကဲသည်ဟု သင် တွေးထင်လျှင်၊ အကယ်၍ သင်သည် ထိုသို့ တွေးထင်လျှင်၊ ငါ အလွန် စိတ်မအေးဖြစ်ကာ အနေရခက်ပေလိမ့်မည်။ ငါသည် ထိုသို့သော အရာများကို လူတို့ ပြောဆိုခြင်းအား အမှန်တကယ် မနှစ်သက်သည့်အပြင်၊ ငါ့ကို ထိုသို့သောပုံစံဖြင့် လူတို့ ကြည့်ရှုခြင်းကိုလည်း အမှန်တကယ် မနှစ်သက်ပေ။ အထူးသဖြင့် အချို့သောလူတို့သည် ငါ့ကို ပထမဆုံးအကြိမ် တွေ့ဆုံသည့်အခါ၊ ၎င်းတို့ စိတ်ကူးထားသည့်အတိုင်း ငါက ထူးခြားပြီး အခြားသူများနှင့် ကွဲပြားခြားနားခြင်း ရှိမရှိဟူသည်ကို သိလိုလျက်၊ ငါ၏ မျက်လုံးများထဲက အကြည့်၊ ငါ၏ မျက်နှာသွင်ပြင်ကို စေ့စေ့စပ်စပ်ကြည့်ရှုလျက်၊ ငါအသုံးပြုသော စကားလုံးတိုင်းနှင့် ငါ၏ အသံနေအသံထားကို ဂရုတစိုက် နားထောင်လျက် ငါ့ကို လေ့လာစူးစမ်းကြသည်။ ငါကမူ၊ ထိုသို့ပြုလုပ်ရန် မလိုအပ်၊ ငါ့ကို လေ့လာစူးစမ်းရန် သို့မဟုတ် စေ့စေ့စပ်စပ် ကြည့်ရှုစစ်ဆေးရန် မလိုအပ်ဟု ငါ ပြောသည်။ ငါသည် အလွန်သာမန်ဖြစ်ပြီး ပုံမှန်ဖြစ်သော လူတစ်ဦး ဖြစ်သည်။ သင်သည် ငါနှင့် ဆက်ဆံသည့်အခါ၊ သက်သောင့်သက်သာဖြစ်သင့်သည်၊ လွတ်လပ်ပြီး စိတ်အေးလက်အေးဖြစ်သင့်သည်။ သင်သည် အမြဲတစေ လေ့လာစူးစမ်းပြီး စေ့စေ့စပ်စပ် ကြည့်ရှုစစ်ဆေးလျှင်၊ သင် စေ့စေ့စပ်စပ် ကြည့်ရှုစစ်ဆေးလေလေ၊ ပို၍ ပင်ပန်းလာလိမ့်မည်ဖြစ်ပြီး ပို၍ ရှုပ်ထွေးလာလေလေ ဖြစ်လိမ့်မည်။ အကယ်၍ ငါသည် သင်၏ စေ့စေ့စပ်စပ် ကြည့်ရှုစစ်ဆေးခြင်းနှင့် လေ့လာစူးစမ်းခြင်းကို ခံရလျှင်၊ သင့်အပေါ် ပို၍ပို၍ မနှစ်မြို့ခြင်းနှင့် ရွံရှာမုန်းတီးခြင်းတို့ကို ခံစားရလိမ့်မည်။ သင်သည် ငါ့ကို မည်သို့ပင် စေ့စေ့စပ်စပ် ကြည့်ရှုစစ်ဆေးစေကာမူ၊ ငါပြောဆိုသည့်အရာကို နားမလည်လျှင်၊ ငါ၏ နှုတ်ကပတ်တော်များက အမှန်တကယ် ရည်ညွှန်းသည့်အရာကို မသိလျှင်၊ ဤနေရာတွင် နားလည်သင့်သော သမ္မာတရား စည်းမျဉ်းများမှာ အဘယ်အရာဖြစ်သည်ကို မသိလျှင်၊ သင်၏ စေ့စေ့စပ်စပ် ကြည့်ရှုစစ်ဆေးခြင်းသည် အဘယ်အသုံးဝင်မှု ရှိသနည်း။ သင်၏ စေ့စေ့စပ်စပ် ကြည့်ရှုစစ်ဆေးခြင်းသည် ပို၍ပင် ရွံရှာဖွယ်ကောင်းသည်။ တစ်ခါက၊ တစ်စုံတစ်ဦးက အချိန်ကြာမြင့်စွာ လေ့လာစူးစမ်းနေခဲ့သည်လော သို့မဟုတ် မရည်ရွယ်ဘဲ မြင်တွေ့ခဲ့သည်လောကို ငါမသိ၊ သူက ငါ၏ မျက်လုံးများတွင် တောက်ပသော အစက်တစ်ခုရှိပြီး၊ တစ်ချက်ကြည့်လိုက်ရုံဖြင့် ငါသည် ဘုရားသခင်ဖြစ်ကြောင်း ပြသရန် လုံလောက်သည်ဟု ပြောဆိုခဲ့သည်။ ငါက “အခြားမည်သည့်အရာကို သင် မြင်သေးသနည်း။ ဘုရားသခင်၏ ဝိညာဉ်တော်သည် ချိုးငှက်ကဲ့သို့ ငါ့အပေါ်သို့ ဆင်းသက်လာသည်ကို သင် တွေ့မြင်ခဲ့သလော။ ငါ၏ နှုတ်မှ အသွားနှစ်ဖက်ပါသော သန်လျက်တစ်လက် ထွက်လာသည်ကို သင် တွေ့မြင်ခဲ့သလော။ ငါ၏ တစ်ကိုယ်လုံးက အလင်းတိုင်ကဲ့သို့ ဖြစ်နေသည်ကို သင် တွေ့မြင်ခဲ့သလော။ ငါ၏ လက်ထဲတွင် သံလှံတံတစ်ခု ရှိနေသည်ကို သင် တွေ့မြင်ခဲ့သလော။ ငါ၏ မျက်လုံးများထဲက တောက်ပသော အစက်တစ်ခုကို တွေ့မြင်ခဲ့သည်ဟု သင် ပြောဆိုသော်လည်း၊ သင်ပြောဆိုသည့်အရာမှာ မှားယွင်းသည်။ သမ္မာကျမ်းစာက၊ ‘မျက်စိတော်သည်လည်း မီးလျှံကဲ့သို့ဖြစ်၏။’ဟု ပြောသည်။ သင်၏ နားလည်မှုအရ၊ သင်သည် ဘုရားသခင်နှင့်ဆိုင်သော အရိပ်အငွေ့ တစ်စုံတစ်ခုကို သိမြင်ရန် ငါ၏ မျက်လုံးနှစ်လုံးကို မီးလျှံများကဲ့သို့ တွေ့မြင်ခဲ့သင့်သော်လည်း၊ တောက်ပသော အစက်တစ်ခုကိုသာ သင် တွေ့မြင်ခဲ့သည်။ သို့ဖြစ်၍ ယင်းမှာ ဘုရားသခင်ကို သင် အသရေဖျက်နေသည်ဟု ဆိုလိုသည်”ဟု ပြောဆိုခဲ့သည်။ ငါ့ကို ပြောလော့၊ ဤလူသည် မိမိကိုယ်ကို လှည့်စားခဲ့သည် မဟုတ်လော။ ဤသည်မှာ ဝိညာဉ်ရင့်ကျက်မှု နည်းပါးခြင်း၏ သရုပ်သကန်တစ်ခု မဟုတ်လော။ (ဟုတ်ပါသည်။) သင့်ကို ငါ ပြောသည်၊ သင်တို့သည် ဤအရာများကို လေ့လာစူးစမ်းရန် သို့မဟုတ် စေ့စေ့စပ်စပ် ကြည့်ရှုစစ်ဆေးရန် မလိုအပ်ပေ။ ငါဖော်ပြသော ဤနှုတ်ကပတ်တော်များကို နားထောင်ခြင်းသည်သာ သင်တို့အား သမ္မာတရား လက်တွေ့ကျမှုထဲသို့ ဝင်ရောက်ပြီး ကယ်တင်ခြင်းလမ်းကြောင်းပေါ်သို့ စတင်လျှောက်လှမ်းစေရန် လုံလောက်ပေသည်။ အကယ်၍ သင်သည် မရမက လေ့လာစူးစမ်းပါက၊ မည်သည့်ပြဿနာများ ပေါ်ပေါက်လာလိမ့်မည်နည်း။ မည်သည့်ရလဒ်မျှ ရှိလိမ့်မည်မဟုတ်သည်သာမက၊ ဘုရားသခင်ကိုလည်း အနည်းငယ်မျှပင် သင် သိနိုင်လိမ့်မည်မဟုတ်သည့်အပြင်၊ ဘုရားသခင်နှင့်ပတ်သက်၍ သင်၏ အယူအဆများသည် ပိုအားကောင်းသည်ထက် အားကောင်းလာလိမ့်မည်။ လူ့ဇာတိခံ ဘုရားသခင်သည် သူပြောဆိုသော ဘုရားသခင်၏ ဇာတိအဖြစ်တော် သို့မဟုတ် ဘုရားသခင်၏ စစ်မှန်သော ခန္ဓာကိုယ် သို့မဟုတ် ဗျာဒိတ်ကျမ်းတွင် ဘုရားသခင် ပရောဖက်ပြုခဲ့သော ဘုရားသခင်၏ ပုံသဏ္ဌာန် သို့မဟုတ် လူသားမျိုးနွယ်က ယခင်မှတ်တမ်းများမှတစ်ဆင့် တွေ့မြင်ခဲ့သော ဘုရားသခင်၏ ပုံသဏ္ဌာန်နှင့် လုံးဝ မသက်ဆိုင်ပေ။ သို့ဖြစ်၍၊ သင်သည် လူ့ဇာတိခံ ဘုရားသခင်ကို မည်သို့ပင် လေ့လာစူးစမ်းစေကာမူ၊ သူသည် အမြဲတစေ ပုံမှန်ဖြစ်ပြီး လက်တွေ့ကျသောလူတစ်ဦး၊ သာမန်လူတစ်ဦး ဖြစ်သည်။ သူသည် သင့်အား ထူးခြားသော သို့မဟုတ် အခြားသူများနှင့် ကွဲပြားခြားနားသော ဘက်ခြမ်းတစ်ခုကို ပြသလိမ့်မည်မဟုတ်ပေ။ သို့ဆိုလျှင် ဤစကားများကို ပြောဆိုခြင်းဖြင့် ငါသည် အဘယ်အရာကို ဆိုလိုသနည်း။ သင့်အနေဖြင့် လူ့ဇာတိခံ ဘုရားသခင်ကို မလေ့လာမစူးစမ်းသင့်ကြောင်း၊ စေ့စေ့စပ်စပ် ကြည့်ရှုစစ်ဆေးခြင်း မပြုသင့်ကြောင်း ရိုးရှင်းစွာ ငါ ပြောပြနေခြင်း ဖြစ်သည်။ သင်သည် သူ့ကို စေ့စေ့စပ်စပ် ကြည့်ရှုစစ်ဆေးလေ၊ ဘုရားသခင်သည် သင်နှင့် ပို၍ ဝေးကွာလေ ဖြစ်လိမ့်မည်။ အကယ်၍ သင်သည် သူ့ကို စေ့စေ့စပ်စပ် ကြည့်ရှုစစ်ဆေးခြင်းမရှိဘဲ ဖြူစင်စွာ ကျိုးနွံနာခံပြီး သမ္မာတရားကို လက်ခံနိုင်လျှင်၊ သန့်ရှင်းသောဝိညာဉ်တော်သည် သင့်အား သမ္မာတရားကို နားလည်ရန် သင့်အား လမ်းညွှန်လျက် ဉာဏ်ပွင့်စေပြီး အလင်းပေးလိမ့်မည်။ အကယ်၍ သင်သည် သူ့ကို အမြဲတစေ လေ့လာစူးစမ်းပြီး စေ့စေ့စပ်စပ် ကြည့်ရှုစစ်ဆေးလျှင်၊ သန့်ရှင်းသောဝိညာဉ်တော်သည် သင့်ကို စွန့်ပစ်လိမ့်မည်။ သန့်ရှင်းသောဝိညာဉ်တော်သည် သင့်ကို စွန့်ပစ်သည်နှင့်တစ်ပြိုင်နက်၊ သင်၏ အမြင်အာရုံတစ်ခုလုံး အမှောင်ကျသွားပြီး တစ်ခုမျှ မြင်နိုင်ခြင်း မရှိသည့်အလား ဖြစ်လိမ့်မည်။ သင်သည် ဘုရားသခင်၏ နှုတ်ကပတ်တော်များကို ဖတ်သည့်အခါ နားလည်မည်မဟုတ်၊ သင့်အပေါ် တစ်စုံတစ်ခု ဖြစ်ပျက်သည့်အခါ၊ သင်သည် ယင်းကို ထိုးထွင်းသိမြင်နိုင်မည်မဟုတ် သို့မဟုတ် မည်သည့်အရာလုပ်ဆောင်ရမည်ကို သိမည်မဟုတ်သည့်အပြင်၊ အခြားသူများနှင့် မိတ်သဟာယဖွဲ့သည့်အခါ၊ မည်သည့်နေရာမှ စတင်ရမည်ကို သင် သိမည်မဟုတ်ပေ။ သင်သည် ယခင်က လုပ်ဆောင်နိုင်လေ့ရှိခဲ့သော အရှင်းဆုံးအရာကို လုပ်ဆောင်ရာတွင်ပင် အလွန်ကသိကအောက်ဖြစ်လိမ့်မည်ဖြစ်ပြီး ဘာလုပ်ရမှန်းမသိ ဖြစ်လိမ့်မည်။ ထိုအခါတွင် အမှုအရာများ လုံးဝ မှားယွင်းသွားလေသည်။ ဤသည်တို့မှာ ကောင်းသော လက္ခဏာများဖြစ်သလော။ (မဟုတ်ပါ။) သို့ဖြစ်၍၊ ဤလက္ခဏာများ ဖြစ်ပေါ်သည့်အခါ၊ သင်သည် အလျင်အမြန် နောက်ပြန်လှည့်ပြီး ဘုရားသခင်ကို လေ့လာစူးစမ်းခြင်းနှင့် စေ့စေ့စပ်စပ် ကြည့်ရှုစစ်ဆေးခြင်းတို့အား ရပ်တန့်ရမည်။ ပြီးလျှင် ဤလက္ခဏာများ မဖြစ်ပေါ်သည့်အခါတွင်လည်း ယင်းကို မလုပ်ဆောင်နှင့်။ အဘယ်ကြောင့် သင် မလုပ်ဆောင်သင့်သနည်း။ ဤလမ်းကြောင်းသည် မည်သည့်နေရာသို့မျှ မရောက်စေပေ၊ ဤလမ်းကြောင်းသည် သင် လျှောက်လှမ်းသင့်သော လမ်းကြောင်းမဟုတ်ပေ။ ဘုရားသခင်နောက်လိုက်ရာတွင် သင် လျှောက်လှမ်းသင့်သော လမ်းကြောင်းမှာ ဘုရားသခင်ကို လေ့လာစူးစမ်းခြင်း၊ စေ့စေ့စပ်စပ် ကြည့်ရှုစစ်ဆေးခြင်း သို့မဟုတ် စမ်းသပ်ခြင်းမဟုတ်ဘဲ၊ သမ္မာတရားကို လက်ခံပြီး ဘုရားသခင်ကို ကျိုးနွံနာခံခြင်း ဖြစ်သည်။ အထူးသဖြင့် လူ့ဇာတိခံ ဘုရားသခင်နှင့်ပတ်သက်၍၊ အကယ်၍ သင်သည် သူ့ကို တစ်ခါမျှ မမြင်ဖူးသည့်အပြင် သူ မည်သည့်ပုံစံရှိသည်ကို မသိလျှင်၊ သင် ပထမဆုံး တွေ့ဆုံသည့်အခါ သူ့ကို သေချာစွာ အကဲခတ်ခြင်းသည် ပုံမှန်ပင်ဖြစ်သည်။ သူ့ကို အကဲခတ်ပြီးနောက်၊ သင်သည် သူ့အပေါ် ထင်မြင်ချက်တစ်ခုခုရှိလာပြီး၊ သူ၏ အသံကို အသံသွင်းထားသည့် တရားဒေသနာများထဲက စကားပြောသောအသံနှင့် ယှဉ်ကြည့်နိုင်သည်၊ “သို့ဆိုလျှင် ဤသည်မှာ လူ့ဇာတိခံ ဘုရားသခင်၏ ပုံစံပင်ဖြစ်သည်၊ ဤသည်မှာ သူ၏ အရပ်အမြင့်ဖြစ်သည်။ ဤသည်မှာ သူ၏ ဝတ်စားဆင်ယင်ပုံဖြစ်သည်။ သူသည် အမှန်တကယ် ပုံမှန်၊ လက်တွေ့ကျပြီး သာမန်ဖြစ်သည် (ဘုရားသခင်၏ နှုတ်ကပတ်တော်များတွင် ဖော်ပြထားသည့်အတိုင်း၊ အားလုံးမှာ အမှန်ပင်ဖြစ်သည်)” ဟူ၍ ဖြစ်သည်။ ဤသည်မှာ လုံလောက်ပေသည်၊ ထိုနေရာတွင် ရပ်လော့။ ဤကိစ္စကို သင်၏ စိတ်နှလုံးထဲတွင် စေ့စေ့စပ်စပ် ကြည့်ရှုစစ်ဆေးရန် ဆက်လက် အားမထုတ်နှင့်။ ဆက်လက်၍၊ သင်သည် ဘုရားသခင် မိတ်သဟာယဖွဲ့နေသည့်အရာကို သေချာစွာနားထောင်သင့်သည်၊ ဘုရားသခင် မိတ်သဟာယဖွဲ့နေသော ကိစ္စရပ်တွင် သမ္မာတရား၏ မည်သည့်သွင်ပြင်လက္ခဏာ ပါဝင်သည်ကို ဆင်ခြင်သုံးသပ်သင့်သည်၊ ထိုအရာကို အလျင်အမြန် ချရေးပြီးနောက် ယင်းကို ဆင်ခြင်သုံးသပ်ရန် သင်၏ စိတ်နှလုံးကို အသုံးပြုသင့်ကာ ယင်းကို နားလည်ပြီးနောက်၊ လက်တွေ့လုပ်ဆောင်သင့်ပေသည်။ ဤသည်မှာ လူ့ဇာတိခံ ဘုရားသခင်ဖြစ်သည့် ခရစ်တော်ကို ဆက်ဆံရန် မှန်ကန်သော နည်းလမ်းဖြစ်သည်။ ငါသည် မည်သို့ပင် မိတ်သဟာယဖွဲ့စေကာမူ၊ မည်သည့်အကြောင်းအရာကိုပင် မိတ်သဟာယဖွဲ့စေကာမူ၊ လူ့ဇာတိခံ ဘုရားသခင်နှင့် ထိုအရာ ပတ်သက်သည့်အခါ၊ ငါသည် သင်တို့ကို သူနှင့် ပေါင်းသင်းဆက်ဆံစေခြင်းထက် သို့မဟုတ် သူ့ကို သာမန်ထက်လွန်ကဲသောသူ၊ ကြီးမြတ်သူ၊ တစ်မူထူးခြားသူ သို့မဟုတ် အခြားသူများနှင့် ကွဲပြားခြားနားသူအဖြစ် သိကျွမ်းစေခြင်းထက်၊ ဘုရားသခင်၏ ပုံမှန်ဖြစ်ခြင်း၊ လက်တွေ့ကျခြင်းနှင့် သာမန်ဖြစ်ခြင်းတို့ကို သိကျွမ်းစေရန် အမြဲ ကြိုးစားသည်။ ငါပြောဆိုသော ကိစ္စရပ်တိုင်း၊ ငါပေးသော ဥပမာတိုင်းသည် လူ့ဇာတိခံ ဘုရားသခင်၏ ပုံမှန်ဖြစ်ခြင်း၊ လက်တွေ့ကျခြင်းနှင့် သာမန်ဖြစ်ခြင်းတည်းဟူသော ဤခေါင်းစဉ်နှင့် ဆက်စပ်မှုရှိပေသည်။ ငါသည် အခြားသူများနှင့် ကွဲပြားခြားနားကြောင်း၊ ထူးခြားကြောင်း သို့မဟုတ် ကြီးမြတ်သူဖြစ်ကြောင်း၊ ငါ့တွင် ခေါင်းဆောင်တစ်ဦး၏ ဟန်အမူအရာ၊ ကြီးမြတ်သော လူတစ်ဦး၏ စိတ်သဘောထားကြီးမှု သို့မဟုတ် ကြီးမြတ်သော လူတစ်ဦး၏ စိတ်သဘောထား ကျယ်ပြန့်မှုနှင့် အဆင့်အတန်းမြင့်မားမှု ရှိကြောင်း သင်တို့ကို မှားယွင်းစွာ တွေးထင်စေရန် တစ်စုံတစ်ခုကို လုံးဝ လုပ်ကြံဖန်တီးလိမ့်မည်မဟုတ်ပေ။ ငါ သင်တို့ကို ပြောမည်၊ “အဆင့်အတန်းမြင့်မားမှု” သို့မဟုတ် “စိတ်သဘောထား ကျယ်ပြန့်မှု” က မည်သည့်အရာ ဆိုလိုသည်ကို ငါ လုံးဝနားမလည်သည့်အပြင်၊ ငါသည် ထိုကဏ္ဍများကို ဆင်ခြင်သုံးသပ်ခြင်း သို့မဟုတ် ငါ၏ စိတ်နှစ်ထားခြင်းလည်း မရှိပေ။ ငါသည် အဘယ်အရာကို ဆင်ခြင်သုံးသပ်သနည်း။ ငါသည် သင်တို့ကို သမ္မာတရား လက်တွေ့ကျမှုထဲသို့ ဆောင်ကြဉ်းပေးနိုင်မည့် မည်သည့်အကြောင်းအရာများအား သင်တို့နှင့် မိတ်သဟာယဖွဲ့ရမည်ကိုလည်းကောင်း၊ သင်တို့အနေဖြင့် ဆင်းရဲဒုက္ခခံပြီး အဖိုးအခပေးဆပ်ရန် လိုလားစိတ်နှင့် စိတ်ပိုင်းဖြတ်မှုရှိပြီး၊ သမ္မာတရားကို လိုက်စားနိုင်ရန်အလို့ငှာ၊ သင်တို့၏ တာဝန်ကို ကောင်းစွာထမ်းဆောင်ပြီး၊ ကယ်တင်ခြင်းကို ရရှိနိုင်ရန်အလို့ငှာ၊ မည်သည့်အကြောင်းအရာများက သင်တို့ကို တိုက်တွန်း၊ ဦးဆောင်၊ ကူညီနိုင်ပြီး လမ်းညွှန်နိုင်မည်ကိုလည်းကောင်း ဆင်ခြင်သုံးသပ်သည်။ လူတို့အနေဖြင့် ကယ်တင်ခြင်းလမ်းကြောင်းပေါ်သို့ စတင်လျှောက်လှမ်းနိုင်ရန်အလို့ငှာ၊ ၎င်းတို့၏ တာဝန်ကို စံချိန်မီသော နည်းလမ်းဖြင့် ဖြည့်ဆည်းနိုင်ပြီး စစ်မှန်သော ဖန်ဆင်းခံများ ဖြစ်လာနိုင်ရန်အလို့ငှာ၊ မည်သည့်အကြောင်းအရာများအား ပြောဆိုပြီး မည်သည့်တရားဒေသနာများအား ဟောပြောရမည်ကို ငါ အမြဲ ဆင်ခြင်သုံးသပ်သည်။ ငါသည် မည်သည့်အကြောင်းအရာကို ပြောဆိုသည်ဖြစ်စေ၊ သင်တို့ကို စံချိန်မီသော ဖန်ဆင်းခံများ ဖြစ်လာစေရန်၊ ဘုရားသခင်ကို ကျိုးနွံနာခံဖို့ သင်ယူစေရန်နှင့် ဘုရားသခင်ကို ကြောက်ရွံ့သော စိတ်နှလုံးကို ဖြစ်ပေါ်စေရန် အမြဲ ကြိုးပမ်းသည်။ သင်တို့အား ငါ့ကို အားကိုးစေမည့် မည်သည့်နှုတ်ကပတ်တော်များ ပြောဆိုရမည် သို့မဟုတ် သင်တို့၏ စိတ်နှလုံးထဲတွင် ငါသည် ကျော်ကြားသော သို့မဟုတ် ကြီးမြတ်သော ပုဂ္ဂိုလ်တစ်ဦးကဲ့သို့ နားလည်၍မရနိုင်သောသူဖြစ်သည်ဟု သင်တို့ ခံစားရစေရန်အလို့ငှာ မည်သည့်အမှုအရာများ လုပ်ဆောင်ရမည်ဟူသည်ကို ငါ မည်သည့်အခါမျှ ဆင်ခြင်သုံးသပ်ခင်း မရှိပေ။ ငါ၏ စိတ်နှလုံးထဲတွင် ဤအရာများ တစ်ခုမျှမရှိပေ။ ငါ အလွန် အဆင့်မြင့်သည်ဟု သင့်ကို ခံစားစေရန်၊ ငါကို သင် ဉာဏ်မမီနိုင်အောင် သို့မဟုတ် ငါ့ကို အလှမ်းမမီအောင် ဖြစ်စေရန်နှင့် သင့်အား အလွန် အရေးမပါသည့်အပြင် မသိနားမလည်သည့်ပုံပေါက်စေရန် မည်သို့ ငါ စကားပြောသင့်သည်၊ ငါ၏ စကားပြောသည့်ပုံစံ သို့မဟုတ် ငါ့ကိုယ်ငါ မည်သို့ ပုံဖော်သင့်သည်ဟူသည်တို့ကို ငါ လုံးဝ မစဉ်းစားလေပြီ။ ဤအရာများကို ငါ၏ စိတ်နှလုံးထဲတွင် ဘယ်သောအခါမျှ ငါ မစဉ်းစားသည့်အပြင်၊ ငါ၏ ကိုယ်ပိုင် အဆင့်အတန်း၊ ပုံရိပ် သို့မဟုတ် ပင်ကိုလက္ခဏာကို ကာကွယ်ရန်လည်း ဘယ်သောအခါမျှ စကားပြောခြင်း သို့မဟုတ် ပြုမူဆောင်ရွက်ခြင်းမပြုပေ။ ငါ၏ အမှုတော်ကိုသာ စိတ်နှလုံးအကြွင်းမဲ့ ငါ ထမ်းဆောင်သည်။

တစ်ခါတစ်ရံ ငါ ပင်ပန်းသောအခါ လမ်းလျှောက်၍ ဟိုသည် ကြည့်ရှုရန် ညီအစ်ကိုမောင်နှမများ နေထိုင်ရာနေရာသို့ သွားလေ့ရှိသည်။ တစ်ခါတစ်ရံ လယ်တောတစ်ဝိုက်တွင် လမ်းလျှောက်ကာ ဟင်းသီးဟင်းရွက်စိုက်ခင်းများ၊ ဝက်များနှင့် သိုးများကို ကြည့်ရှုလေ့ရှိသည်။ ကြောင်ကလေးတစ်ကောင်ကို မြင်သောအခါ ငါသည် ယင်းကို ပွတ်သပ်၊ ပွေ့ဖက်ပြီး၊ စကားပြောသည်။ ချစ်စရာကောင်းသော ခွေးကလေးတစ်ကောင်ကို မြင်သောအခါ ယင်းကိုလည်း ငါ ပွေ့ဖက်သည်။ ခွေးကလေး ဆယ်ကောင်ကျော် မွေးခဲ့သော ခွေးမတစ်ကောင် ရှိခဲ့သည်။ သူသည် ဂုဏ်ယူဖွယ်ရာတစ်ခုခု လုပ်ဆောင်ခဲ့သည့်အလား လူတို့ရှေ့တွင် အလွန်ပျော်ရွှင်နေခဲ့သည်။ ငါသည် သူ့ကို၊ “ယခု သင့်ကိုယ်သင် အားရကျေနပ်နေပြီ မဟုတ်လော။ ကြည့်ပါ၊ ခွေးကလေးများစွာ သင် မွေးဖွားခဲ့ပြီး သင် အမှန်ပင် ကောင်းစွာလုပ်ဆောင်ခဲ့သည်၊ အလွန်ကောင်းသည်၊ တော်လိုက်လေခြင်း”ဟု ပြောလျက်၊ ချီးကျူးခဲ့သည်။ ငါသည် သူ့ကို ပွတ်သပ်ပြီး သူ၏လည်ပင်းကို သိုင်းဖက်ခဲ့သည်။ ခွေးများထားရာနေရာများ၊ လယ်မြေနှင့် ဟင်းသီးဟင်းရွက်စိုက်ခင်းများကိုလည်း ငါ သွားရောက်လည်ပတ်ပြီး နေရာတိုင်းကို လှည့်ပတ်ကြည့်ရှုသည်။ တကယ်ကို ကောင်းပေသည်။ ငါ့ကို ပြောလော့၊ ထိုကြီးမြတ်သော ပုဂ္ဂိုလ်တို့သည် ဤညစ်ပတ်၊ နံဟောင်ပြီး ရှုပ်ပွနေသော နေရာများသို့ သွားကြသလော။ မသွားကြပေ။ အထူးသဖြင့် ခွေးများထားရာနေရာများနှင့် ဝက်ခြံများကဲ့သို့ မကောင်းသော အနံ့အသက်များရှိသည့် နေရာများသို့ လူအများစုသည် သွားရန် မလိုလားကြပေ။ ငါသည်လည်း မကောင်းသော အနံ့များနှင့် ဆိုးသော အနံ့အသက်များကို မကြိုက်သော်လည်း ခွေးကလေးတစ်ကောင်ထံမှ အနံ့အသက်အနည်းငယ်ကိုမူ သည်းခံနိုင်သည်။ တစ်ခါတစ်ရံ ခွေးကလေးများသည် ငါ့ကို ပွတ်သပ်ကြပြီး ငါ၏မျက်နှာကို နမ်းရှုံ့ကာ လျက်ကြသည့်အပြင်၊ ၎င်းတို့ကို ငါ ပွေ့ဖက်ပေးသည်။ တိရစ္ဆာန်များသည် အလွန်ရိုးရှင်းသည်။ ၎င်းတို့သည် မိမိတို့၏ သခင်များကို ယုံကြည်ပြီး သတိထားကာကွယ်ရန် န် မလိုအပ်သောကြောင့် မိမိတို့၏ သခင်များနှင့်အတူ စိတ်တိုင်းကျ ကစားနိုင်ပြီး အပြန်အလှန် ဆက်ဆံနိုင်သည်။ ၎င်းတို့၏ ဘဝများက ထိုမျှ ရိုးရှင်းလှသည်။ အချို့လူတို့သည် မိမိတို့ ခွေးများကို နှစ်သက်ကြောင်း၊ တိရစ္ဆာန်ငယ်လေးများကို နှစ်သက်ကြောင်းနှင့် တိရစ္ဆာန်ငယ်လေးများကို ဂရုစိုက်ကြောင်း အမြဲပြောကြသော်လည်း ခွေးကလေးတစ်ကောင်အား ပွေ့ဖက်ရန် သင်ပြောသောအခါ ၎င်းတို့က မလိုလားကြပေ။ ၎င်းတို့က “ခွေးများက ညစ်ပတ်ပြီး နံသည်။ သူတို့တွင် ဗိုင်းရပ်စ်ပိုးများပင် ရှိနိုင်သည်”ဟု ပြောကြသည်။ ငါက “သင် အလွန် ဇီဇာကြောင်သည်။ တိရစ္ဆာန်ငယ်လေးများကို သင် မနှစ်သက်ဘူးလော။ ဤသည်မှာ အမှန်တကယ် နှစ်သက်ခြင်း မဟုတ်ပါ” ဟု ပြောသည်။ ထိုသို့သော လူတို့သည် အတော်လေး ဟန်ဆောင်ကောင်းကြသည် မဟုတ်လော။ (ဟုတ်ပါသည်။) ၎င်းတို့သည် မိမိတို့ကိုယ်ကို သာမန်လူများအဖြစ် မမှတ်ယူကြပေ။ မိမိတို့ကိုယ်ကို မွန်မြတ်သည်၊ အဆင့်အတန်းရှိသည်၊ ကြီးမြတ်သော ပုဂ္ဂိုလ်များဖြစ်သည်ဟု ၎င်းတို့ တွေးထင်ကြသောကြောင့် လူတို့က အရေးမပါဟု မှတ်ယူကြသော ဤတိရစ္ဆာန်ငယ်လေးများနှင့် မည်သို့ အပြန်အလှန် ဆက်ဆံနိုင်မည်နည်း။ ၎င်းတို့၏ လက်များဖြင့် ထိတွေ့လျှင်ပင် ၎င်းတို့သည် မိမိတို့၏ လက်များကို အမြန်ဆေးကြောပြီး ပိုးသတ်ရသည့်အပြင် အဝတ်အစားများပင် လဲလှယ်ကြကာ အိမ်ပြန်ရောက်သောအခါ ချက်ချင်း ရေချိုးကြရသည်။ ၎င်းတို့သည် သန့်ရှင်းမှုကို ဤမျှအထိပင် လုပ်ဆောင်ကြသည်။ ငါ့ကို ပြောလော့၊ ထိုသို့သော လူတို့သည် ထူးဆန်းကြသည် မဟုတ်လော။ သင်သည် တိရစ္ဆာန်ငယ်လေးများကို အမှန်တကယ် မနှစ်သက်လျှင် ဟန်မဆောင်နှင့်။ သင် ဟန်ဆောင်နေသည်ကို လူတို့ မြင်သည်နှင့်တစ်ပြိုင်နက် သင် အလွန် သူတော်ကောင်းယောင်ဆောင်ပြီး မရိုးသားကြောင်း ၎င်းတို့ သိရှိသွားကာ သင့်ကို မြင်သည်နှင့် စက်ဆုပ်ရွံရှာကြပြီး သင့်အပေါ် မကောင်းသော ထင်မြင်ချက်တစ်ခု ရှိသွားကြသည်။ သင်သည် တိရစ္ဆာန်များကို မနှစ်သက်လျှင် လုံးဝ ဟန်မဆောင်နှင့် သို့မဟုတ် မိမိကိုယ်ကို အကောင်းမြင်စေရန် မကြိုးစားနှင့်။ သင်သည် မိမိကိုယ်ကို အကောင်းမြင်စေရန် ကြိုးစားလေလေ၊ လူတို့က သင့်ကို ပို၍ ရုပ်ဆိုးပြီး နိမ့်ကျသည်ဟု ထင်မြင်ကြလေလေ ဖြစ်သည်။ ရိုးသားကာ စစ်မှန်ခြင်းသည် ပို၍ များစွာ ကောင်းသည်။ သင်သည် ရိုးသားကာ စစ်မှန်နိင်ခြင်း မရှိလျှင် သင်၏ လူ့သဘာဝနှင့်ပတ်သက်၍ ပြဿနာတစ်ခု ရှိကြောင်း သက်သေပြသည်။ မည်သို့ပင်ဖြစ်စေ၊ လူ့ဇာတိခံ ဘုရားသခင်၏ ပုံမှန်ဖြစ်ခြင်းနှင့် လက်တွေ့ကျခြင်းသည် အမှန်တရားတစ်ခုဖြစ်ပြီး သူ၏ သာမန်ဖြစ်ခြင်းသည်လည်း အမှန်တရားတစ်ခု ဖြစ်သည်။ လူများစွာတို့သည် သူနှင့် ထိတွေ့ဆက်ဆံခြင်းအားဖြင့် ဤအရာများကို မြင်တွေ့ကြပြီးဖြစ်ကာ ဤသည်တို့မှာ အမှန်တရားများဖြစ်ကြောင်း သိရှိကြသည်။ ဤသည်တို့မှာ သင်တို့ အသိနားလည်သင့်ဆုံးနှင့် အသိရှိသင့်ဆုံးသော အမှန်တရားများ ဖြစ်သည်။ ထိုသို့သော သာမန်ဖြစ်ပြီး ပုံမှန်ဖြစ်သည့် လူတစ်ဦးသည် လူ့ဇာတိခံ ဘုရားသခင်ဖြစ်ပြီး ဤအရာသည် လူတို့၏ အယူအဆများနှင့် ဆန့်ကျင်သည်။ အကယ်၍ သူသည် ကြီးမားသည့်အရာဖြစ်စေ၊ သေးငယ်သည့်အရာဖြစ်စေ တစ်စုံတစ်ခုကို လုပ်ဆောင်ရပြီး သူသည် အခြားသူများနှင့် မည်မျှ ကွဲပြားခြားနားကြောင်း ကြွားဝါလျက်၊ မိမိကိုယ်ကို သီးခြားဖြစ်စေရန် ကြိုးစားလျက် ဖောက်ပြန်ပျက်စီးသော လူသားမျိုးနွယ်ကဲ့သို့ ပြုမူခဲ့မည်ဆိုလျှင် ထိုအရာသည် လူတို့၏ အယူအဆများနှင့် ကိုက်ညီကောင်း ကိုက်ညီပေမည်။ တစ်ဖက်တွင် ဖောက်ပြန်ပျက်စီးသော လူသားမျိုးနွယ်၏ အမျိုးမျိုးသော သရုပ်သကန်များ ရှိသည်။ အခြားတစ်ဖက်တွင်မူ လူ့ဇာတိခံ ဘုရားသခင် ရှိပြီး၊ သူသည် သမ္မာတရားများစွာကို ဖော်ပြခဲ့သော်လည်း သာမန်လူတစ်ဦးကဲ့သို့ ပုံမှန်ဖြစ်သော သရုပ်သကန်များကို ပြသနေဆဲ ဖြစ်သည်။ ဤသရုပ်သကန် အမျိုးအစားများထဲမှ မည်သည့်အရာက လူတို့ကို အကျိုးပြုသည့် အပြုသဘောဆောင်သော အရာဖြစ်သနည်း။ မည်သည့်အရာက လူတို့ စက်ဆုပ်ရွံရှာပြီး ငြင်းပယ်သည့် အပျက်သဘောဆောင်သော အရာဖြစ်သနည်း။ သင်တို့သည် ဤအရာကို အတိုင်းအတာတစ်ခုအထိ ယခု ပိုင်းခြားသိမြင်နိုင်ပြီလော။ (သိမြင်နိုင်ပါပြီ။) သို့ဆိုလျှင် ငါတို့ နောက်ထပ် အသေးစိတ် ပြောရန် မလိုအပ်ပေ။ ပြီးခဲ့သည့် တစ်ကြိမ်က အကြောင်းအရာကို ဆက်ကြစို့။

ပြီးခဲ့သည့်တစ်ကြိမ်တွင်၊ ငါတို့သည် လူ့ဇာတိခံ ဘုရားသခင်နှင့်ပတ်သက်သည့် အယူအဆများနှင့် စိတ်ကူးများကို လက်လွှတ်ခြင်းဟူသော နောက်ထပ်အကြောင်းအရာတစ်ခုဖြစ်သည့် လူ့ဇာတိခံ ဘုရားသခင်ကို ဖောက်ပြန်ပျက်စီးသော လူသားမျိုးနွယ်နှင့် တစ်တန်းတည်း မဖော်ပြခြင်းနှင့်ပတ်သက်၍ မိတ်သဟာယဖွဲ့ခဲ့ကြသည်၊ မှန်သလော။ (မှန်ပါသည်။) ဤအကြောင်းအရာနှင့်ပတ်သက်၍၊ လူ့ဇာတိခံ ဘုရားသခင်က မိမိ၏ လူ့သဘာဝ ရှုထောင့်အမြင်မှ မည်သို့ ကျင့်ကြံပြုမူပြီး လုပ်ဆောင်သည်နှင့်ပတ်သက်၍ သူ၏ တိကျသော သရုပ်သကန်အချို့အပြင် သူ၏ စိတ်သဘောထား အနှစ်သာရနှင့်ဆိုင်သော သရုပ်သကန်အချို့ဖြစ်သည့် မလှည့်ဖြားခြင်း၊ မပြိုင်ဆိုင်ခြင်း၊ မရုန်းကန်ခြင်း၊ ကျိတ်မကြံစည်ခြင်း၊ အခြားသူများကို မနှိမ်ခြင်း။ လက်စားမချေခြင်း၊ သွေးဆောင်ဖြားယောင်းမှု မပြုခြင်းစသည်တို့ကို ငါ စာရင်းပြုစုခဲ့သည်။ ဤအရာများထဲမှ မလှည့်ဖြားခြင်း၊ မပြိုင်ဆိုင်ခြင်း၊ မရုန်းကန်ခြင်း၊ မနှိမ်ခြင်းတို့နှင့်ပတ်သက်၍ ပြီးခဲ့သည့်တစ်ကြိမ်က ငါတို့ အနည်းငယ် မိတ်သဟာယဖွဲ့ခဲ့ကြသည်။ ဤတစ်ကြိမ်တွင် မည်သည့်သရုပ်သကန်ကို ငါတို့ မိတ်သဟာယဖွဲ့သင့်သနည်း။ (ကျိတ်မကြံစည်ခြင်း ဖြစ်ပါသည်။) ကျိတ်မကြံစည်ခြင်းသည် မလှည့်ဖြားခြင်း၊ မပြိုင်ဆိုင်ခြင်းနှင့် မရုန်းကန်ခြင်းတို့ကဲ့သို့ပင် ဤသာမန်လူဖြစ်သည့် လူ့ဇာတိခံ ဘုရားသခင် ကျင့်ကြံပြုမူပြီး လုပ်ဆောင်သည့် စည်းမျဉ်းတစ်ခုလည်း ဖြစ်သည်။ ဤစည်းမျဉ်းသည် သူ၏ လူ့သဘာဝ အနှစ်သာရနှင့်လည်းကောင်း၊ သူ၏ စိတ်သဘောထားတို့နှင့်လည်းကောင်း သက်ဆိုင်သည်မှာ အမှ်ပင်ဖြစ်သည်။ ကျိတ်မကြံစည်ခြင်းသည် ဤသာမန်လူဖြစ်သည့် လူ့ဇာတိခံ ဘုရားသခင်၏ စိတ်သဘောထား အနှစ်သာရနှင့်ဆိုင်သော တိကျသည့် သရုပ်သကန်တစ်ခု သို့မဟုတ် ကျင့်ကြံပြုမူခြင်း၏ သွင်ပြင်လက္ခဏာတစ်ရပ်လည်း ဖြစ်သည်။ “ကျိတ်မကြံစည်ခြင်း” ဟူသော စကားစုသည် နားလည်ရလွယ်ကူသလော။ သင်တို့အားလုံး နားလည်ကြသလော။ (နားလည်ပါသည်။) ကျိတ်မကြံစည်ခြင်းနှင့်ဆိုင်သည့် အခြေခံအကျဆုံးသော သိနားလည်မှုမှာ အကြံအစည် မထုတ်ခြင်း၊ နည်းဗျူဟာများနှင့် ကောက်ကျစ်သော အကြံအစည်များကို အသုံးမပြုခြင်း ဖြစ်သည်။ ဆိုလိုသည်မှာ၊ ငါသည် သင်တို့နှင့် ထိတွေ့ဆက်ဆံပြီး ပေါင်းသင်းဆက်ဆံသောအခါ အလုပ်တွင်ဖြစ်စေ၊ နေ့စဉ်ဘဝတွင်ဖြစ်စေ ငါသည် အမြဲ ရိုးသားကာ စစ်မှန်သည်။ နည်းဗျူဟာများကို ငါ အသုံးမပြု၊ ကောက်ကျစ်သော အကြံအစည်များကို မသုံးသည့်အပြင်၊ အကြံအစည်လည်း မထုတ်ပေ။ ထိုအစား၊ ငါ၏ စိတ်နှလုံးထဲတွင် ရှိသမျှကို ပြောကာ အမှုအရာများကို ဖြစ်သည့်အတိုင်း သင်တို့အား ပြောပြလျက် အမှန်အတိုင်း စကားပြောသည်။ ငါသည် သင်တို့အပေါ် ကျိတ်ကြံစည်ခြင်း မရှိသည့်အပြင် မလှည့်ဖြားပေ။ သင်တို့၏ ယုံကြည်မှုကို ရရှိရန်နှင့် ထို့နောက်တွင် သင်တို့အား မိမိတို့ကိုယ်ကို အသုံးခံလိုစိတ်၊ ဒုက္ခခံလိုစိတ်နှင့် အဖိုးအခ ပေးလိုစိတ် ရှိလာစေရန် ကွန့်လွန်းသော စကားများကို ငါ အသုံးမပြုပေ။ ဤသို့သောအရာများအား ငါ လုပ်ဆောင်သည်ကို သင်တို့ မြင်ကြပြီလော။ (မမြင်ပါ။) ငါ သင်တို့ကို မေးသောအခါ မမြင်ပါဟု သင်တို့ မုချ ပြောကြလိမ့်မည်၊ သို့သော် ဤအရာကို သရုပ်ဖော်ရန် ဥပမာတစ်ခု သင်တို့ ပေးနိုင်သလော။ သင်တို့တစ်ဦးချင်းစီက ဥပမာတစ်ခု ပေးနိုင်မည်ဆိုလျှင် ဤအချက်သည် ငြင်းမရအောင် သက်သေပြပြီး ဖြစ်လိမ့်မည်ဖြစ်ကာ ကျိတ်မကြံစည်ခြင်းဟူသော ဤအချက်ကို သင်တို့ အမှန်တကယ် နားလည်မှုတစ်ခုခု ရှိကြလိမ့်မည်။ ဥပမာအနေနှင့်၊ လောကတွင် ၎င်းက ကျွမ်းကျင်မှုအချို့ကို သင်ယူခဲ့ပြီး အသက်မွေးဝမ်းကျောင်းလုပ်ငန်းတစ်ခုကို နားလည်သည်ဟု တစ်စုံတစ်ဦးက ဆိုသည်။ ဘုရားအိမ်တော်တွင် သူသင်ယူခဲ့သော ဤအသက်မွေးဝမ်းကျောင်းလုပ်ငန်းနှင့် သက်ဆိုင်သည့် အလုပ် သို့မဟုတ် တာဝန်တစ်ခု ရှိနေသည်နှင့် တိုက်ဆိုင်သွားသည်။ ငါသည် ၎င်းတို့နှင့် စကားပြော၍ “သင်သည် ဤအသက်မွေးဝမ်းကျောင်းလုပ်ငန်းအကြောင်း အနည်းငယ် နားလည်ပြီး ဘုရားအိမ်တော်တွင် ဤနယ်ပယ်၌ အလုပ်ရှိနေသည်မှာ တိုက်ဆိုင်လှသည်။ သင်၏ အသက်မွေးဝမ်းကျောင်းဆိုင်ရာ အသိပညာကို အခြေခံ၍ သင်တို့နယ်ပယ်၏ စည်းမျဉ်းများ သို့မဟုတ် မူများနှင့်အညီ ဤအလုပ်ကို ကောင်းစွာ လုပ်ဆောင်နိုင်သလော။ သင် လိုလာမည်ဆိုလျှင် ဤအလုပ်သည် သင်၏အလုပ် ဖြစ်သည်” ဟု ပြောသည်။ ဤစကားများထဲတွင် ကျိတ်ကြံသော သို့မဟုတ် အမြတ်ထုတ်သော စကားများ ရှိသလော။ အကြံတစ်ခုကို ဖုံးကွယ်ထားသော စကားများ ရှိသလော။ (မရှိပါ။) မရှိကြောင်း သေချာသလော။ (သေချာပါသည်။) သင်သည် မိမိကိုယ်ကို အကြံပြုထောက်ခံပြီး ဤအသက်မွေးဝမ်းကျောင်းလုပ်ငန်းအား နားလည်သူအဖြစ် မိမိကိုယ်ကို မိတ်ဆက်ခဲ့သည့်အပြင်၊ ငါသည် သင်၏ အခြေအနေကို သိရှိခဲ့သည့်အတွက်၊ ဤအလုပ်ကို သင့်အား ငါ တာဝန်ပေးခဲ့သည်။ သင်သည် ယင်းကို လုပ်ဆောင်ရန် ဆန္ဒရှိပြီး “ကျွန်ုပ်သည် ဘုရားသခင်ထံမှ ဤအရာကို လက်ခံပါသည်၊ ဤအလုပ်၊ ဤတာဝန်ကို ကျွန်ုပ် တာဝန်ယူပါသည်” ဟု သင်ပြောလျှင်၊ ဆိုလိုသည်မှာ သင်သည် ယင်းကို မိမိသဘောဆန္ဒအလျောက် လုပ်ဆောင်ခြင်း ဖြစ်လျှင်၊ ယင်းကို ကောင်းစွာ သင် လုပ်ဆောင်သင့်ပေသည်။ သင်သည် ဆန္ဒမရှိလျှင် ဤတာဝန်ကို မထမ်းဆောင်လိုကြောင်း ငါ့ကို စေ့စေ့ကြည့်ပြီး ဗြောင်ပင်ပြောနိုင်သည်။ ငါ သင့်ကို အတင်းအကျပ် ခိုင်းမည်လော။ (ခိုင်းမည်မဟုတ်ပါ။) လူတို့ကို ဆက်ဆံရာတွင် ငါ၏ စည်းမျဉ်းများအရ ငါသည် သင့်ကို အတင်းအကျပ် ခိုင်းမည်မဟုတ်ပေ။ ငါသည် သင်၏ ကိုယ်ရေးကိုယ်တာ ဆန္ဒအတိုင်း အမှုအရာများကို လုပ်ဆောင်ရန် သင့်ကို အတင်းအကျပ် တိုက်တွန်းလျက်၊ ရေမသောက်ချင်သော နွားကို ရေထဲသို့ ခေါင်းစိမ်ခိုင်းသကဲ့သို့ သင့်ကို အတင်းအကျပ်စေခိုင်းခြင်း လုံးဝ ပြုမည်မဟုတ်။ သင် မလုပ်ချင်လျှင်ပင် ငါသည် သင့်ကို အတင်းလုပ်ခိုင်းမည်မဟုတ် သို့မဟုတ် ငါ၌ ဤအမှတ်သညာရှိသောကြောင့် ငါ၏စကားများသည် လေးနက်မှုရှိရမည် သို့မဟုတ် ဧကရာဇ်တစ်ပါး၏ စကားများကဲ့သို့ အတိအကျဖြစ်ပြီး ပြောင်းလဲ၍မရနိုင်သည့်အလား ပြုမူမည်မဟုတ်ပေ။ ငါသည် လူတို့ကို သည်းခံခြင်းဖြင့် ဆက်ဆံသည်၊ မိမိကိုယ်တိုင်အတွက် ရွေးချယ်ရန် သင့်အား ငါ လွတ်လပ်ခွင့်ပေးသည်။ ငါသည် ဘုရားအိမ်တော်၏ အလုပ် လိုအပ်ချက်များကို အခြေခံ၍ အလုပ်ကို အမြဲ စီစဉ်သည်။ အကယ်၍ ထိုနယ်ပယ်တွင် အတွေ့အကြုံရှိသူများ သို့မဟုတ် ထိုနယ်ပယ်၌ အသိနှံ့စပ်ပြီး အလုပ်ကို လုပ်ဆောင်ရန် ဆန္ဒရှိကာ ပိုကောင်းအောင် လုပ်ဆောင်နိုင်သူများ ရှိပါက ယင်းမှာ သေချာပေါက် အလွန်ကောင်းပေသည်။ အကယ်၍ မည်သူမျှ နားမလည်လျှင် ငါတို့ရှိသည့် အစွမ်းအစများဖြင့် တတ်နိုင်သမျှ၊ လုပ်ဆောင်နိုင်သည့် မည်သည့်အတိုင်းအတာအထိမဆို လုပ်ဆောင်ကြသည်။ ယင်းမှာ ငါ၏ စည်းမျဉ်း ဖြစ်သည်။ အကယ်၍ သင့်အား အချို့သော အလုပ်ကို လုပ်ဆောင်ရန် တာဝန်ပေးသော်လည်း သင်က “ကျွန်ုပ် မလုပ်ချင်ပါ။ ကျွန်ုပ်သည် လူတို့၏ အမြတ်ထုတ်ခံရခြင်း သို့မဟုတ် ဘုရားအိမ်တော်၏ ညွှန်ကြားခံရခြင်း မကြိုက်ပါ၊ ကျွန်ုပ်သည် ကိုယ်ပိုင်ရွေးချယ်မှုများ ပြုလုပ်သည်”ဟု ကိစ္စမရှိ၊ ဘုရားအိမ်တော်သည် သင့်ကို အသုံးပြုလိမ့်မည် မဟုတ်ပေ။ မိမိ၏ တာဝန်ကို ထမ်းဆောင်ခြင်းဟူသည်မှာ သင် အသင့်ရှိပြီး လိုလိုလားလား လုပ်ဆောင်သည့်အရာတစ်ခု ဖြစ်သည်။ လူတို့သည် ဘုရားသခင်ကို ယုံကြည်ပြီးနောက် မိမိတို့၏ တာဝန်ကို ထမ်းဆောင်ရန် ဆန္ဒရှိမှသာ အသင်းတော်က ၎င်းတို့အတွက် အလုပ်ကို စီစဉ်ပေးနိုင်သည်။ သင်သည် သင်၏ တာဝန်ကို ထမ်းဆောင်ရန် လိုလားခြင်းမရှိလျှင် ဘုရားအိမ်တော်သည် သင့်ကို အတင်းအကျပ် စေခိုင်းမည် မဟုတ်သည့်အပြင်၊ အသင်းတော်အလုပ်ကို လုပ်ဆောင်ရန် ငါ၏ ပင်ကိုလက္ခဏာ သို့မဟုတ် အဆင့်အတန်းကို အသုံးပြု၍ သင့်အား အတင်းအကျပ် စေခိုင်းခြင်း သာ၍ပင် ပြုမည်မဟုတ်ပေ။ ဘုရားသခင် ရွေးချယ်ထားသော လူတို့သည် မိမိတို့၏ တာဝန်ကို ထမ်းဆောင်ပြီး အလုပ်လုပ်ဆောင်ခြင်းမှာ သမ္မာတရားကို နားလည်ခြင်းမှတစ်ဆင့် လုံးလုံးဖြစ်ပေသည်။ လူတို့သည် သမ္မာတရားကို နားမလည်သောအခါ ဘုရားအိမ်တော်က ၎င်းတို့ကို မိမိတို့၏ တာဝန်အား ထမ်းဆောင်ရန် အနိုင်အထက်ပြုခြင်း သို့မဟုတ် တောင်းဆိုခြင်း ပြုမည်မဟုတ်သည့်အပြင် လူတို့ကို ငါ၏ အလိုအတိုင်း လုံးဝ ပြုမူစေခြင်းအား သာ၍ပင် ပြုမည်မဟုတ်ပေ။ သို့ဖြစ်၍၊ ငါသည် သင့်အား တစ်စုံတစ်ခု လုပ်ဆောင်စေလိုလျှင် ငါ တိုက်ရိုက် ပြောလိမ့်မည်။ ငါသည် နည်းဗျူဟာများကို လုံးဝ အားကိုးအားထားပြုလိမ့်မည် မဟုတ် သို့မဟုတ်သွယ်ဝိုက်၍ အရိပ်အမြွက်ပြောဆိုခြင်း သို့မဟုတ် ငါ၏ အဓိပ္ပာယ်ကို သင် နားလည်စေရန် ကွယ်ဝှက်သော ဘာသာစကားကို အသုံးပြုခြင်းတို့အား လုံးဝ ပြုလိမ့်မည်မဟုတ်ပေ။ ငါ ထိုသို့ ပြုမည်မဟုတ်ပေ။ သင်သည် ဘုရားအိမ်တော်အတွက် အလုပ်အချို့ကို လုပ်ဆောင်ရန် ဝိညာဉ်ရင့်ကျက်မှုနှင့် ဝန်တာစိတ်ရှိမည်ဆိုလျှင် ငါသည် သင့်အား “သင် ဤအလုပ်ကို တာဝန်ယူလိုသလော” ဟု တိုက်ရိုက် မေးမြန်းမည်။ သို့မဟုတ် “ဤအလုပ်ကို တာဝန်ယူလိုက်ပါ” ဟု သာ၍ပင် တိုက်ရိုက် ပြောဆိုမည်။ ငါသည် အားလုံးကို ရိုးရှင်းသော ဘာသာစကားဖြင့် ရိုးသားစွာ ပြောဆိုသည်။ လူသားတစ်ဦးဖြစ်နေသရွေ့ သင် နားလည်နိုင်သည်။ ငါ၏ စကားများသည် အမှန်တကယ် မည်သည့်အရာဆိုလိုသည် သို့မဟုတ် ငါ အဘယ်ကြောင့် ထိုသို့ပြောဆိုခဲ့သည်ဟူသည်ကို သင်၏ တွေးဆကာ နားဆင်လျက် သင်၏ ဦးနှောက်ဆဲလ်များကို ဖြုန်းတီးရန် မလိုအပ်ပေ။ ငါ့ စကားများ၏ အဓိပ္ပာယ်ကို သဘောပေါက်ရန် သင့်ကို ငါ ဦးနှောက်ခြောက်စေမည် မဟုတ်။ ငါသည် သင့်အား တိုက်ရိုက် ပြောပြမည်။ ငါ့ စကားများ၏ ပကတိ အဓိပ္ပာယ်က မည်သို့ပင်ဖြစ်စေ ယင်းမှာ ထိုသို့သာ ဖြစ်သည်။ ထို့အပြင်၊ ငါသည် သင့်အား ဤအလုပ်ကို အဘယ်ကြောင့် လုပ်ဆောင်ရန် စေခိုင်းသနည်း။ အကြောင်းမှာ သင်သည် ဘုရားအိမ်တော်၌ သင်၏ တာဝန်ကို ထမ်းဆောင်နေသူတစ်ဦးဖြစ်ပြီး ဘုရားအိမ်တော်၌ သင်၏ တာဝန်ကို ထမ်းဆောင်ရန် လိုလားနေသောကြောင့် ဖြစ်သည်။ သို့ဆိုလျှင်၊ ဘုရားအိမ်တော်တွင်ရှိသည့် သင်၏ အပိုင်းကို လုပ်ဆောင်ရန် လိုအပ်သော မည်သည့်အလုပ်ကိုမဆို တာဝန်ယူရန် သင့်၌ တာဝန်ဝတ္တရား ရှိသည်။ မည်သည့်အလုပ် သို့မဟုတ် မည်သည့်တာဝန်များကို ငါ သင့်အား ပေးအပ်သည်ဖြစ်စေ၊ ငါသည် သင့်အား ဘုရားသခင်ကို ယုံကြည်သူတစ်ဦးအဖြစ် မှတ်ယူသောကြောင့်သာ ယင်းတို့ကို လုံးဝ ပေးအပ်ရခြင်း ဖြစ်သည်။ သင်သည် ထိုအလုပ်များကို သင်၏ တာဝန်နှင့် ဝတ္တရားအဖြစ် လက်ခံသင့်သည်၊ ထိုသို့လုပ်ဆောင်ခြင်းက မှန်ကန်ပေသည်။ သင့်အား အလုပ်ပေးအပ်သည်ဖြစ်စေ၊ အလုပ်တာဝန်များ တာဝန်ပေးသည်ဖြစ်စေ၊ ထိုအရာက သင့်အနေဖြင့် ဖန်ဆင်းခံတစ်ဦး၏ တာဝန်ကို ဖြည့်ဆည်းခြင်းအတွက်ဖြစ်သည့်အပြင်၊ သင်၏ တာဝန်ကို ထမ်းဆောင်ရာတွင် သမ္မာတရားကို ရှာဖွေပြီး သမ္မာတရားကို ရရှိရန်အတွက်ချည်းသာ ဖြစ်သည်။ ဤနေရာတွင် အပေးအယူ ဆက်ဆံရေး မရှိသည့်အပြင် ငါသည် သင့်အား ချော့မော့ခြင်း သို့မဟုတ် လှည့်ဖြားခြင်းလည်း မပြုပေ။ ပြောဆိုခဲ့သော ဤစကားများအားလုံးနှင့် ပေးအပ်ခဲ့သော အလုပ်တာဝန်များအားလုံးသည် အပြုသဘောဆောင်ပြီး ပွင့်လင်းသည်၊ လျှို့ဝှက်ချက်များ မရှိပေ။ ငွေကြေး၊ ရုပ်ဝတ္ထုပစ္စည်းများ သို့မဟုတ် အကျိုးစီးပွားတို့နှင့်ဆိုင်သည့် ဆက်ဆံရေးများ မပါဝင်သည့်အပြင်၊ အမြတ်ထုတ်ခြင်း သို့မဟုတ် အမြတ်ထုတ်ခံရခြင်းတို့နှင့်ဆိုင်သည့် ဆက်ဆံရေးတစ်ခုတလေလည်း မရှိပေ။ ယင်းမှာ ဘုရားအိမ်တော်က အကျိုးအမြတ်ရရှိရန်အတွက် သင်၏ အစွမ်းအစများ၊ ကျွမ်းကျင်မှုများ သို့မဟုတ် အသက်မွေးဝမ်းကျောင်းဆိုင်ရာ အသိပညာများကို အသုံးပြုခြင်း လုံးဝမဟုတ်ပေ။ ဘုရားအိမ်တော်သည် ထိုသို့ လုံးဝ ပြုလုပ်လိမ့်မည်မဟုတ်ပေ။ မိမိတာဝန်ကို ထမ်းဆောင်ခြင်းသည် အသင့်ရှိပြီး လိုလားခြင်းမှ လုံးလုံး အစပြုသည်။ ဘုရားအိမ်တော်သည် မည်သူ့ကိုမျှ လုံးဝ အတင်းအကျပ် မစေခိုင်းပေ။ ဤတာဝန်ကို သင် လက်ခံခြင်းသည် ဖန်ဆင်းခံတစ်ဦးအနေဖြင့် သင် လုပ်ဆောင်သင့်သည့်အရာ ဖြစ်သည်။ ဤတာဝန်ကို ထမ်းဆောင်ခြင်းသည် ဘုရားသခင်၏ အလုပ်ကို သင် တွေ့ကြုံခံစားပြီး ကယ်တင်ခြင်းကို ရရှိရန် လမ်းကြောင်းလည်း ဖြစ်သည်။ သင်၏ တာဝန်ကို ထမ်းဆောင်ခြင်းအားဖြင့် သင်သည် ဘုရားသခင်ကို ကျိုးနွံနာခံရန် သင်ယူပြီး သမ္မာတရားကို ရရှိမည်ဆိုလျှင် သင်သည် ဘုရားသခင်၏ လက်သင့်ခံခြင်း၊ အမှတ်ရခြင်းနှင့် အသိအမှတ်ပြုခြင်းတို့ကို ရရှိပြီး ဖြစ်လိမ့်မည်။ ဤသည်မှာ သင် ပေးအပ်မြှုပ်နှံထားခဲ့သည့်အရာအတွက် သင် ရိတ်သိမ်းသင့်သော အကျိုးတရားဖြစ်သည်။ ထို့ကြောင့်၊ သင်သည် ဤအလုပ်ကို ဒွိဟဖြစ်ခြင်း သို့မဟုတ် သံသယများ တစ်ခုတလေမရှိဘဲ သင်၏ တာဝန်အဖြစ် လက်ခံသင့်သည်။ သင့်အား ငါ မည်သို့ပင် လုပ်ဆောင်စေလိုသည့် မည်သည့်အရာကိုမဆို ငါ အမှန်အတိုင်း ပြောမည်။ ပွင့်လင်းစွာ ပြောဆိုခြင်းကို ငါ နှစ်သက်သည်။ ငါသည် ဝေ့လည်ကြောင်ပတ်ပြောဆိုလျက်၊ ဝေ့ဝိုက်ပြောဆိုလျက်၊ ပြီးလျှင် သင့်အား နှစ်လိုဖွယ်စကားများ ပြောဆိုလက် သုံးနှစ်သားကလေးတစ်ဦးကဲ့သို့ ချော့နူးရန် မလိုအပ်ပေ။ ငါ ထိုသို့ ပြုလုပ်မည်မဟုတ်ပေ။ သင်သည် သီချင်းဆိုနိုင်ပြီး သို့မဟုတ် ကခုန်နိုင်ပြီး ဤမွေးရာပါ သတ်မှတ်ချက်များကို ပိုင်ဆိုင်လျှင် ဤတာဝန်ကို ထမ်းဆောင်ရန် သင့်အား စီစဉ်သောအခါ လက်ခံသင့်သည်။ အကယ်၍ သင်က “ကျွန်ုပ်၏ မွေးရာပါသတ်မှတ်ချက်များအရ၊ ဤတာဝန်အတွက် ကျွန်ုပ် အနည်းငယ် အရည်အချင်းမပြည့်မီပါ။ ကျွန်ုပ် ဤတာဝန်ကို မထမ်းဆောင်လျှင် အဆင်ပြေပါသလော” ဟု ပြောလျှင် အဆင်ပြေသည်။ ယင်းမှာ သင်၏ လွတ်လပ်ခွင့် ဖြစ်သည်၊ ငါ သင့်ကို အနိုင်အထက်ပြုမည် မဟုတ်။

ငါ မည်သည့်အရာကို ပြောသည်ဖြစ်စေ၊ သင်တို့ကို မည်သည့်အရာ လုပ်ဆောင်ခိုင်းသည်ဖြစ်စေ၊ ကျိတ်ကြံခြင်း မပါဝင်ပေ။ ခေါင်းဆောင်များ၊ အမှုဆောင်များနှင့် ငါ စကားပြောသောအခါ ငါက ၎င်းတို့ကို “လတ်တလောတွင် အသင်းတော်အသက်တာ မည်သို့ရှိသနည်း။ လူသစ်များသည် အသင်းတော်အသက်တာကို အစပြုကြပြီ၊ ၎င်းတို့တွင် မည်သည့် ပြဿနာများ ရှိနေသေးသနည်း။ ယင်းတို့ကို ဖြေရှင်းပြီးပြီလော။ ဘုရားအိမ်တော်မှ ရုပ်ရှင်များ သို့မဟုတ် အတွေ့အကြုံဆိုင်ရာ သက်သေခံချက်များကို ကြည့်ရှုပြီးနောက် ၎င်းတို့၏ အတွေးအမြင်များက မည်သည့်အရာများဖြစ်သနည်း”ဟု မေးသည်။ အချို့သော ခေါင်းဆောင်များနှင့် အမှုဆောင်များက မဖြေနိုင်ကြပေ။ ၎င်းတို့သည် မိမိတို့၏ စိတ်နှလုံးထဲတွင် “ကိုယ်တော်သည် ငါ၏ အခြေအနေမှန်ကို ထုတ်ဖော်စေရန် ငါ့ကို လှည့်စားရန် ကြိုးစားနေခြင်းလော။ ငါ တကယ့်အလုပ် တစ်ခုတလေ လုပ်ခဲ့ခြင်း ရှိမရှိဟူသည်ကို စစ်ဆေးနေခြင်းလော။ ငါသတိထားပြီး ဖြေရမည်ဖြစ်ပြီး ပေါ့ဆ၍မဖြစ်ပါ။ ကောင်းစွာလုပ်ဆောင်ခဲ့သော အလုပ်အကြောင်းကို ငါပြောနိုင်သည်။ သို့သော် အလုပ်တစ်ခုတလေကို မလုပ်ရသေးလျှင် သို့မဟုတ် ကောင်းစွာမလုပ်ရသေးလျှင် ငါလုံးဝ မပြောရ။ ငါပြောလိုက်သည်နှင့် ပြဿနာကို ဖော်ထုတ်ပြီးသား ဖြစ်သွားလိမ့်မည်”ဟု ဆင်ခြင်သုံးသပ်ကြသည်။ သို့ဖြစ်၍၊ ၎င်းတို့သည် မိမိတို့၏ အလုပ်အကြောင်းကို တင်ပြသောအခါ စကားတစ်ခွန်းပိုပြောရန် အမြဲတွန့်ဆုတ်နေကြပြီး ပြဿနာများ ဖော်မိမည်ကို အလွန်ကြောက်ရွံ့ကြသည်။ ထိုသို့သော လူတို့သည် ရှုပ်ထွေးသော စိတ်များ ရှိကြသည်။ ငါ ၎င်းတို့ကို တစ်စုံတစ်ခု မေးသောအခါ စကားလုံးများက ၎င်းတို့၏ လျှာဖျားတွင် အမှန်တကယ်တွင် ရှိနေသော်လည်း ၎င်းတို့ တိုက်ရိုက်မပြောကြပေ။ ၎င်းတို့သည် မိမိတို့၏ စိတ်ထဲတွင် “ကိုယ်တော်သည် ဤအရာကို အဘယ်ကြောင့် မေးနေသနည်း။ တစ်ဖက်တွင် ကိုယ်တော်သည် အခြေအနေမှန်ကို မသိရှိစေရန်နှင့် အခြားတစ်ဖက်တွင် ကိုယ်တော် ကျေနပ်စေရန် ငါ မည်သို့ သင့်တင့်လျောက်ပတ်စွာ ဖြေဆိုနိုင်မည်နည်း”ဟု ဆင်ခြင်သုံးသပ်ပြီး စီမံပြုပြင်ရသည်။ အမှန်တကယ်တွင်၊ ငါ ပြောဆိုသော စကားတစ်ခွန်းတစ်လေကိုမျှ ဦးနှောက်ဖြင့် ငါ စဉ်းစားစီစစ်ခြင်း မပြုပေ။ ငါ မေးခွန်းများ မေးသောအခါ ငါ၏ အခြေအနေသည် မည်သို့ရှိသနည်း။ ငါသည် တစ်စုံတစ်ဦးကို မြင်ပြီး သူ မည်သည့်အလုပ် တာဝန်ယူထားသည်ကို သိသောအခါ မည်သည့် တိကျသော တာဝန်များကို သူ လုပ်ဆောင်နိုင်သည်၊ သူ၏ အလုပ်တွင် မည်သည့်ပြဿနာများကို ကြုံတွေ့ရတတ်သည်၊ မည်သည့်အခက်အခဲများကို ရင်ဆိုင်ရနိုင်သည်တို့ကို ငါ ချက်ချင်း စဉ်းစားမိသည်။ ဤအရာများကို စဉ်းစားမိသောအခါ ငါသည် ၎င်းတို့ကို “သင် တာဝန်ယူထားသော အသင်းတော်များတွင် လတ်တလော အသင်းတော်အသက်တာ မည်သို့ရှိသနည်း။ အသင်းတော်ခေါင်းဆောင်များနှင့် သင်းထောက်များအားလုံး သင့်တော်ကြသလော။ ညီအစ်ကိုမောင်နှမများသည် ဘုရားသခင်၏ နှုတ်ကပတ်တော်များအား မည်သို့ စားသောက်ရမည်ကို သိကြသလော။ ၎င်းတို့အများစုသည် ဝိညာဉ်ရေးရာ ဝတ်ပြုဆုတောင်းခြင်းတွင် ပါဝင်ကြသလော။ ၎င်းတို့၏ အားလပ်ချိန်များတွင် ဓမ္မတေးများနှင့် အကများကို သင်ယူကြသလော။ ဧဝံဂေလိအလုပ် တိုးတက်မှု မည်သို့ဖြစ်သနည်း”ဟု တိုက်ရိုက် မေးမြန်းသည်။ ငါ မေးသော မေးခွန်းတိုင်းသည် စမ်းသပ်ခြင်း သို့မဟုတ် မသမာသော ရည်ရွယ်ချက်များမရှိဘဲ တိုက်ရိုက်ဖြစ်ပြီး လွယ်ကူရိုးရှင်းသည်။ ငါသည် အလုပ်နှင့် လူတို့၏ အသက်ဝင်ရောက်မှုကိုသာ စဉ်းစားနေခြင်း ဖြစ်သည်။ သင် မည်သို့ပင် ဖြေဆိုသည်ဖြစ်စေ စမ်းသပ်ခံရမည် မဟုတ်သကဲ့သို့ သင့်ကို ချုပ်ကိုင်ရန် တစ်စုံတစ်ရာကို ငါ အသုံးချမည်လည်း မဟုတ်ပေ၊ မိမိကိုယ်ကို ဖော်ထုတ်မိခြင်း သို့မဟုတ် သင့်ကို ချုပ်ကိုင်ရန် တစ်စုံတစ်ရာ အသုံးချခံရခြင်းနှင့်ဆိုင်သည့် ပြဿနာ မရှိပေ။ ငါသည် အလုပ်အကြောင်းကို သိရှိရန် ကြိုးစားနေခြင်းမျှသာ ဖြစ်သည်၊ မည်သူတစ်ဦးတစ်ယောက်၏ အခြေအနေကိုမျှ ငါ တမင်တကာ စုံစမ်းနေခြင်းမဟုတ်သည့်အပြင်၊ မည်သူ့ကိုမျှ ကိုင်တွယ်ရန် သို့မဟုတ် ဖြုတ်ချရန်အတွက် ပစ်မှတ်ထားနေခြင်းလည်း မဟုတ်ပေ။ အသင်းတော်သည် လူတန်းစားယှဉ်ပြိုင်ခြင်း သို့မဟုတ် ဂိုဏ်းဂဏ အငြင်းပွားမှုများတွင် မပါဝင်ပေ၊ ယင်းသည် လက်တွေ့ကျသော အလုပ်ကို လုပ်ဆောင်သည်။ တစ်ခါတစ်ရံ ငါသည် ညီအစ်ကိုမောင်နှမများ သို့မဟုတ် ခေါင်းဆောင်များနှင့် အမှုဆောင်များကို မြင်သောအခါ သာမန်ကာလျှံကာ စကားစမြည်ပြောချင်ပြီး စိတ်ရင်းမှန်ဖြင့် ပြောဆိုကာ နေ့စဉ်အကြောင်းအရာအချို့ကို ပြောဆိုချင်သည်။ တစ်ခါတစ်ရံ အသင်းတော်၏ အလုပ်တွင် မည်သည့်ပြဿနာများ ရှိနေသေးသည်ကိုလည်း ငါ မေးမြန်းသည်။ ငါ ပြောဆိုသမျှသည် နေ့စဉ်သုံး ဘာသာစကား၊ ရိုးသားစစ်မှန်သော စကားများ ဖြစ်သည်။ ဥပမာအနေနှင့်၊ ငါသည် သင်တို့ကို “လတ်တလောတွင် အသင်းတော်အသက်တာ မည်သို့ရှိသနည်း။ ညီအစ်ကိုမောင်နှမများသည် စုဝေးပွဲတိုင်းမှ အကျိုးကျေးဇူး ရရှိနိုင်ကြသလော။ အသင်းတော်အသက်တာကို နေထိုင်ခြင်းသည် လက်တွေ့ပြဿနာများကို ဖြေရှင်းရန် ကူညီနိုင်သလော” ဟု မေးသည်။ အချို့လူတို့က “လတ်တလောတွင် အသင်းတော်အသက်တာ မကောင်းပါ။ ကျွန်ုပ်တို့ စုဝေးနေကြသော်လည်း ကြီးမားသည့် အကျိုးကျေးဇူးများမရှိသည့်အပြင်၊ အခြေခံကျသည့် ပြဿနာများကိုလည်း မဖြေရှင်းနိုင်ပါ”ဟု ဖြေကြသည်။ ထို့နောက် ငါက “ပြဿနာသည် မည်သည့်နေရာတွင် ရှိနေသနည်း” ဟု မေးသည်။ လူအများစုသည် မဖြေနိုင်ကြပေ။ ငါ့ကို ပြောလော့၊ ငါ၏ မေးခွန်းတွင် ထောင်ချောက်တစ်ခု ပါသလော။ ယင်း၏ နောက်ကွယ်တွင် အကြံတစ်ခု ရှိသလော။ လုံးဝမရှိပေ။ ငါသည် သင်တို့နှင့် သမ္မာတရားကို မိတ်သဟာယဖွဲ့ပြီး ပြဿနာများကို ဖြေရှင်းနိုင်ရန်အတွက် အလုပ်အကြောင်းကို သိရှိပြီး အခြေအနေကို နားလည်ရန်သာ မေးခြင်းဖြစ်သည်။ သင်တို့ မည်သို့ပင် ဖြေဆိုသည်ဖြစ်စေ သင်တို့ စမ်းသပ်ခံရမည် မဟုတ်ပေ။ အတော်အတန် ရိုးရှင်းသော အချို့လူတို့သည် အမှန်အတိုင်း ပြောဆိုနိုင်သည်။ ၎င်းတို့က “ညီအစ်ကိုမောင်နှမများက ဘုရားသခင်၏ အလုပ်ကို လက်ခံခါစသာရှိသေးပြီး အတွေ့အကြုံ သိပ်မရှိသေးပါ။ စုဝေးပွဲများအတွင်းတွင် သူတို့၌ ပြောစရာ မည်သည့်အရာမျှ မရှိပါ။ ဘုရားသခင်၏ နှုတ်ကပတ်တော်များကို အလွန်များစွာ ဖတ်ရှုလျှင်၊ နားမလည်နိုင်သည့်အပြင်၊ အိပ်ငိုက်ပြီး နားမဝင်တော့ပါ ဤအရာအား မည်သို့ ဖြေရှင်းရမည်ကို ကျွန်ုပ်တို့ မသိပါ” ဟု ပြောကြသည်။ ငါက “ဤသည်မှာ ဖြေရှင်းရလွယ်ပါသည်။ လူတိုင်း ပထမဦးစွာ ဓမ္မတေးတစ်ပုဒ် ဆို၍ရသည်၊ ထို့နောက်တွင် အနည်းငယ် ကခုန်ပြီးနောက် ဘုရားသခင်၏ နှုတ်ကပတ်တော်အချို့ကို ဖတ်၍ရသည်။ သိနားလည်မှုရှိသည့်လူများက မိမိတို့၏ သိနားလည်မှုကို ပြောပြ၍ရပြီး အတွေ့အကြုံရှိသည့်သူတို့က မိမိတို့၏ အတွေ့အကြုံများကို ပြော၍ရသည်။ သိနားလည်မှု သို့မဟုတ် အတွေ့အကြုံ မရှိသောသူများလည်း မိမိတို့၏ လက်တွေ့အခက်အခဲများကို တင်ပြပြီး အတွေ့အကြုံရှိသည့် ညီအစ်ကိုမောင်နှမများကို ဖြေရှင်းဖို့ ကူညီခိုင်းနိုင်၍ရသည်။ ထိုသို့ဖြင့် စုဝေးပွဲများက အကျိုးဖြစ်ထွန်းမည် မဟုတ်လော။ ဝိညာဉ်ရင့်ကျက်မှု နည်းသောသူများလည်း တည်ဆောက်ခြင်း ခံရနိုင်သည်” ဟု ပြောသည်။ သင် မြင်သည် မဟုတ်လော၊ ယင်းက ပြဿနာကို ဖြေရှင်းပေးသည် မဟုတ်လော။ ငါ လူတို့နှင့် စကားစမြည်ပြောသောအခါ၊ တစ်ခါတစ်ရံ မေးခွန်းအချို့ မေးသောအခါ၊ ရှုပ်ထွေးသော စိတ်များရှိသည့် အချို့လူတို့က “ကိုယ်တော်၏ မေးခွန်းက တော်တော် တိုက်ရိုက်ကျသည်။ ဤသို့မေးခြင်းဖြင့် ကိုယ်တော် မည်သည့်အရာဆိုလိုသည်ကို ကျွန်ုပ် မသိပါ။ ကျွန်ုပ်၏ အဖြေကို သတိထားရမည်”ဟု ဆင်ခြင်သုံးသပ်ကြသည်။ ငါက သင် မှားနေပြီဟု ပြောသည်။ ငါ မည်သူနှင့် စကားစမြည်ပြောသည်ဖြစ်စေ၊ မည်သည့်မေးခွန်းများကို မေးသည်ဖြစ်စေ၊ အဆုံးစွန်သော ပန်းတိုင်မှာ ပြဿနာများကို ရှာဖွေတွေ့ရှိပြီး ဖြေရှင်းရန်၊ သင့်ကို ကူညီပြီး လမ်းညွှန်ပြသရန်နှင့် သင့်ကို ပြဿနာများ ကူဖြေရှင်းရန် အမြဲပင် ဖြစ်ပေသည်။ ပထမအနေဖြင့်၊ သင့်ကို ဖော်ထုတ်ပြီး မိုက်မဲပုံပေါ်စေရန် မဟုတ်ပေ။ ဒုတိယအနေဖြင့်၊ သင် အမှန်တရားကို ပြောနေခြင်း ဟုတ်မဟုတ်၊ သို့မဟုတ် သင်သည် ဟန်ဆောင်မှုကင်းသောသူတစ်ဦး ဟုတ်မဟုတ်ဟူသည်ကို စမ်းသပ်ရန် မဟုတ်ပေ။ တတိယအနေဖြင့် သင်၏ အခြေအနေမှန်ကို ထုတ်ဖော်စေရန် သင့်ကို လှည့်စားဖို့အတွက် မဟုတ်ပေ။ စတုတ္ထအနေဖြင့်၊ သင်သည် အလုပ်ကို လုပ်ဆောင်ရန် အရည်အချင်းပြည့်မီခြင်း ရှိမရှိ သို့မဟုတ် သင် အမှန်တကယ် အလုပ်လုပ်နိုင်ခြင်း ရှိမရှိဟူသည်ကို စမ်းသပ်ရန် သာ၍ပင် မဟုတ်ပေ။ အမှန်တကယ်တွင်၊ ငါသည် သင်နှင့် မည်သို့ပင် စကားစမြည်ပြောသည်ဖြစ်စေ၊ ယင်းမှာ သင်၏ တာဝန်ကို ဖြည့်ဆည်းရန်၊ အလုပ်ကို ကောင်းစွာလုပ်ဆောင်ရန်နှင့် ပြဿနာများကို ဖြေရှင်းရန် သင့်ကို ကူညီပြီး လမ်းညွှန်ပြသရန်သာ ဖြစ်သည်။ အချို့လူတို့သည် ဝှက်ထားသော အဓိပ္ပာယ်တစ်ခုခု ရှိမည်ကို အလွန်ကြောက်ရွံ့လျက် ငါ၏ ရိုးရှင်းသော မေးမြန်းမှုများကို အလွန်အကျွံ စဉ်းစားကြသည်။ အချို့က ၎င်းတို့အပေါ် ငါ ကျိတ်ကြံနေသည်ဟုပင် သင်္ကာမကင်းဖြစ်ကြသည်။ ငါသည် သင့်အား ပြဿနာများ ဖြေရှင်းရာတွင် ကူညီလိုသည်မှာ သိသာထင်ရှားသော်လည်း သင့်ကို ငါ ကျိတ်ကြံနေသည်ဟု သင် မှားယွင်းစွာ ထင်မြင်နေသည်။ ဤသည်မှာ ငါ့ကို အထင်လွဲနေခြင်း မဟုတ်လော။ (ဟုတ်ပါသည်။) သို့ဆိုလျှင် ဤနေရာတွင် ပြဿနာမှာ အဘယ်နည်း။ လူ့စိတ်နှလုံးသည် လှည့်ဖြားတတ်သည်တကား။ လူတို့က၊ “ကိုယ်တော်သည် ဘုရားသခင်ဖြစ်သည်၊ ကျွန်ုပ်သည် ကိုယ်တော့်ကို အမှန်တရား ပြောရမည်၊ ကိုယ်တော်နှင့်ပတ်သက်၍ ပွင့်လင်းရမည်။ ကျွန်ုပ်သည် ကိုယ်တော်နောက်သို့ လိုက်သည်၊ ကိုယ်တော့်ကို ယုံကြည်သည်”ဟု အသံကျယ်ကျယ်ဖြင့် ပြောဆိုနိုင်သော်လည်း စိတ်ထဲတွင်မူ ထိုသို့ မတွေးကြပေ။ ငါ၏ မေးခွန်းများက မည်မျှပင် သာမန်ဖြစ်ပြီး ရိုးရှင်းသည်ဖြစ်စေ၊ လူတို့က အလွန်အမင်း ထိခိုက်ခံစားလွယ်သော နည်းလမ်းဖြင့် မကြာခဏ အဓိပ္ပာယ်ဖွင့်ဆိုကြသည်။ ၎င်းတို့၏ ထင်ကြေးပေးမှုများနှင့် ထို့နောက် စေ့စေ့စပ်စပ် ကြည့်ရှုစစ်ဆေးခြင်းများမှတစ်ဆင့် ၎င်းတို့သည် အလှည့်အပြောင်းများစွာကို စဉ်းစားပြီး နောက်ဆုံး အဖြေကို ရှာတွေ့ပုံရကြသော်လည်း အမှန်တကယ်တွင်မူ ယင်းမှာ ငါ၏ စကားများ၏ မူလရည်ရွယ်ချက်နှင့် အလွန်အလှမ်းဝေးလှသည်။ ယင်းက အလွန်ရိုးရှင်းသော မေးခွန်းတစ်ခုဖြစ်သည်မှာ သိသာထင်ရှားသော်လည်း ၎င်းတို့က အလွန်အကျွံ စဉ်းစားကြသည်။ ထိုသို့သော လူတို့သည် အလွန်အမင်း ထိခိုက်ခံစားလွယ်ကြသည် မဟုတ်လော။ ငါ မည်သည့်အရာကိုပင် မေးသည်ဖြစ်စေ၊ ယင်းကို ကြားပြီးနောက် ၎င်းတို့၏ စိတ်နှလုံးများ အပြင်းအထန် လှုပ်ရှားသွားသည်၊ “ကိုယ်တော်သည် ဤအရာကို အဘယ်ကြောင့် မေးနေသနည်း။ ကိုယ်တော့်ကို ကျေနပ်စေပြီး မည်သည့်အပြစ်အနာအဆာကိုမျှ မဖော်ထုတ်မိစေရန် မည်သို့ ဖြေဆိုနိုင်မည်နည်း။ ကျွန်ုပ် မည်သည့်အရာကို ပထမဆုံး ပြောပြီး မည်သည့်အရာကို နောက်မှ ပြောသင့်သနည်း”ဟူ၍ ဖြစ်သည်။ မည်သည့် နှောင့်နှေးခြင်းမျှမရှိဘဲ သုံးစက္ကန့်မှ ငါးစက္ကန့်အတွင်း စကားလုံးများ ထွက်လာသည်။ ၎င်းတို့၏ စိတ်များသည် ကွန်ပျူတာများထက် ပိုမြန်သည်။ အဘယ်ကြောင့် ဤမျှ မြန်ရသနည်း။ အမှန်တကယ်တွင်၊ ဤဖြစ်စဉ်သည် ၎င်းတို့အတွက် ဒုတိယ သဘောသဘာဝ ဖြစ်နှင့်ပြီးဖြစ်သည်။ ယင်းမှာ လူတို့နှင့် ဆက်ဆံရာတွင်လည်းကောင်း၊ ကိစ္စရပ်များကို ကိုင်တွယ်ရာတွင်လည်းကောင်း ၎င်းတို့၏ အမြဲ အသုံးပြုနေကျ လှည့်ကွက်နှင့် ပုံစံဖြစ်သည်။ ၎င်းတို့သည် လူတိုင်းအပေါ် ကျိတ်ကြံကြသည်။ သို့ဖြစ်၍၊ ငါ၏ မေးမြန်းမှုများသည် မည်မျှပင် ရိုးရှင်းသည်ဖြစ်စေ၊ ငါ၌ ရည်ရွယ်ချက် သို့မဟုတ် ပန်းတိုင်အချို့ ရှိသည်ဟု ယုံကြည်လျက် ၎င်းတို့က အလွန်အကျွံ စဉ်းစားကြသည်။ ၎င်းတို့သည် မိမိတို့၏ စိတ်နှလုံးထဲတွင် “ငါအမှန်အတိုင်း ဖြေဆိုလျှင် ငါ၏ အခြေအနေမှန်ကို ဖော်ထုတ်မိမည် မဟုတ်လော။ ယင်းမှာ မိမိကိုယ်ကို ရောင်းစားခြင်းနှင့် ညီမျှသည်။ ငါ၏ အခြေအနေမှန်ကို ကိုယ်တော့်အား ငါ သိရှိသွားခွင့်မပေးနိုင်ပါ။ သို့ဆိုလျှင် ငါ မည်သို့ သင့်တင့်လျောက်ပတ်စွာ ဖြေသင့်သနည်း။ ကိုယ်တော့်ကို ငါ မည်သို့ ပျော်ရွှင်စေပြီး ကျေနပ်စေနိုင်မည်နည်း၊ ငါ့အပေါ် ကောင်းသော ထင်မြင်ချက်တစ်ခု ရှိစေပြီး ငါ့ကို ဆက်လက်အသုံးပြုစေရန် မည်သို့ လုပ်ဆောင်နိုင်မည်နည်း”ဟု ဆင်ခြင်သုံးသပ်ကြသည်။ ဤလူတို့ မည်မျှ လှည့်ဖြားတတ်သည်ကို ကြည့်လော့။ ဤလူတို့၏ စိတ်များသည် အလွန် ရှုပ်ထွေးလှသည်။ ၎င်းတို့နှင့် ငါမည်သို့ပင် စကားပြောသည်ဖြစ်စေ ၎င်းတို့က သံသယဝင်ပြီး စေ့စေ့စပ်စပ် ကြည့်ရှုစစ်ဆေးကြလိမ့်မည်။ ထိုသို့သော လူတို့သည် သမ္မာတရားကို လက်တွေ့လုပ်ဆောင်နိုင်သလော။ ၎င်းတို့သည် ဘုရားသခင်၏ အသုံးပြုခြင်းအတွက် သင့်တော်နိုင်သလော။ လုံးဝမဖြစ်နိုင်ပေ။ ဤသည်မှာ အဘယ့်ကြောင့်ဆိုသော် ထိုသို့သော လူတို့၏ စိတ်များသည် အလွန် ရှုပ်ထွေးပြီး လုံးဝ မရိုးရှင်းသောကြောင့် ဖြစ်သည်။ ၎င်းတို့နှင့် အချိန်ကြာမြင့်စွာ ထိတွေ့ဆက်ဆံသောသူ မည်သူမဆို ယင်းကို မြင်နိုင်သည်။ လူတို့သည် ကျိတ်ကြံရာတွင် အထူးကျွမ်းကျင်ကြသော်လည်း ငါသည် သင်တို့နှင့် စကားပြောပြီး ဆက်သွယ်သောအခါ သင်တို့ကို ငါ ကျိတ်ကြံစည်ဖူးသလော။ (မကြံစည်ဖူးပါ။) ငါသည် သင်၏ ကိုယ်ရေးကိုယ်တာ အခြေအနေကို သိရှိအောင် ကြိုးစားနေသည်ဖြစ်စေ၊ သင်၏ အလုပ်အခြေအနေအကြောင်းကို သိရှိရန် ကြိုးစားနေသည်ဖြစ်စေ၊ ယင်းမှာ အလုပ်ထဲရှိ ပြဿနာများကို ဖြေရှင်းရန်၊ သင့်ကို ကူညီရန် အမြဲဖြစ်သည်။ သင် အမှားများ ပြုလုပ်မိပြီး သင့်အပေါ် ပြုပြင်ခြင်း သို့မဟုတ် ဖြုတ်ချခြင်း ကျရောက်လာလျှင်ပင် ငါသည် သင့်ကို ကျိတ်ကြံလိမ့်မည် မဟုတ်၊ သို့မဟုတ် ညှဉ်းဆဲလိမ့်မည် မဟုတ်ပေ။ ပြဿနာ ဖြေရှင်းပြီးသည်နှင့်တစ်ပြိုင်နက်၊ ပြီးဆုံးသွားပြီ ဖြစ်သည်။ ဘုရားအိမ်တော်သည် သင့်ကို ကျိတ်ကြံစည်ခြင်းသို့မဟုတ် ညှဉ်းဆဲခြင်းပြုမည် မဟုတ်သည့်အပြင်၊ သင်၏ အမှားများကို ခုတုံးလုပ်အသုံးချပြီး လက်လွှတ်ရန် ငြင်းဆန်ခြင်း သို့မဟုတ် သင့်ကို အသရေဖျက်ပြီး လူတိုင်း သင့်ကို သီးခြားခွဲထုတ်ကာ ငြင်းပယ်စေရန် နည်းလမ်းများ စဉ်းစားခြင်း၊ သင် မျှော်လင့်ချက်ကင်းမဲ့သည်ဟု ခံစားရစေကာ သင်ကိုယ်တိုင် ရာထူးမှ နုတ်ထွက်စေရန် ပြုလုပ်ခြင်းတို့ကို သာ၍ပင် ပြုမည်မဟုတ်ပေ။ ငါသည် ယင်းကို လုံးဝ လုပ်ဆောင်လိမ့်မည်မဟုတ်။ သင်သည် ခေါင်းဆောင် သို့မဟုတ် အမှုဆောင်တစ်ဦး ဖြစ်ရန် မသင့်တော်လျှင် အလွန်ဆုံးအနေဖြင့်၊ ငါက၊ “သင်၏ အစွမ်းအစသည် အလွန်ညံ့ဖျင်းပြီး သင်သည် ဝိညာဉ်ရေးရာ နားလည်သဘောပေါက်မှု ကင်းမဲ့သည်။ သင်သည် ခေါင်းဆောင် သို့မဟုတ် အမှုဆောင်တစ်ဦး ဖြစ်ရန် မသင့်တော်ပါ။ သင်သည် ခေါင်းဆောင် သို့မဟုတ် အမှုဆောင်တစ်ဦးအဖြစ် ရွေးကောက်တင်မြှောက်ခံရလျှင်ပင် သင်သည် အမှန်တကယ် အလုပ်လုပ်နိုင်မည် မဟုတ်ပါ”ဟု ပြောလိမ့်မည်။ ဘုရားအိမ်တော်သည် ဤအကြောင်းကြောင့် သင့်ကို လုံးဝ ညှဉ်းဆဲခြင်း သို့မဟုတ် ကျိတ်ကြံစည်ခြင်း ပြုလိမ့်မည်မဟုတ်ပေ။

ဘုရားအိမ်တော်က ရာထူးတိုးမြှင့်ပေးပြီး အသုံးပြုသည့် လူအမျိုးအစားနှင့် အသုံးမပြုသည့် လူအမျိုးအစားအတွက်အပြင်၊ မည်သည့်လူတို့ကို ပျိုးထောင်ပေးပြီး မည်သည့်လူတို့ကို ပျိုးထောင်မပေးဟူသည်တို့အတွက် စည်းမျဉ်းများ ရှိသည်။ ယင်းတို့အားလုံးသည် ဘုရားအိမ်တော်၏ အလုပ်နှင့်ဆိုင်သော လိုအပ်ချက်များကို အခြေခံထားသည်။ မည်သူ့ကို ရာထူးတိုးမြှင့်ပေးပြီး အသုံးပြုသည်ဖြစ်စေ၊ ရည်ရွယ်ချက်မှာ ၎င်းတို့အနေဖြင့် မိမိတို့၏ တာဝန်ကို ကောင်းမွန်စွာ ထမ်းဆောင်နိုင်ရန်နှင့် ဘုရားသခင်၏ အလုပ်အား မည်သို့တွေ့ကြုံခံစားရမည်ဟူသည်ကို သိရှိရန်အလို့ငှာလည်းကောင်း၊ ၎င်းတို့အနေဖြင့် အလုပ်ကို တာဝန်ယူနိုင်ကာ သမ္မာတရား စည်းမျဉ်းများအတိုင်း ပြုမူနိုင်ရန်အလို့ငှာလည်းကောင်း ၎င်းတို့ကို ပျိုးထောင်ပေးရန် ဖြစ်သည်။ မည်သည့်ပြဿနာကို ဖြေရှင်းနေသည်ဖြစ်စေ၊ ရည်ရွယ်ချက်မှာ ၎င်းတို့အား သမ္မာတရားကို ပို၍နားလည်နိုင်စေရန်နှင့် ၎င်းတို့ကြုံတွေ့ရသည့် အမျိုးမျိုးသော လူများ၊ ဖြစ်ရပ်များနှင့် အမှုအရာများမှ သင်ခန်းစာများ ရယူကာ ပိုင်းခြားသိမြင်မှု ရရှိတတ်ရန် သင်ယူနိုင်စေဖို့ ဖြစ်သည်။ ဤနည်းအားဖြင့် ၎င်းတို့အတွက် ကဏ္ဍအားလုံးတွင် သမ္မာတရား လက်တွေ့ကျမှုထဲသို့ ဝင်ရောက်ရန် ပို၍ လွယ်ကူလေသည်။ ယင်းမှာ သင့်တော်သောသူကို ရှာမတွေ့နိုင်သောကြောင့် လစ်လပ်သောရာထူးတစ်ခုကို ဖြည့်ရန် သင့်ကို အမြတ်ထုတ်ခြင်း၊ ထို့နောက် သင့်တော်သောသူတစ်ဦး ရောက်လာသည့်အခါ သင့်ကို နှင်ထုတ်ခြင်းဖြစ်ရန် မဆိုထားနှင့်၊ အစေခံမှုပြုစေရန် သင့်ကို အမြတ်ထုတ်ခြင်းအကြောင်း မဟုတ်ပေ။ ယင်းမှာ ထိုသို့မဟုတ်ချေ။ အမှန်တွင် ဤသည်မှာ သင့်ကိုယ်သင် လေ့ကျင့်ရန် သင့်အား အခွင့်အရေးတစ်ခု ပေးနေခြင်း ဖြစ်သည်။ သင်သည် သမ္မာတရားကို လိုက်စားလျှင် ခိုင်မာစွာ ရပ်တည်လိမ့်မည်။ သင်သည် သမ္မာတရားကို မလိုက်စားလျှင် ခိုင်မာစွာ ရပ်တည်နိုင်လိမ့်ဦးမည် မဟုတ်ပေ။ ဘုရားအိမ်တော်က သင့်ကို နှစ်မြို့စရာမရှိဟု မြင်သောကြောင့် သင့်အပေါ် အပြစ်ရှာပြီး သင့်ကို ဖယ်ရှားရှင်းလင်းရန် အခွင့်အရေးတစ်ခုကို ရှာဖွေလိမ့်မည်ဟူသည်မှာ လုံးဝမဟုတ်ပေ။ ဘုရားအိမ်တော်က သင့်ကို ပျိုးထောင်ပေးမည်၊ သင့်ကို ရာထူးတိုးမြှင့်ပေးမည်ဟု ပြောသည့်အခါ သင့်ကို ရိုးသားစစ်မှန်စွာ ပျိုးထောင်ပေးလိမ့်မည်။ အရေးကြီးသည်မှာ သမ္မာတရားအတွက် သင် မည်သို့ ကြိုးပမ်းအားထုတ်သည်ဟူသည့်အချက် ဖြစ်သည်။ သင်သည် သမ္မာတရားကို အနည်းငယ်မျှ လက်မခံလျှင် ဘုရားအိမ်တော်သည် သင့်ကို လက်လျှော့မည်ဖြစ်ပြီး သင့်ကို နောက်ထပ် ပျိုးထောင်ပေးလိမ့်မည် မဟုတ်ပေ။ အချို့လူတို့သည် ပျိုးထောင်မှုကာလတစ်ခုပြီးနောက် ၎င်းတို့၏ အစွမ်းအစက ညံ့ဖျင်းပြီး လက်တွေ့အလုပ်ကို မလုပ်ဆောင်နိုင်သောကြောင့် ဖြုတ်ချခြင်းခံရသည်။ အချို့သည် ၎င်းတို့၏ ပျိုးထောင်မှုကာလအတွင်း သမ္မာတရားကို အနည်းငယ်မျှ လက်မခံ၊ တစ်ဇွတ်ထိုး ပြုမူကာ ဘုရားအိမ်တော်၏ အလုပ်ကို အဖျက်အမှောင့်လုပ်ပြီး နှောင့်ယှက်သောကြောင့် ဖြုတ်ချခြင်းခံရသည်။ အခြားသူများမှာမူ သမ္မာတရားကို လုံးဝမလိုက်စားကြ၊ အန္တိခရစ်များ၏ လမ်းကြောင်းများကို လျှောက်လှမ်းကြသည်၊ ကျော်ကြားမှု၊ အကျိုးအမြတ်နှင့် အဆင့်အတန်းတို့အတွက် အမြဲအလုပ်လုပ်ပြီး ဖြုတ်ချကာ ဖယ်ရှားရှင်းလင်းခြင်း ခံရသည်။ ဤအခြေအနေအားလုံးကို လူအား အသုံးပြုခြင်းအတွက် ဘုရားအိမ်တော်၏ စည်းမျဉ်းများအတိုင်း ကိုင်တွယ်ခြင်း ဖြစ်သည်။ ဘုရားအိမ်တော်သည် အမှားအချို့ပြုလုပ်ကာ ပြစ်မှားခြင်းများကို ကျူးလွန်လျှင်ပင် သမ္မာတရားကို လက်ခံနိုင်ပြီး သမ္မာတရားအတွက် ကြိုးပမ်းအားထုတ်နိုင်သူတို့ကို ဆက်လက်ပျိုးထောင်ပေးလိမ့်ဦးမည် ဖြစ်သည်။ အကယ်၍ သမ္မာတရားကို လက်မခံနိုင်သူတစ်ဦးဖြစ်ပြီး ၎င်းတို့အပေါ် ပြုပြင်ခြင်း ကျရောက်လာသည့်အခါ သမ္မာတရားကို လက်မခံလျှင် ၎င်းတို့ကို တိုက်ရိုက်ဖြုတ်ချပြီး ဖယ်ရှားရှင်းလင်းသင့်သည်။ အချို့လူများက “ဤသည်မှာ တစ်စုံတစ်ဦးကို နို့ရည်ကုန်စင်အောင် ညှစ်ထုတ်ပြီးနောက် ဘေးဖယ်ထားခြင်းမျိုး မဟုတ်လော။ ဤသည်မှာ လူတို့ကို အမြတ်ထုတ်နေခြင်း မဟုတ်လော”ဟု ပြောကြသည်။ ငါ့ကို ပြောလော့၊ ဘုရားအိမ်တော်၏ ဖြုတ်ချခြင်း၊ ဖယ်ရှားရှင်းလင်းခြင်း သို့မဟုတ် နောက်ထပ် ပျိုးထောင်ပေးခြင်း မခံရတော့သည့် တစ်စုံတစ်ဦးသည် အမြတ်ထုတ်ရန် တန်ဖိုးမရှိတော့သောကြောင့် ထိုသို့ဖြစ်ခဲ့ဖူးသလော။ ထိုသို့သောအရာမျိုး ဖြစ်ခဲ့ဖူးသလော။ (မဖြစ်ခဲ့ဖူးပါ။) သို့ဆိုလျှင် မည်သည့်အခြေအနေများအောက်တွင် ဘုရားအိမ်တော်က လူတို့ကို ဖြုတ်ချခြင်း သို့မဟုတ် ဖယ်ရှားရှင်းလင်းခြင်း ပြုသနည်း။ (တစ်စုံတစ်ဦးက အလုပ်ကို မထမ်းရွက်နိုင်သည့်အခါ သို့မဟုတ် ၎င်းတို့က အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေပြီး မကောင်းမှုကို ပြုသည့်အခါတွင်သာ ဘုရားအိမ်တော်က ဖြုတ်ချခြင်း သို့မဟုတ် ဖယ်ရှားရှင်းလင်းခြင်း ပြုပါသည်။) မည်သူမျှ အကြောင်းပြချက်မရှိဘဲ ဖြုတ်ချခြင်းမခံရပေ။ အချို့သည် အစွမ်းအစ ညံ့ဖျင်းပြီး ခိုင်မာသော အလုပ်ကို မလုပ်ဆောင်နိုင်ကြပေ။ အချို့သည် အစွမ်းအစ တစ်ခုခုကို ပိုင်ဆိုင်သော်လည်း ခိုင်မာသော အလုပ်ကို မလုပ်ဆောင်ကြ သို့မဟုတ် ဘုရားအိမ်တော်၏ အကျိုးစီးပွားများကို မကာကွယ်မစောင့်ရှောက်ကြပေ။ ၎င်းတို့သည် မိမိတို့လုပ်နိုင်စွမ်းရှိသည့် အလုပ်ကို မလုပ်ဆောင်ကြ၊ အသင်းတော်၏ အလုပ်ကို စိတ်မဝင်စားသည့်အပြင်၊ ယင်းကိုလုပ်ဆောင်ရာတွင် မိမိတို့ကိုယ်ကို ပင်ပန်းနွမ်းနယ်စေရန် လိုလားခြင်း မရှိကြ၊ ဆင်းရဲဒုက္ခခံပြီး အဖိုးအခပေးလိုစိတ် မရှိကြသည့်အပြင်၊ လူတို့ကို စိတ်အနှောင့်အယှက်ဖြစ်စေလိုစိတ်လည်း မရှိကြပေ။ ထိုသို့သောလူတို့သည် လက်တွေ့အလုပ်ကို မလုပ်ဆောင်နိုင်သောကြောင့် ဖယ်ရှားရှင်းလင်းခြင်းခံရမည် ဖြစ်သည်။ ၎င်းတို့အတွက် ထိုရာထူးကို ဆက်လက်နေရာယူရန် မသင့်တော်တော့ပေ။ ၎င်းတို့သည် အသင်းတော်၏ အလုပ်ကို နှောင့်နှေးစေသည်သာမက ဘုရားသခင် ရွေးချယ်ထားသောလူများ၏ အသက်ဝင်ရောက်မှုကိုလည်း ထိခိုက်စေသည်။ ထိုသို့သောအခြေအနေတွင် ၎င်းတို့သည် မိမိကိုယ်ကို သတိပြုမိခြင်း ရှိရမည်ဖြစ်ပြီး လက်တွေ့အလုပ်ကို လုပ်ဆောင်နိုင်သူများအား ဤအလုပ်ကို တာဝန်ယူစေလျက် လျင်မြန်စွာ နုတ်ထွက်ရမည် ဖြစ်သည်။ အချို့လူတို့သည် လက်တွေ့အလုပ်ကို မလုပ်ဆောင်ဘဲ အဆင့်အတန်း၏ အကျိုးအမြတ်များကို မွေ့လျော်ခံစားနေကြသည့်အပြင် နှောင့်ယှက်ခြင်းများနှင့် အဖျက်အမှောင့်လုပ်ခြင်းများကိုပင် ဖြစ်စေကြသည်။ ၎င်းတို့သည် အထက်က ၎င်းတို့၏ ပြဿနာများကို ရှာဖွေတွေ့ရှိပြီး ၎င်းတို့အား ဖြုတ်ချမည်ကို အမြဲစိုးရိမ်နေကြသောကြောင့် ၎င်းတို့၏ အလုပ်အကြောင်း သတင်းပို့ရမည့်အချိန် ရောက်လာသည့်အခါတွင် သမ္မာတရားကို ရှာဖွေရန် မေးခွန်းအချို့ကို မေးမြန်းချင်ဟန်ဆောင်ပြီး အထက်ကို ကောင်းသော အထင်အမြင်တစ်ခု ပေးလိုပြီး ၎င်းတို့သည် သမ္မာတရားကို ရှာဖွေကာ လက်တွေ့အလုပ်ကို လုပ်ဆောင်နိုင်သူများဖြစ်ကြောင်း သက်သေပြလိုလျက် အထူးသဖြင့် တက်ကြွပုံပေါ်ကြသည်။ အထက်သည် လူတို့ကို ၎င်းတို့က ကောင်းစွာစကားပြောနိုင်ခြင်း ရှိမရှိ၊ မေးခွန်းများမေးရာတွင် ကျွမ်းကျင်ခြင်း ရှိမရှိ၊ သို့မဟုတ် ဉာဏ်ထက်ခြင်း ရှိမရှိဟူသည်တို့အပေါ် အခြေခံ၍ ရာထူးတိုးမြှင့်ပေးပြီး အသုံးပြုခြင်းမဟုတ်ဘဲ၊ ထို့ထက် ၎င်းတို့အနေဖြင့် သမ္မာတရားကို ချစ်မြတ်နိုးခြင်း ရှိမရှိ၊ သမ္မာတရားကို လိုက်စားခြင်း ရှိမရှိဟူသည်နှင့် ၎င်းတို့၏ တာဝန်ကို အစဉ်ချစ်ခင်သစ္စာရှိစွာ ထမ်းဆောင်နိုင်ခြင်း ရှိမရှိဟူသည်တို့အပေါ် အခြေခံ၍ လူတို့ကို ရွေးချယ်ပြီး ပျိုးထောင်ပေးခြင်း ဖြစ်သည်။ ခိုင်မာသော အလုပ်ကို မလုပ်ဆောင်ခြင်း သို့မဟုတ် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ခြင်း မရှိသည်သာမက အဖျက်အမှောင့်လုပ်ခြင်းများနှင့် နှောင့်ယှက်ခြင်းများကို ဖြစ်စေကာ ဘုရားအိမ်တော်၏ အကျိုးစီးပွားများကို ရောင်းစားသည့် အချို့လူများလည်း ရှိသေးသည်။ ဘုရားအိမ်တော်၏ အလုပ်အစီအစဉ်များက မည်သည့်အရာကို လုပ်ဆောင်ခွင့်မပြုကြောင်းနှင့် မည်သည့်အရာကို လုပ်ဆောင်သင့်ကြောင်း ရှင်းလင်းစွာ ပြဋ္ဌာန်းထားသော်လည်း ၎င်းတို့သည် တစ်ချက်တစ်လေကိုမျှ အကောင်အထည်မဖော်သည့်အပြင် မကောင်းမှုများကိုပင် မဆင်မခြင် ကျူးလွန်ကြသည်။ ထိုသို့သောလူများစွာရှိခဲ့ပြီး ၎င်းတို့အားလုံး ဖြုတ်ချခြင်း ခံခဲ့ရပြီးဖြစ်သည်။ မည်သည့်အခြေအနေပင်ဖြစ်စေ၊ ဘုရားအိမ်တော်က ဤလူတို့ကို ရာထူးတိုးမြှင့်ပေးသည့်အခါ ၎င်းတို့အနေဖြင့် အသင်းတော်၏ အလုပ်ကို ကောင်းမွန်စွာ လုပ်ဆောင်နိုင်ပြီး ၎င်းတို့ ဖြည့်ဆည်းသင့်သည့် တာဝန်များကို ဖြည့်ဆည်းနိုင်မည်ဟု မျှော်လင့်လျက် ၎င်းတို့ကို ပျိုးထောင်ပေးရန်နှင့် သမ္မာတရား လက်တွေ့ကျမှုထဲသို့ ဦးဆောင်ရန် အမြဲဖြစ်သည်။ သင်သည် မိုက်မဲပြီး ထိုးထွင်းသိမြင်မှု ကင်းမဲ့သောကြောင့် သို့မဟုတ် သင်၏ အစွမ်းအစ ညံ့ဖျင်းသောကြောင့် အချို့သောအလုပ်အား မည်သို့လုပ်ဆောင်ရမည်ကို မသိလျှင်ပင်၊ သင်သည် သမ္မာတရား စည်းမျဉ်းများအတွက် ကြိုးပမ်းအားထုတ်သရွေ့၊ ဤတာဝန်ယူစိတ် ရှိသရွေ့၊ ဤအလုပ်ကို ကောင်းမွန်စွာ လုပ်ဆောင်လိုစိတ် ရှိပြီး အသင်းတော်၏ အလုပ်ကို ကာကွယ်စောင့်ရှောက်နိုင်သရွေ့၊ ယခင်က မိုက်မဲသောအရာအချို့ကို သင် လုပ်ဆောင်ခဲ့လျှင်ပင် ဘုရားအိမ်တော်က သင့်ကို ဆက်လက်ပျိုးထောင်ပေးလိမ့်ဦးမည် ဖြစ်သည်။ အချို့လူတို့သည် ၎င်းတို့၏ အစွမ်းအစ အနည်းငယ် ညံ့ဖျင်းသော်လည်း ရိုးရှင်းသောအလုပ်အချို့ကို လုပ်ဆောင်နိုင်ဆဲ ဖြစ်သည်။ ပြဿနာများကို ဖြေရှင်းရန် သမ္မာတရားအပေါ် ၎င်းတို့၏ မိတ်သဟာယဖွဲ့ခြင်းက ကောင်းမွန်သောရလဒ်များ မဖြစ်ထွန်းနိုင်သော်လည်း ၎င်းတို့သည် အသင်းတော်၏ အလုပ်ကို ကာကွယ်စောင့်ရှောက်နိုင်ကြသည်။ စုဝေးပွဲတစ်ခုစီတွင် မည်သည့်သမ္မာတရား သွင်ပြင်လက္ခဏာကိုမဆို မိတ်သဟာယဖွဲ့သည်ဖြစ်စေ ၎င်းတို့သည် ယင်းကို လက်ခံနိုင်ပြီး နာခံကာ ကျိုးနွံနာခံနိုင်ကြသည်။ အလုပ်တစ်ခုတလေကို ကောင်းမွန်စွာ လုပ်ဆောင်ထားခြင်းမရှိလျှင် ၎င်းတို့သည် ယင်းမှ သင်ခန်းစာများ ယူနိုင်သည်။ ၎င်းတို့၏ အစွမ်းအစ အနည်းငယ် ညံ့ဖျင်းသော်လည်း ၎င်းတို့၏ စိတ်နှလုံးများက သမ္မာတရားအတွက် ကြိုးပမ်းအားထုတ်နိုင်သည်။ အချိန်ကာလတစ်ခုကြာ အလုပ်လုပ်ပြီးနောက် ၎င်းတို့ တိုးတက်မှုဖြစ်စေကြပြီး ၎င်းတို့၏ ရလဒ်များမှာ ပိုကောင်းသည်ထက် ကောင်းလာသည်။ ငါ၏အမြင်တွင် ထိုသို့သောလူတို့သည် ကယ်တင်ခြင်းရရှိရန် မျှော်လင့်ချက် ရှိသည်။ ကောင်းမွန်သော အစွမ်းအစရှိသူတို့သည် ကယ်တင်ခြင်းရရှိရန် အလားအလာရှိသည်ဟု လူအများစုက ယုံကြည်ကြသည်။ ငါ၏အမြင်အရမူ သေချာပေါက် ထိုသို့မဟုတ်ပေ။ အဓိကအချက်မှာ လူတို့သည် သန့်ရှင်းသောဝိညာဉ်တော်၏ အလုပ်ကို ရရှိနိုင်ရန်၊ ၎င်းတို့၏ ဖောက်ပြန်ပျက်စီးသော စိတ်သဘောထားများကို ဖယ်ရှားနိုင်ရန်နှင့် ကယ်တင်ခြင်းကို ရရှိနိုင်ရန်အလို့ငှာ သမ္မာတရားကို လိုက်စားရမည် ဖြစ်သည်။ အချို့လူတို့သည် သာမန်အစွမ်းအစရှိပြီး ၎င်းတို့ တာဝန်၏ ရလဒ်များကလည်း သာမန်ဖြစ်သော်လည်း ဘုရားအိမ်တော်၏ နှစ်ပေါင်းများစွာ ရေလောင်းပေးခြင်းနှင့် ထောက်ပံ့ပေးခြင်းခံရပြီးနောက် ၎င်းတို့သည် သမ္မာတရားထဲသို့ ၎င်းတို့၏ စိတ်နှလုံးများကို စတင်နှစ်ထားကြပြီး အချို့သောသမ္မာတရားများကို အမှန်ပင် နားလည်လာကြသည်။ ၎င်းတို့သည် လက်တွေ့ကျသော အတွေ့အကြုံအချို့ကိုလည်း ရရှိကြသည်၊ အချို့အရာများကို ထွင်းဖောက်မြင်နိုင်ကြပြီး အသင်းတော်အလုပ်တွင် တစ်နေ့တခြား တိုးတက်မှုဖြစ်စေလျက် ပြဿနာအချို့ကိုလည်း ဖြေရှင်းနိုင်ကြသည်။ ဤသည်မှာ အတော်ကောင်းမွန်ပေသည်။ ထိုသို့သောလူတို့သည် ပျိုးထောင်ပေးခြင်းခံရထိုက်သည်။ သင်သည် ဤအလုပ်အတွက် လုံးဝ အရည်အချင်း ပြည့်မီကောင်းမပြည့်မီနိုင်သော်လည်း အနည်းဆုံးအနေဖြင့် အထက်က ဤအလုပ်ကို လုပ်ဆောင်ရာတွင် သင့်အတွက် အတည်ပြုချက်တစ်ခုခု ရှိသည်။ ငါ့ကို ပြောလော့၊ လူတို့အား တာဝန်တစ်ခုကို ထမ်းဆောင်ရန် စီစဉ်ပေးခြင်းသည် ၎င်းတို့ကို အမြတ်ထုတ်နေခြင်းလော။ (မဟုတ်ပါ။) သင်သည် အလုပ်မည်မျှ လုပ်နိုင်စွမ်းရှိသည်ဖြစ်စေ၊ သို့မဟုတ် သင်၏ အစွမ်းအစမှာ မည်သို့ပင်ဖြစ်စေ၊ သင့်ကို ရာထူးတိုးမြှင့်ပေးပြီး အသုံးပြုခြင်းသည် သင့်ကို အမြတ်ထုတ်နေခြင်း မဟုတ်ပေ။ ထို့ထက် ရည်ရွယ်ချက်မှာ အလုပ်လုပ်ဆောင်ရာတွင် သင့်ကို လေ့ကျင့်ခွင့်ပေးရန် ဤအခွင့်အရေးကို အသုံးပြုရန်နှင့် သင်၏ သမ္မာတရားလိုက်စားခြင်းမှ တစ်ဆင့်လည်းကောင်း၊ ကြိုးစားအလုပ်လုပ်ခြင်းနှင့် ဝန်လေးများကို ထမ်းရွက်ခြင်းမှတစ်ဆင့်လည်းကောင်း သင့်ကို စုံလင်စေရန် ဖြစ်သည်။ တစ်ဖက်တွင် ဤသည်မှာ သင့်ကို ကိုယ်တိုင်ကိုယ်ကျ စုံလင်စေခြင်း ဖြစ်သည်။ အခြားတစ်ဖက်တွင်မူ ယင်းမှာ ဘုရားအိမ်တော်၏ အလုပ်ကို ပြီးမြောက်စေခြင်းလည်း ဖြစ်သည်။ သင်သည် ကောင်းမှုများကို ပြင်ဆင်ပြီးဖြစ်သည့်အပြင် သင်၏ တစ်ကိုယ်ရေ အသက်ဝင်ရောက်မှုတွင် အကျိုးကျေးဇူးများလည်း ရရှိပြီးဖြစ်သည်။ ကောင်းလိုက်လေခြင်းပါတကား။ ယင်းမှာ တစ်ချက်ခုတ် နှစ်ချက်ပြတ် ဖြစ်သည်။ တစ်ချိန်က ဖော်ထုတ်ခြင်းနှင့် ဖယ်ရှားရှင်းလင်းခြင်း ခံခဲ့ရသူများထဲမှ အချို့က “သင်က ကျွန်ုပ်ကို ဘုရားအိမ်တော်အတွက် အစေခံရန် အမြတ်ထုတ်ဖို့ ကြိုးစားနေခြင်းဖြစ်သလော။ လုံးဝမဖြစ်နိုင်ပါ။ ကျွန်ုပ်က ထိုမျှ မမိုက်မဲပါ”ဟု ပြောခဲ့ကြသည်။ ၎င်းတို့သည် ထိုသို့သောစကားများကိုပင် ပြောဆိုနိုင်စွမ်းရှိကြသည်၊ ၎င်းတို့သည် ဘုရားသခင်ကို အမှန်တကယ် ယုံကြည်ကြသလော။ ထိုသို့သောလူတို့သည် သမ္မာတရားကို နားလည်ကြသလော။ ထမ်းဆောင်ရန် တာဝန်အနည်းငယ်ကို လူတို့အတွက် စီစဉ်ပေးခြင်းသည် ၎င်းတို့ကို အမြတ်ထုတ်နေခြင်း မည်သို့ဖြစ်ရသနည်း။ အကယ်၍ သင်သည် သမ္မာတရားကို အမှန်တကယ် နားလည်သူတစ်ဦးဖြစ်လျှင် ဖန်ဆင်းရှင်၏ ရည်ရွယ်ချက်များကို နားလည်သင့်ပြီး ဖန်ဆင်းခံတစ်ဦး၏ တာဝန်ကို ဖြည့်ဆည်းသင့်သည်။ ဤသည်မှာ လူသားတစ်ဦးအနေဖြင့် မိမိ၏ တာဝန်ဝတ္တရားကို ထမ်းဆောင်နေခြင်း ဖြစ်သည်။ သင်သည် ဤမျှ အသိစိတ်နှင့် ဆင်ခြင်တုံတရားပင် မရှိလျှင် ဖန်ဆင်းခံတစ်ဦးဟု ခေါ်ထိုက်သလော။ သင့်အနေဖြင့် အသိစိတ်နှင့် ဆင်ခြင်တုံတရား အမှန်တကယ်ရှိလျှင် သင်၏ တာဝန်ကို မှန်ကန်စွာ သဘောထားသင့်သည်။ သင်သည် ယင်းအတွက် အစွမ်းအစကို ပိုင်ဆိုင်လျှင် သမ္မာတရားအတွက် သင် ကြိုးပမ်းသင့်သည်။ သင်သည် သင်၏ အပိုင်းကို တက်ကြွစွာ ထမ်းဆောင်လိုစိတ်ရှိလျှင် ဘုရားအိမ်တော်သည် သင့်အား တစ်ခုသော အလုပ်ကို လုပ်ဆောင်ရန်၊ ဝန်တစ်ခုကို ထမ်းရွက်ရန် စီစဉ်ပေးလိမ့်မည်။ ဤသည်မှာ သင့်ကို ကျိတ်ကြံစည်နေခြင်း သို့မဟုတ် အမြတ်ထုတ်နေခြင်းမဟုတ်ဘဲ သင့်ကို ရာထူးတိုးမြှင့်ပေးခြင်း၊ ပျိုးထောင်ပေးခြင်း၊ လေ့ကျင့်ခွင့်ပေးခြင်းနှင့် သမ္မာတရား လက်တွေ့ကျမှုထဲသို့ ဦးဆောင်နေခြင်း ဖြစ်သည်။ ယင်းမှာ ထိုမျှ ရိုးရှင်းပေသည်။ အချို့လူများက “ကျွန်ုပ် ယခု အသက်ကြီးပြီ၊ ကျွန်ုပ်၏ စိတ်အားထက်သန်မှုက လုံလောက်ခြင်းမရှိသည့်အပြင်၊ ကျွန်ုပ်၏ ကာယခွန်အားလည်း ယုတ်လျော့လာပြီဖြစ်သည်။ ဤဝန်ကို နောက်ထပ် ကျွန်ုပ် မထမ်းချင်တော့ပါ။ ကျွန်ုပ် ရာထူးကဆင်း၍ရသလော”ဟု ပြောကြသည်။ ငါက အဆင်ပြေသည်ဟု ပြောသော်လည်း ရာထူးမှဆင်းခြင်းမပြုမီ သင်သည် သေချာစွာ စဉ်းစားရမည်။ အကယ်၍ ယင်းမှာ ကာယပိုင်းဆိုင်ရာ အကြောင်းရင်းများကြောင့် အမှန်တကယ်မဟုတ်ဘဲ သင်၏ ပုဂ္ဂိုလ်ရေး အတွေးများ ပြောင်းလဲသွားသောကြောင့်၊ သင့်တွင် အခြားအတွေးများ ရှိနေသောကြောင့်၊ သင်သည် ဆင်းရဲဒုက္ခခံရမည်ကို ကြောက်သောကြောင့်၊ ပင်ပန်းနွမ်းနယ်ရမည်ကို ကြောက်သောကြောင့်၊ ပိုမြင့်မားစွာ တက်လှမ်းပြီးနောက် ပိုပြင်းထန်စွာ ပြုတ်ကျမည်ကို ကြောက်သောကြောင့်၊ ထိပ်ဆုံးတွင် အထီးကျန်သည်ဟူသော အတွေးနှင့် ရှုထောင့်ကို အမြဲရှိနေသောကြောင့် ဖြစ်လျှင် သင် သတိထားရမည်။ ဤတာဝန်ပေးစေခိုင်းချက်၊ ဤအထူးတာဝန်ကို မငြင်းပယ်နှင့်။ သင်သည် ယင်းကို သေချာစွာ စဉ်းစားရမည်။ ထိုသို့သော အခွင့်အရေးများသည် ရတောင့်ရခဲ ဖြစ်သည်၊ ရှားပါးသည်၊ ဟုတ်သည် မဟုတ်လော။ သင်က “သင် ကျွန်ုပ်ကို ဖျောင်းဖျရန် မလိုပါ။ ကျွန်ုပ် အချိန်အကြာကြီး စဉ်းစားပြီးပြီ၊ စိတ်လည်း ဆုံးဖြတ်ပြီးပြီ။ သင် ကျွန်ုပ်ကို ဖျောင်းဖျနိုင်၍မရ။ ဤပင်ပန်းနွမ်းနယ်မှုကို ကျွန်ုပ် နောက်ထပ် မခံစားချင်တော့ပါ။ လူတိုင်းက သက်သောင့်သက်သာ နေကြသည်၊ အဘယ်ကြောင့် ကျွန်ုပ်တစ်ယောက်တည်းသာ အလွန်ပင်ပန်းရမည်နည်း။ ကျွန်ုပ်က ဆင်းရဲဒုက္ခခံဖို့ ကံပါလာသည်လော။ ထိုသို့သော ဆင်းရဲဒုက္ခကို ကျွန်ုပ် ခါးစည်းမခံချင်ပါ။ ကျွန်ုပ် ကံကြမ္မာကို လက်ခံလိုက်လျောဖို့ ဆန္ဒမရှိပါ။ အသင်းတော်က ကျွန်ုပ်ကို ကျိတ်မကြံစည်သင့်ပါ။ ကျွန်ုပ်က အသင်းတော်၏ ကျွန်မဟုတ်သည့်အပြင်၊ ကျွန်ုပ်ကိုယ်ကျွန်ုပ် အသင်းတော်ကို ရောင်းစားထားခြင်းလည်း မဟုတ်”ဟု မရမက ပြောကောင်းပြောပေမည်။ သင်သည် ဤမနှစ်မြို့ဖွယ် စကားများကို ဆက်မပြောသင့်ပေ။ ပို၍ပြောဆိုခြင်းက သင့်အား အလွန်များသော အပြစ်များကို ကျူးလွန်စေလိမ့်မည်ဖြစ်ပြီး သင်ပြောခဲ့သော စကားများနှင့် သင် ပြုလုပ်ခဲ့သော ရွေးချယ်မှုများအတွက် သင် တာဝန်ယူရန် လိုအပ်သည်။ ပထမဦးစွာ သင်သည် ကောင်းချီးများရရှိရန် ဘုရားသခင်ကို ယုံကြည်ခြင်း ဖြစ်သည်။ သင်သည် သင့်ကိုယ်သင် ဘုရားအိမ်တော်ကို ရောင်းစားထားခြင်း မဟုတ်ပေ။ ဒုတိယအနေဖြင့်၊ သင်သည် သင့်ကိုယ်သင် ဘုရားအိမ်တော်ကို ရောင်းစားလိုလျှင်ပင် ဘုရားအိမ်တော်သည် သင်၌ ဤစံတန်ဖိုးရှိမရှိ၊ သင့်ကို ဝယ်ယူခြင်းက အသုံးဝင်မည် မဝင်မည်ကို သေချာစွာ စဉ်းစားရဦးမည် ဖြစ်သည်။ သို့ဖြစ်၍ ဘုရားအိမ်တော်သည် သင့်ကို ကျိတ်ကြံစည်နေပြီး သင့်ကို အစေခံရန် အမြတ်ထုတ်လိုသည်ဟု ထင်လျှင် သင်သည် မှားယွင်းစွာ တွေးနေခြင်း ဖြစ်သည်။ အကြောင်းမှာ ဘုရားအိမ်တော်က လူတို့ကို ဆန်းစစ်သည့် စံနှုန်းများမှာ ၎င်းတို့က ဘုရားသခင်ကို ရိုးသားစစ်မှန်စွာ ယုံကြည်ခြင်း ရှိမရှိ၊ သမ္မာတရားကို ချစ်မြတ်နိုးခြင်း ရှိမရှိဟူသည်နှင့် ဘုရားသခင်၏ နှုတ်ကပတ်တော်များကို နာခံပြီး ဘုရားသခင်ကို ကျိုးနွံနာခံနိုင်ခြင်း ရှိမရှိဟူသည်တို့ ဖြစ်သည်။ ဘုရားအိမ်တော်သည် ဤစံနှုန်းများကို အခြေခံ၍ လူတို့ကို ရွေးချယ်ပြီး ပျိုးထောင်ပေးသည်။ အကယ်၍ သင်သည် ဘုရားအိမ်တော်အပေါ် အလွန်ဆိုးရွားစွာ ထင်မြင်လျှင် သင်၌ အသိစိတ် သို့မဟုတ် ဆင်ခြင်တုံတရား မရှိသည့်အပြင်၊ သင်သည် လုံးဝ တန်ဖိုးမရှိသူ ဖြစ်သည်။ ဘုရားအိမ်တော်သည် သင်၏ တာဝန်ကို ထမ်းဆောင်ရန် သင့်ကို အသုံးပြုလိမ့်မည် မဟုတ်သည်သာမက မယုံကြည်သူဖြစ်သော သင့်ကို လျင်မြန်စွာ ဖယ်ရှားရှင်းလင်းရလိမ့်ဦးမည်လည်း ဖြစ်သည်။ အကယ်၍ သင်သည် ဘုရားသခင်ကို ရိုးသားစစ်မှန်စွာ ယုံကြည်သူတစ်ဦး မဟုတ်လျှင် သင်သည် ဘုရားအိမ်တော်ကို လျင်မြန်စွာ စွန့်ခွာသင့်သည်။ ဘုရားအိမ်တော်တွင် တော်စွလျော်စွ ကြုံရာကျပန်းမနေနှင့်။ သင်သည် ဘုရားအိမ်တော်နှင့် မသက်ဆိုင်ပေ။ ဘုရားအိမ်တော်သည် ထိုသို့သောလူများကို မလိုအပ်ပေ။ လျင်မြန်စွာ ထွက်သွားလော့။

ငါသည် အာလာပသလ္လာပပြောဆိုနေသည်ဖြစ်စေ၊ တရားဝင် မိတ်သဟာယဖွဲ့ပြီး တရားဟောနေသည်ဖြစ်စေ၊ ငါပြောသော စကားလုံးတိုင်း၊ ငါပြောဆိုသော ကိစ္စရပ်တိုင်းနှင့် ငါမိတ်သဟာယဖွဲ့သော သမ္မာတရား၏ သွင်ပြင်လက္ခဏာတိုင်း၌ ငါ၏ရည်ရွယ်ချက်မှာ သင်တို့၏ ကိုယ်ပိုင်ဖောက်ပြန်ပျက်စီးသော အခြေအနေများကို သိရှိနိုင်စေရန်၊ သင်တို့၏ အပြစ်အနာအဆာများ၊ ချို့ယွင်းချက်များ၊ မလုံလောက်မှုများနှင့် အခက်အခဲများကို သင်တို့အား သိမြင်နားလည်နိုင်စေရန်နှင့် အရေးကြီးဆုံးမှာ အမျိုးမျိုးသော နောက်ခံအခြေအနေများနှင့် ပတ်ဝန်းကျင်များတွင် သင်တို့၏ ကိုယ်ပိုင်ဖောက်ပြန်ပျက်စီးသော စိတ်သဘောထားများနှင့် သင်တို့၏ ဖောက်ပြန်ပျက်စီးခြင်းဆိုင်ရာ ထုတ်ဖော်ပြမှုများကို သင်တို့အား သိရှိနိုင်စေရန် ဖြစ်သည်။ သင်တို့၏ ဖောက်ပြန်ပျက်စီးသော စိတ်သဘောထားများကို သိရှိသည်နှင့်တစ်ပြိုင်နက် သင်တို့သည် မိမိတို့ကိုယ်ကို ပို၍ နက်ရှိုင်းသော သိနားလည်မှုရှိလိမ့်မည်၊ မိမိတို့၏ အတိုင်းအတာကို သိရှိကာ အနည်းငယ် ပို၍ ဆင်ခြင်တုံတရားရှိလာလိမ့်မည် ဖြစ်သည်။ ပြီးလျှင် သင်တို့သည် မိမိတို့ကိုယ်ကို ဘုရားသခင်၏ နှုတ်ကပတ်တော်များနှင့် နှိုင်းယှဉ်ကြလိမ့်မည်ဖြစ်ပြီး နေ့စဉ်အသက်တာတွင် သင်တို့ထုတ်ဖော်သော ဖောက်ပြန်ပျက်စီးသည့် စိတ်သဘောထားများကို ဖြေရှင်းခြင်းဖြစ်စေ၊ သင်တို့၏ လူ့သဘာဝဆိုင်ရာ လိုအပ်ချက်များကို ဖြေရှင်းခြင်းဖြစ်စေ၊ သင်တို့၏ ကိုယ်ပိုင်အခက်အခဲများကို ဖြေရှင်းရန် ဘုရားသခင်၏ နှုတ်ကပတ်တော်များထဲတွင် ဆီလျော်သော လက်တွေ့လုပ်ဆောင်ခြင်း စည်းမျဉ်းများနှင့် လက်တွေ့လုပ်ဆောင်ခြင်း လမ်းကြောင်းများကို ရှာတွေ့ကြလိမ့်မည်။ တဖြည်းဖြည်းဖြင့် သင်တို့သည် ဤဖောက်ပြန်ပျက်စီးသော စိတ်သဘောထားများနှင့် ဘုရားသခင် စက်ဆုပ်ရွံရှာသည့် အမျိုးမျိုးသော စာတန်ဆန်သည့် အတွေးအခေါ်များနှင့် ရှုထောင့်များကို ဖယ်ရှားမည်ဖြစ်ပြီး သမ္မာတရားကို လက်ခံခြင်းအားဖြင့် အမှုအရာများအပေါ် သင်တို့၏ အမြင်များနှင့် သင်တို့၏ အသက်စိတ်သဘောထားများတွင် စစ်မှန်သော ပြောင်းလဲမှုများကို ရရှိကြလိမ့်မည်။ ဤသည်မှာ ဘုရားသခင်၏ ရည်ရွယ်ချက်များနှင့် ကိုက်ညီသည့် တစ်ခုတည်းသော နည်းလမ်းဖြစ်သည်။ ငါပြောသော ဤစကားလုံးများ အားလုံးတွင်၊ နေ့စဉ်အသက်တာ၌ သင်တို့နှင့် အာလာပသလ္လာပပြောဆိုသည်ဖြစ်စေ၊ တရားဝင် မိတ်သဟာယဖွဲ့ပြီး တရားဟောသည်ဖြစ်စေ၊ စကားလုံးတိုင်းကို သင်တို့၏ လက်တွေ့အခြေအနေများအား အခြေခံ၍ ပြောဆိုခြင်း ဖြစ်သည်။ ငါသည် သင်တို့၏ လိုအပ်ချက်များကို မြင်တွေ့ပြီးဖြစ်သောကြောင့် ဤစကားများကို ပြောဆိုခြင်း ဖြစ်သည်။ ငါစာရင်းပြုစုသော အဖြစ်မှန်များသည် ရိုးရှင်းသော မွမ်းမံပြုပြင်မှုအချို့ကို ခံခဲ့ရနိုင်သော်လည်း ဤဥပမာများသည် သင်တို့၏ ဖောက်ပြန်ပျက်စီးခြင်းဆိုင်ရာ ထုတ်ဖော်ပြမှုများနှင့် သင်တို့၏ လုပ်ဆောင်ချက်များဆိုင်ရာ အဖြစ်မှန်များကို အခြေခံ၍ ရွေးချယ်ထားသော ကိုယ်စားပြုသည့် သာဓကများ ဖြစ်ကြသည်။ ဤအဖြစ်မှန်များနှင့် ဥပမာများကို အသုံးပြုခြင်းအားဖြင့်၊ လူတို့အနေဖြင့် မိမိတို့ကိုယ်ကို ဆင်ခြင်သုံးသပ်နိုင်ရန်အလို့ငှာ ငါသည် လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများနှင့် သဘာဝအနှစ်သာရကို ဖော်ထုတ်ပြီး ဤအရာက ကောင်းမွန်သောရလဒ်များ ဖြစ်ထွန်းစေလိမ့်မည်။ ထို့ကြောင့် မည်သည့်အကြောင်းအရာကို ငါ မိတ်သဟာယဖွဲ့သည်ဖြစ်စေ၊ ပထမဦးစွာ ယင်းတို့သည် ထောင်ချောက်များ မရှိပေ။ ဒုတိယအနေဖြင့်၊ အကြံအစည်များ မရှိပေ။ တတိယအနေဖြင့် စမ်းသပ်မှုများ မရှိပေ။ ထိုအရာသည် သင်တို့အား ဘုရားသခင်၏ ရည်ရွယ်ချက်များနှင့် ဘုရားသခင်၏ တောင်းဆိုချက်များကို ပို၍ကောင်းမွန်စွာ နားလည်နိုင်စေရန်၊ သမ္မာတရား စည်းမျဉ်းများအတိုင်း လူများနှင့် အမှုအရာများကို ရှုမြင်ခြင်း၊ ကျင့်ကြံပြုမူခြင်းနှင့် ပြုမူဆောင်ရွက်ခြင်းတို့ကို စွမ်းဆောင်ရရှိနိုင်စေရန်နှင့် နောက်ဆုံးတွင် ဘုရားသခင်၏ ရှေ့မှောက်သို့ လာရောက်ပြီး သူ့အပေါ် ကျိုးနွံနာခံခြင်းနှင့် ကြောက်ရွံ့ခြင်း ရှိနိုင်စေရန်ချည်းသာ ဖြစ်သည်။ ဤအရာအားလုံးသည် အဖြစ်မှန်များ ဖြစ်သည်။ သို့ဖြစ်၍ ငါသည် နေ့စဉ်အသက်တာတွင် ဖြစ်ပေါ်သော အကြောင်းအရာအချို့နှင့်ပတ်သက်၍ သင်တို့နှင့် ဆက်သွယ်ပြောဆိုခြင်း သို့မဟုတ် စကားစမြည်ပြောဆိုခြင်း ပြုသည့်အခါ၊ သို့မဟုတ် တရားဝင် အလုပ်နှင့်ဆက်စပ်သော ဖလှယ်မှုများနှင့် စုံစမ်းမေးမြန်းမှုများတွင် ပါဝင်သည့်အခါ၊ နှစ်ပေါင်းမည်မျှ ကြာသွားသည်ဖြစ်စေ၊ သင် ပြန်လှည့်ကြည့်သည့်အခါ ငါ၏နှုတ်ကပတ်တော်များထဲတွင် အကြံအစည်များ သို့မဟုတ် ထောင်ချောက်များ တစ်ခုတလေကို သင် မြင်တွေ့ရသလော။ (မမြင်တွေ့ရပါ။) သင်တို့ကို အမြတ်ထုတ်ရန် ရည်ရွယ်ချက်တစ်ခုတလေ ရှိသလော။ သင့်ထံမှ အနိုင်အထက်ယူရန် ရည်ရွယ်ချက် တစ်ခုတလေရှိသလော။ (မရှိပါ။) သင် သေချာသလော။ (သေချာပါသည်။) ဥပမာအားဖြင့် တစ်စုံတစ်ဦးသည် လယ်တောတစ်ခုတွင် မွေးမြူရေးကို တာဝန်ယူထားသည်။ ငါက သူ့ကို ကြက်မတစ်ကောင် ဥတစ်လုံးဥရန် ရက်မည်မျှ ကြာသည်ကို မေးလိုက်ရာ သူက “ကိုယ်တော်က ဤသို့မေးခြင်းဖြင့် ဘာကိုဆိုလိုပါသနည်း။ ကြက်မများကို ကျွန်ုပ် ကောင်းကောင်းကျွေးမွေးထားခြင်း ရှိမရှိဟူသည်ကို သိရန် ကိုယ်တော် ကြိုးစားနေခြင်းလော။ သို့ဆိုလျှင် ကျွန်ုပ် မည်သို့ သင့်တင့်လျောက်ပတ်စွာ အဖြေပေးသင့်သနည်း။ ၎င်းတို့ တစ်နေ့ ဥတစ်လုံးဥသည်ဟု ကျွန်ုပ်ပြောလျှင် ယင်းမှာ အမှန်တကယ် ဖြစ်နိုင်ချေမရှိပေ။ ယင်းမှာ လိမ်ညာခြင်း ဖြစ်ပေမည်။ ၎င်းတို့ နှစ်ရက် သို့မဟုတ် သုံးရက်လျှင် ဥတစ်လုံးဥသည်ဟု ကျွန်ုပ်ပြောလျှင် ကျွန်ုပ် ကြက်များကို ကျွန်ုပ် ကောင်းကောင်း အစာမကျွေးခဲ့၊ အာဟာရရှိသော အစာကို မကျွေးခဲ့ဟု ကိုယ်တော် ထင်တော်မူမည်လော။ သို့ဆိုလျှင် ကျွန်ုပ် မည်သို့ သင့်တင့်လျောက်ပတ်စွာ ဖြေသင့်သနည်း”ဟု တွေးတောနေသည်။ သူသည် သူ၏ စိတ်နှလုံးထဲတွင် ဆက်လက်တွေးဆနေပြီး လုံးဝ အဖြေမပေးပေ။ အမှန်တွင် ငါသည် ဤသို့မေးရာ၌ အခြားမည်သည့်ရည်ရွယ်ချက်မျှ မရှိပေ။ ကြက်များကို မည်သို့မွေးမြူနေသည်ဟူသည်နှင့်ပတ်သက်၍ သတင်းအချက်အလက်အချို့ကို ရလိုခြင်းသာ ဖြစ်သည်။ သို့သော် ငါမေးလိုက်သည်နှင့်တစ်ပြိုင်နက် သူသည် ယင်းကို အဓိပ္ပာယ်ဖော်လွန်းပြီး ဤသို့မေးခြင်းဖြင့် ငါ မည်သည့်အရာဆိုလိုသည်ကို ခန့်မှန်းရန် ကြိုးစားနေတော့သည်။ ငါ့ကို ပြောလော့၊ ထိုသို့သောလူတို့နှင့် ဆက်ဆံရခက်သလော။ ထိုသို့သောလူတို့နှင့် ထိတွေ့ဆက်ဆံသည့်အခါ ပုံမှန်ဆက်သွယ်ပြောဆိုရန်ပင် ဖြစ်နိုင်သလော။ ဆက်သွယ်ပြောဆိုရန် မဖြစ်နိုင်အောင်ဖြစ်လာသည်။ ငါ၌ အကျင့်တစ်ခုရှိသည်၊ ငါသည် အမြဲ ဟိုသည်သွားပြီး အရာရာကို စစ်ဆေးကြည့်ရှုခြင်းကို နှစ်သက်သည်။ တစ်ခါတစ်ရံ ပြဿနာအချို့ကို ငါ ရှာဖွေတွေ့ရှိသည်။ အကယ်၍ ယင်းမှာ ပတ်ဝန်းကျင်သန့်ရှင်းမှုဆိုင်ရာ ကိစ္စရပ်တစ်ခုဖြစ်လျှင် သန့်ရှင်းရေးလုပ်သင့်သည်။ အကယ်၍ ယင်းမှာ ဝန်ထမ်းရေးရာ ကိစ္စရပ်တစ်ခုဖြစ်လျှင် ပြင်ဆင်ချက်များ ပြုလုပ်သင့်သည်။ အကယ်၍ ယင်းမှာ အတတ်ပညာဆိုင်ရာ ကျွမ်းကျင်မှုများနှင့် ဆက်စပ်သည့် ကိစ္စရပ်တစ်ခုဖြစ်လျှင် ငါတို့ တိုင်ပင်ပြီး သင်ယူသင့်သည်။ ပြဿနာများကို ရှာဖွေတွေ့ရှိသည့်အခါ ပြုပြင်သင့်သည်။ ပြဿနာများစွာကို နေ့စဉ် စကားစမြည်ပြောဆိုခြင်းများအတွင်း အမှတ်တမဲ့ ရှာဖွေတွေ့ရှိခဲ့ပြီး ဖြေရှင်းခဲ့ပြီးဖြစ်သည်။ အချို့သော လက်တွေ့ပြဿနာများက လွယ်ကူစွာ ပြေလည်သွားခဲ့သည်။ သို့ဖြစ်၍ ငါနှင့် ထိတွေ့ဆက်ဆံပြီး ငါနှင့် ပေါင်းသင်းဆက်ဆံသည့်အခါ အလွန်စိတ်လှုပ်ရှားနေရန် လူတို့အတွက် မလိုအပ်ပေ။ ပြဿနာများစွာကို လူတို့နှင့် ထိတွေ့ဆက်ဆံခြင်းမှတစ်ဆင့် ရှာဖွေတွေ့ရှိပြီး လွယ်ကူစွာ ပြေလည်သွားသည်။ လူတို့နှင့် ထိတွေ့ဆက်ဆံခြင်းအပြင်၊ လူတို့နှင့် စကားစမြည်ပြောဆိုခြင်းသည် အလွန်လိုအပ်ပေသည်။ ယင်းမှာ အခြေအနေကို နားလည်ပြီး ပြဿနာများကို ရှာဖွေတွေ့ရှိခြင်းအကြောင်း ဖြစ်သည်သာမက တစ်ချိန်တည်းမှာပင် ပြဿနာများကို ဖြေရှင်းခြင်းအကြောင်းလည်း ဖြစ်သည်။ ဤသည်မှာ အကျိုးကျေးဇူးတစ်ခု မဟုတ်လော။ (ဟုတ်ပါသည်။) ငါသည် လူတို့နှင့် စကားစမြည်ပြောဆိုသည့်အခါ အချို့က အမှန်အတိုင်း ပြောဆိုကြစဉ်တွင်၊ အခြားသူများမှာမူ အလွန်ရှုပ်ထွေးသော နည်းလမ်းများဖြင့် တွေးခေါ်ကြကာ ငါ၏စကားများတွင် ဝှက်ထားသော အဓိပ္ပာယ်များ ရှိမရှိ သို့မဟုတ် ငါက တစ်စုံတစ်ဦးအပေါ် ကျိတ်ကြံစည်ရန် ကြိုးစားနေသလောဟူသည်ကို အမြဲတွေးတောလျက် အမှန်အတိုင်း မပြောဆိုဝံ့ကြပေ။ သို့ဖြစ်၍ ငါက ၎င်းတို့ကို တစ်စုံတစ်ခု မေးလိုက်သည်နှင့်တစ်ပြိုင်နက် ၎င်းတို့သည် စိတ်လှုပ်ရှားလာပြီး ၎င်းတို့၏ နဖူးမှ ချွေးများ စတင်ထွက်လာသည်။ ငါက “မပူပါ၊ အဘယ်ကြောင့် သင် ချွေးထွက်နေသနည်း”ဟု ပြောသည်။ ၎င်းတို့က “ကိုယ်တော်က မပူဟု ခံစားကောင်းခံစားရနိုင်သော်လည်း ကျွန်ုပ်မှာတော့ ပူပါသည်။ ကိုယ်တော်ပြောလိုက်သည့်စကားက ကျွန်ုပ်ကို အလွန်ကြောက်လန့်စေသဖြင့် ကျွန်ုပ်၏နှလုံးက ကျွန်ုပ်၏ရင်ဘတ်ထဲမှ ခုန်ထွက်လုနီးပါး ဖြစ်နေပါသည်။ ယခု ကျွန်ုပ်၏ လက်ဖဝါးများနှင့် ခြေဖဝါးများတွင် ချွေးထွက်နေသည်။ ကျွန်ုပ်၏ နှလုံးက တဒိတ်ဒိတ် ခုန်နေပြီး မည်သည့်အရာ လုပ်ဆောင်ရမှန်း မသိပါ”ဟု ပြောကြသည်။ ငါက “သင် စိတ်လှုပ်ရှားရန် မလိုအပ်ပါ။ ငါက သာမန်ကာလျှံကာ ပြောနေခြင်း၊ အာလာပသလ္လာပပြောဆိုနေခြင်း ဖြစ်သည်။ အမှန်ပင် ပြဿနာတစ်ခု တကယ်ရှိလျှင်၊ ထိုအရာကို ငါတို့ ဖြေရှင်းလိုက်ရုံသာဖြစ်သည်။ ငါက ပြဿနာတစ်ခုခုကို ရှာဖွေတွေ့ရှိခြင်းကသင်၏ မိသားစုတစ်မျိုးလုံးအား သေဒဏ်ပေးမည်ဟု ဆိုလိုသည့်အလား ငါ့ကို ကြောက်စရာကောင်းသောသူအဖြစ် မထင်လိုက်နှင့်။ ငါက လူများကို ‘မဖြေရှင်း’၊ ပြဿနာများကို ဖြေရှင်းသည်။ ပြဿနာများကို ဖြေရှင်းခြင်းက အဓိကဖြစ်သည်”ဟု ပြောသည်။ သင်သည် မည်သည့် ယုံကြည်ခြင်းမျိုး ရှိသင့်သနည်း။ တစ်ဖက်တွင် ငါသည် စည်းမျဉ်းများအတိုင်း၊ လုံးဝတရားမျှတစွာ မုချ ပြုမူသည်။ ငါသည် စိတ်ခံစားမှု၊ တစ်ဇွတ်ထိုးဖြစ်ခြင်း သို့မဟုတ် ထင်ရာမြင်ရာဖြစ်ခြင်းဖြင့် ပြုမူလိမ့်မည်မဟုတ်ပေ။ ငါသည် သင့်ကို မနှစ်မြို့ဖွယ်အဖြစ်မြင်ပြီး သင်နှင့်ပတ်သက်၍ အပြစ်ရှာခြင်း၊ ချစ်တီးခေါင်းသန်းရှာလုပ်ခြင်း သို့မဟုတ် ချို့ယွင်းချက်များကို ရှာဖွေပြီးနောက် သင့်ကို နှင်ထုတ်ပြီး အလုပ်လုပ်ရန် ငါ့ကို နှစ်သက်စေသော တစ်စုံတစ်ဦးကို ရှာဖွေလိမ့်မည် မဟုတ်။ အခြားတစ်ဖက်တွင် ငါသည် လူတိုင်းကို လက်တွေ့အခြေအနေနှင့် လက်တွေ့ပြဿနာအပေါ် အခြေခံ၍ ဆက်ဆံသည်။ စည်းမျဉ်းများ ရှိသည်။ လူတို့သည် အမှားများလုပ်ခွင့်ရှိသည်၊ မိုက်မဲခွင့်ရှိသည်၊ အားနည်းခွင့်ရှိပြီး အပျက်သဘောဆောင်ခွင့် ရှိသည်။ သို့သော် အမှုအရာတစ်ခုကို ခွင့်ပြုထားခြင်းမရှိပေ။ အကယ်၍ သင်သည် ဒုက္ခပေးတတ်ပြီး အသင်းတော်၏ အလုပ်ကို တမင်သက်သက် အဖျက်အမှောင့်လုပ်ကာ နှောင့်ယှက်လျှင် သင်သည် သင့်ကိုယ်သင် ဆင်ခြင်သုံးသပ်သင့်သည်။ အကယ်၍ သင်သည် ဘုရားအိမ်တော်၏ အကျိုးစီးပွားများကို ကာကွယ်စောင့်ရှောက်ခြင်း မရှိလျှင်၊ ဘုရားအိမ်တော်၏ အကျိုးစီးပွားများကို သင် အမြဲသစ္စာဖောက်လျှင် အသင်းတော်သည် သင်၏ တာဝန်ကို ထမ်းဆောင်ရန် သင့်ကို မလိုအပ်ပေ။ ဘုရားအိမ်တော်သည် သင့်ကို အစားထိုးရန် သင့်တော်သောသူတစ်ဦးကို ရှာဖွေရလိမ့်မည်။ ဤသည်မှာ စည်းမျဉ်းများအတိုင်း ပြုမူခြင်း ဖြစ်သည်။ ပြဿနာများကို ငါ မည်သို့ဖြေရှင်းသည်၊ ကိစ္စရပ်များကို မည်သို့ကိုင်တွယ်သည်၊ လူတို့ကို မည်သို့ဆက်ဆံသည်ဟူသမျှကို စည်းမျဉ်းများအတိုင်း လုပ်ဆောင်ခြင်း ဖြစ်သည်။ သင်နှင့်ပတ်သက်၍ ပြဿနာတစ်ခုတလေကို ငါရှာဖွေတွေ့ရှိလျှင် သင့်ကို ငါကိုင်တွယ်ဖြေရှင်းလိမ့်မည်ဟူသည်ကို သင် စိုးရိမ်ရန် မလိုအပ်ပေ။ ယင်းမှာ ထိုအရာက မည်သည့်ပြဿနာဖြစ်သည်ဟူသည့်အပေါ် မူတည်ပြီး အခြေအနေက ပြဿနာ၏ သဘောသဘာဝအတိုင်း ကိုင်တွယ်ခြင်း ခံရလိမ့်မည်ဖြစ်သည်။ အကယ်၍ သင့် ပြဿနာ၏ သဘောသဘာဝမှာ သိပ်မပြင်းထန်လျှင်၊ သင်က ယင်းကို တမင်သက်သက် ဖြစ်စေခဲ့ခြင်းမဟုတ်ဘဲ ခဏတာ သတိမမူမိခြင်း သို့မဟုတ် မိုက်မဲခြင်းကြောင့် ဖြစ်စေခဲ့လျှင် ယင်းကို သမ္မာတရားအပေါ် မိတ်သဟာယဖွဲ့ခြင်းမှတစ်ဆင့် ဖြေရှင်းလိမ့်မည်။ သင်ခန်းစာကို သင်ယူပြီး အမှားကို ထပ်မလုပ်နှင့်။ တစ်ခါတစ်ရံ ယင်းမှာ လူတို့က အသိပညာနှင့် အတွေ့အကြုံ ကင်းမဲ့ပြီး အချို့သော အတတ်ပညာဆိုင်ရာ ကျွမ်းကျင်မှုများကို နားမလည်သောကြောင့် ဖြစ်သည်။ ထိုအခြေအနေတွင် အတတ်ပညာဆိုင်ရာ ကျွမ်းကျင်မှုများကို လျင်မြန်စွာ သင်ယူပြီး မပျင်းရိနှင့်။ သို့သော် ယင်းမှာ တမင်သက်သက်ဖြစ်ပြီး ရည်ရွယ်ချက်ရှိရှိဖြစ်လျှင်၊ သင်သည် ဤတာဝန်ကို ထမ်းဆောင်လိုစိတ်မရှိသည့်အပြင်၊ ဘုရားအိမ်တော်၏ ပိုင်ဆိုင်မှုများကိုပင် တမင်သက်သက် ပျက်စီးစေလျှင် ဤအရာကို အလေးအနက် ကိုင်တွယ်သင့်သည်။ ဖြုတ်ချခံရသင့်သူများက ဖြုတ်ချခံရလိမ့်မည်ဖြစ်ပြီး နှင်ထုတ်ခံရသင့်သူများက နှင်ထုတ်ခံရလိမ့်မည် ဖြစ်သည်။ ကြောက်ရွံ့နေ၍ အသုံးမဝင်ပေ။ အကယ်၍ သင်တို့၌ ဤယုံကြည်ခြင်းရှိလျှင် ငါသည် သင်တို့နှင့်ပတ်သက်၍ စကားပြောပြီး ကိစ္စရပ်များကို ကိုင်တွယ်သည့်အခါ သင်တို့ ပို၍ များစွာ စိတ်သက်သာရာရသည်ဟု ခံစားရလိမ့်မည်။ ငါသည် သင်နှင့် စကားပြောသည့်အခါ သို့မဟုတ် အလုပ် သို့မဟုတ် အတတ်ပညာဆိုင်ရာ ကိစ္စရပ်များကို ဆွေးနွေးသည့်အခါ သင်သည် စိတ်အေးအေးထားရန် သိသင့်သည်၊ ဘုရားသခင်သည် မည်သူ့အပေါ်မျှ ကျိတ်ကြံစည်လိမ့်မည်မဟုတ်သည့်အပြင်၊ သင့်အပေါ်လည်း ကျိတ်ကြံစည်လိမ့်မည်မဟုတ်ကြောင်း သိသင့်သည်။ သင် စိတ်ချ၍ရနိုင်သည်။ အကယ်၍ သင်၌ ဤယုံကြည်ခြင်းပင် ကင်းမဲ့လျှင်၊ ဘုရားသခင်သည် ကြင်နာပြီး ဖြောင့်မတ်သည်ဟု သင်မယုံကြည်လျှင် ဘုရားသခင်ကို သင် ယုံကြည်သည်၊ လူ့ဇာတိခံ ဘုရားသခင်နောက်သို့ လိုက်သည်၊ ခရစ်တော်နောက်သို့ လိုက်သည်ဟု ပြောသည့်အခါ သင်၏ ယုံကြည်ခြင်းသည် အဘယ်မှာနည်း။ သင်သည် သူနှင့် ပွင့်လင်းရိုးသားရန် မည်သို့ စီမံနိုင်မည်နည်း။ အကယ်၍ အချိန်တိုင်းတွင် သင်သည် သူ့အပေါ် သတိထားကာကွယ်နေလျှင်၊ သူနှင့်ပတ်သက်၍ ထင်ကြေးပေးခြင်း၊ သူ့ကို သံသယဝင်ခြင်းနှင့် စေ့စေ့စပ်စပ်ကြည့်ရှုစစ်ဆေးခြင်းတို့အား ပြုလျှင် သင်သည် သူ့အပေါ် စစ်မှန်သော ယုံကြည်ခြင်း မရှိပေ။ အကယ်၍ သင်သည် ဤပုဂ္ဂိုလ်အပေါ် စစ်မှန်သော ယုံကြည်ကိုးစားမှု၊ စစ်မှန်သော ယုံကြည်ခြင်း မရှိလျှင် သင်သည် ငါ၏နှုတ်ကပတ်တော်များကို မည်သည့်အတိုင်းအတာအထိ ယုံကြည်နိုင်သနည်း။ သင် အမှန်တကယ် ယုံကြည်နိုင်သော၊ အမှန်တကယ် လက်ခံနိုင်သော ဖော်ပြချက် တစ်ခုတလေ ရှိသလော။ တစ်ခုမျှ မရှိလုနီးပါးဖြစ်သည်၊ မှန်သလော။ (မှန်ပါသည်။)

တစ်ချိန်က အခြေအနေများ မည်သို့ရှိသည်ကို ကြည့်ရှုရန် အသင်းတော်တစ်ခုထံ ငါ သွားခဲ့သည်။ အခန်းထဲသို့ ငါဝင်သောအခါ လူတိုင်းကို ဦးစွာ နှုတ်ဆက်လိုက်သည်။ လူအချို့က ထွက်လာကာ ငါ့ကို ထိုင်ရန် ထိုင်ခုံတစ်ခု ချက်ချင်းပေးပြီးနောက် ၎င်းတို့က တစ်စုံတစ်ခုကို ဆွေးနွေးနေကြကြောင်း ပြောဆိုခဲ့ကြသည်။ ၎င်းတို့ ပြောဆိုဆွေးနွေးနေစဉ်တွင် ပြီးခဲ့သည့် အခိုက်အတန့်တွင်တွင် အခန်းထဲ၌ လူလေးငါးဦးရှိခဲ့သော်လည်း ယခုအခါ နှစ်ဦးသာ ကျန်တော့သည်ကို ငါ ရုတ်တရက် သတိပြုမိလိုက်သည်။ ၎င်းတို့သည် မိမိတို့၏ ဆံပင်ကိုဖြီးရန်နှင့် လန်းဆန်းသွားစေရန် မိမိတို့အခန်းများသို့ ပြန်သွားကြပြီး မကြာမီ ပြန်ထွက်လာကြလိမ့်မည်ဟု ငါထင်ခဲ့သော်လည်း ငါသည် ထိုနေရာတွင် အတန်ကြာ နေခဲ့ပြီး ၎င်းတို့ ထွက်မလာခဲ့ကြပေ။ ထိုအခါ ငါနားလည်သွားသည်၊ ၎င်းတို့သည် ငါ့ကို မကြိုဆိုကြပေ။ ငါသည် အဆင်မပြေသော အချိန်တွင် ရောက်လာခဲ့ခြင်း ဖြစ်သည်။ ငါသည် ဖိတ်ကြားမခံရသော ဧည့်သည်တစ်ဦး ဖြစ်ခဲ့သည်။ ငါ၏ရောက်ရှိလာခြင်းက ၎င်းတို့ကို စိတ်ကျဉ်းကျပ်စေပြီး မသက်မသာ ဖြစ်စေခဲ့သည်။ ၎င်းတို့က “ကိုယ်တော်၏ လာရောက်လည်ပတ်ခြင်းအတွက် ရည်ရွယ်ချက်တစ်ခုခု ရှိသလော”ဟု တွေးခဲ့ကြသည်။ ၎င်းတို့သည် ထောင်ချောက်ထဲသို့ ကျရောက်သွားမည်ကို ကြောက်ရွံ့ခြင်း၊ လှည့်ဖြားခံရမည်ကို ကြောက်ရွံ့ခြင်း၊ အကြံတစ်ခုခုကို ကြောက်ရွံ့ခြင်းတို့ကြောင့် ငါနှင့် မျက်နှာချင်းဆိုင် တွေ့ဆုံရန် ငြင်းပယ်ခဲ့ကြပြီး ငါနှင့် ဆက်သွယ်ပြောဆိုရန် သို့မဟုတ် အပြန်အလှန်ဆက်ဆံရန် ငြင်းပယ်ခဲ့ကြသည်။ ဤသည်မှာ ချဲ့ကားပြောဆိုခြင်း မဟုတ်သည့်အပြင်၊ စိတ်ဝင်စားအောင် ဆန်ဆာဆင်ခြင်း တစ်ခုတလေမျှ ဖြည့်စွက်ထားခြင်းလည်း မရှိပေ။ ငါသည် ပုံပြင်တစ်ပုဒ်ကို ပြောနေခြင်းမဟုတ်၊ ဤသည်မှာ အမှန်တကယ် ဖြစ်ပျက်ခဲ့ခြင်း ဖြစ်သည်။ တံခါးဖွင့်၍ ငါထွက်သွားမှသာ ၎င်းတို့သည် နောက်ဆုံးတွင် စိတ်သက်သာရာရသည့် သက်ပြင်းချနိုင်ခဲ့ပြီး “နောက်ဆုံးတော့ ကိုယ်တော် သွားပြီ။ ဪ ထိုအရာက ကျွန်ုပ်ကို သေလောက်အောင်ပင် ကြောက်လန့်စေပါသည်တကား”ဟု ပြောဆိုခဲ့ကြပေမည်။ ငါသည် ကိုယ့်ဘာသာကိုယ် တွေးမိသည်၊ လူတို့ကို ဤအတိုင်းအတာအထိ ကြောက်လန့်စေနိုင်သည့် ထိုသို့သော ကြီးမားသည့် “စွဲဆောင်မှု” ငါ့တွင် ရှိသလော။ ငါ့ကို ပြောလော့၊ လူတို့က ဤသရုပ်သကန်များကို ပြသသောအခါ ယင်းက မည်သည့်ပြဿနာကို ညွှန်ပြသနည်း။ လူတို့ ဘုရားသခင်ကို ဤသို့ ယုံကြည်ကြသည်ကို ငါ အမှန်တကယ် မမြင်ဖူးပေ။ ဤလူစားမျိုးသည် မှောင်မိုက်သော ထောင့်များထဲတွင် နေထိုင်ခြင်းကို နှစ်သက်ကြသည်၊ ၎င်းတို့သည် အလင်းထဲတွင် နေထိုင်ခြင်းကို သဘောမကျကြသည့်အပြင်၊ ရိုးသားပွင့်လင်းသော နည်းလမ်းဖြင့် နေထိုင်ခြင်းကိုလည်း မကြိုက်ကြပေ။ ငါ့ကို ပြောလော့၊ ငါသည် သင်တို့နှင့် ထိတွေ့ဆက်ဆံသောအခါ သင်တို့သည် ငါနှင့် ဆက်သွယ်ပြောဆိုလိုစိတ်မရှိဘဲ အနေခက်ပြီး စိတ်လှုပ်ရှားသလော။ သို့မဟုတ် သင်တို့သည် သမ္မာတရားအချို့ကို ရရှိလိုလျက် ငါနှင့် ထိတွေ့ဆက်ဆံလိုစိတ်ရှိပြီး ယင်းက သင်တို့ကို အနည်းငယ် စိတ်လှုပ်ရှားစေလျှင်ပင် ဂရုမစိုက်ဘဲ နေသလော။ သင်တို့၏ စိတ်အခြေအနေသည် မည်သို့ရှိသနည်း။ (ကျွန်ုပ်တို့ အနည်းငယ် စိတ်လှုပ်ရှားသည်ဟု ခံစားရသော်လည်း သမ္မာတရားကို နားလည်ပြီး အကျိုးကျေးဇူးအချို့ ရရှိနိုင်သရွေ့ အဆင်ပြေပါသည်။) လူအများစုသည် ငါနှင့် ထိတွေ့ဆက်ဆံပြီး နှစ်နာရီ သို့မဟုတ် သုံးနာရီကြာ ဆက်သွယ်ပြောဆိုပြီးနောက်တွင် ငါ၏ မိတ်သဟာယထဲက နှုတ်ကပတ်တော်များစွာက အလွန်အရေးကြီးကြောင်း၊ ၎င်းတို့ မကြားဖူးသော အရာများဖြစ်ကြောင်း တွေ့ရှိကြသဖြင့် ထိုနေ့က ဤနှုတ်ကပတ်တော်များကို နားထောင်ရခြင်းသည် အလွန့်အလွန် အကျိုးနပ်သည်ဟု ၎င်းတို့ ခံစားကြရပြီး ငါ၏ မိတ်သဟာယဖွဲ့ခြင်းကို အထူးပင် နားထောင်လိုစိတ် ရှိလာကြသည်။ အကယ်၍ ငါသည် ရံဖန်ရံခါ သာမန်ကာလျှံကာဖြစ်သောစကားစမြည်ပြောဆိုမှုအချို့တွင် ပါဝင်လျှင် ၎င်းတို့သည် အနည်းငယ် စိတ်ပျက်ကြပြီး ငါ၏ နှုတ်ကပတ်တော်များမှ တစ်စုံတစ်ခုကို ရရှိနိုင်မှသာ ကျေနပ်ကြသည်။ ထိုသို့သော လူများအတွက် လူတိုင်း အကျိုးကျေးဇူး ရရှိနိုင်ရန်အလို့ငှာ လက်တွေ့ဘဝ ကိစ္စရပ်များကို ပေါင်းစပ်ထည့်သွင်းလျက် သမ္မာတရားအချို့ကို မိတ်သဟာယဖွဲ့ရန် ငါ လိုလားသည်။ အချို့သော လူတို့သည် ငါ့ကို မြင်သောအခါ အခြေအနေအချို့နှင့်ပတ်သက်၍ ၎င်းတို့အာ ငါ မေးခွန်းများမေးမည်ကိုလည်းကောင်း၊ ၎င်းတို့ မည်သို့ဖြေရမည်ကို မသိဘဲ အလွန် ကသိကအောက်ဖြစ်နေလိမ့်မည်ကိုလည်းကောင်း အမြဲ ကြောက်ရွံ့ကြသည်။ ထိုသို့သော လူတို့၏ စိတ်များသည် အလွန် ရှုပ်ထွေးလှသည်။ ၎င်းတို့သည် ရိုးရှင်းခြင်းမရှိပေ။ အခြားသူများမှာမူ သမ္မာတရားကို ရှာဖွေလိုစိတ်ရှိကြပြီး လှောင်ပြောင်ခံရမည်ကို မကြောက်ဘဲ မိမိတို့တွင်ရှိသော မည်သည့်အခက်အခဲကိုမဆို ပွင့်ပွင့်လင်းလင်း ဝေမျှကြသည်။ ယင်းမှာ မှန်ကန်သော လုပ်နည်းကိုင်နည်း ဖြစ်သည်။ ငါတို့၏ ဆက်သွယ်ပြောဆိုခြင်းနှင့် တွေ့ဆုံဆွေးနွေးခြင်းတို့၏ စည်းမျဉ်းမှာ ငါတို့၏ စိတ်နှလုံးများကို ဖွင့်ဟပြီး ငါတို့စိတ်များတွင်ရှိသည့် မည်သည့်အရာကိုမဆို ပြောဆိုရန်၊ အမှန်အတိုင်း ပြောဆိုရန် ဖြစ်သည်။ ငါသည် သင်တို့နှင့် သာမန်လူ့သဘာဝဘောင်အတွင်း၌ ပါဝင်ပတ်သက်ပြီး အပြန်အလှန်ဆက်ဆံသည်။ ငါ၏ ပင်ကိုလက္ခဏာနှင့် အဆင့်အတန်းကြောင့် ငါသည် သင်တို့ထက် ပို၍သိသည်၊ ထို့ကြောင့် ငါသည် ပို၍ ပြောဆိုသင့်သည်မှာ အမှန်ပင်ဖြစ်သည်။ အကယ်၍ သင်တို့သည် နားထောင်လိုစိတ်ရှိလျှင် တစ်စုံတစ်ခုကို သင်တို့ ရရှိနိုင်သည်၊ အကယ်၍ နားထောင်လိုစိတ်မရှိလျှင် ငါသည် သင်တို့ကို အတင်းအကျပ် ပြုမည်မဟုတ်ပေ။ ငါတို့ ဆွေးနွေးသော အကြောင်းအရာများနှင့်ပတ်သက်၍၊ အကယ်၍ သင်တို့၌ ထိုးထွင်းအမြင်များ၊ စိတ်ကူးများ၊ အတွေ့အကြုံများ၊ သိနားလည်မှု သို့မဟုတ် အသိပညာတို့ရှိလျှင် သင်တို့လည်း ထိုအရာများကို ဝေမျှနိုင်သည်။ ဤသည်ကို အပြန်အလှန်ဆက်ဆံခြင်းဟု ခေါ်သည်။ ဤသည်မှာ သာမန်လူ့သဘာဝ ဖြစ်သည်။ အကယ်၍ ငါပြောသည့်အရာက အလွန်အရေးကြီးသည်ဟု သင် ခံစားရလျှင် အာရုံစူးစိုက်စွာ သင် နားထောင်သင့်သည်။ အကယ်၍ ငါပြောသည့်အရာကို သင် မခံယူနိုင်လျှင်၊ စကားပြောခြင်းကို ငါ ရပ်ပြီး သင့်ကို စကားပြောစေမည်။ အကယ်၍ မည်သည့်အရာမျှ သင် ပြောစရာမရှိလျှင် ငါသည် သင့်ကို မေးခွန်းများမေးပြီး လမ်းညွှန်ပေးမည်။ ဥပမာအားဖြင့် ငါက “လတ်တလောတွင် သင်၏ အသင်းတော်အသက်တာ မည်သို့ရှိသနည်း။ သင်၏ တာဝန်ကို ထမ်းဆောင်ရာတွင် အခက်အခဲများ တစ်ခုတလေ ရှိသလော”ဟု မေးပေမည်။ အကယ်၍ သင်၌ အခက်အခဲများရှိလျှင် ယင်းတို့ကို အမှန်အတိုင်း ပြောဆိုသင့်ပြီး ငါသည် သင့်ကို ကူဖြေရှင်းပေးမည် ဖြစ်သည်။ ဤသည်ကို အပြန်အလှန်ဆက်ဆံခြင်းဟု ခေါ်ပြီး သာမန်လူ့သဘာဝဘောင်အတွင်း၌ ရှိသင့်သော အရာတစ်ခု ဖြစ်သည်။ ဤသည်မှာ လူတိုင်း ကြိုက်နှစ်သက်သော အရာတစ်ခု မဟုတ်လော။ (ဟုတ်ပါသည်။) အကယ်၍ သင်၌ အသိစိတ်နှင့် ဆင်ခြင်တုံတရား ရှိလျှင် ငါတို့ကို စိတ်နှလုံးထဲရှိသည်များကို ဖွင့်ဟပြောဆိုစေနိုင်လျက်၊ သင်၏ လူ့သဘာဝသည် ပုံမှန်ဖြစ်လိမ့်မည်ဖြစ်ပြီး ငါတို့၏ စကားစမြည်ပြောဆိုခြင်းများနှင့် အာလာပသလ္လာပပြောဆိုခြင်းများကို ပွင့်လင်းမှု၊ ယုံကြည်မှုနှင့် လေးစားမှုတို့၏ အခြေခံအုတ်မြစ်ပေါ်တွင် တည်ဆောက်၍ရနိုင်သည်။ အကယ်၍ သင်သည် အသိစိတ်နှင့် ဆင်ခြင်တုံတရားကို မပိုင်ဆိုင်သည့်အပြင်၊ သမ္မာတရားကို ရှာဖွေလိုစိတ်မရှိလျှင် သင် လက်တွေ့လုပ်ဆောင်ရန် လမ်းကြောင်းတစ်ခုတည်းသာ ရှိသည်။ ယခုအချိန်မှစ၍ စေ့စေ့စပ်စပ် ကြည့်ရှုစစ်ဆေးခြင်းမပြုရန်၊ ငါ၏ နှုတ်ကပတ်တော်များနှင့် အမူအရာများမှ ငါ၏စိတ်ကို ဖတ်ဖို့ မကြိုးစားတတ်ရန်၊ စိတ်မကျဉ်းကျပ်ရန်နှင့် စမ်းသပ်သော စကားများကို မပြောဆိုရန် သင်ယူလော့။ အချို့က “ဤအရာများကို ကျွန်ုပ် မရရှိနိုင်ပါ”ဟု ပြောကောင်းပြောပေမည်။ ထိုသို့ဆိုလျှင် သင်၏ ပါးစပ်ကို ပိတ်ရုံသာပိတ်ထားလော့။ အကယ်၍ သင့်ကို တိတ်တိတ်နေရန် ပြောဆိုထားသော်လည်း သင့်အပေါ် ငါ ကျိတ်ကြံစည်နေပြီး ဘောင်ခတ်နေသည်ဟု သင် တွေးထင်လျှင် ယင်းမှာလည်း ကိုင်တွယ်ရန် လွယ်ကူပေသည်။ သင် ထွက်သွားလိုက်နိုင်သည်။ ငါတွေ့ဆုံသော မည်သူ့ကိုမဆို ငါသည် တောင်းဆိုချက်များ မထားရှိသည့်အပြင်၊ လူတို့ကို မည်သည့်အခါမျှ ဘောင်ခတ်ခြင်းမရှိပေ။ အကယ်၍ တစ်စုံတစ်ဦးက ငါ့အပေါ် အမြဲ အပြစ်ရှာနေပြီး ငါက ၎င်းတို့နှင့် စကားပြောသည်ဖြစ်စေ၊ မပြောသည်ဖြစ်စေ ၎င်းတို့အတွက် မည်သည့်အခါမျှ အဆင်မပြေလျှင် ထိုသို့သော လူတစ်ဦးနှင့် ငါ ဝေးဝေးသာနေ၍ရပြီး ထိတွေ့ဆက်ဆံခြင်းကို ရှောင်ကြဉ်ရုံသာ တတ်နိုင်သည်။ အကယ်၍ အချို့သော လူတို့သည် ငါက ၎င်းတို့အပေါ် ကျိတ်ကြံနေသည်ဟု အမြဲထင်လျက် ငါနှင့် ထိတွေ့ဆက်ဆံရန် အမြဲ ကြောက်ရွံ့နေသော်လည်း သမ္မာတရားအချို့ကို ရရှိရန် ငါနှင့် ထိတွေ့ဆက်ဆံလိုနေသေးလျှင် ထိုသို့သော စိတ်သဘောထားဖြင့် သင်သည် သမ္မာတရားကို မရရှိနိုင်ဟု ငါ ပြောသည်။ သင်သည် သမ္မာတရားကို ချစ်မြတ်နိုးသော လူတစ်ဦးမဟုတ်ပေ။ သင်သည် မည်သူမျှ သင့်လောက် မကောင်းဟု ယုံကြည်လျက် လူတို့နှင့်ပတ်သက်၍ အဆိုးဆုံးကို အမြဲတွေးသည်။ ငါသည် သင့်ကို မည်သည့်အရာကို ပြောစေကာမူ ငါသည် သင့်အပေါ် ကျိတ်ကြံနေခြင်းဖြစ်မည်ဟု သင် အမြဲ တွေးထင်သည်။ သင်သည် ငါ့ကို မယုံကြည်သည့်အပြင်၊ ငါ့အပေါ်၌ ဘာဆိုဘာမျှ ကိုးစားခြင်း မရှိပေ။ ထိုသို့ဆိုလျှင် ငါတို့သည် သဘောညီညွှတ်စွာ နေထိုင်ရန် မဖြစ်နိုင်ပေ၊ အနည်းဆုံးအားဖြင့် ငါတို့သည် လူ့သဘာဝအရ တစ်သားတည်း မဖြစ်ပေ။ ငါတို့တွင် တူညီသော ဝါသနာများ သို့မဟုတ် စိတ်ဝင်စားမှုများ မရှိ၊ လိုက်စားရန် သို့မဟုတ် ဆန္ဒပြင်းပြရန် တူညီသော ပန်းတိုင်များ မရှိပေ။ လူ့သဘာဝအရ သင်လျှောက်လှမ်းသော လမ်းကြောင်း၊ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှု၊ သင်၏ ကြိုက်နှစ်သက်မှုများနှင့် စိတ်ဝင်စားမှုများသည် ငါနှင့် ကွဲပြားသည်။ သင်ကြိုက်နှစ်သက်သော အရာအားလုံးသည် အပျက်သဘောဆောင်စဉ်တွင် ငါပြောဆိုလိုသော အကြောင်းအရာများမှာမူ အပြုသဘောဆောင်သော အရာများ ပါဝင်သည့် အကြောင်းအရာများသာ ဖြစ်သည်။ သင်သည် ငါ့ကို အမြဲ စေ့စေ့စပ်စပ် ကြည့်ရှုစစ်ဆေးရန် ကြိုးစားနေသည်။ ငါသည် မည်သည့်သမ္မာတရားကို မိတ်သဟာယဖွဲ့စေကာမူ ယင်းထဲတွင် အကြံတစ်ခု ရှိမရှိ၊ ငါက ကျိတ်ကြံစည်နေသလော၊ သင်က ဆုံးရှုံးမှုခံစားရသလော သို့မဟုတ် လှည့်ဖြားခံရသလောဟူသည်ကို သင် အမြဲ စဉ်းစားနေသည်။ အကယ်၍ သင်သည် ဤအရာများကို အမြဲ တွေးဆနေလျှင် ငါတို့သည် အချင်ချင်း စကားပြောဆိုပြီး ထိတွေ့ဆက်ဆံသောအခါ မည်သည့် မြင်ကွင်းမျိုး ဖြစ်ပေါ်လာမည်နည်း။ (ကသိကအောက်ဖြစ်ခြင်းဖြစ်သည်။) ထိုအခြေအနေတွင် ငါသည် သင့်အနီးဝန်းကျင်တွင် မသက်မသာ ခံစားရမည်ဖြစ်ပြီး သင်သည်လည်း ငါ့အနီးဝန်းကျင်တွင် မသက်မသာ ခံစားရမည်ဖြစ်သည်။ ငါတို့နှစ်ဦးလုံး မသက်မသာ ခံစားရမည် ဖြစ်သည်။ ဤသို့ အချင်းချင်း အနီးဝန်းကျင် ရှိနေခြင်းသည် အပြန်အလှန် ညှဉ်းဆဲခြင်းသာ ဖြစ်မည်မဟုတ်လော။ ထိုအထဲတွင် ပျော်ရွှင်မှု တစ်ခုတလေ ရှိမည်လော။ ထိုအထဲတွင် ပျော်ရွှင်မှု ရှိမည်မဟုတ်ပေ။ အကယ်၍ သင်သည် ငါပြောသည့်အရာကို ကြားလိုလျှင်၊ သင်သည် နားထောင်လိုစိတ်ရှိလျှင်၊ ငါပြောဆိုသည့် အကြောင်းအရာများသည် သင်ဆန္ဒပြင်းပြသည့်အရာ၊ သင်၏စိတ်နှလုံးထဲ၌ သင်တန်ဖိုးထားသည့်အရာ၊ သင်လိုက်စားသည့်အရာဖြစ်ပြီး သင်၏လူ့သဘာဝ လိုအပ်ချက်များကို ဖြည့်ဆည်းပေးနိုင်သည့်အရာ ဖြစ်လျှင် ငါတို့သည် တိတ်ဆိတ်စွာ ထိုင်ရုံထိုင်နေလျှင်ပင် ငါတို့၏ စိတ်နှလုံးများထဲ၌ အလွန်အမင်း မနှစ်မြို့ခြင်း သို့မဟုတ် အတိုက်အခံလုပ်ခြင်း ရှိမည်မဟုတ်ပေ။ ငါတို့သည် အပြန်အလှန်ဆက်ဆံနိုင်ပြီး အတူတကွနေထိုင်လျက် သဘောညီညွှတ်ခြင်းကို စွမ်းဆောင်ရရှိနိုင်မည်ဖြစ်သည်။ သို့သော် လူတို့အတွက် အလွန်လက်တွေ့ကျပြီး အကျိုးရှိသော်လည်း ဖြစ်သည်။ ငါပြောဆိုသော နှုတ်ကပတ်တော်များကို ကြားရခြင်းအား သင် မနှစ်သက်သည့်အပြင် သင်၏စိတ်နှလုံးထဲ၌ အလွန်အမင်း မနှစ်မြို့ခြင်းနှင့် အတိုက်အခံလုပ်ခြင်းကိုပင် ခံစားရသည်ဟု ဆိုကြပါစို့။ သင်သည် ငါပြောဆိုသော အပြုသဘောဆောင်သည့်အရာများနှင့် ပြဿနာများကို ဖြေရှင်းရန် ငါပြောဆိုသော သမ္မာတရားဆိုင်ရာ မိတ်သဟာယဖွဲ့ခြင်းနှင့်ဆိုင်သည့် နှုတ်ကပတ်တော်များ၊ အထူးသဖြင့် ဖောက်ပြန်ပျက်စီးသော စိတ်သဘောထားများကို ဖြေရှင်းခြင်းနှင့်ပတ်သက်သည့် အကြောင်းအရာများကို အမှန်တကယ် ခံယူနိုင်ခြင်း မရှိသည့်အပြင်၊ ငါက သင့်ကို ဦးနှောက်ဆေးကြောနေသည်၊ လှည့်ဖြားနေသည်၊ ဧဝံဂေလိတရားကို ဟောပြောရန်နှင့် ဘုရားအိမ်တော်၏ သြဇာလွှမ်းမိုးမှုကို ချဲ့ထွင်ရန် လူများကို ပိုမိုရရှိဖို့အတွက် သင့်ကို အသုံးချရန် ကြိုးစားနေသည်ဟုပင် ခံစားရပေသည်။ ထိုသို့ဆိုလျှင် မှားယွင်းနေသူမှာ သင် ဖြစ်သည်။ သင်သည် အမြဲတစေ လွဲမှားသောနည်းလမ်းဖြင့် တွေးခေါ်သည်၊ အဖြစ်မှန်များကို အမြဲ မလိမ့်တစ်ပတ်လုပ်ချင်သည်၊ အဖြူကို အမည်းဟုခေါ်လိုပြီး သမ္မာတရားနှင့် ကိုက်ညီသော အပြုသဘောဆောင်သည့်အရာများကိုပင် လူမှုရေး ခေတ်ရေစီးကြောင်းများနှင့် မကိုက်ညီသည့် အပျက်သဘောဆောင်သော၊ ကောက်ကျစ်ဆိုးယုတ်သော အရာများအဖြစ် ဖော်ပြလိုသည်။ ငါ မည်သို့ပင်ပြောစေကာမူ သင်သည် ယင်းကို သမ္မာတရားဖြစ်ကြောင်း၊ အပြုသဘောဆောင်သည့်အရာဖြစ်ကြောင်း မယုံကြည်ပေ။ သို့ဆိုလျှင် ငါတို့ ဆက်သွယ်ပြောဆို၍ မရနိုင်ပေ။ တူညီသော ဘာသာစကားမရှိသောကြောင့် ငါတို့သည် သဘောညီညွှတ်စွာဖြင့် နေထိုင်၍မရနိုင်ပေ။ ငါတို့သည် စားပွဲတစ်လုံးတည်းဖြင့် အတူစား၍မရနိုင်၊ စိတ်နှလုံးတစ်ညီတစ်ညွတ်တည်းဖြစ်ခြင်းကို မရရှိနိုင်ပေ။ သို့ဆိုလျှင် သင်သည် မည်သည့် လူစားမျိုးဖြစ်သနည်း။ တိတိကျကျပြောရလျှင် သင်သည် ဘုရားအိမ်တော်နှင့် သက်ဆိုင်ခြင်းမရှိ၊ သင်သည် ဘာသာတရား မရှိသူတစ်ဦး ဖြစ်သည်။ ငါပြောဆိုသော အကြောင်းအရာများက မည်မျှပင် သင့်လျော်သည်ဖြစ်စေ၊ လက်တွေ့လုပ်ဆောင်ခြင်း၏ လမ်းကြောင်းများနှင့် လက်တွေ့လုပ်ဆောင်ခြင်း၏ စည်းမျဉ်းများက မည်မျှပင် သင့်လျော်သည်ဖြစ်စေ သင်သည် ထိုအရာများတွင် အခြားအရာတစ်ခုခုကို အမြဲ အဓိပ္ပာယ်ကောက်သည်။ သင်သည် ၎င်းတို့ကို ကောက်ကျစ်ဆိုးယုတ်သော မှန်ဘီလူးဖြင့်လည်းကောင်း၊ ဆိုးယုတ်သော ရပ်တည်ချက်နှင့် ရှုထောင့်ဖြင့်လည်းကောင်း အမြဲ ရှုမြင်၊ နားလည်ပြီး အဓိပ္ပာယ်ဖွင့်ဆိုသည်။ ငါပြောဆိုသော လက်တွေ့လုပ်ဆောင်ခြင်း၏ မှန်ကန်သော လမ်းကြောင်းများနှင့် လက်တွေ့လုပ်ဆောင်ခြင်း၏ စည်းမျဉ်းများကို သင်လက်မခံပေ။ သို့ဖြစ်၍ ငါစကားပြောသည်ကို နားထောင်ခြင်းသည် သင့်အတွက် မသက်မသာဖြစ်စေသည်။ အဘယ်ကြောင့် မသက်မသာဖြစ်ရသနည်း။ အကြောင်းမှာ ဤအရာများသည် သင်၏လူ့သဘာဝ လိုအပ်ချက်များ မဟုတ်သောကြောင့် ဖြစ်သည်။ သင် အဘယ်အရာကို လိုအပ်သနည်း။ လွတ်လပ်မှုကို လိုက်စားရန်၊ ကြီးပွားချမ်းသာရန်၊ စားသောက်ကာ ပျော်ပါးရန် ဖြစ်သည်။ သင်၏ ဘဝဆောင်ပုဒ်များမှာ “ဘဝဆိုသည်မှာ ကောင်းကောင်းစားပြီး ကောင်းကောင်းဝတ်ဖို့သာ ဖြစ်သည်”ဟူသည်နှင့် “ပျော်နိုင်တုန်း ကိုယ့်ကိုယ်ကို ပျော်ရွှင်အောင်နေပါ”ဟူသည်တို့ ဖြစ်ကြသည်။ သင်သည် အဘယ်အရာကို ကြိုက်နှစ်သက်သနည်း။ ဆိုးယုတ်သော ရေစီးကြောင်းများ၊ ကိုးရိုးကားရားနိုင်သော အဝတ်အစားများ၊ ကျော်ကြားသူများနှင့် နာမည်ကြီးပုဂ္ဂိုလ်များ၊ လူ၏ ထူးခြားမှုနှင့် ကြီးမြတ်မှုတို့ကို သင် ကြိုက်နှစ်သက်သည်။ ထိုသို့ဖြစ်သဖြင့်၊ သင်သည် ဘုရားသခင်အပေါ် ရိုးသားစစ်မှန်သည့် ယုံကြည်သူတစ်ဦးမဟုတ်၊ သင်သည် ဘုရားအိမ်တော်နှင့် မသက်ဆိုင်ပေ။ သင်၏လူ့သဘာဝတွင် အပြုသဘောဆောင်သည့်အရာများအတွက် လိုအပ်ချက်မရှိပေ။ ငါသည် သင်နှင့် ပါဝင်ပတ်သက်သောအခါ ငါမည်သည့်အရာကို ငါပြောသည်ဖြစ်စေ၊ မည်သည့်အရာကို လုပ်ဆောင်သည်ဖြစ်စေ၊ မည်သို့ပင်ပြုမူစေကာမူ သာမန်လူ့သဘာဝ၏ အသိစိတ်၊ ဆင်ခြင်တုံတရား သို့မဟုတ် လိုအပ်ချက်များ မရှိသောသူတို့အတွက်မူ ယင်းမှာ သီအိုရီတစ်ခု၊ ဆိုစကားတစ်ခု၊ နည်းလမ်းတစ်ခုမျှသာ ဖြစ်သည်။ အချို့က၊ “ကိုယ်တော် စကားပြောသောအခါ အလွန်အသေးစိတ်ကျပြီး ဥပမာများပင် ပေးသည်။ ဤသည်မှာ ကိုယ်တော်၏ အတွေးအခေါ်များနှင့် အမြင်များကို လူတို့၏ စိတ်နှလုံးထဲသို့ နက်ရှိုင်းစွာ သွတ်သွင်းရန်ကြိုးပမ်းမှုတစ်ခုမျှသာ မဟုတ်လော။ ဤသည်မှာ လူတို့ကို ကိုယ်တော်၏ အတွေးအခေါ်များနှင့် အမြင်များကို လက်ခံစေရန်၊ သူတို့ကို ဦးနှောက်ဆေးကြောရန်နှင့် အချိန်ကြာလာသည်နှင့်အမျှ ကိုယ်တော်၏ အမျိုးမျိုးသော အတွေးအခေါ်များနှင့် အမြင်များဖြင့် ထုံကျင်သွားစေရန် ကြိုးပမ်းမှုတစ်ခုမျှသာဖြစ်သည် မဟုတ်လော”ဟူ၍ပင် စဉ်းစားကြသည်။ အကယ်၍ သင်သည် ဤသို့ အမှန်တကယ် ခံစားရလျှင်၊ ဤစကားများက သမ္မာတရားမဟုတ်၊ လူတို့ လက်ခံပြီး လက်တွေ့လုပ်ဆောင်သင့်သော မှန်သော လမ်းကြောင်းမဟုတ်၊ လူတို့ လိုက်နာသင့်သော စည်းမျဉ်းများလည်း မဟုတ်ဟု သင်ယုံကြည်လျှင် ယင်းတို့ကို လက်ခံရန် သင် ငြင်းပယ်နိုင်သည်။ ယင်းမှာ သင်၏ လွတ်လပ်ခွင့် ဖြစ်သည်။ သင်သည် အသင်းတော်မှလည်း ထွက်ခွာသွားနိုင်သည်။ သင်ကိုယ်တိုင်အတွက် ရွေးချယ်ပိုင်ခွင့် သင် ရှိသည့်အပြင်၊ သမ္မာတရားကို လက်ခံရန် ငြင်းပယ်ပိုင်ခွင့်လည်း ရှိသည်။ သို့သော် အဖြစ်မှန်များကို မလိမ့်တစ်ပတ်မလုပ်နှင့်၊ သို့မဟုတ် အဖြူကို အမည်းဟု မခေါ်နှင့်။ သမ္မာတရားသည် အချိန်တိုင်း၌ သမ္မာတရားသာဖြစ်သည်။ လူများစွာက ယင်းကို မကြိုက်နှစ်သက်သောကြောင့် သို့မဟုတ် လက်မခံနိုင်သောကြောင့် ယင်းသည် သမ္မာတရားဖြစ်ခြင်း ရပ်တန့်သွားနိုင်ရန် မဆိုထားနှင့်၊ နတ်ဆိုးများနှင့် စာတန်အနည်းငယ်က ငြင်းပယ်ပြီး ပြစ်တင်ရှုတ်ချသောကြောင့် ယင်းသည် သမ္မာတရားဖြစ်ခြင်းမှ ရပ်တန့်မသွားနိုင်ပေ။ သမ္မာတရားသည် ထာဝရတည်သည်၊ ယင်းသည် ထာဝစဉ် မပြောင်းလဲပေ။ လူမည်မျှက ယင်းကို လက်ခံနိုင်သည်ဖြစ်စေ သမ္မာတရားသည် ထာဝရ သမ္မာတရားသာ ဖြစ်သည်။ သင်တို့နှင့် ငါ၏ အာလာပသလ္လာပပြောဆိုခြင်းများ၊ ဆက်သွယ်ပြောဆိုခြင်းများနှင့် အပြန်အလှန်ဆက်ဆံခြင်းများကို ငါ့ကို သင်တို့၏ ယုံကြည်ကိုးစားမှု အခြေခံအုတ်မြစ်ပေါ်တွင် လုံးလုံး တည်ဆောက်ထားခြင်း ဖြစ်သည်။ ဤသည်မှာ အခြေခံအကျဆုံး စည်းမျဉ်းများထဲမှ တစ်ခုဖြစ်သည်။ ယုံကြည်ကိုးစားမှုကို ရရှိရန် အရေးကြီးဆုံးအရာမှာ ငါပြောဆိုသော စကားတိုင်း၊ ငါမေးမြန်းသော မေးခွန်းတိုင်း သို့မဟုတ် ငါပြောဆိုသော အမှုအရာတိုင်းတွင် ကျိတ်ကြံစည်ခြင်း၊ အကြံ၊ ထောင်ချောက်နှင့် သင်တို့ကို စမ်းသပ်ခြင်းတို့ လုံးဝမရှိကြောင်းကို သင်တို့၏ စိတ်နှလုံးထဲ၌ သင်တို့ အတည်ပြုရမည်ဖြစ်ခြင်းပင် ဖြစ်သည်။ သို့ဖြစ်၍ သင်တို့ စိတ်ချနိုင်သည်၊ ငါသည် သင်တို့နှင့် ပါဝင်ပတ်သက်သောအခါ ယင်းက သင်တို့ကို လုံးဝ လွတ်လပ်ပြီး သက်သောင့်သက်သာခံစားရစေသင့်သည်။ အကယ်၍ သင်တို့သည် ငါနှင့် ပါဝင်ပတ်သက်ခြင်းက လွတ်လပ်ခြင်း သို့မဟုတ် သက်သောင့်သက်သာဖြစ်ခြင်းမရှိကြောင်း၊ သင်တို့သည် ဘောင်ခတ်ခံရရသည် သို့မဟုတ် အလွန်မသက်မသာဖြစ်သည် သို့တည်းမဟုတ် သင်တို့၏ စိတ်နှလုံးထဲ၌ အမြဲ သတိထားနေရသည်ဟု ခံစားရလျှင်၊ ယင်းမှာ အမှန်တကယ် ငါ၏ ပြဿနာမဟုတ်ဘဲ သင်တို့၏ ပြဿနာသာဖြစ်သည်ဟု ငါပြောသည်။ သင်တို့၏ ပြဿနာသည် မည်သည့်ကဏ္ဍတွင် တည်ရှိသနည်း။ သင်တို့၌ မည်သည့်ပြဿနာများရှိသည်ကိုလည်းကောင်း၊ သင်တို့၏ စိတ်နှလုံးထဲ၌ သင်တို့ မည်သို့တွေးတောနေသည်ကိုလည်းကောင်း သင်တို့ကိုယ်တိုင် ရှင်းရှင်းလင်းလင်း သိသင့်ပြီးနောက်၊ တိကျသော ပြဿနာများကို တိကျစွာ ဖြေရှင်းသင့်သည်။ သင်တို့ ရှာဖွေတွေ့ရှိနိုင်သော မည်သည့်ပြဿနာကိုမဆို ဖြေရှင်းလော့။ အကယ်၍ သင်သည် ပြဿနာများစွာကို ရှာဖွေတွေ့ရှိလျှင် ယင်းတို့ကို မှတ်တမ်းတင်ပြီးနောက် တစ်ခုပြီးတစ်ခု ဖြေရှင်းလော့။ အကယ်၍ ပြဿနာတိုင်းကို တစ်ကြိမ်တည်းဖြင့် မဖြေရှင်းနိုင်လျှင် ၎င်းတို့ကို တစ်ကြိမ်လျှင် တစ်ခုစီ၊ ဖြည်းဖြည်းချင်း ဖြေရှင်းလော့။ ဤအရာများ ဖြစ်ပျက်သောအခါ သင်သည် ဆန်းစစ်ပြီး ဆင်ခြင်သုံးသပ်သင့်သည်၊ ထိုအချိန်တွင် အမှန်တကယ် မည်သည့်အရာအား သင် တွေးတောနေခဲ့သည်၊ မည်သည့်ပြဿနာများတွင် သင်က ထိုသို့တွေးတောသည်ဟူသည်နှင့် မည်သည့်ပြဿနာများတွင် သင်သည် မည်သည့် ရှုထောင့်များ ဖြစ်ပေါ်စေသည်ကို ကြည့်ရှုလော့၊ ထို့နောက် ယင်းတို့ကို တဖြည်းဖြည်း ဖြေရှင်းလော့။ တစ်နေ့တွင် သင်သည် သင်၏စိတ်နှလုံးတွင်ရှိသည့် ဤအတွေးအခေါ်များနှင့် ရှုထောင့်များကို လက်လွှတ်လိုက်သောအခါ၊ ဤပြဿနာများအားလုံး ပြေလည်သွားပြီး သင်သည် သမ္မာတရားကို အမှန်တကယ် နားလည်ကာ သမ္မာတရား၏ တန်ဖိုးကို မြင်တွေ့သောအခါ ငါ့ကို ယုံကြည်လာလိမ့်မည်။ ငါက မည်သည့်လူကိုမဆို၊ မည်သည့်ပြဿနာကိုမဆို သမ္မာတရား စည်းမျဉ်းများအတိုင်း သဘောထားနိုင်ပြီး သင့်ကို လုံးဝ ကျိတ်ကြံစည်ခြင်းရှိလိမ့်မည်မဟုတ်ကြောင်းကို သင် ယုံကြည်လာလိမ့်မည်။ အကျိုးဆက်အနေဖြင့် ငါတို့၏ အပြန်အလှန်ဆက်ဆံခြင်းများသည် သက်သောင့်သက်သာဖြစ်လာနိုင်ပြီး ဝမ်းမြောက်ရွှင်လန်းလာနိုင်သည်၊ သဘောညီညွှတ်မှုဖြင့် ငါတို့ နေထိုင်နိုင်သည်၊ ထို့နောက်တွင် ငါတို့၏ ဤသဘောညီညွှတ်ခြင်းမှ ပျော်ရွှင်မှု ဖြစ်ပေါ်လာနိုင်သည်။ ပျော်ရွှင်မှု၊ သာယာကြည်နူးခြင်း။ ငြိမ်သက်ခြင်းနှင့် ဝမ်းမြောက်ခြင်းတို့ ရှိခြင်း၊ ယင်းမှာ ကောင်းသည် မဟုတ်လော။ (ကောင်းပါသည်။)

ငါသည် လူတို့နှင့် ထိတွေ့ဆက်ဆံသောအခါ ၎င်းတို့ ဘုရားသခင်ကို နှစ်ပေါင်းမည်မျှ ယုံကြည်ပြီးဖြစ်သည်ကို တစ်ခါတစ်ရံ မေးမြန်းတတ်သည်။ တစ်စုံတစ်ဦးက ၎င်းတို့သည် သုံးနှစ်သာ ယုံကြည်ရသေးသည်ဟု ပြောပြီး အရှက်ရသည်ဟု ခံစားရသည်။ ၎င်းတို့၏ စိတ်နှလုံးထဲတွင် ၎င်းတို့သည် ဘုရားသခင်ကို အချိန်တိုအတွင်းသာ ယုံကြည်ခဲ့ပြီး ဝိညာဉ်ရင့်ကျက်မှု နည်းပါးသည်ဟု တွေးထင်ကြသည်။ သို့ဖြစ်၍ ၎င်းတို့သည် ဆယ်နှစ်၊ အနှစ်နှစ်ဆယ် သို့မဟုတ် အနှစ်သုံးဆယ်ကြာ ယုံကြည်ခဲ့ကြသောသူတို့နှင့် မိမိတို့ကိုယ်ကို နှိုင်းယှဉ်သောအခါ အမြဲတစေ နိမ့်ကျသည်၊ ထိုသူတို့ထက် အဆင့်နိမ့်သည်ဟု ခံစားရသည်။ ၎င်းတို့က “ကျွန်ုပ်သည် ဘုရားသခင်ကို အချိန်တိုအတွင်းသာ ယုံကြည်ခဲ့ကြောင်း၊ ဝိညာဉ်ရင့်ကျက်မှု နည်းပါးကြောင်းနှင့် ဘုရားအိမ်တော်က ကျွန်ုပ်ကို ချီးမြှောက်ရာတွင် ခြွင်းချက်တစ်ခုထားရှိကြောင်းတို့ကို သတိပေးရန်နှင့် ဘုရားအိမ်တော်ကို အလွန်ကျေးဇူးတင်စေရန် ကိုယ်တော်က ဤသို့ မေးမြန်းနေခြင်းလော”ဟု စဉ်းစားကြသည်။ အဘယ်ကြောင့် ထိုသို့သော မေးခွန်းတစ်ခုက ၎င်းတို့ကို အလွန်အနေရခက်စေသနည်း။ အကြောင်းမှာ ၎င်းတို့သည် ငါ၏ စကားများထဲတွင် အကြံတစ်ခုရှိသည်ဟုလည်းကောင်း၊ ငါသည် ၎င်းတို့အပေါ် ကျိတ်ကြံစည်ရန် ကြိုးစားနေသည်ဟုလည်းကောင်း တွေးထင်လျက် ငါ၏မေးခွန်းကို အလွန်အကျွံ ရှုပ်ထွေးအောင်လုပ်သောကြောင့် ဖြစ်သည်။ ၎င်းတို့သည် ထိုသို့သော ရိုးရှင်းသည့် မေးခွန်းတစ်ခုထဲတွင် အဓိပ္ပာယ်တစ်ဆင့်ပြီးတစ်ဆင့် ကောက်ကြသည်။ ၎င်းတို့သည် သုံးနှစ်ကြာ ယုံကြည်ခဲ့သည်ဟု ပြောဆိုပြီးနောက် ခက်ခဲသော အခြေအနေတစ်ခုတွင် ရှိနေသည်ဟု ခံစားရသည်။ ၎င်းတို့သည် မိမိတို့၏ စိတ်နှလုံးထဲ၌ ငါ၏မေးခွန်းနှင့်ပတ်သက်၍ မကျေမနပ်ဖြစ်နေကြသည် မဟုတ်လော။ အမှန်တကယ်တွင် ငါသည် မည်သည့် သီးခြားရည်ရွယ်ချက်မျှမရှိဘဲ ဤမေးခွန်းကို မေးမြန်းခြင်းဖြစ်ပြီး သင့်ကို ခက်ခဲသော အခြေအနေတစ်ခုသို့ ကျရောက်စေဖို့ ငါ မမျှော်လင့်ခဲ့ပေ။ သို့ဆိုလျှင် အဘယ်ကြောင့် သင်သည် ခက်ခဲသော အခြေအနေတစ်ခုတွင် ရှိနေသကဲ့သို့ ခံစားရသနည်း။ အကြောင်းမှာ သင်၏စိတ်သည် အလွန် ရှုပ်ထွေးသောကြောင့် ဖြစ်သည်။ ငါ၏မေးခွန်းနှင့်ပတ်သက်၍ မှားသည့်အရာ တစ်ခုတလေ ရှိသလော။ (မရှိပါ။) ငါသည် ယင်းကို သာမန်ကာလျှံကာ မေးမြန်းလိုက်ခြင်းသာ ဖြစ်သည်။ အကယ်၍ ငါသည် သင့်အား အချစ်ရေးလက်တွဲဖော် မည်မျှရှိခဲ့သည်ကို မေးမြန်းလျှင် ယင်းမှာ သင်၏ ကိုယ်ရေးကိုယ်တာ ကိစ္စရပ်များကို စပ်စုခြင်းဖြစ်သည်နှင့်အမျှ မသင့်လျော်ရာ ရောက်ပေမည်။ သို့သော် ငါမေးမြန်းနေသည့်အရာမှာ သင်၏ ဘုရားသခင်ကို ယုံကြည်ခြင်းနှင့် ဆက်စပ်သော အရာတစ်ခုဖြစ်သည်၊ ငါသည် သင့်အား ဘုရားသခင်ကို မည်မျှကြာအောင် ယုံကြည်ပြီးဖြစ်သည်ကို မေးမြန်းနေခြင်း ဖြစ်သည်။ ယင်းမှာ မသင့်လျော်သလော။ (သင့်လျော်ပါသည်။) သို့ဆိုလျှင် အဘယ်ကြောင့် သင်သည် မဖြေဝံ့သနည်း။ ဤသည်မှာ အမှန်တကယ် ငါ၏ ပြဿနာမဟုတ်၊ သင်၏ ပြဿနာ ဖြစ်သည်။ သင်၏စိတ်သည် အလွန် ရှုပ်ထွေးလှသည်။ သင်၏ ဤရှုပ်ထွေးသောစိတ်က အဘယ်အရာဖြစ်နေသနည်း။ သင်၏ စိတ်သဘောထားသည် ကောက်ကျစ်ဆိုးယုတ်ပြီး လှည့်ဖြားတတ်သောကြောင့် မဟုတ်လော။ (ဟုတ်ပါသည်။) အဘယ်ကြောင့် ငါသည် သင့်အား ဘုရားသခင်ကို နှစ်ပေါင်းမည်မျှ ယုံကြည်ပြီးဖြစ်သည်ကို မေးမြန်းရသနည်း။ ငါသည် သင်၏ ဝိညာဉ်ရင့်ကျက်မှု၊ သင်နားလည်သော သမ္မာတရားများ၊ အခြေခံအုတ်မြစ်တစ်ခုကို သင် တည်ဆောက်ပြီးခြင်း ရှိမရှိ၊ သင်၌ မည်သည့် အခက်အခဲများများရှိသည်၊ တာဝန်တစ်ခုကို သင် ထမ်းဆောင်နိုင်ခြင်း ရှိမရှိဟူသည်နှင့် စမ်းသပ်မှုများ တစ်ခုတလေကို သင် တွေ့ကြုံပြီးဖြစ်သလောဟူသည်တို့ကို ဤအရာကို မေးရခြင်း ဖြစ်သည်။ ဤအရာများကို အခြေခံ၍ သင်နှင့် မည်သည့်အရာအား မိတ်သဟာယဖွဲ့ရမည်၊ မည်သည့် သတိပေးချက်များကို ပေးရမည်ဟူသည်ကို ငါဆုံးဖြတ်ပြီး ယင်းမျှသာ ဖြစ်သည်။ ငါ၏ ထိုသို့သော ရိုးရှင်းသည့် အတွေးတစ်ခုကို ငါ့အပေါ် သင် အလွန်အမင်း မနှစ်မြို့ခြင်းဖြစ်လျက် ငါ၌ မသမာသော ရည်ရွယ်ချက်များရှိခြင်းအဖြစ် သင်က လွဲမှားစွာ အဓိပ္ပာယ်ကောက်သည်။ ငါ့ကို ပြောလော့၊ ဤသည်မှာ ငါ၏ ကောင်းမွန်သော ရည်ရွယ်ချက်များအတွက် အပြန်အလှန်အနေဖြင့် ဒုက္ခပြဿနာကို ငါ ရရှိခြင်းသာ ဖြစ်သည် မဟုတ်လော။ (ဟုတ်ပါသည်။) ငါသည် သင့်အား ဘုရားသခင်ကို နှစ်ပေါင်းမည်မျှ ယုံကြည်ပြီးဖြစ်သည်ကို မေးမြန်းသောအခါ သင့်ကို နှိမ်ရန် ကြိုးစားသည့် အစိတ်အပိုင်းတစ်ခုခု ငါ့တွင် ရှိသလော။ (မရှိပါ။) မလိုမုန်းထားမှု တစ်ခုတလေ ရှိသလော။ သင့်ကို အနေရခက်စေပြီး အကြည့်ရဆိုးစေဖို့ ရည်ရွယ်ချက်တစ်ခုတလေ ရှိသလော။ (မရှိပါ။) သင်သည် ဘုရားသခင်ကို လအနည်းငယ် သို့မဟုတ် တစ်နှစ်နှစ်နှစ်ကြာ ယုံကြည်ခဲ့သည်ဖြစ်စေ ငါ၏ရည်ရွယ်ချက်မှာ သင့်ကို ကူညီရန်မျှသာ ဖြစ်သည်။ သင်သည် သင်၏လိုက်စားမှုတွင် အတော်လေး ထက်သန်သည်ကို မြင်ရလျက်၊ အတော်လေး စိတ်ထက်သန်ကြောင်း မြင်ရလျက်၊ သင်သည် အလွန်ဆင်းရဲဒုက္ခခံကြောင်း၊ အလွန်အဖိုးအခပေးပြီး အလွန်စွန့်လွှတ်သည်ကို မြင်ရလျက် သင့်အနေဖြင့် ပုံမှန်အားဖြင့် မရရှိနိုင်သည့်အရာတစ်ခုခုကို ရရှိနိုင်ရန်အလို့ငှာ ငါသည် သင်နှင့် စကားစမြည် ပြောလိုသည်။ သင် နှစ်ပေါင်းမည်မျှ ယုံကြည်ပြီးဖြစ်သည်ကို မေးမြန်းခြင်းသည် တစ်ဖက်တွင် သင့်ကို ပူပန်မှုမှဖြစ်လာပြီး အခြားတစ်ဖက်တွင်မူ သင့်ကို တန်ဖိုးထားခြင်းမှ လာသည်။ ဤအရာတွင် မလိုမုန်းထားမှုတစ်ခုတလေ ရှိသလော။ (မရှိပါ။) ယင်းမှာ ထိုသို့သော သင့်လျော်သည့် မေးခွန်းတစ်ခုဖြစ်သော်လည်း ထိုလူက ယင်းကို အဘယ်အရာအဖြစ်သို့ မလိမ့်တစ်ပတ်ပြောဆိုခဲ့သနည်း။ “ကျွန်ုပ်သည် ဘုရားသခင်ကို အချိန်ကြာမြင့်စွာ မယုံကြည်ခဲ့သေးကြောင်း၊ ကျွန်ုပ်၏ ဝိညာဉ်ရင့်ကျက်မှုသည် နည်းပါးပြီး မည်သည့်သမ္မာတရားကိုမျှ နားမလည်ကြောင်း၊ ကျွန်ုပ်သည် အခြားသူများထက် ပိုဆိုးကြောင်း၊ နိမ့်ကျကြောင်း လူတိုင်းကို ကိုယ်တော်က သိစေလိုပြီး ကျွန်ုပ်ကို အရှက်ရစေလိုသည်”ဟူ၍ ဖြစ်သည်။ အကယ်၍ သင်သည် ထိုသို့ တွေးထင်လျှင် ငါတို့ အပြန်အလှန်ဆက်ဆံ၍ရနိုင်သေးသလော။ (မရနိုင်ပါ။) ထို့ကြောင့် ငါတို့သည် အပြန်အလှန်ဆက်ဆံမှုကို စွမ်းဆောင်ရရှိရန်နှင့် သဘောညီညွှတ်စွာ နေထိုင်ရန်အတွက် ပထမဆုံးအချက်မှာ ငါ့ကို သင် ယုံကြည်ရမည်ဖြစ်ပြီး ငါနှင့်ပတ်သက်၍ သံသယမဝင်ရန် သို့မဟုတ် ထင်ကြေးမပေးရန် ဖြစ်သည်။ အကယ်၍ ငါတို့ကြားတွင် အပြန်အလှန်ဆက်ဆံမှုမရှိလျှင် ပြဿနာက မည်သည့်နေရာတွင် တည်ရှိသနည်း။ ယင်းမှာ လူတို့နှင့်အတူ တည်ရှိသည်၊ ဆိုလိုသည်မှာ လူတို့သည် အခက်အခဲမျိုးစုံ ရှိကြသည်။ ဤအခက်အခဲအမျိုးမျိုးသည် အဘယ်အရာမှ ဖြစ်ပေါ်လာသနည်း။ လူတို့၏ အမျိုးမျိုးသော မှားယွင်းသည့် အတွေးအခေါ်များနှင့် အမြင်များမှ ဖြစ်ပေါ်လာသည်။ သို့ဆိုလျှင် ယခုလေးတင် ဖော်ပြခဲ့သော လူ၌ မည်သည့် မှားယွင်းသော အတွေးများနှင့် အမြင်များ ရှိသနည်း။ ၎င်းတို့က ဘုရားသခင်ကို သုံးနှစ်ကြာ ယုံကြည်ခြင်းသည် ၎င်းတို့ကို အသင်းတော်၌ ယုံကြည်သူအသစ်တစ်ဦး ဖြစ်စေကြောင်း၊ အချိန်တိုသာ ယုံကြည်ခဲ့ရခြင်းသည် ရှက်ဖွယ်ရာတစ်ခုဖြစ်ပြီး ၎င်းတို့ကို နိမ့်ကျစေကြောင်း၊ ၎င်းတို့သည် သမ္မာတရားကို အလွန်နည်းပါးစွာ နားလည်ပြီး အတွေ့အကြုံဆိုင်ရာ သက်သေခံချက်များကို မဝေမျှနိုင်သေးကြောင်း စဉ်းစားကြသည်။ သို့ဖြင့် ၎င်းတို့သည် မိမိတို့ကိုယ်ကို အခြားသူများက အထင်သေးသော “ဒုတိယတန်းစား နိုင်ငံသား”တစ်ဦးအဖြစ် မြင်ကြပြီး ယင်းအကြောင်းကို ပြောဆိုရန် ရှက်ဖွယ်ဖြစ်ကာ အရှက်ရဖွယ်ဖြစ်သည်ဟု မြင်ကြသည်။ အခြားတစ်ဖက်တွင်မူ အခြားသူများသည် ဘုရားသခင်ကို ဆယ်နှစ် သို့မဟုတ် အနှစ်နှစ်ဆယ်ကြာ ယုံကြည်ကြပြီးဖြစ်စဉ်တွင်၊ ၎င်းတို့မှာမူ သုံးနှစ်သာ ယုံကြည်ကြသေးသောကြောင့်၊ အခြားသူများက ၎င်းတို့ကို “ထိုနှစ်များတစ်လျှောက်လုံး သင်ဘာလုပ်နေခဲ့သနည်း။ အဘယ်ကြောင့် သင်သည် ယင်းကို စောစောစီးစီး လက်မခံခဲ့သနည်း။ သင့်တွင် ရှက်ဖွယ်ကောင်းသော အတိတ်တစ်ခုခု ရှိသလော”ဟု ပြောဆိုမည်ကို ၎င်းတို့ စိုးရိမ်ကြသည်။ လောကီလူတို့၏ အမြင်တွင် အရည်အချင်းများ၊ အတွေ့အကြုံများနှင့် နောက်ကြောင်းရာဇဝင်များကို အလွန်အရေးထားကြပြီး ၎င်းတို့သည် လူတို့ကို အဆင့်အတန်းအမျိုးမျိုး ခွဲခြားရန် ဤအရာများကို အသုံးပြုကြသည်။

သို့ဆိုလျှင် ဤလူ၏ ရှုထောင့်က အဘယ်အရာဖြစ်သနည်း။ ၎င်းတို့သည် လူတို့၏ နောက်ကြောင်းရာဇဝင်များနှင့် အတွေ့အကြုံများကိုလည်း အလွန်အရေးထားကြသည်။ သို့ဖြစ်၍ ၎င်းတို့၏ စိတ်နှလုံးထဲတွင် လူတစ်ဦးသည် ဘုရားသခင်ကို သုံးနှစ်၊ ငါးနှစ်၊ ဆယ်နှစ်၊ အနှစ်နှစ်ဆယ် သို့မဟုတ် အနှစ်သုံးဆယ်ကြာ ယုံကြည်ခဲ့ခြင်းရှိ မရှိဟူသည်တို့အပေါ်မူတည်၍ မတူညီသော အဆင့်အတန်းများ ရှိနေသည်။ ဤအဆင့်ခွဲခြားခြင်းက ၎င်းတို့၏ သုံးနှစ်ကြာ ယုံကြည်ခြင်းသည် အသင်းတော်၌ “ဒုတိယတန်းစား နိုင်ငံသား” တစ်ဦးဖြစ်ရသကဲ့သို့ အတော်လေး ရှက်ဖွယ်ကောင်းသောအရာတစ်ခုဖြစ်သည်ဟု ၎င်းတို့ကို ခံစားစေသည်။ ၎င်းတို့အတွက် ဤသည်မှာ ရှက်ဖွယ်ရာ အမှတ်အသားတစ်ခု၊ အရှက်ရခြင်းတစ်ခု ဖြစ်သည်။ ၎င်းတို့သည် ဘုရားသခင်ကို လူတစ်ဦး ယုံကြည်ပြီးဖြစ်သည့် နှစ်အရေအတွက်ကို အလွန်အရေးကြီးသည်ဟု ရှုမြင်ပြီး ၎င်းတို့က သုံးနှစ်သာ ယုံကြည်ခဲ့သေးခြင်း ဖြစ်နေသည်။ အကယ်၍ သုံးနောက်တွင် သုညတစ်လုံးထပ်ထည့်လိုက်ပြီး ယုံကြည်ခြင်း အနှစ်သုံးဆယ်ဖြစ်သွားပါက ဤသည်မှာ ဂုဏ်ကျက်သရေရှိသည်ဟု ၎င်းတို့ ခံစားရမည်ဖြစ်သည်။ ၎င်းတို့က “ကျွန်ုပ်သည် ဘုရားသခင်၏ အလုပ်ကို လက်ခံသည့် ပထမဆုံးအသုတ်ထဲတွင် ပါဝင်ခဲ့သည်။ ဘုရားသခင် စတင်ပေါ်ထွန်းပြီး အလုပ်လုပ်သောအခါ ကျွန်ုပ်သည် ဘုရားသခင်နောက်သို့ လိုက်ခဲ့သည်။ ဤနှစ်များတစ်လျှောက်လုံးတွင် ကျွန်ုပ်သည် နေရာတိုင်း၌ ဧဝံဂေလိတရားကို ဟောပြောပြီး ဘုရားသခင်အတွက် သက်သေခံလျက် ကိုယ်တော်၏ နိုင်ငံတော်ကို တည်ဆောက်ရန် ဘုရားသခင်နှင့်အတူ ဘေးချင်းယှဉ် တိုက်ခိုက်နေခဲ့သည်တကား။ ကျွန်ုပ်သည် ဘုရားအိမ်တော်၌ ဝါရင့်ပုဂ္ဂိုလ်တစ်ဦး၊ တည်ထောင်သူတစ်ဦး ဖြစ်သည်”ဟု ပြောဆိုကြမည်ဖြစ်သည်။ ဤသည်မှာ အထူးသဖြင့် ဂုဏ်ကျက်သရေရှိသည်ဟု ၎င်းတို့ ခံစားရမည်ဖြစ်သည်။ အချို့သော လူတို့သည် ဘုရားသခင်၏ အလုပ်ကို ယခုလေးတင် လက်ခံပြီးနောက် ဘုရားသခင်က သမ္မာတရားများစွာကို ဖော်ပြပြီးဖြစ်ကြောင်းနှင့် ဘုရားအိမ်တော်၌ အတွေ့အကြုံဆိုင်ရာ သက်သေခံချက်များစွာ ရှိကြောင်းကို မြင်တွေ့ကြပြီး ဘုရားသခင်ကို စတင်ယုံကြည်ရန် အလွန်နောက်ကျသွားသည်ဟု ၎င်းတို့ ခံစားရသည်။ အကယ်၍ ၎င်းတို့သည် တစ်နှစ်မှ သုံးနှစ်ကြား ယုံကြည်ပြီးဖြစ်သည်ဟု ပြောဆိုလျှင် ယင်းကို ၎င်းတို့သည် ထုတ်ဖော်ပြောဆိုရန် ခက်သည်ဟု မြင်ကြပြီး ၎င်းတို့၏ စိတ်နှလုံးထဲ၌ “အဘယ်ကြောင့် ထိုနှစ်များတစ်လျှောက်လုံး ကျွန်ုပ် မယုံကြည်ခဲ့ရသနည်း။ ဘုရားသခင်သည် သမ္မာတရားများစွာကို ဖော်ပြခဲ့သည်၊ အဘယ်ကြောင့် ကျွန်ုပ် မစူးစမ်းခဲ့ရသနည်း။ ဘုရားသခင်ကို မယုံကြည်အောင် ကျွန်ုပ်ကို မည်သူက တားဆီးခဲ့သနည်း။ မည်သူက ကျွန်ုပ်ကို ဤသို့သော ခါးသီးသည့် ဆင်းရဲဒုက္ခကို ဖြစ်စေခဲ့သနည်း။ ထိုဘာသာရေး သင်းအုပ်ဆရာများပင် ဖြစ်သည်။ ထိုလူများသည် လူတို့၏ စိတ်ဝိညာဉ်များကို ဝါးမျိုသော နတ်ဆိုးများနှင့် စာတန်များ အမှန်ပင်ဖြစ်ကြသည်။ အကယ်၍ ကျွန်ုပ်သည် ကောင်းကင်နိုင်ငံတော်သို့ မဝင်နိုင်လျှင် ၎င်းတို့နှင့် စာရင်းရှင်းရမည်”ဟု စဉ်းစားကြသည်။ ထို့နောက် ၎င်းတို့က “အင်း၊ ယင်းမှာ ငါ၏ ခါးသီးသော ကံကြမ္မာသာဖြစ်သည်။ ငါ့တွင် ထိုကောင်းချီးမင်္ဂလာ မရှိပါ”ဟု ထပ်မံတွေးတောကြသည်။ သို့သော် ထို့နောက် ၎င်းတို့က “မဟုတ်ပါ၊ ယင်းမှာ မမှန်ပါ။ ဘုရားသခင်က အနန္တတန်ခိုးရှင်ဖြစ်သည်။ ဘုရားသခင်က ငါဆိုသည့် ဤပျောက်သော သိုးငယ်လေးကို သူ့အိမ်တော်ဆီ အဘယ်ကြောင့် စောစောစီးစီး ပြန်မခေါ်ခဲ့ရသနည်း” ဟု တွေးတောကြသည်။ သို့ဖြင့် ၎င်းတို့သည် အပြစ်ကို ဘုရားသခင်အပေါ်သို့ လွှဲချကြသည်။ အမှန်တကယ်တွင် ၎င်းတို့ မည်သည့်အရာကိုပင် တွေးစေကာမူ ပထမဦးစွာ သုံးနှစ်နှင့် အနှစ်သုံးဆယ်ကြာ ယုံကြည်ခြင်းအပေါ် ၎င်းတို့၏ ရှုထောင့်က မမှန်ကန်ပေ။ ၎င်းတို့သည် လူတို့ကို အဆင့်ခွဲခြားရန် ယုံကြည်ခြင်း၏ နှစ်အရေအတွက်ကို အသုံးပြုကြပြီး ယုံကြည်ခြင်းကာလတိုခြင်းက လူတစ်ဦးကို နိမ့်ကျစေသည်ဟု ယုံကြည်ကြသည်။ ဤရှုထောင့်ကို ဖြစ်ပေါ်စေပြီးနောက် ငါက ၎င်းတို့ကို မည်မျှကြာအောင် ယုံကြည်ခဲ့သည်ကို မေးမြန်းသောအခါ ၎င်းတို့က ထုတ်ဖော်ပြောဆိုရန် ရှက်ရွံ့ကြသည်။ “သုံးနှစ်” ဟု ပြောဆိုခြင်းသည် ၎င်းတို့၏ တန်ဖိုးနှင့် အဆင့်အတန်းတို့ ချက်ချင်း ဖော်ထုတ်ခံလိုက်ရသကဲ့သို့ ၎င်းတို့ကို အလွန်အနေရခက်စေသည်၊ အလွန်ရှက်ရွံ့စေသည်၊ အလွန်အရှက်ရစေသည်။ ၎င်းတို့က ဤအရာကို အလွန်အရေးကြီးသောအရာအဖြစ် ရှုမြင်သည်။ ဤရှုထောင့်သည်ပင် ငါ၏မေးခွန်းအပေါ် ၎င်းတို့၏ သဘောထားကို လွှမ်းမိုးသည့်အရာ ဖြစ်သည်။ ထိုသို့မဟုတ်လော။ (ဟုတ်ပါသည်။) ၎င်းတို့၏ ရှုထောင့်မှာ၊ “ကျွန်ုပ်သည် ဘုရားသခင်ကို သုံးနှစ်ကြာ ယုံကြည်ခဲ့သည်မှာ အမှန်တရားတစ်ခုဖြစ်ပြီး သုံးနှစ်မျှသာ ယုံကြည်ခြင်းဖြင့် ကျွန်ုပ်၏ ဝိညာဉ်ရင့်ကျက်မှုက အမှန်ပင် နည်းပါးပါသည်။ သမ္မာတရားများစွာနှင့်ပတ်သက်လာသည့်အခါ ကျွန်ုပ်သည် အယူဝါဒများကိုပင် ရှင်းလင်းစွာ မရှင်းပြနိုင်ပါ။ ဘုရားသခင်က ကျွန်ုပ်ကို မည်မျှကြာအောင် ယုံကြည်ခဲ့သည်ကို မေးမြန်းသောကြောင့် ကျွန်ုပ်သည် အမှန်အတိုင်းသာ ပြောဆိုမည်။ ရှက်စရာ ဘာမျှမရှိပါ။ ဘုရားသခင်ရှေ့မှောက်တွင် အရာအားလုံးက ပွင့်လင်းလျက်ရှိသည်၊ အရာအားလုံးက ဖွင့်ချထားပြီးဖြစ်သည်။ ဘုရားသခင် မည်သည့်အရာကို မေးသည်ဖြစ်စေ ကျွန်ုပ်ဖြေဆိုမည်” ဟူ၍ဖြစ်သည်ဟု ဆိုကြပါစို့။ အကယ်၍ ၎င်းတို့သည် ဤသို့ တွေးတောလျှင် ယင်းမှာ ရိုးရှင်းပေမည်။ ယင်းတွင် မည်သည့် ပင်ကိုလက္ခဏာ၊ အဆင့်အတန်း၊ တန်ဖိုး သို့မဟုတ် အဆင့်မျှ ပါဝင်မည်မဟုတ်ပေ။ ၎င်းတို့သည် မည်သည့် မှားယွင်းသော အတွေးအခေါ်များ သို့မဟုတ် အမြင်များ၏ ကန့်သတ်ခြင်း၊ လွှမ်းမိုးခြင်း၊ ထိန်းချုပ်ခြင်း သို့မဟုတ် ကြိုးကိုင်ခြယ်လှယ်ခြင်းကိုမျှ ခံရမည်မဟုတ်သည့်အပြင်၊ အဆုံးတွင် ၎င်းတို့က၊ “ကျွန်ုပ်သည် ဘုရားသခင်ကို သုံးနှစ်ကြာ ယုံကြည်ပြီးဖြစ်သည်”ဟု လွယ်ကူစွာနှင့် ရိုးသားစွာ ပြောဆိုနိုင်မည်ဖြစ်သည်။ ထို့နောက် ငါက “သင်သည် ဘုရားသခင်ကို သုံးနှစ်ကြာ ယုံကြည်ပြီးဖြစ်သည်။ ရူပါရုံများနှင့်စပ်လျဉ်းသော သမ္မာတရားများကို သင်ရှင်းလင်းစွာ သိမြင်ပြီလော”ဟု ဆက်လက်မေးမြန်းမည်ဖြစ်သည်။ အကယ်၍ ရှုပ်ထွေးသောစိတ်ရှိသူတစ်ဦးဖြစ်လျှင် ၎င်းတို့က “ရှင်းလင်းစွာ မသိမြင်သေးဟု ငါ ပြောလျှင် ယင်းမှာ ငါ၏ ယုံကြည်ခြင်း၌ သင့်လျော်သော အလုပ်ကို ငါ အာရုံစိုက်လုပ်ဆောင်ခြင်းမရှိခဲ့သည်ကို ဆိုလိုမည်မဟုတ်လော။ သုံးနှစ်ကြာ ယုံကြည်ပြီးဖြစ်ကာ ရူပါရုံများနှင့်သက်ဆိုင်သော သမ္မာတရားများကို ရှင်းလင်းစွာ မသိမြင်သေးခြင်းသည် ငါက ဘုရားသခင်၏ နှုတ်ကပတ်တော်များကို လုံ့လဝီရိယရှိရှိ မစားသုံးခဲ့ဟု ဆိုလိုသည်မဟုတ်လော။ သို့သော် အကယ်၍ ရှင်းလင်းစွာ ငါ သိမြင်ပြီးဖြစ်သည်ဟု ပြောလျှင် ဘုရားသခင်သည် ဤအကြောင်းအရာကို မိတ်သဟာယဖွဲ့မည်မဟုတ်သည့်အပြင်၊ ဤအခွင့်အရေးကို ငါ လွဲချော်သွားမည်ဖြစ်သည်။ အကယ်၍ ငါက ရှင်းလင်းစွာ မသိမြင်သေးဟု ပြောလျှင် ကိုယ်တော်က ငါ့ကို အနည်းငယ်ပို၍ မိတ်သဟာယဖွဲ့ကောင်းဖွဲ့မည်၊ အနည်းငယ် ဖြည့်စွက်ကောင်းဖြည့်စွက်မည်လော။ အကယ်၍ ငါက ရှင်းလင်းစွာ သိမြင်ပြီးဖြစ်သည်ဟု ပြောလျှင် ကိုယ်တော်က ငါ့အတွက် မည်သည့်အရာကိုမျှ ထပ်ဖြည့်စွက်တော့မည်မဟုတ်သော်လည်း ငါ့ကို အထင်ကြီးကောင်းကြီးနိုင်သလော”ဟု တွေးတောမည်ဖြစ်သည်။ သင်တို့ မြင်သည်မဟုတ်လော၊ ၎င်းတို့သည် မူမမှန်သော နည်းလမ်းဖြင့် ထပ်မံတွေးတောနေကြသည် မဟုတ်လော။ ထိုသို့သော လူတစ်ဦး၏စိတ်သည် အလွန် ရှုပ်ထွေးသည်မဟုတ်လော။ (ဟုတ်ပါသည်။) ထိုသို့သော လူများသည် အမှန်ပင် ဒုက္ခပေးတတ်သူများ ဖြစ်ကြသည်။ ၎င်းတို့သည် မည်သူနှင့် စကားပြောနေသည်ဖြစ်စေ မျက်နှာမပျက်ရဘဲ ၎င်းတို့၏ အကျိုးစီးပွားများကို မည်သည့် ထိခိုက်မှုမျှမရှိစေဘဲ မည်သို့ဖြေဆိုရမည်ကို အမြဲ တွက်ချက်နေကြသည်။ ထို့အပြင် ၎င်းတို့သည် မိမိတို့အပေါ် အခြားသူများ၏ သဘောထားများကို အမြဲ စောင့်ကြည့်လေ့လာနေကြသည်။ အခြားသူများအား မိမိတို့အပေါ် အထင်ကြီးစေရန် မည်သို့လုပ်ဆောင်ရမည်ကိုလည်းကောင်း၊ မိမိတို့၏ အဆင့်အတန်းကို မည်သို့မြှင့်တင်ရမည်ကိုလည်းကောင်း အမြဲ တွက်ချက်နေကြသည်။ ၎င်းတို့သည် ဤအရာများကို အမြဲ တွက်ချက်နေကြသောကြောင့်၊ ၎င်းတို့အတွက် မိတ်သဟာယဖွဲ့ခြင်း၌ ဖွင့်ဟပြီး မိမိတို့၏ စိတ်နှလုံးထဲရှိသည့်အရာများကို ပြောဆိုရန် မလွယ်ကူပေ။ ငါက ၎င်းတို့ကို “သင်၏ ဘုရားသခင်ကို ယုံကြည်ခြင်း၌ ရူပါရုံများနှင့်သက်ဆိုင်သော သမ္မာတရားများအပေါ် သင်ရှင်းလင်းစွာ သိမြင်ပြီလော”ဟု မေးမြန်းသောအခါ ဤမေးခွန်းတွင် ဒုတိယအလွှာ အဓိပ္ပာယ်တစ်ခုခု ရှိသလော။ (မရှိပါ။) အဘယ်ကြောင့် ဤမေးခွန်းကို ငါ တိုက်ရိုက်မေးမြန်းရသနည်း။ အများအားဖြင့် တစ်နှစ်မှ သုံးနှစ်ကြား ယုံကြည်ပြီးသောသူတို့သည် ရူပါရုံများနှင့်သက်ဆိုင်သော သမ္မာတရားများကို မိတ်သဟာယဖွဲ့ရန် လိုအပ်နေသေးသည်၊ ဤသည်မှာ ဖြစ်နေကျအရာတစ်ခု ဖြစ်သည်။ အကယ်၍ ၎င်းတို့သည် ရူပါရုံများနှင့်သက်ဆိုင်သော သမ္မာတရားများကို ရှင်းလင်းစွာ သိမြင်လျှင် ထိုအရာများနှင့်ပတ်သက်၍ မိတ်သဟာယဖွဲ့ရန် မလိုအပ်သည့်အပြင်၊ အခြားအကြောင်းအရာများကို ငါတို့ ပြောဆိုဆွေးနွေးနိုင်သည်။ အကယ်၍ ၎င်းတို့က “ကျွန်ုပ်သည် ရူပါရုံများနှင့်သက်ဆိုင်သော သမ္မာတရားများကို အလွန်ရှင်းလင်းစွာ မသိမြင်သေးပါ၊ အထူးသဖြင့် လူကို ကယ်တင်ရန် ဘုရားသခင်၏ တရားစီရင်ခြင်းအလုပ်နှင့်ပတ်သက်သော သမ္မာတရားမှာ အလွန်နက်နဲပြီး ကျွန်ုပ် နားမလည်သေးပါ။ ယင်းအကြောင်းကို ကိုယ်တော် မိတ်သဟာယဖွဲ့ပေးနိုင်မလော”ဟု ပြောဆိုလျှင် ငါတို့သည် တူညီသော အကြောင်းအရာတစ်ခုကို ရှာတွေ့ပြီးဖြစ်မည်ဖြစ်ပြီး ထိုအရာနှင့်ပတ်သက်၍ ငါ မိတ်သဟာယဖွဲ့လိမ့်မည်ဖြစ်သည်။ အကယ်၍ လူတိုင်းက ထိုအရာကို နောက်တစ်ကြိမ်ထပ်ကြားလျှင် ၎င်းတို့သည် အနည်းငယ်ပို၍ ရရှိကြလိမ့်မည်၊ မှန်သလော။ (မှန်ပါသည်။) အချို့သော လူတို့သည် နားမလည်သေးသော်လည်း နားလည်သယောင် ဟန်ဆောင်ကြသည်။ သင်သည် အဘယ်အရာအတွက် ဟန်ဆောင်နေသနည်း။ သင်သည် ဆက်လက်ဟန်ဆောင်နေသည်၊ ယင်းက သင်သည် အရာအားလုံးကို နားလည်ကြောင်းနှင့် အကယ်၍ ငါက ပို၍ပြောလျှင် မလိုလားအပ်သောအရာဖြစ်မည်ဖြစ်ကြောင်း ဆိုလိုသည်။ ထိုသို့ဆိုလျှင် ငါသည် မည်သည့်အရာကိုမျှ ပြောမည်မဟုတ်သည့်အပြင်၊ သင်သည်လည်း မည်သည့်အရာကိုမျှ ရရှိမည်မဟုတ်ပေ။ သို့ဖြစ်၍ အခြေအနေ မည်သို့ပင်ဖြစ်စေကာမူ သင်သည် သံသယမရှိဘဲ၊ ငါ၏ နှုတ်ကပတ်တော်များကို အဓိပ္ပာယ်အလွန်အကျွံ အဓိပ္ပာယ်မကောက်ယူဘဲ အမှန်အတိုင်း ပြောဆိုနိုင်လျှင် ငါတို့၏ စကားစမြည်ပြောဆိုခြင်းများနှင့် ဆက်သွယ်ပြောဆိုခြင်းများသည် သက်ဝင်လှုပ်ရှားသော အပြန်အလှန်ဆက်ဆံမှုအဆင့်သို့ ရောက်ရှိနိုင်သည်။ ငါတို့သည် ငါတို့အားလုံး ကြိုက်နှစ်သက်သော အကြောင်းအရာများကို ဆွေးနွေးလျက် သာမန်လူ့သဘာဝဘောင်အတွင်း၌ အပြန်အလှန်ဆက်ဆံနိုင်သည်။ ယင်းမှာ ကောင်းသည် မဟုတ်လော။ (ကောင်းပါသည်။) ဤသို့ဖြင့် သင်တို့သည် အကျိုးကျေးဇူးများ ရရှိကြလိမ့်မည်။ အချို့သော လူတို့သည် အလွန် မြော်မြင်တတ်ကြသည်။ ငါက ရူပါရုံများနှင့်သက်ဆိုင်သော သမ္မာတရားများကို ရှင်းလင်းစွာ သိမြင်ပြီလောဟု ၎င်းတို့ကို မေးမြန်းသောအခါ ၎င်းတို့သည် မိမိတို့၏ စိတ်နှလုံးထဲ၌ “ကိုယ်တော် ဤသို့မေးမြန်းခြင်းဖြင့် ဘာကိုဆိုလိုသနည်း။ ငါသည် မှန်သော လမ်းကြောင်းနှင့်ပတ်သက်၍ သေချာသလော၊ အခြေခံအုတ်မြစ်တစ်ခု ချပြီးဖြစ်သလောဟူသည်ကို ကိုယ်တော် မြင်ရန် ကြိုးစားနေခြင်းလော၊ ငါ၏ အစွမ်းအစက မည်သို့ရှိသည်ကို သိမြင်ရန်၊ ငါ၏ အစွမ်းအစကို စမ်းသပ်ရန် ကြိုးစားနေခြင်းလော။ သို့ဆိုလျှင် ငါ ရှင်းလင်းစွာ သိမြင်ပြီးဖြစ်သည်ဟု ပြောဆိုရမည်”ဟု စဉ်းစားကြသည်။ သို့ဖြင့် ၎င်းတို့က “ဤသုံးနှစ်အတွင်း ကျွန်ုပ်သည် ဘုရားသခင်၏ နှုတ်ကပတ်တော်များကို အဆက်မပြတ် စားသုံးခဲ့ပါသည်၊ ဘုရားအိမ်တော်မှ ရုပ်ရှင်များစွာကိုလည်း ကြည့်ရှုခဲ့ပါသည်၊ တရားဒေသနာများနှင့် မိတ်သဟာယဖွဲ့ခြင်းများကို မကြာခဏ နားထောင်ပြီး စုဝေးပွဲများတွင် ကျွန်ုပ်၏ ကိုယ်ပိုင်အတွေ့အကြုံဆိုင်ရာ နားလည်သဘောပေါက်မှုကို မကြာခဏ ဝေမျှပါသည်။ ရူပါရုံများနှင့်သက်ဆိုင်သော ဤသမ္မာတရားအားလုံးအပေါ် ကျွန်ုပ် ရှင်းလင်းစွာ သိမြင်ပါသည်”ဟု ပြောဆိုကြသည်။ ဤသို့ပြောဆိုရာတွင် ၎င်းတို့၏ ရည်ရွယ်ချက်မှာ အဘယ်နည်း။ ၎င်းတို့သည် ငါ့အပေါ် ကောင်းသော အထင်အမြင်တစ်ခုကို ရှိစေလိုသည်၊ ၎င်းတို့၏ အစွမ်းအစက အလွန်ကောင်းသည်ဟု ငါ့ကို ခံစားစေပြီး ၎င်းတို့ကို အထင်ကြီးစေလိုသည်။ ၎င်းတို့က ဤစကားအနည်းငယ်ကို ပြောဆိုသောကြောင့်သက်သက် ငါက ၎င်းတို့ကို အထင်ကြီးမည်ဟု သင်ထင်သလော။ (မထင်ပါ။) ငါသည် တစ်စုံတစ်ဦးကို အလွန်လွယ်ကူစွာ အထင်ကြီးမည်လော။ လုံးဝမဟုတ်ပေ။ ၎င်းတို့သည် ဤကိစ္စကို မှားယွင်းစွာ အကဲဖြတ်ခဲ့ကြသည်။ အကယ်၍ သင်သည် ရူပါရုံများနှင့်သက်ဆိုင်သော သမ္မာတရားအားလုံးကို ရှင်းလင်းစွာ သိမြင်ပြီးဖြစ်သည်ဟု ပြောဆိုလျှင် သင့်ကို ငါ စမ်းသပ်မည်ဖြစ်သည်။ သင်မကြာခဏ ဖတ်ရှုသော ရူပါရုံများနှင့်သက်ဆိုင်သော သမ္မာတရားများနှင့်ပတ်သက်၍ သင့်ကို ငါစမ်းသပ်မည်။ အဘယ်ကြောင့် ဘုရားသခင်သည် ပြစ်တင်ဆုံးမခြင်းနှင့် တရားစီရင်ခြင်းအမှုကို လုပ်ဆောင်သနည်း။ ပြစ်တင်ဆုံးမခြင်းနှင့် တရားစီရင်ခြင်းတို့က စွမ်းဆောင်ရရှိရန် ရည်ရွယ်ထားသည့် အဓိကအကျိုးတရားမှာ အဘယ်နည်း။ သင်ယုံကြည်သည့် ဤသုံးနှစ်တာအတောအတွင်းတွင်၊ သင်သည် ပြစ်တင်ဆုံးမခြင်းနှင့် တရားစီရင်ခြင်းအမှု၏ အတွေ့အကြုံတစ်ခုခု ရှိပြီးပြီလော။ သင်သည် ပြစ်တင်ဆုံးမခြင်းနှင့် တရားစီရင်ခြင်းကို တစ်ကြိမ်တစ်ခါမျှပင် တွေ့ကြုံခံစားဖူးသလော။ ပြစ်တင်ဆုံးမခြင်းနှင့် တရားစီရင်ခြင်းကို တွေ့ကြုံခံစားသောအခါ သင်သည် သမ္မာတရား စည်းမျဉ်းများကို နားလည်သဘောပေါက်ခဲ့သလော။ ဘုရားသခင်၏ ရည်ရွယ်ချက်များမှာ အဘယ်အရာဖြစ်သည်ကို သင်သိခဲ့သလော။ တိကျသော အတွေ့အကြုံတစ်ခုကို သင် ဝေမျှနိုင်သလော။ လူအများစုသည် အယူဝါဒအချို့ကိုသာ ရွတ်ဆိုကြမည်ဖြစ်ပြီး လက်တွေ့ကျသော အတွေ့အကြုံဆိုင်ရာ သိနားလည်မှုတစ်ခုကိုမျှ မဝေမျှနိုင်ကြပေ။ လူတို့သည် အမှုအရာများစွာ ချို့တဲ့နေကြသည်။ သို့ဖြစ်၍ ငါတို့ စကားစမြည်ပြောသောအခါ ဆွေးနွေးရန် အကြောင်းအရာများစွာ ရှိသည်။ သို့သော် မည်သည့် အကြောင်းအရာမျိုးကို ဆွေးနွေးသည်ဖြစ်စေ သင်သိသလောက်ကို မိတ်သဟာယဖွဲ့လော့။ အကယ်၍ သင်သည် တစ်စုံတစ်ခုကို မသိလျှင် သင်မသိဟုသာ ပြောလော့။ လွဲမှားသောနည်းလမ်းဖြင့် မတွေးတောနှင့်။ သင့်အပေါ် မည်သည့် မေးခွန်းကိုမဆို မေးမြန်းသည်ဖြစ်စေ၊ ဖြေသာဖြေလော့။ ထိုအချိန်တွင် သင်၏စိတ်နှလုံးထဲ၌ သင်မည်သည့်အရာ တွေးတောနေသည်ကို ပြောလော့။ စစ်မှန်သော အခြေအနေ မည်သို့ပင်ဖြစ်စေကာမူ ယင်းကို အမှန်အတိုင်းသာ ပြောဆိုလော့။ ဝေ့လည်ကြောင်ပတ် မလုပ်နှင့်၊ စိတ်ဝင်စားအောင် တန်ဆာဆင်ခြင်း မပြုနှင့်၊ သင့်ကိုယ်သင် ပိုလူမြင်ကောင်းစေဖို့နှင့် သင့်ကိုယ်သင် ပြရုပ်တင်ရန် မှားယွင်းသော အထင်အမြင်တစ်ခုကို ဖန်တီးသည့်အရာများအား မပြောဆိုနှင့်၊ မလိမ်ညာနှင့်၊ မလှည့်ဖြားနှင့်။ ဤအရာများအားလုံးသည် သင်မလုပ်ဆောင်သင့်သော အရာများ ဖြစ်ကြသည်။ သို့ဖြစ်၍ ငါသည် သင့်အား မည်သည့် မေးခွန်းမျိုးကို မေးမြန်းသည်ဖြစ်စေ သို့မဟုတ် သင်နှင့် မည်သည့် အကြောင်းအရာမျိုးကို မိတ်သဟာယဖွဲ့သည်ဖြစ်စေ သင်သိသလောက် ပြောဆိုလော့။ အကယ်၍ သင်သည် သမ္မာတရား၏ ကဏ္ဍတစ်ခုခုကို နားမလည်ကြောင်း သို့မဟုတ် သင်၏ သိနားလည်မှုက အယူဝါဒဆန်ကြောင်း သို့မဟုတ် သင်၏ နားလည်သဘောပေါက်မှုက လွဲမှားနေပြီး သင်၌ မှားယွင်းသော အတွေးများနှင့် အမြင်များရှိကြောင်းကို ငါတွေ့ရှိလျှင် သင့်အနေဖြင့် သမ္မာတရား၏ ဤကဏ္ဍကို နားလည်နိုင်ရန်၊ သန့်စင်သော နားလည်သဘောပေါက်မှုတစ်ခု ရှိနိုင်ရန်၊ တိကျသော လက်တွေ့လုပ်ဆောင်ခြင်း၏ လမ်းကြောင်းတစ်ခု ရှိနိုင်ရန်အလို့ငှာ ငါသည် သင့်ကို ချက်ချင်း ပြုပြင်မည်၊ လမ်းညွှန်မည်ဖြစ်ပြီး ကူညီမည်ဖြစ်သည်။ ဤသို့ဖြင့် ငါတို့၏ မိတ်သဟာယဖွဲ့ခြင်းသည် အကျိုးသက်ရောက်မှု ရှိလိမ့်မည်။ သို့ဖြစ်၍ လူတို့အနေဖြင့် မိတ်သဟာယဖွဲ့နေသော အပြုသဘောဆောင်သည့် အကြောင်းအရာအပေါ် ပိုမိုရှင်းလင်းလာနိုင်ရန်၊ ယင်းကို ပိုမိုတိကျစွာ နားလည်နိုင်ရန်၊ လက်တွေ့လုပ်ဆောင်ရန် ပိုမိုရှင်းလင်းသော လမ်းကြောင်းတစ်ခု ရှိနိုင်ရန်အလို့ငှာ၊ အကြောင်းအရာတစ်ခုနှင့်ပတ်သက်၍ မိတ်သဟာယဖွဲ့ခြင်း၏ စည်းမျဉ်းသည် အမှန်အတိုင်း ပြောဆိုခြင်း၏ အခြေခံအုတ်မြစ်ပေါ်တွင် တည်ဆောက်ထားသည်၊ သမ္မာတရားနှင့် အပြုသဘောဆောင်သည့်အရာများအပေါ် ပူးတွဲမိတ်သဟာယဖွဲ့ခြင်းနှင့် ဆွေးနွေးခြင်းများ သို့မဟုတ် ဖလှယ်ခြင်းများနှင့်ဆိုင်သည့် အခြေခံအုတ်မြစ်ပေါ်တွင် တည်ဆောက်ထားပေသည်။ ယင်းသည် သံသယ၊ ကျိတ်ကြံစည်ခြင်းနှင့် လှည့်ဖြားခြင်းတို့၏ အခြေခံအုတ်မြစ်ပေါ်တွင် တည်ဆောက်ထားခြင်း မဖြစ်သင့်ပေ။

လူ့ဇာတိခံ ဘုရားသခင်၏ ပုံမှန်ဖြစ်မှုနှင့် လက်တွေ့ကျမှုကဲ့သို့သော အကြောင်းအရာများနှင့်ပတ်သက်၍ မိတ်သဟာယဖွဲ့ခြင်းသည် ကောင်းသည်ဟု သင်တို့ ထင်သလော။ (ကောင်းပါသည်။) မည်သို့ ကောင်းသနည်း။ (ယင်းက လူ့ဇာတိခံ ဘုရားသခင်နှင့်ပတ်သက်၍ ကျွန်ုပ်တို့၏ အယူအဆများနှင့် စိတ်ကူးများကို ဖြေရှင်းပေးနိုင်သည်ဟု ကျွန်ုပ်တို့ ယုံကြည်ပါသည်။) အချို့လူများက “ကိုယ်တော်သည် ကိုယ်တော်၏ စစ်မှန်သော ပင်ကိုသဘာဝကို ကျွန်ုပ်တို့ထံ ဖွင့်ချပြပြီးဖြစ်ကာ ယခုအခါတွင် ကိုယ်တော်သည် မည်သည့် ပုဂ္ဂိုလ်မျိုးဖြစ်သည်ကို ကျွန်ုပ်တို့ သိကြရပြီဖြစ်သည်။ ကိုယ်တော်သည် ရိုးစင်းသော အမှန်တရားကို ပြောဆိုခြင်းအားဖြင့် အလွန်နုံအလွန်းပါသည်တကား။ ကိုယ်တော်၌ ပုံမှန်ဖြစ်ခြင်းနှင့် လက်တွေ့ကျခြင်းဆိုင်ရာ ဤသရုပ်သကန်များ ရှိသည်မှာမှန်သော်လည်း ကိုယ်တော်သည် ရိုးစင်းသော အမှန်တရားကို မည်သို့ဖြစ်ပြီး ပြောဆိုနိုင်ရသနည်း။ ကိုယ်တော်သည် လူတို့အား ကိုယ်တော့်ကို လျှို့ဝှက်ဆန်းကြယ်သော၊ ဉာဏ်မီ၍မရနိုင်သော၊ မြင့်မြတ်သော၊ ထိုးထွင်းသိမြင်၍မရနိုင်သောသူဟု ခံစားရစေရမည်။ ကိုယ်တော်သည် လူများကို ကျိတ်မကြံစည်လျှင်ပင် ကျိတ်ကြံစည်၍ရသည်ဟု ပြောရမည်။ ကိုယ်တော်သည် လူများကို ကြိုးကိုင်ညွှန်ကြားသည့် အတတ်ပညာနှင့် ၎င်းတို့ကို အသုံးချသည့် အတတ်ပညာတို့အား ပိုင်ဆိုင်ကြောင်း၊ စစ်သေနင်္ဂဗျူဟာ သုံးဆယ့်ခြောက်ပါးကို သိကြောင်း၊ လူအမျိုးမျိုးကို ကိုယ်တော့်အတွက် အစေခံမှုပေးစေရန် အသုံးချနိုင်ကြောင်း အခိုင်အမာ ပြောဆိုရမည်။ ဤနည်းလမ်းအတိုင်း ပြောဆိုခြင်းအားဖြင့်သာ လူတို့သည် ကိုယ်တော့်ကို ပုဂ္ဂိုလ်ရေးကိုးကွယ်ကြလိမ့်မည်။ ကိုယ်တော်သည် ရိုးစင်းသော အမှန်တရားကို ပြောဆို၍မရပေ။ ကိုယ်တော်သည် ထိုသို့သော ရိုးစင်းသည့် အမှန်တရားကို ပြောဆိုခြင်းမှတစ်ဆင့် ကိုယ်တော်က လုံးဝ လျှို့ဝှက်ဆန်းကြယ်ခြင်း သို့မဟုတ် ဉာဏ်မီ၍မရနိုင်ခြင်း လုံးဝ မရှိဟု အဘယ်သို့ဖြစ်ပြီး ကျွန်ုပ် ခံစားရပါသနည်း။ ကိုယ်တော်သည် ဘုရားသခင်နှင့် မတူကြောင်း အဘယ်သို့ဖြစ်ပြီး ခံစားရသနည်း။ လောကရှိ ထိုကြီးမြတ်သော ပုဂ္ဂိုလ်များဖြစ်သည့် စစ်မှုရေးရာ သို့မဟုတ် နိုင်ငံရေးတွင် ပါဝင်ဆောင်ရွက်သူများနှင့် ရှေးခေတ်ဘုရင်များကို ကြည့်ပါလော့။ ထိုကြီးမြတ်သော ပုဂ္ဂိုလ်များ၊ ထိုထူးခြားသော လူများထဲမှ မည်သူက ရိုးစင်းသော အမှန်တရားကို ပြောဆိုခဲ့ဖူးသနည်း။ ၎င်းတို့ထဲမှ တစ်ဦးတစ်ယောက်က မိမိတို့သည် ပုံမှန်ဖြစ်ကြောင်း၊ လက်တွေ့ကျကြောင်းနှင့် သာမန်ဖြစ်ကြောင်း၊ သာမန်လူတစ်ဦးမျှသာ ဖြစ်ကြောင်း ပြောဆိုခဲ့ဖူးသလော။ ၎င်းတို့သည် လူများအား ၎င်းတို့ကို အခြားသူများနှင့်မတူဘဲ ကွဲပြားခြားနားကြောင်း၊ ကောင်းကင်ဘုံမှ စေလွှတ်လိုက်ခြင်းဖြစ်ကြောင်းနှင့် ယခုအခါတွင် သာမန်လူတစ်ဦး ဖြစ်လာခဲ့သော်လည်း လျှို့ဝှက်ဆန်းကြယ်ပြီး ဉာဏ်မီ၍မရနိုင်သေးကြောင်း၊ သာမန်လူများအတွက် ၎င်းတို့က ထိုးထွင်းသိမြင်၍မနိုင်သောသူများဖြစ်ကြောင်း တွေးထင်စေရန် အသည်းအသန် လိုလားကြသည်။ သို့မှသာ လူတို့ကို အုပ်ချုပ်ရန် လွယ်ကူမည်ဖြစ်သည်”ဟု ဆိုကြသည်။ ထိုဘုရင်များအားလုံးသည် ဧကရာဇ် အုပ်ချုပ်ခြင်းဆိုင်ရာ အတတ်ပညာများကို ပိုင်ဆိုင်ခဲ့ကြပြီး ၎င်းတို့၏ မှူးမတ်များနှင့် သာမန်ပြည်သူများက ၎င်းတို့ မည်သည့်လူစားမျိုးဖြစ်သည်ကို ထိုးထွင်းမမြင်နိုင်ခဲ့ကြပေ။ ထိုစကားပုံက မည်သို့ဆိုသနည်း။ “ဧကရာဇ်၏ အလိုတော်ကို နားလည်ရခက်ခဲပြီး သူ၏အမိန့်ကို မနာခံဘဲ နေ၍မရ”ဟူ၍ ဖြစ်သည်။ ဘာသာတရားမရှိသော လောကမှ အရာရှိများအားလုံးတွင် ဤစိတ်နေသဘောထားမျိုး ရှိကြသည်။ သာမည ဌာနခွဲမှူးတစ်ဦး၊ ဌာနစိတ်မှူးတစ်ဦး သို့မဟုတ် မန်နေဂျာတစ်ဦးပင်လျှင် ဤစိတ်နေသဘောထားရှိသည်။ ၎င်းတို့သည် လူများက ၎င်းတို့၏ စစ်မှန်သော အတိုင်းအတာကိုလည်းကောင်း၊ ၎င်းတို့၏ လူ့သဘာဝတွင် မည်သည့်ချို့ယွင်းချက်များ ရှိသည်ကိုလည်းကောင်း၊ မည်သည့်အမှားများကို ၎င်းတို့ ပြုမိပြီးဖြစ်သည်ကိုလည်းကောင်း၊ ၎င်းတို့၏ လုပ်ရပ်များတွင် မည်သည့်အပြစ်အနာအဆာများ ရှိသည်ကိုလည်းကောင်း ထိုးထွင်းမြင်ရန် အလိုမရှိကြပေ။ ၎င်းတို့၏ ချို့ယွင်းချက်များကို သိရှိသည်နှင့်တစ်ပြိုင်နက် ၎င်းတို့သည် ထိုအရာများကို ဟန်ဆောင်ပြီး ဖုံးကွယ်ရန် အစွမ်းကုန် လုပ်ဆောင်ကြပြီး ၎င်းတို့၏ မကောင်းမှုများ ဖော်ထုတ်ခံရကာ သိရှိခွင့်ရပါက၊ ကြားကဒဏ်ခံပေးမည့်သူတစ်ဦးကို ရှာဖွေကြသည်။ ထိုသို့လုပ်ဆောင်ရာတွင် ၎င်းတို့၏ ရည်ရွယ်ချက်မှာ လူများက ၎င်းတို့ကို ဆက်လက်၍ အထင်ကြီးလေးစားကာ ပုဂ္ဂိုလ်ရေးကိုးကွယ်ကြစေရန် ကိစ္စရပ်၏အမှန်တရားကို ဖုံးကွယ်ထားရန် ဖြစ်သည်။ ဤသို့သော လူတစ်ဦးက မည်သည့်အရာကို လုပ်ဆောင်သည်ဖြစ်စေ လူတိုင်းက ၎င်းတို့ကို သာမန်လူတစ်ဦးမဟုတ်ကြောင်း၊ အခြေအနေကို ထိန်းချုပ်နိုင်ကြောင်း၊ ကြိုးကိုင်နေသူဖြစ်ကြောင်း ခံစားကြရန်အလို့ငှာ ၎င်းတို့၏ ကိုယ်ပိုင်ရည်မှန်းချက်များ အောင်မြင်စေဖို့အတွက် ကြိုတင်ကြံစည်မှုနှင့် စီစဉ်မှုတို့ဖြင့် လုပ်ဆောင်ကြသည်။ ၎င်းတို့သည် မိမိတို့မှာ ပုံမှန်ဖြစ်သော၊ လက်တွေ့ကျပြီး သာမန်လူတစ်ဦးဖြစ်ကြောင်းကို လူများအား လုံးဝ သိခွင့်ပေးမည်မဟုတ်ပေ။ အမှန်တွင် ၎င်းတို့သည် သာမန်လူတစ်ဦးထက် ကောက်ကျစ်သော အကြံအစည်များ ပိုမိုများပြားသည့် သာမန် ဖောက်ပြန်ပျက်စီးသော လူသားတစ်ဦးမျှသာဖြစ်ပြီး ပူးပေါင်းကြံစည်မှုများနှင့် လျှို့ဝှက်ကြံစည်မှုများတွင် ပါဝင်ရာတွင် တော်ကြသည်။ ၎င်းတို့၏ လူ့သဘာဝက မည်မျှ အန္တရာယ်ပြုမည့်လက္ခဏာရှိပြီး မလိုမုန်းထားကြောင်းကို လူများအား မည်သို့ သိခွင့်ပေးနိုင်မည်နည်း။ ယင်းက ၎င်းတို့၏ ပုံရိပ်ကို စွန်းထင်းစေမည် မဟုတ်လော။ ဖောက်ပြန်ပျက်စီးသော လူသားအားလုံးတွင် ဤစိတ်နေသဘောထားမျိုး ရှိကြပြီး အန္တရာယ်ပြုမည့်လက္ခဏာရှိကာ မလိုမုန်းထားသော စိတ်နှလုံးများဖြင့် ဖာရိရှဲများလောက် သူတော်ကောင်းယောင်ဆောင်တတ်ကြသည်။ ၎င်းတို့သည် ဘုရားသခင်က လူ့ဇာတိခံယူနိုင်သည်ကို မိမိတို့ စိတ်နှလုံးများတွင် ဝန်ခံကြသော်လည်း လူ့ဇာတိခံ ဘုရားသခင်ကသာမန်ဖြစ်သော၊ ပုံမှန်ဖြစ်သော လူတစ်ဦးဖြစ်မည်ကို မည်သို့ ယုံကြည်နိုင်ကြမည်နည်း။ ဘုရားသခင်က အမှန်တကယ် လူ့ဇာတိခံယူခဲ့ပါက အနည်းဆုံးအနေဖြင့် လူတို့သည် သူ၏ ဇာတိပကတိ၌ သူ၏ ဘုရားနှင့်ဆိုင်သော ရောင်ဝါအပြင်၊ ဘုရားသခင်၏ ပင်ကိုလက္ခဏာနှင့် အနှစ်သာရဆိုင်ရာ အမျိုးမျိုးသော လက္ခဏာရပ်များကို မြင်တွေ့နိုင်သင့်သည်ဟု ယုံကြည်ကြသည်။ ၎င်းတို့က “လူအားလုံးကို ရှုမြင်ရာ၌ လူ့ဇာတိခံ ဘုရားသခင်သည် များပြားလှသော လူထုကို အထက်စီးမှ ကြည့်ရှုခြင်း၏ ရှုထောင့်အမြင်နှင့် ပြောဆိုပြုမူပုံရှိရမည်ဖြစ်သော်လည်း ဤအရာများကို ကိုယ်တော့်ထံ၌ ကျွန်ုပ် မမြင်ရပါ။ ကိုယ်တော်သည် စည်းကမ်းလိုက်နာသော နည်းလမ်းဖြင့် ကျင့်ကြံပြုမူပြီး ကိုယ်တော်၏ သင့်တော်သော အဆင့်အတန်းအတိုင်း အမှုအရာများကို လုပ်ဆောင်သည်ဟုလည်း အမြဲ ပြောဆိုသည်။ ဤသည်က ကိုယ်တော် အမှန်တကယ်ဖြစ်သည့်အရာမှာ သာမန်လူတစ်ဦးဖြစ်ကြောင်းကို လုံးဝ ဖော်ထုတ်သည် မဟုတ်လော။ လူတို့၏ စိတ်နှလုံးများထဲရှိ လူ့ဇာတိခံ ဘုရားသခင် ၏ မြင့်မြတ်သော၊ လျှို့ဝှက်ဆန်းကြယ်ပြီး နားလည်၍မရနိုင်သော ပုံရိပ်သည် လုံးဝဥဿုံ ပျက်စီးသွားမည် မဟုတ်လော”ဟုလည်း ခိုင်မာစွာ ယုံကြည်ကြသည်။ ဤသို့ ပျက်စီးခြင်းသည် ကောင်းသည်ဟု သင်တို့ ထင်သလော။ (ထင်ပါသည်။ ယင်းက ကျွန်ုပ်တို့၏ အယူအဆများနှင့် စိတ်ကူးများကို ဖျက်ဆီးသည်။) သင်တို့အနေဖြင့် အိပ်မက်ထဲတွင် ဆက်လက်အသက်မရှင်ဘဲ လက်တွေ့ဘဝတွင် အသက်ရှင်စေရန်အလို့ငှာ ငါသည် သင်တို့၏ အိပ်မက်များအပြင်၊ သင်တို့၏ အယူအဆများနှင့် စိတ်ကူးများကို ဖျက်ဆီးရန် ဤစကားများကို တိတိကျကျ ပြောဆိုခြင်းဖြစ်သည်။ ဤသည်မှာ သင်တို့ လိုက်နာရန်၊ စည်းကမ်းလိုက်နာသော နည်းလမ်းဖြင့် ကျင့်ကြံပြုမူကြရန်၊ သင်တို့၏ သင့်တော်သော ရာထူးအဆင့်အတန်းအတိုင်း အမှုအရာများကို လုပ်ဆောင်ကြရန်နှင့် ဖန်ဆင်းခံတစ်ဦး၏ နေရာ၌ ရပ်တည်လျက် သာမန်လူတစ်ဦး ဖြစ်ကြရန် ငါတောင်းဆိုသည့် သမ္မာတရား စည်းမျဉ်းများနှင့် လုံးဝကိုက်ညီသည်။ အကြောင်းမှာ ငါကိုယ်တိုင်သည် ဤနည်းလမ်းအတိုင်း အမှုအရာများကို လုပ်ဆောင်သောကြောင့် ဖြစ်သည်။ ငါသည် သင်တို့နှင့် ဆက်ဆံသည့်အခါနှင့် ငါ၏ ကိုယ်ပိုင်ဘဝတွင်၊ ငါသည် မည်သည့်အခါမျှ ဝါကြွားသော သို့မဟုတ် အနှစ်မဲ့သောနည်းလမ်းဖြင့် စကားမပြောသည့်အပြင်၊ ကိုယ့်ကိုယ်ကိုယ် ကြွားဝါခြင်း သို့မဟုတ် ကြွားလုံးထုတ်ခြင်းလည်း မရှိပေ။ ဤသည်မှာ သင်တို့အားလုံး မြင်နိုင်ပြီး ခံစားနိုင်သည့်အရာ ဖြစ်သည်။ ထို့ပြင် ငါသည် မည်သူ့ကိုမျှ ကျိတ်မကြံစည်၊ အမှုအရာများကို ငါ လုပ်ဆောင်သည့်အခါ ကလိမ်ကျခြင်းမရှိ၊ မည်သည့်အခါမျှ ပေါ့လျော့ခြင်းမရှိဘဲ စည်းကမ်းလိုက်နာသော နည်းလမ်းဖြင့် ကျင့်ကြံပြုမူသည်။ အသိစိတ်၏ ဤအနိမ့်ဆုံး စံနှုန်းကို စောင့်ထိန်းရမည်။ အချို့လူများသည် အခြားသူများကို နားကြားကောင်းသော အရာများ ပြောဆိုပြီးနောက် ၎င်းတို့၏ ထောင်ချောက်များထဲသို့ ကျရောက်စေရန်၊ ၎င်းတို့ကို အစေခံရန်နှင့် ၎င်းတို့အတွက် အစေခံမှုပေးစေရန် နည်းလမ်းပေါင်းစုံဖြင့် ကြိုးစားလျက်၊ ၎င်းတို့ စကားပြောပြီး ပြုမူဆောင်ရွက်သည့်အခါ ကျိတ်ကြံစည်မှုများကို အသုံးပြုကြသည်။ ငါသည် ထိုသို့သောအရာများကို မလုပ်ဆောင်ပေ။ တစ်စုံတစ်ရာနှင့်ပတ်သက်၍ တစ်စုံတစ်ဦးအား ငါ့ကို ကူညီစေလိုလျှင် တိုက်ရိုက်စေခိုင်းမည် ဖြစ်သည်။ အချို့လူများက “ကိုယ်တော်၌ ဤပင်ကိုလက္ခဏာနှင့် အဆင့်အတန်းရှိသည်၊ သို့ဖြစ်၍ တစ်စုံတစ်ဦးကို တစ်စုံတစ်ရာ လုပ်ဆောင်စေခြင်းသည် ကိုယ်တော် စကားတစ်ခွန်းပြောလိုက်ရုံမျှသာဖြစ်သည် မဟုတ်လော”ဟု ဆိုကြသည်။ စကားတစ်ခွန်းပြောလိုက်ရုံမျှသာ ဖြစ်လျှင်ပင် ငါသည် ယင်းကို စည်းကမ်းလိုက်နာသော နည်းလမ်းဖြင့် ကိုင်တွယ်ရမည်ဖြစ်ပြီး လူတို့အား ၎င်းတို့ မလုပ်ချင်သောအရာများကို လုပ်ဆောင်ရန် အတင်းလုပ်စေဖို့ မဆိုထားနှင့်၊ ၎င်းတို့ကို အနိုင်အထက်ပြု၍ မရပေ။ သင်သည် ဆန္ဒရှိလျှင် လုပ်ဆောင်လော့။ သင် ဆန္ဒမရှိလျှင် ငြင်းပယ်နိုင်သည်။ သို့ရာတွင် ငါသည် သင့်ကို တစ်စုံတစ်ခု လုပ်ဆောင်ရန် စေခိုင်းပါက ငါသည် ရိုးစင်းသော အမှန်တရားကို အမြဲ ပြောဆိုမည်ဖြစ်သည်။ ငါသည် သင့်ကို လှည့်စားရန် ဝေ့လည်ကြောင်ပတ်လုပ်ခြင်း သို့မဟုတ် စကားကို လှည့်ပတ်ပြောဆိုခြင်း၊ သို့မဟုတ် ထောင်ချောက်ထဲသို့ သွေးဆောင်ဖြားယောင်းပြီးနောက် သင့်ကို ငါ့အား ဆန္ဒအလျောက် အစေခံစေကာ ငါ့အတွက် အစေခံမှုပေးစေခြင်းတို့ကို လုံးဝ ပြုလုပ်မည်မဟုတ်ပေ။ ထို့နောက် သင့်အပေါ် ကျိတ်ကြံစည်ပြီးသည့်နောက်တွင်ပင် သင်သည် ယင်းကို ဆန္ဒအလျောက် လုပ်ဆောင်ခဲ့သည်ဟု ပြောဆိုစေပြီး သင်၏ကျေးဇူးကိုလည်း အသိအမှတ်ပြုမည်မဟုတ်ပေ။ ငါသည် ဤသို့ မည်သည့်အခါမျှ လုံးဝ ပြုလုပ်မည်မဟုတ်။ လူတို့က အခြားသူများကို အသုံးချသည့် အတတ်ပညာဟုခေါ်ဆိုသည့်အရာဖြစ်စေ၊ လှည့်ကွက်၏ စည်းမျဉ်းများ၊ လူများကို ကစားခြင်းအတွက် နည်းဗျူဟာများ သို့မဟုတ် အခြားသူများကို ကြိုးကိုင်ညွှန်ကြားခြင်းအတွက် အင်ပါယာနှင့်ဆိုင်သော မဟာဗျူဟာများဖြစ်သည်ဖြစ်စေ၊ ဤကျင့်သုံးမှုများထဲမှ တစ်ခုမျှ ငါ့ထံတွင် မရှိပေ။ ငါသည် လူများကို ကစားခြင်းမရှိ၊ အခြားသူများက ကစားကောင်းကစားမည်ဖြစ်သော်လည်း ငါသည် ထိုသို့လုပ်ဆောင်လိမ့်မည် မဟုတ်သည့်အပြင်၊ ၎င်းတို့ကို အတုယူခြင်း သို့မဟုတ် ၎င်းတို့ထံမှ သင်ယူခြင်းလည်း ပြုမည်မဟုတ်ပေ။ ငါသည် စစ်သေနင်္ဂဗျူဟာ သို့မဟုတ် စစ်သေနင်္ဂဗျူဟာ သုံးဆယ့်ခြောက်ပါးကဲ့သို့သော အရာများကို မည်သည့်အခါမျှ မဖတ်ရှုခဲ့ဖူးသည့်အပြင် ငါ စကားပြောသည့်အခါ အရှေ့ကိုတိုက်မည်ဟု ဟန်ပြကာ အနောက်ကို တိုက်ခိုက်ခြင်း သို့မဟုတ် အဖြူကို အမည်းဟု ပြောဆိုခြင်းတို့ကို လုံးဝ ပြုလုပ်မည်မဟုတ်ပေ။ ငါ စကားပြောဆိုပြီး လုပ်ဆောင်သည့်အခါ တစ်သည် တစ်ဖြစ်ပြီး နှစ်သည် နှစ်ဖြစ်သည်။ တစ်ခုတည်းသော ခြွင်းချက်မှာ အထူးအခြေအနေများကြောင့် ငါသည် အမှုအရာများကို အမြော်အမြင်ရှိသော နည်းလမ်းဖြင့် စီကုံးနိုင်သော်လည်း ဤသည်မှာ လူတို့၏ အားနည်းချက်များနှင့် အခက်အခဲများ၊ ၎င်းတို့၏ သေးငယ်သော ဝိညာဉ်ရင့်ကျက်မှုတို့ကို ထောက်ထားငဲ့ညှာခြင်းကြောင့်မျှသာ ဖြစ်သည်။ ယင်းမှာ ၎င်းတို့ကို ကာကွယ်ရန်နှင့် တန်ဖိုးထားရန်ဖြစ်ပြီး ယင်း၌ မလိုမုန်းထားမှု မရှိပေ၊ ထို့ကြောင့် ဤသည်မှာလည်း ကျိတ်ကြံစည်ခြင်းမဟုတ်ပေ။ အချို့လူများက “သို့ဆိုလျှင် လက်စသတ်တော့ ကိုယ်တော်၏ စိတ်နှလုံးနှင့် စိတ်ထဲတွင် လောက၏ ကျော်ကြားပြီး ကြီးမြတ်သော လူများ၏ အမျိုးမျိုးသော အကြံအစည်များ မပါဝင်ပါတကား။ သို့ဆိုလျှင် လက်စသတ်တော့ ကိုယ်တော်သည် ဤမျှ ရိုးစင်းသည်တကား”ဟု တွေးလျက် အလွန် စိတ်ပျက်သွားကြပေမည်။ ဤမျှ ရိုးရှင်းခြင်းသည် ကောင်းသည် မဟုတ်လော။ ကျိတ်မကြံစည်ခြင်းက ငါသည် လူများကို ထွင်းဖောက်မမြင်နိုင်ဟု မဆိုလိုပေ။ အမှုအရာများ၏ အခြေအမြစ်နှင့် အနှစ်သာရကို ထွင်းဖောက်မမြင်နိုင်ဟု မဆိုလိုပေ။ ယင်းက ငါသည် လူ၊ ဖြစ်ရပ်နှင့် အမှုအရာမျိုးစုံအား မည်သို့ကိုင်တွယ်ရမည်ကို မသိဟု မဆိုလိုပေ။ ကျိတ်ကြံစည်ခြင်းမရှိဘဲ၊ ငါသည် လူ၊ ဖြစ်ရပ်နှင့် အမှုအရာမျိုးစုံကို ပတ်ဝန်းကျင်နှင့် နောက်ခံအခြေအနေတို့အရ သင့်တော်စွာနှင့် တိကျစွာ ကိုင်တွယ်ရန် စည်းမျဉ်းများကို ကျင့်သုံးနိုင်သေးသည်၊ ၎င်းတို့ကို နည်းဗျူဟာများသုံးခြင်း၊ လှည့်စားမှုဖြင့် လုပ်ဆောင်ခြင်း သို့မဟုတ် လူများကို လှည့်ဖြားရန် ကစားခြင်းတို့ထက် ဘုရားသခင်၏ အချုပ်အခြာအာဏာနှင့် အစီအစဉ်များအောက်တွင် ၎င်းတို့၏ အခန်းကဏ္ဍများကို သဘာဝကျကျ ပါဝင်စေပြီး ၎င်းတို့၏ စည်းမျဉ်းများနှင့် နည်းဥပဒေသများအတွင်း အသက်ရှင်စေသည်။ အမှုအရာများကို ငါ လုပ်ဆောင်သည့် စည်းမျဉ်းများ၊ ပြဿနာအမျိုးမျိုးကို ငါ ကိုင်တွယ်သည့် စည်းမျဉ်းများနှင့် လူ၊ ဖြစ်ရပ်နှင့် အမှုအရာမျိုးစုံကို ငါ သဘောထားသည့် စည်းမျဉ်းများအားလုံးကို နှစ်များတစ်လျှောက် ငါ၏ မိတ်သဟာယများနှင့် တရားဒေသနာများတွင် ဆွေးနွေးခဲ့ပြီးဖြစ်သည်။ ငါသည် ဤအရာများကို ပြောဆိုသည့်အခါ ဆောင်ပုဒ်များ ဟစ်ကြွေးနေခြင်းမဟုတ်ပေ။ ဤအရာများသည် ငါ၏ အတွေးများနှင့် ငါ၏ လူ့သဘာဝ အနှစ်သာရမှ လာပြီး လူ၊ ဖြစ်ရပ်နှင့် အမှုအရာမျိုးစုံကို ကိုင်တွယ်ရန် ငါ၏ အတွေးများနှင့် အမြင်များကိုလည်း ငါ ကျင့်သုံးသည်။ သို့ဖြစ်၍ ငါသည် လူ၊ ဖြစ်ရပ်နှင့် အမှုအရာမျိုးစုံကို ကိုင်တွယ်ရန် ငါ၏ အတွေးများနှင့် အမြင်များကို ကျင့်သုံးသည့်အခါ သို့မဟုတ် ၎င်းတို့ကို ဤစည်းမျဉ်းများအတိုင်း ကိုင်တွယ်သည့်အခါ နောက်ဆုံးရလဒ်သည် ဘုရားသခင်၏ လမ်းခရီးကို လိုက်လျှောက်ခြင်းဖြစ်သည် သို့မဟုတ် ယင်းကို ပုန်ကန်ခြင်းဖြစ်သည် သင်တို့ ပြောမည်လော။ (ဘုရားသခင်၏ လမ်းခရီးကို လိုက်လျှောက်ခြင်း ဖြစ်ပါသည်။) ထို့ကြောင့် လူ့ဇာတိခံယူသော ဘုရားသခင်ဖြစ်သည့် ငါသည် လူတို့အမြင်၌ မည်မျှပင် ပုံမှန်ဖြစ်သည်ဖြစ်စေ၊ လက်တွေ့ကျပြီး၊ သာမန်ဖြစ်သည်ဖြစ်စေ၊ လုံးဝ လုံးဝ လျှို့ဝှက်ဆန်းကြယ်ခြင်းမရှိသည်ဖြစ်စေ၊ ဤသည်က သင်တို့၏ သမ္မာတရားကို နားလည်သဘောပေါက်မှုအား လုံးဝ ထိခိုက်မည်မဟုတ်သည့်အပြင်၊ ငါသည် သင်တို့ကို လမ်းလွဲစေလိမ့်မည်လည်း မဟုတ်ပေ။ ဆန့်ကျင်ဘက်အားဖြင့် ငါကိုယ်တိုင်သည် ကျင့်ကြံပြုမူပုံနှင့် လုပ်ဆောင်ပုံ၌ စည်းမျဉ်းများရှိသောကြောင့်သာလျှင် အကယ်၍ သင်တို့သည် သမ္မာတရားကို လိုက်စားနိုင်လျှင်၊ ငါပြောဆိုသည့် စည်းမျဉ်းများအတိုင်း နာခံပြီး စည်းကမ်းလိုက်နာသော နည်းလမ်းဖြင့် သင်တို့ကိုယ်သင်တို့ ကျင့်ကြံပြုမူကာ လုပ်ဆောင်နိုင်လျှင်၊ ငါညွှန်ပြသည့် ဦးတည်ချက်နှင့် ပန်းတိုင်များအတိုင်း လက်တွေ့လုပ်ဆောင်နိုင်လျှင် အနှေးနှင့်အမြန် သင်တို့သည် ကယ်တင်ခြင်းကို ရရှိကြလိမ့်မည်ဖြစ်ပြီး ဘုရားသခင်ကို ကျိုးနွံနာခံခြင်းသို့ ရောက်ရှိကာ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သောသူတစ်ဦး ဖြစ်လာကြလိမ့်မည်။ ဤသည်မှာ သေချာသည့်အရာ ဖြစ်သည်။ ကယ်တင်ခြင်းကို ရရှိနိုင်ခြင်း၊ ဤသည်မှာ ဘုရားသခင်ကို စစ်မှန်ရိုးသားစွာ ယုံကြည်သူတို့ လိုက်စားသည့် ပန်းတိုင်မဟုတ်လော။ သို့ဆိုလျှင် သင်တို့သည် အခြားမည်သည့်အရာကို ရှာဖွေကြသေးသနည်း။ ငါသည် လျှို့ဝှက်ဆန်းကြယ်ပြီး ဉာဏ်မီ၍မရနိုင်ခြင်း ရှိမရှိ၊ မြင့်မြတ်ခြင်း ရှိမရှိ၊ သို့မဟုတ် အခြားသူများနှင့် ကွဲပြားခြားနားခြင်း ရှိမရှိ၊ သို့မဟုတ် သင်တို့ စိတ်မကူးနိုင်သည့် သို့မဟုတ် သင်တို့ မပိုင်ဆိုင်သည့် အချို့သော အထူးစွမ်းရည်များ ငါ၌ ရှိမရှိဟူသည့်အချက်နှင့်ပတ်သက်၍မူ၊ ယင်းမှာ အရေးမကြီးပေ။ ထို့ပြင် သင်တို့က ငါသည် ပုံမှန်ဖြစ်ပြီး လက်တွေ့ကျကာ သင်တို့၏ ပုဂ္ဂိုလ်ရေးကိုးကွယ်ခြင်း သို့မဟုတ် လေးစားအားကျခြင်းနှင့် မထိုက်တန်ဟု တွေးထင်လျှင်လည်း အရေးမကြီးပေ။ အဘယ်အရာက အရေးကြီးသနည်း။ အရေးမပါသော ဤပုဂ္ဂိုလ်၊ သာမန်ဖြစ်ပြီး ပုံမှန်ဖြစ်သော ဤပုဂ္ဂိုလ်ဖြစ်သည့် ငါ ပြောဆိုသော စကားများသည် သင်တို့ကို ဘုရားသခင်၏ ရှေ့မှောက်သို့ ပို့ဆောင်ရန် အာမခံပြီး သင်တို့ကို ကယ်တင်ခြင်းသို့ ရောက်ရှိစေရန် အာမခံသည်ဟူသည့်အချက်ပင် ဖြစ်သည်။ သေချာသည့် နောက်ထပ်အရာတစ်ခု ရှိသေးသည်။ ငါပြောဆိုခဲ့သော ဤနှုတ်ကပတ်တော်များအတိုင်း သင်တို့ လက်တွေ့လုပ်ဆောင်ပြီး တွေ့ကြုံခံစားပါက တစ်နေ့တွင် သင်တို့၏ အတွေးအခေါ်များ၊ အမြင်များနှင့် အသက်စိတ်သဘောထားများအားလုံး ပြောင်းလဲသွားလိမ့်မည်ဖြစ်ပြီး သင်တို့သည် လူသားသစ်တစ်ဦး ဖြစ်လာလိမ့်မည်ဟု အာမခံထားသည်။ သင်သည် လူသားမျိုးနွယ်သစ်၏ အဖွဲ့ဝင်တစ်ဦး ဖြစ်လာနိုင်သည်၊ ထိုအချက်ကို ငါ သေချာပြောနိုင်သည်။ သင်တို့ ဤအချက်ကို သေချာသလော။ (သေချာပါသည်။)

ယခုအခါတွင် လူ့ဇာတိခံ ဘုရားသခင်၏ ပုံမှန်ဖြစ်မှုနှင့် လက်တွေ့ကျမှုဆိုင်ရာ သရုပ်သကန်များနှင့်ပတ်သက်၍ အသစ်သော နားလည်သဘောပေါက်မှု အချို့ သင်တို့တွင် ရှိကြပြီလော။ (ရှိပါသည်။) အကယ်၍ ငါ ကျင့်ကြံပြုမူပုံနှင့် လုပ်ဆောင်ပုံ၊ ငါ၏ အတွေးများနှင့် ရှုထောင့်များက ပုံမှန်ဖြစ်မှုနှင့် လက်တွေ့ကျမှုတို့၏ ဘောင်အတွင်း၌ ရှိကြောင်း သင်တို့ မြင်တွေ့လျှင်၊ ငါ လုပ်ဆောင်ခြင်းအတွက် စည်းမျဉ်းများနှင့် ငါ၏ အတွေးအခေါ်များနှင့် ရှုထောင့်များသည် သင်တို့ကို အချိန်မရွေး လွှမ်းမိုးနိုင်ပြီး သင်တို့က ယင်းတို့ကို ဆန္ဒအလျောက် လက်ခံကြမည်ဆိုလျှင် ငါသည် တစ်စုံတစ်ခုကို သေချာပေါက် ပြောဆိုမည်။ သင်တို့သည် ဤနည်းလမ်းဖြင့် သမ္မာတရားကို ချစ်သောကြောင့်၊ လူ့ဇာတိခံ ဘုရားသခင်၏ ပုံမှန်ဖြစ်ပြီး လက်တွေ့ကျသော သရုပ်သကန်များမှ သမ္မာတရားကို ရှာဖွေနိုင်ကာ လူ့ဇာတိခံ ဘုရားသခင်က ကျင့်ကြံပြုမူသည့် စည်းမျဉ်းများနှင့် အမျိုးမျိုးသော ကိစ္စရပ်များနှင့်စပ်လျဉ်း၍ သူ၏ အတွေးများနှင့် အမြင်များကိုလည်း လက်ခံနိုင်သောကြောင့် သင်တို့၏ လိုက်စားမှုများနှင့် သင်တို့၏ ကျင့်ကြံပြုမူခြင်း ဦးတည်ချက်တို့သည် အပြုသဘောဆောင်သော ဦးတည်ချက်ဖြင့် အလိုအလျောက် တိုးတက်ဖြစ်ပေါ်လိမ့်မည်။ ဆိုလိုသည်မှာ သင်တို့သည် ဆက်လက်ယုံကြည်သည်နှင့်အမျှ သင်တို့သည် ပုံမှန် လူ့သဘာဝကို တိုး၍ ပိုင်ဆိုင်လိမ့်မည်ဖြစ်ပြီး လူ၏ပုံသဏ္ဌာန်ကို တိုး၍ အသက်ရှင်နေထိုင်ကြလိမ့်မည်ဖြစ်ကာ ဘုရားသခင်၏ တောင်းဆိုချက်များနှင့်လည်း နီးစပ်သည်ထက် နီးစပ်လာလိမ့်မည်ဖြစ်ပြီး နောက်ဆုံးတွင် ကယ်တင်ခြင်းကို ရရှိကြလိမ့်မည်။ ထိုသို့သော အကျိုးကျေးဇူးများကို သင်တို့ ရရှိခြင်းသည် ဤသာမန်ဖြစ်သော၊ ပုံမှန်ဖြစ်သော ပုဂ္ဂိုလ်ဖြစ်သည့် လူ့ဇာတိခံ ဘုရားသခင်၏ ရေလောင်းပေးခြင်းနှင့် ထောက်ပံ့ပေးခြင်းတို့နှင့် တိုက်ရိုက်သက်ဆိုင်သည်။ အကယ်၍ သင်တို့သည် လူ့ဇာတိခံ ဘုရားသခင်၏ ပုံမှန်ဖြစ်မှုနှင့် လက်တွေ့ကျမှုဆိုင်ရာ ဤအနှစ်သာရများနှင့် သရုပ်သကန်များအပြင် သူကျင့်ကြံပြုမူသည့် နည်းလမ်းနှင့် ထိုသို့ပြုလုပ်ခြင်းအတွက် သူ၏ စံများကို လက်ခံနိုင်ပြီး ချစ်ခင်နိုင်ပါက သင်တို့၏ သရုပ်သကန်များနှင့် သင်တို့၏ လူ့သဘာဝသည် ပိုကောင်းသည်ထက်ကောင်းလာလိမ့်မည်။ ယင်းတို့ ပိုကောင်းသည်ထက်ကောင်းလာလိမ့်မည်ဟူသည်မှာ အဘယ်အရာကို ဆိုလိုသနည်း။ သင်သည် လူကောင်းတစ်ဦးနှင့် ပိုတူသည်ထက်တူလာလိမ့်မည်ဟုဆိုခြင်းသည် အနည်းငယ် အနှစ်မဲ့ကောင်း အနှစ်မဲ့ပေမည်။ ဤ “ပိုကောင်းသည်ထက်ကောင်းလာခြင်း” ဟူသည်မှာ သင်၏ အသိစိတ်နှင့် သင်၏ ဆင်ခြင်တုံတရားတို့က အပြုသဘောဆောင်သော ဦးတည်ချက်သို့ တိုးတက်လိမ့်မည်ဟူသည်ကို ဆိုလိုပေသည်။ သို့ရာတွင် အကယ်၍ သင်သည် လူ့ဇာတိခံ ဘုရားသခင်၏ ပုံမှန်ဖြစ်မှု၊ လက်တွေ့ကျမှုနှင့် သာမန်ဖြစ်မှုတို့ကို စက်ဆုပ်ရွံရှာလျှင် သို့မဟုတ် ပစ်ပစ်ခါခါငြင်းလျှင်၊ သို့မဟုတ် ခွဲခြားဆက်ဆံခြင်း၊ လက်မခံခြင်း၊ အတိုက်အခံလုပ်ခြင်းနှင့် လှောင်ပြောင်ခြင်းတို့ကိုပင် ပြုလုပ်လျှင် သင်သည် သူ ဖော်ပြသည့် သမ္မာတရားအားလုံးကို လက်ခံရန် အလွန်ခက်ခဲမည်ဖြစ်ပြီး သူပိုင်ဆိုင်သည့် ပုံမှန် လူ့သဘာဝ၏ လက်တွေ့ကျသော အရေးပါမှုနှင့် လွှမ်းမိုးမှုကို နားလည်ရန် ခက်ခဲလိမ့်မည်ဖြစ်သည်။ ဆန့်ကျင်ဘက်အားဖြင့် သင်သည် ဘုရားသခင်က သူ၏ ပုံမှန် လူ့သဘာဝဖြင့် ဖော်ပြသည့် သမ္မာတရားအားလုံးကို အလွန်အမင်း မနှစ်မြို့သည့်အပြင် မုန်းတီးပင် မုန်းတီးလိမ့်မည်။ ဤနည်းလမ်းဖြင့် သင်သည် ပုံမှန်လူတစ်ဦး၏ ပုံသဏ္ဌာန်ကို အသက်ရှင်နေထိုင်ရန်နှင့် ဘုရားသခင် နှစ်သက်သောသူတစ်ဦး ဖြစ်လာရန် အလွန်ခက်ခဲလိမ့်မည်၊ အဘယ်ကြောင့်ဆိုသော် သင် ကိုးကွယ်သည့်အရာများသည် အပြုသဘောဆောင်သော အရာများမဟုတ်ဘဲ အပျက်သဘောဆောင်သော အရာများဖြစ်သောကြောင့် ဖြစ်သည်။ လူ့အဖွဲ့အစည်း၏ ကျော်ကြားသူများနှင့် ကြယ်ပွင့်များ၊ လူမှုရေးရာ ခေတ်ရေစီးကြောင်းများသည် သင် တမ်းတပြီး ကိုးကွယ်သည့်အရာများ ဖြစ်သည်။ ထိုသို့ဆိုလျှင် သင် လျှောက်လှမ်းသည့် လမ်းကြောင်းက မှားယွင်းသော လမ်းကြောင်းတစ်ခုဖြစ်ပြီး သင်၏ လိုက်စားမှုနှင့် တိုးတက်မှု၏ ဦးတည်ချက်နှင့်ပတ်သက်၍ တစ်ခုမှာ သေချာသည်၊ သင်သည် အပြုသဘောဆောင်သော ဦးတည်ချက်ဖြင့် တိုးတက်လိမ့်မည်မဟုတ်ဘဲ အန္တရာယ်ဖြစ်စေနိုင်သော ဦးတည်ချက်ဖြင့် တိုးတက်လိမ့်မည်။ ဥပမာအားဖြင့် ငါသည် လူများကို ကျိတ်ကြံစည်ခြင်းမရှိဟု ပြောဆိုပြီး အချို့လူများက “ကိုယ်တော်သည် လူများကို ကျိတ်ကြံစည်ခြင်းမရှိလျှင်၊ ဤမျှ ကြီးမားသောအလုပ်ကို မည်သို့ လုပ်ဆောင်နိုင်သနည်း။ ကိုယ်တော်သည် လူများနှင့် ပါဝင်ပတ်သက်ပြီး ဆက်ဆံသည့်အခါ၊ ကိုယ်တော့်တွင် ကျိတ်ကြံစည်မှု ရှိပါသည်။ ကိုယ်တော်သည် ကျိတ်ကြံစည်ခြင်းမရှိလျှင်၊ လူများကို ကစားနိုင်ခြင်းမရှိသည့်အပြင် အလုပ်ကို လုပ်နိုင်လိမ့်မည်မဟုတ်ပါ”ဟု ဆိုကြသည်။ သင်သည် ထိုသို့သောစကားများကို ပြောဆိုနိုင်လျှင် သင်သည် ပြီးပြီဟု ငါ ဆိုသည်။ သင်၏ အတွေးများနှင့် ရှုထောင့်များသည် လွဲချော်သည်သာမက ထို့ထက်ပင်ပို၍ ယင်းတို့က ကောက်ကျစ်ဆိုးယုတ်ပေသည်။ မှန်ကန်သော လမ်းကြောင်းပေါ်သို့ စတင်လျှောက်လှမ်းရန် သင့်အတွက် မဖြစ်နိုင်ပေ။ အဘယ်ကြောင့်ဆိုသော် သင်၏ လူ့သဘာဝသည် သမ္မာတရားကို ချစ်ခြင်းနှင့် အပြုသဘောဆောင်သော အရာများကို ချစ်ခြင်းဟူသည့် အချက် ကင်းမဲ့သောကြောင့် ဖြစ်သည်။ ကယ်တင်ခြင်း၏ လမ်းကြောင်းပေါ်သို့ စတင်လျှောက်လှမ်းရန် သင့်အတွက် မဖြစ်နိုင်ပေ။

ငါသည် ပုံမှန် လူ့သဘာဝအတွင်း လူတို့နှင့် စကားပြောဆိုသည့်အခါ စကားစမြည်ပြောဆိုခြင်းက အဆင်ပြေချောမွေ့မှုမရှိသည့် ပြဿနာ မကြာခဏ ပေါ်ပေါက်တတ်သည်။ အဆင်ပြေချောမွေ့မှုမရှိခြင်းဟူသည်အားဖြင့် အဘယ်အရာကို ငါ ဆိုလိုသနည်း။ တစ်ခါတစ်ရံတွင် ငါသည် တစ်စုံတစ်ဦးနှင့် လုံးဝပုံမှန်ဖြစ်သော နည်းလမ်းဖြင့် ပါဝင်ပတ်သက်ပြီး စကားစမြည်ပြောဆိုနေသည့်အခါ ၎င်းတို့သည် အမှုအရာများကို အလွန်အကျွံ ရှုပ်ထွေးအောင်လုပ်ကြ သို့မဟုတ် အလွန်အကျွံ စဉ်းစားကြပြီး စကားစမြည်ပြောဆိုခြင်းက ဆက်လက်လုပ်ဆောင်၍ပင်မရပေ။ ဆက်လုပ်ဆောင်၍မဖြစ်နိုင်လျှင် အဘယ်အရာကို ငါ လုပ်ဆောင်သနည်း။ ငါသည် ထိုလူနှင့် ပါဝင်ပတ်သက်ခြင်းကို ရပ်လိုက်သည်။ ငါသည် အခြားသူများနှင့် ဆက်ဆံနိုင်သူ၊ မည်သို့ ဆက်သွယ်ပြောဆိုပြီး စကားစမြည်ပြောရမည်ကို သိသူ၊ ပုံမှန် လူ့သဘာဝ၏ တွေးခေါ်ပုံရှိသူတစ်ဦးကို ရှာဖွေပြီးနောက် ထိုအစား၊ ထိုသူနှင့်ပင် စကားစမြည်ပြောဆိုကာ ဆက်ဆံသည်။ သင်တို့နှင့် ငါ ထိတွေ့ဆက်ဆံရာတွင် ငါ အတွေ့ရအများဆုံးသော အခြေအနေမှာ လူတို့က “ကိုယ်တော်သည် လူတို့နှင့် စကားပြောဆိုပြီး ဆက်သွယ်ပြောဆိုသည့်အခါ ကိုယ်တော်၏ ပင်ကိုလက္ခဏာနှင့် အဆင့်အတန်းက အလွန်ကြီးမားသော လွှမ်းမိုးမှု ရှိပါသည်။ ကိုယ်တော်သည် လူ့ဇာတိခံ ဘုရားသခင်ဖြစ်ပြီး ကျွန်ုပ်တို့သည် ဖန်ဆင်းခံများ ဖြစ်ကြသည်။ ကျွန်ုပ်တို့ တစ်စုံတစ်ခု မှားယွင်းပြောဆိုမိပါက တန်းတူ အဆင့်အတန်းခံယူပြီး ဘုရားသခင်၏ စိတ်သဘောထားကို ပုန်ကန်ပြစ်မှားမိဖွယ်ရှိသည်။ ထို့အပြင် လူ့ဇာတိခံ ဘုရားသခင်အနေဖြင့် ကိုယ်တော်၏အလုပ်သည် လူသားမျိုးနွယ်ကို ကယ်တင်ရန်ဖြစ်ပြီး ကိုယ်တော်သည် ဘုရားသခင်ကိုယ်တော်တိုင်ကို ကိုယ်စားပြုသည်။ သို့ဖြစ်၍ ကိုယ်တော်၏ တာဝန်ဝတ္တရား သို့မဟုတ် ကိုယ်တော် တာဝန်ယူလုပ်ဆောင်သည့်အလုပ်သည် ဖောက်ပြန်ပျက်စီးသော လူသားမျိုးနွယ်၏ ကယ်တင်ခြင်းဆိုင်ရာ ပြဿနာကို ဖြေရှင်းရန် သမ္မာတရားကို ဖော်ပြခြင်းသာ ဖြစ်နိုင်သည်။ ကိုယ်တော်သည် အမှုတော်အကြောင်း သို့မဟုတ် ဘုရားဖြစ်ခြင်းမှ အရင်းခံသော အကြောင်းအရာများကိုသာ ပြောဆိုဆွေးနွေးသင့်သည်။ ကိုယ်တော်သည် ပုံမှန် လူ့အသက်တာဖြစ်သည့် စားရေးဝတ်ရေးနေရေးနှင့် သယ်ယူပို့ဆောင်ရေးဆိုင်ရာ ကိစ္စရပ်များအကြောင်းကို မပြောဆိုမဆွေးနွေးနိုင်ပါ သို့မဟုတ် မည်သူမည်ဝါဖြစ်သည်သူက မည်သို့ဖြစ်သည်ကို မပြောဆိုမဆွေးနွေးနိုင်ပါ။ ကိုယ်တော်သည် ၎င်းတို့ မည်သို့ဖြစ်သည်ကို ပြောဆိုဆွေးနွေးပါက ၎င်းတို့ကို သင် ဝေဖန်ခြင်း သို့မဟုတ် မသမာသော ရည်ရွယ်ချက်များ ရှိနေခြင်း ဖြစ်သည်”ဟု ခံစားကြရခြင်း ဖြစ်သည်။ လူတို့သည် ဤအယူအဆများကို စွဲကိုင်ကြသောကြောင့် ၎င်းတို့သည် လူ့ဇာတိခံ ဘုရားသခင်ကို လူမဟုတ်သော သတ္တဝါအဖြစ် အမျိုးအစားခွဲခြားကြသည်။ သို့ဖြစ်၍ ငါသည် ပုံမှန် တွေးခေါ်မှုနှင့် ပုံမှန် လူ့သဘာဝ ကင်းမဲ့သော လူတို့နှင့် ပါဝင်ပတ်သက်ပြီး နေ့စဉ်ကိစ္စရပ်များ သို့မဟုတ် နေ့စဉ်လိုအပ်ချက်များအကြောင်း အနည်းငယ် ပြောဆိုသည့်အခါ အချို့က “ဤအရာအကြောင်းကို ပြောဆိုခြင်း၏ အဓိပ္ပာယ်မှာ အဘယ်နည်း။ ယင်းမှာ ဝိညာဉ်ရေးရာပြည့်ဝခြင်း မဟုတ်ပါတကား။ ထို့ပြင် ကိုယ်တော်သည် ဤအရာကို ထုတ်ဖော်ပြောဆိုခြင်းအတွက် မသမာသော ရည်ရွယ်ချက်များ ရှိနေသလော”ဟု တွေးလျက် စိတ်ပိုင်းဆိုင်ရာ အတားအဆီးတစ်ခု ထားရှိကြသည်။ ငါသည် တစ်ဦးတစ်ယောက်၏ အခြေအနေကို ဆွေးနွေးပါက အချို့က “ဤသည်မှာ လူများကို ၎င်းတို့ နောက်ကွယ်၌ ဝေဖန်နေခြင်း သို့မဟုတ် ကျိတ်ကြံစည်နေခြင်း ဖြစ်သလော။ ကိုယ်တော်သည် သူတို့အတွက် တစ်စုံတစ်ရာ အစီအစဉ်ရှိထားသလော။ ကိုယ်တော်သည် သူတို့ကို ရာထူးတိုးပေးမည်လော သို့မဟုတ် ဖယ်ရှားရှင်းလင်းမည်လော။ ကိုယ်တော်သည် သူတို့ကို ဆက်လက်အသုံးပြုမည်လော သို့မဟုတ် ဖြုတ်ချမည်လော”ဟု စဉ်းစားကြသည်။ ငါသည် တစ်စုံတစ်ဦး၏ ပြဿနာများအကြောင်း ပြောဆိုဆွေးနွေးပါက အချို့က “ကိုယ်တော်သည် ထိုလူကို မနှစ်သက်သလော သို့မဟုတ် ရွံရှာသလော။ သူတို့သည် ကိုယ်တော့်ကို နာကျင်စေရန် တစ်စုံတစ်ခု လုပ်ဆောင်ခဲ့သလော။ ၎င်းတို့သည် ကိုယ်တော့်ကို ပုန်ကန်ပြစ်မှားရန် တစ်စုံတစ်ခု ပြောဆိုခဲ့သလော သို့မဟုတ် လုပ်ဆောင်ခဲ့သလော”ဟု တွေးကြသည်။ အထူးသဖြင့် ခေါင်းဆောင်များနှင့် အမှုဆောင်များ ပါဝင်သော အထိအခိုက်မခံသည့် အကြောင်းအရာများကို ဆွေးနွေးသည့်အခါ အချို့က “ကိုယ်တော်သည် ဤအရာများကို အလုပ်အတွက် ပြောဆိုဆွေးနွေးနေခြင်းဖြစ်သော်လည်း ကျွန်ုပ်တို့သည် ယင်းတို့ကို ကိုယ်တော်နှင့် ဆွေးနွေးမည်မဟုတ်ပါ။ ဤအရာများသည် အထိအခိုက်မခံသော အကြောင်းအရာများ ဖြစ်သည်။ တိကျမှုမရှိသော တစ်စုံတစ်ခုကို ကျွန်ုပ်တို့ ပြောဆိုသည်နှင့်တစ်ပြိုင်နက် ကိုယ်တော်သည် ကျွန်ုပ်တို့ကို ဖော်ထုတ်ပြီး ပြုပြင်လိမ့်မည်ဖြစ်ကာ ကျွန်ုပ်တို့၏ ဖောက်ပြန်ပျက်စီးခြင်းများနှင့်ဆိုင်သည့် ထုတ်ဖော်ပြမှုကို ကိုယ်တော် မြင်လိမ့်မည်ဖြစ်ပြီး ကျွန်ုပ်တို့အပေါ် မကောင်းသော အထင်အမြင် ရှိမည်ဖြစ်သည်။ ယင်းမှာ သင့်တင့်လျောက်ပတ်မည် မဟုတ်ပါ” ဟု ဆိုလျက် ပါဝင်ပတ်သက်ရန် ပို၍ပင် ကြောက်ရွံ့ကြသည်။ ငါက “သင်တို့၏ မိသားစုထဲတွင် မည်သူက ဘုရားသခင်ကို ယုံကြည်သနည်း”ဟု မေးမြန်းခြင်းကဲ့သို့သော အကြောင်းအရာအချို့ကို ထုတ်ဖော်ပြောဆိုသည့် အခါများလည်း ရှိသည်။ ဤအကြောင်းအရာသည် တရုတ်ပြည်မကြီးတွင် သတိထားရသော အကြောင်းအရာတစ်ခု ဖြစ်သည်။ သို့ရာတွင် ပင်လယ်ရပ်ခြားတွင် ထိုသို့ဖြစ်ရန် မဆိုထားနှင့်၊ ပြည်မကြီး၌ အတော်အတန် အချိန်ကြာမြင့်စွာ သင် ဆက်ဆံခဲ့ပြီး အတော်လေး ရင်းနှီးနေပြီဖြစ်သော ပုဂ္ဂိုလ်အချို့ကို မေးမြန်းရန် ဤအရာကို သတိထားရသောအရာဖြစ်သည်ဟု မယူဆပေ။ သို့သော် ဤအရာကို ငါ မေးမြန်းပါက အချို့လူများက ဖြေဆိုရန်ပင် မဝံ့ကြပေ။ ၎င်းတို့က “ကျွန်ုပ်၏ မိသားစုထဲတွင် မည်သူက ယုံကြည်သည်ကို မေးမြန်းခြင်းဖြင့် ကိုယ်တော်သည် ကျွန်ုပ်၏ နောက်ကြောင်းရာဇဝင်ကို ဖော်ထုတ်ရန် ကြိုးစားနေခြင်းလော”ဟု စဉ်းစားကြသည်။ ငါက “သင်တို့၏ ဒေသန္တရအသင်းတော်တွင် လူမည်မျှ ရှိသနည်း။ အသင်းတော်ခေါင်းဆောင်က မည်သူနည်း” ဟု မေးမြန်းပါက ၎င်းတို့က “အို မဖြစ်ပါ၊ ကိုယ်တော်သည် အသင်းတော်အကြောင်းကို သိရှိရန် ကြိုးစားနေခြင်းလော။ ကျွန်ုပ်သည် ဤအကြောင်းကို ကိုယ်တော်နှင့် ပြောဆို၍မရပါ။ ကျွန်ုပ် တစ်စုံတစ်ခု ပြောဆိုပြီး အသင်းတော်ခေါင်းဆောင်က သိရှိသွားပါက ပြဿနာတက်လိမ့်မည်”ဟု တွေးကြသည်။ ကြည့်လော့၊ ၎င်းတို့သည် အသင်းတော်ကိစ္စများကို ပြောဆိုသည့်အခါ၌ပင် သတိထားနေကြပြီး တစ်ခုတလေကို ပြောဆိုရန် ကြောက်ရွံ့ကြသည်။ လူများစွာတို့သည် အသင်းတော်ခေါင်းဆောင်များ၊ အသင်းတော်အလုပ်တို့နှင့် ဆက်စပ်သော အကြောင်းအရာများကို ဆွေးနွေးရန် သို့မဟုတ် မိမိတို့စိတ်ထဲရှိသည့်အရာကို လွတ်လပ်စွာ ပြောဆိုရန် မဝံ့ကြပေ။ ဤသို့ဖြစ်ရခြင်း၏ အဓိကအကြောင်းရင်းများထဲမှ တစ်ခုမှာ အသင်းတော်၏ အခြေအနေကို ဖော်ထုတ်မိပြီး ခေါင်းဆောင်များနှင့် အမှုဆောင်များအား ပုန်ကန်ပြစ်မှားမိမည်ကို ကြောက်ရွံ့ခြင်းဖြစ်ကာ တစ်ချိန်တည်းမှာပင် မိမိတို့၏ ကိုယ်ပိုင် အတွေးများနှင့် အမြင်များကို မရည်ရွယ်ဘဲ ထုတ်ဖော်ပြမိကာ ပြုပြင်ခြင်း သို့မဟုတ် ဖော်ထုတ်ခြင်း ခံရမည်ကို ကြောက်ရွံ့ခြင်း ဖြစ်သည်။ ဤသည်မှာ ဖြစ်ပျက်သည်ကို ၎င်းတို့ မမြင်လိုသည့်အရာတစ်ခု ဖြစ်သည်။ သို့ဖြစ်၍ ငါသည် လူများစွာနှင့် ပါဝင်ပတ်သက်သည့်အခါ သာမန်ဆက်သွယ်ပြောဆိုခြင်းပင်လျှင် အဆင်ပြေချောမွေ့စွာ မဖြစ်နိုင်ပေ။ ငါသည် မိမိတို့၏ စိတ်များနှင့် နောက်ခံအခြေအနေများ ရှုပ်ထွေးသော ဘာသာတရားမရှိသူများနှင့် ဆက်ဆံပြီး အမှုအရာများကို ကိုင်တွယ်သည့်အခါ အမှုအရာများကို ကိုင်တွယ်ပြီးသည်နှင့်တစ်ပြိုင်နက် ငါ အလျင်အမြန်ထွက်ခွာသည်။ ငါသည် နက်ရှိုင်းသော ဆက်ဆံရေးများ မတည်ဆောက်နိုင် သို့မဟုတ် အလွန်အမင်း မရင်းနှီးနိုင်ပေ။ သို့သော် ညီအစ်ကိုမောင်နှမများနှင့် ငါ ဆက်ဆံသည့်အခါ လူအများစုသည်လည်း ထိုသို့ပင်ဖြစ်သည်ကို ငါ တွေ့ရှိရသည်။ ငါသည် အလွန်အမင်း မရင်းနှီးနိုင် သို့မဟုတ် နက်ရှိုင်းသောဆက်ဆံရေးများ မတည်ဆောက်နိုင်ပေ။ ယင်းမှာ ငါ့ကိုယ်ငါ သာလွန်သည်ဟု ယူဆပြီး လူအများစုနှင့် ဆက်ဆံရန် မလိုလားခြင်း မဟုတ်ပေ။ ထို့ထက်၊ ငါသည် ၎င်းတို့ကို ချဉ်းကပ်ရန် သို့မဟုတ် ထိတွေ့ဆက်ဆံရန် ကြိုးစားသည့်အခါ ၎င်းတို့သည် မသိစိတ်ဖြင့် ရှက်ရွံ့ကြခြင်း သို့မဟုတ် ငါ့ကို ရှောင်ရှားကြခြင်း ဖြစ်သည်။ သင်သည် ငါ့ကို အဘယ်ကြောင့် ရှောင်ရှားသနည်း။ သင်သည် တစ်စုံတစ်ခုကို မှားယွင်းစွာ ပြောဆိုမိပါက ငါသည် သင့်ကို ပြစ်တင်ရှုတ်ချမည်မဟုတ်၊ သို့မဟုတ် အရေးလုပ်မည်လည်း မဟုတ်ပေ။ သင်သည် ခေါင်းဆောင်တစ်ဦး သို့မဟုတ် အမှုဆောင်တစ်ဦးဖြစ်ပါက ငါတို့သည် သမ္မာတရားကို မိတ်သဟာယဖွဲ့နိုင်ပြီး သင် နားမလည်သည့် မည်သည့်ကဏ္ဍကိုမဆို စကားစမြည်ပြောဆိုနိုင်သည်။ သင်သည် သာမန် ညီအစ်ကို သို့မဟုတ် ညီအစ်မတစ်ဦးဖြစ်ပြီး တစ်စုံတစ်ခုကို အမှန်တကယ် မှားယွင်းပြောဆိုမိပါက သို့မဟုတ် အချို့သော မှားယွင်းသည့် အတွေးများနှင့် အမြင်များ ရှိပါက ယင်းမှာ ငါသည် သင့်ကို ထိုအကြောင်း ပြောဆိုရန် လိုလားခြင်းရှိမရှိဟူသည့်အပေါ် မူတည်သည်။ သင်၏ အစွမ်းအစသည် ညံ့ဖျင်းပြီး သင်၌ သဘောပေါက်နားလည်နိုင်စွမ်း ကင်းမဲ့ကာ မည်သည့်အရာကိုမျှ ထွင်းဖောက်မမြင်နိုင်ကြောင်း ငါ မြင်တွေ့ပါက ငါသည် သင်နှင့် စကားစမြည်ပြောဆိုရန် အလိုရှိမည်မဟုတ်သည့်အပြင်၊ ငါတို့ စကားစမြည်ပြောဆိုခဲ့လျှင်ပင် မည်သည့်ရလဒ်မျှ ဖြစ်ထွန်းမည်မဟုတ်ပေ။ သို့ရာတွင် သင်၏ အစွမ်းအစသည် ကောင်းမွန်လျှင်၊ သင်၌ သဘောပေါက်နားလည်နိုင်စွမ်း ရှိပြီး အချို့အရာများကို ထွင်းဖောက်မြင်နိုင်ပါက သင်နှင့် စကားစမြည်ပြောဆိုခြင်းသည် ရလဒ်များ ဖြစ်ထွန်းနိုင်ပြီး လေဖြုန်းခြင်းဖြစ်မည်မဟုတ်ပေ။ ငါသည် မည်သူနှင့်မဆို သာမန်ကာလျှံကာ စကားစမြည်ပြောဆိုသည်ဖြစ်စေ သို့မဟုတ် မည်သည့်ပြဿနာများကို ငါ ရှာဖွေတွေ့ရှိသည်ဖြစ်စေ ငါ၏ စိတ်နှလုံးထဲတွင် ဦးစွာပထမ ၎င်းတို့ကို ပြစ်တင်ရှုတ်ချလိမ့်မည်မဟုတ်၊ ဒုတိယအနေဖြင့် ၎င်းတို့ကို ကျိန်ဆဲလိမ့်မည်မဟုတ်သည့်အပြင်၊ တတိယအနေဖြင့် ၎င်းတို့၏ အဆုံးသတ်များကို ငါ ဆုံးဖြတ်လိမ့်မည်မဟုတ်ပေ။ ထိုနည်းလမ်းဖြင့် ပြုမူခြင်းသည် အခြေအမြစ်မရှိသောအရာဖြစ်မည်ဖြစ်ပြီး ငါသည် မိုက်မဲသောအရာများကို မလုပ်ဆောင်ပေ။ ပုံမှန် လူ့သဘာဝအရ တစ်ခါတစ်ရံ ငါသည် ရင်းနှီးသူတစ်ဦးနှင့် တွေ့ဆုံသည့်အခါ အနည်းငယ် စကားပြောဆိုပြီး စကားစမြည်ပြောဆိုချင်ရုံသာ ဖြစ်သည်။ သင် လိုလားနေလျှင်၊ ငါသည် သင်နှင့် စကားပြောဆိုမည်။ မလိုလားလျှင် ငါသည် သင့်ကို အတင်းအကျပ်ပြုမည်မဟုတ်ပေ။ အချို့လူများသည် ငါနှင့် စကားစမြည်ပြောဆိုရန် ကြောက်ရွံ့ကြသည်။ ငါ မည်သည့်အရာကို ပြောဆိုသည်ဖြစ်စေ ၎င်းတို့က ငါ့ကို သတိထားကာကွယ်နေကြပြီး တစ်စုံတစ်ခု မှားယွင်းပြောဆိုမိပြီး ငါ့ကို ၎င်းတို့အား အပြစ်တင်စရာတစ်ခုခု ပေးမိမည်ကို ကြောက်ရွံ့လျက်၊ ၎င်းတို့၏ အမြင်များကို မဖော်ပြကြပေ။ သင်သည် သင်၏ စိတ်နှလုံးထဲရှိသည့်အရာကို ပြောဆိုရန် မလိုလားကြောင်းကို ငါ မြင်တွေ့ပါက ငါသည် သင့်တော်သောနေရာတွင် ရပ်လိုက်မည်။ သင်သည် ငါ့ကို အမြဲ သတိထားကာကွယ်နေလျှင်၊ သင့်အပေါ် ကျိတ်ကြံစည်မည်ကို အမြဲ ကြောက်ရွံ့နေလျှင် ငါသည် သင်နှင့် စကားပြောဆိုရန် စိတ်ပါမည်မဟုတ်ပေ။ ငါ့ကို ပြောလော့၊ ငါ၏ ဤဆင်ခြင်တုံတရားသည် ပုံမှန်ဖြစ်သလော။ (ပုံမှန်ဖြစ်ပါသည်။) ငါသည် တစ်စုံတစ်ဦးနှင့် ပြောဆိုဆွေးနွေးပြီး ဆက်သွယ်သည့်အခါ နောက်ခံအခြေအနေ တစ်မျိုးမျိုး အမြဲ ရှိလိမ့်မည်။ ဥပမာအားဖြင့် သင်သည် လယ်တောတစ်ခုတွင် တိရစ္ဆာန်မွေးမြူရေးကို တာဝန်ယူထားပါက တိရစ္ဆာန်မွေးမြူရေးအကြောင်း ငါတို့ ပြောဆိုဆွေးနွေးကြမည်။ သင်သည် အသင်းတော်ခေါင်းဆောင်တစ်ဦးဖြစ်ပါက ငါတို့သည် အသင်းတော်ကိစ္စများ၊ ညီအစ်ကိုမောင်နှမများနှင့် သက်ဆိုင်သော ကိစ္စများ၊ ညီအစ်ကိုမောင်နှမများ၏ လက်ရှိအခြေအနေများက မည်သို့ရှိသည် သို့မဟုတ် အသင်းတော်အသက်တာက မည်သို့ရှိသည်ဟူသည်တို့ကို ဆွေးနွေးကြမည်။ သင်သည် ဧဝံဂေလိ တရားဟောသူတစ်ဦးဖြစ်ပါက ငါတို့သည် ဧဝံဂေလိအလုပ်အကြောင်း ပြောဆိုကြမည်။ ဤသည်မှာ ပုံမှန် လူ့သဘာဝ၏ နယ်ပယ်အတွင်းတွင် လူတို့နှင့် ဆက်ဆံခြင်းဖြစ်ပြီး ဤသည်မှာ ငါ့အလုပ်နှင့်လည်း သက်ဆိုင်သည်။ အချို့ကိစ္စရပ်များသည် အသင်းတော်အလုပ်နှင့် မသက်ဆိုင်သော်လည်း ဘုရားအိမ်တော်၏ အထွေထွေရေးရာကိစ္စများ ဖြစ်နေဆဲ ဖြစ်သည်။ ငါတို့ တွေ့ဆုံသည့်အခါ ဤအရာများအကြောင်း စကားစမြည်ပြောဆိုခြင်းသည် ပုံမှန်ဖြစ်သည်။ သင်သည် ဘုရားအိမ်တော်၌ ကိစ္စရပ်များကို ကိုင်တွယ်ပြီး သင်၏တာဝန်ကို ထမ်းဆောင်နေခြင်းဖြစ်သည်။ သို့ဖြစ်၍ ငါတို့ တွေ့ဆုံသည့်အခါ ငါသည် သင့်ကို နှုတ်ဆက်ပြီး သင်နှင့် စကားစမြည်ပြောဆိုကာ သင်၌ အခက်အခဲ တစ်ခုတလေရှိသလောဟူသည်ကို ကြည့်ရှုသင့်သည်။ တစ်ခါတစ်ရံတွင် သာမန်ကာလျှံကာဖြစ်သော စကားစမြည်ပြောဆိုမှုများအတွင်း ငါက “ပြီးခဲ့တဲ့ နှစ်ညအတွင်း အပူချိန် ကျသွားသည်။ သင်တို့နေရာမှာ အေးနေခဲ့သလော”ဟူသကဲ့သို့သော အရာတစ်ခုမေးမြန်းသည်။ အချို့က၊ “ကျွန်ုပ်တို့သည် အရွယ်ရောက်ပြီးသူများဖြစ်သည်။ ကျွန်ုပ်တို့အတွက် ကိုယ်တော် စိုးရိမ်ပေးဖို့ လိုသလော”ဟု တွေးလျက် ဤအရာကို မကြားလိုကြပေ။ ကောင်းသော ရည်ရွယ်ချက်များက အသိအမှတ်ပြုခြင်း မခံရပေ၊ မှန်သလော။ အခြားအချိန်များတွင် ငါသည် မီးဖိုချောင်သို့ သွားသည့်အခါ “ယခုနှစ်၏ဟင်းသီးဟင်းရွက်များက မည်သို့ရှိသနည်း။ စားဖို့ အလုံအလောက်ရှိသလော။ မည်သည့် ဘယ်ဟင်းသီးဟင်းရွက်များ သို့မဟုတ် အစားအစာများကို သင်တို့ နှစ်သက်သနည်း”ဟု ငါ မေးမြန်းသည်။ ဤအရာများသည် အလွန်ပုံမှန်ဖြစ်သော အရာများဖြစ်သည်၊ မဟုတ်လော။ (ဟုတ်ပါသည်။) သို့သော် လူတို့၏ စိတ်နှလုံးများသည် အလွန်ရှုပ်ထွေးပြီး အချို့ကိစ္စများတွင် ငါသည် ၎င်းတို့နှင့် ပုံမှန်ပုံစံဖြင့် ဆက်ဆံပြီး ဆက်သွယ်သည့်အခါ၌ပင် အဆင်ပြေချောမွေ့မှု မရှိပေ။ ဤသည်မှာ အဘယ်ကြောင့်နည်း။ ဤသည်မှာ အဘယ့်ကြောင့်ဆိုသော် လူတို့သည် ၎င်းတို့၏ ပြဿနာများနှင့် ၎င်းတို့၏ စစ်မှန်သော အခြေအနေများအား ဖော်ထုတ်မိမည်ကို အမြဲ ကြောက်ရွံ့သောကြောင့် ဖြစ်ပျက်ရခြင်း ဖြစ်သည်။ အခြားသူများက အဘယ်အရာကို ကြောက်ရွံ့ကြသနည်း။ ၎င်းတို့က “ကျွန်ုပ်၏ စစ်မှန်သော အခြေအနေကို ကျွန်ုပ် ဖော်ထုတ်မိပါက စုဝေးပွဲများ၌ ကိုယ်တော်၏ တရားဒေသနာများတွင် ကိုယ်တော်သည် ကျွန်ုပ်ကို ပစ်မှတ်အဖြစ် အသုံးပြုလျက် ဖော်ထုတ်လိမ့်မည်”ဟု ကြောက်ရွံ့ကြသည်။ သင်သည် အဘယ်ကြောင့် ပစ်မှတ်တစ်ခု မဖြစ်နိုင်ရသနည်း။ ငါသည် သင်၏ ပြဿနာများနှင့် စပ်လျဉ်းသော သမ္မာတရားကို မိတ်သဟာယဖွဲ့သည့်အခါ ယင်းက ထိုပြဿနာများကို ဖြေရှင်းပေးသည်။ ဤသည်မှာ သင် ရရှိခဲ့သော အပိုအရာတစ်ခု မဟုတ်လော။ ဤသည်မှာ သင်၏ ကောင်းမွန်သော အခွင့်အလမ်းဖြစ်သည် မဟုတ်လော။ ဤသည်မှာ ကောင်းသောအရာ ဖြစ်သည်။ ယင်းက ငါသည် သင့်ကို အလေးအနက်ထားပြီး သင့်အတွက် အလေးထားမှုတစ်ခုခုရှိဗကြာင်းကို သက်သေပြသည်။ ဤသည်မှာ မှန်ကန်သလော။ အကယ်၍ ငါသည် သင့်ကို သတိမမူသည့်အပြင်၊ ငါ၏ စိတ်နှလုံးထဲ၌ သင်မရှိခဲ့လျှင်၊ ငါသည် သင်နှင့်ပတ်သက်၍ ပြဿနာတစ်ခုတလေကို ရှာဖွေတွေ့ရှိခဲ့သော်လည်း အလေးဂရုမပြုသည့်အပြင်၊ သင့်ကို လမ်းညွှန်မှုနှင့် မိတ်သဟာယ မပေးခဲ့လျှင် သင်သည် သမ္မာတရားကို နားလည်ပြီး သင်၏ ပြဿနာများကို ဖြေရှင်းနိုင်မည်လော။ ယင်းနှင့်ပတ်သက်၍ သင် ပျော်ရွှင်မည်လော။ သင်က၊ “ဘုရားသခင် ဖော်ထုတ်သည့် ပြဿနာများထဲမှ တစ်ခုမျှ ကျွန်ုပ်နှင့် မသက်ဆိုင်ပါ၊ ထို့ကြောင့် ဤသည်မှာ ကျွန်ုပ်၌ ပြဿနာမရှိကြောင်း သက်သေပြသည်” ဟု တွေးလျက် ယင်းနှင့်ပတ်သက်၍ ကျေနပ်နေမည်ဆိုလျှင်၊ သင်သည် ဘုရားသခင်၏အမှုကို ဤနည်းလမ်းဖြင့် တွေ့ကြုံခံစားပါက သမ္မာတရားကို လိုက်စားသူတစ်ဦး ဖြစ်မည်မဟုတ်ပေ။ အချို့လူများသည် နှစ်ပေါင်းများစွာ ယုံကြည်ခြင်းရှိပြီးနောက် လုံးဝ ပြုပြင်ခြင်းမခံကြရပေ။ တစ်ကြိမ်တစ်ခါမျှပင် အဖြည့်ခံအဖြစ် ၎င်းတို့ အသုံးမခံခဲ့ရပေ၊ သို့တိုင် ၎င်းတို့သည် မိမိတို့က အလွန်တော်သည်ဟုလည်းကောင်း၊ ပြဿနာများမရှိဟုလည်းကောင်း၊ သေချာပေါက် ကယ်တင်ခံရလိမ့်မည်ဟူ၍လည်းကောင်း တွေးလျက် ဂုဏ်ယူကာ ကံကောင်းသည်ဟု ခံစားကြရသည်။ ဤသည်မှာ အလွန် ဒုက္ခဖြစ်စရာဖြစ်သည် မဟုတ်လော။ ထိုသို့သော လူတစ်ဦးသည် ကယ်တင်ခြင်းကို မုချ မရရှိနိုင်ပေ။

ပုံမှန် လူ့သဘာဝ၏ တွေးခေါ်မှုရှိသော လူများသည် ပုံမှန် လူ့သဘာဝဘောင်အတွင်းတွင် အခြားသူများနှင့် ဆက်သွယ်ပြောဆိုကာ ဆက်ဆံသောအခါ ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရားကို လိုက်နာကြလိမ့်မည်။ ဤအသိစိတ်ဖြင့်၊ အခြားသူများကို ၎င်းတို့ ဆက်ဆံပုံတွင် အနိမ့်ဆုံး စံနှုန်းတစ်ခုနှင့် စည်းမျဉ်းများ ရှိကြသည်။ သင်သည် ပုံမှန် လူ့သဘာဝ၏ တွေးခေါ်မှုအတွင်းတွင် လူတို့နှင့် ပြောဆိုဆွေးနွေးကာ ဆက်ဆံသောအခါ တစ်ဖက်တွင် သင်၌ လူ့သဘာဝ၏ အသိစိတ်နှင့်ဆိုင်သည့် သတိမူမိခြင်းတစ်ခု ရှိကြောင်း လူတို့က ခံစားနိုင်သည်။ အခြားတစ်ဖက်တွင် သင်သည် သင့်တင့်လျောက်ပတ်စွာဖြင့် ပြုမူသောကြောင့် အခြားသူများအတွက် မနှစ်မြို့ဖွယ် မဖြစ်ပေ။ နောက်ထပ် အရေးကြီးသောအချက်တစ်ခုမှာ သင်သည် အခြားသူများနှင့် ဆက်သွယ်ပြောဆိုကာ အပြန်အလှန်ဆက်ဆံသောအခါ သင်ဆက်သွယ်ပြောဆိုသော စကားများမှ ၎င်းတို့ အကျိုးကျေးဇူး ရရှိလိမ့်မည်ဖြစ်ပြီး လူ့သဘာဝက လိုအပ်သော အရာအချို့ကို ရရှိကြလိမ့်မည် ဖြစ်သည်။ ဤသည်မှာ လူတို့နှင့် ဆက်ဆံခြင်းနှင့် ဆက်သွယ်ပြောဆိုခြင်းဟု ငါတို့ ခေါ်ဆိုသည့်အရာဖြစ်သည်။ ဆက်သွယ်ပြောဆိုခြင်းအားဖြင့် အဘယ်အရာကို ဆိုလိုသနည်း။ ရိုးစင်းသောဝေါဟာရအရ၊ ယင်းမှာ သာမန်ကာလျှံကာဖြစ်သော စကားစမြည်ပြောခြင်း ဖြစ်သည်။ လူအများစုသည် မည်သို့ သာမန်ကာလျှံကာ စကားစမြည်ပြောဆိုရမည်ကို မသိကြပေ။ ၎င်းတို့ စကားပြောသည်နှင့်တစ်ပြိုင်နက် အငြင်းအခုံများနှင့် စကားစစ်ထိုးခြင်းများအဖြစ်သို့ ဦးတည်တတ်ကြသည်၊ သို့မဟုတ် ၎င်းတို့က ကြွားဝါပြီး ၎င်းတို့ကို နာခံစေရန် အခြားသူများကို ဩဝါဒပေးကြသည်။ အပြောအဆို အနည်းငယ်ကောင်းသောသူတို့သည် မိမိတို့နှုတ်ကို ဖွင့်လိုက်သည်နှင့် အခြားသူများကို ဟောပြောချင်ကြကပြီး ၎င်းတို့၏ ဆရာအဖြစ် ပြုမူလိုကြသည်။ ဤသရုပ်သကန်များသည် ဖောက်ပြန်ပျက်စီးသော စိတ်သဘောထားများ၏ ထုတ်ဖော်ခြင်းများချည်းသာ ဖြစ်ကြသည်။ ဖောက်ပြန်ပျက်စီးသော စိတ်သဘောထားများရှိသည့် လူများသည် အခြားသူများနှင့် ပုံမှန်အတိုင်း သာမန်ကာလျှံကာ စကားစမြည် မပြောဆိုနိုင်ကြပေ။ ၎င်းတို့ ပုံမှန်အတိုင်း အတန်ကြာ စကားပြောဆိုလျှင်ပင် ယင်းက ကြာရှည်မခံနိုင်ပေ။ တစ်ချိန်ချိန်တွင် ၎င်းတို့သည် မျက်နှာနီလာအောင် အငြင်းအခုံပြုကြပြီး ယင်းထဲတွင် လုံးလုံးလျားလျား နစ်မွန်းသွားကြလိမ့်မည်။ ဤသည်မှာ ပုံမှန် သာမန်ကာလျှံကာဖြစ်သော စကားစမြည်ပြောခြင်း မဟုတ်ပေ။ ပုံမှန် သာမန်ကာလျှံကာဖြစ်သော စကားစမြည်ပြောခြင်းသည် လူတို့ကို ဝေဖန်ခြင်း သို့မဟုတ် ရှုတ်ချခြင်းဖြစ်ဖို့ မဆိုထားနှင့်၊ အမှန်အမှားကို အချေအတင်ပြောခြင်း သို့မဟုတ် စကားများခြင်းနှင့် ဘာမဟုတ်သည့်အရာလေးကို ငြင်းခုံခြင်း လုံးဝမဟုတ်ပေ။ သာမန်ကာလျှံကာဖြစ်သော စကားစမြည်ပြောခြင်းကို ငါတို့ အဓိပ္ပာယ်ဖွင့်ဆိုကြစို့။ ယင်းမှာ သတင်းအချက်အလက်များကို ဖလှယ်ခြင်းနှင့် မျှဝေခြင်း ဖြစ်သည်၊ ဤသည်မှာ သာမန်ကာလျှံကာ စကားစမြည်ပြောခြင်းဟု ငါတို့ ခေါ်ဆိုသည့်အရာ ဖြစ်သည်။ ဤအဓိပ္ပာယ်ဖွင့်ဆိုချက်သည် မှန်ကန်တိကျသလော။ (မှန်ကန်တိကျပါသည်။) မည်သည့်နည်းလမ်းအားဖြင့် မှန်ကန်တိကျသနည်း။ သတင်းအချက်အလက်များကို ဖလှယ်ခြင်းနှင့် မျှဝေခြင်းသည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား၏ အခြေခံအုတ်မြစ်ပေါ်တွင် တည်ဆောက်ထားသည်။ ကြည့်လော့၊ အသိစိတ်နှင့် ဆင်ခြင်တုံတရားရှိသော လူများသည် မည်သို့ စကားစမြည်ပြောဆိုကာ ဆက်သွယ်ကြသနည်း။ ၎င်းတို့သည် အငြင်းမခုံကြသည့်အပြင်၊ အခြားသူကို အကျိုးဖြစ်စေလျက် အချင်းချင်း လေးစားနိုင်ကြသည်။ အခြားလူ မျှဝေသည့်အရာကို ကြားပြီးနောက် ၎င်းတို့သည် သတင်းအချက်အလက်အသစ်အချို့ကို ရရှိကြသည်။ ထို့နောက် ၎င်းတို့က အပြန်အလှနအနေဖြင့် အခြားလူကို မိမိတို့သိသော သတင်းအချက်အလက်အချို့အား ပြောပြကြရာ တစ်ဖက်လူကလည်း အကျိုးကျေးဇူးခံစားရပြီး ၎င်း၏ လူ့သဘာဝအတွင်းတွင် အတွေ့အကြုံ၊ ထိုးထွင်းအမြင်နှင့် အသိပညာတို့ကို ရရှိလေသည်။ တစ်ဖက်လူကို လေးစားခြင်းနှင့် တန်းတူရပ်တည်ချက်ဖြင့် ထိုသူနှင့် သဘောညီညွှတ်စွာ ပေါင်းသင်းဆက်ဆံခြင်းနှင့်ဆိုင်သည့် စည်းမျဉ်းများပေါ် အခြေခံ၍ မိမိတို့သိသော သတင်းအချက်အလက်များကို တစ်ဖက်လူအား မျှဝေခြင်း၊ ထို့နောက် တစ်ဖက်လူက မျှဝေသော သတင်းအချက်အလက်များကို ရရှိခြင်း၊ ဤသည်မှာ အပြန်အလှန် ကူညီခြင်း မဟုတ်လော။ ဤသည်မှာ တန်းတူညီမျှမှု၊ အပြန်အလှန်ကူညီမှု၊ သဘောညီညွှတ်မှုနှင့် မျှတမှုတို့၏ အခြေခံအုတ်မြစ်ပေါ်တွင် တည်ဆောက်ထားခြင်း ဖြစ်သည်။ ဤသည်မှာ ဆက်သွယ်ပြောဆိုခြင်းနှင့် သာမန်ကာလျှံကာ စကားစမြည်ပြောခြင်းအားဖြင့် ဆိုလိုသည့်အရာ ဖြစ်သည်။ ငါ့ကို ပြောလော့၊ ငါ၏ အဓိပ္ပာယ်ဖွင့်ဆိုချက်သည် မှန်ကန်တိကျသလော။ (မှန်ကန်တိကျပါသည်။) ဤစည်းမျဉ်းအပေါ် အခြေခံ၍ စကားစမြည်ပြောခြင်းနှင့် ဆက်သွယ်ပြောဆိုခြင်းကို လက်တွေ့လုပ်ဆောင်ခြင်းက မှန်ကန်ပေသည်။ အကယ်၍ ဆက်သွယ်ပြောဆိုခြင်းများနှင့် စကားစမြည်ပြောခြင်းများသည် ကျိတ်ကြံစည်ခြင်း၊ အငြင်းအခုံများ၊ ရုန်းကန်မှုများ၊ ပရိယာယ်များ၊ လှည့်ကွက်များ၊ ထောင်ချောက်များနှင့် စမ်းသပ်မှုများဖြင့် ပြည့်နှက်နေပါက၊ ထုတ်ဖော်သည့်အရာသည် ဖောက်ပြန်ပျက်စီးသော စိတ်သဘောထားများသာဖြစ်ပါက၊ အပြန်အလှန် ဖိနှိပ်ခြင်းများသာဖြစ်ပြီး လူတစ်ဦးချင်းစီက ကြွားဝါခြင်း၊ အချင်းချင်း ပြိုင်ဆိုင်ခြင်း၊ မည်သူက ပို၍အဆင့်မြင့်စွာ ပြောသည် သို့မဟုတ် ပို၍များများ ပြောသည်ကို ကြည့်ရန် ပြိုင်ဆိုင်ခြင်းများသာ ဖြစ်ပါက၊ ဤသည်မှာ ပုံမှန် ဆက်သွယ်ပြောဆိုခြင်း မဟုတ်ပေ။ ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား၏ နယ်ပယ်အတွင်းတွင် ဆက်သွယ်ပြောဆိုခြင်း မဟုတ်ပေ။ ဤဆက်သွယ်ပြောဆိုခြင်းသည် သတင်းအချက်အလက်များကို ဖလှယ်ခြင်းနှင့် မျှဝေခြင်းမဟုတ်ဘဲ ထို့ထက် ဗြောင်ကျကျနှင့် ခိုးကြောင်ခိုးဝှက် ယှဉ်ပြိုင်ခြင်းများနှင့် စကားစစ်ထိုးခြင်းများသာ ဖြစ်သည်။ ထိုသို့ဖြစ်သည် မဟုတ်လော။ (ဟုတ်ပါသည်။)

ကျိတ်ကြံစည်ခြင်းမရှိဘဲ အခြားသူများနှင့် ဆက်သွယ်ပြောဆိုနိုင်ရန် သင်သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား၏ နယ်ပယ်အတွင်း ဆက်သွယ်ပြောဆိုရန် သင်ယူရမည်။ ဆက်သွယ်ပြောဆိုခြင်း၏ ရည်ရွယ်ချက်မှာ အခြားသူများကို ကူညီရန်နှင့် ၎င်းတို့ထံမှ အကူအညီနှင့် အကျိုးကျေးဇူးများကို ရရှိရန်လည်း ဖြစ်သည်။ ဤသည်မှာ ပုံမှန် ဆက်သွယ်ပြောဆိုခြင်းဖြစ်ပြီး ဤနည်းအားဖြင့် သင်သည် ကျိတ်ကြံစည်ခြင်းမရှိဘဲ ဆက်သွယ်ပြောဆိုမှုကို ရရှိနိုင်သည်။ ဘာသာတရား မရှိသူများ၏ ဆက်သွယ်ပြောဆိုခြင်းနှင့် စကားစမြည်ပြောခြင်းကို ကြည့်လော့။ ယင်းက ပုံမှန် ဆက်သွယ်ပြောဆိုခြင်း၏ အကျိုးတရားကို ရရှိနိုင်သလော။ (မရရှိနိုင်ပါ။) ဖောက်ပြန်ပျက်စီးသော လူများက ဆက်သွယ်ပြောဆိုပြီး စကားစမြည်ပြောသောအခါ ၎င်းတို့ ဆက်သွယ်ပြောဆိုခြင်း၏ အကြောင်းအရာ၊ ရည်ရွယ်ချက်များနှင့် လေသံတို့သည် ပုံမှန်ဖြစ်သလော။ (ပုံမှန်မဖြစ်ပါ။) ၎င်းတို့၏ ဆက်သွယ်ပြောဆိုခြင်းသည် ကြက်တိုက်ခြင်း သို့မဟုတ် ခွေးများ ကိုက်ကြခြင်းကဲ့သို့ပင် ဖြစ်သည်။ ၎င်းတို့၏ ဆက်သွယ်ပြောဆိုခြင်းသည် ချောမွေ့စွာ ဆက်လက်ဖြစ်နိုင်သလော။ (မဖြစ်နိုင်ပါ။) ၎င်းတို့သည် အခြားသူများကို ကျိတ်ကြံစည်ခြင်း သို့မဟုတ် ၎င်းတို့နှင့် ငြင်းခုံခြင်းမပြုရန်ပင် မတတ်နိုင်ကြပေ။ ဆက်သွယ်ပြောဆိုခြင်းသည် ချောမွေ့စွာ စီးဆင်းရန် ချစ်ခြင်းမေတ္တာနှင့်ပြည့်သော စိတ်နှလုံး၊ အချင်းချင်း ကူညီလိုသော ဆန္ဒနှင့် မိမိ၏အားနည်းချက်ကို ထေမိရန် အချင်းချင်း၏ အားသာခက်များမှ သင်ယူရန် လိုလားမှုတို့ လိုအပ်သည်။ ငါသည် သင်တို့နှင့် ဆက်သွယ်ပြောဆိုပြီး စကားစမြည်ပြောသောအခါ ငါတစ်ဦးတည်း ကျိတ်မကြံစည်ခြင်းက မလုံလောက်ပေ။ သင်တို့သည်လည်း ဤစည်းမျဉ်းအတိုင်း ကျိတ်ကြံစည်ခြင်းမရှိဘဲ၊ သံသယများမရှိဘဲ လက်တွေ့လုပ်ဆောင်ရမည်။ အကယ်၍ ငါက ကျိတ်ကြံစည်ခြင်းမရှိသော်လည်း၊ သင်တို့က စဉ်ဆက်မပြတ် ကျိတ်ကြံစည်နေကာ သင်တို့ကိုယ်တိုင် ကျိတ်ကြံစည်နေသည်သာမက၊ ငါက ကျိတ်ကြံစည်နေသည်ဟုလည်း သင်တို့ သံသယဝင်နေမည်ဆိုလျှင်၊ ငါတို့၏ ဆက်သွယ်ပြောဆိုခြင်းသည် ချောမွေ့စွာ စီးဆင်းနိုင်မည်မဟုတ်သည့်အပြင်၊ စစ်မှန်သည့်၊ အကျိုးရှိသော အပြန်အလှန်ဆက်ဆံမှုကို မရရှိနိုင် သို့မဟုတ် သဘောညီညွှတ်စွာ ပေါင်းသင်းဆက်ဆံခြင်း မရှိနိုင်ပေ။ အချို့လူများသည် ငါလာနေသည်ကို မြင်သောအခါ ပုန်းအောင်းရမည့် နေရာတစ်ခုကို အမြန်ရှာကြသည်။ အကယ်၍ ၎င်းတို့သည် ငါ့ကို အမှန်တကယ် မရှောင်နိုင်ပါက ငါ့ကို အင်တင်တင်ဖြင့် နှုတ်ဆက်ကြသော်လည်း ၎င်းတို့၏ စိတ်နှလုံးများထဲတွင်မူ၊ “တကယ် ဒုက္ခပင်။ ကိုယ်တော်က ကျွန်ုပ်တို့၏ အခြေအနေမှန်ကို သိရအောင် တစ်ဖန် ဤနေရာတွင် ရှိနေသည်။ ထိုသို့ လုပ်ဆောင်ပြီးသည့်နောက်၊ ကိုယ်တော်က သမ္မာတရား စည်းမျဉ်းများကို ထပ်မိတ်သဟာယဖွဲ့ပြီး ကျွန်ုပ်တို့ကို အရှက်ရစေဦးမည်။ ကျွန်ုပ်တို့ မည်သည့်အရာကို လုပ်ဆောင်သင့်သနည်း”ဟု တွေးကြသည်။ အကယ်၍ သင်သည် ငါနှင့် တွေ့ဆုံရန် သို့မဟုတ် ဆက်ဆံရန် မလိုလားသည့်အပြင်၊ ငါနှင့် ဆက်ဆံနေစဉ် သင်၏စိတ်ထဲတွင် ပင်ပန်းနွမ်းနယ်နေသည်ဟု ခံစားရပြီး ငါက သင့်အပေါ် ကျိတ်ကြံစည်ရန် ကြိုးစားနေသည်ဟု အမြဲခံစားနေရပါက၊ ငါချဉ်းကပ်လာနေသည်ကို သင်မြင်သောအခါ ငါ့ကို ရှောင်ရှားနိုင်သည်။ အကယ်၍ သင်သည် ငါနှင့် ဆက်ဆံသောအခါ ငါက ကျိတ်ကြံစည်ခြင်းမရှိသည့်အပြင်၊ ယင်းက သင့်ထံ ဆောင်ကြဉ်းပေးသည့်အရာမှာ စိတ်အေးလက်အေးဖြစ်ခြင်း၊ ဝမ်းမြောက်မှု၊ လွတ်လပ်မှုနှင့် စိုးရိမ်သောကကင်းခြင်းတို့ဖြစ်ကြောင်း ခံစားရပါက၊ လတ်တလော အမှုအရာများ မည်သို့ရှိသည်ဟူသည်နှင့်ပတ်သက်၍ ငါတို့ တွေ့ဆုံကြစို့၊ စကားစမြည်ပြောကြစို့၊ သိအောင်လုပ်ကြစို့။ အကယ်၍ သင်က၊ “လတ်တလောတွင် ကိုယ်တော် နေကောင်းပါသလော” ဟု ငါ့ကို မေးပါက ငါသည် ရိုးသားစွာ ဖြေမည်။ အကယ်၍ ငါက၊ “လတ်တလောတွင်အခြေအနေများ မည်သို့ရှိသနည်း။ အသက်တာ တိုးတက်မှုတစ်ခုတလေ သင်ဖြစ်စေပြီလော။ သင်၏ တာဝန်ထမ်းဆောင်ခြင်းမှ အကျိုးအမြတ်တစ်ခုတလေ သင် ဖြစ်စေပြီလော”ဟု သင့်ကို မေးပြီး သင်ကလည်း ရိုးသားစွာ ပြန်ဖြေနိုင်ပါက အလွန်ကောင်းသည်။ တွေ့ဆုံမှုတိုင်းသည် နှစ်သက်ဖွယ် အခြေအနေတစ်ခုဖြင့် ဆက်ဖြစ်နိုင်သည်။ လူတို့သည် ငါ့ကို မြင်သောအခါ အမြဲပုန်းရှောင်နေခြင်းက မမှန်ကန်ပါက၊ ငါ့ကို တမင်သက်သက် မျက်နှာလုပ်ရန် အမြဲ ရိုးသားမှုမရှိသော မြှောက်ပင့်ပြောဆိုမှုများကို လုပ်ဆောင်ခြင်းက မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ (မျက်နှာလုပ်ခြင်းကို နှစ်သက်ခြင်းသည် မမှန်ကန်ခြင်းနှင့် လိမ်လည်လှည့်ဖြားခြင်းနှင့် တူညီပါသည်။ ကျွန်ုပ်တို့အနေဖြင့် ပို၍စစ်မှန်စွာ ပြောဆိုခြင်းက ပိုကောင်းပြီး ဘုရားသခင်ကို ပုံမှန်စိတ်နေစိတ်ထားဖြင့် ဆက်ဆံရန်သာ လိုအပ်ပါသည်။ တစ်ချက်အနေဖြင့် ကျွန်ုပ်တို့သည် ကိုယ်တော်နှင့် ပွင့်ပွင့်လင်းလင်း ရှိသင့်သည်။ နောက်တစ်ချက်အနေဖြင့် ကျွန်ုပ်တို့သည် မျက်နှာမလုပ်သင့်၊ ဘုရားသခင်ကို တမင်သက်သက် မျက်နှာချိုသွေးရန် မကြိုးစားသင့် သို့မဟုတ် ကိုယ်တော်နှင့် တမင်သက်သက် ပူးကပ်ပေါင်းသင်းရန် မကြိုးစားသင့်ပါ။) ငါနှင့်ပတ်သက်၍မူ တောင်းဆိုချက်တစ်ခုတည်းသာ ရှိသည်- သင့်ကို ငါ မြင်သောအခါ ငါ့ထံမှ မပုန်းကွယ်နှင့်၊ ပြီးလျှင် သင့်ကို ငါ မရှာသောအခါ ငါ့ကို မနှောင့်ယှက်နှင့်။ သင်လုပ်သင့်သည့်အရာကို လုပ်ပြီး အရာအားလုံးကို ပုံမှန်ဖြစ်စေလော့။ ငါသည် သင်တို့၏ တာဝန်ထမ်းဆောင်ခြင်းကို ထိခိုက်စေမည် မဟုတ်သည့်အပြင် သင်တို့သည်လည်း ငါ့ကို မထိခိုက်စေသင့်ပေ။ ငါ့ကို ပုန်းရှောင်ခြင်းနှင့် ငါ့ကို နှောင့်ယှက်ခြင်း နှစ်မျိုးစလုံးသည် ငါနှင့် ထိတွေ့ဆက်ဆံရာတွင် လူတို့ လိုက်နာသင့်သော စည်းမျဉ်းများ မဟုတ်ပေ။ သို့ဆိုလျှင် စည်းမျဉ်းကား အဘယ်နည်း။ ယင်းမှာ ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား၏ နယ်ပယ်အတွင်း ဆက်သွယ်ပြောဆိုရန်နှင့် ပွင့်ပွင့်လင်းလင်း ပြောဆိုနိုင်ပြီး ရိုးစင်းသော အမှန်တရားကို ပြောဆိုနိုင်ရန် ဖြစ်သည်။ မည်သည့်အရာကို ငါ မေးသည်ဖြစ်စေ သင် အမှန်အတိုင်း ဖြေသင့်သည်။ အဘယ်ကြောင့် လူတို့သည် ရိုးစင်းသော အမှန်တရားကို ပြောဆိုရန် မတတ်နိုင်ကြသနည်း။ ဥပမာအားဖြင့်၊ ငါက သင့်ကို “ဤလတွင် ဧဝံဂေလိတရား ဟောပြောခြင်းဖြင့် လူမည်မျှကို သင် ရရှိခဲ့သနည်း” ဟု မေးပြီး သင်က ပြန်မဖြေချင်ဟု ဆိုကြပါစို့။ သင် သက်သောင့်သက်သာဖြစ်ခြင်းမရှိသည်ကို ငါမြင်ပါက ငါသည် နောက်ထပ် ဖိအားပေးမည် မဟုတ်ပေ။ ငါသည် လူတို့ကို ခက်ခဲသောအခြေအနေသို့ မရောက်စေချင်သည့်အပြင်၊ မည်သူ့ကိုမျှ စကားပြောရန် မည်သည့်အခါမျှ အတင်းအကျပ်မပြုပေ။ အခြားသူများက မည်သည့်အရာကို မေးသည်ဖြစ်စေ လူအချို့က၊ “ဤအရာကို မေးခြင်းအားဖြင့် သူတို့ မည်သည့်အရာကို ဆိုလိုသနည်း”ဟု အမြဲတစေ စဉ်းစားကြသည်။ ၎င်းတို့သည် တိုက်ရိုက်မဖြေချင်ကြ၊ မမှန်မကန် ဖြေမိပြီး မိမိတို့ကိုယ်ကို ပြဿနာဖြစ်စေမည်ကို အလွန်ကြောက်ရွံ့ကြသည်။ အကယ်၍ သင်သည် ဤသို့ အမြဲတမ်း မှန်းဆပြီး ကျိတ်ကြံစည်နေမည်ဆိုလျှင် ငါတို့ ဆက်သွယ်ပြောဆို၍မရနိုင်။ သင်သည် ငါ့မေးခွန်းများ၏ အဓိပ္ပာယ်ကို အမြဲ စေ့စေ့စပ်စပ် ကြည့်ရှုစစ်ဆေးရန် မလိုအပ်သည့်အပြင်၊ ငါ့ကို ကျိတ်ကြံစည်ရန်လည်း မလိုအပ်ပေ။ အကယ်၍ သင်သည် ရိုးရှင်းနိုင်ပြီး သင်၏စိတ်နှလုံးထဲရှိသည့်အရာကို ပြောဆိုရန် သင့်ကိုယ်သင် ဖွင့်ဟနိုင်ပါက ငါတို့ အချင်းချင်း ဆက်သွယ်ပြောဆိုနိုင်သည်။ ဤသည်မှာ လွယ်ကူသလော၊ မလွယ်ကူသလော။ (လွယ်ကူပါသည်။) ပြောရန်မှာ လွယ်ကူသော်လည်း အမှန်တကယ် လုပ်ဆောင်ရန် အနည်းငယ် ခက်ခဲကောင်း ခက်ခဲပေမည်။ ယင်းမှာ ထင်သလောက် မလွယ်ကူပေ။ ဥပမာအားဖြင့်၊ တစ်ခါက သင့်ကို ငါ မေးခွန်းတစ်ခု မေးခဲ့ပြီး ထိုအချိန်က အမှန်အတိုင်း သင် မပြောခဲ့၊ လိမ်လည်ခဲ့ခြင်း ဖြစ်နိုင်သည်။ ထိုထိတွေ့ဆက်ဆံမှုနှင့် ဆက်သွယ်ပြောဆိုခြင်းက ကျရှုံးခဲ့သည်။ ကျရှုံးပြီးသည့်နောက် သင် မည်သည့်အရာ လုပ်သင့်သနည်း။ နောက်တစ်ကြိမ် ငါတို့ တွေ့ဆုံသောအခါ ယင်းကို ဝန်ခံရန် လုံလောက်သော သတ္တိရှိဖို့ ကြိုးစားလော့- “ပြီးခဲ့သည့်အခေါက်က ကျွန်ုပ်လိမ်လည်ခဲ့ပါသည်။ ယခုမှစ၍ ကျွန်ုပ်သည် ရိုးစင်းသော အမှန်တရားကို ပြောဆိုပါမည်။” ထိုအခါ ငါသည် သင့်ကို အားပေးမည်။ ငါသည် သင့်ကို လက်ခုပ်တီးပြီး လက်မထောင်ပြမည်။ သင်သည် သမ္မာတရားကို လက်တွေ့လုပ်ဆောင်ခြင်းနှင့် ရိုးသားသောသူတစ်ဦး ဖြစ်လာခြင်းတွင် အောင်မြင်ပြီး ဖြစ်သည်။ ဤသည်မှာ အလွန်ကောင်းသည် မဟုတ်လော။ (ဟုတ်ပါသည်။)

ကျိတ်မကြံစည်ခြင်းနှင့်ဆိုင်သည့် အကြောင်းအရာကို မိတ်သဟာယဖွဲ့ခြင်းနှင့် ပတ်သက်လာသည့်အခါ၊ ဥပမာမည်မျှပင် ပေးထားသည်ဖြစ်စေ သင်တို့ကို ပြောပြနေသည့်အရာမှာ စည်းမျဉ်းတစ်ခု ဖြစ်သည်။ ထိုစည်းမျဉ်းမှာ အဘယ်အရာဖြစ်သည်ကို သင်တို့သိသလော။ (ဘုရားသခင်ကို တိုင်းတာရန် သို့မဟုတ် ဘုရားသခင်ကို သံသယဝင်ရန် ဖောက်ပြန်ပျက်စီးသော လူသားမျိုးနွယ်၏ ရှုထောင့်အမြင်ကို မသုံးပါနှင့်။) မှန်ပေသည်။ ဘုရားသခင်ကို ဖောက်ပြန်ပျက်စီးသော လူသားမျိုးနွယ်၏ ရှုထောင့်အမြင်ဖြင့် မဆက်ဆံနှင့်။ သို့ဆိုလျှင် မည်သည့်စည်းမျဉ်းကို လိုက်နာသင့်သနည်း။ (ဘုရားသခင်ကို ဘုရားသခင်ကဲ့သို့ ဆက်ဆံပါ။) သူ့ကို လူသားတစ်ဦးကဲ့သို့ ဆက်ဆံခြင်း အဆင်မပြေသည်လော။ သူ့ကို ပုံမှန်၊ သာမန်လူတစ်ဦးကဲ့သို့ ဆက်ဆံ၍ အဆင်မပြေသလော။ သင်သည် သူ့ကို ဘုရားသခင်အဖြစ် ဆက်ဆံသည်ဖြစ်စေ၊ လူသားတစ်ဦးအဖြစ် ဆက်ဆံသည်ဖြစ်စေ၊ လူအချင်းချင်း ဆက်ဆံရေးအတွက် အရေးကြီးဆုံးသော စည်းမျဉ်းမှာ အချင်းချင်း ပွင့်ပွင့်လင်းလင်းရှိရန် ဖြစ်သည်။ ငါသည် သင်နှင့် စကားပြောပြီး ကိစ္စရပ်များကို ကိုင်တွယ်သောအခါ သင့်အပေါ် ကျိတ်ကြံစည်ခြင်း မရှိ။ သင်သည်လည်း ငါနှင့် ပွင့်ပွင့်လင်းလင်း ရှိသင့်သည်။ သို့ဆိုလျှင် အကယ်၍ တစ်စုံတစ်ဦးက သင့်အပေါ် ကျိတ်ကြံစည်ခြင်းမရှိပါက၊ သင်သည်လည်း ၎င်းတို့အပေါ် ကျိတ်ကြံစည်သင့်သလော။ (မကြံစည်သင့်ပါ။) အကယ်၍ တစ်စုံတစ်ဦးက သင့်အပေါ် ကျိတ်ကြံစည်ပါက၊ သင်သည်လည်း ၎င်းတို့ကို စည်းမျဉ်းများအတိုင်း ဆက်ဆံသင့်သည်။ ယင်းမှာ မှန်ကန်သောနည်းလမ်း ဖြစ်သည်။ ငါက သင့်အပေါ် ကျိတ်ကြံစည်သောကြောင့်သာ သင်က ကျိတ်ကြံစည်ခြင်း သို့မဟုတ် သံသယဝင်ခြင်းမရှိဘဲ ငါနှင့် ပွင့်ပွင့်လင်းလင်းရှိခြင်း မဟုတ်ပေ။ ထို့ထက်၊ အခြားသူများက သင့်အပေါ် ကျိတ်ကြံစည်လျှင်ပင်၊ သင်သည် သမ္မာတရား စည်းမျဉ်းများအတိုင်း ပြုမူပြီး ကိစ္စရပ်များကို ကိုင်တွယ်နိုင်ဆဲဖြစ်သည်။ ဤသည်မှာ စည်းမျဉ်းများကို လိုက်နာခြင်း ဖြစ်သည်။ အချို့လူများက “သူတို့က ကျွန်ုပ်အပေါ် ကျိတ်ကြံစည်ခဲ့သည်၊ ကျွန်ုပ် မည်သို့ဖြစ်ပြီး လက်တုံ့မပြန်ဘဲ နေနိုင်မည်နည်း။ ကျွန်ုပ်က ၎င်းတို့ကို အကြောင်းမပြသည့်အပြင် ဤကဲ့သို့ အနိုင်ကျင့်ခွင့်သာပေးနေလျှင် ကျွန်ုပ် ဆုံးရှုံးနစ်နာမည် မဟုတ်လော။ ကျွန်ုပ်ကို ထိုသို့လွယ်လွယ်ဩဇာပေး၍ ရသလော”ဟု ပြောကြသည်။ ငါ့ကို ပြောလော့၊ ၎င်းတို့၏ ကျိုးကြောင်းဆင်ခြင်မှုသည် အဓိပ္ပာယ်ရှိသလော။ မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက် သွားတစ်ချောင်း၊ ဤသည်မှာ လောကီလူတို့အကြားတွင် အဓိပ္ပာယ်ရှိပေသည်။ သို့သော် သမ္မာတရားဖြင့် တိုင်းတာမည်ဆိုလျှင် ဤစကားက မှားယွင်းသည်။ ၎င်းတို့က သင့်အပေါ် ကျိတ်ကြံစည်ခြင်းသည် ဒုစရိုက်အမှုတစ်ခု ဖြစ်သည်။ အကယ်၍ သင်သည် တုံ့ပြန်ကလဲ့စားချေပြီး ၎င်းတို့အပေါ် ကျိတ်ကြံစည်ရန် တူညီသောနည်းလမ်းကို အသုံးပြုပါက ဘုရားသခင်၏ အမြင်တွင် အနှစ်သာရမှာ အတူတူပင် ဖြစ်သည်၊ နှစ်ခုလုံးက ဒုစရိုက်အမှုများ ဖြစ်ကြသည်။ ၎င်းတို့က သင့်အပေါ် ကျိတ်ကြံစည်ခဲ့သောကြောင့် သင်၏ တုံ့ပြန်တိုက်ခိုက်ခြင်းက လုံးဝတရားမျှတပြီး စည်းမျဉ်းများနှင့် ကိုက်ညီကာ ဒုစရိုက်အမှုတစ်ခု မဟုတ်ဟု ဘုရားသခင်က ပြောမည်မဟုတ်ပေ။ သင်က ၎င်းတို့ကို အဘယ်ကြောင့် ကျိတ်ကြံစည်သည်ကို ဘုရားသခင် မကြည့်ပေ။ သင်၏လုပ်ရပ်ကိုယ်၌က ကျိတ်ကြံစည်ခြင်း ဟုတ်မဟုတ်၊ ဒုစရိုက်အမှုတစ်ခု ဟုတ်မဟုတ်ဟူသည်နှင့် ဤကိစ္စရပ်ကို သမ္မာတရားဖြင့် သင် ချိန်ထိုးခြင်း သို့မဟုတ် လူ့ကိုယ်ကျင့်တရားဆိုင်ရာ အမြင်များဖြင့် သုံးသပ်ခြင်း ရှိမရှိဟူသည်တို့ကို သူ ကြည့်သည်။ အကယ်၍ ထိုကိစ္စရပ်ကို လူ့ကိုယ်ကျင့်တရားဆိုင်ရာ အမြင်များဖြင့် တိုင်းတာမည်ဆိုလျှင် “မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက် သွားတစ်ချောင်း” ဟူသည်ကို သင့်လျော်သည်ဟု မှတ်ယူရပေမည်။ ၎င်းတို့က သင့်ကို ဦးစွာ ကျိတ်ကြံစည်ခဲ့သောကြောင့်၊ သင်က တူညီသောနည်းလမ်းကို အသုံးပြု၍ တုံ့ပြန်ကလဲ့စားချေပြီး ၎င်းတို့အပေါ် ကျိတ်ကြံစည်ခြင်းသည် ကျိုးကြောင်းဆီလျော်ပြီး ထိုသို့သော အကျိုးဆက်များကို ၎င်းတို့ လက်ခံသင့်သည်။ လူသား ရှုထောင့်အမြင်၊ လူ့ကိုယ်ကျင့်တရားဆိုင်ရာ အမြင်များကို အသုံးပြုခြင်းမှ တိုင်းတာပါက၊ ယင်းကမမှားယွင်းပေ။ ဥပဒေဖြင့် တိုင်းတာလျှင်လည်း တရားမဝင်ခြင်း ဖြစ်ချင်မှ ဖြစ်ပေမည်။ သို့သော် ဘုရားသခင်၏ အမြင်တွင် ဤသည်မှာ သမ္မာတရားနှင့် ဆန့်ကျင်သည်။ သမ္မာတရားနှင့် ဆန့်ကျင်သည့် မည်သည့်အရာမဆိုသည် ဒုစရိုက်အမှုတစ်ခုဖြစ်ပြီး ဘုရားသခင်၏ အမြင်တွင် ပြစ်တင်ရှုတ်ချခြင်းခံရသည်။ သင်၏ တုံ့ပြန်တိုက်ခိုက်ခြင်းက တရားဝင်ဖြစ်လျှင်ပင်၊ သင်၏ တုံ့ပြန်တိုက်ခိုက်ခြင်းက ကျိုးကြောင်းဆီလျော်ပြီး ကိုယ်ကျင့်တရားအရ မျှတသည့်အတွက်ကြောင့်သက်သက်ဖြင့် ဘုရားသခင်က သင့်ကို ပြစ်တင်ရှုတ်ချခြင်းမှ ရှောင်ကြဉ်လိမ့်မည် မဟုတ်ပေ။ ၎င်းတို့က သင့်ကို ကျိတ်ကြံစည်ပြီးသည့်နောက် သင်က ၎င်းတို့ကို ဆက်ဆံသည့်ပုံစံကို ဘုရားသခင် ကြည့်ရှုလိမ့်မည်။ အကယ်၍ သင်သည် ၎င်းတို့ကို တူညီသောနည်းလမ်းဖြင့် ဆက်ဆံပါက ဘုရားသခင် သင့်ကို ပြစ်တင်ရှုတ်ချလိမ့်မည်။ သို့သော် သင်က ၎င်းတို့ကို သမ္မာတရား စည်းမျဉ်းများအတိုင်း ဆက်ဆံပြီး ဘုရားသခင်က သင့်ကို သင်ကြားပေးခဲ့သည့်နည်းလမ်းအတိုင်း မျှမျှတတနှင့် တရားမျှတစွာ ဆက်ဆံပါက၊ ကိုယ်ကျင့်တရားအရ လူတို့က အယူအဆများရှိပြီး သင့်ကို ပြစ်တင်ရှုတ်ချကောင်း ပြစ်တင်ရှုတ်ချနိုင်သည့်အပြင် ဥပဒေအရ သင်သည် ပြစ်ဒဏ်စီရင်ခြင်း ခံရကောင်းခံရနိုင်သော်လည်း၊ ဘုရားသခင်၏ အမြင်တွင်မူ ဤကိစ္စ၌ သင်သည် စည်းမျဉ်းနှင့်အညီ ပြုမူခဲ့ပြီး ယင်းမှာ ဒုစရိုက်အမှုတစ်ခု မဟုတ်ဟု ဘုရားသခင် ဆိုသည်၊ သူသည် သင့်ကို ပြစ်တင်ရှုတ်ချလိမ့်မည် မဟုတ်ပေ။ အကယ်၍ သင်သည် လူတို့ကို သမ္မာတရား စည်းမျဉ်းများအတိုင်း ဆက်ဆံနိုင်ပါက ဤသည်မှာ သမ္မာတရားကို လက်တွေ့လုပ်ဆောင်ခြင်း ဖြစ်သည်။ သင်သည် ခရစ်တော်ကို သင်၏ အယူအဆများနှင့် စိတ်ကူးများအတိုင်း သို့မဟုတ် သင်၏ ဖောက်ပြန်ပျက်စီးသော စိတ်သဘောထားများပေါ် အခြေခံ၍ မဆက်ဆံသင့် သို့မဟုတ် သူ့အပေါ် လှည့်ကွက်များနှင့် လှည့်ဖြားမှုများ အသုံးမပြုသင့်ပေ။ လူတို့ကို ဆက်ဆံရာတွင်လည်း ဤကဲ့သို့ပင် သင် ဖြစ်သင့်သည်။ အကယ်၍ သင်သည် ခရစ်တော်တည်းဟူသော ဤသာမန်လူကို မှန်ကန်စွာ ဆက်ဆံနိုင်ပါက ထိုနည်းတူစွာပင် အခြားသူများကိုလည်း မှန်ကန်စွာ ဆက်ဆံနိုင်ပေသည်။ လူတစ်ဦးက မည်သူပင်ဖြစ်စေ ၎င်းတို့ကို ဆက်ဆံရာတွင် မှန်ကန်သော သဘောထားကို သင် ခံယူသင့်သည်။ ဤနည်းအားဖြင့် လူတို့ကို ဆက်ဆံခြင်းအတွက် သင်၏ စည်းမျဉ်းများနှင့် နည်းလမ်းများက မှန်ကန်လာလိမ့်မည်။ အကယ်၍ သင်သည် လူတို့အပေါ် ဆက်ဆံပုံနှင့်စပ်လျဉ်း၍ ၎င်းတို့အပေါ် သင်၏သဘောထား သို့မဟုတ် သင်၏အတွေးအခေါ်များနှင့် ရှုထောင့်များတွင် အမှားတစ်ခု ပြုလုပ်မိပါက သင်သည် ဘုရားသခင်၏ နှုတ်ကပတ်တော်များအတိုင်း သင့်ကိုယ်သင် ချက်ချင်း ဆင်ခြင်သုံးသပ်ပြီး သင်၏အတွေးအခေါ်များနှင့် ရှုထောင့်များကို အမှန်ပြင်လိမ့်မည်ဖြစ်စဉ် တစ်ချိန်တည်းမှာပင် သင်၏အပြုအမူကို အဆက်မပြတ် ထိန်းညှိနေမည်ဖြစ်ပြီး တဖြည်းဖြည်းနှင့် လူတို့ကို ဆက်ဆံပုံနှင့်စပ်လျဉ်း၍ သင်၏အတွေးများနှင့် ရှုထောင့်များအပြင် ကျင့်ကြံပြုမူခြင်းနှင့် ပြုမူဆောင်ရွက်ခြင်းတို့အတွက် သင်၏ စည်းမျဉ်းများသည် သမ္မာတရားနှင့် တိုး၍ကိုက်ညီလာလိမ့်မည်။ သမ္မာတရား စည်းမျဉ်းများက သင်၏အသက်တာ ဖြစ်လာသောအခါ သင်၏ဖောက်ပြန်ပျက်စီးသော စိတ်သဘောထားသည် ဖယ်ရှားခြင်းခံရပြီး ပြောင်းလဲသွားလိမ့်မည်ဖြစ်ကာ သင်သည် လူတို့ကို မျှတပြီး တရားမျှတစွာလည်းကောင်း၊ ဘုရားသခင်၏ ရည်ရွယ်ချက်များနှင့် ကိုက်ညီသော နည်းလမ်းဖြင့်လည်းကောင်း ဆက်ဆံနိုင်လိမ့်မည်။ အကယ်၍ ၎င်းတို့က သင့်အပေါ် ကျိတ်ကြံစည်ပါက၊ ၎င်းတို့အပေါ် သင် ကျိတ်မကြံစည်ခြင်းက မှန်ကန်သည်ဟု သင်ထင်သည်။ သို့သော် အကယ်၍ ၎င်းတို့က သင့်အပေါ် ကျိတ်ကြံစည်ပြီး သင်က ၎င်းတို့အပေါ် ကျိတ်ကြံစည်ခြင်းအား ရှောင်ကြဉ်နိုင်ကာ၊ ထိုအစား သမ္မာတရားကို ရှာဖွေပြီး ၎င်းတို့ကို သမ္မာတရား စည်းမျဉ်းများအတိုင်း ဆက်ဆံနိုင်မည်ဆိုလျှင်၊ ယင်းမှာ တိုးတက်မှု မဟုတ်လော။ ယင်းမှာ ပြောင်းလဲခြင်း မဟုတ်လော။ (ဟုတ်ပါသည်။) အကယ်၍ ၎င်းတို့က သင့်အပေါ် ကျိတ်ကြံစည်ပြီး သင်ကလည်း ၎င်းတို့အပေါ် ကျိတ်ကြံစည်လျှင် သင့်အပေါ် ကျိတ်ကြံစည်သည့်သူကဲ့သို့ တူညီသောလမ်းကြောင်းကိုပင် သင် လျှောက်လှမ်းနေခြင်း မဟုတ်လော။ ထိုသို့ဆိုလျှင် သင်နှင့် လောကီလူများအကြား အဘယ်ကွာခြားချက် ရှိသနည်း။ လူများနှင့် အမှုအရာများအပေါ် သင်၏ အမြင်များ သို့မဟုတ် သင် ကျင့်ကြံပြုမူပြီး ပြုမူလုပ်ဆောင်ခြင်းနောက်ကွယ်ရှိ ရှုထောင့်များတွင် မည်သည့်ပြောင်းလဲမှုမျှ မရှိလေပြီ။ ဤအရာများသည် ဘုရားသခင်၏ နှုတ်ကပတ်တော်များ သို့မဟုတ် သမ္မာတရား စည်းမျဉ်းများပေါ် အခြေမခံဘဲ လောကီလူများ၏ စည်းမျဉ်းများပေါ်တွင် အခြေခံပေသည်။ ထိုစည်းမျဉ်းများမှာ သင့်အပေါ် မည်သူက ကျိတ်ကြံစည်သည်ဖြစ်စေ၊ ၎င်းတို့အပေါ် သင် ကျိတ်ကြံစည်ခြင်း၊ မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက် သွားတစ်ချောင်း ဟူ၍ ဖြစ်သည်။ သင်သည် လောကီလူများ၊ ဘာသာတရား မရှိသူများနှင့် ဘာမျှမခြားနားပေ။ အကယ်၍ တစ်စုံတစ်ဦးက သင့်ကို ကျိတ်ကြံစည်သည်ဖြစ်စေ၊ မကြံစည်သည်ဖြစ်စေ၊ သင်သည် ၎င်းတို့အပေါ် မည်သည့်အခါမျှ ကျိတ်ကြံစည်ခြင်းမရှိဘဲ ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများအတိုင်း ၎င်းတို့ကို ဆက်ဆံမည်ဆိုလျှင်၊ ဤရပ်တည်ချက်နှင့် ရှုထောင့်အမြင်တို့က မှန်ကန်ပေသည်။ ဤသည်မှာ သမ္မာတရားကို လက်တွေ့လုပ်ဆောင်ခြင်း ဖြစ်သည်။ ကျေးဇူးတော်ခေတ်တွင် သခင်ယေရှုသည် လူတို့ကို အဘယ်အရာ ပြောခဲ့သနည်း။ အကယ်၍ တစ်စုံတစ်ဦးက သင်၏ညာဘက်ပါးကို ရိုက်လျှင် သင်ဘာလုပ်သင့်သနည်း။ (သခင်ယေရှု ပြောခဲ့သည်မှာ “သင်၏ ပါးတဘက်ကို သူတပါးပုတ်လျှင် ပါးတဘက်ကို လှည့်၍ပေးဦးလော့။” (ရှင်မဿဲခရစ်ဝင် ၅:၃၉)) အချို့လူများက “သူတို့က ကျွန်ုပ်ကို ရိုက်လျှင် ကျွန်ုပ် ပြန်ရိုက်မည်။ သူတို့က ကျွန်ုပ်၏ ဘယ်ဘက်ပါးကို ရိုက်လျှင် ကျွန်ုပ်လည်း သူတို့၏ ဘယ်ဘက်ပါးကို ရိုက်မည်။ သူတို့က ကျွန်ုပ်၏ ညာဘက်ပါးကို ရိုက်လျှင် ကျွန်ုပ်လည်း သူတို့၏ ညာဘက်ပါးကို ရိုက်မည်။ ဤသည်မှာ ကိုယ်ကျင့်တရားအရရော ဥပဒေအရပါ ပြစ်တင်ရှုတ်ချခြင်း မခံရပါ”ဟု ပြောကြသည်။ ဘုရားသခင်က “မှားသည်။ ၎င်းတို့က သင်၏ဘယ်ဘက်ပါးကို ရိုက်လျှင် သင်၏ညာဘက်ပါးကိုလည်း ၎င်းတို့ထံ လှည့်ပေးလိုက်လော့။ ပြန်မရိုက်နှင့်”ဟု ပြောသည်။ သင်ထိုသို့ လုပ်နိုင်သလော။ ဘုရားသခင်၏ တောင်းဆိုချက်သည် လူ့အမြင်တွင် လက်ခံနိုင်သည်ဖြစ်စေ၊ လက်မခံနိုင်သည်ဖြစ်စေ၊ အချို့လူများအတွက် ဤသည်မှာ မိုက်မဲသော စကားတစ်ခွန်း၊ ရူးမိုက်သော လုပ်ရပ်တစ်ခု ဖြစ်ကောင်းဖြစ်နိုင်သော်လည်း ဤသည်မှာ သင့်အပေါ် ဘုရားသခင်၏ တောင်းဆိုချက် ဖြစ်သည်။ သင်ထိုသို့ လုပ်နိုင်သလော။ သင်က “ကျွန်ုပ် မလုပ်နိုင်ပါ။ ၎င်းတို့က ကျွန်ုပ်၏ ဘယ်ဘက်ပါးကို ရိုက်လျှင် ကျွန်ုပ် ပြန်ရိုက်ရမည်။ မဟုတ်လျှင် ကျွန်ုပ်၏ မာနနှင့် ဂုဏ်သိက္ခာ ရှိတော့မည် မဟုတ်သည့်အပြင်၊ လုံးဝ သိက္ခာကျသွားလိမ့်မည်”ဟု ပြောသည်။ သင်၏ဤစကားသည် ဖောက်ပြန်ပျက်စီးသော လူသားမျိုးနွယ်အကြားတွင် ရပ်တည်နိုင်သည်ဖြစ်စေ၊ မရပ်တည်နိုင်သည်ဖြစ်စေ၊ အကယ်၍ ဘုရားသခင်၏ အမြင်တွင် သင်၏စကားသည် မှားယွင်းလျှင်၊ သင်၏ရှုထောင့်အမြင်က မှားယွင်းလျှင်၊ သင်၏အပြုအမူက မှားယွင်းလျှင်၊ သင်၏အပြုအမူသည် ဘုရားသခင်၏ အမြင်တွင် ပြစ်တင်ရှုတ်ချခြင်း ခံရပေသည်။ ပြစ်တင်ရှုတ်ချခြင်း ခံရသည့်အကြောင်းရင်းမှာ အဘယ်နည်း။ ယင်းမှာ အဘယ့်ကြောင့်ဆိုသော် သင်သည် ဘုရားသခင်၏ နှုတ်ကပတ်တော်များကို နားမထောင်ခဲ့သောကြောင့်၊ သင်သည် ဘုရားသခင်၏ လမ်းခရီးကို မလိုက်လျှောက်ခဲ့သောကြောင့် ဖြစ်သည်။ တစ်စုံတစ်ဦးက သင်၏ဘယ်ဘက်ပါးကို ရိုက်လျှင် သင်၏ညာဘက်ပါးကိုလည်း ၎င်းတို့ထံ လှည့်ပေးသင့်သည်ဟု ဘုရားသခင်က သင့်ကို ပြောခဲ့သည်။ သင်ထိုသို့ လုပ်ခဲ့သလော။ ဘုရားသခင်က သင့်ကို တောင်းဆိုရုံဖြစ်သည်- သင်သည် ဘုရားသခင်၏ နှုတ်ကပတ်တော်များကို နားထောင်ခဲ့သလော။ ဘုရားသခင်က သင့်ကို ညွှန်ကြားခဲ့သည့်အတိုင်း သင်လက်တွေ့လုပ်ဆောင်ခဲ့သလော။ အကယ်၍ သင်သည် ဤသို့ လက်တွေ့မလုပ်ဆောင်ခဲ့ပါက ဘုရားသခင်၏ လမ်းခရီးကို သင် မလိုက်လျှောက်ခဲ့သည့်အပြင် သင်သည် ဘုရားသခင်ကို ပုန်ကန်သူတစ်ဦး ဖြစ်သည်။ သင်သည် သမ္မာတရားကို လက်တွေ့လုပ်ဆောင်သူတစ်ဦး မဟုတ်သည့်အပြင်၊ ဘုရားသခင်၏ နှုတ်ကပတ်တော်များအတိုင်း အမှုအရာများကို ရှုမြင်ပြီး ကျင့်ကြံပြုမူသူတစ်ဦးလည်း မဟုတ်ပေ။ ထိုသို့ဆိုလျှင် ဘုရားသခင်သည် သင့်ကို မနှစ်သက်ပေ၊ သင်သည် ဘုရားသခင် လက်ခံသောသူတစ်ဦး မဟုတ်သည့်အပြင်၊ ဘုရားသခင်၏ အမြင်တွင် သင်ပြန်ရိုက်လိုက်သော ထိုပါးရိုက်ချက်သည် ဒုစရိုက်အမှုတစ်ခု ဖြစ်သည်။ ယင်းမှာ လုံးဝတရားကြောင်း၊ သင်၏ဂုဏ်သိက္ခာနှင့် အခွင့်အရေးများကို ကာကွယ်ရန် လိုအပ်သော နည်းလမ်းတစ်ခုဖြစ်ကြောင်း သင် အမြဲတစေ တွေးထင်ကောင်း တွေးထင်ပေမည်။ သို့သော် ဘုရားသခင်၏ အမြင်တွင် ထိုပါးရိုက်ချက်သည် ဘုရားသခင်၏ လမ်းခရီးကို သင် မလိုက်လျှောက်ခဲ့ကြောင်းနှင့် လိုက်လျှောက်လိုစိတ်လည်း မရှိကြောင်း၊ ဘုရားသခင်၏ နှုတ်ကပတ်တော်များကို သင် နားမထောင်ကြောင်းနှင့် သင်၏အမြင်တွင် ဘုရားသခင်၏ နှုတ်ကပတ်တော်များသည် အယူဝါဒ၊ အနှစ်မဲ့သော စကားများသာ ဖြစ်ကြောင်းတို့ကို ဆိုလိုပေသည်။ သင်သည် ဘုရားသခင်၏ နှုတ်ကပတ်တော်များကို ဟောပြောရုံသာ ဟောပြောပြီး မည်သည့်အခါမျှ လက်တွေ့မလုပ်ဆောင်ပေ။ ဘုရားသခင်သည် သင့်ကို ဘုရားသခင်၏ လမ်းခရီးအား မလိုက်လျှောက်သူတစ်ဦးအဖြစ် သတ်မှတ်လိမ့်မည်။ သို့ဆိုလျှင် သင်သည် ဘုရားသခင်၏ လက်ခံမှုကို ရရှိနိုင်သေးသလော။ အကယ်၍ သင်သည် ဘုရားသခင်၏ လမ်းခရီးကို မလိုက်လျှောက်ပါက ဘုရားသခင်၏ နှုတ်ကပတ်တော်များသည် သင်၏အသက် မည်သည့်အခါမျှ ဖြစ်မလာနိုင်ပေ။ သင်သည် သင်၏ကိုယ်ပိုင် ကျိုးကြောင်းဆင်ခြင်မှုကို မည်မျှပင် ငြင်းခုံနေပါစေ ဘုရားသခင်နှင့်ပတ်သက်လာလျှင် သူသည် နားထောင်မည် မဟုတ်။ ဘုရားသခင်က “သင်၏ဘယ်ဘက်ပါးကို တစ်စုံတစ်ဦးက အကြောင်းမဲ့ ရိုက်ခဲ့ပြီး သင်က အတော်လေး သနားစရာကောင်းသည်။ သင်၏ဂုဏ်သိက္ခာကို ကာကွယ်ဖို့ သင်ပြန်ရိုက်နိုင်သည်။ ပြန်ရိုက်ပြီးနောက် သင်ဆုတောင်းပြီး သင်၏အပြစ်ကို ဝန်ချနိုင်သည်၊ ဘုရားသခင်က သင့်ကို ခွင့်လွှတ်ပြီး ပြစ်တင်ရှုတ်ချမည် မဟုတ်ပါ”ဟု ပြောမည်မဟုတ်ပေ။ ဘုရားသခင်က ထိုသို့ မပြောခဲ့ပေ။ ဘုရားသခင်က သင်၏ဘယ်ဘက်ပါးကို တစ်စုံတစ်ဦးက ရိုက်လျှင် သင်၏ညာဘက်ပါးကိုလည်း ၎င်းတို့ထံ လှည့်ပေးလော့ဟု ဆိုခဲ့သည်။ အကယ်၍ သင်ထိုသို့ လုပ်နိုင်ပါက ဘုရားသခင်၏ လမ်းခရီးကို လိုက်လျှောက်သူတစ်ဦး ဖြစ်သည်။ အကယ်၍ သင်မလုပ်နိုင်ပါက ဘုရားသခင်၏ အမြင်တွင် သင်သည် ဘုရားသခင်ကို ပုန်ကန်သူတစ်ဦး၊ ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်သူ သို့မဟုတ် ဘုရားသခင်၏ လမ်းခရီးကို မလိုက်လျှောက်သူ၊ ဆိုးယုတ်သောသူတစ်ဦး ဖြစ်သည်။ ဆိုးယုတ်သောလူများအပေါ် ဘုရားသခင်၏ သဘောထားမှာ အဘယ်နည်း။ ဘုရားသခင်က “ငါ့ထံမှ ထွက်သွားကြလော့။ သင်တို့ကို ငါမသိ”ဟု ပြောသည်။ ဘုရားသခင်သည် ထိုသို့သောလူများကို အလိုမရှိပေ။ နားလည်ပြီလော။ (နားလည်ပါပြီ။) ကျိတ်ကြံစည်ခြင်းနှင့် ပတ်သက်၍လည်း ထိုနည်းတူပင်ဖြစ်သည်။ သင်က “ကျွန်ုပ်အပေါ် ၎င်းတို့ ကျိတ်ကြံစည်ခဲ့သည်။ ထို့ကြောင့် ၎င်းတို့အပေါ် ကျွန်ုပ် ကျိတ်ကြံစည်ခြင်းနှင့်ပတ်သက်၍ မည်သည့်အရာ မှားသနည်း” ဟု ပြောသည်။ သင်က လူတို့ပေါ် ကျိတ်ကြံစည်ခြင်းက မှားယွင်းပေသည်။ မည်သည့်နည်းလမ်းအားဖြင့် မှားယွင်းသနည်း။ ကျိတ်ကြံစည်ခြင်းသည်ပင် ဒုစရိုက်အမှုတစ်ခုဖြစ်ပြီး ကောင်းမှုတစ်ခု မဟုတ်သောကြောင့် မှားယွင်းခြင်း ဖြစ်သည်။ သို့ဖြစ်၍ ၎င်းတို့က လူတို့အပေါ် ကျိတ်ကြံစည်သောအခါ ဘုရားသခင်က ၎င်းတို့ကို ပြစ်တင်ရှုတ်ချသည်။ သင်သည် ထိုနည်းတူ ပြုလုပ်ပါက ဘုရားသခင်သည် သင့်ကိုလည်း ထိုနည်းတူစွာပင် ပြစ်တင်ရှုတ်ချလိမ့်မည်။ သင်သည် ကျိတ်ကြံစည်ခြင်း ကင်းရှင်းသည့် နည်းလမ်းတစ်ခု၊ ဘုရားသခင်လက်ခံသည့် နည်းလမ်းတစ်ခုဖြင့် ပြုမူသင့်သည်။ သင်၏တာဝန်မှာ သင်၏ကိုယ်ပိုင် ကျိုးကြောင်းဆင်ခြင်မှုကို ငြင်းခုံရန် သို့မဟုတ် သင်၏ကိုယ်ပိုင် ဂုဏ် သို့မဟုတ် သိက္ခာကို ကာကွယ်ရန်မဟုတ်ဘဲ ဘုရားသခင်က သင့်ကို ပြောပြထားသည့် လက်တွေ့လုပ်ဆောင်ခြင်းအတွက် လမ်းကြောင်းနှင့် စည်းမျဉ်းများအတိုင်း လက်တွေ့လုပ်ဆောင်ရန် ဖြစ်သည်။ သင်၏ ကိုယ်ပိုင် သိက္ခာ၊ အဆင့်အတန်းနှင့် ဂုဏ်တို့သည် အရေးမကြီးပေ။ အဘယ်အရာက အရေးကြီးသနည်း။ အရေးကြီးသည်မှာ ဘုရားသခင်၏ နှုတ်ကပတ်တော်များက သင့်အထဲ၌ အကောင်အထည်ပေါ်ခြင်း ရှိမရှိ၊ ဘုရားသခင်၏ နှုတ်ကပတ်တော်များက သင်၏အသက် ဖြစ်လာခဲ့ခြင်း ရှိမရှိ၊ သင်သည် ဘုရားသခင်၏ နှုတ်ကပတ်တော်များကို အသက်ရှင်နေထိုင်ခဲ့ခြင်း ရှိမရှိဟူသည်နှင့် ဘုရားသခင်၏ နှုတ်ကပတ်တော်များက သင့်အထဲ၌ ပြည့်စုံခဲ့ခြင်း ရှိမရှိဟူသည်တို့ ဖြစ်သည်။ နားလည်ပြီလော။ (နားလည်ပါပြီ။) အချို့လူများက “၎င်းတို့က ကျွန်ုပ်ကို ဆဲသည်၊ ထို့ကြောင့် ကျွန်ုပ်လည်း ၎င်းတို့ကို ပြန်ဆဲမည်”ဟု ပြောကြသည်။ ဤသို့ပြောခြင်းသည် မှန်ကန်သလော။ (မမှန်ကန်ပါ။) အခြားသူများက “၎င်းတို့က ကျွန်ုပ်အပေါ် အမြဲတမ်း သဘောထားသေးသည်၊ ထို့ကြောင့် ကျွန်ုပ်က ၎င်းတို့အပေါ် အဘယ်ကြောင့် သဘောထားမသေးနိုင်ရမည်နည်း။ ကျွန်ုပ်သာ မလုပ်လျှင် မိုက်မဲသည့်ပုံပေါ်မည် မဟုတ်လော”ဟု ပြောကြသည်။ အခြားသူများက သင့်ကို မည်သို့မြင်သည်ဟူသည်မှာ အရေးကြီးသလော။ (အရေးမကြီးပါ။) လူတို့သည် အခြားသူများက ၎င်းတို့ကို မိုက်မဲသည်၊ စဉ်းစားဉာဏ်မဲ့သည်ဟု မြင်မည်ကို အမြဲကြောက်ရွံ့လျက် သိက္ခာကို အမြဲတစေ ရေးကြီးခွင့်ကျယ်လုပ်ကြသည်။ အမှန်တကယ်တွင် အခြားသူများက သင့်ကို မည်သို့မြင်သည်မှာ အရေးမကြီးပေ။ အဘယ်အရာက အရေးကြီးသနည်း။ ၎င်းတို့က သင့်ကို မိုက်မဲသောသူ၊ စဉ်းစားဉာဏ်မရှိသောသူအဖြစ်မြင်သောအခါ၊ ၎င်းတို့က သင့်ကို လှောင်ပြောင်သောအခါ သင်မည်သို့ တုံ့ပြန်သနည်း။ သင်သည် စိတ်မြန်လက်မြန်ဖြင့်၊ လူ့နည်းလမ်းများနှင့် နည်းစနစ်များဖြင့် တုံ့ပြန်သလော၊ သို့မဟုတ် ဘုရားသခင်က သင့်ကို ပြောပြထားသည့် စည်းမျဉ်းများအတိုင်း တုံ့ပြန်သလော။ သင်သည် ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ပြီးပြီလော။ သင်သည် သင်၏တာဝန်ကို ခိုင်မာစွာ စောင့်ထိန်းပြီလော။ ၎င်းတို့က သင့်ကို ရယ်မောပြီး မိုက်မဲသည်ဟု ခေါ်သောကြောင့်သက်သက်၊ သင်က ဝုန်းဒိုင်းကြဲပြီး၊ “သင်က ကျွန်ုပ်ကို မိုက်မဲသည်ဟု မြင်သည်။ ထို့ကြောင့် ကျွန်ုပ် ဤအရာကို ဆက်လုပ်မည် မဟုတ်တော့ပါ”ဟု သင်၏ အလုပ်ကို စွန့်လွှတ်သည်။ သင်သည် ၎င်းတို့အတွက် ယင်းကို လုပ်ဆောင်နေခြင်း မဟုတ်ပေ။ အကယ်၍ သင်သည် သင်၏တာဝန်ကို စွန့်လွှတ်ခဲ့ပါက ဘုရားသခင်က အဘယ်အရာကို ပြောမည်နည်း။ “တစ်စုံတစ်ဦးက သင့်ကို မိုက်မဲသည်ဟု ခေါ်သောကြောင့်၊ သင်က ငါပေးအပ်ခဲ့သည့် တာဝန်ကို စွန့်လွှတ်ခဲ့သည်။ သင့်တွင် သစ္စာစောင့်သိခြင်း မရှိပါ”ဟူ၍ ဖြစ်သည်။ ဘုရားသခင်က ဤသို့ မြင်လိမ့်မည်။ အကယ်၍ သင်၏စိတ်နှလုံးထဲတွင် ဘုရားသခင် အမှန်တကယ် ရှိပါက၊ အကယ်၍ သင်သည် ဘုရားသခင်အပေါ် အမှန်တကယ် သစ္စာစောင့်သိမှု ရှိပါက၊ တစ်စုံတစ်ဦးက သင့်ကို လှောင်ရယ်ပြီး မိုက်မဲသည်ဟု ခေါ်လျှင် သင်က၊ “ကျွန်ုပ်ကို မိုက်မဲသည်ဟု သင် ပြောသည်။ သင်က ကျွန်ုပ်ကို စဉ်းစားဉာဏ်မရှိဘူးဟု ပြောသည့်အပြင်၊ ကျွန်ုပ်၏ နောက်ကွယ်တွင် ကျွန်ုပ်ကို လှောင်ရယ်သည်။ ကျွန်ုပ်က သင်နှင့် မငြင်းခုံသည့်အပြင် သင့်ကို အပြစ်မတင်ပါ။ ကျွန်ုပ်က မိုက်မဲပြီး ကျွန်ုပ်၏ အစွမ်းအစက ညံ့ဖျင်းသော်လည်း၊ ဘုရားသခင်က ကျွန်ုပ်ကို ချီးမြှောက်ခဲ့ပြီး ကျွန်ုပ်ကို မထီမဲ့မြင်မပြုပေ။ ဤတာဝန်ကို သင် ပေးထားခြင်း မဟုတ်ပါ၊ ဘုရားသခင်က ကျွန်ုပ်ကို ပေးထားခြင်း ဖြစ်သည်။ ကျွန်ုပ်အတွက် ဘုရားသခင်၏ တာဝန်ပေးစေခိုင်းချက် ဖြစ်သည်။ သင်က ကျွန်ုပ်ကို အထင်ကြီးသည်ဖြစ်စေ၊ မကြီးသည်ဖြစ်စေ အရေးမကြီးပါ။ ကျွန်ုပ်က သင်မြင်ဖို့အတွက် ကျွန်ုပ်၏ တာဝန်ကို ထမ်းဆောင်နေခြင်း မဟုတ်ပါ။ ကျွန်ုပ်၏ တာဝန်ကို ထမ်းဆောင်ခြင်းသည် ကျွန်ုပ်၏ ခေါ်ခြင်း ဖြစ်သည်။ ကျွန်ုပ်၏ တာဝန်ကို ကောင်းစွာ ထမ်းဆောင်ရမည်ဖြစ်ပြီး ဘုရားသခင်ကို သစ္စာစောင့်သိရမည်။ ဤတာဝန်ကို ကျွန်ုပ် တန်ဖိုးထားရမည်ဖြစ်ပြီး ဘုရားသခင်၏ ချီးမြှောက်ခြင်းနှင့် ကျွန်ုပ်အပေါ်ထားသည့် ယုံကြည်မှုတို့နှင့် လျော်ညီအောင် နေထိုင်ရမယ်။ ကျွန်ုပ်၏ တာဝန်အပေါ် ဆက်ကပ်အပ်နှံရမည်။ သင်က ကျွန်ုပ်ကို မိုက်မဲသည်ဟု ခေါ်သောကြောင့် ကျွန်ုပ်၏ တာဝန်ကို စွန့်လွှတ်ပြီး ဘုရားသခင်ကို စိတ်ပျက်ခွင့် မပေးနိုင်ပါ။ ယင်းက ကျွန်ုပ်ကို အမှန်တကယ် မိုက်မဲစေမည်ဖြစ်သည်”ဟု ပထမဆုံး တွေးဆသင့်သည်။ ဤသို့ တွေးခေါ်ခြင်းသည် စည်းမျဉ်းများနှင့် ကိုက်ညီသည် မဟုတ်လော။ ဤသည်မှာ စိတ်မြန်လက်မြန်ဖြစ်ခြင်းကို စွန့်လွှတ်ခြင်း မဟုတ်လော။ ဤသည်မှာ စိတ်မြန်လက်မြန်ဖြစ်ခြင်းဖြင့် တုံ့ပြန်ခြင်း မဟုတ်ပေ။ သင်တို့သည် ဤနည်းလမ်းအတိုင်း ပြုမူနိုင်သောအခါ အမှန်တကယ် ပြောင်းလဲပြီးဖြစ်လိမ့်မည်ဖြစ်ကာ ဝိညာဉ်ရင့်ကျက်မှု ရှိလိမ့်မည်။ လူများ၊ ဖြစ်ရပ်များ သို့မဟုတ် အမှုအရာများ၏ ဘောင်ခတ်ခြင်းကို သင်တို့ ခံရလိမ့်မည်မဟုတ်ပေ။ အခြေအနေများ မည်သို့ပင်ဖြစ်စေ သင်တို့သည် ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများကို စိတ်ထဲတွင် မြဲမြံစွာ ထိန်းသိမ်းလိမ့်မည်ဖြစ်ပြီး မည်သည့်ကိစ္စကိုမျှ စိတ်မြန်လက်မြန်ဖြစ်ခြင်း၊ စိတ်ခံစားချက်များ သို့မဟုတ် စိတ်အခြေအနေများ၊ သို့မဟုတ် ကိုယ်ပိုင်နှစ်သက်မှုများ၊ လိုအင်ဆန္ဒများ သို့မဟုတ် ရည်မှန်းချက်များဖြင့် သဘောထားလိမ့်မည် မဟုတ်ပေ။ ဘုရားသခင်၏ နှုတ်ကပတ်တော်များသည် သင်၏စိတ်နှလုံးထဲတွင် အမြင့်မားဆုံးနှင့် အကြီးမြတ်ဆုံးသော အရာများ ဖြစ်လိမ့်မည်ဖြစ်ပြီး တစ်ခုတလေဖြစ်ပျက်သောအခါတွင်၊ သင်သည် ဦးစွာ ဘုရားသခင်၏ နှုတ်ကပတ်တော်များကို ရှာဖွေလိမ့်မည်၊ “ဘုရားသခင်၏ နှုတ်ကပတ်တော်များက ဤအရာကို ပြောသည်။ ထို့ကြောင့် ယင်းတို့ကို မြဲမြံစွာ ငါ ကိုင်စွဲမည်။ အခြားသူများက ငါ့ကို မိုက်မဲသည်ဟု မြင်ခြင်းက အရေးမကြီးပါ။ အရေးကြီးသည်မှာ ဘုရားသခင်က ကျွန်ုပ်ကို မည်သို့မြင်သည်ဟူသည့်အရာ ဖြစ်သည်။ ကျွန်ုပ်က မိုက်မဲပြီး ကျွန်ုပ်၏ အစွမ်းအစက ညံ့ဖျင်းသော်လည်း ဘုရားသခင်က ကျွန်ုပ်ကို ထမ်းဆောင်ဖို့ တာဝန်တစ်ခု ပေးအပ်ဆဲဖြစ်သည်။ ဘုရားသခင်ထံမှ မည်မျှ ကြီးမားသော ချီးမြှောက်ခြင်းကို ကျွန်ုပ် ခံစားခဲ့ရပါသနည်း။ ဤသည်မှာ ကောင်းချီးမင်္ဂလာတစ်ခု ဖြစ်သည်တကား”ဟူ၍ ဖြစ်သည်။ သင်ကြုံတွေ့ရသော အမှုအရာများကို ဘုရားသခင်၏ နှုတ်ကပတ်တော်များအတိုင်း သင် သဘောထားနိုင်ပါက၊ သင်သည် သမ္မာတရား စည်းမျဉ်းများနှင့်အညီ မည်သို့ လက်တွေ့လုပ်ဆောင်ရမည်ကို သိလိမ့်မည်။

ကျိတ်မကြံစည်ခြင်းနှင့်ဆိုင်သည့် ကိစ္စနှင့်ပတ်သက်၍ ငါတို့ ဆက်လက်ပြောဆိုဆွေးနွေးကြစို့။ နေ့စဉ်ဘဝတွင် လူတို့သည် ၎င်းတို့အပေါ် ကျရောက်သော အမှုအရာအမျိုးမျိုး၌ အခြားသူများ၏ ကျိတ်ကြံစည်ခြင်းကို မကြာခဏ ခံကြရသည်။ အချို့က ကျော်ကြားမှုနှင့် အကျိုးအမြတ်အတွက် သင်နှင့် ယှဉ်ပြိုင်ကြသည်၊ အချို့က အမှားအမှန်ကို သင်နှင့် ငြင်းခုံကြသည်၊ အချို့က စကားတစ်ခွန်းအတွက်ပင် သင်နှင့် အငြင်းပွားကြသည်၊ အချို့က သင်၏ကွယ်ရာတွင် သင့်ကို ဝေဖန်ပြီး သေးသိမ်အောင်လုပ်ကြသည်၊ အချို့က သင့်ကို ခြေထိုးပြီး သင့်အပေါ်တွင် မတော်တရော် ပြုမူကြသည်။ လူအမျိုးမျိုး၏ ကျိတ်ကြံစည်မှုများနှင့် ရင်ဆိုင်ရသောအခါ သင်သည် မည်သို့ကိုင်တွယ်သနည်း။ စည်းမျဉ်းတစ်ခုကို ခိုင်မြဲစွာ သင် စွဲကိုင်ရမည်။ “အခြားသူများက ကျွန်ုပ်ကို မည်သို့ပင် ကျိတ်ကြံစည်သည်ဖြစ်စေ၊ ကျွန်ုပ်က ၎င်းတို့ကို ကျိတ်ကြံစည်မည် မဟုတ်၊ ကျွန်ုပ်သည် ၎င်းတို့နှင့် ဝေးဝေးနေမည်။ ဘုရားသခင်၏ ရည်ရွယ်ချက်များက အဘယ်အရာဖြစ်သည်ကိုလည်းကောင်း၊ ကိုယ်တော်က ကျွန်ုပ်ကို မည်သည့်သင်ခန်းစာများ သင်ယူစေလိုသည်ကိုလည်းကောင်း ကျွန်ုပ် နားလည်ရမည်။ ကျွန်ုပ်၏ နေရာတွင် ခိုင်မြဲစွာ ရပ်တည်ပြီး ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ကာ ကျွန်ုပ်၏ တာဝန်ကို စွဲမြဲစွာ စောင့်ထိန်းရမည်။ ဘုရားနှုတ်ကပတ်တော်များ၏ စည်းမျဉ်းများအတိုင်း ပြုမူခြင်းသည် မည်သည့်အခါတွင်မျှ မှားလိမ့်မည်မဟုတ်သည့်အပြင်၊ မည်သည့်အခါတွင်မျှ ဆုံးရှုံးမှုသို့ ဆိုက်ရောက်စေလိမ့်မည် မဟုတ်ပေ။ အခြားသူများက ကျွန်ုပ်ကို မည်မျှပင် အထင်ကြီးပါစေ၊ ယင်းမှာ သရဖူ သို့မဟုတ် ဆုလာဘ်မဟုတ်၊ ဘေးဒုက္ခတစ်ခု ဖြစ်သည်”ဟူ၍ ဖြစ်သည်။ သင်သည် ထိုသို့သော စည်းမျဉ်းတစ်ခုကို လိုက်နာစောင့်ထိန်းပါက၊ ယင်းက သင့်ကို မကောင်းမှုပြုခြင်းမှလည်းကောင်း၊ ဘုရားသခင်၏ ပြစ်တင်ရှုတ်ချခြင်းကို ခံရခြင်းမှလည်းကောင်း တားဆီးပေးနိုင်သည်။ သင်၏ဘဝတစ်လျှောက်လုံးတွင် သင်သည် ဖန်ဆင်းခံတစ်ဦး၏ နေရာ၌ ခိုင်မာစွာ ရပ်တည်နိုင်ပြီး၊ ဖန်ဆင်းခံတစ်ဦး၏ တာဝန်ကို ဖြည့်ဆည်းနိုင်ကာ၊ ဘုရားသခင်က သင့်အား ပေးအပ်ခဲ့သည့်အလုပ်ကို သင်၏ စိတ်နှလုံးအကြွင်းမဲ့နှင့် ဉာဏ်ရှိသမျှဖြင့် ပြီးမြောက်အောင်မြင်စေနိုင်ပြီး၊ သင်သည် စားဖို့နှင့်အိပ်ဖို့ကိုပင် မေ့လျော့သည့်အဖြစ်သို့ရောက်သည်ထိ ထိုသို့လုပ်ဆောင်ဖြစ်စေ၊ စိတ်ကိုပင်ပန်းစေသည်ဖြစ်စေ၊ သင်၏ အတွေးအားလုံးကို သင်၏တာဝန်ကို ထမ်းဆောင်ခြင်းအပေါ် မြှုပ်နှံထားပါက၊ ဘုရားသခင် သင့်အား ပေးအပ်ခဲ့သည့်အလုပ်ကို သင် ကောင်းမွန်စွာ လုပ်ဆောင်ပြီး၊ စံနှုန်းပြည့်မီသည့် နည်းလမ်းဖြင့် သင်၏တာဝန်ကို ထမ်းဆောင်ခြင်းအား သင် စွမ်းဆောင်ရရှိပါက၊ သင်သည် တန်ဖိုးရှိသော ဘဝတစ်ခုကို အသက်ရှင်ရလိမ့်မည်။ ဤဘဝတွင် ငါတို့သည် ကြီးမားသောအရာများကို လုပ်ဆောင်ရန်၊ လုပ်ငန်းကိုများ တစ်ခုတလေကို ဆောင်ရွက်ရန် သို့မဟုတ် အံ့ဖွယ်အမှုတစ်ခုခုကို ဖန်တီးရန် မကြိုးစားသင့်ပေ။ ငါတို့သည် အရေးမပါသော လူများသာဖြစ်ပြီး ဘုရားသခင်၏ နှုတ်ကပတ်တော်များကို ပို၍ဖတ်ရှုသင့်သည်၊ ငါတို့အပေါ် ကျရောက်လာသော အမှုအရာများတွင် သမ္မာတရားကို နားလည်ရန် ရှာဖွေသင့်သည်၊ ငါတို့၏ တာဝန်ဝတ္တရားများကို ဖြည့်ဆည်းသင့်ပြီး၊ ငါတို့ လုပ်ဆောင်သင့်သည့်အရာကို ကောင်းမွန်စွာ လုပ်ဆောင်သင့်သည်။ ကိစ္စရပ်တိုင်းတွင် သမ္မာတရားစည်းမျဉ်းများနှင့် ငါတို့ ကိုက်ညီနိုင်ကြောင်း၊ ငါတို့လုပ်ဆောင်သော တာဝန်သည် အလုပ်အစီအစဉ်များက တောင်းဆိုသော စည်းမျဉ်းများနှင့် ကိုက်ညီကြောင်း၊ ငါတို့လုပ်ဆောင်သော အမှုအရာတစ်ခုချင်းစီ၏ စေ့ဆော်မှု၊ ရည်ရွယ်ချက်နှင့် စည်းမျဉ်းများကို ငါတို့ သေချာစွာ ဆန်းစစ်သောအခါ၊ ယင်းတို့အားလုံးသည် ဘုရားနှုတ်ကပတ်တော်များ၏ တောင်းဆိုချက်များနှင့် ကိုက်ညီပြီး စေ့စေ့စပ်စပ် ကြည်ရှုစစ်ဆေးခြင်းကိုလည်းကောင်း၊ ဘုရားသခင်၏ စစ်ဆေးမှုကိုလည်းကောင်း ခံနိုင်ရည်ရှိကြောင်းတို့ကို ငါတို့ သေချာစေသင့်သည်။ နေ့စဉ်နေ့တိုင်း သင်သည် ငြိမ်သက်ခြင်း၊ ဝမ်းမြောက်ခြင်းတို့ဖြင့် ဘုရားသခင်၏ ရှေ့မှောက်တွင် အမြဲ အသက်ရှင်လျက် သင်၏တာဝန်ကို ပုံမှန်အတိုင်း ထမ်းဆောင်သည်။ သင်၏စိတ်နှလုံးထဲတွင် ဘုရားသခင်ကို ပြောစရာတစ်ခုခုရှိသောအခါ၊ သင်သည် သူ့ထံဆုတောင်းသည်။ ဆုတောင်းရမည့် မည်သည့်စကားမျှ မရှိသည့်အခါ၊ သင်၏စိတ်နှလုံးထဲ၌ ဘုရားသခင်ထံ တိုးဝင်ချဉ်းကပ်နိုင်သေးပြီး၊ သင် ဆုတောင်းသောအခါ ဘုရားသခင်၏ ဉာဏ်အလင်းပေးခြင်းနှင့် လမ်းညွှန်မှုကို ရရှိကာ၊ သူ၏ တို့ထိခြင်းကို ခံရသည်။ သင်၏တာဝန်ကို ထမ်းဆောင်သောအခါ ဘုရားသခင်အပေါ် သစ္စာစောင့်သိနိုင်ပြီး၊ ပွင့်လင်းကာ တည်ကြည်သော ပုံစံဖြင့် ကျင့်ကြံပြုမူနိုင်သည်။ ယင်းမှာ မည်မျှ ကောင်းလိုက်သနည်း။ လူတို့ကို ဆက်ဆံရာတွင်လည်းကောင်း၊ ၎င်းတို့နှင့် ထိတွေ့ဆက်ဆံကာ ဆက်သွယ်ပြောဆိုရာတွင်လည်းကောင်း၊ သင်၌ အပြစ်အနာအဆာများနှင့် ပြစ်မှားခြင်းများ ယေဘုယျအားဖြင့် နည်းသည်ထက်နည်းပါးလာသည်။ အခြားသူများက သင့်အပေါ် မည်သို့ပင် ကျိတ်ကြံစည်သည်ဖြစ်စေ၊ သင်သည် တစ်ဇောက်ကန်းဖြစ်ခြင်းဖြင့် မတုံ့ပြန်ပေ။ သင်၏ စိတ်မြန်လက်မြန်ဖြစ်ခြင်းကို မကျော်လွှားနိုင်ဟု ခံစားရသည့်အခါတိုင်း၊ သင်သည် ဘုရားသခင်ထံ ဆုတောင်းသည်။ သင် အားနည်းသောအခါတွင်လည်း ဘုရားသခင်ထံ ဆုတောင်းသည်။ သန့်ရှင်းသောဝိညာဉ်တော်က သင့်ကို အနည်းငယ် တို့ထိသောအခါ၊ သင်သည် ယင်းကို ကျော်လွှားရန် ခွန်အားကို ရရှိလိမ့်မည်ဖြစ်ပြီး၊ အတားအဆီးကို ခုန်ကျော်လွှားသွားလိမ့်မည်။ လူတို့၏ ကျိတ်ကြံစည်ခြင်း၊ တိုက်ခိုက်ခြင်းများ၊ တုံ့ပြန်ကလဲ့စားချေခြင်း အစရှိသည်တို့ကို သင် ရင်ဆိုင်ရသည့် အခါတိုင်းသည် အတားအဆီးတစ်ခုကို ဖြတ်ကျော်ခြင်းကဲ့သို့၊ အခက်အခဲတစ်ခုကို ကျော်လွှားအောင်မြင်ခြင်းကဲ့သို့ ဖြစ်သည်။ နောက်ဆုံးတွင် သင်သည် စိတ်မြန်လက်မြန်ဖြစ်ခြင်း သို့မဟုတ် ဖောက်ပြန်ပျက်စီးသော စိတ်သဘောထားများကို အခြေခံ၍ မတုံ့ပြန်ဘဲ၊ စည်းမျဉ်းများကို စောင့်ထိန်းနိုင်လျက်၊ ဤကျိတ်ကြံစည်မှုအားလုံးကို ကျော်လွှားအောင်မြင်နိုင်သည်၊ လူတို့၏ တိုက်ခိုက်မှုများ၊ တုံ့ပြန်ကလဲ့စားချေမှုများနှင့် သင့်အပေါ် ဆန့်ကျင်ရုန်းကန်မှုများကို ကျော်လွှားနိုင်ပေသည်။ ထိုအခါ သင်သည် အမှန်တကယ် အောင်နိုင်သူတစ်ဦး ဖြစ်သည်။ ယင်းမှာ မည်မျှ ကောင်းလိုက်သနည်း။ သို့ရာတွင် သင်သည် တစ်နေ့လုံး စိတ်မြန်လက်မြန်ဖြစ်ခြင်းနှင့် ဖောက်ပြန်ပျက်စီးသော စိတ်သဘောထားများဖြင့် အသက်ရှင်သည် ဆိုပါစို့။ တစ်စုံတစ်ဦးက သင့်အပေါ် ကျိတ်ကြံစည်သည့်အခါ သို့မဟုတ် မနှစ်မြို့ဖွယ်ရာ တစ်စုံတစ်ရာကို ပြောဆိုသည့်အခါ၊ သင်သည် ယင်းကို နှလုံးသွင်းသည်၊ ယင်းကြောင့် အလွန်အမင်း စိတ်အနှောင့်အယှက်ဖြစ်ရသည်၊ စိတ်လှုပ်ရှားလာသည်၊ သင်၏မျက်လုံးများက ဒေါသဖြင့် တောက်လောင်လာပြီး၊ သင် ဒေါသပေါက်ကွဲလေသည်။ သို့မဟုတ် မနှစ်မြို့ဖွယ်ရာ စကားများကို ကြားပြီးနောက်၊ သင်သည် သင်၏စိတ်နှလုံးထဲတွင် မသက်မသာခံစားရသည်၊ သင်၏ပါးစပ်က အနာများပေါက်လာသည်၊ သင်သည် အစားအသောက်ပျက်ပြီး၊ ညဘက်တွင် အိပ်မပျော်နိုင် ဖြစ်ရသည်။ ထို့နောက် သင်သည် ဘုရားသခင်နှင့် အလှမ်းဝေးလာသည်။ သင်သည် စိတ်မြန်လက်မြန်ဖြစ်ခြင်းဖြင့်ဖြစ်စေ၊ စိတ်ခံစားချက်များဖြင့်ဖြစ်စေ အသက်ရှင်ပြီး၊ နေ့စဉ်နေ့တိုင်း ဝေဒနာဖြင့် အချိန်ကုန်ဆုံးစေသည်၊ ဘုရားသခင်၏ နှုတ်ကပတ်တော်များကို ပုံမှန်အတိုင်း စားသောက်နိုင်ခြင်းမရှိ၊ သင်၏တာဝန်ကို ပုံမှန်အတိုင်း ထမ်းဆောင်နိုင်ခြင်း မရှိ၊ သင်၏စိတ်နှလုံးက ဤအမှားအမှန်ကိစ္စရပ်များတွင် အာရုံရောက်နေပြီး ရစ်ပစ်နှောင်ဖွဲ့နေသည်။ ရစ်ပစ်နှောင်ဖွဲ့ခံရသည်နှင့်တစ်ပြိုင်နက်၊ သင် လွတ်မြောက်ရန် အလွန်ခက်ခဲပြီး၊ တစ်ခါတစ်ရံ လပေါင်းများစွာတိုင်အောင် ထိုသို့ မလုပ်ဆောင်နိုင်ပေ။ အကယ်၍ ယင်းမှာ အိမ်ထောင်ရေး သို့မဟုတ် တရားစွဲဆိုမှုကဲ့သို့ ကြီးမားသည့် ကိစ္စရပ်တစ်ခုဖြစ်ပါက၊ ကျိတ်ကြံစည်ခြင်းက သာ၍ပင် ပြင်းထန်ပြီး၊ သင်သည် ဤအရာများဖြင့် ရစ်ပတ်နှောင်ဖွဲ့ခံရသည်နှင့်တစ်ပြိုင်နက်၊ လများ သို့မဟုတ် နှစ်များပင် ကုန်လွန်သွားကာ၊ သင့်ဘဝ၏ အကောင်းဆုံးနှစ်များကို ဖြုန်းတီးပစ်လိုက်သည်။ အဆုံးတွင် သင်၏ဘဝတစ်ခုလုံးက အလဟဿဖြစ်သွားသည်၊ သင်သည် သင်၏တာဝန်ကို ကောင်းမွန်စွာ ထမ်းဆောင်ပြီးဖြစ်မည်မဟုတ်သည့်အပြင် သမ္မာတရားကိုလည်း ရရှိပြီးဖြစ်မည်မဟုတ်ပေ။ ယင်းမှာ သင်သည် လုံးဝ ပျက်စီးသွားပြီဟု ဆိုလိုသည် မဟုတ်လော။ သင်သည် အငြင်းပွားမှုများ၊ ကျိတ်ကြံစည်ခြင်း၊ ပြိုင်ဆိုင်ရုန်းကန်မှုများနှင့် သဘောထားသေးခြင်းတို့ဖြင့် အဆက်မပြတ် အသက်ရှင်နေပါက၊ သင်၏တာဝန်ကို ကောင်းမွန်စွာ ထမ်းဆောင်နိုင်သေးသလော။ သင်သည် သင်၏တာဝန်ကို ကောင်းမွန်စွာ ထမ်းဆောင်နိုင်လိမ့်မည် မဟုတ်သည်သာမက၊ ကျိတ်ကြံစည်ခြင်းနှင့် ပြိုင်ဆိုင်ရုန်းကန်ခြင်းတို့တွင် ဒုစရိုက်အမှုများစွာ စုပုံလာစေလိမ့်မည်။ လူအချင်းချင်းကြားရှိ ကျိတ်ကြံစည်မှုများနှင့် ပြိုင်ဆိုင်ရုန်းကန်မှုများထဲဖြင့် အသက်ရှင်နေလျက်၊ သင်သည် မကောင်းသည့်အရာမည်မျှကို လုပ်ဆောင်လိမ့်မည်နည်း၊ မောက်မာသောစကားများ၊ ပုန်ကန်သောစကားများ၊ သမ္မာတရားကို ချိုးဖောက်သောစကားများနှင့် ဘုရားသခင်ကို အတိုက်အခံလုပ်သောစကားများ မည်မျှကို သင် ပြောဆိုလိမ့်မည်နည်း။ ဤအရာအားလုံးကို နတ်ဆိုးများ၏ စကားများအဖြစ် အမျိုးအစားသတ်မှတ်ထားသည်။ အချို့သောစကားများကို ကျယ်ကျယ်မပြောဆိုလျှင်ပင်၊ ယင်းတို့က သင်၏စိတ်ထဲတွင် ပြုပြင်မွမ်းမံခြင်း ခံရသည်။ သင်သည် သင်၏စိတ်နှလုံးထဲ၌ လူတို့ကို မုန်းတီးသည်၊ ဆဲဆိုသည်၊ ကျိန်ဆဲသည်။ ဤအရာအားလုံးသည် ဘုရားသခင်၏ အမြင်တွင် အလွန်ရှင်းလင်းပြတ်သားစွာ ရှိနေသည်။ အမှုအရာများ သင့်အပေါ် ကျရောက်လာသောအခါ သင်၏ ကြံစည်မှုများက အဘယ်အရာဖြစ်သည်၊ သင် မည်သို့အစီအစဉ်ချသည်ဟူသည်နှင့် သင် မည်သို့ လက်တွေ့လုပ်ဆောင်သည်ဟူသည်တို့ကို ဘုရားသခင် မြင်သည်။ ဤကျိတ်ကြံစည်မှုများနှင့် ပြိုင်ဆိုင်ရုန်းကန်မှုများဖြင့် အသက်ရှင်နေလျက်၊ သင်သည် မိမိကိုယ်ကို ဆင်ခြင်သုံးသပ်ရန်နှင့် ဘုရားသခင်ထံ နောင်တရပြီး သင်၏အပြစ်များကို ဝန်ချတောင်းပန်ရန် မည်သည့်အခါတွင်မျှ မသိသည့်အပြင်၊ ဤကိစ္စရပ်များတွင် သမ္မာတရားကို ရှာဖွေရန်လည်း မသိဘဲ၊ ထိုအစား ယင်းတို့ကို ကြောင်းကျိုးမမြင်ဘဲ “မွေ့လျော်ခံစား” နေသည်။ သင်သည် ရုပ်ပိုင်းဆိုင်ရာနှင့် စိတ်ပိုင်းဆိုင်ရာ ပင်ပန်းနွမ်းနယ်နေသော်လည်း၊ မိမိကိုယ်ကို မည်သည့်အခါတွင်မျှ ဆင်ခြင်သုံးသပ်ခြင်းမရှိ သို့မဟုတ် ဘုရားသခင်ထံ ဆုတောင်းကာ ဘုရားသခင်၏ ဆုံးမပဲ့ပြင်ခြင်းနှင့် လမ်းညွှန်မှုကို လက်ခံခြင်းမရှိ၊ ဘုရားသခင်၏ နှုတ်ကပတ်တော်များကို သင်၏စိတ်နှလုံးတွင် လက်ခံခြင်းမရှိသည့်အပြင်၊ ဘုရားသခင်ကို အုပ်စိုးခွင့်မပေးပေ။ သင်သည် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ရန် မည်သည့်အခါတွင်မျှ သန္နိဋ္ဌာန်မချပေ။ ဤအရာက သင်သည် ဘုရားသခင်ကို ရိုးသားစစ်မှန်စွာ ယုံကြည်ပြီး သမ္မာတရားကို လိုက်စားသောသူတစ်ဦး မဟုတ်ကြောင်း သက်သေပြသည်။ ဘုရားသခင်ကို ရိုးသားစစ်မှန်စွာ ယုံကြည်ပြီး သမ္မာတရားကို လိုက်စားသောသူတို့သည် အရာအားလုံးထက် ဘုရားသခင်၏ အသိအမှတ်ပြုခြင်းကို တန်ဖိုးထားလျက်၊ မိမိတို့၏ စိတ်နှလုံးထဲတွင် သမ္မာတရားကို မည်သို့လက်တွေ့လုပ်ဆောင်ပြီး လူသားပုံသဏ္ဌာန်အတိုင်း မည်သို့ အသက်ရှင်နေထိုင်ရမည်ကို အာရုံစိုက်ကြသည်။ ဤသည်မှာ ၎င်းတို့အား ပြိုင်ဆိုင်ရုန်းကန်မှုများနှင့် ကျိတ်ကြံစည်မှုများကို ရှောင်ကြဉ်စေနိုင်သည်။ ၎င်းတို့၏ စိတ်နှလုံးများသည် ဘုရားသခင်ထံ မကြာခဏ တိုးဝင်ချဉ်းကပ်နိုင်ပြီး ဘုရားသခင်၏ရှေ့မှောက်တွင် ၎င်းတို့ အသက်ရှင်နေထိုင်နိုင်ကြသည်။ ရလဒ်အနေဖြင့် ၎င်းတို့၏ တာဝန်များသည် ပို၍ကြီးမားသော အကျိုးများ ဖြစ်ထွန်းသည်၊ ဤနည်းလမ်းဖြင့် အသက်ရှင်ခြင်းက တန်ဖိုးရှိပြီး လူသားမျိုးနွယ်အတွက် ပံ့ပိုးမှုတစ်ခုခု ပြုလုပ်သည်ဟု ၎င်းတို့ ခံစားရသဖြင့် ၎င်းတို့၏ စိတ်နှလုံးထဲတွင် စစ်မှန်သော ငြိမ်သက်ခြင်းနှင့် ဝမ်းမြောက်ခြင်း ရှိကြသည်။ ၎င်းတို့သည် ဖန်ဆင်းခံတစ်ဦး၏ တာဝန်ကို ဖြည့်ဆည်းနိုင်သောကြောင့် ၎င်းတို့ အသက်ရှင်သည့် နေ့ရက်တိုင်းက စစ်မှန်သော တန်ဖိုးနှင့် အဓိပ္ပာယ် ရှိသည်။ သို့ရာတွင် သင်သည် အမျိုးမျိုးသော ပြိုင်ဆိုင်ရုန်းကန်မှုများနှင့် ကျိတ်ကြံစည်မှုများဖြင့် အသက်ရှင်နေပါက၊ အသက်ရှင်နေသည့် နေ့ရက်တိုင်းတွင် သင်သည် အပြစ်များကို စုဆောင်နေခြင်းဖြစ်သည်။ သင်သည် ဖန်ဆင်းခံလူသားတစ်ဦး ရှိသင့်သည့် တန်ဖိုးနှင့် အဓိပ္ပာယ်အတိုင်း အသက်ရှင်နေထိုင်ရန် ပျက်ကွက်သည်သာမက၊ သင်၏အနာဂတ်အတွက် အပြစ်များကိုလည်း စုဆောင်းနေသည်။ ဘုရားသခင်၏ စိတ်နှလုံးထဲတွင် သူသည် သင့်ကို ပိုပစ်ပယ်သည်ထက် ပစ်ပယ်နေပြီး၊ သင့်အပေါ် တိုး၍ စိတ်ပျက်လာသည်။ ဘုရားသခင်က သင့်အပေါ်ထားရှိသော သူ၏ စိုးရိမ်ပူပန်မှုနှင့် မျှော်လင့်ချက်များ အချည်းနှီးဖြစ်သွားတော့မည်ကို မြင်ပါက၊ သင်နှင့်ပတ်သက်၍ ဘုရားသခင် မည်သို့ ခံစားရမည်နည်း။ သင်လုပ်ဆောင်သော အမှုအရာများက တစ်နေ့တွင် သင် အမှန်တကယ် နောက်ပြန်မလှည့်သည့်အပြင် ဘုရားသခင်က သင့်အပေါ် လက်လျှော့ချင်သည့် တစ်နေ့ထိတိုင် ဘုရားသခင်ကို ပိုစိတ်ပျက်သည်ထက် စိတ်ပျက်စေပြီး၊ ဘုရားသခင်ကို ပိုစိတ်ဓာတ်ကျသည်ထက် စိတ်ဓာတ်ကျစေပါက၊ ငါ့ကို ပြောလော့၊ သင်၏အသက်နှင့် ဘုရားသခင်ကို ယုံကြည်ခြင်းက အဘယ်တန်ဖိုးနှင့် အဓိပ္ပာယ် ရှိသနည်း။ သင်၏အသက်တာတွင် အဘယ်မျှော်လင့်ချက် ကျန်ရှိသနည်း။ အခြားသူများက သင့်ကို ကျိတ်ကြံစည်ပြီး ဝေဖန်သောကြောင့်သက်သက်၊ သင်၏မာနအတွက် တိုက်ခိုက်ရန်နှင့် သင်၏သိက္ခာနှင့် ဂုဏ်ကို ပြန်လည်ရယူရန်အလို့ငှာ၊ သင်သည် လူများနှင့် အချင်းများမှုတွင် ပါဝင်ပတ်သက်မိပြီး သင်၏ သင့်လျော်သော အရေးကိစ္စရပ်ကို နှောင့်နှေးစေသည်။ တစ်ခါတစ်ရံတွင် တစ်စုံတစ်ဦးက သင့်ကို မျက်နှာပျက်စေပြီး သင်၏မာနကို ထိခိုက်စေလျက် မနှစ်မြို့ဖွယ်ရာ တစ်စုံတစ်ရာကို ပြောဆိုသောကြောင့် သို့မဟုတ် သင့်ကို စိတ်အနှောင့်အယှက်ဖြစ်စေသည့် အကြည့်တစ်ခုခုဖြင့် ကြည့်သောကြောင့်သက်သက်၊ သင်၏စိတ်နှလုံးထဲတွင် မကျေမချမ်းဖြစ်လာပြီး ၎င်းတို့နှင့် အငြင်းပွားမှုများတွင် အဆုံးမရှိ ရန်ဖြစ်နေသည်။ အဆုံးတွင် အဘယ်အရာ ဖြစ်သနည်း။ သင်သည် ကယ်တင်ခြင်းရရှိရန် သင်၏အခွင့်အရေးကို ပျက်စီးစေပြီး သမ္မာတရားကို လုံးဝမရရှိဘဲလျက် သင်၏ အဖိုးတန်သော အချိန်အားလုံးကို ဤအရာများအပေါ် ဖြုန်းတီးမိသွားသည်။ ရလဒ်အနေဖြင့် ဘုရားသခင်သည် သင့်ကို ပစ်ပယ်ပြီး၊ နောက်ထပ် မည်သို့မျှ အာရုံမစိုက်တော့သည့်အပြင်၊ သင်သည် လုံးဝ ပျက်စီးသွားသည်။ သို့ဖြစ်၍ ဤအရာများကို မိတ်သဟာယဖွဲ့ခြင်းအားဖြင့် ငါသည် သင်တို့ကို အဘယ်အရာ ပြောပြရန် ကြိုးစားနေခြင်း ဖြစ်သနည်း။ မည်သို့ ကျင့်ကြံပြုမူရမည်ကို ရွေးချယ်ခြင်း၊ မည်သည့်နည်းလမ်းဖြင့် ကျင့်ကြံပြုမူရမည်ကို ရွေးချယ်ခြင်းသည် အလွန်အရေးကြီးသည်။ လူအများကြားတွင် အသက်ရှင်နေထိုင်သည့်အခါ၊ လူတစ်ဦးချင်းစီသည် ကျိတ်ကြံစည်မှုများ၊ ပြိုင်ဆိုင်ရုန်းကန်မှုများ၊ ပုဂ္ဂိုလ်ရေးအကျိုးစီးပွားများတွင် အကျိုးတရားများနှင့် ဆုံးရှုံးမှုများအပြင်၊ ချီးမွမ်းခြင်း၊ ဝေဖန်ခြင်း၊ အကဲဖြတ်ခြင်းနှင့် ပြစ်တင်ရှုတ်ချခြင်းဆိုင်ရာ အသံအမျိုးမျိုးတို့ကို မကြာခဏ ရင်ဆိုင်ရလိမ့်မည်။ လူတိုင်းသည် ဤအရာများကို ရင်ဆိုင်ရလိမ့်မည်။ ငါသည်လည်း ဤလောကတွင် ဤအသက်အရွယ်ထိ အသက်ရှင်ပြီးဖြစ်ကာ ငါသည်လည်း လက်တွေ့ဘဝနှင့် ကင်းကွာလျက် အသက်ရှင်နေခြင်း မဟုတ်ပေ။ ငါသည်လည်း ဤအရာများကို ရင်ဆိုင်ရသော်လည်း၊ ငါ၏စိတ်နှလုံးသည် ကျိတ်ကြံစည်လိမ့်မည်မဟုတ်။ ငါ့ကို ကြည့်လော့၊ ငါ မည်သို့ အသက်ရှင်ခဲ့သနည်း။ ဤအရာများသည် ငါ၏ဘဝ သို့မဟုတ် ငါ၏အလုပ်ကို အနည်းငယ်မျှ မထိခိုက်စေပေ။ နေ့စဉ်နေ့တိုင်း ငါသည် ငါ၏အလုပ်အား လုပ်ဆောင်ခြင်းကိုသာ အာရုံစိုက်သည်။ ယခုအချိန်အထိ အသက်ရှင်လာရာတွင် ငါသည် ပြင်ပပတ်ဝန်းကျင်၏ ထိခိုက်စေခြင်းကို မခံရလေပြီ။ ငါ၏ ပင်ကိုလက္ခဏာနှင့် အဆင့်အတန်း၊ လူတို့၏အမြင်တွင် ငါ၏တန်ဖိုး၊ ဤအရာများထဲမှ တစ်ခုမျှ ထိခိုက်ခြင်းမရှိလေပြီ။ ထိုမျှသာမက၊ သင်တို့က ငါသည် အလွန်အဆင့်မြင့်သည်၊ အလွန်ထူးကဲပြီး၊ အခြားသူများနှင့် အလွန်ကွဲပြားသည်ဟု မှားယွင်းစွာ ထင်မြင်သွားမည်ကိုပင် ငါ စိုးရိမ်သဖြင့်၊ ငါ့ကို သင်တို့ ပုဂ္ဂိုလ်ရေး မကိုးကွယ်မိစေရန်အပြင်၊ ငါနှင့်ပတ်သက်၍လက်တွေ့မကျသော စိတ်ကူးများနှင့် အယူအဆအချို့ မရှိစေရန်အလို့ငှာ ငါ၏ သာမန်ဖြစ်မှု၊ လက်တွေ့ကျမှု၊ ရိုးရှင်းမှုတို့နှင့်ဆိုင်သည့် လက်တွေ့ကျသော ဥပမာအချို့ကို ပို၍ တိကျသောနည်းလမ်းဖြင့် ငါ ပေးရပေမည်။ ဤအရာများကို ငါ ပြောပြီးနောက်တွင်သာ အချို့သောလူတို့သည် ငါက သာမန်၊ ပုံမှန်လူတစ်ဦးသာဖြစ်သည်ကို မြင်ကြပြီး၊ ထို့နောက် ၎င်းတို့သည် ငါ့ကို စိတ်မဝင်မစားဖြစ်လာကြသည်။ ငါသည် ဤအရာများကို ဂရုမစိုက်ပေ။ သင်သည် ငါပြောသော ဤစကားများကို လက်ခံနိုင်သရွေ့ လုံလောက်သည်။ ငါ့တွင် အခြားတောင်းဆိုချက်များ မရှိပေ။ သင်တို့သည် တစ်နေ့လုံး ငါ့ကို စူးစိုက်ကြည့်နေခြင်း၊ စေ့စေ့စပ်စပ် ကြည့်ရှုစစ်ဆေးခြင်း၊ ငါ၏ မျက်နှာအမူအရာကို ဖတ်နေခြင်းပြုလုပ်ရင်း အချိန်ကုန်မည်ဆိုပါက၊ ယင်းက ငါ့ကို မသက်မသာဖြစ်စေလိမ့်မည်။ ငါ့ကို လူတို့ ပုဂ္ဂိုလ်ရေးကိုးကွယ်ခြင်း မျက်နှာလုပ်ခြင်းကို ငါ မကြိုက်သည့်အပြင်၊ လူတို့ ငါ့ကို အမြဲဝန်းရံနေခြင်းကို သာ၍ပင် မကြိုက်ပေ။ ငါသည် တိတ်ဆိတ်ခြင်းကို ကြိုက်သည်။ သင် မြင်သလော၊ ဤနှစ်များအတွင်း ငါသည် အတော်လေး ကောင်းမွန်စွာ အသက်ရှင်ပြီးဖြစ်သည် မဟုတ်လော။ သို့ဆိုလျှင် သင်တို့ အဘယ်ကြောင့် ထိုနည်းအတိုင်း အသက်ရှင်ရန် မကြိုးစားကြသနည်း။ သင်သည် ကျော်ကြားမှုနှင့် အကျိုးအမြတ်အတွက် ယှဉ်ပြိုင်ခြင်းမရှိဘဲ၊ အဆင့်အတန်းအတွက် ယှဉ်ပြိုင်ခြင်းမရှိဘဲ၊ သင်၏ကိုယ်ပိုင် ဂုဏ်သိက္ခာကို ကာကွယ်ခြင်းမရှိဘဲ၊ စကားများဖြင့် ဩဇာအာဏာအတွက် ပြိုင်ဆိုင်ခြင်းမရှိဘဲ အသက်ရှင်နိုင်သလောဟူသည်ကို ကြည့်လော့။ သင်သည် ဘုရားသခင်၏ နှုတ်ကပတ်တော်များနှင့် ဘုရားသခင်၏ တောင်းဆိုချက်များအတိုင်း ပြုမူခြင်း၊ အသက်ရှင်ခြင်း၊ ကျင့်ကြံပြုမူခြင်း၊ အမှုအရာများကို လုပ်ဆောင်ခြင်းနှင့် သင်၏တာဝန်ကို ထမ်းဆောင်ခြင်းတို့ လုပ်ဆောင်ပါက၊ သင်၏အသက်တာ မည်သို့ဖြစ်လိမ့်မည်ကို ကြည့်လော့၊ ဝမ်းမြောက်ခြင်းကို ရရှိလိမ့်မည်လောဟူသည်နှင့် သင်၏စိတ်နှလုံးထဲတွင် ငြိမ်သက်ခြင်း ရှိလိမ့်မည်လောဟူသည်တို့ကို ကြည့်လော့။ ကွဲပြားသော အသက်ရှင်နည်းကို ကြိုးစားကြည့်လော့၊ သမ္မာတရား စည်းမျဉ်းများအတိုင်း လက်တွေ့လုပ်ဆောင်ပြီး ရှင်းလင်းသော ပန်းတိုင်များ ထားရှိလော့၊ သို့ဆိုလျှင် သင်သည် ရှေ့ဆက် တောက်ပသော အနာဂတ်တစ်ခုကို မြင်ရလိမ့်မည်။ သင်သည် မည်သူက သင့်အပေါ် ကျိတ်ကြံနေသည်၊ မည်သူက သင်၏အဆင့်အတန်းကို ထိခိုက်စေသည်၊ မည်သူက သင့်ထက် ပို၍ ဂုဏ်သတင်းမြင့်မားသည်၊ မည်သူက သင်၏ကွယ်ရာတွင် သင့်အကြောင်း ပြောဆိုနေသည် အစရှိသည်တို့ကို အမြဲမှတ်သားထားနေလျှင်၊ ဤအရာများအလယ်တွင် အသက်ရှင်နေလျှင်၊ သင့်အတွက် ရှေ့ဆက်ရမည့် လမ်းကြောင်းမရှိ၊ အမှောင်ထုသာ ရှိသည်။ သင်သည် “ငါ့ဘဝက ပင်ပန်းစရာဖြစ်သည်၊ ပျော်ရွှင်မှုမရှိပါ၊ ငါ့တွင် ကောင်းချီးမင်္ဂလာများ မရှိပါ”ဟု ခံစားလျက် အမြဲ လမ်းပျောက်နေလိမ့်မည်။ သင်သည် ဘုရားသခင် သင့်ကို ပေးသော ကောင်းချီးမင်္ဂလာများကို သင် မခံစားဘဲ၊ ငရဲထဲသို့ တိုးဝင်မြဲတိုးဝင်နေသည်။ ငါ့ကို ပြောလော့၊ သင်သည် ကောင်းချီးမင်္ဂလာများ ရရှိနိုင်သလော။ ဝမ်းမြောက်ခြင်းနှင့် ငြိမ်သက်ခြင်း သင် ရရှိနိုင်သလော။

ဤအကြောင်းအရာများအပေါ် မိတ်သဟာယဖွဲ့ခြင်းနှင့်ပတ်သက်၍ သင်တို့ မည်သို့ခံစားရသနည်း။ (ကောင်းပါသည်။) မည်သည့်နည်းလမ်းဖြင့် ကောင်းသနည်း။ (ယင်းက လက်တွေ့ဘဝတွင် ကျွန်ုပ်တို့ ကြုံတွေ့ရသော အခက်အခဲများနှင့် ကျွန်ုပ်တို့ ထုတ်ဖော်သော ဖောက်ပြန်ပျက်စီးသည့် စိတ်သဘောထားများကို ဖြေရှင်းပေးနိုင်သည်ဟု ခံစားရပါသည်။ ဘုရားသခင်သည် အခြားသူများအပေါ် ပြိုင်ဆိုင်ရုန်းကန်ခြင်းနှင့် ကျိတ်ကြံစည်ခြင်းတို့အား မည်သို့ ရှောင်ကြဉ်ရမည်ဟူသည်နှင့် လူများ၊ ဖြစ်ရပ်များနှင့် အမှုအရာများ၏ ကန့်သတ်ချုပ်ချယ်မှုများမှ မည်သို့ လွတ်မြောက်ပြီး အလင်းထဲတွင် အသက်ရှင်ရမည်ဟူသည်တို့ကဲ့သို့သော ကျွန်ုပ်တို့အတွက် တိကျသော လမ်းကြောင်းအချို့ကိုလည်း ထောက်ပြခဲ့ပါသည်။) ဤစည်းမျဉ်းများနှင့်ပတ်သက်၍ မိတ်သဟာယဖွဲ့ခြင်း၏ အဓိကရည်ရွယ်ချက်မှာ အဘယ်အရာဖြစ်သနည်း။ ယင်းမှာ သင့်ကို အခြားသူများနှင့် ပြိုင်ဆိုင်ရုန်းကန်ရသော ဘဝမှ လွတ်မြောက်ရန် ကူညီပေးဖို့သက်သက် မဟုတ်ပေ။ အဓိကအချက်မှာ သင့်အား ပုံမှန်လူ့သဘာဝအတွင်း အသက်ရှင်နိုင်စေပြီး ပုံမှန်လူ့သဘာဝနှင့်ဆိုင်သည့် အသက်တာကို အသက်ရှင်နေထိုင်စေရန် ဖြစ်သည်။ သင်သည် ဘုရားသခင်၏ နှုတ်ကပတ်တော်များအတိုင်း ပြုမူပါက၊ ဘုရားသခင်ကို ကျိုးနွံနာခံခြင်းအား သင် စွမ်းဆောင်ရရှိနိုင်သည်၊ သူ၏ နှုတ်ကပတ်တော်များနှင့် သမ္မာတရားကို သင်၏အသက်ဖြစ်စေနိုင်သည်၊ ကယ်တင်ခြင်းကို ရရှိနိုင်သည်အပြင်၊ ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်နိုင်သည်၊ သင်သည် ထိုသို့သော လူတစ်ဦး ဖြစ်လာနိုင်ပေသည်။ နားလည်ပြီလော။ (နားလည်ပါပြီ။) ယင်းမှာ အခြားသူများအပေါ် ကျိတ်ကြံစည်ပြီး ပြိုင်ဆိုင်ရုန်းကန်ရသော ဘဝမှ လွတ်မြောက်ရန်သက်သက် မဟုတ်ပေ။ အကယ်၍ ထိုအတွက်သာဖြစ်ပါက၊ သမ္မာတရားကို သင် ရရှိမည်မဟုတ်ပေ။ ငါ့ကို ပြောလော့၊ သမ္မာတရားကို မရရှိဘဲ၊ လူတစ်ဦး၏ လက်တွေ့လုပ်ဆောင်ခြင်း၏ ပန်းတိုင်မှာ အဘယ်အရာဖြစ်သနည်း။ ယင်းမှာ အနှစ်မဲ့နေဦးမည် မဟုတ်လော။ ဤလူ့အဖွဲ့အစည်းတွင်၊ လူအများကြားတွင် အသက်ရှင်နေထိုင်ရင်း၊ အမှုအရာများ သင့်အပေါ် ကျရောက်လာသောအခါ သင်၏ကိုယ်ပိုင် အတွေးများနှင့် အမြင်များ သင် အမြဲရှိလိမ့်မည်။ သင်သည် လက်တွေ့ဘဝနှင့် ကင်းကွာလျက် အသက်ရှင်နေသည့်အလား၊ အတွေးများ သို့မဟုတ် အမြင်များ လုံးဝမရှိခြင်းမှာ မဖြစ်နိုင်ပေ။ ထိုသို့သော အခြေအနေမျိုး မတည်ရှိပေ။ မည်သူကမျှ သင့်အပေါ် ကျိတ်ကြံစည်ခြင်း သို့မဟုတ် သင်နှင့် ပြိုင်ဆိုင်ရုန်းကန်ခြင်း မပြုသည့်အခါ၊ သင်သည် အခြားသူများအပေါ် ကျိတ်ကြံစည်ခြင်း သို့မဟုတ် ပြိုင်ဆိုင်ရုန်းကန်ခြင်း မပြုရန် စီမံနိုင်သည်။ သို့သော် တစ်စုံတစ်ဦးက သင့်အပေါ် ကျိတ်ကြံစည်သည့်အခါ သို့မဟုတ် သင်နှင့် ပြိုင်ဆိုင်ရုန်းကန်သည့်အခါ၊ သင် မည်သည့်အရာ လုပ်ဆောင်သနည်း။ “ကျွန်ုပ် သူတို့နှင့် ပြိုင်ဆိုင်ရုန်းကန်ခြင်းပြုမည် မဟုတ်ပါ။ သူတို့အပေါ် ကျိတ်ကြံစည်မည် မဟုတ်ပါ” ဟူကဲ့သို့သော ဆောင်ပုဒ်များကို ဟစ်ကြွေးရုံမျှက ပြဿနာကို ဖြေရှင်းနိုင်သလော။ (မဖြေရှင်းနိုင်ပါ။) သို့ဆိုလျှင် ပြဿနာကို မည်သို့ ဖြေရှင်းသင့်သနည်း။ အချို့လူတို့က “ကျွန်ုပ်သည် ကျိတ်ကြံစည်နေဆဲဖြစ်ရန် အသက်အရွယ်ကြီးလွန်းနေပြီ မဟုတ်လော။ ဘုရားသခင်၏ အမှုတော်က ဤမျှထိ တိုးတက်နေပြီဖြစ်သည့်တိုင်၊ ကျွန်ုပ်က ကျိတ်ကြံစည်နေဆဲဖြစ်သလော။ ထိုအရာများအကြောင်း ကျိတ်ကြံစည်ခြင်းက မည်သည့်အသုံးဝင်မှုရှိသနည်း”ဟုဆိုလျက် ဆောင်ပုဒ်များကို ဟစ်ကြွေးကြသည်။ ဤစကားများက ပြဿနာကို ဖြေရှင်းနိုင်သလော။ (မဖြေရှင်းနိုင်ပါ။) လူအများစုသည် အမှုအရာများ ၎င်းတို့အပေါ် ကျရောက်လာသောအခါ၊ မိမိတို့၏ စိတ်နှလုံးထဲတွင် လက်မလွှတ်နိုင်ကြသေးသည့်အပြင်၊ အခြားသူများနှင့်ပတ်သက်၍ ကျိတ်ကြံစည်ကာ ပြိုင်ဆိုင်ရုန်းကန်နေကြဆဲဖြစ်သည်။ သို့ဆိုလျှင် ဤပြဿနာကို မည်သို့ ဖြေရှင်းသင့်သနည်း။ ယင်းကို ဘုရားသခင်၏ နှုတ်ကပတ်တော်များနှင့် သမ္မာတရား စည်းမျဉ်းများအတိုင်း လူတို့၏ အတွေးများနှင့် အမြင်များဆိုင်ရာ ပြဿနာများ၊ ၎င်းတို့၏ ဖောက်ပြန်ပျက်စီးသော စိတ်သဘောထားများဆိုင်ရာ ပြဿနာများကို ဖြေရှင်းခြင်းဖြင့် ဖြေရှင်းသင့်သည်။ မှန်ကန်သော အတွေး သို့မဟုတ် ရှုထောင့်တစ်ခုကို သင် လက်ခံရရှိပြီးနောက်၊ ထိုသို့သော ကိစ္စရပ်များအပေါ် သင်၏ ရှုထောင့်အမြင်၊ သဘောထားနှင့် ရပ်တည်ချက်တို့ ပြောင်းလဲသွားသည်။ ထိုသို့သော ကိစ္စရပ်များနှင့်ပတ်သက်သည့် သင်၏ခံစားချက်များ ကွဲပြားသွားလိမ့်မည်။ အခြားသူများနှင့် ပြိုင်ဆိုင်ရုန်းကန်ခြင်းက အဓိပ္ပာယ်မဲ့သည်၊ ယင်းက သင်၏အားအင်ကို ဖြုန်းတီးသည်၊ အလုပ်ကို အဟန့်အတားဖြစ်စေသည်၊ အတွင်းစိတ် မသက်မသာဖြစ်စေသည့်အပြင်၊ ဤအရာ၌ ဝမ်းမြောက်ခြင်း သို့မဟုတ် ငြိမ်သက်ခြင်း မရှိဟု သင် ခံစားရလိမ့်မည်။ ထို့နောက်၊ ထိုသို့သော ကိစ္စရပ်များအားပြစ်တင်ရှုတ်ချခြင်းကို ဘုရားသခင်၏ နှုတ်ကပတ်တော်များတွင် သင် ဖတ်ရှုသောအခါ၊ သင်၏စိတ်နှလုံးထဲတွင် ဤကိစ္စရပ်များအပေါ် အမြင်က လုံးဝ ပြောင်းလဲသွားလိမ့်မည်၊ သင်၏ အတွင်းပိုင်း အခြေအနေက ကွဲပြားသွားလိမ့်မည်၊ အခြားသူများနှင့် ပြိုင်ဆိုင်ရုန်းကန်ရန် သင်၏ ပြင်းပြသောဆန္ဒ လျော့နည်းသွားလိမ့်မည်၊ သင်၏ဒေါသ လျော့ပါးသွားလိမ့်မည်ဖြစ်ပြီး သင်၏ တစ်ဇောက်ကန်းဖြစ်ခြင်း ပျောက်ကွယ်သွားလိမ့်မည်။ အခြားသူများက သင့်ကို မဆုတ်မနစ် ရန်စလျက် သင်နှင့် ပြိုင်ဆိုင်ရုန်းကန်ပါက၊ ယင်းမှာ အရေးကြီးသည့်ကိစ္စမဟုတ်သည့်အပြင် ၎င်းတို့နှင့် ပြိုင်ဆိုင်ရုန်းကန်ရန် မလိုအပ်ဟု ခံစားရလျက် သင် ထိခိုက်လိမ့်မည် မဟုတ်။ ကြည့်ရှုနေသူများပင်၊ “သူတို့က သင့်ကို ထိုသို့ဆက်ဆံသည်၊ သင် မည်သို့ဖြစ်ပြီး မည်သည့်အရာကိုမျှ မခံစားရသနည်း။ သင်စဉ်းစားဉာဏ်မရှိဘူးလော”ဟု ပြောဆိုလျက် မကြည့်ရက်နိုင်ကြပေ။ သင်က “ထိုသို့သော ကိစ္စရပ်များကို ကျွန်ုပ် အလွန်အလေးအနက်ထားလေ့ရှိခဲ့သည်။ မိုးပြိုကျတော့သလိုမျိုး ခံစားခဲ့မည်ဖြစ်သည်။ ကျွန်ုပ်သာ သူတို့ကို ရှင်းရှင်းလင်းလင်း မပြောခဲ့လျှင်၊ သို့မဟုတ် သူတို့က ကျွန်ုပ်ကို ရှင်းပြချက်တစ်ခု မပေးခဲ့လျှင်၊ ကျွန်ုပ် သေချာပေါက် လွယ်လွယ် လက်လွှတ်မည် မဟုတ်ပါ။ သို့သော် ယခု ကွဲပြားပါသည်။ ကျွန်ုပ်သည် အသက်ပိုကြီးလာသောကြောင့် မဟုတ်ဘဲ၊ ဘုရားသခင်၏ နှုတ်ကပတ်တော်များတွင် လူသားမျိုးနွယ်၏ ဖောက်ပြန်ပျက်စီးသော အနှစ်သာရကို ကျွန်ုပ် ထိုးထွင်းသိမြင်ပြီးဖြစ်သောကြောင့် ကျွန်ုပ် အခြားသူများနှင့်ပတ်သက်၍ ကျိတ်ကြံစည်တော့မည် မဟုတ်၊ ပြိုင်ဆိုင်ရုန်းကန်တော့မည် မဟုတ်ပါ။ သူတို့၏ အပြုအမူသည် ဘုရားသခင်၏ နှုတ်ကပတ်တော်များတွင် ဖော်ထုတ်ထားသည့် ဆိုးယုတ်သောသူ၊ အန္တိခရစ်၊ စာတန်တစ်ကောင်၏ သမာရိုးကျ ထုတ်ဖော်ပြမှုများနှင့် သရုပ်သကန်များ ဖြစ်သည်။ ကျွန်ုပ်လည်း ဤသရုပ်သကန်များ ရှိလေ့ရှိခဲ့သည်။ သို့သော် ယခုတွင် ဘုရားသခင်၏ နှုတ်ကပတ်တော်များ၌ ဤသဘောသဘာဝ အမှန်မျိုး၊ ဤစိတ်သဘောထားမျိုးဟာ အလွန်အကျည်းတန်ပြီး စက်ဆုပ်စရာကောင်းသည်ကို ကျွန်ုပ် မြင်ရသည်။ ဘုရားသခင်က ထိုအရာကို စက်ဆုပ်ရွံရှာသည်။ ယခု ကျွန်ုပ်ကိုယ်တိုင် ထိုအရာကို စက်ဆုပ်ရွံရှာပြီး၊ ကျွန်ုပ်ရဲ့ စိတ်နှလုံးတွင်၊ ထို ဖောက်ပြန်ပျက်စီးသော စိတ်သဘောထားဖြင့် အသက်ရှင်နေထိုင်ဖို့ မလိုလားပါ။ ထို့ကြောင့် သူတို့က ကျွန်ုပ်တို့ တစ်ဖန် ပြိုင်ဆိုင်ရုန်းကန်သောအခါ၊ ကျွန်ုပ် စိတ်ကုန်ပြီး သူတို့ကို စက်ဆုပ်ရွံရှာမိသည့်အပြင်၊ ပြိုင်ဆိုင်ရုန်းကန်ဖို့ စိတ်ဝင်စားမှု သို့မဟုတ် ဆန္ဒမရှိပါ။ ဘုရားသခင်၏ နှုတ်ကပတ်တော်များတွင်၊ လက်တွေ့လုပ်ဆောင်ခြင်း စည်းမျဉ်းများကိုလည်း ကျွန်ုပ် ရှာတွေ့ပြီးဖြစ်သည့်အပြင်၊ ထိုသို့သောလူများအား မည်သို့ ဆက်ဆံရမည်ကို ကျွန်ုပ် သိပြီဖြစ်သည်”ဟု ပြောဆိုသည်။ ဘုရားသခင်၏ နှုတ်ကပတ်တော်များက မည်သည့်အရာကို ပြောသနည်း။ တစ်ဖက်တွင်၊ ဘုရားသခင်၏ နှုတ်ကပတ်တော်များက ထိုသို့သော လူတို့ကို ဖော်ထုတ်ပြီး သတ်မှတ်သည်။ အခြားတစ်ဖက်တွင်၊ ဘုရားသခင်က လူတို့ကို အခြားသူများအား ဆက်ဆံခြင်းဆိုင်ရာ စည်းမျဉ်းမှာ ၎င်းတို့ကို မျှတစွာ ဆက်ဆံရန်ဖြစ်သည်ဟု ပြောပြသည်။ အကယ်၍ ၎င်းတို့သည် စစ်မှန်သော ညီအစ်ကိုမောင်နှမများဖြစ်ပြီး၊ ဖောက်ပြန်ပျက်စီးသော စိတ်သဘောထားများကို ထုတ်ဖော်ပါက၊ ၎င်းတို့အနေဖြင့် ဘုရားသခင်ကို အတိုက်အခံမလုပ်တော့ရန်အလို့ငှာ သို့မဟုတ် ပြစ်မှားခြင်း မပြုတော့ရန်အလို့ငှာ ၎င်းတို့၏ ပြစ်မှားခြင်းများနှင့် ဖောက်ပြန်ပျက်စီးသော စိတ်သဘောထားများကို ဖြေရှင်းဖို့အတွက် သမ္မာတရားကို မိတ်သဟာယဖွဲ့ပေးလျက် ၎င်းတို့ကို ချစ်ခြင်းမေတ္တာဖြင့် ငါတို့ ဆက်ဆံသင့်သည်။ အကူအညီမှတစ်ဆင့်၊ ၎င်းတို့၏ ပြဿနာများ ပြေလည်ကောင်းပြေလည်သွားနိုင်သည်။ အကယ်၍ ၎င်းတို့သည် အကူအညီကို လက်မခံလျှင်၊ သမ္မာတရားကို လက်မခံနိုင်သော်လည်း၊ မိမိတို့၏ တာဝန်ကို ထမ်းဆောင်နိုင်ပြီး အသင်းတော်၏အလုပ်ကို မနှောင့်ယှက်ပါက၊ ၎င်းတို့ကို အသင်းတော်၌ မိမိတို့၏ တာဝန်ကို ထမ်းဆောင်လျက် ဆက်လက်နေခွင့်ပြုသင့်သည်။ အကယ်၍ ၎င်းတို့သည် မိမိတို့၏ တာဝန်ကို ကောင်းမွန်စွာ မထမ်းဆောင်သည့်အပြင်၊ နှောင့်ယှက်မှုတစ်ခုဖြစ်စေလျက် အခြားသူများနှင့် ပြိုင်ဆိုင်ရုန်းကန်ကာ ကျိတ်ကြံစည်နေလျှင်၊ ၎င်းတို့ကို ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များနှင့် လူတို့ကို ဆက်ဆံခြင်းဆိုင်ရာ ဘုရားအိမ်တော်၏ စည်းမျဉ်းများအတိုင်း ရှင်းလင်းပစ်သင့်သည်။ သို့ဆိုလျှင် ငါတို့၏ စိတ်နှလုံးများ အေးချမ်းသွားမည် မဟုတ်လော။ ဘုရားအိမ်တော်၌ ဒုက္ခပေးသည့်သူများကို ကိုင်တွယ်ရန် စည်းမျဉ်းများနှင့် လမ်းကြောင်းများ ရှိသည်။ ဤလူတို့အား မည်သို့ ပိုင်းခြားသိမြင်ပြီး ကိုင်တွယ်ရမည်၊ ဤလူတို့အား မည်သို့ ဆက်ဆံရမည်၊ ဤအရာအားလုံးအတွက် ဘုရားသခင်၏ နှုတ်ကပတ်တော်များတွင် စည်းမျဉ်းများနှင့် လမ်းကြောင်းများ ရှိသည်။ လူတို့သည် ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ပါက၊ ယင်းကို လွယ်ကူစွာနှင့် ဝမ်းမြောက်စွာ ကိုင်တွယ်လိမ့်မည်၊ ယင်းကို ခက်ခဲသော ကိစ္စရပ်တစ်ခုဟု ၎င်းတို့ ခံစားရမည်မဟုတ်၊ ၎င်းတို့၏ စိတ်နှလုံးများ လုံးဝ နှောင့်ယှက်ခြင်းခံရမည်မဟုတ်သည့်အပြင်၊ ယင်းက အလွန်ပင် အလိုအလျောက် ပြေလည်သွားလိမ့်မည်။ အကယ်၍ ၎င်းတို့သည် လွန်ခဲ့သော နှစ်အနည်းငယ်က ထိုသို့သော ကိစ္စရပ်များကို ကြုံတွေ့ခဲ့ရပါက၊ ၎င်းတို့သည် ယင်းတို့ကို ကျော်လွှားနိုင်ခဲ့မည်မဟုတ်၊ ယင်းတို့အား မည်သို့ ဖြေရှင်းရမည်ကို သိခဲ့မည်မဟုတ်ပေ။ သို့သော် ယခုတွင်၊ ဘဝအတွေ့အကြုံ နှစ်အနည်းငယ်ဖြင့်၊ ဤကိစ္စသည် ၎င်းတို့အတွက် အခက်အခဲတစ်ခု မဟုတ်တော့ပေ။ ၎င်းတို့သည် ယင်းကို ဖြေရှင်းနိုင်သည်။ ရုတ်တရက်၊ ၎င်းတို့သည် မိမိတို့၏ ဝိညာဉ်ရင့်ကျက်မှု ကြီးထွားပြီးဖြစ်ကာ အမှန်တကယ် ပြောင်းလဲသွားသည်ကို တွေ့ရှိကြရသည်။ ထိုအခါ ဤလူအများစုက မည်သို့ ခံစားရသနည်း။ “ယခင်က ကျွန်ုပ်သည် မိမိ၏အစွမ်းအစ ညံ့ဖျင်းသည်ဟု အမြဲခံစားခဲ့ရပြီး၊ ကယ်တင်၍မရတော့သည့်အလား ဘုရားသခင်ကို မကြာခဏ ပုန်ကန်ကာ အတိုက်အခံလုပ်ခဲ့သည်။ ယခုတွင် ဤကိစ္စရပ်ကို ကိုင်တွယ်ခြင်းအားဖြင့်၊ ကျွန်ုပ်တွင် အခက်အခဲမရှိကြောင်း၊ ပြဿနာတွေကို ဖြေရှင်းနိုင်ကြောင်း၊ မျှော်လင့်ချက်ရှိကြောင်း ခံစားရသည်”ဟူ၍ ဖြစ်သည်။ အဘယ်မျှော်လင့်ချက်နည်း။ (ကယ်တင်ခြင်းရရှိရန် မျှော်လင့်ချက်ဖြစ်သည်။) သင်သည် ကယ်တင်ခြင်းရရှိရန် မျှော်လင့်ချက်ကို မြင်သောအခါ၊ သင်၏ရှေ့တွင် အလင်း သို့မဟုတ် အမှောင်ကို မြင်ရသလော။ (အလင်းကို မြင်ရပါသည်။) ဤသည်မှာ “အလင်းက ကျွန်ုပ်ကို လက်ယပ်ခေါ်နေသည်” ဟူသော စကားကို ပြည့်စုံစေသည်။ မှန်သလော။ (မှန်ပါသည်။) သင်၏ ဝိညာဉ်ရင့်ကျက်မှုသည် ဤအဆင့်သို့ ရောက်နိုင်သောအခါ၊ သမ္မာတရားကို လက်တွေ့လုပ်ဆောင်ခြင်းသည် အမှန်တကယ်တွင် ဆောင်ပုဒ်များ ဟစ်ကြွေးခြင်း မလိုအပ်ကြောင်း၊ ယင်းမှာ ထိုမျှ လွယ်ကူပြီး ဝမ်းမြောက်ဖွယ်ဖြစ်ကြောင်း သင် အမှန်တကယ် ခံစားရလိမ့်မည်။ သင်သည် ဘုရားသခင်၏ နှုတ်ကပတ်တော်များကို လက်ခံသရွေ့၊ ဘုရားသခင်ထံမှ လာသော သမ္မာတရား စည်းမျဉ်းများကို လက်ခံသရွေ့၊ သမ္မာတရားကို လက်တွေ့လုပ်ဆောင်ခြင်းသည် ထိုမျှ လွယ်ကူပြီး၊ သင် သတိမထားမိလိုက်ဘဲ သင်၏ ဝိညာဉ်ရင့်ကျက်မှု ကြီးထွားလာသည်။ သင်၏ ဝိညာဉ်ရင့်ကျက်မှု ကြီးထွားပြီးဖြစ်ကြောင်း၊ သင် ပြောင်းလဲပြီးဖြစ်ကြောင်း၊ ဘုရားသခင်ကို ယုံကြည်ခဲ့သော သင်၏နှစ်ကာလများက အကျိုးဖြစ်ထွန်းပြီးဖြစ်ကာ အချည်းနှီးမဖြစ်ခဲ့ကြောင်းတို့ကို သင် ခံစားရသောအခါ၊ တစ်စုံတစ်ဦးက “ဘုရားသခင်ကို ယုံကြည်ခြင်းမှ ကျွန်ုပ် မည်သည့်အရာ ရရှိခဲ့သနည်း။ ဘုရားသခင်ကို ယုံကြည်ခဲ့သည့် အနှစ် ၂၀ တွင်၊ ကျွန်ုပ်လုပ်ခဲ့သမျှအားလုံးမှာ ဆင်းရဲဒုက္ခခံပြီး အားထုတ်မှုအသုံးပြုခြင်း ဖြစ်သည်။ ကျွန်ုပ်သည် များစွာ စွန့်လွှတ်ကာ အသုံးခံပြီးဖြစ်သည့်တိုင်၊ ကောင်းချီးတစ်ခုကို မွေ့လျော်ခံစားရခြင်း မရှိလေပြီ။ အဆုံးမရှိသည့် ပင်ပန်းနွမ်းနယ်မှုသာ ခံစားရသည်”ဟု ပြောလျက် မောက်မာသောစကားများကို ပြောဆိုလာပါက၊ သင်သည် ၎င်းတို့ကို သင်၏စိတ်နှလုံးထဲတွင် “ဤလူသည် အသိစိတ်မရှိသည့်အပြင်၊ နတ်ဆိုးဆန်သော စကားများကိုသာ ပြောသည်။ သူတို့ မည်သို့ သနားစရာကောင်းသည်ကို အကဲဖြတ်ခြင်းဖြင့်၊ သူတို့သည် မည်သည့်အရာကိုမျှ အမှန်တကယ် မရရှိလေပြီ။ သူတို့ လုပဆောင်နိုင်သမျှမှာ ယုတ္တိမတန်သည့်အပြင် အဟန့်အတားဖြစ်စေခြင်းသာ ဖြစ်ပြီး၊ ၎င်းတို့ ပြောနိုင်သည့် တစ်ခုတည်းသောအရာများမှာ မောက်မာသောစကားများဖြစ်သည်”ဟု စက်ဆုပ်ရွံရှာမိလိမ့်မည်။ ၎င်းတို့က၊ “ဘုရားသခင်ကို ယုံကြည်ခြင်းမှ ကျွန်ုပ် မည်သည့်အရာ ရရှိခဲ့သနည်း”ဟု အမြဲပြောဆိုကြသည်။ သို့ဆိုလျှင် ဘုရားသခင်ကို ယုံကြည်ခြင်းဖြင့် သင် အတိအကျ ဘာကို ရရှိရန် မျှော်လင့်သနည်း။ သင်သည် ရုပ်ဝတ္ထုဆိုင်ရာ ကျေးဇူးနှင့် ကောင်းချီးမင်္ဂလာများကို ရရှိရန် မျှော်လင့်နေသလော၊ သို့မဟုတ် သမ္မာတရားကို ရရှိပြီး ကယ်တင်ခြင်းကို ရရှိရန် မျှော်လင့်နေသလော။ ဘုရားသခင်ကို ယုံကြည်သူများသည် ဤလမ်းကြောင်းများထဲမှ တစ်ခုကို ရွေးချယ်ရမည်ဖြစ်သည်။ သင်၏ ဘုရားသခင်ကို ယုံကြည်ခြင်း၌ သင် မည်သည့်လမ်းကြောင်းကိုသာ လျှောက်လှမ်းမည်နည်း၊ ကျေးဇူးတော်နှင့် ကောင်းချီးမင်္ဂလာများကို လိုက်စားသော လမ်းကြောင်းလော၊ သို့မဟုတ် သမ္မာတရားကို လိုက်စားသော လမ်းကြောင်းလော။ သင်သည် သမ္မာတရားကို လိုက်စားသောသူတစ်ဦးဖြစ်ပြီး၊ သင် နားလည်သော သမ္မာတရားအားလုံးကို လက်တွေ့လုပ်ဆောင်ကာ ယင်းတို့ကိုသင်၏လက်တွေ့ကျမှုဖြစ်စေပါက၊ သင်သည် ထာဝရအသက်ကို ရရှိလိမ့်မည်ဖြစ်ပြီး၊ နောက်ဆုံးသောကာလ၌ ဘုရားသခင်၏အမှုကို တွေ့ကြုံခံစားခဲ့ပြီးဖြစ်သဖြင့်၊ သင်သည် အချည်းနှီး ယုံကြည်ခဲ့ခြင်း ဖြစ်လိမ့်မည်မဟုတ်ပေ။ သင်သည် ကျေးဇူးတော်ကို ခံစားရန်သာ အာရုံစိုက်သော်လည်း သမ္မာတရားနှင့် အသက်ကို မရရှိသည့်အပြင် “ကျွန်ုပ် မည်သည့်အရာကို ရရှိခဲ့သနည်း” ဟုဆိုလျက်၊ ဘုရားသခင်အပေါ် စောဒကတက်ပါက၊ ဤသည်မှာ သင်သည် သမ္မာတရားကို လိုက်စားသောသူတစ်ဦး မဟုတ်ကြောင်း သက်သေပြသည်။ ကျေးဇူးတော် မည်မျှပင် သင် မွေ့လျော်ခံစားပါစေ၊ သမ္မာတရား အနည်းငယ်မျှ သင် မရရှိခဲ့ပါက၊ သင်၏ယုံကြည်ခြင်းသည် အလွန် သနားစရာကောင်းသည်၊ ယင်းက သင်သည် မျက်စိကန်းသောသူတစ်ဦးဖြစ်ကြောင်း ပြသသည်။ ယခုတွင်၊ ဘုရားသခင်သည် နေ့စဉ်နေ့တိုင်း နှုတ်ကပတ်တော်အသစ်များကို ပြောဆိုလျက်၊ လူတို့ကို အသက်ဖြင့် ထောက်ပံ့ရန် သမ္မာတရားကို ဖော်ပြသည်။ ထိုသမ္မာတရားများက အလွန်များသည်မှာ လူတို့ ထာဝရကာလတိုင်အောင် စားသောက်ပြီး ခံစားနိုင်ပေသည်။ လက်တွေ့လုပ်ဆောင်ပြီး ဝင်ရောက်သင့်သော သမ္မာတရားများ အလွန်များပြားသည်၊ သမ္မာတရားများစွာကို တစ်သက်တာတွင်ပင် အပြည့်အဝ တွေ့ကြုံခံစား၍မရနိုင်ပေ။ ဘုရားသခင်ကို နှစ်ပေါင်းများစွာ ယုံကြည်ပြီးဖြစ်ကာ သမ္မာတရားကို လိုက်စားသောသူတို့သည် အလွန်များပြားစွာနှင့် အင်မတန် အလျှံပယ်ဖြင့် ရရှိခဲ့ကြပြီးဖြစ်သည်။ သို့သော် လူတို့သည် သမ္မာတရားကို မလိုက်စားပါက၊ သမ္မာတရားကို မချစ်မြတ်နိုးသည့်အပြင် သမ္မာတရားကို လက်တွေ့မလုပ်ဆောင်ပါက၊ ၎င်းတို့ ဘာမျှမရရှိခဲ့ဟု အမြဲခံစားရလိမ့်မည်။ သမ္မာတရားကို မွေ့လျော်ခံစားသောသူတို့သည် ဤနှုတ်ကပတ်တော်များဖြင့် အလျှံပယ်ဖြစ်သည်အထိ အမှန်တကယ် ပြည့်ဝသည်ဟု ခံစားရသည်။ ယခု၊ သမ္မာတရားအရဖြစ်စေ၊ ရုပ်ဝတ္ထုဆိုင်ရာ ကောင်းချီးမင်္ဂလာများအရဖြစ်စေ၊ ဘုရားသခင် လူတို့အပေါ် ပေးသနားသည့်အရာသည် အလျှံပယ်ဖြစ်သည်။ ဘုရားအိမ်တော်သည် နို့နှင့် ပျားရည်စီးသော ပြည်ဖြစ်သည်ဟု ဆိုနိုင်သည်။ စုဝေးပွဲများတွင် စားသောက်သော ဘုရားသခင်၏ နှုတ်ကပတ်တော်များသည် အလွန် အလျှံပယ်ဖြစ်သည်၊ အတွေ့အကြုံဆိုင်ရာ သက်သေခံချက်များ၊ ရုပ်ရှင်များ၊ ဓမ္မသီချင်းများ၊ အကများ၊ အားလုံးသည် အလျှံပယ် ရှိနေသည်။ ရုပ်ဝတ္ထုဆိုင်ရာ အရာများဖြစ်သည့် အစားအသောက်၊ အဝတ်အထည်နှင့် နေ့စဉ်သုံးပစ္စည်းများသည်လည်း အလျှံပယ်ဖြစ်သည်။ ထို့အပြင်၊ ဘုရားသခင် သတ်မှတ်ထားသော အဆင်းနီသော နဂါးကြီးပေးသည့် အစေခံမှု၊ အန္တိခရစ်များနှင့် အယောင်ဆောင် ခေါင်းဆောင်များ၏ တင်ဆက်မှုများနှင့် အမျိုးမျိုးသော အပျက်သဘောဆောင်သည့်အရာများကို နေ့စဉ်နေ့တိုင်း လူတို့၏ရှေ့မှောက်တွင် ပြသခြင်းတို့က လူတို့ကို သင်ခန်းစာများ သင်ယူစေပြီး ပိုင်းခြားသိမြင်မှုတွင် ကြီးထွားစေသည်။ သင်သည် သင်ခန်းစာတစ်ခုလုံးကို တစ်ကြိမ်တည်းဖြင့် မသင်ယူနိုင်ပါက၊ ဘုရားသခင်သည် သင့်အတွက် ပတ်ဝန်းကျင်များ၊ လူများ၊ ဖြစ်ရပ်များနှင့် အမှုအရာများကို ဆက်လက်စီစဉ်ဖွဲ့စည်းပေးလိမ့်မည်။ သင် လုံလောက်စွာ သင်ယူပြီးမှသာ ယင်းတို့ ဖယ်ရှားပေးလိမ့်မည်။ ထို့ကြောင့်၊ သင်သည် ဘုရားသခင်၏အမှုကို လက်ခံနိုင်ပါက၊ သင်သည် သမ္မာတရားကို ချစ်မြတ်နိုးသောသူတစ်ဦးဖြစ်ပါက၊ သင်သည် အလျှံပယ်ပွဲတော်တစ်ခုကို တက်ရောက်နေခြင်းဖြစ်သည်။ နှစ်အနည်းငယ်ကြာ ယုံကြည်ခြင်းက သင့်ကို ကြီးမားသော တိုးတက်မှုနှင့် စစ်မှန်သော ပြောင်းလဲမှုကို ဆောင်ကြဉ်းပေးလိမ့်မည်။ ဘုရားသခင်သည် သူရွေးချယ်ထားသော လူတို့ကို ဤနှစ်ကာလများအတွက် ကိုယ်တိုင်ကိုယ်ကျ ထိန်းကျောင်းခြင်း၊ ရေလောင်းပေးခြင်းတို့ပြုကာ ဦးဆောင်ပြီးဖြစ်သည်။ သမ္မာတရားကို လက်ခံနိုင်သူအားလုံးသည် ထိုသမ္မာတရားကို အလွန်များစွာ ရရှိပြီးသည်ဟု ခံစားနိုင်ပြီး၊ ၎င်းတို့၌ စစ်မှန်သော ပြောင်းလဲမှုအချို့ ရှိကြပြီးဖြစ်သည်။ အထူးသဖြင့်၊ မိမိတို့၏ တာဝန်ကို အချိန်ပြည့်ထမ်းဆောင်သောသူတို့သည် သာ၍ပင် ပြောင်းလဲကြပြီးဖြစ်သည်။ သင်သည် ဘုရားသခင်နောက်သို့ လိုက်သောအခါ၊ လမ်းကြောင်းက ပို၍ တောက်ပသည်ထက် တောက်ပလာသည်ကိုလည်းကောင်း၊ သင်သည် ကယ်တင်ခြင်းရရှိပြီး ကောင်းကင်နိုင်ငံတော်သို့ ဝင်ရောက်ရာတွင် စစ်မှန်သော ယုံကြည်ခြင်း ရှိသည်ကိုလည်းကောင်း သင် ခံစားနိုင်သည်။ သို့သော် သင်သည် သမ္မာတရားကို လက်ခံရန် အမြဲငြင်းပယ်ပြီး သင်၏စိတ်နှလုံးထဲတွင် သမ္မာတရားကို လက်တွေ့လုပ်ဆောင်ရန် မလိုလားပါက၊ သင်၌ ကယ်တင်ခြင်း၏ မျှော်လင့်ချက် တစ်ခုတလေ ရှိသည်ဟု ခံစားနိုင်မည်မဟုတ်ပေ။ သင်သည် သင်၏အနီးဝန်းကျင်တွင်ရှိသောသူတို့ကို “ကျွန်ုပ်မှာ ဝိညာဉ်ရေးရာ နားလည်သဘောပေါက်မှု ရှိသည်ဟု သင်ထင်သလော”ဟု မေးမြဲမေးနေမိလိမ့်မည်။ တစ်စုံတစ်ဦးက “သင့်မှာ ဝိညာဉ်ရေးရာ နားလည်သဘောပေါက်မှု ရှိသည်ဟု မထင်ရပါ” ဟု ပြောပါက၊ သင်သည် “သွားပြီ၊ ငါ့တွင် မျှော်လင့်ချက်မရှိတော့ပါ”ဟု တွေးထင်လိမ့်မည်။ အမှန်တကယ်တွင်၊ သင်၌ မျှော်လင့်ချက်မရှိသည် မဟုတ်၊ သင်သည် သမ္မာတရားကို မလိုက်စားခြင်း ဖြစ်သည်။ သင်သည် သမ္မာတရားကို နားလည်ပြီး သမ္မာတရားကိုလည်း လက်တွေ့လုပ်ဆောင်နိုင်ပါက၊ သင်သည် တဖြည်းဖြည်း ဝိညာဉ်ရေးရာ နားလည်သဘောပေါက်မှုရှိလာလိမ့်မည်။ သင်၌ ဝိညာဉ်ရေးရာ နားလည်သဘောပေါက်မှု ရှိသည်နှင့်တစ်ပြိုင်နက်၊ သင်သည် သမ္မာတရားများကို ပို၍ နားလည်သည်ထက်နားလည်လာလိမ့်မည်ဖြစ်ပြီး၊ ကဏ္ဍတိုင်းတွင် အတွေ့အကြုံဆိုင်ရာ သက်သေခံချက်အချို့ကို သင် မျှဝေနိုင်လိမ့်မည်။ သင်သည် စိတ်ထဲတွင် ကြွယ်ဝပြီး အလွန်အားရကျေနပ်သည်ဟု ခံစားရလိမ့်မည်ဖြစ်ပြီး၊ ဘုရားသခင်နောက်သို့ လိုက်ခြင်းမှ အလွန်များစွာ ရရှိပြီးဖြစ်သည်ဟု ခံစားရလိမ့်မည်။ မှန်သလော။ (မှန်ပါသည်။) အကယ်၍ လူတစ်ဦးသည် သမ္မာတရားကို လက်တွေ့မလုပ်ဆောင်ပါက သို့မဟုတ် ယင်းကို မိမိ၏အသက်အဖြစ် လက်မခံပါက၊ ၎င်း၏စိတ်နှလုံးထဲတွင် ၎င်းသည် စစ်မှန်သော ယုံကြည်ခြင်းမရှိဘဲ၊ အမြဲတစေ လမ်းပျောက်ပြီး ဦးတည်ရာမဲ့ဖြစ်နေသည်ဟု ခံစားရလိမ့်မည်။ ၎င်းတို့သည် မိမိတို့၌ ကယ်တင်ခြင်းရရှိရန် မျှော်လင့်ချက် တစ်ခုတလေ ရှိသလောဟု မိမိတို့၏ အနီးဝန်းကျင်တွင်ရှိသူတို့ကို အမြဲမေးမြန်းလိမ့်မည်။ အချို့သည်လည်း မိမိတို့၌ ဝိညာဉ်ရေးရာ သိနားလည်မှု ရှိမရှိဟူသည်ကို ၎င်းတို့ မျှော်လင့်ချက် ရှိမရှိဟူသည့်အရာ၏ သက်သေအဖြစ် ယူမှတ်လျက်၊ အခြားသူတို့အား မိမိတို့တွင် ဝိညာဉ်ရေးရာ သိနားလည်မှု ရှိသလောဟု စဉ်ဆက်မပြတ် မေးမြန်းကြသည်။ ငါ့ကိုပြောလော့၊ ထိုသို့သော လူတို့သည် မိုက်မဲကြသလော။ (မိုက်မဲပါသည်။) သင်၌ ဝိညာဉ်ရေးရာ သိနားလည်မှု ရှိသည်ဖြစ်စေ၊ မရှိသည်ဖြစ်စေ၊ သင်သည် သမ္မာတရားအတွက် အားထုတ်သင့်သည်၊ ယင်းကို နားလည်ရန် အားထုတ်သည်သာမက၊ ယင်းကို လက်တွေ့လုပ်ဆောင်ရန်လည်း အားထုတ်သင့်သည်။ သင်သည် သမ္မာတရားကို နားလည်ပြီး သမ္မာတရားကို လက်တွေ့လုပ်ဆောင်နိုင်သည်နှင့်တစ်ပြိုင်နက်၊ ကယ်တင်ခြင်းရရှိမည့် မျှော်လင့်ချက် ရှိမည် မဟုတ်လော။ ထိုသို့ ဖြစ်သည် မဟုတ်လော။ (ဟုတ်ပါသည်။) ဤပြဿနာကို သင်တို့ ဆင်ခြင်စဉ်းစားသင့်သည်။

ယနေ့ ငါတို့၏ မိတ်သဟာယဖွဲ့ခြင်းအတွက် ဤမျှသာဖြစ်သည်။ နှုတ်ဆက်ပါသည်။

၂၀၂၄ ခုနှစ်၊ စက်တင်ဘာလ ၇ ရက်

YouTube: https:/l.kingdomsalvation.org/my/video
Facebook: https://l.kingdomsalvation.org/my/facebook

Email: contact.my@kingdomsalvation.org

